
    မာတိကာ

  
  
    
      	
        ၁။ ဘုရားသခင်အတွက် အစေခံခြင်းအမှု လုပ်ဆောင်ရန် ကျွန်တော် ကံကောင်းပါသည်
      

      	
        ၂။ သေခြင်းတရားအားဖြင့် စမ်းသပ်မှုကာလ
      

      	
        ၃။ အဖြည့်ခံတစ်ယောက် စမ်းသပ်ခံရခြင်း
      

      	
        ၄။ မောဘ၏ အမျိုးအနွယ်တို့ကို စမ်းသပ်မှု
      

      	
        ၅။ ကံမကောင်းအကြောင်းမလှခြင်းမှတစ်ဆင့် ကောင်းချီးရရှိခြင်း
      

      	
        ၆။ ကျော်ကြားမှုနှင့် အောင်မြင်မှုတို့သည် နာကျင်စရာများကို ယူဆောင်လာခဲ့သည်
      

      	
        ၇။ ငွေ၏ကျေးကျွန်တစ်ယောက် အမြင်မှန်ရလာခြင်း
      

      	
        ၈။ အသက်တာတွင် ဘုရားသခင်၏ အချုပ်အခြာအာဏာကို သိခြင်း
      

      	
        ၉။ ယုံကြည်ခြင်းမှာ ဘုရားသခင်အပေါ် မှီခိုအားကိုးခြင်းကို ဆိုလိုသည်
      

      	
        ၁၀။ စိတ်နှလုံး၏ လွတ်မြောက်ခြင်း
      

      	
        ၁၁။ လူပီသအောင် နေထိုင်ဖို့ တစ်ခုတည်းသောနည်းလမ်း
      

      	
        ၁၂။ ရိုးသားမှုကသာလျှင် လူသားဆန်မှုကို ယူဆောင်ပေးပါတယ်
      

      	
        ၁၃။ ရိုးသားသောသူတစ်ယောက်ဖြစ်ဖို့ တိုက်ပွဲ
      

      	
        ၁၄။ ရိုးသားသည့်သူတစ်ဦး ဖြစ်ရခြင်း၏ အရသာ
      

      	
        ၁၅။ မုသားများ နောက်တွင်
      

      	
        ၁၆။ တိတ်ဆိတ်ခြင်း၏နောက်ကွယ်
      

      	
        ၁၇။ ညံ့ဖျင်းသော အရည်အချင်းသည် ဆင်ခြေမဟုတ်
      

      	
        ၁၈။ ကျွန်မ၏အထင်လွဲခြင်းများနှင့် သတိထားခြင်းတို့အားဖြင့် ဘေးဖြစ်ခြင်း
      

      	
        ၁၉။ လူများကို မည်သို့ မှန်ကန်စွာ ဆက်ဆံရမည်ကို ကျွန်မ သိခဲ့ရပြီ
      

      	
        ၂၀။ သမ္မာတရားကို လက်တွေ့လုပ်ဆောင်ခြင်း သည် သဟဇာတဖြစ်သော ညီညွတ်မှု၏ သော့ချက်ဖြစ်သည်
      

      	
        ၂၁။ မိမိတာဝန်ကို ထမ်းဆောင်ခြင်းက မည်သည့်အရာကို ဆိုလိုသည်ကို နောက်ဆုံးတော့ ကျွန်မ သိပြီ
      

      	
        ၂၂။ နောက်ဆုံးတွင် ကျွန်မ တာဝန်ကို မည်သို့ဖြည့်ဆည်းရမည်ကို ကျွန်မ သိပြီ
      

      	
        ၂၃။ ဘုရားသခင်ထံသို့ ကျွန်မ၏နှလုံးသား ပေးအပ်ခြင်း
      

      	
        ၂၄။ မိမိတာဝန်ကို ကျေပွန်ခြင်း၏ ဆုလာဘ်များ
      

      	
        ၂၅။ မိမိ၏တာဝန်ကို မည်သို့သဘောထားသင့်ပုံ
      

      	
        ၂၆။ မိမိတာဝန်အပေါ် မည်သို့သဘောထားသင့်ပုံ
      

      	
        ၂၇။ ကျွန်မ၏ တာဝန်၌ ကျွန်မ၏ ရည်ရွယ်ချက်များကို ပြုပြင်ခြင်း
      

      	
        ၂၈။ တာဝန်ဝတ္တရားကို ကျွန်မ မကြောက်တော့ပါ
      

      	
        ၂၉။ အရာရှိတစ်ဦး၏ နောင်တ
      

      	
        ၃၀။ ဂုဏ်ဒြပ်ကို စွန့်လွှတ်ခြင်းက မလွယ်ကူခဲ့ပါ
      

      	
        ၃၁။ မိမိတာဝန်ကို စွဲမြဲစွာလုပ်ခြင်း
      

      	
        ၃၂။ ကျွန်မ၏စိတ်ဝိညာဉ် လွတ်မြောက်ခြင်း
      

      	
        ၃၃။ ကျော်ကြားမှုနှင့် အကျိုးအမြတ်၏ ချည်နှောင်မှုများ
      

      	
        ၃၄။ ကျွန်မ၏ အယောင်ဆောင်မှုကို ခွာချလိုက်ရသည်မှာ အလွန် နေ၍ကောင်းပေသည်
      

      	
        ၃၅။ ကျော်ကြားမှုနှင့် အကျိုးအမြတ်ကို ရှာဖွေခြင်း နေ့ရက်များ
      

      	
        ၃၆။ ကြွယ်ဝချမ်းသာမှုနှင့် အောင်မြင်ကျော်ကြားမှုတို့မှလွတ်မြောက်ခြင်း
      

      	
        ၃၇။ ဘုရားသခင်၏ နှုတ်ကပတ်တော်များက ကျွန်မ၏ ဝိညာဉ်ကို လှုပ်နှိုးခဲ့ပြီ
      

      	
        ၃၈။ ဂုဏ်အဆင့်အတန်းမှ လွတ်မြောက်မှုကို ရှာဖွေခြင်း
      

      	
        ၃၉။ နောက်ဆုံးတွင် လူသားပုံသဏ္ဌာန်ကို အသက်ရှင်နေထိုင်ခြင်း
      

      	
        ၄၀။ မနာလိုစိတ်အတွက် ကုထုံးတစ်ခု
      

      	
        ၄၁။ မနာလိုစိတ်ကို သဘောထားကြီးမှုဖြင့် အစားထိုးခြင်း
      

      	
        ၄၂။ မနာလိုခြင်းကင်းသော စိတ်ပေါ့ပါးမှု
      

      	
        ၄၃။ တစ်ကိုယ်ကောင်းဆန်မှုကို လက်လွှတ်ခြင်းဖြင့် ကျွန်တော်လွတ်မြောက်သည်
      

      	
        ၄၄။ နောက်ဆုံးတွင် မိမိကိုယ်ကိုယ် အမှန်အတိုင်းမြင်နိုင်ခဲ့ပြီဖြစ်သည်
      

      	
        ၄၅။ ဘုရားသခင်ရှေ့မှောက် နေထိုင်ခြင်း
      

      	
        ၄၆။ လူမုန်းမခံချင်သူများသည် ဘုရားသခင်၏ ချီးမြှောက်မှုကို ရယူနိုင်ပါသလား
      

      	
        ၄၇။ လူမုန်းမခံချင်သူများက ဘုရားသခင်၏ကယ်တင်ခြင်းကို ခံရနိုင်ပါသလား
      

      	
        ၄၈။ လူသားပုံသဏ္ဌာန်အတိုင်း အသက်ရှင်နေထိုင်ရန် သမ္မာတရားကို လက်တွေ့လုပ်ဆောင်ပါ
      

      	
        ၄၉။ ဝမ်းမြောက်ဖွယ်ရာ နေထိုင်နည်းတစ်ခု
      

      	
        ၅၀။ “ကောင်းမွန်သည့် ပုံရိပ်”နောက်ကွယ်တွင် မည်သည့်အရာ ရှိသနည်း
      

      	
        ၅၁။ လူမုန်းမခံချင်သူ ဖြစ်ရခြင်း၏ အမှန်တရားကို ကျွန်တော်သိမြင်ခဲ့ပါပြီ။
      

      	
        ၅၂။ နှုတ်ဆက်လိုက်ပါသည်၊ လူ့အကြိုက်လိုက်သူရေ။
      

      	
        ၅၃။ ချည်နှောင်ထားသည့် သံယောဇဉ်များကို ဖြေလွှတ်ခြင်း
      

      	
        ၅၄။ ဝိညာဉ်ရေးရာ တိုက်ပွဲ
      

      	
        ၅၅။ ကျေးကျွန်ဘဝ၏ အချုပ်အနှောင်များမှ ထွက်ပြေးလွတ်မြောက်ခြင်း
      

      	
        ၅၆။ အတ္တကြီးမှုကို မည်သို့ဖြေရှင်းမလဲ
      

      	
        ၅၇။ တိုင်ရမလား မတိုင်ရဘူးလား
      

      	
        ၅၈။ ခေါင်းဆောင် အတုအယောင်အား ဖော်ထုတ်ခြင်း- တစ်ကိုယ်ရေ ရုန်းကန်ကြိုးစားခြင်း
      

      	
        ၅၉။ ရိုးသားသောတင်ပြချက်တစ်ခု၏ အသီးအပွင့်
      

      	
        ၆၀။ ဘုရားသခင် အလွန် ဖြောင့်မတ်သည်
      

      	
        ၆၁။ သမ္မာတရားက ကျွန်မကို လမ်းပြပေးလိုက်ပြီဖြစ်သည်
      

      	
        ၆၂။ ရှုံးနိမ့်ခြင်းကိုရင်ဆိုင်ရာ၌ ရုန်းထခြင်း
      

      	
        ၆၃။ မာနထောင်လွှားသည့် စိတ်သဘောထားကို ပြောင်းလဲ၍မရနိုင်ဟု မည်သူ ပြောသနည်း
      

      	
        ၆၄။ မာနထောင်လွှားခြင်းသည် ကျရှုံးခြင်းမတိုင်မီ လာ၏
      

      	
        ၆၅။ မာနထောင်လွှားခြင်းကို ဖြေရှင်းခြင်းဖြင့် လူသားပုံသဏ္ဌာန်တစ်ခုကို ရယူနိုင်သည်
      

      	
        ၆၆။ ကျွန်မ၏ မာနထောင်လွှားသော အတ္တကို ပြောင်းလဲပစ်ခဲ့ပုံ
      

      	
        ၆၇။ လူသားပုံသဏ္ဌာန် အနည်းငယ် အသက်ရှင်နေထိုင်ခြင်းသည် ဧကန်အမှန် အလွန်ကောင်း၏
      

      	
        ၆၈။ ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းတို့မှ ရိတ်သိမ်းခြင်း
      

      	
        ၆၉။ လမ်းမှန်သို့ ပြန်ရောက်ခြင်း
      

      	
        ၇၀။ နောက်ထပ် မကြွားဝါတော့ပါ
      

      	
        ၇၁။ ကြွားဝါခြင်းက ဖြစ်စေသည့် ထိခိုက်နစ်နာမှု
      

      	
        ၇၂။ ကြောင်သူတော်တစ်ယောက်၏ နောင်တ
      

      	
        ၇၃။ ဘုရားသခင်၏ ကယ်တင်ခြင်း
      

      	
        ၇၄။ ဆင်းရဲဒုက္ခကြားမှ နာခံဖို့ သင်ယူခြင်း
      

      	
        ၇၅။ ရောဂါနှင့်ဆိုင်သော တုန်လှုပ်ဖွယ် အတွေ့အကြုံတစ်ခု
      

      	
        ၇၆။ နာမကျန်းဖြစ်ခြင်းအားဖြင့် ကောင်းချီးမင်္ဂလာများအတွက် ကျွန်တော်၏ရည်ရွယ်ချက်များ ထုတ်ဖော်ခြင်းခံရပေ
      

      	
        ၇၇။ ရောဂါမှတစ်ဆင့် ရိတ်သိမ်းရရှိခဲ့သော အကျိုး
      

      	
        ၇၈။ အသည်းကင်ဆာရရှိခြင်းမှ သင်ယူရရှိခဲ့သည့် သင်ခန်းစာများ
      

      	
        ၇၉။ နာမကျန်းဖြစ်ခြင်းမှ သယ်ဆောင်လာသော ကောင်းချီးမင်္ဂလာများ
      

      	
        ၈၀။ လူငယ်ဘဝ၏ အရွယ်ကောင်းချိန်ကို အကျဉ်းထောင်၌ ကုန်ဆုံးခြင်း
      

      	
        ၈၁။ ဆင်းရဲဒုက္ခများနှင့် စမ်းသပ်မှုများသည် ဘုရားသခင်၏ကောင်းချီးမင်္ဂလာများဖြစ်သည်
      

      	
        ၈၂။ စစ်မေးခန်းထဲက ညှဉ်းပန်းနှိပ်စက်ခြင်း
      

      	
        ၈၃။ စာတန်၏စုံစမ်းသွေးဆောင်ခြင်းမှတစ်ဆင့် အောင်ပွဲခံခြင်း
      

      	
        ၈၄။ မချိုးနှိမ်နိုင်သော ယုံကြည်ခြင်း
      

      	
        ၈၅။ ရက်စက်ကြမ်းကြုတ်သော နှိပ်စက်ညှဉ်းပန်းခြင်းကို ခံရချိန်
      

      	
        ၈၆။ စီစီပီထောင်ထဲ၌ ရှိသော နေ့စဥ်ရက်ဆက်
      

      	
        ၈၇။ ရက်စက်သော ညှဉ်းပန်းနှိပ်စက်ခြင်းက ကျွန်မ၏ ယုံကြည်ခြင်းကို အားကောင်းစေပြီ
      

      	
        ၈၈။ အကျဉ်းထောင်၏ ဆင်းရဲဒုက္ခ
      

      	
        ၈၉။ အယူဝါဒသွတ်သွင်းခြင်းနှင့် ရင်ဆိုင်တိုက်ခိုက်ပွဲ တစ်ခု
      

      	
        ၉၀။ စမ်းသပ်မှုနှင့် ဆင်းရဲဒုက္ခများမှတစ်ဆင့် စုံလင်ခြင်းခံရသော ယုံကြည်ခြင်း
      

    

  


၁။ ဘုရားသခင်အတွက် အစေခံခြင်းအမှု လုပ်ဆောင်ရန် ကျွန်တော် ကံကောင်းပါသည်

ကမ်းရွှေ တောင်ကိုရီးယားနိုင်ငံ

အနန္တတန်ခိုးရှင် ဘုရားသခင် ပြောသည်မှာ- “လူသားကို ဘုရားသခင်၏ စုံလင်အောင် ပြုခြင်းသည် မည်သည့်အရာအားဖြင့် ပြီးမြောက်အောင်မြင်သနည်း။ ဘုရားသခင်၏ ဖြောင့်မတ်သော စိတ်သဘောထားအားဖြင့် ပြီးမြောက်အောင်မြင်ခြင်း ဖြစ်သည်။ ဘုရားသခင်၏ စိတ်သဘောထားတွင် အဓိကအားဖြင့် ဖြောင့်မတ်ခြင်း၊ အမျက်ဒေါသ၊ ဘုန်းအာနုဘော်၊ တရားစီရင်ခြင်းနှင့် ကျိန်ဆဲခြင်းတို့ ပါဝင်ပြီး၊ ဘုရားသခင်သည် လူသားကို အဓိကအားဖြင့် တရားစီရင်ခြင်းမှတစ်ဆင့် စုံလင်စေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) “အစေခံသူများ၏ အချိန်ကာလမတိုင်မီတွင် လူသားသည် အသက်ကို လိုက်စားခြင်းအကြောင်း၊ ဘုရားသခင်ကို ယုံကြည်ခြင်းဆိုသည်မှာ မည်သည့်အရာကိုဆိုလိုကြောင်း၊ သို့မဟုတ် ဘုရားသခင့်အမှု၏ ဉာဏ်ပညာအကြောင်းတို့ကို နားလည်ခဲ့ခြင်း မရှိသည့်အပြင် ဘုရားသခင်၏အမှုသည် လူသားကို စစ်ဆေးနိုင်ကြောင်းကိုလည်း သူနားမလည်ခဲ့ပေ။ အစေခံသူများ၏ အချိန်ကာလမှစ၍ ယနေ့ထိတိုင် လူသားသည် ဘုရားသခင်၏အမှုမှာ မည်မျှအံ့သြဖွယ်ကောင်းကြောင်း မြင်တွေ့ရသည်- ထိုအမှုသည် လူသားအတွက် ဉာဏ်မမီနိုင်အောင် နက်နဲ၏။ လူသားသည် ဘုရားသခင် အမှုပြုပုံကို သူ၏ဉာဏ်ကို အသုံးပြု၍ မစဉ်းစားနိုင်ပေ၊ ထို့ပြင် သူ၏ဝိညာဉ်ရင့်ကျက်မှုမှာ မည်မျှနုနယ်ကြောင်းနှင့် သူ့ထံ၌ မနာခံမှု အလွန်များပြားနေကြောင်းကိုလည်း သူမြင်တွေ့ရသည်။ ဘုရားသခင်သည် လူသားကို ကျိန်ဆဲခဲ့သောအခါ ယင်းသည် အကျိုးသက်ရောက်မှု တစ်ခုရရှိရန် ဖြစ်ပြီး လူသားကို သူ မကွပ်မျက်ခဲ့ပေ။ ဘုရားသခင်သည် လူသားကို ကျိန်ဆဲခဲ့သော်လည်း၊ သူသည် နှုတ်ကပတ်တော်အားဖြင့်သာ ကျိန်ဆဲခဲ့ခြင်းဖြစ်ပြီး သူ၏ကျိန်ဆဲခြင်းများသည် လူသားအပေါ် အမှန်တကယ် မကျရောက်ခဲ့ပေ၊ အဘယ်ကြောင့်ဆိုသော် ဘုရားသခင် ကျိန်ဆဲခဲ့သည်မှာ လူသား၏ မနာခံခြင်းကို ဖြစ်သောကြောင့်ဖြစ်၏၊ ထို့ကြောင့် သူ၏ကျိန်ဆဲခြင်း နှုတ်ကပတ်တော်များမှာလည်း လူသားကို စုံလင်အောင်ပြုရန်ဖြစ်ခဲ့သည်။ ဘုရားသခင်သည် လူသားကို တရားစီရင်သည်ဖြစ်စေ၊ ကျိန်ဆဲသည်ဖြစ်စေ နှစ်ခုစလုံးသည် လူသားကိုစုံလင်စေ၏။ လူသားအတွင်း၌ မသန့်ရှင်းသောအရာကို စုံလင်စေရန် ထိုနှစ်ခုစလုံးကို ပြုခဲ့ခြင်းဖြစ်သည်။ ဤနည်းအားဖြင့် လူသားသည် စစ်ဆေးခြင်းခံခဲ့ရပြီး ဘုရားသခင်၏ နှုတ်ကပတ်တော်များ နှင့် အမှုအားဖြင့် လူသားအတွင်း၌ ချို့တဲ့နေသောအရာသည် စုံလင်စေခြင်းကို ခံခဲ့ရသည်။ ပြင်းထန်သော နှုတ်ကပတ်တော်များဖြစ်စေ၊ တရားစီရင်မှုဖြစ်စေ၊ ပြစ်တင်ဆုံးမမှုဖြစ်စေ ဘုရားသခင့်အမှု၏ အဆင့်တိုင်းသည် လူသားကို စုံလင်စေရန်ဖြစ်ပြီး လုံးဝသင့်လျော်မှုရှိသည်။ ဘုရားသခင်သည် ဤကဲ့သို့သော အမှုကို ခေတ်ကာလအဆက်ဆက်တွင် မည်သည့်အခါမျှ မလုပ်ဆောင်ခဲ့ဖူးပေ။ သူ၏ဉာဏ်ပညာကို သင်တို့ အသိအမှတ်ပြုစေရန် ယနေ့ သူသည် သင်တို့အတွင်း၌ အမှုပြုခြင်း ဖြစ်သည်။ သင်တို့သည် မိမိတို့၏အတွင်း၌ နာကျင်မှုအချို့ကို ခံစားခဲ့ပြီး သော်လည်း၊ သင်တို့၏စိတ်နှလုံးသည် တည်ကြည်မှုကို ခံစားရပြီး ငြိမ်သက်ခြင်း ရှိနေသည်။ သင်တို့အနေဖြင့် ဘုရားသခင့်အမှု၏ ဤအဆင့်ကို မွေ့လျော်ခံစားနိုင်ခြင်းမှာ သင်တို့၏ ကောင်းချီးမင်္ဂလာပင်ဖြစ်သည်။ အနာဂတ်တွင် သင်တို့အနေဖြင့် မည်သည့်အရာကို ရရှိနိုင်မည်ဖြစ်စေ ယနေ့တွင် သင်တို့အတွင်း၌ ဘုရားသခင်၏အမှုနှင့်ပတ်သက်၍ သင်တို့မြင်ရသမျှမှာ ချစ်ခြင်းမေတ္တာပင် ဖြစ်သည်။ လူသားသည် ဘုရားသခင်၏ တရားစီရင်ခြင်းနှင့် စစ်ဆေးခြင်းတို့ကို မကြုံတွေ့ရပါက၊ သူ၏လုပ်ဆောင်မှုများနှင့် စိတ်အားထက်သန်မှုသည် အပေါ်ယံအဆင့်တွင် အမြဲရှိနေမည်ဖြစ်ပြီး သူ၏စိတ်သဘောထားသည်လည်း အမြဲမပြောင်းမလဲ တည်ရှိနေမည် ဖြစ်သည်။ ဤအရာအား ဘုရားသခင်၏သိမ်းပိုက်ခြင်းကို ခံထားရခြင်း အဖြစ် မှတ်ယူ၍ ရသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဤဘုရားနှုတ်ကပတ်တော်များက ကျွန်တော့်ကို တကယ်တို့ထိပါသည်။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းအမှုသည် လူသားမျိုးနွယ်ကို သန့်စင်ပြီး ကယ်တင်ဖို့သက်သက်သည်ကို ကျွန်တော် ခံစား၍ရနိုင်သည်။ ဘုရားသခင်၏ နောက်ဆုံးသောကာလ တရားစီရင်ခြင်းအမှုတော်ကို လက်ခံပြီးသည့်နောက် အစေခံသူများနှင့်သက်ဆိုင်သော စမ်းသပ်မှုဖြစ်သည့် ကျွန်တော် ဖြတ်သန်းခဲ့ရသော ပထမဆုံး စမ်းသပ်မှုကို ကျွန်တော် မစဉ်းစားဘဲမနေနိုင်ခဲ့ပါ။

၁၉၉၁ ခုနှစ် ဖေဖော်ဝါရီလတွင် ခါတိုင်းကဲ့သို့ ဝတ်ပြုအစည်းအဝေးတစ်ခုကို ကျွန်တော် တက်ရောက်နေချိန်တွင် ညီအစ်ကိုတစ်ဦးက၊ “သန့်ရှင်းသော ဝိညာဉ်တော်က နှုတ်ကပတ်တော်တွေကို မိန့်မြွက်ခဲ့ပြီ”ဟု ပျော်ရွှင်စွာ ပြောခဲ့သည်။ ထို့နောက်တွင် ညီအစ်ကို မောင်နှမများက စတင်ဖတ်ရှုခဲ့ကြသည်- “ချီးမွမ်းခြင်းသည် ဇိအုန်သို့ရောက်လာပြီဖြစ်ကာ ဘုရားသခင်၏ ကျိန်းဝပ်တော်မူရာအရပ်သည် ပေါ်ထွန်းလာပြီးဖြစ်သည်။ လူမျိုးခပ်သိမ်း၏ ချီးမွမ်းခြင်းခံရသော ဘုန်းကြီးသည့် သန့်ရှင်းသောနာမသည် ပျံ့နှံ့လျက်ရှိသည်။ အို အနန္တတန်ခိုးရှင် ဘုရားသခင်။ စကြဝဠာ၏ဦးသျှောင်၊ နောက်ဆုံးသောကာလ၏ ခရစ်တော်- သူသည် ဘုန်းတန်ခိုးအာနုဘော်နှင့် ကြီးကျယ်ခမ်းနားခြင်းတို့ဖြင့် စကြဝဠာတစ်ခုလုံးအပေါ်လွှမ်းမိုးသည့် ဇိအုန်တောင်အထက်တွင် ပေါ်ထွက်နေသော တောက်ပနေသည့်နေမင်းဖြစ်၏...” “ကိုယ်တော်သည် အောင်မြင်သောသူတစ်စုကို ပြုလုပ်ပြီးဖြစ်ကာ ဘုရားသခင်၏ စီမံခန့်ခွဲမှုအစီအစဉ်ကို ပြည့်စုံစေလေပြီ။ လူမျိုးခပ်သိမ်းသည် ဤတောင်သို့ စုဝေးကြလိမ့်မည်။ လူမျိုးခပ်သိမ်းသည် ပလ္လင်တော်ရှေ့တွင် ဒူးထောက်ကြလိမ့်မည်။ ကိုယ်တော်သည် တစ်ပါးတည်းသော စစ်မှန်သည့် ဘုရားသခင်ဖြစ်တော်မူပြီး ဘုန်းအသရေနှင့် ဂုဏ်ပြုခြင်းတို့ ထိုက်တန်ပါ၏။ ဘုန်းအသရေ၊ ချီးမွမ်းခြင်းနှင့် ဩဇာအာဏာအားလုံးတို့သည် ပလ္လင်တော်၌ ရှိစေသတည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁)) ဤအရာကို ထိုအချိန်က ကျွန်တော် လုံးဝ နားမလည်ခဲ့သော်လည်း၊ ကြားလိုက်ရချိန်တွင်၊ အလွန်ထူးခြားပြီး အလွန် တို့ထိမှုရှိကာ မည်သည့် လူသားကမျှ ထိုသို့သော စကားများ ပြောနိုင်မည်မဟုတ်သည်ကို ခံစားခဲ့ရသည်။ ဤစကားများက ဘုရားသခင်ထံမှ လာသည်၊ သန့်ရှင်းသော ဝိညာဉ်တော်၏ မိန့်မြွက်ချက်များ ဖြစ်သည်ကို ကျွန်တော် သေချာသွားခဲ့သည်။ ထို့နောက်တွင် ယုံကြည်ခြင်းနှင့်သက်ဆိုင်သည့် သမ္မာတရားများစွာနှင့် သမ္မာကျမ်းစာ၏ နက်နဲမှုများကို ထုတ်ဖော်ပြသကဲ့သို့ သမ္မာတရားကို လက်တွေ့လုပ်ဆောင်ခြင်းနှင့် အသက်ထဲသို့ ဝင်ရောက်ခြင်း လမ်းကြောင်းကိုလည်း ကျွန်တော်တို့ကို ဖွင့်ဟခဲ့သည့် သန့်ရှင်းသော ဝိညာဉ်တော်၏ နှုတ်ကပတ်တော်များ တစ်ခန်းပြီး တစ်ခန်း ကျွန်တော်တို့ အသင်းတော်ဆီသို့ တစ်ချိန်လုံး ရောက်လာနေခဲ့သည်။ ထိုချိန်အတောအတွင်းတွင် သန့်ရှင်းသော ဝိညာဉ်တော်၏ နှုတ်ကပတ်တော်များကို ဖတ်ဖို့ နေ့တိုင်းနီးပါး ဝတ်ပြုအစည်းအဝေး ရှိခဲ့သည်။ ကျွန်တော်တို့၏ စိတ်နှလုံးများအတွက် အလွန် အထောက်အပံ့ဖြစ်ပြီး အာဟာရဖြစ်ခဲ့သည်။ လူတိုင်းက ဝမ်းမြောက် ပျော်ရွှင်မှုထဲတွင် နစ်မြုပ်နေကြပြီး အလွန် ကောင်းချီမခံစားခဲ့ရသည်။ ကျွန်တော်တို့သည် ဘုရားသခင်ရှေ့သို့ ချီဆောင်ခံရပြီးဖြစ်သူများတွင် ပထမဆုံးဖြစ်သည်၊ ဘုရားသခင် ပြုလုပ်မည့် အောင်မြင်သောသူများ ဖြစ်သည်၊ ကောင်းကင်နိုင်ငံတော်တွင် သေချာပေါက် ဝေစုတစ်ခု ရှိကာ ဘုရားသခင်၏ ကတိတော်များနှင့် ကောင်းချီးများကို လက်ခံရရှိရန် ထိုက်တန်လိမ့်မည်ဟု ကျွန်တော်တို့အားလုံး ထင်ခဲ့ကြသည်။ ယုံကြည်ခြင်း အပြည့်ဖြင့်၊ ကျွန်တော်တို့အားလုံး ဘုရားသခင်အတွက် မိမိတို့ကိုယ်ကိုယ် အသုံးတော်ခံခဲ့ကြသည်။ အချို့က သန့်ရှင်းသော ဝိညာဉ်တော်၏ နှုတ်ကပတ်တော်များကို အပြင်းအထန် ကူးရေးကြသည်၊ အချို့က ထိုနှုတ်ကပတ်တောများကို ဓမ္မတေးသီချင်းများအဖြစ်သို့ ရေးသားနေကြသည်။ ဝတ်ပြုစည်းဝေးပွဲများတွင် ရှိနေစဉ် ညီအစ်ကို မောင်နှမအနည်းအကျဉ်း အဖမ်းခံခဲ့ရလျက်၊ ထိုအချိန်က ကျွန်တော်တို့၏ အခြေအနေများသည်လည်း တကယ်ကို စိတ်ဆင်းရဲခဲ့ရသည်။ ကျွန်တော် မတွန့်ဆုတ် သို့မဟုတ် မကြောက်ရွံ့ခဲ့ဘဲ၊ ဘုရားသခင်အတွက် စိတ်ထက်သန်စွာဖြင့် မိမိကိုယ်ကိုယ် အသုံးတော်ခံမြဲခံနေခဲ့ပါသည်။

ကောင်းချီးခံစားရခြင်းနှင့် ကောင်းကင်နိုင်ငံတော်ထဲသို့ ဝင်ရောက်ရခြင်း မျှော်လင့်ချက်များဖြင့် ကျွန်တော် ပြည့်နေစဉ်တွင်ပင်၊ ဘုရားသခင်က နှုတ်ကပတ်တော်သစ်များကို မိန့်မြွက်ပြီး အစေခံသူများနှင့် သက်ဆိုင်သည့် စမ်းသပ်မှုကို စတင်လိုက်လေသည်။ အောက်တိုဘာလ ရက်တစ်ရက်တွင်၊ သန့်ရှင်းသော ဝိညာဉ်တော် မိန့်မြွက်သည့် နှုတ်ကပတ်တော်သစ်များကို သွားယူဖို့ ၂၅ မိုင်အကွာက အသင်းတော်တစ်ခုဆီသို့ သွားရန် ကျွန်တော့်ကို သတိပေးခံခဲ့ရသည်။ အလွန်ကောင်းမွန်သည့် သတင်းရှိရမည်ဟု ကျွန်တော် တွေးခဲ့သည်၊ ထို့ကြောင့် စိတ်လှုပ်ရှားစွာ ကျွန်တော့် စက်ဘီးပေါ်တက်ပြီး ဝတ်ပြုအစည်းအဝေး နေရာဆီသို့ သံစဉ်တစ်ခု ညည်းရင်းနှင့် အားအင်အပြည့်ဖြင့် စီးသွားလိုက်သည်။ အံ့သြစရာကောင်းသည်မှာ၊ ကျွန်တော် ရောက်သွားချိန်တွင် ကျွန်တော်၏ ညီအစ်ကို မောင်နှမများကို သောကရောက်နေကြသည့်ပုံဖြင့် တွေ့ရပြီး အားလုံးက ခေါင်းများကို ငိုက်စိုက်ချထားကြလေသည်။ ညီအစ်ကိုတစ်ဦးက၊ “သန့်ရှင်းသော ဝိညာဉ်တော်က နှုတ်ကပတ်တော်တွေ မိန့်မြွက်ခဲ့တယ်။ ကျွန်တော်တို့အားလုံးက အစေခံသူတွေလို့ ဘုရားသခင်က ပြောတယ်”ဟု ကျွန်တော်ထံ ပြောလေသည်။ မျက်လုံးများတွင် မျက်ရည်များဖြင့် ပြည့်လျက်၊ ညီမတစ်ဦးက၊ “သမီးတို့အားလုံးက အစေခံသူတွေပဲ။ တရုတ်လူမျိုးတွေက အစေခံဖို့အတွက်ပဲဖြစ်ပြီးတော့ ဘာကောင်းချီးမှ ရမှာမဟုတ်ဘူး”ဟု ပြောလေသည်။ ထိုအရာ မှန်ခဲ့သည်ကို ကျွန်တော် မယုံနိုင်ခဲ့ပါ။ သန့်ရှင်းသော ဝိညာဉ်တော်၏ နှုတ်ကပတ်တော်များကို ဖတ်ဖို့ ကျွန်တော် အပြေးအလွှားသွားခဲ့ပြီး ဘုရားသခင်ထံ ဤနှုတ်ကပတ်တော်များကို ဖတ်ခဲ့ရသည်- “တရုတ်ပြည်တွင်၊ ငါ၏ သားဦးများနှင့် ငါ၏ လူတို့မှလွဲ၍ အခြားသူအားလုံးတို့သည် အဆင်းနီသောနဂါးကြီး၏ သားသမီးဖြစ်ကြပြီး စွန့်ပစ်ခံရမည် ဖြစ်သည်ကို သင်တို့ နားလည်ရမည်။ အဆုံးတွင်တော့ တရုတ်ပြည်သည် ငါ၏ကျိန်ခြင်းခံရသော တိုင်းနိုင်ငံတစ်ခု ဖြစ်ပြီး၊ ထိုနေရာက အနည်းငယ်သော ငါ၏လူများသည် ငါ၏အနာဂတ်အမှုအတွက် အစေခံမှု ပေးသော သူတို့ထက် ဘာမျှမပိုသည်ကို၊ သင်တို့အားလုံး နားလည်ရမည်။ တစ်နည်းအားဖြင့် ပြောရမည်ဆိုလျှင်၊ ငါ၏ သားဦးတို့မှလွဲ၍၊ အခြားမည်သူမျှ မရှိ— ၎င်းတို့သည် ပျက်စီးဆုံးရှုံးဖိုသာ ဖြစ်သည်။ ငါ၏ လုပ်ဆောင်မှုများ၌ ငါသည် အလွန် အစွန်းရောက်သည်ဟု မထင်နှင့်— ဤသည်မှာ ငါ၏ စီမံအုပ်ချုပ်ရေးဆိုင်ရာ အမိန့် ဖြစ်သည်။ ငါ၏ ကျိန်ခြင်းများကို ခံစားရသော သူများသည် ငါ၏အမုန်းတရားကို ခံရသူများ ဖြစ်ကြပြီး၊ ဤအရာသည် ခိုင်မာလွန်းလှ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၉၅)) ဤအရာကို ဖတ်လိုက်ရခြင်းက ကျွန်တော့်ကို ကြက်သေသေသွားစေရစ်ခဲ့သည်။ သန့်ရှင်းသော ဝိညာဉ်တော်၏ နှုတ်ကပတ်တော်များတွင် အစေခံသူများကို အကြိမ်များစွာ ဖော်ပြထားခဲ့ပြီး ဖြစ်ကာ ယင်းကို မယုံကြည်သူများအား ဆိုလိုသည်ဟု ကျွန်တော် အ‌မြဲ တွေးခဲ့သည်။ သို့သော် လက်စသတ်တော့ ယင်းမှာ ကျွန်တော်တို့အကြောင်း ဖြစ်နေခဲ့ပါသည်။ တရုတ်လူမျိုးများသည် ဘုရားသခင်၏ ကျိန်ခြင်းကို ခံရမည့် အစေခံသူများဖြစ်ပြီး၊ မိမိတို့၏ အစေခံခြင်း ပြီးဆုံးသည့်အခါ အနက်ဆုံးသော တွင်းထဲသို့ ပစ်ချခံရမည်ဟု ဆိုထားသည်။ ကျွန်တော့် တစ်ကိုယ်လုံး အားလျော့သွားသကဲ့သို့ ခံစားလိုက်ရသည်။ ကျွန်တော် အစေခံသူတစ်ဦးဖြစ်ခဲ့သည်ကို လုံးဝ ထင်မထားခဲ့ပါ။ ထိုယုံကြည်ခြင်း နှစ်များအားလုံးသည် အချည်းနှီးအတွက် ဖြစ်ခဲ့ပြီလား။ ကောင်းကင်နိုင်ငံတော်တွင် ကျွန်တော် ကောင်းချီးမခံစားရမည်သာမက၊ အနက်ဆုံးသော တွင်းထဲသို့ ကျွန်တော် ပစ်ချခံရဦးမည်ဖြစ်သည်။ ချောက်နက်ကြီးထဲသို့ ပစ်ချခံလိုက်ရသကဲ့သို့ ကျွန်တော် ခံစားခဲ့ရသည်။ ကျွန်တော် စိတ်မချမ်းမြေ့ဖြစ်ကာ စောဒကတက်မှုများ စတင်ဖြစ်ပေါ်လာခဲ့သည်။ သခင့်နောက်လိုက်ရန် ကျွန်တော့်၏ ပညာရေးကို စွန့်လွှတ်ခဲ့ပြီးဖြစ်ပုံ၊ လောကီလူများက ကျွန်တော့်ကို လှောင်ပြောင်ခဲ့ပုံ၊ ကျွန်တော့် မိတ်ဆွေများနှင့် မိသားစုများက နားမလည်နိုင်ခဲ့ပုံနှင့် တရုတ်ကွန်မြူနစ်ပါတီ၏ ညှဉ်းပန်းနှိပ်စက်မှုအကြောင်းနှင့် ကြိမ်ဖန်များစွာ ဖမ်းဆီးခြင်းကို သီသီလေး ကျွန်တော် လွတ်မြောက်ခဲ့သော်လည်း၊ ကျွန်တော် လုံးဝ နောက်မတွန့်ခဲ့ဘဲ ထိုအစား မိမိကိုယ်ကိုယ် ဆက်လက် အသုံးတော်ခံကာ စွန့်လွှတ်အနစ်နာခံမှုများ ပြုခဲ့ပုံတို့ကို ကျွန်တော် တွေးမိခဲ့သည်။ ကျွန်တော် အလွန်များစွာ ဆင်းရဲဒုက္ခခံခဲ့ရပြီး ဖြစ်သည်။ ကောင်းကင်နိုင်ငံတော်ထဲသို့ ကျွန်တော် ရောက်ရှိမည်ဖြစ်ပြီး၊ ကောင်းချီးမင်္ဂလာများကို ခံစားရမည်ဟု ကျွန်တော် တွေးခဲ့သော်လည်း၊ ယခုတွင် ကျွန်တော်သည် နှိမ့်ကျသည့် အစေခံသူတစ်ဦး ဖြစ်ခဲ့သည်။ ကျွန်တော် ထိုအရာကို နားမလည်နိုင်ခဲ့ပါ။ စိတ်ပျက်မှုဖြင့် သက်ပြင်းများချရင်း ထိုနေရာတွင် ကျွန်တော် ခဏထိုင်နေခဲ့သည်။ အခြား ညီအစ်ကို မောင်နှမများသည် မိမိတို့၏ ခေါင်းများ ငိုက်စိုက်ကျနေကြသည်၊ အချို့က မျက်ရည်များကျကြသည်၊ အချို့က မျက်နှာကို အုပ်ပြီး စတင်အော်ငိုကြပြီး အချို့သော ညီအစ်ကို မောင်နှမများသည် ကျယ်လောင်စွာပင် ငိုကြွေးကြလေသည်။

ဝတ်ပြုအစည်းအဝေးပြီးသည့်နောက် အိမ်အပြန်လမ်းတွင် စက်ဘီးစီးဖို့ ခွန်အား မရှိသလောက် ဖြစ်ခဲ့သည်။ လမ်းတစ်လျှောက်လုံး ကျွန်တော် စဉ်းစားခဲ့သည်မှာ၊ “ငါက ဘယ်လိုဖြစ်ပြီး အစေခံသူ ဖြစ်ရတာလဲ” ဟူ၍ ဖြစ်သည်။ ထိုအရာကို ကျွန်တော် စဉ်းစားလေလေ၊ မတရားခံရသကဲ့သို့ ခံစားရလေလေ ဖြစ်ပြီး ကျွန်တော့် မျက်ရည်များက ကျမြဲကျလာနေခဲ့သည်။ အိမ်ပြန်ရောက်ချိန်တွင်၊ မည်သည့်အရာကိုမျှ လုပ်ဖို့ စိတ်မပါခဲ့သကဲ့သို့၊ ကျွန်တော် လမ်းလျှောက်နေချိန်တွင်ပင် မည်သူနှင့်မျှ စကားပြောရန် လိုလားနေခြင်းမရှိဘဲလျက်၊ ခေါင်းငိုက်စိုက်ကျနေခဲ့သည်။ အသက်ရှူရခြင်းပင်လျင် ပင်ပန်းနေသကဲ့သို့ ခံစားရခဲ့သည်။ အဆုံးတွင် မည်သည့်ကောင်းချီးမျှ မရရှိမည့် အစေခံသူတစ်ဦးဖြစ်ဖို့ကို ကျွန်တော် လက်ကိုမခံနိုင်ခဲ့ပါ။

ဘုရားသခင်၏ နှုတ်ကပတ်တော်များ တစ်ခန်းပြီး တစ်ခန်း ထုတ်ပြန်လာနေခဲ့ပြီး၊ သူ၏ နှုတ်ကပတ်တော်များတွင် ကျွန်တော့် ရလဒ် ပြောင်းလဲနိုင်မည့် မျှော်လင့်ချက် အနည်းငယ်မျှ ရှိဖို့ တောင့်တရင်း၊ တစ်ခုချင်းစီကို ကျွန်တော် စိတ်အားထက်သန်စွာ ဖတ်ရှုခဲ့သည်။ သို့သော် ကျွန်တော် မျှော်လင့်ခဲ့သည့် ကောင်းချီးများနှင့် ပတ်သက်၍ မည်သည့်အရာကိုမျှ ကျွန်တော် မမြင်ခဲ့ရုံသာမက၊ အားလုံးက ကြမ်းတမ်းသည့် တရားစီရင်မှုသာ ဖြစ်ခဲ့သည်။ အထူးသဖြင့် အချို့ ဘုရားနှုတ်ကပတ်တော်များက၊ ဤသို့ ပြောထားသည်- “နတ်ဆိုးကို အစေခံမှုပေးသောသူများနှင့် နတ်ဆိုးနှင့် သက်ဆိုင်သော သူများသည် ဝိညာဉ်မဲ့ လူသေများ ဖြစ်ကြပြီး၊ ၎င်းတို့အားလုံး ရုပ်သိမ်းခံရမည်ဖြစ်ကာ ဘာမှမရှိခြင်း ဖြစ်စေရမည်ဖြစ်သည်။ ဤသည်မှာ ငါ၏ စီမံခန့်ခွဲမှု အစီအစဉ်၏ နက်နဲခြင်းတစ်ခု ဖြစ်ပြီး၊ လူသားမျိုးနွယ် ဉာဏ်မမှီနိုင်သော ငါ၏စီမံခန့်ခွဲမှုအစီအစဉ်၏ တစ်စိတ်တစ်ပိုင်း ဖြစ်သည်။ သို့သော် တစ်ချိန်တည်းတွင် ငါသည် ဤအရာကို အယောက်တိုင်းထံ လူသိရှင်ကြား ဖြစ်စေပြီးဖြစ်သည်။ ငါနှင့် သက်ဆိုင်ခြင်း မရှိသူများသည် ငါ့ကို ဆန့်ကျင်ကြပေသည်။ ငါနှင့် သက်ဆိုင်သော သူများမှာ ငါနှင့် သဟဇာတဖြစ်သောသူများ ဖြစ်သည်။ ဤသည်မှာ လုံးဝ ငြင်း၍မရနိုင်သည့်အရာဖြစ်ပြီး စာတန်နှင့်သက်ဆိုင်သည့် ငါ၏ တရားစီရင်ခြင်း နောက်ကွယ်က အခြေခံသဘောတရား ဖြစ်သည်။ ၎င်းတို့အနေဖြင့် ငါ၏ ဖြောင့်မတ်ခြင်းနှင့် တရားမျှတမှုကို မြင်နိုင်ကြဖို့အလို့ငှာ၊ ဤအခြေခံ သဘောတရားကို လူတိုင်းအား သိစေသင့်ပေသည်။ စာတန်ထံမှ လာသော သူအားလုံးသည် တရားစီရင်ခံရမည်၊ မီးရှို့သတ် ခံရမည်ဖြစ်ပြီး ပြာအဖြစ်သို့ ပြောင်းလဲ သွားရလိမ့်မည်။ ဤသည်မှာလည်း ငါ၏ အမျက်ဒေါသ ဖြစ်ပြီး၊ ဤအရာမှ ငါ၏ စိတ်သဘောထားသည် တိုး၍ ပေါ်လွင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀၈)) “ယနေ့ ငါ့အတွက် အစေခံမှု လုပ်ဆောင်ပြီးနောက်တွင်၊ ၎င်းတို့အားလုံး စွန့်ခွာကြရမည်။ ငါ၏ အိမ်တော်၌ ယောင်ပေပေမလုပ်ကြနှင့်။ သင်တို့၏ အတောမသတ်သော အရှက်မဲ့သည့် ကပ်ပါးရပ်ပါးလုပ်ခြင်းကို ရပ်လော့။ စာတန်နှင့်သက်ဆိုင်သော သူများအားလုံးသည် နတ်ဆိုး၏ သားများ ဖြစ်ကြပြီး၊ ထာဝရ ပျက်စီးကြရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀၉)) အစေခံသူများကို ဘုရားသခင်က တရားစီရင်ခြင်းနှင့် ကျိန်ခြင်းတို့ကို မြင်နေရလျက်၊ မျှော်လင့်ချက်အားလုံး ကျွန်တော် ပျောက်ဆုံးသွားခဲ့ပြီး၊ အနက်ဆုံးသော တွင်းထဲသို့ ကျွန်တော် တည့်တည့်ကျသွားခဲ့ပြီးဖြစ်သည်ဟု ကျွန်တော် တကယ်ကို ခံစားခဲ့ရသည်။ ထိုဆင်းရဲဒုက္ခ၏ ခံစားချက်ကို မည်သို့ပြောပြရမှန်းပင် ကျွန်တော် မသိပါ။ ဘုရားသခင်၏ ချစ်ခြင်းတွင် မွေ့လျော်နေရင်း၊ ဘုရားသခင်၏ ပွေ့ဖက်မှုထဲတွင် ရှိနေခဲ့သော်လည်း၊ ယခုတွင် ဘုရားသခင်၏ ခါချခြင်း ခံခဲ့ရပြီ၊ ရှုတ်ချခံခဲ့ရပြီးဖြစ်ကာ ကျိန်ခြင်းခံခဲ့ရပြီး အနက်ဆုံးသော တွင်းထဲသို့ ပစ်ချခြင်းခံရပြီး ဖြစ်ပုံအကြောင်းကို ကျွန်တော် တွေးမိခဲ့သည်။ ဆင်းရဲဒုက္ခနှင့်ဆိုင်သည့် စစ်ဆေးမှုထဲသို့ ကျွန်တော် သက်ဆင်းကျရောက်သွားခဲ့ပြီး၊ အလွန် အပျက်သဘောဆောင်လာခဲ့သည်။ ဆုတောင်းဖို့၊ ဓမ္မတေးသီချင်းများ နားထောင်ဖို့ သို့မဟုတ် ဘုရားနှုတ်ကပတ်တော်များကို ဖတ်ဖို့ အင်အားမရှိခဲ့ပါ။ ကျွန်တော် ယခင်က စိုက်ထုတ်ကာ အနစ်နာခံခဲ့သည့် အရာတိုင်းကိုပင် စတင် နောင်တရလာခဲ့သည်။ ထိုကဲ့သို့ ဖြစ်လာမည်ကို ကျွန်တော် သိခဲ့ပါက၊ ကျွန်တော် ချန်နေရစ်ခဲ့မိမည်ဖြစ်သည်။ သို့သော် ယခုတွင် ကျွန်တော့်တွင် မည်သည့်အရာမျှ မကျန်ရှိတော့ပါ။ ကျွန်တော့်အနေဖြင့် အစေခံသူတစ်ဦးဖြစ်လာကာ လက်ဗလာဖြင့် အဆုံးသတ်ရမည်ကို ကျွန်တော့်၏ မယုံကြည်သူ မိတ်ဆွေများနှင့် မိသားစုဝင်များကသာ သိသွားခဲ့ပါက၊ ကျွန်တော့်ကို မရပ်မနား လှောင်ပြောင်ကြမည် မဟုတ်ပါလား။ ကျွန်တော့် မျက်နှာကို မည်သို့ပြရမည်နည်း။ ကျွန်တော် မည်သည့်အရာ လုပ်ဆောင်နိုင်မည်နည်း။ ထိုအရာကို ကျွန်တော် စဉ်းစားခဲ့ချိန်တွင်၊ တကယ်ကို အပြစ်တင်ခြင်းခံစားခဲ့ရသည်။ ကျွန်တော့်၏ ယုံကြည်ခြင်း နှစ်ကာလများတစ်လျှောက်လုံးကို စဉ်းစားသည့်အခါ၊ ကျွန်တော် အနည်းငယ် ဆင်းရဲဒုက္ခခံခဲ့ရပြီးဖြစ်သော်လည်း၊ ဘုရားသခင်၏ ကျေးဇူးတော်နှင့် ကောင်းချီးများကို များစွာ ကျွန်တော် မွေ့လျော်ခဲ့ရပြီး ဖြစ်သည်။ ယနေ့တွင် သူ၏ အသစ်သော နှုတ်ကပတ်တော်များကို ကြားရဖို့ ဘုရားသခင်၏ မြှင့်တင်ခြင်းကို ကျွန်တော် ခံခဲ့ရပြီဖြစ်ကာ နက်နဲမှုများနှင့် သမ္မာတရားများစွာကို ကျွန်တော် သင်ယူခဲ့ရပြီး ဖြစ်သည်။ မည်သို့ပင်ဖြစ်စေ ဘုရားသခင်ထံမှ ကျွန်တော် မစွန့်ခွာနိုင်ခဲ့ပါ။

နာကျင်မှုတွင် ကျွန်တော်တို့ အသက်ရှင်နေခဲ့ကြစဉ်တွင်ပင်၊ ဝတ်ပြုအစည်းအဝေးတစ်ခု၌ ဤဘုရားနှုတ်ကပတ်တော်များကို ဖတ်ခဲ့ကြသည်- “သင်တို့၌ ရှိသမျှသော ခွန်အားကို စိတ်နှလုံးအကြွင်းမဲ့၊ ဉာဏ်စွမ်းရှိသမျှဖြင့် ငါ့အား အစွမ်းကုန်ပေးအပ်သည်ကိုသာ ငါအလိုရှိ၏။ ယနေ့ဖြစ်စေ၊ မနက်ဖြန်ဖြစ်စေ၊ သင်တို့သည် ငါ့ကို အစေခံသောသူတစ်ဦး ဖြစ်သည်ဖြစ်စေ၊ ကောင်းချီးမင်္ဂလာများ ရရှိသူတစ်ဦး ဖြစ်သည်ဖြစ်စေ၊ သင်တို့အားလုံးသည် သင်တို့၏ခွန်အား ပမာဏကို ငါ၏နိုင်ငံတော်အတွက် အသုံးပြုသင့်ကြ၏။ ဤသည်မှာ ခမ်သိမ်းသော ဖန်ဆင်းခံလူတို့ လက်ခံရမည့် တာဝန်ဝတ္တရားတစ်ခုဖြစ်ပြီး၊ ယင်းကို ဤနည်းလမ်းဖြင့် လုပ်ဆောင်ကာ အကောင်အထည်ဖော်ရမည်ဖြစ်သည်။ ငါ့နိုင်ငံတော်၏အလှတရားကို အမြဲသစ်လွင်နေစေရန်နှင့် ငါ၏အိမ်တော်သည် ညီညွတ်ကာ စည်းလုံးနေစေရန်အတွက် အစေခံကြဖို့အလို့ငှာ ခပ်သိမ်းသောအရာတို့ကို ငါဆော်သြစည်းရုံးမည်။ အဘယ်သူကိုမျှ ငါ့အား အာခံခွင့်မပြု၊ ထိုသို့အာခံသောသူတို့သည် တရားစီရင်ခြင်းနှင့် ကျိန်ဆဲခြင်းကို ခံရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀၀)) ထိုအချိန်က အသင်းတော် ခေါင်းဆောင်ကလည်း အထက်က ညီအစ်ကို၏ မိတ်သဟာယအချို့ကို ဝေမျှခဲ့သည်။ “လူတော်တော် များများက အစေခံသူတစ်ယောက် ဖြစ်ရတာကို ရှက်စရာလို့ ခံစားကြတယ်၊ ဒါပေမဲ့ အဲဒါဟာ လုံးလုံးမှားနေတယ်။ ကျွန်တော်တို့ ဒီနေ့မှာ ဘုရားသခင်ကို အစေခံမှု ပေးနိုင်တာဟာ သူ့ရဲ့ ကြိုတင်ပြဌာန်းထားပြီးသား အရာတစ်ခုဖြစ်တယ်၊ ပြီးတော့ အဲဒီထက်ပိုပြီး၊ ကျွန်တော်တို့က အဲဒီလိုလုပ်ဖို့အတွက် ဘုရားသခင်ရဲ့ ရွေးချယ်ခံထားရတာ ဖြစ်တယ်။ အမှန်တော့ အထွတ်အထိပ်ဖြစ်ပြီး၊ အနန္တတန်ခိုးရှင် ဖြစ်တဲ့ ဘုရားသခင်ကို အစေခံမှုပေးတာဟာ တော်တော် ဂုဏ်ရှိတဲ့ အရာတစ်ခုဖြစ်တယ်။ ကျွန်တော်တို့က စာတန်ရဲ့ ဖောက်ပြန် ဖျက်ဆီးတာကို နက်နက်ရှိုင်းရှိုင်း ခံထားရတဲ့ လူသားတွေဖြစ်ပြီး၊ ဘုရားသခင်ရဲ့ ရှေ့တော်မှောက်မှာ၊ ကျွန်တော်တို့က အရမ်း သေးငယ်တဲ့ သတ္တဝါလေးတွေသာ ဖြစ်တယ်။ ဘယ်သူက ဘုရားသခင်အတွက် အစေခံဖို့ သင့်တော်သလဲ။ လူသားမျိုးနွယ် အားလုံးထဲမှာ ကျွန်တော်တို့ဟာ သူ့အတွက် အစေခံမှု လုပ်ဆောင်ဖို့ ဘုရားသခင် ရွေးချယ်ခဲ့တဲ့သူတွေ ဖြစ်တယ်။ ကျွန်တော်တို့က အများကြီး ရရှိပြီးပြီ၊ ပြီးတော့ ဒါဟာ တကယ့်ကို ဘုရားသခင်ဆီက ကြီးမားတဲ့ ချီးမြှောက်ခြင်းတစ်ခု ဖြစ်တယ်။ ဒါဟာ အမျှတဆုံး ပြောဆိုချက်ဖြစ်ပြီး၊ ကျွန်တော်တို့ ဒါကို နားမလည်နိုင်ဘူးဆိုရင်၊ ကျွန်တော်တို့ဟာ ဆင်ခြင်တုံရားအားလုံးကို ကျော်လွန်ပြီး မာနထောင်လွှားနေတာပါ။ ပွင့်ပွင့်လင်းလင်း ပြောရရင်၊ ဘုရားသခင်က လူ့သဘာဝ လုံးလုံးမရှိတဲ့ ကျွန်တော်တို့ကို သူ့ကို အစေခံဖို့ ခွင့်ပြုခဲ့တယ်။ ဒါပေမဲ့ ကိုယ်တော်က ဘယ်လောက် အရှက်ရခြင်းကို ခံစားခဲ့ရလဲ ဆိုတာ မိတ်ဆွေ သိပါသလား။ ကိုယ်တော်က ကျွန်တော်တို့လို ဖောက်ပြန်ပျက်စီးတဲ့ လူတွေနဲ့ နေ့တိုင်း ရင်ဆိုင်ရပေမဲ့၊ ကျွန်တော်တို့ထဲက ဘယ်သူကများ ဘုရားသခင် ခံစားခဲ့ရတဲ့ ကြီးမားတဲ့ အရှက်ရခြင်း အတွက် ဘာတစ်ခုတစ်လေများ တွေးပေးဖူးလဲ။ ကျွန်တော်တို့က ကိုယ်တော့်ကို အမြဲတမ်း ဆန့်ကျင်ပုန်ကန်ပြီး အာခံတယ်၊ ကျွန်တော်တို့ရဲ့ အယူအဆတွေ၊ စိတ်ကူးတွေနဲ့ ကိုယ်တော့်ကို ဝေဖန်ကြတယ်၊ ပြီးတော့ ကျွန်တော်တို့က ကိုယ်တော့်စိတ်နှလုံးကို ကွဲကြေစေခဲ့ကြတယ်။ ဘုရားသခင်က ဘယ်လောက် သောကရောက်ခဲ့ရလဲ။ အမှန်ပြောရရင်၊ ကျွန်တော်တို့က ဖောက်ပြန်ပျက်စီးတဲ့ စိတ်သဘောထားတွေနဲ့ ပြည့်နေကြပြီး၊ ကိုယ်တော့်အတွက် ကျွန်တော်တို့ အစေခံမှု လုပ်ဆောင်ချိန်မှာ၊ သူ့ရဲ့ သတ်မှတ်ချက်တွေကို ကျွန်တော်တို့ မပြည့်မီပါဘူး။ အဲဒီလို အပြုအမူနဲ့၊ ကျွန်တော်တို့က ဘုရားသခင်ကို အစေခံမှု ပေးအပ်ဖို့တောင် မသင့်တော်ကြပါဘူး။ ကျွန်တော်တို့က သူ့ရဲ့လူတွေဖြစ်ဖို့ ဘယ်လိုလုပ်ပြီး သင့်တော်မှာလဲ။” ဤအရာကို ကြားရခြင်းက ကျွန်တော့်ကို နိုးထစေခဲ့သည်။ ဘုရားသခင်သည် ဖန်ဆင်းရှင်ဖြစ်ပြီး အထွတ်အထိပ်ဖြစ်သည်။ ကျွန်တော်က နှိမ့်ကျကာ သေးနုတ်သည်၊ ထို့ကြောင့် သူ့အတွက် အစေခံမှု လုပ်ဆောင်နိုင်ခြင်းသည် ဘုရားသခင်၏ မြှင့်တင်ပေးခြင်းနှင့် ကြင်နာခြင်းဖြစ်သည်။ သို့သော် အစေခံတစ်ဦးဖြစ်ခြင်းက နှိမ့်ကျသည်ဟု ယုံကြည်ရင်း၊ ကျွန်တော့်၏ ကိုယ်ပိုင် လက္ခဏာနှင့် အဆင့်အတန်းကို ကျွန်တော် မသိခဲ့သကဲ့သို့၊ ဘုရားသခင်အတွက် ထိုသို့ လုပ်ဆောင်ဖို့ လိုလားမနေခဲ့ပါ။ ကျွန်တော် အလွန် မာနထောင်လွှားပြီး ဆင်ခြင်တုံတရား မရှိခဲ့ပါ။ ပြန်စဉ်းစားကြည့်သည့်အခါ၊ စွန့်လွှတ်အနစ်နာခံမှုများ ပြုလုပ်ရင်းနှင့် မိမိကိုယ်ကိုယ် အသုံးတော်ခံရင်း၊ စိတ်အားထက်သန်စွာ ကျွန်တော် လိုက်စားခဲ့သော်လည်း၊ ယင်းမှာ ကောင်းချီးများ ရရှိဖို့၊ ကောင်းကင်နိုင်ငံတော်၏ ကောင်းချီးများကို မွေ့လျော်ခံစားဖို့သာ ဖြစ်ခဲ့သည်။ လူသားအတွက် ကတိတော်များ၊ ကောင်းချီးများနှင့် ဆိုင်သည့် ဘုရားနှုတ်ကပတ်တော်များကို ကျွန်တော် ဖတ်ခဲ့ရချိန်တွင်၊ တကယ်ကို စိတ်လှုံ့ဆော်ခြင်းခံလာခဲ့ရပြီး တရုတ်ကွန်မြူနစ်ပါတီ၏ ဖိနှိပ်မှုကို ရင်ဆိုင်ရာတွင်ပင် ကျွန်တော် ရှေ့ဆက်‌မြဲ ရှေ့ဆက်သွားခဲ့သည်။ သို့သော် ကျွန်တော်တို့က အနက်ဆုံးသော တွင်းထဲသို့ ပစ်ချခံရမသည့် အစေခံသူများဖြစ်သည့် ပြောထားသည့် ဘုရားနှုတ်ကပတ်တော်များကို ဖတ်ရချိန်တွင် ကျွန်တော် ဘုရားသခင်ကို စတင် စောဒကတက်ကာ အပြစ်တင်ခဲ့ပြီး၊ ဘုရားသခင်ကို သစ္စာဖောက်ကာ စွန့်ပစ်ခြင်းအကြောင်းကိုပင် တွေးမိခဲ့သည်။ ကျွန်တော်သည် အဘယ်သို့ စစ်မှန်သော ယုံကြည်သူမျိုးဖြစ်ခဲ့ပါသနည်း။ ကျွန်တော် ပေးခဲ့သည့်အရာ၊ စွန့်လွှတ်အနစ်နာခံပြီး အသုံးတော်ခံခဲ့သည့်အရာအားလုံးသည် ကျွန်တော့်၏ ရည်ရွယ်ချက်များနှင့် မဖြူစင်မှုများဖြင့် စွန်းထင်းနေခဲ့ပါသည်။ ယင်းမှာ ကောင်းချီးများရဖို့ ဖြစ်ခဲ့သည်။ ဘုရားသခင်ကို လိမ်ညာဖို့၊ ဘုရားသခင်နှင့် အပေးအယူလုပ်ဖို့ ဖြစ်ခဲ့သည်။ ကျွန်တော် အလွန် တစ်ကိုယ်ကောင်းဆန်ခဲ့ပြီး စက်ဆုပ်ဖွယ်ဖြစ်ခဲ့ပါသည်။ ဘုရားသခင်၏ ကျေးဇူးတော်နှင့် ကောင်းချီးမင်္ဂလာများ၊ သူ့နှုတ်ကပတ်တော်များ၏ အာဟာရနှင့် ရေလောင်းခြင်းတို့ကို များစွာ မွေ့လျော်ခံစားခဲ့သော်လည်း၊ ထိုအရာ၌ ကျွန်တော့်အတွက် ကောင်းချီးများရှိသည်ကို မမြင်ခဲ့ချိန် ဘုရားကို သစ္စာဖောက်ချင်ခဲ့သည်။ ကျွန်တော်သည် အသိစိတ် သို့မဟုတ် ဆင်ခြင်တုံတရား တစ်ခုတစ်လေ လုံးဝ ကင်းမဲ့နေခဲ့ပါသည်။ ဤအတွေးက ကျွန်တော့်ကို နောင်တ အပြည့်အဝနှင့် မိမိကိုယ်ကိုယ် အပြစ်တင်ခြင်း ခံစားရစ်စေခဲ့သည်။ ကျွန်တော်သည် အဆင်းနီသောနဂါးကြီး၏ သားသမီး ဖြစ်ခဲ့ပါသည်။ စာတန်နှင့် ကျွန်တော် သက်ဆိုင်ခဲ့ပြီး၊ ဘုရားသခင်၏ အိမ်တော်နှင့် မသက်ဆိုင်ခဲ့သကဲ့သို့၊ ကျွန်တော့်၏ ယုံကြည်ခြင်းသည်ပင် ကောင်းချီးခံစားရခြင်းအားဖြင့်သာ လှုံ့ဆော်ခံခဲ့ရခြင်း ဖြစ်သည်။ ဘုရားသခင်သည် သန့်ရှင်းပြီး ဖြောင့်မတ်ကာ သူ၏ စိတ်သဘောထားက မည်သည့်ပုန်ကန်ပြစ်မှားမှုကိုမျှ သည်းမခံပါ။ ဘုရားသခင်အပေါ် ကျွန်တော့်၏ အပြုအမူနှင့် သဘောထားဖြင့် အသက်ရှင်ရင်း၊ အစေခံသူတစ်ဦးဖြစ်ဖို့ပင် ကျွန်တော် မထိုက်တန်ခဲ့ပါ။ ကျွန်တော် ကျိန်ခြင်းခံရပြီးဖြစ်သင့်ကာ အချိန်ကြာမြင့်စွာက ငရဲသို့ ဘုရားသခင်၏ ပို့ခြင်း ခံရပြီး ဖြစ်သင့်သည်။ ဘုရားသခင်သည် ကျွန်တော့်ကို အပြစ်ပေးနေခြင်း မဟုတ်ဘဲ၊ သူ၏ မိန့်မြွက်ချက်များကို ကြားနာရန်၊ အသက်တာအတွက် သူ၏ အာဟာရကို လက်ခံရန်နှင့် အမြင့်ဆုံးသော ဘုရားသခင်အတွက် အစေခံမှု လုပ်ဆောင်ရန် အခွင့်အရေးတစ်ခု ရှိဖို့အလို့ငှာ၊ ဘုရားသခင်က ကျွန်တော့်ကို ဝင်သက်ထွက်သက်တိုင်းဖြင့် အသက်ရှင်ခွင့်ပေးနေခြင်း ဖြစ်ပါသည်။ ဤသည်မှာ ထူးခြားသော ချီးမြှောက်ခြင်း ဖြစ်ပြီး၊ ဘုရားသခင်ကို ကျွန်တော် ကျေးဇူးတင်သင့်ပါသည်။ စောဒကတက်ဖို့ ကျွန်တော့်မှာ အဘယ်လုပ်ပိုင်ခွင့် ရှိပါသနည်း။ ဘုရားသခင်ကို ကျွန်တော် ကောင်းစွာ အစေခံမှု ပေးရမည်ဖြစ်သည်ကို ကျွန်တော် သိခဲ့သည်။ 

နိုဝင်ဘာလနောင်းပိုင်းတွင် ဘုရားသခင်၏ နှုတ်ကပတ်တော်အသစ်များကို ပိုပြီး ကျွန်တော် လက်ခံရရှိခဲ့သည်။ ဘုရားသခင် ပြောသည်မှာ- “ဇိအုန်သို့ ငါ ပြန်ပြီးသည့်နောက်တွင် ကမ္ဘာမြေပေါ်၌ ရှိသောသူများသည် ယခင်ကကဲ့သို့ ငါ့ကို ဆက်လက် ချီးမွမ်းကြလိမ့်မည်။ သစ္စာရှိသော ထိုအစေခံသူများသည် ငါ့အား အစေခံဖို့ရန် ခါတိုင်းကဲ့သို့ပင် စောင့်ဆိုင်းကြမည် ဖြစ်သော်လည်း၊ ၎င်းတို့၏ အလုပ်တာဝန်သည် ဆုံးခန်းသို့ ရောက်လာလိမ့်မည်။ ၎င်းတို့ အကောင်းဆုံး လုပ်နိုင်သည်မှာ ကမ္ဘာမြေပေါ်၌ ငါရှိနေခြင်းနှင့်ဆိုင်သော အခြေအနေများကို စဉ်းစားချင့်ချိန်ရန် ဖြစ်သည်။ ထိုအချိန်၌ ငါသည် ဘေးဒုက္ခ ခံစားရမည့် သူများအပေါ်သို့ ဘေးဒဏ်ကို စတင် ကျရောက်စေမည် ဖြစ်၏၊ သို့သော် ငါသည် ဖြောင့်မတ်သော ဘုရားသခင် ဖြစ်သည်ကို အယောက်တိုင်းက ယုံကြည်ကြ၏။ ငါသည် သစ္စာရှိသော အစေခံသူများကို မုချ အပြစ်ပေးမည် မဟုတ်ဘဲ၊ ငါ၏ ကျေးဇူးတော်ကို ၎င်းတို့ရရှိခွင့်ကိုသာ ပေးမည်။ အကြောင်းမူကား၊ ငါသည် ဖြောင့်မတ်ခြင်း၊ သစ္စာရှိခြင်းနှင့် ပြည့်စုံသော ဘုရားသခင်ကိုယ်တိုင် ဖြစ်သည်ကို ထုတ်ဖော်ပြလျက်၊ ဒုစရိုက်မှုပြုသူ အားလုံးကို ငါအပြစ်ပေးမည်ဖြစ်သကဲ့သို့၊ ကောင်းသော လုပ်ဆောင်ချက်များကို ဆောင်ရွက် သူတို့သည် ငါ ပေးအပ်သော ရုပ်ဝတ္ထုဆိုင်ရာ မွေ့လျော်မှုကို ရရှိကြလိမ့်မည်ဟု ငါ ဆိုထားပြီးဖြစ်သောကြောင့် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၂၀)) ဘုရားသခင်က ကျွန်တော်တို့ကို လုံးဝ မစွန့်ပစ်ခဲ့သည်ကို ကျွန်တော် မြင်ခဲ့ရပြီး၊ ကျွန်တော်တို့အနေဖြင့် အဆင်းနီသော နဂါးကြီး၏ သားသမီးတွေဖြစ်သောကြောင့် သူက ကျွန်တော်တို့ကို အပြစ်ဒဏ်ပေးနေခဲ့သည် မဟုတ်ပါ။ ဘုရားသခင်သည် သူ့အတွက် ဆက်ကပ်အပ်နှံခြင်းရှိကာ သူ့ကို ကမ္ဘာမြေပေါ် ချီးမွမ်းသည့် အစေခံသူများဖြစ်ဖို့ ကျွန်တော်တို့ကို အခွင့်ပေးနေခဲ့ဆဲ ဖြစ်သည်။ ဤအရာက ကျွန်တော့်ကို နွေးထွေးသည့် ခံစားချက်တစ်ခုပေးခဲ့ပြီး၊ ကျွန်တော် တကယ်ကို အားရှိခဲ့ရသည်။ ဘုရားသခင်အတွက် အစေခံခြင်းအမှု လုပ်ဆောင်နိုင်ခြင်းက သူ၏ ချီးမြှောက်ခြင်းကို ခံရခြင်းဖြစ်ကာ ကောင်းချီးမင်္ဂလာတစ်ခု ဖြစ်သည်ကို ကျွန်တော် တကယ် ခံစားခဲ့ရသည်။ ထိုအချိန်ကာလတစ်လျှောက်တွင် ဝတ်ပြုအစည်းအဝေးတိုင်း၌ “ဘုရားကို အစေခံခွင့်ရတာ ကျွန်ုပ်တို့ ၏ ကြွယ်ဝမှုဖြစ်သည်” ဟူသည့် ဓမ္မတေးသီချင်းကို ကျွန်တော်တို့ သီဆိုခဲ့ကြသည်- “နှုတ်ကပတ်တရားတော်၏ စစ်ကြောစီရင်ခြင်းဖြင့်သာ ကျွန်ုပ်တို့ ဖောက်ပြန်ပျက်စီးနေကြောင်း သိမြင်ရသည်။ ကောင်းကြီးခံစားလိုသော စိတ်သဘောထားများပြည့်နက်နေသောအခါ ဘုရားသခင်၏ ရှေ့မှောက်၌ အသက်ရှင်ဖို့ ကျွန်ုပ်တို့ ထိုက်တန်ပေ။ ကောင်းကင်နိုင်ငံတော်ဝင်ရောက်ရန် မထိုက်တန်ပေမယ့် ဘုရား၏ကျေးဇူးတော်အားဖြင့် ကျွန်ုပ်တို့ ဘုရားအတွက်အစေခံခွင့်ရ၏။ ကြွယ်ဝမှု သို့မဟုတ် ဘေးဒုက္ခတို့ကို ကျော်ဖြတ်၍ဖြစ်စေ၊ အဆုံးတိုင် အစေခံဖို့ကိုသာ ကျွန်ုပ် ဆန္ဒရှိပေ။ မထိုက်တန်ပေမယ့်လည်း၊ ယနေ့ ကျွန်ုပ်တို့ အစေခံ၊ ကျွန်ုပ်တို့၏ အဆုံးသတ် မည်သို့ရှိပါစေ၊ ကျွန်ုပ်သည် ဘုရားသခင်နောက်သို့ အဆုံးတိုင် လိုက်မည်။ ဘုရားသခင်သည် ကျွန်ုပ်တို့ကို သန့်စင်ဖို့ သူ၏နှုတ်ကပတ်တော်များကို အသုံးပြုပြီး ကျွန်ုပ်တို့၏ ဆင်ခြင်တုံတရားနှင့် အသိစိတ်ကို ပြန်ရစေသည်။ အို ဘုရားအတွက် ကြိုးစားလုပ်ဆောင်ရန်၊ သူ၏အကြံအစည်နှင့်အစီအစဉ်များကို ကျိုးနွံနာခံရန်၊ ကျွန်ုပ်တို့ အသက်တာကို စိတ်နှလုံးအကြွင်းမဲ့ ဆက်ကပ်ရန်၊ သူ၏ဖြောင့်မတ်ခြင်းကို အစဉ် (ကျွန်ုပ်တို့) ချီးမွမ်းပါသည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ)

ကျွန်တော်တို့အနေဖြင့် ဘုရားသခင်အတွက် အစေခံမှုလုပ်ဆောင်ရန် လိုလားနေခဲ့သည်နှင့်တစ်ပြိုင်နက်၊ အနန္တတန်ခိုးရှင်ဘုရားသခင်က နှုတ်ကပတ်တော်အသစ်များကို မိန့်မြွက်ခဲ့သည်။ ဤအရာသည် ၁၉၉၂ခုနှစ် ဖေဖော်ဝါရီ ၂၀ ရက်နေ့တွင် ဖြစ်ခဲ့ပါသည်။ သူသည် ကျွန်တော်တို့အား နိုင်ငံတော်၏ လူများဖြစ်ဖို့ ချီးမြှောက်ခဲ့ကာ အစေခံသူများနှင့်သက်ဆိုင်သည့် စမ်းသပ်မှုကို ပြီးဆုံးစေခဲ့သည်။ ဘုရားသခင်၏ နှုတ်ကပတ်တော်များက ပြောပါသည်- “ယခုအခြေအနေသည် တစ်ချိန်ကဖြစ်ခဲ့သကဲ့သို့ မဟုတ်သကဲ့သို့၊ ငါ၏ အမှုသည် အသစ်သော စမှတ်တစ်ခုသို့ ဝင်ရောက်ခဲ့ပြီဖြစ်သည်။ ထိုသို့ဖြစ်နေသဖြင့်၊ အသစ်သော ချဉ်းကပ်နည်းတစ်ခု ရှိလိမ့်မည်- ငါ၏ နှုတ်ကပတ်တော်ကို မြင်ပြီး ယင်းကို ၎င်းတို့၏ တကယ့်အသက်ကဲ့သို့ လက်ခံသောသူအားလုံးသည် ငါ၏ နိုင်ငံတော်ထဲက လူများဖြစ်ကြပြီး၊ ငါ၏ နိုင်ငံတော်ထဲတွင် ရှိနေသဖြင့်၊ ၎င်းတို့သည် ငါ၏ နိုင်ငံတော်သားများ ဖြစ်ကြပေသည်။ ၎င်းတို့သည် ငါ၏နှုတ်ကပတ်တော်များ၏ လမ်းပြမှုကို လက်ခံကြသောကြောင့်၊ ၎င်းတို့သည် ငါ၏ လူများအဖြစ် ရည်ညွှန်းခံရသော်လည်း၊ ဤအမည်နာမသည် ငါ၏ ‘သားများ’ ဟု ခေါ်ဝေါ်ခံရခြင်းလောက် အရေးမကြီးမဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁)) ဘုရားသခင်က အစေခံသူများအား နိုင်ငံတော်ခေတ်နှင့်ဆိုင်သော သူ၏ လူများအဖြစ် ပြောင်းလဲခဲ့ပြီးဖြစ်သည်ကို မြင်ရလျက်၊ နောင်တနှင့် မိမိကိုယ်ကိုယ် အပြစ်တင်မှုဖြင့် ရောထွေးသည့် ပျော်ရွှင်မှုကို ကျွန်တော် ခံစားခဲ့ရသည်။ အစေခံသူများနှင့် ဆိုင်သည့် စမ်းသပ်ခြင်း ကာလအတွင်းတွင် ကျွန်တော် အပျက်သဘောဆောင်ခဲ့သည်ကို၊ အားနည်းကာ မျှော်လင့်ချက်မဲ့ခဲ့သကဲ့သို့၊ ဘုရားသခင်ကို နားလည်မှုလွဲကာ အပြစ်တင်ရင်း စောဒကပင် တက်ခဲ့သည်ကို ကျွန်တော် နောင်တရမိခဲ့သည်။ သူ၏ အစေခံသူဖြစ်ဖို့ ကျွန်တော် လိုလားနေခဲ့ခြင်း မရှိပါ။ ဘုရားသခင်အဖို့ ဆက်ကပ်အပ်နှံခြင်းနှင့် နာခံခြင်း ကျွန်တော် လုံးဝ ကင်းမဲ့ခဲ့ပါသည်။ ဤအရာက ကျွန်တော့်ကို တကယ် နောင်တရစေကာ ဘုရားသခင်ကို ကျေးဇူးကြွေးတင်ရစ်စေခဲ့သည်။ အဆင်းနီသော နဂါးကြီး၏ သားသမီးအဖြစ် အလွန် ပုန်ကန်တတ်ပြီး ဖောက်ပြန်ပျက်စီးခဲ့သည်နှင့်အမျှ၊ စမ်းသပ်မှုတစ်လျှောက် ကျွန်တော်တို့ လက်မလျှော့ခဲ့ကြသောကြောင့်သာ ဘုရားသခင်က ကျွန်တော်တို့ကို နိုင်ငံတော်၏ လူများဖြစ်ဖို့၊ သူ့အိမ်တော်သားများဖြစ်ဖို့ ချီးမြှောက်ခဲ့သည်ကို ကျွန်တော် ပျော်ရွှင်ခဲ့ရပါသည်။ ကျွန်တော်တို့အတွက် ဘုရားသခင်၏ ကြီးမြတ်သော ချစ်ခြင်းကို ကျွန်တော် ခံစားနိုင်ခဲ့ပြီး၊ ကျွန်တော့် စိတ်နှလုံးထဲတွင် ဘုရားသခင်အတွက် ကျေးဇူးတင်ခြင်းနှင့် ချီးမွမ်းခြင်းများ ပြည့်လျှံလာခဲ့သည်။

အစေခံသူများနှင့် သက်ဆိုင်သည့် စမ်းသပ်မှုကို ဖြတ်သန်းပြီးသည့်နောက်တွင်၊ ဘုရားသခင်၏ အမှု၌ မယုံနိုင်စရာကောင်းသည့် ဉာဏ်ပညာကို ကျွန်တော် မြင်တွေ့ခဲ့ရသည်။ သူသည် လူတို့ကို တရားစီရင်သည်၊ ပြစ်တင်ဆုံးမပြီး သူ၏ နှုတ်ကပတ်တော်များဖြင့် ကျိန်ပင်ကျိန်ဆိုကာ၊ ယင်းတို့သည် ကျွန်တော်တို့ကို နာကျင်ခြင်းနှင့် စိတ်သောကရောက်သည့် ခံစားချက်ဖြင့် ချန်ရစ်လျက် ပြင်းထန်သော်လည်း၊ အားလုံးက ကျွန်တော်တို့ကို သန့်စင်စေကာ ပြောင်းလဲစေဖို့ ဖြစ်ခဲ့သည်။ ဘုရားသခင်၏ နှုတ်ကပတ်တော်များမှတစ်ဆင့် ကျွန်တော် စစ်ဆေးခံခဲ့ရပြီးဖြစ်သော်လည်း သူ၏ ဖြောင့်မတ်သော စိတ်သဘောထားကို ကျွန်တော် မြင်ခဲ့ရသည်။ သူသည် ကျွန်တော်တို့၏ ရည်ရွယ်ချက်များနှင့် မဖြူစင်မှုတို့ကို စက်ဆုပ်ခဲ့ပြီး၊ ကောင်းချီးမင်္ဂလာများအားဖြင့် လှုံ့ဆော်ခံခဲ့ရသည့် ယုံကြည်ခြင်းကို စက်ဆုပ်ခဲ့သည်။ ဤအတွေ့အကြုံပြီးသည့်နောက်တွင်၊ ယုံကြည်ခြင်းအပေါ် ကျွန်တော့်အမြင် အနည်းငယ် ပြောင်းသွားခဲ့သည်။ ကောင်းချီးမင်္ဂလာများနှင့် ကောင်းကင်နိုင်ငံတော်သို့ ဝင်ရောက်ခြင်းတို့ကို တစိုက်မတ်မတ် လိုက်စားခြင်းအား ကျွန်တော် ရပ်ခဲ့သည်၊ သို့သော် ဖန်ဆင်းရှင်အတွက် အစေခံမှုပေးသည့် အစေခံသူတစ်ဦးဖြစ်ရန်မှာ ဘုရားသခင်၏ ချီးမြှောက်ခြင်းခံရဖို့ ဖြစ်ပြီး ကျွန်တော့်အတွက် ကောင်းချီးမင်္ဂလာတစ်ခုဖြစ်သည်ကို ခံစားခဲ့ရသည်။ ထိုအရာက ကျွန်တော့်ကို ဝင့်ကြွားစေကာ ဂုဏ်ယူစေခဲ့သည်။


၂။ သေခြင်းတရားအားဖြင့် စမ်းသပ်မှုကာလ

ရှင်တောက် တောင်ကိုရီးယားနိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ဘုရားသည် ဖောက်ပြန်ပျက်စီးနေသော လူသားမျိုးနွယ်ကို ကယ်တင်ဖို့အလို့ငှာ ကမ္ဘာမြေပေါ်သို့ အမှုပြုရန်ကြွလာပြီဖြစ်သည်။ ဤအရာတွင် မုသားမပါပေ။ မုသား ပါရှိခဲ့ပါက၊ သူသည် သူ၏အမှုကို ပြုရန် ကိုယ်တိုင် သေချာပေါက် ကြွလာမည် မဟုတ်ပေ။ အတိတ်တွင် သူ၏ ကယ်တင်ခြင်းနည်းလမ်းတွင် အဆုံးစွန်သော ချစ်ခြင်းမေတ္တာနှင့် သနားကရုဏာကို ပြသခြင်း ပါဝင်ခဲ့သည်မှာ သူသည် လူသားမျိုးနွယ် တစ်ရပ်လုံးအတွက် အလဲအလှယ်အနေဖြင့် သူ၏ အရာအားလုံးကို စာတန်အား ပေးအပ်ခဲ့သည်အထိ ဖြစ်သည်။ လက်ရှိသည် အတိတ်နှင့် မည်သို့မျှ မတူပေ။ ယနေ့ သင်တို့အပေါ် အပ်နှင်းသော ကယ်တင်ခြင်းသည် အသီးသီးကို အမျိုးအစားအလိုက် ခွဲခြားခြင်း အတောအတွင်းဖြစ်သည့် နောက်ဆုံးသောကာလနှင့်ဆိုင်သည့် အချိန်ကာလတွင် ဖြစ်ပေါ်ပေသည်။ သင်တို့၏ ကယ်တင်ခြင်း နည်းလမ်းမှာ ချစ်ခြင်းမေတ္တာ၊ သို့မဟုတ် သနားခြင်းကရုဏာ မဟုတ်ဘဲ၊ လူသားအနေဖြင့် ပို၍စေ့စေ့စပ်စပ် ကယ်တင်ခံရနိုင်စေရန်အလို့ငှာ ပြစ်တင်ဆုံးမခြင်းနှင့် တရားစီရင်ခြင်းတို့ ဖြစ်သည်။ ထို့ကြောင့် သင်တို့ရရှိသမျှအားလုံးသည် ပြစ်တင်ဆုံးမခြင်း၊ တရားစီရင်ခြင်းနှင့် မညှာမတာ ရိုက်နှက်ခြင်းတို့ ဖြစ်သော်လည်း၊ ဤအရာကို သိကြလော့- ဤသနားအကြင်နာမဲ့သော ရိုက်နှက်ခြင်းတွင် အပြစ်ဒဏ်ပေးခြင်း စိုးစဉ်းမျှ မပါပေ။ ငါ၏ နှုတ်ကပတ်တော်များ မည်မျှ ကြမ်းတမ်းသည်ဖြစ်စေ၊ သင်တို့အပေါ် ကျရောက်သည့်အရာမှာ သင်တို့အဖို့ လုံးဝ အကြင်နာမဲ့ပုံပေါ်သည့် နှုတ်ကပတ်တော် အနည်းငယ်သာ ဖြစ်ပြီး၊ ငါ မည်မျှ ဒေါသထွက်မည်ဖြစ်စေ၊ သင်တို့အပေါ်သို့ ကျရောက်သည်မှာ သွန်သင်ခြင်း နှုတ်ကပတ်တော်များ ဖြစ်နေဆဲဖြစ်သည်၊ ပြီးလျှင် ငါသည် သင်တို့ကို ထိခိုက်နစ်နာစေရန် သို့မဟုတ် သေခြင်းသို့ ရောက်စေရန် မရည်ရွယ်ပေ။ ဤသည်မှာ အမှန်တရားချည်းသာ မဟုတ်လော။ ယခုခေတ်တွင် ဖြောင့်မတ်သည့် တရားစီရင်မှုဖြစ်စေ၊ အကြင်နာကင်းမဲ့သည့် စစ်ဆေးခြင်းနှင့် ပြစ်တင်ဆုံးမခြင်းဖြစ်စေ အရာအားလုံးသည် ကယ်တင်ခြင်းအတွက် ဖြစ်သည်ကို သိမှတ်လော့။ ယနေ့ အသီးသီးကို အမျိုးအစားအလိုက် အုပ်စုခွဲခြားသည်ဖြစ်စေ၊ သို့မဟုတ် လူအမျိုးအစားများကို ချပြသည်ဖြစ်စေ၊ ဘုရားသခင်၏ နှုတ်ကပတ်တော်များနှင့် အမှုအားလုံးတို့၏ ရည်ရွယ်ချက်သည် ဘုရားသခင်ကို အမှန်တကယ် ချစ်ကြသူများကို ကယ်တင်ရန် ဖြစ်သည်။ ဖြောင့်မတ်သည့် တရားစီရင်ခြင်းကို လူသားအား သန့်စင်ရန် ဆောင်ကြဉ်းခြင်း ဖြစ်သည်၊ အကြင်နာကင်းမဲ့သည့် စစ်ဆေးခြင်းကို ၎င်းတို့အား သန့်ရှင်းစေရန် လုပ်ဆောင်ခြင်း ဖြစ်သည်။ ကြမ်းတမ်းသောစကားများ၊ သို့မဟုတ် ပြစ်တင်ဆုံးမခြင်းတို့ကို သန့်စင်စေရန် လုပ်ဆောင်ခြင်းဖြစ်ပြီး ကယ်တင်ခြင်းအတွက် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်တို့သည် အဆင့်အတန်းနှင့်ဆိုင်သော ကောင်းချီးမင်္ဂလာများကို ဘေးဖယ်ပြီး လူသားထံ ကယ်တင်ခြင်းကို ဆောင်ကြဉ်းဖို့ ဘုရားသခင်၏ အလိုကို နားလည်သင့်၏) ဘုရားနှုတ်ကပတ်တော်တွေက ကျွန်တော့်ကို တကယ်ကို တို့ထိခဲ့ပြီး လွန်ခဲ့တဲ့ နှစ် ၂၀ ကျော်ကျော်က သေခြင်းတရားအားဖြင့် စမ်းသပ်မှုကာလမှာ ကျွန်တော် ကြုံတွေ့ခဲ့ရတဲ့ မမေ့နိုင်တဲ့ အတွေ့အကြုံတစ်ခုကို ပြန်စဉ်းစားမိစေတယ်။ ဘုရားရဲ့ တရားစီရင်မှုနဲ့ ပြစ်တင်ဆုံးမမှုဆိုတာ လူသားအတွက် ကိုယ်တော့်ချစ်ခြင်းနဲ့ ကယ်တင်ခြင်းဖြစ်မှန်း ကျွန်တော် အမှန်တကယ် နားလည်လာခဲ့တာပါ။ ဘုရားနှုတ်ကပတ်တော်တွေက ဘယ်လောက်ပဲ ပြင်းထန်နေပါစေ၊ စိတ်မချမ်းသာစရာ ကောင်းနေပါစေ အဲဒါတွေက ကျွန်တော်တို့ကို သန့်စင်ပြောင်းလဲစေဖို့အတွက်ပါပဲ။

အဲဒီတုန်းက ၁၉၉၂ ဖေဖော်ဝါရီလပေါ့။ အစေခံသူတွေကို စမ်းသပ်မှု ပြီးသွားတော့၊ ဘုရားက ကျွန်တော်တို့ကို နိုင်ငံတော်ခေတ်ရဲ့လူတွေအဖြစ် မြှင့်တင်ပေးလိုက်တယ်။ သတ်မှတ်ချက်တွေလည်း ပေးတယ်။ ကိုယ်တော့်နှုတ်ကပတ်တော်တွေကို ဖတ်ပြီး လက်တွေ့လုပ်ဆောင်ဖို့ကို အာရုံစိုက်ဖို့၊ ဘုရားကို သိအောင် ကြိုးစားဖို့၊ စမ်းသပ်မှုတွေကတစ်ဆင့် ဘုရားကို သက်သေခံဖို့၊ နိုင်ငံတော်သားတွေရဲ့ အဆင့်အတန်းကို တတ်နိုင်သမျှမြန်မြန် ရရှိကြဖို့ပေါ့။ အဲဒီအချိန်တုန်းကဆို ဘုရားနှုတ်ကပတ်တော်တွေမှာ မကြာမကြာ ဖော်ပြတတ်တယ်၊ “ငါ့အိမ်ထောင်ရှိ လူများ” နှင့် “ငါ့နိုင်ငံတော်၏ လူမျိုး” ဆိုတာတွေပေါ့။ ဒီစကားလုံးတွေကို ကြားရတိုင်း၊ ဘုရားက ငါတို့ကို သူ့ကိုယ်ပိုင်မိသားစုလို မြင်တာပဲဆိုတာမျိုး အမြဲတမ်း ခံစားရတယ်။ နွေးထွေးတယ်၊ အားပေးတယ်ဆိုတဲ့ ခံစားချက်မျိုး ရခဲ့တာ။ ဒါနဲ့ ကျွန်တော်လည်း ဘုရားရဲ့လူတစ်ယောက်ဖြစ်ဖို့ ကြိုးပမ်းခဲ့တယ်။ ဘုရားနှုတ်ကပတ်တော်တွေကို ဖတ်တယ်၊ ဆုတောင်းတယ်။ နှုတ်ကပတ်တော်တွေကတစ်ဆင့် ကိုယ်တော့်အလိုကို ဆင်ခြင်ကြည့်တယ်။ ကိုယ့်တာဝန်ကို တတ်နိုင်သမျှ အကောင်းဆုံးဖြစ်အောင် လုပ်ခဲ့တယ်။ ကိုယ့်တစ်သက်လုံး ဘုရားနောက် လိုက်ဖို့ပဲ ဆုံးဖြတ်လိုက်တယ်။ အဲဒီတုန်းက ကျွန်တော့်အသက် ၂၂ နှစ်ပေါ့။ ကိုယ်နဲ့ရွယ်တူတွေက အဲဒီအချိန်လောက်မှာ များသောအားဖြင့် အိမ်ထောင်ကျပြီး ကလေးတွေ ရနေပြီ။ ဘာသာရေးအယုံအကြည်မရှိတဲ့ ကျွန်တော့်မိသားစုကလည်း မိန်းမရှာပေးဖို့ပဲ ကြိုးစားနေတာ။ ဒါပေမဲ့ ကျွန်တော်က ငြင်းပစ်တာချည်းပဲ။

ကျွန်တော်က “ကောင်းကင်နိုင်ငံတော်သီချင်း” ဆိုရတာကို တကယ် ကြိုက်ခဲ့တာ။ အထူးသဖြင့် ဒီအပိုဒ်လေးပေါ့၊ “ကောင်းကင်နိုင်ငံတော်၏ ဂုဏ်ပြုခြင်း အသံတွင်၊ စာတန်၏နိုင်ငံတော် ပြိုလဲ၏၊ ကောင်းကင်နိုင်ငံတော်သီချင်း၏ မြည်ဟည်းသံတွင် နောက်တစ်ဖန် လုံးဝ မပေါ်ထွန်းတော့ရန် အမြစ်ဖြတ်ချေမှုန်းခံရ၏။” “ကမ္ဘာပေါ်က မည်သူသည် ထ၍ဆန့်ကျင်ဝံ့သနည်း။ မြေကြီးပေါ်သို့ ငါဆင်းသက်သည်နှင့်အမျှ၊ ငါသည် လောင်ကျွမ်းခြင်းကို ဆောင်ကြဉ်း၏၊ အမျက်ဒေါသကို ဆောင်ကြဉ်း၏၊ ကပ်ဘေးမျိုးစုံကို ဆောင်ကြဉ်း၏။ လောကီနိုင်ငံတို့သည် ယခုတွင် ငါ၏ နိုင်ငံတော်ဖြစ်လေပြီ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “ကောင်းကင်နိုင်ငံတော်သီချင်း (၁) ဘုရားသခင်ရဲ့နိုင်ငံတော် မြေကြီးပေါ် ရောက်လာ”) ကျွန်တော် စဉ်းစားကြည့်တယ်။ ဘုရားရဲ့နိုင်ငံတော်က မြေကြီးပေါ်မှာ ဘယ်လိုမျိုး ဖြစ်ပေါ်လာမယ်၊ ပြီးတော့ ဘုရားရဲ့အမှုတော် ပြီးဆုံးချိန်မှာ ကပ်ဘေးကြီးတွေ လာမယ်၊ ဘုရားကို ဆန့်ကျင်တဲ့လူတိုင်း ဖျက်ဆီးခံရလိမ့်မယ်ဆိုတာတွေပေါ့။ ဘုရားကို နာခံတဲ့ ကျွန်တော်တို့ကျတော့ အသက်ရှင် ကျန်ကြလိမ့်မယ်။ ဘုရားက ကျွန်တော်တို့ကို ထာဝရကောင်းချီးတွေ ခံစားရအောင် နိုင်ငံတော်ထဲကို ခေါ်ဆောင်လိမ့်မယ်ပေါ့။ ဒါတွေအားလုံးကို တွေးကြည့်ရတာ သိပ်ပြီး ပျော်စရာကောင်းတယ်။ အဲဒီတုန်းကတော့ အနန္တတန်ခိုးရှင်ဘုရားသခင်ရဲ့ နာမတော်ကို လက်ခံပြီး၊ နိုင်ငံတော်သားတွေအဖြစ် ပါဝင်ဖို့ ချီမခံရတာကို ကျွန်တော်က ဘယ်လိုထင်လဲဆိုရင်၊ ဒီအသက်မှာ ဘုရားရဲ့နိုင်ငံတော်ထဲ ဝင်ရောက်ရတယ်ဆိုတာ ကိုယ့်ဆီကနေ ဘယ်သူမှ လုယူလို့မရတဲ့ ကတိကဝတ်တစ်ခုပဲပေါ့။ ကျွန်တော် တော်တော်ကို ပျော်ခဲ့တာ။ ကျွန်တော်တို့ဝိညာဉ်တွေက အားရှိလာကြတယ်။ ဝမ်းသာလို့မဆုံး ဖြစ်ကြတယ်။ ဘုရားအတွက် ကိုယ့်ကိုယ်ကိုယ် မမောနိုင်မပန်းနိုင် အသုံးခံခဲ့ကြတာပါ။

ဒါပေမဲ့ ဘုရားက ဖြောင့်မတ်၊ သန့်ရှင်းပါတယ်။ ကျွန်တော်တို့စိတ်နှလုံးတွေရဲ့ အတွင်းထဲအထိ မြင်တယ်။ ကျွန်တော်တို့ ဖုံးကွယ်ထားတဲ့ အယူအဆတွေ၊ စိတ်ကူးတွေ၊ မကောင်းတဲ့ လိုအင်ဆန္ဒတွေကို ကိုယ်တော်က သိတယ်။ ကျွန်တော်တို့က ငါတို့တော့ နိုင်ငံတော်ထဲ ရောက်လိမ့်မယ်၊ ဘုရားရဲ့ ကောင်းချီးတွေနဲ့ ပျော်ရွှင်ရတော့မယ်ဆိုပြီး မျှော်လင့်ချက်အပြည့်နဲ့ဖြစ်နေကြတုန်းမှာပဲ ဧပြီလကုန်ပိုင်းလောက်မှာ ဘုရားက နှုတ်ကပတ်တော်သစ်တွေကို မိန့်ဆိုလိုက်တယ်။ ကျွန်တော်တို့အားလုံးကို သေခြင်းတရားအားဖြင့် စမ်းသပ်မှုဆီ ဦးတည်ပေးလိုက်တာ။

တစ်ရက်ကျတော့ အသင်းတော်ခေါင်းဆောင်တစ်ယောက်က စည်းဝေးပွဲတစ်ခု လုပ်ပြီး၊ ဘုရားနှုတ်ကပတ်တော်တွေကို ဖတ်ပြတယ်၊ “လူသားများ စိတ်ကူးယဉ်နေစဉ်အတွင်းတွင် ငါသည် ကမ္ဘာ့နိုင်ငံများကို သွားရောက်လည်ပတ်ကာ ငါ၏ လက်မှ ‘သေဆုံးခြင်း ရံနံ့’ ကို လူသားအကြားတွင် ပက်ဖြန်း နေသည်။ လူတို့အားလုံးသည် အသက်ပါမှုကို ချန်ရစ်ပြီး လူ့ဘဝ၏ နောက်ထပ် အဆင့်တစ်ခုကို ဝင်ရောက်ကြသည်။ လူသားမျိုးနွယ်များအနက် သက်ရှိသတ္တဝါများ တစ်စုံတစ်ရာကို မြင်တွေ့ နိုင်တော့မည်မဟုတ်ပေ။ အလောင်းကောင်များ နေရာတိုင်းတွင်ပြန့်ကျဲနေသည်။ အသက်ပါမှုဖြင့် ပြည့်နေသော အရာများသည်လည်း ခြေရာလက်ရာမကျန် ရုတ်တရက် ပျောက်ကွယ်သွားပြီး အလောင်းကောင်များ၏ မွန်းကြပ်လှသော အနံ့များသည် တိုင်းပြည်အတွင်း စိမ့်ဝင်ပျံ့နှံ့နေသည်။...ယနေ့ ဤနေရာတွင် လူတို့အားလုံး၏ အလောင်းကောင်များသည် ဖရိုဖရဲဖြင့်လဲလျောင်းနေသည်။ လူတို့မသိရှိဘဲ ငါ၏ လက်မှ ကပ်ရောဂါများ ထုတ်လွှတ်လိုက်ပြီး လူ့ခန္ဓာကိုယ်များသည်ဦးခေါင်းမှ ခြေချောင်းတိုင်အောင် လူ့ဇာတိ အထောက်အထားမချန်ဘဲ ယိုယွင်းပျက်စီးပေမည်။ ထို့နောက် လူသားနှင့် ဝေးရာကို ငါထွက်ခွာမည်။ ငါ၏ စီမံခန့်ခွဲမှုတစ်ခုလုံး၏နောက်ဆုံးအဆင့်သည် အဆုံးသတ်ပြီဖြစ်သည့် အတွက် ငါသည် နောက်တစ်ကြိမ် လူသားနှင့် ဘယ်သောအခါမျှ စုစုရုံးရုံးနေလိမ့်မည် မဟုတ့်၊ လူတို့အကြား နောက်ထပ် ဘယ်သောအခါမျှ လာလိမ့်မည် မဟုတ်၊ ထို့အပြင် ငါသည် လူသားမျိုးနွယ်ကို နောက်ထပ် ဖန်ဆင်းလိမ့်မည်မဟုတ်၊ လူသားကိုလည်း ဂရုစိုက်မှုများ နောက်ထပ်ပေးလိမ့်မည် မဟုတ်ပေ။ ငါ၏ ပါးစပ်မှနှုတ်ကပတ်တော်များကို အဓိပ္ပါယ် ကောက်ယူပြီးနောက် လူတို့အားလုံးသည် မသေလိုသည့်အတွက် မျှော်လင့်ချက်များ ပျောက်ဆုံးကြသည်။ သို့သော် ‘အသက်ရှင်ပြန်ထမြောက်ရန်’ အတွက် မည်သူ ‘မသေဆုံး’ သနည်း။ လူတို့ကို အသက်ရှင်သန်ရန်ပြုလုပ်သည့် တန်ခိုး ငါ့တွင် မရှိဟု လူတို့ကိုပြောသည့်အခါ ၎င်းတို့သည် နာကျင်စွာဖြင့် ရုတ်တရက်ငိုကြွေးကြသည်။ ငါသည် ဧကန်အမှန်ပင် ဖန်ဆင်းရှင်တစ်ဦးဖြစ်သော်လည်း လူတို့ကို သေဆုံးစေနိုင်သော တန်ခိုးသာ ငါ့တွင်ရှိပြီး ၎င်းတို့ ပြန်လည်ရှင်သန်နိုင်ရန်အတွက် ပြုလုပ်နိုင်စွမ်း မရှိပေ။ ဤအကြောင်းတွင် ငါ လူသားကို တောင်းပန်သည်။ ထို့ကြောင့် ‘ငါသည် မပေးဆပ်နိုင်သော အကြွေးသူ့အပေါ်တွင် တင်မိသည်’ ဟု ငါ သူ့ကို ကြိုတင်၍ပြောခဲ့သည်။ သို့သော် သူသည် ငါ ယဉ်ကျေးနေခဲ့ခြင်းသာဖြစ်သည် ဟု တွေးခဲ့သည်။ အမှန်တရားဖြစ်ပေါ်လာမှုနှင့်အတူ ငါသည် ယနေ့တွင် ဤအရာကို ပြောနေဆဲပင်ဖြစ်သည်။ ငါ စကားပြောသည့်အခါတွင် ဤအချက်အလက်များကို ငါ ထုတ်ပြောမည်မဟုတ်ပေ။ ၎င်းတို့၏ စိတ်ကူးများထဲတွင် ငါပြောဆိုသည့်နည်း အများအပြားရှိကြောင်း ယုံကြည်နေကြပြီး ထိုသူတို့သည် အခြား တစ်စုံတစ်ခုအတွက် မျှော်လင့်နေစဉ် ငါပြောလိုက်သော စကားလုံးများကို အမြဲတမ်း ဆုပ်ကိုင်ထားကြသည်။ ဤအရာများသည် လူသား၏ မှားယွင်းသော ကြံရွယ်ချက်များ မဟုတ်လော။ လူသားသည် ငါ့အပေါ်တွင် စစ်မှန်စွာ ချစ်ခင်ခြင်းမရှိ သည်ကို ဤအခြေအနေများတွင် ငါ ‘ရဲဝံ့စွာ’ ပြောဆိုဝံ့သည်။ လူသားများကို သူတို့၏ အကောင်းဆုံးစံနမူနာ တိုင်းပြည်သို့ ငါသည် ခေါ်ဆောင်သွားလိမ့်မည် မဟုတ်သည့်အတွက် ငါသည် အသိတရားကိုကျောခိုင်းကာ အချက်အလက်များကို မမှန်မကန်ဖြစ်စေရန် ပြောင်းလဲခြင်းပြုမည်မဟုတ်၊ နောက်ဆုံးတွင် ငါ၏ အလုပ်ပြီးဆုံးသွားသောအခါ ၎င်းတို့ကို သေဆုံးခြင်းတိုင်းပြည်ဆီသို့ ဦးဆောင်သွားတော့မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၄၀)) ကျွန်တော်က “ငါသည် ဧကန်အမှန်ပင် ဖန်ဆင်းရှင်တစ်ဦးဖြစ်သော်လည်း လူတို့ကို သေဆုံးစေနိုင်သော တန်ခိုးသာ ငါ့တွင်ရှိပြီး ၎င်းတို့ ပြန်လည်ရှင်သန်နိုင်ရန်အတွက် ပြုလုပ်နိုင်စွမ်း မရှိပေ။” ဆိုတာကို ဖတ်ရတော့၊ တော်တော် ခေါင်းရှုပ်သွားတာ။ “ဘုရားက ဘာလို့ အဲဒီလိုမျိုး မိန့်ဆိုရတာလဲ။” “လူသားရဲ့ ရှင်ခြင်းနဲ့ သေခြင်းဆိုတာ ဘုရားရဲ့လက်ထဲမှာရှိတယ်။ လူသားကို အသက်ရှင်လာအောင် ‘လုပ်နိုင်စွမ်း’ မရှိဘူးလို့ ဘာကြောင့်ပြောတာလဲ။ ငါတို့ယုံကြည်သူတွေက နောက်ဆုံးအချိန်မှာ တကယ်ပဲ သေကြရဦးမှာလား။ ငါတို့က နိုင်ငံတော်သားတွေပဲ။ ဒီတော့ ဘယ်လိုလုပ် သေနိုင်မှာလဲ။ မဖြစ်နိုင်ဘူး။ ဒါပေမဲ့ ဘုရားက ငါတို့ကို ကျီစားမှာတော့ မဟုတ်ဘူး။ ‘နောက်ဆုံးတွင် ငါ၏ အလုပ်ပြီးဆုံးသွားသောအခါ ၎င်းတို့ကို သေဆုံးခြင်းတိုင်းပြည်ဆီသို့ ဦးဆောင်သွားတော့မည်။’ ဆိုပြီး နှုတ်ကပတ်တော်တွေက ရှင်းရှင်းလင်းလင်း ဖော်ပြတာပဲ။ နောက်ဆုံးတော့ ငါတို့က သေခြင်းတရားကို ရင်ဆိုင်ရမှာပဲဆိုတဲ့ အဓိပ္ပာယ်မဟုတ်ဘူးလား။ ဒါတွေအားလုံးက ဘာတွေလဲ” ဆိုပြီး လျှောက်စဉ်းစားတယ်။ ဘုရားက အဲဒါမျိုးကို ဘယ်လိုကြောင့်မိန့်တာလဲဆိုတာ ကျွန်တော် စဉ်းစားလို့ကိုမရဘူး။ ကျွန်တော့်ဘေးက တခြားညီအစ်ကိုမောင်နှမတွေလည်း ဘယ်လို နားလည်ရမှန်းမသိဖြစ်နေတဲ့ ပုံစံမျိုးတွေပဲ။ အဲဒီတော့မှ အသင်းတော်ခေါင်းဆောင်က ကျွန်တော်တို့ကို မိတ်သဟာယပေးတယ်၊ “ကျွန်တော်တို့ရဲ့ ဇာတိပကတိဆိုတာ စာတန်ကြောင့် ဆိုးဆိုးဝါးဝါး ပျက်စီးနေတာ။ ဆိုးယုတ်တဲ့ စိတ်သဘောထားတွေနဲ့ ပြည့်နေတယ်။ ကျွန်တော်တို့ဟာ မာနထောင်လွှားတယ်။ လှည့်စားတတ်တယ်။ တစ်ကိုယ်ကောင်းဆန်ပြီး လောဘကြီးတယ်။ ကျွန်တော်တို့က တစ်ချိန်လုံး လိမ်ညာလှည့်ဖြားနေကြတုန်းပဲ။ ဘုရားကို ယုံကြည်ပြီး ကိုယ့်ကိုယ်ကိုယ် အသုံးခံနိုင်တာမျိုး ရှိချင်ရှိမယ်။ ဒါပေမဲ့ ကျွန်တော်တို့က ကိုယ်တော့်နှုတ်ကပတ်တော်တွေကို လက်တွေ့မလုပ်ဆောင်နိုင်ကြဘူး။ စမ်းသပ်မှုတွေ၊ ဆင်းရဲဒုက္ခတွေ လာပြီဆိုရင်၊ ကိုယ်တော့်ကို အပြစ်တင်ဝေဖန်နေကြတုန်းပဲ။ ကျွန်တော်တို့ရဲ့ ဇာတိပကတိက ဘုရားကို ခုခံတတ်တယ်၊ စာတန်နဲ့သက်ဆိုင်နေတယ်ဆိုတာ ဒါက ပြနေတယ်။ ဘုရားရဲ့စိတ်သဘောထားက ဖြောင့်မတ်၊ သန့်ရှင်းတယ်။ ပုန်ကန်ပြစ်မှားလို့မရနိုင်ဘူး။ စာတန်နဲ့သက်ဆိုင်တဲ့ လူတွေကို ကိုယ်တော်က သူ့နိုင်ငံတော်ထဲ ဘယ်လိုလုပ် ဝင်ခွင့်ပြုနိုင်မှာလဲ။ ဒါကြောင့် ကိုယ်တော့်အမှုတော် ပြီးစီးချိန်မှာ ကပ်ဘေးကြီးတွေ လာလိမ့်မယ်။ တကယ်လို့ ကျွန်တော်တို့ယုံကြည်သူတွေက သမ္မာတရားကို မရကြသေးဘူး၊ အသက်စိတ်သဘောထားတွေ မပြောင်းလဲကြသေးဘူးဆိုရင်၊ ကျွန်တော်တို့တွေ သေကြရဦးမှာပဲ” တဲ့။

ခေါင်းဆောင်ဆီကနေ ဒီမိတ်သဟာယကို ကြားရတော့၊ ကျွန်တော် စိတ်ခံစားချက်တွေနဲ့ ပြည့်နေခဲ့ပြီး ဘယ်လိုခံစားရမှန်း မသိတော့ဘူး။ ရုတ်တရက်ကြီး မိုးပြိုကျသလို ခံစားလိုက်ရတယ်။ တုန်လှုပ်သွားတာ။ ခေါင်းထဲမှာ စိတ်ရှုပ်တာရော မကျေမနပ်ဖြစ်တာတွေရော ပြည့်လာတယ်။ ကျွန်တော် စဉ်းစားတယ်၊ “ငါတို့က နောက်ဆုံးမျိုးဆက်ဆိုတော့ ကောင်းချီးပေးခံရဆုံး မဟုတ်ဘူးလား။ ဘုရားက ငါတို့ကို နိုင်ငံတော်ခေတ်ရဲ့လူတွေဖြစ်အောင် မြှင့်တင်ပေးထားပြီ။ ငါတို့က ဘုရားနိုင်ငံတော်ရဲ့ဒေါက်တိုင်တွေပဲ။ နောက်ဆုံးအချိန်မှာ ငါတို့က ဘယ်လိုလုပ် သေနိုင်မှာလဲ။ ငါက ဘုရားနောက် လိုက်ဖို့အတွက် ကိုယ့်လူငယ်ဘဝကိုရော အိမ်ထောင်ကျဖို့ မျှော်လင့်ချက်တွေကိုရော စွန့်လွှတ်ခဲ့တာ။ ဘုရားအတွက် ကိုယ့်ကိုယ်ကိုယ် အသုံးခံပြီး အလုပ်တွေ များခဲ့ရတယ်။ အများကြီး ဒုက္ခခံခဲ့တယ်။ တရုတ်ကွန်မြူနစ်ပါတီရဲ့ ဖမ်းဆီးနှိပ်စက်တာကို ခံခဲ့ရပြီးပြီ။ မယုံကြည်သူတွေ လှောင်ပြောင်ကြတာကိုလည်း ခံခဲ့ပြီးပြီ။ ငါက နောက်ဆုံးအချိန်မှာဘာကြောင့် သေရဦးမှာလဲ။ ငါ ဆင်းရဲဒုက္ခခံတာတွေအားလုံးက အလကားဖြစ်သွားပြီလား။” ပေါ့။ ဒီလိုတွေးရတာတော်တော် စိတ်ထိခိုက်တယ်။ ကိုယ့်ပေါ်မှာ အလေးအပင်ကြီး ပိနေသလို ခံစားရပြီး အသက်ရှူရတာ မဝသလိုဖြစ်လာတယ်။ ကိုယ့်ဘေးက လူတိုင်းလည်း အဲဒီလိုခံစားနေရမှန်း ကျွန်တော် သတိထားမိတယ်။ တချို့ဆို ကြိတ်ပြီး ငိုနေကြတာ။ တချို့ကျတော့ မျက်နှာတွေ လက်နဲ့အုပ်ပြီး ငိုယိုကြတာ။ စည်းဝေးပွဲပြီးသွားတော့ ကျွန်တော့်အမေက သက်ပြင်းချရင်း ပြောလာရော၊ “ငါကတော့ အသက် ၆၀ ကျော်နေပြီ။ သေခြင်းတရားကို လက်ခံထားပြီးသား။ ဒါပေမဲ့ ငါ့သားက ငယ်လွန်းသေးတယ်။ နင့်အသက်က စတယ်ဆိုရုံရှိသေးတာ...” တဲ့။ သူ ဒီလိုပြောတာ ကြားရတော့ ကျွန်တော် ပိုပြီး ဝမ်းနည်းတာပေါ့။ ကျွန်တော်လည်း မျက်ရည်တွေ မထိန်းနိုင်တော့ဘူး။ အဲဒီညရောက်တော့ အိပ်ရာထဲမှာ လူးလှိမ့်နေတာပေါ့။ လုံးဝ အိပ်လို့မရဘူး။ ဘယ်လိုမှ နားမလည်နိုင်ဘူးလေ။ ကျွန်တော်က ဘုရားအတွက် ကိုယ့်ကိုယ်ကိုယ် ထက်ထက်သန်သန်နဲ့ အသုံးခံခဲ့တာ။ ကိုယ်တော့်နောက် လိုက်ဖို့ အားလုံးကို စွန့်လွှတ်ထားတာ။ ဒီတော့ ကပ်ဘေးကြီးတွေထဲမှာ ကျွန်တော်က ဘာကြောင့် သေရမှာလဲ။ ကျွန်တော် တကယ်ကို လက်မခံနိုင်ခဲ့ဘူး။ ဒါနဲ့ ဘုရားနှုတ်ကပတ်တော်တွေကို ဟိုဟိုဒီဒီ လိုက်ဖတ်ကြည့်တယ်။ သဲလွန်စတစ်ခုလောက် တွေ့မလား၊ ကျွန်တော်တို့အဆုံးသတ်တွေများ ပြောင်းလဲနိုင်မလားဆိုတဲ့ မျှော်လင့်ချက်နဲ့ပေါ့။ ဒါပေမဲ့ ကျွန်တော် လိုချင်တဲ့အဖြေတွေ ရှာမတွေ့ဘူး။ ကျွန်တော် တော်တော်ကို အံ့အားသင့်သွားတာ၊ “ဘုရားက ငါတို့ကို တကယ်ပဲ အပြစ်စီရင်လိုက်ပြီ၊ ငါတို့ရဲ့ သေခြင်းတွေက သေချာနေပြီနဲ့တူတယ်။ အဲဒါကို ဘယ်သူမှ မပြောင်းလဲနိုင်ဘူး။ ကောင်းကင်ဘုံက အမိန့်ချမှတ်ထားတဲ့အရာပဲ” ဆိုပြီး တွေးမိခဲ့တယ်။

နောက်သုံးလေးရက်လောက်အထိ ကျွန်တော် တကယ် စိတ်ဓာတ်တွေကျတယ်။ စကားပြောပြီဆို အသံက ထွက်တယ်ဆိုရုံလောက်ပဲ။ ဘာမှလည်း မလုပ်ချင်တော့ဘူး။ ကျွန်တော်က ဘုရားနှုတ်ကပတ်တော်တွေကို စာနဲ့ ပြန်စီပေးရတဲ့အလုပ်ကို လက်တွေနာတဲ့အထိ၊ အချိန်တော်တော်ကြာတဲ့အထိ လုပ်ပေးခဲ့တာချည်းပဲ။ အဲဒီအတွက် တစ်ခါမှ စိတ်မညစ်ခဲ့ဘူး။ ဘုရားရဲ့ မိန့်မြွက်ချက်အသစ်တွေကို ညီအစ်ကိုမောင်နှမတွေ တတ်နိုင်သမျှအမြန်ဆုံး ဖတ်ရစေချင်တာ။ ဒါပေမဲ့ အဲဒီတာဝန်သိစိတ်က အခုတော့ မရှိတော့ဘူး။ ဟုန်းဟုန်းတောက် ထက်သန်တဲ့စိတ်ကလည်း ရုတ်တရက်ကြီး အေးစက်နေပြီ။ အဲဒီအချိန်မှာ ဘုရားနှုတ်ကပတ်တော်တွေကို စာရိုက်ပေးရပြီဆိုလည်း၊ စိတ်ထဲကနေ “ငါက ငယ်သေးတယ်။ ကောင်းကင်နိုင်ငံတော်ရဲ့ ကောင်းချီးတွေကို အခုထိ မခံစားရသေးဘူး။ ငါ ဒီလိုမျိုးတော့ လုံးဝ မသေချင်ဘူး” ဆိုပြီး တွေးနေတာ။ အဲဒီအကြောင်းတွေပဲ အများကြီး စဉ်းစားရင်းနဲ့ ကျွန်တော် ငိုလာမိရော။ အဲဒီအချိန်တွေတစ်လျှောက်လုံး ကျွန်တော့်ရင်ထဲမှာ လေးလံနေတာ၊ ဓားနဲ့ ထိုးခံထားရသလိုမျိုး နာကျင်တာ။ လောကကြီးက ကိုယ့်အတွက် အနှစ်အရသာ မရှိတော့ဘူး။ ကပ်ဘေးကြီးတွေက အချိန်မရွေး ကျလာတော့မလိုလို ခံစားရတယ်။ ဘယ်အချိန်မှာ ကိုယ် သေရတော့မယ်ဆိုတာ မသိဘူးလေ။ ကမ္ဘာကြီး အဆုံးသတ်သွားသလို ခံစားခဲ့ရတာ။

နောက်ပိုင်းမှာတော့ ကျွန်တော် ဘုရားနှုတ်ကပတ်တော်တွေ ဖတ်ပြီး၊ ကိုယ့်ကိုယ်ကိုယ် နားလည်မှုနည်းနည်း ရသွားတယ်။ နောက်တော့ တဖြည်းဖြည်း အချိန်ကြာလာရင်း နေသာသွားတာ။ ဘုရားနှုတ်ကပတ်တော်တွေထဲမှာ ဒီစာပိုဒ်ကို ဖတ်မိလို့ပါ၊ “ယနေ့တွင်၊ နိုင်ငံတော်၏ ဂိတ်တံခါးဆီသို့ ချီတက်ခြင်း အချိန်၌ လူအပေါင်းသည် တစ်ဟုန်ထိုးသွားနေကြသည်- သို့သော် ၎င်းတို့ ဂိတ်တံခါးရှေ့ ရောက်သည့်အခါ၊ ငါသည် ဂိတ်တံခါးကို ပိတ်လိုက်သည်၊ လူတို့အား ငါ အဝင်မခံသကဲ့သို့၊ ၎င်းတို့၏ ဝင်ခွင့် လက်မှတ်များကို ပြရန် ငါတောင်းဆိုသည်။ ထိုသို့သော တစ်မူထူးသည့် လှုပ်ရှားမှုသည် လူတို့၏ မျှော်လင့်ချက်များနှင့် လုံးဝ ဆန့်ကျင်ပြီး၊ ၎င်းတို့အားလုံး အလွန် အံ့သားသင့်ကြသည်။ အမြဲ ကျယ်စွာ ဖွင့်ထားသော- ဂိတ်တံခါးသည် အဘယ်ကြောင့် ယနေ့တွင် ရုတ်ခြည်း တင်းတင်း ပိတ်ထားလေပြီနည်း။ လူတို့သည် ၎င်းတို့၏ ခြေကိုဆောင့်ကာ ဟိုဟိုသည်သည် လျှောက်လှမ်းကြသည်။ ၎င်းတို့သည် တိုးဝှေ့ဝင်နိုင်ကြမည်ဟု စိတ်ကူးကြသော်လည်း ၎င်းတို့၏ ဝင်ခွင့် လက်မှတ်အတုများကို ငါ့အား ကမ်းပေးသောအခါ၊ ငါသည် ၎င်းတို့ကို မီးအိုင်ထဲသို့ ချက်ချင်း ပစ်ချပြီး၊ ၎င်းတို့၏ ‘အပတ်တကုတ်လုပ်ရသော အားထုတ်မှုများကို’ မီးလျှံများထဲတွင် မြင်ရသည့်အခါ၊ ၎င်းတို့ မျှော်လင့်ချက် ပျောက်ဆုံးကြလေသည်။ ၎င်းတို့သည် ငိုကြွေးရင်း၊ နိုင်ငံတော်အတွင်းက လှပသော မြင်ကွင်းများကို ကြည့်ရသော်လည်း မဝင်ရောက်နိုင်ကြဘဲ၊ ၎င်းတို့၏ ဦးခေါင်းများကို ဆုပ်ကိုင်ထားကြသည်။ သို့သော် ၎င်းတို့၏ သနားစရာ အခြေအနေကြောင့် ၎င်းတို့အား ငါ ဝင်ခွင့်မပြုပေ- မည်သူသည် ငါ၏ အစီအစဉ်ကို ၎င်းတို့ သဘောရှိ ကမောက်ကမ ဖြစ်စေနိုင်သနည်း။ အနာဂတ် ကောင်းချီးမင်္ဂလာများကို လူတို့၏ စိတ်အားထက်သန်မှုအတွက် အတုံ့အလှည့်ပေးခြင်း ဖြစ်သလော။ လူသား ဖြစ်တည်မှု အဓိပ္ပာယ်သည် စိတ်ရှိသည့်အတိုင်း ငါ၏ နိုင်ငံတော်ထဲသို့ ဝင်ရောက်ခြင်း၌ တည်သလော။...ငါသည် အချိန်ကြာမြင့်စွာက လူသား၌ ယုံကြည်ခြင်း ပျောက်ဆုံးပြီးဖြစ်ကာ၊ ၎င်းတို့သည် ရည်မှန်းချက် ကင်းမဲ့ကြသည့်အတွက်၊ အချိန်ကြာမြင့်စွာကတည်းက ငါသည် လူတို့၌ မျှော်လင့်ချက် ပျောက်ဆုံးပြီးဖြစ်သည်၊ ၎င်းတို့သည် ဘုရားသခင်ကို ချစ်သော စိတ်နှလုံးတစ်ခုကို ငါ့အား မည်သည့်အခါမျှ မပေးနိုင်ဖူးကြသကဲ့သို့၊ ထိုအစား ငါ့အား ၎င်းတို့၏ ကြံရွယ်ချက်များကို အမြဲ ပေးကြသည်။ ငါသည် လူသားထံ များစွာ ပြောဆိုပြီးဖြစ်ကာ၊ လူတို့သည် ငါ၏ အကြံဉာဏ်ကို ယနေ့တွင် မသိကျိုးကျွန်ပြုကြဆဲဖြစ်သည့်အတွက်၊ အနာဂတ်တွင် ငါ၏ စိတ်နှလုံးအား နားလည်မှုလွဲခြင်းမှ ၎င်းတို့ကို တားဆီးရန် ၎င်းတို့အား ငါ၏ အမြင်ကို ငါပြောပြ၏။ နောင်လာမည့် ကာလများတွင် ၎င်းတို့ ရှင်သည်ဖြစ်စေ၊ သေသည်ဖြစ်စေ ၎င်းတို့၏ ကိစ္စ ဖြစ်သည်။ ဤအရာပေါ် ငါ ထိန်းချုပ်ခြင်း မရှိ။ ၎င်းတို့သည် ရှင်သန်မှုဆီသို့ ၎င်းတို့၏ ကိုယ်ပိုင် လမ်းကြောင်းကို ရှာတွေ့မည်ဟု ငါ မျှော်လင့်သည်။ ဤအရာ၌ ငါ အစွမ်းမဲ့ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၄၆)) “လူတို့သည် ၎င်းတို့၏ဘဝများကို စွန့်လွှတ်ရန် အဆင်သင့်ဖြစ်သည့်အခါ၊ အရာရာတိုင်းသည် အသေးအဖွဲ ဖြစ်လာကြပြီး၊ မည်သူမျှ ၎င်းတို့ကို ခက်ခဲအောင် ပြုလုပ်နိုင်ခြင်းမရှိတော့ချေ။ အသက်ထက် မည်သည့်အရာသည် သာ၍အရေးကြီးနိုင်မည်နည်း။ ထို့ကြောင့် စာတန်သည် လူတို့အထဲတွင် နောက်ထပ် မည်သည့်အရာမျှ လုပ်ဆောင်နိုင်စွမ်း ရှိမလာပေ၊ လူနှင့် ပတ်သက်၍ ၎င်းလုပ်ဆောင်နိုင်သည့်အရာ မည်သည့်အရာမျှ မရှိပေ။ ‘ဇာတိပကတိ’ ၏ အဓိပ္ပာယ်ဖွင့်ဆိုချက်တွင် ဇာတိပကတိသည် စာတန်၏ ဖောက်ပြန်ပျက်စီးစေခြင်း ခံရသည်ဟု ဆိုထားသော်လည်း၊ လူတို့သည် မိမိတို့ကိုယ်ကိုယ် အမှန်တကယ် ဆက်ကပ်အပ်နှံပြီး စာတန်၏ တိုက်တွန်းခြင်း မခံရပါက၊ မည်သူမျှ ၎င်းတို့ကို ခက်ခဲအောင် ပြုလုပ်နိုင်ခြင်းမရှိချေ။ ပြီးလျှင် ဤအချိန်တွင် ဇာတိပကတိသည် ယင်းနောက်ထပ် အလုပ်တာဝန်ု ဆောင်ရွက်လိမ့်မည်ဖြစ်ပြီး၊ ဘုရားသခင်၏ ဝိညာဉ်၏ လမ်းညွှန်မှုကို တရားဝင် စတင်ရရှိလိမ့်မည်။ ဤသည်မှာ လိုအပ်သော လုပ်ငန်းစဉ်တစ်ခုဖြစ်၏၊ ယင်းသည် တစ်ဆင့်ပြီးတစ်ဆင့် ဖြစ်ပေါ်ရပေမည်။ သို့မဟုတ်ပါက ဘုရားသခင်သည် ခေါင်းမာသော ဇာတိပကတိထဲတွင် အမှုပြရန် နည်းလမ်းရှိမည် မဟုတ်ပေ။ ယင်းမှာ ဘုရားသခင်၏ ဉာဏ်ပညာဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၃၆)) ဘုရားနှုတ်ကပတ်တော်တွေကို သေချာဆင်ခြင်ကြည့်ရင်းနဲ့၊ ကျွန်တော် တော်တော် စိုးရိမ်သွားတာ။ ကျွန်တော်က သေခြင်းတရားကို ကြောက်လို့၊ ကောင်းချီးတွေကို အများကြီးလိုချင်လွန်းလို့၊ စိတ်ဆင်းရဲပြီး အပျက်သဘောဆောင်နေခဲ့တာ မဟုတ်ဘူးလား။ အစပိုင်းနှစ်တွေတုန်းကဆိုရင် ကျွန်တော်က ကောင်းချီးတွေရဖို့၊ ကောင်းကင်နိုင်ငံကို ဝင်ရဖို့ဆိုပြီး ဘုရားကို ယုံကြည်ခဲ့တာ။ ကျွန်တော်က အစေခံသူတွေ စမ်းသပ်ခံရမှုကို ကြုံခဲ့ရပြီးပြီ၊ ကောင်းချီးတွေလိုချင်တဲ့ ဆန္ဒကို နည်းနည်းလေး စွန့်နိုင်ခဲ့တယ်၊ ဘုရားအတွက် အစေခံဖို့ ဆုံးဖြတ်ခဲ့တယ်ဆိုပေမဲ့၊ မကောင်းမှုလုပ်တတ်တဲ့၊ ဆိုးယုတ်တဲ့၊ မရိုးသားတဲ့ ကျွန်တော့်သဘာဝက ဆိုးဆိုးဝါးဝါး အမြစ်တွယ်နေတာပါ။ ဘုရားက ကျွန်တော်တို့ကို သူ့ရဲ့လူတွေအဖြစ် ပြုလုပ်ပြီးတာနဲ့ ကျွန်တော့်ရင်ထဲမှာ မျှော်လင့်ချက်တွေ ခုန်ထလာပြန်ရော။ ငါတော့ ကောင်းကင်နိုင်ငံတော်ကို ဒီတစ်ခါ သေချာပေါက် ဝင်နိုင်တော့မယ်ဆိုပြီး ထင်ခဲ့တာ။ ဘုရားရဲ့နာမတော်ကို လက်ခံတယ်၊ နိုင်ငံတော်သားတစ်ယောက် ဖြစ်ဖို့ ဘုရားရဲ့ချီမတာကို ခံရတယ်၊ အားလုံးကို စွန့်လွှတ်တယ်၊ ကိုယ့်ကိုယ်ကိုယ် အသုံးခံတယ်ဆိုတာတွေကြောင့် ငါတော့ ကောင်းကင်နိုင်ငံတော်ကို ဝင်ရောက်ရမှာပဲဆိုပြီး ထင်တာ။ ကျိန်းသေတယ်ပေါ့။ ဘုရားရဲ့အမှုတော်က ကိုယ့်အယူအဆတွေကို ရိုက်ချိုးပစ်လိုက်တဲ့အခါ၊ ကိုယ့်မျှော်လင့်ချက်တွေနဲ့ ပန်းတိုင်ကို ဖယ်ရှားပစ်လိုက်တဲ့အခါကျတော့ ကျွန်တော်က အပျက်သဘောဆောင်ပြီး ပျော့ညံ့လာတယ်။ ဘုရားကို မကျေမနပ်ပြောတယ်။ ဟိုအရင်က ပေးဆပ်ခဲ့တာတွေကိုတောင် နောင်တရလိုက်သေးတာ။ ကိုယ် ကြိုးစားအားထုတ်ခဲ့တာတွေ အားလုံးက ကောင်းကင်နိုင်ငံရဲ့ ကောင်းချီးတွေကို အပြန်အလှန်သဘော ရချင်လို့ လုပ်ခဲ့တာပဲဆိုတာ ကျွန်တော် မြင်သွားတယ်။ ကျွန်တော်က ဘုရားကို အပေးအယူတွေ လုပ်နေတာ မဟုတ်ဘူးလား။ ကိုယ်တော့်ကို လှည့်စားပြီး အသုံးချနေတာ မဟုတ်ဘူးလား။ စမ်းသပ်မှုနဲ့ ကြုံရတိုင်း ပုန်ကန်တာတွေ၊ မကျေမနပ်ဖြစ်တာတွေချည်းပဲ ကျွန်တော့်ဆီမှာ ပေါ်ခဲ့တယ်။ ကိုယ်တော့်ကို နာခံချင်ပေမဲ့ မနာခံနိုင်ခဲ့ဘူး။ ကိုယ် ကောင်းကောင်းသိတဲ့ သမ္မာတရားတွေကို လက်တွေ့မလုပ်ဆောင်နိုင်ခဲ့ဘူး။ ကျွန်တော့် ရဲ့ သဘောသဘာဝကိုက ဘုရားကို ခုခံတတ်တယ်၊ ကျွန်တော်က စာတန်နဲ့ သက်ဆိုင်တဲ့သူပဲဆိုတာကို နားလည်မိတယ်။ မကောင်းတဲ့ စိတ်သဘောထားတွေ ပြည့်နှက်နေတဲ့ ကျွန်တော့်လို လူတစ်ယောက်က သေသင့်တယ်၊ ဖျက်ဆီးခံရသင့်တယ်။ ကျွန်တော်က ဘုရားရဲ့နိုင်ငံတော်ထဲ ဝင်ရောက်ဖို့ လုံးဝ မသင့်တော်ခဲ့တာပါ။ ဒါကို ဖြောင့်မတ်တဲ့ ကိုယ်တော့် စိတ်သဘောထားအရ ချမှတ်ထားတာ။ ဘုရားနောက် လိုက်ပြီး ဖြောင့်မတ်တဲ့ သူ့စိတ်သဘောထားကို သိခွင့်ရခဲ့တယ်ဆိုတာ ကျွန်တော့်အသက် အချည်းနှီးမဖြစ်ခဲ့ဘူးဆိုတဲ့ အဓိပ္ပာယ်ပဲ။ နောက်တော့ ဘုရားဆီမှာ ကျွန်တော် ဆုတောင်းလိုက်တယ်၊ “ကျွန်တော့်ဇာတိပကတိအတွက် မရှင်သန်ချင်တော့ပါဘူး။ ကိုယ်တော့်အုပ်စိုးမှုနဲ့ အစီအစဉ်တွေကိုပဲ နာခံချင်ပါတယ်။ ကျွန်တော့်အဆုံးသတ်က ဘယ်လိုပဲဖြစ်နေပါစေ၊ ကျွန်တော် သေရမယ်ဆိုရင်တောင် ကိုယ်တော့်ဖြောင့်မတ်မှုကို ချီးမွမ်းနေပါဦးမယ်” ပေါ့။ ကိုယ့်အဆုံးသတ်နဲ့ ပန်းတိုင်အကြောင်း စဉ်းစားတာတွေကို ရပ်လိုက်ပြီးတော့၊ ဘုရားရဲ့အစီအစဉ်တွေကို ကိုယ့်အသက်နဲ့ရင်းပြီးတော့ကို နာခံချင်လာတဲ့အချိန်မှာ အံ့သြဖို့ကောင်းတဲ့ လွတ်ငြိမ်းမှုအရသာကို ကျွန်တော် ခံစားလိုက်ရတယ်။

ဒါပေမဲ့ အဲဒီအချိန်တုန်းကတော့ ကျွန်တော်တို့က ကိုယ့်အဆုံးသတ်ကို ဂရုမစိုက်ဘဲ၊ ဘုရားနောက် လိုက်ပြီး၊ နာခံနိုင်ခဲ့ကြတယ်ဆိုပေမဲ့၊ အားထုတ်ရမယ့် ပန်းတိုင်ဆိုတာ ကျွန်တော်တို့မှာ မရှိခဲ့ဘူး။ ဒါပေမဲ့ ၁၉၉၂ မေလမှာ ဘုရားက နှုတ်ကပတ်တော်တွေကို ထပ်ပြီး ဖော်ပြတယ်။ အဓိပ္ပာယ်ရှိတဲ့ဘဝတွေကို အသက်ရှင်နေထိုင်ကြဖို့၊ အသက်ရှင်နေတုန်းမှာ ဘုရားကို ချစ်တတ်အောင် ကြိုးစားကြဖို့ ကျွန်တော်တို့ကို တိုက်တွန်းတာတွေပါ။ ဘုရားကို ချစ်ခင်ခြင်းဆိုတဲ့ အချိန်ကာလဆီ ကျွန်တော်တို့ကို လမ်းပြပေးလိုက်တာ။ သေခြင်းတရားအားဖြင့် စမ်းသပ်မှုကလည်း ပြီးသွားတယ်။ ဘုရားနှုတ်ကပတ်တော်တွေ ဖတ်တာ၊ စည်းဝေးတာ၊ မိတ်သဟာယပြုတာတွေကနေ ကျွန်တော်လည်း နားလည်သွားတယ်။ လူသားရဲ့ကံကြမ္မာက ဘုရားရဲ့လက်ထဲမှာရှိတယ်၊ ဘယ်သူမှ သေခြင်းတရားကို မလွတ်နိုင်ဘူးဆိုပေမဲ့၊ သေခြင်းတရားကို ဆန့်ကျင်တဲ့သဘောနဲ့ ရင်ဆိုင်တာမျိုးက ကျွန်တော်တို့အတွက် ဘုရားရဲ့အလိုတော် မဟုတ်ဘူး။ သမ္မာတရားကို လက်တွေ့လုပ်ဆောင်နိုင်ဖို့၊ ကျွန်တော်တို့ရဲ့ ပျက်စီးတဲ့ စိတ်သဘောထားတွေကို စွန့်နိုင်ဖို့၊ အပြည့်အဝ ကယ်တင်ခံရနိုင်ဖို့အတွက်၊ ကျွန်တော်တို့ အသက်ရှင်နေတုန်းမှာ သူ့ကို ချစ်တတ်အောင် ကိုယ်တော်က ကြိုးစားကြစေချင်တာ။ အဲဒီတော့မှ ကျွန်တော်တို့က ကိုယ်တော့်နိုင်ငံတော်ထဲ ဝင်ရောက်ဖို့ သင့်တော်လိမ့်မယ်။ နောက်ဆုံး ကျွန်တော် နားလည်သွားတာက၊ ကျွန်တော်တို့ကို သေခြင်းတရားအားဖြင့် စမ်းသပ်မှုဆီ ဦးတည်ပေးတယ်ဆိုတာ ဘုရားက ကျွန်တော်တို့ကို သေခြင်းတရားဆီ ခေါ်ဆောင်နေတာမဟုတ်ဘူး။ ဖြောင့်မတ်တဲ့ သူ့စိတ်သဘောထားကို ကျွန်တော်တို့ဆီ ထုတ်ဖော်နေတာပါ။ ဘယ်သူတွေကို ကယ်တင်တယ်၊ ဘယ်သူတွေကို ဖျက်ဆီးတယ်၊ ဘယ်သူတွေက နိုင်ငံတော်ထဲ ဝင်ရောက်ဖို့ သင့်တော်တယ်ဆိုတာတွေကို ကျွန်တော်တို့ နားလည်နိုင်အောင်၊ ကိုယ်တော်က ဒါကို လုပ်ဆောင်တာပါ။ စာတန်ကြောင့် ကျွန်တော် ဘယ်လောက်ပျက်စီးခဲ့တယ်ဆိုတာလည်း မြင်သွားတယ်။ ကိုယ့်အယူအဆတွေ၊ စိတ်ကူးတွေနဲ့ ကောင်းချီးတွေလိုချင်တဲ့ ကိုယ့်ဆန္ဒကို စွန့်ပစ်နိုင်သွားတယ်။ ဘုရားရဲ့အုပ်စိုးမှုနဲ့ အစီအစဉ်တွေကို ကျွန်တော် နာခံနိုင်လာတယ်။ သမ္မာတရားကိုလည်း အမှန်တကယ် အားထုတ်လာမိတယ်။ ဒါက ကျွန်တော့်အတွက် ဘုရားရဲ့ကယ်တင်ခြင်းပါပဲ။ ကျွန်တော် ထပ်ပြီးမြင်ခဲ့မိတာက၊ ဘုရားက လူတွေကို တရားစီရင် ပြစ်တင်ဆုံးမတယ်ဆိုတာ၊ ကျွန်တော်တို့ကို မုန်းတီးလို့ နှိပ်စက်ချင်လို့ မဟုတ်ဘူး။ သမ္မာတရားကို အားထုတ်ပြီး ကယ်တင်ခံရခြင်းဆိုတဲ့ လမ်းမှန်ပေါ် ရောက်အောင် ကျွန်တော်တို့ကို လမ်းပြပေးဖို့ပါပဲ။ ကျွန်တော်တို့ဆီမှာ ဘုရား လုပ်ဆောင်တာတွေ အားလုံးက သူ့အလိုလို ဖြစ်ပေါ်လာတာတွေ မဟုတ်ဘူး။ ကျွန်တော်တို့ကို တရားစီရင်၊ ပြစ်တင်ဆုံးမတဲ့၊ စမ်းသပ်စစ်ဆေးတဲ့ နှုတ်ကပတ်တော်တွေကို ဖော်ပြရင်းနဲ့ပဲ အကျိုးရလဒ်တွေ ဖြစ်စေတာပါ။ ဘုရားရဲ့လုပ်ဆောင်ချက်က အမြော်အမြင်ရှိလွန်းတယ်။ လူသားအတွက် သူ့ရဲ့ ချစ်ခြင်းမေတ္တာနဲ့ ကယ်တင်ခြင်းကလည်း သိပ်ကို စစ်မှန်ပါတယ်။


၃။ အဖြည့်ခံတစ်ယောက် စမ်းသပ်ခံရခြင်း

ရှင်တောက် တောင်ကိုရီးယားနိုင်ငံ 

“အို ဘုရားသခင်။ ကျွန်ုပ်၌ အဆင့်အတန်း ရှိသည်ဖြစ်စေ မရှိသည်ဖြစ်စေ၊ ကျွန်ုပ် ကိုယ့်ကိုယ်ကိုယ် ယခု သဘောပေါက်ပါပြီ။ အကယ်၍ ကျွန်ုပ်၏ အဆင့်အတန်း မြင့်ပါက ၎င်းမှာ ကိုယ်တော်၏ ချီးမြှောက်ခြင်းကြောင့်ဖြစ်ပြီး၊ အဆင့်အတန်း နိမ့်ပါက ကိုယ်တော်၏ စီမံပေးခြင်းကြောင့် ဖြစ်ပါ၏။ အရာခပ်သိမ်းသည် ကိုယ်တော်၏ လက်တော်ထဲ၌ ရှိပါ၏။ ကျွန်ုပ်၌ ရွေးချယ်စရာ မရှိသကဲ့သို့ ညည်းတွားစရာအကြောင်း တစ်စုံတစ်ရာ မရှိပါ။ ကျွန်ုပ်သည် ဤနိုင်ငံနှင့် ဤလူမျိုးအကြားတွင် မွေးဖွားလာမည့် အကြောင်းနှင့် အရာခပ်သိမ်းသည် ကိုယ်တော်၏စီမံမှုအတွင်း ရှိခြင်းကြောင့် ကျွန်ုပ် လုပ်ဆောင်သင့်သမျှမှာ ကိုယ်တော်၏ အုပ်စိုးမှုအောက်တွင် အကြွင်းမဲ့ နာခံဖို့ဖြစ်ကြောင်းကို ကိုယ်တော် စီမံခဲ့ခြင်း ဖြစ်ပါ၏။ ကျွန်ုပ်သည် အဆင့်အတန်းအပေါ် အာရုံမစိုက်ပါ၊ အမှန်မှာတော့ ကျွန်ုပ်သည် ဖန်ဆင်းခံတစ်ဦးသာ ဖြစ်ပါ၏။ အကယ်၍ ကိုယ်တော်သည် အကျွန်ုပ်အား အဆုံးမဲ့သော တွင်းနက်၊ ကန့်နှင့်ရောသော မီးအိုင်ထဲသို့ ထည့်လျှင်လည်း ကျွန်ုပ်သည် ဘာမျှမဟုတ်ဘဲ ဖန်ဆင်းခံ တစ်ဦးမျှသာ ဖြစ်ပါ၏။ အကယ်၍ ကိုယ်တော်သည် ကျွန်ုပ်ကို အသုံးပြုပါက ကျွန်ုပ်သည် ဖန်ဆင်းခံတစ်ဦး ဖြစ်ပါ၏။ အကယ်၍ ကိုယ်တော်သည် ကျွန်ုပ်ကို စုံလင်စေလျှင်၊ ကျွန်ုပ်သည် ဖန်ဆင်းခံ တစ်ဦးသာ ဖြစ်ပါသေး၏။ အကယ်၍ ကိုယ်တော်သည် ကျွန်ုပ်ကို စုံလင်စေခြင်း မပြုလျှင်လည်း၊ ကျွန်ုပ်သည် ဖန်ဆင်းခံ တစ်ဦးထက် မပိုခြင်းကြောင့် ကျွန်ုပ်သည် ကိုယ်တော့်အား ဆက်၍ ချစ်နေဦးမည် ဖြစ်သည်။ ကျွန်ုပ်သည် ဖန်ဆင်းရှင်သခင်၏ ဖန်ဆင်းခြင်းကိုခံခဲ့ရသော ဘာမျှ မပြောပလောက်သည့် ဖန်ဆင်းခံ တစ်ဦးထက် ဘာမျှမပိုပါ၊ အဖန်ဆင်းခံ လူသားအားလုံးထဲမှ တစ်ဦးသာ ဖြစ်ပါ၏။ ကျွန်ုပ်အား ဖန်ဆင်းခဲ့သူမှာ ကိုယ်တော်ဖြစ်ပြီး ယခု ကိုယ်တော်သည် အကျွန်ုပ်အား ကိုယ်တော်၏ အလိုရှိသည့် အတိုင်း ပြုရန် ကိုယ်တော်၏ လက်တော်ထဲ၌ တစ်ဖန် ထားတော်မူ၏။ အရာခပ်သိမ်းသည် ကိုယ်တော် စီမံပြီးဖြစ်သည့် အရာ ဖြစ်သောကြောင့် ကျွန်ုပ်သည် ကိုယ်တော်၏ တန်ဆာပလာနှင့် ကိုယ်တော်၏ အဖြည့်ခံဖြစ်ရန် လိုလားပါ၏။ မည်သူမျှ ထိုအရာကို မပြောင်းလဲနိုင်ပါ။ ခပ်သိမ်းသော အရာနှင့် အဖြစ်အပျက်မှန်သမျှသည် ကိုယ်တော်၏ လက်တော်ထဲ၌ ရှိကြပါ၏။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “ကျွန်ုပ်သည် သေးနုပ်သော ဖန်ဆင်းခံမျှသာဖြစ်သည်”) ဘုရားသခင်၏နှုတ်ကပတ်တော်များ ဤဓမ္မသီချင်းကို သီဆိုခြင်းက ကျွန်တော့်အတွက် နက်နက်နဲနဲ တို့ထိခြင်းခံရသည်။ အဖြည့်ခံ တစ်ယောက်၏ စမ်းသပ်ခံရခြင်း၌ ကျွန်တော် ကြုံတွေ့ခဲ့သည့် အတွေ့အကြုံများအကြောင်း ကျွန်တော် မတွေးဘဲ မနေနိုင်ပါ။

၁၉၉၃ ခုနှစ်အစပိုင်းမှာ ကျွန်တော်က အသင်းတော်မှာ ယုံကြည်သူအသစ်များကို ရေလောင်းပေးသည့်တာဝန် ယူရသည်။ တရုတ်ကွန်မြူနစ်ပါတီက ခရစ်ယာန်များကို အရူးအမူး ညှဉ်းပန်းနှိပ်စက်ပြီး ဖမ်းဆီးသောကြောင့်၊ ကျွန်တော်တို့ သွားသည့် နေရာတိုင်းတွင် အဖမ်းခံရမည့်အန္တရာယ်က ရှိနေလေသည်။ အခြေအနေများ ဆိုးရွားနေသော်ငြားလည်း၊ ကျွန်တော်က လုံးဝ နောက်မတွန့်ဘဲ၊ မိမိ၏တာဝန်ကို မရရအောင်လုပ်ခဲ့သည်။ ဘုရားသခင်၏ ဤနှုတ်ကပတ်တော်များကို ကျွန်တော် ဖတ်ရသည်၊ “ဘုရားသခင်ကို ချစ်သောသူများသာလျှင် ဘုရားသခင် အတွက် သက်သေခံနိုင်ကြသည်။ သူတို့သာလျှင် ဘုရားသခင်၏ သက်သေခံများ ဖြစ်ကြ၏။ သူတို့သာလျှင် ဘုရားသခင်၏ ကောင်းချီးပေးခြင်းကိုခံရပြီး သူတို့သာလျှင် ဘုရားသခင်၏ ကတိတော်များကို လက်ခံရရှိနိုင်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်သောသူများသည် သူ၏အလင်းထဲတွင် ထာဝရနေထိုင်လိမ့်မည်) ထို့နောက်တွင် ဘုရားသခင်ကို ချစ်သည့်သူတစ်ယောက် ဖြစ်လာဖို့ အားထုတ်ရန် ယုံကြည်ခြင်းများ ပြည့်သွားသကဲ့သို့ ခံစားရ၏။ ထိုသို့အားထုတ်ခြင်းမျိုးက ဘုရားသခင်၏ထောက်ခံမှုကို ရမည်ဖြစ်ပြီး၊ ကျွန်တော်က ကောင်းကင်ဘုံကို သေချာပေါက် ရောက်လိမ့်မည် ဖြစ်ကာ၊ သူ့နိုင်ငံတော်၏နိုင်ငံသားတစ်ယောက် ဖြစ်လာလိမ့်မည်ဟု ကျွန်တော် ထင်မိခဲ့လေသည်။

ဘုရားသခင်၏နိုင်ငံတော်ထဲ ယူဆောင်ခံရဖို့ သေချာထားလျက်၊ ကျွန်တော်က မိမိကိုယ်ကိုယ် တက်ကြွစွာ အသုံးခံနေသည်နှင့်အညီ၊ အနန္တတန်ခိုးရှင် ဘုရားသခင်က ကျွန်တော့်ကို အဖြည့်ခံတစ်ယောက် စမ်းသပ်ခံရခြင်းအဖြစ်သို့ ကြုံစေခဲ့သည့် နှုတ်ကပတ်တော်များကို ဖော်ပြခဲ့သည်။ မတ်လ၏ ရက်တစ်ရက်တွင် ညီအစ်ကို မောင်နှမများက ဘုရားသခင်၏ မိန့်မြွက်ချက်အသစ်ကို ကျွန်တော်တို့ အသင်းတော်ထံ လှမ်းပို့ပေးသည်။ “သိမ်းပိုက်ခြင်းအလုပ်၏ အတွင်းသမ္မာတရား (၁)” ကျွန်တော် ဘုရားသခင်၏ နှုတ်ကပတ်တော်များကို ဖတ်ကြည့်ခဲ့သည်၊ “ယခုအချိန်တွင် ၎င်းတို့၏ ပုန်ကန်သော စိတ်သဘောထား အားလုံးကို ဖွင့်ချရန်နှင့် ၎င်းတို့၏ အကျည်းတန်မှုအားလုံးကို ဖော်ထုတ်ရန် တရုတ်ပြည်၌ရှိသော ဘုရားသခင် ရွေးကောက်ထားသော လူတို့ထဲတွင် ငါ အမှုပြု၏။ ဤအရာကား ငါပြောရန်လိုအပ်သမျှကို ပြောရန် နောက်ခံအကြောင်းအရာ ဖြစ်သည်။ ထို့နောက် စကြဝဠာတစ်ခုလုံးကို သိမ်းပိုက်ခြင်းနှင့်ဆိုင်သော အလုပ်၏ နောက်တစ်ဆင့်ကို ငါပြုသည့်အခါ စကြဝဠာတစ်ခုလုံးရှိ လူတိုင်း၏ မတရားသောအမှုကို စစ်ကြောစီရင်ရန် သင်တို့အပေါ် ငါ၏ဝေဖန်ပိုင်းခြားနိုင်စွမ်းကို အသုံးပြုမည်၊ အဘယ်ကြောင့်ဆိုသော် လူသားမျိုးနွယ်ကြားတွင် အသင် လူတို့သည် ပုန်ကန်တတ်သောသူတို့၏ ကိုယ်စားလှယ်များ ဖြစ်ကြခြင်းကြောင့် ဖြစ်သည်။ ပိုမိုကောင်းမွန်အောင် လုပ်ဆောင်နိုင်ခြင်း မရှိသူတို့သည် အဖြည့်ခံများနှင့် အသုံးတော်ခံများသာ ဖြစ်သွားလိမ့်မည်၊ သို့သော် ပိုမိုကောင်းမွန်အောင် လုပ်ဆောင်နိုင်သော သူတို့မူကား အသုံးပြုခြင်း ခံရကြမည်။ ပိုမိုကောင်းမွန်အောင် လုပ်ဆောင်နိုင်ခြင်း မရှိသူတို့သည် အဖြည့်ခံများ အဖြစ်သာ အသုံးတော်ခံမည်ဟု ငါ အဘယ်ကြောင့် ပြောသနည်း။ ယင်းသည် ငါ၏ လက်ရှိနှုတ်ကပတ်တော်များနှင့် အလုပ်အားလုံးတို့သည် သင်တို့၏နောက်ခံကို ပစ်မှတ်ထားကြပြီး သင်တို့သည် လူသားမျိုးနွယ်အားလုံး အကြားတွင် ပုန်ကန်တတ်သောသူတို့၏ ကိုယ်စားလှယ်များနှင့် သရုပ်သကန် ဖြစ်လာခဲ့ကြခြင်းကြောင့် ဖြစ်သည်။ နောက်ပိုင်းတွင် ငါသည် သင်တို့ကို သိမ်းပိုက်သော ဤနှုတ်ကပတ်တော်များကို ပြည်ပနိုင်ငံများသို့ ယူဆောင်သွားပြီး ထိုအရပ်၌ရှိသော လူတို့ကို သိမ်းပိုက်ရန် အသုံးပြုမည်ဖြစ်သည်။ သို့သော်လည်း သင်သည် သူတို့ကို ရရှိခဲ့လိမ့်မည် မဟုတ်။ ယင်းက သင့်ကို အဖြည့်ခံတစ်ခု ဖြစ်စေသည် မဟုတ်လော။ လူသားမျိုးနွယ်အားလုံး၏ ဖောက်ပြန်ပျက်စီးသော စိတ်သဘောထားများ၊ လူသား၏ ပုန်ကန်သော လုပ်ရပ်များနှင့် လူသား၏ အကျည်းတန်သော ပုံရိပ်များနှင့် မျက်နှာများ၊ ၎င်းတို့အားလုံးတို့သည် သင်တို့ကို သိမ်းပိုက်ရန် အသုံးပြုသော နှုတ်ကပတ်တော်များထဲ၌ ယနေ့ မှတ်တမ်းတင်ထားသည်။ ထို့နောက်တွင် သင်တို့သည် နမူနာနှင့် သာဓက ဖြစ်ကြခြင်းကြောင့် တိုင်းနိုင်ငံတိုင်း၏ လူများ နှင့် ဘာသာရေးဂိုဏ်းတိုင်းကို သိမ်းပိုက်ဖို့ ဤနှုတ်ကပတ်တော်များကို ငါအသုံးပြုမည်။ သို့သော်လည်း ငါသည် သင်တို့ကို ရည်ရွယ်ချက်ရှိရှိ စွန့်ပစ်ဖို့ အစပြုခဲ့ခြင်း မဟုတ်ပေ၊ သင်၏ လိုက်လျှောက်မှုတွင် သင် ကောင်းစွာ လုပ်ဆောင်ရန် ပျက်ကွက်၍ သင်သည် ကုသ၍မရနိုင်သူအဖြစ် သင်သက်သေပြသောကြောင့် သင်သည် အသုံးတော်ခံတစ်ခုနှင့် အဖြည့်ခံတစ်ခု ဖြစ်ရုံမျှသာ ဖြစ်လိမ့်မည် မဟုတ်လော။ စာတန်၏အကြံအစည်များပေါ် အခြေခံပြီး ငါ၏ဉာဏ်ပညာကို ကျင့်သုံးသည်ဟု တစ်ချိန်က ငါဆိုခဲ့၏။ အဘယ်ကြောင့် ထိုသို့ ငါဆိုသနည်း။ ယင်းက ယခု ငါပြောနေ၊ လုပ်နေသောအရာ၏ နောက်ကွယ်က သမ္မာတရား မဟုတ်လော။ သင်သည် ပိုမိုကောင်းမွန်အောင် မလုပ်ဆောင်နိုင်လျှင်၊ စုံလင်ခြင်းမခံရဘဲ ထိုအစား အပြစ်ပေးခံရလျှင် သင်သည် အဖြည့်ခံတစ်ခု ဖြစ်လာလိမ့်မည် မဟုတ်လော။ သင်အသက်ရှင်နေစဉ် သင့်အနေဖြင့် ဝေဒနာများစွာ ခံစားခဲ့ပြီးဖြစ်နိုင်သည်၊ သို့သော် ဘာကိုမျှ သင်နားမလည်သေး၊ အသက်အကြောင်း အရာခပ်သိမ်းကို သင်မသိဘဲ ဖြစ်နေသည်။ သင်သည် ပြစ်တင်ဆုံးမခြင်းနှင့် တရားစီရင်ခြင်းကို ခံရပြီးဖြစ်သော်လည်း သင်သည် လုံး၀ မပြောင်းလဲသေး သကဲ့သို့ သင်၏အတွင်းနက်နဲရာတွင် သင်သည် အသက်ကိုမရရှိသေးပေ။ သင်၏အလုပ်ကို စမ်းသပ်ဖို့ အချိန်ကျရောက်လာသောအခါ မီးတမျှ ပြင်းထန်သော စမ်းသပ်ခြင်းနှင့် သာ၍ပင်ကြီးမားသော ဆင်းရဲဒုက္ခကို သင်ခံစားရမည်။ ဤမီးက သင်၏ဖြစ်တည်ခြင်း တစ်ခုလုံးကို ပြာမှုန်များအဖြစ်သို့ ပြောင်းသွားစေလိမ့်မည်။ အသက်မပိုင်သော သူတစ်ဦး၊ အတွင်း၌ ရွှေစင်တစ်အောင်စမျှ မရှိသော သူတစ်ဦး၊ ဟောင်းနွမ်းပျက်စီးသော စိတ်သဘောထားနှင့် ကပ်ငြိဆဲသူတစ်ဦးနှင့် အဖြည့်ခံအဖြစ်၌ ကောင်းမြတ်သော အလုပ်တစ်ခုကိုပင် မလုပ်နိုင်သောသူတစ်ဦး ဖြစ်သည်နှင့်အညီ သင်သည် အဘယ်သို့ ဖယ်ရှားခြင်း မခံရနိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်) ဘုရားသခင်၏နှုတ်ကပတ်တော်များထဲ၌ “အဖြည့်ခံ” ဆိုသည့် စကားလုံးကို ထပ်တလဲလဲ ပြောထားသည်ကို မြင်ရသည့်အခါ၊ ကျွန်တော် တကယ့်ကို တစ်မျိုးကြီး ခံစားရသည်။ ကျွန်တော်က “အဖြည့်ခံတဲ့လား။ ဘုရားသခင်က အဖြည့်ခံဆိုတဲ့စကားလုံးကို နှုတ်ကပတ်တော်တွေထဲမှာ အရင်ကလည်း ပြောဖူးတယ်၊ ဒါပေမဲ့ အဲဒါက အဆင်းနီတဲ့ နဂါးကြီးကို ရည်ညွှန်းခဲ့တာ မဟုတ်ဘူးလား။ ငါက ကိုယ့်ယုံကြည်ခြင်းမှာ ဘုရားသခင်အတွက် ပေးဆပ်တယ်၊ သူ့ကို ချစ်တတ်အောင် ကြိုးစားတယ်။ ငါက သူ့နိုင်ငံတော်သား တစ်ယောက် ဖြစ်သင့်တာ။ ဘယ်လိုလုပ် အဖြည့်ခံတစ်ယောက် ဖြစ်ရမှာလဲ။” ဟု တွေးမိသည်။ ကျွန်တော်လည်း ဘုရားသခင်၏ နှုတ်ကပတ်တော်များကို သေသေချာချာ ထပ်ဖတ်ကြည့်သည်။ ကျွန်တော်တို့ တရုတ်လူမျိုးများက ဆိုးဆိုးဝါးဝါး အပျက်စီးဆုံး ဖြစ်ကြောင်း၊ ဘုရားသခင်ကို ခုခံရာတွင် ကျွန်တော်တို့က အဆိုးဆုံး ဖြစ်ကြောင်းနှင့် လူသားများအားလုံး၏ ပုန်ကန်မှုကို ကျွန်တော်တို့က ကိုယ်စားပြုကြောင်းတို့ကို ဘုရားသခင်က ပြောထားသည်။ ဘုရားသခင်နောက် လိုက်သူများက အဆုံး၌ မပြောင်းလဲလာပါက၊ အသက်ကို မရကြသေးပါက၊ သူတို့က ဘုရားသခင်၏ အမှုတော်အတွက် အဖြည့်ခံများအဖြစ် အစေခံရလိမ့်မည် ဖြစ်ပြီး၊ သူတို့အားလုံးသည် ဘုရားသခင်၏ သုတ်သင်ဖယ်ရှင်းခြင်း ခံရလိမ့်မည်ဟု သူကပြောခဲ့သည်။ ဤသည်ကို ဖတ်မိသည့်အခါ၊ ကျွန်တော့်ရင်ထဲမှာ တင်းကျပ်သွားပြီး “ငါက အဖြည့်ခံ တစ်ယောက်လား။ အဲဒါတော့ မဖြစ်နိုင်ပါဘူး။ ငါက တကယ်ပဲ အဖြည့်ခံဆိုရင်၊ ကောင်းကင်နိုင်ငံတော်ကို ရောက်နိုင်ပါဦးမလား။” ဟု တွေးမိလေသည်။

ထို့နောက် သိပ်မကြာလိုက်ဘဲ၊ ဘုရားသခင်ထံမှ ဤမိတ်သဟာယပြုချက်ကို ကျွန်တော် ဖတ်ရသည်၊ “သင်တို့သည် ကောက်ကျစ်ပြီး လိမ်လည် လှည့်ဖြားတတ်သောကြောင့်၊ ထို့အပြင် သင်တို့၌ အစွမ်းအစ မရှိသကဲ့သို့ သင်တို့၏ အဆင့်အတန်း နိမ့်ကျသောကြောင့် သင်တို့သည် ငါ၏ မျက်မှောက်အတွင်း သို့မဟုတ် ငါ၏စိတ်နှလုံးထဲတွင် မည်သည့်အခါမျှ မရှိခဲ့ဖူးပေ။ ငါ၏အမှုသည် သင်တို့ကို စီရင်ချက်ချမှတ်ရန် ရည်ရွယ်ချက် တစ်ခုတည်းဖြင့် လုပ်ဆောင်ခြင်း ဖြစ်သည်၊ ငါ၏လက်သည် မည်သည့်အခါမျှ သင်တို့နှင့် ဝေးရာ၌ မရှိခဲ့ဖူးသကဲ့သို့ ငါ၏ပြစ်တင်ဆုံးမခြင်းသည်လည်း မရှိခဲ့ဖူးပေ။ ငါသည် သင်တို့ကို ဆက်၍ တရားစီရင်ကာ ကျိန်ဆဲခဲ့လေပြီ။ သင်တို့သည် ငါ့ကို သိနားလည်ခြင်း မရှိသောကြောင့် ငါ၏အမျက်ဒေါသသည် သင်တို့အပေါ်၌ အမြဲရှိနေခြင်းဖြစ်သည်။ ငါသည် သင်တို့ အကြားတွင် အမြဲ အမှုပြုခဲ့သော်လည်း သင်တို့အပေါ် ငါ၏ သဘောထားကို သင်တို့သိသင့်သည်။ ယင်းမှာ စက်ဆုပ်ရွံရှာမှုသာလျှင် ဖြစ်သည်၊ အခြားသော သဘောထား သို့မဟုတ် ထင်မြင်ချက် မရှိပေ။ သင်တို့ကို ငါ၏ ဉာဏ်ပညာနှင့် ငါ၏ ကြီးမြတ်သော တန်ခိုးတို့အတွက် အဖြည့်ခံများအဖြစ် ပြုမူရန်သာ ငါအလိုရှိသည်။ ငါ၏ ဖြောင့်မတ်ခြင်းကို သင်တို့၏ ပုန်ကန်ဆန့်ကျင်ခြင်းမှတစ်ဆင့် ထုတ်ဖော် ပြသခြင်းကြောင့် သင်တို့သည် ငါ၏ အဖြည့်ခံများ ဖြစ်သည်ထက် ဘာမျှမပိုပေ။ ငါသည် သင်တို့ကို ငါ့အမှုအတွက် အစိတ်အပိုင်းများ အဖြစ်၊ ငါ၏ အမှုအတွက် အဖြည့်ခံများအဖြစ် ငါပြုမူစေသည်...။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ကျွန်တော်တို့က အဖြည့်ခံများဖြစ်ကြောင်း၊ သူ့အမှုတော်၏ အစိတ်အပိုင်းလေးများသာ ဖြစ်ကြောင်းနှင့်၊ သူက ကျွန်တော်တို့ကို ရွံရှာမုန်းတီးခြင်းသာ ရှိကြောင်းတို့ကို ဘုရားသခင်က အလွန် ရှင်းလင်းစွာ ဖော်ပြသည်ကို ကျွန်တော် မြင်သွားသည်။ ကျွန်တော်က မှင်သက်သွားပြီး ဘုရားသခင်၏ စွန့်ပစ်ခြင်းကို ခံလိုက်ရပြီဟုလည်း ခံစားရသည်။ ကျွန်တော် တကယ်ကို စိတ်ဆင်းရဲပြီး စိတ်ထဲတွင် မကျေနပ်ချက်များ ပေါ်ထွက်လာသည်။ ကျွန်တော်က “ငါက မိသားစုနဲ့အလုပ်ကို စွန့်ပြီး ဒီလောက်နှစ်တွေအများကြီး ယုံကြည်လာတာ၊ ဘုရားသခင်အတွက် ကိုယ့်ကိုယ်ကိုယ် အသုံးခံရင်း အများကြီး ဒုက္ခရောက်ခဲ့တယ်။ အစေခံသူတွေ စမ်းသပ်ခံရခြင်းကိုရော၊ သေခြင်းတရားရဲ့ စမ်းသပ်ခံရခြင်းကိုရော ငါ ကြုံခဲ့ရပြီးပြီ။ နိုင်ငံတော်သားတစ်ယောက် ဖြစ်လာဖို့ဆိုတာ သေချာပြီလို့ပဲ ထင်ရင်း၊ အခုဆို ဘုရားသခင်ကို ချစ်တတ်အောင်လည်း စပြီး အားထုတ်နေပြီ။ အဖြည့်ခံတစ်ယောက်၊ အသုံးတော်ခံတစ်ယောက် ဖြစ်လာမယ်လို့၊ ဘုရားသခင်ရဲ့ ဖြောင့်မတ်တဲ့ စိတ်သဘောထားနဲ့ သဟဇာတမဖြစ်တော့နဲ့ သုတ်သင်ဖယ်ရှင်းခံရမယ်လို့ ငါ တစ်ခါမှ စိတ်မကူးခဲ့ဖူးဘူး။ အဲဒါဆို ဒီလောက်နှစ်တွေ အများကြီးအထိ ငါက ဘာအတွက် အဖိုးအခ ပေးနေရတာလဲ။ ငါ့မိတ်ဆွေတွေနဲ့ ဆွေမျိုးတွေ သိကုန်ရင်၊ ငါ့ကို ဘယ်လို ထင်ကုန်ကြမလဲ။ ငါ့ယုံကြည်ခြင်းအတွက် မိသားစုနဲ့ အလုပ်ကို စွန့်ခဲ့တုန်းက သူတို့တွေ နားမလည်နိုင်ခဲ့ကြဘူး။ သူတို့က ငါ့ကို လှောင်ခဲ့ကြတာ။ ဒါကြောင့် အဲဒီအချိန်က ဘုရားသခင်ရဲ့ အမှုတော် ပြီးစီးလို့၊ ကပ်ဘေးတွေ ကျရောက်ပြီဆိုရင်၊ သူ့နိုင်ငံတော်ထဲ ယူဆောင်ခံရဖို့ဆိုပြီး ငါက ယုံကြည်သူကောင်း တစ်ယောက် ဖြစ်ချင်ခဲ့တာ။ အဲဒီနောက်မှာ ငါက ဂုဏ်ယူနေနိုင်ပြီး၊ သူတို့အားလုံးကတော့ အရှက်ရကြမှာ။ ငါ့ကို အခုလောက် နိမ့်ကျတဲ့ အဖြည့်ခံအဖြစ်နဲ့ အဆုံးသတ်လိမ့်မယ်လို့ ဘယ်သူက ထင်မိမှာလဲ။ အဖြည့်ခံတွေဆိုတာ အသက်ကို မပိုင်ကြဘူး၊ သူတို့က အစေခံသူတွေလောက်တောင် မကောင်းတဲ့ အမှိုက်တွေပဲ။ ဘာပဲဖြစ်ဖြစ် အစေခံသူတွေကမှ ဘုရားသခင်အတွက် ခဏလောက် အစေခံခွင့်ရကြပြီး သူ့ရဲ့ကျေးဇူးတော်နဲ့ ကောင်းချီးတွေကို ခံစားနိုင်ကြတယ်။ အစေခံသူတစ်ယောက် ဖြစ်တာကမှ ကောင်းဦးမယ်။ အဲဒါက ဘာပဲဖြစ်ဖြစ် အဖြည့်ခံဖြစ်တာထက်တော့ ပိုကောင်းသလိုပဲ” ဟု တွေးမိသည်။

“အဖြည့်ခံ” ဆိုသည့် စကားလုံးက ကျွန်တော့်ခေါင်းထဲမှာ နောက်သုံးလေးရက်အထိ ပဲ့တင်ရိုက်နေပြီး ကျွန်တော်က “ငါက အဖြည့်ခံဆိုတာထက် ဘာလို့များ မပိုနိုင်တော့တာလဲ။ ဘာလို့ ငါက တရုတ်ပြည်မှာ မွေးလာရတာလဲ။ အဆင်းနီတဲ့နဂါးကြီးက တရုတ်လူမျိုးတွေကို ဆိုးဆိုးဝါးဝါး မပျက်စီးစေခဲ့ဘူးဆိုရင်၊ ငါက ဘယ်တော့မှ အဖြည့်ခံဖြစ်မယ့်လူ မဟုတ်ဘူး။ ငါက ဘုရားသခင်ရဲ့ နိုင်ငံတော်ထဲ ဝင်ရောက်ပြီး နိုင်ငံတော်သား တစ်ယောက် ဖြစ်တော့မယ်၊ ပြီးတော့ ဘုရား ကတိတော်ပေးထားတာကို ခံစားရတော့မယ်လို့ပဲ ထင်ထားတာ။ အဲဒီအစား အဖြည့်ခံအဖြစ်နဲ့ အဆုံးသတ်ရလိမ့်မယ်လို့ လုံးဝ မထင်ခဲ့ဘူး။” ဟု လျှောက်မတွေးဘဲလည်း မနေနိုင်ပါ။ ထိုအကြောင်းကို စဉ်းစားလေလေ ပို၍ စိတ်ညစ်လာလေဖြစ်ပြီး အငိုလည်း မရပ်နိုင်ခဲ့ပါ။ ယင်းကိစ္စက အမှန်ဖြစ်သည့်အတွက် မိမိကံကြမ္မာကို လက်ခံလိုက်ရုံသာရှိတော့သည်ဟု ကျွန်တော် ယူဆလိုက်သည်။

ထိုနောက်ပိုင်း ကျွန်တော် စည်းဝေးပွဲများ တက်ပြီး မိမိတာဝန်ကို ဆက်လုပ်နေသော်ငြားလည်း၊ စိတ်မပါတော့ပါ။ ဆုတောင်းချက်မှာလည်း ဘုရားသခင်ကို မည်သည့်အရာမျှ ပြောစရာ မရှိခဲ့ဘဲ၊ သီချင်းဆိုရန်လည်း စိတ်မပါတော့ပါ။ ဘုရားသခင်၏ နှုတ်ကပတ်တော်များမှ ဉာဏ်အလင်းပြခြင်း တစ်စုံတစ်ရာ မရရှိခဲ့ပါ။ ကျွန်တော်က အဖြည့်ခံတစ်ယောက်ဖြစ်ကာ၊ နောက်ဆုံး၌ ဖယ်ကြဉ်ပြီး သုတ်သင်ရှင်းလင်းခံရမည် ဖြစ်သည့်အတွက်၊ ဆက်ပြီး အားထုတ်လည်း အကြောင်းမထူးပါဟု ထင်မိသည်။ အနက်ဆုံးသောတွင်းထဲ ပစ်ချခံရမှာလေ။ ကျွန်တော်လည်း တကယ်ကို အပျက်သဘောဆောင်လာပြီး သောကရောက်ခဲ့သည်။ တစ်ညနေတွင် ကျွန်တော် အိပ်ရာထဲမှာ အိပ်၍မရဘဲ လှဲနေရင်းနှင့်၊ နောက်ဆုံးသောကာလ၌ သူ၏အမှုတော်အတွက် ဘုရားသခင် မြွက်ဆိုထားသည့်၊ ကျွန်တော်တို့ကို ရေလောင်းပြီး အာဟာရပေးနေခဲ့သည့် ထိုနှုတ်ကပတ်တော်များအားလုံးနှင့် ကျွန်တော်တို့ကို သန့်စင်ပေးနေခဲ့သည့် စမ်းသပ်မှုများနှင့် စစ်ဆေးခြင်းများ အကြောင်းကို စဉ်းစားကြည့်သည်။ အထူးသဖြင့် အစေခံသူများ စမ်းသပ်ခံရခြင်းအကြောင်းကို ကျွန်တော် စဉ်းစားကြည့်သည်။ ထိုအချိန်က ဘုရားသခင်က ကျွန်တော်တို့၏ ဇာတိခန္ဓာဆိုင်ရာ မျှော်လင့်ချက်များကို ခွာချွတ်ပြီး အနက်ဆုံးသော တွင်းထဲသို့ ရောက်အောင် ကျိန်ဆိုခဲ့သော်လည်း၊ ယင်းက နှုတ်ကပတ်တော်များ၏ စမ်းသပ်ခြင်း ဖြစ်ကာ၊ ဤအရာများက ကျွန်တော်တို့အပေါ် တကယ် မကျရောက်ခဲ့ပါ။ ယုံကြည်ခြင်းအတွက် ကျွန်တော့်၏ ကြံရွယ်ချက်က ကောင်းချီးများ ရဖို့ဖြစ်သည်ကို ကျွန်တော် နားလည်သဘောပေါက်မှု အချို့ ရရှိခဲ့ပြီး ဘုရားသခင်၏ ဖြောင့်မတ်သည့် စိတ်သဘောထားကို အနည်းငယ် တွေ့ကြုံခဲ့ရသည်မှာ ထိုစမ်းသပ်မှုမှတစ်ဆင့်သာ ဖြစ်သည်။ ဘုရားသခင်က မည်သို့အမှုတော်ကိုပဲ ပြုပါစေ၊ ကျွန်တော်တို့ကို သန့်စင်ကယ်တင်ဖို့ လုပ်ဆောင်ခြင်းဖြစ်သည်ကို ကျွန်တော် မြင်ခဲ့ပြီ။ သူ့အတွက် အစေခံဖို့ ဝမ်းမြောက်ကြောင်း ဘုရားသခင်၏ ရှေ့မှောက်မှာ မည်သို့စိတ်ပိုင်းဖြတ်ခဲ့သည်ကိုလည်း ကျွန်တော် ပြန်သတိရသည်။ ထို့နောက်တွင် မိမိကိုယ်ကိုယ် အပြစ်တင်ခြင်း အချို့ကို ခံစားရပြီး စေ့ဆော်ချက် အချို့ ရရှိကာ၊ ကျွန်တော်က “ငါက အစေခံသူဖြစ်ဖြစ်၊ အဖြည့်ခံတစ်ယောက်ပဲဖြစ်ဖြစ်၊ ဖန်ဆင်းရှင်အတွက် ငါ့တာဝန်ကို လုပ်နေတယ်ဆိုတာ မှန်ကန်ပြီး သင့်တင့်လျောက်ပတ်တယ်၊ ပြီးတော့ ဘုရားသခင်က အနာဂတ်မှာ ဘာတွေပဲ စီစဉ်ပေးပေး၊ ငါ အစေခံတာတွေပြီးလို့ ကောင်းတဲ့ အဆုံးသတ် မရဘူးဆိုရင်တောင်၊ နောက်ဆုံးအချိန်အထိ ကိုယ်တော့်ကိုပဲ အစေခံနေတော့မယ်။” ဟု တွေးခဲ့သည်။ ထို့ကြောင့် ကျွန်တော်လည်း မိမိတာဝန်ကို ဆက်လုပ်ခဲ့သည်။ သို့ရာတွင် ကျွန်တော်က ဘုရားသခင်၏အလိုတော်ကို နားမလည်သည့်အတွက်၊ အသက်လည်း မရ၊ အဆုံးသတ်ကောင်းလည်း မရသည့် အဖြည့်ခံ အဖြစ်ကို တွေးမိတိုင်း၊ အပျက်သဘောဆောင်ပြီး စိတ်ညစ်ဆဲ ဖြစ်လေသည်။

ဧပြီလ အစပိုင်းမှာ ဘုရားသခင်၏မိန့်မြွက်ချက်အသစ်များကို ကျွန်တော်တို့ ထပ်ရသည်။ ဘုရားသခင်၏ နှုတ်ကပတ်တော်များထဲမှာ ကျွန်တော် ဤအပိုဒ်ကို ဖတ်ခဲ့ရပါသည်၊ “သင်တို့ ရှာဖွေရာတွင်၊ တစ်ဦးချင်းစီ၌ များစွာသော အယူအဆများ၊ မျှော်လင့်ချက်များနှင့် အနာဂတ်များ ရှိကြသည်။ လက်ရှိအမှုမှာ ရာထူးအဆင့်အတန်းအပေါ် သင်တို့၏ တပ်မက်မှုနှင့် သင်တို့၏ လွန်ကဲသော အလိုဆန္ဒများကို ကိုင်တွယ်ဖြေရှင်းရန်အတွက် ဖြစ်သည်။ မျှော်လင့်ချက်များ၊ အဆင့်အတန်းနှင့် အယူအဆများ အားလုံးသည် စာတန်ဆန်သော စိတ်သဘောထား၏ ဂန္တဝင် ကိုယ်စားပြုချက်များ ဖြစ်သည်။ လူတို့၏ စိတ်နှလုံးများထဲတွင် ဤအရာများ တည်ရှိနေရသည့် အကြောင်းရင်းမှာ စာတန်၏ အဆိပ်အတောက်သည် လူတို့၏ အတွေးအခေါ်များအား အမြဲတစေ ပျက်စီးယိုယွင်းစေနေခြင်းကြောင့်ဖြစ်ပြီး လူတို့သည် စာတန်၏ ဤစုံစမ်းနှောင့်ယှက်မှုများကို အမြဲတစေ မဖယ်ရှား နိုင်ခြင်းကြောင့် ဖြစ်သည်။ ၎င်းတို့သည် အပြစ်တရားကြားတွင် အသက်ရှင် နေကြသော်လည်း၊ ၎င်းအား အပြစ်ဟု မယုံကြည်ကြ သကဲ့သို့၊ ၎င်းတို့သည်၊ ‘ငါတို့သည် ဘုရားသခင်ကို ယုံကြည်သောကြောင့် သူသည် ငါတို့အပေါ် ကောင်းချီး မင်္ဂလာများကိုပေးပြီး ငါတို့အတွက် အရာခပ်သိမ်းကို သင့်တော်သလို စီစဉ်ပေးရမည်။ ငါတို့သည် ဘုရားသခင်ကို ယုံကြည်သောကြောင့် ငါတို့သည် အခြားသူများထက် သာလွန်ကာ ငါတို့၌ အခြားသူများထက် သာလွန်သော အဆင့်အတန်းနှင့် အနာဂတ်တစ်ခု ရှိရမည်။ ငါတို့သည် ဘုရားသခင်ကို ယုံကြည်သည့်အတွက် သူသည် ငါတို့အား အကန့်အသတ်မရှိသော ကောင်းချီးမင်္ဂလာများကို ပေးကို ပေးရမည်။ သို့မဟုတ်ပါက ၎င်းကို ဘုရားသခင်အား ယုံကြည်ခြင်းဟု ခေါ်လိမ့်မည် မဟုတ်’ ဟူ၍ ယုံကြည် ကြသေးသည်။ လူတို့သည် ၎င်းတို့ အသက်ရှင်ရန်အတွက် အမှီပြုခဲ့သော အတွေးအခေါ်များသည် ၎င်းတို့ သစ္စာဖောက်သော သူများ၊ သူရဲဘောကြောင်သောသူများ နှင့် စက်ဆုပ်ဖွယ် ကောင်းသောသူများ ဖြစ်လာသည်အထိ ၎င်းတို့၏ စိတ်နှလုံးများကို နှစ်ပေါင်းများစွာ ပျက်စီးယိုယွင်းစေခဲ့သည်။ ၎င်းတို့၌ စိတ်ဓာတ်ခွန်အားနှင့် စိတ်ဆုံးဖြတ်ချက် ကင်းမဲ့ကြသည်သာမက ၎င်းတို့သည် လောဘကြီး လာကြပြီး၊ မောက်မာလာကြကာ၊ တစ်ဇွတ်ထိုး လုပ်လာကြလေသည်။ ၎င်းတို့၌ အတ္တကို ကျော်လွန်သော စိတ်ဆုံးဖြတ်ချက် တစ်ခုတစ်လေ လုံးဝကင်းမဲ့နေပြီး ထိုမျှမက ၎င်းတို့၌ ဤမှောင်မိုက် လွှမ်းမိုးမှုများ၏ ချုပ်ချယ်မှုများကို ဖယ်ရှားရန် သတ္တိ အနည်းငယ်ပင် မရှိကြချေ။ လူတို့၏ အတွေးအခေါ်များ နှင့် အသက်တာများသည် ပုပ်သိုးလွန်းသည်မှာ ဘုရားသခင် အပေါ် ယုံကြည်ခြင်းနှင့် သက်ဆိုင်သော ၎င်းတို့၏ ရှုထောင့်အမြင်များမှာ သည်းမခံနိုင်အောင် အကျည်းတန် နေသေးသည်သာမက ဘုရားသခင်အပေါ် ယုံကြည်ခြင်း အကြောင်း ၎င်းတို့၏ ရှုထောင့်အမြင်များကို လူတို့ ပြောကြသည့်အခါ ၎င်းမှာ တကယ်ပင် နားမခံနိုင်စရာ ဖြစ်သည်။ လူအားလုံးသည် သူရဲဘောကြောင်ကြသည်၊ အစွမ်းအစမရှိ၊ စက်ဆုပ်ရွံရှာဖွယ် ဖြစ်ကြသည်သာမက ခိုင်ခံ့ခြင်းလည်း မရှိကြပေ။ ၎င်းတို့သည် အမှောင်စွမ်းအားများကို ရွံရှာခြင်း မရှိကြသကဲ့သို့ အလင်းနှင့် သမ္မာတရားကို ချစ်ခြင်း မရှိကြ၊ ထိုသို့ဖြစ်ရမည့်အစား ၎င်းတို့ကို ထုတ်ပစ်ရန်အတွက် အစွမ်းကုန် လုပ်ဆောင်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဘုရားသခင်၏နှုတ်ကပတ်တော်များက လူကို အရှိုက်ထိစေသည်။ ထိုနှုတ်ကပတ်တော်များက ကျွန်တော်၏ ဆိုးယုတ်သည့် စိတ်သဘောထားကိုရော၊ မိမိ ရှင်သန်ဖို့အတွက် ကျွန်တော်၏ အတွေးများကိုပါ လုံးလုံး ဖော်ထုတ်ပြလိုက်သည်။ ကျွန်တော် တကယ် ရှက်မိသည်။ အစပိုင်းတွင် ကျွန်တော့်ယုံကြည်ခြင်းက ကောင်းချီးများ ရဖို့သာ မည်သို့ ဖြစ်သည်ကို ကျွန်တော် ပြန်တွေးမိသည်။ “‘ငါတို့သည် ဘုရားသခင်ကို ယုံကြည်သည့်အတွက် သူသည် ငါတို့အား အကန့်အသတ်မရှိသော ကောင်းချီးမင်္ဂလာများကို ပေးကို ပေးရမည်။ သို့မဟုတ်ပါက ၎င်းကို ဘုရားသခင်အား ယုံကြည်ခြင်းဟု ခေါ်လိမ့်မည် မဟုတ်’ ဟူ၍ ယုံကြည် ကြသေးသည်။” ဤသည်မှာ ထိုအချိန်က ကျွန်တော် တွေးသည့်အရာ ဖြစ်သည်။ သေခြင်းတရား၏ စမ်းသပ်ခြင်းနှင့် အစေခံသူများ စမ်းသပ်ခံရခြင်းတို့ကို တွေ့ကြုံပြီးသည့်နောက်၊ ကောင်းချီးများ ရချင်သည့် မိမိကြံရွယ်ချက်များကို စပြီး နားလည်လာခဲ့ပြီး၊ ဘုရားသခင်အတွက် အစေခံချင်စိတ် ဖြစ်လာခဲ့သည်၊ သို့ရာတွင် မိမိစိတ်နှလုံးအတွင်း၌ ကောင်းချီးများ ရချင်သည့်ဆန္ဒက တကယ်ကို အမြစ်တွယ်နေဆဲ ဖြစ်ပြီး အပြည့်အဝ မသန့်စင်ခဲ့ပါ။ အထူးသဖြင့် သူ့ကို ချစ်ခင်သူများအတွက် ကောင်းချီးပေးသည့် ဘုရားသခင်၏ ကတိတော်ကို မြင်မိသည့်အခါ၊ ကောင်းချီးများ လိုချင်သည့် ကျွန်တော့်ဆန္ဒက ပြန်ပြီး နိုးကြွလာပါသည်။ ဤတစ်ကြိမ်တွင် ကောင်းကင်နိုင်ငံတော်ကို ဝင်ရဖို့ သေချာသည်ဟု ထင်သောကြောင့်၊ ဘုရားသခင်အတွက် မိမိကိုယ်ကိုယ် ပို၍ ထက်ထက်သန်သန်နှင့် အသုံးခံခဲ့သည်။ သို့ရာတွင် ဘုရားသခင်က ကျွန်တော်တို့ကို အဖြည့်ခံများ၊ ပမွှားလေးများ၊ သူ့၏ ရွံရှာခြင်းကို ခံရသည့် ပစ်မှတ်များအဖြစ် ဖော်ထုတ်လိုက်သည့်အခါ၊ ကောင်းချီးများ ရချင်သည့် ကျွန်တော့်၏မျှော်လင့်ချက်များ တစ်စစီဖြစ်ကုန်သည်ဟု လည်းကောင်း၊ အနာဂတ်ဖြစ်စေ အဆင့်အတန်းဖြစ်စေ တစ်ခုမျှ မရှိတော့ဟုလည်းကောင်း ခံစားခဲ့ရသည်။ အလွန်အမင်း မတရားသဖြင့် ခံရသည်ဟု ခံစားရပြီး ကျွန်တော်က မကျေနပ်ချက်များဖြင့် ပြည့်နှက်နေခဲ့သည်။ ကျွန်တော်က မိမိ၏ပေးဆပ်ခြင်းများနှင့် အလုပ်ကြိုးစားခြင်းတို့ကို ဘုရားသခင်နှင့် အပေးအယူလုပ်နိုင်ဖို့၊ နိုင်ငံတော်ထဲ အခမဲ့ဝင်ရောက်ခွင့်ကို ဘုရားသခင်ဆီက ရဖို့၊ အရင်းအနှီးအဖြစ် ယူဆခဲ့သည်၊ သို့မဟုတ်ပါက မိမိကိုယ်ကိုယ် ဆက်ပြီး အသုံးခံချင်ခဲ့မည် မဟုတ်ပါ။ ဂုဏ်ဒြပ်အတွက် ကျွန်တော်၏ တောင့်တခြင်းနှင့် ကျွန်တော့်တရားလွန်ဆန္ဒတို့သည် မည်မျှပြင်းထန်ခဲ့သည်ကို ထိုအခါကျမှသာ ကျွန်တော် နားလည်သွားသည်။ ကျွန်တော့်မှာ ဘုရားသခင်အတွက် စစ်မှန်သည့်ချစ်ခြင်းဖြစ်စေ နာခံခြင်းဖြစ်စေ စိုးစဉ်းမျှ မရှိခဲ့ပါ။ ယင်းတို့သည် အပေးအယူသဘောများ၊ ပုန်ကန်လိုစိတ်နှင့် လှည့်စားမှုတို့သာ ဖြစ်ခဲ့သည်။ အဖြစ်မှန်များနှင့် ရင်ဆိုင်ရလျက်၊ ကျွန်တော် လုံးဝ လက်ခံယုံကြည်လာခဲ့သည်။ စာတန်အားဖြင့် ကျွန်တော် မည်မျှ ပျက်စီးခဲ့သည်ကို ကျွန်တော် မြင်ခဲ့ရသည်။ ကျွန်တော်က မာနထောင်လွှားသည်၊ မရိုးသားဘဲ၊ တစ်ကိုယ်ကောင်းဆန်ပြီး ရွံစရာကောင်းခဲ့သည်၊ အသိစိတ်နှင့် ဆင်ခြင်တုံတရား လုံးဝမရှိခဲ့ပါ။ မည်သည့် ပုန်ကန်ပြစ်မှားမှုကိုမျှ သည်းမခံသည့် ဘုရားသခင်၏ သန့်ရှင်းပြီး ဖြောင့်မတ်သည့် စိတ်သဘောထားကိုလည်း ကျွန်တော် မြင်သွားသည်။ များစွာသော ကြံရွယ်ချက်များနှင့် ဖောက်ပြန်ပျက်စီးသည့် စိတ်သဘောထားများ စွန်းထင်းနေသည့် ကျွန်တော့်ကဲ့သို့ ဖောက်ပြန်ပျက်စီးသည့်လူမျိုးကို ဘုရားသခင်က မည်သို့များ မရွံရှာဘဲ နေနိုင်မည်နည်း။ ဘုရားသခင်က ကျွန်တော့်ကို မည်သို့ခေါ်ပါစေ မည်သို့ သဘောထားပါစေ၊ ယင်းက ဖြောင့်မတ်ပါသည်။

နောက်ပိုင်းတွင် စည်းဝေးပွဲတစ်ခုမှာ ဘုရားသခင်၏ ဤနှုတ်ကပတ်တော်များကို ကျွန်တော် ဖတ်ရသည်၊ “ဤအချိန်ကာလအတောအတွင်း၊ သင်သည် ဘုရားသခင် ဖော်ပြပြီးဖြစ်သည့် ဤမိန့်မြွက်ချက်များကို ပိုမို ဖတ်ရှုသင့်ပြီး နှိုင်းယှဉ်ခြင်းဖြင့် သင်တို့၏ လုပ်ရပ်များကို ကြည့်လော့။ သင်သည် ကောင်းမွန်ပြီး အမှန်တကယ် အဖြည်ခံတစ်ဦး ဖြစ်သည်မှာ လုံးဝ အမှန်တရား ဖြစ်သည်။ ယနေ့ သင်၏ အသိပညာ အတိုင်းအတာမှာ အဘယ်နည်း။ သင်၏ စိတ်ကူးများ၊ သင်၏ အတွေးများ၊ သင်၏ အပြုအမူ၊ သင်၏ စကားများနှင့် လုပ်ဆောင်ချက်များ- ဤအမူအရာများအားလုံးသည် ဘုရားသခင်၏ ဖြောင့်မတ်ခြင်းနှင့် သန့်ရှင်းခြင်းတို့အဖို့ အဖြည့်ခံတစ်ခုနှင့် မညီမျှသလော။ သင်တို့၏ အမူအရာများသည် ဘုရားနှုတ်ကပတ်တော်များက ထုတ်ဖော်ပြသည့် ဖောက်ပြန်ပျက်စီးသော စိတ်သဘောထား၏ သရုပ်သကန်များ ဖြစ်သည် မဟုတ်လော။ သင်၏ အတွေးများနှင့် စိတ်ကူးများ၊ သင်၏ ကြံရွယ်ချက်များနှင့် သင့်အထဲတွင် ထုတ်ဖော်ပြခံရသည့် ဖောက်ပြန်ပျက်စီးခြင်းသည် ဘုရားသခင်၏ ဖြောင့်မတ်သော စိတ်သဘောထားအပြင်၊ သူ၏ သန့်ရှင်းခြင်း တို့ကို ပြသလေသည်။ ဘုရားသခင်သည်လည်း အညစ်အကြေး နယ်မြေထဲတွင် မွေးဖွားခဲ့ပေသည်၊ သို့တိုင် သူသည် အညစ်အကြေးအားဖြင့် ဖျက်ဆီးခြင်းမခံရဘဲ ရှိနေလေသည်။ သင်ကဲ့သို့ သူသည် သင်နှင့်အလားတူ ညစ်ပတ်ပေရေသော လောကထဲတွင် အသက်ရှင်ခဲ့သော်လည်း သူသည် ဆင်ခြင်တုံတရားနှင့် သိမြင်နားလည်မှုတို့ ပိုင်ဆိုင်ပြီး အညစ်အကြေးကို စက်ဆုပ်ရွံရှာလေသည်။ သင်သည် သင်၏ စကားများနှင့် လုပ်ရပ်များတွင် ညစ်ပတ်ပေရေသောအရာ တစ်ခုတစ်လေမျှပင် သတိပြုမိနိုင်လိမ့်မည် မဟုတ်သော်လည်း ဘုရားသခင်က သတိပြုမိနိုင်ပြီး ၎င်းတို့ကို သင့်အား သူ ထောက်ပြလေသည်။ သင်၏ ဟောင်းနွမ်းသောအရာများဖြစ်သည့် သင်၏ ရည်မွန်ယဉ်ကျေးခြင်း၊ ထိုးထွင်းသိမြင်မှုနှင့် အသိတို့ ကင်းမဲ့မှုနှင့် သင်၏ နောက်သို့ပြန်သွားသော အသက်ရှင်သည့် နည်းလမ်းများသည် ယနေ့ ထုတ်ဖော်ပြခြင်းများအားဖြင့် အလင်းထဲသို့ ရောက်လာပြီးဖြစ်သည်။ ထို့ကြောင့် လူတို့သည် ဘုရားသခင်၏ သန့်ရှင်းခြင်းနှင့် ဖြောင့်မတ်သော စိတ်သဘောထားတို့ကို ရှုမြင်ကြရသည်မှာ ဘုရားသခင်သည် ထိုသို့အမှုပြုဖို့ရန် ကမ္ဘာမြေသို့ ကြွလာခြင်းအားဖြင့်သာ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအမှု ဒုတိယအဆင့်၏ အကျိုးတရားများကို ရရှိပုံ) “မှန်ပေ၏၊ ဘုရားသခင်သည် အကြောင်းမဲ့သက်သက် သင့်ကို အဖြည့်ခံတစ်ဦး မဖြစ်စေပေ။ ယင်းထက်၊ ဤအမှုက အသီးအပွင့် သီးသည့်အချိန်တွင်သာ လူ၏ ပုန်ကန်ခြင်းသည် ဘုရားသခင်၏ ဖြောင့်မတ်သော စိတ်သဘောထားအဖို့ အဖြည့်ခံတစ်ခုဖြစ်ကြောင်း ထင်ရှားပေါ်လွင်လာသည် ဖြစ်ပြီး၊ သင်တို့သည် အဖြည့်ခံများ ဖြစ်သောကြောင့်သာ ဘုရားသခင်၏ ဖြောင့်မတ်သော စိတ်သဘောထားနှင့်ဆိုင်၍ သဘာဝဖော်ပြချက်ကို သင်တို့ သိဖို့ အခွင့်ရှိခြင်း ဖြစ်ပေသည်။ သင်တို့၏ ပုန်ကန်မှုကြောင့် သင်တို့သည် တရားစီရင်ခံရပြီး ပြစ်တင်ဆုံးမခံရ၏၊ သို့သော်လည်း၊ သင်တို့ကို အဖြည့်ခံများဖြစ်စေသည်မှာလည်း သင်တို့၏ ပုန်ကန်မှုဖြစ်ပြီး၊ သင်တို့အပေါ် ပေးသနားသည့် ဘုရားသခင်၏ ကြီးမားသည့် ကျေးဇူးတော်ကို သင်တို့ ရရှိသည်မှာ သင်တို့၏ ပုန်ကန်မှုကြောင့် ဖြစ်ပေသည်။ သင်တို့၏ ပုန်ကန်ခြင်းသည် ဘုရားသခင်၏ အရာခပ်သိမ်း တတ်စွမ်းနိုင်ခြင်း နှင့် ဉာဏ်ပညာတို့အဖို့ အဖြည့်ခံတစ်ခု ဖြစ်ပြီး၊ သင်တို့အနေဖြင့် ထိုသို့သော ကြီးမားသည့် ကယ်တင်ခြင်းနှင့် ကောင်းချီး မင်္ဂလာများကို ရရှိပြီးဖြစ်သည်မှာ သင်တို့၏ ပုန်ကန်မှုကြောင့် ဖြစ်ပေ၏။ သင်တို့သည် ငါ့အားဖြင့် အဖန်ဖန် တရားစီရင်ခံရကြသော်လည်း၊ လူသား ယခင်က လုံးဝ မရဖူးခဲ့သည့် ကြီးမားလှသော ကယ်တင်ခြင်းကို သင်တို့ ရကြလေပြီ။ သင်တို့အတွက် ဤအမှုသည် အဆုံးစွန် အဓိပ္ပါယ်ရှိသော အမှုဖြစ်သည်။ ‘အဖြည့်ခံ’ တစ်ဦး ဖြစ်ခြင်းသည် သင်တို့အတွက် အလွန့်အလွန်လည်း အဖိုးတန်၏။ သင်တို့သည် အဖြည့်ခံ ဖြစ်သောကြောင့် ကယ်တင်ခံရပြီး ကယ်တင်ခြင်း ကျေးဇူးတော်ကို ရရှိကြပြီး ဖြစ်သည်၊ ထို့ကြောင့် ထိုသို့သော အဖြည့်ခံတစ်ဦးသည် အဆုံးစွန် အဖိုးတန်သည် မဟုတ်လော။ အဆုံးစွန် အဓိပ္ပါယ်ရှိသည် မဟုတ်လော။ သင်တို့သည် ဘုရားသခင်ကဲ့သို့ တူညီသော လောကတစ်ခုတည်း၊ ညစ်ပတ်ပေရေသော မြေတစ်ခုတည်းတွင် အသက်ရှင်ကြ သောကြောင့်၊ သင်တို့သည် အဖြည့်ခံဖြစ်ပြီး အကြီးမားဆုံးသော ကယ်တင်ခြင်း ရရှိပေသည်။ ဘုရားသခင်သည် လူ့ဇာတိခံမလာခဲ့ပါက၊ သင်တို့အပေါ် အဘယ်သူသည် သနားကရုဏာရှိလိမ့်မည်နည်း၊ ပြီးလျှင် အဘယ်သူသည် အရေးမပါသည့် လူများဖြစ်သော သင်တို့ကို ကြည့်ရှုစောင့်ရှောက် ခဲ့လိမ့်မည်နည်း။ အဘယ်သူသည် သင်တို့ကို ဂရုစိုက် ခဲ့လိမ့်မည်နည်း။ ဘုရားသခင်သည် သင်တို့အလယ် အမှုပြုဖို့ လူ့ဇာတိမခံခဲ့ပါက၊ သင်တို့ ယခင်ကလူတို့ လုံးဝမရဖူးသည့် ဤကယ်တင်ခြင်းကို မည်သည့်အချိန်တွင် သင်တို့ ရရှိ ခဲ့လိမ့်မည်နည်း။ သင်တို့ကို ဂရုစိုက်ဖို့ရန်၊ သင်တို့၏ အပြစ်များကို တရားစီရင်ဖို့ရန်၊ ငါသည် လူ့ဇာတိမခံလာခဲ့ပါက၊ သင်တို့သည် အချိန်ကြာမြင့်စွာကတည်းက မရဏာနိုင်ငံထဲသို့ ကျဆင်းပြီး ဖြစ်လိမ့်မည် မဟုတ်လော။ ငါသည် လူ့ဇာတိခံပြီး သင်တို့အလယ် မိမိကိုယ်ကိုယ် မနှိမ့်ချခဲ့ပါက၊ သင်တို့သည် ဘုရားသခင်၏ ဖြောင့်မတ်သော စိတ်သဘောထားအဖို့ အဖြည့်ခံဖြစ်ဖို့ရန် အဘယ်သို့ အရည်အချင်း ပြည့်မီနိုင်မည်နည်း။...သင်တို့ကို သိမ်းပိုက်ဖို့ရန် ‘အဖြည့်ခံ’ ကို ငါ အသုံးပြုသော်လည်း သင်တို့ကို ရရှိဖို့ရန် ဤကယ်တင်ခြင်းနှင့် ကောင်းချီးမင်္ဂလာကို ပေးခြင်းဖြစ်ကြောင်း သင်တို့ သိသင့်သည်။ ယင်းသည် သိမ်းပိုက်ခြင်းအဖို့အလို့ငှာ ဖြစ်၏၊ သို့သော်လည်း သင့်ကို ငါ သာ၍ကောင်းမွန်စွာ ကယ်တင်နိုင်ဖို့အလို့ငှာ ဖြစ်ပေသည်။ ‘အဖြည့်ခံ’ သည် အမှန်တရားဖြစ်သော်လည်း သင်တို့ အဖြည့်ခံများ ဖြစ်ရသည့် အကြောင်းရင်းမှာ သင်တို့၏ ပုန်ကန်မှုကြောင့်ဖြစ်ပြီး၊ မည်သူမျှ မရရှိဖူးသည့် ကောင်းချီးမင်္ဂလာများကို သင် ရရှိပြီးဖြစ်သည်မှာ ဤအရာကြောင့် ဖြစ်ပေသည်။ ယနေ့တွင် ကြားဖို့နှင့် မြင်ဖို့ သင်တို့ကို ဖန်တီးထားပေသည်။ မနက်ဖြန်တွင် သင်တို့ ရရှိလိမ့်မည်ဖြစ်ပြီး၊ ထို့ထက်ပို၍ သင်တို့သည် ကြီးမားစွာ ကောင်းချီးခံစားရလိမ့်မည်။ ထို့ကြောင့် အဖြည့်ခံများသည် အဆုံးစွန် အဖိုးတန်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအမှု ဒုတိယအဆင့်၏ အကျိုးတရားများကို ရရှိပုံ) အဖြည့်ခံတစ်ယောက်ဖြစ်ဖို့ မည်သည့်အရာကို ဆိုလိုသည်ကို ဘုရားသခင်၏ နှုတ်ကပတ်တော်များက ကျွန်တော့်ကို ပြပေးလိုက်သည်။ ကျွန်တော်တို့က တရုတ်ပြည်မှာ မွေးခဲ့ကြသောကြောင့်၊ ကျွန်တော်တို့သည် ဤနှစ်များတစ်လျှောက်လုံး အဆင်းနီသည့် နဂါးကြီး၏ ပညာပေးခြင်း၊ လွှမ်းမိုးခြင်း၊ ဖျက်ဆီးခြင်းတို့ကို ခံခဲ့ကြရသည်။ ဆိုးယုတ်သည့် အတွေးအမြင်စနစ်များ၊ ဘုရားမဲ့ဝါဒ၊ ဆင့်ကဲဖြစ်စဉ်နှင့် အခြား အတွေးမှားများက ကျွန်တော်တို့ထံတွင် ပြည့်နှက်နေသည်။ ကျွန်တော်တို့၏အတွေးသည် ဆိုးယုတ်ပြီး သမ္မာတရားနှင့်လည်း ဆန့်ကျင်သည်။ သို့ရာတွင် ကျွန်တော်တို့က ယင်းကို သဘောမပေါက်ပါ၊ ထိုအစား ကျွန်တော်တို့က ကောင်းသည့်လူများ ဖြစ်သည်၊ ကျွန်တော်တို့က ဘုရားသခင်၏ အလိုတော်နှင့် ကိုက်ညီကြသည်ဟု ထင်နေကြသည်။ အနန္တတန်ခိုးရှင်ဘုရားသခင်က မာနထောင်လွှားခြင်း၊ ပါးနပ်ခြင်းနှင့် စဉ်းလဲခြင်းတို့ကဲ့သို့ ကျွန်တော်တို့၏ ဆိုးယုတ်သည့် စိတ်သဘောထား အားလုံးကို ပြတ်ပြတ်သားသား ဖော်ထုတ်ပြသည်၊ ထို့နောက်တွင် သူက ကျွန်တော်တို့အား အဖြစ်မှန်များကို ထုတ်ဖော်ပြရင်းနှင့် အကြွင်းမဲ့ လက်ခံယုံကြည်စေသည်။ ဘုရားသခင်က ကျွန်တော်တို့၏ ဖောက်ပြန်ပျက်စီးမှုကို တရားစီရင်ဖို့နှင့် ဖော်ထုတ်ဖို့ သမ္မာတရားများကို ဖော်ပြသည့်အခါ၊ မကောင်းမှုနှင့် အပြစ်ကို မုန်းတီးသည့် ဖြောင့်မတ်သည့် သူ၏စိတ်သဘောထားက အလိုအလျောက် ထွက်ပေါ်လာလေသည်။ မည်သည့် ပုန်ကန်ပြစ်မှားမှုကိုမျှ သည်းမခံသည့် သူ၏ သန့်ရှင်းခြင်းနှင့် သူ၏ဖြောင့်မတ်သည့် စိတ်သဘောထားကို ကျွန်တော်တို့က မြင်ကြရသည်။ ဘုရားသခင်၏ နှုတ်ကပတ်တော်များထဲမှာ လူသားများအပေါ် ချစ်ခြင်းနှင့် ကယ်တင်ခြင်းတို့ကိုလည်း ကျွန်တော် မြင်လိုက်ရသည်၊ အထူးသဖြင့် သူက “ဘုရားသခင်သည် လူ့ဇာတိခံမလာခဲ့ပါက၊ သင်တို့အပေါ် အဘယ်သူသည် သနားကရုဏာရှိလိမ့်မည်နည်း၊ ပြီးလျှင် အဘယ်သူသည် အရေးမပါသည့် လူများဖြစ်သော သင်တို့ကို ကြည့်ရှုစောင့်ရှောက် ခဲ့လိမ့်မည်နည်း။ အဘယ်သူသည် သင်တို့ကို ဂရုစိုက် ခဲ့လိမ့်မည်နည်း။” ဟု ပြောသည့်အခါတွင်ဖြစ်သည်။ ယင်းက ကျွန်တော့်အတွက် ပြင်းပြင်းထန်ထန် စိတ်ထိခိုက်ဖွယ်ဖြစ်သည်။ ဘုရားသခင်၏နှုတ်ကပတ်တော်များကို သေချာ ဆင်ခြင်ကြည့်ရင်း၊ ဘုရားသခင်က ကျွန်တော်တို့၏ ညစ်ညမ်းမှုနှင့် ဖောက်ပြန်ပျက်စီးခြင်းတို့ကြောင့် ကျွန်တော်တို့ စွန့်ပစ်ခဲ့ခြင်း သို့မဟုတ် သုတ်သင်ဖယ်ရှင်းခဲ့ခြင်း မဟုတ်ဘဲ၊ ထိုအစား စာတန်အားဖြင့် ဆိုးဆိုးဝါးဝါး ဖောက်ပြန်ပျက်စီးပြီး ထိခိုက်နစ်နာနေကြသည့် ကျွန်တော်တို့အပေါ် သနားကရုဏာ ထားခဲ့သည်ကို ကျွန်တော် သဘောပေါက်လိုက်သည်။ ကျွန်တော်တို့ ကြားမှာ အမှုတော်ပြုဖို့ ကြီးစွာသော အရှက်ရခြင်းကို ခံစားရင်း၊ ကျွန်တော်တို့ကို ရေလောင်းဖို့နှင့် အာဟာရပေးဖို့၊ ဖော်ထုတ်ဖို့နှင့် တရားစီရင်ဖို့၊ သမ္မာတရားများကို ဖော်ပြပေးရင်း၊ ကျွန်တော်တို့ကို ကယ်တင်ဖို့ သူကိုယ်တော်တိုင် လူ့ဇာတိ ခံယူခဲ့သည်။ သူက ကျွန်တော်တို့ကို အဖြည့်ခံများအဖြစ် ဖော်ထုတ်သော်ငြားလည်း၊ သူ၏အလိုတော်က ကျွန်တော်တို့ကို သုတ်သင်ဖယ်ရှင်းဖို့ မဟုတ်ဘဲ၊ ကျွန်တော်တို့က သမ္မာတရားကို အားထုတ်နိုင်ကာ၊ ဖောက်ပြန်ပျက်စီးခြင်းကို ဖယ်ရှားပြီး ဘုရားသခင်၏ အပြည့်အဝ ကယ်တင်ခြင်းခံရနိုင်စေရန်အလို့ငှာ၊ ဂုဏ်အဆင့်အတန်းအတွက် ကျွန်တော်တို့၏လိုအင်ဆန္ဒနှင့် အနာဂတ်အတွက် ကျွန်တော်တို့၏ မျှော်လင့်ချက်များကို ခွဲခြားသိလာကြစေဖို့၊ ကျွန်တော်တို့၏ မာနထောင်လွှားသည့်၊ လှည့်စားပြီး ဆိုးယုတ်သည့် စာတန်ဆန်သော စိတ်သဘောထားများကို သိလာကြစေဖို့ ဖြစ်သည်။ ဤသည်မှာ ကျွန်တော်တို့အတွက် ဘုရားသခင်၏ တကယ်ကို လက်တွေ့ကျသည့် ချစ်ခြင်းနှင့် ကယ်တင်ခြင်းဖြစ်သည်။ ကျွန်တော်က ဘုရားသခင်၏ အလိုတော်ကို နားလည်သွားသည်နှင့်တစ်ပြိုင်နက်၊ ဘုရားသခင်အပေါ် ကျွန်တော် မည်သို့ ပြုမူမိခဲ့သည်ကို စဉ်းစားကြည့်ကာ၊ ကျွန်တော့်ကို မြေမျိုခြင်းကို ခံချင်လာသည်။ ကျွန်တော်က မဖြစ်စလောက် ဖန်ဆင်းခံသတ္တဝါလေးဖြစ်သည်၊ စာတန်အားဖြင့် ဆိုးဆိုးဝါးဝါး ပျက်စီးပြီး၊ ယုတ်ညံ့ကာ နိမ့်ကျနေသည်။ ကျွန်တော့်အနေနှင့် အမြင့်ဆုံးသောဘုရားသခင်ကို အဖြည့်ခံအဖြစ် အစေခံပေးနိုင်ခြင်းနှင့် ဘုရားသခင်၏အမှုတော်ကို တွေ့ကြုံခွင့်ရပြီး ဘုရားသခင်၏ ဖြောင့်မတ်ခြင်းနှင့် သန့်ရှင်းခြင်းကို မျက်မြင်တွေ့ခွင့်ရခဲ့ခြင်းတို့က ကျွန်တော့်အတွက် ဘုရားသခင်၏ ကြီးမားသည့် ကျေးဇူးတော် ဖြစ်လေသည်။ ဘုရားသခင်က ကျွန်တော်တို့ကြားမှာ စကားပြောပြီး အမှုတော်ပြုလျက်၊ လူ့ဇာတိ မခံယူခဲ့ပါက၊ ကျွန်တော်သည် ထိုများစွာသော သမ္မာတရားများကို နားလည်ဖို့အခွင့်အရေး မည်သို့များ ရှိလာမည်နည်း။ သူ၏ ဖြောင့်မတ်သည့် စိတ်သဘောထားကို ကျွန်တော် မည်သို့များ သိခွင့်ရပါ့မည်နည်း။ ကျွန်တော်က ဘုရားသခင်ကို ကျေးဇူးမတင်ခဲ့ရုံသာမက၊ အဖြည့်ခံဟု အခေါ်ခံရခြင်းအပေါ် ဘုရားသခင်ကို ငြင်းခုံဖို့ ကြိုးစားခဲ့သည်။ ကျွန်တော့်မှာ အသိစိတ်ဖြစ်စေ လူ့သဘာဝဖြစ်စေ မရှိခဲ့ပါ။ ဤသည်ကို ကျွန်တော် နားလည်သည့်အခါ၊ ကျွန်တော်က စာတန်ကြောင့် မည်မျှ ဆိုးဆိုးဝါးဝါး ပျက်စီးခဲ့ပုံနှင့် ဘုရားသခင်ကို ကျွန်တော် မည်မျှ အကြွေးတင်နေပုံတို့ကို ကျွန်တော် ခံစားခဲ့ရသည်။ ကျွန်တော် ဘုရားသခင်ထံတွင် နောင်တရချင်ခဲ့သည်၊ ပြီးလျှင် ဘုရားသခင်က မိမိကို မည်သို့ခေါ်ပါစေ၊ မိမိအနာဂတ်နှင့် ပန်းတိုင်က မည်သို့ဖြစ်ပါစေ၊ ဘုရားသခင်၏ စီစဉ်ညွှန်ကြားမှုများကို ကျွန်တော် နာခံချင်သည်။ ကျွန်တော် သမ္မာတရားကို အားထုတ်ပြီး၊ စိတ်သဘောထား အပြောင်းအလဲတစ်ခုကို လိုချင်သွားသည်။

ကျွန်တော်က အဖြည့်ခံတစ်ယောက်အပေါ် စမ်းသပ်မှုကို ကြုံလိုက်ရခြင်းအားဖြင့်၊ ကောင်းချီးများ ရချင်သည့် မိမိကြံရွယ်ချက်နှင့်၊ ကျွန်တော်၏ဆိုးယုတ်သည့် စိတ်သဘောထားတို့ကို နားလည်မှုအချို့ ရသွားသည်၊ ဂုဏ်အဆင့်အတန်း နိမ့်သည်ဖြစ်စေ၊ မြင့်သည်ဖြစ်စေ ကျွန်တော်က ဖန်ဆင်းခံသတ္တဝါလေးသာ ဖြစ်ပြီး၊ ဘုရားသခင် စီစဉ်သည့်အရာများကို ကျွန်တော့်အနေနှင့် အချိန်ပြည့် နာခံသင့်သည်ကို ကျွန်တော် သဘောပေါက်သွားသည်။ ဘုရားသခင်အတွက် ကျွန်တော်က အဖြည့်ခံအဖြစ်နှင့် အစေခံနေလျှင်ပင်၊ သူ၏ဖြောင့်မတ်ခြင်းကို ကျွန်တော် ချီးမွမ်းရမည်၊ သမ္မာတရားကို ကောင်းစွာ အားထုတ်ရမည် ဖြစ်ပြီး ဖန်ဆင်းခံ တစ်ယောက်အနေဖြင့် မိမိတာဝန်ကို လုပ်ဆောင်ရမည်။ ယင်းက သတ္တဝါတစ်ယောက် ထမ်းသင့်သည့် မှန်ကန်သည့် သက်သေခံချက် ဖြစ်ပါသည်။


၄။ မောဘ၏ အမျိုးအနွယ်တို့ကို စမ်းသပ်မှု

ကျွမ်းရီ တရုတ်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ယနေ့ လုပ်ဆောင်သည့် အမှုအားလုံးသည် လူသားက သန့်ရှင်းစေခြင်းခံရနိုင်ကာ ပြောင်းလဲစေခြင်း ခံရနိုင်ဖို့အလို့ငှာ ဖြစ်သည်။ နှုတ်ကပတ်တော်အားဖြင့် တရားစီရင်ခြင်းနှင့် ပြစ်တင်ဆုံးမခြင်းမှတစ်ဆင့်အပြင်၊ စစ်ဆေးခြင်းမှတစ်ဆင့်လည်း လူသားသည် သူ၏ ဖောက်ပြန်ပျက်စီးခြင်းကို ဖယ်ရှားသန့်စင်နိုင်ပြီး ဖြူစင်စေခြင်း ခံရနိုင်ပေသည်။ အမှု၏ ဤအဆင့်ကို ကယ်တင်ခြင်း၏အမှုဟု ယူဆခြင်းထက်၊ ယင်းသည် သန့်ရှင်းစင်ကြယ်စေခြင်း၏ အမှုဟု ပြောရန်မှာ ပိုမို ဆီလျော်ပေမည်။ အမှန်တွင် ဤအဆင့်သည် သိမ်းပိုက်ခြင်းအဆင့် ဖြစ်သည့်အပြင် ကယ်တင်ခြင်းအမှုထဲက ဒုတိယ အဆင့်လည်း ဖြစ်သည်။ လူသည် ဘုရားသခင်၏ ရယူခံရခြင်း အဖြစ်သို့ ရောက်ရှိသည်မှာ နှုတ်ကပတ်တော်အားဖြင့် တရားစီရင်ခြင်းနှင့် ပြစ်တင်ဆုံးမခြင်းတို့မှတစ်ဆင့် ဖြစ်ပြီး လူသား၏ စိတ်နှလုံးအတွင်းရှိ မသန့်စင်မှုများ၊ အယူအဆများ၊ ကြံရွယ်ချက်များနှင့် တစ်ဦးချင်း ပြင်းပြသောဆန္ဒများ အားလုံး လုံးဝ ထုတ်ဖော်ပြခံရသည်မှာ စစ်ဆေးဖို့၊ တရားစီရင်ဖို့နှင့် ဖွင့်ဟဖို့ နှုတ်ကပတ်တော်ကို အသုံးပြုခြင်းမှတစ်ဆင့် ဖြစ်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်း၏ နက်နဲရာအချက် (၄)) “မောဘ၏ သားစဉ်မြေးဆက်များအပေါ် ယခု အမှုပြုရန်မှာ အကြီးမားဆုံးသော အမှောင်ထဲသို့ ကျဆင်း သွားကြပြီးဖြစ်သူများကို ကယ်တင်ရန် ဖြစ်သည်။ ၎င်းတို့သည် ကျိန်ဆဲခြင်းကို ခံခဲ့ရသော်လည်း၊ ၎င်းတို့အားလုံးသည် အစကတည်းက မိမိတို့၏ စိတ်နှလုံးများထဲတွင် ဘုရားသခင် မရှိခဲ့ကြသည့် လူများဖြစ်သောကြောင့် ဘုရားသခင်သည် ၎င်းတို့ထံမှ ဘုန်းအသရေကိုရရန် လိုလားလျက်ရှိသည်။ မိမိတို့၏ စိတ်နှလုံးများထဲတွင် ဘုရားသခင် မရှိသောသူတို့ကို သူ့အား နာခံစေပြီး ချစ်စေခြင်းသည်သာ စစ်မှန်သော သိမ်းပိုက်ခြင်း ဖြစ်ကာ၊ ထိုသို့သော အမှု၏အသီးအပွင့်သည် တန်ဖိုးအရှိဆုံးနှင့် ယုံကြည်လက်ခံနိုင်ဖွယ် အဖြစ်ဆုံး ဖြစ်သည်။ ဤအရာသည်သာ ဘုန်းအသရေ ရရှိခြင်းဖြစ်သည်- ဤသည်မှာ နောက်ဆုံးသောကာလတွင် ဘုရားသခင် ရရှိလိုသည့် ဘုန်းအသရေ ဖြစ်သည်။ ဤလူတို့သည် အဆင့်အတန်း နိမ့်ကျသော်လည်း၊ ၎င်းတို့ ယခုအခါ ထိုသို့ ကြီးမားသည့် ကယ်တင်ခြင်းကို ရရှိနိုင်ကြသည်မှာ အမှန်တကယ် ဘုရားသခင်၏ ချီးမြှောက်ခြင်း ဖြစ်သည်။ ဤအမှုသည် အလွန် အဓိပ္ပာယ်ရှိပြီး ဤလူတို့ကို သူ ရယူခြင်းမှာ တရားစီရင်ခြင်း မှတစ်ဆင့် ဖြစ်သည်။ သူ၏ ရည်ရွယ်ချက်မှာ ဤလူတို့ကို အပြစ်ပေးဖို့မဟုတ်ဘဲ၊ ၎င်းတို့ကို ကယ်တင်ဖို့ ဖြစ်သည်။ အကယ်၍ နောက်ဆုံးသောကာလ အတွင်းတွင် သူသည် ဣသရေလနိုင်ငံ၌ သိမ်းပိုက်ခြင်းအမှုကို လုပ်ဆောင်နေဆဲ ဖြစ်ပါက၊ ယင်းမှာ တန်ဖိုးရှိလိမ့်မည် မဟုတ်ပေ။ ယင်းက အကျိုးအမြတ် ဖြစ်ထွန်းခဲ့လျှင်ပင်၊ ယင်းသည် တန်ဖိုး သို့မဟုတ် ကြီးမားသော အရေးပါမှု တစ်ခုတလေ ရှိလိမ့်မည် မဟုတ်သကဲ့သို့၊ ဘုန်းအသရေအားလုံးကို သူရရှိနိုင်လိမ့်မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မောဘ၏ သားစဉ်မြေးဆက်များကို ကယ်တင်ခြင်း အဓိပ္ပါယ်) ဘုရားသခင်ထံမှ ဤနှုတ်ကပတ်တော်များကို ဖတ်ရှုလိုက်ရသည့်အခါ၊ ကျွန်မကို မောဘ၏ အမျိုးအနွယ် တစ်ယောက်အဖြစ်နှင့် စမ်းသပ်မှုကို သွားသတိရပါသည်။

၁၉၉၃ခုနှစ်တွင် အနန္တတန်ခိုးရှင်ဘုရားသခင်က သိမ်းပိုက်ခြင်း အလုပ်၏ အတွင်းသမ္မာတရား (၂) နှင့် လူ၏ အနှစ်သာရနှင့် ပင်ကိုလက္ခဏာ တို့ကို ဖော်ပြခဲ့သည်ကို ကျွန်မ မှတ်မိသည်။ တရုတ်ပြည်မှာ ရှိသည့် ဘုရားသခင် ရွေးကောက်ထားသူများ အားလုံးက မောဘ၏အမျိုးအနွယ်များ ဖြစ်သည်ဟု သူက ထုတ်ဖော်ပြောခဲ့သည်။ ထိုစဉ်က ဘုရားသခင်၏ ဤနှုတ်ကပတ်တော်များကို ကျွန်မ ဖတ်မိခဲ့သည်၊ “မောဘ၏ သားစဉ်မြေးဆက်များသည် ကမ္ဘာ့ လူမျိုးအားလုံးထဲမှ အနိမ့်ကျဆုံး ဖြစ်သည်။ လူအချို့က၊ ‘ဟာမ၏ သားစဉ်မြေးဆက်များက အနိမ့်ကျဆုံး ဖြစ်သည်မဟုတ်လော။’ ဟု မေးကြသည်။ အဆင်းနီသော နဂါးကြီး၏ သားသမီးနှင့် ဟာမ၏ သားစဉ်မြေးဆက်တို့သည် ကွဲပြားသော ကိုယ်စားပြု အရေးပါမှုများ ရှိကြပြီး ဟာမ၏ သားစဉ်မြေးဆက်များက ကွဲပြားသော အကြောင်းအရာ တစ်ခု ဖြစ်သည်။ ၎င်းတို့ မည်သို့ ကျိန်ခြင်းခံရသည်ဖြစ်စေ၊ ၎င်းတို့သည် နောဧ၏ သားစဉ်မြေးဆက်များ ဖြစ်ကြဆဲ ဖြစ်သည်။ ထိုအတောအတွင်းတွင် မောဘ၏ ဇာစ်မြစ်များက မသန့်စင်ပေ။ မောဘသည် လိင်ကိစ္စ မှောက်မှားခြင်းမှ ထွက်ပေါ်လာခြင်းဖြစ်ပြီး ဤအရာ၌ ခြားနားမှု ရှိပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအလုပ်၏ အတွင်းသမ္မာတရား (၂)) “ဥပဒေကို ခြွင်းချက်အဖြစ် သင်တို့သည် လူတို့အကြားတွင် ထားရှိသော သနားစဖွယ် စိတ်ဝိညာဉ်များ ဖြစ်နေကြစဉ် ငါကယ်တင်သောသူတို့သည် လွန်ခဲ့သောအချိန်က ငါကြိုတင်ခွဲခန့်မှတ်သားထားသောသူများနှင့် ရွေးနှုတ်ခဲ့ပြီးသောသူများဖြစ်ကြသည်။ သင်တို့သည် ဒါဝိဒ် သို့မဟုတ် ယာကုပ်၏ အိမ်သူအိမ်သားနှင့် သက်ဆိုင်ခြင်းမရှိဘဲ တစ်ပါးအမျိုးသားများဖြစ်သော မောဘ၏ အိမ်သူအိမ်သားများ ဖြစ်ကြသည်ကို သိသင့်သည်။ သင်တို့နှင့် ပဋိညာဉ်ကို ငါပြုသည်မဟုတ်သောကြောင့် သင်တို့တွင် အမှုတော်ကို ထမ်းရွက်ခြင်း၊ ပြောဆိုခဲ့ခြင်းနှင့် သင်တို့အား ဦးဆောင်လမ်းပြခြင်းမျှသာ ဖြစ်သည်။ သင်တို့အတွက် ငါ့အသွေးကို သွန်းသည်မဟုတ်။ ငါ့သက်သေခံတော်မူချက် အဘို့အလို့ငှါ အမှုတော်ကို သင်တို့တွင် ငါထမ်းရွက်ခြင်းမျှသာ ဖြစ်သည်။ ထိုအကြောင်းကို သင်တို့မသိကြသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏ အနှစ်သာရနှင့် ပင်ကိုလက္ခဏာ) ကျွန်မ အလွန် အံ့အားသင့်ခဲ့ရသည်။ ကျွန်မက “ငါတို့က မောဘရဲ့အမျိုးအနွယ်တွေလား။ ဒါ အမှန်ပဲလား။ မောဘဆိုတာ လောတနဲ့ သူ့သမီးက မွေးခဲ့တာ။ သူက ကိုယ်ကျင့်တရားမဲ့ခြင်းရဲ့ ရလဒ်တစ်ခုပဲ၊ မသန့်စင်တဲ့ ဇာတိက လာတာ။ ဒီတော့ ငါတို့က သူ့အမျိုးအနွယ်တွေ ဖြစ်နိုင်ပါ့မလား။ သခင့်ကို ယုံကြည်ခြင်းမှာ၊ ငါတို့က ဣသရေလအမျိုးအနွယတွေ ဖြစ်တယ်၊ ယာကုပ် အမျိုးအနွယ်တွေ ဖြစ်တယ်လို့ ဆိုခဲ့ကြတယ်လေ။ အဲဒါဆို ဘုရားက ငါတို့ကို မောဘအမျိုးအနွယ်တွေ ဖြစ်တယ်လို့ ဘာလို့ ပြောရတာလဲ။” ဟု တွေးမိသည်။ ကျွန်မက ဤသည်ကို တကယ် လက်မခံနိုင်ခဲ့ပါ။ သို့ရာတွင် ထို့နောက် “ဘုရားနှုတ်ကပတ်တော်တွေ အားလုံးက သမ္မာတရားပဲ၊ သူက အဖြစ်မှန်တွေကိုပဲ ထုတ်ဖော်ပြောတယ်။ ဒါ မမှားနိုင်ဘူး။ ငါက ဘာကြောင့် မောဘရဲ့အမျိုးအနွယ် ဖြစ်ရတာလဲ။ ငါက ဘာလို့ တရုတ်ပြည်မှာ မွေးလာတာလဲ။” ဟု စဉ်းစားမိသည်။ ကျွန်မက နောက်ဆုံးသောကာလမှာ ဘုရားသခင်၏ တရားစီရင်ခြင်းနှင့် သန့်စင်ခြင်း အမှုအတွက် အဦးဆုံးလူများထဲမှာ ပါဝင်သောကြောင့်၊ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို ဦးဆုံး တွေ့ကြုံရသူများထဲက တစ်ယောက် ဖြစ်သည်၊ ပြီးလျှင် ကပ်ဘေးများမတိုင်မီအချိန်တွင် စံပြ ယုံကြည်သူတစ်ယောက်၊ အောင်မြင်သူတစ်ယောက်အဖြစ် ပြုလုပ်ခံရမည့်သူတစ်ယောက် ဖြစ်သည်၊ သို့ဖြစ်၍ ကျွန်မ၏ အဆင့်အတန်းက အခြားတိုင်းပြည်များက ဘုရားသခင် ရွေးကောက်ထားသူများထက် အများကြီး သာမည်ဟု ထင်ခဲ့ပါသည်။ သို့ရာတွင် ကျွန်မက မောဘ၏ အမျိုးအနွယ် တစ်ယောက်ဖြစ်သည်ကို အံ့ဩသွားပါသည်။ ဘုရားသခင်၏ ကျိန်ခြင်းကို ခံရသည့်အပြင်၊ ကိုယ်ကျင့်တရား မဲ့ခြင်း၏ ရလဒ်တစ်ခုလည်း ဖြစ်နေသည်။ လူသားများ အားလုံးထဲမှာ ကျွန်မက အနိမ့်ကျဆုံး၊ အယုတ်ညံ့ဆုံး ဖြစ်နေသည်။ မယုံကြည်သူများက ထိုအကြောင်း သိသွားပါက၊ ကျွန်မကို မည်သို့ ထင်ကြမည်နည်း။ မယုံကြည်သူများဖြစ်သည့် ကျွန်မ၏ မိသားစုဝင်များကပါ မည်သည့်အရာ ပြောလာကြမည်နည်း။ ကျွန်မက ယုံကြည်ခြင်းအတွက် ဆင်းရဲဒုက္ခခံပြီး မိမိကိုယ်ကိုယ် အသုံးခံရင်းနှင့်၊ မိမိအိမ်နှင့် မိမိအလုပ်ကို စွန့်လွှတ်ခဲ့ခြင်း ဖြစ်သည်။ သို့ရာတွင် နောက်ဆုံး၌ ကျွန်မက မောဘ၏ အမျိုးအနွယ် တစ်ယောက်ဖြစ်လေသည်။ အလွန် မျက်နှာပျက်စရာ၊ ရှက်စရာကောင်းသည့် ကိစ္စဖြစ်သည်။ ကျွန်မမှာမူ ဆိတ်ဆိတ်နေပြီး ခံနေရတော့မည်ဟု တွေးမိသည်။ ဤကာလတစ်လျှောက်လုံးမှာ ကျွန်မက ကိုယ်ကျင့်တရားမဲ့ခြင်း၏ ရလဒ်တစ်ခု ဖြစ်သည့် မောဘ၏အမျိုးအနွယ် တစ်ယောက် ဖြစ်သည်ကို တွေးလိုက်မိတိုင်း၊ တော်တော်ကို ရှက်မိသည်၊ မိမိမျက်နှာကို မပြဝံ့ခဲ့ပါ။ တစ်ခါဆို မည်သည့်အရာမျှ စားလည်းမစား၊ အိပ်လည်း မအိပ်ဘဲနှင့်၊ အိမ်မှာပဲ အကြာကြီး နေနေမိသည်။ အိမ်ထဲမှာလည်း မည်သည့်အရာမျှကို လုပ်ချင်ကိုင်ချင်စိတ် မရှိခဲ့ပါ။ စိတ်နှလုံးထဲမှာမူ “ငါက မောဘရဲ့ အမျိုးအနွယ် တစ်ယောက်ဆိုတာ ဖြစ်နိုင်ပါ့မလား။ ငါ့ရဲ့မျိုးရိုးနဲ့ အဆင့်အတန်းက အဲဒီလောက် နိမ့်ကျနိုင်ပါ့မလား။” ဟု မပြတ်တမ်းကို မကျေမနပ်ဖြစ်နေမိသည်။ ကျွန်မ အဖြစ်က ချမ်းသာသည့် မိသားစုတစ်ခုမှာ ကြီးပြင်းလာပြီး၊ မိမိကိုယ်ကိုယ် ဆွေကြီးမျိုးကြီးဟု ထင်ပြီး ဂုဏ်ယူနေရာကနေ၊ တစ်ရက်မှာ မိမိက ယုတ်ညံ့သည့်ဘဝကနေ လာပြီး ဤမျိုးနွယ်ဝင် မဟုတ်ဟု မိမိဘဝမှန်ကို ရုတ်တရက် သိလိုက်ရသည့် လူတစ်ယောက်ကဲ့သို့ ဖြစ်သည်။ ကျွန်မစိတ်ထဲမှာ ဝမ်းနည်းခြင်းများ၊ ကူရာမဲ့ခြင်းများ၊ စိတ်ပျက်ခြင်းများနှင့် ဗြောင်းဆန်နေသည်။ ဤအဖြစ်မှန်ကို ကျွန်မက လက်မခံနိုင်ဘဲ ဖြစ်နေသည်။ ဟုတ်တာပေါ့။ ကျွန်မစိတ်ထဲမှာ မကျေနပ်ခြင်းများ၊ အဆိုးမြင်ခြင်းများ၊ အထင်မှားခြင်းများနှင့် ပြည့်နေသည်။ မောဘ၏အမျိုးအနွယ် တစ်ယောက်ဆိုတော့၊ ကျွန်မက ကျိန်ဆိုခြင်းခံရပြီ။ ဘုရားသခင်က ကျွန်မကို မည်သည့်အခါမျှ ကယ်တင်တော့မည်မဟုတ်ဟု ထင်မိသည်။ ယင်းကို စဉ်းစားလေလေ၊ ကျွန်မက မတရားခံရသည်ဟု တွေးမိလေလေ ဖြစ်သည်။ ကျွန်မစိတ် အလေးကြီးတစ်ခု ဖိထား၍ အသက်ရှူမရသကဲ့သို့ ဖြစ်နေသည်။ ကျွန်မက ရေချိုးခန်းထဲမှာ တစ်ယောက်တည်း တိတ်တိတ်လေး သွားငိုတတ်သည်။... ဤအချိန်တုန်းက လူတိုင်း ဝမ်းနည်းခဲ့ကြခြင်း ဖြစ်သည်။ အချို့လူများက ထိုအကြောင်း ထုတ်ပြောမိသည်နှင့် ငိုကြသည်။

ကျွန်မတို့က ဤကဲ့သို့ ဒုက္ခဆင်းရဲ ရောက်နေစဉ်တွင်၊ အနန္တတန်ခိုးရှင်ဘုရားသခင်က သူ့နှုတ်ကပတ်တော်များ ဖြစ်သည့် “မောဘ၏ သားစဉ်မြေးဆက်များကို ကယ်တင်ခြင်း အဓိပ္ပါယ်” ကို ထုတ်ပြန်ပြီး၊ ကျွန်မတို့၏အခြေအနေကို ထုတ်ဖော်ပြသည်၊ သူ့အလိုတော်က မည်သို့ရှိသည်ကိုလည်း ပြောသည်။ ဘုရားသခင်ထံမှ ဤနှုတ်ကပတ်တော်များကို ကျွန်မ ဖတ်ရသည်၊ “အစအဦး၌ ငါသည် သင်တို့ကို ဘုရားသခင်၏ လူမျိုးနေရာ ပေးခဲ့ချိန်တွင်၊ သင်တို့သည် အခြားမည်သူမဆိုထက် သာ၍ ကြီးမားသော ဝမ်းမြောက်မှုဖြင့် မြူးထူးခုန်ပေါက်ခဲ့ကြသည်။ သို့သော် သင်တို့သည် မောဘ၏ သားစဉ်မြေးဆက်များ ဖြစ်သည်ဟု ငါပြောလျှင်ပြောချင်း၊ သင်တို့ မည်ကဲ့သို့ ဖြစ်ခဲ့ကြသနည်း။ သင်တို့အားလုံး တစ်စစီ ပြိုလဲကုန်သည်။ သင်တို့၏ ဝိညာဉ်အသက်တာမှာ အဘယ်မှာနည်း။ သင်တို့၏ နေရာနှင့်ဆိုင်သော အမြင်မှာ အလွန် အားကောင်းလွန်းသည်။...အလွန် မတရားခံခဲ့ရသည်ဟု သင်တို့ ခံစားရဖို့ မည်သည့် ဒုက္ခဆင်းရဲမျိုးကို သင်တို့ ခံရပ်ခဲ့ကြရပြီးပြီနည်း။ ဘုရားသခင်က သင်တို့ကို အတိုင်းအတာတစ်ခုအထိ ညှဉ်းပန်း ပြီးသည်နှင့်တစ်ပြိုင်နက်၊ သူသည် သင့်ကို ရှုတ်ချဖို့ ရည်ရွယ်လျက် လာခဲ့သည့်အလား သူ ပျော်ရွှင်လိမ့်မည်ဖြစ်ပြီး၊ သင့်ကို ရှုတ်ချကာ ဖျက်ဆီးပြီးနောက်၊ သူ၏ အမှုပြီးဆုံးမည်ဟု သင်တို့ ထင်ကြသည်။ ယင်းမှာ ငါပြောခဲ့သောအရာလော။ သင်တို့၏ မျက်စိကန်းခြင်းကြောင့် ထိုသို့ သင်တို့တွေးထင်ကြသည် မဟုတ်လော။ ယင်းမှာ သင်တို့ကိုယ်တိုင်သည် ကောင်းစွာ လုပ်ဆောင်ရန် မကြိုးပမ်းခြင်းလော၊ သို့မဟုတ် သင်တို့ကို ငါတမင်တကာ ရှုတ်ချခြင်းလော။ ငါသည် ထိုအရာကို မည်သည့်အခါမျှ မလုပ်ဆောင်ဖူးပေ- ယင်းသည် သင်တို့ကိုယ်တိုင် ကြံဆခဲ့သည့် အရာတစ်ခု ဖြစ်သည်။ ယင်းသည် ဘယ်သောအခါမျှ ငါ အမှုပြုသည့်ပုံ လုံးဝ မဟုတ်သကဲ့သို့ ငါသည် ထိုရည်ရွယ်ချက်လည်း မရှိပေ။ သင်တို့ကို ငါ အမှန်တကယ် ဖျက်ဆီးလိုခဲ့ပါက၊ ထိုသို့သော ဆင်းရဲဒုက္ခခံရန် လိုအပ်မည်လော။ သင်တို့ကို ငါတကယ်ဖျက်ဆီး လိုခဲ့ပါက၊ သင်တို့ကို ငါအလွန်လေးနက်စွာ စကားပြောရန် လိုအပ်မည်လော။ ငါ၏ အလိုမှာ ဤသို့ဖြစ်သည်- သင်တို့ကို ငါကယ်တင်ပြီးသည့် အချိန်သည်၊ ငါအနားယူနိုင်သည့် အချိန် ဖြစ်လိမ့်မည်။ လူတစ်ဦးသည် နိမ့်ကျလေလေ၊ ၎င်းတို့သည် ငါ၏ကယ်တင်ခြင်း ခံရသည့်အရာ ဖြစ်လေလေ ဖြစ်သည်။ သင်တို့သည် ပို၍ တက်ကြွစွာ ဝင်ရောက်နိုင်လေလေ ငါသည် သာ၍ပျော်လေလေ ဖြစ်မည်။ သင်တို့ တစ်စစီပြိုလဲလေလေ ငါ ဝမ်းနည်းလေလေ ဖြစ်သည်။ သင်တို့သည် အမြဲ ဟန်ပါပါလျှောက်ပြီး ပလ္လင်ကို အရယူလိုကြသည်- ငါ သင်တို့ကို ပြောမည်- ယင်းသည် သင်တို့ကို ညစ်ညူးခြင်းမှ ကယ်တင်သော လမ်းကြောင်း မဟုတ်။ ပလ္လင်ပေါ်တွင် ထိုင်ခြင်းတည်းဟူသော စိတ်ကူးသည် သင်တို့ကို မစုံလင်စေနိုင်။ ယင်းမှာ လက်တွေ့မကျပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မောဘ၏ သားစဉ်မြေးဆက်များကို ကယ်တင်ခြင်း အဓိပ္ပါယ်) ဤသည်ကို ဖတ်မိသည့်အခါ၊ ကျွန်မ တော်တော် အပြစ်ရှိသလို ခံစားခဲ့ရသည်။ ကျွန်မတို့က နိုင်ငံတော်သားများ ဖြစ်လာလိမ့်မည်။ အောင်မြင်သောသူများ၊ စံနမူနာများအဖြစ် ပြုလုပ်ခံရလိမ့်မည် ဆိုပြီး၊ ဘုရားသခင် ပြောသည့်အခါ ယခင်က ကျွန်မ မာနထောင်လွှားခဲ့ပြီး၊ မိမိကိုယ်ကိုယ် ဘယ်သူမှန်း မသိခဲ့ပုံများကို စဉ်းစားမိသည်။ ကျွန်မက ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံသည့် အဦးဆုံးလူများထဲက တစ်ယောက်၊ ပြီးလျှင် စုံလင်ခြင်းကို အဦးဆုံးခံရသူများထဲမှာလည်း ပါဝင်သောကြောင့်၊ ကျွန်မက အခြားတိုင်းပြည်များက ဘုရားသခင်ရွေးကောက်ထားသူများထက် ပိုမြင့်သည့်အဆင့်အတန်း ရှိရမည်ဟု ယုံကြည်ခဲ့သည်။ မိမိကိုယ်ကိုယ် မော်ကြွားခြင်းများ၊ ကျေနပ်မိခြင်းများ အပြည့်နှင့် ဖြစ်သည်။ ကျွန်မတို့ကို မောဘ၏အမျိုးအနွယ်များ ဖြစ်သည်ဟု ဘုရားသခင်က ထုတ်ဖော်သည့်အချိန်ကျမှ၊ ကျွန်မက နိမ့်ကျသည့် မျိုးရိုးအဆင့်အတန်းကဖြစ်သည်၊ ဘုရားသခင်၏ကျိန်ဆိုခြင်းကို ခံရသည်တို့ကို မြင်ခဲ့သည်။ ဘုရားသခင်က ကျွန်မကို မည်သည့်အခါမျှ ကယ်တင်မည်မဟုတ်ဟု ထင်မိသည်။ ထို့ကြောင့် အဆိုးမြင်ခြင်းများ ဖြစ်ပြီး၊ စိတ်ညစ်၍ မဆုံးနိုင်ခဲ့ပါ။ ကျွန်မက အဆင့်အတန်းကို လိုချင်စိတ် ပြင်းထန်လွန်းသကဲ့သို့၊ ကျွန်မ၏ ဝိညာဉ်အသက်တာကလည်း တကယ် ကင်းမဲ့နေသည်ကို နားလည်ခဲ့မိသည်။ တကယ်တော့ ဘုရားသခင်က ကျွန်မတို့ကို မောဘ၏အမျိုးအနွယ်များ ဖြစ်သည်ဟု ဖော်ထုတ်ပြသော်လည်း၊ ကျွန်မတို့ကို မကယ်တင်တော့ဟု လုံးဝ မပြောခဲ့ပါ။ တကယ်တမ်းတွင် အညစ်ညမ်းဆုံး အကျင့်ပျက်ဆုံး လူများဖြစ်သည့် ကျွန်မတို့သည် ဘုရားသခင်၏ကယ်တင်ခြင်းကို ခံရခွင့် ရနိုင်ကြဖို့အလို့ငှာ၊ ကျွန်မတို့ကို တရားစီရင်ဖို့ ပြစ်တင်ဆုံးမဖို့၊ ရေလောင်းထောက်ပံ့ဖို့အတွက်၊ သူက အဆင်းနီသည့်နဂါးကြီး၏တိုင်းပြည်မှာ လူ့ဇာတိခံယူပြီး၊ သမ္မာတရားများကို ဖော်ပြခဲ့ခြင်း ဖြစ်သည်။ ဘုရားသခင်၏ ညှာတာသည့် ရည်ရွယ်ချက်များက ယင်းတို့ အားလုံး၏ နောက်ကွယ်မှာ ရှိနေခြင်း ဖြစ်သည်။ သို့ရာတွင် ကျွန်မက ဘုရားသခင်၏အလိုကို နားမလည်ခဲ့ပါ။ မောဘ၏အမျိုးအနွယ် တစ်ယောက်ဖြစ်သည့်၊ ကျွန်မကဲ့သို့ ညစ်ညမ်းနိမ့်ကျသည့်သူ တစ်ယောက်ကို ဘုရားသခင်က အမုန်းတီးဆုံး အရွံရှာဆုံး ဖြစ်လိမ့်မည်၊ ကျွန်မကို မည်သည့်နည်းနှင့်မျှ ကယ်တင်မည် မဟုတ်ဟု တွေးခဲ့မိသည်။ မကျေမနပ်နှင့် အထင်လွဲခြင်းများ ဖြစ်ပြီး၊ အပျက်သဘောဆောင်လာသည်။ ဘုရားသခင်ကို အတိုက်အခံ လုပ်လာခဲ့သည်။ ကျွန်မက တော်တော်ကို အဆင်အခြင်မဲ့ခဲ့ခြင်း ဖြစ်သည်။ ထို့နောက် သိပ်မကြာခင်ပဲ၊ ဘုရားသခင်၏ ဤနှုတ်ကပတ်တော်များကို ကျွန်မ ဖတ်မိသည်၊ “သင်တို့သည် မောဘ၏သားစဉ်မြေးဆက်များ ဖြစ်ကြသည်ကို မသိကျိုးကျွန် ပြုလျက်ပင်၊ သင်တို့၏သဘာဝဗီဇ၊ သို့မဟုတ် သင်တို့၏ မွေးရပ်မြေသည် အမြင့်မြတ်ဆုံး အမျိုးအစားလော။ သင်တို့သည် သူ၏သားစဉ်မြေးဆက်များ ဖြစ်ကြသည်ကို မသိကျိုးကျွန် ပြုလျက်ပင်၊ သင်တို့အားလုံးသည် မောဘ၏ သားစဉ်မြေးဆက်များ စစ်စစ် ဖြစ်ကြသည် မဟုတ်လော။ အချက်အလက်များနှင့်ဆိုင်သည့် အမှန်တရားသည် ပြောင်းလဲနိုင်သလော။ သင်တို့၏ သဘာဝကို ယခု ဖော်ထုတ်ခြင်းသည် အချက်အလက်များနှင့်ဆိုင်သော အမှန်တရားကို မှားယွင်းစွာဖော်ပြသလော။ သင်တို့၏ ခယဝယလုပ်ခြင်း၊ သင်တို့၏အသက်တာများနှင့် သင်တို့၏ အကျင့်စရိုက်များကို ကြည့်လော့- သင်တို့သည် လူသားမျိုးနွယ်ကြား နိမ့်ကျသူများထဲမှ အနိမ့်ကျဆုံး ဖြစ်သည်ကို မသိကြသလော။ သင်တို့သည် ကြွားစရာ မည်သည့်အရာ ရှိသနည်း။ လူ့အဖွဲ့အစည်းထဲရှိ သင်တို့၏ အဆင့်အတန်းကို ကြည့်လော့။ သင်တို့သည် အနိမ့်ကျဆုံး အဆင့်၌ ရှိသည် မဟုတ်လော။ ငါသည် မမှန်မကန် ပြောလေပြီဟု သင်တို့ ထင်သလော။ အာဗြဟံသည် ဣဇာက်ကို ပူဇော်ခဲ့သည်- သင်တို့သည် မည်သည့်အရာကို ပူဇော်ကြပြီးပြီနည်း။ ယောဘသည် အရာရာကို ပူဇော်ခဲ့သည်- သင်တို့သည် မည်သည့်အရာကို ပူဇော်ကြပြီးပြီနည်း။ လူများစွာတို့သည် မှန်သောလမ်းခရီးကို ရှာဖွေရန်အလို့ငှာ မိမိတို့၏ အသက်များကို ပေးကြပြီးဖြစ်သည်၊ လည်စင်းခံကြပြီးဖြစ်ကာ မိမိတို့အသွေးကို သွန်းကြပြီးဖြစ်သည်။ ထိုအဖိုးအခကို သင်တို့ ပေးကြပြီးပြီလော။ နှိုင်းယှဉ်ခြင်းအရ၊ သင်တို့သည် ထိုသို့ ကြီးမားသော ကျေးဇူးတော်ကို မွေ့လျော်ခံစားရန် အရည်အချင်း လုံးဝ မပြည့်မီကြပေ။ သင်တို့သည် မောဘ၏သားစဉ်မြေးဆက်များ ဖြစ်သည်ဟု ယနေ့ဆိုခြင်းသည် မတရားသလော။ သင်တို့ကိုယ်သင်တို့ အထင်မကြီးကြလွန်းနှင့်။ သင်၌ ဝါကြွားစရာ မည်သည့်အရာမျှ မရှိပေ။ ထိုသို့သော ကြီးမားသည့် ကယ်တင်ခြင်း၊ ထိုသို့သော ကြီးမားသည့် ကျေးဇူးတော်ကို သင်တို့အား အခမဲ့ပေးထားခြင်းဖြစ်သည်။ သင်တို့သည် မည်သည့်အရာကိုမျှ စွန့်လွှတ်ရခြင်း မရှိသော်လည်း၊ ကျေးဇူးတော်ကို အခမဲ့ မွေ့လျော်ခံစားကြသည်။ သင်တို့ မရှက်ကြသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မောဘ၏ သားစဉ်မြေးဆက်များကို ကယ်တင်ခြင်း အဓိပ္ပါယ်) ဘုရားသခင်၏မေးခွန်းများ တစ်ခုစီတိုင်းက ကျွန်မ၏ စိတ်နှလုံးတံခါးကို ခေါက်ခဲ့ခြင်း ဖြစ်သည်။ တော်တော်လည်း ရှက်မိသကဲ့သို့၊ အရမ်းလည်း အနေရခက်မိခဲ့သည်။ ခေတ်ကာလများ တစ်လျှောက်လုံးက သန့်ရှင်းသူများအကြောင်း ကျွန်မ စဉ်းစားကြည့်သည်။ သူတို့က ဘုရားသခင်ကို အစဉ်အမြဲ ချစ်ခင်ပြီး နာခံခဲ့ကြသည်။ စမ်းသပ်မှုကြီးများ ကြုံရသည့်အခါလည်း၊ ဘုရားသခင်ကို လုံးဝ အပြစ်မတင်ခဲ့ကြပါ။ ဘုရားသခင်ကိုသာ သက်သေရပ်တည်ပြီး၊ သူ၏ သဘောကျမှုနှင့် ကောင်းချီးများကို ရခဲ့ကြသည်။ အာဗြဟံက သူ့အချစ်ဆုံးသား ဖြစ်သည့် ဣဇာက်ကို ဘုရားသခင်ထံ ပူဇော်ပြီး ဘုရားသခင်၏ အမိန့်များကို နာခံခဲ့သည်။ သူက ဘုရားသခင်ကို စည်းကမ်းချက်များ ညှိနှိုင်းခြင်းမျိုး မရှိခဲ့သကဲ့သို့၊ ဘုရားသခင်နှင့်လည်း မငြင်းခုံခဲ့ပါ။ အကြွင်းမဲ့ နာခံခဲ့ခြင်း ဖြစ်ပါသည်။ ယောဘကလည်း စမ်းသပ်မှုကြီးနှင့် ကြုံပြီး၊ သူ့မိသားစု၏ ပစ္စည်းဥစ္စာများအားလုံးနှင့် သူ့ကလေးများ အားလုံးကို ဆုံးရှုံးခြင်းများ၊ သူ့တစ်ကိုယ်လုံး အနာစိမ်း ပေါက်ခြင်းများ ဖြစ်ခဲ့သော်လည်း၊ သူက ဘုရားသခင်ကို ဆက်ပြီး ချီးမွမ်းသည့်အပြင်၊ ယခုကဲ့သို့ပင် ပြောခဲ့သည်၊ “ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နုတ်သိမ်းတော်မူ၏၊ ယေဟောဝါ၏ နာမတော်သည် မင်္ဂလာရှိပါစေဟု ဆိုလေ၏။” (ယောဘ ဝတ္ထု ၁:၂၁) သို့ရာတွင် ကျွန်မက အဆင်းနီသည့်နဂါးကြီး၏ တိုင်းပြည်မှာ မွေးလာသည်၊ လူငယ် ဘဝကတည်းက ဘုရားမဲ့ဝါဒ၊ ဆင့်ကဲဖြစ်စဉ်၊ ရုပ်ဝါဒတို့ကို သင်ကြားရသည်။ ဘုရားသခင်ကို မည်သို့ကိုးကွယ်ရမည်ကို သိဖို့ဝေးစွ၊ ဘုရားသခင် ရှိသည်ကိုပင် လုံးဝ မသိခဲ့ပါ။ ကျွန်မ၏ယုံကြည်ခြင်းဆိုသည်မှာ ဘုရားသခင်၏ကျေးဇူးတော်နှင့် ကောင်းချီးများကို ရဖို့သက်သက်သာ ဖြစ်သည်။ သို့မှသာ နောက်ပိုင်းမှာ ကျွန်မအနေနှင့် ကောင်းကင်နိုင်ငံကို ဝင်ရောက်နိုင်မည်၊ ကောင်းမွန်သည့် ပန်းတိုင်တစ်ခု ရနိုင်မည် ဖြစ်သည်။ မည်သည့်အဆင့်အတန်းမျှလည်း မရှိ၊ မည်သို့ ကောင်းချီးများမျှလည်း မရဘဲ၊ စမ်းသပ်မှုတစ်ခုကို ကြုံရသည့်အချိန် ရောက်သည့်အခါ၊ ကျွန်မက အထင်မှားပြီး မကျေမနပ် ဖြစ်သည်။ အပျက်သဘောဆောင်ပြီး၊ ဘုရားသခင်ကို ဆန့်ကျင်လာသည်။ ကျွန်မက အမှန်တကယ် နာခံခဲ့ခြင်းမဟုတ်ပါ။ ကိုယ်တော့်ကို ဘုရားသခင်အဖြစ် သဘောထားခဲ့ခြင်း မဟုတ်ပါ။ ဤကဲ့သို့ ယုံကြည်ခြင်းနှစ်များတစ်လျှောက်လုံးမှာ၊ ဘုရားသခင်၏ နှုတ်ကပတ်တော်များ၏ အာဟာရနှင့် ဘုရားသခင့်အမှုတော်၏ တစ်ဆင့်ချင်း လမ်းပြခြင်းများကို ကျွန်မက အကန့်အသတ်မရှိ ခံစားနေခဲ့ရတာပါ။ သို့ရာတွင် ကျွန်မက ကိုယ်တော့်ချစ်ခြင်းကို ပြန်ဆပ်ဖို့၊ မိမိတာဝန်ကို ကောင်းအောင် မလုပ်ခဲ့သည့်အပြင်၊ ကျွန်မဘက်က ကိုယ်တော့်ကို ပြန်ပေးသည်မှာ အထင်မှားခြင်းများ၊ မကျေမနပ်ဖြစ်ခြင်းများ၊ ပုန်ကန်ခုခံခြင်းများ ရှိခဲ့သည်။ ကျွန်မက မည်သို့ယုံကြည်သူမျိုး ဖြစ်ခဲ့သနည်း။ သို့ရာတွင် မိမိကိုယ်ကိုယ် ကျွန်မက ဘုရားသခင်၏ချစ်ခြင်းကို ခံရသည့်သူ၊ သူ့အတွက် အရေးပါသည့်သူဟု ထင်လာခဲ့သေးသည်။ ပြီးလျှင် ကျွန်မက အခြားမည်သည့်နိုင်ငံများမှမဆို ဘုရားသခင် ရွေးကောက်ထားသူများထက် ပိုမြင့်သည့် အဆင့်အတန်းရှိသည်၊ ဘုရားသခင်၏ဆုလာဘ်များနှင့် ကောင်းချီးများ ရဖို့ ကျွန်မသာ အရည်အချင်းအမီဆုံး ဖြစ်သည်တို့ကို တွေးခဲ့ပါသည်။ မည်သည့်အရာက မည်သို့ ဖြစ်သည်ကို မသိလောက်အောင်၊ ကျွန်မက မာနထောင်လွှားလွန်းခဲ့ခြင်း ဖြစ်သည်။ မိမိကိုယ်ကိုယ် သိနားလည်မှုဆိုသည်မှာ လုံးဝ မရှိခဲ့ပါ။ ကျွန်မ၏ညစ်ညမ်းသည့် နိမ့်ကျသည့် မျိုးရိုးကို ဘုရားသခင်က ထုတ်ဖော်မပြောခဲ့ပါက၊ ကျွန်မက မိမိကိုယ်ကိုယ် ယာကုပ်၏ လူမျိုး ၁၂ မျိုးထဲမှာ ပါဝင်သည်၊ မိမိကိုယ်ကိုယ် ဒါဝိဒ်၏အမျိုးအနွယ်တစ်ယောက်၊ ဣသရေလ၏ကလေးငယ်တစ်ယောက် ဖြစ်သည်ဟု ထင်နေဦးမည် ဖြစ်သည်။ ကျွန်မက တကယ်ကို ရှက်ရကောင်းမှန်း မသိခဲ့ခြင်း ဖြစ်သည်။ ယခုအခါ ကျွန်မ၏ကိုယ်ပိုင်လက္ခဏာနှင့် အဆင့်အတန်းကို သိပြီဖြစ်သောကြောင့်၊ သိုသိုသိပ်သိပ်သာ နေထိုင်ပါသည်။ ယခင်ကကဲ့သို့ မာန်မာန မရှိတော့ပါ။ ဘုရားသခင်ရှေ့မှောက်မှာ အသိစိတ်နည်းနည်းလည်း ရနေပြီ ဖြစ်သည်။ ဤသည်မှာ ကျွန်မအတွက် ဘုရားသခင်၏ ကယ်တင်ခြင်း ဖြစ်ခဲ့ပါသည်။ ကျွန်မအနေနှင့် ဘုရားသခင်အပေါ်မှာ အလွန်အကျွံ တောင်းဆိုမှုများ မထားသင့်ပါ။ နောက်ဆုံးမှာ ကျွန်မအနေနှင့် ကောင်းမွန်သည့်ရလဒ်တစ်ခု၊ ပန်းတိုင်တစ်ခု မရလျှင်ပင်၊ ဘုရားသခင် စီစဉ်သည်ကို နာခံပြီး၊ သူ၏ ဖြောင့်မတ်မှုကို ချီးမွမ်းနေဦးမည် ဖြစ်သည်။

နောက်ပိုင်းမှာ အနန္တတန်ခိုးရှင်ဘုရားသခင်၏ နှုတ်ကပတ်တော်များကို ပိုပြီး ဖတ်မိသည်၊ မောဘ၏ အမျိုးအနွယ်များကြားမှာ အမှုတော်ပြုနေသည့် ဘုရားသခင်၏ ရည်ရွယ်ချက်ကိုလည်း ပိုပြီး နားလည်ခဲ့ပါသည်။ ဘုရားသခင်၏ နှုတ်ကပတ်တော်များက ပြောဆိုသည်မှာလည်း ဤအတိုင်း ဖြစ်သည်ကို မြင်ခဲ့သည်။ “မောဘ၏ သားစဉ်မြေးဆက်များအပေါ် ယခု အမှုပြုရန်မှာ အကြီးမားဆုံးသော အမှောင်ထဲသို့ ကျဆင်း သွားကြပြီးဖြစ်သူများကို ကယ်တင်ရန် ဖြစ်သည်။ ၎င်းတို့သည် ကျိန်ဆဲခြင်းကို ခံခဲ့ရသော်လည်း၊ ၎င်းတို့အားလုံးသည် အစကတည်းက မိမိတို့၏ စိတ်နှလုံးများထဲတွင် ဘုရားသခင် မရှိခဲ့ကြသည့် လူများဖြစ်သောကြောင့် ဘုရားသခင်သည် ၎င်းတို့ထံမှ ဘုန်းအသရေကိုရရန် လိုလားလျက်ရှိသည်။ မိမိတို့၏ စိတ်နှလုံးများထဲတွင် ဘုရားသခင် မရှိသောသူတို့ကို သူ့အား နာခံစေပြီး ချစ်စေခြင်းသည်သာ စစ်မှန်သော သိမ်းပိုက်ခြင်း ဖြစ်ကာ၊ ထိုသို့သော အမှု၏အသီးအပွင့်သည် တန်ဖိုးအရှိဆုံးနှင့် ယုံကြည်လက်ခံနိုင်ဖွယ် အဖြစ်ဆုံး ဖြစ်သည်။ ဤအရာသည်သာ ဘုန်းအသရေ ရရှိခြင်းဖြစ်သည်- ဤသည်မှာ နောက်ဆုံးသောကာလတွင် ဘုရားသခင် ရရှိလိုသည့် ဘုန်းအသရေ ဖြစ်သည်။ ဤလူတို့သည် အဆင့်အတန်း နိမ့်ကျသော်လည်း၊ ၎င်းတို့ ယခုအခါ ထိုသို့ ကြီးမားသည့် ကယ်တင်ခြင်းကို ရရှိနိုင်ကြသည်မှာ အမှန်တကယ် ဘုရားသခင်၏ ချီးမြှောက်ခြင်း ဖြစ်သည်။ ဤအမှုသည် အလွန် အဓိပ္ပာယ်ရှိပြီး ဤလူတို့ကို သူ ရယူခြင်းမှာ တရားစီရင်ခြင်း မှတစ်ဆင့် ဖြစ်သည်။ သူ၏ ရည်ရွယ်ချက်မှာ ဤလူတို့ကို အပြစ်ပေးဖို့မဟုတ်ဘဲ၊ ၎င်းတို့ကို ကယ်တင်ဖို့ ဖြစ်သည်။ အကယ်၍ နောက်ဆုံးသောကာလ အတွင်းတွင် သူသည် ဣသရေလနိုင်ငံ၌ သိမ်းပိုက်ခြင်းအမှုကို လုပ်ဆောင်နေဆဲ ဖြစ်ပါက၊ ယင်းမှာ တန်ဖိုးရှိလိမ့်မည် မဟုတ်ပေ။ ယင်းက အကျိုးအမြတ် ဖြစ်ထွန်းခဲ့လျှင်ပင်၊ ယင်းသည် တန်ဖိုး သို့မဟုတ် ကြီးမားသော အရေးပါမှု တစ်ခုတလေ ရှိလိမ့်မည် မဟုတ်သကဲ့သို့၊ ဘုန်းအသရေအားလုံးကို သူရရှိနိုင်လိမ့်မည် မဟုတ်ပေ။...မောဘ၏သားစဉ်မြေးဆက်များဖြစ်သည့် သင်တို့အပေါ်၌ ယနေ့ အမှုပြုခြင်းသည် သင်တို့ကိုအရှက်ရစေရန် ရည်ရွယ်ခြင်း မဟုတ်ဘဲ၊ အမှု၏ အဓိပ္ပာယ်ကို ထုတ်ဖော်ပြရန် ဖြစ်သည်။ သင်တို့အတွက် ယင်းမှာ ကြီးမားသော ချီးမြှောက်မှုတစ်ခု ဖြစ်သည်။ အကယ်၍ လူတစ်ဦးသည် ဆင်ခြင်တုံတရားနှင့် ထိုးထွင်းသိမြင်မှု ရှိပါက၊ ၎င်းတို့က၊ ‘ကျွန်ုပ်သည် မောဘ၏သားစဉ်မြေးဆက်တစ်ဦး ဖြစ်သည်၊ ယနေ့ ထိုသို့သော ဘုရားသခင်၏ ကြီးမားသည့် ချီးမြှောက်ခြင်း သို့မဟုတ် ထိုသို့ကြီးမားသည့် ကောင်းချီးမင်္ဂလာများကို ရရှိခြင်းငှာ အမှန်တကယ် မထိုက်တန်ပါ။ ကျွန်ုပ် လုပ်ဆောင်ကာ ပြောဆိုသည့် အရာအားလုံး၌၊ ပြီးလျှင် ကျွန်ုပ်၏ အဆင့်အတန်းနှင့် တန်ဖိုးအရ၊ ကျွန်ုပ်သည် ဘုရားသခင်ထံမှ ထိုသို့ကြီးမားသော ကောင်းချီးမင်္ဂလာများနှင့် လုံးဝ မထိုက်တန်ပါ။ ဣသရေလလူမျိုးများသည် ဘုရားသခင်အတွက် ကြီးမားသော ချစ်ခြင်းမေတ္တာရှိကြပြီး၊ ၎င်းတို့ မွေ့လျော် ခံစားသော ကျေးဇူးတော်မှာ ၎င်းတို့အပေါ် ဘုရားသခင် အပ်နှင်းထားခြင်း ဖြစ်သော်လည်း၊ ၎င်းတို့၏ အဆင့်အတန်းသည် ကျွန်ုပ်တို့ထက် များစွာမြင့်မားသည်။ အာဗြဟံသည် ယေဟောဝါကို အလွန်ဆက်ကပ်ခဲ့ပြီး၊ ပေတရုသည် ယေရှုကို အလွန် ဆက်ကပ်ခဲ့ပါသည်- ၎င်းတို့၏ ဆက်ကပ်မှုမှာ ကျွန်ုပ်တို့ထက် အဆတစ်ရာ ကြီးမားခဲ့သည်။ ကျွန်ုပ်တို့၏ လုပ်ရပ်များပေါ် အခြေခံ၍၊ ကျွန်ုပ်တို့သည် ဘုရားသခင်၏ ကျေးဇူးတော်ကို မွေ့လျော် ခံစားခြင်းငှာ လုံးဝထိုက်တန်ခြင်း မရှိပါ’ ဟု ဆိုကြလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မောဘ၏ သားစဉ်မြေးဆက်များကို ကယ်တင်ခြင်း အဓိပ္ပါယ်) “မောဘ၏ သားစဉ်မြေးဆက်တို့သည် ကျိန်ဆဲခြင်းကို ခံခဲ့ရသည်၊ ထို့ပြင် သူတို့သည် ခေတ်နောက်ကျန်သော ဤနိုင်ငံ၌ မွေးဖွားလာခဲ့ကြသည်။ အမှောင်ထု၏ လွှမ်းမိုးမှုအောက်တွင် ရှိကြကုန်သော လူအားလုံးထဲတွင် မောဘ၏ သားစဉ်မြေးဆက်တို့သည် အဆင့်အတန်းအနိမ့်ဆုံးဖြစ်ကြသည်မှာ သံသယဝင်ဖွယ်ရာ မရှိပေ။ ဤလူတို့သည် ယခင်က အနိမ့်ကျဆုံးသော အဆင့်အတန်း ရှိခဲ့ဖူးသူများဖြစ်ကြသောကြောင့် သူတို့အပေါ်၌ လုပ်သော အလုပ်သည် လူသားတို့၏ အယူအဆများကို အကောင်းဆုံးချေဖျက်နိုင်စွမ်းရှိပြီး ဘုရားသခင်၏ အနှစ်ခြောက်ထောင် စီမံခန့်ခွဲမှုအစီအစဉ် တစ်ခုလုံးအတွက်လည်း အကျိုးအရှိဆုံးဖြစ်၏။ ဤလူတို့အကြား၌ ထိုသို့သောအလုပ်ကို လုပ်ခြင်းသည် လူသားတို့၏ အယူအဆများကို အကောင်းဆုံးချေဖျက်သည့် နည်းလမ်းဖြစ်ပြီး ထိုအလုပ်နှင့် ဘုရားသခင်သည် ခေတ်တစ်ခေတ်ကို အစပျိုး၏။ ထိုအလုပ်နှင့် သူသည် လူသားတို့၏ အယူအဆအားလုံးကို ချေဖျက်၏။ ထိုအလုပ်နှင့် ကျေးဇူးတော်ခေတ်တစ်ခေတ်လုံး၏ အလုပ်ကို အဆုံးသတ်လေသည်။ သူ၏ပထမအလုပ်ကို ဣသရေလပြည်၏ နယ်နိမိတ်အတွင်းရှိ ယုဒပြည်၌ ဆောက်ရွက်ခဲ့သည်။ တစ်ပါးအမျိုးသား တိုင်းနိုင်ငံများအကြားတွင် သူသည် ခေတ်သစ်ကို အစပျိုးရန်အလို့ငှာ မည်သည့်အလုပ်ကိုမျှ မလုပ်ခဲ့ပေ။ အလုပ်၏ နောက်ဆုံးအဆင့်ကို တစ်ပါးအမျိုးသားတို့အကြားတွင် ဆောင်ရွက်သည်သာမကသေးဘဲ ကျိန်ဆဲခြင်းခံထားရသော သူများအကြားတွင် ပို၍ဆောင်ရွက်၏။ ဤအချက်တစ်ချက်က စာတန်ကို အရှက်အခွဲနိုင်ဆုံးသော သက်သေဖြစ်သည်။ ဤအကြောင်းကြောင့် ဘုရားသခင်သည် စကြဝဠာထဲရှိ ဖန်ဆင်းရာအားလုံး၏ ဘုရားသခင်၊ အရာခပ်သိမ်း၏ သခင်၊ အသက်ရှိသမျှတို့ ကိုးကွယ်ရသည့်အရာ ‘ဖြစ်လာ’ လေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် ဖန်ဆင်းရာအားလုံး၏ သခင်ဖြစ်တော်မူ၏) ကျွန်မမှာ ဤ အယူအဆ ရှိခဲ့ဖူးသည်။ ဘုရားသခင်က မည်သူ့ကို ကယ်တင်ကို ကြိုပြီးပြဋ္ဌာန်းထားသည်။ ဤလူများက သူ ရွေးကောက်ထားသည့်လူများ ဖြစ်သည်။ သို့ဆိုလျှင် ကျွန်မတို့ တရုတ်လူမျိုးများက မောဘ၏ အမျိုးအနွယ်များ ဖြစ်သည်၊ ယုတ်ညံ့သည့်မျိုးရိုး၏ အယုတ်ညံ့ဆုံးများ ဖြစ်သည်၊ ပြီးလျှင် ဘုရားသခင်ကို လက်ခံမှုအနည်းဆုံး၊ ခုခံမှုအများဆုံး လုပ်သည့်သူများ ဖြစ်သကဲ့သို့၊ ဘုရားသခင်၏ ကျိန်ဆိုခြင်းနှင့် ပစ်ပယ်ခြင်းကိုလည်း ခံရသူများ ဖြစ်သောကြောင့်၊ သူက ကျွန်မတို့ကို လုံးဝ ကယ်တင်မည် မဟုတ်ပါ။ သို့ရာတွင် ဘုရားသခင် လုပ်ဆောင်ခဲ့သည့်အရာများက ဤကဲ့သို့ လုံးဝ မဟုတ်ပါ။ ကျွန်မတို့ကို နိမ့်ကျသည်ဆိုပြီး၊ သူက မပစ်ပယ်ခဲ့ပါ။ ကျွန်မတို့က ယုတ်ညံ့ပြီး အကျင့်ပျက်သောကြောင့်၊ ကျွန်မတို့ကို မကယ်တင်ဘဲ လက်လျှော့ခဲ့တာမျိုးလည်း မရှိခဲ့ပါ။ ထိုအစား မောဘအမျိုးအနွယ်များဖြစ်သည့် ကျွန်မတို့ကြားမှာ အမှုတော် ပြုဖို့အတွက်၊ အကြီးအကျယ် စော်ကားခြင်းများ၊ ဆင်းရဲဒုက္ခများကို သည်းခံရင်းနှင့်၊ ကိုယ်တော်တိုင် လူ့ဇာတိခံယူခဲ့သည်။ ကျွန်မတို့ကို သူ့နှုတ်ကပတ်တော်များနှင့် အကြိမ်ကြိမ် တရားစီရင်သည်၊ ပြစ်တင်ဆုံးမသည်၊ စမ်းသပ်စစ်ဆေးခဲ့သည်။ ထိုအရာများ အားလုံးက ကျွန်မတို့ကို သန့်စင်ပေးဖို့၊ ကယ်တင်ပေးဖို့ လုပ်ဆောင်ခဲ့ခြင်း ဖြစ်သည်။ ဘုရားသခင်၏ချစ်ခြင်းမေတ္တာက မည်မျှပင် ကြီးမားသနည်း။ သခင်ယေရှုက အပြစ်သားများနှင့်အတူ တစ်စားပွဲတည်း စားသောက်ခဲ့သကဲ့သို့ ဖြစ်သည်။ ကျွန်မတို့က ယုတ်ညံ့နိမ့်ကျလေလေ၊ ဘုရားသခင်၏ချစ်ခြင်းနှင့် ကယ်တင်ခြင်းက မည်မျှကြီးမားသည်ကို ပိုမြင်လေလေ ဖြစ်သည်။ မည်သို့ပင်ရှိပါစေ၊ ဘုရားသခင်က ကျွန်မတို့ကဲ့သို့ ဆိုးဆိုးဝါးဝါး အကျင့်ပျက်ဆုံး၊ ယုတ်ညံ့အနိမ့်ကျဆုံး လူများကို စာတန်၏ အမှောင်စွမ်းအားများထဲမှနေ ကယ်တင်ချင်ပါသည်။ ကျွန်မတို့အနေနှင့် သူ့ကို မွန်မွန်မြတ်မြတ် သက်သေခံနိုင်ဖို့အတွက်သာ ဖြစ်သည်။ ယင်းက စာတန်အတွက်မူ ရှက်စရာအကောင်းဆုံး ဖြစ်လိမ့်မည်။ ယင်းက မောဘ အမျိုးအနွယ်များ ကြားမှာ ဘုရားသခင်အမှုတော်၏ အဓိပ္ပာယ် ဖြစ်သည်။ ထို့အပြင် မောဘအမျိုးအနွယ်များကြားက ဘုရားသခင်၏ နောက်ဆုံးသောကာလ အမှုတော်သည် ကျွန်မတို့၏ အယူအဆများအားလုံးကို ပျောက်ပျက်စေခဲ့ပြီဖြစ်သည်။ သူက ဣသရေလအမျိုးများ၏ဘုရားသခင် ဖြစ်ရုံသာမကဘဲ၊ ဖန်ဆင်းခံ သတ္တဝါအားလုံး၏ ဘုရားသခင်လည်း ဖြစ်သည်ကို ကျွန်မတို့ကို မြင်စေခဲ့ပြီ ဖြစ်သည်။ ကျွန်မတို့က မည်သည့်ဘဝမှာ မွေးဖွားသည်၊ မည်သည့်တိုင်းပြည် မည်သည့်လူမျိုးထဲမှာ ပါဝင်သည်၊ ကျွန်မတို့က ဣသရေလအမျိုးများဖြစ်မဖြစ်၊ မောဘအမျိုးအနွယ်များ ဖြစ်မဖြစ်၊ ဘုရားသခင်၏ ကောင်းချီးပေးခြင်း ခံရသူများ ဖြစ်မဖြစ်၊ ကျိန်ဆိုခြင်း ခံရသူများဖြစ်မဖြစ် ဆိုသည်တို့ကို သူက မကြည့်ပါ။ ကျွန်မတို့က ဖန်ဆင်းခံသတ္တဝါများ ဖြစ်နေသရွေ့၊ သမ္မာတရားကို အားထုတ်ပြီး ဘုရားသခင့်အမှုတော်ကို နာခံနေသရွေ့၊ ဘုရားသခင်၏ ကယ်တင်ခြင်းကို ခံရနိုင်ပါသည်။ ဘုရားသခင်က ဖန်ဆင်းခံသတ္တဝါ တစ်ဦးတစ်ယောက်စီတိုင်းအပေါ် တရားမျှတပြီး ဖြောင့်မတ်ပါသည်၊ တစ်ဦးတစ်ယောက်စီတိုင်းက သူ၏ကယ်တင်ခြင်း ခံရခွင့်ရှိကြသည်။ ဘုရားသခင်၏ နှုတ်ကပတ်တော်များကို ပိုပြီး ဆင်ခြင်လေလေ၊ မောဘအမျိုးအနွယ်များကြားက ဘုရားသခင်အမှုတော်၏ ကြီးမားသည့် ရည်ရွယ်ချက်ကို ပိုပြီး ခံစားမိသည့်အပြင်၊ အကျင့်ပျက်လူသားများအတွက် ဘုရားသခင်၏ချစ်ခြင်းနှင့် ကယ်တင်ခြင်းက မည်မျှ စစ်မှန်သည်ကို ကျွန်မ သိလာလေလေ ဖြစ်သည်။ သို့ရာတွင် ကံမကောင်းချင်တော့၊ ကျွန်မက သိပ်ပြီး အရည်အချင်းမရှိသည့်အပြင်၊ ဘုရားသခင်၏အမှုတော်ကို နားလည်မှုကလည်း အကန့်အသတ် ရှိနေသည်။ ကျွန်မ၏ ခံစားချက်များနှင့် နားလည်ခြင်းများကို နည်းနည်းသာ မျှဝေတတ်သည်။ ကောင်းသည့်သက်သေခံချက်မျိုး မပေးနိုင်ပါ။ ဘုရားသခင်ကို ကျွန်မ အများကြီး ပြန်ဆပ်ရမည် ဖြစ်သည်။

ယခု ပြန်စဉ်းစားကြည့်သည့်အခါ၊ မောဘ၏အမျိုးအနွယ် တစ်ယောက် ဖြစ်ခြင်းဆိုသည့် စမ်းသပ်မှုကို ခံရင်းနှင့်၊ ထိုအချိန်က နည်းနည်းလောက် ဆင်းရဲဒုက္ခရောက်ခဲ့သော်လည်း၊ ကျွန်မ၏ ကိုယ်ပိုင်လက္ခဏာနှင့် တန်ဖိုးကို ကျွန်မ သိလာခဲ့သည်။ လူသားမျိုးနွယ်ကို ကယ်တင်သည့် ဘုရားသခင်၏အမှုတော်နှင့် သူ၏ ဖြောင့်မတ်သည့် စိတ်သဘောထားကို နည်းနည်းလေး နားလည်မှုရခဲ့သည်။ ပြီးလျှင် ထိုအချိန်ကစပြီး ကျွန်မမှာ မာနထောင်လွှားခြင်းများ၊ မိမိကိုယ်ကိုယ် ကျေနပ်နေခြင်းများ သိပ်ပြီး မရှိတော့ပါ။ ကျွန်မက မည်မျှ နိမ့်ကျပြီး ပျက်စီးနေသည်၊ သူ၏ချစ်ခြင်းနှင့် ကယ်တင်ခြင်းကို မထိုက်တန်ဟု ခံစားမိလာသည်။ သူ့အပေါ် မျက်စိနောက်စရာ တောင်းဆိုချက်များကိုလည်း ထပ်ပြီး မလုပ်ဝံ့တော့ပါ။ ဘုရားသခင်က ကျွန်မအပေါ် မည်သို့ပြုမူပါစေ၊ မည်သို့ စီစဉ်ပါစေ၊ ကျွန်မမှာ လက်ခံနာခံချင်စိတ် ရှိပါသည်။ ဘုရားသခင် နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုကို အမှန်တကယ် လက်ခံပြီး၊ ကျွန်မ၏အသက်တာ စိတ်သဘောထားမှာ အပြောင်းအလဲတစ်ခုကို ရှာဖွေကြည့်လိုခဲ့သည်။ မောဘ၏အမျိုးအနွယ်တစ်ယောက် ဖြစ်နေဦးတော့၊ ကျွန်မက သမ္မာတရားကို အားထုတ်ပြီး၊ ဘုရားသခင်အတွက် သက်သေရပ်တည်နေရဦးမည် ဖြစ်သည်။ “‘ကျွန်ုပ်တို့သည် ဣသရေလအမျိုး မဟုတ်သော်လည်း၊ စွန့်ပစ်ခံရသည့် မောဘ၏ သားစဉ်မြေးဆက်များ ဖြစ်ကြပါသည်၊ ၎င်း၏အရည်အချင်းကို ကျွန်ုပ်တို့ တတ်စွမ်းနိုင်ခြင်း မရှိသည့် ပေတရု မဟုတ်ဘဲ၊ ယောဘလည်း မဟုတ်ပါ၊ ဘုရားသခင်အတွက် ဆင်းရဲဒုက္ခခံဖို့နှင့် မိမိကိုယ်ကိုယ် ဘုရားသခင်ထံ ဆက်ကပ်ဖို့ ပေါလု၏ စိတ်ဆုံးဖြတ်ချက်နှင့်ပင် ကျွန်ုပ်တို့ နှိုင်းယှဉ်၍ မရပါ၊ ပြီးလျှင် ကျွန်ုပ်တို့သည် အလွန် ခေတ်နောက်ကျကြသည်၊ ထို့ကြောင့် ဘုရားသခင်၏ ကောင်းချီးမင်္ဂလာများကို မွေ့လျော်ဖို့ အရည်အချင်း မပြည့်မီကြပါ။ ယနေ့ ဘုရားသခင်သည် ကျွန်ုပ်တို့ကို ချီမခဲ့ဆဲ ဖြစ်သည်။ ထို့ကြောင့် ဘုရားသခင်ကို ကျွန်ုပ်တို့ စိတ်ကျေနပ်စေရမည် ဖြစ်ပြီး၊ ကျွန်ုပ်တို့သည် လုံလောက်သော အရည်အသွေး သို့မဟုတ် အရည်အချင်းများ မရှိသော်လည်း၊ ဘုရားသခင်၏ အလိုကို ဖြည်ဆည်းဖို့ လိုလိုလားလား ရှိနေကြပါသည်- ဤသန္နိဌာန် ကျွန်ုပ်တို့၌ ရှိသည်။ ကျွန်ုပ်တို့သည် မောဘ၏ သားစဉ်မြေးဆက်များ ဖြစ်ကြပြီး ကျိန်ခြင်းခံခဲ့ရပါသည်။ ဤသည်မှာ ဘုရားသခင်က အမိန့်ပေးထားခဲ့ခြင်း ဖြစ်ကာ ကျွန်ုပ်တို့ ပြောင်းလဲနိုင်စွမ်း မရှိပါ၊ သို့သော် ကျွန်ုပ်တို့၏ အသက်ရှင်နေထိုင်ခြင်းနှင့် ကျွန်ုပ်တို့၏ အသိပညာတို့က ပြောင်းလဲနိုင်ပြီး ဘုရားသခင်၏ အလိုကို ဖြည့်ဆည်းဖို့ ကျွန်ုပ်တို့ သန္နိဋ္ဌာန် ချထားကြပါသည်။’ ဟု ဆိုလိမ့်မည်။” (သိုးသငယ်နောက်လိုက်ပြီး သီချင်းအသစ်များကို သီဆိုပါ “မောဘအမျိုးအနွယ်များ၌ ရှိသင့်သော ဆုံးဖြတ်ချက်”)


၅။ ကံမကောင်းအကြောင်းမလှခြင်းမှတစ်ဆင့် ကောင်းချီးရရှိခြင်း

ဒုကျွမ်း ဂျပန်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “၎င်းလျှောက်ခဲ့သည့်လမ်းကို ပြန်ကြည့်သည့်အခါ၊ ၎င်းခရီး၏ ပြောင်းလဲမှု အဆင့်တိုင်းကို ပြန်လည်သတိရသည့်အခါ ၎င်း၏ ခရီးလမ်းသည် ခက်ခဲမောပန်းသည်ဖြစ်စေ၊ ချောမွေ့သည်ဖြစ်စေ၊ ခြေလှမ်းတိုင်းတွင် ဘုရားသခင်က ၎င်း၏လမ်းကို ဦးဆောင် လမ်းပြနေခဲ့ပြီး စီမံချက်ရေးဆွဲနေခဲ့သည်ကို မြင်ရပေသည်။ ယင်းသည် ၎င်းကိုယ်တိုင်မသိဘဲလျက် သူ့ကို ယနေ့အထိ ဦးဆောင်လမ်းညွှန်ပေးခဲ့သည့် ဘုရားသခင်၏ စေ့စပ်သေချာသည့် စီစဉ်မှု၊ ဂရုတစိုက်စီစဉ်မှုတို့ ဖြစ်ခဲ့ပေသည်။ ဖန်ဆင်းရှင်၏ အချုပ်အခြာအာဏာကို လက်ခံနိုင်ဖို့၊ ၎င်း၏ကယ်တင်ခြင်းကို လက်ခံရရှိဖို့ဆိုတာ မည်မျှ ကြီးမြတ်သည့် အခွင့်အလမ်း ဖြစ်ပါသနည်း။...လူတစ်ယောက်သည် ဘုရားသခင်မရှိသည့်အခါ၊ သူ့ကို မမြင်နိုင် သည့်အခါ၊ ဘုရားသခင်၏ အချုပ်အခြာအာဏာကို ရှင်းရှင်း လင်းလင်း မသိသည့်အခါ၊ နေ့တိုင်းက အဓိပ္ပာယ်မရှိ၊ တန်ဖိုးမရှိ၊ စိတ်မချမ်းမြေ့စရာ ဖြစ်သည်။ လူသည် မည်သည့်နေရာ၌ရှိပါစေ၊ မည်သည့်အလုပ်ကိုလုပ်ပါစေ ၎င်း၏အသက်ရှင်မှုနည်းလမ်းနှင့် ၎င်း၏ ပန်းတိုင်နောက်လိုက်ခြင်းက ၎င်းအား အဆုံးမရှိသည့် ကြေကွဲခြင်းနှင့် သက်သာခြင်းမရှိသည့် ဒုက္ခခံစားမှုတို့ကိုသာ ယူဆောင်လာပေးသည်၊ ယင်းမှာ မိမိ၏ အတိတ်ကို ပြန်လှည့် ကြည့်ဖို့ ခံနိုင်ရည်မရှိသည့်အရာမျိုးဖြစ်သည်။ ဖန်ဆင်းရှင်၏ အချုပ်အခြာအာဏာကို လက်ခံသည့်အခါမှသာ၊ သူ၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံပြီး စစ်မှန်သော လူ့ဘဝကို ရှာဖွေသည့်အခါမှသာ ဘဝ၏ အနှစ်မဲ့ခြင်းဟူသမျှကို ခါချပြီး ကြေကွဲခြင်းနှင့် ဒုက္ခခံစားမှုအားလုံးမှ တဖြည်းဖြည်း လွတ်ကင်းမည်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားသခင်၏ ဤနှုတ်ကပတ်တော်များက ကျွန်မ၏ အသက်တာကို တိတိကျကျ ဖော်ပြထားသည်နှင့်အညီ၊ ကျွန်မကို အမှန်တကယ် တို့ထိလေသည်။

ကျွန်မက ဆင်းရဲသည့် ကျေးလက်ဒေသ မိသားစုတစ်ခု၌ မွေးဖွားခဲ့ခြင်း ဖြစ်ပြီး ကျွန်မ တစ်ဘဝလုံးမှာ လူများက ကျွန်မကို အထင်သေးခဲ့ကြသည်။ ကျွန်မ မိသားစုက ဆင်းရဲသောကြောင့်၊ ထမင်းနောက်တစ်နပ်က မည်သည့်နေရာက ရောက်လာမည်ကို မသိခဲ့ရဘဲ၊ ကျွန်မ အစ်မ၏ အင်္ကျီအကျများကို ကျွန်မ အမြဲ ဝတ်ရသည်။ အဝတ်များက ကျွန်မအတွက် ကြီးနေသည်။ ကျွန်မ၏ အတန်းဖော်များ အားလုံးက ကျွန်မကို စနောက်ကြပြီး ကျွန်မနှင့် မပေါင်းချင်ကြပါ။ ကျွန်မ၏ကလေးဘဝက တကယ်ကို နာကျင်စရာကောင်းလှသည်။ ထိုအချိန်မှစပြီး ကျွန်မ စိတ်ပိုင်းဖြတ်ခဲ့သည်။ ကျွန်မ ကြီးပြင်းလာသည့်အခါ၊ ပိုက်ဆံများစွာ သေချာပေါက် ရအောင်ရှာမည်၊ ကောင်းကောင်းနေပြီး မည်သူမျှ ကျွန်မကို အထင်သေးတော့မည် မဟုတ်ပါ။ ကျွန်မ မိသားစုက ပိုက်ဆံလုံးဝမရှိသည့်အတွက်၊ အလယ်တန်းကျောင်း မပြီးခင် ဒေသန္တရဆေးဝါး စက်ရုံမှာ အလုပ်လုပ်ဖို့ ကျောင်းထွက်ခဲ့ရသည်။ ပိုက်ဆံအနည်းငယ်ပိုရစေဖို့ ည ၁၀ နာရီအထိ ကျွန်မ ကြိမ်ဖန်များစွာ အချိန်ပို ဆင်းခဲ့သည်။ နောက်ပိုင်းတွင် ဟင်းသီးဟင်းရွက် ငါးရက်လောက် ရောင်းသည်မှာ ကျွန်မ တစ်လစာနီးပါးရသည်ဟု ကျွန်မ၏အစ်မထံက ကြားလိုက်ရသည်။ ဟင်းသီးဟင်းရွက်ရောင်းဖို့ ဆေးဝါးစက်ရုံကနေ ကျွန်မချက်ချင်း အလုပ်ထွက်ခဲ့လိုက်သည်။ အိမ်ထောင်ကျပြီးသည့်နောက် ကျွန်မ ယောက်ျားနှင့် ကျွန်မ စားသောက်ဆိုင်တစ်ခု ဖွင့်ကြသည်။ စားသောက်ဆိုင်ဖွင့်ခြင်းအားဖြင့် ပိုက်ဆံပိုရမည်၊ ကိန်းကြီးခန်းကြီးနိုင်သော ဂုဏ်ရှိသည့် ဘဝမှာ နေနိုင်မည်၊ အခြားလူများက အားကျကြပြီး အထင်ကြီးခြင်းကို ခံရလိမ့်မည်ဟု ကျွန်မ ထင်ခဲ့သည်။ သို့ရာတွင် ထိုစီးပွားရေးမှာ ပြိုင်ဆိုင်မှုက ကြမ်းတမ်းပြီး ကျွန်မတို့က ပိုက်ဆံချွေတာဖို့ စားပွဲထိုး တစ်ယောက်သာ ငှားခဲ့ကြလေသည်။ မီးဖိုခန်းနှင့် စားသောက်သည့်နေရာကြားမှာ ကျွန်မ ပြေးရင်းလွှားရင်း၊ ကျွန်မ အကုန် လုပ်ခဲ့သည်။ တစ်ခါတစ်ရံ ကျွန်မ မတ်တပ်ရပ်ဖို့ပင် အလွန် ပင်ပန်းနေသည်။ အချို့ အစိုးရ အရာရှိများ လာတတ်သော်လည်း၊ မည်သည့်အခါမျှ ပိုက်ဆံ မပေးဘဲ၊ ဒဏ်ကြေးများ၊ အခွန် မျိုးစုံကိုလည်း ဆောင်ရသည်။ တစ်ခါတစ်ရံမှာ ကျွန်မတို့ကို ဒဏ်ရိုက်ဖို့ မည်သို့ အကြောင်းပြချက်မဆို သုံးပြီး ကျွန်မတို့၏ တစ်ရက်စာ ဝင်ငွေကိုယူပြီး ပြန်သွားကြသည်။ ဤသည်က ကျွန်မကို အလွန် စိတ်ဆိုးစေသော်လည်း၊ ယင်းနှင့်ပတ်သက်၍ တရုတ်ပြည်တွင် မည်သည့်အရာမျှ မလုပ်နိုင်ပါ။ ကျွန်မမှာ ခေါင်းငုံ့နေရုံသာ ရှိသည်။ ကျွန်မတို့ တတ်နိုင်သမျှ ကြိုးစား အလုပ်လုပ်လျက်ပင်၊ ပိုက်ဆံများစွာ မရခဲ့ပါ။ စီးပွားရေးလုပ်သည်မှာ အနည်းငယ် ကြာလာပြီးသည့်နောက်၊ “ပိုက်ဆံတွေအများကြီးနဲ့ ကောင်းမွန်တဲ့ဘဝကို ငါ ဘယ်တော့များမှ နေရမှာလဲ။” ဟု တွေးလျက်၊ ကျွန်မ စတင် စိုးရိမ်လာသည်။

၂၀၀၈ခုနစ်၌ လူများသည် တရုတ်ပြည်မှာ ဆယ်ရက် အလုပ်လုပ်စာကို ဂျပန်တွင် တစ်ရက်အလုပ်လုပ်ရုံဖြင့် ရနိုင်သည်ဟု မိတ်ဆွေတစ်ဦးက ကျွန်မကို ပြောခဲ့သည်။ ဤသည်ကိုကြားလျက် ကျွန်မ အရမ်း ဝမ်းသာသွားသည်။ နောက်ဆုံးတော့ ပိုက်ဆံရှာဖို့ အခွင့်ကောင်းတစ်ခု တွေ့ပြီဟု တွေးမိသည်။ ဂျပန်ကိုသွားဖို့အတွက် ပွဲစားခက များသည်၊ သို့ရာတွင် ကျွန်မက “အနာမခံရင် အသာမစံရဘူးလေ။ ဂျပန်မှာ အလုပ်တွေရနေသရွေ့ ငါတို့ ဒီပိုက်ဆံကို ခဏလေးနဲ့ ပြန်ရမှာပါ။” ဟု တွေးခဲ့သည်။ ထိုအိပ်မက်နောက်ကို လိုက်ဖို့ ကျွန်မ ယောက်ျားနှင့် ကျွန်မ ဂျပန်ကို ချက်ချင်းပဲသွားဖို့ ဆုံးဖြတ်လိုက်သည်။ ဂျပန်ကို ရောက်သည်နှင့် တစ်ပြိုင်နက်၊ ကျွန်မတို့ နေ့တိုင်း ၁၃ နာရီ ၁၄ နာရီ အလုပ်လုပ်ရသည်။ ကျွန်မတို့ အရမ်းကို ပင်ပန်းခဲ့သည်။ ကျွန်မတို့ အလုပ်ပြီးသည့်နောက် လှဲ၍သာ နားနေချင်ခဲ့သည်။ အစာ စားချင်စိတ် မရှိခဲ့ပါ။ ကျွန်မ တင်ပါးအစပ်က တစ်ချိန်လုံး နာနေပြီး ဆရာဝန်ပြဖို့က မတတ်နိုင်ခဲ့သောကြောင့်၊ သက်သာအောင် အကိုက်အခဲ ပျောက်ဆေးများသာ သောက်ခဲ့သည်။ ကျွန်မက နာကျင်နေရုံတင်မကဘဲ၊ သူဌေး၏ ဆူခြင်းကိုလည်းကောင်း၊ အလုပ်ဖော်များ၏ အနိုင်ကျင့်ခြင်းကိုလည်းကောင်း ခံခဲ့ရသည်။ တစ်ခါက အလုပ်တွင် စခါစ အခါတွင်၊ ကျွန်မ အနည်းငယ် မှားသွားသည်။ သူဌေးက ကျွန်မကို တကယ်ကို ဆူပူအော်ငေါက်လိုက်သည်မှာ ကျွန်မ အလွန် စိတ်ညစ်ပြီး ငိုမိသည်။ သို့ရာတွင် ကျွန်မက အခြားမည်သည့်အရာကို တတ်နိုင်မည်နည်း။ ကျွန်မ ဆက်ပြီး ပိုက်ဆံရှာနိုင်ဖို့အတွက် ကျွန်မခံစားချက်များကို မျိုသိပ်ထားခဲ့ရသည်။ ကျွန်မက “အခုတော့ ခက်ခဲတယ်၊ ဒါပေမဲ့ ပိုက်ဆံ နည်းနည်းရလာရင် ရင်ကော့ပြီး လူတွေကို စေ့စေ့ကြည့်လို့ ရတယ်။ ငါ စိတ်ထိန်းထားမှ ဖြစ်မယ်။” ဟု မိမိကိုယ်ကိုယ် မကြာခဏပြောသည်။ ထိုသို့နှင့် ပိုက်ဆံထုတ်သည့် စက်တစ်ခုကဲ့သို့ နေ့တိုင်း အလုပ်လုပ်ရင်းနှင့် ကျွန်မ ဆက်သွားနေမိသည်။ မမျှော်လင့်စွာပင် ၂၀၁၅ ခုနစ်မှာ အလုပ်ကြမ်း လုပ်ရာကနေ ပင်ပန်းပြီး ကျွန်မ နေမကောင်းဖြစ်ခဲ့သည်။ ဆေးစစ်ကြည့်ဖို့ ကျွန်မ ဆေးရုံသွားလိုက်ပြီး ချော်ထွက်ပြီး အာရုံကြောတစ်ခု ပေါ်ဖိမိနေသည့် ခါးရိုးဆစ်တစ်ခု ရှိနေကာ၊ ကျွန်မ အလုပ် ဆက်လုပ်ပါက၊ အိပ်ရာပေါ်လဲပြီး မိမိကိုယ်ကိုယ်လည်း စောင့်ရှောက်နိုင်မည် မဟုတ်ဟု ဆရာဝန်က ပြောသည်။ ဤသတင်းက ကျွန်မကို ရုတ်တရက် မိုးကြိုးပစ်လိုက်သကဲ့သို့ ဖြစ်ပြီး တစ်ခါတည်း အားနည်းသွားသကဲ့သို့ ခံစားခဲ့ရသည်။ ကျွန်မဘဝမှာ စပြီး အဆင်ပြေလာနေပြီ ဖြစ်ပြီး၊ ကျွန်မ အိပ်မက်က နီးလာနေပြီ။ သို့ရာတွင် ထိုအစား ဒဏ်ရာရပြီး အဆုံးသတ် သွားသည်။ ကျွန်မ ယင်းကို လက်မခံနိုင်ခဲ့ဘဲ၊ “ငါ ငယ်သေးတယ်။ ငါ တောင့်ခံလိုက်ရင်၊ ဒါကို ကျော်လွှားနိုင်မှာပါ။ အခု ပိုက်ဆံမရဘဲနဲ့ လက်ဗလာကြီးနဲ့ တရုတ်ပြည်ကို ငါပြန်သွားရရင် ရှက်စရာကြီး မဟုတ်လား။” ဟု စဉ်းစားခဲ့သည်။ ထို့ကြောင့် ကျွန်မတောင့်ခံပြီး ကျွန်မ ခန္ဓာကိုယ် ဒဏ်ရာရနေလျက်နှင့် အလုပ် ဆက်ပြီး လုပ်ခဲ့သည်။ အနာဆိုးလာသည့်အခါ၊ ဆေးပလာစတာတစ်ခုကပ်ပြီး ကြိုးစားပြီး လုပ်သည်။ ကျွန်မ တစ်နေကုန်လုပ်သည်၊ ထို့နောက် နာတာက ညပိုင်းမှာ အလွန် ဆိုးရွားပြီး အိပ်၍မရပါ။ ကျွန်မ လှည့်၍ပင် သိပ်မရပါ။ သုံးလေးရက်လောက်အကြာတွင် ကျွန်မ အလွန် နေမကောင်းဖြစ်ပြီး အိပ်ရာကနေပင် ကုန်းမထနိုင်ခဲ့ပါ။

အိပ်ရာပေါ်မှာ လှဲနေရင်း ကျွန်မ အလွန် အကူအညီမဲ့ပြီး အထီးကျန်သလို ခံစားခဲ့ရသည်၊ ပြီးလျှင် ကျွန်မက “ဒီလို ငယ်ရွယ်တဲ့ အချိန်မှာ ငါ ဘယ်လိုဖြစ်ပြီး ဒီလိုဖြစ်ရတာလဲ။ ငါ တကယ်ပဲ အိပ်ရာထဲ လဲနေတော့မှာလား” ဟု တွေးမိသည်။ ကျွန်မ ပြောပြ၍မရသည့် ဝမ်းနည်းမှုတစ်မျိုးကို ခံစားခဲ့ရသည်၊ ပြီးလျှင် “လူက တကယ်တမ်း ဘာအတွက် အသက်ရှင်နေတာလဲ။ တကယ်ပဲ ပိုက်ဆံရှာပြီး ထင်ပေါ်ဖို့ အတွက်လား။ ပိုက်ဆံက တကယ်ပဲ ပျော်ရွှင်ခြင်းလို့ အဓိပ္ပာယ်ရသလား။ ပိုက်ဆံအတွက် ကိုယ့်ကိုယ်ကိုယ် အထိခိုက်ခံတာက တကယ် တန်ရဲ့လား။” ဟု ကျွန်မ တွေးမိသည်။ အရမ်း အပင်ပန်းခံပြီး အလုပ်လုပ်ခဲ့သည့် နှစ်၃၀ကျော်ကာလမှာ ကျွန်မ စက်ရုံမှာလုပ်ခဲ့သည်၊ ဟင်းသီးဟင်းရွက်များ ရောင်းခဲ့သည်၊ စားသောက်ဆိုင် ဖွင့်သည်၊ ပြီးလျှင် ဂျပန်ကို လာပြီး အလုပ်လုပ်ခဲ့သည်။ ဤခရီး တစ်လျှောက်မှာ ကျွန်မ ပိုက်ဆံအနည်းငယ် ရှာနိုင်ခဲ့သော်လည်း၊ တော်တော် ဆင်းရဲဒုက္ခရောက်ခဲ့သည်။ အစတွင် ဂျပန်ကို လာခြင်းအားဖြင့် ကျွန်မ အိပ်မက်ကို အကောင်အထည် ဖော်နိုင်မည်၊ ညတွင်းချင်း ချမ်းသာပြီး အားကျဖို့ကောင်းသည့် ဘဝမှာ ကျွန်မ နေထိုင်ရလိမ့်မည်ဟု ထင်ခဲ့သည်။ သို့ရာတွင် ထိုအစား အိပ်ရာထဲ ရောက်နေခဲ့ရပြီး ဘီးတပ်ကုလားထိုင်ပေါ်မှာ ကျွန်မ ဘဝကို ကုန်ဆုံးကောင်း ကုန်ဆုံးရနိုင်သည်။ ထိုအတွေးတွင် ကျွန်မ ပိုက်ဆံအချို့ရပြီး သူများထက်သာဖို့ မိမိကိုယ်ကိုယ် အပင်ပန်း ခံခဲ့သည်ကို အထူးသဖြင့် ကျွန်မ နောင်တရမိသည်။ ကျွန်မ နစ်နာသလို ခံစားရသည်၊ စိတ်ဆင်းရဲပြီး ဝမ်းနည်းခဲ့ရသည်။ ကျွန်မ မငိုပဲမနေနိုင်ခဲ့ပါ။ ကျွန်မ စိတ်နှလုံးထဲကနေ အော်ခေါ်မိသည်။ “ဘုရားရေ ကျွန်မကို ကယ်ပါ။ ကျွန်မ ဘဝက ဘာလို့ အရမ်း ပင်ပန်း ခက်ခဲနေရတာလဲ။”

ကျွန်မ ကူရာမဲ့ပြီး နာကျင်နေချိန်မှာ ဘုရားသခင်၏ နောက်ဆုံးသောကာလ ကယ်တင်ခြင်းက ကျွန်မထံ ရောက်လာခဲ့သည်။ ဘုရားသခင်ကို ယုံကြည်သည့် အစ်မ နှစ်ယောက်နှင့် ကျွန်မ မထင်မှတ်ဘဲ တွေ့ခဲ့ရသည်။ သူတို့နှင့် ဘုရားသခင်၏နှုတ်ကပတ်တော်များကို ဖတ်ပြီး သူတို့၏ မိတ်သဟာယများ နားထောင်သည်၊ အရာခပ်သိမ်းကို ဘုရားသခင်က ဖန်ဆင်းခဲ့ပြီး စကြဝဠာတစ်ခုလုံးကို ဘုရားသခင်က အုပ်စိုးသည်၊ လူတိုင်း၏ ကံကြမ္မာက ဘုရားသခင်၏ လက်ထဲမှာ ရှိသည်၊ လူသားမျိုးနွယ်ကို ဘုရားသခင်က တစ်ချိန်လုံး လမ်းပြပြီး ထောက်ပံ့ပေးခဲ့သည်၊ ပြီးလျှင် လူသားမျိုးနွယ်ကို သူက အမြဲတမ်း စောင့်ရှောက်ကာကွယ်သည်တို့ကို ကျွန်မ နားလည်ခဲ့ရသည်။ သို့ရာတွင် တစ်စုံတစ်ခုနှင့်ပတ်သက်၍ ကျွန်မ မရှင်းသေးပါ။ ကျွန်မတို့၏ ကံကြမ္မာကို ဘုရားသခင်က ထိန်းချုပ်သည်၊ ပြီးလျှင် ဘုရားသခင်က ကျွန်မတို့ကို တစ်ချိန်လုံး ဦးဆောင်လမ်းပြပြီး ကာကွယ်ပေးနေသောကြောင့်၊ ကျွန်မတို့ ပျော်နေသင့်သည်။ သို့ဆိုလျှင် ကျွန်မတို့က အဘယ့်ကြောင့် ဖျားနာခြင်းနှင့် နာကျင်မှုတို့ကို ခံစားနေရဆဲ ဖြစ်သနည်း။ ဘဝက အဘယ့်ကြောင့် အလွန် ခက်ခဲနေရသနည်း။ ဤနာကျင်မှုများက တကယ်တမ်း မည်သည့်နေရာမှ လာနေသနည်း။ ဤသည်ကို ညီအစ်မများကို ကျွန်မ မေးကြည့်ခဲ့သည်။

အစ်မချင်က ကျွန်မအတွက် အနန္တတန်ခိုးရှင်ဘုရားသခင်၏ နှုတ်ကပတ်တော် အချို့ကို ဖတ်ပြသည်။ “လူသားတို့ ကြံ့ကြံ့ခံကြရသည့် မွေးဖွားခြင်း၊ သေဆုံးခြင်း၊ ဖျားနာခြင်းနှင့် အိုမင်းသောအသက်အရွယ်တို့မှ ရာသက်ပန် ဆင်းရဲဒုက္ခ၏ အရင်းအမြစ်မှာ အဘယ်နည်း။ အဘယ်အရာက လူတို့ကို ဤအရာများအား ရရှိစေခဲ့သနည်း။ လူသားတို့ ကနဦး ဖန်ဆင်းခံခဲ့ရစဉ်က သူတို့တွင် ထိုအရာများ မရှိခဲ့ကြသည် မဟုတ်လော။ သို့ဆိုလျှင် ဤအရာများသည် မည်သည့်နေရာမှ လာခဲ့သနည်း။ ထိုအရာများသည် လူသားများအနေဖြင့် စာတန်၏ သွေးဆောင်ဖြားယောင်းမှု ခံခဲ့ရပြီး ၎င်းတို့၏ ခန္ဓာ ဆုတ်ယုတ်လာခဲ့သည့်နောက်တွင် ဖြစ်တည်လာခဲ့ကြခြင်း ဖြစ်သည်။ လူသား ခန္ဓာ၏ နာကျင်မှု၊ ယင်း၏ ဝေဒနာများနှင့် ယင်း၏အနှစ်သာရမဲ့ခြင်းအပြင်၊ လူ့လောက၏ အလွန့်အလွန် စိတ်မချမ်းမြေ့ဖွယ် အရေးကိစ္စများသည် စာတန်က လူသားမျိုးနွယ်ကို ဖောက်ပြန်ပျက်စီးစေခဲ့ပြီးသည်နှင့်တစ်ပြိုင်နက် ဖြစ်လာခဲ့ကြသည်သာ ဖြစ်သည်။ လူသားများသည် စာတန်၏ ဖောက်ပြန်ပျက်စီးစေခြင်းကို ခံရပြီးနောက်၊ ယင်းက ၎င်းတို့ကို စတင် ညှဉ်းဆဲခဲ့လေသည်။ အကျိုးဆက်အနေဖြင့်၊ ၎င်းတို့သည် ပို၍ပို၍ အကျင့်ပျက်ယိုယွင်းလာခဲ့သည်။ လူသားမျိုးနွယ်၏ အနာရောဂါများမှာ ပို၍ပို၍ ကြီးမားလာပြီး၊ သူတို့၏ ဆင်းရဲဒုက္ခမှာ ပို၍ပို၍ ပြင်းထန်လာခဲ့သည်။ တိုး၍ တိုး၍၊ လူတို့သည် လူ့လောက၏ အနှစ်သာရကင်းမဲ့ခြင်းနှင့် ကံဆိုးမိုးမှောင်ကျခြင်း အပြင်၊ ဆက်လက်ရှင်သန်နိုင်စွမ်းမရှိခြင်းတို့ကို ခံစားခဲ့ကြရပြီး၊ သူတို့သည် ကမ္ဘာလောကအတွက် မျှော်လင့်ချက် ပို၍ပို၍ လျော့နည်းစွာ ခံစားခဲ့ကြရသည်။ ထို့ကြောင့် ဤဒုက္ခကို လူသားများအပေါ် စာတန်က ကျရောက်စေခြင်းဖြစ်ပြီး။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လောကီ ဆင်းရဲဒုက္ခကို ဘုရားသခင် မြည်းစမ်းခြင်း၏ အရေးပါမှု”) ထို့နောက်တွင် ဤမိတ်သဟာယကို သူမက မျှဝေပါသည်။ “ဘုရားသခင်က လူကို ဖန်ဆင်းခဲ့တဲ့အချိန်မှာ သူတို့ကို ဘုရားသခင်က အဖော်ပြုခဲ့တယ်၊ စောင့်ရှောက်ပြီး ကာကွယ်ပေးခဲ့တယ်။ မွေးဖွားခြင်း၊ အိုမင်းခြင်း၊ ဖျားနာခြင်း ဒါမှမဟုတ် သေခြင်းနဲ့ ပူပန်ခြင်း၊ အမျက်ထွက်ခြင်းတွေ မရှိဘူး။ လူဟာ ဘုရားသခင်က ပေးအပ်တဲ့ ပျော်မွေ့လို့ရတဲ့ အရာအားလုံးကို ပျော်မွေ့ကြရင်း၊ ဧဒင်ဥယျာဉ်မှာ အပူအပင်မဲ့ နေထိုင်ခဲ့ရတယ်။ ဘုရားသခင်ရဲ့ လမ်းပြမှုအောက်မှာ သူတို့ ပျော်ရွှင်ဝမ်းမြောက်စွာ နေထိုင်ခဲ့ကြတယ်။ ဒါပေမဲ့ လူက စာတန်ရဲ့လှည့်စားဖျက်ဆီးခြင်း ခံခဲ့ရတယ်။ စာတန်ရဲ့အလိမ်အညာတွေကို သူတို့ ယုံပြီး၊ အပြစ်လုပ်တယ်၊ ပြီးတော့ ဘုရားသခင်ကို သစ္စာဖောက်ခဲ့တယ်၊ ဒါကြောင့် ဘုရားသခင်ရဲ့စောင့်ရှောက်မှုနဲ့ ကာကွယ်မှု ဆုံးရှုံးခဲ့ရတယ်။ အဲဒီတည်းက ကျွန်မတို့ စာတန်ရဲ့ အုပ်စိုးမှုအောက်မှာ နေထိုင်ခဲ့ရပြီး အမှောင်ထဲ ကျရောက်ခဲ့ရတယ်။ ပင်ပန်းတဲ့၊ ပူပန်ရတဲ့၊ နာကျင် ဝမ်းနည်းရတဲ့ ဘဝတွေကို ကျွန်မတို့ နေထိုင်ရတယ်။ နှစ်ထောင်ပေါင်းများစွာအထိ စာတန်က ရုပ်ဝါဒ၊ ဘုရားမဲ့ဝါဒ နဲ့ ဆင့်ကဲဖြစ်စဉ်တို့လို မိစ္ဆာဒိဌိအယူနဲ့ အတွေးမှားတွေကို စဉ်ဆက်မပြတ် သုံးခဲ့တယ်၊ ပြီးတော့ ‘တကယ်တော့ ဘုရားသခင်ဆိုတာ လုံးဝမရှိဘူး၊’ ‘လူတစ်ဦး၏ကံကြမ္မာသည် ထိုသူ၏လက်ထဲတွင် ရှိ၏၊’ ‘မိမိကိုယ်သာ ကိုးကွယ်ရာဖြစ်၏၊’ ‘ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်၊’ ‘လူသားသည် ချမ်းသာကြွယ်ဝရန် မည်သည့်အရာကိုမဆို လုပ်လိမ့်မည်၊’ ‘ငွေကြေးသည် ကမ္ဘာကို လည်ပတ်စေသည်။’ စတဲ့ လူတွေကို လမ်းမှားစေပြီး ထိခိုက်နစ်နာစေဖို့ နာမည်ကြီးပြီး ကြီးကျယ်တဲ့ ပုဂ္ဂိုလ်တွေ ဖြန့်တဲ့ နီတိစကားတွေကို အသုံးပြုခဲ့တယ်။ ဒီဆိုးယုတ်တဲ့ အယူမှားတွေကို လက်ခံပြီးနောက်မှာ လူတွေက ကိုယ့်ကိုယ်ကိုယ် ဘုရားသခင်နဲ့ ဝေးဝေးနေပြီး သူ့ကို သစ္စာဖောက်ခဲ့ကြရင်းနဲ့ ဘုရားသခင်ရဲ့ တည်ရှိမှုနဲ့ အုပ်စိုးမှုကို ငြင်းကြတယ်။ သူတို့က ပိုပြီး မာနထောင်လွှားလာကြပြီး စိတ်ကြီးဝင်လာကြတယ်၊ ပိုပြီးတော့ တစ်ကိုယ်ကောင်းဆန်လာတယ်၊ ကောက်ကျစ်လာပြီး ရန်လိုလာတယ်။ လူတွေဟာ ကျော်ကြားမှု၊ ဂုဏ်အဆင့်အတန်းနဲ့ ကြွယ်ဝမှုတို့အတွက် ခြေပုန်းခုတ်ကြတယ်၊ တိုက်ခိုက်ကြတယ်၊ ပြီးတော့ သတ်ကြတယ်။ ခင်ပွန်းနဲ့ ဇနီးတွေ၊ မိတ်ဆွေတွေက အချင်းချင်း လိမ်ကြပြီး သစ္စာဖောက်ကြတယ်၊ အဖေနဲ့သားတောင်မှ အချင်းချင်း ရန်ဖြစ်ကြပြီး ညီအစ်ကိုတွေက တိုက်ခိုက်ကြတယ်။ ကျွန်မတို့က ကျွန်မတို့ရဲ့ ပုံမှန်လူ့သဘာဝ လုံးဝ ပျောက်ဆုံးပြီး လူသားဆိုတာထက် သားရဲကောင်တွေလို နေထိုင်ကြတယ်။ စာတန်ရဲ့အယူမှားတွေက လူတွေ အများကြီးကို ထိခိုက်စေခဲ့တယ်။ သူတို့က ထိန်းချုပ်နိုင်တယ်၊ ပြောင်းလဲနိုင်တယ်လို့ ထင်ပြီး သူတို့ရဲ့ ကံကြမ္မာကို ကြိုးစားယှဉ်ပြိုင်ကြတယ်။ သူတို့ရဲ့ ဘဝ တစ်လျှောက်လုံး ကြိုးစားကြပြီး သူတို့ရဲ့ ကံကြမ္မာကို မပြောင်းလဲနိုင်ရုံမကဘူး၊ ကြိုးစားရင်းနဲ့ သူတို့ကိုယ်သူတို့ ဖျက်ဆီးကြတယ်။ လူသားမျိုးနွယ်ဟာ စာတန်ရဲ့ လှည့်စားပြီဂ ဖျက်ဆီးတာကို ခံခဲ့ရတယ်။ ကျွန်မတို့ ကိုယ်ရော စိတ်ရော တစ်နေကုန် ပင်ပန်းခဲ့ရတယ်။ ဖျားနာတာ၊ ဒုက္ခခံရတာတွေ မျိုးစုံက မြင့်တက်လာတယ်။ ဒီဆင်းရဲဒုက္ခတွေ၊ ပူပင်သောကတွေက ဒီကမ္ဘာမှာ လူ့ဘဝက ခက်ခဲပင်ပန်းလွန်းတယ်လို့ ခံစားရစေတယ်။ ဒါတွေက စာတန်က လူကို ဖျက်ဆီးပြီးနောက်မှာ ရောက်လာတာ၊ ဒါ စာတန်က ကျွန်မတို့ကို ထိခိုက်နေတာပါ၊ ပြီးတော့ လူသားမျိုးနွယ်က ဘုရားသခင်ကို ငြင်းပယ်ပြီး သစ္စာဖောက်တဲ့ ခါးသီးတဲ့ ရလဒ်လည်းဖြစ်ပါတယ်။”

လူ၏ မကျန်းမာခြင်းက စာတန်ထံမှ အရင်းခံလာသည်ကို အစ်မချင်၏ မိတ်သဟာယက ကျွန်မကို ပြခဲ့သည်။ စာတန်က လူကို ဖျက်ဆီးပြီးသည့်နောက် ဘုရားသခင်၏ စောင့်ရှောက်မှုကို ဆုံးရှုံးသွားပြီး ဖျားနာမှု၊ နာကျင်မှု မျိုးစုံ ပေါ်လာခဲ့သည်။ ပြီးလျှင် အစ်မက ဤသည်ကို ပြောသည်။ “လူသားမျိုးနွယ်ကို စာတန်က ကစားပြီး နှိပ်စက်နေတာ ဘုရားသခင်က မကြည့်ရက်ဘူး။ လူသားမျိုးနွယ်ကို ရွေးနုတ်ပြီး ကယ်တင်ဖို့ ဘုရားသခင်က နှစ်ကြိမ် လူ့ဇာတိခံယူခဲ့တယ်။ ပထမအကြိမ်မှာ သခင်ယေရှုအဖြစ် လူ့ဇာတိခံခဲ့တယ်၊ ကျွန်မတို့ကို အပြစ်ကနေ ရွေးနုတ်ဖို့ လူသားမျိုးနွယ်အတွက် အပြစ်ဖြေရာယဇ်အဖြစ် ကားစင်တင် ခံခဲ့တယ်။ သခင်ယေရှုကို ယုံကြည်ခြင်းအားဖြင့် ကျွန်မတို့ အပြစ်တွေ ခွင့်လွှတ်ခြင်းခံရပေမဲ့၊ ကျွန်မတို့ရဲ့ အပြစ်ရှိတဲ့သဘာဝက ကျန်ရှိနေပြီး အပြစ်ကနေ ကျွန်မတို့ အပြည့်အဝ မလွတ်မြောက်သေးပါဘူး။ ကျွန်မတို့ စာတန်ဆီကနေ အပြည့်အဝ ကယ်တင်ခံရဖို့၊ အပြစ်ကို ဖယ်ရှားသန့်စင်ပြီး၊ နောက်ဆုံးမှာ ဘုရားသခင်ရဲ့ နိုင်ငံတော်ကို ခေါ်ဆောင်ခံရဖို့အတွက် သမ္မာတရားကို ဖော်ပြပြီး တရားစီရင်ခြင်းနဲ့ သန့်စင်ခြင်းအမှုကို လုပ်ဆောင်ဖို့ ဘုရားသခင်ဟာ နောက်ဆုံးသောကာလမှာ နောက်တစ်ခါ လူ့ဇာတိခံယူခဲ့ပါတယ်။ ဘုရားသခင်ရဲ့ နှုတ်ကပတ်တော်တွေကို ပိုပြီး ဖတ်ရင် သမ္မာတရားကို ကျွန်မတို့ နားလည်နိုင်ပါတယ်၊ ထိုးထွင်းသိမြင်မှု ရနိုင်တယ်။ စာတန်က လူကို ဘယ်လို ဖျက်ဆီးတယ်ဆိုတာကို နားလည်ပြီး စာတန်ရဲ့ မကောင်းတဲ့ အနှစ်သာရကို ရိပ်စားမိလိမ့်မယ်။ အဲဒီအခါ ကျွန်မတို့က စာတန်ကို ငြင်းပယ်ပြီး စာတန်ဆီကနေ ကျွန်မတို့ လွတ်မြောက်နိုင်တဲ့အပြင်၊ စာတန် ကျွန်မတို့ကို မကစားနိုင်၊ မထိခိုက်နိုင်တော့ဘူး။” ဟု ပြောသည်။ ကျွန်မတို့ကို ကယ်တင်ဖို့ ဘုရားသခင်ကြွလာတာကိုကြားရသည်ကို ကျွန်မ တော်တော် ပျော်သွားသည်။ စာတန်က ကျွန်မကို ထိုသို့ ဆက်ပြီး ထိခိုက်နေမည်ကို ကျွန်မ တကယ် မလိုချင်ခဲ့ပါ၊ သို့ရာတွင် စာတန်က ကျွန်မကို မည်သို့မျိုး ထိခိုက်နေသည်ကို သေချာမသိသောကြောင့်၊ ကျွန်မက အစ်မများကို မေးလိုက်သည်။ “ကျွန်မ လူတွေထက်သာပြီး ထင်ပေါ်ဖို့အတွက် အရမ်း အလုပ်လုပ်ခဲ့ပေမဲ့၊ မခံနိုင်လောက်အောင် နာကျင်ခဲ့ရတယ်။ စာတန်က ကျွန်မကို ဒီလိုဖြစ်စေတာလား။”

ထို့နောက်တွင် အစ်မကျန်းက ကျွန်မ မေးခွန်းနှင့် ပတ်သက်သည့် အနန္တတန်ခိုးရှင်ဘုရားသခင်၏ နှုတ်ကပတ်တော် အချို့ကို ဖတ်ပြသည်။ “စာတန်သည် လူတို့၏ အယူအဆများနှင့် အလွန်များစွာပူးပေါင်း ထားသော နည်းလမ်းဖြစ်သည့် လွန်စွာ သိမ်မွေ့ညင်သာသော နည်းလမ်းမျိုးကို အသုံးပြု၏။ ယင်းသည် လုံးဝ အစွန်းရောက်သော နည်းလမ်း မဟုတ်။ ယင်းမှတစ်ဆင့် ၎င်း၏ရှင်သန်ခြင်း နည်းလမ်း၊ လိုက်နာရမည့် သူ၏စည်းကမ်းများကို စာတန်က လူတို့အား အမှုမဲ့အမှတ်မဲ့ လက်ခံစေကာ၊ ဘဝပန်းတိုင်များနှင့် အသက်တာ ဦးတည်ချက်များကို ထူထောင်စေလေသည်၊ ထိုသို့ လုပ်ဆောင်ခြင်းဖြင့်၊ ၎င်းတို့သည် အသက်တာထဲတွင် ရည်မှန်းချက်များကိုလည်း အမှုမဲ့အမှတ်မဲ့ ရှိလာကြ လေသည်။ ဤဘဝရည်မှန်းချက်များက မည်မျှပင် ကြီးကျယ်ခမ်းနား ပုံရသည် ဖြစ်စေ၊ ဤအရာ တို့သည် ‘ကျော်ကြားမှု’ နှင့် ‘အမြတ်အစွန်း’ နှင့် ခွဲမရအောင် ချိတ်ဆက်ထားလေသည်။ အမှန်တကယ်၌ ကြီးမြတ်သော၊ ကျော်ကြားသော ပုဂ္ဂိုလ် မည်သူမဆို၊ လူအားလုံးတို့သည် အသက်တာတွင် ၎င်းတို့ လိုက်သည့်အရာသည် ‘ကျော်ကြားမှု’ နှင့် ‘အမြတ်အစွန်း’ ဟူသော ဤစကားလုံး နှစ်လုံးနှင့်သာ ဆက်စပ်နေသည်။ လူတို့သည် ကျော်ကြားမှုနှင့် အမြတ်အစွန်းကို ၎င်းတို့ ရကြသည်နှင့် တစ်ပြိုင်နက်၊ မြင့်မားသော အဆင့်အတန်းနှင့် ကြီးမားသော ကြွယ်ဝခြင်းတို့ကို ခံစားရန်နှင့် အသက်တာကို ပျော်မွေ့ရန် အတွက် ဤအရာများကို အကျိုးရှိအောင် အသုံးချနိုင်မည်ဟု ထင်ကြ၏။ ၎င်းတို့အနေဖြင့် ကျော်ကြားခြင်းနှင့် အမြတ်အစွန်းတို့ကို အပျော်အပါးလိုက်စားသည့် အသက်တာနှင့် ကာယိန္ဒြေမစောင့်ဘဲ ဇာတိပကတိ၌ ပျော်မွေ့ခြင်း အသက်တာကို ရရှိဖို့ အသုံးပြုနိုင်သည့် အရင်းအနှီးမျိုးဟု ထင်ကြလေသည်။ လူသားမျိုးနွယ် အလွန်တပ်မက်သည့် ဤကျော်ကြားခြင်းနှင့် အမြတ်အစွန်းတို့အတွက်၊ လူတို့သည် ၎င်းတို့၏ခန္ဓာနှင့် စိတ်၊ ၎င်းတို့တွင်ရှိသည်များ အားလုံး၊ ၎င်းတို့၏အနာဂတ်များနှင့် ကံကြမ္မာများအားလုံးကို အမှုမဲ့အမှတ်မဲ့ ဖြစ်သော်လည်း စိတ်လိုလက်ရဖြင့် စာတန်အား ပေးအပ်ကြလေ၏။ ထိုသူတို့သည် တုံ့ဆိုင်းခြင်း အလျှင်းမရှိသည့်အပြင်၊ ၎င်းတို့ လွှဲအပ်သမျှကို ပြန်၍ရယူရန် လိုအပ်သည်ကိုလည်း လုံးဝမသိနားမလည်ဘဲ ထိုသို့ပြုကြ၏။ လူတို့သည် စာတန်ထံတွင် ဤသို့ ခိုလှုံကြပြီး၊ ၎င်းအပေါ် သစ္စာရှိ သွားကြသည်နှင့်တစ်ပြိုင်နက်၊ ၎င်းတို့သည် မိမိကိုယ်ကိုမိမိ ထိန်းချုပ်နိုင်ဦးမည်လော။ သေချာပေါက် မဖြစ်နိုင်ပေ။ စာတန်က ၎င်းတို့ကို လုံးဝအကြွင်းမဲ့ ထိန်းချုပ်ထားသည်။ ၎င်းတို့သည် နွံအိုင်ထဲသို့ လုံးဝအကြွင်းမဲ့ နစ်မြုပ်သွားကြပြီး ဖြစ်ကာ၊ မိမိကိုယ်ကိုယ် ပြန်ရုန်းထွက်ရန် မတတ်နိုင်ကြပေ။ လူတစ်ယောက်သည် ကျော်ကြားမှုနှင့် အမြတ်အစွန်းတွင် နစ်မြုပ်သွားသည်နှင့်၊ တောက်ပသောအရာ၊ ဖြောင့်မတ်သောအရာ သို့မဟုတ် လှပ၍ ကောင်းမွန်သော အရာများကို ရှာဖွေခြင်း မရှိတော့ပေ။ ဤသည်မှာ အဘယ်ကြောင့်ဆိုသော် လူတို့အပေါ်တွင် ရှိသော ကျော်ကြားမှုနှင့် အမြတ်အစွန်းတို့၏ ဆွဲဆောင်မှု အင်အားသည် ကြီးမားလွန်းသောကြောင့် ဖြစ်သည်။ ၎င်းတို့သည် လူတို့အတွက် ဘဝတစ်လျှောက်လုံး လိုက်စားသည့် အရာများ၊ အဆုံးမရှိ ထာဝရလိုက်စားသည့် အရာများပင် ဖြစ်သွားကြ၏။ ဤသည်မှာ အမှန် မဟုတ်သလော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) “လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆))

ဘုရားသခင်၏နှုတ်ကပတ်တော်များကို ဖတ်ပြီးသည့်နောက်၊ စာတန်က လူကို ဖျက်ဆီးဖို့ ကျော်ကြားမှုနှင့် အကျိုးအမြတ်ကို မည်သို့အသုံးချသည်ကို သူမက မိတ်သဟာယပြုခဲ့သည်။ ထိုအခါမှသာ စာတန်က မည်မျှမုန်းစရာ ကောင်းသည်ကို ကျွန်မ သဘောပေါက်သွားသည်။ စာတန်က “အနာမခံလျှင် အသာမစံရ၊” “လူတွေရှေ့တွင် ဂုဏ်ရှိလိုလျှင် လူတွေနောက်တွင် ဒုက္ခခံရမည်၊” “ငွေကြေးသည် ကမ္ဘာကို လည်ပတ်စေသည်။” တို့ကဲ့သို့ ဘဝအတွက် သူ့၏စည်းမျဉ်းများနှင့် ကျွန်မတို့ကို အယူဝါဒသွတ်သွင်းဖို့ ကျောင်းပညာရေးနှင့် လူမှုဆိုင်ရာလွှမ်းမိုးမှုများကို အသုံးပြုသည်။ ဤဘဝစည်းမျဉ်းများ၏ လှည့်စားခြင်းကို ခံရကာ၊ လူများက သူတို့သည် ပိုက်ဆံမရှိဘဲ အသက်မရှင်နိုင်ပါ၊ ချမ်းသာသွားသည်နှင့် အခြားလူများက သူတို့ကို အထင်ကြီးကြမည် ဖြစ်ပြီး၊ သူတို့ ဂုဏ်ရှိမည်၊ ပြီးလျှင် ဆင်းရဲခြင်းသည် တန်ဖိုးမရှိခြင်းကို ဆိုလိုခြင်းဖြစ်သည်ဟု ခံစားလာကြသည်။ ထိုအကြောင်းကြောင့် လူများက ပိုက်ဆံ၊ ကျော်ကြားမှုနှင့် အကျိုးအမြတ်အတွက် ၎င်းတို့၏တစ်ဘဝလုံး ကြိုးစားကြခြင်း ဖြစ်ပြီး၊ အကျိုးဆက်က ပဓာနမထားဘဲ၊ ယင်းတို့ကို ရဖို့အတွက် မည်သည့်အရာကို မဆိုလုပ်ကြသည်။ လူများက ပို၍ ဖောက်ပြန်ပျက်စီးလာပြီး သူတို့၏ဘဝများက ပို၍ နာကျင်စရာကောင်းလာသည်။ ဤသည်မှာ ကျွန်မတို့ကို ချုပ်နှောင်ဖို့ စာတန်အသုံးပြုသည့် အနှောင်အဖွဲ့ဖြစ်ပြီး ကျွန်မတို့ကို ဖျက်ဆီးဖို့အတွက် စာတန်၏ လှည့်ကွက်လည်း ဖြစ်သည်။ အခြားလူများ ကျွန်မကို အထင်ကြီးစေဖို့အလို့ငှာ၊ ပိုက်ဆံပိုရှာဖို့အတွက် အခြားသူများထက်သာအောင် ကြိုးပမ်းရင်း ကျွန်မက ပိုက်ဆံထုတ်သည့်စက် ဖြစ်လာခဲ့သည်။ ကျွန်မ၏ လိုအင်ဆန္ဒက ကြီးလာသည်၊ မည်သည့်အခါမျှ ကျေနပ်မှုမရှိဘဲ၊ ကျွန်မ၏ ကျန်းမာရေးကို ထိခိုက်လာသည့်အခါမှသာ မရပ်ချင်ဘဲ ရပ်လိုက်ရသည်။ ကျွန်မက ငွေ၊ ကျော်ကြားမှုနှင့် အကျိုးအမြတ်၏ ကျွန်ဖြစ်လာခဲ့သည်။ ကျော်ကြားမှုနှင့် အကျိုးအမြတ် နောက်လိုက်ခြင်းက ကျွန်မဘဝကို အလွန် ခက်ခဲ ပင်ပန်းစေသည်။ ဒီနှစ်များ တစ်လျှောက်လုံးမှာ ယင်းကို ရှာဖွေရင်း၊ နာကျင်မှုများနှင့် ပြည့်နှက်လာပြီး ကျွန်မ ဒဏ်ရာရသွားခဲ့သည်။ ထိုဒုက္ခများ အားလုံးက စာတန်၏ ထိခိုက်မှုနှင့် ဖျက်ဆီးမှုကို ခံရပြီးဖြစ်လာခြင်း ဖြစ်လေသည်။ ဘုရားသခင်၏ နှုတ်ကပတ်တော်များက ထုတ်ဖော်ပြခြင်း မရှိဘဲ၊ လူကို ဖျက်ဆီးဖို့အတွက် စာတန်က ငွေ၊ ကျော်ကြားမှုနှင့်အကျိုးအမြတ်ကို အသုံးချသည်ကို သိမည် မဟုတ်ပါ၊ ကျော်ကြားမှုနှင့် အကျိုးအမြတ်က လူသားအပေါ် စာတန်၏ အချုပ်အနှောင် ဖြစ်သည်ကို သိဖို့ သာ၍နည်းပါသည်။

နောက်ပိုင်းမှာ အစ်မချင်က ကျွန်မဆီကိုလာပြီး မိတ်သဟာယများစွာ ဖွဲ့ခဲ့သည်။ အချိန်ကြာလာသည်နှင့်အမျှ စာတန်က လူကို ဖျက်ဆီးဖို့အတွက် အသုံးပြုသည့် နည်းလမ်းများကို ကျွန်မ စ၍ မြင်လာသည်။ မည်သည့်အရာက အရေးကြီးဆုံးဖြစ်သည်ကိုလည်း ကျွန်မ နားလည်လာသည်။ ဘုရားသခင်၏နှုတ်ကပတ်တော်ကို ဖတ်ခြင်း၊ သမ္မာတရားကို အားထုတ်ခြင်း၊ ဘုရားသခင်၏ အုပ်စိုးမှုနှင့် အစီအစဉ်များကို နာခံခြင်းတို့ ဖြစ်ပါသည်။ ယင်းက အသက်ရှင်ဖို့ အဓိပ္ပာယ် အရှိဆုံးနှင့် ပျော်စရာအကောင်းဆုံး နည်းလမ်းဖြစ်ပြီး ဘုရားသခင် ချီးမွမ်းသည့် တစ်ခုတည်းသော လမ်းဖြစ်ပေသည်။

တစ်နေ့မှာ ကျွန်မ၏ လုပ်ဖော်ကိုင်ဖက် တစ်ယောက်က ပိုက်ဆံရသလောက်ရှာဖို့အတွက် ဂျပန်ကို သူ့အမျိုးသားနှင့် ရောက်လာသည်ကို သိလိုက်ရသည်။ သူတို့က ပိုက်ဆံ အနည်းငယ် ရလာသော်လည်း၊ သူ့အမျိုးသား၏ကျန်းမာရေးက နောက်ပိုင်းမှာ ဆိုးလာပြီး ဆေးကုဖို့အတွက် တရုတ်ပြည်ကို ပြန်သွားလိုက်ရသည်။ နောက်ဆုံးတွင် သူ့မှာ ကင်ဆာနောက်ဆုံးအဆင့် ရှိနေသည်ကို သိလိုက်ရသည်။ သူတို့မိသားစုလည်း ဝမ်းနည်း ထိတ်လန့်ပြီး နေခဲ့ရသည်။ သူမ၏ကံဆိုးမှုမှတစ်ဆင့် ကျွန်မတို့ ဘဝ၏ ထိခိုက်လွယ်ခြင်းနှင့် တန်ဖိုးရှိခြင်းတို့ကို နက်နဲစွာ နားလည်သွားခဲ့သည်။ အသက်မရှိပါက၊ ပိုများသောငွေများက မည်သို့ အသုံးတည့်မည်နည်း။ ပိုက်ဆံက အသက်ကို ဝယ်၍ ရပါသလား။ နောက်ပိုင်းမှာ ကျွန်မ အနန္တတန်ခိုးရှင်ဘုရားသခင်၏ နှုတ်ကပတ်တော်ထဲက ဤကျမ်းပိုဒ်ကို ကျွန်မ ဖတ်ရပါသည်။ “လူတို့သည် ငွေနှင့် ကျော်စောမှုနောက်လိုက်ရင်း မိမိတို့၏ ဘဝကို ကုန်ဆုံးကြသည်။ ၎င်းတို့သည် ထိုအရာများက ၎င်းတို့၏ တစ်ခုတည်းသော အထောက်အပံ့ နည်းလမ်းဟု တွေးထင်ရင်း၊ ထိုအရာများကို ရှိခြင်းအားဖြင့် ၎င်းတို့ အသက်ဆက်ရှင် နိုင်သည့်အလား၊ သေခြင်းမှ လွတ်ကင်းစေနိုင်မည့်အလား ဤကောက်ရိုးမျှင်များကို ဖမ်းဆုပ်ထားကြလေသည်။ သို့သော် သူတို့သည် သေရတော့မည်အချိန်မှသာ ဤအရာများသည် သူတို့ထံမှ မည်မျှဝေးကွာသည်၊ သေခြင်းနှင့် ရင်ဆိုင်ရာ၌ ၎င်းတို့မည်မျှ အားနည်းသည်၊ ၎င်းတို့ မည်မျှလွယ်လွယ် ကျိုးပဲ့ကြေမွသည်၊ ဘယ်ကိုမှ သွားစရာမရှိဘဲ ၎င်းတို့ မည်မျှ အထီးကျန်ပြီး အကူအညီမဲ့နေသည်ကို နားလည်သဘောပေါက် ကြသည်။ ဘဝသည် ငွေ သို့မဟုတ် ကျော်စောမှုတို့ဖြင့် ဝယ်၍မရနိုင်ကြောင်း၊ လူတစ်ယောက်သည် မည်မျှ ချမ်းသာ ကြွယ်ဝပါစေ၊ ၎င်းတို့၏ အဆင့်အတန်းက မည်မျှ မြင့်မားပါစေ လူအားလုံးသည် သေခြင်းနှင့် ရင်ဆိုင်ရာ၌ ညီတူညီမျှ သနားစရာကောင်းပြီး အရေးမပါကြောင်းတို့ကို သူတို့ နားလည်သဘောပေါက်ကြသည်။ ငွေက အသက်ကို မဝယ်ယူနိုင်ကြောင်း၊ ကျော်စောမှုက သေခြင်းကို မချေဖျက်နိုင်ကြောင်း၊ ငွေ သို့မဟုတ် ကျော်စောမှုက လူတစ်ယောက်၏ဘဝကို တစ်မိနစ်၊ တစ်စက္ကန့်မျှ ဆွဲဆန့်မပေးနိုင်ကြောင်းကို ၎င်းတို့ နားလည်သဘောပေါက်ကြသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ကျွန်မတို့က ဘုရားသခင်ကို မယုံကြည်ပါက သို့မဟုတ် သမ္မာတရားကို နားမလည်ပါက၊ စာတန်၏အကြံအစည်များကို မရိပ်စားမိနိုင်ဘဲ၊ စာတန်က လူများကို ဖျက်ဆီးဖို့ ငွေကြေးနှင့် ကျော်ကြားမှု အသုံးပြုနေကြောင်းကို မမြင်နိုင်သည်ကို ဘုရားသခင်၏ နှုတ်ကပတ်တော်များက ကျွန်မကို ပို သိမြင်စေခဲ့သည်။ ကျွန်မတို့က ပြန်မထွက်နိုင်သည့် ဤဝဲဂယက်ထဲ ရောက်သွားခြင်း ဖြစ်သည်။ ကျွန်မတို့က ကိုယ်တိုင်သတိမထားမိဘဲ စာတန်၏ လှည့်စားပြီး အန္တရာယ်ပြုခြင်းကို ခံခဲ့ရသလို၊ မိမိတို့၏ဘဝများကိုပင် အဖျက်ဆီးခံခဲ့ရသည်။ ယင်းမှာ အလွန် ဝမ်းနည်းဖို့ ကောင်းပါသည်။ ကျွန်မ၏ ယုံကြည်ခြင်းနှင့် ဘုရားသခင်၏ နှုတ်ကပတ်တော်များစွာကို ဖတ်ခြင်းတို့ကြောင့်၊ နောက်ဆုံးမှာ ဤအရာများကို ကျွန်မ နားလည်လာခဲ့ပြီ။ ကျွန်မသာ ယုံကြည်ခြင်း မရှိခဲ့ပါက သို့မဟုတ် ဘုရားသခင်၏ နှုတ်ကပတ်တော်များကို မဖတ်ခဲ့ပါက၊ စာတန်၏ဖျက်ဆီးခြင်းကို မည်သည့်အခါမျှ ဖယ်ရှားနိုင်မည် မဟုတ်ပါ။ လွတ်လမ်းမရှိဘဲနှင့် အမှောင်ထဲ၊ နာကျင်မှုထဲမှာပဲ ရုန်းကန်နေရမည် ဖြစ်သည်။

ကျွန်မ ဒဏ်ရာရနေစဉ်၊ အသင်းတော်က ညီအစ်မများက ကျွန်မကို မကြာခဏ လာကြည့်ပြီး ကျွန်မ၏နာကျင်မှုကို သက်သာအောင် လုပ်ပေးခဲ့ပါသည်။ ကျွန်မကို သူတို့၏မိသားစုကဲ့သို့ အိမ်အလုပ်များ လုပ်ပေးပြီး ပြုစုစောင့်ရှောက်ပေးခဲ့ကြပါသည်။ နိုင်ငံရပ်ခြားမှာ နေနေရလျက်၊ ညီအစ်မများက ကျွန်မကို ဂရုစိုက်စောင့်ရှောက်နေပုံအားဖြင့် ကျွန်မ အလွန်အမင်း တို့ထိခြင်းခံရသည်။ အနန္တတန်ခိုးရှင်ဘုရားသခင်ကို ကျွန်မ ပို၍ ကျေးဇူးတင်မိသည်။ ဘုရားသခင်၏ စောင့်ရှောက်မှုနှင့် ကွယ်ကာမှုကြောင့်၊ ကျွန်မ သတိမထားမိမီတွင် သက်သာ လာခဲ့သည်။

နောက်ပိုင်းမှာ ကျွန်မ အနန္တတန်ခိုးရှင်ဘုရားသခင် နှုတ်ကပတ်တော်ထဲက ဤအပိုဒ်ကို ဖတ်မိပါသည်။ “၎င်းလျှောက်ခဲ့သည့်လမ်းကို ပြန်ကြည့်သည့်အခါ၊ ၎င်းခရီး၏ ပြောင်းလဲမှု အဆင့်တိုင်းကို ပြန်လည်သတိရသည့်အခါ ၎င်း၏ ခရီးလမ်းသည် ခက်ခဲမောပန်းသည်ဖြစ်စေ၊ ချောမွေ့သည်ဖြစ်စေ၊ ခြေလှမ်းတိုင်းတွင် ဘုရားသခင်က ၎င်း၏လမ်းကို ဦးဆောင် လမ်းပြနေခဲ့ပြီး စီမံချက်ရေးဆွဲနေခဲ့သည်ကို မြင်ရပေသည်။ ယင်းသည် ၎င်းကိုယ်တိုင်မသိဘဲလျက် သူ့ကို ယနေ့အထိ ဦးဆောင်လမ်းညွှန်ပေးခဲ့သည့် ဘုရားသခင်၏ စေ့စပ်သေချာသည့် စီစဉ်မှု၊ ဂရုတစိုက်စီစဉ်မှုတို့ ဖြစ်ခဲ့ပေသည်။ ဖန်ဆင်းရှင်၏ အချုပ်အခြာအာဏာကို လက်ခံနိုင်ဖို့၊ ၎င်း၏ကယ်တင်ခြင်းကို လက်ခံရရှိဖို့ဆိုတာ မည်မျှ ကြီးမြတ်သည့် အခွင့်အလမ်း ဖြစ်ပါသနည်း။ လူတစ်ဦးသည် ကံကြမ္မာအပေါ် အပျက်သဘောဆောင်သည့် သဘောထားရှိပါက၊ ၎င်းတို့အတွက် ဘုရားသခင်စီစဉ်ပေးသည့် အရာရာတိုင်းကို သူတို့ခုခံနေကြောင်း၊ ၎င်းတို့တွင် ကျိုးနွံနာခံသည့် သဘောထားမရှိကြောင်းကို ယင်းက သက်သေပြပေသည်။ လူသား၏ ကံကြမ္မာအပေါ် ဘုရားသခင်၏ အချုပ်အခြာအာဏာကို တစ်ဦးတစ်ယောက်သည် အပြု သဘောဆောင်သည့် သဘောထားရှိပါက သူ့ခရီးကို ပြန်ကြည့် သည့်အခါ၊ ဘုရားသခင်၏ အချုပ်အခြာအာဏာကို အမှန်တကယ် သဘောပေါက်လာသည့်အခါ၊ ဘုရားသခင်စီစဉ်ပေးသည့် အရာရာတိုင်းကို ကျိုးနွံနာခံဖို့ သာ၍ လေးလေးနက်နက် ဆန္ဒရှိလာလိမ့်မည်၊ ၎င်း၏ ကံကြမ္မာကို ဘုရားသခင်အား စီစဉ်ညွှန်ကြားခွင့်ပြုဖို့နှင့် ဘုရားသခင်ကို ဆန့်ကျင်ပုန်ကန်ခြင်းအား ရပ်ဖို့၊ စိတ်ပိုင်းဖြတ်ချက်နှင့် ယုံကြည်မှု ပိုပြီးရှိလာလိမ့်မည်။ အကြောင်းမှာ ၎င်းသည် ကံကြမ္မာကို နားလည်သဘောပေါက်ခြင်း မရှိသည့်အခါ၊ ဘုရားသခင်၏ အချုပ်အခြာအာဏာကို နားလည်ခြင်းမရှိသည့်အခါ၊ မြူများကိုဖြတ်သွားရင်း ဒယိမ်းဒယိုင်နှင့် ကိုယ့်သဘောနှင့် စမ်းတဝါးဝါးသွားသည့်အခါ ခရီးက အလွန်ခက်ခဲသည်။ အလွန် ကြေကွဲဖွယ်ကောင်းပါသည်။ ထို့ကြောင့် လူတို့သည် လူသား၏ ကံကြမ္မာအပေါ် ဘုရားသခင်၏ အချုပ်အခြာအာဏာကို သတိပြုမိလာသည့်အခါ၊ ပါးနပ်သူများက ဤအချက်ကို သိဖို့၊ လက်ခံဖို့၊ ၎င်းတို့၏ ကိုယ်ပိုင်လက်နှစ်ဖက်နှင့် ကောင်းမွန်သည့် ဘဝတစ်ခုကို တည်ဆောက်ဖို့ ကြိုးစားသည့်အချိန်တွင် နာကျင်ရသည့် နေ့ရက်များကို နှုတ်ဆက်လိုက်ဖို့၊ ကံကြမ္မာကို ဆန့်ကျင်ရုန်းကန်ခြင်းနှင့် ကိုယ်ပိုင်နည်းလမ်းများဖြင့် ၎င်းတို့၏ ဘဝပန်းတိုင်ဟု ၎င်းတို့ခေါ်သည့် အရာများနောက် လိုက်စားခြင်းအား ရပ်တန့်ဖို့ ရွေးချယ်ကြသည်။ လူတစ်ယောက်သည် ဘုရားသခင်မရှိသည့်အခါ၊ သူ့ကို မမြင်နိုင် သည့်အခါ၊ ဘုရားသခင်၏ အချုပ်အခြာအာဏာကို ရှင်းရှင်း လင်းလင်း မသိသည့်အခါ၊ နေ့တိုင်းက အဓိပ္ပာယ်မရှိ၊ တန်ဖိုးမရှိ၊ စိတ်မချမ်းမြေ့စရာ ဖြစ်သည်။ လူသည် မည်သည့်နေရာ၌ရှိပါစေ၊ မည်သည့်အလုပ်ကိုလုပ်ပါစေ ၎င်း၏အသက်ရှင်မှုနည်းလမ်းနှင့် ၎င်း၏ ပန်းတိုင်နောက်လိုက်ခြင်းက ၎င်းအား အဆုံးမရှိသည့် ကြေကွဲခြင်းနှင့် သက်သာခြင်းမရှိသည့် ဒုက္ခခံစားမှုတို့ကိုသာ ယူဆောင်လာပေးသည်၊ ယင်းမှာ မိမိ၏ အတိတ်ကို ပြန်လှည့် ကြည့်ဖို့ ခံနိုင်ရည်မရှိသည့်အရာမျိုးဖြစ်သည်။ ဖန်ဆင်းရှင်၏ အချုပ်အခြာအာဏာကို လက်ခံသည့်အခါမှသာ၊ သူ၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံပြီး စစ်မှန်သော လူ့ဘဝကို ရှာဖွေသည့်အခါမှသာ ဘဝ၏ အနှစ်မဲ့ခြင်းဟူသမျှကို ခါချပြီး ကြေကွဲခြင်းနှင့် ဒုက္ခခံစားမှုအားလုံးမှ တဖြည်းဖြည်း လွတ်ကင်းမည်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားသခင်၏နှုတ်ကပတ်တော်များက အလွန် လက်တွေ့ကျသည်၊ စာကြောင်းတိုင်းက ကျွန်မစိတ်နှလုံးထဲထိ ရောက်ပါသည်။ ဘုရားသခင်သည် ဖန်ဆင်းရှင်ဖြစ်ပြီး ကျွန်မတို့က သူ့၏ ဖန်ဆင်းခံများ ဖြစ်သည်ကို ဘုရားသခင်၏နှုတ်ကပတ်တော်မှ ကျွန်မ နားလည်ပါသည်။ လူတိုင်း၏ အသက်က ဘုရားသခင် လက်ထဲမှာ၊ သူ့၏ ထိန်းချုပ်မှုနှင့် စီစဉ်မှု အောက်မှာရှိပါသည်။ ဘဝမှာ ကျွန်မတို့၏အရာရာတိုင်းကို ဘုရားသခင်က ထိန်းချုပ်ပြီး ကြိုတင်စီမံထားခြင်း ဖြစ်ပါသည်။ ဟိုဟိုသည်သည် ပြေးလွှားနေခြင်းက အရေးပါသည့်အချက် မဟုတ်ပါ။ ဘုရားသခင်က ကျွန်မတို့အပေါ် ပေးသည့်အတိုင်းအတာပေါ် မူတည်ပြီး ကျွန်မတို့ ရကြပါသည်။ ဘုရားသခင်က ကျွန်မတို့ကို မပေးပါက၊ ကျွန်မတို့ မည်မျှပဲလုပ်လုပ် အချည်းနှီး ဖြစ်လိမ့်မည်။ “လူက စိုက်ပျိုးတယ် ဘုရားက ရိတ်သိမ်းဖို့သတ်မှတ်တယ်၊” “လူက ကြံရွယ်တယ် ဘုရားက စီမံတယ်” ဟူသည့် စကားပုံများကဲ့သို့ ဖြစ်သည်။ ကျွန်မတို့၏ အသက်တာများမှာ ဖန်ဆင်းရှင်၏ အုပ်စိုးမှုနှင့် စီစဉ်မှုများကို နာခံသင့်သည်။ ဤသည်မှာ အသက်တာ၌ ပျော်ရွှင်ဖို့အတွက် လျှို့ဝှက်ချက်ဖြစ်သည်။ ငွေနှင့် ရာထူး အဆင့်အတန်းက လောကီပိုင်ဆိုင်မှုများ ဖြစ်သည်ကိုလည်း ကျွန်မ သဘောပေါက်ခဲ့သည်။ ကျော်ကြားမှုနှင့် အကျိုးအမြတ်နောက်ကို လိုက်ဖို့ မိမိတို့ကိုယ်ကိုယ် စိတ်နှစ်ထားခြင်းအားဖြင့်၊ အဆုံးမှာ ရလိုက်သည့်အရာက နာကျင်မှုနှင့် အနှစ်သာရမဲ့ခြင်းသာ ဖြစ်သည်။ နောက်ဆုံးမှာ ကျွန်မတို့က စာတန်၏ဝါးမြိုတာကို ခံရသည်။ “အနာမခံလျှင် အသာမစံရ၊” ဟူသည့် ဆိုးယုတ်သည့် အတွေးအခေါ်များအားဖြင့် ကျွန်မ မည်သို့ အသက်ရှင်ပြီး ပိုက်ဆံနှင့် ကျော်ကြားမှုနောက်ကို လိုက်ခဲ့သည်ကို ကျွန်မ ပြန်စဉ်းစားကြည့်သည်။ ကျွန်မသည် ပျော်ရွှင်သည့်ဘဝကို ရပြီး အခြားလူများက အထင်ကြီး အားကျခြင်းကို ခံရမည်ဟု ထင်ခဲ့မိသည်၊ သို့ရာတွင် ထိုအစား ကျွန်မရမည့်အရာက ခါးသီးမှုနှင့် နာကျင်မှု ဖြစ်သည်ကို မမျှော်လင့်ခဲ့မိပါ၊ ကျွန်မမှာ မည်သည့်ငြိမ်းချမ်းမှု၊ ပျော်ရွှင်မှုမှ မရှိခဲ့ပါ။ ယခု ဘုရားသခင်၏ နှုတ်ကပတ်တော်များကို ဖတ်ရသည့်အတွက်၊ ဘုရားသခင်၏ အလိုတော်ကို ကျွန်မ နားလည်သည်။ ကျွန်မ၏ကံကြမ္မာနှင့် ဖက်မပြိုင်ချင်တော့ဘဲ၊ ကျော်ကြားမှုနှင့် အကျိုးအမြတ် နောက်ကိုလည်း ကျွန်မ မလိုက်ချင်တော့ပါ။ ယင်းက ကျွန်မလိုချင်သည့် အသက်တာ မဟုတ်တော့ပါ။ မတူညီကွဲပြားသည့် ဘဝနေထိုင်နည်းဖြင့် နေထိုင်ဖို့ ကျွန်မ ဆုံးဖြတ်ခဲ့ပြီး၊ ကျွန်မက ကျွန်မ၏တစ်ဘဝလုံးကို ဘုရားသခင်က စီစဉ်ပေးဖို့အတွက် ဘုရားသခင်လက်ထဲကိုအပ်ဖို့၊ ဘုရားသခင်ကို နာခံဖို့ ကြိုးစားပြီး ကျွန်မတာဝန်ကို ထမ်းဆောင်ဖို့ကိုသာ စိတ်ပိုင်းဖြတ်ခဲ့ပါသည်။

ကျွန်မ၏ ယုံကြည်ခြင်းနှင့် ဝတ်ပြုအစည်းအဝေးများ တက်ရန် အချိန်ပိုပေးဖို့၊ ကျွန်မ၏ ယခင်အလုပ်ကို စွန့်လွှတ်လိုက်ပြီး ပိုလွယ်သည့် အလုပ်သစ်တစ်ခု ရခဲ့သည်။ အလုပ်မသွားသည့် အချိန်တွင် ဘုရားသခင်၏ နှုတ်ကပတ်တော်များကို မကြာခဏဖတ်သည်၊ ပြီးလျှင် ကျွန်မပိုဖတ်လေ၊ ကျွန်မစိတ်နှလုံး ဝမ်းမြောက်လေ ဖြစ်သည်။ လူသား၏ အပြစ်ပြုခြင်း အရင်းအမြစ်ကိုလည်း ကျွန်မ သိခဲ့သည်၊ ဘုရားသခင်က လူသားမျိုးနွယ်ကို မည်သို့ အဆင့်ဆင့် ကယ်တင်သည်၊ လူသားက မည်သည့်အတွက် အသက်ရှင်သင့်သည်၊ ပြီးလျှင် အဓိပ္ပာယ်ရှိသည့် အသက်တာကို မည်သို့ရှင်သန်သင့်သည် တို့ကို ကျွန်မ နားလည်လာသည်။ ကျွန်မတို့ အတွေ့အကြုံများကို ဝေမျှဖို့နှင့် ဘုရားသခင်၏နှုတ်ကပတ်တော် ဓမ္မတေးများကို သီဆိုဖို့ သင်ယူရန် ညီအစ်ကိုမောင်နှမများနှင့် ခဏခဏ ဆုံဖြစ်သည်။ ကျွန်မ၏အသက်တာက ယခု အလွန်ပျော်ဖို့ကောင်းသည်။ ကျွန်မ ယခင်ကကဲ့သို့ ပိုက်ဆံမရသော်လည်း၊ တစ်ခါမှ မရှိခဲ့ဖူးသည့် ငြိမ်းချမ်းမှုနှင့် တည်ငြိမ်မှု ခံစားချက်တစ်ခုကို ကျွန်မ ခံစားရသည်။ ယခုပြန်စဉ်းစားကြည့်သည့်အခါ၊ ကျွန်မက အဆင်မပြေမှုမှတစ်ဆင့် ကောင်းချီးကိုရခဲ့ခြင်း ဖြစ်ပါသည်။ ဤသည်မှာ တကယ်ကို ကျွန်မအတွက် ဘုရားသခင်၏ ကယ်တင်ခြင်း ဖြစ်ပါသည်။


၆။ ကျော်ကြားမှုနှင့် အောင်မြင်မှုတို့သည် နာကျင်စရာများကို ယူဆောင်လာခဲ့သည်

ထျန်ထျန် တရုတ်နိုင်ငံ

နွေဦးရာသီတစ်ခုမှာ ကျွန်မနှင့် စီနီယာဆရာဝန် အချို့တို့သည် အပြင်မှာ ဟင်းချက်စားဖို့ သွားကြသည်။ လမ်းမှာ ဒေသခံ ရွာသားအချို့က ဒေါက်တာဝမ်ကို မှတ်မိကြသည်။ သူတို့အရမ်းပျော်ပြီး ကျေးဇူးလည်းတင်ကြသည်။ သူ့ကို နွေးနွေးထွေးထွေး ကြိုဆိုကြသည်။ ပြီးလျှင် ကျွန်မတို့ ဟင်းချက်နေစဉ်တွင် ပစ္စည်းလေးများ လိုအပ်သည်ကို သတိထားမိသည်။ ရွာသားများက အရမ်း သဘောကောင်းကြပါသည်။ ကျွန်မလိုအပ်နေသည်ကို တွေ့သည့်အခါ၊ သူတို့မှာ ရှိသည့်အရာများကို ပေးကြသည်။ ထိုအချိန်ကာလတွင် အချို့နေ့စဉ်သုံးရသည့်ပစ္စည်းများက ရှားပါးပြီး အလွန် တန်ဖိုးရှိသည်။ ဥပမာအားဖြင့် နွားနို့ အများကြီးမရှိပါ။ နွားနို့ရဖို့ကို လူများစွာ တန်းစီခဲ့ကြရသည်။ သို့ရာတွင် နို့နှင့်နို့ထွက်ပစ္စည်းစက်ရုံက လူများက ကျွန်မတို့ထံ လာပို့ပေးကြသည်။ ဤအရာများ အားလုံးက ဒေါက်တာဝမ်၏ ဂုဏ်သတင်းကြောင့် ဖြစ်ပါသည်။ ဒေါက်တာဝမ်၏မျက်လုံးများ မှေးနေအောင်ကို ပြုံးနေသည်ကို ကျွန်မတွေ့ရပြီး သူမကို အားမကျဘဲ မနေနိုင်အောင်ဖြစ်ပြီး “လူတွေက ဒေါက်တာဝမ်ကို တကယ်ကို အထင်ကြီး လေးစားကြတာပဲ။ သူသွားလေရာမှာ လူတွေက သူ့ကိုလေးစားကြပြီးတော့ သူအနေနဲ့ ဘာကိုမှ မပူပင်ရဘူး။ သူ့မျက်နှာပြလိုက်တာနဲ့ အကုန် အဆင်ပြေသွားတာပဲ။ ဒါပေမဲ့ ငါကျတော့၊ လူမသိသူမသိ ရိုးရိုးဆရာဝန်တစ်ယောက်ပဲ။ ငါကတော့ အဲဒီလိုဆက်ဆံခံရမှာ မဟုတ်ဘူး။ သူ့ရဲ့စိန်နားကပ်ရောင်နဲ့ ပါးပြောင်ရုံပဲ တတ်နိုင်တယ်။” ဟု တွေးမိသည်။ သို့ရာတွင် ထို့နောက် ဒေါက်တာဝမ်၏ ဆံပင်ဖြူကိုကြည့်ပြီး စိတ်ပျက်ပြီး “ငါကငယ်သေးတာပဲ မဟုတ်လား။ ငါသာ ဆေးပညာကို သေချာလေ့လာပြီးတော့ ဝါရင့်ဆရာဝန်ကြီးတွေဆီက သင်ယူမယ်ဆိုရင် ငါအလုပ် ကြိုးစားနေသရွေ့ ငါလည်း အနှေးနဲ့အမြန် သူတို့လို နာမည်ကြီးပြီး လေးစားခံရမှာပဲ။” ဟုတွေးမိသည်။

တစ်လအကြာ ဆက်တိုက် ကြိုးစားခဲ့ပြီးသည့်နောက်မှာ ကျွန်မဘာသာ တာဝန်ထမ်းဆောင်နိုင်လာပြီး ခွဲစိတ်မှုကို လေ့ကျင့်ဖို့လည်း အခွင့်အရေးရခဲ့သည်။ သို့ရာတွင် ဤသည်မှာ ပထမအဆင့်သာ ရှိသေးသည်။ ကျွန်မအလုပ်ကို ဆက်ကြိုးစားရဦးမည်။ ထို့နောက်တွင် ကျွန်မ ဆေးပညာ သီအိုရီများကို တောက်လျှောက် လေ့လာနေခဲ့သည်။ ကျွမ်းကျင်မှုဆိုင်ရာ စာမေးပွဲတစ်ခုကို ဖြေပြီး၊ အလုပ်ချိန် ပြင်ပမှာလည်း ဖေးမမှုအတန်းများ အကုန်လုံးကို တက်ခဲ့သည်။ အရေးပေါ်ခွဲစိတ်မှု ရှိခဲ့ပါက၊ အလုပ်ချိန်မှာပဲဖြစ်စေ၊ အလုပ်ချိန် ပြင်ပမှာပဲဖြစ်စေ ခွဲစိတ်မှုကို လေ့ကျင့်ရမည့်အခွင့်အရေးကို ကျွန်မ မည်သည့်အခါမျှ အလွတ်မခံခဲ့ပါ။ တစ်ခါတလေ ကျွန်မ ခွဲစိတ်ခန်းဝင်၍ အလုပ်များနေသည့်အခါ၊ ဗိုက်အရမ်းဆာသော်လည်း၊ ခွဲစိတ်မှုတွင် အမှားမခံနိုင်သောကြောင့်၊ မိမိကိုယ်ကိုယ်ပင် ဂရုမစိုက်နိုင်ပါ။ တစ်ခါတစ်ရံ ၂၄ နာရီလုံး အလုပ်လုပ်ဖို့ လိုအပ်ခြင်းပင် ရှိသည်။ အလုပ်နားပြီးသည့်နောက် ကျွန်မခေါင်းက မည်သည့်အရာမျှ မစဉ်းစားနိုင်တော့ဘဲ၊ လူလည်း အရမ်းပင်ပန်းနေပြီ ဖြစ်သည်။ ကျွန်မ အရမ်း နားချင်သော်လည်း၊ ကျွန်မအဖေအမြဲပြောခဲ့သည့် “အနာမခံလျှင် အသာမစံရ၊” နှင့် ရည်မှန်းချက်များ ဖြစ်မြောက်ဖို့ အလုပ်ကြိုးစားရသည့်အကြောင်းများကို သွားသတိရသည်။ ထို့ကြောင့် ဆက်လုပ်ဖို့ မိမိကိုယ်ကိုယ် အားပေးပြီး အလုပ်ကို ဆက်ကြိုးစားခဲ့သည်။ ညဘက် အိမ်ကို ပြန်ရောက်သည်နှင့် ကျွန်မ ချက်ချင်း တန်းအိပ်ရာဝင်ခဲ့သည်။ အကြောဆန့်ပြီး ပင်ပန်းကိုက်ခဲနေသည့် ကျွန်မ၏ခန္ဓာကိုယ်ကို အနားပေးသည်။ မျက်လုံးမှိတ်လိုက်သည့်အခါ၊ အိပ်ချင်လျက်နှင့် ခွဲစိတ်မှုတစ်ခု၏ အသေးစိတ်အချက်အလက်များက ကျွန်မ၏အတွေးထဲ ပေါ်လာသည်။ ကျွန်မ၏ခြေကုန်လက်ပန်းကျနေသည့် စိတ်အခြေအနေကြောင့်၊ ခွဲစိတ်မှုမှာ အမှားတစ်ခုခုဖြစ်မည်ကို ကြောက်မိခဲ့သည်။ အလုပ်မှာ အမှားလေးအနည်းငယ်လုပ်မိပြီး ခွဲစိတ်မှု လုံးဝ ထပ်မလုပ်ရတော့သည့် လုပ်ဖော်ကိုင်ဖက်ဟောင်းများ အကြောင်းကို ကျွန်မ စဉ်းစားမိသည်။ တစ်ခုခုများ မှားသွားခဲ့ပါက၊ ကျွန်မ မည်သည့်အခါမျှ အောင်မြင်မည် မဟုတ်တော့ပါ။ ထို့နောက်တွင် ကျွန်မ ချက်ချင်း စိတ်ဖိစီးလာပြီး ပင်ပန်း ကြောက်ရွံကာ စိတ်ပူမိသည်။ ကျွန်မလူရော စိတ်ပါ အလွန် ပင်ပန်းနေခဲ့သည်။ တစ်ခါတစ်ရံတွင် နောက်တစ်နေ့မှာ ရှိသည့် ရက်ချိန်းနှင့် ခွဲစိတ်ရဖို့ကို စဉ်းစားမိပြီး အိမ်ပြန်ရောက်သည့်အခါ၊ မည်မျှနောက်ကျပါစေ မည်သည့်အမှားမျှ မလုပ်မိစေဖို့အလို့ငှာ၊ နောက်နေ့ အော်ပရေးရှင်းအတွက် လိုအပ်သည့် ဆေးပညာများကို ထပ်ခါထပ်ခါ ပြန်စစ်ပြီး လေ့လာသည်။ ကျွန်မ အရမ်း ပင်ပန်းခဲ့ပေသော်လည်း၊ တစ်နေ့မှာ အောင်မြင်ဖို့အတွက် ဖြစ်သည်ဟု မိမိကိုယ်ကိုယ် တွန်းအားပေးခဲ့သည်။ “ကြိုးစားထား လမ်းဆုံးရင်တော့ ရွာတွေ့မှာပါ။”

နောက်ဆုံးမှာ ခုနှစ်နှစ်ကြာအောင် မဆုပ်မနစ် ကြိုးစားခဲ့ပြီးနောက်၊ ကျွန်မက တရားဝင် အသိအမှတ်ပြု ဆရာဝန်တစ်ယောက် ဖြစ်လာခဲ့ပါသည်။ ထိုအချိန်က ကျွန်မစိတ်ထဲမှာ အများဆုံးပေါ်လာသည့်စကားများက- ကြိုးစားခဲ့ရကျိုးနပ်ပြီဟု ဖြစ်သည်။ ကျွန်မရာထူး တက်လာသည့်အခါ၊ ကျွန်မနှင့် လူနာကြည့်ခလည်း တက်လာသည်။ တရားဝင်အသိအမှတ်ပြု ဆရာဝန်အဆင့်မှ လုပ်လို့ရသည့် ခွဲစိတ်မှုများ အကုန်လုံးကို ကျွန်မ လုပ်ခဲ့ပြီး၊ ကျွန်မ၏နာမည်ကလည်း ခွဲစိတ်ဆရာဝန်ကြီးများ စာရင်းမှာ ပါလာခဲ့သည်။ ကျွန်မ၏လုပ်ဖော်ကိုင်ဖက်များ နောက်မှာ ကျန်ခဲ့ချိန်မှာ ကျွန်မ၏လစာနှင့် ဂုဏ်ဒြပ်တို့က တိုးတက်လာခဲ့သည်။ အထူးသဖြင့် လူရှုပ်သည့်လမ်းများမှာ လူများက ကျွန်မကို သိနေခြင်းကို ကြုံရသည့်နေရာတွင်၊ ကျွန်မ မပြောပြတတ်အောင် ပျော်ရွှင်မိသည်။ ကျွန်မက သူတို့ကို မသိသော်လည်း၊ သူတို့က ကျွန်မကို သိနေသည်။ ကျွန်မက ထူးချွန်သည့် ခွဲစိတ်ဆရာဝန်တစ်ယောက်ကောင်း တစ်ယောက် ဖြစ်ခြင်းအပေါ်ပင် ချီးကျူးကြသည်။ ကျွန်မ၏လူနာများက လေးစားအားကျသည့်အကြည့်နှင့် ကြည့်ပြီး ပြောကြသည်။ “အရင်က ဆရာမနဲ့တွေ့လိုက်ပြီး ပိုက်ဆံအများကြီးမကုန်ဘဲနဲ့ ခဏလေးအတွင်းမှာ သက်သာသွားတာ၊ ဒါပေမဲ့ ကျွန်တော် တခြားဆရာဝန်ကတော့ ကျွန်တော့်ကို ကုခဲ့တာ အချိန်အကြာကြီးနဲ့ ဘာတိုးတက်မှုမှလည်းမရှိဘူး။” ပြီးလျှင် အချို့က “ဆရာမက အရမ်းတော်တဲ့ဆရာဝန်လို့ လူတွေက ပြောကြတယ်။ သူက ဆရာမနဲ့သွားပြဖို့ အကြံပြုတယ်။ အခုဆိုရင် ဆရာမနဲ့ပြဖို့ကမလွယ်ဘူး။” ဟု ပြောကြသည်။ ဤသည်တို့ကို ကြားရသည့်အခါ၊ ကျွန်မ အားရပါးရ ပြုံးမိသည်။ စိတ်ထဲမှာ အရမ်းပျော်သည်။ လူများက အချိန်ကြာသည့်အထိ ဤအရာများကို မှတ်မိနေကြဆဲဖြစ်ပြီး ကျွန်မကနာမည်ကြီး ဖြစ်သည့်အတွက် အခြားသူများကလည်း လာပြကြသည်။ ကျွန်မကျော်ကြားလာသည်ကို ရုတ်တရက် ခံစားလိုက်ရပြီး၊ အောင်မြင်မှု၏အရသာကို ကျွန်မ သိလာသည်။ သို့ရာတွင် ပျော်ပြီးသည့်နောက်၊ အခြားသူများကို ပြန်ကြီးကြပ်ရသည့် ဆရာဝန်ဖြစ်ဖို့ အများကြီးလိုသေးသည်ကို စဉ်းစားမိသည်။ ကျွန်မက သာမာန်ခွဲစိတ်မှုများသာ လုပ်နိုင်သေးသည်။ အခြားသူများကို ကြီးကြပ်ရသည့် ဆရာဝန်သာဖြစ်ပြီး ပိုပြီးအဆင့်မြင့်သည့် ခွဲစိတ်မှုများသာ လုပ်နိုင်ပါက၊ လူနာများက ကျွန်မကို ပိုအထင်ကြီးလေးစားပြီး ကျွန်မနှင့်ပြချင်သည့်သူများ ပို၍ပင် များလာဦးမည် ဖြစ်သည်။ ကျွန်မကို သူတို့ ပို၍အထင်ကြီးလာကြမည် မဟုတ်ပါလား။

ထို့နောက်မှာ ကျော်ကြားမှုနှင့် အောင်မြင်မှုအတွက် ကျွန်မ ပိုကြိုးစားခဲ့သည်။ ကျွန်မ၏အမျိုးသားက ကျွန်မသူ့ကို အချိန်ပေးသည်မှာ ပိုနည်းလာသည်ဟု ပြောလျက်၊ စောဒကတက်ပြီး ကျွန်မနှင့် မကြာခဏ စကားများသည်။ ကျွန်မအရမ်းပင်ပန်းပြီး လွဲချော်နေသည်ဟုခံစားရသည်၊ ပြီးလျှင် “ငါဘာအတွက် ကြိုးစားခဲ့တာလဲ။ အောင်မြင်တဲ့ အသက်မွေးဝမ်းကြောင်းလုပ်ငန်းနဲ့ ကောင်းမွန်တဲ့ဘဝ ရဖို့ပဲ မဟုတ်လား။ ငါတစ်ခုခုများမှားနေပြီလား။ မဟုတ်ပါဘူး။ ငါ့အမျိုးသားက လျှောက်ပြောနေတာပါ။ သူကရည်မှန်းချက်မှ မရှိတာ။” ဟု အကြိမ်ကြိမ် မတွေးဘဲ မနေနိုင်ပါ။ ကျွန်မ မျက်ရည်များကို သုတ်ပြီး ကျွန်မ၏ ဆေးပညာတိုးတက်ပြီး အခြားသူများကို ကြီးကြပ်ရသည့် ဆရာဝန်ဖြစ်လာဖို့အတွက် ထပ်ပြီးလေ့လာဖို့ မြူနီစီပယ်အဆင့် ဆေးပညာယူနစ်ကိုသွားဖို့ ထပ်ပြီးလျှောက်ထားခဲ့သည်။ ယင်းက ရှားပါးအခွင့်အရေးဖြစ်ပြီး ကျွန်မ အရမ်း တန်ဖိုးထားခဲ့သည်။ သို့ရာတွင် လေ့ကျင့်ရေး ကာလအတွင်းမှာ၊ မထင်မှတ်ဘဲ ကျွန်မမှာကိုယ်ဝန်ရှိနေသည်ကို သိခဲ့ရသည်။ ကိုယ်ဝန်ရှိနေသည်ကို သိလိုက်ရခြင်းက ကျွန်မ ဆုံးရှုံးနစ်နာသကဲ့သို့ ခံစားရပြီး ကလေးယူဖို့ အချိန် မဟုတ်သေးပါဟု ထင်ခဲ့သည်။ ဤအခွင့်အရေးရဖို့အတွက် ကျွန်မ များစွာ ကြိုးစားဖြတ်သန်းခဲ့ရသည်၊ ကလေးကြောင့်၊ ယင်းကို စွန့်လွှတ်ပြီး ကျွန်မ၏တက်လမ်းကို အဆုံးရှုံးမခံနိုင်ပါ။ သို့ရာတွင် ထို့နောက်တွင် ကလေးအတွက်လည်း စဉ်းစားမိသည်။ ကျွန်မ ဖျက်လည်းမချချင်ပါ။ နောက်ပိုင်းတွင် ကျွန်မအလုပ်များ အရမ်းလုပ်ပြီး မတ်တပ်ရပ် ခွဲစိတ်မှုများ အကြာကြီးလုပ်ကာ ရက်ချိန်းမယူထားသည့် ခွဲစိတ်မှုများလုပ်ဖို့ အစားမှန်မှန် မစားဖြစ်ခြင်းများကြောင့်၊ ကလေးက ပျက်ကျသွားခဲ့သည်။ သို့ရာတွင် ကျော်ကြားမှုနှင့် အောင်မြင်မှု နောက်ကို လိုက်ခြင်းကို ကျွန်မ လုံးဝမရပ်ခဲ့ပါ။ သန္ဓေသားကို ဖယ်ရှားပြီးသည့် နောက်တစ်နေ့မှာပဲ ကျွန်မ အလုပ်ကို ပြန်သွားချင်ခဲ့သော်လည်း၊ ထိုနေ့မှာ လူက အရမ်း အားနည်းနေခဲ့သည်။ ကျွန်မခန္ဓာကိုယ်က တစ်စစီ ပြိုလဲနေသကဲ့သို့ ခံစားရသည်။ ဗိုက်အောင့်ပြီး ခြေများလက်များကလည်း အားမရှိပါ။ ကျွန်မအိပ်ရာပေါ်မှာ လှဲပြီးလျှင် အနားယူရုံပဲတတ်နိုင်ခဲ့သည်။ သို့ရာတွင် ကလေးပျက်ကျသွားခြင်းကိုဖြစ်စေ၊ မိမိကိုယ်ကိုယ် မည်သို့ ဂရုစိုက်ရမည်ကိုဖြစ်စေ ကျွန်မ မစဉ်းစားမိပါ၊ ကျွန်မ၏ လေ့လာရမည့်အချိန်များ နှောင့်နှေးသွားမည်ကိုလည်းကောင်း၊ ယင်းက ကျွန်မ၏ ဘွဲ့ယူခြင်းကို ထိခိုက်မည်ကိုလည်းကောင်း စိုးရိမ်နေခဲ့မိသည်။ အားလုံးအချည်းနှီး ဖြစ်သွားခဲ့ပြီလား။

နောက်ထပ် ခုနှစ်နှစ်ကြာ ပင်ပင်ပန်းပန်း ကြိုးစားပြီးသည့်နောက်၊ ကျွန်မအိပ်မက်မက်ခဲ့ရသည့် အခြားသူများကို ကြီးကြပ်ရသည့် ဆရာဝန်ဆိုသည့်နေရာကို ကျွန်မ ရခဲ့ပြီဖြစ်သည်။ ကျွန်မနှင့်ပြခဲ့ဖူးသည့် လူနာများက ကျွန်မကိုတွေ့သည့်အခါ၊ နှုတ်ဆက်ကြပြီး “ဒေါက်တာထျန်က ငါ့ကိုခွဲစိတ်ပေးပြီး ငါ့အသက်ကိုကယ်ခဲ့တာ။” ဟု သူတို့ဘေးက လူများကို ပြောကြသည်။ အချို့က ကျွန်မအိမ်ကို လာလည်ပြီး သူတို့ဒေသထွက်ကုန်အစုံ ယူလာပေးကြသည်။ အချို့ကလည်း ကျေးဇူးတုံ့ပြန်သည့်အနေနှင့် လက်ဆောင်များနှင့် စျေးဝယ် ဘောက်ချာများ လာပေးကြသည်။ တစ်ခါတစ်ရံ ကျွန်မ စားသောက်ဆိုင်မှာ စားနေပြီး သူတို့တွေ့သည့်အခါ၊ ကျွန်မ မသိလိုက်မီ ကျွန်မအတွက် ရှင်းပေးသွားကြသည်။ ကျွန်မကို ဤအရာများအားလုံးက လူများကို အထင်ကြီး လေးစားကြစေသော်လည်း၊ ကျွန်မ၏ပျော်ရွှင်မှုက ခဏသာ တည်တံ့ခဲ့သည်။ ကျွန်မ၏ပျော်ရွှင်မှု၏နောက်ကွယ်က ခက်ခဲမှုများနှင့် နာကျင်မှုတို့ကို မည်သူမျှ မသိကြပါ။ ကျွန်မက အော်ပရေးရှင်းမှာ အမှားစိုးစဉ်းမျှ လုပ်၍မရပါ သို့မဟုတ်ပါက အကျိုးဆက်က မတွေးရဲစရာ ဖြစ်ပြီး၊ အမှားလုပ်မိ၍ ဒုက္ခရောက်မည်ကို ကျွန်မ အမြဲတမ်း စိုးရိမ်ခဲ့ရသည်။ ဓားသွားပေါ် လမ်းလျှောက်နေရသကဲ့သို့ အရမ်း သတိထားရသည်။ ကျွန်မစိတ်များ အရမ်းဖိစီးနေပြီး မခံနိုင်တော့ပါ။ ကျွန်မကျန်းမာရေးကို ထိခိုက်လာပြီး ကိုယ်အလေးချိန်လည်း ပေါင် ၉၀ အောက်ရောက်သွားသည်။ အချိန်အကြာကြီးအလုပ်လုပ်ခြင်းများကြောင့်၊ ကျွန်မ ကျန်းမာရေး ယိုယွင်းလာပြီး အိပ်မပျော်သည့်ဝေဒနာ၊ ဗိုက်အောင့်ခြင်းနှင့် သည်းခြေအိတ်ရောင်ယမ်းခြင်းတို့ကို ခံစားခဲ့ရသည်။ ကျွန်မအိပ်မပျော် စားမဝင်ဖြစ်ခဲ့သည်။ ကျွန်မတစ်ညလုံး သိုးများရေတွက်ပြီး အိပ်ဆေးလေးလုံးအထိ သောက်လည်း အိပ်မပျော်ပါ။ နေ့ပိုင်းတွင် မူးနောက်ပြီး အားမရှိပါ။ ခြေထောက်များလည်း တောင့်ခဲနေသည်။ မခံမရပ်နိုင်လောက်အောင်ကို ခက်ခဲခဲ့ပါသည်။ ကျွန်မနေနှင့် မည်သည့်အရာမျှမတတ်နိုင်ဘဲ မချိတင်ကဲပြုံးပြီး “သူများတွေရဲ့ အထင်ကြီးလေးစားမှုနဲ့ နာမည်တစ်လုံးကို ငါရခဲ့တယ်၊ ဒါပေမဲ့ အခု သာမာန်လူတစ်ယောက်လိုတောင် မအိပ်နိုင် မစားနိုင်ဘူး။” ဟု တွေးမိသည်။ ကျွန်မအလုပ်ပင် မလုပ်ချင်ဘဲ၊ မည်သည့်အရာမျှ မလုပ်ချင်ဘဲ၊ အိပ်ရေးဝဝသာ အိပ်ချင်သည်၊ သို့ရာတွင် ယင်းကလည်း စိတ်ကူးသက်သက်သာ ဖြစ်ပါသည်။ ပိုဆိုးသည်မှာ ကျွန်မအတွက် ဂရုစိုက်မှုနှင့် ကြည့်ရှုစောင့်ရှောက်မှု အလိုအပ်ဆုံးအချိန်မှာ ကျွန်မ၏ အမျိုးသားက အပြင်မှာ အရက်များသောက်ပြီး ပျော်ပါးနေသည်၊ ပြီးလျှင် ကျွန်မတစ်ယောက်တည်းသာ ကြိတ်မှိတ် ခံစားခဲ့ရသည်။ ထိုတိတ်ဆိတ်နေသည့်ညနက်များမှာ ကျွန်မ စိတ်သောကရောက်ပြီး အားငယ်ခဲ့သည်။ အိပ်ပျော်ဖို့အတွက် အရမ်းခက်ခဲပြီး အမှောင်ထဲမှာ စမ်းတဝါးဝါးနှင့်လျှောက်သွားပြီး အိမ်အပြန်လမ်း သို့မဟုတ် ကျွန်မသွားနေသည့် ဦးတည်ချက်ကို ရှာမတွေ့နိုင်သည့် အိပ်မက်မျိုးများလည်း မက်လေ့ရှိသည်။ ကျွန်မကြောက်ပြီး ရုန်းကန်ခဲ့ရသည်။ တစ်ခါက ကျွန်မ “အား” ဟု ငိုရင်းနှင့် အိပ်မက်ကနေလန့်နိုးလာသည်။ နဖူးမှာလည်း ချွေးများထွက်နေသည်။ မီးဖွင့်ပြီး အိပ်ရာဘေးမှာထိုင်ရင်းနှင့် လူနာများ၏လေးစားမှုနှင့် မိသားစုက ချီးကျူးခြင်းများကို စဉ်းစားမိသည်၊ သို့ရာတွင် ယင်းကလည်း နာကျင်မှုကို လုံးဝ မသက်သာစေပါ။ နှစ်ပေါင်းများစွာ ကျွန်မ ကြိုးစားခဲ့ခြင်းများကို ပြန်တွေးပြီး မိမိကိုယ်ကိုယ် မေးကြည့်သည်။ “ငါ့ဘဝ သက်တမ်းရဲ့တစ်ဝက်ကို အောင်မြင်ဖို့ကြိုးစားခဲ့တယ်၊ ဒါပေမဲ့ နောက်ဆုံးကျတော့ ခဏတာ အောင်မြင်မှုကို ခံစားရတာကလွဲလို့ ငါပြန်ရလိုက်တာက ကျန်းမာရေးမကောင်းတဲ့ခန္ဓာကိုယ်၊ ဖောက်ပြန်တဲ့ယောကျ်ားနဲ့ အဆုံးမရှိတဲ့နာကျင်ခံစားရမှုတွေပဲ။ အဲဒါဘာလို့လဲ။ အဓိပ္ပာယ်ရှိပြီး တန်ဖိုးရှိတဲ့ဘဝတစ်ခုကိုရဖို့ ဘယ်လို နေထိုင်သင့်လဲ။” ကျွန်မက သောကများမှ တကယ် လွတ်မြောက်ချင်ခဲ့သည်။ ကျွန်မ ဗေဒင်ဆရာဆီသွားသည်၊ နာမည်ကြီးပုဂ္ဂိုလ်များ၏ အဆိုအမိန့်များကိုရှာပြီး လူများ အရမ်းလိုချင်သည့် “အပြုသဘောဆောင်တဲ့စွမ်းအင်” ကို ဟိုစပ်စပ် ဒီစပ်စပ်နှင့် ရှာခဲ့သည်။ အွန်လိုင်းတွင် ဗုဒ္ဓဘာသာမှ အဖြေကို ရှာခဲ့သော်လည်း၊ ကျေနပ်လောက်သည့်အဖြေကို မရခဲ့ဘဲနှင့် ကျွန်မ၏ပြဿနာများကို လုံးဝ မဖြေရှင်းနိုင်ခဲ့ပါ။ ကျွန်မ၏ဝေဒနာများက မခံနိုင်အောင်နာကျင်လာသည့်အချိန်၊ ဘဝမှာ မျှော်လင့်ချက်မဲ့ပြီး ရှေ့ဆက်ဖို့လမ်းကို ရှာမတွေ့သည့်အချိန်၊ အနန္တတန်ခိုးရှင်ဘုရားသခင်၏ ကယ်တင်ခြင်း ကျေးဇူးတော်က ကျွန်မထံ ရောက်လာပါသည်။

ဘုရားသခင်အပေါ် ယုံကြည်သက်ဝင်မှုကို ရှာတွေ့ပြီးသည့်နောက်၊ ဘုရားသခင်၏နှုတ်ကပတ်တော်များ၌ အဖြေများကို ရှာတွေ့ခဲ့ပါသည်။ ဘုရားသခင်၏ နှုတ်ကပတ်တော်များက ပြောသည်မှာ၊ “လူတို့သည် ကျော်ကြားမှုနှင့် အမြတ်အစွန်းကို ၎င်းတို့ ရကြသည်နှင့် တစ်ပြိုင်နက်၊ မြင့်မားသော အဆင့်အတန်းနှင့် ကြီးမားသော ကြွယ်ဝခြင်းတို့ကို ခံစားရန်နှင့် အသက်တာကို ပျော်မွေ့ရန် အတွက် ဤအရာများကို အကျိုးရှိအောင် အသုံးချနိုင်မည်ဟု ထင်ကြ၏။ ၎င်းတို့အနေဖြင့် ကျော်ကြားခြင်းနှင့် အမြတ်အစွန်းတို့ကို အပျော်အပါးလိုက်စားသည့် အသက်တာနှင့် ကာယိန္ဒြေမစောင့်ဘဲ ဇာတိပကတိ၌ ပျော်မွေ့ခြင်း အသက်တာကို ရရှိဖို့ အသုံးပြုနိုင်သည့် အရင်းအနှီးမျိုးဟု ထင်ကြလေသည်။ လူသားမျိုးနွယ် အလွန်တပ်မက်သည့် ဤကျော်ကြားခြင်းနှင့် အမြတ်အစွန်းတို့အတွက်၊ လူတို့သည် ၎င်းတို့၏ခန္ဓာနှင့် စိတ်၊ ၎င်းတို့တွင်ရှိသည်များ အားလုံး၊ ၎င်းတို့၏အနာဂတ်များနှင့် ကံကြမ္မာများအားလုံးကို အမှုမဲ့အမှတ်မဲ့ ဖြစ်သော်လည်း စိတ်လိုလက်ရဖြင့် စာတန်အား ပေးအပ်ကြလေ၏။ ထိုသူတို့သည် တုံ့ဆိုင်းခြင်း အလျှင်းမရှိသည့်အပြင်၊ ၎င်းတို့ လွှဲအပ်သမျှကို ပြန်၍ရယူရန် လိုအပ်သည်ကိုလည်း လုံးဝမသိနားမလည်ဘဲ ထိုသို့ပြုကြ၏။ လူတို့သည် စာတန်ထံတွင် ဤသို့ ခိုလှုံကြပြီး၊ ၎င်းအပေါ် သစ္စာရှိ သွားကြသည်နှင့်တစ်ပြိုင်နက်၊ ၎င်းတို့သည် မိမိကိုယ်ကိုမိမိ ထိန်းချုပ်နိုင်ဦးမည်လော။ သေချာပေါက် မဖြစ်နိုင်ပေ။ စာတန်က ၎င်းတို့ကို လုံးဝအကြွင်းမဲ့ ထိန်းချုပ်ထားသည်။ ၎င်းတို့သည် နွံအိုင်ထဲသို့ လုံးဝအကြွင်းမဲ့ နစ်မြုပ်သွားကြပြီး ဖြစ်ကာ၊ မိမိကိုယ်ကိုယ် ပြန်ရုန်းထွက်ရန် မတတ်နိုင်ကြပေ။ လူတစ်ယောက်သည် ကျော်ကြားမှုနှင့် အမြတ်အစွန်းတွင် နစ်မြုပ်သွားသည်နှင့်၊ တောက်ပသောအရာ၊ ဖြောင့်မတ်သောအရာ သို့မဟုတ် လှပ၍ ကောင်းမွန်သော အရာများကို ရှာဖွေခြင်း မရှိတော့ပေ။ ဤသည်မှာ အဘယ်ကြောင့်ဆိုသော် လူတို့အပေါ်တွင် ရှိသော ကျော်ကြားမှုနှင့် အမြတ်အစွန်းတို့၏ ဆွဲဆောင်မှု အင်အားသည် ကြီးမားလွန်းသောကြောင့် ဖြစ်သည်။ ၎င်းတို့သည် လူတို့အတွက် ဘဝတစ်လျှောက်လုံး လိုက်စားသည့် အရာများ၊ အဆုံးမရှိ ထာဝရလိုက်စားသည့် အရာများပင် ဖြစ်သွားကြ၏။ ဤသည်မှာ အမှန် မဟုတ်သလော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားသခင်၏ နှုတ်ကပတ်တော်များက ကျွန်မ၏နှလုံးသားကို လင်းလက် သွားစေသည်။ ဒေါက်တာဝမ်နှင့် အပြင်မှာ ဟင်းချက် သွားသည့်အချိန်က ကျွန်မသာ နာမည်ကြီးပြီး ဆေးပညာ ကျွမ်းကျင်မှု မြင့်မားနေသရွေ့၊ လူများကကျွန်မကိုလေးစားမည်၊ အထူးအခွင့်အရေးပေးဆက်ဆံကြပြီး ဘဝက သာယာချောမွေ့မည်ဟု သန္နိဌာန်ချခဲ့သည်ကို သွားသတိရသည်။ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏၊” “သူများတွေထက် ထူးချွန်ပါစေ၊” နှင့် “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏။” ကဲ့သို့ စာတန်၏ အဆိပ်အတောက်များကိုလည်း ကျွန်မလက်ခံခဲ့မိသည်မှာ ကျော်ကြားမှုနှင့် အောင်မြင်မှု နောက်ကို လိုက်ခြင်းက ကျွန်မဘဝ၏ ရည်မှန်းချက် ဖြစ်လာခဲ့သည်။ ကျွန်မ၏ အသက်မွေးဝမ်းကြောင်း တိုးတက်ရေးအတွက် တောက်လျှောက် ကြိုးစားခဲ့သည်။ လူများ၏လေးစားမှုနှင့် ချီးမွမ်းမှုကိုရပြီးသည့်နောက် အောင်မြင်မှု၏ တကယ့် အရသာကိုခံစားမိပြီး၊ ယင်းက ကျွန်မကို တစ်ချက် နောက်မတွန့်ဘဲ၊ လမ်းမှားကို ဆက်လိုက်စေခဲ့သည်။ ကျွန်မဘဝ၏ အကောင်းဆုံးသော ၁၀ နှစ်ကို အောင်မြင်မှုနှင့် ကျော်ကြားမှု နောက်လိုက်ပြီးကုန်ဆုံးခဲ့သည်၊ မိသားစုနှင့် ကျွန်မဗိုက်ထဲက ရင်သွေးလေးကိုလည်း စတေးခဲ့ရသည်။ ကျွန်မ၏ ကျန်းမာရေး ပျက်စီးပြီး မကျန်းမသည့် ခန္ဓာကိုယ်ဖြင့် ကျန်ရစ်ခဲ့သည်။ ထိုပေးဆပ်မှုများအားလုံး နောက်တွင်မှသာ “အောင်မြင်မှုနဲ့ကျော်ကြားမှုက ငါ့အတွက် ဘာများ အသုံးဝင်လို့လဲ။ အဲဒီနောက်ကိုလိုက်လို့ ပင်ပန်းဆင်းရဲမှုနဲ့ နာကျင်ခံစားရမှုတွေပဲ ရခဲ့ပြီးတော့ အဲဒါတွေကိုရပြီးတော့လည်း ပြောမပြတတ်အောင် ငါခံစားနေရတုန်းပဲ။ နောက်ဆုံးတော့ အောင်မြင်မှုနဲ့ ကျော်ကြားမှု နောက်ကို လိုက်တာက လမ်းမှားပဲဆိုတာ သိသာပါတယ်။” ဟု စဉ်းစားမိခဲ့ရသည်မှာ ဆိုးလှသည်။ အောင်မြင်မှုနှင့်ကျော်ကြားမှုအတွက် ကြိုးစားအားထုတ်ခြင်းက လူများကို ကြိုးကဲ့သို့ရစ်ပတ်ပြီး မွန်းကျပ်စေသည့် ဆိုးယုတ်သည့်စွမ်းအားတစ်ခုဖြစ်သည်ကို ကျွန်မ နောက်ဆုံးမှာတော့ နားလည်ခဲ့ပါသည်။ ယင်းက ကျွန်မ နာကျင်ခံစားပြီး အရာရာကိုစတေးချင်စေဖို့ စာတန်က ကျွန်မကိုယ်ပေါ်ကို တင်ခဲ့သည့် လှည်းထမ်းပိုးတစ်ခုကဲ့သို့ ဖြစ်သည်။ နောက်ဆုံးမှာတော့ ကျွန်မသည် စာတန် ဖြစ်စေချင်သကဲ့သို့၊ ဖြစ်သွားခဲ့သည်။ ဘုရားသခင်၏ နှုတ်ကပတ်တော်များမှာ ပြောထားသကဲ့သို့ ဖြစ်သည်။ “လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်း အတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) စာတန်က မည်မျှမုန်းစရာကောင်းသည်ကို ကျွန်မတကယ်တွေ့ခဲ့ရပြီး ဘုရားသခင်ကို ရင်ထဲ နှလုံးသားထဲမှ ကျေးဇူးတင်မိပါသည်။ စာတန်က ကျွန်မကို ချောင်ပိတ်သွားအောင် တွန်းပို့သည့်အချိန်တွင်၊ ဘုရားသခင်က သည်အတိုင်း ထိုင်ကြည့်မနေဘဲ၊ သူ၏ကယ်တင်ခြင်းလက်များကို ကျွန်မထံ ကမ်းပေးခဲ့သည်၊ သူ၏နှုတ်ကပတ်တော်များနှင့် ကျွန်မကို နှစ်သိမ့်အားပေးခဲ့သည်၊ ကျွန်မခံစားမှုများ၏ အရင်းအမြစ်ကို ရှာတွေ့ဖို့ကူညီခဲ့သည်။ လူသားများကို အချစ်ဆုံးက ဘုရားသခင်သာ ဖြစ်သည်။ ကျွန်မတို့ အကောင်းနှင့်အဆိုး၊ အပြုသဘောနှင့် အပျက်သဘောကို ခွဲခြားတတ်အောင် သင်ကြားပေးဖို့ သူသည် လူ့ဇာတိခံယူပြီး သမ္မာတရားကို ဖော်ထုတ်ပြောကြားသည်။ ကျွန်မအနေနှင့် လမ်းမှားကို ဆက်သွားပြီး အောင်မြင်မှုနှင့် ကျော်ကြားမှုများ နောက်ကိုသာလိုက်ပြီး ကျွန်မဘဝကို ကုန်ဆုံး၍မဖြစ်သည်ကို သိခဲ့ရသည်။ ဖန်ဆင်းရှင်ကို ကျွန်မ ကိုးကွယ်ဆည်းကပ်ရမည် ဖြစ်သည်။ ထို့နောက်တွင် ကျွန်မ၏အားလပ်ချိန်များကို ဘုရားသခင်၏ နှုတ်ကပတ်တော်ကို ဖတ်ရင်းနှင့် ပို၍ ကုန်ဆုံးစေပြီး ကျွန်မ နားမလည်သည့်အရာများကို ညီအစ်ကိုမောင်နှမများနှင့် မိတ်သဟာယဖွဲ့သည်၊ ပြီးလျှင် ကျွန်မတို့ တစ်ယောက်ကိုတစ်ယောက် ကူညီပံ့ပိုးပေးခဲ့သည်။ ကျွန်မ မသိလိုက်မီတွင်၊ သမ္မာတရားအချို့ကို ကျွန်မ နားလည်လာပြီး အချို့အရာများကို ပိုသဘောပေါက်လာသည်။ ကျွန်မ၏ စိတ်လည်း ပို၍ ပေါ့ပါးလာသည်။ တဖြည်းဖြည်းနှင့် ကျွန်မ၏အိပ်မပျော်သည့် ရောဂါသက်သာလာပြီး ဗိုက်အောင့်ခြင်းနှင့် သည်းခြေအိတ်ရောင်ခြင်းလည်း သက်သာလာခဲ့သည်။ အောင်မြင်ကျော်ကြားမှုနှင့် အကျိုးစီးပွား နောက်ကိုလိုက်၍ မရနိုင်သည့်အရာများ ရှိသည်။ စိတ်ဝိညာဉ် လွတ်လပ်ခြင်း၏ ပျော်ရွှင်မှုကို ကျွန်မ အမှန်တကယ် ခံစားလိုက်ရသည်။

နောက်ပိုင်းတွင် ကျွန်မ၏လုပ်ဖော်ကိုင်ဖက်များ အကုန်လုံး ရာထူးတက်ဖို့ ကြိုးစားနေသည်ကို တွေ့ရသည်၊ ပြီးလျှင် အချို့က ကျွန်မလောက် ပရော်ဖက်ရှင်နယ်ကျွမ်းကျင်မှုမရှိဘဲ၊ သူတို့ထဲမှ အချို့က ကျွန်မသင်ကြားပေးခဲ့သည့် လုပ်ဖော်ကိုင်ဖက်များ ဖြစ်ပြီး သူတို့အကုန်လုံးက လက်ထောက် ပါမောက္ခများ ဖြစ်ကုန်ကြသည်။ ကျွန်မ အနည်းငယ် နောက်ကျ ကျန်ခဲ့သကဲ့သို့ ခံစားရသည်။ ကျွန်မ ကျန်းမာရေးသာ ကောင်းခဲ့ပြီး ဆယ်နှစ်ခန့်သာ နောက်ကျမကျန်ခဲ့ပါက၊ ကျွန်မ၏ပညာဖြင့်ဆိုလျှင် အနည်းဆုံး လက်ထောက် ပါမောက္ခတစ်ဦး ဖြစ်နေလောက်ပြီဟု တွေးမိသည်။ သို့ရာတွင် ရာထူးတိုးဖို့ ကြိုးစားရင်းနှင့် ကျန်းမာရေးထိခိုက်ပြီး နာကျင်ခံစားခဲ့ရခြင်းကို တွေးသည်၊ ဤသည်မှာ စာတန်၏ ကောက်ကျစ်စဉ်းလဲသည့် အကြံအစည်များ ဖြစ်သည်ကို သဘောပေါက်လိုက်သည်။ စာတန်က ကျွန်မ၏ လိုအင်ဆန္ဒများကို အသုံးချပြီး အောင်မြင်မှုနှင့် အကျိုးစီးပွား ဝဲဂယက်ထဲကို မျှားခေါ်သွားခဲ့တာ။ အောင်မြင်မှုနှင့် အကျိုးစီးပွားနောက်ကိုသာ ကျွန်မ ပြန်လိုက်ပါက၊ ကျွန်မ၏ အသက်ပင် ဆုံးရှုံးသွားရနိုင်သည်။ မည်သည့် အဓိပ္ပာယ်များ ရှိဦးမည်နည်း။ သခင်ယေရှု ပြောခဲ့သည့်အရာတစ်ခုကို ကျွန်မ သွားစဉ်းစားမိသည်။ “လူသည် ဤစကြဝဠာကို အကြွင်းမဲ့အစိုးရ၍ မိမိအသက်ဝိညာဉ်ရှုံးလျှင် အဘယ်ကျေးဇူး ရှိသနည်း။ မိမိအသက်ဝိညာဉ်ကို အဘယ်ဥစ္စာနှင့် ရွေးနိုင်သနည်း။” (ရှင်မဿဲခရစ်ဝင် ၁၆:၂၆) ပြီးလျှင် အနန္တတန်ခိုးရှင်ဘုရားသခင်ကပြောသည် “ပုံမှန်ဖြစ်ပြီး ဘုရားသခင်ကို ချစ်ဖို့ အားထုတ်သည့် သူတစ်ဦး ဖြစ်သည်နှင့်အမျှ၊ ဘုရားသခင်၏ လူများထဲမှ တစ်ဦးဖြစ်လာဖို့ နိုင်ငံတော်ထဲသို့ ဝင်ရောက်ခြင်းသည် သင်တို့၏ စစ်မှန်သော အနာဂတ်ဖြစ်ပြီး၊ အဆုံးစွန်သော တန်ဖိုးနှင့် အရေးပါမှုရှိသည့် အသက်တာ တစ်ခု ဖြစ်သည်။ မည်သူမျှ သင်တို့ထက် သာ၍ကောင်းချီးမခံစားရပေ။ ဤအရာကို အဘယ်ကြောင့် ငါပြောသနည်း။ အဘယ်ကြောင့်ဆိုသော် ဘုရားသခင်ကို မယုံကြည်သော သူတို့သည် ဇာတိပကတိအတွက် အသက်ရှင်ကြပြီး စာတန်အတွက် အသက်ရှင်ကြသည်၊ သို့သော် ယနေ့တွင် သင်တို့သည် ဘုရားသခင်အတွက် အသက်ရှင်ကြပြီး ဘုရားသခင်၏အလိုကို လုပ်ဆောင်ရန် အသက်ရှင်ကြပေသည်။ ယင်းမှာ သင်တို့၏ အသက်တာများသည် အဆုံးစွန် အရေးပါမှု ရှိသည်ဟု ငါ ပြောရသည့် အကြောင်းရင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အသစ်ဆုံးသောအမှုကို သိပြီး သူ၏ ခြေလှမ်းများနောက် လိုက်လော့) ဘုရားသခင်၏အလိုတော်ကို သူ၏နှုတ်ကပတ်တော်များမှတစ်ဆင့် ကျွန်မနားလည်ခဲ့သည်။ လူတစ်ယောက်သည် မည်မျှနာမည်ကြီးပါစေ၊ သို့မဟုတ် မည်မျှဂုဏ်သိက္ခာကြီးပါစေ အောင်မြင်မှုနှင့် ကျော်ကြားမှုများ နောက်ကိုလိုက်ခြင်းက လမ်းမှားဖြစ်ပြီး ယင်းက သေဆုံးခြင်းကို သွားသည့်လမ်းကြောင်း ဖြစ်သည်။ ထိုလမ်းကြောင်းကို သွားပါက၊ ဘုရားသခင်၏ကောင်းချီးပေးမှု သို့မဟုတ် အကာအကွယ် ပေးမှုကို မရနိုင်ပါ။ သမ္မာတရား နောက်ကိုလိုက်ပြီး ကျွန်မတို့ တာဝန်ကို ထမ်းဆောင်ခြင်းအားဖြင့်သာလျှင်၊ ဘုရားသခင်၏ လုပ်ဆောင်မှုကို တွေ့ကြုံခံစားပြီး မိမိ၏ အကျင့်ပျက်မှုများကို မိမိဘာသာ ရှင်းလင်းကာ ဘုရားသခင်ကို သိအောင် ကြိုးစားခြင်းအားဖြင့်သာလျှင်၊ အဓိပ္ပာယ်နှင့် တန်ဖိုးရှိသည့် ဘဝကိုရပြီး နောက်ဆုံးမှာ ဘုရားသခင်၏ ကောင်းချီးပေးမှုကို ရရှိလိမ့်မည်။ ဤသည်မှာ လူတစ်ယောက်မှာ ရှိသင့်သည့် တစ်ခုတည်းသော စစ်မှန်သည့်အနာဂတ် ဖြစ်သည်။ ကျွန်မအနေနှင့် အလိုဆန္ဒများကို ဖြည့်ဆည်းဖို့သာ ဆက်ကြိုးစားနေပါက၊ ဘုရားသခင်က ကောင်းချီး မပေးရုံသာမကဘဲ၊ ကျွန်မကိုပါ မုန်းသွားလိမ့်မည်။ ဤသည်မှာ ကျွန်မနှင့်သိသည့် လူများ၏ တကယ့်ဘဝ ဥပမာများ ဖြစ်ပါသည်။ ကျွန်မသူဌေး၏သမီးက ကောလိပ်မှ ဘွဲ့ရပြီး နိုင်ငံခြားမှာ နေပြီး အလုပ်အကိုင် အဆင်ပြေသည်။ သို့ရာတွင် နှစ်များကြာလာတော့ အပြိုင်အဆိုင်များခြင်းနှင့် အရမ်းစိတ်ဖိစီးခြင်းတို့ကြောင့်၊ စိတ်ဓာတ်ကျပြီး တိုက်ပေါ်ကခုန်ချပြီး သူ့ကိုယ်သူ အဆုံးစီရင်သွားသည်။ ပြီးလျှင် ကျွန်မသူငယ်ချင်း တစ်ယောက်၏သားက ငယ်ငယ်လေးနှင့် မန်နေဂျာဖြစ်လာပြီး အောင်မြင်သည်၊ လူမှုရေးအရ အရက်များသောက်များခြင်းမှ အသည်းရွတ်ရောဂါရခဲ့သည်။ ခြောက်လပင် မခံဘဲ၊ သူဆုံးသွားပြီး ကျွန်မသူငယ်ချင်းမှာ ထိုဒဏ်နှင့် နေ့ချင်းညချင်း အိုမင်းသွားခဲ့သည်။ ဘုရားသခင်၏ ဤနှုတ်ကပတ်တော်များကို ကျွန်မ တစ်ခါက ဖတ်ဖူးသည်ကို ပြန်စဉ်းစားမိသည်။ “ငွေက အသက်ကို မဝယ်ယူနိုင်ကြောင်း၊ ကျော်စောမှုက သေခြင်းကို မချေဖျက်နိုင်ကြောင်း၊ ငွေ သို့မဟုတ် ကျော်စောမှုက လူတစ်ယောက်၏ဘဝကို တစ်မိနစ်၊ တစ်စက္ကန့်မျှ ဆွဲဆန့်မပေးနိုင်ကြောင်းကို ၎င်းတို့ နားလည်သဘောပေါက်ကြသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) အောင်မြင်မှုနှင့် အကျိုးစီးပွားက လူများခံစားနေရသည်ကို မပျောက်ကင်းစေဘဲ၊ သူတို့၏ဘဝများကို မကယ်တင်နိုင်ပါ။ ခဏတာ ပျော်ရွှင်မှု ရပြီးသည့်နောက် သူတို့က လူများကို သေခြင်းတရား၏ အသူရာချောက်နက်ကြီးထဲကိုသာ ပြန်ရောက်သွားစေသည်။ ဤသည်ကို နားလည်သွားပြီးနောက်၊ ကျွန်မနောက် မည်သည့်အခါမျှ ပတ်ဝန်းကျင်ကလူများကြောင့် စိတ်ညစ်ခြင်း သို့မဟုတ် သက်ရောက်မှုရှိခြင်း မဖြစ်တော့ပါ။ ကျွန်မ၏ ကျန်ရှိသည့်အချိန်များကို သမ္မာတရားနောက်ကို လိုက်ပြီး ဘုရားသခင်ကိုသိကျွမ်းဖို့သာအသုံးချချင်သည်၊ ဘုရားသခင်၏ သတ်မှတ်ချက်များအတိုင်းနေပြီး ဘုရားသခင်၏အိမ်တော်မှာ ကျွန်မ၏တာဝန်ကို ထမ်းဆောင်ချင်သည်။

တစ်ရက်တွင် အခြားဆေးရုံတစ်ခုက ညွှန်ကြားရေးမှူးက ကျွန်မထံ ဖုန်းခေါ်သည်။ သူက “မင်း အခု အနားယူ သွားပြီဆိုတော့ ချီးကျူးဂုဏ်ပြုတဲ့အနေနဲ့ ဂုဏ်ပြုထမင်းစားပွဲ လုပ်ပေးပြီးတော့ အရင်ကပြောဖူးတဲ့ ပူးပေါင်းဆောင်ရွက်မှု အကြောင်းပြောကြတာပေါ့။ မင်းနဲ့အရင်ကပြခဲ့ဖူးတဲ့ လူနာတွေကို ဆွဲဆောင်နိုင်ဖို့ မင်းရဲ့ ကြီးကြပ်ရေး ဆရာဝန်လိုင်စင်ကို ငါတို့ဆေးရုံမှာ ချိတ်ထားချင်တယ်။ မင်းက ငါတို့ဆီမှာ အလုပ်လုပ်လည်းရတယ် ဒါမှမဟုတ် ရှယ်ယာရှင် ဖြစ်ချင်လည်းရတယ်။ မင်းရဲ့သဘောပါ။” ဟု ပြောလာသည်။ ဤသည်ကိုကြားသည့်အခါ၊ ကျွန်မမည်သို့မှမနေနိုင်ဘဲ “ငါဘဝတစ်လျှောက်လုံး ကျော်ကြားမှုနဲ့ အကျိုးစီးပွား နောက်ကို လိုက်ခဲ့ပြီးတော့ ငါဘာများပြန်ရခဲ့လဲ။ ငါ့ဘဝကို တကယ်ပဲ ကျော်ကြားမှုနဲ့ အကျိုးစီးပွားတွေထဲမှာ မြှုပ်နှံထားမှာလား။ အောင်မြင်မှုနဲ့ ကျော်ကြားမှုနောက်ကို လိုက်လို့ရခဲ့တဲ့ နာကျင်မှုတွေကို ဖယ်ရှားရတာလွယ်တာ မဟုတ်ဘူး။ ညဘက်မှာ သိုးတွေကို ရေတွက်စရာလည်း မလိုတော့ဘူး၊ ဒါမှမဟုတ် ပူပင်သောကနဲ့ ကြောက်ရွံမှုတွေနဲ့ တစ်နေ့လုံးနေစရာလည်း မလိုတော့ဘူး။ ဘုရားသခင်ကို ယုံကြည်ပြီးတော့ သမ္မာတရားကိုနားလည်ခြင်းကြောင့်ရလာတဲ့ စိတ်အေးချမ်းမှုရဲ့အရသာကို ငါသိသွားပြီ။ အဲဒီပျော်ရွှင်မှုကို ငါသေချာဆုပ်ကိုင်ထားမှဖြစ်မယ်။ ပြီးတော့ ဆေးရုံမှာ ငါ့ရဲ့လိုင်စင်ကိုချိတ်ထားရုံဆိုပေမဲ့လည်း ပြဿနာတစ်ခုခု ရှိလာရင်တော့ ငါသွားရမှာပဲ၊ ပြီးတော့ အဲဒါက ငါ့ရဲ့အမှုတော်ထမ်းဆောင်ရေးကို အနှောင့်အယှက် ဖြစ်မှာ မဟုတ်ဘူးလား။” ဟု တွေးမိသည်။ အနန္တတန်ခိုးရှင်ဘုရားသခင်၏ နှုတ်ကပတ်တော်များကို ကျွန်မ စဉ်းစားမိသည်။ “သင်တို့ လက်ရှိဖြတ်သန်းနေရသော နေ့ရက်တိုင်းသည် အရေးပါလှပြီး၊ သင်တို့၏ ပန်းတိုင်နှင့် ကံကြမ္မာအတွက် အခရာအကျဆုံးဖြစ်သည်ဖြစ်၍ ယနေ့ သင်တို့၌ရှိသော အရာအားလုံးနှင့် ကုန်ဆုံးသွားသော မိနစ်တိုင်းကို သင်တို့တန်ဖိုးထားရမည်။ သင်တို့သည် ဤဘဝကို အချည်းနှီး အသက်မရှင်သွားရန်အလို့ငှာ သင်တို့ကိုယ်သင်တို့ အကြီးမားဆုံးသော အကျိုးများပေးနိုင်ရန် သင်တို့၏အချိန်ကို ဖြစ်နိုင်သမျှ အကျိုးဖြစ်ထွန်းအောင် ဆောင်ရွက်ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်မည်သူ့ကို သစ္စာစောင့်သိသနည်း) ဘုရားသခင်ကို ရှာဖွေဖို့ ရှားပါးအခွင့်အရေး ရခဲ့သည်မှာ ကျွန်မ အရမ်း ကံကောင်းသည်။ ကျွန်မဘဝ၏အဓိပ္ပာယ်ကို နားလည်ပြီး သောကချောက်နက်ထဲက လွတ်မြောက်အောင် ဘုရားသခင်ကသာ လုပ်ပေးခဲ့ခြင်း ဖြစ်သည်။ ကျွန်မ စာတန်ထံသို့ မည်သို့များ ပြန်သွားနိုင်ပါ့မည်နည်း။ ဘုရားသခင်၏ အလုပ်ကပြီးလုနီးပြီး ကျွန်မက ယခုထိ သမ္မာတရားကို မရသေးပါ။ ကျွန်မနေ့တိုင်းကို ချစ်ခင်မြတ်နိုးပြီး ကျန်ရှိနေသေးသည့်အချိန်အတွင်းမှာ သမ္မာတရားကို လိုက်စားရမည်။ ယင်းက သာယာလှပသည့်ဘဝဆိုသည့်အရာ ဖြစ်သည်။ ဘုရားသခင်၏အလိုတော်ကို နားလည် သွားသည့်အတွက် ညွှန်ကြားရေးမှူး၏ကမ်းလှမ်းမှုကို ပယ်ချခဲ့သည်။ ဖုန်းကိုချလိုက်သည့်အချိန်မှာ ယခင်ကထက် ပို၍ လွတ်လပ်လာသည်ကို ခံစားရသည်။ “ကျော်ကြားမှုနဲ့ အကျိုးစီးပွားနောက်ကို လိုက်တာကို အစောကြီးကတည်းက ရပ်ခဲ့သင့်တယ်။” ဟု မပြောဘဲ မနေနိုင်ခဲ့ပါ။ အခြားဆေးရုံများကလည်း ကျွန်မနှင့်အလုပ်တွဲလုပ်ဖို့ ပြောကြပြီး ကျွန်မအကုန်ပယ်ချခဲ့သည်။ ယခု ကျွန်မအမှုတော် ထမ်းဆောင်ဖို့ကိုသာ မြှုပ်နှံထားသည်။ ကျွန်မ စိတ်အရမ်းအေးချမ်းပြီး နေ့တိုင်းကျေနပ်မိသည်။ ဤသည်မှာ ရုပ်ဝတ္ထုများကရသည့်ပျော်ရွှင်မှုများ သို့မဟုတ် ကျော်ကြားမှုများ သို့မဟုတ် နာမည်ကြီးမှုများက မပေးနိုင်သည့်အရာတစ်ခု ဖြစ်သည်။ ကျွန်မကို ကယ်တင်ခဲ့သည့်အတွက် အနန္တတန်ခိုးရှင်ဘုရားသခင်ကို ကျွန်မ ကျေးဇူးတင်ပါသည်။


၇။ ငွေ၏ကျေးကျွန်တစ်ယောက် အမြင်မှန်ရလာခြင်း

ရှင်ဝု တရုတ်နိုင်ငံ

ကျွန်မ ငယ်ငယ်က မိသားစုကလည်း ဆင်းရဲပြီး မိဘများက ကျူရှင်ဖိုး မတတ်နိုင်ခဲ့သောကြောင့်၊ ကျောင်းလခအတွက် ခြံစည်းရိုးလေးများ လုပ်ပြီး ရောင်းခဲ့ရသည်။ တစ်ခါက ကျွန်မ လယ်အလုပ် လုပ်နေရင်းနှင့် လက်သန်းညပ်သွားသည်။ ဆေးကုဖို့ ပိုက်ဆံလည်း မရှိတော့ အနာက မကျက်ပါ။ ယခုထိ ကောင်းကောင်း မဆန့်နိုင်သေးပါ။ အိမ်ထောင် ကျပြီးနောက်၊ ကျွန်မတို့ လင်မယား ဆင်းရဲနေဆဲ ဖြစ်သည်။ မိတ်ဆွေနှင့် မိသားစုများကလည်း ကျွန်မတို့ကို အထင်သေးပြီး ရှောင်ကြသည်။ လူချမ်းသာများ၏ အပူအပင်မရှိဘဲ ဝတ်နိုင်စားနိုင်ခြင်းနှင့် သူတို့ ရနေသည့် လေးစားမှုကို မြင်လိုက်ရသည့်အခါ၊ ကျွန်မ အားကျခဲ့သည်။ လူများ အမြဲ ပြောကြသည်။ “ငွေကြေးသည် ကမ္ဘာကို လည်ပတ်စေသည်၊” “ငွေသည် အဓိက မဟုတ်သော်လည်း၊ ငွေမရှိလျှင် ဘာမျှလုပ်နိုင်မှာ မဟုတ်။” နှင့် “ငွေရှိရင် ဘာမဆို ဖြစ်တယ်။” ထိုအချိန်က ဤအရာများအားလုံးကို အမှန်ဖြစ်သည်ဟု ကျွန်မ ထင်ခဲ့သည်။ ငွေရှိပါက ဝတ်နိုင်စားနိုင်ပြီး လေးစားအထင်ကြီး ခံရနိုင်သည်။ ငွေရှိပါက၊ အားလုံး ပြည့်စုံပြီဟု ထင်ခဲ့သည်။ ကျွန်မ အလုပ်ကြိုးစားပြီး ပိုက်ဆံ ပိုရှာမည်ဟု ကျိန်ဆိုခဲ့သည်။ ဆင်းရဲမှုမှ လွတ်မြောက်ချင်ပြီး သူဌေး တစ်ယောက်ကဲ့သို့ နေချင်သည်။

နောက်တော့ ကျွန်မအမျိုးသားနှင့် ကျွန်မကို ကျောင်းမုန့်ဆိုင်လေး ဖွင့်ပေးဖို့ အလုပ် လာငှားကြသည်။ ထိုနေရာတွင် နေ့တိုင်း လူများရာနှင့်ချီ စားသုံးကြသည်။ ငွေစုဖို့၊ ကျွန်မတို့ နောက်ထပ် အလုပ်သမား တစ်ယောက်သာ ခေါ်ခဲ့သည်။ ကျွန်မနှင့် အမျိုးသားနှင့် မနက် ၄ နာရီမှ ညဉ့်သန်းခေါင်ကျော်အထိ နေ့တိုင်း အလုပ်လုပ်ကြသည်။ အလွန် အအေးမိနေသည့် အချိန်များမှာပင်၊ ကျွန်မ အလုပ်ဆက်လုပ်နေဆဲ ဖြစ်သည်။ ပိုက်ဆံ ပိုရှာဖို့အတွက် လယ်အလုပ်များ အများကြီးလည်း လုပ်ကြသေးသည်။ အလုပ်များသည့် ရာသီများအတွင်းတွင်၊ ညဘက်၌ ပျိုးစိုက်ဖို့နှင့် ရိတ်သိမ်းဖို့ အချိန်ပို လုပ်ခဲ့ကြသည်။ နေ့ရောညရော အလုပ်လုပ်ကြ‌သောကြောင့်၊ ကျွန်မလည်း မကြာခဏ ခေါင်းမူး တတ်လာသည်။ တစ်ခါတစ်ရံ အသီးအရွက် လှီးနေရင်း ငိုက်သွား၍ လက်ပါ လှီးမိသေးသည်။ ရှရာကိုလည်း ရေနှင့်ဆားနှင့် အုပ်ထားလိုက်သည်။ ယင်းက အရမ်းနာကျင်လေသည်။ ကျွန်မ အရမ်း ပင်ပန်းခဲ့သော်လည်း၊ စုငွေလေး များလာသည်ကို မြင်ရတိုင်း ပျော်လာသည်။ အလုပ် လုပ်ရကျိုးနပ်သည်ဟု ခံစားရသည်။ ပြီးလျှင် ထိုလူချမ်းသာများ ဝတ်ကောင်းစားလှများ ဝတ်စားပြီး ရယ်မောနေသည်ကို မြင်ရတိုင်း၊ ကျွန်မကိုယ်ကျွန်မ “ငါ ငွေ ထပ်ရှာရမယ်။” ဟု ပြောနေမိသည်။ ကျွန်မ အလုပ် ကြိုးစားလေလေ၊ အနှေးနှင့်အမြန် လူကုံထံ အသိုင်းအဝိုင်းထဲ ဝင်ဆံ့သွားမည် ဖြစ်သည်ဟု ထင်ခဲ့မိသည်။

ရေအေးများပဲ နေ့တိုင်းသုံးနေရသောကြောင့်၊ အဆစ်ရောင်ရောဂါ ပြင်းပြင်းထန်ထန် ဖြစ်လာခဲ့သည်။ ကျွန်မ၏ အဆစ်များလည်း စပြီး ပုံစံ မမှန်တော့ပါ။ နောက်တော့ နှစ်နှင့်ချီပြီး ပင်ပင်ပန်းပန်း လုပ်ခဲ့ရသောကြောင့်၊ ကျောရိုး အဆစ်လွဲပြီး၊ တင်ပါးနှင့် ခြေသလုံး ကိုက်ခဲသည့်ရောဂါပါ ဖြစ်လာသည်။ ဆရာဝန်က ခွဲစိတ်မှုလုပ်ပြီး ဆေးရုံမှာ သုံးလနေဖို့ မှာသော်လည်း၊ ငွေရှာသည်ကို မရပ်လိုက်ချင်သောကြောင့်၊ ကျွန်မ ငြင်းခဲ့သည်။ သုံးရက်ပင်လျှင် ကျွန်မအတွက် အလွန် ကြာသည်။ ထို့ကြောင့် နေ့ရောညရော အလုပ် ဆက်လုပ်နေခဲ့သည်။ နောက်ဆုံးတော့ အချိန်မှန် မစားခဲ့သကဲ့သို့၊ အိပ်ရေးလည်း မဝခဲ့သောကြောင့်၊ အစာအိမ် အောက်ကျပြီး အူနှင့်အစာအိမ်ရောင်သည့် ရောဂါပါ ဖြစ်ခဲ့သည်။ သိပ်မကြာမီတွင် သားအိမ်အကြိတ်၊ မျိုးဥကျွံရောဂါ၊ နှလုံးရောဂါနှင့် နှလုံးကြွက်သားပါ ရောင်လာပြီးလျှင်၊ ဆိုးဝါးသည့် သွေးအားနည်း ရောဂါပါ ဖြစ်လာခဲ့သည်။ တစ်ခုပြီးတစ်ခု ဖြစ်လာတော့သည်။ မခံနိုင်လောက်အောင် နာပြီး၊ ညဘက်တွင် အိပ်၍မရပါ။ ကျွန်မ မရေမတွက်နိုင်အောင် မျက်ရည်ကျခဲ့ရသည်။ ကျွန်မ လမ်းပျောက်နေခဲ့သည်။ ကျွန်မက “ရှင်သန်ခြင်းရဲ့ အဓိပ္ပာယ်က ဘာလဲ။ ငွေရဖို့အတွက်ရုန်းကန်ရင်း ဘဝရဲ့အချိန်တွေကို ဒီအတိုင်း ကုန်ဆုံး ပစ်လိုက်ရုံပဲလား။” ဟု တွေးမိခဲ့သည်။ ကျွန်မမှာ အဖြေ မရှိခဲ့ပါ။ လူ့အဖွဲ့အစည်းမှာ မည်သည့်အရာမဆို ရနိုင်ဖို့ ငွေရှိဖို့ လိုသည်ဟု ကျွန်မ ခံစားမိခဲ့သည်။ ထို့ကြောင့် ကျွန်မမိမိကိုယ်ကိုယ် ပြောမိသည်။ “နင် ကျန်းမာနေသမျှတော့ အလုပ် ဆက်လုပ်လို့ရတာပဲ။” ထိုသို့ဖြင့်ပင် ကျွန်မ ငွေနောက် ပြန်လိုက်မိသွားသည်။ သို့ရာတွင် တစ်ရက်၌၊ ကျွန်မ ဆေးရုံ သွားခဲ့ပြီး ကျွန်မမှာ ကင်ဆာရောဂါ နှစ်မျိုး ရှိနေသည်ဟု သိခဲ့ရသည်- အစောပိုင်း အဆုတ်ကင်ဆာနှင့် ရင်သားကင်ဆာ တို့ဖြစ်သည်။ ဤသည်ကို သူတို့ ကျွန်မကို ရုတ်တရက်ကြီး ပြောလိုက်သည့်အခါ၊ ကျွန်မ အားနည်းသွားသည်ဟု ခံစားခဲ့ရသည်။ အိပ်ယာပေါ်မှာ လှဲပြီး နာရီပေါင်းများစွာ ငိုခဲ့ရသည်။ ကျွန်မ ဆေးကုဖို့ ဆေးရုံမျိုးစုံကို သွားခဲ့ရပြီး ကျွန်မတို့၏စုငွေများ ကုန်လုနီးပါး သုံးစွဲခဲ့ရသည်။ သို့ရာတွင် တစ်ခုမှ အဆင်မပြေခဲ့ဘဲ၊ ကျွန်မ သောက်သည့် ဆေးများကြောင့် တစ်ကိုယ်လုံး ဖောလာသည်။ အရာရာ တိတ်ဆိတ်နေသည့်ညတိုင်းမှာ၊ ကျွန်မက အိပ်ယာထဲမှာ လှဲပြီး မျှော်လင့်ချက်မဲ့စွာနှင့် ပြတင်းပေါက်ကို ငေးနေခဲ့ရသည်။ ကျွန်မဘဝကို ငွေရှာရင်းနှင့် ကုန်ဆုံးစေခဲ့ပြီး၊ မချမ်းသာလာသည့်အပြင်၊ ကျန်းမာရေး ထိခိုက်ပြီး ဘဝမှာလည်း ဒုက္ခများခဲ့ရသည်။ ကျွန်မ အသက်ရှင်နေရသည့် အဓိပ္ပာယ်က မည်သည့်အရာ ဖြစ်သနည်း။ ပိုက်ဆံရှာဖို့ ကြိုးစားရင်း ကျွန်မကိုယ်ကျွန်မ သေအောင် မလုပ်နေချင်တော့ပေ။ သို့သော်လည်း ကျွန်မ အမျိုးသားက ငွေကို ချစ်သည်။ သူက “အသက်ရှင်နေသမျှ ကာလပတ်လုံး အလုပ်လုပ်ပါ။” ဟု ပြောခဲ့သည်။ သူ၏ စိတ်မဝင်စားမှုက ကျွန်မ စိတ်ပျက်စေပြီး စိတ်ညစ်စေခဲ့သော်လည်း၊ များသောအားဖြင့် ကူကယ်ရာ မဲ့သည်ဟု ခံစားခဲ့ရသည်။ ကျွန်မ အသက် ၄၀ ဝန်းကျင်သာ ရှိသေးသည်။ တစ်ခါမှ ပျော်ရွှင်သည့် ဘဝကို မရခဲ့ဖူးပါ။ ကျွန်မသား အိမ်ထောင်ပြုသည်ကိုလည်း မမြင်ခဲ့ရသေးပါ။ ကျွန်မ ထိုသို့ သေဖို့ အဆင်သင့် မဖြစ်သေးပါ။ အသက်ရှင်ချင်သေးသည်။ သို့ရာတွင် ငွေမရှိဘဲ၊ ကျွန်မ မည်သို့ ဆေးကုပြီး အသက်ရှင်ရမည်နည်း။ တစ်ခုတည်းသော နည်းလမ်းက ပိုက်ဆံ ဆက်ရှာနေဖို့သာ ရှိတော့သည်။ ထို့ကြောင့် ဆေးကုသမှု ခံယူနေရင်းနှင့် အလုပ် ဆက်လုပ်ခဲ့ရသည်။

နောက်တစ်နှစ်အကြာ ကျွန်မအမျိုးသားက လက်ကျန် စုငွေလေးများနှင့် ကျောက်မီးသွေး စက်ကလေး ထောင်သည်။ နောက်နှစ်၌ ဆီစက်ထောင်သည်။ နေ့တိုင်း ကျွန်မလည်း ဖျားနေရက်နှင့် စက်ရုံနှစ်ခုကိုသွားပြီး သာမန်မဟုတ်သည့် အလုပ်များ လုပ်ခဲ့ရသည်။ နှစ်များ အကြာကြီး အလုပ်ကြိုးစားပြီးသည့် နောက်ဆုံးမှာ၊ ကျွန်မတို့ ပိုက်ဆံ အချို့ ရလာခဲ့သည်။ မြို့ထဲမှာ အိမ်တစ်လုံး၊ ကားတစ်စီး ဝယ်ပြီး ပစ္စည်းရှိ ဘဝတစ်ခုကို ခံစားခဲ့ကြသည်။ ဆွေမျိုးမိတ်ဆွေများကလည်း လာပြီး ဖားကြ၊ လေးစားကြသည်။ ကျွန်မတို့၏ လူမှုအဆင့်အတန်း ပြောင်းလဲသွားပြီဖြစ်သည်။ ကျွန်မတို့မှာ ပုံစံအသစ် ရသွားခဲ့သည်။ မိမိတို့ကိုယ်ကိုယ် အရမ်း ကျေနပ် နေခဲ့ကြသည်။ ထိုနှစ်များ အကြာကြီး ဒုက္ခ ခံစားခဲ့ရခြင်းများက နောက်ဆုံးတော့ ခံစားရကျိုးနပ်သကဲ့သို့ ဖြစ်လာခဲ့ပြီ ဖြစ်သည်။ သို့ရာတွင် အချိန်ကောင်းလေးများက တာရှည် မခံခဲ့ပါ။ နှစ်များအကြာကြီး အလုပ် ကြိုးစားခဲ့ရပြီးသည့်နောက်မှာ၊ ကျွန်မ ခန္ဓာကိုယ်က စပြီး ပျက်စီးလာတော့သည်။ ဆရာဝန်က ကျွန်မကို ပြောပါသည်။ “ခင်ဗျားရဲ့ရောဂါက အရမ်း ရှုပ်ထွေးတယ်။ ခင်ဗျားရဲ့ ဘယ်အစိတ်အပိုင်းမှ သေချာ အလုပ်မလုပ်တော့ဘူး။ ကျုပ်တို့ လုပ်နိုင်တာလည်း ဘာမှ မရှိဘူး။” သူ့စကားလုံးများက သေမိန့် တစ်ခုလို ရောက်လာခဲ့သည်။ ဤသတင်းကို ကျွန်မလက်မခံနိုင်ပါ။ ကျွန်မက အိမ်ပြန်ပြီး သေဖို့ စောင့်နေရမလား။ ကျွန်မမှာ ငွေရှိသည်၊ ဥစ္စာဓနကိုလည်း ခံစားနေခဲ့ရသည်။ သို့ရာတွင် ယင်းက ဘာအသုံးဝင်သနည်း။ မည်မျှများသည့် ငွေဖြစ်ဖြစ် ကျွန်မကို မကယ်နိုင်တော့ပါ။ ရောဂါ၏နာကျင်မှုက ကျွန်မကို သေစေချင်လောက်သည့်အထိ နှိပ်စက်ခဲ့သည်။ ကျွန်မ အခြား မည်သည့်အရာများ လုပ်နိုင်မည်နည်း။ ကျွန်မလည်း သတိလက်လွတ်နှင့် အပေါ်ကို မော့ပြီး “ကောင်းကင်ဘုံ၊ ကယ်ပါဦး။” ဟု အော်ခေါ်မိသည်။

ကျွန်မ အရမ်း မျှော်လင့်ချက်မဲ့နေသည့် အချိန်မှာ၊ ကျွန်မသူငယ်ချင်းက အနန္တတန်ခိုးရှင်ဘုရားသခင်၏ နောက်ဆုံးသောကာလ ဧဝံဂေလိတရားကို လာပြောပြသည်။ သူမက ဘုရားသခင်သည် နောက်ဆုံးသောကာလမှာ လူသားမျိုးနွယ်ကို ကယ်တင်ဖို့နှင့် သမ္မာတရားကိုဖော်ပြပြီး၊ ဘဝ၏ နက်နဲမှုများကို အကြွင်းမဲ့ ဖော်ပြဖို့အတွက် လူဇာတိခံယူပြီဖြစ်သည်ဟု ပြောသည်။ သူက ကမ္ဘာမှာရှိသည့် မကောင်းမှု၊ ဆိုးယုတ်မှုများ၏ အရင်းအမြစ်၊ ကျွန်မတို့ ဘဝများက အဘယ့်ကြောင့် အဓိပ္ပာယ်မဲ့ပြီး ဒုက္ခများ ပြည့်နေရသည်၊ ဖျားနာမှုများ မည်သည့်နေရာက ရောက်လာသည်၊ ကျွန်မတို့၏ ကံကြမ္မာကို မည်သူက ချုပ်ကိုင်ထားသည်၊ မည်သည့်အရာက ကျွန်မတို့၏ဘဝကို စစ်မှန်သည့် အဓိပ္ပာယ် ပေးနိုင်မည် စသည်တို့ကို ထုတ်ဖော်ပြသည်။ ထို့အပြင် သူ၏ နှုတ်ကပတ်တော်များကို ဖတ်ပြီး သမ္မာတရားကို နားလည်ခြင်းအားဖြင့်၊ ဤအရာများကို ထိုးဖောက် မြင်ရနိုင်ပြီး ကျွန်မတို့ ဒုက္ခခံနေရခြင်းများ သက်သာသွားမည်ဟု သူမက ပြောခဲ့သည်။ ကျွန်မသူငယ်ချင်းက အနန္တတန်ခိုးရှင်ဘုရားသခင်၏ နှုတ်ကပတ်တော်များ ကျမ်းပိုဒ် တစ်ပိုဒ်ကို ကျွန်မကို ဖတ်ပြခဲ့ပါသည်၊ “လူသားတို့ ကြံ့ကြံ့ခံကြရသည့် မွေးဖွားခြင်း၊ သေဆုံးခြင်း၊ ဖျားနာခြင်းနှင့် အိုမင်းသောအသက်အရွယ်တို့မှ ရာသက်ပန် ဆင်းရဲဒုက္ခ၏ အရင်းအမြစ်မှာ အဘယ်နည်း။ အဘယ်အရာက လူတို့ကို ဤအရာများအား ရရှိစေခဲ့သနည်း။ လူသားတို့ ကနဦး ဖန်ဆင်းခံခဲ့ရစဉ်က သူတို့တွင် ထိုအရာများ မရှိခဲ့ကြသည် မဟုတ်လော။ သို့ဆိုလျှင် ဤအရာများသည် မည်သည့်နေရာမှ လာခဲ့သနည်း။ ထိုအရာများသည် လူသားများအနေဖြင့် စာတန်၏ သွေးဆောင်ဖြားယောင်းမှု ခံခဲ့ရပြီး ၎င်းတို့၏ ခန္ဓာ ဆုတ်ယုတ်လာခဲ့သည့်နောက်တွင် ဖြစ်တည်လာခဲ့ကြခြင်း ဖြစ်သည်။ လူသား ခန္ဓာ၏ နာကျင်မှု၊ ယင်း၏ ဝေဒနာများနှင့် ယင်း၏အနှစ်သာရမဲ့ခြင်းအပြင်၊ လူ့လောက၏ အလွန့်အလွန် စိတ်မချမ်းမြေ့ဖွယ် အရေးကိစ္စများသည် စာတန်က လူသားမျိုးနွယ်ကို ဖောက်ပြန်ပျက်စီးစေခဲ့ပြီးသည်နှင့်တစ်ပြိုင်နက် ဖြစ်လာခဲ့ကြသည်သာ ဖြစ်သည်။ လူသားများသည် စာတန်၏ ဖောက်ပြန်ပျက်စီးစေခြင်းကို ခံရပြီးနောက်၊ ယင်းက ၎င်းတို့ကို စတင် ညှဉ်းဆဲခဲ့လေသည်။ အကျိုးဆက်အနေဖြင့်၊ ၎င်းတို့သည် ပို၍ပို၍ အကျင့်ပျက်ယိုယွင်းလာခဲ့သည်။ လူသားမျိုးနွယ်၏ အနာရောဂါများမှာ ပို၍ပို၍ ကြီးမားလာပြီး၊ သူတို့၏ ဆင်းရဲဒုက္ခမှာ ပို၍ပို၍ ပြင်းထန်လာခဲ့သည်။ တိုး၍ တိုး၍၊ လူတို့သည် လူ့လောက၏ အနှစ်သာရကင်းမဲ့ခြင်းနှင့် ကံဆိုးမိုးမှောင်ကျခြင်းအပြင်၊ ဆက်လက်ရှင်သန်နိုင်စွမ်းမရှိခြင်းတို့ကို ခံစားခဲ့ကြရပြီး၊ သူတို့သည် ကမ္ဘာလောကအတွက် မျှော်လင့်ချက် ပို၍ပို၍လျော့နည်းစွာ ခံစားခဲ့ကြရသည်။ ထို့ကြောင့် ဤဒုက္ခကို လူသားများအပေါ် စာတန်က ကျရောက်စေခြင်းဖြစ်ပြီး။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လောကီ ဆင်းရဲဒုက္ခကို ဘုရားသခင် မြည်းစမ်းခြင်း၏ အရေးပါမှု”)

ထို့နောက်တွင် ကျွန်မ သူငယ်ချင်းက မိတ်သဟာယမှာ ပြောသွားသည်၊ “ဘုရားက ကျွန်မတို့ကို ဖန်တီးတုန်းက ကျွန်မတို့ အားလုံးဟာ ဧဒင်ဥယျာဉ်ထဲမှာ လွတ်လွတ်လပ်လပ်နဲ့ ဘုရားရဲ့စောင့်ရှောက်မှုနဲ့ နေခဲ့ကြတယ်။ သေခြင်း၊ ရောဂါဘယနဲ့ စိတ်ပူပန်ခြင်းတို့ မရှိဘဲနဲ့ပေါ့။ ဒါပေမဲ့ စာတန်က လူသားမျိုးနွယ်ကို စုံစမ်းသွေးဆောင်ပြီး ဖောက်ပြန်ပျက်စီးအောင် လုပ်တော့၊ ကျွန်မတို့ဟာ ဘုရားကို သစ္စာဖောက်ခဲ့ကြပြီး ဘုရားရဲ့စောင့်ရှောက်မှုနဲ့ ဂရုစိုက်မှုကို ဆုံးရှုံးခဲ့ကြရတယ်။ ကျွန်မတို့က စာတန်ရဲ့ အုပ်စိုးမှုအောက်မှာ စာတန်ရဲ့ စည်းမျဉ်းတွေအတိုင်း နေကြရတယ်။ ကျော်ကြားမှု၊ ချမ်းသာမှုနဲ့ ဂုဏ်ပကာသနတွေအတွက် တစ်ယောက်နဲ့ တစ်ယောက် ပြိုင်ဆိုင်ကြတယ်၊ လိမ်ကြတယ်၊ လှည့်စားကြ၊ ရန်လိုကြတယ်။ ဒီလိုကနေ ကျွန်မတို့ ဝိညာဉ်မှာ ဝမ်းနည်းပူဆွေးမှု၊ နာကျင်မှုနဲ့ ဖျားနာမှုတွေ ဖြစ်လာကြတယ်။ ပြီးတော့ အဲဒီခံစားရမှုတွေ ပူပန်ရမှုတွေကပဲ၊ လူတိုင်းကို ဘဝဟာ အရမ်း နာကျင်စရာ ပင်ပန်းစရာနဲ့ အရမ်း ခက်ခဲတယ်လို့ ခံစားရအောင် လုပ်တော့တာပဲ။ ဒါတွေ ဖြစ်လာရတာက စာတန်က ကျွန်မတို့ကို ဖောက်ပြန်ပျက်စီးအောင် လုပ်ခဲ့လို့ပဲ။ ဒါက စာတန်ရဲ့ ညှဉ်းပန်းမှုပဲ။ ဒါပေမဲ့ ဘုရားက ကျွန်မတို့ကို ကယ်တင်ဖို့ ကမ္ဘာပေါ်ကို လူ့ဇာတိခံယူပြီး ရောက်လာခဲ့ပြီ။ သူက ကျွန်မတို့အတွက် ကယ်တင်ခြင်း ခံရပြီး သန့်စင်ခံရစေဖို့ သမ္မာတရားကို အကြွင်းမဲ့ ဖော်ပြတယ်။ ကျွန်မတို့က ဘုရားရဲ့ နှုတ်ကပတ်တော်တွေကို ဖတ်ပြီး အဲဒီအတိုင်း နေမယ်ဆိုရင်၊ ဘုရားရဲ့စောင့်ရှောက်မှုနဲ့ လမ်းညွှန်မှုကို ရရှိနိုင်ပြီးတော့၊ ကျွန်မတို့ရဲ့ ဖောက်ပြန်ပျက်စီးမှုကို ဖယ်ရှား ပစ်နိုင်တယ်၊ ဘုရားသခင်ရဲ့ ကယ်တင်ခြင်းကို ခံရပြီးတော့ ကျွန်မတို့ရဲ့ နောက်ဆုံးပန်းတိုင်ဆီကို ဘုရားရဲ့ ခေါ်ဆောင်မှု ခံရမှာ ဖြစ်တယ်။” သူမပြောသည်ကိုကြားလျက်၊ ကျွန်မ မျှော်လင့်ချက် ရှိလာသကဲ့သို့ ခံစားခဲ့ရသည်။ အနန္တတန်ခိုးရှင်ဘုရားသခင်က ကျွန်မကို ဒုက္ခများမှ ကယ်တင်နိုင်သည်ဟု ခံစားခဲ့ရသောကြောင့်၊ ကျွန်မလည်း အနန္တတန်ခိုးရှင်ဘုရားသခင်၏ လုပ်ဆောင်မှုကို လေ့လာဖို့ သဘောတူခဲ့သည်။ ကျွန်မသူငယ်ချင်းက ကျွန်မကို နှုတ်ကပတ်တော်သည် လူ့ဇာတိ၌ ပေါ်လာ၏ တစ်အုပ်ပေးသည်။ ထို့နောက်တွင် ကျွန်မလည်း ဘုရား၏ နှုတ်ကပတ်တော်များကို နေ့တိုင်းဖတ်ပြီး ညီအစ်ကို မောင်နှမများနှင့် တွေ့ဆုံခဲ့သည်။

တစ်ရက ကျွန်မ ဘုရားဝတ်ပြုခြင်း၌ ဘုရားနှုတ်ကပတ်တော်များကို ရွတ်ဖတ်ပြသည့် ဗီဒီယို တစ်ခုကို ကြည့်ခဲ့သည်။ အနန္တတန်ခိုးရှင် ဘုရားသခင် ပြောသည်မှာ- “သင့်နောက်ကြောင်းနှင့် သင့်ရှေ့ဆက်ခရီးတို့ မည်သို့ပင် ဖြစ်နေစေကာမူ မည်သူတစ်ဦးတစ်ယောက်ကမျှ ကောင်းကင်ဘုံ၏ စီစဉ်ညွှန်ကြားမှုများနှင့် စီစဉ်ခြင်းများကို မရှောင်နိုင်သကဲ့သို့၊ မိမိကံတရားကို ထိန်းချုပ်နိုင်သူလည်း မရှိပေ၊ အကြောင်းမှာ အရာခပ်သိမ်းကို အုပ်စိုးတော်မူသော ဘုရားသခင်တစ်ပါး တည်းသာလျှင် ထိုသို့သောအရာများကို လုပ်နိုင်သောကြောင့်ဖြစ်သည်။ လူသားစတင်ဖြစ်တည်လာသည့်နေ့မှစကာ ဘုရားသခင်သည် စကြဝဠာကို စီမံခန့်ခွဲလျက်၊ အရာအားလုံးအတွက် ပြောင်းလဲမှု စည်းမျဉ်းများနှင့် ၎င်းတို့ရွေ့လျားသည့် လမ်းကြောင်းကို လမ်းညွှန်ပြသပေးလျက် ဤကဲ့သို့ အမှုပြုလာခဲ့သည်။ ခပ်သိမ်းသော အရာများနည်းတူ လူသားသည် ဘုရားသခင်ထံမှ ချိုမြိန်သာယာမှု၊ မိုးရေနှင့် နှင်းစက်နှင်းပေါက်တို့၏ အာဟာရပေးမှုကို တိတ်တဆိတ်နှင့် အမှုမဲ့အမှတ်မဲ့ ရရှိနေသည်၊ ခပ်သိမ်းသောအရာများနည်းတူ လူသားသည် ဘုရားသခင်၏လက်တော်၏ စီစဉ်ညွှန်ကြားမှုအောက်တွင် အမှုမဲ့အမှတ်မဲ့ နေထိုင်လျက်ရှိသည်။ လူသား၏ နှလုံးသားနှင့် စိတ်ဝိညာဉ်ကို ဘုရားသခင်သည် လက်၌ကိုင်ဆောင်ထားပြီး၊ လူသား၏ ဘဝတစ်ခုလုံးကို ဘုရားသခင်သည် သူ၏မျက်လုံးများဖြင့် ကြည့်ရှုလျက်ရှိသည်။ သင်သည် ဤအချက်ကို ယုံသည်ဖြစ်စေ၊ မယုံသည်ဖြစ်စေ၊ သက်ရှိဖြစ်ဖြစ်၊ သက်မဲ့ဖြစ်ဖြစ် အရာအားလုံးသည် ဘုရားသခင်၏ အကြံအစည်များနှင့်အညီ ရွေ့လျားပြောင်းလဲကာ ပြန်လည်စတင်ပြီး ကွယ်ပျောက်သွားရမည်ဖြစ်သည်။ ဤသည်မှာ အရာအားလုံးကို ဘုရားသခင်တာဝန်ယူသည့် နည်းလမ်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ကျွန်မ ဤဗီဒီယို ကြည့်တုန်းက၊ ဘုရားက ကျွန်မတို့၏ ဖန်ဆင်းရှင်ဖြစ်ပြီး၊ အားလုံးကို အုပ်စိုးသည်ကို သိခဲ့ရသည်။ ဘုရားက လူသား အားလုံးအတွက် အထောက်အပံ့နှင့် အာဟာရကို ပေးသည်။ ကျွန်မတို့ ကံကြမ္မာ၊ ကျွန်မတို့၏ သေခြင်းရှင်ခြင်းနှင့် ပျော်ရွှင်မှုများက ဘုရား၏ လက်တော်ထဲမှာ ရှိသည်ကို သိလိုက်ရသည်။ ကျွန်မတို့က အလုပ်များ ရှုပ်ပြီး အလျင်စလို လုပ်နေကြရုံနှင့် ပြောင်းလဲမပစ်နိုင်ပါ။ သို့ရာတွင် ကျွန်မက ဘုရား၏ အချုပ်အခြာအာဏာကို နားမလည်ခဲ့ပါ။ ကျွန်မ၏ကိုယ်ပိုင် ခွန်အားကို သုံးပြီး ချမ်းသာလာအောင် ကြိုးစားရင်း၊ ကျွန်မကံကြမ္မာကို ပြောင်းလဲပစ်ဖို့ ကြိုးစားခဲ့မိသည်။ သို့ရာတွင်လည်း ငွေအနည်းငယ် စုမိသော်လည်း၊ ပျော်ရွှင်မှုကို မခံစားခဲ့ရပါ။ ကျွန်မ၏ဝိညာဉ်က နာကျင်နေရပြီး ကျန်းမာရေးလည်း ထိခိုက်ခဲ့ရသည်။ ထိုအချိန်မှာ ကျွန်မ နားလည်လိုက်သည်။ လူများသာ ဘုရားအပေါ် မယုံကြည် မကိုးကွယ်ပါက၊ ပြီးလျှင် ဘုရား၏ အုပ်စိုးမှုကို မနာခံကြပါက၊ သူတို့၏ ကံကြမ္မာကို ရမ္မက် တစ်ခုတည်းနှင့် ခုခံတွန်းလှန်နေပါက၊ သူတို့က အလဟဿ ဒုက္ခခံရမည်ဖြစ်ပြီး သေပြီးသည့်နောက်မှာ ငရဲ သွားကြရမည် ဖြစ်သည်။ ထိုအချိန်မှာ ဘုရားကသာ ကျွန်မအတွက် စစ်မှန်သည့် အထောက်အပံ့ ဖြစ်သည်ကို ကျွန်မ သိလိုက်ရပြီး၊ ကျွန်မ၏ကျန်းမာရေးကိုလည်း ဘုရားထံမှာ ဆုတောင်း အပ်နှံခဲ့ပါသည်။ ကျွန်မ သေသည်ဖြစ်စေ ရှင်သည်ဖြစ်စေ ဘုရား၏ အုပ်စိုးမှုကို နာခံသွားမည် ဖြစ်သည်။

ထို့နောက်တွင် ကျွန်မလည်း အသင်းတော် အသက်တာမှာ မကြာမကြာ ပါဝင်ခဲ့ပါသည်။ ကျွန်မ၏ ညီအစ်ကိုမောင်နှမများက ဘုရား၏ နှုတ်ကပတ်တော်များကို မည်သို့ ဖတ်ပြီး သမ္မာတရားကို နာခံကြသည်၊ သူတို့၏တာဝန်ကို ထမ်းဆောင်ဖို့ ရှာဖွေရှင်း ဘုရားကို ကျေနပ်အောင် ပြုမူနေကြသည်တို့ကို မြင်ရပြီး၊ သူတို့ကို တကယ်ကို လေးစားအားကျမိပါသည်။ ကျွန်မ၏ ဘဝဟောင်းမှ လွတ်မြောက်ပြီး ဘဝအသစ် တစ်ခုနှင့် နေချင်ခဲ့သည်။ ထို့ကြောင့် ဘုရားဆီမှာ မကြာခဏ ဆုတောင်းဖြစ်ခဲ့သည်၊ ကျွန်မမှာ အချိန်ပိုရပြီး တွေ့ဆုံပွဲများ တက်ရောက်ရင်း အမှုတော်ကို ထမ်းရွက်နိုင်ဖို့ ကျွန်မကို လွတ်မြောက်ဖို့ နည်းလမ်းပေးပါရန် ဘုရားကို တောင်းဆိုခဲ့သည်။ နောက်ပိုင်းတွင် ကျွန်မတို့၏ဆီစက်ကို လမ်းအသစ် ဖောက်ဖို့အတွက် ကမ်းလှမ်းခံရသည်။ ကျွန်မလည်း ယခင်ကကဲ့သို့ စက်ရုံနှစ်ခုကို ဟိုပြေးဒီပြေး လုပ်နေရန် မလိုတော့ပါ။ အခြားသူများနှင့် တွေ့ဖို့နှင့် ဘုရား၏ နှုတ်ကပတ်တော်များနှင့် မိတ်သဟာယဖွဲ့ဖို့၊ ဘုရား၏ နှုတ်ကပတ်တော်များကို ဆင်ခြင်ဖို့နှင့် ဘုရားနှင့် ပိုမိုနီးကပ်စေဖို့ အချိန်ပို ရလာခဲ့သည်။ နေ့တိုင်း ပိုပြီး တိုးတက်လာသကဲ့သို့ ခံစားရသည်။ နောက်သိပ်မကြာပါ၊ ကျွန်မ၏ကျန်းမာရေးလည်း အများကြီး ကောင်းလာသည်။ ကျွန်မ အားအင်ပြည့်လာသကဲ့သို့ ခံစားရပြီး ခန္ဓာကိုယ်လည်း ပိုသန်မာလာသကဲ့သို့ ခံစားခဲ့ရသည်။ အများကြီး ပို၍ စိတ်အေးရပြီး သက်သာခဲ့ပါသည်။ ဘုရားကို အလွန် ကျေးဇူးတင်မိပါသည်။

နောက်ပိုင်းတွင် ကျွန်မလည်း ဘုရား၏ နှုတ်ကပတ်တော်များကို ဖတ်ပြသည့် ဗီဒီယိုတစ်ခုကို ကြည့်ဖြစ်ခဲ့သည်။ အနန္တတန်ခိုးရှင် ဘုရားသခင် ပြောသည်မှာ- “‘ငွေက ကမ္ဘာကို လည်ပတ်စေသည်’ ဆိုသည်မှာ စာတန်၏ အတွေးအခေါ်တစ်ခုဖြစ်ပြီး၊ လူသားမျိုးနွယ် တစ်ခုလုံးအကြား၊ လူ့အသိုင်းအဝိုင်းတိုင်းတွင် ပျံ့နှံ့လေသည်။ ယင်းသည် လူတစ်ဦးစီတိုင်း၏ စိတ်နှလုံးထဲ သွတ်သွင်းခံရသောကြောင့် ၎င်းကို ခေတ်ရေစီးကြောင်းတစ်ခု ဖြစ်သည်ဟု သင်ပြောနိုင်သည်။ အစကတည်းမှ၊ လူတို့သည် ဤဆိုရိုးစကားကို လက်မခံခဲ့ကြသော်လည်း၊ ထို့နောက် လက်တွေ့ဘဝနှင့် ထိတွေ့လာရချိန်တွင် ထိုဆိုရိုးစကားကို သိသိသာသာ လက်ခံကြပြီး ဤစကားများက ဧကန်အမှန် မှန်ကန်သည်ဟု စတင်ခံစားကြလေသည်။ ဤသည်မှာ စာတန်က လူသားကို ဖောက်ပြန်ပျက်စီးစေခြင်း ဖြစ်စဉ် မဟုတ်လော။...ထို့ကြောင့် စာတန်သည် လူကို ဖောက်ပြန်ပျက်စီးစေရန် ဤခေတ်ရေစီးကြောင်းကို အသုံးပြုပြီးနောက်တွင် ယင်းသည် ၎င်းတို့အတွင်း၌ အဘယ်သို့ ပေါ်လွင်သနည်း။ ဤလောကတွင် ငွေတစ်ခုတစ်လေမျှမရှိဘဲ အသက်ရှင်မနေနိုင်၊ ငွေမရှိဘဲ တစ်ရက်မျှပင် မဖြစ်နိုင်ဟု သင်တို့ခံစားသလော။ လူတို့၏ အဆင့်အတန်းသည် ၎င်းတို့ ခံယူသည့် လေးစားမှုကဲ့သို့ ငွေမည်မျှရှိသည်ဆိုသည့်အပေါ် အခြေခံနေသည်။ ဆင်းရဲသားတို့၏ နောက်ကျောသည် အရှက်တရားတို့ဖြင့် ကွေးညွှတ်နေစဉ်၊ လူချမ်းသာတို့သည် ၎င်းတို့၏ မြင့်မားသည့် အဆင့်အတန်းကို သာယာ နေကြသည်။ သူတို့သည် ရဲရင့်ပြီး မော်ကြွားကြသည်၊ ကျယ်လောင်စွာ စကားပြောကြပြီး၊ မာန်မာနထောင်လွှားစွာ နေထိုင်ကြသည်။ ဤဆိုရိုးစကားနှင့် ခေတ်ရေစီးကြောင်းသည် လူသားတို့အား အဘယ်အရာကို ယူဆောင်လာပေးသနည်း။ ငွေကို လိုက်စားရှာဖွေရာတွင် မည်သည့်စွန့်လွှတ်မှုကိုမဆို လူများစွာက ပြုကြသည်မှာ မှန်သည်မဟုတ်လော။ လူတို့သည် ငွေကို ပိုမိုလိုက်စား ရှာဖွေရာတွင်‌ ၎င်းတို့၏ ဂုဏ်သိက္ခာနှင့် သမာဓိတို့ကို မစွန့်လွှတ်သလော။ ထို့အပြင်၊ ငွေကြေးအတွက် များစွာသော လူတို့သည် မိမိတို့၏တာဝန်များကို ထမ်းဆောင်ရန်နှင့် ဘုရားသခင်နောက်လိုက်ရန် အခွင့်အရေးကို ဆုံးရှုံးကြသည် မဟုတ်လော။ ဤသည်မှာ လူတို့အတွက် ဆုံးရှုံးမှုတစ်ခု မဟုတ်သလော။ (ဟုတ်ပါသည်။) စာတန်သည် ဤနည်းလမ်းနှင့် ဤဆိုရိုးစကားကို ထိုသို့သော အတိုင်းအတာတစ်ခုထိ အသုံးပြုသည်မှာ အန္တရာယ်ပြုမည့် လက္ခဏာ မဟုတ်သလော။ ဤသည်မှာ မလိုမုန်းထားသည့် လှည့်ကွက်တစ်ခု မဟုတ်လော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၅)) ဤသည်ကို ကြည့်ပြီးသည့်နောက်၊ ကျွန်မ၏နာကျင်မှုများ ပင်ပန်းမှုများနှင့် ဖြတ်သန်းခဲ့ရသည့် ဆယ်စုနှစ်များသည် စာတန်၏ ဖောက်ပြန်ပျက်စီးစေမှုနှင့် လူ့အဖွဲ့အစည်း၏ လွှမ်းမိုးမှုများက ကျွန်မကို လောကီရေးရာများ နောက်ကို လိုက်ပြီး ငွေကို ကိုးကွယ်မိစေခဲ့သောကြောင့်ဖြစ်သည်ကို ကျွန်မ နားလည်သွားခဲ့သည်။ ကျွန်မ ငယ်စဉ်ကာလ အတွင်းတွင် ဆင်းဆင်းရဲရဲ နေခဲ့ရသည်၊ လူကျဉ်ခံရပြီး အထင်သေးခံခဲ့ရသည်။ ကောင်းကောင်း နေထိုင်ပြီး လေးစားမှုခံနေရသည့် လူချမ်းသာများကို မြင်တိုင်း၊ ဤကမ္ဘာမှာ နေထိုင်ဖို့အတွက် ငွေလိုသည်ကို အသေအချာ ခံစားခဲ့ရသည်။ “ငွေသည် အဓိက မဟုတ်သော်လည်း၊ ငွေမရှိလျှင် ဘာမျှ လုပ်နိုင်မည်မဟုတ်။” “ငွေကြေးသည် ကမ္ဘာကို လည်ပတ်စေသည်၊” “ငွေရှိရင် ဘာမဆိုဖြစ်တယ်၊” “ငွေသာလျှင် ပထမဖြစ်ပြီး၊” နှင့် “လူသားသည် ချမ်းသာကြွယ်ဝရန် မည်သည့်အရာကိုမဆို လုပ်လိမ့်မည်။” ဤစာတန်ဆန်သည့် အယူအဆလွဲများက ကျွန်မနှလုံးသားမှာ အမြစ်တွယ်ပြီး ကျွန်မအတွေးများကို ထိန်းချုပ်တော့သည်။ ငွေရှိပါက ဘာမဆို ဖြစ်သည်၊ ငွေကသာ အထင်ကြီး လေးစားခံရမှုကို ပေးနိုင်ပြီး ပျော်ရွှင်စေနိုင်သည်ဟု ကျွန်မ ထင်ခဲ့မိသည်။ ကျွန်မ ငွေရှာခြင်းကိုပဲ ကျွန်မ၏တစ်ခုတည်းသော ပန်းတိုင်ကဲ့သို့ သတ်မှတ်ခဲ့ပြီး၊ ငွေထပ်ရှာဖို့ကိုသာ ဂရုစိုက်ခဲ့မိသည်။ ကျွန်မ ခေါင်းမူးခြင်း သို့မဟုတ် ပင်ပန်းခြင်း၊ ဖျားနာခြင်းများနှင့် ခန္ဓာကိုယ်က မခံနိုင်များက အရေးမကြီးပါ။ ကျွန်မ ချမ်းသာလာပြီး လူကုံထံ တစ်ယောက်ဘဝမှာ နေရသည်ကို စိတ်ကူးမိလိုက်တိုင်း၊ အံကိုကြိတ်ပြီး ရှေ့ဆက်ခဲ့သည်။ ကျွန်မ ကင်ဆာဖြစ်သည့်အခါတွင်ပင် ယင်းက မည်သည့်အရာမျှ မပြောင်းလဲသွားပါ။ တကယ်တမ်းတွင် ကျွန်မက ဆေးကုပြီး အသက်ရှင်ဖို့ ငွေကို လိုအပ်ခဲ့သောကြောင့်၊ ယင်းက ငွေကို ပိုပြီး အရေးကြီးသွားစေခြင်း ဖြစ်သည်။ ထို့နောက်တွင်ပင် ကျွန်မ ပိုက်ဆံ ရှာမရပ်ခဲ့ပါ။ စာတန်၏ ချည်နှောင်မှုကို လုံးဝ ခံခဲ့ရပြီး ငွေ၏ကျေးကျွန်သာ ဖြစ်လာခဲ့သည်။ ကျွန်မမှာ ကားနှင့် အိမ်နှင့် ငွေအချို့ ရှိနေပြီး၊ လေးစား အထင်ကြီးခံနေရသော်လည်း၊ လုံးဝ မပျော်ခဲ့ရပါ။ ရောဂါများ များလာပြီး ကင်ဆာလည်း ဖြစ်သွားသည်။ ကျွန်မ၏ ငွေများက ကျွန်မ၏ နာကျင်မှုကို မသက်သာ စေနိုင်တော့သည့်အပြင်၊ ကျွန်မဘဝကိုပါ မကယ်နိုင်တော့ပါ။ ကျွန်မ အရမ်းကို နာကျင်ပြီး မျှော်လင့်ချက်မဲ့ခဲ့ရသည်။ ပိုက်ဆံရှိလည်း အသုံးမဝင်တော့ပါ။ ယခင်က ကျွန်မဘဝကို ငွေနှင့် လဲခဲ့သည်။ ယခုအခါ ကျွန်မဘဝကို ငွေနှင့်ပြန် ဝယ်နေရသည်။ ကျွန်မ ငွေရှာဖို့ အသက်ရှင်ခဲ့သော်လည်း၊ လက်ဗလာ ပြန်ဖြစ်သွားသည်။ ထို့နောက်မှသာ ကျွန်မလည်း ငွေနောက်လိုက်ခြင်းက မှားယွင်းသည့် ဘဝနေနည်း ဖြစ်သည်ကို ရှင်းရှင်းလင်းလင်း သိလိုက်ရသည်။ ငွေသည် ကျွန်မတို့ကို ထိခိုက်စေပြီး ဖောက်ပြန်ပျက်စီးစေဖို့ စာတန် အသုံးပြုသည့် လှည့်ကွက်တစ်ခု ဖြစ်သည်။ ယင်းက ကျွန်မတို့ လည်ပင်းမှာ စာတန် တင်ထားသည့် ထမ်းပိုး တစ်ခုဖြစ်သည်။ ဘုရား၏ နှုတ်ကပတ်တော်များကြောင့်သာ မဟုတ်ပါက၊ ကျွန်မတို့ကို ချုပ်ကိုင်ပြီး ထိန်းချုပ်ဖို့နှင့် ထိခိုက်အောင်လုပ်ဖို့၊ စာတန်က ငွေကို မည်သို့ အသုံးချသည်ကို သိခဲ့မည် မဟုတ်ပါ၊ ပြီးလျှင် စာတန်က ကျွန်မကို ချုပ်ကိုင်နေဦးမည်၊ နှိပ်စက်ပြီး ကစားနေဦးမည်သာ ဖြစ်သည်။ လူများက သမ္မာတရားကို နားမလည်ခဲ့ကြသောကြောင့်၊ ဘဝမှာ မည်သို့ နေရမည်ကို မသိကြသည်ကိုလည်း သိလာရသည်။ သူတို့က အများနောက်ကို လိုက်ပြီး ငွေကို ရှေ့တန်းတင် ထားကြသည်။ ယင်းက အလွန် ရှက်စရာကောင်းပါသည်။ စာတန်၏ အနိုင်ကျင့်မှုမှ လွတ်မြောက်ဖို့နှင့် ဘုရားရှေ့မှောက် ရောက်ဖို့အတွက် ဘုရား၏ အသံတော်ကို ကြားရသည်မှာ ကျွန်မ အရမ်း ကံကောင်းပါသည်။ ဤသည်က ဘုရား၏ကယ်တင်ခြင်း ဖြစ်ပြီး ကျွန်မ နှလုံးသားမှာလည်း ဘုရားကို ကျေးဇူးတင်စိတ်များ ပြည့်နေခဲ့ပါသည်။

နောက်ပိုင်းတွင် ကျွန်မအမျိုးသား လိုအပ်သည့် အရာများ ဝယ်ဖို့သွားပါက၊ ကျွန်မက စက်ရုံမှာ အလုပ်လုပ်ပေးရသည်။ ယင်းက တစ်ခါတစ်ရံ ကျွန်မတို့၏ အစည်းအဝေး လုပ်လက်စအချိန် ဖြစ်နေတတ်သည်။ ကျွန်မဆက်ပြီး ဆွေးနွေးခဲ့သော်လည်း၊ စိတ်မကောင်းခဲ့ပါ။ စိတ်ထဲ အပြစ် ရှိသကဲ့သို့ ခံစားခဲ့ရသည်။ ငွေရှာဖို့အတွက် ကျွန်မကိုယ်ကျွန်မ ဖျားနာအောင် လုပ်ခဲ့မိပုံများကို တွေးမိသည်။ ဆရာဝန်ကလည်း သေမိန့်ပေးထားပြီးပြီ ဖြစ်သည်။ ကျွန်မ သေမင်းနှုတ်ခမ်းဝ ရောက်နေချိန်မှာ ကယ်တင်ခဲ့ပြီး ဒုတိယ အခွင့်အရေးပေးခဲ့သည်မှာ ဘုရားသခင် ဖြစ်သည်။ သို့ရာတွင် ကျွန်မက အမှုတော်ကို မထမ်းရွက်နိုင်ဘဲ ဘုရား၏ချစ်မြတ်နိုးမှုကို ပြန်မပေးဆပ်နိုင်ခဲ့ပါ။ ဘုရားအပေါ်မှာ အကြွေး တင်နေသကဲ့သို့ ခံစားခဲ့ရသည်။ သခင်ယေရှု ပြောခဲ့သည့်အရာကို ကျွန်မ တွေးမိခဲ့ပါသည်။ “လူသည် ဤစကြဝဠာကို အကြွင်းမဲ့အစိုးရ၍ မိမိအသက် ဝိညာဉ်ရှုံးလျှင် အဘယ်ကျေးဇူးရှိသနည်း။ မိမိအသက် ဝိညာဉ်ကို အဘယ်ဥစ္စာနှင့်ရွေးနိုင်သနည်း။” (ရှင်မဿဲခရစ်ဝင် ၁၆:၂၆) ပြီးလျှင် တိမောသေဩဝါဒစာ ပဋ္ဌမစောင် ၆:၈ မှာလည်း ပြောထားသေးသည်။ “စားရန်၊ ဝတ်ရန်ရှိသမျှနှင့် ရောင့်ရဲလျက်နေကြကုန်အံ့။” မိမိဘဝ အဆုံးခံရမည်ဆိုပါက၊ ငွေရှာသည်မှာ မည်သည့်အဓိပ္ပာယ် ရှိမည်နည်း။ ကျွန်မလည်း မီးသွေးစက်ကို အငှားချပစ်ဖို့ စဉ်းစားမိသည်။ ငွေရနည်းသွားမည် ဖြစ်သော်လည်း၊ ရှင်သန်ဖို့ လုံလောက်ဆဲဖြစ်ပြီး ဘုရားကို ကိုးကွယ်ပြီး အမှုတော် ထမ်းနိုင်မည် ဖြစ်သည်။ သို့ရာတွင် ဒုတိယ အတွေးတစ်ခု ဝင်လာမိသည်။ မီးသွေးစက်က အလွန်လေး အဆင်ပြေနေပြီး အလုပ်စဖို့ကို အလွန် ကြိုးစားခဲ့ရခြင်း ဖြစ်သည်။ ယင်းကို စွန့်လွှတ်ဖို့ကို စိတ်မကောင်းဖွယ် ဖြစ်နေသည်။ ကျွန်မ တွန့်ဆုတ်နေခဲ့သည်။ ကျွန်မ မည်သည့်အရာကိုလုပ်ရမှန်း မသိသောကြောင့်၊ ဘုရားထံမှ အကူအညီ တောင်းခဲ့သည်။

တစ်ရက်မှာ ဘုရား၏ နှုတ်ကပတ်တော်များထဲက ဤသည်ကို ကျွန်မ ဖတ်မိသည်။ “သို့သော်၊ ဤအခြေအနေမှ မိမိကိုယ်ကိုယ် လွတ်မြောက်ဖို့ အလွန့်အလွန် ရိုးရှင်းသည့် နည်းလမ်းတစ်ခု ရှိ၏။ ယင်းမှာ ယခင်က အသက်ရှင် နေထိုင်သည့်ပုံစံကို နှုတ်ဆက်လိုက်ဖို့၊ ယခင်က ဘဝပန်းတိုင်များကို နှုတ်ဆက်လိုက်ဖို့၊ ယခင်က ဘဝနေထိုင်မှုပုံစံ၊ ဘဝအပေါ်ရှုမြင်ပုံ၊ လိုက်စားမှုများ၊ အလိုဆန္ဒများနှင့် စံသတ်မှတ်ချက်များကို အနှစ်ချုပ်ကာ ခွဲခြမ်းစိတ်ဖြာကြည့်ဖို့ဖြစ်သည်၊ ပြီးလျှင် ၎င်းတို့ကို ဘုရားသခင်၏ အလိုတော်၊ လူသားအတွက် တောင်းဆိုချက်များနှင့် နှိုင်းယှဉ်ကြည့်ပြီး ၎င်းတို့အထဲမှ တစ်စုံတစ်ခုက ဘုရားသခင်၏ အလိုတော်နှင့် တောင်းဆိုမှုများနှင့် ကိုက်ညီမှုရှိမရှိ၊ ၎င်းတို့အထဲမှ တစ်စုံတစ်ခုက ဘဝ၏ မှန်ကန်သည့် တန်ဖိုးကို ပေးအပ်ခြင်းရှိမရှိ၊ သမ္မာတရားကို ပိုပြီးသိနားလည်မှုဆီသို့ ဆိုက်ရောက်စေခြင်းရှိမရှိ၊ လူ့သဘာဝနှင့် လူသားပုံသဏ္ဌာန်ဖြင့် နေထိုင်ခွင့်ပေးခြင်းရှိမရှိ ကြည့်ဖို့ဖြစ်သည်။ ဘဝတွင် လူတို့ကြိုးစားအားထုတ်သည့် ပန်းတိုင် အမျိုးမျိုးနှင့် ၎င်းတို့၏ မတူကွဲပြားသော မြောက်များစွာသော အသက်ရှင်နေထိုင် နည်းများကို သင့်အနေဖြင့် ထပ်တလဲလဲ စုံစမ်းစစ်ဆေးပြီး ဂရုတစိုက် စိတ်ဖြာကြည့်သည့်အခါ ဖန်ဆင်းရှင်က လူသားမျိုးနွယ်ကို ဖန်ဆင်းခဲ့သည့်အချိန်က သူ၏ နဂိုမူလ ရည်ရွယ်ချက်နှင့် မည်သည့်အရာကမျှ ကိုက်ညီမှုမရှိသည်ကို သင်တွေ့ရလိမ့်မည်။ ၎င်းတို့အားလုံးက ဖန်ဆင်းရှင်၏ အချုပ်အခြာအာဏာနှင့် ဂရုစိုက်မှု၏ အဝေးသို့ လူတို့ကို ဆွဲခေါ်သွားသည်။ ၎င်းတို့အားလုံးသည် လူသားမျိုးနွယ် သက်ဆင်းသည့် ငရဲသို့ ပို့ဆောင်သော တွင်းများဖြစ်သည်။ ဤအရာကို သင်အသိအမှတ်ပြုပြီးနောက် သင်၏တာဝန်မှာ သင်၏ ဘဝအပေါ် ရှုမြင်ပုံဟောင်းကို ဘေးချိတ်ထားပြီး ထောင်ချောက် အမျိုးမျိုးမှ ဝေးဝေးနေကာ သင့်ဘဝကို ဘုရားသခင်အား တာဝန်ယူစေ၍ သင့်အတွက် အစီအစဉ်များ ပြုလုပ်စေဖို့ ဖြစ်သည်၊ ဘုရားသခင်၏ စီစဉ်ညွှန်ကြားမှုများနှင့် လမ်းပြမှုတို့ကို ကျိုးနွံနာခံဖို့၊ တစ်ဦးချင်း ရွေးချယ်မှုမရှိဘဲ အသက်ရှင်ဖို့နှင့် ဘုရားသခင်ကို ကိုးကွယ်သည့်လူတစ်ယောက် ဖြစ်လာရန် ကြိုးစားဖို့ ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရား၏ နှုတ်ကပတ်တော်များကို ဖတ်ပြီး၊ ကျွန်မ ချမ်းသာအောင် ကြိုးစားရင်းနှင့် အားကိုးခဲ့သည့် စာတန်ဆန်သည့် စည်းမျဉ်းများကို တွေးမိသည်။ “ငွေကြေးသည် ကမ္ဘာကို လည်ပတ်စေသည်၊” “ငွေသည် အဓိက မဟုတ်သော်လည်း၊ ငွေမရှိလျှင် ဘာမျှ လုပ်နိုင်မည်မဟုတ်။” တို့ကို ယုံကြည်မိသည်။ ချမ်းသာဖို့နှင့် လူလေးစားခံရဖို့အတွက် ကျွန်မ ငွေရဖို့ ရုန်းကန်ခဲ့ရသည်။ ထိုနေ့ရက်များက အရမ်း နာကျင်ပြီး ဒုက္ခ များခဲ့ရပါသည်။ ငွေက ထိုမျှ အရေးကြီးပါသလား။ တကယ်တမ်း ငွေက ကျွန်မကို မည်သည့်အရာများ ပေးနိုင်သနည်း။ အိမ်တစ်လုံး ကားတစ်စီး ဝယ်နိုင်မည်၊ ပစ္စည်းရှိ ဘဝမျိုးမှာ နေနိုင်အောင် လုပ်ပေးနိုင်မည်၊ ပြီးလျှင် လေးစားမှုခံရအောင် လုပ်နိုင်မည်၊ ခဏတာ ပျော်စရာကောင်းမည့် ဇာတိပကတိဆန်သည့် ပျော်ရွှင်မှုမျိုး ပေးနိုင်မည်။ သို့ရာတွင် ကျွန်မနှလုံးသားထဲက ကွက်လပ်ကို မဖြည့်ပေးနိုင်သကဲ့သို့၊ နာကျင်မှုကိုလည်း မရပ်တန့်ပေးနိုင်ပါ၊ ငြိမ်းချမ်းမှု၊ ပျော်ရွှင်မှုကိုလည်း မပေးနိုင်ပါ၊ ရောဂါကြောင့် ခံစားနေရခြင်းများကို အဆုံးမသတ်ပေးနိုင်ပါ၊ ကျွန်မအသက်ကိုလည်း မကယ်ပေးနိုင်ပါ။ ကျွန်မတို့ ဒေသခံကျောင်းအုပ်ဆရာ တစ်ယောက်အကြောင်း တွေးမိသည်။ သူ့မှာ ငွေနှင့် ဂုဏ်အများကြီး ရှိခဲ့သော်လည်း၊ ကင်ဆာနှင့် ဆုံးပါးသွားသည်။ ငွေနှင့်ပကာသနများက သူ့ကို ဒုက္ခနှင့် သေခြင်းတရားမှ ရုန်းထွက်ဖို့ မကူညီပေးနိုင်ခဲ့ပါ။ ဘဝကို နာကျင်မှုများ ကွက်လပ်များနှင့် နေထိုင်ခဲ့ရပြီးလျှင်၊ ယင်းကို အဆုံးသတ်ဖို့ မိမိကိုယ်ကိုယ် သေကြောင်းကြံသွားသည့် လူချမ်းသာများအကြောင်းကြားဖူးသည်၊ ထို့အပြင် ငွေအတွက်နှင့် သူများကို လိမ်လည်လှည့်ဖျား၊ ရန်ရှာတတ်သည့် လူများလည်း လူသားဆန်မှုနှင့် အသိဉာဏ် ပျောက်ဆုံးသွားသည်ကိုလည်း ကြားဖူးသည်။ ထိုဇာတ်ကြောင်းများနှင့် ကျွန်မကိုယ်ပိုင် အတွေ့အကြုံတို့က ကျွန်မကို ငွေနောက်လိုက်ခြင်းက လူများကို ပိုပြီး ဖောက်ပြန်ပျက်စီးစေပြီး ကျင့်ဝတ် ပျောက်သွားစေသည်ကို သိစေခဲ့သည်။ ယင်းက ၎င်းတို့ကို ဘုရားနှင့်ဝေးပြီး အပြစ်တရားထံ ခေါ်ဆောင်သွားခြင်း ဖြစ်သည်။ ငွေနှင့် ရုပ်ဝထ္ထုများနောက် မလိုက်ခဲ့သည့် ယောဘအကြောင်း တွေးမိသည်။ ယောဘက ဘုရား၏အုပ်စိုးမှုကို နာခံပြီး အရာရာမှာ ဘုရား၏လုပ်ဆောင်မှုကို သိဖို့ ရှာဖွေခဲ့ပြီး၊ နောက်ဆုံးမှာတော့ ဘုရား၏ကောင်းချီးကို ရခဲ့သည်။ ယေရှုက ပေတရုကို ခေါ်သည့်အခါ ပေတရုက ဘုရားနောက်ကို လိုက်ဖို့အတွက် အားလုံးကို စွန့်ပစ်ခဲ့သည်ကို ကျွန်မ တွေးမိသည်၊ ပေတရုက ဘုရားကို သိကျွမ်းဖို့ ကြိုးစားသည်၊ ဘုရားကို ချစ်သည်၊ ပြီးလျှင် ဘုရားက သူ့ကို စုံလင်စေခဲ့ပြီး၊ သူလည်း အဓိပ္ပာယ်ရှိသည့် ဘဝကို ရခဲ့သည်။ ဤသည်မှ ဘုရားကိုသိခြင်း၊ ကိုးကွယ်ခြင်း၊ ဘုရား၏နှုတ်ကပတ်တော်များအတိုင်း နေထိုင်ခြင်းနှင့် ဘုရား၏ချီးမွမ်းမှုကိုရခြင်းက ဘဝ၏ အရေးအကြီးဆုံး အရာများဖြစ်သည်ကို ကျွန်မ နားလည်ခဲ့သည်။ ယုံကြည်မှုကို ရှာပြီး စစ်မှန်သည့် လမ်းကြောင်းကို ရှာဖို့က ကျွန်မအတွက် ခက်ခဲခဲ့ပါသည်။ ကျွန်မသာ ချမ်းသာကြွယ်ဝမှုနှင့် လောကီပျော်ရွှင်မှုများ နောက်ကို ဆက်လိုက်ပြီး၊ သမ္မာတရားနှင့် ကယ်တင်ခြင်းကို မရှာဖွေိပါက၊ ရူးမိုက်ရာကျမှန်း သိခဲ့ပါသည်။ ကျွန်မ ဤအရာကို တွေးမိသည့်အခါ၊ ကျွန်မနှလုံးသားမှာ သံသယ မရှိတော့ပါ။ ငွေ၏ကျေးကျွန်မ ထပ်မဖြစ်ချင်ခဲ့တော့ပါ။ သမ္မာတရားကို ရှာဖွေဖို့အတွက် အချိန်နှင့်ခွန်အားများပဲ ထပ်လိုချင်တော့သည်။ နောက်တော့ ကျွန်မ အမျိုးသားနှင့်အတူ စက်ရုံကို အငှားချဖို့ တိုင်ပင်ခဲ့သည်။ ဘုရား၏ အံ့သြဖွယ် စီစဉ်ညွှန်ကြားမှု အကူအညီကြောင့်၊ ကျွန်မတို့ အငှားချခဲ့သည်။ ကျွန်မလည်း တွေ့ဆုံပွဲများကို ပုံမှန်တက်ပြီး အမှုတော်ကို ထမ်းနိုင်ခဲ့သည်။

နောက် နှစ်နှစ်အကြာ ကျွန်မအမျိုးသား ရုတ်တရက် ဖျားနာပြီး ဆုံးသွားခဲ့သည်။ သူ၏ကွယ်လွန်ခြင်းက ကျွန်မအတွက် ခက်ခဲပြီး ဘဝက မည်မျှ ထိလွယ်ရှလွယ်သည်ကို ပြသခဲ့သည်။ ကျွန်မအမျိုးသားက သူ့ဘဝ၏ အချိန်အများစုကို အလျှင်စလိုနှင့် ငွေရှာဖို့ ကြိုးစားရင်း ကုန်ဆုံးခဲ့ခြင်း ဖြစ်သည်။ သူ့သွေးပေါင်ချိန်က ၂၀၀ ကျော်နေသော်လည်း၊ သူ အလုပ် ဆက်လုပ်နေခဲ့သည်။ သူ့တင်ပါးရိုး ကျိုးသည့်အချိန်က၊ သေချာ ပြန်မကောင်းသေးဘဲ၊ အလုပ်ထဲ ပြန်သွားသည်၊ ပြီးလျှင် ကျွန်မ တိုက်တွန်းသည့်အခါတွင်ပင် သူ မနားခဲ့ပါ။ သူလည်း ငွေ၏ကျေးကျွန် ဖြစ်ခဲ့သည်။ သူ့တစ်ဘဝလုံးကို စာတန်၏ ထိန်းချုပ်ခံပြီး ထိခိုက်ခံခဲ့သည်။ သူက သေခြင်းတရားနှင့် ရင်ဆိုင်နေရသည့်တိုင် လက်မလျှော့ပါ။ သူက ပိုက်ဆံရှာပြီး ကောင်းမွန်သည့် ဘဝမှာ နေချင်ခဲ့သော်လည်း၊ သူ့ဘဝ ဆုံးသွားပြီဖြစ်သည်။ ငွေနှင့်ပကာသနများက သူ့ကို မကယ်နိုင်ခဲ့သကဲ့သို့၊ သူ့နာကျင်မှုကို မသက်သာစေခဲ့ပါ၊ သို့မဟုတ် သေခြင်းကို မလှည့်စားနိုင်ခဲ့ပါ။ ဘုရား ပြောသကဲ့သို့ပင် ဖြစ်သည်။ “လူတို့သည် ငွေနှင့် ကျော်စောမှုနောက်လိုက်ရင်း မိမိတို့၏ ဘဝကို ကုန်ဆုံးကြသည်။ ၎င်းတို့သည် ထိုအရာများက ၎င်းတို့၏ တစ်ခုတည်းသော အထောက်အပံ့ နည်းလမ်းဟု တွေးထင်ရင်း၊ ထိုအရာများကို ရှိခြင်းအားဖြင့် ၎င်းတို့ အသက်ဆက်ရှင်နိုင်သည့်အလား၊ သေခြင်းမှ လွတ်ကင်းစေနိုင်မည့်အလား ဤကောက်ရိုးမျှင်များကို ဖမ်းဆုပ်ထားကြလေသည်။ သို့သော် သူတို့သည် သေရတော့မည်အချိန်မှသာ ဤအရာများသည် သူတို့ထံမှ မည်မျှဝေးကွာသည်၊ သေခြင်းနှင့် ရင်ဆိုင်ရာ၌ ၎င်းတို့မည်မျှ အားနည်းသည်၊ ၎င်းတို့ မည်မျှလွယ်လွယ် ကျိုးပဲ့ကြေမွသည်၊ ဘယ်ကိုမှ သွားစရာမရှိဘဲ ၎င်းတို့ မည်မျှ အထီးကျန်ပြီး အကူအညီမဲ့နေသည်ကို နားလည်သဘောပေါက် ကြသည်။ ဘဝသည် ငွေ သို့မဟုတ် ကျော်စောမှုတို့ဖြင့် ဝယ်၍မရနိုင်ကြောင်း၊ လူတစ်ယောက်သည် မည်မျှ ချမ်းသာ ကြွယ်ဝပါစေ၊ ၎င်းတို့၏ အဆင့်အတန်းက မည်မျှ မြင့်မားပါစေ လူအားလုံးသည် သေခြင်းနှင့် ရင်ဆိုင်ရာ၌ ညီတူညီမျှ သနားစရာကောင်းပြီး အရေးမပါကြောင်းတို့ကို သူတို့ နားလည်သဘောပေါက်ကြသည်။ ငွေက အသက်ကို မဝယ်ယူနိုင်ကြောင်း၊ ကျော်စောမှုက သေခြင်းကို မချေဖျက်နိုင်ကြောင်း၊ ငွေ သို့မဟုတ် ကျော်စောမှုက လူတစ်ယောက်၏ဘဝကို တစ်မိနစ်၊ တစ်စက္ကန့်မျှ ဆွဲဆန့်မပေးနိုင်ကြောင်းကို ၎င်းတို့ နားလည်သဘောပေါက်ကြသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ငွေရှာဖို့ ကြိုးစားရင်း၊ ကျွန်မဘဝ၏ ဖြတ်သန်းခဲ့သည့် အချိန် အများစုကို မည်သို့ ကုန်ဆုံးခဲ့သည်ကို ပြန်ကြည့်မိပါက၊ လေးစား အထင်ကြီးမှုများ ရခဲ့သော်လည်း၊ ကျွန်မဘဝ၏ စက္ကန့်တိုင်း၌ စာတန် နှိပ်စက်ခြင်း ခံခဲ့ရသည်ကို ကျွန်မ တွေ့ခဲ့ရသည်။ သို့ရာတွင် ဘုရားက ကျွန်မကို ကယ်တင်ခဲ့ပါသည်။ သူက ကျွန်မကို ငွေဆိုသည့် ဝဲဂယက် ထဲမှ ကယ်တင်ခဲ့ပြီး ကျွန်မဘဝ၏ ဦးတည်ချက်ကို ပြောင်းလဲပေးခဲ့သည်။ ယခုအခါ ကျွန်မက သမ္မာတရားကို ရှာဖွေပြီး အမှုတော် ထမ်းနေရင်း၊ လွတ်လပ်ပြီး ငြိမ်းချမ်းမှုကို ခံစားရပါသည်။ ဤသည်မှာ ငွေနှင့်ဝယ်၍မရပါ။ ကျွန်မကို ကယ်တင်ခဲ့သည့်အတွက်လည်း အနန္တတန်ခိုးရှင်ဘုရားသခင်ကို ကျေးဇူးတင်ပါသည်။


၈။ အသက်တာတွင် ဘုရားသခင်၏ အချုပ်အခြာအာဏာကို သိခြင်း

ရှင့်ရှင်း အမေရိကန်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်၏ သြဇာအာဏာ၊ ဘုရားသခင်၏ တန်ခိုး၊ ဘုရားသခင်၏ ပင်ကိုလက္ခဏာနှင့် ဘုရားသခင်၏ အနှစ်သာရတို့နှင့်ဆိုင်သည့် အသိပညာကို သင်၏ စိတ်ကူးစိတ်သန်းအပေါ် အမှီပြုခြင်းအားဖြင့် မရရှိနိုင်ပေ။ သင်သည် ဘုရားသခင်၏ သြဇာအာဏာကို သိရှိရန် စိတ်ကူးစိတ်သန်းကို အမှီမပြုနိုင်သည့်အတွက်၊ ဘုရားသခင်၏ သြဇာအာဏာနှင့် ဆိုင်သည့် စစ်မှန်သော အသိပညာကို မည်သည့်နည်းလမ်းဖြင့် သင် ရရှိနိုင်သနည်း။ ဤအရာကို လုပ်ဆောင်ရမည့် နည်းလမ်းမှာ ဘုရားသခင်၏ နှုတ်ကပတ်တော်များကို စားသောက်ခြင်းမှတစ်ဆင့်၊ မိတ်သဟာယပြုခြင်းမှတစ်ဆင့်နှင့် ဘုရားသခင်၏ နှုတ်ကပတ်တော်များကို ကြုံတွေ့ခံစားခြင်းမှတစ်ဆင့် ဖြစ်သည်။ ထိုသို့ဖြင့် သင်သည် ဘုရားသခင်၏ သြဇာအာဏာနှင့်ဆိုင်သည့် ဖြည်းညင်းသော အတွေ့အကြုံတစ်ခုနှင့် အတည်ပြုခြင်း ရှိလိမ့်မည်ဖြစ်ပြီး၊ ယင်းနှင့်သက်ဆိုင်သည့် ဖြည်းညင်းသော သိနားလည်မှုနှင့် နည်းနည်းချင်းတိုးပွားသော အသိပညာတို့ကို ရရှိလိမ့်မည်ဖြစ်သည်။ ဤသည်မှာ ဘုရားသခင်၏ သြဇာအာဏာနှင့်ဆိုင်သည့် အသိပညာကို ရရှိဖို့ တစ်ခုတည်းသော နည်းလမ်း ဖြစ်သည်။ ဖြတ်လမ်းများ မရှိပေ။ သင်တို့ကို စိတ်မကူးရန် တောင်းဆိုခြင်းသည် ပျက်စီးခြင်းကို စောင့်ဆိုင်းရန် သင်တို့ကို မလှုပ်မယှက် ထိုင်စေခြင်း သို့မဟုတ် တစ်ခုတစ်လေကို လုပ်ဆောင်ခြင်းမှ သင်တို့ကို တားဆီးခြင်းနှင့် မတူပေ။ စဉ်းစားရန်နှင့် စိတ်ကူးရန် သင်၏ ဦးနှောက်ကို အသုံးမပြုခြင်းသည် ကောက်ချက်ချရန် ဆင်ခြင်တွေးခေါ်မှုစနစ်ကို အသုံးမပြုခြင်း၊ စိစစ်ရန် အသိပညာကို အသုံးမပြုခြင်း၊ အခြေခံအကြောင်းရင်းအဖြစ် သိပ္ပံပညာကို အသုံးမပြုဘဲ၊ ထိုအစား သင်ယုံကြည်သည့် ဘုရားသခင်က သြဇာအာဏာရှိသည်ဆိုသည်ကို နားလည်ခြင်း၊ စိစစ်ခြင်းနှင့် အတည်ပြုခြင်း၊ သူသည် သင်၏ ကံကြမ္မာအပေါ် အချုပ်အခြာအာဏာ စွဲကိုင်သည်ဆိုသည်နှင့် အချိန်တိုင်းတွင် သူ၏ တန်ခိုးက သူသည် စစ်မှန်သည့် ဘုရားသခင်ကိုယ်တော်တိုင်ဖြစ်မှန်း သက်သေပြသည်ကို ဘုရားသခင်၏နှုတ်ကပတ်တော်များမှ တစ်ဆင့်၊ သမ္မာတရား မှတစ်ဆင့်၊ ဘဝတွင် သင်ကြုံရသည့် အရာရာတိုင်းမှတစ်ဆင့် အတည်ပြုခြင်းကို ဆိုလိုပေသည်။ ဤသည်မှာ ဘုရားသခင်နှင့်ဆိုင်သည့် သိနားလည်မှုကို မည်သူမဆို ရရှိနိုင်မည့် တစ်ခုတည်းသော နည်းလမ်းဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) ကြီးမားသည့် အရာတစ်ခုခု ဖြတ်သန်းရခြင်း သို့မှမဟုတ် နိမိတ်လက္ခဏာများကို မျက်မြင်ကြုံရခြင်းသည် ဘုရားသခင်၏ သြဇာအာဏာကို သိရှိဖို့ တစ်ခုတည်းသော နည်းလမ်းဖြစ်သည်ဟု ကျွန်တော် တွေးထင်လေ့ရှိခဲ့သည်။ ဘုရားသခင်၏ သြဇာအာဏာနှင့်သက်ဆိုင်သည့် ကျွန်တော်၏ အသိပညာမှာ တကယ်ကို နည်းပါးခဲ့သည်။ သူ၏ သြဇာအာဏာကို သိရှိခြင်းအတွက် အရေးအကြီးဆုံးသောအရာမှာ ပုံမှန်အသက်တာတွင် သူ၏ နှုတ်ကပတ်တော်များကို တွေ့ကြုံခြင်းဖြစ်သည်ကို ဘုရားသခင်၏ နှုတ်ကပတ်တော်များမှ ကျွန်တော် သိမြင်ခဲ့ရပြီး၊ သူ၏နှုတ်ကပတ်တော်များကို ကြုံတွေ့ခံစားခြင်းအားဖြင့်၊ အရာခပ်သိမ်းအပေါ် သူ၏ အချုပ်အခြာအာဏာကို ကျွန်တော်တို့သိမြင်ကြလိမ့်မည် ဖြစ်သည်။ ယင်းမှာ ဘုရားသခင်၌ ကျွန်တော်တို့၏ ယုံကြည်မှုတိုးပွားပုံ ဖြစ်သည်။

လွန်ခဲ့သည့်နှစ်တွင် ကျွန်တော့်မိသားစု စိုက်ပျိုးခဲ့သည့် ခရမ်းချဉ်သီးစိုက်ခင်း လေးပုံတစ်ပုံ ဧကနီးပါးကို ရုတ်တရက် ပိုးအလွန်ကျပြီး ထိုပိုးများက- သစ်သီး၊ ပန်းပွင့်များနှင့် အရွက်များ- အရာအားလုံးကို စားသုံးသွားခဲ့သည်။ ထိုအရာနှင့်ပတ်သက်၍ ကျွန်တော် အလွန် စိုးရိမ်ခဲ့ပြီး၊ ထိုပိုးများအား မည်သို့ရှင်းထုတ်ရမည်ကို မိသားစုနှင့် တိုင်ပင်ခဲ့သည်။ ပိုးသတ်ဆေးများ သုံးခြင်းက မြေဆီလွှာပျက်ဆီးစေမည်ဖြစ်ပြီး၊ ကာဆီနိုဂျင်များ ကျန်ခဲ့စေမည်ဖြစ်သည်၊ ယင်းက ထိုနေရာ၌ စိုက်ပျိုးသမျှကို စားသုံးဖို့ အန္တရာယ်ရှိစေပေမည်။ လက်ဖြင့် ဖမ်းဖို့ ကျွန်တော်တို့ ကြိုးစားခဲ့သော်လည်း၊ သူတို့ အလွန် လျင်မြန်စွာ မျိုးပွားခဲ့ကြသည်။ ကျွန်တော်တို့ သုံးရက် လေးရက်ကြာ အလုပ်လုပ်ခဲ့သော်လည်း၊ မလျော့ပါးစေခဲ့ပါ။ ပိုးမွှားအရေအတွက် တိုးသာတိုးလာခဲ့သည်။ ယင်းတို့ကို ရှင်းထုတ်ဖို့ ကျွန်တော် အလျင်အမြန် အခြားနည်း ကြိုးစားခဲ့သည်။ ဤအရာ ဖြစ်ပျက်ခဲ့ချိန်တွင် ဘုရားသခင်ထံ ကျွန်တော် ဆုတောင်းခဲ့သော်လည်း ဘုရားသခင်၏ ဩဇာအာဏာနှင့် အုပ်စိုးမှုကို နားမလည်ခဲ့ပါ၊ ထို့ကြောင့် ကျွန်တော့်နှလုံးသားထဲတွင် ဘုရားသခင်က နေရာမရှိခဲ့ပါ။ ဘုရားသခင်ကို မည်သို့ အမှန်တကယ် မှီခိုအားကိုးပြီး သူ၏အလိုတော်ကို ရှာဖွေရမည်ကို ကျွန်တော်မသိခဲ့ပါ။ ထိုပိုးကို ယခင်က ကျွန်တော် လုံးဝ မကြုံခဲ့ဖူးသော်လည်း၊ ကျွန်တော် အစားအစာများကို ဆယ်စုနှစ်များကြာ စိုက်ပျိုးလာခဲ့ပြီးဖြစ်ကာ ပိုးမွှား ထိန်းချုပ်ရေးအတွေ့အကြုံများစွာ ရှိခဲ့ပြီး ဖြစ်သည်။ ကျွန်တော် လေ့လာမြဲလေ့လာနေမည်ဆိုပါက၊ ဤအရာကို ကျွန်တော် ဖြေရှင်းနိုင်မည်ဟု ကျွန်တော် တွက်ဆခဲ့သည်။ ကျွန်တော်သိခဲ့သည့် ဆေးတိုင်းကို တစ်ခုပြီးတစ်ခု စမ်းကြည့်ခဲ့သော်လည်း၊ ခြောက်မျိုး ခုနစ်မျိုးကို မည်သည့်ရလဒ်မျှမရဘဲ ကျွန်တော် စမ်းကြည့်ခဲ့သည်။ ကျွန်တော်စိုက်ပျိုးရေးလုပ်လာသည့် ဆယ်စုနှစ်များတစ်လျှောက်လုံးတွင်၊ ရှင်းရခက်သည့် ပိုးမျိုး ကျွန်တော် လုံးဝ မတွေ့ခဲ့ဖူးပါ။ ယခင်က ပိုးပြန့်ပွားမှုကို ကျွန်တော် အမြဲဖြေရှင်းနိုင်ခဲ့သော်လည်း၊ ဤအကြိမ်တွင် ကျွန်တော့်၏ ပင်ပင်ပန်းပန်း ဖြစ်ပေါ်ခဲ့သည့် နည်းစနစ်များ တစ်ခုမျှ အလုပ်ဖြစ်မနေခဲ့ပါ။ နောက်ပိုင်းတွင် မိတ်ဆွေတစ်ဦးက တမာဆီသည် ပိုးကောင်တားဆီးရေးအတွက်ကောင်းသည်ဟု စိုက်ပျိုးတက္ကသိုလ်က ပါမောက္ခတစ်ဦး ပြောဖူးသည်ဟု ကျွန်တော့်ကို ပြောပြခဲ့သည်၊ ထို့ကြောင့် ကျွန်တော် ချက်ချင်း အနည်းငယ် ဝယ်ခဲ့သော်လည်း ယင်းသည်လည်း အလုပ်မဖြစ်ခဲ့ပါ။ ကျွန်တော် အကြံကုန်ခဲ့ပြီး၊ ဖြေရှင်းချက် ရှာမတွေ့နိုင်ခဲ့သေးပါ။ နောက်ထပ် နှစ်ရက်လုံးလုံး မနက်တိုင်း ကျွန်တော် သွားစစ်ဆေးခဲ့ပြီး၊ ခရမ်းချဉ်သီးပင်များအားလုံးက ပိုးများဖြင့် ပျက်သီးသွားခဲ့သည်ကို တွေ့ခဲ့ရသည်။ အချို့မှာ အပွင့်များ ကြွေမြဲကြွေကျနေကြသည်၊ အချို့အရွက်များ၏ ထိပ်ဖူးလေးများက ညှိုးပြီး အချို့အသီးများက ပုပ်ကုန်ကြသည်။ ကျွန်တော် စိတ်ပျက်လက်ပျက် ဖြစ်သွားခဲ့သည်။ ညီအစ်ကိုမောင်နှမများက ထိုခရမ်းချဉ်သီးပင်များကို နေ့တိုင်း ကူစိုက်ပေးခဲ့ကြလေပြီ။ သူတို့သည် အပင်နွယ်တက်ရန် စင်များဆောက်ပေးရင်း၊ အပင်များကို ညှပ်ပေးကာ ထောက်မပေးရင်း အလုပ်များစွာ လုပ်ခဲ့ကြသော်လည်း၊ ခရမ်းချဉ်သီးများ ရှင်သန်လာနေကြပြီး၊ သီးနှံရိတ်သိမ်းတော့မည့်ပုံရချိန်တွင်ပင် ဤပိုးများက ရုတ်တရက် ကျူးကျော်လာခဲ့ကြခြင်း ဖြစ်သည်။ ထိုနှစ် ရိတ်သိမ်းခြင်းက ဖြစ်ထွန်းမည်မဟုတ်ဟု ကျွန်တော် တွက်ဆမိခဲ့သည်။ အပင်များအားလုံးက ပိုးများဖုံးလွှမ်းသည်ကို မြင်ရလျက်၊ ကျွန်တော် လုံးဝ ဘာလုပ်ရမှန်းမသိ ဖြစ်ခဲ့သည်။ ကျွန်တော့် အိမ်နီးချင်းဝမ်က ကောက်ပဲသီးနှံများနှင့် ပတ်သက်၍ အတွေ့အကြုံများစွာ ရှိခဲ့ပြီး၊ ပိုးများအကြောင်းကို များစွာ သိခဲ့သည်၊ ထို့ကြောင့် သူ့အနေဖြင့် ဖြေရှင်းချက်တစ်ခု ရှိကောင်းရှိမည်ဟု ကျွန်တော်တွေးမိခဲ့သည်။ ကျွန်တော် သူ့ကို သွားမေးကြည့်ခဲ့သော်လည်း၊ သူက “ကျွန်တော့်ရဲ့စိုက်ပျိုးရေးလုပ်လာတဲ့သက်တမ်း နှစ် ၃၀ မှာဒါမျိုးတစ်ခါမှမတွေ့ဖူးဘူး။ တစ်နေ့ကို ပိုးသတ်ဆေးသုံးခါဖြန်းပေမယ့် ခရမ်းချဉ်သီးတွေပဲသေကုန်တယ် ပိုးကမသေဘူး”ဟု ပြောခဲ့သည်။ နောက်ထပ်အိမ်နီးချင်းတစ်ဦးဖြစ်သည့် ကျန်းကလည်း ကူရာမဲ့စွာဖြင့်၊ “ပိုးသတ်ဆေး သုံးမျိုး လေးမျိုးလောက်ရောပြီးဖျန်းတာတောင် ပိုးတွေကမသေဘူး” ဟု ပြောလေသည်။ ဤအရာကို ကြားရခြင်းက၊ ကျွန်တော့်ကို မျှော်လင့်ချက် ပျက်သုဉ်းခြင်းထဲသို့ တကယ်ကို ထိုးဆင်းသွားစေခဲ့သည်။ ဤသည်မှာ ပိုးမွှားနှင့်ဆိုင်သော ကပ်တစ်ခုဖြစ်ပြီး၊ ထိုပိုးတို့ကို ရှင်းထုတ်ဖို့ နည်းလမ်းမရှိခဲ့ပါ။ ကျွန်တော့်၏ ခရမ်းချဉ်သီးအားလုံး ပျက်ဆီးတော့မည့်ပုံပေါ်ခဲ့သည်။ ကူရာမဲ့ခံစားရလျက်၊ ဘုရားသခင်ထံ ကျွန်တော် ဆုတောင်းခဲ့သည်- “အဖဘုရားသခင် ဒီပိုးကျမှုနဲ့ပတ်သက်ပြီး ကျွန်တော်ဘာလုပ်ရမှန်းမသိတော့ဘူး။ လုံးဝလမ်းပျောက်နေပါပြီ။ ဒါကိုဘယ်လိုကြုံတွေ့ခံစားပြီး ဘယ်လိုသင်ခန်းစာ ယူသင့်လဲဆိုတာကို ကျွန်တော့်ကို အလင်းပြ လမ်းညွှန်ပေးတော်မူပါ။”

တစ်ကြိမ်တွင် တွေ့ဆုံပွဲတစ်ခု၌ ဘုရားသခင်ထံမှ ဤနှုတ်ကပတ်တော်များကို ကျွန်တော်ဖတ်ခဲ့ရသည်- “ဘုရားသခင်၏ အချုပ်အခြာအာဏာနှင့် ထိန်းချုပ်မှုအောက်တွင် အရာအားလုံးသည် သူ၏ အကြံအစည်များနှင့်အညီ ဖြစ်တည်လာသည် သို့မဟုတ် ပျောက်ကွယ်လေသည်၊ ၎င်းတို့၏ တည်ရှိခြင်းကို ထိန်းချုပ် သည့် နိယာမများ ပေါ်ထွက်လာပြီး ၎င်းတို့သည် ထိုနိယာမများနှင့်အညီ ကြီးထွားပြီး ပွားများကြသည်။ မည်သည့်လူသားမျှ သို့မဟုတ် မည်သည့်အရာမျှ ဤနိယာမများ၏ အထက်တွင် မရှိပေ။ အဘယ်ကြောင့် ဤသို့ဖြစ်သနည်း။ တစ်ခုတည်းသောအဖြေမှာ ဤသို့ဖြစ်၏- ယင်းသည် ဘုရားသခင်၏ အခွင့်အာဏာကြောင့်ဖြစ်သည်။ သို့မဟုတ် တစ်ခြားနည်းနှင့် ပြောရလျှင် ဘုရားသခင်၏ အကြံအစည်များနှင့် ဘုရားသခင်၏ နှုတ်ကပတ်တော်များကြောင့် ဖြစ်သည်။ ဘုရားသခင်ကိုယ်တိုင်၏ ကိုယ်တိုင်ကိုယ်ကျ လုပ်ဆောင်ချက်များကြောင့် ဖြစ်၏။ ဆိုလိုသည်မှာ ဤနိယာမတွေကို ဖြစ်ပေါ်စေသည်မှာ ဘုရားသခင်၏ သြဇာအာဏာနှင့် ဘုရားသခင်၏စိတ်ဖြစ်ပေသည်။ ထိုနိယာမများသည် သူ၏ အကြံအစည်များနှင့်အညီ ရွေ့ကာ ပြောင်းလဲပြီး ရွေ့ခြင်းနှင့် ပြောင်းလဲခြင်းအားလုံးသည် သူ၏ အစီအစဉ်အဖို့ဖြစ်ပေါ် သို့မဟုတ် လျော့ပါးပျောက်ကွယ်လေသည်။ ဥပမာ ကူးစက်ရောဂါများကို ကြည့်ပါ။ ၎င်းတို့သည် သတိပေးခြင်း မရှိဘဲ ရုတ်တရက်ဖြစ်ပေါ်သည်။ မည်သူကမျှ ၎င်းတို့၏ အရင်းအမြစ် သို့မဟုတ် အဘယ်ကြောင့်ဖြစ်ရသည်ဆိုသည့် တိကျသည့်အကြောင်းရင်းများကို မသိသကဲ့သို့ နေရာတစ်ခုသို့ ကူးစက်ရောဂါများ ရောက်သည့်အချိန်တိုင်းတွင် ကံဆိုးမိုးမှောင် ကျသော သူများသည် ဘေးဒုက္ခကို မလွတ်မြောက်နိုင်ကြချေ။ လူသားတို့၏ သိပ္ပံပညာက ကူးစက်ရောဂါများသည် ကြောက်စရာကောင်းသည့် သို့မဟုတ် အန္တရာယ်ရှိသည့် ရောဂါပိုးမွှားများအားဖြင့် ဖြစ်ပေါ်ပြီး ၎င်းတို့၏ ကူးစက်မှုနှုန်း၊ အတိုင်းအတာနှင့် နည်းစနစ်များကို လူသားတို့၏ သိပ္ပံပညာအားဖြင့် ကြိုတင်မခန့်မှန်းနိုင် သို့မဟုတ် မထိန်းချုပ်နိုင်သည်ကို နားလည် ပေသည်။ လူတို့သည် ကူးစက်ရောဂါများကို ဖြစ်နိုင်သမျှ နည်းလမ်းတိုင်းဖြင့် ခုခံသော်လည်း ကူးစက်ရောဂါ ရုတ်တရက် ဖြစ်ပွားသည့်အခါလူများ သို့မဟုတ် တိရစ္ဆာန်များသည် မလွဲမရှောင်သာ ကူးစက်ခံရသည်ကို မထိန်းချုပ်နိုင်ကြချေ။ လူသားတို့လုပ်နိုင်သည့် တစ်ခုတည်းသောအရာက ၎င်းတို့ကို ကာကွယ်ရန်၊ ခုခံရန်နှင့် သုတေသနပြုရန် ကြိုးစားခြင်းဖြစ်သည်။ သို့သော်လည်း ကူးစက်ရောဂါတစ်ခုစီတိုင်း၏ အစ သို့မဟုတ် အဆုံးသတ်ကို ရှင်းပြသည့် ဖြစ်ရသည့်အကြောင်းရင်းကို မည်သူမျှမသိသကဲ့သို့ ထိုအရာတို့ကိုမည်သူမျှ မထိန်းချုပ်နိုင်ပေ။ ကူးစက်ရောဂါဖြစ်ပေါ်ခြင်းနှင့် ပျံ့ပွားခြင်းကို ရင်ဆိုင်ရလျက်၊ လူသားတို့လုပ်သည့် ပထမဆုံး စီမံချက်မှာ ဖြေဆေးတစ်ခု ဖော်ထုတ်ဖို့ ဖြစ်သည်၊ သို့သော် ဖြေဆေး အဆင်သင့်မဖြစ်မီတွင် ကူးစက်ရောဂါက မကြာခဏ ကွယ်ပျောက်လေသည်။ အဘယ်ကြောင့် ကူးစက်ရောဂါက ကွယ်ပျောက်သနည်း။ တစ်ချို့က ရောဂါပိုးများကို ထိန်းချုပ်နိုင်လိုက်သည်ဟု ဆိုကြစဉ် တစ်ချို့က ရာသီဥတု အပြောင်းအလဲကြောင့် ပြီးဆုံးသွားသည်ဟု ဆိုသည်။ ဤပရမ်းပတာထင်ကြေးပေးချက်များက ယုတ္တိတန်သည်ဖြစ်စေ မတန်သည်ဖြစ်စေ သိပ္ပံပညာက ရှင်းပြချက် မပေးနိုင်သကဲ့သို့ တိကျသည့် အဖြေကို မပေးနိုင်ပေ။ လူသားမျိုးနွယ်သည် ဤထင်ကြေးပေးချက်များကိုသာ ရင်ဆိုင်ရမည်မဟုတ်ဘဲ လူသားမျိုးနွယ်၏ သိနားလည်မှုနည်းပါးခြင်းနှင့် ကူးစက် ရောဂါများကို ကြောက်ရွံ့ခြင်းနှင့်လည်း ရင်ဆိုင်ရမည်ဖြစ်သည်။ နောက်ဆုံး စိစစ်တွေ့ရှိချက်တွင် အဘယ်ကြောင့် ကူးစက်ရောဂါများ စတင်သည် သို့မဟုတ် အဘယ်ကြောင့် အဆုံးသတ်သွားသည် ဆိုတာကို မည်သူမျှမသိပေ။ အဘယ်ကြောင့်ဆိုသော် လူသားမျိုးနွယ်သည် သိပ္ပံကိုသာ ယုံကြည်ကာ ၎င်းကို လုံးလုံးလျားလျား အားထားပြီး ဖန်ဆင်းရှင်၏ သြဇာအာဏာကို အသိအမှတ်မပြုသောကြောင့် သို့မဟုတ် သူ၏ အချုပ်အခြာ အာဏာကို လက်မခံသောကြောင့် ၎င်းတို့သည် ဘယ်သောအခါမျှ အဖြေရမည် မဟုတ်ပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားသခင်သည် အရာခပ်သိမ်းအပေါ် အုပ်စိုးပါသည်။ အရာရာသည် သူ၏ လက်ထဲတွင် ရှိသည်။ ကြီးသည်ဖြစ်စေ သေးသည်ဖြစ်စေ၊ မြင်ရသည်ဖြစ်စေ မမြင်ရသည်ဖြစ်စေ၊ အသက်ရှိသည်ဖြစ်စေ အသက်မဲ့သည်ဖြစ်စေ၊ အရာရာသည် ဘုရားသခင်၏ အလိုတော် ပြောင်းလဲသည်အတိုင်း တည်ရှိသည် သို့မဟုတ် ပျောက်ကွယ်ကြပေသည်။ ကပ်ဘေးတိုင်းသည် ဘုရားသခင်၏ အုပ်စိုးမှုအောက်တွင် ရှိသည်။ လူတို့က ကပ်ရောဂါများနှင့် ကပ်ဆိုးများ မည်သည့်နေရာက လာသည် သို့မဟုတ် ယင်းတို့ကို မည်သို့ တားဆီးရမည်ကို မသိကြပါ။ မည်သည့်အချိန်တွင် ထိုအရာများ ပျောက်ကွယ်သွားမည်ကို ကျွန်တော်တို့ မသိကြပါ။ ဤအရာအားလုံးကို ဘုရားသခင်က အုပ်စိုးထားပါသည်။ သို့သော် ဘုရားသခင်၏ ဩဇာအာဏာနှင့် အချုပ်အခြာအာဏာကို ကျွန်တော် အမှန်တကယ် မသိခဲ့ပါ၊ ထို့ကြောင့် ကျွန်တော့်၏ ခရမ်းချဉ်သီးများကို ထိုပိုးများကျသည့်အခါ သူ့ကို ပထမဦးစွာ ရှာဖွေပြီး အမှီပြုဖို့ ဘုရားသခင်ရှေ့မှောက်သို့ ကျွန်တော် မလာခဲ့ဘဲ၊ ကျွန်တော့် ကိုယ်ပိုင် နည်းလမ်းများဖြင့် ဖြေရှင်းချက်တစ်ခု ရှာဖို့ ကြိုးစားခဲ့သည်။ ယင်းသည် အချည်းနှီးဖြစ်ခဲ့သော်လည်း၊ ဘုရားသခင်ထံ ကျွန်တော် မလှည့်ခဲ့သေးပါ သို့မဟုတ် သူ့အပေါ် အမှီမပြုခဲ့သေးပါ။ ပိုးသတ်ဆေးများပင် အလုပ်ဖြစ်မနေခဲ့သည်ကို တွေ့ရချိန်တွင် ကျွန်တော် မျှော်လင့်ချက်မဲ့ကာ ကူရာမဲ့ခံစားခဲ့ရသည်။ ဘုရားသခင်၌ ကျွန်တော် ယုံကြည်မှုရှိပြီး၊ သူ့ထံ ဆုတောင်းစကားများ ဆိုခဲ့သော်လည်း၊ ကျွန်တော့် စိတ်နှလုံးထဲတွင် သူ နေရာမရှိခဲ့ပါ။ ထိုပိုးများကို မိမိဘာသာ ရှင်းနိုငမည်ဟု ကျွန်တော် ထင်ခဲ့သည်။ ကျွန်တော် မာနထောင်လွှားကာ မသိနားမလည်လိုက်လေခြင်းပါတကား။ ထို့နောက် ထိုပိုးများ ထွက်ပေါ်လာချိန်နှင့် ထွက်သွားချိန်တို့ကို ဘုရားသခင် ဆုံးဖြတ်သည်ကို ကျွန်တော် နားလည်လိုက်ရသည်။ ယင်းသည် ကျွန်တော်တို့၏ ထိန်းချုပ်မှုတွင် မရှိပါ။ ထိုပိုးကျမှုတွင် ဘုရားသခင်၏ အလိုတော်က မည်သည့်အရာဖြစ်သည်ကို ကျွန်တော် နားမလည်ခဲ့သေးသော်လည်း၊ ကျွန်တော့်အနေဖြင့် အပိုင်းကိုယ်လုပ်ဆောင်ပြီး ပိုးမွှားများကို ဘုရားသခင်ထံ ချန်ထားဖို့သာ လိုအပ်သည်ကို ကျွန်တော် သိခဲ့သည်။ ဘုရားသခင်၏ အစီအစဉ်များကို ကျွန်တော် ကျိုးနွံနာခံရမည်ဖြစ်သည်။ ထိုသိနားလည်မှုက ကျွန်တော့်ကို ငြိမ်သက်ခြင်း ဆောင်ကြဉ်းခဲ့သည်။ သူ စီစဉ်ထားသည့်အရာကို ကျိုးနွံနာခံပြီး တွေ့ကြုံဖို့ လိုလားလျက် ဘုရားသခင်ထံ ကျွန်တော် ဆုတောင်းခဲ့သည်။

နောက်နှစ်ရက်ကြာပြီးသည့်နောက် အခင်းဆီသို့ ကျွန်တော် သွားခဲ့ပြီး၊ ခရမ်းချဉ်သီးပင်များတွင် ပင့်ကူအိမ်များစွာ တွေ့ခဲ့ရသည်။ ထိုအရာအားလုံး မည်သည့်နေရာက လာခဲ့ကြသည်ကို ကျွန်တော် တွေးမိခဲ့သည်။ သာ၍ နီးကပ်စွာ ကျွန်တော် ကြည့်ခဲ့ပြီး၊ ပင့်ကူအိမ်များထဲတွင် ပိုးဖလံသေးသေးလေးများစွာ တွေ့ခဲ့ရကာ ပင့်ကူများက သူတို့ကိုစားချင်မှန်း ကျွန်တော်သတိရသွားသည်။ ပိုးဖလံများမရှိဘဲနှင့်၊ ဥများ တစ်ခုတစ်လေမျှ ရှိမည်မဟုတ်သောကြောင့် ပိုးများ အလိုအလျောက် သာ၍ နည်းပါးသွားမည် ဖြစ်သည်။ လွန်ခဲ့သည့် နှစ်ရက်ကထက် ပိုးမွှားများ များစွာ နည်းပါးသွားခဲ့သည်ကို ကျွန်တော် နားလည်သွားခဲ့သည်။ ဤသည်မှာ ဘုရားသခင်၏ လုပ်ဆောင်ခြင်းဖြစ်သည်၊ ပိုးကောင်များကို စားမည့် ပင့်ကူများအား သူခေါ်လာခဲ့ပြီဖြစ်သည်ကို ကျွန်တော် သိလိုက်သည်။ ကျွန်တော် ဘုရားသခင်ကို အလွန် ကျေးဇူးတင်မိခဲ့သည်။ နောက်ခုနစ်ရက် ရှစ်ရက်ကြာပြီးသည့်နောက်တွင်၊ ထိုပိုးကောင်များက ခရမ်းချဉ်သီးအပင်များ၏ အသီးများ၊ အကိုင်းအခက်များ၊ အပွင့်များနှင့် အရွက်များတွင် မရှိတော့သည်ကို ကျွန်တော်တွေ့လိုက်ရသည်။ ကျွန်တော် အလွန် စိတ်လှုပ်ရှားသွားသည်။ တိုတောင်းသော ရက်အနည်းငယ်တွင်ပင် ပင့်ကူများက ပိုးမွှားများအားလုံးအား စားပစ်မည်ဟု ကျွန်တော် မည်သည့်အခါတွင်မျှ စိတ်မကူးမိခဲ့ဖူးပါ။ ဘုရားသခင်သည် အမှန်တကယ် အနန္တတန်ခိုး ရှိပါသည်။ ကျွန်တော့်မျက်စိဖြင့် မမြင်ခဲ့ရပါက၊ တကယ်ဖြစ်ခဲ့သည်ကို ကျွန်တော် ယုံကြည်ခဲ့မည်မဟုတ်ပါ။ ဘုရားသခင်အတွက် ကျေးဇူးတင်ရှိခြင်းနှင့် ချီးမွမ်းခြင်းတို့ဖြင့် ကျွန်တော် ပြည့်သွားခဲ့သည်။ မယုံကြည်သူများက ဘုရားသခင်၏ အုပ်စိုးမှုနှင့် ဩဇာအာဏာကို နားမလည်ကြပါ။ သူတို့သည် ကပ်ဘေးများကို လေ့လာရန်နှင့် ရှောင်ရှားရန် သိပ္ပံကိုသာ ယုံကြည်ကာ အားထားခဲ့ကြသော်လည်း၊ ထိုအရာများကို ကျွန်တော် အပြည့်အဝ နားမလည်နိုင်ကြပါ။ သူတို့အနေဖြင့် ကပ်ဘေးများ ရင်ဆိုင်ရာတွင် အားထားစရာ မည်သည့်အရာမျှမရှိ၊ ကူရာမဲ့ကြသည်၊ ထို့ကြောင့် သူတို့၏ သီးနှံဖြစ်ထွန်းမှုများက များစွာ ထိခိုက်လေသည်။ သို့သော် ဘုရားသခင်ကို ကျိုးနွံနာခံကာ မှီခိုအားထားဖို့ လိုလားလျက်၊ ကျွန်တော် ဘုရားသခင်ထံသို့ လှည့်ခဲ့ချိန်တွင်၊ သူသည် ပိုးကျခြင်းကို အလွယ်တကူ ဖြေရှင်းရင်း၊ ဤသာမည ပင့်ကူလေးများကို ပိုးကောင်းများအားလုံးအား စားသုံးဖို့ အသုံးပြုခဲ့သည်။ ဘုရားသခင်က အရာရာတိုင်းကို အုပ်စိုးပြီး အရာခပ်သိမ်းကို ရွေ့လျားစေသည်ကို ဤအရာက ကျွန်တော့်ကို တကယ်ပြသခဲ့သည်။ သူသည် အလွန် ဉာဏ်ပညာနှင့် အနန္တတန်ခိုးရှိပါသည်။ ခရမ်းချဉ်သီးများ မှည့်ချိန်ရောက်သည့်အခါ၊ ပိုးကျထားခြင်းကြောင့် ဆိုးရွားသည့် ရိတ်သိမ်းခြင်း ဖြစ်မည်ဟု ကျွန်တော် တွေးခဲ့သော်လည်း၊ အံ့ဩစရာကောင်းစွာ အားရလောက်အောင် သီးနှံအထွက် ထူးထူးကဲကဲများခဲ့ပါသည်။ ဘုရားသခင်သည် အံ့ဩဖွယ် နည်းလမ်းများဖြင့် အမှုပြုပါသည်။ ယင်းမှာ အနန္တတန်ခိုးရှင်ဘုရားသခင်၏ နှုတ်ကပတ်တော်များတွင် ပြောထားသည့်အတိုင်းသာ ဖြစ်သည်- “သူ၏ လုပ်ဆောင်ချက်များသည် နေရာတိုင်းတွင်ရှိ၏၊ သူ၏တန်ခိုးသည် နေရာတိုင်းတွင် ရှိ၏၊ သူ၏ ဉာဏ်ပညာသည် နေရာတိုင်းတွင်ရှိပြီး၊ သူ၏ ဩဇာအာဏာသည် နေရာတိုင်းတွင်ရှိ၏။ ဤနိယာမနှင့် စည်းမျဉ်းအသီးသီးသည် သူ၏ လုပ်ဆောင်ချက်များ၏ ပြယုဂ်ဖြစ်ပြီး အသီးသီးသည် သူ၏ဉာဏ်ပညာနှင့် တန်ခိုးတို့ကို ထုတ်ဖော်ပြသသည်။ အဘယ်သူသည် သူ၏ အချုပ်အခြာအာဏာမှ ကင်းလွတ်နိုင်သနည်း။ ပြီးလျှင် သူ၏ အကြံအစည်များမှ အဘယ်သူသည် မိမိကိုယ်ကိုယ် ထုတ်ပစ်နိုင်သနည်း။ သူ၏အကြည့်အောက်တွင် အရာခပ်သိမ်းတည်ရှိပြီး၊ ထို့အပြင် အရာခပ်သိမ်းသည် သူ၏ အချုပ်အခြာအာဏာ အောက်တွင် အသက်ရှင်လေသည်။ သူ၏ လုပ်ဆောင်ချက်များနှင့် တန်ခိုးတို့က လူသားမျိုးနွယ်အား သူသည် အမှန်တကယ် တည်ရှိပြီး အရာခပ်သိမ်းအပေါ် အချုပ်အခြာအာဏာ စွဲကိုင်သည်ကို အသိအမှတ်ပြုရုံကလွဲ၍ အခြား ရွေးချယ်စရာမရှိဘဲ ဖြစ်ရစ်စေလေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) ဘုရားသခင်၏ ဩဇာအာဏာနှင့် ဉာဏ်ပညာသည် နေရာတိုင်း၌ ရှိသည်ကို ဤအရာမှတစ်ဆင့် ကျွန်တော်တကယ် ကြုံတွေ့ခဲ့ရသည်။ ရာသီဥတု၊ နေနှင့် မိုးများကို ဘုရားသခင် အုပ်စိုးပြီး၊ ထိုအတူ အင်းဆက်ပိုးမွှားမျိုးစုံကိုလည်း အုပ်စိုးပါသည်။ မည်သည့် ဖန်ဆင်းခံသတ္တဝါကမျှ ထိုအရာတစ်ခုကိုမျှ မထိန်းချုပ်နိုင်ပါ။ ဘုရားသခင်၏ ဖန်ဆင်းခြင်းနှင့် အရာခပ်သိမ်းကို စီမံခန့်ခွဲခြင်းထဲက အသေးစိတ် အချက်အလက်တိုင်းတွင်၊ ဘုရားသခင်၏ အတုမရှိသော ဩဇာအာဏာကို ကျွန်တော်တို့ တကယ်မြင်နိုင်ပါသည်။ သူသည် အလွန်ဉာဏ်ပညာရှိကာ အနန္တတန်ခိုးနှင့် ပြည့်စုံပါသည်။ အနာဂတ်တွင် မည်သည့်အရာဖြစ်ပါစေ ဘုရားသခင်ပေါ် ကျွန်တော် အားကိုးရမည်ဖြစ်ပြီး သူ၏ လုပ်ဆောင်ချက်များကို နားလည်ဖို့ ပိုကောင်းသည်ဟု ကျွန်မ မိမိဘာသာ တွေးမိခဲ့သည်။

နှစ်လကြာပြီးနောက် ကျွန်တော်တို့ ကြက်မောက်ပန်းပင်တစ်သုတ် စိုက်ခဲ့ပြီး၊ နောက်နှစ်ပတ်ကြာသည့်နောက်တွင် စိုက်ခင်းက စိမ်းစိမ်းစိုစိုဖြစ်လာခဲ့သည်။ ကောင်းကောင်း ရိတ်သိမ်းရမည်ဟု ကျွန်တော် တွက်ဆမိခဲ့သည်။ သို့သော် တစ်မနက်တွင်၊ ကျွန်တော့်အမျိုးသမီးက အပင်များပေါ်တွင် ပိုးဖလံ ပိုးလောက်လမ်းများရှိသည်ဟု ပြောခဲ့ပြီး၊ ထိုအရာကို ဖြေရှင်းဖို့ ကျွန်တော့်ကို တောင်းဆိုခဲ့သည်။ ဤအရာကို ကြားရခြင်းက ကျွန်တော့်ကို ထိတ်လန့်စေခဲ့သည်။ ထိုပိုးလောက်လမ်းများက တကယ်ကို ဖျတ်လတ်ပြီး လက်ဖြင့် ဖမ်းရခက်ကာ အလျင်အမြန် မျိုးပွားလေသည်။ သူတို့က တစ်ရက် နှစ်ရက်အတွင်းတွင်ပင် အကောင်ကြီးသွားသည်။ ထိုအကောင်များသည် ယခင်က ကျွန်တော်တို့ စိုက်ခဲ့ပြီးဖြစ်သည့် ဖရဲသီးအချို့အပေါ် ပေါက်ဖွားလာကြပြီး၊ နည်းလမ်းများစွာ ကျွန်တော် စမ်းကြည့်ခဲ့သော်လည်း မည်သည့်အရာမျှ အလုပ်မဖြစ်ခဲ့ပါ။ ထိုအကောင်များက ကျွန်တော်တို့၏ အသီးအနှံများကို နှစ်ရက်လောက်အတွင်းတွင်ပင် အကုန်စားသွားပြီး ကျွန်တော်တို့၏ ရှင်သန်နေသည့် ပျိုးဥယျာဉ်က မြေရိုင်းတစ်ခု ဖြစ်သွားခဲ့သည်။ ကျွန်တော်တို့၏ ကြက်မောက်ပန်းပင်များအားလုံး နှစ်ရက်အတွင် စားသွားမည်လားဟု တွေးရင်း၊ ကျွန်တော်နည်းနည်းစိတ်ပူလာခဲ့သည်။ မည်သည့်အရာ လုပ်ဆောင်ရမည်ကို ကျွန်တော် မသိခဲ့ပါ။ ဘုရားသခင်ကို ကျွန်တော် အလျင်အမြန်ဆုတောင်းခဲ့ပြီး၊ သူ၏ အလိုတော်ကိုနားလည်ဖို့ ကျွန်တော့်ကို လမ်းပြရန် တောင်းလျှောက်ခဲ့သည်။

နောက်ပိုင်းတွင် ဘုရားသခင်၏ နှုတ်ကပတ်တော်များ၌ ဤအရာကို ကျွန်တော် ဖတ်ခဲ့ရသည်- “ယောဘသည် ဘုရားသခင်ကို မမြင်နိုင်စဉ်တွင် သို့မဟုတ် ဘုရားသခင်၏ စကားများကို မကြားနိုင်စဉ်တွင် ဤအရာများကို ပိုင်ဆိုင်ပြီး လိုက်စားခဲ့သည်။ သူသည် ဘုရားသခင်ကို တစ်ကြိမ်တစ်ခါမျှ မမြင်ခဲ့ဖူးသော်လည်း၊ အရာခပ်သိမ်းအပေါ် ဘုရားသခင် အုပ်စိုးသော နည်းလမ်းများကို သူသိလာခဲ့ပြီးဖြစ်ကာ ထိုသို့ ဘုရားသခင်ပြုသော ဉာဏ်ပညာကို နားလည်ခဲ့သည်။ ယောဘသည် ဘုရားသခင် ပြောဆိုသော စကားများကို တစ်ကြိမ်တစ်ခါမျှ မကြားခဲ့ဖူးသော်လည်း၊ သူသည် လူကို ဆုချီးမြှင့်ခြင်းနှင့် လူသားထံမှ ယူဆောင်သွားခြင်း လုပ်ဆောင်ချက် အားလုံးက ဘုရားသခင်ထံမှ လာသည်ကို သိခဲ့သည်။ သူ၏ အသက်တာ နှစ်များမှာ အခြားသော မည်သည့် သာမန်လူမဆို၏ နှစ်များနှင့် မကွာခြားခဲ့သော်လည်း၊ သူ၏ အသက်တာ သာမည ဖြစ်ခြင်းကို အရာခပ်သိမ်းအပေါ် ဘုရားသခင်၏ အချုပ်အခြာ အာဏာနှင့် ပတ်သက်သည့် သူ၏အသိပညာကို ထိခိုက်ဖို့ သို့မဟုတ် ဘုရားသခင်ကို ကြောက်ရွံ့ခြင်းနှင့် မကောင်းမှုကို ရှောင်ကြဉ်ခြင်း လမ်းခရီးနောက် သူ၏လိုက်လျှောက်ခြင်းအပေါ် ထိခိုက်စေရန် သူအခွင့်မပေးခဲ့ပေ။ သူ၏အမြင်တွင်၊ အရာခပ်သိမ်း၏ နိယာမများသည် ဘုရားသခင်၏ လုပ်ဆောင်ချက်များဖြင့် ပြည့်လျက်ရှိပြီး၊ ဘုရားသခင်၏ အချုပ်အခြာအာဏာကို လူတစ်ဦး အသက်တာ၏ မည်သည့် အစိတ်အပိုင်း၌မဆို မြင်၍ရနိုင်ခဲ့သည်။ သူသည် ဘုရားသခင်ကို မြင်ခဲ့ဖူးခြင်း မရှိသော်လည်း၊ ဘုရားသခင်၏ လုပ်ဆောင်ချက်များသည် နေရာတကာ၌ ရှိသည်ကို သူသဘောပေါက်နိုင်ခဲ့ပြီး၊ ကမ္ဘာမြေကြီးပေါ်၌ သူ၏ သာမည အချိန်ကာလအတောအတွင်း၊ သူ၏ အသက်တာ၏ နေရာတိုင်းတွင် ဘုရားသခင်၏ သာမန်ထက် လွန်ကဲပြီး အံ့သြဖွယ်ကောင်းသော လုပ်ဆောင်ချက်များကို သူ မြင်နိုင်ခဲ့သကဲ့သို့ သဘောပေါက်နိုင်ခဲ့ပြီး၊ ဘုရားသခင်၏ အံ့သြဖွယ်ကောင်းသော အစီအစဉ်များကို မြင်နိုင်ခဲ့သည်။ ဘုရားသခင်၏ ကွယ်ဝှက်ခြင်းနှင့် နှုတ်ဆိတ်ခြင်းသည် ဘုရားသခင်၏ လုပ်ဆောင်ချက်များအပေါ် ယောဘ၏ နားလည်သဘောပေါက်ခြင်းအား မတားဆီးခဲ့သကဲ့သို့၊ ယင်းတို့သည် အရာခပ်သိမ်းအပေါ် ဘုရားသခင်၏ အချုပ်အခြာအာဏာနှင့် သက်ဆိုင်သည့် သူ၏ အသိပညာကို မထိခိုက်ခဲ့ပေ။ သူ၏ နေ့စဉ် အသက်တာ ကာလတစ်လျှောက်လုံးတွင် သူ၏ ဘဝသည် ခပ်သိမ်းသောအရာတို့၏ အလယ်၌ ကွယ်ဝှက်နေသော ဘုရားသခင်၏ အချုပ်အခြာအာဏာနှင့် အစီအစဉ်များကို သဘောပေါက်မိခြင်း ဖြစ်ခဲ့ပေသည်။ သူ၏ နေ့စဉ် အသက်တာထဲတွင် အရာခပ်သိမ်း အလယ်၌ နှုတ်ဆိတ်နေသော်လည်း၊ အရာခပ်သိမ်း၏ ဥပဒေသများကို စိုးမိုးခြင်းဖြင့် သူ၏ စိတ်နှလုံး သဘောထားနှင့် သူ၏ နှုတ်ကပတ်တော်များကို ဖော်ပြသော ဘုရားသခင်၏ စိတ်နှလုံး သဘောထားနှင့် ဘုရားသခင်၏ နှုတ်ကပတ်တော်များကိုလည်း ကြားပြီး နားလည်ခဲ့သည်။ ထိုအခါတွင် အကယ်၍ လူတို့သည် ယောဘကဲ့သို့ အလားတူ လူ့သဘာဝနှင့် လိုက်စားမှုရှိပါက၊ ယောဘကဲ့သို့ အလားတူ သဘောပေါက်ခြင်းနှင့် အသိပညာကို ရရှိနိုင်ပြီး၊ အရာခပ်သိမ်းအပေါ် ဘုရားသခင်၏ အချုပ်အခြာ အာဏာနှင့်သက်ဆိုင်သည့် အလားတူ သိနားလည်မှုနှင့် အသိပညာတို့ကို ယောဘကဲ့သို့ ရရှိနိုင်သည်ကို သင်တို့ မြင်ရပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ယောဘသည် သူ၏ နေ့စဉ်အသက်တာ၌ ဘုရားသခင်၏ ဩဇာအာဏာကိုနားလည်ခြင်း၊ ဘုရားသခင်၏ အုပ်စိုးမှခြင်းနှင့် အနန္တတန်ခိုးတို့ကို တွေ့ကြုံခံစားခြင်းအပေါ် အာရုံစိုက်ခဲ့သည်ကို ဘုရားသခင်၏ နှုတ်ပကတ်တော်များတွင် ကျွန်တော် တွေ့ခဲ့ရသည်။ ဤအရာမှတစ်ဆင့် အရာရာ ဘုရားသခင်ထံမှလာပြီး အရာခပ်သိမ်းနှင့် လူသားမျိုးနွယ်၏ ကံကြမ္မာကို ဘုရားသခင်အုပ်စိုးကာ ထိန်းချုပ်သည်ကို သူတွေ့ခဲ့ရသည်။ ဘုရားသခင်၏ ကောင်းချီးမင်္ဂလာများနှင့် အုပ်စိုးမှုတို့ကြောင့် ထိုကြွယ်ဝချမ်းသာမှုအားလုံး သူ ရှိခဲ့ပြီး၊ သူ၏ ကိုယ်ပိုင် အလုပ်ကြိုးစားမှုမှ လာခဲ့ခြင်းမဟုတ်သည်ကို ယောဘက သံသယမရှိဘဲ သိခဲ့သည်။ သူ၏ ကြွယ်ဝချမ်းသာမှု ယူဆောင်သွားခြင်းခံခဲ့ရချိန်တွင်၊ ယင်းမှာ ဘုရားသခင်၏ ခွင့်ပြုချက်နှင့် လုံးဝ ဖြစ်ခဲ့သည်ကိုလည်း သူယုံကြည်ခဲ့သည်။ ပေးထားသည့်အရာနှင့် ယူဆောင်သွားခြင်းခံရသည့်အရာတို့ကို ဘုရားသခင် အုပ်စိုးပြီး ဆုံးဖြတ်ပါသည်။ ယင်းမှာ သူသည် စောဒကမတက်ခဲ့ဘဲ ဘုရားသခင်ကို ချီးမွမ်းခဲ့သည့် အကြောင်းရင်း ဖြစ်သည်။ သို့သော် ခက်ခဲသည့် အရာတစ်ခုခု သို့မဟုတ် ကျွန်တော် မနှစ်သက်ခဲ့သည့်အရာတစ်ခုခု ဖြစ်ပျက်ခဲ့ချိန်တွင်၊ ထိုအရာကို ကျွန်တော် လက်ခံကာ ဘုရားသခင်ကို ကျိုးနွံမနာခံနိုင်ခဲ့ပါ။ ဘုရားသခင်သည် ကျွန်တော့်နှလုံးသားထဲတွင် နေရာမရှိခဲ့သကဲ့သို့ ကျွန်တော် ယုံကြည်ခြင်း ကင်းမဲ့နေခဲ့သည်ကို ကျွန်တော် မြင်ခဲ့ရသည်။ ဤအတွေးက ကျွန်တော့်ကို အရှက်ရစေရစ်ခဲ့ပြီး၊ ဘုရားသခင်က ဤအရာအားလုံး ဖြစ်ပျက်ခွင့်ပြုနေခဲ့သည်ကို ကျွန်တော် နားလည်ခဲ့သည်။ ဘုရားသခင်သည် သူ၏ အနန္တတန်ခိုးနှင့် အုပ်စိုးမှုတို့ကို ကျွန်တော့်အား သိစေချင်ခဲ့ပြီး ကျွန်တော့်၏ နေ့စဉ်အသက်တာတွင် သူ့ကို အမှန်တကယ် ကျိုးနွံနာခံစေချင်ခဲ့သည်။ ပိုးမွှားများကို ကျွန်တော်တို့ ရှင်းနိုင်ခြင်းရှိမရှိနှင့် ကြက်မောက်ပန်းပင်များ ကောင်းကောင်း ဖြစ်ထွန်းခြင်း ရှိမရှိဆိုသည်တို့မှာ ဘုရားသခင်၏ လက်ထဲတွင်သာ ရှိသည်။ “စိုက်ပျိုးထွန်ယက်မှုက လူသားနဲ့ဆိုင်ပြီး သီးပွင့်မှုကတော့ ကောင်းကင်ဘုံနဲ့ဆိုင်ပါတယ်။” ဟူသည့် ဆိုးရိုးစကားဟောင်းကဲ့သို့သာ ဖြစ်သည်။ ကျွန်တော့်အနေဖြင့် အမှုအရာများအား သူတို့ဘာသာသူတို့ ဖြစ်ခွင့်ပေးသင့်သည်၊ ဘုရားသခင်၏ အလိုတော်ကို ရှာဖွေဖို့နှင့် သူ၏ စီမံခန့်ခွဲမှုများကို ကျိုးနွံနာခံဖို့ သင်ယူသင့်သည်ကို ကျွန်တော် သိခဲ့သည်။ ထိုသို့ တွေးရာတွင် ကျွန်တော် များစွာ စိတ်သက်သာရာရခဲ့ပြီး၊ ဘုရားသခင်ထံ၊ “အဖဘုရားသခင် အရှင့်ရဲ့လက်ထဲမှာ ကြက်မောက်ပန်းပင်တွေအများကြီးဖြစ်ထွန်းမယ်လို့ ကျွန်တော်ယုံကြည်ပါတယ် ကျွန်တော့်ရဲ့ အစီအစဉ်တွေ၊ စိုးရိမ်မှုတွေကို လွှတ်ချလိုက်ပါတော့မယ်။ ဒီပတ်ဝန်းကျင်မှာ အရှင့်ရဲ့နှုတ်ကပတ်တော်တွေကို ကြုံတွေ့ခံစားပြီး အရှင့်ကိုနာခံပါ့မယ်”ဟု တိတ်ဆိတ်စွာ ဆုတောင်းခဲ့သည်။ ထို့နောက်တွင် ပိုးလောက်လမ်းများကို ရှင်းဖို့ ကိစ္စအချို့ကို ကျွန်တော်တို့ စမ်းလုပ်ကြည့်ခဲ့သော်လည်း မည်သည့်အရာမျှ အလုပ်မဖြစ်ခဲ့ပါ။ သို့သော် ကျွန်တော် စိတ်ငြိမ်ခဲ့သည်။ ထိုအရာက ဘုရားသခင်၏ လက်ထဲတွင်သာ ရှိပြီး၊ ကောင်းမွန်သော ရိတ်သိမ်းခြင်းတစ်ခု ကျွန်တော်တို့ မရခဲ့လျင်ပင်၊ ယင်းမှာ ဘုရားသခင်၏ အလိုတော် ဖြစ်မည်ကို ကျွန်တော် သိခဲ့သည်။ သူ စီစဉ်ထားခဲ့ပြီးသည့်အရာကို ကျွန်တော် ကျိုးနွံနာခံခဲ့သည်။ နှစ်ရက်ကြာပြီးသည့်နောက် ကျွန်တော် ဟင်းသီးဟင်းရွက် စိုက်ခင်းထဲ သွားကြည့်ရာတွင် စာကလေးအုပ်များက ကြက်မောက်ပန်းပင်များပေါ်က ပိုးကောင်များ စားနေကြသည်ကို တွေ့ခဲ့ရသည်။ ဘုရားသခင်က ကျွန်တော့်အတွက် နောက်ထပ် လမ်းကြောင်းတစ်ခု တစ်ဖန် ဖွင့်ပေးနေခဲ့ပြီး၊ ကျွန်တော် မိမိဘာသာ မဖြေရှင်းနိုင်ခဲ့သည့် ပြဿနာကို ဖြေးရှင်းပေးနေသည်ကို မြင်ရသည်တွင် ကျွန်တော် အံ့အားသင့်သွားခဲ့ရသည်။ ဘုရားသခင်ကို ကျွန်တော် အလွန်ကျေးဇူးတင်မိပါသည်။ နောက်ထပ် နှစ်ရက်ကြာပြီးနောက်တွင်၊ ပိုးလောက်လမ်းများအားလုံးကို စာကလေးများက အကုန်စားခဲ့ကြပြီး ဖြစ်သည်။ ကျွန်တော်တို့ အရမ်းပျော်ပြီး ဘုရားသခင်ကို ထပ်ခါထပ်ခါ ကျေးဇူးတင်ကာ ချီးမွမ်းခဲ့ကြသည်။ ဘုရားသခင်သည် အမှန်တကယ် အနန္တတန်ခိုး ရှိပါသည်။ 

နောက်ပိုင်းတွင်၊ ဘုရားသခင်၏ နှုတ်ကပတ်တော်များထဲ၌ ဤအရာကို ကျွန်တော် ဖတ်ခဲ့ရသည်- “ဘုရားသခင်သည် အရာခပ်သိမ်းကို ဖန်ဆင်းခဲ့ချိန်တွင် ယင်းတို့ကို ဟန်ချက်ညီစေရန်၊ တောင်များနှင့် အင်းအိုင်များ၊ အပင်များနှင့် တိရစ္ဆာန်မျိုးစုံ၊ ငှက်များနှင့် ပိုးမွှားများ၏ အသက်ရှင်သန်မှု အခြေအနေများကို ဟန်ချက်ညီစေရန် နည်းစနစ် မျိုးစုံကို အသုံးပြုခဲ့သည်။ သူ၏ ရည်မှန်းချက် ပန်းတိုင်မှာ သူထူထောင်ခဲ့သည့် နိယာမများအောက်တွင် သက်ရှိသတ္တဝါ မျိုးစုံကို ရှင်သန်နေထိုင်ပြီး ပွားများခွင့်ပေးရန် ဖြစ်သည်။ ဖန်ဆင်းခြင်း အရာများထဲမှ မည်သည့်အရာမျှ ဤနိယာမများ၏ အပြင်ဘက်သို့ သွား၍ မရနိုင်သကဲ့သို့၊ ဤနိယာမများကို ချိုးဖောက်၍ မရနိုင်ပေ။ ဤအခြေခံ ပတ်ဝန်းကျင် အမျိုးအစား အတွင်းတွင်သာ လူသားများသည် မျိုးဆက် တစ်ဆက်ပြီးတစ်ဆက် ဘေးကင်းစွာနှင့် ပွားများစွာ ရှင်သန်နိုင်ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၉)) ဘုရားသခင်က အရာခပ်သိမ်းကို ဖန်ဆင်းခဲ့ချိန်တွင်၊ ဘုရားသခင် ဆုံးဖြတ်ထားပြီးဖြစ်သည့်အတိုင်း အချင်းချင်း ထောက်ပံ့ပေးရင်းနှင့် ထိန်းချုပ်ရင်း၊ သူ၏ အုပ်စိုးမှုအောက်တွင် သက်ရှိအရာတိုင်းက အလွန်စနစ်ကျသော နည်းလမ်းတစ်ခုဖြင့် ရှင်သန်ကာ မျိုးပွားကြဖို့အလို့ငှာ ဘုရားသခင်သည် သူတို့၏ ရှင်သန်နေထိုင်မှု အခြေအနေများကို နည်းလမ်းမျိုးစုံဖြင့် ဟန်ချက်ညီစေခဲ့သည်ကို ဘုရားသခင်၏ နှုတ်ကပတ်တော်များမှ ကျွန်တော် သိခဲ့ရသည်။ ဘုရားသခင် ပြုလုပ်ထားပြီးဖြစ်သည့် ဤစည်းမျဉ်းများကို မည်သည့်အရာကမျှ ဆန့်ကျင်၍မရနိုင်ပါ။ ဘုရားသခင်သည် ကျွန်တော်တို့၏ ရှင်သန်သည့် ပတ်ဝန်းကျင်ကို ကာကွယ်ရန်နှင့် တည်ငြိမ်မှု ပေးဖို့ ဂေဟစနစ်ဆိုင်ရာ ဟန်ချက်ညီမျှမှုအတွက် တိရိစ္ဆာန်များ၊ အပင်များနှင့် ပိုးမွှားများအားလုံးကို ဖန်ဆင်းခဲ့သည်။ ဘုရားသခင်၏ ဤအစီအမံများမရှိဘဲနှင့်၊ သူချမှတ်သည့် စည်းမျဉ်းများမရှိဘဲနှင့်၊ တိရိစ္ဆာန်များနှင့် အင်းဆက်များသည် ပရမ်းပတာအခြေအနေသို့ ကျဆင်းသွားမည်ဖြစ်ပြီး၊ ယင်းက ကျွန်တော်တို့၏ ဘဝများကို ပရမ်းပတာအခြေအနေထဲသို့ လွင့်စဉ်သွားစေမည်ဖြစ်သည်။ ကျွန်တော်တို့ ရှင်သန်နိုင်မည် မဟုတ်ပါ။ ဘုရားသခင်၏ ဆင်ခြင်သုံးသပ်မှုများသည် စေ့စပ်သေချာလှပါတယ်။ အရာခပ်သိမ်းက သူ၏ ကြီးမြတ်သော တန်ခိုး၊ ဉာဏ်ပညာ၊ အံ့ဩဖွယ်ကောင်းမှုများနှင့် လူသားမျိုးနွယ်အတွက် သူ၏ ချစ်ခြင်းမေတ္တာကို သာ၍ပင် ထုတ်ဖော်ပြပါသည်။ ကျွန်တော်တို့မြင်ခဲ့ရသည့်အတိုင်း၊ ကျွန်တော်တို့၏ သီးနှံများအပေါ်ကျခဲ့သည့် ပိုးမွှားများအဖို့ ဖြေရှင်းချက် မရှိခဲ့သော်လည်း၊ ဘုရားသခင်က ထိုပိုးမွှားများကို စားဖို့ စာကလေးများနှင့် ပင့်ကူများကို အသုံးပြုခဲ့သောကြောင့် ကျွန်တော်တို့အတွက် ဘုရားသခင် ထောက်ပံ့ပေးသည့် အစားအစာများကို ကျွန်တော်တို့ မွေ့လျော်ခံစားနိုင်ခဲ့ကြသည်။ ဘုရားသခင်အားဖြင့် ဖန်ဆင်းထားသည့် အရာရာတိုင်းတွင် ရည်ရွယ်ချက်များရှိပါသည်၊ သာမည ပင့်ကူများနှင့် စာကလေးများပင် မိမိတို့၏ ကိုယ်ပိုင် စေခိုင်းချက် ရှိကြသည်။ ဘုရားသခင်သည် ပတ်ဝန်းကျင်ကို ဟန်ချက်ညီစေဖို့ သူတို့ကို အသုံးပြုခဲ့သည်။ ဘုရားသခင်သည် အရာခပ်သိမ်းကို အပြန်အလှန်ဆက်နွယ်နေစေသည်။ ယင်းမှာ ကျွန်တော်တို့ သာ၍ ကောင်းစွာ အသက်ရှင်နိုင်ကြဖို့သာ ဖြစ်သည်။ နောက်ပိုင်းတွင်၊ ကျွန်တော်တို့စိုက်ခဲ့သည် အခြားဟင်းသီးဟင်းရွက်များပေါ်တွင် ပိုးအမည်းရောင်လေးများနှင့် ပိုးနံကောင်လေးများပေါ်လာခဲ့သည်။ ဘုရားသခင်ထံ ကျွန်တော် ဆုတောင်းခဲ့ပြီးနောက်၊ ထိုပိုးကောင်များ၏ သဘာဝရန်သူဖြစ်သည့် ဖားပြုပ်ကိုသွားစဉ်းစားမိခဲ့သည်။ စိုက်ခင်းထဲသို့ ဖားပြုပ်ငါးကောင်ကို ကျွန်တော်တို့ လွှတ်ပေးခဲ့ပြီး၊ နှစ်လအတွင်းတွင်ပင် အကောင်သုံးဆယ်အဖြစ်သို့ တိုးပွားခဲ့ကြသည်။ ပိုးကောင်များ နည်းသထက် နည်းသွားပြီး ကျွန်တော်တို့ သီးနှံအထွက် ကောင်းခဲ့သည်။ ဤအရာအတွက် ဘုရားသခင်ကို ကျွန်တော် အလွန် ကျေးဇူးတင်မိပါသည်။ ဘုရားသခင်၏ နှုတ်ကပတ်တော်များကို ကျွန်တော် စဉ်းစားမိခဲ့သည်- “‘ဘုရားသခင်၏ သြဇာအာဏာ’ ဆိုသည့် စကားရပ်သည် ဉာဏ်မမှီနိုင်ဟု ထင်ရသော်လည်း ဘုရားသခင်၏ သြဇာအာဏာသည် စိတ်ကူးသက်သက် လုံးဝ မဟုတ်ပေ။ ဘုရားသခင်သည် နေ့စဉ် သူ့ကိုဦးဆောင်ပေးလျက် လူသားဘဝ၏ မိနစ်တိုင်းတွင် သူနှင့်အတူရှိနေ၏။ ထို့အတွက်ကြောင့် တကယ့် ဘဝတွင် လူတိုင်းသည် ဘုရားသခင့် သြဇာအာဏာ၏ လက်ဆုပ်လက်ကိုင် ပြ၍အရနိုင်ဆုံးသော လက္ခဏာသွင်ပြင်ကို သေချာပေါက် မြင်ပြီး တွေ့ကြုံရပေလိမ့်မည်။ ဤလက်ဆုပ်လက်ကိုင် ပြ၍ရနိုင်သော လက္ခဏာသွင်ပြင်သည် ဘုရားသခင်၏ သြဇာအာဏာ အမှန်တကယ် တည်ရှိကြောင်း လုံလောက်သည့် သက်သေဖြစ်ပြီး၊ ဘုရားသခင်က ထိုသို့သော သြဇာအာဏာအား ပိုင်ဆိုင်သည်ကို အပြည့်အဝ သိမြင်ပြီး နားလည်သဘောပေါက်ခွင့်ပေးလေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားသခင်၏ ဩဇာအာဏာကိုနားလည်ဖို့ ကြီးမားသော အဖြစ်အပျက်များကို ကျွန်တော် ဖြတ်သန်းရမည်ဟု ထင်လေ့ရှိခဲ့သည်၊ ထို့ကြောင့် နေ့စဉ်ဘဝထဲက သေးငယ်သည့် ကိစ္စရပ်များမှတစ်ဆင့် ထိုအရာကို တွေ့ကြုံခြင်းအား ကျွန်တော် အာရုံမစိုက်မိခဲ့ပါ။ ထို့နောက်တွင်၊ ဘုရားသခင်၏ ဩဇာအာဏာမှာ ကျွန်တော် တွေးခဲ့သလောက် နားလည်ရန် မခက်သကဲ့သို့၊ သူ၏ ဩဇာအာဏာနှင့် တန်ခိုးသည် အမြဲထင်ရှားပေါ်လွင်ကာ ထိုအရာများက ကျွန်တော်တို့၏ နေ့စဉ်ဘဝများ၌ ကျွန်တော်တို့နှင့်အတူ ရှိနေသည်ကို တွေ့မြင်ခဲ့ရသည်။ ထိုအရာက သေးသည့်အရာတစ်ခုခုဖြစ်စေ ကြီးသည့်အရာတစ်ခုခုဖြစ်စေ ဘုရားသခင်၏ နှုတ်ကပတ်တော်များကို ကြုံတွေ့ခြင်းအပေါ် ကျွန်တော်တို့ အာရုံစိုက်ထားသရွေ့ သူ၏ ဩဇာအာဏာကို ကျွန်တော်တို့ မြင်ရလိမ့်မည် ဖြစ်သည်။

ထိုပိုးကျခြင်းဖြင့် ကျွန်တော် ရင်ဆိုင်ခဲ့ရသည့် လအနည်းငယ်အတောအတွင်းတွင်၊ အစ၌ ကျွန်တော့်၏ အတွေ့အကြုံနှင့် သိပ္ပံဗဟုသုတအပေါ် မှီခိုရန်သာ ကျွန်တော် သိခဲ့သော်လည်း၊ ယင်းက ဘာမျှ မထူးခြားခဲ့ပါ။ ဘုရားသခင်၏ နှုတ်ကပတ်တော်များကို ကျွန်တော် ကျိုးနွံနာခံပြီး တွေ့ကြုံခံစားခဲ့ချိန်တွင်၊ သူ၏ လုပ်ဆောင်ချက်များကို မြင်တွေ့ခဲ့ရပြီး၊ ဘုရားသခင်၏ ဩဇာအာဏာနှင့် အချုပ်အခြာအာဏာတို့နှင့် သက်ဆိုင်သော လက်တွေ့ကျသည့် သိနားလည်မှုတစ်ခုကို ကျွန်တော် ရရှိခဲ့သည်။ ဘုရားသခင်၌ ကျွန်တော့်၏ ယုံကြည်ခြင်းလည်း တိုးပွားခဲ့သည်။ ဘုရားသခင်၏ ကျေးဇူးတော်ကို ချီးမွမ်းပါသည်။


၉။ ယုံကြည်ခြင်းမှာ ဘုရားသခင်အပေါ် မှီခိုအားကိုးခြင်းကို ဆိုလိုသည်

ချန်ချန် အီတလီနိုင်ငံ

အနန္တတန်ခိုးရှင် ဘုရားသခင် ပြောသည်မှာ- “သင်၏ယုံကြည်ခြင်းအတွင်း၌သာ ဘုရားသခင်ကို သင်မြင်တွေ့နိုင်မည် ဖြစ်ပြီး သင်၌ ယုံကြည်ခြင်းရှိသည့်အခါ၊ ဘုရားသခင်သည် သင့်ကို စုံလင်စေမည်ဖြစ်သည်။ ယုံကြည်ခြင်းမရှိလျှင် သူက ဤအရာကို လုပ်မပေးနိုင်ပါ။ ဘုရားသခင်သည် သင်ရယူရန်မျှော်လင့်သည့် မည်သည့်အရာကိုမဆို သင့်အပေါ် အပ်နှင်းလိမ့်မည်။ အကယ်၍ သင်၌ ယုံကြည်ခြင်းမရှိပါက သင်သည် စုံလင်အောင်ပြုခြင်း မခံရနိုင်သည့်အပြင် ဘုရားသခင်၏အနန္တတန်ခိုးကို မဆိုထားဘိ၊ သူ၏လုပ်ရပ်များကို သင်မြင်နိုင်စွမ်း ရှိမည်မဟုတ်ပါ။ သင်၌ ယုံကြည်ခြင်းရှိသဖြင့် သူ၏လုပ်ရပ်များကို သင်၏ လက်တွေ့အတွေ့အကြုံထဲတွင် သင်မြင်တွေ့ရမည်ဖြစ်သည့်အခါ၊ ဘုရားသခင်သည် သင့်ထံပေါ်လာကာ သင့်ကို ဉာဏ်အလင်းရစေပြီး အတွင်းမှနေ၍ လမ်းပြပေးမည်။ ထိုယုံကြည်ခြင်းမရှိဘဲ ဘုရားသခင်သည် ထိုအရာကို ပြုနိုင်မည်မဟုတ်ပါ။ အကယ်၍ သင်သည် ဘုရားသခင်၌ မျှော်လင့်ချက်ပျောက်ဆုံးသွားပါက သူ၏အမှုကို သင် မည်ကဲ့သို့ တွေ့ကြုံနိုင်မည်နည်း။ ထို့ကြောင့် သင်၌ ယုံကြည်ခြင်းရှိပြီး ဘုရားသခင်အပေါ် သံသယများ မသိုထားသည့်အခါမှသာ၊ သူမည်သည့်အရာပြုသည်ဖြစ်စေ သူ့အပေါ် သင် စစ်မှန်သော ယုံကြည်ခြင်း ရှိသည့်အခါမှသာ သူသည် သင်၏ အတွေ့အကြုံများမှတစ်ဆင့် သင့်ကို ဉာဏ်အလင်းပေးပြီး ဖွင့်ပြမည်ဖြစ်ပြီး၊ ထိုမှသာ သင်သည် သူ၏လုပ်ရပ်များကို မြင်နိုင်မည်ဖြစ်သည်။ ထိုအရာများ အားလုံးကို ယုံကြည်ခြင်းအားဖြင့်သာ ရရှိတတ်သည်။ ယုံကြည်ခြင်းသည် စစ်ဆေးခြင်းအားဖြင့်သာ လာပြီး၊ စစ်ဆေးခြင်းမရှိဘဲနှင့် ယုံကြည်ခြင်း မတိုးပွားနိုင်ပေ။ ‘ယုံကြည်ခြင်း’ ဟူသည့် ဤစကားလုံးက မည်သည်ကို ရည်ညွှန်းသနည်း။ ယုံကြည်ခြင်းဆိုသည်မှာ တစ်စုံတစ်ရာကို လူသားတို့ မမြင်နိုင် သို့မဟုတ် မထိတွေ့နိုင်သည့် အခါတွင်လည်းကောင်း၊ ဘုရားသခင်၏ အမှုက လူသား၏ အယူအဆများနှင့် မကိုက်ညီသည့် အခါတွင်လည်းကောင်း၊ ၎င်းကို လူသားတို့ လက်လှမ်းမမီသည့် အခါတွင်လည်းကောင်း သူတို့၌ရှိသင့်သော စစ်မှန်သည့် ယုံကြည်ချက်နှင့် ရိုးသားမှန်ကန်သည့် စိတ်နှလုံးပင်ဖြစ်သည်။ ဤသည်မှာ ငါပြောပြသော ယုံကြည်ခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဘုရားသခင်၌ စစ်မှန်သော ယုံကြည်ခြင်းရှိခြင်းမှာ အလွန်အရေးပါသည်ကို ဘုရားသခင်၏ နှုတ်ကပတ်တော်များက ကျွန်မတို့ကို ပြောပြပါသည်။ မည်သည့်စမ်းသပ်မှုမျိုး ကျွန်တော်တို့ ကြုံရသည်ဖြစ်စေ၊ ကျွန်မတို့၏ အခက်အခဲများ မည်မျှ ကြီးမားသည်ဖြစ်စေ၊ ဘုရားသခင်က အယောက်တိုင်းအား သူ၏ နှုတ်ကပတ်တော်များကို ယုံကြည်စေချင်ပြီး သူ၌ ယုံကြည်ခြင်း ရှိစေချင်သည်၊ ဘုရားသခင်အပေါ် အမှန်တကယ် မှီခိုအားကိုးပြီး သူနှင့်အတူ ပူးပေါင်းလုပ်ဆောင်စေချင်သည်။ ယင်းမှာ ဘုရားသခင်၏ အနန္တတန်ခိုးရှိသော အုပ်စိုးမှုနှင့် သူ၏ လုပ်ဆောင်မှုများကို အတွေ့အကြုံမှတစ်ဆင့် သက်သေခံနိုင်ဖို့ တစ်ခုတည်းသော နည်းလမ်းဖြစ်သည်။ ဘုရားသခင်၏ လမ်းပြမှုကြောင့်၊ ဤအရာကို ကျွန်မ ကိုယ်တိုင်ကိုယ်ကျ အနည်းငယ် တွေ့ကြုံရပြီး ဖြစ်သည်။

၂၀၁၆ ခုနှစ် နိုဝင်ဘာလ ၁၈ ရက်နေ့ မနက်ခင်းတွင်၊ အီတလီမှ အစ်ကိုတစ်ဦးထံမှ သူသည် ဝိညာဉ်ရေးရာ ခြောက်ကပ်နေပြီး အနန္တတန်ခိုးရှင်ဘုရားသခင်အသင်းတော် အကြောင်းကို ပိုသိချင်သည်ဟုဆိုထားသည့် အွန်လိုင်းမက်ဆေ့ချ် တစ်စောင်ကို ကျွန်မ ရခဲ့သည်။ ကျွန်မ ဖတ်ကြည့်လိုက်သည့်အခါ၊ သခင်၏ ပြန်လာခြင်းကို သူ၏ တောင့်တခြင်းနှင့် စောင့်ဆိုင်းခြင်းတွင် အရေးပေါ်ဖြစ်ခြင်းကို ကျွန်မ ခံစားရနိုင်ခဲ့သည်။ ကျွန်မတို့ ဘာသာပြန် ဆော့ဖ်ဝဲလ်ကတစ်ဆင့် စတင် ဆက်သွယ်ပြောဆိုခဲ့ကြသည်။ ကက်သလစ် အသင်းတော်ထဲက ဖောက်ပြန်ပျက်စီးခြင်းနှင့် ဆိုးယုတ်ခြင်းတို့အားဖြင့် သူ စိတ်ပျက်မိနေခဲ့သည်၊ ထို့ကြောင့် ၁၉၉၁ ခုနှစ်ကတည်းက စစ်မှန်သည့် အသင်းတော်တစ်ခုကို နေရာအနှံ့ ရှာဖွေနေခဲ့ပြီး ဖြစ်သည်။ သူသည် ဝက်ချ်မန်း နီးနှင့် သက်သေခံ လီတို့၏ စာအုပ်များကိုလည်း ဖတ်ရှုခဲ့သော်လည်း၊ စစ်မှန်သည့် ဝိညာဉ်အာဟာရကို လုံးဝ မရရှိခဲ့ပါ။ သခင်မရှိဘဲ အသက်ရှင်ရခြင်းသည် နာကျင်စရာဖြစ်သည်၊ အဓိပ္ပာယ်ကင်းမဲ့ပြီး၊ မျှော်လင့်ချက်မဲ့သည်ဟု သူပြောခဲ့သည်။ သူသည် အနန္တတန်ခိုးရှင်ဘုရားသခင်အသင်းတော် အွန်လိုင်းမှ အချို့သော ဗွီဒီယိုများနှင့် ပုံများကို တွေ့သွားခဲ့ပြီး၊ ချက်ချင်း စိတ်ဝင်စားသွားခဲ့သည်။ ယင်းမှာ တကယ်ကို စစ်မှန်သည့် အသင်းတော်တစ်ခု ဖြစ်ပုံရပြီး၊ ထိုအသင်းတော်နှင့် ပတ်သက်၍ သူ ပိုသင်ယူချင်သည်ဟု ဆိုခဲ့သည်။ သူပြောသည့် အရာရာတိုင်းမှ သူ မည်မျှ အရေးတကြီး ရှာဖွေနေခဲ့သည်ကို မြင်ရခြင်းက ကျွန်တော့်ကို ပို၍ပင် ကြီးမားသည့် အရေးတကြီးဖြစ်ခြင်း အသိစိတ်တစ်ခုကို ချစ်ထားရစ်ခဲ့သည်။ ကျွန်မ သူ့ကိုပြောချင်သည့် အရာများဖြင့် ပြည့်လျှံနေခဲ့သော်လည်း၊ ထိုအရာတို့ကို အီတလီစကားဖြင့် ကျွန်မ မဖော်ပြနိုင်ခဲ့ပါ။ သူ့ထံ အနန္တတန်ခိုးရှင်ဘုရားသခင်၏ နှုတ်ကပတ်တော်များကို ကျွန်မ ဖတ်ပြချင်ခဲ့သော်လည်း၊ အီတလီဘာသာပြန်ဖြင့် မထုတ်ဝေရသေးပါ။ ဧဝံဂေလိ ရုပ်ရှင်အချို့ကို သူ့အား ကြည့်စေချင်ခဲ့သော်လည်း၊ အီတလီစကားဖြင့် ထွက်မလာခဲ့သေးပါ။ သူသည် အခြား မည်သည့်ဘာသာစကားကိုမျှ မသိခဲ့ပါ။ ဂီတနှင့် အကမှာ အားလုံးသိသည့် ဘာသာဖြစ်သောကြောင့်၊ ကျွန်မ တတ်နိုင်သမျှမှာ သူ့ထံ ဂီတဗီဒီယိုလေးတစ်ခု ပို့ပေးရန်သာ ဖြစ်ခဲ့သည်။ သို့သော် ထိုအရာကို ကြည့်ပြီးသည့်နောက် သူသည် သာ၍ပင် စိုးရိမ်ကြောင့်ကြခဲ့ပြီး၊ “အသင်းတော်မှာ အီတလီဘာသာနဲ့ ဝက်ဘ်ဆိုက် ရှိလာတာနဲ့ ကျွန်တော့်ကိုပြောပါဗျာ”ဟု တောင်းလျှောက်သည့်ပုံစံဖြင့် ပြောဆိုခဲ့သည်။ သူ့ထံမှ ဤအရာကို တွေ့မြင်ရခြင်းက အနန္တတန်ခိုးရှင်ဘုရားသခင် ပြောဆိုခဲ့သည့် တစ်စုံတစ်ရာကို ကျွန်တော့်အား အမှတ်ရစေခဲ့သည်- “ဖြောင့်မတ်ခြင်းတရားကို ဆာလောင်ကာ ငတ်မွတ်ပြီး ၎င်းတို့အား ထိန်းကျောင်းဖို့ သင့်ကို စောင့်မျှော်နေသည့် သနားစရာကောင်းပြီး၊ ဆင်းရဲမွဲတေကာ ဘုရားတရားရိုသေကိုင်းရှိုင်းသော ဘာသာရေး ယုံကြည်သူများကို သင် မြင်ဖူး ကြုံဖူးထားသည့်အရာကို မည်သို့ လက်ဆင့်ကမ်းမည်နည်း။ မည်သို့သော လူစားမျိုးများက ၎င်းတို့အား ထိန်းကျောင်းပေးရန်အတွက် သင့်ကို စောင့်မျှော်နေကြသနည်း။ သင် စိတ်ကူးကြည့်နိုင်သလော။ သင် ထမ်းထားရသည့် ဝန်ထုပ်ဝန်ပိုးများ၊ သင်၏ စေခိုင်းချက်တာဝန်နှင့် သင်၏ တာဝန်ဝတ္တရားများကို သင်သိရှိသလော။ သမိုင်းတွင်သည့် တာဝန်နှင့်သက်ဆိုင်သော သင်၏အသိစိတ် ဘယ်မှာနည်း။ နောင်လာမည့်ခေတ်တွင် သခင်အဖြစ် သင် မည်သို့ ပြည့်ပြည့်ဝဝ အစေခံမည်နည်း။ သခင်ဘဝနှင့်သက်ဆိုင်၍ အားကောင်းသော အသိစိတ်တစ်ခု သင်၌ ရှိသလော။ အရာခပ်သိမ်းတို့၏ သခင်ကို သင် မည်သို့ ရှင်းပြမည်နည်း။ ယင်းသည် အသက်ရှင်သော သတ္တဝါအားလုံးနှင့် ကမ္ဘာလောကထဲရှိ ရုပ်ဝတ္ထုအရာအားလုံး၏ သခင် အမှန်တကယ် ဟုတ်သလော။ အမှု၏ နောက်တစ်ဆင့် တိုးတက်မှုအတွက် သင်၌ မည်သည့်အစီအစဉ်များ ရှိသနည်း။ သင့်ကို ၎င်းတို့၏ သိုးထိန်းအဖြစ် လူမည်မျှက စောင့်မျှော်နေကြပါသနည်း။ သင်၏အလုပ်တာဝန်သည် ကြီးလေးသောအရာတစ်ခုလော။ ၎င်းတို့သည်- လမ်း အဘယ်မှာ ရှိသနည်းဟု အမှောင်ထဲတွင် မြည်တမ်းလျက်- ဆင်းရဲ မွဲတေကြသည်၊ သနားဖွယ် ဖြစ်ကြသည်၊ မျက်စိကန်းကြပြီး ဘာလုပ်ရမှန်းမသိ ဖြစ်နေကြပေသည်။ ဥက္ကာပျံကဲ့သို့ ရုတ်တရက် သက်ဆင်းပြီး လူကို နှစ်ပေါင်းများစွာ ဖိနှိပ်ထားသည့် အမှောင်ထု၏အင်အားများကို ဖြိုခွင်းဖို့ အလင်းကို ၎င်းတို့ တမ်းတလေစွ။ ၎င်းတို့ စိုးရိမ်တကြီး မျှော်လင့်သည့် အရာနှင့် ဤအရာအတွက် နေ့ရောညပါ ၎င်းတို့ အောက်မေ့တမ်းတကြပုံ အဆုံးစွန်အတိုင်းအတာကို မည်သူသိနိုင်သနည်း။ အလင်းရောင် ဖြတ်သန်းလင်းလက်သည့် နေ့တွင်ပင်၊ အလွန်အမင်း ဆင်းရဲဒုက္ခ ခံစားနေရသော ဤလူတို့သည် လွတ်မြောက်ရန် မျှော်လင့်ချက်မရှိဘဲ၊ မှောင်မိုက်သော အကျဉ်းတိုက်တစ်ခုထဲတွင် အကျဉ်းကျခံရလျက် ရှိနေကြ၏။ မည်သည့်အခါတွင် ၎င်းတို့ မငိုတော့ဘဲနေမည်နည်း။ မည်သည့်အခါတွင်မျှ အနားပေးခြင်းမခံခဲ့ရသော ဤနုနယ်သော ဝိညာဉ်များ၏ ကံအကြောင်းမလှသည့်ဖြစ်ရပ်မှာ ဆိုးရွားလှပြီး ရက်စက်သော အနှောင်အဖွဲ့များနှင့် အေးစက်သော သမိုင်းတို့ဖြင့် ဤအခြေအနေတွင် ၎င်းတို့ ချည်နှောင်ခံထားရသည်မှာ ကြာမြင့်ပြီဖြစ်သည်။ ၎င်းတို့၏ မြည်တမ်းခြင်းအသံကို မည်သူ ကြားဖူးသနည်း။ ၎င်းတို့၏ စိတ်မချမ်းမြေ့သော အခြေအနေကို မည်သူ မျက်မြင်တွေ့ဖူးသနည်း။ ဘုရားသခင်၏ စိတ်နှလုံးသည် မည်မျှ ဝမ်းနည်းကြေကွဲပြီး စိုးရိမ်ပူပန်သည်ကို သင်တွေးမိဖူးသလော။ သူကိုယ်တိုင်၏ လက်ဖြင့် ဖန်ဆင်းခဲ့သော အပြစ်မဲ့လူသားမျိုးနွယ်သည် ထိုသို့သော ညှဉ်းဆဲမှု ခံစားနေရသည်ကို သူ မည်သို့ မြင်ရက်နိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏အနာဂတ်တာဝန်ကို မည်သို့ အာရုံစိုက်၍ လုပ်ဆောင်သင့်သနည်း) ဤအရာကို ဖတ်ပြီးသည့်နောက်တွင်၊ ဘုရားသခင်က ဧဝံဂေလိတရားကို ဖြန့်ဝေဖို့နှင့် သက်သေခံပေးဖို့ ကျွန်မတို့ကို အပ်နှံထားပြီးဖြစ်သော်လည်း၊ ဘုရားသခင်၏ အရေးတကြီးဖြစ်သည့် သတ်မှတ်ချက်များဖြင့် ရင်ဆိုင်ရာတွင်ပင် ကျွန်မ၏လက်များ ချည်နှောင်ထားခံရသကဲ့သို့ ကျွန်မ ခံစားခဲ့ရသည်။ ဘုရားသခင်၏ နောက်ဆုံးသော ကာလ အမှုတော်အတွက် ကျွန်မသက်သေမခံနိုင်ခဲ့ပါ။ ထိုညီအစ်ကိုသည် အမှောင်ထဲတွင် လမ်းပျောက်နေခဲ့ပြီးဖြစ်ကာ နှစ်များစွာ ကောက်ရိုးမျှင်ကို ရေနစ်သူ ဖမ်းယူဆုပ်ကိုင်သကဲ့သို့ ရရာမီရာကို အားကိုးအားထားပြုနေခဲ့ပြီးဖြစ်သော်လည်း၊ ဘုရားနှုတ်ကပတ်တော်များ၏ အာဟာရကို ရအောင် ကျွန်မ မကူညီပေးနိုင်ခဲ့ပါ။ ကျွန်မ အလွန် မအီမသာ ခံစားခဲ့ရသည်။ သူ၏ စာကိုဖတ်ခဲ့ရချိန်တွင် ငိုချင်လုနီးနီး ဖြစ်ခဲ့ပြီး၊ ကျွန်မ ကျဉ်းထဲကျပ်ထဲ ရောက်နေသကဲ့သို့ ခံစားခဲ့ရပါသည်။ ကျွန်မ နောက်ဆုတ်လိုက်ပါက၊ သူ ရှာဖွေကာ တောင့်တခဲ့သည့် စစ်မှန်သောလမ်းကို သူ၏ စူးစမ်းစစ်ဆေးခြင်းအား နှောင့်နှေးစေမိခဲ့မည် ဖြစ်သည်။ ရှေ့ဆက်တိုးမည်ဆိုပါက၊ အီတလီစကားကို ကျွန်မ မပြောတတ်သည့်အတွက် တိကျမှန်ကန်မှုမရှိသည့် ဘာသာပြန် ကိရိယာများအပေါ် အားကိုးမိမည်ဖြစ်သည်။ ဝိညာဉ်ရေးရာ အသုံးအနှုန်းများ မဆိုထားနှင့်၊ ရိုးရှင်းသော အရာများနှင့် ပတ်သက်၍ပင် ထိုကိရိယာများက တစ်ခါတစ်ရံ မမှန်ကန်ပါ။ ထို့ကြောင့် ကျွန်မတို့ မည်သို့ ဆက်သွယ်ပြောဆိုနိုင်မည်နည်း။ ကျွန်မ ဆွံ့အသွားသကဲ့သို့ ခံစားခဲ့ရသည်။ ကျွန်မ၏ မျက်လုံးများ ပွင့်နေခဲ့သော်လည်း၊ အမှုအရာတစ်ခုကိုမျှ မလုပ်နိုင်ခဲ့ပါ။ အီတလီစကားသိသည့် ညီအစ်ကို သို့မဟုတ် ညီအစ်မတစ်ဦးကို ရှာဖို့လည်း စဉ်းစားခဲ့မိသော်လည်း၊ သင့်တော်သည့်သူ တစ်ဦးကိုမျှ ကျွန်မ မတွေ့နိုင်ခဲ့ပါ။ ထိုအချိန်တွင် ကျွန်မတကယ်ကို မည်သည့်အရာလုပ်ရမှန်းမသိ ဖြစ်ခဲ့ပြီး၊ “အီတလီလို ကျွန်မသိတာဆိုလို့ မင်္ဂလာပါ နဲ့ နှုတ်ဆက်ပါတယ် လောက်ပဲသိတာ ဒီတော့ ဘာပဲဖြစ်ဖြစ်၊ ငါကတော့ နောက်ဆုံးသောကာလရဲ့ ဘုရားရဲ့အလုပ်ကို ဘယ်တော့မှသက်သေခံနိုင်မှာ မဟုတ်တော့ဘူး”ဟု တွေးမိခဲ့သည်။ ကျွန်မ တကယ်ကို စိတ်ဓာတ်ကျခဲ့ရပါသည်။

နောက်နေ့မနက်စောစောတွင်၊ သူ နိုးချိန်တွင် ပထမဆုံး တွေးမိသည်မှာ အနန္တတန်ခိုးရှင်ဘုရားအသင်းတော် အကြောင်း ကျွန်မကို မေးဖို့ဖြစ်သည်ဟု ပြောထားသည့် စာတိုတစ်စောင်ကို သူ့ထံမှ ကျွန်မ ရရှိခဲ့သည်။ သူ ကျွန်မကို စာပို့မြဲပို့နေသည့် အဖြစ်က ကျွန်မကို တကယ် စိတ်သောကရောက်စေခဲ့သည်။ ကျွန်မ အရေးတကြီး ဆုတောင်းချက်တစ်ခု ဆိုခဲ့သည်- “အဖဘုရားသခင်၊ ကျွန်မဟာ အီတလီဘာသာကို မသင်ခဲ့ဖူးပါဘူး ပြီးတော့ ဒီအစ်ကိုကို ဘယ်လိုမျိုး ဧဝံဂေလိတရား မျှဝေပေးရမလဲဆိုတာမသိပါဘူး ဘုရားသခင်၊ ကျေးဇူးပြုပြီး ကျွန်မကို လမ်းပြပေးပါ။” ကျွန်မ၏ ဆုတောင်းချက်ပြီးသည့်နောက်တွင်၊ ဘုရားနှုတ်ကပတ်တော်များ၏ ဤစာပိုဒ်က စိတ်ထဲ ရုတ်တရက် ရောက်လာခဲ့သည်- “အရာရာသည် ဘုရားသခင်၏ လက်၌ရှိပြီး လူသားများသည် သူနှင့်အတူ ပူးပေါင်းလုပ်ဆောင်ရုံမျှ လုပ်ဆောင်နေကြခြင်း ဖြစ်သည်ကို သင် ယုံကြည်ခြင်း ရှိရမည်။ သင်၏ စိတ်နှလုံး စစ်မှန်ရိုးသားပါက၊ ဘုရားသခင်သည် မြင်လိမ့်မည်ဖြစ်ပြီး အခက်အခဲများကို မခက်ခဲစေတော့ဘဲလျက်၊ သင့်အတွက် လမ်းကြောင်းများအားလုံး ဖွင့်ပေးလိမ့်မည်။ ဤသည်မှာ သင် ရှိရမည့် ယုံကြည်ခြင်း ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်ခြင်းတွင် အသက်တာထဲ ဝင်ရောက်ခြင်းက အရေးကြီးဆုံးဖြစ်သည်”) “သင်၏ အစွမ်းအစအားလုံးကို သင် အသုံးပြုပြီး အင်တိုက်အားတိုက် ကြိုးစားဆောင်ရွက်သရွေ့ သင်၏ တာဝန်ကို ထမ်းဆောင်နေစဉ်တွင် သင်တို့သည် မည်သည့်အရာနှင့် ပတ်သက်၍မျှ စိုးရိမ်ဖို့ မလိုအပ်ပေ။ ဘုရားသခင်သည် အမှုအရာများကို သင့်အတွက် ခက်ခဲစေလိမ့်မည် မဟုတ် သို့မဟုတ် သင် မတတ်စွမ်းနိုင်သည့်အရာကို သင့်အား အတင်းအကျပ် လုပ်ဆောင်စေလိမ့်မည် မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်ခြင်းတွင် အသက်တာထဲ ဝင်ရောက်ခြင်းက အရေးကြီးဆုံးဖြစ်သည်”) ဤအရာကို ဖတ်ရှုခြင်းက ကျွန်မ၏ ယုံကြည်ခြင်းနှင့် သတ္တိကို အားပေးခဲ့သည်။ အရာအားလုံးက ဘုရားသခင်၏ လက်တော်ထဲတွင် ရှိပြီး သူနှင့်ပတ်သက်၍ အရာခပ်သိမ်း ဖြစ်နိုင်သည်မှာ မှန်ပါသည်။ ကျွန်မတို့ အခက်အခဲများ ကြုံရချိန်တွင် ကျွန်မတို့ထံမှ ဘုရားသခင် အလိုချင်ဆုံးသော အရာမှာ ကျွန်မတို့၏ ရိုးသားမှုနှင့် ပူးပေါင်းဆောင်ရွက်မှု၊ သူ့အပေါ် ကျွန်မတို့ အမှန်တကယ် ကိုးစားပြီး မှိခိုကာ သူနှင့်အတူ အလုပ်လုပ်ရန် အကောင်းဆုံးလုပ်ဆောင်ဖို့ ဖြစ်သည်။ ထိုအခါ ဘုရားသခင်က ကျွန်မတို့၏ ပြဿနာများကို ကူညီလိမ့်မည်ဖြစ်သည်။ သို့သော် ထိုပြဿနာမျိုးကို ကျွန်မ ရင်ဆိုင်ရချိန်တွင်၊ ဘုရားသခင်သည် ကျွန်မနှလုံးသားထဲတွင် နေရာမရှိသည်ကို ကျွန်မ နားလည်ခဲ့ရသည်။ ကျွန်မသည် အီတလီလို မပြောတတ်သည့်အတွက် ထိုအစ်ကိုနှင့် ဆက်သွယ်ပြောဆို၍ရမည်မဟုတ်ဟု တွေးရင်း၊ ကျွန်မကိုယ်ပိုင် အယူအဆများနှင့် စိတ်ကူးများဖြင့် အသက်ရှင်နေခဲ့သည်။ ထို့ကြောင့် ဘုရားသခင်၏ အမှုတော်ကို ကျွန်မ သက်သေခံနိုင်မည့် နည်းလမ်းမရှိခဲ့ပါ။ ကျွန်မအနေဖြင့် အပျက်သဘောဆောင်ကာ ဆုတ်ယုတ်လာနေရင်း ဤအခက်အခဲတွင် နွံနစ်လာနေခဲ့သည်။ ထိုသို့သော နည်းလမ်းဖြင့် ဘုရားသခင်၏ လမ်းပြမှုနင့် သက်သေကို ကျွန်မ အဘယ်သို့ ရရှိနိုင်မည်နည်း။ ဘုရားသခင်အပေါ် တကယ် အားကိုးကာ သူနှင့်အတူ အလုပ်လုပ်ဖို့ ကျွန်မ တတ်စွမ်းသမျှ လုပ်ဆောင်ကာ သူသည် ကျွန်မအတွက် လမ်းကြောင်းတစ်ခု ဖွင့်ပေးမည်ဟု ကိုးစားရန် လိုအပ်ခဲ့သည်။ ထိုသို့သော ပုံသေအတွေးအခေါ်ဖြင့်၊ ဘုရားသခင်၏ နောက်ဆုံးသောကာလ အမှုတော်ကို ပရောဖက်ပြုရင်း ယခင် နှစ်ညက ကျွန်မ အတူစုစည်းထားသည့် အီတလီဘာသာ ကျမ်းပိုဒ်များကို ရုတ်တရက် စဉ်းစားမိခဲ့သည်။ ထိုအစ်ကိုနှင့် ဆွေးနွေးဖို့ ထိုကျမ်းပိုဒ်များကို ကျွန်မ အသုံးပြုနိုင်မည်ဟု တွက်ဆမိခဲ့သည်။ ထို့ကြောင့်၊ တစ်မနက်တွင် ကျွန်မတို့၏ ဆက်သွယ်စကားပြောခြင်းကို အကူအညီဖြစ်စေဖို့ ထိုကျမ်းပိုဒ်များကို သူ့ထံ ပေးပို့ခဲ့သည်။ ထိုနေ့လည်တွင် မှန်ကန်သော ကိုးကွယ်ခြင်း၏နက်နဲသောအရာ ဇာတ်လမ်း၏ အီတလီဘာသာဖြင့် ရုပ်ရှင်ဇာတ်ကားအတွက် ဇာတ်လမ်းအမြည်း ထွက်လာသည်ကို တွေ့လိုက်ရတော့ ပျော်ရွှင်အံ့ဩခဲ့ရပါသည်။ ထိုဇာတ်လမ်းအမြည်းကို သူ့ထံ ကျွန်မ ချက်ချင်း ပေးပို့ခဲ့သည်။ ထို့နောက်တွင် သူက ထိုဇာတ်လမ်းသည် သခင်ပြန်လာခြင်းနှင့်သက်ဆိုင်သည့် ကျမ်းစာလာ ပရောဖက်ပြုချက်များအကြောင်း ပြောပြထားခြင်းဖြစ်သည်ကို နားလည်သွားမှန်း ပြောဆိုခဲ့သည်။ သူက စိတ်လှုပ်ရှားစွာ ကျွန်မကို၊ “သခင်က ပြန်ရောက်နေပြီလား။ သူက တရုတ်ပြည်မှာတဲ့လား အခု သူ့နာမတော်ကရော ဘာလဲ”ဟု မေးခဲ့သည်။ ထိုအချိန်တွင်၊ သူသည် မိမိ၏သိုးထိန်း ခေါ်သံကို ရုတ်တရက်ကြားလိုက်ရပြီး၊ ထိုခေါ်သံ၏ အရင်းအမြစ်ကို နေရာတကာ လိုက်ရှာနေခဲ့သည့် ပျောက်ဆုံးနေသော သိုးတစ်ကောင်ဖြစ်သကဲ့သို့ ကျွန်မ ခံစားခဲ့ရသည်။ မျက်ရည်များကိုထိန်းရင်း၊ ကျွန်မက၊ “နာမတော်က အနန္တတန်ခိုးရှင်ဘုရား ဖြစ်ပြီး သူဟာ ဗျာဒိတ်ကျမ်းမှာ၊ ‘အနန္တတန်ခိုးနှင့်ပြည့်စုံတော်မူ၍၊ ပစ္စုပ္ပန်၊ အတိတ်၊ အနာဂတ်ကာလအစဉ် ရှိတော်မူသော ထာဝရ အရှင်။’ (ဗျာဒိတ်ကျမ်း ၁:၈) လို့ ပရောဖက်ပြုခဲ့တဲ့သူ ဖြစ်တယ်”ဟု ပြန်ရေးခဲ့ပါသည်။ ထိုအချိန်တွင်၊ ဘုရားသခင်၏ အုပ်စိုးမှုအဆင့်တိုင်းက နောက်တစ်ဆင့်ထဲသို့ အဘယ်သို့ သေသပ်စွာ ကိုက်ညီမှုရှိသည်ကို ကျွန်မ တွေ့ခဲ့ရပါသည်။ ရိုးရှင်းသော နှုတ်ဆက်ခြင်းအနည်းငယ်မှလွဲ၍ မည်သည့် အီတလီစကားကို ကျွန်မ မသိခဲ့သော်လည်း၊ ဤအတွေ့အကြုံက ကျွန်မကို ဘုရားသခင်၏ လမ်းပြမှုမှတစ်ဆင့် ထိုအစ်ကိုနှင့် ကျွန်မ ချောမွေ့စွာ ဆက်သွယ်ဆွေးနွေးနိုင်ခဲ့ပြီးဖြစ်ကာ အကျိုးရလဒ်အချို့ကို တွေ့ခဲ့ရပြီးဖြစ်သည်ကို နက်နဲသည့် အသိတစ်ခု ကျွန်မကို ပေးခဲ့သည်။ အရာရာသည် ဘုရားသခင်၏ လက်တော်ထဲတွင် ရှိသည်၊ ကျွန်မတို့အနေဖြင့် ဘုရားသခင်အပေါ် စစ်မှန်စွာ ယုံကြည်ကိုးစားကာ အားကိုးသင့်ပြီး၊ သူနဲ့အတူ စိတ်အားထက်သန်စွာ အလုပ်လုပ်သင့်သည်ကို ကျွန်မ သိခဲ့ရပါသည်။

ထို့နောက်တွင် နောက်ထပ်စမ်းသပ်မှုတစ်ခု ကျွန်မ ရင်ဆိုင်ခဲ့ရသည်။ ဤအစ်ကိုက ကျွန်မကို သူ့အား ဘုရားသခင်၏ နောက်ဆုံးသောကာလ အမှုတော်နှင့်ဆိုင်သည့် သက်သေခံချက် မည်သည့်အချိန်တွင် ပေးမည်ကို မေးမြန်းခဲ့သည်။ ထိုအရာ လုပ်ဆောင်ဖို့ ကျွန်မလည်း စိတ်အားထက်သန်ခဲ့သော်လည်း၊ ကျွန်မတို့အနေဖြင့် အလားတူ ဘာသာစကားအတားအဆီး ရှိဆဲဖြစ်ပြီး၊ ကူညီပေးမည့် ညီအစ်ကို မောင်နှမတစ်ဦးဦးကို ကျွန်မ ရှာမတွေ့နိုင်ခဲ့သေးပါ။ ဘာသာပြန်ပေးရန် မယုံကြည်သူတစ်ဦးကို ကျွန်မ ရှာတွေ့ခဲ့ပါက၊ ဝိညာဉ်ရေးရာ အသုံးအနှုန်းများကို နားလည်မည် မဟုတ်သကဲ့သို့ အလုပ်ကိုလည်း ကောင်းစွာ လုပ်မည် မဟုတ်ပါ။ ဤပြဿနာများကို တွေးနေခြင်းက ကျွန်မကို စိတ်ပျက်စေရစ်ခဲ့သည်။ ကျွန်မ ဘာလုပ်ရမှန်း မသိခဲ့ပါ။ မျောက် မီးခဲကိုင်မိသကဲ့သို့ ဖြစ်ခဲ့သည်။ ဘုရားသခင်ကို အဖန်ဖန် ကျွန်မ အော်ခေါ်ခဲ့သည်- “ဘုရားသခင်၊ ကျွန်မ ဘာမှ မတတ်နိုင်ပါဘူး။ ဘာလုပ်ရမှန်းမသိတော့သလို ဒီအရာကနေ၊ ဘာသင်ခန်းစာယူရမလဲဆိုတာလည်း မသိတော့ပါဘူး ကျေးဇူးပြုပြီး လမ်းဖွင့်ပေးပြီး လမ်းပြပေးပါ။” ဆုတောင်းပြီးနောက်တွင်၊ မောရှေက ပင်လယ်နီကို ဖြတ်သန်းခြင်းအကြောင်း ကျွန်မ စဉ်းစားမိခဲ့သည်။ မောရှသည် ဣသရေလလူမျိုးများကို အဲဂုတ္တုပြည်မှ ခေါ်ဆောင်သည်နှင့်အမျှ အခက်အခဲမျိုးစုံ ရင်ဆိုင်ခဲ့ရသည်၊ သို့သော် ဘုရားသခင်၌ ယုံကြည်ခြင်းကို သူ မည်သည့်အခါတွင်မျှ မပျောက်ဆုံးခဲ့ပါ။ သူသည် ဘုရားသခင်ထံ ဆုတောင်းပြီး အတူပူးပေါင်းလုပ်ဆောင်ခဲ့ကာ ဘုရားရဲ့ အံ့သြဖွယ်များစွာကို မျက်မြင်တွေ့ခဲ့ရသည်။ ပင်လယ်နီနှင့် သူတို့နောက်ကိုလိုက်နေသည့် စစ်တပ်မရှိဘဲနှင့်၊ ပြီးလျှင် ကန္တာရတွင် သူ၏ အနှစ် ၄၀ ခရီးမရှိဘဲနှင့်၊ မောရှေသည် ထိုသို့သော ယုံကြည်ခြင်းနှင့် သက်သေခံချက်မျိုး အဘယ်သို့ ရှိနိုင်မည်နည်း။ ကျွန်မ၏ တာဝန်တွင် ထိုအခက်အခဲများကို ရင်ဆိုင်ရခြင်းမရှိဘဲနှင့်၊ ဘုရားသခင်၌ စစ်မှန်သည့် ယုံကြည်ခြင်း ကျွန်မ အဘယ်သို့ ရှိနိုင်မည်နည်း။ ကျွန်မအနေဖြင့် ပင်လယ်နီ ဖြတ်ခြင်းကဲ့သို့သော အရာတစ်ခုတစ်လေကိုမျှ ရင်ဆိုင်မနေခဲ့ရသည်မှာ ပြောဖို့မလိုပါ။ ထိုအစ်ကို အွန်လိုင်းတွင် ကျွန်မ ဆုံးခဲ့ရပြီးကတည်းက၊ ဘုရားသခင်သည် ကျွန်မအတွက် လမ်းကြောင်းတစ်ခု အမြဲဖွင့်ပေးခဲ့ကာ သူ၏ အံ့ဖွယ်လုပ်ဆောင်ချက်များကို ကျွန်မ မျက်မြင်ကြုံခဲ့ရသည်။ ကျွန်မအနေဖြင့် ဘုရားသခင်၌ သာ၍ ယုံကြည်ခြင်းရှိကာ သူ့အပေါ် သာ၍ မှီခိုသင့်သည်ကို ကျွန်မ သိခဲ့သည်။ ဤအတွေးဖြင့် ဘုရားသခင်က ကျွန်မ၏ လက်တွေ့ကျသည့် အတွေ့အကြုံမှတစ်ဆင့် သူ၏ အနန္တတန်ခိုးရှိသော အုပ်စိုးမှုနှင့်ဆိုင်သည့် သာ၍ လက်တွေ့ကျသော သိနားလည်မှု ကျွန်မကို ပေးရန် ဤအခက်အခဲများမှတစ်ဆင့် သူ့အပေါ် ကျွန်မ၏ ယုံကြည်ခြင်းနှင့် မှိခိုအားကိုးခြင်းတို့ကို စုံလင်စေဖို့ အလိုရှိခဲ့သည်ကို ကျွန်မ ရုတ်တရက် နားလည်လိုက်သည်။ ဘုရားသခင်၏ အလိုတော်ကို ကျွန်မ သဘောပေါက်သွားသည်နှင့် တစ်ပြိုင်နက်၊ ဘုရားသခင်သည် ကျွန်မအတွက် လမ်းကြောင်းတစ်ခု ဖွင့်ပေးမည်ကို ကျွန်မ သံသယမရှိတော့ပါ။ ကျွန်မတို့ အွန်လိုင်းတွင် တွေ့ဆုံဖို့ ရက်တစ်ခု သတ်မှတ်ခဲ့ကြပြီး၊ ညီအစ်ကို မောင်နှမများက စကားပြန်ပေးဖို့ အီတလီဘာသာ လေ့လာထားသည့် ၁၅ နှစ်အရွယ် ညီမလေးတစ်ဦးကို ကျွန်မတို့နှင့်အတူ လာဖို့ စီစဉ်ပေးခဲ့ပါသည်။ ၁၅ နှစ်အရွယ် ညီမတစ်ဦးက စကားကူပြန်လုပ်ပေးမည်ကို ကြားလိုက်ရချိန်တွင်၊ ကျွန်မ မိမိကိုယ်ကိုယ်နှင့် ထိုညီမငယ်အကြောင်းကို တွေးမိခဲ့သည်။ ကျွန်မသည် တကယ်ကို ငယ်ရွယ်ခဲ့သည်၊ ဘုရားသခင်ကို အချိန်ကြာမြင့်စွာ မယုံကြည်ခဲ့သေးသကဲ့သို့ ဧဝံဂေလိကို တစ်ကြိမ်တစ်ခါမျှ မဟောဖူးခဲ့သေးပါ။ ထိုညီမငယ်လေးတစ်ဦး ရှိခြင်းက ဧဝံဂေလိ ဟောပြောခြင်းကို အကူအညီ ဖြစ်ပါမည်လား။ ကျွန်မ တကယ်ကို မသေချာမရေရာ ဖြစ်ခဲ့ရပါသည်။ သို့သော် ဤညီမငယ်က ဘုရားသခင်၏ နှုတ်ကပတ်တော်များကို အီတလီစကားဖြင့် လည်လည်ပတ်ပတ် ဖတ်ရှုနေပြီး၊ သူက စကားလုံးအသစ်များကို အမြန်အလွတ်ရသည်ဟု ပြောသည်ကို ကြားခဲ့ရချိန်တွင်၊ ကျွန်မ အံ့ဩလည်း အံ့ဩသကဲ့သို့ ရှက်လည်း ရှက်ရွံ့မိခဲ့ပါသည်။ ဘုရားသခင်သည် ဧဝံဂေလိတရား ဖြန့်ဝေခြင်း အမှုအတွက် မှန်ကန်သော လူအားလုံးကို စုစည်းပေးထားခဲ့ပြီး ဖြစ်သည်။ ဤအရာက ဘုရားသခင်၏ နှုတ်ကပတ်တော်များ တစ်ပိုဒ်ကို ကျွန်မအား အမှတ်ရစေခဲ့သည်- “ဘုရားသခင်၏နှုတ်မှ ကတိပေးပြီးသော အမှု သို့မဟုတ် ကတိတစ်ခု မိန့်မြွက်လိုက်သည့်အခါတွင်၊ အရာအားလုံးက ယင်း၏ ပြီးပြည့်စုံခြင်းအတွက် အသုံးတော်ခံကြပြီး၊ ယင်း၏ ပြီးပြည့်စုံခြင်းအတွက် ခိုင်းစေခြင်းခံကြရသည်။ ဖန်ဆင်းခံ အားလုံးသည် ၎င်းတို့၏ သက်ဆိုင်ရာ အခန်းကဏ္ဍကို ဆောင်ရွက်ရင်းနှင့် ၎င်းတို့၏ သက်ဆိုင်ရာ လုပ်ငန်းတာဝန်ကို အစေခံရင်း၊ ဖန်ဆင်းရှင်၏ အုပ်စိုးမှုအောက်တွင် စီစဉ်ညွှန်ကြားကာ စီမံခံရသည်။ ဤသည်မှာ ဖန်ဆင်းရှင်၏ သြဇာအာဏာ ထင်ရှားပြသခြင်းဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) ထိုအတွေ့အကြုံတွေမှတစ်ဆင့်၊ ဘုရားသခင်အပေါ် ကျွန်မ စစ်မှန်ရိုးသားစွာ မှီခိုသရွေ့၊ ဘုရားသခင်က ကျွန်မကို လမ်းပြမည်ဖြစ်ပြီး၊ သူ၏ အံ့ဖွယ် လုပ်ဆောင်ချက်များအား မြင်ရမည်ဖြစ်သည်ကို ကျွန်မ သိခဲ့ရသည်။

ဘာသာပြန်ပေးဖို့ ဤညီမငယ်ကို ရှာတွေ့ပြီးသည့်နောက်တွင်၊ ကျွန်မအနေဖြင့် နောက်ဆုံးတွင် ထိုအစ်ကိုနှင့် ပုံမှန်ဆွေးနွေးနိုင်ခဲ့ပါသည်။ ကြီးမားသည့် ပူပန်သောကတစ်ခု ကျွန်မထံမှ ပျောက်ပြယ်သွားခဲ့သည်။ သို့သော် ကျွန်မ မသိလိုက်ခင်တွင်၊ ဘုရားသခင်အပေါ် မှီခိုအားကိုးဖို့ ထိုသို့သော လေးနက်သည့် ဆန္ဒ မရှိခဲ့တော့ပါ။ သို့သော် ထိုညီမလေးသည် အရေးကြီးသည့် ကိစ္စတစ်ခုပေါ်လာခဲ့ပြီး နောက်ထပ် ဘာသာမပြန်ပေးနိုင်တော့ပါ။ သတင်းကြားရချိန်တွင် ကျွန်မ ပြိုလဲသွားတော့မည်ကဲ့သို့ ခံစားခဲ့ရပါသည်။ ထိုအစ်ကို အနေဖြင့် စစ်မှန်သည့်လမ်းကြောင်းပေါ် အခြေခံအုတ်မြစ်တစ်ခု ချခင်းနိုင်ဖို့ သူ့ကို ကျွန်မ ပြောချင်သည့်အရာများစွာ ရှိဆဲဖြစ်သည်။ သို့သော် ကျွန်မ၏ စကားပြန်မရှိဘဲနှင့်၊ ကျွန်မလုပ်နိုင်သည့်အရာ ဘာမှမရှိပါ။ ထို့နောက်တွင် တရုတ်ကွန်မြူနစ်ပါတီနှင့် ဘာသာရေးအသိုင်းအဝိုင်းက ဖြန့်သည့် ကောလာဟလများအားဖြင့် လှည့်စားခံခဲ့ရပြီးဖြစ်သောကြောင့် လေ့လာမြဲ မလေ့လာဝံ့သည့် တစ်စုံတစ်ဦးက စစ်မှန်သော လမ်းခရီးအား ရှာဖွေနေသည့်အကြောင်းကို ကျွန်မ ကြားခဲ့ရသည်။ အချိန်မီ ရေလောင်းမပေးပါက၊ ဤအီတလီလူမျိုး အစ်ကိုလည်း တားဆီးခံရမည်ကို ကျွန်မ စိုးရွံ့မိခဲ့သည်။ ကျွန်မ အစွမ်းမဲ့ပြီး မည်သည့်အရာ လုပ်ရမည်ကို တကယ်မသိခဲ့ပါ။ ထို့နောက်တွင် တစ်ရက်၌ ထိုအစ်ကိုက သူ၏ ဖေ့စ်ဘုတ်စာမျက်နှာတွင် ဤအရာ မျှဝေထားသည်ကို တွေ့ခဲ့ရသည်- “သူငယ်ချင်းတို့၊ ညီအစ်ကို မောင်နှမတို့ သခင်ယေရှု ပြန်ရောက်လာခဲ့ပြီ။ ဝမ်းမြောက်ကြပါ။” ထိုအရာ သူတင်ထားသည်ကို မြင်လိုက်ရခြင်းက သူသည် ဘာသာရေး မိတ်ဆွေ ၃၀၀၀ ကျော် ရှိခဲ့သောကြောင့် ကျွန်မကို အေးစက်သည့် ချွေးစေးများ ပြန်သွားစေခဲ့သည်။ သူတို့ထဲမှ အနည်းငယ်မျှသည် သူ့ကိုလှည့်စားကာ နှောင့်ယှက်နိုင်မည့် အန္တိခရစ်များဖြစ်ခဲ့ပါက၊ သူ မည်သို့ တွေ့ကြုံရမည်နည်း။ ကျွန်မ စိုးရိမ်သွားခဲ့သောကြောင့်၊ ဘုရားရှေ့မှောက်သို့ ဆုတောင်းခြင်းဖြင့် လာခဲ့သည်။ “အို ဘုရားသခင်၊ စကားပြန်မရှိဘဲနဲ့၊ ဒီအစ်ကိုလည်း ရေလောင်းခြင်းခံရမှာ မဟုတ်တဲ့အပြင် သူများခေါ်တဲ့ လမ်းမှားကိုရောက်သွားပြီး နောက်ဆုတ်သွားမှာ ကြောက်မိပါတယ်။ ကိုယ်တော်ရဲ့ နှုတ်ကပတ်တော်တွေကို ဘယ်လိုကြုံတွေ့ခံစားပြီး ဒီအခြေအနေကနေ ဘယ်လိုသင်ယူသင့်ပါသလဲ ကျေးဇူးပြုပြီး ကျွန်မကို လမ်းဖွင့်ပေးပါ။” ကျွန်မ၏ ဆုတောင်းချက် ပြီးသည့်နောက်တွင် ဘုရားသခင်၏ နှုတ်ကပတ်တော်များထဲ၌ ဤအရာကို ကျွန်မဖတ်ခဲ့ရသည်- “လူတို့သည် ၎င်းတို့၏ အချိန်အများစုကို သတိလစ်နေခြင်း အခြေအနေတစ်ခုတွင် အသက်ရှင်ရင်း ကုန်ဆုံးကြသည်။ ၎င်းတို့အနေဖြင့် ဘုရားသခင်အပေါ် မှီခိုသင့်သည် သို့မဟုတ် မိမိတို့ကိုယ်ကိုယ်အပေါ် မှီခိုသင့်သည်ကို မသိကြချေ။ ထို့နောက် ၎င်းတို့သည် မိမိတို့ကိုယ်ကိုယ်နှင့် မိမိတို့၏ အနီးအနားက အကျိုးရှိသည့် အခြေအနေများနှင့် ပတ်ဝန်းကျင်များအပြင် မည်သည့်လူများမဆို၊ အဖြစ်အပျက်များနှင့် ၎င်းတို့၏ အကျိုးအဖို့ဖြစ်သည့် အမှုအရာများအပေါ် မှီခိုဖို့ ရွေးချယ်လေ့ရှိကြသည်။ ဤသည်မှာ လူတို့ အကျွမ်းကျင်ဆုံးသောအရာ ဖြစ်သည်။ ၎င်းတို့ အညံ့ဆုံးသောအရာမှာ ဘုရားသခင်အပေါ် မှီခိုခြင်းနှင့် သူ့ကို ကြည်ညိုခြင်း ဖြစ်သည်၊ အဘယ်ကြောင့်ဆိုသော် ထိုသို့လုပ်ဆောင်ခြင်းသည် အလွန် စိတ်အနှောင့်အယှက် ဖြစ်ရလွန်းသည်ဟု ခံစားကြရသောကြောင့် ဖြစ်သည်။ ၎င်းတို့က ဘုရားသခင်ကို ကြည်ညိုခြင်းသည် မြင်၍မရနိုင်သကဲ့သို့ ထိတွေ့၍မရနိုင်၊ ထိုသို့လုပ်ဆောင်ခြင်းသည် မရေရာသကဲ့သို့ လက်တွေ့မကျဟု ခံစားကြရလေသည်။ ထို့ကြောင့် ၎င်းတို့ သင်ခန်းစာများ၏ ဤကဏ္ဍတွင်၊ လူတို့ စွမ်းဆောင်သည်မှာ အညံ့ဆုံးဖြစ်ပြီး၊ ယင်းထဲသို့ ၎င်းတို့၏ ဝင်ရောက်မှုသည် အပေါ့တန်ဆုံး ဖြစ်သည်။ သင်သည် ဘုရားသခင်ကို မည်သို့ ကြည်ညိုပြီး မှီခိုဖို့ကို မသင်ယူပါက၊ ဘုရားသခင်က သင့်အထဲ၍ အမှုပြုသည်၊ သင့်ကို လမ်းပြသည် သို့မဟုတ် သင့်ကို အသိဉာဏ်ပွင့်လင်းစေသည်ကို သင် လုံးဝ မြင်ရလိမ့်မည် မဟုတ်။ ဤအရာများကို သင် မမြင်နိုင်ပါက၊ ‘ဘုရားသခင် တည်ရှိခြင်း ရှိ မရှိဆိုသည်နှင့် လူသားမျိုးနွယ်၏ အသက်တာတွင် သူသည် အရာရာကို လမ်းပြခြင်း ရှိ မရှိ’ ဆိုသကဲ့သို့သော မေးခွန်းများသည် သင်၏ စိတ်နှလုံး အတွင်းနက်နက် နေရာများ၌ ဝါကျအဆုံးပြ သင်္ကေတတစ်ခု သို့မဟုတ် အာမေဍိတ် သင်္ကေတတစ်ခုထက် မေးခွန်းသင်္ကေတတစ်ခုဖြင့် အဆုံးသတ်လိမ့်မည် ဖြစ်သည်။ ‘ဘုရားသခင်သည် လူသားမျိုးနွယ်၏ အသက်တာ၌ အရာရာကို လမ်းပြပါသလော။’ ‘လူ့စိတ်နှလုံး၏ အတွင်းနက်နက်နေရာများကို ဘုရားသခင် လေ့လာပါသလော။’ မည်သည့် အကြောင်းရင်းအတွက် ဤအရာများကို မေးခွန်းများအဖြစ်သို့ သင် ဖန်တီးသနည်း။ သင်သည် ဘုရားသခင်အပေါ် အမှန်တကယ် မမှီခိုပါက သို့မဟုတ် မကြည်ညိုပါက၊ သင်သည် သူ၌ စစ်မှန်သော ယုံကြည်ခြင်းကို ဖြစ်ပေါ်စေနိုင်လိမ့်မည် မဟုတ်ပေ။ သူ့၌ စစ်မှန်သော ယုံကြည်ခြင်းကို သင် မဖြစ်ပေါ်စေနိုင်ပါက၊ ဘုရားသခင် လုပ်ဆောင်သည့် အရာရာတိုင်းနှင့်အတူ ပါရှိလျက်၊ ထိုမေးခွန်း သင်္ကေတများသည် သင့်အတွက် အစဉ်ထာဝရ ရှိလိမ့်မည် ဖြစ်ပြီး၊ ဝါကျအဆုံးပြ သင်္ကေတတစ်ခု ရှိလိမ့်မည် မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ယုံကြည်သူများသည် လောကကြီး၏ မကောင်းသောရေစီးကြောင်းများကို ဦးစွာပထမ မြင်ရန်လိုအပ်သည်”) ဘုရားသခင်၏ နှုတ်ကပတ်တော်များက ကျွန်မကို နိုးထစေခဲ့ပြီး၊ ဘုရားသခင်ကို ကျွန်မ တစ်ဖန် မေ့လျော့မိပြီးဖြစ်သည်ကို နောက်ဆုံးတွင် ကျွန်မ နားလည်ခဲ့ရသည်။ ကျွန်မ အကူအညီမဲ့ ခံစားခဲ့ရသည့်၊ ကျွန်မ မဆွေးနွေးနိုင်ခဲ့သကဲ့သို့ မည်သည့်အရာ လုပ်ဆောင်ရမည်ကို မသိခဲ့သည့် အခြေအနေတစ်ခုတွင် ဘုရားသခင်က ကျွန်မကို ထားခဲ့ချိန်တွင်၊ ဘုရားသခင်ကို ကျွန်မ၏ အသက်သွေးကြောအဖြစ် ကျွန်မ မြင်ခဲ့ရသည်။ သို့သော် အခြေအနေမှန်နှင့် လူမှန်ရှိနေချိန်တွင်၊ ပို၍ လက်တွေ့ကျသည်ဟု ကျွန်မ ခံစားခဲ့ရသောကြောင့် အခြားလူများအပေါ်သာ ကျွန်မ ချက်ချင်း မှီခိုခဲ့သည်။ ကျွန်မ၏ လိုအပ်နေချိန်တွင် ထိုညီမငယ်က ကူညီရန်လာခဲ့သည့်အခါ၊ ယင်းမှာ ဘုရားသခင်၏ လုပ်ဆောင်ခြင်း ဖြစ်သည်ကို ကျွန်မ သိခဲ့သည်။ သို့သော် နောက်ပိုင်းတွင်၊ ထိုဘာသာပြန်အပေါ် လုံးဝ မှီခိုလျက် ထိုအစ်ကိုက ဘုရားသခင်၏ နောက်ဆုံးသောကာလ အမှုတော်ကို လက်ခံပါ့မည်လားဟု ကျွန်မ တွေးနေမိခဲ့သေးသည်။ ကျွန်မသည် ဘုရားသခင်၌ စစ်မှန်သည့် ယုံကြည်ခြင်း ကင်းမဲ့ဆဲ ဖြစ်ပါသည်။ သခင်ယေရှု ပြောခဲ့သည့်အရာတစ်ခုကို ကျွန်မ တွေးမိခဲ့သည်- “ထိုသိုးတို့ကို ငါ့၌အပ်ပေးတော်မူသော ငါ့ခမည်းတော်သည် ခပ်သိမ်းသောသူတို့ထက် ကြီးမြတ်တော်မူ သည်ဖြစ်၍၊ အဘယ်သူမျှထိုသိုးတို့ကို ငါ့ခမည်းတော်၏ လက်မှမနှုတ်မယူနိုင်ရာ။” (ရှင်ယောဟန်ခရစ်ဝင် ၁၀:၂၉) ဘုရားသခင်၏ သိုးများသည် သူ၏အသံကို ကြားပါသည်။ မည်သည့် ကောလာဟလ၊ အလိမ်အညာများ သို့မဟုတ် အခက်အခဲများကမျှ ဘုရားသခင်၏ လက်ထဲမှ ဘုရားသခင်၏ လူတို့ကို မဆွဲလုနိုင်ပါ။ ဤသည်မှာ ဘုရားသခင်၏ ဩဇာအာဏာ ထင်ရှားခြင်း ဖြစ်သည်။ ဘုရားသခင်၏ နှုတ်ကပတ်တော်များကို ကျွန်မ ယုံကြည်သင့်သည်၊ ကျွန်မ၏ တာဝန်ကို ကျွန်မလုပ်သင့်ပြီး၊ ထိုအစ်ကိုနှင့် မိတ်သဟာယပြုဖို့ လမ်းကြောင်းတိုင်းကို လေ့လာစူးစမ်းသင့်ခဲ့ပါသည်။ သူ့အနေဖြင့် ကောလာဟလများနှင့် အလိမ်အညာများအားဖြင့် လှည့်စားခံရခြင်း ရှိမရှိဆိုသည်မှာ ကျွန်မ ဆုံးဖြတ်ရမည့်အရာ မဟုတ်ခဲ့ပါ။

ထို့နောက်တွင်၊ အနန္တတန်ခိုးရှင်ဘုရားသခင်၏ နှုတ်ကပတ်တော်များ၌ ဤအရာကို ကျွန်မ ဖတ်ခဲ့ရပါသည်- “စာတန်သည် လူသားမျိုးနွယ်ကို နှစ်ထောင်ပေါင်းများစွာ ကြာအောင် ဖျက်ဆီးနေသည်။ စာတန်သည် ပြောပြ၍မရနိုင်သည့် မကောင်းမှုများကို ဖြစ်ပေါ်စေခဲ့သည်။ မျိုးဆက်တစ်ဆက်ပြီး တစ်ဆက်ကို လှည့်စားခဲ့သည်။ အလွန်ယုတ်မာသည့် ပြစ်မှုများကို ကမ္ဘာတွင် ကျူးလွန်ခဲ့သည်။ လူသားကို နှိပ်စက်ခဲ့သည်။ လှည့်စားခဲ့သည်။ ဘုရားသခင်ကို ဆန့်ကျင်ရန် သွေးဆောင်ခဲ့သည်။ ဘုရားသခင်၏စီမံခန့်ခွဲမှု အစီအစဉ်တို့ကို ထိခိုက်ပျက်ပြားစေသည့် ဆိုးယုတ်သည့် လုပ်ရပ်များကို ထပ်ခါတလဲလဲ သူကျူးလွန်ခဲ့သည်။ သို့ရာတွင် ဘုရားသခင်၏ သြဇာအာဏာအောက်တွင် အရာအားလုံးနှင့် သက်ရှိသတ္တဝါတို့သည် ဘုရားသခင် ချမှတ်ထားသည့် စည်းမျဉ်းနှင့် နိယာမများကို ဆက်လက်လိုက်နာစောင့်ထိန်းကြသည်။ ဘုရားသခင်၏ သြဇာအာဏာနှင့် နှိုင်းယှဉ်လိုက်လျှင် စာတန်၏ ဆိုးယုတ်သည့် သဘာဝနှင့် ထကြွသောင်းကျန်းမှုတို့က အလွန်အကျည်းတန်သည်။ အလွန်ရွံစရာကောင်းပြီး စက်ဆုပ်ဖွယ်ကောင်းသည်။ အလွန်သေးငယ်ပြီး အားနွဲ့သည်။ ဘုရားသခင်ဖန်ဆင်းခဲ့သည့် အရာအားလုံးကြားတွင် စာတန်သည် လျှောက်လှမ်းသော်လည်း ဘုရားသခင်အုပ်ချုပ်သည့် လူများ၊ အရာဝတ္ထုများ၊ ပစ္စည်းများတွင် ပြောင်းလဲမှု အနည်းငယ်ကိုပင် သူမပြဋ္ဌာန်းနိုင်ပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) ဘုရားနှုတ်ကပတ်တော်များက ကျွန်မကို လက်လွှတ်ဖို့ ကူညီပေးခဲ့သည်။ အရာခပ်သိမ်းက ဘုရားသခင်၏ အုပ်စိုးမှုအောက်တွင် ရှိပြီး၊ မည်သူမျှ ဘုရားသခင် လုပ်ဆောင်ချင်သည့်အရာကို မတားဆီးနိုင်သည်မှာ မှန်ပါသည်။ မည်သူမျှ ဘုရားသခင်၏ သိုးများကို ယူဆောင်မသွားနိုင်ပါ။ ဘုရားသခင်၏ သိုးမဟုတ်သည့် သူတစ်ဦး ဘုရားအိမ်တော်ထဲ ဝင်ရောက်ပါက၊ ထိုသူတို့ ဖော်ထုတ်ခံရကာ ဖယ်ရှင်းခံရမည်ဖြစ်သည်။ ဤသည်မှာ ဘုရားသခင်၏ ဩဇာအာဏာနှင့် တန်ခိုး ဖြစ်သည်။ ဘုရားသခင်ကို ကျွန်မ အမှန်တကယ် နားမလည်ခဲ့သည်ကို ကျွန်မ တွေ့ခဲ့ရသည်။ ကျွန်မသည် ထိုအရာနှင့်ဆိုင်သည့် အသက်ရှင်သော သာဓကတစ်ခု ဖြစ်ခဲ့သည်။ အနန္တတန်ခိုးရှင်ဘုရားသခင်၏ အမှုတော်ကို လက်မခံမီတွင်၊ ကျွန်မသည် ဘာသာရေးလောကနှင့် တရုတ်ပြည်ကွန်မြူနစ်ပါတီ၏ အလိမ်အညာများကို ငါးနှစ်ကြာ နားယောင်ခဲ့မိပါသည်။ ကျွန်မ၏ လမ်းကြောင်းတွင် များစွာ တားဆီးထားခဲ့သော်လည်း၊ ဘုရားသခင်၏ နှုတ်ကပတ်တော်များက နောက်ဆုံးသောကာလ သူ၏ အမှုတော်ကို လက်ခံဖို့ ကျွန်မကို ဆွဲဆောင်ခဲ့သည်။ ပြီးလျှင် ယခုတွင်၊ ထိုသူတို့ ဖြန့်ဝေသည့် အယူမှားများနှင့် အလိမ်အညာများ၏ မည်သည့်ပမာဏကမျှ အနန္တတန်ခိုးရှင်ဘုရားသခင်နောက် လိုက်သည့် ကျွန်မ၏ လမ်းကို မတားဆီးနိုင်ပါ။ ထိုအရာများက စာတန်၏ အကျည်းတန်သော မျက်နှာကို သာ၍ ရှင်းလင်းစွာ မြင်ဖို့သာ ကျွန်မကို ကူညီခဲ့ပြီး၊ ဘုရားနောက်လိုက်ဖို့ ကျွန်မ၏ယုံကြည်ခြင်းကို အားကောင်းစေခဲ့ပါသည်။ ဤအရာအားလုံးကို ဘုရားသခင်၏ နှုတ်ကပတ်တော်များက ကျွန်မအထဲတွင် စွမ်းဆောင်ရရှိခဲ့ခြင်း ဖြစ်သည်။ ထိုအစ်ကိုနှင့် ဆွေးနွေးခဲ့သည့် တစ်လနီးပါးကာလတစ်လျှောက်လုံးကို ကျွန်မ ပြန်တွေးမိခဲ့သည်။ ကျွန်မတို့ ဘာသာစကားမတူခဲ့သကဲ့သို့၊ ပုံမှန်အတိုင်း မဆွေးနွေးနိုင်ခဲ့သော်လည်း၊ နောက်ဆုံးသောကာလ ဘုရားသခင်၏ အမှုတော်ကို သူလက်ခံသည်အထိ ကျွန်မတို့ လုပ်ဆောင်မြဲလုပ်ဆောင်ခဲ့ကြသည်။ သူသည် အီတလီ၌ ဧဝံဂေလိတရား ဖြန့်ဝေခြင်းနှင့် အသင်းတော်တစ်ခု တည်ထောင်ခြင်းကိုပင် ဖော်ပြပြောဆိုခဲ့သည်။ ဘုရားသခင်၏ လမ်းပြမှုမရှိဘဲနှင့်၊ ဘုရားသခင်၏ နှုတ်ကပတ်တော်များပ လူတို့ကို သိမ်းပိုက်ခြင်းမရှိဘဲနှင့် ထိုအရာတစ်ခုတစ်လေကိုမျှ အဘယ်သို့ စွမ်းဆောင်ရရှိပြီး ဖြစ်နိုင်မည်နည်း။ ကျွန်မအနေဖြင့် ဘုရားသခင်ကို နားလည်မှု တကယ်မရှိခဲ့သည်ကို ကျွန်မ တွေ့ခဲ့ရသည်။ ဧဝံဂေလိတရားကို ကျွန်မ ဖြန့်ဝေချိန်တွင်၊ ဘုရားသခင်၏ ဩဇာအာဏသည် အတုမရှိသကဲ့သို့ မည်သည့်အင်အားကမှ သူ၏ အမှုတော်ကို မတားဆီးနိုင်သည်ကို ကျွန်မ ပြောခဲ့သော်လည်း၊ ကျွန်မသည် အမှုအရာများကို အမြဲ အကျိုးသင့် အကြောင်းသင့် စိစစ်နေခဲ့ပါသည်။ ဘာသာစကား အခက်အခဲနှင့် ရင်ဆိုင်ရသည့်အခါ၊ ထိုအစ်ကိုအနေဖြင့် ကောလာဟလများနှင့် အန္တိခရစ်များ၏ အလိမ်အညာများဖြင့် ခေါ်ဆောင်သွားခံရမည်ကို ကျွန်မ စိုးရွံ့မိခဲ့သည်။ ကြောက်ရွံ့သည့် အခြေအနေတစ်ခုတွင် ကျွန်မ အသက်ရှင်နေခဲ့သည်။ သို့သော် အမှန်တွင်၊ စစ်မှန်သည့်လမ်းအား သူလက်ခံခြင်း ရှိမရှိဆိုသည်မှာ ဘုရားလက်ထဲတွင်ရှိသည်၊ ယင်းကို ဘုရားသခင်က စီမံထားခဲ့ပါသည်။ အခြေအမြစ်မရှိသော စိုးရိမ်ပူပန်မှုများ ရှိမည့်အစား၊ ကျွန်မ၏ တာဝန်ကိုသာ ကောင်းမွန်စွာ ကျွန်မ လုပ်ဆောင်ကာ တာဝန်သိသင့်ပါသည်။ ထိုအတွေးဖြင့်၊ သူ၏ အုပ်စိုးမှုနှင့် စီစဉ်မှုများကို ကျိုးနွံနာခံရန် လိုလားရင်း၊ ဘုရားသခင်ထံ ဆုတောင်းချက်တစ်ခု ကျွန်မဆိုခဲ့သည်။ အံ့ဩဖွယ်ကောင်းစွာ၊ မကြာမီတွင်၊ ထိုညီမငယ်လေးက သူအားလပ်ပြီး စကားပြန်ပေးခြင်းဖြင့် ကူညီနိုင်မည့်ကို ကျွန်မအား သိခွင့်ပေးသည့် စာတိုတစ်စောင် ကျွန်မဆီ ပေးပို့ခဲ့သည်။ နောက်ဆုံးတွင် ထိုအီတလီလူမျိုး အစ်ကိုနှင့် ကျွန်မ ချောမွေ့စွာ ဆွေးနွေးပြောဆိုနိုင်ခဲ့သည်။

တစ်ခါတစ်ရံတွင် ကျွန်မ စိတ်ပျက်အားလျော့မိသလို ခံစားခဲ့ရပြီး တစ်ခါတစ်ရံ ထိုအစ်ကိုနှင့် ဧဝံဂေလိတရား မျှဝေခြင်း ဖြစ်စဉ်တွင် အလွန့်အလွန် စိုးရိမ်ကြောင့်ကြခဲ့ရသော်လည်း၊ ဘုရားသခင်အပေါ် အမှန်တကယ် ကျွန်မ အားကိုးခဲ့ချိန်တွင်၊ သူ၏ လမ်းပြမှုနှင့် လုပ်ဆောင်ချက်များကို အဖန်ဖန် ကျွန်မ မျက်မြင်တွေ့ခဲ့ရသည်။ ဘုရားသခင်၏ အမှုအားလုံးကို ဘုရားသခင်ကိုယ်တိုင်က လုပ်ဆောင်သည်ကို ကျွန်မ မြင်ခဲ့ရပြီး၊ သူ၌ ကျွန်မ၏ ယုံကြည်ခြင်း တိုးပွားခဲ့သည်။ ဤသည်မှာ ဘုရားသခင်၏ ကျေးဇူးတော်နှင့် သနာကရုဏာသာ ဖြစ်သည်။ ဧဝံဂေလိတရား မျှဝေခြင်းသည် အခြားသူများကို ကယ်တင်ခြင်းဖြစ်သည်ဟု ကျွန်မ ထင်လေ့ရှိခဲ့သော်လည်း၊ ထို့နောက် ဖြစ်စဉ်၌ ဘုရားသခင်၏ အမှုတော်နင့် နှုတ်ကပတ်တော်များကို ကျွန်မ တွေ့ကြုံနေခဲ့ရသည်ကို ကျွန်မ နားလည်သွားခဲ့သည်။ ဤအတွေ့အကြုံမှတစ်ဆင့်၊ “သံသယရှိသည့် သောမ” ဖြစ်သော ကျွန်မသည် ဘုရားသခင်၏ ဩဇာအာဏာနှင့် သစ္စာစောင့်သိခြင်းကို အမှန်တကယ် တွေ့ကြုံခဲ့ရသည်။ ယင်းမှာ ဘုရားသခင်၏ နှုတ်ကပတ်တော်များထဲတွင် ပြောထားသည့်အတိုင်းသာ ဖြစ်သည်- “တစ်စုံတစ်ဦးသည် အထူးဖြင့် ဆူးညှောင့်ပေါသော အခက်အခဲတစ်ခုကို တွေ့ကြုံရသောအခါ၊ ၎င်းတို့၌ အားထားရန်တစ်စုံတစ်ဦးမျှ မရှိသောအခါနှင့် ၎င်းတို့သည် အထူးသဖြင့် ခိုကိုးရာမဲ့သည်ဟု ခံစားရသောအခါ၊ ၎င်းတို့၏ တစ်ခုတည်းသော မျှော်လင့်ခြင်းကို ဘုရားသခင်အပေါ်၌ ထားကြ၏။ ၎င်းတို့၏ ဆုတောင်းသံများမှာ မည်သို့နည်း။ ၎င်းတို့၏ စိတ်အခြေအနေမှာ အဘယ်နည်း။ ၎င်းတို့ ရိုးသားကြသလော။ ထိုအချိန်က ရောနှောခြင်းတစ်စုံတစ်ရာ ရှိသလော။ ဘုရားက သင့်ကို ကူညီမည်ဟု မျှော်လင့်ရင်း သူ့ကို သင့်အသက်အား ကယ်တင်မည့် နောက်ဆုံး ကောက်ရိုးတစ်မျှင်အလား သင် ယုံကြည်သည့်အခါတွင်သာ သင့်နှလုံးသား စစ်မှန်ပေသည်။ သင်သည် များစွာပြောခဲ့ပြီးခြင်း ရှိချင်းမှရှိမည် ဖြစ်သော်လည်း သင်၏စိတ်နှလုံးမှာ နိုးကြားနှင့်ပြီဖြစ်၏။ တစ်နည်းဆိုသော် သင်သည် သင်၏စစ်မှန်သော စိတ်နှလုံးကို ဘုရားသခင်အား ပေးပြီး၊ ဘုရားသခင်သည် နားထောင်တော်မူ၏။ ဘုရားသခင်သည် နားထောင်သည့်အခါ သင်၏ အခက်အခဲများကို သူမြင်သည်ဖြစ်၍ သူသည် သင့်ကို ဉာဏ်အလင်းပေးမည်၊ လမ်းပြပြီး၊ ကူညီမည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ယုံကြည်သူများသည် လောကကြီး၏ မကောင်းသောရေစီးကြောင်းများကို ဦးစွာပထမ မြင်ရန်လိုအပ်သည်”) ဘုရားသခင်ကို သိကျွမ်းခြင်းသည် ကျွန်မတို့အနေဖြင့် ဘုရားသခင်၏ နှုတ်ကပတ်တော်များကို ကျွန်မတို့ နေ့စဉ် ကြုံရသည့် လူများ၊ အဖြစ်အပျက်များနှင့် အမှုအရာများတစ်ဆင့်နှင့် ကျွန်မတို့၏ တာဝန်ကို လုပ်ဆောင်ခြင်း ဖြစ်စဉ်တွင် အမှန်တကယ် လက်တွေ့လုပ်ဆောင်ပြီး တွေ့ကြုံရန် လိုအပ်ပါသည်။ ယင်းမှာ ဘုရားသခင်ကို အမှန်တကယ် သိပြီး ကြောက်ရွံ့ဖို့ တစ်ခုတည်းသောနည်းလမ်း ဖြစ်သည်။ ဤအရာကို အသိအမှတ်ပြုဖို့ ကျွန်မအတွေ့အကြုံက ကျွန်မကို သင်ပေးထားပြီး ဖြစ်သည်။ အနန္တတန်ခိုးရှင် ဘုရားသခင်ကို ကျေးဇူးတင်ပါသည်။


၁၀။ စိတ်နှလုံး၏ လွတ်မြောက်ခြင်း

ကျန်ရှင်း အမေရိကန်နိုင်ငံ

၂၀၁၆ခုနှစ်၊ အောက်တိုဘာလ မှာ ကျွန်မ ခင်ပွန်းနဲ့ ကျွန်မတို့က နိုင်ငံခြားမှာ ရှိနေတုန်း ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခဲ့ကြပါတယ်။ လနည်းနည်းကြာတော့၊ ကျွန်မနဲ့အတူ ဘုရားရဲ့ အမှုတော်ကို လက်ခံခဲ့တဲ့ အစ်မဝမ်က မြန်မြန်ဆန်ဆန် တိုးတက်နေခဲ့တယ်။ လူတိုင်းက သူ့ကို အစွမ်းအစကောင်းလို့ ချီးမွမ်းကြတယ်။ တစ်ခါတုန်းက စည်းဝေးပွဲတစ်ခု အပြီးမှာ၊ အစ်မလင်းက “အစ်မဝမ်က ဘုရားနှုတ်ကပတ်တော်တွေနဲ့ပတ်သက်ပြီး၊ သူ လက်ခံပုံနဲ့ နားလည်ပုံတွေအကြောင်းကို၊ ဒီနေ့ သူ မိတ်သဟာယပြုခဲ့သမျှက စိတ်နှလုံးထဲက ပြောသွားတာတွေပဲ။ သူ ပြောတဲ့ဟာတွေမှာ အလင်းတချို့လည်း ပါတယ်။ ကျွန်မအတွက်တော့ တော်တော် အထောက်အကူဖြစ်တယ်” ဆိုပြီး ပြောတာကို ကျွန်မ ကြားခဲ့ရတယ်။ တကယ်တော့ လူတိုင်းက ဒီလိုပြောတာကို ကြားရတော့၊ အစပိုင်းမှာ ကျွန်မ သူ့ကို တော်တော် အားကျခဲ့တယ်။ ဒါပေမယ့် နည်းနည်းကြာလာတဲ့နောက်မှာ၊ ကျွန်မ စပြီး မကျေမချမ်း ဖြစ်လာတယ်။ ဘယ်လိုဖြစ်လို့ လူတိုင်းက သူ့ကို ချီးမွမ်းပြီး၊ ကျွန်မကိုတော့ မချီးမွမ်းတာလဲ။ ကျွန်မက လုံးဝ မကြီးထွားမရင့်ကျက်ခဲ့ဘူးလား။ ကျွန်မရဲ့ မိတ်သဟာယနဲ့ ပတ်သက်ပြီး တစ်ခုခု မှားနေလို့လားပေါ့။ တဖြည်းဖြည်းချင်းဆိုသလို၊ သူက ကျွန်မထက်သာတဲ့ ဆိုတဲ့ အချက်ကို ကျွန်မ လက်မခံချင်ဘဲ၊ သူ့ကို တိတ်တဆိတ် စပြီး ဆန့်ကျင်လာတော့တယ်။ ကျွန်မက ကိုယ့်ဘာသာ တွေးမိတယ်။ “ရှင်က ဘုရားနှုတ်ကပတ်တော်တွေကို မိတ်သဟာယပြုနိုင်သလို၊ ကျွန်မလည်း ပြုနိုင်တာပဲ။ ကျွန်မ ရှင့်ထက်သာတဲ့နေ့ ရောက်လာလိမ့်မယ်။ ဘုရားနှုတ်ကပတ်တော်တွေကနေ ရတဲ့ နားလည်မှုတွေ၊ အသိပညာတွေကို ကျွန်မ မှတ်ထားမယ်။ ဝတ်ပြုစည်းဝေးချိန်တွေကျမှ အဲဒါတွေကို မျှဝေမယ်။ အဲဒီနည်းနဲ့ဆိုရင်၊ ကျွန်မရဲ့မိတ်သဟာယကလည်း သိပ်ကောင်းပြီး၊ လက်တွေ့ကျတယ်ဆိုတာကို လူတိုင်း တွေ့လာလိမ့်မယ်” ပေါ့။

အဲဒီနောက်ပိုင်း ကာလတစ်ခု ကြာတဲ့အထိ၊ ဘုရားနှုတ်ကပတ်တော်တွေကနေ ကျွန်မ ရပြီး နားလည် သမျှကို မှတ်စုစာအုပ်ထဲမှာ ရေးချထားခဲ့တယ်။ ဝတ်ပြုအစည်းအဝေးအတွက် အချိန်ရောက်တဲ့အခါ၊ အဲဒါတွေကို အစ်မဝမ်လိုပဲ ရှင်းရှင်းလင်းလင်း၊ စနစ်တကျ နဲ့ နည်းမှန်လမ်းမှန် ဖြစ်အောင် မိတ်သဟာယမှာ ဘယ်လို ဝေမျှနိုင်မလဲဆိုတာကို သိဖို့၊ အဲဒါတွေကို ကျွန်မရဲ့စိတ်နှလုံးထဲမှာ သေသေချာချာ တစိမ့်စိမ့် ချင့်ချိန်ခဲ့ရတယ်။ ဒါပေမယ့် အကြောင်းကြောင်းကြောင့်၊ ညီအစ်ကိုမောင်နှမတွေရှေ့မှာ ကျွန်မ ကိုယ်ရည်သွေးဖို့ ကြိုးစားလေလေ၊ ကိုယ့်ကိုယ်ကိုယ် အရူးဖြစ်အောင် လုပ်မိလေလေပါပဲ။ ကျွန်မ မိတ်သဟာယပြုဖို့ အချိန် ရောက်တာနဲ့ ဘာပြောရမှန်း မသိတော့တာမျိုး၊ ကျွန်မရဲ့စကားတွေက လုံး၀ ရောထွေးကုန်တာမျိုး ဖြစ်ကုန်ရော။ ကျွန်မ သေချာရှင်းလင်းအောင် ပြောပြချင်တဲ့ ရှုထောင့်တွေကို ရှင်းရှင်းလင်းလင်း မပြောပြနိုင်ခဲ့ဘူး။ ဝတ်ပြုအစည်းအဝေးဟာ နောက်ဆုံးမှာ ကျွန်မအတွက် အရမ်းကို အရှက်ကွဲရတာနဲ့ပဲ အဆုံးသတ်ခဲ့ပါတယ်။ တစ်နေ့ ကျွန်မ အိမ်ပြန်ရောက်ပြီးနောက်မှာ၊ ကျွန်မရဲ့ ခင်ပွန်းကို ကျွန်မ ပြောလိုက်တယ်။ “စည်းဝေးပွဲတွေမှာ ဘုရားနှုတ်ကပတ်တော်တွေအကြောင်း အစ်မဝမ် မိတ်သဟာယပြုတာက အလင်းပါတယ်လို့ ကြားမိတိုင်း၊ ကျွန်မတော့ တကယ်ကို အခံရခက်တယ်။” ဒါပေမယ့် ကျွန်မ စကားပြောလို့ မဆုံးခင်မှာ၊ ကျွန်မခင်ပွန်းက ကျွန်မကို စိန်းစိန်းဝါးဝါးကြည့်ပြီး၊ တကယ်ကို လေးလေးနက်နက် ပြောခဲ့တယ်၊ “အစ်မဝမ်ရဲ့ မိတ်သဟာယမှာ တကယ့်ကို အလင်းရှိတယ်၊ ပြီးတော့ အဲဒီမိတ်သဟာယက ငါတို့အတွက် အထောက်အကူ ဖြစ်တယ်။ ငါတို့က ဒီအတွက် ဘုရားသခင်ကို ကျေးဇူးတင်သင့်တာ။” “မင်း ခံစားရတဲ့ ဒီလို ခံရခက်တယ်ဆိုတာ မနာလိုစိတ်သက်သက် မဟုတ်ဘူးလား။” တဲ့။ သူ့စကားတွေက မျက်နှာကို ဖြတ်ရိုက်လိုက်သလိုပဲ။ ကျွန်မက လက်မခံနိုင်ဘဲ ခေါင်းကို အမြန်ခါလိုက်တယ်။ “မဟုတ်ပါဘူး။ ကျွန်မက အဲဒီလိုမဟုတ်ဘူး” ပေါ့။ ကျွန်မခင်ပွန်းက ဆက်ပြောတယ်၊ “ငါတို့ညီအစ်ကိုမောင်နှမတွေအားလုံးက အစ်မဝမ်ရဲ့ မိတ်သဟာယကနေ ပျော်ရွှင်မှု ရကြတယ်။ ဒါပေမဲ့ အဲဒါကို ကြားရတဲ့ မင်းက ဘဝင်မကျဖြစ်တယ်။ အဲဒါဟာ သူက မင်းထက်ပို လုပ်နိုင်စွမ်းရှိလို့ မင်း မနာလို ဖြစ်နေတာ သက်သက်ပဲ။” ဒါကို ကြားရတော့၊ ကျွန်မ ပိုပြီးတော့ကို စိတ်ညစ်သွားတယ်။ ကျွန်မက တကယ်ပဲ အဲဒီလို မနာလိုစိတ်ရှိတဲ့လူတစ်ယောက်ဆိုတာ ဖြစ်နိုင်လား။ ကျွန်မ သူ့ကို ပြောလိုက်တယ်၊ “ဘာမှ မပြောပါနဲ့တော့။ ကျွန်မစိတ်ကို ငြိမ်အောင် လုပ်ပါရစေဦး။ ကျွန်မကိုယ်ကျွန်မ စဉ်းစားကြည့်ပါ့မယ်” ပေါ့။ အဲဒီနောက်မှာ၊ ကျွန်မရဲ့ ခင်ပွန်းက အသင်းတော်က အစ်မလျူကများ ကျွန်မကို ကူညီနိုင်မလားလို့ မျှော်လင့်ပြီး၊ ကျွန်မနဲ့ ပတ်သက်ပြီး ဖြစ်နေတာတွေကို သူ့ကို ပြောပြလိုက်တယ်။ အဲဒါကို ကြားတဲ့အချိန်မှာ ကျွန်မခင်ပွန်းကို ကျွန်မ အပြစ်တင်မိတယ်၊ “ရှင် ကျွန်မကို အရင် မမေးဘဲ၊ ဘာလို့ သူ့ကို သွားပြောရတာလဲ။ ဒါကို သူက လူတကာကို ပြောလိုက်ရင်၊ ကျွန်မကို ဘယ်လိုမြင်ကြတော့မလဲ” ပေါ့။ အဲဒီအကြောင်းကို ကျွန်မ ပိုတွေးလေ၊ ကျွန်မ ပိုစိတ်ညစ်လာလေပဲ။ ကျွန်မ ဘုရားသခင်ကို တိတ်တိတ်ကလေး ဆုတောင်းခဲ့တယ်။ “အို ဘုရားသခင်၊ ကျွန်မကို လမ်းပြမှုလေး ပေးသနားတော်မူပါ။ ကျေးဇူးပြုပြီး ကျွန်မကို ကူညီတော်မူပါ။”

နောက်တစ်နေ့ရောက်တော့၊ အဲဒီအချိန်တွေတစ်လျှောက်လုံးမှာ ကျွန်မ ထုတ်ဖော်ပြခဲ့မိတာတွေကို ပြန်ဆင်ခြင်မိတယ်။ များသောအားဖြင့် ကျွန်မက ဘုရားနှုတ်ကပတ်တော်တွေကို ဖတ်တဲ့အခါ၊ ကျွန်မ ရတဲ့ အလင်းမှန်သမျှကို ကိုယ့်ဘာသာ မှတ်ထားတယ်။ နောက်တော့မှ အဲဒါတွေကို ဝတ်ပြုအစည်းအဝေးတွေမှာ ဝေမျှတတ်တာကို ကျွန်မ သဘောပေါက်လိုက်တယ်။ တကယ်တော့ ဒါဟာ ကျွန်မရဲ့ ညီအစ်ကိုမောင်နှမတွေက ကျွန်မကို အထင်ကြီးဖို့အတွက် သူများတွေ မသိတဲ့ အရာတွေကို ပြောချင်တဲ့ ဆန္ဒတစ်ခုသာ ဖြစ်တယ်။ အစ်မဝမ်ရဲ့မိတ်သဟာယမှာ အလင်းပါတာကို မြင်တဲ့အခါ၊ ကျွန်မ အမြဲတမ်း ဘဝင်မကျဖြစ်ခဲ့တယ်။ ပြီးတော့ သူ့ထက် သာချင်ခဲ့တယ်။ ကျွန်မဟာ တကယ့်ကို သူများတွေနဲ့ ရေလိုက်ငါးလိုက်နေတတ်တယ်၊ ပြီးတော့ အသေးအဖွဲတိုင်းကို ရေးကြီးခွင်ကျယ် လုပ်လိုစိတ် ဘယ်တော့မှ မရှိဘူး၊ ကျွန်မဟာ စိတ်နှလုံးမှာ ရိုးရှင်းသူတစ်ယောက် ဖြစ်တယ်ဆိုပြီး ထင်ခဲ့ဖူးတယ်။ ဒါပေမဲ့ အခုတော့ ကျွန်မက မနာလိုစိတ်ရှိသူတစ်ယောက် ဖြစ်နေနိုင်တယ်၊ ပြီးတော့ သူတို့ကို ကျွန်မဘာသာ တိတ်တိတ်လေး ဆန့်ကျင်ပြီး၊ လိုက်ပြိုင်တာမျိုးတောင် ဖြစ်နိုင်တယ်ဆိုတာတွေ ပေါ်လာတယ်။ ကျွန်မက အဲဒီလိုလူတစ်ယောက် ဖြစ်နိုင်ပါ့မလား။ ကျွန်မက အစ်မတစ်ယောက်ကို ဖုန်းဆက်လိုက်တယ်၊ ပြီးတော့ သူ့ကို မေးတယ်၊ “အစ်မ၊ ဝတ်ပြုအစည်းအဝေးတွေမှာ တခြား ညီအစ်ကို မောင်နှမတွေက ဘုရားနှုတ်ကပတ်တော်တွေ အကြောင်း မိတ်သဟာယပြုတဲ့အခါ အလင်းပါတာကို ကြားမိရင်၊ အစ်မ မနာလိုဖြစ်ဖူးလား။” သူက “မဖြစ်ဖူးပါဘူး” လို့ ဖြေတယ်၊ “တို့ညီအစ်ကိုမောင်နှမတွေရဲ့ မိတ်သဟာယမှာ အလင်းပါတယ်ဆိုရင်၊ အဲဒါက အစ်မအတွက် အထောက်အကူဖြစ်တယ်။ အဲဒါဆို အစ်မက တကယ် ပျော်မိတယ်။ အများကြီးလည်း ဝမ်းမြောက်တယ်” တဲ့။ သူ အဲဒီလိုပြောတာကို ကြားရတော့၊ ကျွန်မ ပိုလို့တောင် စိတ်ညစ်ခဲ့မိတယ်။ ကျွန်မက ခါးခါးသီးသီး မနာလိုဖြစ်ခဲ့တာပဲဆိုတာကို တော်တော်ကြီး ခံစားလိုက်မိတယ်။ တခြား ဘယ်သူကမှ အဲဒီအစ်မကို မနာလို မဖြစ်ခဲ့ဘူး။ ကျွန်မ တစ်ယောက်တည်းသာ ဖြစ်တာ။ အဲဒီလို အခြေအနေမှာ အသက်ရှင်သန်ရင်း၊ ကျွန်မ ဘုရားသခင်ကို ဆုတောင်းခဲ့တယ်။ “အို...ဘုရားသခင်၊ ကျွန်မက မနာလိုစိတ်ရှိသူတစ်ယောက် မဖြစ်ချင်ပါဘူး။ ဒါပေမဲ့ ဒီအစ်မရဲ့ သိပ်ကောင်းတဲ့ မိတ်သဟာယကို ကြားမိတဲ့အချိန်တိုင်း၊ ကျွန်မ သူ့ကို အလိုလို မနာလိုဖြစ်မိပါတယ်။ အို ဘုရားသခင်။ ကျွန်မ ဘာလုပ်ရမလဲ မသိပါဘူး။ ကျွန်မရဲ့ မနာလိုစိတ်အချုပ်အနှောင်တွေကို ဖယ်ရှားပစ်ဖို့ ကျေးဇူးပြုပြီး လမ်းပြတော်မူပါ...” ဆိုပြီးတော့ ကိုယ်တော့်ဆီ တောင်းလျှောက်မိတယ်၊

နောက်ပိုင်းမှာ၊ ကျွန်မတို့ အသင်းတော်က အစ်မလျူက ကျွန်မကို လာတွေ့တယ်။ သူက ကျွန်မရဲ့ အခြေအနေနဲ့ အညီ ကျွန်မကို မိတ်သဟာယပြုပေးတယ်၊ ပြီးတော့ ဘုရားနှုတ်ကပတ်တော်တွေရဲ့ ကျမ်းပိုဒ်တစ်ခုကိုလည်း ဖတ်ပြတယ်၊ “လူအချို့သည် သူတို့၏ ထင်ရှားကျော်ကြားမှုကို အခြားသောသူများက ခိုးယူသွားပြီး မိမိတို့ထက်သာလွန်မည်၊ ပြီးလျှင် မိမိတို့ကိုယ်တိုင် မသိကျိုးကျွန်ပြုခံရစဉ်၊ ထိုသူတို့ကအသိအမှတ်ပြုခြင်းကို ရရှိမည်ကို အမြဲစိုးရိမ်ကြ၏။ ဤအရာက သူတို့ကို အခြားသူများအား တိုက်ခိုက်ပြီး ဖယ်ကြဉ်စေသည်။ ဤသည်မှာ မိမိတို့ကိုယ်တိုင်ထက် တတ်စွမ်းနိုင်သူတို့ကို မနာလိုဝန်တိုခြင်း ကိစ္စရပ်တစ်ခု မဟုတ်လော။ ထိုသို့သော အပြုအမူက တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ မလိုတမာစိတ် ဖြစ်၏။ မိမိအတွက်ကိုသာ စဉ်းစားခြင်း၊ မိမိ၏ကိုယ်ပိုင် စိတ်ဆန္ဒများကိုသာ ဖြည့်ဆည်းခြင်းနှင့် အခြားသူများ၏ တာဝန်ဝတ္တရားများအတွက် စာနာထောက်ထားမှု လုံးဝမပြဘဲ မိမိ၏ ကိုယ်ပိုင် အကျိုးများအကြောင်းကိုသာ စဉ်းစားပြီး ဘုရားအိမ်တော်၏ အကျိုးများကို မစဉ်းစားခြင်း- ဤသို့သော လူတို့သည် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့အတွက် ဘုရားသခင်တွင် ချစ်ခြင်းမေတ္တာမရှိပါ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ကြားရတဲ့အချိန်မှာ၊ ဒါဟာ ကျွန်မ ဖြစ်နေခဲ့တဲ့ အခြေအနေ အစစ်ပဲလို့ ကျွန်မ ခံစားခဲ့ရတယ်။ ဘုရားနှုတ်ကပတ်တော်တွေနဲ့ ပတ်သက်တဲ့ အစ်မဝမ်ရဲ့ မိတ်သဟာယက ဉာဏ်အလင်းပေးတယ်၊ ဒါပေမယ့် ကျွန်မဟာ သူပြောသွားတဲ့အရာတွေကနေ သမ္မာတရားကို နားလည်ဖို့ မကြိုးစားသလို၊ လက်တွေ့လုပ်ဆောင်မှု လမ်းကြောင်းတစ်ခုကိုလည်း ရှာဖို့ မကြိုးစားခဲ့ဘူး။ အဲဒါတွေနဲ့ပြောင်းပြန်၊ ကျွန်မက သူ့ကို မနာလိုဖြစ်တယ်။ ကျွန်မ မိတ်သဟာယပြုတာ မကောင်းတဲ့အခါမျိုး၊ ပြီးတော့ ကိုယ်ရည်မသွေးနိုင်တဲ့အပြင်၊ နောက်ဆုံး ကိုယ့်ကိုယ်ကိုယ် အရှက်ရစေတဲ့အခါမျိုးတွေမှာ၊ ကျွန်မစိတ်က ချာချာလည်လာပြီး၊ အပျက်သဘောဆောင်လာမယ်၊ စိတ်ညစ်မယ်။ ညီအစ်ကိုမောင်နှမတွေက အထင်သေးတော့မှာပဲဆိုပြီး အရမ်းကို စိုးရိမ်လာမယ်။ ကျွန်မဟာ တစ်ကိုယ်ကောင်းဆန်ပြီး၊ စက်ဆုပ်စရာ ကောင်းခဲ့ပါတယ်၊ ပြီးတော့ ကျွန်မက ထင်ပေါ်နိုင်ဖို့ကိုပဲ တွေးတယ်။ တစ်ယောက်ယောက်က ကျွန်မထက် သာနေတဲ့ မြင်ကွင်းကိုတော့ လုံးလုံး သည်းမခံနိုင်ခဲ့ဘူး။ အဲဒါက မနာလိုမရှုဆိတ် ဖြစ်နေတာ မဟုတ်ဘူးလား။ အဲဒီထဲမှာ သာမန်လူ့သဘာ၀ တစ်စက်မှ မရှိဘူး။ ပြန်တွေးလိုက်ရင်၊ ကျွန်မဟာ ဘုရားသခင်ကို မယုံကြည်ခင်ကလည်း အဲဒီလိုပဲ။ ကျွန်မရဲ့ သူငယ်ချင်းတွေ၊ ဆွေမျိုးတွေ၊ အိမ်နီးချင်းတွေ၊ လုပ်ဖော်ကိုင်ဖက်တွေနဲ့ ပြောဆိုဆက်ဆံနေချိန်မျိုးမှာ၊ သူတို့တွေက ကျွန်မ ကောင်းကြောင်း ပြောတာကိုပဲ ကျွန်မ အမြဲတမ်း လိုချင်နေခဲ့တယ်။ တစ်ခါတလေ၊ လုပ်ဖော်ကိုင်ဖက်တစ်ယောက်က ကျွန်မရှေ့မှာ တခြားတစ်ယောက်ယောက်ရဲ့အလုပ်ကို ချီးမွမ်းတဲ့အခါမျိုးဆို၊ ကျွန်မက ကသိကအောက်ဖြစ်တော့တာပဲ။ သူများတွေ ကျွန်မကို အကောင်းပြောအောင်ဆိုပြီး၊ ကျွန်မအလုပ်ကို ကောင်းကောင်း လုပ်ဖို့ပဲ ကိုယ့်ကိုယ်ကိုယ် နှစ်မြှုပ်ထားလိုက်တယ်။ ပြီးတော့ ဘယ်လောက်ပဲ ခက်ခဲပင်ပန်းပါစေ၊ အဲဒီလိုလုပ်ဖို့ကို ကျွန်မ ပျော်ခဲ့တယ်။ ဒါကို သတိပြုမိတာမျိုး လုံး၀ မရှိခဲ့ဖူးဘူး။ တိုးတက်ချင်တဲ့ ဆန္ဒမျိုးလို့ပဲ ထင်ခဲ့တယ်။ အခုမှသာ အဲဒါတွေဟာ စာတန်ရဲ့ ဖောက်ပြန်ပျက်စီးတဲ့ စိတ်သဘောထားနဲ့ ပတ်သက်တဲ့ သရုပ်သကန်တွေဖြစ်မှန်း ကျွန်မ သဘောပေါက်ပြီ။ အဲဒီနောက်မှာ၊ ကျွန်မဟာ ဘုရားသခင် ရှေ့တော်မှောက်ကို မကြာမကြာ လာပြီး၊ ကျွန်မရဲ့ အခက်အခဲတွေ အကြောင်း သူ့ဆီမှာ ဆုတောင်းတယ်။ ဝတ်ပြုအစည်းအဝေးတွေထဲမှာ၊ ကျွန်မရဲ့ စိတ်နှလုံးကို ငြိမ်သက်စေဖို့ နဲ့ သူများတွေရဲ့ မိတ်သဟာယပြုခြင်းတွေကို နားထောင်ဖို့ကို ကျွန်မ အာရုံစိုက်ခဲ့တယ်။ ကျွန်မ မိတ်သဟာယပြုဖို့ အချိန် ရောက်တာနဲ့ အစ်မဝမ် မိတ်သဟာယပြုတာထက် ပိုသာအောင် ဘယ်လိုလုပ်ရမယ်ဆိုတာကို ကျွန်မ ထပ်မစဉ်းစားတော့ဘူး။ အဲဒီအစား၊ ဘုရားနှုတ်ကပတ်တော်တွေကို ကျွန်မ အေးအေးဆေးဆေး ဆင်ခြင်ကြည့်တယ်။ ပြီးတော့ အဲဒါတွေအပေါ် ကျွန်မ နားလည်မိတာကို မိတ်သဟာယမှာ ဝေမျှတယ်။ ဒီနည်းအတိုင်း လက်တွေ့လုပ်ဆောင်ရင်း၊ ကျွန်မမှာ ငြိမ်းအေးမှုနဲ့ လွတ်မြောက်မှုကို တကယ်ကို အများကြီးပိုပြီး ခံစားမိခဲ့တယ်။

အချိန်တစ်ခုလောက် ကြာပြီးတဲ့နောက်မှာ၊ ကျွန်မရဲ့ မနာလိုစိတ်ဟာ အရင်ကနဲ့စာရင် လျော့သွားတယ်လို့ ကျွန်မ တကယ်ခံစားခဲ့ရတယ်၊ ဒါပေမဲ့ ဆိုးယုတ်တဲ့ ဖောက်ပြန်ပျက်စီးတဲ့ စိတ်သဘောထားကတော့ တကယ်ကို နက်နက်ရှိုင်းရှိုင်း အမြစ်တွယ်နေတာပါ။ သူနဲ့လိုက်ဖက်ညီတဲ့ အခြေအနေမျိုးဆိုရင်၊ အလိုလို ပေါ်လာတတ်တယ်။ နောက်တော့ ဝတ်ပြုစည်းဝေးပွဲတချို့မှာ၊ တခြား ညီအစ်ကိုမောင်နှမတွေက အစ်မဝမ်ရဲ့ မိတ်သဟာယပြုခြင်းကို ချီးမွမ်းနေတာကို တွေ့တဲ့အချိန်တိုင်း၊ ကျွန်မမှာ မနာလိုစိတ်တချို့ ပြန်ဖြစ်လာပြန်တယ်။ အဲဒီနောက်ပိုင်း သူနဲ့ ကျွန်မကြားမှာ နည်းနည်း ခပ်ခွာခွာဖြစ်သွားမှန်း ခံစားမိခဲ့တယ်။ ဒါပေမယ့်၊ အဲဒီအခြေအနေထဲမှာ အသက်ရှင်နေရင်း၊ သူများတွေကို ဖွင့်မပြောရဲခဲ့ဘူး။ ကျွန်မ ဖွင့်ပြောခဲ့ရင်၊ သူတို့က ကျွန်မကို အထင်သေးကြမှာကို ကျွန်မ ကြောက်ခဲ့တယ်။ ဒါကြောင့် ဝတ်ပြုအစည်းအဝေးတွေမှာ ကျွန်မ တော်တော် အနေအထိုင်ကျပ်ခဲ့တယ်။

တစ်ညနေတော့ အစ်မလျူက ကျွန်မကို ဖုန်းဆက်ပါတယ်။ ကျွန်မ ခုတစ်လော အခက်အခဲတစ်ခုခုများ တွေ့ကြုံနေလားလို့ သူက စိုးရိမ်တကြီး မေးရှာတယ်။ ကျွန်မက မရေမရာပဲ တုံ့ပြန်ခဲ့တယ်။ “ကျွန်မက အရမ်း ဖောက်ပြန်ပျက်စီးနေလို့လား။ ဘုရားသခင်က ကျွန်မလိုလူတစ်ယောက်ကို ကယ်တင်ဖို့ ငြင်းမှာမို့လို့လား” ပေါ့။ သူ ကျွန်မကို အထင်သေးလာမှာ ကြောက်တာနဲ့၊ ကျွန်မလည်း ဘာမှ ထပ်မပြောခဲ့ဘူး။ အဲဒီနောက်မှာ အစ်မလျူက ဘုရားနှုတ်ကပတ်တော်တွေထဲက ကျွန်မရဲ့အခြေအနေနဲ့ဆိုင်တဲ့ ကျမ်းပိုဒ်တစ်ခုကို ဖတ်ပြပါတယ်၊ “အချို့က ရိုးသားသူတစ်ဦးဖြစ်ရန် ပွင့်လင်းကာ မိမိကိုယ်ကိုယ် ဖွင့်ဟရမည်ဖြစ်သည်ကို ကြားသည့်ခါ ၎င်းတို့က၊ ‘ရိုးသားရန် ခက်ခဲသည်။ ကျွန်ုပ်တွေးသမျှကို အခြားသူများအား ပြောပြရမည်လော။ အပြုသဘောဆောင်သောအရာများကို မိတ်သဟာယဖွဲ့ခြင်းမှာ မလုံလောက်သလော။ အခြားသူများအား ကျွန်ုပ်၏ မကောင်းသော သို့မဟုတ် ဖောက်ပြန်ပျက်စီးသော ဘက်ကို ပြောပြရန်မလိုအပ်ပေ၊ ကျွန်ုပ်ပြောပြရန်လိုသလော’ ဟု ဆိုကြ၏။ အကယ်၍ သင် ဤအရာများကို အခြားသူတို့အား မပြောပါက၊ သင့်ကိုယ်သင် လေ့လာဆန်းစစ်ခြင်း မပြုပါက သင်သည် သင့်ကိုယ်သင် မည်သည့်အခါမျှ သိလိမ့်မည်မဟုတ်၊ သင်သည် မည်သည့်အရာဖြစ်ကြောင်း မည်သည့်အခါမျှ သတိပြုမိလိမ့်မည်မဟုတ်ဘဲ အခြားသူများက သင့်ကို ဘယ်သောအခါမျှ ယုံကြည်နိုင်လိမ့်မည် မဟုတ်ပေ။ ဤသည်မှာ အမှန်တရားဖြစ်သည်။ အကယ်၍ သင့်အား အခြားသူများ ယုံကြည်စေလိုလျှင် သင်သည် ပထမဦးစွာ ရိုးသားရမည်။ ရိုးသားသည့် လူတစ်ဦးအနေဖြင့်၊ သင်၏ စိတ်နှလုံးကို အယောက်တိုင်း တွေ့မြင်နိုင်ဖို့အလို့ငှာ၊ သင် တွေးနေသည့် အရာအားလုံးကို မြင်နိုင်ပြီး၊ သင်၏ သရုပ်မှန်ကို ရိပ်ခနဲ မြင်နိုင်ဖို့အလို့ငှာ၊ ဦးစွာပထမ သင်၏ စိတ်နှလုံးကို ဖွင့်ပြရမည်။ သင်သည် မိမိကိုယ်ကိုယ် ရုပ်ဖျက်ဖို့ သို့မဟုတ် ကြည့်ကောင်းစေရန် ပြရုပ်တင်ဖို့ မကြိုးစားရ။ ထိုအခါမှသာ လူတို့သည် သင့်ကို ယုံကြည်ပြီး ရိုးသားသည်ဟု ယူဆကြလိမ့်မည်။ ဤသည်မှာ အခြေခံအကျဆုံး လက်တွေ့လုပ်ဆောင်ချက်ဖြစ်ပြီး ရိုးသားသော လူတစ်ဦးဖြစ်ခြင်း၏ မရှိမဖြစ်လိုအပ်ချက်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်”) ဘုရားရဲ့ အဲဒီနှုတ်ကပတ်တော်တွေကို ဖတ်ပြပြီးတော့၊ သူက ကျွန်မကို မိတ်သဟာယပြုပါတယ်၊ “အစ်မတို့ဟာ သမ္မာတရားကို ရှာဖွေဖို့ ပွင့်ပွင့်လင်းလင်း ဖွင့်ပြောပြီး မိတ်သဟာယပြုရမယ်။ ဒါဟာ ဝိညာဉ်ရေးရာ လွတ်ငြိမ်းမှု ရဖို့ တစ်ခုတည်းသော နည်းလမ်းပဲ။ အဲဒါဟာ သမ္မာတရားကို လက်တွေ့လုပ်ဆောင်ဖို့ နဲ့ ရိုးသားတဲ့ လူတစ်ယောက် ဖြစ်ဖို့ နည်းလမ်းတစ်ခုလည်း ဖြစ်တယ်။ အဲဒါကို လုပ်ခြင်းအားဖြင့်၊ အစ်မတို့ဟာ ကိုယ့်ညီအစ်ကိုမောင်နှမတွေဆီက အကူအညီကို လက်ခံရရှိနိုင်မယ်။ ဒါက အစ်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ပိုပြီးမြန်မြန်ဆန်ဆန် ပြေလည်စေတယ်။ လွတ်ငြိမ်းခြင်းဆိုတဲ့ ခံစားမှုတစ်ခုကိုလည်း ပေးတယ်။ အစ်မတို့က ကိုယ့်အခက်အခဲတွေကို ချမပြချင်ဘူးဆိုရင်၊ စာတန်ရဲ့ လှည့်စားမှုမှာ အလွယ်တကူပြိုလဲပြီး၊ အစ်မတို့ရဲ့ အသက်တာတွေဟာလည်း ဆုံးရှုံးခြင်းတွေ ခံစားရတတ်တယ်။” အစ်မလျူရဲ့မိတ်သဟာယကို နားထောင်ပြီးတော့၊ ကျွန်မလည်း သတ္တိမွေးပြီး၊ ကျွန်မ ကြုံတွေ့နေရတာတွေကို ပြောပြလိုက်တယ်။ အဲဒီနောက်မှာ အစ်မလျူက ဘုရားနှုတ်ကပတ်တော်တွေထဲက နောက်ထပ်ကျမ်းပိုဒ်တစ်ခုကို ဖတ်ပြတယ်၊ “ဘုရားသခင် ကယ်တင်သော လူတို့သည် စာတန်၏ ဖောက်ပြန်ပျက်စီးခြင်းနည်းလမ်းဖြင့် ဖောက်ပြန်ပျက်စီးသော စိတ်သဘောထားများ ရှိကြသူများ ဖြစ်သည်၊ သူတို့သည် အပြစ်အနာအဆာ နည်းနည်းမျှမရှိကြသည့် စုံလင်သော လူများ မဟုတ်ကြသလို၊ လက်တွေ့ဘဝနှင့် ကင်းကွာလျက် အသက်ရှင်ကြသည့် လူများမဟုတ်ကြပါ။ အချို့အတွက်၊ မိမိတို့၏ ဖောက်ပြန်ပျက်စီးခြင်း ဖော်ထုတ်ခံရသည်နှင့်တပြိုင်နက်၊ သူတို့က၊ ‘ထပ်ပြီး ဘုရားသခင်ကို ငါ ခုခံမိပြန်ပြီ၊ ဘုရားသခင်ကို ငါ နှစ်တွေအများကြီး ယုံကြည်ခဲ့တယ်၊ ဒါပေမဲ့ ငါ မပြောင်းလဲသေးဘူး။ ဘုရားသခင် ငါ့ကို မလိုချင်တော့တာ သေချာပါတယ်’ ဟု တွေးကြသည်။ ဤအရာသည် အဘယ်သို့သော သဘောထားမျိုး ဖြစ်သနည်း။ ၎င်းတို့သည် မိမိတို့ကိုယ်ကိုယ်အပေါ် လက်လျှော့လိုက်ကြပြီး ဘုရားသခင်က ၎င်းတို့ကို မလိုချင်တော့ဟု တွေးကြသည်။ ဤသည်မှာ ဘုရားသခင်ကို နားလည်မှုလွဲခြင်းကိစ္စတစ်ခု မဟုတ်ပါလော။ သင် အပျက်သဘော အလွန်ဆောင်သည့်အခါ၊ စာတန်အတွက် သင်၏ ချပ်ဝတ်တန်ဆာတွင် အက်ကြောင်းရာများကို ရှာတွေ့ဖို့ အလွယ်ကူဆုံးဖြစ်သည်၊ ယင်းက အောင်မြင်သည်နှင့် တစ်ပြိုင်နက်၊ အကျိုးဆက်များမှာ မတွေးတတ်အောင် ဖြစ်သည်။ ထို့ကြောင့်၊ အခက်အခဲမည်မျှတွင် သင်ရှိနေပါစေ၊ သို့မဟုတ် အပျက်သဘောဆောင်မှုကို မည်မျှ သင်ခံစားရပါစေ၊ သင် မည်သည့်အခါမျှ အရှုံးမပေးရ။ အသက်တာ ကြီးထွားမှုဖြစ်စဉ်နှင့် ကယ်တင်ခံနေရစဉ်တွင်၊ လူတို့သည် မှားသောလမ်းကြောင်းကို တစ်ခါတစ်ရံ ယူကြတတ်ကြသည်၊ သို့မဟုတ် လမ်းလွဲသွားတတ်ကြ၏။ ၎င်းတို့အသက်တာတွင် မရင့်ကျက်မှုအချို့ကို ၎င်းတို့ ခဏတာ ပြသတတ်ကြသည်၊ သို့မဟုတ် တစ်ခါတစ်ရံ အားနည်းလာပြီး အပျက်သဘောဆောင်လာကြကာ၊ မှားယွင်းသော အရာများကို ပြောကြသည်၊ ခြေချော်ပြီး လဲကျသည်၊ သို့မဟုတ် ကျရှုံးမှုကို ခံစားကြရသည်။ ဘုရားသခင်၏ ရှုထောင့်အမြင်အရ၊ ထိုသို့သော အရာများအားလုံးသည် သာမန်ဖြစ်ပြီး ယင်းတို့အပေါ် ကိုယ်တော် အရေးတယူ လုပ်လိမ့်မည်မဟုတ်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်ခြင်းတွင် အသက်တာထဲ ဝင်ရောက်ခြင်းက အရေးကြီးဆုံးဖြစ်သည်”)

အစ်မက ဒီမိတ်သဟာယကို ကျွန်မကို ဝေမျှခဲ့တယ်။ “အစ်မတို့အားလုံးဟာ စာတန်ကြောင့် ပြင်းပြင်းထန်ထန် ဖောက်ပြန်ပျက်စီးကြတယ်။ အစ်မတို့က မာနထောင်လွှားတယ်၊ ကောက်ကျစ်တယ်၊ ဆိုးယုတ်ပြီး ကြမ်းတမ်းတယ်။ ဒီစာတန်နဲ့ ဆိုင်တဲ့ စိတ်သဘောထားတွေက အစ်မတို့ အားလုံးထဲမှာ နက်နက်ရှိုင်းရှိုင်း ခိုင်ခိုင်မာမာ အမြစ်တွယ်နေတယ်၊ ဒါတွေက အစ်မတို့ရဲ့သဘာ၀တွေတောင် ဖြစ်လာပြီ။ ဒီအကြောင်းကြောင့်၊ အစ်မတို့ရဲ့ အပြုအမူ နဲ့ စိတ်နေစိတ်ထားတွေက အခြေအနေတိုင်းမှာ ဖောက်ပြန်ပျက်စီးမှုကို ဖွင့်ပြတယ်။ အဲဒါတွေကြောင့် အစ်မလည်း တကယ်ကို ဒေါသဖြစ်ခဲ့ဖူးတယ်။ အစ်မရဲ့ ဖောက်ပြန်ပျက်စီးတဲ့ စိတ်သဘောထားကို အစ်မမှာ သိနားလည်မှုတချို့ ရှိတယ်၊ အဲဒါကို ထုတ်ဖော်ပြမိသွားရင်လည်း နောင်တရတယ်။ ဒါဆို အစ်မက အဲဒါကို ဘာဖြစ်လို့ နောက်တစ်ကြိမ် ထပ်လုပ်တော့မှာလဲ။ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ အစ်မရဲ့ ဆိုးယုတ်တဲ့ စိတ်သဘောထားက တကယ်ကို စိုးရိမ်စရာကောင်းမှန်း နောက်ဆုံးမှာ အစ်မ နားလည်လိုက်တယ်။ ပြီးတော့ စိတ်သဘောထား ပြောင်းလဲမှုတစ်ခုဟာ ညတွင်းချင်း ဖြစ်လာတဲ့ အရာတစ်ခုမဟုတ်တာကို သဘောပေါက်လိုက်တယ်။ လူတွေဟာ ကိုယ့်ကိုယ်ကိုယ် နည်းနည်းလေး သတိပြုမိသွားပြီဆိုရုံနဲ့ မပြောင်းလဲနိုင်ဘူး။ ဘုရားနှုတ်ကပတ်တော်တွေရဲ့ ရေရှည် တရားစီရင်ခြင်း နဲ့ ပြစ်တင်ဆုံးမခြင်းတို့ မပါဘဲ၊ ပြုပြင်ခြင်းနဲ့ ကိုင်တွယ်ဖြေရှင်းခြင်း မပါဘဲ၊ ပြီးတော့ စမ်းသပ်မှုတွေ နဲ့ စစ်ဆေးခြင်း မပါဘဲ၊ စစ်မှန်တဲ့ ပြောင်းလဲမှုဆိုတာ မဖြစ်နိုင်ပါဘူး။ တရားစီရင်ခြင်း နှင့် ပြစ်တင်ဆုံးမခြင်းတို့ကို ဆောင်ရွက်ဖို့ ဘုရားသခင် ကြွလာခြင်းရဲ့ ရည်ရွယ်ချက်က အစ်မတို့ကို သန့်စင်ဖို့နဲ့ ပြောင်းလဲဖို့ပါ။ စာတန်က အစ်မတို့ကို ဘယ်လောက် နက်နက်ရှိုင်းရှိုင်း ဖောက်ပြန်ပျက်စီးထားစေတယ်ဆိုတာ ကိုယ်တော် သိတယ်။ ပြီးတော့ သူက အစ်မတို့ရဲ့ ဝိညာဉ်အသက်တာရယ်၊ အစ်မတို့ရဲ့ စိတ်သဘောထားတွေကို ပြောင်းလဲဖို့ ကြိုးစားတာမှာ အစ်မတို့ ကြုံရတဲ့ အခက်အခဲတွေရယ်ကို သတိပြုမိတယ်၊ ဒါကြောင့် သမ္မာတရားကို ရှာဖွေသူတွေနဲ့ ပတ်သက်ပြီး သူက ခွင့်လွှတ်ပြီး စိတ်ရှည်တာဖြစ်တယ်။ အစ်မတို့အနေနဲ့ သမ္မာတရားနောက် လိုက်တာမှာ စိတ်ပိုင်းဖြတ်မှု ရှိဖို့၊ ပြီးတော့ အစ်မတို့စိတ်သဘောထားတွေ ပြောင်းလဲဖို့ကို စိတ်ပါလက်ပါ ကြိုးစားဖို့ ဘုရားက မျှော်လင့်တယ်။ ဒါကြောင့် အစ်မတို့က ကိုယ့်ကိုယ်ကိုယ် မှန်မှန်ကန်ကန် သုံးသပ်ရမယ်။ အစ်မတို့က ဘုရားနှုတ်ကပတ်တော်တွေကို ပို စားသောက်ရမယ်၊ နှုတ်ကပတ်တော်တွေရဲ့ တရားစီရင်ခြင်း နဲ့ ပြစ်တင်ဆုံးမခြင်းတို့ကို လက်ခံရမယ်၊ ဇာတိပကတိကို စွန့်လွှတ်ပြီး၊ သမ္မာတရားကို လက်တွေ့လုပ်ဆောင်ရမယ်။ အဲဒါမှ တစ်နေ့မှာ၊ အစ်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေဟာ ပြောင်းလဲဖို့ အကြောင်းဖန်လာမယ်။” တဲ့။

ပြီးတော့ ကျွန်မတို့နှစ်ယောက် ဘုရားနှုတ်ကပတ်တော်တွေထဲက နောက်ထပ်ကျမ်းပိုဒ်တစ်ခုကို ဖတ်ကြတယ်၊ “ရာထူး မျက်နှာ သို့မဟုတ် နာမည်ဂုဏ်သတင်းတို့ကို့ ထိုအရာက ပတ်သက်မိသည်နှင့်တပြိုင်နက်၊ လူတိုင်း၏ စိတ်နှလုံးများက မျှော်လင့်စောင့်စားချက်ဖြင့် ခုန်တက်သွားကြပြီး သင်တို့အသီးသီးက ထင်ပေါ်ချင်ကြသည်၊ ကျော်ကြားချင်ကြပြီး အသိအမှတ်ပြုခံချင်ကြသည်။ လူတိုင်းက အလျှော့ပေးရန် မလိုလားကြ၊ ယင်းအစား ယှဉ်ပြိုင်ခြင်းက စိတ်ကသိကအောက်ဖြစ်စေကာ ဘုရားအိမ်တော်ထဲတွင် ခွင့်မပြုထားသော်လည်း အမြဲ ဖက်ပြိုင်ချင်ကြသည်။ သို့သော်၊ ယှဉ်ပြိုင်မှုမရှိဘဲ သင်တို့သည် မရောင့်ရဲနိုင်ကြသေး။ တစ်စုံတစ်ဦးက ထင်ပေါ်သည်ကို သင်မြင်သည့်အခါ၊ မနာလိုဝန်တိုမှုကို သင်ခံစားရသည်၊ မုန်းတီးမှုကို ခံစားရပြီး ယင်းမှာ မျှတခြင်းမရှိဟု သင်ခံစားရသည်။ ‘ဘာကြောင့် ငါ မထင်ပေါ်နိုင်ရတာလဲ။ အဲဒီလူက ဘာလို့ အမြဲ ထင်ပေါ်ရတဲ့သူဖြစ်ရပြီး ငါ့အလှည့် ဘယ်တော့မှ မရောက်ရတာလဲ။’ ထို့နောက် သင်သည် မကျေမချမ်းမှုအနည်းငယ် ခံစားရ၏။ ယင်းကို သင် ချုပ်တည်းရန် ကြိုးစားသော်လည်း သင် မတတ်နိုင်။ ဘုရားသခင်ထံ သင် ဆုတောင်းပြီး တစ်ခဏမျှ သင် သက်သာသလို ခံစားရသော်လည်း နောက်ပိုင်းတွင်၊ ဤကဲ့သို့သော ကိစ္စရပ်မျိုးကို တစ်ဖန် သင် ကြုံရသည်နှင့်တစ်ပြိုင်နက် ယင်းကို သင် မကျော်လွှားနိုင်ပေ။ ဤအရာက ရင့်ကျက်မှုမရှိသည့် ဝိညာဉ်အသက်တာ အခြေအနေကို ပြသသည် မဟုတ်လော။ ထိုသို့သော အခြေအနေတွေထဲ လူတစ်ဦး ကျဆင်းရခြင်းသည် ထောင်ချောက် တစ်ခုမဟုတ်လော။ ဤသည်တို့မှာ လူသားများကို ချည်နှောင်သော စာတန်၏ ဖောက်ပြန်ပျက်စီးသည့် သဘာဝ၏ အချုပ်အနှောင်များ ဖြစ်ကြသည်။...သင်သည် အခြားသူတို့ကို ထောက်ခံဖို့ နှင့် သူတို့ကို ထင်ပေါ်ခွင့်ပေးဖို့ရန် ဤအရာများကို လက်လွှတ်ဖို့နှင့် ဘေးဖယ်ထားဖို့ သင်ယူရမည်။ ထင်ပေါ်ဖို့ သို့မဟုတ် ဂုဏ်အသရေကို ရရှိရန် အခွင့်အရေးတစ်ခုကို သင် ကြုံရသည့်အခိုက်တွင် အခွင့်အရေးယူဖို့ မကြိုပမ်းနှင့်၊ သို့မဟုတ် လောမကြီးနှင့်။ စွန့်လွှတ်ဖို့ရန် သင် သင်ယူရမည်၊ သို့သော် သင်၏ တာဝန်ကို ဆောင်ရွက်ခြင်းအား နှောင့်နှေးရမည်မဟုတ်။ တိတ်တဆိတ် မထင်ပေါ်ခြင်းဖြင့် အလုပ်လုပ်ပြီး သင်၏ တာဝန်ကို သစ္စာစောင့်သိစွာ ဆောင်ရွက်စဉ် အခြားသူများကို မကြွားဝါသော လူတစ်ဦး ဖြစ်လော့။ သင်၏ သိက္ခာနှင့် အဆင့်အတန်းတို့ကို သင် လက်လွှတ်လေလေ၊ ပြီးလျှင် သင်၏ ကိုယ်ပိုင် အကျိုးစီးပွားများကို သင် လက်လွှတ်လေလေ၊ ပိုငြိမ်းချမ်းမှုရှိလေလေ ဖြစ်လာလိမ့်မည်ဖြစ်ပြီး သင်၏ စိတ်နှလုံးအတွင်း၌ နေရာပိုပွင့်လာလေလေဖြစ်ကာ သင်၏အခြေအနေ ပိုတိုးတက်လာလေလေ ဖြစ်လိမ့်မည်။ သင် ပိုမိုကြိုးပမ်းပြီး ယှဉ်ပြိုင်လေလေ၊ သင်၏ အခြေအနေက ပိုမိုမှောင်မိုက်လေလေ ဖြစ်လိမ့်မည်။ သင်မယုံလျှင် စမ်းကြည့်လော့။ ဤအခြေအနေမျိုးကို သင် ပြောင်းလဲလိုပြီး ဤအရာများအားဖြင့် အထိန်းအချုပ်မခံလိုလျှင်၊ ယင်းတို့ကို သင် ဦးစွာ ဘေးဖယ်ထားပြီး စွန့်လွှတ်ရမည်။ သို့မဟုတ်လျှင်၊ သင် ပိုမို ကြိုးပမ်းလေလေ၊ အမှောင်ထုက သင့်ကို ဝိုင်းရံ လေလေ ဖြစ်လိမ့်မည်ဖြစ်ပြီး၊ မနာလို ဝန်တိုမှုနှင့် မုန်းတီးမှုတို့ကို သာ၍ သင်ခံစားရလေလေဖြစ်ကာ သင်၏ ရယူလိုသည့်စိတ်ဆန္ဒက ပို၍သာ သန်မာလာလိမ့်မည်ဖြစ်သည်။ သင်၏ ရယူလိုသည့်ဆန္ဒ ပိုမိုသန်မာလေလေ၊ ထိုသို့လုပ်ဆောင်နိုင်စွမ်း လျော့နည်းလေလေ ဖြစ်လိမ့်မည်ဖြစ်ပြီး ရရှိမှုလျော့နည်းသည်နှင့်အမျှ သင်၏ မုန်းတီးမှု တိုးပွားလေလေ ဖြစ်လိမ့်မည်။ သင်၏ မုန်းတီးမှု တိုးပွားသည်နှင့်အမျှသင်သည် အတွင်း၌ ပိုတိုး၍ မှောင်မိုက်လေလေ ဖြစ်မည်။ အတွင်း၌ သင် မှောင်မိုက်လေလေ၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေဖြစ်ပြီး၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေ၊ သင် အသုံးဝင်မှု လျော့နည်းလေလေ ဖြစ်လိမ့်မည်။ ဤသည်မှာ ချိတ်ဆက်ထားသော ရုန်းမထွက်နိုင်သည့် ဝဲသြဃ ဖြစ်သည်။ သင်သည် သင်၏တာဝန်ကို မည်သည့်အခါတွင်မျှ ကောင်းစွာ မဆောင်ရွက်နိုင်ပါက၊ တဖြည်းဖြည်း ဖယ်ရှားခံရလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”)

ဘုရားရဲ့နှုတ်ကပတ်တော်တွေကို အစ်မက မိတ်သဟာယပြုပြလိုက်တော့၊ ကျွန်မ နားလည်သွားတယ်။ ကျွန်မရဲ့မနာလိုစိတ်က နာမည်ကောင်းနဲ့ ဂုဏ်ဒြပ်ကို အပြင်းအထန်လိုချင်တဲ့ ဆန္ဒကနေ ပေါ်ထွက်လာတာပဲ။ ကျွန်မရဲ့စိတ်သဘောထားကလည်း အရမ်းကို မာနထောင်လွှားခဲ့တယ်။ ကျွန်မထဲမှာ သွတ်သွင်းခံထားရတာတွေက တရုတ်ကွန်မြူနစ်ပါတီရဲ့ ပညာရေး၊ စာတန်ရဲ့ ဘဝဒဿနတွေမျိုးစုံ၊ ပြီးတော့ ကလေးဘဝက အဆိပ်အတောက်တွေပါပဲ။ ဥပမာ၊ “မိမိကိုယ်သာ ကိုးကွယ်ရာဖြစ်၏၊” “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏။” ဆိုတာတွေ “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်။” ဆိုတာမျိုးတွေ။ ဒီစာတန်နဲ့ဆိုင်တဲ့ အဆိပ်တွေက ကျွန်မကို မောက်မာစေတယ်၊ စိတ်ကြီးဝင်စေတယ်၊ တစ်ကိုယ်ကောင်းဆန်စေတယ်၊ ပြီးတော့ စက်ဆုပ်စရာဖြစ်စေရင်း၊ ကျွန်မရဲ့ နှလုံးသားထဲမှာ နက်နက်ရှိုင်းရှိုင်း နေရာယူနေခဲ့တယ်။ ကျွန်မဟာ အထူးသဖြင့် ရည်မှန်းချက်ကြီးလာပြီး ကြမ်းတမ်းလာတယ်။ ကျွန်မ ဘာပဲလုပ်လုပ် တခြားလူတွေထက် သာချင်စိတ်ဖြစ်လာတယ်။ ကျွန်မက လူ့အဖွဲ့အစည်းထဲမှာ အဲဒီပုံစံအတိုင်း ရှိခဲ့တာပါ။ ပြီးတော့ အသင်းတော်ထဲမှာလည်း အဲဒီပုံစံပဲ။ ဝတ်ပြုအစည်းအဝေးတွေမှာ မိတ်သဟာယပြုရင်း၊ ဆုတောင်းနေရင်းနဲ့ကို၊ ကျွန်မက သူများတွေထက် သာချင်နေတုန်းပဲ။ ပြီးတော့ ကျွန်မ တကယ်ပျော်ခဲ့တာတွေက ကျွန်မကို သူများတွေ ချီးမွမ်းတဲ့အချိန်တွေပါပဲ။ တစ်ယောက်ယောက်က ကျွန်မထက် သာတာကို သက်သေပြလိုက်တာနဲ့တစ်ပြိုင်နက်၊ ကျွန်မက လက်မခံနိုင်ဘဲ မနာလိုဖြစ်လာတယ်။ စိတ်ထဲမှာလည်း အဲဒီလူကို အတိုက်အခံပြုပြီး ဆန့်ကျင်မိလာတယ်။ သူတို့ထက် တကယ်ကို မသာနိုင်တော့ဘူးဆိုရင်၊ ကျွန်မကိုယ်ကျွန်မ မှန်မှန်ကန်ကန် မသုံးသပ်နိုင်တော့ဘဲ၊ အပျက်သဘောဆောင်တာတွေ၊ နားလည်မှုလွဲတာတွေထဲမှာ တလည်လည်ဖြစ်နေရော။ ဘုရားသခင်ကိုတောင် အထင်လွဲလာမယ်။ ပြီးတော့ ကျွန်မက ဘုရားရဲ့ကယ်တင်ခြင်းကို ခံရနိုင်မှာမဟုတ်ဘူးလို့ တွေးမယ်။ စာတန်ရဲ့ ဖောက်ပြန်ပျက်စီးခြင်းက ကျွန်မကို မာနထောင်လွှားစေတယ်၊ ပျက်စီးလွယ်စေတယ်၊ တစ်ကိုယ်ကောင်းဆန်ပြီး စက်ဆုပ်စရာကောင်းစေတယ်ဆိုတာတွေကို ကျွန်မ မြင်ခဲ့တယ်။ ပြီးတော့ ကျွန်မရဲ့အသက်တာက ထုတ်မပြောချင်လောက်အောင် စိတ်မချမ်းမြေ့စရာ ဖြစ်လာတယ်လေ။ ဘုရားနှုတ်ကပတ်တော်တွေထဲကနေ လက်တွေ့လုပ်ဆောင်တဲ့လမ်းတစ်ခုကို ကျွန်မ ရှာတွေ့ခဲ့တယ်။ ကျွန်မအနေနဲ့ အမှုအရာတွေကို ဘေးဖယ်ထားဖို့၊ စွန့်လွှတ်ဖို့၊ ဘုရားနှုတ်ကပတ်တော်တွေအတိုင်း လက်တွေ့လုပ်ဆောင်ဖို့ဆိုတာတွေကို သင်ယူရမယ်။ ကျွန်မဟာ ကိုယ့်ကိုယ်ပိုင် ဇာတိပကတိကို စွန့်လွှတ်ဖို့ နဲ့ ကျွန်မရဲ့ အတ္တနဲ့ အဆင့်အတန်းတို့ကို ဘေးဖယ်ထားဖို့ သင်ယူရမယ်၊ ပြီးတော့ အစ်မဝမ်ရဲ့အားသာချက်တွေကနေ ပိုပြီး သင်ယူရမယ်။ ကျွန်မရဲ့ကိုယ်ပိုင် အားနည်းချက်တွေကို အစားဖြည့်ရမယ်။ ဒါက သမ္မာတရားတွေကို ပိုနားလည်ပြီး၊ ပိုရရှိနိုင်ဖို့ တစ်ခုတည်းသော နည်းလမ်းပါပဲ။

နောက်ပိုင်းမှာ၊ ဘုရားသခင်ရဲ့ နှုတ်ကပတ်တော်တွေထဲက ဒီကျမ်းပိုဒ်ကို ကျွန်မ ဖတ်ရတယ်။ “လူတစ်စုံတစ်ယောက် မဟုတ်ပေ။ လုပ်ငန်းဆောင်တာများသည် မတူပေ။ ကိုယ်တစ်ခုတည်းရှိ၏။ အသီးသီးက မိမိ၏ တာဝန်ကို လုပ်ဆောင်သည်၊ အသီးသီးက မိမိ၏ နေရာတွင်ရှိပြီး အကောင်းဆုံးလုပ်ဆောင်နေပြီး- မီးပွင့်တစ်ခုစီအတွက် ပြိုးပြိုးပြက်ပြက် အလင်းရောင်တစ်ခု ရှိသည်- အသက်တာ၌ ရင့်ကျက်မှုကို ရှာဖွေနေကြ၏။ ထိုသို့ဖြင့် ငါသည် စိတ်ကျေနပ်ခြင်း ရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၁)) ဘုရားသခင်ဆီက ဒီ နှုတ်ကပတ်တော်တွေကို ဖတ်ပြီးတာနဲ့တစ်ပြိုင်နက်၊ ကျွန်မ နားလည်မိလိုက်တာက လူတစ်ယောက်ချင်းစီအတွက် ဘုရားသခင် ပေးသနားတော်မူတဲ့ အစွမ်းအစနဲ့ ဆုကျေးဇူးတွေဟာ ကွဲပြားတာကြောင့်၊ လူတစ်ယောက်ချင်းစီအတွက် သူ့ရဲ့ သတ်မှတ်ချက်တွေကလည်း ကွဲပြားပါတယ်။ တကယ်တော့ ကျွန်မတို့ရဲ့ တာဝန်တွေ ထမ်းဆောင်ဖို့ ကျွန်မတို့ အစွမ်းကုန် လုပ်ဆောင်သမျှ၊ ဘုရားသခင်ရဲ့နှလုံးသားကို နှစ်သိမ့်စေပါလိမ့်မယ်။ အစ်မဝမ်ဟာ အစွမ်းအစကောင်းရှိပြီး၊ သမ္မာတရားကို မြန်မြန်ဆန်ဆန် နားလည်နိုင်တယ်။ ဒီနေ့ ဘုရားသခင်က ကျွန်မတို့ အတူတကွ စုဝေးဖို့ စီစဉ်ပေးတယ်၊ ပြီးတော့ ကျွန်မတို့တွေ သမ္မာတရားကို နားလည်ပြီး၊ ဘုရားနှုတ်ကပတ်တော်တွေရဲ့ စစ်မှန်မှုထဲ အတူတကွ ဝင်ရောက်နိုင်ကြအောင်၊ အချင်းချင်းရဲ့ အားသာချက်တွေကနေ သင်ယူဖို့၊ ကျွန်မတို့ရဲ့ကိုယ်ပိုင် အားနည်းချက်တွေကို အစားထိုးကြဖို့ဆိုတာ ဘုရားရဲ့ရည်ရွယ်ချက်ပါပဲ။ ကျွန်မအနေနဲ့ ကိုယ်ပိုင် အားသာချက်တွေ၊ အားနည်းချက်တွေကို မှန်မှန်ကန်ကန် ဖြေရှင်းသင့်ပါတယ်။ ဘုရားသခင်က ကျွန်မအတွက် ဘယ်လိုအစွမ်းအစမျိုးကိုပဲ စီမံပေးထားပါစေ၊ ကျွန်မဟာ သူ့စည်းမျဉ်းနဲ့ စီစဉ်မှုတွေကို နာခံရမယ်၊ ကျွန်မရဲ့ရည်ရွယ်ချက်တွေကို ပြုပြင်ရမယ်။ ပြီးတော့ သမ္မာတရားကို အလုံးစုံသောစိတ်နှလုံးနဲ့ ရှာဖွေရမယ်။ ကျွန်မ နားလည်သလောက်ကို မိတ်သဟာယပြုသင့်ပြီး၊ ကျွန်မ သိသလောက်ကို လက်တွေ့လုပ်ဆောင်သင့်တယ်။ ကျွန်မအနေနဲ့ အစွမ်းကုန် ကြိုးစား အလုပ်လုပ်သင့်တယ်။ ဒီနည်းအားဖြင့် ဘုရားသခင်က ကျွန်မကို ဉာဏ်အလင်းပေးပြီး၊ လမ်းပြပါလိမ့်မယ်။ ဒီရည်ရွယ်ချက်ကြောင့်၊ အခုပြောမယ့် သန္နိဌာန်ကို ဘုရားသခင်ရှေ့မှာ ကျွန်မ ချမှတ်ခဲ့ပါတယ်။ အခုကစပြီး၊ သမ္မာတရားကို ရှာဖွေရာမှာ အားထုတ်ကြိုးစားဖို့၊ သဘောထားသေးသိမ်ပြီး၊ အမြင်ကျဉ်းပြီးတော့ ကိုယ့်ထက် ပိုစွမ်းဆောင်နိုင်တဲ့ လူတွေကို မနာလိုတာကို ရပ်ဖို့၊ ပြီးတော့ ဘုရားသခင်ရဲ့ အလိုတော်ကို ဖြည့်ဆည်းတဲ့အနေနဲ့ စစ်မှန်တဲ့ လူသားတစ်ယောက်ရဲ့ ပုံသဏ္ဌာန်အတိုင်း အသက်ရှင်နေထိုင်ဖို့တို့ကို ကျွန်မ ဆန္ဒရှိပါတယ်။

အသင်းတော်ရဲ့ နောက်ထပ်အစည်းအဝေးက မြန်မြန်ဆန်ဆန်ပဲ ပြန်ရောက်လာတယ်။ ကျွန်မဟာ အစ်မဝမ်ကို ဘယ်လောက် မနာလိုဖြစ်ခဲ့တယ် ဆိုတဲ့အကြောင်းရယ်၊ ကျွန်မဆီမှာ ပေါ်ခဲ့တဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားလက္ခဏာတွေရယ်ကို ညီအစ်ကိုမောင်နှမတွေဆီ ဖွင့်ပြောချင်ခဲ့တယ်။ ဒါပေမယ့် အဲဒါကို ကျွန်မ တွေးလိုက်တာနဲ့ သူတို့ ကျွန်မကို ဘယ်လိုမြင်မယ်ဆိုတာရယ်၊ ပြီးတော့ ကျွန်မက သူ့ကို ဘယ်လောက် မနာလိုဖြစ်ခဲ့တယ်ဆိုတာသာ သူသိသွားရင်၊ အစ်မဝမ်က ကျွန်မကို ဘယ်လိုထင်မလဲ ဆိုတာရယ်ကို ကြောက်လာတယ်။ စိတ်ထဲမှာလည်း အဲဒီအခြေအနေကို ရင်ဆိုင်ဖို့ နည်းနည်း ဝန်လေးနေခဲ့တယ်။ ကျွန်မစိတ်ထဲမှာ တိတ်တိတ်ကလေး၊ ဘုရားသခင်ဆီကို ဆုတောင်းခဲ့တယ်။ ကျွန်မက “အိုဘုရားသခင်၊ ကိုယ်တော် ကျွန်မကို ယုံကြည်မှု နဲ့ သတ္တိတို့ပေးတော်မူပါ။ ကျွန်မရဲ့ ဝင့်ဝါမှု နဲ့ အဆင့်အတန်းတို့ကို ဘေးဖယ်ထားဖို့၊ မိတ်သဟာယထဲမှာ ကျွန်မရဲ့ ညီအစ်ကိုမောင်နှမတွေနဲ့ ပွင့်ပွင့်လင်းလင်း ဝေမျှဖို့၊ ပြီးတော့ ကျွန်မတို့ကြားက အဟန့်အတားတွေကို ပျောက်ကွယ်သွားစေဖို့ ကျွန်မ ဆန္ဒရှိပါတယ်။ ဘုရားသခင်၊ ကျွန်မကို ကိုယ်တော် လမ်းပြနိုင်ပါစေ” လို့ ပြောမိတယ်။ ဆုတောင်းပြီးနောက်မှာ၊ ကျွန်မ ပိုပြီး ငြိမ်းချမ်းသွားသလို ခံစားခဲ့ရတယ်၊ ဒါကြောင့် ကျွန်မရှိခဲ့တဲ့ အခြေအနေနဲ့ ကျွန်မ ဖြတ်ကျော်ခဲ့တဲ့ အကြောင်းအရာအားလုံးတို့ကို ကျွန်မ ပြောပြခဲ့တယ်။ ကျွန်မ ပြောတာတွေကို နားထောင်ပြီးသွားတော့၊ ညီအစ်ကိုမောင်နှမတွေက ကျွန်မကို အထင်မသေးရုံမကဘူး၊ ရိုးသားမှုကို လက်တွေ့လုပ်ဆောင်နိုင်စွမ်းရှိတဲ့ ကျွန်မရဲ့ သတ္တိကို သဘောကျချီးမွမ်းကြတယ်။ ဘုရားရဲ့နှုတ်ကပတ်တော်တွေအတိုင်း လက်တွေ့လုပ်ဆောင်ခြင်းကသာ လူတွေရဲ့ ဆိုးယုတ်တဲ့ ဖောက်ပြန်ပျက်စီးတဲ့ စိတ်သဘောထားတွေကို ဖယ်ချွတ်နိုင်ပြီး၊ လွတ်ငြိမ်းမှုနဲ့ လွတ်မြောက်မှုကို ရနိုင်တယ်ဆိုတာ၊ ကျွန်မရဲ့အတွေ့အကြုံကြောင့် သူတို့တွေ နားလည်သွားတယ်လို့ ပြောပြကြတယ်။ အဲဒီလို အခြေအနေတစ်ခုကို နောက်တစ်ခါ သူတို့ကြုံခဲ့ရင်၊ ဘာလုပ်ရမယ်ဆိုတာကို သူတို့သိပြီလို့လည်း ပြောခဲ့ကြတယ်။ နောက်ပိုင်း ဝတ်ပြုအစည်းအဝေးတွေမှာ၊ အစ်မဝမ်ရဲ့ အားသာချက်အများကြီးကို ကျွန်မ တွေ့ခဲ့တယ်။ ဘုရားသခင်ရဲ့ နှုတ်ကပတ်တော်ကို စားသောက်တဲ့ အချိန်မှာ၊ သူက သူ့ရဲ့ မိတ်သဟာယမှာ သူ့ကိုယ်ပိုင် အခြေအနေကို တစ်သားတည်းဖြစ်အောင် လုပ်နိုင်တယ်။ သူက ပြဿနာတစ်ခုကို ကြုံတွေ့တဲ့အခါတိုင်း၊ ဘုရား ရှေ့တော်မှောက် လာဖို့နဲ့ ဘုရားရဲ့ရည်ရွယ်ချက်တွေကို ရှာဖွေဖို့၊ ပြီးတော့ ဘုရားနှုတ်ကပတ်တော်တွေထဲက လက်တွေ့လုပ်ဆောင်ခြင်းအတွက် လမ်းကြောင်းတစ်ခုကို ရှာဖွေဖို့တို့မှာ သူအာရုံစိုက်နိုင်ခဲ့တယ်။ သူ့ရဲ့ ဒီအားသာချက်တွေကို မြင်မိသွားတော့မှ၊ သူဟာ ကျွန်မရဲ့ပြိုင်ဘက် မဟုတ်ဘဲ၊ ကျွန်မကို ကူညီနိုင်သူတစ်ယောက် ဖြစ်တယ်ဆိုတာကို ကျွန်မ နားလည်လိုက်တယ်။ အဲဒီတော့မှပဲ၊ ကျွန်မတို့ကို အတူတကွအလုပ်လုပ်စေတဲ့ ဘုရားအစီအစဉ်ရဲ့ ရည်ရွယ်ချက်ဟာ ကျွန်မတို့တစ်ယောက်စီရဲ့ အားနည်းချက်တွေကို ဖာထေးအစားထိုးဖို့အတွက် တစ်ယောက်ရဲ့အားသာချက်တွေကို တစ်ယောက်က သင်ယူမိစေဖို့ ဖြစ်တယ်ဆိုတာ၊ ကျွန်မ လှိုက်လှိုက်လှဲလှဲ နားလည်ခဲ့တယ်။ အဲဒီလို စဉ်းစားမိတဲ့အချိန်မှာ၊ ကျွန်မက အဆီးအတားကနေ လုံးလုံး လွတ်ကင်းသွားသလို ခံစားလိုက်ရတယ်။ အခုတော့ ဝတ်ပြုအစည်းအဝေးတိုင်းက ပျော်မွေ့မှုတစ်မျိုး ဖြစ်တယ်လို့ ကျွန်မ ခံစားရတယ်။ မနာလိုစိတ်ရဲ့လွှမ်းမိုးတာကို ကျွန်မ ထပ်ပြီး မခံရတော့ပါဘူး။ ကိုယ့်ကိုယ်ပိုင် အားနည်းချက်တွေကို အစားဖြည့်ဖို့ သူများတွေရဲ့ အားသာချက်တွေကို ထုတ်သုံးနိုင်တယ်။ သူတို့နဲ့ သဟဇာတဖြစ်အောင် နေထိုင်နိုင်တယ်။ ပြီးတော့ ဝိညာဉ်ထဲမှာ လွတ်ငြိမ်းတယ်လို့ ခံစားရပါတယ်။


၁၁။ လူပီသအောင် နေထိုင်ဖို့ တစ်ခုတည်းသောနည်းလမ်း

ရှင်းချန် တရုတ်နိုင်ငံ

ဂျပန်စာရေးဆရာတစ်ယောက်ရဲ့ ဝတ္ထုတစ်ပုဒ်ကို ကျွန်မ ဖတ်ဖူးတယ်။ အရောင်းစာရေးတစ်ယောက်အကြောင်းပေါ့။ သူက ဆံပင်မသန်တဲ့ ပန်းချီဆရာတစ်ယောက်ကို ဆံပင်သန်ဆေးတို့၊ ဆံပင်ဆိုးဆေးတို့၊ ခေါင်းလိမ်းဆီ၊ ဆံပင်ကျဲဆေး၊ ခေါင်းရိတ်စက်ဆိုတာတွေ ရောင်းလိုက်တယ်။ အားလုံး ကောင်းသွားမယ်လို့လည်း ပြောလိုက်တယ်။ ပန်းချီဆရာလည်း ပိုက်ဆံတော်တော် ကုန်သွားတယ်။ ဒါပေမဲ့ ထိပ်ပြောင်သလောက်ဖြစ်နေတဲ့ ဆံပင်က အရင်အတိုင်းပဲ။ စာရေးဆရာက ဒီနေ့ခေတ်မှာ မရိုးသားတဲ့အရောင်းစာရေးတွေ သုံးတဲ့ လှည့်ကွက်တွေကို လူတွေ မခံရအောင် သတိပေးတဲ့အနေနဲ့၊ သရော်စာသဘောမျိုးရေးပြီး ဖော်ထုတ်ပြထားတာ။ ဒီလိုအဖြစ်မျိုးတွေက ဆိုးသထက် ဆိုးလာတာပါ။ ဒါပေမဲ့ ဘယ်သူမှ မဖြေရှင်းပေးနိုင်ကြဘူး။ ကျွန်မလည်း အဲဒီလိုလူတွေထဲ ပါခဲ့ဖူးတယ်။ ပိုက်ဆံပိုရအောင်ဆိုပြီး ဝယ်သူတွေကို လိမ်ညာတော့တာပဲ။ ကျွန်မဆို ဒီလုပ်ရပ်ထဲမှာ ငြိတွယ်သွားပြီး ရပ်လို့မရတော့ဘူး။ နောက်တော့ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မ လက်ခံမိတယ်။ အနန္တတန်ခိုးရှင်ဘုရားရဲ့ နှုတ်ကပတ်တော်တွေ ဖတ်ရင်း၊ တချို့သမ္မာတရားတွေကို နားလည်သွားတယ်။ အမြင်လည်း ပြောင်းသွားတယ်။ သမ္မာတရားကို လက်တွေ့လုပ်ဆောင်လာတယ်၊ ဘုရားနှုတ်ကပတ်တော်တွေနဲ့အညီ ရိုးသားအောင် နေလာမိတယ်။ ပွင့်ပွင့်လင်းလင်း နေထိုင်တတ်ဖို့၊ လူသားပုံသဏ္ဌာန်တစ်ခု ရှိဖို့ဆိုရင်၊ ဒါက တစ်ခုတည်းသောနည်းလမ်းပါပဲ။

ကျွန်မက ဆံပင်အလှပြင်ဆိုင်တစ်ခု စဖွင့်တုန်းက အလုပ်ကို ရိုးရိုးသားသား လုပ်မယ်လို့ ဆုံးဖြတ်ခဲ့တယ်။ တကယ်လည်း အဲဒီအတိုင်း လုပ်ခဲ့တယ်။ တရားလွန် စျေးတင်တာမျိုး လုံးဝ မရှိခဲ့ဘူး။ ဆံပင် လာညှပ်တဲ့သူတိုင်းရဲ့ ဆံပင်တွေကိုအကောင်းဆုံးဖြစ်အောင် ပြင်ပေးတယ်။ စျေးနှုန်းကလည်း တခြားဆံပင်ညှပ်ဆရာတွေထက် ပိုနည်းတယ်။ ဒါပေမဲ့ တစ်နှစ်လောက် အပင်ပန်းခံ လုပ်ပြီးသွားတော့၊ အခန်းငှားခ၊ ရေဖိုးမီးဖိုးတွေ၊ အခွန်တွေ စသဖြင့် အကုန်ရှင်းပြီးတဲ့အချိန်မှာ ကျွန်မမှာ ပိုတဲ့ငွေဆိုလို့ ယွမ် ၂၀၀၀ ပဲကျန်တယ်။ ကျွန်မဆိုင်က တခြားဆိုင်တွေထက် ပိုပြီး အလုပ်ကောင်းတယ်လေ။ ဒါပေမဲ့ သူတို့က ကျွန်မထက် ပိုပြီး ပိုက်ဆံတွေရနေတယ်။ လာတဲ့ဖောက်သည်တွေကို စျေးပိုတောင်းပြီး ပိုက်ဆံတွေ ရနေမှန်း ကျွန်မ သိတယ်။ မတရားတဲ့ အကျိုးအမြတ်တွေရဖို့ မရိုးသားတဲ့ နည်းလမ်းတွေကို အမှီပြုနေကြတာ။ အမှန်ပြောရရင် တစ်ခါတလေတော့ ကျွန်မလည်း သူတို့လို လုပ်ချင်မိတယ်။ ဒါပေမဲ့ အဲဒီနည်းနဲ့ ပိုက်ဆံရှာရမှာကို စိတ်မလုံဘူး။ “လူသာ ဆင်းရဲမယ်၊ မာနတော့ ရှိတယ်” ဆိုတဲ့ ရှေးစကားလိုပေါ့။ ဘယ်လောက်ဆင်းရဲဆင်းရဲ၊ ကိုယ့်သမာဓိ ပျက်လို့မဖြစ်ဘူး ဆိုပြီး ခံစားမိခဲ့တယ်။ ကျွန်မ အများကြီး စဉ်းစားသေးတယ်။ ဒါပေမဲ့ ကိုယ့်အသိစိတ်နဲ့ပဲ ဆက်လုပ်ပြီး ပိုက်ဆံနည်းနည်းပဲ ရရ၊ လူကောင်းဖြစ်အောင်ပဲ နေမယ်လို့ ဆုံးဖြတ်လိုက်တယ်။ ဒီပုံစံအတိုင်း သုံးနှစ်ကြာသွားရော။ ကျွန်မနဲ့တစ်ချိန်တည်း အလုပ်စခဲ့တဲ့ တခြားအလှပြင်သူတွေဆိုရင် ဆိုင်ကြီးတွေ ဝယ်ကုန်ကြပြီ။ လုပ်ငန်းကြီးတွေ လုပ်နေကြပြီ။ တချို့ဆို ကိုယ်ပိုင်ကားတွေတောင် ရှိနေပြီ။ ဒါပေမဲ့ ကျွန်မကျတော့ လွန်ခဲ့တဲ့သုံးနှစ်တုန်းကအတိုင်း ဘာမှမပြောင်းလဲဘူး။

တစ်ရက်ကျတော့ ကျွန်မအဖေ မကျန်းမမာဖြစ်ပြီး၊ ဆေးရုံတင်လိုက်ရရော။ သူ့ကို ကုဖို့က ယွမ်သိန်းနဲ့ချီပြီး ကုန်တော့မှာ။ ကျွန်မမှာ စုထားတဲ့ငွေလည်း မရှိသလောက်ပဲ။ ကျွန်မလည်း တတ်နိုင်သလောက် လိုက်ချေးတယ်။ ဒါပေမဲ့ ဆေးကုစရိတ် တစ်ဝက်စာပဲ ရှင်းလိုက်နိုင်တယ်။ ကျွန်မ ချေးထားတဲ့ ငွေတွေ ဘယ်လောက်များတယ်ဆိုတာကို စဉ်းစားမိတာရော၊ ဘယ်အချိန်မှ ပြန်ဆပ်နိုင်မလဲ မသိတာတွေရောဆိုတော့ စိတ်ထဲမှာ ပဋိပက္ခဖြစ်လာတယ်။ ငါ့စျေးနှုန်းတွေ နည်းနည်း တိုးလိုက်သင့်လားပေါ့။ ပိုက်ဆံရှိတဲ့ ဖောက်သည်တွေကို နည်းနည်း ပိုတောင်းမယ်ဆိုရင်ကောပေါ့။ ကျွန်မလည်း ဒီလိုဝေခွဲမရဖြစ်နေတုန်း၊ သူငယ်ချင်းတစ်ယောက်က ပြောရော၊ “နင် ဒီလိုဒုက္ခရောက်နေတာက နင့်ဂုဏ်သိက္ခာကို မစွန့်နိုင်လွန်းလို့ ဖြစ်တာ။ တခြားဆိုင်ရှင်တွေ တစ်နှစ်တစ်နှစ် မြတ်တာ သိန်းချီတယ်။ နင်ကျတော့ ထောင်ဂဏန်းပဲမြတ်တာ။ နင်က ခေါင်းမာလွန်းတယ်။ အဲဒီအကြွေးတွေကို သိပ်မကြာခင် ပြန်ဆပ်ချင်တယ်ဆိုရင်၊ နင့်အလုပ်မှာ ဒီထက်ပိုပြီး ပါးနပ်မှဖြစ်မယ်။ ပိုက်ဆံပိုရဖို့အတွက် လူမသိတဲ့ နည်းလမ်းတွေ လိုလိမ့်မယ်။” တဲ့။ သူ ပြန်သွားတော့၊ မျက်နှာချင်းဆိုင်က အလှပြင်ဆိုင်ပိုင်ရှင်က ကျွန်မကို လာစတယ်၊ “ရှင်က ဒီဆိုင်ကို စီမံတာ တကယ်တော်လွန်းတယ်။ အလုပ်လည်း ကောင်းတယ်၊ နာမည်လည်း ရတယ်။ သိပ်မမြတ်တာတစ်ခုပဲ ရှိတယ်။ ရှင်က မာသာထရီဇာ ဖြစ်ချင်တာလား။ ကျွန်မသာ ရှင့်လောက် ကျွမ်းကျင်ရင်၊ ဟိုတုန်းကတည်းက ချမ်းသာနေလောက်ပြီ။ ရှင်က ရိုးလွန်းတာကိုး။ အလုပ်တစ်ခု လုပ်တယ်ဆိုတာ နပ်ဖို့လိုတယ်။ ရှင်က ပင်တော့ပင်ပန်းတယ်၊ ပိုက်ဆံကျတော့ သိသိသာသာ မရဘူး။ ‘ငွေကြေးသည် ကမ္ဘာကို လည်ပတ်စေသည်၊’ ‘ကိုယ့်လက်နား ရောက်နေတဲ့ငွေကို မယူဘူးဆိုတာ အရူးပဲရှိတယ်’ ဆိုပြီး လူတွေ မပြောကြဘူးလား။ ရှင် သေချာစဉ်းစားကြည့်သင့်တယ်” တဲ့။ အဲဒီနေ့ ညရောက်တော့ ကျွန်မလည်း ဟိုလှိမ့်ဒီလှိမ့်နဲ့ အိပ်လို့မရဘူး။ “သူတို့နှစ်ယောက် ပြောသွားတာတွေက တကယ် ယုတ္တိရှိတယ်” ဆိုပြီး စဉ်းစားမိတယ်။ “ငါက အလုပ်ကို လုံးဝ ရိုးရိုးသားသား လုပ်တယ်။ ဒါဆို ငါ ဘယ်အချိန်ကျမှ ပိုက်ဆံရှိလာမှာလဲ။ သူတို့ပြောသလိုပဲ၊ ‘ငွေက အဓိကမဟုတ်ပေမဲ့၊ ငွေမရှိရင် ဘာမှလုပ်နိုင်မှာမဟုတ်ဘူး’ ငွေတစ်ကျပ်နဲ့ သူရဲကောင်းတစ်ယောက်ကိုတောင် အနိုင်ယူလို့ရနိုင်တယ်။ ပြီးတော့ ငါ့အဖေက မကျန်းမာလို့ ဆေးရုံပေါ်မှာ။ အဖေ့ကို ကုတာ နောက်ကျလို့မဖြစ်ဘူး။ ငါ့အဖေကို ကုဖို့၊ အကြွေးတွေလည်း ပြန်ဆပ်နိုင်ဖို့ဆိုရင်၊ ပိုက်ဆံရှာဖို့ တချို့နည်းလေးတွေ သုံးတာက နားလည်ပေးလို့ရပါတယ်” ပေါ့။ ကျွန်မကိုယ်ကျွန်မ အဲဒီလိုပဲ နှစ်သိမ့်လိုက်တယ်။ ပိုက်ဆံရှိတဲ့ဖောက်သည်တွေကို စလုပ်ကြည့်မယ်လို့ ဆုံးဖြတ်လိုက်တယ်။

နောက်နေ့ကျတော့ ဆံပင်ကောက်ချင်တဲ့ ဖောက်သည်တစ်ယောက် ရောက်လာရော။ သူ ဝတ်စားထားပုံကို ကြည့်တော့၊ တကယ် ပိုက်ဆံရှိတဲ့ပုံစံမျိုးပဲ။ ဒါနဲ့ ကျွန်မလည်း ပိုက်ဆံပိုရအောင် ဒီ အခွင့်အရေးကို အသုံးချလိုက်မယ်လို့ စိတ်ကူးမိတယ်။ သူ ပိုက်ဆံရှင်းမယ်လုပ်တော့၊ ကျွန်မလည်း ချက်ချင်းပဲ ယွမ် ၂၀၀ တောင်းလိုက်ရော။ အမှန်တိုင်းပြောရရင် ကျွန်မရင်ထဲမှာ တဒိန်းဒိန်းဖြစ်နေတာ၊ ကျွန်မ ယူနေကျက ယွမ် ၁၂၀ ပဲဆိုတော့လေ။ အဲဒီလောက် အများကြီး တောင်းလိုက်တော့၊ ကျွန်မကို ပိုတောင်းတယ်လို့များ စွပ်စွဲမလားပေါ့။ သူက စျေးကြီးလွန်းတယ်လို့ ပြောရင်လည်း၊ နည်းနည်းတော့ လျှော့ပေးနိုင်တယ်လေ။ စိတ်ထဲမှာ မလုံမလဲဖြစ်နေတော့ ဖောက်သည်ကို မျက်လုံးချင်းတောင် မဆုံရဲဘူး။ သူက ပိုက်ဆံကို လိုလိုလားလားပဲ လှမ်းပေးတယ်။ ကျွန်မ လုပ်ကိုင်တာတွေကိုတောင် ချီးကျူးလိုက်သေးတာ။ ဆံပင်ပုံစံကို သူ တကယ်ကျေနပ်တယ်၊ ပိုက်ဆံ ဘယ်လောက်ပေးရပေးရ တန်တယ်တဲ့။ သူ့မိသားစုကိုရော၊ သူငယ်ချင်းတွေကိုရော ကျွန်မဆီ သွားဖို့ ညွှန်ဦးမယ်ဆိုပြီး ပြောသွားတယ်။ သူ ပြန်သွားပြီး တော်တော်ကြာတဲ့အထိ ကျွန်မက နေမထိထိုင်မထိဖြစ်နေရော။ သူက ကျွန်မကို အဲဒီလောက် ယုံကြည်ပေမဲ့၊ ကျွန်မက လိမ်ညာမိလိုက်တယ်။ အဲဒါ အကျင့်ပျက်လွန်းတာပဲ။ ဒါပေမဲ့ “ကိုယ့်လက်နား ရောက်နေတဲ့ငွေကို မယူဘူးဆိုတာ အရူးပဲရှိတယ်”လေ။ ပြီးတော့ ကျွန်မ ဆပ်ရမယ့်အကြွေးတွလည်း ရှိသေးတယ်။ ဒါနဲ့ မလုံမလဲဖြစ်နေတဲ့ စိတ်တွေကို မေ့ပစ်လိုက်တယ်။ အလုပ်အပေါ် ထားတဲ့ ကိုယ့်သဘောထားကိုလည်း အဲဒီနေ့ကစပြီး ပြောင်းလိုက်တယ်။ ပိုက်ဆံရှိတဲ့ဖောက်သည်တစ်ယောက် ဝင်လာတာ မြင်ပြီဆိုရင်၊ အပြုံးတွေအပြည့်နဲ့ ကြိုဆိုတယ်။ တခြားဝန်ဆောင်မှုလေးတွေ၊ ပစ္စည်းလေးတွေ သုံးဖို့ အကြံပေးတယ်။

တစ်ခါတော့ ဖောက်သည်တစ်ယောက်က သူ့ဆံပင်ကို လျှော်မယ်၊ ပုံသွင်းချင်တယ်ပေါ့။ ကျွန်မလည်း စဉ်းစားတယ်၊ “ခေါင်းလျှော်ခက ယွမ်တစ်ဆယ် မပြည့်ဘူး။ အဲဒါထက် ပိုရအောင် ပရိယာယ်တစ်ခုခု သုံးရမယ်” ပေါ့။ ဒါနဲ့ သူ့ကို ပြောကြည့်တယ်၊ “ညီမဆံပင်က တော်တော် မွဲခြောက်နေတယ်။ အမြန် မထိန်းသိမ်းဘူးဆိုရင် ကျွတ်ကုန်တာမျိုးဖြစ်မယ်။ ဆံပင်ဆိုတာ မိန်းမတွေအတွက် ဒုတိယမျက်နှာမျိုးပဲ။ ဆံပင်တွေ တစ်ခုခုဖြစ်ပြီဆိုတော့မှ လုပ်မယ်ဆိုရင်၊ အရမ်းနောက်ကျသွားလိမ့်မယ်” ပေါ့။ သူက ကျွန်မ ပြောသမျှကို ယုံသွားရော။ ဆံပင်မကျွတ်အောင် ထိန်းပေးတဲ့ အားဖြည့်ဆေးတစ်စုံကို ယွမ် ၃၀၀ ဖိုး သုံးသွားတယ်။ နောက်တော့ ဆံပင်ထိန်းသိမ်းဖို့ ပုံမှန်လာတဲ့ဖောက်သည် ဖြစ်လာရော။ သူ ပြန်သွားတော့လည်း နည်းနည်းတော့ စိတ်မသက်မသာဖြစ်တယ်။ ပိုက်ဆံတော့ ရလိုက်တယ်လေ။ ဒါပေမဲ့ အဲဒီပစ္စည်း ဘယ်လိုအကျိုးသက်ရောက်လဲဆိုတာ သေချာမသိဘူး။ ကျွန်မလည်း အကောင်းဘက်ကပဲ ပြောပေးလိုက်တာ။ အဲဒီပစ္စည်းက မကောင်းလို့ သူက မကျေမနပ်နဲ့ ပြန်လာပြောမယ်ဆိုရင် ဘယ်လိုလုပ်မလဲ။ ဒါပေမဲ့ ပူပန်နေလို့လည်း အကျိုးမရှိဘူး။ ရောင်းလိုက်ပြီးပြီလေ၊ ပြီးတာက ပြီးသွားပြီပေါ့။ နောက်တစ်ရက်နှစ်ရက် ကြာတော့လည်း တစ်ယောက်ကို ဆံပင်ညှပ်ပေးနေရင်းနဲ့၊ သူ့မှာ ဗောက်ထတယ်၊ ခေါင်းလည်း ယားတယ်ဆိုပြီး ပြောလာရော။ ကျွန်မလည်း တွေးလိုက်တယ်၊ “ငါ ရောင်းတဲ့ ခေါင်းလျှော်ရည်တွေ သုံးကြည့်ခိုင်းမယ်။ ဒါဆို ပိုက်ဆံနည်းနည်း ပိုရနိုင်တယ်” ပေါ့။ ကျွန်မလည်း ပညာသားပါပါ ပြောရတယ်၊ “ဗောက်ထတယ် ခေါင်းယားတယ်ဆိုတာ အရေပြားရောင်ရမ်းလို့ဖြစ်တာ။ ပိုဆိုးလာရင် ဆံပင်တွေ ကျွတ်လာတတ်တယ်။ ပြီးရင် ကိုယ့်ကိုယ်ကိုယ် စိတ်တိုင်းမကျဖြစ်လာလိမ့်မယ်” ပေါ့။ သူကလည်း ဘယ်လိုလုပ်ရမလဲဆိုပြီး ချက်ချင်းပဲ မေးလာရော။ ဒါနဲ့ လုပ်နေကျအတိုင်း ကျွန်မ ရောင်းတဲ့ ဗောက်ပျောက်ခေါင်းလျှော်ရည်ကိုပဲ သုံးခိုင်းလိုက်တယ်။ အဆင်ပြေသွားလိမ့်မယ်ဆိုပြီး ကတိပေးရတာပေါ့။ သူကလည်း တကယ်ကို ဝမ်းသာအားရ ဝယ်သွားတာ။ ၂၅ ယွမ်နဲ့ ဝယ်ထားတဲ့ပစ္စည်းကို ကျွန်မက ၆၈ ယွမ်နဲ့ ရောင်းလိုက်တာ။ သူက ကျွန်မကို အကြိမ်ကြိမ် ကျေးဇူးတင်သွားသေးတယ်။ အဲဒီလို ငွေရှာရတာ ဘယ်လောက်လွယ်မှန်း ကျွန်မ သဘောပေါက်သွားတယ်။ တခြားအလှပြင်ဆိုင်ပိုင်ရှင်တွေ ချမ်းသာကုန်တာလည်း မဆန်းဘူးလေ။ ကျွန်မလည်း မကြာခင် ချမ်းသာနိုင်မှာပဲလို့ တွက်မိတယ်။ အဖေ ဆေးရုံတက်လို့ ကုန်တာတွေကိုလည်း ပူပန်နေရတော့မှာ မဟုတ်ဘူး။ ဒီလိုနဲ့ ကျွန်မရင်ထဲမှာ မသက်မသာဖြစ်နေတာတွေ တဖြည်းဖြည်း ပျောက်သွားတယ်။ ပိုက်ဆံရှာဖို့ တစ်ခုတည်းသောနည်းလမ်းက လိမ်ညာဖို့ပဲဆိုပြီး ယုံကြည်လာတယ်။

ဆယ်နှစ်ဆိုတဲ့အချိန်က ခဏလေးနဲ့ ကုန်သွားပြန်ရော။ ကျွန်မလည်း ပိုက်ဆံနည်းနည်း ရှိလာပြီ။ အကြွေးတွေအားလုံး ဆပ်လိုက်ပြီ။ အိမ်တစ်လုံးနဲ့ ကားတစ်စီးတောင် ဝယ်ထားလိုက်တယ်။ ဒါပေမဲ့ ဘာဖြစ်မှန်း မသိဘူး၊ ကျွန်မက ပိုပြီး သက်သောင့်သက်သာ နေရပေမဲ့၊ နည်းနည်းလေးမှ မပျော်နိုင်ဘူးဖြစ်နေတာ။ တန်ဖိုးမရှိသလိုလို၊ ဘဝင်မကျသလို ခံစားချက်မျိုး အမြဲတမ်းရှိနေတယ်။ “လူတွေ လုပ်သမျှကို ကောင်းကင်ဘုံက စောင့်ကြည့်တယ်၊” “ကိုယ်လုပ်တဲ့ကံ ကိုယ်ပြန်ခံရတယ်” လို့ ပြောကြတယ်လေ။ ကျွန်မ လိမ်ညာခဲ့တဲ့ ဖောက်သည်တွေအားလုံးက တစ်နေ့နေ့ လက်တုံ့ပြန်ဖို့ ရောက်လာကြမှာကို ကျွန်မက ကြောက်တာ။ အဲဒါဆို ကျွန်မ နာမည်ပျက်ပြီပဲ။ ကျွန်မက အဲဒီအတွေးနဲ့ ကြောက်နေတာ။ ပူပန်ပြီး နေနေရတာလေ။ စိတ်ပင်ပန်းတာပေါ့။ အလုပ်ကို တကယ် ရိုးရိုးသားသားနဲ့ပဲ ပြန်လုပ်ချင်မိတယ်။ ဒါပေမဲ့ စိတ်က မပါနိုင်တော့ဘူးလေ။ ကျွန်မက အကြိုက်တွေ့သွားတဲ့ သူခိုးလိုပဲ။ ကင်းအောင်နေချင်ပေမဲ့ မကင်းနိုင်ဘူးဖြစ်နေတာ။

ကျွန်မလည်း အပြစ်ထဲ နစ်ပြီး၊ အဲဒီလို စိတ်မချမ်းမသာ ရုန်းကန်နေတဲ့အချိန်မှာ သူငယ်ချင်းတစ်ယောက်က အနန္တတန်ခိုးရှင်ဘုရားရဲ့ နောက်ဆုံးသောကာလ ဧဝံဂေလိတရားကို မျှဝေပေးတယ်။ သူ ပြောပြတာက၊ ဘုရားနှုတ်ကပတ်တော်တွေဆိုတာ အားလုံးသော သမ္မာတရားတွေပဲ။ ကျွန်မတို့အခက်အခဲတွေအားလုံးကို ဖြေရှင်းပေးနိုင်တယ်၊ စိတ်ဝိညာဉ်ထဲက ဝေဒနာကို ကုစားပေးနိုင်တယ်တဲ့။ အဲဒီနောက်ပိုင်း ကျွန်မလည်း သူများတွေနဲ့အတူ စည်းဝေးပွဲတက်တာ၊ ဘုရားနှုတ်ကပတ်တော်တွေ ဖတ်တာ စလုပ်တယ်။ ချီးမွမ်းခြင်းသီချင်းတွေ ဆိုတယ်။ ငြိမ်းချမ်းတာကို တကယ် ခံစားရတယ်။ အဲဒီလိုခံစားချက်မျိုးက တန်ဖိုးဖြတ်လို့မရဘူး။ ကိုယ့်ယုံကြည်ခြင်းကို လက်တွေ့လုပ်မယ်လို့ ကျွန်မ သန္နိဋ္ဌာန်ချလိုက်တယ်။

တစ်ခါတော့ စည်းဝေးပွဲတစ်ခုမှာ ညီအစ်ကိုမောင်နှမတွေက ဘုရားနှုတ်ကပတ်တော် ကျမ်းပိုဒ်တစ်ခု ဖတ်ကြတယ်။ “ရိုးသားဖြောင့်မတ်ခြင်းဆိုသည်မှာ ဘုရားသခင်ထံ သင့်နှလုံးသားကို ပေးအပ်ခြင်း၊ အရာခပ်သိမ်းတွင် ဘုရားသခင်ကို သဘောရိုးအတိုင်း ဆက်ဆံခြင်း၊ အရာအားလုံးတွင် ဘုရားသခင်နှင့် ပွင့်လင်းမှုရှိခြင်း၊ အမှန်တရားကို မည်သည့်အခါမျှ ကွယ်ဝှက်မထားခြင်း၊ မိမိအထက်မှ လူများနှင့် အောက်မှလူများကို လှည့်စားခြင်းကို မည်သည့်အခါမျှ မပြုခြင်းနှင့်၊ ဘုရားသခင်အား မျက်နှာလိုမျက်နှာရ မပြုခြင်းတို့ပင် ဖြစ်သည်။ အတိုချုံး၍ဆိုရလျှင် ရိုးသားဖြောင့်မတ်မှုရှိခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။...အကယ်၍ သင်ထံတွင် လျှို့ဝှက်ကိစ္စများစွာ ရှိသဖြင့် သင်သည် ဝေမျှရန် ဝန်လေးနေပါက၊ သင်သည် အလင်း၏ လမ်းကို ရှာဖွေဖို့ အခြားသူများရှေ့တွင် သင်၏ လျှို့ဝှက်ချက်များကို- သင်၏ အခက်အခဲများကို- ချခင်းပြရန် အပြင်းအထန် ငြင်းဆန်နေပါက- သင်သည် ကယ်တင်ခြင်းကို အလွယ်တကူ မရရှိနိုင်သောသူ၊ အမှောင်ထုထဲမှ လွယ်ကူစွာ မထွက်နိုင်သူ ဖြစ်သည်ဟုငါဆို၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ဒါကို ဖတ်မိတော့ ရင်ထဲမှာ တကယ် လှိုက်လှိုက်လှဲလှဲဖြစ်သွားတယ်။ ဘုရားက ရိုးသားသူတွေကို နှစ်သက်တယ်၊ မရိုးသားသူတွေကို မုန်းတီးတယ်ဆိုတာ ကျွန်မ မြင်သွားတယ်။ ရိုးသားသူတစ်ယောက် ဖြစ်တာက ကိုယ်တော့်နိုင်ငံတော်ကို ဝင်ရောက်ဖို့ တစ်ခုတည်းသောနည်းလမ်းပဲ။ ညီအစ်ကိုမောင်နှမတွေဆိုရင် အားလုံးက ဖြူဖြူစင်စင်နဲ့ ပွင့်လင်းကြတယ်။ သူတို့ကိုယ်သူတို့ မျက်နှာမပျက်အောင်၊ အခြေအနေမပျက်အောင် လိမ်ညာမိတဲ့ အချိန်တွေ ရှိပေမဲ့ သူတို့ကိုယ်သူတို့ အမြဲတမ်း ဆင်ခြင်နိုင်ကြတယ်။ ပွင့်လင်းရိုးသားနိုင်ကြတယ်။ သူတို့ဘဝတွေက တကယ်ကို အချုပ်အချယ်ကင်းပြီး လွတ်လပ်တယ်။ အသင်းတော်ဆိုတာ အပြင်လောကလို မဟုတ်ဘူးလို့လည်း ခံစားမိတယ်။ ဘုရားက ရိုးသားသူတွေကို နှစ်သက်တယ်။ လူတစ်ယောက်က ရိုးသားလေလေ ဘုရားက ပိုပြီးနှစ်သက်လေပဲ။ ဒါပေမဲ့ လူတွေက မရိုးသားလေလေ၊ ကိုယ်တော်က သူတို့ကို ပိုပြီး မုန်းတီးလေပဲ။ ရိုးသားတဲ့လူတွေကသာ စစ်မှန်တဲ့ ပျော်ရွှင်ဝမ်းမြောက်မှုကို ရနိုင်ကြတယ်။ ကျွန်မလည်း ရိုးသားသူတစ်ယောက် တကယ်ဖြစ်ချင်တယ်။ ဘုရားက နှစ်သက်သူတစ်ယောက်ပေါ့။ ဒါပေမဲ့ စဉ်းစားကြည့်တော့ ကျွန်မက စီးပွားရေးသမားတစ်ယောက်ပဲ။ ငွေက ဘာမဆိုဖြစ်စေတယ်ဆိုတဲ့ ဒီ ရုပ်ဝတ္ထုအဓိက လူ့အသိုင်းအဝိုင်းထဲမှာ ရိုးရိုးသားသား စီးပွားရှာတယ်ဆိုတာ ပိုက်ဆံမရတဲ့အပြင်၊ ကိုယ့်ကို အားလုံးက အရူးဆိုပြီး သတ်မှတ်တာကို ခံရလိမ့်မယ်။ ဒီလူ့အသိုင်းအဝိုင်းထဲမှာ အဲဒီလိုပုံစံနဲ့ ခြေကုပ်ယူဖို့ဆိုတာ လုံးဝ မဖြစ်နိုင်ဘူး။ နောက်ဆုံး ကိုယ့်ဆိုင်တံခါးကိုပဲ ပိတ်လိုက်ရလိမ့်မယ်။ ဒါပေမဲ့ ဘုရားက ရိုးသားသူတွေကို နှစ်သက်တယ်၊ မရိုးသားသူတွေက ကယ်တင်ခံရနိုင်မှာ မဟုတ်ဘူးဆိုတာ၊ ဘုရားနှုတ်ကပတ်တော်တွေမှာ ရှင်းရှင်းလင်းလင်း ဖော်ပြတယ်။ ကျွန်မက ဘုရား သတ်မှတ်တဲ့အတိုင်း သမ္မာတရားကို လက်တွေ့မလုပ်ဆောင်ဘဲ၊ ကိုယ့်လုပ်ငန်းမှာ ဆက်ပြီး မရိုးမသားနဲ့ လိမ်ညာနေမယ်ဆိုရင်၊ ဘုရားသခင်အတွက် မနှစ်သက်စရာ ဖြစ်မသွားဘူးလား။ ကျွန်မလည်း အထပ်ထပ် အခါခါစဉ်းစားတယ်။ နောက်ဆုံးတော့မှ ဆုံးဖြတ်လိုက်တယ်။ ဘုရားနှုတ်ကပတ်တော်တွေအတိုင်းပဲ လုပ်မယ်၊ အမှန်ကို ပြောတတ်အောင် ရိုးသားသူဖြစ်အောင် လက်တွေ့လုပ်ဆောင်မယ်ပေါ့။

တစ်ရက်ကျတော့ ဖောက်သည်တစ်ယောက်ကို ဆံပင်ညှပ်ပေးနေရင်းနဲ့၊ သူက မေးလာရော။ သူ့ဆံပင်က မွဲခြောက်နေလား၊ အဲဒီလိုဖြစ်နေရင် ဆံပင်ထိန်းသိမ်းတာ လုပ်ချင်တယ်ပေါ့။ ကျွန်မ စဉ်းစားတယ်၊ “ဆံပင်ညှပ်ခက ယွမ်တစ်ဆယ်ပဲ ရတယ်။ ဆံပင်ထိန်းသိမ်းတာ လုပ်မယ်ဆိုရင် အနည်းဆုံး ယွမ်တစ်ရာ ထပ်ရမှာ။ ဒါကို ဖောက်သည်ကိုယ်တိုင်က တောင်းဆိုတာလေ။ ငါက ပိုက်ဆံပိုရအောင် သူ့ကို အပိုတွေပြောပြီး တိုက်တွန်းထားတာ မဟုတ်ဘူး” ပေါ့။ တကယ်တော့ သူ့ဆံပင်ကို ကြည့်ပြီးပြီ။ မွဲခြောက်နေတာမျိုး လုံးဝ မရှိဘူး။ ဒါပေမဲ့ ကျွန်မက အမှန်တိုင်းပြောလိုက်ရင်၊ သူက သေချာပေါက် လုပ်ချင်တော့မှာ မဟုတ်ဘူးလေ။ ကျွန်မလည်း ဘာလုပ်ရမှန်းမသိဖြစ်နေတုန်း၊ ဘုရားရဲ့ ဒီနှုတ်ကပတ်တော်တွေက ခေါင်းထဲ ရောက်လာရော- “ရိုးသားဖြောင့်မတ်မှုရှိခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ဘုရားနှုတ်ကပတ်တော်တွေက ကျွန်မကို အချိန်မီ သတိပေးလိုက်တာပါ။ ရိုးသားသူတွေဆိုတာ ပြောသမျှလုပ်သမျှတိုင်း လက်တွေ့ကျပြီး စစ်မှန်တယ်။ ဘုရားရှေ့မှာဖြစ်ဖြစ် တခြားလူတွေရှေ့မှာဖြစ်ဖြစ် မလိမ်ညာကြဘူး။ ကျွန်မက ရိုးသားသူဖြစ်ချင်တယ်ဆိုတော့၊ ဘုရားနှုတ်ကပတ်တော်တွေနဲ့အညီ ပြုမူသင့်တယ်။ အမှန်အတိုင်း ပြောသင့်တယ်။ ဒါနဲ့ ကျွန်မလည်း ဖောက်သည်ကို၊ “ရှင့်ဆံပင်က ဘာမှမဖြစ်ပါဘူး။ ပိုက်ဆံအကုန်မခံပါနဲ့ ဆိုပြီး ပြောလိုက်ရော။” သူက တအံ့တသြနဲ့ ပြန်ပြောတယ်၊ “အစ်မမှာ ပညာရှင်ဆန်တဲ့ သိက္ခာမျိုးရှိတာ ကျွန်မ အံ့သြတယ်။ အခုခေတ် စီးပွားရေးလုပ်ကြတာ အစ်မလိုလူတွေ မရှိသလောက်ပဲ။ ကျွန်မတော့ အိမ်ကလူတွေအားလုံးကို ဒီဆိုင်မှာပဲ ဆံပင်လာညှပ်ခိုင်းတော့မယ်” တဲ့။ ဖောက်သည်က ဒီလိုပြောတာကို ကြားရတော့ ကျွန်မ ပီတိဖြစ်တာပေါ့။ ဘုရားကိုလည်း အကြိမ်ကြိမ် ကျေးဇူးတင်မိတယ်။ ရိုးသားပြီး အမှန်ကို ပြောတယ်ဆိုတာ ဘယ်လောက် ကြည်နူးစရာကောင်းမှန်း၊ ကျွန်မ တွေ့ကြုံလိုက်ရတာပါ။

အဲဒီနောက်ပိုင်းနေ့တွေလည်း၊ ဘုရားရဲ့ သတ်မှတ်ချက်တွေနဲ့အညီ ရိုးသားတဲ့လူဖြစ်အောင် နေတယ်။ ကျွန်မကိုယ်ကျွန်မတောင် မသိလိုက်ဘူး။ ကျွန်မရင်ထဲက ကြောက်တာတွေ၊ ပူပန်တာတွေ အားလုံးက ပျောက်ကုန်ပြီ။ တစ်ယောက်ယောက်က မကျေမနပ် ပြန်လာပြောမှာကို မစိုးရိမ်တော့ဘူး။ ညတိုင်းလည်း ကောင်းကောင်း အိပ်ပျော်တယ်။ ငါတော့ သမ္မာတရားကို လက်တွေ့လုပ်ဆောင်နိုင်ပြီ၊ ရိုးရိုးသားသား ပြောတတ်ပြီလို့ ထင်လိုက်တာပေါ့။ ဒါပေမဲ့ ကျွန်မ အံ့သြခဲ့ရတယ်။ ကျွန်မရဲ့ မကောင်းတဲ့ စိတ်သဘောထားတွေ၊ အတွေးအခေါ်တွေက ဆိုးဆိုးဝါးဝါး အမြစ်တွယ်နေတာပဲ။ အကျိုးအမြတ်ကြီးကြီးမားမားနဲ့ ဆွဲဆောင်ခံရပြီဆိုရင်၊ ကျွန်မက အရင်အတိုင်း ပြန်ဖြစ်သွားရော။

တစ်ရက်မှာ ဆိုင်ကို အမျိုးသမီးငါးယောက် ရောက်လာတယ်။ သူတို့က ခရီးထွက်ရာကနေ ပြန်ရောက်စပေါ့။ တက္ကစီသမားက ကျွန်မဆိုင်ကို ညွှန်းလို့၊ ကျွန်မဆီ တန်းလာကြတာ။ သူတို့ထဲက တစ်ယောက်က ပြောတယ်၊ “စျေးနှုန်းက ပြဿနာမရှိဘူး။ အစ်မကသာ ကောင်းကောင်းလေး လုပ်ပေးဖို့ပဲ” တဲ့။ သူ ဒီလိုပြောတာ ကြားတော့ ကျွန်မဘာသာ စဉ်းစားလိုက်တယ်၊ “ငါ့အိတ်ထဲတော့ ရောက်လာပြီ။ ဒီတစ်ခါလောက်တော့ လိမ်ညာလိုက်မယ်။ ဘုရားက ငါ့ကို ခွင့်လွှတ်မှာပါ” ပေါ့။ ဒါနဲ့ ကျွန်မက ဆံပင်ကောက်ခ ယွမ် ၁၆၀ ကို ယွမ် ၂၆၀ ဆိုပြီး ပြောလိုက်ရော။ သူတို့ကလည်း ဘာမှကို မပြောဘူး။ အဲဒီလိုနဲ့ ကျွန်မက ယွမ် ၅၀၀ ပိုရသွားတယ်။ ပိုက်ဆံရတဲ့အချိန်မှာ ကျွန်မ တကယ် ပျော်နေတာ။ အဲဒီလအတွက် ဆိုင်ခန်းငှားခကို ပူစရာမလိုတော့ဘူးဆိုပြီး တွေးနေမိတယ်။ ဒါပေမဲ့ အဲဒီညမှာ ကျွန်မ စိတ်ပျက်သလိုလို၊ ဝမ်းနည်းသလိုလို ခံစားရတယ်။ လူးလှိမ့်ပြီး အိပ်လို့ကိုမရဘူး။

နောက်တော့မှ ကျွန်မ စဉ်းစားကြည့်တယ်၊ ရိုးသားသူတစ်ယောက် ဖြစ်တယ်ဆိုတာ ကောင်းတဲ့အရာပဲ၊ အဲဒါက ကိုယ့်ကိုယ်ကိုယ် ပြုမူနေထိုင်ပုံနဲ့ ဆိုင်သလို၊ ကယ်တင်ခံရပြီး ဘုရားရဲ့နိုင်ငံတော်ကို ရောက်နိုင် မရောက်နိုင်ဆိုတာနဲ့လည်း ဆိုင်တယ်ဆိုတာ ငါ သိတယ်။ ဒါဆို ငါ ဘာလို့ အဲဒါကို လက်တွေ့မလုပ်ဆောင်နိုင်တာလဲ။ တကယ့် အကြောင်းရင်းမှန်က ဘာလဲပေါ့။ ကျွန်မလည်း အဖြေရှာကြည့်မယ်ဆိုပြီး၊ ဘုရားနှုတ်ကပတ်တော် ဗီဒီယိုတစ်ခုကို ကြည့်မိတယ်။ အနန္တတန်ခိုးရှင် ဘုရားသခင် ပြောသည်မှာ- “အတိတ်က မည်သူမျှ လိမ်လည်ခြင်းမခံရဖို့အလို့ငှာ စီးပွားလုပ်ကိုင်ခဲ့ကြ၏၊ မည်သူ ဝယ်ယူနေသည်ဖြစ်စေ ကုန်ပစ္စည်းများကို တူညီသောစျေးနှုန်းဖြင့် ၎င်းတို့ ရောင်းချခဲ့ကြသည်။ ဤနေရာတွင် ကောင်းမွန်သော အသိစိတ်နှင့် လူ့သဘာဝ၏ အစိတ်အပိုင်းအချို့ ဖော်ပြထားသည် မဟုတ်လော။ လူတို့သည် ကောင်းမွန်သော ယုံကြည်ချက်ဖြင့် မိမိတို့၏ စီးပွားရေးကို စီမံခန့်ခွဲသည့်အချိန်တွင်၊ ၎င်းတို့သည် အသိစိတ်အချို့၊ လူ့သဘာဝအချို့ ထိုအချိန်က ရှိခဲ့ကြသေးသည်ကို မြင်နိုင်၏။ သို့ရာတွင် ငွေကြေးအတွက် လူသား၏ သာ၍ တိုးပွားနေသော တောင်းဆိုချက် နှင့်အတူ၊ လူတို့သည် ငွေ၊ အကျိုးအမြတ်နှင့် ကာမဂုဏ်တို့ကို အမှုမဲ့အမှတ်မဲ့ဖြင့် သာ၍ သာ၍ ချစ်ခင်လာ ခဲ့ကြလေသည်။ အတိုချုပ်အနေဖြင့်၊ လူတို့သည် ငွေကြေးကို ပို၍အရေးကြီးသော အရာအဖြစ် ယခင်ကထက် ရှုမြင်လာခဲ့ကြလေသည်။ လူတို့သည် ငွေကြေးကို ပို၍ အရေးကြီးသောအရာအဖြစ် မြင်ကြသောအခါ၊ ၎င်းတို့၏ ဂုဏ်သတင်း၊ ကျော်ကြားမှု၊ မိမိတို့၏ နာမည်ကောင်းနှင့် မိမိတို့၏ သိက္ခာတို့ကို အမှုမဲ့အမှတ်မဲ့ သာ၍ အလေးပေးမှု စတင်လျော့ပေါ့ကြသည် မဟုတ်လော။ ၎င်းတို့သည် စီးပွားရေးတွင် ပါဝင်ပတ်သက်သည့်အခါ၊ အခြားသူများသည် လူတို့ကို လိမ်လည်ပြီး ချမ်းသာရန်အလို့ငှာ၊ အမျိုးမျိုးသော နည်းလမ်းများအား သုံးလျက်ရှိသည်ကို သင် တွေ့ရသည်။ ရရှိသည့် ငွေကြေးသည် မစင်ကြယ် သော်လည်း၊ ၎င်းတို့သည် ချမ်းသာသည်ထက် ချမ်းသာလာကြ၏။ ၎င်းတို့သည် သင်ကဲ့သို့ပင် အလားတူစီးပွားရေး လုပ်ကိုင်သော်လည်း၊ ၎င်းတို့၏ မိသားစုတစ်ခုလုံးသည် သင့်ထက်ပို၍ ဘဝကို မွေ့လျော်ကြပြီး၊ သင့်အဖို့မှာမူ ‘ငါသည် အဘယ်ကြောင့် ထိုသို့ မလုပ်နိုင်သနည်း။ ငါသည် အဘယ်ကြောင့် သူတို့ရှာဖွေသမျှလောက် မရှာဖွေနိုင် သနည်း။ ငါ၏လုပ်ငန်း ကြီးပွားစေဖို့၊ ငွေကြေး ပိုရရှိဖို့ နည်းလမ်းတစ်ခုကို ငါ စဉ်းစားရမည်’ ဟုဆိုရင်း ဝမ်းနည်းနေရ၏။ ထို့နောက်တွင် သင်သည် ငွေများစွာ မည်သို့ ရှာဖွေရမည်ကို အစွမ်းကုန် စဉ်းစားတွေးတောသည်။ စျေးဝယ်သူ အားလုံးကို တူညီသောစျေးနှုန်းဖြင့် ပစ္စည်းများကို ရောင်းချခြင်း ဟူသော၊ ပုံမှန်ငွေကြေးရှာဖွေမှု နည်းလမ်းအတိုင်း သင် ရရှိသော အကျိုးအမြတ် တစ်ခုတစ်လေသည် လိပ်ပြာသန့်သန့်ဖြင့် ရခြင်းဖြစ်၏။ သို့သော် ဤသည်မှာ အလျင်အမြန် ချမ်းသာစေမည့် နည်းလမ်းမဟုတ်ချေ။ အကျိုးအမြတ် ဖန်တီးလိုသည့် ပြင်းပြသောဆန္ဒဖြင့် မောင်းနှင်ခံရလျက်၊ သင်၏ စဉ်းစားတွေးခေါ်မှုသည် ညင်သာသော ပြောင်းလဲခြင်း တစ်ခုကို ကြုံရ၏။ ဤပြောင်းလဲမှုအတွင်းတွင်၊ သင်၏ ပြုမူနေထိုင်မှု စည်းမျဉ်းများသည်လည်း စတင် ပြောင်းလဲ၏။ သင်သည် တစ်စုံတစ်ယောက်အား ပထမဆုံးအကြိမ် လိမ်ညာသည့်အခါ၊ ‘လူတစ်ဦးကို ဤတစ်ကြိမ်တည်းသာ ငါ လိမ်မည်။ ငါနောက်တစ်ကြိမ် ထပ်မလုပ်တော့။ လူတို့ကို ငါ လိမ်၍မဖြစ်။ လိမ်လည်ခြင်းတွင် ဆိုးရွားသော အကျိုးဆက်များရှိသည်။ ငါ့ကို ဒုက္ခများစွာ ရောက်စေလိမ့်မည်’ ဟု ဆိုရင်း သံသယများ သင်ရှိ၏။ တစ်စုံတစ်ယောက်ကို ပထမဆုံးအကြိမ် သင်လိမ်လည် သောအခါ၊ သင်၏စိတ်နှလုံးတွင် စောင့်စည်းမှု အချို့ရှိ၏။ ဤသည်မှာ လူသား၏အသိစိတ် လုပ်ဆောင်ပုံဖြစ်သည်- တစ်စုံတစ်ဦးကို သင် လိမ်လည်သည့်အခါ သဘာဝမကျသကဲ့သို့ သင့်ကို ခံစားစေဖို့အလို့ငှာ သင့်ကို သိက္ခာစောင့်ထိန်းစေပြီး သင့်ကို ပြစ်တင်မိစေသည်။ သို့ရာတွင် သင်သည် တစ်စုံတစ်ယောက်ကို အောင်မြင်စွာ လိမ်လည် ပြီးသည့်အခါ၊ သင့်ထံတွင် ယခင်ကထက် ငွေကြေး ပိုမိုရှိလာသည်ကို သင် တွေ့ရပြီး၊ ဤနည်းလမ်းသည် သင့်အတွက် များစွာ အကျိုးအမြတ် ရှိနိုင်သည်ဟု သင် ထင်၏။ သင်၏စိတ်နှလုံးထဲတွင် စူးသော နာကျင်မှု ရှိနေသော်ငြား၊ သင်သည် သင်၏ ‘အောင်မြင်မှု’ အပေါ် မိမိကိုယ်ကိုယ် ဂုဏ်ယူသည့်အလား ခံစားရဆဲဖြစ်ပြီး၊ သင့်ကိုယ်သင်လည်း အတော်အတန် ကျေနပ်မိ၏။ ပထမဦးဆုံးအကြိမ်၊ သင်၏ ကိုယ်ပိုင် အပြုအမူ၊ သင်၏ ကိုယ်ပိုင် လှည့်ဖြားတတ်သည့် နည်းလမ်းများကို သင် သဘောကျမိလေသည်။ ထို့နောက်တွင်၊ လူသားသည် ဤလိမ်လည်ခြင်းဖြင့် စွန်းထင်းသွားသည်နှင့် တစ်ပြိုင်နက်၊ ယင်းသည် လောင်းကစားမှုပြုရာတွင် ပါဝင်မိပြီးနောက် လောင်းကစားသမား ဖြစ်လာသူနှင့် အတူတူပင် ဖြစ်သည်။ သင်၏ သတိမမူမိခြင်းတွင်၊ သင်သည် မိမိ၏ ကိုယ်ပိုင် လိမ်လည်သောအပြုအမူကို သဘောကျကာ၊ လက်ခံကြ၏။ သတိမမူမိခြင်းဖြင့်၊ သင်သည် လိမ်လည်ခြင်းကို တရားဝင် စီးပွားဖြစ် အပြုအမူတစ်ခုနှင့် သင်၏ ရှင်သန်ရေးနှင့် အသက်မွေးမှုအတွက် အသုံးအဝင်ဆုံး နည်းလမ်းအဖြစ် မှတ်ယူကြလေသည်။ ဤအရာပြုလုပ်ခြင်းအားဖြင့် သင်သည် ဥစ္စာပစ္စည်းကို အလျင်အမြန် ရှာဖွေနိုင်သည်ဟု ထင်သည်။ ဤသည်မှာ ဖြစ်စဉ်တစ်ခု ဖြစ်၏။ အစ၌၊ လူတို့သည် ဤအပြုအမူမျိုးကို လက်မခံနိုင်ကြသကဲ့သို့၊ ဤအပြုအမူနှင့် ကျင့်ကြံမှုတို့ကို အထင်အမြင်သေးကြ၏။ ထို့နောက် ၎င်းတို့သည် ကိုယ့်နည်း ကိုယ့်ဟန်ဖြင့် ကြိုးစားရင်း ဤအပြုအမူကို မိမိတို့ကိုယ်တိုင် စမ်းလုပ်ကြည့်ကြကာ ၎င်းတို့၏ နှလုံးသားများသည် တဖြည်းဖြည်း စတင်ပြောင်းလဲလာ၏။ ဤသည်မှာ မည်သို့သော ပြောင်းလဲခြင်းမျိုး ဖြစ်သနည်း။ ယင်းမှာ လူမှုရေး ရေပန်းစားမှုက သင့်အထဲတွင် သွတ်သွင်းထားသည့် ဤရေပန်းစားမှုနှင့် ဤအယူအဆများကို အတည်ပြုခြင်းနှင့် ခွင့်ပြုခြင်းပင်ဖြစ်သည်။ နားမလည်လိုက်ဘဲ၊ သင်သည် လူတို့နှင့် စီးပွားရေးလုပ်သည့်အချိန်တွင် ၎င်းတို့ကို မလိမ်လည်ပါက၊ သင် ထိခိုက်နစ်နာသည်ဟု ခံစားရသည်၊ သင် လိမ်ညာမှု မပြုပါက တစ်စုံတစ်ခုကို ဆုံးရှုံးရသည့်အလား သင် ခံစားရ၏။ အမှုမဲ့အမှတ်မဲ့ဖြင့်၊ ဤလိမ်ညာခြင်းသည် သင်၏ တကယ့်ဝိညာဉ်၊ သင်၏ မဏ္ဍိုင်နှင့် သင်၏ဘဝတွင် စည်းမျဉ်း တစ်ခုဖြစ်သည့် မရှိမဖြစ်သော အပြုအမူမျိုး ဖြစ်လာသည်။ လူသားသည် ဤအပြုအမူနှင့် ဤအတွေးအခေါ်ကို လက်ခံပြီးသည့် နောက်တွင်၊ ဤအရာက လူ၏ စိတ်နှလုံးထဲတွင် ပြောင်းလဲမှုတစ်ခု ယူဆောင်ပြီး ဖြစ်သည် မဟုတ်လော။ သင်၏နှလုံးသားသည် ပြောင်းလဲသွားပြီဖြစ်သည်၊ ထို့ကြောင့် သင်၏ သိက္ခာသည်လည်း ပြောင်းလဲသွားသလော။ သင်၏ အသိတရားသည်ကော ပြောင်းလဲသွားပြီလော။ သင်၏ လူ့သဘာဝ ပြောင်းလဲပြီလော။ သင်၏ အသိစိတ် ပြောင်းလဲပြီလော။ (ပြောင်းလဲ ပါသည်။) ဟုတ်ပေ၏၊ ဤလူ၏ အစိတ်အပိုင်းအားလုံးသည် ၎င်းတို့၏ နှလုံးသားမှ ၎င်းတို့၏ အတွေးများအထိ၊ ၎င်းတို့ အတွင်းအပြင် ပြောင်းလဲသည့် အတိုင်းအတာအထိ အရည်အသွေးဆိုင်ရာ ပြောင်းလဲမှု တစ်ခုကို ကြုံကြရလေသည်။ ဤပြောင်းလဲမှုသည် သင့်ကို ဘုရားသခင်ထံမှ ပို၍ပို၍ ဝေးရာ ဆွဲခေါ်သွားပြီး၊ သင်သည် စာတန်နှင့် ပို၍ပို၍ နီးကပ်စွာ ပေါင်းစည်းလာ၏၊ သင်သည် စာတန်နှင့် ပို၍ ပို၍ ဆင်တူလာလေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်တွေအားလုံးက လက်တွေ့ဘဝကို ထင်ဟပ်ပြတာပါ။ ကျွန်မ ဖြစ်ခဲ့တာ အဲဒီအတိုင်းပဲလေ။ စစချင်း ကျွန်မက အလုပ်ကို အသိစိတ်ရှိရှိနဲ့ ရိုးရိုးသားသား လုပ်ခဲ့တယ်။ ဒါပေမဲ့ ကျွန်မအဖေ ဆေးရုံတက်ရတဲ့အချိန်မှာ ကျွန်မသူငယ်ချင်းနဲ့ လုပ်ဖော်ကိုင်ဖက်က တိုက်တွန်းလို့၊ ကျွန်မလည်း ပိုက်ဆံပိုရအောင် စပြီး လိမ်ညာမိလာတယ်။ နောက်ဆုံး ကိုယ့်ကိုယ်ကိုယ် မထိန်းနိုင်တော့ဘူး။ ရပ်လိုက်ချင်ပေမဲ့ မရပ်နိုင်တော့ဘူး။ အဲဒါတွေအားလုံးက စာတန်ရဲ့ပျက်စီးစေခြင်းကြောင့် ဖြစ်ရတယ်ဆိုတာ ကျွန်မ မြင်ခဲ့တယ်။ ကျွန်မက လူ့အသိုင်းအဝိုင်းရဲ့ လွှမ်းမိုးတာကို ခံခဲ့ရတာပါ။ စာတန်ရဲ့အတွေးအခေါ်တွေကို လက်ခံခဲ့မိတယ်။ ဥပမာ၊ “မိမိကိုယ်သာ ကိုးကွယ်ရာဖြစ်၏၊” “ငွေသာလျှင် ပထမဖြစ်ပြီး၊” “ငွေက အဓိကမဟုတ်ဘူးဆိုပေမဲ့၊ ငွေမရှိရင် ဘာမှမလုပ်နိုင်ဘူး၊” “ငွေကြေးသည် ကမ္ဘာကို လည်ပတ်စေသည်” စသဖြင့်၊ အဲဒါတွေက ကျွန်မရဲ့ဆောင်ပုဒ်တွေပဲ။ ငွေကို ဂုဏ်သိက္ခာရှိရှိ ရှာရမယ့်အစား၊ ကျွန်မက မကောင်းတဲ့ ခေတ်ရေစီးတွေနောက် လိုက်ခဲ့တာပါ။ ကိုယ့်ပြုမူနေထိုင်ပုံနဲ့ပတ်သက်တဲ့ အခြေခံစံနှုန်းတွေကို အကျိုးအမြတ်ရဖို့ ပစ်ပယ်လိုက်တယ်။ သူများတွေဆီက လေ့လာမိတာတွေကို ကြည့်ပြီး ကိုယ့်လုပ်နည်းလုပ်ဟန်ကို ပြောင်းလဲတတ်လာတယ်။ ဖောက်သည်တွေကို လိမ်ညာဖို့ မရရအောင် ဦးနှောက်ခြောက်ခံ စဉ်းစားပြီး လုံးဝမရပ်တန့်ခဲ့ဘူး။ ပိုပြီး တစ်ကိုယ်ကောင်းဆန်လာတယ်၊ မယုံရတဲ့လူတစ်ယောက် ဖြစ်လာတယ်။ ပိုပြီးဆိုးယုတ်လာပြီး လောဘကြီးလာတယ်။ သာမန်လူတစ်ယောက်မှာ ရှိသင့်တဲ့ အသိစိတ်၊ ဆင်ခြင်ဉာဏ်နဲ့ ဂုဏ်သိက္ခာဆိုတာတွေ ပျောက်သွားတယ်။ နှစ်ပေါင်းများစွာ လိမ်ညာရင်း ပိုက်ဆံတွေ ရလာတယ်၊ အကြွေးတွေလည်း ဆပ်လိုက်တယ်၊ ပိုပြီး သက်သောင့်သက်သာ နေလာရတယ်ဆိုပေမဲ့၊ စစ်မှန်တဲ့ ပျော်ရွှင်မှုဆိုတာကို ကျွန်မ မခံစားခဲ့ရဘူး။ အမြဲတမ်း မလုံမလဲစိတ်ဖြစ်နေခဲ့တာ။ ကိုယ် လိမ်ညာခဲ့တာတွေ ပေါ်ကုန်ပြီး နာမည်ပျက်မလားဆိုတာကိုပဲ အမြဲတမ်း ပူပန်နေတာ။ ဒါပေမဲ့ ကျွန်မက အဲဒီထဲမှာပဲ ဆက်ပြီး ပိတ်မိနေတယ်။ ရုန်းမထွက်နိုင်ခဲ့ဘူး။ ယုံကြည်သူ ဖြစ်လာတော့လည်း၊ ဘုရားက ရိုးသားသူတွေကို နှစ်သက်တယ်ဆိုတာ သိပြီး ဘုရားနှုတ်ကပတ်တော်တွေကိုလည်း လက်တွေ့လုပ်ဆောင်မယ်လို့ ဆုတောင်းချက်မှာ သန္နိဋ္ဌာန်ချပေမဲ့၊ ငွေတွေအများကြီးနဲ့ ဆွဲဆောင်ခံရပြီဆိုရင်၊ မလိမ်မညာမိအောင် ကိုယ့်ကိုယ်ကိုယ် မတားနိုင်တော့ဘူး။ ကျွန်မက စာတန်ကြောင့် ဘယ်လောက် ဆိုးဆိုးဝါးဝါး ပျက်စီးနေပြီဆိုတာ ကျွန်မ မြင်သွားတယ်။ စီးပွားရှာတဲ့ကိစ္စမှာ ဒီ မကောင်းတဲ့အတွေးအခေါ်တွေက လူတွေကို လှည့်စားပြီး ဒုက္ခပေးတဲ့ အပျက်သဘောဆောင်တဲ့အရာတွေ ဖြစ်မှန်း၊ ကျွန်မ နောက်ဆုံး နားလည်သွားတယ်။ ကျွန်မက အဲဒါတွေကြောင့် တော်တော်ကြီး ပျက်စီးခဲ့တော့၊ မကောင်းတာတွေ ပိုလုပ်လာတယ်။ စာရိတ္တပျက်လာတယ်လေ။ ဒီလို ခံယူချက်တွေနဲ့ အသက်ရှင်ပြီး၊ မရိုးမသား စီးပွားရှာတယ်ဆိုတာ ဘဝအတွက် မှန်ကန်တဲ့လမ်း မဟုတ်ပါဘူး။ ဘုရားနှုတ်ကပတ်တော်တွေကို လက်တွေ့လုပ်ဆောင်တာ၊ ဘုရား သတ်မှတ်တဲ့အတိုင်း ရိုးသားသူတစ်ယောက်အဖြစ်နဲ့ သမ္မာတရားကို လက်တွေ့လုပ်ဆောင်တာတွေကသာ ဘဝအတွက် တစ်ခုတည်းသောလမ်းမှန်ပါ။

နောက်တော့ ဘုရားနှုတ်ကပတ်တော်တွေထဲက ဒီကျမ်းပိုဒ်ကို ဖတ်မိတယ်- “လူတစ်ယောက်သည် မည်ကဲ့သို့ ရိုးသားသောသူဖြစ်နိုင်သနည်း။ ရိုးသားသောသူအဖြစ် မည်ကဲ့သို့ လက်တွေ့ကျင့်သုံးရမည်နည်း။ (လိမ်လည်ခြင်း၌ မပါဝင်ခြင်းနှင့် စကားပြောဆိုသည့်အခါ ရောထွေးမှု မရှိခြင်းအားဖြင့်) ဤအရာသည် မှန်ပေ၏။ ထို့နောက် ၎င်း၏အထဲ၌ အသေးစိတ်အချက်အလက်များလည်းပါဝင်သည်။ ‘ရောထွေးမှု မရှိခြင်း’ ဆိုသည်မှာ ဘာကိုဆိုလိုသနည်း။ သင်ပြောဆိုသည့်အရာ၌ ကိုယ်ရေးကိုယ်တာ ကြံရွယ်မှုများနှင့် ရည်ရွယ်ချက်များအား သိုဝှက်မထားခြင်း သို့မဟုတ် မလိမ်လည်ခြင်းကိုဆိုလိုသည်။ အကယ်၍သင်သည် လိမ်ညာမှု သို့မဟုတ် ကိုယ်ရေးကိုယ်တာ ကြံရွယ်မှုများနှင့် ရည်ရွယ်ချက်များအား သိုဝှက်ထားမည်ဆိုလျှင် မုသားသည် အလိုအလျောက် ထွက်ပေါ်လာပါလိမ့်မည်။ အကယ်၍ သင်၏အထဲ၌ လိမ်လည်ခြင်း သို့မဟုတ် ကိုယ်ရေးကိုယ်တာရည်ရွယ်ချက်များ သို့မဟုတ် ကြံရွယ်ချက်များ သိုဝှက်ထားမှုမရှိလျှင် သင်ပြောဆိုသည့် အရာများသည် ရောထွေးခြင်းရှိတော့မည်မဟုတ်ပေ။ ထိုမျှမက လိမ်လည်ခြင်းများလည်း ပါဝင်တော့မည်မဟုတ်ပေ။ သင် ‘ဟုတ်သည်’ ဟုဆိုလျှင် ‘အဟုတ်’၊ ‘မဟုတ်ဘူး’ ဟုဆိုလျှင်လည်း ‘မဟုတ်’ ဟုအဓိပ္ပာယ်ရလိမ့်မည်။ သင့်နှလုံးသားကို ပထမဦးစွာသန့်စင်စေခြင်းသည် အရေးကြီးဆုံးသောအဆင့်ဖြစ်သည်။ သင့်နှလုံးသား သန့်စင်သည်နှင့် တစ်ပြိုင်နက် သင်၏စိတ်ကြီးဝင်မှုနှင့် မရိုးသားသောလိမ်လည်မှုများသည် ဖြေရှင်း ပြီသားဖြစ်ပေလိမ့်မည်။ ရိုးသားသောသူတစ်ဦးဖြစ်ရန်အတွက် မိမိ၏ ပျက်ပြားသော ဤစိတ်သဘောထားများကို မိမိနှလုံးသားမှ ရှင်းလင်းဖို့ရန်လိုအပ်ပါသည်။ ထိုသို့ပြုပြီးလျှင် ရိုးသားသောသူတစ်ယောက်ဖြစ်ရန် လွယ်ကူမည်ဖြစ်သည်။ ရိုးသားသောသူတစ်ဦးဖြစ်ဖို့ရန် ခက်ခဲရှုပ်ထွေးပါသလော။ မဟုတ်ပါ။ ဤအရာသည် မရှုပ်ထွေးပေ။ သင်၏အထဲ၌ မည်မျှလောက် ဖောက်ပြန်ပျက်စီးသော စိတ်သဘောထားအခြေအနေများရှိနေသည်ဖြစ်စေ၎င်းတို့အားလုံးကိုဖြေရှင်းပေးနိုင်သည့် သမ္မာတရားတစ်ခုရှိပါသည်။ လိမ်လည်၍ မပြောဆိုပါနှင့်။ အရှိကို အရှိတိုင်းပြောဆိုပါ။ သမ္မာတရားနှင့်အညီ ကျင့်ကြံပါ။ သင်ပြုသမျှ၌ ပွင့်လင်းမှုရှိပါ။ ဘုရားသခင်ရှေ့တော်မှောက်၌ လူသားတစ်ယောက်ကဲ့သို့ နေထိုင်ပါ။ အလင်းထဲ၌ အသက်ရှင်ပါ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဖောက်ပြန်ပျက်စီးသည့် စိတ်သဘောထားကိုဖြေရှင်းရန် လမ်းကြောင်း”) လက်တွေ့လုပ်ဆောင်ဖို့လမ်းကို ဘုရားနှုတ်ကပတ်တော်တွေထဲမှာ တွေ့လိုက်တာပါ။ ပထမဆုံး ကျွန်မတို့က ကိုယ့်ရည်ရွယ်ချက်တွေကို တည့်တည့်မတ်မတ် ထားရမယ်။ မုသားတွေ မပြောရဘူး၊ မရိုးသားတဲ့အတွေး မရှိရဘူး။ ပွင့်ပွင့်လင်းလင်း အသက်ရှင်နေထိုင်ရမယ်။ လူတွေရဲ့ လေးစားယုံကြည်မှုနဲ့ ထိုက်တန်ရမယ်။ လူသားပုံသဏ္ဌာန်တစ်ခုနဲ့ တဖြည်းဖြည်းတိုးပြီး အသက်ရှင်နေထိုင်ရမယ်။ ဘုရားက ရိုးသားသူတွေကို နှစ်သက်တယ်၊ ကောင်းချီးပေးပါတယ်။ အဲဒီလိုလူမျိုးက အမှောင်ထဲမှာ မရှင်သန်ရဘူး။ ဝေဒနာနဲ့ မနေထိုင်ရဘူး။ အလိမ်အညာမပျက်အောင်ဆိုပြီး ဦးနှောက်ခြောက်ခံ မစဉ်းစားကြရဘူး။ အထူးသဖြင့် လိမ်ညာထားတာတွေ ပြန်ခြောက်လှန့်လာမှာကို နေ့စဉ်ရက်ဆက် ကြောက်လန့်မနေရဘူး။ ရိုးသားသူတွေဆိုတာ အဲဒီလို အချုပ်အချယ်မရှိဘူး။ လွတ်လွတ်လပ်လပ်နဲ့ ငြိမ်းချမ်းကြတယ်။ ကျွန်မလည်း အဲဒီ အဓိပ္ပာယ်အစစ်အမှန်ကို နားလည်တော့မှ၊ ဘုရား သတ်မှတ်တဲ့အတိုင်း ရိုးသားသူဖြစ်အောင် လက်တွေ့လုပ်ဆောင်ချင်လာတယ်။

နောက်နေ့ နေ့လယ်လောက်ကျတော့ ကျွန်မက ဖောက်သည်တစ်ယောက်ကို ဆံပင်ညှပ်ပေးနေတယ်။ အဲဒီအချိန်မှာ ဟိုအရင်က ကျွန်မက ဆံပင်ထူအောင်လုပ်ဖို့ အကြံပြု တိုက်တွန်းလိုက်တဲ့ အမျိုးသမီးက စိတ်ပျက်လက်ပျက်ပုံစံနဲ့ ဝင်လာရော။ ကျွန်မစိတ်ထဲမှာလည်း တွေးနေပြီ၊ “သူကတော့ ပြဿနာရှာတော့မယ့်ပုံပဲ။ ငါ ရောင်းလိုက်တဲ့ပစ္စည်း မကောင်းဘူးလို့ ပြောလာရင် ဘယ်လိုလုပ်မလဲ။ တခြားဖောက်သည်တွေ ကြားကုန်မှာ။ အဲဒါဆို ငါ့စီးပွားရေး ထိခိုက်သွားနိုင်တယ်။ သူ ထွက်သွားအောင် ငါ ဘာလုပ်လို့ရမလဲ” ပေါ့။ သူ့ကို ဘယ်လိုရှင်းမလဲဆိုတာ စဉ်းစားရင်းနဲ့၊ ဘုရားနှုတ်ကပတ်တော်တွေကို ကျွန်မ တွေးမိတယ်- “လိမ်လည်၍ မပြောဆိုပါနှင့်။ အရှိကို အရှိတိုင်းပြောဆိုပါ။ သမ္မာတရားနှင့်အညီ ကျင့်ကြံပါ။ သင်ပြုသမျှ၌ ပွင့်လင်းမှုရှိပါ။ ဘုရားသခင်ရှေ့တော်မှောက်၌ လူသားတစ်ယောက်ကဲ့သို့ နေထိုင်ပါ။ အလင်းထဲ၌ အသက်ရှင်ပါ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဖောက်ပြန်ပျက်စီးသည့် စိတ်သဘောထားကိုဖြေရှင်းရန် လမ်းကြောင်း”) ကျွန်မ ဆက်ပြီး လိမ်ညာနေလို့မရဘူးဆိုတာ သဘောပေါက်သွားတယ်။ အဲဒီအမျိုးသမီးမှာ ဘာတွေပဲပြောစရာရှိရှိ၊ တခြားဖောက်သည်တွေလည်း ကျွန်မကို ဘယ်လိုထင်ထင်၊ နောက်ထပ်လည်း ပိုက်ဆံရှာလို့ ရရမရရ၊ ကျွန်မအနေနဲ့ ဘုရားနှုတ်ကပတ်တော်တွေအတိုင်း ရိုးသားရမယ်၊ အမှန်ကိုပဲ ပြောရမယ်။ ပြီးတော့ သူ မကျေမနပ်ပြောသမျှကို ကောင်းကောင်းမွန်မွန် လက်ခံရမယ်။ ကျွန်မခေါင်းထဲမှာ အဲဒီလိုတွေ တွေးနေတုန်း၊ သူက ဒေါသတကြီး ပြောလာရော၊ “ရှင် ပြောတော့ ဒီဆံပင်အုံ ထူစေတဲ့ဆေးက ဆံပင်ပိုပေါက်အောင် လုပ်ပေးတယ်ဆို။ ကျွန်မမှာ ဆံပင်အသစ်ဆိုလို့ တစ်ချောင်းမှ ပေါက်မလာဘူး။ ရှင် ကျွန်မကို လိမ်လိုက်တာမဟုတ်လား” တဲ့။ ကျွန်မလည်း ရိုးရိုးသားသားပဲ ပြန်ပြောလိုက်တယ်၊ “တချို့ဖောက်သည်တွေက ဒီဆေးကို အတိုင်းအတာတစ်ခုအထိတော့ ထိရောက်တယ်လို့ ပြောကြတယ်။ တချို့ကျတော့ မထိရောက်ဘူးလို့ပြောပါတယ်။ ကျွန်မကိုယ်တိုင်လည်း မသုံးဖူးတော့၊ သေချာ မပြောနိုင်တာပါ။ အစ်မက အဆင်မပြေဘူးလို့ထင်ရင်၊ ဆက်မသုံးပါနဲ့တော့။ ကျွန်မ ပိုက်ဆံပြန်ပေးပါ့မယ်” ပေါ့။ ကျွန်မ ဒီလိုပြောတာကို ကြားတော့၊ သူ့ဒေါသတွေ ပျောက်သွားတယ်။ ပြီးတော့ အသာပြုံးပြီး၊ “ကျွန်မကလည်း အမှန်အတိုင်း သိချင်လို့ပါ။ ရှင်က ရိုးရိုးသားသား ပြန်ပြောတယ်ဆိုတော့၊ ပိုက်ဆံလည်း ပြန်ပေးစရာမလိုပါဘူး။ ကျွန်မဆံပင်ကလည်း ဒီဆေး သုံးတာ ဆံပင်အုံမထူလာဘူးဆိုပေမဲ့၊ အရင်ကထက်စာရင် အိပြီး အရောင်တောက်လာတယ်” ဆိုပြီး ပြောသွားတယ်။ သူ ပြန်သွားတော့မှ၊ ခုန ဖြစ်သွားတာတွေကို ကျွန်မ စဉ်းစားကြည့်တယ်။ သမ္မာတရားကို လက်တွေ့လုပ်ဆောင်ပြီး ရိုးသားတယ်ဆိုတာ အားနည်းချက် မဟုတ်မှန်း၊ အမှန်တကယ် တွေ့ကြုံလိုက်ရတာပါ။ သူများတွေရဲ့ လေးစားယုံကြည်မှုကို ရတဲ့အပြင်၊ ကြည်နူးစရာလည်း ကောင်းတယ်။ ဒီအဖြစ်က ကျွန်မကို ရိုးသားသူတစ်ယောက်ဖြစ်ဖို့ ပိုပြီး ယုံကြည်စိတ် ပေးလိုက်တာပါ။

စနေ၊ တနင်္ဂနွေပိတ်ရက်တစ်ခု ရောက်တော့၊ ကျွန်မအစ်မက ဆိုင်ကို ခေါင်းလျှော်ဖို့ လာတယ်။ အဲဒီအချိန်မှာ ဆံပင်ဆိုးချင်တဲ့ ဖောက်သည်တစ်ယောက်လည်း ရောက်နေတယ်။ ကျွန်မက သူ့ဆံပင်ကို ကြည့်ပြီး ပြောလိုက်ရော၊ “အစ်မ ဆံပင်ဆိုးထားတာ သိပ်မကြာသေးဘူး။ ခဏလောက် ထပ်စောင့်လိုက်ဦး။ ဒီဆိုးဆေးတွေက ဓာတုပစ္စည်းတွေပါတော့ အစ်မအတွက် မကောင်းဘူး” ပေါ့။ ဖောက်သည်က နည်းနည်း အံ့သြသွားပြီးတော့ ပြန်ပြောတယ်။ “စီးပွားရေးကို ဒီပုံစံနဲ့ လုပ်နေတဲ့လူတွေ ရှိတယ်ဆိုတာ မယုံနိုင်စရာပဲ။ ရှင် အခုလို အဆင်ပြေနေတာကို မအံ့သြတော့ဘူး။ အကျင့်သိက္ခာကောင်းမှတော့ အောင်မြင်တဲ့လုပ်ငန်း ဖြစ်ပြီပေါ့” တဲ့။ အဲဒီဖောက်သည် ပြန်သွားတော့၊ ကျွန်မအစ်မက ကျွန်မကို ထူးဆန်းသလိုပုံစံမျိုးနဲ့ကြည့်ပြီး၊ “နင် နေမကောင်းတာလား၊ တစ်ခုခုဖြစ်နေတာလား။ ခုနပိုက်ဆံက နင့်လက်ထဲရောက်နေတာကို နင် မယူလိုက်ဘူးလေ” ဆိုပြီး ပြောရော။ ကျွန်မလည်း အေးအေးဆေးဆေးပဲ ပြောပြလိုက်တယ်၊ “ညီမတို့အပြုအမူတွေက ကိုယ့်လုပ်ငန်းမှာ ထိခိုက်တတ်တယ်။ လူကောင်းမဟုတ်တဲ့သူတစ်ယောက်က လုပ်ငန်းကောင်းတစ်ခုကို ဘယ်လိုလုပ် စီမံနိုင်မလဲ။ မရိုးမသား လုပ်ပြီး ပိုက်ဆံတွေ မြန်မြန်ရချင်ရမယ်။ ဒါပေမဲ့ ကြာရှည်တော့မရဘူး။ အခုဆို ညီမက ရိုးရိုးသားသားနဲ့ အမှန်အတိုင်းပဲလုပ်တယ်။ အသိစိတ်ရှိရှိနဲ့ ပိုက်ဆံရှာရတာ အများကြီး စိတ်ချမ်းသာတယ်” ပေါ့။ ကျွန်မအစ်မကလည်း ပြုံးပြုံးနဲ့၊ “နင် ဟိုအရင် အလုပ်လုပ်ခဲ့တာ အဲဒီလို လုံးဝမဟုတ်ဘူး။ နင် တကယ် ပြောင်းလဲသွားပြီ” ဆိုပြီးပြောတယ်။ သူ အံ့သြနေတာကို ကြည့်ရင်း၊ ကျွန်မလည်း ဘုရားကိုပဲ အခါခါ ကျေးဇူးတင်မိတယ်။ အဲဒါတွေအားလုံးက ဘုရားနှုတ်ကပတ်တော်တွေကြောင့် ဖြစ်ခဲ့တာလေ။ အမှန်အတိုင်း ပြောရခြင်းရဲ့ အရသာနဲ့ ရိုးသားသူတစ်ယောက်ရဲ့ အေးချမ်းမှုကို ကျွန်မ မြည်းစမ်းခွင့်ရခဲ့တာပါ။

အဲဒီနောက်ပိုင်း ကျွန်မဆိုင်က စနေတနင်္ဂနွေနဲ့ ပိတ်ရက်တိုင်းမှာ အရမ်း အလုပ်လုပ်ရတယ်။ တစ်ဆင့်စကားနဲ့ရော သူငယ်ချင်းက ညွှန်းလို့ပါဆိုတာတွေရော၊ လူတွေအများကြီး လာကြတယ်။ ကျွန်မ ထင်ခဲ့ဖူးတာက၊ စီးပွားရေးမှာ မလိမ်မညာဘဲနဲ့ ဘယ်တော့မှ ရပ်တည်လို့ရမှာမဟုတ်ဘူး၊ လူတွေကလည်း ငါ့ကို ရယ်ကြလိမ့်မယ်ပေါ့။ ဒါပေမဲ့ အဲဒီအယူအဆက အဓိပ္ပာယ်မရှိဘူး၊ ရယ်စရာပဲဆိုတာ ကျွန်မ နောက်ဆုံး မြင်သွားတယ်။ မကောင်းတဲ့ အတွေးအခေါ်တွေကို ကျင့်သုံးတာက ယာယီအကျိုးအမြတ်တော့ ရမယ်။ ဒါပေမဲ့ တန်ဖိုးမဲ့တာ၊ စိတ်ဆင်းရဲရတာပဲ အဖတ်တင်တယ်။ ဘယ်လို လူသားပုံသဏ္ဌာန်မှမရှိတဲ့၊ ညစ်ပတ်ယုတ်မာတဲ့ ရှင်သန်နည်းပါ။ အခုဆို ကျွန်မက သမ္မာတရားကို လက်တွေ့လုပ်ဆောင်ဖို့၊ ရိုးရိုးသားသား ပြောဆိုဖို့၊ မှန်မှန်ကန်ကန် နေထိုင်ဖို့ကိုပဲ အာရုံစိုက်တယ်။ သူများတွေရဲ့ လေးစားယုံကြည်မှုကို ရလိုက်တဲ့အပြင်၊ ကျွန်မကိုယ်တိုင်လည်း အေးချမ်းရပါတယ်။ သိပ်ကောင်းတဲ့ ရှင်သန်နေထိုင်နည်းပါ။ ကျွန်မ အခု ကြုံလိုက်ရတဲ့ အပြောင်းအလဲလေးက ဘုရားနှုတ်ကပတ်တော်တွေရဲ့ ကျေးဇူးကြောင့်ပါ။ အနန္တတန်ခိုးရှင်ဘုရားရဲ့ ကျေးဇူးတော်ပါပဲ။


၁၂။ ရိုးသားမှုကသာလျှင် လူသားဆန်မှုကို ယူဆောင်ပေးပါတယ်

ကျားကျား တရုတ်နိုင်ငံ

ကျွန်မအမျိုးသားနဲ့ ကျွန်မက ရုံးသုံးပရိဘောဂလုပ်ငန်း လုပ်ကြတာပါ။ စီးပွားရေးကိုလည်း တကယ့်ကိုရိုးရိုးသားသားနဲ့ စလုပ်ခဲ့ပြီးတော့ ဝယ်သူတွေပြောတဲ့အတိုင်း အတိအကျလုပ်ပြီး ဘာကိုမှ အတုအပ မလုပ်ခဲ့ပါဘူး။ ဒါပေမဲ့ တစ်နှစ်ကုန်သွားပြီးတော့ ပေးစရာရှိတာတွေ ပေးပြီးတဲ့နောက်မှာ နေဖို့ထိုင်ဖို့ လောက်ငှရုံလောက်ပဲ ရခဲ့ကြတယ်။ ဘေးအခန်းက ပိုင်ရှင်တွေလည်း ကျွန်မတို့နဲ့ လုပ်ငန်းအတူတူပဲဆိုပေမယ့် သူတို့က ကျွန်မတို့ထက် အများကြီး ပိုပြီးရခဲ့ကြတယ်လေ။ ကျွန်မ စိတ်ရှုပ်ထွေးခဲ့တာပေါ့- ဘာလို့ ကျွန်မတို့က အမြဲတမ်း သူတို့လောက် မရှာနိုင်ရတာလဲပေါ့။ သူတို့ ပိုက်ဆံဘယ်လိုရှာလဲဆိုတာ ကြည့်ပြီး သင်ယူချင်လို့ သွားကြည့်ချင်ခဲ့တယ်။ တစ်ရက်ကျတော့ ဝယ်သူတစ်ယောက်က သူတို့ဆိုင်ကို ဝင်သွားပြီးတော့ ဆိုဖာ၊ ဧည့်ကြိုခုံနဲ့ စားပွဲတစ်လုံးမှာပြီးတော့ အားလုံးကို အကောင်းဆုံးလုပ်ပေးပါလို့ မှာသွားခဲ့တယ်လေ။ ပိုင်ရှင်ကလည်း သူတို့ကို အားလုံး အကောင်းဆုံးဖြစ်အောင် လုပ်ပေးပါ့မယ်လို့ ကတိပေးတာမြင်ခဲ့ရပေမယ့် ဝယ်သူထွက်သွားတာနဲ့ တစ်ပြိုင်နက် သူတို့က သူတို့စက်ရုံက အရည်အသွေးနိမ့်တဲ့ ထုတ်ကုန်တွေယူပြီးအကောင်းစားထုတ်ကုန်တွေနဲ့ လဲပြီးတော့ ဝယ်သူဆီကို ပို့ပေးလိုက်ကြတယ်လေ။ အချိန်လေးမဖြစ်စလောက်အတွင်းမှာ ယွမ် ၁၀,၀၀၀ လောက် ရသွားတာပေါ့။ သူတို့ဒီလိုနည်းလမ်းနဲ့ အလုပ်လုပ်နေတာ မြင်လိုက်ရတော့ ကျွန်မအတွက် တကယ်အံ့ဩစရာဖြစ်ခဲ့တယ်။ “သူတို့က ဒီလိုရှာတာကိုး။ ဒါက ဝယ်သူကို လိမ်တာပဲမဟုတ်ဘူးလား။ ဒါက စီးပွားရေးလုပ်ဖို့ သိပ်ရိုးသားတဲ့နည်းလမ်းတော့ မဟုတ်ဘူး” လို့ တွေးမိတယ်လေ။ ဒါပေမဲ့ နောက်တော့ ကျွန်မက “ငါတို့က လုပ်ငန်းတူပေမယ့် ငါတို့မှာ ခက်ခဲနေတဲ့အချိန် သူတို့က ပိုက်ဆံပိုရပြီးတော့ ပိုပြီးကောင်းကောင်းနေရတာ တော်တော်ကို မမျှတတာပဲ” လို့ တွေးမိလိုက်တယ်။ သူတို့ဆီက နည်းနည်းလောက် သင်ယူလို့ရနိုင်တယ်လို့ ကျွန်မသိခဲ့တယ်။ ဒီတော့ ပိုက်ဆံပိုရှာဖို့အတွက်နဲ့ ကျွန်မက ကျွန်မအသိစိတ်ကို လျစ်လျူရှုထားပြီး ပစ္စည်းတွေကို ဘေးအခန်းကလုပ်သလိုပဲ စပြီးရောင်းခဲ့တယ်။

တစ်ခါက ဝယ်သူတစ်ယောက်က ရုံးသုံးပစ္စည်းတွေ မှာယူစုဆောင်းထားဖို့ ရောက်လာပြီးတော့ အားလုံးကို အကောင်းဆုံးအရည်အသွေးနဲ့ လုပ်ပေးဖို့ လာပြောတယ်လေ။ ကျွန်မသူ့ကို ထပ်ခါတလဲလဲ အာမခံပေးခဲ့တယ်။ သူကျွန်မတို့ဆီကနေ သက်သောင့်သက်သာနဲ့ ဝယ်ချင်လာအောင် အကောင်းဆုံးပဲဖြစ်စေရပြီးတော့ တစ်သက်စာအာမခံတယ် လို့ ပြောခဲ့တာပေါ့။ သူထွက်သွားပြီးတဲ့နောက်မှာတော့ သူရွေးသွားတာတွေကို အကောင်းစားတွေနဲ့ တစ်ထပ်တည်းတူတဲ့ အရည်အသွေးနိမ့်တဲ့ ထုတ်ကုန်တွေနဲ့ လဲပစ်လိုက်တာပေါ့။ ပိုက်ဆံလည်း အများကြီးပိုသက်သာလို့လေ။ ပစ္စည်းပို့ပေးတဲ့အချိန်မှာတော့ ကျွန်မတကယ်ကို စိတ်မသက်သာခဲ့ပါဘူး။ ထင်လိုက်တာက “သူသိသွားပြီးတော့ ပြန်အမ်းငွေတောင်းပြီဆိုရင် ပိုက်ဆံတင် ရှုံးရုံမကဘဲ ကျွန်မမျက်နှာကိုကြည့်ပြီး လူလိမ်လို့ စွပ်စွဲတော့မှာပဲ” ပေါ့ အဲဒီအတွေးကြောင့် ပိုပြီးကြောက်ခဲ့ရတာပေါ့။ နှလုံးခုန်တွေလည်းမြန်လာပြီးတော့ သူ့မျက်လုံးကိုတောင် မကြည့်ရဲခဲ့ဘူး။ သူက ပစ္စည်းကိုစစ်ပြီး ဘာမှသတိမထားမိတဲ့အခါကျမှ ကျွန်မလည်း အံ့ဩပြီးတော့ နောက်ဆုံးမှာ နည်းနည်းစိတ်သက်သာရာ ရသွားတာပေါ့။ ကုန်ကျစရိတ်တွေလည်း ရှင်းပြီးတော့ ကျွန်မ အပိုငွေ သောင်းနဲ့ချီ ရလိုက်တယ်။ ပြီးတော့ ကျွန်မ အပြစ်ရှိသလိုခံစားလာရပြီး ဒါဟာ မရိုးသားမှန်း၊ ကျင့်ဝတ်နဲ့ မညီမှန်းသိခဲ့ပေမယ့်လည်း မြန်မြန်ဆန်ဆန်နဲ့ အဲဒီလောက်ပိုက်ဆံအများကြီးရလိုက်တာကို ကျိတ်ပြီးဝမ်းသာနေတဲ့စိတ်ကို မထိန်းနိုင်ခဲ့ပါဘူး။ သိပ်မကြာပါဘူး၊ ကျွန်မဆက်တိုက် လိမ်ညာနေတော့ ကျွန်မအတွက် ပြဿနာနည်းနည်းရှိလာခဲ့တယ်လေ။ တစ်ခါတလေဆို ကျွန်မပစ္စည်းအတုတွေ ရောင်းလိုက်တော့ နောက်ပိုင်းမှာ ဝယ်သူက ဖုန်းဆက်ပြီး ပြင်ပေးဖို့ပြောလာတာတွေ ရှိတယ်။ ဒါပေမဲ့အဲဒီပစ္စည်းအတုတွေမှာက ရောင်းပြီးတဲ့ပစ္စည်းအတွက် ဝန်ဆောင်မှုမပေးတော့ ငြင်းဖို့အတွက် ဆင်ခြေပေါင်းစုံရှာရပြီလေ။ တစ်ခါတလေဆို လူတစ်ယောက်က ဒေါသတကြီးနဲ့ “မင်းတို့လုပ်ငန်းရှင်တွေက ပစ္စည်းတစ်ခုခုရောင်းပြီးရင် ဘာတာဝန်ယူမှုမှ မရှိကြဘူး။ လုံး၀ကို ယုံကြည်ချင်စရာမကောင်းတဲ့ လူပဲ” လို့ ပြောသွားတာပေါ့။ ဝယ်သူတစ်ယောက်က ဒီလိုပြောတာကြားရတော့ ကျွန်မအတွက် စိတ်မသက်သာပေမယ့် လူတိုင်း စီးပွားရေးကို ဒီလိုလုပ်နေကြတာပဲဆိုတော့ ဒါကသာမန်ပဲမဟုတ်ဘူးလားဆိုပြီး စဉ်းစားမိတယ်။ အပြစ်ရှိသလိုခံစားရတာတွေက တဖြည်းဖြည်းနဲ့ ပျောက်သွားခဲ့တယ်။

နှစ်အနည်းငယ် ကြာပြီးတဲ့နောက်မှာတော့ ပိုက်ဆံလေးရပြီး ပိုကောင်းကောင်းမွန်မွန် နေရပေမယ့် စိတ်ထဲမှာ လုံးဝ မပျော်ဘူးဖြစ်နေခဲ့တယ်။ အဲဒီအစား ကျွန်မ ပစ္စည်းအတုတွေရောင်းတာ များပြီးတော့ ဝယ်သူက အရည်အသွေးပြဿနာကိုသိပြီး ပြန်အမ်းငွေတောင်းတာတို့ တိုင်လိုက်မှာတို့ဖြစ်မှာကြောက်ပြီး တစ်ချိန်လုံး စိတ်မသက်မသာဖြစ်နေခဲ့ရတယ်။ အဲဒါဆို ပိုက်ဆံအများကြီးကုန်မှာလေ။ ဂုဏ်သိက္ခာလည်း ထိခိုက်နိုင်ပြီးတော့ လူတွေက ကျွန်မကွယ်ရာမှာ အတင်းပြောကြနိုင်တယ်လေ။ ဒါကိုရှောင်လွှဲနိုင်မယ်လို့ မျှော်လင့်ရင်းနဲ့ အဲဒီလိုမျိုး ကြုံလာရပြီဆိုရင် ဘယ်လိုပြေလည်အောင် လုပ်သင့်လဲဆိုတာကိုပဲ ဆက်တိုက်စဉ်းစားနေခဲ့မိတာပါ။ အဲဒီလိုမျိုးနေရတာက ကျွန်မအတွက်အရမ်းကို ပင်ပန်းပါတယ်။ တစ်ခါတလေဆို စဉ်းစားမိတယ်။ “ငါသာ စီးပွားရေးကို ရိုးရိုးသားသားလုပ်ပြီး သိပ်မကောင်းတာတွေ မပေးဘဲ ဝယ်သူမှာတဲ့အတိုင်း လုပ်ပေးခဲ့ရင် ဒီကိစ္စကို တစ်ချိန်လုံးပူနေစရာ မလိုတော့ဘူး။ဒါပေမဲ့လည်း အလုပ်နဲ့ အိမ်အတွက် အသုံးစရိတ်တွေက များတယ်။ ငါသာအလုပ်ကို ရိုးရိုးသားသားလုပ်ပြီး ဝယ်သူတောင်းဆိုတဲ့အတိုင်း လုပ်ပေးရင် ပိုက်ဆံအများကြီး ရမှာမှမဟုတ်တာ။ သူတို့ပြောကြတယ်မလား ‘ရိုးသားတဲ့ စီးပွားရေးသမားဆိုတာမျိုး မရှိပါဘူး’တဲ့လေ။ ဒီခေတ်ထဲမှာ အားလုံးက ဒီလိုပဲဖြစ်နေကြတာမဟုတ်ဘူးလား။ မလိမ်ဘူးဆိုရင် ပိုက်ဆံရှာရ မလောက်ဘူးဆိုတော့ ပိုက်ဆံရှာဖို့ပဲ အာရုံစိုက်တော့မယ်” လို့စဉ်းစားမိတယ်လေ။ အဲဒီလိုနဲ့ ကျွန်မရဲ့ အသိစိတ်မှာ တစ်ခါတလေ မသက်မသာဖြစ်ပေမယ့် ပိုက်ဆံပိုရဖို့အတွက်နဲ့ လိမ်လည်တဲ့စီးပွားရေး နည်းလမ်းတွေကိုပဲ အသုံးပြုဖြစ်နေခဲ့တာပေါ့။

၂၀၀၄ ခုနှစ်မှာ၊ ကျွန်မရဲ့ ယောက်မက နောက်ဆုံးသောကာလ အနန္တတန်ခိုးရှင်ဘုရားရဲ့ အမှုတော်ကို လာပြီးမျှဝေပေးပါတယ်။ ဘုရားရဲ့နှုတ်ကပတ်တော်တွေဖတ်ပြီးတော့ အဲဒါက နောက်ဆုံးသောကာလ ဘုရားရဲ့အမှုတော်ဖြစ်တာ ကျွန်မဘက်က သေချာသွားပြီးတော့ အသင်းတော်အသက်တာဝင်ရောက်ခဲ့တယ်။ တစ်ရက်မှာ ဘုရားနှုတ်ကပတ်တော်ထဲက ဒီအပိုဒ်ကို ဖတ်ခဲ့ပါတယ်။ “ငါ၏နိုင်ငံတော်သည် ရိုးသားသူများ၊ သူတော်ကောင်း အယောင်မဆောင်သောသူများ သို့မဟုတ် မလှည့်ဖြားသောသူများကို လိုအပ်ပေသည်။ စိတ်ရင်းမှန်ပြီး ရိုးသားသောသူတို့သည် ကမ္ဘာလောကတွင် လူကြိုက်နည်းသည် မဟုတ်လော။ ငါသည် တကယ့်ကို ဆန့်ကျင်ဘက် ဖြစ်၏။ ရိုးသားသူများ ငါ့ထံသို့လာရန်မှာ လက်ခံနိုင်ဖွယ် ဖြစ်သည်။ ငါသည် ဤလူစားမျိုးကို အထူးနှစ်သက်သကဲ့သို့ ဤလူစားမျိုးကို ငါသည် လိုလည်းလိုအပ်၏။ ဤသည်မှာ ငါ၏ဖြောင့်မတ်ခြင်း အတိအကျ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၃)) “ဘုရားသခင်က ရိုးသားသူကို နှစ်သက်မှန်း သင်တို့သိထားသင့်သည်။ ဘုရားသခင်၌ သစ္စာရှိခြင်း၏ အနှစ်သာရ ရှိသဖြင့် သူ၏နှုတ်ကပတ်တော်များကို အမြဲ ယုံကြည်စိတ်ချနိုင်သည်။ ထို့အပြင် သူ၏ လုပ်ဆောင်ချက်များမှာ အမှားကင်းပြီး သံသယ ရှိရန်မလိုပေ၊ ထိုအကြောင်းကြောင့် သူ့အပေါ် ပကတိ ရိုးသားဖြောင့်မတ်သူများကို ဘုရားသခင်က နှစ်သက်ခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ဒါကိုဖတ်ပြီးတော့ ဘုရားက ရိုးသားတဲ့လူတွေကို သဘောကျတယ်ဆိုတာ သိခဲ့ရပြီးတော့ ကျွန်မတို့ရဲ့ အပြုအမူ အပြောအဆိုတွေကို ရိုးသားပြီး ဖြောင့်မတ်စေလိုတယ်ဆိုတာ သိခဲ့ရပါတယ်။ ကျွန်မတို့အနေနဲ့ ဘုရား ဒါမှမဟုတ် လူတွေကို မလိမ်ညာမလှည့်ဖြားသင့်ပါဘူး။ ကျွန်မတွေးမိတယ်။ “ရိုးသားခြင်းက အားလုံး ကောင်းမွန်တဲ့အလုပ်ဖြစ်ပြီးတော့ အသက်ရှင်နေထိုင်ဖို့အတွက် ငြိမ်းချမ်းပြီး သက်သာရာရစေတဲ့ နည်းလမ်းပဲ” ဆိုပြီးတော့ပေါ့။ “ဒါပေမဲ့ ဒီလိုပိုက်ဆံကိုစွဲလမ်းနေတဲ့ လူ့အဖွဲ့အစည်းထဲမှာ ရိုးသားတဲ့လူတွေက သူများအမြင်မှာ ငတုံးငအတစ်ယောက်နဲ့ တူနေတာပဲ။ အထူးသဖြင့် ငါတို့လို စီးပွားရေးလုပ်နေတဲ့သူတွေအတွက် ဝယ်သူတွေကို လှည့်စားတာဆိုတာက လူတိုင်းသိတဲ့ လျှို့ဝှက်ချက်တစ်ခုပဲ။ ငါသာ လုံး၀ရိုးသားလိုက်ရင် ပိုက်ဆံရမှာမဟုတ်တော့ဘူး။ဒါဆိုရင် အသက်ရှင်နေထိုင်နိုင်မှာ မဟုတ်ဘူး။ တစ်ယောက်ယောက်က ငါ့ကို ငတုံးလို့ထင်ပြီး လိမ်သွားနိုင်တာပဲ။ ဒါပေမဲ့လည်း ဘုရားက ငါတို့ကို ရိုးသားတဲ့လူတွေ ဖြစ်စေလိုတယ်ဆိုတော့ ငါဘာလုပ်ရမလဲ” လို့စဉ်းစားမိတာပေါ့။ ကျွန်မ အစွန်းနှစ်ဖက် လွတ်အောင်နေဖို့ စဉ်းစားမိတယ်။ အသင်းတော်မှာ ညီအစ်ကိုမောင်နှမတွေနဲ့ ရှိနေတဲ့အခါ ရိုးရိုးသားသား ပြောဆိုလုပ်ကိုင်တယ်။ ကိုယ့်ကိုယ်ကို သတိထားနေစရာမလိုတဲ့အပြင် ဘယ်သူကမှလည်း ကျွန်မကို ရယ်မှာမဟုတ်တော့ဘူး။ ဒါပေမဲ့လည်း အလုပ်မှာကျတော့ ရိုးသားတဲ့လူလုပ်နေလို့ မရဘူးလေ။ ဒါကြောင့် အဲဒါကို စပြီးလက်တွေ့လုပ်ဆောင်ခဲ့တယ်။

တစ်ရက်မှာ ဝယ်သူတစ်ယောက် ဝင်လာပြီးတော့ စားပွဲနဲ့ ခုံ အစုံ၁၂၀ မှာသွားတယ်။ သူရွေးသွားတဲ့ ကြမ်းခင်းအသားတွေက အရမ်းကောင်းပြီး ဖော်မလင်အနံ့တောင် မရဘူး။ ကျွန်မလည်း “သူလိုချင်တာနဲ့ တစ်ထေရာတည်းတူပေမယ့် အရည်အသွေးမကောင်းဘဲ ဖော်မလင်အနံ့နံနေတဲ့ တခြားစက်ရုံကထုတ်တဲ့ ပစ္စည်းတွေနဲ့ သူမှာသွားတာတွေကို လဲပစ်ရမယ်။ ဒါဆို ငါလည်း အပို ယွမ်၁၂၀၀ ရသွားမယ်” လို့စဉ်းစားနေမိခဲ့တယ်လေ။ သူ့ကို အရည်အသွေးနိမ့်တဲ့ ပရိဘောဂတွေ ရောင်းပစ်ဖို့လုပ်ခဲ့တယ်။ ဒါပေမဲ့ နောက်တော့ဖော်မလင်တွေက လူကို ထိခိုက်စေနိုင်တာကို တွေးမိပြီး ကျွန်မစိတ်မသက်မသာဖြစ်ခဲ့တာပေါ့။ ဒါပေမဲ့လည်း တခြားဆိုင်တွေအားလုံး စီးပွားရေးကို ဒီလိုလုပ်ထားတာ သိထားတော့ ကျွန်မသာ သူ့ကိုမလိမ်ဘူးဆိုရင် တခြားနေရာသွားပြီး အလိမ်ခံလာရမှာပဲလေ။ အဲဒီပိုက်ဆံကို ကျွန်မယူလိုက်တာပဲ ကောင်းမယ်လို့ စဉ်းစားလိုက်တယ်။ ဒါကြောင့် အလွယ်လေးပဲ သူမှာသွားတာတွေကို ပစ္စည်းအတုတွေနဲ့ လဲပစ်လိုက်တယ်လေ။ ရက်ပိုင်းလောက်ကြာတော့ ပစ္စည်းပို့တဲ့အခါ ဝယ်သူက အရည်အသွေးနဲ့ အနံ့ကိစ္စကို မသင်္ကာဖြစ်သွားတာပေါ့။ သူကျွန်မကို မေးတယ်။ “ဒီပစ္စည်းက အန္တရာယ်ရှိတယ်မဟုတ်ဘူးလား။ ခင်ဗျားဘာလို့ စီးပွားရေးကို ဒီလိုလုပ်ရက်ရတာလဲ။ ကျုပ် ဒီပစ္စည်းတွေ မလိုချင်တော့ဘူး” တဲ့လေ။ သူပစ္စည်းအားလုံး ယူထားသရွေ့ ကျွန်မသူနဲ့ ညှိပြီး ပိုကောင်းတဲ့ ကမ်းလှမ်းမှုလုပ်ချင်ခဲ့ပေမယ့် သူက ကျွန်မကို စကားပြောခွင့်တောင် မပေးခဲ့ဘဲ တော်တော်ကို စိတ်ဆုံးဖြတ်ပြီး ခိုင်ခိုင်မာမာနဲ့ပဲ သူအားလုံးကို ပြန်သွင်းချင်တယ်လို့ပဲ ပြောခဲ့တယ်။ ကျွန်မလည်း အဲဒီ ခုံနဲ့စားပွဲ အစုံ ၁၂၀ လုံးကို ပြန်ယူလာခဲ့ရုံကလွဲလို့ ရွေးစရာမရှိခဲ့တော့ပါဘူး။ ကျွန်မ အိမ်ပြန်ရောက်တော့ သောကရောက်ခဲ့ရပါတယ်။ အလုပ်ကို မရိုးမသားလုပ်တာက အရမ်းကြိုးစားရပြီး အရင်းအနှီးလည်း အရမ်းများတာပဲလို့ စဉ်းစားခဲ့မိတယ်။ ပိုက်ဆံတစ်ခုတည်းမဟုတ်ပါဘူး။ ကျွန်မ နာမည်နဲ့ဂုဏ်သိက္ခာပါ ထိခိုက်သွားတာပေါ့။ ကျွန်မ စိုက်တဲ့အတိုင်း ရိတ်သိမ်းလိုက်ရတာပါ။ ဘုရားအလိုတော်အတိုင်းသာ ကျွန်မလိုက်နာခဲ့ပြီး ပစ္စည်းအတုတွေကို မရောင်းခဲ့ရင် ပိုက်ဆံအများကြီး ရှာနိုင်မှာမဟုတ်ပေမယ့် ကျွန်မကို ဘယ်သူကမှ စိတ်ဆိုးမှာမဟုတ်သလို ကိုယ့်ကိုယ်ကိုယ်လည်း ပင်ပန်းအောင်၊ စိတ်မသက်မသာဖြစ်အောင် လုပ်မိမှာမဟုတ်ဘူး။ လိမ်ညာလှည့်ဖြားမိတဲ့အခါကျတော့ ကျွန်မကိုယ်ကျွန်မနဲ့ သူများကိုပါ ထိခိုက်စေတာပေါ့။ ကျွန်မ ဆုတောင်းဖို့ ဘုရားရှေ့မှောက်ကို လာခဲ့ပြီးတော့ “ဘုရားသခင် ကိုယ်တော်က ကျွန်မတို့ကို ရိုးသားစေချင်ပေမယ့်လည်း ကျွန်မ စီးပွားရေးမှာ မရိုးမသားလုပ်မိနေတုန်းပါပဲ။ ဒီနေ့ဖြစ်ခဲ့ရတာက ဘုရားသခင်ရဲ့ ဆုံးမပဲ့ပြင်မှုဖြစ်ပြီးတော့ ဒီလိုနေထိုင်မိတဲ့အတွက် ခါးသီးမှုတွေကိုလည်း အလုံအလောက်ခံစားခဲ့ရပြီးပါပြီ။ ကျွန်မ လူတွေကို ထပ်ပြီးမလိမ်ချင်တော့ပါဘူး။ ကျွန်မကို ရိုးသားလာအောင် လမ်းညွှန်ပေးစေလိုပါတယ်။ ကျွန်မ သခင့်ရဲ့အလိုတော်နဲ့အညီဖြစ်အောင် ကြိုးစားဖို့အဆင်သင့်ပါပဲ။” ဆိုပြီးတော့ တောင်းလျှောက်ခဲ့တယ်။

နောက်တော့ ကျွန်မဝတ်ပြုနေတဲ့ရက် တစ်ရက်မှာ ဘုရားနှုတ်ကပတ်တော်ထဲက ဒီအပိုဒ်ကို ဖတ်ခဲ့ပါတယ်။ “ငါသည် လူသား၏ အတွင်းကျကျ စိတ်နှလုံးကို ဆန်းစစ်သော ဘုရားသခင်ဖြစ်သည်...။ အခြားသူများ၏ရှေ့တွင် တစ်မျိုး၊ ၎င်းတို့၏ နောက်ကွယ်၌ တစ်ဖုံ မပြုမူလေနှင့်။ ငါသည် သင်ပြုသမျှ အရာအားလုံးကို ရှင်းလင်းစွာမြင်ပြီး၊ သင်သည် အခြားသူများအား အရူးလုပ်ကောင်း လုပ်နိုင်လိမ့်မည် ဖြစ်သော်လည်း၊ ငါ့အား အရူး လုပ်၍မရနိုင်။ ငါသည် အားလုံးကို ရှင်းလင်းစွာ မြင်၏။ မည်သည့်အရာကိုမျှ ဖုံးကွယ်ရန် သင့်အတွက် မဖြစ်နိုင်။ အရာအားလုံး ငါ့ လက်တွင် ရှိ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၄)) “သင်သည် တစ်စုံတစ်ဦးကို ငွေများလိမ်လည်ပြီးနောက် သင်ကို မည်သည့်အရာမျှ မဖြစ်ဟု ထင်သလော။ သင်သည် ထိုငွေကို လိမ်ပြီးနောက်တွင်၊ မည်သည့်အကျိုးဆက်မျှ သင် ရင်ဆိုင်ရလိမ့်မည် မဟုတ်ဟု ထင်သလော။ ယင်းမှာ ဖြစ်နိုင်မည် မဟုတ်။ အကျိုးဆက်များ ဧကန် ရှိလိမ့်မည်။ ၎င်းတို့ မည်သူဖြစ်သည်ကို ပဓာနမထားဘဲ၊ သို့မဟုတ် ဘုရားသခင်တစ်ပါး ရှိသည်ကို ၎င်းတို့ ယုံကြည်သည်ဖြစ်စေ၊ မယုံကြည်သည်ဖြစ်စေ၊ တစ်ဦးချင်းစီတိုင်းသည် မိမိတို့၏ ကိုယ်ပိုင်အပြုအမူအတွက် တာဝန်ယူရမည်ဖြစ်ပြီး၊ ၎င်းတို့၏လုပ်ရပ်များအတွက် အကျိုးဆက်များကို ခံရမည်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁၀)) “လူတို့အား ရိုးသားကြရန် ဘုရားသခင်တောင်းဆိုခြင်းမှာ သူသည် လိမ်လည်လှည့်ဖြားသောသူများကို တကယ်ကို စက်ဆုပ်ရွံရှာကြောင်းနှင့်၊ လိမ်လည်လှည့်ဖြားသော လူများကို မနှစ်သက်ကြောင်း သက်သေပြခြင်းဖြစ်သည်။ လိမ်လည်လှည့်ဖြားသောလူများကို ဘုရားသခင် မနှစ်သက်ရခြင်းမှာ သူသည် ၎င်းတို့၏ အပြုအမူများ၊ စိတ်သဘောထားနှင့် အရင်းခံအကြောင်းများကို မကြိုက်ကြောင်း ဆိုလိုခြင်းဖြစ်သည်။ ဆိုလိုသည်မှာ ၎င်းတို့ အမှုအရာများအား လုပ်ဆောင်ပုံကို သူမကြိုက်ခြင်း ဖြစ်သည်။ ထို့ကြောင့် အကယ်၍ ငါတို့သည် ဘုရားသခင်ကို ကျေနပ်အားရစေရမည် ဆိုပါက၊ ငါတို့သည် ပထမဦးစွာ ငါတို့၏အပြုအမူများနှင့် ငါတို့ ရပ်တည်သည့် နည်းလမ်းကို ပထမဦးစွာ ပြောင်းလဲရမည်။ ယခင်က လူတို့အကြားတွင် အသက်ရှင်ရန် မုသားများနှင့် ဟန်ဆောင်ခြင်းတို့အပေါ် ငါတို့ မှီခိုကြ၏။ ဤအရာကို ငါတို့၏ အရင်းအနှီး၊ ငါတို့ ကိုယ့်ကိုယ်ကိုယ် ပြုမူနေထိုင်ကြသည့် ဖြစ်တည်မှုဆိုင်ရာ အခြေခံအကြောင်းရင်း၊ ဘဝနှင့် အခြေခံအုတ်မြစ်အဖြစ် အသုံးပြုခဲ့ကြသည်။ ဤသည်မှာ ဘုရားသခင် စက်ဆုပ်ရွံရှာသော အရာတစ်ခုဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်”)

ဘုရားရဲ့ စိတ်သဘောထားက ဖြောင့်မတ်၊ သန့်ရှင်းပြီး ပုန်ကန်ပစ်မှားကို သည်းမခံနိုင်ဘူးဆိုတာ နှုတ်ကပတ်တော်တွေဖတ်ပြီး ခံစားရပါတယ်။ ဘုရားက ကျွန်မတို့ရဲ့ ပြောဆိုလုပ်ကိုင်မှုတိုင်းကို စစ်ဆေးပြီး ကျွန်မတို့လုပ်ရပ်တွေအလိုက် အားလုံးက နောက်ဆုံးမှာတော့ ကိုယ်နဲ့တန်တာ ကိုယ်ရကြတာပါပဲ။ ကျွန်မက ခဏလောက်တော့ လိမ်ပြီးပိုက်ဆံပိုရှာနိုင်ခဲ့ပြီးတော့လွတ်မြောက်နေနိုင်ပေမယ့် နောက်တော့လည်း ခါးသီးတဲ့အသီးအပွင့်ကို ရရှိခဲ့တာပါပဲ။ သေပြီးရင်လည်း ငရဲသွားပြီး အပြစ်ဒဏ်ပေးခံရမှာပါပဲ။ ဒါက ကောင်းကင်ရဲ့ဥပဒေပါပဲ။ ကျွန်မ ဘယ်လောက်တောင် ရူးမိုက်မိသလဲဆိုတာ သိခဲ့ရတာပေါ့။ ကျွန်မစဉ်းစားခဲ့မိတာက ညီအစ်ကိုမောင်နှမတွေအပေါ် ရိုးသားပြီး စီးပွားရေးမှာလိမ်လည်ပြီးမှ တစ်ချိန်တည်းမှာ ကျွန်မအကျိုးကို မထိခိုက်စေဘဲ ဘုရားထံက မျက်နှာသာပေးခံရပြီး နောက်ပိုင်းမှာကောင်းချီးပေးခံရမယ်ပေါ့။ ကျွန်မရဲ့ လှည့်ကွက်လေးတွေနဲ့ လူတွေကိုအရူးလုပ်လို့ရခဲ့ပေမယ့် ဘုရားကိုတော့ မရခဲ့ပါဘူး။ ကျွန်မ အဲဒီစားပွဲနဲ့ခုံတွေအတွက် ပိုက်ဆံတော်တော်လေး ပေးခဲ့ရပါတယ်။ ဒါက ဘုရားရဲ့ ဆုံးမပဲ့ပြင်မှုဆိုပေမယ့် ဘုရားက သတိပေးပြီး ကယ်တင်ခဲ့တာပါပဲ။ မဟုတ်ရင် ကျွန်မလည်းဆက်ပြီး ကျူးလွန်နေမိမှာ၊ မရိုးမသားလုပ်နေမိမှာပဲ။ နောက်ဆုံးမှာ ကျွန်မအပြစ်ဒဏ်ခံရမှာ အသေအချာပါပဲ။ ဒီလိုတွေးမိတော့ နည်းနည်းလေးကြောက်မိသွားပြီးတော့ ကိုယ့်ကိုယ်ကို စပြီးသုံးသပ်ခဲ့ပါတယ်။ ကျွန်မစီးပွားရေးလုပ်ခဲ့တဲ့ နှစ်တွေအကြောင်းပြန်စဉ်းစားကြည့်တော့ ကျွန်မက ပိုက်ဆံပိုရဖို့အတွက် အသိစိတ်ကို လျစ်လျူရှုခဲ့တယ်၊ ဝယ်သူမှာသွားတဲ့ အရည်အသွေးကောင်းတဲ့ပစ္စည်းတွေကို အရည်အသွေးနိမ့်တာတွေနဲ့ လဲပစ်ခဲ့တယ်။ လိမ်ညာလှည့်ဖြားခဲ့ပြီးတော့ အရည်အသွေးနိမ့်တဲ့ပစ္စည်းတွေကို အရည်အသွေးကောင်းပါတယ်ဆိုပြီး ဆက်တိုက်ပြောဆိုခဲ့ပါတယ်။ ဘုရားသခင်အပေါ် ယုံကြည်မှု ရပြီးသွားတဲ့နောက်မှာတောင်မှ ဘုရားက ကျွန်မတို့ကို ရိုးသားစေလိုပြီးတော့ လူ ဒါမှမဟုတ် ဘုရားကို မလိမ်စေလိုမှန်း အားလုံးကောင်းကောင်း သိထားတာတောင်မှ ကျွန်မ ငွေရဖို့အတွက် ဝယ်သူတွေကို လိမ်နေ၊ လှည့်စားနေခဲ့တယ်၊ မရိုးသားတဲ့ငွေကို ရှာခဲ့ပါတယ်။ ငွေရဖို့အတွက်နဲ့ ဘာကြောင့်ဖြစ်ဖြစ် မရပ်ခဲ့ပါဘူး။ ကျင့်ဝတ်မရှိတဲ့ စီးပွားရေးကိုလုပ်ခဲ့တယ်၊ လူတွေကိုလိမ်ညာခဲ့တယ်။ စာတန်ကြောင့် ဖောက်ပြန်ပျက်စီးခဲ့ပြီးတော့ ဆင်ခြင်တုံတရားနဲ့ အသိစိတ် ပျောက်ဆုံးခဲ့တယ်။ ကျွန်မက လှည့်စားတတ်တယ်၊ တစ်ကိုယ်ကောင်းဆန်၊ စက်ဆုပ်စရာကောင်းပြီးတော့ လူသားနဲ့ လုံး၀မတူအောင်ကို နတ်ဆိုးတစ်ကောင်လို နေထိုင်ခဲ့ပါတယ်။ သခင်ယေရှု ပြောခဲ့သလိုပဲပေါ့။ “သင်တို့သည် သင်တို့၏အဘတည်းဟူသော မာရ်နတ်မှ ဆင်းသက်ကြ၏။ သင်တို့အဘ၏ အလိုသို့လည်း လိုက်တတ်ကြ၏။ မာရ်နတ်သည် ရှေးဦးစွာမှစ၍ လူအသက်ကို သတ်သောသူ ဖြစ်၏။ သူ၌ သစ္စာတရား မရှိသောကြောင့်၊ သစ္စာတရား၌ မတည်မနေ။ သူသည် မုသားစကားကို ပြောသောအခါ၊ မိမိပကတိအတိုင်း ပြော၏။ မုသားစကား၌ ကျင်လည်သောသူဖြစ်၏။ မုသား၏ အဘလည်း ဖြစ်၏။” (ရှင်ယောဟန်ခရစ်ဝင် ၈:၄၄) “သင်၏စကားမှာ ဟုတ်သည်ကိုအဟုတ်၊ မဟုတ်သည်ကို မဟုတ်ဖြစ်စေလော့။ ဤထက် လွန်သော စကားသည် မကောင်းသောအရာနှင့် စပ်ဆိုင်ပေ၏။” (ရှင်မဿဲခရစ်ဝင် ၅:၃၇) မာရ်နတ်ကပဲ အမြဲတမ်း လိမ်ညာလှည့်စားပြီးတော့ ကျွန်မလည်း အဲဒီလိုပဲလုပ်ခဲ့မိတာ။ ကျွန်မက မာရ်နတ်နဲ့ တူနေတယ်မဟုတ်ဘူးလား။ ကျွန်မရဲ့ လူသားဆန်မှုက ဘယ်မှာလဲ။ ဒီလိုတွေးမိပြီးတော့ ကျွန်မကိုယ်ကျွန်မ အရမ်းရွံသွားမိတယ်။ ကျွန်မအကျိုးအတွက်နဲ့ မလိမ်ချင်ခဲ့တော့ပါဘူး။ နောက်တော့ ဘုရားနှုတ်ကပတ်တော်တွေထဲက ဒါလေးကို ဖတ်ခဲ့ပါတယ်။ “ရိုးသားသော လူတစ်ဦး ဖြစ်လော့။ သင်၏စိတ်နှလုံးထဲရှိ လှည့်ဖြားမှုများကို ဖယ်ထုတ်ဖို့အတွက် ဘုရားသခင်ထံ ဆုတောင်းလော့။ တစ်ချိန်လုံး ဆုတောင်းခြင်းမှတဆင့် မိမိကိုယ်ကိုယ် စင်ကြယ်စေလော့၊ ဆုတောင်းခြင်းမှတဆင့် ဘုရားသခင်၏ ဝိညာဉ်တော်၏ တို့ထိခြင်းကို ခံလော့၊ ပြီးလျှင် သင်၏ စိတ်သဘောထားသည် တဖြည်းဖြည်း ပြောင်းလဲ လာလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဆုတောင်းခြင်းကို လက်တွေ့လုပ်ဆောင်ခြင်းနှင့် ပတ်သက်၍) “ရိုးသားဖြောင့်မတ်ခြင်းဆိုသည်မှာ ဘုရားသခင်ထံ သင့်နှလုံးသားကို ပေးအပ်ခြင်း၊ အရာခပ်သိမ်းတွင် ဘုရားသခင်ကို သဘောရိုးအတိုင်း ဆက်ဆံခြင်း၊ အရာအားလုံးတွင် ဘုရားသခင်နှင့် ပွင့်လင်းမှုရှိခြင်း၊ အမှန်တရားကို မည်သည့်အခါမျှ ကွယ်ဝှက်မထားခြင်း၊ မိမိအထက်မှ လူများနှင့် အောက်မှလူများကို လှည့်စားခြင်းကို မည်သည့်အခါမျှ မပြုခြင်းနှင့်၊ ဘုရားသခင်အား မျက်နှာလိုမျက်နှာရ မပြုခြင်းတို့ပင် ဖြစ်သည်။ အတိုချုံး၍ဆိုရလျှင် ရိုးသားဖြောင့်မတ်မှုရှိခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်မှု လမ်းကြောင်းကို ပေးခဲ့ပါတယ်။ ရိုးသားတဲ့လူတစ်ယောက်ဖြစ်ဖို့ ကျွန်မက အစွမ်းကုန် ဘုရားကိုအားကိုးရမှာဖြစ်ပြီးတော့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကနေ လွတ်မြောက်ဖို့ ကျွန်မရဲ့ အခက်အခဲတွေနဲ့ ပတ်သက်ပြီး ဘုရားထံ ဆုတောင်းရမယ်ဆိုတာ သိခဲ့ပါတယ်။ ကျွန်မရဲ့ အကျိုးအမြတ် ဒါမှမဟုတ် ပိုက်ဆံ အပေါ် စီးပွားရေးကိစ္စတစ်ခုခုက လာသက်ရောက်တိုင်းလည်း ဘုရားကိုဆုတောင်းရမှာပါ။ ဘုရားရဲ့ စစ်ဆေးမှုကိုလက်ခံပြီး ဖြောင့်မှန်တဲ့လူတစ်ယောက်အဖြစ် နေရမှာပါ။ ကျွန်မ ရိုးရိုးသားသား ပြောဆိုပြီး အပြုအမူအပြောအဆိုတွေကနေ အမှန်တရားကို ရှာဖွေရမှာပါ။ ဒါတွေအားလုံးကိုနားလည်သွားတော့ ကျွန်မဆုတောင်းခဲ့ပါတယ်။ ဘုရားရဲ့စစ်ဆေးမှုကို လက်ခံပြီးတော့ နှုတ်ကပတ်တော်တွေကို လက်တွေ့လုပ်ဆောင်လိုစိတ်တွေနဲ့ပေါ့။

သိပ်မကြာလိုက်ပါဘူး၊ ဝယ်သူတစ်ယောက်က သတ္တုဗီရိုအနည်းငယ်မှာဖို့ ရောက်လာပါတယ်။ သူက ခိုင်ခံ့ပြီးတော့ အလယ်အလတ်ထက် ပိုကောင်းတဲ့အရည်အသွေးရှိတဲ့ ဗီရိုတွေပေးဖို့ တောင်းဆိုခဲ့ပါတယ်။ အဲဒီအချိန်မှာ ကျွန်မတွေးမိတာက “ငါသာ သူလိုချင်တဲ့အတိုင်း မှာပေးခဲ့ရင် ထိန်းသိမ်းခနဲ့ ကုန်ကျစရိတ်တွေ တွက်ပြီးရင် သိပ်ရမှာမဟုတ်တော့ဘူး။ ငါသာ သူ့ကိုနည်းနည်းလေး ခိုင်ခံ့မှုနည်းတာလေး ရှာပေးပြီး သူသတိမထားမိဘူးဆိုရင် အဲဒီကနေ ယွမ် ၁၀,၀၀၀ ဒါမှမဟုတ် ပိုတောင်ရနိုင်သေးတယ်။ သိပ်မခိုင်တာမျိုးလေး မှာပေးလိုက်ရင်ဘယ်လိုလဲ”ပေါ့။ ကျွန်မ ဝေခွဲမရဖြစ်နေတုန်းမှာပဲ တစ်ချိန်လုံးကျွန်မ လူတွေကိုလိမ်ခဲ့မိလို့ ဖြစ်လာတဲ့အကျိုးဆက်တွေကို သတိရမိတယ်။ ဘာမှမရလိုက်ရုံတင်မကဘဲ ပိုက်ဆံပါဆုံးရှုံးပြီး စိတ်ထိခိုက်ခဲ့ရတယ်။ ရိုးသားတဲ့လူတွေက ဘုရားကို ပျော်ရွှင်စေပြီး ကောင်းချီးခံစားရပြီးတော့ ဘုရားသခင်ဟာ ကျွန်မတို့ကို ပကတိအမှန်တရားကို ပြောစေလိုတာကိုလည်း စဉ်းစားမိပါတယ်။ ငွေအတွက်နဲ့ ကျွန်မရဲ့ အသိစိတ်ကို လျစ်လျူရှုပြီး မရိုးမသား လုပ်တာမျိုး မလုပ်နိုင်တော့ပါဘူး။ ဒီလိုကြုံရတာကလည်း ကျွန်မက ဘုရားရှေ့မှောက်မှာပြောခဲ့တာနဲ့ အညီ လက်တွေ့လုပ်ဆောင်နိုင်လားဆိုတာ သိဖို့ ဘုရားက စမ်းသပ်တာပဲဆိုတာကို သိခဲ့ရပါတယ်။ ကျွန်မ ဘုရားကိုဆုတောင်းခဲ့တယ်၊ သွေးဆောင်မှုတွေကနေ ကာကွယ်ပေးဖို့၊ သမ္မာတရားကို လက်တွေ့လုပ်ဆောင်ဖို့နဲ့ ကိုယ့်ကိုယ်ကို စွန့်လွှတ်နိုင်ဖို့ အားအင်တွေ တောင်းဆိုခဲ့ပြီး ဘုရားကို ကျေနပ်အောင်လုပ်နိုင်တဲ့ ရိုးသားတဲ့လူဖြစ်ဖို့ တောင်းဆိုခဲ့ပါတယ်။ ဆုတောင်းပြီးတဲ့နောက်မှာ ကျွန်မပိုပြီး သန်မာလာသလို ခံစားခဲ့ရပါတယ်။ ကျွန်မ သူပြောခဲ့တဲ့အတိုင်း သတ္တုဗီရိုတွေ မှာပေးခဲ့ပါတယ်။ အမြတ် သိပ်မရခဲ့ပေမဲ့ ကျွန်မနှလုံးသားထဲမှာ စစ်မှန်တဲ့ ငြိမ်းချမ်းမှုကို ခံစားခဲ့ရပါတယ်။ ရိုးသားမှုကို ဘုရားနှုတ်ကပတ်တော်တွေနဲ့အညီ လက်တွေ့လုပ်ဆောင်ရတာ ဘယ်လောက်ကောင်းသလဲဆိုတာကို ခံစားခဲ့ရပါတယ်။ မခက်ခဲခဲ့ဘဲနဲ့ ဘာဖြစ်မလဲဆိုတာကိုလဲ စိတ်ပူနေစရာမလိုခဲ့ဘူးလေ။

နောက်တော့ ဘုရားနှုတ်ကပတ်တော်တွေထဲက ဒါလေးကို ဖတ်ခဲ့ပါတယ်။ “ဤမျှညစ်ညမ်းသောမြေတွင် မွေးဖွားလာလျက်၊ လူသားသည် လူ့အဖွဲ့အစည်း၏ ပြင်းထန်စွာ ထိခိုက်ဖျက်ဆီးခြင်းကို ခံခဲ့ရပြီးဖြစ်သည်၊ သူသည် ရှေးဆန်သော လူ့ကျင့်ဝတ်များ၏ လွှမ်းမိုးခြင်းခံရပြီးဖြစ်ကာ ‘အဆင့်မြင့် ပညာသင်ကျောင်းများ’ တွင် သင်ယူခဲ့ပြီးဖြစ်သည်။ ခေတ်နောက်ကျသော စဉ်းစားတွေးတောခြင်း၊ ဖောက်ပြန်ပျက်စီးသော အကျင့်စာရိတ္တ၊ ဘဝနှင့်ပတ်သက်သည့် နုံချာသော အမြင်ရှုထောင့်၊ စက်ဆုပ်ဖွယ် အတွေးအခေါ်၊ လုံးဝဥဿုံ တန်ဖိုးမရှိသော တည်ရှိမှု၊ စာရိတ္တပျက်ပြားသော အသက်ရှင်နေထိုင်ပုံနှင့် ဓလေ့စရိုက်များ- ဤအရာများအားလုံးသည် လူ့စိတ်နှလုံး အတွင်းသို့ ပြင်းပြင်းထန်ထန် ကျူးကျော်ဝင်ရောက်ကာ လူသား၏ အသိစိတ်ကို ပြင်းထန်စွာ အားလျော့စေခဲ့၍ တိုက်ခိုက်ခဲ့သည်။ အကျိုးဆက်အနေဖြင့် လူသားသည် ဘုရားသခင်နှင့် ဝေးသည်ထက် ဝေးသွားသည့်အပြင် သူ့ကို ယခင်ကထက် ပိုမို ဆန့်ကျင်လာသည်။...အမှောင်ထုတွင် နေထိုင်ကြသော လူသားတို့သည် သမ္မာတရားကို ကြားသောအခါ၌ပင်၊ လက်တွေ့လုပ်ဆောင်ရန် မတွေးတောကြသကဲ့သို့၊ ဘုရားသခင်၏ ပေါ်ထွန်းခြင်းကို ဖူးမြင်ခဲ့ရလျှင်ပင် ဘုရားသခင်ကို ရှာဖွေလိုခြင်း မရှိကြပေ။ ထိုမျှလောက် စာရိတ္တပျက်ပြားသော လူသားမျိုးနွယ်တစ်ရပ်သည် ကယ်တင်ခြင်းရရှိရန် အခွင့်အရေး မည်သို့ ရှိနိုင်မည်နည်း။ ထိုမျှ ယိုယွင်းသော လူသားမျိုးနွယ်တစ်ရပ်သည် အလင်းထဲတွင် မည်သို့နေနိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်) “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို ရရှိပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ သင်တို့အတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ စာတန်၏အဆိပ်မှာ မည်သည့်အရာဖြစ်ကြောင်းနှင့် ပတ်သက်၍၊ ယင်းကို စကားလုံးများဖြင့် အပြည့်အဝ ဖော်ပြနိုင်၏။ ဥပမာအားဖြင့်၊ ဒုစရိုက်ကိုပြုသူအချို့ကို ၎င်းတို့ အဘယ်ကြောင့် မကောင်းမှုပြုကြသည်ကို သင်မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သောကြောင့်’ ဟု ဖြေကြလိမ့်မည်။ ဤတစ်ခုတည်းသောစကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ သူတို့သည် အမှုအရာများကို ဤရည်ရွယ်ချက် သို့မဟုတ် ထိုရည်ရွယ်ချက်အတွက် ပြုလုပ်ကောင်းပြုလုပ်ကြသော်လည်း၊ ထိုသူတို့သည် ယင်းကို မိမိတို့အတွက်သာ ပြုကြခြင်းဖြစ်သည်။ ကိုယ့်အတွက်သာ ကိုယ်ကြည့်၊ ဘယ်သူသေသေ ငတေမာပြီးရော ဖြစ်သောကြောင့်၊ သူတို့သည် မိမိတို့၏ကိုယ်ပိုင် အကျိုးအတွက်သာ အသက်ရှင်သင့်ပြီး၊ အစားအစာနှင့် ကောင်းမွန်သော အဝတ်အစားအတွက် ရာထူးကောင်းတစ်နေရာ ရရှိရန် သူတို့ အရာရာကို အစွမ်းကုန် ကြိုးစားလုပ်ဆောင်သင့်သည်ဟု အယောက်တိုင်းက ထင်မှတ်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ၎င်းက လူသား၏ သဘာဝဗီဇကိုလည်း ကိုယ်စားပြုလေသည်။ စာတန်၏ ဤစကားများမှာ အတိအကျဆိုရလျှင် စာတန်၏ အဆိပ်ဖြစ်ပြီး၊ လူတို့က ယင်းကို နှလုံးသွင်းကြသည့်အခါတွင်၊ ယင်းသည် သူတို့၏ သဘာဝဗီဇ ဖြစ်လာသည်။ စာတန်၏ သဘာဝဗီဇမှာ ဤစကားလုံးများအားဖြင့် ထုတ်ဖော်ခြင်းခံရသည်။ ယင်းတို့က ၎င်းကို လုံးလုံး ကိုယ်စားပြု၏။ ဤအဆိပ်သည် လူတို့၏ အသက်များဖြစ်လာသည့်အပြင်၊ သူတို့တည်ရှိမှု၏ အခြေခံအုတ်မြစ်ဖြစ်လာပြီး ဖောက်ပြန်ပျက်စီးသော လူသားမျိုးနွယ်က နှစ်ထောင်ချီ၍ ဤအဆိပ်၏ အုပ်စိုးခြင်းကို မပြောင်းမလဲ ခံလာရပြီဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) ဘုရားနှုတ်ကပတ်တော်တွေက ကျွန်မ အလိမ်အညာတွေကနေ ဘာလို့ မရပ်နိုင်တာလဲဆိုတာသိအောင် ကူညီခဲ့ပါတယ်။ ဘာကြောင့်လဲဆိုတော့ ကျွန်မက စာတန်ရဲ့ ဖောက်ပြန်ပျက်စီးစေမှုကို နက်နက်ရှိုင်းရှိုင်း ခံခဲ့ရလို့ပါ။ စာတန်က ကျွန်မတို့လူ့အဖွဲ့အစည်း၊ ပညာရေးစနစ်ကို အသုံးချပြီး ေစာတန်ရဲ့ဥပဒေတွေဖြစ်တဲ့ “မိမိကိုယ်သာ ကိုးကွယ်ရာဖြစ်၏၊” “ငွေသည် အဓိကမဟုတ်သော်လည်း၊ ငွေမရှိလျှင် ဘာမျှလုပ်နိုင်မည်မဟုတ်၊” “ငွေကြေးသည် ကမ္ဘာကို လည်ပတ်စေသည်၊” “ငွေသာလျှင် ပထမဖြစ်ပြီး၊” ဆိုတာတွေထဲ သက်ဆင်းစေဖို့လုပ်ခဲ့ပါတယ်။ “ရိုးသားတဲ့စီးပွားရေးသမား မရှိ” ဆိုတာလည်း ပါသေးတယ်။ အဲဒါတွေက ကျွန်မဆီ နက်နက်ရှိုင်းရှိုင်းရောက်ရှိလာပြီးတော့ ကျွန်မရဲ့ သဘာ၀ဖြစ်လာခဲ့တယ်။ ဒီတော့ နောက်ဆုံးမှာ ပိုက်ဆံကိုကိုးကွယ်မိပြီးတော့ တစ်ဆင့်ခြင်း အကျိုးအမြတ်ရဖို့အတွက်နဲ့ ပြုမူနေထိုင်မှုနဲ့ ပတ်သက်တဲ့ အခြေခံ အကျဆုံး စံနှုန်းတွေကို ပစ်ပယ်ထားခဲ့မိတယ်။ ပိုပိုပြီး ဆိုးယုတ်လာတယ်၊ လောဘကြီးလာပြီးတော့ တစ်ကိုယ်ကောင်းဆန်လာတယ်။ ကျွန်မအရမ်း တစ်ကိုယ်ကောင်းဆန်ပြီး လိမ်ညာလှည့်ဖြားတတ်ခဲ့တယ်။ စီးပွားရေးလုပ်တဲ့နေရာမှာ ဝန်မခံဘဲနဲ့ အရည်အသွေးကောင်းတဲ့ ပစ္စည်းတွေကို မကောင်းတဲ့ပစ္စည်းတွေနဲ့လဲပြီး ထိခိုက်မှုတွေ ဖြစ်စေခဲ့မိတယ်။ အားလုံးထက် ငွေနဲ့ကိုယ့် အကျိုးစီးပွားကို ရှေ့တန်းတင်လာပြီးတော့ ကိုယ့်ရဲ့ အသိစိတ်နဲ့ ကိုယ်ကျင့်တရားကိုပါ ရောင်းစားခဲ့တယ်လေ။ ပုံမှန် လူသားဆန်မှုအားလုံး ပျောက်ဆုံးခဲ့ရတယ်။ အဲဒီနည်းနဲ့ ပိုက်ဆံအများကြီးရှာနိုင်ခဲ့ပေမယ့် လုံး၀မပျော်ရွှင်ခဲ့ရဘူး။ အဲဒီအစား အမြဲတမ်း ပင်ပန်းပြီး စိတ်မသက်မသာဖြစ်နေသလို ခံစားခဲ့ရတယ်။ ဒီလို အသက်ရှင်နေရတာ ဆင်းရဲပါတယ်။ နောက်တော့ ကျွန်မနောက်ဆုံးမှာ သဘောပေါက်သွားတာက ကျွန်မကအသက်ရှင်ဖို့အတွက် စာတန်ရဲ့ ဥပဒေတွေနဲ့နေခဲ့တာကြောင့်၊ အားလုံးက စာတန်ရဲ့ ဖောက်ပြန်ပျက်စီးစေမှုကြောင့်ပဲဆိုတာပါပဲ။ အခုခေတ်မှာ ဘာလို့များ ကမ္ဘာကြီးက အရမ်းမှောင်မိုက်ပြီး ဆိုးယုတ်နေလဲဆိုတာလည်း သိခဲ့ရပါတယ်။ လူတိုင်းက စာတန်ရဲ့အဆိပ်တွေဖြစ်တဲ့ “မိမိကိုယ်သာ ကိုးကွယ်ရာဖြစ်၏” နဲ့ “လူသားသည် ချမ်းသာကြွယ်ဝရန် မည်သည့်အရာကိုမဆို လုပ်လိမ့်မည်” ဆိုတာတွေနဲ့ နေလို့ပဲဖြစ်ပါတယ်။ ဒါကြောင့် သူတို့က ဆိုးယုတ်တဲ့စည်းစိမ်တွေဖြစ်တဲ့ ပိုက်ဆံ၊ ဂုဏ်၊ ပကာသနနဲ့ ကာမဆန္ဒတွေကို ရှေ့တန်းတင်ပြီး ပိုပြီးတစ်ကိုယ်ကောင်းဆန်၊ လောဘကြီးပြီး ဆိုးယုတ်လာကြတာပေါ့။ လူတွေက ငွေနဲ့ အကျိုးအမြတ်အတွက် အချင်းချင်းတိုက်ခိုက်ကြ၊ လိမ်လည်ကြ၊ ထိခိုက်အောင်လုပ်ကြပြီးတော့ ဘာကြောင့်မှ မရပ်တန့်နိုင်ကြတော့ဘူးလေ။ မိသားစုနဲ့ မိတ်ဆွေတောင်မှ ခြွင်းချက်မထားပေးကြတော့ဘူး။ ဘယ်သူကမှ အသိစိတ်နဲ့ ရိုးသားမှုကို ဂရုမစိုက်ကြတော့ဘဲ လူသားနဲ့တောင် သိပ်မတူကြတော့ပါဘူး။ စာတန်ရဲ့လက်ထဲမှာ တင်းကျပ်စွာရှိနေတဲ့ ကျွန်မတို့လူ့အဖွဲ့အစည်းက အစွန်းအထင်းတွေနဲ့၊ အသားကြိတ်စက်ကြီးတစ်ခုလိုပါပဲ။ ဘုရားအပေါ် ယုံကြည်မှုမရှိဘူးဆိုရင် စာတန်က လူသားမျိုးနွယ်ကို ဘယ်လို ဖောက်ပြန်ပျက်စီးအောင်လုပ်လဲဆိုတဲ့ အမှန်တရားကို သိဖို့နည်းလမ်းမရှိပါဘူး။ အမှောင်ရဲ့အုပ်စိုးမှုကနေ လွတ်မြောက်ဖို့လမ်းလည်း ဘယ်ရှိမလဲ။ ကျွန်မတို့ ပိုပြီး ဖောက်ပြန်ပျက်စီးလာပြီး စာရိတ္တပျက်ပြားလာပြီးတော့ နောက်ဆုံးမှာ စာတန်ရဲ့ဖျက်ဆီးမှုကို ခံရမှာပဲပေါ့။ ဒါက စာတန်ရဲ့ ကျွန်မတို့ကိုနာကျင်စေမှုနဲ့ ဖောက်ပြန်ပျက်စီးစေမှုတို့ရဲ့ အကျိုးဆက်ပါပဲ။ ဒါကိုသဘောပေါက်သွားပြီး ဘုရားရဲ့ ကာကွယ်ခြင်းနဲ့ ကယ်တင်ခြင်းအတွက် ကျွန်မ တကယ်ကိုကျေးဇူးတင်ခဲ့ပါတယ်။ အနန္တတန်ခိုးရှင်ဘုရား နှုတ်ကပတ်တော်တွေရဲ့ တရားစီရင်မှု၊ ပံ့ပိုးမှုနဲ့ လမ်းညွှန်မှုတွေသာမရှိရင် ရိုးသားတဲ့လူတစ်ယောက်ဖြစ်ရခြင်းရဲ့ အရေးပါမှုကို သိမှာမဟုတ်ပါဘူး။ ဆက်တိုက် လိမ်ညာခြင်းရဲ့ အကျိုးဆက်နဲ့ အနှစ်သာရကိုလည်း သိမှာမဟုတ်ပါဘူး။ စာတန်ရဲ့ ဆုပ်ကိုင်မှုအောက်မှာ ဆက်နေပြီး အမြဲတမ်း လိမ်ညာနေမိမှာပါ။ လူသားနဲ့တူအောင် မနည်းနေထိုင်ရမှာပါ။ ကျွန်မ ပိုက်ဆံတွေဘယ်လောက်ပဲရရ နောက်ဆုံးတော့ ငရဲမှာပဲ အပြစ်ဒဏ်ခံရမှာပါ။ အဲဒီနောက်ပိုင်းကစပြီး ကျွန်မ သမ္မာတရားနဲ့နေခြင်းကို လက်တွေ့လုပ်ဆောင်ပြီး စီးပွားရေးမှာ ရိုးသားခဲ့ပါတယ်။ တစ်ခါတလေတော့ တကယ့်ကို ငွေရဲ့ဆွဲဆောင်မှုကို ခံရပြီးတော့ လူတွေကို လိမ်ဖို့ လှည့်ဖြားဖို့ စဉ်းစားမိနေတုန်းပဲဆိုပေမယ့် ဘုရားက ဒါကို မုန်းလည်းမုန်းပြီး လူတွေကလည်း ဒါကို သဘောမကျမှန်း သိထားတယ်လေ။ ကျွန်မရဲ့ မှားယွင်းတဲ့ ရည်ရွယ်ချက်ကိုစွန့်လွှတ်ဖို့ ဘုရားထံမှာ ဆုတောင်းပြီး ရိုးသားတဲ့လူတစ်ယောက်အဖြစ်နေဖို့ လက်တွေ့လုပ်ဆောင်ပါတယ်။ ကျွန်မ အဲဒီလိုလုပ်တော့ အံ့ဩစရာကောင်းလောက်အောင်ပဲ။ ရတဲ့ငွေလည်း မလျော့သွားပါဘူး။ စီးပွားရေးလည်းတိုးတက်လာပြီးတော့ ဖောက်သည်တွေလည်း ပိုပိုပြီး ရလာပါတယ်။ လူတွေရဲ့ လေးစားမှုကို ရလာပြီးတော့ နောက်တစ်ကြိမ် ထပ်ရောက်လာတဲ့ ဝယ်သူတွေက ကျွန်မကို ယုံလာကြပြီး ဆိုင်ထဲတောင်ဝင်မကြည့်တော့ဘဲ ဖုန်းထဲကနေပဲ လှမ်းမှာကြတော့တယ်လေ။ ဘုရားနှုတ်ကပတ်တော်တွေကို လက်တွေ့လုပ်ဆောင်ပြီးတော့ ရိုးရိုးသားသားနေရတာဟာ ဘယ်လောက် စိတ်သက်သာရာရတယ်၊ ဘယ်လောက်ထိ လွတ်လပ်ပြီး လုံခြုံမှုရှိတယ်ဆိုတာကို ကျွန်မ ပိုပိုပြီး ခံစားလာခဲ့ရပါတယ်။

တစ်ခါကဆို ဝယ်သူတစ်ယောက်လာပြီး သတ္တုဗီရို အလုံး ၅၀၀ မှာသွားပြီးတော့ သုံးမယ့်ပစ္စည်းတွေရဲ့ အထူကို ၀.၇ မီလီမီတာ နဲ့ မှာသွားတယ်လေ။ ကျွန်မ လုံး၀မတွန့်ဆုတ်ဘဲ သူတောင်းဆိုသွားတဲ့အတိုင်း အတိအကျ မှာပေးခဲ့ပါတယ်။ အံ့ဩစရာကောင်းအောင်ပဲ ပစ္စည်းအားလုံးပို့တဲ့အခါ ဝယ်သူက အထူကိုစစ်ဖို့ စစ်တဲ့ပစ္စည်းပါလာပေမယ့် ကျွန်မက လုံး၀အေးအေးဆေးဆေးနဲ့ စိုးရိမ်ကြောင့်ကြမှု မရှိခဲ့ပါဘူး။ တိုင်းပြီးတော့ သူပြောလိုက်တာက “ခင်ဗျားက တကယ်ယုံကြည်ရတဲ့သူပဲ။ လူတော်တော်များများက ဝင်ငွေရချင်တာပဲရှိပြီး ယုံလို့မရဘူးလေ။ ခင်ဗျားလိုလူမျိုး သိပ်မရှိကြတော့ဘူးဗျာ။ နောက်ဆို ကျွန်တော်ခင်ဗျားဆီကပဲ ထပ်မှာတော့မယ်” တဲ့လေ။ သူဒီလိုပြောတာကြားရတော့ ဘုရားနှုတ်ကပတ်တော်တွေက ပြောတဲ့အတိုင်း ရိုးသားရတာ ဘယ်လောက်ကောင်းလဲဆိုတာ ပိုပြီးနက်နက်ရှိုင်းရှိုင်း ခံစားခဲ့ရပါတယ်။ ဘုရားနှုတ်ကပတ်တော်တွေ ပြောသလိုပဲပေါ့။ “အနာဂတ် ဦးတည်ချက်များက ထိုသို့ ဖြစ်လိမ့်မည်- ဘုရားသခင်၏ နှုတ်မှ မိန့်မြွက်ချက်များကို ရရှိသူများသည် ကမ္ဘာမြေပေါ်၌ လျှောက်လှမ်းဖို့ လမ်းကြောင်းတစ်ခု ရှိလိမ့်မည်ဖြစ်ပြီး စီးပွားရေးသမားများဖြစ်စေ၊ သိပ္ပံပညာရှင်များဖြစ်စေ၊ ပညာသင်ကြားပေးသူများဖြစ်စေ၊ စက်မှုလုပ်ငန်းရှင်များဖြစ်စေ ဘုရားသခင်၏ နှုတ်ကပတ်တော်များ မရှိသောသူတို့သည် ခြေလှမ်းတစ်လှမ်း လှမ်းဖို့ပင် ခက်ခဲသည့်အချိန် ရှိလိမ့်မည်ဖြစ်ပြီး၊ မှန်ကန်သော လမ်းခရီးကို ရှာဖွေဖို့ တွန်းအားပေးခံရလိမ့်မည်။ ဤသည်မှာ၊ ‘သမ္မာတရားနှင့်အတူ လောကတစ်ခွင်လုံးကို သင် လျှောက်လှမ်းလိမ့်မည်၊ သမ္မာတရား မရှိပါက၊ မည်သည့်နေရာကိုမျှ ရောက်မည်မဟုတ်။’ ဟု ဆိုလိုသည့်အရာ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နှစ်တစ်ထောင်နိုင်ငံတော် ရောက်ရှိလာခဲ့ပြီ) ဘုရားရဲ့ ကယ်တင်ခြင်းအတွက် ကျေးဇူးတင်ပါတယ်။


၁၃။ ရိုးသားသောသူတစ်ယောက်ဖြစ်ဖို့ တိုက်ပွဲ

ဝေ့ကျွန်း တရုတ်နိုင်ငံ

လွန်ခဲ့သည့် သုံးလေးနှစ်က အသုံးအဆောင်ပစ္စည်း ပြုပြင်သည့် ဆိုင်တစ်ဆိုင် ဖွင့်ခဲ့ပါသည်။ သမ္မာအာဇီဝကျသည့် အလုပ်တစ်ခုကို ကျွန်တော်လုပ်ချင်ခဲ့သည်။ ကျွန်တော့်မိသားစု လောက်ငဖို့ ပိုက်ဆံအနည်းငယ်သာ ရချင်ခဲ့သည်။ ကျွန်တော်တို့က အမြဲတမ်း အလုပ်ရှုပ်နေသော်လည်း၊ ငွေမစုနိုင်ဘဲ အဆင်ပြေရုံလောက်သာ ကျွန်တော် ရှာခဲ့သည်ကို ကျွန်တော် တွေ့ရသည်။ တစ်ခါတစ်ရံမှာ ကျွန်တော့်ဝင်ငွေက အလုပ်ဝင်စ အလုပ်သမားထက် နည်းသည်။ ကျွန်တော့် အမျိုးသမီးက ယင်းနှင့် ပတ်သက်ပြီး ကျွန်တော့်ကို အမြဲတမ်း ပြောဆိုနေသည်၊ ကျွန်တော်က ရိုးလွန်းပြီး စီးပွားရေး မလုပ်နိုင်ဟု ပြောသည်။ ကျွန်တော့် ယောက်ဖကလည်း ကျွန်တော့်ကို အပြစ်တင်သည်။ သူက “အခုက ပိုက်ဆံ ခေတ်ရောက်နေပြီ။ မင်း ဘယ်လိုပဲလုပ်လုပ် အောင်မြင်မှုရဖို့ လူတွေ မင်းကို ပိုက်ဆံပေးအောင် လုပ်မှရမယ်။” ဟု ပြောသည်။ ပြီးလျှင် သူက ကျွန်တော် ခေတ်ရေစီးကြောင်းနောက်ကို လိုက်အောင်၊ စီးပွားရေးကို အခြားသူများကဲ့သို့လုပ်ပြီး သိပ်ခေါင်းမမာဖို့နှင့် ကျွန်တော့်ကို ဖျောင်းဖျဖို့အတွက် “ဉာဏ်နီဉာဏ်နက်မရှိဘဲ မချမ်းသာနိုင်” “ငွေကြေးသည် ကမ္ဘာကို လည်ပတ်စေသည်” ဟု ပြောပြသည်။ ထိုအချိန်က သူတို့ပြောသည်မှာလည်း ဟုတ်ကောင်း ဟုတ်နိုင်သည်ဟု စဉ်းစားမိသည်၊ သို့ရာတွင် အခြားသူများကို လိမ်ဖို့ ကျွန်တော် မလုပ်နိုင်ခဲ့ပါ။ ကျွန်တော့်၏ အသိစိတ်နှင့် ညှိ၍မရခဲ့ပါ။

နောက်တော့ အနီးအနားက အသုံးအဆောင် ပစ္စည်းပြုပြင်ရေး ဆိုင်တစ်ဆိုင်ဖွင့်ထားသည့် မစ္မတာချန်ကို ကျွန်တော် သတိထားမိသည်၊ သူက ပညာပိုင်းမှာ သိပ်မကျွမ်းပါ။ သူက အသေးအဖွဲလေးများသာ ပြင်နိုင်သည်၊ သို့ရာတွင် သူက “အသုံးအဆောင် ပစ္စည်းမျိုးစုံ အဆင်မြင့်ပြုပြင်ရေး” ဟု ရေးထားသည့် ဆိုင်းဘုတ်ကြီးတစ်ခု ရှေ့မှာ ချိတ်ထားသည်။ ထိုနည်းနှင့် သူက အလုပ် တော်တော်ရသည်။ အလုပ်က လွယ်ပါက၊ သူ့ဘာသာသူပြင်သည်။ မလွယ်ပါက၊ အခြားဆိုင်ကိုပို့ပြီး ပိုက်ဆံကို မျှယူလိုက်သည်။ ဤနည်းလမ်းနှင့် သူ ပိုက်ဆံ တော်တော်ရသည်။ တစ်ခါ ကျွန်တော်တို့ စကားပြောတော့ သူက ပိုက်ဆံရှာသည့်နည်းကို ပြောပြသည်။ သူက ပစ္စည်းထဲက အစိတ်အပိုင်းလေးတစ်ခု ပျက်ပါက၊ အစိတ်အပိုင်းများ အကုန်လဲပစ်လိုက်သင့်ပြီး၊ သို့ဆိုလျှင် ပို၍ပင် တောင်း၍ရသည် ဟု ပြောသည်။ လာပြင်သည့်သူများက အများအားဖြင့် မသိကြပေ။ ငွေ အဓိကကျသည့် လူ့အဖွဲ့အစည်းမှာ ကျွန်တော်တို့ နေနေခြင်းဖြစ်ပြီး “ကြောင်တစ်ကောင်က ကြွက်ဖမ်းနိုင်သရွေ့ ထိုကြောင် အဖြူလား အမဲလား ဘယ်သူမှ ဂရုမစိုက်ဘူး” ဟု သူက ပြောသည်။ ပိုက်ဆံရှာနိုင်သည်မှာ မင်းက အရည်အချင်း ရှိ၍ဖြစ်ပြီး မဟုတ်ပါက၊ မင်း မည်မျှတော်ပါစေ အထင်သေး ခံရမည်ဟုလည်း ပြောလေသည်။ သူ၏ “လက်ဖျားခါလောက်သည့် အမြင်” ကို ကြားပြီးသည့်နောက်မှာ ကျွန်တော် “ဒါ အခု ငါတို့နေနေတဲ့ ခေတ်ပဲ။ လူတွေက ပိုက်ဆံအတွက် ဘာမဆိုလုပ်ပြီး သမာဓိဆိုတာ မရှိပါဘူး။ အဲဒီတော့ ရိုးသားတာက ဘာအကျိုးရှိလို့လဲ။ နောက်ပြီး စီးပွားရေးမှာ ငါ ရိုးသားတာ ဘာမှဖြစ်မလာဘူး။ ငါတို့ အလုပ်က အတူတူပဲ၊ သူကတော့ ကောင်းကောင်းနေနိုင်တယ်။ တကယ်တမ်း သူ့တစ်မိသားစုလုံးတောင် ကောင်းကောင်း နေနိုင်တယ်။ ဒါပေမဲ့ ငါကတော့ အဆင်ပြေရုံလောက်ပဲ ရတယ်။ ကြည့်ရတာတော့၊ ငါ ထင်ရာဇွတ်လုပ်မိခဲ့ပုံပဲ။ ငါ မိသားစုကို ကူညီဖို့ ပိုက်ဆံပိုရမယ့် နည်းလမ်းတွေ ရှာသင့်တယ်။” ဟု စဉ်းစားမိသည်။ နောက်ပိုင်းမှာ ကျွန်တော့် လုပ်ဖော်ကိုင်ဖက်များ၏ “အောင်မြင်မှု” များမှ သင်ယူပြီး ပစ္စည်းလာပြင်သူများကို စ၍ လိမ်ခဲ့သည်။ ကျွန်တော် စိတ်မသက်မသာသလို စတင် ခံစားလာရသည်၊ သို့ရာတွင် ကျွန်တော် ပိုက်ဆံပိုရှာနိုင်ဖို့အလို့ငှာ၊ ယင်းကို လျစ်လျူရှုလိုက်သည်။

တစ်ရက်မှာ ဖောက်သည် တစ်ယောက်က ပစ္စည်းပြင်ဖို့ ရောက်လာသည်။ အများကြီး ပျက်နေသည်ဟု သူမက ထင်စေဖို့၊ မကောင်းသည့် အပိုင်းများကို ကျွန်တော် ဖြုတ်နေရင်းနှင့် လုံးဝ ကောင်းနေသည့်အပိုင်းအချို့ကို ဖြုတ်လိုက်ပြီး၊ သူမကို ကျွန်တော် ပြင်ခပိုတောင်းပါက၊ သူမ သတိထားမိမည် မဟုတ်ပါ။ “သူခိုးတစ်ယောက်လို အပြစ်ရှိသလို ခံစားရတယ်။” ဟူသည့် စကားက အတော်မှန်သည်။ အစတော့ ကျွန်တော် တော်တော်ကို စိတ်လှုပ်ရှားပြီး နှလုံးက အလွန်ခုန်နေသည်၊ သူမ သိသွားပြီး ကျွန်တော့်ကို ရှင်းခိုင်းမှာကို ကြောက်မိသည်။ ထိုကဲ့သို့ ဖြစ်ပါက ရှက်ဖို့ကောင်းမည် ဖြစ်သည်။ သို့ရာတွင် ကျွန်တော် တည်တည်ငြိမ်ငြိမ် နေလိုက်ပြီး ထိုအစိတ်အပိုင်းများအကုန် လဲပေးလိုက်သည်။ ပိုက်ဆံရှင်းရမည့် အချိန်ရောက်သည့်အခါ၊ ကျွန်တော် သတ်မှတ်ထားသည့်ဈေးထက် ငါးဆယ်ရာခိုင်နှုန်းပိုပြီး တောင်းလိုက်သည်။ ကျွန်တော် သူမကို မကြည့်ရဲဘဲ၊ ခေါင်းကို ငုံ့မြဲငုံ့ထားခဲ့သည်၊ သို့ရာတွင် သူမက တစ်ခွန်းမှမပြောဘဲ ပေးလိုက်သည့်အခါ၊ ကျွန်တော် အံ့သြသွားမိသည်။ သူ ပြန်သွားသည်နှင့်ချက်ချင်းပင် ကျွန်တော် နောက်ဆုံးမှာ စိတ်သက်သာရာရပြီး သက်ပြင်းချလိုက်သည်။ ကျွန်တော် ချွေးများရွှဲနေပြီး တော်တော် စိတ်မသက်မသာဖြစ်နေသည်ကို သတိပြုမိလိုက်သည်။ သို့ရာတွင် ထိုအပိုရသည့်ပိုက်ဆံကို မြင်သည့်အခါ ထိုခံစားချက်က ချက်ချင်း ပျောက်သွားလေသည်။

ထိုအချိန်ကစပြီး ပစ္စည်းလာပြင်သူများကို ပိုတောင်းဖို့ လှည့်ကွက်မျိုးစုံကို စဉ်းစားသည်။ အစတော့ အပြစ်ရှိသလို ခံစားရသည်၊ သို့ရာတွင် ပိုက်ဆံပိုရအောင် ဆင်ခြေများသာ ပေးနေမိသည်။ “ငါ ပျော့ညံ့နေလို့မဖြစ်ဘူး။ ‘သေးသိမ်သည့်စိတ်ဓာတ်ကြောင့် လူကြီးလူကောင်းတစ်ဦး မဖြစ်သကဲ့သို့ ယောကျာ်းအစစ်အမှန်ဟူသည် အဆိပ်မရှိဘဲ မနေပါ။’ ငါ ပိုက်ဆံ ရချင်တယ်ဆိုရင် ပါးနပ်ရမယ်။ ပြီးတော့ လူတိုင်းလုပ်နေတာပဲ။ ငါတစ်ယောက်ထဲမှ မဟုတ်တာ။” ဟု ကျွန်တော် တွေးမိသည်။ အချိန်ခဏလောက်ကြာပြီးနောက် ထိုအပြစ်ရှိသလိုစိတ်က မှေးမှိန်သွားပြီး ပိုက်ဆံရှာသည့် “အရည်အချင်း” နှင့်ပတ်သက်၍ ကျွန်တော် ပို ကျွမ်းကျင်ကာ အတွေ့အကြုံ ပိုများလာသည်။ လူအမျိုးမျိုးကို ပုံစံအမျိုးမျိုးနှင့် ဆက်ဆံပြီး မည်သို့ အကဲခတ်ရမည်၊ သွေးတိုးစမ်းရမည်ကို ကျွန်တော် သိလာသည်။ ပြီးလျှင် လှည့်ကွက်များလည်း ပိုသိလာသည်။ ပိုက်ဆံရှိသည့် ဖောက်သည်များလာပါက၊ ပိုက်ဆံ ပိုတောင်း၍ ကောင်းအောင် သူတို့ ကြားချင်သည့်အရာများ ပြောပြီး ကျေနပ်အောင်လုပ်ပေးပြီး မြှောက်ပြောသည်။ အလောကြီးသည့် ဖောက်သည်နှင့်ဆိုပါက၊ ပြင်ရသည်မှာ ခက်သည့်ပုံစံ ဟန်ဆောင်ပြီး တမင်တကာ အချိန်ပိုယူလိုက်သည်။ သို့ဆိုလျှင် သူတို့က ကျွန်တော့်ကို ပိုပေးလိုက်လေသည်။ အချို့ ဖောက်သည်များက ပိုလည်သည်၊ ထို့ကြောင့် သူတို့ ပစ္စည်းများကို ကျွန်တော့်ဆီ ထားခဲ့စေရန် အကြောင်းပြချက် စဉ်းစားရသည်။ သူတို့ လာယူသည့်အခါတွင်၊ နောက်ထပ် ပြင်ရမည့်အရာများ တွေ့သည်ဟု ပြောလိုက်သည်။ ကျွန်တော်က သိပ်အားမထုတ်ရဘဲ၊ ပိုက်ဆံများ ပိုရနေသည်။ ထိုကြောင့် ပစ္စည်းပြင်သူများကို ပိုတောင်း၍ရအောင် ကျွန်တော် အမြဲ ဦးနှောက်ခြောက်အောင် စဉ်းစားသည်။ ကျွန်တော် ပိုက်ဆံများစွာ ပိုရပြီး လုံခြုံမှုလည်းရှိပါသည်၊ သို့ရာတွင် စိတ်ထဲမှာ ဝမ်းသာခြင်း၊ ပျော်ရွှင်ခြင်း တစ်ခုမှ မခံစားရပါ။ ထိုအစား ကျွန်တော် လုပ်ခဲ့သည့် ယုတ်မာသည့်လုပ်ရပ်များကို စဉ်းစားမိတိုင်း ကျွန်တော် ကြောက်ပြီး နေရထိုင်ရခက်သလို ခံစားရသည်။ တစ်ခါတစ်ရံမှာ “ငါ ရပ်လိုက်သင့်တယ်။ ငါ အလုပ်ကို ဒီလိုပဲဆက်ပြီး လုပ်မနေသင့်ဘူး။ လူတွေပြောသလိုပဲ။ ‘မကောင်းတာလုပ်ရင် မကောင်းတာခံရမယ်။’ ငါနဲ့ထိုက်တာကို ငါရမှာပဲ။” ဟု ကျွန်တော် စဉ်းစားမိသည်။ သို့ရာတွင် ကျွန်တော့်လက်ထဲက ပိုက်ဆံများကို စဉ်းစားမိသည့်အခါ၊ ကျွန်တော် ဆက်မလုပ်ဖို့ မဆုံးဖြတ်နိုင်ခဲ့ပါ။

ကျွန်တော် အကျင့်ပျက်မှုထဲ နှစ်မြုပ်နေစဉ်တွင် ကျွန်တော့်အစ်မက အနန္တတန်ခိုးရှင်ဘုရားသခင်၏ နိုင်ငံတော် ဧဝံဂေလိတရားအကြောင်း ပြောပြသည်။ ဘုရားသခင်၏ အမှုတော်ကို လက်ခံပြီးသည့်နောက်မှာ ကျွန်တော် ညီအစ်ကိုမောင်နှမများနှင့် ဘုရားသခင်၏နှုတ်ကပတ်တော်ကို ခဏခဏ ဖတ်ဖြစ်သည်။ တစ်ခါတွင် ဝတ်ပြုအစည်းအဝေးမှာ အနန္တတန်ခိုးရှင်ဘုရားသခင်၏ ဤနှုတ်ကပတ်တော်များကို ကျွန်တော် ဖတ်မိပါသည်- “လူသားသည် ဘုရားသခင်နှင့်အတူ ဤခေတ်ကာလများကို လျှောက်လှမ်းခဲ့သော်လည်း ဘုရားသခင်သည် အရာအားလုံးနှင့် သက်ရှိတို့၏ ကံကြမ္မာကို ပိုင်စိုးသည်ကို မသိသကဲ့သို့ ဘုရားသခင်သည် အရာအားလုံးကို စီစဉ်ညွှန်ကြားပြီး လမ်းညွှန်ပြပေး သည်ကိုလည်း သူမသိပေ။ ရှေးအတီတေကာလမှ ယနေ့မျက်မှောက်ထိ လူသားသည် ထိုအချက်ကို သဘောမပေါက်ပေ။ အကြောင်းရင်းမှာ ဘုရားသခင်၏ လုပ်ဆောင်ချက်များသည် သိုဝှက်လွန်းခြင်းကြောင့် မဟုတ်သကဲ့သို့ ဘုရားသခင်၏ အကြံအစည်မှာ မပြည့်မြောက်သေး သောကြောင့် မဟုတ်ဘဲ၊ လူသားသည် ဘုရားသခင်နောက် လိုက်နေစေကာမူ စာတန်ကို အစေခံလျက်ရှိနေသေးသော်လည်း ထိုအချက်ကို မသိသည်အထိပင် လူသား၏နှလုံးသားနှင့် စိတ်ဝိညာဉ်သည် ဘုရားသခင်နှင့် ဝေးကွာလွန်းခြင်းကြောင့် ဖြစ်သည်။ မည်သူတစ်ဦးတစ်ယောက်မျှ ဘုရားသခင်၏ ခြေလှမ်းများနှင့် ဘုရားသခင်၏ ပေါ်ထွန်းခြင်းကို တက်တက်ကြွကြွ ရှာဖွေခြင်းမရှိပေ၊ ထို့ပြင် မည်သူတစ်ဦးတစ်ယောက်မျှ ဘုရားသခင်၏ စောင့်ရှောက်ပေးမှုနှင့် ထိန်းသိမ်းပေးမှုထဲ၌ တည်နေလိုသောဆန္ဒ မရှိကြပေ။ ထိုသို့ပြုမည့်အစား သူတို့သည် ဤလောကကြီးနှင့် လိုက်လျောညီထွေဖြစ်ရန်အလို့ငှာ၊ ထို့အပြင် ဆိုးသွမ်းသော လူသားမျိုးနွယ်တို့ လိုက်နာကျင့်သုံးသည့် ဖြစ်တည်မှုစည်းမျဉ်းများနှင့် လိုက်လျောညီထွေဖြစ်ရန်အလို့ငှာ ဆိုးယုတ်သည့်သူဖြစ်သော စာတန်၏ ယိုယွင်းပျက်စီးခြင်းအပေါ် အမှီပြုလိုကြသည်။ ဤအချိန်တွင် လူသား၏ နှလုံးသားနှင့် စိတ်ဝိညာဉ်တို့သည် စာတန်အတွက် လူသား၏ လက်ဆောင်ပဏ္ဏာ ဖြစ်သွားခဲ့ကာ စာတန်၏ ခဲဖွယ်စားဖွယ် ဖြစ်သွားသည်။ ထိုထက်ပင်ပို၍ လူသား၏ နှလုံးသားနှင့် စိတ်ဝိညာဉ်သည် စာတန်နေထိုင်နိုင်သည့် နေရာတစ်ခုနှင့် ၎င်းနှင့် သင့်တော်သည့် ပျော်ပါးရာနေရာတစ်ခုဖြစ်လာသည်။ ဤနည်းအားဖြင့် လူသားသည် လူသားဖြစ်ရခြင်း၏ နိယာမများနှင့်ဆိုင်သည့် သူ၏ နားလည်ခြင်း၊ ထို့ပြင် လူသားဖြစ်တည်မှု၏ တန်ဖိုးနှင့် အဓိပ္ပာယ်တို့ နှင့်ဆိုင်သည့် သူ၏နားလည်ခြင်းတို့ကို အမှုမဲ့အမှတ်မဲ့ ဆုံးရှုံးလိုက် ရသည်။ ဘုရားသခင်၏ ပညတ်တရားများနှင့် ဘုရားသခင်နှင့် လူသားကြားမှ ပဋိညာဉ်သည် လူသား၏နှလုံးသားထဲမှ တဖြည်းဖြည်း မှေးမှိန်ပျောက်ကွယ်ပြီး သူသည် ဘုရားသခင်ကို ရှာဖွေခြင်း၊ သို့မဟုတ် ဂရုပြုခြင်း မရှိတော့ပေ။ အချိန်ကာလ ကြာညောင်းလာသည်နှင့်အမျှ လူသားသည် ဘုရားသခင်က သူ့အား အဘယ်ကြောင့် ဖန်ဆင်းခဲ့သည်ကို နားမလည်တော့သကဲ့သို့ ဘုရားသခင်၏ နှုတ်မှလာသော နှုတ်ကပတ်တော်များနှင့် ဘုရားသခင်ထံမှလာသော အရာအားလုံးတို့ကို နားမလည်တော့ပေ။ ထို့နောက် လူသားသည် ဘုရားသခင်၏ ပညတ်တရားများနှင့် အမိန့်များကို စတင်အာခံလာသည်၊ ထို့ပြင် သူ၏နှလုံးသားနှင့် စိတ်ဝိညာဉ်တို့သည် ထုံထိုင်းလာသည်...။ ဘုရားသခင်သည် သူမူလအစက ဖန်ဆင်းထားသော လူသားကို ဆုံးရှုံးသွားပြီး လူသားသည် သူ၏ မူလအရင်းအမြစ်ကို ဆုံးရှုံးသွားသည်။ ၎င်းသည် ဤလူသားမျိုးနွယ်အတွက် ဝမ်းနည်းစရာဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ဘုရားသခင်၏ နှုတ်ကပတ်တော်များက လက်တွေ့အရှိတရားကို ပြထားသည်။ ကျွန်တော်က အပြင်ပန်းမှာတော့ ပိုက်ဆံများစွာ ရုပ်ပိုင်းဆိုင်ရာ ချမ်းသာမှုများ တိုးတက်လာသော်လည်း၊ ရင်ထဲမှာ ဗလာဖြစ်နေပြီး နာကျင်နေရသည်၊ ဤအရာများ အားလုံးက မိမိကိုယ်ကိုယ် ဘုရားသခင်နှင့် ဝေးကွာစေခဲ့သောကြောင့်၊ သူ၏သတ်မှတ်ချက်များကို ဆန့်ကျင်ပြီး အသက်ရှင် ရပ်တည်ရေးအတွက် စာတန်၏ စည်းမျဉ်းများအတိုင်း အသက်ရှင်ခဲ့၍ ဖြစ်သည်။ ဆိုင်ကို စဖွင့်စဉ်က စိတ်ရှင်းရှင်းနှင့် ပိုက်ဆံရှာခဲ့သည်၊ အများကြီးမရသော်လည်း၊ အမြဲတမ်း စိတ်အေးချမ်းသည်။ သို့ရာတွင် နောက်တော့ ပတ်ဝန်းကျင်၏ဩဇာလွှမ်းမိုးမှုကို ကျွန်တော် ခံလာရသည်။ အခြားလူများက မကောင်းသည့် နည်းများနှင့် ချမ်းသာနေသည်ကို မြင်ရသောကြောင့်၊ စာတန်ဆီကလာသည့် “ဉာဏ်နီဉာဏ်နက်မရှိဘဲ မချမ်းသာနိုင်၊” “ငွေကြေးသည် ကမ္ဘာကို လည်ပတ်စေသည်၊” “ငွေသည် အဓိကမဟုတ်သော်လည်း ငွေမရှိလျှင် ဘာမျှလုပ်နိုင်မည်မဟုတ်၊” ဟူသည့် စကားများနှင့် အခြားဤကဲ့သို့ ရှင်သန်ခြင်းစည်းမျဉ်းများ၏ လွှမ်းမိုးမှုကိုလည်း ကျွန်တော် ခံခဲ့ရသည်။ လူအများလုပ်သည့် အရာများ လိုက်လုပ်ခဲ့ပြီး ပိုက်ဆံရှာဖို့အတွက် ကျွန်တော့်၏ ကိုယ်ကျင့်တရားများကို စွန့်လွှတ်ခဲ့သည်။ ဖောက်သည်များက ကျွန်တော့်ကို ပိုက်ဆံပိုပေးစေဖို့၊ သူတို့ကို လိမ်ဖို့အတွက် မိမိ၏အသိတရားကို လျစ်လျူရှုခဲ့သည်။ ပိုက်ဆံက ကျွန်တော့်လက်ထဲမှာ ရှိနေနိုင်သော်လည်း၊ အားလုံးက မတရားသည့်နည်းနှင့် ရလာခြင်းသာ ဖြစ်သည်။ ကျွန်တော်လုပ်ခဲ့သည့် ယုတ်မာသည့် ဤလုပ်ရပ်များကို စဉ်းစားမိတိုင်း မိမိကိုယ်ကိုယ် စိတ်မသက်မသာဖြစ်ပြီး မငြိမ်းချမ်းနိုင်ခဲ့ပါ။ တစ်ယောက်ယောက်က ကျွန်တော့်ကို ဖော်လိုက်မည့်နေ့ကို ကြောက်နေရင်း အသက်ရှင်ခဲ့ရပါသည်။ ပိုဆိုးသည်မှာ ကျွန်တော် အဖမ်းခံရနိုင်သည်။ အမြဲတမ်းကို စိုးရိမ်ပူပန်နေခဲ့ရသည်။ ယင်းမှာ နာကျင်စွာ အသက်ရှင်ရသည့် နည်းလမ်းဖြစ်သည်။ သို့ရာတွင် ဤအရာများအားလုံးက ဆိုးယုတ်သည့် အတွေးအခေါ် တစ်ခုနှင့် ကျွန်တော် အသက်ရှင်နေသောကြောင့် ဖြစ်သည်ကို ထိုနေ့မှာ နားလည်သွားသည်။ ဤသည်မှာ စာတန် စည်းမျဉ်းများ၏ လှည့်စားခြင်းခံရသည့် အကျိုးဆက် ဖြစ်လေသည်။ ဘုရားသခင့်နှုတ်ကပတ်တော်၏ လမ်းပြမှုမပါဘဲ၊ စာတန်က ကျွန်တော့်ကို မည်မျှထိခိုက်နေသည်နှင့်ပတ်သက်သည့် လက်တွေ့အရှိတရားကို လုံးဝ သိမည်မဟုတ်ပါ။

နောက်တော့ အစ်မတစ်ယောက်က ကျွန်တော့်အတွက် ဘုရားသခင်၏ နှုတ်ကပတ်တော်အချို့ကို ဖတ်ပြသည်။ “ဘုရားသခင်က ရိုးသားသူကို နှစ်သက်မှန်း သင်တို့သိထားသင့်သည်။ ဘုရားသခင်၌ သစ္စာရှိခြင်း၏ အနှစ်သာရ ရှိသဖြင့် သူ၏နှုတ်ကပတ်တော်များကို အမြဲ ယုံကြည်စိတ်ချနိုင်သည်။ ထို့အပြင် သူ၏ လုပ်ဆောင်ချက်များမှာ အမှားကင်းပြီး သံသယ ရှိရန်မလိုပေ၊ ထိုအကြောင်းကြောင့် သူ့အပေါ် ပကတိ ရိုးသားဖြောင့်မတ်သူများကို ဘုရားသခင်က နှစ်သက်ခြင်း ဖြစ်သည်။ ရိုးသားဖြောင့်မတ်ခြင်းဆိုသည်မှာ ဘုရားသခင်ထံ သင့်နှလုံးသားကို ပေးအပ်ခြင်း၊ အရာခပ်သိမ်းတွင် ဘုရားသခင်ကို သဘောရိုးအတိုင်း ဆက်ဆံခြင်း၊ အရာအားလုံးတွင် ဘုရားသခင်နှင့် ပွင့်လင်းမှုရှိခြင်း၊ အမှန်တရားကို မည်သည့်အခါမျှ ကွယ်ဝှက် မထားခြင်း၊ မိမိအထက်မှ လူများနှင့် အောက်မှလူများကို လှည့်စားခြင်းကို မည်သည့်အခါမျှ မပြုခြင်းနှင့်၊ ဘုရားသခင်အား မျက်နှာလိုမျက်နှာရ မပြုခြင်းတို့ပင် ဖြစ်သည်။ အတိုချုံး၍ ဆိုရလျှင် ရိုးသားဖြောင့်မတ်မှုရှိခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) “ငါ၏နိုင်ငံတော်သည် ရိုးသားသူများ၊ သူတော်ကောင်း အယောင်မဆောင်သောသူများ သို့မဟုတ် မလှည့်ဖြားသောသူများကို လိုအပ်ပေသည်။ စိတ်ရင်းမှန်ပြီး ရိုးသားသောသူတို့သည် ကမ္ဘာလောကတွင် လူကြိုက်နည်းသည် မဟုတ်လော။ ငါသည် တကယ့်ကို ဆန့်ကျင်ဘက် ဖြစ်၏။ ရိုးသားသူများ ငါ့ထံသို့လာရန်မှာ လက်ခံနိုင်ဖွယ် ဖြစ်သည်။ ငါသည် ဤလူစားမျိုးကို အထူးနှစ်သက်သကဲ့သို့ ဤလူစားမျိုးကို ငါသည် လိုလည်းလိုအပ်၏။ ဤသည်မှာ ငါ၏ဖြောင့်မတ်ခြင်း အတိအကျ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၃)) ပြီးလျှင် သူမက ကျွန်တော့်ကို “ဘုရားသခင်က အနှစ်သာရအားဖြင့် သစ္စာရှိပါတယ်။ ရိုးသားသူတွေကို နှစ်သက်ပြီး ကောင်းချီးပေးတယ်။ လောကမှာ တခြားလူတွေနဲ့ ကျွန်မတို့ ဆက်ဆံတဲ့အခါ စာတန်ရဲ့ စည်းမျဉ်းအတိုင်း အသက်ရှင်ကြတယ်။ ‘အကျိုးမရှိဘဲ ဘာမှမလုပ်နဲ့’ ဆိုတာမျိုးပေါ့။ ကျွန်မတို့ စကားတွေ၊ လုပ်ရပ်တွေ အားလုံးက ကိုယ်ကျိုးအတွက်ဖြစ်ပြီး အပြစ်ရှိတယ်လို့ မခံယူဘဲ လှည့်စားကြတယ်။ လူကောင်းတစ်ယောက်လို ဘယ်လိုနေရမယ်ဆိုတာ ကျွန်မတို့ မသိကြဘူး။ ဒါပေမဲ့ ဘုရားကို ယုံကြည်တာက မတူဘူး။ ဘုရားသခင်က ကျွန်မတို့ကို ရိုးသားဖို့၊ အမှန်အတိုင်းပြောဖို့၊ ဖြောင့်မတ်ဖို့ အလိုရှိပါတယ်။ ကျွန်မတို့ရဲ့ လုပ်ရပ်တွေနဲ့ပတ်သက်ပြီး သူ စိစစ်တာကို လက်ခံဖို့ ဘုရားက တောင်းဆိုတယ်။ ကျွန်မတို့တွေ ပွင့်လင်း ရိုးသားဖို့၊ ဘုရား ဒါမှမဟုတ် လူကို လိမ်လည်ဖို့ လှည့်စားဖို့ မကြိုးစားကြဖို့ တောင်းဆိုပါတယ်။ ရိုးသားတဲ့သူကသာ လူသားပုံသဏ္ဌာန် ရှိတယ်၊ ဘုရားသခင်ရဲ့ဘုန်းတော်ကိုထင်ရှားစေနိုင်တယ်။” ဟု ပြောပြသည်။ ဘုရားက ရိုးသားသူများကို နှစ်သက်သည်ကို ဘုရားသခင်၏နှုတ်ကပတ်တော်မှ ကျွန်တော် သိခဲ့ရပြီး သူမ၏သတ်မှတ်ချက်အတိုင်း ကျွန်တော် လုပ်ခဲ့ပါသည်။ ညီအစ်ကိုမောင်နှမများကို ရိုးရိုးသားသားစကားပြောဖို့၊ မလှည့်စားဖို့ ကျွန်တော် စလုပ်ခဲ့သည်။ သို့ရာတွင် အလုပ်နှင့် ပတ်သက်လာပါက၊ ကျွန်တော် စိုးရိမ်နေဆဲ ဖြစ်သည်။ ရိုးသားခြင်းကို ညီအစ်ကိုမောင်နှမများနှင့် လက်တွေ့လုပ်ဆောင်ရသည်မှာ ပို၍ လွယ်ကူသည်။ ကျွန်တော့်အလုပ်မှာ ဤကဲ့သို့ လုပ်ပါက၊ ဝင်ငွေက တော်တော်နည်းသွားပြီး ဆိုင်ပိတ်ရနိုင်သည်ဟု ကျွန်တော် မြင်မိသည်။ သို့ရာတွင် လူများကို ယခင်ကဲ့သို့ ဆက်ပြီး လိမ်လည် လှည့်ဖြားနေပါက၊ ဤသည်မှာ ဘုရားသခင်၏အလိုတော်နှင့် ညီပါ့မလား။ သို့ဆိုလျှင် ကျွန်တော် မည်သည့်အရာကို လုပ်ရမည်နည်း။ ကျွန်တော် ဤသည်ကို တော်တော်စဉ်းစားပြီး ကျွန်တော် အသင်းတော်မှာ ရှိနေသည့်အခါ ရိုးသားမည်။ သို့ရာတွင် ဆိုင်မှာ အလုပ်ကို ခါတိုင်းကဲ့သို့ ဆက်လုပ်မည်ဟု နောက်ဆုံးမှာ အဖြေတစ်ခု တွေ့သည်။

တစ်ရက်မှာ အဘိုးတစ်ယောက်က သူ့တီဗီကို ယူလာပြီး ရုပ်ထွက်က မှိန်နေသည်လို့ ပြောသည်။ ကာလာချောင်းများ လဲဖို့သာလိုသည်ကို ကျွန်တော် တွေ့လိုက်သည်။ သို့ရာတွင် သူ့ကို ပြောမပြပါ။ ဝါယာကြိုးဗို့အားကို မြှင့်ပေးလိုက်သည်။ သို့ဆိုလျှင် သူ ခဏ ထပ်သုံး၍ရမည်။ ပြီးလျှင် ပြဿနာ ထပ်ပေါ်လာသည့်အခါ၊ ဤအရာများကို လဲလိုက်ပြီး ပြင်ခ ပိုရမည်။ နှစ်ပတ်ခန့်အကြာ တီဗီက ပြဿနာ ဖြစ်လာပြန်သည်။ သူက ကျွန်တော်လုပ်သည်မှာ မကောင်းဘဲ၊ ထပ်လုပ်ပေးသင့်သည်ဟု ပြောသည်။ ကာလာချောင်းများက ဟောင်းနေပြီဖြစ်ပြီး လဲဖို့လိုသည်ကို သူ့ကို ပြောလိုက်သည်။ အံ့ဩစရာကောင်းသည်မှာ ကျွန်တော့်၏ လှည့်ကွက်ကို သူ ရိပ်မိသွားသည်။ သူက ပြင်ခထပ်ပေးဖို့ ငြင်းဆန်ပြီး “ကောင်လေး၊ မင်း ဒီထက်ပို ရိုးသားသင့်တယ်။ လောဘမကြီးစမ်းပါနဲ့။” ဟု ရွံသည့်ပုံစံများ ပြည့်နေသည့် အသံနှင့် ပြောလေသည်။ ထိုအချိန်က ကျွန်တော် တော်တော်ကို ရှက်မိသော်လည်း၊ နောက်ပိုင်းကျတော့ အရေးမစိုက်တော့ပါ။ နောက်တော့ အဘွားတစ်ယောက်က မိုက်ကရိုဝေ့တစ်လုံးနှင့် ရောက်လာသည်။ ပျက်နေသည့် အပိုင်းလေးတစ်ခုကို ကျွန်တော် ရှာနိုင်ခဲ့သည်။ ကျွန်တော် ပြင်နိုင်သည်။ ပြီးလျှင် သင့်တင့်သည့် ပြင်ခတောင်းမည်ဟု စဉ်းစားလိုက်သော်လည်း၊ သူမကို ကြည့်ရသည်မှာ အဆင်ပြေသည့်ပုံစံ ရှိသည်။ ထို့ကြောင့် ပိုတောင်းလျှင် ရနိုင်ပြီး ရသလောက်ယူရမည်ဟု ထပ်တွေးမိသည်။ သို့ရာတွင် သုံးလေးရက်နေသည့်အခါ၊ သူမက ဆိုင်ကို ပြန်လာပြီး “မင်းက ပြင်ခအတွက် ငါ့ကို ပိုတောင်းခဲ့တယ်။ အသိတရားလေးရှိပါဦး ဆရာ။ ငါတို့လုပ်တာကို ဘုရားသခင်က အကုန်မြင်တယ်နော်။” ဟု ပြောသည်။ သူမ ကျွန်တော့်ကို ထုတ်ပြောလိုက်သည့်အခါ၊ ကျွန်တော် တော်တော် စိတ်ညစ်သွားသည်။ ပြီးလျှင် ဟိုတစ်နေ့က လူကြီး ပြောသည်ကို ပြန်စဉ်းစားမိပြီး မိမိကိုယ်ကိုယ် စိတ်တိုမိသည်။ ဘုရားသခင်က ကျွန်တာ့်ကို သတိပေးဖို့ ဤဖြစ်ရပ်များကို အသုံးပြုနေသည်ကို ကျွန်တော် သဘောပေါက်မိခဲ့လေသည်။ ကျွန်တော် ဆင်ခြင်နိုင်စေဖို့ ဖြစ်သည်။

ခဏနေတော့ ကျွန်တော် ဘုရားသခင်၏ နှုတ်ကပတ်တော်များထဲက ဤအပိုဒ်ကို ဖတ်ရပါသည်- “သင်လုပ်ဆောင်နေသည့်အရာ မည်သည့်အရာဖြစ်သည်ကို ပဓာနမထားဘဲ ကိစ္စရပ်တစ်ခုသည် မည်မျှ ကြီးသည်ဖြစ်စေ ငယ်သည်ဖြစ်စေ၊ သင်သည် ဘုရားသခင်၏ မိသားစုထဲက သင်၏ တာဝန်ကို ဖြည့်ဆည်းဖို့ ထိုအရာကို လုပ်ဆောင်နေသည်ဖြစ်စေ သို့မဟုတ် သင်၏ ကိုယ်ပိုင် သီးသန့်အကြောင်းရင်းများကြောင့် လုပ်ဆောင်နေသည်ဖြစ်စေ၊ သင်လုပ်ဆောင်နေသည့်အရာသည် ဘုရားသခင်၏ အလိုတော်နှင့် ကိုက်ညီခြင်း ရှိမရှိအပြင်၊ ယင်းသည် လူ့သဘာဝရှိသည့် လူတစ်ဦး လုပ်ဆောင်သင့်သည့်အရာ ဟုတ်၊ မဟုတ်ဆိုသည်တို့ကို သင် သုံးသပ်ဆင်ခြင်ရမည်။ သင်လုပ်ဆောင်သည့် အရာတိုင်းတွင် သမ္မာတရားကို ထိုသို့ သင် ရှာဖွေပါက သင်သည် ဘုရားသခင်ကို အမှန်တကယ် ယုံကြည်သောလူတစ်ဦး ဖြစ်ပေသည်။ သင်သည် ကိစ္စရပ်တိုင်းနှင့် သမ္မာတရားတိုင်းကို ဤနည်းလမ်းဖြင့် ရိုးသားဖြူစင်စွာ ဆက်ဆံပါက၊ သင်၏ စိတ်သဘောထားတွင် ပြောင်းလဲမှုများကို သင် ရရှိနိုင်လိမ့်မည်။ လူအချို့က ကိုယ်ရေးကိုယ်တာကိစ္စရပ် တစ်ခုကို ၎င်းတို့ လုပ်ဆောင်နေချိန်တွင် သမ္မာတရားကို ၎င်းတို့ လျစ်လျူရှုနိုင်သည်၊ ထိုအရာကို ၎င်းတို့ ဆန္ဒရှိသည်အတိုင်း လုပ်ဆောင်နိုင်ပြီး ၎င်းတို့ကို ပျော်ရွှင်စေသည့် မည်သည့်နည်းလမ်းဖြင့်မဆို လုပ်ဆောင်နိုင်သည်၊ ပြီးလျှင် ၎င်းတို့ကို အကျိုးကျေးဇူးပြုသော မည်သည့်ပုံစံဖြင့်မဆို လုပ်ဆောင်နိုင်သည်ဟု တွေးထင်ကြလေသည်။ ယင်းသည် ဘုရားသခင်၏ မိသားစုကို မည်သို့ အကျိုးသက်ရောက်မည်ကို ၎င်းတို့ နည်းနည်းမျှ ထည့်သွင်းစဉ်းစားခြင်းမရှိသကဲ့သို့ ၎င်းတို့ လုပ်ဆောင်နေသည့်အရာက သန့်ရှင်းသူတို့ကဲ့သို့ ကျင့်၀တ်နှင့် သင့်လျော်ခြင်းရှိ၊ မရှိဆိုသည်ကိုလည်း မစဉ်းစားကြချေ။ အဘယ်ကြောင့်ဆိုသည်ကို ၎င်းတို့ မသိကြသော်လည်း၊ နောက်ဆုံးတွင် ၎င်းတို့သည် ထိုကိစ္စ ပြီးစီးသွားသည်နှင့် တစ်ပြိုင်နက် ၎င်းတို့၏ စိတ်အတွင်းတွင် မှောင်မိုက်လာပြီး စိတ်မသက်မသာ ခံစားရလေသည်။ ဤပြစ်ဒဏ်ခတ်ခြင်းသည် မထိုက်တန်ပါသလော။ ဘုရားသခင် လက်မခံသည့်အရာများကို သင် လုပ်ဆောင်ပါက သင်သည် ဘုရားသခင်ကို ပုန်ကန်ပြစ်မှားပေပြီ။ တစ်စုံတစ်ဦးသည် သမ္မာတရားကို မချစ်သကဲ့သို့၊ မိမိတို့၏ အလိုဆန္ဒပေါ် အခြေခံကာ အမှုအရာများကို မကြာခဏ လုပ်ဆောင်ပါက၊ ဘုရားသခင်ကို ၎င်းတို့ မကြာခဏ ပုန်ကန်ပြစ်မှားမိမည်ဖြစ်သည်။ ထိုသို့သော လူတို့သည် သာမန်အားဖြင့် ၎င်းတို့ လုပ်သည့်အရာ၌ ဘုရားသခင်၏လက်ခံမှုကို မရရှိကြသကဲ့သို့ ၎င်းတို့ နောင်တမရပါက အပြစ်ပေးခြင်းသည် သိပ်ဝေးတော့မည် မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်၏အလိုကို ရှာဖွေခြင်းမှာ သမ္မာတရားကို လက်တွေ့ကျင့်ဆောင်ရန်အတွက် ဖြစ်၏”) “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို ရရှိပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ သင်တို့အတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ စာတန်၏အဆိပ်မှာ မည်သည့်အရာဖြစ်ကြောင်းနှင့် ပတ်သက်၍၊ ယင်းကို စကားလုံးများဖြင့် အပြည့်အဝ ဖော်ပြနိုင်၏။ ဥပမာအားဖြင့်၊ ဒုစရိုက်ကိုပြုသူအချို့ကို ၎င်းတို့ အဘယ်ကြောင့် မကောင်းမှုပြုကြသည်ကို သင်မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သောကြောင့်’ ဟု ဖြေကြလိမ့်မည်။ ဤတစ်ခုတည်းသောစကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ သူတို့သည် အမှုအရာများကို ဤရည်ရွယ်ချက် သို့မဟုတ် ထိုရည်ရွယ်ချက်အတွက် ပြုလုပ်ကောင်းပြုလုပ်ကြသော်လည်း၊ ထိုသူတို့သည် ယင်းကို မိမိတို့အတွက်သာ ပြုကြခြင်းဖြစ်သည်။ ကိုယ့်အတွက်သာ ကိုယ်ကြည့်၊ ဘယ်သူသေသေ ငတေမာပြီးရော ဖြစ်သောကြောင့်၊ သူတို့သည် မိမိတို့၏ကိုယ်ပိုင် အကျိုးအတွက်သာ အသက်ရှင်သင့်ပြီး၊ အစားအစာနှင့် ကောင်းမွန်သော အဝတ်အစားအတွက် ရာထူးကောင်းတစ်နေရာ ရရှိရန် သူတို့ အရာရာကို အစွမ်းကုန် ကြိုးစားလုပ်ဆောင်သင့်သည်ဟု အယောက်တိုင်းက ထင်မှတ်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ၎င်းက လူသား၏ သဘာဝဗီဇကိုလည်း ကိုယ်စားပြုလေသည်။ စာတန်၏ ဤစကားများမှာ အတိအကျဆိုရလျှင် စာတန်၏ အဆိပ်ဖြစ်ပြီး၊ လူတို့က ယင်းကို နှလုံးသွင်းကြသည့်အခါတွင်၊ ယင်းသည် သူတို့၏ သဘာဝဗီဇ ဖြစ်လာသည်။ စာတန်၏ သဘာဝဗီဇမှာ ဤစကားလုံးများအားဖြင့် ထုတ်ဖော်ခြင်းခံရသည်။ ယင်းတို့က ၎င်းကို လုံးလုံး ကိုယ်စားပြု၏။ ဤအဆိပ်သည် လူတို့၏ အသက်များဖြစ်လာသည့်အပြင်၊ သူတို့တည်ရှိမှု၏ အခြေခံအုတ်မြစ်ဖြစ်လာပြီး ဖောက်ပြန်ပျက်စီးသော လူသားမျိုးနွယ်က နှစ်ထောင်ချီ၍ ဤအဆိပ်၏ အုပ်စိုးခြင်းကို မပြောင်းမလဲ ခံလာရပြီဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) ဤအပိုဒ်ကို ဖတ်လိုက်သည့်အခါ၊ ဘုရားသခင်၏ ဝိညာဉ်တော်က အားလုံးကို မြင်သည်ကို ကျွန်တော် သိသွားသည်။ ကျွန်တော့်၏ စိတ်ထဲက အတွေးများကို လုံးဝ ဘယ်သူ့ကိုမျှ ပြောမပြခဲ့ပါ။ သို့ရာတွင် ဤအရာများကို ဘုရားသခင်၏နှုတ်ကပတ်တော်ထဲမှာ အပြည့်အဝ ဖွင့်ပြထားသည်။ ကျွန်တော်တို့ စိတ်နှလုံးများကို သူ့ကို ပေးအပ်ဖို့ ဘုရားသခင် အလိုရှိမှန်း နှုတ်ကပတ်တော်များမှ ကျွန်တော် နားလည်ခဲ့ပါသည်။ မိမိ၏တာဝန်ကို လုပ်နေသည်ဖြစ်စေ၊ မိမိအရေးကိစ္စများကို ဖြေရှင်းနေသည်ဖြစ်စေ ဘုရားသခင်၏ နှုတ်ကပတ်တော်များကို ကျွန်တော်တို့ လက်တွေ့လုပ်ဆောင်ရမည်။ သို့ရာတွင် ကျွန်တော်က မိမိအသက်တာမှာ သမ္မာတရားကို ရွေးပြီး လက်တွေ့လုပ်ဆောင်နေခြင်း ဖြစ်သည်။ ဘုရားသခင်နှင့် ညီအစ်ကိုမောင်နှမများက ကျွန်တော် အသင်းတော်မှာ ရိုးသားသည့်အခါ၊ ထောက်ခံကြသည်ကို မြင်ရတော့၊ ကျွန်တော် ထိုအတိုင်းလုပ်သည်။ သို့ရာတွင် အလုပ်တွင် ပိုက်ဆံမရဘဲ၊ ကျွန်တော့်အတွက် အကျိုးရှိမည်မဟုတ်ဟု ထင်ပြီး မရိုးသားခဲ့ပါ။ ကျွန်တော်က မိမိ၏အကျိုးအမြတ်ကိုသာ စဉ်းစားသည်ကို သိခဲ့ရပါသည်။ လှည့်ဖြားခြင်းက ဘုရားသခင်၏ အလိုတော်နှင့် ဆန့်ကျင်နေသည်ကို ကျွန်တော်သိခဲ့သည်။ သို့ရာတွင် ကျွန်တော်လုပ်ချင်စိတ် ဖြစ်လာပါက၊ မည်သည့်အရာဖြစ်စေ ဆက်လုပ်ခဲ့သည်။ ကျွန်တော့်အတွက် အကျိုးအမြတ်ရှိပါက၊ ကျွန်တော် လုပ်လိုက်သည်။ ဤသည်က မည်သို့များ ယုံကြည်ခြင်းရှိသည့် လူတစ်ဦး ဖြစ်တော့မည်နည်း။ ထိုသို့နှင့် ကျွန်တော် ဤအရာကို သဘောပေါက်လာသည်။ “မိမိကိုယ်သာ ကိုးကွယ်ရာဖြစ်၏” “ဟူသည့် စကားများက စိုးမိုးပြီး ကျွန်တော့်၏ သဘောသဘာဝ ဖြစ်လာသည့် ဆိုးယုတ်သည့် ရှင်သန်ရေး စည်းမျဉ်းများ ဖြစ်လေသည်။” ဟူသည့် စကားများက စိုးမိုးပြီး ကျွန်တော့်၏ သဘောသဘာဝ ဖြစ်လာသည့် ဆိုးယုတ်သည့် ရှင်သန်ရေး စည်းမျဉ်းများ ဖြစ်လေသည်။ ကျွန်တော်က ထိုစကားများအတိုင်း မနေထိုင်ပါက၊ မည်သည့်အခါမျှ အဆင်ပြေမည်မဟုတ်ဟု ထင်ခဲ့သည်။ သို့ရာတွင် တကယ်တော့ ထိုအတိုင်း နေထိုင်ခြင်းက ရုပ်ဝတ္ထုပစ္စည်းများနှင့် ကိုယ်ပိုင်ချမ်းသာမှုကိုသာ ရခဲ့သည်။ သို့ရာတွင် ဤသည်မှာ ဆိုးယုတ်သည့် နေထိုင်နည်းဖြစ်ပြီး ဂုဏ်သိက္ခာကင်းမဲ့ပါသည်။ ကျွန်တော့်ကို လူများက မကျေမနပ်ဖြစ်ပြီး ပစ်ပယ်ကြသည်။ ဘုရားသခင်က ရွံရှာသည်။ သခင်ယေရှု ပြောခဲ့သကဲ့သို့ပင် ဖြစ်သည်- “ငါအမှန်ဆိုသည်ကား၊ သင်တို့သည် ပြောင်းလဲ၍ သူငယ်ကဲ့သို့မဖြစ်လျှင် ကောင်းကင်နိုင်ငံတော်သို့ မရောက်ရကြ။” (ရှင်မဿဲခရစ်ဝင် ၁၈:၃) ပြီးလျှင် အနန္တတန်ခိုးရှင်ဘုရားသခင်က ပြောသည်- “သင်တို့၏ ထိုစိတ်ကူးများနှင့် တွက်ချက်မှုများအားလုံးကို အမြန်ဆုံး ပယ်ဖျက်ပြီး ငါ၏သတ်မှတ်ချက်များကို လေးလေးနက်နက် စတင်သဘောထားလော့။ သို့မဟုတ်လျှင် ငါ၏အမှုကို အဆုံးတိုင်စေရန်အလို့ငှာ အယောက်တိုင်းကို ပြာအဖြစ်သို့ ငါပြောင်းလဲပစ်မည်ဖြစ်ပြီး၊ အဆိုးဆုံးဆိုရလျှင် ငါ၏နှစ်ပေါင်းများစွာ လုပ်ဆောင်ချက်နှင့် ဆင်းရဲဒုက္ခခံစားခြင်းကို အချည်းနှီးအဖြစ်သို့ ပြောင်းလဲပစ်မည် ဖြစ်သည်၊ အကြောင်းမှာ ငါ၏နိုင်ငံတော်ထဲသို့ ငါ၏ရန်သူများနှင့် ဆိုးယုတ်မှုအနံ့ထွက်ကာ စာတန်၏သွင်ပြင်ရှိသော လူတို့ကို ငါမခေါ်ဆောင်နိုင်သည့်အတွက်၊ သို့မဟုတ် ၎င်းတို့ကို နောက်တစ်ခေတ်ထဲသို့ ခေါ်ဆောင်မသွားနိုင်သည့်အတွက်ပင်တည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လွန်ကျူးခြင်းအပြစ်များက လူသားကိုငရဲသို့ ဦးဆောင်လမ်းပြလိမ့်မည်) ဘုရားသခင်က သန့်ရှင်းပြီး ဖြောင့်မတ်သည်။ ရိုးသားသည့်လူများကို သူ ရချင်သည်။ အမြဲတမ်း လိမ်ညာပြီး လှည့်ဖြားသည့်သူများ၊ ဘုရားသခင်ကို အာခံပြီး နောင်တရဖို့ ငြင်းဆန်သည့် ဆိုးယုတ်သည့် သဘာဝရှိသူများက ဘုရားသခင်၏ ဖျက်ဆီးခြင်းကို ခံရပြီး သူ့၏ နိုင်ငံတော်မှ ထုတ်ပယ်ခြင်းခံရမည် ဖြစ်သည်။ ကျွန်တော် နောင်တမရခဲ့ဘဲ၊ စာတန်၏ အတွေးအခေါ်များအတိုင်း အသက်ရှင်ပြီး မရိုးဖြောင့်ပါက၊ ကျွန်တော် ဖယ်ရှင်းခံရမည် ဖြစ်သည်။ ထိုကဲ့သို့ တွေးရင်းနှင့် ဘုရားသခင်ကို ကျွန်တော် “အနန္တတန်ခိုးရှင်ဘုရားသခင်၊ ကိုယ်တော့်ကို ကျွန်တော် ယုံကြည်ပါတယ်။ ဒါပေမဲ့ ကျွန်တော့် စိတ်နှလုံးထဲမှာ ကိုယ်တော် ရှိမနေပါဘူး။ စာတန်ရဲ့ စည်းမျဉ်းတွေအတိုင်း ကျွန်တော် နေထိုင်နေပါသေးတယ်။ ကျွန်တော် မလှည့်ဖြားချင်ပါဘူး။ နောင်တရပြီး ရိုးသားချင်ပါတယ်။” ဟု မြန်မြန် ဆုတောင်းလိုက်သည်။

မကြာခင်မှာ လူငယ်နှစ်ယောက်က ကျွန်တော့်ဆိုင်ကို တီဗီတစ်လုံးသယ်လာသည်။ ကျွန်တော် ပြင်နေစဉ် သူတို့အပြင်မှာ “ငါတို့ အဲဒီဆိုင်ကို အရင် မသွားလိုက်သင့်ဘူး။ အချိန်သာကုန်သွားတယ် ထင်တာပဲ။ ဒီလူ ပြင်နိုင်ရင်တော့ ကောင်းမယ်။” ဟု ပြောနေသည်ကို ကြားရသည်။ ဤသည်ကို ကြားတော့ ကျွန်တော်က “တခြားအလုပ်ရှင်တွေက ဒါတွေအားလုံးသာ ကြားရရင် ကောင်းကောင်းအသုံးချမှာပဲ။ ငါသာ လုပ်ချင်ရင် သူတို့ကို ပိုက်ဆံပိုပေးအောင် လွယ်လွယ်လေး လုပ်လို့ရတယ်။ ကိုယ့်ရှေ့ရောက်လာတဲ့ အခွင့်အရေးကို ဘာလို့ မယူရမှာလဲ။ နောက်တစ်ခါကျမှ ရိုးသားလို့ရတာပဲ။ ဒီတစ်ခါလေးပဲ သမ္မာတရားကို လက်တွေ့မလုပ်ဆောင်တာဆိုရင် ဘုရားက စိတ်မဆိုးပါဘူး။” ဟု စဉ်းစားမိသွားသည်။ သို့ရာတွင် နောက်တော့ ဘုရားရှေ့မှာ ကျွန်တော် စိတ်ပိုင်းဖြတ်ခဲ့သည်ကို ပြန် စဉ်းစားခဲ့ပြီး ဘုရားသခင်၏နှုတ်ကပတ်တော်များကို တွေးမိသည်- “တစ်စုံတစ်ဦးသည် သမ္မာတရားကို မချစ်သကဲ့သို့၊ မိမိတို့၏ အလိုဆန္ဒပေါ် အခြေခံကာ အမှုအရာများကို မကြာခဏ လုပ်ဆောင်ပါက၊ ဘုရားသခင်ကို ၎င်းတို့ မကြာခဏ ပုန်ကန်ပြစ်မှားမိမည်ဖြစ်သည်။ ထိုသို့သော လူတို့သည် သာမန်အားဖြင့် ၎င်းတို့ လုပ်သည့်အရာ၌ ဘုရားသခင်၏လက်ခံမှုကို မရရှိကြသကဲ့သို့ ၎င်းတို့ နောင်တမရပါက အပြစ်ပေးခြင်းသည် သိပ်ဝေးတော့မည် မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်၏အလိုကို ရှာဖွေခြင်းမှာ သမ္မာတရားကို လက်တွေ့ကျင့်ဆောင်ရန်အတွက် ဖြစ်၏”) ဘုရားသခင်က ကျွန်တော့်ကို သတိပေးချက်တစ်ခုပေးနေသည်ဟု ခံစားမိလိုက်သည်။ ကျွန်တော် အမှားများ ဆက်လုပ်နေ၍ မဖြစ်ပါ။ ကျွန်တော် နောင်တရရမည်။ ရိုးသားရမည်။ ကျွန်တော် ပြင်ပြီးသည့်နောက်မှာ ပုံမှန်ဈေးသာ ယူလိုက်သည်။ ကျွန်တော့် ဖောက်သည်များ၏ အပြုံးကို မြင်ရတော့၊ ပွင့်လင်း ရိုးသားခြင်းသည် လွတ်လပ်သည့် နေထိုင်နည်းတစ်ခုဖြစ်သည်ကို သဘောပေါက်မိခဲ့ပါသည်။

နောက်တစ်ခါတွင် အမျိုးသမီးတစ်ယောက်၏ တီဗီကို ကျွန်တော် ပြင်ပြီးသည့်အခါ၊ ကျသင့်ငွေက ငါးဆယ်ဖြစ်သည်။ သို့ရာတွင် သူမက နှစ်ဆပေးပြီး ပြန်အမ်းငွေကို လက်မခံပါ။ ကျွန်တော်လည်း ငြင်းလိုက်ပြီး ခေါင်းရှုပ်သွားသည်။ သူမက အဘယ့်ကြောင့် ဤကဲ့သို့ ပေးသနည်း။ ထိုအခါ သူမက “ကျွန်မ အရင်ဦးဆုံး သွားပြင်တဲ့လူက ပြောတယ်။ ဒါ တော်တော်ပြင်ရမှာတဲ့။ သူက ပြင်ခ ၄၀၀ လိုချင်တာ။ ဒါပေမဲ့ ကျွန်မက မပေးဘူး။ နောက်တော့ အသိတစ်ယောက်က အစ်ကို့ဆီသွားဖို့ အကြံပေးလိုက်တာ။ အစ်ကိုက ရိုးသားပြီး ယုံကြည်ရတယ်။ ပိုတောင်းမှာမဟုတ်ဘူးဆိုပြီး ရှင်းပြတယ်။ အခုတော့ သူပြောသမျှ မှန်တယ်ဆိုတာ ကျွန်မ သိသွားပြီ။” ဟု ပြောသည်။ သူ ဤကဲ့သို့ ပြောသည်ကို ကျွန်တော်ကြားရတော့ “ဒါဟာ ငါ လူကောင်းဖြစ်လို့ မဟုတ်ဘူး။ ဘုရားသခင်ရဲ့ နှုတ်ကပတ်တော်တွေက ငါ့ကို လူသားပုံသဏ္ဌာန်တစ်ခုအတိုင်း အသက်ရှင်နေထိုင်ခွင့် ပေးခဲ့လို့ပဲ။” ဟု စဉ်းစားမိသည်။

ဘုရားသခင်၏ နှုတ်ကပတ်တော်များကိုဖတ်ပြီး ရိုးသားရာမှ အကြောင်းကိစ္စများအပေါ်မှာ ထားသည့် ကျွန်တော့် အမြင်များကလည်း ပြောင်းသွားသည်။ ရိုးသားသည့် စီးပွားရေးသမားတစ်ဦး မဖြစ်နိုင်၊ အမြတ်ရအောင် လုပ်နိုင်မည် မဟုတ်သကဲ့သို့၊ ဆုံးရှုံးမှုများဖြင့် ပိတ်ပစ်ရမည်သာ ဖြစ်သည်ဟု ကျွန်တော်ထင်ခဲ့ဖူးသည်။ သို့ရာတွင် ဘုရားသခင်၏ နှုတ်ကပတ်တော်များနှင့်အညီ ရိုးသားလာသည်နှင့်တစ်ပြိုင်နက် ကျွန်တော် အကျိုးအမြတ် ရရုံတင်မကဘဲ၊ ဖောက်သည်များပါ ပိုရလာသည်။ အချို့က အဝေးကြီးမှပင် လာကြသည်။ ပြီးလျှင် သူတို့ကို လူတစ်ယောက်က ညွှန်လိုက်သည်ဟု အားလုံးက ပြောကြသည်။ ကျွန်တော်က ကျွန်တော့်ဆိုင်ကို မည်သည့်နည်းလမ်နှင့်မျှ တစ်ခါမျှ မကြော်ငြာခဲ့ပါ။ သို့မဟုတ် ကျွန်တော့်ဆီကို အလုပ်လာအပ်ဖို့ အခြားသူများကို မပြောဖူးပါ။ ဤအရာများအားလုံးက ကျွန်တော် ဘုရားသခင်၏ နှုတ်ကပတ်တော်ကို လက်တွေ့လုပ်ဆောင်ခဲ့သောကြောင့် ဖြစ်သည်။ ပြီးလျှင် ကျွန်တော်က ဘုရားသခင် အလိုရှိသည့်အတိုင်း ရိုးသားခဲ့သည်။ ပွင့်လင်းပြီး တဲ့တိုးသာ ပြောခဲ့သည်။ ဖောက်သည်များ၏ ယုံကြည်မှုကို ရခဲ့ပါသည်။ ဤသည်က သမ္မာတရားကို လက်တွေ့လုပ်ဆောင်သည့်အတွက် ဘုရားသခင်၏ ကောင်းချီးမင်္ဂလာ ဖြစ်သည်။ ဘုရားသခင်၏ နှုတ်ကပတ်တော် တစ်ပိုဒ်ကို ကျွန်တော် အမှတ်ရမိပါသည်။ အနန္တတန်ခိုးရှင် ဘုရားသခင် ပြောသည်မှာ- “ဤလောကကြီးထဲ၌ လူတို့သည် စာတန်၏ ဖောက်ပြန်ပျက်စီးခြင်း လွှမ်းမိုးမှုအောက်တွင် အသက်ရှင်ကြသောအခါ၊ ၎င်းတို့အနေဖြင့် ရိုးသားရန်မှာ မဖြစ်နိုင်ပေ၊ ၎င်းတို့သည် ယခင်ကထက် ပို၍ပို၍ လိမ်လည်လှည့်ဖြားသူများသာ ဖြစ်လာနိုင်၏။ သို့သော် ငါတို့သည် ရိုးသားလာပါက၊ ဤလောကကြီးထဲတွင် ရပ်တည်နိုင်သလော၊ မရပ်တည်နိုင်သလော။ ငါတို့သည် အခြားသူများ၏ ပထုတ်ခြင်းကို ခံကြရလိမ့်မည်လော။ မခံရပါ၊ ငါတို့သည် ယခင်အတိုင်း အသက်ရှင်ကြလိမ့်မည်၊ ဤသည်မှာ အဘယ်ကြောင့်ဆိုသော် ငါတို့သည် စားရန်၊ သို့မဟုတ် အသက်ရှူရှိုက်ရန်အတွက် သစ္စာမဲ့ခြင်းအပေါ် အမှီမပြုကြသောကြောင့်ဖြစ်သည်။ ယင်းထက် ငါတို့သည် ဘုရားသခင်အပ်နှင်းသော ထွက်သက်ဝင်သက်နှင့် ဇီဝအသက်ဖြင့် အသက်ရှင်ကြသည်။ ယင်းမှာ ငါတို့သည် ဘုရားသခင်၏ နှုတ်ကပတ်တော် သမ္မာတရားများကို လက်ခံခဲ့ပြီး၊ အသက်ရှင်ပုံအတွက် ကျွန်ုပ်တို့ အသက်တာများ၏ အခြေခံအုတ်မြစ်များတွင် အပြောင်းအလဲများ ဖြစ်စေမည့် စည်းမျဉ်းအသစ်များနှင့် ဘဝရည်မှန်းချက်အသစ်များ ရှိကြခြင်းသက်သက် ဖြစ်သည်။ ငါတို့သည် ဘုရားသခင်ကို ကျေနပ်စေကာ ကယ်တင်ခြင်းကို ရှာဖွေနိုင်ဖို့အလို့ငှာ ငါတို့ အသက်ရှင်သော နည်းလမ်းများနှင့် နည်းစနစ်တို့ကို ပြောင်းလဲနေခြင်းသက်သက် ဖြစ်သည်။ ဤအရာသည် ရုပ်ပိုင်းဆိုင်ရာ ငါတို့ စားသည့်အရာ၊ ဝတ်သည့်အရာ သို့မဟုတ် ငါတို့ နေထိုင်အသက်ရှင်သည့် နေရာတို့နှင့် လုံးဝ သက်ဆိုင်ခြင်း မရှိပေ။ ၎င်းမှာ ငါတို့၏ ဝိညာဉ်ရေးရာ လိုအပ်ချက်ဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်”) ဘုရားသခင်ရဲ့ ကျေးဇူးတော်ပါပဲ။


၁၄။ ရိုးသားသည့်သူတစ်ဦး ဖြစ်ရခြင်း၏ အရသာ

ယောင်ဆူရီ ကိုရီးယားနိုင်ငံ 

အဖမ်းခံရပြီး ရက်ရက်စက်စက် နှိပ်စက်ခံခဲ့ရသည့် အစ်ကို တစ်ယောက်အကြောင်းကို မတ်လနှောင်းပိုင်း တစ်ရက်တွင် ဝတ်ပြုစည်းဝေးပွဲတစ်ခုမှာ ခေါင်းဆောင်က ပြောပြခဲ့သည်။ အလွန်အမင်း အားနည်းနေသည့်အချိန်တွင် သူက အခြားအသင်းတော်အဖွဲ့ဝင် ၂ ယောက်ကို သစ္စာဖောက်ပြီး ချောက်တွန်းခဲ့သည်- သူက ဘုရားသခင်အပေါ် သစ္စာဖောက်ခဲ့ပါသည်။ နောင်တများဖြင့် ပြည့်နေပြီး ဘုရားသခင်၏ တရားစီရင်ခြင်းနှင့် ထုတ်ဖော်ခြင်း နှုတ်ကပတ်တော်များကို ဖတ်ခြင်းအားဖြင့် သူ့ကျရှုံးမှု၏ ဇာစ်မြစ်ကို ရှာတွေ့ခဲ့ပြီး သူ တကယ့်ကို နောင်တရခဲ့ပါသည်။ ခေါင်းဆောင်က ထိုအတွေ့အကြုံနှင့်ပတ်သက်သည့် ကျွန်မတို့၏ အမြင်ကို မေးခဲ့ပြီး၊ ယင်းက စစ်မှန်သည့်သက်သေခံချက်အဖြစ် ယူဆ၍ ရ မရ မေးခဲ့ပါသည်။ ကျွန်မတို့ အားလုံးကိုလည်း ကိုယ့်အမြင်လေးများ မျှဝေပေးဖို့ ပြောခဲ့ပါသည်။ ဤသည်က ကျွန်မကို တကယ်စိတ်လှုပ်ရှားစေပြီး ကျွန်မလည်း စတင် စဉ်းစားခဲ့ပါသည်။ သူက အဘယ့်ကြောင့် ကျွန်မတို့ကို ဤအကြောင်းဆွေးနွေးစေချင်ရသနည်း။ ကျွန်မတို့ ပြဿနာကို မှန်ကန်စွာ မြင်တတ်ခြင်း ရှိမရှိကို စစ်ဆေးဖို့ ဖြစ်ပါသလား။ “အဲဒီအစ်ကိုက စိတ်ဓာတ်ပျော့ညံ့တဲ့အချိန်ဖြစ်တာနဲ့ပဲ တခြားသူတွေကို သစ္စာဖောက်ပြီး ချောက်တွန်းခဲ့တာပေါ့။ ဒါက ပြစ်မှားခြင်းပဲ။ ဒါပေမဲ့ သူ့အကြောင်းသူသိခဲ့ပြီးတော့ တကယ့်ကိုနောင်တရသွားတာကြောင့် သူ့ရဲ့အတွေ့အကြုံကို သက်သေခံချက်အဖြစ် ယူဆလို့ရတာပဲ။” ဟု ကျွန်မ တွေးမိသည်။ သို့ရာတွင် ထို့နောက်တွင် “တလွဲတွေနဲ့ ရှင်းရှင်းလင်းလင်း မပြောမိတာမျိုး၊ ကိုယ့်ကိုယ်ကို ရုပ်ဆိုးအောင်လုပ်မိတာမျိုးမ ဖြစ်အောင်လို့၊ သူများတွေပြောတာ အရင် နားထောင်ကြည့်ဦးမှပါ။” ဟု ကျွန်မ မသေမချာနှင့် စဉ်းစားမိသည်။ အခြားသူများက သူတို့၏အမြင်များကို စပြီးပြောလာကြပါသည်။ ပထမဆုံး ညီမတစ်ယောက်က ကျွန်မတွေးထားသည့်အရာနှင့် အတော်အတန် နီးစပ်သည့်အရာတစ်ခုကို ပြောသွားသောကြောင့်၊ ကျွန်မ ဘောင်ဝင်ပြီဟု ခံစားခဲ့ရသည်။ သို့ရာတွင် ထိုနောက်မှာမူ၊ နောက်ထပ်အစ်မ တစ်ယောက်က ထိုအစ်ကိုသည် ဘုရားသခင်ကို သစ္စာဖောက်သည့် ယုဒ ဖြစ်သောကြောင့်၊ ယင်းက ဘုရားသခင်ကို သက်သေခံပေးနိုင်မည့် သက်သေခံချက်မျိုးမဟုတ်ပါဟု ပြောခဲ့ပါသည်။ ထို့နောက်တွင် အချို့ကလည်း ထိုအစ်ကို၏ အတွေ့အကြုံက သက်သေခံချက်အဖြစ် ယူဆ၍မရပါဟု ယုံကြည်မှုရှိရှိ ပြောလာပါသည်။ တော်တော်များများက ထိုအမြင်အတိုင်း ပြောလာကြပြီး ထောက်ခံလာကြသည်ကိုမြင်ရလျက်၊ ကျွန်မလည်း မရေမရာဖြစ်သွားပြီး မည်သည့်အရာကို စဉ်းစားရမှန်း မသိခဲ့ပါ။ ထိုနောက်တွင်ပင် ခေါင်းဆောင်က “ဒါက သက်သေခံချက် မဟုတ်ဘူးလို့ထင်ရင် လက်ထောင်ပြပါ” ဟု ပြောပါသည်။ လူအနည်းငယ် လက်ထောင်သော်လည်း၊ ကျွန်မလည်း မသေချာသောကြောင့်၊ လက်မထောင်ခဲ့ပါ။ ကျွန်မက “မဟုတ်တဲ့အချိန်မှာတော့ လက်မထောင်နိုင်ဘူး။ အဲဒါဆို ငါက ပညာရည်မပြည့်ဝဘဲ နားမလည်ရာ ရောက်သွားကြောင်း ပြလိုက်တာပဲမဟုတ်လား။” ဟု စဉ်းစားနေခဲ့သည်။ ကျွန်မ ဤသည်ကို တွေးသည်နှင့်အညီ၊ ခေါင်းဆောင်က ကျွန်မကို “ဘာလို့ လက်မထောင်တာလဲ” ဟု မေးခဲ့ပါသည်။ ကျွန်မက “သွားပြီ၊ သူဘာလို့ ငါ့ကိုမေးနေတာလဲ ငါလက်ထောင်လိုက်သင့်တာလား။” ဟု မိမိကိုယ်ကို တွေးမိသည်။ ကျွန်မ လက်ကိုမြှောက်ခဲ့ပါသည် ကျွန်မ နှလုံးခုန်များမြန်လာသည်- ကျွန်မ စိတ်မသက်မသာဖြစ်လာခဲ့သည်။ ကျွန်မ၏လက်ကိုထောင်ခြင်းသည် မှန်ပါသလား သို့မဟုတ် မှားပါသလား။ ယင်းက သက်သေခံချက်အဖြစ် ယူဆ၍ရသည်ကို ကျွန်မ၏စိတ်နှလုံးထဲမှ ခံစားရသော်လည်း၊ တကယ်တမ်း သေချာမစဉ်းစားဘဲ လက်ထောင်ခဲ့ပါသည်။ ကျွန်မ လက်ထောင်ထားပြီးသောကြောင့်၊ အခြားသူများ၏ စိတ်ကူးများကို မျှော်လင့်တကြီးနှင့် နားထောင်ခဲ့ပါသည်။ အားလုံးက သူတို့ထင်တာကို သူတို့ပြောနေကြသောကြောင့်၊ ကျွန်မလည်း တည်ငြိမ်စွာဖြင့် ယင်းကို စတင် စဉ်းစားခဲ့ခြင်း ဖြစ်သည်။ ထိုအစ်ကိုက တကယ့်ကိုနောင်တရခဲ့ခြင်း ဖြစ်သောကြောင့်၊ သူ၏ သက်သေခံချက်က အမှန်ဖြစ်သင့်ပါသည်။ ကျွန်မ လက်မထောင်လိုက်သင့်ဟုလည်း ခံစားခဲ့ရပါသည်။ ထိုအချိန်က ကျွန်မ အမှန်တကယ် တွေးသည့်အရာကို ကျွန်မ မဝေမျှချင်ခဲ့သော်လည်း၊ ထို့နောက်တွင် ကျွန်မ အပြည့်အစုံနားမလည်ခဲ့သောကြောင့်၊ ကျွန်မ မှန်သွားခဲ့လျှင် အဆင်ပြေမည်ဖြစ်သည်ဟု သဘောပေါက်လိုက်သည်။ သို့မဟုတ်ပါက၊ ခေါင်းဆောင်က ကျွန်မကို မည်သို့ထင်သွားမည်နည်း။ ကျွန်မ၏ အတွေ့အကြုံ၌ အစွမ်းအစ သို့မဟုတ် နက်နဲမှု မရှိဟု ပြောမလား။ ခေါင်းဆောင်က ဤသည်ကို ကျွန်မ၌ တွေ့မြင်သွားပါက၊ ကျွန်မကိုသင်တန်းပေးဖို့ မတန်ဟု ထင်သွားနိုင်ပြီး။ ဘုရားသခင်၏ အိမ်တော်မှာ ကျွန်မအတွက် အနာဂတ် ရှိတော့မည် မဟုတ်ပါ။ ထို့အပြင် ထိုနေရာတွင် ညီအစ်ကိုမောင်နှမများစွာ ရှိသောကြောင့်၊ မှားသွားပြီဆိုပါက အမှန်တကယ် ရှက်ဖွယ်ကောင်းပေမည်။ ကျွန်မ ချီတုံချတုံဖြစ်နေခဲ့ပြီး တစ်ခုခုကို အကြိမ်များစွာပြောချင်ခဲ့သော်လည်း၊ နောက်ဆုံးတွင် ပါးစပ်ပိတ်နေခဲ့ပါသည်။

ထို့နောက်တွင် ခေါင်းဆောင်က ယင်းသည် သက်သေခံချက်အဖြစ် လုံးဝသတ်မှတ်၍ရကြောင်းနှင့် စိတ်ဓာတ်ပျော့ညံ့နေချိန်တွင် ဘုရားသခင်ကို သစ္စာဖောက်ပြီး၊ ထို့နောက်တွင် တရားစီရင်ခြင်းနှင့် ပြစ်တင်ဆုံးမခြင်းကို တွေ့ကြုံခံစားကာ စစ်မှန်စွာနောင်တရခြင်းသည် ကြီးမားသည့် သက်သေခံချက်ဖြစ်ကြောင်း မိတ်သဟာယ ဖွဲ့လာခဲ့ပါသည်။ ယင်းက လူများစွာကို စိတ်ခွန်အားများပေးခဲ့ပြီး ဘုရားသခင်က စစ်မှန်သည့်ယုံကြည်မှုဖြင့်သူများအပေါ် ကြီးမားသည့် သနားကရုဏာကို ပေးခြင်းကို ပြသခဲ့သည်။ ဘုရားသခင်က ကျွန်မတို့ မည်မျှ ဖောက်ပြန်ပျက်စီးနေသည်ကို သိသောကြောင့်၊ ကျွန်မတို့ စစ်မှန်စွာနောင်တရပြီး ဘုရားသခင်ထံသို့ ပြန်လာသမျှကာလပတ်လုံး၊ ဘုရားသခင်က နောင်တရဖို့အခွင့်အရေးကို ပေးမည်ဖြစ်ပြီး၊ ထိုကဲ့သို့ သက်သေခံချက်မျိုးက ဘုရားသခင်ကို ဘုန်းအသရေရစေပြီး အများစုက စာတန်ကို အရှက်ရစေသည်။ ကျွန်မတို့၏နားလည်နိုင်မှုက မသန့်စင်ကြောင်းကို ခေါင်းဆောင်က ဆက်ရှင်းပြခဲ့ပြီး ကျွန်မတို့က ကျွန်မတို့၏အမြင်ကို ဘုရားသခင်နှုတ်ကပတ်များကိုအခြေခံခြင်း မရှိသည့်အတွက် မရိုးသားဘဲ၊ လှည့်ဖြားတတ်သည်ဟုလည်း ပြောပါသည်။ ကျွန်မတို့ ထိုကိစ္စကို ဆွေးနွေးဖို့လိုအပ်သည်ကို မြင်လျက်၊ ထိုအစ်ကို၏အတွေ့အကြုံမှာ တစ်ခုခုမှားနေပြီဖြစ်သည်ကို ကျွန်မတို့က ခန့်မှန်းခဲ့ပါသည်။ ခေါင်းဆောင် မည်သည့်အရာကို စဉ်းစားနေသည်ကို ခန့်မှန်းဖို့ကြိုးစားခဲ့ပြီး ရိုးသားသည့်စကား တစ်ခွန်းမျှ မပြောခဲ့ပါ။ ကျွန်မတို့ အရာရာကို မိမိဘာသာ စဉ်းစားပြီး မိမိတို့၏ကိုယ်ပိုင် အမြင်များ ရှိဖို့လိုအပ်ကြောင်းနှင့် ကျွန်မတို့ မှန်သည်ဖြစ်စေ၊ မမှန်သည်ဖြစ်စေ အမှန်တရားကို ပြောသင့်သည်ဟု ခေါင်းဆောင်က ကျွန်မတို့ကို စိတ်ရှည်လက်ရှည်နှင့် မိတ်သဟာယဖွဲ့ခဲ့ပါသည်။ ဤသည်မှာ ကျွန်မတို့ အပြုအမူအတွက် အခြေခံအချက်ဖြစ်သည်။ ထို “အခြေခံအချက်” ဟူသည့် စကားများကိုကြားလျက်၊ ကျွန်မတကယ်ကို စိတ်မသက်မသာ ဖြစ်ခဲ့ရပါသည်။ “သူမှန်တာပေါ့။ လူအများနောက်လိုက်တာထက် မှားနေရင်တောင်မှ၊ ငါ့ရဲ့ တကယ့်အမြင်ကို ရှင်းပြတာက ပိုကောင်းတာပေါ့။ အနည်းဆုံးတော့ အဲဒါက ကိုယ်ပိုင်ရှုထောင့် ဖြစ်ပြီးတော့ ရိုးသားရာကျတာပေါ့။” ဟု ကျွန်မစဉ်းစားမိပါသည်။ ကျွန်မ တကယ်တွေးထင်သည့်အရာကို မပြောခဲ့မိသည့်အတွက် မိမိကိုယ်ကိုယ် မုန်းတီးခဲ့ပါသည်။ ကျွန်မ၏ရပ်တည်ချက်ကို ပြောပြခဲ့သင့်သည့် ၁ဝ မိနစ်ဟူသည့် အချိန်ခဏလေးမှာ၊ ကျွန်မက လှည့်ဖြားပြီး သမ္မာတရားကို လက်တွေ့လုပ်ဆောင်ခြင်း မရှိခဲ့ပါ၊ လူသားများလုပ်ရမည့် အခြေခံအချက်နှင့်ပင် မကိုက်ညီခဲ့ပါ။ ကျွန်မသည် မှားယွင်းသည့်အရာကို ပြောပြီး မှားယွင်းသည့်အရာကို လုပ်ခဲ့ရုံသာမက၊ မိမိကိုယ်ကိုယ် သေချာထိန်းကျောင်းဖို့ပါ မလုပ်နိုင်ခဲ့ပါ။

တွေ့ဆုံပွဲပြီး ကျွန်မဝတ်ပြုသည့်အချိန်မှာ ဘုရားသခင်၏ နှုတ်ကပတ်တော်များထဲက ဤအပိုဒ်ကို ဖတ်ခဲ့ပါသည်။ “ဘုရားသခင်၌ ၎င်းတို့၏ယုံကြည်ခြင်းနှင့် မိမိတို့ကိုယ်ကိုယ် ပြုမူသည့် နည်းလမ်း၌ လူများသည် မှန်ကန်သော လမ်းကြောင်းကို လျှောက်ရမည်။ ကောက်ကျစ်သော၊ ဆိုးယုတ်သော လမ်းများနှင့် နည်းများကို မသုံးကြနှင့်။ ကောက်ကျစ်သော၊ ဆိုးယုတ်သော လမ်းများနှင့် နည်းများ ဆိုသည်မှာ အဘယ်နည်း။ ယင်းတို့သည် သေးနုပ်သော ပါးနပ်ခြင်းနှင့် ပရိယာယ်များသော လှည့်စားမှုများနှင့် အဆင့်အတန်း မရှိသော လှည့်ကွက်များအရ ဘုရားသခင်ကို ယုံကြည်ခြင်း ဖြစ်သည်။ ယင်းတို့သည် သင်၏ဖောက်ပြန်ပျက်စီးခြင်းကို ဖုံးကွယ်ဖို့ ကြိုးစားပြီး၊ သင်၏ချို့ယွင်းချက်များ၊ အမှားများနှင့် ညံ့ဖျင်းသော အစွမ်းအစတို့ကဲ့သို့ ထိုသို့သော ပြဿနာများကို ဖုံးကွယ်သည်။ ၎င်းတို့သည် ဆိုးယုတ်သည့် အတွေးအခေါ်များကို အစဉ် အသုံးပြုလျက် အမှုကိစ္စများကို ကိုင်တွယ်နေပြီး လူသိရှင်ကြားဖြစ်သော အရေးကိစ္စများ၌ ဘုရားသခင်နှင့် အသင်းတော်ခေါင်းဆောင်များကို မျက်နှာလို မျက်နှာရလုပ်ဖို့ ကြိုးစားနေသော်လည်း၊ သမ္မာတရားကို လက်တွေ့လုပ်ဆောင်နေခြင်း မရှိဘဲ၊ စည်းမျဉ်းစည်းကမ်းများနှင့်အညီ အမှုကိစ္စများကို ကိုင်တွယ်ဖြေရှင်းခြင်း မရှိဘဲ ၎င်းတို့ကို ဖော်လံဖားဖို့အလို့ငှာ လူများကို မကြာခဏ အနီးကပ် အာရုံစိုက်နေခြင်း ဖြစ်သည်။ ၎င်းတို့က ‘လတ်တလော ကျွန်ုပ်တို့ မည်သို့လုပ်ဆောင်ပြီးဖြစ်သနည်း။ သင်တို့အားလုံး ကျွန်ုပ်ကို ထောက်ခံကြသလော။ ကျွန်ုပ် လုပ်ဆောင်ပြီးဖြစ်သည့် ကောင်းသော အရာများနှင့်ပတ်သက်၍ ဘုရားသခင် သိသလော။ ပြီးလျှင် သူသိပါက၊ သူက ကျွန်ုပ်ကို ချီးမွမ်းမည်လော။ ဘုရားသခင်၏စိတ်နှလုံးထဲတွင် ကျွန်ုပ်၏နေရာမှာ အဘယ်နည်း။ ကျွန်ုပ်သည် ဘုရားသခင်ကို ဩဇာညောင်းခြင်း တစ်စုံတစ်ရာ ရှိသလော။’ ဟု မေးနေကြသည်။ ၎င်းတို့ အမှန်တကယ် မေးမြန်းနေသည့် အရာက ဘုရားသခင်၌ ၎င်းတို့၏ယုံကြည်ခြင်းတွင် ၎င်းတို့သည် ကောင်းချီးခံစားနိုင်ခြင်း ရှိမရှိ ဖြစ်သည်။ ထိုသို့သော အရာများကို မကြာခဏ စားမြုံ့ပြန်ခြင်းများသည် ကောက်ကျစ်ကာ၊ ဆိုးယုတ်သော လမ်းများနှင့် နည်းလမ်းများ မဟုတ်သလော။ ဤသည်မှာ မှန်ကန်သည့် လမ်းကြောင်း မဟုတ်ပေ။ ထို့ကြောင့် မှန်ကန်သည့် လမ်းကြောင်းမှာ အဘယ်နည်း။ မှန်ကန်သည့် လမ်းကြောင်းက လူများက ၎င်းတို့၏ ယုံကြည်မှု၌ သမ္မာတရားကို လိုက်စားသည့်အချိန်၊ ၎င်းတို့ သမ္မာတရားကို ရရှိနိုင်ပြီး ၎င်းတို့၏စိတ်သဘောထားတွင် ပြောင်းလဲမှုများ စွမ်းဆောင်ရရှိသည့်အချိန်တွင် ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘဝတွင် တိုးတက်ခြင်း၏ အညွှန်းခြောက်ခု”) ဤသည်မှာ ကျွန်မတို့သည် မိမိတို့၏ အပြုအမူတွင်လည်းကောင်း၊ ယုံကြည်သူများအနေဖြင့်လည်းကောင်း၊ စစ်မှန်သည့်လမ်းကြောင်းကို လျှောက်ဖို့ ဘုရားသခင်က ကျွန်မတို့အား အသိပေးခြင်းနှင့် သတိ ပေးခြင်း ဖြစ်သည်။ ကျွန်မတို့က သမ္မာတရားကို လိုက်စားပြီး လက်တွေ့လုပ်ဆောင်ကြရမည် ဖြစ်သည်။ ကျွန်မတို့သာ ဤအပြုသဘောဆောင်သည့် လုပ်ရပ်များတွင် အားမထုတ်ပါက၊ ကျွန်မတို့၏ ပြစ်ချက်များကို ဖုံးထားပြီး အလုပ်ရှုပ်နေပါက။ ကြွားဝါနေပါက၊ ခေါင်းဆောင်များ သဘောကျအောင် ကြိုးစားနေပါက၊ အသင်းတော်မှာ နေရာရပါက၊ ဘုရားသခင်နှင့် ခေါင်းဆောင်များ ကျွန်မတို့နှင့်ပတ်သက်ပြီး မည်သည့်အရာတွေးမည်ကို အလွန် စိုးရိမ်နေပါက၊ ဤသည်မှာ ဆိုးယုတ်မှုလမ်းကြောင်းကို လျှောက်နေကြခြင်း ဖြစ်သည်။ ကျွန်မ လုပ်နေခဲ့သည့်အရာများက ဘုရားသခင်ဖော်ပြသည့်အတိုင်း အတိအကျဖြစ်သည်ကို သိခဲ့ရသည်။ ထိုအစ်ကို၏ အတွေ့အကြုံက စစ်မှန်သည့် သက်သေခံချက် ဟုတ် မဟုတ် မသေချာသော်လည်း၊ ကျွန်မ နှလုံးသားထဲကနေ ထုတ်မပြောခဲ့ပါ။ ထိုအစား အခန်းထဲကလူများကို လေ့လာပြီး မိမိလှည့်ကွက်များကို သုံးကာ၊ အခြားသူများ စဉ်းစားမည့်အရာကို တွက်ချက်နေခဲ့မိသည်။ ကျွန်မ အဘယ့်ကြောင့်လက်မထောင်သည်ကို ခေါင်းဆောင်က မေးသည့်အခါ၊ ယင်းမှာ မှားယွင်းသည့်အပြုအမူဖြစ်သည်ဟု တွေးခဲ့ပြီး၊ လူအများစုက ထိုအစ်ကို၏အတွေ့အကြုံက သက်သေခံချက်အဖြစ် မှတ်လို့မရပါလို့ ထင်သည့်အခါကျ၊ ကျွန်မ သူတို့နောက်ကို အမြန်လိုက်ခဲ့ရသည်။ ကျွန်မက အခြားသူများ၏ အရိပ်အခြည်ကိုကြည့်ရင်း၊ သေးသိမ်ခဲ့သည်။ ကျွန်မက လှည့်ဖြားတတ်သည့် စာတန်၏ စိတ်သဘောထားကလွဲပြီး မည်သည့်အရာကိုမျှ မပြသခဲ့မိပါ။ စစ်မှန်သည့် ထွက်ဆိုချက်တစ်ခုပြောဖို့ အဘယ့်ကြောင့်များ အလွန်ခက်ခဲနေသည်ကို စဉ်းစားခဲ့မိပါသည်။ ယင်းမှာ အမှားများပြောပြီး အရှက်ရမည်ကိုလည်းကောင်း၊ ခေါင်းဆောင်က ကျွန်မကိုအထင်သေးပြီး တန်ဖိုးမထားသကဲ့သို့ မလေ့ကျင့်ပေးဘဲနေမည်ကိုလည်းကောင်း၊ ပြီးလျှင် ဤကဲ့သို့ ဆက်ဖြစ်နေပါက၊ တာဝန်မှ ထုတ်ပယ်ခံရမည်ကိုလည်းကောင်း ကြောက်နေခဲ့သည်။ ကျွန်မ၏ ဂုဏ်ကို ကာကွယ်ချင်ခဲ့ပြီး ကျွန်မ၏ရာထူးကို ထိန်းထားဖို့၊ ကျွန်မ၏ ညံ့ဖျင်းသည့် အစွမ်းအစကို ဖုံးကွယ်ပြီး ကောင်းကောင်းဟန်ပြဖို့ အကောင်းဆုံးလုပ်ချင်ခဲ့မိပါသည်။ သမ္မာတရားကိုနားလည်ပြီး အမှုအရာများ၌ ရှုမြင်ချက်ကောင်းရှိသည့် အစွမ်းအစမြင့်သည့်လူတစ်ယောက်အဖြစ် ပြုမူချင်ခဲ့ပါသည်။ သူက ကျွန်မအပေါ် အကောင်းမြင်ပြီး အထင်ကြီးလေးစားစေဖို့အလို့ငှာ၊ ခေါင်းဆောင်၏ အတွေးနှင့်ကိုက်ညီသည့် မည်သည့်မေးခွန်းအတွက်မဆို သင့်တော်သည့် အဖြေကိုသာ ကျွန်မ အမြဲတမ်း ရှိချင်ခဲ့သည်။ ထို့နောက်တွင် ညီအစ်ကိုမောင်နှမများကလည်း ကျွန်မကို အသိအမှတ်ပြုပြီး လေးစားလာကြမည် ဖြစ်သည်။ ကျွန်မ၏ နည်းလမ်းတွင် လှည့်ဖြားမှုနှင့် မရိုးသားမှုများပါနေသည်ကို ကျွန်မ သိမြင်ခဲ့ရပါသည်။ အလွန်ရိုးရှင်းသည့်ကိစ္စပင်လျှင် ကျွန်မ တိုက်ရိုက် မပြောနိုင်ခဲ့ပါ။ ရိုးသားပြီး လှိုက်လှိုက်လှဲလှဲရှိသည့် စကားတစ်ခွန်းပင် ကျွန်မ ပြောနိုင်ခဲလှသည်။ အမြဲတမ်း မရိုးမသားနှင့် ဘုရားသခင်၏ အိမ်တော်၌ ကျွန်မ၏နေရာကို ဆက်ထိန်းထားနိုင်ဖို့ အခန်းထဲက လူများကို ပါးနပ်စွာ လေ့လာခဲ့ပါသည်။ ကျွန်မက မှန်ကန်သည့် လမ်းကြောင်းကို လျှောက်နေခြင်း မဟုတ်ဘဲ၊ ဆိုးယုတ်သည့် လမ်းကြောင်းကို လျှောက်နေခဲ့မိခြင်း ဖြစ်သည်။ ကျွန်မ အားလုံးကို သတိထားမိလာသော်လည်း၊ မိမိကိုယ်မိမိ ပို၍ နက်နက်ရှိုင်းရှိုင်း ပြန်လည်ဆန်းစစ်ခြင်း မရှိခဲ့ပေ။ 

နောက် ၃ လ လောက်ကြာပြီးသည့်နောက်၊ ဘုရားသခင်ထံကနေ ဤမိတ်သဟာယကို နားထောင်ခဲ့ပါသည်။ ဘုရားသခင်က ပြောသည်- “အန္တိခရစ်များသည် ၎င်းတို့ပြောသမျှ နှင့် လုပ်ဆောင်သမျှ၌ ခရစ်တော်ထံမှ အရိပ်နိမိတ်များကို ယူပြီး သူ၏ နှုတ်ကပတ်တော်များရှိ အဓိပ္ပာယ်များကို အာရုံစိုက် နားစွင့်လျက်၊ သူ၏ လေသံကို နားထောင်လျက် လူများကို ၎င်းတို့ ဆက်ဆံရာတွင ခရစ်တော်နှင့် တစ်ပုံစံတည်း အံကျဖြစ်သည်။ ၎င်းတို့စကားပြောသည့်အခါ၊ စကားတစ်လုံးမျှ စစ်မှန်ခြင်း သို့မဟုတ် ရိုးသားခြင်း မရှိပေ။ ၎င်းတို့သည် အနှစ်သာရ မဲ့သော စကားများနှင့် အယူဝါဒတို့ကို ပြောဖို့သာ သိကြသည်။ ၎င်းတို့၏အမြင်တွင် သာမန်လူ တစ်ဦးသာ ဖြစ်သည့်ဤလူကို လှည့်စားဖို့နှင့် လိမ်ညာဖို့ ၎င်းတို့ကြိုးစားကြသည်။ ၎င်းတို့သည် မြွေတစ်ကောင် တွန့်လိမ်သွားသကဲ့သို့ အကွေ့အဝိုက်များပြီး သွယ်ဝိုက်သော နည်းလမ်းဖြင့် စကားပြောကြသည်။ ၎င်းတို့ စကားများ၏ ဟန်ပန်နှင့် ဦးတည်ရာတို့သည် ဖရဲသီးအနွယ်တစ်ခုက တိုင်ပေါ် တက်နေသကဲ့သို့ ဖြစ်သည်။ တစ်စုံတစ်ဦးသည် ကောင်းသော အစွမ်းအစရှိပြီး ရာထူးတိုးခြင်း ခံရနိုင်သည်ဟု သင်ပြောသည့်အခါ၊ ၎င်းတို့က ၎င်းတို့မည်မျှ တော်ကြောင်းနှင့် ၎င်းတို့ထဲ၌ ထင်ရှားသည့်အရာနှင့် ပေါ်လွင်သည့်အရာကို ချက်ချင်းပြောကြသည်။ ပြီးလျှင် သင်က တစ်စုံတစ်ဦးသည် ဆိုးသည်ဟု ပြောသည့်အခါ၊ ၎င်းတို့သည် မည်မျှ ဆိုးပြီး မကောင်းကြောင်း၊ ၎င်းတို့သည် အသင်းတော်၌ မည်မျှ ဆူပူလှုပ်ရှားမှုများနှင့် အနှောင့်အယှက်များ ဖြစ်စေကြောင်းတို့ကို အလျင်အမြန် ပြောပေသည်။ သင်သည် တစ်စုံတစ်ခုနှင့်ပတ်သက်ပြီး သမ္မာတရားကို သင်ယူလိုသည့်အခါ၊ ၎င်းတို့၌ ပြောစရာ တစ်စုံတစ်ခုမျှ မရှိပေ။ ၎င်းတို့သည် သင် ဆုံးဖြတ်ချက်ချဖို့ကို စောင့်ဆိုင်းရင်း၊ သင်၏ စကားများရှိ အဓိပ္ပာယ်ကို အာရုံစိုက် နားစွင့်ရင်း၊ သင်၏ရည်ရွယ်ချက်များကို နားလည်ဖို့ ကြိုးစားရင်း၊ မလိမ့်တပတ်လုပ်သည်။ ၎င်းတို့ပြောသည့်အရာ မှန်သမျှသည် မြှောက်လုံးပင့်လုံး၊ သူတစ်ပါးစိတ်ကျေနပ်စေဖို့ အပြင်းအထန်ကြိုးစားခြင်းနှင့် ခယဝယ လုပ်ခြင်းတို့ ဖြစ်ကြသည်။ ၎င်းတို့၏နှုတ်မှ သမ္မာတရား၏ စကားတစ်လုံးမျှ မထွက်လာပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၂၀)”) ဘုရားသခင်၏ဤနှုတ်ကပတ်တော်များက ကျွန်မကို စိတ်ထိခိုက်စေခဲ့ပါသည်။ ထိုတစ်ချိန်လုံး ကျွန်မက မရိုးမသားနှင့် သူများဖြစ်စေချင်သည့်အတိုင်း လိုက်လုပ်ခဲ့မိသည်ကို ကျွန်မ တွေးမိလာသည်။ ကျွန်မနှင့် ခရစ်တော်နှင့် တိုက်ရိုက်ဆက်သွယ်မှု မရှိခဲ့သော်လည်း၊ ဘုရားသခင် သတ်မှတ်ထားသည့် ပတ်ဝန်းကျင်မှာ ဘုရားသခင်၏စေ့စေ့စပ်စပ် စစ်ဆေးမှုကို လက်မခံခဲ့ပါ။ ကြွားဝါပြီး ကျွန်မကို ခေါင်းဆောင် သဘောကျစေချင်ခဲ့သောကြောင့်၊ ရိုးသားခြင်း တစ်စက်မျှ မရှိဘဲ၊ သူကြားချင်သည့်အရာကို ပြောခဲ့ပါသည်။ အားလုံးက အတုအယောင်များချည်းသာ ဖြစ်သည်။ ကျွန်မ ပြောဆိုလုပ်ကိုင်နေသည့်ပုံစံက မြွေတစ်ကောင်ကဲ့သို့ပင် ဖြစ်သည်၊ ပြီးလျှင် ယင်းက ဘုရားသခင်ကို ရွံရှာစေပါသည်။ မီးစင်ကြည့်ကခြင်းသည် ခေါင်းဆောင်ကို အရူးလုပ်နိုင်မည်ဖြစ်ပြီး မေးခွန်းကိုဖြေသည့်အခါ၊ ကျွန်မအပေါ် အမြင်ကောင်းအောင် ဟန်နှင့်ပန်နှင့် ပြောပါက၊ ဘုရားသခင်၏အိမ်တော်က ကျွန်မ၏ ရာထူးနှင့် ရှေ့ရေးအတွက် စိတ်ချရမည်ဟု ကျွန်မ တွေးခဲ့မိပါသည်။ ယင်းက ကျွန်မ၏ မယုံနိုင်စရာကောင်းသည့် မိုက်မဲမှုဖြစ်ပြီး တကယ်တမ်း ဘုရားသခင်ကို အရူးလုပ်ဖို့ ကြိုးစားနေခဲ့ခြင်း ဖြစ်ပါသည်။ ဘုရားသခင်က အရာအားလုံးကို စစ်ဆေးသည်ကို ကျွန်မ တကယ်တမ်း မယုံကြည်ခဲ့ပါ။ ကျွန်မ၏အစွမ်းအစ၊ ဝိညာဉ်ရင့်ကျက်မှု၊ အတွေးအခေါ်များနှင့် အခြေအနေတိုင်း၌ ကျွန်မ၏ သဘောထားနှင့် ရှုထောင့်များ- ဘုရားသခင်က ထိုအရာများအားလုံးကို လုံးဝ ရှင်းလင်းစွာ မြင်ပါသည်။ ကျွန်မအနားမှာရှိသည့်လူတိုင်းကို လှည့်ဖြားသိမ်းသွင်းနိုင်လျှင်ပင်၊ မည်သည့်အခါမျှ ဘုရားသခင်ကို လှည့်ဖြားသိမ်းသွင်းနိုင်မည် မဟုတ်ပါ။ တကယ်တော့ ကျွန်မ အခြားသူများရှေ့မှာ မည်သို့ ပြောဆိုလုပ်ကိုင်သည်ကို မကြည့်ဘဲ၊ သမ္မာတရားကို ကျွန်မ မည်သို့ ချဉ်းကပ်သည်ကိုသာ ကြည့်ပါသည်။ ကျွန်မနေ့တိုင်း လက်တွေ့လုပ်ဆောင်သည့် အရာများနှင့် အသက်ရှင်နေထိုင်သည့် အရာများ၊ ပြီးလျှင် ကျွန်မ၏တာဝန်ကို မည်သို့လုပ်ဆောင်သည်တို့ကို ကြည့်ခြင်း ဖြစ်ပါသည်။ ဘုရားသခင်က အထူးသဖြင့် ဤကဲ့သို့ သေးမွှားသည့်ကိစ္စတိုင်းကိုပါ စစ်ဆေးပါသည်။ ကျွန်မ သမ္မာတရားကို ချစ် မချစ်နှင့် လက်တွေ့လုပ်ဆောင်မှု ရှိ၊ မရှိ ကိုကြည့်ခြင်း ဖြစ်ပြီး၊ ကျွန်မ၏ ထိုမှားယွင်းသည့်ပုံစံက ဘုရားသခင်ကို လုံးဝ အရူးမလုပ်နိုင်ပါ။ ထို့နောက် ကျွန်မက စဉ်းလဲရုံသာမကဘဲ၊ ဘုရားသခင်၏ ဖြောင့်မတ်ခြင်းနှင့် ဘုရားသခင်က အားလုံးကို စောင့်ကြည့်လေ့လာသည်ဟူသည့်အချက်ကို ငြင်းပယ်နေခဲ့ခြင်း ဖြစ်ပါသည်။ ကျွန်မက မယုံကြည်သူတစ်ယောက်ကဲ့သို့ ပြုမူနေခဲ့ခြင်း ဖြစ်သည်။ ယခင်က အန္တိခရစ်များက ခရစ်တော်အပေါ် အထင်သေးခြင်းနှင့် သူ့အပေါ် အထက်စီးကပြောခြင်းတို့ကို ဘုရားသခင်၏ စစ်ဆေးမှုကိုကြားသည့်အချိန်မှာ၊ ယင်းက ကျွန်မနှင့် များစွာ သက်ဆိုင်လိမ့်မည်လို့ မထင်ခဲ့မိပါ။ ကျွန်မ ခရစ်တော်နှင့် လူချင်းမကြုံတွေ့ဖူးခဲ့သောကြောင့်၊ ထိုကဲ့သို့ စာတန်၏ စိတ်သဘောထားမျိုး ပြမိမည်မဟုတ်ဟု ထင်ခဲ့မိခြင်း ဖြစ်ပါသည်။ ထို့နောက်တွင် ကျွန်မ မှားခဲ့သည်ကိုလည်းကောင်း၊ ထိုစာတန်၏ စိတ်သဘောထားကိုပြဖို့အတွက် ခရစ်တော်နှင့် ဆုံတွေ့ဖို့ မလိုသည်ကိုလည်းကောင်း နောက်ဆုံးမှာ ကျွန်မ သဘောပေါက် ခဲ့ပါသည်။ ကျွန်မက လိမ်ပြီး အကျိုးအမြတ်ရဖို့နှင့် ခေါင်းဆောင်ဆီက အမှတ်များရဖို့ ကြိုးစားခဲ့ပြီး ဘုရားသခင်အိမ်တော်မှာ ကျွန်မ၏နေရာကို ဆက်ထိန်းထားနိုင်ဖို့ ထိုကဲ့သို့အရာများကို လုပ်ရန် ဆန္ဒရှိနေခဲ့သည်။ ကျွန်မက ထိုဆိုးယုတ်သောစိတ်သဘောထားကို အတိအကျ ပြသနေခဲ့ခြင်း ဖြစ်ပါသည်။ ကျွန်မသာ ခရစ်တော်နှင့် မျက်နှာချင်းဆိုင် ဆုံရပါက၊ ယင်းက ပို၍ပင် ဖြစ်လာမည်မှာ သေချာပါသည်။ ကျွန်မကိုယ်ကျွန်မ ဘုရားသခင်ကို အရူးလုပ်ဆန့်ကျင်ဖို့ ကြိုးစားနေသည်ကို မရပ်နိုင်ခဲ့ပါ။

နှစ်ရက်သုံးရက်ကြာ ကျွန်မတို့ အဖြေမှားတစ်ခု ပေးမိပင်လျှင်၊ ခေါင်းဆောင်က ကျွန်မထင်ခဲ့သကဲ့သို့ ကျွန်မတို့ကို ပြုပြင်ခြင်းနှင့် ကိုင်တွယ်ဖြေရှင်းတာများ မလုပ်ခဲ့ဘဲ၊ ကျွန်မတို့ အစွမ်းအစမရှိကြောင်း မပြောသကဲ့သို့ ကျွန်မတို့ကို အလုပ်ထုတ်ခြင်း သို့မဟုတ် သင်တန်းပေးဖို့ ငြင်းဆန်ခြင်းများ မရှိခဲ့ပါ။ သူက ဒါမှ ကျွန်မတို့ သမ္မာတရားနှင့်အညီ မိတ်သဟာယမဖွဲ့မီမှာ ကျွန်မတို့၏ အားနည်းချက်များကို နားလည်ပြီး အခြေခံသဘောတရားများနှင့်ပတ်သက်ပြီး ကျွန်မတို့အား လမ်းညွှန်ပေးနိုင်ဖို့အလို့ငှာ၊ ကျွန်မတို့၏ စိတ်ကူးကို ဝေမျှဖို့သာ တောင်းဆိုခဲ့ခြင်း ဖြစ်ပါသည်။ ကျွန်မတို့၏ ဖောက်ပြန်ပျက်စီးသည့် စိတ်သဘောထားများကိုလည်း ဖော်ထုတ်ခဲ့ပြီး မိမိကိုယ်ကိုယ် ပြန်လည်းသုံးသပ်ဖို့လည်း ပြောခဲ့ပါသည်။ သူလုပ်သမျှအရာတိုင်းက ကျွန်မတို့ကို ကူညီဖို့နှင့် အားပေးဖို့သာ ဖြစ်သည်။ ဘုရားသခင်၏အိမ်တော်နှင့် ညီအစ်ကိုမောင်နှမများထံတွင် မှန်းဆနေဖို့ မလိုပါ။ ယင်းက ကျွန်မအား ဘုရားသခင်၏နှုတ်ကပတ်တော်များကို စဉ်းစားမိစေပါသည်။ “ဘုရားသခင်၌ သစ္စာရှိခြင်း၏ အနှစ်သာရ ရှိသဖြင့် သူ၏နှုတ်ကပတ်တော်များကို အမြဲ ယုံကြည်စိတ်ချနိုင်သည်။ ထို့အပြင် သူ၏ လုပ်ဆောင်ချက်များမှာ အမှားကင်းပြီး သံသယ ရှိရန်မလိုပေ၊ ထိုအကြောင်းကြောင့် သူ့အပေါ် ပကတိ ရိုးသားဖြောင့်မတ်သူများကို ဘုရားသခင်က နှစ်သက်ခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ဘုရားသခင်နှုတ်ကပတ်တော်များနှင့် လုပ်ဆောင်ချက်များသည် ကျွန်မတို့၏ယုံကြည်မှုနှင့် အထိုက်တန်ဆုံး ဖြစ်ပြီး ဘုရားသခင်က ကျွန်မတို့ကို ရိုးသားမှုနှင့် ဆက်ဆံပါသည်။ လူသားများကို ဘုရားသခင်ဖန်ဆင်းချိန်တွင်၊ ဥယျာဉ်ထဲက မည်သည့်အသီးကို စား၍ရပြီး မည်သည့်အသီးကို စား၍မရသည်ကို ပြောခဲ့ပါသည်။ သူက ရိုးရိုးလေးနှင့် တိုက်ရိုက်ပြောဆိုခဲ့ခြင်း ဖြစ်သည်- ခန့်မှန်းနေရန် မလိုအပ်ခဲ့ပေ။ ကျေးဇူးတော်ခေတ်တွင် သခင်ယေရှုက၊ “ငါအမှန်ဆိုသည်ကား၊” ဟု တစ်ချိန်လုံးပြောခဲ့ပါသည်။ ဘုရားသခင်အမှုတော်၏ ဤအဆင့်မှာ အနန္တတန်ခိုးရှင်ဘုရားသခင်၏နှုတ်ကပတ်တော်များသည် မည်မျှ ရိုးသားပြီး စစ်မှန်သည်ကို ကျွန်မတို့ ခံစား၍ရနိုင်ပါသည်။ များသောအားဖြင့်၊ ယင်းတို့သည် နွေးထွေးကြင်နာသည့် နက်နက်နဲနဲ လှိုက်လှဲသော နှုတ်ကပတ်တော်များဖြစ်ပြီး။ ကျွန်မတို့၏ ဖောက်ပြန်ပျက်စီးသည့် စိတ်သဘောထားများကို ဖော်ထုတ်သည့်အပိုင်းတွင် ကြမ်းတမ်းသည်ဟု ထင်ရသော်လည်း၊ ယင်းတို့အားလုံးက အစစ်အမှန်တရားအပေါ် အခြေခံထားပြီး အားလုံးက ကျွန်မတို့ကို သန့်စင်စေပြီး ကယ်တင်ဖို့ဖြစ်သည်။ ဘုရားသခင်က ကျွန်မတို့အပေါ် ရိုးသားပြီး ပွင့်လင်းမြင်သာရှိပါသည်။ မည်သို့ပင်ဖြစ်စေ ဟန်ဆောင်ထားခြင်း မရှိပါ။ သို့ရာတွင် ကျွန်မက ထိုအခြေအနေမှာ ရိုးသားမှု နည်းနည်းပင်မရှိဘဲ တွက်ချက်ပြီး ကြံစည်နေသည်။ ကျွန်မက အလွန် လှည့်ဖြားတတ်ပြီး စက်ဆုပ်စရာကောင်းသည်ဟု ခံစားခဲ့ရပါသည်။

ထို့နောက်တွင် ဘုရားသခင်ထံမှ နှုတ်ကပတ်တော်အချို့ကို ကျွန်မ သတိရမိပါသည်။ “အခြားသူများအပေါ် သံသယမထားသည့်သူများကို ငါသဘောကျသည်၊ ထို့အပြင် သမ္မာတရားကို မဆိုင်းမတွ လက်ခံသောသူများကိုလည်း ငါနှစ်သက်၏၊ ထိုသို့သောလူနှစ်မျိုးကို ငါအလွန်ဂရုစိုက်သည်၊ အဘယ်ကြောင့်ဆိုသော် ငါ၏အမြင်၌ သူတို့သည် ရိုးသားသောသူများ ဖြစ်ကြသောကြောင့်ဖြစ်သည်။ အကယ်၍ သင်တို့သည် လိမ်လည်လှည့်ဖျားတတ်လျှင် လူတိုင်းနှင့် ကိစ္စတိုင်းကို သတိထားပြီး သံသယဝင်နေမည်ဖြစ်၍ ငါ့အပေါ်၌ထားသော သင်တို့၏ ယုံကြည်ခြင်းသည် သံသယအုတ်မြစ်အပေါ်၌ တည်ထားသည့် ယုံကြည်ခြင်း ဖြစ်နေလိမ့်မည်။ ထိုသို့သော ယုံကြည်ခြင်းကို မည်သည့်အခါမျှ ငါအသိအမှတ်ပြုနိုင်မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မြေကြီးပေါ်ရှိ ဘုရားသခင်ကို သိရှိနိုင်ပုံ) အခြားသူများကိုသံသယ မရှိသည့်သူနှင့် သမ္မာတရားကို လက်ခံဖို့အဆင်သင့်ဖြစ်နေသည့်သူက ဘုရားသခင်၏ မျက်လုံးထဲမှာ ရိုးသားသည်ဟု ဘုရားသခင်က အဘယ့်ကြောင့် ပြောခဲ့သည်ကို ယခင်က ကျွန်မ နားမလည်ခဲ့ပါ။ သို့ရာတွင် ယခု နှုတ်ကပတ်တော်များကို သေချာတွေးဆပြီးသည့်နောက်၊ ကျွန်မ စတင် နားလည်လာပြီ ဖြစ်သည်။ ရိုးသားသူများက ဘုရားသခင် သို့မဟုတ် လူများအပေါ် သံသယမရှိပါ။ ၎င်းတို့သည် အပြစ်ကင်းကြပါသည်။ သူတို့က ကိစ္စများကို သူတို့၏လူသားဦးနှောက်နှင့် စဉ်းစားဖို့ မကြိုးစားဘဲ၊ ထိုအစား သမ္မာတရားကိုရှာဖွေဖို့ ဘုရားသခင်ရှေ့မှောက်ကို လာကြပါသည်။ သူတို့နားလည်နိုင်သည့်အရာကို သူတို့က လက်ခံကာ လက်တွေ့လုပ်ဆောင်ပြီး။ ဘုရားသခင်ပြောသည့်အတိုင်း လုပ်ဆောင်ကြပါသည်။ သူတို့က ရိုးသားသည့်နှလုံးသားနှင့် သမ္မာတရားကို ချဉ်းကပ်ကြပြီး ထိုကဲ့သို့ နှလုံးသားက အလွန်ကို တန်ဖိုးကြီးပါသည်။ ဤသည်မှာ ကျွန်မပြောသည့် ကလေးကဲ့သို့ ဖြစ်သည်ဟူသည့်အရာ ဖြစ်သည်။ ဘုရားသခင်က သူတို့ကို ကောင်းချီးပေးသည်၊ သူတို့အတွင်းမှာ သန့်ရှင်းသောဝိညာဉ်တော် အလုပ်လုပ်ပြီး လမ်းညွှန်အလင်းပြပါသည်။ ထို့နောက်တွင် သူတို့ သမ္မာတရားကို ပို၍ အလွယ်တကူ နားလည်ပြီး ရရှိကြပါသည်။ သို့ရာတွင် လူတစ်ယောက်က အမှန်တရားအချို့ကိုပြောပြီး သူတို့၏တာဝန်ကို အနည်းငယ် လုပ်ဆောင်နိုင်ပါက၊ သူတို့သည် အတွင်းစိတ်မှာ ရှုပ်ထွေးနေကြသည်၊ အမြဲတမ်း သံသယကြီးပြီး သတိနှင့်နေကာ၊ ချစ်ခင်ကြင်နာစရာကောင်းသည့် ဘုရားသခင်ကိုပါ သံသယဝင်နေပါက၊ သူတို့က လှည်ဖြားတတ်ဆုံး၊ မရိုးသားဆုံးလူမျိုး ဖြစ်ပါသည်။ ထိုအချိန်မှာ ဘုရားသခင်က အဘယ့်ကြောင့် လှည့်ဖြားတတ်သည့်လူများကို ကယ်တင်၍မရပါကြောင်း ပြောခဲ့သည်ကို ကျွန်မ စတင်နားလည်ခဲ့သည်။ ယင်း၏တစ်စိတ်တစ်ဒေသမှာ ဘုရားသခင်က အလွန်ကိုစစ်မှန်သည်၊ လှည့်ဖြားတတ်သည့်လူများကို မုန်းပြီး မကယ်တင်ခြင်း ဖြစ်သည်။ နောက်တစ်ခုကတော့ ကျွန်မတို့၏ ဓမ္မဓိဌာန်မကျသော လိုက်စားမှုနှင့် ဆိုင်ပါသည်။ လှည့်ဖြားတတ်သူများက အလွန်ကိုရှုပ်ထွေးပါသည်။ အမြဲတမ်း ခန့်မှန်းသည်၊ စိစစ်သည်၊ ပြီးလျှင် လူများ၊ အမှုအရာများနှင့် ဘုရားသခင်ကို ခုခံသည်။ သူတို့က လူများ၏စိတ်ကို မည်သို့ဖတ်ရမည်ကိုလည်း တကယ်သိပါသည်။ သူတို့၏အတွေးများက ထိုအရာများ၏ သိမ်းပိုက်မှုကို ခံခဲ့ရပြီး သမ္မာတရားကို လုံးဝ မရှာဖွေတော့ပါ။ သန့်ရှင်းသောဝိညာဉ်တော်က သူတို့ထံ၌ မည်သည့်အလုပ်မျှမလုပ်နိုင်တော့ပါ။ ထိုအကြောင်းကြောင့် သူတို့သည် သမ္မာတရားကို မည်သည့်အခါမျှ နားလည်ကြမည် မဟုတ်ပေ။ ဘုရားသခင်ပြောသကဲ့သို့ပင် ဖြစ်သည်။ “ဘုရားသခင်သည် လှည့်ဖြားသောသူများကို မစုံလင်စေပေ။ အကယ်၍ သင်၏စိတ်နှလုံး မရိုးဖြောင့်ပါက၊ သင်သည် ရိုးသားသောသူတစ်ဦးမဟုတ်ပါက၊ သင်သည် ဘုရားသခင်၏ ရယူခြင်းကို မည်သည့်အခါမျှ ခံရလိမ့်မည်မဟုတ်ပေ။ ထိုနည်းတူ သင်သည် သမ္မာတရားကို မည်သည့်အခါမျှ ရရှိလိမ့်မည်မဟုတ်သကဲ့သို့၊ ဘုရားသခင်ကို ရရှိနိုင်စွမ်းလည်း ရှိလိမ့်မည်မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘဝတွင် တိုးတက်ခြင်း၏ အညွှန်းခြောက်ခု”) ထို့ကြောင့် ထိုအချိန်တွင် ကျွန်မကိုယ်ကျွန်မ နောက်တစ်ခေါက် ထပ်ပြီး သေချာကြည့်မိသည်။ ကိစ္စတစ်ခုကို ရင်ဆိုင်ရပါက၊ ရိုးသားသည့်နှလုံးသားနှင့် ဘုရားသခင်ရှေ့မှောက်ကို လာပြီး သမ္မာတရားကို မရှာဖွေခဲ့ဘဲ၊ ထိုအစား အခြားသူများ၏လေသံကို အကဲဖြတ်ဖို့ကို စိတ်စွဲနေခဲ့မိသည်။ ကျွန်မက ညီအစ်ကိုမောင်နှမများနှင့် သာမန်ဆွေးနွေးသည့်ကိစ္စတွင်ပင် ကြိမ်ပေါင်းများစွာ ထိုကဲ့သို့ ဖြစ်ခဲ့ပါသည်။ တစ်ခါတစ်ရံ ကိစ္စတစ်ခုကို လုံးဝနားမလည်သော်လည်း၊ အခြားသူအများစု၌ ရှိသည့် မည်သည့်နားလည်မှုကိုမဆို သဘောတူလက်ခံခဲ့သည်။ တစ်ခါတစ်ရံ ကိုယ်ပိုင်အမြင်ရှိသော်လည်း၊ အမှားပြောမိသွားမည်ကို စိုးရိမ်ခဲ့သောကြောင့်၊ မပြောတော့ဘဲ သူများပြောသည်ကို ဦးစွာ နားထောင်ကာ ကျွန်မမှန်သည်ကို သိရမှ စကားပြောခဲ့ပါသည်။ သို့မဟုတ်ပါက ကျွန်မ မည်သည့်အရာမျှ ပြောစရာမလိုသောကြောင့်၊ မျက်နှာပျက်စရာမရှိဟု့ ထင်ခဲ့မိပါသည်။ ကျွန်မက မည်မျှ လှည့်ဖြားတတ်ပြီး သွယ်ဝိုက်ပြောဆိုတတ်သည်ကို သိခဲ့ရပါသည်။ ကျွန်မ ကိစ္စတစ်ခုကို နားမလည်သည့်အခါ၊ လူအများနောက်သာလိုက်ခဲ့ပြီး အခြားသူများလုပ်သည့်အတိုင်း လိုက်ကြည့်ကာ သဘောတူလက်ခံခဲ့ခြင်း ဖြစ်ပါသည်။ ယင်းက ကျွန်မကို သမ္မာတရားကို အမှန်တကယ် နားမလည်စေရန် တားဆီးထားခြင်း ဖြစ်သည်။ သို့ရာတွင် သမ္မာတရားကိုမသိခြင်း သို့မဟုတ် အစွမ်းအစမရှိခြင်းက ကြောက်စရာမဟုတ်ပါ။ ကြောက်စရာကောင်းသည်မှာ လူများ သူတို့နားမလည်သည့်အရာကို အမြဲတမ်း ဖုံးကွယ်ထားသည့်အချိန် ဖြစ်ပါသည်။ သို့ဆိုလျှင် သူတို့က သမ္မာတရားကို မည်သည့်အခါမျှ နားလည်နိုင်မှာမဟုတ်ပါ။ ထိုနည်းအတိုင်း ဆက်သွားခြင်းက အန္တရာယ်များပြီး ရိုးသားခြင်းက အရေးကြီးသည်ဟု ကျွန်မ ခံစားခဲ့ရပါသည်။

ကျွန်မ အနာဂတ်တွင် ကိစ္စများရင်ဆိုင်ရသည့်အခါ၊ မည်သို့ရိုးသားဖို့နှင့် မည်သည့်အခြေခံသဘောတရားများကို လိုက်နာရမည်ကို စတင် ရှာဖွေခဲ့ပါသည်။ ဘုရားသခင်၏ နှုတ်ကပတ်တော်များ ကျမ်းပိုဒ်အချို့ကို ကျွန်မ ဖတ်ခဲ့ရသည်။ အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်ကို ပွင့်လင်းစွာ ဖော်ပြဖို့ဆိုသည်မှာ သင်သည် သင်၏ကိုယ်ပိုင် လိုအင်ဆန္ဒများကို ဦးစွာ ဘေးဖယ်ရမည်။ ဘုရားသခင်က သင့်အား မည်သို့ဆက်ဆံသည်ကို အာရုံစိုက်မည့်အစား၊ သင့်စိတ်နှလုံးထဲ ရှိသည့်အရာကို ပြောပြီး၊ သင့်စကားများ၏ အကျိုးဆက်များသည် မည်သည့်အရာ ဖြစ်သည်ကို တွေးဆခြင်း သို့မဟုတ် စဉ်းစားဆင်ခြင်ခြင်း မပြုနှင့်။ သင်တွေးသမျှကို ပြောလော့၊ သင်၏ကြံရွယ်ချက်များကို ဘေးဖယ်လော့၊ ပြီးလျှင် ရည်မှန်းချက်အချို့ကို စွမ်းဆောင်ရရှိဖို့ စကားများကို မသုံးနှင့်။ ‘ကျွန်ုပ် ဤသည်ကို ပြောသင့်သည်၊ ထိုအရာကို မပြောသင့်၊ ကျွန်ုပ်ပြောသည့်အရာကို ဂရုစိုက် ရမည်၊ ကျွန်ုပ်၏ရည်မှန်းချက်ကို ကျွန်ုပ် စွမ်းဆောင်ရရှိရမည်။’- ယင်းတွင် ကိုယ်ပိုင် ကြံရွယ်ချက်များ မပါရှိသလော။ ၎င်းတို့၏စိတ်ထဲတွင် ဤလူများသည် စကားများ မပြောရသေးမီ လှည့်ပတ် စဉ်းစားတွေးတောနေကြသည်။ ၎င်းတို့ပြောမည့် အရာကို အကြိမ်များစွာ ၎င်းတို့စီမံပြီးဖြစ်သည်၊ ပြီးလျှင် ယင်းကို ၎င်းတို့၏ခေါင်းထဲတွင် တစိမ့်စိမ့် စစ်ဆေးပြီးဖြစ်သည်။ ၎င်းတို့၏နှုတ်များမှ ထွက်လာရာတွင်၊ ဤစကားများသည် စာတန်၏ လှည့်စားတတ်သော အကြံအစည်များ ဆောင်ကြဉ်း လာသည်။ ဤသည်မှာ ဘုရားသခင်အပေါ် ပွင့်လင်းစွာ ပြုမူဆက်ဆံခြင်း နည်းလမ်းတစ်ခု မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၂၀)”) “အရေးကိစ္စများအားလုံး၌ သင်သည် ဘုရားသခင်ကို ပွင့်လင်းသင့်ပြီး၊ ဘုရားသခင်ကို ပွင့်လင်းစွာ ဖော်ပြသင့်သည်- ဤသည်မှာ ဘုရားသခင် ရှေ့မှောက်တွင် ထိန်းသိမ်းသင့်သည့် တစ်ခုတည်းသော အနေအထားနှင့် အခြေအနေတို့ဖြစ်သည်။ သင်သည် မပွင့်လင်းလျှင်ပင်၊ ဘုရားသခင် ရှေ့မှောက်တွင် ပွင့်လင်းရမည်။ သင်သည် ပွင့်လင်းခြင်းရှိမရှိကို ဘုရားသခင်က သိသည်။ သင်သည် ဤအရာကို မမြင်နိုင်ပါက မိုက်မဲသည် မဟုတ်လော။ ထို့ကြောင့် သင်သည် မည်သို့ ဉာဏ်ပညာရှိနိုင်မည်နည်း။ ဘုရားသခင်သည် အရာအားလုံးကို စေ့စေ့စပ်စပ် ကြည့်ရှုစစ်ဆေးပြီး သိသည်ကို သင်သိသောကြောင့် သူ မသိနိုင်ဟု မတွေးလေနှင့်။ ဘုရားသခင်သည် လူများ၏စိတ်များကို တိတ်တဆိတ် တွေ့မြင်သည် မှာ သေချာသည့်အတွက်၊ လူများသည် အနည်းငယ်သာ၍ ပွင့်လင်းစွာ ဖော်ပြရန် အနည်းငယ်သာ၍ စင်ကြယ်ပြီး ရိုးသားရန် သင့်ပေသည်။ ဤသည်မှာ လုပ်ဆောင်ရန်သင့်လျော်သောအရာ ဖြစ်သည်။...လူများက ပုံစံကို စတင် အာရုံစိုက် လာသည့်အခါ၊ ယင်းက ၎င်းတို့၏ဦးနှောက်ထဲ ရောက်လာသည့်အခါ၊ ၎င်းတို့က ယင်းကို အနည်းငယ် တွေးတောစဉ်းစားသည့်အခါ၊ ဤသည်မှာ ဒုက္ခပေးသော အရေးကိစ္စတစ်ခု ဖြစ်လာသည်။ ၎င်းတို့၏ စိတ်များထဲတွင် ၎င်းတို့က ‘ဘုရားသခင်က ကျွန်ုပ်ကို အထင်ကြီးဖို့နှင့် အတွင်း၌ ကျွန်ုပ်တွေးနေသည့်အရာကို မသိဖို့ ကျွန်ုပ် မည်သည့်အရာကိုပြောရမည်နည်း။ မည်သည့်အရာကို ပြောလျှင် မှန်မည်နည်း။ ကျွန်ုပ် များစွာ သိုသိပ်ရမည်၊ အနည်းငယ် ပရိယာယ်ကြွယ်ရမည်၊ နည်းစနစ်တစ်ခု ရှိရမည်။ သို့ဆိုလျှင် ဘုရားသခင်သည် ကျွန်ုပ်ကို အထင်ကြီးလိမ့်မည်။’ ဟု အမြဲတွေးကြသည်။ သင်ထိုသို့ အမြဲတွေးနေသည်ကို ဘုရားသခင်က သိမည် မဟုတ်ဟု သင်တွေးထင်သလော။ ဘုရားသခင်သည် သင်တွေးသည့်အရာမှန်သမျှကို သိသည်။ ထိုသို့ တွေးခြင်းသည် ခြေကုန်လက်ပန်းကျစေသည်။ ရိုးသားစွာနှင့် အမှန်တကယ် ပြောခြင်းသည် များစွာသာ၍ ရိုးရှင်းပြီး၊ သင့်ဘဝကို သာ၍လွယ်ကူစေသည်။ သင်သည် ရိုးသားပြီး စင်ကြယ်ကြောင်း၊ သင်သည် ပွင့်လင်းစွာ ဖော်ပြကြောင်း ဘုရားသခင်က ပြောလိမ့်မည်- ပြီးလျှင် ယင်းက အလွန့်အလွန် တန်ဖိုးရှိပေသည်။ သင်၌ ပွင့်လင်းသော စိတ်နှလုံးတစ်ခုနှင့် ရိုးသားသော သဘောထား တစ်ခုရှိပါက၊ သင် အလွန်အကျွံဖြစ်သွားပြီး မိုက်မဲစွာ ပြုမူသည့်အချိန်များ ရှိလျှင်ပင်၊ ဤသည်မှာ ဘုရားသခင်အဖို့ ပြစ်မှားခြင်းမဟုတ်ပေ။ ယင်းက သင်၏သေးသိမ်သော လှည့်ကွက်များထက်သာပြီး၊ သင်၏မကြာခဏ တွေးဆခြင်းနှင့် စီမံခြင်းထက် သာပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၉)”) ဘုရားသခင်ကို ကျွန်မတို့ ချဉ်းကပ်ပုံနှင့် ဘုရားသခင်သတ်မှတ်ထားသည့် အခြေအနေများ၌ စိတ်နှလုံးသား ပွင့်လင်းဖို့မှာ အရေးအကြီးဆုံးနှင့် အခြေခံအကျဆုံး အချက်ဖြစ်သည်ဟု ဘုရားသခင်၏ နှုတ်ကပတ်တော်များထဲတွင် ပြောထားပါသည်။ ကျွန်မတို့၏နှလုံးသားကို ဖုံးကွယ်ခြင်း သို့မဟုတ် လှည့်ဖြားခြင်းများ မရှိဘဲ၊ အမှုအရာများကို လေ့လာဖို့ သို့မဟုတ် စီမံဖို့ ကြိုးစားခြင်းများမရှိဘဲ ဘုရားသခင်ထံ ချခင်းဖို့ လိုအပ်ပါသည်။ ကျွန်မတို့၏စကားများနောက်တွယ်တွင် မည်သည့် ကြံရွယ်ချက်များမှ မသိုထားသင့်သကဲ့သို့ မည်သည့် နည်းဗျူဟာများမှ မသုံးသင့်ဘဲ၊ အရင်းခံ စိတ်ဓာတ်တစ်ခုဖြင့် မိမိတို့၏အတွေးကို ဝေမျှဖို့ပါဖြစ်သည်။ ကျွန်မတို့ နားမလည်နိုင်သည့်အရာများကို နားမလည်ကြောင်း ကျွန်မတို့ အသိအမှတ်ပြုပြီး၊ ထို့နောက်တွင် အပြစ်ကင်းရိုးသားသည့် နှလုံးသားနှင့် သမ္မာတရားကို ရှာဖွေဖို့ ဘုရားသခင်၏ ရှေ့မှောက်သို့ လာရန် လိုပါသည်။ ယင်းက ဉာဏ်အမြော်အမြင်ကြီးခြင်း ဖြစ်ပါသည်။ ဘုရားသခင်က အရာအားလုံးကိုမြင်ပြီး ကျွန်မတို့ကို သူက ခရေစေ့တွင်းကျ သိပါသည်။ ကျွန်မ၏ အစွမ်းအစ၊ ကျွန်မမည်မျှ သမ္မာတရားကိုနားလည်သည်၊ ကျွန်မအတွေ့အကြုံ၏ အတိမ်အနက်နှင့် တစ်စုံတစ်ခုကို ကျွန်မ နားလည်ခြင်း ရှိမရှိတို့ကို ဘုရားသခင်က ကောင်းစွာ သိပါသည်။ ကျွန်မက ဘုရားသခင်ရှေ့တွင် ချခင်းပြထားခြင်း ဖြစ်သည်။ ကျွန်မအမှားများကို ဖုံးထားပြီး အရာအားလုံးကို နားလည်ချင်ယောင်ဆောင်နေဖို့ အဘယ့်ကြောင့် လိုမည်နည်း။ တကယ်တမ်းတွင် အမြဲတမ်း တွက်ချက်ကာ၊ အခြားသူများကို စောင့်ကြည့်ပြီး အခြားသူများတွေးသည့်အရာကို ခန့်မှန်းကာ ပြောရမည့်အရာကို အသည်းအသန် စဉ်းစားခြင်းသည် စိတ်ရောကိုယ်ပါ ပင်ပန်းရစေပါသည်၊ ပြီးလျှင် ဘုရားသခင်ကလည်း ယင်းကို မုန်းပါသည်။ ယင်းမှာ အပြစ်ကင်းဖို့နှင့် ပွင့်လင်းသည့်နှလုံးသားရှိဖို့ မည်မျှ အရေးကြီးသည်ကို ကျွန်မနောက်ဆုံးနားလည်သွားသည့်အချိန် ဖြစ်သည်။ ဘုရားသခင်က ယင်းကို တန်ဖိုးထားပြီး ယင်းကဖြစ်သည် ပို၍ လွတ်လပ်ပြီး ပေါ့ပါးသည့် ရှင်သန်နည်းတစ်ခု ဖြစ်သည်။ ဘုရားသခင်က လူများ၏ အစွမ်းအစ သို့မဟုတ် ၎င်းတို့၏အမြင် မှန်မမှန်ကို ကြည့်ခြင်းမဟုတ်သည်ကိုလည်း ကျွန်မ သိခဲ့ရပါသည်။ သူက ကျွန်မတို့၏နှလုံးသား၊ သမ္မာတရားနှင့်ပတ်သက်သည့် ကျွန်မတို့၏ သဘောထားနှင့် တောက်လျှောက် ကျွန်မတို့ မည်သည့် စိတ်သဘောထားများ ဖော်ပြနေခဲ့သည်ကို ကြည့်ပါသည်။ တစ်ခါတစ်ရံ ကျွန်မတို့ မှားနေလျှင်ပင်၊ ကျွန်မတို့ ပွင့်လင်းပြီးရိုးသားနေမည်ဆိုပါက၊ ကျွန်မတို့ မိုက်မဲသည်ဖြစ်စေ၊ အစွမ်းအစမရှိသည်ဖြစ်စေ ဘုရားသခင်က ဂရုမစိုက်ဘဲ၊ ထိုအတွက်လည်း ကျွန်မတို့ကို မစီရင်ပါ။ ဆန့်ကျင်ဘက်အနေဖြင့် အမြဲတမ်း လှည့်စားနေခြင်းသည် ဘုရားသခင်က ရွံရှာပြီး မုန်းတီးသည့်အရာ ဖြစ်ပါသည်။ ထိုအချိန်တွင် သမ္မာတရားကို လက်တွေ့လုပ်ဆောင်ပြီး ရိုးသားသည့်သူတစ်ဦးဖြစ်ဖို့ ကျွန်မ ဆုံးဖြတ်ခဲ့ပါသည်။ ဘုရားသခင် ဖန်ဆင်းထားသည့် ပတ်ဝန်းကျင်မှာ ဘုရားသခင်အပေါ် ပွင့်လင်းမှုရှိခြင်း၊ အခြားသူများနှင့် ပြောဆိုဆက်ဆံရာတွင် ရိုးသားခြင်း၊ ကျွန်မနားလည်သည့်အရာအတိုင်း စိတ်ထဲရှိသည့်အတိုင်း ဖွင့်ပြောခြင်းတို့အားဖြင့်၊ ကျွန်မ၏ ကြောင်သူတော်ဆန်သော၊ လှည့်ဖြားပြီး ဖောက်ပြန်ပျက်စီးသည့် စိတ်သဘောထားကို ဖြည်းဖြည်းချင်း ဖြေရှင်းနိုင်မည် ဖြစ်သည်။

ကျွန်မတို့အတွက် အနည်းငယ် ပေါ့တန်နေသည့် စာကြောင်းများ ပါသည့် အသင်းတော်ဓမ္မတေးတစ်ပုဒ်နှင့်ပတ်သက်ပြီး ခေါင်းဆောင်ကို ချဉ်းကပ်တုန်းကအချိန်ကို ကျွန်မ မှတ်မိပါသေးသည်။ သူက ထိုစာကြောင်းများကိစ္စ မည်သည့်အရာကိုမျှ မပြောခဲ့ဘဲ၊ ဓမ္မတေးက တန်ဖိုးမဲ့ကြောင်း၊ မကောင်းကြောင်း ပြောခဲ့ပါသည်။ ကျွန်မ ပါးစပ်ထဲကနေ “ဟုတ်ပါတယ်” ဆိုသည့်အသံ ထွက်လာခဲ့ပါသည်။ ကျွန်မထပ်ပြီး လှည့်ဖြားနေသည်ကို ကျွန်မ ချက်ချင်း သဘောပေါက်လိုက်သည်။ ယင်း၌ သူမြင်သည့်ပြဿနာကို ကျွန်မ မမြင်ခဲ့ရပါ။ ကျွန်မက နားလည်သယောင်ဆောင်လျက်၊ ထောက်ခံသည့် လူမျိုး ဖြစ်နေခဲ့ခြင်း ဖြစ်သည်။ ကျွန်မ ပါးစပ်ဟလိုက်သည်နှင့် အလိမ်အညာများ ထွက်လာသည်ကို ကျွန်မ မုန်းခဲ့ပြီး ကျွန်မ ဤသည်ကို လိမ်ညာပြီး ပြောချင်ခဲ့ပါ။ ကျွန်မ နားမလည်ပါက၊ ယင်းကို ကျွန်မနားမလည်ခြင်းသာ ဖြစ်သည်။ ဘုရားသခင်၏ နှုတ်ကပတ်တော်အချို့ကို ကျွန်မ စဉ်းစားမိပါသည်။ “ရိုးသားဖြောင့်မတ်မှု ရှိခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ကျွန်မ ယခု ပြောလိုက်သည့် အလိမ်အညာကို ပြန်ပြင်ဆင်ပြီး ရိုးသားဖို့လိုသည်ကို ကျွန်မ သိခဲ့ပါသည်။ ထို့ကြောင့် “ကျွန်မ စာသားနှစ်ကြောင်းမှာ ပြဿနာရှိတယ်လို့ ထင်ခဲ့တာ။ ဒီဓမ္မတေးမှာ တန်ဖိုးမရှိတာကို ကျွန်မ မသိခဲ့ဘူး။” ဟု ကျွန်မက ခေါင်းဆောင်ကို ပြောခဲ့ခြင်း ဖြစ်သည်။ သူက ကျွန်မတို့ကို ဓမ္မတေးနှင့်ပတ်သက်ပြီး ပြဿနာများကို စိတ်ရှည်လက်ရှည်နှင့် မိတ်သဟာယဖွဲ့ခဲ့ပြီး၊ သီချင်းနှင့်ပတ်သက်ပြီး ကျွန်မအမြင်ကို အနည်းငယ်ဖွင့်ပေးခဲ့ပါသည်။ ကျွန်မ ငြိမ်းချမ်းမှုကို ခံစားခဲ့ရပါသည်။ အမှန်မှာမူ ကျွန်မတို့၏ စကား၊ အပြုအမူများနှင့် အမြင်များကို ပြရုပ်တင်ရန် မလိုဘဲ၊ လက်တွေ့ကျပြီး အရှိကိုအရှိအတိုင်း လက်ခံသည့် ရိုးသားသည့်လူများအဖြစ် ကျွန်မတို့ နေနိုင်ပါသည်။ ကျွန်မတို့အဖွဲ့ရှိ ညီအစ်ကိုမောင်နှမများက ပြဿနာများ ဆွေးနွေးနေသည့်အချိန်တွင်၊ ကျွန်မက စတင်ကာ ရိုးသားမှုကို လက်တွေ့လုပ်ဆောင်ခဲ့ပါသည်။ ကျွန်မ မှန်သည်ဖြစ်စေ မှားသည်ဖြစ်စေ၊ ကျွန်မ၏ ထင်မြင်ချက်အစစ်အမှန်ကိုသာ ကျွန်မ ပြောပြခဲ့ပါသည်။ ကျွန်မနားမလည်သည့် မည်သည့်ကိစ္စကိုမဆို ပွင့်ပွင့်လင်းလင်း ပြောသကဲ့သို့၊ ကျွန်မမှားပါကလည်း ကျွန်မ၏အမှားများကို ပြင်ခဲ့ပါသည်။ ယင်းက ကျွန်မကို ငြိမ်းချမ်းမှုများစွာ ဆောင်ကြဉ်းပေးသည်။ ကျွန်မက စစ်မှန်သည့်ရိုးသားသည့်လူဖြစ်ဖို့ စံနှုန်းများနှင့် သိပ်မနီးစပ်သေးသော်လည်း၊ ရိုးသားခြင်း၏ အရေးကြီးမှုကို တကယ်ခံစားခဲ့ရပြီး ယင်းက ဘုရားသခင်၏ ကယ်တင်ခြင်းခံရဖို့ တစ်ခုတည်းသောနည်းလမ်းဖြစ်သည်ကို ကျွန်မ သိခဲ့ရပါသည်။ ကျွန်မသည် ရိုးသားသည့်လူတစ်ယောက်ဖြစ်ဖို့ အမှန်တကယ် စိတ်အားထက်သန်ပြီး ထိုအတွက် ဆက်ကြိုးစားလိုကာ၊ ယင်းကို လိုက်စားလိုပါသည်။ ဘုရားသခင်၏ကျေးဇူးတော်ဖြစ်သည်။


၁၅။ မုသားများ နောက်တွင်

ချန်ရှီ တရုတ်နိုင်ငံ 

အနန္တတန်ခိုးရှင်ဘုရားသခင်က ပြောသည်မှာ၊ “ဘုရားသခင်က ရိုးသားသူကို နှစ်သက်မှန်း သင်တို့သိထားသင့်သည်။ ဘုရားသခင်၌ သစ္စာရှိခြင်း၏ အနှစ်သာရ ရှိသဖြင့် သူ၏နှုတ်ကပတ်တော်များကို အမြဲ ယုံကြည်စိတ်ချနိုင်သည်။ ထို့အပြင် သူ၏ လုပ်ဆောင်ချက်များမှာ အမှားကင်းပြီး သံသယ ရှိရန်မလိုပေ၊ ထိုအကြောင်းကြောင့် သူ့အပေါ် ပကတိ ရိုးသားဖြောင့်မတ်သူများကို ဘုရားသခင်က နှစ်သက်ခြင်း ဖြစ်သည်။ ရိုးသားဖြောင့်မတ်ခြင်းဆိုသည်မှာ ဘုရားသခင်ထံ သင့်နှလုံးသားကို ပေးအပ်ခြင်း၊ အရာခပ်သိမ်းတွင် ဘုရားသခင်ကို သဘောရိုးအတိုင်း ဆက်ဆံခြင်း၊ အရာအားလုံးတွင် ဘုရားသခင်နှင့် ပွင့်လင်းမှုရှိခြင်း၊ အမှန်တရားကို မည်သည့်အခါမျှ ကွယ်ဝှက်မထားခြင်း၊ မိမိအထက်မှ လူများနှင့် အောက်မှလူများကို လှည့်စားခြင်းကို မည်သည့်အခါမျှ မပြုခြင်းနှင့်၊ ဘုရားသခင်အား မျက်နှာလိုမျက်နှာရ မပြုခြင်းတို့ပင် ဖြစ်သည်။ အတိုချုံး၍ဆိုရလျှင် ရိုးသားဖြောင့်မတ်မှုရှိခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) သခင်ယေရှုကလည်း ပြောခဲ့သည်၊ “ငါအမှန်ဆိုသည်ကား၊ သင်တို့သည် ပြောင်းလဲ၍ သူငယ်ကဲ့သို့မဖြစ်လျှင် ကောင်းကင်နိုင်ငံတော်သို့ မရောက်ရကြ။” (ရှင်မဿဲခရစ်ဝင် ၁၈:၃) ဘုရားသခင်က သစ္စာနှင့်ပြည့်စုံသည်၊ ရိုးသားခြင်းကို နှစ်သက်ပြီး၊ လှည့်စားခြင်းကို ရွံရှာသည်။ ပြီးလျှင် ရိုးသားသူများသာ ကယ်တင်ခံရပြီး၊ ကောင်းကင်နိုင်ငံတော်သို့ ဝင်ရောက်နိုင်သည်ကို ဘုရားသခင်၏ နှုတ်ကပတ်တော်များမှ မြင်နိုင်ပါသည်။ ထို့ကြောင့် ကျွန်မတို့ ရိုးသားကြဖို့၊ လိမ်ညာလှည့်ဖြားတတ်သည့် ကျွန်မတို့၏ ရည်ရွယ်ချက်များကို ဖြေရှင်းကြဖို့၊ ဘုရားသခင်က အကြိမ်ကြိမ် တောင်းဆိုထားခြင်း ဖြစ်သည်။ သို့ရာတွင် တကယ့်ဘဝ၌၊ ကျွန်မ၏ဂုဏ်အဆင့်အတန်းကို တစ်ခုခုက ထိခိုက်လာသည်နှင့်၊ မလိမ်ညာ မလှည့်ဖြားဘဲ မနေနိုင်ခဲ့ပါ။ ဘုရားသခင်၏နှုတ်ကပတ်တော်များ၏ တရားစီရင်မှုနှင့် ထုတ်ဖော်မှု၊ ဘုရားသခင်၏ ရိုက်နှက်ဆုံးမမှုနှင့် ဆုံးမပဲ့ပြင်မှုများသာ မရှိပါက၊ ကျွန်မအနေနှင့် အမှန်တကယ် နောင်တရခဲ့မည် မဟုတ်ပါ။ လိမ်ညာမှုများကို ကျောခိုင်းပြီး၊ ရိုးသားသူ တစ်ယောက်အဖြစ် သမ္မာတရားကို လက်တွေ့လုပ်ဆောင်ခဲ့မိမည် မဟုတ်ပါ။

လွန်ခဲ့သည့် နှစ်နှစ်လောက်မှာ ကျွန်မက အသင်းတော် ခေါင်းဆောင်တစ်ယောက်အဖြစ် တာဝန်ယူခဲ့ပါသည်။ တစ်ရက်မှာ ကျွန်မ၏ခေါင်းဆောင်က ကျွန်မကို တွဲဖက်အကျိုးတော်ဆောင်များ စည်းဝေးပွဲတစ်ခု တက်ဖို့ ပြောသည်။ ကျွန်မ တော်တော် ပျော်သွားသည်။ ထိုကာလတစ်ဝိုက် အသင်းတော်မှာ စည်းဝေးပွဲများ၊ မိတ်သဟာယပြုတာများကို နေ့တိုင်းလုပ်ရင်း၊ ကျွန်မ မည်မျှ အလုပ်ကြိုးစားထားကြောင်း၊ ညီအစ်ကိုမောင်နှမ အများစုကလည်း သူတို့၏အလုပ်မှာ တက်တက်ကြွကြွ ပါဝင်နေကြောင်းတို့ကို ကျွန်မ တွေးလိုက်မိသည်။ အချို့အဖွဲ့များက တိုးတက်မှုအများကြီး ရနေကြပြီဖြစ်သည်။ ထို့ကြောင့် ဤစည်းဝေးပွဲက ကျွန်မကို လူသိစေမည့် အခွင့်အရေးဖြစ်သည်ဟု သေချာပေါက် တွေးလိုက်သည်။ ကျွန်မ မည်မျှ လုပ်နိုင်စွမ်းရှိသည်၊ အခြားသူများထက် ပိုတော်သည်ကို၊ ခေါင်းဆောင်နှင့် တွဲဖက်အကျိုးဆောင်များ မြင်အောင် ပြနိုင်မည်။ ပွဲကို ကျွန်မ ရောက်သွားတော့၊ အစ်မလျူက သောကရောက်သလို ပုံစံမျိုးနှင့် မှုန်ကုပ်ကုပ် ဖြစ်နေသည်ကို တွေ့ရသည်။ ပြီးလျှင် သူမက သက်ပြင်းချပြီး “ညီအစ်ကိုမောင်နှမတွေကို နင် ရေလောင်း ထောက်ပံ့နေတာတွေ ဘယ်လိုလဲ။ ငါတို့တော့ ခက်ခက်ခဲခဲ ဖြစ်နေတယ်။ ငါက သမ္မာတရားရဲ့စစ်မှန်မှု မရှိတာပဲဖြစ်ရမယ်။ ငါ မဖြေရှင်းနိုင်တဲ့ ကိစ္စတွေ အများကြီးပဲ။” ဟု ပြောသည်။ ကျွန်မလည်း အသာလေး ပြုံးပြီး၊ “ကျွန်မတို့ အသင်းတော်မှာတော့ ရေလောင်းတဲ့အလုပ်က ဟိုးအရင်ကထက်ကို အများကြီး ပိုပြီး အောင်မြင်နေတယ်။” ဟု ပြောလိုက်သည်။ ထိုအချိန်မှာပင် ခေါင်းဆောင်က ဝင်လာပြီး၊ အသင်းတော်များမှာ ရေလောင်းသည့် အလုပ်များအကြောင်းကို စ၍ မေးပါသည်။ ကျွန်မ ထင်ပေါ်ဖို့ အခွင့်အရေးဟုသာ တွေးလိုက်သည်။ ထို့ကြောင့် ကျွန်မ ကောင်းကောင်း ထုတ်ပြလိုက်သည်။ အံ့ဩဖို့ကောင်းသည်မှာ၊ ခေါင်းဆောင်က ရေလောင်းသည့်အလုပ်မှာ ကျွန်မတို့ အောင်မြင်မှုများကို မေးခြင်းမဟုတ်ပါ။ မည်သို့အခက်အခဲများ ပေါ်နေသည်၊ ယင်းတို့ကို သမ္မာတရားနှင့် မိတ်သဟာယပြုပြီး၊ မည်သို့ဖြေရှင်းထားသည်၊ ပြီးလျှင် မည်သို့အခက်အခဲများကို မဖြေရှင်းနိုင်ပါ စသည်တို့ကို မေးခြင်း ဖြစ်သည်။ ကျွန်မလည်း ကြောက်လန့်သွားသည်။ များသောအားဖြင့် ကျွန်မက အလုပ်ကို စီစဉ်ပေးခြင်းလောက်သာ ဖြစ်သည်။ အသေးစိတ်များကို လုံးဝ မသိပါ။ ထို့ကြောင့် အမှန်တကယ် ရေလောင်းခြင်းကို ကျွန်မ မလုပ်ခဲ့ဖူးပါ။ ကျွန်မလည်း ဘာလုပ်ရမှန်း မသိတော့ပါ။ ခေါင်းဆောင်က မေးလာပါက၊ ကျွန်မ မည်သည့်အရာကို ပြောရမည်နည်း။ အမှန်အတိုင်း ပြောလိုက်ပါက၊ ကျွန်မကို လက်တွေ့အလုပ် မလုပ်ဟု ထင်သွားမလား။ ကျွန်မ တာဝန်ယူထားသည့်အလုပ်က အောင်မြင်နေသည်ဟု အစ်မလျူကို ခုနလေးတင် ကြွားနေခဲ့မိသေးသည်။ ကျွန်မက အသေးစိတ် မပြောပြနိုင်ပါက၊ ကျွန်မကို ဘာမှမဟုတ်ဘဲ ကြွားပြောသည်ဟု သူမက ပြောလာမလား။ မည်သို့ လုပ်ရမည်နည်း။ ကျွန်မလည်း ပို၍ပို၍ စိုးရိမ်လာသည်။ ထိုအချိန်မှာ၊ အစ်ကိုကျိုးက သူတို့အသင်းတော်၏ ရေလောင်းသည့် အလုပ်မှာ သူတို့ ကြုံခဲ့ရသည့် ကိစ္စများ၊ အလုပ်နှင့်ပတ်သက်ပြီး သူမထံ၌ ပေါ်ခဲ့သည့် ဖောက်ပြန်ပျက်စီးခြင်းများကို ပြောပြသည်။ ပြီးလျှင် ယင်းတို့ကို ပြေလည်သွားအောင်၊ သမ္မာတရားကို သူမ မည်သို့ ရှာဖွေခဲ့သည်ကို ရှင်းပြသည်။ သူမက တော်တော် လက်တွေ့ကျကျနှင့် အသေးစိတ်သဘော ရှင်းပြသောကြောင့်၊ ကျွန်မတို့ကို လက်တွေ့လုပ်ဆောင်ဖို့လမ်းတစ်ခု ပြပေးလိုက်သကဲ့သို့ပင် ဖြစ်သည်။ သူမ၏မိတ်သဟာယကို နားထောင်ပြီး၊ ကျွန်မလည်း တကယ်ကို ရှက်စိတ် ဖြစ်မိသည်။ ကျွန်မက ဘယ်အလုပ်မှ လက်တွေ့ကျကျ မလုပ်ခဲ့သည်ကို သိပြီး၊ ခေါင်းလည်း ငိုက်စိုက်ကျ၊ မျက်နှာများလည်း ထူပူကုန်သည်။ နောက်တော့ ခေါင်းဆောင်က ကျွန်မကို ပြောပြခိုင်းသည်။ ကျွန်မရင်ထဲမှာ ကြောက်လန့်သွားသည်။ မည်သည့်အရာကို ပြောရမည်နည်း။ ကျွန်မမှာ အသေးစိတ် ပြောစရာ တစ်ခုမျှ မရှိပါ။ အကျဉ်းချုံး ပြောလျှင်လည်း၊ ကျွန်မက အလုပ်ကို လက်တွေ့မလုပ်ခဲ့သည်ကို ပေါ်သွားမည်။ အမှန်အတိုင်း ပြောလိုက်ပါက၊ လူများက ကျွန်မကို မည်သို့ ထင်ကုန်ကြမည်နည်း။ ပွင့်ပွင့်လင်းလင်း ပြော၍မဖြစ်ဟု ကျွန်မ မြင်မိသည်။ ထို့ကြောင့် ကျွန်မက “ကျွန်မအခြေအနေက အစ်ကိုကျိုးနဲ့ အတူတူလောက်ပါပဲ။ ထပ်ပြောနေစရာမလိုတော့ပါဘူး။” ဟု ပြောလိုက်သည်။ ခေါင်းဆောင်က နားထောင်ပြီး မည်သည့်အရာမျှ မပြောပါ။ နောက်တော့ ဘုရားသခင်၏ နှုတ်ကပတ်တော်များကို ဖတ်ပြီး၊ စည်းဝေးပွဲကို စသည်။ ထိုစည်းဝေးပွဲမှာ ကျွန်မက သူများထံမှ တစ်ခုခု ခိုးလိုက်မိသလို ခံစားရသည်။ တော်တော် နေမထိထိုင်မထိ ဖြစ်ခဲ့သည်။ ခေါင်းဆောင်က ကျွန်မ၏ အလုပ်ကို စစ်ဆေးခြင်း၊ ကြီးကြပ်ခြင်း လုပ်လာမည့်နေ့ကို ကြောက်မိသည်။ ကျွန်မ၏ လက်တွေ့အလုပ်က အစ်ကိုကျိုးလို မဟုတ်သည်ကို သိသွားမည်၊ ပြီးလျှင် ကျွန်မကို လက်တွေ့မလုပ်ဘဲ၊ လိမ်ညာလှည့်ဖြားသည်ဟု တာဝန်မှ ထုတ်ပယ်ပစ်မည် ဖြစ်သည်။ ကျွန်မ၏ ပူပန်စိတ်က ကြီးလာသည်။ သို့ရာတွင် အမှန်ကိုပြောဖို့ သတ္တိက မရှိသေးပါ။ ကျွန်မလည်း “ဒီနေ့ ငါ့မရိုးသားမှုကို ပြန်ကျေအောင်၊ အစ်ကိုကျိုး လုပ်တဲ့လမ်းစဉ်အတိုင်း ငါ လုံးဝ လုပ်ရမယ်။” ဟု တိတ်တိတ်လေး ဆုံးဖြတ်လိုက်သည်။

အသင်းတော်ကို ကျွန်မ ပြန်ရောက်တော့၊ သင်းထောက်များ၊ အဖွဲ့ခေါင်းဆောင်များနှင့် ချက်ချင်း တွေ့သည်။ ကိုယ်တိုင် အသေးစိတ် မိတ်သဟာယပြုပြီး၊ သူတို့ကို ချက်ချင်း စလုပ်ခိုင်းသည်။ ပြီးလျှင် ညီမလု၏အိမ်ကို စက်ဘီးနှင့် သွားသည်။ သူမကို အစ်ကိုကျိုး၏ လမ်းကြောင်းနှင့်ပတ်သက်ပြီး အသေးစိတ် ပြောပြခဲ့သည်။ ရေလောင်းပေးသည့်အလုပ်မှာ အခြားညီအစ်ကို မောင်နှမများကိုလည်း မျှဝေပေးဖို့ ပြောရသည်။ သုံးရက်ဟူသည့်အချိန်က ထိုအတိုင်း ကုန်သွားသည်။ ကျွန်မလည်း မိမိကြိုးစားခြင်းများ၏ အသီးအပွင့်ကို ရိတ်သိမ်းဖို့ ပျော်ပျော်ကြီး စောင့်နေခဲ့သည်။ သို့ရာတွင် သူတို့ ပြောပြသည့်အရာများကို ကျွန်မ အံ့ဩသွားရသည်။ သူတို့ ရေလောင်းပေးသည့်တာဝန်မှာ ပြဿနာများစွာ ကြုံရပြီး အချို့အရာများကို သူတို့ မဖြေရှင်းနိုင်ကြပါ။ အသစ်ရောက်လာ သူများကလည်း အချိန်မီ ရေလောင်းမခံထားရသောကြောင့်၊ သူတို့က တရုတ်ကွန်မြူနစ်ပါတီနှင့် ဘာသာရေး သင်းအုပ်များ၏ အလိမ်အညာများ မိနေကြသည်။ ထို့ကြောင့် ထိုလူများကလည်း ဝတ်ပြုစည်းဝေးပွဲများကို ထပ်ပြီး မလာရဲတော့ပါ၊ ကျွန်မစိတ်များ ချာချာလည်သွားသည်။ မည်သို့များ ထိုကဲ့သို့ ဖြစ်ကုန်သနည်း။ ကျွန်မလည်း ညီမလု၏အိမ်ကို အပြေးအလွှား ပြန်သွားရသည်။ ကျွန်မကို မြင်မြင်ချင်း၊ သူမကလည်း စိုးရိမ်တကြီးနှင့် “ကျွန်မတို့ ရေလောင်းပေးတဲ့အလုပ်က ဒီပြဿနာတွေကို အခု ဘယ်လို လုပ်ကြမလဲ။ ကျွန်မတော့ မသိတော့ဘူး။” ဟု ပြောသည်။ ကျွန်မလည်း ဘာပြောရမှန်း မသိတော့ပါ။ ကျွန်မက သူမကို မိတ်သဟာယပြုပြီး၊ သီးသန့် သင်ပြပေးထားခြင်း ဖြစ်သည်။ ကျွန်မ၏မိတ်သဟာယမှာ တော်တော်ကို အသေးစိတ် ရှင်းပြထားသည်။ သို့ရာတွင် သူမက နားမလည်သေးပါ။ ထိုလူများ မည်သည့်အရာများ လွဲမှားနေသည်ကို ကျွန်မ စဉ်းစားကြည့်သည်။ ကျွန်မက သေချာ ရှင်းရှင်းလင်းလင်း မိတ်သဟာယပြုထားသော်လည်း၊ သူတို့က နားမလည်ကြသေးပါ။ ကျွန်မ၏အလုပ်က ကောင်းမွန်စွာ မပြီးစီးပါက၊ ခေါင်းဆောင်က ကျွန်မကို မည်သို့ ထင်လာမည်နည်း။ ယင်းကို တွေးကြည့်လေလေ၊ ပို၍ မချင့်မရဲနှင့် စိတ်ပျက်မိလေလေ ဖြစ်သည်။ ထိုညကဆို အိပ်ရာထဲမှာ လူးလှိမ့်ပြီး အိပ်မပျော်နိုင်ပါ။ လုံးဝ ခွန်အား မရှိသလို ခံစားခဲ့ရသည်။ နောက်ဆုံး ဘုရားသခင်ရှေ့မှောက် “ဘုရားသခင်၊ ဒီရက်ပိုင်းတွေမှာ ကျွန်မရဲ့တာဝန်ကို ပိုပြီးတော့ ကြိုးကြိုးစားစား လုပ်ခဲ့ပါတယ်။ ဒါပေမဲ့ ဘာမှ မဖြစ်မြောက်ခဲ့ဘူး။ ကိုယ်တော့်လမ်းညွှန်မှုကို ကျွန်မ မခံစားမိဘူး။ ကျွန်မ အမှောင်ထဲမှာ နေနေရပါတယ်။ ဘုရားသခင်၊ ကျွန်မက ကိုယ်တော့်အလိုနဲ့ ဆန့်ကျင်တာ တစ်ခုခုကို လုပ်မိပြီး၊ ကိုယ်တော့်မနှစ်သက်ခြင်းနဲ့ မုန်းတီးခြင်းကို နှိုးဆွသလို ဖြစ်နေတာလား။ ကျွန်မရဲ့ကိုယ်ပိုင် အခြေအနေကို နားလည်နိုင်အောင်၊ ကျွန်မကို အသိဉာဏ် ဖွင့်ပေးတော်မူပါ။” ဟု ဆုတောင်းမိသည်။

ထို့နောက်တွင် ဘုရားသခင်ထံမှ ထုတ်ဖော်ပြသည့် ဤနှုတ်ကပတ်တော်များကို ကျွန်မ ဖတ်မိပါသည်၊ “သင်၏ ရည်မှန်းချက်များနှင့် ရည်ရွယ်ချက်များသည် ငါ့အတွက် ရည်ရွယ်၍ ဖန်တီးထားသလော။ သင်၏ စကားများနှင့် လုပ်ရပ်များအားလုံးသည် ငါ၏ မျက်မှောက်တွင် ပြောဆို၊ လုပ်ဆောင်ခြင်း ဖြစ်သလော။ သင်၏ အတွေးများနှင့် စိတ်ကူးများအားလုံးကို ငါ ဆန်းစစ်၏။ အပြစ်ရှိသည်ဟု သင်မခံစားရသလော။ အခြားသူများ မြင်စေရန် သင်သည် ဟန်ဆောင်ထားပြီး၊ သင်သည် ကိုယ့်ကိုယ်ကိုယ် မှန်ကန်သည်ဟု မှတ်ယူခြင်း ပုံပန်းတစ်ခုကို တည်ငြိမ်စွာ ပုံဖမ်းထားသည်။ သင်သည် မိမိကိုယ်ကိုယ် ကာကွယ်ရန် ဤအရာကို လုပ်ဆောင်သည်။ သင်၏ဆိုးယုတ်ခြင်းကို ဖုံးကွယ်ရန် ဤအရာကို လုပ်ဆောင်ပြီး၊ ထိုဆိုးယုတ်ခြင်းကို အခြားတစ်စုံတစ်ဦးအပေါ် တွန်းပို့ရန် နည်းလမ်းများကိုပင် အကြံထုတ်လေသည်။ သင်၏ နှလုံးသားတွင် ဖောက်ပြန်မှုသည် ကိန်းဝပ်နေလေတကား။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) “အခြားသူများ၏ရှေ့တွင် တစ်မျိုး၊ ၎င်းတို့၏ နောက်ကွယ်၌ တစ်ဖုံ မပြုမူလေနှင့်။ ငါသည် သင်ပြုသမျှ အရာအားလုံးကို ရှင်းလင်းစွာမြင်ပြီး၊ သင်သည် အခြားသူများအား အရူးလုပ်ကောင်း လုပ်နိုင်လိမ့်မည် ဖြစ်သော်လည်း၊ ငါ့အား အရူး လုပ်၍မရနိုင်။ ငါသည် အားလုံးကို ရှင်းလင်းစွာ မြင်၏။ မည်သည့်အရာကိုမျှ ဖုံးကွယ်ရန် သင့်အတွက် မဖြစ်နိုင်။ အရာအားလုံး ငါ့ လက်တွင် ရှိ၏။ သင်၏ အရေးမပါသော သေးငယ်သည့် တွက်ချက်မှုများ ပြုလုပ်ခြင်းက သင့်အတွက် အကျိုးအမြတ် ဖြစ်ပေါ်စေခြင်းကြောင့် သင့်ကိုယ်သင် အလွန်တရာ လိမ္မာပါးနပ်သည်ဟု မထင်လေနှင့်။ ငါ သင့်ကို ပြောသည်- လူသားသည် အစီအစဉ်များစွာ၊ ထောင်ချီ သို့မဟုတ် သောင်းချီဖြစ်စေ၊ လျှို့ဝှက်ကြံစည်ကောင်း ကြံစည်နိုင် သော်လည်း၊ နောက်ဆုံး၌ ၎င်းတို့သည် ငါ၏လက်ဖဝါးမှ မလွတ်မြောက်နိုင်ပေ။ လူတစ်ဦးတစ်ယောက် မဆိုထားနှင့်၊ အရာခပ်သိမ်းနှင့် အရာဝတ္ထု အားလုံးသည် ငါ့လက်များ၏ ထိန်းချုပ်ခြင်းခံရကြ၏။ ငါ့အား ရှောင်ပြေးရန် သို့မဟုတ် ပုန်းကွယ်ရန် မကြိုးစားနှင့်၊ မြှောက်ထိုးပင့်ကော်လုပ်ရန် သို့မဟုတ် ဖုံးကွယ်ရန် မကြိုးစားလေနှင့်။ ငါ၏ဘုန်းအသရေ ရှိသော မျက်နှာထား၊ ငါ၏အမျက်ဒေါသနှင့် ငါ၏ တရားစီရင်ခြင်းတို့သည် လူသိရှင်ကြား ထုတ်ဖော်ပြီးဖြစ်သည်ကို သင် မမြင်သေးသည်မှာ ဖြစ်နိုင်သလော။ ငါ့အား ရိုးသားစစ်မှန်စွာ အလိုမရှိသောသူ မည်သူမဆို၊ ငါသည် ၎င်းတို့ကို သနားညှာတာခြင်း မရှိဘဲ ချက်ချင်း တရားစီရင်မည်။ ငါ၏သနားခြင်းကရုဏာသည် အဆုံးသတ်ပြီဖြစ်၏။ ဘာမျှ မကျန်ကြွင်းတော့ပေ။ သူတော်ကောင်းယောင်ဆောင်သောသူ မဖြစ်တော့ဘဲ၊ သင်၏ အထိန်းအကွပ်မဲ့ပြီး အဆင်အခြင်မဲ့သော နည်းလမ်းများကို ရပ်တန့်လော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၄)) ဤအပိုဒ်ကို ဖတ်ပြီး၊ မိမိကိုယ်ကိုယ် ဆင်ခြင်မိသည်။ ကျွန်မက သင်းထောက်များ၊ အဖွဲ့ခေါင်းဆောင်များနှင့် မိတ်သဟာယပြုလိုက်၊ စည်းဝေးပွဲများ လုပ်ပေးလိုက်နှင့်၊ အလောတကြီး ကြိုးစားခဲ့ကြသည်။ သို့ရာတွင် ထိုအရာများအားလုံးက မည်သည့်အတွက် ဖြစ်သနည်း။ ကျွန်မက ယင်းကို အသင်းတော်၏အလုပ်အတွက် ညီအစ်ကိုမောင်နှမများ၏ အသက်တာများအတွက် တကယ် လုပ်ခဲ့ခြင်း ဖြစ်ပါသလား။ သူတို့၏ လက်တွေ့ပြဿနာများကို ဖြေရှင်းပေးဖို့ လုပ်ခဲ့ခြင်း ဖြစ်ပါသလား။ ထိုအချိန်မှာ ယခင်တစ်ခါ စည်းဝေးပွဲမှာ ကျွန်မ လိမ်ခဲ့မိသည်ကို စဉ်းစားမိသည်။ ခေါင်းဆောင်က ရေလောင်းပေးသည့်အလုပ်အကြောင်း မေးသည့်အခါ၊ ကျွန်မအနေနှင့် လက်တွေ့အလုပ် မည်သည့်အရာမျှ မလုပ်ထားမှန်း မိမိဘာသာ သိသည်။ သို့ရာတွင် မိမိကို အရူးဟု မမြင်အောင်၊ မိမိအကြောင်းကို လူများ မသိအောင်၊ အထင်မသေးအောင်၊ ကျွန်မ လှည့်စားခဲ့သည်။ ကျွန်မ လိမ်ထားသည့်အရာများကို ခေါင်းဆောင် သိမသွားအောင်၊ ကျွန်မ၏အလုပ်တာဝန်ထဲက ယိုပေါက်များကို အလောတကြီး ပြန်ဖာခဲ့မိသည်။ ထိုအချိန်မှာ ကျွန်မ နားလည်သွားသည်။ ကျွန်မက မိမိ၏အလိမ်အညာ မပေါ်အောင်၊ အလုပ် ကြိုးစားခဲ့ခြင်း ဖြစ်သည်။ ကျွန်မအနေနှင့် လက်တွေ့အလုပ်ကို မလုပ်ခဲ့ဘဲ၊ အမှန်တရားကို ဖုံးဖိဖို့နှင့်၊ မိမိ၏ ဂုဏ်အဆင့်အတန်းအတွက် အလုပ်ကြိုးစားခဲ့ခြင်း ဖြစ်သည်။ ညီအစ်ကိုမောင်နှမများ၏ တကယ့် အခက်အခဲများကို အမှန်တကယ် နားလည်ရမည့်အစား၊ ပြီးလျှင် သူတို့ ကိစ္စများကို သမ္မာတရားနှင့် မိတ်သဟာယ ပြုပေးပြီး ဖြေရှင်းရမည့်အစား၊ အစ်ကိုကျိုး မိတ်သဟာယပြုခဲ့သည့် လမ်းကြောင်းကိုသာ ကျွန်မက အသုံးချလိုက်ခြင်း ဖြစ်သည်။ ကျွန်မက ထိုကဲ့သို့ စက်ဆုပ်စရာကောင်းသည့် ရည်ရွယ်ချက်ကို မွေးထားရင်း၊ မိမိ၏တာဝန်ကို အရေးမထားခဲ့ခြင်း ဖြစ်သည်။ ယင်းက ဘုရားသခင်၏ အလိုတော်နှင့် မည်သို့များ ကိုက်ညီနိုင်မည်နည်း။ ဘုရားသခင်က ကျွန်မတို့စိတ်နှလုံးများကို အတွင်းကျကျ မြင်ပါသည်။ ထို့ကြောင့် ကျွန်မက သူ့ကို ထိုကဲ့သို့ လှည့်စားဖို့၊ လိမ်ညာဖို့၊ အရူးလုပ်ဖို့ ကြိုးစားနေသည်ကို၊ မနှစ်သက်ခြင်း မဖြစ်ဘဲ နေပါ့မလား။ ကျွန်မ လဲပြိုကျခဲ့သည့် အမှောင်ထုက ဘုရားသခင်က ကျွန်မကို ရိုက်နှက်ဆုံးမပြီး၊ ဆုံးမပဲ့ပြင်နေခြင်း ဖြစ်သည်။ ဤသည်ကို နားလည်သည့်အခါ၊ ကျွန်မ အနည်းငယ် ကြောက်သလို ခံစားရသည်။ ပြီးလျှင် သမ္မာတရားကို လက်တွေ့လုပ်ဆောင်ဖို့နှင့်၊ လာမည့် စည်းဝေးပွဲမှာ ရိုးရိုးသားသား ပြောမည်ဟု စဉ်းစားသည်။ သို့ရာတွင် ကျွန်မက မုသားအကြီးကြီး ပြောခဲ့မိသည်ကို တွေးရင်းနှင့်၊ အနည်းငယ် စိုးရိမ်မိလေသည်။ ကျွန်မက ဝန်ခံလိုက်ပါက၊ အခြားသူများက ကျွန်မကို မည်သို့ ထင်ကြမည်နည်း။ ကျွန်မကို ဉာဏ်များသည်ဟု ပြောကြမလား။

ထိုအချိန်မှာ ဘုရားသခင်၏ နှုတ်ကပတ်တော်များထဲက နောက်ထပ်ကျမ်းပိုဒ်တစ်ခုကို ဖတ်မိပါသည်၊ “မုသားတစ်ခုကို သင်ပြောသောအခါ ထိုနေရာ၌ပင် သင် မျက်နှာမပျက်ရသော်လည်း၊ သင့်စိတ်နှလုံးထဲတွင် သင် လုံးလုံးလျားလျား ဂုဏ်သိက္ခာထိခိုက်ခံရပြီဟု သင်ခံစားပြီး၊ သင်၏ အသိစိတ်က သင့်ကို မရိုးသားဟု စွပ်စွဲလိမ့်မည်။ အတွင်းစိတ်ထဲတွင် သင်သည် သင့်ကိုယ်သင် စက်ဆုပ်ရွံရှာပြီး သင့်ကိုယ်သင် အထင်သေးလိမ့်မည်ဖြစ်ပြီး ‘ငါ ဘာကြောင့် အလွန် သနားစရာကောင်းအောင် အသက်ရှင်ရတာလဲ။ အမှန်တရားကို ပြောဖို့ တကယ်ပဲ အလွန်ခက်သလား။ ငါ့ဂုဏ်သတင်းအတွက်နဲ့ ဒီအလိမ်အညာတွေကို ပြောရမလား။ ဘဝဟာ ငါ့အတွက် ဘာကြောင့် ဒီလောက် ငြီးငွေ့စရာကောင်းရတာလဲ’ ဟု တွေးမိလိမ့်မည်။ သင်သည် ငြီးငွေ့စရာကောင်းသော အသက်တာကို နေထိုင်ရန် မလိုအပ်သော်လည်း သက်သာငြိမ်းအေးခြင်းနှင့် လွတ်လပ်ခြင်း၏ လမ်းကြောင်းကို သင် မရွေးချယ်ရသေးပေ။ သင်၏ဂုဏ်သတင်းနှင့် သင်၏ဝင့်ဝါခြင်းအား ထိန်းသိမ်းထားခြင်း လမ်းကြောင်းတစ်ခုကို သင်ရွေးချယ်ထားသောကြောင့် သင့်အတွက် ဘဝက အလွန်ငြီးငွေ့စိတ်ပျက်ဖွယ်ရာ ဖြစ်လေသည်။ လိမ်ညာခြင်းမှ သင်မည်သည့် ဂုဏ်သတင်း ရရှိသနည်း။ နာမည်ဂုဏ်သတင်းသည့် အနှစ်မဲ့သော အရာတစ်ခုဖြစ်ပြီး တကယ်ကို တစ်ပြားမျှမတန်ပေ။ လိမ်ညာခြင်းအားဖြင့်၊ သင်၏ သမာဓိနှင့် ဂုဏ်သိက္ခာကို သင် ရောင်းစားပေသည်။ ဤအလိမ်အညာများက သင်၏ ဂုဏ်သိက္ခာကို ဆုံးရှုံးစေပြီး ဘုရားသခင် ရှေ့မှောက်တွင် သမာဓိမရှိ ဖြစ်စေသည်။ ဘုရားသခင်သည် ဤအရာကို နှစ်သက်ခြင်းမရှိသကဲ့သို့ ယင်းကို သူ မုန်းတီးစက်ဆုပ်သည်။ ထို့ကြောင့် ယင်းသည် အကျိုးရှိသလော။ ဤလမ်းကြောင်းသည် မှန်ကန်သလော။ ယင်းသည် မမှန်ကန်သည့်အပြင် ယင်းကို လိုက်လျှောက်ခြင်းအားဖြင့် သင်သည် အလင်းတွင် အသက်ရှင်နေခြင်း မဟုတ်ပေ။ သင်သည် အလင်းတွင် အသက်ရှင်မနေသည့်အခါ၊ သင် ခြေကုန်လက်ပန်းကျသည်။ သင်သည် အဓိပ္ပာယ်မရှိသော အရာကို ပြောဖို့ ဦးနှောက်ခြောက်အောင် စဉ်းစားနေကာ၊ သင့်ကိုယ်သင် ဆင်းရဲဒုက္ခ များစွာ ခံစားစေရင်း၊ နောက်ဆုံး၌ သင်က၊ ‘အလိမ်အညာများကို ကျွန်ုပ် နောက်ထပ် မည်သို့မျှ မပြောရ။ ကျွန်ုပ် နှုတ်ဆိတ်မြဲနှုတ်ဆိတ်ကာ စကားအနည်းငယ်သာ ပြောမည်’ဟု တွေးသည်အထိ အမြဲလိမ်ညာပြီး အလိမ်အညာများကို ယုတ္တိရှိပုံရအောင် ဖန်တီးဖို့ ကြိုးစားနေသည်။ သို့သော် သင်သည် မိမိကိုယ်ကိုယ် မထိန်းနိုင်ပေ။ ဤသည်မှာ အဘယ်ကြောင့်နည်း။ သင်၏ ဂုဏ်သတင်းနှင့် သိက္ခာကဲ့သို့သော အရာများကို သင်မစွန့်လွှတ်နိုင်သဖြင့် ၎င်းတို့ကို အလိမ်အညာများနှင့်သာ သင် ထိန်းသိမ်းထားနိုင်တော့သည်။ သင်သည် ဤအရာများကို ဖက်တွယ်ထားရန် မုသားများကို အသုံးပြုနိုင်သည်ဟု သင်ထင်မြင်သော်လည်း အမှန်မှာမူ သင်အသုံးမပြုနိုင်ပေ။ သင်၏တည်ကြည်မှုနှင့် ဂုဏ်သိက္ခာကို စောင့်ထိန်းရာတွင် သင်၏မုသားစကားများက မအောင်မြင်သည့်အပြင် ပို၍အရေးကြီးသည်က သမ္မာတရားကို ကျင့်ဆောင်ရန်အခွင့်အရေးတစ်ရပ်ကို သင်ဆုံးရှုံးပြီ ဖြစ်သည်။ အကယ်၍ သင်သည် သင်၏ဂုဏ်သတင်းနှင့် သိက္ခာကို ထိန်းသိမ်းထားခဲ့စေကာမူ သမ္မာတရားကို သင်ဆုံးရှုံးသွားပြီ ဖြစ်သည်၊ ယင်းကို လက်တွေ့ကျင့်သုံးရန် အခွင့်အလမ်းအပြင် ရိုးသားသောလူဖြစ်ရမည့် အခွင့်အရေးကိုလည်း သင် ဆုံးရှုံးသွားပြီဖြစ်သည်။ ဤသည်မှာ ဆုံးရှုံးမှုများထဲတွင် အကြီးမားဆုံးဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုသားခြင်းအားဖြင့်သာ စစ်မှန်သော လူသားပုံသဏ္ဌာန်ကို အသက်ရှင်နေထိုင်နိုင်သည်”) ဘုရားသခင်၏ နှုတ်ကပတ်တော်များ၏ စကားလုံးတိုင်းက ရင်ထဲကို တန်းခနဲ ဝင်ပါသည်။ ကျွန်မက မုသားပြောပြီး၊ မိမိနာမည်ကို ဆက်ထိန်းခဲ့သည်။ သို့ရာတွင် အနည်းငယ်လေးမှ မပျော်နိုင်ခဲ့ပါ။ ထိုအစား မိမိ လုပ်ခဲ့မိသည့်အရာကို အမြဲ သောကဖြစ်ရင်း၊ စိတ်မချမ်းမသာ ဖြစ်ခဲ့ရသည်။ တစ်ခါတစ်ရံတွင် ကျွန်မ စကားပြောပါက၊ လူများနှင့် မျက်လုံးချင်း မဆုံချင်ခဲ့ပါ။ ကျွန်မ လှည့်စားတတ်သည်ကို မြင်သွားပြီး၊ ကျွန်မကို မယုံကြည်ကြတော့မည်ကို ကြောက်သည်။ ကျွန်မ၏ အလိမ်အညာကို ဖုံးဖိဖို့၊ ယုံကြည်စရာဖြစ်အောင် လုပ်ဖို့၊ နည်းလမ်းမျိုးစုံကို သုံးခဲ့သည်။ ခက်ခဲပင်ပန်းသည့် ရှင်သန်နေထိုင်ပုံ ဖြစ်ပါသည်။ မည်သို့ သက်သာရာကိုမျှ ရှာမရခဲ့ပါ။ ကျွန်မက လိမ်ညာလှည့်ဖြားခဲ့သည်။ ထို့ကြောင့် စက်ဆုပ်စရာကောင်းသည့်၊ သိက္ခာမရှိသည့် ပုံစံနှင့် ရှင်သန်ခဲ့ရခြင်း ဖြစ်သည်။ ကျွန်မကိုယ်ကျွန်မ ဆက်ပြီး မဖုံးဖိချင်တော့သည့် အချိန်ကျမှ၊ ဘုရားသခင်ထံမှ ဝန်ခံနောင်တရဖို့ ဆုတောင်းခဲ့ခြင်း ဖြစ်သည်။ ညီအစ်ကိုမောင်နှမများနှင့် နောက်တစ်ကြိမ် တွေ့သည့်အခါ၊ မိမိ၏ဇာတိပကတိကို စွန့်လွှတ်ပြီး၊ ရင်ဖွင့်တော့မည်ဟုလည်း ဆုံးဖြတ်ခဲ့သည်။

နှစ်ရက်သုံးရက်လောက် ကြာတော့၊ ခေါင်းဆောင်က ကျွန်မတို့နှင့်အတူ စည်းဝေးပွဲတစ်ခု တက်ဖို့၊ ရောက်လာသည်။ သမ္မာတရားကို လက်တွေ့လုပ်ဆောင်ဖို့ ဘုရားသခင်က ကျွန်မကို အခွင့်ပေးနေခြင်း ဖြစ်သည်ဟု့ ခံစားမိခဲ့သည်။ ကျွန်မ “ဘုရားသခင်၊ ကျွန်မရဲ့အလိမ်အညာနဲ့ လှည့်ဖြားမှုကို ထုတ်ဖော်ပြောချင်ပါတယ်။ သမ္မာတရားကို လက်တွေ့လုပ်ဆောင်ဖို့အတွက် ကျွန်မကို စိတ်ပိုင်းဖြတ်မှု ပေးတော်မူပါ။” ဟု ဆုတောင်းပါသည်။ စည်းဝေးပွဲကို ရောက်သည့်အခါ၊ ကျွန်မ သိရသည့်အရာမှာ၊ ခေါင်းဆောင်က ကျွန်မတို့ အသင်းတော်ခေါင်းဆောင်များထဲမှ၊ အလုပ်အတွက် တွဲဖက်တစ်ယောက် ရွေးဖို့ လာခြင်း ဖြစ်သည်။ ကျွန်မစိတ်ထဲမှာက လွန်ဆွဲနေပြီဖြစ်သည်။ ကျွန်မတို့ အသင်းတော်ခေါင်းဆောင်များထဲမှာ၊ ကျွန်မ၏ အရည်အချင်းနှင့် အောင်မြင်မှုများက အခြားသူများထက် သာသလို ဖြစ်နေသည်။ ထို့ကြောင့် သူတို့က ကျွန်မကို ရွေးဖို့သင့်တော်သည့်လူဟု မြင်နေပြီးသား ဖြစ်နိုင်သည်။ သို့ရာတွင် ကျွန်မက အမှန်ကို ပြောပြီး၊ ကျွန်မ၏ အလိမ်အညာကို ထုတ်ပြောပါက၊ ကျွန်မကို အထင်သေး သွားကြမလား။ သူတို့က ကျွန်မကို ဉာဏ်များလွန်းသည်ဟု ထင်ပြီး၊ မရွေးတော့ဘဲ ထားကြမလား။ အခြားတစ်ယောက်သာ အရွေးခံလိုက်ရပါက၊ ကျွန်မ မျက်နှာကို မည်သို့များ ထပ်ပြနိုင်တော့မည်နည်း။ ကျွန်မ ထုတ်ပြော၍မဖြစ်သည်ကို တွက်မိသည်။ အတွေးထဲနစ်ပြီး ခေါင်းငုံ့ထားမိချိန်မှာ၊ ခေါင်းဆောင်က ကျွန်မ၏ လတ်တလော အခြေအနေကို မျှဝေပေးဖို့ ပြောလာသည်။ ကျွန်မလည်း စကားများ ထစ်ထစ်ငေါ့ငေါ့နှင့် “ကျွန်မအခြေအနေက ကောင်းပါတယ်။ အခက်အခဲတွေ ကြုံရင်လည်း၊ အဲဒါတွေကို ဖြေရှင်းဖို့အတွက် ဘုရားဆီ ဆုတောင်းပြီး၊ သမ္မာတရားကို ရှာဖွေရမယ်ဆိုတာ ကျွန်မ သိပါတယ်။” ဟု ဖော့ပြောမိသည်၊ ဤအရာကို ပြောပြီး၊ ရှက်ဖို့ကောင်းသည့်အရာတစ်ခု လုပ်လိုက်မိသလို ခံစားရသည်။ စိတ်ထဲမှာလည်း စိုးရိမ်ပူပန်ခြင်းများ ပြည့်လာသည်။ ချွေးပါ ပြန်လာသည်။ ကျွန်မက ချွေးများသာ သုတ်နေသည်ကို မြင်သည့်အခါ၊ ခေါင်းဆောင်က ကျွန်မကို ရေနွေးပူပူတစ်ခွက် ပေးသည်။ ပြီးလျှင် ကျွန်မကို အအေးမိနေခြင်း ရှိမရှိ ကြင်ကြင်နာနာနှင့် မေးသည်။ ကျွန်မက “ဘာဖြစ်မှန်း မသိပါဘူး။ စိတ်ထဲမှာ မငြိမ်သလိုဖြစ်ပြီး၊ ချွေးတွေက ထိန်းမရဘူးဖြစ်နေတာပါ။” ဟု ပြောလိုက်သည်။ တကယ်တော့ ကျွန်မကိုယ်ကျွန်မ သိသည်။ ကျွန်မအနေနှင့် ထပ်လိမ်ညာမိပြီး၊ သမ္မာတရားကို လက်တွေ့မလုပ်ဆောင် ဖြစ်လိုက်သောကြောင့် ဖြစ်သည်။ ကျွန်မလည်း ဘုရားသခင်ထံ “ဘုရားသခင်၊ ကျွန်မက သမ္မာတရားကို လက်တွေ့လုပ်ဆောင်ဖို့ ခေါင်းမာမာနဲ့ ငြင်းရင်း၊ အကြိမ်ကြိမ် လိမ်ညာမိပါပြီ။ ကျွန်မက မာရေကျောရေနိုင်လွန်းပါတယ်၊ ပုန်ကန်လွန်းပါတယ်။ ကျွန်မအနေနဲ့ သမ္မာတရားကို လက်တွေ့လုပ်ဆောင်ပြီး၊ ရိုးသားသူတစ်ယောက် ဖြစ်နိုင်အောင်၊ လမ်းပြပေးတော်မူပါ။” ဟု တိတ်တိတ်လေး ဆုတောင်းမိပါသည်။

ထိုအချိန်တွင် အစ်မလျူက ဘုရားသခင်၏ နှုတ်ကပတ်တော် ဓမ္မသီချင်းတစ်ပုဒ် ဆိုကြဖို့ အကြံပြုသည်။ “ရိုးသားဖြောင့်မတ်ခြင်းဆိုသည်မှာ ဘုရားသခင်ထံ သင့်နှလုံးသားကို ပေးအပ်ခြင်း၊ အရာခပ်သိမ်းတွင် ဘုရားသခင်ကို သဘောရိုးအတိုင်း ဆက်ဆံခြင်း၊ အရာအားလုံးတွင် ဘုရားသခင်နှင့် ပွင့်လင်းမှုရှိခြင်း၊ အမှန်တရားကို မည်သည့်အခါမျှ ကွယ်ဝှက်မထားခြင်း၊ မိမိအထက်မှ လူများနှင့် အောက်မှလူများကို လှည့်စားခြင်းကို မည်သည့်အခါမျှ မပြုခြင်းနှင့်၊ ဘုရားသခင်အား မျက်နှာလိုမျက်နှာရ မပြုခြင်းတို့ပင် ဖြစ်သည်။ အတိုချုံး၍ဆိုရလျှင် ရိုးသားဖြောင့်မတ်မှုရှိခြင်း ဆိုသည်မှာ သင်၏ လုပ်ရပ်များနှင့် စကားများတွင် စင်ကြယ်ဖို့နှင့် ဘုရားသခင်ကို ဖြစ်စေ၊ လူသားကိုဖြစ်စေ မလှည့်စားခြင်းဖြစ်သည်။ အကယ်၍ သင့်စကားများက ဆင်ခြေများ၊ အဖိုးမတန်သော ကျိုးကြောင်းပြချက်များနှင့် ပြည့်နှက်နေမည် ဆိုပါက၊ သင်သည် သမ္မာတရား လက်တွေ့ကျင့်သုံး ရမည်ကို အလွန်တရာကို စက်ဆုပ်သောသူတစ်ဦး သာဖြစ်သည်ဟု ငါဆို၏။ အကယ်၍ သင်ထံတွင် လျှို့ဝှက်ကိစ္စများစွာ ရှိသဖြင့် သင်သည် ဝေမျှရန် ဝန်လေးနေပါက၊ သင်သည် အလင်း၏ လမ်းကို ရှာဖွေဖို့ အခြားသူများရှေ့တွင် သင်၏ လျှို့ဝှက်ချက်များကို- သင်၏ အခက်အခဲများကို- ချခင်းပြရန် အပြင်းအထန် ငြင်းဆန်နေပါက- သင်သည် ကယ်တင်ခြင်းကို အလွယ်တကူ မရရှိနိုင်သောသူ၊ အမှောင်ထုထဲမှ လွယ်ကူစွာ မထွက်နိုင်သူ ဖြစ်သည်ဟုငါဆို၏။ သမ္မာတရား၏ လမ်းခရီးကိုရှာဖွေခြင်းသည် သင့်ကို ကောင်းစွာ သဘောကျ ကျေနပ်စေသည်ဆိုပါက၊ သင်သည် အလင်းထဲ၌ အစဉ်အမြဲ နေထိုင်သူတစ်ဦးဖြစ်သည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “ရိုးသောသူတို့အား ဘုရားသခင်ကောင်းချီးပေးတော်မူ၏”) ဤဓမ္မသီချင်းကို ဆိုနေရင်းနှင့်၊ ကျွန်မလည်း စိတ်ဆင်းရဲမိသည့်အပြင်၊ ရှက်လည်း ရှက်မိသည်။ ကျွန်မအနေနှင့် မည်သို့ လိမ်ညာလှည့်ဖြားမိခဲ့သည်ကို ရင်ဖွင့်ချင်သည့်အတွက်၊ စည်းဝေးပွဲမတိုင်မီ ကျွန်မ ဆုတောင်းခဲ့သေးသည်။ သို့ရာတွင် ခေါင်းဆောင်က သူနှင့်အတူ အလုပ်လုပ်ဖို့ လူတစ်ယောက်ကို ရွေးမည်ကို သိရသည့်အချိန်မှာ၊ ကျွန်မက မည်သည့်အရာကိုမျှ ထုတ်မပြောချင်တော့ပါ။ ကျွန်မက လက်တွေ့အလုပ်များ မလုပ်ခဲ့ပါ၊ လိမ်ပင် လိမ်ခဲ့သည်ကို ခေါင်းဆောင်နှင့် အကျိုးဆောင်များ သိသွားခြင်း၊ ကျွန်မကို ဉာဏ်များလွန်းသည်၊ အလုပ်နေရာအတွက် မရွေးချယ်တော့ပါဟု ပြောလာခြင်းတို့ကို ကျွန်မ ကြောက်ခဲ့သည်။ ထိုကဲ့သို့ဖြစ်ပါက ခေါင်းဆောင်တစ်ယောက် ဖြစ်မည့်အခွင့်အရေးကို ဆုံးရှုံးရမည် ဖြစ်သည်။ ကျွန်မက မရိုးသားလွန်းခဲ့ခြင်း ဖြစ်သည်။ ဘုရားသခင်က အရာခပ်သိမ်းကို မြင်ပါသည်။ ကျွန်မက အခြားသူများကို အရူးလုပ်လို့ ရနိုင်သော်လည်း၊ ဘုရားသခင်ကို လုပ်လို့ရပါ့မလား။ ဤစကားလုံးက တကယ်ကို မြင်သာပါသည်၊ “အကယ်၍ သင်ထံတွင် လျှို့ဝှက်ကိစ္စများစွာ ရှိသဖြင့် သင်သည် ဝေမျှရန် ဝန်လေးနေပါက၊ သင်သည် အလင်း၏ လမ်းကို ရှာဖွေဖို့ အခြားသူများရှေ့တွင် သင်၏ လျှို့ဝှက်ချက်များကို- သင်၏ အခက်အခဲများကို- ချခင်းပြရန် အပြင်းအထန် ငြင်းဆန်နေပါက- သင်သည် ကယ်တင်ခြင်းကို အလွယ်တကူ မရရှိနိုင်သောသူ၊ အမှောင်ထုထဲမှ လွယ်ကူစွာ မထွက်နိုင်သူ ဖြစ်သည်ဟုငါဆို၏။” ကျွန်မအတွက်က ပို၍ စိတ်မသက်မသာဖြစ်ခဲ့ရသည်။ ကျွန်မက ဘုရားသခင် ပြောထားသလို၊ ကိုယ့်လျှို့ဝှက်ကိစ္စများစွာ အများကြီးကို ဖွင့်ပြောဖို့ ဝန်လေးနေသူတစ်ယောက် မဟုတ်ပါလား။ ရေလောင်းပေးသည့်အလုပ်၏ အသေးစိတ် ကိစ္စများကို ကျွန်မ မသိသည်မှာ၊ မိမိကိုယ်ကိုယ် ကောင်းကောင်းကြီး သိထားပြီးသား ဖြစ်သည်။ သို့ရာတွင် ခေါင်းဆောင်က ထိုအကြောင်းကို မေးသည့်အခါ၊ ကျွန်မက မရိုးမသားနှင့်၊ သိသိကြီး လိမ်ညာထားခဲ့သည်။ အသင်းတော်ကို ပြန်ရောက်တော့လည်း၊ အလုပ်တာဝန်မှာ ကျွန်မ၏ ယိုယွင်းမှုနှင့် အမှားများကို ထုတ်ဖော်ပြောဖို့၊ အခြားသူများအပေါ် ပွင့်ပွင့်လင်းလင်း မရှိခဲ့ပါ။ ထိုအစား၊ အလုပ်လုပ်နေသည့် ပုံစံမျိုးနှင့်၊ ကျွန်မ၏အလိမ်အညာများကို ဖုံးဖိပြီး ဆက်ထိန်းထားဖို့သာ ကြိုးစားခဲ့သည်။ ယင်းက မိမိအလုပ်တာဝန်ကို လုပ်နေခြင်း ဟုတ်ပါသလား။ အဲဒါများအားလုံးက မိမိနာမည်နှင့် ဂုဏ်ကို ကာကွယ်ဖို့အတွက်သာ ဖြစ်သည်။ ကျွန်မက ဘုရားသခင်ကို အရူးလုပ်ဖို့ ကြိုးစားနေခဲ့ခြင်း ဖြစ်သည်။ လူများကို လှည့်စားခဲ့ခြင်း ဖြစ်သည်။ ပြီးလျှင်လည်း နောက်တစ်ခါ ထပ်ပြီး၊ ဤရာထူးအသစ်ကို ရဖို့၊ ဘုရားသခင်ကိုရော လူကိုပါ လိမ်လည်ရင်း၊ မိမိ၏ကတိကို အရှက်မရှိ ပြန်ဖျက်မိသည်။ ကျွန်မက အကြိမ်ကြိမ် လိမ်ညာလှည့်ဖြားနေခဲ့ခြင်း ဖြစ်သည်။ နောက်တော့မှ ဘုရားသခင်၏ ဤစကားများက စိတ်ထဲကို ရောက်လာသည်၊ “သင်၏စကားမှာ ဟုတ်သည်ကို အဟုတ်၊ မဟုတ်သည်ကို မဟုတ် ဖြစ်စေလော့။ ဤထက်လွန်သော စကားသည် မကောင်းသောအရာနှင့် စပ်ဆိုင်ပေ၏။” (ရှင်မဿဲခရစ်ဝင် ၅:၃၇) “သင်တို့သည် သင်တို့၏ အဘတည်းဟူသော မာရ်နတ်မှ ဆင်းသက်ကြ၏။ သင်တို့အဘ၏ အလိုသို့လည်း လိုက်တတ်ကြ၏။ မာရ်နတ်သည် ရှေးဦးစွာမှစ၍ လူအသက်ကို သတ်သောသူ ဖြစ်၏။ သူ၌ သစ္စာတရား မရှိသောကြောင့်၊ သစ္စာတရား၌ မတည်မနေ။ သူသည် မုသားစကားကို ပြောသောအခါ၊ မိမိပကတိအတိုင်း ပြော၏။ မုသားစကား၌ ကျင်လည်သောသူဖြစ်၏။ မုသား၏ အဘလည်း ဖြစ်၏။” (ရှင်ယောဟန်ခရစ်ဝင် ၈:၄၄) ဘုရားသခင်က ရိုးသားသူများကို နှစ်သက်မှန်း၊ ကျွန်မ ကောင်းကောင်းကြီး သိပါသည်။ သို့ရာတွင် ဘုရားသခင်နှင့် ညီအစ်ကိုမောင်နှမများကို လှည့်စားဖို့ ကြိုးစားရင်း၊ ကျွန်မက လိမ်ညာမိလိုက်၊ ပြန်ဖုံးဖိလိုက်နှင့် ထပ်တလဲလဲ ဖြစ်နေခဲ့ခြင်း ဖြစ်သည်။ ကျွန်မက စာတန်နှင့် မည်သည့်အရာများ ကွာခြားသေးသနည်း။ ကျွန်မမှာ မှန်ကန်သည့် လူ့သဘာဝဆိုသည်မှာ အနည်းငယ်လေးပင် ရှိခဲ့ပါသလလား။ ကျွန်မသာ နောင်တမရဘဲ မပြောင်းလဲပါက၊ စာတန်လို အဆုံးသတ်မျိုးက ကျွန်မအတွက် ကျိန်းသေသည်ကို သိလိုက်သည်။ ဤအတွေးနှင့် ကျွန်မ ကြောက်သွားသည်။ သို့နှင့် ဘုရားသခင်ထံမှ ဆုတောင်းပြီး၊ မိမိဂုဏ်သိက္ခာကို အစိတ်စိတ်အမြွှာမြွှာဖြစ်အောင် လုပ်ပစ်ဖို့ သတ္တိကို မွေးယူလိုက်သည်။ ကျွန်မ လိမ်ညာနေခြင်း၊ ဖုံးဖိနေခြင်းအပြင်၊ စက်ဆုပ်စရာကောင်းပြီး ကောက်ကျစ်သည့် ကျွန်မ၏ ရည်ရွယ်ချက်များကိုပါ၊ တစ်ခုမကျန်အောင် အသေးစိတ် ထုတ်ပြောလိုက်ပါသည်။ ကျွန်မ လုံးလုံး ဝန်ခံပြီးသွားသည့်အခါမှာ၊ ဝန်ထုပ်ကြီးတစ်ခု ပေါ့သွားသလို ခံစားလိုက်ရသည်။ ရုတ်တရက် ပို၍ ငြိမ်းအေးသွားသလို ခံစားရသည်။ စိတ်နှလုံးထဲမှာ လွတ်လပ်ပြီး ငြိမ်းချမ်းသွားသည်။

ညီအစ်ကိုမောင်နှမများက ကျွန်မကို အထင်အမြင် သေးခြင်း မရှိကြပါ။ ခေါင်းဆောင်က ဘုရားသခင် နှုတ်ကပတ်တော်တစ်ပိုဒ်ကို ကျွန်မအတွက်ပင် ဖတ်ပြလိုက်သည်။ “လူတို့သည် လိမ်လည်လှည့်ဖြားမှုတွင် ပါဝင်သောအခါ ဤအရာမှ မည်သည့်ကြံရွယ်ချက်များ အစပြုသနည်း။ သူတို့သည် မည်သည့်စိတ်သဘောထားမျိုးကို ထုတ်ဖော်သနည်း။ ဤကဲ့သို့သော စိတ်သဘောထားမျိုးကို အဘယ့်ကြောင့် သူတို့ ဖော်ပြနိုင်ရသနည်း။ ယင်း၏ အရင်းအမြစ်က အဘယ်နည်း။ ယင်းမှာ လူတို့က သူတို့ကိုယ်တိုင်၏ အကျိုးအမြတ်များသည် အခြားအရာ အားလုံးထက် ပို၍အရေးကြီးသည်ဟု ရှုမြင်ခြင်းပင်ဖြစ်သည်။ သူတို့သည် မိမိကိုယ်ကျိုးအတွက် လိမ်လည်လှည့်ဖြားခြင်း၌ ပါဝင်ကြပြီး ဤနည်းဖြင့် သူတို့၏ လိမ်လည်လှည့်ဖြားသော စိတ်သဘောထားများက ထုတ်ဖော်ပြလာသည်။ ဤပြဿနာကို မည်သို့ ဖြေရှင်းသင့်သနည်း။ ပထမဦးစွာ သင်သည် ကိုယ်ကျိုးစွန့်ရမည် ဖြစ်သည်။ လူတို့အား ကိုယ်ကျိုးစွန့်စေခြင်းမှာ ပြုလုပ်ရန် အခက်ခဲဆုံးသော အရာဖြစ်သည်။ လူအများစုက အကျိုးအမြတ်မှလွဲ၍ မည်သည့်အရာကိုမျှ မရှာဖွေကြပေ။ လူတို့၏ အကျိုးအမြတ်များသည် သူတို့၏ဘဝဖြစ်ပြီး ထိုအရာများကို စွန့်လွှတ်စေခြင်းသည် သူတို့၏အသက်များကို စွန့်လွှတ်ရန် အတင်းအကျပ် စေခိုင်းခြင်း သဘောသက်ရောက်သည်။ ထို့ကြောင့် သင့် ဘာလုပ်သင့်သနည်း။ သင်သည် သင်ချစ်မြတ်နိုးသည့် အကျိုးအမြတ်များအား စွန့်လွှတ်ရန်၊ ကျောခိုင်းရန်၊ ၎င်းတို့ကို စွန့်လွှတ်ခြင်း၏ နာကျင်မှုကို ခံနိုင်ဖို့ရန် သင်ယူရမည်။ သင်သည် ဤနာကျင်မှုကို ကြံ့ကြံ့ခံပြီး သင်၏အကျိုးအမြတ်အနည်းငယ်ကို စွန့်လွှတ် ပြီးသောအခါ သင်သည် အနည်းငယ် စိတ်သက်သာရာရပြီး အနည်းငယ် လွတ်မြောက်လိမ့်မည် ဖြစ်ပြီး၊ ဤနည်းအားဖြင့် သင်၏ဇာတိပကတိကို သင် အောင်နိုင်လိမ့်မည်။ သို့သော်လည်း ‘ငါ လိမ်ညာလှည့်ဖြားခဲ့တယ်၊ အဲဒီတော့ ဘာဖြစ်လဲ။ ဘုရားသခင် ငါ့ကို အပြစ်ဒဏ်မပေးဘူး၊ အဲဒီတော့ လူတွေငါ့ကို ဘာလုပ်နိုင်မလဲ။ ငါဘာမှ မစွန့်လွှတ်ဘူးကွာ’ ဟုဆိုကာ သင်သည် သင့်အကျိုးအမြတ်များကို တွယ်ဖက်ထားပြီး ၎င်းတို့ကို လက်လွှတ်ရန် ပျက်ကွက်ပါက၊ သင်သည် မည်သည့်အရာကိုမျှ မစွန့်လွှတ်သောအခါ အခြားမည်သူကမျှ မည်သည့်ဆုံးရှုံးမှုမျှ မခံစားရပေ။ နောက်ဆုံးတွင် ဆုံးရှုံးသွားရသူမှာ သင်ကိုယ်တိုင်ပင် ဖြစ်သည်။ သင်သည် သင်၏ကိုယ်တိုင်၏ ဖောက်ပြန်ပျက်စီးသော စိတ်သဘောထားကို သတိပြုမိသောအခါ၊ အမှန်အားဖြင့် ဤသည်မှာ သင့်အတွက် ဝင်ရောက်ရန်၊ တိုးတက်ရန်နှင့် ပြောင်းလဲရန် အခွင့်အလမ်းတစ်ခု ဖြစ်သည်။ ယင်းသည် သင့်အတွက် ဘုရားသခင်၏ ရှေ့မှောက်လာရောက်ပြီး သူ၏စိစစ်ခြင်း၊ သူ၏တရားစီရင်ခြင်းနှင့် ပြစ်တင်ဆုံးမခြင်းကို လက်ခံရန် အခွင့်အရေးတစ်ခု ဖြစ်သည်။ ထို့ပြင် ဤသည်မှာ ကယ်တင်ခြင်းကိုရရှိရန် သင့်အတွက် အခွင့်အလမ်းတစ်ခု ဖြစ်သည်။ သမ္မာတရားကိုရှာဖွေခြင်းအား သင်လက်လျှော့လိုက်ပါက ယင်းသည် ကယ်တင်ခြင်းကို ရရှိရန်နှင့် တရားစီရင်ခြင်းနှင့် ပြစ်တင်ဆုံးမခြင်းကို လက်ခံရန် အခွင့်အလမ်းတစ်ခုကို လက်လျှော့လိုက်ခြင်း သဘောသက်ရောက်သည်။ သင်သည် သမ္မာတရားကို မလိုချင်ဘဲ၊ အကျိုးအမြတ်ကို လိုချင်ပါက၊ အကျိုးအမြတ်သည် သင်ရွေးချယ်သည့်အရာဖြစ်ပြီး၊ အဆုံး၌ သင်သည် သမ္မာတရားကို စွန့်ပစ်ပြီးဖြစ်သော်လည်း၊ အကျိုးအမြတ်သည်သာ သင်ရရှိမည့် အရာဖြစ်သည်။ ငါ့ကိုပြောလော့- ဤသည်မှာ ဆုံးရှုံးမှုလော၊ အမြတ်အစွန်းလော။ အကျိုးအမြတ်သည် ထာဝရ တည်တံ့ခြင်း မရှိပေ။ ဂုဏ်ဒြပ်၊ မိမိကိုယ်ကိုယ် လေးစားမှု၊ ငွေကြေး၊ မည်သည့်အရာဝတ္တုမဆို- ယင်းတို့အားလုံးသည် ယာယီသာ ဖြစ်သည်။ သင်သည် သင်၏ဖောက်ပြန်ပျက်စီးသော စိတ်သဘောထား၏ ဤလိုအပ်ချက်ကို ချေမှုန်းပြီးဖြစ်ကာ၊ သမ္မာတရား၏ ဤရှုထောင့်ကို ရရှိပြီး ကယ်တင်ခြင်းကို ရရှိသည့်အခါ၊ သင်သည် ဘုရားသခင်၏ရှေ့မှောက်၌ တန်ဖိုးရှိသူတစ်ဦး ဖြစ်လာလိမ့်မည်။ ထို့အပြင် လူများ ရရှိသည့် သမ္မာတရားသည် ထာဝရဖြစ်သည်။ စာတန်သည် ဤသမ္မာတရားများကို ၎င်းတို့ထံမှ မယူဆောင်နိုင်သကဲ့သို့၊ မည်သူမျှလည်း မယူဆောင်နိုင်ပေ။ သင်သည် သင်၏အကျိုးစီးပွားများကို စွန့်လွှတ်ပြီး သင်ရရှိသည့်အရာသည် သမ္မာတရားနှင့် ကယ်တင်ခြင်းတို့ဖြစ်ပါက၊ ဤရလဒ်များသည် သင်နှင့် သက်ဆိုင်သည်။ သင်သည် ယင်းတို့ကို သင်ဘဘာသာ ရရှိခဲ့ခြင်း ဖြစ်လေသည်။ လူတို့က သမ္မာတရားကိုကျင့်သုံးရန် ရွေးချယ်ပါက သူတို့၏ ကိုယ်ကျိုးများကို သူတို့ဆုံးရှုံးပြီးသော်လည်း ဘုရားသခင်၏ ကယ်တင်ခြင်းနှင့် ထာဝရအသက်ကို သူတို့ရရှိနေကြသည်။ ထိုသူတို့မှာ အတော်ဆုံးသောသူများ ဖြစ်ကြသည်။ အကယ်၍ လူတို့သည် သမ္မာတရားကို အဆုံးရှုံးခံလျက် အကျိုးရရှိနေပါက သူတို့ဆုံးရှုံးသောအရာမှာ အသက်နှင့် ဘုရားသခင်၏ ကယ်တင်ခြင်း ဖြစ်သည်။ ထိုသူတို့မှာ အညံ့ဖျင်းဆုံးသောသူများ ဖြစ်သည်။ ကိုယ်ကျိုးများ သို့မဟုတ် သမ္မာတရားဟူ၍ အဆုံးစွန်အနေဖြင့် လူတစ်ဦးရွေးချယ်မည့်အရာအတွက်မူ ဤသည်မှာ အခြားအရာများနှင့်စာလျှင် လူတစ်ဦးကို အထုတ်ဖော်ဆုံးအရာ ဖြစ်သည်။ သမ္မာတရားကို ချစ်မြတ်နိုးသောသူတို့က သမ္မာတရားကို ရွေးချယ်ကြလိမ့်မည်။ သူတို့သည် ဘုရားသခင်၏ရှေ့မှောက်တွင် နာခံရန် ရွေးချယ်ပြီး သူ့နောက်ကို လိုက်ကြလိမ့်မည်ဖြစ်သည်။ သူတို့က မိမိတို့ကိုယ်တိုင်၏ အကျိုးအမြတ်များကို စွန့်ပစ်ကြရန် သာ၍လိုလားသည်။ သူတို့ မည်မျှပင် ဒုက္ခခံရမည်ဖြစ်စေ ဘုရားသခင်ကျေနပ်စေဖို့ သက်သေရပ်တည်ရန် သန္နိဋ္ဌာန်ချထားကြသည်။ ဤသည်မှာ သမ္မာတရားကို ကျင့်သုံးခြင်းနှင့် သမ္မာတရား၏ စစ်မှန်မှုထဲသို့ ဝင်ရောက်ခြင်း၏ အခြေခံလမ်းခရီးပင်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏”) ဤနှုတ်ကပတ်တော်များကို ကြားရတော့၊ ကျွန်မ၏စိတ်နှလုံးက ကြည်လင်သွားသည်။ အဓိကအားဖြင့် ကျွန်မက ဂုဏ်အဆင့်အတန်းကို အများကြီး ဂရုစိုက်ခဲ့ပြီး လှည့်စားတတ်သည့် သဘာဝတစ်ခု ရှိခဲ့သည့်အတွက်၊ အကြိမ်ကြိမ် လိမ်ညာလှည့်ဖြားမိခဲ့သည်ကို ကျွန်မ ပြန်ဆင်ခြင်ကြည့်သည်။ ကျွန်မက ကလေးဘဝကတည်းက၊ စာတန်၏ ပညာပေးခြင်းများ၊ ဝါဒသွတ်သွင်းခြင်းများကို ခံခဲ့ရတော့၊ ဥပမာ “မိမိကိုယ်သာ ကိုးကွယ်ရာဖြစ်၏၊” “သစ်တစ်ပင်သည် အခေါက်အတွက် အသက်ရှင်သကဲ့သို့ လူတစ်ဦးသည် သူ၏မျက်နှာအတွက် အသက်ရှင်၏၊” “အကြိမ်တစ်သောင်း ရွတ်ဆိုသော မုသားတစ်ခုသည် အမှန်တရားဖြစ်လာ၏၊” “မုသားမပြောဘဲ ဘာကိုမျှ ရယူအောင်မြင်နိုင်မည် မဟုတ်၊” “မပြောမီ ကြိုစဉ်းစားပါ၊ ထို့နောက် ထိန်းထိန်းသိမ်းသိမ်း ပြောဆိုပါ၊” တို့ကဲ့သို့ သူ့၏ အဆိပ်အတောက်များစွာကို စိတ်ထဲ စွဲနေခဲ့ခြင်း ဖြစ်သည်။ ထို စာတန်အတွေးအခေါ်များက ကျွန်မ၏ဘဝရပ်တည်ရေး စည်းမျဉ်းများ ဖြစ်လာခဲ့သည်။ ထိုစည်းမျဉ်းများနှင့် နေထိုင်ခဲ့သောကြောင့်၊ ပို၍ တစ်ကိုယ်ကောင်းဆန် လာသည်။ လှည့်ဖြားတတ်၊ အယောင်ဆောင်တတ်လာသည်။ မိမိအကျိုးအတွက်သာ စဉ်းစားခဲ့သည်။ ထိုနောက်ဆုံးအချိန် ရောက်သည့်အထိ၊ မလိမ်ညာ မလှည့်ဖြားဘဲ မနေနိုင်ခဲ့ပါ။ လိမ်ညာပြီးသည့်နောက်မှာ အပြစ်ရှိသည်ဟု ခံစားမိပြီး၊ မိမိကိုယ်ကိုယ် အပြစ်တင်ခြင်း၊ ဘုရားသခင်ထံမှာ နောင်တရပြီး၊ အခြားလူများကို အမှန်အတိုင်း ပြောပြလိုခြင်း ဖြစ်ခဲ့သော်လည်း၊ အရှက်ကွဲမှာ လှောင်ပြောင်ခံရမည်ကို ကြောက်သည့်စိတ်နှင့်၊ မိမိကိုယ်ကိုယ် ဆက်ပြီး ဖုံးဖိနေခဲ့မိသည်။ ဆက်ပြီး အယောင်ဆောင်နေခဲ့မိသည်။ မိမိ၏ လှည့်စားတတ်သည့် အပြုအမူနှင့် ကောက်ကျစ်သည့် ရည်ရွယ်ချက်များကို အမှန်အတိုင်း ထုတ်ပြောချင်စိတ် မရှိခဲ့ပါ။ အထူးသဖြင့် အမှန်ကို ပြောလိုက်သည်နှင့်၊ လူများက ကျွန်မကို အရှိအတိုင်း မြင်သွားလိမ့်မည်၊ ကျွန်မကို အထင်ကြီးကြတောမည် မဟုတ်ဟု တွေးရင်းနှင့်၊ မိမိမျက်နှာကို ခွာချဖို့၊ ရိုးသားဖို့ သတ္တိက ကျွန်မမှာ မရှိခဲ့ပါ။ သမ္မာတရားကို လက်တွေ့လုပ်ဆောင်ပြီး ရိုးသားရခြင်းနှင့် စာပါက၊ အမှောင်ထဲ စိတ်ဆင်းရဲမှုများထဲမှာ ရုန်းကန်နေရသည်ကို ပို၍ ကြိုက်ခဲ့သည်။ ကျွန်မက စာတန်ကြောင့် မည်မျှ ဆိုးဆိုးဝါးဝါး ပျက်စီးနေပြီဖြစ်သည်ကို မြင်ခဲ့ရသည်။ ဘုရားသခင်ကသာ ကျွန်မကို ထိုကဲ့သို့ ဖော်ထုတ်မပြခဲ့ပါက၊ သူ့နှုတ်ကပတ်တော်များ၏ တရားစီရင်မှုနှင့် ထုတ်ဖော်မှုများသာ မရှိခဲ့ပါက၊ ကျွန်မ၏သဘာဝက မည်မျှ ကောက်ကျစ်စဉ်းလဲသည်ကို၊ ကျွန်မ လုံးဝ မြင်ခဲ့မိမည် မဟုတ်ပါ။ သမ္မာတရားကို လက်တွေ့လုပ်ဆောင်ပြီး၊ မိမိပကတိအမှန်ကို ထုတ်ဖော်ပြဖို့၊ စိတ်ခွန်အားရခဲ့မည် မဟုတ်ပါ။ ဘုရားသခင်၏ တရားစီရင်မှုနှင့် ပြစ်တင်ဆုံးမမှုတို့သည် ကိုယ်တော်က ကျွန်မကို ကာကွယ်နေခြင်းနှင့် ကယ်တင်နေခြင်း ဖြစ်သည်ကို၊ ထိုတော့မှ ကျွန်မ သဘောပေါက်မိသည်။ သမ္မာတရားကို အားထုတ်ခြင်း၊ ရိုးသားမှုကို လက်တွေ့လုပ်ဆောင်ခြင်းများက မည်မျှ အရေးကြီးမှန်းလည်း ခံစားမိခဲ့သည်။

အမှန်အတိုင်း ပြောတတ်အောင်၊ ရိုးသားသူတစ်ယောက် ဖြစ်အောင်၊ လက်တွေ့လုပ်ဆောင်ဖို့ကိုသာ ထိုအချိန်ကစပြီး ကျွန်မ ဆုံးဖြတ်လိုက်သည်။ နောက်ပိုင်း အချိန် အနည်းငယ်လောက်ကြာတော့၊ စည်းဝေးပွဲများမှာ ကျွန်မတို့နှင့်အတူ ပါခဲ့သည့် ခေါင်းဆောင်တစ်ယောက်က တစ်ခါတစ်ရံ မာနထောင်လွှားပြီး၊ သူမကိုယ်သူမ အမှန်ထင်တတ်ခြင်း၊ အခြားသူများ အကြံပြုသည်ကို လွယ်လွယ်နှင့် လက်မခံခြင်းကို ကျွန်မ တွေ့မိသည်။ ကျွန်မလည်း သူမကို ထိုအကြောင်း တော်တော်လေး ထုတ်ပြောချင်မိသည်။ သို့ရာတွင် နောက်တော့ ကျွန်မက “သူက ငါ ပြောတာ လက်ခံရင်တော့၊ အဆင်ပြေပြေနဲ့ ကောင်းတာပေါ့။ ဒါပေမဲ့ လက်မခံဘူးဆိုရင်၊ သူ ငါ့ကို ဘယ်လိုထင်မှာလဲ။” ဟု စဉ်းစားသည်။ ကျွန်မလည်း စောင့်ကြည့်ဖို့သာ ဆုံးဖြတ်လိုက်သည်။ တစ်ရက်တော့ သူမက ကျွန်မကို “ညီမ၊ တို့အချင်းချင်း သိလာတာ အခုဆို တော်တော်ကြာပြီ။ အစ်မဆီမှာ ပြဿနာတစ်ခုခုရှိနေတာ မြင်တယ်ဆိုရင်၊ အစ်မကို ပြောပါ။ အစ်မအတွက် အထောက်အကူ ဖြစ်တာပေါ့။” ဟု မေးသည်။ ကျွန်မလည်း သူမကို ကြည့်ပြီး၊ “ကျွန်မတော့ ဘာမှမမြင်ပါဘူး။ အစ်မက အားလုံးကောင်းတယ်။” ဟု ပြောမိလုနီးပါး ဖြစ်ခဲ့သည်။ သို့ရာတွင် ယင်းက လှည့်စားသလို ဖြစ်သွားမည်ကို၊ ကျွန်မ သဘောပေါက်သည်။ သို့နှင့် ဘုရားသခင်ထံ ဆုတောင်းပြီး၊ ကိုယ်တော့်စိစစ်မှုကို လက်ခံချင်စိတ် ဖြစ်အောင် အားတင်းလိုက်သည်။ ကျွန်မ ဆက်၍ လိမ်ညာ လှည့်ဖြားပြီး ဘုရားသခင် မနှစ်သက်အောင်လုပ်နေ၍ မဖြစ်တော့ပါ။ သို့နှင့် ကျွန်မလည်း သူမ၏ပြဿနာကို ပွင့်ပွင့်လင်းလင်း ပြောပြလိုက်သည်။ သူမက နားထောင်ပါသည်။ ပြီးလျှင် ခေါင်းကို ဆတ်ခနဲ ညိတ်ပြီး “ဘုရားသခင် ကျေးဇူးတော်ပါပဲ။ ညီမသာ မပြောပြဘူးဆိုရင်၊ ဒါကို အစ်မ လုံးဝ သဘောပေါက်မိမှာ မဟုတ်ဘူး။ အစ်မအနေနဲ့ ကိုယ့်ကိုယ်ကိုယ် ပြန်ဆင်ခြင်ပြီး၊ ဒါကို တကယ် နားလည်ဖို့လိုတယ်။” ဟု ပြန်ပြောသည်။ သူမက လက်ခံနိုင်သည်ကို မြင်သည့်အခါ၊ ကျွန်မ တော်တော် ဝမ်းသာသွားသည်။ ငြိမ်းချမ်းခြင်း၊ လွတ်လပ်ခြင်းဆိုသည့် မယုံနိုင်စရာ အရသာမျိုးကို ကျွန်မ ခံစားလိုက်ရသည်။ ပြီးလျှင် သမ္မာတရားကို လက်တွေ့လုပ်ဆောင်ရခြင်း၊ ရိုးသားသူ တစ်ယောက် ဖြစ်ရခြင်း မည်မျှ ကောင်းမွန်သည်ကို၊ တကယ်ကို တွေ့ကြုံလိုက်ရပါသည်။


၁၆။ တိတ်ဆိတ်ခြင်း၏နောက်ကွယ်

လိဂျီး ဂရိနိုင်ငံ

ကျွန်မက စကားများများ ပြောလေ့ရှိသူ တစ်ဦး မဟုတ်သကဲ့သို့ ကျွန်မ စိတ်ထဲရှိသည့်အတိုင်း မကြာခဏ ရင်ဖွင့်လေ့လည်း မရှိပါ။ ကျွန်မက တသီးတသန့်နေတတ်သည့် ပင်ကိုစရိုက်မျိုးရှိခဲ့သောကြောင့် ဖြစ်သည်ဟု ကျွန်မ အမြဲ တွေးခဲ့သော်လည်း၊ အမှုအရာအချို့ကို ကျွန်မ ဖြတ်သန်းခဲ့ပြီး ဘုရားသခင်၏ နှုတ်ကပတ်တော်များတွင် ထုတ်ဖော်ပြထားသည့် အရာကို မြင်ပြီးသည့်နောက်တွင်၊ ကျွန်မသည် မိမိဘာသာ အမြဲနေပြီး မိမိ၏ ထင်မြင်ချက်များကို လုံးဝ တစ်ချက်မျှ မဝေမျှဖူးသည်မှာ တသီးတသန့် နေတတ်ခြင်း မဟုတ်သကဲ့သို့၊ ဆင်ခြင်တုံတရားဖြင့် ပြုမူခြင်းလည်း မဟုတ်သည်ကို ကျွန်မ သဘောပေါက်ခဲ့သည်။ ထိုအရာအတွင်း ကွယ်ဝှက်ထားသည်မှာ ဉာဏ်ဆင်သည့် ဆိုးယုတ်သော စိတ်သဘောထားသာ ဖြစ်လေသည်။ 

လွန်ခဲ့သည့် အချိန်အနည်းငယ်က၊ တည်းဖြတ်ခြင်းတာဝန်ကို ကျွန်မ စတင်ထမ်းဆောင်ခဲ့သည်။ ကျွန်မနှင့် အလုပ်အတူ လုပ်သည့် ညီအစ်ကိုမောင်နှမများသည် တည်းဖြတ်ခြင်း တာဝန်နှင့်ပတ်သက်ပါက အတော်အတန် အတွေ့အကြုံရှိကြသည်ကို ကျွန်မ တွေ့ခဲ့ရသည်။ ၎င်းတို့က အခြေခံသဘောတရားများကို နားလည်သဘောပေါက်ပြီး အစွမ်းအစ ကောင်းများ အတော်အတန် ရှိကြသည်။ မည်သူက သမ္မာတရားကို နားလည်ပြီး၊ မည်သူက စစ်မှန်သော ပါရမီနှင့် ခိုင်မာသော သင်ယူလေ့လာမှုရှိသည်နှင့် ပတ်သက်၍ လူတိုင်းတွင် ချင့်ချိန်စဉ်းစားနိုင်စွမ်း အချို့ ရှိကြသည်။ ဤအရာက ကျွန်မကို အနည်းငယ် စိတ်လှုပ်ရှားစေသည်။ ကျွန်မက သာမန် အစွမ်းအစသာ ရှိပြီး၊ သမ္မာတရား စစ်မှန်မှု မရှိသောကြောင့်၊ ကျွန်မတို့၏ ဆွေးနွေးမှုများတွင် ကျွန်မ၏ ထင်မြင်ချက်များကို သာမန်ကာလျှံကာ ဖော်ပြပြောဆိုပါက၊ ယင်းမှာ ငါးကို ရေကူးသင်ပေးဖို့ ကြိုးစားနေသကဲ့သို့ ဖြစ်မည် မဟုတ်ပါလား။ ကျွန်မ မှန်သွားခဲ့မည်ဆိုပါက ပြဿနာရှိမည်မဟုတ်ပါ၊ သို့သော် ထိုသို့မဟုတ်ပါက သမ္မာတရားနှင့်ပတ်သက်ပါက ကျွန်မမှာ ပေါ့တန်သော နားလည်မှုသာ ရှိသော်ငြားလည်း၊ ကျွန်မက မိမိကိုယ်ကိုယ် ပြစားဝင့်ဝါနေသည်ဟု လူတိုင်းက တွေးကြမည် ဖြစ်သည်။ ယင်းမှာ အမှန်တကယ်ကို ရှက်ဖွယ်ကောင်းမည်ဟု ကျွန်မ ခံစားခဲ့ရသည်။ ကျွန်မအနေဖြင့် သိုသိုသိပ်သိပ် နေမြဲနေဖို့၊ ကျွန်မ စကားပြောသည်ထက် ပိုနားထောင်ဖို့ မိမိကိုယ်ကိုယ် စဉ်ဆက်မပြတ် သတိပေးနေခဲ့သည်။ ထို့ကြောင့် ကျွန်မတို့က ပြဿနာများကို အားလုံး အတူတကွ စူးစမ်းလေ့လာ နေသည့်အချိန်တွင်၊ ကျွန်မ တွေးသည့်အရာကို ဝေမျှခဲလှသည်။ ကျွန်မ အကြံပေးခဲ့သည့် အချိန်တစ်ခု ရှိခဲ့ပြီး လူတိုင်းက ယင်းကို မှန်ကန်သည့် ချဉ်းကပ်နည်း မဟုတ်ကြောင်း သဘောတူခဲ့ကြသည်- ကျွန်မမှာ အလွန် အရှက်ရခဲ့ပြီး ကိုယ့်ဒုက္ခကိုယ် အလျင်စလို မရှာခဲ့သင့်ဟု ခံစားခဲ့ရသည်၊ သို့မဟုတ်ပါက မိမိကိုယ်ကိုယ် သိက္ခာကျအောင်လုပ်ရင်း၊ အိုးနင်းခွက်နင်းဖြစ်ရမည်သာ ဖြစ်သည်။ ကျွန်မက သတိဖြင့် ရှေ့ဆက်လုပ်ဆောင်ပြီး မိမိဘာသာနေဖို့ လိုအပ်သည်ဟု ခံစားခဲ့ရသည်။ ထို့နောက်ပိုင်း ဆွေးနွေးချက်များ၌ အခြားသူများ ပြောစရာ ရှိသည့်အရာများကို ဦးစွာပြောခွင့်ပြုလျက်၊ ကျွန်မ တွေးသည့်အရာကို ထင်မြင်ချက် ထုတ်မပေးမိဖို့ သေချာစေခဲ့သည်။ 

နောက်ပိုင်းတွင် အတော်အတန် အစွမ်းအစကောင်းရှိသည့် ညီအစ်မတစ်ဦးက ကျွန်မတို့အဖွဲ့တွင် ပါဝင်လာခဲ့ပြီး၊ သူသည် တကယ်ကို ထိုးထွင်းအမြင်ရှိကာ ကျွန်မနှင့်အလုပ်လုပ်ဖို့ တာဝန် ပေးခံရလေသည်။ တစ်ခါက အရေးကိစ္စတစ်ခုအကြောင်း ကျွန်မတို့ ပြောဆိုနေသည့်အချိန်တွင်၊ ကျွန်မ ဝေမျှလိုသည့် အကြံဉာဏ်အချို့ ရှိခဲ့သော်လည်း၊ ကျွန်မ၏အတွေးအခေါ်က လက်မခံနိုင်ဖွယ်ဖြစ်ပြီး၊ ကျွန်မ ပြောသည့်အရာက စိစစ်၍မရနိုင်ဘဲ ဖြစ်ကာ ကျွန်မက ရိုးရှင်းပြီး တုံးသည်ဟု ဤညီအစ်မအသစ်က ထင်သွားနိုင်ပြီး ကျွန်မ မည်သူ ဖြစ်ကြောင်း အရှိအတိုင်း အသိခံလိုက်ရမည်ကို စိုးရိမ်ခဲ့သည်။ ထို့နောက်တွင် သူမက ကျွန်မကို စ၍ အထင်သေးလာပါက၊ ကျွန်မ မည်သည့်အရာကို လုပ်ဆောင်ရမည်နည်း။ ကျွန်မက ထိုအရာနှင့်ပတ်သက်၍ မေ့လိုက်ဖို့နှင့် သူမ ပြောစရာရှိသည့်အရာကို နားထောင်ဖို့သာ ကျွန်မ ဆုံးဖြတ်ခဲ့သည်။ နောက်နှစ်ရက်အတွင်း ဤပြဿနာနှင့် ပတ်သက်၍ ကျွန်မတို့ အလုပ်လုပ်သည်နှင့်အမျှ၊ ကျွန်မ၏ကိုယ်ပိုင် အမြင်ရှုထောင့် တစ်ခုတစ်လေမျှ မဝေမျှဘဲ၊ စိတ်ကသိကအောက်ဖြစ်မည့် အလားအလာ အချို့ကို သက်သာစေပြီး အရေးကိစ္စများ လွယ်ကူ သွားမည်ဟု ကြံဆရင်း၊ သူမကို လိုက်လျောဖို့ ကျွန်မ ရွေးချယ်ခဲ့သည်။ ကျွန်မ စကားများများ မပြောခဲ့သည့်အတွက်၊ ကျွန်မတို့၏ ပူးပေါင်းဆောင်ရွက်မှု အခြေအနေမှာလည်း အတော်အတန် ငြီးငွေ့ဖွယ်ကောင်းသည်ဟု ခံစားခဲ့ရသည်။ တစ်ခါတစ်ရံတွင် သူမက ပြဿနာတစ်ခုကို ကြုံတွေ့ရပြီး ကျွန်မ၏ ထင်မြင်ချက်ကို မဝေမျှသည့်အခါ၊ ကျွန်မတို့က ပိတ်မိနေတတ်သည်။ ကျွန်မတို့၏ ဖြစ်ထွန်းမှုက အလွန်နည်းပါးပြီး ကျွန်မတို့၏ ယေဘုယျ အလုပ် တိုးတက်မှုကလည်း ကြန့်ကြာခဲ့သည်။ အချိန်ကုန် လာသည်နှင့်အမျှ၊ ကျွန်မက ပို၍ ပို၍ စကားနည်းလာပြီး၊ ကျွန်မမှာ ထင်မြင်ချက်တစ်ခု ရှိလျှင်ပင်၊ နှုတ်မဟမီ သေသေချာချာ စဉ်းစားရင်း၊ ယင်းကို ကျွန်မ၏စိတ်ထဲတွင် အကြိမ်ကြိမ် ပြန်ပြောင်းတွေးခဲ့သည်။ ကျွန်မက အမှန်တကယ် စိတ်ဓာတ်ကျပြီး ကျွန်မ၏တာဝန်တွင် မည်သည့်အရာမျှ စွမ်းဆောင်ရရှိခဲ့ခြင်း မရှိပါ။ ကျွန်မက ထူးထူးဆန်းဆန်း သုန်မှုန်ပြီး စိတ်ညစ်လျက်၊ ထိုအခြေအနေထဲတွင် ပိတ်မိနေသည်။ ကျွန်မ၊ “ဘုရားသခင်၊ ဒီရက်ပိုင်းမှာ ကျွန်မရဲ့တာဝန်မှာ သန့်ရှင်းသော ဝိညာဉ်တော်ရဲ့ ဉာဏ်အလင်းပေးခြင်း တစ်ခုမှ ကျွန်မ မခံစားခဲ့ရပါဘူး။ ကျွန်မ ဘယ်စိတ်သဘောထားတွေမှာ ရှင်သန်နေတာက ကိုယ်တော့်ကို ရွံရှာစေမှန်းလည်း မသိပါဘူး- ကိုယ်ကိုယ်ကိုယ် သိဖို့ ကျွန်မကို ကျေးဇူးပြု၍ လမ်းပြတော်မူပါ” ဟု ပြောလျက်၊ ဘုရားသခင် ရှေ့မှောက်သို့ ကျွန်မ သွားဆုတောင်းခဲ့သည်မှာ ဤအချိန်တွင် ဖြစ်သည်။ တစ်ရက်တွင် ကျွန်မ၏ ဝတ်ပြုခြင်း၌ မိမိကိုယ်ကိုယ် ပြန်လည်သုံးသပ်မှု အချို့လုပ်နေချိန်တွင်၊ “မယုံကြည်ရသော” ဟူသည့် စကားလုံးက ကျွန်မ၏ခေါင်းထဲ ရုတ်တရက် ပေါ်လာခဲ့သည်။ ဘုရားသခင်ထံမှ ဆီလျော်သော နှုတ်ကပတ်တော်များအတွက် ကျွန်မ၏ ရှာဖွေမှုတွင် ဤအပိုဒ်ကို ကျွန်မ တွေ့ခဲ့ရသည်။ “တစ်စုံတစ်ယောက်က ၎င်းတို့တွေးသည့်အရာကို အခြားသူများအား မည်သည့်အခါမျှ ရင်မဖွင့်ဘဲ၊ ဆွေးနွေးပြောဆိုခြင်း မရှိဘဲ ဖြစ်နိုင်သည်။ ၎င်းတို့ လုပ်သမျှတွင် ၎င်းတို့သည် အခြားသူများကို မည်သည့်အခါမျှ မတိုင်ပင်ဘဲ၊ ထိုအစား ၎င်းတို့က သီးသန့်နေပြီး အချိန်တိုင်း အခြားသူများကို သတိထားနေပုံရကြသည်။ ၎င်းတို့သည် မိမိတို့ကိုယ်ကိုယ် အတတ်နိုင်ဆုံး တင်းတင်းကျပ်ကျပ် ကွယ်ဝှက်ထားသည်။ ဤသည်မှာ ကောက်ကျစ်သော လူတစ်ယောက် မဟုတ်လော။ ဥပမာအားဖြင့် ၎င်းတို့က တီထွင်ဉာဏ် ကောင်းသည်ဟု ထင်ထားသည့် အကြံဉာဏ်တစ်ခု ရှိပြီး ‘အခု လောလောဆယ်တော့ ကိုယ့်စိတ်ထဲပဲ ထားလိုက်မယ်။ အဲဒါကို ဝေမျှလိုက်ရင်၊ ခင်ဗျားတို့က သုံးလိုက်ပြီး ငါချီးကျူးခံရမဲ့ဟာကို လုသွားနိုင်တယ်။ မပြောသေးဘူး။’ ဟု တွေးကြသည်။ သို့မဟုတ် ၎င်းတို့ အပြည့်အဝ နားမလည်သည့်အရာ တစ်စုံတစ်ခု ရှိပါက၊ ၎င်းတို့က ‘ငါအခု မပြောပြသေးဘူး။ ငါက ပြောလိုက်ပြီး၊ တစ်ယောက်ယောက်က ပိုကောင်းတဲ့အရာ တစ်ခုခုကို ပြောလာရင်၊ ငါက အရူးလိုဖြစ်မှာ မဟုတ်ဘူးလား။ လူတိုင်းက ငါ့ကို ရိပ်စားမိသွားမယ်၊ ဒီနေရာမှာ ငါ့အားနည်းချက်ကို မြင်ကြမယ်။ ငါ တစ်ခုမှ မပြောသင့်ဘူး။’ ဟု တွေးကြလိမ့်မည်။ ထို့ကြောင့် အမြင်ရှုထောင့် သို့မဟုတ် တွေးခေါ်မျှော်မြင်မှု မည်သို့ရှိပါစေ၊ တကယ့် ရည်ရွယ်ချက်က မည်သို့ရှိပါစေ၊ လူတိုင်းက သူတို့ကို ရိပ်စားမိမည်ကို စိုးရွံ့နေကြသည်။ ၎င်းတို့က ၎င်းတို့၏ကိုယ်ပိုင်တာဝန်၊ လူများ၊ အမှုကိစ္စများနှင့် ဖြစ်ရပ်များကို ဤအမြင်ရှုထောင့်မျိုးနှင့် သဘောထားမျိုးတို့ဖြင့် အမြဲတစေ ချဉ်းကပ်ကြသည်။ ဤသည်မှာ မည်သည့် စိတ်သဘောထားမျိုး ဖြစ်သနည်း။ ကောက်ကျစ်သော၊ လှည့်စားသော၊ ပြီးလျှင် ဆိုးယုတ်သော စိတ်သဘောထား တစ်ခု ဖြစ်လေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်ခြင်းအားဖြင့်သာ ပုံမှန်လူသားသဘာဝကို ပိုင်ဆိုင်နိုင်သည်”) ဤအရာကို ဖတ်ခြင်းက ကျွန်မကို စိတ်လေးသွားစေခဲ့သည်။ ဘုရားသခင်၏ နှုတ်ကပတ်တော်များက ကျွန်မ၏ အခြေအနေအမှန်ကို တိတိကျကျ ဖော်ထုတ်ထားပြီး၊ “ကောက်ကျစ်သော၊ လှည့်စားသော၊ ပြီးလျှင် ဆိုးယုတ်သော စိတ်သဘောထား တစ်ခု ဖြစ်လေသည်” ဟူသည့် စကားလုံးများက ကျွန်မအတွက် အမှန်တကယ်ကို စိတ်ထိခိုက်စေကာ အနေခက်စေသည်။ ကျွန်မ၏ ထင်မြင်ချက်ကို တိုက်ရိုက်ဖြစ်စေ၊ သာမန်ကာလျှံကာ ဖြစ်စေ ထုတ်မပြောခြင်းအားဖြင့်၊ ကျွန်မက အသိတရား ရှိသကဲ့သို့ ခံစားရသော်လည်း၊ တကယ်တမ်းတွင် ကျွန်မသည် မည်သို့ လျှို့ဝှက်ကြံစည်ခြင်းများဖြင့် ပြည့်ဝနေသည့်အကြောင်းကို ကျွန်မ တွေးမိသည်။ ကျွန်မတို့ ရင်ဆိုင်ရသည့် ပြဿနာများနှင့်ပတ်သက်၍ ကျွန်မ၏ ကိုယ်ပိုင် အမြင်ရှုထောင့်များနှင့် ထင်မြင်ချက်များ ရှိခဲ့သော်လည်း၊ အခြေအနေက ကျွန်မ၏ ထိန်းချုပ်မှု အောက်တွင် အပြည့်အဝ ရှိသည်ဟု မခံစားရသည့်အခါ၊ ကျွန်မပြောသည့်အရာ အငြင်းခံရမည်၊ သိက္ခာကျကာ အထင်သေးခံရမည်တို့ကို ကြောက်ခဲ့သည်။ ထို့ကြောင့် မိမိကိုယ်ကိုယ် ထိန်းထားကာ၊ အခြားသူများ တွေးထင်သည့် အရာများကို ဦးစွာ နားလည်အောင် ကြိုးစားပြီး၊ ထို့နောက်တွင် စကားဆက် ပြောခဲ့သည်။ ယင်းမှာ မယုံကြည်ရခြင်းနှင့် လှည့်စားခြင်း မဟုတ်ပါလား။ ယင်းမှာ လူ့အဖွဲ့အစည်းထဲရှိ အစဉ် လျှို့ဝှက်ကြံစည်နေသည့်၊ သစ္စာဖောက်ပြီး စဉ်းလဲသည့် လူများနှင့်သာ သက်ဆိုင်သည်ဟု ကျွန်မ အမြဲ တွေးခဲ့သည်။ ပြင်ပလောကမှ ကျွန်မ၏ မိတ်ဆွေများနှင့် လုပ်ဖော်ကိုင်ဖက်များ အားလုံးက ကျွန်မသည် မာယာကင်းသော လူတစ်ယောက်ဖြစ်ကြောင်း၊ ကျွန်မ၏ လုပ်ရပ်များတွင် မည်သည့် ဖုံးကွယ်ထားသော ကြံရွယ်ချက်များမျှ မသိုထားကြောင်း လက်ခံထားကြသည်။ ငါးရှဉ့်တစ်ကောင်ကဲ့သို့ မယုံကြည်ရသည့်သူများ၊ အခြားသူများကို သံယောင်လိုက်တတ်သည့်သူများကို ကျွန်မ အမြဲ မုန်းတီးခဲ့သည်။ ကျွန်မက မိမိကိုယ်ကိုယ် မည်သည့်အခါမျှ ထိုသို့ မတွေးခဲ့ဖူးပါ။ သို့ရာတွင် ကျွန်မက မုသားကို ဘွင်းဘွင်းရှင်းရှင်း မပြောခဲ့သကဲ့သို့၊ ထိုလူများကဲ့သို့ အမှုကိစ္စများကို တစ်ပုံစံတည်း မလုပ်ခဲ့သော်လည်း၊ ကျွန်မသည် မိမိ၏ လှည့်စားတတ်သော သဘာဝ၏ တွန်းအားပေးခြင်းကို ခံနေရဆဲ ဖြစ်သည်။ ကျွန်မက အရည်အချင်း မပြည့်မီပုံပေါက်ပြီး အခြားသူများက ရိပ်စားမိသွားမည်ကို စိုးရွံ့လျက်၊ မိမိပြောခဲ့သမျှနှင့် လုပ်ခဲ့သမျှတွင် သေချာစွာ လေ့လာပြီး၊ ရေလိုက်ငါးလိုက်သာ နေခဲ့သည်။ ကျွန်မက မိမိ၏ဂုဏ်သတင်းကို ကာကွယ်ဖို့ မိမိကိုယ်ကိုယ် အယောင်ဆောင်လျက်၊ အချိန်တိုင်း မရိုးမသား ဖြစ်ခဲ့သည်။ ကျွန်မ၏တာဝန်၌ အခက်အခဲ တစ်စုံတစ်ရာကို ရင်ဆိုင်ရသည့်အခါတွင်၊ ကျွန်မ တွေးသည့်အရာကို ကျွန်မက လုံးဝ တစ်ချက်မျှ မဝေမျှဘဲ၊ ကျွန်မ၏ ထင်မြင်ယူဆချက်များကို ဖုန်းကွယ်ပြီး ဘုရားသခင့်အိမ်တော်၏ အကျိုးစီးပွားများအပေါ် မည်သည့် စဉ်းစားမှုမျှ မပြုဘဲ၊ ကျွန်မက ပါးနပ်ကာ လှည့်စားခဲ့သည်။ ကျွန်မသည် မယုံကြည်ရသည့် လူပါးတစ်ယောက် အမှန်တကယ် ဖြစ်သည်ကို နောက်ဆုံးတွင် ကျွန်မ သတိပြုမိခဲ့သည်။ စကားများများ မပြောတတ်ခြင်းသည် ကျွန်မ ပင်ကိုယ်စရိုက်၏ တစ်စိတ်တစ်ဒေသသာ ဖြစ်သည်ဟု ကျွန်မ အမြဲ တွေးထင်ခဲ့သည်- ယင်း၏နောက်ကွယ်မှ ဆိုးယုတ်သော စိတ်သဘောထားကို ကျွန်မ အမှန်တကယ် ဆန်းစစ်ခြင်း မရှိခဲ့ပါ။ ထို့နောက်မှသာ ကျွန်မသည် မိမိကိုယ်ကိုယ် သိကျွမ်းခြင်း မည်မျှ နည်းပါးသည်ကို ကျွန်မ တွေ့မြင်ခဲ့သည်။ 

ကျွန်မအတွက် အမှုကိစ္စများကို အမှန်တကယ် ရှင်းလင်းသွားစေခဲ့သည့်၊ နောက်ထပ် ဘုရားသခင့်နှုတ်ကပတ်တော်များ ကျမ်းပိုဒ် တစ်ခု ရှိသေးသည်။ ဘုရားသခင်က ပြောသည်မှာ- “စာတန်သည် နိုင်ငံတော်အစိုးရများ၊ ကျော်ကြားသူများနှင့် ကြီးမြတ်သူများ၏ ပညာရေးနှင့် လွှမ်းမိုးမှုမှတစ်ဆင့် လူတို့ကို ဖျက်ဆီးသည်။ သူတို့၏ ဆိုးယုတ်သော စကားများသည် လူသား၏ ဘဝနှင့် သဘာဝဗီဇ ဖြစ်လာပြီးဖြစ်သည်။ ‘လူတိုင်းက ကိုယ့်အတွက်ပဲ၊ ဘယ်သူသေသေ ငတေမာရင်ပြီးရော’ ဆိုသည်မှာ လူတိုင်းအထဲသို့ သွတ်သွင်းပေးထားသကဲ့သို့ လူသား၏ဘဝ ဖြစ်လာခဲ့သည့် လူသိများသော စာတန်နှင့်ဆိုင်သည့် ဆိုရိုးတစ်ခုဖြစ်သည်။ ဤကဲ့သို့သော ရှင်သန်ခြင်းအတွက် အခြားသော ဒဿနများနှင့်ဆိုင်သည့် စကားလုံးများလည်း ရှိသည်။ စာတန်သည် လူတို့ကို ပညာပေးဖို့ နိုင်ငံတစ်နိုင်ငံစီ၏ နှစ်လိုဖွယ်ကောင်းသော ရိုးရာယဉ်ကျေးမှုကို အသုံးပြုလျက် လူသားမျိုးနွယ်ကို အတိုင်းမသိ ပျက်စီးခြင်း၏ ချောက်နက်ထဲသို့ ကျဆင်းကာ ဝါးမျိုခံရစေပြီး အဆုံးတွင် လူတို့သည် စာတန်ကိုအစေခံ၍ ဘုရားသခင်ကို ခုခံသောကြောင့် ဘုရားသခင်၏ ဖျက်ဆီးခြင်းကို ခံကြရသည်။...လူတို့၏ အသက်တာ၌၊ သူတို့၏ အမူအကျင့်နှင့် အပြုအမူထဲတွင် စာတန်၏ အဆိပ်များစွာ ရှိနေသေးသည်။ ၎င်းတို့သည် သမ္မာတရားကို လုံးဝနီးပါး ပိုင်ဆိုင်ခြင်းမရှိကြချေ။ ဥပမာအားဖြင့် သူတို့၏ အသက်ရှင်သန်ခြင်း အတွက် သဘောတရားခံယူချက်များ၊ သူတို့၏ အမှုအရာများကို ဆောင်ရွက်သည့် နည်းလမ်းများနှင့် သူတို့၏နီတိများ၊ အားလုံးတို့သည် အဆင်းနီသော နဂါးကြီး၏ အဆိပ်များနှင့် ပြည့်နှက်နေပြီး၊ ၎င်းတို့အားလုံးသည် စာတန်ထံမှ လာကြသည်။ ထို့ကြောင့် လူတို့၏ အရိုးများနှင့် အသွေးတို့၌ စီးဆင်းကြသော အရာအားလုံးသည် စာတန်၏ အရာများ အားလုံး ဖြစ်ပေသည်။...လူသားသည် စာတန်၏ နက်ရှိုင်းစွာ ဖျက်ဆီးခြင်း ခံခဲ့ရသည်။ စာတန်၏ အဆိပ်သည် ခပ်သိမ်းသော လူပုဂ္ဂိုလ်တိုင်း၏ အသွေးထဲ၌ စီးဆင်းနေပြီး လူသား၏ သဘာဝဗီဇသည် ဖောက်ပြန်ကာ ဆိုးယုတ်၍ ခေတ်နောက်ပြန်ဆွဲတတ်ပြီး စာတန်၏ ဒဿနများနှင့် ပြည့်နှက်နေ၍ ထိုဒဿနများထဲ၌ နစ်မြုပ်နေ၏၊ ၎င်းတစ်ရပ်လုံးသည် ဘုရားသခင်ကို ဆန့်ကျင်ပုန်ကန်သော သဘာဝဗီဇတစ်ခုပင် ဖြစ်သည်။ ထို့ကြောင့်ပင် လူတို့သည် ဘုရားသခင်ကို ခုခံကြပြီး ဆန့်ကျင်ကြခြင်း ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) ဘုရားသခင်၏ နှုတ်ကပတ်တော်များက ကျွန်မ စိတ်နှလုံး၏ အနက်ရှိုင်းဆုံး နေရာများကို အတိအကျ ပြောဆိုခဲ့သည်။ “မျက်စိဖွင့် နားစွင့်ထား၊” နှင့် “တိတ်တိတ်နေခြင်းသည်ရွှေ၊ စကားများပါက အမှားများတတ်သည်။” ဟူသည့် ဆိုးယုတ်သော အတွေးအခေါ်များကို ကျွန်မ တစ်ချိန်လုံး ထိန်းသိမ်းထားခဲ့သည်ကို ကျွန်မ တွေ့မြင်ခဲ့ရသည်။ အခြားသူများရှေ့တွင် “အော်လန်” ဖြစ်ရမည့်အစား “နားထောင်သူ” ဖြစ်ခြင်းအားဖြင့်၊ ကျွန်မ၏ အားနည်းချက်ကို ပြစရာလိုမည် မဟုတ်၊ သို့မဟုတ် မိုက်မဲသည့် အသွင်ပေါက်ဖို့ လိုမည် မဟုတ်ပေ။ ကျွန်မ ပြောလိုသည့်အရာကို မျိုသိပ်ထားခြင်းဖြင့် ကျွန်မ၏ မှားယွင်းသော စိတ်ကူးများကို လုံးဝ ပေါ်မလာသောကြောင့်၊ မည်သူကမျှ ကျွန်မ၏ အမှားများကို ထောက်မပြနိုင်ခဲ့၊ သို့မဟုတ် ကျွန်မနှင့် သဘောထားကွဲလွဲ၍ မရနိုင်သည်မှာ အမှန်ဖြစ်သည်။ ထိုနည်းအားဖြင့် ကျွန်မက သိက္ခာကျစရာ မလိုတော့ဘဲ၊ “တိတ်တိတ်နေခြင်းသည်ရွှေ၊” နှင့် “မျက်စိဖွင့် နားစွင့်ထား” ဟူသည့် စိတ်ကူးများအတိုင်း နေခြင်းက ဤကမ္ဘာကြီးတွင် အဆင်ပြေပြေ နေဖို့အတွက် အမြော်အမြင်အရှိဆုံး နည်းလမ်း ဖြစ်သည်ဟု ပို၍ ယုံကြည်လက်ခံခဲ့သည်။ အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို လက်ခံပြီးသည့်နောက်၊ ကျွန်မက ဤအရာများအား ညီအစ်ကိုမောင်နှမများနှင့် ကျွန်မ၏ အပြန်အလှန် ဆက်ဆံရေးများကို ဆက်လက် လမ်းညွှန်စေစား ခွင့်မပြုဘဲ မနေနိုင်ခဲ့ပါ။ ကျွန်မက စကားများများ မပြောသရွေ့၊ သို့မဟုတ် ကျွန်မ ပါးစပ်ပိတ်ထားသမျှ ကာလပတ်လုံး၊ မည်သူကမျှ ကျွန်မ၏ ကိုယ်ရေးကိုယ်တာ ကျရှုံးမှုများနှင့် အားနည်းချက်များနှင့်ပတ်သက်၍ သိမည်မဟုတ်ဘဲ၊ ကျွန်မ၏ နာမည်ကို ကာကွယ်နိုင်မည်ဟု ကျွန်မ ခံစားခဲ့ရသည်။ ကျွန်မက ဤဆိုးယုတ်သော အတွေးအခေါ်များဖြင့် ရှင်သန်ခဲ့ပြီး ကျွန်မ၏ ကိုယ်ပိုင် အမြင်ရှုထောင့်ကို မဝေမျှချင်ခဲ့သည့် အချိန်တိုင်းတွင်၊ ကျွန်မ၏ ကိုယ်ပိုင်အရှုံး သို့မဟုတ် အမြတ်နှင့် အခြားသူများ မည်သည့်အရာတွေးထင်မည်ဆိုသည်ကို အမြဲတစေ တွက်ချက်နေခဲ့သည်။ မိမိကိုယ်ကိုယ် အရှက်ရစေနိုင်သည့် အလားအလာ ရှိသည်ဟု ကျွန်မ တွေးထင်ပါက၊ ကျွန်မက မည်သည့်အရာမျှ မပြော၊ သို့မဟုတ် မလုပ်ဘဲ၊ ဘေးကင်းသည့် လမ်းကို ရွေးမည် ဖြစ်သည်။ ဤဆိုးယုတ်သော အဆိပ်များက ကျွန်မကို ပို၍ ပို၍ မယုံကြည်ရသောသူနှင့် ကောက်ကျစ်တတ်သောသူ ဖြစ်လာစေပြီး၊ အခြားသူများကို တစ်ချိန်လုံး ပိုသတိထားနေခဲ့စေသည်။ ကျွန်မက ဆက်သွယ်ပြောဆိုဖို့နှင့် ရင်ဖွင့်ဖို့ စတင် လုပ်ဆောင်ခြင်း မရှိဘဲ၊ အခြားသူများနှင့်လုပ်သည့် ကျွန်မ၏ အလုပ်သည် အလွန် စိတ်ပျက်စရာ ကောင်းပြီး ငြီးငွေ့ဖွယ်ကောင်းလာသည်။ ထိုနည်းအားဖြင့် ကျွန်မ၏တာဝန်၌ ကောင်းမွန်သော အလုပ်ကို လုပ်နိုင်ဖို့ မဖြစ်နိုင်ခဲ့ပါ။

ဤအရာကို သတိပြုမိလျက်၊ ကျွန်မ၏ ဖောက်ပြန်ပျက်စီးသည့် စိတ်သဘောထားနှင့် သက်ဆိုင်သည့် ဤရှုထောင့်ကို ဖြေရှင်းဖို့ လမ်းညွှန်ပေးပါရန် တောင်းလျှောက်လျက်၊ ဘုရားသခင်ရှေ့မှောက် ကျွန်မ ဆုတောင်းခြင်းဖြင့် လာခဲ့သည်။ ထို့နောက်တွင် ကျွန်မ၏ ကိုယ်ပိုင် ကြံရွယ်ချက်များကို ပြောင်းလဲဖို့ ညီအစ်ကိုမောင်နှမများနှင့် ဆွေးနွေးချက်များတွင် သတိရှိသော ကြိုးစားအားထုတ်မှုကို ပြုကာ၊ ကျွန်မ၏ ကိုယ်ပိုင် အတွေးအခေါ်များက ကျွန်မကို မည်သို့ဖြစ်စေမည်ကို စိတ်မပူဘဲ၊ ယင်းတို့ကို စတင် အကြံပေးခဲ့သည်။ ထိုမျှ မကောင်းသည့် စိတ်ကူးများအတွက်မူ၊ ကျွန်မက စကားရည်လုဖို့နှင့် ဆွေးနွေးဖို့ ညီအစ်ကိုမောင်နှမများထံ တင်ပြခဲ့သည်။ ကျွန်မတို့၏ တာဝန်၌ အခက်အခဲများကို ကျွန်မတို့ ကြုံတွေ့ရသည့်အခါ၊ အားလုံး တစ်ယောက်နှင့်တစ်ယောက် ဆွေးနွေးပြောဆိုလျက်၊ လူတိုင်းက အတူတကွ ဆုတောင်းပြီး ရှာဖွေသည်။ ဤနည်းအားဖြင့် ရှေ့ဆက်ဖို့လမ်းတစ်ခု ကျွန်မတို့ ရှာနိုင်ခဲ့ကြသည်။ သို့ရာတွင် ကျွန်မက စာတန်အားဖြင့် အလွန်အမင်း ဖောက်ပြန်ပျက်စီးခဲ့သည့်အတွက်၊ ကျွန်မ၏ ဖောက်ပြန်ပျက်စီးသော စိတ်သဘောထားအတိုင်း မပြုမူဘဲ မနေနိုင်သည့်အချိန် များစွာလည်း ရှိနေဆဲ ဖြစ်သည်။ တစ်ချိန်တွင် ကျွန်မတို့၏ တာဝန်၌ ပြဿနာတစ်ခုနှင့်စပ်လျဉ်း၍ ဆွေးနွေးမှု တစ်ခုတွင်၊ ကြီးကြပ်သူနှစ်ဦးလည်း ထိုနေရာတွင် ရောက်နေခဲ့ကြသည်။ ကျွန်မက “ညီအစ်ကိုမောင်နှမတွေနဲ့ အကြံဉာဏ်တွေကို ဆွေးနွေးရတာ အားလုံးကောင်းပါတယ်၊ ဒါပေမဲ့ ဒီမှာ ကြီးကြပ်သူတွေက ရောက်နေတော့၊ ငါ့အတွေးအခေါ်တွေက မှားနေရင်၊ ငါ့အတွေးအခေါ်က လက်မခံနိုင်စရာ ဖြစ်နေရင်၊ ငါ့အစွမ်းအစနဲ့ ပတ်သက်ပြီး သူတို့ ဘာတွေးမလဲ။ သူတို့က ငါ့ကို ဒီတာဝန်အတွက် မသင့်တော်ဘူးလို့ တွေးပြီး အဖွဲ့ထဲက ထုတ်လိုက်ရင် ဘယ်လို လုပ်မလဲ- တခြားလူတွေက ငါနဲ့ပတ်သက်ပြီး ဘာတွေးမလဲ။ ငါဘယ်တော့မှ ဂုဏ်ယူဝင့်ကြွားနိုင်တော့မှာ မဟုတ်ဘူး။” ဟု မိမိဘာသာ တွေးမိသည်။ ဤစိုးရိမ်ပူပန်စိတ်များဖြင့် ဖိစီးနှိပ်စက်ခံရလျက်၊ ဆွေးနွေးမှုတစ်ခုလုံးတွင် ကျွန်မ စကားတစ်လုံးမျှ မပြောခဲ့ပါ။ ကျွန်မတို့ လက်စသတ်သည့်အခါ၊ ကြီးကြပ်သူများထဲမှ တစ်ဦးက ကျွန်မ တစ်ခုမျှ မပြောရသည့်အကြောင်းအရင်းကို မေးခဲ့သည်။ ကျွန်မလည်း အမှန်တကယ် အနေခက်ပြီး အပြစ်ရှိသည်ဟု ခံစားခဲ့ရကာ၊ မည်သည့်အရာကို ပြန်ဖြေရမည်ကို မသိခဲ့ပါ။ နောက်ဆုံးတွင် ကျွန်မက “အဲဒါကတော့ ကျွန်မရဲ့ လည်တဲ့ စိတ်သဘောထားကို နောက်တစ်ခါ ပြမိတာပါ။ ကျွန်မက စကားများများ ပြောလိုက်ရင်၊ စကားမှားမှာ သေချာလို့၊ ပါးစပ်မဟရဲခဲ့တာပါ” ဟု ပြောလိုက်သည်။ သို့သော်လည်း အမှန်တရားကို ပြောပြီးသည့်နောက်တွင်ပင်၊ ကျွန်မက ဘဝင်မကျသေးပါ။ ကျွန်မ ပြနေသည့် ဖောက်ပြန်ပျက်စီးခြင်းကို ကျွန်မ အသိအမှတ်ပြုခဲ့သော်လည်း၊ ထိုအခြေအနေမျိုး နောက်တစ်ခါ ကြုံရသည့်အခါ ထိုအရာကိုသာ ကျွန်မ လုပ်ဆောင်ဦးမည်လား။ ဤအရာကို ပြန်လည်ဆန်းစစ်ရင်း၊ ကျွန်မမှာ မိမိကိုယ်ကိုယ် သိကျွမ်းခြင်း အချို့ရှိခဲ့ပြီး ဤပြဿနာကို ဖော်ပြရာတွင် ဘုရားသခင်၏ နှုတ်ကပတ်တော်များနှင့် အစစ်ဆေးခံခဲ့သော်လည်း၊ အခက်အခဲ တစ်ခုကို ရင်ဆိုင်ရာတွင် ဤဖောက်ပြန်ပျက်စီးသော စိတ်သဘောထားအတိုင်း မရှင်သန်ဘဲ မနေနိုင်ဆဲ ဖြစ်လေသည်။ ကျွန်မက အမှန်တကယ် နောင်တရပြီး ပြောင်းလဲခဲ့ခြင်း မရှိပါ။ ကျွန်မ မိမိကိုယ်ကိုယ် အမှန်တကယ် သိကျွမ်းဖို့ လမ်းညွှန်ပါရန် တောင်းလျှောက်လျက်၊ ဆုတောင်းဖို့ ဘုရားသခင်၏ ရှေ့မှောက်သို့ ကျွန်မ လာရောက်ခဲ့သည်။

နောက်ပိုင်းတွင် ဘုရားသခင်၏ ဤနှုတ်ကပတ်တော်များ ကျမ်းပိုဒ်ကို ကျွန်မ ဖတ်ခဲ့ရသည်။ “အန္တိခရစ်များက အခြားသူများကို စကားပြောခြင်းနှင့် ရင်ဖွင့်ခြင်းများကို ၎င်းတို့ အမြဲနှစ်သက်ပါက၊ လူတိုင်းက ၎င်းတို့ကို ရိပ်စားမိကာ၊ ၎င်းတို့၌ နက်နက်နဲနဲ သိနားလည်နိုင်စွမ်း မရှိဘဲ၊ သာမန်လူများသာ ဖြစ်သည်ကို မြင်ပြီး၊ ထို့နောက်တွင် ၎င်းတို့အား မလေးစားတော့ဘဲ နေမည်ဟု ယုံကြည်ကြသည်။ အခြားသူများက ၎င်းတို့ကို မလေးစားကြသည့်အခါ၊ မည်သည့်အရာကို ဆိုလိုသနည်း။ ယင်းက ၎င်းတို့သည် အခြားသူများ၏ စိတ်နှလုံးထဲတွင် မြင့်မြတ်သောနေရာတစ်ခု မရှိတော့ဘဲ၊ ၎င်းတို့က အတော်အတန် သာမန်မျှသာ ဖြစ်ကာ၊ အတော်အတန် ရိုးရှင်းပြီး အတော်အတန် ပုံမှန်ဖြစ်သည်ကို ဆိုလိုသည်။ ဤသည်မှာ အန္တိခရစ်များ မမြင်လိုသည့် အရာဖြစ်သည်။ ထိုအကြောင်းကြောင့် ၎င်းတို့က မိမိတို့ကိုယ်ကိုယ် အမြဲ ချခင်းပြပြီး၊ ၎င်းတို့သည် အပျက်သဘောဆောင်နေခဲ့ကာ၊ ဘုရားသခင်ကို ပုန်ကန်နေခဲ့ကြောင်း၊ မနေ့က မည်သည့် အရေးကိစ္စများတွင်မူ ၎င်းတို့က အမှားပြုခဲ့ကြောင်းနှင့် ယနေ့ ၎င်းတို့သည် ရိုးသားသော လူတစ်ယောက် မဖြစ်ခဲ့ခြင်းအတွက် ဒုက္ခခံစားပြီး နာကျင်နေရကြောင်း အမြဲပြောသည့် နောက်ထပ်လူတစ်စုကို သူတို့တွေ့သည့်အခါ၊ ၎င်းတို့က မည်သည့်အရာကိုမျှ မပြောဘဲ၊ စိတ်ထဲတွင်သာ နက်ရှိုင်းစွာ ကွယ်ဝှက်ထားရခြင်း ဖြစ်သည်။ ညံ့ဖျင်းသော အစွမ်းအစရှိပြီး ရိုးရှင်းကာ၊ အတွေးအခေါ်များစွာ မရှိသောကြောင့်၊ ၎င်းတို့ပြောသည့် စကားများက အလွန်နည်းပါးသည့် သူအချို့လည်း ရှိသည်။ အန္တိခရစ်များ၏ အမျိုးအစားများကလည်း စကားနည်းနည်းသာ ပြောသော်လည်း၊ ဤအကြောင်းကြောင့် မဟုတ်ကြဘဲ၊ ယင်းထက် ၎င်းတို့၏ စိတ်သဘောထားတွင် ပြဿနာ ရှိနေသည်။ ၎င်းတို့က အခြားသူများကို တွေ့မြင်သည့်အခါ၊ စကားနည်းနည်းသာ ပြောပြီး အခြားသူများက အရေးကိစ္စတစ်ခုကို ပြောဆိုသည့်အခါ၊ ၎င်းတို့၏ ထင်မြင်ချက်ကို ပေါ့တန်စွာ ပေးခြင်း မရှိပေ။ ၎င်းတို့က ၎င်းတို့၏ ထင်မြင်ချက်များကို အဘယ့်ကြောင့် မပေးရသနည်း။ ဦးစွာ ၎င်းတို့၌ သမ္မာတရား သေချာပေါက် မရှိဘဲ၊ မည်သည့် အရေးကိစ္စ၏ အခရာကိုမျှ ၎င်းတို့ မရိပ်စားမိနိုင်ပါ။ ၎င်းတို့ စကားပြောသည်နှင့်တစ်ပြိုင်နက်၊ အမှားများ ပြုလုပ်ပြီး အခြားသူများက ၎င်းတို့မည်သူ ဖြစ်သည်ကို အရှိအတိုင်း တွေ့မြင်ကြလိမ့်မည်။ ထို့ကြောင့် ၎င်းတို့က တိတ်ဆိတ်ပြီး နက်နက်နဲနဲ သိနားလည်နိုင်စွမ်း ရှိဟန်လုပ်ကြကာ၊ အခြားသူများက ၎င်းတို့ကို တိကျမှန်ကန်စွာ ချိန်ဆ၍ မရစေဘဲ၊ ၎င်းတို့သည် အလွန် ထက်မြက်ပြီး ထူးခြားသည်ဟုပင် တွေးထင်စေလာသည်။ ဤနည်းအားဖြင့် မည်သူကမျှ ၎င်းတို့အား အရေးမပါလှဟု မတွေးတော့ပေ။ ၎င်းတို့၏ တည်ငြိမ်ကာ၊ ဣန္ဒြေရှိသော ပြောဆိုပြုမူပုံတို့ကို မြင်တွေ့လျက်၊ လူများက ၎င်းတို့ကို အထင်ကြီးပြီး၊ မစော်ကားရဲကြပေ။ ဤသည်မှာ အန္တိခရစ်များ၏ လှည့်ဖြားမှုနှင့် ဆိုးယုတ်မှုဖြစ်သည်။ ၎င်းတို့က ထင်မြင်ချက်များကို အလွယ်တကူ မပေးခြင်းမှာ ၎င်းတို့၏ ဤစိတ်သဘောထားများ၏ အဓိက အချက်ဖြစ်သည်။ ၎င်းတို့က ထင်မြင်ချက်များကို အလွယ်တကူ မပေးသည်မှာ ၎င်းတို့မှာ ထင်မြင်ချက်များ မရှိသောကြောင့် မဟုတ်ပေ။ ၎င်းတို့၌ မှားယွင်းပြီး မူမမှန်သည့် ထင်မြင်ချက်အချို့ရှိသည်၊ သမ္မာတရားနှင့် လုံးဝ မကိုက်ညီသည့် ထင်မြင်ချက်များဖြစ်ပြီး လူသိရှင်ကြား ထုတ်ဖော်၍မရနိုင်သည့် ထင်မြင်ချက် အချို့ပင်ရှိသည်။ သို့ရာတွင် ၎င်းတို့၌ မည်သည့် ထင်မြင်ချက်မျိုးရှိပါစေ၊ ၎င်းတို့က ထိုထင်မြင်ချက်များကို ပွင့်ပွင့်လင်းလင်း မပေးကြပါ။ ထိုထင်မြင်ချက်များအတွက် အခြားသူများက ချီးကျူးခံရနိုင်သည်ကို ၎င်းတို့က ကြောက်သောကြောင့်၊ ယင်းတို့ကို ပွင့်ပွင့်လင်းလင်း မပေးခြင်း မဟုတ်ဘဲ၊ ယင်းတို့ကို ဖုံးကွယ်ထားလိုသောကြောင့်သာ ဖြစ်သည်။ ၎င်းတို့၏ သရုပ်မှန်ကို မြင်တွေ့သွားကြမည်စိုးသောကြောင့် ၎င်းတို့၏ ထင်မြင်ချက်များကို အရှိအတိုင်း ထုတ်မပြောကြခြင်း ဖြစ်သည်။...၎င်းတို့က မိမိတို့၏အတိုင်းအတာကို သိကြပြီး၊ ၎င်းတို့၌ ရှက်စရာအကောင်းဆုံးသော နောက်ထပ် ကြံရွယ်ချက် တစ်ခုရှိသည်။ ၎င်းတို့က အလွန် အထင်ကြီးလေးစားခြင်း ခံလိုကြသည်။ ယင်းမှာ မနှစ်မြို့စရာအကောင်းဆုံး မဟုတ်ပါလား။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၄)”) ဘုရားသခင်၏နှုတ်ကပတ်တော်တိုင်းက ကျွန်မက နက်နက်နဲနဲ ရိုက်ခတ်ခဲ့သည်။ “တိတ်တိတ်နေခြင်းသည်ရွှေ၊” နှင့် “စကားများပါက အမှားများတတ်သည်။” ဟူသည့် စိတ်ကူးများကို ကျွန်မ အမြဲ ဖက်တွယ်ထားခဲ့သည်။ ယင်းမှာ ကျွန်မက အမှားပြောမိပြီး လှောင်ရယ်ခံရကာ အရှက်ရမည်ကို စိုးရွံ့လျက်၊ မိမိ၏နာမည်ကို ကာကွယ်နေခြင်းမျှသာ ဖြစ်ပုံရသော်လည်း၊ ပြဿနာ၏ အခရာမှာ ကျွန်မသည် အခြားသူများ၏ အမြင်တွင် အဆင့်အတန်းရရှိလိုခြင်း ဖြစ်သည်။ ကျွန်မ ပြောခဲ့သမျှ၊ ကျွန်မ ဖော်ပြခဲ့သည့် ထင်မြင်ချက်များ အားလုံး၌ အခြားသူများ၏ လေးစားအားကျခြင်းနှင့် ထောက်ခံမှုတို့ကို ရဖို့၊ ၎င်းတို့ထံမှ “သဘောတူညီမှု” တစ်ခုကို ရဖို့ကိုသာ ကျွန်မ လိုချင်ခဲ့သည်။ ထိုရည်ရွယ်ချက်ကြောင့်၊ ကျွန်မက စဉ်းစားတတ်သော၊ ထိုးထွင်းအမြင် ရှိသော လူတစ်ယောက် အသွင်ပေါက်စေဖို့ အလို့ငှာ၊ ကျွန်မ ပြောသမျှနှင့် လုပ်သမျှ အားလုံးကို စိတ်စွဲရင်း၊ အမြဲ ဦးနှောက်ခြောက်ခံလျက်၊ မရိုးမသားဖြစ်ကာ မိမိကိုယ်ကိုယ် ဟန်ဆောင်နေခဲ့ခြင်း ဖြစ်သည်။ ကြီးကြပ်သူများနှင့် ဆွေးနွေးရာတွင် ကျွန်မ၏ နာမည်နှင့် ဂုဏ်ဒြပ်တို့ကို အထူးတလည် ကာကွယ်ခြင်းဖြင့် ဖိစီးခံခဲ့ရသည်၊ ထို့ကြောင့် ကျွန်မ မှန်နေပါက၊ ပြဿနာမရှိသော်လည်း၊ ကျွန်မ မမှန်ပါက၊ ကျွန်မ၏ နားလည်မှု မရှိခြင်းကို ထုတ်ဖော်ပြမိမည်ကို တွေးမိရင်း၊ ကျွန်မ၏ ထင်မြင်ချက်များကို မဝေမျှရဲခဲ့ပေ။ ထိုအခါ ကြီးကြပ်သူများက အထင်မကြီးဘဲ၊ ကျွန်မ၏ တာဝန်ကို ကျွန်မ ဆုံးရှုံးခဲ့ပါက၊ အခြားသူများအလယ်တွင် ကျွန်မ၏ အဆင့်အတန်းသည် လုံးလုံး ပျက်စီးသွားမည် ဖြစ်သည်။ ဤမကောင်းသော ကြံရွယ်ချက်များကို သိုထားလျက်၊ “ဒါကို ကျွန်မ နားလည်လား မလည်လားဆိုတာ မသေချာဘူး” ဟူသည် ရိုးရှင်းသည့် စကားကို ပြောဖို့ကိုပင် မဝံ့ရဲဘဲ၊ ကျွန်မ၏ အတွေးအခေါ်များနှင့် ထင်မြင်ချက်များကို ဖွင့်ပြောဖို့ စိုးရွံ့ကာ၊ ကျွန်မက မိမိ၏ပါးစပ်ကိုသာ ပိတ်ထားခဲ့သည်။ ယင်းမှာ စက်ဆုပ်ရွံရှာဖွယ်ကောင်းသည်၊ အလွန် ရှက်စရာဖြစ်ပါသည်။ ကျွန်မ၏တာဝန်၌ အခြားသူများနှင့် ကျွန်မ၏ ပူးပေါင်းမှုနှင့် ညီအစ်ကိုမောင်နှမများနှင့် နေ့စဉ် အပြန်အလှန် ဆက်ဆံရေးများတွင် ကျွန်မက အပြင်ပန်းတွင် နှုတ်ဆိတ်ပြီး ရိုးသားပုံ ပေါက်သော်လည်း၊ စိတ်ထဲတွင် ကျွန်မက ပါးနပ်မှုကို သိုထားခဲ့သည်။ ကျွန်မက မိမိကိုယ်ကိုယ် အယောင်ဆောင်ပြီး အခြားသူများကို လှည့်စားရင်း၊ မိမိ၏ အကျည်းတန်မှုကို ဖုံးကွယ်ထားခြင်း ဖြစ်သည်။ ပြီးလျှင် ဝတ်ပြုစည်းဝေးပွဲများတွင် ကျွန်မတို့ သမ္မာတရားအပေါ် မိတ်သဟာယပြုပြီး ပြဿနာများနှင့်ပတ်သက်၍ ပြောဆိုသည့်အခါတွင်ပင်၊ ကျွန်မက အခြားသူများ၏ အမြင်တွင် မိမိ၏ အဆင့်အတန်းနှင့် နာမည်တို့ကို ကာကွယ်ဖို့ မျှော်လင့်လျက်၊ ရေလိုက်ငါးလိုက်နေဖို့ ကြိုးစားဆဲဖြစ်သည်။ ကျွန်မက မိမိ၏နာမည်နှင့် ဂုဏ်သတင်းကို သမ္မာတရားနှင့် ဖြောင့်မတ်ခြင်းတို့ထက် များစွာ သာ၍ ချစ်မြတ်နိုးခဲ့သည်- ဤအရာမှာ ကျွန်မ ထုတ်ဖော်ပြနေသည့် အန္တိခရစ်တစ်ဦး၏ ပါးနပ်မှုနှင့် ဆိုးယုတ်သော စိတ်သဘောထား လုံးလုံး ဖြစ်လေသည်။ ဤအချိန် ကျွန်မ၏ မိမိကိုယ်ကိုယ် ပြန်လည်ဆန်းစစ်ခြင်းတွင် ကျွန်မ၏ အခြေအနေ မည်မျှ အန္တရာယ် ကြီးမားသည်ကို ကျွန်မ မြင်ခဲ့ရသည်။ ကျေးဇူးတော်ခေတ်တွင် ဘုရားသခင်က သူ၏အလိုတော်အတိုင်း မလုပ်ဆောင်နိုင်သည့် သူများကို မည်သို့ပြောခဲ့သည်ကို ကျွန်မ တွေးမိသည်။ “ထိုသို့လျှောက်ကြသောအခါ သင်တို့ကို ငါအလျင်းမသိ၊ အဓမ္မအမှုကို ပြုသောသူတို့၊ ငါ့ထံမှ ဖယ်ကြဟု ထိုသူတို့အား အတိအလင်း ငါပြောမည်။” (ရှင်မဿဲခရစ်ဝင် ၇:၂၃). ကျွန်မမှာ ယုံကြည်ခြင်း ရှိခဲ့သော်လည်း၊ ဘုရားသခင်၏ နှုတ်ကပတ်တော်များကို လက်တွေ့မလုပ်ဆောင်ခဲ့သကဲ့သို့၊ ဘုရားသခင်ကို စိတ်ကျေနပ်စေဖို့ လက်တွေ့ကျသော လုပ်ဆောင်ချက်ကိုလည်း ကျွန်မ မလုပ်ဆောင်ခဲ့ပါ။ မိတ်သဟာယတွင် ညီအစ်ကိုမောင်နှမများကို ကျွန်မ ရင်မဖွင့်နိုင်သကဲ့သို့၊ ရိုးသားခြင်းလည်း မရှိခဲ့ပါ။ ထိုအစား ၎င်းတို့က ကျွန်မကို အထင်ကြီးစေဖို့အလို့ငှာ၊ ကျွန်မက မိမိ၏နာမည်ကို ကာကွယ်ဖို့နှင့် အခြားသူများကို လှည့်စားဖို့ အစွမ်းကုန် ကြိုးစားလျက်၊ မိမိ၏စက်ဆုပ်ဖွယ် ရပ်တည်ချက်ကို အမြဲ ဖုံးကွယ်ထားခဲ့သည်။ ကျွန်မက အဆင့်အတန်းအတွက် ဘုရားသခင်နှင့် ယှဉ်ပြိုင်နေကာ၊ ဘုရားသခင်ကို ဆန့်ကျင်သည့် အန္တိခရစ်တစ်ဦး၏ လမ်းကြောင်းပေါ်တွင် ရှိနေခဲ့ခြင်း ဖြစ်သည်။ ကျွန်မ နောင်တမရခဲ့ပါက၊ အဆုံး၌ ဘုရားသခင်၏ သုတ်သင်ဖယ်ရှင်းခြင်းခံရမည် ဖြစ်သည်ကို ကျွန်မ သိခဲ့သည်။ ဤအရာကို နားလည်ခြင်းက ကျွန်မကို ကျွန်မ၏ ဖောက်ပြန်ပျက်စီးသည့် သဘာဝအတွက် ရွံရှာမှုများဖြင့် ပြည့်နှက်စေပြီး၊ ထိုသို့သော အားထုတ်လိုက်စားမှုမျိုး၌ ရှေ့ဆက်ခြင်းသည် မည်မျှ အန္တရာယ်ကြီးမည်ကိုလည်း ကျွန်မအား မြင်တွေ့စေသည်။ ကျွန်မက ဘုရားသခင်၏ ရှေ့မှောက်သို့လာပြီး အမြန်ဆုံး နောင်တရကာ၊ ဇာတိပကတိကို စွန့်လွှတ်ပြီး ဘုရားသခင်၏နှုတ်ကပတ်တော်များကို လက်တွေ့လုပ်ဆောင်ဖို့ လိုအပ်ခဲ့ပါသည်။

ကျွန်မ၏အခြေအနေနှင့်ပတ်သက်၍ ညီအစ်ကိုမောင်နှမများထံ ကျွန်မ ဖွင့်ပြောပြသည့်အခါ၊ အစ်မတစ်ယောက်က ဘုရားသခင်၏ နှုတ်ကပတ်တော်များ ကျမ်းပိုဒ်တစ်ပိုဒ်ကို ကျွန်မထံသို့ ပို့လာခဲ့သည်။ “လူများက ဘုရားသခင်ရှေ့မှောက်တွင် ၎င်းတို့၏ တာဝန်ကိုဖြစ်စေ၊ အလုပ်တစ်စုံတစ်ခုကို ဖြစ်စေ လုပ်ဆောင်သည့်အခါ၊ ၎င်းတို့၏ စိတ်နှလုံးသည် ရေခွက်တစ်ခွက်ကဲ့သို့ ကြည်လင်ပြတ်သားနေရမည်။ ၎င်းတို့၏ သဘောထားသည် မှန်ကန်ရမည်။ မည်သည့် သဘောထားမျိုးသည် မှန်ကန်သနည်း။ သင်သည် မည်သည့်အရာကို လုပ်ဆောင်နေပါစေ၊ သင်၏စိတ်နှလုံးထဲတွင် ရှိသည့် မည်သည့်အရာကိုမဆို၊ မည်သည့် စိတ်ကူးများကိုမဆို အခြားသူများနှင့် သင် ဝေမျှနိုင်သည်။ သင်၏စိတ်ကူးသည် အလုပ် မဖြစ်ဟု ၎င်းတို့က ပြောပြီး ကွဲပြားခြားနားသည့် အကြံတစ်ခုကို ပေးပါက၊ သင်က နားထောင်ပြီး ‘ကောင်းလိုက်တဲ့အကြံ၊ အဲဒါကို လုပ်ကြရအောင်။ ကျွန်တော့်အကြံက ညံ့ဖျင်းပြီး ထိုးထွင်းအမြင်မရှိသလို၊ ကောင်းလည်း မကောင်းဘူး။’ ဟု ပြောသည်။ သင်၏ စကားများ၊ လုပ်ဆောင်ချက်များမှတစ်ဆင့် သင်ပြုမူဆောင်ရွက်ရာတွင် ကြည်လင်ပြတ်သားသော အခြေခံသဘောတရားများရှိသည်၊ သင့် စိတ်နှလုံးတွင် မှောင်မိုက်မှု မရှိ၊ သင်က ရိုးသားခြင်းသဘောထားတစ်ခုကို အမှီပြုလျက် စိတ်ရင်းအတိုင်း ပြုမူပြောဆိုသည်ကို လူတိုင်းက တွေ့မြင်လိမ့်မည်။ သင်သည် စိတ်ထဲရှိသည်ကို မကွယ်မဝှက် ပြောသည်။ ဟုတ်လျှင် ဟုတ်သည်၊ မဟုတ်လျှင် မဟုတ်ဟု ပြောသည်။ မည်သည့် လှည့်စားမှုများ၊ လျှို့ဝှက်ချက်များမျှ မရှိဘဲ၊ အလွန် ရိုးစင်းသော လူတစ်ယောက်သာ ဖြစ်သည်။ ဤသည်မှာ စိတ်သဘောထားအမျိုးအစားတစ်ခု မဟုတ်ပါလား။ ဤအရာမှာ လူများ၊ အဖြစ်အပျက်များနှင့် အမှုကိစ္စများအပေါ် ထားရှိသည့် ဤလူ၏ စိတ်သဘောထားကို ကိုယ်စားပြုသည့် သဘောထားတစ်ခု ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်ခြင်းအားဖြင့်သာ ပုံမှန်လူသားသဘာဝကို ပိုင်ဆိုင်နိုင်သည်”) ဘုရားသခင်၏နှုတ်ကပတ်တော်များ၏ ဤကျမ်းပိုဒ်ကိုလည်း ကျွန်မ ဖတ်ခဲ့ရပါသည်။ “လူများကို မလှည့်စားဘဲ၊ ရိုးသားဖို့၊ ရိုးသားစွာပြောဆိုဖို့နှင့် ရိုးသားသော အမှုအရာများကို လုပ်ဆောင်ဖို့ ဘုရားသခင်က ပြောသည်။ ဤအရာကို ဘုရားသခင် ပြောရခြင်း၏ အဓိပ္ပာယ်မှာ လူများကို မြေကြီးပေါ်တွင် လိမ်ကောက်တွားသွားသည့် မြွေကဲ့သို့ စကားပြောကာ အမှုကိစ္စတစ်ခု၏ အမှန်တရားကို အစဉ် အဓိပ္ပာယ် အမျိုးမျိုး ထွက်စေပြီး မရှုပ်ရှုပ်အောင် လုပ်တတ်သည့် စာတန်၏ ပုံသဏ္ဌာန်မရှိဘဲ၊ စစ်မှန်သော လူသားပုံသဏ္ဌာန် တစ်ခု ရှိစေဖို့ ဖြစ်သည်။ လူများသည် မှောင်မိုက်သော စိတ်ထား မရှိဘဲ၊ အရှက်ရစရာ တစ်ခုတစ်လေမျှ မရှိဘဲ၊ သန့်ရှင်းသော စိတ်နှလုံးဖြင့်၊ အပြင်ပန်းတွင် ရှိသောအရာသည် စိတ်အတွင်းရှိသော အရာနှင့် သဟဇာတဖြစ်လျက်၊ စကားရော၊ လုပ်ဆောင်ချက်တွင်ပါ သိက္ခာရှိပြီး တည်ကြည်သော အသက်တာဖြင့် ရှင်သန်နိုင်စေဖို့အလို့ငှာ ယင်းကို ပြောရခြင်း ဖြစ်သည်။ ၎င်းတို့က မည်သည့်အရာမျှ မထိမ်ချန်ထားဘဲ၊ ၎င်းတို့၏ စိတ်နှလုံးသည် သန့်စင်သောမြေတစ်ခုကဲ့သို့ ဖြစ်ကာ၊ သူတို့၏ စိတ်နှလုံးထဲတွင် ရှိသည့် မည်သည့်အရာကိုမဆို ပြောဆိုပြီး မည်သူ့ကိုမျှ မလှည့်စားသကဲ့သို့၊ ဘုရားသခင်ကိုလည်း မလှည့်စားကြပေ။ ဤသည်မှာ လူများကို ရိုးသားသောလူများဖြစ်ဖို့ တောင်းဆိုခြင်းအားဖြင့် ဘုရားသခင်၏ ရည်ရွယ်ချက် ဖြစ်လေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူသည် ဘုရားသခင်၏ စီမံခန့်ခွဲမှုအစီအစဉ်၏ အကြီးမားဆုံးသော အကျိုးခံစားရသူဖြစ်သည်”) ဘုရားသခင်က ရိုးသားသည့်လူများကို နှစ်သက်သည်ကို ဤကျမ်းပိုဒ်များတွင် ကျွန်မ တွေ့ခဲ့ရသည်။ ရိုးသားသည့် လူတစ်ယောက်သည် ဘုရားသခင်အပေါ် မည်သည့် လှည့်စားမှု သို့မဟုတ် ပါးနပ်မှုမျှ မရှိဘဲ၊ ရိုးရှင်းပြီး ပွင့်လင်းသကဲ့သို့ အခြားသူများနှင့်လည်း မာယာကင်းလေသည်။ ၎င်းတို့၏ စစ်မှန်သော စိတ်နှလုံးကို ဘုရားသခင်ရော၊ လူသားပါ တွေ့မြင်စေဖို့အလို့ငှာ၊ ၎င်းတို့၏စိတ်နှလုံးထဲ ရှိသည့်အရာကို မလိမ့်တပတ်မလုပ်ဘဲ ဖွင့်ပြောသည်။ ဤသည်မှာ လူတစ်ဦးက မိမိကိုယ်ကိုယ် တင်ဆက်သင့်သည့် ပုံစံဖြစ်သည်- တည်ကြည်ပြီး ရိုးရှင်းသည်။ ရိုးသားသည့် လူတစ်ဦးသည် သမ္မာတရားကို ချစ်မြတ်နိုးပြီး အပြုသဘောဆောင်သည့် အရာများကို ချစ်မြတ်နိုးသောကြောင့်၊ သူသည် သမ္မာတရားကို ပို၍ အလွယ်တကူ ရရှိပြီး ဘုရားသခင်၏ စုံလင်စေခြင်းကို ခံရနိုင်သည်။ သို့ရာတွင် ကျွန်မကမူ အခြားလူများနှင့် ကျွန်မ၏ အပြန်အလှန်ဆက်ဆံခြင်း၊ ပူးပေါင်းလုပ်ဆောင်ခြင်းများတွင် စိတ်ထဲမှ စစ်မှန်သော စကားတစ်လုံးမျှ မပြောနိုင်ခဲ့ပါ။ ကျွန်မ၏ စကားနှင့် လုပ်ရပ်များတွင် ပွင့်လင်းမြင်သာမှု မရှိပါ- ကျွန်မက ကလိမ်ကကျစ်ဖြစ်ပြီး စဉ်းလဲသည်၊ ပြီးလျှင် ကျွန်မက သမ္မာတရားကို နားလည်ပြီး ရရှိဖို့ မဖြစ်နိုင်ပါ။ အမှန်တွင်၊ ကျွန်မ၏ အစွမ်းအစအပြင် သမ္မာတရားကို ကျွန်မ၏ နားလည်ခြင်းက မည်မျှနက်နဲသည်ကို ဘုရားသခင်က ခရေစေ့တွင်းကျ သိပေသည်။ မိမိကိုယ်ကိုယ် အယောင်ဆောင်ထားခြင်းက အခြားလူများကို အရူးလုပ်ကောင်း လုပ်နိုင်သော်လည်း၊ ဘုရားသခင်ကို မည်သည့်အခါမျှ အရူးလုပ်မည် မဟုတ်ပါ။ ကျွန်မက အမြဲတမ်း လှည့်စားဖို့ကြိုးစားပြီး မရိုးဖြောင့်သည်မှာ မည်မျှဆိုးယုတ်ပြီး စက်ဆုပ်ဖွယ်ဖြစ်သည်ကို ဘုရားသခင်က မြင်နိုင်သောကြောင့်၊ ကျွန်မကို လမ်းညွှန်ဖို့ သူအလုပ်လုပ်မည်မှာ မဖြစ်နိုင်ချေ။ သို့ရာတွင် ဘုရားသခင် တောင်းဆိုထားသည့်အတိုင်း သမ္မာတရားကို လက်တွေ့လုပ်ဆောင်ခြင်း၊ ကျွန်မ၏ အမြင်တွင် ကျွန်မ မှားသည်ဖြစ်စေ၊ အခြားသူများကို ဖွင့်ပြောခြင်းတို့က ကျွန်မအတွက် အလွန်ခြေကုန်လက်ပန်းကျစရာဖြစ်မည် မဟုတ်သကဲ့သို့၊ ယင်းက ဘုရားသခင်ကိုလည်း ဝမ်းမြောက်စေသည်။ ထို့အပြင် ကျွန်မ၏ နှုတ်ကိုဖွင့်ခြင်းအားဖြင့်သာ ကျွန်မ မှားနေသည့်နေရာကို သင်ယူနိုင်မည် ဖြစ်သည်။ ထိုအခါ အခြားလူများက ကျွန်မကို ထောက်ပြပြီး ကူညီနိုင်မည်ဖြစ်သည်၊ ယင်းသည် ကျွန်မ တိုးတက်ဖို့အတွက် တစ်ခုတည်းသော နည်းလမ်းဖြစ်သည်။ ကျွန်မ အနည်းငယ် သိက္ခာကျရမည်ဆိုလျှင်ပင်၊ ယင်းက သမ္မာတရားနှင့် ပတ်သက်သည့် ကျွန်မ၏နားလည်ခြင်းနှင့် အသက်တာ၌ ကျွန်မ၏ ကြီးထွားရင့်ကျက်ခြင်းတို့အတွက် အလွန် အကျိုးဖြစ်ထွန်းလေသည်။ 

ယခင်က၊ ကျွန်မက မိမိကိုယ်ကိုယ် မည်သို့ပြုမူရမည်ကို တကယ်ကို မသိခဲ့ပါ။ သို့သော်လည်း ကျွန်မတို့အား မည်သို့ စကားပြောဖို့နှင့် ပြုမူဖို့တို့ကို သင်ကြားပေးဖို့ ဘုရားသခင်က ကျွန်မတို့အား လက်တွဲ ခေါ်ခဲ့သည်နှင့်တစ်ပြိုင်နက်၊ ကျွန်မတို့က လူသားပုံသဏ္ဌာန်တစ်ခုကို အသက်ရှင်နေထိုင်နိုင်ခဲ့သည်။ ဘုရားသခင်၏ စိတ်ထက်သန်သော ရည်ရွယ်ချက်များကို ကျွန်မနားလည်လာပြီး ကျွန်မ အမှန်တကယ်ကို စိတ်အားတက်လာခဲ့ကာ၊ လက်တွေ့လုပ်ဆောင်မှု လမ်းကြောင်းလည်း ကျွန်မရရှိခဲ့သည်။ ထို့နောက်တွင် ညီအစ်ကိုမောင်နှမများနှင့် အလုပ်လုပ်သည့်အခါ သို့မဟုတ် ကျွန်မ၏ တာဝန်၌ ကြီးကြပ်သူများနှင့် ဆွေးနွေးပြောဆိုသည့်အခါ၊ ကျွန်မသည် ရင်ဖွင့်ဖို့နှင့် သိုဝှက်မနေဖို့၊ ကျွန်မ၏ ဂုဏ်သတင်းနှင့် အဆင့်အတန်းတို့ကို ကာကွယ်ခြင်းမှရပ်ဖို့ စတင် ကြိုးစားခဲ့သည်။ ကျွန်မ အမှန်တကယ် တွေးသည့်အရာကို ဝေမျှဖို့၊ ညီအစ်ကိုမောင်နှမများနှင့် ရိုးရိုးသားသားနေဖို့ ကြိုးစားခဲ့သည်။ ကျွန်မ၏ စိတ်ကူးများသည် သေသေချာချာ စဉ်းစားထားခြင်း မရှိကြောင်း၊ ကျွန်မ၏ နားလည်မှုက ပေါ့တန်ကြောင်း သို့မဟုတ် ကျွန်မ၏ အတွေးအခေါ်များက လွယ်သယောင်ပြုထားကြောင်း၊ ပြီးလျှင် လိုအပ်နေသည့်အရာကို အမှားပြင်ပေးဖို့ ၎င်းတို့ကို ကြိုဆိုကြောင်း ညီအစ်ကိုမောင်နှမများကို ကျွန်မ ပွင့်လင်းစွာ ပြောနိုင်ခဲ့သည်။ ဤအရာကို လက်တွေ့လုပ်ဆောင်ခြင်းက ကျွန်မအတွက် အမှန်တကယ် လွတ်မြောက်စေခဲ့သည်။ ထို့အပြင် အမှားတစ်ခုခုကို ပြောမိခြင်းက ရှက်စရာမဟုတ်ပေ။ အမှန်တွင် ယင်းမှာ သူတော်ကောင်း ယောင်ဆောင်ခြင်းနှင့် အရှက်ကင်းမဲ့ခြင်းတို့ဖြစ်သည့် အခြားသူများအား ကျွန်မကို လေးစားအားကျစေဖို့ မိမိကိုယ်ကိုယ် စဉ်ဆက်မပြတ် အယောင်ဆောင်နေခြင်းနှင့် အပြင်ပန်း ဟန်ဆောင်နေခြင်းတို့ ဖြစ်သည်။ မကြာမီ၊ အဖွဲ့ထဲတွင် ကျွန်မနှင့် အကြာဆုံးရှိခဲ့သည့် အစ်မနှင့် အတူတကွ စတင်အလုပ်လုပ်ခဲ့သည်။ သူမက ကျွန်မတို့၏ အလုပ်နှင့် သမ္မာတရားအပေါ် မိတ်သဟာယပြုခြင်းတို့တွင် အတော်အတန် တော်သောကြောင့်၊ ကျွန်မ၏ အားနည်းချက်များကို မပြမိဖို့နှင့်၊ ကျွန်မက ပို၍အသိတရားရှိပုံပေါက်စေဖို့အလို့ငှာ၊ ကျွန်မ၏ အလုပ်တွင် သူမနှင့် မိမိ၏အမြင်များကို ဖော်ပြဖို့ ဝန်လေးခဲ့သည်။ ထိုစိတ်ကူးက ခေါင်းပြန်ပြူလာသည့်အခါ၊ ကျွန်မသည် နောက်တစ်ကြိမ် မိမိကိုယ်ကိုယ် အယောင်ဆောင်လိုပြန်သည်ကို ချက်ချင်း သတိထားမိသောကြောင့်၊ ဘုရားသခင်ထံ ကျွန်မ ဆုတောင်းပြီး မိမိကိုယ်ကိုယ် စွန့်လွှတ်ခဲ့သည်။ ထိုအချိန်မှစ၍ ထိုအစ်မနှင့် ကျွန်မ၏ အလုပ်ဆွေးနွေးမှုများတွင် ကျွန်မက မိမိကိုယ်ကိုယ် မချုပ်တည်းထားတော့ဘဲ၊ ကျွန်မ၏အမြင်ရှုထောင့်ကို ဝေမျှ အကြံပေးခဲ့သည်။ ဤအပြန်အလှန်ဆွေးနွေးခြင်းက ကျွန်မ၏ အမြင်ရှုထောင့်သည် အမှန်တကယ် ခိုင်လုံခြင်းရှိမရှိနှင့် မည်သည့်နေရာတွင် အားနည်းချက်ရှိသည်ကို ကျွန်မမြင်ဖို့ ကူညီပေးခဲ့သည်။ သူမက ကျွန်မ၏ အားနည်းချက်ကို မြင်နိုင်ပြီး၊ သင့်တော်သလို အကြံပြုချက်များ ပေးခဲ့သည်။ ဤပူးပေါင်းဆောင်ရွက်မှုက ကျွန်မ၏ အလုပ်နှင့် အခြေခံသဘောတရားများကို နားလည်ခြင်းနယ်ပယ်တို့တွင် တိုးတက်မှုများ ဖြစ်စေခဲ့သည်။ အခြားသူများနှင့် ဆန္ဒအလျောက် ဆွေးနွေးပြောဆိုခြင်းနှင့် အကျယ်တဝင့် ပြောခြင်းတို့အားဖြင့်၊ ရိုးသားသူတစ်ဦး ဖြစ်ခြင်းနှင့် ဘုရားသခင်ကို တိုက်ရိုက်ရင်ဆိုင်လျက် ကျွန်မ၏ တာဝန်ကို လုပ်ဆောင်ခြင်းအားဖြင့်၊ ကျွန်မ၏စိတ်နှလုံးထဲရှိ အမှောင်သည် အတော်အတန် မှေးမှိန်သွားကာ၊ ကျွန်မ များစွာစိတ်သက်သာရာရခဲ့သည်။ ကျွန်မ၏ တာဝန်၌လည်း များစွာ ပို၍ကောင်းကောင်း ကျွန်မ စတင်လုပ်ဆောင်ခဲ့သည်။ ဘုရားသခင်၏ လမ်းပြမှုအတွက် ကျွန်မ လှိုက်လှိုက်လှဲလှဲ ကျေးဇူးတင်မိပါသည်။ 


၁၇။ ညံ့ဖျင်းသော အရည်အချင်းသည် ဆင်ခြေမဟုတ်

လင်းရန် တရုတ်နိုင်ငံ

ယခင်က၊ ကျွန်မ၏ တာဝန်ကို ဆောင်ရွက်နေချိန်တွင် အခက်အခဲအချို့ကို ကျွန်မ ရင်ဆိုင်ရသည့်အခါတိုင်း သို့မဟုတ် ကျွန်မ၏ အလုပ်ကို ဆိုးရွားစွာ လုပ်မိသည့်အခါတိုင်းတွင် ယင်းမှာ ကျွန်မ၏ အရည်အချင်း အလွန် ညံ့ဖျင်းလွန်းသောကြောင့် ဖြစ်သည်ဟု ကျွန်မ တွေးခဲ့သည်။ အကျိုးဆက်အဖြစ်၊ အပျက်သဘောဆောင်ပြီး မတုန်မလှုပ်သော အခြေအနေတစ်ခုတွင် ကျွန်မ မကြာခဏ အသက်ရှင်ခဲ့သည်။ ခက်ခဲသည်ဟု ကျွန်မ ခံစားရသည့် တာဝန်များကို အခြားသူများအပေါ် ပုံပေးဖို့ရန် ဆင်ခြေတစ်ခုအဖြစ် ကျွန်မ၏ ညံ့ဖျင်းသော အရည်အချင်းကို မကြာခဏ အသုံးပြုခဲ့ပြီး ဤအရာနှင့် ပတ်သက်၍ ဘာမျှမမှားဟု ကျွန်မ ခံစားခဲ့ကာ၊ ကျွန်မ၏ အရည်အချင်း ညံ့ဖျင်းပြီး ကျွန်မ ကောင်းကောင်း မလုပ်နိုင်သောကြောင့် အခြားသူများကို တစ်စုံတစ်ခု လုပ်ဆောင်ဖို့ ခိုင်းသည့်အခါတွင် အသင်းတော်၏ အလုပ်အတွက် ကျွန်မ တွေးပေးခြင်းဖြစ်သည်ဟု ခံစားမိခဲ့သည်။ အမှုအရာများကို ကျွန်မ၏ ကိုယ်ပိုင်အယူအဆများနှင့် စိတ်ကူးများမှတဆင့် ကျွန်မ ကြည့်နေခဲ့သည်ကို နားလည်လျက် ဤမှားယွင်းသော အမြင်ကို ကျွန်မ ပြောင်းလဲနိုင်ခဲ့သည်မှာ ဘုရားသခင်၏ နှုတ်ကပတ်တော်များကို ဖတ်ရှုခြင်း ကျေးဇူးကြောင့်သာ ဖြစ်ခဲ့သည်။ ကျွန်မ၏ ကိုယ်ပိုင် ဖောက်ပြန်ပျက်စီးသော စိတ်သဘောထားအကြောင်း တစ်စုံတစ်ရာကိုလည်း ကျွန်မ လေ့လာသိရှိခဲ့ရသည်။

တစ်နေ့တွင် ကျွန်မတို့၏ ခေါင်းဆောင်က ကျွန်မတို့ကို ညီအစ်မတစ်ယောက်အား အားပေးကူညီဖို့အတွက် စာတစ်စောင် ရေးခိုင်းခဲ့ပါသည်။ ကျွန်မနှင့် အဖွဲ့ကျသည့် ညီအစ်မမှာ အခြားတစ်စုံတစ်ရာနှင့် အလုပ်များနေခဲ့သည်။ ထို့ကြောင့် သူက ထိုကိစ္စကို ကိုင်တွယ်ဖို့ ကျွန်မကို တောင်းဆိုခဲ့သည်။ ကျွန်မသည် ဆင်ခြေတစ်ခုကို အလျင်အမြန် စတင်ဖန်တီးခဲ့၏- “ကျွန်မရဲ့ အရည်အချင်းက အရမ်းညံ့တယ်။ စာရေးတာနဲ့ စာတည်းဖြတ်တာတွေမှာ ကျွန်မ မတော်ဘူးလေ။ ရှင် ကိုင်တွယ်ရင် ပိုကောင်းလိမ့်မယ်။” ထိုသို့ဖြင့် ကျွန်မ၏ အဖော်အပေါ် ခက်ခဲသည့် မည်သည့်အရာကိုမဆို အလိုအလျောက် ကျွန်မ တွန်းပို့ခဲ့သည်။ နောက်ပိုင်းတွင် သူက ကျွန်မကို၊ “ကျွန်မတို့ စတွေ့တဲ့အချိန်ကတည်းက ရှင့်ရဲ့ အရည်အချင်း ညံ့တယ်လို့ ရှင်ပြောနေခဲ့တယ်။ ဒါပေမယ့် ရှင်နဲ့ ရက်နည်းနည်း ရှိပြီးတဲ့နောက်မှာ ရှင်က အလုပ်မှာ ပြဿနာတချို့ကို ရှာဖွေနိုင်စွမ်းရှိတယ်ဆိုတာ ကျွန်မ သတိထားမိတယ်။ ရှင့်ရဲ့အရည်အချင်း အဲ့လောက် ညံ့တယ်လို့ ကျွန်မ မထင်ဘူး။ ဒါပေမယ့် ရှင့်ရဲ့ တာဝန်ကို ဆောင်ရွက်ရာမှာ အခက်အခဲတစ်ခုခုနဲ့ ရှင် ရင်ဆိုင်ရတဲ့အချိန်တိုင်းမှာ၊ ရှင်က ရှင့်ရဲ့ အရည်အချင်း ညံ့တယ်လို့ အမြဲပြောပြီး၊ တစ်ခါတလေ ရှင့်ရဲ့တာဝန်ကို တခြားတစ်ယောက်ယောက်အပေါ်ကိုတောင် တွန်းပို့တယ်။ ရှင့်ရဲ့ အရည်အချင်း ညံ့တဲ့ပုံစံ အကြောင်းကို အမြဲတမ်းပြောနေတာနဲ့ ပတ်သက်ပြီး ရှင့်ရဲ့ အရင်းခံအကြောင်းက ဘာလဲဆိုတာ ကျွန်မ မသိဘူး။ ကျွန်မအတွက်တော့ ရှင်က တကယ် ဟန်ဆောင်နေသလို ခံစားရတယ်” ဟု ဆိုလေသည်။ ဤအရာ သူပြောသည်ကို ကြားသည့်အခါ၊ ကျွန်မ မှင်တက်မိသွားခဲ့သည်၊ သို့သော် ကျွန်မ၏ စိတ်နှလုံးက ရွံ့မုန်းမှုနှင့် ပြည့်နေခဲ့၏- “ကျွန်မရဲ့ အရည်အချင်း ညံ့တယ်လို့ ကျွန်မ ပြောတဲ့အခါ အမှန်ကို ကျွန်မ ပြောနေတာရှင့်။ ရှင်က အမှန်တွေကို မသိဘဲ ကျွန်မကို နားလည်မှုလွဲတာပဲ။” နောက်တွင်၊ ယင်းကို ညီအစ်မက အဘယ်ကြောင့် ပြောခဲ့သည်ကို ကျွန်မ အချိန်ယူ စဉ်းစားခဲ့သည်။ ကျွန်မသည် ကျွန်မ၏ အရည်အချင်း ညံ့ဖျင်းသည်ဟု ပြောသည့်အချိန်တွင် လိမ်ညာနေခဲ့သည်မဟုတ်ပါ။ ကျွန်မတွင် အရင်းခံအကြောင်းများ ရှိသည်ဟု သူ အဘယ်ကြောင့် ပြောနိုင်ခဲ့ရပါသနည်း။ ကျွန်မ၏ စိတ်နှလုံးထဲတွင် အဖြေရှာလို့ကို မရနိုင်ခဲ့ပါ။

တစ်ကြိမ်တွင်၊ ကျွန်မ၏ လုပ်ဖော်ကိုင်ဖက်များနှင့် အစည်းအဝေးအတွင်းတွင် အခြားသော ညီအစ်ကို မောင်နှမများထံ ကျွန်မ၏ စိတ်ရှုတ်ထွေးမှုအကြောင်းကို ဖွင့်ပြောခဲ့သည်။ ကျွန်မ၏ အရည်အချင်း ညံ့ဖျင်းသည်ဟု ကျွန်မ ထင်ရသည့် အကြောင်းရင်းများကို တစ်ခုပြီးတစ်ခု ကျွန်မ ရှင်းခဲ့သည်။ ဥပမာအားဖြင့် ကျွန်မ အလွန်နှေးကွေးစွာ စာရိုက်သည်၊ ကျွန်မ၏ စာရေးသားပုံမှာ သိပ်မကောင်းပါ။ စာများနှင့်ပတ်သက်၍ ကျွန်မတို့ အလုပ်လုပ်သည့်အခါ ကျွန်မ၏ အဖော်က စာရိုက်ခြင်းနှင့် စာတည်းဖြတ်ခြင်းတို့ကို အများဆုံးလုပ်ခဲ့ပြီး၊ သူက အသင်းတော်အလုပ်ကို ကိုင်တွယ်သည့်အခါ၊ ပြဿနာကို မြန်မြန်ဆန်ဆန် ရှာတွေ့ပြီး၊ ကျွန်မမှာတော့ ပိုနှေးကွေးသည်၊ စသဖြင့် ဖြစ်သည်။ ကျွန်မပြောသည့်အရာကို ကြားပြီးနောက်တွင်၊ ကျွန်မတို့၏ ခေါင်းဆောင် အစ်ကို လျူက၊ “ညီမ၊ လူတစ်ယောက်ရဲ့ အရည်အချင်းက ကောင်းတယ် ဒါမှမဟုတ် ညံ့တယ်လို့ အစ်ကိုတို့ တိုင်းတာတာက ဒီအရာတွေအပေါ်မှာလား။ ဒါက သမ္မာတရားနဲ့ ကိုက်ညီလား။ ဘုရားသခင်ရဲ့ အလိုတော်နဲ့ ကိုက်ညီလား။ လောကထဲက လူတွေက ဆုကျေးဇူးနဲ့ ဦးနှောက်ဉာဏ်တွေကို အရမ်း တန်ဖိုးထားကြတယ်ဆိုတာ အစ်ကိုတို့အားလုံး သိကြပါတယ်။ အပြင်လောကရဲ့ ကိစ္စရပ်တွေကို ကိုင်တွယ်ရာမှာ ဉာဏ်ထက်တယ်၊ ရှင်းရှင်းလင်းလင်း ပြောဆိုနိုင်ပြီး ကျွမ်းကျင်လိမ္မာတဲ့ ဘယ်သူမဆိုဟာ တော်တဲ့အရည်အချင်းရှိတဲ့ လူတစ်ဦး ဖြစ်ပေမယ့်၊ စကားပြောမတတ်သလို၊ မသိနားမလည်ဖြစ်ပြီး ပညာရေးမကောင်းတဲ့သူတွေဟာ အရည်အချင်း ညံ့သူတွေအဖြစ် အမြင်ခံရကြတယ်။ အဲဒါက မယုံကြည်သူတွေ မြင်တဲ့ပုံစံပဲ။ ဘုရားသခင်ကို ယုံကြည်တဲ့ အစ်ကိုတို့က အမှုအရာတွေကို ဘုရားသခင်ရဲ့ နှုတ်ကပတ်တော်တွေပေါ် အခြေခံပြီး ကြည့်သင့်တယ်။ ဒီကိစ္စမှာ ဘုရားသခင်ရဲ့ အလိုတော်ကို အစ်ကိုတို့ ရှာပြီးပြီလား။ လူတွေရဲ့ အရည်အချင်း တော်တယ်၊ ညံ့တယ်ဆိုတာကို ဘုရားသခင်က ဘယ်အရာအပေါ် အခြေခံပြီး တိုင်းတာလဲ။ ပြီးတော့ တော်တဲ့ အရည်အချင်းနဲ့ ညံ့တဲ့အရည်အချင်းဆိုတာကိုက ဘာများလဲ” ဟု ပြောလေသည်။ ကျွန်မသည် ကျွန်မ၏ ခေါင်းကို ခါနေခဲ့ပြီး အစ်ကိုလျူက မိတ်သဟာယကို ဆက်ခဲ့သည်- “ဘုရားသခင်၏နှုတ်ကပတ်တော် တစ်ပိုဒ်ကို ဖတ်ရအောင်။ ‘လူများ၏အစွမ်းအစကို ငါတို့ မည်သို့ အကဲဖြတ်ကြသနည်း။ ၎င်းတို့၏ အစွမ်းအစကို အကဲဖြတ်ဖို့ အမှားအကင်းဆုံး နည်းလမ်းမှာ သမ္မာတရားကို ၎င်းတို့ နားလည်သည့် အတိုင်းအတာအပေါ် အခြေပြုခြင်း ဖြစ်သည်။ လူအချို့က အထူးပြုခြင်းအချို့ကို အလွန်လျင်မြန်စွာ သင်ယူနိုင်သော်လည်း၊ ၎င်းတို့က သမ္မာတရားကို ကြားသည့်အခါ၊ နားဝေတိမ်တောင်ဖြစ်ပြီး ငိုက်မျဉ်းကြသည်၊ ယင်းက ၎င်းတို့ကို ခေါင်းခြောက်စေသည်၊ ၎င်းတို့ကြားသမျှ မည်သည့်အရာကိုမျှ ၎င်းတို့ မမှတ်မိကြသကဲ့သို့၊ ၎င်းတို့ကြားနေသည့်အရာကို ၎င်းတို့ နားမလည်ကြပေ- ယင်းမှာ ညံ့ဖျင်းသော အစွမ်းအစဖြစ်သည်။ လူအချို့ကို သင်က ၎င်းတို့သည် ညံ့ဖျင်းသော အစွမ်းအစ ရှိသည်ဟု ၎င်းတို့အား ပြောပြီး ၎င်းတို့က သဘောမတူကြပေ။ ၎င်းတို့က အလွန်ပညာတတ်ပြီး နှံ့စပ်ခြင်းသည် ၎င်းတို့တွင် အစွမ်းအစကောင်း ရှိသည်ကို ဆိုလိုခြင်းဖြစ်သည်ဟု တွေးထင်ကြသည်။ ပညာရေး ကောင်းကောင်း တစ်ခုက မြင့်မားသော အစွမ်းအစကို လက်တွေ့ပြသလော။ ယင်းက လက်တွေ့မပြပါ။ ၎င်းတို့သည် ဘုရားသခင်၏နှုတ်ကပတ်တော်များနှင့် သမ္မာတရားတို့ကို နားလည်သည့်အတိုင်းအတာတွင် အခြေပြုကာ လူများ၏ အစွမ်းအစကို တိုင်းတာပေသည်။ ဤသည်မှာ ယင်းကို လုပ်ဆောင်ဖို့ စံနှုန်းအကျဆုံးနှင့် အမှားအကင်းဆုံး နည်းလမ်းဖြစ်သည်။ တစ်စုံတစ်ဦး၏ အစွမ်းအစကို အခြားသောနည်းလမ်း တစ်စုံတစ်ရာဖြင့် တိုင်းတာအကဲဖြတ်ဖို့ ကြိုးစားခြင်းက အောင်မြင်သည့် ရလဒ်ကောင်းကို မရရှိနိုင်ချေ။ လူအချို့သည် ကျလောက်အောင် အပြောကောင်းပြီး ဇဝနဉာဏ်ရှိကြသည်၊ ပြီးလျှင် ၎င်းတို့သည် သူတစ်ပါးနှင့်ရင်းနှီးသင့်မြတ်ဖို့ ကြိုးစားရာတွင် အမှန်တကယ် တော်ကြသည်- သို့ရာတွင် ၎င်းတို့က ဘုရားသခင်၏ နှုတ်ကပတ်တော်များကို ဖတ်ပြီး၊ ဒေသနာများကို နားထောင်သည့်အခါ၊ မည်သည့်အရာကိုမျှ ၎င်းတို့ နားမလည်ကြပေ။ ၎င်းတို့၏ကိုယ်ပိုင် အတွေ့အကြုံများနှင့် သက်သေခံချက်တို့နှင့်ပတ်သက်၍ ၎င်းတို့ စကားပြောသည့်အခါ၊ ၎င်းတို့သည် မကျွမ်းကျင်သေးသူများမျှသာ ဖြစ်သည်ကို မိမိတို့ကိုယ်ကိုယ် ထုတ်ဖော်ပြကြသည်၊ ပြီးလျှင် ၎င်းတို့၌ ဝိညာဉ်ရေးရာ နားလည်သဘောပေါက်မှု မရှိသည်ကို အားလုံးက ခံစားရလေသည်။ ဤသည်တို့မှာ အစွမ်းအစကောင်း ရှိသူများ မဟုတ်ကြပေ။’ (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို သင့်တင့်လျောက်ပတ်စွာ ဖြည့်ဆည်းခြင်းအဖို့ အရေးကြီးသည်”) ဘုရားရဲ့ ဒီနှုတ်ကပတ်တော်တွေကနေ တစ်ယောက်ယောက်ရဲ့ အရည်အချင်း တော်တယ်၊ ညံ့တယ်ဆိုတာ သူတို့ရဲ့ ဘုရားနှုတ်ကပတ်တော်တွေကို နားလည်နိုင်တဲ့ အရည်အသွေးပေါ် မူတည်တယ်ဆိုတာ အစ်ကိုတို့ မြင်ရတယ်။ ဒါက တစ်ယောက်ယောက်ဟာ အရည်အချင်းကောင်း ရှိတယ် ဒါမှမဟုတ် အထုံပါရမီရှိပြီး တော်တယ်လို့ မယုံကြည်သူတွေ ဆိုလိုတဲ့အရာ မဟုတ်ဘူး။ အရည်အချင်းကောင်းရှိတဲ့ လူတွေဟာ ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့အချိန်မှာ သူ့ရဲ့အလိုတော်ကို နားလည်နိုင်ကြတယ်။ လက်တွေ့လုပ်ဆောင်ဖို့နဲ့ သမ္မာတရားထဲ ဝင်ရောက်ဖို့ လမ်းကြောင်းကို သူတို့ ရှာတွေ့နိုင်ပြီး ဘုရားသခင် တောင်းဆိုတဲ့အရာအတိုင်း လက်တွေ့လုပ်ဆောင်နိုင်ကြတယ်။ တခြားတစ်ဖက်မှာတော့၊ အရမ်းတော်ပြီး အပြင်လောကရဲ့ ကိစ္စရပ်တွေကို ကိုင်တွယ်ရာမှာ ထူးချွန်တဲ့ပုံပေါ်တဲ့သူတွေ ရှိတယ်- ဒါပေမယ့် ဘုရားနှုတ်ကပတ်တော်တွေရဲ့ သမ္မာတရားနဲ့ သူတို့ ရင်ဆိုင်လိုက်ရတာနဲ့တပြိုင်နက် ဝေခွဲမရဖြစ်သွားကြတယ်။ အဲဒီလိုလူတွေကို အရည်အချင်းကောင်းရှိတဲ့သူတွေလို့ ပြောလို့မရဘူး။ အဲဒါက နှံ့စပ်ပြီး၊ ပညာတတ်တဲ့လူအချို့ဟာ အပြင်ပန်းမှာ အထုံပါရမီရှိပြီး ဉာဏ်ထက်တယ်လို့ထင်ရပေမယ့် ဘုရားနှုတ်ကပတ်တော်တွေရဲ့ သမ္မာတရားတွေကို နားလည်နိုင်စွမ်းမရှိကြတဲ့ပုံစံ ဖြစ်တယ်။ သူတို့ထဲက တစ်ချို့က အမှုအရာတွေပေါ် အဓိပ္ပါယ်မဲ့တဲ့ အမြင်တောင် ရှိကြတယ်။ ဒါကြောင့် အရမ်းပညာတတ်တာ၊ ဉာဏ်ထက်တာနဲ့ လုပ်နိုင်ကိုင်နိုင်တာက အရည်အချင်းကောင်းရှိတာကို ကိုယ်စားမပြုသလို ဒါတွေက လူတစ်ယောက်ရဲ့ အရည်အချင်းကို တိုင်းတာတဲ့ စံနှုန်းတွေလည်း မဟုတ်ပါဘူး။ အဓိကကျတဲ့အရာက စိတ်ဝိညာဉ်ကို လူတွေ နားလည်တယ် နားမလည်ဘူးဆိုတာနဲ့ သမ္မာတရားကို သူတို့ နားလည်နိုင်စွမ်းရှိတာ မရှိတာပါပဲ။ တစ်ယောက်ယောက်ရဲ့ အရည်အချင်း ကောင်းတယ်၊ ညံ့တယ်ဆိုတာကို တိုင်းတာဖို့ အစ်ကိုတို့ရဲ့ ကိုယ်ပိုင် အယူအဆတွေနဲ့ စိတ်ကူးတွေအပေါ် မှီခိုလို့ မဖြစ်ဘူး။” ဤအရာကို ကျွန်မ ကြားသည့်အခါ၊ အလင်းကို ကျွန်မ ရုတ်တရက် မြင်ခဲ့ရသည်။ လက်စသတ်တော့ ကျွန်မ၏ ယုံကြည်မှုများမှာ ကျွန်မ၏ ကိုယ်ပိုင် အယူအဆများနှင့် စိတ်ကူးများသာ ဖြစ်ခဲ့သည်- ယင်းတို့က သမ္မာတရားနှင့် မကိုက်ညီခဲ့ပါ။

နောက်ထပ်၊ ဘုရားနှုတ်ကပတ်တော်များ ကျမ်းနှစ်ပိုဒ်ကို ညီအစ်မတစ်ဦးက ရှာတွေ့ခဲ့ပြီး ကျွန်မကို ဖတ်ခိုင်းခဲ့သည်။ ဘုရားနှုတ်ကပတ်တော်များက ပြောပါသည်- “လူတို့ကို ဘုရားသခင် မည်သို့ဆက်ဆံသည်ဆိုသည်မှာ ၎င်းတို့ အသက်အရွယ်မည်မျှရှိသည်၊ မည်သည့်ပတ်ဝန်းကျင်တွင် မွေးဖွားသည် သို့မဟုတ် မည်မျှ အရည်အချင်းရှိသည်တို့အပေါ်တွင် မူတည်ခြင်း မရှိပေ။ ယင်းအစား ဘုရားသခင်သည် လူတို့ကို သမ္မာတရားအပေါ်တွင်ထားသော ၎င်းတို့၏ သဘောထားကို အခြေခံကာ ဆက်ဆံပြီး၊ ဤ သဘောထားသည် ၎င်းတို့၏ စိတ်သဘောထားနှင့် ဆက်နွှယ်နေသည်။ သင်သည် သမ္မာတရားနှင့် စပ်လျဉ်း၍ မှန်ကန်သော သဘောထား၊ လက်ခံခြင်းနှင့် နှိမ့်ချမှုတို့ ရှိပါက၊ သင်သည် အရည်အချင်း ညံ့ဖျင်းသော်လည်း ဘုရားသခင်သည် သင့်ကို ဉာဏ်အလင်း ပေးလိမ့်ဦးမည်ဖြစ်ပြီး တစ်စုံတစ်ရာကို ရရှိဖို့ သင့်ကို ခွင့်ပြုလိမ့်မည်ဖြစ်သည်။ သင်သည် အရည်အချင်းကောင်း ပိုင်ဆိုင်သော်လည်း အမြဲ မာနထောင်လွှားသည်၊ သင်မှန်ကန်သည်ဟု အမြဲ ထင်လျက်နှင့် အခြားမည်သူမဆို ပြောသည့်အရာ တစ်ခုတစ်လေကိုလက်ခံဖို့ လိုလားခြင်းမရှိသကဲ့သို့၊ အမြဲ ဆန့်ကျင်နေပါက၊ ဘုရားသခင်သည် သင့်အထဲတွင် အလုပ်လုပ်လိမ့်မည်မဟုတ်။ သူက သင်သည် မကောင်းသော စိတ်သဘောထားတစ်ခုရှိပြီး၊ မည်သည့်အရာကိုမျှ ရရှိဖို့ ထိုက်တန်ခြင်းမရှိဟု ပြောလိမ့်မည်ဖြစ်သကဲ့သို့ တစ်ချိန်က သင်ရှိခဲ့သည့်အရာကိုပင် ဘုရားသခင် ယူငင်သွားလိမ့်မည်။ ဤသည်မှာ ဖော်ထုတ်ခံရခြင်းဟု သိကြသည့် အရာဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်ခြင်းအားဖြင့်သာ ပုံမှန်လူသားသဘာဝကို ပိုင်ဆိုင်နိုင်သည်”) “လူတစ်ဦးသည် အလေးအနက်ထားနိုင်သောအခါ၊ တာဝန်သိနိုင်သောအခါ၊ ဆက်ကပ်နိုင်သောအခါ၊ ကြိုးစားနိုင်သောအခါတွင် အလုပ်သည် သင့်လျော်စွာ ပြီးမြောက်မည်ဖြစ်သည်။ တစ်ခါတစ်ရံတွင် သင့်၌ ဤသို့သော စိတ်နှလုံး မရှိပေ။ အလွန်ရှင်းလင်းသော အမှားတစ်ခုကို သင် ရှာဖွေ တွေ့ရှိနိုင်ခြင်း မရှိပေ။ လူတစ်ဦးသည် ဤသို့သော စိတ်နှလုံးရှိလျှင် သန့်ရှင်းသောဝိညာဉ်တော်၏ လှုံ့ဆော်မှုနှင့် လမ်းပြမှုအားဖြင့် ဤပြဿနာကို ဖော်ထုတ်နိုင်လိမ့်မည်။ သို့သော် သန့်ရှင်းသောဝိညာဉ်တော်က ထိုသို့သော သိမြင်မှုကို သင့်အား လမ်းပြပြီး ပေးအပ်ခဲ့ကာ၊ တစ်ခုခုလွဲမှားနေသည်ကို သင့်အား သိမြင်စေသည့်တိုင်အောင် သင်က ထိုသို့သောစိတ်နှလုံး မရှိလျှင် ပြဿနာကို သင်ဖော်ထုတ်နိုင်စွမ်း မရှိဆဲ ဖြစ်လိမ့်မည်။ ဤသို့ဆိုလျှင် ဤအခြင်းအရာက မည်သည်ကို ပြသနည်း။ လူတို့မှ ပူးပေါင်းဆောင်ရွက်ရန် အလွန်အရေးကြီးသည်ကို ပြသည်။ ၎င်းတို့၏ စိတ်နှလုံးသည် အလွန်အရေးကြီးသည်။ ပြီးလျှင် ၎င်းတို့၏ အတွေးများနှင့် ရည်ရွယ်ချက်များကို အဘယ်နေရာသို့ ဦးတည်သည်မှာ အလွန်အရေးကြီးသည်။ လူတို့သည် မိမိတာဝန်ကို ထမ်းဆောင်ရာတွင် ၎င်းတို့၏ စိတ်နှလုံး၌ မည်သည့်အရာကို စွဲကိုင်ထားသည်၊ စွမ်းအင်မည်မျှကို ၎င်းတို့ အသုံးချသည်တို့ကို ဘုရားသခင်မှ စိစစ်ပြီး မြင်နိုင်သည်။ လူတို့သည် ၎င်းတို့လုပ်သည့်အရာ၌ စိတ်နှလုံးနှင့်ခွန်အား အလုံးစုံကို အသုံးပြုရန်မှာ အလွန်အရေးပါသည်။ ပူးပေါင်းဆောင်ရွက်ခြင်းသည်လည်း အရေးပါသော အစိတ်အပိုင်းတစ်ခု ဖြစ်သည်။ လူတို့သည် ၎င်းတို့ ပြီးမြောက်ခဲ့သော တာဝန်များနှင့် ၎င်းတို့ လုပ်ဆောင်ခဲ့သော အရာများအပေါ်တွင် နောင်တမရရှိရန် ကြိုးပမ်းမှသာလျှင်၊ ဘုရားသခင်အား အကြွေးတင်ခြင်း မရှိမှသာလျှင် ၎င်းတို့သည် မိမိတို့၏ စိတ်နှလုံးနှင့်ခွန်အား အလုံးစုံဖြင့် ပြုမူဆောင်ရွက်မည် ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏ တာဝန်ဆောင်ရွက်သည့်အခါ အရေးမထားခြင်းနှင့် ဝတ်ကျေတန်းကျေဖြစ်ခြင်း ပြဿနာကို ဖြေရှင်းနည်း”) ဘုရားနှုတ်ကပတ်တော်များကို ဖတ်ပြီးနောက် ညီအစ်မက၊ “ကျွန်မတို့ရဲ့ တာဝန်တွေကို ဆောင်ရွက်တဲ့အခါ ကျွန်မတို့ရဲ့ သဘောထားက အရမ်းအရေးကြီးတယ်ဆိုတာကို ဘုရားနှုတ်ကပတ်တော်တွေက ပြပါတယ်- အဲဒါ အရမ်း အရေးပါတယ်။ ကျွန်မတို့မှာ မှန်ကန်တဲ့ စိတ်နေစိတ်ထားရှိရင်၊ ကျွန်မတို့ရဲ့ တာဝန်တွေကို ဆောင်ရွက်ရာမှာ ကျွန်မတို့ရဲ့ စိတ်နှလုံးနဲ့ အင်အားတွေအားလုံး ပေးနိုင်ရင်၊ ဘုရားသခင်က မြင်မှာဖြစ်ပြီး ကျွန်မတို့ရဲ့ တာဝန်အပေါ်ထားတဲ့ ကျွန်မတို့ရဲ့ သဘောထားအရ ကျွန်မတို့ကို ဆက်ဆံလိမ့်မယ်။ ကျွန်မတို့က အရည်အချင်း ညံ့တယ်ဆိုရင်တောင်၊ ဘုရားသခင်က ကျွန်မတို့ကို အသိပွင့်လင်းစေပြီး လမ်းပြနေဦးမှာပါ။ ကျွန်မတို့မှာ ကောင်းတဲ့အရည်အချင်းရှိပေမဲ့လည်း မှန်ကန်တဲ့ စိတ်နေစိတ်ထားမရှိရင်၊ ပြီးတော့ အဖိုးအခတစ်ခုပေးဆပ်ဖို့နဲ့ ဘုရားသခင်နဲ့ ပူးပေါင်းလုပ်ဆောင်ဖို့မလိုလားရင်၊ ဒါမှမဟုတ် မာနထောင်လွှားပြီး မိမိကိုယ်ကိုယ် မှန်တယ်ထင်ရင်၊ ဒါမှမဟုတ် ကျော်ကြားမှုနဲ့ အခွင့်အလမ်းအတွက်ပဲ အလုပ်လုပ်မယ်ဆိုရင်၊ ကျွန်မတို့ရဲ့ တာဝန်ကို ကျွန်မတို့ ကောင်းကောင်း ဆောင်ရွက်မှာမဟုတ်ရုံသာမက၊ ဘုရားသခင်ရဲ့ ငြင်းပယ်တာကိုလည်း ခံရမှာဖြစ်တယ်။ ဒါက ဘုရားရဲ့ ဖြောင့်မတ်ခြင်းပါ။ ကျွန်မတို့ အနီးအနားက ညီအစ်ကို မောင်နှမတွေကို ဘုရားနှုတ်ကပတ်တော်တွေကနေတဆင့် ကျွန်မတို့ကြည့်ရင်၊ တစ်ချို့က သာမန်အရည်အချင်းရှိကြပေမယ့် သူတို့ရဲ့ တာဝန်ကို ဆောင်ရွက်ရာမှာ မှန်ကန်တဲ့ အရင်းခံအကြောင်းရှိကြတယ်ဆိုတာ မြင်ရတယ်။ အခက်အခဲနဲ့ ရင်ဆိုင်ရတဲ့အခါ၊ အဲဒါကို သမ္မာတရားကို ရှာဖွေဖို့ သူတို့ကိုယ်တိုင် တာဝန်ယူပြီး စည်းမျဉ်းတွေထဲ ဝင်ရောက်မှုကို အာရုံစိုက်ကြသလို၊ သူတို့ တာဝန်ကို ဆောင်ရွက်ရာမှာ ပိုပိုပြီး ထိရောက်မှုရှိလာကြတယ်။ အမှန်တော့ ကျွန်မတို့အဖို့ အထူးအရည်အချင်းကောင်းရှိပြီး ဘုရားနှုတ်ကပတ်တော်တွေကို သိနားလည်မှုစစ်စစ်ရှိတယ်လို့ ထင်ရတဲ့ ညီအစ်ကို မောင်နှမအချို့ရှိပါတယ်။ ဒါပေမယ့် သူတို့က ကိုယ့်ကိုယ်ကိုယ် စိတ်ကြီးဝင်ပြီး၊ ကိုယ့်ကိုယ်ကိုယ် ကျေနပ်နေသလို အခြားလူတွေရဲ့ အကြံကို နားမထောင်ဘဲ သူတို့ရဲ့ တာဝန်ကို ဆောင်ရွက်ရာမှာ သေးငယ်တဲ့အောင်မြင်မှုအချို့ ရှိတဲ့အခါတိုင်း ဘုရားသခင်ရဲ့ ဘုန်းကို သူတို့ကိုယ်တိုင်အတွက် ယူကြတယ်။ အကျိုးအမြတ်နဲ့ ကျော်ကြားမှုအတွက် ရုန်းကန်ရင်း၊ အခွင့်အရေးရတိုင်း မိမိကိုယ်ကိုယ် ကြွားဝါကြတယ်။ တစ်ချို့ဆိုရင် အသင်းတော်ရဲ့ အလုပ်ကို နှောင့်ယှက်ကြပြီး သူတို့ရဲ့ တာဝန်ကို ဆောင်ရွက်ဖို့ သူတို့ရဲ့ အရည်အချင်းပြည့်မီမှုကို ဖြုတ်ပစ်ကြတယ်။ တစ်ချို့က မကောင်းတဲ့လုပ်ရပ်အများကြီးကို ကျူးလွန်ပြီးတဲ့နောက် အန္တိခရစ်တွေဖြစ်လာကြပြီး အသင်းတော်ကနေ နှင်ထုတ်ခံရတယ်။ ဒီအချက်တွေက လူတစ်ယောက်ရဲ့ အရည်အချင်း ကောင်းတယ်၊ ညံ့တယ်ဆိုတာက သူတို့ ဘုရားသခင်ရဲ့ ချီးမွမ်းတာ ခံရခြင်း ရှိမရှိဆိုတာကို မဆုံးဖြတ်မှန်း ကျွန်မတို့ကို ပြပါတယ်။ အဓိကအရာက သမ္မာတရားကို သူတို့ ရှာဖွေလိုက်စားမှု ရှိ၊ မရှိဆိုတာနဲ့ သူတို့ရဲ့ တာဝန်ကို ကိုယ်စိတ်အကြွင်းမဲ့ သူတို့ ထမ်းဆောင်ခြင်း ရှိ၊ မရှိဆိုတာပါပဲ” ဟု ဆိုလေသည်။ 

နောက်ထပ်၊ ညီအစ်ကို မောင်နှများက မိမိတို့၏ ကိုယ်ပိုင် အယူအဆများနှင့် စိတ်ကူးများအတိုင်း မိမိတို့ကိုယ်ကိုယ် သတ်မှတ်ခြင်း၏ အန္တရာယ်များနှင့် အကျိုးဆက်များအကြောင်း ဆွေးနွေးဖို့ သူတို့၏ ကိုယ်ပိုင်အတွေအကြုံများကို ထုတ်သုံးခဲ့ကြသည်။ ထိုအခါမှသာ သမ္မာတရားကို နားမလည်ခြင်းက အဘယ်မျှ မိုက်မဲသည်ကို ကျွန်မ နားလည်ခဲ့ရသည်။ သမ္မာတရားကို ကျွန်မ မရှာဖွေခဲ့သကဲ့သို့၊ ယင်းအစား ကျွန်မ၏ အယူအဆများနှင့် စိတ်ကူးများတွင် အသက်ရှင်ခြင်းအားဖြင့် မိမိကိုယ်ကိုယ် အရည်အချင်း ညံ့ဖျင်းသည်ဟု သတ်မှတ်ခဲ့သည်မှာ၊ အခြားလူများအပေါ် ခက်ခဲသော တာဝန်များကို မကြာခဏ ကျွန်မ တွန်းပို့သည်အထိ ဖြစ်ခဲ့သည်။ တိုးတက်ဖို့ ကျွန်မ မကြိုးစားခဲ့သလို၊ ဘုရားသခင်အပေါ် ကျွန်မ မမှီခိုခဲ့ သို့မဟုတ် ကျွန်မ တတ်စွမ်းနိုင်သည့် တာဝန်များကို ဆောင်ရွက်နိုင်စွမ်းမရှိအောင်ပင် ဖြစ်စေသည့် ဤအတားအဆီးများကို ထိုးဖောက်ကျော်လွှားဖို့ အဖိုးအခတစ်ခုကို အမှန်တကယ်ပေးဆပ်ခြင်းမရှိခဲ့ပါ။ တကယ့်လေ့ကျင့်မှု သို့မဟုတ် သမ္မာတရားနှင့် အသက်တာထဲတွင် ကြီးထွားခြင်းကို ကျွန်မ မတတ်စွမ်းနိုင်ရုံသာမက၊ ဤအရာက ကျွန်မ၏ တာဝန်များကို ဆောင်ရွက်ရာတွင် ကျွန်မ၏ ထိရောက်မှုကို တိုက်ရိုက်လွှမ်းမိုးခဲ့သည်။ ကျွန်မနှင့် အလုပ်လုပ်ခဲ့သည့် ညီအစ်မက ပြဿနာများ မည်မျှ မြန်မြန် ရှာတွေ့နိုင်ခဲ့ပုံအကြောင်းကို ကျွန်မ တွေးမိခဲ့သည်။ ဤအရာက သူမ၏ ပင်ကို အရည်အချင်းနှင့် ဆက်စပ်သော်လည်း၊ ပိုအရေးကြီးသည်မှာ၊ သူမ၏ တာဝန်အပေါ် သူမ၏ ကျေပွန်ပြီး တာဝန်သိသော သဘောထားကြောင့်၊ ဘုရားသခင်အပေါ် သူမ မှီခိုနိုင်ခဲ့ပြီး အခက်အခဲများနှင့် အမှတ်မထင်တွေ့သည့်အခါ ထိပ်တိုက် ရင်ဆိုင်နိုင်ခဲ့သည်။ ထို့နောက်တွင်မှ သူမသည် သန့်ရှင်းသော ဝိညာဉ်တော်၏ ဉာဏ်အလင်းပေးခံခဲ့ရပြီး အလင်းပြခံခဲ့ရခြင်းဖြစ်သည်။ သို့သော် ကျွန်မမှာမူ ပြဿနာများကို ကြုံရသည့်အခါ ရှောင်လွဲဖို့ ကြိုးစားခဲ့ပြီး မိမိကိုယ်ကိုယ် အသက်ရှူပေါက်ရစေဖို့ ကျွန်မ၏ ညံ့ဖျင်းသော အရည်အသွေးကို ဆင်ခြေတစ်ခုအဖြစ် သုံးခဲ့သည်။ ဘုရားသခင်အပေါ် ကျွန်မ မမှီခိုခဲ့သလို ဆီလျော်သော သမ္မာတရားကို ရှာဖွေခြင်းဖြင့် ပြဿနာကို ကြိုးစားပြီး ဖြေရှင်းဖို့ မိမိကိုယ်ကိုယ် တာဝန်မယူခဲ့ပါ။ ယင်းမှာ သန့်ရှင်းသော ဝိညာဉ်တော်၏ လုပ်ဆောင်ချက်ကို ကျွန်မ မရနိုင်ခဲ့သည်ကို ဆိုလိုပါသည်။ ဤအရာမှ၊ ဘုရားသခင်သည် အားလုံးအပေါ် မျှတပြီး ဖြောင့်မတ်သည်ကို ကျွန်မ မြင်ခဲ့ရသည်။ မိတ်သဟာယမှတဆင့်၊ ဘုရားသခင်သည် ကျွန်မတို့ တတ်စွမ်းနိုင်သည့်အရာအပေါ် အခြေခံပြီး ကျွန်မတို့ကို စေခိုင်းသည်ကိုလည်း ကျွန်မ နားလည်ခဲ့သည်။ ယင်းမှာ သူက “ဘဲများကို နားရာနေရာတွင် ကျောင်းခြင်း” ကိစ္စရပ်တစ်ခု မဟုတ်ပါ။ ကျွန်မ မိမိကိုယ်ကိုယ် မှန်အောင် လုပ်သင့်ပါသည်။ ကျွန်မ၏ အရည်အချင်းကို အာရုံစိုက်နေမည့်အစား၊ ကျွန်မ၏ တာဝန်ကို ဆောင်ရွက်ရာတွင် ကျွန်မ၏ အားအင်အားလုံးကို အသုံးချခြင်းအပေါ်သာ ကျွန်မ အာရုံစိုက်သင့်ပါသည်။ သမ္မာတရား၏ စည်းမျဉ်းများကို ကျွန်မ ရှာဖွေပြီး ချင့်ချိန်စဉ်းစားသင့်သည်၊ အခြားသူများ၏ အားသာချက်များမှ သင်ယူသင့်သည်၊ အခြားလူများ၏ အကြံကို နားထောင်ကာ ကျွန်မ တကယ်လက်တွေ့လုပ်ဆောင်သည့် အရာထဲသို့ ပေါင်းစပ်သင့်ပါသည်။ ပြီးလျှင် အချိန်ကြာလာသည်နှင့်အမျှ ကျွန်မ အကျိုးခံစားရပြီး ကြီးထွားရန် သေချာပေမည်။ 

နောက်ပိုင်းတွင်၊ ကျွန်မအပေါ် ညီအစ်မ၏ ဝေဖန်မှုက ကျွန်မ၏ နားထဲတွင် ပဲ့တင်ထပ်ခဲ့သည်။ “ရှင့်ရဲ့ အရည်အချင်း ညံ့တဲ့ပုံစံ အကြောင်းကို အမြဲတမ်းပြောနေတာနဲ့ ပတ်သက်ပြီး ရှင့်ရဲ့ အရင်းခံအကြောင်းက ဘာလဲဆိုတာ ကျွန်မ မသိဘူး။” သူမ မှန်ပါသည်။ ကျွန်မ၏ အရည်အချင်း ညံ့သည်ကို ပြောဆိုဖို့ ကျွန်မ အမြဲ မြန်ဆန်ခဲ့သည်။ မည်သည့် အရင်းခံအကြောင်းများနှင့် ဖောက်ပြန်ပျက်စီးသော စိတ်သဘောထားများက ကျွန်မကို တိတ်တဆိတ် ထိန်းချုပ်နေခဲ့ပါသနည်း။

တစ်နေ့တွင်၊ ဘုရားသခင်၏ ဤနှုတ်ကပတ်တော်များကို ကျွန်မ ဖတ်ရှုခဲ့ရပါသည်။ “သင်သည် မှန်ကန်သော လူ ဟုတ်သည် မဟုတ်သည်ကို သိရန် သင့်ကိုယ်သင် သေချာစွာ ဆန်းစစ်သင့်သည်။ သင်၏ ရည်မှန်းချက်များနှင့် ရည်ရွယ်ချက်များသည် ငါ့အတွက် ရည်ရွယ်၍ ဖန်တီးထားသလော။ သင်၏ စကားများနှင့် လုပ်ရပ်များအားလုံးသည် ငါ၏ မျက်မှောက်တွင် ပြောဆို၊ လုပ်ဆောင်ခြင်း ဖြစ်သလော။ သင်၏ အတွေးများနှင့် စိတ်ကူးများအားလုံးကို ငါ ဆန်းစစ်၏။ အပြစ်ရှိသည်ဟု သင်မခံစားရသလော။ အခြားသူများ မြင်စေရန် သင်သည် ဟန်ဆောင်ထားပြီး၊ သင်သည် ကိုယ့်ကိုယ်ကိုယ် မှန်ကန်သည်ဟု မှတ်ယူခြင်း ပုံပန်းတစ်ခုကို တည်ငြိမ်စွာ ပုံဖမ်းထားသည်။ သင်သည် မိမိကိုယ်ကိုယ် ကာကွယ်ရန် ဤအရာကို လုပ်ဆောင်သည်။ သင်၏ဆိုးယုတ်ခြင်းကို ဖုံးကွယ်ရန် ဤအရာကို လုပ်ဆောင်ပြီး၊ ထိုဆိုးယုတ်ခြင်းကို အခြားတစ်စုံတစ်ဦးအပေါ် တွန်းပို့ရန် နည်းလမ်းများကိုပင် အကြံထုတ်လေသည်။ သင်၏ နှလုံးသားတွင် ဖောက်ပြန်မှုသည် ကိန်းဝပ်နေလေတကား။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားနှုတ်ကပတ်တော်များကို ဖတ်ပြီးသည့်နောက်တွင်၊ ကျွန်မကိုယ်ကျွန်မ စတင်သုံးသပ်ခဲ့သည်။ ယခင်က ကျွန်မ လုံးဝမလုပ်ဖူးသည့် တာဝန်တစ်ခုနှင့် ရင်ဆိုင်ရသည့်အခါ၊ ကျွန်မ လုပ်သည့် ပထမဆုံးအရာမှာ ကျွန်မ၏ အရည်အချင်း ညံ့သည်ဟု အခြားညီအစ်ကို မောင်နှများကို ပြောဖို့ဖြစ်သည်။ အဘယ့်ကြောင့်ဆိုသော် တာဝန်ကို ကျွန်မ ဆိုးရွားစွာ လုပ်ဆောင်မိခဲ့လျှင် သူတို့က ကျွန်မကို အထင်သေးမည်ကို ကျွန်မ စိုးရိမ်ခဲ့သောကြောင့် ဖြစ်သည်။ ကျွန်မ၏ ကိုယ်ပိုင် ဂုဏ်သတင်းနှင့် အဆင့်အတန်းအဖို့အလို့ငှာ ဤအရာကို ကျွန်မ လုပ်ခဲ့ခြင်း ဖြစ်သည်။ ဆိုလိုသည့်အရာမှာ၊ ကျွန်မ ဆိုးရွားစွာ လုပ်ခဲ့မိလျှင် ကျွန်မ၏ အပြစ်မဟုတ်။ ကျွန်မ၏ အားအင်အားလုံးကို ထိုတာဝန်ထဲသို့ ကျွန်မ မထည့်ခဲ့ခြင်း မဟုတ်ဘဲ၊ ယင်းက ကျွန်မ၏ အရည်အချင်းကို ကျော်လွန်ခြင်းဖြစ်သည်ဟူ၍ ဖြစ်သည်။ ကျွန်မ၏ တာဝန်ကို ဆောင်ရွက်ရာတွင် အခက်အခဲတစ်ခုခု ကျွန်မ ကြုံခဲ့ရသည့်အခါတိုင်းတွင်၊ ယင်းကို ထိပ်တိုက်တွေ့ဖို့ရန် ဆင်းရဲဒုက္ခခံဖို့နှင့် အဖိုးအခတစ်ခုပေးဆပ်ဖို့ ကျွန်မ လိုလားနေခဲ့ခြင်း မရှိပါ။ တာဝန်ခံယူမှုကိုလည်း ကျွန်မ ကြောက်ရွံ့မိခဲ့သည်။ ထို့ကြောင့် ကျွန်မကို စဉ်းစားချင့်ချိန်နိုင်ပြီး မိမိကိုယ်ကိုယ် သတိပြုမိနိုင်သည်ဟု သူတို့အား ထင်မှတ်စေဖို့ ကျွန်မ၏ တာဝန်များကို အခြားတစ်စုံတစ်ဦးအပေါ် တွန်းပို့ရန် ကျွန်မ၏ ညံ့ဖျင်းသော အရည်အချင်းကို ဆင်ခြေတစ်ခုအဖြစ်သာ ကျွန်မ အသုံးပြုခဲ့သည်။ ကျွန်မ ဆင်းရဲဒုက္ခ ခံစားရဖို့နှင့် အဖိုးအခတစ်ခု ပေးဆပ်ဖို့ သို့မဟုတ် တာဝန်အချို့ကို ထမ်းဖို့ ရှိခဲ့သည့်အချိန်တိုင်းနီးပါးတွင်၊ ကျွန်မ နောက်ဆုတ်တတ်သည်။ အမှန်တွင်၊ ကျွန်မသည် “မိမိကိုယ်ကို ကာကွယ်ရန် ဆိတ်ဆိတ်ငြိမ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ” ဆိုသည့် ဆိုးယုတ်သော လူလူချင်း ဆက်ဆံမှုဆိုင်ရာ အတွေးအခေါ်ဖြင့် အသက်ရှင်နေခဲ့ခြင်း ဖြစ်သည်။ တာဝန်ကို ရှောင်ရှားဖို့ ကျွန်မ၏ ကိုယ်ပိုင် မရိုးသားသော နည်းလမ်းများကို အသုံးပြုခြင်းသည် သိပ်တော်သည့်ပုံပေါ်သော်လည်း အမှန်တွင် သမ္မာတရားကို ရှာဖွေဖို့နှင့် နားလည်ဖို့ အခွင့်အရေးများစွာကို ကျွန်မ လွဲချော်ခဲ့ရပေသည်။ အမှန်တွင်၊ ကျွန်မတို့ တစ်ဦးစီကို ဘုရားသခင် ပေးသည့် အရည်အချင်းသည် ရည်ရွယ်ချက်အတွက် သင့်တော်ပါသည်။ သို့သော် သန့်ရှင်းသော ဝိညာဉ်တော်၏ လုပ်ဆောင်ချက်ကို ရရှိဖို့ နှင့် ကျွန်မ၏ တာဝန်ကို ကောင်းစွာ ထမ်းဆောင်နိုင်ဖို့ရန်အလို့ငှာ ကျွန်မ ရယူစွမ်းဆောင်နိုင်သည့်အရာအပေါ် အခြေခံပြီး ကျွန်မ၏ စိတ်နှလုံးနှင့် အားအင်အားလုံးကို ကျွန်မ အသုံးမပြုခဲ့ပါ။ ထိုအစား၊ ဘုရားသခင်ကို လှည့်စားဖို့နှင့် လှည့်ဖြားဖို့ ကြိုးစားရန်၊ ကျွန်မ၏ ညံ့ဖျင်းသော အရည်အချင်းကို သမ္မာတရားအား လက်တွေ့မလုပ်ဆောင်ခြင်းအတွက် ဆင်ခြေတစ်ခုအဖြစ် ကျွန်မ အမြဲ အသုံးပြုခဲ့သည်။ ဤသည်မှာ အလွန်ကောက်ကျစ်သည်၊ အလွန် ဆိုးယုတ်သည် မဟုတ်ပါလား။ ပြီးလျှင် ကျွန်မသည် ဘုရားသခင်၏ လမ်းပြမှုကို မည်သို့ခံရနိုင်မည်နည်း။

ဘုရားသခင်၏ နှုတ်ကပတ်တော်များက ပြောပါသည်- “‘ကျွန်ုပ်၏ အရည်အချင်းက နိမ့်ကျသော်လည်း၊ ကျွန်ုပ်တွင် ရိုးသားသော စိတ်နှလုံးတစ်ခုရှိသည်။’ လူအများစုက ဤစာကြောင်းကို ကြားသည့်အခါ၊ ၎င်းတို့ ခံစားရကောင်းသည် မဟုတ်လော။ ဤကိစ္စရပ်တွင် လူတို့အပေါ် ဘုရားသခင်၏ သတ်မှတ်ချက်များ ပါဝင်၏။ မည်သည့် သတ်မှတ်ချက်များနည်း။ လူတို့သည် အရည်အချင်း၌ ချို့တဲ့လျှင်၊ ယင်းမှာ ကမ္ဘာကြီးဆုံးပြီ မဟုတ်ပါ။ သို့သော် ၎င်းတို့သည် ရိုးသားသော စိတ်နှလုံးတစ်ခု ပိုင်ဆိုင်ရမည်ဖြစ်ပြီး၊ ထိုသို့ဖြင့် ဘုရားသခင်၏ ချီးမွမ်းမှုကို ရရှိနိုင်ကြလိမ့်မည်ဖြစ်သည်။ သင်၏ အခြေအနေ မည်သို့ပင်ဖြစ်စေ၊ သင်သည် ရိုးသားသော လူတစ်ဦးဖြစ်ရမည်၊ ရိုးသားစွာ ပြောဆိုရမည်၊ ရိုးသားစွာ ပြုမူရမည်၊ သင်၏ တာဝန်ကို သင်၏ နှလုံးသားနှင့် စိတ်အားလုံးဖြင့် ဆောင်ရွက်နိုင်ရမည်ဖြစ်ပြီး၊ သစ္စာရှိရမည်၊ သင်၏ အလုပ်ကို ခေါင်းမရှောင်ရ်၊ ခြေပုန်းမခုတ်ရ် သို့မဟုတ် လှည့်ဖြားခြင်း မပြုရ၊ ကလိမ်ဉာဏ် မဆင်ရ၊ အခြားသူများကို တစ်ပတ်မရိုက်ရ၊ သို့မဟုတ် လှည့်ပတ်ပြောဆိုခြင်းမပြုရ၊ သင်သည် သမ္မာတရားကို ချစ်ပြီး သမ္မာတရားကို လက်ကိုင်ပြုသော လူတစ်ဦးဖြစ်ရမည်။...သင်က ‘ကျွန်ုပ်၏ အစွမ်းအစသည် နည်းပါသော်လည်း၊ ကျွန်ုပ်သည် စိတ်နှလုံးထဲတွင် ရိုးသားသည်။’ ဟု ပြောသည်။ သို့ရာတွင် သင့်ထံ တာဝန်တစ်ခု ကျရောက်သည့်အခါတွင်၊ သင်သည် ဒုက္ခခံရမည်ကို သို့မဟုတ် ထိုတာဝန်ကို သင် ကောင်းစွာ မဖြည့်ဆည်းပါက၊ တာဝန်ယူရမည်ကို ကြောက်ရွံ့သည်၊ ထို့ကြောင့် သင်သည် ယင်းကို ရှောင်ရှားဖို့ ဆင်ခြေများ ပေးပြီး အခြားသူများက ယင်းကို ပြုလုပ်ဖို့ သင် အကြံပြုလေသည်။ ဤသည်မှာ ရိုးသားသောလူတစ်ဦး၏ ဖော်ပြချက်ဖြစ်သလော။ မဟုတ်သည်မှာ သိသာထင်ရှားပေသည်။ သို့ဆိုလျှင် ရိုးသားသော လူတစ်ဦးသည် မည်သို့ ပြုမူသင့်သနည်း။ ၎င်းတို့သည် လက်ခံပြီးနာခံသင့်သည်၊ ထို့နောက်တွင် ဘုရားသခင်၏ အလိုတော်ကို ဖြည့်ဆည်းဖို့ ကြိုးပမ်းလျက်၊ ၎င်းတို့၏တာဝန်များကို တတ်နိုင်သမျှ အစွမ်းကုန် ဆောင်ရွက်ရာတွင် လုံးလုံး ဆက်ကပ်အပ်နှံထားသင့်သည်။ ဤသည်ကို နည်းလမ်းအမျိုးမျိုးဖြင့် ဖော်ပြထားသည်။ နည်းလမ်းတစ်ခုမှာ သင်သည် အခြားမည်သည့်အရာကိုမျှ မတွေးဘဲ၊ သင်၏တာဝန်ကို ရိုးသားမှုဖြင့် လက်ခံသင့်ပြီး၊ ယင်းနှင့်ပတ်သက်၍ စိတ်မပါ့တပါ ဖြစ်နေသင့်ပေ။ သင်ကိုယ်တိုင်၏ အကျိုးကျေးဇူးအတွက် အကွက်မချနှင့်။ ဤသည်မှာ ရိုးသားမှု၏ ဖော်ပြချက်တစ်ခုဖြစ်သည်။ နောက်ထပ်နည်းလမ်းမှာ ယင်းထဲတွင် သင်၏ခွန်အားနှင့် စိတ်နှလုံး အားလုံး အစွမ်းရှိသမျှ လုပ်ဆောင်ခြင်းဖြစ်သည်။ သင်က ‘ဤသည်မှာ ကျွန်ုပ်လုပ်ဆောင်နိုင်သမျှ အားလုံးဖြစ်သည်။ ကျွန်ုပ်သည် စွမ်းရည်အားလုံးကို စတင်ထုတ်သုံးပြီး ဘုရားသခင်ကို လုံးလုံး ဆက်ကပ်ပါမည်။’ ဟု ပြောသည်။ ဤသည်မှာ ရိုးသားမှု၏ ဖော်ပြချက်တစ်ခု မဟုတ်လော။ သင်သည် သင့်ထံတွင်ရှိသမျှအားလုံးနှင့် သင်လုပ်နိုင်သမျှ အားလုံးတို့ကို ဆက်ကပ်သည်၊ ဤသည်မှာ ရိုးသားမှု၏ ဖော်ပြချက်တစ်ခုဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုသားသောလူတစ်ဦး ဖြစ်ခြင်းအားဖြင့်သာ လူတစ်ဦးသည် အမှန်တကယ် ပျော်ရွှင်နိုင်၏”) ဘုရားသခင်၏ နှုတ်ကပတ်တော်များက လက်တွေ့လုပ်ဆောင်ဖို့ လမ်းကြောင်းတစ်ခု ကျွန်မကို ပေးခဲ့သည်။ လူတို့၏ အရည်အချင်း ကောင်းသည်၊ ညံ့သည်တို့ကို ဘုရားသခင် ဂရုမစိုက်ပါ။ အဓိကအရာမှာ ၎င်းတို့က ရိုးသားသော စိတ်နှလုံးတစ်ခု ရှိ မရှိ၊ သမ္မာတရားကို သူတို့ လက်ခံပြီး လက်တွေ့လုပ်ဆောင်နိုင်ခြင်း ရှိမရှိဆိုသည့်အရာ ဖြစ်သည်။ ကျွန်မ၏ အရည်အချင်း ညံ့ဖျင်းပြီး သမ္မာတရားကို နားလည်ရာတွင် ကျွန်မ အနည်းငယ် နှေးကွေးကာ တစ်ခါတစ်ရံ အယူဝါဒနောက်လိုက်သော်လည်း၊ ကျွန်မ၏ စိတ်နှလုံး ရိုးသားပြီး ကျွန်မ၏ တာဝန်ကို ဆောင်ရွက်သည်နှင့်အမျှ ကျွန်မ၏ ဖောက်ပြန်ပျက်စီးသော စိတ်သဘောထားကို ဖြေရှင်းဖို့ သမ္မာတရားကို စဉ်ဆက်မပြတ် ကျွန်မ ရှာဖွေလျှင်၊ ဘုရားသခင် စေခိုင်းသည့်အရာကို ဆောင်ရွက်ဖို့ ကျွန်မ လုပ်နိုင်သမျှ လုပ်ဆောင်လျှင်၊ ဘုရားသခင်၏ လမ်းပြမှုနှင့် ကောင်းကြီးမင်္ဂလာတို့ကို ကျွန်မ ရရှိလိမ့်မည်ဖြစ်ပြီး သမ္မာတရားကို တဖြည်းဖြည်း နားလည်နိုင်လိမ့်မည်ဖြစ်သည်။ သမ္မာတရားထဲသို့ ကျွန်မ ဝင်ရောက်သည်နှင့်အမျှ၊ ကျွန်မ၏ ညံ့ဖျင်းသော အရည်အချင်းနှင့်စပ်လျဉ်း၍ ကျွန်မ၏ အားနည်းချက်များအတွက် ကျွန်မ ပြုပြင်နိုင်လိမ့်မည်ဖြစ်ပြီး အမှုအရာများကို နားလည်ခြင်းနှင့် သိမြင်ခြင်းတို့တွင် ကျွန်မ ပိုကောင်းသထက် ကောင်းလာပါလိမ့်မည်။ ဘုရားသခင်၏ အလိုတော်ကို နားလည်ပြီးသည့်နောက်တွင်၊ ကျွန်မသည် ကျွန်မ၏ တာဝန်ကို ဆောင်ရွက်သည့်အခါ ပိုကောင်းမွန်လာရန် ဘုရားသခင်အပေါ် ကျွန်မ စတင်မှီခိုခဲ့သည်။ ကျွန်မအဖို့ သိသာထင်ရှားမှုမရှိသည့်အရာများ၊ ကျွန်မ နားမလည်သည့်အရာများကို အခြားသူများအပေါ် ကျွန်မ မပုံပေးတော့ဘဲ၊ ထိုအရာများကို ကျွန်မကိုယ်တိုင်အတွက် ရှာဖွေပြီး နားလည်သဘောပေါက်ဖို့ ကြိုးစားခဲ့ပါသည်။ ဘုရားသခင်၏ ကျေးဇူးတော်ဖြစ်ပါသည်။ ဘုရားသခင် စေခိုင်းသကဲ့သို့ ကျွန်မ လက်တွေ့လုပ်ဆောင်ခဲ့သည့်အခါ၊ ကျွန်မသည်လည်း ကျွန်မတာဝန်ထဲက ပြဿနာများကို တွေ့မြင်နိုင်ခဲ့သည်။ ပြီးလျှင် ကျွန်မအဖို့ တော်တော်လေး ရှုတ်ထွေးသည့် ပြဿနာများ မရှင်းမလင်း ဖြစ်ကျန်ခဲ့သည့် အချိန်များရှိခဲ့သော်လည်း၊ ညီအစ်ကို မောင်နှမများနှင့်အတူ သမ္မာတရား၏ စည်းမျဉ်းများကို ရှာဖွေခြင်းအားဖြင့်၊ ထိုပြဿနာများသည် တဖြည်းဖြည်း ကျွန်မအဖို့ သိသာပေါ်လွင်လာခဲ့ပြီး ကျွန်မ၏ တာဝန်ကို ဆောင်ရွက်သည့်အခါ ကျွန်မ ပိုမိုပေါ့ပါးပြီး ပိုမိုလွတ်လပ်သလို ခံစားခဲ့ရသည်။

ကျွန်မအတွက် ဘုရားသခင် ပြင်ဆင်ပေးသည့် အခြေအနေကို တွေ့ကြုံရခြင်း ကျေးဇူးကြောင့်၊ ကျွန်မ၏ ဖောက်ပြန်ပျက်စီးခြင်း၊ အားနည်းချက်တို့နှင့်ဆိုင်သော အသိပညာအချို့ကို ကျွန်မ ရရှိခဲ့ပြီး ကျွန်မ၏ အရည်အချင်းနှင့် ပတ်သက်သည့် ပြဿနာများအား မည်သို့ရင်ဆိုင်ရမည်ကို သတိပြုမိလာခဲ့သည်။ ယခင်က ကျွန်မ၏ တာဝန်ကို ဆောင်ရွက်နေခဲ့ချိန်တွင်၊ သမ္မာတရားကို ရှာဖွေခြင်းအပေါ် ကျွန်မ အာရုံမစိုက်ခဲ့သလို၊ ကျွန်မ၏ ဖောက်ပြန်ပျက်စီးခြင်းကိုလည်း ဖြေရှင်းဖို့ မကြိုးစားခဲ့ပါ။ အမှုအရာများကို ကျွန်မ၏ ကိုယ်ပိုင် အယူအဆများနှင့် စိတ်ကူးများမှတဆင့် ကျွန်မ အမြဲ မြင်ခဲ့ပြီး၊ ယင်းက ကျွန်မကို မိမိကိုယ်ကိုယ် မကြာခဏ အသေးစိတ်ချပြဖို့နှင့် ကျွန်မ၏ အရည်အချင်း ညံ့သည်ဟု ဆိုခြင်းအားဖြင့် ကိစ္စများမှ ရုန်းထွက်ဖို့ရန် ကြိုးစားဖို့ဖြစ်စေခဲ့သည်။ ကျွန်မ၏ တာဝန်ကို ကျွန်မ ထမ်းဆောင်ခြင်းက ဝတ်ကျေတမ်းကျေလုပ်ဆောင်မှုများနှင့် ပြည့်နေခဲ့သည်။ အသင်းတော်၏ အလုပ်ကို ကျွန်မ ကြန့်ကြာစေခဲ့ပြီး ကျွန်မ ကိုယ်တိုင်၏ အသက်တာတွင် ဆုံးရှုံးမှု ခံစားခဲ့ရသည်။ ယခုတွင် အယောက်တိုင်း၏ အရည်အချင်းကို ဘုရားသခင်က ကြိုတင်ပြဋ္ဌာန်းထားခြင်းဖြစ်ကာ ဘုရားသခင်၏ မွန်မြတ်သော ရည်ရွယ်ချက်များ၏ အစိတ်အပိုင်းဖြစ်သည်ကို ကျွန်မ နားလည်ပါသည်။ ကျွန်မ၏ အရည်အချင်း ကောင်းသည်၊ ညံ့သည်အားဖြင့် ကျွန်မ ဘောင်ခတ်မခံသင့်ပါ။ အနာဂတ်တွင်၊ အရာခပ်သိမ်း၌ သမ္မာတရားကို ရှာဖွေဖို့၊ စည်းမျဉ်းဖြင့် ပြုမူဆောင်ရွက်ပြီး ဘုရားသခင်ကို စိတ်ကျေနပ်စေဖို့ ရိုးသားသော သူတစ်ဦးဖြစ်ဖို့ရန် ကျွန်မ ကြိုးစားပါမည်။


၁၈။ ကျွန်မ၏အထင်လွဲခြင်းများနှင့် သတိထားခြင်းတို့အားဖြင့် ဘေးဖြစ်ခြင်း

ဆူရှင်း တရုတ်နိုင်ငံ

များမကြာမီအချိန်က ကျွန်မ၏ အသင်းတော်ခေါင်းဆောင်သည် သမ္မာတရားကို မလိုက်စားသကဲ့သို့၊ လက်တွေ့ကျသော အလုပ်ကို မလုပ်သောကြောင့် သူမ၏ရာထူးကို ဆုံးရှုံးခဲ့ရသည်၊ ပြီးလျှင် အခြားညီအစ်ကို မောင်နှမများက သူမ၏နေရာကို ယူဖို့ ကျွန်မကို ရွေးကောက်ခဲ့ကြသည်။ ရွေးကောက်မှု၏ အကျိုးဆက်က ကျွန်မကို စိုးရိမ်သွားစေသည်။ ခေါင်းဆောင်တစ်ဦးဖြစ်ရခြင်းက သမ္မာတရားကို နားလည်ခြင်းတစ်ခုနှင့် အခြားသူများ၏အသက် ဝင်ရောက်မှုရှိ ၎င်းတို့၏အခက်အခဲများကို ဖြေရှင်းနိုင်စွမ်း တစ်ခု လိုအပ်သည်။ ယင်းက ဝန်ထုပ်တစ်ခုကို တာဝန်ယူထမ်းခြင်းနှင့် လက်တွေ့ကျသော အလုပ်ကို လုပ်ဆောင်ခြင်းကိုလည်း ဆိုလိုသည်။ ယခင်က ခေါင်းဆောင်တစ်ဦးအနေဖြင့် ကျွန်မ အစေခံခဲ့ဖူးသော်လည်း၊ ကျွန်မသည် နာမည်ကောင်းနှင့် ဂုဏ်ဒြပ်တို့ကို လိုက်စားနေပြီး လက်တွေ့ကျသော အလုပ်ကို မလုပ်နိုင်ခဲ့သောကြောင့်၊ အဆုံး၌ အမြဲ အစားထိုးခံခဲ့ရသည်။ ယခုအကြိမ်တွင် ဘုရားသခင်၏ အိမ်တော်နှင့်သက်ဆိုင်သည့် အလုပ်နှင့် အသင်းသားများ၏ အသက်ဝင်ရောက်ခြင်းတို့ကို ဟန့်တားနှောင့်ယှက်ခြင်းအပြင်၊ ကျွန်မ၏အလုပ်ကို ကျွန်မ ကောင်းစွာ မလုပ်ဆောင်ပါက၊ အညှာတာဆုံးအနေဖြင့် ကျွန်မ အလုပ်ထုတ်ခြင်းခံရမည် ဖြစ်ပြီး၊ အဆိုးဆုံးအနေဖြင့် ထုတ်ဖော်ခြင်းနှင့် သုတ်သင်ဖယ်ရှင်းခြင်းကို ကျွန်မ ခံရနိုင်သည်။ ကျွန်မသည် နောက်တစ်ကြိမ် ခေါင်းဆောင် တစ်ဦးဖြစ်ခြင်း၊ ပိုမိုမြင့်မားသော ဂုဏ်ဒြပ်ကို ရှာဖွေခြင်းတို့ကို စိတ်မဝင်စားခဲ့ပါ။ ကျွန်မက လျှိုနေပြီး မိမိ၏တာဝန်ကိုသာ ကောင်းမွန်စွာ ဆောင်ရွက်လိုခဲ့သည်။ ထို့ကြောင့် ကျွန်မက “မရဘူး၊ ကျွန်မ လုပ်နိုင်စွမ်းရှိပါဘူး။” ဟု ပြောရင်း၊ ယင်းကို ချက်ချင်း ငြင်းခဲ့ပြီး ဆင်ခြင်မျိုးစုံ ပေးခဲ့ပါသည်။ ယင်းမှာ အကျိုးအကြောင်းဆီလျော်ပြီး၊ မိမိကိုယ်ကိုယ် သတိရှိရှိ လုပ်ဆောင်သော အမှုအရာ တစ်ခုဟု ယုံကြည်စိတ်ချမှု ရှိသော်လည်း၊ နောက်ပိုင်းတွင် ညီအစ်ကို မောင်နှမများဖြင့် မိတ်သဟာယ ပြုခြင်းအားဖြင့်သာလျှင် ကျွန်မသည် “အမြင့်ရောက်လေ၊ အကျနာလေပင်။” နှင့် “ထိပ်ဆုံးတွင် အထီးကျန်၏။” တို့ကဲ့သို့ ဆိုးယုတ်သော အဆိပ်များ၏ ထိန်းချုပ်မှု အောက်တွင် ရှိနေခဲ့သောကြောင့်၊ ခေါင်းဆောင်မှုကို တာဝန်ယူရန် ကျွန်မ၏ဝန်လေးမှုကို ကျွန်မ သတိပြုမိခဲ့သည်။ ခေါင်းဆောင်တစ်ဦးဖြစ်ခြင်းသည် အန္တရာယ်များသည်၊ ကျွန်မကို အချိန်မရွေး ထုတ်ဖော်ခံရခြင်းနှင့် သုတ်သင်ဖယ်ရှင်းခံရခြင်း ဘေးဖြစ်စေမည်ဟု ကျွန်မ ခံစားခဲ့ရသည်။ ကျွန်မ ခံယူထားသည့် အခြေခံသဘောတရားသည် သမ္မာတရားနှင့် မကိုက်ညီသည်ကို ကျွန်မ နားလည်ခဲ့ပြီး ခေါင်းဆောင်မှု တာဝန်ကို ကျွန်မ လက်ခံခဲ့သော်လည်း၊ ကျွန်မ၏ ထိုစိတ်အနေအထားကို မဖြေရှင်းရသေးသောကြောင့်၊ မိမိ၏ တာဝန်နှင့်ပတ်သက်သည့် ကျွန်မ၏ စိုးရိမ်ကြောင့်ကြမှုများကို မဖယ်ရှားနိုင်ခဲ့ပေ။ ညံ့ဖျင်းစွာ ဆောင်ရွက်ကာ အလုပ်ထုတ်ခြင်းနှင့် သုတ်သင်ဖယ်ရှင်းခြင်းခံရမည်ကို ကျွန်မ ကြောက်ခဲ့သည်၊ ထို့ကြောင့် ကျွန်မသည် သတိထားခြင်းနှင့် အထင်လွဲခြင်းများ၏ အခြေအနေတစ်ခုတွင် ရှင်သန်ခဲ့လေသည်။ ထိုကာလအတွင်းတွင် ကျွန်မ၏ အခြေအနေသည် ဆက်လက်၍သာ ဆိုးရွားလာသည်။ ကျွန်မ၏ ဆုတောင်းခြင်းများသည် နိုးကြွစေခြင်းမရှိ၊ ဘုရားသခင်၏နှုတ်ကပတ်တော်များကို ဖတ်ရှုခြင်းမှ မည်သည့် အလင်းရောင်မျှ ကျွန်မ မရရှိခဲ့ဘဲ၊ ကျွန်မ၏ တာဝန်အတွက် မည်သည့် စိတ်တက်ကြွမှုမျှ မမွေးထုတ်နိုင်ခဲ့ပါ။ လုံးလုံးစိတ်ရှုပ်ထွေးမှုတစ်ခုတွင် ကျွန်မ ရှင်သန်နေခဲ့သည်။ ကျွန်မ၏ နာကျင်မှု၌ ဘုရားသခင်ကို ကျွန်မ အော်ခေါ်ခဲ့သည်။ “အိုဘုရားသခင်။ ကျွန်မက အရမ်း ပုန်ကန်လိုစိတ်ရှိပါတယ်။ ဒီတာဝန်ကို ရင်ဆိုင်ရာမှာ ကျွန်မ မနာခံနိုင်ပါဘူး။ ကျွန်မကို ကျေးဇူးပြုပြီး လမ်းပြတော်မူပါ၊ ကျွန်မကိုယ်ကျွန်မ သိဖို့နဲ့ နာခံဖို့ ခွင့်ပြုတော်မူပါ။” 

ကျွန်မ၏ဆုတောင်းချက် အပြီးနောက် ဘုရားသခင်၏ နှုတ်ကပတ်တော်များ ဤကျမ်းပိုဒ်ကို ဖတ်မိသည်။ “အခြားသူများအပေါ် သံသယမထားသည့်သူများကို ငါသဘောကျသည်၊ ထို့အပြင် သမ္မာတရားကို မဆိုင်းမတွ လက်ခံသောသူများကိုလည်း ငါနှစ်သက်၏၊ ထိုသို့သောလူနှစ်မျိုးကို ငါအလွန်ဂရုစိုက်သည်၊ အဘယ်ကြောင့်ဆိုသော် ငါ၏အမြင်၌ သူတို့သည် ရိုးသားသောသူများ ဖြစ်ကြသောကြောင့်ဖြစ်သည်။ အကယ်၍ သင်တို့သည် လိမ်လည်လှည့်ဖျားတတ်လျှင် လူတိုင်းနှင့် ကိစ္စတိုင်းကို သတိထားပြီး သံသယဝင်နေမည်ဖြစ်၍ ငါ့အပေါ်၌ထားသော သင်တို့၏ ယုံကြည်ခြင်းသည် သံသယအုတ်မြစ်အပေါ်၌ တည်ထားသည့် ယုံကြည်ခြင်း ဖြစ်နေလိမ့်မည်။ ထိုသို့သော ယုံကြည်ခြင်းကို မည်သည့်အခါမျှ ငါအသိအမှတ်ပြုနိုင်မည် မဟုတ်ပေ။ စစ်မှန်သော ယုံကြည်ခြင်း မရှိသော သင့်တွင် စစ်မှန်သော ချစ်ခြင်းမေတ္တာ သာ၍ပင် ကင်းမဲ့နေသည်။ အကယ်၍ သင်သည် ဘုရားသခင်ကို သံသယဝင်တတ်သည့်အပြင် သင်ဆန္ဒရှိသည့်အတိုင်း သူ့အကြောင်းကို ထင်ကြေးပေးတတ်လျှင် သင်သည် လူတို့ထဲတွင် အလိမ်လည် အလှည့်ဖျားတတ်ဆုံးသူဖြစ်သည်မှာ သံသယဖြစ်စရာ မလိုပေ။ ခွင့်မလွှတ်နိုင်သော အပြစ်များဖြင့် ပြည့်နေသော၊ သေးသိမ်သည့် စရိုက်လက္ခဏာရှိသော၊ တရားမျှတမှုနှင့် ဆင်ခြင်တုံတရား ကင်းမဲ့သော၊ တရားမျှတသောသဘော ကင်းမဲ့သော၊ ရက်စက်သည့် နည်းပရိယာယ်များ ပြုတတ်သော၊ ဖောက်ပြန်ပြီး ကောက်ကျစ်သော၊ ဆိုးယုတ်မှုနှင့် အမှောင်ထုကို နှစ်သက်သော စသည့်စရိုက်လက္ခဏာများရှိသူ လူသားနှင့် ဘုရားသခင်တူနိုင်မတူနိုင်ကို သင်မှန်းဆသည်။ လူတို့၌ ဘုရားသခင်နှင့်ပတ်သက်သည့် အသိပညာ စိုးစဉ်းမျှပင် မရှိသောကြောင့် ၎င်းတို့တွင် ထိုသို့သောအတွေးများရှိခြင်းဖြစ်သည် မဟုတ်လော။ ထိုသို့သော ယုံကြည်ခြင်းသည် အပြစ်နှင့်ဘာမျှမထူး။ ထို့အပြင် ငါနှစ်သက်သောသူများသည် ခယဝယလုပ်ကာ ဖားတတ်သောသူများ အတိအကျပင်ဖြစ်ကြောင်း၊ ထိုသို့မလုပ်တတ်သူများသည် ဘုရားသခင်၏ အိမ်တော်တွင် ကြိုဆိုခြင်းခံရမည်မဟုတ်ဘဲ သူတို့သည် ထိုအိမ်တော်ရှိ မိမိတို့၏နေရာကို ဆုံးရှုံးလိမ့်မည်ဖြစ်ကြောင်း ယုံကြည်ကြသူအချို့ပင် ရှိသည်။ ဤနှစ်များတစ်လျှောက် သင်တို့ဆည်းပူးထားသည်မှာ ဤအသိပညာတစ်ခုသာလော။ ဤသည်မှာ သင်တို့ရရှိခဲ့သောအရာလော။ ထို့ပြင် ငါနှင့်ပတ်သက်သော သင်တို့၏အသိအမြင်သည် ထိုသို့သော အထင်အမြင်မှားများသာမကပေ၊ သာ၍ဆိုးသည်မှာ ဘုရားသခင်၏ ဝိညာဉ်တော်ကို သင်တို့၏ စော်ကားခြင်းနှင့် ကောင်းကင်ဘုံကို ရှုတ်ချပြောဆိုခြင်းတို့ဖြစ်သည်။ ထို့ကြောင့် သင်တို့၏ ထိုသို့သော ယုံကြည်ခြင်းသည် ငါနှင့်ဝေးရာသို့ သင်တို့ကို လမ်းလွဲသွားစေ မည်သာဖြစ်ပြီး သင်တို့အား ငါ့ကို ပိုပြီးဆန့်ကျင်သူများ ဖြစ်စေမည်သာ ဖြစ်သည်ဟု ငါပြောခြင်းဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မြေကြီးပေါ်ရှိ ဘုရားသခင်ကို သိရှိနိုင်ပုံ) ဘုရားသခင်၏ တရားစီရင်ခြင်းနှင့် ထုတ်ဖော်ခြင်း နှုတ်ကပတ်တော်များသည် ကျွန်မ၏ စိတ်နှလုံးကို ကြောက်ရွံ့စေသည်၊ အထူးသဖြင့် “ထို့ပြင် ငါနှင့်ပတ်သက်သော သင်တို့၏အသိအမြင်သည် ထိုသို့သော အထင်အမြင်မှားများသာမကပေ၊ သာ၍ဆိုးသည်မှာ ဘုရားသခင်၏ ဝိညာဉ်တော်ကို သင်တို့၏ စော်ကားခြင်းနှင့် ကောင်းကင်ဘုံကို ရှုတ်ချပြောဆိုခြင်းတို့ဖြစ်သည်။” ဟု သူ ပြောသည့်နေရာတွင် ဖြစ်သည်။ ယင်းက ကျွန်မအတွက် အလွန့်အလွန် စိတ်ထိခိုက်စေသည်။ ထို ခုခံကာကွယ်ခြင်းနှင့် ထင်ယောင်ထင်မှားဖြစ်ခြင်း အခြေအနေတွင် ရှိခြင်းက ကျွန်မသည် ဘုရားသခင်ကို ခုခံပြီး ပြစ်မှားစော်ကားနေခဲ့ခြင်း ဖြစ်သည်။ ထိုအချိန်များတစ်လျှောက် ခေါင်းဆောင်မှုကဏ္ဍမှ ကျွန်မ မည်သို့ ထုတ်ပယ်ခြင်းခံခဲ့ရသည်ကို ကျွန်မ တွေးမိသည်။ ယင်းမှာ သမ္မာတရားကို ကျွန်မ မလိုက်စားခဲ့ဘဲ၊ လူများက ကျွန်မကို လေးစားပြီး ကြည်ညိုစေရန် ကြိုးစားရင်း၊ နာမည်ကောင်းနှင့် ဂုဏ်ဒြပ်တို့နောက်သို့ ကျွန်မ လိုက်နေခဲ့သောကြောင့်သာ ဖြစ်သည်။ ကျွန်မသည် ဘုရားသခင်နှင့် ဆန့်ကျင်ဘက် ဖြစ်သည့် လမ်းကြောင်း တစ်ခုပေါ်တွင် ရှိနေခဲ့သည်။ ကျွန်မ၏ရာထူးမှ ဖယ်ရှားခြင်းခံရပြီးသည့်နောက်၊ ဘုရားသခင်၏ အလိုတော်ကို နားလည်စေသည်မှာ သူ၏ နှုတ်ကပတ်တော်များဖြစ်သည်။ ကျွန်မ၏ ရှုံးနိမ့်မှုနှင့် အပျက်သဘောဆောင်ခြင်းတို့မှ ကျွန်မကို လမ်းညွှန်ခဲ့သည်မှာ ဘုရားသခင်၏နှုတ်ကပတ်တော်များ ဖြစ်သည်။ ပြီးလျှင် ထို့နောက်တွင်ပင် ကျွန်မ၏တာဝန်ကို ဆက်လက်ဆောင်ရွက်ဖို့၊ သမ္မာတရားကို လိုက်စားဖို့နှင့် ကျွန်မ၏တာဝန်ကို ထမ်းဆောင်ခြင်းတစ်လျှောက် သူ၏ကယ်တင်ခြင်း ရရှိဖို့ အခွင့်အရေးတစ်ခု ဘုရားသခင်က ကျွန်မကို ပေးဆဲဖြစ်သည်။ ဘုရားသခင်သည် ကျွန်မကို ဖော်ထုတ်ဖို့နှင့် သုတ်သင်ဖယ်ရှင်းဖို့ မည်သည့်ရည်ရွယ်ချက်မျှ မရှိခဲ့သည်ကို ကျွန်မ သတိပြုမိခဲ့သော်လည်း၊ ဘုရားသခင်က ကျွန်မကို ဖော်ထုတ်ဖို့နှင့် ဖယ်ရှားဖို့ ခေါင်းဆောင်တစ်ဦးအဖြစ် ကျွန်မ၏အစေခံမှုကို အသုံးပြုမည်ဟု တွေးလျက်၊ ကျွန်မသည် ထင်မြင်ချက်နှင့် သံသယများဖြင့် ပြည့်နေခဲ့သည်။ ယင်းမှာ ဘုရားသခင်နှင့်ပတ်သက်သည့် အထင်လွဲမှုတစ်ခု လုံးလုံးဖြစ်လေသည်- ယင်းက ပြစ်မှားစော်ကားခြင်း ဖြစ်သည်။ ဤသည်က နောက်ဆုံးတွင် ကျွန်မ၏ ပုန်ကန်လိုသော စိတ်နှလုံးကို အနည်းငယ် မွှေနှောက်ခဲ့ပြီး ကျွန်မသည် အကြိမ်အနည်းငယ် ထုတ်ပယ်ခြင်းခံခဲ့ရသော်လည်း၊ ထိုအတွေ့အကြုံများမှ သမ္မာတရားကို ရှာဖွေဖို့နှင့် မိမိကိုယ်ကိုယ် ပြန်လည်သုံးသပ်ဖို့ အခွင့်အရေး တစ်ခုအနေဖြင့် မည်သည့်အခါမျှ အသုံးမပြုခဲ့သည်ကို ကျွန်မ တွေ့မြင်ခဲ့ရသည်။ ထိုအစား ဘုရားသခင်နှင့်ပတ်သက်သည့် ကျွန်မ၏အထင်လွဲမှုများနှင့် ကျွန်မ၏ သတိထားခြင်းတို့ကသာ တိုးပွားလာခဲ့သည်။ ကျွန်မသည် အပြစ်ရှိသောစိတ်နှင့် နောင်တတို့ဖြင့် ပြည့်လာခဲ့သည်။ 

ထို့နောက်တွင် ဘုရားသခင်၏နှုတ်ကပတ်တော်များ နောက်ထပ် ကျမ်းပိုဒ်ကို ကျွန်မ ဖတ်ခဲ့သည်။ “ဖောက်ပြန်ပျက်စီးသော လူတို့ အဆင့်အတန်း ရသည့် တစ်ခဏတွင်၊ ၎င်းတို့ မည်သူပင် ဖြစ်ပါစေ၊ ၎င်းတို့သည် အန္တိခရစ်များ ဖြစ်လာကြသလော။ (သမ္မာတရားကို ၎င်းတို့ မလိုက်စားလျှင်၊ ၎င်းတို့ အန္တိခရစ်များ ဖြစ်လာကြလိမ့်မည်ဖြစ်၏၊ သို့သော် သမ္မာတရားကို ၎င်း လိုက်စားလျှင် ဖြစ်ကြလိမ့်မည်မဟုတ်။) ဤသည်မှာ အကြွင်းမဲ့ မဟုတ်ပေ။ ထို့ကြောင့် အန္တိခရစ်များ၏ လမ်းကြောင်းကို လျှောက်ကြသည့်သူတို့သည် ဂုဏ်အဆင့်အတန်းကြောင့် ထိုလမ်းကြောင်းကို လျှောက်ကြသလော။ မှန်ကန်သည့် လမ်းကြောင်းကို လူတို့ မလိုက်ကြသည့်အခါ၊ ယင်းသို့ ဖြစ်လေသည်။ ၎င်းတို့တွင် လိုက်လျှောက်ရမည့် ကောင်းမြတ်သည့် လမ်းကြောင်းရှိ၏၊ သို့သော် ယင်းကို ၎င်းတို့ မလိုက်လျှောက်ကြချေ။ ထိုအစား၊ ဆိုးယုတ်သည့်လမ်းကြောင်းတစ်ခုကို သူတို့ လိုက်ကြ၏။ ဤသည်မှာ လူတို့ စားသည့်ပုံနှင့် ဆင်ဆင်တူ၏- အချို့သည် မိမိတို့၏ ကိုယ်ခန္ဓာကို အာဟာရဖြည့်တင်းပေးနိုင်ပြီး မိမိတို့၏ သာမန်တည်ရှိမှုကို ထောက်ပံ့ပေးနိုင်သည့် အစားအစာကို မစားသောက်ကြဘဲ၊ နောက်ဆုံးတွင် မိမိကိုယ် ဆိုးကျိုးဖြစ်စေလျက်၊ ဘေးဖြစ်စေသော အရာများကိုသာ မလျှော့တမ်း စားသုံးကြသည်။ ဤသည်မှာ လူတို့ မိမိတို့ကိုယ်တိုင် ပြုလုပ်ကြသည့် ရွေးချယ်မှုတစ်ခု မဟုတ်လော။ ခေါင်းဆောင်များအဖြစ် အစေခံခဲ့ပြီး၊ ဖယ်ရှင်းခံရသည့်သူအချို့ ဖြန့်ချိသည့်အရာမှာ အဘယ်နည်း။ ‘ခေါင်းဆောင် ဖြစ်အောင်မလုပ်နဲ့၊ ပြီးတော့ ဂုဏ်အဆင့်အတန်း ရှိအောင်မလုပ်နဲ့။ လူတွေက ဂုဏ်အဆင့်အတန်းရတဲ့ တဒင်္ဂတွင်းမှာ အန္တရာယ်ရှိကြပြီး၊ ဘုရားသခင်က သူတို့ကို ဖော်ထုတ်လိမ့်မယ်။ သူတို့ ဖော်ထုတ်ခံရတာနဲ့တစ်ပြိုင်နက်၊ သူတို့ဟာ သာမန် ယုံကြည်သူတွေဖြစ်ဖို့တောင် အရည်အချင်းပြည့်မီမှာ မဟုတ်သလို၊ ဘာအခွင့်အရေးမှ ရှိတော့မှာ မဟုတ်ဘူး။’ ထို့သို့ပြောစရာလော။ အညှာတာဆုံးဆိုရလျှင်၊ ယင်းက ဘုရားသခင်ကို နားလည်မှုလွဲခြင်းအား ဖော်ပြပါသည်။ ကုန်ကုန်ပြောရလျှင်၊ ယင်းသည် သူ့ကို ပြစ်မှားစော်ကားခြင်း ဖြစ်၏။ သင်သည် မှန်ကန်သော လမ်းကြောင်းကို မလျှောက်ပါက၊ သမ္မာတရားကို မလိုက်စားသကဲ့သို့၊ ဘုရားသခင်၏လမ်းခရီးကို လိုက်မလျှောက်ဘဲ၊ ထိုအစား အန္တိခရစ်များ၏ လမ်းခရီးကို မလျှော့တမ်းသွားပြီး ပေါလု၏လမ်းကြောင်းတွင် အဆုံးသတ်ကာ၊ နောက်ဆုံး၌ ပေါလုကဲ့သို့ အဆုံးသတ်ဖြစ်သည့် အလားတူ အဆုံးသတ်ကို ကြုံရ၍၊ ဘုရားသခင်ကို အပြစ်တင်ဆဲဖြစ်ပြီး ဘုရားသခင်ကို မဖြောင့်မတ်ဟု ဝေဖန်အကဲဖြတ်နေဆဲဖြစ်ပါက၊ သင်သည် စစ်မှန်သော အန္တိခရစ်အမျိုးတစ်ဦးသာ မဟုတ်လော။ ထိုသို့သော အပြုအမူသည် ကျိန်ဆိုခြင်းခံရသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဖောက်ပြန်ပျက်စီးသော စိတ်သဘောထားများကို ဖြေရှင်းရန် တိကျသည့် လက်တွေ့လုပ်ဆောင်မှုလမ်းကြောင်းတစ်ခု ရှိရမည်”) လူများသည် အန္တိခရစ်တစ်ဦး၏ လမ်းကြောင်းကို လျှောက်ပြီး သုတ်သင်ဖယ်ရှင်းခြင်းခံရသည့်အခါတွင်၊ ယင်းက ၎င်းတို့သည် ဂုဏ်ဒြပ်၏ ကျော့ကွင်းများအားဖြင့် ပျက်စီးနေခဲ့ခြင်းကြောင့် မဟုတ်သည်ကို ဘုရားသခင်၏ နှုတ်ကပတ်တော်များ ဤကျမ်းပိုဒ်က ကျွန်မကိုပြခဲ့သည်။ ယင်းက သမ္မာတရားကို မလိုက်စားနိုင်ခြင်း၌ အခြေပြုလေသည်။ ယင်းက တစ်ခါတစ်ရံတွင် ဆိုးယုတ်မှုများ ပြုလုပ်ခြင်းနှင့် အသင်းတော်၏အလုပ်ကို ဟန့်တားနှောင့်ယှက်သည်အထိပင် ကျော်ကြားမှုနှင့် အကျိုးအမြတ်တို့ကို အစဉ် လိုက်စားခြင်း၊ ဝါကြွားခြင်းနှင့် ချီးမွမ်းခံလိုခြင်းတို့၌ အခြေပြုသည်။ သေချာကြည့်လျက်၊ ကျွန်မ၏ယခင်က ရှုံးနိမ့်မှုများသည် ကျွန်မ၏ရာထူးကြောင့် မဟုတ်ဘဲ၊ ကျွန်မ၌ မာနထောင်လွှားသော စိတ်သဘောထား တစ်ခုရှိပြီး ကျွန်မ၏တာဝန်တွင် သမ္မာတရားကို မလိုက်စားခဲ့သောကြောင့် ဖြစ်သည်ကို ကျွန်မ မြင်ခဲ့ရသည်။ ထိုအစား ကျွန်မသည် နာမည်ကောင်းနှင့် ဂုဏ်ဒြပ်တို့ကို လိုက်စားနေခဲ့ပြီး ကျွန်မ၏တာဝန်များကို ကောင်းမွန်စွာ ထိန်းသိမ်းခြင်း မရှိခဲ့ပေ။ အခြား ညီအစ်ကိုမောင်နှမ အများအပြားသည်လည်း ခေါင်းဆောင်တစ်ဦး၏ ရာထူးကို ရရှိခဲ့ကြသည်၊ သို့ရာတွင် ၎င်းတို့က လမ်းကြောင်းမှန်ကို လျှောက်ခဲ့ကြသည်။ ၎င်းတို့က ဖောက်ပြန်ပျက်စီးခြင်းကို ထုတ်ဖော်သည့်အခါ၊ ရှုံးနိမ့်မှုကို တွေ့ကြုံသည့်အခါ သို့မဟုတ် ပြစ်မှားခြင်းကို ကျူးလွန်သည့်အခါ၊ မိမိကိုယ်ကိုယ် ပြန်လည်ဆန်းစစ်ခြင်းနှင့် မိမိကိုယ်ကိုယ် သိကျွမ်းခြင်းတို့ကို အာရုံစိုက်ကြသည်။ ၎င်းတို့ကိုယ်တိုင်၏ ဖောက်ပြန်ပျက်စီးသော စိတ်သဘောထားကို ဖြေရှင်းဖို့ သမ္မာတရားကို ရှာဖွေခြင်း၊ သမ္မာတရား အခြေခံသဘောတရားများအရ အမှုအရာများကို ပြုခြင်းတို့အပေါ်တွင် အာရုံစိုက်ကြသည်။ အချိန်ကြာလာသည်နှင့်အမျှ ၎င်းတို့၏အလုပ်၌လည်း ၎င်းတို့သည် သာ၍ သာ၍ အောင်မြင်လာကြသည်။ ဂုဏ်ဒြပ်ရှိခြင်းက လူတစ်ယောက်၏ စရိုက်မှန်ကို အမှန်တကယ် ပြသည်။ သမ္မာတရားကို လိုက်စားသည့်သူ တစ်ယောက်အတွက်၊ ၎င်းတို့ မည်မျှမြင့်မားသည့်ရာထူးကို ရရှိထားပါစေ၊ ၎င်းတို့သည် ဆိုးယုတ်မှုကို ဆောင်ရွက်ဖို့ တွန်းအားပေးခြင်း ခံရမည် မဟုတ်ဘဲ၊ သမ္မာတရားကို မလိုက်စားသည့်သူများအတွက်မူ၊ ၎င်းတို့သည် ဩဇာ မရှိသည့် ရာထူးရထားလျှင်ပင် အဆုံးတွင် သုတ်သင်ဖယ်ရှင်းခြင်း ခံရလိမ့်မည်။ ဤအရာများ အားလုံးကို နားလည်သဘောပေါက်မှု တစ်ခုရရှိခြင်းက ခေါင်းဆောင်တစ်ဦးအဖြစ် ရွေးချယ်ခံရခြင်းကို ကျွန်မ အဘယ့်ကြောင့် အလွန် ခုခံလိုသည်ကိုလည်းကောင်း၊ ထိုတာဝန်ကို မယူဖို့ အဘယ့်ကြောင့် ကျွန်မ ဆင်ခြေများ ပေးခဲ့သည်ကိုလည်းကောင်း သဘောပေါက်ဖို့ကိုလည်း အထောက်အကူပေးသည်။ ယင်းမှာ အကြိမ်အနည်းငယ် ထုတ်ပယ်ခြင်းခံရပြီးသည့်နောက်တွင် ကျွန်မသည် သမ္မာတရားကို မလိုက်စားသေးသကဲ့သို့၊ ကျွန်မ၏ ရှုံးနိမ့်ခြင်းများ၏ အရင်းအမြစ်ကို ဆန်းစစ်ခြင်း မရှိသေးဘဲ၊ ထိုအစား ကျွန်မဆုပ်ကိုင်ထားသည့် ဂုဏ်ဒြပ်သည် ကျွန်မကို မကြာခဏ လဲကျလုနီးဖြစ်စေသည်ဟု ကျွန်မ တွေးခဲ့သောကြောင့် အဓိကဖြစ်လေသည်။ ကျွန်မသည် “အမြင့်ရောက်လေ၊ အကျနာလေပင်။” နှင့် “ထိပ်ဆုံးတွင် အထီးကျန်၏။” တို့ကဲ့သို့သော အတွေးမှားများကိုလည်း ယင်းတို့က သမ္မာတရားဖြစ်သည့်အလား ဖက်တွယ် ထားခဲ့သည်။ ထို့ကြောင့် ညီအစ်ကိုမောင်နှမများက ကျွန်မကို ခေါင်းဆောင်တစ်ဦးအဖြစ် တစ်ဖန် ရွေးချယ်သည့်အခါ၊ ကျွန်မသည် မနာခံခဲ့သကဲ့သို့ ပျော်ရွှင်စွာ တာဝန်မယူခဲ့ဘဲ၊ ထိုအစား ခေါင်းဆောင်တစ်ဦးအဖြစ် ကျွန်မ အစေခံပါက၊ ကျွန်မသည် တစ်ဖန် ထုတ်ဖော်ခြင်းခံရပြီး အလုပ်ထုတ်ခြင်း ခံရမည်ကိုလည်းကောင်း၊ ကျွန်မသည် အဆုံးတွင် ဆိုးယုတ်မှုကို ပြုပြီး မောင်းထုတ်ခြင်း ခံရမည်ကိုလည်းကောင်း ကြောက်လျက်၊ မိမိကိုယ်ကိုယ် ကာကွယ်ဖို့ ကြိုးစားခဲ့သည်။ ကျွန်မသည် အလွန်ပင် ရယ်ဖွယ်ကောင်းလိုက်လေခြင်း။ 

ဤသည်ကို ဘုရားသခင်၏ နှုတ်ကပတ်တော်များ၌လည်း ကျွန်မ ဖတ်ရှုခဲ့ရသည်။ “လူ၏တာဝန်နှင့် သူ ကောင်းချီးခံစားရခြင်း သို့မဟုတ် ကျိန်ခြင်းခံရခြင်း ရှိမရှိဆိုသည်တို့ကြားတွင် အချင်းချင်း ဆက်နွှယ်နေမှု မရှိပေ။ တာဝန်သည် လူက ဖြည့်ဆည်းသင့်သည့်အရာ ဖြစ်သည်။ ယင်းသည် ကောင်းကင်ဘုံပေးသည့် သူ၏အသက်မွေးအလုပ် ဖြစ်ပြီး၊ ဆုလာဘ်၊ အခြေအနေများ သို့မဟုတ် အကြောင်းရင်းများပေါ်တွင် မမူတည်သင့်ပေ။ ထိုအခါမှသာ သူ၏တာဝန်ကို သူ လုပ်ဆောင်နေခြင်း ဖြစ်သည်။ ကောင်းချီးမင်္ဂလာ ခံစားရဖို့ဟူသည်မှာ တစ်စုံတစ်ဦးသည် တရားစီရင်ခြင်းကို ကြုံရပြီးနောက် စုံလင်စေခြင်းခံရကာ ဘုရားသခင်၏ ကောင်းချီးမင်္ဂလာများကို မွေ့လျော်ရခြင်း ဖြစ်သည်။ ကျိန်ခြင်းအမင်္ဂလာခံရဖို့ဟူသည်မှာ ပြစ်တင်ဆုံးမခြင်းနှင့် တရားစီရင်ခြင်းတို့ကို ကြုံရပြီးနောက် တစ်စုံတစ်ဦး၏ စိတ်သဘောထား မပြောင်းလဲခြင်း ဖြစ်သည်၊ ယင်းမှာ ၎င်းတို့သည် စုံလင်စေခြင်းကို မတွေ့ကြုံရဘဲ အပြစ်ပေးခံရသည့်အချိန် ဖြစ်သည်။ ၎င်းတို့ ကောင်းချီးပေး ခံရသည်ဖြစ်စေ၊ ကျိန်ခြင်းခံရသည်ဖြစ်စေ၊ ဖန်ဆင်းခံသတ္တဝါများသည် ၎င်းတို့ လုပ်ဆောင်သင့်သည့်အရာကို လုပ်ဆောင်ရင်းနှင့် လုပ်ဆောင်နိုင်သည့်အရာကို လုပ်ဆောင်ရင်း၊ ၎င်းတို့၏တာဝန်ကို ဖြည့်ဆည်းသင့်ကြပေသည်။ ဤသည်မှာ လူတစ်ဦး၊ ဘုရားသခင်၏ ကျိန်ခြင်းခံရသည့် လူတစ်ဦးက အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ကောင်းချီးမင်္ဂလာ ခံစားရရန်သာ သင်၏တာဝန်ကို မလုပ်ဆောင်သင့်သကဲ့သို့၊ ကျိန်ခြင်း ခံရမည်ကို ကြောက်ရွံ့ခြင်းအတွက် ဆောင်ရွက်ရန် မငြင်းဆန်သင့်ပေ။ ဤအရာတစ်ခုကို သင်တို့အား ငါပြောပါရစေ- သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူ လုပ်ဆောင်သင့်သည့်အရာ ဖြစ်ပြီး၊ သူသည် သူ၏တာဝန်ကို ဆောင်ရွက်နိုင်စွမ်း မရှိပါက၊ ဤသည်မှာ သူ၏ ပုန်ကန်မှု ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) လူတစ်ဦး၏တာဝန်သည် အဆုံးသတ်၌ ၎င်း ကောင်းကြီးခံစားရခြင်းကို သို့မဟုတ် ကျိန်စာသင့်ခံရခြင်းကို ဖြစ်စေသည့် အကြောင်းရင်း မဟုတ်သည်ကို ဘုရားသခင်၏ နှုတ်ကပတ်တော်များမှ ကျွန်မ တွေ့မြင်ရသည်။ ယင်းထက် ၎င်းတို့၏တာဝန်၌ သမ္မာတရားကို ၎င်းတို့ လိုက်စားခြင်း ရှိမရှိ၊ ၎င်းတို့သည် နောက်ဆုံး၌ သမ္မာတရားနှင့် စိတ်သဘောထားဆိုင်ရာ ပြောင်းလဲမှုတို့ကို ရရှိခြင်း ရှိမရှိဆိုသည့်ပေါ်တွင် အဓိကအားဖြင့် အခြေပြုသည်။ ကျွန်မသည် ဘုရားသခင်၏နှုတ်ကပတ်တော်များကို သေချာစွာ စဉ်းစားဆင်ခြင်ခြင်းအားဖြင့် အလွန် အရှက်ရပြီး ကျွန်မ၏ ယုံကြည်မှုနှစ်များတစ်လျှောက်၌ ကျွန်မသည် မိမိကိုယ်ပိုင် အနာဂတ်နှင့် ပန်းတိုင်တို့နောက်ကိုသာ အရူးအမူး လိုက်နေခဲ့ခြင်း ဖြစ်သည်ကို တွေ့ခဲ့ရသည်။ ပထမတွင် ဘုရားသခင်၏အိမ်တော်၌ ခေါင်းဆောင်မှု ရာထူးတစ်ခုကို ရရှိခြင်းက အခြားသူများ၏ ရိုသေကြည်ညိုမှုနှင့် ဘုရားသခင်၏ထောက်ခံမှုတို့ကို ရရှိမည်ဖြစ်ကြောင်း၊ ကျွန်မသည် ကောင်းကြီးခံစားရခြင်းနှင့် ကောင်းမွန်သော နောက်ဆုံး ပန်းတိုင်တစ်ခု ရှိခြင်းဖြင့် အဆုံးသတ်မည် ဖြစ်ကြောင်း တွေးထင်ခဲ့သည်။ ယင်းက မိမိကိုယ်ကိုယ် စိတ်အားထက်သန်စွာ အသုံးခံဖို့၊ ကျွန်မ၏တာဝန်အတွက် ဒုက္ခခံဖို့ ကျွန်မကို တွန်းအားပေးခဲ့သည်။ သို့ရာတွင် အကြိမ်ပေါင်းများစွာ ထုတ်ပယ်ခြင်းခံရပြီးသည့်နောက်တွင် ကျွန်မသည် ခေါင်းဆောင်တစ်ဦးအဖြစ် ဖော်ထုတ်ခံရခြင်းနှင့် သုတ်သင်ဖယ်ရှင်းခံရခြင်းကို ကြောက်လာခဲ့သောကြောင့်၊ ထိုတာဝန်ကို ယူရန် ဝန်လေးလာခဲ့သည်။ ကျွန်မသည် ဘုရားသခင်ထံမှ ပန်းတိုင်ကောင်းတစ်ခုကို ရယူနိုင်ဖို့၊ မိမိ၏တာဝန်ကို အရောင်းအဝယ် နည်းလမ်းတစ်ခုဖြင့် ဆောင်ရွက်နေခဲ့သည်ကို ကျွန်မ သတိပြုမိခဲ့သည်။ ပေးဆပ်မှုအချို့ကို ပြုလုပ်ပြီး အားထုတ်ကြိုးပမ်းမှု အချို့ကို အသုံးမခံမီ ကျွန်မ ကယ်တင်ခြင်းခံရနိုင်ဖို့ကို ဘုရားသခင်က ကိုယ်တိုင်ကိုယ်ကျ အာမခံသည်ကိုပင် ကျွန်မ လိုချင်ခဲ့မိသည်။ ဆင်ခြင်တွေးခေါ်မှုစနစ်ကို မလိမ့်တစ်ပတ်လုပ်ပြီး ဆင်ခြေများကို မလွတ်တမ်း အသုံးချလျက် အသင်းတော်၏အလုပ်ကို နှောင့်ယှက်မိမည်ကို စိုးရွံ့သည်ဟု ပြောရင်း၊ ကျွန်မသည် မိမိကိုယ်ကိုယ် ကာကွယ်ဖို့အလို့ငှာ ဘုရားသခင်၏ တာဝန်ပေးစေခိုင်းချက်ကို ငြင်းပယ်ခဲ့သည်။ ကျွန်မသည် လုံးလုံး အကျိုးအကြောင်း ဆီလျော်သည်ဟုပင် တွေးမိခဲ့သည်- ယင်းမှာ ဆန့်ကျင်ဘက်သာ ဖြစ်သည်။ ထိုအချိန်တွင် ဘုရားသခင်၏နှုတ်ကပတ်တော်များ၌ ဤသည်ကို ကျွန်မ ဖတ်မိသည့်အခါ၊ ကျွန်မ ဆိုးဆိုးရွားရွား ခံစားခဲ့ရသည်။ “သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူ လုပ်ဆောင်သင့်သည့်အရာ ဖြစ်ပြီး၊ သူသည် သူ၏တာဝန်ကို ဆောင်ရွက်နိုင်စွမ်း မရှိပါက၊ ဤသည်မှာ သူ၏ ပုန်ကန်မှု ဖြစ်သည်။” ယင်းမှာ ကျွန်မသည် သမ္မာတရား စစ်မှန်မှု ကင်းမဲ့ပြီး ကျွန်မ၏ ဝိညာဉ်ရင့်ကျက်မှုက မလုံလောက်သောကြောင့်သက်သက်သာ ဖြစ်ပေသည်။ ကျွန်မသည် ထိုကဏ္ဍကို တာဝန်ယူနိုင်စွမ်းရှိသောကြောင့်၊ ဘုရားသခင်က ကျွန်မကို ခေါင်းဆောင်တစ်ဦးအဖြစ် ပြုမူဖို့ အခွင့်အရေးကို ပေးခဲ့ခြင်း မဟုတ်ဘဲ၊ ကျွန်မသည် မိမိ၏တာဝန်ကို ထမ်းဆောင်ခြင်းမှတစ်ဆင့် သမ္မာတရားကို လိုက်စားမည်၊ ကျွန်မသည် မိမိ၏ကိုယ်ပိုင် ချို့ယွင်းချက်များကို ဖြေရှင်းပြီး ကျွန်မ၏တာဝန်ကို လက်ခံနိုင်ဖွယ် ထမ်းဆောင်နိုင်မည်ဟု မျှော်လင့်ခြင်း၌ ပေးခဲ့ခြင်း ဖြစ်သည်။ သို့ရာတွင် ထိုအစား ကျွန်မသည် မိမိအတွက်သာ တွေးတောရင်း၊ ခေါင်းဆောင် တစ်ဦးအနေဖြင့် ကျွန်မ ဖော်ထုတ်ခြင်းနှင့် အစားထိုးခြင်းတို့ကို ခံရပါက၊ ရလဒ်ကောင်းနှင့် ပန်းတိုင်ကောင်းကို ဆုံးရှုံးရမည်ကို စိုးရွံ့လျက်၊ တစ်ကိုယ်ကောင်းဆန်ပြီး စက်ဆုပ်ဖွယ်ကောင်းခဲ့သည်။ ထို့ကြောင့် ကျွန်မက ယင်းမှ ရုန်းထွက်ဖို့ အသည်းအသန် စဉ်းစားခဲ့သည်။ ကျွန်မသည် အလွန့်အလွန် ပုန်ကန်လိုစိတ်ရှိခဲ့သည်- ကျွန်မသည် ဘုရားသခင်ကို ကျိုးနွံနာခံခြင်း အနည်းငယ်ရှိသည်ဟု မည်သို့ အခိုင်အမာ ဆိုနိုင်သနည်း။ 

ကျွန်မသည် မိမိ၏ရှာဖွေမှု၌ ဘုရားသခင်၏ နှုတ်ကပတ်တော်များ နောက်ထပ် ကျမ်းပိုဒ် အချို့ကို ဖတ်ရှုခဲ့သည်။ “ပေတရု၏ အလုပ်သည် ဘုရားသခင်၏ ဖန်ဆင်းခံ သတ္တဝါတစ်ဦး၏ တာဝန်ကို ထမ်းဆောင်ခြင်း ဖြစ်ခဲ့သည်။ သူသည် တမန်တော်တစ်ဦး၏ အခန်းကဏ္ဍဖြင့် အလုပ်မလုပ်ခဲ့ဘဲ၊ ဘုရားသခင်ကို ချစ်ခြင်းအား အားထုတ်နေစဉ်တွင် အလုပ်လုပ်ခဲ့သည်။ ပေါလု၏ အလုပ် ဆောင်ရွက်ပုံ နည်းလမ်းသည်လည်း သူ၏ကိုယ်ရေးကိုယ်တာ လိုက်စားခြင်း ပါရှိခဲ့သည်။ သူ၏ လိုက်စားခြင်းသည် အနာဂတ်အတွက် သူ၏ မျှော်လင့်ချက်များနှင့် ကောင်းမွန်သော ခရီးပန်းတိုင်တစ်ခုအတွက် သူ၏ ဆန္ဒတို့ထက် ဘာမျှမပိုခဲ့ပေ။ သူသည် သူ၏ အလုပ်အတွင်းတွင် စစ်ဆေးခြင်းကို လက်မခံခဲ့သကဲ့သို့၊ ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကိုလည်း လက်မခံခဲ့ပေ။ သူလုပ်သည့် အလုပ်သည် ဘုရားသခင်၏ အလိုကို ဖြည့်ဆည်းပေးပြီး သူလုပ်သည့် အရာအားလုံးသည် ဘုရားသခင်အဖို့ နှစ်လိုဖွယ် ဖြစ်သရွေ့၊ နောက်ဆုံးတွင် ဆုလာဘ်က သူ့ကို စောင့်ကြိုမည်ဟု သူ ယုံကြည်ခဲ့သည်။ သူ၏ အလုပ်တွင် ကိုယ်ပိုင် အတွေ့အကြုံများ မရှိခဲ့ပေ။ ယင်းမှာ အားလုံးမှာ အလုပ် အတွက်သက်သက်သာ ဖြစ်ပြီး၊ ပြောင်းလဲခြင်းအား အားထုတ်ခြင်းအလယ်တွင် ဆောင်ရွက်ခဲ့ခြင်း မဟုတ်ပေ။ သူ့အလုပ်ထဲရှိ အရာရာတိုင်းသည် အပေးအယူတစ်ခု ဖြစ်သည်၊ ဘုရားသခင်၏ ဖန်ဆင်းခံ သတ္တဝါတစ်ဦး၏ တာဝန် သို့မဟုတ် ကျိုးနွံနာခံခြင်း တစ်ခုမျှ မပါဝင်ပေ။ သူ၏ အလုပ်ဖြစ်စဉ်အတွင်းတွင်၊ ပေါလု၏ ဟောင်းသော စိတ်သဘောထားထဲတွင် မည်သည့်ပြောင်းလဲမှုမျှ မဖြစ်ပွားခဲ့ချေ။ သူ၏အလုပ်မှာ အခြားသူများအား အစေခံခြင်းမျှ ဖြစ်ခဲ့ပြီး၊ သူ၏ စိတ်သဘောထားထဲ ပြောင်းလဲမှုများ ဆောင်ကြဉ်းနိုင်စွမ်း မရှိခဲ့ချေ။ ပေါလုသည် စုံလင်စေခြင်း မခံရဘဲ သို့မဟုတ် ကိုင်တွယ်ဖြေရှင်းခြင်းမခံရဘဲ သူ၏ အလုပ်ကို တိုက်ရိုက် ဆောင်ရွက်ခဲ့ပြီး၊ သူသည် ဆုလာဘ်အားဖြင့် လှုံ့ဆော်ခံခဲ့ရသည်။ ပေတရုမှာ ကွဲပြားခြားနားသည်။ သူသည် ပြုပြင်ခြင်းနှင့် ကိုင်တွယ်ဖြေရှင်းခြင်း ခံခဲ့ရသူ တစ်ယောက်ဖြစ်ပြီး၊ စစ်ဆေးခြင်းကို ကြုံပြီးခဲ့သူ ဖြစ်သည်။ ပေတရုအလုပ်၏ ရည်မှန်းချက်နှင့် ကြံရွယ်ချက်သည် ပေါလု အလုပ်၏ ရည်မှန်းချက်နှင့် ကြံရွယ်ချက်တို့နှင့် အခြေခံအားဖြင့် ကွဲပြား ခြားနားသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ကျွန်မ ဤတစ်ပိုဒ်ကိုလည်း ဖတ်ခဲ့သည်။ “ဘုရားသခင်သည် လူ၏ ချစ်ခြင်းနှင့် ထိုက်တန်သည့်အတွက်၊ ဘုရားသခင်၏ ဖန်ဆင်းခံသတ္တဝါ တစ်ဦးအနေနှင့်၊ လူသည် ဘုရားသခင်၏ ဖန်ဆင်းခံ သတ္တဝါတစ်ဦး၏ တာဝန်ကို ထမ်းဆောင်ရန် ကြိုးစားသင့်ပြီး၊ အခြားမည်သည့် ရွေးချယ်မှုမျှ မပြုဘဲ ဘုရားသခင်ကို ချစ်ရန် ကြိုးစားသင့်ပေသည်။ ဘုရားသခင်အား ချစ်ရန် ကြိုးစားသောသူတို့သည် မည်သည့်ပုဂ္ဂိုလ်ရေး အကျိုးအမြတ်များ ကိုမျှ မရှာဖွေသင့်ပေ သို့မဟုတ် ၎င်းတို့ ကိုယ်ရေးကိုယ်တာ တောင့်တသည့်အရာများကို မရှာဖွေသင့်ပေ။ ဤသည်မှာ လိုက်စားခြင်း၏ အမှန်ကန်ဆုံးသော နည်းလမ်း ဖြစ်သည်။ သင် ဖွေရှာသော အရာသည် သမ္မာတရားဖြစ်ပါက၊ ပြီးလျှင် သင်လက်တွေ့လုပ်ဆောင်သောအရာသည် သမ္မာတရား ဖြစ်ပါက၊ ပြီးလျှင် သင် ကြိုးပမ်းရရှိသော အရာသည် သင်၏ စိတ်သဘောထားထဲ ပြောင်းလဲခြင်းတစ်ခု ဖြစ်ပါက၊ သင် နင်းလျှောက်သော လမ်းကြောင်းသည် မှန်ကန်သော လမ်းကြောင်းတစ်ခု ဖြစ်သည်။ သင်ဖွေရှာသည့် အရာသည် ဇာတိပကတိ၏ ကောင်းချီးမင်္ဂလာများ ဖြစ်ပြီး၊ သင်လက်တွေ့ လုပ်ဆောင်သော အရာသည် သင်၏ ကိုယ်ပိုင် အယူအဆများနှင့်ဆိုင်သော အမှန်တရား ဖြစ်ပါက၊ ပြီးလျှင် သင်၏ စိတ်သဘောထားတွင် ပြောင်းလဲခြင်း မရှိသကဲ့သို့၊ သင်သည် လူ့ဇာတိ၌ ရှိသည့် ဘုရားသခင်ကို လုံးဝ နာခံခြင်း မရှိဘဲ၊ မရေရာမှု၌ သင် အသက်ရှင်ဆဲ ဖြစ်ပါက၊ သင် လျှောက်လှမ်းသော လမ်းကြောင်းသည် ရှုံးနိမ့်မှု လမ်းကြောင်း ဖြစ်သည့်အတွက်၊ သင် ဖွေရှာသော အရာသည် သင့်ကို ငရဲသို့ ဧကန်မုချ ခေါ်ဆောင် သွားလိမ့်မည် ဖြစ်သည်။ သင်သည် စုံလင်စေခြင်း ခံရမည် သို့မဟုတ် သုတ်သင်ပယ်ရှင်းခြင်း ခံရမည်မှာ သင်ကိုယ်တိုင်၏ လိုက်စားခြင်းအပေါ် မူတည်သည်၊ ယင်းမှာ အောင်မြင်မှု သို့မဟုတ် ရှုံးနိမ့်မှုသည် လူ လျှောက်လှမ်းသော လမ်းကြောင်းအပေါ်တွင် မူတည်သည်ဟုလည်း ဆိုရမည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ဤကျမ်းပိုဒ်များကို ဖတ်ရှုခြင်းက ပေတရု၏ အောင်မြင်မှုလမ်းကြောင်းနှင့် ပေါလု၏ ရှုံးနိမ့်မှုလမ်းကြောင်းတို့ကို ကျွန်မအား သာ၍ နားလည်ဖို့ ထောက်ကူပေးခဲ့သည်။ ပေတရုသည် ဖန်ဆင်းခံတစ်ဦး၏ တာဝန်ကို ဆောင်ရွက်ဖို့ ကြိုးစားခဲ့ကြောင်း၊ သူ၏တာဝန်က သူ့ထံသို့ ကောင်းကြီးမင်္ဂလာ ဆောင်ကြဉ်းပေးသည်ဖြစ်စေ မပေးသည်ဖြစ်စေ ဘုရားသခင်ကို သူနာခံခဲ့ကြောင်းကို ကျွန်မ တွေ့မြင်ခဲ့သည်။ သူသည် သေသည်အထိပင် နာခံလျက်၊ ဘုရားသခင်အတွက် ထူးကဲသည့် သက်သေတစ်ဦးအဖြစ် ပြုမူခဲ့သည်။ သို့သော်လည်း ပေါလုကမူ ကောင်းကြီးမင်္ဂလာများနှင့် ဆုလာဘ်များ ရှာဖွေခဲ့ပြီး သူ၏အလုပ်ကြိုးစားခြင်းက ဖြောင့်မတ်ခြင်း သရဖူကို ရရှိဖို့သာ ဖြစ်ခဲ့သည်။ သူက အန္တိခရစ်တစ်ဦး၏ လမ်းကြောင်းကို လျှောက်ပြီး အဆုံးတွင် ဘုရားသခင်၏ အပြစ်ဒဏ်ပေးခြင်းကို ထိုက်ထိုက်တန်တန် ရရှိလျက်၊ ဘုရားသခင်နှင့် အလဲအထပ်လုပ်ဖို့ အရင်းအနှီးအဖြစ် သူ၏အလုပ်ကို အသုံးပြုခဲ့သည်။ ကျွန်မသည် မိမိကိုယ်ကိုယ် ဆန်းစစ်သည့်အခါ၊ ကျွန်မ၏ယုံကြည်မှုတွင် ကျွန်မသည် ဖန်ဆင်းခံတစ်ဦး၏ တာဝန်ကို ဆောင်ရွက်နေခြင်း မဟုတ်ဘဲ၊ ကောင်းကြီးမင်္ဂလာများနှင့် ပန်းတိုင်ကောင်းတစ်ခုအတွက် ဆောင်ရွက်နေခဲ့ခြင်း ဖြစ်သည်ကို ကျွန်မ တွေ့မြင်ခဲ့သည်။ ကျွန်မသည် ကောင်းကင်နိုင်ငံတော်၏ ကောင်းကြီးမင်္ဂလာများအတွက်လည်း အပြန်အလှန်အားဖြင့် ဖြစ်နိုင်သမျှ အနည်းဆုံးသော ပေးဆပ်မှုကိုသာ ပေးလိုသည်။ ခေါင်းဆောင်မှု၏ တာဝန်သည် ကြီးစွာသော တာဝန်ဝတ္တရားများ ပါဝင်သည်ကို ကျွန်မ မြင်သည့်အခါ၊ ကျွန်မသည် ဘုရားသခင်၏အိမ်တော်၏ အလုပ်ကို နှောင့်ယှက်ခြင်းဖြင့် အဆုံးသတ်ခဲ့ပါက၊ အဆုံးသတ်ကောင်းနှင့် ပန်းတိုင်ကောင်း တစ်ခု ရဖို့ ကျွန်မ၏အခွင့်အရေးကို ဆုံးရှုံးမည်ဟု တွေးခဲ့သည်။ ထိုအကြောင်းကြောင့် ကျွန်မသည် ယင်းကို အမှန်တကယ် ခုခံနေခဲ့သည်။ ကျွန်မသည် ပေါလုကဲ့သို့ အလားတူ ရှုံးနိမ့်သည့် လမ်းကြောင်းပေါ်တွင် အတိအကျ ရှိနေခဲ့ခြင်း မဟုတ်ပါလား။ ကျွန်မ၏ ယုံကြည်မှုမှတစ်ဆင့် ကျွန်မသည် ဘုရားသခင် ဖော်ပြခဲ့သည့် သမ္မာတရားများစွာကို ပျော်မွေ့ခွင့်ရရှိခဲ့သော်လည်း၊ တစ်စုံတစ်ခုကို ပြန်ပေးဖို့ ကျွန်မ မည်သည့်အခါမျှ မတွေးမိခဲ့ပေ။ ထိုအစား ကျွန်မသည် အပိုင်ကြံပြီး ဘုရားသခင်ကို လှည့်စားဖို့ ကြိုးစားလျက်၊ ကျွန်မ၏ အနာဂတ် မည်သို့ဖြစ်မည်ကိုသာ သိနားလည်ဖို့ ကြိုးစားနေခဲ့သည်။ ကျွန်မသည် အလွန် တစ်ကိုယ်ကောင်းဆန်သည်၊ စက်ဆုပ်ဖွယ်ကောင်းသည်၊ လည်ပြီး ကောက်ကျစ်သည်။ ဤအရာအားလုံးကို ကျွန်မ သဘောပေါက်ပြီးသည့်နောက် ကျွန်မသည် ထိုနည်းလမ်းအတိုင်း နောက်ထပ် မရှင်သန်လိုတော့ဘဲ၊ ပေတရု၏ စံနမူနာနောက်သို့ အမှန်တကယ် လိုက်လျှောက်ပြီး သမ္မာတရား လိုက်စားခြင်း လမ်းကြောင်းပေါ်သို့ ခြေချကာ၊ ဘုရားသခင်ကို မိမိကိုယ်ကိုယ် ပေးဖို့နှင့် သူ၏စည်းမျဉ်းများနှင့် အစီအစဉ်များကို ကျိုးနွံနာခံဖို့သာ အမှန်တကယ် လိုချင်ခဲ့လေသည်။ 

ကျွန်မသည် “ထိပ်ဆုံးတွင် အထီးကျန်၏။” ဆိုသည့် ကျွန်မ၏မှားယွင်းသော အယူအဆကို အမှားပြင်ဆင် ပေးခဲ့ပြီး ကျွန်မ၏ ယုံကြည်မှု၌ ကျွန်မသည် ကောင်းကြီးမင်္ဂလာများ လိုက်စားခြင်း လမ်းကြောင်း ဖြစ်သည့် လမ်းမှားပေါ် ရောက်နေသည်ကို ရှင်းလင်းစွာ မြင်တွေ့စေကာ၊ ကျွန်မ၏ စဉ်းလဲသော ဆိုးယုတ်သည့် သဘာဝနှင့်ပတ်သက်သည့် နားလည်မှုအချို့ကို ရရှိစေခဲ့သည့် ဘုရားသခင့်နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့အတွက် သူ့ကို ကျေးဇူးတင်မိသည်။ ထိုအချိန်မှ စတင်ပြီး ကျွန်မသည် ခေါင်းဆောင်တစ်ဦးအဖြစ် ကျွန်မ၏တာဝန်မှ ရှောင်ထွက်ဖို့ ကြိုးစားခြင်းကို ရပ်တန့်လိုက်ပြီး၊ တာဝန်ကို ပခုံးထမ်းယူခဲ့သည်။ ဖန်ဆင်းခံတစ်ဦးအနေဖြင့် သမ္မာတရားကို လိုက်စားခြင်းနှင့် ကျွန်မ၏တာဝန်ကို ဆောင်ရွက်ဖို့ ကြိုးစားခြင်းတို့အပေါ် စတင် အာရုံစိုက်ခဲ့လေသည်။ 


၁၉။ လူများကို မည်သို့ မှန်ကန်စွာ ဆက်ဆံရမည်ကို ကျွန်မ သိခဲ့ရပြီ

ဆီယွမ် ပြင်သစ်နိုင်ငံ

လွန်ခဲ့သည့်နှစ်နှစ်သုံးနှစ်က ကျွန်မ အသင်းတော် ခေါင်းဆောင် တာဝန်ကို ထမ်းဆောင်နေခဲ့သည်။ ထိုအသင်းတော်မှာ အစွမ်းအစကောင်းသည့် ချန်မျိုးရိုး အစ်ကို တစ်ယောက်ရှိသည်။ သို့ရာတွင် သူ့စိတ်သဘောထားက မာနထောင်လွှားပြီး အခြားသူများကို ဖိနှိပ်တတ်သည်။ သူက ကြွားဝါရသည်ကို ကြိုက်သောကြောင့်၊ ကျွန်မကလည်း သူ့ကို အမြင်စောင်းလာပြီး သူ့အပေါ် သုံးသပ်သည့်အမြင်များ ရှိလာသည်။ တစ်နေ့တွင် အစ်ကိုချန်က ကျွန်မထံ ရောက်လာပြီး ယုံကြည်သူအသစ်များကို ရေလောင်း ပေးချင်သည်ဟု ပြောသည်။ ဘုရားသခင်အပေါ် သူ ယုံကြည်သည်မှာ သိပ်မကြာသေးဘဲ၊ သူ့မှာ သမ္မာတရားနှင့် ပတ်သက်ပြီး အပေါ်ယံနားလည်မှုသာ ရှိသောကြောင့်၊ ကျွန်မက သူ့ကို ငြင်းပယ်ခဲ့သည်။ ကျွန်မ ခွင့်မပြုသည့်အတွက်၊ သူက “ကျွန်တော် ဒီလောက် အစွမ်းအစ ကောင်းတာ၊ ဘာဖြစ်လို့ ရေလောင်းတဲ့တာဝန်ကို လုပ်ခွင့်မရတာလဲ။ ဒီတာဝန်ကို ကျွန်တော်မလုပ်ရဘူးဆိုရင်၊ ကျွန်တော့်အရည်အချင်းတွေ အလကားဖြစ်သွားမှာပဲ။” ဟု ပြောသည်။ ဤကဲ့သို့ ပြောသည်ကို ကျွန်မ မကြိုက်ဘဲ၊ ကျွန်မက စိတ်ထဲမှာ “ရေလောင်းတဲ့တာဝန်က သိပ်လွယ်တယ်လို့ ရှင်ထင်နေလား။ သမ္မာတရားကို နားမလည်ဘဲနဲ့ ရှင့်အထုံပါရမီနဲ့အစွမ်းအစကိုပဲ သုံးပြီး ဒီတာဝန်ကို ကောင်းကောင်း လုပ်နိုင်မှာလား။ ကိုယ့်ကိုယ်ကိုယ် အထင်ကြီး မနေစမ်းပါနဲ့။” ဟု တွေးမိသည်။ အစ်ကိုချန်၏ တောင်းဆိုမှုကို ကျွန်မ ငြင်းပယ်လိုက်ပြီး အခြားညီအစ်ကိုမောင်နှမများကိုလည်း သူ ဖောက်ပြန်ပျက်စီးခြင်းများကို ပြသည့်ပုံစံများစွာကို နမူနာပေးလျက်၊ သူမည်မျှ မာနထောင်လွှားသည်ကို ပြောပြလိုက်သည်။ အခြားလူအချို့က ကျွန်မနှင့် သဘောထားချင်း တိုက်ဆိုင်ခဲ့ကြသည်။

နှစ်ပတ်လောက် ကြာပြီးနောက်၊ ကျွန်မတို့ အသင်းတော် ရုပ်ရှင်များ ကြည့်ပြီး အနန္တတန်ခိုးရှင်ဘုရားသခင်၏ နှုတ်ကပတ်တော်များကိုလည်း ဖတ်နိုင်အောင် အသင်းတော်က စီစဉ်ပေးခဲ့သည်။ ဤရုပ်ရှင်များ အားလုံးက သမ္မာတရားကို မိတ်သဟာယပြုထားခြင်း ဖြစ်ပြီး ဘုရားသခင်အတွက် သက်သေခံထားသောကြောင့်၊ ထိုရုပ်ရှင်များကို ကြည့်ခြင်းက သမ္မာတရားကို ကျွန်မတို့ နားလည်အောင် အထောက်အကူ ပြုနိုင်သည်။ နောက်စုဝေးပွဲ၌ အစ်ကိုချန်က “ဒါက ကြီးမြတ်တဲ့ အစီအစဉ်တစ်ခုပဲ။ ခေါင်းဆောင်တချို့နဲ့ လုပ်ဖော်ကိုင်ဖက် တချို့က စုဝေးပွဲတွေမှာ ဖန်တစ်ရာတေနေတဲ့ အရာတွေကိုပဲ ဝေမျှကြတာ၊ ဒါကြောင့် ရုပ်ရှင်ကြည့်တာ ပိုကောင်းတယ်။ အစမှာ ကျွန်တော်က သမ္မာတရားကို နားမလည်ခဲ့လို့၊ ကျွန်တော့်ရဲ့တာဝန်က သိပ်ခက်တာပဲလို့ ထင်ခဲ့တာ။ ဒါပေမဲ့ အဲဒီနောက်မှာ ကျွန်တော် ဆုတောင်းခဲ့တယ်၊ ဘုရားသခင်အပေါ် ကိုးစားခဲ့တယ်၊ ပြီးတော့ ဘုရားသခင်ရဲ့ နှုတ်ကပတ်တော်တွေကို ပိုပြီးဖတ်ခဲ့တယ်၊ ဒီဘုရားကျောင်း ရုပ်ရှင်တွေကလည်း ကျွန်တော့်ကို အတော်လေး အထောက်အကူ ပြုခဲ့တယ်။ သူတို့ဆီကနေ သမ္မာတရား တချို့ကို ကျွန်တော်နားလည်ခဲ့တယ်။ အခုတော့ ကျွန်တော့် တာဝန်ကို ထမ်းဆောင်ရာမှာ အရည်အချင်းတိုးတက်လာပြီး အခြေခံသဘောတရားတွေကို အခြေခံသိခဲ့ပြီ။ ကျွန်တော့် တာဝန်မှာ တော်တော်ပြီးမြောက်သွားတယ်။” ဟု ပြောခဲ့သည်။ သူ၏မိတ်သဟာယဖွဲ့မှုသည် မနှစ်မြို့စရာကောင်းပြီး လက်ခံနိုင်စရာမရှိဟု ကျွန်မမြင်သည်၊ ပြီးလျှင် “ရှင်က ကြွားဝါဖို့အတွက် ရသမျှအခွင့်အရေးလေးတွေကို ယူနေတာပဲ မဟုတ်လား။ ရှင်က သိပ်မာနထောင်လွှားတယ်။” ဟု ကျွန်မ တွေးမိသည်။ နောက်ပိုင်းမှာတော့ ကျွန်မတို့၏ နောက်စုဝေးပွဲမှာ ကိုင်တွယ်ဖြေရှင်းရမည့် ကိစ္စအနည်းငယ်ကို စီစဉ်ခဲ့သည်၊ ပြီးလျှင် အစ်ကိုချန်က ၎င်းတို့ထဲမှ သုံးခုကို မောင်ပိုင်စီးဖို့ ရုတ်တရက် ဝင်ပြောသည်။ ကျန်သည့် ကိစ္စများကိုလည်း အခြားသူများကို မိတ်သဟာပြုဖို့ တာဝန်ချခဲ့သည်။ စုဝေးပွဲကို ဦးစီးဆောင်ရွက်ပေးဖို့ အဖွဲ့ခေါင်းဆောင် တစ်ယောက်ကို ကျွန်မ တာဝန်ချ ပေးနေစဉ်တွင်ပင် အစ်ကိုချန်က သူ့ကို “မင်းလုပ်နိုင်မှာ သေချာလို့လား။” ဟု သံသယလေသံနှင့် မေးလိုက်သည်။ သူပြောသည့်အသံက ကြားရသည်မှာ စုဝေးပွဲကို သူသာလျှင် စီစဉ်နိုင်မည့်အလား ဖြစ်လေသည်၊ ကျွန်မဒေါသထွက်လာကာ “ရှင်က တော်တော့်ကို အဓိပ္ပာယ်မရှိဘူး။ တခြားသူတွေ ရှင့်ကို လေးစားအောင် သက်သက်ကြွားဝါနေတာ။ ရှင်လိုချင်တာက အဲဒါဆိုရင် ထားလိုက်တော့။” ဟု တွေးမိသည်။ ထို့ကြောင့် ကျွန်မ အရာအားလုံးကို ပြန်စီစဉ်ပြီး သူ့ကို စုဝေးပွဲ စီစဉ်သူလုပ်ဖို့ ခွင့်မပြုခဲ့ပါ။ ထိုအချိန်ကာလအတွင်းမှာ အထူးသဖြင့် သူ၏ မာနထောင်လွှားသည့် အပြုအမူအကြောင်း သူ့ကို နှစ်ကြိမ်သုံးကြိမ်ခန့် ပြောပြခဲ့ပြီး သူက မပြောင်းလဲသေးပုံနှင့် ပတ်သက်သည့် သူ့အမူအကျင့် အကြောင်း ကျွန်မတွေးမိတိုင်း အစ်ကိုချန်ကို မနှစ်မြို့သည့် ခံစားမှုကို ခံစားခဲ့ရသည်။ သူက အထိန်းအချုပ်မရှိ သိပ်မာနထောင်လွှားလွန်းသည်ဟု ကျွန်မ ခံစားခဲ့ရသည်။ ထို့ကြောင့် သူ့ကို မပြောင်းလဲနိုင်သည့်လူ တစ်ယောက်ဟု ကျွန်မသတ်မှတ်လိုက်ပြီး သူ့ကဲ့သို့ မာနထောင်လွှားတတ်သူ တစ်ယောက်က သူ့တာဝန်မျိုး ထမ်းဆောင်ဖို့ တကယ်ကို မသင့်တော်ပါဟု ဆုံးဖြတ်လိုက်သည်။ သူ့ကို အစားထိုး ရမည်ဖြစ်ပြီး ထိုသို့လုပ်ရန်သာ ရှိတော့သည်ဟု ကျွန်မ တွေးမိသည်။ 

စုဝေးပွဲပြီးသွားသည့်အခါ ကျွန်မ၏အခြေအနေနှင့် အပြုအမူကို တွေးမိပြီး အနည်းငယ် စိတ်မသက်မသာ ဖြစ်သွားသည်။ အစ်ကိုချန်အပေါ်မှာ ကျွန်မ အလွန် ကြမ်းတမ်းစွာ ဆက်ဆံမိသည်ဟု ခံစားရသောကြောင့်၊ ဘုရားသခင်ကို “အို ဘုရားသခင်၊ ကျွန်မအခြေအနေ မှားနေမှန်း ကျွန်မသိပါတယ်၊ ဒါပေမဲ့ ကျွန်မရဲ့ပြဿနာက ဘာလဲဆိုတာ ကျွန်မမသိပါဘူး ဒါမှမဟုတ် ဘယ်သမ္မာတရား အခြေခံသဘောတရားကို အသုံးပြုရမယ်ဆိုတာလည်း ကျွန်မ မသိဘူး။ ကျေးဇူးပြုပြီး ကျွန်မကို ဉာဏ်အလင်းပြပြီး လမ်းညွှန်ပေးပါ။” ဟု ပြောလျက်၊ ဆုတောင်းခဲ့သည်။ နောက်တစ်ရက် ဝတ်ပြုခြင်းများအတွင်းတွင် ဘုရားသခင်၏ ဤနှုတ်ကပတ်တော်များကို ကျွန်မဖတ်မိသည်။ “မည်သည့် အခြေခံသဘောအရ ဘုရားသခင်၏ မိသားစုဝင်များကို သင် ဆက်ဆံသင့်သနည်း။ (ညီအစ်ကို မောင်နှမ အယောက်စီတိုင်းကို မျှမျှတတ ဆက်ဆံရပါမည်။) သူတို့ကို သင်တို့ မျှမျှတတ မည်သို့ ဆက်ဆံကြသနည်း။ အယောက်တိုင်းက အသေးအဖွဲ အမှားများနှင့် အားနည်းချက်များ ရှိကြသည့်အပြင်၊ တစ်ဦးချင်းစီအလိုက် ထူးခြားမှုများအချို့ ရှိကြသည်၊ လူအားလုံးက မိမိကိုယ်ကိုယ် မှန်သည်ဟု ယူမှတ်မှု၊ အားနည်းချက်နှင့် သူတို့ ချို့တဲ့သည့် နယ်ပယ်များ ရှိကြသည်။ သူတို့ကို ချစ်ခင်သော စိတ်နှလုံးတစ်ခုဖြင့် သင် ကူညီသင့်ပြီး၊ စိတ်ရှည်ကာ သည်းခံသင့်သလို သေးငယ်သော အသေးစိတ် အချက်အလက်တိုင်းအပေါ် လွန်စွာ မကြမ်းတမ်းသင့် သို့မဟုတ် အရေးမပေးလွန်းသင့်ပါ။ ငယ်ရွယ်သောသူ၊ သို့မဟုတ် ဘုရားသခင်ကို အချိန်ကြာမြင့်စွာ မယုံကြည်သေးသူ၊ သို့မဟုတ် သူတို့၏ တာဝန်များကို ဆောင်ရွက်ရန် များမကြာမီကသာ အစပြုရုံပြုကြပြီး၊ သီးသန့် တောင်းဆိုမှုအချို့ ရှိကြသည့် လူတို့နှင့် ပတ်သက်၍၊ သင်က ဤအရာများကို စွဲကိုင်ကာ ၎င်းတို့ကို အဆိုးမြင်ပါက၊ ဤသည်မှာ ကြမ်းတမ်းခြင်းဟု ခေါ်သည့်အရာ ဖြစ်သည်။ သင်က ထိုအယောင်ဆောင်သော ခေါင်းဆောင်များနှင့် အန္တိခရစ်တို့ ပြုလုပ်သည့် မကောင်းမှုကို မသိကျိုးကျွန် ပြုသော်လည်း၊ သင်၏ ညီအစ်ကို မောင်နှမများထဲက သေးငယ်သော အားနည်းချက်များနှင့် အမှားများကို ရှာတွေ့သောအခါ သူတို့ကို ကူညီဖို့ သင်ငြင်းပယ်၏၊ ယင်းအစား ထိုအရာများအပေါ် သင် အရေးပေးလွန်းပြီး သူတို့ကွယ်ရာတွင် သူတို့ကို ဝေဖန်သည်၊ ထိုသို့အားဖြင့် သာ၍ပင်များပြားသော လူများက သူတို့ကို ဆန့်ကျင်၊ ဖယ်ထုတ်ပြီး ဝိုင်းပယ်ဖို့ပင် ဖြစ်စေလေသည်။ ဤသည်မှာ မည်သည့် အပြုအမူမျိုး ဖြစ်ပါသနည်း။ ဤသည်မှာ သင်၏ ပုဂ္ဂိုလ်ရေး နှစ်သက်မှုများအပေါ် အခြေခံပြီး အမှုအရာများကို လုပ်ဆောင်ခြင်းသာဖြစ်ပြီး၊ လူတို့ကို မျှမျှတတ မဆက်ဆံနိုင်ခြင်း ဖြစ်သည်၊ ဤအရာက ဖောက်ပြန်ပျက်စီးသော စာတန်ဆန်သည့် စိတ်သဘောထား တစ်ခုကို ဖော်ပြ၏။ ဤသည်မှာ အပြစ်တစ်ခု ဖြစ်သည်။ လူတို့က အမှုအရာများကို လုပ်ဆောင်သည့်အချိန်တွင် ဘုရားသခင်က စောင့်ကြည့်နေ၏၊ မည်သည့်အရာကို သင်လုပ်ဆောင်ပါစေ၊ မည်သို့ သင် စဉ်းစားပါစေ၊ သူ မြင်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို ရရှိရန်၊ သင့်အနေဖြင့် သင့်ဝန်းကျင်ရှိ လူများ၊ ကိစ္စရပ်များနှင့် အမှုအရာများမှ သင်ယူရမည်”) ဘုရားသခင်၏ နှုတ်ကပတ်တော်များက ကျွန်မ၏အခြေအနေကို ပြသခဲ့ပြီး ကျွန်မ အရှက်ရမိသည်။ ကျွန်မ၏ ဖောက်ပြန်ပျက်စီးသည့် စိတ်သဘောထားမှတစ်ဆင့် အစ်ကိုချန်ကို ဆက်ဆံမိခဲ့မှန်း ကျွန်မမြင်လာသည်။ သူနှင့်စတွေ့ခဲ့သည့်အချိန်ကစပြီး ပြန်စဉ်းစားမိရင်း၊ သူ၏အပြောအဆို၊ လုပ်ဆောင်မှုများ၌ သူ၏ မာနထောင်လွှားခြင်းကို မကြာခဏ ထုတ်ဖော်ပြသည်ကို ကျွန်မ မြင်ခဲ့သောကြောင့်၊ သူက ငယ်ရွယ်ပြီး မလေးမစား လုပ်တတ်သည့် သူတစ်ယောက်ဖြစ်ကာ၊ သူ့ကိုယ်သူ နားမလည်ပါဟု ကျွန်မ မြင်မိသည်။ သူ့အကြောင်း အနည်းငယ် ပြောလိုက်သည်နှင့် သူ့အမှားများကိုသာ ကျွန်မ တွေးမိသည်။ မည်သို့ပဲကြည့်ကြည့် သူက မာနထောင်လွှားသည် ထိုသို့သောလူမျိုးက မည်သည့်အခါမျှ မပြောင်းလဲနိုင်ဟု ဆုံးဖြတ်လျက်၊ သူ၏ ဖောက်ပြန်ပျက်စီးသော ဖော်ပြချက်များကိုသာ ကျွန်မက တွေးနေမိသည်။ ထို့ကြောင့် ကျွန်မ သူ့ကို မည်သည့်အခါကမျှ မျှမျှတတ မဆက်ဆံပေးနိုင်ခဲ့ပါ။ သူဖော်ပြသည့် မည်သည့် အမြင်ကိုမဆို ကျွန်မ ဆန့်ကျင်ပြီး မကြိုက်သကဲ့သို့ ခံစားရသည်။ အခြားသူများရှေ့မှာ ကျွန်မ သူ့ကို ဝေဖန်ပြီး သေးသိမ်စေခဲ့သည်၊ သူနှင့်ပတ်သက်သည့် ကျွန်မ၏ တစ်ဖက်စောင်းနင်းအမြင်များကို ဖြန့်ခဲ့မိသည်၊ ပြီးလျှင် အခြားလူများအား ကျွန်မနှင့်အတူ သူ့အား ပစ်ပယ်ခြင်း၊ ဝိုင်းကြဉ်ခြင်းများ ပြုစေခဲ့သည်။ သူ့တာဝန်မှပင် သူ့ကို ထုတ်ပယ်ချင်ခဲ့သည်။ သူ့ကို ဖိနှိပ်ပြီး ပြိုလဲအောင်လုပ်ဖို့ ကျွန်မ၏ ခေါင်းဆောင်အဖြစ် ရာထူးကို သုံးနေခဲ့ခြင်း မဟုတ်ပါလား။ လူများကို ဝေဖန်အကဲဖြတ်ဖို့ စံနှုန်းတစ်ခုအဖြစ် ကျွန်မ၏အမြင်နှင့်ယုံကြည်မှုများကို အမှန်ဟု မှတ်ယူခဲ့သည်၊ ကျွန်မက တစ်ချက်ကြည့်ရုံနှင့် လူတစ်ယောက်အကြောင်းကို အကုန်သိနိုင်ပြီး သူ့တို့၏ အနှစ်သာရကို မြင်နိုင်သည့်အလားပင် ဖြစ်သည်။ ကျွန်မက အလွန် မာနထောင်လွှားပြီး စိတ်ကြီးဝင်ခဲ့သည်။ ကျွန်မက စာတန်ကြောင့် နက်နက်နဲနဲ အကျင့်ယိုယွင်းခဲ့သည်။ သမ္မာတရား၏ အခြေခံသဘောတရားများ မပါဘဲ၊ အချိန်အများစုမှာ အဓိပ္ပာယ်မဲ့သည့်အမြင်များ ရှိခဲ့သည်၊ သို့ရာတွင် ကျွန်မက အခြားသူများကို ထင်ရာမြင်ရာ ဝေဖန် ရှုတ်ချနေခဲ့ဆဲ ဖြစ်လေသည်။ ကျွန်မ အသိစိတ် တစ်စုံတစ်ရာ မရှိခဲ့ပါ။ ဘုရားသခင်ပေါ်မှာ ကျွန်မရိုသေလေးမြတ်ခြင်း တစ်စုံတစ်ရာ မရှိခဲ့ပါ။ ညီအစ်ကိုမောင်နှမများကို ကျွန်မ သဘောရှိ ဆက်ဆံခဲ့ပြီး မကောင်းဆိုးဝါး သဘာဝနှင့် အသက်ရှင်နေထိုင်မိခဲ့သည်။ ယင်းက ဘုရားသခင်အတွက် အလွန် မနှစ်မြို့စရာဖြစ်ကာ၊ အခြားသူများအတွက် အလွန် ရွံရှာဖွယ်ကောင်းခဲ့သည်။ ထိုအတွေးနှင့် ကျွန်မမှာ အပြစ်ရှိသည့်စိတ်များ ပြည့်နေခဲ့သည်။

နောက်ပိုင်းမှာ လူများကို မျှမျှတတ မည်သို့ ဆက်ဆံရမည်နှင့် ပတ်သက်သည့် အခြေခံသဘောတရားများအတွက် ဘုရားသခင်၏ နှုတ်ကပတ်တော်များထဲမှာ ရှာဖွေခဲ့သည်။ ကျွန်မက ဘုရားသခင်၏ နှုတ်ကပတ်တော်များ ကျမ်းပိုဒ်နှစ်ပိုဒ်ကို တွေ့ခဲ့သည်။ “အခြားသူများကို မည်သို့ ဆက်ဆံရမည်ဆိုသည်ကို ဘုရားသခင်၏ နှုတ်ကပတ်တော် ထဲတွင် ရှင်းရှင်းလင်းလင်း ပြသထား၏၊ သို့မဟုတ် အရိပ်အမြွက်ပြထား၏။ လူသားမျိုးနွယ်ကို ဘုရားသခင် ဆက်ဆံသည့် သဘောထားမှာ ၎င်းတို့ အချင်းချင်း ဆက်ဆံရာတွင် လူတို့ ခံယူသင့်သည့် သဘောထား ဖြစ်သည်။ လူအယောက်စီတိုင်းကို ဘုရားသခင်က မည်သို့ ဆက်ဆံပါသနည်း။ လူအချို့တို့သည် မရင့်ကျက်သည့် ဝိညာဉ်ရေးအသက်တာကို ပိုင်ဆိုင်ကြသည်၊ သို့မဟုတ် ငယ်ရွယ်ကြသည်၊ သို့မဟုတ် တိုတောင်းသည့် အချိန်တစ်ခုသာ ဘုရားသခင်ကို ယုံကြည်ဖူးကြ၏။ ဘုရားသခင်သည် ဤလူတို့ကို သဘာဝနှင့် အနှစ်သာရအားဖြင့် ဆိုးသည်ဟု မြင်ကောင်းမြင်လိမ့်မည် မဟုတ်သကဲ့သို့၊ မလိုမုန်းထားသည်ဟုလည်း မြင်ကောင်းမြင်လိမ့်မည် မဟုတ်ပေ။ ယင်းမှာ သူတို့က အတိုင်းအတာတစ်ခုအထိ မသိနားမလည်ကြ သို့မဟုတ် အရည်အချင်း ချို့တဲ့ကြခြင်း သက်သက်ဖြစ်သည်၊ သို့မဟုတ် လူမှုအဖွဲ့အစည်းအားဖြင့် သူတို့ အလွန်များစွာ ဆိုးညစ်မှုခံရပြီးခြင်း ဖြစ်သည်။ သမ္မာတရား၏ စစ်မှန်မှုထဲ ၎င်းတို့ မဝင်ရောက်ကြသေး၊ ထို့ကြောင့် မိုက်မဲသော အရာအချို့ကို လုပ်ဆောင်ခြင်း သို့မဟုတ် မသိနားမလည်သည့် လုပ်ရပ်အချို့ကို ကျူးလွန်ခြင်းမှ ထိန်းသိမ်းဖို့ရန် သူတို့အတွက် ခက်ခဲပေသည်။ သို့သော်၊ ဘုရားသခင်၏ ရှုထောင့်အမြင်မှ၊ ထိုကိစ္စရပ်များမှာ အရေးမကြီးပေ၊ သူက လူတို့၏ စိတ်နှလုံးများကိုသာ ကြည့်သည်။ သမ္မာတရား၏ စစ်မှန်မှုထဲ ဝင်ရောက်ဖို့ ၎င်းတို့ စိတ်ဆုံးဖြတ်လျှင်၊ မှန်သော ဦးတည်ချက်ကို သူတို့ ဦးတည်နေခြင်းဖြစ်ပြီး၊ ဤသည်မှာ သူတို့၏ ရည်မှန်းချက်ဖြစ်သည်၊ ထို့နောက် ဘုရားသခင်က သူတို့ကို စောင့်ကြည့်နေသည်၊ သူတို့အတွက် စောင့်ဆိုင်းနေပြီး သူတို့ကို ဝင်ရောက်ခွင့်ပေးသည့် အချိန်နှင့် အခွင့်အရေးကို သူတို့အား ပေးနေပါ၏။ ယင်းမှာ ဘုရားသခင်က သူတို့ကို ရိုက်ချက်တစ်ချက်ဖြင့် ထိုးလှဲလိုက်ခြင်းမဟုတ်သကဲ့သို့ တစ်ကြိမ် သူတို့ ကျူးလွန်မိခဲ့သည့် ချိုးဖောက်မှုတစ်ခုကို ဖမ်းဆုပ်ကာ လက်လွှတ်ရန် ငြင်းပယ်ခြင်းလည်း မဟုတ်ပေ။ ဘုရားသခင်သည် လူတို့ကို ဤသို့ လုံးဝ မဆက်ဆံဖူးပေ။ ဤသို့ဆိုသော်ငြားလည်း၊ လူတို့က အချင်းချင်း ထိုသို့သော ပုံစံဖြင့် အချင်းချင်း ဆက်ဆံကြလျှင်၊ ဤအရာက သူတို့၏ ဖောက်ပြန်ပျက်စီးသော စိတ်သဘောထားကို ပြသသည် မဟုတ်လော။ ဤသည်မှာ ၎င်းတို့၏ ဖောက်ပြန်ပျက်စီးသော စိတ်သဘောထား အတိအကျ ဖြစ်ပေသည်။ မသိနားမလည်ဘဲ မိုက်မဲသော လူတို့ကို ဘုရားသခင်က မည်သို့ ဆက်ဆံသည်၊ မရင့်ကျက်သည့် ဝိညာဉ်အသက်တာရှိသူတို့ကို သူ မည်သို့ ဆက်ဆံသည်၊ လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများ၏ ပုံမှန်သရုပ်သကန်များကို သူ မည်သို့ ဆက်ဆံပုံနှင့် မလိုမုန်းထားသော သူတို့ကို သူ ဆက်ဆံပုံတို့ကို သင် ကြည့်ရှုလေ့လာရမည်။ မတူညီသော လူတို့ကို ဆက်ဆံနည်း အမျိုးမျိုး ဘုရားသခင်တွင် ရှိပြီး၊ မတူညီသော လူတို့၏ အခြေအနေ အမြောက်အများကို စီမံခန့်ခွဲနည်းအမျိုးမျိုးလည်း သူ့ထံတွင် ရှိ၏။ ဤအရာများ၏ သမ္မာတရားကို သင် နားလည်ရမည်။ ဤသမ္မာတရားများကို သင်နားလည်သည်နှင့်တစ်ပြိုင်နက်၊ ယင်းတို့ကို သင် ယခု တွေ့ကြုံနိုင်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို ရရှိရန်၊ သင့်အနေဖြင့် သင့်ဝန်းကျင်ရှိ လူများ၊ ကိစ္စရပ်များနှင့် အမှုအရာများမှ သင်ယူရမည်”) “သင်သည် တစ်စုံတစ်ဦး၏ ပင်ကိုစရိုက်နှင့် သဟဇာတဖြစ်ကောင်း ဖြစ်လိမ့်မည် မဟုတ်သကဲ့သို့၊ သူ့ကို သင် မနှစ်သက်ကောင်း မနှစ်သက်နိုင်သော်လည်း၊ သူနှင့်အတူ သင် အလုပ်လုပ်သည့်အခါ၊ သင်သည် သမာသမတ်ကျမြဲကျကာ သင်၏တာဝန်ကို လုပ်ဆောင်ရာတွင် သင်၏ စိတ်ပျက်မှုများအတွက် ဒေါသထွက်မည်မဟုတ်၊ သင်၏ တာဝန်ကို စတေးလိမ့်မည် မဟုတ်၊ သို့မဟုတ် သင်၏စိတ်ပျက်မှုများကြောင့် ဘုရားသခင်၏မိသားစု အကျိုးစီးပွားများအပေါ် ဆိုးရွားစွာ ပြုမူလိမ့်မည်မဟုတ်ပေ။ သင်သည် အမှုအရာများကို အခြေခံသဘောတရားအတိုင်း လုပ်ဆောင်နိုင်သည်။ ထိုသို့ဖြစ်သည့်အတွက် သင်သည် ဘုရားသခင်အတွက် အခြေခံ ကြည်ညိုမှုတစ်ခု ရှိပေသည်။ သင်သည် ထို့ထက် အနည်းငယ် သာ၍ရှိပါက၊ တစ်စုံတစ်ဦးသည် အပြစ်အနာအဆာများ သို့မဟုတ် အားနည်းချက်များ အချို့ ရှိသည်ကို သင် မြင်သည့်အခါ- သူက သင့်ကို ပြစ်မှားလျှင်ပင် သို့မဟုတ် သင်၏ ကိုယ်ကျိုးများကို ထိခိုက်စေလျှင်ပင်- သူ့ကို သင်ကူညီနိုင်ဆဲ ဖြစ်သည်။ ထိုသို့လုပ်ဆောင်ခြင်းက သာ၍ပင် ကောင်းလိမ့်မည်။ ယင်းမှာ သင်သည် လူ့သဘာဝ၊ သမ္မာတရား၏ စစ်မှန်မှုနှင့် ဘုရားသခင်ကို ကြည်ညိုခြင်းပိုင်ဆိုင်သော လူတစ်ဦးဖြစ်သည်ဟု ဆိုလိုပေလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”)

လူများကို မျှမျှတတဆက်ဆံခြင်း အခြေခံသဘောတရားများနှင့် လမ်းကြောင်းအပြင်၊ လူများအပေါ် သူ့၏သဘောထားတို့နှင့်ပတ်သက်ပြီး ဘုရားသခင်၏ နှုတ်ကပတ်တော်များက အလွန် ရှင်းလင်းပါသည်။ အန္တိခရစ်များနှင့် ကောက်ကျစ်စဉ်းလဲ သူများအပေါ် သူ၏သဘောထားက အမုန်း၊ ကျိန်စာနှင့် အပြစ်ပေးမှုများထဲက တစ်ခုဖြစ်သည်။ ဝိညာဉ်ရင့်ကျက်မှု နည်းသူများ၊ ညံ့ဖျင်းသော အစွမ်းအစ ရှိသူများအတွက်နှင့် ဖောက်ပြန်ပျက်စီးသည့် စိတ်သဘောထားအမျိုးမျိုးနှင့် အပြစ်ရှိသူများအတွက် သူတို့က ဘုရားသခင်ကို နှစ်နှစ်ကာကာ ယုံကြည်ကာ၊ သမ္မာတရားကို လိုက်စားဖို့ ဆန္ဒရှိပြီး သမ္မာတရားကို လက်ခံနိုင်သမျှကာလပတ်လုံး၊ ဘုရားသခင်၏သဘောထားက ချစ်ခြင်းမေတ္တာ၊ သနားကရုဏာနှင့် ကယ်တင်ခြင်းတို့သာ ဖြစ်သည်။ ဘုရားသခင်က လူတစ်ယောက်စီတိုင်းအပေါ် သူ၏ဆက်ဆံမှု၌ စည်းမျဉ်းရှိသည်ကို ကျွန်မတို့ မြင်ရသည်၊ ပြီးလျှင် ကျွန်မတို့က သမ္မာတရား၏ အခြေခံသဘောတရားများအတိုင်း အခြားသူများကို ဆက်ဆံကြဖို့ သူ တောင်းဆိုပါသည်။ ဥပမာအားဖြင့် ဘုရားသခင်ကို အမှန်တကယ် ယုံကြည်သူများကို ခွင့်လွှတ် သည်းခံရမည်။ ကျွန်မတို့က သူတို့ကို ချစ်ခြင်းမေတ္တာနှင့် ကူညီပြီး နောင်တရဖို့နှင့် ပြောင်းလဲနိုင်ဖို့ အခွင့်အရေးပေးရမည်။ သူတို့မှာ ဖောက်ပြန်ပျက်စီးမှုအချို့ ရှိသောကြောင့်၊ ကျွန်မတို့က သူတို့အား ချိုးနှိမ်၍မရပါ။ ယင်းက ဘုရားသခင်၏အလိုတော် မဟုတ်ပါ။ အစ်ကိုချန်ကိုပဲကြည့်ပါ- သူက အစွမ်းအစ ကောင်းခဲ့ပြီး သူ့တာဝန်သူ ယူနိုင်ခဲ့သည်။ သမ္မာတရားကို လိုက်စားသည့်နေရာမှာ အားစိုက်ထုတ်လိုစိတ် ရှိခဲ့သည်။ သူက ယုံကြည်သူအသစ် ဖြစ်သည့်အတွက်၊ သူ့အတွေ့အကြုံက ပေါ့တန်ပြီး အခြားသူများထက် ပို၍ မာနထောင်လွှားသူလည်း ဖြစ်သည်။ သို့ရာတွင် သမ္မာတရား၏ အခြေခံသဘောတရားများအတိုင်း ကျွန်မ သူ့ကို မျှမျှတတ ဆက်ဆံခဲ့သင့်သည်၊ ပြီးလျှင် သူ့ကို ကူညီဖို့ သူ့အား ချစ်ခင်စွာဖြင့် သမ္မာတရားကို မိတ်သဟာယပြုခဲ့သင့်သည်။ သို့ရာတွင် ကျွန်မက သူ၏ အားသာချက်များနှင့် ကောင်းကွက်များကို မြင်ဖို့ ငြင်းဆန်လျက်၊ သူ့ကို မကူညီခဲ့ရုံသာမက၊ သူ့အားနည်းချက်များကို ကျွန်မ မြင်သည့်အခါမှာလည်း သူ့ကို ကျွန်မ ဝေဖန်ခဲ့သည်၊ ပစ်ပယ်ခဲ့ပြီး ထွက်သွားစေချင်ခဲ့သည်။ ကျွန်မမှာ ထိုသို့သော မလိုမုန်းထားသည့် သဘာဝ ရှိခဲ့သည်။ ကျွန်မ ခေါင်းဆောင် မည်သို့ ဖြစ်ခဲ့သည်ကို တွေးမိသည်။ ထိုအချိန်က ကျွန်မက အခြားသူများထက် ပိုသာသည်ဟု အမြဲတွေးခဲ့သည်၊ ကျွန်မက အဆုံးအဖြတ်ပေးသူဖြစ်ချင်ခဲ့သည်၊ ကျွန်မ ဖြစ်ချင်သည့်အရာ မှန်သမျှကိုသာ လုပ်ချင်ပြီး အခြားသူများ၏ အမြင်များကို နားမထောင်ခဲ့ပါ။ အကျိုးဆက်အနေဖြင့် အသင်းတော်၏ အလုပ်ကို နှောင့်ယှက်သည့်အရာအချို့ကို ကျွန်မလုပ်ခဲ့မိသည်။ သို့ရာတွင် ဘုရားသခင်က ကျွန်မကို မပစ်ပယ်ခဲ့ဘဲ၊ ထိုအစား ကျွန်မကို တရားစီရင်ဖို့၊ ဆုံးမပဲ့ပြင်ဖို့၊ ကိုင်တွယ်ဖြေရှင်းဖို့၊ ကျွန်မ မိမိကိုယ်ကိုယ် ပြန်လည်သုံးသပ်စေဖို့၊ ကျွန်မကို နောင်တရပြီး ပြောင်းလဲခွင့်ပေးဖို့ သူ၏ နှုတ်ကပတ်တော်များကို အသုံးပြုခဲ့သည်။ ဘုရားသခင်က ဖောက်ပြန်ပျက်စီးခြင်း အချို့ပြရုံဖြင့် ကျွန်မတို့ကို ပစ်ပယ်ခြင်း သို့မဟုတ် လက်လျှော့လိုက်ခြင်းမျိုး မည်သည့်အခါမျှ မရှိဘဲ၊ ကျွန်မတို့ကို ကယ်တင်နိုင်ဖို့ ဘုရားသခင်က တတ်နိုင်သမျှ လုပ်ဆောင်သည်ကို ကျွန်မ မြင်ခဲ့သည်။ ဘုရားသခင်မှာ ထိုကဲ့သို့ ကောင်းမြတ်သည့် နှလုံးသားရှိသည်။ ထို့နောက်တွင် မိမိ၏အပြုအမူနှင့် အစ်ကိုချန်ကို ကျွန်မ ဆက်ဆံခဲ့ပုံကို ပြန်စဉ်းစားကြည့်လျက်၊ ကျွန်မ အရမ်းရှက်မိသည်မှာ မြေကြီးထဲပဲ မြုပ်သွားချင်မိသည်။ 

ထို့နောက်တွင် ဘုရားသခင်၏ ဤနှုတ်ကပတ်တော်များကို ကျွန်မဖတ်ခဲ့သည်။ “လူတစ်ဦးသည် ကောင်းသည် ဆိုးသည်၊ ပြီးလျှင် သူ သို့မဟုတ် သူမကို မည်သို့ ဆက်ဆံသင့်သည် ဆိုသည်အတွက်မူ၊ လူတို့သည် အပြုအမူနှင့်ဆိုင်သည့် မိမိတို့၏ ကိုယ်ပိုင် အခြေခံသဘောတရားများ ရှိသင့်ကြ၏။ သို့သော်၊ ထိုလူ၏ရလဒ်က မည်သည့်အရာဖြစ်မည် ဆိုသည်အတွက်မူ- သူ သို့မဟုတ် သူမသည် ဘုရားသခင်၏ အပြစ်ပေးခံရခြင်းဖြင့် အဆုံးသတ်သည်ဖြစ်စေ မသတ်သည်ဖြစ်စေ၊ သို့မဟုတ် သူ သို့မဟုတ် သူမသည် တရားစီရင်ခံရကာ ပြစ်တင်ဆုံးမခံရခြင်းဖြင့် အဆုံးသတ်သည်ဖြစ်စေ၊ မသတ်သည်ဖြစ်စေ- ယင်းသည် ဘုရားသခင်၏ အရေးကိစ္စဖြစ်၏။ လူတို့ ဝင်ရောက်မစွက်ဖက်သင့်ပေ။ ဘုရားသခင်သည် သူ့ကိုယ်စား သင့်ကို ပဏာမခြေလှမ်း လှမ်းခွင့်ပေးလိမ့်မည် မဟုတ်ပေ။ ထိုသူကို မည်သို့ ဆက်ဆံရမည်မှာ ဘုရားသခင်၏ အရေးကိစ္စဖြစ်သည်။ ထိုသို့သော လူများ မည်သည့် ရလဒ်မျိုးကို ရှိလိမ့်မည်ကို ဘုရားသခင် မဆုံးဖြတ်သေးသရွေ့၊ ၎င်းတို့ကို မနှင်ထုတ်သေးသကဲ့သို့၊ ၎င်းတို့ကို အပြစ်မပေးသေးသရွေ့၊ ပြီးလျှင် ၎င်းတို့ ကယ်တင်ခြင်းခံရသရွေ့၊ သင်သည် ၎င်းတို့ကို ချစ်ခြင်းမေတ္တာဖြင့် စိတ်ရှည်စွာ ကူညီသင့်ပေသည်။ ထိုသို့သော လူတို့၏ ရလဒ်ကို ဆုံးဖြတ်ဖို့ သင် မမျှော်လင့်သင့်သကဲ့သို့၊ ၎င်းတို့ကို ထိထိရောက်ရောက် နှိမ်နှင်းဖို့ သို့မဟုတ် အပြစ်ပေးဖို့ရန် လူ့နည်းလမ်းများကို သင် အသုံးမပြုသင့်ပေ။ ထိုသို့သော လူတို့ကို သင် ကိုင်တွယ်ဖြေရှင်းပြီး ပြုပြင်နိုင်သည် သို့မဟုတ် ၎င်းတို့ကို ကူညီဖို့ရန် သင်၏ စိတ်နှလုံးကို ဖွင့်ပြီး အူလှိုက်သည်းလှိုက် မိတ်သဟာယဖွဲ့ခြင်းဖြင့် ပါဝင်ပေးနိုင်သည်။ သို့သော်၊ ဤလူတို့ကို အပြစ်ပေးခြင်း၊ ဖယ်ကြဉ်ခြင်းနှင့် အမှုဆင်ခြင်းတို့ကို သင် စဉ်းစားပါက၊ သင် ဒုက္ခရောက်လိမ့်မည်။ ထိုသို့ လုပ်ဆောင်ခြင်းသည် သမ္မာတရားနှင့် ကိုက်ညီလိမ့်မည်လော။ ထိုသို့သော အတွေးများရှိခြင်းသည် စိတ်ပြင်းထန်ခြင်းမှ ဖြစ်ပေါ်ပေသည်။ ထိုသို့သော အတွေးများသည် စာတန်ထံမှ လာပြီး လူသား၏မကျေမချမ်းဖြစ်မှုအပြင် လူသား၏ မနာလိုခြင်းနှင့် စက်ဆုပ်ခြင်းတို့မှ ပေါ်ပေါက်၏။ ထိုသို့သော အပြုအမူသည် သမ္မာတရားနှင့် မကိုက်ညီပေ။ ဤသည်မှာ သင့်ကို ဒဏ်ခတ်ခံစေရမည့် အရာတစ်ခုဖြစ်ပြီး ဘုရားသခင်၏ အလိုတော်နှင့် မကိုက်ညီပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) အခြားသူများကို ဆက်ဆံသည့်ပုံစံ၌ ကျွန်မ စည်းကမ်းရှိသင့်သည်ဆိုပြီး ဘုရားသခင်၏နှုတ်ကပတ်တော်များက ညွှန်ပြပေးသည်။ ကျွန်မ၏အယူအဆများနှင့် စိတ်ကူးများကို သုံးပြီး အခြားသူများကို ကြုံရာကျပန်း တံဆိပ်မကပ်၍မရသကဲ့သို့ သူတို့၏ပြစ်မှားမှုများအပေါ် အာရုံစိုက်ပြီးနောက် သူတို့ကို ပြစ်တင်ရှုတ်ချခြင်းလည်း လုပ်၍မရပါ။ ထိုအစား သူတို့၏ အကျင့်စရိုက်နှင့် အနှစ်သာရအပေါ် အခြေခံပြီး သူတို့ကို ဆက်ဆံသင့်သည်၊ သူတို့၏ ကွဲပြားခြားနားသည့် အခြေအနေများနှင့် အပြစ်များကို အခြေခံပြီး လက်တွေ့ကျသည့် နည်းလမ်းများနှင့် ကူညီသင့်သည်။ အခြားသူများ၏ အခြေအနေများအပေါ်မူတည်ပြီး သမ္မာတရား စစ်မှန်မှုရှိသည့် လူတစ်ယောက်က မည်သည့်အချိန်မှာ သည်းခံရမည်၊ ကူညီရမည်၊ မည်သည့်အချိန်မှာ ပြုပြင်ရမည်၊ ပြင်းပြင်းထန်ထန် ကိုင်တွယ်ဖြေရှင်းရမည်၊ အပြစ် တင်ရမည်တို့ကို သိသည်။ သူတို့က အခြေခံသဘောတရားများနှင့် အမြဲ သင့်တင့်လျောက်ပတ်စွာ ပြုမူကြသည်။ သူတို့က လူတစ်ယောက်ကို မည်သည့်အခါမျှ ကြုံသလို ဘောင်မခတ်သကဲ့သို့၊ ဖောက်ပြန်ပျက်စီးခြင်းကို ဖော်ပြသည့် ညီအစ်ကိုမောင်နှမတစ်ယောက်ကို ရန်သူအဖြစ် မဆက်ဆံပါ။ သို့ရာတွင် အစ်ကိုချန်ကို ကျွန်မ မည်သို့ ဆက်ဆံခဲ့သနည်း။ မာနထောင်လွှားသည့် စိတ်သဘောထားကို သူပြသည့်အခါ၊ ကျွန်မ အတိုချုပ်သာ ပြောပြခဲ့ပြီး ယင်းက အလုပ်မဖြစ်သည့်အခါ၊ ကျွန်မက သူ့ကို ပစ်ပယ်ခဲ့သည်၊ ဝေဖန်အကဲဖြတ်ပြီး ပြစ်တင်ရှုတ်ချခဲ့သည်၊ ပြီးလျှင် သူ့နောက်ကွယ်မှာ သူ့အကြောင်းပြောခဲ့သည်။ ကျွန်မမှာ လက်ခံနိုင်စွမ်း သို့မဟုတ် သည်းခံနိုင်စွမ်း လုံးဝမရှိခဲ့ပါ။ ယင်းက သူ့ကို ချစ်ခင်သည့် နှလုံးသားနှင့် ကူညီခြင်း လုံးဝ မဟုတ်ပါ။ ထို့နောက်တွင် ကျွန်မ ချစ်ခင်သည့်နှလုံးသားနှင့် အစ်ကိုချန်ကို ကူညီပြီး သမ္မာတရား၏ အခြေခံသဘောတရားများကို လက်တွေ့ကျင့်သုံးချင်လျက်၊ ဘုရားသခင်ကို ဆုတောင်းခဲ့ပြီး နောင်တရခဲ့သည်။ 

ထို့ကြောင့် အစ်ကိုချန်ဆီသွားခဲ့ပြီး ဘုရားသခင်၏ နှုတ်ကပတ်တော်များပါသည့် စာပိုဒ်အချို့ကို သူနှင့် မိတ်သဟာယဖွဲ့ပေးခဲ့သည်၊ ပြီးလျှင် သူ၏အပြစ်များကို ညွှန်ပြခဲ့သည်။ သူက သူ၏မာနထောင်လွှားသည့် စိတ်သဘောထားကို သူနားလည်စပြုလာပြီး ယင်းကို မဖြေရှင်းဘဲထားခြင်း၏ အန္တရာယ်ကို သိလာသည်။ ကျွန်မ၏ မိတ်သဟာဖွဲ့မှနှင့် သတိပေးမှုတို့က တကယ်ကို အထောက်အကူ ဖြစ်ကာ၊ သူ့ကိုယ်သူ ပြန်လည် သုံးသပ်ချင်လာကာ သူ၏ ဖောက်ပြန်ပျက်စီးသည့် စိတ်သဘောထားကို ဖြေရှင်းဖို့ သမ္မာတရားကို ရှာဖွေလာသည်ဟု ပြောခဲ့သည်။ သူ ဤသည်ကို ပြောသည်ကို ကြားရလျက် ကျွန်မ အလွန် တို့ထိခြင်းခံရသည်၊ သို့ရာတွင် စိတ်မကောင်းလည်း ဖြစ်ရသည်။ ကျွန်မ စိတ်ကူးခဲ့သကဲ့သို့၊ သူပြောင်းလဲနိုင်စွမ်းတော့ မရှိခဲ့ပါ။ မိမိ၏တာဝန်ကို ကောင်းစွာ မလုပ်ခဲ့သည်မှာ ကျွန်မ ဖြစ်ပါသည်။ ချစ်ခင်သည့်နှလုံးသားနှင့် သူ့ကိုကူညီဖို့ ကျွန်မ အမှန်တကယ် အားမထုတ်ခဲ့ပါ။ ကျွန်မက မာနထောင်လွှားပြီး လူသားချင်း စာနာမှု မရှိခဲ့ပါ။

နောက်ပိုင်းတွင် စုဝေးပွဲတစ်ခုမှာ အထက်မှ ညီအစ်ကိုက ဤဒေသနာကို ဟောပြသည်ကို ကျွန်မကြားခဲ့ရသည်။ “အကျင့်ယိုယွင်းတဲ့ လူသားထုအားလုံးက မာနထောင်လွှားတဲ့ စိတ်သဘောထား ရှိကြတယ်။ သမ္မာတရားကို ချစ်မြတ်နိုးသူတွေနဲ့ ပြီးပြည့်စုံချင်တဲ့သူတွေ အားလုံးမှာ မာနထောင်လွှားပြီး ကိုယ့်ကိုယ်ကိုယ်မှန်တယ်လို့ ယူမှတ်တဲ့ စိတ်သဘောထားရှိကြတယ်။ ဒါက ပြီးပြည့်စုံဖို့နဲ့ ကယ်တင်မှုရဖို့ သူတို့ရဲ့အရည်အချင်းကို ထိခိုက်မှု မရှိပါဘူး။ လူတွေက ပြုပြင်မှုနဲ့ ကိုင်တွယ်ဖြေရှင်းမှုကို လက်ခံပြီး သမ္မာတရားကို လက်ခံနိုင်စွမ်းရှိရင် သူတို့ဟာ ဘယ်လိုအခြေအနေမှာပဲဖြစ်ဖြစ် သမ္မာတရားကို အကြွင်းမဲ့နာခံနိုင်ပါတယ်။ သူတို့ဟာ ပြီးပြည့်စုံမှုနဲ့ ကယ်တင်မှုကို လုံး၀ ရနိုင်စွမ်း ရှိကြပါတယ်။ တကယ်တော့ အစွမ်းအစကောင်းရှိပြီး သန္နိဋ္ဌာန် ခိုင်မာသူတွေကြားမှာ မာနမထောင်လွှားတဲ့သူ တစ်ယောက်မှ မရှိပါဘူး။ ဒါအမှန်ပါပဲ။ ဘုရားသခင်က ရွေးချယ်ထားသူတွေက သင့်လျော်တဲ့အပြုအမူနဲ့ တခြားသူတွေကို ဆက်ဆံရမယ်။ လူတစ်ယောက်က အရမ်း မာနထောင်လွှားပြီး သူသာအမှန်လို့ မှတ်ယူတာကြောင့်ဆိုတာနဲ့ပဲ အဲဒီလူက လူကောင်းမဟုတ်ဘူး၊ ကယ်တင်ပြီး ပြည့်စုံခြင်းမခံရနိုင်တဲ့သူပဲ ဆိုပြီး မကန့်သတ်ရပါဘူး။ ဒီနေရာမှာ ဘုရားသခင်ရဲ့အလိုတော်ကို နားလည်ဖို့လိုတယ်။ အစွမ်းအစကောင်းရှိတဲ့သူ၊ သန္နိဋ္ဌာန်ခိုင်မာတဲ့သူ၊ မာနလုံးဝမထောင်လွှားသူ၊ ကိုယ်သာအမှန်လို့ မမှတ်ယူသူ ဆိုတဲ့ပုဂ္ဂိုလ်မျိုးက မရှိပါဘူး။ ရှိခဲ့ရင်လည်း ဒီလူဟာ အယောင်ဆောင်ထားသူ၊ ဒါမှမဟုတ် မူမမှန်တဲ့ အပေါ်ယံသွင်ပြင်ရှိသူသာ ဖြစ်လိမ့်မယ်။ အကျင့်ယိုယွင်းတဲ့ လူသားထုအားလုံးမှာ မာနထောင်လွှားမှုနဲ့ စိတ်ကြီးဝင်တဲ့ စရိုက်ရှိတယ်ဆိုတာ သိထားရမယ်။ ဒါက ငြင်းမရတဲ့အချက်ပဲ။” (အထက်အရပ်မှ မိတ်သဟာယပြုခြင်း) ဤသည်က မာနထောင်လွှားသည့် စိတ်သဘောထား ရှိသူတစ်ယောက်ကို မည်သို့ဆက်ဆံရမည်ကို ပိုနားလည်လာစေဖို့ ကျွန်မကို အထောက်အကူပေးခဲ့သည်။ သူတို့က မပြောင်းလဲနိုင်ခြင်း မဟုတ်ပါ။ အဓိကအချက်က ၎င်းတို့သည် သမ္မာတရားကို အားထုတ်နိုင်ခြင်း ရှိမရှိနှင့် လက်ခံနိုင်ခြင်း ရှိမရှိကို ကြည့်ဖို့ဖြစ်သည်။ သူတို့က သမ္မာတရားကို လက်ခံနိုင်ပြီး ဘုရားသခင်၏ တရားစီရင်မှု၊ ပြစ်တင်ဆုံးမမှု၊ ပြုပြင်မှုနှင့် ကိုင်တွယ်ဖြေရှင်းမှုတို့ကို လက်ခံနိုင်ပါက၊ သူတို့ မပြောင်းလဲနိုင်စရာ၊ ဘုရားသခင်ကြောင့် မစုံလင်နိုင်စရာ အကြောင်းမရှိပါ။ အစ်ကိုချန်က ယုံကြည်သူဖြစ်သည်မှာ သိပ်မကြာသေးသောကြောင့်၊ တရားစီရင်မှုနှင့် ပြစ်တင်ဆုံးမမှုကို သိပ် မကြုံရသေးပါ။ သူ၏ မာနထောင်လွှားမှု အနည်းငယ်ပိုဆိုးလာသည်မှာ မဆန်းပါ။ သို့ရာတွင် သူက ၎င်းစိတ်သဘောထားကို ထုတ်ဖော်သည်ကို ကျွန်မ တွေ့သည့်အခါ၊ ကျွန်မ သူ့ကို ဝေဖန်မိပြီး ပစ်ပယ်မိသည်၊ ပြီးလျှင် သူ့တာဝန်ကပင် ထုတ်ပယ် ပစ်ချင်ခဲ့သည်။ ကျွန်မက သူ့ထက်ပင် မာနထောင်လွှား ခဲ့မိသည်။ သမ္မာတရားနောက်ကို လိုက်နေသရွေ့၊ ကျွန်မ၏ မာနထောင်လွှားသည့် စိတ်သဘောထားက ပြောင်းလဲလိမ့်မည်ဟု တွေးခဲ့သောကြောင့်၊ အစ်ကိုချန် မပြောင်းလဲနိုင်ဟု ကျွန်မ အဘယ့်ကြောင့် ဆုံးဖြတ်ခဲ့ရသနည်း။ ကျွန်မ များစွာ အားမထုတ်မိခဲ့သောကြောင့်၊ အစ်ကိုချန်ထံမှ ကျွန်မ အဘယ့်ကြောင့် များစွာ မျှော်လင့်ခဲ့သနည်း။ လူတစ်ယောက်ကို ထိုနည်းနှင့် ဆက်ဆံခြင်းက အလွန် မတရားခဲ့ပါ။ တကယ်တမ်းတွင် အထုံပါရမီများ၊ အားသာချက်များနှင့် အစွမ်းအစရှိသူများ အားလုံးက အတော်အတန် မာနထောင်လွှားကြသည်။ သို့ရာတွင် သူတို့၏အစွမ်းအစကောင်းသောကြောင့်၊ သူတို့၏တာဝန်များ အကျိုးပြုပြီး သမ္မာတရားကို မြန်မြန်ဆန်ဆန် နားလည်နိုင်ကြသည်။ ဤကဲ့သို့ လူများက သမ္မာတရားကို နားလည်ပြီး အခြေခံသဘောတရားနှင့်အညီ ပြုမူသည့်အခါ၊ ဘုရားသခင်၏အလုပ်ကို အမှန်တကယ်အကျိုးဖြစ်စေသည်။ အစ်ကိုချန်မှာ အစွမ်းအစကောင်းရှိခဲ့သောကြောင့်၊ ကျွန်မ သူ့ကို မေတ္တာတရားဖြင့် ပို၍ ကူညီပြီး ပံ့ပိုးဖို့ မိတ်သဟာယ ပိုဖွဲ့သင့်သည်။ ယင်းကသာ ဘုရားသခင်၏အလိုတော်ကို အလေးထားခြင်း ဖြစ်ပေမည်။ သမ္မာတရားမပါဘဲ ကျွန်မတို့၏ ဆိုးယုတ်သည့် ဖောက်ပြန်ပျက်စီးသော စိတ်သဘောထားများအားဖြင့် လူများကို ဆက်ဆံခြင်းက ညီအစ်ကိုမောင်နှမများကိုသာ ထိခိုက်စေနိုင်သည်၊ ပြီးလျှင် သူတို့၏ အသက်ဝင်ရောက်မှုနှင့် အသင်းတော်အလုပ် နှစ်ခုလုံးကို နှောင့်နှေးစေနိုင်သည်ကို ဤအတွေ့အကြုံက ကျွန်မကို သဘောပေါက်စေခဲ့ပါသည်။ ဤသည်က ပြစ်မှားခြင်းဖြစ်သည်၊ ယင်းက ဒုစရိုက်မှုပြုခြင်း ဖြစ်သည်။ သမ္မာတရား၏ အခြေခံသဘောတရားများနှင့်အညီ အခြားသူများကို ဆက်ဆံဖို့ မည်မျှအရေးကြီးသည်ကို ကျွန်မသိခဲ့သည်။ ဘုရားသခင်၏နှုတ်ကပတ်တော်များ လမ်းညွှန်မှုကြောင့် ကျွန်မ ဤအသိတရားလေး ရလာပြီ ဖြစ်သည်။


၂၀။ သမ္မာတရားကို လက်တွေ့လုပ်ဆောင်ခြင်း သည် သဟဇာတဖြစ်သော ညီညွတ်မှု၏ သော့ချက်ဖြစ်သည်

ဒေါင်းဖန်း အမေရိကန်နိုင်ငံ

၂၀၁၈ခုနှစ် သြဂုတ်လတုန်းက အစ်ကိုဝမ်နှင့်အတူတူ ဇာတ်ဝင်ပစ္စည်း အသုံးအဆောင်များလုပ်ဖို့ ကျွန်တော်တာဝန်ကျသည်။ အစတွင် ကျွန်တော် မသိသည့်အရာ များသောကြောင့်၊ အစ်ကိုဝမ်ကိုသာ တစ်ချိန်လုံး မေးခဲ့ရသည်။ အနည်းငယ်ကြာပြီးနောက် ကျွန်တော် အလုပ်သဘောကို နားလည်လာသည်။ ထို့အပြင် ကျွန်တော်က အိမ်တွင်းပြင်ဆင်မှု ဒီဇိုင်းကို လေ့လာခဲ့ပြီး၊ ဆောက်လုပ်ရေး လုပ်ငန်းမှာလည်း လုပ်ခဲ့ဖူး၍ လက်သမား အတွေ့အကြုံလည်း အနည်းငယ်ရှိသောကြောင့်၊ မကြာမီ ကျွန်တော် ကိုယ်တိုင် ဇာတ်ဝင်ပစ္စည်း အသုံးအဆောင်များလုပ်နိုင်လာသည်။ ထို့နောက် အစ်ကိုဝမ်က အိမ်တွင်း အသုံးအဆောင်ပစ္စည်းများ ဒီဇိုင်းဆွဲခြင်းမှာ ထူးချွန်သော်လည်း တကယ့် ဇာတ်ဝင်ပစ္စည်းများ လုပ်ခြင်းတွင်မူ သိပ်မကျွမ်းကျင်လှပါ။ ထို့ကြောင့် ကျွန်တော်တို့၌ ထိုအပိုင်းမှာ အမြင်မတူခြင်းများ ရှိသည့်အခါ၊ ကျွန်တော် သူပြောသည်ကို နားမထောင်ချင်ခဲ့ပါ။ ဇာတ်ဝင်အသုံးအဆောင် ပစ္စည်းများပြုလုပ်ခြင်းမှာ ကျွန်တော်ကပိုတော်ပြီးလျှင် ကျွန်တော့်အစီအစဉ်များက သူ့ထက် ပို၍ကောင်းသည်ဟု အမြဲထင်ခဲ့သည်။ အချိန်ကြာလာသည်နှင့်အမျှ ကျွန်တော်တို့ အငြင်းအခုန်များ ပိုဖြစ်လာပြီး သစ်သားတုံးလေး တစ်တုံးနှင့်ပတ်သက်၍ပင် အချိန်ကြာမြင့်စွာ ငြင်းခုန်ကြရသည်။ ကျွန်တော်တို့၏ပေါင်းသင်းဆက်ဆံရေးကြောင့် မကြာခဏ ကျွန်တော် အလျှော့ပေးခဲ့သော်လည်း၊ ကျွန်တော်မှန်သည်ဟု အမြဲ ထင်နေမိသည်။ ကြာလာပြီးနောက် ကျွန်တော် အရမ်းစိတ်ပျက်လာပြီးလျှင် သူနှင့် လုံးဝတွဲမလုပ်ချင်တော့ပါ။

တစ်ခါက ဗီဒီယိုတစ်ခုအတွက် ဓနိအမိုးနှင့်အိမ်လုပ်ဖို့ လိုသော်လည်း၊ ကျွန်တော်တို့မှာ အိမ်တိုင်အတွက် ခိုင်ခံ့သည့်သစ်က မရှိသောကြောင့်၊ မိမိဘာသာ လုပ်ခဲ့ရသည်။ ဤအရာအတွက် ကျွန်တော်တို့၏ အကြံဉာဏ်များကို ကျွန်တော်တို့ ဆွေးနွေးကြသည်။ ဦးစွာ တိုင်များအတွက် ပုံစံခွက်လုပ်ရမည် ဖြစ်ပြီး၊ ထို့နောက်မှ ပိုခိုင်စေဖို့ ယင်းကို ကွန်ကရစ် လောင်းလိုက်သင့်သည်ဟု ကျွန်တော်က ပြောသည်။ သို့ရာတွင် အစ်ကိုဝမ်က တိုင်များကအရမ်းချောပြီး လက်တွေ့မကျ ဖြစ်လိမ့်မည်ဟု လည်းကောင်း၊ အဝတ်စုတ်များကိုသာသုံးပါက သစ်ပင်ပင်စည်၏ ပုံသဏ္ဌာန်နှင့် အသားမျိုးကို တူအောင်လုပ်နိုင်သည်ဟုလည်းကောင်း ပြောခဲ့သည်။ “ငါဆောက်လုပ်ရေးလုပ်ငန်းမှာ လုပ်ဖူးတယ်၊ ဒါပေမဲ့ ကွန်ကရစ်တိုင်မှာ အဝတ်ပတ်တာကို တစ်ခါမှမတွေ့ဖူးဘူး။ ဘာပုံစံပဲပေါက်ပေါက် အရမ်းထူလို့ လုပ်ရကိုင်ရတာခက်ပြီးတော့ ခိုင်မှာလည်း မဟုတ်ဘူး။” ဟု ကျွန်တော်တွေးမိသည်။ ထို့ကြောင့် ကျွန်တော်က သူ့အကြံဉာဏ်ကို ပယ်ချခဲ့သော်လည်း၊ သူက လုပ်ကြည့်ချင်သည်ဟု ပြောသည်။ ကျွန်တော့်အကြံဉာဏ်ကို သူလက်မခံသည်ကို တွေ့သည့်အခါ၊ ကျွန်တော်လည်း ဆန့်ကျင်ခဲ့သည်။ ကျွန်တော်က “ငါပြောတာကို ဘာလို့ နားမထောင်ရတာလဲ။ နားမထောင်လည်း အကြောင်းမဟုတ်ပါဘူး- ဘာပဲဖြစ်ဖြစ် ငါပဲမှန်တာပဲ။ ရလဒ်ထွက်လာရင် သိလိမ့်မယ်။ အဲဒါကြောင့် မအောင်မြင်ရင် ငါ့အဆိုးမဆိုနဲ့။” ဟု တွေးမိသည်။ ကျွန်တော်တို့ သဘောတူညီမှု မရသောကြောင့်၊ နှစ်ယောက်စလုံး ထွက်သွားပြီး မိမိကိစ္စမိမိ လုပ်ခဲ့ကြသည်။ ကျွန်တော်တစ်နေ့လည်ခင်းခန့် အလုပ်လုပ်ခဲ့ပြီး တိုင်တစ်တိုင် ပြီးသွားသည်။ အစ်ကိုဝမ်၏တိုင်က မည်သို့ နေမည်ကိုလည်းကောင်း၊ မိမိအစီအစဉ်နှင့်ကိုယ် လုပ်ခဲ့ကြသည့်အတွက် တိုင်များကတွဲ၍ အဆင်ပြေ မပြေကိုလည်းကောင်း ကျွန်တော် သိချင်မိသည်။ ကျွန်တော်စိတ်ထဲ သိပ်ဘဝင်မကျသောကြောင့်၊ သူ့တိုင်ကို သွားကြည့်ခဲ့သည်။ ထိုနေရာကို ကျွန်တော်ရောက်သည့်အခါ၊ သူ့တိုင်က တစ်စက်မျှ မကောင်းသည်ကို ကျွန်တော် တွေ့ရသည်။ ထိုအချိန်မှာ “အဆင်မပြေဘူးလို့ ငါပြောသားပဲ။ နားမှမထောင်တာ၊ အခုဆို ငါ့အကြံဉာဏ်ကိုပိုကောင်းတယ်ဆိုတာ အရှင်းကြီးဖြစ်သွားပြီ။” ဟု ကျွန်တော် တွေးမိသည်။ ထို့နောက် ကျွန်တော် အစ်ကိုဝမ့်ကို ပြောလိုက်သည် “အစ်ကိုဝမ်၊ ဒီတိုင်ကထူနေတယ်နော်။ ကျွန်တော်တို့ ဆောက်မဲ့ ဓနိအမိုးအိမ်က အကြီးကြီးမဟုတ်ဘူး၊ အဲဒါဆို ဒါနဲ့ တော်ပါ့မလား။ အက်ကြောင်းတွေလည်း အများကြီးပဲ။ ခိုင်မဲ့ပုံ မပေါ်ပါဘူး။ ကျွန်တော်တို့တိုင်တွေက တစ်ခုနဲ့တစ်ခု လုံးဝ မတူဘူး။ ဒါတွေကို ရုပ်ရှင်မှာ ဘယ်လိုလုပ်သုံးမလဲ။ အဲဒါမျိုးမလုပ်နဲ့တော့။ ကျွန်တော့် အကြံဉာဏ်အတိုင်း လုပ်ကြရအောင်။” ဟု ပြောလိုက်သည်။ သူက “ငါ့တိုင်ကနည်းနည်းထူပေမဲ့ ပြဿနာမရှိပါဘူး။ မင်းရဲ့ကွန်ကရစ်တိုင်က သစ်ပင် ပင်စည်နဲ့ မတူဘူး။ နောက်ကျရင် နည်းနည်းထပ်လုပ်ရလိမ့်မယ်။” ဟုပြောတော့ ကျွန်တော် အံ့အားသင့်ခဲ့ရသည်။ သူကလက်မခံသည့်အပြင် ကျွန်တော် လုပ်ထားသည့်အရာကိုပါ မကောင်းပါဟု ပြောသေးသည်၊ ကျွန်တော် တကယ့်ကို စိတ်ကသိကအောက်ဖြစ်ခဲ့ရသည်။ ကျွန်တော်က “ခင်ဗျားက ပြောရဆိုရတာ တော်တော်လက်ပေါက်ကပ်တာပဲ။ ခင်ဗျားနဲ့ ဘယ်လိုမှ အလုပ်တွဲလုပ်လို့မရဘူး။” ဟု တွေးမိသည်။ ကျွန်တော် ညစာစားပြီးသည့်နောက်၊ ကွန်ပျူတာရှေ့မှာထိုင်ပြီး ပြန်စဉ်းစားမိသည်။ ကျွန်တော် အနည်းငယ် စိတ်ပျက်မိသည်။ အစ်ကိုဝမ်က အမြဲသူလည်း မှားသေးသည် ကျွန်တော်နှင့်လည်း အမြဲတမ်း ယှဉ်ပြိုင်သည်။ ကျွန်တော်သူနှင့် တကယ်ကို အလုပ်တွဲမလုပ်ချင်တော့ပါ။ သို့ရာတွင် ထို့နောက် ကျွန်တော် ပြဿနာကို ရှောင်နေပြီး၊ မနာခံဖြစ်သည်ကို သွားသတိရမိသည်။ ကျွန်တော်ပိုပြီး စိတ်ရှုပ်ပြီး စိတ်ညစ်လာသောကြောင့်၊ ဘုရားသခင် ရှေ့မှောက်ကိုသွားပြီး အစ်ကိုဝမ်နှင့် ကောင်းမွန်စွာ အလုပ်လုပ်နိုင်ဖို့အလို့ငှာ မိမိကိုယ်ကိုယ် သိအောင်လမ်းပြပေးဖို့ ဆုတောင်းခဲ့သည်။ 

ထို့နောက်တွင် ကျွန်တော်အသင်းတော်၏ ဝက်ဘ်ဆိုဒ်ကိုသွားပြီး အတူတကွ ပူးပေါင်းအမှုတော်ထမ်းဆောင်ခြင်းနှင့် ပတ်သက်သည့် ဘုရားသခင်၏ နှုတ်ကပတ်တော်များကို ဖတ်ရှုခဲ့သည်။ ဘုရားသခင်က ပြောသည် “ယခုကာလတွင် များစွာသောလူတို့သည် အခြားသူများနှင့် ညှိနှိုင်းဆောင်ရွက်ရာ၌ မည်သည့်သင်ခန်းစာများ သင်ယူသင့်သည်ကို ဂရုမပြုကြပေ။ သင်တို့အများအပြားသည် အခြားသူများနှင့် ညှိနှိုင်းဆောင်ရွက်စဉ်တွင် သင်ခန်းစာများကို လုံးဝ မသင်ယူနိုင်သည်ကို ငါ တွေ့ရှိခဲ့လေပြီ။ သင်တို့အများစုက သင်တို့၏ ကိုယ်ပိုင်အမြင်များကို ဆုပ်ကိုင်တတ်ကြသည်။ အသင်းတော်၌ အလုပ်လုပ်သောအခါ သင်က သင့်အမြင်ကို ပြောပြီး၊ နောက်တစ်ယောက်က သူ့အမြင်ကိုပြောကာ အမြင်တစ်ခုက အခြားတစ်ခုနှင့် ဆက်စပ်မှုမရှိပေ။ သင်တို့သည် အကယ်စင်စစ် ပူးပေါင်းဆောင်ရွက်ခြင်း လုံးဝမရှိကြချေ။ သင်တို့အားလုံးသည် အသေးဆုံးသော နည်းလမ်းဖြင့်ပင် အသက်တာကို ရှာဖွေခြင်းမရှိဘဲ မိမိ၏ ကိုယ်ပိုင်စိတ်ကူး အမြင်များကို ပြောပြခြင်း သို့မဟုတ် သင့်အထဲတွင် သယ်ဆောင်ထားသည့် ‘ဝန်ထုပ်ဝန်ပိုးများ’ ကို လျှော့ချခြင်း၌သာ လွန်စွာ အာရုံစွဲငြိလျက် ရှိကြသည်။ အခြားတစ်ယောက် မည်သည့်အရာပြောသည် သို့မဟုတ် မည်သည့်အရာလုပ်သည်ကို ပဓာနမထားဘဲ သင့်ကိုယ်ပိုင် လမ်းကြောင်းကို လျှောက်သင့်သည်ဟု အမြဲယုံကြည်လျက် အလုပ်ကို ဝတ်ကျေတမ်းကျေ လုပ်ဆောင်နေပုံသာ ပေါက်သည်။ အခြားသူများ၏ အခြေအနေ မည်သည့်အရာ ဖြစ်နေပါစေ၊ သန့်ရှင်းသောဝိညာဉ်တော် သင့်ကို လမ်းပြသည့်အတိုင်း မိတ်သဟာယပြုသင့်သည်ဟု သင်ထင်သည်။ သင်သည် အခြားသူများ၏ စွမ်းရည်များကို မတွေ့နိုင်သကဲ့သို့ မိမိကိုယ်ကိုယ် စစ်ဆေးခြင်းငှာလည်း မစွမ်းနိုင်ကြပေ။ အမှုအရာများအပေါ် သင်၏လက်ခံခြင်းမှာ အမှန်တကယ် စံသွေပြီး မှားယွင်းသည်။ ထိုရောဂါဟောင်း ပြန်ထလေသကဲ့သို့ သင်တို့သည် မိမိကိုယ်ကိုယ် တရားနည်းလမ်းကျသည်ဟု ထင်မှတ်ခြင်းများစွာကို ယခုပင်လျှင် သင်တို့ ထုတ်ဖော်ပြသေးသည်ဟု ဆိုနိုင်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဣသရေလအမျိုးသားများ အစေခံခဲ့သကဲ့သို့ အစေခံလော့) “ညီအစ်ကိုမောင်နှမများနှင့် ပူးပေါင်းဆောင်ရွက်ခြင်းသည် တစ်ယောက်သောသူ၏အားနည်းချက်အား အခြားသောသူ၏ ခွန်အားဖြင့် အားဖြည့်ခြင်းကိုဆိုလိုသည်။ အခြားသူ၏အားနည်းချက်အတွက် သင်၏အားသာချက်များကိုအသုံးပြု၍ ဖာထေးပေးခြင်း၊ အခြားသူများသည်လည်း သင့်ကိုဖာထေးပေးဖို့ရန် သူတို့၏ခွန်အားများအသုံးပြုခြင်းဖြစ်သည်။ ဤသည်မှာ အခြားသူ၏အားသာချက်ဖြင့် တစ်ယောက်သောသူ၏အားနည်းချက်များကို အားဖြည့်ခြင်းနှင့် စိတ်သဘောထားညီညွတစွာ ပူးပေါင်းဆောင်ရွက်ခြင်းကို ဆိုလိုခြင်းဖြစ်သည်။ စိတ်သဘောထားညီညွတ်စွာ ပူးပေါင်းဆောင်ရွက်ခြင်းရှိမှသာလျှင် လူတို့သည် ဘုရားသခင်ရှေ့၌ ကောင်းချီးခံစားရရှိပြီး၊ ဤအရာကို ပို၍ တွေ့ကြုံခံစားလေ၊ ၎င်းတို့သည် ပို၍ လက်တွေ့ကျမှုကို ပိုင်ဆိုင်လေဖြစ်သည်၊ လမ်းကြောင်းသည် သာ၍ တောက်ပပြီး၊ ၎င်းတို့သည်လည်း ယခင်ထက် ပို၍စိတ်ချမ်းသာသောသူ ဖြစ်လာမည်။ သင်သည် သင်ပြောသည်ကို မည်သည့်အခါမှ နားမထောင်ချင်သောသူများနှင့် ပေါင်းဖော်ရာ၌ အမြဲခေါင်းမာ၍ အမြဲပင် ၎င်းတို့အပေါ် ယုံကြည်မှုမရှိလျှင်၊ သင်သည် သူတစ်ပါး၏ဂုဏ်သိက္ခာကို ထိန်းသိမ်းပေးရန် သင်ကြိုးစားသည့်တိုင် တစ်ပါးသူများသည် သင်ပြုသည့် အတိုင်းမပြုကြဘဲ ယင်းကို သင် မခံမရပ်နိုင်ဖြစ်လျှင်၊သင်သည် သူတစ်ပါးတို့ ပြောသည့်အရာအပေါ်၌ သူတို့အား ချောင်ပိတ်၍ ပြန်လည်ပြောဆိုပြီး ထိုသူတို့သည် ဤအချက်ကို မှတ်မိကာ နောက်တစ်ဖန် ပြဿနာတစ်ခုပေါ်ပေါက်လာပါက သူတို့သည် သင့်အပေါ်ကို သင်ပြုသည့်အတိုင်း ပြုမူလျှင်သင်ပြုနေသည့်အရာသည် သင်၏အားသာချက်ဖြင့် အခြားသောသူ၏အားနည်းချက်အား အားဖြည့်ပေးခြင်း၊ စိတ်သဘောထားညီညွတ်စွာ ပူးပေါင်းဆောင်ရွက်ခြင်းဟူ၍ ခေါ်ဆိုနိုင်သလော။ ဤအရာသည် ပဋိပက္ခဖြစ်ခြင်း၊ သင်၏ ဖောက်ပြန်ပျက်စီးသော စိတ်သဘောထားနှင့် သင်၏အမျက်ဒေါသဖြင့် အသက်ရှင်ခြင်းဟုခေါ်ဆိုသည်။ ၎င်းသည် ဘုရားသခင်ထံမှ ကောင်းချီးလည်း မရရှိနိုင်ပါ။ ဘုရားသခင်ကို နှစ်သက်စေမည်လည်းမဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သဟဇာတဖြစ်သော ညှိနှိုင်းဆောင်ရွက်ခြင်း”) ကျွန်တော်နှင့် အစ်ကိုဝမ်အဆင်မပြေတာက ကျွန်တော်က မာနထောင်လွှားပြီး စိတ်ကြီးဝင်သည့် စိတ်သဘောထားတွင် ရှင်သန်နေသောကြောင့် ဖြစ်သည်ကို ဘုရားသခင်၏ နှုတ်ကပတ်တော်များက ပြသလိုက်သည်။ ကျွန်တော်တို့၏တာဝန်မှာ ကျွန်တော်က ဆုံးဖြတ်ချက်ကို အမြဲ ချချင်ခဲ့သည်။ ဇာတ်ဝင်အသုံးအဆောင် ပစ္စည်းများလုပ်ခြင်းမှာ ကျွန်တော်က တော်သည်၊ အစ်ကိုဝမ်ထက် ပိုတော်သည်ဟု အမြဲတမ်း ထင်ခဲ့သည်။ ထို့ကြောင့် အမြဲတမ်းသူ့ကို နှိမ်ပြီး သူက ကျွန်တော့်ကို နားထောင်ကာ ကျွန်တော်ပြောသည့်အရာကို လုပ်စေချင်ခဲ့သည်။ တိုင်များနှင့်ပတ်သက်ပြီး သူကအကြံဉာဏ်ပေးသည့်အခါ၊ ယင်းကို ကျွန်တော်မလေ့လာဘဲ၊ ချက်ချင်းပဲပယ်ချခဲ့သည်။ သူ့ကိုနှိမ်ချပြီး မတူမတန်သကဲ့သို့ သဘောထားခဲ့သည်။ သူက မည်သည့်ကျွမ်းကျင်မှုမျှ မရှိသောကြောင့်၊ သူ့အကြံဉာဏ်ကို ထည့်မစဉ်းစားထိုက်ဟု ထင်ခဲ့သည်။ သူ့တိုင်များက မကောင်းသည်ကိုမြင်သည့်အခါ၊ ကျွန်တော်မှန်သည်ဟု ထင်သောကြောင့်၊ သူ့လက်ရာကို မသိမသာချိုးနှိမ်ပြောခဲ့ပြီး ကျွန်တော်ပြောသည့်အရာကို လက်ခံစေချင်ခဲ့သည်။ ကျွန်တော့်အစီအစဉ်၏ အားနည်းချက်များကို သူထောက်ပြသည့်အခါ၊ ကျွန်တော် လက်မခံခဲ့သကဲ့သို့၊ သူနှင့်အတူတူအဖြေရှာဖို့ပင် မကြိုးစားခဲ့ပါ။ ကျွန်တော်သူ့ကို ဆန့်ကျင်ပြီးလျှင် သူနှင့်ပင် အလုပ်တွဲမလုပ်ချင်တော့ပါ။ ကျွန်တော် မှန်ကြောင်းပြဖို့၊ သူက ကျွန်တော်ပြောသည့်အရာကို လက်ခံဖို့သာ ကျွန်တော်ပြောဆို လုပ်ဆောင်နေခြင်း ဖြစ်သည်။ ယင်းက မာနထောင်လွှားပြီး စိတ်ကြီးဝင်သည့် ဆိုးယုတ်သည့် စိတ်သဘောထား လုံးလုံး ဖြစ်ပေသည်။ ဘုရားသခင်၏ ဤနှုတ်ကပတ်တော်များသည် အထူးသဖြင့် ကိုက်ညီနေသည်။ “သင်ပြုနေသည့်အရာသည် သင်၏အားသာချက်ဖြင့် အခြားသောသူ၏အားနည်းချက်အား အားဖြည့်ပေးခြင်း၊ စိတ်သဘောထားညီညွတ်စွာ ပူးပေါင်းဆောင်ရွက်ခြင်းဟူ၍ ခေါ်ဆိုနိုင်သလော။ ဤအရာသည် ပဋိပက္ခဖြစ်ခြင်း၊ သင်၏ ဖောက်ပြန်ပျက်စီးသော စိတ်သဘောထားနှင့် သင်၏အမျက်ဒေါသဖြင့် အသက်ရှင်ခြင်းဟုခေါ်ဆိုသည်။ ၎င်းသည် ဘုရားသခင်ထံမှ ကောင်းချီးလည်း မရရှိနိုင်ပါ။ ဘုရားသခင်ကို နှစ်သက်စေမည်လည်းမဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သဟဇာတဖြစ်သော ညှိနှိုင်းဆောင်ရွက်ခြင်း”) ဘုရားသခင်က ထိုကဲ့သို့ လူများကို စက်ဆုပ်သည်ကို သူ၏နှုတ်ကပတ်တော်များမှတစ်ဆင့် ကျွန်တော်ခံစား၍ရသည်။ ဘုရားသခင်က တစ်ယောက်အားနည်းချက်ကို တစ်ယောက်ကကူညီပြီး ကျွန်တော်တို့၏တာဝန်ကို ကောင်းစွာ ထမ်းဆောင်ဖို့မျှော်လင့်လျက်၊ ကျွန်တော့်ကို အစ်ကိုဝမ်နှင့် အလုပ်တွဲလုပ်ဖို့ စီစဉ်ခဲ့သည်။ သို့ရာတွင် ကျွန်တော်က မာနထောင်လွှားစွာ ပြောဆိုလုပ်ကိုင်ခဲ့ကာ ကျွန်တော်မှန်သည်၊ ကျွန်တော်သာ ဆုံးဖြတ်ချက် ချသင့်သည်ဟု အမြဲ ထင်ခဲ့သည်။ ကျွန်တော့်အတွေးအခေါ်ကိုသာ အမှန်တရားအဖြစ် အခြားသူများကိုလက်ခံစေချင်ခဲ့ပြီး၊ မည်သူ့ အကြံဉာဏ်ကိုမျှ လက်မခံခဲ့ပါ။ ဘုရားသခင်က ထိုစိတ်သဘောထားမျိုးကို စက်ဆုပ်ရွံရှာလေသည်။ ကျွန်တော် ယင်းကို တွေးမိလေလေ နောင်တများနှင့် အပြစ်ရှိသကဲ့သို့ ခံစားလာရလေဖြစ်ပြီး၊ ဘုရားသခင် ရှေ့မှောက်မှာ သွားဆုတောင်းခဲ့သည်။ “အို ဘုရားသခင်၊ ကျွန်တော့်ရဲ့ မာနထောင်လွှားမှုကြောင့် သူများတွေနဲ့ အလုပ်ကောင်းကောင်း တွဲမလုပ်နိုင်ခဲ့ဘဲ၊ အဲဒါက ကျွန်တော့်ရဲ့တာဝန်ကို ထိခိုက်လာပါတယ်။ ဘုရားသခင်၊ ကျွန်တော်ဝန်ချတောင်းပန်ချင်ပါတယ်။ ကျွန်တော့်ကိုယ်ကိုယ် ဘေးချိတ်ပြီး ကျွန်တော်တို့တာဝန်မှာ ညီအစ်ကိုတွေနဲ့အတူတွဲပြီးတော့ ကောင်းကောင်းမွန်မွန် ထမ်းဆောင်ချင်ပါတယ်။” 

ထို့နောက်တွင် ဘုရားသခင်၏နှုတ်ကပတ်တော်များထဲက နောက်ကျမ်းပိုဒ်တစ်ခုကို ကျွန်တော် ဖတ်ခဲ့သည်။ “တာဝန်တစ်ခု ထမ်းဆောင်ရန် ပူးပေါင်းဆောင်ရွက်ရသည့်အချိန်တွင် လူနှစ်ဦးသည် ကိစ္စအကြောင်းအရာတစ်ခု၏ အခြေခံသဘောတရားအပေါ်၌ သဘောထား ကွဲလွဲမှုရှိပါသည်။ သူတို့၌ ကွဲပြားသော ရှုထောင့် များနှင့် ကွဲပြားသော အမြင်များရှိပါသည်။ ၎င်းအခြေအနေ၌ မည်သည့်အရာဖြစ်နိုင်သနည်း။ ဤကိစ္စသည် မကြာခဏဖြစ်ပျက်နေသလော။ ဤအရာသည် လူများ၏ စိတ်သဘောထားများ၊ အရည်အချင်းများ၊ ထိုးထွင်းသိမြင်မှုများ၊ အသက်အရွယ်များ၊ အတွေ့အကြုံများ မတူညီ မှုတို့မှဖြစ်ပေါ်စေသည့် သာမန်ဖြစ်စဉ်တစ်ခုဖြစ်ပါသည်။ လူနှစ်ဦး၏အတွေးခေါ်သည် တထပ်တည်းကျ၍ တူညီနိုင်ဖို့ဆိုသည်မှာ မဖြစ်နိုင်ပေ။ ထို့ကြောင့် လူနှစ်ဦး၏ အတွေးအခေါ် နှင့် အမြင်များ၌ ကွဲပြားမှုဖြစ်လာနိုင်ခြင်းသည် ပုံမှန်ဖြစ်စဉ်တစ်ခုဖြစ်ပြီး ဖြစ်လေ့အရှိဆုံးသောအရာတစ်ခုဖြစ်သည်။ ဤဖြစ်စဉ်ထဲ၌ မိမိကိုယ်ကိုယ် မချည်နှောင်ပါနှင့်။ အရေးပါသော မေးခွန်းမှာ ဤကဲ့သို့သော ကိစ္စများဖြစ်ပေါ်လျှင် သင်သည် ဘုရားသခင်ရှေ့မှောက်၌ စည်းလုံးခြင်းရရှိရန်နှင့် ထင်မြင်ယူဆချက်များ တညီတညွတ်တည်းဖြစ်ရန် မည်သို့ ပူးပေါင်းဆောင်ရွက်ကာ ကြိုးစားသင့်သနည်းဆိုသည့် အချက်ဖြစ်ပေသည်။ တညီတညွတ်တည်း သဘောထားရှိခြင်း၏ ရည်ရွယ်ချက်ပန်းတိုင်မှာ အဘယ်နည်း။ ဤကိစ္စနှင့်ပတ်သက်၍ သမ္မာတရား၏ အခြေခံသဘောတရားကို ရှာဖွေရန်နှင့် သင်၏ကိုယ်ပိုင် သို့မဟုတ် တစ်စုံတစ်ယောက်၏ ရည်ရွယ်ချက်ဖြင့် လုပ်ဆောင်ခြင်းမဟုတ်ဘဲ ဘုရားသခင်၏ ရည်ရွယ်ချက်ကို အတူတကွရှာဖွေရန် ဆိုလိုခြင်းပင်ဖြစ်သည်။ ဤသည်မှာ သင့်မြတ်သော ပူး‌ပေါင်းဆောင်ရွက်ခြင်း ရရှိစေသော လမ်းကြောင်းပင်ဖြစ်သည်။ ဘုရာသခင်၏ ရည်ရွယ်ချက်နှင့် သူတောင်းဆိုသည့် အခြေခံသဘောတရားများအား သင်ရှာဖွေသည့် အချိန်မှသာလျှင် စည်းလုံးညီညွတ်ခြင်းကို သင်ရရှိနိုင်မည်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သဟဇာတဖြစ်သော ညှိနှိုင်းဆောင်ရွက်ခြင်း”) ဘုရားသခင်၏နှုတ်ကပတ်တော်များကို ဖတ်ပြီးသည့်နောက်၊ ကျွန်တော်တို့ ပူးပေါင်းဆောင်ရွက်ခြင်းတွင် သဘောတူညီမှုရဖို့ တစ်ယောက်တည်း၏ အကြံဉာဏ်ကိုသာ လိုက်လုပ်၍မရဘဲ သမ္မာတရား၏ အခြေခံသဘောတရားများအတွက် ကြိုးပမ်းရမည်ကို ကျွန်တော်သိလိုက်ရသည်။ အမှန်တကယ် သဟဇာတ ဖြစ်သည့် ပူးပေါင်းဆောင်ရွက်မှုဆိုသည်မှာ သမ္မာတရားကိုလိုက်စားပြီး အခြေခံသဘောတရားအရ အလုပ်လုပ်ခြင်း ဖြစ်ပေသည်။ အစ်ကိုဝမ်နှင့် ကျွန်တော်က မတူညီသည့် အတွေ့အကြုံ၊ အသိပညာနှင့် နည်းပညာပိုင်းဆိုင်ရာ ကျွမ်းကျင်မှုများရှိသည့်အတွက်၊ အလုပ်မှာ ကွဲပြားသည့် အမြင်ရှုထောင့်များ ရှိခြင်းသည် ပုံမှန်ဖြစ်သည်။ ကျွန်တော်သည် မိမိကိုယ်ကိုယ် ဘေးဖယ်ထားပြီး သူနှင့်အတူ အခြေခံသဘောတရားများကို ရှာဖွေခဲ့ရသည်။ ကျွန်တော်တို့ မိမိတို့၏တာဝန်မှာ သန့်ရှင်းသောဝိဉာဉ်တော်၏လမ်းညွှန်မှုကို ရရှိဖို့အလို့ငှာ၊ သမ္မာတရားကို နာခံပြီး ဘုရားသခင့်အိမ်တော်၏ အလုပ်များကို ထိန်းသိမ်းရမည်။ ဤသည်ကိုသဘောပေါက်သွားလျက်၊ ကျွန်တော်တို့အတူတူ ဇာတ်ဝင်အသုံးအဆောင်ပစ္စည်းများကို ကောင်းစွာ လုပ်နိုင်ဖို့အလို့ငှာ၊ ကျွန်တော် နောက်နေ့မိတ်သဟာယဖွဲ့ခြင်းတွင် အစ်ကိုဝမ်ကို ပွင့်ပွင့်လင်းလင်းပြောဖို့ ကြံစည်ခဲ့သည်။ နောက်တစ်နေ့ နံနက်တွင် သူက ကျွန်တော့်ကို လာရှာပြီး သူ အရမ်းခေါင်းမာခဲ့ကြောင်းနှင့် သူ့အစီအစဉ်က မကောင်းကြောင်းတို့ကို ပြောလာသည့်အခါ ကျွန်တော် အံ့အားသင့်ခဲ့ရသည်။ သူလုပ်ထားသည့်တိုင်ကိုပင် ဖျက်လိုက်ပြီး ကျွန်တော့်အကြံဉာဏ်အတိုင်း လုပ်ဖို့အဆင်သင့် ဖြစ်နေခဲ့သည်။ သူ ဤသို့ ပြောသည်ကို ကြားရသည့်အခါ၊ ကျွန်တော်ရှက်မိသည်။ ကျွန်တော့်၏ အခြေအနေနှင့် ကျွန်တော်၏ နားလည်မှုများအကြောင်း အစ်ကိုဝမ်ကို ကျွန်တော် ဖွင့်ပြောပြခဲ့ပြီး ကျွန်တော်တို့နှစ်ယောက်လုံး မိမိတို့၏ အတ္တများကို စွန့်လွှတ်လိုက်သည့်အခါ၊ ကျွန်တော်တို့ကြားထဲက အတားအဆီး မရှိတော့ပါ။ ထို့နောက်တွင် ကျွန်တော်၏တာဝန်၌ ကျွန်တော်၏ ကိုယ်ပိုင် လိုအပ်ချက်များကိုလည်းမြင်လာသည်။ ကျွန်တော်လုပ်ခဲ့တဲ့တိုင်က အရမ်းချောပြီး တကယ့် သစ်ပင်ပင်စည်နှင့်မတူပါ။ နောက်တစ်ခေါက် အပြောင်းအလဲများ လုပ်ဖို့လိုသေးသည်။ ကျွန်တော်အစ်ကိုဝမ်နှင့်သွားတိုင်ပင်ခဲ့ပြီး ကျွန်တော်တို့ အဖြေကို လျင်မြန်စွာ ရှာတွေ့ခဲ့ပါသည်။ ကျွန်တော်တို့ တစ်ယောက်၏ အားနည်းချက်ကို တစ်ယောက်ကဖြည့်ပေးခဲ့ပြီး တစ်ရက်တည်းမှာပဲ တိုင်သုံးတိုင်ပြီးခဲ့ပါသည်။ ယခင်က တစ်နေ့လုံးအချိန်ကုန်မှ နှစ်တိုင်လောက်သာပြီးပြီးလျှင်၊ တစ်ခုမှလည်း မကောင်းပါ။ ယခု များစွာ ပို၍ ထိရောက်သည်။ သမ္မာတရားကို လက်တွေ့လုပ်ဆောင်ပြီး ကျွန်တော်၏တာဝန်မှာ ညီအစ်ကို မောင်နှမများနှင့် ပူးပေါင်းဆောင်ရွက်ခြင်းက မည်မျှ အရေးကြီးသည်ကို ကျွန်တော် သဘောပေါက်သွားသည်။ သို့ရာတွင် ကျွန်တော်က အရမ်း မာနထောင်လွှားပြီး မိမိကိုယ်ကိုယ် မှန်သည်ဟု မှတ်ယူလှသည်မှာ သိပ်မကြာမီတွင် အခြားလူများနှင့်လည်း အလုပ်တွဲလုပ်သည်မှာ ပြဿနာများ ရှိခဲ့သေးသည်။

တစ်ခါက ရိုက်ကွင်းနေရာမှာ ညီအစ်ကိုမောင်နှမများ မိုးခိုရန် ရွက်ဖျင်တဲထိုးဖို့ကို ကျွန်တော်နှင့် အစ်ကိုလီ အလုပ်တွဲလုပ်နေခဲ့သည်။ ကျွန်တော်တို့၏ ဆွေးနွေးမှုမှာ ကျွန်တော်ပေးတဲ့ အကြံဉာဏ်ကို သူက အရမ်းသဘောကျသည်။ ထိုအချိန်မှာ “ကျွန်တော်က အရင်က ဆောက်လုပ်ရေးမှာ လုပ်ခဲ့ဖူးတော့ ခင်ဗျားထက်တော့ ပိုသိတာပေါ့။” ဟု တွေးမိသည်။ သို့ရာတွင် ထို့နောက် သူက စိတ်ပူပင်မှု တစ်ခုကို ထုတ်ပြောခဲ့သည်။ သူက “သတ္တုတိုင်က အခု ၁၆ တိုင်ပဲရှိတယ်။ ဒီအစီအစဉ်အတွက် လောက်ပါ့မလား။ ခိုင်ခံ့ပါ့မလား။ စိတ်ရောချရပါ့မလား။” ဟု ပြောသည်။ ကျွန်တော်က “ဒါက တြိဂံပုံစံလေ။ တြိဂံပုံစံအဆောက်အဦးတွေရဲ့ ဟန်ချက်ညီမှုအကြောင်းကို ခင်ဗျား မသင်ဖူးဘူးလား။ အဲဒါက တကယ်ကို ခိုင်မှာပါ၊ ဘာမှမဖြစ်ဘူး။” ဟု တွေးမိသည်။ ထို့ကြောင့် ကျွန်တော်က အထက်စီးလေသံနှင့် “ပြဿနာမရှိဘူးလို့ ၁၀၀ ရာခိုင်နှုန်း အာမခံတာမျိုးတော့ မရှိဘူး၊ ဒါပေမဲ့ အဆင့် ၁၀ ဟာရီကိန်းမုန်တိုင်းမတိုက်သရွေ့တော့ အဆင်ပြေမှာပါ။” ဟု ပြန်ပြောခဲ့သည်။ ထို့နောက်တွင် သူက ကျွန်တော့်ကို ပုံကြမ်းဆွဲပြီး အသေးစိတ်များရှင်းပြစေချင်သည်၊ ကျွန်တော်လည်းစိတ်မရှည်တော့ဘဲ၊ “မလိုဘူး။ ပုံကြမ်းကခေါင်းထဲမှာ အကုန်ရှိပြီးသား။ သေချာအောင် လုပ်လိုက်မယ်။” ဟု ပြောလိုက်သည်။ သူက မည်သည့်အရာမျှ ထပ်မပြောတော့ပါ။ နောက်နေ့ နေ့လည်မှာ ကျွန်တော်တို့ တဲကိုစဆောက်ကြသည့်အခါ၊ အခြားညီအစ်ကို တစ်ယောက်က အမိုးကို စိတ်ချရစေဖို့ သတ္ထုတိုင်နှစ်တိုင်ကို ဦးစွာ ထောင်ပြီးမှ ဘေးဘက်များကို မတ်အောင်လုပ်သင့်သည်ဟု အကြံပေးသည်။ ဤသည်ကိုကြားသည့်အခါ၊ ကျွန်တော်က “အဲဒီလိုဆို အချိန်အများကြီး ပိုကြာသွားမှာ။ ငါဒါကို အခေါက်ပေါင်းများစွာ သေချာစဉ်းစားပြီးပြီ။ ငါ့နည်းလမ်းက အကောင်းဆုံးပဲဖြစ်ရမယ်။ မင်းက လူသစ်၊ ပြီးတော့ ဆွေးနွေးတုန်းကလည်း မပါဘူး။ ငါ့အစီအစဉ်က သေချာပေါက် ပိုကောင်းတယ်။” ဟု တွေးမိသည်။ ထို့ကြောင့် ကျွန်တော်က သူ့ကို “အဲဒါက အရမ်းကြာသွားလိမ့်မယ်။ အဲဒီတိုင်နှစ်တိုင်က ပြီးရင်လည်း ပြန်ဖြုတ်ရမှာပဲ၊ အဲဒီတော့ အနောက်ကနေ စဆောက်တာက ပိုမြန်လိမ့်မယ်။” ဟု ပြောလိုက်သည်။ ကျွန်တော်က သူ၏အကြံဉာဏ်ကို လက်ခံဖို့ ကြံရွယ်ချက်မရှိသည်ကို သူမြင်သည့်အခါ၊ သူက မည်သည့်အရာမျှ ဆက်မပြောတော့ပါ၊ ထို့ကြောင့် ကျွန်တော့်အစီအစဉ်အတိုင်းသာ တဲကို စဆောက်ခဲ့သည်။ ကျွန်တော်လှေကားထိပ်ကို ရောက်သည့်အခါ၊ သတ္ထုတိုင်က ချိတ်ကရုတ်တရက် ချောင်လာသည်ကို ကျွန်တော် မြင်လိုက်ရပြီး တိုင်ကလဲကျသွားသည်။ ကံကောင်းချင်တော့ မြက်ခင်းပေါ်ပဲကျပြီးလျှင် ပစ္စည်းများ၊ လူများပေါ်ကို မကျခဲ့ပါ။ ကျွန်တော် အရမ်းလန့်သွားသည်။ “ဘာဖြစ်တာလဲ။” ဟု ကျွန်တော် တွေးမိသည်။ “ငါသေချာကြပ်ထားရဲ့သားနဲ့ ဘယ်လိုလုပ် ပြုတ်ကျတာလဲ။ တစ်ယောက်ယောက်က တည့်တည့်မကိုင်ထားလို့ ချိတ်က မကြပ်တာနေမယ်။” ကျွန်တော့်အတွေးက ထိုမျှ ရိုးရှင်းပြီး၊ ကျွန်တော်က ယင်းကို သိပ်ဂရုမစိုက်ခဲ့ပါ။ ကျွန်တော့်အစီအစဉ်အတိုင်းသာ ဆက်ပြီး ဆောက်ခဲ့သည်။ ထို့နောက်တွင် အခုလေးတင် ထောင်လိုက်သည့်တိုင်က ကျွန်တော်တက်ရပ်နေသည့် လှေကား တည့်တည့်ပေါ်ကို ပြုတ်ကျသည်။ ကျွန်တော် လှေကားပေါ် ခြောက်ပေကျော်အမြင့်မှ ပြုတ်ကျသည်။ မည်သည့်ဒဏ်ရာမျှ မရသည်မှာကံကောင်းသည်။ ထို့နောက်တွင် ဤအဖြစ်အပျက်နှစ်ခုက သူ့ဘာသာထဖြစ်ခြင်း မဟုတ်သည်ကို ကျွန်တော် သဘောပေါက်သွားသည်။ ဘုရားသခင်၏ဂရုစိုက်မှုနှင့် အကာအကွယ် ပေးမှုကြောင့်သာမဟုတ်ပါက၊ ဤတိုင်တစ်ခုခုကြောင့် ဖြစ်လာသည့် ထိခိုက်မှု၏ အကျိုးဆက်များသည် ဆိုးရွားပေလိမ့်မည်။ ယင်းကို ကျွန်တော် တွေးမိလေ၊ ပိုအပြစ်ရှိိသကဲ့သို့ ခံစားရပြီး ပိုကြောက်လေလေဖြစ်ပြီးလျှင် ဘုရားသခင်ရှေ့မှောက်မှာ အမြန်သွားဆုတောင်းခဲ့သည်။ “အို ဘုရားသခင်၊ ဒီနေ့ တလွဲတချော်တွေ ဖြစ်ခဲ့ပါတယ်။ အဲဒါရဲ့ နောက်ကွယ်မှာ ကိုယ်တော်ရဲ့ကောင်းမွန်တဲ့ အလိုတော်နဲ့ ကျွန်တော့်အတွက် သင်ယူစရာတစ်ခုခုရှိမယ်ဆိုတာကို သိပါတယ်။ ဒါပေမဲ့ ကျွန်တော်ဘာကို ရှာဖွေရမှန်းမသိဘူးဖြစ်နေပါတယ်။ ကိုယ်တော်ရဲ့အလိုတော်ကိုသိအောင် ကျွန်တော့်ကို လမ်းပြပြီးတော့ ဉာဏ်အလင်းပေးတော်မူပါ။” ဆုတောင်းပြီးလျှင် ဘုရားသခင်၏ နှုတ်ကပတ်တော်များကို ကျွန်တော် တွေးမိခဲ့သည်။ “တစ်စုံတစ်ခုကို သင်လုပ်ဆောင်သည့်အခါတိုင်း၊ ယင်းက အမြဲတမ်း လွဲချော်တတ်သည် သို့မဟုတ် ရပ်တန့်သွားတတ်သည်။ ဤသည်မှာ ဘုရားသခင်၏ ဆုံးမပဲ့ပြင်ခြင်း ဖြစ်သည်။ တစ်ခါတစ်ရံတွင် သင်သည် ဘုရားသခင်အား နာခံမှုမရှိဘဲ ပုန်ကန်တတ်သော အရာတစ်ခုခုကို ပြုလုပ်သည့်အခါ၊ အခြားမည်သူမျှ မသိနိုင်သော်လည်း ဘုရားသခင်သိ၏။ သူသည် သင့်ကို အလွတ်မပေးဘဲ၊ သင့်ကို သူဆုံးမပဲ့ပြင်လိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ကျွန်တော်၏စိတ်ထဲမှာ ဤနှုတ်ကပတ်တော်များကိုသာ တွေးနေမိသည်။ “အခြားမည်သူမျှ မသိနိုင်သော်လည်း ဘုရားသခင်သိ၏။ သူသည် သင့်ကို အလွတ်မပေးဘဲ၊ သင့်ကို သူဆုံးမပဲ့ပြင်လိမ့်မည်။” နောက်တော့ တဲဆောက်ခြင်းနှင့်ပတ်သက်ပြီး ကျွန်တော်၏ညီအစ်ကိုများအပေါ်မှာ ကျွန်တော် မည်မျှ အထင်အမြင် သေးခဲ့သည်ကို သဘောပေါက်လာသည်။ ကျွန်တော်သူတို့၏ အကြံဉာဏ်များကို လုံးဝနားမထောင်ခဲ့ဘဲ၊ တန်းပြီးပယ်ချခဲ့သည်။ ကျွန်တော်မှန်သည်ပဲထင်ခဲ့ပြီး ကျွန်တော် လုပ်ချင်သည့် အရာကိုသာ လုပ်သင့်သည်ဟုတွေးခဲ့သည်။ ယင်းက ကျွန်တော် အလွန် မာနထောင်လွှားခြင်း မဟုတ်ပါလား။ တဲက စဆောက်ကတည်းက မခိုင်ခြင်း ဖြစ်သည်။ အထဲမှာ သရုပ်ဆောင်များရှိနေစဉ်သာ ပြိုကျပါက၊ အကျိုးဆက်က မတွေးရဲစရာ ဖြစ်လိမ့်မည်။ ထိုအတွေးတွင် ကျွန်တော့်ကိုယ်ကျွန်တော် ပြောင်းလဲဖို့ ဘုရားသခင်ကို ဆုတောင်းခဲ့သည်။ ထို့နောက်တွင် သခင်ယေရှု ပြောဖူးသည့်အရာတစ်ခုကို ကျွန်တော် သွားသတိရသည်။ “မြေကြီးပေါ်မှာ သင်တို့တွင် နှစ်ယောက်တို့သည် သဘောချင်းတူ၍ ဆုတောင်းလျှင်၊ တောင်းသမျှသောဆုတို့ကို ကောင်းကင်ဘုံ၌ ရှိတော်မူသော ငါ၏ခမည်းတော်သည် ပေးတော်မူလတံ့။” (ရှင်မဿဲခရစ်ဝင် ၁၈:၁၉) ဘုရားသခင်၏နှုတ်ကပတ်တော်များက ကျွန်တော့်ကို ချက်ချင်း လှုပ်နှိုးလိုက်သည်- ကျွန်တော်ထိုနည်းအတိုင်း ဆက်သွား၍မဖြစ်ဘဲ၊ ကျွန်တော့်ညီအစ်ကိုများနှင့် အမှုအရာများကို တိုင်ပင်ပြီး ပူးပေါင်းဆောင်ရွက် ရမည်ကို သိသွားသည်။ ထို့နောက်တွင် ကျွန်တော် နောက်အတွေးတစ်ခု ပေါ်လာသည်။ လုံခြုံရေးက ပထမပဲလေ။ အရေးအကြီးဆုံးက ကျွန်တော်တို့မှာရှိသည့် ကုန်ကြမ်းပစ္စည်းများနှင့် တဲကို ကောင်းစွာ တည်ဆောက်ဖို့ ဖြစ်သည်။ ထို့နောက်တွင်ပင် ညီအစ်ကိုများက ကျွန်တော်၏နဂိုအစီအစဉ်အရ ခိုင်ခံသော ဆောက်လုပ်မှုတစ်ခုအတွက် သတ္ထုတိုင်မလောက်သော်လည်း၊ အလယ်မှာ တိုင်နှစ်တိုင်ထောင်လိုက်ပါက အမိုးကတော့ စိတ်ချရမည် ဖြစ်သည်ဟု ပြောခဲ့သည်။ ကျွန်တော်က သူတို့ကို အပြည့်အဝ သဘောတူခဲ့ပါသည်။ ကျွန်တော်၏ နဂိုအစီအစဉ်က တကယ့်ကို အန္တရာယ်အများကြီး ဖြစ်စေလိမ့်မည်။ ထို့ကြောင့် ကျွန်တော်တို့ တိုင်ပင်ခဲ့ပြီး အပြီးသတ်အစီအစဉ်ကို အချိန်တိုအတွင်း ရခဲ့ပါသည်။ ထို့အပြင် ကျွန်တော်တို့ သတ္ထုတိုင်အလုံလောက်ရခဲ့ပြီး မိုးမချုပ်မီ အပြီးသတ်ခဲ့ကြသည်။

ထိုညနေတွင် ကျွန်တော်ထိုနေ့အကြောင်းကို ပြန်စဉ်းစားကြည့်သည်။ ကျွန်တော်၏မာနထောင်လွှားက ဘေးဒုက္ခဖြစ်စေလုနီးနီး ဖြစ်ခဲ့ပြီး၊ ကျွန်တော် ယင်းကိုစိတ်ထဲကမထုတ်နိုင်ခဲ့ပါ။ ကျွန်တော် မိမိကိုယ်ကိုယ် သိဖို့ လမ်းညွှန်ပေးပါရန် ဘုရားသခင်ကို တောင်းလျှောက်လျက်၊ သူ့ကို အမြန်ဆုတောင်းခဲ့သည်။ ကျွန်တော်ဖုန်းကို ယူပြီး အသင်းတော် ဝက်ဘ်ဆိုဒ်ကို သွားကာ ဘုရားသခင်၏ ဤနှုတ်ကပတ်တော်များကို ဖတ်ခဲ့ပါသည်။ အနန္တတန်ခိုးရှင် ဘုရားသခင် ပြောသည်မှာ- “အချို့သောသူများသည် သူတို့၏တာဝန်များဆောင်ရွက်စဉ်တွင်ပင် သမ္မာတရားကို မရှာဖွေကြပေ။ သူတို့ စိတ်ကျေနပ်စေရုံမျှသာ လုပ်ဆောင်ကြသည်။ သူတို့၏ကိုယ်ပိုင်စိတ်ကူးများအတိုင်းသာ တဇွတ်ထိုး ပြုမူကြပြီး အမြဲပင် ထင်ရာစိုင်းကာ မဆင်မခြင်ပြုလုပ်ကြပေသည်။ ‘မဆင်မခြင်ထင်ရာစိုင်းခြင်း’ ဆိုသည်မှာ ဘာကိုဆိုလိုသနည်း။ ၎င်းသည် ကိစ္စတခုခုတွေ့ကြုံသည့်အခါ သူတစ်ပါးပေးသော အကြံညဏ်ကို အလေးမထား၊ စဉ်းစားတွေးခေါ်မှုမရှိဘဲ ကိုယ်အမြင်အတိုင်း ပြုမူခြင်းကိုဆိုလိုသည်။ သင့်ကို မည်သူမှ မထိုးဖောက်နိုင်။ သင့်စိတ်ကို မည်သူမှပြောင်းလဲစေနိုင်။ ဤကဲ့သို့ သင်သည် နည်းနည်းလေးမှ မယိမ်းယိုင်နိုင်။ သင်သည် ကိုယ့်စိတ်သဘောကိုသာ ဆုပ်ကိုင်ထား ပြီးအဓိပ္ပာယ်ရှိသည့်အရာကို အခြားသူများပြောဆိုသည့်တိုင် သင်သည်နားမထောင်ပေ။ သင့်နည်းလမ်းသည်သာ မှန်ကန်သည်ဟု သင်ယုံကြည်သည်။ သင့်နည်းလမ်းက မှန်ကန်သည်ဆိုလျှင်ပင် သင်သည် သူတစ်ပါး၏အကြံညဏ်များကို အလေးထားမသင့်သလော။ သို့တိုင် သင်အလေးမထားပေ။ အခြားသူများသည် သင့်အား ခေါင်းမာသောသူဟု ခေါ်ဝေါ်ကြလိမ့်မည်။ မည်မျှလောက် ခေါင်းမာသနည်း။ နွားဆယ်ကောင်မျှပင် သင့်ကိုမဆွဲနိုင်အောင် ခေါင်းမာလှပေသည်။ လုံးဝခေါင်းမာသည်။ အလွန်အကျူး စိတ်ကြီးဝင်ပြီး တဇွတ်ထိုးလုပ်သည်။ ကိုယ်တိုင်မမြင်သ‌ရွေ့ အမှန်တရားကိုမမြင်နိုင်သော အမျိုးအစား ဖြစ်သည်။ ထိုကဲ့သို့ခေါင်းမာမှုသည် ထင်ရာစိုင်းခြင်းအဆင့်သို့ မြင့်တက်မလာပေဘူးလော။ သင်နှစ်သက်သမျှ၊ သင်ထင်မြင်သည့်အရာမှန်သမျှကို သင်ပြုပြီး မည်သူ့ကိုမျှ သင်နားမထောင်။ သင်ပြုလုပ်သည့်အရာသည် သမ္မာတရားနှင့်မကိုကဟု တစ်စုံတစ်ယောက် ပြောဆိုသော် ‘သမ္မာတရားနှင့် ကိုက်ညီညီ မညီညီ ငါလုပ်မည်။ ၎င်းသည်သမ္မာတရားနှင့်မကိုက်ညီသော်လည်း အကြောင်းပြချက် အမျိုးမျိုးကိုငါပေးမည် သို့မဟုတ် မှန်ကန်ကြောင်းပြမည်။ သင်နားလည်အောင် ငါလုပ်မည်။ ဤအရာအပေါ် ငါ၏ သဘောထားမပြောင်း။’ ဟူ၍ သင်ပြောပေလိမ့်မည်။ အခြားသူများက သင့်လုပ်ရပ်များသည် အနှောင့်အယှက် ဖြစ်စေသည်၊ ၎င်းသည် ဆိုးရွားသည့်အကျိုးဆက်တွေဆီကို ဦးတည်စေသည်၊ ၎င်းသည် ဘုရားသခင့်အိမ်တော်၏ အကျိုးကိုထိခိုက်စေသည်ဟု ပြောကြမည်။ သို့တိုင် သင်သည် သူတို့ကိုအလေးမထားဘဲ ‘ဤအရာသည် သင်နှစ်သက်သည်ဖြစ်စေ မနှစ်သက်သည်ဖြစ်စေ ငါလုပ်နေသည့်အရာဖြစ်သည်။ ဒီနည်းအတိုင်းသာ ငါလုပ်ချင်သည်။ သင်သာ လုံးဝမှားယွင်းနေပြီး ငါသာလျှင် တရားမျှတသည်။’ ဟု ထပ်၍ အကြောင်းပြချက်များကိုဆက်ပေးနေ၏။ သင်သည် အမှန်တကယ် တရားမျှတမှုရှိနိုင်ပြီး သင်လုပ်ဆောင်နေသည့် အရာသည် ဆိုးရွားသောအကျိုးဆက်များမရှိဘဲဖြစ်နိုင်ပေသည်။ သို့သော်လည်း သင်ထုတ်ဖော်ပြသသည့် စိတ်သဘောထားသည် မည်သည့်အရာနည်း။ (မာနထောင်လွှားခြင်းပင်ဖြစ်သည်။) မာနထောင်လွှားသောသဘာဝက သင့်ကို ခေါင်းမာစေသည်။ လူတို့က ဤခေါင်းမာသော စိတ်သဘောထား ရှိသောအခါ သူတို့သည် တစ်ဇွတ်ထိုးလုပ်တတ်သည် မဟုတ်လော။” (ဘုရားသခင်၏ မိတ်သဟာယဖွဲ့ခြင်း) “မာနထောင်လွှားခြင်းသည် လူသား၏ ဖောက်ပြန်ပျက်စီးသော စိတ်သဘောထား၏ အရင်းအမြစ်ဖြစ်သည်။ လူတို့သည် ပို၍ မာနထောင်လွှားလေ သူတို့သည် ဘုရားသခင်ကို ပို၍ဆန့်ကျင်လေ ဖြစ်တတ်သည်။ ဤပြဿနာက အဘယ်မျှ ဆိုးရွားလိုက်သနည်း။ မာနထောင်လွှားသော စိတ်သဘောထားနှင့် လူတို့သည် အခြားလူတိုင်းကို သူတို့၏အောက်၌ ရှိသည်ဟု ယူဆကြသည့်အပြင်၊ အဆိုးဆုံးမှာ သူတို့သည် ဘုရားကိုပင် တင်စီးနေကြလေသည်။ အချို့လူတို့သည် အပြင်ပန်းတွင် ဘုရားသခင်၌ ယုံကြည်သက်ဝင်ပြီး သူ့ကို လိုက်လျှောက်ကြသည့်ပုံ ပေါ်သော်လည်း၊ သူတို့သည် သူ့ကို ဘုရားသခင်အဖြစ် လုံးဝမဆက်ဆံကြချေ။ သူတို့သည် သမ္မာတရားကို ပိုင်ဆိုင်ထားသည်ဟု အမြဲထင်မြင်ကြပြီး မိမိကိုယ်ကိုယ် အလွန်အထင်ကြီးတတ်ကြသည်။ ဤသည်မှာ မာနထောင်လွှားသော စိတ်သဘောထား၏ အနှစ်သာရနှင့် အရင်းအမြစ်ဖြစ်ပြီး၊ ယင်းက စာတန်ထံမှ လာလေသည်။ ထို့ကြောင့် မာနထောင်လွှားခြင်း ပြဿနာကို ဖြေရှင်းရမည်။ လူတစ်ဦးသည် အခြားလူများထက် ပိုသာသည်ဟူသော ထင်မြင်ချက်မှာ အသေးအဖွဲကိစ္စ ဖြစ်သည်။ အရေးပါသောအချက်မှာ လူတစ်ဦး၏ မာနထောင်လွှားသော စိတ်သဘောထားက ဘုရားသခင်၊ သူ၏အုပ်ချုပ်မှုနှင့် သူ၏စီမံချက်များအပေါ် နာခံခြင်းမှ သူ့ကို ဟန့်တားနေခြင်းပင် ဖြစ်သည်၊ ထိုကဲ့သို့သောသူသည် အခြားသူများအပေါ် အာဏာရှိရေးအတွက် ဘုရားသခင်နှင့်ယှဉ်ပြိုင်လိုစိတ် အမြဲရှိနေသည်။ ထိုကဲ့သို့သောလူက ဘုရားသခင်အားချစ်ခြင်း သို့မဟုတ် သူ့အားနာခံခြင်းကို မဆိုထားနှင့်၊ ဘုရားသခင်အားကြောက်ရွံ့ခြင်း စိုးစဉ်းမျှ မရှိပေ။” (ဘုရားသခင်၏ မိတ်သဟာယဖွဲ့ခြင်း) ဘုရားသခင်၏နှုတ်ကပတ်တော်များက ကျွန်တော့်အား မိမိ၏အရုပ်ဆိုးအကျည်းတန်မှုကို မြင်စေသည်။ ကျွန်တော်သည် ဘုရားသခင်၏နှုတ်ကပတ်တော်များက ထုတ်ဖော်သကဲ့သို့၊ ခေါင်းမာပြီး အကျိုးအကြောင်း မဆီလျော်သူတစ်ယောက်ပါပဲ။ ထိုတဲကိုဆောက်ရာတွင်၊ ကျွန်တော်က ကျွန်တော့်၏အတွေ့အကြုံများကို ဖက်တွယ်ထားပြီး ခေါင်းမာစွာ ပြုမူခဲ့ပြန်သည်။ အခြားညီအစ်ကိုများ၏ အကြံဉာဏ်များကို နားမထောင်ဘဲ ချက်ချင်း ပယ်ချခဲ့သည်။ သူတို့က လုံခြုံအောင်လုပ်ဖို့နှင့် အမိုးကိုစိတ်ချရအောင်လုပ်ဖို့ သတိပေးခဲ့သော်လည်း၊ ကျွန်တော်က သူတို့ကို လျစ်လျူရှုခဲ့သည်။ ကျွန်တော်က ဆုံးဖြတ်ပြီး အားလုံးက ကျွန်တော်ဖြစ်ချင်သည့်အရာကိုသာ လုပ်စေချင်ခဲ့သည်။ အခြားသူများကို အထင်အမြင်သေးပြီး ခေါင်းမာသည့် ဇာစ်မြစ်က ကျွန်တော့်၏ မာနထောင်လွှားသော သဘာဝ ဖြစ်သည်ကို ကျွန်တော်သိလိုက်သည်။ မာနထောင်လွှားပြီး မိမိသဘောအတိုင်းပဲလုပ်ခြင်းက ကျွန်တော့်၏ အမှုတော်ကို ယခင်ကလည်းထိခိုက်ပြီးပြီ ဖြစ်သည်။ သို့ရာတွင် ထိုအချိန်က၊ အကျိုးအကြောင်းသင့်လျော်သည့် အကြံပေးချက်ကိုပင် နားမထောင်ဘဲ၊ ကျွန်တော့်အကြံအစည်ကိုသာ ဇွတ်လုပ်ခဲ့ပြီးလျှင် မတော်တဆ ထိခိုက်မှု ဖြစ်စေလုနီးပါး ဖြစ်ခဲ့သည်။ ကျွန်တော့်၏မာနထောင်လွှားမှုတွင် ကျွန်တော်သည် မိမိတစ်ဦးတည်း ဩဇာနှင့် စီမံပြီး တစ်ဇွတ်ထိုးနိုင်ခဲ့သည်။ ကျွန်တော်က အခြားသူများနှင့် ကောင်းစွာ အလုပ်တွဲမလုပ်ခဲဘဲ၊ ကျွန်တော့်နှလုံးသားထဲမှာ ဘုရားသခင်အတွက် နေရာရှိမနေခဲ့ပါ။ ဘုရားသခင်အိမ်တော်၏အလုပ်များနှင့် အခြားသူများ၏ လုံခြုံရေးကိုပင် ကျွန်တော်ဂရုမစိုက်ခဲ့ပါ။ ကျွန်တော်လုပ်ချင်သည့်အရာကို လုပ်ဖို့သာ စိတ်ပိုင်းဖြတ်ခဲ့သည်။ ကျွန်တော့်၏မာနထောင်လွှားမှု၌ အသိစိတ် အားလုံးကို ဆုံးရှုံးခဲ့သည်။ ဘုရားသခင်၏စောင့်ရှောက်မှုနှင့် ကွယ်ကာခြင်းကြောင့်သာ မဟုတ်ပါက၊ အကျိုးဆက်များကို ကျွန်တော် စိတ်ပင်မကူးနိုင်ပေ။ ထိုနည်းလမ်းဖြင့် အမှုအရာများကို လုပ်ဆောင်ခြင်းသည် မည်မျှ အန္တရာယ်များသည်ကို ကျွန်တော် နောက်ဆုံးတွင် သဘောပေါက်သွားသည်။ ကျွန်တော့်၏တာဝန်ကို နှောင့်နှေးစေရုံသာမကဘဲ၊ တစ်နေ့တွင် ဆိုးရွားသည့် မတော်တဆ ထိခိုက်မှု ဖြစ်သွားနိုင်ပြီး၊ ယင်းမှာ နောင်တရဖို့ အလွန် နောက်ကျပေလိမ့်မည်။ ဤအတွေးက ကျွန်တော် အရမ်း လန့်သွားစေသည်။ ကျွန်တော့်၏ မာနထောင်လွှားသည့် သဘာဝနှင့် ပတ်သက်သည့် နားလည်မှုအချို့ ကျွန်တော် ရရှိပြီး၊ ကျွန်တော်၏တာဝန်ကို ထိုနည်းလမ်းဖြင့် မလုပ်ဆောင်လိုတော့ပါ။

ထို့နောက်တွင် လက်တွေ့လုပ်ဆောင်ရမည့်လမ်းကြောင်းကို ဘုရားသခင်၏နှုတ်ကပတ်တော်များ၌ ကျွန်တော် ရှာတွေ့ခဲ့သည်။ “မာန်မတက်နှင့်။ သင်သည် လုပ်ငန်းဆိုင်ရာ ကျွမ်းကျင်မှု အရှိဆုံးသော သူဖြစ်လျှင်ပင် သို့မဟုတ် ဤနေရာတွင် ရှိသောသူများထဲမှ သင်၏ အရည်အချင်းသည် အကြီးမြတ်ဆုံးဖြစ်သည်ဟု သင်ထင်လျှင်ပင် အလုပ်ကို သင်တစ်ဦးတည်း တာဝန်ယူနိုင်ပါသလော။ သင်သည် အမြင့်ဆုံးသော အဆင့်အတန်းရှိလျှင်ပင် အလုပ်ကို တစ်ဦးတည်း တာဝန်ယူနိုင်ပါသလော။ အယောက်တိုင်း၏ အကူအညီမရှိဘဲ သင် တာဝန်မယူနိုင်ပေ။ ထို့ကြောင့် မည်သူမျှ မာနမထောင်လွှားသင့်သကဲ့သို့ မည်သူမျှ တစ်ဖက်သတ် ပြုမူဖို့ ဆန္ဒမရှိသင့်ပေ။ မိမိ၏ မာနကို မျိုသိပ်သင့်သည်။ မိမိ၏ ကိုယ်ပိုင်အတွေးများနှင့် အမြင်များကို လက်လွှတ်ပြီး လုပ်ဖော်ကိုင်ဖက်အားလုံးနှင့် ညီညွတ်မှုဖြင့် လုပ်ဆောင်သင့်ပေသည်။ ဤလူတို့သည် သမ္မာတရားကို လက်တွေ့လုပ်ဆောင်ပြီး လူ့သဘာဝ ပိုင်ဆိုင်သော လူများ ဖြစ်ကြ၏။ ထိုသို့သော လူများသည် ဘုရားသခင်၏ ချစ်ခြင်းကို ခံရကြကာ ၎င်းတို့သာ ၎င်းတို့၏ တာဝန်ကို ဆောင်ရွက်ရာတွင် ဆက်ကပ်အပ်နှံနိုင်ကြပေသည်။ ဤအရာတစ်ခုတည်းသာ ဆက်ကပ်အပ်နှံခြင်း၏ သရုပ်သကန်တစ်ခု ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်”) ပူးပေါင်းဆောင်ရွက်မှု၏ အခြေခံသဘောတရားများကို ဘုရားသခင်၏ နှုတ်ကပတ်တော်များက ကျွန်တော်ကို ပြခဲ့သည်။ လူတစ်ယောက်၏ အစွမ်းအစ သို့မဟုတ် ပင်ကိုယ်အထုံပါရမီသည် မည်သည့်အရာဖြစ်ပါစေ၊ ကျွန်တော်တို့အားလုံးတွင် ချို့ယွင်းချက်များနှင့် အားနည်းချက်များ လိုအပ်ချက်များ ရှိကြသည်။ မည်သည့်သူတစ်ယောက်ကမျှ အရာအားလုံးကို မလုပ်ဆောင်နိုင်ကြပါ။ လူတိုင်းက ဘုရားသခင်က သူတို့ကို ပေးအပ်ထားသည့်အရာများကို အသုံးချနိုင်ပြီး ကျွန်တော်တို့၏ တာဝန်များကို ကောင်းစွာ ထမ်းဆောင်ဖို့ ဖြစ်သည့် တူညီသော ပန်းတိုင်အတွက် ကြိုးစားနိုင်ဖို့အလို့ငှာ၊ ကျွန်တော်တို့သည် မိမိကိုယ်ကိုယ် ဘေးချိတ်ပြီး အခြားသူများနှင့် ကောင်းစွာ အလုပ်လုပ်ဖို့ သင်ယူရမည်။ ကျွန်တော့်၏တာဝန်ကို ပြန်စဉ်းစားကြည့်လျက်၊ ကျွန်တော့်မှာမရှိသည့် အားသာချက်များ အချို့ညီအစ်ကိုမောင်နှမများ၌ ရှိကြသည်။ သူတို့ထောက်ပြပြီး အကူအညီပေးပြီးသည့်နောက်၊ ဒုတိယတစ်ခေါက်မှာ ကျွန်တော်ပိုကောင်းအောင် လုပ်နိုင်ခဲ့သည်။ တစ်ခါတစ်ရံ ကျွန်တော်မတွေးမိသည့် အကြံဉာဏ်များ သူတို့၌ ရှိပြီးလျှင် သူတို့အကြံများကိုယူလိုက်ခြင်းက အလားအလာရှိသည့် ပြဿနာအချို့ကို ရှောင်ရှားခဲ့သည်။ ဤသည်တို့ကို ပြန်စဉ်းစားမိပါက ကျွန်တော်ရှက်မိသည်။ ယခင်က ကျွန်တော့်ကိုယ် ကျွန်တော်မသိခဲ့ပါ။ အသားလွတ် မာနထောင်လွှား နေခဲ့မိသော်လည်း၊ ယခုအခါ အခြားသူများ၏ ပူးပေါင်းဆောင်ရွက်မှုနှင့် အကူအညီကို လိုအပ်ခဲ့သည်ကို ကျွန်တော်သိသွားပြီ ဖြစ်သည်၊ ထိုသို့မဟုတ်ပါက ကျွန်တော့်၏အမှုတော်ကို ကောင်းကောင်း ထမ်းဆောင်နိုင်မည် မဟုတ်ပါ။ ကျွန်တော် မာနထောင်လွှားပြီး အခြားသူများနှင့် ပူးပေါင်းမဆောင်ရွက်သည့်အခါ အခက်အခဲများနှင့်ကြုံတွေ့ရသည်ကို ကျွန်တော့် အတွေ့အကြုံက ပြလိုက်ပါသည်။ ကျွန်တော်သည် နောင်တရကာ၊ မိမိကိုယ်ကိုယ် စွန့်လွှတ်ပြီး အခြားသူများနှင့် အတူတူလုပ်ဆောင်သည့်အခါ၊ ဘုရားသခင်၏လမ်းညွှန်မှုနှင့် ကောင်းချီးမင်္ဂလာများကို ရရှိခဲ့ပါသည်။ ဘုရားသခင်က လူ့သဘာဝရှိပြီး သမ္မာတရားကို လက်တွေ့လုပ်ဆောင်သည့် သူများကို ကြိုက်နှစ်သက်သည်ကို ကျွန်တော် မြင်ရသည်။ ဤသည်မှာ ကျွန်တော့်အတွက် တကယ် အသိဉာဏ် ပွင့်လင်းစေပြီး လက်တွေ့လုပ်ဆောင်ရမည့် လမ်းကြောင်းတစ်ခုကို ကျွန်တော် ရှာတွေ့ခဲ့ပါသည်။

တတိယမြောက်မနက်ကျတွင် ညီအစ်ကိုတစ်ယောက်က တဲကို အနည်းငယ် တောင့်တင်းခိုင်မာအောင် လုပ်ခိုင်းသည်။ ကျွန်တော်က “ဒီနေ့ နေ့လည် ရုပ်ရှင်ရိုက်ပြီးရင် ပြန်ဖျက်မှာပဲ။ လိုလို့လား။” ဟု တွေးမိသည်။ သို့ရာတွင် ထို့နောက် ဘုရားသခင်၏နှုတ်ကပတ်တော်များ၌ ဤအပိုဒ်ကို ကျွန်တော် တွေးမိသည် “မည်သူမျှ မာနမထောင်လွှားသင့်သကဲ့သို့ မည်သူမျှ တစ်ဖက်သတ် ပြုမူဖို့ ဆန္ဒမရှိသင့်ပေ။ မိမိ၏ မာနကို မျိုသိပ်သင့်သည်။ မိမိ၏ ကိုယ်ပိုင်အတွေးများနှင့် အမြင်များကို လက်လွှတ်ပြီး လုပ်ဖော်ကိုင်ဖက် အားလုံးနှင့် ညီညွတ်မှုဖြင့် လုပ်ဆောင်သင့်ပေသည်။ ဤလူတို့သည် သမ္မာတရားကို လက်တွေ့လုပ်ဆောင်ကြ၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်”) ဘုရားသခင်၏ နှုတ်ကပတ်တော်များက ကျွန်တော့်ကို လက်တွေ့လုပ်ဆောင်ရမည့် လမ်းကြောင်းကိုပေးလိုက်သည်။ အစ်ကိုလီနှင့် ပူးပေါင်းဆောင်ရွက်ဖို့ ကျွန်တော့်၏ကိုယ်ပိုင်အမြင်များကို စွန့်လွှတ်ရမည် ဖြစ်ပြီး၊ သူမှန်သည်ဖြစ်စေ မမှန်သည်ဖြစ်စေ ဦးစွာ နာခံပြီး ရှာဖွေရမည်။ ထို့နောက်တွင် ရုပ်ရှင်ရိုက်ကူးရေး ငါးနာရီ ခြောက်နာရီ ကျန်သေးပြီး ရာသီဥတုက မည်သို့ဖြစ်နိုင်သည်ကို မပြောနိုင်သည်ကို ကျွန်တော် သတိထားမိသည်။ ပိုခိုင်အောင်လုပ်ထားသည်က ပို၍ စိတ်ချရမည် ဖြစ်သည်။ ထို့ကြောင့် ညီအစ်ကိုတစ်ယောက်နှင့် ကျွန်တော်တို့ တဲကို ပိုခိုင်အောင်လုပ်ခဲ့ကြသည်။ ထို့နောက် နေ့လည် ၂ နာရီ ၃ နာရီခန့်တွင် ရုတ်တရက် မိုးသက်လေပြင်းကျကာ မုန်တိုင်းက မိနစ် ၄၀ခန့် ကြာခဲ့သည်။ မုန်တိုင်းပြီးသည့်အထိကို ကျွန်တော်တို့ တဲထဲမှာစောင့်ခဲ့ကြသည်။ ကျွန်တော် ပြောပြ၍မရနိုင်သည့် နည်းလမ်းဖြင့် တို့ထိခြင်းခံရလေသည်။ ဘုရားသခင်သည် မည်မျှအနန္တတန်ခိုးရှိပြီး ဉာဏ်ပညာကြီးသည်ကို ကျွန်တော်တွေ့လိုက်ရသည်။ အခြားလူများ၏အကြံပေးမှုများက ကျွန်တော့်၏ ကိုယ်ပိုင် ဖောက်ပြန်ပျက်စီးသော စိတ်သဘောထားကို သတိပြုမိဖို့ ကူညီခဲ့ရုံသာမက၊ ဘုရားသခင်ကလည်း ဤအံ့သြစရာကောင်းသည့် နည်းလမ်းဖြင့် ကျွန်တော့်ကို သတိပေးပြီး မုန်တိုင်းတစ်လျှောက် ကျွန်တော်တို့ကို ကွယ်ကာပေးခဲ့သည်။ ကျွန်တော် ဘုရားသခင်ကို လှိုက်လှိုက်လှဲလှဲ ကျေးဇူးတင်မိပါသည်။

ဤအတွေ့အကြုံများက ကျွန်တော့်၏ မာနထောင်လွှားသည့် ဆိုးယုတ်သော သဘာဝကို နားလည်လာစေပြီးလျှင် သဟဇာတဖြဲစ်သည့် ပူးပေါင်းဆောင်ရွက်မှုတစ်ခုထဲသို့ လမ်းဖွင့်ပေးခဲ့ပါသည်။ သမ္မာတရားကို လက်တွေ့လုပ်ဆောင်ပြီး မိမိ၏တာဝန်၌ ခေါင်းမမာခြင်းက အခြားသူများနှင့် ကောင်းစွာ အလုပ်လုပ်ဖို့အတွက် အမှန်တကယ် အရေးပါသည်ကို ကျွန်တော်တွေ့ခဲ့ရပါသည်။ ကျွန်တော်နားလည်ပြီး ရရှိခဲ့သည့်အရာများက ဘုရားသခင်၏နှုတ်ကပတ်တော်များ၏ တရားစီရင်ခြင်းနှင့် ထုတ်ဖော်ခြင်းအပြင်၊ ဆုံးမပဲ့ပြင်မှုများကြောင့်သာ ဖြစ်သည်။ အနန္တတန်ခိုးရှင်ဘုရားသခင် ၏ကျေးဇူးတော်ကို ချီးမွမ်းပါသည်။


၂၁။ မိမိတာဝန်ကို ထမ်းဆောင်ခြင်းက မည်သည့်အရာကို ဆိုလိုသည်ကို နောက်ဆုံးတော့ ကျွန်မ သိပြီ

ရွှန်းကျိယူ တောင်ကိုးရီးယားနိုင်ငံ

အနန္တတန်ခိုးရှင် ဘုရားသခင် ပြောသည်မှာ- “၎င်းတို့၏တာဝန်နှင့်သက်ဆိုင်သည့် လူ၏ ဆောင်ရွက်မှုသည် အမှန်အားဖြင့် လူသားအတွင်းရှိ ရှိရင်းစွဲ အရာအားလုံးနှင့်ဆိုင်သည့် ပြီးမြောက်အောင်မြင်ခြင်း ဖြစ်သည်၊ ဆိုလိုသည်မှာ လူသားအတွက် ဖြစ်နိုင်သည့် အရာဖြစ်သည်။ ထိုအခါ ယင်းမှာ ၎င်း၏တာဝန်ကို ဖြည့်ဆည်းခြင်း ဖြစ်ပေသည်။ သူ၏အစေခံမှုအတွင်း လူသား၏ အပြစ်အနာအဆာများသည် တိုးတက်သည့် အတွေ့ကြုံနှင့် တရားစီရင်ခြင်းအား သူ၏ကြုံရခြင်း ဖြစ်စဉ်မှတစ်ဆင့် တဖြည်းဖြည်း လျော့နည်းလာသည်။ ယင်းတို့သည် လူသား၏တာဝန်ကို မတားဆီးပေ သို့မဟုတ် မထိခိုက်ပေ။ အစေခံမှုကို ရပ်စဲသောသူ သို့မဟုတ် ၎င်းတို့၏ အစေခံမှုတွင် ချွက်ယွင်းချက်များ ရှိကောင်းရှိနိုင်သည်ဟု ကြောက်ရွံ့ခြင်းအတွက် အလျှော့ပေးကာ နောက်ပြန်ဆုတ်သူများသည် အားလုံးထဲတွင် သတ္တိ အနည်းဆုံးသောသူများ ဖြစ်သည်။ လူတို့သည် အစေခံမှုအတွင်းတွင် ၎င်းတို့ ဖော်ပြသင့်သည့်အရာကို မဖော်ပြနိုင်သကဲ့သို့ သို့မဟုတ် ၎င်းတို့အတွက် ပင်ကိုအားဖြင့် ဖြစ်နိုင်သည့်အရာကို စွမ်းဆောင် မရရှိနိုင်သကဲ့သို့၊ ယင်းအစား တည်ကြည်လေးနက်မှု မရှိဘဲ ဟန်ဆောင်လုပ်ပြပါက၊ ၎င်းတို့သည် ဖန်ဆင်းခံ တစ်ဦး ရှိသင့်သည့် အလုပ်တာဝန်ကို ဆုံးရှုံးကြပြီး ဖြစ်ပေသည်။ ထိုသို့သော လူတို့သည် ‘သာမညောင်ညများ’ ဟု သိရသောအရာများ ဖြစ်သည်။ ၎င်းတို့သည် အသုံးမဝင်သော အမှိုက်သရိုက် ဖြစ်ကြသည်။ ထိုသို့သောလူတို့ကို ဖန်ဆင်းခံများဟု အဘယ်သို့ ကောင်းမွန်စွာ ခေါ်ဆို၍ ရနိုင်မည်နည်း။ ၎င်းတို့သည် အပြင်ပန်းတွင် တောက်ပြောင်သော်လည်း၊ အတွင်း၌ ပုပ်သိုးသော ဖောက်ပြန်ပျက်စီးသည့် သတ္တဝါများ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) ကျွန်မတို့၏ တာဝန်ကို ထမ်းဆောင်ခြင်းက တကယ်တမ်း မည်သည့်အရာကို ဆိုလိုသည်ကို ကျွန်မ နားလည်အောင် ဘုရားသခင်၏နှုတ်ကပတ်တော်များက ကူညီပေးခဲ့ပါသည်။ ယင်းက ကျွန်မတို့ မည်မျှပဲ အရည်အချင်း ရှိပါစေ၊ ဆုကျေးဇူးရရှိပါစေ ကျွန်မတို့ နားလည်ထားသမျှကို အပြည့်အဝ အသုံးချရမည်ဟု ဆိုလိုပါသည်။ ကျွန်မတို့က ဖြစ်သလိုလုပ်၍မရသကဲ့သို့၊ စိတ်မပါဘဲ လုပ်၍လည်း မရပါ။ ဘုရားသခင် လိုအပ်သည့်အရာအပေါ် အခြေခံပြီး ကျွန်မတို့ ဆက်ပြီး ကြိုးပမ်းနေရမည်။ ထိုနည်းအားဖြင့် မိမိတာဝန်များကို ထမ်းဆောင်ခြင်း၌ အားနည်းချက်များ သို့မဟုတ် ချို့ယွင်းချက်များကို ကျွန်မတို့ ဖာထေးပေးနိုင်မည်။ ပြီးလျှင် ကျွန်မတို့က ပို၍ ကောင်းသည့်ရလဒ်များကို ရလာမည်။

လတ်တလောတွင် အသင်းတော်က ဘုရားသခင်၏ နှုတ်ကပတ်တော်များ တစ်ကိုယ်တော် ဓမ္မတေး ဗီဒီယိုအချို့ ရိုက်ချင်သည်။ ကျွန်မတို့ အသင်းခေါင်းဆောင်က သီချင်းများထဲက တစ်ပုဒ်ကို ကျွန်မကို ဦးဆောင်သီဆိုသူအဖြစ် ဆိုစေချင်ပြီး ဂစ်တာလည်းတီးစေချင်သည်။ သူက ဤအကြောင်း ပြောသည့်အခါ၊ ကျွန်မ အနည်းငယ် စိတ်လှုပ်ရှားခဲ့သည်။ သီချင်းဆိုပြီး ဂစ်တာတီးခြင်းက သီချင်းဆိုခြင်းသက်သက်ထက် ပိုခက်သည်။ ထို့အပြင် ယခင်က ထိုကဲ့သို့ တစ်ကိုယ်တော် သီဆိုဖို့ ကျွန်မ ကြိုးစားခဲ့သေးသည်၊ သို့ရာတွင် ဆိုနေစဉ် ကျွန်မ၏ သရုပ်ပြတင်ဆက်မှုကို အာရုံစိုက်ပြီး လက်ကွက်များ လွဲကုန်သည်၊ သို့သော် လက်ကွက်များကို အာရုံစိုက်သည့်အခါတွင်လည်း၊ ကျွန်မ အမူအရာများက တစ်မျိုး ဖြစ်ကုန်ပြန်သည်။ အဆုံးသတ်တွင် ထိုဗီဒီယိုကို သူတို့ သုံး၍မရခဲ့ပါ။ ဤအလားတူ တာဝန်ကို ထပ်ရင်ဆိုင်ရလျက်၊ ကျွန်မ ငြင်းချင်ခဲ့သော်လည်း၊ ယင်းက ဘုရားသခင်၏ အလိုတော်နှင့်ညီမည်ဟု ကျွန်မ မထင်ခဲ့ပါ။ ကျွန်မ၏ညီအစ်ကို မောင်နှမများအားလုံးက ကျွန်မက ဤသီချင်းနှင့် အလွန် လိုက်ဖက်သည်ဟု ထင်ကြသောကြောင့်၊ ကျွန်မ လက်ခံလိုက်ပြီး မိမိတာဝန်ကို ထမ်းဆောင်သင့်သည်ဟု တွေးလိုက်သည်။ ထို့ကြောင့် ထိုအခန်းကဏ္ဍကို ကျွန်မ လက်ခံခဲ့သည်။ နှစ်ရက် လေ့ကျင့်ပြီးသည့်နောက်မှာ၊ သီချင်းဆိုခြင်းနှင့် သရုပ်ပြတင်ဆက်သည့်အပိုင်းများကို ကျွန်မ ကောင်းစွာ နားလည်လာသည်။ သို့ရာတွင် ဂစ်တာလက်ကွက်များက တော်တော် ရှုပ်ထွေးပြီး မှတ်မိဖို့ ခက်သည်။ ဗီဒီယိုရိုက်ဖို့ တစ်ရက်သာ လိုသောကြောင့်၊ ကျွန်မ အလွန် စိတ်ပူလာသည်။ ကျွန်မ ဆက်လေ့ကျင့်နေလျှင်ပင်၊ တစ်စုံတစ်ခုကို ပြောင်းလဲဖို့ အလွန် နောက်ကျသွားပြီး၊ ကျွန်မ ဆက်ပြီး လေ့ကျင့်နေပါက၊ ကျွန်မလက်များက ရောင်လာမလားဟု စိုးရွံ့နေမိခဲ့သည်။ နာကျင်မှုကို ထားလိုက်ဦး၊ ကျွန်မ မှတ်တောင် မမှတ်မိလောက်ပါ။ ထိုအတွေး၌ ကျွန်မ ယင်းအတွက် ကျွန်မ အဖိုးအခ မပေးဆပ်ချင်ခဲ့သောကြောင့်၊ ဤခက်ခဲသည့်ပြဿနာအတွက် အကောင်းဆုံး ဖြေရှင်းချက်ကို ကျွန်မ ဆက်စဉ်းစားနေခဲ့သည်။ ထိုအချိန်တွင် ကျွန်မ အကြံတစ်ခုရသည်။ ကျွန်မ၏လက်များကို ဗီဒီယိုသိပ်မရိုက်ဖို့ ကင်မရာသမားကို ကျွန်မ တောင်းဆို၍ ရနိုင်သည်၊ သို့ဆိုလျှင် ဤစိတ်ရှုပ်ဖွယ်ကောင်းသည့် လက်ကွက်များကို အပင်ပန်းခံပြီး လေ့ကျင့်နေဖို့ လိုတော့မည် မဟုတ်ပေ။ ပြီးလျှင် ကျွန်မ ဗီဒီယိုလည်း ရိုက်၍ရနေသေးသည်။ ဤအကြံက ကောင်းမည့်ပုံရသည်။ တကယ်တော့ ကျွန်မ ဤစိတ်ကူးကို တွေးမိသည့်အခါက၊ အနည်းငယ် စိတ်မသက်မသာ ဖြစ်မိသည်။ ကျွန်မက တာဝန်ခံယူမှု မရှိသကဲ့သို့ ခံစားရသည်။ လက်ကွက်များမှာ ပြဿနာတက်ပြီး ဗီဒီယို ပြန်ရိုက်နေရပါက၊ မည်သို့လုပ်ကြမည်နည်း။ သို့ရာတွင် ကျွန်မ တွေးလိုက်သည်။ “အချိန်က အရမ်းကျပ်နေတယ်။ ပြီးတော့ ဒီသီချင်းက တော်တော်ခက်တယ်။ ဒီသီချင်းကို ကောင်းကောင်း တီးရဖို့ တော်တော် ခက်ခဲပင်ပန်းပြီး စိတ်ဖိစီးရမှာပဲ။ ငါ့အဆင့်ထက်ကျော်ပြီး ငါ တင်ဆက်နိုင်မှာ မဟုတ်ဘူး။ အဲဒီအပြင် ဒါက ဗီဒီယို အမြန်ဆုံး ထွက်လာဖို့အတွက်ပဲလေ။ လူတိုင်းက နားလည်သင့်ပါတယ်။” ထို့နောက်တွင် လက်ကွက်များကို သိပ်စိတ်ပူတော့ဘဲ၊ သီချင်းဆိုခြင်းနှင့် သရုပ်ပြတင်ဆက်ခြင်းတို့ကို အာရုံစိုက်ခဲ့သည်။ ယင်းက လုံလောက်သည်ဟု တွေးလိုက်သည်။

ဗီဒီယိုရိုက်ဖို့ အချိန်ရောက်သည့်အခါ၊ ဗီဒီယိုရိုက်သည့် အစ်ကိုကို ကျွန်မလက်များကို အနီးကပ်မရိုက်ဖို့ တောင်းဆိုခဲ့သည်။ မည်သည့်ပြဿနာမျှ ဖြစ်လိမ့်မည်ဟု ကျွန်မ မထင်ခဲ့ပါ။ သို့ရာတွင် နောက်နေ့၌ ဒါရိုက်တာက ကျွန်မက လက်ကွက်အချို့တီးရာတွင် မှားနေသည်ဟု ပြောပြီး မည်သို့ဖြစ်ရသည်ကို အကျိုးအကြောင်းမေးသည်။ ကျွန်မ အလွန် အပြစ်ရှိသကဲ့သို့ ခံစားလိုက်ရပြီး ကျွန်မ၏မျက်နှာက နီရဲသွားသည်။ ကျွန်မက “ဟာ သွားပြီ။ ဗီဒီယို ပြန်ရိုက်ရတော့မှာလား။” ဟု တွေးမိသည်။ အယ်ဒီတာထံ ကျွန်မ အမြန်သွားပြီး အခြား ဖြေရှင်းနည်းတစ်ခုခု ရှိမရှိကို မေးလိုက်သည်။ သူက ခေါင်းခါပြီး “ကျွန်တော် လုပ်ကြည့်ပြီးပြီ၊ မရဘူး” ဟု ပြောသည်။ ဤအချိန်မှာ ကျွန်မတို့ ဗီဒီယို ပြန်ရိုက်ရတော့မည်ကို ကျွန်မ သိလိုက်သည်။ ပြဿနာက ကျွန်မကြောင့်ဖြစ်သည်ကို သိနေလျက်၊ ကျွန်မ စိတ်မကောင်း ဖြစ်ရလေသည်။ နောက်ပိုင်းတွင် ဖြစ်သွားသည့်အရာအတွက် ဆွေးနွေးဖို့အတွက် စုဝေးသည့်အချိန်မှာ၊ ကျွန်မ လုပ်ခဲ့သည့်အရာအတွက် အကြောင်းပြချက်များကို လူတိုင်းကို ကျွန်မ ပြောပြခဲ့သည်။ အစ်မတစ်ယောက်က “နင်က လက်ကွက်တွေကို မရသေးတာကို ဘာလို့ ငါတို့ကို မပြောခဲ့တာလဲ။ အခုတော့ ငါတို့ အကုန် ပြန်ရိုက်ရတော့မယ်၊ ပြီးတော့ စီမံကိန်းတစ်ခုလုံး နှောင့်နှေးကုန်ပြီ။ နင်က ပေါ့ဆပြီး တာဝန်ခံယူမှုမရှိတာပဲ။” ဟု ပြောလျက်၊ ကျွန်မကို အပြစ်တင်သည်။ သူမပြောသည့်အရာကို ကျွန်မ လက်မခံနိုင်ခဲ့ပါ။ ကျွန်မက “ငါ အကောင်းဆုံး လုပ်ခဲ့တာ မဟုတ်ဘူးလား။ အဓိကအချက်က လက်ကွက်တွေကို ငါ မတီးတတ်တာပဲ၊ ဗီဒီယို မြန်မြန်ပြီးဖို့ သေချာအောင် ငါ လုပ်ခဲ့တယ်။ ငါ့လက်တွေကို သူတို့ ဗီဒီယိုမရိုက်ခဲ့သင့်ဘူး မဟုတ်လား။” ဟု တွေးမိသည်။ မိမိကိုယ်ကိုယ် လုံးဝ ပြန်မသုံးသပ်ဘဲ ဆင်ခြေများသာ ကျွန်မ ပေးနေခဲ့သည်။ သို့ရာတွင် နောက်တော့ အခြားအစ်မ တစ်ယောက်က ကျွန်မကို “နင် အခက်အခဲဖြစ်နေရင် ဗီဒီယိုရိုက်တာကို ရက်နည်းနည်းလောက် နောက်ဆုတ် ရရင်တောင်၊ ပိုပြီးတော့ လေ့ကျင့်ခဲ့လို့ရတာပဲ။ ဒါပေမဲ့ အခုလိုတော့ ဖြစ်သလို လုပ်လို့မရဘူးလေ။ နင်က ပင်တိုင်အဆိုတော်ပဲ- ငါတို့က နင် ဂီတာတီးတာကို မပြရင် ဘယ်လိုပုံစံဖြစ်နေမလဲ။ ဒါ နင် အရမ်း ပေါ့ဆပြီး တာဝန်ခံယူမှု မရှိတာပဲ။” ဟု ပြောသည်။ သူမက “အရမ်း” ဟု ပြောသည်ကို ကြားရသည့်အခါ၊ ကျွန်မ တကယ် ထိသွားသည်။ ကျွန်မက “ညီအစ်ကို မောင်နှမတွေအားလုံးက ငါက ငါ့တာဝန်တွေမှာ ပေါ့ဆတယ်လို့ ထင်ကြတယ်ဆိုရင် တကယ်ပဲ ငါမှားနေတာ ဖြစ်မယ်ထင်တယ်။ ငါလည်း ဗီဒီယိုရိုက်တာကို အဆင်ပြေချင်ခဲ့တာပဲ။ ဒါပေမဲ့ ငါ့လက်ကွက်တွေက မှားနေတော့ စီမံကိန်းကနောက်ကျသွားပြီး ဗီဒီယိုပြန်ရိုက်ရမှာပဲ။ သေချာပေါက် ငါ့ကြောင့် ဖြစ်ရတာပါ။” ဟု မတွေးဘဲ မနေနိုင်ခဲ့ပါ။ ထိုသို့ စဉ်းစားမိပြီး ကျွန်မ စိတ်မကောင်း ဖြစ်မိသည်။ ကျွန်မ ကန့်ကွက်နေသည်ကို ရပ်လိုက်ပြီး မိမိကိုယ်ကိုယ် စပြီး ပြန်လည်သုံးသပ်သည်။

နောက်ပိုင်းမှာ ကျွန်မကို တကယ် တို့ထိသည့် ဘုရားသခင်၏ နှုတ်ကပတ်တော် ကျမ်းပိုဒ်တစ်ပိုဒ်ကို တွေ့ခဲ့သည်။ ထိုနှုတ်ကပတ်တော်မှာ ဤကဲ့သို့ ပြောထားပါသည်၊ “သင်၏တာဝန်ကို ပြီးစလွယ်နှင့် ကပျာကယာ ဆောင်ရွက်ခြင်းနှင့် ယင်းကို ပေါ့ပေါ့တန်တန် သဘောထားခြင်း၏ ရလဒ်မှာ အဘယ်နည်း။ ယင်းသည် သင်၏ တာဝန်နှင့်သက်ဆိုင်သည့် ညံ့ဖျင်းသော စွမ်းဆောင်မှု ဖြစ်သည်၊ သင့်အနေဖြင့် သင်၏ တာဝန်ကို ကောင်းကောင်းမွန်မွန် ဆောင်ရွက်နိုင်စွမ်းရှိသော်လည်း- သင်၏ တာဝန်သည် စံမီလိမ့်မည်မဟုတ်သကဲ့သို့၊ သင်၏ တာဝန်ပေါ် ထားရှိသည့် သင်၏ သဘောထားနှင့်ပတ်သက်၍ ဘုရားသခင် စိတ်ကျေနပ်လိမ့်မည် မဟုတ်ပေ။ မူလက၊ သင်သည် ပုံမှန် ကြိုးစားခဲ့ပြီး ပူးပေါင်းလုပ်ဆောင်ခဲ့ပြီးဖြစ်ပါက၊ ယင်းကို သင်၏ အတွေးများအားလုံး ပေးအပ်မြှုပ်နှံခဲ့ပြီး ဖြစ်ပါက၊ ယင်းကို လုပ်ဆောင်ခြင်းထဲသို့ သင်၏ စိတ်နှလုံးနှင့် ဝိညာဉ်တို့ကို ထားရှိပြီး၊ သင်၏ အားထုတ်မှုအားလုံးကို စိုက်ထုတ်ပြီးဖြစ်ကာ သင်၏ အားထုတ်မှု၊ သင်၏ ကြိုးပမ်းမှုနှင့် သင်၏ အတွေးများကို အချိန်ကာလတစ်ခုကြာ ပေးအပ်မြှုပ်နှံခဲ့ပြီးဖြစ်ပါက၊ သို့မဟုတ် စာပေများကို ကိုးကားခြင်းအား အချိန်တစ်ချို့ ပေးအပ်မြှုပ်နှံခဲ့ပြီး ဖြစ်ကာ သင်၏ စိတ်နှင့်ခန္ဓာတစ်ခုလုံးကို ထိုအရာ၌ နှစ်မြှုပ်ထားခဲ့ပြီးဖြစ်ပါက၊ သင်သည် ထိုသို့ ပူးပေါင်း လုပ်ဆောင်နိုင်စွမ်း ရှိပါက၊ ဘုရားသခင်သည် သင့်ကို လမ်းပြလျက် ရှေ့တွင်ရှိမည်ဖြစ်သည်။ သင့်အနေဖြင့် ခွန်အားစိုက်ထုတ်ဖို့ များစွာ မလိုအပ်ပေ။ ပူးပေါင်း လုပ်ဆောင်မှုတွင် သင်သည် မခြွင်းမချန် အားထုတ်သည့်အခါတွင်၊ ဘုရားသခင်သည် သင့်အတွက် အရာရာ စီစဉ်နှင့်ပြီး ဖြစ်လိမ့်မည်။ သင်သည် ဉာဏ်များကာ သစ္စာဖောက်ပြီး၊ အလုပ်ကို တစ်ဝက်တစ်ပျက်လုပ်လျက်၊ စိတ်နှလုံးပြောင်းလဲကာ လမ်းလွဲပါက၊ ဘုရားသခင်သည် သင့်ကို လုံးဝစိတ်ဝင်စားမည် မဟုတ်ပေ။ သင်သည် ဤအခွင့်အရေးကို ဆုံးရှုံးပြီးဖြစ်လိမ့်မည်ဖြစ်ပြီး၊ ဘုရားသခင်က၊ ‘သင်သည် ကျေနပ်လောက်အောင် မကောင်းပေ။ သင်သည် အသုံးမကျပေ။ ဘေးထွက်ရပ်လော့။ သင်သည် ပျင်းရိရသည်ကို နှစ်သက်သည် မဟုတ်လော။ လှည့်ဖြားတတ်ခြင်းနှင့် ကောက်ကျစ်တတ်ခြင်းကို သင် နှစ်သက်သည် မဟုတ်လော။ အနားယူရသည်ကို သင် နှစ်သက်သလော။ ကဲ ထိုသို့ဆိုလျှင် အနားယူလော့’ ဟု ဆိုလိမ့်မည်။ ဘုရားသခင်သည် ဤကျေးဇူးတော်နှင့် အခွင့်အရေးကို နောက်လူအား ပေးလိမ့်မည်။ သင် မည်သည့်အရာ ပြောသနည်း- ဤသည်မှာ ဆုံးရှုံးမှုတစ်ခုလော၊ အောင်မြင်မှုတစ်ခုလော။ ယင်းမှာ ဧရာမ ဆုံးရှုံးမှုတစ်ခု ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏ တာဝန်ဆောင်ရွက်သည့်အခါ အရေးမထားခြင်းနှင့် ဝတ်ကျေတန်းကျေဖြစ်ခြင်း ပြဿနာကို ဖြေရှင်းနည်း”) ဘုရားသခင်၏ နှုတ်ကပတ်တော်များက ကျွန်မကိုယ်တိုင်၏ အခြေအနေကို ထုတ်ဖော်ပြပါသည်။ ဦးဆောင်နေရာကို ယူဖို့အတွက် လေ့ကျင့်ဖို့ ကျွန်မ သဘောတူခဲ့သော်လည်း၊ တကယ်တမ်း ကျွန်မ ကတိပေးခဲ့သည့် အရာကို မလုပ်ခဲ့ပါ။ ကျွန်မ အားနည်းချက်ကို ရင်မဆိုင်ခဲ့သကဲ့သို့၊ လက်ကွက်များ တီးတတ်လာဖို့အတွက် အချက်အလက်များ မရှာဖွေခဲ့ပါ။ အရမ်းခက်ခဲမည်ဟု ထင်သောကြောင့် လေ့ကျင့်မှု လျော့နည်းခဲ့သည်။ အချိန်မရှိပါဟု ဆင်ခြေပေးခဲ့ပြီး ကျွန်မ လက်များကို အနီးကပ်မရိုက်ဖို့ ကင်မရာသမားကို တောင်းဆိုခဲ့သည်။ ယင်းကို ကျွန်မ ခေါင်းရှောင်နိုင်လိမ့်မည်ဟု ထင်ထားခဲ့သော်လည်း၊ စီမံကိန်း နှောင့်နှေးခြင်းဖြင့်သာ အဆုံးသတ်သွားခဲ့သည်။ ကျွန်မက တကယ်ကို ပေါ့ဆပြီး တာဝန်ခံယူမှု မရှိခြင်း ဖြစ်ပါသည်။ တာဝန်ကျလာသည့်အခါမှာ သီချင်းကို ကောင်းစွာတီးပြီး ဘုရားသခင်အတွက် သက်သေခံဖို့ အားမထုတ်ချင်ခဲ့ပါ။ ထိုအစား အသက်သာဆုံးလမ်းကြောင်းကို ရွေးခဲ့သည်၊ ပြီးလျှင် ယခုအခါ အားလုံး ပြန်လုပ်ခဲ့ရသည်။ ကျွန်မ မည်သို့များ တာဝန်မသိတတ်ခဲ့ရသနည်း။ အနည်းငယ် ပို၍ လေ့ကျင့်လိုက်ပါက၊ အားထုတ်လိုက်ပါက၊ ဘုရားသခင်၏ အိမ်တော်ကို ကျွန်မ ထိခိုက်နစ်နာစေမည် မဟုတ်ပါ။ ထိုအချိန်မှာ ကျွန်မ မိမိကိုယ်ကိုယ် အနည်းငယ် မုန်းမိသည်။ ကျွန်မက “ငါ နောက်ထပ် အခွင့်အရေးတစ်ခုထပ်ရရင် အရမ်း ဝတ်ကျေတမ်းကျေ ထပ် မလုပ်တော့ဘူး။ အဲဒီ လက်ကွက်တွေကို လေ့ကျင့်ရင်း ပင်ပန်းရမယ်ဆိုရင်တောင် လုပ်ဖို့ လိုအပ်တာကို ငါ လုပ်မယ်။” ဟု စဉ်းစားမိသည်။

အခြားလူများက ကျွန်မကို လေ့ကျင့်ဖို့အတွက် နောက်ထပ် အချိန်နှစ်ရက်ထပ်ပေးဖို့ ဆုံးဖြတ်ခဲ့ကြသည်။ ဤသည်မှာ ကျွန်မအတွက် တကယ်ကို စိတ်ပျော်ရွှင်ခဲ့ရပြီး ကျွန်မ၏ ပြစ်မှားမှုအတွက် ပြန်ပေးဆပ်ဖို့ အခွင့်အရေးပေးသည့်အတွက် ဘုရားသခင်ကို ကျေးဇူးတင်မိသည်။ ထိုနောက်ပိုင်းတွင် ကျွန်မ လေ့ကျင့်သည့်အခါ၊ လက်ကွက်များအားလုံးကို မှတ်မိဖို့အတွက် ကြိုးစားလုပ်ခဲ့သော်လည်း၊ ကျွန်မ အလွန် စိတ်ဖိစီးသည်။ ကျွန်မ၏နည်းစနစ်က လိုနေဆဲဖြစ်ပြီး၊ ဤနှစ်ရက်က ကျွန်မ တိုးတက်လာဖို့အတွက် မလုံလောက်မည်ကို စိုးရိမ်နေခဲ့ရသည်။ ကျွန်မ ထပ်၍ စိတ်ပူလာပြန်သည်။ သို့ရာတွင် ကျွန်မ စိတ်ပူလာလေလေ မေ့လေလေ၊ ကျွန်မက မေ့လေလေ၊ ပို၍ စိတ်ပူလာလေလေ ဖြစ်သည်။ ထိုမနက်ခင်းက မျက်စိတစ်မှိတ်အတွင်း ကုန်သွားသည်။ ကျွန်မက သီချင်းကို ကောင်းကောင်း မတီးနိုင်သေးဘဲ၊ လက်များက နာလာသည်။ ပုံမှန်ဆိုရင် ကျွန်မက နေ့လည်စာ စားပြီးသည့်အချိန်မှာ လေ့ကျင့်ခြင်းကို ခဏနားသော်လည်း၊ ဤတစ်ကြိမ်တွင် ကျွန်မ ဆက်လေ့ကျင့်မှဖြစ်မည်ကို သိခဲ့သည်။ ကျွန်မ နား၍မဖြစ်ဘဲ၊ လက်ကွက်များ မှန်ဖို့အတွက် ကျွန်မမှာ ရှိသည့် အချိန်တိုင်းကို အသုံးပြုရမည်ကို သိခဲ့သည်။ ကျွန်မ စိတ်နှလုံးကို မှန်မှန်ကန်ကန် ပြင်ဆင်ပြီးသည်နှင့် ဘုရားသခင်က ကျွန်မကို လမ်းပြခဲ့သည်။ ထိုနေ့လည်မှာ ကျွန်မ ကိုယ်တိုင် သတိမထားလိုက်မိဘဲ၊ လက်ကွက်များကို သူ့ကဏ္ဍနှင့်သူ မည်သို့ မှတ်သားရမည်ကို ကျွန်မ သိသွားခဲ့သည်။ ယင်းက ပို၍ ပို၍ တိုးတက်လာသည်။ သို့ရာတွင် လေ့ကျင့်သည်မှာ အလွန်ကြာနေပြီဖြစ်သည့်အတွက် ကျွန်မ၏လက်များက စ ရောင်လာပြီး လျှော့လျှော့ပေါ့ပေါ့ လုပ်ချင်သည့်စိတ်က နောက်တစ်ဖန် ဖြစ်လာသည်။ ကျွန်မ ဤနည်းလမ်းဖြင့် တစ်ဖန် တွေးနေသည်ကို မိမိကိုယ်ကိုယ် သတိထားမိသည့်အခါ၊ ဘုရားသခင် ပြောခဲ့သည့်အရာတစ်ခုကို ကျွန်မ တွေးမိပြီး ယင်းကို အမြန်ဖတ်လိုက်သည်၊ “သင်၏ အားထုတ်မှုနှင့် သုံးစွဲမှု လိုအပ်ပြီး၊ သင်၏ ခန္ဓာ၊ စိတ်နှင့် အချိန်ကို ဆက်ကပ်ဖို့ လိုအပ်သည့် တာဝန်တစ်ခုနှင့် ရင်ဆိုင်ရသည့်အခါ၊ သင်သည် မည်သည့်အရာကိုမျှ ချုပ်တည်းမထားရ၊ သင်၏ သေးနုတ်သည့် လိမ္မာပါးနပ်မှုကို ကွယ်ဝှက်မထားရ၊ သို့မဟုတ် လူးသာလွန့်သာ တစ်ခုမျှ ချန်မထားရ။ သင်သည် လူးသာလွန့်သာ တစ်စုံတစ်ရာ ချန်ထားပါက၊ ချင့်တွက်နေပါက သို့မဟုတ် သင်သည် ဉာဏ်များကာ သစ္စာဖောက်ဖျက်တတ်ပါက၊ သင်သည် ညံ့ဖျင်းသော အလုပ်တစ်ခုကို လုပ်ဆောင်ဖို့ သေချာပေသည်။ သင်က၊ ‘ပါးနပ်သည့် နည်းလမ်းဖြင့် ငါလုပ်ဆောင်နေသည်ကို မည်သူမျှ မမြင်ပါ။ အပြတ်မိုက်လိုက်လေခြင်း’ ဟု ပြောကောင်းပြောလိမ့်မည်။ ဤသည်မှာ မည်သို့သော အတွေးမျိုးနည်း။ သင်သည် လူများနှင့် ဘုရားသခင်ကိုလည်း နှစ်ပေါက်တစ်ပေါက်ရိုက်လိုက်ပြီဟု တွေးထင်သည်။ သို့သော်၊ တကယ့်အမှန်တွင်၊ သင်လုပ်ဆောင်လိုက်သည့်အရာကို ဘုရားသခင် သိသလော၊ မသိသလော။ (သူ သိပါသည်။) ယေဘုယျအားဖြင့်၊ သင်နှင့် အချိန်ကာလကြာမြင့်စွာ အပြန်အလှန်ဆက်ဆံသည့် လူများကလည်း သိရှိလိမ့်မည်ဖြစ်ပြီး၊ သင်သည် အမြဲ မယုံရသောသူ၊ မည်သည့်အခါတွင်မျှ လုံ့လမရှိသကဲ့သို့ မိမိ၏ အားထုတ်မှု ငါးဆယ် သို့မဟုတ် ခြောက်ဆယ်ရာခိုင်နှုန်း သို့မဟုတ် အများဆုံး ရှစ်ဆယ်ရာခိုင်နှုန်းသာ စိုက်ထုတ်သူဖြစ်သည်ဟု ပြောကြလိမ့်မည်။ သင်သည် သင် လုပ်ဆောင်နေသည့် မည်သည့်အရာကိုမဆို မသိကျိုးကျွန်ပြုလျက်၊ အလွန် စိတ်ရှုပ်ထွေးသော ပုံစံဖြင့် အရာရာကို လုပ်ဆောင်သည်၊ သင်သည် အလုပ်တာဝန်ကို လုံးဝကျေပွန်ခြင်းမရှိဟု ၎င်းတို့ ပြောကြလိမ့်မည်။ သင့်ကို တစ်စုံတစ်ရာ လုပ်ဆောင်စေပါက၊ ထိုအခါမှသာ အားထုတ်မှု အနည်းငယ်ကို သင် စိုက်ထုတ်လေသည်။ သင်၏ အလုပ်က စံချိန်မီခြင်း ရှိ၊ မရှိဆိုသည်ကို ကြည့်ရန် စစ်ဆေးဖို့ တစ်စုံတစ်ဦးက အနီးတစ်ဝိုက်တွင်ရှိပါက၊ သင်သည် အလုပ်ကို အနည်းငယ် သာ၍ကောင်းမွန်စွာ လုပ်ဆောင်ပေသည်- သို့သော် စစ်ဆေးဖို့ အနီးတစ်ဝိုက်တွင် မည်သူမျှမရှိပါက၊ အနည်းငယ် သင် လျှော့ချလေသည်။ သင်သည် ကိုင်တွယ်ဖြေရှင်းခြင်းခံရပါက၊ ယင်းကို သင် စိတ်ပါလက်ပါ လုပ်ဆောင်လေသည်။ သို့မဟုတ်ပါက၊ သင်သည် အလုပ်လုပ်စဉ်တစ်လျှောက် စဉ်ဆက်မပြတ် ငိုက်မျဉ်းနေပြီး၊ မည်သူမျှ သတိထားမိမည်မဟုတ်ဟု ယူဆလျက် သင် တတ်နိုင်သမျှ မည်သည့်အရာမဆိုအတွက် တာဝန်မယူရဖို့ ကြိုးစားနေပေသည်။ အချိန်ကုန်လွန်သွားကာ လူတို့က သတိပြုမိကြလေသည်။ ၎င်းတို့က၊ ‘ဤလူသည် အားမကိုးရသကဲ့သို့ မယုံကြည်ရပေ။ သင် သူ့ကို အရေးကြီးသည့် တာဝန်တစ်ခု ဆောင်ရွက်ဖို့ ပေးပါက၊ ကြီးကြပ်မှု လိုအပ်လိမ့်မည်။ အခြေခံသဘောတရားများ မပါဝင်သည့် သာမန် တာဝန်များနှင့် အလုပ်များကို သူ လုပ်နိုင်သော်လည်း သင်သည် သူ့ကို အလွန်အရေးပါသည့် တာဝန်တစ်ခုတစ်လေကို ဖြည့်ဆည်းဖို့ ပေးပါက၊ ယင်းကို သူကမောက်ကမဖြစ်စေမည်မှာ အလားအလာအများဆုံး ဖြစ်ပြီး၊ ထို့နောက် သင်သည် တစ်ပတ်ရိုက်ခံရပြီးဖြစ်လိမ့်မည်’ ဟု ပြောကြလေသည်။ လူတို့သည် ၎င်းကို ကောင်းကောင်းကြီး ရိပ်စားမိကြလိမ့်မည်ဖြစ်ပြီး၊ ၎င်းသည် သိက္ခာနှင့် သမာဓိအားလုံး လုံးဝ ဖယ်ရှားပြီးဖြစ်လိမ့်မည်။ မည်သူမျှ သူ့ကို မယုံကြည်နိုင်ပါက၊ ဘုရားသခင်သည် မည်သို့ ယုံကြည်နိုင်မည်နည်း။ ဘုရားသခင်သည် သူ့ကို အဓိကကျသောတာဝန်များ တစ်ခုတစ်လေ ပေးအပ်မည်လော။ ထိုသို့သော လူတစ်ဦးသည် မယုံကြည်ရပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အသက်အတွင်း ဝင်ရောက်ခြင်းသည် မိမိ၏တာဝန်များကို ထမ်းဆောင်ခြင်း အတွေ့အကြုံဖြင့် စတင်ရမည်”)

ကျွန်မက မိမိတာဝန်မှာ မည်မျှ ဝတ်ကျေတမ်းကျေ ရှိသည်ကို ဘုရားသခင်၏နှုတ်ကပတ်တော်များက ကျွန်မအား သဘောပေါက်စေခဲ့သည်။ ကျွန်မက လက်ကွက်များကို လေ့ကျင့်သည့်အခါမှာ မိမိဘာသာ အားရကျေနပ်နေပြီး အကောင်းဆုံး အဆင့်ရောက်အောင် မကြိုးစားပါ။ ကျွန်မက မိမိကိုယ်ကိုယ် အပြည့်အဝ အသုံးမချပါ။ ကျွန်မ မိမိတာဝန်ကို ပြီးစလွယ် အိုးနင်းခွက်နင်း ပြီးမြောက်သွားခဲ့သည်။ ကျွန်မမှာ တည်ကြည်မှု မရှိပါ။ ကျွန်မက ယုံကြည်စရာ မကောင်းပါ။ ကျွန်မက မိမိတာဝန်များမှာ စိတ်အားထက်သန်ပြီး အလုပ် ကြိုးစားသည့်သူဖြစ်သည်၊ ထာဝရ သစ္စာရှိသည့်သူ ဖြစ်သည်ဟု မိမိကိုယ်ကိုယ် မြင်ခဲ့သည်။ သို့ရာတွင် ယခုအခါ ကျွန်မက အကျိုးရလဒ်အပေါ်မှာ အာရုံမစိုက်ဘဲ၊ ဝတ်ကျေတမ်းကျေ လုပ်ခဲ့သည်ကို သိခဲ့ရသည်။ ယင်းက မည်သို့များ မိမိတာဝန်ကို ထမ်းဆောင်ခြင်းဖြစ်မည်နည်း။ ကျွန်မက ထိုနည်းလမ်းအတိုင်း ဆက်လုပ်နေပါက၊ မည်သူက ကျွန်မကို ယုံကြည်ရဲမည်နည်း။ ကျွန်မက မိမိ၏ တည်ကြည်မှုနှင့် ဂုဏ်ကို ဆုံးရှုံးသွားမည် မဟုတ်ပါလား။ ယခင်အခေါက်က ကျွန်မ ပြစ်မှားမှုတစ်ခုကို ကျူးလွန်ခဲ့သည်။ ကျွန်မ ယင်းကို ထပ်ပြီး မလုပ်ချင်တော့ပါ။ ကျွန်မ လက်များ ရောင်လာသည်ဖြစ်စေ၊ ကျွန်မ ပင်ပန်းသည်ဖြစ်စေ အရေးမကြီးပါ၊ ကျွန်မ၏ တည်ကြည်မှုနှင့် သိက္ခာက ပို အရေးကြီးပါသည်။ ထို့ကြောင့် မည်မျှ ပင်ပန်းပါစေ၊ ခက်ခဲပါစေ လက်ကွက်များကို ဆက်ပြီး လေကျင့်ဖို့ ကျွန်မ စိတ်ပိုင်းဖြတ်ခဲ့သည်။ အမှန်တကယ် နောင်တရဖို့ ကျွန်မ စိတ်ပိုင်းဖြတ်လိုကသည်နှင့် တစ်ပြိုင်နက် ဘုရားသခင်၏ ကောင်းကြီးများနှင့် လမ်းညွှန်မှုတို့ကို ကျွန်မ မြင်ခဲ့ရပါသည်။ ထိုနေ့တွင်ပင် ညဉ့်သန်းခေါင်းကျော်သည့်အထိ ကျွန်မ လေ့ကျင့်ခဲ့သည်၊ ပြီးလျှင် လက်ကွက်များအားလုံးနီးပါးကို မှတ်မိအောင် လုပ်နိုင်ခဲ့သည်။ သီချင်းတစ်ပုဒ်လုံး ကျွမ်းကျင်လာသည့် နောက်နေ့အထိ ကျွန်မ လေ့ကျင့်ခဲ့သည်။ ဗီဒီယိုရိုက်နေသည့်အချိန်အတွင်းတွင် အဆင့်တိုင်းကို ကျွန်မ သတိရှိရှိနှင့် အာရုံစိုက်သည်၊ ပြီးလျှင် ဘုရားသခင်ကို အားကိုးရင်းနှင့် တိတ်တဆိတ် ဆုတောင်းခဲ့သည်။ အံ့သြစွာဖြင့်ပင် ဗီဒီယိုရိုက်ခြင်း အစအဆုံး တစ်ခေါက်ထဲနှင့် ပြီးသွားခဲ့သည်။ ဤနည်းလမ်းဖြစ်သွားသည်ကိုမြင်ရလျက် ကျွန်မ စိတ်ငြိမ်သက်မှုကို ခံစားရသည်။ သမ္မာတရားကို လက်တွေ့လုပ်ဆောင်ခြင်း၏ ချိုမြိန်မှုကို ကျွန်မ မြည်းစမ်းခဲ့ရပါသည်။

နောက်ပိုင်းမှာ ကျွန်မ တေးသီချင်း ရေးစပ်သည့် တာဝန်ပေးခံရသည်။ ကျွန်မ သီချင်းတစ်ပုဒ် မစပ်ဖြစ်သည်မှာ အလွန်ကြာပြီဖြစ်သောကြောင့်၊ အလေ့အကျင့် မရှိတော့ပါ။ အထူးသဖြင့် ကျွန်မ တစ်ခါမှ မရေးစပ်ဖူးသည့် ရော့ခ် သီချင်းတစ်ပုဒ်ကို လတ်တလော ရေးစပ်နေကြခြင်း ဖြစ်သောကြောင့်၊ ကျွန်မ အနည်းငယ် စိုးရိမ်မိသည်။ သို့ရာတွင် ဤသည်မှာ ကျွန်မ ထမ်းဆောင်ဖို့ လိုအပ်သည့် တာဝန်တစ်ခု ဖြစ်ပြီး အကောင်းဆုံး ကြိုးစားရမည်ကို ကျွန်မ သိခဲ့ပါသည်။ ထို့ကြောင့် လကုန်မှာ သီချင်းနှစ်ပုဒ်ကို အပြီးရေးဖို့ စီစဉ်ခဲ့သည်။ သီချင်းများစပ်ရင်းနှင့် ကျွန်မ အချိန်ပို အလုပ်လုပ်သည်၊ ပြီးလျှင် ကျွန်မ ပင်ပန်းသည့်အခါ၊ ကျွန်မ ဇာတိပကတိကို စွန့်လွှတ်ရာတွင် ကူညီပေးဖို့ ဘုရားသခင်ကို တောင်းလျှောက်ခဲ့သည်။ ကျွန်မ သံစဉ်တစ်ခုကို စဉ်းစားမိပြီး သီချင်း အစအဆုံးတစ်ပုဒ်အဖြစ် အမြန် ပြောင်းလဲပစ်လိုက်သည်။ ပြီးသွားသည့်အခါ၊ ကျွန်မ၏ညီအစ်ကို မောင်နှမများကို နားထောင်ခိုင်းသည်။ သူတို့က သီချင်းက အဆင်ပြေကြောင်းနှင့် ရော့ခ်ဂီတနှင့် လိုက်ဖက်သည့်စတိုင်လ် ရှိသည်ဟု ပြောကြသည်။ သို့ရာတွင် ကျွန်မ စိတ်ထဲမှာ “ငါ ဒီထက်ပို ကြိုးစားပြီး သံပြိုင်အပိုဒ် သံစဉ်ကို မွမ်းမံလိုက်ရင် သီချင်းက ပိုပြီးတောင် ကောင်းသွားမှာပဲ။” ဟု စဉ်းစားမိသည်။ သို့ရာတွင် ကျွန်မ သံသယရှိနေခဲ့သည်။ ကျွန်မက ထိုအချိန်က ရှင်းလင်းသည့် ဦးတည်ချက်မရှိသေးဘဲ၊ မိမိကိုယ်ကိုယ်လည်း အရမ်းကြီး အပင်ပန်းမခံချင်သေးပါ။ ထို့အပြင် ကျွန်မ၏ညီအစ်ကို မောင်နှမများကလည်း ပြဿနာမရှိပါ။ သီချင်းက အဆင်ပြေသည်။ ထို့အပြင် ဤသီချင်းအမျိုးအစားကို မည်သို့စပ်ရမည်ကို သိသည်မှာ သိပ်မကြာသေးသောကြောင့်၊ ချို့ယွင်းချက်ရှိပါက၊ ယင်းမှာ ပုံမှန်ဖြစ်ပါသည်။ ယင်းကို အဖွဲ့ခေါင်းဆောင်ထံ ကျွန်မ တင်ပြလိုက်သည်။

သုံးလေးရက်အကြာ သူက ကျွန်မက လမ်းကြောင်း မှန်သော်လည်း၊ သံစဉ်က နည်းနည်း ကြမ်းနေသည်ဟု ပြောခဲ့သည်။ သီချင်းစာသားကို အနည်းငယ် ထပ်စဉ်းစားဖို့ သူက အကြံပေးသည်။ ဤသည်နှင့်ပတ်သက်ပြီး ကျွန်မ နည်းနည်း လက်မခံချင်သကဲ့သို့ဖြစ်ပြီး “ဒီလို သီချင်းမျိုးကို ဘယ်လို စပ်ရမယ်ဆိုတာ ငါ သိတာ သိပ်မကြာသေးဘူး။ နင်က ငါ့ကို အရမ်းလုပ်ခိုင်းနေတာပဲ။” ဟု တွေးမိသည်။ ထိုသီချင်းနှင့် ပတ်သက်ပြီး ကျွန်မ အချိန်တော်တော် ကုန်ခဲ့ပြီးဖြစ်ကာ၊ သူ၏ ထင်မြင်ချက်ကိုလည်း သုံးလေးရက်လောက် ထပ်စောင့် နေခဲ့ရသည်။ လဝက်လောက်က ကုန်သွားခဲ့ပြီးဖြစ်သည်။ တိုးတက်မှု မရှိသည်ကို တွေ့ရသည့်အတွက်၊ ကျွန်မ အနည်းငယ် စိတ်ညစ်သွားသည်။ သီချင်းကို ပြန်ပြီး စိစစ်တည်းဖြတ်ဖို့က တော်တော် အားထုတ်ရမည် ဖြစ်ပြီး မည်သို့ဖြစ်လာမည်ကို ကျွန်မ မသိသေးပါ။ ထို့ကြောင့် တီးလုံးကို ကျွန်မ ပြန်ရေးခဲ့သည်။ သီချင်းက မကောင်းဘဲ၊ ကလေးသီချင်းနှင့် တူသည်ဟု အသင်းခေါင်းဆောင်က ပြောသည်။ ကျွန်မ တကယ်ကို စိတ်ဓာတ်ကျသွားသည်။ “ငါ အစွမ်းကုန် လုပ်နေတာပဲ၊ ဒါပေမဲ့ သီချင်းတစ်ပုဒ်တောင် လက်ခံအောင် မလုပ်နိုင်သေးဘူး။ ငါ ဘာလုပ်သင့်လဲ။” ဟု တွေးမိသည်။ နောက်ပိုင်းတွင် ကျွန်မ သံစဉ်အနည်းငယ် ထပ်ပြီးရေးခဲ့သော်လည်း၊ တစ်ခုမှ လက်မခံပါ။ ကျွန်မ တော်တော် စိတ်ကယောက်ကယက်ဖြစ်သွားသည်။ လကုန်မှာ သီချင်းနှစ်ပုဒ်ကို အပြီးရေးဖို့ စိတ်ပိုင်းဖြတ်ခဲ့သော်လည်း၊ တစ်ပုဒ်ပင် မပြီးသေးသည်ကို ကျွန်မ စဉ်းစားမိသည်။ ကျွန်မက မိမိတာဝန်များကို မလုပ်နိုင်ခဲ့ပါ။ ကျွန်မက အသုံးမကျသည့်သူတစ်ယောက် ဖြစ်နေပါသလား။

နောက်ပိုင်း ဝတ်ပြုအစည်းအဝေးတွင် အဖွဲ့ခေါင်းဆောင်က “မင်း သီချင်းတွေက ကိုယ်ပိုင်ပုံစံ တော်တော်ရှိပြီး စတိုင်က ကောင်းတယ်၊ ဒါဆို ဘာလို့ တစ်ခုမှ အတည်ပြုချက် မရသေးတာလဲ။ မင်းက စာသားကို အာရုံမစိုက်နေတော့၊ စာလုံးနဲ့ သံစဉ်တွေက မကိုက်ဘူး။ အဲဒါကို မင်း ပြောင်းလိုက်တိုင်း ပိုပို ဆိုးလာတယ်။ ဒါဘုရားသခင့်အိမ်တော်ရဲ့ အလုပ်ကို နှောင့်နှေးစေတယ်။” ဟု ကျွန်မကို သတိပေးသည်။ ထို့နောက်တွင် နောက်အစ်ကိုတစ်ယောက်က “မင်းက အသံသွင်းတော့ သီချင်းဆိုတာ သိပ်မကောင်းဘူး။ တချို့ဟာတွေဆိုရင် သီချင်းစာရွက်နဲ့တောင် မကိုက်ဘူး။ မင်းက ပေါ့နေတာပဲ။” ဟု ဝင်ပြောသည်။ အစ်ကိုများ၏ ကိုင်တွယ်ဖြေရှင်းခြင်းနှင့် ပြစ်တင်ဆုံးမခြင်း ခံရသည်မှာ ရှက်စရာကောင်းသည်။ အပေါက်တစ်ခုထဲ သွား ဝင်နေလိုက်ချင်သည်။ ကျွန်မ အိမ်ပြန်ရောက်သည့်အခါ၊ “ဘုရားသခင် ကျွန်မ ကိုယ့်တာဝန်မှာ ပေါ့တီးပေါ့ဆ လုပ်နေခဲ့ပါတယ်။ ဆက်ကပ်အပ်နှံခြင်း မရှိခဲ့ပါဘဲ၊ ဒီပြဿနာကို ဘယ်လို ဖြေရှင်းရမယ်ဆိုတာ ကျွန်မ မသိပါဘူး။ ကျေးဇူးပြုပြီး ကျွန်မကို ကူညီ လမ်းညွှန်တော်မူပါ။” ဟု ဘုရားသခင်ထံ ဆုတောင်းခဲ့သည်။

နောက်ပိုင်းမှာ ဘုရားသခင်၏ နှုတ်ကပတ်တော်များထဲက ဤအပိုဒ်ကို ဖတ်ခဲ့ရပါသည်၊ “အမှုအရာများကို အလွန် ပေါ့ပေါ့ဆဆနှင့် တာဝန်မဲ့စွာ ကိုင်တွယ်ဖို့မှာ ဖောက်ပြန်ပျက်စီးသော စိတ်သဘောထားတစ်ခုအတွင်းရှိ အရာတစ်ခု မဟုတ်လော။ မည့်အရာနည်း။ စက်ဆုပ်ဖွယ်ကောင်းမှု ဖြစ်သည်။ ကိစ္စရပ်များအားလုံးတွင်၊ ၎င်းတို့က ‘မှန်လုနီးပါးပဲ’ နှင့် ‘အတော် နီးစပ်သည်’ ဟု ဆိုကြ၏။ ယင်းသည် ‘ဖြစ်နိုင်သည်’ ‘ဖြစ်ကောင်းဖြစ်နိုင်မည်၊’ ‘ငါးခုထဲမှ လေးခု’ ဆိုသည့် သဘောထားတစ်ခု ဖြစ်သည်။ ၎င်းတို့သည် အမှုအရာများကို ဝတ်ကျေတမ်းကျေ လုပ်ဆောင်ကြ၏၊ အနည်းဆုံး လုပ်ဆောင်ရမည်ကို စိတ်ကျေနပ်ကြသကဲ့သို့ တတ်နိုင်သမျှ တော်စွလျော်စွ ကြုံရာကျပန်းနေရမည်ကို ကျေနပ်ကြလေသည်။ အမှုအရာများကို အလေးအနက် ထားရာတွင် သို့မဟုတ် တိကျမှုအတွက် ကြိုးပမ်းခြင်းတွင် အကျိုးမရှိဟု ၎င်းတို့ မြင်ကြပြီး၊ ကိုယ်ကျင့်တရားများကို ကြိုးပမ်းအားထုတ်ခြင်းတွင် သာ၍အကျိုးမရှိဟု ၎င်းတို့ မြင်ကြလေသည်။ ဤသည်မှာ ဖောက်ပြန်ပျက်စီးသော စိတ်သဘောထားအတွင်း၌ ရှိသည့် အရာတစ်ခုဖြစ်သည် မဟုတ်လော။ ယင်းသည် ပုံမှန် လူ့သဘာဝ၏ သရုပ်သကန်တစ်ခုလော။ ယင်းကို မာနထောင်လွှားမှုဟု ခေါ်ဆိုခြင်းသည် မှန်ကန်သကဲ့သို့၊ အကျင့်ပျက်သည့်အရာဟု ခေါ်ဆိုခြင်းမှာလည်း လုံးဝ ဆီလျော်၏- သို့သော် ယင်းကို အပြည့်အဝ အတိအကျဖော်ပြဖို့ရာ၊ လုံလောက်မည့် တစ်ခုတည်းသော စကားလုံးမှာ ‘စက်ဆုပ်ဖွယ်’ ဖြစ်သည်။ ထိုသို့သော စက်ဆုပ်ဖွယ်ကောင်းမှုသည် လူအများစု၏ လူ့သဘာဝထဲတွင် ရှိနေလေသည်။ ကိစ္စရပ်များအားလုံးတွင်၊ ဖြစ်နိုင်သမျှ အနည်းဆုံး လုပ်ဆောင်ရန်၊ မည်မျှနှင့်သာ ပြီးသွားနိုင်သည်ကို ကြည့်ရန် ဆန္ဒရှိကြပြီး ၎င်းတို့ လုပ်ဆောင်သမျှတိုင်းတွင် လှည့်ဖြားမှု အငွေ့အသက်တစ်ခု ရှိလေသည်။ ၎င်းတို့သည် တတ်နိုင်သည့်အခါ အခြားသူများကို လိမ်လည်လှည့်စားသည်၊ တတ်နိုင်သည့်အခါ ဖြတ်လမ်းလိုက်ကြပြီး၊ ကိစ္စတစ်ခုကို သုံးသပ်ဆင်ခြင်ဖို့ အချိန်များစွာ ကုန်ဆုံးဖို့ သို့မဟုတ် များစွာတွေးတောဖို့ စက်ဆုပ်ကြလေသည်။ ၎င်းတို့ ထုတ်ဖော်ပြခံရသည်ကို ရှောင်ရှားနိုင်ပြီး ၎င်းတို့ မည်သည့်ပြဿနာမျှ မပေါ်ပေါက်စေဘဲ၊ ၎င်းတို့အပြစ်ဖော် ဆုံးမခြင်း မခံရသရွေ့၊ အားလုံး အဆင်ပြေသည်ဟု ၎င်းတို့ ထင်မှတ်ကြပြီး၊ ထို့ကြောင့် ရှေ့ဆက် ၎င်းတို့ ကမောက်ကမ ဖြစ်စေကြလေသည်။ ၎င်းတို့အဖို့၊ အလုပ်တစ်ခုကို ကောင်းကောင်း လုပ်ဆောင်ခြင်းသည် ထိုက်သင့်သည်ထက် သာ၍ ဒုက္ခများပေသည်။ ထိုသို့သော လူတို့သည် မည်သည့်အရာကိုမျှ ကျွမ်းကျင်သည်အထိ မတတ်မြောက်ကြသကဲ့သို့၊ ၎င်းတို့၏ လေ့လာမှုများတွင် ဝါယမစိုက်ထုတ်ခြင်းမရှိကြချေ။ ၎င်းတို့သည် အကြောင်းအရာတစ်ခု၏ ယေဘုယျကျသည့် အကြမ်းဖျင်းကိုသာ ရရှိချင်ကြပြီးနောက် မိမိတို့ကိုယ်ကိုယ် ထိုအရာတွင် ကျွမ်းကျင်သည်ဟု ဆိုကြလေသည်၊ ထို့နောက် ၎င်းတို့၏လမ်းတစ်လျှောက် ကမောက်ကမဖြစ်စေဖို့ ဤအရာအပေါ် မှီခိုကြလေသည်။ ဤသည်မှာ အမှုအရာများအပေါ် လူတို့ ထားရှိသော သဘောထားတစ်ခု ဖြစ်သည် မဟုတ်လော။ ယင်းသည် ကောင်းမွန်သော သဘောထား ဖြစ်ပါသလော။ လူများ၊ အဖြစ်အပျက်များနှင့် အမှုအရာများအပေါ် ထိုသို့သော လူများ ခံယူသည့် ဤသဘောထားမျိုးသည် စကားလုံး အနည်းငယ်အားဖြင့် ‘အိုးနင်းခွက်နင်းနှင့်ပင် ပြီးမြောက်သွားစေဖို့’ ဖြစ်ပြီး၊ ထိုသို့သော စက်ဆုပ်ဖွယ်ကောင်းမှုသည် ဖောက်ပြန်ပျက်စီးသော လူသားမျိုးနွယ်အားလုံးထဲတွင် တည်ရှိလေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၉)”) “မြင့်မြတ်သောလူများနှင့် ယုတ်ညံ့သောလူများကြားတွင် မည်သို့ ခွဲခြားသိမြင်နိုင်သနည်း။ အခြားလူများ၊ အဖြစ်အပျက်များနှင့် အမှုအရာများကို ဆက်ဆံရာတွင် ၎င်းတို့၏သဘောထားနှင့် ဟန်ပန်တို့ကိုသာ ကြည့်လော့- ၎င်းတို့မည်သို့ ပြုမူသည်၊ အမှုအရာများကို ၎င်းတို့ မည်သို့ကိုင်တွယ်သည်နှင့် ပြဿနာတစ်ခု ပေါ်လာသည့်အခါ၊ ၎င်းတို့မည်သို့ပြုမူသည်တို့ကို ကြည့်လော့။ ဝိသေသလက္ခဏာနှင့် ဂုဏ်သိက္ခာရှိသည့် လူများသည် ၎င်းတို့၏လုပ်ဆောင်ချက်များတွင် စေ့စပ်တိကျသည်၊ လေးနက်ပြီး လုံ့လဝီရိယရှိကြကာ ပေးဆပ်မှုများ ပြုလုပ်ဖို့ လိုလားကြသည်။ ဝိသေသလက္ခဏာနှင့် ဂုဏ်သိက္ခာ မရှိသည့်လူများသည် ၎င်းတို့၏ လုပ်ဆောင်ချက်များတွင် ဟိုရောက်သည်ရောက်ဖြစ်ကာ၊ ပေါ့ပေါ့ဆဆ နိုင်ကြသည်၊ လှည့်ကွက်အချို့ကို အစဉ် လုပ်ဆောင်ကြသည်၊ အိုးနင်းခွက်နင်းနှင့် ပြီးမြောက် သွားဖို့သာ အစဉ်လိုလားကြသည်။ ၎င်းတို့သည် ကျွမ်းကျင်ဖို့ မည်သည့် အတတ်ပညာပိုင်း ကျွမ်းကျင်မှုကိုမျှ မသင်ယူကြဘဲ၊ ၎င်းတို့ မည်မျှကြာကြာ လေ့လာပါစေ၊ ၎င်းတို့သည် ကျွမ်းကျင်မှု သို့မဟုတ် အတတ်ပညာပိုင်းနှင့်သက်ဆိုင်သည့် အရေးကိစ္စများ၌ မသိနားမလည်ခြင်းဖြင့် ဝေခွဲမရဖြစ်မြဲ ဖြစ်ကြသည်။ သင်သည် ၎င်းတို့ကို အဖြေပေးဖို့ မရမနေ တိုက်တွန်းခြင်းမရှိပါက၊ အားလုံး ကောင်းပုံရသော်လည်း၊ သင် မရမနေတိုက်တွန်းသည်နှင့် တစ်ပြိုင်နက်၊ ၎င်းတို့သည် ထိတ်ထိတ်ပျာပျာ ဖြစ်ကြသည်- ၎င်းတို့နဖူးမှ ချွေးများ ထွက်လာပြီး ၎င်းတို့၌ အဖြေမရှိကြပေ။ ယင်းတို့မှာ နိမ့်ကျသည့် ဝိသေသလက္ခဏာရှိသည့် လူများဖြစ်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၉)”) ဤသည်ကို ကျွန်မ ဖတ်ရသည့်အခါကျမှ၊ ကျွန်မ စိတ်တွင်းမှာ သိမ်ဖျင်းသည့်အရာတစ်ခု ရှိနေတာကြောင့်၊ ကျွန်မက မိမိတာဝန်မှာ ပေါ့ဆနေသည်ကို နားလည် သဘောပေါက်ခဲ့ပါသည်။ ကျွန်မက သမ္မာတရား၏ အခြေခံသဘောတရားများကို မရှာဖွေချင်ခဲ့သကဲ့သို့၊ ဘုရားသခင် တောင်းဆိုသည့်အတိုင်း မိမိတာဝန်ကို မထမ်းဆောင်ချင်ခဲ့ပါ။ ဤအချိန်ကို ကျွန်မ စဉ်းစားသည့်အချိန်မှာ ဗီဒီယိုရိုက်နေသည်ဖြစ်စေ၊ သီချင်းစပ်နေသည်ဖြစ်စေ အားထုတ်မှုလိုအပ်သည့် ပြဿနာတစ်ခုကို ကျွန်မ ရင်ဆိုင်ရသည့်အချိန်တိုင်း၊ အဖိုးအခ ပေးဆပ်ဖို့လိုအပ်သည့် အချိန်တိုင်းမှာ အနည်းဆုံး ကြိုးပမ်းအားထုတ်မှုသာ ပြုခဲ့သည်။ ကျွန်မ တိုးတက်ဖို့ သို့မဟုတ် ပို၍ အလုပ်လုပ်ဖို့ မကြိုးစားခဲ့ပါ။ တကယ်တမ်းတွင် ကျွန်မ ပို၍ အလုပ်လုပ်ပြီး ပို၍ အာရုံစိုက်ပါက၊ ကျွန်မ တာဝန်များမှာ ပိုမိုကောင်းမွန်စွာ လုပ်ဆောင်နိုင်မည်ကို ကျွန်မ သိခဲ့ပါသည်။ သို့ရာတွင် မိမိကိုယ်ကိုယ် အမြဲတမ်း အလိုလိုက်ရင်းနှင့် ဖြစ်နိုင်သမျှ အနည်းဆုံးပဲ လုပ်ခဲ့သည်။ ထို့ကြောင့် မိမိတာဝန်မှတစ်ဆင့် ဘုရားသခင်အတွက် သက်သေ မခံနိုင်ခဲ့သကဲ့သို့၊ မိမိအလုပ်ကိုလည်း ရှေ့မဆက်နိုင်ခဲ့ဘဲ၊ အကျိုးဆက်အနေနှင့် အသင်းတော်၏အလုပ်ကို ဆက်ပြီး နှောင့်နှေးနေစေခဲ့သည်။ ကျွန်မက မိမိတာဝန်ကို ထမ်းဆောင်ခဲ့သည်ဟု မည်သို့များ ပြောနိုင်မည်နည်း။ ကျွန်မက ဘုရားသခင့်အိမ်တော်၏အလုပ်ကို ကြန့်ကြာနေစေသည်ကို ရှင်းလင်းစွာ မြင်ရပါသည်။ ထိုအချိန်တွင် ကျွန်မ၏ သိမ်ဖျင်းမှုက မည်မျှဆိုးနေသည်ကို မြင်ခဲ့ရသည်။ ကျွန်မက အိုးနင်းခွက်နင်းဖြင့် ပြီးမြောက်ကာ၊ အားထုတ်မှုမရှိဘဲနေသည်၊ ဘုရားသခင်ကို လှည့်စားဖို့ ကြိုးစားသည်။ ကျွန်မက ဝိသေသလက္ခဏာနှင့်သိက္ခာ ကင်းမဲ့နေခဲ့သည်။ မိမိတာဝန်ကို ရိုးသားစွာနှင့် လုံ့လဝီရိယရှိစွာ ထမ်းဆောင်သူများ၊ အခက်အခဲများကို ရင်ဆိုင်ရသည့်အခါမှာ သမ္မာတရား၏ အခြေခံသဘောတရားများကို ရှာဖွေပြီး ဘုရားသခင်က သတ်မှတ်ထားသည့် ၎င်းတို့၏တာဝန်ကို ဖြည့်ဆည်းသူများကို ဘုရားသခင်က နှစ်သက်သည်။ သူတို့မှာ တည်ကြည်မှုနှင့် ဂုဏ်တို့ရှိပြီး ဘုရားသခင်၏ အမြင်မှာ တန်ဖိုးထားခြင်းခံရသည်။ သူတို့နှင့် နှိုင်းယှဉ်လိုက်ပါက၊ ကျွန်မက လူဟုခေါ်ဖို့ မထိုက်တန်ပါ။ ကျွန်မ ရှက်မိသည်။ ထိုအချိန်မှာပဲ ကျွန်မ နားလည်သွားခဲ့သည်။ ကျွန်မကို ပြုပြင်သည့်၊ ကိုင်တွယ်ဖြေရှင်းသည့် ကျွန်မ၏အစ်ကိုများမှတစ်ဆင့် ဘုရားသခင်က ကျွန်မကို ကယ်တင်နေခြင်း ဖြစ်ပါသည်။ သို့မဟုတ်ပါက ကျွန်မက အမြဲတမ်း အိုးနင်းခွက်နင်းဖြင့်သာ ပြီးမြောက်သွားလိမ့်မည်။ မိမိတာဝန်ကို ကျွန်မက မည်သည့်အခါမျှ ကောင်းစွာ လုပ်ဆောင်မည် မဟုတ်ပါ။ ဘုရားသခင်၏အိမ်တော်၏ အမှုတော်ကို ကျွန်မ နှောင့်ယှက်မိပြီး ဘုရားသခင်၏ စွန့်ပစ်ခြင်းကို ခံရမည် ဖြစ်သည်။

နောက်ထပ် ဘုရားသခင်၏နှုတ်ကပတ်တော်များကို ကျွန်မ ဖတ်ရပါသည်၊ “ဘုရားသခင်၏ အမှုသည် လူသားမျိုးနွယ်အတွက် လုပ်ဆောင်ခြင်းဖြစ်ပြီး၊ လူ၏ ပူးပေါင်းဆောင်ရွက်မှုသည် ဘုရားသခင်၏ စီမံခန့်ခွဲမှုအတွက် ပေးထားခြင်း ဖြစ်သည်။ ဘုရားသခင်သည် သူလုပ်ဆောင်သင့်သည့်အရာ အားလုံးကို လုပ်ဆောင်ပြီးနောက်တွင်၊ လူသည် သူ၏ လက်တွေ့လုပ်ဆောင်မှုတွင် တွန့်တိုခြင်း မရှိရန်နှင့် ဘုရားသခင်နှင့် ပူးပေါင်းဆောင်ရွက်ရန် လိုအပ်ပေသည်။ ဘုရားသခင်၏အမှုတွင် လူသည် မည်သည့်လုံ့လကိုမျှ မချန်သင့်၊ သူ၏သစ္စာစောင့်သိမှုကို ဆက်ကပ်သင့်ပြီး၊ အတော်များသော အယူအဆများတွင် မမွေ့လျော်သင့်ပေ သို့မဟုတ် မလှုပ်မယှက်ထိုင်ကာ သေခြင်းကို မစောင့်ဆိုင်းသင့်ပေ။ ဘုရားသခင်သည် မိမိကိုယ်ကိုယ် လူသားအတွက် စတေးနိုင်သည်၊ သို့ဆိုလျှင် လူသည် သူ၏သစ္စာစောင့်သိခြင်းကို ဘုရားသခင်အား အဘယ်ကြောင့် မဆက်ကပ်နိုင်သနည်း။ ဘုရားသခင်သည် လူသားအပေါ် တစ်စိတ်တစ်ဝမ်းတည်းရှိသည်၊ သို့ဆိုလျှင် လူသည် အဘယ်ကြောင့် ပူးပေါင်းဆောင်ရွက်မှု အနည်းငယ်ကို မဆက်ကပ်နိုင်ရသနည်း။ ဘုရားသခင်က လူသားမျိုးနွယ်အတွက် အမှုပြုသည်၊ သို့ဆိုလျှင် လူသည် ဘုရားသခင်၏ စီမံခန့်ခွဲမှုအတွက် မိမိ၏ တာဝန်အချို့ကို အဘယ်ကြောင့် မဆောင်ရွက်နိုင်သနည်း။ ဘုရားသခင်၏ အမှုသည် ဤအထိ ရောက်ရှိလာလေပြီ၊ သို့သော် သင်သည် မြင်သော်ငြား မလုပ်ဆောင်၊ ကြားသော်ငြား မလှုပ်ရှားချေ။ ထိုသို့သော လူများသည် ထာဝရ ပြစ်ဒဏ်ခံရသူများ ဖြစ်သည် မဟုတ်လော။ ဘုရားသခင်သည် သူ၏အရာအားလုံးကို လူသားအဖို့ ဆက်ကပ်အပ်နှံထားပြီး ဖြစ်သည်၊ သို့ဆိုလျှင် ယနေ့တွင် လူသည် သူ၏တာဝန်ကို အဘယ်ကြောင့် စိတ်အားထက်သန်စွာ ဆောင်ရွက်နိုင်စွမ်း မရှိသနည်း။ ဘုရားသခင် အတွက်၊ သူ၏အမှုသည် ပထမ ဦးစားပေးဖြစ်ပြီး၊ သူ့စီမံခန့်ခွဲခြင်း အမှုသည် အရေးအကြီးဆုံး ဖြစ်သည်။ လူသားအတွက် ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ခြင်းနှင့် ဘုရားသခင်၏ သတ်မှတ်ချက်များကို ဖြည့်ဆည်းခြင်းတို့သည် သူ၏ ပထမ ဦးစားပေးဖြစ်သည်။ ဤအရာကို သင်တို့အားလုံး နားလည်သင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူ၏လက်တွေ့လုပ်ဆောင်မှု) ဘုရားသခင်၏ နှုတ်ကပတ်တော်များကို ကျွန်မ စဉ်းစားတွေးတောရင်းနှင့် ကျွန်မ အရမ်း စိတ်ခံစားခဲ့ရသည်။ ဘုရားသခင်က လူသားအပေါ်မှာ ကိုယ်စိတ်နှလုံး တစ်သမတ်တည်းရှိခြင်း ဖြစ်သည်။ သူက စာတန်၏ ဖျက်ဆီးခြင်းကို ခံရသည့် လူသားမျိုးနွယ်ကို ကယ်တင်ဖို့အတွက် နှစ်ကြိမ်တိုင် လူ့ဇာတိခံခဲ့သည်။ သူက အရှက်ခွဲခံရသည်၊ မျိုးဆက်များ၏ ငြင်းပယ်ခြင်းကို ခံခဲ့ရသည်၊ ပြီးလျှင် ဒုက္ခများ အများကြီး ခံခဲ့ရသည်။ ကျွန်မတို့၏ နက်ရှိုင်းသည့် ဖောက်ပြန်ပျက်စီးမှုနှင့် အသိစိတ်မရှိသည့် စိတ်ခံစားချက်ကင်းမဲ့မှုများကို ရင်ဆိုင်ရင်းနှင့် ဘုရားသခင်က ကျွန်မတို့ကို လုံးဝ မစွန့်ခွာသွားခဲ့ပါ။ ကျွန်မတို့ကို ကယ်တင်ဖို့အတွက် သမ္မာတရားကို ဖော်ပြနေဆဲ ဖြစ်သည်။ ကျွန်မတို့က အစွမ်းအစမဲ့နေပြီး သမ္မာတရားကို လက်ခံဖို့ နှေးကွေးကြသည်၊ သို့ရာတွင် ဘုရားသခင်က ကျွန်မတို့နှင့် စစ်မှန်စွာ၊ စေ့စပ်စွာ မိတ်သဟာယပြုသည်။ တစ်ခါတစ်ရံတွင် သူက တင်စားမှုများ၊ ဥပမာများကို အသုံးပြုပြီး၊ ရှုထောင့်တိုင်း၊ နည်းလမ်းတိုင်းမှ ကျွန်မတို့ကို လမ်းပြဖို့အတွက် ပုံပြင်များကို ပြောပြသည်။ ဤသည်မှာ ကျွန်မတို့ သမ္မာတရားကို နားလည်နိုင်ပြီး သမ္မာတရားထဲကို ဝင်ရောက်နိုင်ဖို့ ဖြစ်ပါသည်။ ဘုရားသခင်က ကျွန်မတို့ အသက်တာများအတွက် တာဝန်ယူထားပြီး ကျွန်မတို့ကို မပြီးမြောက်မီအထိ သူ အနားယူမည်မဟုတ်ပါ။ ဘုရားသခင်၏ စိတ်သဘောထားနှင့် သူ့၏ လေးနက်သည့် ရည်ရွယ်ချက်များကို မြင်ရသည့်အတွက်၊ တကယ်ကို ခွန်အားရပါသည်။ သို့ရာတွင် ဘုရားသခင်ကို ကျွန်မ ဆက်ဆံပုံနှင့် မိမိတာဝန်များကို ချဉ်းကပ်ပုံတို့ကို တွေးမိသည့်အခါ ကျွန်မ နောင်တများနှင့် ပြည့်နေခဲ့ပါသည်။ မိမိတာဝန်ကို ကျွန်မ အိုးနင်းခွက်နင်း မပြီးမြောက်ချင်တော့ပါ။ ဘုရားသခင်ရှေ့ကို သွားပြီး ပေါ့ဆခြင်းကို မည်သို့ တကယ်ကို ရပ်တန့်ပြီး မိမိတာဝန်ကို မည်သို့ ကောင်းစွာ လုပ်ဆောင်နိုင်မည်တို့ကို တောင်းလျှောက်လျက်၊ ကျွန်မ ဆုတောင်းခဲ့သည်။ 

ထို့နောက်တွင် ဘုရားသခင်၏နှုတ်ကပတ်တော်များကို ကျွန်မ ဖတ်ခဲ့ပါသည်။ “တာဝန်ကား အဘယ်နည်း။ ယင်းမှာ လူတို့ကို ဘုရားသခင် အပ်နှံထားသည့် တာဝန်ပေးစေခိုင်းချက်တစ်ခု ဖြစ်သည်။ ဤသို့ဆိုလျှင် သင်၏တာဝန်ကို သင် အဘယ်သို့ ဖြည့်ဆည်းသင့်သနည်း။ လူသား၏ ဓမ္မဓိဋ္ဌာန်မကျသော စိတ်ဆန္ဒများအပေါ် အခြေခံသည်ထက် ဘုရားသခင်၏ သတ်မှတ်ချက်များနှင့် စံနှုန်းများနှင့်အညီ ပြုမူခြင်းနှင့် သမ္မာတရား အခြေခံသဘောတရားများပေါ် သင်၏ အပြုအမူကို အခြေခံခြင်းအားဖြင့် ဖြစ်သည်။ ဤနည်းအားဖြင့် သင်၏ တာဝန်များကို ဖြည့်ဆည်းခြင်းမှာ စံချိန်မီလိမ့်မည်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရား၏အခြေခံသဘောတရားများကို ရှာဖွေခြင်းဖြင့်သာ မိမိ၏တာဝန်ကို ကောင်းစွာ ထမ်းဆောင်နိုင်သည်”) “လေးလေးနက်နက်ထားဖို့ဆိုသည်မှာ မည်သည်ကို ဆိုလိုသနည်း။ လေးလေးနက်နက် ထားခြင်းဆိုသည်မှာ အနည်းငယ်မျှ အားထုတ်မှုပြုခြင်း သို့မဟုတ် ရုပ်ခန္ဓာ ညှဉ်းဆဲမှုတစ်ရပ် ခံစားခြင်းကို မဆိုလိုပေ။ အဓိကအချက်မှာ သင်၏ စိတ်နှလုံးထဲ ဘုရားသခင် ရှိပြီး ဝန်တာတစ်ခု ရှိခြင်း ဖြစ်သည်။ သင်၏ စိတ်နှလုံးထဲတွင်၊ သင့်တာဝန်၏ အရေးပါမှုကို ချိန်ဆရမည်ဖြစ်ပြီးနောက် ဤဝန်တာနှင့် ဝတ္တရားတို့ကို သင်လုပ်သမျှအားလုံးတွင် သယ်ဆောင်ရမည်ဖြစ်ကာ ထိုအရာကို စိတ်ပါလက်ပါ လုပ်ဆောင်ရမည်ဖြစ်သည်။ သင်သည် ဘုရားသခင်က သင့်ကို ပေးထားသည့် စေခိုင်းချက်တာဝန်အပြင် သင့်အတွက် ဘုရားသခင် လုပ်ဆောင်ပြီးသမျှ အရာရာတိုင်း၊ ထို့ပြင် သင့်အတွက် ကိုယ်တော်၏ မျှော်လင့်ချက်များတို့နှင့် မိမိကိုယ်ကိုယ် ထိုက်တန်အောင် လုပ်ရမည်။ ထိုသို့လုပ်ဆောင်ခြင်းသည်သာ လေးနက်နေခြင်းဖြစ်သည်။ သင် ဟန်ဆောင်လုပ်ပြခြင်းသည် ဘာအသုံးမျှမဝင်ပေ။ လူတို့ကို သင် လှည့်စားနိုင်သော်လည်း ဘုရားသခင်ကို သင် အရူးလုပ်၍မရ။ သင်၏ တာဝန်ကို ဆောင်ရွက်သည့်အခါ စစ်မှန်သော အဖိုးအခနှင့် သစ္စာစောင့်သိခြင်း မရှိပါက၊ ယင်းသည် စံနှုန်းမမီပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “တာဝန်ကို ကောင်းမွန်စွာ ဆောင်ရွက်ခြင်းက အနည်းဆုံးအနေဖြင့် အသိစိတ်တစ်ခု လိုအပ်သည်”) ဤသည်က ကျွန်မ စိတ်နှလုံးကို ရှင်းလင်းစေပါသည်။ ကျွန်မတို့၏ တာဝန်များကို ဘုရားသခင်က ယုံကြည်စွာ အပ်နှံထားခြင်း ဖြစ်သည်။ ဘုရားသခင် တောင်းဆိုသည့်အတိုင်း ကျွန်မတို့ လုပ်ရမည်ဖြစ်ပြီး သမ္မာတရားနှင့်အညီ ပြုမူရပါမည်။ ကျွန်မတို့ စံရွေးနေ၍ မရသကဲ့သို့၊ ကျွန်မတို့၏ ကိုယ်ပိုင်ဆန္ဒများနောက်ကို မျက်စိစုံမှိတ် လိုက်၍လည်းမရပါ။ မိမိတာဝန်မှာ တိကျသည့် စံသတ်မှတ်ချက်နှင့် ကိုက်ညီရမည်- အလုပ်ကြိုးစားသည့် ပုံစံပေါ်နေခြင်း သက်သက်နှင့်က မလုံလောက်ပါ။ အဓိကမှာ တာဝန်ခံယူမှု အသိစိတ်ရှိဖို့၊ လုံ့လဝီရိယထားပြီး လေးနက်မှုရှိဖို့၊ ရှာဖွေဖို့၊ တွေးဆဖို့၊ တိုးတက်ဖို့ နည်းလမ်းများ ရှာဖွေဖို့တို့ ဖြစ်သည်။ သို့ဆိုလျှင် ကျွန်မတို့ တာဝန်ကို ထမ်းဆောင်နိုင်ပြီး ဘုရားသခင်ကို ကျေနပ်စေနိုင်မည်။ နောက်ပိုင်းတွင် ကျွန်မ သီချင်းတစ်ပုဒ်စပ်သည့်အခါ၊ သီချင်းစာသားများကို သေချာစွာ စိစစ်သည်၊ ပြီးလျှင် အလားတူ ခံစားချက်များကို ဖော်ပြသည့် သီချင်းအချို့ကို ရှာခဲ့သည်။ ဤခံစားချက်မျိုးကို ဖော်ပြဖို့အတွက် အခြားလူများက သံစဉ်ကို မည်သို့အသုံးပြုသည်ကို ကျွန်မ သေသေချာချာ စဉ်းစားသည်။ ပြီးလျှင် သီချင်းစာသားများ၏ အဓိပ္ပာယ်၊ စိတ်ခံစားချက်၊ သံစဉ်၏ ဦးတည်ချက်တို့နှင့် ပတ်သက်၍ နားလည်သဘောပေါက်ပြီးသည့်နောက်၊ ကျွန်မ သီချင်း စရေးသည်။ နောက်ပိုင်းမှာ ညီအစ်ကို မောင်နှမများ၏ အကြံဉာဏ်ကို တောင်းသည်၊ သီချင်းကို နှစ်ကြိမ် စိစစ်တည်းဖြတ်သည်၊ ထို့နောက်တွင် သီချင်းက အဆင်သင့် ဖြစ်သွားခဲ့သည်။ ပြီးဖို့အတွက် တစ်ပတ်ပဲ ကြာခဲ့သည်။ ကျွန်မ စိစစ်တည်းဖြတ်သည့် နောက်သီချင်းတစ်ပုဒ်ကိုလည်း လက်ခံခဲ့ကြသည်။ ထိုသီချင်းများ ပြီးဖို့ အချိန် အနည်းငယ်ခန့်သာ ကုန်ခဲ့သည်ကို သိရသည့်အခါ၊ ယခင်က မိမိတာဝန်ကို အိုးနင်းခွက်နင်းပြီးမြောက်ဖို့ ကြိုးစားခဲ့သည့်အတွက် ပို၍ပင် နောင်တများ ရမိသည်။ စာတန်၏ ဖျက်ဆီးခြင်းကို ကျွန်မ မည်မျှထိ ဆိုးဆိုးရွားရွား ခံထားရသည်၊ ကျွန်မ၏ သိမ်ဖျင်းမှုက မည်မျှဆိုးသည်၊ ပြီးလျှင် မိမိအလုပ်မှာ မည်မျှပေါ့ဆသည်တို့ကို ကျွန်မ မြင်ခဲ့ရသည်။ ညီအစ်ကို မောင်နှမများကို ကျွန်မကို ကိုင်တွယ်ဖြေရှင်းစေသည့် ဘုရားသခင်၏ အစီအစဉ်များကြောင့် နောက်ဆုံးတွင် ကျွန်မ၏ ဖောက်ပြန်ပျက်စီးသည့် စိတ်သဘောထားများကို ဖြေရှင်းဖို့အတွက် သမ္မာတရားကို ကျွန်မ ရှာဖွေနိုင်ခဲ့ပြီး၊ မိမိတာဝန်ကိုလည်း ဆက်ကပ်အပ်နှံခြင်းဖြင့် ထမ်းဆောင်နိုင်ခဲ့ပါသည်။ ဘုရားသခင်၏ကျေးဇူးတော်ကို ချီးမွမ်းပါသည်။


၂၂။ နောက်ဆုံးတွင် ကျွန်မ တာဝန်ကို မည်သို့ဖြည့်ဆည်းရမည်ကို ကျွန်မ သိပြီ

ရှင်းချန် အီတလီနိုင်ငံ

အနန္တတန်ခိုးရှင် ဘုရားသခင် ပြောသည်မှာ- “လူသည် တဖြည်းဖြည်း ပြောင်းလဲသည်မှာ သူ၏တာဝန်ကို လုပ်ဆောင်ခြင်း ဖြစ်စဉ်မှတစ်ဆင့်ဖြစ်ပြီး သူ၏ သစ္စာစောင့်သိမှုကို ပြသသည်မှာ ဤဖြစ်စဉ်မှတစ်ဆင့် ဖြစ်ပေသည်။ ထိုသို့ဖြင့် သင်သည် သင်၏တာဝန်ကို ပို၍ လုပ်ဆောင်နိုင်လေ၊ သာ၍ များသည့် သမ္မာတရားကို သင် ရရှိလေဖြစ်လိမ့်မည် ဖြစ်ပြီး၊ သင်၏ဖော်ပြချက်သည် သာ၍ စစ်မှန်လာလေ ဖြစ်လိမ့်မည် ဖြစ်သည်။ ၎င်းတို့၏တာဝန်ကို လုပ်ဆောင်ရာတွင် ဟန်ဆောင်လုပ်ပြရုံမျှလုပ်ပြပြီး သမ္မာတရားကို မရှာဖွေသောသူတို့သည် အဆုံးတွင် သုတ်သင်ပယ်ရှင်းခြင်းကို ခံရလိမ့်မည်၊ အဘယ့်ကြောင့်ဆိုသော် ထိုသို့သော လူတို့သည် ၎င်းတို့၏ တာဝန်ကို သမ္မာတရားအား လက်တွေ့လုပ်ဆောင်ခြင်းဖြင့် မလုပ်ဆောင်ကြသကဲ့သို့၊ ၎င်းတို့၏ တာဝန်ကို ဖြည့်ဆည်းခြင်းတွင် သမ္မာတရားကို လက်တွေ့မလုပ်ဆောင်ကြသည့် အတွက် ဖြစ်သည်။ ၎င်းတို့သည် မပြောင်းမလဲ ရှိနေသူများဖြစ်ပြီး ကျိန်ခြင်းကို ခံကြရလိမ့်မည်။ ၎င်းတို့၏ ဖော်ပြချက်များသည် မစင်ကြယ်သည်သာမက၊ ၎င်းတို့ ဖော်ပြသည့် အရာတိုင်းသည် ဆိုးယုတ်လေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) “သင်၏ တာဝန်ထဲသို့ သင်၏ စိတ်နှလုံးကို ထားရှိခြင်းနှင့် တာဝန် ယူနိုင်ခြင်းသည် သင့်အနေဖြင့် ဆင်းရဲဒုက္ခခံစားပြီး အဖိုးအခတစ်ခု ပေးဆပ်ဖို့ လိုအပ်ပေသည်- ယင်းနှင့်ပတ်သက်၍ ပြောဆိုဆွေးနွေးခြင်း သက်သက်သည် မလုံလောက်ပေ။ သင်၏ တာဝန်ထဲသို့ သင်၏ စိတ်နှလုံးကို မထားရှိဘဲ ယင်းအစား ကာယပိုင်းဆိုင်ရာ အားထုတ်မှုများ အမြဲအသုံးပြုချင်နေပါက၊ သင်၏ တာဝန်သည် သေချာပေါက် ကောင်းကောင်းမွန်မွန် ပြီးမြောက်လိမ့်မည်မဟုတ်ပေ။ သင်သည် ဟန်ဆောင်လုပ်ပြရုံမျှသာ လုပ်ပြလိမ့်မည်ဖြစ်ပြီး ထိုထက် ပိုလိမ့်မည်မဟုတ်ဘဲ၊ သင်၏ တာဝန်ကို သင် မည်မျှကောင်းကောင်း လုပ်ဆောင်ပြီးဖြစ်သည်ကို သင် သိရှိလိမ့်မည် မဟုတ်ပေ။ သင်၏ တာဝန်ထဲသို့ သင်၏ စိတ်နှလုံးကို ထားရှိပါက၊ သင်သည် သမ္မာတရားကို တဖြည်းဖြည်း သိနားလည်လာလိမ့်မည်။ သင် မထားရှိပါက၊ သိနားလည်လိမ့်မည် မဟုတ်။ သင်၏ တာဝန်ကို ဆောင်ရွက်ခြင်းနှင့် သမ္မာတရားကို လိုက်စားခြင်းထဲသို့ သင်၏ စိတ်နှလုံးကို ထားရှိသည့်အခါတွင်၊ သင်သည် ဘုရားသခင်၏ အလိုကို တဖြည်းဖြည်း သိနားလည်လာနိုင်လိမ့်မည်၊ သင်ကိုယ်တိုင်၏ ဖောက်ပြန်ပျက်စီးခြင်းနှင့် မပြည့်စုံခြင်းတို့ကို တွေ့ရှိနိုင်လိမ့်မည် ဖြစ်ပြီး သင်၏ အခြေအနေမျိုးစုံကို ထိန်းသိမ်းနိုင်လိမ့်မည်ဖြစ်သည်။ မိမိကိုယ်ကိုယ် ဆန်းစစ်ရန် သင်၏ စိတ်နှလုံးကို အသုံးမပြုဘဲ၊ အပြင်ပန်း ရုပ်ပိုင်းဆိုင်ရာ အားထုတ်မှုများ ပြုလုပ်ခြင်းကိုသာ သင် အာရုံစိုက်ပါက၊ သင်၏ စိတ်နှလုံးထဲတွင် ထွက်ပေါ်သည့် အမျိုးမျိုးသော အခြေအနေများနှင့် မတူညီသည့် အပြင်ပန်းပတ်ဝန်းကျင်များအဖို့ သင်၌ ရှိသည့် တုန့်ပြမှုများကို သင် ရှာတွေ့နိုင်လိမ့်မည် မဟုတ်ပေ။ မိမိကိုယ်ကိုယ် ဆန်းစစ်ဖို့ သင်၏ စိတ်နှလုံးကို အသုံးမပြုပါက၊ သင်၏ စိတ်နှလုံးထဲရှိ ပြဿနာများကို ဖြေရှင်းဖို့ သင့်အတွက် ခက်ခဲလိမ့်မည် ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုသားခြင်းအားဖြင့်သာ စစ်မှန်သော လူသားပုံသဏ္ဌာန်ကို အသက်ရှင်နေထိုင်နိုင်သည်”) ကျွန်မတို့အနေဖြင့် ကျွန်မတို့၏ တာဝန်ကို ဖြည့်ဆည်းဖို့ အာရုံစိုက်ရမည်၊ တာဝန်သိတတ်ပြီး၊ သမ္မာတရားကို ရှာဖွေရမည်ဆိုသည်ကို ဘုရားသခင်၏ နှုတ်ကပတ်တော်များက ကျွန်မတို့ကို ပြပါသည်။ ကျွန်မသည် သတိမမူခဲ့သည့် လူတစ်ဦး ဖြစ်လေ့ရှိခဲ့ပါသည်။ မည်သည့်အရာတွင်မျှ ကျွန်မ များစွာ အားထုတ်ခဲ့ပါ။ ဘုရားသခင်၏ အိမ်တော်တွင် အလားတူ ဖြစ်ခဲ့သည်။ ကျွန်မ၏ တာဝန်တွင် အကောင်းဆုံးသော ရလဒ်များအတွက် ကျွန်မ ကြိုးစားနေခဲ့သည်။ အလုပ်ကြိုးစားမှု လိုအပ်သည့် ရှုပ်ထွေးသော တစ်စုံတစ်ရာကို ကျွန်မ ကြုံရသည့်အခါတိုင်းတွင်၊ ကျွန်မ သတိမမူခဲ့သကဲ့သို့ တာဝန်မသိတတ်ခဲ့ပါ၊ ထို့ကြောင့် ကျွန်မ၏ တာဝန်တွင် အမှားများ အ‌မြဲ ကျွန်မ လုပ်နေမိခဲ့သည်။ နောက်ပိုင်းတွင် ဘုရားသခင်၏ နှုတ်ကပတ်တော်များမှ ကျွန်မ၏ ဖောက်ပြန်ပျက်စီးသော စိတ်သဘောထားအကြောင်းနှင့် ဘုရားသခင်၏ အလိုတော်ကို ဖြည့်ဖို့ ကျွန်မ၏ တာဝန်ကို မည်သို့ ဖြည့်ဆည်းရမည်ဆိုသည်ကို အနည်းငယ် ကျွန်မ နားလည်လာခဲ့သည်၊ ထို့နောက် ကျွန်မ၏ တာဝန်ကို တာဝန်သိသိနှင့် မှန်မှန် ဆောင်ရွက်နိုင်ခဲ့သည်။ 

ထိုအချိန်က ကျွန်မ၏ တာဝန်မှာ အီတလီသို့ ဘာသာပြန်မှုကို စစ်ဆေးရခြင်း ဖြစ်သည်။ အစတွင် ကျွန်မသည် လုံ့လဝီရိယရှိပြီး၊ ဖြစ်လာသည့် မည်သည့် အခက်အခဲများကိုမဆို ဖြေရှင်းဖို့ လိုလားနေခဲ့သည်။ သို့သော် အချိန်ကြာလာသည်နှင့်အမျှ၊ ပုံနေသော စာရွက်စာတမ်းများနှင့် ကျွန်မ ရင်ဆိုင်ခဲ့ရပြီး၊ အနည်းငယ် မသက်မသာ စဖြစ်လာခဲ့သည်၊ အထူးသဖြင့် အရောင်စုံမှတ်စုများနှင့် စာရွက်စာတမ်းများ၊ ပုဒ်မများ၊ ပုဒ်ဖြတ်သင်္ကတများနှင့် အခြား ပုဒ်ဖြတ်ပုဒ်ရပ်များ တစ်ပုံတစ်ပင်ကြီးနှင့် စာရွက်စာတမ်းများကို ကျွန်မ တွေ့ရချိန်တွင် ဖြစ်သည်။ တစ်ခုချင်းစီကို ပုံစကျဖို့နှင့် နေရာကျစေဖို့ စစ်ဆေးရသည်။ ကျွန်မ ဂနာမငြိမ် ဖြစ်ခဲ့သည်။ “ဘယ်လောက်တောင်ခေါင်းခြောက်ရမှာလဲ အရမ်းပင်ပန်းတယ်” ဟု ကျွန်မ တွေးမိခဲ့သည်။ ထို့နောက်တွင် ထိုအရာများကို ကျွန်မ နောက်ထပ် အလွန် လုံ့လဝီရိယရှိစွာ မစစ်ချင်တော့ဘဲ၊ ထိုအရာများကို လှန်လှောကြည့်ရုံသာကြည့်ပြီး၊ မှန်သည့်အရာ များသည်၊ နည်းသည်ဆိုသည်ကိုသာ သေချာစေခဲ့သည်။ တစ်ခါတစ်ရံတွင် ကျွန်မစိတ်ကို ငြိမ်ငြိမ်ထားကာ ဘာသာပြန်မှုက မှန်ကန်တိကျမှု ရှိမရှိဆိုသည်ကို တကယ်စဉ်းစားဖို့ လိုအပ်ခဲ့သော်လည်း၊ ရှုပ်ထွေးသည့် စာကြောင်းဖွဲ့စည်းပုံတစ်ခုကို မြင်ရချိန်တွင်- “စကားလုံးတစ်လုံးချင်းကို အေးအေးဆေးဆေး စဉ်းစားပြီး ရှာဖွေလေ့လာဖို့ဆိုရင် အများကြီး အားထုတ်ရမှာ၊ ပြီးတော့ ဘာမှရှာမတွေ့ရင် အဲဒါ အလကားသက်သက်ပင်ပန်းတာပဲ မဟုတ်လား၊ ထားလိုက်ပါ၊ အဲဒါတွေကို တာဝန်ယူဖို့ တခြားတစ်ယောက်ဆီ ချန်ထားလိုက်မယ်” ဟု တစ်ကိုယ်ကောင်းဆန်သည့် ကောက်ချက်ချမိခဲ့သည်။ ထိုသို့ဖြင့်ပင်၊ ကျွန်မ၏ တာဝန်တွင် သတိမမူဘဲ ကျွန်မ ဟန်ဆောင်လုပ်ပြနေခဲ့သည်။

အချိန်ကြာလာသည့်အခါ၊ အတောမသတ်သော ပြဿနာများက ရုတ်တရက် စတင် ပေါ်ပေါက်လာနေခဲ့သည်။ အခြားသူများသည် ကျွန်မ စစ်ထားခဲ့ပြီးသည့် စာရွက်စာတမ်းများ၌ စာလုံးအကြီးအသေးနှင့် ပုဒ်ဖြတ်ပုဒ်ရပ် အမှားများကို ရှာတွေ့နေခဲ့ကြပြီး၊ သူတို့ထဲမှ အချို့မှာ ဘာသာပြန်မှုမှ ချန်လှပ်ထားသည့် စကားအနည်းငယ်ပင် ရှိခဲ့သည်။ ထိုအရာကို မြင်ခဲ့ရချိန်တွင် ကျွန်မ တကယ်ကို စိတ်မကောင်းဖြစ်ခဲ့ရသည်။ အခြားတစ်စုံတစ်ဦးက ထိုပြဿနာလေးများကို ချက်ချင်းတွေ့ကြသော်လည်း၊ ကျွန်မရှေ့တည့်တည့် ရှိနေခဲ့ချိန်တွင် ကျွန်မကမတွေ့ခဲ့ပါ။ ထိုသို့သော သိသာထင်ရှားသည့် ချန်လှပ်မှုများ အဘယ်သို့ ရှိနိုင်ရသနည်း။ ထိုအရာကို ကျွန်မ ပိုတွေးလေ ပိုစိတ်မကောင်း ဖြစ်မိလေ ဖြစ်ခဲ့သည်။ တစ်ရက် နေ့လည်စာစားပြီးသည့်နောက်တွင်၊ ကျွန်မ စစ်ထားသည့် စာရွက်စာတမ်းတစ်ခုတွင် အနည်းကိန်း၊ အများကိန်းနှင့်ဆိုင်သည့် တကယ့်အခြေခံကျသော အမှားတစ်ခုရှိနေသည်ဟု ပြောထားသည့် စာတိုတစ်ခုကို ကျွန်မ ရရှိခဲ့သည်။ ထိုအရာမှာ ကျွန်မ နှလုံးသားကို ဓားတစ်စင်း ထွင်းဖောက်သွားသကဲ့သို့ ခံစားခဲ့ရသည်။ ကျွန်မ အဘယ်သို့ အလွန် သတိမမူနိုင်ရသနည်း။ ထိုသို့သော အခြေခံကျသည့် အမှားတစ်ခုကို ကျွန်မ အဘယ်သို့ မမြင်မိရသနည်း။ ကျွန်မ စစ်ထားသည့် အခြားစာရွက်စာတမ်းများက အလားတူ အမှားများ ရှိသည် မရှိသည်ကို ကျွန်မ မသေချာနိုင်ခဲ့ပါ။ ကျွန်မ၏ အလုပ်က အမှားများဖြင့် ပွထနေခဲ့သည်။ ကျွန်မ မည်သည့်အရာ လုပ်ဆောင်ရမည်နည်း။ ကျွန်မ၏ ဆင်းရဲဒုက္ခဖြင့်၊ ဘုရားသခင်ရှေ့မှောက်သို့ အလျင်အမြန် သွားကာ ကျွန်မ ဆုတောင်းခဲ့သည်။ ကျွန်မ၏ အခြေအနေနှင့် ကျွန်မ၏ တာဝန်အပေါ် လတ်တလော ထားရှိသည့် ကျွန်မ၏ သဘောထားတို့နှင့်ပတ်သက်၍ ကျွန်မ သုံးသပ်ဆင်ခြင်ခဲ့သည်။ 

ဘုရားသခင်၏ နှုတ်ကပတ်တော်များ တစ်ပိုဒ်ကို ကျွန်မ ဖတ်ခဲ့ရသည်- “သင်၏ တာဝန်ထဲတွင် သင် စိတ်မပါသလို အရေးမထားလျှင်၊ အမှုအရာများကို သင်တတ်နိုင်သည့် အလွယ်ဆုံးနည်းလမ်းဖြင့်သာ လုပ်ဆောင်နေလျှင်၊ ဤသည်မှာ မည်သို့သော စိတ်နေစိတ်ထားမျိုး ဖြစ်သနည်း။ ယင်းမှာ သင်၏ တာဝန်အပေါ် သစ္စာမရှိ၊ တာဝန်သိစိတ်မရှိသလို တာဝန်နှင့်ဆိုင်သည့် သဘောထားမရှိဘဲလျက် အမှုအရာများကို ဝတ်ကျေတမ်းကျေ ပုံစံဖြင့် လုပ်ဆောင်နေခြင်းတစ်ခုသာ ဖြစ်သည်။ သင်၏တာဝန်ကို လုပ်ဆောင်သည့်အကြိမ်တိုင်းတွင်၊ သင်၏ ခွန်အားကို ထက်ဝက်သာ သင်သုံးသည်၊ စိတ်မပါတပါနှင့် သင်လုပ်ဆောင်သည်။ စိတ်အား ထက်သန်မှု မရှိဘဲ ပြီးစီးဖို့သာ ကြိုးစားပြီး အနည်းဆုံးအနေဖြင့် တာဝန်သိခြင်းမရှိဘဲ လုပ်ဆောင်သည်။ သင်သည် ထိုအရာကို ဟိုဟိုသည်သည် ကစားနေသည့်အလား သက်သောင့်သက်သာ ပုံစံတစ်ခုဖြင့် သင် လုပ်ဆောင်သည်။ ဤအရာက ပြဿနာများဆီသို့ ဆိုက်ရောက်စေသည် မဟုတ်လော။ နောက်ဆုံးတွင်၊ သင်သည် တာဝန်ကို ညံ့ဖျင်းစွာ ဆောင်ရွက်ပြီး၊ ဟန်ဆောင်လုပ်ပြရုံလုပ်ပြနေသည်ဟု လူတို့က ပြောလိမ့်မည်။ ဤအရာကို ဘုရားသခင်က အဘယ်သို့ပြောလိမ့်မည်နည်း။ သင့်ကို ယုံကြည်စိတ်ချ၍မရဟု သူပြောလိမ့်မည်။ အလုပ်တစ်ခု သင် အပ်နှံခံခဲ့ရလျှင်၊ အဓိက တာဝန်နှင့်ဆိုင်သော အလုပ်ဖြစ်စေ၊ သာမန် တာဝန်နှင့်ဆိုင်သော အလုပ်ဖြစ်စေ၊ ထိုအလုပ်ကို သင် စိတ်ပါလက်ပါ မလုပ်၊ သို့မဟုတ် သင်၏ တာဝန်နှင့် လျော်ညီအောင် အသက်မရှင်လျှင်၊ ပြီးလျှင် ယင်းကို ဘုရားသခင် သင့်ကို ပေးသည့် တာဝန်အဖြစ် သို့မဟုတ် သင့်ကို ဘုရားသခင် အပ်နှံသည့် ကိစ္စရပ်တစ်ခုအဖြစ် သင်မမြင်လျှင်၊ သို့မဟုတ် ယင်းကို သင်၏ ကိုယ်ပိုင် ဝတ္တရားနှင့် တာဝန်အဖြစ် သင် လက်သင့်မခံပါက၊ ဤသည်မှာ ပြဿနာတစ်ခု ဖြစ်ပေလိမ့်မည်။ ‘ယုံကြည်စိတ်ချ၍မရ’- ဤစကားလုံးက သင်၏ တာဝန်နှင့် ပတ်သက်ပြီး သင် လုပ်ဆောင်ပုံကို အဓိပ္ပာယ်ဖွင့်လိမ့်မည်ဖြစ်ပြီး၊ သင်၏ စရိုက်က အဆင့်မမီဟု ဘုရားသခင် ပြောလိမ့်မည်။ သင့်ကို ကိစ္စရပ်တစ်ခု အပ်နှံထားသော်လည်း၊ ဤသည်မှာ ယင်းအပေါ် သင် ခံယူသော သဘောထားဖြစ်ပြီး၊ ဤသည်မှာ ယင်းကို သင် ကိုင်တွယ်သည့်ပုံဖြစ်ပါက၊ အနာဂတ်တွင် သင်သည် နောက်ထပ် တာဝန်များ တစ်ခုတစ်လေဖြင့် တာဝန်ပေးစေခိုင်းခံရလိမ့်မည်လော။ သင်သည် အရေးကြီးသည့် အရာတစ်ခုတစ်လေ အပ်နှံခံရနိုင်သလော။ သင် အပ်နှံခံရကောင်း အပ်နှံခံရနိုင်မည်ဖြစ်သော်လည်း၊ ယင်းမှာ သင် မည်သို့ ပြုမူသည်ဆိုသည့်အပေါ် တည်မှီပေမည်။ သို့သော်၊ စိတ်ထဲတွင်၊ ဘုရားသခင်သည် သင့်အပေါ် မယုံကြည်မှုအချို့ အပြင်၊ မကျေနပ်မှုအချို့ အမြဲ သိုထားလိမ့်မည်ဖြစ်သည်။ ဤသည်မှာ ပြဿနာတစ်ခု ဖြစ်လိမ့်မည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လမ်းကြောင်းသည် သမ္မာတရားကို သမ္မာတရားကို မကြာခဏ တွေးဆခြင်း”) ဘုရားသခင်သည် လူတို့၏ စိတ်နှလုံးကို လေ့လာဆန်းစစ်ပါသည်။ သူ့နှုတ်ကပတ်တော် စကားလုံးတိုင်းက ကျွန်မ၏ ဆိုးရွားလှသည့် ပြစ်ချက်ကို ထိခဲ့သည်။ ထို့နောက်တွင် ကျွန်မ၏ တာဝန်တွင် အမှုအရာများကို အလွယ်လမ်းဖြင့် လုပ်ဆောင်ခြင်းသည် ဝတ်ကျေတန်းကျေ သဘောထားတစ်ခု ဖြစ်သည်ကို ကျွန်မ နားလည်လိုက်သည်။ ဤအရာတွင် အာရုံစူးစိုက်မှုမရှိပါ။ ဟန်ဆောင်လုပ်ပြခြင်းသာ ဖြစ်ပြီး၊ တာဝန်ယူခြင်း လုံးဝ မရှိပါ။ ကျွန်မ၏ စွမ်းဆောင်ရည်ကို ပြန်တွေးကြည့်သည့်အခါ၊ တစ်စုံတစ်ရာက အချိန်နှင့်အားထုတ်မှု လိုအပ်သည့်အခါတိုင်းတွင်၊ ပြီးစီးသွားစေဖို့ ကျွန်မသည် အမြန်ဆုံးနှင့် အားထုတ်မှုအနည်းဆုံး လိုသည့် ဖြတ်လမ်းနည်းစနစ်ကို ခံယူခဲ့သည်။ အလွယ်ဆုံး၊ ကျွန်မအဖို့ ကသီလင်တဖြစ်ခြင်း သက်သာစေသည့် သို့မဟုတ် ပင်ပန်းမှု အနည်းဆုံးဖြစ်သည့် မည်သည့်အရာကိုမဆို ကျွန်မ လုပ်ဆောင်မည်ဖြစ်သည်။ စာလုံးအသစ်များစွာ သို့မဟုတ် ခက်ခဲသည့် သဒ္ဒါအချက်များ သို့မဟုတ် စာကြောင်းဖွဲ့စည်းပုံများ ရှိသည့်အခါ၊ ထိုအရာတို့ကို ရှာကြည့်ဖို့ အလွန်အားထုတ်မှု ပြုမည်မဟုတ်ပါ။ ထိုအရာတို့ကို မှတ်သားခြင်းနှင့် အခြားတစ်စုံတစ်ဦး မေးမြန်းခြင်းဟူသည့် လွယ်ကူသော လမ်းကို ကျွန်မ လိုက်ခဲ့သည်။ ရှုပ်ထွေးသည့် မှတ်စုများ သို့မဟုတ် ပုဒ်ဖြတ်ပုဒ်ရပ်ကို သေချာစစ်ဖို့ လိုအပ်ခဲ့သည့်အချိန်တွင် သာမန်ကာလျှံကာကြည့်ပြီးနောက် ပြဿနာအချို့ကို ကျော်ခဲ့လိုက်သည်။ ကျွန်မသည် အလေးထားနေခဲ့ခြင်းမရှိသကဲ့သို့ ကျွန်မ၏ တာဝန်နှင့် ဘုရားသခင်၏ စေခိုင်းချက်အပေါ် အချောင်ခိုနေမိခဲ့သည်။ ဇာတိပကတိ ဆင်းရဲဒုက္ခကို ရှောင်ရှားခြင်းနှင့်ပတ်သက်၍သာ ကျွန်မ တွေးခဲ့သည်။ ကျွန်မ၏ နှလုံးသားထဲတွင် ဘုရားသခင်အတွက် သေးငယ်သော နေရာလေးတစ်ခုပင် အဘယ်မှာ ရှိပါသနည်း။ 

နောက်ပိုင်းတွင် ဤသို့ ပြောထားသည့် ဘုရားသခင်၏ နှုတ်ကပတ်တော်များကို ကျွန်မ ပိုဖတ်ခဲ့ရသည်- “လူ့သဘာဝရှိသော လူတို့အတွက်၊ မည်သူမျှ စောင့်မကြည့်ချိန် ၎င်းတို့၏ တာဝန်များကို ကောင်းကောင်းဆောင်ရွက်ခြင်းသည် လွယ်ကူသင့်ပေသည်။ ယင်းသည် ၎င်းတို့၏ ဝေပုံကျ တာဝန်ဝတ္တရားများတွင် ပါဝင်သင့်သည်။ လူ့သဘာဝမရှိသူများနှင့် အားထားလောက်စရာ မရှိသူများအတွက်၊ ၎င်းတို့၏ တာဝန်များကို ဆောင်ရွက်ခြင်းသည် အလွန်ခက်ခဲပင်ပန်းသော ဖြစ်စဉ်တစ်ခု ဖြစ်သည်။ အခြားသူများက ၎င်းတို့အပေါ် အမြဲ စိုးရိမ်ပူပန်ကြရသည်၊ ၎င်းတို့ကို ကြီးကြပ်ကြရပြီး၊ ၎င်းတို့၏ တိုးတက်မှုနှင့် ပတ်သက်၍ မေးမြန်းကြရလေသည်။ သို့မဟုတ်ပါက၊ ၎င်းတို့ကို လုပ်ဆောင်ဖို့ အလုပ် သင် ပေးသည့်အချိန်တိုင်းတွင် ၎င်းတို့က ထိခိုက်နစ်နာမှု ဖြစ်စေကြလိမ့်မည် ဖြစ်သည်။ တိုတိုပြောရလျှင်၊ လူတို့သည် ၎င်းတို့၏ တာဝန်များကို ဆောင်ရွက်နေချိန်တွင် အမြဲ မိမိကိုယ်ကိုယ် သုံးသပ်ဖို့ လိုအပ်၏- ‘ဤတာဝန်ကို ငါ ပြည့်ပြည့်ဝဝ ဖြည့်ဆည်းပြီးပြီလား။ ထိုအရာကို စိတ်ပါလက်ပါ ငါ လုပ်ဆောင်ခဲ့ပါသလော။ သို့မဟုတ် ယင်းကို အိုးနင်းခွက်နင်းနှင့်ပင် ငါ ပြီးမြောက်သွားခဲ့ပါသလော။’ ထိုအရာများထဲမှ တစ်ခုတစ်လေ ဖြစ်ပေါ်ခဲ့ပါက၊ မကောင်းပေ။ အန္တရာယ်ရှိပေသည်။ အတိအကျအားဖြင့်၊ ထိုသို့သော လူတစ်ဦးသည် အများယုံကြည်လက်ခံနိုင်မှု မရှိသကဲ့သို့၊ သူ့ကို လူတို့ ယုံကြည်စိတ်ချ၍ မရနိုင်ဟု ဆိုလိုပေသည်။ သာ၍ ကျယ်ပြန့်သော အဓိပ္ပါယ်ဖြင့် ဆိုရလျှင်၊ ထိုသို့သော လူတစ်ဦးသည် ၎င်း၏ တာဝန်ကို လုပ်ဆောင်ချိန်တွင် အမြဲ ဟန်ဆောင်လုပ်ပြရုံသာ လုပ်ပြပါက၊ ပြီးလျှင် သူသည် ဘုရားသခင်အပေါ် အဆက်မပြတ် ဝတ်ကျေတမ်းကျေ ဖြစ်ပါက၊ သူ၌ အန္တရာယ် ကြီးကြီးမားမား ရှိပေသည်။ တမင်တကာ လှည့်ဖြားခြင်း၏ အကျိုးဆက်များမှာ အဘယ်နည်း။ ရေတိုတွင်၊ သင်သည် ဖောက်ပြန်ပျက်စီးသော စိတ်သဘောထားတစ်ခု ရှိလိမ့်မည်၊ နောင်တရခြင်းမရှိဘဲ မကြာခဏ ဒုစရိုက်အပြစ်များ ကျုးလွန်လိမ့်မည်ဖြစ်ပြီး သမ္မာတရားကို မည်သို့ လက်တွေ့လုပ်ဆောင်ရမည်ကို သိမည်မဟုတ်သကဲ့သို့ ယင်းကို လက်တွေ့လုပ်ဆောင်မည်လည်း မဟုတ်ပေ။ ရေရှည်တွင်၊ ထိုအရာများကို သင် အဆက်မပြတ် လုပ်ဆောင်သည်နှင့်အမျှ၊ သင်၏ ရလဒ်သည် ပျောက်ကွယ်သွားလိမ့်မည်။ ယင်းက သင့်ကို ဒုက္ခ ရောက်စေလိမ့်မည်။ ဤသည်မှာ မည်သည့် ကြီးမားသော အမှားများကိုမျှ မပြုလုပ်ဘဲ သေးငယ်သော အမှားများကို စဉ်ဆက်မပြတ် ပြုလုပ်ခြင်းအနေဖြင့် သိရှိထားသည့်အရာ ဖြစ်သည်။ နောက်ဆုံးတွင်၊ ဤအရာက ပြင်၍မရသော အကျိုးဆက်များဆီသို့ ဆိုက်ရောက်စေလိမ့်မည်။ ယင်းသည် အလွန် စိုးရိမ်စရာ ဖြစ်ပေမည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အသက်အတွင်း ဝင်ရောက်ခြင်းသည် မိမိ၏တာဝန်များကို ထမ်းဆောင်ခြင်း အတွေ့အကြုံဖြင့် စတင်ရမည်”) ဘုရားသခင်က ကျွန်မ၏ သဘာဝနှင့် အလေးမထားခြင်းနှင့် အကျိုးဆက်များကို ကျွန်မ ရှေ့တွင် ဖွင့်ချပြသည်ကို မြင်ရလျက်၊ ကျွန်မ မကြောက်ရွံ့ဘဲ မနေနိုင်ခဲ့ပါ။ ကျွန်မ၏ တာဝန်တွင် ဟန်ဆောင်လုပ်ပြခြင်းသည် အခြားသူများနှင့် ဘုရားသခင်ကိုပါ လှည့်ဖြားခြင်း ဖြစ်သည်။ ဤသဘောထားကို ဘုရားသခင်က ရှုတ်ချပါသည်။ ကျွန်မ နောင်တမရခဲ့ပါက၊ ဆိုးရွားသော ဒုစရိုက်အပြစ်ကို အနှေးနဲ့အမြန် ကျွန်မ ကျူးလွန်မိမည်ဖြစ်ပြီး ဘုရားသခင်၏ ဖယ်ရှင်းခြင်း ခံရမည်ဖြစ်သည်။ အသင်းတော်က ကျွန်မ၏ တာဝန်အတွက် အစီအစဉ်များ ပြုလုပ်ခဲ့ချိန်တွင်၊ ကျွန်မအနေဖြင့် ကျွန်မ၏ တာဝန်ကို ကောင်းမွန်စွာ ထမ်းဆောင်ဖို့ သစ္စာဆိုခဲ့သော်လည်း၊ ကျွန်မ အားထုတ်မှုတစ်ခု လုပ်ရန် တကယ်လိုအပ်ခဲ့ချိန်တွင် ကျွန်မသည် ဒုက္ခနှင့် ဆင်းရဲခြင်းကို ကြောက်ရွံ့လျက် ဇာတိပကတိကိုသာ အလေးဂရုပြုခဲ့သည်။ စာရွက်စာတမ်းများကို စစ်ဆေးခဲ့ချိန်တွင် ကျွန်မသည် သာမန်ကာလျှံကာနှင့် သတိမမူဖြစ်ခဲ့သည်၊ ထို့ကြောင့် အသိသာအထင်ရှားဆုံး အမှားများကိုပင် ကျွန်မ လွဲချော်ခဲ့ပေသည်။ ယင်းမှာ လိမ်လည်ခြင်း မဟုတ်ပါလား။ ဤအတွေးက ကျွန်မကို နောင်တနှင့် မိမိကိုယ်ကိုယ် အပြစ်တင်ခြင်းဖြင့် ပြည့်စေခဲ့သည်၊ ထို့ကြောင့် ဘုရားသခင်ထံ ကျွန်မ ဆုတောင်းခဲ့ပါသည်- “အနန္တတန်ခိုးရှင်ဘုရားသခင်။ ကျွန်မရဲ့တာဝန်မှာ ကျွန်မ တာဝန်မသိတတ်ခဲ့ဘဲ၊ ကိုယ်တော့်ကို လှည့်စားဖို့ ကြိုးစားနေခဲ့မိပါပြီ။ ဒါကို ကိုယ်တော်က ရွံရှာစက်ဆုပ်ပါတယ်။ ကျွန်မက အသိစိတ် အရမ်းကင်းမဲ့နေမိပါပြီ။ ဘုရားသခင် ကျွန်မ နောင်တရချင်ပါတယ်။ ကျေးဇူးပြုပြီး ကျွန်မကို လမ်းပြပေးတော်မူပါ၊ ဆင်းရဲဒုက္ခတွေကို သည်းခံဖို့ ဆန္ဒနဲ့ ဇာတိပကတိကိုစွန့်လွှတ်ပြီး ကျွန်မရဲ့ တာဝန်ကို ထမ်းဆောင်ဖို့ စွမ်းရည်ကို ပေးသနားတော်မူပါ။”

ထို့နောက် စာရွက်စာတမ်းတိုင်းတွင်၊ သိပ်မဆီလျော်သည်ကို ကျွန်မ တွေ့ခဲ့ရသည့် စကားလုံးတိုင်းကို အဘိဓာန် ပေါင်းစုံတွင် ကျွန်မ စစ်ကြည့်ခဲ့သည်။ ကျွန်မ မသေချာနိုင်သည့်အခါ အခြား ညီအစ်ကို မောင်နှမများ သို့မဟုတ် ပရောက်ဖက်ရှင်နယ် ဘာသာပြန်တစ်ဦးကို ကျွန်မ လုံးဝ ရှင်းလင်းသွားသည်အထိ မေးမြန်းခဲ့သည်။ ခက်ခဲပြီး ရှည်လျားသည့် စာရွက်စာတမ်းများအတွက်၊ ကျွန်မသည် ဟန်ဆောင်လုပ်ပြပြီး အိုးနင်းခွက်နင်းဖြင့် ပြီးအောင်သာ မလုပ်ဝံ့ဘဲ၊ ဘာသာပြန်ခြင်း တိကျမှန်ကန်မှုကို တိုးစေဖို့ ကျွန်မ အကောင်းဆုံး ကြိုးစားရင်း၊ စာကြောင်းအသီးသီးကို ထပ်သလဲလဲနှင့် အသေးစိတ် သေချာစွာ စဉ်းစားခဲ့သည်။ စာရွက်စာတမ်းတစ်ခုကို နောက်ဆုံးလက်စသတ်နေချိန်တွင်၊ ကျွန်မ စစ်ဖို့လိုအပ်သည့် အသေးစိတ်အချက်အလက်အားလုံးကို စာရင်းလုပ်ပြီး အဆင့်တိုင်းကို စေ့စေ့စပ်စပ် စဉ်းစားဖို့ လိုအပ်သည်ကို မိမိကိုယ်ကိုယ် စဉ်ဆက်မပြတ် သတိပေးခဲ့သည်။ လက်စသတ်သည့်အချိန်တွင် အသေးစိတ်အချက်အလက်တိုင်းကို ကျွန်မ စစ်ဆေးပြီး၊ နောက်ဆုံးအဆင့်တွင် အမှားများ အရေအတွက်ကို လျှော့ချဖို့ အကောင်းဆုံးကြိုးစားခဲ့သည်။ အချိန်တစ်ချို့ကြာပြီးသည့်နောက်တွင်၊ ကျွန်မသည် ကျွန်မ၏ တာဝန်ကို သာ၍ကောင်းသော ရလဒ်များ သိသိသာသာ ရရှိနေခဲ့ပြီး ကျွန်မ၏ အမှားနှုန်းလည်း ကျသွားခဲ့ပါသည်။ 

နောက်ပိုင်းတွင် အဆုံးသတ်ဘာသာပြန်မှုများကို ပုံစံချမှတ်ခြင်းအား စံကိုက်ညီစေဖို့ ကူလုပ်ပေးခဲ့သည့် နောက်ထပ်ညီအစ်မတစ်ဦးက အဖွဲ့ကို ပူးပေါင်းခဲ့သည်။ သူက၊ “ဒီပုဒ်ဖြတ်ပုဒ်ရပ်သင်္ကေတက မှန်လား။ ဟိုပုဒ်ဖြတ်ပုဒ်ရပ်က ဘာဖြစ်လို့လဲ”ဟူ၍ တစ်ချိန်ပြီး တစ်ချိန် ကျွန်မကို မေးမြန်းခဲ့သည်။ သူ မေးခွန်းများစွာ မေးမြန်းသည့်အခါ၊ ကျွန်မ အတော်အတန် စိတ်အနှောင့်အယှက်ဖြစ်ကာ၊ “အရာရာတိုင်းကို ရှင်းပြရတာ အရမ်း ဒုက္ခများလွန်းပါတယ်။ အပြီးသတ် စာရွက်စာတမ်းအတိုင်းပဲ ထားလိုက်ပေါ့”ဟု တွေးမိခဲ့သည်။ ထို့ကြောင့် ကျွန်မသည် သူ့ကိုနှပ်ချပြီး၊ “ဒါအဆုံးသတ် စာရွက်စာတမ်းလေ။ ဘာပုဒ်ဖြတ်ပုဒ်ရပ်နဲ့ပတ်သက်ပြီး ဘာပြဿနာမှမရှိဘူး။ အီတလီနဲ့ အင်္ဂလိပ်မှာ ပုဒ်ဖြတ်ပုဒ်ရပ်တွေက အခြေခံအားဖြင့်အတူတူပဲ။ အများစုကို အင်္ဂလိပ်လိုပဲ ကိုင်တွယ်လို့ရပေမဲ့ ချွင်းချက်တွေတော့ရှိတယ်။ အဓိပ္ပါယ်ကို ထည့်စဉ်းစားရမယ်လေ” ဟု ပြောလိုက်သည်။ ထို့နောက် သူက “ကျွန်မရဲ့ လတ်တလော အကိုးအကားစာအုပ်တွေက ပရော်ဖက်ရှင်နယ်တွေ သုံးတဲ့စာအုပ်မျိုးတွေပဲ။ တစ်ချို့အပိုင်းတွေကို ကျွန်မ နားမလည်ဘူး။ အီတလီပုဒ်ဖြတ်ပုဒ်ရပ်တွေအကြောင်း ယေဘုယျ လမ်းညွှန်ပေးတဲ့ စာရွက်စာတမ်း တစ်ခုတစ်လေ ရှိလား”ဟု မေးခဲ့သည်။ ကျွန်မလည်း မရှိသေးဘူးဟု ပြောလိုက်သည်။ ထို့နောက်တွင် အဖွဲ့ဝင်သစ်များ ကိုးကားနိုင်မည့် စာရွက်စာတမ်းတစ်ခု ကျွန်မလုပ်သင့်သည်ဟု တွက်ဆမိခဲ့သော်လည်း၊ ပုဒ်ဖြတ်ပုဒ်ရပ်သင်္ကေတများက အလွန်များခဲ့သည်။ ယင်းမှာ အကိုးအကားစာအုပ်များ စစ်ဆေးရမည့် သဘောရှိပြီး၊ အလွန် ကသီလင်တဖြစ်ခြင်း များလွန်းပေမည်။ ကျွန်မ ထိုအရာကို လောလောဆယ် မလုပ်ဘဲထားလိုက်သည်။ ပြဿနာပြီးဆုံးသွားပြီဟု ကျွန်မ ထင်ခဲ့သော်လည်း၊ သူ၏ ပုံစံပြင်ခြင်းတွင် ကျွန်မပြောသကဲ့သို့ အီတလီ ပုဒ်ဖြတ်ပုဒ်ရပ်ကို အင်္ဂလိပ်လို သူကိုင်တွယ်သည့်အခါ၊ စာလုံး ၁၅၀ ၀၀၀ ကျော် ရှည်လျားသည့် စာရွက်စာတမ်းတစ်ခုတွင် မျဉ်းရှည်များ၏ ရှေ့နောက်တွင်ရှိသော စာလုံးခြားထားသည်များကို သူက အကုန်ဖျက်ပစ်လိုက်လေသည်။ ကျွန်မ သိလိုက်ရချိန်တွင် ကြက်သေသေသွားခဲ့သည်။ အီတလီစာတွင်၊ မျဉ်းရှည်များကို တုံးတိုသင်္ကေတများနှင့် မရောဖို့ မျဉ်းရှည်တစ်ခု၏ ရှေ့နောက်တွင် စာလုံးခြားပေးရမည်ဖြစ်သည်၊ ယင်းမှာ အင်္ဂလိပ်စာနှင့် မတူပါ။ သို့သော် ကျွန်မ သူ့ကို ထိုအရာနှင့်ပတ်သက်၍ မပြောပြခဲ့ပါ။ ထိုအရာအတွက် တခြားနည်းလမ်းမရှိတော့ပါ။ သူ ပြန်လုပ်ကာ တစ်ခုချင်းပြန်ပြင်ရမည်ဖြစ်သည်။ ကျွန်မ အလွန်စိတ်မကောင်းဖြစ်ကာ နောင်တရမိခဲ့သည်။ ကျွန်မ မိမိကိုယ်ကိုယ် မုန်းမိကာ၊ “ငါဘာလို့အစကတည်းက အကိုးအကားစာတမ်းလုပ်ဖို့ နည်းနည်းလေးအားမထုတ်ခဲ့မိတာလဲ။ ဘာလို့ဇာတိပကတိအတွက်ပဲအမြဲတွေးပြီးတော့ အလုပ်ရှုပ်မှာကြောက်ရတာလဲ။ ငါ့ရဲ့အလေးမထားမှုကြောင့် သူအကုန်လုံး အစအဆုံးပြန်လုပ်ရပြီ။ နောက်တစ်ခေါက်လည်း ပြန်အတည်ပြုရဦးမယ်။ အဲဒါ အားထုတ်မှုလိုပြီး အဓိကကတော့ ငါတို့ အလုပ်ရဲ့ လုပ်ငန်းစဉ်ကို နှောင့်နှေးကြန့်ကြာစေတယ်။ အဲဒါက ဘုရားသခင်အိမ်တော်ရဲ့ အလုပ်ကို နှောင့်ယှက်နေတာပဲမဟုတ်ဘူးလား”ဟု တွေးမိခဲ့သည်။ အကြွေးတင်ခြင်း၊ မိမိကိုယ်ကိုယ် အပြစ်တင်ခြင်းနှင့် နောင်တတို့နှင့်ဆိုင်သော ထိုခံစားချက်က တစ်ဖန် ပြည့်လျှံလာခဲ့သည်။ ကျွန်မ ကိုယ့်ပါးကိုယ်သာ ရိုက်ပစ်လိုက်ချင်မိခဲ့သည်။ “ငါဘာလို့ ထပ်ပဲ လုပ်နေမိတာလဲ။ ငါ ဘာဖြစ်နေတာလဲ” ဟု ကျွန်မ တွေးမိခဲ့သည်။ 

ကျွန်မ၏ ဝတ်ပြုဆုတောင်းခြင်း တစ်ကြိမ်တွင်၊ ဘုရားသခင်၏ နှုတ်ကပတ်တော်များတစ်ပိုဒ်ကို စိတ်ကူးရမိခဲ့သည်- “အမှုအရာများကို အလွန် ပေါ့ပေါ့ဆဆနှင့် တာဝန်မဲ့စွာ ကိုင်တွယ်ဖို့မှာ ဖောက်ပြန်ပျက်စီးသော စိတ်သဘောထားတစ်ခုအတွင်းရှိ အရာတစ်ခု မဟုတ်လော။ မည့်အရာနည်း။ စက်ဆုပ်ဖွယ်ကောင်းမှု ဖြစ်သည်။ ကိစ္စရပ်များအားလုံးတွင်၊ ၎င်းတို့က ‘မှန်လုနီးပါးပဲ’နှင့် ‘အတော် နီးစပ်သည်’ ဟု ဆိုကြ၏။ ယင်းသည် ‘ဖြစ်နိုင်သည်’ ‘ဖြစ်ကောင်းဖြစ်နိုင်မည်’၊ ‘ငါးခုထဲမှ လေးခု’ ဆိုသည့် သဘောထားတစ်ခု ဖြစ်သည်။ ၎င်းတို့သည် အမှုအရာများကို ဝတ်ကျေတမ်းကျေ လုပ်ဆောင်ကြ၏၊ အနည်းဆုံး လုပ်ဆောင်ရမည်ကို စိတ်ကျေနပ်ကြသကဲ့သို့ တတ်နိုင်သမျှ တော်စွလျော်စွ ကြုံရာကျပန်းနေရမည်ကို ကျေနပ်ကြလေသည်။ အမှုအရာများကို အလေးအနက်ထားရာတွင် သို့မဟုတ် တိကျမှုအတွက် ကြိုးပမ်းခြင်းတွင် အကျိုးမရှိဟု ၎င်းတို့ မြင်ကြပြီး၊ ကိုယ်ကျင့်တရားများကို ကြိုးပမ်းအားထုတ်ခြင်းတွင် သာ၍အကျိုးမရှိဟု ၎င်းတို့ မြင်ကြလေသည်။ ဤသည်မှာ ဖောက်ပြန်ပျက်စီးသော စိတ်သဘောထားအတွင်း၌ ရှိသည့် အရာတစ်ခုဖြစ်သည် မဟုတ်လော။ ယင်းသည် ပုံမှန် လူ့သဘာဝ၏ သရုပ်သကန်တစ်ခုလော။ ယင်းကို မာနထောင်လွှားမှုဟု ခေါ်ဆိုခြင်းသည် မှန်ကန်သကဲ့သို့၊ အကျင့်ပျက်သည့်အရာဟု ခေါ်ဆိုခြင်းမှာလည်း လုံးဝ ဆီလျော်၏- သို့သော် ယင်းကို အပြည့်အဝ အတိအကျဖော်ပြဖို့ရာ၊ လုံလောက်မည့် တစ်ခုတည်းသော စကားလုံးမှာ ‘စက်ဆုပ်ဖွယ်’ ဖြစ်သည်။ ထိုသို့သော စက်ဆုပ်ဖွယ်ကောင်းမှုသည် လူအများစု၏ လူ့သဘာဝထဲတွင် ရှိနေလေသည်။ ကိစ္စရပ်များအားလုံးတွင်၊ ဖြစ်နိုင်သမျှ အနည်းဆုံး လုပ်ဆောင်ရန်၊ မည်မျှနှင့်သာ ပြီးသွားနိုင်သည်ကို ကြည့်ရန် ဆန္ဒရှိကြပြီး ၎င်းတို့ လုပ်ဆောင်သမျှတိုင်းတွင် လှည့်ဖြားမှု အငွေ့အသက်တစ်ခု ရှိလေသည်။ ၎င်းတို့သည် တတ်နိုင်သည့်အခါ အခြားသူများကို လိမ်လည်လှည့်စားသည်၊ တတ်နိုင်သည့်အခါ ဖြတ်လမ်းလိုက်ကြပြီး၊ ကိစ္စတစ်ခုကို သုံးသပ်ဆင်ခြင်ဖို့ အချိန်များစွာ ကုန်ဆုံးဖို့ သို့မဟုတ် များစွာတွေးတောဖို့ စက်ဆုပ်ကြလေသည်။ ၎င်းတို့ ထုတ်ဖော်ပြခံရသည်ကို ရှောင်ရှားနိုင်ပြီး ၎င်းတို့ မည်သည့်ပြဿနာမျှ မပေါ်ပေါက်စေဘဲ၊ ၎င်းတို့အပြစ်ဖော် ဆုံးမခြင်း မခံရသရွေ့၊ အားလုံး အဆင်ပြေသည်ဟု ၎င်းတို့ ထင်မှတ်ကြပြီး၊ ထို့ကြောင့် ရှေ့ဆက် ၎င်းတို့ ကမောက်ကမ ဖြစ်စေကြလေသည်။ ၎င်းတို့အဖို့၊ အလုပ်တစ်ခုကို ကောင်းကောင်း လုပ်ဆောင်ခြင်းသည် ထိုက်သင့်သည်ထက် သာ၍ ဒုက္ခများပေသည်။ ထိုသို့သော လူတို့သည် မည်သည့်အရာကိုမျှ ကျွမ်းကျင်သည်အထိ မတတ်မြောက်ကြသကဲ့သို့၊ ၎င်းတို့၏ လေ့လာမှုများတွင် ဝါယမစိုက်ထုတ်ခြင်းမရှိကြချေ။ ၎င်းတို့သည် အကြောင်းအရာတစ်ခု၏ ယေဘုယျကျသည့် အကြမ်းဖျင်းကိုသာ ရရှိချင်ကြပြီးနောက် မိမိတို့ကိုယ်ကိုယ် ထိုအရာတွင် ကျွမ်းကျင်သည်ဟု ဆိုကြလေသည်၊ ထို့နောက် ၎င်းတို့၏လမ်းတစ်လျှောက် ကမောက်ကမဖြစ်စေဖို့ ဤအရာအပေါ် မှီခိုကြလေသည်။ ဤသည်မှာ အမှုအရာများအပေါ် လူတို့ ထားရှိသော သဘောထားတစ်ခု ဖြစ်သည် မဟုတ်လော။ ယင်းသည် ကောင်းမွန်သော သဘောထား ဖြစ်ပါသလော။ လူများ၊ အဖြစ်အပျက်များနှင့် အမှုအရာများအပေါ် ထိုသို့သော လူများ ခံယူသည့် ဤသဘောထားမျိုးသည် စကားလုံး အနည်းငယ်အားဖြင့် ‘အိုးနင်းခွက်နင်းနှင့်ပင် ပြီးမြောက်သွားစေဖို့’ ဖြစ်ပြီး၊ ထိုသို့သော စက်ဆုပ်ဖွယ်ကောင်းမှုသည် ဖောက်ပြန်ပျက်စီးသော လူသားမျိုးနွယ်အားလုံးထဲတွင် တည်ရှိလေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၉)”) ဘုရားသခင်၏ နှုတ်ကပတ်တော်များက ကျွန်မ၏ တာဝန်တွင် ကြိုးစားအားထုတ်မှု မရှိရခြင်း၏ အရင်းအမြစ်ကို ပြတ်ပြတ်သားသား ထောက်ပြခဲ့သည်။ ကျွန်မ၏ သိမ်ဖျင်းမှုက အလွန်ဆိုးရွားခဲ့ပြီး၊ အရာရာကို ဝတ်ကျေတမ်းကျေနှင့် လှည့်ဖြားတတ်သော သဘောထားဖြင့် လုပ်ဆောင်ခဲ့သည်။ ညီအစ်မက ကျွန်မကို ပုဒ်ဖြတ်ပုဒ်ရပ်ကို မှန်မှန်ကန်ကန် အသုံးပြုပုံအကြောင်းကို မေးမြန်းခဲ့ချိန်တွင် ကျွန်မ ကသီလင်တမဖြစ်ချင်ခဲ့ပါ။ ကျွန်မ ထိုအရာကို အလေးအနက် မထားခဲ့သကဲ့သို့ မေးခွန်းများစွာကိုလည်း မလိုချင်ခဲ့ပါ၊ ထို့ကြောင့် သူ့ကို နှပ်ချပြီးသာ ရိုးရှင်းသည့် စည်းမျဉ်းအတိုင်းလုပ်ဖို့ ပြောပြခြင်းဖြင့် သူ့ကို ကျွန်တော် နှပ်ချရုံနှပ်ချခဲ့သည်။ ပြီးလျှင် ကျွန်မကို အကိုးအကားစာရွက်စာတမ်းအကြောင်း သူမေးသည့်အချိန်တွင်၊ သူ့အတွက် တစ်ခု ကျွန်မ လုပ်နိုင်သော်လည်း၊ ကျွန်မ ပင်ပန်းခြင်းဖြင့် ရင်းရမည့်အကြောင်း စဉ်းစားမိခဲ့ချိန်တွင်၊ ကျွန်မ စိတ်ရှုပ်မခံဖို့ ဆုံးဖြတ်ခဲ့သည်။ အမှားများ ပေါ်ပေါက်နေခြင်းနှင့်ပတ်သက်၍ ကျွန်မ စိတ်ပူခဲ့သော်လည်း ကိုယ့်နည်းကိုယ်ဟန်ဖြင့် လိမ်လိုက်ဖို့သာ ကျွန်မ ဆုံးဖြတ်ခဲ့ဆဲ ဖြစ်သည်။ ကျွန်မအနေဖြင့် အားထုတ်မှုကို ချွေတာပြီး၊ အမှုအရာများ အဆင်ပြေသွားပါက သိပ်ကောင်းမည်ဖြစ်သည်။ အမှုအရာများကို အားမထုတ်ဘဲ ကျွန်မ လုပ်ဆောင်သည့်အခါတိုင်းတွင်၊ အိုးနင်းခွက်နင်းဖြင့် ပြီးမြောက်သွားဖို့ ကံအပေါ် ကျွန်မ အားကိုးနေခဲ့သည်။ အဆင်ပြေဖို့ အားထုတ်မှု ပမာဏ အနည်းဆုံး အသုံးပြုဖို့ ကျွန်မ အမြဲ ရှာနေခဲ့သည်။ ကျွန်မသည် အသေးစိတ်အချက်အလက်တိုင်းကို စဉ်းစားရင်းနှင့် အမှားမရှိသည်ကို သေချာစေဖို့ အစွမ်းကိုလုပ်ဆောင်ရင်း၊ ကျွန်မ၏ တာဝန်ကို ဖြည့်ဆည်းဖို့ စစ်မှန်၊ ရိုးသားသည့် အားထုတ်မှုတစ်ခု ကျွန်မ ပြုလုပ်မနေခဲ့ပါ။ ကျွန်မ အလုပ်လုပ်နေကာ မေးခွန်းများ ဖြေနေခဲ့ပုံပေါ်သော်လည်း၊ လက်တွေ့အရှိတရားတွင် ကျွန်မသည် ထိုညီမကို လှည့်စားရုံလှည့်စားနေခဲ့ပြီး မရိုးမသားဖြစ်နေခဲ့ခြင်း ဖြစ်သည်။ အကျိုးဆက်အနေဖြင့်၊ သူသည် ကျွန်မ၏ အဖြေများကို ယုံကြည်ခဲ့ပြီး ဆိုးရွားသည့် အမှားတစ်ချို့ ပြုလုပ်ခဲ့ကာ အချည်းနှီးဖြစ်သည့် အလုပ်ဖြင့် မိမိကိုယ်ကိုယ် ပင်ပန်းစေခဲ့သည်။ သူသည် အလုပ်ပမဏများစွာကိုပင် ပြန်ုလုပ်ခဲ့ရသည်၊ ယင်းက ယေဘုယျ အလုပ်တိုးတက်မှုကို နှောင့်နှေးစေခဲ့ပြီး အသင်းတော်၏ အလုပ်ကို ဆုံးရှုံးမှုများ ရောက်စေခဲ့သည်။ အလွယ်ဆုံး၊ ကသီလင်တဖြစ်ခြင်း မရှိဆုံးသော အရာကို လုပ်ဆောင်ဖို့ ကျွန်မ၏ လုပ်ရပ်များ နောက်ကွယ်က အခြေခံသဘောတရားမှာ လူတို့ကို ထိခိုက်စေခြင်း အခြေခံသဘောတရားတစ်ခု ဖြစ်သည်။ ကျွန်မသည် ရေတိုတွင် အားထုတ်မှု သက်သာစေဖို့ သိမ်ဖျင်းသည့် လှည့်ကွက်များကို အသုံးပြုနေခဲ့မိသည်။ ရုပ်ပိုင်းဆိုင်ရာ ကျွန်မ ဆင်းရဲဒုက္ခမခံခဲ့ရသော်လည်း၊ ကျွန်မ၏ တာဝန်၌ကျွန်မ၏ အပြစ်များမှာ မရပ်မနားဖြစ်ခဲ့ပြီး၊ ဘုရားအိမ်တော်၏အလုပ်ကို နှောင့်ယှက်ခဲ့သည်။ ကျွန်မသည် အခြားသူများနှင့် မိမိကိုယ်ကိုယ်ကိုပါ ထိခိုက်စေခဲ့ခြင်း ဖြစ်သည်။ ကျွန်မသည် ထိုသို့သော အရေးကြီးသည့်အလုပ်ဖြင့် တာဝန်ပေးခံခဲ့ရသော်လည်း၊ ခပ်ပေါ့ပေါ့ သဘောထားခဲ့ပြီး ဝတ်ကျေတမ်းကျေဖြစ်ခဲ့သည်၊ တာဝန်မဲ့ခဲ့သည်၊ လှည့်ဖြားတတ်ခဲ့ပြီး အလေးမထားခဲ့သကဲ့သို့ အကျိုးဆက်များကို အထင်သေးခဲ့သည်။ ကျွန်မသည် အသိစိတ်အနည်းငယ်မျှ မရှိခဲ့ပါ။ ထို့နောက်တွင်မှ ကျွန်မ၏ သိမ်ဖျင်းမှုက မည်မျှဆိုးရွားခဲ့သည်၊ ကျွန်မ၏ဂုဏ်သိက္ခာက မည်မျှနိမ့်ကျခဲ့ပြီး၊ ကျွန်မ မည်မျှတန်ဖိုးမဲ့ခဲ့သည်ကို သိခဲ့ရသည်။

နောက်ပိုင်းတွင် ဘုရားသခင်၏ နှုတ်ကပတ်တော်များအား ဖတ်ရှုခြင်း ဗီဒီယိုတစ်ခုကို ကျွန်မကြည့်ခဲ့ရသည်။ အနန္တတန်ခိုးရှင် ဘုရားသခင် ပြောသည်မှာ- “လူတို့သည် အစေခံမှုအတွင်းတွင် ၎င်းတို့ ဖော်ပြသင့်သည့်အရာကို မဖော်ပြနိုင်သကဲ့သို့ သို့မဟုတ် ၎င်းတို့အတွက် ပင်ကိုအားဖြင့် ဖြစ်နိုင်သည့်အရာကို စွမ်းဆောင် မရရှိနိုင်သကဲ့သို့၊ ယင်းအစား တည်ကြည်လေးနက်မှု မရှိဘဲ ဟန်ဆောင်လုပ်ပြပါက၊ ၎င်းတို့သည် ဖန်ဆင်းခံ တစ်ဦး ရှိသင့်သည့် အလုပ်တာဝန်ကို ဆုံးရှုံးကြပြီး ဖြစ်ပေသည်။ ထိုသို့သော လူတို့သည် ‘သာမညောင်ညများ’ ဟု သိရသောအရာများ ဖြစ်သည်။ ၎င်းတို့သည် အသုံးမဝင်သော အမှိုက်သရိုက် ဖြစ်ကြသည်။ ထိုသို့သောလူတို့ကို ဖန်ဆင်းခံများဟု အဘယ်သို့ ကောင်းမွန်စွာ ခေါ်ဆို၍ ရနိုင်မည်နည်း။ ၎င်းတို့သည် အပြင်ပန်းတွင် တောက်ပြောင်သော်လည်း၊ အတွင်း၌ ပုပ်သိုးသော ဖောက်ပြန်ပျက်စီးသည့် သတ္တဝါများ ဖြစ်သည် မဟုတ်လော။... မည်သူသည် သင်တို့၏စကားများ၊ လုပ်ရပ်များနှင့် ထိုက်တန်နိုင်မည်နည်း။ သင်တို့၏ ထိုသို့သော မပြောပလောက်သည့် စွန့်လွှတ်အနစ်နာခံခြင်းသည် သင်တို့အပေါ် ငါ ပေးအပ်ခဲ့သမျှနှင့် ထိုက်တန်နိုင်သလော။ ငါသည် အခြားရွေးချယ်စရာ မရှိဘဲ၊ သင်တို့ကို စိတ်ပါလက်ပါ အစဉ်ချစ်ခင်ကာ သစ္စာရှိခဲ့သော်လည်း၊ သင်တို့သည် ဆိုးယုတ်သည့် ရည်ရွယ်ချက်များကို သိုထားကြပြီး ငါ့အပေါ် စိတ်မပါတပါ ဖြစ်ကြသည်။ ယင်းမှာ သင်တို့ တာဝန်၏ အတိုင်းအတာ၊ သင်တို့၏ တစ်ခုတည်းသော လုပ်ငန်းတာဝန် ဖြစ်သည်။ ဤသို့ မဟုတ်သလော။ သင်တို့သည် ဖန်ဆင်းခံတစ်ဦး၏ တာဝန်ကို လုံးဝ မဖြည့်ဆည်းနိုင်သေးသည်ကို မသိကြသလော။ သင်တို့ကို ဖန်ဆင်းခံသတ္တဝါဟူ၍ မည်သို့ ယူဆနိုင်မည်နည်း။ သင်တို့ ဖော်ပြနေပြီး အသက်ရှင်နေထိုင်နေသောအရာသည် မည်သည့်အရာ ဖြစ်သည်မှာ သင်တို့အဖို့ မရှင်းလင်းသလော။ သင်တို့သည် သင်တို့၏တာဝန်ကို မဖြည့်ဆည်းနိုင်သေးသော်လည်း၊ ဘုရားသခင်၏ သည်းခံခြင်းနှင့် အလျှံအပယ်ဖြစ်သော ကျေးဇူးတော်ကို ရရှိရန် သင်တို့ ကြိုးစားကြသည်။ ထိုသို့သော ကျေးဇူးတော်သည် သင်တို့ကဲ့သို့ အသုံးမကျသကဲ့သို့၊ ယုတ်ညံ့သောသူများအတွက် ပြင်ဆင်ထားသည် မဟုတ်ဘဲ၊ မည်သည့်အရာကိုမျှ မတောင်းဆိုဘဲ ဝမ်းမြောက်ဝမ်းသာ စွန့်လွှတ်အနစ်နာခံသော သူများအတွက် ဖြစ်သည်။ သင်တို့ကဲ့သို့သော သာမညောင်ညလူများ၊ ကောင်းကင်ဘုံ၏ ကျေးဇူးတော်ကို မွေ့လျော်ခံစားခြင်းငှာ လုံးဝ မထိုက်တန်ပေ။ အခက်အခဲနှင့် မဆုံးနိုင်သော အပြစ်ပေးခြင်းသာ သင်တို့၏ နေ့ရက်များကို အဖော်ပြုလိမ့်မည်။ အကယ်၍ သင်တို့သည် ငါ့ကို သစ္စာမရှိနိုင်ပါက၊ သင်တို့၏ကံကြမ္မာသည် ဆင်းရဲဒုက္ခခံရသော ကံကြမ္မာတစ်ခု ဖြစ်လေမည်။ အကယ်၍ သင်တို့သည် ငါ၏ နှုတ်ကပတ်တော်များနှင့် ငါအမှုများကို တာဝန်ခံနိုင်ခြင်း မရှိပါက၊ သင်တို့၏ ရလဒ်သည် ပြစ်ဒဏ်ပေးခြင်း ခံရသော ရလဒ်တစ်ခု ဖြစ်လိမ့်မည်။ ကျေးဇူးတော်၊ ကောင်းချီးမင်္ဂလာများနှင့် နှစ်သက်ဖွယ် နိုင်ငံတော် အသက်တာအားလုံးသည် သင်တို့နှင့် မည်သို့မျှ ပတ်သက်မည် မဟုတ်။ ဤသည်မှာ သင်တို့ ကြုံထိုက်သော အဆုံးသတ်ဖြစ်ပြီး သင်တို့ ကိုယ်တိုင်ပြုသည့် အကျိုးဆက်တစ်ခု ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) ဘုရားသခင်၏ နှုတ်ကပတ်တော်များက ပြောသည်မှာ- “ငါသည် အခြားရွေးချယ်စရာ မရှိဘဲ၊ သင်တို့ကို စိတ်ပါလက်ပါ အစဉ်ချစ်ခင်ကာ သစ္စာရှိခဲ့သော်လည်း၊ သင်တို့သည် ဆိုးယုတ်သည့် ရည်ရွယ်ချက်များကို သိုထားကြပြီး ငါ့အပေါ် စိတ်မပါတပါ ဖြစ်ကြသည်။ ယင်းမှာ သင်တို့ တာဝန်၏ အတိုင်းအတာ။” ဤနှုတ်ကပတ်တော်များက ကျွန်မ၏နှလုံးသားကို ထိုးဖောက်ခဲ့သည်။ ကျွန်မအနေဖြင့် ကျွန်မ၏ တာဝန်မှတစ်ဆင့် သမ္မာတရားကို ရှာဖွေကာ ရရှိနိုင်ဖို့၊ ကျွန်မ၏ ဖောက်ပြန်သော စိတ်သဘောထားကို စွန့်ပစ်ပြီး၊ ဘုရားသခင်အားဖြင့် ကယ်တင်ခံရနိုင်ဖို့ ကျွန်မ၏ တာဝန်ကို ဆောင်ရွက်ရန် အခွင့်အရေးတစ်ခု ဘုရားသခင် ပေးခဲ့သည်။ သို့သော် သမ္မာတရား ရှာဖွေမည့်အစား၊ ကျွန်မက ဘုရားသခင်ကို နှပ်ချကာ လှည့်ဖြားရင်း ဇာတိပကတိအကြောင်းကိုသာ ဂရုစိုက်ခဲ့သည်။ ဘုရားသခင်က လူသားမျိုးနွယ်ကို ကယ်တင်ဖို့ အလွန်ကြီးမားသော အရှက်ကွဲခြင်းနှင့် နာကျင်မှုကို ကြံ့ကြံ့ခံရင်း၊ မည်သို့ လူ့ဇာတိခံလာခဲ့သည်၊ အစိုးရ၏ လိုက်လံ ဖမ်းဆီးခြင်းနှင့် ညှဉ်းပန်းနှိပ်စက်ခြင်းခံခဲ့ရသည်၊ လူတို့၏ ရှုတ်ချခြင်းနှင့် ငြင်းပယ်ခြင်းတို့ကို ခံခဲ့ရသော်လည်း လူတို့ကို ကယ်တင်ဖို့ သမ္မာတရားကို သူ အမြဲဖော်ပြပြီး အလုပ်လုပ်သည်ကို ကျွန်မ တွေးမိခဲ့သည်။ ကျွန်မတို့၏ အရည်အချင်း ချို့တဲ့နေသောကြောင့် သမ္မာတရားကို နှေးကွေးစွာ နားလည်ကြသည်။ ဘုရားသခင်သည် ကျွန်မတို့ကို မစွန့်ပစ်ခဲ့သည်သာမက၊ အဘက်ဘက်မှ ကျွန်မတို့ကို အလေးအနက် မိတ်သဟာယဖွဲ့ပေးခဲ့သည်။ သူသည် သမ္မာတရားအားလုံးကို အလွန် အသေးစိတ်ရှင်းပြခဲ့သည်။ ကျွန်မတို့ကို နားလည်ရန် ကူညီဖို့ ပုံပြင်များကို သူ ပြောပြသည်၊ ဥပမာများပေးကာ တင်စားမှုများကို အသုံးပြုသည်။ အချို့သော သမ္မာတရားများက ရှုပ်ထွေးပြီး အကြောင်းအရာများစွာနှင့် ပတ်သက်သည်၊ ထို့ကြောင့် ဘုရားသခင်က ခွဲတမ်းချပြီး ကျွန်မတို့ကို အနှစ်ချုပ်များ ပေးလေသည်။ သူသည် စိတ်ရှည်စွာနှင့် စနစ်ကျစွာ သမ္မာတရားကို နည်းနည်းချင်း နားလည်ရန် ကျွန်မတို့ကို မိတ်သဟာယမှတစ်ဆင့် လမ်းပြသည်။ ဘုရားသခင်က ကျွန်မတို့၏ အသက်တာများအတွက် ကြီးမားသော တာဝန်ယူသညဆောင်သည်ကို မြင်နိုင်သည်။ သို့သော် ကျွန်မ၏ တာဝန်ကို ကျွန်မ မည်သို့သဘောထားခဲ့ပါသနည်း။ ပိုစဉ်းစားကာ အားထုတ်ဖို့ မတန်ဟု ကျွန်မ တွေးခဲ့သည်။ စာရွက်စာတမ်းများကို ပြန်လည်သုံးသပ်ချိန်တွင် မလေးနက်ခဲ့ပါ သို့မဟုတ် တာဝန်မသိတတ်ခဲ့ပါ။ ရလဒ် သို့မဟုတ် အကျိုးဆက်ကို မကြည့်ဘဲ အတိုက်အခံ အနည်းဆုံးလမ်းကို ကျွန်မ လျှောက်ခဲ့သည်။ ကျွန်မသည် ဘုရားသခင်၏ တာဝန်ပေးစေခိုင်းချက်ကို တက်သုတ်ရိုက်သာ လုပ်ဆောင်ရင်း ပေါ့ပေါ့တန်တန် သဘောထားနေမိပြီ ဖြစ်သည်။ ကျွန်မ၏ အသိစိတ် အဘယ်မျာ ရှိခဲ့သနည်း။ ဘုရားသခင်၏ အပြစ်ပေးခြင်းနှင့် ကျွန်မ ထိုက်တန်ခဲ့ပါသည်။ သို့သော် ဘုရားသခင်သည် ကျွန်မကို ကယ်တင်ခြင်းနှင့်ပတ်သက်၍ လုံးဝ လက်မလျှော့ခဲ့ပါ။ သူသည် ကျွန်မကို အသိဉာဏ်ပွင့်လင်းစေကာ ဦးဆောင်ဖို့ သူ၏ နှုတ်ကပတ်တော်များကို အသုံးပြုခဲ့သည်၊ မိမိကိုယ်ကိုယ် သိရှိဖို့နှင့် ဘုရားသခင်၏ အလိုတော်ကို နားလည်ဖို့ ကျွန်မကို သူ ကူညီခဲ့သည်။ ကျွန်မ၏ တာဝန်တွင် ကျွန်မ အချောင်ခိုမြဲခိုနေပြီး ဟန်ဆောင်လုပ်ပြမြဲ လုပ်ပြနေပါက၊ အသက်ရှင်ဖို့ သို့မဟုတ် လူသားဟု အခေါ်ခံရဖို့ ကျွန်မ ထိုက်တန်မည် မဟုတ်ပါ။ ထို့ကြောင့် ဘုရားသခင်ထံ ကျွန်မ ဆုတောင်းခဲ့သည်- “အနန္တတန်ခိုးရှင်ဘုရားသခင်။ ကျွန်မရဲ့သိမ်ဖျင်းမှုက အရမ်းဆိုးရွားလွန်းပါတယ်။ ကျွန်မအနေနဲ့ ဒီလိုရှက်စရာကောင်းပြီး သိက္ခာမဲ့တဲ့ပုံစံနဲ့ ဆက်အသက်ရှင်ဖို့ လိုလားမနေတော့ပါဘူး။ စစ်မှန်တဲ့ လူသားသဏ္ဍာန် အသက်ရှင်နေထိုင်ပြီး ဖန်ဆင်းခံတစ်ဦး၏ တာဝန်ကို ကျွန်မ ဖြည့်ဆည်းနိုင်အောင် သမ္မာတရားကို လက်တွေ့လုပ်ဆောင်ဖို့ ကျေးဇူးပြုပြီး ကျွန်မကို ခွန်အားပေးတော်မူပါ။” 

နောက်ပိုင်းတွင်၊ ဘုရားသခင်၏ နှုတ်ကပတ်တော်များကို ကျွန်မ ဖတ်ခဲ့ရသည်- “လူသားတစ်ဦးအနေဖြင့်၊ ဘုရားသခင်၏ တာဝန်ပေးစေခိုင်းချက်ကို လက်ခံဖို့၊ ဆက်ကပ်ရမည်ဖြစ်သည်။ ဘုရားသခင်ထံ လုံးဝ ဆက်ကပ်ရမည်ဖြစ်ပြီး စိတ်မပါ့တပါ ဖြစ်၍ မရ၊ တာဝန်ယူရန် ပျက်ကွက်၍ မဖြစ်၊ သို့မဟုတ် မိမိ၏ အကျိုးစီးပွား သို့မဟုတ် စိတ်နေစိတ်ထားများပေါ် အခြေခံကာ လုပ်ဆောင်၍ မရပေ။ ဤသည်မှာ လုံးလုံးလျားလျား မြှုပ်နှံထားခြင်း မဟုတ်။ လုံးလုံးလျားလျား မြှုပ်နှံထားခြင်းသည် မည်သည့်အရာကို ရည်ညွှန်းသနည်း။ ယင်းမှာ သင်၏ တာဝန်များကို ဖြည့်ဆည်းနေစဉ်တွင်၊ သင်သည် စိတ်နေစိတ်ထားများ၊ ပတ်ဝန်းကျင်များ၊ လူများ၊ ကိစ္စရပ်များ သို့မဟုတ် အမှုအရာများ၏ လွှမ်းမိုးမှုနှင့် ဘောင်ခတ်ခြင်း မခံရသည်ကို ဆိုလိုပေသည်။ ‘ကျွန်ုပ်သည် ဤတာဝန်ပေးစေခိုင်းချက်ကို ဘုရားသခင်ထံမှ ရရှိထားသည်။ သူသည် ထိုအရာကို ကျွန်ုပ်အား ပေးပြီးလေပြီ။ ဤသည်မှာ ငါ လုပ်ဆောင်သင့်သော အရာဖြစ်သည်။ ထို့ကြောင့် ယင်းကို ငါ၏ ကိုယ်ပိုင် အရေးကိစ္စကဲ့သို့ သဘောထားရင်း၊ ဘုရားသခင်ကို စိတ်ကျေနပ်စေခြင်းအပေါ် အလေးထားလျက်၊ မည်သည့်နည်းနှင့်မဆို ကောင်းမွန်သော ရလဒ်များကို ဖြစ်ထွန်းစေကာ ငါ လုပ်ဆောင်မည်။’ သင်၌ ဤအခြေအနေ ရှိသည့်အခါတွင်၊ သင်သည် သင်၏ အသိတရား၏ ထိန်းချုပ်ခြင်း ခံရလျက်ရှိသည်သာမက၊ လုံးလုံးလျားလျား ပေးအပ် မြှုပ်နှံထားခြင်းလည်း ပါဝင်ပေသည်။ သင်သည် ကျွမ်းကျင်ပြီး အကျိုးရလဒ်များ စွမ်းဆောင်ရရှိဖို့ စိတ်ပြင်းပြခြင်းမရှိဘဲ၊ ပြီးမြောက်ခြင်းဖြင့်သာ စိတ်ကျေနပ်ပြီး၊ အားထုတ်မှုအချို့သာ စိုက်ထုတ်ဖို့ လုံလောက်သည်ဟု ခံစားရပါက၊ ဤသည်မှာ အသိစိတ်၏ အဆင့်အတန်းမျှသာ ဖြစ်ပြီး အစဉ်ချစ်ခင်၍ သစ္စာရှိမှုအဖြစ် ယူဆ၍ မရပေ။ သင်သည် ဘုရားသခင်အပေါ် အစဉ်ချစ်ခင်၍ သစ္စာရှိသည့်အခါတွင်၊ ဤအဆင့်အတန်းသည် အသိစိတ်၏ အဆင့်အတန်းထက် အနည်းငယ် သာ၍ မြင့်မားလေသည်။ ထို့ကြောင့် ဤသည်မှာ အားထုတ်မှုအချို့ စိုက်ထုတ်ခြင်းကိစ္စတစ်ခုသာ မဟုတ်တော့ပေ။ သင်၏ စိတ်နှလုံးတစ်ခုလုံးကိုလည်း ထိုအရာထဲသို့ သင် ထားရှိရမည်ဖြစ်သည်။ သင်၏ တာဝန်ကို သင်၏ ကိုယ်ပိုင်အလုပ်ကဲ့သို့ လုပ်ဆောင်ဖို့ သင် အမြဲ သဘောထားရမည်၊ ဤအလုပ်အတွက် ဝန်ထုပ်များကို လက်ခံရမည်၊ နည်းနည်းလေးမျှ သင် အမှား လုပ်မိပါက သို့မဟုတ် နည်းနည်းလေးမျှ ပေါ့ပေါ့ဆဆ ဖြစ်မိပါက ပြစ်တင်မှုကို ခံစားရမည်၊ ယင်းက သင့်ကို ဘုရားသခင်နှင့် အလွန်မထိုက်တန်စေသောကြောင့် သင့်အနေဖြင့် ဤလူစားမျိုး ဖြစ်၍မရဟု ခံစားရမည်ဖြစ်သည်။ အသိစိတ် စစ်မှန်စွာရှိသည့်လူများသည် တစ်ဦးတစ်ယောက်က ကြီးကြပ်နေသည်ဖြစ်စေ ၎င်းတို့၏ တာဝန်များကို မိမိတို့ကိုယ်တိုင်၏ လုပ်ဆောင်စရာအလုပ်များအလား၊ ဖြည့်ဆည်းကြလေသည်။ ဘုရားသခင်သည် ၎င်းတို့နှင့် ပတ်သက်၍ ပျော်ရွှင်ခြင်း ရှိသည်ဖြစ်စေ၊ မရှိသည်ဖြစ်စေနှင့် ၎င်းတို့ကို သူ မည်သို့ ဆက်ဆံသည်ဖြစ်စေ၊ ၎င်းတို့သည် ၎င်းတို့၏ တာဝန်များကို ဖြည့်ဆည်းဖို့နှင့် ၎င်းတို့ကို ဘုရားသခင် ပေးအပ်ထားသည့် စေခိုင်းချက်တာဝန်ကို ပြည့်စုံစေဖို့ မိမိတို့ကိုယ်ကိုယ် တင်းကျပ်သည့် တောင်းဆိုမှုများ အမြဲရှိကြလေသည်။ ဤသည်မှာ အစဉ်ချစ်ခင်၍ သစ္စာရှိမှုဟု ခေါ်ဆိုပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုသားသောလူတစ်ဦး ဖြစ်ခြင်းအားဖြင့်သာ လူတစ်ဦးသည် အမှန်တကယ် ပျော်ရွှင်နိုင်၏”) ဘုရားသခင်၏ နှုတ်ကပတ်တော်များက ကျွန်မကို လက်တွေ့လုပ်ဆောင်ခြင်း လမ်းကြောင်းတစ်ခု ပြခဲ့သည်။ ကျွန်မတို့၏ တာဝန်တွင် ကျွန်မတို့ လုပ်ချင်သည့်အရာ မည်သည့်အရာကိုမဆို လုပ်ဆောင်ရင်း၊ ကျွန်မတို့၏ စိတ်အခြေအနေနှင့် နှစ်သက်မှုများဖြင့် လုပ်၍ မရပါ။ တစ်စုံတစ်ခုက အလုပ်ကြိုးစားမှု လိုအပ်နေချိန်တွင် ကျွန်မတို့ အိုနင်းခွက်နင်းဖြင့် ပြီးစေ၍မရဘဲ၊ ကျွန်မတို့၏ တာဝန်ကို ဘုရားသခင်၏ တာဝန်ပေးစေခိုင်းချက်ကဲ့သို့၊ ကျွန်မတို့၏ ကိုယ်ပိုင်တာဝန်ဝတ္တရားကဲ့သို့ သဘောထားရမည်ဖြစ်သည်။ အကောင်းဆုံးရလဒ်များအတွက် ကျွန်မတို့ စဉ်းစားကာ အားထုတ်သင့်သည်။ မည်သို့ ခက်ခဲသည်ဖြစ်စေ၊ ကျွန်မတို့ ကြီးကြပ်ခံရသည်ဖြစ်စေ၊ ကြီးကြပ်မခံရသည်ဖြစ်စေ၊ ကျွန်မတို့၏ တာဝန်ကို ကျွန်မတို့၏ နှလုံးသား၊ စိတ်နှင့် ခွန်အား အားလုံးဖြင့် အမြဲ ဆောင်ရွက်သင့်ပါသည်။ ဤအရာကို ကျွန်မ သတိပြုမိချိန်တွင်၊ နောင်တရကာ ဘုရားသခင်၏ နှုတ်ကပတ်တော်များအတိုင်း လက်တွေ့လုပ်ဆောင်ဖို့ လိုလားရင်း၊ ဘုရားသခင်ထံ ဆုတောင်းခဲ့သည်။ ထို့နောက်တွင်၊ ဘာသာပြန်မှုများတွင် ကြုံရသည် ဘုံပြဿနာများကို အကျဉ်းချုပ်ခဲ့ပြီး၊ အာရုံစိုက်ဖို့လိုသည့် အရာရာတိုင်းကို ရေးမှတ်ထားခဲ့သည်။ မည်သည့်အရာမျှ မလွဲချော်ဖို့အလို့ငှာ၊ စာရွက်စာတမ်း ပြန်လည်သုံးသပ်သည့် ကာလအတွင်းတွင် ဤအရာကို ကျွန်မ စစ်ခဲ့သည်။ ညီအစ်ကိုမောင်နှမတစ်ဦးက သူ၏တာဝန်နှင့် ပတ်သက်၍ မေးခွန်းမေးလာသည့်အခါ၊ ကျွန်မသည် ပြီးစလွယ်ကြည့်ပြီး ဖြေဖို့ ကျွန်မ၏ စိတ်ကူးကို အသုံးမပြုတော့သည်သာမက၊ သူတို့၏ မေးခွန်းကို ဂရုတစိုက် စဉ်းစားခဲ့သည်၊ သူတို့ကို ဖြေဖို့အတွက် အခြေခံသဘောတရားများကို အသုံးပြုပြီး ကျွမ်းကျင်မှုဆိုင်ရာ အသိပညာကို အသုံးပြုဖို့ ရှာဖွေခဲ့သည်။ တစ်စုံတစ်ရာကို ကျွန်မ နားမလည်သည့်အခါ၊ ဘုရားသခင်ထံမှ အသိဉာဏ်ပွင့်လင်းစေခြင်းနှင့် လမ်းပြခြင်းတို့ ပူးတွဲလျက် တကယ့်အားထုတ်မှုမှတစ်ဆင့် ထိုအရာကို ကျွန်မ တဖြည်းဖြည်း နားလည်လာခဲ့သည်။ ကျွန်မ၏ တာဝန်တွင် ကျွန်မ၏ မမှန်ကန်သော ရည်ရွယ်ချက်များအပေါ်တွင်လည်း ကျွန်မ များစွာ သုံးသပ်ခဲ့သည်။ ကျွန်မ အခက်အခဲများ ကြုံရပြီး တက်သုတ်ရိုက်သာ လုပ်ဆောင်ချင်ခဲ့ချိန်တွင်၊ ထိုပြဿနာများကို လိုအပ်သည့် စစ်မှန်သော အားထုတ်မှု ပမာဏဖြင့် ကျွန်မ ဖြေရှင်းနိုင်ဖို့အလို့ငှာ ဇာတိပကတိကို စွန့်လွှတ်ဖို့ ဘုရားသခင်ထဲ ကျွန်မ ဆုတောင်းခဲ့သည်။ တဖြည်းဖြည်းဖြင့်၊ ကျွန်မ၏ အမှုအရာများကို အိုးနင်းခွက်နင်း ပြီးမြောက်ခြင်း လျော့နည်းသွားခဲ့သည်။ ကျွန်မ၏တာဝန်ကို တည်ငြိမ်သော ပုံစံဖြင့် ကျွန်မ ဆောင်ရွက်လာနိုင်ခဲ့သည်။ ကျွန်မ အထဲက ဤအပြောင်းအလဲသည် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်း ရလဒ် သက်သက် ဖြစ်သည်။ ဘုရားသခင်၏ ကျေးဇူးတော်ကို ချီးမွမ်းပါသည်။


၂၃။ ဘုရားသခင်ထံသို့ ကျွန်မ၏နှလုံးသား ပေးအပ်ခြင်း

ရှင်းချဲ့ တောင်ကိုးရီးယားနိုင်ငံ

၂၀၁၈ခုနှစ် ဇွန်လတွင် ကောင်းကင်နိုင်ငံတော်သီချင်း ဂီတသရုပ်ပြပွဲအတွက် အစမ်းလေ့ကျင့်ခဲ့သည်။ စင်ပေါ်တွင် သီဆိုကာ၊ ဘုရားသခင်ကျေးဇူးတော်ချီးမွမ်းပြီး သက်သေ ခံရမည်ဟု တွေးလျက်၊ ကျွန်မ အရမ်းဂုဏ်ယူပြီး လေးစားခဲ့သည်။ လက်တွေ့လုပ်ဆောင်ဖို့၊ တာဝန်ကို ကောင်စွာ ထမ်းဆောင်နိုင်ဖို့လည်း ဘုရားသခင်ထံမှာ ဆုတောင်းခဲ့ပါသည်။ စပြီးလက်တွေ့လုပ်ဆောင်သည့်အခါ၊ မျက်နှာထားများနှင့် ကကွက်များကို တကယ့်ကို ဇွဲကောင်းကောင်းနှင့် အားစိုက် လေ့ကျင့်ခဲ့သော်လည်း၊ အဆိုနှင့်အကမှာ အတွေ့အကြုံမရှိခဲ့သည့်အတွက်၊ ကျွန်မ၏အကနှင့် မျက်နှာထားများက တောင့်တောင့်ကြီး ဖြစ်နေပြီး ကျွန်မ၏ စွမ်းဆောင်ရည်က အခြားသူများကို လိုက်မမီခဲ့ပါ။ နည်းပြကလည်း အမြဲတမ်း ကျွန်မ၏ပြဿနာများကို ထောက်ပြသည်။ သိပ်မကြာမီတွင် ကျွန်မသိပ်ပြီး စိတ်မပါတော့ဘဲ၊ မည်မျှ ကြိုးစားလုပ်ဆောင်ပါစေ ပိုကောင်းလာမည် မဟုတ်ဟု ခံစားလာရသည်၊ ပြီးလျှင် နေရာများချပေးသည့်အခါ၊ အဆို၊ အကတော်သည့် အစ်ကိုအစ်မများက ရှေ့မှာနေရပြီးတော့၊ ကျွန်မက နောက်မှာအဖြည့်ခံသဘော နေရသည်။ ကျွန်မလည်း အစမ်းလေ့ကျင့်ပွဲများမှာ တက်တက်ကြွကြွ မရှိတော့ဘဲ၊ နောက်ကျ၍ရသည့်အခါတိုင်း နောက်ကျမှ သွားတော့သည်။ ပထမဆုံးရိုက်ကူးရေးမှာ၊ တစ်ဖက်ကနေ မမြင်ရသည့် နောက်ဆုံးတန်းမှာနေခဲ့ရသည်။ “ငါမှဒီကိစ္စမှာ မတော်တာ၊ ပြီးတော့ အဆိုအက ကောင်းတဲ့ ညီအစ်ကို မောင်နှမတွေနဲ့လည်း ငါ မယှဉ်နိုင်ဘူး။ ဘယ်လောက် ကြိုးစားကြိုးစား အရှေ့အတန်းရောက်ဖို့ ကင်မရာမှာ ပါဖို့လည်း ဘယ်တော့မှ ဖြစ်လာမှာမဟုတ်ဘူး၊ အစမ်းလေ့ကျင့်တာကို ဘာလို့ကြိုးစားနေရမှာလဲ။ နည်းနည်းလောက် ကြိုးစားလည်းရတာပဲ။” ဟု တွေးလျက်၊ ကျွန်မက စိတ်ပျက်လာသည်။ ထိုနောက်ပိုင်းမှာ ကျွန်မ တက်ကြွမှုများ လျော့လာခဲ့သည်။ ကျွန်မ ကကွက်များ မမှန်မှန်းသိ‌သော်လည်း၊ ပြင်ဖို့မကြိုးစားခဲ့ပါ။ တစ်ခါတစ်ရံ ကျွန်မတို့ကို နည်းပြက ပိုကြိုးစားဖို့နှင့် လူတစ်ယောက်၏ မျက်နှာထားနှင့် တင်ဆက်မှုတို့က သိပ်မကောင်းလျှင်၊ အစီအစဉ်တစ်ခုလုံးကို သက်ရောက်မှုရှိပြီး ရိုက်ကူးရေး နောက်ကျနိုင်သည်ဟု ပြောခဲ့သည်။ ယင်းကို ကြားသည့်အခါ၊ ကျွန်မကို တကယ်ထိသွားစေခဲ့ပြီး ကျွန်မလည်း စုပေါင်းရလဒ်အတွက် စဉ်းစားသင့်ပြီဟု ခံစားခဲ့ရသည်၊ သို့ရာတွင် ကျွန်မ ပို၍ စတင် ကြိုးစားလာသည်၊ ပြီးလျှင် တစ်ဖန် စိတ်မပါဖြစ်ပြန်သည်။ ဘုရားသခင်၏ လမ်းညွှန်မှုလည်း မခံစားရဘဲ၊ စိတ်မပါလက်မပါနှင့် အဆိုအက ကို အစမ်း လေ့ကျင့်ခဲ့သည်။ အချို့ကကွက်များမှာ လေ့ကျင့် ထားသော်လည်း၊ မှန်အောင်မကနိုင်ခဲ့ပါ။ လူတိုင်းက သီချင်းစာသားကို သူတို့နားလည်သည့်အပေါ် မိတ်သဟာယ ဖွဲ့ကြသည့်အခါ၊ ကျွန်မက မည်သည့် အလင်းကိုမျှ မိတ်သဟာယ မဖွဲ့နိုင်ခဲ့ပါ။ ဆိုနေသည့်အချိန်မှာ စိတ်ပါသည်ဟု မခံစားခဲ့ရပါ၊ ပြီးလျှင် ရိုက်ကူးတော့လည်း ကျွန်မ၏မျက်လုံးများက အသက်မပါဘဲ၊ ကျွန်မ၏ မျက်နှာထားက တက်ကြွမှုမရှိပါ။ မည်သူမျှ ကျွန်မကို ကြည့်ရသည်ကို မပျော်မွေ့ကြပါ။ အစမ်းလေ့ကျင့်မှုများက စိတ်ဝင်စားစရာ မကောင်းဟု ခံစားခဲ့ရပြီး‌ အခြားတာဝန် သွားလုပ်နိုင်ဖို့ ဤကိစ္စကြီး ပြီးသွားရန်ကို မစောင့်နိုင်ခဲ့တော့ပေ။

စတိတ်စင်ပေါ် အနေအထား ပုံစံထွက်လာသည့်အခါ၊ ကျွန်မ ကင်မရာမှာမပါသည့်အခန်း အချို့ပါလာသည်ကို တွေ့ပြီး ပို၍စိတ်ဓာတ်ကျသွားသည်။ “ငါကမတော်ပေမဲ့၊ အဲဒီလောက်လည်း မဆိုးသေးပါဘူး။ အရှေ့ဆုံးမှာ မဟုတ်ရင်တောင်မှ၊ အနည်းဆုံး ကင်မရာမှာတော့ ပါလို့ရနိုင်တာပဲကို။ ငါကဘာလို့ မပါရတာလဲ။ ငါက တစ်ချိန်လုံး အရည်မရအဖတ်မရ အစမ်းလေ့ကျင့်နေခဲ့မိတာ မဟုတ်ဘူးလား။ အစောကြီးကသာ သိခဲ့ရင် အဲဒီကကွက်တွေကို လေ့ကျင့်ခဲ့မှာမဟုတ်ဘူး။” ဟု တွေးခဲ့မိသည်။ ထို့နောက်တွင် ကျွန်မ ကင်မရာမှာပါရမည့် အခန်းတိုင်းတွင် ပျော်ပျော်ကြီး အတူကနေသော်လည်း၊ မပါလျှင်မူ စိတ်မပါဘဲ၊ အစမ်းလေ့ကျင့်မှုမှာ အပေါ်ယံသာ လုပ်ခဲ့လိုက်သည်။ ရိုက်ကူးမှုပြီးသွားသည်နှင့်တစ်ပြိုင်နက်၊ လူတိုင်းက တွေ့ဆုံပွဲများမှာ သူတို့ရခဲ့သည့်အရာကို ပြောနေကြသည်ကို ကြားရသည့်အခါ၊ ကျွန်မ အဆင်မပြေခဲ့ပါ။ ကျွန်မလည်း တာဝန်ကို အတူတူလုပ်ခဲ့ပြီး သူတို့ကျတော့ တစ်ခုခုရသွားသည်၊ သို့ဆိုလျှင် ကျွန်မက အဘယ့်ကြောင့် မည်သည့်အရာမျှမရလိုက်သကဲ့သို့ အနှစ်မဲ့ခြင်းကို ခံစားရသနည်။ ကျွန်မက ဘုရားသခင်ကို တစ်နည်းနည်းဖြင့် ရွံရှာစေမိပြီလားဟု တွေးလျက်၊ ကြောက်လာသည်။ ထို့နောက်တွင် ကျွန်မ ဘုရားသခင် ရှေ့သွားပြီး လမ်းညွှန်မှုပေးဖို့ ဆုတောင်းခဲ့သည်။ တစ်နေ့တွင် ဘုရားသခင်ထံမှ ဤနှုတ်ကပတ်တော်များကို ကျွန်တော် ဖတ်ခဲ့ရပါသည်၊ “လူတို့က ဘုရားသခင်သည် လူတစ်ဦး၏ စိတ်နှလုံးထဲသို့ နက်ရှိုင်းစွာ ကြည့်ရှုပြီး အရာရာကို စောင့်ကြည့်လေ့လာသည်ဟု အမြဲ ပြောကြသည်။ သို့သော်၊ အချို့က သန့်ရှင်းသော ဝိညာဉ်တော်ထံမှ ဉာဏ်အလင်းပေးခြင်းကို မည်သည့်အခါတွင်မျှ အဘယ်ကြောင့် မခံစားရသည်၊ ကျေးဇူးတော်ကို ၎င်းတို့ အဘယ်ကြောင့် လုံးဝ မရရှိကြသည်၊ ဝမ်းမြောက်မှုကို ၎င်းတို့ အဘယ်ကြောင့် လုံးဝ မရှိကြသည်၊ အဘယ်ကြောင့် အမြဲ အပျက်သဘောဆောင်ပြီး ဝမ်းနည်းညှိုးငယ်နေသည် ဆိုသည်နှင့် ၎င်းတို့အနေဖြင့် အဘယ်ကြောင့် အပြုသဘောဆောင်နိုင်စွမ်း မရှိသည်ကို လူတို့သည် လုံးဝ မသိကြပေ။ ၎င်းတို့၏ဖြစ်တည်မှု အခြေအနေများကို တစ်ချက်ကြည့်လော့။ ဤလူတစ်ဦးစီတိုင်းသည် အသုံးပြုနိုင်သည့် အသိစိတ် သို့မဟုတ် ရိုးသားသော စိတ်နှလုံးတစ်ခု မရှိကြသည်ကို သင့်အား ငါ အာမခံသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “တစ်ဦးတစ်ယောက်၏ လူ့သဘာဝတွင် အခြေခံအကျဆုံး နှင့် အရေးကြီးဆုံး အစိတ်အပိုင်းများမှာ အသိစိတ်နှင့် ဆင်ခြင်တုံတရားတို့ ဖြစ်သည်။ အသိစိတ် ကင်းမဲ့ပြီး သာမန်လူ့သဘာဝ၏ ဆင်ခြင်တုံတရားမရှိသူသည် မည်သည့် လူစားမျိုး ဖြစ်သနည်း။ ယေဘုယျအားဖြင့် ပြောရလျှင်၊ သူသည် လူ့သဘာဝကင်းမဲ့သူ သို့မဟုတ် ဆိုးသော လူ့သဘာဝကို ပိုင်ဆိုင်သည့်လူတစ်ဦး ဖြစ်သည်။ ဤအရာကို သေချာစွာ စိစစ်ကြစို့။ ဤလူသည် လူ့သဘာဝ မရှိဟု လူတို့ပြောဆိုသည်အထိ သူသည် ဖောက်ပြန်ပျက်စီးသော လူ့သဘာဝကို မည်သို့ ပြသနည်း။ ထိုသို့သော လူများသည် မည်သည့် ထူးခြားသော လက္ခဏာရပ်များ ပိုင်ဆိုင်ကြသနည်း။ ၎င်းတို့သည် မည်သည့် သရုပ်သကန်များ အတိအကျကို ပြကြသနည်း။ ထိုသို့သော လူတို့သည် မိမိတို့၏ လုပ်ဆောင်ချက်များတွင် ဝတ်ကျေတမ်းကျေဖြစ်ကြပြီး ၎င်းတို့ကို ပုဂ္ဂိုလ်ရေးအရ မပတ်သက်သည့် မည်သည့်အရာကိုမဆို အဖက်မလုပ်ဘဲ နေတတ်ကြသည်။ ဘုရားသခင်၏အိမ်တော်၏ အကျိုးများကို ၎င်းတို့ အရေးမထားကြသကဲ့သို့၊ ဘုရားသခင်၏ အလိုတော်ကိုလည်း အရေးထားခြင်း မပြကြပေ။ ဘုရားသခင်အတွက် သက်သေခံခြင်း သို့မဟုတ် ၎င်းတို့၏ တာဝန်များကို ဆောင်ရွက်ခြင်း ဝန်ထုပ်ကို သူတို့ တာဝန်မယူကြသကဲ့သို့၊ တာဝန်သိစိတ် မရှိကြပေ။ တစ်စုံတစ်ရာကို ၎င်းတို့ လုပ်ဆောင်သည့်အချိန်တိုင်းတွင် ၎င်းတို့ စဉ်းစားကြသည်မှာ မည်သည့်အရာနည်း။ ၎င်းတို့၏ ပထမဦးဆုံးသော စဉ်းစားဆင်ခြင်မှုမှာ၊ ‘ဤအရာကို ကျွန်ုပ် လုပ်လျှင် ဘုရားသခင် သိလိမ့်မည်လော။ ယင်းသည် အခြားလူတို့အဖို့ မြင်သာပါသလော။ ဤအားထုတ်မှု အားလုံးကို ကျွန်ုပ် အသုံးပြုပြီး မှန်ကန်စွာ ပြုမူသည်ကို အခြားလူတို့ မမြင်ပါက၊ ပြီးလျှင် ယင်းကို ဘုရားသခင်ကလည်း မမြင်ပါက၊ ဤအရာအတွက် ထိုသို့သော အားထုတ်မှုကို ကျွန်ုပ် အသုံးပြုခြင်း သို့မဟုတ် ဆင်းရဲဒုက္ခခံခြင်းသည် အသုံးမဝင်ပေ။’ ဟူ၍ ဖြစ်သည်။ ဤသည်မှာ တစ်ကိုယ်ကောင်းဆန်မှု ဖြစ်သည် မဟုတ်လော။ တစ်ချိန်တည်းတွင်၊ ယင်းသည် အလွန်ယုတ်ညံ့သည့် အကြံမျိုးလည်း ဖြစ်ပေသည်။ ၎င်းတို့သည် ဤနည်းဖြင့် တွေးတောပြီး လုပ်ဆောင်သည့်အခါ၊ အသိစိတ်သည် အခန်းကဏ္ဍ တစ်ခုတစ်လေ၌ ပါဝင်သလော။ ဤအရာတွင် အသိစိတ်နှင့် သက်ဆိုင်သည့် အစိတ်အပိုင်းတစ်ခုတစ်လေ ရှိသလော။ ၎င်းတို့၏ တာဝန်များကို ဆောင်ရွက်ရာတွင် ပြဿနာကို သိမြင်သောအခါ ဆိတ်ဆိတ်နေသော သူတို့ပင် ရှိကြသည်။ ၎င်းတို့သည် အခြားသောသူတို့က နှောင့်ယှက်ခြင်းများနှင့် အတားအဆီးများ ဖြစ်စေလျက်ရှိကြသည်ကို တွေ့မြင်သော်လည်း၊ ထိုသူတို့ကို တားဆီးရန် မည်သည့်အရာမျှ မလုပ်ဆောင်ကြချေ။ ၎င်းတို့သည် ဘုရားအိမ်တော်၏ အကျိုးတို့ကို အနည်းဆုံး ထည့်သွင်းစဉ်းစားခြင်း မရှိသည်သာမက ၎င်းတို့ ကိုယ်တိုင်၏ ဝတ္တရားများနှင့် တာဝန်များနှင့် ပတ်သက်၍လည်း မစဉ်းစားကြချေ။ ၎င်းတို့သည် ၎င်းတို့ ကိုယ်တိုင်၏ ဝင့်ဝါမှု၊ သိက္ခာ၊ ရာထူး၊ အကျိုးများနှင့် ဂုဏ်သရေတို့အတွက်သာ ပြောဆို၊ လုပ်ဆောင်၊ ထင်ပေါ်၊ အားထုတ်ကြိုးပမ်းကာ အားအင်ကို အသုံးပြုကြသည်။ ထိုသို့သော လူတစ်ဦး၏ လုပ်ရပ်များနှင့် အကြံများသည် အယောက်တိုင်းဖို့ သိသာ ထင်ရှားပေသည်- ၎င်းတို့သည် ဂုဏ်အတွက် သို့မဟုတ် ကောင်းချီးမင်္ဂလာအချို့ မွေ့လျော်ခံစားဖို့ အခွင့်အရေးတစ်ခု ရှိသည့်အခါတိုင်း ထွက်ပေါ်လာကြလေသည်။ သို့သော်၊ ဂုဏ်အတွက် အခွင့်အရေး မရှိသည့်အခါ သို့မဟုတ် ဆင်းရဲဒုက္ခ အချိန်ကာလတစ်ခု ရှိသည်နှင့်တစ်ပြိုင်နက်၊ လိပ်တစ်ကောင်က မိမိခေါင်းကို ပြန်သွင်းသကဲ့သို့၊ မြင်ကွင်းမှ ကွယ်ပျောက်သွားကြလေသည်။ ဤလူစားမျိုးသည် အသိစိတ်နှင့် ဆင်ခြင်တုံတရား ရှိပါသလော။ အသိစိတ်နှင့် ဆင်ခြင်တုံတရားမရှိသော ဤသို့ ပြုမူသည့် လူတစ်ဦးသည် မိမိကိုယ်ကိုယ် အပြစ်တင်မှု ခံစားရသလော။ ဤလူစားမျိုး၏ အသိစိတ်သည် မည်သည့်ရည်ရွယ်ချက်ကိုမျှ မဖြည့်ဆည်း ပေးသကဲ့သို့၊ မိမိကိုယ်ကိုယ် ပြစ်တင်မှုအား လုံးဝ မခံစားကြဖူးပေ။ သို့ဆိုလျှင်၊ ၎င်းတို့သည် သန့်ရှင်းသော ဝိညာဉ်တော်၏ အပြစ်တင်မှု သို့မဟုတ် ဆုံးမပဲ့ပြင်မှုကို ၎င်းတို့ ခံစားနိုင်သလော။ မခံစားနိုင်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏ နှုတ်ကပတ်တော်များ၌ ဤအပိုဒ်ကိုဖတ်ပြီး ကျွန်မ တို့ထိခြင်း ခံရသည်။ ကျွန်မက အပျက်သဘောဆောင်ပြီး မတုန်မလှုပ်ဖြစ်သည်၊ ပြီးလျှင် ကျွန်မ သန့်ရှင်းသော ဝိညာဉ်တော်၏ လုပ်ဆောင်မှုကို မရနိုင်တာက၊ ကျွန်မ နှလုံးသားထဲမှာ မရိုးသားခဲ့သောကြောင့် ဖြစ်သည်ကို သဘောပေါက်ခဲ့သည်။ ဘုရားသခင် အိမ်တော်၏ အကျိုးစီးပွားနှင့် ကျွန်မ၏တာဝန်များကို စဉ်းစားရမည့်အစား ကျွန်မ၏ ဩဇာတိက္ကမနှင့် ဂုဏ်ဒြပ်တို့ကိုသာ စဉ်းစားခဲ့မိခြင်း ဖြစ်သည်။ လူတစ်ယောက်က သူ့တာဝန်အပေါ် ထိုကဲ့သို့သော စိတ်မျိုးထားသည်ကို ဘုရားသခင်က စက်ဆုပ်သည်။ ကျွန်မ အခြားသူများထက် အရည်အချင်းနည်းနေသည်ကို သိလိုက်ရသည့်အချိန်နှင့် ကျွန်မ နောက်ဘက်မှာ နေရစဉ်က၊ ကျွန်မ အဆိုးဘက်ရောက်လာပြီး စိတ်မပါတော့ဘဲ၊ မျက်နှာအနေအထားနှင့် ကကွက်များကို မလေ့ကျင့်ချင်ခဲ့သည့်အချိန်တို့ကို ကျွန်မ ပြန်တွေးမိသည်။ နည်းနည်းလေးအားစိုက်ရုံနှင့် ကျေနပ်နေခဲ့ပြီး၊ မည်သို့ တိုးတက်အောင် လုပ်ရမည်ကို မစဉ်းစားမိခဲ့ပါ။ ကျွန်မ ကင်မရာရိုက်ကွက်အချို့မှာ မပါသည့်အခါ၊ ကျွန်မ၏ ကြိုးစားမှုများ အရာမထင်ဟု တွေးမိပြီး၊ စောဒက တက်ချင်စိတ်၊ အငြင်းပွားချင်စိတ်များ ဖြစ်ခဲ့သည်၊ ပြီးလျှင် ကျွန်မ မလေ့ကျင့်ချင်တော့ပါ။ ကျွန်မ ဖန်သားပြင်ပေါ်မှာ ပါသည့်အခါ၊ ကျွန်မလုပ်ရမည့်ကိစ္စ လုပ်ခဲ့သော်လည်း၊ မပါသည့်အခါ သိပ်မကြိုးစားတော့ဘဲ၊ အိုးနင်းခွက်နင်းဖြင့် ပြီးမြောက်သွားခဲ့သည်။ ထိုအကြောင်းတွေးမိသည့်အခါ၊ ကျွန်မ အပြစ်ရှိသကဲ့သို့ ခံစားခဲ့ရသည်။ ဘုရားသခင်ကို သက်သေခံဖို့ ဓမ္မတေးသံစုံကျူးကို ဘုရားသခင်၏ အိမ်တော်က ရိုက်ကူးခဲ့ခြင်း ဖြစ်သောကြောင့်၊ ကျွန်မ ပါဝင်ခွင့်ရခြင်းသည် ဘုရားသခင်က ချီးမြှောက်ဖြစ်သည်။ ကျွန်မ၏တာဝန်ကို ကောင်းကောင်းလုပ်ဖို့ အကောင်းဆုံး အားထည့်ပြီး ကြိုးစားခဲ့သင့်သည်။ ထိုအစား ကျွန်မ၏ ဩဇာတိက္ကမနှင့် ဂုဏ်ဒြပ်တို့အပေါ် တပ်မက်မှုက၊ မပြည့်ဝသွားခဲ့ဘဲ၊ ကျွန်မကို ပေါ့ဆစေပြီး အပျက်သဘောဆောင်ကာ ပျင်းရိစေခဲ့သည်။ ကျွန်မမှာ အရှက်တရား သို့မဟုတ် အသိစိတ်လည်း မရှိခဲ့ပါ။ တစ်ကိုယ်ကောင်း ဆန်ပြီး စက်ဆုပ်ဖွယ်ကောင်းကာ သဘောထားသေးသည့် လူတစ်ယောက် ဖြစ်ခဲ့ပါသည်။ ဘုရားသခင်က လူ့နှလုံးသားကို အကဲဖြတ်သောကြောင့်၊ ကျွန်မအတွက် သူ၏တာဝန်ပေးစေခိုင်းချက်အပေါ် ကျွန်မ၏ သဘောထားအားဖြင့် ဘုရားသခင်က ကျွန်မ၏စိတ်ထားကို မည်သို့များ မရွံရှာဘဲ နေနိုင်မည်နည်း။ ဤသည်ကို သဘောပေါက်သွားပြီး နောင်တရပြီး အပြစ်ရှိသလို ခံစားခဲ့ရကာ၊ ကျွန်မ ဘုရားသခင်ကို ဆုတောင်းခဲ့ပါသည်။ “ဘုရားသခင် ကျွန်မမှားခဲ့ပါတယ်။ ဒီအစီအစဉ်မှာ ကျွန်မပါဝင်ရတဲ့ အပိုင်းအတွက် နောင်တရနေခဲ့ပြီးတော့ အခုဆို ပြန်မပေးဆပ်နိုင်ဘဲ ဖြစ်နေပါတယ်။ အခု ကျွန်မ သမ္မာတရားကို အားထုတ်ပြီး ဩဇာတိက္ကမနှင့် ဂုဏ်ဒြပ်တွေ အကြောင်း မစဉ်းစားဘဲနေပါတော့မယ်။ ကျွန်မတာဝန်ကို ကောင်းကောင်းလုပ်ဆောင်ချင်ပါတယ်။” 

ထိုအချိန်တွင် ကျွန်မ လုပ်နိုင်သည်မှာ နောင်တများပြည့်လျက်၊ အစီအစဉ် ပြန်စဖို့ စောင့်ရုံသာ ရှိတော့သည်၊ သို့ရာတွင် အံ့ဩစရာကောင်းသည်မှာ အကြောင်းအမျိုးမျိုးကြောင့် ကျွန်မတို့ နောက်ထပ် ရိုက်ကူးမှုတစ်ခု လုပ်ဖို့လိုလာခဲ့သည်။ ယင်းကို ကြားလိုက်ရသည့်အခါ၊ ခံစားချက်ပေါင်းစုံ ဖြစ်လာခဲ့ပါသည်။ ယင်းက နောင်တရဖို့ အခွင့်အရေး ဖြစ်သည်ဟု ခံစားခဲ့ရသည်။ ဤတစ်ကြိမ်တွင် ဘုရားသခင်ကို ကျေနပ်အောင်လုပ်ဖို့ ကျွန်မတာဝန်ကို ကောင်းကောင်းလုပ်ဖို့ စိတ်ဆုံးဖြတ်ခဲ့သည်။ အစမ်းလေ့ကျင့်မှုမှာ အားကုန်ထည့်ကြိုးစားခဲ့ပြီ၊ သိပ်မကြာမီတွင် ကျွန်မ၏မျက်နှာထားများနှင့် ကကွက်များ တိုးတက် လာသည်ကို မြင်ခဲ့ရပါသည်။ ကျွန်မတို့ ရိုက်ကူးရေးစတော့မည်ဖြစ်သော်လည်း၊ အခြားအခြေအနေ အချို့ကြောင့် ခေတ္တရွှေ့ဆိုင်း ထားလိုက်ရသည်။ ဒါရိုက်တာက ကျွန်မတို့ကို စိတ်မပူဖို့နှင့် ဆက်လေ့ကျင့်ဖို့ ပြောခဲ့ပါသည်။ အစကတော့ ကျွန်မ နေ့တိုင်း ကြိုးစားလုပ်နိုင်ခဲ့သော်လည်း၊ နောက်ပိုင်းမှာ “ဘယ်အချိန် ရိုက်မယ်၊ ဘယ်လောက်အစမ်းလေ့ကျင့်မှုတွေ လုပ်ရမယ် ဆိုတာလည်း မသိဘူး။ နောက်ဆုံး တစ်ခေါက်ကလိုပဲ ဒီတစ်ခါလည်း ငါ တချို့အခန်းတွေမှာ ရိုက်ကွက်ထဲ ပါမှာ မဟုတ်လောက်ဘူး။ အဲဒီအပြင် အဆိုနဲ့ အကပိုင်းမှာလည်း အခြေခံအချက်တွေ နားလည်ထားတာဆိုတော့၊ ဒီလို နေ့တိုင်း လေ့ကျင့်နေရင် ရလောက်မှာပါ။” ဟု ကျွန်မ စတင် စဉ်းစားမိသည်။ နည်းပြက ရိုက်ကူးရေးမစမီမှာ လေ့ကျင့်မှုကို မပေါ့ဖို့နှင့်၊ စတိတ်စင် အစီအစဉ်ကလည်း ပြောင်းလဲနိုင်သည်ဟု ကျွန်မတို့ကို အကြိမ်ပေါင်းများစွာ သတိပေးခဲ့သည်။ သို့ရာတွင် ကျွန်မ စိတ်မဝင်စားခဲ့ဘဲ “ငါရှေ့မှာနေရဖို့ အခွင့်အရေးလည်း ရှိမှာ မဟုတ်ဘူးဆိုတော့၊ ငါအရမ်းကြိုးစားရင်တောင်မှ ငါက ဇာတ်လမ်းမှာ မပါမဖြစ်တော့ မဟုတ်ပါဘူး။ ဘာလို့စိတ်အနှောင့်အယှက် အဖြစ်ခံနေရမှာလဲ။” ဟု စဉ်းစားမိခဲ့သည်။ နည်းပြက ကျွန်မ၏ပြဿနာများကို ထောက်ပြစဉ်က၊ ကျွန်မလည်း မကြိုးစားချင်ခဲ့ဘဲ၊ ဆင်ခြေများ ပေးခဲ့သည်။ “ရှေ့မှာနေရတဲ့ ညီအစ်ကို မောင်နှမတွေက ရုပ်ရှင်မှာ ပါမှာဆိုတော့၊ သူတို့ကိုပဲ များများလေ့ကျင့်ခိုင်းပေါ့။ ဒါပေမဲ့ ကျွန်မက နောက်မှာ နေရမှာဆိုတော့ လူလည်းမြင်မှာ မဟုတ်ဘူးလေ။ ဒါမျိုး လိုက်ပြောနေစရာ မလိုပါဘူး။” ထို့နောက် ကျွန်မလည်း အစမ်းလေ့ကျင့်မှုများက ခက်ခဲပြီး ပင်ပန်းသည်ဟု အမြဲ ခံစားလာရသည်။ မသွားချင်ခဲ့သည့် အချိန်များ များစွာရှိခဲ့ပါသည်။ ကျွန်မ၏ယခင်က ပြဿနာများ ပြန်ဖြစ် လာသည်ကို သိခဲ့ရပြီး၊ ယင်းနှင့်ပတ်သက်ပြီး စိတ်မကောင်းခဲ့ပါ။ “ငါဘာလို့ ငါ့အလုပ်မှာ အပေါ်ယံပဲ လုပ်နေရတာလဲ။ ဘာလို့ ဘုရားသခင်ကျေနပ်အောင်လုပ်ဖို့ အာရုံမစိုက်နိုင်ရတာလဲ။” ဟု မိမိကိုယ်ကိုယ်လည်း မေးခဲ့ပါသည်။ ကျွန်မ၏ တကယ့်စိတ်အခြေအနေနှင့် ပတ်သက်ပြီး ဘုရားသခင်ကို ဆုတောင်းခဲ့ပြီး သူ၏ လမ်းညွှန်မှုကို တောင်းလျှောက် ခဲ့ပါသည်။

ကျွန်မ ဘုရားသခင်၏ နှုတ်ကပတ်တော်များ၌ ဤအပိုဒ်ကို ဖတ်ခဲ့ရသည်၊ “လူတို့သည် ၎င်းတို့ အသက်ရှင်ရန်အတွက် အမှီပြုခဲ့သော အတွေးအခေါ်များသည် ၎င်းတို့ သစ္စာဖောက်သော သူများ၊ သူရဲဘောကြောင်သောသူများ နှင့် စက်ဆုပ်ဖွယ် ကောင်းသောသူများ ဖြစ်လာသည်အထိ ၎င်းတို့၏ စိတ်နှလုံးများကို နှစ်ပေါင်းများစွာ ပျက်စီးယိုယွင်း စေခဲ့သည်။ ၎င်းတို့၌ စိတ်ဓာတ်ခွန်အားနှင့် စိတ်ဆုံးဖြတ်ချက် ကင်းမဲ့ကြသည်သာမက ၎င်းတို့သည် လောဘကြီးလာကြပြီး၊ မောက်မာလာကြကာ၊ တစ်ဇွတ်ထိုး လုပ်လာကြလေသည်။ ၎င်းတို့၌ အတ္တကို ကျော်လွန်သော စိတ်ဆုံးဖြတ်ချက် တစ်ခုတစ်လေ လုံးဝကင်းမဲ့နေပြီး ထိုမျှမက ၎င်းတို့၌ ဤမှောင်မိုက် လွှမ်းမိုးမှုများ၏ ချုပ်ချယ်မှုများကို ဖယ်ရှားရန် သတ္တိ အနည်းငယ်ပင် မရှိကြချေ။ လူတို့၏ အတွေးအခေါ်များ နှင့် အသက်တာများသည် ပုပ်သိုးလွန်းသည်မှာ ဘုရားသခင် အပေါ် ယုံကြည်ခြင်းနှင့် သက်ဆိုင်သော ၎င်းတို့၏ ရှုထောင့်အမြင်များမှာ သည်းမခံနိုင်အောင် အကျည်းတန် နေသေးသည်သာမက ဘုရားသခင်အပေါ် ယုံကြည်ခြင်း အကြောင်း ၎င်းတို့၏ ရှုထောင့်အမြင်များကို လူတို့ ပြောကြသည့်အခါ ၎င်းမှာ တကယ်ပင် နားမခံနိုင်စရာ ဖြစ်သည်။ လူအားလုံးသည် သူရဲဘောကြောင်ကြသည်၊ အစွမ်းအစမရှိ၊ စက်ဆုပ်ရွံရှာဖွယ် ဖြစ်ကြသည်သာမက ခိုင်ခံ့ခြင်းလည်း မရှိကြပေ။ ၎င်းတို့သည် အမှောင်စွမ်းအားများကို ရွံရှာခြင်း မရှိကြသကဲ့သို့ အလင်းနှင့် သမ္မာတရားကို ချစ်ခြင်း မရှိကြ၊ ထိုသို့ဖြစ်ရမည့်အစား ၎င်းတို့ကို ထုတ်ပစ်ရန်အတွက် အစွမ်းကုန် လုပ်ဆောင်ကြသည်။...ယခုတွင် သင်တို့သည် နောက်လိုက်များ ဖြစ်ကြပြီး အမှု၏ ဤအဆင့်ကို သိနားလည်မှုအချို့ ရရှိကြပြီးဖြစ်သည်။ သို့သော်၊ အဆင့်အတန်းအတွက် သင်တို့၏ တပ်မက်မှုကို သင်တို့ ဘေးမဖယ်ထားကြသေး။ သင်တို့၏ အဆင့်အတန်း မြင့်မားသည့်အခါ သင်တို့ ကောင်းစွာ ကြိုးစားကြသော်လည်း၊ သင်တို့၏ အဆင့်အတန်း နိမ့်သည့်အခါ သင်တို့ မကြိုးစား ကြတော့ပေ။ အဆင့်အတန်းနှင့်ဆိုင်သော ကောင်းချီး မင်္ဂလာများမှာ သင်တို့၏ စိတ်ထဲ၌ အမြဲရှိနေသည်။ လူအများစုသည် အပျက်သဘောဆောင်ခြင်းမှ အဘယ်ကြောင့် မိမိတို့ကိုယ်ကိုယ် မဖယ်ရှားနိုင်ကြပါသနည်း။ အဖြေမှာ စိတ်ပျက်ဖွယ်ရာ တက်လမ်းများကြောင့် အမြဲတစေ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) “ထိုသို့သော လူတစ်ဦး ပြောသည့်အရာကို အာရုံမစိုက်လေနှင့်။ သူအသက်ရှင် နေထိုင်သည့်အရာ၊ သူ ထုတ်ဖော်ပြသည့်အရာနှင့် သူ၏ တာဝန်များကို ဆောင်ရွက်ချိန်တွင် သူ၏သဘောထား မည်သည့်အရာ ဖြစ်သည် ဆိုသည့်အပြင် သူ၏ အတွင်းပိုင်းအခြေအနေ မည်သည့်အရာ ဖြစ်ပြီး သူ မည်သည့်အရာ ချစ်သည်ကို သင် မြင်ရမည်။ သူ၏ ကိုယ်ပိုင်ကျော်ကြားမှုနှင့် အခွင့်အလမ်းများကို ချစ်ခြင်းသည် ဘုရားသခင်ကို သူ၏ ဆက်ကပ်ခြင်းထက် ပိုလွန်ပါက၊ သူ၏ ကိုယ်ပိုင် ကျော်ကြားမှုနှင့် အခွင့်အလမ်းကို ချစ်ခြင်းသည် ဘုရားသခင်၏ အကျိုးစီးပွားများထက် သာလွန်ပါက၊ သို့မဟုတ် သူ၏ ကိုယ်ပိုင် ကျော်ကြားမှုနှင့် အခွင့်အလမ်းများကို ချစ်ခြင်းသည် ဘုရားသခင်ကို သူပြသည့် အရေးထားမှုထက် သာလွန်ပါက၊ သူသည် လူ့သဘာဝရှိသည့် လူတစ်ဦး မဟုတ်ပေ။ သူ၏ အပြုအမူကို အခြားသူများနှင့် ဘုရားသခင်က မြင်နိုင်ပေသည်။ ထို့ကြောင့်၊ ထိုသို့သော လူတစ်ဦးအတွက် သမ္မာတရားကို ရရှိဖို့ အလွန်ခက်ခဲပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များက ကျွန်မစိတ်ထဲ အနည်ထိုင်နေသည့် မုန်းတီးစရာ ကောင်းသည့် ရည်ရွယ်ချက်များကို ဖော်ထုတ်ခဲ့ပြီး၊ ကျွန်မ မိမိ၏တာဝန်မှာ ကိုယ်ရည်သွေး၍မရသည့်အခါမှာ အဘယ့်ကြောင့် ပေါ့ဆနေမိကြောင်း၊ ကျွန်မ၏ အလုပ်နှင့် တာဝန်ဖြစ်သည်ကို သိသည့်တိုင်၊ ယင်းတို့အပေါ် အဘယ့်ကြောင့် စိတ်မဝင်စားခဲ့သည်ကို ပြသခဲ့ပါသည်။ ယင်းမှာ ကျွန်မ၏ နာမည်ကောင်းနှင့်ဂုဏ်ဒြပ်အပေါ် တပ်မက်မှုက အရမ်းကြီးမားခဲ့သောကြောင့် ဖြစ်ပါသည်။ ကျွန်မက ကြွားဝါဖို့ အခွင့်အရေးကို ရရန် ကြိုးစားသည်မှာ မသိသာသော်လည်း၊ ယင်းက ကျွန်မမှာ အစကတည်းက အရည်အချင်း မရှိခဲ့သောကြောင့်ဖြစ်သည်။ ကျွန်မက မကြွားဝါချင်ခဲ့သောကြောင့် မဟုတ်ပါ။ ကျွန်မက မည်မျှကြိုးစားပါစေ သူများထက်သာဖို့ အခွင့်အရေး မရှိကြောင်း၊ အရှေ့တန်းမှာ နေရာရမည် မဟုတ်ကြောင်းတို့ကို သိရသည့်အချိန်မှာ၊ ကိစ္စ တစ်ခုလုံးအပေါ် အဆိုးမြင်လာပြီး‌ ကျွန်မ အလုပ်အပေါ် နည်းနည်းလောက်ပဲ အားစိုက်ခဲ့မိခြင်း ဖြစ်သည်။ အကောင်းဆုံး မကြိုးစားဘဲ ဟန်ဆောင်ခဲ့ပါသည်။ ကြွားဝါ၍မရသည့်အတွက် အရှုံးမရှိစေဖို့အလို့ငှာ၊ ဒုက္ခများစွာ ခံမနေတော့ဟု ကျွန်မ တွေးမိသည်။ စာတန်၏ “မိမိကိုယ်သာ ကိုးကွယ်ရာဖြစ်၏၊” နှင့် “ထင်ရှားကျော်ကြားမှုရရှိခြင်း” ဟူသည့် အဆိပ်များက၊ ကျွန်မစိတ်ထဲမှာ နက်နက်ရှိုင်းရှိုင်း အမြစ်တွယ်နေခဲ့ပြီ ဖြစ်သည်။ ယင်းတို့က ကျွန်မ လုပ်သမျှတွင် ကျွန်မ၏ ကိုယ်ပိုင်အကျိုးအမြတ်ကိုသာ တွေးဖို့အလို့ငှာ၊ ကျွန်မ၏ လုပ်ရပ်တိုင်းကို ထိန်းချုပ်နေသည့် ကျွန်မ၏ အခြေခံသဘောတရားများ ဖြစ်လာကြသည်။ နာမည်ကောင်းနှင့် အကျိုးအမြတ်အတွက် ကျွန်မ လုပ်ခဲ့မိသည်၊ သို့မဟုတ်ပါက ကျွန်မ မလုပ်ခဲ့ပါ။ ကျွန်မ တာဝန်အတွက်ပင် ထိုကဲ့သို့ ဖြစ်ခဲ့ပါသည်။ ကျွန်မ ကြွားဝါ၍ရသည့်အခါ၊ ကြိုးစားခဲ့သော်လည်း၊ ကျွန်မ၏ အလိုဆန္ဒများမပြည့်သည့်အခါ၊ ဟန်ဆောင်ပြီး ဘုရားသခင်၏ အလိုတော်နှင့် ဘုရားသခင်၏ အိမ်တော်အတွက် လုံးဝမစဉ်းစားခဲ့ပါ။ ကျွန်မသည် ကျွန်မ၏ လှည့်စားသော သဘာဝ၌ အစဉ် အသက်ရှင်နေကာ၊ မိမိ၏နာမည်ကောင်းနှင့်နေရာအတွက် အမြဲ ကြံစည်နေခဲ့ပါသည်။ ကျွန်မအလုပ်မှာ တာဝန်ယူမှု စိုးစဉ်မျှ မရှိသကဲ့သို့၊ အသိစိတ်၊ ဆင်ခြင်တုံတရား သို့မဟုတ်၊ ဂုဏ်သိက္ခာမရှိဘဲ၊ မိမိ၏တာဝန်၌ ပေါ့လျော့ပြီး လှည့်စားခဲ့ပါသည်။ ကျွန်မက လုံးဝကို အားကိုး၍မရခဲ့ပါ။ ကျွန်မသိသည့် ညီအစ်ကို မောင်နှမများစွာက အလွန် သန့်စင်ပြီး ရိုးသားကြသည်မှာ၊ စင်ပေါ်မှာ အရှေ့တွင် ဖြစ်စေ အနောက်တွင်ဖြစ်စေ၊ ဘုရားသခင် လိုအပ်သည့် အရာအတွက် သူတို့ အကောင်းဆုံး ကြိုးစားကြသည်ကို ကျွန်မ စဉ်းစားမိသည်။ အချိန်ကြာလာသည်နှင့်အမျှ သူတို့၏ အဆိုအက များက တိုးတက်လာပြီး၊ ဘုရားသခင်၏ ကောင်းချီးနှင့် လမ်းညွှန်မှုကို ၎င်းတို့ မြင်နိုင်ကြသည်။ ပြီးလျှင် ရိုက်ကွင်းနောက်ကွယ်မှာ ရှိနေသည့်သူများကလည်း၊ သူတို့ကို မည်သည့်အခါမျှ လူမမြင်သော်လည်း၊ သူတို့လုပ်ရမည့်အပိုင်းကို တိတ်တိတ်လေး လုပ်သွားကြသည်။ အစီအစဉ်က အွန်လိုင်းပေါ်ရောက်သွားသည်ကို မြင်ရရုံနှင့်ပင်၊ သူတို့အလုပ်က တန်သွားပြီဟု ပြောကြပါသည်။ သို့ရာတွင် ကျွန်မကမူ ကြွားဝါပြ၍မရသည့်အချိန်တွင်၊ ကျွန်မ တာဝန်သေးသေးလေးကို ကောင်းစွာ မထမ်းဆောင်ခဲ့ပါ။ ကျွန်မက လုံးလုံး လူ့သဘာဝ မရှိခဲ့ပါ။ ဘုရားသခင်၏ စိတ်သဘောထားက သန့်ရှင်းပြီး ဖြောင့်မတ်သောကြောင့်၊ ကျွန်မကဲ့သို့ လူ့သဘာဝနှင့် အားထုတ်မှုမျိုးများကို သူက ရွံရှာမုန်းတီးသည်။ ကျွန်မ၏တာဝန်မှာ သန့်ရှင်းသော ဝိညာဉ်တော်၏ အလုပ် လုပ်ဆောင်မှု မရရှိနိုင်ခဲ့ဘဲ၊ ဘဝမှာလည်း တိုးတက်မှု မရခဲ့ပါ။ ကျွန်မသာ နောင်တမရသေးပါက၊ မည်သည့်အခါမျှ သမ္မာတရားကို ရရှိမည်မဟုတ်သည်ကို ကျွန်မ သိခဲ့ရပါသည်။ ကျွန်မသည် ဘုရားသခင်၏ ထုတ်ပယ်ခြင်းကိုသာ ခံရလိမ့်မည် ဖြစ်သည်။ ကျွန်မ၏ ပြန်လည်သုံးသပ်ခြင်း၌ ဤအချိန်တွင် အနည်းငယ် ကြောက်သွားခဲ့ပြီး “အို ဘုရားသခင်၊ လူ့သဘာဝမရှိဘဲ ဖောက်ပြန်ပျက်စီးတဲ့ စိတ်သဘောထားနဲ့ နေခဲ့ရတာ၊ ဘယ်လောက်ရှက်စရာကောင်းမှန်း သိခဲ့ရပါပြီ။ ဘုရားသခင် ကျွန်မ နောင်တရပြီး ပြောင်းလဲချင်ပါပြီ။ ကျေးဇူးပြုပြီး ကျွန်မရဲ့ဆိုးယုတ်တဲ့စိတ်သဘောထားတွေရဲ့ ချည်နှောင်မှုကို ဖယ်ရှားပြီး တာဝန်အပေါ် အာရုံစိုက်နိုင်အောင် လမ်းညွှန်ပေးပါ။” ဟု ဘုရားသခင်ထံမှာ ဆုတောင်းခဲ့ပါသည်။

နောက်ပိုင်းတွင် ဘုရားသခင်၏ ဤနှုတ်ကပတ်တော်များကို ကျွန်မ ဖတ်ခဲ့ပါသည်။ “ဘုရားသခင်၏ အလိုတော်ကို ဖြည့်ဆည်းရန်၊ သင်လုပ်ဆောင်သမျှအရာတိုင်းတွင် ဆက်ကပ်ရန် သင်ဆန္ဒရှိပါက သင်သည် တာဝန်တစ်ခုကို ထမ်းဆောင်ရုံ ထမ်းဆောင်၍မရနိုင်ပေ၊ သင့်အပေါ် ဘုရားသခင်နှင်းအပ်သည့် မည်သည့် တာဝန်ပေး ခိုင်းစေချက်ကိုမဆို လက်ခံရမည်။ သင့်အကြိုက်များနှင့် ကိုက်ညီပြီး သင့်စိတ်ဝင်စားမှုများ အတိုင်းအတာအတွင်း ရှိသည်ဖြစ်စေ၊ မရှိသည်ဖြစ်စေ၊ သို့မဟုတ် သင် မပျော်ပိုက်သော အရာတစ်ခု သို့မဟုတ် ယခင်က မည်သည့်အခါမျှ မပြုလုပ်ခဲ့ဖူးသောအရာတစ်ခု ဖြစ်စေ၊ သို့မဟုတ် ခက်ခဲသောအရာတစ်ခု ဖြစ်စေဦးတော့၊ ယင်းကို သင်လက်ခံပြီး နာခံသင့်သည်။ သင် လက်ခံရမည်သာမက၊ ယင်းကို တက်ကြွထက်သန်စွာ ပူးပေါင်း လုပ်ဆောင်ရမည်ဖြစ်ပြီး သင်ယူလေ့ကျက်ကာ ဝင်ရောက်မှုကို ရရှိရမည်။ အကယ်၍ သင်သည် ဒုက္ခဆင်းရဲခံစားရပြီး ကြံ့ကြံ့ခံနိုင်စွမ်းနှင့် ထင်ပေါ်နိုင်စွမ်း မရှိခဲ့ဖူးလျှင်ပင် သင်၏ ဆက်ကပ်မှု၌ သင် သစ္စာစောင့်သိရဦးမည် ဖြစ်သည်။ ယင်းကို သင်ဖြည့်ဆည်းရမည့် တာဝန်အဖြစ် သင်မှတ်ယူရမည်ဖြစ်ပြီး၊ ကိုယ်ပိုင်လုပ်ငန်း မဟုတ်ဘဲ သင်၏တာဝန်အဖြစ် မှတ်ယူရပေမည်။ လူတို့သည် သူတို့၏ တာဝန်များကို အဘယ်သို့ နားလည်သင့်သနည်း။ ဖန်ဆင်းရှင် ဘုရားသခင်က လူတစ်ဦးကို ပြုလုပ်ရမည့် အလုပ်တာဝန်တစ်ခု ပေးသည့်အခါနှင့် ထိုအခိုက်အတန့်တွင် ထိုလူ၏တာဝန် ပေါ်လာခြင်း ဖြစ်သည်။ သင့်ကို ဘုရားသခင်ပေးသည့် အလုပ် တာဝန်များ၊ သင့်ကို ဘုရားသခင်ပေးသည့် တာဝန်ပေး ခိုင်းစေချက်များ၊ ဤအရာများမှာ သင်၏ တာဝန်များ ဖြစ်သည်။ ယင်းတို့ကို သင်၏ ပန်းတိုင်များအဖြစ် သင်လိုက်လျှောက်ပြီး၊ ဘုရားသခင်ကို ချစ်သောနှလုံးသား သင်၌ အမှန်တကယ်ရှိသောအခါ၊ ငြင်းချက်တစ်ခု သင် ပြုနိုင်သေးသလော။ ယင်းတို့ကို သင်မငြင်းဆန်သင့်ပေ။ ယင်းတို့ကို သင်လက်ခံသင့်ပေသည်။ ဤသည်မှာ လက်တွေ့လုပ်ဆောင်ခြင်း၏ လမ်းကြောင်းဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုသားသောလူတစ်ဦး ဖြစ်ခြင်းအားဖြင့်သာ လူတစ်ဦးသည် အမှန်တကယ် ပျော်ရွှင်နိုင်၏”) ကျွန်မ၏တာဝန်က ကျွန်မအတွက် ဘုရားသခင်၏ စေခိုင်းချက်ဖြစ်ကြောင်းနှင့်၊ ထိုတာဝန်၌ ကျွန်မသည် တတ်ကျွမ်းမှု ရှိသည်ဖြစ်စေ မရှိသည်ဖြစ်စေ၊ ကြွားဝါခွင့် ရရ၊ မရရ ကျွန်မ၏ ပုဂ္ဂိုလ်ရေး ရည်ရွယ်ချက်များနှင့် ပန်းတိုင်များကို စွန့်လွှတ်ပြီး၊ ယင်းကို ကျွန်မတာဝန်အဖြစ် သတ်မှတ်ကာ၊ ဘုရားသခင် လိုအပ်သည့်အရာကို အစွမ်းကုန် လုပ်သင့်ပါသည်။ မည်သည့် ဖွဲ့စည်းပုံတွင်ဖြစ်စေ၊ အချို့က ရှေ့မှာနေရပြီး အချို့က နောက်မှာနေရသည်၊ ပြီးလျှင် ၎င်းတို့ မည်သည့်နေရာမှာဖြစ်စေ သူတို့၏တာဝန်ကို သူတို့ ထမ်းဆောင်နေကြခြင်း ဖြစ်သည်။ ဘုရားသခင်က ကျွန်မ၏တာဝန်အပေါ် ကျွန်မတို့၏ ရည်ရွယ်ချက်နှင့် သဘောထားများ အပြင်၊ တာဝန်အပေါ် စိတ်နှစ်မြှုပ်ထားခြင်း ရှိမရှိ၊ တာဝန်ယူစိတ် ရှိမရှိ၊ ပြီးလျှင် ဘုရားသခင်ကို ကျေနပ်အောင်လုပ်ဖို့ သမ္မာတရားကို လက်တွေ့လုပ်ဆောင်ခြင်း ရှိမရှိတို့ကို ကြည့်ပါသည်။ ကျွန်မက အခြား တင်ဆက်သူများကဲ့သို့ ပင်ကိုအထုံပါရမီ မရရှိထားသော်လည်း၊ ကျွန်မ၏ ကျွမ်းကျင်မှုနှင့် အသက် ဝင်ရောက်မှု တိုးတက်နိုင်ဖို့အလို့ငှာ၊ ဘုရားသခင်က ကျွန်မကို လေ့ကျင့်ဖို့အခွင့်အရေး ပေးခဲ့သည်ကို ကျွန်မ တွေးမိသည်။ ယင်းက ကျွန်မအတွက် ဘုရားသခင်၏ ချစ်ခြင်းတရား ဖြစ်ပေသည်။ ကျွန်မသည် ယခင်ကကဲ့သို့ ဘုရားသခင်၏ စိတ်ဆင်းရဲစေကာ၊ စိတ်ပျက်စေလျက်၊ တစ်ကိုယ်ကောင်းမဆန်ဖို့၊ စက်ဆုပ်ဖွယ်မကောင်းဖို့နှင့် အကြင်နာမမဲ့ဖို့ မဖြစ်နိုင်သည်ကို ကျွန်မ သိခဲ့ပါသည်။ ကျွန်မ အရှေ့မှာပဲဖြစ်ဖြစ် အနောက်မှာပဲနေနေ၊ ကျွန်မကို ကင်မရာထဲမှာ မြင်မြင်၊ မမြင်မြင်၊ တာဝန်ကို ဖြူစင်စွာနှင့် ရိုးသားစွာ ထမ်းဆောင်ပြီး ဘုရားသခင်၏အချစ်ကို ပြန်ပေးဆပ်နိုင်ဖို့ ဖန်ဆင်းခံ လူသားတစ်ယောက်အနေနှင့် ကျရာနေရာကို လက်ခံရပါတော့မည်။

ထို့နောက်တွင် ကျွန်မ သေချာဆုတောင်းပြီး ဘုရားသခင်ကို အားကိုးကာ၊ ကျွန်မတို့ မည်သည့်အရာကို လေ့ကျင့်ခဲ့ပါစေ အလုပ်ကြိုးစားခဲ့ပါသည်။ ကျွန်မတို့ အစမ်းလေ့ကျင့်မှုမတိုင်မီ ဘုရားသခင်၏ နှုတ်ကပတ်တော်များ ဖတ်ကြသည့်အခါ၊ ဘုရားသခင်၏ လိုအပ်ချက်များကို သေချာ စဉ်းစားပြီး ဘုရားသခင်၏ နှုတ်ကပတ်တော်များကို အစမ်းလေ့ကျင့်မှုများမှာ လက်တွေ့လုပ်ဆောင် ခဲ့ကြပါသည်။ နည်းပြက ကျွန်မ၏ ပြဿနာများကို ထောက်ပြသည့်အခါ၊ နားထောင်ခဲ့ပြီး သူမ၏အကြံဉာဏ်ကို ကျွန်မ၏လေ့ကျင့်မှုများမှာ ထည့်သွင်း လုပ်ဆောင်ခဲ့ပါသည်။ ထို့နောက်တွင် ကျွန်မ၏ လိုအပ်ချက်များကို မှတ်ထားပြီး ပိုလေ့ကျင့်ဖို့ အားသည့်အချိန်ကို အသုံးချခဲ့ပါသည်။ စိတ်မပါလက်မပါ တော်ရုံလောက်လေ့ကျင့်ခြင်းမျိုး မလုပ်တော့ပါ။ အစမ်းလေ့ကျင့်မှုများအတွက် မှန်ကန်သည့် စိတ်ထား ထားရှိသည့်အခါ၊ နေ့တိုင်းက ပြည့်စုံနေသကဲ့သို့ ခံစားခဲ့ရပါသည်။ ကျွန်မ၏တာဝန်မှာ ဘုရားသခင်၏ လမ်းညွှန်မှုကို တကယ်ခံစား၍ရပြီး၊ ယခင်ကကဲ့သို့ မပင်ပန်းခဲ့ပါ။ အချိန်အတော်ကြာပြီးနောက် ကျွန်မ၏ ကကွက်များနှင့် သရုပ်ဆောင်ချက်များအားလုံး တိုးတက် လာပြီး၊ အစ်မများက ကျွန်မ၏ သီဆိုမှုနှင့် မျက်နှာထားများ အလွန် တိုးတက်လာသည်ဟု ပြောခဲ့ပါသည်။ ကျွန်မ၏ တာဝန်၌ ရိုးသားသည့် နှလုံးသားနှင့် ချဉ်းကပ်ဖို့ မည်မျှအရေးကြီးသည်ကို ကျွန်မ နက်နက်ရှိုင်းရှိုင်း ခံစားခဲ့ရပါသည်။ 

ရိုက်ကူးရေးတော်တော်များများမှာ ကျွန်မက နောက်မှာ နေနေရဆဲဖြစ်ပြီး ရိုက်ကွက်ထဲမပါသောကြောင့်၊ တစ်ခါတစ်ရံတွင် အကောင်းဆုံးမလုပ်လိုပေ။ ထို့ကြောင့် ဘုရားသခင်ကို ဆုတောင်းခဲ့ပြီး၊ ဘုရားသခင်၏ အလိုတော်ကို မည်သို့သိအောင်လုပ်ဖို့နှင့် မိမိကိုယ်ကို မည်သို့ရင်းနှီးမြှုပ်နှံရဖို့တို့ကို ကျွန်မ စဉ်းစားခဲ့ပါသည်။ အချိန်ကြာခဲ့သော်လည်း၊ ကျွန်မ၏စိတ်ဓာတ်လည်း များစွာ တိုးတက်လာခဲ့ပါသည်။ ကျွန်မ နောက်မှာနေရသည့်အခါ အရှေ့မှာရှိသည့် ညီအစ်ကိုမောင်နှမများအတွက် ဆုတောင်းပေးခဲ့သည်။ ကင်မရာမှာ မပါသည့်အခါတွင်၊ ကျွန်မအလုပ်အတွက် လုပ်နိုင်သည့်အရာများကိုလုပ်ရင်း၊ အစ်မများကို ဝတ်စုံများ ဆံပင်ပုံစံများ ကူပြီး ပြင်ဆင်ပေးခဲ့သည်။ အစ်မအချို့ နောက်မှာ နေရသောကြောင့်၊ အပျက်သဘောဆောင်လာသည်ကို တွေ့ရသည့်အခါ၊ ဘုရားသခင်၏အလိုတော်နှင့်ပတ်သက်ပြီး ကျွန်မမိတ်သဟာယ ဖွဲ့ပေးခဲ့သည်။ ကျွန်မ၏တာဝန်ကို ထိုနည်းဖြင့် လုပ်ခြင်းက ကျွန်မကို စိတ်ချမ်းသာစေပြီး ကျွန်မအခြေအနေလည်း ဆက်လက် တိုးတက်လာခဲ့သည်။ ကျွန်မ၏ ဩဇာတိက္ကမနှင့် ဂုဏ်ဒြပ်တို့ကို ဘေးဖယ်ထားပြီး သမ္မာတရားကို အနည်းငယ် လက်တွေ့လုပ်ဆောင်ခြင်းက ဘုရားသခင်နှုတ်ကပတ်တော်များ၏ လမ်းညွှန်မှုမှ လာခြင်း ဖြစ်သည်၊ ပြီးလျှင် ကျွန်မကို ကယ်တင်ခြင်းအတွက် ဘုရားသခင်ကို ကျေးဇူးတင်ပါသည်။


၂၄။ မိမိတာဝန်ကို ကျေပွန်ခြင်း၏ ဆုလာဘ်များ

ယန်မင်ကျမ်း ကနေဒါနိုင်ငံ

ဘုရားသခင်၏ နှုတ်ကပတ်တော်၌ ပြောထားသည်- “ဘုရားသခင်၏အမှုကို ကျိုးနွံနာခံခြင်းသည် စစ်မှန်ပြီး အမှန်တကယ် ဖြစ်ရမည်ဖြစ်ပြီး၊ ယင်းကို အသက်ရှင်နေထိုင်ရမည်။ အပေါ်ယံ ကျိုးနွံနာခံခြင်းမျှသာဖြင့် ဘုရားသခင်၏ ချီးမွမ်းခြင်းကို မရရှိနိုင်သည့်အပြင်၊ မိမိ၏စိတ်သဘောထား၌ ပြောင်းလဲခြင်းကို မရှာဖွေဘဲ၊ ဘုရားသခင့် နှုတ်ကပတ်တော်၏ အပေါ်ယံကဏ္ဍများကို နာခံရုံမျှသည် ဘုရားသခင်၏ စိတ်နှလုံးနှင့် မညီညွတ်ပါပေ။ ဘုရားသခင်ကို နာခံခြင်းနှင့် ဘုရားသခင်၏ အမှုကို ကျိုးနွံနာခံခြင်းဟူသည် တစ်ခုတည်းဖြစ်ပြီး အတူတူပင်ဖြစ်သည်။ အမှန်တကယ် ကျိုးနွံနာခံခြင်းမရှိဘဲ၊ အပေါ်ယံ၌ ခယဝယလုပ်တတ်သော သူများကို မဆိုထားနှင့်၊ ဘုရားသခင်ကိုသာ ကျိုးနွံနာခံပြီး သူ၏အမှုကို ကျိုးနွံနာခံခြင်း မရှိသောသူများကို နာခံတတ်သည်ဟု မမှတ်ယူနိုင်ပေ။ ဘုရားသခင်ကို အမှန်တကယ် ကျိုးနွံနာခံသောသူ အားလုံးတို့သည် ထိုအမှုမှ အကျိုးရရှိနိုင်ကြပြီး ဘုရားသခင်၏ စိတ်သဘောထားနှင့် အမှုအား နားလည်ခြင်းကို ရရှိနိုင်ကြသည်။ ထိုကဲ့သို့သော လူတို့သာလျှင် ဘုရားသခင်ကို အမှန်တကယ် ကျိုးနွံနာခံကြသည်။ ထိုကဲ့သို့သော လူတို့သည် အမှုသစ်မှနေ၍ အသစ်သော သိကျွမ်းခြင်းကို ရယူနိုင်ပြီး အသစ်သော ပြောင်းလဲမှုများကို ကြုံတွေ့နိုင်သည်။ ဤလူတို့သာလျှင် ဘုရားသခင်၏ ချီးမွမ်းခြင်းကို ခံရသည်၊ ဤလူတို့သာလျှင် စုံလင်အောင်ပြုလုပ်ပေးခြင်း ခံရပြီး၊ ဤလူတို့သာလျှင် မိမိ၏ စိတ်သဘောထား ပြောင်းလဲပြီးသောသူများ ဖြစ်ကြသည်။ ဘုရားသခင်၏ ချီးမွမ်းခြင်းကိုခံရသူများသည် ဘုရားသခင်ကို သာမက သူ၏ နှုတ်ကပတ်တော်နှင့် အမှုကို ဝမ်းမြောက်စွာ ကျိုးနွံနာခံသောသူများ ဖြစ်ကြသည်။ ထိုကဲ့သို့သော လူတို့သာလျှင် တရားနည်းလမ်းကျသည်၊ ထိုကဲ့သို့သော လူတို့သာလျှင် ဘုရားသခင်ကို စိတ်ရင်းဖြင့် လိုလားတောင့်တပြီး၊ ဘုရားသခင်ကို စိတ်ရင်းဖြင့် ရှာဖွေကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို စစ်မှန်သော နှလုံးသားနှင့် နာခံသောသူတို့သည် ဘုရားသခင်၏ ပိုင်ဆိုင်ခြင်းကို ဧကန်အမှန် ခံကြရလိမ့်မည်) ဤနှုတ်ကပတ်တော်များကို ဖတ်ရှုရခြင်းက ဘုရားသခင်ကို နာခံခြင်းနှင့်သက်ဆိုင်သည့် ကျွန်မ၏ အတွေ့အကြုံကို သတိရစေခဲ့သည်။

၂၀၁၆ မတ်လမှာ စပြီး ဖြစ်ပျက်ခဲ့ခြင်း ဖြစ်သည်။ တရုတ်ကွန်မြူနစ်ပါတီ၏ ဖမ်းဆီးနှိပ်စက်ခြင်းမှ လွတ်အောင်၊ တရုတ်ပြည်မှ ထွက်ပြေးခဲ့သည့်အချိန် ဖြစ်သည်။ သို့မှသာ ကျွန်မလည်း လွတ်လွတ်လပ်လပ် ယုံကြည်နိုင်မည် ဖြစ်သည်။ ထို့နောက် အချိန်အနည်းငယ် ကြာတော့၊ အသင်းတော် ခေါင်းဆောင် အစ်မကျန်းက ကျွန်မထံ ရောက်လာပြီး၊ “ရေလောင်းတဲ့တာဝန်တွေ မယူချင်ဘူးလား။” ဟု မေးသည်။ ကျွန်မလည်း ဝမ်းသာအားရနှင့်၊ “သိပ်ကောင်းတာပေါ့ အစ်မရယ်၊ ညီအစ်ကိုမောင်နှမတွေ သမ္မာတရားကို နားလည်အောင်၊ စစ်မှန်တဲ့လမ်းမှာ အုတ်မြစ် ချနိုင်အောင်၊ ကူညီနိုင်မယ်လေ။ အဲဒါက ကောင်းတဲ့ အလုပ်တွေပဲ။” ဟု ပြန်ပြောလိုက်သည်။ ကျွန်မက ရေလောင်းသည့်တာဝန် လုပ်နေမှန်း ကျွန်မကို သိသည့် ညီအစ်ကိုမောင်နှမများ သိသွားကြပါက၊ ကျွန်မကို တော်တော် အထင်ကြီးလေးစားကြမည် ဖြစ်သည်ဟု မိမိဘာသာ တွေးမိသည်။ လူများအမြင်မှာလည်း များစွာ တင့်တယ်သွားမည်။ သို့ရာတွင် ကျွန်မက မျှော်လင့်ချက်များ ကြီးနေစဉ်၊ ခေါင်းဆောင်က ကျွန်မနှင့် စကားပြောဖို့ ထပ်ရောက်လာသည်။ ညီအစ်မအချို့က အရေးပေါ် အခြေအနေများကြောင့်၊ နေရာများ ရွှေ့နေရသည်ဟု သူမက ပြောသည်။ သို့ရာတွင် သင့်တော်သည့်နေရာတစ်ခု မတွေ့ကြသေးပါ။ ကျွန်မ၏အိမ်ဆိုရင်တော့ အဆင်ပြေလောက်သည်ဟု ပြောရင်း၊ ကျွန်မအနေနှင့် အိမ်ရှင်အဖြစ် တာဝန်ယူနိုင်ခြင်း ရှိမရှိဟု မေးသည်။ သူမက ထိုကဲ့သို့ပြောလိုက်သည့်အခါ ကျွန်မရင်ထဲမှာ တော်တော် ယောက်ယက်ခတ်သွားသည်။ ကျွန်မက ရေလောင်းသည့် တာဝန်များ လုပ်ရတော့မည်ဟု ထင်ထားသည်။ သို့ရာတွင် ယခု ဧည့်ခံသည့်တာဝန်ကို ထမ်းဆောင်ရမလား။ မီးဖိုခန်းထဲတွင် အချိန်များ ကုန်ရတော့မည် မဟုတ်ပါလား။ ပင်လည်း ပင်ပန်းဦးမည်၊ သို့ရာတွင် ထို့ထက် ပိုဆိုးသည်မှာ ရှက်စရာကောင်းခြင်း ဖြစ်သည်။ အပြင်လောကတွင် ကျွန်မက လုပ်ငန်းကြီးများ လုပ်ခဲ့သည်။ ကိုယ်ပိုင် စက်ရုံလည်း ရှိခဲ့သည်။ သူငယ်ချင်းများ၊ အမျိုးများ အားလုံးက ကျွန်မကို အာဂမိန်းမဟု ခေါ်ခဲ့ကြသည်။ အိမ်မှာဆိုလည်း၊ လျှော်ဖွတ်ဖို့ ချက်ပြုတ်ဖို့ သန့်ရှင်းရေး လုပ်ဖို့ အိမ်ဖော် ရှိသည်။ ယခု ကျွန်မက ထိုနေရာကို ဝင်ပြီး၊ အခြားသူများအတွက် ချက်ပြုတ်ရမည်ဖြစ်သည်။ ကျွန်မ တကယ်ကို မလုပ်ချင်ခဲ့ပါ။ သို့ရာတွင် ညီအစ်မများခမျာ သွားစရာနေရာ မရှိသည့်အပြင်၊ သူတို့ တာဝန်များကိုလည်း အေးအေးချမ်းချမ်း မလုပ်နိုင်သည်ကို တွေးမိသည်။ ပြီးလျှင် ကျွန်မအိမ်ကလည်း ဧည့်ခံဖို့ သင့်တော်သောကြောင့်၊ ကျွန်မလည်း အင်တင်တင်နှင့် သဘောတူလိုက်သည်။

ထို့ကြောင့် နောက်ပိုင်းရက်များမှာ၊ ကျွန်မက အပြင်ပန်းအရ အိမ်ရှင်တာဝန်ကို ယူနေသော်လည်း၊ စိတ်ထဲမှာ ယောက်ယက်ခတ်နေသည်။ သံသယများလည်း ဖြစ်လာသည်။ ညီအစ်ကိုမောင်နှမများက ကျွန်မကို ရေလောင်းသည့်တာဝန်များနှင့် မသင့်တော်ပါဟု ထင်ခဲ့ကြခြင်း ဖြစ်ပါသလား။ ကျွန်မကို အိမ်ရှင်အဖြစ် တာဝန်ယူဖို့ အဘယ့်ကြောင့် ထပ်တောင်းဆိုကြသနည်း။ ကျွန်မကိုသိသည့် ညီအစ်ကိုမောင်နှမများသာ သိသွားကြပါက၊ ကျွန်မမှာ သမ္မာတရား၏စစ်မှန်မှု မရှိဟု ပြောကြမလား။ ကျွန်မက အခြားတာဝန်များကို မလုပ်နိုင်ဘဲ၊ အိမ်ရှင်အလုပ်သာ လုပ်တတ်သည်ဟု ပြောကြမလား။ ဤအတွေးနှင့်ပင် ကျွန်မ ပို၍ပင် စိတ်ပျက်သွားသည်။ နောက်တော့မှ ဘုရားသခင်၏ရှေ့မှာ အသင်းတော်၏ အလုပ်ကို အကျိုးပြုနေသရွေ့၊ ကျွန်မကို မည်သို့တာဝန် ပေးပါစေ၊ ကျွန်မက ကောင်းစွာ အစွမ်းကုန်လုပ်မည်ဖြစ်ပြီး၊ ကျွန်မ မကြိုက်သည့်တာဝန်မျိုး ဖြစ်နေလျှင်ပင်၊ ဘုရားသခင် ကျေနပ်စေဖို့ နာခံပါ့မည်ဟု ကျွန်မ ပေးထားဖူးသည့် ကတိကို ပြန်တွေးမိသည်။ သို့ဆိုလျှင် ကျွန်မကို ယခု အိမ်ရှင်အဖြစ် တာဝန်ယူခိုင်းနေခြင်း ဖြစ်သည်၊ ကျွန်မက အဘယ့်ကြောင့် မနာခံနိုင်သနည်း။ ကျွန်မလည်း ဘုရားသခင်ထံ “ဘုရားသခင်၊ ကိုယ်တော်က ကျွန်မကို အိမ်ရှင်တာဝန်တွေ ယူဖို့ အမိန့်ချမှတ်ပြီး စီစဉ်ပေးတယ်။ ဒါပေမဲ့ ကျွန်မက အမြဲတမ်း ပုန်ကန်ချင်သလိုဖြစ်ပြီး၊ လုံးဝ မနာခံနိုင်ပါဘူး။ ကိုယ်တော့်အလိုကို နားလည်နိုင်အောင် ကျွန်မကို အသိဉာဏ်ဖွင့်ပေးပါ။ လမ်းပြတော်မူပါ။” ဟု တိတ်တိတ်လေး ဆုတောင်းမိသည်။

ထိုနောက်တွင် ဘုရားသခင်၏ နှုတ်ကပတ်တော်များထဲက ကျမ်းပိုဒ်နှစ်ခုကို ကျွန်မ ဖတ်မိပါသည်၊ “ဘုရားသခင်ကို လူတို့ နာခံနိုင်သည် မနာခံနိုင်သည်ကို တိုင်းတာရာတွင်၊ ကြည့်ရှုရမည့် အဓိကအရာမှာ ဘုရားသခင်ထံမှ တစ်ခုခုကို ၎င်းတို့ အလွန်အကျွံ လိုချင်၊ မလိုချင် ဆိုသည်နှင့် ၎င်းတို့တွင် ဖုံးကွယ်ထားသော ရည်ရွယ်ချက်များ ရှိ၊ မရှိဆိုသည့်အရာ ဖြစ်သည်။ ဘုရားသခင်ကို လူတို့ အမြဲ တောင်းဆိုမှုများ ပြုလျှင်၊ ယင်းက သူ့ကို ၎င်းတို့ မနာခံသည်ကို သက်သေပြ၏။ သင့်အပေါ် မည်သည့်အရာ ဖြစ်ပျက်သည်မဆို၊ သင်သည် ထိုအရာကို ဘုရားသခင်ထံမှ လက်မခံနိုင်လျှင်၊ သမ္မာတရားကို သင် မရှာဖွေနိုင်လျှင်၊ သင်၏ ကိုယ်ပိုင် ဓမ္မဓိဋ္ဌာန် မကျသော တွေးခေါ်မြော်မြင်ချက်မှ အမြဲပြောဆိုပြီး သင်သာ မှန်ကန်သည်ဟု အမြဲခံစားနေလျှင်၊ ဘုရားသခင်ကို သံသယပင် ထားနိုင်စွမ်းရှိနိုင်သေးလျှင်၊ သင်သည် ဒုက္ခရောက်လိမ့်မည် ဖြစ်သည်။ ထိုသို့သော လူတို့သည် မာနအထောင်လွှားဆုံးနှင့် ဘုရားသခင်ကို အပုန်ကန်ဆုံးသော သူများ ဖြစ်ကြ၏။ ဘုရားသခင် အပေါ် အမြဲတောင်းဆိုမှုများ ပြုကြသည့် လူများသည် ဘုရားသခင်ကို မည်သည့်အခါမျှ အမှန်တကယ် မနာခံနိုင်ကြပေ။ သင်သည် ဘုရားသခင်အပေါ် တောင်းဆိုမှုများပြုလျှင်၊ ဤအရာက သင်သည် ဘုရားသခင်နှင့် အပေးအယူလုပ်သည်၊ သင်၏ ကိုယ်ပိုင် အတွေးများကို သင်ရွေးချယ်နေပြီး သင်၏ ကိုယ်ပိုင် အတွေးအများအတိုင်း သင် ပြုမူသည်ကို သက်သေပြ၏။ ဤတွင်၊ ဘုရားသခင်ကို သင် သစ္စာဖောက်ပြီး နာခံမှုမရှိပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူတို့သည် ဘုရားသခင်ကို အလွန်မြောက်မြားစွာ တောင်းဆိုကြသည်”) “စစ်မှန်သော နာခံခြင်းဆိုသည်မှာ အဘယ်နည်း။ ဘုရားသခင်က သင်ဖြစ်စေချင်သည်အတိုင်း ဖြစ်သော တစ်စုံတစ်ရာကို ပြုလုပ်ပြီး အရာရာတိုင်းက ကျေနပ်စရာကောင်းပြီး သင့်တင့်လျောက်ပတ်သည်ဟု သင်ခံစားရကာ သင့်ကို ပေါ်လွင်ထင်ရှားခွင့် ပေးထားသောအခါတိုင်းတွင် သင်သည် ဤအရာက အတော်ပင် ဂုဏ်ဝင့်ဖွယ်ဖြစ်သည်ဟု သင်ခံစားလျက် သင်သည် ‘ဘုရားသခင်ကို ကျေးဇူးတင်သည်’ ဟုပြောသည့်အပြင် သူ၏ စီစဉ်ညွှန်ကြားချက်နှင့် စီမံမှုများကို နာခံနိုင်လေသည်။ သို့သော်လည်း သင် မည်သည့်အခါမျှ မထင်ပေါ်နိုင်မည့် အရေးမပါသောနေရာ၊ မည်သူမျှ သင့်ကို လုံးဝအသိအမှတ်မပြုသည့် နေရာ၌ တာဝန်ပေးသည့်အခါအတိုင်း၊ သင်သည် မပျော်ရွှင်တော့ဘဲ နာခံရန် ခက်ခဲသည်ဟု ခံစားရလေသည်။...နေများ အခွင့်သာနေစဉ်တွင် ကျိုးနွံနာခံခြင်းက သာမန်အားဖြင့် လွယ်ကူပါသည်။ အမှုအရာများက သင်ဖြစ်ချင်သည့်အတိုင်း မဖြစ်ဘဲ သင်၏ ခံစားချက်များ နာကျင်ရသည့်၊ သင့်ကို အားနည်းစေပြီး၊ သင့်ကို ရုပ်ပိုင်းဆိုင်ရာ ဝေဒနာခံစားစေကာ သင်၏ နာမည်ဂုဏ်သတင်းအပေါ် ထိုးနှက်ချက်တစ်ခုဖြစ်စေသည့်၊ သင်၏ ဝင့်ဝါမှုနှင့် မာနကို ဖြည့်ဆည်းမပေးနိုင်သလို စိတ်ပိုင်းဆိုင်ရာ ဝေဒနာ ခံစားစေသည့် ခက်ခဲသော အခြေအနေများတွင်လည်း သင် ကျိုးနွံနာခံနိုင်လျှင်၊ သင်သည် အမှန်တကယ် ဝိညာဥ်အသက်တာ ရှိပြီဖြစ်သည်။ ဤသည်မှာ သင်ရှာဖွေလိုက်စားသင့်သည့် ရည်မှန်းချက်ပန်းတိုင် မဟုတ်လော။ သင်၌ ထိုသို့သော စေ့ဆော်မှုတစ်ခု၊ ထိုသို့သော ရည်မှန်းချက်ပန်းတိုင်ရှိလျှင် မျှော်လင့်ချက် ရှိ၏။” (ဘုရားသခင်၏ မိတ်သဟာယဖွဲ့ခြင်း) စစ်မှန်သည့် နာခံခြင်းက အရောင်းအဝယ်ကိစ္စမျိုး မဟုတ်ပါ၊ ယင်းနှင့်ပတ်သက်ပါက ကိုယ်ပိုင်ရွေးချယ်ခွင့် မရှိသည်ကို ဘုရားသခင်၏ နှုတ်ကပတ်တော်များက ပြဆိုခြင်း ဖြစ်သည်။ ကျွန်မက ကြိုက်ကြိုက် မကြိုက်ကြိုက်၊ ကျွန်မအတွက် အကျိုးရှိရှိ မရှိရှိ၊ တာဝန်တစ်ခုက ဘုရားသခင်ထံမှ လာပြီး၊ အသင်းတော်၏ အလုပ်ကိုလည်း အထောက်အကူ ပြုနေသရွေ့၊ ကျွန်မက အကြွင်းမဲ့ နာခံသင့်ပါသည်။ သို့ရာတွင် ထိုအစား ကျွန်မက မည်သည့်အရာများ လုပ်ဆောင်နေသနည်း။ ကျွန်မကို အိမ်ရှင်တာဝန်များ ယူခိုင်းသည့်အချိန်မှာ၊ ဘုရားသခင်၏ အလိုတော်ကို အလေးထားခြင်း၊ အသင်းတော်အလုပ်ကို ထိန်းသိမ်းခြင်းများ ကျွန်မခေါင်းထဲမှာ မရှိခဲ့ပါ။ ယင်းတို့အစား၊ ကျွန်မအနေနှင့် ကိုယ်ရည်သွေးပြနိုင်ခြင်း ရှိမရှိ၊ အခြားသူများ အထင်ကြီးအောင် လုပ်နိုင်ခြင်း ရှိမရှိ၊ ကျွန်မ၏ ပကာသနစိတ်က ကျေနပ်ခြင်း ရှိမရှိတို့ကိုသာ စဉ်းစားခဲ့သည်။ ယင်းတို့က ဘုရားသခင်ကို နာခံနေခြင်း ဟုတ်ပါသလား။ ကျွန်မ အဖွဲ့ခေါင်းဆောင် ဖြစ်ခဲ့ဖူးသည့် အချိန်ကို ပြန်စဉ်းစားကြည့်သည်။ အသင်းတော် ခေါင်းဆောင်က အသင်းတော်အလုပ်နှင့်ပတ်သက်ပါက၊ အမြဲတမ်း ကျွန်မနှင့်သာ ဦးစွာ ဆွေးနွေးတတ်သည်။ ခေါင်းဆောင်က ကျွန်မကို အလွန် အထင်ကြီးကြသည်၊ ညီအစ်ကိုမောင်နှမများကလည်း ကျွန်မကို လေးစားကြသည်ဟုသာ ထင်ခဲ့ဖူးသည်။ မိမိတာဝန်မှာ မည်မျှပင် အားထုတ်ရပါစေ၊ မည်မျှပင် ခက်ခဲပြီး ပင်ပန်းပါစေ၊ ပျော်ပျော်ကြီး လုပ်ခဲ့သည်။ သို့ရာတွင် အိမ်ရှင်တာဝန်များ လုပ်ရသည့်အခါတွင်၊ နိမ့်ကျသည်ဟု ထင်ပြီး၊ အပျက်သဘောဆောင်လာသည်။ ပိုဆိုးသည်မှာ ကျွန်မက မည်မျှပင်ပင်ပန်းပန်း ကြိုးစားပါစေ၊ ထိုအားထုတ်မှုကို အခြားသူများ မြင်ကြမည် မဟုတ်ပါ။ ထို့ကြောင့် ကျွန်မက မိမိတာဝန်ကို သဘောမကျဖြစ်ပြီး၊ မလုပ်လိုခဲ့ခြင်း ဖြစ်သည်။ ထိုအချိန်ကျမှသာ ကျွန်မလည်း မြင်မိသည်၊ ကျွန်မက တာဝန်ဟောင်းမှာ အများကြီး ကြိုးစားခဲ့သည်မှာ၊ ကျွန်မကိုယ်ကျွန်မ ကိုယ်ရည်သွေး ပြနိုင်မည်ဖြစ်ပြီး အခြားသူများ အထင်ကြီးကြမည် ဖြစ်သောကြောင့် ဖြစ်သည်။ သို့ရာတွင် အိမ်ရှင်တာဝန်များမှာမူ၊ ကျွန်မ ဖြစ်ချင်သည့်ဆန္ဒကို မည်သို့မျှ ပြည့်စေနိုင်မည် မဟုတ်ပါ။ ထို့ကြောင့် ကျွန်မ မနာခံနိုင်ခဲ့ပါ။ ကျွန်မက တာဝန်နှင့်ပတ်သက်ပါက၊ မိမိအကြိုက်များ၊ ရွေးချယ်မှုများ အမြဲရှိခဲ့သည်ကို၊ ထိုအချိန်မှာ နားလည်သွားသည်။ ပြီးလျှင် ကျွန်မ စဉ်းစားခဲ့သမျှက မိမိအတွက် ဂုဏ်အဆင့်အတန်းနှင့် မိမိကို မည်သို့ အကျိုးရှိစေခြင်း ရှိမရှိသာ ဖြစ်သည်။ ကျွန်မက သမ္မာတရားကို အားထုတ်ခဲ့ခြင်း၊ ဘုရားသခင်ကို နာခံခဲ့ခြင်း လုံးဝ မဟုတ်ပါ။

နောက်တော့ ဘုရားသခင်၏ ဤနှုတ်ကပတ်တော်များကို ဖတ်မိသည်၊ “သမ္မာတရားကို လက်တွေ့လုပ်ဆောင်နိုင်သော သူများသည် အမှုအရာများကို လုပ်ဆောင်နေချိန်တွင် ဘုရားသခင်၏ စိစစ်ခြင်းကို လက်ခံနိုင်ကြသည်။ သင်သည် ဘုရားသခင်၏ စိစစ်ခြင်းကို လက်ခံသောအခါ၊ သင်၏စိတ်နှလုံးသည် အမြင်မှန်ရစေခြင်း ခံရသည်။ အကယ်၍ သင်သည် အခြားသူများ မြင်စေရန်အတွက်သာ လုပ်ဆောင်ပြီး ဘုရားသခင်၏စိစစ်ခြင်းကို လက်မခံပါက၊ သင်၏ စိတ်နှလုံးထဲ၌ ဘုရားသခင် ရှိသေးသလော။ ဤကဲ့သို့သော လူများမှာ ဘုရားသခင်ကို ကြောက်ရွံ့ခြင်း မရှိကြချေ။ သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ သင်၏ ကိုယ်ပိုင်အဆင့်အတန်း၊ သိက္ခာ၊ သို့မဟုတ် ဂုဏ်သတင်းကို မစဉ်းစားနှင့်။ လူ၏ အကျိုးစီးပွားများကိုလည်း ထည့်သွင်းမစဉ်းစားနှင့်။ သင်သည် ပထမဦးစွာ ဘုရားသခင်၏ အိမ်တော်၏ အကျိုးများကို စဉ်းစားရမည်ဖြစ်ပြီး ယင်းတို့ကို သင်၏ ဦးစားပေးချက် ဖြစ်စေရမည်၊ သင်သည် ဘုရားသခင်၏ အလိုတော်ကို အရေးထားသင့်ပြီး၊ သင်၏ တာဝန်ကို ဖြည့်ဆည်းရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာရှိဖို့ သင် အစွမ်းကုန် လုပ်ဆောင်ပြီးခြင်း ရှိမရှိ၊ သင်၏ တာဝန်များကို ဖြည့်ဆည်းရန် အကောင်းဆုံး သင် လုပ်ဆောင်ပြီး သင်၏အရာအားလုံး ပေးပြီးခြင်း ရှိမရှိဆိုသည်အပြင်၊ သင်၏ တာဝန်နှင့် ဘုရားအိမ်တော်၏ အမှုကို စိတ်နှလုံးအကြွင်းမဲ့ဖြင့် ဆင်ခြင်ခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် ထည့်သွင်းစဉ်းစားရမည်။ ယင်းတို့ကို မကြာခဏ တွေးလော့၊ ပြီးလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) လက်တွေ့လုပ်ဆောင်ဖို့ လမ်းတစ်ခုကို ဘုရားသခင်၏ နှုတ်ကပတ်တော်များထဲမှာ ကျွန်မ တွေ့လိုက်ရသည်။ ကျွန်မက မိမိအလုပ်မှာ ဘုရားသခင်၏စိစစ်မှုကို လက်ခံရမည်၊ ဘုရားသခင်ကို ကြောက်ရွံ့သည့် စိတ်နှလုံး ရှိရမည်။ မိမိအကျိုးအမြတ်ကို စွန့်နိုင်ရမည့်အပြင်၊ အသင်းတော်ကို အကျိုးပြုသည့် အလုပ်မှန်သမျှကို လုပ်နိုင်ရမည်။ ဘုရားသခင်၏ အလိုတော်ကို နားလည်သွားသည့်အခါ၊ ကျွန်မလည်း “ဘုရားသခင်၊ ကိုယ်တော့်စိစစ်မှုကို ကျွန်မ လက်ခံချင်စိတ် ရှိပါတယ်။ တခြားသူတွေ ကျွန်မကို ဘယ်လို ထင်တယ်ဆိုတဲ့အပေါ်မှာ အာရုံမစိုက်တော့ပါဘူး။ ကိုယ်တော့်အစီအစဉ်တွေကိုပဲ နာခံနိုင်စွမ်း ရှိချင်ပါတယ်။ ကျွန်မရဲ့ အိမ်ရှင်တာဝန်ကိုပဲ ကောင်းအောင် လုပ်ချင်ပါတော့တယ်။” ဟု ဆုတောင်းခဲ့သည်။ ထိုနောက်ပိုင်းနေ့များ ရောက်တော့၊ ကျွန်မက ဤသူစိမ်းနိုင်ငံကို ရောက်စလည်း ဖြစ်သည်၊ ပစ္စည်းများ ဝယ်ခြမ်းရသည်မှာလည်း ကျွန်မအတွက် ခက်ခဲသည်ကို အသင်းတော်က ညီအစ်မများက သိသွားသည်။ ထို့ကြောင့် ကျွန်မနှင့်အတူ လိုအပ်သည့်အရာများ လိုက်ဝယ်ပေးဖို့ အချိန်ပေးကြသည်။ သူတို့က သူတို့တာဝန်များနှင့် တကယ်ကို မအားကြပါ။ သို့ရာတွင် သူတို့ တတ်နိုင်သည့်အခါ၊ ကျွန်မကို အိမ်အလုပ်များ ဝိုင်းလုပ် ပေးကြသည်။ ကျွန်မမှာ ပြဿနာတစ်ခုခု ရှိသည့်အခါတိုင်းမှာလည်း၊ သူတို့က ဘုရားသခင်၏ နှုတ်ကပတ်တော်များနှင့် မိတ်သဟာယပြုပေးကြသည်။ ကျွန်မကို ကူညီထောက်ပံ့ဖို့၊ သူတို့ကိုယ်ပိုင် အတွေ့အကြုံများနှင့် မိတ်သဟာယ ပြုပေးသည်။ ကျွန်မက ဧည့်ခံပေးရသူ ဖြစ်နေ၍၊ ကျွန်မကို အထင်သေးခြင်း၊ ရှောင်ဖယ်ခြင်း မလုပ်ခဲ့ကြပါ။ အလုပ်တာဝန်များနှင့် ပတ်သက်လာပါက၊ ညီအစ်ကိုမောင်နှမများကြားမှာ အဆင့်အတန်း အနိမ့်အမြင့် လုံးဝ မရှိသည်ကို ကျွန်မ သဘောပေါက်လာခဲ့သည်။ ကျွန်မတို့က မိမိတာဝန်များ ဝတ္တရားများကို ဘုရားသခင်၏ရှေ့မှောက်မှာ ဆောင်ရွက်နေကြခြင်း ဖြစ်သည်။ ဤအတွေ့အကြုံကို ရလိုက်ပြီး၊ ကျွန်မလည်း မိမိတာဝန်မှာ အနည်းငယ် နာခံနိုင်စွမ်း ရှိပြီဟု ထင်မိခဲ့သည်။ သို့ရာတွင် ကျွန်မက မိမိသဘာဝနှင့် အနှစ်သာရကို အမှန်တကယ် နားလည်မှု မရှိခဲ့သောကြောင့်၊ ဂုဏ်အဆင့်အတန်းနောက် လိုက်ခြင်းကို လုံးလုံး မစွန့်လွှတ်နိုင်ခဲ့သေးပါ။ ကျွန်မ မကြိုက်သည့် အခြေအနေတစ်ခု ရုတ်တရက် ပေါ်လာသည်နှင့်၊ ကျွန်မအကြောင်းက ထပ်ပေါ်လာတော့သည်။

သိပ်မကြာလိုက်ပါ၊ အသင်းတော်ခေါင်းဆောင်က ကျွန်မဆီ ဖုန်းဆက်သည်။ အစ်မကျိုးက ဧဝံဂေလိ ဟောပြောရင်း အလုပ်များလွန်းနေသောကြောင့်၊ အစ်မကျိုး၏သမီးလေးကို ထိန်းပေးဖို့၊ စနေနေ့တိုင်း နေ့ဝက်ခန့် ကျွန်မ အချိန်ပေးနိုင်ခြင်း ရှိမရှိ မေးသည်။ ကလေးထိန်းပေးဖို့ကိုမူ ကျွန်မစိတ်ထဲမှာ ချက်ချင်း ဆန့်ကျင်မိသည်။ မိမိစီးပွားရေး လုပ်ခဲ့စဉ်က အလုပ်များလွန်းသောကြောင့်၊ မိမိကလေးများကိုပင် ဂရုမစိုက်ခဲ့ပါ။ အခြားသူများ၏ကလေးများကို ထိန်းပေးပါက၊ ကျွန်မက တကယ်ကို ကလေးထိန်းလို ဖြစ်သွားလိမ့်မည်။ ကျွန်မကိုသိသည့် ညီအစ်ကိုမောင်နှမများက ဤသည်ကို သိသွားပါက၊ ကျွန်မကို မည်သို့ ထင်ကြမည်နည်း။ ကျွန်မမျက်နှာကို မည်သို့ ပြရမည်နည်း။ သို့ရာတွင် အစ်မကျိုး၏ တကယ့် အခက်အခဲများကို ကျွန်မ စဉ်းစားကြည့်သည်။ မကူညီလိုက်ပါကလည်း ကျွန်မ စိတ်မကောင်း ဖြစ်မိလိမ့်မည်ကို သိသည်။ ကျွန်မလည်း ထိုကိစ္စကို အချိန်အနည်းငယ်ယူ စဉ်းစားပြီး၊ သဘောတူလိုက်သည်။ ထိုစနေနေ့ နေ့လယ်မှာ အစ်မကျိုး၏အိမ်ကို သွားသည်။ ညနေစောင်းလောက်အထိ အဆင်ပြေသလိုရှိနေစဉ်၊ ကလေးက ရုတ်တရက်ကြီး ထငိုပြီး၊ သူ့အမေကို ခေါ်ခိုင်းလာသည်၊ ကျွန်မ ချော့၍ကိုမရပါ။ ကလေး ပျော်အောင် ကျွေးဖို့ဆိုပြီး၊ စားစရာလေးများ ကမန်းကတန်း လိုက်ရှာရသည်။ ပုံပြင်များ ပြောပြ၊ ရယ်စရာများ လုပ်ပြရသည်။ နောက်ဆုံးတော့ အငိုတိတ်သွားသည်။ အိမ်အပြန်လမ်းမှာ ကျွန်မလည်း “ကလေးတွေကို ထိန်းရတာ တော်တော် မလွယ်တာပဲ။ ပင်လည်း ပင်ပန်းတဲ့အပြင်၊ အောက်ကျပြီး အရေးမပါတဲ့အလုပ်မျိုးပဲ။” ဟု စဉ်းစားကြည့်သည်။ စဉ်းစားမိလေလေ ပိုပြီး စိတ်ထိခိုက်လေ ဖြစ်လာသည်။ အိမ်ကို ပြန်ရောက်သည့်အခါ၊ ညီအစ်မများက သူတို့တာဝန်များမှ ရခဲ့သည့် ဆုလာဘ်များ၊ အတွေ့အကြုံများကို ပျော်ပျော်ကြီး ဆွေးနွေးနေကြသည်ကို တွေ့သည်။ ကျွန်မလည်း မနာလိုဖြစ်ပြီး၊ မချင့်မရဲဖြစ်မိလေသည်။ စိတ်ထဲမှာလည်း “ငါလည်း ရေလောင်းတဲ့တာဝန်တွေကို ငါ့ညီအစ်မတွေလို ဘယ်တော့မှ လုပ်နိုင်မှာလဲ။ ငါ အခုလုပ်နေတဲ့ ဒီတာဝန်မှာ၊ အိုးတွေခွက်တွေ တိုက်ရင်တိုက်၊ မဟုတ်ရင်လည်း ကလေးတွေပဲ ထိန်းရတယ်။ ဒါတွေလုပ်ရင်းနဲ့ ဘယ်လို သမ္မာတရားတွေ ငါ ရနိုင်လို့လဲ။ ငါ့မှာ သမ္မာတရားရဲ့စစ်မှန်မှု မရှိဘူး။ ဒါကြောင့် ဒီလို ဘာမဟုတ်တဲ့အလုပ်မျိုးပဲ လုပ်နိုင်တာဆိုပြီး၊ လူတွေက ပြောလာကြမှာလား။” ဟု တွေးမိသည်။ ဤအတွေးနှင့် ကျွန်မ ပို၍ စိတ်ပျက်သွားသည်။ ညရောက်တော့ အိပ်ရာထဲ လူးလှိမ့်ပြီး၊ တစ်စက်မျှ အိပ်၍မရခဲ့ပါ။ ထို့ကြောင့် ဘုရားသခင်ရှေ့မှောက်တွင် “ဘုရားသခင်၊ အခုအချိန်မှာ ကျွန်မ တော်တော် ဝမ်းနည်းမိပါတယ်။ ကျွန်မက ကိုယ့်ကို ထင်ပေါ်စေတဲ့၊ တခြားသူတွေ အထင်ကြီးတဲ့ အလုပ်တာဝန်တွေကိုပဲ အမြဲတမ်း လိုချင်တာပါ။ ဘုရားသခင်၊ ဒီလိုရှာဖွေတာက ကိုယ်တော့်အလိုတော်နဲ့ ကွဲလွဲမှန်း ကျွန်မ သိပါတယ်။ ဒါပေမဲ့ နာခံဖို့က ခက်ခဲလွန်းပါတယ်။ ကျွန်မကို ဦးဆောင်လမ်းပြပေးပါ ဘုရားသခင်။ ဒီလွဲမှားတဲ့ အခြေအနေကို စွန့်ပစ်နိုင်ဖို့၊ ကျွန်မကိုယ်ကျွန်မ သိအောင် ကူညီပေးတော်မူပါ။” ဟု ဆုတောင်းမိသည်။

နောက်တော့ ဘုရားသခင်၏ နှုတ်ကပတ်တော်အချို့ကို ကျွန်မ ဖတ်မိပါသည်၊ “လူသား၏ ဖောက်ပြန်ပျက်စီးသော စိတ်သဘောထားသည် ၎င်းတို့၏ အတွေးတိုင်းနှင့် စိတ်ကူးအတွင်းတွင်၊ ၎င်းတို့ လုပ်ရပ်တိုင်း၏ နောက်ကွယ်က ရည်ရွယ်ချက်များအတွင်းတွင် ကွယ်ဝှက်နေ၏၊ ယင်းသည် အရာရာတိုင်းအပေါ် လူသား၌ရှိသော ရှုထောင့်အမြင် အားလုံးထဲနှင့် ဘုရားသခင် လုပ်ဆောင်သမျှကို ချဉ်းကပ်ရာတွင် ၎င်းတို့ရှိကြသည့် ထင်မြင်ချက်တိုင်း၊ နားလည်မှုတိုင်း၊ ရှုထောင့်အမြင်တိုင်းနှင့် စိတ်ဆန္ဒတိုင်း အတွင်း ကွယ်ဝှက်နေ၏။ ယင်းမှာ အတွင်းထဲ၌ ကွယ်ဝှက်ထားသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “စစ်မှန်စွာနာခံခြင်းသာလျှင် လက်တွေ့ကျသောယုံကြည်မှုတစ်ခုဖြစ်၏”) “ဖောက်ပြန်ကာ စာတန်ဆန်သော စိတ်နေသဘောထားသည် လူတို့ထဲ၌ အလွန် နက်ရှိုင်းစွာအမြစ်တွယ်နေ၏၊ ၎င်းသည် သူတို့၏ ဘဝဖြစ်လာသည်။ လူတို့သည် မည်သည့်အရာ အတိအကျကို ရှာဖွေပြီး ရယူလိုကြသနည်း။ ဖောက်ပြန်၍ စာတန်ဆန်သော စိတ်နေသဘောထား၏ တွန်းအားအောက်တွင် လူတို့၏ စံနှုန်းများ၊ မျှော်လင့်ချက်များ၊ ရည်မှန်းချက်များနှင့် ဘဝ၏ ပန်းတိုင်များနှင့် ဦးတည်ရာများသည် အဘယ်နည်း။ ၎င်းတို့သည် အပြုသဘောဆောင်သော အရာများနှင့် ဆန့်ကျင်ဘက် မဖြစ်ပေဘူးလော။ ဦးစွာအနေဖြင့် လူတို့သည် အမြဲတစေ နာမည်ကြီးလိုကြသည် သို့မဟုတ် ကျော်ကြားသူများ ဖြစ်လိုကြသည်။ သူတို့သည် ကြီးမားသောကျော်ကြားမှုနှင့် ဂုဏ်သိက္ခာကို ရယူ၍ ဘိုးဘေးများကို ဂုဏ်ပြုလိုကြသည်။ ယင်းတို့သည် အပြုသဘောဆောင်သော အရာများ ဖြစ်သလော။ ယင်းတို့သည် အပြုသဘောဆောင်သော အရာများနှင့် လုံးဝ မကိုက်ညီရုံမျှမက လူသားမျိုးနွယ်၏ ကံတရားကို အုပ်စိုးသော ဘုရားသခင်၏ဥပဒေသနှင့် ဆန့်ကျင်ဘက် ဖြစ်သည်။ ၎င်းကို ငါအဘယ်ကြောင့်ပြောသနည်း။ မည်ကဲ့သို့သော လူစားကို ဘုရားသခင် အလိုရှိသနည်း။ နာမည်ဂုဏ်သတင်းကြီးသောသူ၊ ထင်ပေါ်ကျော်ကြားသူ၊ မြင့်မြတ်သောသူ၊ သို့မဟုတ် ကမ္ဘာကိုတုန်လှုပ်စေသောသူကို ကိုယ်တော် အလိုရှိသလော။ (မဟုတ်ပါ။) ဤသို့ဆိုလျှင် မည်သို့သောလူစားကို ဘုရားသခင် အလိုရှိသနည်း။ လုံးဝ အောက်ခြေမလွတ်ဘဲ ဘုရားသခင်၏ အရည်အချင်းမီ ဖန်ဆင်းခံဖြစ်ရန်၊ ဖန်ဆင်းခံ၏တာဝန်ကို ကျေပွန်စွာ ထမ်းဆောင်သူ ဖြစ်ရန်နှင့် လူသားနေရာတွင် နေနိုင်ရန် ကြိုးစားသူကို ကိုယ်တော်အလိုရှိသည်။...သို့ဆိုလျှင် ဖောက်ပြန်ပျက်စီးသည့် ဆိုးယုတ်သော စိတ်သဘောထားက လူတို့အား မည်သည့်အရာကို ဆောင်ကြဉ်းပေးသနည်း။ (ဘုရားသခင်ကို ဆန့်ကျင်ခြင်းဖြစ်ပါသည်။) လူတို့ ဘုရားသခင်ကို ဆန့်ကျင်ရာမှ မည်သည့်အရာလာသနည်း။ (နာကျင်မှုလာပါသည်။) နာကျင်မှုလော။ ယင်းမှာ ပျက်စီးခြင်းပင်တည်း။ နာကျင်မှုမှာ ယင်း၏ထက်ဝက်ပင် မဟုတ်ချေ။ သင့်မျက်စိရှေ့တည့်တည့်တွင် တွေ့ရသည်မှာ နာကျင်မှု၊ အပျက်သဘောဆောင်ခြင်းနှင့် ပျော့ညံ့ခြင်းတို့ဖြစ်ပြီး ယင်းမှာ အာခံခြင်းနှင့် မကျေနပ်ချက်များ ဖြစ်သည်- ဤအရာများက မည်သည့်အဆုံးသတ်ကို ဆောင်ကြဉ်းလိမ့်မည်နည်း။ ပျက်သုဉ်းခြင်းပင်တည်း။ ဤသည်မှာ သေးငယ်သောကိစ္စ မဟုတ်သည့်အပြင် ကစားစရာမဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို ရှာဖွေခြင်းနှင့် ဘုရားသခင်အပေါ် မှီခိုခြင်းအားဖြင့်သာ ဖောက်ပြန်သော စိတ်သဘောထားကို ဖြေရှင်းနိုင်၏”) ဘုရားသခင့်နှုတ်ကပတ်တော်များ၏ တရားစီရင်မှုနှင့် ထုတ်ဖော်မှုကို ဖတ်လိုက်ရတော့၊ ကျွန်မ တော်တော် ရှက်သွားမိသည်။ “ဘုရားသခင် စီစဉ်တဲ့ အခြေအနေတွေကို ငါက ဘာလို့ လုံးဝ လက်မခံနိုင်တာလဲ။ အရေးမပါဘူးလို့ထင်ရတဲ့ ဒီတာဝန်တွေကို ငါက ဘာလို့ မလုပ်ချင်သလို ဖြစ်နေတာလဲ။ အဲဒါတွေကို လုပ်နေရင်၊ လူတွေကပဲ ငါ့ကို အထင်သေးသလိုလို၊ ငါကပဲ နိမ့်ကျသလိုလို ထင်မိတယ်။ ငါ့ကိုယ်ငါ ဂုဏ်မယူနိုင်ဘူး။ တန်ဖိုးမရှိသလို ခံစားရတယ်။ တခြားသူတွေ အထင်ကြီး လေးစားနိုင်တဲ့၊ ငါလည်း ထင်ပေါ်နိုင်တဲ့ တာဝန် အကြီးကြီးတွေကိုပဲ လုပ်ဖို့တန်တယ်ဆိုပြီး ငါက ထင်မိတာပဲ။” ဟု မိမိကိုယ်ကိုယ် စပြီး ဆင်ခြင်ကြည့်သည်။ ဤအတွေးများကို ဆင်ခြင်ကြည့်ရင်းနှင့်၊ ကျွန်မက ကျော်ကြားမှုနှင့် အဆင့်အတန်းကို လိုချင်သည့်ဆန္ဒနှင့် ထိန်းချုပ်ခံနေရဆဲ ဖြစ်သည်ကို သိလိုက်ရသည်။ ကျွန်မက မကောင်းသည့် အဆိပ်အတောက်များနှင့် ရှင်သန်နေခဲ့ခြင်း ဖြစ်သည်။ ဥပမာ “သစ်တစ်ပင်သည် အခေါက်အတွက် အသက်ရှင်သကဲ့သို့ လူတစ်ဦးသည် သူ၏မျက်နှာအတွက် အသက်ရှင်၏၊” “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏၊” နှင့် “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏။” တိုကဲ့သို့ ဤအဆိပ်အတောက်များက ကျွန်မထံတွင် အမြစ်တွယ်ခဲ့သည်မှာ ကြာပြီဖြစ်သောကြောင့်၊ ကျွန်မ၏ သဘာဝ ဖြစ်လာခဲ့ပြီဖြစ်သည်။ ထို့ကြောင့် ကျွန်မက မာနထောင်လွှားလွန်းပြီး၊ စိတ်ကြီးဝင်သွားခဲ့ခြင်း ဖြစ်သည်။ ကျွန်မကို အခြားသူများ အထင်ကြီးသည်ကို သဘောကျ ခဲ့သည်။ အဆင့်အတန်းနှင့် နာမည်ကောင်းတစ်ခု ရှိနေသည်ကို သဘောကျခဲ့သည်။ ပြီးလျှင် ဤသည်တို့ကို ကြိုးစားရမည့် အသက်တာ ရည်မှန်းချက်များလို သဘောထားခဲ့သည်။ ဤအရာများက အပြင်လောကကြီးမှာ လူများ ကြိုးစားကြသည့် ရည်မှန်းချက်များနှင့် တူသည်ကို ကျွန်မ နားလည်ခဲ့မိသည်။ ဘုရားသခင်ကို မယုံကြည်မိသေးသည့်အချိန်က၊ ကျွန်မက တော်တော် နိုင်လိုစိတ် ပြင်းထန်ခဲ့ဖူးသည်။ မိုးလင်းမှ မိုးချုပ်ထိ အလုပ်လုပ်သည်။ ကျွန်မစက်ရုံ အောင်အောင်မြင်မြင် လည်ပတ်နေဖို့၊ မိမိကိုယ်ကိုယ် အပင်ပန်းအဆင်းရဲခံသည်။ မိမိဇာတိမြို့ကို အလည်ပြန်ရောက်၍၊ ကျွန်မကို သူငယ်ချင်းများ၊ အမျိုးများက ဝမ်းသာအားရ ကြိုပြီး၊ အာဂမိန်းမဟု ခေါ်ကြသည့်အခါတွင်၊ ကျွန်မ၏ ဝင့်ဝါချင်စိတ်က တအားကျေနပ်သွားခဲ့သည်။ မည်သည့်အရာဖြစ်စေ ပေးဆပ်ချင်လာသည်။ ယုံကြည်ခြင်း ရှိလာပြီး ကျွန်မက ဤအမြင်များနှင့် ဆက်ပြီး နေထိုင်ခဲ့ခြင်း ဖြစ်သည်။ မိမိတာဝန်ကို ဂုဏ်အဆင့်အတန်းအတွက် လုပ်နေခြင်း ဖြစ်သောကြောင့်၊ အရှုံးအမြတ်အတွက်ကို ပူပန်မိသည်။ အခြားသူများ အထင်ကြီးသည့် နေရာမျိုးတွင် ကျွန်မက ပျော်သည်။ ထိုကဲ့သို့နေရာမျိုး မရဘဲ၊ ကိုယ်လည်း မထင်ပေါ်နိုင်ပါက၊ ကျွန်မက အပျက်သဘောနှင့် မပျော်မရွှင် ဖြစ်လာသည်။ ဘုရားသခင်ကို ခုခံသည်။ ဘုရားသခင်က စီစဉ်ပေးထားသည့် အခြေအနေကိုလည်း ခုခံမိသည်။ ယင်းကို စဉ်းစားကြည့်လေလေ ပိုပြီး နားလည်မိလေ ဖြစ်သည်။ ဤမကောင်းသည့် အဆိပ်များကြောင့်၊ ကျွန်မမှာ ရခဲ့သည့်အရာမှာ စိတ်ဆင်းရဲခြင်းသာ ရှိသည်။ ထို့ကြောင့် ကျွန်မက ဘုရားသခင်ကို မရည်ရွယ်ဘဲ ပုန်ကန်မိသည်၊ အာခံခဲ့မိသည်။ ထိုကဲ့သို့ အားထုတ်မှုမျိုးကို ဆက်လုပ်ပါက၊ ကျွန်မက ဘုရားသခင်၏မလိုလားမှုကို သေချာပေါက် ကြုံရတော့မည် ဖြစ်သည်။ ကိုယ်တော်က ကျွန်မကို ဖယ်ရှားပစ်လိမ့်မည်။ ယင်းကို တွေးကြည့်လေလေ၊ ကိုယ် လျှောက်နေသည့်လမ်းကို ပို၍ ကြောက်မိလေလေ ဖြစ်လာသည်။ ကျွန်မလည်း ဘုရားသခင်ထံတွင် ကမန်းကတန်း ဆုတောင်းပြီး၊ နောင်တရမိသည်။ ကျွန်မအနေနှင့် ဂုဏ်အဆင့်အတန်းနောက် မလိုက်ချင်တော့ပါ၊ အခြားလူများ အထင်ကြီးသည်ကိုလည်း မလိုချင်တော့ပါ။ ဘုရားသခင်၏ နှုတ်ကပတ်တော်များနှင့် လိုက်လျောညီထွေရှိသည့် ဖန်ဆင်းခံစစ်စစ်တစ်ယောက် ဖြစ်အောင်သာ ကြိုးစားချင်ပါတော့သည်။ ဆုတောင်းပြီးသည့်နောက်မှာ၊ ကျွန်မ၏စိတ်နှလုံးက ပို၍ တည်ငြိမ်သွားသည်။

နောက်တစ်နေ့ရောက်တော့ ဝတ်ပြုဆုတောင်းခြင်းများ လုပ်နေရင်းနှင့်၊ ဘုရားသခင်၏ ဤနှုတ်ကပတ်တော်များကို ဖတ်မိသည်၊ “သင်သည် ဘုရားသခင်အား ယုံကြည်ပြီး ဘုရားသခင်နောက် လိုက်သည်၊ ထို့ကြောင့် သင်၏ စိတ်နှလုံးသားထဲတွင် သင်သည် ဘုရားသခင်အား ချစ်ရပေမည်။ သင်၏ ဖောက်ပြန်ပျက်စီးသော စိတ်သဘောထားကို သင် ဘေးဖယ်ထားရမည်၊ ဘုရားသခင်၏ စိတ်ဆန္ဒကို ဖြည့်ဆည်းရန် သင် ကြိုးစားရမည် ဖြစ်ပြီး၊ ဘုရားသခင်၏ ဖန်ဆင်းခံ သတ္တဝါ တစ်ဦး၏ တာဝန်ကို သင် ထမ်းဆောင်ရပေမည်။ သင်သည် ဘုရားသခင်အား ယုံကြည်ကာ ဘုရားသခင် နောက်ကို လိုက်သည့်အတွက်၊ သင်သည် အရာရာကို သူ့ထံ ဆက်သသင့်ပြီး၊ ကိုယ်ပိုင် ရွေးချယ်မှုများ သို့မဟုတ် တောင်းဆိုမှုများ မပြုလုပ်သင့်သကဲ့သို့၊ ဘုရားသခင်၏ စိတ်ဆန္ဒအား ဖြည့်ဆည်းခြင်းကို သင် စွမ်းဆောင် ရရှိသင့်ပေသည်။ သင်သည် ဖန်ဆင်းခြင်း ခံခဲ့ရသည့်အတွက်၊ ပင်ကိုအားဖြင့် မိမိကိုယ်ကိုယ်အပေါ် အုပ်စိုးခြင်း မရှိသကဲ့သို့၊ မိမိ၏ ကိုယ်ပိုင် ကံကြမ္မာကို ထိန်းချုပ်နိုင်စွမ်း မရှိသည့်အတွက်၊ သင့်ကို ဖန်ဆင်းသည့် သခင်ကို သင်သည် နာခံသင့်ပေသည်။ သင်သည် ဘုရားသခင်အား ယုံကြည်သော လူတစ်ဦး ဖြစ်သည့်အတွက်၊ သန့်ရှင်းခြင်းနှင့် ပြောင်းလဲခြင်းကို ဖွေရှာသင့်သည်။ သင်သည် ဘုရားသခင်၏ ဖန်ဆင်းခံ သတ္တဝါတစ်ဦး ဖြစ်သည့်အတွက်၊ သင်၏ တာဝန်ကို လိုက်နာစောင့်ထိန်းသင့်ပြီး၊ သင်၏ နေရာကို ထိန်းသိမ်းသင့်ကာ၊ သင်၏ တာဝန်ကို ဘောင်မကျော်သင့်ပေ။ ဤသည်မှာ သင့်အား ဘောင်ခတ်ရန်၊ သို့မဟုတ် သင့်ကို အယူဝါဒမှတစ်ဆင့် ချိုးနှိမ်ရန် မဟုတ်ဘဲ၊ ထိုအစား ဤသည်မှာ သင်၏ တာဝန်ကို သင် ထမ်းဆောင်နိုင်သည့် လမ်းကြောင်း ဖြစ်ပြီး၊ ယင်းကို ဖြောင့်မတ်ခြင်း ပြုသော သူအားလုံးက စွမ်းဆောင်ရရှိနိုင်သည် စွမ်းဆောင် ရရှိသင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ဘုရားသခင်၏ နှုတ်ကပတ်တော်များကို ဖတ်ရင်း ကျွန်မ နားလည်သွားသည်မှာ၊ ဖန်ဆင်းခံတစ်ယောက် ဖြစ်သည့် ကျွန်မသည် ဘုရားသခင်၏အုပ်ချုပ်မှုနှင့် အစီအစဉ်များကို နာခံသင့်သည်။ ကျွန်မအနေနှင့် သမ္မာတရားကို အားထုတ်သင့်သည်။ မိမိစိတ်သဘောထားမှာ အပြောင်းအလဲ ဖြစ်အောင် ကြိုးစားသင့်သည်။ ဤသည်ကမှ ကျွန်မ၏တာဝန်ဖြစ်သည်။ ကျွန်မအနေနှင့် အားထုတ်သင့်သည့်အရာ ဖြစ်ပေသည်။ ဘုရားသခင် စီစဉ်ပေးသည့် အခြေအနေကို ကျွန်မက မကြိုက်ခဲ့သော်လည်း၊ ဘုရားသခင်၏ ရည်ရွယ်ချက်ကောင်းများက ထိုနောက်ကွယ်မှာ ရှိနေသည်။ ကိုယ်တော်က ကျွန်မကို သန့်စင် ပြောင်းလဲစေဖို့၊ ယင်းတို့ အားလုံးကို သေသေချာချာ စီစဉ်ပေးခဲ့ခြင်း ဖြစ်သည်။ ကျွန်မအနေနှင့် ဂုဏ်အဆင့်အတန်းနောက် မလိုက်နိုင်တော့ပါ။ မိမိတာဝန်နှင့်ပတ်သက်ပြီး ဇီဇာကြောင်၍ မရတော့ပါ။ ကျွန်မအနေနှင့် သမ္မာတရားကို အားထုတ်ခြင်းကိုသာ အာရုံစိုက်သင့်သည်၊ ကျွန်မ၏ ဖောက်ပြန်ပျက်စီးသည့် စိတ်သဘောထားကို ဖြေရှင်းဖို့အတွက်၊ ဘုရားသခင်၏ နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုကို လက်ခံသင့်သည်။ မိမိတာဝန်ကို ကောင်းအောင် လုပ်ဆောင်ဖို့သာ အစွမ်းကုန် ကြိုးစားသင့်သည်။

ထိုနောက်ပိုင်းနေ့များမှာ ကျွန်မလည်း၊ အခြားသူများ မိမိကို မည်သို့ထင်သည်ကို အာရုံမရောက်တော့ပါ။ မိမိတာဝန်ကိုသာ ဘုရားသခင်၏ရှေ့မှောက်မှာ လုပ်သည်။ တစ်ခါတစ်ရံ ညီအစ်ကိုမောင်နှမများက သူတို့တာဝန်များနှင့် အလုပ်ရှုပ်ပြီး၊ သူတို့ကလေးများကို ထိန်းဖို့ အချိန်မရပါက၊ ကျွန်မက ကူညီပေးပါသည်။ ညီအစ်ကိုမောင်နှမများက ဧဝံဂေလိ ဟောပြောပြီး၊ လူများကို ဘုရားသခင်၏ ရှေ့မှောက် များသထက်များအောင် ခေါ်ဆောင်ခြင်းကို မြင်မိပါက၊ ကျွန်မ၏စိတ်နှလုံးမှာ ဝမ်းသာမိပါသည်။ မိမိအလုပ်မှာ မထင်ပေါ်နိုင်လျှင်ပင်၊ ညီအစ်ကိုမောင်နှမများ စိတ်အေးရအောင် လုပ်ပေးနိုင်ခဲ့သည်။ နိုင်ငံတော် ဧဝံဂေလိတရား ပျံ့နှံ့ဖို့အတွက် မိမိကျရာတာဝန်ကို တည်တည်ငြိမ်ငြိမ်နှင့် လုပ်နိုင်ခဲ့ပါသည်။ ဤအရာကလည်း အဓိပ္ပာယ်ရှိပါသည်။ အိမ်ရှင်တာဝန် ယူရခြင်း၊ ကလေးထိန်းပေးခြင်း လုပ်နေစဉ်၊ ကျွန်မ၏ဝင့်ဝါချင်စိတ်နှင့် ဂုဏ်ကို လိုချင်သည့်ဆန္ဒက မပြည့်တော့သော်လည်း၊ တော်တော် အကျိုးရှိသည်ကို တွေ့ခဲ့ရသည်။ ဂုဏ်အဆင့်အတန်းနောက် လိုက်သည်မှာ လမ်းမှားဖြစ်မှန်း ကျွန်မ သိလိုက်သည်။ ဘုရားသခင်၏အုပ်ချုပ်မှုနှင့် အစီအစဉ်များကို နာခံခြင်း၊ မိမိတာဝန်ကို အကောင်းဆုံး လုပ်ဆောင်ခြင်းတို့ကသာ ကျွန်မ အားထုတ်သင့်သည့် အရာများ ဖြစ်ပါသည်။ ဘုရားသခင်၏အိမ်တော်မှာ အလုပ်တာဝန်များနှင့်ပတ်သက်ပါက၊ နိမ့်သည်မြင့်သည် အမှန်တကယ် မရှိသည်ကို ကျွန်မ နားလည်သွားသည်။ မည်သည့်တာဝန်ကို လုပ်သည်ဖြစ်စေ၊ မိမိအနေနှင့် သင်ယူရမည့် သင်ခန်းစာများ၊ လက်တွေ့လုပ်ဆောင်ပြီး ဝင်ရောက်ရမည့် သမ္မာတရားများ အမြဲတမ်း ရှိပါသည်။ ကျွန်မအနေနှင့် သမ္မာတရားကို အားထုတ်ပြီး နာခံနေသရွေ့၊ ယင်းမှ အကျိုးကျေးဇူး ခံစားရမည် ဖြစ်သည်။ ဘုရားသခင်က ဖြောင့်မတ်လွန်းသည်၊ မည်သူ့ကိုမျှ မျက်နှာသာမပေးသည်ကို ဤအဖြစ်မှ ကျွန်မ မြင်ခဲ့ပါသည်။ ဤကဲ့သို့ မဆိုသလောက် အပြောင်းအလဲနှင့် နားလည်မှုလေး ရခြင်းက၊ ဘုရားသခင်က ကျွန်မ၏ အသက်တာအပေါ် ပေးအပ်သည့် ဆုလာဘ်တစ်ခု ဖြစ်ပါသည်။ ဘုရားသခင်၏ ကျေးဇူးတော် ဖြစ်ပါသည်။


၂၅။ မိမိ၏တာဝန်ကို မည်သို့သဘောထားသင့်ပုံ

ကျန့်ရဲ့ တောင်ကိုးရီးယားနိုင်ငံ

ယုံကြည်သူတစ်ယောက် ဖြစ်လာပြီး သိပ်မကြာမီမှာ၊ ခေါင်းဆောင်များဖြစ်သည့် ညီအစ်ကိုမောင်နှမများက စည်းဝေးပွဲများကို မကြာခဏ လုပ်ခြင်း၊ သမ္မာတရားကို မိတ်သဟာယပြုခြင်းတို့ကိုလည်းကောင်း၊ အချို့က ဗီဒီယိုများ ဖန်တီးခြင်း သို့မဟုတ် အဆိုအကတို့ကဲ့သို့ လိုအပ်သည့် ကျွမ်းကျင်မှုများ ရှိကြသည်။ ကျွန်တော် သူတို့ကို တကယ် အားကျခဲ့ပြီး၊ ယင်းမှာ အထင်ကြီးစရာတစ်ခုဟု ထင်ခဲ့သည်။ ဧည့်ခံရေးအလုပ်များ၊ အသင်းတော်ကိစ္စများ လုပ်နေသည့် သူများကမူ၊ ထိုတာဝန်များက များစွာ ပြောစရာမရှိဘဲ၊ ကျွမ်းကျင်ဖို့လည်း မလိုသောကြောင့်၊ သူတို့က မည်သည့်အခါမျှ နာမည်ကောင်း ရကြမည် မဟုတ်ပါ။ နောက်ပိုင်းမှာ ကျွန်တော်လည်း မိမိအတွက် ဂုဏ်ရှိနိုင်မည့် တာဝန်တစ်ခု လိုချင်သည်ဟု စဉ်းစားမိခဲ့သည်။ နှစ်နှစ်လောက်အကြာ၊ ကျွန်တော်က မှတ်တမ်းများ တည်းဖြတ်ခြင်းတာဝန် ပေးခံရသည်။ ကျွန်တော် သိပ်ပျော်သွားသည်၊ အထူးသဖြင့် တည်းဖြတ်အလုပ်နှင့်ပတ်သက်ပြီး လမ်းညွှန်ပေးဖို့၊ အသင်းတော်ကို သွားသည့်အချိန်တိုင်း၊ ညီအစ်ကိုမောင်နှမများ အားလုံးက ကျွန်တော့်အပေါ် တကယ် နွေးထွေးကြသည်၊ ပြီးလျှင် လေးလေးစားစား ရှိကြသည်။ ကျွန်တော် မိမိကိုယ်ကိုယ် တကယ်ကို ကျေနပ်ခဲ့မိပြီး ကျွန်တော့်တာဝန်က အခြားသူများ လုပ်သည့် တာဝန်ထက် ပို၍ လေးစားခံရသည်ဟု ထင်မိသည်။ ၂၀၁၈ ခုနှစ်မှာ ကျွန်တော့်ကို အခြားဒေသကို တာဝန်နှင့် ပို့လိုက်သည်။ ထိုနေရာတွင် ရောက်နေစဉ်၊ တစ်ကြိမ်တွင် ညီအစ်ကိုတစ်ယောက်က ကျွန်တော်၏တာဝန် အကြောင်း သိသွားသည်၊ သူက ကျွန်တော့်ကို အလုပ်အကြောင်းများ စပြော လာလေသည်။ သူ ကျွန်တော့်ကို မည်မျှအားကျသည်ကို မြင်သည့်အတွက်၊ ကျွန်တော် တော်တော် ပျော်သွားပြီး ထိုတာဝန်ကို လုပ်ရသည်ကို တကယ် ဂုဏ်ယူစရာဟုလည်း ထင်ခဲ့မိသည်။

ထိုအချိန်အတောအတွင်း အမြဲတမ်း မိမိကိုယ်ကိုယ် ဟုတ်လှပြီထင်ပြီး၊ ဘဝင်မြင့်ခဲ့ပါသည်။ မိမိအလုပ်တာဝန်မှာ နာမည်နှင့် အကျိုးအမြတ်အတွက်သာ ပြိုင်နေခဲ့ပြီး လေးလေးနက်နက် သဘောမထားခဲ့ပါ။ တစ်လနှစ်လအကြာ၊ ကျွန်တော်က မည်သည့်အရာမျှ ဖြစ်ဖြစ်မြောက်မြောက် မရှိသောကြောင့်၊ တာဝန်မှ ထုတ်ပယ်ခံရသည်။ ကျွန်တော်လည်း တော်တော် ဝမ်းနည်းသွားပြီး အနည်းငယ်လည်း အပျက်သဘောဆောင် လာသောကြောင့်၊ ခေါင်းဆောင်က ကျွန်တော့်ကို ဘုရားသခင်၏အလိုတော်အကြောင်း မိတ်သဟာယ ပြုပြီး၊ “ငါတို့ရုပ်ရှင်တွေမှာ ဇာတ်စင်အကူအနေနဲ့ လုပ်ပေးမဲ့ လူတွေကို ဘုရားသခင်၏အိမ်တော်က လိုအပ်တယ်။ မင်း လုပ်နိုင်ပါတယ်။ မင်းရဲ့တာဝန်က ဘာပဲဖြစ်ဖြစ်၊ မင်းအနေနဲ့ သမ္မာတရားကို အားထုတ်ရမယ်၊ ကိုယ့်တာဝန်ကို အကောင်းဆုံး လုပ်နိုင်အောင် ကြိုးစားရမယ်။” ဟု ပြောပြသည်။ ထိုတာဝန်က မည်သည့်အရာကို လိုအပ်သည်ကို ကျွန်တော် တကယ် မသိခဲ့ဘဲ၊ ခေါင်းဆောင်က စီစဉ်ပေးသောကြောင့်၊ နာခံလိုက်သင့်သည်ဟုသာ စဉ်းစားမိသည်။ ဇာတ်စင်အကူ အဖြစ်နှင့် ခဏလောက် ကြာလာပြီးနောက်၊ အများအားဖြင့် ဇာတ်ဝင်ခန်းပစ္စည်းများ မျိုးစုံကို ရွှေ့လျက်၊ ခွန်အားသုံးပြီး ပင်ပင်ပန်းပန်း လုပ်ရသည်ကို ကျွန်တော် သဘောပေါက် လာသည်။ မည်သည့်ကျွမ်းကျင်မှုမျှ မပါပါ။ ဟိုဟိုသည်သည် သွားရခြင်းများ၊ တောက်တိုမည်ရ အလုပ်များသာ ဖြစ်သည်။ ကျွန်တော်က “ဟိုအရင် ငါ့ရဲ့တည်းဖြတ်ရတဲ့တာဝန်က ငါ့ဦးနှောက်ကို သုံးဖို့လိုတယ်။ ဂုဏ်ရှိပြီး အများက လေးစားတယ်။ ဒီဆက်တင် ပစ္စည်းတွေကို ရွှေ့ရတာကျတော့ ခန္ဓာကိုယ် အားစိုက်ရတယ်။ ညစ်ညစ်ပတ်ပတ်နဲ့ ပင်ပန်းတယ်။ ညီအစ်ကို မောင်နှမတွေက ငါ့ကို အထင်သေးလာကြမှာလား။” ဟု စဉ်းစားမိသည်။ ကျွန်တော်လည်း ဤအတွေးနှင့် စိတ်ပျက်သွားပြီး ဤတာဝန်ကို လုပ်နေရသည်ကိုလည်း အနည်းငယ် အတိုက်အခံလုပ်ချင်စိတ် ဖြစ်မိသည်။ ထိုအချိန်ကစပြီး ကျွန်တော်က စိတ်မပါတပါနှင့် အလုပ်လုပ်သည်၊ ပြီးလျှင် ရသည့်အချိန်တိုင်း အချောင်ခိုသည်။ တစ်ခါတစ်ရံ ကျွန်တော်တို့မှာ ဇာတ်ဝင်ခန်းပစ္စည်းတစ်ခု မရှိဘဲ၊ ညီအစ်ကိုမောင်နှမ တစ်ယောက်ယောက်ထံမှ ငှားရသည့်အခါ၊ ကျွန်တော် သွားတောင်းပါက၊ ကျွန်တော့်ကို သိသည့် ညီအစ်ကိုမောင်နှမများက ကျွန်တော်တော့ ယခင် အလုပ်တာဝန်မှာ မရှိတော့ဘဲ၊ ယခု အရေးမပါသည့် ဆက်တင် အလုပ် လုပ်နေရသည်ကို သိသွားကြမည်ကို ကျွန်တော် စိုးရိမ်လျက်၊ အခြားတစ်ယောက်ကိုသာ သွားတောင်း ခိုင်းလိုက်သည်။ ထိုသို့သိသွားပါက သူတို့က ကျွန်တော့်ကို မည်သို့ ထင်ကြမည်နည်း။ ပိုပြီး လုပ်တတ်လာပါက၊ ထိုအလုပ်ကိုသာ အမြဲတမ်း လုပ်သွားရပြီး မည်သည့်အခါမျှ ထင်ထင်ပေါ်ပေါ် ဖြစ်တော့မည်မဟုတ်ဟု စိုးရိမ်လျက်၊ လက်ရှိအလုပ်နှင့် ပတ်သက်သည့် ကျွမ်းကျင်မှုများ ရအောင်လည်း ကျွန်တော် မလုပ်ချင်ခဲ့ပါ။ တစ်ခါတစ်ရံ ရိုက်ကွင်းပေါ်တွင်ရှိစဉ်၊ ဒါရိုက်တာက ဆက်တင်များကို ကျွန်တော့်ကိုသာ အသေးစိတ် လုပ်ခိုင်းတတ်သည်။ ဤသည်က ကျွန်တော့်ကို တကယ် အနေရခက်စေသည်မှာ၊ ကျွန်တော့်အတွက် ရှက်စရာတစ်ခုကဲ့သို့ ဖြစ်သည်။ ယခင်က ကျွန်တော်၏ တည်းဖြတ်သည့်တာဝန်၌ အခြားသူများက ကျွန်တော့်ကို မည်သို့ လေးစားပြီး၊ ကျွန်တော် လမ်းညွှန်သည့်အတိုင်း လုပ်ကြသော်လည်း၊ ယခုတော့ ကျွန်တော်က သူများခိုင်းသည့်အတိုင်း လုပ်နေရသည်ကို ကျွန်တော် တွေးမိသည်။ တကယ်ကို ရာထူးကျသွားခြင်း ဖြစ်သည်။ တစ်ခါက အစ်ကိုတစ်ယောက်က ကျွန်တော့်ကို ဆက်တင်အတွက်၊ အပြင်မှာ ကောက်ရိုးအနည်းငယ် သွားယူခိုင်းသည်။ ကျွန်တော် တကယ်ကို မလုပ်ချင်ခဲ့ပါ။ ကျွန်တော်က စိတ်ထဲမှာလည်း “အပြင်မှာ အဲဒီလိုသွားယူရတာ တော်တော် ရှက်ဖို့ကောင်းတာပဲ။ ညီအစ်ကိုမောင်နှမတွေ မြင်သွားရင်၊ ငါက ငယ်ငယ်ရွယ်ရွယ်နဲ့ အဲဒီလိုလုပ်နေတယ်ဆိုတာ အရှုံးသမားသက်သက်ပဲလို့ ထင်ကုန်မှာသေချာတယ်။” ဟု တွေးမိသည်။ သို့ရာတွင် မိမိတာဝန်အတွက် မဖြစ်မနေလုပ်ရမည် ဖြစ်သည့်အတွက်၊ ကျွန်တော်လည်း အနားမှာ မည်သူမျှ မရှိသည့်အထိ စောင့်ပြီး၊ အားတင်းပြီး သွားလုပ်သည်။ ကောက်ရိုးများ ယူနေစဉ်၊ ညီအစ်ကိုတစ်ယောက် လာနေသည်ကို ကျွန်တော် မြင်ခဲ့သည်- သူက ရှူးဖိနပ်များ၊ ခြေအိတ်အဖြူများနှင့် တော်တော် သန့်ပြန့်သည်။ ကျွန်တော့်မှာမူ တစ်ကိုယ်လုံး ညစ်ပတ်နေသည်။ ကျွန်တော်က စိတ်ထဲမှာ၊ “ငါတို့တွေ အသက်အတူတူလောက်ပဲ၊ ဒါပေမဲ့ သူက ကောင်းကောင်းမွန်မွန် သန့်သန့်ပြန့်ပြန့် တာဝန်ကို လုပ်နေတယ်၊ ငါကျတော့ ကောက်ရိုး ယူပေးရတဲ့ ညစ်ပတ်တဲ့အလုပ်မျိုးပဲ လုပ်ခွင့်ရတယ်။ ကွာလှချည်လား။ ရှက်ဖို့ကောင်းလိုက်တာ။ ငါ ဒီတာဝန်ကို မလုပ်ချင်တော့ဘူးလို့၊ ခေါင်းဆောင်ကို သွားပြောတော့မယ်၊ ပြီးတော့ တခြားတာဝန်တစ်ခု တောင်းမယ်။” ဟု တွေးလျက်၊ ရုတ်တရက် စိတ်ပျက်ပြီး ဝမ်းနည်းသွားခဲ့သည်။ 

ပြန်လာပြီးနောက် ကျွန်တော့်အနေနှင့် ခေါင်းဆောင်ကို ပြောသင့် မပြောသင့် စဉ်းစားလျက်၊ စိတ်ထဲမှာ တော်တော် ပဋိပက္ခဖြစ်သည်။ မပြောပါက၊ ထိုတာဝန်ကို ဆက်လုပ် ရလိမ့်မည်ဖြစ်သော်လည်း၊ ယခု တာဝန်ကို မလုပ်ချင်ကြောင်း ပြောလိုက်ပါက၊ မိမိ၏တာဝန်မှ ရှောင်ထွက်သကဲ့သို့ ဖြစ်သွားမည်။ ဤအတွေး၌၊ ကျွန်တော်လည်း မိမိ၏ ခံစားချက်များကို အောင့်အည်းပြီး၊ မည်သည့်အရာကိုမျှ မပြောဖြစ်ခဲ့ပါ။ သိပ်မကြာမီတွင်၊ ခေါင်းဆောင်က ဇာတ်စင် အကူများနှင့် သရုပ်ဆောင်များကို စည်းဝေးပွဲများ အတူတူ တက်ကြဖို့ စီစဉ်သည်။ ကျွန်တော်ကမူ ယင်းကို လုံးဝ ဝမ်းမသာမိပါ။ သူတို့က နာမည်များရပြီး၊ အားလုံး၏အာရုံစိုက်မှု ရနိုင်သော်လည်း၊ ကျွန်တော်က အခိုင်းအစေအလုပ်မျိုး လုပ်နေရသည်။ အဆင့်အတန်းကို မတူကြပါ။ အတူတူ စည်းဝေးကြမည်ကိုက ကျွန်တော့်သိမ်ငယ်စိတ်ကို မီးထိုးပြသကဲ့သို့ ဖြစ်သွားမည် မဟုတ်ပါလား။ လူတိုင်းက စည်းဝေးပွဲများမှာ တက်တက်ကြွကြွနှင့် မိတ်သဟာယ ပြုကြသော်လည်း၊ ကျွန်တော်ကမူ မည်သည့်အရာကိုမျှ မဝေမျှချင်ခဲ့ပါ။ သရုပ်ဆောင်များနှင့် စည်းဝေးပွဲများ၌ သူတို့က ပိုပြီး လူမြင်ကောင်းဖို့အတွက် ကျွန်တော်က ဖြည့်ဆည်း ပေးရသည်ဟုသာ ထင်မိသည်။ တော်တော် စိတ်ဓာတ်ကျခဲ့သည်။ အချိန်များ ကြာလာသည်နှင့်အမျှ၊ ကျွန်တော့်စိတ်ဝိညာဉ်ထဲက အမှောင်ထုက ပိုကြီးလာပြီး စည်းဝေးပွဲများကို သွားပင် မသွားချင်တော့ပါ။ တည်းဖြတ်သည့်တာဝန် လုပ်ဆောင်သည့် အချိန် အကြောင်း၊ ညီအစ်ကိုမောင်နှမများက ကျွန်တော့်ကို ဝမ်းသာအားရ ကြိုဆိုခြင်း၊ ခေါင်းဆောင်က ကျွန်တော့်ကို တန်ဖိုးထားသည့်အချိန်တို့ကိုသာ ကျွန်တော် မကြာခဏ ပြန်တွေးမိသည်။ ထိုတာဝန်မှ ပြုတ်ကတည်းက၊ ကျွန်တော်လည်း တောက်တိုမည်ရအလုပ်များသာ လုပ်နေခဲ့ရပြီး၊ မည်သူမျှလည်း ကျွန်တော့်ကို အားမကျတော့ပါ။ ကျွန်တော်လည်း စိတ်ဓာတ်ကျပြီး ဝမ်းနည်းမိသည်၊ ပို၍ပို၍ သိမ်ငယ်လာသည်၊ ဖော်ဖော်ရွေရွေ မရှိသကဲ့သို့ ဖြစ်လာသည်။ အမြဲတမ်း မှိုင်တွေပြီး၊ မိမိကိုယ်ကိုယ် ခံစား၍မရသကဲ့သို့ ဖြစ်လာသည်။ ကျွန်တော် အလွန် မြန်မြန်ဆန်ဆန်ကြီး ပိန်ကျသွားသည်။ တစ်ညနေတွင်၊ တစ်ယောက်တည်း လမ်းလျှောက်နေရင်းနှင့်၊ ဤဝေဒနာကို ရင်ထဲမှာ မသိမ်းထားနိုင်တော့သကဲ့သို့ ဖြစ်လာသည်။ ငိုယိုလျက် ဘုရားသခင်ထံ ဆုတောင်းမိသည်၊ “အို ဘုရားသခင်၊ ဟိုအရင်ကဆို ကျွန်တော်က သမ္မာတရားကို အားထုတ်ဖို့နဲ့ ကိုယ်တော် ကျေနပ်အောင် ကိုယ့်တာဝန်ကို လုပ်ဆောင်ဖို့ ဆုံးဖြတ်ထားတာပါ၊ ဒါပေမဲ့ ယခုတော့ ကျွန်တော့် အလုပ်တာဝန်မှာ ဘာမှထုတ်ပြခွင့် မရှိပါဘူး၊ အမြဲတမ်း သူများတွေထက် နိမ့်ကျသလို ခံစားရပါတယ်။ ကျွန်တော် တကယ်ကို အပျက်သဘောဆောင်နေပြီ၊ အားလျော့နေပါပြီ၊ ကိုယ်တော့်ကို အချိန်မရွေး သစ္စာဖောက်မိတော့မယ်လို့ ခံစားရပါတယ်။ ဘုရားသခင်၊ ကျွန်တော် အပျက်သဘောဆောင်လွန်းတာမျိုး ဆက်မဖြစ်ချင်ပါဘူး၊ ဒါပေမဲ့ ဘာလုပ်ရမှန်းလည်း မသိပါဘူး။ ကျွန်တော့်ကို ဒီအခြေအနေက လွတ်အောင် လမ်းပြပေးတော်မူပါ။” ပေါ့။

ထို့နောက်တွင် ဘုရားသခင်၏နှုတ်ကပတ်တော်များထဲမှ ဤသည်ကို ကျွန်တော် ဖတ်မိသည်၊ “တာဝန် မည်သို့မည်ပုံ ပေါ်ပေါက်လာသနည်း။ ကျယ်ကျယ်ပြန့်ပြန့်ဆိုရလျှင် လူသားတို့ထံ ကယ်တင်ခြင်းကို ယူဆောင်လာခြင်းတည်းဟူသော ဘုရားသခင့် စီမံခန့်ခွဲမှုအလုပ်၏ ရလဒ်တစ်ခုအဖြစ် ပေါ်ပေါက်လာသည်။ အတိအကျ ဆိုရလျှင် ဘုရားသခင်၏ စီမံခန့်ခွဲမှုအလုပ်သည် လူသားတို့ကြားတွင် သိသာထင်ရှား လာသည်နှင့်အမျှ ဆောင်ရွက်ရန်လိုအပ်သော အလုပ်တာဝန် ပေါင်းစုံ ပေါ်ပေါက်လာကာ၊ ယင်းအလုပ်များသည် လူတို့ပူးပေါင်း ဆောင်ရွက်ရန်နှင့် ပြီးစီးအောင်လုပ်ရန် လိုအပ်လာသည်။ ယင်းမှ လူတို့ဖြည့်ဆည်းရန် တာဝန်များနှင့် အထူးတာ၀န်များ ပေါ်ပေါက်လာရာ ယင်းတာဝန်များနှင့် အထူးတာ၀န်များသည် ဘုရားသခင်က လူသားမျိုးနွယ်အပေါ် ပေးသနားသည့် တာဝန်များပေတည်း။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) “သင်၏တာဝန် မည်သို့ပင်ဖြစ်ပါစေ၊ အထက်အောက် မခွဲခြားနှင့်။ သင်သည် ‘ဤအလုပ်သည် ဘုရားသခင်မှ အပ်နှံသည့်အလုပ်နှင့် ဘုရားသခင်အိမ်တော်၏ အလုပ်ဖြစ်သော်လည်း၊ အကယ်၍ ငါလုပ်ပါက လူအများက ငါ့ကိုအထင်သေးနိုင်သည်။ တစ်ပါးသူများက သူတို့အား ထင်ရှားစေသောအလုပ်ကို လုပ်ကြသည်။ ငါ့ကိုမထင်ရှားစေဘဲ နောက်ကွယ်တွင် ကြိုးပမ်းအားထုတ်ရစေသည့် ငါရထားသောအလုပ်ကို တာဝန်ဟု အဘယ်သို့ ခေါ်နိုင်မည်နည်း။ ဤအလုပ်သည် ငါလက်မခံနိုင်သောအလုပ်ဖြစ်သည်။ ဤအလုပ်သည် ငါ့တာဝန်မဟုတ်။ ငါ၏တာဝန်သည် သူတစ်ပါးတို့ရှေ့တွင် ငါ့အားထင်ရှားစေသောအလုပ် ဖြစ်ပြီး၊ ငါ့ကိုကျော်ကြားစေသောအလုပ် ဖြစ်ရမည်။ ထို့အပြင် အကယ်၍ငါ မကျော်ကြားပါက သို့မဟုတ် မထင်ရှားပါက၊ ထိုအလုပ်မှ ငါအကျိုးအမြတ်ရဖို့နှင့် ရုပ်ပိုင်းဆိုင်ရာ အပူအပင် ကင်းဖို့ လိုသည်။’ ဟု သင်ကပြောသည် ဆိုပါစို့။ ယင်းသည် လက်ခံနိုင်ဖွယ် သဘောထားလော။ ဇီဇာကြောင်ခြင်းဟူသည် ဘုရားသခင်ထံမှ လာသည့်အရာကို မလက်ခံခြင်း ဖြစ်သည်။ သင့်အကြိုက်များအတိုင်း ရွေးချယ်ခြင်းဖြစ်သည်။ ဤသည်မှာ သင်၏တာဝန်ကို လက်ခံခြင်းမဟုတ်၊ သင်၏တာ၀န်ကို ငြင်းပယ်ခြင်းဖြစ်သည်။ စံရွေးရန်အားထုတ်သည်နှင့်၊ အမှန်တကယ် လက်ခံမှုကို သင်မတတ်နိုင်တော့ပေ။ ထိုကဲ့သို့သော ဇီဇာကြောင်မှုဟူသည် သင်၏ပုဂ္ဂိုလ်ရေး အကြိုက်များ၊ အလိုဆန္ဒများဖြင့် ရောနေသည်။ သင်သည် သင့်ကိုယ်ကျိုး၊ သင့်ဂုဏ်သတင်း၊ စသည်တို့ကို ထည့်သွင်း စဉ်းစားသောအခါ၊ တာဝန်အပေါ်ထားရှိသော သင်၏ သဘောထားသည် နာခံမှု မဟုတ်ပေ။ တာဝန်အပေါ်ထားရှိရမည့် သဘောထားမှာ- ပထမအနေဖြင့် ယင်းကို သင်မဆန်းစစ် ရသကဲ့သို့ သင့်ကိုမည်သူက အလုပ်ပေးသည်ကို မစဉ်းစားရ။ ယင်းအစား ဘုရားသခင်ထံမှလာသော သင့်တာဝန်နှင့် သင်လုပ်သင့်သည့်အလုပ်အနေဖြင့် လက်ခံသင့်သည်။ ဒုတိယအနေဖြင့် တာဝန်ကို အမြင့်နှင့်အနိမ့် ခွဲခြားခြင်း မပြုလေနှင့်။ ထို့အပြင်ယင်းကိုလူရှေ့တွင် လုပ်ရသလော၊ ၎င်းတို့ ကွယ်ရာတွင် လုပ်ရသလော၊ သင့်ကိုထင်ရှားစေသလော၊ မထင်ရှားစေသလော၊ စသည်ဖြင့် ယင်း၏ သဘောသဘာဝအပေါ် မစိုးရိမ်နှင့်။ ယင်းအရာများကို မစဉ်းစားလေနှင့်။ ၎င်းတို့မှာ လူများ သူတို့၏တာဝန်ဆီ ချဉ်းကပ်ရာတွင် ရှိရမည့်အင်္ဂါ နှစ်ရပ်ပေတည်း။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) ဤသည်ကို ဖတ်ရင်း ကျွန်တော်က မိမိ၏အလုပ်အပေါ်မှာ လွဲမှားသည့် ရှုထောင့်နှင့် သဘောထားကို ဆုပ်ကိုင်ခဲ့မိသည်ကို ကျွန်တော် မြင်မိသည်။ ဘုရားသခင်က ကျွန်တော်တို့ကို မိမိအလုပ်တာဝန်ကို လုပ်ဆောင်ကြဖို့ သတ်မှတ်ပေးပြီး ကျွန်တော်တို့က ယင်းကို လုပ်ဆောင်ပါက၊ မှန်ကန်သည်၊ နည်းလမ်းတကျရှိသည်။ ထိုကိစ္စနှင့်ပတ်သက်ပြီး ကျွန်တော်တို့ကို ရွေးချယ်ခွင့်မပြုပါ။ သို့ရာတွင် ကျွန်တော်ကမူ မိမိနှစ်သက်သည့်အရာများကိုသာ ဦးစားပေးပြီး အထင်ကြီး လေးစားခံရသည့် တာဝန်မျိုးကိုသာ လိုချင်ခဲ့သည်။ နောက်ကွယ်က အလုပ် သို့မဟုတ် သာမန်အလုပ်တို့ကို ဆန့်ကျင်မိပြီး ငြင်းခဲ့မိသည်။ ဘုရားသခင်၏အုပ်စိုးခြင်းနှင့် အစီအစဉ်များကို မနာခံခဲ့ပါ။ မိမိအလုပ်အပေါ် ပေါ့ပေါ့တန်တန်နှင့် အပျက်သဘောဆောင်ခြင်း၊ ငြင်းဆန်ခြင်းပင် ရှိခဲ့သည်၊ ပြီးလျှင် ကျွန်တော်က ဘုရားသခင်ကို ဆန့်ကျင်ခဲ့ပါသည်။ ကျွန်တော် ယုံကြည်ခြင်းမှာ သက်ဝင်လာစကအချိန်ကို ပြန်တွေးကြည့်သည်။ မိမိအလုပ်တာဝန်များကို စွမ်းဆောင်နေကြသည့် ခေါင်းဆောင်များ၊ ညီအစ်ကိုမောင်နှမများကို ကျွန်တော် အားကျမိခဲ့သည်။ ထိုတာဝန်များက တော်တော် ဂုဏ်ရှိတာပဲ၊ အခြားသူများကလည်း အထင်ကြီးကြသည်၊ ပြီးလျှင် သိပ်မသိသာသည့် ကာယအလုပ်များ လုပ်နေသည့်လူများမှာမူ မည်သည့်အတတ်ပညာမျှ ပြောပလောက်အောင် မရှိသည်ကို တွေးခဲ့မိသည်။ ထိုကဲ့သို့တာဝန်မျိုးက နိမ့်ကျသည်၊ ပြီးလျှင် လူများက ယင်းကို အထင်သေးသည်။ ကျွန်တော်က မိမိအတွေးထဲမှာ လမ်းမှားခဲ့သည့်အတွက်၊ အလုပ်တာဝန်များကို အဆင့်အမျိုးမျိုး ခွဲထားခဲ့သောကြောင့်၊ ဇာတ်စင်အကူအနေနှင့် စလုပ်ရသည့်အခါ၊ ကျွန်တော်က အခိုင်းအစေအလုပ်များ လုပ်နေရသည်၊ ကျွန်တော့်ဂုဏ်သိက္ခာနှင့် ပုံရိပ်ကို ထိခိုက်တော့မည်ဟု တွေးခဲ့ပါသည်။ ကျွန်တော်က ယင်းကို တကယ် အတိုက်အခံလုပ်ခဲ့ပြီး မနာခံချင်ခဲ့ပါ။ ကျွန်တော့် အလုပ်အတွက် တာဝန်မယူခဲ့ဘဲ၊ သင်ယူသင့်သည့် ကျွမ်းကျင်မှုများကိုလည်း မသင်ယူချင်ခဲ့ပါ။ လက်လျှော့ အရှုံးပေးပြီး၊ ဘုရားသခင်ကို သစ္စာဖောက်ဖို့ပင် စဉ်းစားခဲ့ပါသည်။ ကျွန်တော်က မိမိအလုပ်မှာ မိမိတစ်ကိုယ်ရေ နှစ်သက်သည့် အရာများကိုသာ ဦးစားပေးလိုခဲ့သည်၊ မိမိဂုဏ်သိက္ခာနှင့် မိမိအကျိုးအတွက်သာ စဉ်းစားခဲ့သည်ကို မြင်မိပါသည်။ ကျွန်တော့်မှာ စစ်မှန်သည့် နာခံမှုကို လုံးဝမရှိခဲ့ပါ၊ ဘုရားသခင်၏ အလိုတော်ကို အလေးထားခြင်း သို့မဟုတ် မိမိတာဝန်ကို ကောင်းအောင်လုပ်ခြင်းတို့ကမူ ရှိကိုမရှိခဲ့ပါ။ ကျွန်တော့် စိတ်ထားက ဘုရားသခင်အတွက်မူ အလွန် ရွံစရာ စက်ဆုပ်စရာကောင်းခဲ့ပါသည်။ ဤသည်ကို နားလည်ရင်း စိတ်ဆင်းရဲတာပေါ့။ မိမိကိုယ်ကိုယ်လည်း အပြစ်တင်မိသည်။

နောက်ပိုင်းတွင် ဘုရားသခင်၏ ဤနှုတ်ကပတ်တော်များကို ကျွန်တော် ဖတ်မိပါသည်၊ “လူသားများသည် ဖန်ဆင်းခံသတ္တဝါများ ဖြစ်သည်။ ဖန်ဆင်းခံသတ္တဝါများ၏ လုပ်ငန်းဆောင်တာများမှာ အဘယ်နည်း။ ဤအချက်သည် လူတို့၏ လက်တွေ့လုပ်ဆောင်မှုနှင့် တာဝန်များကို ထည့်သွင်းစဉ်းစားသည်။ သင်သည် ဖန်ဆင်းခံသတ္တဝါဖြစ်သည်။ ဘုရားသခင်က သင့်အား သီချင်းဆိုခြင်းဆုကျေးဇူးကို ပေးသနားခဲ့သည်။ ဘုရားသခင်က သင့်အားသီဆိုရန် အသုံးပြုသောအခါ သင်ဘာလုပ်သင့်သနည်း။ ဘုရားသခင်က သင့်အား ယုံကြည်စိတ်ချစွာ ပေးလာသော တာဝန်ကို သင်လက်ခံပြီး ကောင်းမွန်စွာ သီဆိုသင့်သည်။ ဧဝံဂေလိတရားတော် ဖြန့်ဝေရန် ဘုရားသခင်က သင့်အား အသုံးပြုသောအခါ ဖန်ဆင်းခံသတ္တဝါတစ်ဦး အနေဖြင့် သင်ဘာဖြစ်သွားသနည်း။ သင်သည် ခရစ်ယာန်တရားဟောဆရာ ဖြစ်သွားသည်။ သင့်ကိုဦးဆောင်စေရန် ကိုယ်တော်က အလိုရှိပါက သင်သည် အပ်နှံသော ထိုတာဝန်ကိုယူသင့်သည်။ သမ္မာတရား၏ အခြေခံသဘောတရားများနှင့်အညီ ထိုတာဝန်ကို သင်ဖြည့်ဆည်းနိုင်ပါက ယင်းသည် သင်ထမ်းဆောင်သော နောက်ထပ်တာဝန်တစ်ရပ် ဖြစ်ပေမည်။ လူအချို့သည် သမ္မာတရားကို နားမလည်သလို လိုက်စားခြင်းလည်း မရှိပေ။ သူတို့သည် အားထုတ်မှုသက်သက်ကိုသာ လုပ်နိုင်သည်။ ထိုသို့ဆိုလျှင် ထိုဖန်ဆင်းခံသတ္တဝါများ၏ တာဝန်သည် အဘယ်နည်း။ အားထုတ်ရန်နှင့် အစေခံရန်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို ရှာဖွေခြင်းအားဖြင့်သာ ဘုရားသခင်၏လုပ်ဆောင်ချက်များကို သိနိုင်သည်”) ဘုရားသခင်၏ နှုတ်ကပတ်တော်များမှ ကျွန်တော် သိလိုက်ရသည်မှာ၊ လူတစ်ယောက်သည် ဘုရားသခင်၏ အိမ်တော်မှာ မည်သည့်တာဝန်ကိုသာ လုပ်သည်ဖြစ်စေ၊ ထိုတာဝန်များကလည်း ပေါ်လွင်သည်ဖြစ်စေ မပေါ်လွင်သည် ဖြစ်စေ၊ ယင်းတို့က တာဝန်၏ အခေါ်အဝေါ်နှင့် လုပ်ရသည့် အလုပ်ပုံစံများသာ ကွဲပြားကြခြင်းဖြစ်သော်လည်း၊ ကိုယ်တိုင်ကိုယ်ကျ တာဝန်ယူရသည်မှာ အတူတူပင်ဖြစ်သည်။ လူတစ်ယောက်၏ ပင်ကို ဝိသေသလက္ခဏာနှင့် အနှစ်သာရက မပြောင်းလဲပါ- အမြဲတမ်း ဖန်ဆင်းခံတစ်ယောက်သာ ဖြစ်သည်။ ကျွန်တော်က မိမိ၏တည်းဖြတ်သည့်တာဝန်မှာ ဖန်ဆင်းခံ တစ်ယောက်သာ ဖြစ်သည်၊ ပြီးလျှင် ဇာတ်စင်အကူတာဝန်မှာ လုပ်ရလည်း ဖန်ဆင်းခံတစ်ယောက်ပါပဲ။ ဘုရားသခင်၏ အိမ်တော်ထဲက တာဝန်များမှာ ရာထူးကြီးငယ် မရှိဘဲ၊ အသင်းတော်အလုပ်၏လိုအပ်ချက်များအပေါ် အခြေခံပြီး၊ တစ်ဦးတစ်ယောက်ချင်းစီ၏ ဝိညာဉ်ရင့်ကျက်မှု၊ အစွမ်းအစ၊ အားသာချက်များနှင့် ကိုက်ညီအောင် စီစဉ်ထားခြင်း ဖြစ်သည်။ မည်သည့်တာဝန် ဖြစ်ပါစေ၊ ဘုရားသခင်၏အလိုတော်က ကျွန်တော်တို့၏ တာဝန်များကို အမှန်တကယ် အစွမ်းကုန် ကြိုးစားလုပ်ကြဖို့၊ သမ္မာတရားကို အားထုတ်ရာမှာ စဉ်းစားချင့်ချိန်တတ်ကြပြီး၊ ကျွန်တော်တို့၏ အကျင့်ပျက် စိတ်သဘောထားများကို ဖြေရှင်းဖို့နှင့် မိမိတို့၏တာဝန်များကို ကောင်းစွာ လုပ်ဆောင်ကြဖို့သာ ဖြစ်သည်။ ဘုရားသခင်၏ နှုတ်ကပတ်တော်များမှာ ပြောသကဲ့သို့ပင် ဖြစ်သည်၊ “လုပ်ငန်းဆောင်တာများသည် မတူပေ။ ကိုယ်တစ်ခုတည်းရှိ၏။ အသီးသီးက မိမိ၏ တာဝန်ကို လုပ်ဆောင်သည်၊ အသီးသီးက မိမိ၏ နေရာတွင်ရှိပြီး အကောင်းဆုံးလုပ်ဆောင်နေပြီး- မီးပွင့်တစ်ခုစီအတွက် ပြိုးပြိုးပြက်ပြက် အလင်းရောင်တစ်ခု ရှိသည်- အသက်တာ၌ ရင့်ကျက်မှုကို ရှာဖွေနေကြ၏။ ထိုသို့ဖြင့် ငါသည် စိတ်ကျေနပ်ခြင်း ရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၁)) အသင်းတော်ခေါင်းဆောင်က ကျွန်တော့်အတွက် ဇာတ်စင်အကူတာဝန်ကို စီစဉ်ပေးသည်မှာ၊ အလုပ်တာဝန်အတွက် လိုအပ်၍ဖြစ်ပြီး ကျွန်တော်က မိမိ၏ နှစ်သက်ရာများအပေါ် အခြေခံပြီး၊ ကြေးမများသင့်သကဲ့သို့၊ ဇီဇာမကြောင်သင့်ဘဲ၊ ဘုရားသခင်၏အုပ်စိုးခြင်းနှင့် အစီအစဉ်များကိုသာ နာခံသင့်သည်။ ပရိုဂရမ်များအတွက် ဇာတ်ဝင်ခန်းပစ္စည်းများကို ကျွန်တော်က လိုအပ်သကဲ့သို့ လုပ်ပေးရမည် ဖြစ်ပြီး၊ ဘုရားသခင်ကို သက်သေခံသည့် ရိုက်ကူးထုတ်လုပ်မှုတိုင်းမှာ မိမိတာဝန် ကျေပွန်သင့်သည်။ ဤသည်မှာ ကျွန်တော့်တာဝန်ဖြစ်သည်။ ဘုရားသခင်၏ အလိုတော်ကို နားလည်သွားပြီးသည့်နောက်၊ ကျွန်တော့်၏ ရှုထောင့်ပုံစံက အနည်းငယ် ပြောင်းလဲသွားသည်၊ ပြီးလျှင် ကျွန်တော့်ကို အချိန်အကြာကြီး ဖိစီးနေခဲ့သည့်အရာများကို စွန့်ပစ်လိုက်သည်။ ကျွန်တော့်တာဝန်ကိုလည်း မှန်မှန်ကန်ကန် လုပ်ကိုင်လာနိုင်သည်။ ထိုအချိန်ကစပြီး၊ ကျွမ်းကျင်မှုများ ရလာဖို့၊ အလုပ်နှင့်ပတ်သက်သည့် အကြောင်းအရာများ အချက်အလက်များကို ကြိုးစားပြီး ရှာဖွေသည်၊ ပြီးလျှင် သရုပ်ဆောင်များနှင့် စည်းဝေးပွဲများမှာလည်း၊ သူတို့တာဝန်နှင့် မိမိ၏တာဝန်ကြား နှိုင်းယှဉ်ခြင်းများ မလုပ်တော့ဘဲ၊ ထိုအစား ကျွန်တော့်၏ ပုန်ကန်မှုနှင့် ဖောက်ပြန်ပျက်စီးမှုအကြောင်းကို ပွင့်ပွင့်လင်းလင်း ထုတ်ပြောသည်။ ကျွန်တော့်မှာ ရှိသည့် နားလည်မှုများအားလုံးကို မိတ်သဟာယပြုပေးသည်။ ထိုနောက်ပိုင်း ကျွန်တော့်အလုပ်တာဝန်မှာ၊ အထင်သေး ခံရမည်ကို ကြောက်သည့်စိတ်က တစ်ခါတလေ ပေါ်လာပါသေးသည်၊ ပြီးလျှင် ကျွန်တော်က တာဝန်များကို အနိမ့်အမြင့် သတ်မှတ်နေပြန်ပြီဟု အသိဝင်လာသောကြောင့်၊ ဘုရားဆီ အမြန်ဆုံး ဆုတောင်းပြီး၊ မမှန်ကန်သည့် ကျွန်တော့်အတွေးကို စွန့်ပစ်သည်၊ မိမိတာဝန်ကို အာရုံစိုက်ပြီး၊ ဘုရားသခင်ကို ကျေနပ်စေဖို့ကိုသာ ဦးစားပေးလိုက်သည်။ ဤနည်းအတိုင်း အချိန်တစ်ခုလောက် လက်တွေ့လုပ်ဆောင် လိုက်ပြီးသည့်နောက်၊ အလွန် အေးချမ်းပြီး၊ စိတ်သက်သာရာ ရခဲ့ပါသည်။ ဆက်တင်များ လုပ်ရခြင်း၊ ပစ္စည်းများ ရွှေ့ရခြင်းတို့ကို နိမ့်ကျသည့်တာဝန်ဟု ကျွန်တော် မခံစားမိတော့ပါ။ ထိုအစား ဘုရားသခင်က ကျွန်တော့်ကို တာဝန်ယူစရာတစ်ခု အပ်နှံထားသည်ဟုသာ ခံစားမိခဲ့သည်။ ကျွန်တော့်အနေနှင့် ဤတာဝန်ကို လုပ်နိုင်ခြင်းနှင့်၊ ဘုရားသခင့်အိမ်တော်၏ ရုပ်ရှင်ထုတ်လုပ်ရေးများမှာ ပါဝင်ခွင့်ရခြင်းများကို ဂုဏ်ယူပြီး မြတ်နိုးမိသည်။

ထိုနည်းဖြင့် ဖော်ထုတ်ခံရပြီး ကျွန်တော့်အနေနှင့် ဝိညာဉ်ရင့်ကျက်မှု အနည်းငယ် ရလိုက်ပြီဖြစ်သည်၊ မိမိ၏ အလုပ်တာဝန်မှာ ဘုရားသခင်၏အစီအစဉ်များကို နာခံနိုင်ပြီ ဖြစ်သည်၊ ပြီးလျှင် မိမိတာဝန်က အထူးတလည် မဟုတ်တော့သောကြောင့်၊ အပျက်သဘောဆောင်ခြင်းများနှင့် ပုန်ကန်တာများလည်း ဖြစ်မည်မဟုတ်ဟု ထင်မိသည်။ သို့ရာတွင် ကျွန်တော် မကြိုက်သည့် အခြေအနေတစ်ခုကို နောက်တစ်ခါ ထပ်ကြုံရကာ၊ ထိုပြဿနာဟောင်းက ပြန်ပေါ်လာသည်။

တစ်လနှစ်လလောက်ကြာပြီးသည့်နောက် လယ်သမားများ တကယ် အလုပ်များသည့်အချိန်တွင်၊ ဧဝံဂေလိ လိုက်ဖြန့် နေကြသည့် ညီအစ်ကိုမောင်နှမအချို့က ရိတ်သိမ်းချိန်အမီ ပြန်မလာနိုင်ကြပါ။ ခေါင်းဆောင်က ကျွန်တော့်ကို သူတို့၏ လယ်အလုပ်များမှာ ကူညီနိုင်ခြင်း ရှိမရှိကို မေးသည်။ ကျွန်တော် “ဒါက အဲဒီညီအစ်ကိုမောင်နှမတွေ စိတ်အေးနိုင်အောင် ကူညီရမှာ ဆိုတော့၊ ဧဝံဂေလိအလုပ်ကို သူတို့တွေ အာရုံစိုက်နိုင်မယ်။ ဘုရားသခင့် အိမ်တော်ရဲ့အလုပ်အတွက်လည်း အကျိုးရှိမယ်၊ ငါ ဒါကို လက်ခံသင့်တယ်။” ဟု တွေးမိခဲ့သည်။ သို့ရာတွင် ကျွန်တော် လယ်ထဲကို ရောက်သွားသည့်အခါ၊ အခြားညီအစ်ကိုများက အသက် ၄ဝ သို့မဟုတ် ၅ဝ ဝန်းကျင်များ ဖြစ်နေကြသည်။ ကျွန်တော့်ကဲ့သို့ နှစ်ဆယ်ဝန်းကျင်များ တစ်ယောက်မျှမရှိပါ။ ကျွန်တော် သိပ် မကျေနပ်မိပါ။ ထို့နောက်တွင်ပင် အစ်ကို တစ်ယောက် ရောက်လာပြီး၊ “ညီလေး၊ လယ်ထဲမှာ အလုပ်လုပ်ဖို့ မင်းမှာ အချိန်ရှိလို့လား။ မင်းက မင်းရဲ့တည်းဖြတ်ရတဲ့တာဝန် လုပ်နေတာ မဟုတ်ဘူးလား။” ဟု တအံ့တဩ မေးသည်။ ကျွန်တော့်မျက်နှာလည်း ချက်ချင်း ထူပူလာပြီး “ကျွန်တော်က ခဏလောက် လာကူညီတာပါ။” ဟု မြန်မြန်ပဲ ပြန်ဖြေမိသည်။ သူ ထွက်သွားတော့မှ၊ ကျွန်တော်က “သူ ငါ့ကို ဘယ်လိုထင်မှာလဲ။ ငါ့အရွယ်နဲ့ ဒီလိုအလုပ်မျိုး လာလုပ်တယ်ဆိုတာ ငါ့မှာ အရည်အချင်း မရှိလို့၊ စွမ်းဆောင်ရည်မရှိလို့၊ ပြီးတော့ ငါက အရေးပါတဲ့တာဝန်မျိုးကို မလုပ်နိုင်လို့ ဒီကို လာရတယ်လို့ ထင်သွားမှာလား။ အဲဒါဆိုရင်တော့ တော်တော် နိမ့်ကျသွားပြီ။” ဟု တွေးမိသည်။ ကျွန်တော် ပို၍ ပို၍ စိတ်ပျက်လာသည်။ ခန္ဓာကိုယ်က အလုပ်လုပ်နေ‌သော်လည်း၊ စိတ်ထဲမှာမူ ထိုနေရာမှ ညီအစ်ကိုများက ကျွန်တော့်ကို မည်သို့ထင်ကြမည်နည်း၊ ပြီးလျှင် သူတို့က ကျွန်တော့်ကိုများ အထင်သေးကြမလားဟုသည့် အတွေးများသာ ပြည့်နေခဲ့သည်။ အလုပ်ကိုလည်း အိုးနင်းခွက်နင်းနှင့် ပြီးသွားသည်။ အိမ်ကို ပြန်ရောက်တော့၊ အခြားညီအစ်ကိုများက ကွန်ပျူတာများရှေ့မှာ သူတို့၏ တာဝန်များကို အလုပ်လုပ်နေကြသည်ကို မြင်ပြီး ကျွန်တော့်အဆင့်က ပိုပြီးနိမ့်ကျသည်ဟု ရုတ်တရက် ခံစားမိသည်။ ကျွန်တော်က စိတ်ထဲမှာလည်း “တခြားလူတွေရဲ့ တာဝန်တွေက ငါ့ထက် သာကြတယ်။ ငါကျတော့ ဘာလို့ လယ်ထဲမှာ ပင်ပင်ပန်းပန်း လုပ်ရတာလဲ။ ဘာပဲဖြစ်ဖြစ် ငါက အနည်းဆုံးတော့ တက္ကသိုလ်တက်ဖူးတယ်၊ ပြီးတော့ စာတွေလည်း ကြိုးစားခဲ့တယ်။ အဲဒါတွေက လယ်ထဲမှာ တစ်နေကုန် လုပ်ရတဲ့ လယ်သမားဘဝမျိုး မရောက်အောင် ကြိုးစားခဲ့တာတွေ မဟုတ်ဘူးလား။ မနက်ဖြန် ငါ မသွားတော့ဘူး။” ဟု စဉ်းစားလိုက်သည်။ ထိုနည်းဖြင့် မတွေးသင့်မှန်း ကျွန်တော် သိပါသည်၊ သို့ရာတွင် လယ်ထဲမှာ အလုပ်လုပ်ခိုင်းခြင်းက ကျွန်တော့်စွမ်းရည်ကို အလဟဿ ဖြစ်စေခြင်း၊ အရှက်ခွဲခြင်း ဖြစ်သည်ဟု တွေးရင်း၊ အလွန် မတရားလုပ်ခံရသည်ဟု ခံစားခဲ့ရသည်။ ယင်းကို စဉ်းစားရင်း၊ စိတ်က ပိုပြီးနောက်ကျိလာသောကြောင့်၊ ကျွန်တော် ဘုရားသခင်ဆီ ဆုတောင်းခဲ့သည်၊ “ဘုရားသခင်၊ လယ်အလုပ်ကို အဲဒီလို ပင်ပင်ပန်းပန်း ချွေးတလုံးလုံးနဲ့ လုပ်ရတယ်ဆိုတာ သူများတွေ အထင်သေးကြမဲ့ နိမ့်ကျတဲ့တာဝန်တစ်ခုလို့ပဲ ထင်ပါတယ်။ ကျွန်တော် ဆက်မလုပ်ချင်တော့ပါဘူး။ ဒီကိစ္စကို ကျွန်တော် စဉ်းစားပုံက မှားတယ်ဆိုတာ သိပေမဲ့၊ အဲဒီလို မတွေးဘဲ မနေနိုင်ပါဘူး။ ကျွန်တော် တကယ်ကို စိတ်ဆင်းရဲနေပါပြီ။ ကိုယ်တော့်အလိုကို နားလည်ပြီး နာခံနိုင်အောင်၊ ကျွန်တော့်ကို ဉာဏ်အလင်းပေးပြီး လမ်းပြတော်မူပါ။” 

ကျွန်တော် ဆုတောင်းလိုက်ပြီး၊ ဘုရားသခင်၏ နှုတ်ကပတ်တော်များထဲမှာ ဤသည်ကို ဖတ်မိပါသည်၊ “စစ်မှန်သော နာခံခြင်းဆိုသည်မှာ အဘယ်နည်း။ ဘုရားသခင်က သင်ဖြစ်စေချင်သည်အတိုင်း ဖြစ်သော တစ်စုံတစ်ရာကို ပြုလုပ်ပြီး အရာရာတိုင်းက ကျေနပ်စရာကောင်းပြီး သင့်တင့်လျောက်ပတ်သည်ဟု သင်ခံစားရကာ သင့်ကို ပေါ်လွင်ထင်ရှားခွင့် ပေးထားသောအခါတိုင်းတွင် သင်သည် ဤအရာက အတော်ပင် ဂုဏ်ဝင့်ဖွယ်ဖြစ်သည်ဟု သင်ခံစားလျက် သင်သည် ‘ဘုရားသခင်ကို ကျေးဇူးတင်သည်’ ဟုပြောသည့်အပြင် သူ၏ စီစဉ်ညွှန်ကြားချက်နှင့် စီမံမှုများကို နာခံနိုင်လေသည်။ သို့သော်လည်း သင် မည်သည့်အခါမျှ မထင်ပေါ်နိုင်မည့် အရေးမပါသောနေရာ၊ မည်သူမျှ သင့်ကို လုံးဝအသိအမှတ် မပြုသည့် နေရာ၌ တာဝန်ပေးသည့်အခါအတိုင်း၊ သင်သည် မပျော်ရွှင်တော့ဘဲ နာခံရန် ခက်ခဲသည်ဟု ခံစားရလေသည်။...နေများ အခွင့်သာနေစဉ်တွင် ကျိုးနွံနာခံခြင်းက သာမန်အားဖြင့် လွယ်ကူပါသည်။ အမှုအရာများက သင်ဖြစ်ချင်သည့်အတိုင်း မဖြစ်ဘဲ သင်၏ ခံစားချက်များ နာကျင်ရသည့်၊ သင့်ကို အားနည်းစေပြီး၊ သင့်ကို ရုပ်ပိုင်းဆိုင်ရာ ဝေဒနာခံစားစေကာ သင်၏ နာမည်ဂုဏ်သတင်းအပေါ် ထိုးနှက်ချက်တစ်ခု ဖြစ်စေသည့်၊ သင်၏ ဝင့်ဝါမှုနှင့် မာနကို ဖြည့်ဆည်းမပေးနိုင်သလို စိတ်ပိုင်းဆိုင်ရာ ဝေဒနာခံစားစေသည့် ခက်ခဲသော အခြေအနေများတွင်လည်း သင် ကျိုးနွံနာခံနိုင်လျှင်၊ သင်သည် အမှန်တကယ် ဝိညာဉ်အသက်တာ ရှိပြီဖြစ်သည်။ ဤသည်မှာ သင်ရှာဖွေလိုက်စားသင့်သည့် ရည်မှန်းချက်ပန်းတိုင် မဟုတ်လော။ သင်၌ ထိုသို့သော စေ့ဆော်မှုတစ်ခု၊ ထိုသို့သော ရည်မှန်းချက်ပန်းတိုင်ရှိလျှင် မျှော်လင့်ချက် ရှိ၏။” (ဘုရားသခင်၏ မိတ်သဟာယဖွဲ့ခြင်း)

ဘုရားသခင်၏နှုတ်ကပတ်တော်များကို ဆင်ခြင်ကြည့်ရင်း၊ ကျွန်တော် ရှက်မိသွားသည်။ ထိုနှုတ်ကပတ်တော်များက ကျွန်တော့်အခြေအနေ အတိအကျကို ထုတ်ဖော်ပြထားခဲ့ပြီး ဖြစ်သည်။ တည်းဖြတ်ရသည့် ကျွန်တော်၏တာဝန်ကို ဆောင်ရွက်နေစဉ်၊ ကျွန်တော် ကိုယ်ရည်သွေးပြ၍ရသည်ဟု ထင်သည့်အချိန်က၊ ထိုတာဝန်ကို ပျော်ပျော်ကြီး လက်ခံပြီး နာခံခဲ့သည်၊ ပြီးလျှင် မိမိ၏တာဝန်ကို အားတက်သရော လုပ်ဆောင်ခဲ့သည်။ သို့ရာတွင် လယ်ထဲမှာ ကူညီပေးရင်း၊ မိမိ၏ဩဇာတိက္ကမနှင့် ပုံရိပ်ကို ထိခိုက်လာသည့်အခါ၊ စိတ်ပျက်လာပြီး၊ ထိုတာဝန်ကို မလုပ်ချင်တော့ပါ။ အထူးသဖြင့် အခြားညီအစ်ကိုများက ကွန်ပျူတာများနှင့် လုပ်ကိုင်နေသည်ကို မြင်ရသည့်အခါ၊ ကျွန်တော်က သူတို့လောက် မတော်သကဲ့သို့ ခံစားခဲ့ရသည်။ ကျွန်တော်လည်း ပညာတတ်ဖြစ်သည့်အတွက်၊ ကျွမ်းကျင်မှုလိုသည့် ဂုဏ်ရှိရှိတာဝန်တစ်ခုကို လုပ်နေရသင့်သည်ဟု စဉ်းစားရင်း၊ မိမိစိတ်ကို ငြိမ်အောင် ထိန်းခြင်းလည်း ပျက်သွားသည်။ ကျွန်တော်က အတိုက်အခံ လုပ်ပြီး၊ ညည်းညူခဲ့သည်၊ ပြီးလျှင် လယ်အလုပ်ကို ဆက်မလုပ်ချင်ခဲ့ပါ။ မိမိ၏အလုပ်တာဝန်မှာ၊ ဘုရားသခင်၏ အိမ်တော်ကို အကျိုးရှိစေမည့်အရာကို အရေးမထားခဲ့သကဲ့သို့၊ သူ၏အလိုတော်ကို အလေးထားဖို့ကို ထည့်မတွက်ခဲ့ပါ။ ထိုအစား မိမိ၏ဂုဏ်ပကာသနအတွက်သာ အချိန်တိုင်း စဉ်းစားခဲ့သည်။ ကျွန်တော်က တစ်ကိုယ်ကောင်းဆန်လွန်းပြီး ရွံစရာကောင်းခဲ့ခြင်း ဖြစ်သည်။ မိမိကိုယ်ကိုယ် ဘုရားသခင်၏အိမ်တော်ဝင် တစ်ယောက်အဖြစ် လုံးဝ မမြင်ခဲ့ပါ။ ဘုရားသခင်၏အလိုတော်ကို အလေးထားသည့် စစ်မှန်သည့် ယုံကြည်သူတစ်ယောက်က မိမိအလုပ်တာဝန် ခက်ခဲပင်ပန်းခြင်းဖြစ်စေ၊ မိမိ၏နာမည်နှင့် အကျိုးစီးပွားကို ထိခိုက်စေခြင်းဖြစ်စေ ဖြစ်နေလျှင်ပင်၊ မိမိ၏တာဝန်ကို ကိုယ်တိုင်တာဝန်ယူစရာအဖြစ် မှတ်ယူပြီး၊ လိုအပ်သည့်နေရာမှာ ဝင်ရောက်လုပ်ကိုင်ပါသည်။ မိမိ၏ တာဝန်က အသင်းတော်၏အလုပ်အတွက် အကျိုး ရှိနေသရွေ့၊ မိမိအသိစိတ်နှင့် ကောင်းအောင် လုပ်ကြပါသည်။ ထိုကဲ့သို့သော လူများကသာ လူ့သဘာဝကို ပိုင်ဆိုင်ပြီး၊ ဘုရားသခင်၏ အိမ်တော်နှင့်အတူ ရပ်တည်ကြခြင်း ဖြစ်ပါသည်။ လယ်အလုပ်နှင့် ပတ်သက်ပြီး ကျွန်တော့်လက်ရှိ လုပ်ဆောင်ချက်ကို စဉ်းစားကြည့်သည်။ ညီအစ်ကိုမောင်နှမအချို့က အကူအညီ လိုနေပြီး၊ အခြားလူများ အနည်းငယ်ကလည်း လုပ်ဆောင်လိုက် နိုင်သောကြောင့်၊ ဘုရားသခင်က ဤတာဝန်ကို အဘယ့်ကြောင့် ကျွန်တော့်ထံ ထိုးပေးခဲ့သနည်း။ ထိုအလုပ်က ကျွန်တော့်ကြောင့် ထူးထူးခြားခြား တန်ဖိုးတက်သွားခြင်းလည်း မဟုတ်ပါ။ သို့ရာတွင် ဘုရားသခင်က အလုပ်တာဝန်အပေါ် ထားသည့် ကျွန်တော့်စိတ်ထားကို ဖော်ထုတ်ပြဖို့၊ ကျွန်တော့်ကို ညစ်ပတ် ပင်ပန်းသည့်အလုပ်များ လုပ်ခိုင်းနေခြင်းဖြစ်သည်၊ သို့မှသာ ကျွန်တော်က ထိုတာဝန်ကို လုပ်ဆောင်နေစဉ်၊ မိမိ၏ ဖောက်ပြန်ပျက်စီးမှုနှင့် မသန့်စင်မှုများကို လက်ခံနိုင်မည်၊ ပြီးလျှင် မိမိ၏ ဖောက်ပြန်ပျက်စီးသည့်စိတ်သဘောထားကို ဖြေရှင်းဖို့ သမ္မာတရားကို ရှာဖွေနိုင်မည်။ သို့ရာတွင် ဘုရားသခင်၏ ကြင်နာသည့် ရည်ရွယ်ချက်များကို ကျွန်တော်က နားမလည်ခဲ့ပါ။ မိမိ၏တာဝန်ကို ဆက်ပြီး ဇီဇာကြောင်သည့်အပြင်၊ မိမိ၏ကိုယ်ပိုင် နှစ်သက်ရာများ တောင်းဆိုချက်များသာ အမြဲတမ်း ရှိနေသည်။ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျွန်တော် မနာခံနိုင်ခဲ့ဘဲ၊ ဘုရားသခင်ကိုသာ ပုန်ကန်ပြီး ခုခံခဲ့သည်။ ကျွန်တော်က သူ့ကို တကယ်ကို နာကျင်စေခဲ့ခြင်း ဖြစ်သည်။ ဤအတွေး၌ ဘုရားသခင်၏အလိုတော်က ကျွန်တော့် ဖောက်ပြန်ပျက်စီးသည့် စိတ်သဘောထားကို ထိုအခြေအနေမှတစ်ဆင့် ဖော်ထုတ်ပြပြီး သန့်စင်စေဖို့၊ ပြီးလျှင် မိမိတာဝန်အပေါ် ထားသည့် ကျွန်တော့်စိတ်ထားကို ပြုပြင်ပေးဖို့ ဖြစ်သည်ကို ကျွန်တော် နားလည်ခဲ့ပါသည်။ ဤသည်မှာ ဘုရားသခင်၏ ချစ်ခြင်းဖြစ်သည်။ ကျွန်တော့်အနေနှင့် ညစ်ပတ်သည့်၊ ပင်ပန်းသည့်၊ အထင်ကြီးစရာမရှိသည့် တာဝန်ကို လုပ်ရလည်း မရေးမကြီးပါ။ အသင်းတော်၏အလုပ်ကို အကျိုးရှိစေသရွေ့၊ ကျွန်တော်က ထိုတာဝန်ကို ခြွင်းချက်မရှိ လက်ခံပြီး နာခံသင့်သည်၊ ပြီးလျှင် အစွမ်းကုန် လုပ်ဆောင်သင့်သည်။ ထိုအရာကသာ အသိစိတ်နှင့် ဆင်ခြင်တုံတရား ရှိသည့် လူတစ်ယောက် ဖြစ်ခြင်း ဖြစ်ပေသည်။ ဤကဲ့သို့ နားလည်လာရင်း၊ ကျွန်တော့်မှာ တည်ငြိမ်သည့် အသိတစ်ခု တဖြည်းဖြည်း ရခဲ့သည်။

နောက်ပိုင်းတွင် မိမိကိုယ်ကိုယ် ပြန်လည်မသုံးသပ်ဘဲလည်း မနေနိုင်ခဲ့ပါ။ သိပ်မထူးခြားသည့် တာဝန်တစ်ခု လုပ်ရပါက၊ ကျွန်တော်က အဘယ့်ကြောင့် ထိုကဲ့သို့ အတိုက်အခံဖြစ်ပြီး၊ စိတ်ပျက်လာရသနည်း။ ဘာဖြစ်လို့ ယင်းကို ကျွန်တော် အမှန်တကယ် လက်ခံပြီး မနာခံနိုင်ခဲ့သနည်း။ ထိုကဲ့သို့ ရှာဖွေရင်း၊ ဘုရားသခင်ဆီက ဤနှုတ်ကပတ်တော်များကို ကျွန်တော် ဖတ်မိသည်၊ “စာတန်သည် နိုင်ငံတော်အစိုးရများ၊ ကျော်ကြားသူများနှင့် ကြီးမြတ်သူများ၏ ပညာရေးနှင့် လွှမ်းမိုးမှုမှတစ်ဆင့် လူတို့ကို ဖျက်ဆီးသည်။ သူတို့၏ ဆိုးယုတ်သော စကားများသည် လူသား၏ ဘဝနှင့် သဘာဝဗီဇ ဖြစ်လာပြီးဖြစ်သည်။ ‘လူတိုင်းက ကိုယ့်အတွက်ပဲ၊ ဘယ်သူသေသေ ငတေမာရင်ပြီးရော’ ဆိုသည်မှာ လူတိုင်းအထဲသို့ သွတ်သွင်းပေးထားသကဲ့သို့ လူသား၏ဘဝ ဖြစ်လာခဲ့သည့် လူသိများသော စာတန်နှင့်ဆိုင်သည့် ဆိုရိုးတစ်ခုဖြစ်သည်။ ဤကဲ့သို့သော ရှင်သန်ခြင်းအတွက် အခြားသော ဒဿနများနှင့်ဆိုင်သည့် စကားလုံးများလည်း ရှိသည်။ စာတန်သည် လူတို့ကို ပညာပေးဖို့ နိုင်ငံတစ်နိုင်ငံစီ၏ နှစ်လိုဖွယ်ကောင်းသော ရိုးရာယဉ်ကျေးမှုကို အသုံးပြုလျက် လူသားမျိုးနွယ်ကို အတိုင်းမသိ ပျက်စီးခြင်း၏ ချောက်နက်ထဲသို့ ကျဆင်းကာ ဝါးမျိုခံရစေပြီး အဆုံးတွင် လူတို့သည် စာတန်ကိုအစေခံ၍ ဘုရားသခင်ကို ခုခံသောကြောင့် ဘုရားသခင်၏ ဖျက်ဆီးခြင်းကို ခံကြရသည်။...လူတို့၏ အသက်တာ၌၊ သူတို့၏ အမူအကျင့်နှင့် အပြုအမူထဲတွင် စာတန်၏ အဆိပ်များစွာ ရှိနေသေးသည်။ ၎င်းတို့သည် သမ္မာတရားကို လုံးဝနီးပါး ပိုင်ဆိုင်ခြင်းမရှိကြချေ။ ဥပမာအားဖြင့် သူတို့၏ အသက်ရှင်သန်ခြင်း အတွက် သဘောတရားခံယူချက်များ၊ သူတို့၏ အမှုအရာများကို ဆောင်ရွက်သည့် နည်းလမ်းများနှင့် သူတို့၏နီတိများ၊ အားလုံးတို့သည် အဆင်းနီသော နဂါးကြီး၏ အဆိပ်များနှင့် ပြည့်နှက်နေပြီး၊ ၎င်းတို့အားလုံးသည် စာတန်ထံမှ လာကြသည်။ ထို့ကြောင့် လူတို့၏ အရိုးများနှင့် အသွေးတို့၌ စီးဆင်းကြသော အရာအားလုံးသည် စာတန်၏ အရာများ အားလုံး ဖြစ်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) ကျွန်တော်က “မိမိကိုယ်သာ ကိုးကွယ်ရာဖြစ်၏၊” နှင့် “အသိဉာဏ်ကို သုံးသူတို့သည် တစ်ပါးသူကို အုပ်စိုးရ၍ ကာယခွန်အားကို သုံးသူတို့သည် တစ်ပါးသူ၏ အုပ်စိုးခြင်းကို ခံရ၏၊” “ပါးနပ်သော အထက်လူကြီးနှင့် မိုက်မဲသော လက်အောက်လူတို့သာ မပြောင်းလဲနိုင်ပေ။” တို့ကဲ့သို့ စာတန်၏အဆိပ်များအားဖြင့် အယူဝါဒ သွတ်သွင်းခြင်းခံရပြီး ဖောက်ပြန်ပျက်စီး နေခဲ့သောကြောင့်၊ ပြီးလျှင် ကျွန်တော်က ပေါ်လွင်ဖို့နှင့် အခြားသူများထက် သာဖို့ ကြိုးစားနေခဲ့သောကြောင့်၊ မနာခံခြင်းနှင့် မိမိ၏တာဝန်၌ ဇီဇာကြောင်ခြင်း ဖြစ်သည်ကို ဘုရားသခင်၏ နှုတ်ကပတ်တော်များက ကျွန်တော် နားလည်သွားအောင် ကူညီပေးသည်။ ကျွန်တော် ကျောင်းတက်ခဲ့သည့်အချိန်ကိုလည်း ပြန်စဉ်းစားကြည့်သည်။ ကျွန်တော် တက္ကသိုလ်ကောင်းကောင်းကို ရောက်နိုင်ဖို့နှင့် လယ်သမားဘဝမှ လွတ်နိုင်ဖို့အလို့ငှာ၊ စာကိုသာကြိုးစားရန်နှင့် ယင်းကသာ အောင်မြင်ဖို့အတွက် တစ်ခုတည်းသော နည်းလမ်းဖြစ်သည်ဟု ကျွန်တော့်မိဘများနှင့် ဆရာများက စာကြိုးစားဖို့သာ အမြဲပြောခဲ့သည်။ ထိုအကြောင်းကြောင့် ကျွန်တော် ဘွဲ့ကောင်းကောင်းတစ်ခု ရပြီး၊ ကြီးကြပ်ရေးမှူး ဖြစ်စေ မန်နေဂျာဖြစ်စေ၊ ဂုဏ်သိက္ခာရှိသည့် အလုပ်တစ်ခု ရလာဖို့၊ အခြားသူများ အားကျမည့် အထင်ကြီးစရာ အလုပ်တစ်ခု ရလာဖိုု မျှော်လင့်လျက်၊ ငယ်ငယ်လေးကတည်းက စာကြိုးစားခဲ့ခြင်း ဖြစ်သည်။ ယုံကြည်သူတစ်ယောက် ဖြစ်လာပြီးသည့်နောက်၊ ကျွန်တော်က အလုပ်တာဝန်များကို နိမ့်သည်မြင့်သည် သတ်မှတ်ရင်းနှင့်၊ ဘုရားသခင်၏ အိမ်တော်ထဲက အလုပ်များကို မယုံကြည်သူ တစ်ယောက်၏ အမြင်များနှင့် အကဲဖြတ်နေခဲ့ခြင်း ဖြစ်သည်။ ခေါင်းဆောင် တစ်ယောက် ဖြစ်ရခြင်းဖြစ်စေ၊ ကျွမ်းကျင်မှုအခြေခံသည့်အရာ တစ်ခုခုကို လုပ်ရခြင်းဖြစ်စေ၊ ယင်းက ဂုဏ်သိက္ခာရှိသည်၊ ပြီးလျှင် ညီအစ်ကို မောင်နှမများကလည်း ထိုတာဝန်များကို အထင်ကြီးလိမ့်မည်၊ သို့ရာတွင် နောက်ကွယ်မှ ခွန်အား စိုက်ရသည့် ပင်ပန်းသည့် တာဝန်များမှာမူ နိမ့်ကျသည့်အပြင်၊ အထင်သေးခံရမည်ဖြစ်သည်ဟု ထင်ခဲ့မိသည်။ ဤအဆိပ်များက ကျွန်တော့်ကိုယ်ပိုင် သဘာဝ ဖြစ်လာပြီး၊ ကျွန်တော့် အတွေးများကို ချုပ်ကိုင်နေသည်၊ နာမည်နှင့် ဂုဏ်အဆင့်အတန်းကိုသာ မရမက ရှာဖွေလာစေသည်၊ အမြဲတမ်း ထူးခြားသူတစ်ယောက် ဖြစ်ချင်လာသည်ကို ကျွန်တော် မြင်ခဲ့သည်။ တစ်ခုခုက မိမိ၏ဂုဏ်အဆင့်အတန်းကို ခြိမ်းခြောက် လာပါက၊ ကျွန်တော်က အပျက်သဘောဆောင်ပြီး အတိုက်အခံ လုပ်သည်။ ဖန်ဆင်းခံတစ်ယောက်ဖြစ်သည့် မိမိ၏နေရာကို လက်မခံနိုင်သကဲ့သို့၊ မိမိ၏တာဝန်ကိုလည်း မလုပ်နိုင်ခဲ့ပါ။ ကျွန်တော့်မှာ အသိစိတ် အသိတရား တစ်ခုမျှ မရှိခဲ့ပါ။ ကျွန်တော့်အနေနှင့် သမ္မာတရားကို မရှာဖွေဘဲ၊ မိမိတာဝန်ကိုလည်း ဘုရားသခင် သတ်မှတ်သည့်အတိုင်း မလုပ်ဘဲ၊ ဤဆိုးယုတ်သည့်အဆိပ်များနှင့်သာ ဆက်ပြီး ရှင်သန်ပါက၊ ကျွန်တော်က သမ္မာတရားနှင့် အသက်ကို မရနိုင်ရုံတင်မကဘဲ၊ ဘုရားသခင်ကပါ ကျွန်တော့်ကို မနှစ်သက်ဘဲ သုတ်သင်ဖယ်ရှင်းပစ်လိမ့်မည် ဖြစ်သည်ကို ကျွန်တော် သိလိုက်သည်။ ဤသည်ကို နားလည်မိတော့၊ ကျွန်တော်လည်း မိမိ၏ဇာတိပကတိကို စွန့်လွှတ်ဖို့၊ ဘုရားသခင် ကျေနပ်အောင်လုပ်ဖို့ ဆုံးဖြတ်လိုက်သည်။ စာတန်၏ အဆိပ်များနှင့် ကျွန်တော် ဆက်ပြီး မနေထိုင်ချင်တော့ပါ။ နောက်နေ့တွင် လယ်ထဲမှာ အလုပ်လုပ်ဖို့ ကျွန်တော် ထပ်သွားဖြစ်ခဲ့ပါသည်။

နောက်ပိုင်းတွင် ဘုရားသခင်၏ နှုတ်ကပတ်တော်အချို့ကို ကျွန်တော် ဖတ်ရသည်။ “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) “နောက်ဆုံးတွင် လူတို့အနေဖြင့် ကယ်တင်ခြင်းကို ရနိုင်မရနိုင်ခြင်းက သူတို့ မည်သည့်တာဝန်ကို ဖြည့်ဆည်းသည် ဟူသည့်အပေါ် မူတည်ခြင်း မရှိဘဲ၊ သူတို့သည် သမ္မာတရားကို နားလည်ပြီး ရရှိထားခြင်း ရှိမရှိနှင့် သူတို့သည် ဘုရားသခင်၏ စီစဉ်ညွှန်ကြားခြင်းများကို နာခံနိုင်ပြီး စစ်မှန်သော ဖန်ဆင်းခံတစ်ဦး ဖြစ်နိုင်ခြင်း ရှိမရှိ ဟူသည့်အပေါ် မူတည်လေသည်။ ဘုရားသခင်သည် ဖြောင့်မတ်ပြီးလျှင် ဤသည်မှာ လူသားမျိုးနွယ်ခပ်သိမ်းကို သူတိုင်းတာသည့် အခြေခံသဘောတရား ဖြစ်သည်။ ဤ အခြေခံသဘောတရားမှာ ပြောင်းလဲ၍ မရသည့်အပြင်၊ ဤသည်ကို သင်မှတ်ထားရမည်။ ထို့ကြောင့် အခြားလမ်းကြောင်းတစ်ခုခု ရှာဖွေခြင်း သို့မဟုတ် မစစ်မှန်သည့် အရာအချို့ကို လိုက်စားခြင်းအကြောင်း မစဉ်းစားနှင့်။ ကယ်တင်ခြင်းရရှိသောသူ အားလုံးနှင့်သက်ဆိုင်သည့် ဘုရားသခင် တောင်းဆိုသော စံနှုန်းများမှာ ထာဝရ ပြောင်းလဲခြင်း မရှိပေ။ သင် မည်သူမည်ဝါ ဖြစ်စေကာမူ ယင်းတို့က အမြဲတမ်း ဤအတိုင်းဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်အပေါ် လူသားထားရှိသင့်သည့် သဘောထား”) ဘုရားသခင်၏ ဖြောင့်မတ်သည့် စိတ်သဘောထားကို သူ့နှုတ်ကပတ်တော်များအတွင်းတွင် ကျွန်တော် မြင်နိုင်ခဲ့သည်။ လူတစ်ယောက်က မည်သည့်တာဝန်ကို လုပ်သည်၊ အလုပ်များ မည်မျှများစွာ လုပ်ထားသည် သို့မဟုတ် မည်မျှများစွာ ထည့်ဝင်ထားသည်တို့ကို အခြေခံပြီး၊ လူတစ်ယောက်၏ အဆုံးသတ်နှင့် ပန်းတိုင်ကို ဘုရားသခင်က မဆုံးဖြတ်ပါ။ လူများအနေနှင့် သူ၏အုပ်စိုးမှုနှင့် အစီအစဉ်များကို နာခံနိုင်ခြင်း ရှိမရှိ၊ ဖန်ဆင်းခံတစ်ယောက်၏ တာဝန်ကို လုပ်ဆောင်နိုင်ခြင်း ရှိမရှိ၊ ပြီးလျှင် သူတို့က အဆုံးမှာ သမ္မာတရားကို ရပြီး၊ သူတို့၏ အသက်စိတ်သဘောထားကို ပြောင်းလဲနိုင်ခြင်း ရှိမရှိ တို့ကို သူက ကြည့်ခြင်းဖြစ်သည်။ ကျွန်တော့်ယုံကြည်ခြင်းမှာ သမ္မာတရားကို အားထုတ်မှုမရှိပါက၊ ကျွန်တော့်တာဝန်က အခြားသူများအမြင်မှာ မည်မျှ အံ့ဩစရာကောင်းပြီး အထင်ကြီးစရာဖြစ်ပါစေ၊ ကျွန်တော့်အနေနှင့် သမ္မာတရားကို မည်သည့်အခါမျှ ရနိုင်မည် မဟုတ်ပါ၊ ဘုရားသခင်၏ သဘောကျမှုနှင့် သူ၏ ကယ်တင်ခြင်းကို ရဖို့ကို ပို၍ပင် မဖြစ်နိုင်ပါ။ ကျွန်တော်တို့ အသင်းတော်က ထုတ်ပယ်ဖူးသည့် အန္တိခရစ် တစ်ယောက်ကိုလည်း ကျွန်တော် သွားတွေးမိသည်။ သူမက အချို့အရေးကြီးသည့်တာဝန်များ လုပ်ခဲ့သည့်အပြင်၊ ခေါင်းဆောင် တစ်ယောက်လည်း ဖြစ်ခဲ့သည်၊ ပြီးလျှင် အသင်းတော်အဖွဲ့ဝင်သစ် အချို့က သူ့ကို အထင်ကြီးခဲ့ကြသည်။ သို့ရာတွင် သူမက သူမ၏အလုပ်တာဝန်မှာ သမ္မာတရားကို အားမထုတ်ခဲ့သကဲ့သို့၊ စိတ်သဘောထားအပြောင်းအလဲကိုလည်း မရှာဖွေခဲ့ဘဲ၊ ထိုအစား သူမက အမည်နှင့်ဂုဏ်အဆင့်အတန်းအတွက်သာ ပြိုင်ဆိုင်သည်၊ ပြီးလျှင် အန္တိခရစ်၏လမ်းကြောင်းကို ဖက်တွယ်သည်။ မကောင်းမှုမျိုးစုံ လုပ်ပြီး၊ ဘုရားသခင့်အိမ်တော်၏အလုပ်ကို နှောင့်ယှက်ခဲ့သည်။ ထို့ကြောင့် နောက်ဆုံး သူမက ထုတ်ပယ်ခြင်းခံခဲ့ရသည်။ မည်သို့မျှ ထူးထူးခြားခြားရှိပုံမရသည့် သာမန်အလုပ်များ လုပ်နေရသော်လည်း၊ သူတို့တာဝန်များကို လုံးဝ မညည်းမညူဘဲ အေးအေးဆေးဆေး လုပ်ကြသည့် ညီအစ်ကိုမောင်နှမအချို့ ရှိသည်ကိုလည်း ကျွန်တော် မြင်ခဲ့သည်။ ပြဿနာများ ကြုံရသည့်အခါ၊ သူတို့က ဘုရားသခင်၏ အလိုတော်နှင့် သမ္မာတရားကို ရှာဖွေကြသည်။ သူတို့၏ အလုပ်တာဝန်များမှာ သန့်ရှင်းသောဝိညာဉ်တော်၏ ဉာဏ်အလင်းပေးမှုနှင့် လမ်းပြမှု ရှိကြသည်၊ ပြီးလျှင် သူတို့အလုပ်မှာ ကောင်းသည်ထက် ကောင်းအောင် လုပ်ကြသည်။ သူတို့က လူသားပုံသဏ္ဌာန်တစ်ခုကို တိုး၍တိုး၍ အသက်ရှင်နေထိုင်ကြခြင်း ဖြစ်သည်။ ဤသည်က ယုံကြည်ခြင်းမှာ၊ သမ္မာတရား ရရှိခြင်းက လူတစ်ယောက်၏ တာဝန်က မည်သည့်အရာ ဖြစ်သည်နှင့် မဆိုင်ပါ။ လူတစ်ယောက်က မည်သည့်တာဝန်ကို လုပ်သည်ဖြစ်စေ၊ သမ္မာတရားကို အားထုတ်ခြင်းနှင့် စိတ်သဘောထား ပြောင်းလဲခြင်းကသာ အဓိကဖြစ်သည်။ ယင်းက လျှောက်ကြရမည့် တစ်ခုတည်းသော မှန်ကန်သည့် လမ်းကြောင်း ဖြစ်ပါသည်။ ယခုအခါ ခေါင်းဆောင်က ကျွန်တော့်ကို ဇာတ်စင်အကူ လုပ်ခိုင်းသည်ဖြစ်စေ၊ လယ်ထဲမှာ လုပ်ခိုင်းသည်ဖြစ်စေ၊ ယင်းတို့အားလုံးက ဘုရားသခင်၏ အုပ်စိုးမှုနှင့် အစီအစဉ်များသာ ဖြစ်သည်၊ ပြီးလျှင် ကျွန်တော့်၏ အသက်ဝင်ရောက်မှုအတွက် လိုအပ်သည့်အရာ ဖြစ်ပေသည်။ ကျွန်တော်က ယင်းကို အမြဲလက်ခံပြီး နာခံသင့်ပါသည်။ မိမိအလုပ်တာဝန်မှာ ကျွန်တော့်အနေနှင့် သမ္မာတရားကို ရှာဖွေသင့်သည်၊ ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်သင့်သည်၊ ပြီးလျှင် သမ္မာတရား၏ အခြေခံသဘောများနှင့်အညီ ပြုမူသင့်ပါသည်။ ယင်းကသာ ဘုရားသခင်၏အလိုတော်နှင့် ကိုက်ညီသည်။ ဤအရာများ အားလုံးကို နားလည်သွားလျက်၊ ကျွန်တော့်မှာ လွတ်မြောက်သည့် ခံစားချက်တစ်ခု ရသွားသည်။ နောက်ပိုင်းမှာ ခေါင်းဆောင်က ကျွန်တော့်ကို ပိုပြီးအဆင့်နိမ့်သည့် တာဝန်များ ပေးခဲ့သည်၊ ယင်းကို ကျွန်တော် အေးအေးဆေးဆေးပဲ လက်ခံခဲ့သည်။ ညီအစ်ကိုမောင်နှမများ၏ အိမ်အလုပ်များကို ကျွန်တော် အားသည့်အချိန်မှာ ကူညီမည်ဟုပင် ပြောမိပါသည်။ ထိုနည်းလမ်းကို လက်တွေ့လုပ်ဆောင်သည့်အခါ၊ ကျွန်တော့်အနေနှင့် သန့်ရှင်းရေးလုပ်ခြင်း၊ အပင် စိုက်ခြင်း၊ မြောင်းတူးခြင်းတို့အတွက် အကူအညီပေးသည့်အခါတိုင်း၊ သင်ယူစရာ သင်ခန်းစာတစ်ခု အမြဲရှိသည်ကို ကျွန်တော် တွေ့ခဲ့သည်။ ကျွန်တော်က ကာယအလုပ်ကို လုပ်နေသောကြောင့်၊ ဘုရားသခင်က ကျွန်တော့်ဘက် မပါခြင်း မရှိပါ။ မိမိ၏တာဝန်မှာ စိတ်ကိုမြှုပ်နှံပြီး၊ သမ္မာတရားကို ရှာဖွေနေသရွေ့၊ ပြီးလျှင် ဘုရားသခင်၏နှုတ်ကပတ်တော်များကို လက်တွေ့လုပ်ဆောင်နေသရွေ့၊ ကျွန်တော့်အနေနှင့် မည်သည့် အရာကိုမဆို ရိတ်သိမ်းနိုင်ပါသည်။

ဤသည်ကို တွေ့ကြုံလိုက်ရသည့်နောက်မှာ ကျွန်တော် တကယ် နားလည်သွားသည်က၊ မိမိ၏တာဝန်သည် မည်သည့်အရာ ဖြစ်နေပါစေ၊ ယင်းက ဘုရားသခင် စီစဉ်ထားသည့်အရာ ဖြစ်ပြီး မိမိ၏အသက်ဝင်ရောက်မှုအတွက် လိုအပ်သည့်အရာ ဖြစ်လေသည်။ ကျွန်တော်က ယင်းကို အမြဲတမ်း လက်ခံနာခံသင့်သည်၊ မိမိတာဝန်နှင့် ဝတ္တရားများကို ဖြည့်ဆည်းသင့်သည်၊ ပြီးလျှင် ဤလုပ်ငန်းစဉ်တစ်လျှောက်လုံးမှာ သမ္မာတရားနှင့် စိတ်သဘောထားအပြောင်းအလဲကို ရှာဖွေသင့်ပါသည်။ ကျွန်တော်က တာဝန်အမျိုးမျိုးကို အမြဲတမ်း အဆင့်အတန်းများ ခွဲခဲ့ပြီး ကျွန်တော် မနှစ်သက်သည့် တာဝန်တစ်ခုနှင့် ကြုံရသည့်အခါ အတိုက်အခံလုပ်ပြီး၊ ဘုရားသခင်ကို ပုန်ကန်ခြင်း၊ ဆန့်ကျင်ခြင်းနှင့် ပြည့်လာခဲ့ဖူးသည်ကိုပင်၊ သူက ကျွန်တော့်ပြစ်မှားခြင်းများကို အခြေခံပြီး မဆက်ဆံခဲ့ပါ။ ထိုအစား ကျွန်တော့်အနေနှင့် သမ္မာတရားကို နားလည်လာဖို့နှင့်၊ ဖန်ဆင်းခံတစ်ယောက်၏ တာဝန်နှင့် ဝတ္တရားများကို သိလာဖို့ ခွင့်ပေးလျက်၊ ကျွန်တော့်ကို သူ့၏နှုတ်ကပတ်တော်များနှင့် တစ်ဆင့်ချင်း လမ်းပြခဲ့သည်။ ကျွန်တော့်အနေနှင့် မိမိ၏တာဝန်ကို မှန်မှန်ကန်ကန် ကိုင်တွယ်ဖြေရှင်းနိုင်ပြီး၊ သူ့ကို နာခံနိုင်လာစေဖို့အလို့ငှာ၊ ကျွန်တော့်၏ လွဲမှားသည့်ရှုထောင့်များကို ပြောင်းလဲပေးခဲ့သည်။ ဤသည်က ဘုရားသခင်၏ချစ်ခြင်းမေတ္တာ ဖြစ်ပါသည်။ ဘုရားသခင် ကျေးဇူးတော်ကို ချီးမွမ်းပါသည်။


၂၆။ မိမိတာဝန်အပေါ် မည်သို့သဘောထားသင့်ပုံ

ကျုံးချန် တရုတ်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်၌ လူ၏ ယုံကြည်ခြင်းနှင့်သက်ဆိုင်သည့် အခြေခံအကျဆုံးသော သတ်မှတ်ချက်မှာ သူသည် ရိုးသားသော နှလုံးသားရှိပြီး၊ မိမိကိုယ်ကိုယ် အပြည့်အဝ ဆက်ကပ်အပ်နှံကာ အမှန်တကယ် နာခံသည်ဆိုသည့်အရာ ဖြစ်သည်။ လူသားအတွက် အခက်ခဲဆုံးသောအရာမှာ စစ်မှန်သော ယုံကြည်မှုအတွက် အလဲအလှယ်ပြုရာတွင် သူ၏အသက်တာ တစ်ခုလုံးကို ပေးရန် ဖြစ်သည်၊ ယင်းမှတစ်ဆင့် သူသည် အလုံးစုံသော သမ္မာတရားကို ရရှိနိုင်ပြီး၊ ဘုရားသခင်၏ ဖန်ဆင်းခံ သတ္တဝါတစ်ဦးအနေနှင့် သူ၏တာဝန်ကို ဖြည့်ဆည်းနိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) “တာဝန်များဟူသည်မှာ ဘုရားသခင်မှ လူတို့အား အပ်ထားသော အလုပ်များဖြစ်သည်။ ယင်းတို့မှာ လူတို့ပြီးမြောက်ရမည့် အထူးတာဝန်များဖြစ်သည်။ သို့သော်လည်း တာဝန်တစ်ခုဟူသည်မှာ သင်ကိုယ်တိုင် ကိုယ်တိုင်ကိုယ်ကျ စီမံရသည့် လုပ်ငန်းမဟုတ်သည်မှာ အသေအချာပင်ဖြစ်သကဲ့သို့ အများသူငါထဲမှ သင် ပိုမိုပေါ်လွင်ဖို့အတွက် အသာစီးရခြင်းတစ်ခုလည်း မဟုတ်ပေ။ လူအချို့က ၎င်းတို့၏တာဝန်များကို ၎င်းတို့၏ကိုယ်ပိုင် စီမံအုပ်ချုပ်မှုထဲ ပါဝင်ပတ်သက်ဖို့ နှင့် အုပ်စုများ ဖွဲ့ဖို့ အခွင့်အရေးများအဖြစ် အသုံးချတတ်သည်၊ သူတို့အနေဖြင့် သူတို့၏တာဝန်များကို ဆောင်ရွက်နေသရွေ့ သူတို့သည် ဘုရားသခင်၏အိမ်တော်နှင့် လူသားအတွက် ဘုရားသခင်စီမံပေးသည့် အံ့သြဖွယ်ကောင်းသော ခရီးဆုံးပန်းတိုင်ကို မျှဝေခံစားကြရလိမ့်မည်ဟု တွေးထင်လျက်၊ အချို့က မိမိတို့၏အလိုဆန္ဒများကို ဖြည့်ဆည်းရန်၊ အချို့က မိမိတို့အထဲတွင် ခံစားရသော လစ်ဟာမှုများကို ပြည့်စေရန်နှင့် အချို့က မိမိတို့၏ ကံကို ယုံ၍ဆူးပုံနင်းသော စိတ်ထားကို ကျေနပ်စေရန် မိမိတို့၏ တာဝန်များကို အခွင့်အရေးများအဖြစ် အသုံးချတတ်ကြလေသည်။ တာဝန်နှင့်ပတ်သက်၍ ထိုသို့သော သဘောထားများမှာ မမှန်ကန်ပေ။ ယင်းတို့က ဘုရားသခင်ကို စက်ဆုပ်ရွံရှာစေသဖြင့် အဆောတလျင် ဖြေရှင်းရမည်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) တာဝန်များသည် လူသားမျိုးနွယ်အတွက် ဘုရားသခင်၏တာဝန်ပေးစေခိုင်းချက် ဖြစ်ကြောင်း၊ မိမိတို့၏တာဝန်ကို ရိုးသားသည့် စိတ်နှလုံးဖြင့် ချဉ်းကပ်ရမည် ဖြစ်ကြောင်း ဘုရားသခင်၏နှုတ်ကပတ်တော်များက ကျွန်တော်တို့ကို ပြောပြသည်။ ကျွန်တော်တို့က မိမိတို့၏အကျိုးစီးပွားများကို ဘေးဖယ်ပြီး၊ မိမိတို့၏တာဝန်များကို အစွမ်းကုန် ဖြည့်ဆည်းရန်မှာ အလွန် ပဓာနကျလေသည်။ ဤသည်မှာ ကျွန်တော်တို့၏တာဝန်အပေါ် ထားသင့်သည့် သဘောထားဖြစ်သည်။ သို့ရာတွင် ယခင်က ကျွန်တော်က ပေါ်လွင်ဖို့ နှင့် အခြားသူများ၏ လေးစားအားကျခြင်းကို ရရှိဖို့ အခွင့်ကောင်းယူရန် မိမိ၏တာဝန်ကို အမြတ်ထုတ်လျက်၊ မိမိ၏တာဝန်ကို မိမိ၏ကိုယ်ပိုင် လုပ်ငန်းအလား သဘောထားခဲ့သည်။ ကျွန်တော်က သမ္မာတရားကို လက်တွေ့လုပ်ဆောင်ခြင်းအပေါ် အာရုံစိုက်မနေဘဲ၊ ထိုအစား အရှုံးအမြတ်အတွက် ရပ်တည်ရမည့်အရာနှင့်ပတ်သက်၍သာ တွေးတောနေခဲ့သည်။ ဤသည်က အသင်းတော်၏အလုပ်ကို နှောင့်နှေးစေခဲ့သည်။ ဘုရားသခင့်နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို တွေ့ကြုံခြင်းအားဖြင့် ကျွန်တော်၏တာဝန်ကို ထိုနည်းဖြင့် ထမ်းဆောင်ခြင်း၏ သဘာဝနှင့် အကျိုးဆက်များကို နားလည်မှုအချို့ ကျွန်တော် ရရှိခဲ့သည်၊ ယခုအခါ ယင်းနှင့်သက်ဆိုင်သည့် သဘောထားအမြင်ကို ကျွန်တော် ပြောင်းလဲပြီးဖြစ်သည်။

၂၀၁၇ ခုနှစ်က အသင်းတော်မှာ ကျွန်တော့်တာဝန်က မှတ်တမ်းများကို တည်းဖြတ်ခြင်း ဖြစ်ခဲ့သည်။ နောက်ပိုင်းတွင် အသင်းတော်ခေါင်းဆောင်က ညီအစ်ကိုလင်းကို ကျွန်တော်နှင့်အတူတူ လုပ်ဖို့ စီစဉ်ပေးသည်။ သူ့ကို သေချာကူညီပေးဖို့လည်း ကျွန်တော့်ကို ပြောသည်။ ကျွန်တော်လည်း ဤသည်ကို ဝမ်းသာအားရနှင့် လက်ခံခဲ့သည်။ “ညီအစ်ကိုလင်းက တကယ် အစွမ်းအစရှိတယ်လို့ ကြားတယ်။ သူကသာ အခြေခံသဘောတွေကို မြန်မြန် နားလည်နိုင်တယ်ဆိုရင်၊ ငါတို့အဖွဲ့ရဲ့အလုပ်က အများကြီးပိုပြီး အောင်မြင်လာမှာ သေချာတယ်။ ခေါင်းဆောင်ကလည်း ငါ့ကို လုပ်နိုင်စွမ်းရှိတယ်လို့ ထင်လာမယ်။ ငါ့ကို တကယ် တန်ဖိုးထားလာမယ်၊ ဒီတော့ ညီအစ်ကိုလင်းကို ငါ အစွမ်းကုန် ကူညီရမယ်။” ဟု တွေးလည်း တွေးမိသည်။ ကျွန်တော်က သူ လေ့လာလို့ရဖို့၊ ကျွန်တော် စုထားသည့် သက်ဆိုင်ရာ အခြေခံသဘောတရားများအားလုံး ပေးသည်၊ သို့မှသာ သူ သိဖို့လိုသည့်အရာများ အားလုံးကို အမြန်ဆုံး သဘောပေါက်လာမည်ဖြစ်သည်။ သူ့အလုပ်မှာ အခက်အခဲတွေ့လျှင်လည်း၊ ကျွန်တော်က သူနှင့် စိတ်ရှည်လက်ရှည် မိတ်သဟာယပြုပြီး သူ့ပြဿနာများကို ကူညီ ဖြေရှင်းပေးသည်။ အချိန်အနည်းငယ်ကြာပြီးနောက်၊ အချို့ အခြေခံသဘောများကို သူနားလည်သွားပြီး သူ့တာဝန်မှာ ရလဒ်အချို့ ရလာသည်။ သူ ထိုကဲ့သို့ မြန်မြန်ဆန်ဆန် တိုးတက်လာသည်ကို မြင်ရသည့်အခါ ကျွန်တော် တကယ်ကို ပျော်မိသည်။ သူက အကြောင်းအရာများကို တော်တော်မြန်မြန်ကြီး နားလည်သွားသည်၊ သူ တကယ်ကို အလားအလာရှိသည်ဟု ထင်မိသည်။ ကျွန်တော်တို့အဖွဲ့လည်း ပို၍ အကျိုးများလာပြီဂ ကျွန်တော်ကိုယ်တိုင်လည်း အများကြီး လုပ်စရာမလိုတော့ပါ။ ညီအစ်ကိုလင်းကို အသားကျအောင် အချိန်အနည်းငယ် ပိုပေးလိုက်ပါက၊ ကျွန်တော်တို့အလုပ်မှာ ပိုကောင်းသည့် ရလဒ်များပင် ထွက်လာမည်ဟု တွက်မိသည်။

တစ်ရက်တွင် ခေါင်းဆောင်က အသင်းတော်တစ်ခုရှိ တည်းဖြတ်သည့်အလုပ်မှာ ဦးစီးဖို့ လူတစ်ယောက် အမြန်လိုနေပြီး ညီအစ်ကိုလင်းက ထိုဘက်မှာ တော်လည်းတော်သည်၊ သူ့အလုပ်အရလည်း တာဝန်ရှိသောကြောင့်၊ သူ့တာဝန်ကို ထမ်းဆောင်ဖို့ ထိုအသင်းတော်ကို ပြောင်းရမည်ဟု ပြောလာသည်။ ဤသည်ကို ကြားလိုက်သည့်အခါ၊ ကျွန်တော် ရင်ထိတ်သွားသည်။ “ဒုက္ခပဲ။ သူ့ကို နေရာပြောင်းမလို့တဲ့လား။ အဲဒီလိုတော့ မလုပ်ပါနဲ့။ ဒီအလုပ်နဲ့ အခြေခံသဘောတရားတွေကို သူ ကျွမ်းကျင်လာအောင်၊ ကျွန်တော်က အများကြီး ကြိုးစားထားရတာ၊ ပြီးတော့ ငါတို့အဖွဲ့ရဲ့အလုပ်က အခုမှ တိုးတက်လာရုံပဲ ရှိသေးတယ်။ အခု သူက နေရာပြောင်းခံရတယ်ဆိုရင်၊ ကျွန်တော်တို့အလုပ်ကို ထိခိုက်မှာ သေချာတယ်။ ဒါဆို လူတွေက ကျွန်တော့်ကို ဘယ်လိုထင်မလဲ။ ကျွန်တော့်ကို ညံ့ဖျင်းတယ်လို့ ပြောကြမှာပေါ့။” ဟု စိတ်ထဲမှာလည်း တွေးလိုက်သည်။ ယင်းကို တွေးမိသည့်အခါ ကျွန်တော် ပို၍ စိတ်ပျက်သွားသည်။ ညီအစ်ကိုလင်း ပြောင်းသွားလည်း၊ ကျွန်တော့်အနေနှင့် နောက်တစ်ယောက် ထပ်လေ့ကျင့်ပေး၍ရသည်ဟု ခေါင်းဆောင်က ပြောသည်။ ကျွန်တော်က မည်သည့်အရာမျှ မပြောသော်လည်း၊ ထိုစိတ်ကူးကို ဆန့်ကျင်မိသည်။ စိတ်ထဲမှာလည်း “ခင်ဗျားကတော့ ပေါ့ပေါ့လေးပြောတာပေါ့။ လူတစ်ယောက်ကို လေ့ကျင့်ပေးရတာ အဲဒီလောက်လွယ်တယ် ထင်လား။ အချိန်တွေ အားထုတ်ရတာတွေ အများကြီးလိုတယ်။ အဲဒါအပြင် ညီအစ်ကိုလင်း ပြောင်းသွားရင်၊ တာဝန်ယူစရာအားလုံးက ကျွန်တော့်ပေါ် ပြန်ကျလာမှာ။ လက်ရှိအခြေအနေမှာကို ကိစ္စတွေက ဒီလောက်များနေတာ။ လုပ်နိုင်ကိုင်နိုင်သူ တစ်ယောက် လျော့သွားရင်၊ ကျွန်တော်တို့အလုပ်ပဲ သေချာပေါက် ထိခိုက်လိမ့်မယ်။” ဟု တွေးမိသည်။ ကျွန်တော်လည်း ယင်းကို တွေးကြည့်လေလေ၊ ပို၍ ဆန့်ကျင်မိလေလေဖြစ်သည်။ နောက်နှစ်ရက် ကြာသည့်အခါ၊ ခေါင်းဆောင်က ကျွန်တော့်ကို ညီအစ်ကိုလင်းနှင့်ပတ်သက်သည့် အကဲဖြတ်ချက် ရေးခိုင်းသည်။ ကျွန်တော်က “သူ့ဆီက ကောင်းတဲ့အရည်အချင်းတွေအစား၊ သူ့မှာ ပေါ်တဲ့ယိုယွင်းမှုနဲ့ အားနည်းချက်တွေကိုပဲ အလေးပေးပြီး ရေးလိုက်မယ်။ ဒါဆို ခေါင်းဆောင်က သူ့ကို ပြောင်းပေးချင်မှပြောင်းပေးမှာ။” ဟု စဉ်းစားလိုက်သည်။ အကဲဖြတ်ချက် ရေးပြီး၊ ကျွန်တော် အနည်းငယ် အပြစ်ရှိသကဲ့သို့ ခံစားရသည်၊ ပြီးလျှင် မရိုးမသား ဖြစ်နေခြင်းရှိမရှိ စဉ်းစားကြည့်သည်။ သို့ရာတွင် နောက်တော့ ကျွန်တော်က အဖွဲ့၏အလုပ်အတွက် စဉ်းစားခြင်းဖြစ်သည်ဟု သဘောထားလိုက်သည်။ ထို့ကြောင့် ကျွန်တော့်အကဲဖြတ်ချက်ကို ခေါင်းဆောင်ကို ပေးလိုက်သည်။ ခေါင်းဆောင်ဆီက မည်သည့်တုံ့ပြန်မှုမျှ မလာဘဲ၊ တစ်ရက်နှစ်ရက်လောက် ကုန်သွားသည့်အခါ၊ ကျွန်တော်လည်း စပြီး ပူပန်လာသည်၊ “သူ မဖတ်ကြည့်ရသေးလို့၊ ညီအစ်ကိုလင်းကို ဆက်ပြီး ပြောင်းပေးဖို့ လုပ်နေတာများလား။ ငါ ငြိမ်နေလွန်းလို့ မဖြစ်ဘူး။ သူ့ကို တားဖို့နည်းလမ်းတစ်ခုတော့ ရှာရမယ်။” ဟု စဉ်းစားသည်။ ထို့ကြောင့် ညီအစ်ကိုလင်း၏ သဘောကို သိရဖို့ သူ့ကို “ခင်ဗျားကို တခြားအသင်းတော်မှာ တည်းဖြတ်ဖို့တာဝန် ယူခိုင်းမယ်ဆိုရင်၊ ခင်ဗျား ဘယ်လိုလုပ်မလဲ။” ဟု မေးမြန်းကြည့်သည်။ သူက တစ်စက်မျှ မအံ့ဩသကဲ့သို့ “အသင်းတော်ရဲ့ အစီအစဉ်တွေကို နာခံမှာပေါ့။ ကျွန်တော် သွားချင်ပါတယ်။” ဟု ပြန်ဖြေသည်။ ကျွန်တော်လည်း “တည်းဖြတ်တဲ့အလုပ်အတွက် တာဝန်ယူရပြီဆိုရင်၊ အခြေခံသဘောတွေ နားလည်ဖို့ လုပ်နိုင်စွမ်းရှိဖို့ အရေးကြီးတယ်။ အဲဒါတွေ မရှိရင်၊ အလုပ်တိုးတက်မှုက အနှောင့်အယှက်ဖြစ်သွားမှာ သေချာတယ်။ ဒီက ကိုယ့်တာဝန်ကိုပဲ ဆက်လုပ်နေတာ ပိုကောင်းတယ်လို့ထင်တယ်။” ဟု ခပ်မြန်မြန်ပဲ ထပ်ပြောသည်။ ညီအစ်ကိုလင်းက မည်သည့်အရာမျှကို ဖြစ်မနေသည်ကို ကျွန်တော်လည်း အံ့ဩသည်၊ သို့ရာတွင် သူက တော်တော် ယုံကြည်မှုရှိရှိနှင့် “အခွင့်အရေးက သူ့ဘာသာ ပေါ်လာရင်တော့၊ ကျွန်တော်လည်း သွားဖို့အသင့်ပဲ။ ဘုရားသခင်ကိုပဲ အားကိုးချင်တယ်” ဟု ပြန်ပြောခဲ့သည်။ မိမိရည်ရွယ်ချက် မအောင်မြင်သည့်အတွက်၊ ကျွန်တော် စိတ်ပျက်သွားသည်။ သူ့ကိုလည်း အနည်းငယ် ခံပြင်းမိသည်။ တစ်ခါတွင် သူ့အလုပ်မှာ ပြဿနာအချို့ရှိနေသည်ကို ကျွန်တော် တွေ့ပြီး ကျွန်တော်လည်း ဒေါသမဖြစ်စေဖို့၊ သူ့ကို အပြစ်မတင်မိစေဖို့ မိမိကိုယ်ကိုယ် ထိန်းမရခဲ့ပါ။ ထိုအချိန်များတစ်လျှောက်လုံး၊ ညီအစ်ကိုလင်း ပြောင်းရမည့်အကြောင်းကို စဉ်းစားမိတိုင်း၊ ကျွန်တော် တကယ် ပျာယာခတ်ခဲ့သည်။ မိမိအလုပ်မှာ တည်ငြိမ်သည့်စိတ်မျိုး ရှာ၍မရခဲ့ပါ။ အလုပ်ထဲက ကိစ္စတိုင်းမှာလည်း ထိုးထိုးဖောက်ဖောက် မမြင်တတ်တော့ပါ။ အမြဲတမ်း တွေဝေနေခဲ့သည်။ တကယ်ကို စိတ်ဆင်းရဲခဲ့ပါသည်။ ထို့ကြောင့် ဘုရားသခင်ထံ ဆုတောင်းပြီး၊ မိမိကိုယ်ကိုယ် သိအောင် လမ်းပြပေးဖို့ တောင်းလျှောက်ခဲ့သည်။

ထိုအချိန်တွင် ဘုရားသခင်၏ ဤနှုတ်ကပတ်တော်များကို ဖတ်မိသည်၊ “လူတို့သည် အများအားဖြင့် သမ္မာတရားကို လက်တွေ့လုပ်ဆောင်ခြင်း မရှိကြ၊ သမ္မာတရားကို မကြာခဏ ၎င်းတို့ လျစ်လျူရှုတတ်ကြပြီး၊ မိမိတို့၏ မာန်မာန၊ မိမိတို့၏ ဂုဏ်သတင်း၊ မိမိတို့၏ အဆင့်အတန်းနှင့် မိမိတို့၏ ကိုယ်ကျိုးများကို ကာကွယ်လျက်၊ တစ်ကိုယ်ကောင်းဆန်ပြီး ယုတ်ညံ့သော၊ ဖောက်ပြန်ပျက်စီးပြီး ဆိုးယုတ်သော စိတ်သဘောထားအတွင်းတွင် မကြာခဏ အသက်ရှင်တတ်ကြသည်။ ၎င်းတို့သည် သမ္မာတရားကို ရရှိထားခြင်း မရှိပေ။ ဤအကြောင်းကြောင့် သင်သည် အလွန်အမင်း စိတ်သောကရောက်ရသည်၊ အလွန်အမင်း စိတ်အနှောင့်အယှက် ဖြစ်ရပြီးလျှင် အလွန်အမင်း ချုပ်ချယ်ခံရလေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အသက်အတွင်း ဝင်ရောက်ခြင်းသည် မိမိ၏တာဝန်များကို ထမ်းဆောင်ခြင်း အတွေ့အကြုံဖြင့် စတင်ရမည်”) “လူတစ်ဦး၏အကျင့်များကို ကောင်းသည် ဆိုးသည်ဟူ၍ အကဲဖြတ်သော စံနှုန်းမှာအဘယ်နည်း။ ၎င်းမှာ သင်သည် သင်၏အတွေးများ၊ ဖော်ပြချက်များနှင့် အပြုအမူများ၌ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စစ်မှန်မှုအတိုင်း အသက်ရှင်နေထိုင်ခြင်းအကြောင်း သက်သေခံချက် ရှိမရှိအပေါ် မူတည်၏။ အကယ်၍ သင်၌ ဤစစ်မှန်မှု မရှိပါက၊ သို့မဟုတ် ဤအရာအတိုင်း အသက်ရှင်နေထိုင်ခြင်းမရှိပါက၊ သင်သည် အဓမ္မပြုသူတစ်ဦးဖြစ်သည်မှာ သံသယဖြစ်ဖွယ်မရှိပေ။ ဘုရားသခင်က ဒုစရိုက်ပြုသူများကို အဘယ်သို့ မြင်သနည်း။ သင့်အတွေးများနှင့် အပြင်ပန်းအပြုအမူများက ဘုရားသခင်အတွက် သက်သေမခံသကဲ့သို့ ယင်းတို့က စာတန်အား အရှက်ကွဲစေခြင်း သို့မဟုတ် စာတန်အား အနိုင်ယူခြင်းလည်း မပြုချေ၊ ထို့အစား ဘုရားသခင်ကို သူတို့ အရှက်ရစေပြီး၊ ဘုရားသခင်ကို အရှက်ရစေသည့် လက္ခဏာများနှင့် ပွထနေသည်။ သင်သည် ဘုရားသခင်အတွက် သက်သေခံနေခြင်း မရှိ၊ ဘုရားသခင်အဘို့ မိမိကိုယ်ကို အသုံးခံနေခြင်း မရှိသကဲ့သို့ ဘုရားသခင်အတွက် သင်၏ တာဝန်နှင့် ဝတ္တရားတို့ကို ဖြည့်ဆည်းနေခြင်းလည်း မရှိပါပေ၊ ထို့အစား သင့်ကိုယ်ပိုင်အကျိုးအတွက် သင်ပြုမူနေသည်။ ‘သင့်ကိုယ်ပိုင်အကျိုးအတွက်’ ဟူသည့် ညွှန်းဆိုချက်မှာ အဘယ်နည်း။ စာတန်အတွက်ကို ဆိုလိုသည်။ ထို့ကြောင့် နောက်ဆုံးတွင် ဘုရားသခင်က ‘အဓမ္မအမှုကို ပြုသောသူတို့၊ ငါ့ထံမှ ဖယ်ကြ’ ဟု ဆိုလိမ့်မည်။ ဘုရားသခင်၏ အမြင်တွင် ကောင်းမှုများကို သင် မပြုလုပ်သေး၊ သို့သော် ထို့ထက် သင့်အမူအကျင့်မှာ ဆိုးယုတ်သွားပြီဖြစ်သည်။ သင် ဆုချီးမြှင့်ခြင်း ခံရလိမ့်မည်မဟုတ်သကဲ့သို့ ဘုရားသခင်သည် သင့်ကို သတိရလိမ့်မည်မဟုတ်ပေ။ ဤသည်မှာ လုံးလုံးလျားလျား အချည်းနှီးဖြစ်သည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များကို သေချာဆင်ခြင်ကြည့်သည့်အခါ၊ ကျွန်တော် နားလည်သွားသည်။ ဘုရားသခင်က လူများ ကောင်းမှုလုပ်နေသည်၊ မကောင်းမှုလုပ်နေသည်ကို ဆုံးဖြတ်ရာတွင်၊ ထိုလူများက မိမိကိုယ်ကိုယ် အပေါ်ယံအားဖြင့် အသုံးခံခြင်းရှိမရှိ၊ သူတို့ မည်မျှဆင်းရဲဒုက္ခခံသည် သို့မဟုတ် မည်မျှများစွာ အဖိုးအခ ပေးသည်တို့နှင့် မဆိုင်ဘဲ၊ အဓိကမှာ လူများ၏ရည်ရွယ်ချက်များ၊ ပြီးလျှင် သူတို့လုပ်ရပ်များက ဘုရားသခင်အတွက်ဖြစ်သည်၊ သူတို့ကိုယ်သူတို့အတွက်ဖြစ်သည်၊ သမ္မာတရားကို လက်တွေ့လုပ်ဆောင်ကြခြင်းရှိမရှိတို့ကို ကြည့်ပြီး ဆုံးဖြတ်ခြင်း ဖြစ်ပါသည်။ ထိုအချိန်တစ်လျှောက်လုံးမှာ ဖြစ်ခဲ့သည့် ကျွန်တော့်အခြေအနေကို ဆင်ခြင်ကြည့်သည်၊ ပြီးလျှင် ညီအစ်ကိုလင်း အခြေခံသဘောတရားများ မြန်မြန်ဆန်ဆန် နားလည်စေဖို့ ကျွန်တော် ကြိုးစားကူညီခဲ့သည့်အရာများက အသင်းတော်၏ အလုပ်အတွက် မဟုတ်သည်ကို မြင်မိသည်။ ကျွန်တော်က သူကတစ်ဆင့် အဖွဲ့၏လုပ်နိုင်စွမ်းကို တိုးစေချင်ရုံသက်သက်သာ ဖြစ်သည်၊ သို့မှသာ ကျွန်တော် မျက်နှာပန်းလှလာမည်ဖြစ်သည်။ သူ့ကို အခြားနေရာ ပြောင်းတော့မည်ကို မြင်သည့်အခါ၊ အဖွဲ့၏အလုပ်မှာ ထိခိုက်မည်ကိုလည်းကောင်း၊ မိမိနာမည်အဆင့်အတန်း ထိခိုက်လာမည်ကိုလည်းကောင်း စိုးရိမ်ခဲ့ခြင်း ဖြစ်သည်၊ ထို့ကြောင့် အကဲဖြတ်ချက် ရေးသည့်အချိန်မှာ၊ သူ့ထံမှ အပြစ်အနာအဆာများကို တမင် အသားပေးရေးပြီး၊ ခေါင်းဆောင်ကို လှည့်စားဖို့ ကြိုးစားခဲ့ခြင်းဖြစ်သည်။ တာဝန်အတွက် သူ ထက်သန်သည့်အရာများ လျော့စေဖို့၊ ကျွန်တော်က အပျက်သဘောဆောင်သည့်စကားမျိုးများပင် ပြောခဲ့သည်။ ယင်းတို့က သမ္မာတရားကို လက်တွေ့လုပ်ဆောင်နေခြင်း၊ မိမိ၏တာဝန်ကို လုပ်နေခြင်း မည်သို့ဖြစ်မည်နည်း။ ကျွန်တော်က မိမိ၏တာဝန်ကို တစ်ကိုယ်ကောင်းဆန်ဆန် လုပ်နေခြင်း ဖြစ်သည်။ အသင်းတော်၏ အဘက်ဘက်က အလုပ်များကို ထည့်မတွက်ဘဲ၊ မိမိ တာဝန်ယူရသည့် အလုပ်၏ရလဒ်များ၊ မိမိနာမည်နှင့် အဆင့်အတန်းတို့ ထိခိုက်လာခြင်း ရှိမရှိကိုသာ ကြည့်ခဲ့ခြင်း ဖြစ်သည်။ ကျွန်တော်က လှည့်စားတတ်လွန်းသည်၊ ပြီးလျှင် ခေါင်းဆောင် စီစဉ်ပေးသည့် အသင်းတော်အလုပ်ကိုလည်း နှောင့်ယှက်ခဲ့သည်။ ယင်းက ဘုရားသခင့်အိမ်တော်၏အလုပ်ကို ဖျက်လိုဖျက်ဆီးလုပ်ခဲ့ခြင်း ဖြစ်သည်၊ မကောင်းမှုလုပ်ပြီး၊ ဘုရားသခင်ကို ဆန့်ကျင်နေခဲ့ခြင်း ဖြစ်သည်။ မိမိကိုယ်ကိုယ် အန္တရာယ်ကြီးသည့် အခြေအနေထဲ ရောက်နေသည်ကို မြင်လိုက်သည့်အခါ၊ ဤဆုတောင်းချက်ကို ဘုရားသခင်ထံ ပြုမိသည်၊ “ဘုရားသခင်၊ ကျွန်တော်က တစ်ကိုယ်ကောင်းဆန်လွန်းပြီး၊ ရွံစရာကောင်းပါတယ်။ ဘုရားအိမ်တော်ရဲ့ အလုပ်ကို ကိုယ်ကျိုးအတွက်နဲ့ ဖျက်လိုဖျက်ဆီးလုပ်မိပါတယ်။ ဘုရားသခင်၊ ကိုယ်တော့်ဆီမှာ ကျွန်တော် နောင်တရချင်ပါတယ်။”

ထို့နောက်တွင် ဘုရားသခင်၏နှုတ်ကပတ်တော်များထဲမှ ဤသည်ကို ဖတ်မိသည်၊ “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ သင်၏ ကိုယ်ပိုင်အဆင့်အတန်း၊ သိက္ခာ၊ သို့မဟုတ် ဂုဏ်သတင်းကို မစဉ်းစားနှင့်။ လူ၏ အကျိုးစီးပွားများကိုလည်း ထည့်သွင်းမစဉ်းစားနှင့်။ သင်သည် ပထမဦးစွာ ဘုရားသခင်၏အိမ်တော်၏အကျိုးများကို စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏အလိုတော်ကို အရေးထားသင့်ပြီး၊ သင်၏ တာဝန်ကို ဖြည့်ဆည်းရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာရှိဖို့ သင် အစွမ်းကုန် လုပ်ဆောင်ပြီးခြင်း ရှိမရှိ၊ သင်၏ တာဝန်များကို ဖြည့်ဆည်းရန် အကောင်းဆုံး သင် လုပ်ဆောင်ပြီး သင်၏အရာအားလုံး ပေးပြီးခြင်း ရှိမရှိဆိုသည်အပြင်၊ သင်၏ တာဝန်နှင့် ဘုရားအိမ်တော်၏ အမှုကို စိတ်နှလုံးအကြွင်းမဲ့ဖြင့် ဆင်ခြင်ခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် ထည်သွင်းစဉ်းစားရမည်။ ယင်းတို့ကို မကြာခဏ တွေးလော့၊ ပြီးလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) လက်တွေ့လုပ်ဆောင်ဖို့ လမ်းတစ်ခုကို ဘုရားသခင်၏ နှုတ်ကပတ်တော်များထဲမှ ကျွန်တော် တွေ့လိုက်သည်။ ကျွန်တော်က မိမိအလုပ်တာဝန်ထဲက မိမိရည်ရွယ်ချက်များကို ပြုပြင်ရမည်၊ ဘုရားသခင်၏ စိစစ်မှုကို လက်ခံရမည်၊ ကိုယ်ပိုင်အကျိုးအမြတ်များကို စွန့်လွှတ်ရမည်၊ ဘုရားသခင့်အိမ်တော်၏ အလုပ်ကို ထိန်းသိမ်းရမည်။ ညီအစ်ကိုလင်းက အရည်အချင်းကောင်းရှိသည်၊ ပြီးလျှင် သူက ပြဿနာများနှင့် ရင်ဆိုင်ရပါက၊ သမ္မာတရားကို ရှာဖွေသည်၊ ထို့ကြောင့် သူက အခြားအသင်းတော်ကအလုပ်ကို လုပ်ပေးနိုင်ပါက၊ ယင်းကလည်း ဘုရားသခင့်အိမ်တော်၏အလုပ်ကို အကျိုးပြုမည် ဖြစ်သည်။ သူလည်း ပိုပြီး လက်တွေ့လုပ်ခွင့်ရမည် ဖြစ်သောကြောင့် သူ့ကို ကျွန်တော် ပံ့ပိုးပေးသင့်သည်။ ထို့နောက်မှာ ကျွန်တော်လည်း ခေါင်းဆောင်ကို သွားတွေ့ပြီး၊ တစ်ကိုယ်ကောင်းဆန်သည့် ဉာဏ်များသည့် မိမိ၏ရည်ရွယ်ချက်များကို ဖွင့်ပြောလိုက်သည်၊ ပြီးလျှင် ညီအစ်ကိုလင်းအပေါ်လည်း မျှမျှတတ အကဲဖြတ်ချက် ပေးလိုက်သည်။ သူလည်း အခြားအသင်းတော်ကို တကယ် ပြောင်းသွားရသည်၊ ပြီးလျှင် ကျွန်တော်လည်း နောက်ဆုံးမှာ စိတ်ငြိမ်းချမ်းမှုအနည်းငယ် ရခဲ့ပါသည်။

ထိုအချိန်က ကျွန်တော်လည်း အနည်းငယ် ပြောင်းလဲသွားပြီဟုသာ ထင်မိသည်။ အလားတူအခြေအနေမျိုး ကြုံရပါက၊ ဆိုးယုတ်သည့် ကျွန်တော့်သဘာဝက ထပ်ပေါ်လာဦးမည်ကို လုံးဝ မထင်ခဲ့မိပါ။

၂၀၁၈ခုနှစ် ဆောင်းတွင်း၌၊ အစ်ကိုချန်းနှင့် ကျွန်တော်က အဖွဲ့ခေါင်းဆောင်များအဖြစ် အတူတူ လုပ်ကိုင်နေကြသည်။ တစ်ယောက်၏ အားနည်းချက်များကို တစ်ယောက်က ဖာထေးပေးသည်၊ ပြီးလျှင် ဘုရားသခင်၏ လမ်းညွှန်မှုကြောင့် ကျွန်တော်တို့အလုပ်မှာ ပိုကောင်းသည့် ရလဒ်များသာ မြင်နေရလေသည်။ အစ်ကိုချန်းနှင့် အလုပ်အတူလုပ်ရသည်ကို တကယ် ကျေနပ်မိသည်။ တစ်ခါတွင် စည်းဝေးပွဲတစ်ခုအပြီးမှာ၊ ခေါင်းဆောင်က ကျွန်တော်နှင့် စကားပြောသည်။ အခြားအဖွဲ့က အကူအညီလိုနေသည်၊ အစ်ကိုချန်းကို ပြောင်းပေးကောင်း ပြောင်းပေးရလိမ့်မည်ဟု ပြောလာသည်။ အစ်ကိုချန်းက အရည်အချင်းကောင်းရှိသည်၊ သမ္မာတရားကို မြန်မြန် နားလည်သည်၊ ပြီးလျှင် သူ့အလုပ်မှာလည်း တာဝန်ယူတတ်သည်၊ ထို့ကြောင့် ကျွန်တော်တို့အဖွဲ့၏အလုပ်များ တိုးတက်မှုမှာ သူက တကယ်ကို အသုံးဝင်သည်ဟု ကျွန်တော်က ယူဆသည်။ သူ ထွက်သွား၍ ကျွန်တော်တို့ အလုပ်ကို ထိခိုက်သွားပါက၊ ခေါင်းဆောင်က ကျွန်တော့်ကို မည်သို့ ထင်လာမည်နည်း။ ကျွန်တော့်ကို မိမိအလုပ်မှာ အရည်အချင်းမရှိဟု ထင်လာမလား။ အစ်ကိုချန်း သွားရသည်ကို ကျွန်တော် တကယ် မမြင်ချင်ပါ၊ သို့ရာတွင် အသင်းတော်၏အလုပ်ကို ထည့်တွက်ပြီး၊ သဘောတူလိုက်ရသည်။ နောက်တော့ ခေါင်းဆောင်က ဆက်ပြောသည့်အရာများကို ကျွန်တော် အံ့ဩရပြန်သည်၊ အသင်းတော်မှာ နောက်ထပ် အရေးပေါ်လိုအပ်နေသည့်အရာ ရှိသည်၊ ထိုအတွက် နောက်အဖွဲ့သားတစ်ယောက်ဖြစ်သည့် ညီမလုကို တာဝန်ပေးချင်သည်ဟု ပြောခဲ့သည်။ ဤသည်ကို ကြားလိုက်သည့်အခါ၊ ကျွန်တော့်နှလုံး ခုန်နေခြင်းပင် ရပ်သွားသည်။ စိတ်ထဲမှာလည်း၊ “ခင်ဗျားက ညီမလုကိုပါ ယူသွားတော့မှာလား။ အစ်ကိုချန်းကိုလည်း နေရာပြောင်းနေပြီ၊ အခု ညီမလုပါ သွားရတော့မယ်။ ကျွန်တော့်အဖွဲ့ရဲ့ အဓိကလူတွေထဲမှာ နှစ်ယောက် ထွက်သွားတော့မယ်၊ ဒါဆို ကျွန်တော်တို့အလုပ်က သေချာပေါက် ထိခိုက်တော့မှာပေါ့။ မဖြစ်ဘူး။ ညီမလုကိုတော့ ခေါ်ခွင့်မပေးနိုင်ဘူး။” ဟု တွေးမိသည်။ သို့ရာတွင် ထို့နောက် “ငါက အပြတ်ငြင်းမယ်ဆိုရင်၊ ငါ့ကို ခေါင်းဆောင်က တစ်ကိုယ်ကောင်းဆန်တယ်လို့ ပြောမှာပေါ့။” ဟု တွေးမိသည်။ သို့နှင့် အရည်အချင်းသိပ်မရှိသည့် အခြားညီမတစ်ယောက်ကို အဆိုပြုကြည့်သည်။ အားလုံး သုံးသပ်ကြည့်ပြီး၊ ခေါင်းဆောင်က ညီမလုကိုသာ အသင့်တော်ဆုံးဖြစ်သည်ဟု ထင်နေဆဲဖြစ်ပြီး ဤတာဝန်အပြောင်းအလဲကို ညီမလုနှင့် မိတ်သဟာယပြုဖို့လည်း ကျွန်တော့်ကို ခိုင်းသည်။ ကျွန်တော်လည်း လုပ်မည်ဖြစ်ကြောင်း ပြောခဲ့သည်၊ သို့ရာတွင် ရင်ထဲမှာမူ ထိုအစီအစဉ်ကို လုံးဝ မလိုလားမိပါ။ ထို့နောက်မှာ ကျွန်တော်က အခြားညီအစ်ကိုတစ်ယောက်ကို ထုတ်ပြောမိသည်၊ ခေါင်းဆောင်က ကျွန်တော့်အခက်အခဲများကို မစာနာခြင်း၊ အရေးပါသည့်လူနှစ်ယောက်ကို ရုတ်တရက် ပြောင်းပစ်ခြင်းတို့ကို မကျေမနပ် ပြောမိသည်။ အဖွဲ့ခေါင်းဆောင်အနေနှင့် ကျွန်တော့်အလုပ်ကို မည်သို့ လုပ်ရမည်နည်း။ ပြောရင်းပြောရင်းနှင့်၊ နောက်တော့ ကျွန်တော် ပြောနေသည့်အရာများက မှားနေသည်ကို ရုတ်တရက် နားလည်မိသည်။ ကျွန်တော်က ဤညီအစ်ကိုကို မိမိဘက်ပါလာစေဖို့ ကြိုးစားနေခြင်းဖြစ်သည်၊ မိမိမကျေနပ်ချက်များကို ရင်ဖွင့်နေခြင်း မဟုတ်ပါလား။ ယင်းက ဘုရားသခင်ကို ပြစ်မှားခြင်းဖြစ်သည်။ ယင်းကို တွေးမိလေလေ ပိုပြီး ခံစားရလေသည်။ ကျွန်တော်လည်း ဘုရားသခင်၏ရှေ့မှောက် မြန်မြန် ဆုတောင်းချက်ပြုပြီး၊ မိမိကိုယ်ကိုယ် ဆင်ခြင်သည်။ ဆုတောင်းပြီး၊ သေချာစဉ်းစားကြည့်သည်၊ ကျွန်တော့်လက်အောက်က လူတစ်ယောက်ယောက် သိပ်မကြာမီ အခြားကို ပြောင်းရမည်ဆိုသည့်အခါတိုင်း၊ ကျွန်တော်က အဘယ့်ကြောင့် ငြင်းဆန်ပြီး၊ မဖြစ်အောင်တားဖို့ ကြိုးစားရသနည်း။ ကျွန်တော် ထိုကဲ့သို့ပြုမူပုံ၏ နောက်ကွယ်က သဘောသဘာဝ အစစ်အမှန်မှာ အဘယ်နည်း။

ဘုရားသခင်၏ ဤနှုတ်ကပတ်တော်များကို ကျွန်တော် ဖတ်မိပြန်သည်၊ “တာဝန်များဟူသည်မှာ ဘုရားသခင်မှ လူတို့အား အပ်ထားသော အလုပ်များဖြစ်သည်။ ယင်းတို့မှာ လူတို့ပြီးမြောက်ရမည့် အထူးတာဝန်များဖြစ်သည်။ သို့သော်လည်း တာဝန်တစ်ခုဟူသည်မှာ သင်ကိုယ်တိုင် ကိုယ်တိုင်ကိုယ်ကျ စီမံရသည့် လုပ်ငန်းမဟုတ်သည်မှာ အသေအချာပင်ဖြစ်သကဲ့သို့ အများသူငါထဲမှ သင် ပိုမိုပေါ်လွင်ဖို့အတွက် အသာစီးရခြင်းတစ်ခုလည်း မဟုတ်ပေ။ လူအချို့က ၎င်းတို့၏တာဝန်များကို ၎င်းတို့၏ကိုယ်ပိုင် စီမံအုပ်ချုပ်မှုထဲ ပါဝင်ပတ်သက်ဖို့ အခွင့်အရေးများအဖြစ် အသုံးချတတ်သည်၊ အချို့က မိမိတို့၏အလိုဆန္ဒများကို ဖြည့်ဆည်းရန်၊...တာဝန်နှင့်ပတ်သက်၍ ထိုသို့သော သဘောထားများမှာ မမှန်ကန်ပေ။ ယင်းတို့က ဘုရားသခင်ကို စက်ဆုပ်ရွံရှာစေသဖြင့် အဆောတလျင် ဖြေရှင်းရမည်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) “ယနေ့ အမှု၏ ဆက်စပ် အကြောင်းအရာတွင်၊ လူတို့သည်၊ ‘ဗိမာန်တော်သည် ဘုရားသခင်ထက် ကြီးမြတ်သည်။’ ဟူသည့် စကားများက ကိုယ်စားပြုသည့် အလားတူ အရာမျိုးများကို လုပ်ဆောင်ကြလိမ့်ဦးမည် ဖြစ်သည်။ ဥပမာအားဖြင့် လူတို့သည် ၎င်းတို့၏တာဝန်ကို ဖြည့်ဆည်းခြင်းအား ၎င်းတို့၏အလုပ်ဟု မြင်ကြသည်။ ၎င်းတို့သည် ဘုရားသခင်ကို သက်သေခံခြင်းနှင့် အဆင်းနီသောနဂါးကြီးကို တိုက်ခိုက်ခြင်းအား ဒီမိုကရေစီနှင့် လွတ်လပ်မှုအတွက် လူ့အခွင့်အရေးကို ခုခံကာကွယ်သော နိုင်ငံရေးဆိုင်ရာ လှုပ်ရှားမှုအဖြစ် မြင်ကြသည်။ ၎င်းတို့၏ တာဝန်ကို သက်မွေးမှုလုပ်ငန်းများတွင် အသုံးပြုဖို့ ၎င်းတို့၏ ကျွမ်းကျင်မှုများအဖြစ် ပြောင်းလဲကြသည်၊ ပြီးလျှင် ဘုရားသခင်ကို ကြောက်ရွံ့ခြင်းနှင့် မကောင်းမှုကို ရှောင်ကြဉ်ခြင်းအား စောင့်ထိန်းရမည့် ဘာသာရေးအယူဝါဒ တစ်စိတ်တစ်ပိုင်းအဖြစ် စသဖြင့် သဘောထားကြသည်။ ဤအပြုအမူများသည် အခြေခံအားဖြင့် ‘ဗိမာန်တော်က ဘုရားသခင်ထက် ကြီးမြတ်သည်။’ ဆိုသည်နှင့် အတူတူ ဖြစ်သည်မဟုတ်လော။ ကွာခြားချက်မှာ၊ လွန်ခဲ့သော အနှစ်နှစ်ထောင်က၊ လူတို့သည် ရုပ်ပိုင်းဆိုင်ရာ ဗိမာန်တော်တွင် ၎င်းတို့၏ကိုယ်ပိုင် စီးပွားရေးကို ဆောင်ရွက်နေခဲ့ကြသော်လည်း၊ ယနေ့တွင် လူတို့သည် ၎င်းတို့၏ ကိုယ်ပိုင် စီးပွားရေးများကို အကောင်အထည်ပြ၍မရသော ဗိမာန်တော်များတွင် ဆောင်ရွက်ကြပေသည်။ စည်းမျဉ်းများကို တန်ဖိုးထားသော ထိုလူတို့သည် စည်းမျဉ်းများကို ဘုရားသခင်ထက် ပိုကြီးမြတ်သည်ဟု မြင်ကြသည်၊ အဆင့်အတန်းကို ချစ်ကြသော လူတို့သည် အဆင့်အတန်းကို ဘုရားသခင်ထက် ကြီးမြတ်သည်ဟု မြင်ကြသည်။ ၎င်းတို့၏ အသက်မွေးအလုပ်ကို ချစ်ကြသော လူတို့သည် အသက်မွေးအလုပ်များကို ဘုရားသခင်ထက် သာ၍ကြီးမြတ်သည်ဟု မြင်ကြသည် စသဖြင့်ဖြစ်သည်- ၎င်းတို့၏ ဖော်ပြချက်အားလုံးက ငါ့ကို ဤသို့ပြောစေသည်- ‘လူတို့က ၎င်းတို့၏စကားများမှတစ်ဆင့် ဘုရားသခင်ကို အကြီးမြတ်ဆုံး အဖြစ် ချီးမွမ်းကြသော်လည်း၊ ၎င်းတို့၏မျက်လုံးများထဲတွင် အရာရာသည် ဘုရားသခင်ထက် သာ၍ ကြီးမြတ်၏။’ ဤသည်မှာ အဘယ့်ကြောင့်ဆိုသော် လူတို့သည် မိမိတို့၏ ကိုယ်ပိုင် ပါရမီများကို ပြသရန်၊ သို့မဟုတ် ၎င်းတို့၏ကိုယ်ပိုင် စီးပွားရေး၊ သို့မဟုတ် ၎င်းတို့၏ အသက်မွေးအလုပ်ကို ဆောင်ရွက်ရန်၊ ဘုရားသခင်နောက်လိုက်လျှောက်ခြင်း လမ်းကြောင်းတစ်လျှောက် အခွင့်အရေးကို ရှာတွေ့သည်နှင့် တစ်ပြိုင်နက်၊ ၎င်းတို့သည် မိမိတို့ကိုယ်ကိုယ် ဘုရားသခင်ထံမှ ဝေးကွာစေပြီး ၎င်းတို့ချစ်သော အသက်မွေးဝမ်းအလုပ်တို့ထဲသို့ ခြေစုံပစ်ဝင်လိုက်ကြသောကြောင့် ဖြစ်သည်။ ၎င်းတို့ကို ဘုရားသခင် ပေးအပ်ထားသည့်အရာနှင့် သူ၏ အလိုအတွက်မူ၊ ထိုအရာများသည် စွန့်ပစ်ခံထားရသည်မှာ ကြာပြီဖြစ်သည်။ ဤလူတို့၏ အခြေအနေနှင့် လွန်ခဲ့သော နှစ်နှစ်ထောင်က ဗိမာန်တော်၌ ၎င်းတို့၏ ကိုယ်ပိုင်စီးပွားရေးကို ဦးစီးဦးရွက်ပြုခဲ့ကြသောသူတို့ကြား ကွာခြားချက်မှာ အဘယ်နည်း။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၃))

ဘုရားသခင်၏နှုတ်ကပတ်တော်များကို ဆင်ခြင်ကြည့်ရင်း၊ မိမိလုပ်ရပ်များ၏ အနှစ်သာရကို ပိုပြီး ရှင်းရှင်းလင်းလင်း နားလည်သွားသည်။ ခေါင်းဆောင်က ကျွန်တော့်အဖွဲ့က လူတစ်ယောက်ကို ပြောင်းမည် လုပ်သည့်အခါတိုင်း၊ ကျွန်တော်က ဆန့်ကျင် နှောင့်ယှက်မိသည်၊ အဓိကမှာ ကျွန်တော့်တာဝန်ကို မိမိအပိုင်လုပ်ငန်းကဲ့သို့ သဘောထားသောကြောင့် ဖြစ်သည်။ ထိုညီအစ်ကိုမောင်နှမများကို ကျွန်တော် လေ့ကျင့်ပေးထားသည့် လူများကဲ့သို့ အမြဲတမ်း ထင်ခဲ့သည်၊ ထို့ကြောင့် ကျွန်တော့်လက်အောက်မှာသာ သူတို့တာဝန်ကို လုပ်သင့်သည်၊ ကျွန်တော့်အဖွဲ့၏အလုပ်ကိုသာ တိုးတက်အောင် လုပ်ကြရမည်ဖြစ်ပြီး သူတို့ကို အခြားနေရာများ မပြောင်းသင့်ပါဟု တွေးခဲ့သည်။ ကျွန်တော့်တွေးခေါ်ပုံက ယုတ္တိမတန်လွန်းခြင်းဖြစ်သည်၊ အလွန် အဓိပ္ပာယ်မရှိခဲ့ခြင်း ဖြစ်သည်။ ထိုညီအစ်ကိုမောင်နှမများက မည်သို့အရည်အချင်းများ၊ အားသာချက်များပဲရှိပါစေ၊ ထိုအရာများအားလုံးကို ဘုရားသခင်က သူ့အမှုအတွက် ကြိုပြီးပြဋ္ဌာန်းထားခြင်း ဖြစ်သည်။ သူတို့ကို ဘုရားသခင်၏အိမ်တော်ထဲမှာ လိုအပ်သည့် မည်သည့်နေရာဖြစ်ဖြစ် ထားရမည် ဖြစ်သည်။ ယင်းက အမှန်တရားပင် ဖြစ်သည်။ သို့ရာတွင် ကျွန်တော်က သူတို့ကို မိမိထိန်းချုပ်မှုအောက်မှာသာ ရှိနေအောင် ကြိုးစားခဲ့သည်၊ မိမိကို အစေခံဖို့၊ မိမိအတွက် အလုပ်လုပ်ပေးဖို့ တန်ဆာပလာများအဖြစ် သဘောထားခဲ့သည်။ မိမိလူတစ်ယောက်ကို အခြားနေရာ ပြောင်းပေးချင်သည့် မည်သူကိုဖြစ်စေ ဆန့်ကျင်မိသည်၊ ဝေဖန်ခြင်းများပင် လုပ်ခဲ့မိသည်၊ ပြီးလျှင် နောက်ကွယ်မှာ အုပ်စုများဖွဲ့ဖို့လည်း ကြိုးစားခဲ့သည်။ ကျွန်တော်က သခင်ယေရှုကို ဆန့်ကျင်ခဲ့ကြသည့် ဖာရိရှဲများနှင့် မည်သို့များ ခြားနားသနည်း။ ဖာရိရှဲများက ဗိမာန်တော်ကို သူတို့ကိုယ်ပိုင် ဩဇာလွှမ်းမိုးသည့် နယ်မြေဟု မြင်ပြီး၊ ယုံကြည်သူများ သခင်ယေရှုနောက် လိုက်ဖို့ ထွက်သွားကြမည်ကို ခွင့်မပြုပါ။ သူတို့ကိုယ်ပိုင် ဂုဏ်ဒြပ်နှင့် ဝင်ငွေများကို ဆက်ထိန်းနိုင်အောင်၊ ယုံကြည်သူများကို ထိန်းချုပ်ဖို့ မည်သည့်အရာကိုမဆို လုပ်ခဲ့ကြသည်၊ ပြီးလျှင် ယုံကြည်သူများကို သူတို့က ပိုင်သည်ဟု အရှက်မရှိ ပြောဆိုခဲ့ကြသည်။ ကျွန်တော်လည်း ညီအစ်ကိုမောင်နှမများကို မိမိထိန်းချုပ်မှုအောက်မှာသာ ထားချင်ခဲ့ကြသည်၊ သူတို့ကို ဘုရားသခင်၏အိမ်တော်သို့ လွှဲမပေးချင်ခဲ့ပါ။ ကျွန်တော်က မိမိဩဇာနယ်ပယ်ကိ အသုံးချနေပြီး ဘုရားသခင်ကို ဆန့်ကျင်နေခြင်း မဟုတ်ပါလား။ အန္တိခရစ်တစ်ယောက်၏လမ်းကို လျှောက်ပြီး၊ ဘုရားသခင်ကို ခုခံနေခဲ့ခြင်း ဖြစ်သည်၊ ပြီးလျှင် ကျွန်တော်က သူ့စိတ်သဘောထားကို ပုန်ကန်ပြစ်မှားမိပြီ ဖြစ်သည်။ ဤအတွေးနှင့် ကျွန်တော် ကြောက်လန့်သွားသည်၊ ပြီးလျှင် ကျွန်တော့်၏ တစ်ကိုယ်ကောင်းဆန်မှုနှင့် ကြမ်းတမ်းမှုကို စပြီး မုန်းတီးလာသည်။ ဘုရားသခင်ထံတွင် နောင်တများနှင့် အပြေးအလွှား ဆုတောင်းသည်။ ထို့နောက် ကျွန်တော်လည်း ညီမလုကို သူမ၏အပြောင်းအရွှေ့ကိစ္စ သွားပြောပြသည်၊ နောက်တော့ ကျွန်တော် လှည့်စားခဲ့ဖူးသည့် ညီအစ်ကိုနှင့်လည်း စကားပြောသည်၊ ကျွန်တော် ပြောခဲ့သည့်အရာများ၏ သဘောသဘာဝနှင့် အကျိုးဆက်များကို မိတ်သဟာယပြုပြီး စိစစ်ပြလိုက်သည်။ သူလည်း ချင့်ချိန်မှုအနည်းငယ် ရသွားခဲ့လေသည်။ ကျွန်တော်လည်း နောက်ဆုံးတော့ ငြိမ်းချမ်းမှုအနည်းငယ် ရသွားသည်။

အစ်ကိုချန်းနှင့် ညီမလု ပြောင်းသွားပြီးနောက်မှာ၊ ညီမလီက အဖွဲ့ထဲကို ရောက်လာသည်။ သူမက အရည်အချင်းကောင်းရှိသည့်အပြင်၊ အကြောင်းအရာများကိုလည်း နားလည်သည်မှာ မြန်ဆန်သည်။ အဖွဲ့၏အလုပ်မှာ နှောင့်နှေးခြင်း မရှိခဲ့ပါ။ မိမိရည်ရွယ်ချက်များအတွက် မဟုတ်ဘဲ၊ ဘုရားသခင့်အိမ်တော်၏ အကျိုးအတွက် မိမိတာဝန်ကို လုပ်ဆောင်ခြင်းက ဘုရားသခင်၏ကောင်းချီးများကို မြင်ရဖို့ အစစ်အမှန်လမ်းဖြစ်သည်ကို ကျွန်တော် တကယ် တွေ့ကြုံလိုက်ရသည်။ ဘုရားသခင်က အလုပ်တာဝန်အတွက် သင့်တော်သည့်လူများကို စီစဉ်ပေးပါလိမ့်မည်။ သူ့အမှုတော်ကို သူကိုယ်တိုင် ထိန်းသိမ်းပါလိမ့်မည်။ ထိုသို့နှင့် သုံးလခန့်အကြာ၊ တစ်ရက်မှာ ကျွန်တော်၏ လုပ်ဖော်ဆောင်ဖက် ညီမလင်းက စည်းဝေးပွဲတစ်ခုမှ ပြန်လာသည်၊ အနားမှာရှိသည့် အသင်းတော်တစ်ခုက ဧဝံဂေလိအလုပ်နှင့် အောင်မြင်နေသည်၊ သူတို့မှာ လူသစ်များကို ရေလောင်းပေးမည့် လူများ တော်တော် လိုနေသည်ဟု သူမက ပြောပြသည်။ ခေါင်းဆောင်ကလည်း ညီမလီကို ရေလောင်းပေးသည့်အလုပ် သွားလုပ်ဖို့ အကြံပေးလာသည်။ ကျွန်တော်လည်း အနည်းငယ် မကျေမနပ်ဖြစ်မိပြန်သည်၊ သို့ရာတွင် မိမိအခြေအနေက မှားနေသည်ကို ချက်ချင်း အသိတရားရသည်။ မိမိနာမည်နှင့် အဆင့်အတန်းအတွက် ဘုရားသခင့်အိမ်တော်၏အကျိုးကို အမြဲ အလေးမထားခဲ့သည်ကို စဉ်းစားမိသည်။ ကျွန်တော် အလွန် ရှက်မိသည့်အပြင်၊ အပြစ်ရှိလွန်းသကဲ့သို့လည်း ခံစားရသည်။ ထိုအချိန်တွင် ဘုရားသခင်၏ ဤနှုတ်ကပတ်တော်များက စိတ်ထဲ ရောက်လာသည်၊ “တာဝန်တစ်ရပ်ဟူသည် သင်၏ကိုယ်ပိုင် သီးသန့်အရေးကိစ္စ မဟုတ်သည့်အပြင်၊ ယင်းကို ဖြည့်ဆည်းခြင်းအားဖြင့် သင်သည် မိမိကိုယ်တိုင်အတွက် တစ်စုံတစ်ခု ပြုလုပ်နေခြင်း သို့မဟုတ် သင်၏ကိုယ်ပိုင် တစ်ကိုယ်ရေလုပ်ငန်းကို စီမံလုပ်ဆောင်နေခြင်း မဟုတ်ပါပေ။ သင်သည် ဘုရားသခင်၏ အိမ်တော်ထဲတွင် မည်သည့်အရာကို လုပ်ဆောင်စေကာမူ သင်၏ကိုယ်ပိုင်လုပ်ငန်းကို လုပ်ဆောင်နေခြင်း မဟုတ်ပါ။ ယင်းမှာ ဘုရားအိမ်တော်၏အလုပ်၊ ဘုရားသခင်၏အလုပ် ဖြစ်သည်။ သင်သည် ဤအသိကို စိတ်ထဲအမြဲတမ်း မွေးထားရမည်ဖြစ်ပြီး ‘ဤအရာသည် ကျွန်ုပ်၏ ကိုယ်ပိုင်အရေးကိစ္စ မဟုတ်ပါ။ ကျွန်ုပ်သည် ကျွန်ုပ်၏တာဝန်ကို လုပ်ဆောင်နေပြီး ကျွန်ုပ်၏ဝတ္တရားကို ဆောင်ရွက်နေခြင်း ဖြစ်သည်။ ကျွန်ုပ်သည် ဘုရားအိမ်တော်၏အလုပ်ကို လုပ်ဆောင်နေခြင်း ဖြစ်သည်။ ဤအရာသည် ကျွန်ုပ်အား ဘုရားသခင် အပ်နှံထားသော အလုပ်တစ်ခုဖြစ်ပြီး ယင်းကို သူ့အတွက် လုပ်ဆောင်နေခြင်းဖြစ်သည်။ ဤအရာသည် ကျွန်ုပ်၏ကိုယ်ပိုင် သီးသန့်အရေးကိစ္စ မဟုတ်ပါ။’ ဟု ပြောရမည်ဖြစ်သည်။ အကယ်၍ ထိုအရာကို သင်၏ကိုယ်ပိုင် သီးသန့်အရေးကိစ္စဖြစ်သည်ဟု သင်ထင်မြင်ပြီး ယင်းကို သင့်ကိုယ်ပိုင် ရည်ရွယ်ချက်များ၊ အခြေခံမူများ၊ စေ့ဆော်မှုများအတိုင်း လုပ်ဆောင်ပါက သင် ဒုက္ခရောက်တော့မည်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) မိမိအလုပ်တာဝန်က မိမိကို ဘုရားသခင်၏ တာဝန်ပေးစေခိုင်းချက်ဖြစ်သည်၊ ကျွန်တော့်ကိုယ်ပိုင်လုပ်ငန်း မဟုတ်သည်ကို ဘုရားသခင်၏နှုတ်ကပတ်တော်များကြောင့် ပို၍ ရှင်းရှင်းလင်းလင်း ဖြစ်သွားသည်။ မိမိအကျိုး ပြည့်စေဖို့ ကြိုက်သလို လုပ်၍မရပါ။ ကျွန်တော့်အနေနှင့် ဘုရားသခင့်အိမ်တော်၏အကျိုးကို ထည့်တွက်သင့်သည်၊ သမ္မာတရားကို ရှာဖွေသင့်သည်၊ ပြီးလျှင် ဘုရားသခင် သတ်မှတ်သည့်အရာကို လုပ်ဆောင်သင့်သည်။ ယင်းက ဖန်ဆင်းခံ တစ်ယောက်အနေနှင့် မိမိအလုပ်တာဝန်မှာ ရှိသင့်သည့် တစ်ခုတည်းသော သဘောထားနှင့် အသိစိတ်သာ ဖြစ်သည်။ ကျွန်တော်က မိမိအကျိုးအတွက်သာ အမြဲ စဉ်းစားလေ့ရှိခဲ့ခြင်း ဖြစ်သည်၊ ပြီးလျှင် ဘုရားသခင့်အိမ်တော်၏အကျိုးကို ထိခိုက်စေသည့်၊ ဘုရားသခင်ကို ခုခံသည့် ကိစ္စများစွာ ကျွန်တော် လုပ်ခဲ့မိသည်။ ထိုပုံစံအတိုင်း ဆက်ပြီး နေထိုင်၍မရတော့သည်ကို ကျွန်တော် သိလိုက်သည်။ ကျွန်တော့်အနေနှင့် တစ်ကိုယ်ကောင်းဆန်သည့် မိမိဆန္ဒများကို စွန့်လွှတ်ရမည်၊ သမ္မာတရားကို လက်တွေ့လုပ်ဆောင်ရမည်။ ဤအတွေးနှင့်ပင် ကျွန်တော် တကယ် စိတ်အေးသွားရသည်။ ညီမလင်းကိုလည်း “ခေါင်းဆောင်က ဘုရားသခင့် အိမ်တော်ရဲ့အလုပ်ကို အကျိုးပြုအောင် ဒါကို စီစဉ်တာပါ။ ညီမလီကို သူ့တာဝန်အပြောင်းအလဲအကြောင်း၊ ငါတို့ ချက်ချင်း ပြောသင့်တယ်။ ဘုရားသခင့်အိမ်တော်ရဲ့အလုပ်ကို ထိခိုက်မိလို့မဖြစ်ဘူး။” ဟု ပြောလိုက်သည်။

ကျွန်တော့်အလုပ်တာဝန်မှာ ကိုယ်ကျိုးကို စွန့်လွှတ်တတ်လာသည်၊ ဘုရားသခင့်အိမ်တော်၏အလုပ်ကို စဉ်းစားပေးလာခြင်း၊ မိမိနေရာကို သိလာခြင်း၊ အသိစိတ်နှင့် ဆင်ခြင်တုံတရား အနည်းငယ် ရှိလာခြင်းတို့က ဘုရားသခင့်နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုကို တွေ့ကြုံရင်း ဖြစ်လာခဲ့ခြင်း ဖြစ်ပါသည်။ ဘုရားသခင်၏ ကျေးဇူးတော်ကို ချီးမွမ်းပါသည်။


၂၇။ ကျွန်မ၏ တာဝန်၌ ကျွန်မ၏ ရည်ရွယ်ချက်များကို ပြုပြင်ခြင်း

ရှာယု တရုတ်နိုင်ငံ

လွန်ခဲ့သည့် ဇွန်လတွင် အသင်းတော်ခေါင်းဆောင်တစ်ဦးအဖြစ် ကျွန်မ အရွေးခံခဲ့ရသည်။ ထိုအချိန်က၊ ကျွန်မ ပျော်မြူးသွားခဲ့ပြီး၊ ညီအစ်ကို မောင်နှမများက ကျွန်မကို နှစ်သက်ခြင်းဖြစ်ရမည်ဖြစ်ကာ လူများစွာက ကျွန်မအတွက် မဲပေးကြသည်မှာ ကျွန်မက အခြားသူများထက် သိသိသာသာ တော်သည့်သဘောဖြစ်သည်ဟု ခံစားမိခဲ့သည်။ ညီအစ်ကို မောင်နှမများက ကျွန်မ မည်မျှ စွမ်းဆောင်နိုင်သည်ကို မြင်ကြဖို့အလို့ငှာ ဤတာဝန်ကို ကောင်းစွာ လုပ်ဆောင်ဖို့ ကျွန်မ တကယ်ကို အလုပ်ကြိုးစားရမည်ဟု မိမိကိုယ်ကိုယ် ပြောခဲ့သည်။ ကျွန်မ စလုပ်ခဲ့ချိန်တွင် အသင်းတော် အလုပ်နှင့် တကယ်ကို အကျွမ်းမဝင်ဖြစ်ခဲ့သည်၊ ထို့ကြောင့် နားထောင်ရာတွင် ကျွန်မ အလွန် အာရုံစိုက်ခဲ့ပြီး ကျွန်မနှင့် တွဲရသည့်၊ တာဝန်နှင့် ပို၍ အကျွမ်းတဝင်ရှိသည့် အစ်မနှင့်အတူ အလုပ်လုပ်နေစဉ်တွင် အမှုအရာများကို မှတ်မိနေခဲ့သည်။ ကျွန်မက၊ “ငါဟာ အခု အသင်းတော် ခေါင်းဆောင်တစ်ယောက်ဖြစ်တဲ့အတွက်၊ ရာထူးနဲ့ညီအောင် အလုပ်ကောင်းကောင်းလုပ်ပြီး တစ်ချို့ကိစ္စတွေကို ပြီးမြောက်ရမယ်။ ငါ့အနေနဲ့ လက်တွေ့မကျတဲ့အလုပ် လုပ်တဲ့သူ၊ အဆင့်အတန်းနဲ့ဆိုင်တဲ့ ကောင်းချီးအတွက် လောဘကြီးတဲ့သူဆိုတဲ့ နာမည်ဆိုးကို ရလို့မဖြစ်ဘူး။ အဲဒီလိုဆိုရင် ငါ မျက်နှာဘယ်လိုပြရမလဲ” ဟု စဉ်ဆက်မပြတ် တွေးနေမိခဲ့သည်။ တာဝန်ကို မည်သို့ ကောင်းစွာ တကယ်လုပ်ရမည်ကိုလည်း ကျွန်မ တွေးဆမိခဲ့သည်။ ကျွန်မသည် အသင်းတော်တစ်ခုလုံး၏ ညီအစ်ကို မောင်နှမများ၊ နှစ်ပေါင်းများစွာ မိမိတို့၏ တာဝန်ကို လုပ်ဆောင်နေခဲ့ပြီးဖြစ်ကာ ကျွန်မထက် သမ္မာတရား၏ အခြေခံသဘောတရားများကို ပို၍ နားလည်ခဲ့ပြီးဖြစ်သည့် သူအချို့ကို ရင်ဆိုင်နေခဲ့ရခြင်း ဖြစ်သည်။ ကျွန်မက သူတို့၏ ပြဿနာများကို ဖြေရှင်းဖို့ ကူညီရန် ကြိုးစားသော်လည်း ထိုပြဿနာ၏ အရင်းအမြစ်နှင့်ပတ်သက်၍ မထောက်ပြနိုင်သကဲ့သို့ ကျွန်မ၏ မိတ်ဿဟာယတွင် လက်တွေ့လုပ်ဆောင်ခြင်း လမ်းကြောင်းတစ်ခုကို မဝေမျှနိုင်ခဲ့ပါက သူတို့ ကျွန်မကို မည်သို့တွေးထင်ကြမည်နည်း။ ကျွန်မက လုံးဝ မတတ်စွမ်းနိုင်ခဲ့၊ ခေါင်းဆောင်မှု တာဝန်များအတွက် မသင့်တော်ပါဟု သူတို့ တွေးထင်ကြမည်လား။ ခေါင်းဆောင်တစ်ဦးအနေဖြင့် သူတို့ထက် သာ၍ မြင့်မားသည့် အဆင့်တစ်ခုဖြင့် မိတ်သဟာယပြုခြင်းသည် အရေးပါလှသောကြောင့် ညီအစ်ကို မောင်နှမများက ပြဿနာများကို တကယ်ကြုံချိန်တွင် ထိုပြဿနာများအား ကူဖြေရှင်းပေးရန် ကျွန်မ အဆင်သင့်ရှိဖို့အလို့ငှာ သမ္မာတရားဖြင့် မိမိကိုယ်ကိုယ် ပြင်ဆင်ရာတွင် အချိန်ဖြုန်း၍မရဟု ခံစားခဲ့ရသည်။ ထိုအခါ ကျွန်မအနေဖြင့် သမ္မာတရား စစ်မှန်မှု အနည်းငယ်ပိုင်ဆိုင်ပြီး ခေါင်းဆောင်တစ်ဦးအဖြစ် ကောင်းကောင်း လုပ်ဆောင်နိုင်သည်ဟု သူတို့ မြင်ကြမည်ဖြစ်သည်။ ထို့ကြောင့် နေ့တိုင်း အသင်းတော်အလုပ်ဖြင့် အလုပ်များနေသည့်အပြင်၊ အချိန်ပိုရှိသည့် အခါတိုင်းတွင် ဘုရားနှုတ်ကပတ်တော်အချို့ကိုလည်း ကျွန်မ ဖတ်ရှုခဲ့သည်။ ကျွန်မ၏ အချိန်ဇယားက နေ့ရက်စဉ်တိုင်း ပြည့်ခဲ့ပြီး၊ အခြား ညီအစ်မများက ကျွန်မကို သူတို့ အိပ်ရာဝင်တော့မည့်အချိန်တွင် “နောက်ကျနေပြီနော်။ နင် နည်းနည်းလောက် အိပ်သင့်တယ်” ဟု အသိပေးကြသော်လည်း၊ ကျွန်မ လုံးဝ မအိပ်ချင်သကဲ့သို့၊ မကြာခဏ နောက်ကျစွာ ညှဉ့်နက်သည်အထိ အလုပ်လုပ်ခဲ့သည်။ သူတို့အတွက် ပြင်ဆင်ရာတွင် အားထုတ်မှုများစွာ ကျွန်မ ထားရှိခဲ့သော်လည်း၊ ညီအစ်ကို မောင်နှမများနှင့် စုဝေးရာတွင် ကျွန်မ မိမိကိုယ်ကိုယ်ယုံကြည်မှု မခံစားရဆဲ ဖြစ်ခဲ့သည်။

တစ်ညနေတွင်၊ ကျွန်မနှင့် အလုပ်လုပ်သည့် ညီမက နောက်နေ့တွင် ဧဝံဂေလိအဖွဲ့အတွက် စုဝေးပွဲတစ်ခု ကျင်းပဖို့လိုသည်ကို ကျွန်မကို ပြောပြခဲ့သည်။ ဤအရာက ကျွန်မကို အလွန့်အလွန် စိတ်လှုပ်ရှားသွားစေခဲ့သည်။ ကျွန်မက၊ “အဲဒီအဖွဲ့က ညီအစ်ကို မောင်နှမတွေက ယုံကြည်သူဖြစ်တာ အချိန်အတော်အတန် ကြာပြီးပြီဖြစ်သလို ခေါင်းဆောင်မှု တာဝန်ကို ငါက မကျွမ်းသေးဘူး။ သူတို့ရဲ့ ဧဝံဂေလိအလုပ်မှာ ဘာပြဿနာ၊ အခက်အခဲမျိုးတွေနဲ့ သူတို့ ရင်ဆိုင်ရတယ်ဆိုတာနဲ့ပတ်သက်ပြီး ငါ့မှာ တကယ်နားလည်သဘောပေါက်တာ မရှိဘူး။ ငါ မကိုင်တွယ်နိုင်တဲ့ ပြဿနာတွေကို သူတို့ ပြောရင်၊ ငါက တာဝန်မှာ မတော်ဘူးလို့ သူတို့ ထင်ကြမလား။ အဲဒါက ခေါင်းဆောင်တစ်ဦးအနေနဲ့ ငါ့ရဲ့ ပုံရိပ်ကို ပျက်စီးစေမှာပဲ မဟုတ်လား။ မဟုတ်သေးဘူး၊ နောက်ဆုံးအချိန်မှာ နည်းနည်း ပြင်ဆင်တာက ဘာမှမပြင်ဆင်တာထက် ပိုကောင်းသလို ငါ့ကိုယ်ငါ ဆီလျော်တဲ့ သမ္မာတရားတစ်ချို့နဲ့ ပြင်ဆင်ဖို့ ဒီအချိန်ကို အတတ်နိုင်ဆုံး အသုံးပြုသင့်တယ်” ဟု တွေးခဲ့သည်။ သို့သော်၊ ထိုကဲ့သို့ အချိန်တိုအတွင်းတွင် အရာရာကို ကျွန်မ အမှန်တကယ် သဘောပေါက်နိုင်ခြင်း မရှိသောကြောင့် နေမထိထိုင်မထိ ဖြစ်လာခဲ့သည်။ ကျွန်မ ကွန်ပြူတာပေါ်က တစ်ခုကို ခဏကြည့်လိုက်၊ နောက်တစ်ခုကို ခဏကြည့်လိုက်နှင့် ဟိုဟာ ဒီဟာ၊ ကြည့်ရင်း လူးလာခတ်နေခဲ့သည်။ ကျွန်မ၏ စိတ်က လုံးဝ ရှုပ်ထွေးနေခဲ့ပြီး မည်သည့်အရာကိုမျှ နားမလည်နိုင်ခဲ့ပါ။ သွားအိပ်လိုက်ဖို့မှလွဲ၍ ဘာမျှမရှိတော့ပါ။ နောက်နေ့ စုဝေးပွဲတွင် ကျွန်မက မည်သည့်အရာ ပြောရမည်ကို ဘာမျှမသိဘဲ ထိုင်ရုံထိုင်နေစဉ် ကျွန်မနှင့်အတူ အလုပ်လုပ်သည့် ညီမက ဧဝံဂေလိ ဖြန့်ဝေရာတွင် သူတို့ ကြုံခဲ့ရသည့် ပြဿနာများကို ကူဖြေရှင်းပေးရင်း၊ သူတို့အားလုံးနှင့်အတူ သမ္မာတရားနှင့် ပတ်သက်၍ မိတ်ဿဟာယပြုနေသည်ကို ကျွန်မ ကြည့်ရှုခဲ့သည်။ ကျွန်မအဖို့ တကယ်ကို အနေခက်ခဲ့သည်။ ကျွန်မက၊ “ငါ ဘာကိုမှ လုံးဝ မပြောရင်၊ ငါဟာ ခေါင်းဆောင်တစ်ဦးအနေနဲ့ အလှပြသက်သက် ဖြစ်တယ်လို့ သူတို့ ထင်ကြမလား။ ငါ ထွက်ပြောသင့်တယ်။ ဒီညီအစ်မတွေထဲက တစ်ချို့က ငါ့ကို သိနှင့်ပြီးသားဖြစ်နေပြီ။ အခု ငါက ခေါင်းဆောင်တစ်ဦးဖြစ်ပြီဆိုတော့ ပိုပြီး နက်နဲတဲ့ မိတ်ဿဟာယကို ငါ ဝေမျှနိုင်သင့်တယ် မဟုတ်လား။ အဲဒီလိုမှမဟုတ်ရင်၊ သူတို့ ငါနဲ့ပတ်သက်ပြီး ဘာတွေးကြမလဲ။ ငါ မတော်ဘူးလို့ သူတို့ ပြောကြမလား”ဟု တွေးခဲ့သည်။ ကျွန်မ ဝေမျှနိုင်ဖို့ ကျွန်မ ရှိခဲ့ပြီးသည့် အတွေ့အကြုံတစ်ချို့နှင့်ပတ်သက်၍ စိတ်ကူးရလာဖို့ ဦးနှောက်ခြောက်ခံစဉ်းစားနေခဲ့သော်လည်း၊ ပို၍ စိတ်လှုပ်ရှားလေလေ စိတ်ရှုပ်ထွေးနောက်ကျိသည့် အခြေအနေသို့ ဆိုက်လေလေ ဖြစ်ခဲ့သည်။ မည်သည့်အရာ ပြောရမည်ကို ကျွန်မ မသိခဲ့ပါ။ ကျွန်မအနေဖြင့် မိတ်သဟာယပြုဖို့ မည်သည့်အရာမျှ မရှိသည်ကို အယောက်တိုင်းက မမြင်ဖို့အလို့ငှာ၊ ကျွန်မ အဖော်၏ မိတ်သဟာယကို ကျွန်မ စူးစူးစိုက်စိုက် နားထောင်ခဲ့ပြီး၊ သူပြီးလျှင်ပြီးချင်း၊ သူ ပြောခဲ့ပြီးသည့်အရာကို အခြေခံအားဖြင့် အကျဉ်းရုံးဖို့ ကျွန်မ ကြားဖြတ်သာပြောလိုက်သည်။ ထိုနည်းဖြင့် ကျွန်မ၏ မိတ်သဟာယနှင့် သိနားလည်မှုတို့က သူမထက် ပိုကောင်းကြောင်း သိသာမည်ဖြစ်ပြီး ကျွန်မ ကောင်းကောင်းလုပ်နေသည်ကို၊ ကျွန်မက ခေါင်းဆောင်ရာထူးနှင့် ကိုက်သည်ကို လူတိုင်းက မြင်မည် ဖြစ်သည်။ ကျွန်မ ပြောနေခဲ့သည့်အရာတိုင်းမှာ ကျွန်မ မောင်ပိုင်စီးနေခဲ့သည့် ကျွန်မ အဖော်၏ သိနားလည်မှု ဖြစ်ခဲ့သည်ကို ကျွန်မ အလွန်ကောင်းစွာ သိခဲ့ပါသည်။ ယင်းမှာ တကယ်ကို စက်ဆုပ်ဖွယ် ပြုမူပုံတစ်ခုဖြစ်သည်ကို ကျွန်မ သိခဲ့ပါသည်။ စုဝေးပွဲပြီးသည့်နောက်တွင် လုံးဝ ဟာတာတာဖြစ်ခြင်းတစ်ခုကို ကျွန်မ စိတ်နှလုံးထဲတွင် ခံစားခဲ့ရသည်။ ကျွန်မ နေ့စဉ် ကြုံရသည့် လူများ၊ အဖြစ်အပျက်များနှင့် အမှုအရာအားလုံးကို ဘုရားသခင်က စီစဉ်ညွှန်ကြားထားသည်ကိုလည်း ကျွန်မ သိခဲ့ပါသည်၊ သို့သော် ထိုအရာတို့ကို မည်သို့ တွေ့ကြုံခံစားရမည်ကို ကျွန်မ မသိခဲ့ပါ။ မည်သည့်အရာကိုမျှ ကျွန်မ မသင်ယူခဲ့လေပြီ။ ဤအတွေးက ကျွန်မကို စိတ်မသက်သာဖွယ် ခံစားရစ်စေခဲ့ပြီး၊ ထိုတာဝန်ကို ယူခြင်းအား ကျွန်မ အနည်းငယ် နောင်တပင်ရခဲ့သည်။ နောက်ရက်အနည်းငယ်ကြာ၊ ကျွန်မ၏ ခေါင်းပေါ် လေးလံသည့် ဝန်က ဖိချနေခဲ့သကဲ့သို့ ကျွန်မ ခံစားခဲ့ရသည်။ ကျွန်မ ဇဝေဇဝါဖြစ်ခဲ့ပြီး၊ အသက်ပြင်းပြင်း မရှူနိုင်သကဲ့သို့ ခံစားခဲ့ရသည်။ အသင်းတော် အလုပ်တွင် ပြဿနာများဖြင့် ရင်ဆိုင်ရကာ အစပြုရမည့်နေရာကို သိပင်မသိခြင်းက ကျွန်မအတွက် တကယ်ကို နာကျင်စရာ ဖြစ်ခဲ့သည်။ ဘုရားသခင်ထံ ကျွန်မက၊ “အို ဘုရားသခင်၊ ဒီတာဝန်ကို ကျွန်မ ကောင်းကောင်း လုပ်ချင်ပါတယ်၊ ဒါပေမယ့် ဒီအလုပ်နဲ့ ကျွန်မ မကိုက်သလို အမြဲ ခံစားရတယ်။ ဘာလုပ်ရမှန်း ကျွန်မ မသိပါဘူး။ ကျေးဇူးပြုပြီး ဒီအခြေအနေကနေ လွတ်မြောက်ဖို့ ကိုယ့်ကိုယ်ကိုယ် သိအောင် ကျွန်မကို လမ်းပြတော်မူပါ” ဟု ဆုတောင်းခဲ့ပါသည်။

ထို့နောက်တွင်၊ ကျွန်မ အဖော်ထံ ကျွန်မ ဖွင့်ဟခဲ့ပြီး ကျွန်မ၏ အခြေအနေအကြောင်းကို ပြောပြခဲ့သည်။ သူက ကျွန်မဖတ်ဖို့ ဘုရားနှုတ်ကပတ်တော် ကျမ်းတစ်ပိုဒ်ကို ကျွန်မကို ပေးခဲ့ပါသည်- “ဖောက်ပြန်ပျက်စီးသော စိတ်သဘောထားများကို ဖြေရှင်းရန် တိကျသည့် လက်တွေ့လုပ်ဆောင်မှုလမ်းကြောင်းတစ်ခု ရှိရမည်” ယင်းတွင် ဤသို့ မိန့်တော်မူထားသည်- “ဖောက်ပြန်ပျက်စီးသော လူသားအားလုံး ဤ ပြဿနာကို ထုတ်ဖော်ပြသည်- ၎င်းတို့သည် ဂုဏ်အဆင့်အတန်းမရှိသော သာမန် ညီအစ်ကိုမောင်နှမများ ဖြစ်ကြသည့်အခါတွင်၊ ၎င်းတို့သည် မည်သူနှင့်မဆို ဆက်ဆံသည့်အခါ သို့မဟုတ် စကားပြောသည့်အခါ၊ မာနကြီးခြင်း မရှိသလို စကားပြောသည့်အခါတွင် ပုံစံ သို့မဟုတ် လေသံတစ်မျိုးဖြင့် ပြောဆိုခြင်း မပြုပေ။ ၎င်းတို့သည် သာမန်၊ ပုံမှန်သာ ဖြစ်ပြီး သူတို့ကိုယ်သူတို့ ပြရုပ်တင်ရန် မလိုပေ။ ၎င်းတို့သည် မည်သည့် စိတ်ပိုင်းဆိုင်ရာ ဖိအားကိုမျှ မခံစားရဘဲ ပွင့်လင်းစွာနှင့် လှိုက်လှိုက်လှဲလှဲ မိတ်သဟာယပြုနိုင်သည်။ ၎င်းတို့သည် ဖော်ရွေပြီး ဆက်ဆံရလွယ်ကူသည်။ ၎င်းတို့သည် အလွန်ကောင်းသော လူများဖြစ်သည်ဟု အခြားလူတို့ ခံစားရသည်။ သို့ရာတွင် ၎င်းတို့သည် ဂုဏ်အဆင့်အတန်း ရရှိသည်နှင့်တစ်ပြိုင်နက်၊ မာနကြီးလာပြီး မည်သူကမျှ ၎င်းတို့ကို အဆက်အသွယ် မလုပ်နိုင်ပေ။ ၎င်းတို့ကို လေးစားထိုက်သည်ဟု ၎င်းတို့က ထင်မြင်ကြပြီး၊ ၎င်းတို့နှင့် သာမန်လူတို့သည် အမျိုးအစားမတူဟု ထင်မြင်ကြသည်- ၎င်းတို့က သာမန်လူတို့ကို အထင်သေးပြီး အခြားလူတို့နှင့် ပွင့်လင်းစွာ မိတ်သဟာယဖွဲ့ခြင်း မရှိတော့ပေ။ ၎င်းတို့သည် အဘယ်ကြောင့် ပွင့်လင်းစွာ မိတ်သဟာယမဖွဲ့တော့သနည်း။ ၎င်းတို့သည် ယခုအခါတွင် ဂုဏ်အဆင့်အတန်းရှိပြီး ခေါင်းဆောင်များဖြစ်သည်ဟု ထင်မြင်ကြသည်။ ခေါင်းဆောင်တို့သည် ရုပ်သွင်တစ်မျိုးရှိရမည်၊ သာမန်လူတို့ထက် အနည်းငယ် ပိုမြင့်ရမည်၊ ပြီးလျှင် ဝိညာဉ်ရင့်ကျက်မှု ပိုရှိပြီး ပို၍ တာဝန်ယူနိုင်ရမည်ဟု ၎င်းတို့ ထင်မြင်ကြသည်။ သာမန်လူတို့နှင့် ယှဉ်လျှင် ခေါင်းဆောင်တို့သည် ပို၍ စိတ်ရှည်ရမည်၊ ပို၍ဒုက္ခခံပြီး အသုံးတော်ခံနိုင်ရမည်၊ မည်သည့်သွေးဆောင်မှုကိုမဆို တောင့်ခံနိုင်ရမည်ဟု ၎င်းတို့က ယုံကြည်ကြသည်။ ခေါင်းဆောင်တို့သည် ၎င်းတို့၏ မိသားစုဝင်များ မည်မျှ သေဆုံးသည်ဖြစ်စေ မငိုနိုင်ကြ၊ ငိုရမည် ဆိုလျှင်၊ ၎င်းတို့တွင်ရှိသော ချို့ယွင်းချက်များ၊ အပြစ်အနာအဆာများ သို့မဟုတ် အားနည်းချက်များကို မည်သူမျှ မမြင်နိုင်ရန် အိပ်ရာခင်းများထဲသို့ ငိုရမည် ဟူ၍ပင် ထင်မြင်ကြသည်။ ခေါင်းဆောင်တို့သည် အပျက်သဘောဆောင်လာလျှင် မည်သူ့ကိုမျှ သိခွင့်မပေးရ၊ ယင်းအစား ထိုသို့သောအရာများအားလုံးကို ဖုန်းကွယ်ထားရမည် ဟူ၍ပင် ထင်မြင်ကြသည်။ ဤသည်မှာ ဂုဏ်အဆင့်အတန်းရှိသူတစ်ယောက် လုပ်ဆောင်သင့်သည့်ပုံစံဟု ၎င်းတို့ ယုံကြည်ကြသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ) ဤအရာကို ဖတ်ရခြင်းက ကျွန်မအတွက် ကြီးမားသည့် လှုပ်နိုးမှုတစ်ခု ဖြစ်ခဲ့သည်- ဘုရားသခင်၏ နှုတ်ကပတ်တော်များက ကျွန်မ၏ အခြေအနေ အတိအကျကို ထုတ်ဖော်ပြခဲ့လေပြီ။ စုဝေးပွဲတိုင်းတွင် ချက်ချင်းရှိဖို့ အဘယ်ကြောင့် ကျွန်မ အလွန်စိုးရွံ့မိခဲ့ပါသနည်း။ ကျွန်မ အဘယ်ကြောင့် အလွန် စိတ်ဖိစီးခဲ့ပါသနည်း။ ယင်းမှာ ကျွန်မသည် မိမိကိုယ်ကိုယ် ချီးမြှောက်ဖို့ ကြိုးစားနေခဲ့သောကြောင့် ဖြစ်သည်။ ခေါင်းဆောင်တစ်ဦး ကျွန်မ ဖြစ်လာကတည်းက ကျွန်မသည် ရာထူးနှင့် အဆင့်အတန်းတစ်ခု ရှိခဲ့သောကြောင့် ယခင်ထက် ထူးခြားသည်ဟု ခံစားနေခဲ့မိပြီး ဖြစ်သည်။ ယခုတွင် ခေါင်းဆောင်တစ်ဦးအနေဖြင့်၊ ခေါင်းဆောင်တစ်ဦး၏ ပုံရိပ်ကို ကျွန်မ ထိန်းသိမ်းရမည်၊ အခြားသူများထက် ကျွန်မ ဂုဏ်အဆင့်အတန်း ပိုမြင့်မားသင့်ပြီး၊ သူတို့ထက် ပိုတတ်စွမ်းသင့်သည်ဟု ကျွန်မ တွေးမိခဲ့သည်။ ကျွန်မ၏ မိတ်သဟာယက သာ၍ ထိုးထွင်းအမြင်ရှိဖို့ လိုအပ်ပြီး ပြဿနာများ၏ အဆီအနှစ်ထဲသို့ ကျွန်မ ပိုကောင်းစွာ မြင်ရမည်။ ညီအစ်ကို မောင်နှမများက သူတို့၏ အသက်ဝင်ရောက်မှုတွင် ကြုံရသည့် မည်သည့် ပြဿနာများကိုမဆို ဖြေရှင်းပေးရမည် ဖြစ်သည်။ မည်သည့် အဖွဲ့နှင့် ကျွန်မ ရှိသည်ဖြစ်စေ၊ စုဝေးပွဲများတွင် လူအုပ်ထဲမှ ထင်ပေါ်သောသူတစ်ဦး ဖြစ်ဖို့ ကျွန်မ လိုအပ်သည်၊ ယင်းမှာ ရာထူးနှင့် ထိုက်တန်ဖို့ တစ်ခုတည်းသော နည်းလမ်းဖြစ်သကဲ့သို့ ကျွန်မ ခံစားခဲ့ရသည်။ ထို့ကြောင့်၊ ထိုစေခိုင်းချက်တာဝန်ကို လက်ခံပြီးသည့်နောက်တွင်၊ အရာခပ်သိမ်း၌ ကျွန်မ၏ ရာထူးအတွက် ကျွန်မ စကားပြောနေခဲ့ပြီး ပြုမူနေခဲ့သည်။ အမှန်တွင်၊ ကဏ္ဍတိုင်း၌ ကျွန်မ ချို့တဲ့နေခဲ့သော်လည်း၊ မြင့်မြတ်သယောင်ဆောင်ရင်း၊ မိမိကိုယ်ကိုယ် ဖုံးကွယ်ချင်ခဲ့ကာ အခြားသူများက ကျွန်မကို အထင်ကြီးကြဖို့အလို့ငှာ မိမိကိုယ်ကိုယ် ထင်ပေါ်စေဖို့ ကျွန်မ အဖော်၏ မိတ်သဟာယနှင့်ဆိုင်သည့် သိနားလည်မှုကို လုယူဖို့ ကြိုးစားရင်း၊ ကောက်ကျစ်သော အပြုအမူများတွင်ပင် ပါဝင်ပတ်သက်မိခဲ့သည်။ တစ်နေဝင်၊ တစ်နေထွက်၊ ကျွန်မ တွေးခဲ့သမျှမှာ ကျွန်မ၏ အဆင့်အတန်းကို မည်သို့ထိန်းသိမ်းရမည်ဆိုသည်ပင် ဖြစ်သည်၊ ကျွန်မ၏ တာဝန်ကို မည်သို့ ကောင်းကောင်း လုပ်ဆောင်ရမည်၊ ကျွန်မ၏ တာဝန်ဝတ္တရားများအား မည်သို့ ဖြည့်ဆည်းရမည်ဆိုသည်တို့ လုံးဝ မဟုတ်ခဲ့ပါ။ ကျွန်မသည် စစ်မှန်သည့်၊ သင့်တော်သော အလုပ်အပေါ် နည်းနည်းမျှ အာရုံမစိုက်ခဲ့ပါ။ ယင်းမှာ အဘယ်သို့ သမ္မာတရားကို လိုက်စားခြင်းနှင့် ကျွန်မ၏ တာဝန်ကို လုပ်ဆောင်ခြင်း ဖြစ်သနည်း။ ယင်းမှာ အဆင့်အတန်းကို လိုက်စားခြင်းနှင့် အဆင့်အတန်းအားဖြင့် အလွန်အမင်း ထိန်းချုပ်ခံခဲ့ရခြင်း ဖြစ်သည်- အဆင့်အတန်း၏ ကျေးကျွန်တစ်ဦး ဖြစ်လာခဲ့ခြင်း ဖြစ်သည်။ ခေါင်းဆောင်တစ်ဦးအဖြစ် ကျွန်မ အရွေးခံခဲ့ရသော်လည်း၊ ကြီးမားသော ဝိညာဉ်ရင့်ကျက်မှု သို့မဟုတ် သမ္မာတရား စစ်မှန်မှုကို ချက်ချင်းပင် မပိုင်ဆိုင်ခဲ့ဘဲ၊ မခြားနားသော လူတစ်ဦး ဖြစ်နေဆဲ ဖြစ်သည်။ ခြားနားသွားသည်မှာက ကျွန်မ၏ တာဝန်သာ ဖြစ်သည်။ ဘုရားသခင်က ခေါင်းဆောင်တစ်ဦးအဖြစ် ကျွန်မ၏ တာဝန်မှတစ်ဆင့် ကျွန်မကို ပို၍လေ့ကျင့်မှု ရရှိစေချင်ခဲ့သည်၊ ပြဿနာများကို ဖြေရှင်းဖို့နှင့် လက်တွေ့ကျသော အလုပ်ကို လုပ်ဆောင်ဖို့ သမ္မာတရားအား ရှာဖွေစေချင်ခဲ့သည်။ ကျွန်မကို အဆင့်အတန်းပေးဖို့ လုံးဝ မဟုတ်ခဲ့ပါ။ သို့သော် ကျွန်မက ခေါင်းဆောင်တစ်ဦးဖြစ်ခြင်းအား အပြင်လောကထဲက အစိုးရအရာရှိတစ်ဦးအဖြစ် အမှုထမ်းခြင်း၊ အဆင့်အတန်းရှိခြင်းကို ဆိုလိုသကဲ့သို့သာ မှားယွင်းစွာပင် တွေးထင်ရင်း၊ မိမိကိုယ်ကိုယ် ခေါင်းဆောင်တစ်ဦး၏ အဆင့်အတန်းဆီသို့ ချီးမြှောက်ခဲ့သည်။ ယင်းမှာ မယုံကြည်သူတစ်ဦး၏ အမြင်ရှုထောင့် မဟုတ်ခဲ့ပါသလား။ ယင်းမှာ အဓိပ္ပာယ် မရှိပါ။

ဤအရာအားလုံးကို နားလည်ပြီးသည့်နောက်တွင်၊ ဘုရားသခင်ထံ ကျွန်မ ဆုတောင်းခဲ့သည်- “ဘုရားသခင်၊ ကျွန်မရဲ့ မမှန်ကန်တဲ့ အခြေအနေ နောက်ကွယ်က အကြောင်းရင်းဟာ အဆင့်အတန်းကို ကျွန်မ လိုက်စားနေခြင်း ဖြစ်တာကို သိနားလည်ခွင့်ပေးတဲ့ ကိုယ်တော်ရဲ့ အသိဉာဏ်ပွင့်လင်းစေခြင်းနဲ့ လမ်းပြမှုအတွက် ကိုယ်တော်ကို ကျေးဇူးတင်ပါတယ်။ မှားယွင်းတဲ့ လမ်းကြောင်းပေါ် ကျွန်မ ရှိခဲ့ပါတယ်။ ဘုရားသခင်၊ နောင်တရဖို့နဲ့ ကျွန်မရဲ့ ဒီအခြေအနေကို ဖြေရှင်းဖို့ သမ္မာတရား ရှာဖွေဖို့ ကျွန်မ အဆင်သင့် ရှိပါပြီ။ ကျေးဇူးပြုပြီး ကျွန်မကို လမ်းပြတော်မူပါ။” ထို့နောက်တွင် အနန္တတန်ခိုးရှင် ဘုရားသခင်က ဤသို့ ပြောထားသည့် ဘုရားသခင်၏ နှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ရသည်- “လူတို့ကိုယ်တိုင်သည် အဖန်ဆင်းခံအရာများ ဖြစ်ကြ၏။ အဖန်ဆင်းခံ အရာများက အရာခပ်သိမ်းတတ်စွမ်းနိုင်ခြင်းကို ရရှိနိုင်ပါသလော။ စုံလင်ခြင်းနှင့် အပြစ်အနာအဆာကင်းခြင်းကို ၎င်းတို့ ရရှိနိုင်ပါသလော။ အရာရာတိုင်းတွင် ကျွမ်းကျင်မှုကို ရရှိနိုင်သလော၊ အရာရာတိုင်းကို နားလည်လာနိုင်ပြီး အရာရာတိုင်းကို ဖြစ်မြောက်စေနိုင်သလော။ မဖြစ်စေနိုင်ပေ။ သို့သော်၊ လူသားများထဲတွင်၊ အားနည်းချက်တစ်ခု ရှိ၏။ ကျွမ်းကျင်မှု သို့မဟုတ် တတ်ကျွမ်းမှုတစ်ခု သူတို့ သင်ယူသည်နှင့်တစ်ပြိုင်နက်၊ သူတို့ တတ်စွမ်းနိုင်ကြသည်၊ သူတို့က အဆင့်အတန်းနှင့် တန်ဖိုးရှိသူများ ဖြစ်ကြပြီး ကျွမ်းကျင်အတတ်ပညာရှင်များ ဖြစ်ကြသည်ဟု လူတို့က ခံစားမိကြသည်။ သူတို့ မည်မျှတတ်စွမ်းနိုင်သည်ဟု ၎င်းတို့ တွေးထင်ကြပါစေ၊ ၎င်းတို့အားလုံးသည် မိမိတို့ကိုယ်ကိုယ် ပြရုပ်တင်ချင်ကြပြီး မြင့်မြတ်သည့် အကျော်အမော် ပုဂ္ဂိုလ်များကဲ့သို့ အယောင်ဆောင်တတ်ကြကာ ချွတ်ယွင်းချက် တစ်ခုမျှမရှိ၊ စုံလင်ပြီး ခြောက်ပြစ်ကင်းသဲလဲစင်သည့်ပုံ ပေါ်ကြ၏။ အခြားသူများ၏ အမြင်တွင်၊ သူတို့သည် ကြီးမြတ်သူ၊ သြဇာတိက္ကမ ကြီးသူ၊ အပြည့်အဝ တတ်စွမ်းနိုင်သူနှင့် မည်သည့်အရာကိုမဆို ဖြစ်မြောက်စေနိုင်သူကဲ့သို့ ယူမှတ်ခံရဖို့ ဆန္ဒရှိကြသည်။...၎င်းတို့က သာမန်လူများ၊ ပုံမှန်လူများ သို့မဟုတ် သေမျိုးများသက်သက် မဖြစ်လိုကြပေ။ ၎င်းတို့က လူစွမ်းကောင်း သို့မဟုတ် အထူး စွမ်းပကားများ သို့မဟုတ် တန်ခိုးများ ရှိသူများ ဖြစ်လိုကြသည်။ ဤသည်မှာ အလွန်ကြီးမားသော ပြဿနာတစ်ရပ် ဖြစ်သည်။ အားနည်းချက်များ၊ ချွတ်ယွင်းချက်များ၊ မသိနားမလည်မှု၊ မိုက်မဲမှု နှင့် သာမန်လူ့သဘာဝအတွင်းမှ သိနားလည်မှုကင်းမဲ့ခြင်းနှင့် စပ်လျဉ်း၍၊ ယင်းကို သူတို့ အပြီးသတ်ပြီး ထုပ်ပိုးကာ အခြားသူများကို မြင်ခွင့်မပေးဘဲ မိမိတို့ကိုယ်ကိုယ် ဆက်လက် အယောင်ဆောင်ကြလေသည်။...သူတို့သည် မိမိကိုယ်ကိုယ် အဘယ်သူများဖြစ်ကြသည်ကို မသိကြသလို၊ သာမန်လူ့သဘာဝကို မည်သို့ အသက်ရှင်နေထိုင်ရမည်ကိုလည်း မသိကြ။ လက်တွေ့ကျသည့် လူသားများကဲ့သို့ တစ်ကြိမ်မျှ သူတို့ လုံးဝ မပြုမူဖူးကြ။ မိမိတို့ကိုယ်ကိုယ် ပြုမူနေထိုင်ရာတွင်၊ လူတို့သည် ဤလမ်းမျိုးကို ရွေးချယ်လျှင်၊ သူတို့ အောက်ခြေမလွတ်မည့်အစား အမြဲစိတ်ကူးယဉ်ကြသည်ဆိုလျှင်၊ အမြဲ ပျံသန်းချင်ကြလျှင်၊ ပြဿနာများ သူတို့ကြုံရဖို့ သေချာပေသည်။ အသက်တာတွင် ၎င်းတို့ ရွေးချယ်သည့် လမ်းကြောင်းသည် မမှန်ကန်ပါ။ ရိုးရိုးသားသားဆိုရလျှင်၊ ဤအရာကို သင်ပြုလုပ်လျှင်၊ ဘုရားသခင်ကို သင် မည်သို့ယုံကြည်ပါစေ၊ သမ္မာတရားကို သင် နားလည်လိမ့်မည် မဟုတ်သလို၊ သမ္မာတရားကို ရရှိနိုင်လိမ့်မည် မဟုတ်၊ အဘယ်ကြောင့်ဆိုသော်၊ သင် အစပြုသောနေရာသည် မှားယွင်းသောကြောင့် ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) ဤအရာကို ဖတ်ရခြင်းက ဘုရားသခင်၏ တရားစီရင်ခြင်း ခံရလျက်၊ သူနှင့် မျက်နှာချင်းဆိုင်ရှိခဲ့သကဲ့သို့ ကျွန်မ ခံစားခဲ့ရသည်။ အထူးသဖြင့်၊ “ဤအရာကို သင်ပြုလုပ်လျှင်၊ ဘုရားသခင်ကို သင် မည်သို့ယုံကြည်ပါစေ၊ သမ္မာတရားကို သင် နားလည်လိမ့်မည် မဟုတ်သလို၊ သမ္မာတရားကို ရရှိနိုင်လိမ့်မည် မဟုတ်၊ အဘယ်ကြောင့်ဆိုသော်၊ သင် အစပြုသောနေရာသည် မှားယွင်းသောကြောင့် ဖြစ်သည်။” ဟူသည်ကို ဖတ်ရခြင်းက ကျွန်မအတွက် တကယ်ကို စိတ်ဖိစီးစရာနှင့် ဝမ်းနည်းစရာ ဖြစ်ခဲ့သည်။ မိမိတို့၏ တာဝန်တွင် တစ်စုံတစ်ဦး၏ ရည်ရွယ်ချက်များနှင့် လျှောက်သည့် လမ်းကြောင်းတို့ မည်မျှ အရေးပါသည်၊ ဤအရာများက သမ္မာတရားကို ၎င်းတို့ ရရှိနိုင်ခြင်း ရှိမရှိ တိုက်ရိုက်ဆုံးဖြတ်သည်ကို ကျွန်မ နားလည်ခဲ့သည်။ ကျွန်မတို့၏ တာဝန်တွင် သမ္မာတရားကို ကျွန်မတို့ မလိုက်စားပါက၊ ဘုရားသခင်၏ အလိုတော်ကို မထောက်ထားဘဲ ထိုအစား ကျွန်မတို့၏ ကိုယ်ပိုင် အဆင့်အတန်းကို ထိန်းသိမ်းကြပါက၊ ကျွန်မတို့ မည်မျှ အလုပ်ကြိုးစားကြသည်ဖြစ်စေ၊ ကျွန်မတို့ မည်မျှ ဆင်းရဲဒုက္ခခံပြီး အဖိုးအခတစ်ခု ပေးကြသည်ဖြစ်စေ- ဘုရားသခင်၏ ထောက်ခံမှုကို မည်သည့်အခါတွင်မျှ ကျွန်မတို့ ရရှိလိမ့်မည်မဟုတ်ဘဲ၊ ဘုရားသခင်အားဖြင့် ကျွန်မတို့ ငြင်းပယ်၊ ရှုတ်ချခံရလိမ့်မည် ဖြစ်သည်။ ဘုရားသခင်သည် သန့်ရှင်းပြီး ကျွန်မတို့ နှလုံးများသားနှင့် စိတ်များ၏ အတွင်းနက်နက်နေရာများထဲသို့ မြင်နိုင်သည်။ ကျွန်မ ခေါင်းဆောင်တစ်ဦး ဖြစ်လာခဲ့သည့်နောက်တွင်၊ အခြားလူတို့၏ အမြင်များရှိ ကျွန်မ၏ ပုံရိပ်နှင့် အဆင့်အတန်းကိုသာ ကျွန်မ တွေးနေခဲ့သည်။ ကျွန်မ၏ ခေါင်းဆောင်မှု ရာထူးကို ကာကွယ်ချင်လျက်ဖြင့်၊ အခြားသူတို့က ကျွန်မကို အထင်ကြီးကာ လေးစားကြဖို့အလို့ငှာ ကျွန်မ၏ အမှားများကို အမြဲ အယောင်ဆောင်နေခဲ့၊ ဖုံးကွယ်ထားနေခဲ့သည်။ ဘုရားသခင်၏ စေခိုင်းချက်တာဝန်မှာ ကျွန်မ၏ စိတ်နှလုံးတွင် ရှိခဲ့သည့်အရာ မဟုတ်ပါ- ကျွန်မသည် ဘုရားသခင်ကို ခုခံခြင်း လမ်းကြောင်းကို လျှောက်လျက်၊ အဆင့်အတန်းကို လိုက်စားနေခဲ့ခြင်း ဖြစ်သည်။ ထိုနည်းလမ်းဖြင့် သန့်ရှင်းသော ဝိညာဉ်တော်၏ အလုပ်ကို ကျွန်မ မည်သို့ ရရှိနိုင်မည်နည်း။ ထိုအချိန်က ကျွန်မ ကျရောက်ခဲ့ရသည့် မှောင်မိုက်မှုသည် ဘုရားသခင်၏ ဖြောင့်မတ်သော စိတ်သဘောထားက ကျွန်မအပေါ် ရောက်ရှိလာနေခြင်းဖြစ်သည်။ ကျွန်မ နောင်တမရခဲ့သေးပါက၊ ဘုရားသခင်၏ စက်ဆုပ်ရွံရှာခြင်းကို သေချာပေါက် ခံရမည်ဖြစ်သည်။ ဘုရားသခင်၏ အိမ်တော်မှ နှင်ထုတ်ခံခဲ့ရပြီးဖြစ်သည့် အန္တိခရစ်များအကြောင်းကို ကျွန်မ တွေးမိခဲ့သည်။ သူတို့သည် အဆင့်အတန်း ရှိခဲ့ကြပြီး၊ သူတို့က အခြားမည်သူမျှနှင့်မတူဟု အမြဲ ခံစားခဲ့ကြသည်။ သူတို့သည် မိမိတို့ကိုယ်ကိုယ် ချီးမြှောက်ရင်းနှင့် ကြွားဝါရင်း၊ ဘုရားသခင်ထံမှ သူ၏ လူတို့ကို ဆွဲလုသွားရန် ကြိုးစားရင်း၊ အဆင့်အတန်း ကောင်းချီးမင်္ဂလာများအတွက် လောဘတက်လာခဲ့ကြသည်။ သူတို့သည် မကောင်းမှု ပြုခဲ့ကြပြီး ဘုရားသခင်ကို ခုခံခဲ့ကြကာ နောက်ဆုံးတွင် သူတို့၏ အဆုံးသတ်မှာ မောင်းထုတ်ခံရဖို့၊ ဖယ်ရှင်းသုတ်သင်ခံရဖို့ ဖြစ်သည်။ ဤအရာအားလုံးကို ကျွန်မ နားလည်သည်နှင့်အမျှ၊ ခေါင်းဆောင်မှု တာဝန်ကို ယူကတည်းက အဆင့်အတန်းအားဖြင့် ကျွန်မ မည်သို့ ထိန်းချုပ်ခံခဲ့ရပြီးဖြစ်သည်ဆိုသည်နှင့်ပတ်သက်၍ ကျွန်မ သုံးသပ်ခဲ့သည်။ ကျွန်မသည် ရာထူးကို မိမိကိုယ်ကိုယ်အဖို့ မှတ်ယူရင်းနှင့် မိမိကိုယ်ကိုယ်ကို ချီးမြှောက်ရင်း တာဝန်များကို ကြီးစဉ်ငယ်လိုက်အဖြစ် တွေးခဲ့သည်။ အဆင့်အတန်းကို ကျွန်မ ရရှိခဲ့ပြီးဖြစ်သည်ဟု ကျွန်မ တွေးခဲ့ပြီး ကျွန်မကိုအထင်ကြီးကြဖို့အလို့ငှာ အခြားလူတို့၏ ပြဿနာများကို ဖြေရှင်းပေးခြင်းအားဖြင့် ကြွားဝါချင်ခဲ့သည်။ ကျွန်မ အရှက်မဲ့ခဲ့ပါသည်။ ဤအတွေးက ကျွန်မ၏ မျက်နှာကို အရှက်ရခြင်းဖြင့် တောက်လောင်သွားစေရစ်ခဲ့သည်။ ကျွန်မက စက်ဆုပ်ဖွယ်ဖြစ်ပြီး၊ အခြားလူတို့၏ အမြင်များတွင် ကျွန်မ၏ အဆင့်အတန်းကို ထိုနည်းဖြင့် ကာကွယ်ခြင်းက အခြေခံအားဖြင့် အဆင့်အတန်းအတွက် ဘုရားသခင်နှင့် တုပြိုင်ခြင်း ဖြစ်သည်ဟု ကျွန်မ ခံစားခဲ့ရသည်။ ယင်းမှာ အန္တိခရစ်တစ်ဦး၏ လမ်းကြောင်း ဖြစ်သည်။ ထို့နောက်တွင် ယင်းမှာ အလွန်အန္တရာယ်ရှိသည့် အခြေအနေတစ်ခု ဖြစ်သည်ဆိုသည်နှင့် ကျွန်မ နောင်တမရခဲ့ပါက၊ နောက်ဆုံးတွင် အန္တိခရစ်တစ်ဦးကဲ့သို့သာ အပြစ်ပေးခံရမည်ကို ကျွန်မ နားလည်ခဲ့ရသည်။

နောက်ပိုင်း ကျွန်မ၏ ရှာဖွေခြင်းနှင့် သုံးသပ်ဆင်ခြင်ခြင်းတို့တွင်၊ ဘုရားသခင်၏ ဤနှုတ်ကပတ်တော်ကျမ်းပိုဒ်ကို ကျွန်မ ဖတ်ခဲ့ရသည်- “သင်သည် ဂုဏ်အဆင့်အတန်း မရှိသည့်အခါ သင့်ကိုယ်သင် မကြာခဏ ခွဲခြမ်းစိတ်ဖြာသုံးသပ်ပြီး သင့်ကိုယ်သင် သိရှိလာနိုင်သည်။ အခြားလူတို့သည် ဤအရာမှ အကျိုးရှိနိုင်သည်။ သင်သည် ဂုဏ်အဆင့်အတန်းရှိသည့်အခါ၊ သင်၏ အတွေ့အကြုံများမှတစ်ဆင့် အခြားသူတို့အား သမ္မာတရား၏ စစ်မှန်မှုကို နားလည်စေပြီး ဘုရားသခင်၏ အလိုတော်ကို နားလည်သဘောပေါက်စေလျက်၊ သင့်ကိုယ်သင် မကြာခဏ ခွဲခြမ်းစိတ်ဖြာသုံးသပ်နိုင်ဆဲဖြစ်ပြီး သင့်ကိုယ်သင် သိရှိလာနိုင်ဆဲဖြစ်သည်။ လူတို့သည် ဤအရာမှလည်း အကျိုးကျေးဇူးရရှိနိုင်သည် မဟုတ်လော။ သင်သည် ဤသို့ လက်တွေ့လုပ်ဆောင်လျှင် သင့်၌ ဂုဏ်အဆင့်အတန်းရှိသည်ဖြစ်စေ၊ မရှိသည်ဖြစ်စေ ၎င်းမှ အခြားသူတို့ ခံစားရမည့်အကျိုးကျေးဇူးမှာ အတူတူပင်ဖြစ်သည်။ ဤသို့ဆိုလျှင် ဂုဏ်အဆင့်အတန်းသည် သင့်အတွက် မည်သို့အဓိပ္ပာယ်ရသနည်း။ ယင်းသည် အမှန်တကယ်တွင် အဝတ်တစ်ထည် သို့မဟုတ် ဦးထုပ်တစ်လုံးကဲ့သို့ အပို၊ အရန်ပစ္စည်းတစ်ခု ဖြစ်သည်။ ယင်းကို အလွန်ကြီးမားသော အရာတစ်ခုအဖြစ် သင် မခံယူသရွေ့ ယင်းသည် သင့်အား မထိန်းချုပ်ထားနိုင်ပေ။ သင်သည် ဂုဏ်အဆင့်အတန်းကို ချစ်ပြီး အရေးကြီးသောအရာတစ်ခုအဖြစ် အစဉ် မှတ်ယူလျက် အထူးအလေးထားလျှင် ယင်း၏ ထိန်းချုပ်မှုအောက်သို့ သင်ရောက်ရှိလိမ့်မည်။ ၎င်းနောက်တွင် သင်သည် သင့်ကိုယ်သင် သိရှိလိုခြင်း မရှိတော့သလို ဖွင့်ဟပြီး ဖော်ထုတ်ပြလိုခြင်း၊ သို့မဟုတ် အခြားလူတို့နှင့် ပြောဆို ဆက်ဆံပြီး သင့်တာဝန်ကို ဖြည့်ဆည်းရန်အတွက် သင်၏ ခေါင်းဆောင်နေရာကို ဘေးဖယ်ထားလိုစိတ် ရှိတော့မည် မဟုတ်ပေ။ ဤသည်မှာ မည်သို့သော ပြဿနာမျိုးဖြစ်သနည်း။ ဤ ဂုဏ်အဆင့်အတန်းကို သင့်ကိုယ်သင်အတွက် ခံယူခဲ့သည် မဟုတ်လော။ ပြီးလျှင် ထိုနေရာကို ဆက်လက်၍သာ ကိုင်စွဲထားပြီး စွန့်လွှတ်လိုစိတ် မရှိဘဲ၊ သင်၏ ဂုဏ်အဆင့်အတန်းကို ကာကွယ်ဖို့ အခြားလူများနှင့်ပင် ယှဉ်ပြိုင်သည် မဟုတ်လော။ သင်သည် သင့်ကိုယ်သင် ညှဉ်းပန်းနေခြင်းပင် မဟုတ်လော။ သင်သည် သင့်ကိုယ်သင် သေသည်အထိ ညှင်းပန်း၍ အဆုံးသတ်လျှင် အပြစ်တင်စရာ မည်သူရှိမည်နည်း။ သင်သည် ဂုဏ်အဆင့်အတန်းရှိသည့်အခါတွင် အခြားလူများအပေါ် အထက်စီးဆန်ခြင်းမှ ရှောင်ကြဉ်နိုင်ပြီး၊ ယင်းအစား သင်၏ တာဝန်ကို မည်သို့ကောင်းမွန်စွာ ထမ်းဆောင်ရမည်ကို အာရုံစိုက်လျက်၊ သင်ပြုသင့်သည့်အရာတိုင်းကို ပြုပြီး သင်လုပ်ဆောင်အပ်သည့် တာဝန်များအားလုံးကို ဖြည့်ဆည်းပြီးလျှင်၊ သင့်ကိုယ်သင် သာမန် ညီအစ်ကိုမောင်နှမကဲ့သို့ မြင်လျှင်၊ သင်သည် ဂုဏ်အဆင့်အတန်း၏ ဖိနှိပ်ချုပ်ချယ်မှုကို ဖယ်ရှားပြီးဖြစ်မည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဖောက်ပြန်ပျက်စီးသော စိတ်သဘောထားများကို ဖြေရှင်းရန် တိကျသည့် လက်တွေ့လုပ်ဆောင်မှုလမ်းကြောင်းတစ်ခု ရှိရမည်”) ဘုရားသခင်၏ နှုတ်ကပတ်တော်များက လက်တွေ့လုပ်ဆောင်ခြင်းနှင့် ဝင်ရောက်ခြင်း လမ်းကြောင်းတစ်ခုဖြင့် ကျွန်မကို ထောက်ပံ့ပေးခဲ့သည်။ ကျွန်မ အဆင့်အတန်း တစ်ခုတစ်လေ ရှိသည်ဖြစ်စေ၊ မရှိသည်ဖြစ်စေ၊ ကျွန်မ၏ ကိုယ်ပိုင်တာဝန်ကို ကျွန်မ ကောင်းမွန်စွာ လုပ်ဆောင်ရမည်၊ ကျွန်မ နားလည်သည့် မည်သည့်အရာမဆိုနှင့်ပတ်သက်၍ ကျွန်မ မိတ်သဟာယပြုရမည်ဖြစ်ပြီး၊ ကျွန်မ နားမလည်သည့် တစ်စုံတစ်ရာကို ကြုံရချိန်တွင် သမ္မာတရားကို ရှာပြီး ထိုအရာကို အတူတကွ ဖြေရှင်းဖို့ ညီအစ်ကို မောင်နှမများနှင့်အတူ ပွင့်ပွင့်လင်းလင်း မိတ်သဟာယပြုသင့်ပါသည်။ ကျွန်မသည် အခြားသူများထက် မတူကွဲပြားသည့် တာဝန်တစ်ခုကို ထမ်းဆောင်နေခဲ့ခြင်းသာ ဖြစ်သော်လည်း၊ မည်သူမျှ အခြားမည်သူမဆိုထက် ပို၍ မမြင့်၊ ပို၍ မနိမ့်ကျပါ။ ပြီးလျှင် ခေါင်းဆောင်တစ်ဦးအဖြစ် ကျွန်မ အစေခံနေခဲ့သည့် အချက်မှာ ကျွန်မသည် သူတို့ထက် ပိုတော်သည်၊ သူတို့ထက် ပိုတတ်စွမ်းနိုင်သည်ဟု လုံးဝ မဆိုလိုပါ။ သို့သော် ကျွန်မသည် မိမိကိုယ်ကိုယ် သိခြင်း လုံးဝ ကင်းမဲ့လျက် လူပြက်တစ်ဦးကဲ့သို့ ပြုမူခဲ့သည်။ ကျွန်မသည်လည်း အားနည်းချက်မျိုးစုံရှိခဲ့ပြီး၊ ညီအစ်ကို မောင်နှမများထံမှ အကူအညီ လိုအပ်ခဲ့သည်၊ သို့သော် ထိုသို့ဖြစ်လျက်ပင်၊ ကျွန်မက သူတို့ထက် ပိုတော်ဖို့ လိုသည်ဟု တွေးထင်ခဲ့သည်။ ယင်းမှာ အလွန် မာနထောင်လွှားပြီး မသိနားမလည်ခဲ့ခြင်း ဖြစ်သည်။ ကျွန်မသည် ရှက်ဖွယ်ကောင်းစွာ မိမိကိုယ်ကိုယ် အမြင့်တွင် တင်ထားခြင်းသည် လှောင်ရယ်ဖွယ်သက်သက် ဖြစ်သည်ဟု ကျွန်မ ခံစားခဲ့ရသည်။ မှားယွင်းသော လမ်းကြောင်းကို ကျွန်မ လျှောက်နေခဲ့သည်ကို မြင်ခွင့်ပေးရင်း၊ ဤအခြေအနေမှတစ်ဆင့် ကျွန်မကို ဖော်ထုတ်ခြင်းအတွက် ကျွန်မ၏ စိတ်နှလုံးမှ ဘုရားသခင်ကို ကျေးဇူတင်မိခဲ့ပါသည်။ ကျွန်မက၊ “ဘုရားသခင်၊ အဆင့်အတန်းနဲ့ ကျွန်မ ဘယ်လို ဖိစီးခံခဲ့ရပြီး ကိုယ်တော်ကို ခုခံနေတဲ့ လမ်းကြောင်းတစ်ခုပေါ် ကျွန်မ ရှိခဲ့တာကို မြင်နိုင်ဖို့ ကျွန်မကို ဖော်ထုတ်တဲ့အတွက် ကိုယ်တော်ကို ကျေးဇူးတင်ပါတယ်။ မှားယွင်းတဲ့ လမ်းကြောင်းပေါ် ကျွန်မ မရှိချင်ပါဘူး။ ကျွန်မ နောင်တရဖို့၊ အဆင့်အတန်းနဲ့ ဆိုင်တဲ့ ကျွန်မရဲ့ စိတ်ကူးကို လက်လွှတ်ဖို့၊ ကျွန်မရဲ့ တာဝန်အပေါ်ကျွန်မရဲ့ သဘောထားကို ပြောင်းလဲဖို့နဲ့ သမ္မာတရားရဲ့ အခြေခံသဘောတရားတွေနဲ့အညီ ကျွန်မရဲ့ တာဝန်ကို လုပ်ဆောင်ဖို့ ကျွန်မ ဆန္ဒရှိပါတယ်” ဟု ဘုရားသခင်ထံ ဆုတောင်းခဲ့ပါသည်။

တစ်ကြိမ်တွင် ညီအစ်ကို မောင်နှမများထဲမှ သုံးဦးက သူတို့၏တာဝန်ကို ကျွန်မထက် ရှည်ကြာစွာ လုပ်ဆောင်နေခဲ့ပြီးဖြစ်ကာ သူတို့ထဲမှ နှစ်ဦးက ခေါင်းဆောင်များအဖြစ် အစေခံနှင့်ခဲ့ပြီးဖြစ်သည့် အဖွဲ့တစ်ခု၏ စုဝေးပွဲကို ကျွန်မ သွားခဲ့သည်။ သူတို့သည် ယခင်က ကျွန်မနှင့်အတူ သမ္မာတရားနှင့် ပတ်သက်သည့် မိတ်သဟာယကို မျှဝေခဲ့ကြပြီးဖြစ်ကာ ပြဿနာများကို ကျွန်မအား ကူဖြေရှင်းပေးခဲ့ကြပြီး ဖြစ်သည်၊ ထို့ကြောင့် စုဝေးပွဲတွင် စိတ်ကျဉ်းကျပ်နေသလိုမျိုး ကျွန်မ ခံစားခဲ့ရသည်။ ကျွန်မ၏ မိတ်သဟာယက သိပ်မကောင်းခဲ့ဘဲ သူတို့၏ ပြဿနာများနှင့် ပတ်သက်၍ သူတို့ကို ကျွန်မ မကူညီနိုင်ခဲ့ပါက၊ ကျွန်မအနေဖြင့် သမ္မာတရား စစ်မှန်မှု လုံးဝ ကင်းမဲ့ပြီး ခေါင်းဆောင်မှုအတွက် မသင့်တော်ဟု သူတို့ တွေးထင်သွားမည်ကို ကျွန်မ စိုးရွံ့ခဲ့သည်။ မည်သည့် အခြေအနေမျိုးတွင် သူတို့ ရှိသည်ကို ကျွန်မ သူတို့အား မမေးဝံ့ခဲ့ပါ၊ ကျွန်မ ကိုင်တွယ်မဖြေရှင်းနိုင်မည့် တစ်စုံတစ်ရာ သူတို့ ပြောမည်ကို ကျွန်မ ကြောက်ရွံ့ခဲ့သည်။ ထိုအချိန်တွင် ကျွန်မသည် ကျွန်မ၏ ကိုယ်ပိုင် ဂုဏ်နှင့် အဆင့်အတန်းကို တစ်ဖန် ကာကွယ်ဖို့ ကြိုးစားနေခဲ့သည်ကို ကျွန်မ နားလည်ခဲ့ပြီး၊ ထို့ကြောင့် မိမိကိုယ်ကိုယ် စွန့်လွှတ်ဖို့ ဆုတောင်းချက်တစ်ခုကို ကျွန်မ ဆိုခဲ့သည်။ ထို့နောက်တွင် ဘုရားသခင်ထံမှ ဤနှုတ်ကပတ်တော်များ ကျွန်မ စိတ်ထဲ ရောက်လာခဲ့သည်- “သင်သည် ဂုဏ်အဆင့်အတန်းရှိသည့်အခါတွင် အခြားလူများအပေါ် အထက်စီးဆန်ခြင်းမှ ရှောင်ကြဉ်နိုင်ပြီး၊ ယင်းအစား သင်၏ တာဝန်ကို မည်သို့ကောင်းမွန်စွာ ထမ်းဆောင်ရမည်ကို အာရုံစိုက်လျက်၊ သင်ပြုသင့်သည့်အရာတိုင်းကို ပြုပြီး သင်လုပ်ဆောင်အပ်သည့် တာဝန်များအားလုံးကို ဖြည့်ဆည်းပြီးလျှင်၊ သင့်ကိုယ်သင် သာမန် ညီအစ်ကိုမောင်နှမကဲ့သို့ မြင်လျှင်၊ သင်သည် ဂုဏ်အဆင့်အတန်း၏ ဖိနှိပ်ချုပ်ချယ်မှုကို ဖယ်ရှားပြီးဖြစ်မည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဖောက်ပြန်ပျက်စီးသော စိတ်သဘောထားများကို ဖြေရှင်းရန် တိကျသည့် လက်တွေ့လုပ်ဆောင်မှုလမ်းကြောင်းတစ်ခု ရှိရမည်”) ကျွန်မ၏ လက်တွေ့လုပ်ဆောင်မှုကို ဘုရားသခင်၏ သတ်မှတ်ချက်များနှင့် အံဝင်ခွင်ကျ စီမံရမည်ဖြစ်သည်ကို ကျွန်မ သိခဲ့ပြီး၊ သမ္မာတရားနှင့် သက်ဆိုင်သည့် ကျွန်မ၏ သိနားလည်မှုက မလေးနက်သော်လည်း၊ ဘုရားသခင်အပေါ် မှီခိုပြီး ကျွန်မ၏ တာဝန်ကို အတတ်နိုင်ဆုံး လုပ်ဆောင်ရန် ကျွန်မ လိုလားနေခဲ့သည်။ ဘုရားနှုတ်ကပတ်တော်များ၏ လမ်းပြမှုအောက်တွင်၊ ကြီးမားသည့် လွတ်မြောက်မှု ခံစားချက်တစ်ခု ကျွန်မ ရရှိခဲ့ပြီး ကျွန်မကို အခြားလူများ အဘယ်အရာ တွေးထင်မည်ကို ကျွန်မ ဂရုမစိုက်တော့ပါ။ ကျွန်မ ပိုင်ဆိုင်ခဲ့သည့် သိနားလည်မှုနှင့်ပတ်သက်သည့် မိတ်သဟာယကို ဝေမျှဖို့ ကျွန်မ ဆုံးဖြတ်ခဲ့သည်။ ကျွန်မ ပြောဖို့ရှိသည့်အရာကို ကြားရသည့်အခါ၊ ညီအစ်ကို မောင်နှမများက ကျွန်မကို လုံးဝ အထင်မသေးခဲ့ကြဘဲ၊ ထိုအရာမှ တစ်စုံတစ်ခု သူတို့ ရရှိခဲ့ပြီဟု အားလုံးက ပြောခဲ့ကြသည်။

စုဝေးပွဲတွင်၊ “မိမိကိုယ်ကိုယ် ပြုမူနေထိုင်ခြင်းတွင် ရှိထားသင့်သည့် အခြေခံသဘောတရားများ” ထဲတွင် တွေ့ရသည့် ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့သည်။ ဘုရားသခင်၏ နှုတ်ကပတ်တော်များက ပြောပါသည်- “လူတစ်ဦးသည် မည်သည့်တာဝန်ကို ထမ်းဆောင်ပါစေ၊ ဘုရားသခင်ကို စိတ်ကျေနပ်စေဖို့နှင့် သူ၏လက်ခံမှုကို ရရှိဖို့ ရလဒ်များ အောင်မြင်ရရှိခြင်းနှင့် မိမိ၏တာဝန်ကို စံနှုန်းအတိုင်း ထမ်းဆောင်ခြင်းတို့က ဘုရားသခင်၏ လုပ်ဆောင်ချက်များပေါ်တွင် မူတည်သည်။ သင်၏ဝတ္တရားများကို သင်ဆောင်ရွက်သော်လည်း၊ သင်၏တာဝန်ကို သင်ဆောင်ရွက်သော်လည်း၊ ဘုရားသခင်က မည်သည့်အရာမျှ မလုပ်ဆောင်ဘဲ၊ မည်သည့်အရာ လုပ်ရမည်ကို သင့်အား မပြောပါက၊ သင်သည် သင်၏လမ်းကြောင်း၊ ဦးတည်ချက် သို့မဟုတ် သင်၏ပန်းတိုင်တို့ကို သိမည် မဟုတ်ပေ။ အဆုံးသတ်၌ မည်သည့်ရလဒ်ကို ရရှိမည်နည်း။ ယင်းမှာ အကျိုးမဲ့သည့် လုပ်အား ဖြစ်ပေလိမ့်မည်။ သို့ဖြစ်၍ သင်၏တာဝန်ကို စံနှုန်းအတိုင်း လုပ်ဆောင်ခြင်းနှင့် ဘုရားသခင်၏အိမ်တော်အတွင်း ခိုင်မာစွာ ရပ်တည်နိုင်ခြင်း၊ ညီအစ်ကိုမောင်နှမများအတွက် စိတ်ဓာတ်မြှင့်တင်ပေးခြင်းနှင့် ဘုရားသခင်၏ လက်ခံမှုကို ရရှိခြင်းတို့က ဘုရားသခင်အပေါ် လုံးလုံး မူတည်လေသည်။ လူများသည် ၎င်းတို့ ကိုယ်တိုင်ကိုယ်ကျ တတ်နိုင်စွမ်းသည့် အရာများ၊ ၎င်းတို့ လုပ်ဆောင်သင့်သည့် အရာများ၊ ၎င်းတို့၏ ပင်ကိုစွမ်းရည်များအတွင်း ရှိသည့် အရာများကိုသာ လုပ်ဆောင်နိုင်သည်။ ထို့ထက်ပို၍ မည်သည့်အရာမျှ မလုပ်ဆောင်နိုင်ပါ။ ထို့ကြောင့် သင်၏တာဝန်မှ အဆုံးသတ် ရိတ်သိမ်းရရှိသည့် ရလဒ်များသည် ဘုရားသခင်၏လမ်းညွှန်မှုအားဖြင့် အဆုံးအဖြတ်ပေးသည်။ ယင်းတို့ကို ဘုရားသခင်ပေးသည့် လမ်းကြောင်း၊ ပန်းတိုင်များ၊ ဦးတည်ချက်နှင့် အခြေခံသဘောတရားများအားဖြင့် အဆုံးအဖြတ်ပေးသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ) ဘုရားသခင်၏ နှုတ်ကပတ်တော်များကို ဖတ်ရှုခြင်းက ကျွန်မ၏ စိတ်နှလုံးကို အားတက်စေခဲ့သည်။ ဘုရားအိမ်တော်၏ အလုပ်သည် ဘုရားသခင်အားဖြင့် အမှန်တကယ် အားလုံး လုပ်ဆောင်ကာ ထိန်းသိမ်းထားပြီး၊ လူသားများအနေဖြင့်၊ ကျွန်မတို့၏ ကိုယ်ပိုင် တာဝန်ကို ကျွန်မတို့ တတ်နိုင်သရွေ့သာ လုပ်ဆောင်ကြခြင်း ဖြစ်သည်ကို ကျွန်မ တွေ့ခဲ့ရသည်။ သို့သော် သန့်ရှင်းသော ဝိညာဉ်တော်၏ အလုပ်မရှိဘဲ၊ ဘုရားသခင်၏ အသိဉာဏ်ပွင့်လင်းစေခြင်းနှင့် လမ်းပြမှုတို့ မရှိဘဲနှင့်၊ ကျွန်မတို့ မည်မျှ အလုပ်ကြိုးစားကြသည်ဖြစ်စေ ကျွန်မတို့၏ တာဝန်တွင် မည်သည့်အရာကိုမျှ ကျွန်မတို့ ပြီးမြောက်မည် မဟုတ်ပါ။ ကျွန်မတို့၏ တာဝန်တွင်၊ ဘုရားသခင် တောင်းဆိုသည့်အရာကို ကျွန်မတို့ နားလည်ရမည်၊ ထိုအရာအတွက် ကျွန်မတို့၏ စိတ်နှလုံးများတွင် ဝန်တာထားရမည်၊ အရာခပ်သိမ်းတွင် သမ္မာတရားကို ရှာဖွေပြီး လက်တွေ့လုပ်ဆောင်ကာ အခြေခံသဘောတရားများအတိုင်း အလုပ်လုပ်ရမည်ဖြစ်သည်။ ယင်းမှာ သန့်ရှင်းသော ဝိညာဉ်တော်၏ အလုပ်ကို ရရှိဖို့နှင့် ဘုရားသခင်၏ ထောက်ခံမှုကို ရရှိဖို့ တစ်ခုတည်းသော နည်းလမ်း ဖြစ်သည်။ ခေါင်းဆောင်တစ်ဦးအဖြစ် ကျွန်မ၏ ရာထူးမှာ ညီအစ်ကို မောင်နှမများ၏ တာဝန်နှင့် သူတို့၏ အသက်ဝင်ရောက်မှုတွင် သူတို့၏ အခက်အခဲများကို ကူဖြေရှင်းပေးဖို့ သမ္မာတရားအပေါ် မိတ်သဟာယပြုရန်အတွက်သာ ဖြစ်သည်။ ပြဿနာတစ်ခုကို ချက်ချင်း ကျွန်မ မဖြေရှင်းနိုင်သည့် အချိန်များ ရှိခဲ့သော်လည်း၊ ထိုပြဿနာနှင့်သက်ဆိုင်သည့် မှတ်စုတစ်ခု ကျွန်မ အမြဲပြုလုပ်နိုင်ခဲ့ပြီးနောက် နောင်တွင် ထိုအရာကို ဖြေရှင်းဖို့ ရှာဖွေမှု ပိုမို လုပ်ဆောင်နိုင်ခဲ့သည်။ ထို့ကြောင့်၊ ကျွန်မသည် သူတို့အား မည်သည့် အခြေအနေမျိုးတွင် ရှိခဲ့ကြသည်ဆိုသည်နှင့် သူတို့၏ တာဝန်တွင် မည်သည့် ပြဿနာများ ရှိခဲ့ကြသည်ဆိုသည်တို့ကို အလွန်လွယ်လွယ်ကူကူ မေးမြန်းနိုင်ခဲ့သည်။ သူတို့ လုပ်ဆောင်နေခဲ့သည့်ပုံနှင့် ပတ်သက်၍ သူတို့ မိတ်သဟာယဝေမျှချိန်တွင်၊ ဘုရားသခင်၏ ရှေ့မှောက်၌ ကျွန်မ၏ စိတ်နှလုံးကို ကျွန်မ ငြိမ်သက်စေခဲ့ပြီး ထိုအရာကို အာရုံစိုက်စွာ ရှာဖွေပြီး တွေးဆခဲ့သည်။ ထိုနည်းဖြင့် သူတို့၏ ချို့တဲ့ခြင်းများနှင့် အားနည်းချက်များကို ကျွန်မ သဘောပေါက်နိုင်ခဲ့ပြီး ဤအရာများကို ဖြေရှင်းဖို့နှင့် ဝင်ရောက်ဖို့ သူတို့အတွက် လမ်းကြောင်းတစ်ခုကို ရှာရန် ဘုရားသခင်၏ နှုတ်ကပတ်တော်များကို လျော်ညီစွာ ကျွန်မ အသုံးပြုနိုင်ခဲ့သည်။ ဤသည်မှာ ဘုရားသခင်၏ လမ်းပြမှု သက်သက် ဖြစ်သည်ကို ကျွန်မ သိခဲ့ပါသည်။ ကျွန်မ ပျော်မြူးသွားခဲ့ပြီး၊ အဆင့်အတန်းကို လက်လွှတ်ဖို့မှာ မည်မျှ လွတ်လပ်သည်ဆိုသည်ကို မြည်းစမ်းမိခဲ့သည်။ ကျွန်မ၏ တာဝန်တွင် ကျွန်မ၏ သဘောထားကို ပြုပြင်ခြင်း၊ ဘုရားသခင်၏ စေခိုင်းချက်နှင့်ဆိုင်သည့် အလုပ်ကို လုပ်ဆောင်ခြင်းအပေါ် ကျွန်မ၏ စိတ်နှလုံးကို ပိုင်းဖြတ်ထားခြင်း၊ ကျွန်မ၏ တာဝန်ကို မည်သို့ ကောင်းကောင်းလုပ်ဆောင်ကာ အကောင်းဆုံးသော ရလဒ်များကို မည်သို့ စွမ်းဆောင်ရရှိရမည်ကို သုံးသပ်ခြင်းနှင့် ရှာဖွေခြင်းတို့အားဖြင့်၊ ကျွန်မ မသိလိုက်ခင်တွင်၊ အဆင့်အတန်း၏ ချည်နှောင်မှုများနှင့် ချုပ်ချယ်မှုများမှ ကျွန်မ လွတ်မြောက်ခဲ့ပြီးဖြစ်သည်ကို ထိုအတွေ့အကြုံက ကျွန်မကို ကိုယ်တိုင်ကိုယ်ကျ ပြသခဲ့သည်။ ဘုရားသခင်၏ ခေါင်းဆောင်မှုနှင့် ကောင်းချီးမင်္ဂလာများမှ ကျွန်မ အကျိုးကျေးဇူးခံစားနိုင်ခဲ့ပါသည်။


၂၈။ တာဝန်ဝတ္တရားကို ကျွန်မ မကြောက်တော့ပါ

ချန်နို တရုတ်နိုင်ငံ

၂၀၂၀ ခုနှစ် နိုဝင်ဘာလ ရက်တစ်ရက်တွင်၊ ကျွန်မတို့အဖွဲ့၏ အစည်းအဝေးပွဲကို ခေါင်းဆောင်တစ်ဦး တက်ရောက်ခဲ့ပြီးနောက်၊ အစည်းအဝေးပြီးဆုံးသောအခါ သူက ကျွန်မတို့၏ တည်းဖြတ်ခြင်းအလုပ်ကို ဦးဆောင်မည့် အဖွဲ့ခေါင်းဆောင်တစ်ယောက်အား ကျွန်မတို့ကို ရွေးချယ်တင်မြှောက်စေချင်သည်ဟူ၍ ပြောသည်။ ကျွန်မ အံ့သြသွားရသည်မှာ ကျွန်မက မဲအများဆုံး ရနေခြင်းဖြစ်သည်။ ကျွန်မ လုံးဝ အံ့အားသင့်သွားခဲ့သည်။ ကျွန်မက အဖွဲ့ခေါင်းဆောင်တစ်ယောက်အဖြစ် ရွေးချယ်ခံခဲ့ရသည်ပေါ့။ ကျွန်မတွင် အသက်ဝင်ရောက်မှုက မရှိသလောက် ဖြစ်ပြီး သမ္မာတရား၏ လက်တွေ့အရှိတရား နည်းပါးသည်။ အဖွဲ့ကို ခေါင်းဆောင်သည့်တာဝန်အား ကျွန်မ တကယ်ပဲ တာဝန်ယူနိုင်ပါ့မလား။ ကျွန်မတို့၏ အလုပ်တွင် ပြဿနာများ ပေါ်လာလျှင် ခေါင်းဆောင်က တာဝန်ယူဖို့ မျှော်လင့်ကြသည်မှာ သဘာဝပင် မဟုတ်ပါလား။ ကျွန်မက မဖြေရှင်းနိုင်ဘဲ အကျိုးဆက်အနေဖြင့် ကျွန်မတို့၏ အလုပ်ကို ထိခိုက်လျှင် မည်သို့ပြုလုပ်ရမည်နည်း။ အဖွဲ့ခေါင်းဆောင်တစ်ယောက်အဖြစ် ကျွန်မ ပြုမူဆောင်ရွက်ခဲ့သည့် ယခင်က အတွေ့အကြုံတစ်ခုကို တွေးမိသည်။ ကျွန်မက သမ္မာတရားကို လက်တွေ့လုပ်ဆောင်ခြင်းမရှိဘဲ၊ မိမိကိုယ်ကိုယ်သာ ကာကွယ်မိခဲ့သည်။ လူများက အသင်းတော်အလုပ်ကို အနှောင့်အယှက်ဖြစ်စေပြီး နှောင့်နှေးစေသည်ကို ကျွန်မ မြင်သောအခါတွင်၊ ၎င်းတို့ စိတ်ဆိုးမည်ကို ကြောက်ရွံ့သောကြောင့်၊ ကျွန်မ ချက်ချင်း တားမြစ်ခြင်း မပြုလုပ်ခဲ့ပေ။ အကျိုးဆက်အနေဖြင့် အသင်းတော်၏ အလုပ်သည် အားလျော့သွားပြီး ကျွန်မက ထုတ်ပယ်ခံခဲ့ရသည်။ ဤတစ်ကြိမ်တွင် ကျွန်မ၏ တာဝန်ကို ကောင်းစွာ မထမ်းဆောင်ဘဲ၊ ဘုရားအိမ်တော်၏အလုပ်နှင့် ညီအစ်ကိုမောင်နှမတို့၏ အသက်ဝင်ရောက်မှုကို နှောင့်နှေးစေခဲ့လျှင်၊ မကောင်းမှုလုပ်သည့် သဘောသက်ရောက်သွားလိမ့်မည်ဟု ကျွန်မ ခံစားရသည်။ ကျွန်မ စိုးရိမ်ရမည်မှာ ထုတ်ပယ်ခံရခြင်းတစ်ခုတည်းမဟုတ်ဘဲ ကျွန်မ ဖယ်ရှားခံရနိုင်ချေပင်ရှိသည်။ ထိုကဲ့သို့ ဖြစ်မည်ကို ကျွန်မ မြင်ရဖို့ လိုလားနေခြင်းမရှိသကဲ့သို့၊ ကျွန်မ လက်မခံနိုင်ဟု ခံစားမိခဲ့သည်။ ထို့ကြောင့် ကျွန်မသည် အသက်ဝင်ရောက်မှု လုံလုံလောက်လောက်မရှိသကဲ့သို့ အခြားသူတို့၏ ပြဿနာများကို ဖြေရှင်းနိုင်စွမ်းမရှိသောကြောင့်၊ ဤရာထူးအတွက် ကျွန်မက ကောင်းစွာ သင့်လျော်သောသူမဟုတ်ပါဟူ၍ ခေါင်းဆောင်အား ပြောခဲ့သည်။ ကျွန်မ ဆင်ခြေပေါင်းစုံ ထုတ်ပြခဲ့သည်။ သူက ကျွန်မ ထိုတာဝန်ကို လက်ခံပြီး ကျိုးနွံနာခံသင့်သည်ဟု ပြောသော်လည်း၊ ထိုအရာနှင့်ပတ်သက်၍ ကျွန်မ စိတ်ကိုမအေးနိုင်ခဲ့ပါ။ ကျွန်မစိတ်က လှုပ်ရှားနေခဲ့သည်။ ထိုအချိန်တွင်ပင် ဤဘုရားနှုတ်ကပတ်တော်အပိုဒ်ကို ကျွန်မ ရုတ်တရက် စဉ်းစားမိခဲ့သည်။ “သင်သည် ကျိုးနွံနာခံပြီး တက်ကြွစွာ ပူးပေါင်းသင့်သည်။ ဤအရာမှာ သင်၏တာဝန်နှင့် ဝတ္တရားဖြစ်သည်။ ရှေ့လျှောက်လမ်း မည်သို့ ရှိပါစေ၊ သင်၌ နာခံသည့် စိတ်နှလုံး ရှိသင့်သည်။ တွန့်ဆုတ်ခြင်း၊ ကြောက်ရွံ့ခြင်း၊ စိုးရိမ်ပူပန်ခြင်း၊ သံသယ၊ ဤအရာများထဲမှ တစ်ခုမျှသည် သင်၏တာဝန်ကို ထမ်းဆောင်ရာတွင် အသုံးပြုသင့်သည့် သဘောထား မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) ဤအရာကို ကျွန်မ တွေးဆသည်နှင့်အမျှ၊ စိတ်ငြိမ်သက်မှုကို စတင်ခံစားလာရပြီး ကျွန်မရှေ့တွင် ရောက်လာသော ဤတာဝန်သည် ဘုရားသခင်၏ အုပ်စိုးမှုနှင့် အစီအစဉ်များထံမှ လာခြင်းဖြစ်သည်ကို ကျွန်မ နားလည်သဘောပေါက်ခဲ့ပါသည်။ ထိုအချိန်က ဘုရားအလိုတော်ကို ကျွန်မ နားမလည်ခဲ့သော်လည်း၊ ဘုရားသခင်၏ ဦးဆောင်မှုကို မိမိကိုယ်ကိုယ် ခံယူစေပြီး ကျိုးနွံနာခံရမည်ကို ကျွန်မ သိခဲ့ပါသည်။

ထို့နောက်တွင်၊ ကျွန်မ၏တာဝန်၌ ပြဿနာပေါင်းစုံနှင့် အခက်အခဲများကို ရင်ဆိုင်နေရသည့် အခြေအနေတွင် ကျွန်မ ရောက်ခဲ့ရပြီး အထူးသဖြင့် ကျွန်မတို့အဖွဲ့၏ အလုပ်တွင် တိုးတက်မှုမရှိသည်ကို မြင်တွေ့ခဲ့ရသည်။ ကျွန်မ၏ စိုးရိမ်မှုများက ပေါ်လာပြန်သည်။ ကျွန်မတို့၏ လုပ်ကိုင်မှုက မတိုးတက်ခဲ့ပါလျှင်၊ အဖွဲ့ခေါင်းဆောင်တစ်ယောက်အနေဖြင့် ကျွန်မ၏ တာဝန်ကို ခေါင်းရှောင်၍ ရကိုရနိုင်မည်မဟုတ်ပေ။ ဤသို့တွေးမိခြင်းကို ကျွန်မစိတ်ကို လုံးဝ ကသောင်းကနင်း ဖြစ်သွားစေခဲ့သည်။ တစ်ညနေတွင် ကျွန်မသည် ကျွန်မနှင့် အနီးကပ်ဆုံး အလုပ်လုပ်နေသော ညီမတစ်ယောက်နှင့်အတူ ကျွန်မတို့အခြေအနေများနှင့် ပတ်သက်၍ စကားပြောကြသောအခါတွင်၊ သမ္မာတရားကို အားမထုတ်သကဲ့သို့ ပိုမိုကောင်းမွန်စေရန် မကြိုးပမ်းသောကြောင့်၊ ထုတ်ပယ်ခံခဲ့ရသည့် ယခင်အဖွဲ့ခေါင်းဆောင်အကြောင်းကို သူမ ပြောပြသည့်အခါတွင်၊ ကျွန်မ တကယ်ကို အနေအထိုင်ရ ခက်လာခဲ့သည်။ သူမက သူမ၏ အတတ်ပညာပိုင်းဆိုင်ရာ ကျွမ်းကျင်မှုများတွင် မည်သည့်တိုးတက်မှုမှ မရှိခဲ့သကဲ့သို့၊ မည်သည့် လက်တွေ့ကျသော အလုပ်ကိုမျှ မလုပ်ဆောင်နိုင်ခဲ့ပေ။ ကျွန်မက အခက်အခဲ၊ ပြဿနာအချို့နှင့် ရင်ဆိုင်နေရသော အဖွဲ့၏အဖွဲ့ခေါင်းဆောင်အဖြစ် ထမ်းဆောင်နေရသည်ကို ကျွန်မသိသည်။ ထို့ကြောင့် ထိုပြဿနာများကို ကျွန်မ ကိုင်တွယ်ဖြေရှင်းပြီး လက်တွေ့ကျသည့် အလုပ်အချို့ကို မလုပ်ဆောင်နိုင်လျှင် ကျွန်မလည်း ထုတ်ပယ်ခံရခြင်းနှင့် ကြုံတွေ့ရမည်လား။ တာဝန်တွေများစွာမယူရသည့် သာမန်အဖွဲ့ဝင်တစ်ယောက်အဖြစ် ကျွန်မ ပြန်နေချင်ခဲ့မိသည်။ ကျွန်မက လတ်တလော ရွေးချယ်တင်မြှောက်ခံခဲ့ရပြီးဖြစ်သည့်အတွက် ဤတာဝန်ကို လောလောဆယ် ထမ်းဆောင်လိုက်မည်၊ ကျွန်မအနေဖြင့် စိတ်မချရဖြစ်ခဲ့ပါက၊ ယဉ်ကျေးသိမ်မွေ့စွာဖြင့် ဖြစ်နိုင်သမျှ အမြန်ဆုံး နောက်ဆုတ်သင့်သည်၊ ဤသို့ဆိုလျှင် အသင်းတော်အလုပ်ကို နှောင့်ယှက်ပြီး ထိခိုက်စေနိုင်သည့် မကောင်းမှုကို ကျွန်မလုပ်မိမည်မဟုတ်ဘဲ ထုတ်ပယ်ခြင်းကို ခံလိုက်မည်ဟူ၍ ကျွန်မ စဉ်းစားမိသည်။ ထိုသို့ဖြစ်ခဲ့ပါက ကျွန်မ၏ နောက်ဆုံးခရီးပန်းတိုင်ကို ဆုံးရှုံးရခြင်းပင် ဖြစ်သွားနိုင်သည်။ ကျွန်မအနေဖြင့် ကျွန်မတာဝန်ကို ကောင်းကောင်း မလုပ်နိုင်မည်ကို၊ ပြဿနာတိုင်းအား တာဝန်ယူရမည်ကို ကြောက်နေသည့် အခြေအနေတွင် ပိတ်မိနေသည်ကို ကိုယ့်ကိုယ်ကိုယ် တွေ့လိုက်ရသည်။ ကျွန်မ၏ အလုပ်တွင် အခက်အခဲတစ်ခု ကြုံရသည့်အခါ၊ အထူးသဖြင့် ကျွန်မ စီမံနိုင်ခြင်းမရှိမည်ကို ကြောက်ရွံ့နေသည်ကို ကိုယ့်ကိုယ်ကိုယ် တွေ့ရသည်။ နာကျင်မှုနှင့် ဆင်းရဲဒုက္ခခံရသည့် ကမ္ဘာတွင် ကျွန်မ အစဉ်သဖြင့် တွန့်ဆုတ်နေခဲ့သည်။

ထို့နောက် တစ်ရက်တွင် ဤဘုရားနှုတ်ကပတ်တော်များ ကျမ်းပိုဒ်ကို ကျွန်မ ဖတ်ရကာ အန္တိခရစ်၏ စိတ်သဘောထား အနှစ်သာရကို ဖွင့်ပြပြီး ကျွန်မ၏ ကိုယ်ပိုင်အခြေအနေအပေါ် သိမြင်မှုအချို့ကို ကျွန်မကို ပေးခဲ့ပါသည်။ “သင်၏တာဝန်အတွက် ရိုးရှင်းသော ပြင်ဆင်ချက်တစ်ခုကို ပြုပြီးသည့်အခါ၊ သင့်ကို ခိုင်းသည့်အတိုင်း လုပ်ဆောင်ပြီး သင်တတ်နိုင်သည့်အရာကို လုပ်ဆောင်ကာ၊ မည်သည့်အရာကို လုပ်ပါစေ၊ သင်တတ်နိုင်သမျှ စိတ်နှလုံးအကြွင်းမဲ့ဖြင့် လုပ်ဆောင်လော့။ ဘုရားသခင် ပြုပြီးသည့်အရာသည် အမှားမရှိပါ။ ဤမျှ အလွန် ရိုးရှင်းသည့် သမ္မာတရားပင်လျှင် အန္တိခရစ်များ၏ စိတ်နှလုံးထဲ၌ မရှိပါ။ ၎င်းတို့၏ စိတ်နှလုံးများတွင် မည်သည့် အရာများ ရှိသနည်း။ ဒွိဟ၊ သံသယ၊ မနာခံခြင်း၊ စုံစမ်းသွေးဆောင်ခြင်း...ထိုကဲ့သို့ ရိုးရှင်းသည့် အရေးကိစ္စတစ်ခုဖြစ်သည့်တိုင် အန္တိခရစ်များသည် ရေးကြီးခွင့်ကျယ်လုပ်ပြီး မကြာခဏ စဉ်းစားသည်မှာ ၎င်းတို့သည် တစ်မှေးမျှ မအိပ်စက်ကြပေ။ ဤသည်မှာ ၎င်းတို့ တွေးခေါ်သည့် နည်းလမ်း အဘယ့်ကြောင့် ဖြစ်ရသနည်း။ ရိုးရှင်းသော အမှုကိစ္စတစ်ခုနှင့် ပတ်သက်၍ ၎င်းတို့သည် အဘယ့်ကြောင့် အလွန် ရှုပ်ထွေးသည့် နည်းလမ်းဖြင့် တွေးတောရသနည်း။ အကြောင်းရင်းမှာ ရှင်းပါသည်၊ ပြီးလျှင် အကြောင်းရင်း တစ်ခုတည်းသာ ရှိပါသည်။ ၎င်းတို့နှင့်သက်ဆိုင်သည့် ဘုရားသခင့်အိမ်တော်၏ ကိစ္စ သို့မဟုတ် စီစဉ်မှု တစ်ခုချင်းစီ၌၊ ထိုအရာကို ၎င်းတို့၏ ပန်းတိုင်နှင့်လည်းကောင်း၊ ကောင်းချီမင်္ဂလာများ ရရှိဖို့ ၎င်းတို့၏ဆန္ဒနှင့်လည်းကောင်း မြဲမြံစွာ ချိတ်ဆက်ထားလိမ့်မည် ဖြစ်သည်။ ဤသည်မှာ ၎င်းတို့က ’ငါ ဂရုစိုက်ရမယ်။ ခြေလှမ်းတစ်ချက် မှားတာနဲ့ ခြေလှမ်းတိုင်း မှားသွားမှာ၊ ပြီးတော့ ကောင်းချီးမင်္ဂလာတွေ ရဖို့ ငါ့ဆန္ဒကိုပါ မေ့လိုက်ရမှာ- အဲဒါကတော့ ငါ့ဇာတ်သိမ်းပဲ ဖြစ်မှာပဲ။ ငါ ပေါ့ဆလို့ မရဘူး။ ဘုရားသခင်ရဲ့ အိမ်တော်၊ ညီအစ်ကို မောင်နှမတွေ၊ အကြီးပိုင်း ခေါင်းဆောင်မှု၊ ဘုရားသခင်ကိုတောင်မှ- သူတို့တွေအားလုံးဟာ အားကိုးလို့ မရဘူး။ ငါကတော့ သူတို့ထဲက တစ်ယောက်ကိုမှ မယုံဘူး။ အားအကိုးရဆုံးနဲ့ အယုံကြည်ရဆုံးကတော့ ကိုယ့်ကိုယ်ကိုယ်ပဲ။ ကိုယ့်အတွက်ကိုယ် အစီအစဉ် မဆွဲထားဘူးဆိုရင်၊ ဘယ်သူက ကိုယ့်ကိုလာကြည့်ပေးမှာလဲ။ ကိုယ့်ရဲ့ ရှေ့ရေးတွေနဲ့ ကိုယ်ကောင်းချီးမင်္ဂလာခံစားရ မရကို တခြား ဘယ်သူက တွေးပေးမှာလဲ။ ဒါကြောင့် ကိုယ့်အတွက် အစီအစဉ်တွေ ဆွဲဖို့ငါ အသားကုန် ကြိုးစားဖို့လိုတယ်၊ ပြီးတော့ တိကျတဲ့ ပြင်ဆင်မှုတွေ တွက်ချက်မှုတွေ လုပ်ဖို့လိုတယ်။ ငါချွတ်ချော် သွားလို့မရဘူး၊ ငါ နည်းနည်းလေးမှ ပေါ့ပေါ့တန်တန် လုပ်လို့မရဘူး- မဟုတ်ရင်တော့ လူတွေက ငါ့ကို ရောထွေးအောင် လုပ်ဖို့လွယ်သလို၊ ငါ့ကို အခွင့်ကောင်းယူဖို့လည်း လွယ်လိမ့်မယ်။’ ဟု တွေးရသည့် အကြောင်းအရင်း ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၂၉)”) ဘုရားသခင်ထံမှ ဤနှုတ်ကပတ်တော်များကို ဖတ်ပြီးသည့်နောက်တွင်မှ၊ ကျွန်မတို့တာဝန်များတွင် အပြောင်းအလဲများကို ကြုံတွေ့ရမည်မှာ လုံးဝ သာမန်ဖြစ်ကြောင်း၊ သင့်လျော်မှန်ကန်သည့် သဘောထားနှင့် ချဉ်းကပ်သင့်ကြောင်းကို ကျွန်မ နားလည်သွားခဲ့သည်။ ကျွန်မ၏ အလုပ်တွင် တိုးတက်စေဖို့၊ ကျွန်မ၏ တာဝန်များကို ဖြည့်ဆည်းဖို့ အစွမ်းကုန် ကြိုးစားသင့်ပြီး အကောင်းဆုံး အားထုတ်ခြင်းဖြင့်ပင် ကျွန်မ အဆင့်မမီနိုင်သေးလျှင်၊ ထုတ်ပယ်ခံရခြင်းကို ကျွန်မ ပျော်ရွှင်စွာ လက်ခံရမည်။ ဘုရားအိမ်တော်၏ လိုအပ်ချက်၊ ပေးအပ်သောတာဝန်ကို ယူဖို့ လူတို့၏ ကိုယ်ပိုင် အရည်အချင်းများနှင့်အညီ တာဝန်များကို ပြောင်းပေးခြင်းဖြစ်သည်။ လူတို့၏အကျိုးရလဒ်နှင့် ပန်းတိုင်များဖြင့် လုံးဝ မသက်ဆိုင်ပေ။ သို့သော်လည်း ကျွန်မက ဘုရားသခင်အပေါ် အမှန်တကယ် ယုံကြည်မှုနည်းပါးနေခဲ့သည်။ ဘုရားသခင်၏ အိမ်တော်အတွင်းရှိ လူတို့၏တာဝန်များတွင် လုံးဝ သင့်လျော်သည့် ပြောင်းလဲမှုများကို ကျွန်မ ကောင်းကောင်း နားမလည်နိုင်ခဲ့ပေ။ ကျွန်မသည် မူမမှန်သော ရှုထောင့်အမြင်ရှိနေခဲ့ပြီး ကျွန်မတာဝန်သည် ကျွန်မ၏ပန်းတိုင်နှင့် အကျိုးရလဒ်တို့ဖြင့် ခွဲခြား၍မရအောင် ဆက်သွယ်နေသည်ဟု ထင်ခဲ့သည်။ အဆုံးသတ်တွင် ကောင်းချီးခံစားရခြင်း ရှိမရှိ စဉ်းစားနေခဲ့သည်။ ကျွန်မသည် အရာရာကို ကြိုတင်မှန်းဆနေခဲ့သည်။ ဘုရားသခင်ကို ကျွန်မ သတိထားနေလျက်ဖြင့် ကျွန်မတာဝန်ကို ကောင်းစွာ မဆောင်ရွက်နိုင်လျှင် ကျွန်မ အဖော်ထုတ်ခံရပြီး ဖယ်ရှားခံရကာ မည်သည့် ဂုဏ်အဆင့်အတန်း၊ အနာဂတ်မျှမရှိတော့ဘဲ ကျန်ရစ်ခဲ့မည်ကို ကျွန်မ ကြောက်ရွံ့နေခဲ့သည်။ ကျွန်မက တကယ်ကို အတွေးလွန်နေခဲ့ပြီး မကောင်းမှု၌ အလွန် ပါဝင်ပတ်သက်မိခဲ့သည်။ ကျွန်မသည် ကိုယ်ပိုင် အကျိုးစီးပွားကို ကာကွယ်ဖို့အတွက် ဉာဏ်များကာ ဘုရားသခင်ကို လှည့်စားရန် ကြိုးစားနေခြင်းဖြစ်ပြီး ကျွန်မ၏တာဝန်တွင် ကောင်းစွာ မလုပ်ဆောင်နိုင်လျှင် အရှုံးပေးဖို့ အစီအစဉ်တွေ ဆွဲနေခဲ့ခြင်းဖြစ်သည်။ ကျွန်မ၏တာဝန်ကို မည်သို့ အမှန်တကယ် ကောင်းမွန်စွာ ဆောင်ရွက်ရမည်ကို နည်းနည်းလေးမျှ မစဉ်းစားဘဲ၊ ယင်းအစား ကျွန်မ၏ ကိုယ်ပိုင် အနာဂတ်မျှော်လင့်ချက်များအပေါ် စွဲလမ်းနေခဲ့သည်။ အဖွဲ့ခေါင်းဆောင်တစ်ယောက်အဖြစ် ပြုမူဆောင်ရွက်ဖို့ ဘုရားသခင်က ကျွန်မကို မြှင့်တင်ပေးခြင်းသည် ကျွန်မ၏ အလုပ်နှင့် အသက်ဝင်ရောက်မှုတွင် တိုးတက်မှုအချို့ ရရှိနိုင်ရန်အတွက် ကိုယ့်ကိုယ်ကိုယ် လေ့ကျင့်ဖို့ အခွင့်အရေးကို ပေးနေခြင်းဖြစ်သည်။ ယင်းမှာ ကျွန်မအတွက် ဘုရားသခင်၏ချစ်ခြင်း ဖြစ်သည်။ သို့သော်၊ကျွန်မက အမှန်တကယ်ပင် ဖော်ထုတ်ခံရပြီး ဖယ်ရှားခံရတော့မည်ဟု ထင်မြင်လျက် ဘုရားသခင်၏ ချစ်ခြင်းအပေါ် ကျွန်မ၏ အယူအဆက မူမမှန်ခဲ့ပါ။ ဤသည်မှာ ဘုရားသခင်အပေါ် ပြစ်မှားစော်ကားခြင်း မဟုတ်ပါလား။ အန္တိခရစ်တစ်ယောက်၏ မကောင်းသည့် စိတ်သဘောထားကို ကျွန်မ အတိအကျ ဖွင့်ပြနေခြင်း မဟုတ်ပါလား။

ထိုအချိန်ကာလတစ်လျှောက်တွင် ကျွန်မ ဖွင့်ပြခဲ့သည့်အရာကို ပြန်စဉ်းစားမိသည်။ ဘုရားသခင်ကို ကျွန်မ အနည်းငယ်မျှပင် နားမလည်ခဲ့ပေ။ သို့သော်လည်း ထင်မြင်ချက်များ၊ သတိထားခြင်းများဖြင့် ပြည့်နေခဲ့သည်။ ကျွန်မ အလွန်ပင် စိတ်မကောင်းဖြစ်ရသည်။ အဘယ်ကြောင့် ထိုအခြေအနေမျိုးကို ကျွန်မ ရောက်ခဲ့ရသည်၊ ပြဿနာ၏ အရင်းအမြစ်က အမှန်တကယ်တွင် မည်သည့်နေရာ၌ရှိသည်တို့ကို ကျွန်မ မတွေးတောဘဲ မနေနိုင်ခဲ့ပေ။ နောက်ပိုင်းတွင် ကျွန်မ၏စိတ်ကို အမှန်တကယ် တို့ထိသော အန္တိခရစ် စိတ်သဘောထားကို ဖော်ပြသည့် နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ရသည်။ “အန္တိခရစ်များက ဘုရားသခင်၏ နှုတ်ကပတ်တော်များ၌ သမ္မာတရားရှိသည်ဟု မယုံကြည်ကြဘဲ၊ သူ၏ စိတ်သဘောထား၊ ကိုယ်ပိုင်လက္ခဏာ သို့မဟုတ် အနှစ်သာရတို့ကို ၎င်းတို့က မယုံကြည်ကြပေ။ ၎င်းတို့၏ အနီးတဝိုက်တွင် ဖြစ်ပျက်နေသမျှ အရာအားလုံးကို ဆန်းစစ်ဖို့နှင့် စူးစမ်းလေ့လာဖို့၊ ဤအရာများအားလုံးကို လူသားအတွေးအခေါ်များနှင့် လူသားအမြင်ရှုထောင့်များဖြင့် လေ့လာကြသည်၊ ပြီးလျှင် ဘုရားသခင်က လူများကို ဆက်ဆံသည့်ပုံစံ၊ လူများ၌ ဘုရားသခင် အလုပ်လုပ်သည့် ပုံစံမျိုးစုံတို့ကိုလည်း လူသားအမြင်ရှုထောင့်များ၊ လူသားအတွေးအခေါ်များနှင့် လူသားပရိယာယ်တို့ဖြင့် လေ့လာကြသည်။ ထို့အပြင် ၎င်းတို့က ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို လေ့လာဖို့ စာတန်၏ အတွေးအမြင်စနစ်နှင့် အတွေးအခေါ်တို့ကို အသုံးပြုလျက်၊ လူသားအတွေးအခေါ်နှင့် လူသားနည်းစနစ်များကို အသုံးပြုကြသည်။ သိသာထင်ရှားစွာပင်၊ အန္တိခရစ်များသည် ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို လက်မခံရုံမျှမက၊ အသိအမှတ်လည်း မပြုကြဘဲ၊ ဘုရားသခင်၏စိတ်သဘောထား၊ ပင်ကိုလက္ခဏာနှင့် အနှစ်သာရတို့နှင့် ပတ်သက်၍ ပေါ့တန်သော စိတ်ကူးများ၊ တိကျမှု မရှိသော အယူအဆများ အပြည့် ရှိကြသည်။ ၎င်းတို့သည် လူသားတို့၏ နားလည်ခြင်းဖြင့်သာ ပြည့်နှက်နေကြသည်။ ၎င်းတို့၌ တကယ့်အသိပညာ စိုးစဉ်းမျှ မရှိကြပေ။ အကျိုးဆက်အနေဖြင့် အဆုံးသတ်တွင် အန္တိခရစ် တစ်ဦးသည် ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို မည်သို့ သတ်မှတ်သနည်း။ ဘုရားသခင်သည် ဖြောင့်မတ်ကြောင်းနှင့် လူသားအတွက် သူသည် ချစ်ခြင်းမေတ္တာဖြစ်ကြောင်းတို့ကို ၎င်းတို့ သက်သေပြနိုင်ပါသလား။ ၎င်းတို့သည် သေချာပေါက် သက်သေမပြနိုင်ကြပေ။ အန္တိခရစ်တို့၏ ဘုရားသခင်၏ ဖြောင့်မတ်ခြင်းနှင့် ချစ်ခြင်းမေတ္တာတို့နှင့် သက်ဆိုင်သည့် အနက်အဓိပ္ပာယ်မှာ မေးခွန်းအမှတ်အသား တစ်ခုသာ ဖြစ်သည်။ သံသယရှိခြင်းဖြစ်သည်။ ဘုရားသခင်၏ စိတ်သဘောထားသည် သူ၏ပင်ကိုလက္ခဏာကို အဆုံးအဖြတ်ပေးသည်၊ ပြီးလျှင် သူ၏ ဖြောင့်မတ်ခြင်းကို ၎င်းတို့က သရော်လှောင်ပြောင်ကြကာ၊ ယုံကြည်မှု ကင်းမဲ့ခြင်း၊ ငြင်းပယ်ခြင်းနှင့် ဂုဏ်သရေဖျက်ခြင်းတို့ဖြင့် ပြည့်နေကြသည်။ သို့ဆိုလျှင် ဘုရားသခင်၏ ပင်ကိုလက္ခဏာနှင့် ပတ်သက်၍ မည်သို့ရှိမည်နည်း။ ဘုရားသခင်၏ စိတ်သဘောထားသည် သူ၏ ပင်ကိုလက္ခဏာကို ကိုယ်စားပြုသည်။ ၎င်းတို့ကဲ့သို့ ထိုကဲ့သို့ သဘောထားမှုဖြင့်၊ ဘုရားသခင်၏ ပင်ကိုလက္ခဏာကို ၎င်းတို့၏ သဘောထားမှုမှာ- တိုက်ရိုက်ငြင်းပယ်မှု ဖြစ်သည်မှာ ပကတိအတိုင်း ရှင်းနေပြီးသား ဖြစ်သည်။ ဤသည်မှာ အန္တိခရစ်များ၏ အနှစ်သာရ ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၂၆)”) အန္တိခရစ်တို့သည် ဘုရားသခင်၏ ဖြောင့်မတ်သော စိတ်သဘောထားကို အသိအမှတ်ပြုဖို့ မဆိုထားနှင့်၊ ဘုရားနှုတ်ကပတ်တော်တို့သည် သမ္မာတရားဖြစ်သည်ကိုပင် မယုံကြည်ကြသည်ကို ဘုရားနှုတ်ကပတ်တော်များက ပြသည်။ ၎င်းတို့သည် အမှုအရာများနှင့် သက်ဆိုင်သည့် ၎င်းတို့၏ ထင်မြင်ချက်များကို ဘုရားနှုတ်ကပတ်တော်အပေါ်တွင် မည်သည့်အခါမှ အခြေခံခြင်းမရှိဘဲ၊ ယင်းအစား အရာရာကို လူ၏နားလည်မှုနှင့် စာတန်၏ အတွေးအခေါ်အ ပေါ်တွင် အခြေခံချဉ်းကပ်သည်။ ကျွန်မသည်လည်း ထိုအန္တိခရစ် စိတ်သဘောထားမျိုး ရှိနေသည်ကို မြင်ခဲ့ရသည်။ ဘုရားသခင်၏ ဖြောင့်မတ်သော စိတ်သဘောထားသည် ရာထူးနေရာများကို ညှိပေးခြင်း သို့မဟုတ် လူတို့အား ထုတ်ပယ်ခြင်း သို့မဟုတ် ဖယ်ရှားခြင်းတို့ပြုလုပ်သည့် အသင်းတော်နှင့် ဆက်နွှယ်နေသောကြောင့်၊ ယင်းအား ကျွန်မ နားလည်ခြင်းမရှိသည်ကို မြင်ခဲ့ရသည်။ ထိုအစား၊ ဤပြဿနာများကို စာတန်၏ အတွေးအခေါ် မှန်ဘီလူးမှတစ်ဆင့် ကျွန်မ ရှုမြင်နေခဲ့သည်။ ဥပမာ “အမြင့်ရောက်လေ၊ အကျနာလေပင်၊” “အထောင်ဆုံးသံချောင်းသည် ရိုက်ထည့်ခံရ၏၊” “ထိပ်ဆုံးတွင် အထီးကျန်၏” စသည်တို့ ဖြစ်သည်။ ဂုဏ်အဆင့်အတန်းနှင့် တာဝန်တို့ ပိုရှိလာလျှင် ကျွန်မ မြန်မြန် ဖော်ထုတ်ခံရနိုင်ပြီး ဖယ်ရှားခံရခြင်းအဖြစ်သို့ ရောက်ရှိစေလိမ့်မည်ဟု ကျွန်မထင်ခဲ့သည်။ ထို့ကြောင့် အပြင်ပန်းတွင် အဖွဲ့ခေါင်းဆောင် တစ်ယောက်အနေဖြင့် ကျွန်မ၏ရာထူးကို လက်ခံခဲ့သော်လည်း၊ ဘုရားသခင်ကို ကျွန်မသတိထားနေခဲ့သည်။ အမှားလုပ်မိလျှင် ဖော်ထုတ်ခံရပြီး ဖယ်ရှားခံရကာ၊ အဆုံးတွင် ကျွန်မ၏ နောက်ဆုံး ခရီးပန်းတိုင်ကို ဆုံးရှုံးရခြင်းဖြစ်မည်ကို စိုးရွံ့မိခဲ့သည်။ ကျွန်မသည် ဘုရားနှုတ်ကပတ်တော်ကို ဖတ်သည့် ယုံကြည်သူတစ်ယောက် ဖြစ်သော်လည်း၊ အမှုအရာများအပေါ် ကျွန်မ၏ ရှုထောင့်အမြင်သည် လုံးဝ မပြောင်းလဲခဲ့သကဲ့သို့၊ ပြဿနာများကို ရင်ဆိုင်ရသည့်အခါ သမ္မာတရားကို လုံးဝ မရှာဖွေခဲ့ပါ သို့မဟုတ် အမှုအရာများကို ဘုရားသခင်၏ နှုတ်ကပတ်တော်နှင့် ဆက်စပ်ပြီး မကြည့်ရှုခဲ့ပါ။ ယင်းအစား ဘုရားသခင်၏ လုပ်ဆောင်မှုကို စာတန်၏ အယူအဆများအပေါ် အခြေခံပြီး အကဲဖြတ်ခဲ့သည်။ နည်းနည်းလေး တလွဲလုပ်လိုက်သည်နှင့် ကျွန်မကို ဖော်ထုတ်ပြီး ဖယ်ရှားမည့် အာဏာရှင်တစ်မျိုးမျိုးအဖြစ် ဘုရားသခင်ကို စိတ်ကူးထင်မြင်နေသည်။ ဤသည်မှာ ဘုရားသခင်၏ ဖြောင့်မတ်သည့် စိတ်သဘောထားကို ကျွန်မက ငြင်းဆန်နေခြင်း မဟုတ်ပါလား။ ဤသည်မှာ ကျွန်မက ဘုရားသခင်ကို ပြစ်မှားစော်ကားနေခြင်း မဟုတ်ပါလား။ အမှန်တွင် တစ်စုံတစ်ဦးသည် အသင်းတော်၏ ထုတ်ပယ်ခြင်း၊ ဖယ်ရှားခြင်း ခံရသည့်အခါတိုင်းတွင် ယင်းသည် အခြေခံစည်းမျဉ်းအပေါ် အခြေခံပေသည်။ လူတစ်ယောက်၏ အစွမ်းအစနှင့်ပတ်သက်ပြီး ခြုံငုံစဉ်းစားသုံးသပ်ခြင်း အပေါ်တွင် အခြေခံသည်။ ၎င်းတို့သည် ကောင်းမွန်သည့် လူ့သဘာဝ သို့မဟုတ် ဆိုးယုတ်သည့် လူ့သဘာဝ ရှိသည်၊ မရှိသည်၊ သမ္မာတရားကို အားထုတ်ခြင်း ရှိမရှိ၊ မည်သည့် လမ်းကြောင်းမျိုးပေါ်တွင် ရောက်နေသည်ဆိုသည်တို့အပေါ်တွင် အခြေခံသည်။ ၎င်းတို့ကို လူပုဂ္ဂိုလ် တစ်ယောက်အဖြစ် မသတ်မှတ်ပေ။ ၎င်းတို့၏ ရံဖန်ရံခါ ပြစ်မှားခြင်း သို့မဟုတ် ခဏတာ ဖော်ပြချက် သို့မဟုတ် မြင့်မားသော ဂုဏ်အဆင့်အတန်း ရှိမရှိဆိုသည်တို့ပေါ်တွင် အခြေခံပြီး ထုတ်ပယ်ကာ ဖယ်ရှားခြင်းဖြစ်သည်။ မည်သည့် ပြစ်မှားခြင်းမျိုးရှိပါစေ၊ ဘုရားအိမ်တော်သည် ဘုရားသခင်အတွက် သူတို့ကိုယ်သူတို့ အမှန်တကယ် အသုံးခံပြီး သမ္မာတရားကို အားထုတ်သည့် ခေါင်းဆောင်များကို အပိုဆောင်း အခွင့်အရေးများ ပေးမည်ဖြစ်သည်။ ၎င်းတို့သည် ပြုပြင်ခံရပြီး ကိုင်တွယ်ဖြေရှင်းခံရမည်။ အသိပေးပြီး သတိပေးခံရမည်။ ပြီးလျှင် ကိုယ့်ကိုယ်ကိုယ် သိမြင်နိုင်စွမ်းရှိသည့် မည်သူမဆို၊ နောင်တရပြီး ပြောင်းလဲသည့် မည်သူမဆို ဆက်လက် အသုံးပြုခံရမည်ဖြစ်ပြီး ပျိုးထောင်ပေးခံရမည်ဖြစ်သည်။ လက်တွေ့ကျသည့် အလုပ်ကို မလုပ်သော၊ သက်သောင့်သက်သာနေရဖို့အတွက် လောဘကြီးသော၊ မိမိတာဝန်ကို တမင်ပျက်ကွက်သော၊ ခေါင်းဆောင် တစ်ယောက် ခံယူသင့်သည့် ဝတ္တရားများကို မခံယူဘဲ၊ ခေါင်းဆောင်နေရာကို ယူထားသော အယောင်ဆောင် ခေါင်းဆောင်အချို့ရှိကြသည်။ ထိုပုဂ္ဂိုလ်မျိုးသည် သူ၏ ရာထူးနေရာမှ မလွဲမသွေ ထုတ်ပယ်ခံရလိမ့်မည်။ သို့သော် ၎င်းတို့သည် မကောင်းမှုမျိုးစုံကို လုပ်ဆောင်သော ဆိုးယုတ်သည့် လူတစ်ယောက်မဟုတ်သရွေ့ ၎င်းတို့ကို ခပ်ပေါ့ပေါ့ဖြင့် ဖယ်ရှားခြင်း၊ အသင်းတော်မှ ထုတ်ပယ်ခြင်း ခံရမည်မဟုတ်ပေ။ ဘုရားသခင်၏ အိမ်တော်သည် ၎င်းတို့အတွက် အခြားသင့်တော်သည့်တာဝန်ကို စီစဉ်ပေးလိမ့်မည် ဖြစ်သည်။ နောင်တရပြီး မိမိကိုယ်ကိုယ် ဆင်ခြင်သုံးသပ်ဖို့ အခွင့်အရေးပေးမည်ဖြစ်သည်။ မည်သည့် သမ္မာတရားကိုမျှ လက်ခံရန် ငြင်းဆန်သော၊ ၎င်းတို့၏ ကိုယ်ပိုင် ဂုဏ်အဆင့်အတန်းနှင့် အာဏာတို့အတွက်သာ အလုပ်လုပ်သော၊ အသင်းတော်ကို ထိန်းချုပ်နိုင်ရန်အတွက် အာဏာကိုသိမ်းယူလိုသော အန္တိခရစ်များရှိကြသည်။ ၎င်းတို့သာလျှင် လုံးလုံးလျားလျား ဖော်ထုတ်ခံရပြီး ဖယ်ရှားခံရမည်၊ အသင်းတော်မှ ထာဝရ ထုတ်ပယ်ခံရမည်ဖြစ်သည်။ ဘုရားသခင်၏ အိမ်တော်သည် လူတို့အား အလုံးစုံ သင့်တင့်မျှတသောနည်းဖြင့် ဆက်ဆံသည်၊ ဘုရားအိမ်တော်တွင် သမ္မာတရားက အုပ်စိုးသည်ဆိုသည်ကို ကျွန်မ မြင်တွေ့ခဲ့ရသည်။ မည်သည့် လူကောင်းမျှ မှားယွင်းစွာ စွပ်စွဲခံရခြင်း ရှိမည်မဟုတ်သကဲ့သို့၊ မည်သည့်ဆိုးယုတ်သောသူမျှ အလွယ်တကူ လွတ်မြောက်မည် မဟုတ်ပေ။ လူတစ်ယောက် ဖော်ထုတ်ခံရပြီး ဖယ်ရှားခံရခြင်း ရှိမရှိဆိုသည်မှာ သူတို့၏ ရာထူးနေရာနှင့် မသက်ဆိုင်ပါ။ အမှန်တကယ် အရေးကြီးသည်မှာ သမ္မာတရားကို လက်ခံပြီး အားထုတ်နိုင်ခြင်း ရှိမရှိဆိုသည်ပင် ဖြစ်သည်။ သမ္မာတရားကို အားထုတ်သောသူတို့အတွက် အရေးကြီးသော တာဝန်တစ်ခုကို ၎င်းတို့ယူရသောအခါ၊ ပိုမိုများသော တာဝန်ကို ၎င်းတို့ထမ်းရသောအခါ ၎င်းတို့သည် သူတို့ကိုယ်သူတို့ တိုးတက်စေဖို့ အခွင့်အလမ်းများ ပိုမိုရရှိပြီး ဘုရားသခင်အားဖြင့် စုံလင်စေခြင်းကို ပို၍ ခံရနိုင်ပါသည်။ သို့သော်၊ သမ္မာတရားကို အားမထုတ်သော၊ ၎င်းတို့၏ တာဝန်တွင် အခြေခံစည်းမျဉ်းများကို မရှာဖွေသကဲ့သို့၊ တရားစီရင်ခံရခြင်း၊ ပြစ်တင်ဆုံးမခံရခြင်း၊ ပြုပြင်ခြင်း၊ ကိုင်တွယ်ဖြေရှင်းခြင်းတို့ကို လက်ခံရန် ငြင်းဆန်သော၊ ၎င်းတို့၏ ဖောက်ပြန်သော စိတ်သဘောထားများ လုံးဝမပြောင်းလဲသောသူတို့သည် ၎င်းတို့၏ အဆင့်အတန်းက မည်သည့်အရာဖြစ်ပါစေ၊ နောက်ဆုံး၌ ဖယ်ရှားခံရမည်ဖြစ်သည်။ ထိုအရာကို ကျွန်မပို၍ စဉ်းစားကြည့်သည့်အခါတွင်၊ ယခင်က အဖွဲ့ခေါင်းဆောင်အဖြစ် ကျွန်မ၏ ရာထူးမှ ထုတ်ပယ်ခံခဲ့ရချိန်တွင်၊ ယင်းမှာ ကျွန်မ၏ သဘောသဘာဝက တစ်ကိုယ်ကောင်းဆန်ပြီး စက်ဆုပ်ဖွယ်ဖြစ်သောကြောင့်၊ သမ္မာတရားကို လုံးဝ လက်တွေ့မလုပ်ဆောင်သောကြောင့် ဖြစ်သည်ဆိုသည်ကို နားလည်သဘောပေါက်ခဲ့ပါသည်။ ကျွန်မက အသင်းတော်အလုပ်၏ လမ်းကြောင်းကို ပိတ်ဆို့နေခြင်းဖြစ်သည်။ ဤသည်မှာ ဘုရားသခင်၏ ဖြောင့်မတ်သော စိတ်သဘောထားက ကျွန်မအပေါ် ကျရောက်ခြင်းဖြစ်ကာ၊ နောင်တရပြီး ပြောင်းလဲရန်အတွက် ဘုရားသခင်က ကျွန်မကို အခွင့်အရေး ပေးနေခြင်းဖြစ်သည်။ သို့သော် ထိုအစား၊ ကျွန်မက မယုံကြည်သူတစ်ယောက်ကဲ့သို့ ပြုမူခဲ့သည်။ ဘုရားသခင်၏ ကယ်တင်ခြင်းအပေါ် ယုံကြည်မှုမရှိဘဲ ဘုရားသခင်ကို နားလည်မှုလွဲခဲ့သည်။ ထိုအခါမှသာ “အမြင့်ရောက်လေ၊ အကျနာလေပင်၊” ဆိုသည့် ဆိုးယုတ်သည့် အတွေးအခေါ်က ကျွန်မကို မည်မျှဆိုးဆိုးဝါးဝါး ထိခိုက်စေသည်ကို နောက်ဆုံးတွင် နားလည်သဘောပေါက်ခဲ့ရပါသည်။ ကျွန်မက နားလည်မှုလွဲခြင်း၊ ဘုရားကို သတိထားနေခြင်းတို့ဖြင့် ဝါးမျိုခံလာရရုံတင်မကဘဲ၊ ပိုပိုပြီး ကောက်ကျစ်ကာ ဆိုးယုတ်လာခဲ့သည်။ ထိုကဲ့သို့ ဆိုးယုတ်သည့် အတွေးအခေါ်နှင့် ဥပဒေတို့ဖြင့် ကျွန်မ ဆက်ပြီး ရှင်သန်၍မရဘဲ၊ အမှုအရာများကို ဘုရားနှုတ်ကပတ်တော်ပေါ်တွင် အခြေခံပြီး ကြည့်ရှု၊ ချဉ်းကပ်ရမည်ဖြစ်သည်ကို ကျွန်မ သိခဲ့ရပါသည်။ အဖွဲ့ခေါင်းဆောင်အဖြစ် ဤတာဝန်ကို လက်ခံရရှိခြင်းက ဘုရားသခင်၏ မြှင့်တင်ခြင်းကို ခံရခြင်းဖြစ်သည်။ ယင်းမှာ ဘုရားသခင်က ကျွန်မကို သင်ယူလေ့လာမှုတွင် အခွင့်အရေးတစ်ခု ပေးခြင်းဖြစ်သည်။ ဤအခွင့်အလမ်းကို ကျွန်မ တန်ဖိုးထားဖို့ လိုသည်။ ယခင်က ကျွန်မသည် ကျွန်မ၏တာဝန်တွင် အတားအဆီးတစ်ခု ဖြစ်ခဲ့သော်လည်း၊ ယခုအခါတွင် ကျွန်မ၏တာဝန်တွင် အဖိုးအခတစ်ခု ပေးဆပ်ရမည်၊ အတိတ်က ကျရှုံးမှုတွေအတွက် ပြန်လည်ပေးဆပ်ရမည်၊ သမ္မာတရား၏ အခြေခံစည်းမျဉ်းများကို ပို၍ ရှာဖွေရမည်၊ ကျွန်မ၏ တာဝန်ကို ကောင်းစွာလုပ်ဆောင်ရန်အတွက် အစွမ်းကုန် လုပ်ဆောင်ရမည် ဆိုသည်တို့ကို ကျွန်မ သိခဲ့ပါသည်။

ဤအရာများကို နားလည်ခြင်းက ကျွန်မအတွက် အမှန်တကယ်ပင် လွတ်လပ်ခြင်းလည်း ရှိပါသည်။ ယခုအခါတွင် ယခင်က ကျွန်မ ဘုရားသခင်ကို နားလည်မှုလွဲပြီး သတိထားနေခဲ့ပုံကို ပြန်စဉ်းစားကြည့်သည့်အခါ၊ ကျွန်မက ဘုရားသခင်အပေါ် နားလည်မှုတစ်ခုတစ်လေ လုံးဝမရှိဘဲ၊ မည်မျှအကျိုးအကြောင်းမဲ့ခဲ့သည်၊ မည်မျှ မိုက်မဲပြီး စုံလုံးကန်းနေခဲ့သည်ဆိုသည်ကို ခံစားရသည်။ ကျွန်မ၏ စိတ်နှလုံးတွင် ဘုရားသခင်ထံ၊ “အို ဘုရားသခင်၊ ကိုယ်တော်ရဲ့ လမ်းပြမှုအတွက် ကျေးဇူးတင်ပါတယ်။ ကျွန်မရဲ့ ကိုယ်ပိုင် အကျည်းတန်မှုကို မြင်ခွင့်ပေးတဲ့အတွက် ကျေးဇူးတင်ပါတယ်။ ကိုယ်တော်နဲ့ ကျွန်မကြားမှာ ဒီဆိုးယုတ်တဲ့ အယူအဆတွေက ဖန်တီးခဲ့တဲ့ အတားအဆီး ဘယ်လောက် ကြီးမားတာကို ပြတဲ့အတွက် ကျေးဇူးတင်ပါတယ်။ ကျွန်မဟာ မခံစားတတ်ခဲ့ဘူး။ သတိမမူခဲ့မိပါဘူး။ အမှုအရာများကို နားလည်မှုလွဲပြီး သတိထားနေခဲ့ပါတယ်။ ကိုယ်တော် ဘယ်လိုခံစားရတယ်ဆိုတာကို လုံးဝ သတိမမူခဲ့မိပါဘူး။ ကျွန်မ အရမ်းကို ပုန်ကန်ခဲ့ပါတယ်။ ကိုယ်တော့်ထံမှာ အပြည့်အဝ နောင်တရပါတယ်” ဟု တိတ်တဆိတ် ဆုတောင်းခဲ့ပါသည်။

တစ်နေ့တွင် စာရေးသူက ကျွန်မကိုယ်တိုင်၏ အခြေအနေကို အပြည့်အစုံ ဖော်ပြထားခဲ့ပြီး ကျွန်မအား လက်တွေ့လုပ်ဆောင်မှု လမ်းကြောင်းကို ပေးသော ဘုရားနှုတ်ကပတ်တော်အချို့ကို ကိုးကားထားသည့် ဆောင်းပါးတစ်ပုဒ်ကို ကျွန်မ ဖတ်ခဲ့ရသည်။ “၎င်းတို့၏တာဝန်နှင့်သက်ဆိုင်သည့် လူ၏ ဆောင်ရွက်မှုသည် အမှန်အားဖြင့် လူသားအတွင်းရှိ ရှိရင်းစွဲ အရာအားလုံးနှင့်ဆိုင်သည့် ပြီးမြောက်အောင်မြင်ခြင်း ဖြစ်သည်၊ ဆိုလိုသည်မှာ လူသားအတွက် ဖြစ်နိုင်သည့် အရာဖြစ်သည်။ ထိုအခါ ယင်းမှာ ၎င်း၏တာဝန်ကို ဖြည့်ဆည်းခြင်း ဖြစ်ပေသည်။ သူ၏အစေခံမှုအတွင်း လူသား၏ အပြစ်အနာအဆာများသည် တိုးတက်သည့် အတွေ့ကြုံနှင့် တရားစီရင်ခြင်းအား သူ၏ကြုံရခြင်း ဖြစ်စဉ်မှတစ်ဆင့် တဖြည်းဖြည်း လျော့နည်းလာသည်။ ယင်းတို့သည် လူသား၏တာဝန်ကို မတားဆီးပေ သို့မဟုတ် မထိခိုက်ပေ။ အစေခံမှုကို ရပ်စဲသောသူ သို့မဟုတ် ၎င်းတို့၏ အစေခံမှုတွင် ချွက်ယွင်းချက်များ ရှိကောင်းရှိနိုင်သည်ဟု ကြောက်ရွံ့ခြင်းအတွက် အလျှော့ပေးကာ နောက်ပြန်ဆုတ်သူများသည် အားလုံးထဲတွင် သတ္တိ အနည်းဆုံးသောသူများ ဖြစ်သည်။...လူ၏တာဝန်နှင့် သူ ကောင်းချီးခံစားရခြင်း သို့မဟုတ် ကျိန်ခြင်းခံရခြင်း ရှိမရှိဆိုသည်တို့ကြားတွင် အချင်းချင်း ဆက်နွှယ်နေမှု မရှိပေ။ တာဝန်သည် လူက ဖြည့်ဆည်းသင့်သည့်အရာ ဖြစ်သည်။ ယင်းသည် ကောင်းကင်ဘုံပေးသည့် သူ၏အသက်မွေးအလုပ် ဖြစ်ပြီး၊ ဆုလာဘ်၊ အခြေအနေများ သို့မဟုတ် အကြောင်းရင်းများပေါ်တွင် မမူတည်သင့်ပေ။ ထိုအခါမှသာ သူ၏တာဝန်ကို သူ လုပ်ဆောင်နေခြင်း ဖြစ်သည်။ ကောင်းချီးမင်္ဂလာ ခံစားရဖို့ဟူသည်မှာ တစ်စုံတစ်ဦးသည် တရားစီရင်ခြင်းကို ကြုံရပြီးနောက် စုံလင်စေခြင်းခံရကာ ဘုရားသခင်၏ ကောင်းချီးမင်္ဂလာများကို မွေ့လျော်ရခြင်း ဖြစ်သည်။ ကျိန်ခြင်းအမင်္ဂလာခံရဖို့ဟူသည်မှာ ပြစ်တင်ဆုံးမခြင်းနှင့် တရားစီရင်ခြင်းတို့ကို ကြုံရပြီးနောက် တစ်စုံတစ်ဦး၏ စိတ်သဘောထား မပြောင်းလဲခြင်း ဖြစ်သည်၊ ယင်းမှာ ၎င်းတို့သည် စုံလင်စေခြင်းကို မတွေ့ကြုံရဘဲ အပြစ်ပေးခံရသည့်အချိန် ဖြစ်သည်။ ၎င်းတို့ ကောင်းချီးပေး ခံရသည်ဖြစ်စေ၊ ကျိန်ခြင်းခံရသည်ဖြစ်စေ၊ ဖန်ဆင်းခံသတ္တဝါများသည် ၎င်းတို့ လုပ်ဆောင်သင့်သည့်အရာကို လုပ်ဆောင်ရင်းနှင့် လုပ်ဆောင်နိုင်သည့်အရာကို လုပ်ဆောင်ရင်း၊ ၎င်းတို့၏တာဝန်ကို ဖြည့်ဆည်းသင့်ကြပေသည်။ ဤသည်မှာ လူတစ်ဦး၊ ဘုရားသခင်၏ ကျိန်ခြင်းခံရသည့် လူတစ်ဦးက အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ကောင်းချီးမင်္ဂလာ ခံစားရရန်သာ သင်၏တာဝန်ကို မလုပ်ဆောင်သင့်သကဲ့သို့၊ ကျိန်ခြင်း ခံရမည်ကို ကြောက်ရွံ့ခြင်းအတွက် ဆောင်ရွက်ရန် မငြင်းဆန်သင့်ပေ။ ဤအရာတစ်ခုကို သင်တို့အား ငါပြောပါရစေ- သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူ လုပ်ဆောင်သင့်သည့်အရာ ဖြစ်ပြီး၊ သူသည် သူ၏တာဝန်ကို ဆောင်ရွက်နိုင်စွမ်း မရှိပါက၊ ဤသည်မှာ သူ၏ ပုန်ကန်မှု ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) ဤအရာကို ကျွန်မ စဉ်းစားသုံးသပ်ကြည့်သည့်အခါတွင် ဘုရားအလိုတော်ကို ကျွန်မ နားလည်လာခဲ့သည်။ ဘုရားသခင်က လူသားမျိုးနွယ်ထံမှ များစွာ မမျှော်လင့်ပါ။ သူက ကျွန်မတို့ကို သမ္မာတရားကိုသာ အားထုတ်စေချင်သည်၊ ကျွန်မတို့အနေဖြင့် အိုးနင်းခွက်နင်းဖြင့် မပြီးမြောက်ဘဲ၊ မယုံကြည်ရခြင်း၊ လှည့်စားတတ်ခြင်းတို့ မရှိဘဲ အစွမ်းကုန် လုပ်ဆောင်ရင်းနှင့် ဘုရားသခင် ကျွန်မတို့အပေါ် တောင်းဆိုသည့်အတိုင်း လုပ်ဆောင်ရင်း၊ ကျွန်မတို့ နားလည်နိုင်သည့်အရာ မှန်သမျှ၊ ကျွန်မတို့ ပြီးမြောက်အောင်မြင်နိုင်သည့် အရာမှန်သမျှကို အသုံးချနိုင်ရန် ကျွန်မတို့ တတ်နိုင်သမျှသာ သူလုပ်ဆောင်စေလိုပါသည်။ လုပ်ဆောင်ခြင်း လုပ်ငန်းစဉ်တွင် ကျရှုံးမှုများနှင့် အမှားများကို ကျွန်မတို့ ကြုံတွေ့ရလျှင်ပင် သမ္မာတရားကို ကျွန်မတို့ လက်ခံနိုင်သရွေ့၊ ပြုပြင်ခံရပြီး ကိုင်တွယ်ဖြေရှင်းခြင်းကို လက်ခံနိုင်သရွေ့၊ ဤပြဿနာများကို ဖြေရှင်း၍ ရနိုင်ပါသည်။ တိုးတက်မှုနှင့် ပြောင်းလဲမှုကို ကျွန်မတို့ မြင်တွေ့နိုင်သည်။ ထိုစေခိုင်းချက်ကို လက်ခံရရှိပြီးကတည်းက၊ ကျွန်မသည် လက်ခံခြင်းနှင့် ကျိုးနွံနာခံခြင်း သဘောထားတစ်ခု လုံးဝ ကင်းမဲ့နေခဲ့သည်။ အနည်းငယ်မျှ မှားခဲ့လျှင်၊ မည်သည့် ပြစ်မှားမှုဖြင့်မဆို ကျွန်မ ဖယ်ရှားခံရမည်၊ ကျွန်မ၏ အကျိုးကျေးဇူးနှင့် နောက်ဆုံး ခရီးပန်းတိုင်ကို ဆုံးရှုံးရမည်ကို ကျွန်မ ကြောက်ရွံ့နေခဲ့သည်။ ကျွန်မသည် သမ္မာတရားကို နားလည်မှု တစ်ခုတစ်လေမျှ တကယ်ကို လုံးဝမရှိဘဲ ဘုရားအမှုတော်ကို အမှန်တကယ် နားမလည်ခဲ့သည်ကို မြင်ခဲ့ပါသည်။ အထူးသဖြင့် ဘုရားသခင်ကို ယုံကြည်ပြီး ကျွန်မ၏တာဝန်ကို ထမ်းဆောင်ခဲ့သည့် ထိုနှစ်များအားလုံးတွင် ဤသည်မှာ ဘုရားသခင်ကို ကျေနပ်စေဖို့မဟုတ်ဘဲ ကျွန်မကိုယ်တိုင်၏ အနာဂတ်နှင့် ပန်းတိုင်အတွက် ကြိုးပမ်းခြင်းသာဖြစ်သည်ဆိုသည်ကို ကျွန်မ မြင်တွေ့ခဲ့သည်။ ကျွန်မသည် အလွန် တစ်ကိုယ်ကောင်းဆန်ပြီး ဉာဏ်များခဲ့သည်။ တာဝန်တစ်ခုဆိုသည်မှာ ဘုရားသခင်ထံမှ စေခိုင်းချက်ဖြစ်ပြီး၊ ဖန်ဆင်းခံ သတ္တဝါတိုင်း ဖြည့်ဆည်းရမည့် တာဝန်တစ်ခုဖြစ်သည်။ အဆုံးတွင် ကျွန်မတို့ ကောင်းချီးခံရသည်ဖြစ်စေ၊ ကျိန်ဆဲခံရသည်ဖြစ်စေ အရေးမကြီးပါ။ ကျွန်မတို့ ကိုယ်တိုင်၏ တာဝန်ကို ကျွန်မတို့ အားလုံးလုပ်ဆောင်ရမည် ဖြစ်သည်။မကောင်းမှု ကျူးလွန်မိမည်ကို ကြောက်ရွံ့မှု သက်သက်ကြောင့်၊ ကျွန်မတာဝန်ကို ထမ်းဆောင်ဖို့ ငြင်းပယ်၍ မရပေ။ ကျွန်မတွင် သေးနုပ်သော အသက်ဝင်ရောက်မှုရှိပြီး သမ္မာတရား၏ လက်တွေ့အရှိတရား ကင်းမဲ့နေသော်လည်း အဖွဲ့ခေါင်းဆောင်အဖြစ် ထမ်းဆောင်ဖို့ ဘုရားသခင်က ကျွန်မကို မြှင့်တင်ပေးခဲ့သည်။ ယခုအချိန်တွင် ကျွန်မက ရာထူးနှင့် ထိုက်တန်သောကြောင့်မဟုတ်ဘဲ ယင်းမှာ ကျွန်မက ဤတာဝန်ကို ထမ်းဆောင်ခြင်း လမ်းကြောင်းမှတစ်ဆင့် သမ္မာတရားကို အားထုတ်နိုင်မည်၊ တရားစီရင်ခြင်း၊ ပြစ်တင်ဆုံးမခြင်း၊ ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို လက်ခံနိုင်မည်ဖြစ်ပြီး၊ ကျွန်မ၏ ကိုယ်ပိုင် အားနည်းချက်များနှင့်ပတ်သက်၍ ဆက်လက်ပြီး တိုးတက်မှု ရှိစေနိုင်မည်ဟူသော မျှော်လင့်ချက်ဖြင့် ဖြစ်သည်။ ထို့နောက်တွင် နောက်ဆုံး၌ ဤတာဝန်ကို ကျွန်မပြည့်ပြည့်ဝဝ လုပ်ဆောင်ဖို့ စီမံနိုင်မည်ဟု မျှော်လင့်ရပေသည်။ ဘုရားအလိုတော်ကို ကျွန်မ နားလည်သည်နှင့် တစ်ပြိုင်နက်၊ ကျွန်မတာဝန်၌ ပေါ်လာသော ပြဿနာများနှင့် အခက်အခဲများကို ရင်ဆိုင်ရာ၌ ပိုပြီး ယုံကြည်မှုရရှိခဲ့ပြီး ယင်းတာဝန်ကို ထမ်းဆောင်ခြင်းဖြင့် ဘုရားသခင်ကို ကျေနပ်စေဖို့ စိတ်ပိုင်းဖြတ်ချက်ကို ကျွန်မ ရရှိခဲ့ပါသည်။

ထို့နောက်တွင် ဘုရားသခင်၏ နှုတ်ကပတ်တော်များ၌ ဤအရာကို ကျွန်မ ဖတ်ခဲ့ရသည်။ “ရိုးသားသောလူတစ်ဦး၏ ဖော်ပြချက်များမှာ အဘယ်နည်း။ ထိုအရေးကိစ္စ၏အခရာမှာ အရာခပ်သိမ်းတွင် သမ္မာတရားကို လက်တွေ့လုပ်ဆောင်ဖို့ ဖြစ်သည်။ သင်သည် ရိုးသားသည်ဟု ဆိုသော်လည်း၊ ဘုရားသခင်၏ နှုတ်ကပတ်တော်များကို သင် မစဉ်းစားဘဲ၊ သင်လုပ်လိုသည့်အရာကို အမြဲ လုပ်ဆောင်ပါက၊ ဤသည်မှာ ရိုးသားသောလူတစ်ဦး၏ ဖော်ပြချက်တစ်ခု ဖြစ်သလော။ သင်က ‘ကျွန်ုပ်၏ အစွမ်းအစသည် နည်းပါသော်လည်း၊ ကျွန်ုပ်သည် စိတ်နှလုံးထဲတွင် ရိုးသားသည်။’ ဟု ပြောသည်။ သို့ရာတွင် သင့်ထံ တာဝန်တစ်ခု ကျရောက်သည့်အခါတွင်၊ သင်သည် ဒုက္ခခံရမည်ကို သို့မဟုတ် ထိုတာဝန်ကို သင် ကောင်းစွာ မဖြည့်ဆည်းပါက၊ တာဝန်ယူရမည်ကို ကြောက်ရွံ့သည်၊ ထို့ကြောင့် သင်သည် ယင်းကို ရှောင်ရှားဖို့ ဆင်ခြေများ ပေးပြီး အခြားသူများက ယင်းကို ပြုလုပ်ဖို့ သင် အကြံပြုလေသည်။ ဤသည်မှာ ရိုးသားသောလူတစ်ဦး၏ ဖော်ပြချက်ဖြစ်သလော။ မဟုတ်သည်မှာ သိသာထင်ရှားပေသည်။ သို့ဆိုလျှင် ရိုးသားသော လူတစ်ဦးသည် မည်သို့ ပြုမူသင့်သနည်း။ ၎င်းတို့သည် လက်ခံပြီးနာခံသင့်သည်၊ ထို့နောက်တွင် ဘုရားသခင်၏ အလိုတော်ကို ဖြည့်ဆည်းဖို့ ကြိုးပမ်းလျက်၊ ၎င်းတို့၏တာဝန်များကို တတ်နိုင်သမျှ အစွမ်းကုန် ဆောင်ရွက်ရာတွင် လုံးလုံး ဆက်ကပ်အပ်နှံထားသင့်သည်။ ဤသည်ကို နည်းလမ်းအမျိုးမျိုးဖြင့် ဖော်ပြထားသည်။ နည်းလမ်းတစ်ခုမှာ သင်သည် အခြားမည်သည့်အရာကိုမျှ မတွေးဘဲ၊ သင်၏တာဝန်ကို ရိုးသားမှုဖြင့် လက်ခံသင့်ပြီး၊ ယင်းနှင့်ပတ်သက်၍ စိတ်မပါ့တပါ ဖြစ်နေသင့်ပေ။ သင်ကိုယ်တိုင်၏ အကျိုးကျေးဇူးအတွက် အကွက်မချနှင့်။ ဤသည်မှာ ရိုးသားမှု၏ ဖော်ပြချက်တစ်ခုဖြစ်သည်။ နောက်ထပ်နည်းလမ်းမှာ ယင်းထဲတွင် သင်၏ခွန်အားနှင့် စိတ်နှလုံး အားလုံး အစွမ်းရှိသမျှ လုပ်ဆောင်ခြင်းဖြစ်သည်။ သင်က ‘ဤသည်မှာ ကျွန်ုပ်လုပ်ဆောင်နိုင်သမျှ အားလုံးဖြစ်သည်။ ကျွန်ုပ်သည် စွမ်းရည်အားလုံးကို စတင်ထုတ်သုံးပြီး ဘုရားသခင်ကို လုံးလုံး ဆက်ကပ်ပါမည်။’ ဟု ပြောသည်။ ဤသည်မှာ ရိုးသားမှု၏ ဖော်ပြချက်တစ်ခု မဟုတ်လော။ သင်သည် သင့်ထံတွင်ရှိသမျှအားလုံးနှင့် သင်လုပ်နိုင်သမျှ အားလုံးတို့ကို ဆက်ကပ်သည်၊ ဤသည်မှာ ရိုးသားမှု၏ ဖော်ပြချက်တစ်ခုဖြစ်သည်။ သင်၌ရှိသမျှအားလုံးကို ဆက်ကပ်ဖို့ မလိုလားပါက၊ ယင်းကို သင်ဖုံးကွယ်ပြီး ဝှက်ထားပါက၊ သင်သည် သင်၏ လုပ်ဆောင်ချက်များတွင် ယုံကြည်၍မရဘဲ၊ သင်၏ တာဝန်ကို ခေါင်းရှောင်ပြီး အလုပ်ကောင်းစွာ မလုပ်ခြင်းအတွက် အကျိုးဆက် ခံစားရမည်ကို ကြောက်သောကြောင့် အခြားတစ်ယောက်ကို လုပ်ဆောင်ခိုင်းပါက၊ ဤသည်မှာ ရိုးသားခြင်း ဖြစ်သလော။ မဟုတ်ပေ။ ထို့ကြောင့် ရိုးသားသောလူတစ်ဦး ဖြစ်ခြင်းသည် ဆန္ဒတစ်ခုရှိခြင်းမျှသာ မဟုတ်ပေ။ အမှုအရာများ သင်၌ ကျရောက်သည့်အခါ၊ သင်သည် ယင်းကို လက်တွေ့မလုပ်ဆောင်ပါက၊ သင်သည် ရိုးသားသော လူတစ်ဦး မဟုတ်ပေ။ သင်သည် ပြဿနာများ ကြုံရသည့်အခါ၊ သမ္မာတရားကို လက်တွေ့လုပ်ဆောင်ရမည် ဖြစ်ပြီး၊ လက်တွေ့ကျသည့် ဖော်ပြချက်များ ရှိရမည်။ ဤသည်မှာ ရိုးသားသော လူတစ်ဦးဖြစ်ဖို့ တစ်ခုတည်းသော နည်းလမ်းဖြစ်ပြီး၊ ဤသည်တို့သာလျှင် ရိုးသားသောစိတ်နှလုံး၏ ဖော်ပြချက်များ ဖြစ်ပေ၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုသားသောလူတစ်ဦး ဖြစ်ခြင်းအားဖြင့်သာ လူတစ်ဦးသည် အမှန်တကယ် ပျော်ရွှင်နိုင်၏”) ဘုရားသခင်သည် ရိုးသားသူတို့ကို နှစ်သက်ပြီး ရိုးသားသူတို့သည် ကောင်းချီးများကိုသာ အစဉ်တွေးတောနေခြင်း မရှိပေ။ ၎င်းတို့သည် တာဝန်ခံယူဖို့ ကြောက်ရွံ့ခြင်းမရှိဘဲ၊ ဘုရားသခင်ကို ကျေနပ်စေရန် ၎င်းတို့၏ တာဝန်ကို ကောင်းစွာလုပ်ဆောင်ရန် စိတ်ပါလက်ပါ ကြိုးစားကြသည်။ ၎င်းတို့ တတ်နိုင်သည့်အရာမှန်သမျှကို အစွမ်းကုန် လုပ်ဆောင်ကြသည်။ ဤအရာကို စဉ်းစားမိခြင်းက ကျွန်မကို အမှန်တကယ် အရှက်ရစေသည်။ ကျွန်မသည် ဘုရားသခင်ကို အဘယ်သို့ စိတ်ကျေနပ်စေချင်သည်ဆိုသည်ကို အစဉ် ပြောဆိုနေခဲ့သည်။ သို့သော်လည်း စေခိုင်းချက်တစ်ခုကို လက်ခံဖို့၊ တစ်စုံတစ်ခုအပေါ်သို့ ကျွန်မ၏ စိတ်နှလုံးကို စစ်မှန်စွာ နှစ်မြုပ်ဖို့အချိန် အမှန်တကယ် ရောက်လာသောအခါ၊ ကျွန်မသည် မရိုးမသားဖြစ်လာပြီး ထွက်ပြေးချင်ခဲ့သည်။ ထို့နောက်တွင် ကျွန်မက ကြားကောင်းသောအရာ အချို့ကိုသာ ပြောနေခဲ့ခြင်းဖြစ်ပြီး၊ အမှန်တကယ်တွင်တော့ ဘုရားသခင်ကို လှည့်စားဖို့ ကြိုးစားနေခြင်းဖြစ်သည်၊ စိတ်နှလုံးအတွင်းထဲ၌ လုံးဝ ရိုးသားခြင်းမရှိဆိုသည်ကို နားလည်သဘောပေါက်ခဲ့ရပါသည်။ ဤအရာကို ကျွန်မ သဘောပေါက်သည့်အခါတွင် ထိုနည်းလမ်းဖြင့် ရှေ့ဆက်၍မရနိုင်မှန်း သိခဲ့ပါသည်။ ကျွန်မတွင် ပြဿနာများ၊ အားနည်းချက်များ များစွာရှိသော်လည်း၊ ဘုရားသခင်၏ သတ်မှတ်ချက်များနှင့်အညီ ရိုးသားသူတစ်ယောက်ဖြစ်ဖို့ လက်တွေ့လုပ်ဆောင်ရမည်။ ဘုရားသခင်အား ကျွန်မ၏ စိတ်နှလုံးကို ပေးအပ်ရမည်ဖြစ်ပြီး မြေပေါ်တွင် ကျွန်မ၏ ခြေထောက်ကို ခိုင်မြဲစွာ ရပ်တည်လျက် ကျွန်မ၏တာဝန်ကို ကျွန်မအရည်အချင်းဖြင့် အကောင်းဆုံး ထမ်းဆောင်ရမည်။ အမှုအရာများက မည်သို့ ဖြစ်ပေါ်လာသည် ဖြစ်စေ ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို နာခံဖို့ ကျွန်မ ဆန္ဒရှိခဲ့ပါသည်။ ထို့နောက်တွင် ကျွန်မ အလွန် မယုံကြည်နိုင်လောက်သော အတိုင်းအတာအထိ စိတ်အေးလက်အေး ဖြစ်သွားခဲ့သည်။ ကျွန်မ တာဝန်တွင် အခက်အခဲများ ကြုံရသည့်အခါ၊ ကြိုးစား ဖြေရှင်းဖို့ ဘုရားသခင်ထံ ဆုတောင်းသည်။ ကျွန်မ မရေမရာဖြစ်သည့်အခါ သမ္မာတရား၏ အခြေခံသဘောတရားများကို ရှာဖွေရင်း၊ အမှုအရာများကို ညီအစ်ကို မောင်နှမများနှင့်အတူ စူးစမ်းရှာဖွေသည်။ အချိန်ကြာလာသည်နှင့်အမျှ ပြဿနာ၊ အခက်အခဲ များစွာကို ကျွန်မ ဖြေရှင်းလာနိုင်သည်ကို တွေ့ခဲ့ရသည်။

ဘုရားသခင်၏ တရားစီရင်မှုနှင့် ပြစ်တင်ဆုံးမမှုတို့သည် အမှန်တကယ်ပင် လူသားမျိုးနွယ်အတွက် သူ၏ ချစ်ခြင်းနှင့် ကယ်တင်ခြင်းဖြစ်သည်ဆိုသည်ကို ဤအတွေ့အကြုံက ကျွန်မကို ပြသခဲ့ပါသည်။ ကျွန်မတွင် တာဝန်ခံယူမှုအပေါ် ကြောက်ရွံ့ခြင်း မရှိတော့ဘဲ၊ အလွန် ခုခံကာကွယ်ခြင်း၊ နားလည်မှုလွဲခြင်းတို့ မရှိတော့ပေ။ ကျွန်မတွင် ဖောက်ပြန်ပျက်စီးသော စိတ်သဘောထားများ များစွာ ရှိနေသေးသော်လည်း ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်း၊ ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို လက်ခံပြီး သန့်စင်ပြီး ပြောင်းလဲခံရဖို့အတွက် အားထုတ်ရန် ဆန္ဒရှိနေခဲ့ပါသည်။ ဘုရားသခင်ကို ကျွန်မ ကျေးဇူးတင်ပါသည်။


၂၉။ အရာရှိတစ်ဦး၏ နောင်တ

ကျန်းရှင်း တရုတ်နိုင်ငံ

အနန္တတန်ခိုးရှင်ဘုရားသခင်က ပြောပါသည်၊ “ကမ္ဘာလောကကို ဖန်ဆင်းခြင်းမှ ယခုအချိန်ထိ၊ သူ၏အမှု၌ ဘုရားသခင် လုပ်ဆောင်ပြီးသမျှအားလုံးသည် လူသားအတွက် မည်သည့်မုန်းတီးခြင်းမျှ မရှိဘဲ၊ ချစ်ခြင်းမေတ္တာ ဖြစ်သည်။ သင်တွေ့မြင်ပြီးဖြစ်သည့် ပြစ်တင်ဆုံးမခြင်းနှင့် တရားစီရင်ခြင်းပင် သာ၍မှန်ကန်ပြီး သာ၍စစ်မှန်သော ချစ်ခြင်းမေတ္တာ၊ လူ့ဘဝ၏ မှန်သောလမ်းကြောင်းပေါ်သို့ လူတို့ကို ဦးဆောင်လမ်းပြသော ချစ်ခြင်းမေတ္တာ ဖြစ်ပေသည်။...လူတို့သည် မည်သို့ အသက်ရှင်ရမည်ကို မသိကြသည့်အပြင် လမ်းပြမှုမရှိဘဲ သင်သည် အနှစ်မဲ့သော အသက်တာများကိုသာ အသက်ရှင်ကြလိမ့်မည် ဖြစ်ပြီး သင်၏ အသက်တာသည် တန်ဖိုး သို့မဟုတ် အဓိပ္ပာယ် ကင်းမဲ့လိမ့်မည်ဖြစ်ကာ၊ ပုံမှန်လူတစ်ဦးဖြစ်ခြင်းငှာ သင် လုံးဝ တတ်စွမ်းနိုင်လိမ့်မည် မဟုတ်သည့်အတွက်၊ လူတို့အနေဖြင့် သာမန်လူများအဖြစ် အသက်ရှင်နိုင်ကြဖို့အလို့ငှာ၊ သူလုပ်ဆောင်ပြီးသမျှ အမှုအားလုံးသည် လူတို့ကို လူ့အသက်တာ၏ မှန်သောလမ်းကြောင်းပေါ်သို့ ဦးဆောင်ရန် ရည်ရွယ်ချက်အတွက် ဖြစ်ပေသည်။ ဤသည်မှာ လူသားကို သိမ်းပိုက်ခြင်း၏ အနက်ရှိုင်းဆုံးသော အရေးပါမှုဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအလုပ်၏ အတွင်းသမ္မာတရား (၄)) ဘုရားသခင်၏ဤနှုတ်ကပတ်တော်များသည် ကျွန်တော့်အတွက် အလွန် တို့ထိခြင်းခံရပြီး ကျွန်တော့်အတွက် သူ၏ကယ်တင်ခြင်းနှင့် ပတ်သက်၍ ကျွန်တော် မတွေးဘဲ မနေနိုင်ခဲ့ပါ။

ကျွန်တော်က ကျေးလက်ဒေသမှာ မွေးပါသည်။ မိဘများက ရိုးသားပြီး အလုပ်ကြိုးစားသည့် လယ်သမားများဖြစ်ကြသည်။ ကျွန်တော်တို့က ဆင်းရဲသောကြောင့်၊ အခြားရွာသားများက ကျွန်တော်တို့ကို အမြဲတမ်း အထင်သေးပြီး အနိုင်ကျင့်ကြသည်။ “တစ်နေ့ကျရင် ငါ့ အကြောင်းပြမယ်။ တစ်နေ့ကျရင် ငါ့အပေါ် သူတို့အမြင်တွေ ပြောင်းလာကြရမယ်။” ဟု ကျွန်တော် တွေးခဲ့သည်။ ဆယ်ကျော်သက်အရွယ်မှာ ကျွန်တော် စစ်တပ်ထဲ ဝင်ခဲ့သည်။ မည်မျှ ဆိုးဝါးသည့်တာဝန်ဖြစ်စေ၊ မည်မျှ ပင်ပန်းပါစေ၊ ရာထူးတိုးဖို့ မျှော်လင့်ချက်နှင့်ကျွန်တော် လုပ်သည်။ သို့ရာတွင် နှစ်ချီကြာသည့်အထိ တပ်သားသာ ဖြစ်နေခဲ့သည်။ နောက်တော့ ကျွန်တော် သဘောပေါက်လာသည်။ ဝင်ငွေကောင်းပြီး ရာထူးတိုးဖို့ဆိုသည်မှာ အလုပ်ကြိုးစား၍ မဟုတ်ဘဲ၊ လာဘ်ထိုးမှ ရခြင်း ဖြစ်ပါသည်။ ယင်းကို ကျွန်တော် မကြိုက်သော်လည်း၊ ရာထူးတိုးချင်သောကြောင့်၊ မိမိကိုယ်ကိုယ် စိတ်တင်းပြီး၊ အထက်လူကြီးကို ကျွန်တော် စုထားသည့်အရာများ အားလုံးနှင့် လာဘ်ထိုးလိုက်သည်။ ထင်သည့်အတိုင်းပင်၊ မကြာမီတွင် ကျွန်တော် စစ်တက္ကသိုလ်တက်ဖို့ “အရည်အချင်းမီ” သွားသည်။ ကျွန်တော် ကျောင်းပြီးပြီးချင်း ရောက်ခဲ့သည့် ဌာနက၊ လာဘ်ထိုးဖို့ ပိုက်ဆံမရှိသည့်အတွက်၊ ထမင်းချက်တာဝန် ယူခိုင်းခဲ့သည်။ “လက်ဆောင်ယူလာသူများကို အရာရှိများ ဒုက္ခမပေး၊” “မျက်နှာရအောင်လုပ်ခြင်းနှင့် မြှောက်ပင့်ခြင်းတို့ မပါဘဲ လုံးဝ ပြီးမြောက်အောင်မြင်ခြင်း မရှိ။” ဟူသည်ကို ကျွန်တော် ကောင်းကောင်းသိသည်။ နေရာတစ်ခုခု ရချင်ပါက၊ လာဘ်ထိုးဖို့အတွက် ငွေရှာဖို့ကို မည်သို့ဖြစ်စေ ကျွန်တော် လုပ်ရမည်၊ မဟုတ်ပါက မည်မျှ အရည်အချင်းရှိပါစေ ကျွန်တော် မည်သည့်နေရာမျှ ရောက်မည်မဟုတ်ပါ။ ကျွန်တော် ရှေ့ရောက်ချင်ခဲ့သောကြောင့်၊ ပိုက်ဆံရဖို့အတွက် တတ်နိုင်သမျှ လုပ်ခဲ့သည်၊ အထက်လူကြီးများကို ဖားပြီး၊ သူတို့ ကြိုက်တတ်မှန်း သိသည့်အရာများကို ကျွန်တော် ပေးသည်။ ကျွန်တော် လုပ်နေသည့်အရာက တရားမဝင်သည်ကို သိခဲ့ပါသည်၊ မိသွားပြီး ထောင်ချခံရမည်ကို ကြောက်ခဲ့သည်။ တစ်ချိန်လုံး ရင်တမမ ဖြစ်နေခဲ့ရသည်၊ သို့ရာတွင် အရာရှိတစ်ယောက် ဖြစ်လာမည်ဟူသည့် အတွေးနှင့် ကျွန်တော် ရှေ့ဆက်ဖြစ်ခဲ့သည်။ အချိန်ခဏကြာပြီး နောက်ဆုံးမှာတော့ ကျွန်တော် တပ်ရင်းမှူး ဖြစ်လာခဲ့သည်။ ကျွန်တော် အိမ်ပြန်ရောက်တိုင်း၊ ရွာသားများက ကျွန်တော့်ကို ဝိုင်းပြီး မြှောက်ကြသည်၊ ပြီးလျှင် ဖားကြသည်။ ထို့ကြောင့် ကျွန်တော် အလွန် ဘဝင်မြင့်လာသည့်အပြင်၊ ရည်မှန်းချက်များ၊ ဆန္ဒများလည်း ပိုကြီးလာသည်။ လူများ ပြောသကဲ့သို့ပင် ဖြစ်သည်။ “အရာရှိတစ်ဦး ဖြစ်လာခြင်းမှာ အစားကောင်းများနှင့် ဝတ်ကောင်းစားလှများအတွက် ဖြစ်သည်၊” ပြီးလျှင် “အာဏာကို ရှိတုန်းသုံးပါ၊ အာဏာမရှိတော့သည့်အခါ သင်သုံးနိုင်မည် မဟုတ်သောကြောင့်တည်း။” တစ်ပြားမှ မကုန်ဘဲ လိုချင်တာမှန်သမျှ ရနေသည့်အခါ၊ အရာရှိဘဝ၏ အခွင့်ထူးများကို ကျွန်တော် စပြီး အကြိုက်တွေ့လာသည်။ ကျွန်တော့်ထံမှ တစ်ခုခု လိုချင်သူ မှန်သမျှ၊ ကျွန်တော့်ကို ကျွေးမွေးရသည်၊ လာဘ်ထိုး ရသည်။ တပ်ရင်းမှူးနှင့် ထောက်ပံ့ရေးအရာရှိတို့ အနှစ်သက်ဆုံး ဖြစ်သည့် ကျွန်တော့်ရာထူးကို အသုံးချပြီး လက်အောက် ငယ်သားများကို ဟိုဟာ သည်ဟာခိုင်းဖို့ လုပ်ခဲ့သည်။ ကျွန်တော်က ရိုးသားသည့် လယ်သမားတစ်ယောက်၏သား ဘဝမှ လိုအင် မပြည့်နိုင်သည့်၊ မရိုးဖြောင့်သည့်၊ လှည့်စားတတ်သည့်လူ အဖြစ်ရောက်သွားခဲ့သည်။

ကျွန်တော်က အလုပ်တွင်သာ အာဏာရှင်ဆန်ဆန် ပြုမူခြင်း မဟုတ်ဘဲ၊ အိမ်မှာလည်း ဇနီးကို ကောင်းကောင်းမဆက်ဆံခဲ့ပါ။ မည်သည့်အကြောင်းပြချက်မျှ မရှိဘဲ၊ သူမကို ဖောက်ပြန်သည်ဟု စွပ်စွဲပြီး၊ ကျွန်တော်တို့ကြားက စိတ်ဝမ်းကွဲမှုက ပိုကြီးလာခဲ့သည်။ နောက်ဆုံးတွင် သူမက မခံနိုင်တော့ဘဲ ကွာရှင်းချင်သည်ဟု ကျွန်တော့်ကို ပြောသည်။ ကျွန်တော့်၏ ပျော်ရွှင်သည့်မိသားစုက ပြိုကွဲရလုနီး ဖြစ်ခဲ့ပြီး၊ ကျွန်တော့်သားလည်း ဒုက္ခခံရတော့မည်။ ကျွန်တာ် စိတ်မကောင်းဖြစ်ပြီး ကျွန်တော့်ဘဝကို ပြန်တွေးနေမိသည်။ ကျွန်တော်က ထူးချွန်အောင် လုပ်ဖို့၊ သူများ ထက်သာဖို့ကို ငယ်ငယ်ကတည်းက ဆုံးဖြတ်ထားခြင်း ဖြစ်သည်။ ကျွန်တော့်ဇနီးရော ကျွန်တော်ပါ အလုပ်ကောင်းများ ရထားသည်၊ ပြီးလျှင် အဆင်ပြေသည့်ဘဝတစ်ခုမှာ နေကြသည်။ လူတိုင်းက ကျွန်တော်တို့ကို အားကျကြသောကြောင့်၊ ကျွန်တော် ပျော်ပြီး ကျေနပ်ခဲ့သင့်သည်။ အဘယ့်ကြောင့် ကျွန်တော့်ရင်ထဲမှာ အဓိပ္ပာယ်မဲ့သကဲ့သို့ ဖြစ်ပြီး၊ ဤနာကျင်မှုမျိုးနှင့် ရှင်သန်နေရသေးသနည်း။ ဤသည်မှာ ကျွန်တော်လိုချင်ခဲ့သည့် ဘဝဖြစ်ပါသလား။ ကျွန်တော်တို့ တကယ်တမ်းမှာ မည်သို့ အသက်ရှင်သင့်သနည်း။ ကျွန်တော် စိတ်ရှုပ်ထွေးပြီး လမ်းပျောက်သကဲ့သို့ ခံစားရသည်၊ သို့ရာတွင် အဖြေရှာမရခဲ့ပါ။ နောက်ပိုင်းမှာတော့ ကျွန်တော့်ဇနီးသည်က အနန္တတန်ခိုးရှင်ဘုရားသခင်၏ နိုင်ငံတော်ဧဝံဂေလိတရားကို လက်ခံခဲ့ပြီး၊ ညီအစ်ကိုမောင်နှမများနှင့် တစ်ချိန်လုံး စုရုံးပြီး မိတ်သဟာယပြုသည်။ မကြာမီတွင် သူမက တကယ်ကို အပြုသဘောဆောင်သည့် သူတစ်ယောက်ဖြစ်လာခဲ့သည်။ သူမက ကျွန်တော်နှင့် ထပ်ပြီး မငြင်းခုံတော့ဘဲ၊ ကွာရှင်းဖို့ကိစ္စကိုလည်း မပြောတော့ပါ။ ကျွန်တော့်ဇနီး ပြောင်းလဲလာသည်ကို မြင်သည့်အခါ၊ ဘုရားသခင်ကို ယုံကြည်ခြင်းဆိုသည်မှာ အလွန် ကောင်းရမည်ဟု စဉ်းစားမိသည်။ ကျွန်တော်လည်း အနန္တတန်ခိုးရှင်ဘုရားသခင်၏ နှုတ်ကပတ်တော်များကိုဖတ်ပြီး သူ့အပေါ် ယုံကြည်မှုရှိလာသည်။

အသင်းတော်အသက်တာကို ကျွန်တော်စပြီး အသက်ရှင် လာသည်၊ ပြီးလျှင် အနန္တတန်ခိုးရှင်ဘုရားသခင် အသင်းတော်က ဤလောကနှင့် လုံးဝ ကွဲပြားသည်ကို ကျွန်တော် တွေ့ခဲ့ရသည်။ ညီအစ်ကိုမောင်နှမများက ဘုရားသခင့်နှုတ်ကပတ်တော်များကို ဖတ်ပြီး သမ္မာတရားကို မိတ်သဟာယပြုကြသည်။ ဘုရားသခင့် နှုတ်ကပတ်တော်နှင့် သမ္မာတရားအားဖြင့် ပြုမူနေထိုင်ဖို့၊ ရိုးသားပွင့်လင်းဖို့၊ စစ်မှန်မှုရှိဖို့ သူတို့ အားထုတ်ကြသည်။ သန့်စင်သည့်နေရာတစ်ခုကို ရောက်လာသကဲ့သို့ ကျွန်တော် ခံစားခဲ့ရသည်၊ ပြီးလျှင် ကျွန်တော်တစ်ခါမျှ မခံစားခဲ့ဖူးသည့် လွတ်မြောက်မှုကို ခံစားရသည်။ ဝတ်ပြုအစည်းအဝေး တက်ခြင်းများနှင့် ဘုရားသခင့် နှုတ်ကပတ်တော်ဖတ်ခြင်းမှ ဘုရားသခင်သည် သန့်ရှင်းပြီး ဖြောင့်မတ်သည်၊ သူ အမုန်းတီးဆုံးက လူသား၏ညစ်ညမ်းမှုနှင့် ဖောက်ပြန်ပျက်စီးမှု ဖြစ်သည်ကို ကျွန်တော် သိခဲ့ရသည်။ စစ်တပ်ထဲမှာ ကျွန်တော် မကောင်းသည့်အကျင့်များ များစွာ ရခဲ့ပြီး၊ ကျွန်တော် နောင်တမရပါက၊ ဘုရားသခင်က ကျွန်တော့်ကို စက်ဆုပ်ရွံရှာပြီး ဖယ်ရှင်းပစ်မည်ကို ကျွန်တော်သိခဲ့ပါသည်။ ထို့နောက် ကျွန်တော် ဘုရားသခင်၏ ဤနှုတ်ကပတ်တော်များကို ဖတ်ခဲ့ပါသည်။ “ဤမျှညစ်ညမ်းသောမြေတွင် မွေးဖွားလာလျက်၊ လူသားသည် လူ့အဖွဲ့အစည်း၏ ပြင်းထန်စွာ ထိခိုက်ဖျက်ဆီးခြင်းကို ခံခဲ့ရပြီးဖြစ်သည်၊ သူသည် ရှေးဆန်သော လူ့ကျင့်ဝတ်များ၏ လွှမ်းမိုးခြင်းခံရပြီးဖြစ်ကာ ‘အဆင့်မြင့် ပညာသင်ကျောင်းများ’ တွင် သင်ယူခဲ့ပြီးဖြစ်သည်။ ခေတ်နောက်ကျသော စဉ်းစား တွေးတောခြင်း၊ ဖောက်ပြန်ပျက်စီးသော အကျင့်စာရိတ္တ၊ ဘဝနှင့်ပတ်သက်သည့် နုံချာသော အမြင်ရှုထောင့်၊ စက်ဆုပ်ဖွယ် အတွေးအခေါ်၊ လုံးဝဥဿုံ တန်ဖိုးမရှိသော တည်ရှိမှု၊ စာရိတ္တပျက်ပြားသော အသက်ရှင်နေထိုင်ပုံနှင့် ဓလေ့စရိုက်များ- ဤအရာများအားလုံးသည် လူ့စိတ်နှလုံး အတွင်းသို့ ပြင်းပြင်းထန်ထန် ကျူးကျော်ဝင်ရောက်ကာ လူသား၏ အသိစိတ်ကို ပြင်းထန်စွာ အားလျော့စေခဲ့၍ တိုက်ခိုက်ခဲ့သည်။ အကျိုးဆက်အနေဖြင့် လူသားသည် ဘုရားသခင်နှင့် ဝေးသည်ထက် ဝေးသွားသည့်အပြင် သူ့ကို ယခင်ကထက် ပိုမို ဆန့်ကျင်လာသည်။ လူ့စိတ်သဘောထားသည် တစ်နေ့ပြီးတစ်နေ့ ပိုမိုဆိုးယုတ်လာကာ ဘုရားသခင်အတွက် မည်သည့်အရာကိုမဆို လိုလိုလားလား စွန့်လွှတ်လိုသည့်သူနှင့် ဘုရားသခင်ကို လိုလိုလားလား နာခံလိုစိတ်ရှိသူ တစ်ဦးတစ်လေမျှ မရှိသည့်အပြင် ဘုရားသခင်၏ ပေါ်ထွန်းမှုကို လိုလိုလားလား ရှာဖွေလိုသော ဆန္ဒရှိသူလည်း တစ်ဦးတစ်လေမျှ မရှိပေ။ ထိုအစား လူသားသည် ရွှံ့မြေထဲ၌ ဇာတိပကတိ၏ ဖောက်ပြန်ပျက်စီးခြင်းထံ မိမိကိုယ်ကိုယ် လုံးလုံးပေးအပ်ထားလျက်၊ စာတန်၏ အုပ်စိုးမှုအောက်တွင် မည်သည့်အရာကိုမှ လုပ်ဆောင်ခြင်းမရှိဘဲ အပျော်အပါးကို လိုက်စားပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်) ဤသည်ကိုဖတ်ပြီး ကျွန်တော်က အဘယ့်ကြောင့် အရမ်း ဖောက်ပြန်ပျက်စီးနေသည်ကို သိရပါသည်။ စစ်တပ်မှာ ကျွန်တော် နေလာခဲ့သည့် နှစ်များကို ပြန်တွေးကြည့်သည်။ ရှေ့ကိုရောက်ဖို့အတွက် နားလည်မှုနှင့် ဖြစ်လာသည့် စည်းမျဉ်းများကို လိုက်နာပြီး မကောင်းသည့်အရာများ များစွာလုပ်ပြီး မတရားသည့် နည်းလမ်းနှင့် ရထားသည့် အကျိုးအမြတ်များကို ယူသည်။ အပြစ်ထဲမှာ အရှက်မရှိ အသက်ရှင်ရင်းနှင့် ကျွန်တော်က သိပ်ကို အကျင့်ပျက်ပြီး ဆိုးယုတ်လာခဲ့သည်။ ဘုရားသခင့် နှုတ်ကပတ်တော်များက ကောင်းမှုနှင့် မကောင်းမှုကြားက ကွာခြားချက်ကို ပြပြီး ကျွန်တော့်မှာ ရှိသည့် အကျင့်ပျက်ခြင်းနှင့် ဆိုးယုတ်ခြင်း၏ ဇာစ်မြစ်ကို မြင်ခွင့်ပေးခဲ့ပါသည်။ တကယ်တော့ စာတန်က အားလုံး၏ အရင်းအမြစ်ဖြစ်နေပါသည်၊ နတ်ဆိုးများ၏ ဘုရင် စာတန်က ကျွန်တော်တို့ လူ့အဖွဲ့အစည်းကို ဆူပွက်နေသည့် အပြစ်လှောင်ကန်ကြီးထဲကျသွားစေဖို့ ဖျက်ဆီးဖို့အတွက် ပညာရေးနှင့် လွှမ်းမိုးမှုမျိုးစုံကို အသုံးပြုခဲ့ပါသည်။ အာဏာ ရှိသည့်လူများက သောင်းကျန်းကြသည်၊ သာမန်လူများအပေါ် အနိုင်ကျင့်သည်၊ သို့ရာတွင် ရိုးသားသူများကတော့ ဖိနှိပ်ခံရပြီး ဘဝမှာ တိုးတက်မှုမရှိပါ။ ကျွန်တော်တို့ လူ့အဖွဲ့အစည်းက “မိမိကိုယ်သာ ကိုးကွယ်ရာဖြစ်၏၊” “အသိဉာဏ်ကို သုံးသူတို့သည် တစ်ပါးသူကို အုပ်စိုးရ၍ ကာယခွန်အားကို သုံးသူတို့သည် တစ်ပါးသူ၏ အုပ်စိုးခြင်းကို ခံရ၏၊” “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်၊” “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏။” “လက်ဆောင်ယူလာသူများကို အရာရှိများ ဒုက္ခမပေး၊ မျက်နှာရအောင်လုပ်ခြင်းနှင့် မြှောက်ပင့်ခြင်းတို့ မပါဘဲ လုံးဝ ပြီးမြောက်အောင်မြင်ခြင်း မရှိ။” “အရာရှိတစ်ဦး ဖြစ်လာခြင်းမှာ အစားကောင်းများနှင့် ဝတ်ကောင်းစားလှများအတွက် ဖြစ်သည်၊” ပြီးလျှင် “အာဏာကို ရှိတုန်းသုံးပါ၊ အာဏာမရှိတော့သည့်အခါ သင်သုံးနိုင်မည် မဟုတ်သောကြောင့်တည်း။” တို့ကဲ့သို့ အတွေးမှားများ၊ တလွဲအယူများနှင့် ပြည့်နေပါသည်။ ယင်းတို့နှင့် ကျွန်တော့်ပတ်ဝန်းကျင်က ဖိအားများ၏ လှည့်စားမှုကို ခံလိုက်ရသည့်အခါ၊ ကျွန်တော်ကိုယ်တိုင် သတိမထားလိုက်မိဘဲ လမ်းပျောက်ခဲ့ခြင်း ဖြစ်ပါသည်။ ကျွန်တော့်အာဏာကို မိမိအကျိုးအမြတ်အတွက် အလွဲသုံးစားလုပ်ရင်း၊ အရာရှိ တစ်ယောက် ဖြစ်ဖို့ ကျွန်တော် မည်သည့်အရာကိုမဆို လုပ်မည်ဖြစ်သည်။ ကျွန်တော်က လုံးဝ အကျင့်ပျက်သူ ဖြစ်လာသည့်အပြင်၊ ခေါင်းပုံဖြတ် အမြတ်စားဖို့သာ အာရုံစိုက်ခဲ့သည်။ ကျွန်တော့်၏ မကောင်းမှုများအပေါ် တကယ်ကို နောင်တရခဲ့ပါသည်။ ဘုရားသခင်က ကျွန်တော့်ကို နောက်တစ်ခါ ပြန်စဖို့ အခွင့်အရေးပေးပြီး ကယ်တင်ခဲ့သည့်အတွက် သူ့ကို ကျေးဇူးတင်ပါသည်။ ထိုသို့မဟုတ်ပါက ကျွန်တော်၏ အပြုအမူအတွက် ကျိန်ဆဲခံရပြီး အပြစ်ဒဏ်ပေးခံရမည် ဖြစ်သည်။ ဘုရားသခင်ကို ကျွန်တော် အလွန် ကျေးဇူးတင်ခဲ့မိသည်။ ကျွန်တော်၏ အကျင့်ကို ပြောင်းဖို့၊ စစ်တပ်မှ ထွက်ဖို့နှင့် အလုပ်သစ်တစ်ခုရှာဖို့ ကျွန်တော် ဆုံးဖြတ်ခဲ့သည်။ သို့ရာတွင် ကျွန်တော့်အထက်လူကြီးက ဒုတပ်မမှူးရာထူး တိုးပေးမည်ဟုပြောပြီး၊ ကျွန်တော် ဆက်နေအောင် ကြိုးစားပါသည်။ ကျွန်တော်လည်း ချီတုံချတုံ ဖြစ်သွားသည်၊ “ဒုတပ်မမှူးတဲ့လား။ အဲဒါဆို အိပ်မက်က တကယ် ဖြစ်လာတော့မှာပဲ” ဟု စဉ်းစားသည်။ ထိုရာထူးကို စွန့်လွှတ်ဖို့ ကျွန်တော် ခဏတာ ကြိုးစားခဲ့ရပြီး မည်သည့်အရာ လုပ်ရမည်ဆိုတာ မသိသောကြောင့်၊ ဆုတောင်းပြီး ရှာဖွေဖို့အတွက် ဘုရားသခင်၏ရှေ့ကို လာခဲ့ပါသည်။ ထို့နောက် ကျွန်တော် ဘုရားသခင်၏ဤနှုတ်ကပတ်တော်များကို ဖတ်သည်။ “အကယ်၍ သင်သည် မြင့်မားသည့် ရာထူးအဆင့်အတန်းရှိပါက၊ ဂုဏ်ယူစရာ နာမည်ဂုဏ်သတင်း ရှိပါက၊ အလျှံပယ်သော အသိပညာ ပိုင်ဆိုင်ပါက၊ ပေါများသော ပစ္စည်းဥစ္စာများ ပိုင်ဆိုင်သူ ဖြစ်ပြီး၊ များစွာသောလူတို့၏ ထောက်ခံအားပေးခြင်းကို ခံရသော်လည်း၊ ဤအရာများက ဘုရားသခင်၏ ခေါ်ခြင်းနှင့် သူ၏တာဝန်ပေး စေခိုင်းချက်ကို လက်ခံရန်နှင့် ဘုရားသခင်စေခိုင်းသည့်အရာကို လုပ်ဆောင်ရန် ဘုရားသခင်၏ ရှေ့မှောက်သို့ လာခြင်းမှ သင့်ကို မတားဆီးပါက၊ သင်လုပ်ဆောင်သမျှအားလုံးသည် ကမ္ဘာပေါ်က အဓိပ္ပာယ်အရှိဆုံး အကြောင်းတရားနှင့် လူသားမျိုးနွယ်ထဲမှ အဖြောင့်မတ်ဆုံး တာဝန် ဖြစ်လိမ့်မည်။ သင်သည် အဆင့်အတန်းနှင့် သင်၏ကိုယ်ပိုင် ရည်မှန်းချက်များအတွက် ဘုရားသခင်၏ ခေါ်ခြင်းကို ငြင်းပယ်ပါက၊ သင်လုပ်ဆောင်သမျှအားလုံးသည် ကျိန်ဆဲခြင်းကို ခံရလိမ့်မည် ဖြစ်ပြီး ဘုရားသခင်၏ စက်ဆုပ်ရွံရှာခြင်းကိုပင် ခံရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) “လူတို့သည် ကမ္ဘာမြေသို့ ရောက်လာကြပြီး ငါ့ကို တွေ့ဆုံရန်မှာ ကြုံတောင့်ကြုံခဲ ဖြစ်သကဲ့သို့၊ သမ္မာတရားကို ရှာဖွေရန်နှင့် ရရှိရန်အလို့ငှာ အခွင့်အရေးလည်း ရခဲလှပေသည်။ သင်တို့သည် ဤနှစ်လိုဖွယ်အချိန်ကို ယခုဘဝတွင် လိုက်စားရမည် မှန်ကန်သည့်လမ်းကြောင်းအဖြစ် အဘယ်ကြောင့် တန်ဖိုးမထားကြသနည်း။ ပြီးလျှင် အဘယ်ကြောင့် သင်တို့သည် အစဉ်သဖြင့် သမ္မာတရားနှင့် တရားမျှတခြင်းအပေါ် အလွန်အထင်အမြင်သေးကြသနည်း။ လူတို့ကို ကစားသည့် မဖြောင့်မတ်မှုနှင့် ညစ်ညူးခြင်းတို့ အတွက် သင်တို့သည် အဘယ်ကြောင့် အစဉ်အမြဲ မိမိတို့ကိုယ်ကိုယ် နင်းချေပြီး ဖျက်ဆီးနေကြသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူငယ်နှင့် သက်ကြီးရွယ်အိုတို့အတွက် နှုတ်ကပတ်တော်များ) စကားလုံးတိုင်းက ကျွန်တော့်အသိစိတ်ကို ထိုးနှက်ပါသည်။ ကျွန်တော် နိုးကြားလာသည်။ “ဟုတ်တာပဲ” ဟု တွေးမိသည်၊ “သမ္မာတရားကို ဖော်ပြဖို့နဲ့ လူသားကို ကယ်တင်ဖို့အတွက် ကမ္ဘာမြေကို ကြွလာတဲ့ လူ့ဇာတိခံ ဘုရားသခင်ကို တွေ့ရတာ၊ သမ္မာတရားကို အားထုတ်ဖို့နဲ့ ဘုရားအတွက် အသုံးခံခွင့်ရတာ၊ ဒီလိုတွေ ငါ ကံကောင်းတယ်ဆိုတာ ဘုရားသခင်ရဲ့ ကြီးမားတဲ့ ချီးမြှောက်မှုနဲ့ ကျေးဇူးတော်ပဲပေါ့။” ဖန်ဆင်းရှင်အတွက် မိမိကိုယ်ကိုယ် အသုံးတော်ခံခြင်းထက် မည်သည့်အရာက ပိုပြီး အဓိပ္ပာယ် ရှိနိုင်မည်နည်း။ ရာထူးအဆင့်များမှာ မည်မျှအမြင့် တက်တက် ကျွန်တော် ပျော်နိုင်ပါ့မလား။ အာဏာကြီးသည့်လူများ တော်တော်များများက သူတို့ ကျေနပ်သကဲ့သို့ လုပ်ကြပြီး မကောင်းမှု မျိုးစုံလုပ်ကြသည်၊ သို့ရာတွင် နောက်ဆုံးတော့ သူတို့အားလုံး ကိုယ်နှင့်တန်သည့်အရာကိုသာ ရကြသည်။ ပြီးလျှင် အထက်ပိုင်းအရာရှိတော်တော်များများက တစ်ချိန်မှာ ချမ်းသာပြီး ကျော်ကြားခဲ့ကြသည်၊ သို့ရာတွင် အာဏာအတွက် အလုအယက် ယှဉ်ပြိုင်ရင်း၊ ရှုံးပြီဆိုသည်နှင့်၊ အချို့က ထောင်ထဲမှာ လက်ဗလာနှင့် အဆုံးသတ်ကြသည်၊ အချို့ကမူ မိမိကိုယ်ကိုယ် သတ်သေကြသည်။…ဤကဲ့သို့အရာမျိုးက အမြဲတမ်း ဖြစ်နေကျ ဖြစ်ပါသည်။ ကျွန်တော်ကမူ အထက်ကို ကုတ်ကပ်တက် နေခဲ့ခြင်း ဖြစ်ပါသည်၊ သို့ရာတွင် ပို၍ မာနကြီးလာကာ၊ တစ်ကိုယ်ကောင်းဆန်ပြီး လှည့်စားတတ်လာသည်။ ယခု ဘုရားသခင်က ကျွန်တော့်အပေါ် သမ္မာတရားများစွာကို ပေးအပ်ခဲ့ပြီး အသက်တာမှာ မှန်ကန်သည့်လမ်းကြောင်းကို ပြခဲ့သည်။ ကျွန်တော် ယခင်ကကဲ့သို့ မည်သို့ ဆက်သွားနိုင်မည်နည်း။ ကျွန်တော့်ဘဝ၏အချိန်အများစုမှာ စာတန်၏ အန္တရာယ်ပေးမှုနှင့် လှည့်စားမှုကို ခံနေခဲ့ရခြင်း ဖြစ်သည်။ လူသားနှင့်မတူသကဲ့သို့ နီးနီးဖြစ်သည့်အထိ ဖြစ်ပါသည်။ ထိုအချိန်မှစ၍ ကျွန်တော် အခြားနည်းလမ်းနှင့်သာ အသက်ရှင်ချင်ခဲ့သည်၊ ဘုရားသခင်နောက် လိုက်ပြီး၊ သမ္မာတရားကို လက်တွေ့လုပ်ဆောင်ချင်သည်၊ ပြီးလျှင် ဘုရားသခင်၏ နှုတ်ကပတ်တော်များနှင့်အညီ ပြုမူနေထိုင်ချင်ခဲ့သည်။ ထို့ကြောင့် အလုပ်ပြောင်းပြီး စစ်တပ်က အဆက်အသွယ်အားလုံး ဖြတ်လိုက်ဖို့ ဆုံးဖြတ်ခဲ့သည်။ သို့ရာတွင် စာတန်က ကျွန်တော့်ကို တော်တော်ကို ဖျက်ဆီးခဲ့သည့်အတွက်၊ ၎င်း၏အဆိပ်ဖြစ်သည့် “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်” က ကျွန်တော့်အတွက် တကယ့်ဘဝ ဖြစ်နေခဲ့ပြီ ဖြစ်သည်။ အသင်းတော်တွင် ကျွန်တော်က နေရာကောင်း ရဖို့ အမြဲတမ်း ပြိုင်နေခဲ့ခြင်း ဖြစ်ပြီး ဘုရားသခင်၏ ထုတ်ဖော်ပြခြင်းနှင့် တရားစီရင်ခြင်းကသာ ကျွန်တော်၏ အားထုတ်ပုံကို ပြုပြင်ပေးခဲ့ခြင်း ဖြစ်ပါသည်။

အချိန်ခဏအထိ အသင်းတော်မှာ ကျွန်တော့်တာဝန်ကို ထမ်းဆောင်ပြီးနောက်မှာ ယခင်က ကျွန်တော်နှင့် သိခဲ့ဖူးသည့် လူနှစ်ယောက်ကို တွေ့မိသည်၊ တစ်ယောက်က အတော်အတန် ငယ်သည့် အသင်းတော်ခေါင်းဆောင် ဖြစ်လေသည်။ “မင်းတို့နှစ်ယောက်က အပြင်လောကမှာ ငါ့အောက်မှာရှိခဲ့တာ၊ ဒါပေမဲ့ ဒီ အသင်းတော်မှာ မင်းတို့က ငါ့အထက်လူကြီးတွေ ဖြစ်နေတယ်။ ငါသာဆို မင်းတို့ထက် ပိုတော်တဲ့ခေါင်းဆောင် ဖြစ်မှာကွ။” ဟု တွေးပြီး စိတ်မသက်မသာဖြစ်မိသည်။ ထိုနေရာကို ရဖို့ ကျွန်တော့်အစွမ်းရှိသမျှ စပြီး ကြိုးစားခဲ့သည်။ စစချင်း ကျွန်တော် အစီအစဉ်တစ်ခုဆွဲသည်။ ဘုရားသခင်၏ နှုတ်ကပတ်တော်များ ဖတ်ဖို့အတွက် နေ့တိုင်း မနက် ၅ နာရီမှာ ထသည်၊ ထို့နောက် တရားဒေသနာများကို နှစ်နာရီတိတိ နားထောင်သည်၊ ပြီးလျှင် တစ်ပတ်ကို နှုတ်ကပတ်တော်ဓမ္မသီချင်း သုံးပုဒ် ရအောင်ကျက်သည်။ ကျွန်တော့်တာဝန်မှာ ပို၍ တက်ကြွလာပြီး မည်မျှပဲ ခက်ခဲခက်ခဲ၊ ပင်ပန်းပင်ပန်း၊ အသင်းတော်မှာ ကျွန်တော် လုပ်နိုင်သမျှကို ဦးဆောင်သည်။ ဝတ်ပြုအစည်းအဝေးများမှာ စစ်တပ်တွင်ရှိစဉ်က ကျွန်တော့်အတွေ့အကြုံများကို ပြောသည်၊ ကျွန်တော့် အရည်အချင်းများကို ကြွားသည်၊ အသင်းတော်ခေါင်းဆောင်များ မိတ်သဟာယပြုခြင်းကို လက်မခံခဲ့ပါ။ တစ်ခါတစ်ရံမှာ ကျွန်တော်က ပိုကောင်းအောင်လုပ်နိုင်သည့်ပုံစံနှင့် သူတို့၏ အတွေးအခေါ်နှင့် အပြုအမူများကို အနုနည်းနှင့် ချိုးနှိမ်သည်။ ဤသည်မှာ အသင်းတော်ခေါင်းဆောင်တစ်ယောက်ဖြစ်ဖို့ မျှော်လင့်နေရင်း၊ ကျော်ကြားမှုနှင့် ဂုဏ်အဆင့်အတန်းအတွက် ကျွန်တော် ရုန်းကန်အားထုတ်သည့် ပုံစံဖြစ်ပါသည်။ တစ်ခါတွင် ခေါင်းဆောင်တစ်ယောက်က ကိစ္စတစ်ခုကို ကောင်းကောင်း မကိုင်တွယ်ခဲ့သည်ကို ကျွန်တော် သတိပြုမိသည်။ ထိုအတွက် ကျွန်တော် သူ့ကို ပြစ်တင်ရှုတ်ချလိုက်ပြီး နုတ်ထွက်သင့်သည်ဆိုပြီး သွယ်ဝိုက်ပြောခဲ့သည်။ နောက် ရွေးကောက်ပွဲမှာ ခေါင်းဆောင် တစ်ယောက်အဖြစ် အရွေးခံရဖို့ ကျွန်တော် မျှော်လင့်ခဲ့သည်။ ညီအစ်ကိုမောင်နှမများက ယင်းကို သိသွားသည့်အခါ၊ ကျွန်တော့်အပြုအမူကို စိစစ်ကြသည်၊ ကျွန်တော်သည် လှည့်စားတတ်ကာ၊ ရည်ရွယ်ချက်ကြီးပြီး အသင်းတော်ကို ချုပ်ကိုင်ချင်သည်ဟု ပြောကြသည်။ အဖွဲ့ခေါင်းဆောင်အဖြစ် ကျွန်တော့်တာဝန်မှ ကျွန်တော် ထုတ်ပယ်ခြင်းခံခဲ့ရသည်။ ကျွန်တော် တကယ်ကို စိတ်ညစ်သွားခဲ့ပြီး “ငါက ဂုဏ်သိက္ခာရှိတဲ့ တပ်ရင်းမှူးတစ်ယောက် ဖြစ်ခဲ့ဖူးတယ်၊ ဒါပေမဲ့ ယခုတော့ အသင်းတော်မှာ အဖွဲ့ခေါင်းဆောင်တောင် မဖြစ်နိုင်ဘူး။” ဟု စဉ်းစားမိသည်။ ထိုသို့နှင့် သုံးလေးလကြာပြီးနောက်မှာ ကျွန်တော် သည်းမခံနိုင်တော့ဘဲ၊ ညီအစ်ကိုမောင်နှမများကိုလည်း မမြင်ချင်တော့ပါ။ ဝတ်ပြုအစည်းအဝေးများမှာ ကျွန်တော် စကားမပြောတော့ပါ။ ကျွန်တော့် စိတ်ဝိညာဉ်သည် မှောင်မိုက်လာပြီး ဘုရားသခင်ကို ကျွန်တော် မခံစားမိတော့ပါ။ ထိုအချိန်ကျမှ ကျွန်တော် စ၍ ကြောက်လာသောကြောင့်၊ ဤအမှောင်ကနေ ကျွန်တော့်ကို ခေါ်ဆောင်ဖို့ ဘုရားသခင်ထံ အပြေးအလွှား တောင်းလျှောက်မိပါသည်။

နောက်ပိုင်းမှာ ကျွန်တော် ဘုရားသခင်၏ ဤနှုတ်ကပတ်တော်များကို ဖတ်ခဲ့သည်- “သင်တို့ ရှာဖွေရာတွင်၊ တစ်ဦးချင်းစီ၌ များစွာသော အယူအဆများ၊ မျှော်လင့်ချက်များနှင့် အနာဂတ်များ ရှိကြသည်။ လက်ရှိအမှုမှာ ရာထူးအဆင့်အတန်းအပေါ် သင်တို့၏ တပ်မက်မှုနှင့် သင်တို့၏ လွန်ကဲသော အလိုဆန္ဒများကို ကိုင်တွယ်ဖြေရှင်းရန်အတွက် ဖြစ်သည်။ မျှော်လင့်ချက်များ၊ အဆင့်အတန်းနှင့် အယူအဆများ အားလုံးသည် စာတန်ဆန်သော စိတ်သဘောထား၏ ဂန္တဝင် ကိုယ်စားပြုချက်များ ဖြစ်သည်။...ယခုတွင် သင်တို့သည် နောက်လိုက်များ ဖြစ်ကြပြီး အမှု၏ ဤအဆင့်ကို သိနားလည်မှုအချို့ ရရှိကြပြီးဖြစ်သည်။ သို့သော်၊ အဆင့်အတန်းအတွက် သင်တို့၏ တပ်မက်မှုကို သင်တို့ ဘေးမဖယ်ထားကြသေး။ သင်တို့၏ အဆင့်အတန်း မြင့်မားသည့်အခါ သင်တို့ ကောင်းစွာ ကြိုးစားကြသော်လည်း၊ သင်တို့၏ အဆင့်အတန်း နိမ့်သည့်အခါ သင်တို့ မကြိုးစား ကြတော့ပေ။ အဆင့်အတန်းနှင့်ဆိုင်သော ကောင်းချီး မင်္ဂလာများမှာ သင်တို့၏ စိတ်ထဲ၌ အမြဲရှိနေသည်။...ဤနည်းလမ်းဖြင့် သင်ရှာဖွေလေလေ ရိတ်သိမ်းမှု နည်းလေလေ ဖြစ်လိမ့်မည်။ အဆင့်အတန်းအတွက် လူတစ်ဦး၏ အလိုဆန္ဒ ကြီးမားလေလေ၊ ၎င်းတို့အား ပို၍ပြင်းထန်စွာ ကိုင်တွယ်ဖြေရှင်းရန် လိုလေလေ ဖြစ်ပြီး ၎င်းတို့သည် ကြီးမားသော စစ်ဆေးခြင်းကို ကြုံရလေလေဖြစ်သည်။ ထိုသို့သော လူတို့သည် အသုံးမကျသောသူများ ဖြစ်သည်။ ၎င်းတို့အနေဖြင့် ဤအရာများကို လုံးလုံးလျားလျား လက်လွှတ်ရန်အလို့ငှာ ၎င်းတို့အား လုံလောက်စွာ ကိုင်တွယ်ဖြေရှင်းပြီး တရားစီရင်ရမည် ဖြစ်သည်။ အကယ်၍ သင်တို့သည် ဤနည်းဖြင့် အဆုံးတိုင်အောင် လိုက်စားပါက၊ မည်သည့် အရာကိုမျှ ရိတ်သိမ်းရမည် မဟုတ်ပေ။ အသက်ကို မလိုက်စားသောသူများသည် ပြောင်းလဲခြင်း မခံရနိုင်သကဲ့သို့၊ သမ္မာတရားကို ဆာငတ်ခြင်းမရှိသော သူများသည် သမ္မာတရားကို မရနိုင်ကြပေ။ သင်သည် ကိုယ်တိုင်ကိုယ်ကျ ပြောင်းလဲခြင်းနှင့် ဝင်ရောက်ခြင်းကို လိုက်စားခြင်းအား အာရုံမစိုက်ဘဲ၊ ယင်းအစား လွန်ကဲသော တပ်မက်မှုများနှင့် ဘုရားသခင်အပေါ် သင်၏ချစ်ခြင်းမေတ္တာကို ကန့်သတ်ပြီး သူ့ထံ တိုးဝင်ချဉ်းကပ်ခြင်းကို တားဆီးသော အရာများအပေါ် သင် အမြဲတစေ အာရုံစိုက်၏။ ထိုအရာများသည် သင့်အား ပြောင်းလဲစေနိုင်သလော။ ၎င်းတို့သည် သင့်အား နိုင်ငံတော်ထဲသို့ ခေါ်ဆောင်လာနိုင်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဘုရားသခင်၏နှုတ်ကပတ်တော်များက ကျွန်တော့်စိတ်နှလုံးထဲ ထိုးဖောက်ဝင်သွားပြီး ကျွန်တော် တော်တော် ရှက်ခဲ့ပါသည်။ ရာထူးအတွက် ကျွန်တော် ယှဉ်ပြိုင်ခဲ့သည်၊ ထို့နောက်တွင် ညီအစ်ကိုမောင်နှမများ၏ ဖော်ထုတ်ပြီး ဆူပူခြင်းကို ခံရသည်၊ ပြီးလျှင် တာဝန်မှ ထုတ်ပယ်ခြင်းခံရသည်။ ဤသည်မှာ ကျွန်တော် လိုချင်ခဲ့သည့်အရာ မဟုတ်သော်လည်း၊ တစ်ယောက်ယောက်က ကျွန်တော့်ကို ထိခိုက်စေချင်သောကြောင့် မဟုတ်ပါ။ ဘုရားသခင်၏ ဖြောင့်မတ်သည့် တရားစီရင်ခြင်းနှင့် အချိန်မီ ကယ်တင်ခြင်းကြောင့် ဖြစ်ခဲ့ခြင်း ဖြစ်သည်။ နောက်ဆုံးသောကာလ ဘုရားသခင်၏အမှုတော်သည် ကျွန်တော်တို့၏ အတွေးအခေါ်ဟောင်း၊ အယူအဆဟောင်းများကို ပြောင်းလဲဖို့၊ စာတန်၏လွှမ်းမိုးမှုကနေ ကယ်တင်ဖို့ ဖြစ်ပါသည်၊ သို့မှသာ ကျွန်တော်တို့က ဘုရားသခင်ထံမှ သမ္မာတရားနှင့် အသက်ကို ရရှိပြီး အလင်းထဲမှာ နေထိုင်နိုင်မည် ဖြစ်သည်။ ကျွန်တော်က မှန်သည့်လမ်းကြောင်းကို လျှောက်နေခြင်း မဟုတ်သကဲ့သို့ သမ္မာတရားကို အားထုတ်ခြင်းမှာ အာရုံစူးစိုက်မှုလည်း မပြုခဲ့ဘဲ၊ ရာထူးနှင့် နာမည်ကောင်းရဖို့ အားထုတ်နေခြင်း ဖြစ်ပါသည်။ ရာထူးရဖို့အတွက် လှည့်ကွက်များ လုပ်ပြီး မရိုးသားသည့်နည်းများ သုံးခဲ့သည်။ ဤသည်မှာ လူသားမျိုးနွယ်ကို ကယ်တင်ဖို့ဖြစ်သည့် ဘုရားသခင်၏ အလိုတော်နှင့် လုံးလုံး ဆန့်ကျင်မနေပါလား။ ထိုကဲ့သို့ ဆက်သွားနေပါက ကျွန်တော် သမ္မာတရားကို မည်သည့်အခါမျှ မရဘဲ၊ သုတ်သင်ဖယ်ရှင်းခံရမည် ဖြစ်သည်။ ကျွန်တော် လမ်းလွဲခြင်းကို တားဆီးဖို့၊ လမ်းကြောင်းမှန်ပေါ် ပြန်တင်ပေးဖို့အတွက် ဘုရားသခင်က ညီအစ်ကိုမောင်နှမများမှတစ်ဆင့် ကျွန်တော့်ကို ပြုပြင်၊ ကိုင်တွယ်ဖြေရှင်းခဲ့သည်၊ ကျွန်တော့် ရည်ရွယ်ချက်နှင့် ဆန္ဒများကို ဖော်ထုတ်ခဲ့သည်၊ ပြီးလျှင် ကျွန်တော့်ရာထူးကို ယူဆောင်သွားခဲ့သည်၊ ဤသည်မှာ ကျွန်တော် မိမိကိုယ်ကိုယ် ဆင်ခြင်သုံးသပ်ပြီး အကျင့်များ ပြောင်းဖို့အတွက် ဖြစ်ပါသည်။ ဘုရားသခင်က ကျွန်တော်တို့စိတ်နှလုံးများထဲသို့ အမှန်တကယ် မြင်သည်ဆိုတာ ကျွန်တော် သိခဲ့ရပါသည်။ ဘုရားသခင်၏ ဖြောင့်မတ်ခြင်း၊ သန့်ရှင်းခြင်း၊ အနန္တတန်ခိုးရှိခြင်းနှင့် ဉာဏ်ပညာတို့အပေါ်လည်း အမှန်တကယ် နားလည်မှု အချို့ရခဲ့သည်။ ကျွန်တော့်ရာထူးဆုံးရှုံးခြင်းနှင့်ပတ်သက်ပြီး အဖျက်သဘောဆောင်ခြင်း၊ စိတ်ဖိစီးခြင်းများမဖြစ်တော့ဘဲ၊ ထိုအစား သမ္မာတရားကို အားထုတ်ချင်ပြီး ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို နာခံချင်ခဲ့သည်။

ခြောက်လကြာပြီးနောက်မှာ အခြားအသင်းတော်တစ်ခုမှာ အသင်းတော်အသက်တာကို ရှင်သန်ဖို့ ကျွန်တော် သွားခဲ့သည်၊ ထိုနေရာမှာ သူတို့က ခေါင်းဆောင်များ ရွေးချယ်ဖို့ လုပ်တော့မည် ဖြစ်သည်။ ထိုနေရာမှာ ရှိသည့်သူအားလုံးက ဘုရားသခင်အပေါ် ယုံကြည်ခဲ့သည့်အချိန် ကျွန်တော့်လောက် မကြာသေးသည်ကို သိရသည့်အခါ၊ ကျွန်တော် ပျော်သွားခဲ့သည်၊ ထိုသို့နှင့် ကျွန်တော် ရနိုင်ခြေရှိလိမ့်မည်ဟု တွေးခဲ့သည်။ အသက်တာအတွေ့အကြုံနှင့် ယုံကြည်မှုနှစ်ကာလမှာ ကျွန်တော်က သူတို့ထက် သာသည်။ ကျွန်တော့်ကိုသာ အသင်းတော်ခေါင်းဆောင်အဖြစ် ရွေးသင့်သည်ဟု ထင်မိသည်။ ကျွန်တော့်အစွမ်းအစကို ကောင်းစွာ ပြလိုက်မည်ဟု ပြင်နေစဉ်တွင်ပင်၊ ကျွန်တော်၏ ယခင်က အသင်းတော်က အစ်မတစ်ယောက်သည် တရုတ်ကွန်မြူနစ်ပါတီက လိုက်ဖမ်းနေ၍ ဤအသင်းတော်ကို ထွက်ပြေးလာသည်။ ကျွန်တော်က “အရင်အသင်းတော်တုန်းက ရာထူးအတွက် ငါ မည်သို့ယှဉ်ပြိုင်ခဲ့တယ်ဆိုတာ သူသိတယ်။ အသင်းတော်ခေါင်းဆောင်ထပ်ဖြစ်ဖို့ ငါ ယှဉ်ပြိုင်နေတာကို သူမြင်ရင်၊ ငါ့ရဲ့ အရင်က ကြားလို့မကောင်းတဲ့အပြုအမူတွေကို သူ ဖော်ထုတ်ပြမှာလား။ သူ အဲဒီလိုသာလုပ်ရင်၊ ငါ့နာမည် တော်တော် ထိခိုက်သွားလိမ့်မယ်။” ဟု စဉ်းစားလိုက်သည်။ ရွေးချယ်စရာ မရှိသောကြောင့်၊ ကျွန်တော့်အစီအစဉ်များကို စွန့်လွှတ်ပြီး၊ “အရင်ဆုံး ငါ အဖွဲ့ခေါင်းဆောင် ဖြစ်အောင်လုပ်ပြီး အဲဒီကနေ ဆက်တက်မယ်။” ဟု အခြေအနေကို ချိန်ဆကြည့်သည်။ သို့ရာတွင် အံ့သြစွာနှင့်ပဲ ကျွန်တော် အဖွဲ့ခေါင်းဆောင်အဖြစ်ပင် အရွေးမခံခဲ့ရပါ။ အသင်းတော်မှာ အချို့ အလှည့်ကျ တာဝန်များအတွက် လူမလုံလောက်သောကြောင့်၊ အသင်းတော် ခေါင်းဆောင်များက ကျွန်တော် တာဝန်များကို ထမ်းဆောင်လိုခြင်း ရှိမရှိဆိုပြီး မေးလာသည်။ မနာခံပါဟု မြင်မည်ကိုစိုးပြီး ကျွန်တော် စိတ်မပါဘဲ လက်ခံခဲ့သည်။ ကျွန်တော်က ဂုဏ်ရှိသည့် တပ်ရင်းမှူးဖြစ်ခဲ့သော်လည်း၊ ဤကဲ့သို့ နိမ့်ကျသည့်တာဝန်ကို လုပ်နေရသည်။ ဤအရာများအားလုံးက ကျွန်တော့်အတွက် လွဲမှားနေသကဲ့သို့ ဖြစ်သည်။ သိပ်မကြာမီ ရဲများက ကျွန်တော်တို့ စုရုံးသည့်နေရာကို စပြီး စောင့်ကြည့်လာသောကြောင့်၊ ထိုနေရာတွင် စုရုံးလို့ မရတော့ပါ။ အသင်းတော်ခေါင်းဆောင်က ကျွန်တော့်ကို ဧည့်ခံသည့်တာဝန်များ လုပ်ရင်း၊ ညီအစ်ကိုမောင်နှမများနှင့် စည်းဝေးဖို့ အခြားအဖွဲ့တစ်ခုဆီ တာဝန်ချလိုက်သည်။ ဤသည်မှာ ကျွန်တော့်အတွက် အတော် များသွားပြီဖြစ်သည်။ နိမ့်ကျသည့် တာဝန်ကို လုပ်နေရရုံမကဘဲ၊ ယခု ဧည့်ခံသည့်တာဝန်လုပ်ပြီး ညီအစ်ကိုမောင်နှမများနှင့် စုဝေးရဦးမည်။ ဤသည်မှာ အလွန် သိမ်ငယ်ချင်စရာ ကောင်းသည်ဟု ကျွန်တော် ခံစားမိသည်။ အဘယ့်ကြောင့်များ ကျွန်တော် ထိုအထိ ကျသွားရသနည်း။ ဤအတိုင်း ဆက်ဖြစ်နေပါက၊ ကျွန်တော့်အတွက် မည်သို့ အလားအလာများ ဖြစ်လာမည်နည်း။ ကျွန်တော် ပို၍ပို၍ စိတ်ညစ်လာပြီး၊ ကျွန်တော် တတ်နိုင်သည့်အရာမှာ ဘုရားသခင်ထံ အလောတကြီး ဆုတောင်းခြင်းသာ ဖြစ်သည်၊ ကျွန်တော့်ကို ဉာဏ်အလင်းဖွင့်ပေးဖို့၊ လမ်းပြဖို့ တောင်းလျှောက်မိသည်။

ထိုနောက် ဘုရားသခင်၏ ဤနှုတ်ကပတ်တော်များကို ကျွန်တော် ဖတ်ခဲ့သည်။ “လူတို့သည် ၎င်းတို့ အသက်ရှင်ရန်အတွက် အမှီပြုခဲ့သော အတွေးအခေါ်များသည် ၎င်းတို့ သစ္စာဖောက်သော သူများ၊ သူရဲဘောကြောင်သောသူများ နှင့် စက်ဆုပ်ဖွယ် ကောင်းသောသူများ ဖြစ်လာသည်အထိ ၎င်းတို့၏ စိတ်နှလုံးများကို နှစ်ပေါင်းများစွာ ပျက်စီးယိုယွင်းစေခဲ့သည်။ ၎င်းတို့၌ စိတ်ဓာတ်ခွန်အားနှင့် စိတ်ဆုံးဖြတ်ချက် ကင်းမဲ့ကြသည်သာမက ၎င်းတို့သည် လောဘကြီးလာကြပြီး၊ မောက်မာလာကြကာ၊ တစ်ဇွတ်ထိုး လုပ်လာကြလေသည်။ ၎င်းတို့၌ အတ္တကို ကျော်လွန်သော စိတ်ဆုံးဖြတ်ချက် တစ်ခုတစ်လေ လုံးဝကင်းမဲ့နေပြီး ထိုမျှမက ၎င်းတို့၌ ဤမှောင်မိုက် လွှမ်းမိုးမှုများ၏ ချုပ်ချယ်မှုများကို ဖယ်ရှားရန် သတ္တိ အနည်းငယ်ပင် မရှိကြချေ။ လူတို့၏ အတွေးအခေါ်များ နှင့် အသက်တာများသည် ပုပ်သိုးလွန်းသည်မှာ ဘုရားသခင် အပေါ် ယုံကြည်ခြင်းနှင့် သက်ဆိုင်သော ၎င်းတို့၏ ရှုထောင့်အမြင်များမှာ သည်းမခံနိုင်အောင် အကျည်းတန် နေသေးသည်သာမက ဘုရားသခင်အပေါ် ယုံကြည်ခြင်း အကြောင်း ၎င်းတို့၏ ရှုထောင့်အမြင်များကို လူတို့ ပြောကြသည့်အခါ ၎င်းမှာ တကယ်ပင် နားမခံနိုင်စရာ ဖြစ်သည်။ လူအားလုံးသည် သူရဲဘောကြောင်ကြသည်၊ အစွမ်းအစမရှိ၊ စက်ဆုပ်ရွံရှာဖွယ် ဖြစ်ကြသည်သာမက ခိုင်ခံ့ခြင်းလည်း မရှိကြပေ။ ၎င်းတို့သည် အမှောင်စွမ်းအားများကို ရွံရှာခြင်း မရှိကြသကဲ့သို့ အလင်းနှင့် သမ္မာတရားကို ချစ်ခြင်း မရှိကြ၊ ထိုသို့ဖြစ်ရမည့်အစား ၎င်းတို့ကို ထုတ်ပစ်ရန်အတွက် အစွမ်းကုန် လုပ်ဆောင်ကြသည်။ သင်တို့၏ လက်ရှိအတွေးအခေါ်များနှင့် ရှုထောင့်အမြင်များမှာ ‘ငါသည် ဘုရားသခင်ကို ယုံကြည်သည့် အတွက် ငါ့အား ကောင်းချီးမင်္ဂလာများကိုသာ သွန်းလောင်း ပေးသင့်ပြီး ငါ၏ အဆင့်အတန်းသည် မည်သည့်အခါမျှ ကျဆင်းခြင်း မရှိမည့်အကြောင်းနှင့် ၎င်းသည် မယုံကြည်သူများ၏ အဆင့်အတန်းထက် ပို၍ မြင့်မားသည်မှာ သေချာစေသင့်သည်။’ ဟူ၍ ဤကဲ့သို့ပင် ဖြစ်သည် မဟုတ်လော။ သင်တို့သည် ထိုကဲ့သို့ ရှုထောင့်အမြင်မျိုးကို တစ်နှစ် သို့မဟုတ် နှစ်နှစ်သာမဟုတ်ဘဲ နှစ်ပေါင်းများစွာ သင်တို့အထဲ၌ သိုထားကြလေပြီ။ သင်တို့၏ အလဲအလှယ် သဘောတွေးခေါ်ပုံသည် အလွန်အကျွံ တိုးတက်လျက်ရှိသည်။ သင်တို့သည် ယနေ့ ဤအဆင့်သို့ ရောက်ခဲ့ကြသော်လည်း၊ တစ်နေ့ သင်၏ အဆင့်အတန်း ဆုံးရှုံးသွားကာ သင်၏နာမည် ပျက်စီးသွားမည်ကို ကြီးမားစွာပူပင်၍၊ သင်တို့သည် အဆင့်အတန်းကို လက်မလွှတ်သေးဘဲ၊ ၎င်းကို နေ့စဉ် စုံစမ်းမေးမြန်းရန်နှင့် လေ့လာရန် အမြဲတစေ ရုန်းကန်သည်။ လူတို့သည် ၎င်းတို့၏ သက်သောင့်သက်သာ ရှိလိုသောဆန္ဒကို မည်သည့်အခါမျှ ဘေးဖယ်ထားခဲ့ခြင်း မရှိကြပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) “ယနေ့လမ်းကြောင်းကို သင်တို့လျှောက်လှမ်းကြသည်နှင့်အမျှ အသင့်တော်ဆုံးသော လိုက်စားမှုမျိုးမှာ အဘယ်နည်း။ သင်၏လိုက်စားမှု၌ သင့်ကိုယ်သင် မည်သို့သောလူစားမျိုးအဖြစ် မြင်သင့်သနည်း။ စမ်းသပ်မှုများ ဖြစ်စေ၊ အခက်အခဲများဖြစ်စေ၊ သို့မဟုတ် ရက်စက်သော ပြစ်တင်ဆုံးမခြင်းနှင့် ကျိန်ဆဲခြင်းတို့ဖြစ်စေ သင့်အပေါ် ယနေ့ကျရောက်သည့် အရာအားလုံးအပေါ် ချဉ်းကပ်ပုံချဉ်းကပ်နည်းကို သင်သိသင့်၏။ ထိုအရာအားလုံးနှင့် ရင်ဆိုင်ရသည့်အခါ ကိစ္စရပ်တိုင်း၌ ၎င်းတို့ကို သေချာသုံးသပ်သင့်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မသင်ယူသောကြောင့် ပညာမဲ့မြဲ မဲ့နေသောသူများ- ၎င်းတို့သည် သားရဲတိရစ္ဆာန်များ ဖြစ်ကြသည် မဟုတ်လော) ဘုရားသခင်၏နှုတ်ကပတ်တော်များကို ချင့်ချိန်စဉ်းစားပြီး “ကြိုးစားအားထုတ်တဲ့အခါမှာ ငါက ကိုယ့်ကိုယ်ကိုယ် ဘယ်လိုလူမျိုးအနေနဲ့ မြင်သင့်လဲ။” ဟု မိမိကိုယ်ကိုယ် ဆင်ခြင်သုံးသပ်ခဲ့သည်။ ကျွန်တော် မိမိကိုယ်ကိုယ် တပ်ရင်းမှူး တစ်ယောက်အဖြစ် အမြဲတမ်း မြင်သည်၊ အဆင့်အတန်း ရှိသည့်သူ တစ်ယောက်ဖြစ်သည်။ အဆင့်ရှိသည့် တာဝန်တစ်ခုကသာ ကျွန်တော့်အတွက် သင့်တော်ပြီး၊ အဆင့်ရှိသည့် လူများသာ ကျွန်တော်နှင့် စုဝေးဖို့ တန်သည်။ ဧည့်ခံရေးတာဝန်များ လုပ်သည့် ညီအစ်ကိုမောင်နှမများကို ကျွန်တော်က အထင်သေးသည်၊ သူတို့နှင့် အတူရှိနေရခြင်းက ကျွန်တော့်ကို အရေးမပါသကဲ့သို့ ဖြစ်စေသည်ဟု ထင်မိခဲ့သည်။ ကျွန်တော့်မှာ အဆင့်အတန်း မရှိပါက၊ ကျွန်တော်က အဖျက်သဘောဆောင်ပြီး အတိုက်အခံ လုပ်လာသည်၊ ပြီးလျှင် ဘဝက အဓိပ္ပာယ်မရှိပါဟုပင် ခံစားရသည်။ အဆင့်အတန်း၊ နာမည်ကောင်းနှင့် အကျိုးအမြတ်ဟူသည့် အရာများကြောင့် ကျွန်တော့်ဦးနှောက်က ခပ်ချောင်ချောင် ဖြစ်နေခဲ့ပြီ ဖြစ်သည်။ လူ့သဘာဝလည်း ပျောက်ခဲ့သည်။ ကျွန်တော်က ရွံစရာကောင်းလောက်အောင် ရုပ်ပျက်ဆင်းပျက် ဖြစ်ခဲ့ပါသည်။ ကျွန်တော့်ကဲ့သို့ လူတစ်ယောက်က အသင်းတော် ခေါင်းဆောင် တစ်ယောက်ဖြစ်ဖို့ မည်သို့ ထိုက်တန်နိုင်မည်နည်း။ အသင်းတော်က လူ့အဖွဲ့အစည်းကဲ့သို့ မဟုတ်ပါ။ အသင်းတော်မှာ သမ္မာတရားက လွှမ်းမိုးပါသည်။ ခေါင်းဆောင်တစ်ယောက်သည် ကောင်းမွန်သည့် လူ့သဘာဝရှိပြီး သမ္မာတရားကို အားထုတ်ရမည်။ သို့ရာတွင် ကျွန်တော်လုပ်သည့်အရာမှန်သမျှက အဆင့်အတန်း နောက်လိုက်ပြီး ခေါင်းဆောင်တစ်ယောက်ဖြစ်ဖို့သာ ယှဉ်ပြိုင်ခြင်း ဖြစ်သည်။ ကျွန်တော် မည်သို့များ ဆင်ခြင်တုံတရားမဲ့ရကာ အရှက်မရှိဖြစ်ရသနည်း။

နောက်ပိုင်းမှာ ကျွန်တော် ဘုရားသခင်၏ ဤနှုတ်ကပတ်တော်များကို ဖတ်ခဲ့သည်။ “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။ ဘုရားသခင်၏ အလိုတော်ကို မလိုက်သူအားလုံး အပြစ်ပေးခြင်း ခံရမည်ကို သင်တို့ သဘောပေါက်ရမည်။ ဤသည်မှာ မပြောင်းလဲနိုင်သော အချက်ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားသခင်က ကျွန်တော်တို့ အဆင့်အတန်း၊ မည်မျှအလုပ်လုပ်သည်တို့အပေါ်မှာ အခြေခံပြီး ကျွန်တော်တို့ ပန်းတိုင်ကို ဆုံးဖြတ်ခြင်းမဟုတ်သည်ကို ဘုရားသခင်၏နှုတ်ကပတ်တော်များမှ ကျွန်တော် နားလည်ခဲ့သည်။ အဓိကမှာ ကျွန်တော်တို့ သမ္မာတရားကို ရခြင်းရှိမရှိ၊ ဘုရားသခင်ကို နာခံခြင်း ရှိမရှိဖြစ်သည်။ ဘုရားသခင်၏ စိတ်သဘောထားက အားလုံးအပေါ် ဖြောင့်မတ်သည်၊ မည်သည့်တာဝန်ကို ကျွန်တော်တို့ လုပ်ရလုပ်ရ သမ္မာတရားကို ကျွန်တော်တို့ အမြဲတမ်း ကြိုးစားအားထုတ်ရမည်ဖြစ်သည်ကို ကျွန်တော် မြင်ခဲ့ရသည်။ သမ္မာတရား ရှိပါက၊ လူတစ်ယောက်က မည်သည့်အဆင့်အတန်းမျှ မရှိလျှင်ပင်၊ ကယ်တင်ခြင်း ခံရနိုင်ပါသေးသည်။ သို့ရာတွင် သမ္မာတရားကို အားမထုတ်လျှင်မူ၊ ဂုဏ်အဆင့်အတန်း မည်မျှမြင့်ပါစေ မည်သူမျှ ကယ်တင်ခြင်း မခံရနိုင်ပါ။ အဆင့်အတန်းနောက်ကို အရူးအမူး လိုက်ခဲ့ခြင်းက ကျွန်တော် အလွန် မိုက်သည်ဟု တွေးမိသည်။ ထိုအကျင့်ပျက်သည့် စစ်တပ်အရာရှိများကို ကျွန်တော် မုန်းခဲ့ဖူးသည်၊ သို့ရာတွင် ကျွန်တော် ရာထူးအဆင့်များ တက်လာသည့်အခါ၊ ကိုယ်တိုင်က ဆိုးလာသည်၊ အဆုံးမှာ သူတို့ကဲ့သို့ အကျင့်ပျက်သည့် အရာရှိ တစ်ယောက်ဖြစ်လာသည်။ အာဏာကြီးသူအချို့က သူတို့ ဂုဏ်အဆင့်အတန်းမရှိမီ သူတို့တာဝန်ကို ရိုးသားစွာ လုပ်ကိုင်နိုင်ကြသည်၊ သို့ရာတွင် သူတို့ အာဏာရသည်နှင့် တစ်ပြိုင်နက် စ၍ အလွဲသုံးစား လုပ်သောကြောင့်၊ သူတို့ အပြစ်များက စုပုံလာသည်။ အသင်းတော်က ထုတ်ခံရသည့် အန္တိခရစ်များအကြောင်း ကျွန်တော် တွေးမိသည်။ သူတို့က ဂုဏ်အဆင့်အတန်း မရှိသည့်အချိန်မှာ မကောင်းသည့်အရာ တစ်ခုမျှမလုပ်သည့်ပုံစံရှိသော်လည်း၊ ထိုအခြေအနေ ပြောင်းသွားသည်နှင့် အခြားသူများအပေါ် အထက်စီးမှ ဖိအားပေးပြီး ရန်မူတော့သည်၊ သူတို့ရာထူးများကို ထိန်းထားဖို့ ပြောဆို ပြုမူကြကာ မကောင်းမှုလုပ်ကြပြီး ဘုရားသခင်၏ အိမ်တော်ကို နှောင့်ယှက်ကြသည်။ သမ္မာတရားမရှိပါက၊ ကျွန်တော်တို့က မိမိတို့၏ အကျင့်ပျက်သည့် စိတ်သဘောထားနှင့် အမြဲတမ်း အသက်ရှင်နေကြသည်ကို ဤသည်က ပြနေပါသည်။ အာဏာနှင့် ဂုဏ်အဆင့်အတန်းကို ရသည်နှင့်တစ်ပြိုင်နက် မမှန်မကန်ဖြစ်လာပြီး၊ မကောင်းမှု လုပ်ကြသည်၊ နောက်ဆုံးတော့ အပြစ်ဒဏ်ပေးခြင်း ခံကြရသည်။ စစ်တပ်ထဲမှာ နေခဲ့သည့် ထိုနှစ်များတစ်လျှောက်လုံး အပေါ်ကို ရောက်ဖို့ ကြိုးစားရုန်းကန်ရင်း၊ ကျွန်တော့်မှာ ဆိုးယုတ်သည့် စိတ်သဘောထား ပြည့်နေခဲ့သည်။ မာနထောင်လွှားပြီး လှည့်စားတတ်သည်၊ ဆိုးယုတ်ပြီး ကြမ်းတမ်းသည်။ မိမိက ရာထူးမြင့်သည့်နေရာမှာ ရှိသည်ကို သိသည်နှင့်၊ ရည်မှန်းချက်များက မြန်မြန်ဆန်ဆန် ကြီးလာခဲ့သည်၊ တပ်ထဲမှာ အရာရှိဘဝတုန်းက ကျွန်တော် အာဏာကို အလွဲသုံးစား လုပ်ခဲ့သကဲ့သို့ ဖြစ်သည်။ မကောင်းမှု လုပ်ရင်း၊ ဘုရားသခင်၏ စိတ်သဘောထားကို ပုန်ကန်ပြစ်မှားရင်း၊ အပြစ်ဒဏ်ပေးခံရရင်း ကျွန်တော် ဇာတ်သိမ်းသွားနိုင်သည်။ ဤသည်တို့ကို စဉ်းစားမိသည့်အခါ၊ ကျွန်တော် ကြောက်လည်းကြောက်သကဲ့သို့၊ ကျေးဇူးလည်းတင်လာသည်။ ဘုရားသခင်က အခက်အခဲများ၊ ကျရှုံးမှုများကို ထပ်ခါထပ်ခါ သယ်ဆောင်လာပြီး၊ ကျွန်တော့် ရည်ရွယ်ချက်များ၊ ဆန္ဒများ ပြည့်မလာအောင် တားဆီးခဲ့ခြင်း ဖြစ်သည်။ ဤသည်မှာ ကျွန်တော့်အတွက် သူ့၏ ကယ်တင်ခြင်းနှင့် ကာကွယ်ခြင်းဖြစ်လေသည်။ ကျော်ကြားမှုနှင့် ဂုဏ်အဆင့်အတန်း၏ အနှစ်သာရနှင့် အကျိုးဆက်များကို မြင်ခွင့်ပေးသည့် ဉာဏ်အလင်းဖွင့်ပြမှုအတွက် ဘုရားသခင်ကို ကျေးဇူးတင်ပါသည်။ ထို့နောက်တွင် သမ္မာတရားကို ကြိုးစားအားထုတ်ခြင်းက မည်မျှ အရေးကြီးသည်ကို ကျွန်တော် နောက်ဆုံးမှာ မြင်လာခဲ့သည်။

ထိုအချိန်ကတည်းကစ၍ ကျွန်တော့်၏ ဖောက်ပြန်ပျက်စီးမှုကို ဖြေရှင်းဖို့ သမ္မာတရားကို အားထုတ်ခြင်းအပေါ် ကျွန်တော် အာရုံစူးစိုက်ခဲ့သည်။ အသင်းတော်က မည်သည့်တာဝန် ကျွန်တော့်ကို ခွဲပေးသည်ဖြစ်စေ၊ ရာထူးအဆင့်ကို ကျွန်တော် အာရုံမစိုက်တော့ပါ။ ထိုအစား သမ္မာတရား၏ အခြေခံစည်းမျဉ်းများကို ရှာဖွေဖို့နှင့် တာဝန်ကို ကောင်းစွာလုပ်ဖို့ အာရုံစိုက်ခဲ့ပါသည်။ ဤနည်းနှင့် ကျွန်တော် စပြီး လက်တွေ့လုပ်ဆောင်သည့်အခါ ဘုရားသခင်၏ တည်ရှိမှုနှင့် လမ်းညွှန်မှုကို ခံစားရသည်၊ ပြီးလျှင် ပြောမပြတတ်သည့် ငြိမ်သက်မှုနှင့် ဝမ်းမြောက်မှုကို ခံစားခဲ့ရသည်။ အချိန်အနည်းငယ် ကြာပြီးနောက်မှာ အခြားလူများရှေ့မှာ ကျွန်တော်က ပို၍ နှိမ့်ချလာသည်ကို တွေ့ရသည်၊ ပြီးလျှင် စစ်တပ်အရာရှိ ဖြစ်ခဲ့သည်ကိုလည်း မကြွားဝါတော့ပါ။ ညီအစ်ကိုမောင်နှမများက ကျွန်တော့်အမှားများကို ထောက်ပြပါက၊ ကျွန်တော် သတိရှိရှိနှင့် ဘုရားသခင်ကို ဆုတောင်းပြီး နာခံသည်၊ ပြီးလျှင် ဆင်ခြင်သုံးသပ်ပြီး မိမိကိုယ်ကိုယ် သိဖို့ ကြိုးစားခဲ့သည်။ တူညီသည့်အဆင့်အတန်းမှာ အခြားသူများနှင့် အဆင်ပြေပြေ နေနိုင်လာပြီး မိမိက သူများထက် သာသည်ဟု မတွေးတော့ပါ။ ကျွန်တော် သတိမထားလိုက်မီတွင် ကျွန်တော့်၏ ကြိုးစားအားထုတ်မှု အမြင်က ပြောင်းသွားခဲ့သည်။ အဆင့်အတန်း၊ ကျော်ကြားမှုနှင့် အကျိုးအမြတ်တို့က ကျွန်တော့်ကို များစွာ မှေးမှိန်စေခဲ့သည်။ ယင်းတို့က ကျွန်တော့်ကို ဆက်ပြီး ချုပ်ကိုင်၍ မရတော့ပါ။ ကျွန်တော့်ထက် ယုံကြည်ခြင်း အချိန်ကာလ နည်းသည့်သူများက အသင်းတော်ခေါင်းဆောင်ဖြစ်ရသည်ကို မြင်ပါက၊ ကျွန်တော် အနည်းငယ် မနာလိုဖြစ်သေးသော်လည်း၊ သို့ရာတွင် ဆုတောင်းရင်း၊ သမ္မာတရားကို အားထုတ်ရင်းနှင့်၊ ထိုစိတ်ကို အမြန် စွန့်ပစ်နိုင်ခဲ့ပါသည်။ ယခု အိမ်မှာ ကျွန်တော့်တာဝန်ကို ကျွန်တော့်ဇနီးနှင့်အတူ လုပ်ဆောင်ပါသည်။ လူသိသူသိ အလုပ်မျိုး မဟုတ်သော်လည်း၊ ကျွန်တော် တကယ်ကို ကျေနပ်ပါသည်။ ကျွန်တော်တို့ အသက်တာမှာ ဘုရားသခင်၏ နှုတ်ကပတ်တော်ကို လွှမ်းမိုးခွင့်ပြုဖို့ ကျွန်တော်တို့ ကျင့်ကြံကြသည်၊ ပြီးလျှင် မှန်မှန်ကန်ကန် ပြောဆိုပြီး သမ္မာတရားနှင့်ကိုက်ညီသည့် မည်သူကိုမဆို ကျွန်တော်တို့ နားထောင်ကြသည်။ အနန္တတန်ခိုးရှင်ဘုရားသခင်က ကျွန်တော့်ကို ပြောင်းလဲခဲ့သည်ကို ကျွန်တော် တကယ် တွေ့ကြုံခံစားခဲ့ရပါသည်။ ကျွန်တော့်၏ အိမ်ထောင်၊ ကျွန်တော့်မိသားစုကို သူ ကယ်တင်ခဲ့သည်၊ ပြီးလျှင် အတော် ဆိုးယုတ်သည့် လူတစ်ယောက်ဖြစ်သည့် ကျွန်တော့်ကို သူ ကယ်တင်ခဲ့သည်။ ကျွန်တော်က အလွန် မာနထောင်လွှားခဲ့ကာ၊ စိတ်ကြီးဝင်ခဲ့ပြီး အဆင့်အတန်းနှင့် အကျိုးအမြတ်ကို စွဲလမ်းသည်၊ ကောက်ကျစ်ပြီး လောဘကြီးခဲ့သည်။ ဘုရားသခင်၏ ကယ်တင်ခြင်းမပါဘဲ၊ အသက်တာမှာ မှန်ကန်သည့်လမ်းကြောင်းကို ကျွန်တော် လုံးဝ လျှောက်နိုင်မည် မဟုတ်ပါ။ ပို၍ ဖောက်ပြန်ပျက်စီးခြင်း၊ ဆိုးယုတ်ခြင်း ဖြစ်လာမည် ဖြစ်ကာ၊ နောက်ဆုံးမှာ ဘုရားသခင်က ကျိန်ဆဲပြီး အပြစ်ဒဏ်ပေးသည့်အထိ မကောင်းမှုများကို အများကြီး လုပ်မိမည် ဖြစ်သည်။ ဘုရားသခင်၏ ကယ်တင်ခြင်းနှင့် ချစ်ခြင်းကို ဤအတွေ့အကြုံများမှတစ်ဆင့် ကျွန်တော် တကယ်ကို ခံစားခဲ့ရပါသည်။ သမ္မာတရားအချို့ကို လက်တွေ့လုပ်ဆောင်နိုင်ခြင်း၊ လူသားပုံဏ္ဌာန်တစ်ခုနှင့် အနည်းငယ် အသက်ရှင်နေထိုင်နိုင်ခြင်းတို့က ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းများကြောင့် ဖြစ်ပါသည်။ ကျေးဇူးတော်ကို ချီးမွမ်းပါသည်။


၃၀။ ဂုဏ်ဒြပ်ကို စွန့်လွှတ်ခြင်းက မလွယ်ကူခဲ့ပါ

လီကျွန် တရုတ်နိုင်ငံ

ကျွန်တော်သည် လယ်လုပ်သည့် မိသားစုတစ်ခုမှာ မွေးဖွားခဲ့ပါသည်။ ကျွန်တော် ငယ်ငယ်တုန်းက ကျွန်တော့်မိဘများကို ဆုံးရှုံးခဲ့သောကြောင့် ကျွန်တော့်အစ်ကိုနှင့် ကျွန်တော်တို့ တစ်ယောက်ကိုတစ်ယောက် မှီခိုခဲ့ကြရသည်။ ကျွန်တော်တို့က အရမ်းဆင်းရဲပြီး လူများက ကျွန်တော်တို့အပေါ် အထင်သေးကြသည်။ “ငါ ကျောင်းတက်မယ်၊ ပြီးတော့ တစ်နေ့ကျရင် ငါ သူများထက် အများကြီးသာရမယ်။” ဟု ကျွန်တော် တွေးခဲ့ဖူးသည်။ ကံမကောင်းစွာပင် ကျွန်တော်တို့မှာ ပိုက်ဆံမရှိသောကြောင့်၊ အထက်တန်းကျောင်း ဒုတိယနှစ်အတွင်းမှာ ကျွန်တော် ကျောင်းထွက်ခဲ့ရသည်။ သူများထက် အများကြီးသာဖို့ ကျွန်တော့်အိပ်မက်က ပျက်စီးသွားခဲ့သည်။ ကျွန်တော်လည်း လုံးဝ စိတ်ဓာတ်ကျ သွားခဲ့ရသည်။

၁၉၉၀ ခုနှစ်တွင် သခင်ယေရှု၌ ကျွန်တော်၏ယုံကြည်မှုကို ရှာတွေ့ခဲ့ပါသည်။ သခင့်ကို ယုံကြည်ခြင်းအားဖြင့် ဒီဘဝမှာ ငြိမ်းချမ်းခြင်းကို ရှာတွေ့ရုံတင်မကဘဲ၊ နောင်ဘဝမှာလည်း ကျွန်တော်တို့ ထာဝရအသက်ရလိမ့်မည်ဟု တရားဟောဆရာက ပြောခဲ့သည်။ ပြီးလျှင် ဧဝံဂေလိဖြန့်ဝေခြင်းအားဖြင့် လူများကို ကျွန်တော်တို့ ပြောင်းလဲလေလေ၊ ကောင်းချီးမင်္ဂလာ ခံစားရလေလေ ဖြစ်ပြီး ကျွန်တော်တို့၏ ဆုလာဘ်နှင့် သရဖူကို ရရှိမည်၊ ဘုရားသခင်နှင့်အတူ ဘုရင်များအဖြစ် စိုးစံရမည်ဟုလည်း သူက ပြောခဲ့သည်။ ထိုအချိန်ခန့်တွင် ဤသည်ကို ကျွန်တော် သမ္မာကျမ်းစာထဲတွင် ဖတ်ရသည်။ “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင် ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” (တိမောသေ ဩဝါဒစာ ဒုတိယစောင် ၄:၇-၈) ထို့ကြောင့် ကျွန်တော့်မိသားစုကို စွန့်လွှတ်ပြီး ဘုရားသခင်အတွက် ဧဝံဂေလိ သွားဖြန့်ဝေဖို့ ဆုံးဖြတ်ခဲ့ပါသည်။ ထိုအချိန်က ကျွန်တော်က အားအင် အပြည့် ရှိခဲ့ပြီး၊ တစ်နှစ်မပြည့်မီတွင် လူများ ရာနှင့်ချီပြီး ကျွန်တော် ပြောင်းလဲစေခဲ့သည်။ ပြောင်းလဲသူ အရေအတွက်က များလာသည်နှင့်အညီ ၁၉၉၇ ခုနှစ်တွင် လူ အယောက် ၃၀၀၀၀ ကျော်ရှိသည့် အသင်းတော်များ ရာနှင့်ချီပြီး ကျွန်တော်တို့ တည်ထောင်ခဲ့သည်။ အသင်းတော်များနှင့်သက်ဆိုင်သည့် အရာမှန်သမျှ ကျွန်တော်က ဆုံးဖြတ်ပိုင်ခွင့်ရှိပြီး အလုပ်လုပ်ဖို့ မည်သည့်အသင်းတော်ကို ကျွန်တော် သွားပါစေ၊ ထိုနေရာရှိ ညီအစ်ကို မောင်နှမများက ကျွန်တော့်ကို လေးလေးစားစား ကြိုဆိုနှုတ်ဆက်ကြကာ ကျွန်တော် သွားချင်သည့်နေရာတိုင်းကို ကားနှင့် လိုက်ပို့ပေးသည်။ စားဖို့အတွက် အရသာရှိသည့် အစားအစာများကျွေးပြီး နေဖို့အတွက် ကောင်းမွန်သည့်နေရာ ပေးသည်၊ ပြီးလျှင် ကျွန်တော့် ခရီးစရိတ်များကိုလည်း ပေးကြသည်။ ဤအရာများကို ကျွန်တော် ပျော်မွေ့လာခဲ့သည်။

တစ်နေ့မှာ အထက်ပိုင်းအဆင့် ခေါင်းဆောင်တစ်ယောက်က ကျွန်တော်တို့ကို အစည်းအဝေးခေါ်ပြီး၊ သခင်ယေရှုက အနန္တတန်ခိုးရှင်ဘုရားသခင်အဖြစ် ပြန်လာခဲ့ပြီဖြစ်သည်ဟု ဟောကြားသည့် အရှေ့အရပ်မှလျှပ်ပြက်ခြင်း ဟုခေါ်သည့် ဂိုဏ်းဂဏတစ်ခု ယခု ရှိနေကြောင်းနှင့် သူတို့၏ ဒေသနာများက အလွန်မြင့်ကြောင်း ကျွန်တော်တို့ကို ပြောပြခဲ့သည်။ အသင်းတော်ရှိ လူများထဲက အသင်းသားကောင်း အများကြီးကို သူတို့ ခိုးယူသွားကြပြီး ကျွန်တော်တို့ အသင်းတော်က တွဲဖက် အမှုဆောင်နှစ်ယောက်ဖြစ်သည့် အစ်ကိုဝမ်နှင့် အစ်ကိုဝူတို့ပင် အရှေ့အရပ်မှလျှပ်ပြက်ခြင်းကို လက်ခံသွားကြပြီဆိုပြီး သူမက ပြောပြသည်။ ခေါင်းဆောင်က ကျွန်တော်တို့ကို ဤအစ်ကို နှစ်ယောက်အား လုံးဝ ငြင်းပယ်ခိုင်းပြီး အရှေ့အရပ်မှလျှပ်ပြက်ခြင်း၏ ဒေသနာများကို နားထောင်နေသည့် အခြားသူများ တစ်ယောက်တစ်လေကို တွေ့ပါက၊ သူတို့ကို ချက်ချင်း ထုတ်ပယ်ရမည်ဟု ပြောသည်။ ဤအရာများအားလုံးကြောင့် ကျွန်တော် အံ့သြသွားခဲ့ရသည်။ ဤညီအစ်ကိုနှစ်ယောက်ကို ကျွန်တော် ကောင်းစွာသိကျွမ်းသည်။ သူတို့က သမ္မာကျမ်းစာကို ကောင်းစွာနောကျေနေပြီး သခင့်ကို စစ်မှန်စွာ ယုံကြည်ခဲ့ကြသည်။ အရှေ့အရပ်မှလျှပ်ပြက်ခြင်းကို သူတို့ မည်သို့များလက်ခံနိုင်သည်ကို ကျွန်တော် နားမလည်နိုင်ခဲ့ပေ။ နှစ်ကုန်ခါနီးသည့်အခါ ဤအစ်ကို နှစ်ယောက်က ကျွန်တော့်အိမ်ကို ရုတ်တရက် အလည်အပတ် ရောက်လာကြသည်။ သူတို့ ကျွန်တော့်ကို လှည့်စားဖို့လာခြင်း ဖြစ်မည်ကို စိုးရွံ့ပြီး သူတို့ကို တံခါးဖွင့်ပေးဖို့ မဆုံးဖြတ်မီ အချိန်အတော်ကြာ တွန့်ဆုတ်နေခဲ့သည်။ သို့ရာတွင် နောက်တော့ “ဘာပဲဖြစ်ဖြစ် ငါ သခင့်ကို ယုံကြည်တယ်။ ဒီအစ်ကိုနှစ်ယောက်ကို ငါ့တံခါးပေါက်ကနေ အဝေးကို မောင်းမထုတ်နိုင်ပါဘူး။” ဟု ကျွန်တော် စဉ်းစားမိသည်။ သို့နှင့် သူတို့ကို အထဲကို ကြိုဆိုလိုက်လေသည်။ သခင့်ကို ကြိုဆိုဖို့အတွက် ဘုရားသခင်၏ အသံတော်ကို ကြားရန် ကျွန်တော် အာရုံစိုက်ရမည်ဖြစ်ကြောင်းနှင့် လမ်းမှားရောက်မှာကြောက်ပြီး စစ်မှန်သည့်လမ်းကို ရှာဖွေဖို့၊ စုံစမ်းလေ့လာဖို့ မငြင်းပယ်သင့်ကြောင်း ၎င်းတို့က ပြောခဲ့သည်။ ထို့နောက်တွင် သူတို့က ဘုရားသခင်၏ အသံတော်ကို ကြားသည့် ပညာရှိသတို့သမီးတစ်ယောက် မည်သို့ ဖြစ်ရမည်၊ စစ်မှန်သည့်လမ်းနှင့် မှားယွင်းသည့်လမ်းတို့ကြား ကွဲပြားခြားနားချက်ကို မည်သို့သိရမည်တို့နှင့်ပတ်သက်၍ ကျွန်တော့်ကို အသေးစိတ် မိတ်သဟာယဖွဲ့ခဲ့ကြသည်။ သူတို့ ပြောခဲ့သည့်အရာသည် ဆန်းသစ်ပြီး ဉာဏ်အလင်းရစေသည်ဟု ကျွန်တော် တွေးမိခဲ့သည်။ ကျွန်တော် လုံးဝ လက်ခံယုံကြည်သွားသည်။ သူတို့ ပြန်သည့်အချိန်မှာ သူတို့က ကျွန်တော့်ကို စာအုပ်တစ်အုပ်ပေးရင်း၊ စာအုပ်ထဲမှာ အနန္တတန်ခိုးရှင်ဘုရားသခင်၏ မိန့်မြွက်ချက်များပါသည်ဟု ပြောသည်၊ ပြီးလျှင် စာအုပ်ကိုဖတ်ဖို့နှင့် သခင့်ကို ကြိုဆိုရန် ကျွန်တော်၏ အခွင့်အရေးကို မလွဲစေဖို့ တိုက်တွန်းခဲ့သည်။ သူတို့ ထွက်သွားပြီးသည့်သည့်နောက်မှာ ကျွန်တော် လမ်းလွဲကို ပို့ဆောင်ခြင်း ခံရပြီကိုလည်းကောင်း၊ ဤအစ်ကိုများကို ကျွန်တော့်အိမ်ထဲသို့ ကြိုဆိုခဲ့ခြင်းအား အထက်ပိုင်းအဆင့်က ခေါင်းဆောင်က သိသွားပါက၊ ကျွန်တော် အသင်းတော်ကနေ ထုတ်ပယ်ခံရမည်ကိုလည်းကောင်း စတင် စိုးရိမ်ခဲ့ရသည်။ သို့သော် နောက်တော့ “အနန္တတန်ခိုးရှင်ဘုရားသခင်က တကယ်ကို ပြန်ကြွလာတဲ့ သခင်ယေရှုဖြစ်နေပြီး ထုတ်ပယ်ခံရမှာကြောက်လို့ ငါက အဲဒါကို မလေ့လာမစုံစမ်းဘူးဆိုရင်၊ ငါက ဘုရားသခင်ကို ငြင်းပယ်ပြီး အာခံတဲ့သူတစ်ယောက်ဖြစ်မသွားဘူးလား။” ဟု ကျွန်တော် စဉ်းစားမိသည်။ ထိုအတွေးဖြင့် အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို စူးစမ်းဖို့ ကျွန်တော် ချက်ချင်း ဆုံးဖြတ်ခဲ့သည်။

ထို့နောက်မှာ ကျွန်တော် အနန္တတန်ခိုးရှင်ဘုရားသခင်၏ နှုတ်ကပတ်တော်များကို နေ့တိုင်း ဖတ်ခဲ့သည်။ ထိုအချိန်အတွင်းမှာ ညီအစ်ကိုနှစ်ယောက်က လူသားမျိုးနွယ်ကို ကယ်တင်ဖို့ ဘုရားသခင်၏ အလုပ် အဆင့်သုံးဆင့်၊ ဘုရားသခင်၏ လူ့ဇာတိခံယူခြင်း နက်နဲမှု၊ လူကို သန့်စင်ပြီး ကယ်တင်ဖို့အတွက် ဘုရားသခင်က သူ့၏ နောက်ဆုံးသောကာလ တရားစီရင်ခြင်း အမှုတော်ကို မည်သို့လုပ်ဆောင်သည်၊ ခေတ်များကို ဘုရားသခင်က မည်သို့ အဆုံးသတ်သည်၊ ခရစ်တော်၏ နိုင်ငံတော်က ကမ္ဘာမြေပေါ်မှာ မည်သို့တည်သည် စသည်တို့နှင့်ပတ်သက်၍ ကျွန်တော့်ကို မိတ်သဟာယပြု ပေးကြသည်။ သခင့်ကို ယုံကြည်လာသည့် နှစ်များ တစ်လျှောက်လုံးမှာ ကျွန်တော် ထိုကဲ့သို့ တစ်ခါမျှ မကြားဖူးခဲ့ပါ၊ ပြီးလျှင် ကျွန်တော် ပိုပြီး ကြားရလေလေ၊ ကျွန်တော့်အတွက် အနန္တတန်ခိုးရှင်ဘုရားသခင်၏နှုတ်ကပတ်တော်များက သြဇာအာဏာ ရှိပြီး အစွမ်းထက်သည့် ပုံပေါ်လေလေ ဖြစ်ပေသည်။ အနန္တတန်ခိုးရှင်ဘုရားသခင်သည် ပြန်ကြွလာသည့် သခင်ယေရှု တကယ်ကို ဖြစ်နိုင်ပြီး ကျွန်တော် စုံစမ်းစစ်ဆေးသင့်သည်ဟု ပို၍ ပို၍ ခံစားလာရသည်။ သို့ရာတွင် စိတ်ထဲတွင် ကျွန်တော် အမြဲတမ်း ဒွိဟဖြစ်နေသည်။ သင်းအုပ်ဆရာများနှင့် အကြီးအကဲများက အရှေ့အရပ်မှ လျှပ်ပြက်ခြင်းကို ရှုတ်ချလာသည်မှာ နှစ်ချီနေပြီး မည်သူ့ကိုမျှ အရှေ့အရပ်မှ လျှပ်ပြက်ခြင်းကို အဆက်အသွယ် မလုပ်စေဘဲ၊ အသင်းတော်ကို တတ်နိုင်သမျှ တင်းတင်းကျပ်ကျပ် ပိတ်ဆို့ခြင်းနှင့် အရှေ့အရပ်မှ လျှပ်ပြက်ခြင်း၏လမ်းကို လက်ခံသည့်သူတိုင်းကို ထုတ်ပယ်ခြင်းတို့တွင် ကျွန်တော်လည်း သူတို့နှင့် သဘောတူခဲ့သည်။ ကျွန်တော်က အရှေ့အရပ်မှ လျှပ်ပြက်ခြင်းကို လက်ခံလိုက်ပါက၊ အသင်းတော်ရှိ ကျွန်တော့်လက်အောက်မှ ယုံကြည်သူ ၃၀၀၀၀ ကျော်က မည်သည့်အရာကို တွေးထင်မည်နည်း။ သူတို့အားလုံးကလည်း ကျွန်တော့်နောက် လိုက်ပြီး အရှေ့အရပ်မှလျှပ်ပြက်ခြင်းကို လက်ခံပါက ကောင်းမည်ဖြစ်သည်၊ သို့ရာတွင် သူတို့က ကျွန်တော့်နောက် မလိုက်ပါက၊ ကျွန်တော့်ကို သူတို့ သေချာပေါက် ငြင်းပယ်ကြပေမည်။ နေ့ရောညပါ တရားဟောပြီး အလုပ်လုပ်ခဲ့ခြင်း၊ တရုတ်ကွန်မြူနစ်အစိုးရက လိုက်ဖမ်းခံရမည်ကို အရဲစွန့်ခဲ့ရခြင်း၊ ကျွန်တော်၏ သွေး၊ ချွေး၊ မျက်ရည်များနှင့် ဤအသင်းတော်များကို တည်ဆောက်လျက်၊ ရာသီဥတု အမျိုးမျိုးတွင် ကျွန်တော် မည်သို့ အပြင်ထွက်ခဲ့သည်ကို တွေးမိသည်။ ကျွန်တော် ရောက်နေခဲ့သည့် နေရာကို ရောက်ဖို့၊ လူအများကြီး၏ အထင်ကြီးလေးစားခြင်းကို ခံရဖို့ အများကြီး ကြိုးစားခဲ့ရသည်- ကျွန်တော်သည် ယင်းတို့အားလုံးကို မည်သို့များ အလွယ်တကူ စွန့်ပစ်နိုင်မည်နည်း။ ထို့အပြင် အသင်းတော်မှာရှိသည့် ကျွန်တော့်လက်အောက်က လူတိုင်းက အနန္တတန်ခိုးရှင်ဘုရားသခင်ကို ယုံကြည်လျှင်ပင်၊ ကျွန်တော်က သူတို့၏ ခေါင်းဆောင်ဖြစ်နိုင်ပါဦးမလား။ သို့သော် ထို့နောက်တွင် “အနန္တတန်ခိုးရှင်ဘုရားသခင်က တကယ်ကို ပြန်ကြွလာတဲ့ သခင်ယေရှု ဖြစ်ပြီး ငါက သူ့ကို လက်မခံဘူးဆိုရင်၊ သခင့်ကို ကြိုဆိုဖို့ ငါ့ရဲ့ အခွင့်အရေးနဲ့ လွဲချော်မှာမဟုတ်ဘူးလား။” ဟု ကျွန်တော် တွေးမိသည်။ မည်သည့်အရာ လုပ်ရမည်ကို မဆုံးဖြတ်နိုင်ဘဲ၊ ကျွန်တော့်စိတ်ထဲမှာ ထပ်ခါထပ်ခါ စဉ်းစားနေခဲ့သည်။ ထိုအချိန်တွင်ပင် ကျွန်တော့် မိန်းမကြောင့် ကျွန်တော် အံ့သြသွားသည်။ အနန္တတန်ခိုးရှင်ဘုရားသခင်၏ နှုတ်ကပတ်တော်များကို နားထောင်ပြီးသည့်နောက်မှာ ရုတ်တရက် စိတ်လှုပ်ရှားစွာ အမြန်ပြေးလာပြီး “အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကို ကျွန်မ နားထောင်ပြီးပြီ၊ အဲဒါတွေက ဘုရားသခင်၏ အသံတော်လို့ ကျွန်မ ယုံကြည်တယ်။ အနန္တတန်ခိုးရှင်ဘုရားသခင်က တကယ်ကို ပြန်ကြွလာတဲ့ သခင်ယေရှု ဖြစ်တယ်ဆိုရင် ကျွန်မတို့ စူးစမ်းလေ့လာသင့်ပြီး တတ်နိုင်သမျှ အမြန်ဆုံး လက်ခံသင့်တယ်။” ဟု သူမက ပြောလေသည်။ ကျွန်တော်က “ငါ သိပါတယ်၊ ဒါပေမဲ့ အဲဒီလောက် မရိုးရှင်းဘူး။ ငါတို့အသင်းတော်က ခေါင်းဆောင်တွေနဲ့ တွဲဖက်အမှုဆောင်တွေက အရှေ့အရပ်မှ လျှပ်ပြက်ခြင်းကို ဘယ်သူ့ကိုမှ စုံစမ်းခွင့်မပြုဖို့အတွက် အသင်းတော်ကို ပိတ်ထားတာ။ ငါက သူတို့လမ်းကို လက်ခံရင် ငါ့ကို သေချာပေါက် ငြင်းပယ်ကြမှာပဲ။” ဟု စိတ်ဆိုးမာန်ဆိုး ပြန်ပြောလိုက်သည်။ သို့ရာတွင် ဤသည်က ကျွန်တော့် အမျိုးသမီးကို စိတ်အနှောင့်အယှက်ဖြစ်သွားစေပြီး၊ သူမက “သခင့်ကို ကျွန်မတို့ ဒီနှစ်တွေတစ်လျှောက်လုံးမှာ ယုံကြည်လာတာ ဘာအတွက်လဲ။ ကျွန်မတို့ ကောင်းကင်နိုင်ငံတော်ကို ချီဆောင်ခံရအောင်လို့ သခင်ကြွလာတာကို စောင့်မျှော်နေကြတာမဟုတ်ဘူးလား။ အခု သခင်က ပြန်လာခဲ့ပြီ။ ရှင်က ခေါင်းဆောင်မဟုတ်ရင်တောင် ဘုရားသခင်ရဲ့ အမှုတော်ကို လက်ခံပြီး သခင့်ကို ကြိုဆိုရဦးမှာပဲ။” ဟု ပြောသည်။ ကျွန်တော်က သူပြောတာကို သဘောတူသော်လည်း၊ စိတ်ထဲမှာမူ “မင်းရဲ့ဟာက မိန်းမတစ်ယောက်ရဲ့ ရိုးရှင်းတဲ့ စိတ်သက်သက်ပါပဲ။ ငါ့မှာက လူ ၃၀၀၀၀ ကျော်ကို ထည့်စဉ်းစားရသေးတယ်။ ငါ သေသေချာချာ လျှောက်လှမ်းမှ ဖြစ်မယ်။ ငါ နည်းနည်းထပ်ပြီး စဉ်းစားဖို့ လိုတယ်။” ဟု စဉ်းစားနေခဲ့သည်။ အရှေ့အရပ်မှ လျှပ်ပြက်ခြင်းကို ကျွန်တော် လက်မခံဘဲ လအများကြီး ကြာသွားခဲ့သည်။ ဤအချိန်ကာလအတွင်းတွင် အနန္တတန်ခိုးရှင်ဘုရားသခင် အသင်းတော်က ညီအစ်ကို မောင်နှမများက ကျွန်တော်နှင့် တွေ့ဖို့ မကြာခဏလာသည်။ သူတို့က ကျွန်တော်နှင့် စိတ်ရှည်လက်ရှည် မိတ်သဟာယဖွဲ့ကြပြီး၊ ဤသည်မှာ တကယ်ကို ဘုရားသခင်၏ အမှုတော် ဖြစ်သည်ဆိုတာကို ကျွန်တော့် နှလုံးသားထဲကနေ တကယ်ကို ရှင်းရှင်းလင်းလင်း ခံစားလာပါသည်၊ သို့သော် ကျွန်တော့်၏ ရာထူးကို မစွန့်လွှတ်နိုင်သောကြောင့် လက်ခံဖို့ကို နှောင့်နှေးနေသေးသည်။ အချိန်နည်းနည်းလောက်ကြာတော့ ညီအစ်ကို မောင်နှမများက ကျွန်တော့်မှာ ဖြစ်နေသည့် အခြေအနေကို သတိပြုမိခဲ့ကြသည်။ တစ်ခါတော့ ကျွန်တော် အစ်ကိုဘိုင်၊ အစ်ကိုဆောင်းတို့နှင့် စုဝေးနေတုန်းမှာ အစ်ကိုဆောင်းက သူ့အတွေ့အကြုံကို ကျွန်တော်နှင့် မိတ်သဟာယဖွဲ့သည်။ သူလည်း ယခင်က အသင်းတော် ခေါင်းဆောင် တစ်ယောက်ဖြစ်ခဲ့ပြီး အသင်းတော် တစ်ဒါဇင်ကျော်လောက် ဦးဆောင်ခဲ့ရကြောင်း သူက ပြောခဲ့သည်။ လူတစ်ယောက်က သူ့ကို ဧဝံဂေလိ ဟောကြားပြီးသည့်နောက်မှာ အနန္တတန်ခိုးရှင်ဘုရားသခင်၏ နှုတ်ကပတ်တော်များကို ဖတ်ပြီး အနန္တတန်ခိုးရှင်ဘုရားသခင်က ပြန်ကြွလာသည့် သခင်ယေရှု ဖြစ်သည်ကို သူ သေချာလာခဲ့သည်။ သို့သော် တကယ် လက်ခံရမည့်အချိန်ကျတော့ “ငါ အနန္တတန်ခိုးရှင်ဘုရားသခင်ကို လက်ခံလိုက်ရင် ခေါင်းဆောင် တစ်ယောက် ဖြစ်ဦးမှာလား။ လူများ အများကြီးကို ဦးဆောင်နိုင်ဦးမှာလား။” ဟု စဉ်းစားလျက် သူ တွေဝေသွားသည်။ အဲဒီနောက်မှာ ရှင်မဿဲခရစ်ဝင် အခန်းကြီး ၂၁ အငယ် ၃၃ ကနေ ၄၁ တွင် ပါသည့် သခင်ယေရှု၏ ပုံဥပမာဖြစ်သည့် ကောက်ကျစ်သည့် လယ်သမားအကြောင်းကို သူ သတိရသည်။ “အိမ်ရှင်တဦးသည် စပျစ်ဥယျာဉ်ကိုစိုက်ပျိုး၍၊ စောင်ရန်း ကို လုပ်ပြီးမှ စပျစ်သီးနယ်ရာ ကျင်းကိုတူးလေ၏။ မှီခိုရာလင့်စင်ကိုလည်းဆောက်လေ၏။ လုပ်ဆောင်သော သူတို့အား ဥယျာဉ်ကိုငှါး၍ အခြားသောပြည်သို့သွားလေ၏။ အသီးသီးချိန်ရောက်သောအခါ၊ အသီးကိုခံစေခြင်းငှါ ငယ်သားတို့ကို ဥယျာဉ်စောင့်တို့ရှိရာသို့ စေ လွှတ်လေ၏။ ထိုသူတို့သည် ငယ်သားများကို ဘမ်းပြီးလျှင် တဦးကိုရိုက်၍၊ တဦးကိုသတ်၍၊ တဦးကို ခဲနှင့်ပစ်ကြ၏။ နောက်တဖန် အရင်ထက်များသော အခြားငယ်သားတို့ကို စေလွှတ်ပြန်လျှင်၊ ဥယျာဉ်စောင့်တို့သည် ရှေ့နည်းတူပြုကြ၏။ နောက်ဆုံး၌ ဥယျာဉ်ရှင်က၊ ထိုသူတို့သည်ငါ့သားကို အားနာကြလိမ့်မည်ဟုဆို၍ မိမိသားကို စေလွတ် လေ၏။ ဥယျာဉ်စောင့်တို့သည် သားကိုမြင်လျှင် ဤသူသည်အမွေခံဖြစ်၏။ လာကြ၊ သူ့ကိုသတ်၍ သူ၏ အမွေဥစ္စာကို ယူကြကုန်အံ့ဟု အချင်းချင်းတိုင်ပင်၍၊ ဥယျာဉ်ရှင်၏သားကို ဘမ်းယူပြီးမှ ဥယျာဉ်ပြင်သို့ထုတ်၍ သတ်ပစ်ကြ၏။ သို့ဖြစ်လျှင် ဥယျာဉ်ရှင်သည်လာသောအခါ၊ ဥယျာဉ်စောင့်တို့ကို အဘယ်သို့ ပြုမည်နည်းဟုမေးတော် မူ၏။ ပရိသတ်တို့ကလည်း ထိုလူဆိုးတို့အား ဆိုးသောဖျက်ဆီးခြင်းကို စီရင်ပါလိမ့်မည်။ အသီးသီးချိန်တွင် အသီးကို ဆက်အံ့သောအခြားလူတို့အား ထိုဥယျာဉ်ကို ငှါးပါလိမ့်မည်ဟု လျှောက်ကြ၏။” အစ်ကိုဆောင်းက မိမိကိုယ်ကိုယ် အပြစ်တင်မိသည့် သိသာသော ခံစားမှုကို မည်သို့ ခံစားခဲ့ရသည်ကို ပြောပြသည်။ သခင်က သူ၏သိုးတော်စုကို သူ့ဆီကို အပ်နှံထားခဲ့ပြီး ယခု သခင်က ပြန်ကြွလာပြီ။ သခင့်ကို ကြိုဆိုဖို့ ညီအစ်ကို မောင်နှမများကို ဦးဆောင်ရမည့်အစား သူက သခင့်၏ သိုးတော်စုကို လုယူပြီး သခင့်ကို ငြင်းပယ်ဖို့ ကြိုးစားနေခြင်း ဖြစ်သည်။ ထိုကောက်ကျစ်သည့် လယ်သမားများကဲ့သို့ပင် အတိအကျ သူ ပြုမူနေခဲ့ကြောင်းနှင့် သူက သခင့်ကို အာခံသည့် ကောက်ကျစ်သည့် အစေခံတစ်ဦး ဖြစ်ကြောင်း ပြောသည်။ “ငါ ခေါင်းဆောင်ဖြစ်ဖို့ ဘုရားသခင်ကို ယုံကြည်တာလား။ ဂုဏ်ဒြပ်နဲ့ စားဝတ်နေရေးအတွက် အဲဒါကို ငါလုပ်တာလား။ ငါက ဘုရားသခင်ကို တကယ် ယုံကြည်သူလား။” ဟု သူ့ကိုယ်သူ မေးခဲ့သည်။ ဤအရာများကို စဉ်းစားမိတော့ သူ များစွာ နောင်တရမိသည်။ ထို့ကြောင့် ဘုရားသခင်ထံတွင် သူ ဝန်ခံပြီး နောင်တရခဲ့သည်၊ ထို့နောက်တွင် အနန္တတန်ခိုးရှင်ဘုရားသခင်ကို သူ လက်ခံခဲ့သည်။ ထို့နောက်တွင် သူ့လက်အောက်က ညီအစ်ကို မောင်နှမများအားလုံးကို သူ ဧဝံဂေလိ ဖြန့်ဝေခဲ့သည်။ သူ ဤမိတ်သဟာယဖွဲ့သည်ကို ကျွန်တော် ကြားသည့်အခါ၊ အလွန် ရှက်ပြီး စိတ်မကောင်းဖြစ်မိသည်။ ကျွန်တော့်၏ ကိုယ်ပိုင် ဂုဏ်ဒြပ်ကို ကာကွယ်ဖို့အတွက်၊ ယင်းက တကယ်ကို ဘုရားသခင်၏ အမှုတော်မှန်း သိသော်ငြားလည်း၊ အနန္တတန်ခိုးရှင်ဘုရားသခင်၏ အမှုတော်ကို လက်ခံရာမှာ ကျွန်တော် အချိန်ဆွဲနေခဲ့သည်။ ညီအစ်ကို မောင်နှမများကိုလည်း စူးစမ်းဖို့ အခွင့်မပေးခဲ့ပါ။ ကျွန်တော်က ဘုရားသခင်၏ သိုးများကို ဘုရားသခင်ထံ လွှဲပြောင်းပေးဖို့ ငြင်းဆန်နေခဲ့ခြင်း ဖြစ်ပါသည်။ ကျွန်တော်က ကောက်ကျစ်သည့် အစေခံဖြစ်သည်။ ကျိန်ဆဲခြင်းခံပြီး အပြစ်ဒဏ်ပေးခြင်းခံရသင့်ပါသည်။ သို့သော် ကျွန်တော် အသင်းတော်ကို မည်သို့ တင်းတင်းကျပ်ကျပ် ပိတ်ဆို့ခဲ့ကြောင်းနှင့် ကျွန်တော့်အသင်းတော်မှာ ရှိသည့် မည်သည့်သူတစ်ယောက်ကမျှ အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို လက်မခံခဲ့ကြောင်းတို့ကို စဉ်းစားမိသည့်အခါ၊ “ငါသာ လက်ခံလိုက်ရင် ကိုယ့်ပေါင် ကိုယ်လှန်ထောင်းသလို မဖြစ်ဘူးလား။ ငါ့မျက်နှာကို ဘယ်မှာ သွားပြလို့ရမှာလဲ။ ငါက အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကို လက်ခံလိုက်တာကို ငါ့အသင်းတော်က လူတွေ တွေ့သွားရင်၊ ငါ့ကို သေချာပေါက် မုန်းပြီးငြင်းပယ်ကြမှာပဲ။ ဒါဆိုရင် ငါ့မှာ ဘာမှ ကျန်မှာမဟုတ်တော့ဘူး။” ဟု တွေးမိသည်။ ထို့ကြောင့် ယင်းကို လက်မခံသည်မှာ အကောင်းဆုံးဟု ဆုံးဖြတ်ခဲ့ပါသည်။

သုံးလေးရက်လာကြာတော့ ထိုအစ်ကိုနှစ်ယောက်နှင့် နောက်ထပ် အစည်းအဝေးတစ်ခုတွင် ကျွန်တော်၏ အရေးကိစ္စကို သူတို့ကို ပြောပြခဲ့သည်။ ထိုအချိန်က ကျွန်တော်က အလွန် လှည့်စားတတ်သည်၊ ပြီးလျှင် စကားကို ဝေ့ဝိုက်ကာ “ကျွန်တော် ဦးဆောင်တဲ့ လူတွေကလည်း အနန္တတန်ခိုးရှင်ဘုရားသခင်ကို ယုံကြည်လာကြတယ်ဆိုရင်၊ သူတို့ကို ဘယ်သူ ဦးဆောင်မလဲ။ အခုလိုမျိုးပဲ ဒီခေါင်းဆောင်နှင့် ဒီတွဲဖက်အမှုဆောင်တွေပဲ ဖြစ်မှာလား။” ဟု သူတို့ကို မေးသည်။ ကျွန်တော် အမှန်တကယ် ဆိုလိုချင်သည်မှာ “ငါ သူတို့ကို ခေါင်းဆောင်ပြီး စီမံရဦးမှာပဲ။” ဟု ဖြစ်သည်။ သို့သော် အစ်ကိုဘိုင်က “အနန္တတန်ခိုးရှင်ဘုရားသခင်ရဲ့ နောက်ဆုံးသောကာလ အမှုတော်ကို ကျွန်တော်တို့ လက်ခံပြီးတဲ့နောက်မှာ၊ ဘုရားသခင် ကိုယ်တော်တိုင် ကျွန်တော်တို့ကို ဦးဆောင်ပြီး ရေလောင်းထိန်းကျောင်းပါတယ်။ ကျွန်တော်တို့ရဲ့အသင်းတော်မှာ ခရစ်တော်နဲ့ သမ္မာတရားက အုပ်စိုးပါတယ်။ အသင်းတော် ခေါင်းဆောင်တွေကို ရွေးချယ်တင်မြှောက်ပါတယ်၊ ဒါကြောင့် သမ္မာတရားကို နားလည်ပြီး လက်တွေ့အရှိတရားကို ပိုင်ဆိုင်တဲ့ ဘယ်သူမဆို၊ ညီအစ်ကို မောင်နှမများကို ရေလောင်းပေးနိုင်ပြီး သူတို့ရဲ့ လက်တွေ့ပြဿနာတွေကို ဖြေရှင်းပေးနိုင်တဲ့ ဘယ်သူမဆို ရွေးချယ်တင်မြှောက်ခံရပါ်တယ်။” ဟု ပြောလျက် ကျွန်တော့်ကို အံ့အားသင့်စေခဲ့သည်။ “အစ်ကိုလည်း သမ္မာတရားကို လိုက်စားရင်၊ ခေါင်းဆောင်အဖြစ် ရွေးချယ်ခံရနိုင်ပါတယ်။ အသင်းတော်မှာ အမျိုးအစားမတူတဲ့ တာဝန်တွေအများကြီး ရှိပါတယ်။ ခေါင်းဆောင်တွေ၊ ဧဝံဂေလိဟောကြားသူတွေ လူတိုင်းမှာ သူတို့ တာဝန်ရှိပါတယ်။ တာဝန်တွေနဲ့ ပတ်သက်လာရင် အရေးကြီးတယ်၊ အရေးမကြီးဘူး၊ ဒါမှမဟုတ် ဂုဏ်ဒြပ် မြင့်တယ် နိမ့်တယ်ဆိုတာက ကွဲပြားမှု မရှိပါဘူး။ ဘုရားသခင်ရှေ့မှာ လူတိုင်းက ညီတူညီမျှ ဖြစ်တာကြောင့်ပါ။ ဒါက ဘာသာရေး ဂိုဏ်းဂဏတွေမှာ လုပ်တဲ့ပုံစံနဲ့ လုံးဝ ကွဲပြားပါတယ်။” ဟု သူက ဆက်ပြောသည်။ အစ်ကိုဘိုင် ပြောတာကို ကျွန်တော် နားထောင်လေလေ၊ ကျွန်တော့်မျက်နှာက ညှိုးကျလာသည့်အထိ ဝမ်းနည်းပက်လက်ဖြစ်လေလေပင် ဖြစ်လေသည်။ “ဒါပြီးတဲ့နောက်မှာ ငါ လူများအများကြီးရဲ့ ခေါင်းဆောင် ဖြစ်နိုင်မယ် မထင်ဘူး။” ဟု ကျွန်တော် တွေးမိသည်။

အစ်ကိုဆောင်းက ကျွန်တော် မည်သို့ခံစားနေရသည်ကို သတိပြုမိပြီး နိနဝေမင်းကြီး အတွေ့အကြုံကို ကျွန်တော့်ကို မိတ်သဟာယဖွဲ့ပေးခဲ့သည်။ “နိနဝေမင်းကြီးက နိုင်ငံတစ်နိုင်ငံကို အုပ်စိုးသူဖြစ်ပါတယ်။ ယောနက နိနဝေမြို့က ဖျက်ဆီးခြင်းခံရမယ်လို့ပြောပြီး ဘုရားသခင်ရဲ့နှုတ်ကပတ်တော်ကို ဟောကြားတာကို သူ ကြားတဲ့အခါမှာ သူ့ပလ္လင်ပေါ်ကနေဆင်းပြီး တစ်မြို့လုံးကို သူတို့ကိုယ်သူတို့ လျှော်တေအဝတ်ကိုဝတ်စေပြီး ပြာနဲ့ဖုံးစေခဲ့တယ်၊ ဘုရားသခင်ဆီမှာ ဝန်ခံပြီး နောင်တရဖို့ ဒူးထောက်စေခဲ့တယ်။ ဘုရားသခင်က သူတို့ကို သနားညှာတာပြီး မြို့ကို ချမ်းသာခွင့်ပေးခဲ့တယ်။” ဟု သူကပြောသည်။ သူက ဆက်ပြီး “အသင်းတော် ခေါင်းဆောင်တစ်ယောက်အနေနဲ့ သခင်ကြွလာတာလို ကြီးကျယ်သည့်ဖြစ်ရပ်ကို အခု ရင်ဆိုင်ရတဲ့အခါမှာ နိနဝေမင်းကြီးကို အတုယူပြီး၊ ညီအစ်ကိုမောင်နှမတွေ ဘုရားသခင်ဆီမှာ ဝန်ခံပြီး နောင်တရဖို့ ဦးမဆောင်သင့်ဘူးလား။” ဟု ပြောခဲ့သည်။ သူပြောသည့်အရာက ကျွန်တော့်စိတ်ကို တကယ် တို့ထိခဲ့သည်။ သူပြောသည်မှာ မှန်ပေသည်။ နိနဝေမင်းကြီးက နိုင်ငံတစ်ခုကို အုပ်စိုးသူဖြစ်သည်။ ထိုကဲ့သို့ မြင့်မားသည့် ရာထူးရှိသည့်သူတစ်ယောက်က သူ့ကိုယ်သူ နှိမ့်ချပြီး ဘုရားသခင်ဆီမှာ ဝန်ခံသည်၊ နောင်တရနိုင်သည်ဆိုလျှင်၊ ကျွန်တော်က အဘယ့်ကြောင့် မိမိ၏ဂုဏ်ဒြပ်ကို စွန့်လွှတ်ပြီး ဘုရားသခင်၏ နောက်ဆုံးသောကာလ အမှုတော်ကို လက်မခံနိုင်ရသနည်း။ အစ်ကိုဆောင်းက “သခင်ယေရှုက သူ့အမှုတော်ကို ဆောင်ရွက်တဲ့အခါမှာ ဖာရိရှဲတွေက သူတို့ရဲ့ ရာထူးနဲ့ စားဝတ်နေရေးကို ကာကွယ်ချင်တာကြောင့်၊ ယုံကြည်သူတွေကို သူတို့ရဲ့ ထိန်းချုပ်မှုအောက်မှာထားပြီး သခင်ယေရှုကို ဆန့်ကျင်ရှုတ်ချဖို့ သူတို့ တတ်နိုင်သမျှ လုပ်ခဲ့ကြတယ်။ သခင်ယေရှုက ‘လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်း ကင်နိုင်ငံတော်၏ တံခါးကိုလူတို့ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတားကြ၏။’ (ရှင်မဿဲခရစ်ဝင် ၂၃:၁၃)” လို့ပြောရင်း သူတို့ကို ဝေဖန်ပြစ်တင်ခဲ့တယ်။ ဟု ဆက်ပြောသည်။ ပြီးလျှင် သူက ကျွန်တော့်ကိုပြောသည်။ ထို့နောက်တွင် “ဘုရားသခင်က သမ္မာတရားကို ဖော်ပြနေပြီး နောက်ဆုံးသောကာလ တရားစီရင်မှုကို ဆောင်ရွက်နေတာက ကောင်းကင်နိုင်ငံတော် တည်လာခြင်းနဲ့ပတ်သက်တဲ့ ဧဝံဂေလိတရားဖြစ်ပါတယ်။ အစမှာ အစ်ကို့ကိုပြောတဲ့ အလိမ်အညာတွေကို အစ်ကို ယုံကြည်ပြီး အသင်းတော်ကို ပိတ်ဆို့ရာမှာ ညီအစ်ကို မောင်နှမတွေ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံဖို့ တားဆီးရင်း၊ ဘာသာရေးခေါင်းဆောင်တွေကို သဘောတူခဲ့တယ်။ ဒီလိုလုပ်တာက ဘုရားသခင်ကို အစ်ကို အာခံတာပဲ။ အခု အစ်ကိုက အနန္တတန်ခိုးရှင်ဘုရားသခင်ရဲ့ နှုတ်ကပတ်တော်ကို ဖတ်ပြီးတော့ သူက ပြန်ကြွလာတဲ့ သခင်ယေရှုဆိုတာ ကောက်ချက်ချခဲ့ပြီ။ ဘုရားသခင်ရဲ့ အမှုတော်ကို လက်ခံဖို့ ဒါမှမဟုတ် သခင်ပြန်ကြွလာခြင်း သတင်းကို ညီအစ်ကို မောင်နှမတွေကို ပြောဖို့ ခေါင်းမာမာနဲ့ ငြင်းဆန်နေပြီး သူတို့တွေကို ကောင်းကင်နိုင်ငံတော်ကနေ ပိတ်ဆို့ထားရင် အစ်ကိုက သိသိကြီးနဲ့ အမှားလုပ်နေပေမဲ့၊ နောက်အမှားတစ်ခုကို ထပ်လုပ်မိနေတာပဲ။” ဟု သူက ပြောသည်။ “ဒါဟာ ဘုရားသခင်ကို ဆန့်ကျင်တဲ့ မကောင်းမှုကြီးတစ်ခုဖြစ်မှာပဲ။ ညီအစ်ကို မောင်နှမတွေကို ကျွန်တော်တို့က တားဆီးခဲ့လို့ ကယ်တင်ခံရဖို့ သူတို့ အခွင့်အရေး ဆုံးရှုံးသွားရရင် ဒါက သွေးကြွေးတစ်ခု ဖြစ်မှာပဲ။ ကျွန်တော်တို့ ထပ်ခါထပ်ခါ သေခဲ့ရင်တောင်၊ ဒီ အကြွေးကို ပြန်ပေးဆပ်နိုင်မှာမဟုတ်ဘူး။ ဒါပေမဲ့ ညီအစ်ကို မောင်နှမတွေကို ဘုရားရှေ့ကို အစ်ကို ခေါ်ဆောင်သွားရင် သူတို့က အစ်ကို့ကို မမုန်းရုံတင်မကဘဲ ကောင်းကင်နိုင်ငံတော် ဧဝံဂေလိတရားနဲ့ ထာဝရအသက် လမ်းခရီးကို သူတို့ကို ဝေမျှတဲ့အတွက် သူတို့က ကျေးဇူးတင်ကြလိမ့်မယ်။” ဟု သူက ပြောခဲ့သည်။

ထို့နောက်တွင် အစ်ကိုဘိုင်က အနန္တတန်ခိုးရှင်ဘုရားသခင်၏ နှုတ်ကပတ်တော်များ ကျမ်းပိုဒ် နှစ်ပိုဒ် ဖတ်ပြသည်။ “ဘုရားသခင်သည် လူ့ဇာတိကို ခံယူပြီး၊ လူသားတို့ကြား အမှုပြုရန် ကြွလာသောအခါ အားလုံးသည် သူ့ကို ရှုမြင်ကြရပြီး၊ သူ၏ နှုတ်ကပတ်တော်များကို ကြားကြရကာ၊ သူ၏ လူ့ဇာတိခန္ဓာအတွင်းမှ ဘုရားသခင် ပြုသော လုပ်ဆောင်ချက်များကို မြင်ကြရ၏။ ထိုအခိုက်အတန့်တွင်၊ လူသား၏ အယူအဆအားလုံးသည် အမြှုပ်ဖြစ်သွားသည်။ လူ့ဇာတိ၌ ဘုရားသခင် ပေါ်ထွန်းသည်ကို မြင်ပြီးသောသူများအတွက်မူ၊ သူ့ကို လိုလားစွာ နာခံကြပါက၊ ၎င်းတို့ ရှုတ်ချခံရလိမ့်မည်မဟုတ်၊ သူ့ကို တမင်တကာ ဆန့်ကျင်သောသူတို့မှာမူ ဘုရားသခင်၏ ရန်ဘက်အဖြစ် သတ်မှတ်ခံရလိမ့်မည်။ ထိုသို့သောလူများသည် အန္တိခရစ်များ၊ ဘုရားသခင်ကို တမင် ဆန့်ကျင်သော ရန်သူများ ဖြစ်ကြလေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်) “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ကောင်းမွန်သည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်) ဤကျမ်းပိုဒ်များကို သူဖတ်ပြပြီးသည့်နောက်မှာ ကျွန်တော် တော်တော်ကို စိတ်သောကရောက်သွားသည်။ ကျွန်တော့်မျက်နှာကို ဖြတ်ရိုက်ခံရပြီး နီရဲသွားသလို ခံစားခဲ့ရသည်။ မြေကြီးက ကွဲထွက်လာပြီး ကျွန်တော့်ကို မျိုသွားစေချင်မိခဲ့သည်။ သခင်ယေရှုက ပြန်ကြွလာခဲ့ကြောင်း၊ သူသည် သမ္မာတရားများစွာကို ဖော်ပြနေပြီး လူကို တရားစီရင်ပြီး သန့်စင်သည့်အမှုကို ဆောင်ရွက်နေကြောင်းတို့ကို ကျွန်တော် ကောင်းကောင်းသိခဲ့သည်။ သို့သော် ကျွန်တော််၏ ရာထူးနှင့် စားဝတ်နေရေးကို ကာကွယ်ဖို့အတွက် ဘုရားသခင်၏ နောက်ဆုံးသောကာလ အမှုတော်ကို လက်ခံဖို့ ငြင်းဆန်ခဲ့ပြီး ဘုရားသခင်၏ သိုးများ ဘုရားအသံတော်ကို ကြားပြီး သူ့ထံသို့ မသွားစေဖို့အလို့ငှာ၊ အသင်းတော်ကို ပိတ်ဆို့ခဲ့သည်။ လွန်ခဲ့သည့်နှစ်ကာလများက သခင်ယေရှုကို ဆန့်ကျင်ခဲ့သည့် ဖာရိရှဲများနှင့် ကျွန်တော် မည်သို့များကွာခြားဦးမည်နည်း။ သခင်က ကျွန်တော်တို့၏ သိုးထိန်းပါ။ ယခု သူ့သိုးများကို သူ့ဆီပြန်ခေါ်ဖို့ သူ ပြန်လာခဲ့ပြီ။ ဘုရားသခင်၏ သိုးများကို ဘုရားဆီ ပြန်လွှဲပေးရမည်။ ကျွန်တော့်၏ ရာထူးကို ကာကွယ်ဖို့ ယခု မည်သို့များ ကျွန်တော် ကြိုးစားနေသေးသနည်း။ ဘုရားသခင်၏ အပြစ်ဒဏ်ခတ်မှု ကျွန်တော့်ဆီ ကျရောက်လာသည့်အထိ စောင့်ခြင်း ဖြစ်ပါသလား။ ကျွန်တော် ဘုရားသခင်ကို ဆက်ပြီး အာခံ၍မဖြစ်နိုင်တော့ဟု ဆုံးဖြတ်ခဲ့ပါသည်။ ကျွန်တော်က ခေါင်းဆောင်တစ်ယောက် မဟုတ်တော့ဘဲ၊ လူတိုင်းက ကျွန်တော့်ကို ငြင်းပယ်ကြလျှင်ပင်၊ ဘုရားသခင်၏ နောက်ဆုံးသောကာလ အမှုတော်ကို ကျွန်တော် လက်ခံရဦးမည်၊ ညီအစ်ကို မောင်နှမများကို ဘုရားသခင်ဆီ လမ်းပြဦးဆောင်ပြီး ဘုရား၏ သိုးတော်စုကို ဘုရားသခင်ကို ပြန်ပေးရမည် ဖြစ်သည်။ ဤသည်ကို ကျွန်တော် စဉ်းစားရင်းနှင့် အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို လက်ခံဖို့၊ ကျွန်တော် ဦးဆောင်ခဲ့သည့်လူများကို ဧဝံဂေလိတရား စတင်ဟောကြားဖို့ ကျွန်တော် ဆုံးဖြတ်ခဲ့သည်။

အချိန်နည်းနည်းလောက် ကြာပြီးသည့်နောက်မှာ သန့်ရှင်းသော ဝိညာဉ်တော်၏ လမ်းညွှန်မှုနှင့် ကျွန်တော့်အသင်းတော်က လူ ၁၀၀၀၀ ကျော် ဘုရားသခင်၏ နောက်ဆုံးသောကာလ အမှုတော်ကို လက်ခံခဲ့ကြသည်။ ကျေးဇူးတော်ကို ချီးမွမ်းပါသည်။ နောက်ဆုံးတော့ ဘုရားသခင်၏ သိုးတော်စုကို ဘုရားရှေ့ကို ကျွန်တော် ခေါ်ဆောင်ခဲ့ပြီးဖြစ်သည်၊ ပြီးလျှင် ကျွန်တော် အလွန် ငြိမ်းချမ်းပြီး စိတ်သက်သာရာရမိသည်။

ခြောက်လကြာပြီးသည့်နောက်မှာ နေရာအများကြီးမှ လူများက အသင်းတော်ကို ပိုပိုပြီး ပါဝင်ပူးပေါင်းလာခဲ့ကြသည်။ ထို့ကြောင့် အသင်းတော်ကို ဒေသများဖြင့် ခွဲပြီး ခေါင်းဆောင်များနှင့် အမှုဆောင်များကို ရွေးချယ်တင်မြှောက် ခဲ့ရသည်။ သို့သော် ကျွန်တော်က “အသင်းတော်တွေကို ဘယ်လိုပဲ ခွဲခွဲ ငါ့ရဲ့ လုပ်နိုင်စွမ်းနဲ့ အတွေ့အကြုံကြောင့်မို့ ငါက ခေါင်းဆောင် ဖြစ်နေဦးမှာပဲ။ အသင်းတော် တော်တော်များများကို ငါ စီမံနိုင်တယ်။ ပြဿနာမရှိဘူး။” ဟု တွေးလျက်၊ အရမ်း မာနထောင်လွှားခဲ့လေသည်။ သို့သော် သုံးလေးရက် ကြာပြီးနောက်မှာ အစည်းအဝေးတစ်ခုတွင် အစ်ကိုနှစ်ယောက်နှင့် ရှိနေတုန်း အသင်းတော် ခေါင်းဆောင်တစ်ယောက်က ရောက်လာပြီး “အခုအချိန်က နိုင်ငံတော် ဧဝံဂေလိကို ဖြန့်ဝေဖို့ အချိန်ပဲ။ တခြားနေရာတွေကိုသွားပြီး ဧဝံဂေလိဖြန့်ဝေဖို့အတွက် သမ္မာကျမ်းစာကို ကောင်းကောင်းသိပြီး အစွမ်းအစရှိတဲ့ ညီအစ်ကို မောင်နှမတွေကို ကျွန်တော်တို့ လိုအပ်တယ်။ ဒါ တော်တော်ကို အရေးကြီးတဲ့ တာဝန်တစ်ခုပါ။ အစ်ကိုတို့သုံးယောက် သွားဖို့ ဆန္ဒရှိမလား။” ဟု ပြောသည်။ အစ်ကိုနှစ်ယောက်က သူတို့သွားမည်ဆိုပြီး ပျော်ပျော်ရွှင်ရွှင်နှင့်ပြောကြသည်၊ သို့သော် ကျွန်တော်က “ငါ့ရဲ့ အရင် ဂိုဏ်းခွဲမှာ လူထောင်ပေါင်းများစွာကို စီမံခန့်ခွဲရင်း၊ အသင်းတော်တွေကို ငါ နှစ်ချီပြီး ဦးဆောင်ခဲ့တယ်။ အခု ငါက ဧဝံဂေလိဟောတာကို ပြန်ရောက်သွားပြီး ငါ့လက်အောက်က တွဲဖက်အမှုဆောင်တချို့က ခေါင်းဆောင်တွေ ဖြစ်လာကြပြီ။ ငါ့မျက်နှာကို ဘယ်လို ပြနိုင်မှာလဲ။ ရှက်စရာကောင်းတယ်။” ဟု မိမိဘာသာ တွေးလျက် သိပ် မပျော်ခဲ့ပေ။ ကျွန်တော် ခေါင်းဆောင်အဖြစ် ထမ်းဆောင်ခဲ့သည့် နှစ်များ၊ မည်သည့်နေရာကိုသွားသွား အထင်ကြီးလေးစားခံရပြီး ကိုးကွယ်ခံရခြင်းများ၊ ကျွန်တော် လိုချင်သည့်အရာတိုင်းဖြင့် ပြုစုံခံရခြင်းများကို ကျွန်တော် တွေးမိသည်။ ယခု ကျွန်တော့်မှာ မည်သည့်အရာမျှမရှိတော့ပါ၊ ဧဝံဂေလိ ထပ်ဟောဖို့အတွက် ဒုက္ခသွားခံရဦးမည်။ ကျွန်တော် မခံနိုင်တော့ပါ။ သို့သော် အခြားသူများရှေ့မှာ ငြင်းဖို့က အလွန် ရှက်ဖို့ကောင်းသောကြောင့်၊ ကျွန်တော် တွန့်ဆုတ်တွန့်ဆုတ်နှင့် သဘောတူခဲ့သည်။ “ငါ ဧဝံဂေလိကို ကောင်းကောင်းဟောရမယ်။ လူတွေအများကြီးကို ပြောင်းလဲနိုင်သရွေ့ ညီအစ်ကိုမောင်နှမတွေက ငါ့ကို အထင်ကြီး လေးစားနေဦးမှာပဲ။” ဟု မိမိဘာသာ စဉ်းစားမိသည်။ ကျွန်တော် စလုပ်ရသည့်အခါ ဧဝံဂေလိဟောရာမှာ အမှန်တကယ် ကောင်းမွန်စွာ ဟောနိုင်ခဲ့ပါသည်။ သိပ်မကြာမီတွင် ဘုရားသခင်၏ အမှုတော်သစ်ကို လူ ၄၀၀ ကျော် လက်ခံခဲ့ကြသည်။ ထိုအချိန်က ကျွန်တော် မည်သည့်နေရာကိုသွားသွား ညီအစ်ကို မောင်နှမများက စိတ်တက်ကြွစွာနှင့် ကျွန်တော့်ကို ကြိုဆိုကြပြီး အထင်ကြီးလေးစားကြသည်ဟု ခံစားခဲ့ရသည်။ ကျွန်တော် ကိုင်ဆောင်ထားသည့် ရာထူးက ပေးသည့် ပျော်မွေ့မှုထဲမှာ ကျွန်တော် နောက်တစ်ခါ ရှင်သန်နေခဲ့ပါသည်။ ဧဝံဂေလိကို ဖြန့်ဝေခြင်းအပေါ် ကျွန်တော့်၏ စိတ်ပါဝင်စားမှုက တိုးလာခဲ့ပါသည်။

၂၀၀၀ ခုနှစ်၊ သြဂုတ်လမှာ ဧဝံဂေလိဖြန့်ဝေဖို့အတွက် အစ်ကိုလျူနှင့် မြို့ပြင်ကို ခရီးထွက်ခဲ့သည်။ အစ်ကိုလျူက အနန္တတန်ခိုးရှင်ဘုရားသခင်ကို ယုံကြည်သူဖြစ်တာ ကျွန်တော့်ထက် ကြာပြီး သမ္မာတရားကို ရှင်းရှင်းလင်းလင်း မိတ်သဟာယဖွဲ့သည်။ ကျွန်တော့်၏ ကိုယ်ပိုင် အားနည်းချက်များကို ဖာထေးဖို့ သူ၏အားသာချက်ကို ဆွဲယူနိုင်သည်မှာ မည်မျှကောင်းလိုက်လေခြင်းဟု တွေးလျက် ကျွန်တော်လည်း ပျော်နေခဲ့သည်။ တစ်ခါတော့ ဘာသာရေး ဂိုဏ်းတစ်ခုနှင့် သက်ဆိုင်သည့် လူတစ်စုကို ဧဝံဂေလိတရား ဟောဖို့ သူနှင့် ကျွန်တော် သွားခဲ့ပါသည်။ သူတို့က ဘာသာရေးအယူအဆ အချို့ကို အကြာကြီးပြောကြပြီး ကျွန်တော်က သူတို့ကို မိတ်သဟာယဖွဲ့ချင်သည်။ သို့သော် သမ္မာတရားနှင့်ပတ်သက်သည့် ကျွန်တော့်၏ နားလည်မှုက အလွန် နည်းနေသောကြောင့်၊ ကူညီဖို့ စိတ်လောနေသော်လည်း၊ မကူညီနိုင်ခဲ့ပေ။ နောက်ဆုံးမှာတော့ အစ်ကိုလျူက သူတို့၏ အယူအဆများကို ချေပဖို့အတွက် သူတို့ကို စိတ်အေးအေးထားပြီး မှန်မှန်ကန်ကန်နှင့် ကျိုးကြောင်းသင့်စွာ ပြောဆိုလျက် မိတ်သဟာယဖွဲ့ခဲ့သည်။ ကျွန်တော်တို့နှင့် မိတ်သဟာယ ဖွဲ့နေသည့် ထိုလူများက အစတွင် လက်မခံကြသော်လည်း၊ သူတို့နားထောင်ရင်းနှင့် အစ်ကိုလျူပြောတာက မှန်သည်ဆိုပြီး သေချာလာကြသည်မှာ နောက်ဆုံးတော့ သဘောတူပြီး ခေါင်းညိတ်ကြသည်။ ထိုသို့ဖြစ်သွားသည်ကို မြင်လျက်၊ အစ်ကိုလျူအပေါ် မနာလိုဖြစ်ခြင်း၊ လေးစားခြင်းတို့ကို ခံစားမိသည်။ “အစ်ကိုလျူက မိတ်သဟာယဖွဲ့တာ တော်တော်ရှင်းတယ်။ ဒီအတိုင်းသာ ဆက်သွားရင် ငါ့၏အခန်းကဏ္ဍက သူ့ကို ကြည့်ကောင်းအောင် လုပ်ပေးတာပဲ ဖြစ်နေမှာ၊ ပြီးတော့ သူများတွေက သူက ငါ့ထက်သာတယ်ဆိုပြီး ပြောကြမယ်။ ဒါဆို မဖြစ်ဘူး။ ငါ ကိုယ့်ကိုယ်ကိုယ် သမ္မာတရားနဲ့ပြင်ဆင်ပြီး အစ်ကိုလျူထက် ပိုကောင်းအောင် ကြိုးစားရမယ်” ဟု ကျွန်တော် စဉ်းစားမိသည်။ အိမ်ပြန်ရောက်ပြီးသည့် နောက်မှာ ဧဝံဂေလိဖြန့်ဝေခြင်း သမ္မာတရားများနှင့် မိမိကိုယ်ကိုယ် ပြင်ဆင်လျက်၊ ဘုရားနှုတ်ကပတ်တော်များကို မနက်ကနေ ညအထိ စဖတ်လေတော့သည်။ နောက်တစ်ခါကျရင် ဧဝံဂေလိ ပစ်မှတ်များနှင့် မည်သို့ မိတ်သဟာယဖွဲ့ရမည်ကို သိနိုင်ဖို့၊ အနည်းဆုံးတော့ အစ်ကိုလျူကဲ့သို့ တော်သည့်ပုံစံပေါက်ဖို့အလို့ငှာ၊ အစာစားသည့်အချိန်များမှာပင် အစ်ကိုလျူက မည်သို့ မိတ်သဟာယဖွဲ့သည်ကို ကျွန်တော် စဉ်းစားသည်။ 

သို့သော် ကျွန်တော် အံ့သြသွားရသည်မှာ ထိုလူများအား ဧဝံဂေလိတရားဟောဖို့ နောက်တစ်ခါ သွားသည့်အခါမှာ သူတို့က မေးခွန်းအသစ်တချို့ ထုတ်မေးကြပြီး ကျွန်တော်ကလည်း နောက်တစ်ကြိမ် ရှင်းလင်းသည့် မိတ်သဟာယကို မပေးနိုင်ခြင်း ဖြစ်သည်။ ကျွန်တော်ပြောနေသည့်အရာကို သူတို့က တကယ်တမ်း နားမလည်သည်ကို တွေ့ရလျက်၊ အလွန် ရှက်မိသည်။ ထိုအချိန်တွင် အစ်ကိုလျူက အမြန် ဝင်ပြောခဲ့သည်။ သူတို့က ရံဖန်ရံခါ ခေါင်းညိတ်လျက်၊ သူ့ကို အာရုံစိုက်ပြီး နားထောင်ကြသည်။ အဆုံးကျတော့ အားလုံးကို သူတို့ ကောင်းစွာ နားလည်ကြသည်။ သို့သော် ကျွန်တော့်မှာမူ မိမိကိုယ်ကိုယ် အရှက်ရအောင်လုပ်သည့်နေရာမှာသာ အောင်မြင်ခဲ့ပြီး မြေကြီးက ကွဲထွက်လာပြီး ကျွန်တော့် တစ်ကိုယ်လုံးကိုသာ မျိုသွားစေချင်မိသည်။ “ငါက အစ်ကိုလျူနဲ့အတူ လာတာ။ ဒါပေမဲ့ ငါ ရှင်းရှင်းလင်းလင်း မိတ်သဟာယမပြုနိုင်ဘူး၊ ပြီးတော့ ဘာမှ အသုံးမဝင်ဘူး။ သူဝင်လာပြီး သူတို့ပြဿနာကို ကူညီကိုင်တွယ် ဖြေရှင်းဖို့ သူ့ကို လိုအပ်နေတုန်းပဲ။ ရှက်စရာကောင်းလိုက်တာ။” ဟု ကျွန်တော် စဉ်းစားမိသည်။ သိက္ခာနည်းနည်း ပြန်ဆယ်ဖို့အတွက် အစ်ကိုလျူ မိတ်သဟာယဖွဲ့ရာမှာ ခဏရပ်သွားတုန်း စကားနည်းနည်းပြောဖို့ အခွင့်ကောင်း ယူမိသည်ကို မှတ်မိသေးသည်။ တစ်ရက်ကြာပြီးနောက် သူတို့အားလုံး ဧဝံဂေလိကို လက်ခံသွားကြသည်။ ဤသည်က ကျွန်တော် တော်တော်ပျော်စေသော်လည်း၊ စိတ်ထဲမှာတော့ အနည်းငယ် ဝမ်းနည်းစိတ်ပျက်မိသည်။ သူတို့ ဧဝံဂေလိကို လက်ခံကြသည်မှာ ကျွန်တော့်ကြောင့်မဟုတ်ဘဲ၊ မိမိကိုယ်ကိုယ် ကောင်းကောင်းမပြုမူနိုင်ခဲ့ဘူးဟု ကျွန်တော် ခံစားခဲ့မိသည်။ ကျွန်တော်တို့ အတူတကွ အစားစားပြီးသည့်နောက်မှာ ထိုလူသစ်များက ကျွန်တော်တို့ အတွေ့အကြုံတွေကို ပြောဖို့ တောင်းဆိုကြသည်။ “ပုံမှန်ဆိုရင် အစ်ကိုလျူက ထင်ပေါ်တဲ့သူပဲ။ ဒါပေမဲ့ ဒီတစ်ခါတော့ ငါက အရေးမကြီးတဲ့သူတစ်ယောက်လို့ သူတို့ မထင်ကြရအောင်၊ ငါ့ရဲ့ ကိုယ်ပိုင်အတွေ့အကြုံကိုပြောဖို့ အခွင့်အရေးကို ငါယူမှ ဖြစ်မယ်။” ဟု ကျွန်တော် တွေးမိသည်။ ထိုသို့ဖြင့် ကျွန်တော် လုပ်ခဲ့သည့် အလုပ်များ၊ ကျွန်တော် သည်းခံခဲ့သည့် ဒုက္ခများ၊ လူ ၁၀၀၀၀ ကျော်ကို ဘုရားသခင်ဆီကို မည်သို့ ပြန်ခေါ်ခဲ့သည်တို့ကို ကျွန်တော် အဆက်မပြတ် အကြာကြီး စတင်ပြောဆိုလေသည်။ တကယ်ကို ပုံကြီးချဲ့ ပြောလိုက်သည်။ ထိုညီအစ်ကို မောင်နှမများထဲမှ အချို့က အံ့သြကြသည်၊ အချို့က ကျွန်တော့်ကို တလေးတစားနှင့် ကြည့်ကြသည်၊ သို့သော်လည်း အချို့ကမူ အာရုံစိုက်၍သာ နားထောင်ကြသည်။ ကျွန်တော် ကြည်နူးနေခဲ့သည်။ ကျွန်တော် တည့်တည့်မတ်မတ်ရပ်ပြီး မိမိကိုယ်ကိုယ် ယုံကြည်မှုရှိရှိနှင့် ပြောခဲ့လေသည်။

ထိုနေ့က အိမ်ပြန်ရောက်သည့်အခါ “ဧဝံဂေလိ ဖြန့်ဝေတာနဲ့ ပတ်သက်ရင် ငါ သမ္မာတရား တော်တော်နည်းပါးတာပဲ။ ဒါနဲ့ပတ်သက်ပြီး အစ်ကိုလျူနဲ့ ရှာဖွေသင့်သလား။” ဟု ကျွန်တော် စဉ်းစားမိသည်။ သို့ရာတွင် ထို့နောက် “ဒါကို အစ်ကိုလျူနှင့် ငါရှာဖွေရင် သူက ငါ့ထက်သာတယ်လို့ ပြလိုက်သလို ဖြစ်မသွားဘူးလား။ ထားလိုက်တော့။ ငါ လျှို့ဝှက်ပြီးပဲ ကိုယ့်ကိုယ်ကိုယ် ဆက်ပြီး သမ္မာတရားနှင့် ပြင်ဆင်နေတော့မယ်။ သူ့ကို မမေးတော့ဘူး။” ဟု ဆိုပြီး တွေးမိသည်။ နောက်ပိုင်းမှာ ကျွန်တော်တို့နှစ်ယောက်လုံး ဧဝံဂေလိဟောဖို့ ထပ်သွားသည့်အခါမှာ ညီအစ်ကို မောင်နှမများက အစ်ကိုလျူကို အလွန် နွေးနွေးထွေးထွေး ကြိုဆိုကြသည်။ သူ့ကို ဟိုအကြောင်း သည်အကြောင်း မေးလျက်၊ သူ့နားမှာ စုနေကြသည်။ ဤသည်က ကျွန်တော် တကယ်ကို စိတ်တိုစေပြီး ခေါင်းကို ငိုက်စိုက်ချကာ ဘေးတစ်ဘက်မှာ ရပ်နေရင်း “အစ်ကိုလျူက ဒီလောက် ကောင်းတဲ့ မိတ်သဟာယကိုဖွဲ့နေတာ ငါ ဒီမှာရှိတော့ ဘာလုပ်မှာလဲ။ ငါက သူများအမြင်မှာ လူပို တစ်ယောက်ပဲ မဟုတ်ဘူးလား။ အမြဲတမ်း ထင်ပေါ်နေတာက သူပဲ၊ ဒီလို ဆက်သွားနေရင် ဘယ်သူကမှ ငါ့ကို လုံးဝ အထင်ကြီးမှာ မဟုတ်ဘူး။” ဟု စဉ်းစားမိသည်။ ပုန်ကန်သည့်အတွေးက ရုတ်တရက် ကျွန်တော့်ဆီမှာ ပေါ်လာသည်၊ ကျွန်တော် အစ်ကိုလျူနှင့် တကယ်ကို တာဝန်ဆက်ပြီး မထမ်းဆောင်ချင်တော့ပါ။ ဤအတွေးပေါ်ပြီးသည့်နောက်မှာ ကျွန်တော်နှင့် အစ်ကိုလျူ မည်သည့်အချိန်တွင် ဧဝံဂေလိ သွားဟောမည်ဖြစ်စေ၊ ကျွန်တော် နေသိပ်မကောင်း၍ နေရစ်ခဲ့ချင်သည်ဟု ပြောလျက်၊ ကျွန်တော် ဆင်ခြေများ စပြီး ရှာလာသည်။ တစ်ခါတလေမှာ သူနှင့် ကျွန်တော် လိုက်သွားခဲ့လျှင်ပင် ကျွန်တော် မိတ်သဟာယမဖွဲ့ခဲ့ပါ။ တစ်ယောက်ယောက်က ကျွန်တော့်ကို မေးခွန်းတစ်ခု မေးသည့်အခါကျမှ စိတ်မပါဘဲ စကားနည်းနည်းပြောပြီး မိတ်သဟာယဖွဲ့သည်။ အဓိကမှာ ကျွန်တော်သူနှင့် အလုပ်ကို မလုပ်ခြင်း ဖြစ်လေသည်။ ကျွန်တော်က ကျော်ကြားမှုအတွက် အမြဲတမ်း ယှဉ်ပြိုင်ပြီး ကျွန်တော်၏ ကိုယ်ပိုင် အကျိုးစီးပွား အတွက်ပဲအမြဲတမ်း ရုန်းကန်နေလျက်၊ အဆုံး၌ ကျွန်တော်တို့ နှစ်လကျော် အတူတူလုပ်ခဲ့ရသည်။ ကျွန်တော်၏ အခြေအနေက ပို၍ မှောင်မိုက်လာသည်၊ ပို၍ ဆိုးလာသည်၊ သို့သော် ကျွန်တော်၏ခေါင်းထဲကို နောင်တက လုံးဝ ဝင်မလာခဲ့ပါ။ ထိုအချိန်သည် ဘုရားသခင်က ကျွန်တော့်ကို ပြစ်တင်ဆုံးမပြီး ဆုံးမပဲ့ပြင်ခဲ့သည့် အချိန်ဖြစ်လေသည်။

တစ်နေ့မှာ ကျွန်တော့်ကို တရုတ်နိုင်ငံ၏ အရှေ့မြောက်ပိုင်းကို သွားပြီး ဧဝံဂေလိ မျှဝေခိုင်းသည်။ ဤသည်ကို ကြားရသည့်အခါ၊ “နောက်ဆုံးတော့ ငါ အစ်ကိုလျူနဲ့ အလုပ်လုပ်ဖို့ မလိုတော့ဘူး။ ဒါက ငါ့အရည်အချင်းကို ပြရမဲ့ အချိန်ပဲ။ လူတွေကို ဧဝံဂေလိဟောကြားပြီး ပြောင်းလဲတဲ့အခါ၊ အားလုံးက ငါ့ကြောင့်ပဲ ဖြစ်လာမှာ။ ညီအစ်ကို မောင်နှမတွေက ငါ့ကို သေချာပေါက် အထင်ကြီးလေးစားကြမှာပဲ။” ဟု တွေးလျက်၊ ကျွန်တော် အရမ်းပျော်သွားသည်။ ကျွန်တော် မသိနိုင်လိုက်သည့်အရာမှာမူ ထိုနေရာသို့ သွားသည့်လမ်းတွင် ကျွန်တော့်မှာ မှတ်ပုံတင်ကဒ် ပါမလာခြင်းကို ရဲကတွေ့သွားပြီး ထွက်ပြေးလာသည့် လူသတ်သမားကဲ့သို့ ကျွန်တော့်ကို တွေးထင်သွားပြီး ဖမ်းဆီးခဲ့သည်။ ကျွန်တော် ရှင်းပြဖို့ မည်မျှကြိုးစားပါစေ သူတို့ နားမထောင်ခဲ့ကြပါ။ သုံးရက် သုံးညအထိ ကျွန်တော့်ကို နှိပ်စက်ကြသည်။ ကျွန်တော့်ကို မည်သည့်အရာမျှ စားခွင့်မပေးသကဲ့သို့ အိပ်ခွင့်လည်းမပေးဘဲ၊ သို့မဟုတ် ရေတစ်ငုံစာအပြည့် သောက်ခွင့်ပင် မပေးခဲ့ပေ။ ကျွန်တော့်ပါးစပ်နှင့် နှာခေါင်းမှာ သွေးများထွက်ပြီး မျက်လုံးများ ဖောရောင်လာကာ ဖွင့်လို့မရတော့သည့်အထိ ကျွန်တော့်ကို ရိုက်နှက်ကြသည်။ စုတ်ပြတ်သွားသည့်အထိ အရိုက်ခံရသည်။ ခဏခဏ သတိမေ့သွားသည်ကို ကျွန်တော် မှတ်မိသေးသည်။ သေတာကမှ ကောင်းချီးခံစားရသည့် သက်သာမှု ဖြစ်ဦးမည်။ ကျွန်တော့် နှလုံးသားမှာ တော်တော်ကို ဆင်းရဲဒုက္ခ ခံစားရပြီး ထိုနတ်ဆိုးများက အလွန် ဆိုးယုတ်သည့်အတွက် မုန်းတီးခဲ့သည်။ သူတို့က နှံ့နှံ့စပ်စပ် စုံစမ်းစစ်ဆေးခြင်း မရှိပေ။ မည်သည့်သက်သေအထောက်အထားမျှလည်း မရှိပေ။ သို့သော် ကြမ်းကြမ်းတမ်းတမ်း စစ်မေးခံရသည်။ ထိုအချိန်က ဘုရားသခင်ကိုသာ ကျွန်တော် ဆုတောင်းနေခဲ့လေသည်။ ကျွန်တော့်ကို ကာကွယ်ဖို့၊ လမ်းပြဖို့ တောင်းလျှောက်သည်။ ဘုရားသခင်က ဤအရာအားလုံးကို ကျွန်တော့်အပေါ်မှာ ဖြစ်ပျက်ဖို့ ခွင့်ပြုထားသည်မှာ၊ ဖြစ်ပျက်နေသည့်အရာများမှ ကျွန်တော် သမ္မာတရားကို ရှာပြီး သင်ယူရမည်ကို ကျွန်တော် နားလည်သဘောပေါက်ခဲ့ပါသည်။ ထို့နောက်တွင် ကျွန်တော် မိမိကိုယ်ကိုယ် စပြီး ဆင်ခြင်သုံးသပ်ခဲ့သည်။ “ဘာလို့ ဒါတွေက ငါ့အပေါ်မှာ ဖြစ်ပျက်နေတာလဲ။” ထိုအချိန်တွင်ပင်၊ ဘုရားသခင်၏ နှုတ်ကပတ်တော်တစ်ပိုဒ်က စိတ်ထဲပေါ်လာသည်။ “ဤနည်းလမ်းဖြင့် သင်ရှာဖွေလေလေ ရိတ်သိမ်းမှု နည်းလေလေ ဖြစ်လိမ့်မည်။ အဆင့်အတန်းအတွက် လူတစ်ဦး၏ အလိုဆန္ဒ ကြီးမားလေလေ၊ ၎င်းတို့အား ပို၍ပြင်းထန်စွာ ကိုင်တွယ်ဖြေရှင်းရန် လိုလေလေ ဖြစ်ပြီး ၎င်းတို့သည် ကြီးမားသော စစ်ဆေးခြင်းကို ကြုံရလေလေဖြစ်သည်။ ထိုသို့သော လူတို့သည် အသုံးမကျသောသူများ ဖြစ်သည်။ ၎င်းတို့အနေဖြင့် ဤအရာများကို လုံးလုံးလျားလျား လက်လွှတ်ရန်အလို့ငှာ ၎င်းတို့အား လုံလောက်စွာ ကိုင်တွယ်ဖြေရှင်းပြီး တရားစီရင်ရမည် ဖြစ်သည်။ အကယ်၍ သင်တို့သည် ဤနည်းဖြင့် အဆုံးတိုင်အောင် လိုက်စားပါက၊ မည်သည့် အရာကိုမျှ ရိတ်သိမ်းရမည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဘုရားသခင်၏ နှုတ်ကပတ်တော်များကို ဆင်ခြင်တွေးတောရင်းနှင့် ဂုဏ်ဒြပ်အတွက် ကျွန်တော်၏လိုအင်ဆန္ဒက မည်မျှ ကြီးမားသည်ကို သတိပြုမိခဲ့သည်။ ကျွန်တော် အစ်ကိုလျူနှင့် ဧဝံဂေလိဟောကြားရင်း ကုန်ဆုံးခဲ့သည့်အချိန်များကို ပြန်တွေးတောမိသည်။ သူက ကောင်းမွန်သည့် မိတ်သဟာယဖွဲ့ပြီး လူတိုင်းက သူ့ကို လေးလေးစားစား ကြည့်နေကြတာကို မြင်ရသည့်အခါ၊ ကျွန်တော် မနာလိုဖြစ်လာပြီး မည်သူက ပိုတော်သည်ကို ကြည့်ဖို့ သူနှင့် ယှဉ်ပြိုင်ချင်ခဲ့သည်။ လူအသစ်များက ကျွန်တော့်ကို အထင်ကြီးလေးစားပြီး ကိုးကွယ်ကြစေဖို့အလို့ငှာ၊ မိမိကိုယ်ကိုယ် ချီးမြှောက်ပြီး ကြွားဝါဖို့အတွက် လူသစ်များ၏ရှေ့တွင် ကျွန်တော်၏ ကိုယ်ပိုင် အတွေ့အကြုံများကို ပြောခဲ့သည်။ ညီအစ်ကို မောင်နှမများထံမှ မည်သည့်လေးစားမှုမှ ကျွန်တော် မရသည့်အခါ၊ ကျွန်တော် အပျက်သဘောဆောင်လာပြီး အတိုက်အခံလုပ်ချင်လာကာ၊ အစ်ကိုလျူနှင့် အလုပ်မလုပ်ချင်တော့ဘဲ၊ ကျွန်တော့်တာဝန်၌ အပေါ်ယံပဲ လုပ်ခဲ့သည်။ ကျွန်တော်က ဘုရားသခင်ကို သက်သေခံဖို့ မိမိတာဝန်ကို မဆောင်ရွက်နေခဲ့ဘဲ၊ ကျော်ကြားမှုနှင့် ဂုဏ်ဒြပ်တို့ကို အပြန်အလှန်အားဖြင့်ရဖို့ ယင်းကို အသုံးပြုနေသည်ကို ကျွန်တော် မြင်တွေ့ခဲ့ရပါသည်။ ကျွန်တော်သည် အလွန် စက်ဆုပ်ရွံရှာဖွယ်ကောင်းလေသည်။ ကျွန်တော်က ကျော်ကြားမှုနှင့် ကိုယ်ပိုင် အကျိုးစီးပွားနောက် လိုက်ခြင်းမှလွဲပြီး အခြားမည်သည့်အရာမျှ မလုပ်ခဲ့ပါ။ မှောင်မိုက်ထဲကို နက်နက်နဲနဲ ကျရောက်သွားသော်ငြားလည်း၊ နောင်တက ကျွန်တော့်စိတ်ထဲကို မည်သည့်အခါမျှ ဝင်မလာခဲ့ပါ။ ကျွန်တော်က အလွန် ပုန်ကန်လိုစိတ် ရှိခဲ့သည်။ ကျွန်တော် စဉ်းစားကြည့်လေလေ၊ ကိုယ့်ကိုယ်ကိုယ် မုန်းတီးလေလေ ဖြစ်သောကြောင့်၊ ဘုရားသခင်ထံသို့ ဆုတောင်းခဲ့ပါသည်။ “ချစ်လှစွာသော ဘုရားသခင် ကျွန်တော့်တာဝန်မှာ ဂုဏ်ဒြပ်ကိုပဲ အမြဲတမ်း လိုက်စားလေ့ရှိခဲ့ပြီး ကျော်ကြားမှုနဲ့ အကျိုးအမြတ်အတွက်ပဲ ယှဉ်ပြိုင်ခဲ့ပါတယ်။ ကိုယ်တော် ဘယ်လောက်တောင် ဒါကို မုန်းတီးလိုက်မလဲ။ အခု ကိုယ်တော်က ကျွန်တော့်ကို ပြစ်တင်ဆုံးမပြီး ဆုံးမပဲ့ပြင်နေပါပြီ၊ ကိုယ့်ကိုယ်ကိုယ် အလေးအနက် ဆင်ခြင်သုံးသပ်ပြီး ကိုယ်တော်ရဲ့ အစီအစဉ်တွေနဲ့ စီစဉ်ညွှန်ကြားမှုတွေကို နာခံချင်ပါတယ်။ ကျွန်တော် ဒီအခြေအနေမှာ အသက်ရှင်ခဲ့ရင်၊ ကျွန်တော့်ရဲ့ ဂုဏ်ဒြပ်ကို စွန့်လွှတ်ပြီး သမ္မာတရားကို အလေးအနက် လိုက်စားချင်ပါတယ်။” ဟု ပြောလိုက်သည်။ ကျွန်တော် အံ့သြသွားရသည်မှာ ကျွန်တော် နာခံပြီး သင်ခန်းစာအချို့ သင်ယူရရှိလိုက်သည့်အခါ၊ ဘုရားသခင်က သူ့၏ သနားညှာတာမှုကို ပြခဲ့ပါသည်။ ရဲများက ကျွန်တော့် မှတ်ပုံတင်ကို သူတို့စက်ထဲမှာ ရှာတွေ့သွားခဲ့သည်။ ကျွန်တော်က လူသတ်သမား မဟုတ်သည်ကို သိသွားပြီး လွှတ်ပေးလိုက်သည်။

ကျွန်တော် အိမ်ပြန်ရောက်သည့်အခါ၊ ကျန်းမာရေးစစ်ဖို့ ဆေးရုံသွားခဲ့သည်။ ကျွန်တော့် ညာဘက်ခြေထောက်က ကျိုးနေပြီး နံရိုးတစ်ချောင်းလည်း ကျိုးနေသည်။ နောက်သုံးလေးလမှာ ကျွန်တော် အိမ်မှာ အားပြန်ပြည့်လာအောင် အနားယူနေရင်းနှင့် ဘုရားသခင်၏ နှုတ်ကပတ်တော်များကို စားသောက်ပြီး မိမိကိုယ်ကိုယ် ပြန်လည်ဆန်းစစ်ခဲ့သည်။ တစ်နေ့တွင် ဘုရားနှုတ်ကပတ်တော်နှစ်ပိုဒ်ကို ကျွန်တော် ဖတ်သည်။ အနန္တတန်ခိုးရှင် ဘုရားသခင် ပြောသည်မှာ “သင်တို့ ရှာဖွေရာတွင်၊ တစ်ဦးချင်းစီ၌ များစွာသော အယူအဆများ၊ မျှော်လင့်ချက်များနှင့် အနာဂတ်များ ရှိကြသည်။ လက်ရှိအမှုမှာ ရာထူးအဆင့်အတန်းအပေါ် သင်တို့၏ တပ်မက်မှုနှင့် သင်တို့၏ လွန်ကဲသော အလိုဆန္ဒများကို ကိုင်တွယ်ဖြေရှင်းရန်အတွက် ဖြစ်သည်။ မျှော်လင့်ချက်များ၊ အဆင့်အတန်းနှင့် အယူအဆများ အားလုံးသည် စာတန်ဆန်သော စိတ်သဘောထား၏ ဂန္တဝင် ကိုယ်စားပြုချက်များ ဖြစ်သည်။ လူတို့၏ စိတ်နှလုံးများထဲတွင် ဤအရာများ တည်ရှိနေရသည့် အကြောင်းရင်းမှာ စာတန်၏ အဆိပ်အတောက်သည် လူတို့၏ အတွေးအခေါ်များအား အမြဲတစေ ပျက်စီးယိုယွင်းစေနေခြင်းကြောင့်ဖြစ်ပြီး လူတို့သည် စာတန်၏ ဤစုံစမ်းနှောင့်ယှက်မှုများကို အမြဲတစေ မဖယ်ရှား နိုင်ခြင်းကြောင့် ဖြစ်သည်။ ၎င်းတို့သည် အပြစ်တရားကြားတွင် အသက်ရှင်နေကြသော်လည်း၊ ၎င်းအား အပြစ်ဟု မယုံကြည်ကြ သကဲ့သို့၊ ၎င်းတို့သည်၊ ‘ငါတို့သည် ဘုရားသခင်ကို ယုံကြည်သောကြောင့် သူသည် ငါတို့အပေါ် ကောင်းချီး မင်္ဂလာများကိုပေးပြီး ငါတို့အတွက် အရာခပ်သိမ်းကို သင့်တော်သလို စီစဉ်ပေးရမည်။ ငါတို့သည် ဘုရားသခင်ကို ယုံကြည်သောကြောင့် ငါတို့သည် အခြားသူများထက် သာလွန်ကာ ငါတို့၌ အခြားသူများထက် သာလွန်သော အဆင့်အတန်းနှင့် အနာဂတ်တစ်ခု ရှိရမည်။ ငါတို့သည် ဘုရားသခင်ကို ယုံကြည်သည့်အတွက် သူသည် ငါတို့အား အကန့်အသတ်မရှိသော ကောင်းချီးမင်္ဂလာများကို ပေးကို ပေးရမည်။ သို့မဟုတ်ပါက ၎င်းကို ဘုရားသခင်အား ယုံကြည်ခြင်းဟု ခေါ်လိမ့်မည် မဟုတ်’ ဟူ၍ ယုံကြည် ကြသေးသည်။ လူတို့သည် ၎င်းတို့ အသက်ရှင်ရန်အတွက် အမှီပြုခဲ့သော အတွေးအခေါ်များသည် ၎င်းတို့ သစ္စာဖောက်သော သူများ၊ သူရဲဘောကြောင်သောသူများ နှင့် စက်ဆုပ်ဖွယ် ကောင်းသောသူများ ဖြစ်လာသည်အထိ ၎င်းတို့၏ စိတ်နှလုံးများကို နှစ်ပေါင်းများစွာ ပျက်စီးယိုယွင်းစေခဲ့သည်။ ၎င်းတို့၌ စိတ်ဓာတ်ခွန်အားနှင့် စိတ်ဆုံးဖြတ်ချက် ကင်းမဲ့ကြသည်သာမက ၎င်းတို့သည် လောဘကြီးလာကြပြီး၊ မောက်မာလာကြကာ၊ တစ်ဇွတ်ထိုး လုပ်လာကြလေသည်။ ၎င်းတို့၌ အတ္တကို ကျော်လွန်သော စိတ်ဆုံးဖြတ်ချက် တစ်ခုတစ်လေ လုံးဝကင်းမဲ့နေပြီး ထိုမျှမက ၎င်းတို့၌ ဤမှောင်မိုက် လွှမ်းမိုးမှုများ၏ ချုပ်ချယ်မှုများကို ဖယ်ရှားရန် သတ္တိ အနည်းငယ်ပင် မရှိကြချေ။ လူတို့၏ အတွေးအခေါ်များ နှင့် အသက်တာများသည် ပုပ်သိုးလွန်းသည်မှာ ဘုရားသခင် အပေါ် ယုံကြည်ခြင်းနှင့် သက်ဆိုင်သော ၎င်းတို့၏ ရှုထောင့်အမြင်များမှာ သည်းမခံနိုင်အောင် အကျည်းတန် နေသေးသည်သာမက ဘုရားသခင်အပေါ် ယုံကြည်ခြင်း အကြောင်း ၎င်းတို့၏ ရှုထောင့်အမြင်များကို လူတို့ ပြောကြသည့်အခါ ၎င်းမှာ တကယ်ပင် နားမခံနိုင်စရာ ဖြစ်သည်။ လူအားလုံးသည် သူရဲဘောကြောင်ကြသည်၊ အစွမ်းအစမရှိ၊ စက်ဆုပ်ရွံရှာဖွယ် ဖြစ်ကြသည်သာမက ခိုင်ခံ့ခြင်းလည်း မရှိကြပေ။ ၎င်းတို့သည် အမှောင်စွမ်းအားများကို ရွံရှာခြင်း မရှိကြသကဲ့သို့ အလင်းနှင့် သမ္မာတရားကို ချစ်ခြင်း မရှိကြ၊ ထိုသို့ဖြစ်ရမည့်အစား ၎င်းတို့ကို ထုတ်ပစ်ရန်အတွက် အစွမ်းကုန် လုပ်ဆောင်ကြသည်။ သင်တို့၏ လက်ရှိအတွေးအခေါ်များနှင့် ရှုထောင့်အမြင်များမှာ ‘ငါသည် ဘုရားသခင်ကို ယုံကြည်သည့် အတွက် ငါ့အား ကောင်းချီးမင်္ဂလာများကိုသာ သွန်းလောင်း ပေးသင့်ပြီး ငါ၏ အဆင့်အတန်းသည် မည်သည့်အခါမျှ ကျဆင်းခြင်း မရှိမည့်အကြောင်းနှင့် ၎င်းသည် မယုံကြည်သူများ၏ အဆင့်အတန်းထက် ပို၍ မြင့်မားသည်မှာ သေချာစေသင့်သည်။’ ဟူ၍ ဤကဲ့သို့ပင် ဖြစ်သည် မဟုတ်လော။ သင်တို့သည် ထိုကဲ့သို့ ရှုထောင့်အမြင်မျိုးကို တစ်နှစ် သို့မဟုတ် နှစ်နှစ်သာမဟုတ်ဘဲ နှစ်ပေါင်းများစွာ သင်တို့အထဲ၌ သိုထားကြလေပြီ။ သင်တို့၏ အလဲအလှယ် သဘောတွေးခေါ်ပုံသည် အလွန်အကျွံ တိုးတက်လျက်ရှိသည်။ သင်တို့သည် ယနေ့ ဤအဆင့်သို့ ရောက်ခဲ့ကြသော်လည်း၊ တစ်နေ့ သင်၏ အဆင့်အတန်း ဆုံးရှုံးသွားကာ သင်၏နာမည် ပျက်စီးသွားမည်ကို ကြီးမားစွာပူပင်၍၊ သင်တို့သည် အဆင့်အတန်းကို လက်မလွှတ်သေးဘဲ၊ ၎င်းကို နေ့စဉ် စုံစမ်းမေးမြန်းရန်နှင့် လေ့လာရန် အမြဲတစေ ရုန်းကန်သည်။ လူတို့သည် ၎င်းတို့၏ သက်သောင့်သက်သာ ရှိလိုသောဆန္ဒကို မည်သည့်အခါမျှ ဘေးဖယ်ထားခဲ့ခြင်း မရှိကြပေ။...သင်တို့၏ တက်လမ်းများနှင့် ကံကြမ္မာကို ဘေးဖယ်ထားဖို့ သင်တို့အတွက် ခက်ပေသည်။ ယခုတွင် သင်တို့သည် နောက်လိုက်များ ဖြစ်ကြပြီး အမှု၏ ဤအဆင့်ကို သိနားလည်မှုအချို့ ရရှိကြပြီးဖြစ်သည်။ သို့သော်၊ အဆင့်အတန်းအတွက် သင်တို့၏ တပ်မက်မှုကို သင်တို့ ဘေးမဖယ်ထားကြသေး။ သင်တို့၏ အဆင့်အတန်း မြင့်မားသည့်အခါ သင်တို့ ကောင်းစွာ ကြိုးစားကြသော်လည်း၊ သင်တို့၏ အဆင့်အတန်း နိမ့်သည့်အခါ သင်တို့ မကြိုးစား ကြတော့ပေ။ အဆင့်အတန်းနှင့်ဆိုင်သော ကောင်းချီး မင်္ဂလာများမှာ သင်တို့၏ စိတ်ထဲ၌ အမြဲရှိနေသည်။ လူအများစုသည် အပျက်သဘောဆောင်ခြင်းမှ အဘယ်ကြောင့် မိမိတို့ကိုယ်ကိုယ် မဖယ်ရှားနိုင်ကြပါသနည်း။ အဖြေမှာ စိတ်ပျက်ဖွယ်ရာ တက်လမ်းများကြောင့် အမြဲတစေ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း)

ဘုရားသခင်၏ နှုတ်ကပတ်တော် ဓမ္မသီချင်းကိုလည်း ကျွန်ုပ် နားထောင်ခဲ့၏။ “လူသားသည် ဇာတိပကတိအလယ်တွင် အသက်ရှင်သည်၊ ယင်းမှာ သူသည် လူ့ငရဲတွင် အသက်ရှင်ပြီး၊ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ မရှိဘဲ၊ လူသားသည် စာတန်လောက် ညစ်ညူးပေသည်။ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့မှာ လူသား၏ အကောင်းဆုံးသော ကွယ်ကာမှုနှင့် အကြီးမားဆုံးသော ကျေးဇူးတော် ဖြစ်သည်။ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့မှတစ်ဆင့်သာ၊ လူသားသည် နိုးထနိုင်ပြီး ဇာတိပကတိကို မုန်းနိုင်မည်၊ စာတန်ကို မုန်းနိုင်မည်။ ဘုရားသခင်၏ တင်းကျပ်သော ဆုံးမပဲ့ပြင်ခြင်းသည် စာတန်၏ စွမ်းအားမှ လူသားကို လွတ်မြောက်စေသည်၊ သူ၏ ကိုယ်ပိုင် ကမ္ဘာငယ်လေးထဲမှ သူ့ကို လွတ်မြောက်စေပြီး၊ ဘုရားသခင်၏ မျက်မှောက် အလင်းတွင် သူ့ကို အသက်ရှင်ခွင့်ပေးသည်။ ပြစ်တင်ဆုံးမခြင်းနှင့် တရားစီရင်ခြင်းတို့ထက် သာလွန်ကောင်းမွန်သော ကယ်တင်ခြင်း မရှိပေ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “ဘုရား၏ ပြစ်တင်ဆုံးမခြင်းနှင့် တရားစီရင်ခြင်းသည် လူတို့၏ ကယ်တင်ခြင်းအတွက် အလင်းဖြစ်၏ကျူး”) ဤဓမ္မတေးကို နားထောင်ရင်းနှင့် ကျွန်တော် တော်တော်ငိုမိသည်။ ဘုရားသခင်က တရားစီရင်ပြီး ပြစ်တင်ဆုံးမတာက လူကို မုန်းတီး၍မဟုတ်ဘဲ၊ လူကို ကယ်တင်ချင်သောကြောင့်ဖြစ်သည် နောက်ဆုံးမှာ ကျွန်တော် သဘောပေါက်ခဲ့သည်။ ကျော်ကြားမှုနှင့် ဂုဏ်ဒြပ်ကို လိုက်စားသည့် ကျွန်တော့်၏ လွဲမှားသည့်အမြင်ကို သူ ပြုပြင်ချင်ခဲ့သည်။ ကျွန်တော် ငယ်စဉ်ကတည်းက “ထင်ရှားကျော်ကြားမှု ရရှိခြင်းသည် သင်၏ဘိုးဘေးများအတွက် ဂုဏ်အသရေ ယူဆောင်လာသည်၊” “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” ဆိုသည့် ဆိုးယုတ်သည့် အဆိပ်များနှင့်အညီ အသက်ရှင်ခဲ့ခြင်း ဖြစ်သည်။ ကျွန်တော် ရသမျှ အခွင့်အရေးတိုင်းမှာ သူများထက် ထင်ပေါ်ချင်ခဲ့ပြီး ယင်းကို အိပ်မက်ပင် မက်ခဲ့သည်။ သခင့်ကို စတင် ယုံကြည်ပြီးသည့်နောက်မှာ ညီအစ်ကို မောင်နှမများ ကျွန်တော့်ကို အထင်ကြီးလေးစားပြီး ကိုးကွယ်ကြဖို့အလို့ငှာ မြင့်မားသည့် ဂုဏ်ဒြပ်ရဖို့အတွက် ပေးဆပ်ခြင်းများလုပ်ပြီး မိမိကိုယ်ကိုယ် အသုံးတော်ခံခဲ့သည်။ ခရစ်တော်နှင့်အတူ ဘုရင်တစ်ပါးကဲ့သို့ပင် စိုးစံချင်ခဲ့သည်။ ကျွန်တော့် ရည်မှန်းချက်များမှာ အကန့်အသတ် မရှိခဲ့ပါ။ အနန္တတန်ခိုးရှင်ဘုရားသခင်၏ ဧဝံဂေလိတရားကို ကြားသည့်အခါ၊ သခင်ကြွလာခဲ့ပြီကို ကျွန်တော် သိခဲ့သော်လည်း၊ ကျွန်တော်၏ ခေါင်းဆောင်ရာထူးကို မစွန့်လွှတ်နိုင်သောကြောင့် လက်မခံချင်ခဲ့ဘဲ၊ ယုံကြည်သူများကို ဘုရားသခင်၏နိုင်ငံတော်ထဲ မဝင်ရောက်ဖို့ တားဆီးသည့် ဆိုးယုတ်သော အစေခံတစ်ဦး ဖြစ်လာလုနီးပါး ဖြစ်ခဲ့သည်။ အနန္တတန်ခိုးရှင်ဘုရားသခင်၏ အမှုတော်ကို ကျွန်တော် လက်ခံခဲ့ပြီးကတည်းက လွန်ခဲ့သည့် နှစ်နှစ်တာကာလမှာ အပြင်ပန်းတွင် ကျွန်တော်က ကျွန်တော့် ခေါင်းဆောင်ရာထူးကို စွန့်လွှတ်ခဲ့သည့်ပုံစံရှိသော်လည်း၊ ကျွန်တော့် စိတ်နှလုံးက ကျော်ကြားမှုနှင့် ဂုဏ်ဒြပ်၏ ထိန်းချုပ်မှုအောက်မှာ ရှိနေခဲ့ဆဲသာ ဖြစ်လေသည်။ ညီအစ်ကို မောင်နှမများက ကျွန်တော့်ကို လေးစားပြီး ကိုးကွယ်သည့်အခါ၊ ကျွန်တော်က ကိုယ့်တာဝန်မှာ ပျော်ရွှင်ပြီး တက်ကြွမှုရှိသည်။ သို့သော် သူတို့က ကျွန်တော့်အပေါ် စိတ်ဝင်စားမှုမရှိသည့်အခါ၊ စိတ်ဓာတ်ကျပြီး စိတ်ပျက်သည်၊ မိမိ၏တာဝန်ကို မလုပ်ချင်တော့ပါ။ ကျွန်တော်က သမ္မာတရားကို လိုက်စားပြီး စိတ်သဘောထားပြောင်းလဲဖို့ ဒါမှမဟုတ် ဘုရားသခင်၏ ချီးမွမ်းခြင်းကို ခံရဖို့ မိမိ၏တာဝန်ကို ထမ်းဆောင်နေခြင်း မဟုတ်ဘဲ၊ သူများက ကျွန်တော့်ကို အထင်ကြီးလေးစားအောင် သူများထက် ထင်ပေါ်ဖို့၊ ကျွန်တော်၏ ကိုယ်ပိုင် ရည်မှန်းချက်များ၊ ဆန္ဒများကို ဖြည့်ဆည်းဖို့အတွက် ထမ်းဆောင်နေခြင်း ဖြစ်ပါသည်။ ကျွန်တော်က အရှက်မရှိ ဘုရားသခင်ကို အသုံးပြုပြီး သူ့ကို လိမ်လည်ဖို့ ကြိုးစားနေခြင်း မဟုတ်ပါလား။ ကျွန်တော်က ဘုရားကို အာခံနေခဲ့ခြင်း ဖြစ်ပေသည်။ ကျွန်တော်က လူ့သဘာဝ သို့မဟုတ် အသိစိတ် စိုးစဉ်းမျှ မရှိဘဲ၊ ပို၍ ပို၍ မာနထောင်လွှားခဲ့ကာ ဤဆိုးယုတ်သည့်အဆိပ်များနှင့် ရှင်သန်နေခဲ့ခြင်း ဖြစ်ပေသည်။ ဘုရားသခင့်နှုတ်ကပတ်တော်များ၏ တရားစီရင်ခြင်း၊ ထုတ်ဖော်ပြခြင်းများ၊ ပြီးလျှင် ဘုရားသခင်၏ ပြစ်တင်ဆုံးမခြင်း၊ ဆုံးမပဲ့ပြင်ခြင်းတို့ကြောင့်သာ မဟုတ်ပါက၊ ကျွန်တော်က စာတန်၏ ဖျက်ဆီးခြင်းကို မည်မျှ ဆိုးဆိုးဝါးဝါး ခံထားရသည်ကို၊ ဂုဏ်ဒြပ်နှင့်သက်ဆိုင်သည့် ကျွန်တော်၏ လိုအင်ဆန္ဒက မည်မျှကြီးသည်ကို ကျွန်တော် လုံးဝ သတိပြုမိမည် မဟုတ်ပေ။ ဂုဏ်ဒြပ်နှင့်ပတ်သက်သည့် ကောင်းချီးမင်္ဂလာများကို ပို၍ပို၍ အငမ်းမရဖြစ်လာပြီး ပို၍ပို၍ စာရိတ္တပျက်ပြားလာမည် ဖြစ်သည်။ နောက်ဆုံးတွင် ဘုရားသခင်၏ ကျိန်ဆဲခြင်းနှင့် အပြစ်ဒဏ်ပေးခြင်းကို ခံရမည်။ ဘုရားသခင်က မည်သည့်အရာကို လုပ်ပါစေ တရားစီရင်ခြင်းဖြစ်စေ၊ ပြစ်တင်ဆုံးမခြင်းဖြစ်စေ၊ ရိုက်နှက်ခြင်းဖြစ်စေ၊ ဆုံးမပဲ့ပြင်ခြင်းဖြစ်စေ အားလုံးက လူသားမျိုးနွယ်အတွက် ကယ်တင်ခြင်းနှင့် ချစ်ခြင်းဖြစ်သည်ကို နောက်ဆုံးမှာ ကျွန်တော် အသိအမှတ်ပြုလာခဲ့ပါသည်။

ထို့နောက်တွင် ဤသည်ကို ဘုရားသခင်၏ နှုတ်ကပတ်တော်များထဲတွင် ကျွန်တော် ဖတ်ရပါသည်။ “ဘုရားသခင်၏ ရှုထောင့်အမြင်သည် လူအား သူ၏ နဂိုမူလ တာဝန်နှင့် အဆင့်အတန်းကို ပြန်ရရန် တောင်းဆိုဖို့ ဖြစ်သည်။ လူသည် ဘုရားသခင်၏ ဖန်ဆင်းခံ သတ္တဝါတစ်ဦးဖြစ်သည်၊ ထို့ကြောင့် လူသည် ဘုရားသခင်အား တောင်းဆိုမှုများ ပြုခြင်းဖြင့် မိမိကိုယ်ကိုယ် ဘောင်မကျော်သင့်သကဲ့သို့၊ ဘုရားသခင်၏ ဖန်ဆင်းခံ သတ္တဝါတစ်ဦးအနေနှင့် သူ၏ တာဝန်အား ထမ်းဆောင်ခြင်းမှလွဲ၍ မည်သည့်အရာမျှ မလုပ်ဆောင်သင့်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) “ဘုရားသခင်၏ ဖန်ဆင်းခံ သတ္တဝါတစ်ဦးအနေနှင့် လူသည်လည်း လူ၏တာဝန်ကို ထမ်းဆောင်ရမည်ဖြစ်သည်။ သူသည် အရာခပ်သိမ်း၏ အရှင် သို့မဟုတ် အစောင့်ဖြစ်နေစေကာမူ၊ အရာခပ်သိမ်းအလယ်တွင် လူ၏ အဆင့်အတန်းသည် မည်မျှမြင့်မားစေကာမူ၊ သူသည် ဘုရားသခင်၏ အုပ်စိုးမှုအောက်ရှိ သေးနုပ်သော လူသားတစ်ဦးမျှသာ ဖြစ်နေဆဲ ဖြစ်ပြီး၊ အရေးမပါသော လူသားတစ်ဦး၊ ဘုရားသခင်၏ ဖန်ဆင်းခံ သတ္တဝါတစ်ဦးထက် မပိုသကဲ့သို့၊ သူသည် မည်သည့်အခါမျှ ဘုရားသခင်၏ အထက်တွင် ရှိလိမ့်မည် မဟုတ်ပေ။ ဘုရားသခင်သည် လူ၏ ချစ်ခြင်းနှင့် ထိုက်တန်သည့်အတွက်၊ ဘုရားသခင်၏ ဖန်ဆင်းခံသတ္တဝါ တစ်ဦးအနေနှင့်၊ လူသည် ဘုရားသခင်၏ ဖန်ဆင်းခံ သတ္တဝါတစ်ဦး၏ တာဝန်ကို ထမ်းဆောင်ရန် ကြိုးစားသင့်ပြီး၊ အခြားမည်သည့် ရွေးချယ်မှုမျှ မပြုဘဲ ဘုရားသခင်ကို ချစ်ရန် ကြိုးစားသင့်ပေသည်။ ဘုရားသခင်အား ချစ်ရန် ကြိုးစားသောသူတို့သည် မည်သည့်ပုဂ္ဂိုလ်ရေး အကျိုးအမြတ်များ ကိုမျှ မရှာဖွေသင့်ပေ သို့မဟုတ် ၎င်းတို့ ကိုယ်ရေးကိုယ်တာ တောင့်တသည့်အရာများကို မရှာဖွေသင့်ပေ။ ဤသည်မှာ လိုက်စားခြင်း၏ အမှန်ကန်ဆုံးသော နည်းလမ်း ဖြစ်သည်။ သင် ဖွေရှာသော အရာသည် သမ္မာတရားဖြစ်ပါက၊ ပြီးလျှင် သင်လက်တွေ့လုပ်ဆောင်သောအရာသည် သမ္မာတရား ဖြစ်ပါက၊ ပြီးလျှင် သင် ကြိုးပမ်းရရှိသော အရာသည် သင်၏ စိတ်သဘောထားထဲ ပြောင်းလဲခြင်းတစ်ခု ဖြစ်ပါက၊ သင် နင်းလျှောက်သော လမ်းကြောင်းသည် မှန်ကန်သော လမ်းကြောင်းတစ်ခု ဖြစ်သည်။ သင်ဖွေရှာသည့် အရာသည် ဇာတိပကတိ၏ ကောင်းချီးမင်္ဂလာများ ဖြစ်ပြီး၊ သင်လက်တွေ့ လုပ်ဆောင်သော အရာသည် သင်၏ ကိုယ်ပိုင် အယူအဆများနှင့်ဆိုင်သော အမှန်တရား ဖြစ်ပါက၊ ပြီးလျှင် သင်၏ စိတ်သဘောထားတွင် ပြောင်းလဲခြင်း မရှိသကဲ့သို့၊ သင်သည် လူ့ဇာတိ၌ ရှိသည့် ဘုရားသခင်ကို လုံးဝ နာခံခြင်း မရှိဘဲ၊ မရေရာမှု၌ သင် အသက်ရှင်ဆဲ ဖြစ်ပါက၊ သင် လျှောက်လှမ်းသော လမ်းကြောင်းသည် ရှုံးနိမ့်မှု လမ်းကြောင်း ဖြစ်သည့်အတွက်၊ သင် ဖွေရှာသော အရာသည် သင့်ကို ငရဲသို့ ဧကန်မုချ ခေါ်ဆောင် သွားလိမ့်မည် ဖြစ်သည်။ သင်သည် စုံလင်စေခြင်း ခံရမည် သို့မဟုတ် သုတ်သင်ပယ်ရှင်းခြင်း ခံရမည်မှာ သင်ကိုယ်တိုင်၏ လိုက်စားခြင်းအပေါ် မူတည်သည်၊ ယင်းမှာ အောင်မြင်မှု သို့မဟုတ် ရှုံးနိမ့်မှုသည် လူ လျှောက်လှမ်းသော လမ်းကြောင်းအပေါ်တွင် မူတည်သည်ဟုလည်း ဆိုရမည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ဘုရားသခင်၏ နှုတ်ကပတ်တော်များကို ဖတ်ပြီးသည့်နောက်မှာ ကျွန်တော်သည် မိမိ၏ သင့်တော်သည့်နေရာကို ယူသင့်သည့်၊ ဘုရားကို ချစ်ဖို့ အားထုတ်သင့်သည့် ဘုရားကို နာခံသင့်သည့်၊ ကျွန်တော့်၏ ဖောက်ပြန်ပျက်စီးသည့် စိတ်သဘောထားကို စွန့်ပစ်သင့်ပြီး ဖန်ဆင်းခံတစ်ယောက်အနေနှင့် မိမိ၏တာဝန်ကို ကောင်းကောင်း ထမ်းဆောင်သင့်သည့် ဖန်ဆင်းခံတစ်ယောက် ဖြစ်သည်ကို နားလည်ခဲ့ပါသည်။ ဤသည်ကသာ မှန်ကန်သည့် လိုက်စားခြင်း ဖြစ်ပါသည်။ လူတစ်ယောက်က ကယ်တင်ခြင်းကို ရယူပြီး စုံလင်ခံရခြင်း ရှိမရှိက သူတို့၌ ဂုဏ်ဒြပ်ရှိမရှိဆိုတာနှင့် လုံးဝ မသက်ဆိုင်သည်ကိုလည်း ကျွန်တော် နားလည် သဘောပေါက်ခဲ့သည်။ လူတစ်ယောက်က မည်သည့်တာဝန်ကို ထမ်းဆောင်သည်ဖြစ်စေ ဘုရားသခင်ကြည့်သည်မှာ သူတို့၏ ရိုးသားစစ်မှန်မှုနှင့် နာခံမှု၊ သူတို့ သမ္မာတရားကို လိုက်စားခြင်း ရှိမရှိ၊ သူတို့၏ အသက်စိတ်သဘောထား ပြောင်းလဲခြင်း ရှိမရှိကို ကြည့်ခြင်း ဖြစ်သည်။ ဤသည်ကို ကျွန်တော် နားလည်သဘောပေါက်သည့်အခါ၊ ဘုရားသခင်ကို ဆုတောင်းခဲ့သည်။ “နောင်အချိန်မှာ ဘာတာဝန်ကိုပဲ ကျွန်တော် ထမ်းဆောင်ရပါစေ၊ ကျွန်တော့်မှာ ဂုဏ်ဒြပ် ရှိသည်ဖြစ်စေ၊ မရှိသည်ဖြစ်စေ သမ္မာတရားကို အလေးအနက် လိုက်စားပြီး ဖန်ဆင်းခံတစ်ယောက်အနေနဲ့ ကိုယ့်တာဝန်ကို ကောင်းကောင်း ထမ်းဆောင်ချင်ပါတယ်။” နှစ်လကျော်ကြာတော့ ကျွန်တော့် ဒဏ်ရာများက စတင် သက်သာလာပြီး ထပ်ပြီး ဧဝံဂေလိဟောကြားဖို့အတွက် အပြင်ထွက်လာနိုင်ခဲ့ပါသည်။ ပြောင်းလဲသွားတာက ကျွန်တော်က ဂုဏ်ဒြပ်မရှိဘူးလို့ မခံစားရတော့ခြင်း၊ သူများနှင့် အလုပ်လုပ်သည့်အခါမှာ အတော်ဆုံးဖြစ်အောင် မယှဉ်ပြိုင်တော့ခြင်း ဖြစ်သည်။ ကျွန်တော့်တာဝန်ကို ထမ်းဆောင်နေခြင်းသက်သက်နှင့်ပင် ကျွန်တော် ဘုရားသခင်၏ မြှင့်တင်ပေးခြင်းကို ခံရသည်ဟု ခံစားရပါသည်။

နှစ်တွေကုန်ဆုံးသွားခဲ့ပြီး ကျွန်တော်က ဂုဏ်ဒြပ်၏ အချည်အနှောင်များနှင့် အချုပ်အချယ်များကနေ လွတ်ကင်းပြီဟု ထင်ခဲ့သည်။ သို့သော် ဘုရားသခင်က အခြေအနေသစ်တစ်ခုကို ကျွန်တော့်အတွက် စီစဉ်ခဲ့သည့်အခါ၊ ဂုဏ်ဒြပ်ကို မက်သည့် ကျွန်တော့် ဆန္ဒက အကျည်းတန်စွာ ခေါင်းထောင်လာပြန်သည်။ ယင်းမှာ ၂၀၁၂ခုနှစ် ဆောင်းရာသီ ဖြစ်သည်။ ရဲများက ခရစ်ယာန်များကို အရူးအမူး ဖမ်းဆီးနေပြီး ယင်းမှာ အလွန်ဆိုးရွားသည့် အချိန်ဖြစ်ခဲ့သည်။ တစ်နေ့မှာ ခေါင်းဆောင်များနှင့် သင်းထောက်များက ကျွန်တော်တို့ရွာမှာ အစည်းအဝေးတစ်ခု လုပ်ကြသည်။ ကျွန်တော့်မှာ အားလပ်ချိန် အချို့ရှိနေသည်ကို ခေါင်းဆောင်တစ်ယောက်က မြင်တော့ လမ်းထောင့်မှာ သွားရပ်ပြီး ကင်းစောင့်အနေနှင့် လုပ်ခိုင်းသည်။ ဤအရာနှင့်ပတ်သက်၍ ကျွန်တော် တကယ်ကို မကျေနပ်ခဲ့ပါ။ သို့သော် ညီအစ်ကို မောင်နှမတွေ၏ လုံခြုံရေးကို ထည့်တွက်ပြီး သဘောတူခဲ့ပါသည်။ ခေါင်းဆောင်က ထွက်သွားသည့်အခါမှာ မိမိဘာသာ စဉ်းစားလိုက်သည်။ “ငါက နှစ်ချီပြီးတော့ ခေါင်းဆောင် တစ်ယောက်ဖြစ်ခဲ့ပြီး အပြင်မှာ အမြဲတမ်း ဧဝံဂေလိဟောခဲ့တယ်။ ဒီအောက်ကျတဲ့ ကင်းစောင့်အလုပ် လုပ်ဖို့အတွက် သာမန် ယုံကြည်သူတွေကို ရှာတာ ပိုကောင်းတယ်။ ဘာလို့ ငါက လုပ်ရမှာလဲ။ ငါက အပြင်မှာ အန္တရာယ်ကို စွန့်စားရင်း အေးနေတုန်းမှာ နင်တို့အားလုံးကကျတော့ ဒီထဲမှာ အစည်းအဝေး လုပ်နေကြတယ်။ ဒါ ငါ့မှာ ဂုဏ်ဒြပ်မရှိလို့ မဟုတ်လား။ ငါသာ ခေါင်းဆောင်တစ်ယောက်ဖြစ်ရင် ဒီလိုမျိုး အစောင့်တာဝန်ကို လုပ်ရမှာမဟုတ်ဘူး။” ဂုဏ်ဒြပ်ကိုမက်သည့် ကျွန်တော့်ဆန္ဒ အကျင့်ဟောင်းတွေ ပြန်ထလာပြန်ပြီဆိုတာ ချက်ချင်း သတိပြုမိတာကြောင့်၊ “ချစ်ခင်ရသော ဘုရားသခင် အခု ကျွန်တော် ဒီအောက်ကျတဲ့ တာဝန်ကို ထမ်းဆောင်ရမှာဖြစ်ပြီး ဂုဏ်ဒြပ်အတွက် ကျွန်တော့် ဆန္ဒက ပေါ်လာပြန်ပါတယ်။ အို ဘုရားသခင်၊ ဂုဏ်ဒြပ်၏ ချည်နှောင်မှုကို ကျွန်တော်ထပ်ပြီး မခံချင်တော့ပါဘူး။ ဂုဏ်ဒြပ်ရဲ့ အချည်အနှောင်တွေနဲ့ အချုပ်အချယ်တွေကို ကျွန်တော် ဖယ်ရှားနိုင်ဖို့ ကျေးဇူးပြုပြီး ကျွန်တော့်ကို လမ်းညွှန်တော်မူပါ။” ဟု ပြောရင်း၊ ဘုရားသခင်ကို အမြန် ဆုတောင်းလိုက်သည်။ ထို့နောက်တွင် ဘုရားသခင်၏ နှုတ်ကပတ်တော်များထဲက ဤအပိုဒ်ကို ဖတ်ရပါသည်။ “လူအချို့သည် ပေါလုကို အထူးသဖြင့် ပုဂ္ဂိုလ်ရေးကိုးကွယ်ကြသည်။ ၎င်းတို့သည် အပြင်ထွက်၍ ဟောပြောခြင်းနှင့် အမှုပြုခြင်းကို နှစ်သက်ကြသည်။ ၎င်းတို့သည် စုဝေးပွဲများ တက်ရောက်ပြီး ဟောပြောခြင်းကို နှစ်သက်ကြသည်၊ ထို့အပြင် သူတို့သည် သူတို့ကို နားထောင်နေသည့်၊ သူတို့ကို ကိုးကွယ်နေသည့်၊ သူတို့ကို ဗဟိုပြုနေသည့် သူများကို နှစ်သက်ကြသည်။ သူတို့သည် အခြားသူများ၏စိတ်ထဲ၌ ဂုဏ်ဒြပ်ရှိလိုကြပြီး အခြားသူများက သူတို့ ပြသသည့် ပုံရိပ်ကို တန်ဖိုးထားရှိသည့်အခါ သဘောကျကြသည်။ ဤအပြုအမူများမှတစ်ဆင့် သူတို့၏ သဘာဝဗီဇများကို ခွဲခြမ်းစိတ်ဖြာကြပါစို့- ၎င်းတို့၏ သဘာဝမှာ အဘယ်နည်း။ အကယ်၍ ထိုသူသည် ဤကဲ့သို့ အမှန်တကယ် ပြုမူပါက သူတို့သည် မောက်မာ၍ ထောင်လွှားသော သူများဖြစ်ကြောင်း ပြသရန် လုံလောက်၏။ သူတို့သည် ဘုရားသခင်ကို လုံးဝ မကိုးကွယ်ပေ။ မြင့်မားသော ရာထူးဂုဏ်ဒြပ်ကို သူရှာဖွေပြီး၊ အခြားသူများအပေါ် သြဇာအာဏာ ရှိလိုကာ ထိုသူများကို ပိုင်ဆိုင်လိုပြီး ၎င်းတို့၏ စိတ်များထဲ၌ ဂုဏ်ရှိလိုသည်။ ဤသည်မှာ စာတန်၏ စံနမူနာ ပုံရိပ်ပင် ဖြစ်သည်။ ပိုမိုပေါ်လွင်နေသည့် ၎င်းတို့ သဘာဝဗီဇ၏ လက္ခဏာသွင်ပြင်များမှာ မောက်မာမှုနှင့် စိတ်ကြီးဝင်ခြင်းဖြစ်ပြီး၊ ဘုရားသခင်ကို ကိုးကွယ်ရန် မလိုလားမှုနှင့် အခြားသူများ၏ ကိုးကွယ်ခြင်းကို ခံလိုမှုတို့ ဖြစ်သည်။ ထိုသို့သော အပြုအမူများသည် ၎င်းတို့၏ သဘာဝဗီဇထဲသို့ အလွန်ရှင်းလင်းသော အမြင်ကို သင့်အား ပေးနိုင်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) ဘုရားသခင်၏ နှုတ်ကပတ်တော်ကို ဖတ်ပြီးသည့်နောက်မှာ ကျွန်တော်က အမြဲတမ်း ရာထူးကြီးများနောက်ကို လိုက်နေသည်၊ အခြားသူများ ကျွန်တော့်ကို အမြဲတမ်း အထင်ကြီးလေးစားစေချင်ပြီး ကိုးကွယ်စေချင်နေသည်ကို သတိပြုမိခဲ့ပါသည်။ အခြားလူများ၏ စိတ်နှလုံးထဲမှာ ကျွန်တော် နေရာတစ်ခုရှိချင်ခဲ့သည်။ တကယ့်အနှစ်ချုပ်မှာတော့ ဤသည်မှာ အခြားလူများ၏ စိတ်နှလုံးကို ကျွန်တော် သိမ်းပိုက်ချင်သည်ဟု အဓိပ္ပာယ်ရသည်။ ကျွန်တော်က လူများကိုရဖို့ ဘုရားသခင်နှင့် ယှဉ်ပြိုင်နေခဲ့ခြင်း ဖြစ်သည်။ ကျွန်တော့်၏ သဘာဝက အလွန် မာနထောင်လွှားပါသည်။ ပေါလုက အမြဲတမ်း မိမိကိုယ်ကိုယ် ချီးမြှောက်ပြီး သက်သေခံကာ၊ သူများ သူ့ကို လေးစားပြီး ကိုးကွယ်အောင် မည်သို့လုပ်သည်ကို ကျွန်တော် စဉ်းစားမိသည်။ ထိုအကြောင်းကြောင့် သူက ပြောသည်။ “အသက်ရှင်သည်အရာမှာ ခရစ်တော်ဖြစ်၏။ သေလျှင်မူကား၊ သာ၍အကျိုးရှိ၏။” (ဖိလိပ္ပိ သြဝါဒစာ ၁:၂၁) ထို့ကြောင့် လူအများစုက သူ့ကို လေးစားကြည်ညိုပြီး ကိုးကွယ်ကြသည်မှာ လူများ၏ နှလုံးသားထဲမှာရှိသည့် သူ့နေရာက သခင်ယေရှုထက် ကျော်လွန်သွားသည့်အထိပင် ဖြစ်ပေတော့သည်။ ထိုအချိန်က ကျွန်တော် တွေးတောပြီး လိုက်စားနေသည့်အရာများက ကျွန်တော့်ကို ပေါလုနှင့် မတူစေဘူးလား။ ကျွန်တော်က တကယ်ကို ဘုရားသခင်ကို အာခံသည့် အန္တိခရစ်များ၏ လမ်းကြောင်းပေါ်ကို ရောက်နေခြင်း ဖြစ်လေသည်။ ကျွန်တော် တကယ်ကို ဘုရားသခင်နှင့် လူများကို စက်ဆုပ်ရွံရှာခဲ့သည်။ အပြစ်ဒဏ်ပေးခံရသင့်ပါသည်။ နောက်ဆုံးသောကာလမှာ ဘုရားသခင်က လူများကို သန့်စင်ပြီး ကယ်တင်ဖို့အတွက် သမ္မာတရားကို ဖော်ပြပါသည်။ သို့သော် ယုံကြည်လာသည့် ဤနှစ်များအားလုံးမှာ သမ္မာတရားကို လိုက်စားဖို့ မည်သည့် အားထုတ်မှုမှ မလုပ်ခဲ့သကဲ့သို့၊ မိမိကိုယ်ကိုယ် ဘုရားသခင်ကို နာခံပြီး ကိုးကွယ်သည့်သူ တစ်ယောက်အဖြစ် ပြောင်းလဲဖို့ ကြိုးစားအားထုတ်ဖို့အတွက် လုံးဝ မစဉ်းစားခဲ့ဘူး။ ထိုအစား ဂုဏ်ဒြပ် နောက်လိုက်သည့်နေရာမှာ ကျွန်တော့်၏ အတွေးများ၊ အားအင်များအားလုံးကို အသုံးပြုခဲ့သည်။ ကျွန်တော် ဤအတိုင်းသာ ဆက်သွားပါက၊ ဘုရားသခင်၏ ကျိန်ဆဲခြင်း၊ အပြစ်ဒဏ်ပေးခြင်းကို ခံရမည် ဖြစ်သည်။ ကျွန်တော် အလွန် မိုက်မဲခဲ့လေချင်း။

ထို့နောက်မှာ ဘုရားသခင်၏နှုတ်ကပတ်တော်များကို ကျွန်တော် ဖတ်ရသည်။ “လူများသည် ဝါကြွားစရာ အကြောင်းမရှိသော ဖန်ဆင်းခံများ ဖြစ်ကြသည်။ သင်တို့သည် ဘုရားသခင်၏ ဖန်ဆင်းခံများ ဖြစ်ကြသည့်အတွက် သင်တို့သည် ဖန်ဆင်းခံတစ်ဦး၏ တာဝန်ကို ထမ်းရွက်ရမည်။ သင်တို့အပေါ် အခြားသော သတ်မှတ်ချက်များ မရှိပေ။ သင်တို့သည်- ‘အို ဘုရားသခင်။ ကျွန်ုပ်၌ အဆင့်အတန်း ရှိသည်ဖြစ်စေ မရှိသည်ဖြစ်စေ၊ ကျွန်ုပ် ကိုယ့်ကိုယ်ကိုယ် ယခု သဘောပေါက်ပါပြီ။ အကယ်၍ ကျွန်ုပ်၏ အဆင့်အတန်း မြင့်ပါက ၎င်းမှာ ကိုယ်တော်၏ ချီးမြှောက်ခြင်းကြောင့်ဖြစ်ပြီး၊ အဆင့်အတန်း နိမ့်ပါက ကိုယ်တော်၏ စီမံပေးခြင်းကြောင့် ဖြစ်ပါ၏။ အရာခပ်သိမ်းသည် ကိုယ်တော်၏ လက်တော်ထဲ၌ ရှိပါ၏။ ကျွန်ုပ်၌ ရွေးချယ်စရာ မရှိသကဲ့သို့ ညည်းတွားစရာအကြောင်း တစ်စုံတစ်ရာ မရှိပါ။ ကျွန်ုပ်သည် ဤနိုင်ငံနှင့် ဤလူမျိုးအကြားတွင် မွေးဖွားလာမည့် အကြောင်းနှင့် အရာခပ်သိမ်းသည် ကိုယ်တော်၏စီမံမှုအတွင်း ရှိခြင်းကြောင့် ကျွန်ုပ် လုပ်ဆောင်သင့်သမျှမှာ ကိုယ်တော်၏ အုပ်စိုးမှုအောက်တွင် အကြွင်းမဲ့ နာခံဖို့ဖြစ်ကြောင်းကို ကိုယ်တော် စီမံခဲ့ခြင်း ဖြစ်ပါ၏။ ကျွန်ုပ်သည် အဆင့်အတန်းအပေါ် အာရုံမစိုက်ပါ၊ အမှန်မှာတော့ ကျွန်ုပ်သည် ဖန်ဆင်းခံတစ်ဦးသာ ဖြစ်ပါ၏။ အကယ်၍ ကိုယ်တော်သည် အကျွန်ုပ်အား အဆုံးမဲ့သော တွင်းနက်၊ ကန့်နှင့်ရောသော မီးအိုင်ထဲသို့ ထည့်လျှင်လည်း ကျွန်ုပ်သည် ဘာမျှမဟုတ်ဘဲ ဖန်ဆင်းခံ တစ်ဦးမျှသာ ဖြစ်ပါ၏။ အကယ်၍ ကိုယ်တော်သည် ကျွန်ုပ်ကို အသုံးပြုပါက ကျွန်ုပ်သည် ဖန်ဆင်းခံတစ်ဦး ဖြစ်ပါ၏။ အကယ်၍ ကိုယ်တော်သည် ကျွန်ုပ်ကို စုံလင်စေလျှင်၊ ကျွန်ုပ်သည် ဖန်ဆင်းခံ တစ်ဦးသာ ဖြစ်ပါသေး၏။ အကယ်၍ ကိုယ်တော်သည် ကျွန်ုပ်ကို စုံလင်စေခြင်း မပြုလျှင်လည်း၊ ကျွန်ုပ်သည် ဖန်ဆင်းခံ တစ်ဦးထက် မပိုခြင်းကြောင့် ကျွန်ုပ်သည် ကိုယ်တော့်အား ဆက်၍ ချစ်နေဦးမည် ဖြစ်သည်။ ကျွန်ုပ်သည် ဖန်ဆင်းရှင်သခင်၏ ဖန်ဆင်းခြင်းကိုခံခဲ့ရသော ဘာမျှ မပြောပလောက်သည့် ဖန်ဆင်းခံ တစ်ဦးထက် ဘာမျှမပိုပါ၊ အဖန်ဆင်းခံ လူသားအားလုံးထဲမှ တစ်ဦးသာ ဖြစ်ပါ၏။ ကျွန်ုပ်အား ဖန်ဆင်းခဲ့သူမှာ ကိုယ်တော်ဖြစ်ပြီး ယခု ကိုယ်တော်သည် အကျွန်ုပ်အား ကိုယ်တော်၏ အလိုရှိသည့် အတိုင်း ပြုရန် ကိုယ်တော်၏ လက်တော်ထဲ၌ တစ်ဖန် ထားတော်မူ၏။ အရာခပ်သိမ်းသည် ကိုယ်တော် စီမံပြီးဖြစ်သည့် အရာ ဖြစ်သောကြောင့် ကျွန်ုပ်သည် ကိုယ်တော်၏ တန်ဆာပလာနှင့် ကိုယ်တော်၏ အဖြည့်ခံဖြစ်ရန် လိုလားပါ၏။ မည်သူမျှ ထိုအရာကို မပြောင်းလဲနိုင်ပါ။ ခပ်သိမ်းသော အရာနှင့် အဖြစ်အပျက်မှန်သမျှသည် ကိုယ်တော်၏ လက်တော်ထဲ၌ ရှိကြပါ၏။’ ဟု ဆုတောင်းသင့်သည်။ ရာထူးအဆင့်အတန်း အပေါ် သင်အာရုံ မပြုတော့မည့်အချိန် ရောက်လာသည့်အခါ၊ သင်သည် ထိုအရာမှ လွတ်မြောက်လိမ့်မည် ဖြစ်သည်။ ထိုအခါမှသာ သင်သည် ယုံကြည်ရဲရင့်စွာ ကြိုးစားနိုင်လိမ့်မည် ဖြစ်ပြီး၊ ထိုအခါမှသာ သင်၏ စိတ်နှလုံးသည် မည်သည့် ချုပ်နှောင်မှုမဆိုထံမှ လွတ်မြောက်လာနိုင်ပေမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဘုရားသခင်၏နှုတ်ကပတ်တော်များကို ဖတ်ပြီးသည့်နောက်မှာ လူတစ်ယောက်က မြင့်မားသည့် ဂုဏ်ဒြပ်ရှိပါက၊ ဘုရားသခင်က သူ့ကို မြှင့်တင်ထားခြင်းဖြစ်ပြီး လူတစ်ယောက်က နိမ့်ကျသည့် ဂုဏ်ဒြပ်ရှိပါက၊ ဤသည်မှာ ဘုရားသခင်က ကြိုတင်သတ်မှတ်ထားခြင်း ဖြစ်သည်ကို ကျွန်တော် နားလည်ခဲ့ပါသည်။ လူများကို သူ မည်သို့ပင် ဆက်ဆံပါစေ၊ ကျွန်တော်တို့ကို မည်သည့်နေရာတွင်ထားပါစေ ကျွန်တော်တို့ အမြဲတမ်း နာခံသင့်သည်။ မိမိတာဝန်ကို ကောင်းစွာ လုပ်သင့်ပြီး စောဒက မတက်သင့်ပါ။ ဤသည်မှာ ဖန်ဆင်းခံတစ်ယောက်က လုပ်သည့် ကျိုးကြောင်းဆီလျော်ပြီး စစ်မှန်သည့်အရာ ဖြစ်ပါသည်။ ဤသည်ကို ကျွန်တော် နားလည်သည့်အခါ၊ ကျွန်တော် နာခံပြီး သမ္မာတရားကို လက်တွေ့လုပ်ဆောင်ဖို့ ဆန္ဒရှိလာခဲ့သည်၊ ထိုအချိန်မှစပြီး ကင်းစောင့်အဖြစ် မိမိကိုယ်ကိုယ် ဆက်ကပ် အပ်နှံခဲ့ပါသည်။ ခေါင်းဆောင်များနှင့် အသင်းထောက်များက သူတို့ အစည်းအဝေးကို ငြိမ်းငြိမ်းချမ်းချမ်း လုပ်နိုင်စေဖို့အလို့ငှာ ကျွန်တော် သေချာစောင့် ပေးခဲ့ပါသည်။ ထို့နောက်တွင် ခေါင်းဆောင်က အစည်းအဝေးအတွက် ကျွန်တော့်ကို ကင်းစောင့်ပေးဖို့ သုံးလေးကြိမ်လောက်ခိုင်းသော်လည်း၊ ဤသည်က ဂုဏ်မြင့်လား နိမ့်လားဆိုတာကို ကျွန်တော် မတွေးတော့ပါ။ ကျွန်တော် အလွန် လွတ်မြောက်ပြီး ငြိမ်းချမ်းသည်ဟု ခံစားရသည်။

ဤနှစ်များတစ်လျှောက်မှာ စာတန်၏ ဖျက်ဆီးခြင်းကို ကျွန်တော် မည်မျှ နက်နက်နဲနဲ ခံထားရပြီး ဂုဏ်ဒြပ်မက်သည့် ကျွန်တော့် လိုအင်ဆန္ဒက မည်မျှကြီးသည်ကို ကျွန်တော် အမှန်တကယ် မြင်လာဖို့အလို့ငှာ၊ ကျွန်တော့်ကို ဖော်ထုတ်ဖို့ အခြေအနေများကို ဘုရားသခင်က ထပ်ခါထပ်ခါ စီစဉ်ခဲ့ပြီး ကျွန်တော့်ကို တရားစီရင်ပြီး ပြစ်တင်ဆုံးမဖို့အတွက် သူ၏ နှုတ်ကပတ်တော်များကို အသုံးပြုခဲ့ပါသည်။ ဂုဏ်ဒြပ်သည် လူများကို ချုပ်နှောင်ထားဖို့အတွက် စာတန် အသုံးပြုသည့်အရာ တစ်ခု ဖြစ်သည်ကိုလည်း ကျွန်တော် ရှင်းရှင်းလင်းလင်း သတိပြုမိလာခဲ့သည်။ သင်သည် ဂုဏ်ဒြပ်ကို လိုက်စားလေလေ၊ စာတန်က သင့်ကို ထိခိုက်နစ်နာစေပြီး သင့်ကို ဆော့ကစားလေလေ ဖြစ်ပြီး ဘုရားသခင်ကို သင်က နာခံမှုမရှိဘဲ ဆန့်ကျင်လေလေ ဖြစ်သည်။ ကယ်တင်ခံရဖို့အလို့ငှာ ဘုရားသခင်အပေါ် လူများ၏ ယုံကြည်ခြင်းမှာ သူတို့ မည်သည့်အရာကို လိုက်စားသင့်သည်ကိုလည်း ကျွန်တော် နားလည်လာခဲ့ပါသည်။ ဂုဏ်ဒြပ်အတွက် ထိုကဲ့သို့ ပြင်းထန်သော လိုအင် ဆန္ဒရှိပြီး ထိုမျှကြီးမားသည့် ရည်မှန်းချက်များ ရှိပြီးသည့်နောက်မှာ၊ ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို လိုက်နာဖို့နှင့် မိမိတာဝန်ကို နာခံစွာ ထမ်းဆောင်ဖို့ ယခုကဲ့သို့ ကျွန်တော်ပြောင်းလဲနိုင်ခဲ့သည်မှာ၊ အားလုံးက ဘုရားသခင်၏ တရားစီရင်မှုနှင့် ပြစ်တင်ဆုံးမမှုကြောင့်သာ ဖြစ်ပါသည်။ ဘုရားသခင်က ကျွန်တော့်ကိုယ်စား ဤကဲ့သို့ ပင်ပန်းဆင်းရဲသည့် အားထုတ်မှုကို လုပ်ခဲ့သည်၊ ပြီးလျှင် ကျွန်တော့်ကို ကယ်တင်သည့်အတွက် အနန္တတန်ခိုးရှင်ဘုရားသခင်ကို ကျွန်တော့် စိတ်နှလုံးထဲကနေ လှိုက်လှိုက်လှဲလှဲ ကျေးဇူးတင်ပါသည်။


၃၁။ မိမိတာဝန်ကို စွဲမြဲစွာလုပ်ခြင်း

ယမ်မှု တောင်ကိုရီးယားနိုင်ငံ

ညီအစ်ကိုမောင်နှမများ ဘုရားသခင်ကို ချီးမွမ်းခြင်း တင်ဆက်ခြင်း၊ သီချင်းဆိုခြင်းနှင့် ကခုခြင်းတို့ကို မြင်သည့်အခါ၊ ကျွန်မ အလွန် အားကျခဲ့ဖူးသည်။ ဘုရားသခင်အတွက် သီချင်းဆိုရင်း သက်သေခံဖို့၊ စင်ပေါ်တက်ခွင့်ရမည့်နေ့ကို ကျွန်မ စိတ်ကူးယဉ်ခဲ့သည်။ ယင်းက အရမ်းဂုဏ်ရှိမည်ဟု ကျွန်မ ထင်ခဲ့မိသည်။ ထိုနေ့သည် ကျွန်မ ထင်သည်ထက် ပိုစောပြီး ရောက်လာခဲ့သည်။

၂၀၁၈ခုနှစ် မေလ၌၊ ကောင်းကင်နိုင်ငံတော်သီချင်း ဓမ္မတေး သံစုံကျူးပွဲတစ်ခုအတွက် အစမ်းလေ့ကျင့်ခြင်းများမှာ ကျွန်မ ပါခဲ့သည်။ သီချင်းဆိုသင်တန်းများ၊ အကသင်တန်းများ တစ်ခါမျှ မတက်ခဲ့ဖူးသောကြောင့်၊ လေ့ကျင့်ရခြင်းများက အစမှာ ကျွန်မအတွက် အလွန် ခက်သည်။ ကျွန်မက သီချင်းဆိုပါက၊ အရမ်း စိတ်လှုပ်ရှားပြီး မျက်နှာကလည်း တည်တည်ကြီး ဖြစ်နေတတ်သည်၊ ပြီးလျှင် ကသည့်အခါမှာလည်း ကျွန်မ အမြဲ စည်းချက်မကျပါ။ သို့ရာတွင် ကျွန်မ စိတ်မပျက်ပါ။ ဤကောင်းကင်နိုင်ငံတော်သီချင်းက ဘုရားသခင် ကြွလာခြင်း အကြောင်းကို လူသားအားလုံးအတွက် သက်သေခံချက် ဖြစ်သည်ဟု ခေါင်းထဲ ထည့်ပြီး၊ ကျွန်မ ချက်ချင်း နိုးကြွလာကာ ဆက်ပြီး ဆုတောင်းမိသည်။ သီချင်းကောင်းစွာ ဆိုနိုင်ဖို့နှင့် ကနိုင်ဖို့ အစွမ်းကုန်ကြိုးစားမည်ဟု ကျွန်မ ဆုံးဖြတ်လိုက်သည်။ ဘုရားသခင်က ကျွန်မကို နည်းနည်းချင်း လမ်းပြခဲ့ပြီး နှစ်လ သုံးလလောက်ကြာပြီးနောက်၊ ကျွန်မက အားလုံးကို နေသားကျလာသည်။ ညီအစ်ကိုမောင်နှမများ မျက်နှာအမူအရာ လေ့ကျင့်ခြင်းများမှာလည်း ကျွန်မက ဦးဆောင်လာသည်။ စိတ်ထဲမှာလည်း၊ “ငါ့အမူအရာတွေ၊ လှုပ်ရှားပုံတွေက အခုဆို တော်တော် ကောင်းနေပြီ။ ရိုက်ကူးရေး လုပ်ရင်၊ ငါ့ကို ရှေ့ဆုံးမှာ ထားမှာ သေချာတယ်၊ ငါ့ဇာတိက ညီအစ်ကိုမောင်နှမတွေ ကြည့်မိကြရင်လည်း၊ သူတို့တွေ တော်တော် စိတ်လှုပ်ရှားပြီး ပျော်ကြမှာ။ ငါ့ကို အားကျပြီး အထင်ကြီးကြမှာ သေချာတယ်။” ဟု တွေးလျက်၊ မိမိကိုယ်ကိုယ် တော်တော် ကျေနပ်လာသည်။ ယင်းကို တွေးမိတိုင်း၊ ကျွန်မ တော်တော် ပျော်ခဲ့ပြီး ကျွန်မ၏ တာဝန်အတွက် အတိုင်းမသိ အားအင်များရှိခဲ့သည်။ အစမ်းလေ့ကျင့်သည့် အချိန်တွင်ပင်၊ တစ်ကိုယ်လုံး ချွေးများ ရွှဲပြီး နာကျင်လာသည့်အထိ ကျွန်မက မနားသေးပါ။ လျော့ရိလျော့ရဲ လုပ်မိပါက၊ ရှေ့ဆုံးတန်းနေရာကို မရဘဲ၊ မိမိအစွမ်းအစကို ထုတ်ပြခွင့် နည်းသွားမည်ကို ကျွန်မက စိုးရွံ့ခဲ့သည်။ မည်မျှခက်ခဲပြီး၊ ပင်ပန်းပါစေ၊ အစွမ်းကုန်လုပ်ရမည်ကို ကျွန်မ သိသည်။ ဒါရိုက်တာက ရုပ်ရှင်ရိုက်ခါနီးသည့်အခါ၊ စင်ပေါ်မှာ ကျွန်မတို့၏ အနေအထားများကို အသေးစိတ် နေရာချပေးသည်။ ကျွန်မလည်း ပါဝင်တင်ဆက်သူစာရင်းကို ရင်တခုန်ခုန်နှင့် ဖွင့်ကြည့်ပြီး၊ ကျွန်မနာမည်ကို ရှာလိုက်ရာ၊ ကျွန်မက ခုနှစ်တန်းမြောက်မှာ ရှိသည်ကို တွေ့လိုက်ရသည်။ ခဏလောက် မိမိမျက်လုံးကိုပင် မယုံနိုင်ပါ။ ကျွန်မကို အဘယ့်ကြောင့် ဟိုးအနောက်ကို ပို့ထားသနည်း။ ဒါရိုက်တာများ အမှား လုပ်လိုက်သလား။ ကျွန်မ၏ မျက်နှာအမူအရာများ၊ လှုပ်ရှားပုံများက များစွာ ဆွဲဆောင်မှုရှိပြီး ညီအစ်ကိုမောင်နှမများ လေ့ကျင့်ဖို့ပင် ကျွန်မ ကူညီ ပေးနေခဲ့သေးသည်။ ကျွန်မအနေနှင့် ရှေ့ဆုံးက တစ်တန်းနှစ်တန်းမှာ ပါသင့်သည်ဟုသာ ထင်သည်။ ကျွန်မက အဘယ့်ကြောင့် အနောက်မှာ ရောက်နေရသနည်း။ ကျွန်မ ရုပ်ရှင်ထဲမပါလာပါက၊ ကျွန်မ၏ ရိုက်ကွက် တစ်ခုမှ မပါပါက၊ အခြားလူများက ကျွန်မကို တွေ့ပင်တွေ့မည် မဟုတ်ပေ။ ထိုအတွေးက ကျွန်မအား တကယ်ကို မကျေမနပ်ဖြစ်စေခဲ့သည်။ ထိုနောက်ပိုင်း ဇာတ်တိုက်ချိန်များမှာ၊ သီချင်းဆိုလည်း ကျွန်မ ပျော်ပျော်ရွှင်ရွှင် မရှိတော့သကဲ့သို့၊ ကသည့်အခါလည်း ခွန်အား မရှိတော့ပါ။ အထူးသဖြင့် အမူအရာများ၊ လှုပ်ရှားပုံများ မည်သည့်အရာမျှမကောင်းဘဲ၊ ရှေ့ဆုံးတန်း သုံးခုထဲ ရောက်နေသည့် ညီအစ်မအချို့ကို မြင်ပါက၊ ကျွန်မ အမြဲတမ်း စူပုပ်နေခဲ့မိသည်။ ကျွန်မ တကယ်ကို နားမလည်ခဲ့ပါ။ သူတို့က မည်သို့ဖြစ်ပြီး ကျွန်မထက် သာကြသနည်း။ ကျွန်မကို နောက်ထဲပို့ပြီး၊ သူတို့ကို အဘယ့်ကြောင့် ရှေ့တင်ထားရသနည်း။ ကျွန်မမှာ မနာလိုစိတ်များနှင့် ပြည့်နေပြီး ယင်းကို လက်မခံနိုင်ခဲ့ပါ။ လေ့ကျင့်မှုမှာ များသောအားဖြင့် ကျွန်မထက် သာသည့် ညီအစ်ကိုမောင်နှမအချို့က ပို၍ နောက်ဘက်ရောက်နေသည်ကိုပင် တွေ့ရသည်၊ သို့ရာတွင် ထိုအဖြစ်အပျက်က သူတို့ကို မည်သည့်အရာမျှ မထိခိုက်သည့်အလား၊ ဇာတ်တိုက်ချိန်များမှာ သူတို့ပုံစံက လုံးဝ အေးအေးဆေးဆေးပင် ဖြစ်သည်။ ကျွန်မ ဦးနှောက်ခြောက်ရသည်။ သူတို့က နောက်ဘက်မှာ ရောက်နေသည့်တိုင် နာခံတတ်ကြပြီး သူတို့တာဝန်ကို တက်တက်ကြွကြွ လုပ်ကြသောကြောင့်၊ ကျွန်မမှာမူ အဘယ့်ကြောင့် ခံရခက်လွန်းနေသနည်း၊ ပြီးလျှင် ကျွန်မက အဘယ့်ကြောင့် မနာခံနိုင်သနည်း။ ကျွန်မက တကယ်ကို အသိတရားမရှိသကဲ့သို့ ဖြစ်နေသလား။ ထိုအချိန်တွင် ကျွန်မ မိမိကိုယ်ကိုယ် အပြစ်တင်မိခဲ့သည်၊ သို့ရာတွင် သမ္မာတရားကို မရှာဖွေသေးသကဲ့သို့၊ မိမိကိုယ်ကိုယ်လည်း ပြန်မဆန်းစစ်သေးပါ။ လူများနေရာချပုံမှာ ကျွန်မ ရောက်နေသည့်နေရာကို ကျွန်မ လက်မခံနိုင်သေးပါ။

နှစ်ရက်သုံးရက်လောက် ကြာပြီးသည့်နောက်၊ ဒါရိုက်တာက လူနေရာချပုံကို အပြောင်းအလဲအချို့ လုပ်ပြန်သည်။ ကျွန်မလည်း ကျိတ်၍ ဝမ်းသာပြီး ကျွန်မကို ရှေ့ပြန်ပို့မည် ဟုတ်မဟုတ်ကို သိချင်မိသည်။ သို့ရာတွင် ကျွန်မမြင်ရသည့်အခါမှာ၊ တကယ်ကို ငိုချင်သွားပါသည်။ ကျွန်မ နောက်ဆုံးအတန်းမှာ အထားခံရပြီး၊ ကင်မရာက ကျွန်မကို မြင်ဖို့ခဲယဉ်းသည့် ဟိုးအစွန်ဆုံးမှာ ဖြစ်သည်။ ကျွန်မ ပိုပြီး မယုံနိုင်မိသည်မှာ အစမ်းလေ့ကျင့်ခြင်း မကြာသေးသည့် ညီအစ်မအချို့ကို ကျွန်မရှေ့မှာ ထားသည့်ကိစ္စ ဖြစ်သည်။ ကျွန်မရင်ထဲမှာ ဗလောင်ဆူပြီး၊ လဲကျမတတ် ဖြစ်ခဲ့ရသည်။ ရုပ်ရှင်မှာ ပါနိုင်ဖို့အလို့ငှာ၊ မျက်နှာအမူအရာများ၊ လှုပ်ရှားပုံများကို ကျွန်မက ပြင်းပြင်းထန်ထန် လေ့ကျင့်ခဲ့ခြင်း ဖြစ်သည်၊ ထို့ကြောင့် ကျွန်မ၏ မျက်နှာကို တစ်စက်မှ ပြခွင့် မရှိသည့် မထင်ပေါ်သည့်နေရာမျိုးမှာ အဘယ့်ကြောင့် ချောင်ထိုးခံရသနည်း။ ကျွန်မက အရံသက်သက် ဖြစ်သွားမည် ဖြစ်သည်။ မည်သည့်အတွက်များ ပွဲထဲမှာ ပါနေရသေးသနည်း။ ကျွန်မသာ ကြိုသိခဲ့ပါက၊ အစမ်းလေ့ကျင့်ခြင်းများမှာ အရမ်းကြီး ကြိုးစားခဲ့မည် မဟုတ်ပါ။ ကျွန်မ ခံစားချက်များကို မထိန်းနိုင်သကဲ့သို့ ဖြစ်လာပြီး ဤအဖြစ်ကိုလည်း လက်ကို မခံနိုင်ပါ။ လေ့ကျင်သည့် နောက်နှစ်ရက် သုံးရက်အတွင်းမှာ၊ ကျွန်မ ခြေခေါက်သွားခြင်းနှင့် အဆုံးသတ်ပါသည်။ ကျွန်မက “အခု ငါ ခြေထောက် ခေါက်သွားပြီဆိုတော့ နားလို့ရပြီ၊ ကိုယ့်ကိုယ်ကိုယ် နေ့တိုင်း အပင်ပန်းခံစရာမလိုတော့ဘူး။ ငါက ဘယ်သူမှ မမြင်နိုင်တဲ့ နောက်ဘက်မှာ နေရတာလေ။ ဘာလို့ အရမ်း ကြိုးစားနေမှာလဲ။” ဟု စဉ်းစားကြည့်သည်။ ထိုအချိန်စပြီး ကျွန်မ နောက်ကျမှလာသည်၊ စောစောပြန်သည်၊ ပြီးလျှင် ဇာတ်တိုက်ခြင်း များလွန်းလာပါက၊ ဘေးထွက်ပြီး နားနေလိုက်သည်။ ဤသည်ကို မြင်လျက်၊ ညီအစ်မအချို့က ကျွန်မကို “ရိုက်ကူးရေး လုပ်တော့မှာနော်။ ဒီရက်တွေမှာ မလေ့ကျင့်ထားဘူးဆိုရင်၊ ညီမက တခြားလူတွေနဲ့ အံဝင်ခွင်ကျ ဖြစ်တော့မှာမဟုတ်ဘူး။ အစ်မတို့ အချိန်ဆွဲလို့ မရဘူးလေ။” ဟု သတိပေးကြသည်။ ဤသည်ကို ကြားရသည်မှာ၊ အနည်းငယ် စိတ်ညစ်မိပြီး အားနာသလိုလည်း ဖြစ်မိသည်။ ရက် ၂၀ အတွင်းမှာ ရိုက်တော့မည်ကို ကျွန်မ သိသောကြောင့်၊ ကျွန်မက ကြိုးစားပြီး မလေ့ကျင့်ပါက၊ အစီအစဉ်တစ်ခုလုံး နှောင့်နှေးကုန်မည် ဖြစ်သည်။ ကျွန်မက အနှောင့်အယှက် ပေးသကဲ့သို့ ဖြစ်မည်။ ကျွန်မမှာ ရုတ်တရက် ကြောက်စိတ် ဝင်လာသည်။ ကျွန်မက အဘယ့်ကြောင့် အကျင့်ပျက်လွန်းရသနည်း။ နောက်ဘက်ကို ပို့ခံရပြီး၊ မိမိအစွမ်းအစကို ပြခွင့်မရတော့ကတည်းက၊ ကျွန်မက ဆင်ခြေများ ပေးပြီး၊ အာခံနေပြီး ကျွန်မ၏တာဝန်အတွက် စိတ်ခွန်အား ပျောက်သွားခြင်းဖြစ်သည်ကို ပြန်ဆင်ခြင်ကြည့်ခြင်းမှတစ်ဆင့် ကျွန်မ သဘောပေါက်မိသည်။ ကျွန်မက အလုပ်ကို ဝတ်ကျေတမ်းကျေ သဘောနှင့်၊ တတ်နိုင်သမျှ အနည်းဆုံး လုပ်နေခဲ့ခြင်းဖြစ်သည်။ ကျွန်မက ဘုရားသခင်ကို အာခံပြီး၊ ရန်လိုနေခဲ့ခြင်းဖြစ်သည်။ ခြေခေါက်ခြင်းကလည်း ပိုပိုပြီး ဆိုးလာသည်မှာ၊ ယင်းက ကျွန်မကို ဘုရားသခင်က ဆုံးမပဲ့ပြင်နေခြင်းလည်း ဖြစ်နိုင်သည်။ ကျွန်မ ကိုယ်ရည်သွေး ပြ၍ ရသည်ဖြစ်စေ၊ မရသည်ဖြစ်စေ၊ ဆက်ပြီးသာ အာခံနေပါက၊ ကျွန်မ စင်ပေါ်တက်ရမှာ မဟုတ်သကဲ့သို့၊ ကျွန်မ တာဝန်ကိုပင် ဆုံးရှုံးရနိုင်သည်။ ကျွန်မလည်း နာကျင်ခြင်း၊ မိမိကိုယ်ကိုယ် အပြစ်တင်ခြင်း ဖြစ်ပြီး၊ ထိုညမှာ “အို ဘုရားသခင်၊ ကျွန်မက နောက်ဆုံးတန်းကို ပို့ခံရတာကိုမြင်ပြီးကတည်းက၊ တကယ်ကို စိတ်ပျက်နေခဲ့တယ်၊ မကျေနပ်ချက်တွေ အပြည့်နဲ့၊ မနာခံနိုင်ခဲ့တဲ့အပြင်၊ အလုပ်မှာ ပျက်ကွက်ရင်း၊ ကျွန်မရဲ့တာဝန်ကို ကောင်းကောင်းမွန်မွန် မလုပ်ခဲ့ပါဘူး။ ကျွန်မ ဘယ်လောက် ပုန်ကန်ချင်ပြီး၊ ကိုယ်တော့်ကို ဘယ်လောက် စိတ်ပျက်စေခဲ့တယ်ဆိုတာ ကျွန်မ တွေ့ပါပြီ။ ဘုရားသခင်၊ ကျွန်မကို ဒီအခြေအနေကနေ လွတ်အောင်၊ ကျေးဇူးပြုပြီး လမ်းပြတော်မူပါ။” ဟု ဘုရားသခင်ထံ ဒူးထောက် ဆုတောင်းမိသည်။

ထို့နောက်မှာ ဘုရားသခင်၏ ဤနှုတ်ကပတ်တော်များကို ကျွန်မ ဖတ်ခဲ့ရသည်။ “ရာထူး မျက်နှာ သို့မဟုတ် နာမည်ဂုဏ်သတင်းတို့ကို့ ထိုအရာက ပတ်သက်မိသည်နှင့်တပြိုင်နက်၊ လူတိုင်း၏ စိတ်နှလုံးများက မျှော်လင့်စောင့်စားချက်ဖြင့် ခုန်တက်သွားကြပြီး သင်တို့အသီးသီးက ထင်ပေါ်ချင်ကြသည်၊ ကျော်ကြားချင်ကြပြီး အသိအမှတ်ပြုခံချင်ကြသည်။ လူတိုင်းက အလျှော့ပေးရန် မလိုလားကြ၊ ယင်းအစား ယှဉ်ပြိုင်ခြင်းက စိတ်ကသိကအောက်ဖြစ်စေကာ ဘုရားအိမ်တော်ထဲတွင် ခွင့်မပြုထားသော်လည်း အမြဲ ဖက်ပြိုင်ချင်ကြသည်။ သို့သော်၊ ယှဉ်ပြိုင်မှုမရှိဘဲ သင်တို့သည် မရောင့်ရဲနိုင်ကြသေး။ တစ်စုံတစ်ဦးက ထင်ပေါ်သည်ကို သင်မြင်သည့်အခါ၊ မနာလိုဝန်တိုမှုကို သင်ခံစားရသည်၊ မုန်းတီးမှုကို ခံစားရပြီး ယင်းမှာ မျှတခြင်းမရှိဟု သင်ခံစားရသည်။ ‘ဘာကြောင့် ငါ မထင်ပေါ်နိုင်ရတာလဲ။ အဲဒီလူက ဘာလို့ အမြဲ ထင်ပေါ်ရတဲ့သူဖြစ်ရပြီး ငါ့အလှည့် ဘယ်တော့မှ မရောက်ရတာလဲ။’ ထို့နောက် သင်သည် မကျေမချမ်းမှုအနည်းငယ် ခံစားရ၏။ ယင်းကို သင် ချုပ်တည်းရန် ကြိုးစားသော်လည်း သင် မတတ်နိုင်။ ဘုရားသခင်ထံ သင် ဆုတောင်းပြီး တစ်ခဏမျှ သင် သက်သာသလို ခံစားရသော်လည်း နောက်ပိုင်းတွင်၊ ဤကဲ့သို့သော ကိစ္စရပ်မျိုးကို တစ်ဖန် သင် ကြုံရသည်နှင့်တစ်ပြိုင်နက် ယင်းကို သင် မကျော်လွှားနိုင်ပေ။ ဤအရာက ရင့်ကျက်မှုမရှိသည့် ဝိညာဉ်အသက်တာ အခြေအနေကို ပြသသည် မဟုတ်လော။ ထိုသို့သော အခြေအနေတွေထဲ လူတစ်ဦး ကျဆင်းရခြင်းသည် ထောင်ချောက် တစ်ခုမဟုတ်လော။ ဤသည်တို့မှာ လူသားများကို ချည်နှောင်သော စာတန်၏ ဖောက်ပြန်ပျက်စီးသည့် သဘာဝ၏ အချုပ်အနှောင်များ ဖြစ်ကြသည်။ အကယ်၍သာ လူတစ်ဦးသည် ထိုဖောက်ပြန်ပျက်စီးသော စိတ်နေသဘောထားများကို ဖြတ်ချပြီးပါက သူသည် လွတ်လပ်ကာ လွတ်မြောက်သွားပြီ မဟုတ်ပါလော။ ဤအရာကို စဉ်းစားကြည့်လော့- အကယ်၍သာ ထိုသူသည် ယင်းအခြေအနေများထဲ အမိဖမ်းခံရခြင်းမှ ရှောင်လိုကာ ၎င်းတို့မှ လွတ်ကင်းနိုင်လိုပြီး ယင်းအရာများ၏ စိတ်သောကများနှင့် အချုပ်အနှောင်မှ လွတ်မြောက်နေလိုလျှင် ထိုသူသည် မည်ကဲ့သို့သော အပြောင်းအလဲများကို လုပ်ရမည်နည်း။ လူတစ်ဦးသည် အမှန်တကယ် မလွတ်လပ်နိုင်ခင်၊ မလွတ်မြောက်နိုင်ခင် အဘယ်အရာကို ရယူရမည်နည်း။ တစ်ဖက်တွင် သူရိပ်စားမည့်ရမည်မှာ- ဂုဏ်သတင်း၊ အခွင့်အလမ်းနှင့် ရာထူးဂုဏ်သိန်များသည် လူတို့အား ဖောက်ပြန်ပျက်စီးစေရန်၊ ထောင်ချောက်ဆင်ဖမ်းရန်၊ ဒုက္ခပေးရန်နှင့် စာရိတ္တပျက်ပြားလာစေရန် စာတန် အသုံးပြုသော ကိရိယာများနှင့် နည်းလမ်းများသာဖြစ်သည်။ သဘောတရားအရ သင်သည်ပထမဆုံး၎င်းအား ရှင်းလင်းစွာနားလည်အောင် လုပ်ရမည်။ ထိုထက်မက သင်သည်ယင်းအရာများကို စွန့်လိုက်ပြီး ဘေးဖယ်ထားရန် သင်ယူရမည်။...သို့မဟုတ်လျှင်၊ သင် ပိုမို ကြိုးပမ်းလေလေ၊ အမှောင်ထုက သင့်ကို ဝိုင်းရံ လေလေ ဖြစ်လိမ့်မည်ဖြစ်ပြီး၊ မနာလို ဝန်တိုမှုနှင့် မုန်းတီးမှုတို့ကို သာ၍ သင်ခံစားရလေလေဖြစ်ကာ သင်၏ ရယူလိုသည့်စိတ်ဆန္ဒက ပို၍သာ သန်မာလာလိမ့်မည်ဖြစ်သည်။ သင်၏ ရယူလိုသည့်ဆန္ဒ ပိုမိုသန်မာလေလေ၊ ထိုသို့လုပ်ဆောင်နိုင်စွမ်း လျော့နည်းလေလေ ဖြစ်လိမ့်မည်ဖြစ်ပြီး ရရှိမှုလျော့နည်းသည်နှင့်အမျှ သင်၏ မုန်းတီးမှု တိုးပွားလေလေ ဖြစ်လိမ့်မည်။ သင်၏ မုန်းတီးမှု တိုးပွားသည်နှင့်အမျှသင်သည် အတွင်း၌ ပိုတိုး၍ မှောင်မိုက်လေလေ ဖြစ်မည်။ အတွင်း၌ သင် မှောင်မိုက်လေလေ၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေဖြစ်ပြီး၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေ၊ သင် အသုံးဝင်မှု လျော့နည်းလေလေ ဖြစ်လိမ့်မည်။ ဤသည်မှာ ချိတ်ဆက်ထားသော ရုန်းမထွက်နိုင်သည့် ဝဲသြဃ ဖြစ်သည်။ သင်သည် သင်၏တာဝန်ကို မည်သည့်အခါတွင်မျှ ကောင်းစွာ မဆောင်ရွက်နိုင်ပါက၊ တဖြည်းဖြည်း ဖယ်ရှားခံရလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဤသည်က ကျွန်မကို အနည်းငယ် နိုးထလာစေသည်။ ဘုရားသခင်၏ နှုတ်ကပတ်တော်များက ကျွန်မ၏ကိုယ်ပိုင် အခြေအနေကို တိတိကျကျ ထုတ်ဖော်ပြခဲ့ခြင်းဖြစ်သည်။ ဓမ္မတေးသံစုံအဖွဲ့မှာ ပါဝင်ပြီး၊ လုပ်ရိုးလုပ်စဉ်များမှာ ကျွန်မက ပိုပြီး ကျွမ်းကျင်လာခြင်း၊ အခြားသူများကို အမူအရာလေ့ကျင့်ဖို့ ဦးဆောင်ပေးရခြင်း ဖြစ်လာသည့်အခါ၊ ကျွန်မကိုယ်ကျွန်မ သူတို့ထက် တင်ဆက်ခြင်း၌ ပိုတော်သည်၊ ပြီးလျှင် ရိုက်ကူးရေးမှာ ကျွန်မက ရှေ့ဆုံးက ပါရမည်ဟု ခံစားမိလာသည်။ ရိုက်ကူးရေးမှာ မိမိအရည်အသွေးကို ပြလို့ရတော့မည်ဟူသည့်အတွေး ရှိနေစဉ်က၊ ကျွန်မ၏ တာဝန်အတွက် ခွန်အားများ ပြည့်လျှံနေခြင်းဖြစ်သည်။ မိမိဘာသာ ပင်ပင်ပန်းပန်း ကြိုးစားရသည်ကို ပျော်နေခဲ့ပြီး အမူအရာများ၊ လှုပ်ရှားပုံများ လေ့ကျင့်ဖို့သာ အာရုံစိုက်ခဲ့သည်။ သို့ရာတွင် ကျွန်မ၏နေရာက နောက်ဘက်ကို ရောက်ရောက်သွားတော့၊ အစွမ်းပြမည်ဆိုသည့် ကျွန်မ၏ မျှော်လင့်ချက်များလည်း တစ်စစီ ဖြစ်ကုန်သည်။ ကျွန်မက ဒါရိုက်တာ၏အစီအစဉ်များကို အာခံခဲ့ပြီး မိမိရှေ့မှာ ရှိနေသည့်သူများကို လက်မခံချင်ပါ။ သူတို့ကို မနာလိုဖြစ်ခဲ့သည်။ ကျွန်မ နားလည်မှုလွဲပြီး၊ ညည်းညူခဲ့သည်၊ မတရားပါဟု ကျွန်မ ခံစားခဲ့ရသည်၊ ကျွန်မက ဘုရားသခင်ကို စောဒကတက်ဖို့၊ ပြိုင်ဖို့ ကြိုးစားခဲ့ခြင်းဖြစ်ပြီး အပျက်သဘောဆောင်လာကာ၊ ကျွန်မ၏တာဝန်မှာ ပေါ့ဆလာသည်။ ကြိုးစားပမ်းစား လေ့ကျင့်မိခြင်းကိုပင် နောင်တရခဲ့သည်။ ကျွန်မ၏ ရည်ရွယ်ချက်များနှင့် အပြုအမူများကို ပြန်ဆန်းစစ်သည့်အခါ၊ ကျွန်မက ဘုရားသခင်၏အလိုတော်ကို အရေးထားပြီး၊ မိမိတာဝန်ကို လုပ်နေခဲ့ခြင်း မဟုတ်သကဲ့သို့၊ ကိုယ်တော့်ကို သက်သေခံဖို့ လုပ်နေခဲ့ခြင်းလည်း မဟုတ်သည်ကို မြင်မိသည်။ ထိုအစား ကျွန်မ ထင်ပေါ်နိုင်မည့်၊ အခြားသူများ အထင်ကြီးလာမည့် ထိုအခွင့်အရေးကို လိုချင်ခဲ့ခြင်းဖြစ်သည်။ ကျွန်မက မိမိနာမည်နှင့် အဆင့်အတန်းအတွက်သာ အားတက်သရော ကြိုးစားနေခြင်း မဟုတ်ပါလား။ ကျွန်မက အရမ်း အတ္တကြီးပြီး စက်ဆုပ်စရာကောင်းသည်။ ဓမ္မတေးသံစုံအဖွဲ့မှာ ပါဝင်ခွင့်ရသည်ကို၊ ဘုရားသခင်က ကျွန်မကို ချီးမြှောက်နေခြင်း ဖြစ်သော်လည်း၊ အသိစိတ်နှင့် ဆင်ခြင်တုံတရား ကင်းမဲ့ပြီး၊ မိမိတာဝန်ကို မည်သို့ကောင်းအောင် ထမ်းဆောင်ရမည်၊ ဘုရားသခင်ကို မည်သို့ ကျေနပ်စေရမည်တို့ကို မတွေးခဲ့ပါ။ ထိုအစား ကိုယ်ရည်သွေးဖို့သာ အားကုန် ကြိုးပမ်းခဲ့ခြင်းဖြစ်သည်။ ကျွန်မ ကိုယ်ရည်မသွေးနိုင်သည့် အချိန်မှာ၊ စိတ်ညစ်ပြီး စောဒကတက်သည်။ ကျွန်မက ပို၍ ပို၍ မှောင်မှိက်သည့် အခြေအနေထဲကို ကျရောက်ခဲ့သည်။ ကျွန်မ၏တာဝန်ကို တော်ရိလျော်ရိ လုပ်ရင်း၊ အဆုံးသတ်သွားသည်၊ ယင်းက ဘုရားသခင်ကို ရွံရှာစေပါသည်။ စာတန်၏ ကွန်ရက်ထဲကို ကျွန်မ လဲကျခဲ့ခြင်း မဟုတ်ပါလား။ စင်ပေါ်တက်ခွင့် မရကြသော်လည်း၊ နောက်ကွယ်မှာ မိမိတာဝန်ကိုမိမိ လုပ်ခဲ့ကြသည့် ညီအစ်ကို မောင်နှမများအကြောင်း ကျွန်မ စဉ်းစားကြည့်သည်၊ သူတို့က မိမိတာဝန်များကို စွဲစွဲမြဲမြဲလုပ်ပြီး၊ မညည်းမညူနှင့် အလုပ်ကြိုးစားကြခြင်းဖြစ်သည်။ သူတို့နှင့် ယှဉ်လိုက်ပါက၊ ကျွန်မက မည်သည့်အရာမျှမဟုတ်ပါ။ ကျွန်မက အကောင်းနှင့် အဆိုးကို မသိဘဲ၊ ဘုရားသခင်ကို များစွာ ကျေးဇူးကြွေး တင်နေသည်ကို ခံစားမိသည်။ ပုန်ကန်လွန်းခြင်းကို ကျွန်မ ဆက်မဖြစ်ချင်တော့ပါ။ ဘုရားသခင်ထံတွင် နောင်တရချင် ခဲ့ပါသည်။

ထို့နောက်မှာ ဘုရားသခင်ထံမှ ဤနှုတ်ကပတ်တော်များကို ကျွန်မ ဖတ်ရသည်။ “သင်သည် အခြားသူတို့ကို ထောက်ခံဖို့ နှင့် သူတို့ကို ထင်ပေါ်ခွင့်ပေးဖို့ရန် ဤအရာများကို လက်လွှတ်ဖို့နှင့် ဘေးဖယ်ထားဖို့ သင်ယူရမည်။ ထင်ပေါ်ဖို့ သို့မဟုတ် ဂုဏ်အသရေကို ရရှိရန် အခွင့်အရေးတစ်ခုကို သင် ကြုံရသည့်အခိုက်တွင် အခွင့်အရေးယူဖို့ မကြိုပမ်းနှင့်၊ သို့မဟုတ် လောမကြီးနှင့်။ စွန့်လွှတ်ဖို့ရန် သင် သင်ယူရမည်၊ သို့သော် သင်၏ တာဝန်ကို ဆောင်ရွက်ခြင်းအား နှောင့်နှေးရမည်မဟုတ်။ တိတ်တဆိတ် မထင်ပေါ်ခြင်းဖြင့် အလုပ်လုပ်ပြီး သင်၏ တာဝန်ကို သစ္စာစောင့်သိစွာ ဆောင်ရွက်စဉ် အခြားသူများကို မကြွားဝါသော လူတစ်ဦး ဖြစ်လော့။ သင်၏ သိက္ခာနှင့် အဆင့်အတန်းတို့ကို သင် လက်လွှတ်လေလေ၊ ပြီးလျှင် သင်၏ ကိုယ်ပိုင် အကျိုးစီးပွားများကို သင် လက်လွှတ်လေလေ၊ ပိုငြိမ်းချမ်းမှုရှိလေလေ ဖြစ်လာလိမ့်မည်ဖြစ်ပြီး သင်၏ စိတ်နှလုံးအတွင်း၌ နေရာပိုပွင့်လာလေလေဖြစ်ကာ သင်၏အခြေအနေ ပိုတိုးတက်လာလေလေ ဖြစ်လိမ့်မည်။ သင် ပိုမိုကြိုးပမ်းပြီး ယှဉ်ပြိုင်လေလေ၊ သင်၏ အခြေအနေက ပိုမိုမှောင်မိုက်လေလေ ဖြစ်လိမ့်မည်။ သင်မယုံလျှင် စမ်းကြည့်လော့။ ဤအခြေအနေမျိုးကို သင် ပြောင်းလဲလိုပြီး ဤအရာများအားဖြင့် အထိန်းအချုပ်မခံလိုလျှင်၊ ယင်းတို့ကို သင် ဦးစွာ ဘေးဖယ်ထားပြီး စွန့်လွှတ်ရမည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များက ကျွန်မကို လက်တွေ့လုပ်ဆောင်ဖို့ လမ်းတစ်ခု ပေးပါသည်။ ကျွန်မ တစ်ဖန် ကိုယ်ရည်သွေးချင်သည့်အချိန်တိုင်း၊ ဘုရားသခင်ထံ ဆုတောင်းပြီး၊ မိမိကိုယ်ကိုယ် ပစ်ပယ်ရသည်၊ ကိုယ်ပိုင်ဆန္ဒများကို လက်လွှတ်ရပြီး ဘုရားသခင်၏သတ်မှတ်ချက်များနှင့်အညီ ကျွန်မ၏တာဝန်ကို မည်သို့လုပ်နိုင်မည်ကို ပိုတွေးကာ၊ ကျွန်မ၏ လှုပ်ရှားပုံများ မှန်ကန်အောင်၊ သီချင်းများ ကောင်းစွာ သီဆိုနိုင်အောင် လုပ်သည်။ ဤသည်မှာ ကျွန်မ လုပ်ဖို့ လိုအပ်ခဲ့သည့်အရာ ဖြစ်သည်။ ကျွန်မအနေနှင့် ရှေ့မှာ နေရသည်ဖြစ်စေ၊ နောက်မှာ နေရသည်ဖြစ်စေ၊ ကောင်းကင်နိုင်ငံတော်သီချင်း၌ ပါဝင်ခွင့်ရခြင်းသည် ဖန်ဆင်းခံတစ်ယောက်၏တာဝန်ကို ထမ်းဆောင်နေခြင်း ဖြစ်သည်ကို ကျွန်မ သဘောပေါက်သွားသည်။ လူများအနေနှင့် သူတို့၏တာဝန်မှာ ဆက်ကပ်အပ်နှံထားခြင်း ရှိမရှိကို၊ ဘုရားသခင်က သူတို့ရသည့်နေရာများအပေါ် အခြေခံပြီး မဆုံးဖြတ်ဘဲ၊ သူတို့၏ ရိုးသားစစ်မှန်မှု၊ သမ္မာတရားကို လက်တွေ့လုပ်ဆောင်ပြီး ဘုရားသခင်ကို နာခံမှု ရှိမရှိတိူ့ပေါ်တွင်သာ အခြေခံပြီး ဆုံးဖြတ်ခြင်းဖြစ်သည်။ ဘုရားသခင်၏ အလိုတော်ကို နားလည်သဘောပေါက်ပြီးနောက်မှာ ကျွန်မ များစွာပို၍ စိတ်အေးသက်သာ ရှိပြီး ဤဆုတောင်းချက်ကို ဆိုခဲ့သည်။ “ဘုရားသခင်၊ ကိုယ်တော့်ကို ကျွန်မ နောက်ထပ် ပုန်မကန်ချင်တော့ပါဘူး။ ကျွန်မ ဘယ်နေရာမှာပဲရှိရှိ၊ ဘယ်သူမှ မမြင်နိုင်တဲ့ ဟိုးနောက်ဆုံးကိုပဲ ရောက်နေရင်တောင်မှ၊ ကိုယ်တော့်ကို စိတ်ကျေနပ်စေဖို့ ကျွန်မရဲ့ တာဝန်ကို ကောင်းကောင်း ထမ်းဆောင်ချင်ပါတယ်။”

ထိုနောက်ပိုင်း ဇာတ်တိုက်ခြင်းများတွင် ကျွန်မက နောက်ဆုံးနှစ်တန်းမှာသာ အမြဲ ရှိခဲ့သည်။ ထိုနည်းလမ်းဖြင့် ကျွန်မသည် ရိုက်ကူးရေးမှာ တစ်ကွက်မှ ပါတော့မည် မဟုတ်သည့်အပြင်၊ မည်သူကမျှ အားကျတောမည် မဟုတ်သည်ကို တစ်ခါတစ်ရံ အတွေးပေါ်လာပြီး၊ ကျွန်မ အနည်းငယ် စိတ်ပျက်မိသည်။ သို့ရာတွင် ထိုအချိန်များမှာ ဘုရားသခင်ကို ကျွန်မ ကမန်းကတန်း ဆုတောင်းပြီး၊ ကျွန်မ၏ စိတ်နှလုံးကို ငြိမ်သက်ပေးဖို့ သူ့ကို ကျွန်မ တောင်းလျှောက်ခဲ့ကာ ကျွန်မ သီဆိုရသည့် စာသားတိုင်းမှာ ဘုရားသခင် လိုအပ်သည့်အရာကို မည်သို့ဖော်ပြလို့ရမည်၊ အကပညာအရ မည်သို့ အင်ပြည့်အားပြည့် ကရမည်တို့ကို သေချာတွေးတောကြည့်သည်။ ကျွန်မ၏ စိတ်နှလုံးကို ဤအရာများထဲ စပြီး မြှုပ်နှံလိုက်သည်နှင့်၊ ကျွန်မက ဘုရားသခင်နှင့် အလွန် နီးကပ်သွားသကဲ့သို့ ခံစားရပြီး ကျွန်မကို မည်သည့်နေရာတွင် ထားပါစေ၊ ဂရုမစိုက်တော့ပါ။ မယုံနိုင်လောက်အောင်ပင်၊ ရိုက်ကူးရေးက ပို၍ နီးလာလေလေ၊ ကျွန်မက တဖြည်းဖြည်းနှင့် ရှေ့ကို ပို့ခံရလေလေ ဖြစ်လာသည်၊ ပြီးလျှင် ကျွန်မအတွက်လည်း ရိုက်ကွက်လေးအနည်းငယ် ပေးသည်။ လက်တွေ့လုပ်ဆောင်ဖို့ ထိုအခွင့်ကို ပေးသည့်အတွက် ဘုရားသခင်ကို ကျွန်မ ကျေးဇူးတင်ပါသည်။ ရိုက်ကူးရေးရက်များ တစ်လျှောက်လုံး၊ ကျွန်မ၏ ကျေးဇူးသိစိတ်ကို မြဲအောင် ထိန်းထားခဲ့သည်။ ကျွန်မ၏တာဝန်မှာ မည်သည့်နောင်တမျှ ရှိမလာအောင်၊ ရိုက်ကွက်တိုင်းမှာ ကျွန်မ၏စိတ်နှလုံးကို ထည့်ထားဖို့သာ အာရုံစိုက်သည်။ နောက်ဆုံးရိုက်ကွက်မှာ၊ ကျွန်မကို ကင်မရာနှင့်အနီးဆုံး ရှိသည့် ရှေ့ဆုံးတန်းကို ပို့ပါသည်။ ကျွန်မ ယုံပင် မယုံနိုင်ပါ။ ယင်းက ကျွန်မအတွက် ဂုဏ်ယူစရာ ဖြစ်သည်။ ဘုရားသခင်ကို ကျွန်မ အကြိမ်ကြိမ် ကျေးဇူးတင်ပြီး၊ အလုပ်ကောင်းကောင်း လုပ်ဖို့ စိတ်ပိုင်းဖြတ်ခဲ့သည်။ ရှေ့ဆုံးတန်းကို ပျော်ပျော်ကြီး လျှောက်သွားသည့်အချိန်မှာ၊ မီးများအားလုံးက ကျွန်မကို ထိုးထားကာ ကင်မရာများအားလုံးက ကျွန်မကို ချိန်ထားသည်။ ညီအစ်မတစ်ယောက်က အပြေးအလွှား လာပြီး၊ ကျွန်မ၏အဝတ်အစားကို ဆန့်ပေးသည်၊ မိတ်ကပ် တို့ပေးသည်၊ ဆံပင်ကို ပြင်ပေးသည်။ ကျွန်မက အဓိက အာရုံစိုက်ခံရပြီး လူတိုင်းက ကျွန်မကို ကြည့်နေသည်ဆိုသည့် ဤခံစားချက်က ရုတ်တရက် ပေါ်လာကာ၊ စိတ်လှုပ်ရှားခြင်းကိုလည်း မဖုံးဖိနိုင်ခဲ့ပါ။ ရှေ့ဆုံးတန်းမှာ နေရဖို့ကို၊ အိပ်မက်ထဲမှာပင် မမက်ခဲ့ပါ။ ထိုအခန်းရိုက်ခြင်းကသာ ကောင်းကောင်းမွန်မွန် ဖြစ်ခဲ့ပါက၊ လူများစွာတို့က ကျွန်မကို မြင်ပြီး၊ ကျွန်မလည်း တကယ် နာမည်ကြီးလိမ့်မည်ဟု တွေးမိသည်။ ထိုအတွေးကို တဖြည်းဖြည်းနှင့် တကယ် သဘောကျလာသည်။ ခံစားချက်မှာမူ ပြောမပြနိုင်အောင် ဖြစ်သည်။ ထိုအတွေးနှင့်၊ ကျွန်မက အခြေအနေမှန်မှာ မရှိနေကြောင်းနှင့် ကျွန်မ ကိုယ်ရည်သွေးနေပြန်ပြီဖြစ်ကြောင်းတို့ကို ကျွန်မ ရုတ်တရက် နားလည်သဘောပေါက်လိုက်သည်။ ဘုရားသခင်ထံ ချက်ချင်း ဆုတောင်းပြီး၊ မိမိကိုယ်ကိုယ် ပစ်ပယ်လိုက်ရသော်လည်း၊ ကျွန်မ၏ မမှန်ကန်သည့် အတွေးကို မဖိနှိပ်နိုင်သည့်အပြင်၊ စိတ်တည်ငြိမ်အောင်လည်း လုပ်၍မရခဲ့ပါ။ ရိုက်ကွက် နှစ်ခုသုံးခုလောက် ဆက်တိုက်ရိုက်သွားသော်လည်း၊ စိတ်ပါအောင် ကြိုးစား၍မရပါ။ ထို့နောက်မှာ ဒါရိုက်တာက ကျွန်မတို့ကို စိတ်နှစ်ထားဖို့ သတိပေးသည်။ ကျွန်မ၏ မျက်နှာအမူအရာများ လွဲနေသည်ကို ဒါရိုက်တာတွေ့ပြီး၊ ကျွန်မကို အနောက်ပြန်ပို့မည်ကို ကျွန်မ စပြီး စိတ်ပူလာခဲ့သည်။ ကျွန်မ ကိုယ်ရည်သွေးဖို့ အခွင့် ဆုံးရှုံးရမည်ကို စိတ်ပူလာသည်။ သို့ရာတွင် ကျွန်မ၏ ကိုယ်ကျိုးအတွက်သာ အမြဲတမ်း ကြည့်၍မရဘဲ၊ ကျွန်မ၏ တာဝန်ကို ကောင်းစွာ လုပ်နိုင်ဖို့၊ မိမိအခြေအနေကို မည်သို့ပြုပြင်မည်ကို အာရုံစိုက်ဖို့လိုသည်ကိုလည်း နားလည်ပါသည်။ ကျွန်မ၏တာဝန်ကို ကောင်းစွာ လုပ်လိုခြင်းနှင့် ကိုယ်ရည်သွေးခွင့် ဆုံးရှုံးမည်ကို စိုးရိမ်ခြင်းတို့ ကြားမှာ၊ စိတ်က ပဋိပက္ခ ဖြစ်နေသည်။ ကျွန်မ အလွန်အမင်း စိတ်လှုပ်ရှားခဲ့ရသည်။ ရိုက်ကွက်ငါးခုကို ဆက်တိုက် ရိုက်သွားကြသော်လည်း၊ ကျွန်မက စိတ်နှစ်လို့မရသေးဘဲ၊ တောင့်တောင့်ကြီး ဖြစ်နေသည်။ အခြားညီအစ်မများက ရိုက်ကူးရေးမှ သူတို့ သိလာသည့်အရာများ အကြောင်းကို တက်တက်ကြွကြွ ပြောနေသည်ကိုမြင်ရပြီး၊ အချို့ဆို စိတ်လှုပ်ရှားလွန်း၍ ငိုနေကြသည်ကို ကျွန်မ မြင်သော်လည်း၊ ကျွန်မစိတ်များကို ပြန်စု၍မရခဲ့ပါ။ ကျွန်မက အလွန် စိတ်ဓာတ်ကျပြီး၊ အမြန် ထွက်လာခဲ့သည်။

အပြင်ကို ထွက်လာရင်းနှင့်၊ ရိုက်ကူးရေးမှာ ကျွန်မ ကောင်းစွာ မလုပ်ခဲ့ခြင်းအတွက် အပြစ်ရှိသကဲ့သို့ ခံစားရသည်။ အခြားသူများ အားလုံးက ဘုရားသခင်ကို သူတို့၏ ရိုးသားသည့် စိတ်နှလုံးများနှင့် အပြစ်ကင်းသည့် အပြုံးများကို ပေးကြသော်လည်း၊ ကျွန်မကမူ ကိုယ်ရည်သွေးဖို့ကိုသာ စွဲစွဲလမ်းလမ်း ဖြစ်နေသည်။ ကျွန်မ၏ တင်ဆက်ပုံက ဘုရားသခင်ကို သက်သေခံဖို့ လုံးဝ မလုံလောက်ခဲ့သကဲ့သို့၊ ဘုရားသခင်ကလည်း ကျွန်မ၏အလုပ်ကို သဘောမကျနိုင်ပါ။ ထိုအချိန်မှာ ကျွန်မ တကယ်ကို ငိုချင်ခဲ့သည်။ ကျွန်မက “ဘုရားသခင်၊ ဒီနောက်ဆုံးရိုက်ကွက်ကို ကျွန်မ နောင်တရပါတယ်။ ကျွန်မ တကယ်ကို ကိုယ်ရည် မသွေးချင်တော့ပါဘူး၊ ပြီးတော့ ဘယ်သူမှ မမြင်ရတဲ့၊ ကင်မရာတွေတောင် မမြင်နိုင်တဲ့ ချောင်တစ်ချောင်ဖြစ်တဲ့ ဇာတ်စင်နောက်ဘက်မှာပဲ နေချင်ပါတယ်။ ကိုယ်တော့်အတွက် အမှန်တကယ် သီချင်းဆိုဖို့၊ သာမန်ရိုးသားတဲ့ စိတ်နှလုံးတစ်ခု ရှိနေသရွေ့၊ ကျွန်မ ပျော်မိမှာပါ၊ ငြိမ်းချမ်းမှာပါ။ ကိုယ့်ကိုယ်ကိုယ် ဘယ်တော့မှ အပြစ်တင်မိတော့မှာလည်း မဟုတ်ဘူး။ ဒါပေမဲ့ နောက်ကျသွားပါပြီ။ ကျွန်မ ပြန်ပေးဆပ်ရမယ့်ဟာကို မကျေနိုင်တော့ပါဘူး။” ဟု ဘုရားသခင်ကို တိုင်တည်မိသည်။ ကိုယ် လုပ်ခဲ့မိသည့်အရာများကို များစွာနောင်တရရင်း၊ ထိုအကြောင်းကို တွေးမိလေလေ၊ ပို၍ စိတ်ညစ်လေလေ ဖြစ်ရသည်။

ကျွန်မ၏စိတ်နှလုံးကို ငြိမ်သက်အောင် လုပ်ပြီး၊ သေချာ ပြန်စဉ်းစားကြည့်သည်။ ဇာတိပကတိကို စွန့်လွှတ်ဖို့၊ သမ္မာတရားကို လက်တွေ့လုပ်ဆောင်ဖို့ အလွန် ခက်ခဲ သွားလောက်အောင်၊ ကျွန်မ၏ ကိုယ်ရည်သွေးချင်သည့်၊ ထင်ပေါ်ချင်သည့် ဆန္ဒက အဘယ့်ကြောင့် ထိုမျှ ပြင်းထန်ခဲ့သနည်း။ ဤသည်ကို ဘုရားသခင်၏ နှုတ်ကပတ်တော်များထဲတွင် ကျွန်မ ဖတ်ခဲ့ရသည်။ “သင်နှစ်သက်သောအရာ၊ သင် အာရုံစိုက်သည့်အရာ၊ သင် ကိုးကွယ်သည့်အရာ၊ သင် အားကျသည့်အရာနှင့် သင့်စိတ်နှလုံးတွင် နေ့တိုင်း သင် တွေးသည့်အရာအားလုံးတို့သည် သင့်သဘာဝ၏ ကိုးစားပြုချက်များ ဖြစ်ကြသည်။ ယင်းမှာ သင့် သဘာဝက မဖြောင့်မတ်ခြင်းကို နှစ်သက်ပြီး စိုးရိမ်ရသည့် အခြေအနေတွင် ရှိသည်၊ သင့် သဘာဝသည် ဆိုးယုတ်ပြီး ကုသ၍မရနိုင်သည်ကို သက်သေပြရန် လုံလောက်၏။ ဤနည်းဖြင့် သင်၏ သဘာဝကို သင် စိစစ်သင့်၏။ ဆိုလိုသည်မှာ၊ သင့် ဘဝတွင် သင် မြတ်နိုးသောအရာနှင့် သင် စွန့်လွှတ်သောအရာကို ဆန်းစစ်လော့။ သင်သည် တစ်စုံတစ်ဦးအပေါ် အချိန်တစ်ခုကြာ ကောင်းနေနိုင်သည်၊ သို့သော် ဤအရာက ၎င်းတို့ကို သင် နှစ်သက်သည်ဟု သက်သေမပြပေ။ သင်အမှန်တကယ် နှစ်သက်သောအရာများသည် သင်၏သဘာဝတွင် ရှိသည့်အရာ အတိအကျပင်ဖြစ်၏။ သင်၏ အရိုးများ ကွဲကြေခဲ့လျှင်ပင်၊ ယင်းကို သင် နှစ်သက်ပျော်မွေ့ဆဲဖြစ်လိမ့်မည်ဖြစ်ပြီး ဘယ်သောအခါမျှ စွန့်ပစ်နိုင်မည်မဟုတ်။ ဤသည်မှာ ပြောင်းလဲရန် မလွယ်ကူပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “မိမိ၏စိတ်သဘောထား ပြောင်းလဲခြင်းအကြောင်း သိထားသင့်သည့်အရာ”) “လူများ၏ သဘာဝဗီဇများထဲရှိ ၎င်းတို့မြတ်နိုးသော အရာများကို ဖော်ထုတ်ခြင်းအပြင်၊ သူတို့၏ သဘာဝဗီဇများနှင့် သက်ဆိုင်သည့် အခြားသွင်ပြင်များကိုလည်း ဖော်ထုတ်ရန်လိုအပ်သည်။ ဥပမာအားဖြင့် အမှုအရာများအပေါ် လူတို့၏ သဘောထားများ၊ အသက်တာထဲ၌ လူတို့၏ နည်းစနစ်များနှင့် ပန်းတိုင်များအပြင် လူတို့၏ ဘဝတန်ဖိုးများနှင့် အသက်တာအပေါ် အမြင်များအပြင် သမ္မာတရားနှင့်စပ်လျဉ်း၍ အရာခပ်သိမ်းအပေါ် အမြင်များပင် ဖြစ်ကြသည်။ ဤအရာများမှာ လူတို့၏ စိတ်ဝိညာဉ်များထဲတွင် နက်ရှိုင်းစွာ ရှိသောအရာများ အားလုံးဖြစ်ပြီး ၎င်းတို့သည် စိတ်သဘောထားပြောင်းလဲခြင်းနှင့် တိုက်ရိုက်ဆက်နွှယ်မှု ရှိနေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “မိမိ၏စိတ်သဘောထား ပြောင်းလဲခြင်းအကြောင်း သိထားသင့်သည့်အရာ”) လူတို့၏ အတွေးအခေါ်၊ အကြိုက်များနှင့် ရှာဖွေလိုက်စားမှုများအားလုံးက ကျွန်မတို့၏ သဘာဝက လာကြကြောင်းနှင့် ယင်းတို့ အားလုံးကိုလည်း ကျွန်မတို့၏ သဘာဝက ထိန်းချုပ်ထားကြောင်း ဘုရားသခင်၏နှုတ်ကပတ်တော်များ ကျွန်မကို နားလည်စေခဲ့ပါသည်။ ထို့နောက်မှာ ကျွန်မ၏အလုပ်တာဝန်မှာ ကျွန်မက တစ်ချိန်လုံး မည်သည့်အရာကို အာရုံစိုက်ပြီး ရှာဖွေနေခဲ့သည်ကို ကျွန်မကိုယ်ကျွန်မ မေးမိသည်။ စင်ပေါ်မှာ ကျွန်မ၏နေရာက ရှေ့ကို ပို၍ပို၍ ရောက်လာသည့်အချိန်၊ ရိုက်ကွက်များထဲ ပို၍ ပါလာသည့်အချိန်များမှာ၊ ကျွန်မ အတွေးဆုံးအရာက ရှေ့ဆုံးတန်းကို ရောက်ခွင့်ရဖို့၊ ကိုယ်ရည်သွေး ခွင့်ရဖို့နှင့် အခြားသူများ၏ အထင်ကြီးအားကျခံရသူ ဖြစ်ခွင့်ရဖို့တို့သာ ဖြစ်သည်။ အထူးသဖြင့် နောက်ဆုံး ရိုက်ကွက်အတွက် ကျွန်မ ရှေ့ပို့ခံရသည့်အချိန်မှာ၊ မိမိကိုယ်ကိုယ် နာမည်ကြီးတစ်ယောက်ကဲ့သို့ ခံစားရသည်။ ကြီးစွာသော အောင်မြင်မှုတစ်ခု ခံစားရသည်မှာ ကျွန်မ၏ ကိုယ်ရည်သွေးချင်ဖို့၊ ကင်မရာရှေ့မှာ အကောင်းဆုံးလုပ်ပြဖို့၊ ကျွန်မကို သိသည့် ညီအစ်ကိုမောင်နှမများ အံ့ဩသွားစေဖို့၊ မိမိအတွက်လည်း ထာဝရအမှတ်ရစရာလေးတစ်ခု ဖြစ်စေဖို့ ဆန္ဒကို ထိန်းမရခဲ့ပါ။ ကျွန်မက နာမည်နှင့် အဆင့်အတန်းကို မည်မျှပင် တန်ဖိုးထားခဲ့ပြီး၊ ထိုစိတ်က ကျွန်မ၏စိတ်နှလုံးထဲမှာ နက်နက်ရှိုင်းရှိုင်း ထိုးဖောက်ဝင်ခဲ့သည်ကို ကျွန်မ မြင်ခဲ့ရသည်။ 

ထို့နောက် ဘုရားသခင်၏နှုတ်ကပတ်တော်များထဲမှာ ဤကျမ်းပိုဒ်ကို ကျွန်မ ဖတ်မိပါသည်။ “ဖောက်ပြန်ကာ စာတန်ဆန်သော စိတ်နေသဘောထားသည် လူတို့ထဲ၌ အလွန် နက်ရှိုင်းစွာအမြစ်တွယ်နေ၏၊ ၎င်းသည် သူတို့၏ ဘဝဖြစ်လာသည်။ လူတို့သည် မည်သည့်အရာ အတိအကျကို ရှာဖွေပြီး ရယူလိုကြသနည်း။ ဖောက်ပြန်၍ စာတန်ဆန်သော စိတ်နေသဘောထား၏ တွန်းအားအောက်တွင် လူတို့၏ စံနှုန်းများ၊ မျှော်လင့်ချက်များ၊ ရည်မှန်းချက်များနှင့် ဘဝ၏ပန်းတိုင်များနှင့် ဦးတည်ရာများသည် အဘယ်နည်း။ ၎င်းတို့သည် အပြုသဘောဆောင်သော အရာများနှင့် ဆန့်ကျင်ဘက် မဖြစ်ပေဘူးလော။ ဦးစွာအနေဖြင့် လူတို့သည် အမြဲတစေ နာမည်ကြီးလိုကြသည် သို့မဟုတ် ကျော်ကြားသူများ ဖြစ်လိုကြသည်။ သူတို့သည် ကြီးမားသောကျော်ကြားမှုနှင့် ဂုဏ်သိက္ခာကို ရယူ၍ ဘိုးဘေးများကို ဂုဏ်ပြုလိုကြသည်။ ယင်းတို့သည် အပြုသဘောဆောင်သော အရာများ ဖြစ်သလော။ ယင်းတို့သည် အပြုသဘောဆောင်သော အရာများနှင့် လုံးဝ မကိုက်ညီရုံမျှမက လူသားမျိုးနွယ်၏ ကံတရားကိုအုပ်စိုးသော ဘုရားသခင်၏ဥပဒေသနှင့် ဆန့်ကျင်ဘက်ဖြစ်သည်။ ၎င်းကို ငါအဘယ်ကြောင့်ပြောသနည်း။ မည်ကဲ့သို့သော လူစားကို ဘုရားသခင် အလိုရှိသနည်း။ နာမည်ဂုဏ်သတင်းကြီးသောသူ၊ ထင်ပေါ်ကျော်ကြားသူ၊ မြင့်မြတ်သောသူ၊ သို့မဟုတ် ကမ္ဘာကိုတုန်လှုပ်စေသောသူကို ကိုယ်တော် အလိုရှိသလော။ (မဟုတ်ပါ။) ဤသို့ဆိုလျှင် မည်သို့သောလူစားကို ဘုရားသခင် အလိုရှိသနည်း။ လုံးဝ အောက်ခြေမလွတ်ဘဲ ဘုရားသခင်၏ အရည်အချင်းမီ ဖန်ဆင်းခံဖြစ်ရန်၊ ဖန်ဆင်းခံ၏တာဝန်ကို ကျေပွန်စွာထမ်းဆောင်သူ ဖြစ်ရန်နှင့် လူသားနေရာတွင် နေနိုင်ရန် ကြိုးစားသူကို ကိုယ်တော်အလိုရှိသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို ရှာဖွေခြင်းနှင့် ဘုရားသခင်အပေါ် မှီခိုခြင်းအားဖြင့်သာ ဖောက်ပြန်သော စိတ်သဘောထားကို ဖြေရှင်းနိုင်၏”) “သင်သည် နာမည်ဂုဏ်သတင်းကြီးမှု၊ မြင့်မြတ်မှုနှင့် ဂုဏ်သိက္ခာကို အစဉ်ရှာဖွေနေသည်။ သင်သည် ဂုဏ်သရေကို အစဉ်ရှာဖွေသည်။ ဘုရားသခင်သည် ၎င်းအဖြစ်ကိုတွေ့ပါက မည်သို့ခံစားရမည်နည်း။ ကိုယ်တော်သည် ၎င်းကို စက်ဆုပ်ပြီး မကြည့်လိုပေ။ သင်သည် နာမည်ဂုဏ်သတင်းကြီးမှု၊ မြင့်မြတ်မှု စသောအရာများနောက်ကို လိုက်လေလေဖြစ်ပြီး၊ အခြားသူများထက် သာလွန်သော၊ အောင်မြင်သော၊ ထူးချွန်သော၊ ဂရုပြုထိုက်သောသူ ဖြစ်လိုလေလေ၊ ဘုရားသခင်သည် သင့်အားစက်ဆုပ်လေလေ ဖြစ်သည်။ သင်သည် ဘုရားသခင် စက်ဆုပ်သောသူ မဖြစ်လေနှင့်။ ဤသို့ဆိုလျှင် ဤသည်ကို အထမြောက်အောင် မည်သို့ပြုရမည်နည်း။ လူသား၏နေရာမှန်တွင် ရှိနေရင်း အမှုအရာများကို လက်တွေ့ကျသောနည်းလမ်းဖြင့် ပြုလုပ်ရမည်။ အခြေအမြစ်မရှိသော စိတ်ကူးယဉ်မျှော်မှန်းချက်များကို လက်သင့်ခံမထားလေနှင့်။ ထို့အပြင် ကျော်ကြားမှုကို ရှာဖွေခြင်း သို့မဟုတ် ရွယ်တူချင်းများထဲမှ ထင်ရှားပေါ်လွင်လာအောင် မပြုလေနှင့်။ ထို့အပြင် လူသားများအထဲ၌ သာလွန်သူဖြစ်ပြီး လူအများကို ၎င်းတို့အား အရိုအသေပေးစေသော၊ အခြားသူအားလုံးထက် သာလွန်သည့် နာမည်ဂုဏ်သတင်း ကြီးသူဖြစ်အောင် မကြိုးစားလေနှင့်။ ထိုလမ်းကြောင်းသည် စာတန်လျှောက်သော လမ်းကြောင်းဖြစ်သည်။ ဘုရားသခင်သည် ထိုသို့သော ဖန်ဆင်းခံလူသားကို အလိုမရှိပေ။ အကယ်၍ အဆုံးတွင် ဘုရားသခင်၏ အလုံးစုံသောအလုပ် ပြီးစီးသွားချိန်၌ ယင်းအရာများကို လိုက်စားသူများ ရှိနေဆဲဖြစ်ပါက ၎င်းတို့အတွက် တစ်ခုတည်းသောအကျိုးမှာ သုတ်သင်ဖယ်ရှင်းခံရန်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်”) ဘုရားသခင်၏ နှုတ်ကပတ်တော်များက ကျွန်မကို အိပ်ပျော်နေရာမှ နိုးထစေခဲ့သည်။ ကျွန်မက အဘယ့်ကြောင့် ထိုမျှ ကိုယ်ရည်သွေးချင်ခဲ့သည်၊ အဘယ့်ကြောင့် ထိုမျှ စိတ်ကြီးဝင်ခဲ့သည်တို့ကို ပြန်လည်ဆင်ခြင်ကြည့်သည်။ ယင်းတို့ အားလုံးက စာတန်၏ပညာပေးခြင်းနှင့်၊ ဖောက်ပြန်ပျက်စီးစေခြင်း တို့ကြောင့် ဖြစ်သည်။ “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်၊” နှင့် “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏။” တို့ကဲ့သို့ အဆိပ်များက ကျွန်မထံတွင် တကယ်ကို စိမ့်ဝင်နေပြီး၊ အသက်တာနှင့် ပတ်သက်သည့် အမြင်မှားကို ပေးနေခြင်းဖြစ်သည်။ နာမည်ကောင်းနှင့် အဆင့်အတန်းကို ရှာဖွေခြင်းနှင့်၊ အခြားသူများထက် ပိုကောင်းအောင် နေရခြင်းတို့ကို ကောင်းသည့်အရာများအဖြစ် မြင်ခဲ့ခြင်းဖြစ်သည်။ ယင်းတို့ကို ဘဝ၏ ပန်းတိုင်များအဖြစ် ခံယူခဲ့သည်။ ကျွန်မ မည်သည့်အရာကို လုပ်ပါစေ၊ ကိုယ်ရည်သွေးချင်ခဲ့သည်၊ အခြားသူများက ကျွန်မကို အထင်ကြီးစေဖို့နှင့် အားကျစေဖို့ လုပ်ချင်သည်။ ယင်းက အခြားသူများထက် သာအောင် နေရမည်၊ ဂုဏ်ရှိလိမ့်မည်ဟု ထင်ခဲ့သည်။ ထို့ကြောင့် နာမည်နှင့် ဂုဏ်အဆင့်အတန်းကို ကျွန်မ အလွန် နှစ်သက်လာသည်။ ယခင်က ကျောင်းမှာဖြစ်စေ၊ အခြားသူများနှင့် ဆက်ဆံရာတွင်ဖြစ်စေ၊ ကျွန်မက အမြဲတမ်း သာလိုခြင်း၊ ထူးချွန်လိုခြင်းတို့ကို စဉ်းစားမိသည်။ ကျွန်မ အခြားသူများထက် သာချင်သည်၊ ထင်ပေါ်ချင်သည်။ တစ်ယောက်ယောက်က ကျွန်မကို စပြီး သတိထားမိတိုင်း၊ ကျွန်မ အရမ်း ကျေနပ်သွားသည်။ မည်သည့်အသင်းအဖွဲ့၌ဖြစ်စေ ကျွန်မက အာရုံစိုက်မခံရသည့်အခါ သို့မဟုတ် အရေးမပါ ဖြစ်နေသည့်အခါ၊ ကျွန်မ မခံနိုင်ပါ။ နေရာတစ်ခုအတွက် ကျွန်မက ရေကုန်ရေခန်း ကြိုးစားချင်ပြီး ရှုံးနိမ့်ခြင်းက စိတ်ညစ်စရာကောင်း လှသည်။ ကျွန်မက ဤကဲ့သို့ ဆိုးယုတ်သည့် အဆိပ်များနှင့် အမြဲတမ်း နေထိုင်နေခဲ့သကဲ့သို့၊ အခြားသူများ အထင်ကြီးသည်ကို အမြဲလိုချင်ခဲ့ခြင်းဖြစ်သည်။ ဤအရာများက ဗီဒီယိုတစ်ခုမှာ ဘုရားသခင်ကို သက်သေခံဖို့အတွက် ပါခွင့်ရသည်ကို မိမိအရည်အသွေး ထုတ်ပြရမည့် စင်မြင့်ဟု မြင်မိစေလျက်၊ ကျွန်မကို ချည်နှောင်ထားသည့်၊ ကျွန်မ၏အတွေးများကို ထိန်းချုပ်ထားသည့် အချုပ်အနှောင်များကဲ့သို့ ဖြစ်သည်။ ကျွန်မက မိမိအလုပ်တာဝန်ကို၊ မိမိဆန္ဒများ ပြည့်အောင် ပံ့ပိုးပေးသည့်အရာ တစ်ခုကဲ့သို့ သဘောထားခဲ့သည်။ ကျွန်မ၏ စိတ်နှလုံးထဲမှာ ထင်ပေါ်ဖို့၊ ပေါ်လွင်ဖို့ကလွဲပြီး မည်သည့်အရာမျှမရှိပါ။ မိမိတာဝန်ကို မည်သို့ ကောင်းအောင်လုပ်မည်၊ ဘုရားသခင်ကို မည်သို့ ကျေနပ်စေမည်တို့ကို လုံးဝ မတွေးခဲ့ပါ။ ကျွန်မ၏ ဆိုးယုတ်သည့် အဆိပ်အတောက်များနှင့် စိတ်သဘောထားများ မပြေလည်သေးပါက၊ ကျွန်မအနေနှင့် မိမိအလုပ်တာဝန်ကို ကောင်းအောင်လုပ်ဖို့၊ ဘုရားသခင်ကို ကျေနပ်စေဖို့ကို မဖြစ်နိုင်ရုံသာမက၊ ဘုရားသခင်ကို ခုခံပုန်ကန်ခြင်းများကြောင့်၊ နောက်ဆုံးမှာ ဘုရား၏ သုတ်သင်ဖယ်ရှင်းခြင်းခံရလိမ့်မည်ကို ကျွန်မ မြင်ခဲ့ပါသည်။

နောက်ပိုင်းတွင် ဘုရားသခင်၏နှုတ်ကပတ်တော်များ၌ ဤသည်ကို ကျွန်မ ဖတ်ခဲ့ရသည်။ “လူသားတို့အား ဘုရားသခင် တောင်းဆိုသောအရာသည် အလုပ်တာဝန်များကို အရေအတွက်တစ်ခုထိ ပြီးစီးနိုင်စွမ်းရှိခြင်း သို့မဟုတ် ဧရာမတာဝန်ယူမှုများကို ပြီးမြောက်ခြင်း မဟုတ်သကဲ့သို့ ကိုယ်တော်သည် ၎င်းတို့အား တာဝန်ကြီးတစ်ခုခုကို စတင်ပြုလုပ်စေလိုသည်လည်း မဟုတ်ပေ။ ဘုရားသခင်က လိုချင်သည်မှာ လူတို့သည် လက်တွေ့ကျသော နည်းလမ်းဖြင့် ၎င်းတို့တတ်နိုင်သမျှအားလုံးကို လုပ်နိုင်စွမ်းရှိရန်နှင့် ဘုရားသခင်၏ နှုတ်ကပတ်တော်များနှင့်အညီ နေထိုင်ရန် ဖြစ်သည်။ ဘုရားသခင်သည် သင့်ကို ကြီးမြတ်ခြင်း သို့မဟုတ် မြင့်မြတ်ခြင်း ရှိစေလိုသည် မဟုတ်သကဲ့သို့၊ သူသည် သင့်အား အံ့သြဖွယ်ရာတစ်ခုခုကို ဖြစ်ပွားစေလိုသည်လည်း မဟုတ်၊ ထို့ပြင် သင့်အထဲ၌ နှစ်လိုဖွယ် အံ့အားသင့်စရာများကို တွေ့လိုခြင်းလည်း မဟုတ်ပေ။ ထိုသို့သောအရာများကို မြင်တွေ့လိုသည်လည်း မဟုတ်ပေ။ ကိုယ်တော်သည် ထိုကဲ့သို့သော အရာများကို အလိုရှိသည် မဟုတ်ပေ။ ဘုရားသခင် အလိုရှိသမျှအားလုံးမှာ သင့်အနေဖြင့် ကိုယ်တော်၏ နှုတ်ကပတ်တော်များကို နားထောင်ရန်နှင့် နားဆင်ပြီးသည်နှင့် တစ်ပြိုင်နက်၊ ၎င်းတို့ကို နှလုံးသွင်းရန်နှင့် လက်တွေ့ကျသောနည်းလမ်းဖြင့် သင် လက်တွေ့လုပ်ဆောင်ရင်း ၎င်းတို့ကို အလေးဂရုပြုရန်ဖြစ်သည်။ ဤသို့ဖြင့် ဘုရားသခင်၏ နှုတ်ကပတ်တော်များသည် သင်၏ အသက်ရှင်နေထိုင်မှုနှင့် သင်၏အသက်တာ ဖြစ်လာစေရန် ဖြစ်သည်။ ဤအကြောင်းကြောင့် ဘုရားသခင် စိတ်ကျေနပ်လိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်”) သမ္မာတရားကို လိုက်စားဖို့နှင့် လုံးဝ ရိုးသားသည့်သူများ ဖြစ်ဖို့၊ ကိုယ်တော်၏ စည်းမျဉ်းနှင့် စီစဉ်မှုများကို နာခံဖို့၊ ပြီးလျှင် ကျွန်မတို့၏ တာဝန်များကို အစွမ်းကို ဆောင်ရွက်ဖို့တို့သည် ကျွန်မတို့အတွက် ဘုရားသခင်၏ အလိုတော် ဖြစ်သည်ကို ကျွန်မ တွေ့ခဲ့သည်။ ဤပန်းတိုင်များကို ရောက်ဖို့ ကြိုးစားခြင်းက ဘုရားသခင်ကို ကျေနပ်စေလိမ့်မည်။ ယခင်က ကျွန်မက ဘုရား၏အလိုတော်ကို လုံးဝ နားမလည်ခဲ့ဘဲ၊ နာမည်နှင့် အဆင့်အတန်းနောက်ကိုသာ အားရပါးရ လိုက်ခဲ့သည်။ အကျိုးဆက်အနေနှင့်၊ ကျွန်မ၏ တာဝန်ကို ကောင်းစွာ မလုပ်နိုင်ခဲ့ဘဲ၊ ယင်းက ဘုရားသခင်ကို စိတ်ပျက်စေခဲ့သည်။ ကျွန်မက ဖောက်ပြန်ပျက်စီးလွန်းခဲ့သော်လည်း၊ ကိုယ်တော်က ကျွန်မကို လက်မလျှော့ခဲ့ပါ။ ကျွန်မ၏ ဖောက်ပြန်ပျက်စီးပြီး ဆိုးယုတ်သည့် စိတ်သဘောထားကို ကျွန်မ မြင်နိုင်စေဖို့၊ ကျွန်မ၏ ဦးတည်ရာက ပြန်လှည့်လာပြီး ပြောင်းလဲစေဖို့အလို့ငှာ၊ စင်ပေါ်မှာရှိသည့် ကျွန်မ၏နေရာကို အမျိုးမျိုး ပြောင်းလဲပေးခြင်းအားဖြင့်၊ ရှာဖွေကြိုးစားမှုနှင့်ဆိုင်သည့် ကျွန်မ၏ မမှန်ကန်သည့် အမြင်များကို ဘုရားသခင်က အကြိမ်ကြိမ် ထုတ်ဖော်ပြခဲ့သည်။ ဘုရားသခင်၏ချစ်ခြင်းက ကျွန်မကို တကယ်ကို တို့ထိခဲ့ပါသည်။ ကျွန်မလည်း ဤဆုတောင်းချက်ကို သူ့ထံ ပြောမိသည်။ “ဘုရားသခင်၊ ကျွန်မ နောက်ထပ် ထင်ပေါ်ဖို့ မကြိုးစားချင်တော့သလို၊ အထင်ကြီးလည်း မခံချင်တော့ပါဘူး။ ဒီရှာဖွေကြိုးစားတာတွေကြောင့်၊ ကျွန်မ နာကျင်တာပဲ ဖြစ်ရပြီး ကျွန်မရဲ့အလုပ်တာဝန်မှာလည်း ကိုယ်တော် ကျေနပ်အောင် မလုပ်နိုင်တဲ့အပြင်၊ အပြစ်ရှိသလိုပဲ ခံစားရပါတယ်။ အခုအချိန်ကစပြီး ကိုယ်တော့်နှုတ်ကပတ်တော်တွေအတိုင်းပဲ လက်တွေ့လုပ်ဆောင်ချင်ပါတယ်။ ကျွန်မ ဘယ်လိုနေရာပဲ ရရ၊ ကိုယ်ရည်သွေးနိုင်နိုင်၊ မသွေးနိုင်နိုင်၊ ကျွန်မ လိုချင်တာက ကိုယ်တော့်ကို နာခံတဲ့ ရိုးရိုးသားသား စိတ်နှလုံးတစ်ခုနဲ့ ချီးမွမ်းခြင်းသီချင်း ဆိုဖို့၊ ကျွန်မရဲ့အလုပ်တာဝန်ကို ကိုယ်တော် ကျေနပ်အောင် လုပ်ဆောင်ဖို့တို့ပါပဲ။” ထိုနောက်ပိုင်း ကျွန်မတို့ ပြန်ရိုက်ရာမှာ၊ တစ်ခါတစ်ရံ ကျွန်မက နောက်ကို ရွှေ့ခံရသည်၊ တစ်ခါတစ်ရံ ရှေ့ကို ရွှေ့ခံရပြီး တစ်ခါတစ်ရံ ကျွန်မကို ဇာတ်တိုက်ချိန်မှာ လိုသော်လည်း၊ ရိုက်ကူးရေးမှာ မလိုပြန်ပါ။ ထို့ကြောင့် ကျွန်မ တကယ် စိတ်ထိခိုက်ခဲ့သော်လည်း၊ ကျွန်မ၏ စိတ်ထားပုံကို ထိန်းသိမ်းဖို့အတွက်၊ ဘုရားသခင်ထံ ဆုတောင်းရင်း၊ ဘုရားသခင်၏နှုတ်ကပတ်တော်များကို ဖတ်ရင်းနှင့်၊ ကျွန်မ၏ ကိုယ်ပိုင် ဆန္ဒများကို ကျွန်မ လွှတ်ချနိုင်ခဲ့သည်။ တစ်ခါတစ်ရံ ညီအစ်မအချို့က သူတို့နေရာများ အပြောင်းခံရသောကြောင့်၊ စိတ်ထိခိုက်ပြီး၊ သူတို့၏ တာဝန်မှာ ကောင်းစွာ မလုပ်ကြသည်ကို ကျွန်မ မြင်ခဲ့သည်။ ကျွန်မက သူတို့ကို ကူညီဖို့၊ သင့်တော်သည့် ဘုရားသခင်၏နှုတ်ကပတ်တော်အချို့ကို အချိန်မီ ရှာနိုင်ပြီး၊ ကျွန်မ၏ ကိုယ်ပိုင်အတွေ့အကြုံကိုပါ ပေါင်းစပ်ပြီး ပြောပြပေးသည်။ ကျွန်မ၏တာဝန်ကို ထိုနည်းလမ်းဖြင့် လုပ်ဆောင်လိုက်သည့်အခါ၊ တကယ်ကို ငြိမ်းအေးသွားပြီး အလွန် အဓိပ္ပာယ်ရှိခဲ့ပါသည်။ နောက်ပိုင်းမှာ ဒါရိုက်တာက ကျွန်မကို အရှေ့တန်း ပြန်သွားခိုင်းခဲ့သော်လည်း၊ ကျွန်မ ယခင်ကကဲ့သို့ ကိုယ်ရည်သွေးဖို့ မကြိုးစားတော့ပါ။ ရိုက်ကွက်တိုင်းတွင် ကျွန်မက မိမိ၏တာဝန်၏ ဖြည့်ဆည်းပြီး သက်သေခံသင့်သည်ဟု ကျွန်မ ခံစားခဲ့ရသည်။ ကျွန်မ လုပ်သင့်သည့်အတိုင်း ကောင်းစွာ သီချင်းဖို့နှင့်၊ ကျွန်မ၏ တာဝန်ကို ကောင်းစွာ ထမ်းဆောင်ဖို့တို့ကို အာရုံစိုက်ခဲ့သည်။ ကျွန်မ ဟိုးနောက်ဘက်မှာ ရှိသည့်အချိန်၊ ရိုက်ကွက်တစ်ခုမှာ ဘုရားသခင်၏နှုတ်ကပတ်တော်များထဲက ဤစာသားများကို ကျွန်မတို့ဆိုခဲ့ကြသည်ကို သွားသတိရသည်၊ “ဘုရားသခင်အတွက် အောင်ပွဲကျင်းပရန် သင်၏အောင်လံ ထူကြလော့။ သင်၏အောင်ပွဲခံသီချင်းဆို၍ ဘုရား၏သန့်ရှင်းသော နာမကိုဖြန့်လော့။” ကျွန်မက နာမည်နှင့် အဆင့်အတန်းကို ရှာဖွေရင်း၊ စာတန်ကြောင့် မည်မျှ ဆိုးဆိုးဝါးဝါး ဖောက်ပြန်ပျက်စီးနေခဲ့ပြီဖြစ်ကြောင်း၊ ကျွန်မ၏တာဝန်ကို ဘုရားသခင် ကျေနပ်အောင် သေချာမလုပ်နိုင်ခဲ့ကြောင်း၊ ကျွန်မကြောင့် သူ မည်မျှ နာကျင်ခဲ့ပြီဖြစ်ကြောင်းတို့ကို စဉ်းစားမိသည်။ ထိုနေ့တွင် စာတန် အရှက်ကွဲပြီး၊ ရှုံးနိမ့်ဖို့ ဘုရားသခင်ကို ကျွန်မ၏ စိတ်နှလုံးကနေ ချီးမွမ်းမှဖြစ်မည်ဟု ခံစားရပြီး၊ ကိုယ်တော့်ကို ကျွန်မ၏ အကောင်းဆုံးသီချင်းနှင့် ပူဇော်ခဲ့ပါသည်။ စင်ပေါ်မှာ ထိုကဲ့သို့ သဘောထားဖြင့် ဘုရားသခင်ကို ချီးမွမ်းခြင်းသီချင်း ဆိုနေရင်း၊ ကျွန်မ ယခင်က တစ်ခါမှ မခံစားခဲ့ဖူးသည့် ငြိမ်းချမ်းမှုနှင့် ပျော်ရွှင်မှုတို့ကို ခံစားခဲ့ရသည်။ ကျွန်မက ကြီးစွာသော ဂုဏ်ယူခြင်းခံစားမှု တစ်ခုကိုလည်း ခံစားခဲ့ရသည်။ 

တေးသံစုံဇာတ်လမ်းကြီးဖြစ်သည့် ကောင်းကင်နိုင်ငံတော်သီချင်းက သိပ်မကြာမီ အွန်လိုင်းပေါ် ရောက်လာသည်။ ကျွန်မတို့ ညီအစ်ကိုမောင်နှမများအားလုံး ထိုဗီဒီယိုကို ရင်တခုန်ခုန်နှင့် ကြည့်ခဲ့ကြသည်။ ဘုရားသခင် ရွေးချယ်ထားသူများစွာက သံလွင်တောင်ရှေ့မှာ ရပ်ပြီး၊ “လူတို့သည် ဘုရားကို ဩဘာပေးကြ၏၊ လူတို့သည် ဘုရားကို ချီးမွမ်းကြ၏” ကို ဝင့်ဝင့်ကြွားကြွား ဆိုနေကြသည်ကို မြင်ရသည့်အခါ၊ ကျွန်မ တကယ်ကို တုန်ခနဲဖြစ်သွားပြီး၊ အလွန် တို့ထိခြင်းခံရသည်မှာ ကျေးဇူးတင်မိသည့်မျက်ရည်များက မကျဘဲမနေနိုင်တော့ပါ။ ဖြစ်ပျက်ခဲ့သည့်အရာများ အားလုံးကို ပြန်တွေးကြည့်ပါက၊ စစချင်း ကျွန်မ ရသည့်နေရာအားဖြင့် အလွန် စိတ်ထိခိုက်ခဲ့သည်မှာ၊ မိမိတာဝန်မှာ စိတ်နှစ်၍ မရခဲ့ရာမှနေ၊ နောက်ဆုံးမှာ မိမိနေရာက ရှေ့ကိုရောက်သည်ဖြစ်စေ၊ နောက်ကို ရောက်သည်ဖြစ်စေ၊ ဖန်ဆင်းခံတစ်ယောက်၏ နေရာသာ ဖြစ်သည်ဟု မှတ်ယူရင်း၊ ဘုရားသခင်အတွက် လွတ်လပ်စွာ သီဆို သက်သေခံကာ၊ နာမည်နှင့် အဆင့်အတန်းကို လုံးဝ မခံစားမိတော့သည့် အခြေအနေအထိ ဖြစ်လာသည်မှာ၊ ယင်းတို့အားလုံးသည် ကျွန်မအတွက် ဘုရားသခင့်အမှုတော်၏ အကျိုးဖြစ်လေသည်။ ဘုရားသခင်၏ ကျေးဇူးတော်ကို ချီးမွမ်းပါသည်။


၃၂။ ကျွန်မ၏စိတ်ဝိညာဉ် လွတ်မြောက်ခြင်း

မီပူ စပိန်နိုင်ငံ

“သူ့အသက်တာတွင် လူသားသည် သန့်ရှင်းစေခြင်းခံရရန်နှင့် သူ၏ စိတ်သဘောထား၌ ပြောင်းလဲမှုများ စွမ်းဆောင်ရရှိရန် ဆန္ဒရှိပါက၊ သူသည် အဓိပ္ပာယ်ရှိသော အသက်တာကို အသက်ရှင်ရန် ဆန္ဒရှိပြီး၊ ဖန်ဆင်းခံတစ်ဦးအနေဖြင့် သူ၏တာဝန်ကို ဖြည့်ဆည်းရန် ဆန္ဒရှိပါက၊ သူသည် စာတန်၏ ကြိုးကိုင်ခြယ်လှယ်ခြင်းနှင့် စွမ်းအားတို့မှ မိမိကိုယ်ကိုယ် လွတ်မြောက်စေပြီး ဘုရားသခင်၏ အလင်းတွင် အသက်ရှင်နိုင်ဖို့အလို့ငှာ၊ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့ကို လက်ခံရမည်ဖြစ်ပြီး၊ ဘုရားသခင်၏ ဆုံးမပဲ့ပြင်ခြင်းနှင့် ဘုရားသခင်၏ ရိုက်နှက်ခြင်းများအား သူ့ထံမှ ခွဲခွာခွင့်မပေးရပေ။ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့သည် အလင်းဖြစ်ပြီး၊ လူသား၏ ကယ်တင်ခြင်းအလင်းဖြစ်ကာ၊ လူသားအတွက် ထို့ထက်သာ၍ ကောင်းမွန်သော ကောင်းချီးမင်္ဂလာ၊ ကျေးဇူးတော် သို့မဟုတ် ကွယ်ကာမှုမရှိသည်ကို သိလော့။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “ဘုရား၏ ပြစ်တင်ဆုံးမခြင်းနှင့် တရားစီရင်ခြင်းသည် လူတို့၏ ကယ်တင်ခြင်းအတွက် အလင်းဖြစ်၏ကျူး”) ဘုရားသခင်၏နှုတ်ကပတ်တော်များ ဤဓမ္မသီချင်းက ကျွန်မအား လွန်ခဲ့သည့် နှစ်အနည်းငယ်က အတွေ့အကြုံတစ်ခုကို သွားသတိရစေသည်။

၂၀၁၆ ခုနှစ်၊ အောက်တိုဘာလ၌ ကျွန်မ ကူညီပြီး ကကွက်ဖန်တီးထားသည့် သီဆိုကခုန်ခြင်း သီချင်းဗီဒီယို တစ်ခုကို အွန်လိုင်းမှာတင်ခဲ့သည်။ ညီအစ်ကိုမောင်နှမများက ယင်းကို အရမ်းကြိုက်ခဲ့ကြပြီး၊ အသင်းတော်၏အကအသင်းကို ကျွန်မ ဦးဆောင်ဖို့ ၎င်းတို့က အကြံပြုကြသည်။ ကျွန်မ အမှန်တကယ် စိတ်လှုပ်ရှားပြီး ဤတာဝန်ကို သေချာပေါက် ကောင်းစွာ ထမ်းဆောင်ပြီး သူ့ကို သက်သေခံဖို့ ဗီဒီယိုများ ထပ် ထုတ်လုပ်ပါမည်ဟု ဘုရားသခင်ကို ဆုတောင်းခဲ့သည်။ မကြာမီတွင် အကအသင်းက များစွာ တိုးတက်လာပါသည်။ ညီအစ်ကိုမောင်နှမများက ကျွန်မကို အမှန်တကယ် အထင်ကြီးပြီး သူတို့၌ ရှိသော မည်သည့် ကခုန်ခြင်း အခက်အခဲကိုမဆို ကူညီပေးဖို့ ကျွန်မထံ လာကြသည်။ ဤသည်က ကျွန်မ၏ အတ္တကို အစာကျွေးပြီး အသင်းတော်မှာ ကျွန်မက မရှိမဖြစ် ပါရမီထူးသူတစ်ဦးကဲ့သို့ ခံစားခဲ့ရသည်။ သိပ်မကြာမီ အခြားအသင်းတော် ခေါင်းဆောင်တစ်ယောက်က အစ်မယီအား ကျွန်မနှင့် အလုပ်တွဲလုပ်ဖို့ စီစဉ်ပေးခဲ့သည်။ ကျွန်မက “အစ်မယီက ပညာရှင် အကအတွေ့အကြုံလည်း ရှိတယ်၊ မတူညီတဲ့ အကပုံစံတွေမှာလည်း ငါ့ထက် အများကြီးပိုတော်တယ်။ ငါတို့ အချင်းချင်း တစ်ယောက်က တခြားတစ်ယောက် လိုအပ်တာကို ဖြည့်ပေးပြီး ငါတို့တာဝန်ကို သေချာပေါက် ကောင်းကောင်း ထမ်းဆောင်နိုင်မယ်။” ဟု တွေးလျက်၊ ယင်းနှင့်ပတ်သက်ပြီး အရမ်းပျော်မိသည်။ အချိန်နည်းနည်းကြာတော့ ကျွန်မတို့ သီချင်းဗီဒီယိုတစ်ခုရိုက်ဖို့ ပြင်ဆင်ကြပြီး ကကွက်အတွက် အစ်မယီ၏အတွေးအခေါ်များက ပိုတိုးတက်ကာ ကျွန်မထက် ပိုပြီးထိုးထွင်းအမြင်ရှိသည်ကို တွေ့ရသည်။ ညီအစ်ကို မောင်နှမများ အားလုံးက ယင်းတို့ကို သဘောကျကြသည်။ ကျွန်မက ယင်းကို သိပ်မကျေနပ်ဘဲ “သူများတွေက ငါ့ကို ဘယ်လိုထင်မလဲ။ ငါက အစ်မယီလောက် အရည်အချင်း မရှိဘူးလို့များ ထင်သွားမလား။ သူက ငါ့ထက်ပိုတော်သွားရင် အသင်းမှာ ငါ့ရဲ့အခန်းကဏ္ဍက အရေးပါပါဦးမလား။” ဟု တွေးမိသည်။ အခြားသူများက ပြဿနာတစ်ခုရှိသည့်အခါတိုင်း အစ်မယီကို စကားပြောဖို့ သွားကြသည့်အခါ၊ ယင်းက ကျွန်မကို အထူးတလည် စိတ်အနှောင့်အယှက် ဖြစ်စေခဲ့သည်။ ကျွန်မ ကြီးကြပ်သူ ဖြစ်ခဲ့သော်လည်း၊ သူတို့က သူတို့မှာ ပြဿနာရှိတိုင်း သူမကို သွားရှာကြသည်။ ယင်းက သူမသည် ကျွန်မထက် သာသည်ဆိုသည့်သဘော မဟုတ်ပါလား။ သူမက ကျွန်မထက် သာသွား၍ မဖြစ်ဟု ကျွန်မ ခံစားရသည့်အတွက်၊ ကျွန်မလည်း သူမကဲ့သို့ တော်သည်ကို လူတိုင်း မြင်ရစေဖို့အလို့ငှာ၊ ကျွန်မတို့၏နောက်အစီအစဉ်တွင် အမှန်တကယ် အစွမ်းပြဖို့လိုသည်ဟု ဆုံးဖြတ်ခဲ့သည်။

နောက်ပိုင်းတွင် အလုပ် လိုအပ်ချက်များကို ကူညီဆောင်ကြဉ်းရန် အစ်မယီနှင့် ကျွန်မလူခွဲပြီးတော့ ကျွန်မတို့၏တာဝန်များကို လုပ်ဆောင်ကြသည်။ ကျွန်မက သီချင်းဗီဒီယိုကို တာဝန်ယူရစဉ်၊ သူမကစတိတ်ရှိုးကို တာဝန်ယူရသည်။ ကျွန်မ တိတ်တဆိတ် ကျေနပ်နေမိသည်။ ယခင်က ကျွန်မတို့ အတူတူအလုပ်တွဲလုပ်သည့်အခါ၊ ကျွန်မက လောင်းရိပ်မိနေခဲ့သည်ဟု ခံစားရသောကြောင့်၊ ကျွန်မက သူမထက် တတ်နိုင်စွမ်းရှိသည်ကို အားလုံးမြင်စေဖို့ ထိုအခွင့်အရေးကို အမိအရအသုံးချဖို့ လိုသည်ဟု ခံစားခဲ့ရသည်။ သီချင်းဗီဒီယိုကို အကောင်းဆုံး ဖန်တီးနိုင်ဖို့အလို့ငှာ၊ ကျွန်မက သုတေသနနှင့် ကကွက်များအပေါ် အချိန်ပိုသုံးခဲ့သော်လည်း၊ ကျွန်မ၏ ကကွက်အတွက် မပြီးသေးမီ အစ်မယီက သူမ၏အက ရိုက်ကူးရေး ပြီးခါနီးဖြစ်သည်ကို မြင်သည့်အခါ၊ ကျွန်မ အလွန် စိုးရိမ်ကြောင့်ကြခဲ့ရသည်။ ကျွန်မ ပိုမြန်အောင်နှင့် အရည်အသွေး တိုးတက်အောင် ကြိုးစားလျက်၊ ကျွန်မတို့၏ အကတိုက်ခြင်းတွင် ညီအစ်ကိုမောင်နှမ တကယ်ကို တင်းကျပ်ခဲ့သည်။ တစ်ခါက အစ်ကိုတစ်ယောက်က ကကွက် အနည်းငယ် မှားသည်ကို ကျွန်မတွေ့သည့်အခါ၊ ကျွန်မက သူ့ကို လေသံမာမာနှင့် ဆူပူကြိမ်းမောင်းခဲ့သည်၊ သူက ကောင်းကောင်း မကပါက၊ အစီအစဉ်ကို ထိခိုက်ပြီး ကျွန်မက အစ်မယီလောက် မကောင်းမည်ကို စိုးရိမ်ခဲ့သည်။ ရိုက်ကူးရေးမစမီ အစပိုင်းမှာ အကများ နည်းနေသည်ဟု အစ်ကိုတစ်ယောက်က ထောက်ပြသည်။ သူက မှန်သော်လည်း ထိုအချိန်တွင် ကျွန်မ မည်သည့်အရာ ထည့်ဆောင်း ထည့်ရမည်ကို မတွေးနိုင်ခဲ့သောကြောင့်၊ သူက အစ်မယီကို အကူအညီတောင်းကြည့်ဖို့ အကြံပေးခဲ့သည်။ ဤသည်ကို ကြားရသည်မှာ ကျွန်မ တကယ် မပျော်ခဲ့ပါ။ ထိုကဲ့သို့ အရေးကြီးနေသော အဆင့်တစ်ခုတွင် သူမကို စကားသွားပြောခြင်းက ကျွန်မသည် သူမလောက် အရည်အချင်း မရှိသကဲ့သို့ ဖြစ်မသွားပါလား။ အစ်မယီကသာ ပါဝင်ပတ်သက်လာပါက၊ နောက်ဆုံးချီးကျူးမှုကို မည်သူက ရမည်နည်း။ ကျွန်မက ယင်းနှင့်ပတ်သက်၍ အချိန်နှင့်လုပ်အား များစွာ ရင်းနှီးထားရပြီး၊ အချောသတ်အလုပ်အတွက် ပြီးခါနီး ဖြစ်ပါသည်။ ကျွန်မ သူမကို လုံးဝ အကူအညီ မတောင်းနိုင်ပါ။ ထို့ကြောင့် ကျွန်မက “အသေးအမွှားလေးတွေကို ဂရုစိုက်မနေပါနဲ့။ ရိုက်ပြီးသွားရင် ဘယ်လိုနေလဲ ကြည့်လို့ရတာပဲ။” ဟုပြောခဲ့သည်။ နောက်တော့ ခေါင်းဆောင်က ကျွန်မတို့၏သီချင်းဗီဒီယိုကို ကြည့်ပြီး ယင်းက ဘုရားသခင်ကို သက်သေခြင်း စံနှုန်းမပြည့်မီဘဲ၊ ပြန်လုပ်ဖို့ လိုအပ်သည်ဟု ပြောသည်။ ဤသည်ကို ကြားရသည်မှာ ကျွန်မ အရမ်းစိတ်ပျက်မိသည်- ယင်းက ကျွန်မ၏နှလုံးသားကို ဓားတစ်ချောင်း ထိုးဖောက်သွားသကဲ့သို့ ဖြစ်သည်။ ကျွန်မက “အခုဆို ငါ တကယ့်ကို အရှက်ကွဲပြီး။ လူတွေက ငါ့ကို အမှန်အတိုင်း မြင်သွားကြတော့မယ်။ ငါကအစ်မယီလောက် မတော်ဘူ၊ ပြီးတော့ အလုပ်ကို လုပ်နိုင်စွမ်း မရှိဘူးလို့ ထင်ကြတော့မယ်။ အသင်းမှာ ငါ့နေရာတည်မြဲအောင် ဘယ်လို လုပ်ရပါတော့မလဲ။” ဟုတွေးမိသည်။ ထိုရက် အနည်းငယ်အတွင်း ကျွန်မ၏သိက္ခာနှင့် ဂုဏ်ဒြပ်မှလွဲ၍ အခြားမည်သည့်အရာကိုမျှ စဉ်းစား၍မရနိုင်ခဲ့ပါ။ ကျွန်မ ညအိပ်မပျော်ဘဲ၊ တွေ့ဆုံပွဲများ၌ အိပ်ငိုက်ပြီး ကျွန်မ၏ တာဝန်မှာလည်း စိတ်မပါခဲ့ပါ။ 

တစ်နေ့တွင် ကျွန်မ၏ခေါင်းဆောင်က မိတ်သဟာယပြုဖို့ ကျွန်မဆီကို လာသည်။ ကျွန်မက မိမိကိုယ်ကိုယ် နားလည်ခြင်း လုံးဝ မရှိသည်ကို မြင်သည့်အခါ၊ သူမက ကျွန်မ၏ နာမည်နှင့် ရာထူးကို ကာကွယ်ဖို့ အခြားသူ၏ ပင်ကိုစွမ်းရည်ကို ကျွန်မ မနာလိုဖြစ်လာကြောင်း၊ ကျွန်မက အသင်းတော်၏အလုပ်ကို လုံးဝ ထည့်မတွက်ကြောင်း၊ ပြီးလျှင် ကျွန်မက တစ်ကိုယ်ကောင်းဆန်ပြီး စက်ဆုပ်ဖွယ်ကောင်းကြောင်း ပြောလျက်၊ ကျွန်မကို ဖော်ထုတ်ပြီး ကိုင်တွယ်ဖြေရှင်းခဲ့သည်။ ကျွန်မကို မိမိကိုယ်ကိုယ် အမှန်တကယ် ပြန်လည်ဆန်းစစ်ဖို့ ပြောပြီး၊ ဘုရားသခင်၏ ဤနှုတ်ကပတ်တော်များကို ကျွန်မကို ဖတ်ပြသည် “ရာထူး မျက်နှာ သို့မဟုတ် နာမည်ဂုဏ်သတင်းတို့ကို့ ထိုအရာက ပတ်သက်မိသည်နှင့်တပြိုင်နက်၊ လူတိုင်း၏ စိတ်နှလုံးများက မျှော်လင့်စောင့်စားချက်ဖြင့် ခုန်တက်သွားကြပြီး သင်တို့အသီးသီးက ထင်ပေါ်ချင်ကြသည်၊ ကျော်ကြားချင်ကြပြီး အသိအမှတ်ပြုခံချင်ကြသည်။ လူတိုင်းက အလျှော့ပေးရန် မလိုလားကြ၊ ယင်းအစား ယှဉ်ပြိုင်ခြင်းက စိတ်ကသိကအောက်ဖြစ်စေကာ ဘုရားအိမ်တော်ထဲတွင် ခွင့်မပြုထားသော်လည်း အမြဲ ဖက်ပြိုင်ချင်ကြသည်။ သို့သော်၊ ယှဉ်ပြိုင်မှုမရှိဘဲ သင်တို့သည် မရောင့်ရဲနိုင်ကြသေး။ တစ်စုံတစ်ဦးက ထင်ပေါ်သည်ကို သင်မြင်သည့်အခါ၊ မနာလိုဝန်တိုမှုကို သင်ခံစားရသည်၊ မုန်းတီးမှုကို ခံစားရပြီး ယင်းမှာ မျှတခြင်းမရှိဟု သင်ခံစားရသည်။ ‘ဘာကြောင့် ငါ မထင်ပေါ်နိုင်ရတာလဲ။ အဲဒီလူက ဘာလို့ အမြဲ ထင်ပေါ်ရတဲ့သူ ဖြစ်ရပြီး ငါ့အလှည့် ဘယ်တော့မှ မရောက်ရတာလဲ။’ ထို့နောက် သင်သည် မကျေမချမ်းမှုအနည်းငယ် ခံစားရ၏။ ယင်းကို သင် ချုပ်တည်းရန် ကြိုးစားသော်လည်း သင် မတတ်နိုင်။ ဘုရားသခင်ထံ သင် ဆုတောင်းပြီး တစ်ခဏမျှ သင် သက်သာသလို ခံစားရသော်လည်း နောက်ပိုင်းတွင်၊ ဤကဲ့သို့သော ကိစ္စရပ်မျိုးကို တစ်ဖန် သင် ကြုံရသည်နှင့်တစ်ပြိုင်နက် ယင်းကို သင် မကျော်လွှားနိုင်ပေ။ ဤအရာက ရင့်ကျက်မှုမရှိသည့် ဝိညာဉ်အသက်တာ အခြေအနေကို ပြသသည် မဟုတ်လော။ ထိုသို့သော အခြေအနေတွေထဲ လူတစ်ဦး ကျဆင်းရခြင်းသည် ထောင်ချောက် တစ်ခုမဟုတ်လော။ ဤသည်တို့မှာ လူသားများကို ချည်နှောင်သော စာတန်၏ ဖောက်ပြန်ပျက်စီးသည့် သဘာဝ၏ အချုပ်အနှောင်များ ဖြစ်ကြသည်။...သင် ပိုမို ကြိုးပမ်းလေလေ၊ အမှောင်ထုက သင့်ကို ဝိုင်းရံ လေလေ ဖြစ်လိမ့်မည်ဖြစ်ပြီး၊ မနာလို ဝန်တိုမှုနှင့် မုန်းတီးမှုတို့ကို သာ၍ သင်ခံစားရလေလေဖြစ်ကာ သင်၏ ရယူလိုသည့်စိတ်ဆန္ဒက ပို၍သာ သန်မာလာလိမ့်မည် ဖြစ်သည်။ သင်၏ ရယူလိုသည့်ဆန္ဒ ပိုမိုသန်မာလေလေ၊ ထိုသို့လုပ်ဆောင်နိုင်စွမ်း လျော့နည်းလေလေ ဖြစ်လိမ့်မည် ဖြစ်ပြီး ရရှိမှုလျော့နည်းသည်နှင့်အမျှ သင်၏ မုန်းတီးမှု တိုးပွားလေလေ ဖြစ်လိမ့်မည်။ သင်၏ မုန်းတီးမှု တိုးပွားသည်နှင့်အမျှသင်သည် အတွင်း၌ ပိုတိုး၍ မှောင်မိုက်လေလေ ဖြစ်မည်။ အတွင်း၌ သင် မှောင်မိုက်လေလေ၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေဖြစ်ပြီး၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေ၊ သင် အသုံးဝင်မှု လျော့နည်းလေလေ ဖြစ်လိမ့်မည်။ ဤသည်မှာ ချိတ်ဆက်ထားသော ရုန်းမထွက်နိုင်သည့် ဝဲသြဃ ဖြစ်သည်။ သင်သည် သင်၏တာဝန်ကို မည်သည့်အခါတွင်မျှ ကောင်းစွာ မဆောင်ရွက်နိုင်ပါက၊ တဖြည်းဖြည်း ဖယ်ရှားခံရလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏ ဤနှုတ်ကပတ်တော်များက ကျွန်မအတွက် ပြင်းထန်သော ထိုးနှက်မှုတစ်ခု ဖြစ်သည်။ ဘုရားသခင် ထုတ်ဖော်လိုက်သည့် အရာသည် ကျွန်မ၏အခြေအနေ အတိအကျပင် ဖြစ်သည်။ ကျွန်မသည် မိမိ၏နာမည်နှင့် အကျိုးအမြတ်အတွက်သာ ရုန်းကန်လျက်၊ အစ်မယီ၏ အရည်အချင်းများကို မပြတ် မနာလိုဖြစ်နေခဲ့သည်။ ယင်းက ဘုရားသခင်အတွက် အလွန် ရွံရှာစက်ဆုပ်ဖွယ်ကောင်းပါသည်။ အစ်မယီအသင်းကို ရောက်လာပြီး သူမသည် မည်မျှ ကျွမ်းကျင်သည်ကို မြင်ရကတည်းက၊ ကျွန်မ မည်မျှမနာလို ဖြစ်ခဲ့သည်ကို ပြန်စဉ်းစားမိသည်။ အခြားလူများက သူမကို အထင်ကြီးပြီး ကျွန်မကို အထင်သေးပြီး ကျွန်မ၏ရာထူးအတွက် စိုးရိမ်ဖွယ်ဖြစ်မည်ကို ကျွန်မကြောက်ခဲ့သည်။ ထို့ကြောင့် ကျွန်မက မိမိကိုယ်ကိုယ် သက်သေပြနိုင်မည့် နည်းလမ်းများကို ရှာလျက်၊ သူနှင့် ဖက်ပြိုင်ခဲ့သည်။ သူ့အကအစီအစဉ်၏ ကကွက် ဖန်တီးခြင်းက ကျွန်မ၏ကကွက်များထက် ပိုလျင်မြန်စွာ တိုးတက်နေသည်ကို မြင်သည့်အခါ၊ နောက်ကောက် မကျစေဖို့ ညီအစ်ကိုမောင်နှမများကို ကျွန်မ အလွန်အကျွံ မရမနေ ခိုင်းခဲ့သည်။ အစ်မယီနှင့် ကျွန်မတို့ ဆွေးနွေးတိုင်ပင်ဖို့ အရာအချို့ ရှိသည်မှာ သိသာထင်ရှားသော်လည်း၊ သူမက ချီးကျူးမှုအားလုံးကို ရသွားမည်ကို စိုးရိမ်လျက်၊ ကျွန်မက သူမ မပါဝင်လာအောင် ဆင်ခြေများ ရှာခဲ့သည်။ အကျိုးဆက်အနေဖြင့် အချို့ ပြဿနာများကို အချိန်မီ မကိုင်တွယ်နိုင်ခဲ့ဘဲ၊ ညီအစ်ကိုမောင်နှမများ ပင်ပင်ပန်းပန်းကြိုးစားခဲ့သည့်တိုင်၊ ယင်းက ဘုရားသခင်အတွက် သက်သေခံချက် တစ်ခုအဖြစ် သုံးရလောက်အောင် မကောင်းခဲ့ပါ။ ကျွန်မတို့၏ မတူညီသော အားသာချက်များကို အတူထုတ်သုံးနိုင်ဖို့၊ ဘုရားသခင်ကို သက်သေခံဖို့ ကကွက်များ ကောင်းစွာ ဖန်တီးနိုင်ဖို့ အလို့ငှာ၊ အသင်းတော်ခေါင်းဆောင်က ကျွန်မနှင့် အစ်မယီကို ကျွန်မ၏တာဝန်တွင် တွဲအလုပ်လုပ်ဖို့ စီစဉ်ပေးခဲ့သော်လည်း၊ ဘုရားသခင်၏အလိုတော်ကို ကျွန်မ လုံးဝထည့်မစဉ်းစားခဲ့ပါ။ ကျွန်မသည် နာမည်နှင့် အကျိုးအမြတ်အတွက် မပြတ် ပြိုင်ဆိုင်ပြီး အသင်းတော်၏ အလုပ်ကို နှောင့်ယှက်ဖျက်ဆီးခဲ့သည်။ ကျွန်မသည် ဘုရားသခင်ကို ဆန့်ကျင်ပြီး မကောင်းမှုများသာ လုပ်ခဲ့မိသည်။ ဤအတွေးက ကျွန်မကို အနည်းငယ် ကြောက်လန့်စေပြီး ကျွန်မမှာ နောင်တများဖြင့် ပြည့်နှက်နေခဲ့သည်။ ဘုရားသခင်ကို ကျွန်မ ဆုတောင်းခဲ့ပြီး အခြားသူများ၏ အောင်မြင်မှုကို မနာလို မဖြစ်ချင်တော့သကဲ့သို့၊ နာမည်နှင့် အကျိုးအမြတ်အတွက် မယှဉ်ပြိုင်လိုတော့ပါ။ ကျွန်မက ဘုရားသခင်ထံတွင် နောင်တရပြီး အစ်မယီနှင့် ကောင်းစွာ အလုပ်လုပ်ကာ၊ ကျွန်မတို့၏တာဝန်ကို အတူတူ ထမ်းဆောင်ချင်ခဲ့သည်။

ထို့နောက်တွင် ကျွန်မတို့အတူတူ ကကွက်များ ဖန်တီးခဲ့ကြကာ ကျွန်မ၏သဘောထားသည် အတော်အတန် တိုးတက်လာခဲ့ပါသည်။ အစ်မယီကို မနာလိုဖြစ်မိသည့် အချိန်များ ရှိသေးသော်လည်း၊ ကျွန်မ၏ကိုယ်ကျိုးကိုမဟုတ်ဘဲ အသင်းတော်၏အလုပ်ကို ထိန်းသိမ်းသင့်သည်ကို ကျွန်မ သိခဲ့သည်။ ကျွန်မသည် အစီအစဉ်ပိုကောင်းလာဖို့အတွက် အစ်မနှင့်မည်သို့တွဲလုပ်ရမည်ကို စဉ်းစားလျက်၊ ဇာတိပကတိကို အသိစိတ်ရှိစွာ စွန့်လွှတ်ပြီး မိမိကိုယ်ကိုယ် ဘေးဖယ်ထားခဲ့သည်။ ပြဿနာများ သို့မဟုတ် အခက်အခဲများ ရှိလာပါက၊ ကျွန်မတို့ မကြာခဏ အတူတကွ မိတ်သဟာယ ဖွဲ့ကြပြီး၊ ကျွန်မတို့ ပြသသည့် မည်သည့် ဖောက်ပြန်ပျက်စီးခြင်း အကြောင်းကိုမဆို ဖွင့်ပြောကြကာ၊ ယင်းကို ဖြေရှင်းဖို့ သမ္မာတရားကို အတူတကွ ရှာဖွေကြသည်။ ထိုနောက်တွင် ဘုရားသခင်၏ လမ်းညွှန်ချက်နှင့် ကောင်းချီးမင်္ဂများကို ကျွန်မ မြင်ခဲ့ရသည်- ကကွက်များအား တကယ့်ကို လျင်မြန်စွာ ဖန်တီးနိုင်ခဲ့သည်။ ကျွန်မသည် သမ္မာတရားကို လက်တွေ့လုပ်ဆောင်ခြင်းမှ လာသည့် သောကကင်းဝေးခြင်းနှင့် သက်သာရာရခြင်း ခံစားမှုကိုလည်း တွေ့ကြုံခံစားခဲ့ရပါသည်။

နှစ်လသုံးလကြာပြီးသည့်နောက် အစ်မယီနှင့် ကျွန်မတို့ စင်မြင့်တင်ဆက်မှုတစ်ခုအတွက် အတူတူ အလုပ် လုပ်ခဲ့ကြသည်။ အစတွင် ကိစ္စများ အမှန်တကယ် လျင်မြန်စွာ ပြီးဆုံးခဲ့ပြီး ညီအစ်ကိုမောင်နှမများက ကျွန်မတို့ ကကွက်ဖန်တီးသည့် နည်းလမ်းကို သဘောကျခဲ့ကြသည်။ ကျွန်မက မိမိကိုယ်ကိုယ် တကယ့်ကို ကျေနပ်မိသည်။ တစ်ရက်တွင် ခေါင်းဆောင်က ကကွက်နှင့်ပတ်သက်၍ အခြေအနေ မည်သို့ရှိသည်ကို မေးခဲ့ပြီး၊ ကျွန်မက “ကျွန်မတို့ တိုးတက်လာပါတယ်။” ဟု ပျော်ပျော်ရွှင်ရွှင် ပြန်ပြောခဲ့သည်။ ထို့နောက် ညီအစ်မတစ်ယောက်က “အစ်မယီမှာ အကြံဉာဏ် ကောင်းတွေရှိတယ်၊ ပြီးတော့ အကြမ်းဖျင်း အစီအစဉ်ကလည်း တော်တော်လေး ကောင်းမယ့်ပုံပဲ။” ဟု ဝင်ပြောသည်။ ကျွန်မလည်း စိတ်အနှောင့်အယှက် ဖြစ်သွားပြီး “ရှင်က ဘာလို့ အဲဒီလိုပြောရတာလဲ။ အခုဆို အကအတွက် အကြံဉာဏ်တွေက အစ်မယီဆီက ရပြီး ငါက သူ့လောက် မတော်ဘူးဆိုတာ လူတိုင်း သိသွားကြပြီ၊ ငါလည်း တစ်ခုခု ရမဲ့နည်းလမ်းကို စဉ်းစားရမယ်။ အဲဒီလိုသာမဟုတ်ရင် ခေါင်းဆောင်နဲ့ ညီအစ်ကိုမောင်နှမတွေက ငါ့ကိုဘယ်လို ထင်ကြမလဲ။” ဟု တွေးမိသည်။ တစ်ခါက အကတိုက်စဉ် ကျွမ်းဘားဆန်ဆန် ဆန်းသစ်သော ကကွက်တစ်ခုကို ကျွန်မ စဉ်းစားမိသည်။ စိတ်လှုပ်ရှားလျက်၊ ကျွန်မက “ငါက ကျွမ်းဘားကျွမ်းတာပဲ။ ငါတို့ ဒါကို ကောင်းကောင်း လေ့ကျင့်နေသမျှ ကကွက်က ပိုကောင်းရုံတင်မကဘူး လူတွေကလည်း ငါ့အားသာချက်တွေကို သိသွားကြမယ်။ ပြီးရင် အားလုံးကလည်း ငါ့ကို အထင်ကြီးကြလိမ့်မယ်။” ဟု တွေးမိသည်။ သို့ရာတွင် နောက်နေ့ ထိုကကွက်ကို ညီအစ်ကိုမောင်နှမများကို သင်ပေးသည့်အခါ၊ ကကွက်က အရမ်းမြန်ပြီး အရမ်းခက်သည်ဟု သူတို့က ထင်မြင်ချက် ပေးကြသည်။ ထိုညနေက ညီအစ်မတစ်ယောက်က “အဲဒီကကွက်နဲ့ဆို လူတွေက ဒဏ်ရာရလွယ်တယ်။ အဲဒါကို မလေ့ကျင့်သင့်ဘူးလို့ ကျွန်မထင်တယ်။” ဟု သတိပေးသည်။ ကျွန်မ၏ကကွက်ကို အခြားလှုပ်ရှားမှုနှင့် အစားထိုး လိုက်မည်ကို ကျွန်မ တကယ်ကို စိုးရိမ်မိပြီး၊ သို့ဆိုလျှင် အချိန်ကျလာသည့်အခါ ကျွန်မက အစ်မယီနှင့် မည်သို့များ ယှဉ်ပြိုင်နိုင်တော့မည်နည်း။ ထို့ကြောင့် ကျွန်မက လူတိုင်းကို အကြိမ်ရေ အနည်းငယ် ထပ်လေ့ကျင့်ဖို့ တိုက်တွန်း အားပေးခဲ့ပြီး၊ ညီအစ်မတော်တော်များများ ချော်လဲပြီး ဒဏ်ရာရသည့်အခါမှသာ ကျွန်မ လက်လျှော့ခဲ့သည်။ ကျွန်မအရမ်းစိတ်ပျက်ပြီး စိတ်မကောင်းဖြစ်မိသောကြောင့်၊ အဖွဲ့ကို တောင်းပန်ပြီး ကကွက်ကိုပြန်ပြင်ခဲ့သော်လည်း၊ ယင်းနှင့်ပတ်သက်၍ မိမိကိုယ်ကိုယ် ပြန်မဆန်းစစ်ခဲ့ပါ။ သိပ်မကြာမီတွင်ပင် ရုပ်ရှင်စရိုက်ဖို့ ပြင်ခဲ့သည်။ ကျွန်မရော အစ်မယီရော တင်ဆက်မှုတွင် ပါဝင်ခဲ့သည်။ ရိုက်ကူးမှု ကာလအတွင်းတွင် ရိုက်ကူးနေစဉ်က ကျွန်မ ကောင်းစွာ မကခဲ့ဟု ခံစားရသောကြောင့်၊ ဒါရိုက်တာကို အကြိမ်အချို့ ပြန်ရိုက်ခိုင်းခဲ့သည်။ နောက်ပိုင်းတွင် အစ်မယီပါသည့် ရိုက်ကွက်များ အားလုံးနီးပါး တိုက်ရိုက် ရိုက်ချက်များဖြစ်သော်လည်း၊ ကျွန်မ၏တစ်ခုတည်းသော အနီးကပ်ရိုက်ချက်မှာမူ ဘေးတိုက် ဖြစ်နေသည်။ ကျွန်မ အရမ်း စိတ်ဓာတ်ကျသွားသည်။ နောက်ပိုင်းရိုက်ချက်များတွင် ကျွန်မမှာ ပြုံးပင်မပြုံးနိုင်ဘဲ၊ ကျွန်မ၏အကမှာလည်း အသက်မပါခဲ့ပါ။ ကျွန်မက အစ်မယီထက် မည်သို့ပိုကောင်းအောင်ကနိုင်သည်ကိုသာ စွဲလမ်းနေခဲ့သည်။ ကျွန်မပြန်စစ်ရမည့် အကအခန်းများကိုလည်း ကြည့်ချင်စိတ် မရှိခဲ့သကဲ့သို့၊ အစီအစဉ်က ဘုရားသခင်ကို သက်သေခံသည် မခံသည်ကိုလည်း ကျွန်မဂရုမစိုက်တော့ပါ။ ထို့ကြောင့် ဗီဒီယိုထွက်လာသည့်အခါ၊ အကက တောင့်တောင့်ကြီးနှင့် မလွတ်လပ်သကဲ့သို့ ဖြစ်နေသည်ဟု ပြောကြသည်၊ ယင်းက ဘုရားသခင်ကို သက်သေမခံရုံတင်မကဘဲ၊ ဘုရားသခင်ကို အရှက်ပါရစေသည့်လုပ်ရပ် ဖြစ်လေသည်။ နောက်ပိုင်းတွင် ခေါင်းဆောင်က ကျွန်မက နာမည်နှင့် အကျိုးအမြတ်အတွက် ပြိုင်ဆိုင်ခြင်း အခြေအနေတစ်ခုတွင် ပိတ်မိနေခဲ့ပြီး မိမိ၏တာဝန်တွင် မည်သည့်အရာမျှ စွမ်းဆောင်ရရှိခြင်း မရှိသောကြောင့် ကျွန်မ၏တာဝန် ရာထူးမှ ကျွန်မကို ထုတ်တော့မည့်အကြောင်း ပြောခဲ့သည်။ ကျွန်မ အရမ်း စိတ်ပျက်မိသည်။ အစတွင် ကျွန်မသည် မိမိ၏တာဝန်ကို ကောင်းစွာ ထမ်းဆောင်ပြီး ဘုရားသခင် ကျေနပ်အောင်သာ လုပ်ချင်ခဲ့သော်လည်း၊ ကျွန်မ၏ တစ်ကိုယ်ကောင်းဆန်သော ရည်ရွယ်ချက်အတွက် အလုပ်လုပ်နေခဲ့သည့်အတွက်၊ ကျွန်မ စီစဉ်ခဲ့သည့် အစီအစဉ်များသည် ဘုရားသခင်ကို စိတ်မကျေနပ်စေရုံသာမက၊ ယင်းက ဘုရားသခင်ကို အရှက်ရစေခဲ့သည်။ ဤသည်မှာ ပြစ်မှားခြင်းဖြစ်သည်။ အကမှတစ်ဆင့် ကျွန်မ၏တာဝန်ကို ထမ်းဆောင်ရမည့် အခွင့်အရေးကို ကျွန်မ ဆုံးရှုံးခဲ့ရသည်။ ကျွန်မ အရမ်း ငိုခဲ့ရသည်။

နောက်ပိုင်းတွင် ကျွန်မ “နာမည်နဲ့ အကျိုးအမြတ်အတွက် ပြိုင်ဆိုင်တိုက်ခိုက်တာက မမှန်တာကို ငါ ကောင်းကောင်း သိလျက်နဲ့ ဘာလို့အဲဒါတွေနောက် ခဏခဏ လိုက်နေမိတာလဲ။ တကယ့်အကြောင်းအရင်းက ဘာလဲ။” ဟု မကြာခဏ ပြန်စဉ်းစားသည်။ တစ်ခါက ဝတ်ပြုနေသည့်အခါ ဘုရားသခင်၏ ဤနှုတ်ကပတ်တော်များထဲမှ ဤအပိုဒ်ကို ဖတ်ခဲ့ရပါသည် “ထို့ကြောင့် လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိ ဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်း အတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။ စာတန်၏ လုပ်ဆောင်မှုတို့ကို ယခု ကြည့်သည့်အခါ၊ ၎င်း၏ အန္တရာယ်ရှိသော ရည်ရွယ်ချက်တို့သည် လုံးဝ စက်ဆုပ်စရာကောင်းသည် မဟုတ်လော။ သင်တို့သည် ကျော်ကြားမှုနှင့် အမြတ်အစွန်း မပါလျှင် အသက်မရှင်နိုင်ဟု ထင်သည့်အတွက်ကြောင့်၊ စာတန်၏ အန္တရာယ်ရှိသော ရည်ရွယ်ချက်တို့ကို ယနေ့တွင် မြင်ကောင်း မြင်နိုင်ကြမည် မဟုတ်ပေ။ လူတို့သည် ကျော်ကြားမှုနှင့် အမြတ်အစွန်းကို ချန်ထားခဲ့မည်ဆိုလျှင်၊ ၎င်းတို့အနေဖြင့် ရှေ့ခရီးလမ်းကို မြင်နိုင်တော့မည် မဟုတ်၊ ၎င်းတို့၏ ပန်းတိုင်များကို မြင်နိုင်တော့မည်မဟုတ်၊ ၎င်းတို့၏ အနာဂတ်သည်လည်း မှေးမှိန် မှောင်မိုက်လာမည်ဟု ထင်ကြ၏။ သို့ရာတွင် ကျော်ကြားမှုနှင့် အမြတ်အစွန်း ဟူသည် စာတန်က လူသားကို ချည်နှောင်ရန် အသုံးပြုသည့် ကြောက်မက်ဖွယ် ကောင်းသော အချုပ်အနှောင်များ ဖြစ်သည် ဆိုသည်ကို သင်တို့ အားလုံးသည် တစ်နေ့တွင် တဖြည်းဖြည်းဖြင့် သိမြင်လာကြလိမ့်မည်။ ထိုနေ့ ရောက်သောအခါ၊ သင်သည် စာတန်၏ ထိန်းချုပ်မှုကို လုံးလုံးလျားလျား ခုခံမည်ဖြစ် သကဲ့သို့၊ စာတန်က သင့်အား ချည်နှောင်ရန် အသုံးပြုသည့် အချုပ်အနှောင်များကိုလည်း လုံးလုံးလျားလျား ခုခံလိမ့်မည်။ စာတန်က သင်၌ သွတ်သွင်းထားသော အရာအားလုံးကို သင်လွှင့်ပစ်ချင်သည့် အချိန်ကျသည့်အခါ၊ သင်သည် စာတန်နှင့် ပြတ်ပြတ်သားသား လမ်းခွဲလိမ့်မည်ဖြစ်ကာ၊ စာတန်က သင့်ထံသို့ ယူဆောင်လာသော အရာအားလုံးကိုလည်း အမှန်ပင် ရွံရှာမုန်းတီး လိမ့်မည် ဖြစ်သည်။ ထိုအချိန်တွင်မှ လူသားမျိုးနွယ်သည် ဘုရားသခင် အတွက် စစ်မှန်သည့် ချစ်ခြင်းနှင့် တမ်းတခြင်း ရှိလိမ့်မည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားသခင်၏နှုတ်ကပတ်တော်များက လူသားမျိုးနွယ်ကို ဖျက်ဆီးသည့် စာတန်၏နည်းဗျူဟာများနှင့် ဆိုးယုတ်သည့် ရည်ရွယ်ချက်တို့ကို ထုတ်ဖော်လိုက်သည်။ လူများက ပို၍ ပို၍ စာရိတ္တပျက်စီးပြီး ဖောက်ပြန်ပျက်စီးကာ၊ ဘုရားသခင်ကိုပင် ပုန်ကန်ပြစ်မှားပြီး မကောင်းမှုများကို လုပ်ကြစေဖို့အလို့ငှာ၊ ၎င်းက ကျော်ကြားမှုနှင့် အကျိုးအမြတ်ကို အသုံးချပြီး လူများကိုထိန်းချုပ်ကာ ပျက်စီးစေသည်။ ကျွန်မ ငယ်ငယ်ကတည်းက စာတန်၏ လွှမ်းမိုးခြင်းနှင့် သင်ကြားပို့ချခြင်းတို့ကို ခံခဲ့ရသည်။ “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်၊” နှင့် “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏၊” စာတန်၏ ဤအတွေးအခေါ်စနစ်များက ကျွန်မ၌ နက်ရှိုင်းစွာ အမြစ်တွယ်နေသည်။ ကျွန်မ မည်သည့်အဖွဲ့ကိုရောက်ပါစေ ထူးခြားချင်သည်၊ လေးစားပြီးချီးကျူးသည်ကို ခံချင်သည်။ ထူးချွန်သည့် တစ်ယောက်ယောက်ကို မြင်ရခြင်းက ကျွန်မ မနာလိုစေဖြစ်ပြီး၊ နာမည်နှင့်အကျိုးအမြတ်အတွက် အစဉ် ရုန်းကန်နေလျက် သူ့ထက်သာဖို့ ကျွန်မ အရာအားလုံးကို တွေးရန်ကြိုးစားပြီး စာတန်၏လှည့်ကွက်များအားဖြင့် စိတ်ဆင်းရဲရစေသည်။ ကျွန်မ၏ စိတ်သဘောထားသည်လည်း ပို၍ မာနထောင်လွှားလာပြီး ရက်စက်ကြမ်းကြုတ်လာသည်။ ကကွက်ဖန်တီးမှုအကြောင်း ပြန်တွေးလျက်၊ ကျွန်မ၏နည်းစနစ်ပိုင်းကျွမ်းကျင်မှုနှင့် အရည်အသွေးများကို ထုတ်ပြပြီးတော့ အစ်မယီထက် သာချင်ခဲ့သော်လည်း၊ တင်ဆက်သည့်သူများ ကိုယ်တွေ့လုပ်ဆောင်နိုင်ခြင်း ရှိမရှိကို ကျွန်မ ဂရုမစိုက်ခဲ့ပါ၊ ယင်းက အဆုံး၌ အကတိုက်ချိန်အတွင်းတွင် ညီအစ်မအချို့ကို ဒဏ်ရာရစေခဲ့သည်။ ကျွန်မတို့ ဗီဒီယိုရိုက်နေစဉ်တွင် ကျွန်မ၏ တစ်ခုတည်းသော အနီးကပ် ရိုက်ချက်ကိုအသုံးချပြီး အစ်မယီထက် သာကြောင်း ပြချင်သောကြောင့်၊ ကျွန်မ၏ ကကွက်များက ကျွန်မအတွက် ပြီးပြည့်စုံခြင်း မရှိသည့်အခါ၊ အလုပ်ကို နှောင့်နှေးစေလျက် ဒါရိုက်တာကို ပြန်ရိုက်ခိုင်းခဲ့သည်။ နောက်ဆုံးတွင် ကျွန်မ၏ မျက်နှာဘေးတိုက်သာ ရိုက်ချက်ထဲ ပါပြီး အစ်မယီ၏ ရိုက်ချက်များ အားလုံးနီးပါးက အရှေ့မှ ဖြစ်သည်ကို ကျွန်မ တွေ့သည့်အခါ၊ ကျွန်မက မကျေနပ်ချက်များပြည့်နှက်ပြီး အပျက်သဘောဆောင်ပြီး ခုခံသည့်အခြေအနေနှင့်နေခဲ့ကာ၊ ဘုရားသခင်ကို သက်သေခံဖို့ ကောင်းစွာ ကခုန်ရန် စိတ်မပါခဲ့ပါ။ အကျိုးဆက်အနေဖြင့် ကျွန်မ၏အကက ဘုရားသခင်ကို အရှက်ရစေခဲ့ပါသည်။ ကျွန်မ ကကွက်ဖန်တီးခြင်းက ဘုရားသခင်ကို သက်သေမခံဘဲ၊ ကျွန်မ ကိုယ်တိုင်ကိုယ်ကျ ကြွားဝါနေခြင်းသာ ဖြစ်သည်။ အမည်နှင့် အကျိုးအမြတ်အတွက် ကျွန်မ၏တိုက်ခိုက်မှုက အသင်းတော်၏ အလုပ်ကို ပြင်းထန်စွာ ဟန့်တားခဲ့ပြီး ကျွန်မ၏ ညီအစ်ကိုမောင်နှမများကို ထိခိုက်စေခဲ့သည်။ ကျွန်မ၏အပြုအမူသည် ဘုရားသခင်အတွက် အလွန် ရွံရှာဖွယ်၊ မသတီဖွယ် ဖြစ်ခဲ့သည်။ ထို့နောက်တွင် ဘုရားသခင်၏ ဤနှုတ်ကပတ်တော်များက စိတ်ထဲကို ရောက်လာခဲ့သည်။ “ဤ ‘ဆိုးယုတ်သည့်လမ်း’ က ဆိုးယုတ်သည့် လုပ်ရပ်တချို့ကို ရည်ညွှန်းခြင်းမဟုတ်ပေ။ ထိုအစား လူတို့၏အပြုအမူ ပေါက်ဖွားလာသည့် ဆိုးယုတ်သည့် အရင်းအမြစ်ကို ရည်ညွှန်းခြင်းဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ကျွန်မ မကောင်းသည့်အရာ အနည်းငယ် လုပ်မိခဲ့သောကြောင့်၊ ထုတ်ပယ်ခံရခြင်းမဟုတ်သည်ကို ဘုရားသခင်၏ နှုတ်ကပတ်တော်များက ကျွန်မကို သတိပြုမိစေခဲ့သည်။ ယင်းက ကျွန်မလုပ်ရပ်များ၏ဇာစ်မြစ်၊ အစနှင့် ကျွန်မသွားနေသည့် လမ်းကြောင်းတို့အားလုံးက ဆိုးယုတ်သောကြောင့် ဖြစ်ခဲ့ရသည်။ အစ်မယီက ကျွန်မနှင့် အလုပ်စလုပ်ကတည်းက၊ ကျွန်မက မိမိကိုယ်ကျိုးအတွက် ရန်ဖြစ်လျက်၊ သူမကို မနာလိုဖြစ်နေခဲ့သည်။ ကျွန်မ၏ အကျိုးကိုသာ ဆောင်ရွက်ခဲ့သည်။ ကျွန်မက ဒုစရိုက်မှုကို ပြုပြီး ဘုရားသခင်ကို ဆန့်ကျင်နေခြင်းသက်သက် ဖြစ်သည်။ ထိုအတွေး၌ ကျွန်မမှာကြောက်ရွံ့မှုများနှင့် ပြည့်နှက် လာခဲ့သည်။ နာမည်နှင့် ဂုဏ်ဒြပ်ကို လိုက်စားခြင်းက ဘုရားသခင်ကို ဆန့်ကျင်သည့် လမ်းကြောင်း တစ်ခု ဖြစ်သည်ကို ကျွန်မ တွေ့ခဲ့ရပြီး ဝန်ချမတောင်းပန်ပါက အဆုံးသတ်တွင် ကျွန်မက သုတ်သင်ဖယ်ရှင်းခြင်းနှင့် ပြစ်ဒဏ်ပေးခြင်း ခံရမည် ဖြစ်သည်။ ကျွန်မသည် ကြီးစွာ ဆိုးရွားသော နောင်တကို ခံစားခဲ့ရသည်။ ကျွန်မ ခါးသီးစွာ ငိုကြွေးပြီး ဘုရားသခင်ကို ဆုတောင်းခဲ့သည်။ “အို ဘုရားသခင်၊ ကျွန်မတာဝန်က ထုတ်ပယ်ခံရပါတယ်။ ဒါက ကိုယ်တော်ရဲ့ ဖြောင့်မတ်တဲ့ စိတ်သဘောထားက ကျွန်မကို ထုတ်ဖော်ပြနေတာဖြစ်ပြီး အဲဒါဟာ ကျွန်မအတွက် ကိုယ်တော်ရဲ့ ကွယ်ကာမှု ဖြစ်ပါတယ်။ ကျွန်မရဲ့ ဆိုးယုတ်တဲ့ လမ်းကြောင်းကို အချိန်မီရပ်တန့်ပေးဖို့ ဒီအခြေအနေကို စီစဉ်ပေးတဲ့အတွက် ကိုယ်တော့်ကို ကျေးဇူးတင်ပါတယ်။ ကျွန်မ ကိုယ်တော့်ဆီမှာ နောင်တရချင်ပါတယ်”

နောက်ပိုင်းရက်များတွင် ကျွန်မ အသင်းတော်မှာ ဧဝံဂေလိတရားကို တရားဟောသည့်ကာလ အတောအတွင်း ဝတ်ပြုခြင်းများနှင့် မိမိကိုယ်ကိုယ် ပြန်လည် ဆန်းစစ်ခြင်းတို့ကိုလည်း ပြုလုပ်ခဲ့သည်။ နာမည်နှင့် အကျိုးအမြတ်အတွက် ကျွန်မ၏တာဝန်တွင် ကျွန်မ၏ ပေါ့ပျက်မှုများနှင့်ပတ်သက်၍ ပြန်စဉ်းစားသည့်အခါတိုင်း နောင်တတွင်တွင်ရမိသည်။ အကအဖွဲ့တွင် ဘုရားသခင်က ပေးသည့်အခွင့်အရေးကို တန်ဖိုးမထားမိခဲ့သည့်အတွက် မိမိကိုယ်ကိုယ်လည်း မုန်းတီးမိသည်။ ထိုသီချင်းဗီဒီယိုများကို ပြန်ကြည့်သည့်အချိန်တွင်၊ ကျွန်မအရမ်းပြန်သွားချင်ပြီး အားလုံးက အစကနေပြန်လုပ်ချင်မိသော်လည်း၊ ယင်းက မဖြစ်နိုင်သည်ကို ကျွန်မ သိခဲ့ပါသည်။ အတိတ်က မိမိ၏ပြစ်မှားခြင်းများအတွက် ထေမိစေဖို့ ယခု မိမိ၏ ဧဝံဂေလိတာဝန်ကို ဇွဲရှိရှိ ထမ်းဆောင်ဖို့သာ ကျွန်မ လုပ်နိုင်ပေသည်။ တစ်လကြာပြီးနောက် ခေါင်းဆောင်က ကျွန်မကို အကအဖွဲ့ကို တစ်ဖန် ပါဝင်စေသည်မှာ ကျွန်မ အံ့အားသင့်ခဲ့ရသည်။ ဤသတင်းကြောင့် ကျွန်မ အလွန် တို့ထိခြင်းခံရသည်မှာ မျက်ရည်ကိုမဆည်နိုင်ခဲ့ဘဲ၊ နာမည်နှင့် အကျိုးအမြတ်နောက်လိုက်ခြင်းမှ ရပ်ဖို့၊ အခြား ညီအစ်ကိုမောင်နှမများနှင့် ကောင်းစွာ အလုပ်လုပ်ဖို့နှင့်၊ ဘုရားသခင်၏မေတ္တာကို ပြန်ပေးဆပ်ဖို့ ဤအခွင့်အရေးကို အမှန်တကယ် တန်ဖိုးထားရန် သန္နိဌာန်ချခဲ့သည်။

အသင်းကိုပြန်ရောက်ပြီးနောက် တစ်ခါက ကျွန်မတို့၏ အကတိုက်ခြင်းတစ်ခုတွင် ညီအစ်ကိုမောင်နှမများကို သင်ပေးသည့် ကကွက်တစ်ခုက စံချိန်မမီပါဟု အစ်မယီက ပြောသည်။ ထိုအချိန်မှာ ကျွန်မရှက်သွားခဲ့သည်။ “လူတွေရှေ့မှာ ဘယ်လိုများ ဒီနည်းနဲ့ ငါ့ကို ဝေဖန်နိုင်တာလဲ။ အခု ငါက နင့်အဆင့်လောက် မရှိဘူးလို့ သူတို့က သေချာပေါက် ထင်သွားတော့မှာပေါ့။ ငါ့ကို အထင်သေးတာ မခံနိုင်ဘူး။ ငါလည်း ပညာရှင်တစ်ယောက်ပဲ။ နင့်ကကွက်တွေလည်း အကုန်လုံးပြီးပြည့်စုံမနေတာကို ငါသတိပြုမိတယ်။” ဟုတွေးခဲ့သည်။ သူဖန်တီးထားသည့် ကကွက်များကို ကျွန်မ ဖယ်ထုတ်ပစ်ချင်ခဲ့သည်။ ထို့နောက်တွင် ကျွန်မက မိမိ၏နာမည်နှင့် အကျိုးအမြတ်အတွက် တစ်ဖန် စဉ်းစားနေခြင်း ဖြစ်သည်ကို သဘောပေါက်လိုက်သောကြောင့်၊ ဘုရားသခင်ကို ကျွန်မ ဆုတောင်းခဲ့သည်။ ကျွန်မ၏ဆုတောင်းချက်ပြီးသည့်နောက် ဘုရားသခင်၏ဤနှုတ်ကပတ်တော်များကို စဉ်းစားမိသည်။ “အခိုက်အတန့်တစ်ခုသည် အရေးပါလေလေ၊ လူတို့သည် ကျိုးနွံနာခံနိုင်လေလေ ဖြစ်ပြီး၊ ၎င်းတို့၏ ကိုယ်ပိုင်အကျိုးများ၊ ဘဝင်မြင့်ခြင်း၊ မာနတို့ကို လက်လွှတ်နိုင်လေလေ ဖြစ်ကာ ၎င်းတို့၏ တာဝန်များကို သင့်တင့်လျောက်ပတ်စွာ ဆောင်ရွက်နိုင်လေလေ ဖြစ်ပါက၊ ထိုအခါတွင်မှသာ ၎င်းတို့ကို ဘုရားသခင် အမှတ်ရမည် ဖြစ်သည်။ ထိုအရာအားလုံးသည် ကောင်းမွန်သော လုပ်ဆောင်ချက်များ ဖြစ်ကြပေသည်။ လူတို့ မည်သည့်အရာကို လုပ်ဆောင်ကြသည်ဖြစ်စေ၊ မည်သည့်အရာသည် သာ၍ အရေးကြီးသနည်း- ၎င်းတို့၏ ဘဝင်မြင့်ခြင်းနှင့် မာနလော၊ သို့မဟုတ် ဘုရားသခင်၏ ဘုန်းအသရေလော။ (ဘုရားသခင်၏ ဘုန်းအသရေ ဖြစ်ပါသည်။) မည်သည့်အရာသည် သာ၍ အရေးကြီးသနည်း- သင်၏ တာဝန်ဝတ္တရားများလော၊ သို့မဟုတ် သင်၏ ကိုယ်ပိုင်အကျိုးများလော။ သင်၏တာဝန်များကို ဖြည့်ဆည်းခြင်းသည် အရေးအကြီးဆုံးသောအရာ ဖြစ်ပြီး၊ သင်သည် ထိုအရာများအတွက် တာဝန်ရှိပေသည်။...သင်သည် သင် ကိုယ်တိုင်၏တာဝန်၊ ဘုရားသခင်၏ အလိုတော်၊ သူ့အတွက် သက်သေခံဖို့နှင့် သင်ကိုယ်တိုင်၏ဝတ္တရားများကို ပထမဦးစားပေး ရပေလိမ့်မည်။ ဤသည်မှာ အင်မတန် ကြီးမြတ်သည့် သက်သေခံခြင်း နည်းလမ်းတစ်ခုဖြစ်ပြီး ယင်းက စာတန်ကို အရှက်ရစေပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်နှင့် သမ္မာတရားကို ရရှိခြင်းသည် ပျော်ရွှင်စရာအကောင်းဆုံးအရာဖြစ်၏”) ကျွန်မ စိတ်ထဲမှာ ဖြတ်ကနဲ လင်းသွားသည်။ ဤအခြေအနေဖြင့် ဘုရားသခင်က ကျွန်မကိုစမ်းသပ်နေခြင်း မဟုတ်ပါလား။ ကျွန်မ၏ အကျိုးစီးပွားနှင့် ဘုရားသခင့် အိမ်တော်၏ အကျိုးစီးပွားတို့အကြား ပဋိပက္ခရှိသည့်အခါတိုင်း ကျွန်မသည် ဘုရားသခင်၏ အလိုတော်ကို ဖြည့်ဆည်းဖို့ကို အာရုံစိုက်ပြီး စာတန်ကို အရှက်ကွဲစေဖို့ သမ္မာတရားကို လက်တွေ့လုပ်ဆောင်သင့်သည်။ ကျွန်မ စိတ်တည်ငြိမ် သွားသည်နှင့် တစ်ပြိုင်နက်၊ ယင်းကို ကျွန်မ တွေးမိသည်၊ ကျွန်မက ညီအစ်ကိုမောင်နှမများကို ကကွက် မှန်ကန်စွာ တကယ် မသင်ပေးရသည်ကို တွေ့မြင်သွားခဲ့သည်။ အစ်မယီက တဲ့တိုးပြောခဲ့ပြီး၊ ယင်းက ကျွန်မ အတွက် အရှက်ရစရာ ဖြစ်သော်လည်း သူမက မှန်နေပြီး၊ သူမ၏ အကြံပြုချက်ကို ကျွန်မ လက်ခံသင့်သည်ကို ကျွန်မ သိခဲ့သည်။ မိမိကိုယ်ကိုယ် ဘေးဖယ်လိုက်ပြီး မိမိ၏ကြံရွယ်ချက်များကို ပြင်ဆင်လိုက်ပြီးသည့်နောက်၊ အစ်မယီနှင့် ကျွန်မတို့က ကကွက်ဖန်တီးခြင်းကို လျင်မြန်စွာ အတူတကွ လက်စသတ်လိုက်ကြသည်။ ထိုနည်းလမ်းဖြင့် ကျွန်မ၏ တာဝန်ကို လုပ်ဆောင်ခြင်းအားဖြင့် သောကကင်းဝေးခြင်းနှင့် ငြိမ်သက်ခြင်း ခံစားမှုတစ်ခုကိုလည်း ကျွန်မ ခံစားရသည်။

ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့က ကျွန်မအတွက် သူ၏ကယ်တင်ခြင်းနှင့် မေတ္တာဖြစ်သည်ကို ထိုအတွေ့အကြုံက ကျွန်မကို အမှန်တကယ် ပြသလိုက်ပါသည်။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့က ကျွန်မကို နိုးထစေခဲ့ပြီး နာမည်နှင့် အကျိုးအမြတ် နောက်ကိုလိုက်ခြင်း၏ အနှစ်သာရနှင့် အန္တရာယ်ရှိသော အကျိုးဆက်များကို မြင်စေခဲ့ပါသည်။ ယင်းက ကျွန်မ၏မှားနေသည့် အမြင်ရှုထောင့်ကို ပြင်ပေးခဲ့ပြီး၊ ကျွန်မက အသိတရားရှိရှိနှင့် လက်တွေ့ကျသော စိတ်နေသဘောထားဖြင့် သမ္မာတရားကို စတင် လိုက်စားပြီး ကျွန်မ၏တာဝန်ကို ထမ်းဆောင်ခဲ့ပါသည်။ ဘုရားသခင်၏ကျေးဇူးတော်ကို ချီးမွမ်းပါသည်။


၃၃။ ကျော်ကြားမှုနှင့် အကျိုးအမြတ်၏ ချည်နှောင်မှုများ

ကျယ်လိ စပိန်နိုင်ငံ

၂၀၁၅ ခုနှစ်တွင်၊ နှစ်ပတ်လည် ရွေးကောက်ပွဲတွင် အသင်းတော်ခေါင်းဆောင်တစ်ဦးအဖြစ် ကျွန်တော် အရွေးခံခဲ့ရသည်။ ညီအစ်ကို မောင်နှမအများကြီးထဲက ခေါင်းဆောင်တစ်ဦးအဖြစ် ရွေးချယ်ခံခဲ့ရခြင်းက အခြားသူများထက် ကျွန်တော် ပိုတော်သည်ကို ဆိုလိုခြင်းဖြစ်ရမည်ဟု တွေးရင်း ကျွန်တော် တကယ်ကို စိတ်လှုပ်ရှားခဲ့သည်။ ထိုအချိန်မှစ၍ ကျွန်တော့် တာဝန်တွင် ညီအစ်ကို မောင်နှမများသည် အသက်ဝင်ရောက်မှုနှင့် ပတ်သက်၍ ပြဿနာများ ရှိခဲ့ကြချိန်တွင် မိသဟာယအတွက် ကျွန်တော့်ဆီကို လာကြပြီး အဖွဲ့ခေါင်းဆောင်များက အသင်းတော် အလုပ်တွင် သူတို့ ကြုံတွေ့ရသည့် ပြဿနာများကို ကျွန်တော်နှင့်အတူ ဆွေးနွေးခဲ့ကြသည်။ အများထက်သာလွန်ခြင်း ခံစားချက် ကျွန်တော် မရှိဘဲ မနေနိုင်ခဲ့ပါ။ ကျွန်တော် ရင်ဘတ်ကို ကော့ပြီး မာနထောင်လွှားစွာ ဟိုဟိုသည်သည် လမ်းလျှောက်ခဲ့ပြီး၊ စုဝေးပွဲများ၌ မိတ်သဟာယပြုနေချိန်တွင် ကိုယ့်ကိုယ်ကိုယ် ယုံကြည်မှုဖြင့် ပြည့်နေခဲ့သည်။ တစ်ခဏကြာပြီးသည့်နောက်တွင်၊ လုပ်ဖော်ကိုင်ဖက်တစ်ဦးဖြစ်သည့် အစ်မလျူက အရည်အချင်းကောင်းရှိသည်၊ သမ္မာတရားအပေါ် သူမ၏ မိတ်သဟာယမှာ အလွန်ရှင်းလင်းပြီး လူများ၏ ပြဿနာများ၏ အရင်းအမြစ်ကို ဖြေရှင်းရန် သဘောပေါက်နိုင်သည်ကို ကျွန်တော် သတိပြုမိခဲ့သည်။ လက်တွေ့လုပ်ဆောင်မှု လမ်းကြောင်းများကိုလည်း သူ ထောက်ပြခဲ့ပြီး၊ သူမ၏ မိတ်သဟာယအား အယောက်တိုင်းက နားထောင်ချင်ခဲ့ကြသည်။ သူ့ကို ကျွန်တော် လေးစားသလို အားလည်းအားကျမိခဲ့သည်။ သို့သော်၊ ကျွန်တော့်ထက် မသာစေချင်ခဲ့ပါ၊ ထို့ကြောင့် စုဝေးပွဲတိုင်း မတိုင်မီတွင် သူမထက် ကျွန်တော် ပိုတော်ပုံပေါ်စေဖို့ သာ၍ ပြည့်စုံစွာနှင့် ပိုမို နားလည်မှုဖြင့် မည်သို့ မိတ်သဟာယပြုရမည်ကို ဦးနှောက်ခြောက်အောင် စဉ်စားရင်း၊ ကျွန်တော် ဂရုတစိုက် ပြင်ဆင်ခဲ့သည်။ ကျွန်တော် မိတ်သဟာယပြုပြီးသည့်အခါ ညီအစ်ကိုမောင်နှမများက သဘောတူညီမှုဖြင့် ခေါင်းညိတ်ကြသည်ကို မြင်ခဲ့ချိန်တွင် ကျွန်တော် မိမိကိုယ်ကိုယ် အလွန် ကျေနပ်အားရခဲ့ပြီး၊ အောင်မြင်မှု ခံစားချက်တစ်ခု ရှိခဲ့သည်။ နောက်ပိုင်းတွင်၊ ကျွန်တော်၏ လုပ်ဖော်ကိုင်ဖက် အစ်ကိုကျန်းက ဗီဒီယိုများနှင့်ပတ်သက်၍ ပညာရပ်ဆိုင်ရာ ဗဟုသုတ အတော်လေးရှိပြီး ကွန်ပြူတာလည်း ကျွမ်းကျင်သည်ကို ကျွန်တော် သိခဲ့ရသည်။ ရုပ်ရှင်ရိုက်ခြင်း တာဝန် လုပ်ဆောင်နေသည့် ညီအစ်ကိုမောင်နှမများက ဆက်နွှယ်သည့် ကိစ္စရပ်များကို သူနှင့်အတူ မကြာခဏ ဆွေးနွေးခဲ့ကြပြီး၊ အသင်းတော်ခေါင်းဆောင်တစ်ယောက်အနေဖြင့်၊ ကျွန်တော့်မှာ ထပ်ဖြည့်ပြောစရာ မည်သည့်အရာမျှ ရှိကိုမရှိခဲ့ပေ။ ကျွန်တော် လူပိုတစ်ယောက်လို ခံစားခဲ့ရပြီး ယင်းက ကျွန်တော့်ကို မကျေမချမ်း ဖြစ်ကျန်ရစ်စေခဲ့သည်။ အစ်ကိုကျန်းကို ပြဿနာတစ်ခု ရှိသည့်အခါတိုင်း ရှာကြခြင်းအားဖြင့်၊ သူတို့က ကျွန်တော့်ကို အစ်ကိုကျန်းနှင့် တန်းတူမဟုတ်ဟု ထင်ကြခြင်း ဖြစ်ရမည်ဟု ကျွန်တော် တွေးမိခဲ့သည်။ ဗီဒီယိုများအကြောင်း တစ်စုံတစ်ရာ ကျွန်တော် သိခဲ့လျှင် ကောင်းမည်၊ ထိုအခါ ညီအစ်ကို မောင်နှမများက သူတို့၏ ပြဿနာများကို ကျွန်တော်နှင့် ဆွေးနွေးကြပေမည်ဟု ကျွန်တော် တွက်ဆခဲ့သည်။ ကျွန်တော် ပိုမိုသိနိုင်ဖို့အလို့ငှာ ဗီဒီယိုများ မည်သို့ဖန်တီးရမည်ဆိုသည်နှင့်ပတ်သက်၍ သုတေသနပြုပြီး သင်ယူဖို့ ကျွန်တော် စတင် စောစောထကာ နောက်ကျမှ အိပ်ခဲ့သည်။ အသင်းတော်ထဲက ပြဿနာများအပြင် ညီအစ်ကို မောင်နှမများ၏ အခြေအနေများအားလုံးကို ကျွန်တော် လုံးဝ လျစ်လျူရှုခဲ့သည်။ အချိန်ခဏ ကြာပြီးနောက်တွင်၊ အဖွဲ့အချို့၏ အလုပ်တွင် ကျွန်တော် မည်သို့ မိတ်သဟာယပြုသည်ဖြစ်စေ စုဝေးပွဲများ ကျင်းပသည်ဖြစ်စေ ဖြေရှင်းကို မဖြေရှင်းနိုင်ခဲ့သည့် ပြဿနာများ စတင်ပေါ်လာခဲ့သည်။ ညီအစ်ကို မောင်နှမများ၏ အခြေအနေများကို မ‌ဖြေရှင်းခဲ့ရသေးသည့်အတွက်၊ ရုပ်ရှင်ထုတ်လုပ်ရေး ခရီးက ဟန့်တားခြင်းခံခဲ့ရပြီး၊ ပြဿနာ တစ်ခုပြီးတစ်ခု ရုတ်တရက် ပေါ်ပေါက်နေခဲ့သည်။ ကျွန်တော် အလွန်များသည့် ဖိစီးမှုဒဏ်အောက် ရှိခဲ့သည်မှာ အသက်မရှူနိုင်အောင် ဖြစ်ခဲ့သည်။ ကျွန်တော် အလွန်အမင်း စိတ်ဆင်းရဲခဲ့သည်။ ခေါင်းဆောင်တစ်ယောက်အဖြစ် ကျွန်တော် စွမ်းဆောင်မှု လုံးဝ ကင်းမဲ့နေပြီး ထိုတာဝန်ကို လုပ်ဆောင်ရန် အရည်အချင်းမပြည့်မီဘူးဟု သူတို့ တွေးထင်မည်ဆိုလျှင်ဟူ၍ အခြားသူများ ကျွန်တော့်အပေါ် တွေးထင်ကြမည့်အရာနှင့်ပတ်သက်၍ ကျွန်တော် စိုးရိမ်မိခဲ့သည်။ ခေါင်းဆောင်တစ်ဦးအဖြစ် ကျွန်တော့်ရာထူးကို ကျွန်တော် မထိန်းသိမ်းနိုင်သည့်ပုံ ပေါ်ခဲ့ပေသည်။ ထိုအရာနှင့်ပတ်သက်၍ တွေးသည်နှင့်အမျှ ကျွန်တော် အပျက်သဘောဆောင်လာခဲ့သည်။ လေလျှော့နေသည့် ပူဖောင်းတစ်ခုကဲ့သို့ ကျွန်တော်ခံစားရပြီး ယခင်က ရှိခဲ့သည့် အားအင် မရှိတော့ပါ။ အပျက်သဘောဆောင်ခြင်းတွင် အသက်ရှင်ရင်းနှင့် ကျွန်တော့်တာဝန်တွင် လျော့ရဲလာရင်း၊ နောက်ဆုံးတွင် သန့်ရှင်းသော ဝိညာဉ်တော်၏ လုပ်ဆောင်မှုကို ကျွန်တော် ဆုံးရှုံးခဲ့ရသည်။ ကျွန်တော့်တာဝန်တွင် မည်သည့်အရာကိုမျှ စွမ်းဆောင်နေခဲ့ခြင်း မရှိသည့်အတွက်၊ ကျွန်တော် လူစားထိုးခံခဲ့ရသည်။ ထိုအခိုက်အတန့်တွင်၊ ကျွန်တော် လုံးဝ ဂုဏ်သိက္ခာ ဆုံးရှုံးသွားသကဲ့သို့ ခံစားခဲ့ရပြီး၊ ကမ္ဘာမြေက ကျွန်တော့်ကို ဝါးမျိုလိုက်စေချင်ခဲ့သည်။ ကျွန်တော်က၊ “ညီအစ်ကို မောင်နှမတွေက လက်တွေ့ကျတဲ့ အလုပ် မလုပ်ခဲ့တဲ့ အယောင်ဆောင်ခေါင်းဆောင်တစ်ယောက်ဖြစ်တယ်လို့ ပြောကြမလား”ဟုလည်း တွေးနေမိခဲ့သည်။ ထိုအရာကို တဝဲလည်လည် ကျွန်တော် ပိုတွေးလေ ပိုစိတ်ပျက်မိလေ ဖြစ်ခဲ့သည်။ 

ထိုညတွင် အိပ်ရာပေါ်၌ လူးလှိမ့်ရင်း ကျွန်တော် အိပ်မပျော်နိုင်ခဲ့ပါ။ ကျွန်တော့် ကိုယ်ပိုင် အခြေအနေကို သိရှိဖို့ လမ်းပြရန် တောင်းလျှောက်ရင်း ဘုရားသခင်ထံ အကြိမ်ကြိမ် ကျွန်တော် ဟစ်အော်ခဲ့သည်။ ထို့နောက်တွင် ဘုရားသခင်၏ ဤနှုတ်ကပတ်တော်များကို ကျွန်တော် ဖတ်ခဲ့ရသည်- “သင်တို့ ရှာဖွေရာတွင်၊ တစ်ဦးချင်းစီ၌ များစွာသော အယူအဆများ၊ မျှော်လင့်ချက်များနှင့် အနာဂတ်များ ရှိကြသည်။ လက်ရှိအမှုမှာ ရာထူးအဆင့်အတန်းအပေါ် သင်တို့၏ တပ်မက်မှုနှင့် သင်တို့၏ လွန်ကဲသော အလိုဆန္ဒများကို ကိုင်တွယ်ဖြေရှင်းရန်အတွက် ဖြစ်သည်။ မျှော်လင့်ချက်များ၊ အဆင့်အတန်းနှင့် အယူအဆများ အားလုံးသည် စာတန်ဆန်သော စိတ်သဘောထား၏ ဂန္တဝင် ကိုယ်စားပြုချက်များ ဖြစ်သည်။ လူတို့၏ စိတ်နှလုံးများထဲတွင် ဤအရာများ တည်ရှိနေရသည့် အကြောင်းရင်းမှာ စာတန်၏ အဆိပ်အတောက်သည် လူတို့၏ အတွေးအခေါ်များအား အမြဲတစေ ပျက်စီးယိုယွင်းစေနေခြင်းကြောင့်ဖြစ်ပြီး လူတို့သည် စာတန်၏ ဤစုံစမ်းနှောင့်ယှက်မှုများကို အမြဲတစေ မဖယ်ရှား နိုင်ခြင်းကြောင့် ဖြစ်သည်။ ၎င်းတို့သည် အပြစ်တရားကြားတွင် အသက်ရှင်နေကြသော်လည်း၊ ၎င်းအား အပြစ်ဟု မယုံကြည်ကြ သကဲ့သို့၊ ၎င်းတို့သည်၊ ‘ငါတို့သည် ဘုရားသခင်ကို ယုံကြည်သောကြောင့် သူသည် ငါတို့အပေါ် ကောင်းချီး မင်္ဂလာများကိုပေးပြီး ငါတို့အတွက် အရာခပ်သိမ်းကို သင့်တော်သလို စီစဉ်ပေးရမည်။ ငါတို့သည် ဘုရားသခင်ကို ယုံကြည်သောကြောင့် ငါတို့သည် အခြားသူများထက် သာလွန်ကာ ငါတို့၌ အခြားသူများထက် သာလွန်သော အဆင့်အတန်းနှင့် အနာဂတ်တစ်ခု ရှိရမည်။ ငါတို့သည် ဘုရားသခင်ကို ယုံကြည်သည့်အတွက် သူသည် ငါတို့အား အကန့်အသတ်မရှိသော ကောင်းချီးမင်္ဂလာများကို ပေးကို ပေးရမည်။ သို့မဟုတ်ပါက ၎င်းကို ဘုရားသခင်အား ယုံကြည်ခြင်းဟု ခေါ်လိမ့်မည် မဟုတ်’ ဟူ၍ ယုံကြည် ကြသေးသည်။...ဤနည်းလမ်းဖြင့် သင်ရှာဖွေလေလေ ရိတ်သိမ်းမှု နည်းလေလေ ဖြစ်လိမ့်မည်။ အဆင့်အတန်းအတွက် လူတစ်ဦး၏ အလိုဆန္ဒ ကြီးမားလေလေ၊ ၎င်းတို့အား ပို၍ပြင်းထန်စွာ ကိုင်တွယ်ဖြေရှင်းရန် လိုလေလေ ဖြစ်ပြီး ၎င်းတို့သည် ကြီးမားသော စစ်ဆေးခြင်းကို ကြုံရလေလေဖြစ်သည်။ ထိုသို့သော လူတို့သည် အသုံးမကျသောသူများ ဖြစ်သည်။ ၎င်းတို့အနေဖြင့် ဤအရာများကို လုံးလုံးလျားလျား လက်လွှတ်ရန်အလို့ငှာ ၎င်းတို့အား လုံလောက်စွာ ကိုင်တွယ်ဖြေရှင်းပြီး တရားစီရင်ရမည် ဖြစ်သည်။ အကယ်၍ သင်တို့သည် ဤနည်းဖြင့် အဆုံးတိုင်အောင် လိုက်စားပါက၊ မည်သည့် အရာကိုမျှ ရိတ်သိမ်းရမည် မဟုတ်ပေ။ အသက်ကို မလိုက်စားသောသူများသည် ပြောင်းလဲခြင်း မခံရနိုင်သကဲ့သို့၊ သမ္မာတရားကို ဆာငတ်ခြင်းမရှိသော သူများသည် သမ္မာတရားကို မရနိုင်ကြပေ။ သင်သည် ကိုယ်တိုင်ကိုယ်ကျ ပြောင်းလဲခြင်းနှင့် ဝင်ရောက်ခြင်းကို လိုက်စားခြင်းအား အာရုံမစိုက်ဘဲ၊ ယင်းအစား လွန်ကဲသော တပ်မက်မှုများနှင့် ဘုရားသခင်အပေါ် သင်၏ချစ်ခြင်းမေတ္တာကို ကန့်သတ်ပြီး သူ့ထံ တိုးဝင်ချဉ်းကပ်ခြင်းကို တားဆီးသော အရာများအပေါ် သင် အမြဲတစေ အာရုံစိုက်၏။ ထိုအရာများသည် သင့်အား ပြောင်းလဲစေနိုင်သလော။ ၎င်းတို့သည် သင့်အား နိုင်ငံတော်ထဲသို့ ခေါ်ဆောင်လာနိုင်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဤအရာကို ဖတ်ပြီးသည့်နောက်တွင်၊ ကျွန်တော့် လတ်တလော အခြေအနေကို ဆင်ခြင်ကြည့်ခဲ့သည်။ ခေါင်းဆောင်တစ်ဦး၏ တာဝန်ကို ယူကတည်းက၊ နာမည်နှင့် အဆင့်အတန်း နောက်လိုက်ခြင်းနှင့် အခြားသူများအထက်တွင် ရှိချင်ခြင်းမှလွဲ၍ မည်သည့်အရာမျှ လုပ်ဆောင်မနေခဲ့ပါ။ အစ်မလျူ၏ သမ္မာတရားအပေါ် မိတ်သဟာယဖွဲ့ခြင်းက ကျွန်တော့်ထက်ကောင်းမွန်သည်ကို တွေ့ရချိန်တွင်၊ ကျွန်တော်ထက် သူ သာအောင်လုပ်မည်ကို စိုးရွံ့မိခဲ့သည်။ အခြားသူများက ကျွန်တော့်ကို လေးစားကာ ချီးမွမ်းကြဖို့အလို့ငှာ သူ့ထက် ကောင်းအောင် မည်သို့ မိတ်သဟာယပြုရမည့်အကြောင်းကို ကျွန်တော် တွေးခဲ့သည်။ အစ်ကိုကျန်းက ပညာရပ်ဆိုင်ရာ ကျွမ်းကျင်မှုများရှိခဲ့ပြီး၊ ညီအစ်ကို မောင်နှမများစွာက သူတို့၏တာဝန်များထဲက ပြဿနာများအကြောင်းကို သူ့ထံ ပြောပြခဲ့ကြသည်ကို ကျွန်တော် မြင်ခဲ့ချိန်တွင်၊ ကျွန်တော် မနာလိုဖြစ်လာခဲ့ပြီး သူ့ကို ငြင်းပယ်ခဲ့သည်။ သူ့ထက်သာအောင် အသိပညာဖြင့် မိမိကိုယ်ကိုယ် ပြင်ဆင်ဖို့ ကျွန်တော် အလုပ်ကြိုးစားခဲ့ပြီး၊ အဖွဲ့များအတွင်းရှိ ပြဿနာများကိုပင် လျစ်လျူရှုခဲ့သည်။ ညီအစ်ကို မောင်နှမများ၏ ပြဿနာများကို ကျွန်တော် မဖြေရှင်းနိုင်သည့်အခါတွင်၊ ဘုရားသခင်ကို ကျွန်တော် အမှီမပြုခဲ့ပါ သို့မဟုတ် မိတ်သဟာယမှတစ်ဆင့် ဖြေရှင်းချက်များကို ရှာတွေ့ဖို့ ညီအစ်ကို မောင်နှမများနှင့်အတူ သမ္မာတရားကို မရှာဖွေခဲ့ပါ။ ကျွန်တော့် တာဝန်ကို ကောင်းစွာ မလုပ်ဆောင်ပါက ခေါင်းဆောင်တစ်ဦးအဖြစ် ကျွန်တော့် ရာထူး မထိန်းနိုင်မည်ကို စိုးရွံ့လျက်၊ ကျွန်တော့် အဆင့်အတန်း ဆုံးရှုံးမည့်အကြောင်းကိုသာ ကျွန်တော် စိုးရိမ်နေခဲ့သည်။ ထို့နောက်တွင် ကျွန်တော်က ဘုရားသခင်၏ အလိုတော်ကို ထည့်သွင်းစဉ်းစားခြင်းဖြင့် ကျွန်တော့်တာဝန်ကို ထမ်းဆောင်နေခဲ့ခြင်း မဟုတ်ဘဲ၊ အခြားသူများထက် သာဖို့၊ အခြားသူတို့အပေါ် ဆရာလုပ်ဖို့ဖြစ်သည့် ကျွန်တော့်၏ ပရမ်းပတာ ရည်မှန်းချက်ကို ဖြည့်ဆည်းဖို့ဖြစ်မှန်း နောက်ဆုံးတွင် ကျွန်တော် နားလည်သွားခဲ့သည်။ ညီအစ်ကို မောင်နှမများက ကျွန်တော့်ကို ယုံကြည်ကိုးစားခဲ့ကြပြီး အသင်းတော် ခေါင်းဆောင်တစ်ဦးအဖြစ် ရွေးချယ်ခဲ့ကြသော်လည်း၊ ကျွန်တော်က အသင်းတော်၏ အလုပ် သို့မဟုတ် သူတို့၏ အသက်ဝင်ရောက်မှုကို လုံးဝ မစဉ်းစားခဲ့ပါ။ ကျွန်တော်သည် မိမိတာဝန်ကို အမှန်တကယ် ထမ်းဆောင်နေခဲ့ခြင်း သို့မဟုတ် တာဝန်သိနေခဲ့ခြင်း မရှိသကဲ့သို့၊ ဤအရာက အသင်းတော်အလုပ်ကို ထိခိုက်စေခြင်းဖြင့် အဆုံးသတ်ခဲ့သည်။ ကျွန်တော် အလွန် တစ်ကိုယ်ကောင်းဆန်ပြီး စက်ဆုပ်ဖွယ်ဖြစ်ခဲ့သည်။ ကျွန်တော့်တာဝန်ကို ကျွန်တော် လုပ်ဆောင်မနေခဲ့ပါ- မကောင်းမှုလုပ်နေခဲ့ပြီး ဘုရားသခင်ကို ဆန့်ကျင်နေခဲ့သည်။ ကျွန်တော့် ယုံကြည်ခြင်းတွင် မှန်ကန်သော လမ်းကြောင်းပေါ် ရှိမနေခဲ့ဘဲ ဘုရားသခင်ကို စက်ဆုပ်လျက် နာမည်နှင့် အကျိူးအမြတ်အတွက် အမြဲ တိုက်ခိုက်နေခဲ့ခြင်းကို ကျွန်တော် နောင်တရမိခဲ့ပါသည်။ ကျွန်တော့်တာဝန်ကနေ ထုတ်ပယ်ခြင်းခံရသည် ဘုရားသခင်၏ ဖြောင့်မတ်သော တရားစီရင်ခြင်းနှင့် ပြစ်တင်ဆုံးမမှု ဖြစ်သည်။ သူသည် ကျွန်တော့်ကို သုတ်သင်ဖယ်ရှင်းမပစ်ခဲ့ဘဲ၊ ကျွန်တော့် အပြုအမူအပေါ် သုံးသပ်ဖို့အလို့ငှာ လူစားထိုးခံစေခဲ့သည်။ ယင်းမှာ ကျွန်တော့်ကို ဘုရားသခင်၏ ကွယ်ကာခြင်းနှင့် ကယ်တင်ခြင်း ဖြစ်သည်။ ဆက်ကပ်အပ်နှံခြင်းနှင့် ဆင်ခြင်သုံးသပ်ခြင်း အချိန်ကာလတစ်ခုမှတစ်ဆင့် ကျွန်တော့် အခြေအနေ တဖြည်းဖြည်း တိုးတက်လာခဲ့သည်၊ ထို့ကြောင့် အသင်းတော် ခေါင်းဆောင်များက ကျွန်တော့်ကို ပုံမှန်တာဝန်များကို တာဝန်ယူဖို့ စီစဉ်ပေးခဲ့သည်။ ထိုအခွင့်အရေးကို ပေးသည့်အတွက် ဘုရားသခင်ကို ကျွန်တော် တကယ် ကျေးဇူးတင်မိပြီး၊ ထိုတာဝန်ကို တန်ဖိုးထားကာ ဘုရားသခင်ကို ဆန့်ကျင်ရာတွင်ရှိသည့် လမ်းကြောင်းတစ်ခုအပေါ် နာမည်နှင့် အဆင့်အတန်းကို လိုက်စားခြင်းအား ရပ်တန့်ရန် တိတ်တဆိတ် စိတ်ဆုံးဖြတ်ခဲ့သည်။ 

ထိုအတွေ့အကြုံပြီးသည့်နောက်တွင်၊ နာမည်နှင့် အဆင့်အတန်းအတွက် ကျွန်တော့်၏ ဆန္ဒကို အနည်းငယ် လက်လွှတ်နိုင်မည်ဟု ထင်ခဲ့သော်လည်း ကျွန်တော်သည် စာတန်အားဖြင့် အလွန်အမင်း ဖောက်ပြန်ပျက်စီးခဲ့ပါသည်။ ဖောက်ပြန်ပျက်စီးသည့် စိတ်သဘောထားကို သိနားလည်ခြင်းနှင့် ဆင်ခြင်သုံးသပ်ခြင်း အနည်းနငယ်မျှဖြင့် မဖြေရှင်းနိုင်ပါ၊ ထို့ကြောင့် ဘုရားသခင်က ကျွန်တော့်ကို ဖော်ထုတ်ပြီး ကယ်တင်ဖို့ အခြေအနေတစ်ခုကို နောက်တစ်ဖန် ပြင်ဆင်ခဲ့သည်။

လအနည်းငယ်ကြာပြီးနောက် တစ်ရက်တွင်၊ အသင်းတော်ခေါင်းဆောင်က အဖွဲ့ခေါင်းဆောင်တစ်ဦးကို ရွေးဖို့ ကျွန်တော်တို့ကို ပြောခဲ့သည်။ ဤအရာကို ကြားသည်နှင့်တစ်ပြိုင်နက်၊ ကျွန်တော်က၊ “အဖွဲ့ခေါင်းဆောင်အနေနဲ့ ရွေးချယ်ခံရဖို့ ငါ အခွင့်အရေး ရမလား။ ငါကအတော် စွမ်းဆောင်နိုင်တဲ့ အမှုဆောင်တစ်ယောက်ဖြစ်ပေမယ့်၊ ဘာပညာရပ်ဆိုင်ရာ ကျွမ်းကျင်မှုမှ မရှိဘူး၊ ဒီတော့ ငါ့အခွင့်အလမ်းတွေက သိပ်မကောင်းပါဘူး”ဟူ၍ စတင်ချိန်ဆနေခဲ့သည်။ ထို့နောက် အဖွဲ့တွင်ရှိသည့် အခြားညီအစ်ကို မောင်နှမ အနည်းငယ်ကို ကျွန်တော် စဉ်းစားခဲ့သည်။ အစ်ကိုကျန်းသည် ပညာရပ်ဆိုင်ရာ ကျွမ်းကျင်မှုများဖြင့် ထူးချွန်ပြီး သမ္မာတရားအပေါ် သူ၏ မိတ်သဟာယက လက်တွေ့ကျသည်၊ ထို့အပြင် သူ့မှာ တရားမျှတမှု အသိစိတ်ရှိပြီး အသင်းတော်၏အလုပ်ကို ထိန်းသိမ်းနိုင်ခဲ့သည်။ ခြုံငုံကြည့်လျှင်၊ သူ အရွေးခံရဖို့ ပိုများသည့်ပုံ ပေါ်ခဲ့သည်။ ကျွန်တော် အသင်းတော်ခေါင်းဆောင်တစ်ဦး ဖြစ်ခဲ့ချိန်က အစ်ကိုကျန်းကို အလုပ်ခွဲဝေလေ့ရှိခဲ့ပုံနှင့်ပတ်သက်၍ ကျွန်တော် တွေးမိခဲ့သည်၊ သို့သော် အဖွဲ့ခေါင်းဆောင်အဖြစ် သူ အရွေးခံခဲ့ရပါက၊ သူက မည်သည့်အရာ လုပ်ရမည်ကို ကျွန်တော့်အား ပြောနေမည်ဖြစ်သည်။ ယင်းက ကျွန်တော် သူ့ထက် နိမ့်ကျသည့်ပုံ ဖြစ်စေမည် မဟုတ်ပါလား။ ဤအတွေးက ကျွန်တော့်ကို စိတ်မသက်မသာဖြစ်စေခဲ့သည်။ ရွေးချယ်ကောက်ပွဲနေ့ ရောက်လာချိန်တွင်၊ ကျွန်တော် စိတ်မလှုပ်ရှားဘဲ မနေနိုင်ဖြစ်ခဲ့ပြီး၊ စိတ်အတွင်းက တိုက်ပွဲတစ်ခု စတင်ခဲ့သည်- “ဘယ်သူ့ကို ငါ မဲပေးသင့်လဲ။ အစ်ကိုကျန်းလား။” ညီအစ်ကို မောင်နှမအများစုက သူတို့ တာဝန်များထဲက အခက်အခဲတစ်ခုတစ်လေကို သူနှင့် ဆွေးနွေးခဲ့ကြပြီး၊ အခြားအဖွဲ့များရှိ လူတို့ကလည်း သူတို့၏ အလုပ်ကို သူနှင့်အတူ တစ်ချိန်လုံး ဆွေးနွေးခဲ့ကြပုံအကြောင်းကို ကျွန်တော် တွေးမိခဲ့သည်- ယင်းက သူ့ကို အလွန် ကြည့်ကောင်းစေခဲ့သည်။ သူ အဖွဲ့ခေါင်းဆောင်ဖြစ်လာခဲ့ပါက၊ ကျွန်တော့်ထက် မြင့်မားသည့် ရာထူးအဆင့်တစ်ခုတွင် သူရှိမည် မဟုတ်ပါလား။ ထို့ပြင်လည်း သူ့အတွက် ကျွန်တော် နောက်ထပ် မဲမပေးချင်ခဲ့ဘဲ၊ ပညာရပ်ဆိုင်ရာ အသိပညာ ကျွန်တော် ကင်းမဲ့သကဲ့သို့ အဖွဲ့ခေါင်းဆောင်ဖြစ်ဖို့ အရည်အချင်း မပြည့်မီခဲ့ပါ။ ကျွန်တော် တကယ်ကို စိတ်ဓာတ်ကျကာ ဝမ်းနည်းမိခဲ့ပြီး၊ အလုပ်နှင့်ပတ်သက်၍ ပိုမသိခဲ့သည့်ကို ကျွန်တော် မုန်းတီးမိခဲ့သည်။ ထို့နောက်တွင်ပင်၊ ဆိုးဝါးသည့် အတွေးတစ်ခု ကျွန်တော့်စိတ်ထဲ ပေါ်လာခဲ့သည်- “ငါ အဖွဲ့ခေါင်းဆောင် မဖြစ်နိုင်ရင် မင်းလည်း အသေအချာ ဖြစ်လို့မရဘူး။” ထို့ကြောင့် ပညာရပ်ဆိုင်ရာ အသိပညာ များစွာမရှိခဲ့သည့် အစ်ကိုဝူကို ကျွန်တော် မဲပေးခဲ့သည်။ အံ့အားသင့်ဖွယ်ကောင်းသည်မှာ၊ မဲနိုင်ခဲ့သူမှာ အစ်ကိုကျန်း ဖြစ်နေဆဲ ဖြစ်သည်။ ကိစ္စရပ်များ ထိုသို့ဖြစ်လာတာ မြင်ရသည်ကို ကျွန်တော် မကျေနပ်ခဲ့ပါ၊ သို့သော် အရှက်ရဖွယ် တစ်ခုခု ကျွန်တော် လုပ်ဆောင်မိပြီးသကဲ့သို့ စိတ်မအေးသည့် ခံစားချက်တစ်ခု ကျွန်တော် ရုတ်တရက် ရှိခဲ့သည်။ နောက်ပိုင်းတွင် ဘုရားသခင်၏ ဤနှုတ်ကပတ်တော်များကို ကျွန်တော် ဖတ်မိခဲ့ပါသည်- “လူအချို့က မိမိတို့ထက် ပိုတော်သည့် တစ်စုံတစ်ဦးကို တွေ့လျှင်၊ ၎င်းတို့ကို သူတို့ ဖိနှိပ်ကြသည်၊ ၎င်းတို့အကြောင်း ကောလဟလတစ်ခုကို စတင်ကြသည်၊ သို့မဟုတ် အခြားလူတို့က ထိုသူတို့အပေါ် အထင်မကြီးကြစေဖို့နှင့် မည်သူမျှ အခြားတစ်ဦးတစ်ယောက်မျှထက် မတော်ဖို့ရန်အလို့ငှာ မသမာသော နည်းလမ်းအချို့ကို အသုံးပြုကြသည်၊ သို့ဆိုလျှင် ဤသည်မှာ မာနထောင်လွှားခြင်းနှင့် မိမိကိုယ်ကိုယ်မှန်သည်ဟု ထင်မှတ်ခြင်းအပြင်၊ ကောက်ကျစ်ခြင်း၊ လှည့်ဖြားတတ်ခြင်းနှင့် အန္တရာယ်များခြင်းတို့နှင့်ဆိုင်သည့် ဖောက်ပြန်ပျက်စီးသော စိတ်သဘောထား ဖြစ်ပြီး၊ ဤလူများသည် မိမိတို့၏ ရည်မှန်းချက်များ မရမချင်း မရပ်တန့်ကြပေ။ ဤသို့ သူတို့ အသက်ရှင်ကြသော်လည်း သူတို့သည် ကြီးမြတ်ပြီး ကောင်းမြတ်သည့်လူများဖြစ်သည်ဟု ထင်မှတ်ကြသေး၏။ သို့သော် သူတို့သည် ဘုရားသခင်ကို ကြောက်ရွံ့သည့် နှလုံးသားများ ရှိကြပါသလော။ ပထမဦးစွာ၊ ဤကိစ္စရပ်များ၏ သဘောသဘာဝများနှင့်ဆိုင်သည့် ရှုထောင့်အမြင်မှနေ၍ ပြောရ လျှင်၊ ဤနည်းဖြင့် ပြုမူသည့် လူများသည် မိမိတို့ နှစ်သက်သည်အတိုင်း လုပ်ဆောင်နေကြခြင်းသက်သက် မဟုတ်လော။ ဘုရားသခင့် မိသားစု၏ အကျိုးများကို ၎င်းတို့ စဉ်းစားကြပါသလော။ ဘုရားသခင်၏ မိသားစု၏အမှုတော်က ဆုံးရှုံးမှု ခံစားရပါစေ၊ မိမိတို့၏ ခံစားချက်များကိုသာ ၎င်းတို့ စဉ်းစားကြပြီး မိမိတို့၏ ကိုယ်ပိုင်ရည်မှန်းချက်များကိုသာ ရရှိလိုကြသည်။ ဤသို့သော လူများသည် မာနထောင်လွှားပြီး မိမိကိုယ်ကိုယ်မှန်သည်ဟု ထင်မှတ်ကြရုံသာမက၊ တစ်ကိုယ်ကောင်းဆန်ကြပြီး စက်ဆုပ်စရာလည်း ဖြစ်ကြ၏၊ ဘုရားသခင်၏ ရည်ရွယ်ချက်ကို ၎င်းတို့ လုံးဝအရေးမထားကြသလို၊ ဤကဲ့သို့သော လူတို့သည် ဧကန်မုချ ဘုရားသခင်ကို ကြောက်ရွံ့သော စိတ်နှလုံးများ မပိုင်ဆိုင်ကြပေ။ ဤသည်မှာ အပြစ်ကိုသိခြင်း မရှိဘဲ၊ စိုးရိမ်ပူပင်ခြင်းတစ်ခုတစ်လေ မရှိဘဲ၊ စိုးရိမ်ကြောင့်ကြမှု သို့မဟုတ် ပူပန်မှု မရှိသလို အကျိုးဆက်များကို ထည့်သွင်းစဉ်းစားခြင်းမရှိဘဲ သူတို့လုပ်ချင်သည့်အရာတိုင်းကို လုပ်ဆောင်ပြီး လက်လွတ်စပယ် ပြုမူကြသည့် အကြောင်းရင်း ဖြစ်သည်။ ဤသည်မှာ ၎င်းတို့ မကြာခဏ လုပ်ဆောင်သည့်အရာနှင့် အမြဲ ပြုမူကြပုံ ဖြစ်သည်။ ထိုသို့သော လူများ ရင်ဆိုင်ရသည့် အကျိုးဆက်များမှာ မည်သည့်အရာများ ဖြစ်သနည်း။ ၎င်းတို့ ဒုက္ခရောက်ကြလိမ့်မည်၊ ဟုတ်ပါသလော။ သက်သက်သာသာ ပြောရမည်ဆိုလျှင်၊ ထိုသို့သော လူများသည် အလွန့်အလွန် မနာလိုတတ်ကြပြီး ပုဂ္ဂိုလ်ရေး ကျော်ကြားမှုနှင့် အဆင့်အတန်းအတွက် အလွန် အားကောင်းသည့် လိုအင်ဆန္ဒတစ်ခု ရှိကြလေသည်။ ၎င်းတို့သည် အလွန် လှည့်ဖြားတတ်ကြပြီး သစ္စာဖောက်ဖျက် တတ်ကြသည်။ သာ၍ ပြင်းထန်စွာ ပြောရလျှင်၊ ပဓာနကျသည့် ပြဿနာမှာ ထိုသို့သော လူများ၏ စိတ်နှလုံးများသည် ဘုရားသခင်ကို စိုးစဉ်းမျှပင် မကြောက်ရွံ့ကြချေ။ ဘုရားသခင်ကို သူတို့ မကြောက်ပါ၊ မိမိတို့ကိုယ်ကိုယ် အရေးပါဆုံးအဖြစ် ယုံကြည်ကြပြီး၊ မိမိတို့ကိုယ်ကိုယ်၏ လက္ခဏာသွင်ပြင်တိုင်းကို ဘုရားသခင်ထက် ပိုမြင့်ပြီး သမ္မာတရားထက် ပိုမြင့်သည်ဟု သူတို့မှတ်ယူကြသည်။ သူတို့၏ စိတ်နှလုံးများထဲတွင်၊ ဘုရားသခင်သည် ဖော်ပြဖို့ မထိုက်တန်ဆုံးဖြစ်ပြီး အရေးမပါဆုံးဖြစ်ကာ၊ သူတို့၏ စိတ်နှလုံးများထဲတွင် ဘုရားသခင်သည် လုံးဝ အဆင့်အတန်း တစ်ခုတစ်လေမျှ မရှိပါ။ ၎င်းတို့၏နှလုံးသားများထဲတွင် ဘုရားသခင်အတွက် နေရာမရှိသောသူများနှင့် ဘုရားသခင်ကို မကြောက်ရွံ့သောသူများက သမ္မာတရားထဲသို့ ဝင်ရောက်ခြင်းကို ရရှိထားကြသလော။ (မရရှိထားကြပါ။) ထို့ကြောင့် သူတို့သည် ထုံးစံအတိုင်း အလုပ်ရှုပ်ပြီး အားအင်အတော်များများ အသုံးပြုကြကာ ပျော်ရွှင်မြူးထူးစွာ သွားလာကြသောအခါ သူတို့ မည်သည့်အရာ ပြုလုပ်နေကြသနည်း။ ထိုကဲ့သို့သောလူတို့က ဘုရားသခင်အတွက် အသုံးတော်ခံရန် အရာရာတိုင်းကို စွန့်လွှတ်ပြီး များစွာဒုက္ခခံခဲ့ကြပြီဟုပင် ကြွေးကြော်ကြ၏၊ သို့သော်လည်း အမှန်မှာမူ သူတို့လုပ်ဆောင်ချက်များအားလုံး၏ စေ့ဆော်မှု၊ အခြေခံသဘောတရားနှင့် ရည်ရွယ်ချက်တို့မှာ ကိုယ်ကျိုးအတွက် ဖြစ်သည်။ သူတို့သည် မိမိတို့ကိုယ်တိုင်၏ အကျိုးအမြတ်များအားလုံးကို ကာကွယ်ရန် ကြိုးစားနေကြခြင်းသာ ဖြစ်သည်။ ဤသို့သောလူမျိုးကို ဆိုးဝါးသည်ဟု သင်တို့ ဆိုမည်လော၊ မဆိုမည်လော။ ဘုရားသခင်ကို မကြောက်ရွံ့သောသူသည် မည်သည့် လူစားမျိုး ဖြစ်သနည်း။ ၎င်းတို့သည် မာနထောင်လွှားကြသည် မဟုတ်လော။ ၎င်းတို့သည် စာတန် ဖြစ်ကြသည်မဟုတ်လော။ မည်ကဲ့သို့သော အရာများက ဘုရားသခင်ကို ကြောက်ရွံ့ခြင်းမရှိသလော။ တိရစ္ဆာန်များကို ဘေးဖယ်ထားပါက၊ ဘုရားသခင်ကို ချစ်ကြောက်ရိုသေခြင်း မရှိသောသူများ အားလုံးတွင် နတ်ဆိုးများ၊ စာတန်၊ ကောင်းကင်တမန်မင်းနှင့် ဘုရားသခင်ကို ဖက်ပြိုင်သောသူများ ပါဝင်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) ဤစကားလုံးများက ကျွန်တော့်ကို မြန်မြန် ထိခိုက်ခံစားစေခဲ့သည်။ ရွေးကောက်ပွဲ ဖြစ်စဉ်အတွင်း ကျွန်တော့်အတွေးများနှင့် လုပ်ရပ်များကို ပြန်တွေးရင်း၊ ကျွန်တော့် မျက်နှာမပြနိုင်လောက်အောင် ခံစားခဲ့ရသည်။ ဘုရားသခင်၏ စိစစ်ခြင်းကို လက်မခံဘဲနှင့် ဘုရားသခင်ကို ကြောက်ရွံ့မှု တစ်ခုတစ်လေမျှမရှိဘဲ ကျွန်တော့်၏ ရာထူးနှင့် သိက္ခာကို ကာကွယ်ဖို့ မိမိ၏ ကိုယ်ပိုင်ရည်ရွယ်ချက်များအတိုင်း ကျွန်တော် မဲပေးခဲ့သည်။ အစ်ကိုကျန်းက ကျွမ်းကျင်မှုရှိခဲ့သည်၊ သမ္မာတရားအပေါ် သူ၏ မိတ်သဟာယက လက်တွေ့ကျပြီး၊ သူ အဖွဲ့ခေါင်းဆောင်ဖြစ်လာခြင်းက အယောက်တိုင်း၏ အသက်ဝင်ရောက်မှုနှင့် အသင်းတော် အလုပ်ကို အကျိုးရှိစေမည်ကို ကျွန်တော် သိခဲ့ပါသည်။ သို့သော် သူသည် ကျွန်တော့်အထက်တွင် အဖွဲ့ခေါင်းဆောင်အဖြစ် ရှိမည်ကို ကျွန်တော် စိုးရွံ့ခဲ့သည်၊ ထို့ကြောင့် သူ့အတွက် တမင်သက်သက် မဲမပေးခဲ့ပါ။ ကျွန်တော်က အဆင်းနီသော နဂါးကြီး၏ “သက်ဦးဆံပိုင်စနစ် ကျရှုံးရင် ဒီမိုကရေစီစနစ် ကျရှုံးတာပဲ၊” ဟူသည့် စည်းမျဉ်းအားဖြင့် လုပ်ဆောင်မိခဲ့ပေပြီ။ အဆင်းနီသော နဂါးကြီး၏ ရည်ရွယ်ချက်မှာ သူ အာဏာမရနိုင်ပါက၊ အခြားမည်သူမျှလည်း အာဏာမရနိုင်ဟူ၍ ဖြစ်သည်။ လိုအပ်ပါက၊ သူသည် နှစ်ဖက်လုံးကို ဖျက်ဆီးပစ်ရန် ခါးသီးသော ကြိုးပမ်းမှုတစ်ခုကို အသုံးပြုလိမ့်မည်ဖြစ်သည်။ ကျွန်တော်လည်း အလားတူသာ ဖြစ်ခဲ့သည် မဟုတ်ပါလား။ ရာထူးကို ကျွန်တော် မရနိုင်ပါက၊ အစ်ကိုကျန်းကိုလည်း မရစေချင်ခဲ့ပါ။ ကျွန်တော့်၏ ကိုယ်ပိုင် ဂုဏ်သိက္ခာနှင့် အဆင့်အတန်းကို ကာကွယ်ဖို့ မမှန်ကန်သည့် လူက ထိုအခန်းကဏ္ဍ ဖြည့်ကာ အသင်းတော်အလုပ် ထိခိုက်နစ်နာသည်ကိုသာ ကျွန်တော် မြင်ရန်လိုလားခဲ့သည်။ ဘုရားသခင်ကို ကြောက်ရွံ့မှု တစ်စက်မျှမရှိဘဲ ကျွန်တော် အလွန် တစ်ကိုယ်ကောင်းဆန်ခဲ့သည်၊ စက်ဆုပ်ဖွယ်ဖြစ်ခဲ့သည်၊ ကောက်ကျစ်ပြီး ရက်စက်ခဲ့သည်။ ဘုရားသခင် ဖော်ပြခဲ့သည့် သမ္မာတရားများစွာကို ကျွန်တော် မွေ့လျော်ခဲ့ပြီး၊ ကျွန်တော့်၏ တာဝန်ကို လုပ်ဆောင်ရန် ထိုအခွင့်အရေး ရရှိခြင်းက ကျွန်တော့်ကို ဘုရားသခင်က ကြင်နာမှု ပြသခဲ့ခြင်း ဖြစ်ပေသည်။ သို့သော် ဘုရားသခင်၏ ချစ်ခြင်းကို မည်သို့ပြန်ပေးရမည်ကို စဉ်းစားရမည့်အစား၊ မနာလိုဖြစ်ခဲ့ကာ နာမည်နှင့် အကျိုးအမြတ်အတွက် ကြိုးပမ်းခဲ့သည်။ ကျွန်တော်သည် ဘုရားသခင့် အိမ်တော်၏ အလုပ်ကို နှောင့်ယှက်ရင်း စာတန်၏ လက်ပါးစေအဖြစ် အစေခံနေခဲ့ပါသည်။ ကျွန်တော်က သစ္စာဖောက်သည့် အကျင့်ပျက်သူတစ်ဦး မဟုတ်ခဲ့ပါလား။ ကျွန်တော့်တာဝန်ကို ကောင်းကောင်းမွန်မွန် လုပ်ဆောင်ခြင်းမရှိဘဲ နာမည်နှင့် အဆင့်အတန်းအတွက် ယှဉ်ပြိုင်ခဲ့ကာ လက်တွေ့ကျသည့် အလုပ် မလုပ်နိုင်ခဲ့သောကြောင့် ယခင် တစ်နှစ်က ကျွန်တော့်တာဝန်မှ မည်သို့ ထုတ်ပယ်ခံခဲ့ရသည့်အကြောင်းကို ကျွန်တော် တွေးမိခဲ့သည်။ ယခုတွင်၊ အလားတူ အခြေအနေမျိုးတွင် ကျွန်တော် ရှိခဲ့သော်လည်း၊ သမ္မာတရားကို မဟုတ်ဘဲ နာမည်နှင့် အဆင့်အတန်းကို ကျွန်တော် လိုက်စားနေဆဲ ဖြစ်သည်။ ထိုနည်းအတိုင်းဆက်သွားမည်ဆိုပါက၊ ကျွန်တော် ဘုရားသခင်၏ ပစ်ပယ်ခံရပြီး ဖယ်ရှင်းခြင်း ခံရမည် ဖြစ်သည်။ 

နောက်ပိုင်းတွင်၊ ဘုရားသခင်ထံမှ ဤနှုတ်ကပတ်တော်များကို ကျွန်တော် ဖတ်ခဲ့ရသည်- “သင်တို့၏နေရာကို သင်တို့မသိကြ၊ သို့သော် နောက်ချေးထဲ၌ အချင်းချင်း တိုက်ခိုက်နေကြဆဲဖြစ်၏။ ထိုသို့သော ရုန်းကန်လှုပ်ရှားခြင်းမှ သင်တို့ မည်သည့်အရာ ရရှိနိုင်သနည်း။ သင်တို့ စိတ်နှလုံးထဲတွင် ငါ့အတွက် ကြောက်ရွံ့မှု အမှန်တကယ် ရှိခဲ့ပါက၊ ငါ၏ကွယ်ရာတွင် သင်တို့အချင်းချင်း အဘယ်ကြောင့် တိုက်ခိုက်နိုင် ကြမည်နည်း။ သင့်အဆင့်အတန်း မည်မျှမြင့်မားပါစေ သင်သည် နောက်ချေး ထဲက နံဟောင်နေသော တီကောင်ငယ်လေး ဖြစ်နေဆဲ မဟုတ်လော။ သင်သည် အတောင်ပေါက်ကာ ကောင်းကင်၌ ချိုးငှက်တစ်ကောင် ဖြစ်လာ နိုင်လိမ့်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ရွက်ကြွေများ ၎င်းတို့အမြစ်များဆီ ပြန်သွားကြချိန် ပြုပြီးသမျှ မကောင်းမှုအားလုံးကို သင်နောင်တရလတ္တံ့) “လူတို့သည် ‘လောက်ကောင်များ’ ဖြစ်ကြသည်ဟု ဘုရားသခင်က အဘယ်ကြောင့် ပြောဆိုသနည်း။ သူ၏ အမြင်တွင်၊ ဤ ဖောက်ပြန်ပျက်စီးသော လူသားများသည် အဖန်ဆင်းခံသတ္တဝါများ ဖြစ်ကြသည်မှာ သိသာထင်ရှားပေသည်- သို့သော် ၎င်းတို့သည် အဖန်ဆင်းခံသတ္တဝါများ ဆောင်ရွက်သင့်သည့် တာဝန်များနှင့် ဝတ္တရာများကို ဖြည့်ဆည်းကြသလော။ လူများစွာတို့သည် ၎င်းတို့၏ တာဝန်များကို ဆောင်ရွက်နေကြသော်လည်း၊ ၎င်းတို့၏ စွမ်းဆောင်မှုကို မည်မျှကောင်းစွာ ဖော်ပြသနည်း။ ၎င်းတို့သည် အနည်းဆုံးအနေဖြင့် ၎င်းတို့၏ တာဝန်ကို ဖြည့်ဆည်းရာတွင် အခြေအနေကို ဖန်တီးယူခြင်း မရှိကြချေ။ ၎င်းတို့သည် ထိုသို့လုပ်ဆောင်ရန် မိမိတို့ဘာသာ တာဝန်ယူခဲလှပေသည်။ ၎င်းတို့သည် ပြုပြင်မခံရပါက၊ ကိုင်တွယ်ဖြေရှင်းခြင်း မခံရပါက သို့မဟုတ် ဆုံးမပဲ့ပြင်ခြင်း မခံရပါက၊ မည်သည့်အရာကိုမျှ မလုပ်ဆောင်ကြချေ။ ထို့ကြောင့်၊ ၎င်းတို့အတွက် ယုံကြည်ခြင်း အနည်းငယ်မျှပင်ရှိဖို့၊ အနည်းငယ်မျှပင် အခြေအနေကို ဖန်တီးယူဖို့အလို့ငှာ စုဝေးဖို့၊ မိတ်သဟာယပြုပြီး ထောက်ပံ့ပေးဖို့လည်း အမြဲ လိုအပ်ပေသည်။ ဤသည်မှာ လူသား၏ ဖောက်ပြန်ပျက်စီးခြင်း မဟုတ်လော။...၎င်းတို့ တစ်နေ့လုံးတွေးကြသည့် မည်သည့်အရာမျှ သမ္မာတရား သို့မဟုတ် ဘုရားသခင်၏ လမ်းခရီးကို လိုက်လျှောက်ခြင်းနှင့် မည်သို့မျှ မသက်ဆိုင်ပေ။ ၎င်းတို့သည် တစ်နေ့တာလုံး မျိုဆို့ရင်း အချိန်ကုန်ကြသကဲ့သို့၊ မည်သည့်အရာကိုမျှ သုံးသပ်ဆင်ခြင်ခြင်း မရှိကြချေ။ တစ်စုံတစ်ခုနှင့်ပတ်သက်ပြီး ၎င်းတို့တွေးလျှင်ပင်၊ ယင်းက သမ္မာတရား အခြေခံသဘောတရားများနှင့် ကိုက်ညီသည့်အရာ တစ်စုံတစ်ခု မဟုတ်ပေ။ ယင်းက လူသားမျိုးနွယ်ထံမှ ဘုရားသခင် တောင်းဆိုသည့်အရာနှင့် စိုးစဉ်းမျှ မပတ်သက်ပေ။ ၎င်းတို့ လုပ်ဆောင်သည့် အလုပ်မှန်သမျှသည် အဟန့်အတားဖြစ်ပြီး အနှောင့်အယှက်ဖြစ်စေကာ၊ ၎င်းတို့သည် ဘုရားသခင်ကို သက်သေခံခြင်း နည်းနည်းမျှ မရှိပေ။ ၎င်းတို့၏ စိတ်များသည် ဇာတိပကတိအတွက် ကောင်းမြတ်သည့် မည်သည့်အရာကိုမဆို မည်သို့ ရှာဖွေရမည်၊ အဆင့်အတန်းနှင့် ကျော်ကြားမှုအတွက် မည်သို့ တိုက်ခိုက်ရမည်၊ အချို့သော လူစုများကြားတွင် မည်သို့ သဟဇာတ ဖြစ်ရမည် ဆိုသည်နှင် ရာထူး မည်သို့ ရရှိပြီး ကောင်းမွန်သော နာမည်ဂုဏ်သတင်းတစ်ခု မည်သို့ ရှိရမည်ဆိုသည့် အတွေးများနှင့် ပြည့်နေလေသည်။ ၎င်းတို့သည် ဘုရားသခင် ပေးသည့် အရာရာတိုင်းကို မွေ့လျော်ခံစားရင်း၊ ၎င်းတို့အပေါ် အပ်နှင်းသည့် အစာကို စားကြသော်လည်း၊ လူသားများ လုပ်ဆောင်သင့်သည့်အရာကို မလုပ်ဆောင်ကြချေ။ ဘုရားသခင်သည် ထိုသို့သော လူတို့ကို နှစ်သက်နိုင်မည်လော။...အားလုံးထက်ပို၍၊ လောက်ကောင်းများ ဖြစ်ကြသောသူတို့သည် သုံးမရကြသကဲ့သို့၊ အရှက်မဲ့ကြပြီး ဘုရားသခင်၏ အမြင်တွင် တန်ဖိုး မရှိပေ။ ထိုသို့သော လူများသည် တန်ဖိုးမရှိဟု ငါ အဘယ်ကြောင့် ဆိုသနည်း။ ဘုရားသခင်သည် သင့်ကို ဖန်ဆင်းခဲ့ပြီး သင့်ကို အသက်ပေးခဲ့သော်လည်း၊ သင်သည် တတ်နိုင်သမျှ အနည်းဆုံးအနေဖြင့် လုပ်ဆောင်သင့်သည့် သင်၏ တာဝန်ကို မဆောင်ရွက်နိုင်ပေ။ သင်သည် ကပ်ပါးရပ်ပါးမျှသာ ဖြစ်ပေသည်။ သူ၏ အမြင်တွင်၊ သင်သည် အသုံးမကျသောသူသာ ဖြစ်ပြီး သင်၏ အသက်ရှင်ခြင်းသည် အကျိုးမရှိပေ။ ထိုသို့သော လူများသည် လောက်ကောင်များ ဖြစ်ကြသည် မဟုတ်လော။ ဤအကြောင်းကြောင့်၊ လူတို့သည် လောက်ကောင်များ မဖြစ်ချင်ကြပါက၊ မည်သည့်အရာကို လုပ်ဆောင်သင့်သနည်း။ ပထမဦးစွာ၊ သင်၏ ကိုယ်ပိုင် နေရာကို ရှာပြီး သင်၏တာဝန်ကို ဖြည့်ဆည်းဖို့ ဖြစ်နိုင်သမျှ နည်းလမ်းတိုင်းဖြင့် ကြိုးစားလော့၊ အကျိုးဆက်အနေဖြင့် သင့်အား ဖန်ဆင်းရှင်နှင့် ဆက်သွယ်ပေးပေလိမ့်မည်။ သင်သည် သူ့ကို ဖြစ်ကြောင်းကုန်စင် ပြောပြနိုင်သည်။ ထို့နောက်တွင်၊ သင်၏ တာဝန်ကို ဖြည့်ဆည်းရာတွင် သစ္စာစောင့်သိမှုကို မည်သို့ ရရှိရမည်ကို စဉ်းစားလော့။ သင်သည် ဝတ်ကျေတမ်းကျေမျှ မဖြစ်သင့်၊ သို့မဟုတ် အိုးနင်းခွက်နင်းနှင့်ပင် ပြီးမြောက်အောင် မလုပ်ဆောင်သင့်ပေ။ ယင်းထက်၊ သင်သည် မိမိ၏ အစွမ်းကုန် ကြိုးစားအားထုတ်သင့်ပေသည်။ ဖန်ဆင်းရှင်ကို သင် လှည့်စားရန် မကြိုးစားသင့်ပေ။ ဘုရားသခင်က သင့်ကို စေခိုင်းသည့်အရာ မည်သည့်အရာကိုမဆို သင် လုပ်ဆောင်သင့်ပြီး၊ သင့်အနေဖြင့် အလေးဂရုပြုကာ ကျိုးနွံနာခံသင့်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘဝတွင် တိုးတက်ခြင်း၏ အညွှန်းခြောက်ခု”)

ဘုရားသခင်၏ နှုတ်ကပတ်တော်များကို ကျွန်တော် တွေးဆသည်နှင့်အမျှ၊ အလွန် စိတ်ဖိစီးလာခဲ့သည်။ ဘုရားသခင်က နာမည်နှင့် အကျိုးအမြတ်အတွက် ကျွန်တော့်၏ ယှဉ်ပြိုင်မှုကို အလွန် ညစ်ညမ်းပြီး ဆိုးယုတ်သောအရာအဖြစ် မှတ်ယူသည်ကို ကျွန်တော် နားလည်လိုက်သည်။ ဘုရားသခင်၏ အိမ်တော်တွင် ကျွန်တော့်တာဝန်ကို လုပ်ဆောင်ရန် အခွင့်အလမ်းကောင်းရှိခြင်းသည် ဘုရားသခင်၏ ထူးခြားသော ချီးမြှောက်ခြင်းဖြစ်သော်လည်း၊ ကျွန်တော့်၏ တာဝန်ဝတ္တရားများကို ဖြည့်ဆည်းနေခဲ့ခြင်း မရှိပါ။ ထိုအစား ကျွန်တော့်၏ ကိုယ်ပိုင် နာမည်နှင့် အဆင့်အတန်းအကြောင်းကိုသာ အစဉ်တွေးတောခဲ့ပြီး၊ ထိုအရာများအတွက် ဘုရားအိမ်တော်၏ အလုပ်ကိုပင် နှောင့်ယှက်ခဲ့သည်။ စာတန်၏ တစ်စိတ်တစ်ပိုင်းအဖြစ် ကျွန်တော် လုပ်ဆောင်နေခဲ့ပါသည်။ ယင်းမှာ ဘုရားသခင်အဖို့ အလွန် စက်ဆုပ်ဖွယ်ဖြစ်ကာ မုန်းတီးဖွယ် ဖြစ်ပါသည်။ ဘုရားသခင်က ပြောသည်- “သင့်အဆင့်အတန်း မည်မျှမြင့်မားပါစေ သင်သည် နောက်ချေး ထဲက နံဟောင်နေသော တီကောင်ငယ်လေး ဖြစ်နေဆဲ မဟုတ်လော။” ကျွန်တော် အဖန်ဆင်းခံတစ်ဦး၊ ပြောစရာ တန်ဖိုး သို့မဟုတ် ဂုဏ်သိက္ခာ မရှိသည့် ဆိုးညစ်၊ ဖောက်ပြန်ပျက်စီးသည့် လူတစ်ဦး ဖြစ်သည်ကို ကျွန်တော် နားလည်လိုက်သည်။ ထို့ကြောင့် ရာထူးတစ်ခုကို ကျွန်တော် ရရှိခဲ့လျှင်ပင် ယင်းက ကျွန်တော် ဖြစ်သည့်အရာကို ပြောင်းလဲမပေးနိုင်ပါ။ ကျွန်တော့် တာဝန်ကိုပင် ကျွန်တော် ကောင်းစွာ မလုပ်ဆောင်နိုင်ခဲ့ဘဲ၊ နာမည်နှင့် အကျိုးအမြတ်အတွက် စဉ်ဆက်မပြတ် ပြိုင်ဆိုင်ခဲ့သည်၊ အခြားသူများက ကျွန်တော့်ကို ကြည်ညိုရန် ကျွန်တော် လိုချင်ခဲ့သည်။ ကျွန်တော့် အသိစိတ်နှင့် ဆင်ခြင်တုံတရား အဘယ်မှာနည်း။ ကျွန်တော့်ဘဝက မည်သည့်တန်ဖိုး ရှိခဲ့ပါသနည်း။ ကျွန်တော်က အလွန်အမင်း တန်ဖိုးမရှိသည့် တီကောင်တစ်ကောင် ဖြစ်ခဲ့သည် မဟုတ်ပါလား။ ဘုရားသခင်၏ နှုတ်ကပတ်တော်များက ထုတ်ဖော်ပြခဲ့သည့်အရာမှ ကျွန်တော့် သဘာဝနှင့် အနှစ်သာရနှင့်ဆိုင်သည့် သိနားလည်မှုအချို့ ရရှိပြီးသည့်နောက်တွင်၊ ကျွန်တော် မိမိကိုယ်ကိုယ် မုန်းတီးပြီး ဇာတိပကတိကို စွန့်လွှတ်ကာ သမ္မာတရားကို လက်တွေ့လုပ်ဆောင်ရန် လိုလားလာနေခဲ့သည်။ 

နောက်ပိုင်းတွင် အစ်ကိုကျန်းကို ကျွန်တော် သွားထွက်ရှာခဲ့ပြီး၊ ရွေးကောက်ပွဲတွင် ကျွန်တော့်၏ စက်ဆုပ်ဖွယ် ရည်ရွယ်ချက်များနှင့် လုပ်ရပ်များကို ထုတ်ဖော်ပြရင်း၊ ကျွန်တော့်၏ ဖောက်ပြန်ပျက်စီးမှုအကြောင်းကို ဖွင့်ပြောခဲ့သည်။ သူက ကျွန်တော့်ကို အထင်မသေးခဲ့ရုံသာမက၊ ကျွန်တော့်ကို ကူညီဖို့ သူ၏ ကိုယ်ပိုင်အတွေ့အကြုံနှင့်ပတ်သက်၍ ဝေမျှခဲ့သည်။ မိတ်သဟာယဖွဲ့ပြီးသည့် နောက်တွင်၊ ကျွန်တော်တို့နှစ်ယောက်ကြားက တံတိုင်းက ကွယ်ပျောက်သွားခဲ့ပြီး ကျွန်တော် တကယ် လွတ်လပ်ကာ အေးချမ်းသွားသလို ခံစားခဲ့ရသည်။ ထိုအချိန်မှစ၍ ကျွန်တော့် တာဝန်တွင်၊ အခက်အခဲတစ်ခု ရှိခဲ့သည့်အချိန်တိုင်း သို့မဟုတ် ကိစ္စရပ်တစ်ခုကို ကျွန်တော် နားမလည်သည့်အချိန်တိုင်းတွင်၊ ရှာဖွေမှုဖြင့် အစ်ကိုကျန်းထံ ကျွန်တော် သွားခဲ့ပြီး၊ မိတ်သဟာယမှတစ်ဆင့် ကျွန်တော့် မေးခွန်းများကို အမြဲတမ်း စိတ်ရှည်ရှည်ဖြင့် သူ ဖြေပေးခဲ့သည်။ အချိန်ခဏကြာပြီးသည့်နောက်တွင် ကျွန်တော့်၏ ကိုယ်ပိုင် ပညာရပ်ဆိုင်ရာ ကျွမ်းကျင်မှုများ တိုးတက်ခဲ့သည်။ နာမည်နှင့် အဆင့်အတန်းကို ကျွန်တော် လက်လွှတ်ပြီး သမ္မာတရားကို လက်တွေ့လုပ်ဆောင်ခဲ့ချိန်တွင်၊ ထိုနည်းဖြင့် ကျွန်တော့်တာဝန်ကို လုပ်ဆောင်ခြင်းမှ လာသည့် အေးချမ်းမှုနှင့် ငြိမ်သက်ခြင်းကို တွေ့ကြုံခံစားခဲ့ရကာ ဘုရားသခင်နှင့် တိုး၍ နီးကပ်လာခဲ့သည်။ နာမည်နှင့် အဆင့်အတန်း၏ ချည်နှောင်မှုများကို နောက်တစ်ဖန် ကျွန်တော် လွတ်မြောက်ခဲ့ပြီး ကျွန်တော့်အတွက် ဘုရားသခင်၏ လက်တွေ့ကျသည့် ကယ်တင်ခြင်းကို မြည်းစမ်းခဲ့ရသည်။

၂၀၁၇ခုနှစ် အောက်တိုဘာလတွင် အသင်းတော်၏ ရွေးကောက်ပွဲကို စတင်ခဲ့ပြီး ကျွန်တော်သည် ကိုယ်စားလှယ်လောင်းတစ်ဦးအဖြစ် ညီအစ်ကို မောင်နှမများ၏ ထောက်ခံခြင်းခံခဲ့ရသည်။ ကျွန်တော့်အတွင်းတွင် လှုံ့ဆော်သည့် တစ်စုံတစ်ရာ ခံစားခဲ့ရပြီး၊ “ငါ့ရဲ့ ခေါင်းဆောင်ရာထူးကနေ ထုတ်ခံရကတည်းကဆိုရင် နှစ်နှစ်ကျော်ပြီဖြစ်သလို၊ အချို့ ညီအစ်ကို မောင်နှမများက ငါ့အပေါ် ကောင်းတဲ့ ထင်မြင်ချက်တစ်ခု ရှိတယ်လို့ကြားရပြီးပြီ။ ငါ့ရဲ့ မိတ်သဟာယက ပိုပြီး လက်တွေ့ကျလာသလို၊ ပြောင်းလဲမှုအချို့ကို ငါ ကြုံရပြီးပြီလို့ သူတို့ ပြောကြတယ်။ ဒီတစ်ခါ ခေါင်းဆောင် ရာထူးတစ်ခု ငါရနိုင်မလား သိချင်လိုက်တာ”ဟု တွေးမိခဲ့သည်။ ကျွန်တော်က နည်မည်ဂုဏ်သတင်းနှင့် အဆင့်အတန်းနောက်ကို တစ်ဖန် လိုက်နေခဲ့သည်ကို ကျွန်တော် နားလည်ခဲ့ပြီး၊ ထိုအရာများဖြင့် ချည်နှောင်ခံခဲ့ရကာ ဘောင်ခတ်ခံခဲ့ရသည့် ယခင်အချိန်က မည်မျှ နာကျင်ဖွယ်ဖြစ်ခဲ့သည်ကို ကျွန်တော် တွေးမိခဲ့သည်။ ကျွန်တော် လိုက်စားမြဲ လိုက်စား၍ မဖြစ်၊ ဇာတိပကတိကို စွန့်လွှတ်ကာ သမ္မာတရားအား လက်တွေ့လုပ်ဆောင်သင့်သည်ကို ကျွန်တော် သိခဲ့သည်။ ထို့နောက်တွင်၊ ဘုရားသခင်၏ ဤနှုတ်ကပတ်တော်ကျမ်းပိုဒ်ကို ကျွန်တော် တွေးမိခဲ့ပါသည်- “သင်သည် စာတန်နှင့်သက်ဆိုင်သည့် သိက္ခာနှင့် အဆင့်အတန်းကို စွန့်လွှတ်ပြီးသည်နှင့်တစ်ပြိုင်နက်၊ သင်သည် စာတန်ဆန်သည့် စိတ်ကူးများနှင့် အမြင်များဖြင့် ဘောင်ခတ်ခံရတော့မည် မဟုတ်သကဲ့သို့ လှည့်စားခံရတော့မည် မဟုတ်တော့ပေ။ သင်သည် လွတ်ငြိမ်းမှုကို တွေ့လိမ့်မည်ဖြစ်ပြီး သာ၍ သာ၍ သက်သောင့်သက်သာ ခံစားရလိမ့်မည်။ သင်သည် လွတ်လပ်ကာ လွတ်မြောက်သွားလိမ့်မည် ဖြစ်သည်။ သင် လွတ်လပ်ပြီး လွတ်မြောက်သွားသည့်နေ့ ရောက်ရှိသည့်အချိန်တွင်၊ သင် စွန့်လွှတ်ပြီးဖြစ်သည့် အရာများသည် အရှုပ်အယှက်များသာ ဖြစ်ပြီး၊ သင် အမှန်တယ် ရရှိပြီးဖြစ်သည့်အရာများသည် သင့်အဖို့ အဖိုးထိုက်တန်ဆုံးသော အရာများဖြစ်သည်ကို သင် ခံစားရလိမ့်မည်။ ထိုအရာများမှာ အဖိုးအတန်ဆုံးသော အရာများဖြစ်ပြီး၊ တန်ဖိုးထားခြင်းငှာ အထိုက်တန်ဆုံးသော အရာများဖြစ်သည်ကို သင် ခံစားရလိမ့်မည်။ သင် နှစ်သက်သည့် အရာများ- ရုပ်ပိုင်းဆိုင်ရာ အပျော်အပါးများ၊ ကျော်ကြားမှုနှင့် အခွင့်အလမ်း၊ အဆင့်အတန်း၊ ငွေ၊ နာမည်ဂုဏ်သတင်းနှင့် အခြားသူများ၏လေးစားမှု- တို့သည် သင့်အဖို့ သုံးမရသကဲ့သို့ ထင်ရလိမ့်မည်။ ထိုအရာများသည် သင့်ကို ကြီးစွာသော ဆင်းရဲဒုက္ခဖြစ်စေပြီးဖြစ်ကာ ယင်းတို့ကို သင် နောက်ထပ် လိုချင်တော့မည် မဟုတ်။ သင်သည် သာ၍ မြင့်မားသည့် သိက္ခာနှင့် အဆင့်အတန်းတို့ကို ပေးအပ်ခံခဲ့ရလျှင်ပင်၊ ယင်းတို့ကို သင် နောက်ထပ်မည်သို့မျှ လိုချင်တော့မည် မဟုတ်ပေ၊ ယင်းအစား၊ သင်သည် ယင်းတို့ကို အူထဲအသည်းထဲက မုန်းတီးကာ ငြင်းပယ်လိမ့်မည်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ကျွန်တော့် စိတ်နှလုံး အားတက်သွားခဲ့ပြီး၊ နာမည်နှင့် အဆင့်အတန်းကို လိုက်စားခြင်းက တန်ဖိုးမရှိသကဲ့သို့၊ သမ္မာတရားကို သိနားလည်ခြင်းနှင့် လက်တွေ့လုပ်ဆောင်ခြင်း၊ ဖန်ဆင်းခံတစ်ဦး၏ တာဝန်ကို လုပ်ဆောင်ခြင်းက တန်ဖိုးအရှိဆုံးသော အရာများ ဖြစ်သည်ကို ကျွန်တော် သိခဲ့သည်။ အမှန်တွင်၊ ရွေးကောက်ပွဲ၌ ပါဝင်ခြင်းက ခေါင်းဆောင်ရာထူးအတွက် ယှဉ်ပြိုင်ရန်မဟုတ်ဘဲ လုပ်ငန်းစဉ်တွင် ပါဝင်ခြင်းအားဖြင့် ကျွန်တော့်၏ တာဝန်များကို ဖြည့်ဆည်းရန် ဖြစ်ခဲ့ပေသည်။ နာမည်နှင့် အဆင့်အတန်းအတွက် ကျွန်တော့်၏ ရိုင်းဆိုင်းသော ဆန္ဒများကို လက်လွှတ်ကာ သမ္မာတရား၏ စည်းမျဉ်းများအတိုင်း သင့်တော်သည့် ခေါင်းဆောင်တစ်ဦးကို မဲပေးရမည် ဖြစ်သည်။ ယင်းမှာ အသင်းတော်အလုပ်အတွက် အကျိုးရှိမည့် ဖြစ်ခဲ့ပါသည်။ ခေါင်းဆောင်တစ်ဦးအဖြစ် ကျွန်တော် ရွေးချယ်ခံခဲ့ရမည်ဆိုပါက၊ ကျွန်တော့်တာဝန်ကို ကောင်းစွာ လုပ်ဆောင်ရမည်ဖြစ်သည်။ မဖြစ်ခဲ့လျှင်၊ ဘုရားသခင်ကို အပြစ်တင်မည်မဟုတ်ဘဲ၊ ကျွန်တော့်တာဝန်ကို အစွမ်းကုန် ကျွန်တော် လုပ်ဆောင်မည်ဖြစ်သည်။ ရွေးကောက်ပွဲနှင့် စပ်လျဉ်း၍ ကျွန်တော့်၏ ရည်မှန်းချက်များကို တည့်မတ်သွားစေသည်နှင့် တစ်ပြိုင်နက်၊ ခေါင်းဆောင်အဖြစ် အံ့အားသင့်ဖွယ် ကျွန်တော် ရွေးချယ်ခံခဲ့ရသည်။ ဤရလဒ်ကို မြင်ရသည့်အခါ၊ ယခင်က ဖြစ်ခဲ့သကဲ့သို့ အခြားသူများထက် ကျွန်တော် တော်သည်ဟု တွေးထင်ရင်း ထိုအရာထဲတွင် ကျွန်တော် အကြိုက်တွေ့မသွားခဲ့ဘဲ ယင်းမှာ ကျွန်တော့်၏ တာဝန်နှင့် ဝတ္တရားဖြစ်ပြီး၊ ဘုရားသခင်၏ ချစ်ခြင်းနှင့် ကယ်တင်ခြင်းတို့ဖြင့် ကျွန်တော် ထိုက်တန်နိုင်ဖို့အလို့ငှာ သမ္မာတရားကို လိုက်စားခြင်းနှင့် ကျွန်တော့်တာဝန်ကို လုပ်ဆောင်ခြင်းတို့အပေါ် ကျွန်တော် အာရုံစိုက်သင့်သည်ဟု ခံစားခဲ့ရသည်။ 

ထိုသုံးနစ်နီးပါး အချိန်ကာလ အတွင်းတွင်၊ နာမည်နှင့် အဆင့်အတန်းတို့က ကျွန်တော့်ကို လုပ်ဆောင်သည့် အန္တရာယ်ကို ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့က ရှင်းလင်းစွာ ပြသခဲ့ပြီး သမ္မာတရားကို လိုက်စားဖို့ ကျွန်တော် ဆုံးဖြတ်လာခဲ့ပြီးဖြစ်သည်။ တစ်ခါတစ်ရံ နာမည်နှင့် အကျိုးအမြတ်အတွက် ကျွန်တော် ယှဉ်ပြိုင်ချင်ဆဲ ဖြစ်သော်လည်း၊ ကျွန်တော် ဘုရားသခင်ကို သတိရှိရှိ ဆုတောင်းနိုင်သည်၊ သမ္မာတရားကို လက်တွေ့လုပ်ဆောင်ခြင်းအပေါ် အာရုံစိုက်ပြီး ကျွန်တော့် တာဝန်ကို ကောင်းစွာ လုပ်ဆောင်နိုင်သည်။ ကျွန်တော့်၏ ဆိုးယုတ်၊ ဖောက်ပြန်ပျက်စီးသည့် စိတ်သဘောထားအားဖြင့် ကျွန်တော် ဘောင်ခတ်မခံရတော့ပါ။ နာမည်နှင့် အဆင့်အတန်းကို ကျွန်တော် လက်လွှတ်လိုက်ချိန်တွင်၊ ယင်းမှာ ကျွန်တော် လက်လွှတ်သမျှအကုန် မဟုတ်ခဲ့ဘဲ၊ စာတန်က ကျွန်တော့်ကို ချုပ်နှောင်ခဲ့ပြီးသည့် လေးလံသော ချည်နှောင်မှုများကိုလည်း လက်လွှတ်ပြီးဖြစ်သည်ကို ကျွန်တော် ခံစားခဲ့ရသည်။ ကျွန်တော် အလွန် စိုးရိမ်သောကကင်းကာ လွတ်လပ်သကဲ့သို့ ခံစားရပါသည်။ 


၃၄။ ကျွန်မ၏ အယောင်ဆောင်မှုကို ခွာချလိုက်ရသည်မှာ အလွန် နေ၍ကောင်းပေသည်

ချန်ယွမ် တရုတ်နိုင်ငံ

၂၀၁၈ စက်တင်ဘာလမှာ ကျွန်မ အသင်းတော် ခေါင်းဆောင်တစ်ယောက်အဖြစ် ရွေးချယ်ခံခဲ့ရသည်။ ထိုအချိန်က ကျွန်မ တော်တော်ပျော်သည်။ ကျွန်မက ညီအစ်ကို မောင်နှမ အများစုထက် ပိုတော်၍ ဤအရာဖြစ်လာခြင်း ဖြစ်ပြီး ကျွန်မ သမ္မာတရားကို လိုက်စားပြီး မိမိတာဝန်များကို ထမ်းဆောင်ရမည်ဟု ခံစားခဲ့ရသည်။ ကျွန်မ၏ ခေါင်းဆောင်မှုက သရုပ်ပြသက်သက်ဖြစ်သည်ဟု လူများကို မထင်စေချင်ခဲ့ပါ။ တစ်နေ့မှာ အဖွဲ့လိုက် အစည်းအဝေးတစ်ခု ကျွန်မ တက်ခဲ့သည်။ အလုပ်အကြောင်း ဆွေးနွေးကြသည့်အခါ၊ ညီအစ်ကို မောင်နှမအချို့က အထူးပြု ကျွမ်းကျင်မှုများအကြောင်း ပြောကြသည်။ ကျွန်မ အနည်းငယ် ပြာသွားသည်။ ယင်းနှင့်ပတ်သက်ပြီး ကျွန်မ သိသည့်အရာ မရှိလုနီးပါး ဖြစ်လေသည်။ သူတို့က ကျွန်မကို မေးခွန်းများမေးကြပြီး ကျွန်မက မဖြေနိုင်လျှင် မည်သို့လုပ်မည်နည်း။ ကျွန်မကို အထင်သေးကြပြီး ကျွန်မက နားမလည်ပါက၊ မည်သို့များ ဦးဆောင်နိုင်မည်နည်းဟု တွေးကြလေမလား။ ကျွန်မ မည်သည့်အရာမှ မပြောဘဲ နေလိုက်ရမည် ဖြစ်သော်လည်း၊ ယင်းမှာ ကျွန်မက အသုံးမကျသည့် ခေါင်းဆောင်တစ်ယောက် ဖြစ်မသွားပါလား။ ကျွန်မ မည်သည့်အရာကို လုပ်နိုင်မည်နည်း။ ကျွန်မ မျောက် မီးခဲကိုင်မိသလိုဖြစ်ပြီး အလွန် စိုးရိမ်နေခဲ့သည်။ အားလုံးက ပြောနေကြသည့်အရာများကို ကျွန်မ နားမလည်ခဲ့ပါ။ သူတို့ ပြောနေကြသည့်အရာများ ပြီးခါနီးတွင် ကျွန်မက “တခြား မေးခွန်းမရှိတော့ရင် အစည်းအဝေးကို ဒီမှာ အဆုံးသတ် လိုက်ကြရအောင်။” ဟု အမြန်ပြောလိုက်သည်။ ကျွန်မ အစည်းအဝေးကနေ ထွက်မသွားမီအထိ စိတ်အေးအေး မနေနိုင်ခဲ့ပါ။ “ဒီအုပ်စုက ပညာရပ်ဆိုင်ရာ ဗဟုသုတတွေ အများကြီးလိုတယ်၊ ပြီးတော့ ငါက အဲဒါနဲ့ပတ်သက်ပြီး ဘာမှမသိဘူး၊ ဒီတော့ အစည်းအဝေးတွေ အများကြီး မသွားတာ အကောင်းဆုံးဖြစ်လိမ့်မယ်။ သူများတွေက ငါ ပညာရပ်ဆိုင်ရာ အကြောင်းအရာတွေကို သိပ်မသိဘူးဆိုတာ သိသွားကြရင်၊ သူတို့က ငါ့ကို သေချာပေါက် အထင်သေးကြမှာပဲ။ အဲဒီလိုဆိုရင် ဘယ်သူက ငါ့ကို အလေးထားတော့မှာလဲ။” ဟု ကျွန်မ စဉ်းစားမိသည်။

နောက် သုံးလေးပတ်အတွင်းမှာ ကျွန်မ အခြားအုပ်စုများကို နေ့တိုင်း သွားတွေ့ခဲ့ပြီး သူတို့ပြဿနာများနှင့် အခက်အခဲများကို ကူညီ ဖြေရှင်းပေးခဲ့သည်။ ကျွန်မတို့၏ အသင်းတော်အသက်တာက တိုးတက်လာခဲ့သည်။ လူတိုင်းက ကျွန်မကို ပံ့ပိုးကြပြီး ထိုအုပ်စုများနှင့် ကျွန်မ တကယ်ကို တွေ့ချင်ခဲ့သည်။ သို့ရာတွင် အထူးပြု ဗဟုသုတများ လိုသည့် အုပ်စုအကြောင်းစဉ်းစားပါက၊ ကျွန်မ စိတ်အနှောင့်အယှက်ဖြစ်မိသည်။ သူတို့ပြောနေကြသည့် အရာများကို ကျွန်မ မသိမည်ကို ကြောက်သောကြောင့်၊ ကျွန်မ ဆင်ခြေများပေးပြီး သိပ်မသွားခဲ့ပါ။ တစ်ညတွင် ကျွန်မနှင့်အတူ အလုပ်လုပ်သည့် အစ်မတစ်ယောက်က ထိုအုပ်စုက ပြဿနာ အချို့ရှိနေသည်ဟု ပြောသောကြောင့်၊ သူမက အစည်းအဝေး တစ်ခုကို သွားဖို့ ကျွန်မကို ပြောသည်။ ကျွန်မ သိပ်စိတ်မပါဘဲ သဘောတူခဲ့သည်။ သို့ရာတွင် စိတ်ပူနေမိသည်။ “ငါက ပြဿနာကို မဖြေရှင်းနိုင်ရင် တခြားလူတွေက ငါ့ကို အရည်အချင်းမရှိတဲ့ ခေါင်းဆောင်လို့ ပြောကြမှာလား။” ဟု စဉ်းစားမိသည်။ ကျွန်မ ဒုက္ခရောက်နေခဲ့သည်။ နောက်နေ့တွင် ဘုရားသခင်၏ နှုတ်ကပတ်တော်များအပေါ် ကျွန်မတို့ မိတ်သဟာယ ဖွဲ့ပြီးသည့်နောက်မှာ ကျွန်မက အခြားသူများ ပညာရပ်ပိုင်းဆိုင်ရာ ဗဟုသုတများ မေးကြပြီး ကျွန်မ မဖြေနိုင်လျှင်၊ တုံးအပုံပေါက်နေမည်ကို ကြောက်မိသည်။ ထို့ကြောင့် ကျွန်မ အချိန်ဆွဲထားဖို့အတွက် မိမိကိုယ်ကိုယ် အားတင်းပြီး စကားများ ဆက်ပြောနေခဲ့သော်လည်း၊ ကျွန်မ စိတ်မသက်မသာဖြစ်နေသည်။ ကျွန်မက “ဖြေရှင်းဖို့ လိုတဲ့ တခြားဘာ ပြဿနာတွေရှိသေးလဲ။” ဟု သူတို့ကို မေးလိုက်သည်။ အုပ်စုခေါင်းဆောင်က သူတို့၏ ပြဿနာများနှင့် ဖြေရှင်းချက်များကို ပြောသည်။ သူက ပညာရပ်ဆိုင်ရာ အသုံးအနှုန်းအချို့ စပြောသည့်အချိန်မှာ ကျွန်မ ခေါင်းရှုပ်သွားသည်။ ပြဿနာများက လုံးဝ ဖြေရှင်းခဲ့ပြီးခြင်း ရှိမရှိကို ကျွန်မ မသေချာခဲ့ပါ။ ဖြေရှင်းချက်ကို သူတို့ ရှာမတွေ့ပါက၊ သူတို့၏ တိုးတက်မှုကို ထိခိုက်လိမ့်မည်။ သို့ရာတွင် ကျွန်မက အသေးစိတ် မေးခွန်းများမေးလျှင်၊ သူတို့က ကျွန်မ၏ အမြင်ကို သေချာပေါက်သိချင်ကြမည် ဖြစ်သည်။ သို့ရာတွင် ကျွန်မက မည်သည့်အရာမျှ နားမလည်ဘဲ၊ ယင်းက ရှက်ဖွယ်ကောင်းနေမည် ဖြစ်သည်။ တော်တော် စဉ်းစားပြီးသည့်နောက် ကျွန်မ မည်သည့်အရာမျှ မပြောခဲ့ပါ။ ထို့နောက်တွင် အစ်မတစ်ယောက်က ပညာရပ်ဆိုင်ရာ ပြဿနာအချို့နှင့်ပတ်သက်သည့်၊ သူ တွေ့ကြုံနေရသည့် အခက်အခဲ အချို့ကို ပြောသည်။ ကျွန်မ ပို၍ပင် ခေါင်းရှုပ်သွားသည်။ သူပြောသည့်အရာက မည်သည့်အရာကို ဆိုလိုသည်ကို ကျွန်မ မမေးရဲခဲ့ပါ။ ကျွန်မက သူမ၏ပြဿနာကို မဖြေရှင်းနိုင်လျှင်၊ ကျွန်မက ခေါင်းဆောင်ကောင်း တစ်ယောက် မဟုတ်ဟု သူမထင်မှာကို ကျွန်မ စိုးရွံ့နေခဲ့သည်။ ကျွန်မ အနည်းငယ် စကားပြောပြီး “ကျွန်မ ဒီ ပြဿနာကို နောက်မှ စူးစမ်းကြည့်မယ်။” ဟု ပြောကာ ပြဿနာကို ရှောင်လိုက်သည်။ အစည်းအဝေးပြီးသည့်နောက်မှာ ကျွန်မ လုံးလုံး ခြေကုန်လက်ပန်း ကျနေခဲ့သည်။ ကျွန်မ အနှစ်သာရ မဲ့သကဲ့သို့ ခံစားခဲ့ရသည်။ ဤအစည်းအဝေးတွင် မည်သည့်အရာကိုမျှ မဖြေရှင်းလိုက်ရပါ။ ကျွန်မက မိမိတာဝန်မှာ ပြီးပြီးရောလုပ်နေခြင်း မဟုတ်ပါလား။ ဤအုပ်စုက ညီအစ်ကို မောင်နှမများက အောင်မြင်မှု သိပ်မရှိသေးသည်ကိုလည်း ကျွန်မသိခဲ့သည်။ သူတို့၏အလုပ်က သိပ်မတိုးတက်ဘဲ၊ ယင်းနှင့်ပတ်သက်ပြီး ကျွန်မလည်း စိတ်ညစ်နေခဲ့ရသည်။ သူတို့က ကျွန်မက ဤအလုပ်ကို နားမလည်ကြောင်းပြောပြီး ကျွန်မကို အထင်သေးကြမည်ကို ကျွန်မ စိုးရွံ့ခဲ့သည်။ အစည်းအဝေးတိုင်းမှာ ကျွန်မ အိုးနင်းခွက်နင်း ပြီးမြောက်ခဲ့သည်။ အလုပ်အခြေအနေကို ကျွန်မ မည်သည့်အခါမျှ အမှန်တကယ် သဘောမပေါက်ခဲ့ဘဲ၊ မည်သည့် တကယ့်ပြဿနာကိမျှ မဖြေရှင်းခဲ့ပါ။ တကယ့်အလုပ် တစ်ခုမျှ မလုပ်ခဲ့ပါ။ ကျွန်မက ဘုရားသခင်ကို လှည့်စားပြီး ညီအစ်ကို မောင်နှမများကို အရူးလုပ်နေခြင်း မဟုတ်ပါလား။ ကျွန်မ စိတ်မသက်မသာ ခံစားရပြီး မိမိကိုယ်ကိုယ် အပြစ်တင်ခဲ့သည်။ ကျွန်မ မိမိကိုယ်ကိုယ် ပြန်လည်သုံးသပ်ပြီး မိမိကိုယ်ကိုယ် သိအောင် ကြိုးစားလာအောင် ကူညီဖို့ ဘုရားသခင်ထံ ဆုတောင်းခဲ့သည်။

တစ်ရက်တွင် ဝတ်ပြုကိုးကွယ်သည့်အချိန်အတွင်း ဘုရားသခင်၏ နှုတ်ကပတ်တော် ကျမ်းပိုဒ်တစ်ပိုဒ်ကို ကျွန်မ ဖတ်ရသည်။ “ဖောက်ပြန်ပျက်စီးသော လူသားအားလုံး ဤ ပြဿနာကို ထုတ်ဖော်ပြသည်- ၎င်းတို့သည် ဂုဏ်အဆင့်အတန်းမရှိသော သာမန် ညီအစ်ကိုမောင်နှမများ ဖြစ်ကြသည့်အခါတွင်၊ ၎င်းတို့သည် မည်သူနှင့်မဆို ဆက်ဆံသည့်အခါ သို့မဟုတ် စကားပြောသည့်အခါ၊ မာနကြီးခြင်း မရှိသလို စကားပြောသည့်အခါတွင် ပုံစံ သို့မဟုတ် လေသံတစ်မျိုးဖြင့် ပြောဆိုခြင်း မပြုပေ။ ၎င်းတို့သည် သာမန်၊ ပုံမှန်သာ ဖြစ်ပြီး သူတို့ကိုယ်သူတို့ ပြရုပ်တင်ရန် မလိုပေ။ ၎င်းတို့သည် မည်သည့် စိတ်ပိုင်းဆိုင်ရာ ဖိအားကိုမျှ မခံစားရဘဲ ပွင့်လင်းစွာနှင့် လှိုက်လှိုက်လှဲလှဲ မိတ်သဟာယပြုနိုင်သည်။ ၎င်းတို့သည် ဖော်ရွေပြီး ဆက်ဆံရလွယ်ကူသည်။ ၎င်းတို့သည် အလွန်ကောင်းသော လူများဖြစ်သည်ဟု အခြားလူတို့ ခံစားရသည်။ သို့ရာတွင် ၎င်းတို့သည် ဂုဏ်အဆင့်အတန်း ရရှိသည်နှင့်တစ်ပြိုင်နက်၊ မာနကြီးလာပြီး မည်သူကမျှ ၎င်းတို့ကို အဆက်အသွယ် မလုပ်နိုင်ပေ။ ၎င်းတို့ကို လေးစားထိုက်သည်ဟု ၎င်းတို့က ထင်မြင်ကြပြီး၊ ၎င်းတို့နှင့် သာမန်လူတို့သည် အမျိုးအစားမတူဟု ထင်မြင်ကြသည်- ၎င်းတို့က သာမန်လူတို့ကို အထင်သေးပြီး အခြားလူတို့နှင့် ပွင့်လင်းစွာ မိတ်သဟာယဖွဲ့ခြင်း မရှိတော့ပေ။ ၎င်းတို့သည် အဘယ်ကြောင့် ပွင့်လင်းစွာ မိတ်သဟာယမဖွဲ့တော့သနည်း။ ၎င်းတို့သည် ယခုအခါတွင် ဂုဏ်အဆင့်အတန်းရှိပြီး ခေါင်းဆောင်များဖြစ်သည်ဟု ထင်မြင်ကြသည်။ ခေါင်းဆောင်တို့သည် ရုပ်သွင်တစ်မျိုးရှိရမည်၊ သာမန်လူတို့ထက် အနည်းငယ် ပိုမြင့်ရမည်၊ ပြီးလျှင် ဝိညာဉ်ရင့်ကျက်မှု ပိုရှိပြီး ပို၍ တာဝန်ယူနိုင်ရမည်ဟု ၎င်းတို့ ထင်မြင်ကြသည်။ သာမန်လူတို့နှင့် ယှဉ်လျှင် ခေါင်းဆောင်တို့သည် ပို၍ စိတ်ရှည်ရမည်၊ ပို၍ဒုက္ခခံပြီး အသုံးတော်ခံနိုင်ရမည်၊ မည်သည့်သွေးဆောင်မှုကိုမဆို တောင့်ခံနိုင်ရမည်ဟု ၎င်းတို့က ယုံကြည်ကြသည်။ ခေါင်းဆောင်တို့သည် ၎င်းတို့၏ မိသားစုဝင်များ မည်မျှ သေဆုံးသည်ဖြစ်စေ မငိုနိုင်ကြ၊ ငိုရမည် ဆိုလျှင်၊ ၎င်းတို့တွင်ရှိသော ချို့ယွင်းချက်များ၊ အပြစ်အနာအဆာများ သို့မဟုတ် အားနည်းချက်များကို မည်သူမျှ မမြင်နိုင်ရန် အိပ်ရာခင်းများထဲသို့ ငိုရမည် ဟူ၍ပင် ထင်မြင်ကြသည်။ ခေါင်းဆောင်တို့သည် အပျက်သဘောဆောင်လာလျှင် မည်သူ့ကိုမျှ သိခွင့်မပေးရ၊ ယင်းအစား ထိုသို့သောအရာများအားလုံးကို ဖုန်းကွယ်ထားရမည် ဟူ၍ပင် ထင်မြင်ကြသည်။ ဤသည်မှာ ဂုဏ်အဆင့်အတန်းရှိသူတစ်ယောက် လုပ်ဆောင်သင့်သည့်ပုံစံဟု ၎င်းတို့ ယုံကြည်ကြသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဖောက်ပြန်ပျက်စီးသော စိတ်သဘောထားများကို ဖြေရှင်းရန် တိကျသည့် လက်တွေ့လုပ်ဆောင်မှုလမ်းကြောင်းတစ်ခု ရှိရမည်”) ဘုရားသခင်၏နှုတ်ကပတ်တော်များက ကျွန်မ၏ တကယ့် အခြေအနေကို ထုတ်ဖော်ပြသည်။ ကျွန်မ ခေါင်းဆောင် တစ်ယောက် မဖြစ်မီက တစ်ခုခုကို နားမလည်လျှင်၊ တစ်ယောက်ယောက်ကို မေးသည်။ ကျွန်မမှာ ပြဿနာများ၊ အခက်အခဲများရှိပါက၊ အခြားသူများနှင့် ကျွန်မ ပွင့်ပွင့်လင်းလင်း မိတ်သဟာယဖွဲ့သည်။ ခေါင်းဆောင်တစ်ယောက် ဖြစ်ပြီးသည့်နောက်မှာ ကျွန်မက အခြားသူများထက် သာသင့်သည်ဟု ခံစားခဲ့ရသည်။ ညီအစ်ကို မောင်နှမများက ကျွန်မကို ရွေးချယ်တင်မြှောက်ခဲ့သည့်အတွက်၊ ခေါင်းဆောင် တစ်ယောက်အဖြစ် ကျွန်မ ပြုမူသင့်သည်ဟု ခံစားရသည်။ ကျွန်မက သူတို့ထက်သာဖို့ လိုအပ်ခဲ့သည်၊ အရာရာတိုင်းကို နားလည်ပြီး ဖြေရှင်းနိုင်ဖို့ လုပ်ခဲ့သည်။ ထို့ကြောင့် အုပ်စုလိုက် အစည်းအဝေးများကို ကျွန်မ သွားသည့်အခါ၊ ကျွန်မ ပုံစံတစ်မျိုးနှင့် ပြုမူခဲ့သည်။ သို့ရာတွင် ကျွန်မ နားမလည်သည့် အရာအချို့ ရှိနေသောကြောင့် အခြားသူများက ကျွန်မကို အထင်သေးမည်ကို စိုးရွံ့နေခဲ့သည်။ ကျွန်မ စပြီးတော့ အတုအယောင်လုပ်ပြီး ဟန်ဆောင်နေခဲ့သည်၊ မိမိတာဝန်ကို ခေါင်းရှောင်ခဲ့သည်။ ကျွန်မ၏ အရည်အချင်းကို ပြနိုင်သည့် အလွယ်ဆုံး အလုပ်များရှိသည့် အုပ်စုများဆီကို သွားခဲ့သည်၊ ပြီးလျှင် ကျွန်မ အလုပ်ညံ့ဖျင်းခဲ့ပါက၊ ကျွန်မ သိက္ခာမကျရစေဖို့အလို့ငှာ၊ ခက်ခဲသည့် အလုပ်များကို ရင်ဆိုင်နေရသည့် သို့မဟုတ် ကျွန်မ နားမလည်သည့် ကဏ္ဍများတွင် ပါဝင်ပတ်သက်နေသည့် အုပ်စုများကို ကျွန်မ ရှောင်ခဲ့သည်။ ကျွန်မ သွားခဲ့လျှင်ပင်၊ အဓိပ္ပာယ် မရှိသည့် အကြောင်းအရာများကို အိုးနင်းခွက်နင်းပြောခဲ့သည်။ ထိုအုပ်စုများမှာ တကယ့်ပြဿနာများကို ကျွန်မ ရင်မဆိုင်နိုင်ခဲ့ပါ။ ကျွန်မ၏ မာန်မာနအပေါ်၊ ပြီးလျှင် ခေါင်းဆောင်ဖြစ်ခြင်းအပေါ်ကို ကျွန်မ စိတ်အရမ်းထည့်ထားခဲ့သည်။ ခေါင်းဆောင်များက သမ္မာတရား၏ အခြေခံသဘောတရားများနှင့်အညီ သူတို့၏ တာဝန်များကို ထမ်းဆောင်နိုင်ဖို့အလို့ငှာ၊ အလုပ်တာဝန်တစ်ခုစီမှာ ထဲထဲဝင်ဝင် စူးစမ်းလေ့လာဖို့၊ သမ္မာတရားကို ဆွေးနွေးပြောဆိုပြီး ကျွန်မတို့၏ညီအစ်ကို မောင်နှမများ ကြုံတွေ့ရသည့် ပြဿနာများကို ဖြေရှင်းပေးဖို့ ဘုရားသခင်၏ အိမ်တော်က အလိုရှိပါသည်။ ဤသည်က တကယ့်အလုပ်ကို လုပ်ပြီး ဘုရားသခင်၏အလိုတော်ကို ဂရုစိုက်သည်ဟု အဓိပ္ပာယ်ရပါသည်။ ထိုအုပ်စုထဲမှ ညီအစ်ကို မောင်နှမများက အခက်အခဲများ ရင်ဆိုင်နေရသည်ကို ကျွန်မ သိသော်လည်း၊ သူ့တို့၏ ပြဿနာများကို ရင်ဆိုင်ပြီး ဖြေရှင်းဖို့အတွက် သမ္မာတရားကို ရှာဖွေဖို့ ကျွန်မ ဆန္ဒမရှိခဲ့ပါ။ ကျွန်မက မိမိ၏မာန်မာနကို စွဲကိုင်ထားပြီး မိမိ၏တာဝန်မှာ ပေါ့ဆသည်၊ ပြီးလျှင် ကျွန်မက ဂုဏ်သိက္ခာအတွက်သာ အသက်ရှင်သည်။ ဘုရားသခင့် အိမ်တော်၏ အလုပ်များအားလုံးကို ကျွန်မ မေ့လျော့သွားသည်။ အကျိုးရလဒ်အနေနှင့် ဤအုပ်စုမှာရှိသည့် ပြဿနာများ မပြေလည်ခဲ့ဘဲ တိုးတက်မှုက နှောင့်နှေးသွားခဲ့သည်။ ကျွန်မက တကယ့်အလုပ်များကို မလုပ်ဘဲနှင့် ခေါင်းဆောင်မှု ဂုဏ်ဒြပ်ကို မွေ့လျော်နေသည့် အယောင်ဆောင် ခေါင်းဆောင်တစ်ယောက်သာ မဟုတ်ပါလား။ ဂုဏ်ဒြပ်နောက်လိုက်ခြင်းသည် ခြေကုန်လက်ပန်း ကျပြီး ကျွန်မ၏စိတ်နှလုံးကို မသက်မသာဖြစ်စေပါသည်။ ယင်းက ဘုရားသခင်၏အိမ်တော်၏အလုပ်ကိုလည်း အနှောင့်အယှက် ဖြစ်စေသည်၊ အားလုံးအတွက် မည်သည့်အကျိုးမှ မရှိသည့် အခြေအနေ ဖြစ်ပါသည်။ ကျွန်မ နောင်တမရခဲ့ပါက၊ မကောင်းမှုများလုပ်နေပြီး ဘုရားသခင်ကို အာခံမိကာ၊ ထိုသို့လုပ်ဆောင်ခြင်းက ဘုရားသခင်က ကျွန်မကို စွန့်ပစ်စေမည် ဖြစ်သည်။ ကျွန်မ ဘုရားသခင်ကို အမြန်ဆုတောင်းပြီး လက်တွေ့လုပ်ဆောင်မှု လမ်းကြောင်းကို ရှာဖွေခဲ့သည်။

ထို့နောက်တွင် ဘုရားသခင်၏နှုတ်ကပတ်တော် နောက်တစ်ပိုဒ်ကို ဖတ်ခဲ့ပါသည်။ “သင်သည် ဂုဏ်အဆင့်အတန်း မရှိသည့်အခါ သင့်ကိုယ်သင် မကြာခဏ ခွဲခြမ်းစိတ်ဖြာသုံးသပ်ပြီး သင့်ကိုယ်သင် သိရှိလာနိုင်သည်။ အခြားလူတို့သည် ဤအရာမှ အကျိုးရှိနိုင်သည်။ သင်သည် ဂုဏ်အဆင့်အတန်းရှိသည့်အခါ၊ သင်၏ အတွေ့အကြုံများမှတစ်ဆင့် အခြားသူတို့အား သမ္မာတရား၏ စစ်မှန်မှုကို နားလည်စေပြီး ဘုရားသခင်၏ အလိုတော်ကို နားလည်သဘောပေါက်စေလျက်၊ သင့်ကိုယ်သင် မကြာခဏ ခွဲခြမ်းစိတ်ဖြာသုံးသပ်နိုင်ဆဲဖြစ်ပြီး သင့်ကိုယ်သင် သိရှိလာနိုင်ဆဲဖြစ်သည်။ လူတို့သည် ဤအရာမှလည်း အကျိုးကျေးဇူးရရှိနိုင်သည် မဟုတ်လော။ သင်သည် ဤသို့ လက်တွေ့လုပ်ဆောင်လျှင် သင့်၌ ဂုဏ်အဆင့်အတန်း ရှိသည်ဖြစ်စေ၊ မရှိသည်ဖြစ်စေ ၎င်းမှ အခြားသူတို့ ခံစားရမည့်အကျိုးကျေးဇူးမှာ အတူတူပင်ဖြစ်သည်။ ဤသို့ဆိုလျှင် ဂုဏ်အဆင့်အတန်းသည် သင့်အတွက် မည်သို့အဓိပ္ပာယ်ရသနည်း။ ယင်းသည် အမှန်တကယ်တွင် အဝတ်တစ်ထည် သို့မဟုတ် ဦးထုပ်တစ်လုံးကဲ့သို့ အပို၊ အရန်ပစ္စည်းတစ်ခု ဖြစ်သည်။ ယင်းကို အလွန်ကြီးမားသော အရာတစ်ခုအဖြစ် သင် မခံယူသရွေ့ ယင်းသည် သင့်အား မထိန်းချုပ်ထားနိုင်ပေ။ သင်သည် ဂုဏ်အဆင့်အတန်းကို ချစ်ပြီး အရေးကြီးသောအရာတစ်ခုအဖြစ် အစဉ် မှတ်ယူလျက် အထူးအလေးထားလျှင် ယင်း၏ ထိန်းချုပ်မှုအောက်သို့ သင်ရောက်ရှိလိမ့်မည်။ ၎င်းနောက်တွင် သင်သည် သင့်ကိုယ်သင် သိရှိလိုခြင်း မရှိတော့သလို ဖွင့်ဟပြီး ဖော်ထုတ်ပြလိုခြင်း၊ သို့မဟုတ် အခြားလူတို့နှင့် ပြောဆို ဆက်ဆံပြီး သင့်တာဝန်ကို ဖြည့်ဆည်းရန်အတွက် သင်၏ ခေါင်းဆောင်နေရာကို ဘေးဖယ်ထားလိုစိတ် ရှိတော့မည် မဟုတ်ပေ။ ဤသည်မှာ မည်သို့သော ပြဿနာမျိုးဖြစ်သနည်း။ ဤ ဂုဏ်အဆင့်အတန်းကို သင့်ကိုယ်သင်အတွက် ခံယူခဲ့သည် မဟုတ်လော။ ပြီးလျှင် ထိုနေရာကို ဆက်လက်၍သာ ကိုင်စွဲထားပြီး စွန့်လွှတ်လိုစိတ် မရှိဘဲ၊ သင်၏ ဂုဏ်အဆင့်အတန်းကို ကာကွယ်ဖို့ အခြားလူများနှင့်ပင် ယှဉ်ပြိုင်သည် မဟုတ်လော။ သင်သည် သင့်ကိုယ်သင် ညှဉ်းပန်းနေခြင်းပင် မဟုတ်လော။ သင်သည် သင့်ကိုယ်သင် သေသည်အထိ ညှင်းပန်း၍ အဆုံးသတ်လျှင် အပြစ်တင်စရာ မည်သူရှိမည်နည်း။ သင်သည် ဂုဏ်အဆင့်အတန်း ရှိသည့်အခါတွင် အခြားလူများအပေါ် အထက်စီးဆန်ခြင်းမှ ရှောင်ကြဉ်နိုင်ပြီး၊ ယင်းအစား သင်၏ တာဝန်ကို မည်သို့ကောင်းမွန်စွာ ထမ်းဆောင်ရမည်ကို အာရုံစိုက်လျက်၊ သင်ပြုသင့်သည့်အရာတိုင်းကို ပြုပြီး သင်လုပ်ဆောင်အပ်သည့် တာဝန်များအားလုံးကို ဖြည့်ဆည်းပြီးလျှင်၊ သင့်ကိုယ်သင် သာမန် ညီအစ်ကိုမောင်နှမကဲ့သို့ မြင်လျှင်၊ သင်သည် ဂုဏ်အဆင့်အတန်း၏ ဖိနှိပ်ချုပ်ချယ်မှုကို ဖယ်ရှားပြီးဖြစ်မည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဖောက်ပြန်ပျက်စီးသော စိတ်သဘောထားများကို ဖြေရှင်းရန် တိကျသည့် လက်တွေ့လုပ်ဆောင်မှုလမ်းကြောင်းတစ်ခု ရှိရမည်”) ဘုရားသခင်၏နှုတ်ကပတ်တော်များကို ဖတ်ပြီးသည့်နောက်မှာ ကျွန်မတာဝန်များကို ခေါင်းဆောင် တစ်ယောက်အဖြစ် ထမ်းဆောင်ဖို့ ဘုရားသခင်က ချီးမြှောက်လိုက်သည့်အခါ၊ သူက ကျွန်မကို ဂုဏ်ဒြပ်ကို ပေးခြင်းမဟုတ်ဘဲ တာဝန်ပေး စေခိုင်းချက်တစ်ခု၊ တာဝန်ဝတ္တရားတစ်ခု ပေးလိုက်ခြင်း ဖြစ်သည်ကို ကျွန်မ နားလည်လိုက်သည်။ ပြဿနာများက မည်မျှပဲ ခက်ခဲပါစေ၊ ဖြေရှင်းဖို့အတွက် အပြည့်အဝ စိတ်နှစ်မြှုပ်လုပ်ကိုင်ဖို့ လိုအပ်ပါသည်။ ညီအစ်ကို မောင်နှမများနှင့် ဆက်ဆံသည့်အခါ ကျွန်မ၏ ခေါင်းဆောင်မှု ဂုဏ်ဒြပ်ကို အမှီမပြုသင့်ပါ။ ဖောက်ပြန်ပျက်စီးသည့် စိတ်သဘောထား၊ အခက်အခဲများ ထုတ်ဖော်သည့်အချိန်တိုင်းမှာ၊ သို့မဟုတ် ချို့ယွင်းချက်များ ပေါ်ပေါက်သည့်အချိန်တိုင်းမှာ ကျွန်မ ပွင့်ပွင့်လင်းလင်း ပြောဆိုဆက်ဆံရမည် ဖြစ်ပြီး ရိုးသားဖြောင့်မတ်မှု ရှိရမည်၊ ကျွန်မ၏ ဖောက်ပြန်ပျက်စီးမှုနှင့် ချို့ယွင်းချက်များကို အခြားသူများကို မြင်တွေ့ခွင့်ပေးပြီး မိမိကိုယ်ကိုယ် အသေအချာ သိရမည်။ အတုအယောင်လုပ်ခြင်း သို့မဟုတ် ဟန်ဆောင်ခြင်းများ မရှိရပါ။ မိမိ၏ အရှိအတိုင်းနေပြီး မိမိနားလည်သည့်အရာကိုသာ မိတ်သဟာယဖွဲ့သင့်သည်။ ကျွန်မ နားမလည်သည့်အခါ၊ ဖြစ်နိုင်သမျှ အကောင်းဆုံး အတူတကွ အလုပ်လုပ်ဖို့အတွက် သမ္မာတရားကို ရှာဖွေပြီး ညီအစ်ကို မောင်နှမများနှင့် မိတ်သဟာယဖွဲ့ရမည်။ နောက်ပိုင်းမှာ ထိုအုပ်စု၏ ဝတ်ပြုအစည်းအဝေးကို ကျွန်မ သွားခဲ့သည်။ ဤကျွမ်းကျင်မှုနှင့် ပတ်သက်သည့် ပြဿနာများကို ကျွန်မ ကြုံရသည့်အခါ၊ ကျွန်မ၏ အတ္တကို သတိရှိရှိနှင့် စွန့်လွှတ်ခဲ့သည်။ ကျွန်မ နားမလည်သည့်အရာများအကြောင်းကို အခြားသူများကို တက်တက်ကြွကြွနှင့် မေးမြန်းခဲ့ပြီး ရှင်းပြခိုင်းပါသည်။ သူတို့က ကျွန်မကို အထင်မသေးကြပါ။ သူတို့ကလည်း သူတို့၏အလုပ်ရှိ ပြဿနာများနှင့် အခက်အခဲများကို ကျွန်မကို ဖွင့်ဟကြသည်။ သူတို့ ပြောသည့်အခါ၊ ကျွန်မ သေသေချာချာ နားထောင်ပြီး နားလည်ဖို့ ကြိုးစားသည်။ ထိုအချိန်သည် သူတို့ပြဿနာများကို ကျွန်မ အနည်းငယ် သိမြင်လာခဲ့ပြီး သမ္မာတရား၏ အခြေခံသဘောတရားများကို အသုံးပြုပြီး သူတို့ကို မိတ်သဟာယဖွဲ့ပေးခဲ့သည်။ ကျွန်မ၏ ကိုယ်ပိုင်အချိန်များမှာလည်း ဤကျွမ်းကျင်မှုအပိုင်းကို လေ့လာသည်။ အခက်အခဲများ ကြုံရသည့်အခါမှာ၊ သူတို့နှင့်အတူ အဖြေများကိုရှာဖွေကြသည်။ အတူတူ အလုပ်လုပ်ခြင်းအားဖြင့် ကျွန်မတို့ တစ်ယောက်ကို တစ်ယောက် ဖြည့်စွက်ပေးနိုင်ကြသည်။ ကျွန်မတို့ အလုပ်မှာ ပြဿနာများ အများကြီး စပြီး ဖြေရှင်းကြသည်၊ ပြီးလျှင် မိမိ၏တာဝန်မှာ ပို၍ကောင်းသည့် ရလဒ်များ ရလာကြသည်။ ကျွန်မ ပို၍ စိတ်အေးလက်အေးရှိလာပြီး စိတ်သက်သာရာရခဲ့သည်။

သုံးလေးလလောက်ကြာတော့ အသင်းတော်က ကျွန်မအလုပ်၏ နယ်ပယ်ကို ချဲ့လာသည်။ ကျွန်မ အများကြီး သင်ယူရမည်ကို သိခဲ့ပါသည်။ အခက်အခဲများနှင့် ကြုံရသည့်အခါ၊ ဘုရားသခင်ကို ကျွန်မ မကြာခဏ ဆုတောင်းပြီး၊ ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ပြီး အချို့ လက်တွေ့ကျသည့် ပြဿနာများကို ဖြေရှင်းခဲ့သည်။ ညီအစ်ကို မောင်နှမများက ကျွန်မကို စတင် လက်ခံလာကြပြီး လေးစားလာကြပြီး၊ ထိုခံစားချက်ကို ကျွန်မ ပျော်မွေ့လာသည်။ သတိမထားလိုက်မိဘဲ၊ ကျွန်မ၏ဂုဏ်ဒြပ်ကို ထပ်ပြီး အာရုံစိုက် လာပြန်သည်။ တစ်နေ့မှာ တွဲဖက်အမှုဆောင် အစည်းအဝေး လုပ်နေစဉ်၊ အသင်းတော်တစ်ခု၏ အစည်းအဝေးများက သိပ် မထိရောက်ပါဟု ကျွန်မတို့ ခေါင်းဆောင်က ပြောသည်။ ပြဿနာကို ဖြေရှင်းဖို့အတွက် အသင်းတော်ဆီကို ကျွန်မ သွားဖို့ ကျွန်မ၏ တွဲဖက်အမှုဆောင်က အကြုံပြုသည်။ “ကြည့်ရတာ ငါက သမ္မာတရားရဲ့ စစ်မှန်မှု တချို့ကို ပိုင်ဆိုင်ပြီးတော့၊ ပြဿနာတွေကို ကူပြီး ဖြေရှင်းနိုင်ပုံရတယ်။ တွဲဖက် အမှုဆောင်တွေကြားမှာ ငါက ထင်ပေါ်နေတာပဲ ဖြစ်ရမယ်။ ငါ အလုပ်ကို ကြိုးစားလုပ်ပြီး ငါ ဘာလုပ်နိုင်တယ်ဆိုတာ သူတို့ကို ပြရမယ်။” ဟု ကျွန်မ မိမိဘာသာ စဉ်းစားလိုက်သည်။ ကျွန်မ၏ လွဲမှားသည့် ရည်ရွယ်ချက်၏ အကျိုးရလဒ်အနေနှင့် ဘုရားသခင်က ကျွန်မကို ကိုင်တွယ်ဖြေရှင်းဖို့အတွက် အခြေအနေတစ်ခုကို စီစဉ်ခဲ့ပါသည်။ တစ်နေ့မှာ အဖွဲ့ခေါင်းဆောင်တစ်ယောက်ဖြစ်သည့် အစ်မလီက အခက်အခဲအချို့ရှိပြီး အနည်းငယ် အပျက်သဘောဆောင်သကဲ့သို့ ဖြစ်နေသည်။ ကျွန်မက ဘုရားသခင်၏နှုတ်ကပတ်တော် နှစ်ပိုဒ်ကို အမြန် ရှာပြီး သူမနှင့် မိတ်သဟာယဖွဲ့ဖို့ ကျွန်မ၏ အတွေ့အကြုံကို အသုံးပြုလိုက်သည်။ ဤသည်က မိနစ် သုံးဆယ်ကျော်လောက် ကြာသွားသော်လည်း၊ သူမအပေါ် မည်သည့်ထိရောက်မှုမျှ ရှိပုံမရပါ။ ကျွန်မ၏ မိတ်သဟာယက ပျင်းစရာကောင်းပြီး မည်သည့်အရာကိုမျှ မဖြေရှင်းပေးပါဟုလည်း ကျွန်မ ခံစားခဲ့ရသည်။ နောက်တော့ အစ်မအန်းက ဘုရားသခင်၏ နှုတ်ကပတ်တော်တစ်ပိုဒ်ကို ထုတ်ပြသည်၊ ပြီးလျှင် အစ်မလီက စပြီး ခေါင်းညိတ်ရင်းနှင့် ပြုံးလာသည်။ ထိုအချိန်မှာ ကျွန်မ အနည်းငယ် အရှက်ရမိသည်။ အစ်မအန်း ညွှန်ပြသည့် အပိုဒ်က ပို၍ သင့်တော်သည်။ အစ်မလီက ကျွန်မကို မည်သို့ထင်မည်ကို ကျွန်မ တွေးမိသည်။ ကျွန်မက အရည်အချင်း မပြည့်မီသည့် ခေါင်းဆောင်တစ်ဦး ဖြစ်သည်၊ အစ်မအန်းကဲ့သို့ သင့်တော်သည့် ဘုရားသခင်၏နှုတ်ကပတ်တော် ကျမ်းပိုဒ်များဖြင့် မကိုးကားနိုင်သကဲ့သို့ ပြဿနာများကိုလည်း မဖြေရှင်းနိုင်ဟု သူမက ပြောမလား။ ကျွန်မ မချင့်မရဲဖြစ်ပြီး မိတ်သဟာယ မဖွဲ့ချင်တော့ပါ။ သုံးလေးရက်လောက်ကြာပြီးသည့်နောက်မှာ အစ်ကိုကျန်းက သိပ်အဆင်မပြေပါ။ ကျွန်မ ကြိုပြီးတော့ သက်ဆိုင်မှုရှိသည့် ကျမ်းပိုဒ်အချို့ကို ရှာထားပြီး “အစ်မအန်းရှေ့မှာ မျက်နှာရဖို့အတွက် ဒီမိတ်သဟာယ အဆင်ပြေဖို့လိုတယ်။ မဟုတ်ရင်တော့ ဒီအလုပ်ကို ငါ ဘယ်လိုလုပ်နိုင်မှာလဲ။” ဟု တွေးသည်။ အစ်ကိုကျန်းကို ကျွန်မ တွေ့သည့်အခါ၊ ကျွန်မက အရမ်း တက်ကြွပြီး ကြိုတင်ပြင်ဆင်မှုရှိသည်။ ကျွန်မ သိသမျှကို ပြောပြဖို့ ကြိုးစားခဲ့သည်။ မမျှော်လင့်ဘဲနှင့် အစ်ကိုကျန်းက “အစ်မ၊ အစ်မ ပြောတာကို ကျွန်တော် နားလည်ပါတယ်၊ ဒါပေမဲ့ ကျွန်တော့်ရဲ့ အခြေအနေက မတိုးတက်လာဘူး။ ကျွန်တော် နည်းနည်း ထပ်စဉ်းစားကြည့်ပါရစေ။” ဟု ကျွန်မကို စိတ်မရှည် ဖြစ်ပြီး ပြောသည်။ သူ့စကားများက ကျွန်မကို အံ့အားသင့်စေသည်။ ကျွန်မ မည်သည့်စကားမျှ မပြောနိုင်ဘဲ ထိုနေရာမှာ ရပ်နေသည်။ ကျောက်တုံးတစ်တုံးအောက်မှာ ပြေးပုန်းချင်ခဲ့သည်။ ကျွန်မ အရမ်းကို စိတ်ဒုက္ခရောက်ပြီး “ငါ ဘာဖြစ်နေတာလဲ။ တခြား ညီအစ်ကို မောင်နှမတွေနဲ့ ပြောတုန်းက ဒီလို မဖြစ်တတ်ပါဘူး။ ငါ ဘာလို့ အမှားတွေ ဆက်တိုက် လုပ်မိနေတာလဲ။ ဒီကိစ္စကြောင့် ငါ့ကို သူတို့က အထင်သေးကြတော့မယ်။ ငါက စကားတွေပဲ ပြောပြီး တကယ့်ပြဿနာတွေကို မဖြေရှင်းနိုင်ဘူးဆိုပြီး ပြောကြမှာလား။” ဟု စဉ်းစားမိသည်။ အစည်းအဝေးက မည်သို့ ပြီးသွားသည်ကို ကျွန်မ မေ့သွားသည်။

ထို့နောက်မှာ အစ်မအန်းနှင့် အတူရှိနေသည့် အချိန်တိုင်းမှာ ကျွန်မ မိမိကိုယ်ကိုယ် အရမ်း သတိထားမိသည်။ တစ်ခါတစ်ရံ သူမ ကျွန်မကို ကြည့်သည့်ပုံစံ သို့မဟုတ် ပြောသည့်ပုံစံက အနည်းငယ် ကြမ်းတမ်းသည်။ “သူက ငါနဲ့ပတ်သက်ပြီး ပြဿနာရှိနေလို့လား။ ငါ့ကို လက်သင့်မခံဘူးလား။” ဟု ကျွန်မ စဉ်းစားမိသည်။ ကျွန်မ နောက်ထပ် အားနည်းချက်များ မပြမိအောင် နောင်ဆိုရင် ဝေးဝေး နေသင့်သည်ဟု ခံစားမိသည်။ ညီအစ်ကို မောင်နှမများရှေ့မှာလည်း ကျွန်မ၏ အသွင်အပြင်ကို ဂရုတစိုက် ထိန်းသိမ်းသည်။ ကျွန်မ တမင်တကာ သူတို့နှင့် ဝေးဝေးနေပြီး သူတို့နှင့် သိပ် စကားမပြောပါ သို့မဟုတ် သူတို့ ပြဿနာများကို မကူညီပေးပါ။ မိမိတာဝန်ကို တာဝန်သိစိတ်ရှိရှိနှင့် ကျွန်မ မလုပ်တော့ပါ။ တဖြည်းဖြည်းနှင့် ကျွန်မ၏ စိတ်နှလုံးမှာ အမှောင်များ စိုးမိုးလာသည်ကို ခံစားရသည်။ အခြားလူများ၏ ပြဿနာများကို ကျွန်မ နားမလည်နိုင်ခဲ့သကဲ့သို့ မဖြေရှင်းနိုင်ခဲ့ပါ။ တစ်ခါတစ်ရံတွင် ကျွန်မ သူတို့နှင့်တွေ့ဖို့ ကြောက်နေသည်။ နေ့ရက်တိုင်းကို ကျွန်မ ဖြစ်သလိုဖြတ်သန်းပြီး ဘုရားသခင်က ကျွန်မကို စွန့်ပစ်ခဲ့ပြီဟု ခံစားခဲ့ရသည်။ အဲဒီအချိန်မှာပဲ နောက်ဆုံးမှာ ကျွန်မ ဘုရားသခင်ကို ဆုတောင်းသည်။ “ဘုရားသခင် ကျွန်မရဲ့ နာမည်ကို ကျွန်မ အမြဲတမ်းထိန်းသိမ်းဖို့ ကြိုးစားနေပြီး အမြဲတမ်း ဟန်ဆောင်နေခဲ့ပါတယ်။ ကိုယ့်တာဝန်အပေါ် တာဝန်သိစိတ် မရှိတော့ပါဘူး။ ကိုယ်တော်က ကိုယ်တော့်မျက်နှာကို ကျွန်မဆီကနေ ပုန်းကွယ်ခဲ့ပါပြီ၊ ဒါက ကိုယ်တော်ရဲ့ ဖြောင့်မတ်ခြင်းပါ၊ ဒါပေမဲ့ ကျွန်မ ကိုယ်တော့်ကို အားကိုးပြီး ကိုယ့်ကိုယ်ကိုယ် ဆင်ခြင်သုံးသပ်ဖို့ ဆန္ဒရှိပါတယ်။” ထို့နောက်တွင် ဘုရားသခင်၏ နှုတ်ကပတ်တော်များကို ကျွန်မ ဖတ်ရသည်။ “လူတို့ကိုယ်တိုင်သည် အဖန်ဆင်းခံအရာများ ဖြစ်ကြ၏။ အဖန်ဆင်းခံ အရာများက အရာခပ်သိမ်းတတ်စွမ်းနိုင်ခြင်းကို ရရှိနိုင်ပါသလော။ စုံလင်ခြင်းနှင့် အပြစ်အနာအဆာကင်းခြင်းကို ၎င်းတို့ ရရှိနိုင်ပါသလော။ အရာရာတိုင်းတွင် ကျွမ်းကျင်မှုကို ရရှိနိုင်သလော၊ အရာရာတိုင်းကို နားလည်လာနိုင်ပြီး အရာရာတိုင်းကို ဖြစ်မြောက်စေနိုင်သလော။ မဖြစ်စေနိုင်ပေ။ သို့သော်၊ လူသားများထဲတွင်၊ အားနည်းချက်တစ်ခု ရှိ၏။ ကျွမ်းကျင်မှု သို့မဟုတ် တတ်ကျွမ်းမှုတစ်ခု သူတို့ သင်ယူသည်နှင့်တစ်ပြိုင်နက်၊ သူတို့ တတ်စွမ်းနိုင်ကြသည်၊ သူတို့က အဆင့်အတန်းနှင့် တန်ဖိုးရှိသူများ ဖြစ်ကြပြီး ကျွမ်းကျင်အတတ်ပညာရှင်များ ဖြစ်ကြသည်ဟု လူတို့က ခံစားမိကြသည်။ သူတို့ မည်မျှတတ်စွမ်းနိုင်သည်ဟု ၎င်းတို့ တွေးထင်ကြပါစေ၊ ၎င်းတို့အားလုံးသည် မိမိတို့ကိုယ်ကိုယ် ပြရုပ်တင်ချင်ကြပြီး မြင့်မြတ်သည့် အကျော်အမော် ပုဂ္ဂိုလ်များကဲ့သို့ အယောင်ဆောင်တတ်ကြကာ ချွတ်ယွင်းချက် တစ်ခုမျှမရှိ၊ စုံလင်ပြီး ခြောက်ပြစ်ကင်းသဲလဲစင်သည့်ပုံ ပေါ်ကြ၏။ အခြားသူများ၏ အမြင်တွင်၊ သူတို့သည် ကြီးမြတ်သူ၊ သြဇာတိက္ကမ ကြီးသူ၊ အပြည့်အဝ တတ်စွမ်းနိုင်သူနှင့် မည်သည့်အရာကိုမဆို ဖြစ်မြောက်စေနိုင်သူကဲ့သို့ ယူမှတ်ခံရဖို့ ဆန္ဒရှိကြသည်။ ၎င်းတို့သည် အကြောင်းကိစ္စတစ်ခုတွင် အခြားလူများ၏ အကူအညီကို တောင်းခံလျှင် ၎င်းတို့သည် မစွမ်းဆောင်နိုင်၊ အားနည်းသည်၊ နိမ့်ကျသည် ဆိုသည့်ပုံပေါ်မည်၊ လူတို့သည် ၎င်းတို့အား အထင်သေးကြမည်ဟု ထင်မြင်ကြသည်။ ဤအကြောင်းကြောင့် ၎င်းတို့သည် အစဉ်သဖြင့် လှည့်ဖြား၍ ဟန်ပြလိုကြသည်။...ဤသည်မှာ မည်သို့သော စိတ်သဘောထားမျိုးနည်း။ ဤသို့သောသူများသည် အလွန်ပင် မာနထောင်လွှားကြသည်။ အသိစိတ်အားလုံး ပျောက်ဆုံးသွားကြပြီ ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) “လူအချို့သည် ပေါလုကို အထူးသဖြင့် ပုဂ္ဂိုလ်ရေးကိုးကွယ်ကြသည်။ ၎င်းတို့သည် အပြင်ထွက်၍ ဟောပြောခြင်းနှင့် အမှုပြုခြင်းကို နှစ်သက်ကြသည်။ ၎င်းတို့သည် စုဝေးပွဲများ တက်ရောက်ပြီး ဟောပြောခြင်းကို နှစ်သက်ကြသည်၊ ထို့အပြင် သူတို့သည် သူတို့ကို နားထောင်နေသည့်၊ သူတို့ကို ကိုးကွယ်နေသည့်၊ သူတို့ကို ဗဟိုပြုနေသည့် သူများကို နှစ်သက်ကြသည်။ သူတို့သည် အခြားသူများ၏စိတ်ထဲ၌ ဂုဏ်ဒြပ်ရှိလိုကြပြီး အခြားသူများက သူတို့ ပြသသည့် ပုံရိပ်ကို တန်ဖိုးထားရှိသည့်အခါ သဘောကျကြသည်။ ဤအပြုအမူများမှတစ်ဆင့် သူတို့၏ သဘာဝဗီဇများကို ခွဲခြမ်းစိတ်ဖြာကြပါစို့- ၎င်းတို့၏ သဘာဝမှာ အဘယ်နည်း။ အကယ်၍ ထိုသူသည် ဤကဲ့သို့ အမှန်တကယ် ပြုမူပါက သူတို့သည် မောက်မာ၍ ထောင်လွှားသော သူများဖြစ်ကြောင်း ပြသရန် လုံလောက်၏။ သူတို့သည် ဘုရားသခင်ကို လုံးဝ မကိုးကွယ်ပေ။ မြင့်မားသော ရာထူးဂုဏ်ဒြပ်ကို သူရှာဖွေပြီး၊ အခြားသူများအပေါ် သြဇာအာဏာ ရှိလိုကာ ထိုသူများကို ပိုင်ဆိုင်လိုပြီး ၎င်းတို့၏ စိတ်များထဲ၌ ဂုဏ်ရှိလိုသည်။ ဤသည်မှာ စာတန်၏ စံနမူနာ ပုံရိပ်ပင် ဖြစ်သည်။ ပိုမိုပေါ်လွင်နေသည့် ၎င်းတို့ သဘာဝဗီဇ၏ လက္ခဏာ သွင်ပြင်များမှာ မောက်မာမှုနှင့် စိတ်ကြီးဝင်ခြင်းဖြစ်ပြီး၊ ဘုရားသခင်ကို ကိုးကွယ်ရန် မလိုလားမှုနှင့် အခြားသူများ၏ ကိုးကွယ်ခြင်းကို ခံလိုမှုတို့ ဖြစ်သည်။ ထိုသို့သော အပြုအမူများသည် ၎င်းတို့၏ သဘာဝဗီဇထဲသို့ အလွန် ရှင်းလင်းသော အမြင်ကို သင့်အား ပေးနိုင်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) ဘုရားသခင်၏ နှုတ်ကပတ်တော်များကို ဖတ်ပြီးသည့်နောက်၊ ကျွန်မက ဘုရားသခင်၏ ဖန်ဆင်းခံများထဲက တစ်ယောက်ဖြစ်သည်ကို နားလည်ခဲ့သည်။ ကျွန်မက အရာအားလုံးကို နားလည်ပြီး ကျွမ်းကျင်တတ်မြောက်ဖို့က မဖြစ်နိုင်ပါ။ သမ္မာတရားနှင့် ပတ်သက်သည်ဖြစ်စေ၊ အထူးပြု ပညာရပ်နှင့် ပတ်သက်သည် ဖြစ်စေ ကျွန်မ နားလည် သဘောပေါက်နိုင်သည့် အရာများက အလွန် အကန့်အသတ်ရှိပါသည်။ အကြောင်းအရာများကို သတိမပြုမိဘဲ အမှားများလုပ်မိခြင်းက သာမန်ဖြစ်သော်လည်း၊ ကျွန်မ မိမိကိုယ်ကိုယ် တကယ် မသိခဲ့ဘဲ၊ မိမိ၏ အားနည်းချက်များကို ဝန်မခံချင်ခဲ့ပါ။ ကျွန်မက ပြည့်စုံချင်သည်၊ မြင့်မားပြီး အစွမ်းထက်ချင်သည်၊ ပြီးလျှင် အခြားလူတစ်ယောက်အနေနှင့် ဟန်ဆောင်ခဲ့ပြီး၊ အခြားလူများက ကျွန်မကို မည်သို့မြင်သည်နှင့်ပတ်သက်၍ အလွန် အာရုံစိုက်ခဲ့သည်။ ထိုအသင်းတော်ကို သွားပြီး သူတို့၏ ပြဿနာများကို ဖြေရှင်းဖို့ ကျွန်မ၏ တွဲဖက်အမှုဆောင်က အကြံပေးသည့်အခါက၊ ကျွန်မမှာ သမ္မာတရား၏ စစ်မှန်မှုရှိခဲ့ပြီး သူတို့ထက်သာသည်ဟု ခံစားခဲ့ရသောကြောင့်၊ ကျွန်မ၏ အရည်အချင်းများကို ပြပြီး မိမိကိုယ်ကိုယ် သက်သေပြချင်ခဲ့သည်။ အစ်မအန်းနှင့် တွဲလုပ်သည့်အခါက၊ ကျွန်မက ခေါင်းဆောင်ဖြစ်ပြီး ပြဿနာများ ဖြေရှင်းဖို့အတွက် ရောက်လာသောကြောင့်၊ အရာရာတိုင်းမှာ ကျွန်မက သူမထက်သာနေသင့်သည်ဟု ထင်မြင်ခဲ့သည်။ အစ်မအန်းက အခြားသူများ၏ ပြဿနာများကို ဖြေရှင်းခဲ့ပြီး ကျွန်မမှာမူ အမှားများလုပ်နေသည်ကို တွေ့ရသည့်အခါ၊ ကျွန်မ နာမည်ပျက်သွားပြီဟု ခံစားရပြီး ထွက်ပြေးချင်ခဲ့သောကြောင့်၊ ကျွန်မ တမင်တကာ အခြားသူများနှင့် ဝေးဝေးနေပြီး မိမိတာဝန်ကို စပြီး ခေါင်းရှောင်လာခဲ့သည်။ အသင်းတော် အသက်တာမှာရှိသည့် ပြဿနာများက ဆက်ဖြစ်နေပြီး ညီအစ်ကို မောင်နှမများ အသက်ဝင်ရောက်မှုကို ရရှိဖို့အတွက် အဟန့်အတားဖြစ်နေသည်။ ကျွန်မ အမြဲတမ်း ဟန်ဆောင်နေရသည့် အကြောင်းရင်းက “လူတို့သည် ၎င်းတို့နှင့်တစ်ခေတ်တည်း မွေးသူများထက် ပိုမိုသာလွန်ရန် အစဉ်ကြိုးစားသင့်သည်၊” “သစ်တစ်ပင်သည် အခေါက်အတွက် အသက်ရှင်သကဲ့သို့ လူတစ်ဦးသည် သူ၏မျက်နှာအတွက် အသက်ရှင်၏၊” နှင့် “ငန်းတစ်ကောင်သည် ၎င်းပျံသန်းသည့် နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏၊” တို့ကဲ့သို့ စာတန်၏ အဆိပ်များ၏ ဖျက်ဆီးခြင်းကို ခံရသောကြောင့် ဖြစ်သည်ကို ကျွန်မ သဘောပေါက်ခဲ့သည်။ ကျွန်မ မည်သည့်အုပ်စုမှာ ရှိနေနေ ဟန်ဆောင်နေပြီး ကျွန်မ၏ အားနည်းချက်များကို ဖုန်းကွယ်ဖို့ ကြိုးစားခဲ့သည်။ ကျွန်မ၏ ကောင်းသည့်ဘက်ကိုပဲ လူများကို မြင်စေချင်ပြီး သူတို့စိတ်ထဲမှာ ကောင်းသည့်အမြင်များသာ ကျန်ရစ်ခဲ့စေချင်သည်။ ယင်းက ကျွန်မဘဝကို တန်ဖိုးရှိစေပြီး၊ ဂုဏ်သိက္ခာရှိစေသည်ဟု ထင်ခဲ့သော်လည်း၊ ထိုခံစားချက်က ပျောက်သွားသည့်အခါ၊ ကျွန်မ နာကျင်ပြီး စိတ်ဓာတ်ကျခဲ့ရသည်။ ကျွန်မ မိမိကိုယ်ကိုယ် အမြဲတမ်း သတိထားပြီး အခြားသူများကိုလည်း သံသယဝင်နေခဲ့သည်။ ယင်းက ခြေကုန်လက်ပန်းကျလှသည်။ ဘုရားသခင်က သူ့ကို ချီးမြှောက်ပြီး သက်သေခံဖို့၊ လက်တွေ့ကျသည့် ပြဿနာများကို ဖြေရှင်းဖို့အတွက် သမ္မာတရားကို မိတ်သဟာယဖွဲ့ဖို့၊ ညီအစ်ကို မောင်နှမများကို ဘုရားသခင်ထံ ခေါ်ဆောင်ဖို့ ကျွန်မတာဝန်ကို ခေါင်းဆောင်တစ်ယောက်အဖြစ် ထမ်းဆောင်ရန် မြှင့်တင်ပေးခဲ့သည်။ သို့ရာတွင် ဘုရားသခင့်အိမ်တော်၏အလုပ်ကို ထိန်းသိမ်းဖို့ ကျွန်မ အကောင်းဆုံး မကြိုးစားခဲ့ပါ။ ထိုအစား ယင်းကို ကြွားဝါဖို့နှင့် အလေးစားခံဖို့ အခွင့်အရေးအဖြစ် ကျွန်မ မှတ်ယူခဲ့သည်။ ကျွန်မ လိုချင်သည့်အရာကို မရသည့်အခါ၊ ကျွန်မ အလုပ်ကို လျစ်လျူရှုခဲ့သည်။ ကျွန်မ၏ သိက္ခာနှင့် ဂုဏ်အဆင့်အတန်း အတက်အကျကိုသာ စဉ်းစားပြီး သမ္မာတရားကို လိုက်စားခဲ့သကဲ့သို့၊ ကျွန်မ၏ တာဝန်ဝတ္တရားများကို မဖြည့်ဆည်းခဲ့ပါ။ အကျိုးဆက်အနေနှင့် ဘုရားသခင်က ကျွန်မကို ရွံရှာခဲ့သည်၊ ပြီးလျှင် ကျွန်မ၏ စိတ်ဝိညာဉ်က မှောင်မိုက်ထဲမှာ နေထိုင်နေခဲ့သည်။ ကျွန်မသည် တကယ့် ပြဿနာများကို မဖြေရှင်းနိုင်ရုံမကဘဲ၊ ကျွန်မ နဂိုက လုပ်နိုင်ခဲ့သည့်အရာများကိုပင် မလုပ်နိုင်ခဲ့ပါ။ ဘုရားသခင်၏ ဖြောင့်မတ်ခြင်းနှင့် သန့်ရှင်းခြင်းကို ကျွန်မ မျက်မြင်တွေ့ရှိခဲ့ရပါသည်။ ပေါလု၏ သဘာဝက မာနထောင်လွှားပြီး ယှဉ်ပြိုင်တတ်သည်။ သူက ဂုဏ်ဒြပ်နောက်ကို မဆင်မခြင်နှင့် လိုက်လျှောက်ခဲ့ပြီး အလေးစားခံချင်ခဲ့သည်။ လူများကို သူရှေ့ကို ခေါ်ဆောင်ခဲ့ပြီး ဘုရားသခင်ကို အာခံသည့် လမ်းကြောင်းကို စတင်ခဲ့သည်။ သမ္မာတရားကို ကျွန်မ မလိုက်စားခဲ့ဘဲ၊ ဂုဏ်ဒြပ်နောက်ကို မဆင်မခြင်နှင့် လိုက်လျှောက်ခဲ့သည်။ အခြားလူများက ကျွန်မကို မည်သို့မြင်သည်ကို အလွန် ဂရုစိုက်ခဲ့ပြီး၊ သူတို့ကို စည်းရိုးသိမ်းသွင်းပြီး လှည့်စားချင်ခဲ့သည်။ ပေါလုကဲ့သို့ပင်၊ ဘုရားသခင်ကို အာခံသည့်လမ်းကြောင်းကို ကျွန်မ လျှောက်ခဲ့ပါသည်။ ဤသည်ကို ကျွန်မ နားလည်သဘောပေါက်သည့်အခါ၊ ဘုရားသခင်ကို အမြန် ဆုတောင်းပြီး နောင်တရခဲ့သည်။ ကျွန်မ ထပ်ပြီး ဟန်မဆောင်ချင်တော့သကဲ့သို့၊ မိမိ၏ ဂုဏ်ဒြပ်ကို မကာကွယ်ချင်တော့ပါ။ သမ္မာတရားကို ကျွန်မ လက်တွေ့လုပ်ဆောင်ပြီး ရိုးသားသူတစ်ယောက်ဖြစ်ချင်သည်။

နောက်တစ်ခါ ညီအစ်ကို မောင်နှမများနှင့် တွေ့သည့်အခါ၊ ကျွန်မ၏ ဖောက်ပြန်ပျက်စီးမှုကို ဖော်ထုတ်ဖို့ ကျွန်မ ကြုံတွေ့ခဲ့သည့်အရာကို သူတို့ကို ပြောပြချင်ခဲ့သော်လည်း၊ ကျွန်မ ပြောမထွက်နိုင်ခဲ့ပါ။ ကျွန်မက အသင်းတော်ခေါင်းဆောင်ဖြစ်ပြီး သူတို့အလုပ်ကို ကြီးကြပ်ရမည် ဖြစ်သည်။ ကျွန်မက သူတို့ကို မကောင်းသည့်အရာများ အပါအဝင် အားလုံးပြောပြလိုက်ပါက၊ ကျွန်မက သမ္မာတရားကို မလိုက်စားသည့်သူ၊ ကျွန်မက ခေါင်းဆောင် တစ်ယောက်ဖြစ်ဖို့ မသင့်တော်သည့်သူဖြစ်သည်ဟု သူတို့က ထင်ကြမလား။ ကျွန်မ စိတ်ထဲမှာ လွန်ဆွဲနေသည်။ ထိုအချိန်မှာ ကျွန်မက ထပ် ဟန်ဆောင်ပြီး ကျွန်မ နာမည်ကို ထိန်းသိမ်းဖို့ ကြိုးစားနေသည်ကို သတိပြုမိခဲ့သည်။ ကျွန်မက ဂုဏ်အဆင့်အတန်းကို ထပ်ခါထပ်ခါ တန်ဖိုးထားနေသည်ကို ကျွန်မ တွေးမိသည်၊ ယင်းက ဘုရားသခင်၏အိမ်တော်၏အလုပ်ကို အနှောင့်အယှက် ဖြစ်စေပြီး ကျွန်မကို လမ်းမှားပေါ် ရောက်စေသည်။ ကျွန်မ စိတ်နှလုံးက ကြောက်ရွံ့မှုများနှင့် ပြည့်နေခဲ့ပါသည်။ ဘုရားသခင်၏ နှုတ်ကပတ်တော်များကို ကျွန်မ စဉ်းစားမိသည်။ “သင်ကိုယ်တိုင်၏ ဂုဏ်သတင်း၊ ကိုယ့်ကိုယ်ကိုယ်လေးစားမှု၊ ဂုဏ်အဆင့်အတန်းတို့အတွက် မည်သည့်အရာကိုမဆို ဖုံးကွယ်ခြင်း၊ ပြုပြင်ပြောင်းလဲခြင်း သို့မဟုတ် လှည့်ကွက်များသုံးခြင်းတို့ကို ပြုလုပ်စရာမလိုပေ။ သင် ပြုလုပ်သော မည်သည့်အမှားမဆိုတွင်လည်း ဤသဘောအတိုင်းပင်ဖြစ်သည်။ ဤကဲ့သို့သော အကျိုးမရှိသည့် အလုပ်သည် မလိုအပ်ပေ။ သင်သည် ယင်းကို မလုပ်ဆောင်လျှင် လွယ်ကူစွာ၊ ပင်ပန်းခြင်းကင်းစွာ အသက်ရှင်နိုင်လိမ့်မည်ဖြစ်ပြီး အလင်းထဲတွင် အပြည့်အဝ ရှိနေလိမ့်မည်ဖြစ်သည်။ ဤသို့သောလူတို့သည်သာ ဘုရားသခင်၏ ချီးမွမ်းမှုကို ရရှိနိုင်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) ဘုရားသခင်၏ နှုတ်ကပတ်တော်များက ကျွန်မ စိတ်နှလုံးကို လင်းလက်စေပြီး စိတ်ဓာတ်ခွန်အားရစေသည်။ ဤပတ်ဝန်းကျင်မှာ ရှိခြင်းက သမ္မာတရားကို လက်တွေ့လုပ်ဆောင်ဖို့ အခွင့်အလမ်း ဖြစ်သည်ဟု ခံစားခဲ့ရသည်။ ကျွန်မ၏ တကယ့်အရှိအတိုင်းကို ဖုန်းကွယ်ပြီး မိမိ၏ဂုဏ်ဒြပ်ကို ကာကွယ်မနေနိုင်တော့သောကြောင့်၊ ကျွန်မ၏ ဖောက်ပြန်ပျက်စီးမှု အားလုံးနှင့် ကျွန်မ သင်ယူခဲ့ရသည့် သင်ခန်းစာများကို ညီအစ်ကို မောင်နှမများနှင့် မျှဝေခဲ့သည်။ ဤမိတ်သဟာယမှ ကျွန်မတို့အားလုံး အကျိုးအမြတ်တစ်ခုခုရခဲ့ပြီး အချင်းချင်း ပိုရင်းနှီးလာခဲ့သည်။ အလုပ် ပြဿနာများ အကြောင်းလည်း ပြောခဲ့ကြပြီး အချင်းချင်း၏ အားသာချက်များကို အသုံးပြုခြင်းအားဖြင့် ကျွန်မတို့တာဝန်မှာရှိသည့် အမှားများကို ပြုပြင်နိုင်ခဲ့သည်။ အချိန်အနည်းငယ်လောက် ကြာပြီးသည့်နောက် ဤအသင်းတော်မှာရှိသည့် ပြဿနာများက ပြေလည်သွားခဲ့သည်။ ညီအစ်ကို မောင်နှမများ၏ အခြေအနေများကလည်း တိုးတက် လာခဲ့ပြီး သူတို့၏ တာဝန်များကို တက်တက်ကြွကြွနှင့် စတင် လုပ်ဆောင်ခဲ့ကြသည်။ ထို့နောက်မှာ ကျွန်မ တာဝန်ကို ထမ်းဆောင်သည့်အခါ၊ တစ်ခါတစ်ရံတွင် ဂုဏ်ဒြပ်နှင့် ပတ်သက်သည့် အတွေးများ၏ ချည်နှောင်ခြင်းကို ခံရသော်လည်း၊ သတိရှိရှိနှင့် ဘုရားသခင်ကို ကျွန်မ ဆုတောင်းနိုင်ခဲ့သည်၊ သမ္မာတရားကို လက်တွေ့လုပ်ဆောင်ပြီး ရိုးသားနိုင်ခဲ့သည်။ ကျွန်မ၏ ဖောက်ပြန်ပျက်စီးမှုကို ပွင့်လင်းစွာ ပြောဆိုနိုင်ခဲ့သည်။ တဖြည်းဖြည်းနှင့် ကျွန်မ၏ ဂုဏ်ဒြပ်ကို အရမ်း အာရုံစိုက်ခြင်းကို ရပ်တန့်နိုင်ခဲ့သည်။ ထိုအချိန်ကတည်းကစပြီး ဟန်ဆောင်ခြင်း မရှိဘဲ၊ ပွင့်လင်းစွာ ဆက်ဆံခြင်းအားဖြင့် ကျွန်မ၏ ညီအစ်ကို မောင်နှမများနှင့် အဆင်ပြေပြေနေနိုင်ခဲ့သည်။ အယောင်ဆောင်ခြင်းများ မရှိသည့်အခါ၊ သမ္မာတရားကို ကျွန်မ လိုက်စားနိုင်ပြီး တာဝန်ကို သင့်တင့်လျောက်ပတ်စွာ ထမ်းဆောင်နိုင်ခဲ့ပါသည်။ ဤသည်မှာ ဘုရားသခင့် နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှု၏ အကျိုးရလဒ်ပါပဲ။ ဘုရားသခင်၏ကျေးဇူးတော်ကို ချီးမွမ်းပါသည်။


၃၅။ ကျော်ကြားမှုနှင့် အကျိုးအမြတ်ကို ရှာဖွေခြင်း နေ့ရက်များ

လီမင် စပိန်နိုင်ငံ

“သူ့အသက်တာတွင် လူသားသည် သန့်ရှင်းစေခြင်းခံရရန်နှင့် သူ၏ စိတ်သဘောထား၌ ပြောင်းလဲမှုများ စွမ်းဆောင်ရရှိရန် ဆန္ဒရှိပါက၊ သူသည် အဓိပ္ပာယ်ရှိသော အသက်တာကို အသက်ရှင်ရန် ဆန္ဒရှိပြီး၊ ဖန်ဆင်းခံတစ်ဦးအနေဖြင့် သူ၏တာဝန်ကို ဖြည့်ဆည်းရန် ဆန္ဒရှိပါက၊ သူသည် စာတန်၏ ကြိုးကိုင်ခြယ်လှယ်ခြင်းနှင့် စွမ်းအားတို့မှ မိမိကိုယ်ကိုယ် လွတ်မြောက်စေပြီး ဘုရားသခင်၏ အလင်းတွင် အသက်ရှင်နိုင်ဖို့အလို့ငှာ၊ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့ကို လက်ခံရမည်ဖြစ်ပြီး၊ ဘုရားသခင်၏ ဆုံးမပဲ့ပြင်ခြင်းနှင့် ဘုရားသခင်၏ ရိုက်နှက်ခြင်းများအား သူ့ထံမှ ခွဲခွာခွင့်မပေးရပေ။ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့သည် အလင်းဖြစ်ပြီး၊ လူသား၏ ကယ်တင်ခြင်းအလင်းဖြစ်ကာ၊ လူသားအတွက် ထို့ထက်သာ၍ ကောင်းမွန်သော ကောင်းချီးမင်္ဂလာ၊ ကျေးဇူးတော် သို့မဟုတ် ကွယ်ကာမှုမရှိသည်ကို သိလော့။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “ဘုရား၏ ပြစ်တင်ဆုံးမခြင်းနှင့် တရားစီရင်ခြင်းသည် လူတို့၏ ကယ်တင်ခြင်းအတွက် အလင်းဖြစ်၏ကျူး”) ဘုရား၏ ဤနှုတ်ကပတ်တော်ဓမ္မတေးကို ဆိုရခြင်းသည် ကျွန်တော့်အတွက် အလွန်အမင်း တို့ထိစရာ ဖြစ်သည်။ ကျွန်တော်သည် “ထင်ရှားကျော်ကြားမှုရရှိခြင်းသည် သူ၏ဘိုးဘေးများအတွက် ဂုဏ်အသရေ ယူဆောင်လာသည်” ဆိုသည်နှင့် “လူသားသည် အထက်သို့ ရုန်းကန်ဆန်တက်သည်၊ ရေသည် နိမ့်ရာသို့ စီးဆင်း၏” ဆိုသကဲ့သို့သော စာတန်၏ အဆိပ်များနှင့် အသက်ရှင်လေ့ရှိခဲ့ပါသည်။ စာတန်အားဖြင့် လှည့်စားခံရပြီး ဖျက်ဆီးခံခဲ့ရလျက်၊ ကျော်ကြားမှုနှင့် အဆင့်အတန်းကို ကျွန်တော် စဉ်ဆက်မပြတ် ရှာဖွေခဲ့ပြီး ကျွန်တော့်၏ ကျော်ကြားမှုနှင့် အဆင့်အတန်းကို ဆုံးရှုံးရသည်။ ထိုအရာမှာ အသက်ရှင်ဖို့ နာကျင်ဖွယ်နည်းလမ်းတစ်ခု ဖြစ်သည်။ ကျွန်တော့်၏ ဖောက်ပြန်ပျက်စီးသော သဘာဝအကြောင်း အနည်းငယ် နားလည်လာခဲ့ပြီး၊ ကျော်ကြားမှုနှင့် အဆင့်အတန်းကို ရှာဖွေခြင်း၏ အနှစ်သာရနှင့် အကျိုးဆက်များအပေါ် ရှင်းလင်းမှုအချို့ ကျွန်တော် ရရှိခဲ့သည်မှာ ဘုရားနှုတ်ကပတ်တော်များ၏ တရားစီရင်ခြင်း၊ ပြစ်တင်ဆုံးမခြင်း၊ ကျိုးနွံအောင်ဆုံးမခြင်းနှင့် ဆုံးမပဲ့ပြင်မှုကို တွေ့ကြုံရသည့်နောက်တွင် ဖြစ်ခဲ့ပါသည်။ နောက်ဆုံးတွင် ကျွန်တော် စတင်နိုးထခဲ့ပြီး နောင်တရခဲ့သည်။ ထိုနည်းဖြင့် ကျွန်တော် နောက်ထပ် အသက်မရှင်ချင်တော့ဘဲ၊ သမ္မာတရားကိုသာ လိုက်စားပြီး ဘုရားသခင်ကို စိတ်ကျေနပ်စေဖို့ ကျွန်တော့်တာဝန်ကို ကောင်းမွန်စွာ လုပ်ဆောင်ဖို့သာ လိုချင်ခဲ့သည်။ 

ဓမ္မတေးသီချင်းများ ဖန်တီးခြင်းနှင့်ဆိုင်သည့် ကျွန်တော့်တာဝန်ကို စတင်လုပ်ဆောင်ခဲ့သည်မှာ လွန်ခဲ့သည့် ၂၀၁၆ခုနှစ်၏ စက်တင်ဘာလတွင်ဖြစ်သည်ကို ကျွန်တော် မှတ်မိပါသည်။ ထို့နောက်မကြာမီတွင်၊ အဖွဲ့ခေါင်းဆောင်တစ်ဦး ရွေးချယ်ခြင်းကို ဆွေးနွေးဖို့ ကျွန်တော်တို့ ခေါင်းဆောင်က ကျွန်တော်တို့ထံ ရောက်လာခဲ့သည်။ ဤအရာကို ကျွန်တော် ကြားလျှင်ကြားချင်း ကျွန်တော် ပျော်သွားခဲ့ပြီး၊ ကျွန်တော့် စိတ်ထဲတွင် မျှော်မှန်းရသော သင့်တော်သူများကို စတင် ချိန်ဆကြည့်မိခဲ့သည်။ ဤအလားတူ တာဝန်ကို ကျွန်တော်နှင့်အတူ လုပ်ခဲ့သည့် အခြားညီအစ်ကိုမောင်နှမများက ငယ်ရွယ်လွန်းသေးသကဲ့သို့ လုံလောက်အောင် မကျွမ်းကျင်သေးပါ။ ညီအစ်ကိုလီသာ ရှိသည်- သမ္မာတရားအပေါ် သူ၏ မိတ်သဟာယက အတော်လက်တွေ့ကျပြီး၊ အလုပ်အချို့ကို သူနားလည်သည်။ ထို့အပြင်၊ အပြောအဆို အနေအထိုင်ကလည်း တည်ငြိမ်သည်။ သူ အရွေးခံရဖို့ အခွင့်အလမ်းကောင်းသည်ဟု ကျွန်တော်ခံစားခဲ့ရသည်၊ သို့သော် ကျွန်တော်၏ မိတ်သဟာယကလည်း မညံ့သကဲ့သို့၊ ကျွန်တော်သည် အထူးသဖြင့် အသင်အယူ ကောင်းသူတစ်ဦးဖြစ်ကာ အကြောင်းအရာအသစ်များကို အကျွမ်းဝင်ရာတွင် အတော်အတန် မြန်ဆန်သည်။ အကြောင်းအရာတစ်ခုလုံးကို ကြည့်ရာတွင်လည်း ကျွန်တော် တော်ပါသည်။ ထို့ကြောင့် အရွေးခံရဖို့ ကျွန်တော့် အခွင့်အရေးက သူ့ထက် ပိုများသင့်သည်ဟု တွက်ဆမိခဲ့သည်။ သို့သော် အဖွဲ့ထဲ၌ရှိသည့် အယောက်တိုင်းက ထိုတာဝန်နှင့် အစိမ်းသက်သက် ဖြစ်ကြပြီး၊ ကျွန်တော်တို့ အလုပ်အတူလုပ်ကြသည်မှာ မကြာသေးသောကြောင့် အချင်းချင်း သိပ်ပြီး မသိခဲ့ကြပါ။ သူတို့ ကျွန်တော့်ကိုရွေးမည်လားဆိုသည်မှာ မသိရပါ။ ထို့ကြောင့်၊ ကျွန်တော်တို့ အသီးသီး ဖြည့်ဆည်းခဲ့ပြီးသည့် တာဝန်များ၏ ရလဒ်များကို ချင့်တွက်ပြီးနောက် အဖွဲ့ကို ယာယီ ဦးဆောင်ဖို့ တစ်စုံတစ်ဦးကို သတ်မှတ်ဖို့ ခေါင်းဆောင်ကို ကျွန်တော် အကြံပေးခဲ့သည်။ အယောက်တိုင်းက သဘောတူခဲ့ကြသည်။ ကျွန်တော် တိတ်တိတ်လေး ကျေနပ်မိခဲ့သည်။ တာဝန်တွင် အတော်ကောင်းသည့် မှတ်တမ်း ကျွန်တော် ရှိသောကြောင့် ဤလူရွေးပွဲက ကျွန်တော်ရဖို့ သေချာပြီဟု ကျွန်တော် ထင်ခဲ့မိသည်။ နောက်နေ့တွင် စည်းဝေးပွဲကို ယုံကြည်မှုအပြည့်ဖြင့် ကျွန်တော် သွားခဲ့သည်၊ သို့သော် အံ့အားသင့်ဖွယ်ကောင်းစွာ ညီအစ်ကိုလီ လုံးဝ အရွေးခံခဲ့ရသည်။ ထိုအချိန်တွင် ကျွန်တော် တကယ်ကို စိတ်ပျက်သွားခဲ့သော်လည်း၊ ဣန္ဒြေမပျက်စေရန် စိတ်အနှောင့်အယှက်မဖြစ်သကဲ့သို့ ကျွန်တော် ဟန်ဆောင်ပြီး “ဘုရားရဲ့ကျေးဇူးတော်ပါပဲ။ အခုကစပြီး ကျွန်တော်တို့ တာဝန်တွေ ကျေပွန်အောင် အားလုံးအတူတူ အလုပ်လုပ်ကြတာပေါ့” ဟု ပြောခဲ့သည်။ သို့သော် ရင်ထဲတွင် ကျွန်တော် လုံး၀ လက်မခံနိုင်ခဲ့ပါ။ အိမ်ကို လမ်းလျှောက်ပြန်လာရင်း အားအင် ကုန်ခန်းသကဲ့သို့ ခံစားခဲ့ရသည်။ ထိုကိစ္စကို ကျွန်တော် နားကိုမလည်နိုင်ခဲ့ပါ- “ညီအစ်ကိုလီက ငါ့ထက်သာတာ ဘာရှိလို့လဲ။ ငါ တကယ်ကို လက်မခံနိုင်ဘူး။ ငါ့မှာ သိသိသာသာကြီးကို အရည်အချင်းတွေအများကြီး ရှိတယ်လို့ ထင်မိတယ်။ ဒါကြောင့် ငါ့ကို မရွေးခြင်းအားဖြင့်၊ အားလုံးကို အချည်းနှီး ဖြစ်သွားစေတာ မဟုတ်လား။” ထို့ကြောင့် ကျွန်တော် မိမိကိုယ်ကိုယ် လုံး၀ သက်သေပြရမည်ဖြစ်ပြီး၊ ကျွန်တော် ဘာလဲဆိုသည်ကို အခြားသူများအား ပြရမည်ဟု ခံစားမိခဲ့သည်။ ထို့နောက်တွင် အပေါ်ယံ၌ ကျွန်တော် တည်ငြိမ်ပုံပေါ်ခဲ့သော်လည်း၊ ကျွန်တော့်ကိုယ်ကျွန်တော် ညီအစ်ကိုလီနှင့် တိတ်တိတ်လေး လိုက်ပြိုင်နေမိခဲ့သည်။ သူ့ထက်သာအောင်ဆိုပြီး၊ ကျွန်တော့်အရည်အချင်းတွေကို တိုးတက်ဖို့ သင်ယူလေ့လာခြင်းကို ခေါင်းမဖော်ဘဲ လုပ်ခဲ့သည်။ သူက သင်ယူရာတွင် နှေးကွေးသူတစ်ဦးမှန်း မြင်ခဲ့ရချိန်တွင်၊ ကျွန်တော်က၊ “ကဲ အမှန်တရား ပေါ်လာပြီ။ ခင်ဗျားက တကယ်တော့ သိပ်တော်တာ မဟုတ်ပါဘူး။ အချိန်တန်ရင်၊ ညီအစ်ကိုမောင်နှမတွေအားလုံးကလည်း ဘယ်သူ ပိုတော်လဲဆိုတာ မြင်ကြလိမ့်မယ်” ဆိုရင်း၊ တိတ်တိတ်လေး အောင်ပွဲခံခဲ့သည်။ “လိုအပ်တဲ့အစွမ်းအစ မင်းမှာ ရှိရဲ့လား။ အခု သူတို့က မင်း ဘယ်လိုလူလဲဆိုတာ မြင်လာကြတော့မယ်” ဟု တွေးရင်း၊ သူ လုပ်သည့် သေးငယ်သော အမှားတိုင်းတွင် ကျွန်တော် ပျော်မိခဲ့သည်။ ညီအစ်ကိုလီက တခြားလူများ၏ ပြဿနာများ ဖြေရှင်းပေးသည်ကို စောင့်ကြည့်ရခြင်းက ကျွန်တော့်ကို မနာလိုဖြစ်စေသည်။ ကျွန်တော့်တွင်လည်း ထိုသို့သော လက်တွေ့ကျသည့် အတွေ့အကြုံမျိုး ရှိသည်ဟု ခံစားရပြီး၊ ကျွန်တော် အဖွဲ့ခေါင်းဆောင်တစ်ဦးဖြစ်ပါက၊ မိတ်သဟာယတွင်လည်း ကျွန်တော် တော်မည်ဟု တွေးထင်ခဲ့သည်။ အထူးသဖြင့် အလုပ်ကိစ္စ ဆွေးနွေးနေချိန်တွင်၊ ညီအစ်ကိုလီက မည်သည့်အရာ အကြံပြုသည်ဖြစ်စေ၊ ကျွန်တော်က ပိုပြီး ပြည့်စုံကာ ထိုးထွင်းအမြင်ရှိသည့် တစ်စုံတစ်ရာကို ပြောဖို့ ကျွန်တော် ကြိုးပမ်းခဲ့သည်။ 

အစည်းအဝေးတစ်ခုတွင် ဓမ္မတေးသီချင်းတစ်ခုအတွက် စိတ်ကူးများကို ဆွေးနွေးနေခဲ့ကြချိန်တွင် ညီအစ်ကိုလီက တကယ်ကိုကောင်းသည့် အကြံဉာဏ်တစ်ခု ပြုခဲ့သည်ကို ကျွန်တော် မှတ်မိပါသည်။ သို့သော် ထိုအရာကို ကျွန်တော် လက်ခံခဲ့ပါက၊ သူက ကျွန်တော့်ထက် ပိုတော်သည့်ပုံဖြစ်စေမည်မဟုတ်ပါလားဟု တွေးမိခဲ့သည်။ ထိုသို့ဆိုလျှင် ကျွန်တော် အဘယ်သို့ ် ခေါင်းမော့နိုင်တော့မည်နည်း။ ကျွန်တော် ချေပချက်တစ်ခုကို ရှေ့နောက်မစဉ်စားဘဲ ပြောချလိုက်ပြီး၊ မတူတဲ့အကြံဉာဏ်တစ်ခုလည်း ပေးလိုက်သည်၊ သို့သော် အဖွဲ့က သူ၏ စိတ်ကူးကို လုပ်ဆောင်ခြင်းဖြင့် အဆုံးသတ်ခဲ့သည်။ ယင်းမှာ ပါးကို ဖြတ်ရိုက်ခံလိုက်ရသကဲ့သို့ ဖြစ်သည်။ ညီအစ်ကိုမောင်နှမများက သူ့စိတ်ကူးကို တက်တက်ကြွကြွ ဆွေးနွေးကြသည်ကို မြင်ရသည့်အခါ၊ ညီအစ်ကိုလီကို ပို၍ပင် ကျွန်တော် ဆန့်ကျင်မိခဲ့ပြီး၊ နောက်ထပ်နားထောင်ချင်စိတ်လည်း မရှိခဲ့တော့ပါ။ ကျွန်တော် ဖြည့်ဆည်းခဲ့သည့် ယခင်က တာဝန်ကို ကျွန်တော် ပြန်အမှတ်ရမိသည်။ မည်သို့ပင်ဆိုစေ၊ ကျွန်တော်က အဖွဲ့ခေါင်းဆောင် ဖြစ်ခဲ့ဖူးပြီး၊ ညီအစ်ကိုမောင်နှမများအားလုံးက ကျွန်တော့်ကို လေးစားခဲ့ကြတယ်။ သို့သော် ယခုတွင်၊ ကျွန်တော်က နောက်ထပ် အဖွဲ့ခေါင်းဆောင် မဟုတ်တော့သကဲ့သို့၊ နေရာတိုင်းတွင် အစ်ကိုလီက ကျွန်တော့်ထက် ပိုတော်သည့်ပုံပေါ်နေခဲ့သည်။ ဤအရာ ဖြစ်မည်ကို ကျွန်တော် သိခဲ့မည်ဆိုပါက၊ ကျွန်တော့်တာဝန်ကို ဖြည့်ဆည်းဖို့ ဤနေရာသို့ ကျွန်တော် လာမည်မဟုတ်ပါ။ စုဝေးပွဲပြီသည့်နောက်တွင်၊ ကျွန်တော့်အတွေးများ ယောက်ယက်ခတ်နေခဲ့ပြီး၊ စိတ်ထဲတွင် တကယ်ကို ဝမ်းနည်းနေမိခဲ့သည်။ မှန်ကန်သည့် အခြေအနေတွင် ကျွန်တော် မရှိသည်ကို ရေးတေးတေး သိလျက်၊ ဘုရားသခင်ထံ ဆုတောင်းမိပြီး၊ သူ့နှုတ်ကပတ်တော်များ၏ ဤကျမ်းပိုဒ်က စိတ်ထဲ ရောက်လာခဲ့သည်- “အဖန်ဆင်းခံ သတ္တဝါအသီးသီး၏ စိတ်နှလုံးများထဲက မစင်ကြယ်မှုများနှင့်ဆိုင်သော နက်နဲသည့် အသိပညာတစ်ခု ငါ၌ရှိပြီး၊ သင်တို့ကို မဖန်ဆင်းမီတွင်၊ လူသား စိတ်နှလုံးထဲတွင် နက်နက်ရှိုင်းရှိုင်း တည်ရှိခဲ့သည့် မတရားမှုကို ငါသိနှင့်ပြီးဖြစ်ကာ၊ လူသားစိတ်နှလုံးထဲက လှည့်စားခြင်းနှင့် ကောက်ကျစ်ခြင်းများအားလုံးကို ငါသိခဲ့သည်။ ထို့ကြောင့် လူတို့က မတရားသောအမှုတို့ကို လုပ်ဆောင်သည့်အခါ သဲလွန်စများ လုံးဝမရှိသော်လည်း သင်တို့၏ စိတ်နှလုံးများထဲတွင် သိုထားသော မတရားမှုသည် ငါဖန်ဆင်းခဲ့သော အရာခပ်သိမ်း၏ ပေါများကြွယ်ဝမှုထက် သာလွန်ကြောင်းကို ငါသိနေဆဲဖြစ်၏။ သင်တို့ အယောက်တိုင်းသည် လူအမြောက်အများ၏ အမြင့်ဆုံးသော အထွတ်သို့ တက်ကြပြီးဖြစ်သည်။ လူအမြောက်အများ၏ ဘိုးဘေးများဖြစ်ဖို့ရန် သင်တို့ တက်ခဲ့ကြပြီးဖြစ်သည်။ သင်တို့သည် အလွန့်အလွန် ထင်တိုင်းကြဲကြကာ ငြိမ်းအေးသော နေရာတစ်ခုကို ရှာဖွေရင်းနှင့် သင်တို့ထက် ပိုသေးငယ်သော လောက်ကောင်များကို ဝါးမျိုရန် ကြိုးပမ်းလျက်၊ လောက်ကောင်များ အားလုံးကြားတွင် ဒေါသတကြီး လျှောက်ရမ်းကြသည်။ သင်တို့သည် သမုဒ္ဒရာအောက်ခြေ၌ နစ်မြုပ်သွားကြသော သရဲတစ္ဆေများထက်ပင် ကျော်လွန်ပြီး သင်တို့၏ စိတ်နှလုံးများတွင် မလိုမုန်းထားကြကာ ရက်စက် ယုတ်မာတတ်ကြသည်။ သင်တို့သည် လောက်ကောင်များကို မငြိမ်းချမ်းစေသည်အထိ ထိပ်မှ အောက်ခြေသို့တိုင် နှောင့်ယှက်ကြရင်း၊ အချင်းချင်း တစ်ခဏမျှ တိုက်ခိုက်ကြပြီးနောက် ပြန်ငြိမ်သွားကြရင်း နောက်ချေး၏ အောက်ခြေတွင် နေထိုင်ကြသည်။ သင်တို့၏နေရာကို သင်တို့မသိကြ၊ သို့သော် နောက်ချေးထဲ၌ အချင်းချင်း တိုက်ခိုက်နေကြဆဲဖြစ်၏။ ထိုသို့သော ရုန်းကန်လှုပ်ရှားခြင်းမှ သင်တို့ မည်သည့်အရာ ရရှိနိုင်သနည်း။ သင်တို့ စိတ်နှလုံးထဲတွင် ငါ့အတွက် ကြောက်ရွံ့မှု အမှန်တကယ် ရှိခဲ့ပါက၊ ငါ၏ကွယ်ရာတွင် သင်တို့အချင်းချင်း အဘယ်ကြောင့် တိုက်ခိုက်နိုင် ကြမည်နည်း။ သင့်အဆင့်အတန်း မည်မျှမြင့်မားပါစေ သင်သည် နောက်ချေး ထဲက နံဟောင်နေသော တီကောင်ငယ်လေး ဖြစ်နေဆဲ မဟုတ်လော။ သင်သည် အတောင်ပေါက်ကာ ကောင်းကင်၌ ချိုးငှက်တစ်ကောင် ဖြစ်လာ နိုင်လိမ့်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ရွက်ကြွေများ ၎င်းတို့အမြစ်များဆီ ပြန်သွားကြချိန် ပြုပြီးသမျှ မကောင်းမှုအားလုံးကို သင်နောင်တရလတ္တံ့) နာမည်နှင့် အကျိုးအမြတ်အတွက် ကျွန်တော့်၏ ယှဉ်ပြိုင်မှုနှင့်ဆိုင်သည့် အကျည်းတန်ခြင်း အားလုံးကို ဘုရားနှုတ်ကပတ်တော်များက ဖော်ထုတ်ခဲ့သည်။ ဤတာဝန်ကို ကျွန်တော် လက်ခံခဲ့ကတည်းက၊ ညီအစ်ကိုမောင်နှမများနှင့် ခေါင်းဆောင်တို့က ကျွန်တော့်ကို အားလုံး အထင်ကြီးဖို့နှင့် အဖွဲ့တွင် ကျွန်တော် ခြေကုပ်တစ်ခု ရနိုင်ဖို့ တစ်စုံတစ်ရာကို စွမ်းဆောင်ရရှိရန် သေမလောက်ဖြစ်လျက်၊ ရည်မှန်းချက်ဖြင့် လောင်မြိုက်နေခဲ့ပြီး ဖြစ်သည်။ လူရွေးခြင်း ဖြစ်စဉ်အတွင်းတွင်၊ ယခင်က ကျွန်တော်တို့ ဖြည့်ဆည်းခဲ့ပြီးဖြစ်သည့် တာဝန်များအပေါ် အခြေခံ၍ ကြားဖြတ်ရွေးချယ်ပွဲလေး ခေါင်းဆောင်ကို လုပ်စေရင်း၊ ကျွန်တော့်၏ ကိုယ်ပိုင်တစ်ပန်းသာမှုအဖို့ ဉာဏ်သုံးဖို့ ကြိုးစားခဲ့သေးသည်။ ညီအစ်ကိုလီ အရွေးခံခဲ့ရချိန်တွင်၊ ကျွန်တော် မနာလိုဖြစ်လာသကဲ့သို့၊ သူ့အပေါ် နိုင်လိုစိတ်ပြင်းသည့် သဘောထားတစ်ခု သိုထားခဲ့သည်။ သူ၏အလုပ်တွင် ပြဿနာအချို့ကို ကျွန်တော် မြင်ချိန်တွင်၊ အသင်းတော်အကျိုးစီးပွားများကို ကျွန်တော် မထိန်းသိမ်းခဲ့ သို့မဟုတ် သူ့ကို ကူညီပေးဖို့ မကြိုးစားခဲ့ဘဲ၊ မကျွမ်းကျင်ခြင်းကြောင့် သူအစားထိုးခံရဖို့အတွက်သာ ဖြစ်ချင်နေခဲ့သည်၊ ယင်းက ကျွန်တော့်ကို အသင်းခေါင်းဆောင်ဖြစ်ခွင့် ရစေမည်ဖြစ်သည်။ လျှို့ဝှက်ကြံစည်ခြင်း၊ နာမည်နှင့် အကျိုးအမြတ်ကို ရှာဖွေခြင်း အခြေအနေထဲတွင် ကျွန်တော် နစ်မြုပ်ခဲ့ပြီး၊ ကျွန်တော့်လုပ်ရပ်များက အသိစိတ် သို့မဟုတ် အသိတရား လုံး၀ မရှိခဲ့ပါ။ ထိုအရာမှာ တကယ်ကို စက်ဆုပ်ဖွယ်နှင့် အဆိပ်အတောက် ဖြစ်သည်။ ဤအရာကို နားလည်လိုက်ချိန်တွင်၊ ကျွန်တော် အလွန်ဝမ်းနည်းပြီး၊ တကယ်ကို မိမိကိုယ်ကိုယ် အပြစ်တင်ခဲ့မိသည်။ ဘုရားသခင်ထံ ကျွန်တော် ဆုတောင်းပြီး၊ ကျွန်တော့်၏ ဖောက်ပြန်ပျက်စီးသော ဆိုးယုတ်သည့် စိတ်သဘောအားဖြင့် ချည်နှောင်မခံရတော့ဖို့နှင့် ဘောင်ခတ်မခံရတော့ဖို့၊ သမ္မာတရားကို လက်တွေ့လုပ်ဆောင်ရန် ကျွန်တော့်ကို လမ်းပြဖို့ သူ့ကို တောင်းလျှောက်ခဲ့သည်။ 

တစ်ရက်တွင်၊ ဘုရားနှုတ်ကပတ်တော်များ၏ ဤကျမ်းပိုဒ်ကို ကျွန်တော် ဖတ်ခဲ့ရသည်- “သင်တို့၏ တာဝန်ကို ဖြည့်ဆည်းနေသည့် သင်တို့ အသီးသီးအတွက်၊ သမ္မာတရားကို သင် မည်သို့ နက်နက်နဲနဲ နားလည်ပါစေ၊ သမ္မာတရား လက်တွေ့အရှိတရားထဲသို့ သင်တို့ ဝင်ရောက်လိုလျှင်၊ လက်တွေ့လုပ်ဆောင်ဖို့ အရိုးရှင်းဆုံးသော နည်းလမ်းမှာ သင်တို့ လုပ်ဆောင်သမျှတိုင်းတွင် ဘုရားသခင့် အိမ်တော်၏ အကျိုးများကို တွေးဖို့ရန်နှင့် သင်၏ တစ်ကိုယ်ကောင်းဆန်သော စိတ်ဆန္ဒများ၊ သင်၏ တစ်ဦးချင်း အကြံ၊ ကြံရွယ်ချက်များ၊ ဂုဏ်ဒြပ်နှင့် အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားသခင့် အိမ်တော်၏ အကျိုးများကို ဦးစားပေးလော့- ဤသည်မှာ သင် အနည်းဆုံး လုပ်ဆောင်သင့်သည့် အရာဖြစ်၏။ မိမိ၏ တာဝန်ကို ဆောင်ရွက်နေသည့် လူတစ်ဦးသည် ဤမျှလောက်ပင် မလုပ်ဆောင်နိုင်လျှင်၊ မိမိ၏ တာဝန်ကို လုပ်ဆောင်နေပါသည်ဟု ၎င်းကို အဘယ်သို့ ပြောနိုင်မည်နည်း။ ဤသည်မှာ လူတစ်ဦး၏ တာဝန်ကို လုပ်ဆောင်နေခြင်း မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏ နှုတ်ကပတ်တော်များက ကျွန်တော့်တာဝန်ကို ထမ်းဆောင်ရာတွင် နာမည်နှင့် အဆင့်အတန်းအတွက် ကျွန်တော့် ဆန္ဒကို လက်လွှတ်ခြင်းနှင့် မည်သို့ပင်ဆိုစေ အသင်းတော်၏ အလုပ်ကို ဦးစားပေးခြင်းနှင့် ကျွန်တော့်၏ တာဝန်ကို တတ်စွမ်းနိုင်သမျှ အကောင်းဆုံး ထမ်းဆောင်ခြင်း ဖြစ်သည့် အခြေခံသဘောတရားနှင့် ဦးတည်ချက်ဆီသို့ ကျွန်တော့်ကို ညွှန်ပြခဲ့သည်။ ထိုအခါမှသာ ကျွန်တော်သည် ဖန်ဆင်းခံတစ်ဦး၏ တာဝန်ကို ဖြည့်ဆည်းနေမည်ဖြစ်ပြီး၊ လူသားပုံသဏ္ဌာန် အနည်းငယ် ရှိမည် ဖြစ်သည်။ နာမည်နှင့် အဆင့်အတန်းကို ကျွန်တော် ရှာခဲ့ပြီး၊ ကျွန်တော့်၏ အဓိကအလုပ်ကို လျစ်လျူရှုခဲ့ပါက၊ ယင်းမှာ ကျွန်တော့်တာဝန်ကို ဖြည့်ဆည်းခြင်း ဖြစ်မည် မဟုတ်ပါ။ ကျွန်တော်က ဘုရားသခင်ကို ခုခံနေမိကာ မကောင်းမှုပြုနေမိမည် ဖြစ်သည်။ ထို့နောက်တွင်၊ ဤအကြောင်းတွေအားလုံးကို စည်းဝေးပွဲတစ်ခုတွင် ညီအစ်ကိုမောင်နှမများအား ကျွန်တော် ဖွင့်ပြောပြီး၊ ကျွန်တော့်၏ ကိုယ်ပိုင် ဖောက်ပြန်ပျက်စီးခြင်းကို ထုတ်ဖော်ပြခဲ့သည်။ သူတို့က ကျွန်တော့်ကို အထင်မသေးသွားကြသကဲ့သို့ ညီအစ်ကိုလီနှင့် ကျွန်တော့်ကြားက ထိုတံတိုင်းကြီးလည်း ပျောက်ကွယ်သွားခဲ့သည်။ ထို့နောက်တွင် သူ ဖြစ်မြောက်အောင်ဆောင်ရွက်သည့် စည်းဝေးပွဲများတွင် မိတ်သဟာယကို ကျွန်တော် တက်တက်ကြွကြွ ဝေမျှခဲ့ပြီး၊ သူ့အလုပ်တွင် အပြစ်အနာအဆာများ ကျွန်တော် မြင်ခဲ့ချိန်တွင် ကျိတ်မရယ်တော့ပါ။ ထိုအစား၊ အကြံပြုချက်များနှင့် အထောက်အပံ့များ ကျွန်တော် ပေးခဲ့ပြီး၊ သူက ညီအစ်ကိုမောင်နှမများကို ကူညီရင်း သူတို့ပြဿနာများ ဖြေရှင်းပေးသည်ကို မြင်ခဲ့သည့်အချိန်တိုင်းတွင်၊ ယခင်ကဲ့သို့ ကျွန်တော် မနာလိုဖြစ်မလာတော့ဘဲ၊ ဘုရားသခင်၏ အိမ်တော်တွင် ကွဲပြားသည်မှာ ကျွန်တော်တို့၏ ရည်တည်ချက်များမဟုတ်ဘဲ ကျွန်တော်တို့၏ အခန်းကဏ္ဍများဖြစ်သည်ကို ခံစားမိခဲ့သည်။ ကျွန်တော်တို့၏ တာဝန်များကို ကောင်းမွန်စွာ လုပ်ဆောင်ဖို့ ကျွန်တော် သူနှင့်အတူ အလုပ်သာအတူလုပ်ချင်ခဲ့သည်။ ယင်းကို ကျွန်တော် လက်တွေ့လုပ်ဆောင်သည့်အခါ၊ များစွာပိုပြီး ငြိမ်းအေးသည်ကို ကျွန်တော် ခံစားခဲ့ပြီး၊ နောက်ပိုင်းတွင် ဘုရားသခင်၏ ကောင်းချီးမင်္ဂလာများကို ကျွန်တော်မြင်ခဲ့ရသည်။ ကျွန်တော်တို့အဖွဲ့သည် ယခင်က အဆိုးဆုံး ဂီတဆိုင်ရာ အခြေခံအုတ်မြစ်များရှိခဲ့သော်လည်း၊ ပထမဆုံး စပိန်သီချင်းတစ်ပုဒ်ကို အချိန်သိပ်မယူလိုက်ရဘဲ ကျွန်တော်တို့ ထုတ်လုပ်နိုင်ခဲ့ကြပြီး၊ ယင်းကို အခြားညီအစ်ကိုမောင်နှမများက အတော်ကို ကောင်းစွာ လက်ခဲ့ကြသည်။ 

နှစ်ဝက်ခန့်ကုန်လွန်ခဲ့ပြီး၊ ကျွန်တော် အလုပ်နှင့် ပိုပြီး အကျွမ်းဝင်လာခဲ့သည်။ အလုပ်ကို ကျွန်တော်တို့၏ ဆွေးနွေးနေချိန်တွင် ညီအစ်ကိုမောင်နှမများက ကျွန်တော့်စိတ်ကူးများကို လက်ခံလေ့ရှိကြသည်။ ပြီးလျှင် ကျွန်တော်၏ လစဉ်အဖွဲ့၏အလုပ် အပြောင်းအလဲများကို ကျွန်တော် လုပ်နေကျအတိုင်း အမြဲဦးဆောင်ခဲ့သည်။ နာမည်နှင့် အဆင့်အတန်းအတွက် ကျွန်တော့်၏ လိုအပ်ချက်က လိုချင်တဲ့ဆန္ဒက ကြီးမားစွာ ပြေသွားခဲ့ပြီဖြစ်သည်ကို ကျွန်တော် ခံစားခဲ့ရသည်။ ထို့အပြင်၊ ထိုအချိန်လောက်တွင်ပင် ကျွန်တော်တို့၏ ခေါင်းဆောင်က အလုပ်ကို မောင်းနှင်ဖို့ ကျွန်တော့်ကို အလုပ်ပိုလုပ်စေခဲ့သည်။ ခေါင်းဆောင်၏ ထိုကဲ့သို့ အထင်ကြီးခံရခြင်းက ကျွန်တော်သည် တန်ဖိုးရှိသည့် ပါရမီရှင်တစ်ယောက်ဖြစ်သည်ဟု ပို၍ပင် ခံစားမိစေခဲ့သည်။ တစ်ချိန်တွင်၊ အပိုဆောင်း အလုပ်ကို လုပ်ပေးဖို့ တစ်စုံတစ်ဦးကို ကျွန်တော်တို့ လိုအပ်ခဲ့ပြီး၊ ထိုအရာမှာ ကျွန်တော်နှင့် သင့်တော်သော်လည်း၊ ကျွန်တော်က စိတ်ထဲတွင် တွက်ချက်မှုများအချို့ ပြုလုပ်ခဲ့သည်- “အဲဒါက ငါ့ကို လူသိများစေမှာ မဟုတ်သလို၊ ငါ့အချိန်တွေ ကုန်လိမ့်မယ်။ ဒီတော့ အဲဒါကို ငါ လုပ်မယ်ဆိုရင်၊ ငါ ရထားတဲ့ အာရုံစိုက်ခံရတာ တစ်ချို့ကို ဆုံးရှုံးသွားနိုင်တယ်။ ဒါပေမဲ့ ညီအစ်ကိုလီ လုပ်မယ်ဆိုရင်တော့၊ ငါက ဒီမှာ အခွင့်အလမ်းပိုရနိုင်မယ်။” ထို့ကြောင့်၊ ကျွန်တော်က ထိုအလုပ်ကို ငြင်းဖို့ ရနိုင်သမျှ ဆင်ခြေတွေ ရှာခဲ့ပြီး၊ အဲဒီအလုပ်ကို ညီအစ်ကိုလီ လုပ်ဖို့ အကြံပြုထောက်ခံခဲ့သည်။ အမှန်မှာ ထိုအချိန်တွင် ကျွန်တော် အပြစ်ရှိကာ နေမထိထိုင်မထိဖြစ်သကဲ့သို့ ခံစားခဲ့ရသည်၊ သို့သော် ကျွန်တော့် ရာထူးကို ကာကွယ်ချင်လျက်၊ ကျွန်တော် ခေါင်းမာမြဲခေါင်းမာခဲ့သည်။ ညီအစ်ကိုလီသည် ထိုအကျွမ်းမဝင်သည့် အလုပ်ကို တာဝန်ယူခဲ့သည်။ အခက်အခဲများစွာ ကြုံရပြီးနောက်တွင် သူ အပျက်သဘောဆောင်လာခဲ့သည်၊ ယင်းက အပြန်အလှန်အားဖြင့် သူ၏ အလုပ်ကို ထိခိုက်ခဲ့သည်။ ဤအရာနှင့်ပတ်သက်၍ ကျွန်တော် ကြားရပြီးသည့်နောက်၊ ကျွန်တော် မိမိကိုယ်ကိုယ် မသုံးသပ်မိသေးပါ။ ညီအစ်ကိုလီက ကျွန်တော်တို့အဖွဲ့ လုပ်သည့် အလုပ်တွင် မကြာခဏ မပါဝင်နိုင်ခဲ့ပါ၊ ထို့ကြောင့် ကိစ္စအများစုက ကြီးကြီးငယ်ငယ် ကျွန်တော့်တာဝန် ဖြစ်လာသည်။ အကျိုးဆက်အနေဖြင့်၊ နာမည်နှင့် အဆင့်အတန်းအတွက် ကျွန်တော့်ဆန္ဒက တိုးသာတိုးလာခဲ့သည်။ ညီအစ်ကိုမောင်နှမများ၏ အလုပ်တွင် ကျွန်တော်တို့၏ တိုးတက်မှုကို ဟန့်တားနေသည့် သွေဖည်မှုများနှင့် အားနည်းချက်များ အချို့ကို ကျွန်တော် တွေ့ခဲ့ရပြီး၊ ဤအရာက ကျွန်တော့်ကို တကယ် စိုးရိမ်ပူပန်မိစေရစ်ခဲ့သည်။ ကျွန်တော်က၊ “ငါက ဒီအလုပ်ကို ကွပ်ကဲသူပဲလေ၊ ဒီတော့ တစ်ခုခု မှားယွင်းသွားရင်၊ ခေါင်းဆောင်က ငါ့ကို ဘယ်လိုထင်မလဲ။ ငါ့ကို အရည်အချင်းမပြည့်သူလို့ မြင်မှာလား”ဟု တွေးမိခဲ့သည်။ ထိုအရာကို တွေးရင်း၊ ကျွန်တော် ဒေါသထွက်ပြီး၊ ညီအစ်ကိုမောင်နှမများကို၊ “ဒါက မင်းတို့တာဝန်ကို လုပ်နေတာတဲ့လား။ အာရုံမစိုက်နိုင်ကြဘူးလား။ တာဝန်ကျေအောင် မလုပ်နိုင်ကြဘူးလား”ဟု မဆူဘဲမနေနိုင်ခဲ့ပါ။ အကျိုးဆက်အနေဖြင့်၊ သူတို့အားလုံးသည် ကျွန်တော့်အားဖြင့် တကယ်ကို ဘောင်ခတ်ခံရသည့် ခံစားချက်ဖြင့် အဆုံးသတ်ခဲ့ရသည်။ နောက်တစ်ကြိမ်တွင်၊ ကျွန်တော်က ကျွန်တော့် တာဝန်ကို ဖြည့်ဆည်းဖို့ ရက်အနည်းငယ် အဝေးတွင်ရှိခဲ့ပြီး၊ ကျွန်တော် ပြန်ရောက်လာသည့်အခါ၊ ညီမတစ်ယောက်က အလုပ်အစီအစဉ်တစ်ခုကို ကျွန်တော်နှင့် အရင်မဆွေးနွေးဘဲ လုပ်ထားသည်ကို တွေ့ခဲ့ရသည်။ ဤအရာက ကျွန်တော့်ကို တကယ် ဒေါသထွက်သွားစေခဲ့သည်။ “ဒါတော့ လွန်လွန်းသွားပြီ။ မင်းက ငါ့ကို နည်းနည်းမှ မလေးစားတာပဲ”ဟု ကျွန်တော် တွေးလိုက်သည်။ ကျွန်တော် သူ့ကို လုံးလုံး ကြိမ်းမောင်းခဲ့သည်။ ထိုအချိန်အတောအတွင်းတွင်၊ အဖွဲ့ထဲတွင် ပြဿနာ တစ်ခုပြီးတစ်ခု စတင်ထွက်ပေါ်လာခဲ့သည်။ တစ်ကြိမ်တွင်၊ ကျွန်တော့်စိတ်ကူးများကို ညီအစ်ကိုမောင်နှမများက သဘောတူလက်မခံခဲ့ကြသကဲ့သို့၊ သူတို့က တုံ့ပြန်ချက်အချို့ကိုပင် ကျွန်တော့်ကို ပေးနေခဲ့ကြသည်။ ထိုအရာမှာ စော်ကားမှုတစ်ခု ဖြစ်သည်ဟုသာ ကျွန်တော် ခံစားခဲ့ရပြီး၊ ကျွန်တော့် ဒေါသက ထောင်းခနဲ ထွက်ခဲ့သည်။ ကျွန်တော်က၊ “မင်းတို့အားလုံးက တခြားတွေးကြပုံရတော့လည်း၊ မင်းတို့ သင့်တော်တယ်လို့ မြင်သလိုသာ လုပ်ကြ။ ကိစ္စတွေး အမှားအယွင်း ဖြစ်တဲ့အခါ၊ အဲဒီအတွက် မင်းတို့ တာဝန်ယူရမယ်နော်”ဟု ပြောခဲ့သည်။ တကျည်ကျည်ပြောပြီးသည့်နောက်၊ နားလည်ရခက်သည့် ကြောက်စိတ်ဝင်ခြင်းနှင့် မိမိကိုယ်ကိုယ် အပြစ်တခြင်းတစ်ခု ကျွန်တော် ခံစားခဲ့ရသည်။ ကျွန်တော်က ညီအစ်ကိုမောင်နှမများကို အမြဲ ဒေါသထွက်ရင်း၊ မာနထောင်လွှားသည့် စိတ်သဘောထားတစ်ခုအတွင်း ရှင်သန်နေခဲ့ပြီးဖြစ်ပုံအကြောင်းကို ကျွန်တော် တွေးမိခဲ့သည်။ ဘုရားသခင်က ထိုအရာကို လက်ခံပါ့မည်လား။ ထို့နောက် ကျွန်တော်က၊ “ငါက အဲဒါကို ငါ့တာဝန်အတွက် လုပ်နေတာ မဟုတ်ဘူးလား။ ငါတို့ထဲမှာ ဖောက်ပြန်ပျက်စီးမှု နည်းနည်းလောက်ကိုမှ မထုတ်ပြဖူးတဲ့သူ ရှိလို့လား”ဟု တွေးမိခဲ့သည်။ ကျွန်တော် မိမိကိုယ်ကိုယ် စစ်မှန်စွာ မဆင်ခြင်မိခဲ့သေးပါ။ နောက်နေ့တွင်၊ ဘတ်စကက်ဘော ကစားရင်း၊ ကျွန်တော့်ခြေချင်းဝတ် အဆစ်လွဲသွားခဲ့သည်။ ခြေချင်းဝတ်က ပူဖောင်းလို ဖောင်းကားလာပြီး တကယ်ကို နာကျင်လာခဲ့သည်။ ကျွန်တော် လမ်းမလျှောက်နိုင်ခဲ့ပါ၊ သို့မဟုတ် ကျွန်တော့်တာဝန်ကို မထမ်းဆောင်နိုင်ခဲ့ပါ။ ဤသည်မှာ ဘုရားသခင်၏ ဆုံးမပဲ့ပြင်မှုဖြစ်သည်ကို ကျွန်တော် အလွန် သတိပြုမိလာခဲ့ပြီး၊ ထို့နောက်တွင်မှ ကျွန်တော် မိမိကိုယ်ကိုယ် စဆင်ခြင်မိခဲ့သည်။ ထိုတစ်ချိန်လုံးတွင်၊ ကျွန်တော်သည် မာနထောင်လွှားရင်းနှင့် ညီအစ်ကိုမောင်နှမများကို ကြိမ်းမောင်းရင်း၊ နာမည်နှင့် အဆင့်အတန်းကို ရှာဖွေနေခဲ့ပြီး ဖြစ်သည်။ ကျွန်တော့်စိတ်ထဲတွင် ရုပ်ရှင်ဇာတ်ကားတစ်ခုကဲ့သို့ တစ်ကွက်ချင်း ပေါ်လာခဲ့သည်။ ကျွန်တော် မိမိကိုယ်ကိုယ် မုန်းတီးမိခဲ့ပြီး၊ အဘယ်ကြောင့် ကျွန်တော် လုံးဝ မပြောင်းလဲခဲ့သေးသနည်း။ ဘုရားသခင်ကို ပုန်ကန်ခြင်းနှင့် ခုခံခြင်းများမှ ကျွန်တော် မိမိကိုယ်ကိုယ် အဘယ်ကြောင့် မထိန်းသိမ်းနိုင်သနည်းဟု တွေးမိခဲ့သည်။

ရက်အနည်းငယ်ကြားပြီးနောက်တွင်၊ ညီအစ်ကို မောင်နှမအချို့က ကျွန်တော့်ကို လာကြည့်ကြပြီး၊ ဘုရားအလိုတော်နှင့်ပတ်သက်၍ မိတ်သဟာယပြုခဲ့ကြသည်။ အထူးသဖြင့် ကျွန်တော့်အခြေအနေကို ကိုင်တွယ်ဖြေရှင်းသည့် ကိုယ်တော့်နှုတ်ကပတ်တော်များ ကျမ်းပိုဒ်တစ်ခုကို ဖတ်ပြခဲ့ကြသည်- “လူအချို့က မိမိတို့ထက် ပိုတော်သည့် တစ်စုံတစ်ဦးကို တွေ့လျှင်၊ ၎င်းတို့ကို သူတို့ ဖိနှိပ်ကြသည်၊ ၎င်းတို့အကြောင်း ကောလဟလတစ်ခုကို စတင်ကြသည်၊ သို့မဟုတ် အခြားလူတို့က ထိုသူတို့အပေါ် အထင်မကြီးကြစေဖို့နှင့် မည်သူမျှ အခြားတစ်ဦးတစ်ယောက်မျှထက် မတော်ဖို့ရန်အလို့ငှာ မသမာသော နည်းလမ်းအချို့ကို အသုံးပြုကြသည်၊ သို့ဆိုလျှင် ဤသည်မှာ မာနထောင်လွှားခြင်းနှင့် မိမိကိုယ်ကိုယ်မှန်သည်ဟု ထင်မှတ်ခြင်းအပြင်၊ ကောက်ကျစ်ခြင်း၊ လှည့်ဖြားတတ်ခြင်းနှင့် အန္တရာယ်များခြင်းတို့နှင့်ဆိုင်သည့် ဖောက်ပြန်ပျက်စီးသော စိတ်သဘောထား ဖြစ်ပြီး၊ ဤလူများသည် မိမိတို့၏ ရည်မှန်းချက်များ မရမချင်း မရပ်တန့်ကြပေ။ ဤသို့ သူတို့ အသက်ရှင်ကြသော်လည်း သူတို့သည် ကြီးမြတ်ပြီး ကောင်းမြတ်သည့်လူများဖြစ်သည်ဟု ထင်မှတ်ကြသေး၏။ သို့သော် သူတို့သည် ဘုရားသခင်ကို ကြောက်ရွံ့သည့် နှလုံးသားများ ရှိကြပါသလော။ ပထမဦးစွာ၊ ဤကိစ္စရပ်များ၏ သဘောသဘာဝများနှင့်ဆိုင်သည့် ရှုထောင့်အမြင်မှနေ၍ ပြောရ လျှင်၊ ဤနည်းဖြင့် ပြုမူသည့် လူများသည် မိမိတို့ နှစ်သက်သည်အတိုင်း လုပ်ဆောင်နေကြခြင်းသက်သက် မဟုတ်လော။ ဘုရားသခင့် မိသားစု၏ အကျိုးများကို ၎င်းတို့ စဉ်းစားကြပါသလော။ ဘုရားသခင်၏ မိသားစု၏အမှုတော်က ဆုံးရှုံးမှု ခံစားရပါစေ၊ မိမိတို့၏ ခံစားချက်များကိုသာ ၎င်းတို့ စဉ်းစားကြပြီး မိမိတို့၏ ကိုယ်ပိုင်ရည်မှန်းချက်များကိုသာ ရရှိလိုကြသည်။ ဤသို့သော လူများသည် မာနထောင်လွှားပြီး မိမိကိုယ်ကိုယ်မှန်သည်ဟု ထင်မှတ်ကြရုံသာမက၊ တစ်ကိုယ်ကောင်းဆန်ကြပြီး စက်ဆုပ်စရာလည်း ဖြစ်ကြ၏၊ ဘုရားသခင်၏ ရည်ရွယ်ချက်ကို ၎င်းတို့ လုံးဝအရေးမထားကြသလို၊ ဤကဲ့သို့သော လူတို့သည် ဧကန်မုချ ဘုရားသခင်ကို ကြောက်ရွံ့သော စိတ်နှလုံးများ မပိုင်ဆိုင်ကြပေ။ ဤသည်မှာ အပြစ်ကိုသိခြင်း မရှိဘဲ၊ စိုးရိမ်ပူပင်ခြင်းတစ်ခုတစ်လေ မရှိဘဲ၊ စိုးရိမ်ကြောင့်ကြမှု သို့မဟုတ် ပူပန်မှု မရှိသလို အကျိုးဆက်များကို ထည့်သွင်းစဉ်းစားခြင်းမရှိဘဲ သူတို့လုပ်ချင်သည့်အရာတိုင်းကို လုပ်ဆောင်ပြီး လက်လွတ်စပယ် ပြုမူကြသည့် အကြောင်းရင်း ဖြစ်သည်။ ဤသည်မှာ ၎င်းတို့ မကြာခဏ လုပ်ဆောင်သည့်အရာနှင့် အမြဲ ပြုမူကြပုံ ဖြစ်သည်။ ထိုသို့သော လူများ ရင်ဆိုင်ရသည့် အကျိုးဆက်များမှာ မည်သည့်အရာများ ဖြစ်သနည်း။ ၎င်းတို့ ဒုက္ခရောက်ကြလိမ့်မည်၊ ဟုတ်ပါသလော။ သက်သက်သာသာ ပြောရမည်ဆိုလျှင်၊ ထိုသို့သော လူများသည် အလွန့်အလွန် မနာလိုတတ်ကြပြီး ပုဂ္ဂိုလ်ရေး ကျော်ကြားမှုနှင့် အဆင့်အတန်းအတွက် အလွန် အားကောင်းသည့် လိုအင်ဆန္ဒတစ်ခု ရှိကြလေသည်။ ၎င်းတို့သည် အလွန် လှည့်ဖြားတတ်ကြပြီး သစ္စာဖောက်ဖျက် တတ်ကြသည်။ သာ၍ ပြင်းထန်စွာ ပြောရလျှင်၊ ပဓာနကျသည့် ပြဿနာမှာ ထိုသို့သော လူများ၏ စိတ်နှလုံးများသည် ဘုရားသခင်ကို စိုးစဉ်းမျှပင် မကြောက်ရွံ့ကြချေ။ ဘုရားသခင်ကို သူတို့ မကြောက်ပါ၊ မိမိတို့ကိုယ်ကိုယ် အရေးပါဆုံးအဖြစ် ယုံကြည်ကြပြီး၊ မိမိတို့ကိုယ်ကိုယ်၏ လက္ခဏာသွင်ပြင်တိုင်းကို ဘုရားသခင်ထက် ပိုမြင့်ပြီး သမ္မာတရားထက် ပိုမြင့်သည်ဟု သူတို့မှတ်ယူကြသည်။ သူတို့၏ စိတ်နှလုံးများထဲတွင်၊ ဘုရားသခင်သည် ဖော်ပြဖို့ မထိုက်တန်ဆုံးဖြစ်ပြီး အရေးမပါဆုံးဖြစ်ကာ၊ သူတို့၏ စိတ်နှလုံးများထဲတွင် ဘုရားသခင်သည် လုံးဝ အဆင့်အတန်း တစ်ခုတစ်လေမျှ မရှိပါ။ ၎င်းတို့၏နှလုံးသားများထဲတွင် ဘုရားသခင်အတွက် နေရာမရှိသောသူများနှင့် ဘုရားသခင်ကို မကြောက်ရွံ့သောသူများက သမ္မာတရားထဲသို့ ဝင်ရောက်ခြင်းကို ရရှိထားကြသလော။ (မရရှိထားကြပါ။) ထို့ကြောင့် သူတို့သည် ထုံးစံအတိုင်း အလုပ်ရှုပ်ပြီး အားအင်အတော်များများ အသုံးပြုကြကာ ပျော်ရွှင်မြူးထူးစွာ သွားလာကြသောအခါ သူတို့ မည်သည့်အရာ ပြုလုပ်နေကြသနည်း။ ထိုကဲ့သို့သောလူတို့က ဘုရားသခင်အတွက် အသုံးတော်ခံရန် အရာရာတိုင်းကို စွန့်လွှတ်ပြီး များစွာဒုက္ခခံခဲ့ကြပြီဟုပင် ကြွေးကြော်ကြ၏၊ သို့သော်လည်း အမှန်မှာမူ သူတို့လုပ်ဆောင်ချက်များအားလုံး၏ စေ့ဆော်မှု၊ အခြေခံသဘောတရားနှင့် ရည်ရွယ်ချက်တို့မှာ ကိုယ်ကျိုးအတွက် ဖြစ်သည်။ သူတို့သည် မိမိတို့ကိုယ်တိုင်၏ အကျိုးအမြတ်များအားလုံးကို ကာကွယ်ရန် ကြိုးစားနေကြခြင်းသာ ဖြစ်သည်။ ဤသို့သောလူမျိုးကို ဆိုးဝါးသည်ဟု သင်တို့ ဆိုမည်လော၊ မဆိုမည်လော။ ဘုရားသခင်ကို မကြောက်ရွံ့သောသူသည် မည်သည့် လူစားမျိုး ဖြစ်သနည်း။ ၎င်းတို့သည် မာနထောင်လွှားကြသည် မဟုတ်လော။ ၎င်းတို့သည် စာတန် ဖြစ်ကြသည်မဟုတ်လော။ မည်ကဲ့သို့သော အရာများက ဘုရားသခင်ကို ကြောက်ရွံ့ခြင်းမရှိသလော။ တိရစ္ဆာန်များကို ဘေးဖယ်ထားပါက၊ ဘုရားသခင်ကို ချစ်ကြောက်ရိုသေခြင်း မရှိသောသူများ အားလုံးတွင် နတ်ဆိုးများ၊ စာတန်၊ ကောင်းကင်တမန်မင်းနှင့် ဘုရားသခင်ကို ဖက်ပြိုင်သောသူများ ပါဝင်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) ဘုရားသခင်၏ ပြင်းထန်သည့် နှုတ်ကပတ်တော်များက ကျွန်တော့်ကို တကယ်ကို ထိခိုက်ခဲ့သည်။ ကျွန်တော်သည် ဘုရားသခင်ကို ကြောက်ရွံ့ခြင်း လုံး၀ ကင်းမဲ့လျက်၊ အလွန် မာနထောင်လွှားခဲ့သည်၊ တစ်ကိုယ်ကောင်းဆန်ခဲ့ပြီး၊ ကောက်ကျစ်ခဲ့သည်ကို ကျွန်တော် မြင်ခဲ့ရသည်။ ထိုအပိုဆောင်း အလုပ်ကို တစ်စုံတစ်ဦးက တာဝန်ယူဖို့ လိုအပ်ခဲ့ချိန်တွင်၊ ထိုအလုပ်အတွက် ကျွန်တော် အတော်ကို ကောင်းကောင်းသင့်တော်သည်ကို အပြည့်အဝ သိခဲ့သော်လည်း၊ ကျွန်တော့်နာမည်နှင့် အဆင့်အတန်းကို ထိန်းသိမ်းဖို့ မျှမျှတတ လုပ်ဆောင်ခြင်းနှင့်သက်ဆိုင်၍ မည်သည့်အရာမျှ မစဉ်းစားခဲ့ပါ၊ ယင်းက ဘုရားအိမ်တော်၏ အလုပ်ကို ထိခိုက်စေခဲ့ပါသည်။ ညီအစ်ကိုမောင်နှမများ၏ အလုပ်နှင့်ပတ်သက်၍ ကျွန်တော်တို့၏ တိုးတက်မှုကို ဟန့်တားသည့် ကိစ္စများကို မြင်ခဲ့ချိန်တွင်၊ ပြဿနာများကို ဖြေရှင်းဖို့ သူတို့နှင့်အတူ ကျွန်တော် အလုပ်မလုပ်ခဲ့ပါ။ ထိုအစား၊ ကျွန်တော့်ကို သူတို့က ဆွဲချနေကြပြီး၊ ကျွန်တော်၏ ထင်ပေါ်ဖို့ အခွင့်အရေးကို ထိခိုက်နေခဲ့သည်ဟု ထင်ခဲ့သည်၊ ထို့ကြောင့် ကျွန်တော့်ရာထူးကို အသုံးချပြီး သူတို့ကို ကြိမ်းမောင်းခဲ့ကာ သူတို့အားလုံးသည် ဘောင်ခတ်ခံရသကဲ့သို့ ခံစားခဲ့ကြရပြီး၊ စိတ်ဆင်းရဲခြင်း အခြေအနေတစ်ခုတွင် အသက်ရှင်ခဲ့ကြရသည်။ သူတို့အကြံပေးချက်များကိုလည်း ကျွန်တော် လက်မခံခဲ့ပါ။ ကျွန်တော်က သုန်သုန်မှုန်မှုန် ဖြစ်သွားခဲ့သည်၊ ဒေါသ ထွက်ခဲ့ပြီး၊ အသင်းတော်၏အလုပ်ကို မည်သို့ ထိခိုက်သွားနိုင်သည်ကို မည်သို့မျှ ထည့်သွင်းစဉ်းစားခြင်း မရှိဘဲ၊ ကျွန်တော့်၏ တာဝန်ကို လုပ်ဆောင်ရာတွင် ကျွန်တော့်၏ ခံပြင်းမှုများကို ထွက်ပေါက်ဖွင့်ပေးခဲ့သည်။ အမှန်တွင်၊ ကျွန်တော်သည် စစ်မှန်သည့် မည်သည့် ပါရမီမျှ မရှိခဲ့ပါ။ ကျွန်တော့်မှာ ရှိသမျှအားလုံးမှာ ဂီတတွင် အနည်းငယ် စိတ်ဝင်စားခြင်းနှင့် စိတ်အားထက်သန်မှု အချို့သာ ဖြစ်ခဲ့သည်- သို့သော် ကျွန်တော့်အနေဖြင့် ပညာသားပါပါနှင့် သမ္မာတရားကို ကျွန်တော့်၏ လိုက်စားမှုတွင် တိုးတက်နိုင်ဖို့အလို့ငှာ ဤအခွင့်အရေးကို ပေးရလောက်အောင် ဘုရားသခင်သည် သနားကရုဏာနှင့်ပြည့်စုံခဲ့ပါသည်။ သို့သော်၊ ထိုအရာကို တန်ဖိုးထားရမည့်အစား၊ အဆင့်အတန်းနှင့် ဂုဏ်ဒြပ်အတွက် ခေါင်းမာမာဖြင့်သာ ကျွန်တော် ကြိုးပမ်းခဲ့သည်။ ကျွန်တော့်တာဝန်ကို လုပ်နေကြောင်း လူသိလူထင် လုပ်ပြနေခဲ့စဉ်တွင် ကျွန်တော့်ကို ရှေ့ရောက်ဖို့ ကူညီမည့် တန်ဆာပလာများအဖြစ် ကျွန်တော်၏ ညီအစ်ကို မောင်နှမများကို အသုံးချရင်း၊ ကျွန်တော့် ကိုင်ပိုင် အကျိုးစီးပွားများကို ကျွန်တော်လိုက်စားမိခဲ့သည်။ ကျွန်တော်သည် လူ့သဘာဝ လုံး၀ ကင်းမဲ့နေခဲ့ပါသည်။ ကျွန်တော့်လုပ်ရပ်များအားလုံးတွင်၊ မကောင်းမှုကို ကျွန်တော် လုပ်ဆောင်နေခဲ့ပြီး ဘုရားသခင်၏ စိတ်သဘောထားကို ပုန်ကန်ပြစ်မှားမိနေခဲ့သည်။ ယင်းမှာ ဘုရားသခင်အတွက် စက်ဆုပ်စရာနှင့် ရွံရှာဖွယ် ဖြစ်ခဲ့သည်။ ယင်းကို နားလည်လိုက်ခြင်းက ကျွန်တော့်ကို ကြောက်လန့်သွားစေခဲ့ပြီး၊ ကျွန်တော် မိမိကိုယ်ကိုယ် အပြစ်တင်မှုများ ခံစားခဲ့ရသည်။ မျက်ရည်များဖြင့် ဘုရားသခင်ထံ ကျွန်တော် ဆုတောင်းခဲ့ပါသည်- “အို ဘုရားသခင်၊ ကျွန်တော် အရမ်းကို မှားသွားပါပြီ။ ကိုယ်တော့်ကို ပုန်ကန်နေတာတွေ၊ ဖက်ပြိုင်မိနေတာတွေ ဆက်ပြီး မဖြစ်ချင်ပါဘူး။ ပြီးတော့ ကိုယ်ရေးကိုယ်တာ အကျိုးအမြတ်အတွက် ကျွန်တော် ဆက်ပြီး မကြိုးပမ်းချင်ပါဘူး။ ကျွန်တော် နောင်တရဖို့ အသင့်ပါပဲ။”

ထို့နောက်တွင် ဘုရားသခင်ထံမှ ဤနှုတ်ကပတ်တော်များကို ကျွန်တော် ဖတ်မိခဲ့သည်- “လူသားအား သူ၏ထိန်းချုပ်မှု အတွင်းတွင် အခိုင်အမာ ထားရှိရန် စာတန်သည် မည်သည့်အရာကို အသုံးပြုသနည်း။ (ကျော်ကြားမှုနှင့် အမြတ်အစွန်း ဖြစ်ပါသည်။) ထို့ကြောင့် လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်း အတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်မှ ဤထုတ်ဖော်ပြခြင်းက လူတို့ကို ဖောက်ပြန်ပျက်စီးစေဖို့ စာတန်၏ စက်ဆုပ်ဖွယ် နည်းလမ်းနှင့် ကျော်ကြားမှု၊ အကျိုးအမြတ်တို့ကို အသုံးပြုသည့် ဆိုးယုတ်သော ရည်ရွယ်ချက်တို့နှင့်ဆိုင်သည့် သိနားလည်မှုအချို့ကို ကျွန်တော့်ကို ပေးခဲ့သည်။ စာတန်သည် လူတို့ကို ဘုရားသခင်အား သစ္စာဖောက်စေကာ မိမိတို့ကိုယ်ကိုယ် ဘုရားသခင်ထံမှ ဝေးကွာစေရင်း၊ ဤနည်းဖြင့် လူတို့ကို ချည်နှောင်ကာ ထိခိုက်စေပါသည်။ နာမည်နှင့် အဆင့်အတန်းတို့သည် လူတို့ကို အယုံသွင်းဖို့ စာတန် အသုံးပြုသော တန်ဆာပလာများ ဖြစ်သည်။ ကျွန်တော် ငယ်ငယ်ကတည်းက စာတန်၏ လွှမ်းမိုးမှုနှင့် သင်ကြားမှုတွေကို ခံခဲ့ရပြီး “မိမိကိုယ်သာ ကိုးကွယ်ရာဖြစ်၏၊” “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်၊” ဆိုသည်နှင့် “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏။” ဆိုသကဲ့သို့သော စာတန်၏ အတွေးအခေါ်များဖြင့် လှည့်စားခံခဲ့ရသည်။ ထိုအရာများကို ကျွန်တော့်၏ ကိုယ်ပိုင် ကိုယ်ရေးကိုယ်တာ ဆောင်ပုဒ်များအဖြစ် ကျွန်တော် ခံယူခဲ့ပြီး ဖြစ်သည်။ ကျွန်တော် ပိုမို မာနထောင်လွှားသထက် ထောင်လွှားလာခဲ့ပြီး၊ မည်သည့်အဖွဲ့တွင်မဆို ကျွန်တော့်ကို တခြားသူများက လေးစားဖို့ အဆင့်အတန်းအတွက် အမြဲပြိုင်ဆိုင်ခဲ့သည်။ ယုံကြည်သူတစ်ဦး ဖြစ်လာခဲ့သည့်နောက်တွင်ပင်၊ ကျွန်တော်သည် သမ္မာတရားကို လိုက်စားမည့်အစား၊ နာမည်နှင့်အဆင့်အတန်းကို လိုက်စားဆဲ ဖြစ်သည်။ အခြားသူများနှင့် ယှဉ်ကာ တုပြိုင်ဖို့၊ ကျွန်တော့်၏ ကိုယ်ပိုင် ကျွမ်းကျင်မှုများ တိုးတက်ဖို့ အလုပ်ကြိုးစားရင်း၊ ဤအရာများအတွက် ကျွန်တော့်တာဝန်တွင် ဆင်းရဲဒုက္ခခံစားကာ အဖိုးအခ ပေးခဲ့ရသည်။ တစ်စုံတစ်ရာကို ကျွန်တော် စွမ်းဆောင်ရရှိသည့်အချိန်တိုင်းတွင် ကျွန်တော် တကယ်ကို တစ်ခုခုတော့ တစ်ခုခုပဲဟု တွေးမိခဲ့သည်၊ ထို့ကြောင့် ညီအစ်ကိုမောင်နှမများကို မောက်မာစွာ ကျွန်တော် ဆူပူကြိမ်းမောင်းမိခဲ့သည်။ ကျွန်တော်သည် တကယ်ကို သည်းမခံနိုင်လောက်အောင် မာနထောင်လွှားပြီး၊ စိတ်ကြီးဝင်ခဲ့ပါသည်။ ကျွန်တော် ရှင်သန်ခဲ့ပုံတွင် လူသားပုံသဏ္ဌာန် တစ်ခုတစ်လေ ဘာဆိုဘာမျှ မရှိခဲ့ပါ။ နာမည်နှင့် အဆင့်အတန်းကို ရရှိဖို့ ခေါင်းမဖော်နိုင်အောင် လုပ်ဆောင်ရင်း၊ ဆိုးယုတ်သည့် အတွေးအခေါ်များဖြင့် ကျွန်တော် ရှင်သန်နေခဲ့သည်။ အခြားသူများကို ကျွန်တော် နာကျင်စေရုံသာမက၊ ဘုရားသခင်အဖို့ စက်ဆုပ်ဖွယ်ဖြစ်ခဲ့သည့် အခြားအရာများစွာကိုလည်း ကျွန်တော် လုပ်ဆောင်ခဲ့သည်။ ကျွန်တော့်၏ အပြစ်များနှင့် မကောင်းသည့် လုပ်ရပ်များဖြင့်၊ တွေ၊ အသင်းတော်၏အလုပ်ကိုလည်း ထိခိုက်စေခဲ့သည်။ နာမည်နှင့် အဆင့်အတန်းက ကျွန်တော့်ကို များစွာ ထိခိုက်စေပြီဖြစ်သည်။ ထိုနောက်တွင်မှ၊ “ထင်ရှားကျော်ကြားမှု ရရှိခြင်း၊” “တခြားသူတွေထက် သာလွန်ခြင်း၊” ကဲ့သို့သော ဆိုးယုတ်သည့် အတွေးအခေါ်များမှာ အတွေးမှားများ ဖြစ်ပြီး၊ ဤအလိမ်အညာများဖြင့် ရှင်သန်ခြင်းက ဘုရားသခင်ကို ပုန်ကန်ကာ ခုခံစေပြီး နောက်ဆုံးတွင် သူ၏ အပြစ်ပေးခြင်းကို ခံရစေလျက်၊ နောက်ထပ် ဖောက်ပြန်ပျက်စီးခြင်းနှင့် ဆိုးယုတ်မှုဆီသို့သာ ဆိုက်ရောက်စေသည်ကို ကျွန်တော် သိခဲ့သည်။ ဤအရာအားလုံးကို ကျွန်တော် နားလည်မိချိန်တွင်၊ ကျွန်တော်သည် နာမည်နှင့် အဆင့်အတန်းတို့ကို မည်သည့်ပင်ဖြစ်စေ ကျွန်တော် ဖက်တွယ်ထားရမည့် အသက်သွေးကြောတွေအဖြစ် သဘောထားဖို့ အလွန် မျက်စိကန်းပြီး မသိနားမလည်ခဲ့သည်ကို ကျွန်တော် ခံစားခဲ့ရသည်။ နာမည်နှင့် အဆင့်အတန်းကို လိုက်စားခြင်းသည် ဘုရားသခင်နှင့် ဆန့်ကျင်ရာကို သွားသည့် လမ်းကြောင်းတစ်ခု ဖြစ်မှန်းလည်း ကျွန်တော် မြင်ခဲ့ပါသည်။ ဘုရားသခင်၏ ရှေ့မှောက်တွင် ကျွန်တော် ဆုတောင်းပြီး နောင်တရခဲ့သည်။ ထို့နောက်တွင်၊ ကျွန်တော့်တာဝန်၌ ထိုအရာများကို လိုက်စားခြင်းအကြောင်း တွေးမိသည့်အခါတိုင်းတွင်၊ ကျွန်တော် တကယ်ကို ကြောက်လန့်မိခဲ့သည်၊ ထို့ကြောင့် ဘုရားသခင်ထံ ကျွန်တော် ဆုတောင်းပြီး၊ ဇာတိပကတိကို စွန့်လွှတ်ခဲ့ပါသည်။ ထို့အပြင်၊ ကျွန်တော့်၏ ကိုယ်ပိုင် ဖောက်ပြန်ပျက်စီးမှုကို ဖော်ထုတ်ရင်း၊ ညီအစ်ကိုမောင်နှမများထံ ကျွန်တော် ရင်ဖွင့်ခဲ့သည်။ အချိန်အချို့ကြာပြီးသည့်နောက်တွင်၊ နာမည်နှင့် အဆင့်အတန်းနောက် လိုက်ဖို့ စိတ်ဆန္ဒများစွာ ကျွန်တော် လျော့နည်းသွားသည်ကို ခံစားရပြီး၊ အတွင်းပိုင်းငြိမ်သက်ခြင်း အသိစိတ်တစ်ခု ကျွန်တော် စရှိခဲ့သည်။ 

နောက်ပိုင်းတွင်၊ အသင်းတော်က ခေါင်းဆောင်တစ်ဦး ရွေးနေချိန်တွင်၊ မဲပေးနေချိန်အတွင်းတွင် နာမည်နှင့် အဆင့်အတန်းအတွက် ကျွန်တော့်၏ စိတ်ဆန္ဒက နောက်တစ်ကြိမ် ခေါင်းထောင်လာခဲ့ပြီး အတွင်းတိုက်ပွဲ ဖြစ်ပေါ်ခဲ့သည်- “ညီအစ်ကိုလီအတွက် မဲပေးသင့်လား၊ ငါ့ကိုယ်ငါ မဲပေးသင့်လား။ ငါ့ကိုယ်ငါ မဲပေးမယ်ဆိုရင်၊ ငါက ပြဿနာတွေကို သမ္မာတရားနဲ့ မိတ်သဟာယပြု ဖြေရှင်းပေးတာမျိုး သိပ်မကျွမ်းကျင်ဘူး။ သူ့ကို မဲပေးမယ်ဆိုရင်တော့၊ တကယ်လို့ သူ အရွေးခံလိုက်ရရင်၊ တခြားလူတွေက ငါ့ကို ဘယ်လိုမြင်ကြမလဲ”ဟူ၍ ဖြစ်သည်။ နာမည်နှင့် အဆင့်အတန်းကို ကျွန်တော် တစ်ဖန် ရှာနေခဲ့မိသည်ကို နားလည်လိုက်ပြီး၊ ထိုအတွေးမျိုးသည် အမှန်တကယ် အကျည်းတန်သည်ကို ခံစားခဲ့ရသည်။ ထိုအတွေးများကို စွန့်လွှတ်ရင်းနှင့် ကျိန်ဆဲရင်း၊ ဘုရားသခင်ထံ ကျွန်တော် ဆုတောင်းခဲ့သည်။ နောက်ပိုင်းတွင်၊ ဘုရားနှုတ်ကပတ်တော်များ၏ နောက်ထပ် ကျမ်းပိုဒ်တစ်ခုက စိတ်ထဲ ရောက်လာခဲ့သည်- “သင်၏စိတ်သည် ပိုမိုမြင့်မားသောအဆင့်ကို မည်သို့ရရှိရမည် သို့မဟုတ် သင့်ကို အခြားသူများက သဘောကျစေရန် သူတို့ရှေ့၌ မည်သည့်အရာ ပြုလုပ်ရမည်ဟူသည့် အတွေးများနှင့် ပြည့်နှက်နေပါက၊ သင်သည် လမ်းမှားပေါ် ရောက်နေသည်။ ယင်းက သင်သည် စာတန်အတွက် အမှုအရာများ လုပ်ဆောင်နေသည်၊ သင်သည် အစေခံနေသည်ကို ဆိုလိုသည်။ အကယ်၍ သင်၏ စိတ်က သင်သည် လူသားတစ်ဦးနှင့် သာ၍ သာ၍ တူလာဖို့၊ ဘုရားသခင်၏ ရည်ရွယ်ချက်များနှင့် ကိုက်ညီဖို့၊ သူ့ကို ကျိုးနွံနာခံနိုင်ပြီး သူ့ကို ကြောက်ရွံ့နိုင်စွမ်းရှိဖို့၊ ပြီးလျှင် သင်ပြုလုပ်သမျှ အရာတိုင်း၌ ထိန်းချုပ်မှုကို ပြသပြီး သူ၏ စိစစ်ခြင်းကို လက်ခံနိုင်စွမ်းရှိဖို့အလို့ငှာ မည်သို့ ပြောင်းလဲရမည်ဆိုသည့် အတွေးများနှင့် ပြည့်ပါက၊ သင်၏အခြေအနေသည် ပို၍ပို၍ ကောင်းမွန်လာမည် ဖြစ်သည်။ ဤသည်မှာ ဘုရားသခင်၏ရှေ့မှောက်တွင် အသက်ရှင်သောသူတစ်ဦးဖြစ်ခြင်း၏ အဓိပ္ပာယ်ဖြစ်သည်။ ဤသို့ဖြစ်သဖြင့် လမ်းကြောင်းနှစ်ခုရှိလေသည်- တစ်ခုက လူတစ်ဦးကိုယ်တိုင်၏ ရည်မှန်းချက်များ၊ လိုအင်ဆန္ဒများ၊ ရည်ရွယ်ချက်များနှင့် အစီအစဥ်များကို ဖြည့်ဆည်းလျက် အပြုအမူကိုသာ အသားပေးသည်၊ ဤသည်မှာ စာတန်၏ရှေ့မှောက်တွင် အသက်ရှင်ခြင်းနှင့် ၎င်း၏အုပ်စိုးမှုအောက်တွင် အသက်ရှင်ခြင်းဖြစ်သည်။ အခြားသောလမ်းကြောင်းက ဘုရားသခင်အား ကြောက်ရွံ့ပြီး မိမိ၏ တာဝန်ကို ကောင်းစွာထမ်းဆောင်ဖို့အလို့ငှာ ဘုရားသခင်၏အလိုတော်ကို မည်သို့ ဖြည့်ဆည်းရမည်၊ သမ္မာတရား၏ စစ်မှန်မှုထဲသို့ မည်သို့ဝင်ရောက်ရမည်၊ ဘုရားသခင်ကို မည်သို့နာခံရမည်၊ သူ့အပေါ် နားလည်မှုလွဲမှားခြင်းများ သို့မဟုတ် မနာခံမှု မည်သို့မထားရှိရမည်ကို အလေးထားလေသည်။ ဤသည်မှာ ဘုရားသခင်၏ ရှေ့မှောက်တွင် အသက်ရှင်ခြင်း၏ အဓိပ္ပာယ်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်ခြင်းအားဖြင့်သာ ပုံမှန်လူသားသဘာဝကို ပိုင်ဆိုင်နိုင်သည်”) ဘုရားသခင်၏ နှုတ်ကပတ်တော်များကို အချိန်ယူ စဉ်းစားရင်း၊ သူ ကြည့်ရှုသည်မှာ လူတွေ၏ လုပ်ရပ်များထဲက ရည်ရွယ်ချက်များနှင့် ရှုထောင့်အမြင်များဖြစ်သည်ကို ကျွန်တော် နားလည်ခဲ့ရသည်- ဤအရာများက အမှန်တကယ် အရေးကြီးပါသည်။ ကျွန်တော့်၏ တွန်းအားက နာမည်၊ အဆင့်အတန်းနှင့် ကျွန်တော့်ကို အခြားသူများ အထင်ကြီးစေဖို့ ဆန္ဒဖြစ်ပါက၊ ယင်းမှာ ဘုရားသခင်ကို ဆန့်ကျင်သည့် လမ်းကြောင်းတစ်ခု ဖြစ်မည်ဖြစ်ပြီး၊ ကျွန်တော့်ကို သမ္မာတရားဆီသို့ သို့မဟုတ် ဘုရားသခင်၏ စုံလင်စေခြင်းဆီသို့ မည်သည့်အခါတွင်မျှ ဦးဆောင်မည် မဟုတ်ပါ။ ကျွန်တော်၏ ရည်ရွယ်ချက်များကို ပြုပြင်ဖို့ ကျွန်တော် လိုလားလာနေခဲ့ပြီး၊ အသင်းတော်၏ ခေါင်းဆောင်အဖြစ် ကျွန်တော် အရွေးခံရသည်ဖြစ်စေ၊ မခံရသည်ဖြစ်စေ၊ ဘုရားသခင်၏ အစီအစဉ်များကို ကျိုးနွံနာခံဖို့ပြီး ကျွန်တော့်တာဝန်ကို ကောင်းမွန်စွာ ထမ်းဆောင်ဖို့ ကျွန်တော် အဆင်သင့်ဖြစ်ခဲ့ပါသည်။ နောက်ပိုင်းတွင်၊ မဲပေးဖို့ အချိန်ရောက်လာသည့်အခါ၊ စည်းမျဉ်းများကို ကျွန်တော် ချိန်ဆပြီး၊ ညီအစ်ကိုလီအတွက် မဲပေးဖြစ်ခဲ့ပါသည်။ နောက်ဆုံးတွင်၊ အသင်းတော်ခေါင်းဆောင်အဖြစ် အစေခံဖို့ သူ အရွေးခံခဲ့ရသည်။ ထိုအရာနှင့် ပတ်သက်၍ ကျွန်တော် အဆင်ပြေပါသည်။ ကျွန်တော် အရွေးမခံခဲ့ရသော်လည်း၊ နောက်ဆုံးတွင် သမ္မာတရားကို ကျွန်တော် လက်တွေ့လုပ်ဆောင်နိုင်ခဲ့ပြီး ထိုသို့ဖြင့် နာမည်နှင့် အဆင့်အတန်း၏ အချုပ်အနှောင်များကို စွန့်ပစ်လိုက်နိုင်သောကြောင့်၊ ကျွန်တော် နောင်တများ မရှိခဲ့ပါ။ သမ္မာတရားကို လက်တွေ့လုပ်ဆောင်ခြင်းနှင့် ဘုရားသခင်ကို စိတ်ကျေနပ်စေခြင်းတို့မှ အတွင်းပိုင်း ငြိမ်သက်ခြင်းနှင့် တည်ငြိမ်ခြင်းတို့ကိုလည်း ကျွန်တော် ခံစားခဲ့ရပြီး၊ ဘုရားသခင်၏ တရားစီရင်ခြင်းနှင့် ပြစ်တင်ဆုံးမမှုတို့က တကယ်ကို ကျွန်တော့်အတွက် ကယ်တင်ခြင်းဖြစ်သည်ကို တွေ့ကြုံခဲ့ရပါသည်။


၃၆။ ကြွယ်ဝချမ်းသာမှုနှင့် အောင်မြင်ကျော်ကြားမှုတို့မှလွတ်မြောက်ခြင်း

ရှောင်မင် တရုတ်နိုင်ငံ 

လွန်ခဲ့သည့်တစ်နှစ်က ကျွန်မ အသင်းတော် ခေါင်းဆောင်အဖြစ် အရွေးခံရသည်။ ဤသည်မှာ ဘုရားသခင်၏ သနားကရုဏာနှင့် ချီးမြှောက်မှုဖြစ်သည်ကို ကျွန်မသိခဲ့သည်။ အမှန်တရားကို လေးလေးနက်နက် ရှာဖွေပြီး ကျွန်မ၏တာဝန်ကို ကောင်းစွာ လုပ်ဆောင်ဖို့လည်း စိတ်ထဲမှာ ဆုံးဖြတ်ထားခဲ့သည်။ ထို့နောက်မှာ အသင်းတော်အလုပ်များနှင့် ကျွန်မအလုပ်ရှုပ်နေခဲ့သည်၊ ပြီးလျှင် ကျွန်မ အခက်အခဲများကြုံလာသည့်အခါ၊ ဘုရားသခင်ကိုသာ အားကိုးပြီး မျှော်လင့်ခဲ့သည်။ လုပ်ဖော်ကိုင်ဖက်များနှင့် တိုင်ပင်ပြီး ယင်းတို့ကို ဖြေရှင်းဖို့ သမ္မာတရားကို ရှာဖွေခဲ့ပါသည်။ အချိန်အနည်းငယ် ကြာပြီးသည့်နောက် အသင်းတော်၏အလုပ်များ အကုန်လုံးက ခရီးစတွင်လာခဲ့ပြီး ဘုရားသခင်၏လမ်းညွှန်မှုအတွက် ကျေးဇူးတင်ပါသည်။ မကြာမီတွင် နောက်ထပ် အသင်းတော်ခေါင်းဆောင်ခန့်ဖို့ ရွေးချယ်ပွဲ လုပ်ခဲ့ပြီး လွန်ခဲ့သည့် သုံးနှစ် လေးနှစ်က ကျွန်မနှင့်အတူတူ တာဝန်ထမ်းဆောင်ခဲ့ဖူးသည့် အစ်မရှားက မထင်မှတ်ဘဲ အရွေးခံရသည်။ အစ်မရှားက ဘုရားသခင်ကို ယုံကြည်သည်မှာ သိပ်မကြာသေးဘဲ၊ သူမ၏ဘဝအတွေ့အကြုံက အနည်းငယ်လေးနက်မှုမရှိပါ။ ယခင်က ကျွန်မတို့အတူတူအလုပ်လုပ်ခဲ့စဉ်က၊ သူမကြုံရသည့် အခက်အခဲနှင့် ပြဿနာအချို့ကို ကူပြီးဖြေရှင်းပေးဖို့ လိုအပ်ခဲ့သည်။ ယခုတစ်ခေါက် ကျွန်မတို့ အတူတူအလုပ်လုပ်ကြရာတွင်၊ ကျွန်မကသူမထက် ပိုပြီး လုပ်နိုင်မည်ဟု ခံစားခဲ့မိသည်။

ကျွန်မအိမ်ပြန်ရောက်သည့်အခါ၊ အစ်မရှားက ကျန်းရှီအသင်းတော်က အဖွဲ့ခေါင်းဆောင်က လက်တွေ့အလုပ်များမလုပ်နိုင်၍ အစားထိုးရမည် ဖြစ်ပြီး ထို့နောက်တွင် ချက်ချင်းဖြေရှင်းဖို့လိုသည့် လက်တွေ့ပြဿနာ အချို့လည်းရှိသည်ဟု ပြောထားသည့် စာတစ်စောင်တွေ့ခဲ့သည်။ သူမက ကျွန်မကို သွားကူစေချင်ခဲ့သည်။ ဤအကြောင်းကို စဉ်းစားကြည့်သည့်အခါ၊ ကျွန်မက သူမထက် ပိုလုပ်နိုင်မည်ဟု သူမတကယ် ထင်ပုံရသည်။ သူမက ကျွန်မကို အရမ်းအားကိုးသည့်အတွက် ကျွန်မလည်း အရှက်မကွဲအောင် အလုပ်ကို သေချာလုပ်ပြဖို့ လိုအပ်ခဲ့သည်။ ထိုအကြောင်းကို ကျွန်မ တွေးမိလေ ပျော်လေဖြစ်သည်။ ကျွန်မ တွေ့ဆုံပွဲကိုရောက်သည့်အခါ အစ်မရှားက အလုပ်ကိုသေချာ အတိအကျနားလည်သည်ကိုလည်းကောင်း၊ သူမ၏အမှန်တရားအပေါ်မှာ မိတ်သဟာယဖွဲ့ခြင်းကလည်း သူ့အဆင့်နှင့်သူရှိပြီး လက်တွေ့ကျသည်ကိုလည်းကောင်း ကျွန်မ တွေ့ရသည်။ လွန်ခဲ့သည့် သုံးနှစ် လေးနှစ်အတွင်းမှာ သူမက အတော်အတန် တိုးတက်လာသည်ကို မြင်ကာ ကျွန်မ အံ့ဩရလေသည်။ ကျွန်မက သူမထက်ပိုလုပ်နိုင်ပြီး သူမကိုများစွာ ကူပေးရမည်ဟု ထင်ခဲ့မိသော်လည်း၊ ယခု သူမလည်း ကျွန်မနှင့်တန်းတူ လုပ်ကိုင်နိုင်စွမ်း ရှိသည့်ပုံပေါက်လေသည်။ ကျွန်မတော်တော်လေး စိတ်အနှောင့်အယှက် ဖြစ်သွားပြီး၊ သူမကဦးဆောင်မည့် ပုံစံ ဖြစ်နေခဲ့သောကြောင့်၊ ကျွန်မ အရည်အချင်းကို ညီအစ်ကိုမောင်နှမအားလုံးကို မြင်စေမှဖြစ်မည်ဟု ခံစားခဲ့ရသည်။ ကျွန်မအနေနှင့် ကြိုးစားအားထုတ်မှုကို အနည်းငယ်မျှ မလျှော့ခဲ့သော်လည်း၊ ကျွန်မ၏မိတ်သဟာယဖွဲ့ခြင်းကို သူမထက် ပိုကောင်းအောင် မည်သို့လုပ်ရမည်ကို ဦးနှောက်ခြောက်နေခဲ့သည်။ ရလဒ်အနေနှင့် ကျွန်မ၏မိတ်သဟာယဖွဲ့ခြင်းက အရမ်းပျင်းဖို့ ကောင်းသွားပြီး ကျွန်မကိုယ်တိုင်ပင် စိတ်ကျေနပ်မှုမရခဲ့ပါ။ ကျွန်မ သိက္ခာကျသည်ဟု ခံစားခဲ့ရပြီး စိတ်ညစ်ခဲ့ရသည်။

ထိုအချိန်ကစပြီးနောက် ကျွန်မက အစ်မရှားနှင့် ယှဉ်ပြိုင်ခြင်းကို မရပ်နိုင်ခဲ့ပါ။ တစ်ခါက တွေ့ဆုံပွဲတစ်ခုမှာ ညီအစ်ကို မောင်နှမများ၏ အခြေအနေများကို သူမက သိရသည့်အခါ၊ ဘုရားသခင်၏ နှုတ်ကပတ်တော်များထဲမှ သင့်တော်သည့်စကားများကို ရှာခဲ့ပြီး၊ သူမ၏ တကယ့်အတွေ့အကြုံနှင့်တွဲပြီး သူမ၏ မိတ်သဟာယမှာ ထည့်ပြောသွားသည်၊ ပြီးလျှင် အားလုံးက ခေါင်းတညိတ်ညိတ်နှင့် နားထောင်နေကြသည်။ အချို့က လိုက်မှတ်နေကြပြီး၊ အချို့က “အခုကစပြီးတော့ ငါတို့သွားရမဲ့ လမ်းကြောင်းရှိသွားပြီ။” ဟု ပြောကြသည်။ ကျွန်မက ဤသည်ကို လေးစားမိသကဲ့သို့ အားလည်းကျမိသောကြောင့်၊ ကျွန်မ မည်သည့်အရာများ တွေးနေခဲ့မိပါသနည်း။ “အခု ငါလည်း မြန်မြန်လုပ်ပြီး မိတ်သယာယ မျှဝေရမယ်။ ဘယ်လိုနည်းနဲ့မှ ငါက သူ့ကိုမမီဘူးဆိုတာမျိုး အဖြစ်မခံနိုင်ဘူး။” သို့ရာတွင် ယင်းကို တွေးမိလေလေ မိတ်သဟာယအတွက် မည်သည့်အရာမျှ မစဉ်းစားနိုင်လေ ဖြစ်လာသည်။ ကျွန်မ “နင်က အဲဒီလောက် မိတ်သဟာယဖွဲ့စရာ လိုလို့လား။ ပြောစရာရှိတာ အကုန်ပြောပြီးနေပြီ။ ငါဒီမှာ ငူငူငေါင်ငေါင်နဲ့ ထိုင်နေပြီးတော့- အလှဆင်ရုံကလွဲပြီး ဘာမှလည်း မလုပ်ဖြစ်ဘူး။ မဖြစ်ဘူး။ ငါ့သိက္ခာဆယ်ဖို့ မိတ်သယာယဖွဲ့ပြီး နည်နည်းတော့ မျှဝေရမယ်။” ဟု စဉ်းစားလျက်၊ အစ်မရှားအပေါ်မှာ မလိုမုန်းထားစိတ်များ ဖြစ်လာသည်။ သူရေသောက်ဖို့ နားသည့်အချိန်တွင်ပင် ကျွန်မထိုင်ခုံကို အရှေ့ကိုရွှေ့ပြီး မိတ်သဟာယ စဖွဲ့ခဲ့သည်။ တကယ်ကောင်းသည့် အရာတခုခုကို မျှဝေချင်ခဲ့သော်လည်း၊ မျှော်လင့်သလောက်မရခဲ့ပါ။ ကျွန်မ မိတ်သဟာယဖွဲ့သည့်အရာက ဗျောက်သောက်ဖြစ်နေသည်။ ညီအစ်ကို မောင်နှမများက ကျွန်မကို အူကြောင်ကြောင်နှင့် ကြည့်ကြသည့်အခါကျမှ ကျွန်မအကြောင်းအရာ လုံးဝလွဲနေပြီကို သတိထားမိခဲ့သည်။ ကျွန်မက တော်တော်လေး စိတ်မသက်မသာဖြစ်ပြီး ကျင်းတစ်ခုထဲ ဝင်ပုန်းချင်ခဲ့မိသည်။ မိမိကိုယ်ကိုယ် အရှက်ရအောင်လုပ်မိသွားသည်။ ကျွန်မကို အထင်ကြီးစေချင်ခဲ့သော်လည်း၊ အဆုံး၌ ကြောင်တောင်တောင် ဖြစ်သွားသည်။ ကျွန်မအစွမ်းပြဖို့ ကြိုးစားခဲ့သော်လည်း၊ အရေးနိမ့်သွားသည်ကို အားလုံးတွေ့သွားခဲ့သည်။ ကျွန်မ၏ စိတ်နှလုံးထဲတွင်၊ ကျွန်မ၏အစ်မကို အလင်းပြပြီး ကျွန်မကို မပြခဲ့သည့်အတွက် ဘုရားသခင်ကို စတင် အပြစ်တင်နေမိကာ၊ အခြားညီအစ်ကိုမောင်နှမများက ကျွန်မကို ယခုကစပြီး မည်သို့ မြင်သွားမည်ကို စိုးရိမ်နေမိသည်။ ဤသည်ကိုတွေးမိလေလေ ကျွန်မ ပိုပြီးစိတ်ပျက်မိလေလေ ဖြစ်လေသည်။ ထိုအခြေအနေက ထွက်ပြေးပြီး ကျွန်မ ထွက်ပြေးချင်ပြီး၊ သူမနှင့်ဆက်အလုပ်မလုပ်ချင်တော့ပါ။ တစ်ချိန်က တွေ့ဆုံပွဲတစ်ခုတွင် ညီအစ်မနှစ်ယောက်က သိပ်အဆင်မပြေဘဲ၊ အစ်မရှား၏ မိတ်သဟာယပြီးသည့်နောက်လည်း တိုးတက်မှု တစ်စုံတစ်ရာ ရှိမလာသည်ကို ကျွန်မ မှတ်မိသေးသည်။ ကျွန်မက မိတ်သဟာယဖွဲ့သည်ကို မကူညီခဲ့ရုံတင်မကဘဲ၊ “အခု အားလုံးက သူပြဿနာတွေကို မဖြေရှင်းနိုင်ဘူးဆိုတာတွေ့လိမ့်မယ်၊ အဲဒါဆို ကျွန်မကို အထင်သေးပြီး သူ့ကို အထင်ကြီးတာမျိုး မဖြစ်တော့ဘူး။” ဟူ၍ပင် တွေးခဲ့မိသည်။ ထိုအချိန်ကာလတစ်လျှောက်လုံး ကျွန်မက အစ်မရှားနှင့် တောက်လျှောက်လိုက်ပြိုင်နေခဲ့မိပြီး၊ ကျွန်မ၏ ဝိညာဉ်ရေးရာ အခြေအနေကလည်း ပို၍ ပို၍ ပျက်ပြားလာခဲ့သည်။ ဘုရားသခင်၏ နှုတ်ကပတ်တော်များနှင့်ပတ်သက်၍ မိတ်သဟာယ ဖွဲ့နေသည့်အခါတွင်လည်း မည်သည့်အလင်းမှမရခဲ့ဘဲ၊ ညီအစ်ကို မောင်နှမများမှာ အခက်အခဲများဖြစ်စေ၊ ပြဿနာများဖြစ်စေ ကြုံနေရချိန်မှာလည်း ကျွန်မ ယင်းတို့ကို မည်သို့ဖြေရှင်းပေးရမှန်းမသိခဲ့ပါ။ ကျွန်မက ညတိုင်း အစောကြီးအိပ်ပျော်သွားပြီး ကျွန်မတာဝန်ကျေဖို့ မိမိကိုယ်ကိုယ် တွန်းအားပေးနေခဲ့ရသည်။ ကျွန်မ၏စိတ်ဒုက္ခက ဆက်၍ ပိုကြီးလာခဲ့သည်။ ကျွန်မကိုကယ်တင်ဖို့ ဘုရားသခင်ထံ ဆုတောင်းရုံကလွဲပြီး မတတ်နိုင်ခဲ့ပါ။

တစ်ရက် ကျွန်မ၏ ဝတ်ပြုခြင်း၌ ဘုရားသခင်၏ နှုတ်ကပတ်တော်များမှ ဤစာပိုဒ်ကိုဖတ်ပြီး ကျွန်မ ဖတ်ခဲ့ရသည်။ “ရာထူး မျက်နှာ သို့မဟုတ် နာမည်ဂုဏ်သတင်းတို့ကို့ ထိုအရာက ပတ်သက်မိသည်နှင့်တပြိုင်နက်၊ လူတိုင်း၏ စိတ်နှလုံးများက မျှော်လင့်စောင့်စားချက်ဖြင့် ခုန်တက်သွားကြပြီး သင်တို့အသီးသီးက ထင်ပေါ်ချင်ကြသည်၊ ကျော်ကြားချင်ကြပြီး အသိအမှတ်ပြုခံချင်ကြသည်။ လူတိုင်းက အလျှော့ပေးရန် မလိုလားကြ၊ ယင်းအစား ယှဉ်ပြိုင်ခြင်းက စိတ်ကသိကအောက်ဖြစ်စေကာ ဘုရားအိမ်တော်ထဲတွင် ခွင့်မပြုထားသော်လည်း အမြဲ ဖက်ပြိုင်ချင်ကြသည်။ သို့သော်၊ ယှဉ်ပြိုင်မှုမရှိဘဲ သင်တို့သည် မရောင့်ရဲနိုင်ကြသေး။ တစ်စုံတစ်ဦးက ထင်ပေါ်သည်ကို သင်မြင်သည့်အခါ၊ မနာလိုဝန်တိုမှုကို သင်ခံစားရသည်၊ မုန်းတီးမှုကို ခံစားရပြီး ယင်းမှာ မျှတခြင်းမရှိဟု သင်ခံစားရသည်။ ‘ဘာကြောင့် ငါ မထင်ပေါ်နိုင်ရတာလဲ။ အဲဒီလူက ဘာလို့ အမြဲ ထင်ပေါ်ရတဲ့သူဖြစ်ရပြီး ငါ့အလှည့် ဘယ်တော့မှ မရောက်ရတာလဲ။’ ထို့နောက် သင်သည် မကျေမချမ်းမှုအနည်းငယ် ခံစားရ၏။ ယင်းကို သင် ချုပ်တည်းရန် ကြိုးစားသော်လည်း သင် မတတ်နိုင်။ ဘုရားသခင်ထံ သင် ဆုတောင်းပြီး တစ်ခဏမျှ သင် သက်သာသလို ခံစားရသော်လည်း နောက်ပိုင်းတွင်၊ ဤကဲ့သို့သော ကိစ္စရပ်မျိုးကို တစ်ဖန် သင် ကြုံရသည်နှင့်တစ်ပြိုင်နက် ယင်းကို သင် မကျော်လွှားနိုင်ပေ။ ဤအရာက ရင့်ကျက်မှုမရှိသည့် ဝိညာဉ်အသက်တာ အခြေအနေကို ပြသသည် မဟုတ်လော။ ထိုသို့သော အခြေအနေတွေထဲ လူတစ်ဦး ကျဆင်းရခြင်းသည် ထောင်ချောက် တစ်ခုမဟုတ်လော။ ဤသည်တို့မှာ လူသားများကို ချည်နှောင်သော စာတန်၏ ဖောက်ပြန်ပျက်စီးသည့် သဘာဝ၏ အချုပ်အနှောင်များ ဖြစ်ကြသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များက ကျွန်မ၏အခြေအနေကို လုံးဝ ဖော်ပြလိုက်ပြီး ကျွန်မ၏ ရင်ထဲကို တန်းရောက်သွားသည်။ ကျွန်မသည် အဘယ့်ကြောင့်များ ထိုကဲ့သို့ စိတ်ပင်ပန်းပြီး ခက်ခဲသည့်ပုံစံနှင့် နေနေသည်ကို ကျွန်မ ပြန်တွေးမိလာသည်။ ယင်း၏အရင်းအမြစ်က ကျွန်မ၏နာမည်ကောင်းနှင့် ဂုဏ်ဒြပ်တစ်ခုကို လိုချင်သည့်စိတ်ဖြစ်ပြီး ကျွန်မ၏စိတ်သဘောထားကလည်း မာနထောင်လွှားလွန်းနေခဲ့သည်။ ကျွန်မ ဤတာဝန်ကို စတင် ထမ်းဆောင်သည့်အချိန်ကို ပြန်တွေးမိသည်။ ကျွန်မ၏အလုပ်၌ အောင်မြင်မှု အနည်းငယ်ရပြီး ညီအစ်ကိုမောင်နှမများက ကျွန်မကိုအထင်ကြီးကြသည့်အခါ၊ မိမိဘာသာ တကယ်ကို ကျေနပ်ပြီး မိမိကိုယ်ကိုယ် အရည်အချင်းရှိသည်ဟု တွေးမိသည်။ အစ်မရှားနှင့် အလုပ်လုပ်ပြီး သူမက ကျွန်မထက် ပိုတော်နေသည်ကိုတွေ့သည့်အခါ၊ ကျွန်မ မနာလိုဖြစ်သည်၊ လက်မခံနိုင်ဘဲ၊ သူမနှင့်တောက်လျှောက် လိုက်ပြိုင်နေခဲ့မိသည်။ သူမထက် မသာနိုင်သည့်အခါ ကျွန်မ အပျက်သဘောဆောင်လာပြီး မကျေမနပ်ဖြစ်သည်၊ ပြီးလျှင် ကျွန်မ၏တာဝန်၌ မိမိ၏ခံစားချက်များကို ပုံချမိသည်။ ထိုညီအစ်မများ၏ အခြေအနေကို သူမက မဖြေရှင်းပေးနိုင်သည်ကိုတွေ့သည့်အခါ၊ ကျွန်မ ကူညီ၍ မိတ်သဟာယမဖွဲ့ရုံတင်မကဘဲ၊ မည်သည့်အရာမျှ ဝင်မကူခဲ့သည့်အပြင် သူမ ကျရှုံးသည်ကိုပျော်နေခဲ့မိသည်။ သူမကို အရှက်ရသည်ကို တွေ့ဖို့ စိတ်ပိုင်းဖြတ်ထားခဲ့သည်။ ယင်းက ကျွန်မ၏တာဝန်ကို ထမ်းဆောင်ခြင်း မည်သို့များ ဖြစ်မည်နည်း။ အသင်းတော်၏ခေါင်းဆောင် တစ်ယောက်အနေနှင့် ကျွန်မလုံးဝ တာဝန်မကျေပွန်ခဲ့ဘဲ၊ အသင်းတော်၏ အလုပ်ကို လုံးဝ မစဉ်းစားခဲ့သကဲ့သို့၊ ညီအစ်ကိုမောင်နှမများ၏ ပြဿနာများ ပြေလည်ခြင်းရှိမရှိကိုလည်း လုံးဝ မစဉ်းစားမိခဲ့ပါ။ သူမထက်မည်သို့သာရမည်ကိုသာ ကျွန်မ တွေးနေခဲ့သည်။ ကျွန်မအရမ်းအတ္တကြီး စက်ဆုပ်ကာ ကောက်ကျစ်လွန်းခဲ့သည်။ နာမည်ကောင်းနှင့် ဂုဏ်ဒြပ်တို့က ကျွန်မကို အတွေးမှားစေခဲ့သည်။ ကျွန်မ၏ ဂုဏ်သတင်းနှင့် ဂုဏ်ဒြပ်ကို ထိန်းသိမ်းထားနိုင်သရွေ့၊ ညီအစ်ကို မောင်နှမများ၏ပြဿနာများ မပြေလည်သည်ကို မြင်လိုသကဲ့သို့၊ အသင်းတော်၏အလုပ်များကို ထိခိုက်သည်ကိုလည်း မြင်လိုခဲ့သည်။ ကျွန်မက ကျေးဇူးကန်းသကဲ့သို့ ဖြစ်မနေခဲ့ပါလား။ ကျွန်မက ထိုကဲ့သို့အရေးပါသည့်တာဝန်နှင့် မထိုက်တန်ခဲ့ပါ။ ယင်းက အရမ်း စက်ဆုပ်ဖို့ကောင်းသောကြောင့်၊ ဘုရားသခင်အဖို့ အလွန် ရွံရှာဖွယ် ကောင်းသောကြောင့်၊ ဤအတွေးတွင် နာမည်ကောင်းနှင့် ဂုဏ်ဒြပ်၏အချုပ်အနှောင်များကို ဖယ်ရှားပေးဖို့ တောင်းလျှောက်လျက်၊ ဘုရားသခင်ဆီမှာ ချက်ချင်း ဝန်ချဆုတောင်းခဲ့သည်။

ထို့နောက်တွင် ဘုရားသခင်၏နှုတ်ကပတ်တော်များထဲမှ ဤကျမ်းပိုဒ်ကို ဖတ်ခဲ့သည်။ “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ သင်၏ ကိုယ်ပိုင်အဆင့်အတန်း၊ သိက္ခာ၊ သို့မဟုတ် ဂုဏ်သတင်းကို မစဉ်းစားနှင့်။ လူ၏ အကျိုးစီးပွားများကိုလည်း ထည့်သွင်းမစဉ်းစားနှင့်။ သင်သည် ပထမဦးစွာ ဘုရားသခင်၏အိမ်တော်၏အကျိုးများကို စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏အလိုတော်ကို အရေးထားသင့်ပြီး၊ သင်၏ တာဝန်ကို ဖြည့်ဆည်းရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာရှိဖို့ သင် အစွမ်းကုန် လုပ်ဆောင်ပြီးခြင်း ရှိမရှိ၊ သင်၏ တာဝန်များကို ဖြည့်ဆည်းရန် အကောင်းဆုံး သင် လုပ်ဆောင်ပြီး သင်၏အရာအားလုံး ပေးပြီးခြင်း ရှိမရှိဆိုသည်အပြင်၊ သင်၏ တာဝန်နှင့် ဘုရားအိမ်တော်၏ အမှုကို စိတ်နှလုံးအကြွင်းမဲ့ဖြင့် ဆင်ခြင်ခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် ထည့်သွင်းစဉ်းစားရမည်။ ယင်းတို့ကို မကြာခဏ တွေးလော့၊ ပြီးလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏ဤနှုတ်ကပတ်တော်များကိုဖတ်ခြင်းက ကျွန်မ၏ စိတ်နှလုံးကို ချက်ချင်း အားတက်စေပြီး၊ ထို့နောက်တွင် ကျွန်မမှာ လမ်းကြောင်းတခု ပွင့်သွားသည်။ နာမည်နှင့် ဂုဏ်အဆင့်အတန်း၏ အချုပ်အနှောင်များက လွတ်မြောက်ချင်ပါက၊ ဦးစွာ ကျွန်မ၏စိတ်နှလုံးသားကို မှန်အောင်ထားဖို့လိုသည်။ ဘုရားသခင်၏ တာဝန်ပေးစေခိုင်းချက်နှင့် ဘုရားသခင်၏အလိုတော်တို့ကို ကျွန်မ နှလုံးသွင်းစဉ်းစားရမည် ဖြစ်ပြီး ကျွန်မ၏တာဝန်ကို မည်သို့ကျေပွန်အောင် ဆောင်ရွက်မည်ကို တွေးရမည်။ အပြုသဘောဆောင်သည့်အရာများ ကျွန်မ၏ စိတ်နှလုံးထဲတွင် ပိုများလာသောကြောင့်၊ အပျက်သဘောဆောင်သည့် အရာများဖြစ်သည့် နာမည်ကောင်း၊ အဆင့်အတန်း၊ ပကာသနနှင့် ဂုဏ်ဒြပ်များကို စွန့်လွှတ်ဖို့ ပိုလွယ်လာသည်။ အခြားလူများက ကျွန်မကို အထင်ကြီးခြင်းက ဘုရားသခင်၏လက်ခံခြင်း မဟုတ်ကြောင်းနှင့် အခြားလူများက ကျွန်မကို အထင်သေးသည်မှာ ဘုရားသခင်က ကျွန်မကို မကယ်တင်ခြင်း မဟုတ်ကြောင်းတို့ကို ကျွန်မသဘောပေါက်သွားသည်။ အရေးကြီးသည်မှာ ဘုရားသခင်အပေါ် ကျွန်မ၏ သဘောထားနှင့် ကျွန်မက သမ္မာတရားကို လက်တွေ့လုပ်ဆောင်နိုင်ပြီး မိမိတာဝန်ကို ကောင်းကောင်း လုပ်နိုင်ခြင်း ရှိမရှိ တို့ဖြစ်သည်။ ကျွန်မကို လမ်းမှားကနေ တည့်မတ်ပေးခဲ့သည့် ဘုရားသခင်၏ဉာဏ်အလင်းပေးမှုကို ကျေးဇူးတင်မိသည်။ ကျွန်မ အစ်မရှားနှင့် မပြိုင်ချင်တော့သော်လည်း၊ ဖန်ဆင်းခံ တစ်ယောက်အနေနှင့် ဘုရားသခင်ကျေနပ်စေဖို့ တာဝန်သာ ထမ်းဆောင်ချင်တော့သည်။ ထိုအချိန်ကစပြီး အသိရှိစွာ ဘုရားသခင်ထံ ဝတ်ပြုဆုတောင်းခဲ့ပြီး ကျွန်မ၏တာဝန်နှင့် အသင်းတော်တွေ့ဆုံပွဲများအတွက် စိတ်ကို နှစ်ထားခဲ့သည်၊ ညီအစ်ကို မောင်နှမများ၏ မိတ်သဟာယဖွဲ့သည်ကို ကျွန်မ သေချာနားထောင်သည်။ ပြဿနာအချို့ကို တွေ့သည့်အခါ၊ ကျွန်မ သေချာချင့်ချိန် စဉ်းစားသည်၊ ထို့နောက်တွင် မိတ်သဟာယဖွဲ့ဖို့အတွက် ဘုရားသခင်၏နှုတ်ကပတ်တော်များထဲက သင့်တော်သည်ကိုရှာပြီး ကျွန်မ၏ ကိုယ်ပိုင်အတွေ့အကြုံနှင့် ပေါင်းစပ်သည်။ ကျွန်မ၏ အားနည်းချက်များကို ထေမိစေဖို့လည်း အစ်မရှား၏ အားသာချက်များမှ လေ့လာခဲ့သည်။ ဤနည်းအားဖြင့် ကျင့်ကြံနေထိုင်သည့်အခါ၊ ကျွန်မများစွာ စိတ်သက်သာပြီး စိတ်ချမ်းသာသွားသည်၊ ကျွန်မ၏အခြေအနေလည်း များစွာ တိုးတက်လာသည်။ ဘုရားသခင်၏ကျေးဇူးတော်က ကြီးလှသည်ကို ကျွန်မ ခံစားခဲ့ရပါသည်။ သို့ရာတွင် နာမည်ကောင်းနှင့် ဂုဏ်ဒြပ်တစ်ခုကို လိုချင်သည့်စိတ်က ကျွန်မဆီမှာ အခိုင်အမာ အမြစ်တွယ်နေ၍ မှန်ကန်သည့် အနေအထားကို ရောက်လာတာနှင့်တစ်ပြိုင်နက်၊ ကျွန်မ၏ ဆိုးယုတ်သည့် သဘာဝကလည်း နောက်တစ်ကြိမ် ပေါ်လာပြန်သည်။

တစ်ခါက အဖွဲ့ထဲက ပြဿနာအချို့ကို သွားဖြေရှင်းပေးဖို့ လုပ်သည့်အချိန်ကို မှတ်မိသေးသည်၊ ပြီးလျှင် ကျွန်မသွားခါနီးတွင် အစ်မရှားက အဖွဲ့ထဲကပြဿနာများက အနည်းငယ်ရှုပ်ထွေးပြီး သူမလည်း လိုက်ခဲ့ချင်သည်ဟု ပြောသည်။ သူမက ထိုသို့ပြောသည်ကို ကြားလိုက်သည့်အခါ၊ ကျွန်မ၏အပျော်များ ပျောက်သွားသည်။ “ဒီတော့ နင်ပဲ ကိစ္စတွေကို ဖြေရှင်းနိုင်တာလား။ နင်လုပ်နိုင်တာကို နင်က ကြွားချင်တာ မဟုတ်လား။ အကြီးအကဲတွေရှေ့မှာ ဒီလိုပြောတာ ဘာသဘောလဲ။ ငါ့ကိုသက်သက်ကြောတာမဟုတ်လား။” ဟု ကျွန်မ တွေးမိသည်။ ထိုအချိန်က ကျွန်မ တကယ်ကို စိတ်အနှောင့်အယှက် ဖြစ်သွားသည်။ အဆုံး၌ ကျွန်မတယောက်တည်း သွားခဲ့သော်လည်း စိတ်အနှောင့်အယှက်ဖြစ်နေခြင်းက မည်သို့မျှ ပျောက်မသွားခဲ့ပါ။ တစ်လမ်းလုံးမှာ အစ်မရှားကို မကျေမနပ်ဖြစ်ပြီး တွေ့ဆုံပွဲနေရာကိုပင် မရှာနိုင်၍ ပြန်လာခဲ့ရသည်။ စိတ်အရမ်းပျက်ပြီး “ငါကတကယ်ပဲ အသုံးမကျဘူးလား။ တွေ့ဆုံပွဲနေရာကိုတောင် ရှာမတွေ့ဘူး။ အကြီးအကဲတွေက ဘယ်လိုထင်သွားမလဲ။ ငါ့ကိုယ်ငါ အရှက်ရအောင်လုပ်မိတာပဲ။” ဟု တွေးမိသည်။ ကျွန်မပြန်ရောက်ပြီး အခြားညီအစ်မများကိုတွေ့သည့်အခါ သူတို့နှင့်စကားမပြောချင်ခဲ့ပါ။

နောက်နေ့ကျ အစ်မရှားနှင့် ကျွန်မ အလုပ်ကိစ္စအချို့လုပ်ဖို့ အသင်းတော်ကို သီးသန့်စီသွားခဲ့သည်၊ ပြီးလျှင် ကျွန်မ၏ စိတ်ခံစားချက်များ ထိန်းမနိုင်သိမ်းမရဖြစ်လာပြန်သည်။ “နင်ဘယ်လောက် တော်တော် ဂရုမစိုက်ဘူး၊ ဘယ်သူကပိုသာလဲ ကြည့်ကြသေးတာပေါ့။” ဟု ကျွန်မ တွေးနေခဲ့သည်။ ကျွန်မအသင်းတော်၏ အလုပ်အရှုပ်ဆုံး အချိန်မှာ ရောက်သွားပြီး လုပ်စရာရှိသည့်အရာများကို တန်းလုပ်ပြီး မိတ်သဟာယ ဖွဲ့သည်၊ ပြီးလျှင် အလုပ်တာဝန်များကို ချက်ချင်း ခွဲပေးသည်။ “ဒီတစ်ခေါက်တော့ ငါ တော်တော် အားစိုက်ထားတယ်။ အကျိုးရှိမှာတော့ သေချာတယ်၊ ပြီးရင် အစ်မရှားထက် ပိုသာသွားမှာပဲ။” ဟု ကျွန်မ တွေးမိသည်။ နောက်ပိုင်းတွင် လုပ်ဖော်ကိုင်ဖက် အစည်းအဝေးမှာ ကျွန်မက ကျွန်မ၏တာဝန်၌မကျေပွန်ဆုံး ဖြစ်သည်ကို သိလိုက်ရသည်။ ထိုသို့ဖြစ်နိုင်သည်ဟု ကျွန်မ မည်သည့်အခါကမျှ စိတ်ပင်မကူးခဲ့ဖူးပါ။ ထိုအခိုက်အတန့်မှာ ကျွန်မမျှော်လင့်ချက်များ အကုန်ဆုံးရှုံးသွားပြီး ကျွန်မ မည်မျှကြိုးစား ကြိုးစား အစ်မရှားထက် သာမည်မဟုတ်ဟုလည်း ခံစားမိသည်။ ထိုအချိန်တစ်လျှောက် အကြီးအကဲများက အစ်မရှား အပြန်နောက်ကျတိုင်း ဂရုစိုက်သည်ကိုမြင်လျက်၊ ကျွန်မကို လစ်လျူရှု ထားသကဲ့သို့ ခံစားရသည်။ ကျွန်မက သူမကို အရမ်းမနာလိုဖြစ်ခဲ့သည်။ သူမက ကျွန်မထက်အစစ အရာရာမှာ ပိုတော်နေပြီး အကြီးအကဲက သူမကို အရမ်းချီးမွမ်းသည်ကို မြင်သည့်အခါ၊ ကျွန်မ ထိုကဲ့သို့ နောက်တစ်ကြိမ် လုံးဝ ချီးကျူးခံရမည်မဟုတ် ဟုခံစားမိသည်။ အဖွဲ့ခေါင်းဆောင် ဖြစ်ရသည်မှာ အသင်းတော် ခေါင်းဆောင်ထက် ပိုကောင်းမည်ဟု တွေးမိသည်။ အနည်းဆုံး ညီအစ်ကို မောင်နှမများက ကျွန်မကို လေးလေးစားစားနှင့် အားပေးကြဦးမည်။ ရေကန်အကြီးကြီးထဲက ငါးသေးသေးလေးထက် ရေကန်သေးသေးလေးထဲက ငါးအကြီးကြီးပို၍ ဖြစ်လိုသည်ဟု ကျွန်မ ခံစားမိသည်။ ကျွန်မ၏မကျေနပ်ချက်များက ပိုတိုးလာသည်။ ထိုကဲ့သို့ ပတ်ဝန်းကျင်မှာ ကျွန်မတော်တော်ကို တောင့်ခံခဲ့ရပြီး အမြန်ဆုံး ထွက်သွားချင်ခဲ့သည်။ ကျွန်မအခြေအနေက ပိုပိုပြီး ယိုယွင်းပျက်စီးလာခဲ့သည်။ ကျွန်မ အစ်မရှားကို မနာလိုဖြစ်ပြီး မကျေနိုင်မချမ်းနိုင် ဖြစ်နေခဲ့သည်။ သူမကြောင့် ကျွန်မ မထင်ပေါ်နိုင်ခြင်း ဖြစ်သည်ဟုလည်း ကျွန်မ ခံစားမိသည်။ “သူ့တာဝန်မှာ အမှားတစ်ခုခု လုပ်မိလို့ သူပြောင်းသွားရရင် အရမ်းကောင်းမှာပဲ။” ဟုလည်း ကျွန်မ တွေးမိသည်။

မိမိကိုယ်ကိုယ် ပြန်မသုံးသပ်ဘဲ၊ ဂုဏ်သတင်းနှင့် ကိုယ်ကျိုးအတွက်သာ အစဉ် တိုက်ပွဲဝင်နေထိုင်နေသည်နှင့်အညီ၊ ဘုရားသခင်၏ဆုံးမပဲ့ပြင်မှုက မကြာမီတွင် ကျွန်မထံ ရောက်လာခဲ့သည်။ တစ်ခါက အခြားခေါင်းဆောင်များနှင့်တွေ့ဆုံပွဲတခု ကျွန်မစီစဉ်ခဲ့သည်။ မည်သူမျှ မလာရုံတင်မကဘဲ၊ အပြန်လမ်းမှာလည်း ကားဘီးပေါက်သွားပြီး မကြာမီတွင် ကျွန်မ ဆိုးဆိုးရွားရွား ခါးနာသည့်ဝေဒနာကိုလည်း စပြီးခံစားခဲ့ရသည်။ ယောင်ပြီးနာနေကာ နာကျင်မှုက တော်တော် ခံစားရသည်။ ကျွန်မ၏တာဝန်များကို မထမ်းဆောင်နိုင်သည့်အထိပင် ဖြစ်ခဲ့သည်။ ထို့နောက် ကျွန်မ ဘုရားသခင်၏နှုတ်ကပတ်တော်များကို တွေးမိသည်။ “ယနေ့ သင်တို့အား ပြုထားသော တောင်းဆိုချက်ဖြစ်သည့် သဟဇာတကျစွာ အတူတကွ အလုပ်လုပ်ခြင်းမှာ ဣသရေလ အမျိုးသားများအား ယေဟောဝါ တောင်းဆိုခဲ့သည့် အစေခံခြင်းနှင့် အလားတူသည်- သို့မဟုတ်ပါက သင်တို့၏ အစေခံခြင်းမှာ ရပ်စဲလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဣသရေလအမျိုးသားများ အစေခံခဲ့သကဲ့သို့ အစေခံလော့) ဤသည်က ကျွန်မကို ကြောက်သွားစေသည်။ ဘုရားသခင်ကများ ကျွန်မကို ကျွန်မ၏တာဝန် ထမ်းဆောင်ခွင့်ကို ရပ်ချင်၍များ ဖြစ်နိုင်သလား။ နောက်ပိုင်းတွင် ဘုရားသခင်၏နှုတ်ကပတ်တော်များထဲက နောက်ထပ် ကျမ်းပိုဒ်တခုကို ထပ်ဖတ်မိသည်။ “သင် ပိုမို ကြိုးပမ်းလေလေ၊ အမှောင်ထုက သင့်ကို ဝိုင်းရံ လေလေ ဖြစ်လိမ့်မည်ဖြစ်ပြီး၊ မနာလို ဝန်တိုမှုနှင့် မုန်းတီးမှုတို့ကို သာ၍ သင်ခံစားရလေလေဖြစ်ကာ သင်၏ ရယူလိုသည့်စိတ်ဆန္ဒက ပို၍သာ သန်မာလာလိမ့်မည်ဖြစ်သည်။ သင်၏ ရယူလိုသည့်ဆန္ဒ ပိုမိုသန်မာလေလေ၊ ထိုသို့လုပ်ဆောင်နိုင်စွမ်း လျော့နည်းလေလေ ဖြစ်လိမ့်မည်ဖြစ်ပြီး ရရှိမှုလျော့နည်းသည်နှင့်အမျှ သင်၏ မုန်းတီးမှု တိုးပွားလေလေ ဖြစ်လိမ့်မည်။ သင်၏ မုန်းတီးမှု တိုးပွားသည်နှင့်အမျှသင်သည် အတွင်း၌ ပိုတိုး၍ မှောင်မိုက်လေလေ ဖြစ်မည်။ အတွင်း၌ သင် မှောင်မိုက်လေလေ၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေဖြစ်ပြီး၊ သင်၏တာဝန်ကို ပိုမိုညံ့ဖျင်းစွာ သင်ဆောင်ရွက်လေလေ၊ သင် အသုံးဝင်မှု လျော့နည်းလေလေ ဖြစ်လိမ့်မည်။ ဤသည်မှာ ချိတ်ဆက်ထားသော ရုန်းမထွက်နိုင်သည့် ဝဲသြဃ ဖြစ်သည်။ သင်သည် သင်၏တာဝန်ကို မည်သည့်အခါတွင်မျှ ကောင်းစွာ မဆောင်ရွက်နိုင်ပါက၊ တဖြည်းဖြည်း ဖယ်ရှားခံရလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏ပြင်းထန်သည့် နှုတ်ကပတ်တော်များက ကျွန်မကို ထိတ်လန့်တုန်လှုပ်စေခဲ့သည်။ ပုန်ကန်ပြစ်မှားသည်ကို လက်မခံသည့် ဘုရားသခင်၏ ဖြောင့်မတ်သည့်စိတ်သဘောထားကို ကျွန်မခံစား၍ ရသည်။ အထူးသဖြင့် ဘုရားသခင်၏နှုတ်ကပတ်တော်များမှ ဤသည်ကို ဖတ်ရသည့်အချိန်တွင် ဖြစ်သည်။ “သင်သည် သင်၏တာဝန်ကို မည်သည့်အခါတွင်မျှ ကောင်းစွာ မဆောင်ရွက်နိုင်ပါက၊ တဖြည်းဖြည်း ဖယ်ရှားခံရလိမ့်မည်။” အန္တရာယ်တခုခု ကျရောက်တော့မည်ဟု ကျွန်မတကယ်ခံစားလိုက်ရသည်။ ထို့နောက်မကြာမီတွင် “အသင်းတော်ရဲ့အလုပ်တွေ အဘက်ဘက်မှာ အဆင်မပြေဘူးဖြစ်နေတယ်။” ဟု အစ်မရှား ပြောသည်ကို ကျွန်မကြားလိုက်သည်။ သူမက အရမ်းစိုးရိမ်လှသည်မှာ စတင် ငိုယိုတော့သည်။ ထို့နောက်တွင် ကျွန်မတို့၏အကြီးအကဲက အလုပ် အဆင်ပြေဖို့အတွက် ကျရှုံးမှု၏အနှစ်ချုပ်ကို ဤသည်မှာ ဘုရားသခင်၏ အိမ်တော်၏အလုပ်များကို နှောင့်ယှက်ပြီး ဖျက်လိုဖျက်ဆီးလုပ်ခြင်း ဖြစ်သည်ဟု ပြောလျက်၊ စိစစ်သုံးသပ်သည်ကို သတိရမိသည်။ ကျွန်မက ထိုအကြောင်းကို ဆက်မတွေးရဲသော်လည်း၊ ဘုရားသခင်ရှေ့ကို အမြန်သွားပြီး ဆုတောင်း ရှာဖွေခဲ့သည်။ နာမည်ကောင်းနှင့် ဂုဏ်ဒြပ်ကို မက်မောပြီး အခြားသူများကို မနာလိုဖြစ်ခြင်းက ဘုရားသခင်၏ဆန္ဒနှင့် မကိုက်ညီသည်ကို ကျွန်မ ကောင်းစွာ သဘောပေါက်သွားသောကြောင့်၊ ထိုဆိုးယုတ်သည့်အရာများကို လိုက်စားခြင်းအား ကျွန်မ အဘယ့်ကြောင့် မရပ်နိုင်ခဲ့သနည်း။ 

နောက်ပိုင်းတွင် ဘုရားသခင်၏နှုတ်ကပတ်တော်ထဲက နောက်ထပ် ကျမ်းပိုဒ်တစ်ခုကို ကျွန်မထပ်ဖတ်ခဲ့သည်။ “လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်း အတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။ စာတန်၏ လုပ်ဆောင်မှုတို့ကို ယခု ကြည့်သည့်အခါ၊ ၎င်း၏ အန္တရာယ်ရှိသော ရည်ရွယ်ချက်တို့သည် လုံးဝ စက်ဆုပ်စရာကောင်းသည် မဟုတ်လော။ သင်တို့သည် ကျော်ကြားမှုနှင့် အမြတ်အစွန်း မပါလျှင် အသက်မရှင်နိုင်ဟု ထင်သည့်အတွက်ကြောင့်၊ စာတန်၏ အန္တရာယ်ရှိသော ရည်ရွယ်ချက်တို့ကို ယနေ့တွင် မြင်ကောင်း မြင်နိုင်ကြမည် မဟုတ်ပေ။ လူတို့သည် ကျော်ကြားမှုနှင့် အမြတ်အစွန်းကို ချန်ထားခဲ့မည်ဆိုလျှင်၊ ၎င်းတို့အနေဖြင့် ရှေ့ခရီးလမ်းကို မြင်နိုင်တော့မည် မဟုတ်၊ ၎င်းတို့၏ ပန်းတိုင်များကို မြင်နိုင်တော့မည်မဟုတ်၊ ၎င်းတို့၏ အနာဂတ်သည်လည်း မှေးမှိန် မှောင်မိုက်လာမည်ဟု ထင်ကြ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ပြဿနာ၏ဇာစ်မြစ်ကို ဘုရားသခင်၏ နှုတ်ကပတ်တော်ဖွင့်ပြချက်များမှတစ်ဆင့် ကျွန်မသိလိုက်ရသည်။ ကျွန်မငယ်ငယ်ကတည်းက ကျောင်းမှာပညာသင်ပြီး လူ့အဖွဲ့အစည်း၏ လွှမ်းမိုးမှုများအောက်မှာ နေခဲ့ရသည့်အတွက် ဂုဏ်သတင်းနှင့် ဂုဏ်ဒြပ်တို့နောက်ကိုသာ ကျွန်မ အမြဲတမ်း လိုက်နေခဲ့သည်။ “မိမိကိုယ်သာ ကိုးကွယ်ရာဖြစ်၏၊” “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်၊” “ဂူတစ်ဂူထဲ၌ ခြင်္သေ့နှစ်ကောင်မအောင်း” “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏။” “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏။” တို့ကဲ့သို့ ဆိုးယုတ်သည့်အတွေးအခေါ်များနှင့် အယူအဆအမှားများသည် ကျွန်မ၏နှလုံးသားထဲ၌ အခိုင်အမာ အမြစ်တွယ်နေခဲ့သည်။ ကျွန်မ ထိုအရာများကို လိုက်နာဖို့ စကားများအဖြစ် မှတ်ယူခဲ့ပြီး ဘဝ၏ရည်မှန်းချက်အဖြစ် သတ်မှတ်ခဲ့မိသည်။ အပြင်လောကမှာပဲဖြစ်စေ၊ ဘုရားသခင်၏အိမ်တော်တွင်ဖြစ်စေ ကျွန်မကို လူအထင်ကြီးဖို့ ကြိုးစားခဲ့သည်။ မည်သည့်နေရာတွင်ဖြစ်စေ အရှေ့ရောက်ပြီး အရေးပါချင် ထင်ပေါ်ချင်ခဲ့သည်။ ယင်းက အဓိပ္ပာယ်ရှိသည့် ဘဝနေထိုင်မှု ပုံစံဟု ခံယူခဲ့သည်။ ကျွန်မ၏အစွမ်းအစက မည်သည့်အခါကမျှ အရမ်း မထူးချွန်ခဲ့ပါ၊ ပြီးလျှင် မည်သည့်အရာကမျှ ထူးထူးခြားခြားလည်း မတော်ခဲ့သော်လည်း၊ သူများထက်နိမ့်ကျသည်ကို မခံနိုင်ခဲ့ပါ။ တစ်ယောက်ယောက်က ကျွန်မထက်သာနေပါက ကျွန်မစိတ်အလိုမကျဘဲ၊ အခြားသူများနှင့် လိုက်ယှဉ်ပြီး ပြိုင်ဆိုင်သည်ကို ကျွန်မ မရပ်တန့်နိုင်ခဲ့ပါ။ သူများထက်သာဖို့ မျိုးစုံစဉ်းစားသည်။ အခြားသူများထက်မသာနိုင်ပါက၊ မနာလိုဖြစ်ပြီး မုန်းတီးမိသည်။ မိမိကိုယ်ကိုယ်ကလွဲပြီး လူတိုင်းကို အပြစ်တင်သည်။ ယင်းက တော်တော်ကို ဆိုးရွားသည့် နေထိုင်မှုပုံစံတခု ဖြစ်သည်။ နောက်ဆုံးတွင် နာမည်ကောင်းနှင့် ဂုဏ်ဒြပ်နောက်ကို လိုက်နေခြင်းက လမ်းမှန်မဟုတ်သည်ကို ကျွန်မသိသွားသည်၊ ပြီးလျှင် ယင်းကို ကျွန်မ လိုက်လေလေ ပိုစိတ်ကြီးဝင်ပြီး အမြင်ကျဉ်းမြောင်းလေလေ ဖြစ်သည်။ ကျွန်မသည် လူသားပုံသဏ္ဌာန် ဆင်တူမှု မရှိဘဲ၊ ပိုအတ္တကြီးပြီး ရက်စက်ယုတ်မာလာခဲ့သည်။ ထို့နောက် ကျွန်မ အစ်မရှားကို ကြည့်ကြည့်သည်။ သူမက တာဝန်ကို စိတ်ပါလက်ပါနှင့် လေးလေးနက်နက်ထမ်းဆောင်ပြီး သူမ၏မိတ်သဟာယ ဖွဲ့ခြင်းကလည်း အလင်းရောင်ကို ဆောင်ကြဉ်းသည်။ ညီအစ်ကိုမောင်နှမများ၏ လက်တွေ့ပြဿနာများကိုလည်း သူမဖြေရှင်းပေးနိုင်သည်။ ယင်းက အခြားလူများအတွက်ရော အသင်းတော်အတွက်ပါ အကျိုးပြုသည်။ ယင်းက အရမ်းကောင်းပြီး ဘုရားသခင်ကို စိတ်ချမ်းသာစေနိုင်သည့်အရာ ဖြစ်ခဲ့သည်။ သို့ရာတွင် ကျွန်မကမူ စိတ်သဘောထားသိမ်ဖျင်းပြီး မနာလိုဖြစ်နေခဲ့သည်၊ ကျွန်မ၏ထင်ပေါ်ကျော်ကြားမှုကို သူမက ခိုးသွားသည်ဟု အမြဲတွေးနေခဲ့ပြီး သူမကို အမြင်မကြည်ဖြစ်လာသည်။ သူမကို အရမ်းကျရှုံးစေချင်နေခဲ့ပြီး အစားထိုးစေချင်ခဲ့သည်။ ကျွန်မ၏ မလိုမုန်းထားမှုက မည်မျှနက်ရှိုင်းနေသည်ကို တွေ့ခဲ့ရသည်။ ဘုရားသခင်က လူများကို အမှန်တရားနောက်ကို လိုက်ပြီး သူ့၏အလိုတော်ကို အလေးထားစေချင်သည်၊ ပြီးလျှင် လူများက သူ့ကို ကျေနပ်စေဖို့အတွက် သူတို့တာဝန်ကို ထမ်းဆောင်နိုင်စေချင်သည်။ သို့ရာတွင် ကျွန်မ၏နေရာနှင့် ဂုဏ်သိက္ခာကို ကာကွယ်ဖို့ ညီအစ်ကိုမောင်နှမများက ဤကဲ့သို့လုပ်သည်ကို ကျွန်မသည်းမခံနိုင်ခဲ့ပါ။ သူတို့ကို မနာလိုဖြစ်ပြီး သည်းမခံနိုင်ဖြစ်ခဲ့သည်။ ယင်းက ဘုရားသခင်ကို ဆန့်ကျင်ပုန်ကန်ခြင်း မဟုတ်ပါလား။ ယင်းက ဘုရားသခင်၏အိမ်တော်၏ အလုပ်များကို ဖျက်လိုဖျက်ဆီးလုပ်ခြင်း မဟုတ်ပါလား။ ကျွန်မနှင့် စာတန်နတ်ဆိုးနှင့် မည်သို့များ ကွာခြားသနည်း။ ထို့အပြင် ဂုဏ်သတင်းနှင့် နေရာအတွက် အုပ်စုဖွဲ့ပြီး သိမ်ဖျင်းသော ရုန်းကန်မှုများ ပြုသည့် ကွန်မြူနစ်ပါတီ အရာရှိများလည်းရှိသေးသည်၊ ပြီးလျှင် ပြိုင်ဘက်ကိုအနိုင်ယူဖို့၊ ရန်သူများကိုနှိမ်နင်းဖို့နှင့် လူများကိုဖိနှိပ်ဖို့ မည်သည့်အရာမဆိုလုပ်မည့်သူများ ဖြစ်ကြသည်။ သူတို့လုပ်ခဲ့သည့် မကောင်းမှုများ သူတို့သတ်ခဲ့သည့်လူများမည်မျှရှိမည်ကို သေချာပေါက် မပြောနိုင်ပါ။ နောက်ဆုံး၌ သူ့တို့ကိုယ်သူတို့သာ ပျက်သုဉ်းအောင်လုပ်ပြီး သူတို့သေသည့်အခါ၊ ငရဲမှာအပြစ်ပေးခံရလိမ့်မည် ဖြစ်သည်။ သို့ဆိုလျှင်၊ သူတို့က ထိုနည်းလမ်းဖြင့် ဤကဲ့သို့ အဆုံးသတ်ရသနည်း။ ယင်းမှာ ဂုဏ်သတင်းနှင့် နေရာတခုကို အရာရာထက် ရှေ့တန်းတင်သောကြောင့် မဟုတ်ပါလား။ သို့ဆိုလျှင် ကျွန်မ၏အပြုအမူကိုပြန်ကြည့်လျက်၊ ယင်းမှာ သူတို့လောက်မဆိုးသော်လည်း၊ အခြေခံအားဖြင့် တူညီပေသည်။ ကျွန်မလည်း ဆိုးယုတ်သည့်အတွေးအခေါ်များ ဥပဒေများနှင့်နေနေခဲ့မိပြီး ကျွန်မ ဖော်ပြခဲ့သည့် စိတ်သဘောထားကလည်း မာနထောင်လွှားသည်၊ ကောက်ကျစ်ပြီး ရက်စက်ကြမ်းတမ်းခဲ့သည်။ ကျွန်မက လူသားပုံသဏ္ဌာန် မရှိဘဲ ဘီလူးသရဲများကဲ့သို့ အသက်ရှင်နေထိုင်ခဲ့မိသည်။ ယင်းက ဘုရားသခင်အဖို့ မည်သို့များ ရွံရှာစက်ဆုပ်ဖွယ်နှင့် မုန်းတီးဖွယ် မဖြစ်နိုင်သနည်း။ ဤကဲ့သို့ သွန်သင်ဆုံးမခံရခြင်းက ဘုရားသခင်၏ ဖြောင့်မတ်သည့်စိတ်သဘောထားက ကျွန်မပေါ် ကျရောက်ပြီး၊ ထို့အပြင် ကျွန်မအတွက် ကယ်တင်ခြင်း ဖြစ်လေသည်။ ဤအရာများအားလုံးကို သဘောပေါက်သွားလျက်၊ ဝတ်ပြုဆုတောင်းဖို့ ဘုရားသခင်၏ရှေ့မှောက်ကို အမြန်သွားခဲ့သည်။ “အို ဘုရားသခင်၊ ကျွန်မက သမ္မာတရားနောက်ကို မလိုက်ခဲ့ဘူး။ နာမည်ကောင်းနဲ့ အဆင့်အတန်းတွေနောက်ကိုပဲ လိုက်နေခဲ့မိတယ်။ ကျွန်မက စာတန်ရဲ့ဖျက်ဆီးခြင်းနဲ့ ဆော့ကစားခြင်းတို့ကို ခံခဲ့ရပြီး လူသားပုံသဏ္ဌာန် လုံးဝမခံစားခဲ့ရဘူး။ ကျွန်မရဲ့ဂုဏ်သတင်းနဲ့ ဂုဏ်ဒြပ်ဆုံးရှုံးသွားတဲ့အခါ၊ ကျွန်မရဲ့တာဝန်ကို ဆက်မထမ်းဆောင်ချင်တော့ဘဲ၊ ကိုယ်တော့်ကို သစ္စာဖောက်ဖို့ လက်တစ်ကမ်း အလိုကို ရောက်ခဲ့တယ်။ ကျွန်မနောင်တရပါပြီ၊ ဘုရားသခင်။ သမ္မာတရားနောက်ကိုပဲ လိုက်ပြီး ကျွန်မရဲ့အစ်မနဲ့အတူ ပူးပေါင်းဆောင်ရွက်ဖို့ ဆန္ဒရှိပါတယ်။ ကိုယ်တော် ကျေနပ်ဖို့ ကျွန်မရဲ့တာဝန်တွေမှာ မြှပ်နှံနေထိုင်ပါတော့မယ်။” ဟု ပြောခဲ့သည်။

ထို့နောက်တွင် ကျွန်မ အစ်မရှားကို ပွင့်ပွင့်လင်းလင်း ပြောပြခဲ့သည်။ နာမည်ကောင်းနှင့် ကိုယ်ကျိုးအတွက် သူမနှင့်လိုက်ပြိုင်နေမိခဲ့သည့်ပုံစံကို လေ့လာသည်။ ကျွန်မကို စောင့်ကြည့်ပြီး ကူညီပေးဖို့လည်း သူမကို ပြောခဲ့သည်။ ထို့နောက်တွင် ကျွန်မတို့တာဝန်များမှာ များစွာ ပိုပြီးချောချောမွေ့မွေ့နှင့် ပူးပေါင်းဆောင်ရွက်နိုင်ခဲ့ပါသည်။ တစ်ခါတစ်ရံမှာ နာမည်ကောင်းနှင့် ကိုယ်ကျိုးကို လိုချင်သည့်စိတ်ဖြစ်လာခဲ့လျှင်ပင်၊ ယင်းက ကျွန်မ၏ ဆိုးယုတ်သည့်သဘောထား ပေါ်ပေါက်ခြင်း ဖြစ်သည်ဟု ကျွန်မ ချက်ချင်းပြန်မြင်တတ်လာသည်၊ ထိုသို့ ဆက်ဖြစ်နေခြင်း၏ သဘာဝနှင့် အကျိုးဆက်များကိုတွေးမိပြီး ဘုရားသခင်ကို အမြန်ဆုတောင်းပြီး ကျွန်မ အတွေးများကို သတိရှိရှိနှင့် စုစည်းသည်။ အစ်မ၏မိတ်သဟာယဖွဲ့သည်ကို တလေးတစားနှင့်သွားနားထောင်ပြီး သူမ၏စွမ်းရည်များမှတစ်ဆင့် သင်ယူသည်။ သူမ၏မိတ်သဟာယမှာ တစ်ခုခုလွဲချော်သည်ကိုတွေ့ပါက၊ ကျွန်မက ကြားဝင်ကူညီပေးသည်။ ထိုအချိန်များမှာ အားလုံးအကျိုးအမြတ်ရှိအောင် အမှန်တရားကိုမည်သို့ ရှင်းရှင်းလင်းလင်းနှင့် မိတ်သဟာယဖွဲ့ရမည်ကို ကျွန်မစဉ်းစားခဲ့သည်။ ဤကဲ့သို့တွေ့ဆုံပွဲများက တည်ဆောက်ပေးသည်ကို လူတိုင်း ခံစားရပြီး ကျွန်မလည်း သူတို့ဆီထံမှ တခုခုရခဲ့သည်။ ကျွန်မလွတ်လပ်ပြီး ရင်ထဲမှာ ပေါ့ပါးသွားသည်။ ဘုရားသခင်၏နှုတ်ကပတ်တော်များက ပြောသကဲ့သို့ ဖြစ်သည်။ “သင်၏ တာဝန်များကို သင်ဖြည့်ဆည်းနိုင်လျှင်၊ သင်၏ တာဝန်များနှင့် ဝတ္တရားများကို ဆောင်ရွက်နိုင်လျှင်၊ သင်၏ တစ်ကိုယ်ကောင်းဆန်သော စိတ်ဆန္ဒများကို ဘေးဖယ်ထားနိုင်လျှင်၊ သင်၏ ကိုယ်ပိုင် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားနိုင်လျှင်၊ ဘုရားသခင်၏ အလိုတော်ကို အရေးထားနိုင်ပြီး ဘုရားသခင်နှင့် သူ၏အိမ်တော်တို့၏ အကျိုးများကို ဦးစားပေးနိုင်လျှင်၊ ဤအရာကို တစ်ခဏကြာ ကြုံတွေ့ပြီးနောက်တွင်၊ ဤသည်မှာ အသက်ရှင်ရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး သို့မဟုတ် အသုံးမကျသောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်ပြီး၊ စိတ်သဘောထားကျဉ်းမြောင်းခြင်း သို့မဟုတ် ခက်ထန်ခြင်းထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး အသက်ရှင်၊ ပြုမူသင့်သည့်ပုံဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့်၊ သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ စိတ်နှလုံးအတွင်းရှိ လိုအင်ဆန္ဒသည် သာ၍ လျော့ပါးသွားပေလိမ့်မည်။...ထိုသို့ အသက်ရှင်ခြင်းတွင် အဓိပ္ပာယ်နှင့် အားဖြည့်ခြင်းတို့ရှိသည်ကို ခံစားရသည့် အခြေအနေတစ်ခုအဖြစ်သို့ ပြောင်းလဲသွားလိမ့်မည်။ သင်၏ စိတ်ဝိညာဉ်သည် ငြိမ်သက်အေးချမ်းကာ ကျေနပ်လျက်၊ ခိုင်မာလိမ့်မည်။ သင်၏ ကိုယ်ပိုင် ရည်ရွယ်ချက်များ၊ အကျိုးစီးပွားများနှင့် တစ်ကိုယ်ကောင်းဆန်သည့် အလိုဆန္ဒများကို သင်၏ လက်လွှတ်ခြင်း၏ အကျိုးဆက်တစ်ခုအနေဖြင့်၊ ထိုသို့သော အခြေအနေတစ်ခုသည် သင်၏ အခြေအနေ ဖြစ်လိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များအားဖြင့် ရှင်သန်ခြင်းသည် မည်မျှ အံ့ဩဖွယ်ကောင်းသည်ကို ကျွန်မ အပြည့်အဝ အသိအမှတ်ပြုပါသည်။ ဘုရားသခင်၏ ကျေးဇူးတော်ပင် ဖြစ်သည်။


၃၇။ ဘုရားသခင်၏ နှုတ်ကပတ်တော်များက ကျွန်မ၏ ဝိညာဉ်ကို လှုပ်နှိုးခဲ့ပြီ

နမ်နမ် အမေရိကန်နိုင်ငံ 

အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်၏ လက်ရှိ နောက်ဆုံးသောကာလ အမှုတော်ထဲတွင်၊ ဘုရားသခင်သည် ယခင်က လုပ်ဆောင်ခဲ့သည့်အတိုင်း လူသားအပေါ် ကျေးဇူးတော် နှင့် ကောင်းချီးမင်္ဂလာများကို ပေးအပ်ခြင်း မပြုတော့ သကဲ့သို့၊ လူကို ရှေ့ဆက်ရန် စည်းရုံးခြင်းလည်း မပြုတော့ပေ။ ဤအမှုတော် အဆင့်အတွင်းတွင် လူသားသည် သူကြုံတွေ့ရပြီး ဖြစ်သည့် ဘုရားအမှုတော်၏ သွင်ပြင်လက္ခဏာ အားလုံးမှ မည်သည့်အရာကို မြင်ပြီးပြီနည်း။ လူသည် ဘုရားသခင်၏ ချစ်ခြင်းမေတ္တာ၊ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို မြင်ပြီး ဖြစ်သည်။ ဤအချိန်ကာလ အတွင်းတွင်၊ လူသားအနေဖြင့် ဘုရားသခင်၏ရည်ရွယ်ချက်တို့ကို တဖြည်းဖြည်း သိလာရန်၊ ဘုရားသခင် မိန့်ဆိုသော နှုတ်ကပတ်တော်များနှင့် လူသားအပေါ် အပ်နှင်းသော သမ္မာတရားကို တဖြည်းဖြည်း သိလာရန်အလို့ငှာ၊ ဘုရားသခင်သည် လူသားကို ထောက်ပံ့၏၊ ပံ့ပိုး၏၊ ဉာဏ်အလင်းပေးကာ လမ်းပြလေသည်။...ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းသည် လူတို့အား လူသားမျိုးနွယ်၏ ဖောက်ပြန်ပျက်စီးခြင်းနှင့် ဆိုးယုတ်သော အနှစ်သာရကို တဖြည်းဖြည်း သိလာစေသည်။ ဘုရားသခင် ထောက်ပံ့သော အရာ၊ လူသားအပေါ် သူ၏ ဉာဏ်အလင်းပေးခြင်းနှင့် သူ၏လမ်းပြမှု အားလုံးသည် လူသားမျိုးနွယ်အား သမ္မာတရား၏ အနှစ်သာရကို ပို၍ပို၍ သိလာခွင့်ပေးပြီး လူတို့ လိုအပ်သောအရာ၊ ၎င်းတို့ လျှောက်သင့်သောလမ်း၊ မည်သည့်အရာအတွက် ရှင်သန်နေထိုင်သင့်ပုံ၊ ၎င်းတို့အသက်တာများ၏ တန်ဖိုးနှင့် အဓိပ္ပါယ်အပြင်၊ ရှေ့တွင်ရှိသော လမ်းအား မည်သို့လျှောက်ရမည် ဆိုသည်တို့ကို တိုး၍ တိုး၍ သိလာခွင့်ပေး၏။...လူသား၏ နှလုံးသား ပြန်လည်အားပြည့် လာသည့်အခါ၊ လူသည် ဆုတ်ယုတ်သော ပျက်စီးသော စိတ်သဘောထား တစ်ခုဖြင့် အသက်ရှင်ရန် ဆန္ဒမရှိတော့ပဲ၊ ယင်းအစား ဘုရားသခင်ကို စိတ်ကျေနပ်စေရန် သမ္မာတရားကို ရှာဖွေဖို့သာ ဆန္ဒရှိလာသည်။ လူ၏ နှလုံးသားသည် နိုးထ လာသည့်အခါ၊ လူသည် စာတန်ထံမှ အပြည့်အဝ ရုန်းထွက် နိုင်လေသည်။ စာတန်၏ အန္တရာယ်ပြုခြင်း၊ စာတန်၏ ထိန်းချုပ်ခြင်း သို့မဟုတ် အရူးလုပ်ခြင်းကို မခံရတော့ပေ။ ယင်းအစား ဘုရားသခင်၏ စိတ်နှလုံးကို ကျေနပ်စေဖို့ ဘုရားသခင်၏ အမှုနှင့် သူ၏ နှုတ်ကပတ်တော်တို့တွင် ဖန်တီးယူကာ ပူးပေါင်းဆောင်ရွက်နိုင်၏၊ ထိုသို့ဖြင့် ဘုရားသခင်ကို ကြောက်ရွံခြင်းနှင့် မကောင်းမှုကို ရှောင်ကြဉ်ခြင်းတို့အား ရရှိလေသည်။ ဤသည်မှာ ဘုရားအမှုတော်၏ မူလရည်ရွယ်ချက် ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ကျွန်မ၌ ဘုရားသခင်၏နှုတ်ကပတ်တော်များ ဤအပိုဒ်နှင့်သက်ဆိုင်သည့် အတွေ့အကြုံအချို့ ရှိပါသည်။

၂၀၁၆ခုနှစ်၊ ဇွန်လမှာ အင်္ဂလိပ်ဘာသာဖြင့် ရွတ်ဖတ်သည့် အဖွဲ့မှာ ကျွန်မကို ထမ်းဆောင်ဖို့ ချပေးခြင်း ခံခဲ့ရပြီး၊ ကျွန်မ တကယ်ကို ပျော်ရွှင်ခဲ့ပါသည်၊ အကြောင်းမှာ ကျွန်မ၏ အင်္ဂလိပ်စာ ကျွမ်းကျင်မှုကို နောက်ဆုံးတွင် အသုံးချရတော့မည် ဖြစ်သည်။ ကျွန်မ၏ကျွမ်းကျင်မှုကို အပြည့်အဝ ချပြရတော့မည်။ အိမ်ပြန်ရောက်ပါက ကျွန်မ၏ ညီအစ်ကို မောင်နှမများကို ပြောပြပြီး သတင်းကောင်းကို အသိပေးဖို့ ကျွန်မ မစောင့်နိုင်တော့ပါ။ ယင်းကို သူတို့ သိသွားသည့်အခါ၊ သူတို့၏ မျက်နှာပေါ်က အားကျသည့်အကြည့်များကိုပင် ကျွန်မ စိတ်ကူးယဉ် ကြည့်ခဲ့သည်။

တာဝန်ကို ကျွန်မ စတင် ထမ်းဆောင်ပြီးသည့်နောက်၊ အခြား ညီအစ်ကို မောင်နှမများက အင်္ဂလိပ်စာကို တကယ်ကို ကျွမ်းကျင်စွာ ဖတ်နိုင်ပြီး အသံထွက်ကောင်းကြသည်ကို ကျွန်မ သတိပြုမိသည်။ သူတို့က တစ်ယောက်နှင့်တစ်ယောက် အင်္ဂလိပ်စကား မကြာခဏ ပြောပြီး၊ ဝတ်ပြုစည်းဝေးများနှင့် တာဝန် ထမ်းဆောင် နေသည့်အခါတွင်ပင် အင်္ဂလိပ်လိုသာ ပြောဆို ဆက်ဆံကြသည်။ ကျွန်မ၏ အင်္ဂလိပ်စာက သူတို့လောက် မကောင်းပါ။ ကျွန်မ အားကျခြင်းရော၊ စိုးရိမ်ခြင်းပါ ဖြစ်မိသော်လည်း၊ ကျွန်မ စာကြိုးစားသရွေ့ တစ်နေ့ကျရင် သူတို့ထက်ပင် သာလိမ့်မည်ဟု မိမိကိုယ်ကိုယ် ပြောလိုက်သည်။ ထို့ကြောင့် ကျွန်မ အင်္ဂလိပ်စာလေ့လာပြီး ဝေါဟာများကို အလွတ်ကျက်ဖို့ အစောကြီးထပြီး နောက်ကျမှ အိပ်သည်။ ကျွန်မ၏ အလုပ် လုပ်ဆောင်မှုကို မည်သို့တိုးတက်အောင်လုပ်ရမည်ကို ကျွန်မ အမြဲတမ်း စဉ်းစားနေခဲ့ပါသည်။ တစ်စုံတစ်ဦးက သူတို့၏ အလုပ်အတွေ့အကြုံကို မျှဝေသည်ကို ကျွန်မ ကြားရသည့်အခါတိုင်း၊ ကျွန်မက ဘောလ်ပင်ထုတ်ပြီး စတင် မှတ်သားသည်။ သို့ရာတွင် ခဏလေးအတွင်းတွင် လများစွာ ကုန်ဆုံးသွားပြီး ကျွန်မက အဖွဲ့မှာရှိသည့် လူတိုင်းထက် တိုးတက်မှု အနှေးဆုံး ဖြစ်နေသကဲ့သို့၊ ဆောင်ရွက်ချက်ကလည်း အဆိုးဆုံး ဖြစ်နေသေးသည်။ ကျွန်မက မိမိတာဝန်များကို မဖြည့်ဆည်းနေဘဲ၊ ငယ်ရွယ်သည့် ညီအစ်ကို မောင်နှမများထံမှ အကြံပြုချက်များနှင့် အကူအညီများကို ခဏခဏ ယူနေရသည့်အပြင်၊ ထိုအချိန်အတွင်းတွင် အဖွဲ့ခေါင်းဆောင်က ကျွန်မကို အောက်ခြေအလုပ်၊ အလှည့်ကျအလုပ်များကိုသာ မကြာခဏ တာဝန်ချပေးနေသည့်အချက်ကို သိလျက်၊ အဖွဲ့မှာ ကျွန်မ မရှိပါကလည်း လုံးဝ ရနေသည်ဟု ခံစားလာခဲ့ရသည်။ ကျွန်မ တကယ်ကို စိတ်ဓာတ်ကျပြီး ဝမ်းနည်းလာခဲ့သည်။ နောက်ပိုင်းမှာ ကျွန်မတို့အဖွဲ့မှာ အစ်မအသစ်တစ်ယောက် လာပြီး အလုပ်လုပ်သည်။ သူက ကျွန်မတို့ အဖွဲ့တာဝန်များနှင့် အကျွမ်းတဝင် မရှိသောကြောင့်၊ သူ့ကို ကူညီပေးဖို့ ကျွန်မကို အခိုင်းခံရသည်။ ကျွန်မတို့အဖွဲ့မှာ ကျွန်မက ကျွမ်းကျင်မှု အနည်းဆုံး မဟုတ်တောသောကြောင့်၊ ကျွန်မ တိတ်တဆိတ် ကြည်နူးမိသည်။ သို့ရာတွင် ဤအစ်မက အရည်အချင်းရှိပြီး တတ်လွယ်သောကြောင့်၊ သူမ၏အင်္ဂလိပ်စာက အမြန် တိုးတက်သွားသည်ကို ကျွန်မ အံ့အားသင့်ခဲ့ရသည်။ နှစ်လ၊ သုံးလအတွင်းမှာ သူက ကျွန်မထက်သာပြီး လုပ်ဆောင်နိုင်နှင့်နေပြီ ဖြစ်သည်။ ဤသည်က ကျွန်မကို ထိတ်ထိတ်ပျာပျာ ဖြစ်နေစေသည်။ “ဒီလိုပုံစံနှင့်ဆိုရင် ငါက မကြာခင်မှာ ငါတို့အဖွဲ့မှာ အဆိုးဆုံးအဖွဲ့ဝင် ထပ်ဖြစ်တော့မှာပဲ။ ငါ့ထက်ကြာအောင် အလုပ်လုပ်နေခဲ့တဲ့ တခြား အဖွဲ့ဝင်တွေလောက် ငါက မထမ်းဆောင်နိုင်တာက နားလည်လို့ရတယ်။ အခု ဒီလူသစ်က ရောက်လာပြီး သူ့ကို ကူညီပေးဖို့ဆိုပြီး ငါ အခိုင်းခံခဲ့ရတယ်။ ဒါပေမဲ့ ခဏလေးအတွင်းမှာ သူက ငါ့ထက် သာနေပြီ။ ရှက်စရာကောင်းလိုက်တာ။” ကျွန်မက တစ်ရက်ပြီးတစ်ရက် ဂုဏ်အဆင့်အတန်းနှင့် ဩဇာတိက္ကမအတွက် ယှဉ်ပြိုင်နေရင်း အသက်ရှင်နေခဲ့ပြီး အမြဲတမ်း စိတ်မအေးနိုင်ဖြစ်နေခဲ့သည်။ ကျွန်မ၏ နေ့ရက်များကို လုံးလုံး စိတ်ဆင်းရဲရင်းနှင့် ကုန်ဆုံးခဲ့ပါသည်။ ကျွန်မ၏ မွေးရပ်မြေမှာ တာဝန်များ ထမ်းဆောင်ခဲ့သည့် ယခင် ရက်များကို ကျွန်မ သတိရလာမိသည်။ ဆွေးနွေးတိုင်ပင်ခြင်းများ၊ အစီအစဉ်ချခြင်းများကို ကျွန်မ ဦးဆောင်ခဲ့ဖူးသည်။ ညီအစ်ကို မောင်နှမများအားလုံးက ကျွန်မ၏ အမြင်များကို သဘောတူကြပြီး အသင်းတော်ခေါင်းဆောင်များက ကျွန်မကို မျက်နှာသာပေးခဲ့သည်။ ကျွန်မက အရေးကြီးသည့်သူ တစ်ယောက် ဖြစ်ခဲ့သော်လည်း၊ ယခု အရမ်း နိမ့်ကျသွားခဲ့သည်။ ယင်းကို ကျွန်မ စဉ်းစားလေလေ စိတ်ထိခိုက်ပြီး မတရားခံရသကဲ့သို့ ခံစားရလေလေ ဖြစ်သည်။ တစ်ခါတွင် ကျွန်မ ရေချိုးခန်းထဲပုန်းပြီး ငိုနေရခြင်းဖြင့် အဆုံးသတ်ခဲ့ရသည်။ ထိုညမှာ အိပ်ရာပေါ်မှာ ကျွန်မ လူးလှိမ့်နေရင်းနှင့် အိပ်မပျော်နိုင်ခဲ့ပါ။ “ငါက စတဲ့နေ့ကတည်းက ငါ့အဖွဲ့မှာ အဆိုးဆုံး အဖွဲ့ဝင်ဖြစ်ခဲ့်တယ်။ တခြား ညီအစ်ကို မောင်နှမတွေက ငါ့ကို ဘယ်လိုထင်ကြမလဲ။ ငါ ဒီမှာ မနေချင်ဘူး။” ဟု ကျွန်မ မတွေးဘဲ မနေနိုင်ပါ။ သို့ရာတွင် ထို့နောက် ဘုရားသခင်ကို ကျွန်မ အသက်ရှင်သရွေ့ သူ့၏ ချစ်ခြင်းမေတ္တာကို ပြန်ပေးဆပ်ဖို့ သူ့အတွက် မိမိကိုယ်ကိုယ် အသုံးခံဖို့ဟူသည့် လေးနက်သော ကတိသစ္စာတစ်ခု မည်သို့ပေးခဲ့သည်ကို ကျွန်မ စဉ်းစားမိသည်။ ကျွန်မက မိမိတာဝန်များကို တကယ် စွန့်လွှတ်ခဲ့ပါက၊ ကျွန်မ ကတိမတည်ခြင်း ဖြစ်မည် မဟုတ်ပါလား။ ကျွန်မက ဘုရားသခင်ကို လိမ်ညာပြီး သစ္စာဖောက်မိမည် မဟုတ်ပါလား။ ကျွန်မ အလွန် ဝမ်းနည်းခဲ့သောကြောင့်၊ “ချစ်လှစွာသော ဘုရားသခင်၊ ဒီအခြေအနေကို ဘယ်လို ဖြတ်သန်းရမယ် ဆိုတာ၊ ဒီကနေ ဘာကို သင်ယူရမည်ဆိုတာ ကျွန်မ သေချာမသိပါဘူး။ ကျေးဇူးပြုပြီး ကျွန်မကို လမ်းပြပြီး ဉာဏ်အလင်းပွင့်စေတော်မူပါ။” ဟု ကျွန်မ ပြောပြီး ဘုရားသခင်ထံ ဆုတောင်းခဲ့သည်။

ထို့နောက်မှာ ကျွန်မ ဖုန်းကို ဖွင့်ပြီး ဘုရားသခင်၏ ဤနှုတ်ကပတ်တော် အပိုဒ်ကို ဖတ်ခဲ့သည်။ “သင်တို့ ရှာဖွေရာတွင်၊ တစ်ဦးချင်းစီ၌ များစွာသော အယူအဆများ၊ မျှော်လင့်ချက်များနှင့် အနာဂတ်များ ရှိကြသည်။ လက်ရှိအမှုမှာ ရာထူးအဆင့်အတန်းအပေါ် သင်တို့၏ တပ်မက်မှုနှင့် သင်တို့၏ လွန်ကဲသော အလိုဆန္ဒများကို ကိုင်တွယ်ဖြေရှင်းရန်အတွက် ဖြစ်သည်။ မျှော်လင့်ချက်များ၊ အဆင့်အတန်းနှင့် အယူအဆများ အားလုံးသည် စာတန်ဆန်သော စိတ်သဘောထား၏ ဂန္တဝင် ကိုယ်စားပြုချက်များ ဖြစ်သည်။ လူတို့၏ စိတ်နှလုံးများထဲတွင် ဤအရာများ တည်ရှိနေရသည့် အကြောင်းရင်းမှာ စာတန်၏ အဆိပ်အတောက်သည် လူတို့၏ အတွေးအခေါ်များအား အမြဲတစေ ပျက်စီးယိုယွင်းစေနေခြင်းကြောင့်ဖြစ်ပြီး လူတို့သည် စာတန်၏ ဤစုံစမ်းနှောင့်ယှက်မှုများကို အမြဲတစေ မဖယ်ရှား နိုင်ခြင်းကြောင့် ဖြစ်သည်။ ၎င်းတို့သည် အပြစ်တရားကြားတွင် အသက်ရှင်နေကြသော်လည်း၊ ၎င်းအား အပြစ်ဟု မယုံကြည်ကြ သကဲ့သို့၊ ၎င်းတို့သည်၊ ‘ငါတို့သည် ဘုရားသခင်ကို ယုံကြည်သောကြောင့် သူသည် ငါတို့အပေါ် ကောင်းချီး မင်္ဂလာများကိုပေးပြီး ငါတို့အတွက် အရာခပ်သိမ်းကို သင့်တော်သလို စီစဉ်ပေးရမည်။ ငါတို့သည် ဘုရားသခင်ကို ယုံကြည်သောကြောင့် ငါတို့သည် အခြားသူများထက် သာလွန်ကာ ငါတို့၌ အခြားသူများထက် သာလွန်သော အဆင့်အတန်းနှင့် အနာဂတ်တစ်ခု ရှိရမည်။ ငါတို့သည် ဘုရားသခင်ကို ယုံကြည်သည့်အတွက် သူသည် ငါတို့အား အကန့်အသတ်မရှိသော ကောင်းချီးမင်္ဂလာများကို ပေးကို ပေးရမည်။ သို့မဟုတ်ပါက ၎င်းကို ဘုရားသခင်အား ယုံကြည်ခြင်းဟု ခေါ်လိမ့်မည် မဟုတ်’ ဟူ၍ ယုံကြည် ကြသေးသည်။ လူတို့သည် ၎င်းတို့ အသက်ရှင်ရန်အတွက် အမှီပြုခဲ့သော အတွေးအခေါ်များသည် ၎င်းတို့ သစ္စာဖောက်သော သူများ၊ သူရဲဘောကြောင်သောသူများ နှင့် စက်ဆုပ်ဖွယ် ကောင်းသောသူများ ဖြစ်လာသည်အထိ ၎င်းတို့၏ စိတ်နှလုံးများကို နှစ်ပေါင်းများစွာ ပျက်စီးယိုယွင်းစေခဲ့သည်။ ၎င်းတို့၌ စိတ်ဓာတ်ခွန်အားနှင့် စိတ်ဆုံးဖြတ်ချက် ကင်းမဲ့ကြသည်သာမက ၎င်းတို့သည် လောဘကြီးလာကြပြီး၊ မောက်မာလာကြကာ၊ တစ်ဇွတ်ထိုး လုပ်လာကြလေသည်။ ၎င်းတို့၌ အတ္တကို ကျော်လွန်သော စိတ်ဆုံးဖြတ်ချက် တစ်ခုတစ်လေ လုံးဝကင်းမဲ့နေပြီး ထိုမျှမက ၎င်းတို့၌ ဤမှောင်မိုက် လွှမ်းမိုးမှုများ၏ ချုပ်ချယ်မှုများကို ဖယ်ရှားရန် သတ္တိ အနည်းငယ်ပင် မရှိကြချေ။ လူတို့၏ အတွေးအခေါ်များ နှင့် အသက်တာများသည် ပုပ်သိုးလွန်းသည်မှာ ဘုရားသခင် အပေါ် ယုံကြည်ခြင်းနှင့် သက်ဆိုင်သော ၎င်းတို့၏ ရှုထောင့်အမြင်များမှာ သည်းမခံနိုင်အောင် အကျည်းတန် နေသေးသည်သာမက ဘုရားသခင်အပေါ် ယုံကြည်ခြင်း အကြောင်း ၎င်းတို့၏ ရှုထောင့်အမြင်များကို လူတို့ ပြောကြသည့်အခါ ၎င်းမှာ တကယ်ပင် နားမခံနိုင်စရာ ဖြစ်သည်။ လူအားလုံးသည် သူရဲဘောကြောင်ကြသည်၊ အစွမ်းအစမရှိ၊ စက်ဆုပ်ရွံရှာဖွယ် ဖြစ်ကြသည်သာမက ခိုင်ခံ့ခြင်းလည်း မရှိကြပေ။ ၎င်းတို့သည် အမှောင်စွမ်းအားများကို ရွံရှာခြင်း မရှိကြသကဲ့သို့ အလင်းနှင့် သမ္မာတရားကို ချစ်ခြင်း မရှိကြ၊ ထိုသို့ဖြစ်ရမည့်အစား ၎င်းတို့ကို ထုတ်ပစ်ရန်အတွက် အစွမ်းကုန် လုပ်ဆောင်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဘုရားသခင်၏နှုတ်ကပတ်တော်များက ကျွန်မ၏ အခြေအနေကို စုံလင်စွာ ရှင်းပြခဲ့ပါသည်။ ဂုဏ်အဆင့်အတန်းအတွက် ကျွန်မ၏ လိုအင်ဆန္ဒက မပြည့်ဝသောကြောင့်၊ ကျွန်မက အရမ်း နာကျင်ခံစားနေရပြီး ကျွန်မ တာဝန်များကို ထမ်းဆောင်ဖို့ပင် အာခံနေကာ၊ ကျွန်မ တာဝန်များကို စွန့်လွှတ်ပြီး ဘုရားသခင်ကို သစ္စာဖောက်ချင်နေခြင်း မဟုတ်ပါလား။ ကျွန်မ အဖွဲ့ကို ဝင်လာကတည်းက၊ ကျွန်မ၏ အလုပ် လုပ်ဆောင်မှုကို တိုးတက်စေဖို့ အင်္ဂလိပ်စာကို အရမ်းလေ့လာနေခြင်းသည် ကျွန်မက မိမိကိုယ်ကိုယ် သက်သေပြပြီး အဖွဲ့မှာ ပေါ်လွင်ချင်၍ သက်သက် မဟုတ်ပါလား။ အသစ်ရောက်လာသည့် အစ်မက အရမ်းကို မြန်မြန် တိုးတက် လာသည်ကိုတွေ့လျက်၊ သူမက ကျွန်မထက် သာပြီး လုပ်နိုင်မည်ကိုလည်းကောင်း၊ ကျွန်မက အဖွဲ့မှာ နောက်တစ်ခါ အညံ့ဆုံး ဖြစ်သွားမည်ကိုလည်းကောင်း စိတ်ပူခဲ့သည်။ ဂုဏ်အဆင့်အတန်းနှင့် ပတ်သက်ပြီး စိတ်ဖိစီးရင်းနှင့် တစ်နေကုန်သွားပြီး လုံးဝ စိတ်ဒုက္ခ ရောက်ခြင်း၌ ရှင်သန်ခဲ့ရသည်။ “လူတို့သည် ၎င်းတို့ အသက်ရှင်ရန်အတွက် အမှီပြုခဲ့သော အတွေးအခေါ်များသည် ၎င်းတို့၏ စိတ်နှလုံးများကို ပျက်စီးယိုယွင်းစေခဲ့သည်။” ဟူသည့် ဘုရားသခင်၏ နှုတ်ကပတ်တော်များကို ကြည့်ရင်းနှင့် “ငါ ဘာလို့ ဂုဏ်အဆင့်အတန်းအတွက် ကြိုးစားနေတာလဲ။ ဘယ်အတွေးများက ငါ့ကို စိတ်ဒုက္ခရောက်စေတာလဲ။” ဟု ကျွန်မ မိမိကိုယ်ကိုယ် မေးလိုက်သည်။ ဘုရားသခင်၏ နှုတ်ကပတ်တော်များကို ဆင်ခြင်စဉ်းစား ပြီးသည့်နောက်မှသာ၊ “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်၊” “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏၊” နှင့် “ကောင်းကင်နှင့်မြေကြီးတစ်လျှောက်လုံးတွင် ငါသည်သာ ငါ၏အရှင်သခင်ဖြစ်၏၊” တို့ကဲ့သို့ ဆိုးယုတ်သည့် နီတိများအတိုင်း ကျွန်မက ရှင်သန်နေသည်ကို သဘောပေါက်ခဲ့ပါသည်။ ငယ်ငယ်ကတည်းက ကျွန်မတို့ ဆရာများက ကျွန်မတို့ကို ထူးချွန်အောင်လုပ်ဖို့၊ အတော်ဆုံးဖြစ်အောင်လုပ်ဖို့ သင်ကြားပေးခဲ့သည်။ ဂုဏ်သိက္ခာရှိပြီး နာမည်ကြီးသည့် လူများကို ကျွန်မ အမြဲတမ်း အရမ်း အထင်ကြီးလေးစားပြီး အားကျခဲ့သည်၊ ပြီးလျှင် သူတို့ကဲ့သို့ ဖြစ်ချင်ခဲ့သည်။ ကျွန်မ မည်သည့်နေရာတွင်ရှိရှိ လူများကို ကျွန်မကို အထင်ကြီးစေချင်သည်၊ ပြီးလျှင် သူတို့အားလုံးက ကျွန်မကို လေးစားသည်၊ ပံ့ပိုးပေးသည်၊ ချီးမွမ်းကြပါက၊ ပို၍ပင် ကောင်းသေးသည်။ ဤသည်မှာ ပျော်မွေ့ဖွယ်ကောင်းပြီး ထိုက်တန်သည့် ဘဝကို ရှင်သန်ဖို့ နည်းလမ်းသာ ဖြစ်သည်ဟု ကျွန်မ ထင်ခဲ့သည်။ အခြားသူများ၏ လေးစားခြင်းနှင့် ချီးမွမ်းခြင်းကို မရနိုင်သည့်အခါ၊ ဘဝက စိတ်ဆင်းရဲစရာကောင်းသည်၊ ပြီးလျှင် ကျွန်မ အလွန်ု စိတ်ဓာတ်ကျသည်။ ဘုရားသခင်၏အိမ်တော်မှာ ကျွန်မ၏ တာဝန်များကို စပြီး ထမ်းဆောင် ပြီးသည့်နောက်မှာ၊ ဤအရာများကို ကျွန်မ လိုက်စားနေဆဲ ဖြစ်သည်။ သို့သော် ကျွန်မ တိုးတက်မှု သိပ်မတွေ့ရသည့်အခါ သို့မဟုတ် အခြားသူများ၏ ချီးမွမ်းခြင်းနှင့် လေးစားခြင်းကို မရသည့်အခါ ကျွန်မ အဆိုးမြင်လာသည်၊ စိတ်ဓာတ်ကျပြီး အားငယ်လာသည်။ ကျွန်မ တာဝန်များကို စွန့်လွှတ်ပြီး ဘုရားသခင်ကို သစ္စာဖောက်ဖို့ပင် စဉ်းစားလာခဲ့သည်။ ဂုဏ်သိက္ခာအပေါ် ကျွန်မ၏ စွဲလမ်းမှုက ကျွန်မကို လုံးဝ ဝါးမျိုသွားခဲ့သည်။ ယင်းကို ကြိုးပမ်းရယူဖို့ မည်သည့်ဆင်းရဲဒုက္ခကိုမဆို ခံပြီး မည်သည့်တိုက်ပွဲကိုမဆို ကျွန်မ တိုက်ခိုက်မည်ဖြစ်သည်မှာ ဤအရာထက် အရေးကြီးသည့်အရာ ကျွန်မမှာ မရှိတော့ပါ။ ထိုအချိန်တွင် ကျွန်မက လွဲမှားနေသည့် အရာအတွက် ကြိုးပမ်းနေသည်ကို နားလည်သဘောပေါက်ခဲ့ပါသည်။ ကျွန်မက သမ္မာတရားကို လိုက်စားပြီး ဘုရားသခင်၏ ချစ်ခြင်းကို ပြန်ပေးဆပ်ဖို့ ကျွန်မ တာဝန်များကို ထမ်းဆောင်နေခြင်းမဟုတ်ပါ။ ဩဇာတိက္ကမနှင့် ဂုဏ်အဆင့်အတန်းကို လိုချင်သည့် ကျွန်မ၏ ကိုယ်ပိုင် ဆန္ဒကို ဖြည့်ဆည်းဖို့သာ လုပ်နေခြင်း ဖြစ်ပါသည်။

ကျွန်မ၏ အားထုတ်လိုက်စားမှုက မည်သို့လမ်းလွဲနေသည်ကို ဘုရားသခင်၏နှုတ်ကပတ်တော်များထဲက ထုတ်ဖော်ခြင်းက ကျွန်မကို ပြသခဲ့ပါသည်။ နောက်ပိုင်းမှာ ကျွန်မ ဘုရားသခင်၏ နှုတ်ကပတ်တော်များ ဤအပိုဒ်ကို ဖတ်ရပါသည်။ “သင်တို့၏ တာဝန်ကို ဖြည့်ဆည်းနေသည့် သင်တို့ အသီးသီးအတွက်၊ သမ္မာတရားကို သင် မည်သို့ နက်နက်နဲနဲ နားလည်ပါစေ၊ သမ္မာတရား လက်တွေ့အရှိတရားထဲသို့ သင်တို့ ဝင်ရောက်လိုလျှင်၊ လက်တွေ့လုပ်ဆောင်ဖို့ အရိုးရှင်းဆုံးသော နည်းလမ်းမှာ သင်တို့ လုပ်ဆောင်သမျှတိုင်းတွင် ဘုရားသခင့် အိမ်တော်၏ အကျိုးများကို တွေးဖို့ရန်နှင့် သင်၏ တစ်ကိုယ်ကောင်းဆန်သော စိတ်ဆန္ဒများ၊ သင်၏ တစ်ဦးချင်း အကြံ၊ ကြံရွယ်ချက်များ၊ ဂုဏ်ဒြပ်နှင့် အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားသခင့် အိမ်တော်၏ အကျိုးများကို ဦးစားပေးလော့- ဤသည်မှာ သင် အနည်းဆုံး လုပ်ဆောင်သင့်သည့် အရာဖြစ်၏။...ထို့အပြင်၊ သင်၏ တာဝန်များကို သင်ဖြည့်ဆည်းနိုင်လျှင်၊ သင်၏ တာဝန်များနှင့် ဝတ္တရားများကို ဆောင်ရွက်နိုင်လျှင်၊ သင်၏ တစ်ကိုယ်ကောင်းဆန်သော စိတ်ဆန္ဒများကို ဘေးဖယ်ထားနိုင်လျှင်၊ သင်၏ ကိုယ်ပိုင် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားနိုင်လျှင်၊ ဘုရားသခင်၏ အလိုတော်ကို အရေးထားနိုင်ပြီး ဘုရားသခင်နှင့် သူ၏အိမ်တော်တို့၏ အကျိုးများကို ဦးစားပေးနိုင်လျှင်၊ ဤအရာကို တစ်ခဏကြာ ကြုံတွေ့ပြီးနောက်တွင်၊ ဤသည်မှာ အသက်ရှင်ရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး သို့မဟုတ် အသုံးမကျသောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်ပြီး၊ စိတ်သဘောထားကျဉ်းမြောင်းခြင်း သို့မဟုတ် ခက်ထန်ခြင်းထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး အသက်ရှင်၊ ပြုမူသင့်သည့်ပုံဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့်၊ သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ စိတ်နှလုံးအတွင်းရှိ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏ နှုတ်ကပတ်တော်ကို ဖတ်ပြီးသည့်နောက်မှာ အခြားသူများ လေးစားခြင်းကို ခံရခြင်းက အရေးမကြီးသည်ကို နားလည်သဘောပေါက်ခဲ့သည်။ ဘုရားသခင်၏ အချုပ်အခြာအာဏာနှင့် အစီအစဉ်များကို နာခံခြင်း၊ ဘုရားအိမ်တော်၏ အလုပ်ကို ထိန်းသိမ်းခြင်း၊ သမ္မာတရားကို လက်တွေ့လုပ်ဆောင်ပြီး မိမိတာဝန်များကို ထမ်းဆောင်ခြင်း- ဤအရာများက တကယ် အရေးကြီးသည့်အရာများ ဖြစ်ပြီး ဤသည်မှာ ပွင့်လင်းစွာနှင့် ရိုးသားစွာ ရှင်သန်ဖို့ နည်းလမ်း ဖြစ်ပါသည်။ ဘုရားသခင်၏ အလိုတော်ကို ကျွန်မ နားလည် ပြီးသည့်နောက်မှာ ကျွန်မ တော်တော်ကို စိတ် လွတ်လပ် ပေါ့ပါးသွားသည်ဟု ခံစားခဲ့ရသည်။ ကျွန်မက ကျွန်မတို့အဖွဲ့မှာ ဆောင်ရွက်ချက် အညံ့ဆုံး အဖွဲ့ဝင်ဖြစ်နေဆဲသာ ဖြစ်သော်လည်း၊ ယင်းနှင့်ပတ်သက်ပြီး ကျွန်မ သိပ် စိတ်မညစ်တော့ပါ။ ပြီးလျှင် တစ်ခုခုက ကျွန်မ၏ ဩဇာတိက္ကမနှင့် ဂုဏ်အဆင့်အတန်းကို ထိခိုက်လာသည့်အခါ၊ အရင်ကဖြစ်ခဲ့သကဲ့သို့ အားမနည်းတော့ပါ။ ဘုရားသခင်ကို သတိရှိရှိနှင့် ဆုတောင်းပြီး ကျွန်မ၏မှားယွင်းသည့် ရည်ရွယ်ချက်များကို ကျွန်မ စွန့်လွှတ်သည်၊ ပြီးလျှင် ကျွန်မ စိတ်ကို ငြိမ်အောင်ထားနိုင်ခဲ့ပြီး ကျွန်မ၏တာဝန်များကို ထမ်းဆောင်ခဲ့သည်။ သို့ရာတွင် စာတန်၏ အဆိပ်က ကျွန်မအထဲမှာ အမြစ်တွယ်နေပြီး ကျွန်မ၏ တကယ့် သဘာဝဖြစ်လာသည်။ နားလည်ခြင်း သက်သက်နှင့်က အမြစ်ဖြတ်ဖို့ မလုံလောက်ပါ။ သန့်စင်ခံရပြီး ပြောင်းလဲဖို့အတွက် နောက်ထပ် တရားစီရင်ခြင်းနှင့် စစ်ဆေးခြင်းကို ကျွန်မ ကြုံတွေ့ဖို့ လိုသေးသည်။

ကျွန်မတို့၏ အဖွဲ့ခေါင်းဆောင်က အစ်မလျူနှင့် အစ်မကျန်းတို့ နှစ်ယောက်လုံးကို ပညာရပ်ဆိုင်ရာ ကျွမ်းကျင်မှုများ အများကြီး ရှိသောကြောင့်၊ ကျွန်မတို့၏အလုပ်ကို ကြီးကြပ်ဖို့ တာဝန်ချပေးခဲ့သည်။ ကျွန်မ အားကျပြီး မနာလိုလည်းဖြစ်မိသည်။ အခြားညီအစ်ကို မောင်နှမများကို နည်းပြလုပ်ပေးရသည်မှာ ဩဇာတိက္ကမရှိသည့် အမှတ်အသား တစ်ခုဟု မြင်ရသည်။ ကျွန်မက အဘယ့်ကြောင့် သူတို့ကဲ့သို့ မဖြစ်နိုင်ရသနည်း။ ကျွန်မက မည်သည့်ကျွမ်းကျင်မှုမှ မပါသည့် အလုပ်ရှုပ်သည့် အလုပ်များသာ လုပ်နိုင်သည်။ နောက်ပိုင်းမှာ အခြားသူများ၏ အခက်အခဲများကို ကူညီဖြေရှင်းပေးရင်းနှင့် အဖွဲ့မှာ ရေလောင်းသည့် တာဝန်ကို ထမ်းဆောင်ဖို့ ကျွန်မ ထောက်ခံ အကြံပြုခြင်းခံရသည်။ သို့ရာတွင် ကျွန်မက ဤတက်လမ်းအပေါ် လုံးဝ စိတ်မလှုပ်ရှားဘဲ ဤတာဝန်ကို အထင်အမြင်ပင် သေးခဲ့ပါသည်။ တကယ့် ကျွမ်းကျင်မှုမရှိသည့်သူများသာ ဤတာဝန် ချပေးခံရခြင်းဖြစ်သည်ဟု ကျွန်မ မြင်မိသည်။ ကျွန်မတို့အဖွဲ့က ကောင်းစွာ လုပ်နိုင်ပါက၊ လူတိုင်းက ယင်းသည် ထိုအစ်မနှစ်ယောက်ကြောင့်သာဖြစ်သည်ဟု ပြောကြမည်။ ပြဿနာများကို ဖြေရှင်းဖို့အတွက် သမ္မာတရားကို မိတ်သဟာယ ပြုနေရင်း၊ နောက်ကွယ်မှာ အလုပ်လုပ်နေသည့် ကျွန်မကို မည်သူက သတိပြုမိမည်နည်း။ ကျွန်မက လွဲမှားသည့် စိတ်ထားရှိပြီး သန့်ရှင်းသော ဝိညာဉ်တော်၏လုပ်ဆောင်မှုကို မရရှိနိုင်ဘဲ၊ ကျွန်မတာဝန်များကို ထမ်းဆောင်ဖို့ စိတ်ပါဝင်စားမှု မရှိနိုင်ဖြစ်ပြီး “ငါ့ အစွမ်းအစက ဘာလို့ တခြားလူတိုင်းလောက် မကောင်းတာလဲ။ ငါက ဘယ်နေရာမှာ တော်တာလဲ။ ငါ့ရဲ့ ကျွမ်းကျင်မှုတွေကို ဘယ်အချိန်ကျမှ အပြည့်အဝ ပြသရမှာလဲ။” ဟု တစ်ခါတစ်ရံ မိမိဘာသာ စဉ်းစားမိသည်။ တဖြည်းဖြည်းနှင့် ကျွန်မ ပိုပိုပြီး အတိုက်အခံဖြစ်လာပြီး စိတ်အနှောင့်အယှက်ဖြစ်လာသည်။ သိပ်မကြာမီတွင် အစ်မကျန်းက ကျွန်မကို တံခါးပိတ်ခိုင်း၊ ဖွင့်ခိုင်းသည့်အခါတိုင်းမှာ ကျွန်မ ဒေါသထွက် လာသည်။ ကျွန်မက “နင်က ယုံကြည်သူဖြစ်တာ ဘယ်လောက် ကြာနေပြီလဲ။ နင်က နည်းနည်း ပိုပြီး ကျွမ်းကျင်တာပဲရှိတာပါ၊ ဒါပါပဲ။ အဲဒါက ငါ့ကို ဆရာလုပ်ဖို့ အဆင့်မီသွားရောလား။” ဟု တွေးမိသည်။ နောက်ဆုံးတွင် အစ်မကျန်းက ကျွန်မကို စကားပြောသည့်အခါ၊ ကျွန်မ လျစ်လျူရှုနေလိုက်သည်။ တစ်ခါတစ်ရံ ကျွန်မကို သူ မေးခွန်း မေးသည့်အခါ၊ သူပြောသည်ကို မကြားသကဲ့သို့ ဟန်ဆောင် နေလိုက်သည်။ ကျွန်မ ပြန်ပြောပါကလည်း၊ ကောင်းကောင်းမပြောခဲ့ပါ။ အကျိုးဆက်အနေနှင့် သူမက စိတ်တင်းကျပ်သလို ခံစားနေရသည်ကို ကျွန်မ မြင်သည့်အခါ၊ ကျွန်မ စိတ်မကောင်း ဖြစ်မိသော်လည်း၊ ဂုဏ်အဆင့်အတန်း၊ ဩဇာတိက္ကမနှင့်ပတ်သက်ပါက ကျွန်မ၏ စိတ်ခံစားချက်များကို ရှေ့တန်းတင်နေဆဲ ဖြစ်လေသည်။

တစ်မနက်မှာ အစ်မလျူနှင့် အစ်မကျန်းက အလုပ်တာဝန်တစ်ခုနှင့် အပြင်ထွက်သွားသည်ကို ကျွန်မ တွေ့လိုက်သည်။ သူတို့ကို ကြည့်ရသည်မှာ တော်တော်ကို ပုံစံကျပြီး သူတို့၏ဝတ်စုံများက ခေတ်မီနေသည်၊ ကျွန်မ စိတ်ညစ်သွားပြီး သူတို့ကို မနာလိုဖြစ်မိသည်။ ကျွန်မက “နင်တို့က ဂုဏ်ကျက်သရေတွေအားလုံး ရနေတယ်။ ငါကတော့ နောက်ကွယ်မှာ ကျေးဇူးအတင်မခံရဘဲ အပင်ပန်းခံနေရတယ်။ ငါ ဘယ်လောက် အလုပ်ကြိုးစားတယ်ဆိုတာ ဘယ်သူကမှ လုံးဝ သိမှာမဟုတ်ပါဘူး။...” ဟု မိမိဘာသာ စဉ်းစားမိသည်။ ထိုနေ့ညမှာ အစ်မများ ပြန်လာသည့်အခါ၊ ကျွန်မတို့အဖွဲ့ထဲက လူတိုင်းက သူတို့ကို ကြိုဆိုနှုတ်ဆက်ဖို့ အမြန်သွားကြသည်၊ ပြီးလျှင် အချို့က သူတို့အတွက် ညစာပင် အဆင်သင့်ပြင်ဆင်ထားလေသည်။ အစတော့ ကျွန်မလည်း သူတို့ကို သွားနှုတ်ဆက်ပြီး သူတို့အလုပ်မှာ အခြေအနေမည်သို့ရှိသည်ကို မေးချင်ခဲ့ပါသည်၊ သို့ရာတွင် လူတိုင်းက သူတို့ကို တုံ့ပြန်ပုံကို မြင်ရတော့ ကျွန်မ မနာလိုထပ်ဖြစ်သွားပြီး “ရှင်တို့နှစ်ယောက်က ဂုဏ်ကျက်သရေတွေ အားလုံးကို ထပ်ရနေပြန်ပြီ၊ ကျွန်မမှာတော့ အခု ပိုပြီးတော့တောင် တန်ဖိုးမရှိတဲ့ ပုံစံဖြစ်လာတယ်။” ဟု တွေးမိသည်။ ထိုအတွေးဖြင့်၊ ကျွန်မ အခန်းဘက်ကို တည့်တည့် လှည့်ပြန်သွားခဲ့သည်။ ကျွန်မ မိမိကိုယ်ကိုယ် စိတ်ငြိမ်အောင် မထားနိုင်သောကြောင့်၊ ဘုရားသခင်ထံ ဆုတောင်းခဲ့ပါသည်။ ကျွန်မက “ချစ်လှစွာသော ဘုရားသခင် ဂုဏ်အဆင့်အတန်းအပေါ် ကျွန်မရဲ့ စွဲလမ်းမှုက ပြန်ပြီး ခေါင်းထောင်လာပြန်ပါပြီ။ ဩဇာတိက္ကမနဲ့ ဂုဏ်အဆင့်အတန်းကို လိုချင်တဲ့ ကျွန်မရဲ့ ဆန္ဒကို စွန့်လွှတ်ချင်ပေမဲ့ ကျွန်မ စွန့်လွှတ်လို့ကို မရပါဘူး။ ကျေးဇူးပြုပြီး နာမည်ကောင်းနှင့် ဂုဏ်အဆင့်အတန်းတွေရဲ့ ချည်နှောင်မှုတွေကနေ ကိုယ့်ကိုယ်ကိုယ် ဘယ်လို လွတ်မြောက်အောင် လုပ်ရမလဲဆိုတာ ပြသတော်မူပါ။” ဟု ပြောခဲ့ပါသည်။

နောက်တစ်နေ့မှာ အစ်မတစ်ယောက်က ကျွန်မ အခြေအနေဆိုးတွင် ရှိနေသည်ကို မြင်ပြီး အောက်ပါကျမ်းပိုဒ်ကို ဖတ်ပြသည်။ “ရာထူး မျက်နှာ သို့မဟုတ် နာမည်ဂုဏ်သတင်းတို့ကို့ ထိုအရာက ပတ်သက်မိသည်နှင့်တပြိုင်နက်၊ လူတိုင်း၏ စိတ်နှလုံးများက မျှော်လင့်စောင့်စားချက်ဖြင့် ခုန်တက်သွားကြပြီး သင်တို့အသီးသီးက ထင်ပေါ်ချင်ကြသည်၊ ကျော်ကြားချင်ကြပြီး အသိအမှတ်ပြုခံချင်ကြသည်။ လူတိုင်းက အလျှော့ပေးရန် မလိုလားကြ၊ ယင်းအစား ယှဉ်ပြိုင်ခြင်းက စိတ်ကသိကအောက်ဖြစ်စေကာ ဘုရားအိမ်တော်ထဲတွင် ခွင့်မပြုထားသော်လည်း အမြဲ ဖက်ပြိုင်ချင်ကြသည်။ သို့သော်၊ ယှဉ်ပြိုင်မှုမရှိဘဲ သင်တို့သည် မရောင့်ရဲနိုင်ကြသေး။ တစ်စုံတစ်ဦးက ထင်ပေါ်သည်ကို သင်မြင်သည့်အခါ၊ မနာလိုဝန်တိုမှုကို သင်ခံစားရသည်၊ မုန်းတီးမှုကို ခံစားရပြီး ယင်းမှာ မျှတခြင်းမရှိဟု သင်ခံစားရသည်။ ‘ဘာကြောင့် ငါ မထင်ပေါ်နိုင်ရတာလဲ။ အဲဒီလူက ဘာလို့ အမြဲ ထင်ပေါ်ရတဲ့သူဖြစ်ရပြီး ငါ့အလှည့် ဘယ်တော့မှ မရောက်ရတာလဲ။’ ထို့နောက် သင်သည် မကျေမချမ်းမှုအနည်းငယ် ခံစားရ၏။ ယင်းကို သင် ချုပ်တည်းရန် ကြိုးစားသော်လည်း သင် မတတ်နိုင်။ ဘုရားသခင်ထံ သင် ဆုတောင်းပြီး တစ်ခဏမျှ သင် သက်သာသလို ခံစားရသော်လည်း နောက်ပိုင်းတွင်၊ ဤကဲ့သို့သော ကိစ္စရပ်မျိုးကို တစ်ဖန် သင် ကြုံရသည်နှင့်တစ်ပြိုင်နက် ယင်းကို သင် မကျော်လွှားနိုင်ပေ။ ဤအရာက ရင့်ကျက်မှုမရှိသည့် ဝိညာဉ်အသက်တာ အခြေအနေကို ပြသသည် မဟုတ်လော။ ထိုသို့သော အခြေအနေတွေထဲ လူတစ်ဦး ကျဆင်းရခြင်းသည် ထောင်ချောက် တစ်ခုမဟုတ်လော။ ဤသည်တို့မှာ လူသားများကို ချည်နှောင်သော စာတန်၏ ဖောက်ပြန်ပျက်စီးသည့် သဘာဝ၏ အချုပ်အနှောင်များ ဖြစ်ကြသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ကျွန်မ လိုက်စားသည့်အရာကို အမှန်တကယ် မပြောင်းလဲသေးသည်ကို ဘုရားသခင်၏နှုတ်ကပတ်တော်များက ကျွန်မကို ပြသခဲ့ပါသည်။ ကျွန်မသည် ဂုဏ်သတင်း၊ ဂုဏ်အဆင့်အတန်းကို ရှာဖွေဆဲဖြစ်ပြီး သူများထက် ထူးချွန်အောင် အားထုတ်ဆဲဖြစ်ပါသည်။ ဤအရာများ၏ ထိန်းချုပ်ခြင်းကို ခံရပြီး ကျွန်မ အမြဲတမ်း ပေါ်လွင်ပြီး သတိပြုခံရချင်ခဲ့သည်၊ ပြီးလျှင် အရေးကြီးသည့်၊ ကျွမ်းကျင်မှုလိုအပ်သည့် တာဝန်များကို လုပ်ချင်ခဲ့သည်။ ဤသည်မှာ အခြားသူများ၏ လေးစားခြင်းနှင့် တန်ဖိုးထားခြင်းတို့ကို ခံရမည့်၊ ဘုရားသခင်၏ လက်ခံခြင်းကို ခံရပြီး အဆုံးမှာ ကောင်းချီးခံစားရမည့် တစ်ခုတည်းသော နည်းလမ်းဖြစ်သည်ဟု ကျွန်မ ထင်ခဲ့သည်။ အရေးမကြီးပါဟု ထင်သည့် မည်သည့်အလုပ်ကိုမဆို ကျွန်မ အထင်အမြင်သေးခဲ့ပြီး ကျွန်မ၏ ရေလောင်းသည့်တာဝန်များကိုပင်လျှင် အထင်သေးသည့် အကြည့်နှင့် ကြည့်ခဲ့သည်။ အစ်မနှစ်ယောက်ကို အရေးကြီးသည့် တာဝန်များ ချပေးသော်လည်း၊ ကျွန်မကိုမူ မည်သည့်အခါမျှ သတိပြုခံရမည်မဟုတ်သည့် အသေးအဖွဲ တာဝန်များ ချပေးခြင်းကို ကြည့်ပြီး ကျွန်မက မနာလိုဖြစ်ကာ မကျေမချမ်း ဖြစ်ခဲ့ပါသည်၊ ပြီးလျှင် ကျွန်မကို ပိုကောင်းသည့် အရည်အချင်း၊ ကျွမ်းကျင်မှုကို မပေးသည့်အတွက် ဘုရားသခင်ကိုပင် ညည်းညူပြီး အပြစ်တင်ခဲ့သည်။ ကျွန်မက တော်တော် အကျိုးအကြောင်း မသင့်လျော်ခဲ့ခြင်း ဖြစ်ပါသည်။ ဂုဏ်အဆင့်အတန်းကို လိုချင်သည့် ကျွန်မ၏ ဆန္ဒက မပြည့်ဝသောကြောင့်၊ ကျွန်မ၏တာဝန်မှာ သိပ်ပြီး အားမစိုက်ထုတ်ခဲ့ဘဲ၊ ကျွန်မ၏ မကျေနပ်ချက်ကို ထွက်ပေါက် ရှာဖို့အတွက်ပင် အစ်မများအပေါ်ကို ပေါက်ကွဲခဲ့သည်။ ဤသည်က အစ်မများအတွက် စိတ်တင်းကျပ်ပြီး ထိခိုက်နစ်နာစေသည်မှာ သေချာပါသည်။ ဤသည်ကို ကျွန်မ ဆင်ခြင်စဉ်းစားကြည့်လေလေ အပြစ်ရှိသလို ခံစားရလေလေ ဖြစ်သည်။ ကျွန်မက မည်မျှ တစ်ကိုယ်ကောင်းဆန်ပြီး လူသားဆန်မှု ကင်းမဲ့သည်ကို နားလည်သဘောပေါက်ခဲ့ပါသည်။

နောက်ပိုင်းမှာ ဘုရားသခင်၏ ဤနှုတ်ကပတ်တော်အပိုဒ်ကို ကျွန်မ ဖတ်မိသည်။ “လူတို့သည် အမြဲတစေ နာမည်ကြီးလိုကြသည် သို့မဟုတ် ကျော်ကြားသူများ ဖြစ်လိုကြသည်။ သူတို့သည် ကြီးမားသော ကျော်ကြားမှုနှင့် ဂုဏ်သိက္ခာကို ရယူ၍ ဘိုးဘေးများကို ဂုဏ်ပြုလိုကြသည်။ ယင်းတို့သည် အပြုသဘောဆောင်သော အရာများ ဖြစ်သလော။ ယင်းတို့သည် အပြုသဘောဆောင်သော အရာများနှင့် လုံးဝ မကိုက်ညီရုံမျှမက လူသားမျိုးနွယ်၏ ကံတရားကိုအုပ်စိုးသော ဘုရားသခင်၏ ဥပဒေသနှင့် ဆန့်ကျင်ဘက်ဖြစ်သည်။ ၎င်းကို ငါအဘယ်ကြောင့်ပြောသနည်း။ မည်ကဲ့သို့သော လူစားကို ဘုရားသခင် အလိုရှိသနည်း။ နာမည်ဂုဏ်သတင်းကြီးသောသူ၊ ထင်ပေါ်ကျော်ကြားသူ၊ မြင့်မြတ်သောသူ၊ သို့မဟုတ် ကမ္ဘာကိုတုန်လှုပ်စေသောသူကို ကိုယ်တော် အလိုရှိသလော။ (မဟုတ်ပါ။) ဤသို့ဆိုလျှင် မည်သို့သောလူစားကို ဘုရားသခင် အလိုရှိသနည်း။ လုံးဝ အောက်ခြေမလွတ်ဘဲ ဘုရားသခင်၏ အရည်အချင်းမီ ဖန်ဆင်းခံဖြစ်ရန်၊ ဖန်ဆင်းခံ၏တာဝန်ကို ကျေပွန်စွာ ထမ်းဆောင်သူ ဖြစ်ရန်နှင့် လူသားနေရာတွင် နေနိုင်ရန် ကြိုးစားသူကို ကိုယ်တော်အလိုရှိသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို ရှာဖွေခြင်းနှင့် ဘုရားသခင်အပေါ် မှီခိုခြင်းအားဖြင့်သာ ဖောက်ပြန်သော စိတ်သဘောထားကို ဖြေရှင်းနိုင်၏”) ဘုရားသခင်၏ နှုတ်ကပတ်တော်များကို ပြန်လည် သုံးသပ်ပြီး ဘုရားသခင်က မြင့်မြတ်သည့်သူများ၊ အရမ်း အံ့သြဖို့ကောင်းသည့် အရည်အချင်းများကို မလိုအပ်ဘဲ၊ ဘုရားသခင်၏ ဖန်ဆင်းခံများအနေနှင့် သူတို့၏ တာဝန်များကို ထမ်းဆောင်နိုင်သည့် စဉ်းစားချင့်ချိန်တတ်သည့်သူများကို လိုချင်သည်ကို ကျွန်မ သဘောပေါက်ခဲ့သည်။ ဘုရားသခင်က ကျွန်မကို အရမ်းကောင်းသည့် အရည်အချင်းများ သို့မဟုတ် ထိပ်တန်း ပညာရပ်ဆိုင်ရာ ကျွမ်းကျင်မှုများ ရှိဖို့ မလိုအပ်ပါ၊ ကျွန်မ၏ နေရာမှာ နေပြီး ကျွန်မတာဝန်များကို အစွမ်းကုန် ထမ်းဆောင်ရန်သာ သူ တောင်းဆိုခြင်း ဖြစ်ပါသည်။ ဤသည်က ကျွန်မလုပ်နိုင်သည့် အရာတစ်ခုသာ ဖြစ်သည်။ ဘုရားသခင်က လူတိုင်းကို မတူညီသည့် အစွမ်းအစနှင့် မတူညီသည့် အရည်အချင်းများ ပေးသည်။ ကျွန်မတို့က ကျွန်မတို့၏ အရည်အချင်းများကို အကောင်းဆုံး အသုံးချနိုင်သရွေ့၊ အချင်းချင်း ကူညီပြီး အတူတူလုပ်ဆောင်သရွေ့၊ ကျွန်မတို့ တာဝန်များကို ထမ်းဆောင်နိုင်ပြီး ဘုရားသခင်ကို ကျေနပ်စေမည် ဖြစ်သည်။

ဘုရားသခင်၏ ဤနှုတ်ကပတ်တော်များကိုလည်း ကျွန်မ ဖတ်ခဲ့ရပါသည်။ “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။ ဘုရားသခင်၏ အလိုတော်ကို မလိုက်သူအားလုံး အပြစ်ပေးခြင်း ခံရမည်ကို သင်တို့ သဘောပေါက်ရမည်။ ဤသည်မှာ မပြောင်းလဲနိုင်သော အချက်ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားသခင်က ဖြောင့်မတ်သည့် ဘုရားသခင် ဖြစ်သည်။ ဘုရားသခင်က မည်သူ့ကို ချီးကျူးသည်၊ ပြီးလျှင် လူတစ်ယောက်စီအတွက် မည်သည့်အဆုံးသတ်နှင့် ပန်းတိုင်ကို ပြင်ဆင်ပေးသည်ကို သူတို့မှာ ဩဇာတိက္ကမ သို့မဟုတ် နာမည်ကျော်ကြားမှု ရှိမရှိ၊ သူတို့ကို လူ မည်မျှက ပံ့ပိုးပြီး လက်ခံကြသည်၊ သို့မဟုတ် သူတို့က မည်သည့်အရာကို အသုံးချသည်တို့ ပေါ်တွင် အခြေမခံပါ။ ထို့ထက် အားလုံးက သူတို့ သမ္မာတရားကို လက်တွေ့လုပ်ဆောင်ခြင်း ရှိမရှိ၊ ဘုရားသခင်ကို နာခံခြင်း ရှိမရှိ၊ ဘုရားသခင်၏ ဖန်ဆင်းခံများအနေနှင့် သူတို့တာဝန်များကို ထမ်းဆောင်ခြင်း ရှိမရှိတို့အပေါ် အခြေခံပါသည်။ ဥပမာ ဂိုဏ်းချုပ် ဆရာတော်ကြီးများ၊ ကျမ်းပြုဆရာများနှင့် ဖာရိရှဲများကို ကြည့်ပါ။ သူတို့မှာ ဂုဏ်အဆင့်အတန်းနှင့် လွှမ်းမိုးမှုရှိသည်၊ လူအများစုက လူများစွာတို့က သူတို့ကို ကိုးကွယ်ပြီး နာခံကြသော်လည်း၊ သခင်ယေရှုက သူ့အလုပ်ကို လုပ်ဖို့ ကြွလာသည့်အခါ၊ သူတို့က သမ္မာတရားကို မရှာဖွေသကဲ့သို့၊ ဘုရားသခင်၏ လုပ်ဆောင်ချက်ကိုလည်း လုံးဝ လက်မခံပါ။ သူတို့၏ ကိုယ်ပိုင် ဂုဏ်အဆင့်အတန်းနှင့် ဝင်ငွေကို ကာကွယ်ဖို့အတွက် သခင်ယေရှုကို အရူးအမူး ရှုတ်ချပြီး အာခံကြသည်မှာ၊ အဆုံးတွင် သခင်ယေရှုကို လက်ဝါးကပ်တိုင်မှာ သံမှိုရိုက်ပြီး ဘုရားသခင်၏ ကျိန်ဆဲမှုနှင့် အပြစ်ဒဏ်ပေးမှုတို့ကို ခံခဲ့ကြရသည်။ နောဧအကြောင်းကိုလည်း ကျွန်မ စဉ်းစားမိသည်- သူက ဘုရားသခင် ညွှန်ကြားသည့်အတိုင်း သင်္ဘောကြီးကို တည်ဆောက်ခဲ့သည်။ ထိုအချိန်က လူတိုင်းက သူ ရူးနေသည်ဟု ထင်ကြသည်၊ သို့ရာတွင် သူက ဘုရားသခင်ကို နားထောင်ပြီး လိုက်နာသောကြောင့် ဘုရားသခင်၏ ချီးကျူးခြင်းကို သူရရှိပြီး ရေလွှမ်းမိုးခြင်းမှ လွတ်မြောက်ခဲ့သည်။ ပြီးလျှင် သမ္မာကျမ်းစာမှာ ဆင်းရဲသည့် မုဆိုးမ တစ်ယောက်ရှိသည်။ သူမ ပေးခဲ့သည့် ဒင်္ဂါးနှစ်ပြားက လူတိုင်းအတွက် သိပ်များသည့် ပုံစံရှိမည် မဟုတ်သော်လည်း၊ သူမ မှာရှိသည့် အရာတိုင်းကို ဘုရားသခင်ကို ပေးခဲ့သောကြောင့်၊ ဘုရားသခင်က သူ့ကို ချီးကျူးခဲ့သည်။ ဤဇာတ်လမ်းများကို စဉ်းစားဆင်ခြင် ကြည့်ပြီး ဘုရားသခငသည် တကယ်ကို ဖြောင့်မတ်သည်ကို ကျွန်မ မြင်တွေ့ခဲ့ပါသည်။ လူများ၏ ရိုးသားစစ်မှန်မှုကို ဘုရားသခင် တန်ဖိုးထားသည်။ ဘုရားသခင်၏ နှုတ်ကပတ်တော်ကို နားထောင်ခြင်းအားဖြင့်၊ ဘုရားသခင်ကို နာခံခြင်းအားဖြင့်၊ ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ခြင်းအားဖြင့်၊ ဘုရားသခင်၏ ဖန်ဆင်းခံ တစ်ယောက်အနေနှင့် မိမိတာဝန်ကို ဖြည့်ဆည်းခြင်းအားဖြင့်သာ အဓိပ္ပာယ်ရှိသည့် အသက်တာကို ရှင်သန်နိုင်မည် ဖြစ်ပါသည်။ အခြားသူများ ချီးမွမ်းခြင်းခံရဖို့ ကြိုးပမ်းခြင်းသည် ကျွန်မတို့ကို ဒုစရိုက်မှုများကိုသာ လုပ်မိစေမည်၊ ဘုရားသခင်ကို အာခံပြီး သူ့၏ အပြစ်ဒဏ်ပေးမှုကို ခံရစေလိမ့်မည်။ ဘုရားသခင်က ကျွန်မကို ထိုပတ်ဝန်းကျင်မှာ မိမိ၏တာဝန်ကို ထမ်းဆောင်ဖို့ စီစဉ်ပေးခြင်းက သူက ကျွန်မကို ဒုက္ခခံစေချင်၍၊ အရှက်ရစေချင်၍ မဟုတ်ဘဲ၊ ကျွန်မအတွက် အစီအစဉ် တစ်ခုရှိသောကြောင့် ဖြစ်သည်ကို ကျွန်မ နားလည်သဘောပေါက်ခဲ့ပါသည်။ ကျွန်မက ဂုဏ်အဆင့်အတန်းကို စွဲလမ်းလွန်းနေခဲ့သောကြောင့်၊ ကျွန်မ မိမိကိုယ်ကိုယ် တကယ်သိဖို့၊ ဩဇာတိက္ကမနှင့် အဆင့်အတန်း၏ အချည်အနှောင်များကို ဖယ်ရှားပြီး ဘုရားသခင်ရှေ့မှာ လွတ်လပ်ပြီး ချုပ်ချယ်မှုကင်းသည့် ဘဝကို ရှင်သန်ဖို့အတွက် ဖော်ထုတ်ခံရပြီး စစ်ဆေးခံရခြင်းကို ကြုံတွေ့ခဲ့ရပါသည်။ ဤသည်မှာ ကျွန်မကို ပြောင်းလဲပြီး သန့်စင်ဖို့အတွက် ဘုရားသခင်၏ အကောင်းဆုံး နည်းလမ်းသာ ဖြစ်သည်။ ဤအတွေးဖြင့် ကျွန်မက “အိုဘုရားသခင်၊ ကျွန်မကို ကယ်တင်ဖို့နဲ့ သန့်စင်ဖို့ ဒီပတ်ဝန်းကျင်တွေကို အသေးစိတ် စီစဉ်ပေးတဲ့အတွက် ကျေးဇူးတင်ပါတယ်။ ကျွန်မ ဩဇာတိက္ကမနဲ့ ဂုဏ်အဆင့်အတန်းအတွက် အသက်မရှင်ချင်တော့ပါ။ ကျွန်မကို ဘာတာဝန်ပဲ ချပေးပါစေ၊ တခြားသူတွေ အမြင်မှာ အဲဒါဟာ ဘယ်လောက်ပဲ နိမ့်ကျပါစေ၊ ကျွန်မတို့ တာဝန်တွေကို ထမ်းဆောင်ဖို့အတွက် ညီအစ်ကို မောင်နှမများနှင့်အတူ အလုပ်လုပ်ပြီး နာခံဖို့ ဆန္ဒနေပါတယ်။” ဟု ဘုရားသခင်ထံ ဆုတောင်းခဲ့ပါသည်။

နောက်ပိုင်းမှာ ကျွန်မ အဖွဲ့က အသင်းတော်အရေးကိစ္စများအတွက် အပြင်သွားဖို့ လူနည်းနည်း လိုသည်။ ယင်းကို ကျွန်မ ကြားသည့်အခါ၊ ကျွန်မစိတ်ထဲမှာ ဆန္ဒက နောက်တစ်ခါ ပြည့်လာပြန်သည်။ နောက်ဆုံးတော့ မိမိကိုယ်ကိုယ် ပြဖို့ အခွင့်အလမ်းရတော့မည်ဟု ကျွန်မ ထင်ခဲ့သည်။ ညီအစ်ကို မောင်နှမများက မည်သူသွားရမည်ကို ဆုံးဖြတ်နေစဉ်၊ ကျွန်မကို ရွေးဖို့ မျှော်လင့်နေခဲ့သော်လည်း၊ နောက်ဆုံးတော့ အစ်မလျူနှင့် အစ်မကျန်းကိုပဲ ပို့ဖို့ ဆုံးဖြတ်ခဲ့ကြသည်။ ကျွန်မ နည်းနည်း စိတ်ပျက်သွားသည်။ ကျွန်မ အောင်မြင်သည့်အချိန် မည်သည့်အခါမျှ ရှိလာမည့်ပုံမပေါ်ခဲ့ပါ။ ကျွန်မက နောက်တစ်ခါ ကျော်ကြားမှုအတွက် ယှဉ်ပြိုင်နေသည်ဆိုတာ သတိပြုမိလိုက်သောကြောင့်၊ ဘုရားသခင်ထံ ကျွန်မ ဆုတောင်းခဲ့ပြီး ကျွန်မ၏ မှားယွင်းသည့် ရည်ရွယ်ချက်များကို စွန့်လွှတ်လိုက်ပါသည်။ ကျွန်မက ဤအချိန်ကာလတစ်လျှောက်လုံးမှာ မိမိအလုပ်တွင် မည်သို့ အာရုံမစိုက်ခဲ့ဘဲ၊ ဤတန်ဖိုးရှိသည့်အချိန်များအားလုံးနှင့် စွမ်းအင်များကို ဂုဏ်အဆင့်အတန်းအတွက် ယှဉ်ပြိုင်ရင်း ဖြုန်းတီးခဲ့ပြီး ကျွန်မ၏ တာဝန်များကို နည်းနည်းလေးမျှ မထမ်းဆောင်ခဲ့သည်ကို ကျွန်မ တွေးမိသည်။ နေ့တိုင်း ဂုဏ်အဆင့်အတန်းအတွက် ကျွန်မ ယှဉ်ပြိုင်ခဲ့ပြီး ယင်းက တကယ်ကို ဆိုးဝါးသည့် ခံစားချက်ဖြစ်သည်။ ကျွန်မ စာတန်၏ လှည့်စားခြင်းကိုခံရသကဲ့သို့ ခံစားမိသည်။ ဂုဏ်အဆင့်အတန်းနှင့် ဩဇာတိက္ကမက လူများကို အမှန်တကယ် ထိခိုက်စေပါသည်။ တကယ်တမ်း‌ ကျွန်မတို့အဖွဲ့က ညီအစ်ကို မောင်နှမများအားလုံးက မတူညီသည့် ကျွမ်းကျင်မှုနှင့် အစွမ်းအစများ ရှိကြသည်။ ဘုရားသခင်က တစ်ယောက်ချင်းစီတိုင်းကို ကျွန်မတို့၏ ကျွမ်းကျင်မှုများကို အသုံးပြုဖို့၊ အချင်းချင်းဆီကနေ သင်ယူပြီး ဖြည့်ဆည်းပေးဖို့၊ ကျွန်မတို့၏ တာဝန်များကို အတူတကွ ကောင်းစွာ ထမ်းဆောင်ဖို့ ဆန္ဒရှိသောကြောင့် ကျွန်မတို့ အတူတူလုပ်ဖို့ ဘုရားသခင်က စီစဉ်ခဲ့ခြင်း ဖြစ်ပါသည်။ ဘုရားသခင်က ရှေးကတည်းက ကျွန်မ၏ အရည်အချင်းနှင့် ဝိညာဉ်ရင့်ကျက်မှုကို ဆုံးဖြတ်ခဲ့ပါသည်။ အဖွဲ့မှာ မည်သည့်ကဏ္ဍကို ကျွန်မ လုပ်ဆောင်ပြီး မည်သည့်တာဝန်ကို ကျွန်မ ထမ်းဆောင်ရမည်ကိုလည်း ဘုရားသခင်က ကြိုတင်သတ်မှတ်ပြီး ဖြစ်ပါသည်။ ထို့ကြောင့် ကျွန်မ ရောက်နေသည့်နေရာမှာ ပျော်ရွှင်သင့်ပြီး ကျွန်မ တာဝန်ကို ထမ်းဆောင်ဖို့ အကောင်းဆုံး ကြိုးစားသင့်သည်၊ ပြီးလျှင် ဘုရားသခင်ကို နာခံနိုင်သည့် အသိတရားရှိသည့်သူတစ်ယောက် ဖြစ်သင့်သည်။ ဤသည်ကို သဘောပေါက်ပြီးသည့်နောက်မှာ ကျွန်မ ပို၍ စိတ်သက်သာရာရသည်ဟု ခံစားခဲ့ရသည်။ အစ်မနှစ်ယောက်က သူတို့တာဝန်အတွက် အပြင်ထွက်သည့်အခါတိုင်း၊ ကျွန်မ သူတို့အတွက် ဆုတောင်းပြီး အခြားအစ်မများက သူတို့တာဝန်များကို ထမ်းဆောင်သည့်နေရာမှာ အာရုံစိုက်နိုင်ဖို့အလို့ငှာ အလှည့်ကျ အလုပ်များအားလုံးပြီးရန် ကျွန်မ အကောင်းဆုံး ကြိုးစားသည်။ ညီအစ်ကို မောင်နှမများက အလုပ်လုပ်ခြင်းအပြင်၊ အသက်ဝင်ရောက်မှု အတွက်လည်း အချိန်ပေးဖို့အလို့ငှာ၊ သူတို့၏ ဝိညာဉ်ရေးရာ ဝတ်ပြုခြင်းများကို တက်ရောက်ဖို့ ကျွန်မ သူတို့ကို တိုက်တွန်းခဲ့သည်။ အကြောင်းကိစ္စများကို ကျွန်မ စပြီး အာရုံစူးစိုက် လုပ်သည့်အခါ၊ ကျွန်မ ပိုပြီး စိတ်တည်ငြိမ်မှုရှိပြီး ငြိမ်းချမ်းသည်ဟု ခံစားခဲ့ရပါသည်။ ဘုရားသခင်နှင့် ကျွန်မ ပို၍ နီးစပ်လာသကဲ့သို့ ခံစားရပြီး ညီအစ်ကို မောင်နှမများနှင့် ကျွန်မ၏ ဆက်ဆံရေးကလည်း ပုံမှန်ဖြစ်လာသည်။ ဂုဏ်သိက္ခာနှင့် အဆင့်အတန်းအပေါ် အရမ်းအလေးမထားတော့ဘဲ၊ ကျွန်မ ပို၍ ပွင့်လင်းလာသည်။ ကျွန်မ စိတ်နှလုံးထဲမှာ ဤပြောင်းလဲမှုလေးအတွက် ဘုရားသခင်အပေါ် ကျေးဇူးတင်ခြင်းများနှင့် ပြည့်နေခဲ့သည်။ ကျွန်မ၏ စိတ်နှလုံးကို နိုးထစေသည်မှာ၊ ကျော်ကြားမှုနှင့်ဂုဏ်အဆင့်အတန်းကို ရှာဖွေခြင်း၏ အနှစ်သာရမဲ့မှုနှင့် ဒုက္ခကို ပြသခဲ့သည်မှာ၊ ပြီးလျှင် ဘုရားသခင်ကို ယုံကြည်ခြင်း၊ သမ္မာတရားကို လိုက်စားပြီး ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်းအားဖြင့်သာ အဓိပ္ပာယ်ရှိသည့် အသက်တာကို ကျွန်မတို့ ရှင်သန်နိုင်သည်တို့ကို နားလည်အောင် ကူညီပေးခဲ့သည်မှာ ဘုရားသခင်၏ နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းသာ ဖြစ်ပါသည်။


၃၈။ ဂုဏ်အဆင့်အတန်းမှ လွတ်မြောက်မှုကို ရှာဖွေခြင်း

ဒေါင်အန်း ပြင်သစ်

၂၀၁၉ ခုနှစ်မှာ ကျွန်မ အသင်းတော်ခေါင်းဆောင် တစ်ယောက် ဖြစ်ခဲ့သည်။ ကျွန်မသည် အကြောင်းကိစ္စများကို ကိုယ်ပိုင် နည်းလမ်းနှင့် ဆောင်ရွက်ခဲ့သည်၊ မိမိတာဝန်ကို သိတတ်သည့်စိတ် မရှိခဲ့ဘဲ၊ လူများကို သူတို့နှင့် သင့်တော်သည့် တာဝန်များ ချမပေးခဲ့သည်မှာ၊ ယင်းတို့အားလုံးက အသင်းတော်အသက်တာကို ထိခိုက်စေခဲ့ပါသည်။ ကျွန်မ နောင်တများနှင့် ပြည့်နေခဲ့သည်။ ထို့ကြောင့် အသင်းတော်အလုပ်ကို ကောင်းစွာ ကိုင်တွယ်ဖို့ စိတ်ပိုင်းဖြတ်ခဲ့သည်။ ထိုအချိန်က နေရာပြန်ချထားပေးရမည့် အဖွဲ့ခေါင်းဆောင် နှစ်ယောက် ရှိသော်လည်း၊ သူတို့ကို အစားထိုးဖို့ သင့်တော်သည့်သူ ကျွန်မ ရှာမတွေ့ခဲ့ပါ။ ကျွန်မမှာ စိုးရိမ်မှုများနှင့် ပြည့်နေပြီး “ဒီနေရာတွေနဲ့ ကိုက်တဲ့သူ တစ်ယောက်မှ ငါ ရှာမတွေ့ရင်၊ ငါက လက်တွေ့ကျတဲ့အလုပ်ကို မလုပ်နိုင်ဘူးဆိုပြီး ငါ့ ခေါင်းဆောင်က ပြောမယ်။ နောက်ဆုံးကျ ငါ လူစားထိုးခံခဲ့ရရင် ဘယ်လိုလုပ်မလဲ။” ဟု စဉ်းစားမိသည်။ ဦးနှောက်ခြောက်အောင် စဉ်းစားပြီးနောက် အစ်မကျန်းကို သွားစဉ်းစားမိသည်။ သူမက အစွမ်းအစရှိပြီး သူ့တာဝန်မှာ တော်သည်။ သူက အဖွဲ့ခေါင်းဆောင်အဖြစ်နှင့် အလွန် ကိုက်ညီမည် ဖြစ်သည်။ ထိုအတွေး၌ ကျွန်မ သက်ပြင်းချလိုက်မိသည်။ ထိုနေရာကို ဖြည့်ဖို့ လူတစ်ယောက် ရှာတွေ့ခဲ့ပြီး အခု အလုပ်မှာ သင့်တော်သည့်သူရှိလာ၍ ကျွန်မ အလုပ်က ပို၍ လွယ်ကူလာတော့မည်ဟု ခံစားခဲ့ရသည်။

သို့သော် ထိုအချိန်မှာပင် အခြားအသင်းတော်တစ်ခုက ခေါင်းဆောင် တစ်ယောက်ဖြစ်သည့် အစ်မလီက ကျွန်မကို ဖုန်းခေါ်ပြီး ပြောသည်။ သူမ၏အသင်းတော်မှာ ပြောင်းလဲလာသူ လူသစ်များ အများကြီး စုရောက်လာပြီး သူတို့ကို ရေလောင်းပေးဖို့ လူ မလုံလောက်ဟု ဖြစ်သည်။ သူမ၏အသင်းတော်မှာ ပြောင်းလဲလာသူ လူသစ်များကို ရေလောင်းပေးသည့်နေရာမှာ ဦးဆောင်ဖို့ အစ်မကျန်းကို နေရာချပေးဖို့ ဖြစ်နိုင်ချေရှိမရှိ သူမက ကျွန်မနှင့် ဆွေးနွေးချင်သည်။ ဤစိတ်ကူးနှင့်ပတ်သက်ပြီး ကျွန်မက လုံးဝကို ဆန့်ကျင်မိသည်။ “ကျွန်မတို့ အသင်းတော်အတွက်ကျတော့ရော။” ဟု တွေးမိသည်။ “အစ်မကျန်းကို တခြားနေရာမှာ ချပေးရင် ငါတို့က ဘာလုပ်ရမလဲ။ အဖွဲ့ခေါင်းဆောင်လုပ်ဖို့ ဘယ်သူ့ကိုမှ ငါ မရှာနိုင်ဘူးဆိုရင် ငါ ဒီအလုပ်ကို ကိုင်တွယ်နိုင်မှာမဟုတ်ဘူး၊ နောက်ဆုံးကျရင် ငါ လူစားထိုးခံရနိုင်တယ်။” ကျွန်မ မည်သည့်အရာမျှ မပြောသည်ကို သတိထားမိတော့ “ညီမ အသင်းတော်က လူအများစုက ယုံကြည်သူဖြစ်တာ ကြာနေပြီ။ သူတို့ ယုံကြည်ခြင်းက ခိုင်မာတယ်။ အစ်မကျန်းကို ရွှေ့ပြောင်းလိုက်ရင်လည်း ညီမ ဘယ်အချိန်မဆို တစ်ယောက်ယောက်ကို လေ့ကျင့်ပေးလို့ ရပါတယ်။ ညီမရဲ့အလုပ်ကို အရမ်း ထိခိုက်မှာမဟုတ်ပါဘူး။” ဟု အစ်မလီက ပြောသည်။ ထိုသို့ပြောသည်ကို ကျွန်မ တကယ်ကို မကြားချင်ခဲ့ဘဲ၊ တော်တော်ကို လက်မခံချင်သကဲ့သို့ ခံစားရသည်။ “အစ်မက ခပ်ပေါ့ပေါ့ပြောနေတာပဲ။ လူတစ်ယောက်ကို လေ့ကျင့်ပေးရတာ လွယ်တာကျနေတာပဲ။” ဟု စဉ်းစားမိသည်။ အစ်မလီ၏ အသင်းတော်က အကူအညီ လိုနေသည်ကို ကျွန်မ သိခဲ့သော်လည်း၊ ကျွန်မ၏ ဖောက်ပြန်ပျက်စီးသည့် စိတ်သဘောထား၏ ထိန်းချုပ်မှု အောက်မှာ ကျွန်မ ရောက်နေသည်။ သူမ မည်သည့်အရာကိုပြောပါစေ ကျွန်မ သူလိုချင်တာကို ပေးဖို့ ငြင်းဆန်ခဲ့သည်။ သူမက တစ်ကိုယ်ကောင်းဆန်ပြီး သူ့၏ ကိုယ်ပိုင်အသင်းတော်ကိုသာ ထည့်စဉ်းစားသည်ဟု တွေးလျက်၊ သူမကိုလည်း အပြစ်တင်ခဲ့သည်။ ဤစိတ်ကူးကို ကျွန်မ မည်မျှ အတိုက်အခံ လုပ်နေသည်ကို မြင်လျက်၊ အစ်မလီက ဆက်မတိုက်တွန်းတော့ပါ။ ဖုန်းချပြီးသည့်အခါ ကျွန်မ ငြိမ်ငြိမ်မနေနိုင်ဖြစ်ပြီး ကျွန်မ အလျှော့မပေးပါ၊ မည်သူက တောင်းတောင်း အစ်မကျန်းကို မပေးဟု ကျွန်မမိမိဘာသာ စိတ်ပိုင်းဖြတ်ခဲ့သည်။ နောက်တစ်နေ့မှာ ကျွန်မ၏ ခေါင်းဆောင်က ဤပြဿနာနှင့်ပတ်သက်ပြီး ပြောဖို့ ကျွန်မဆီ ရောက်လာသည်။ ကျွန်မတို့ အသင်းတော်က လူနည်းနေပြီး ကျွန်မတို့ ရင်ဆိုင်နေရသည့် အခက်အခဲများအကြောင်းကိုသာ ကျွန်မ ထပ်ထပ်ပြောနေခဲ့သည်။ ခေါင်းဆောင်က မည်သည့်အရာမျှ ပြန်မပြောနိုင်စေရန် ကျွန်မတို့၏ အခက်အခဲများကိုသာ ကျွန်မ ဆက်ဆက်ပြီး ပြောနေခဲ့သည်။ နောက်ဆုံးတော့ သူ မည်သည့်အရာကိုမျှ မပြောနိုင်တော့ဘဲ၊ ဤကိစ္စကိုလည်း ဆက်မတိုက်တွန်းတော့ပါ။ ကျွန်မ ကျေနပ် သွားခဲ့သည်။ အစ်မကျန်းကို ကျွန်မ ခေါ်ထားနိုင်ပြီ။ ထိုနေ့ညနေမှာ အစ်မကျန်းကို ရာထူးတိုးပေးဖို့ကိစ္စ ဆွေးနွေးဖို့ သင်းထောက်အချို့နှင့် ကျွန်မ တွေ့ခဲ့သည်။ သို့သော် အစ်မလီက သူမ၏အသင်းတော်မှာ ရင်ဆိုင်နေရသည့် အခက်အခဲ သို့မဟုတ် အစ်မကျန်းကို နေရာပြန်ချ ထားပေးဖို့အတွက် ကျွန်မတို့၏ ခေါင်းဆောင်က လာမေးသည်ကို ကျွန်မ မပြောပြဖြစ်ခဲ့ပါ။ ဖြစ်ပျက်ခဲ့သည့်အရာများ အားလုံးကို သူတို့ကို ကျွန်မ ပြောမပြခဲ့သောကြောင့်၊ အစ်မကျန်းကို အဖွဲ့ခေါင်းဆောင်အဖြစ်ထားဖို့ သူတို့ အားလုံး သဘောတူခဲ့ကြသည်။ ကျွန်မက မိမိကိုယ်ကိုယ် ကျေနပ်နေစဉ်တွင် ကျွန်မနှင့် ကျွန်မ၏ လက်တွဲဘက်ကို စကားပြောဖို့ ကျွန်မတို့ ခေါင်းဆောင်က ရုတ်တရက် ရောက်လာသည်။ အလုပ်၏ လိုအပ်ချက်များအရ အစ်မကျန်းကို နေရာပြန်ချထားပေးဖို့ ဆုံးဖြတ်ပြီးသွားပြီ ဟု ပြောသည်။ အားလုံးက ဤသည်ကို သဘောတူသည်ကို တွေ့ရတော့ ကျွန်မ မကန့်ကွက်နိုင်တော့သော်လည်း၊ ဤအရာနှင့်ပတ်သက်ပြီး ကျွန်မ တကယ်ကို မကျေနပ်ပါ။ ကျွန်မ၏ ညာလက်ကို တစ်ယောက်ယောက်က ဖြတ်လိုက်သကဲ့သို့ ခံစားခဲ့ရသည်။ နောက် သုံးလေးရက်လောက်မှာ ဤ အမှုကိစ္စတစ်ခုလုံးက ကျွန်မစိတ်ထဲ ပေါ်လာသည့်အချိန်မှာ ကျွန်မ တကယ်ကို စိတ်တိုမိသည်။ ကျွန်မ၏ တာဝန်ကိုလည်း သိပ် မလုပ်ချင်ပါ။ ညမှာ အိပ်ရာပေါ်လှဲပြီး လူးလိမ့်နေရင်း တစ်မှေးမှ အိပ်မပျော်နိုင်ပါ။ ဤကိစ္စကို စိတ်ထဲမှာ ခဏခဏ တွေးနေမိသည်။ နောက်ဆုံးတွင် “ချစ်လှစွာသော ဘုရားသခင်၊ ကျွန်မရဲ့ ကိုယ်ပိုင် ရာထူးကို ကာကွယ်ဖို့အတွက်နဲ့ အစ်မကျန်းကို စွန့်လွှတ်ဖို့ ဆန္ဒမရှိဘူး ဖြစ်နေပါတယ်။ ကျွန်မ မစွန့်လွှတ်နိုင်ဘူး ဖြစ်နေတာပါ။ ဘုရားသခင် ကျေးဇူးပြု၍ ကျွန်မကို လမ်းညွှန်ပြီး ဒီအခြေအနေတစ်လျှောက်မှာ ဦးဆောင်တော်မူပါ။ ကျွန်မ ကိုယ့်ကိုယ်ကိုယ် စွန့်လွှတ်နိုင်ပြီး ကိုယ့်ကိုယ်ကိုယ် နည်းနည်း သိလာနိုင်အောင် ပြုလုပ်တော်မူပါ။” ဟု ဘုရားသခင်ထံ ကျွန်မ ဆုတောင်းခဲ့သည်။

ဤဆုတောင်းချက်ကို တောင်းလျှောက်ပြီးသည့်နောက် ဘုရားသခင်၏နှုတ်ကပတ်တော်များထဲက ဤအပိုဒ်ကို ဖတ်ခဲ့သည်။ “လူတို့သည် အများအားဖြင့် သမ္မာတရားကို လက်တွေ့လုပ်ဆောင်ခြင်း မရှိကြ၊ သမ္မာတရားကို မကြာခဏ ၎င်းတို့ လျစ်လျူရှုတတ်ကြပြီး၊ မိမိတို့၏ မာန်မာန၊ မိမိတို့၏ ဂုဏ်သတင်း၊ မိမိတို့၏ အဆင့်အတန်းနှင့် မိမိတို့၏ ကိုယ်ကျိုးများကို ကာကွယ်လျက်၊ တစ်ကိုယ်ကောင်းဆန်ပြီး ယုတ်ညံ့သော၊ ဖောက်ပြန်ပျက်စီးပြီး ဆိုးယုတ်သော စိတ်သဘောထားအတွင်းတွင် မကြာခဏ အသက်ရှင်တတ်ကြသည်။ ၎င်းတို့သည် သမ္မာတရားကို ရရှိထားခြင်း မရှိပေ။ ဤအကြောင်းကြောင့် သင်သည် အလွန်အမင်း စိတ်သောကရောက်ရသည်၊ အလွန်အမင်း စိတ်အနှောင့်အယှက် ဖြစ်ရပြီးလျှင် အလွန်အမင်း ချုပ်ချယ်ခံရလေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အသက်အတွင်း ဝင်ရောက်ခြင်းသည် မိမိ၏တာဝန်များကို ထမ်းဆောင်ခြင်း အတွေ့အကြုံဖြင့် စတင်ရမည်”) “ရက်စက်သော လူသားမျိုးနွယ်ပါတကား။ မသိကျိုးကျွန်ပြုခြင်းနှင့် လျှို့ဝှက်ကြံစည်ခြင်း၊ တစ်ဦးကိုတစ်ဦးမှ အလစ်သုတ်ခြင်းနှင့် လုယူခြင်း၊ ကျော်စောမှုနှင့် အခွင့်အလမ်းအတွက် အလုအယက် ကြိုးပမ်းခြင်း၊ အပြန်အလှန် သတ်ဖြတ်နေခြင်း၊ ဤအရာများက မည်သည့်အချိန်မှ ပြီးဆုံးမည်နည်း။ ဘုရားသခင်သည် နှုတ်ကပတ်တော်များ သိန်းသန်းချီ မြွက်ဆိုထားစေကာမူ မည်သူကမျှ အသိတရား မရကြပါ။ လူတို့သည် သူတို့၏မိသားစု၊ သူတို့၏ သားသမီးများ၊ သူတို့၏အလုပ်အကိုင်၊ အနာဂတ်တက်လမ်း၊ ရာထူးနေရာ၊ အပေါ်ယံ ဂုဏ်ပကာသနနှင့် ငွေကြေးတို့အလို့ငှာ၊ အစားအစာ၊ အဝတ်အစားနှင့် အသွေးအသားအလို့ငှာသာ လုပ်ဆောင်ကြလေသည်။ သို့သော် မိမိ၏လုပ်ဆောင်ချက်များက အမှန်တကယ် ဘုရားသခင်အတွက် ဖြစ်သောသူ တစ်စုံတစ်ယောက် ရှိသလော။ ဘုရားသခင်အတွက် လုပ်ဆောင်သောသူများကြားမှာပင် ဘုရားသခင်ကို သိကျွမ်းသောသူ အနည်းငယ်သာရှိ၏။ မိမိကိုယ်ပိုင် အကျိုးစီးပွားအတွက် မလုပ်ဆောင်သောသူ မည်မျှရှိသနည်း။ မိမိကိုယ်ပိုင်ရာထူးနေရာအား ကာကွယ်ရန်အလို့ငှာ အခြားသူများကို မဖိနှိပ်သူ၊ ခွဲခြားမဆက်ဆံသူ မည်မျှရှိသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဆိုးညစ်သောသူများသည် အပြစ်ဒဏ်ပေးခြင်းကို မုချခံကြရလိမ့်မည်) ဘုရားသခင်၏ နှုတ်ကပတ်တော်များက ကျွန်မ စိတ်နှလုံးကို ထိုးဖောက်ခဲ့သည်။ စာတန်ကြောင့်ဖြစ်သည့် လူသားမျိုးနွယ်၏ ဖောက်ပြန်ပျက်စီးမှု၏ အကျည်းတန်မှု၊ ကျော်ကြားမှုနှင့် စည်းစိမ်ချမ်းသာအတွက် လူများ၏ မသိမသာ ယှဉ်ပြိုင်မှုများကို ဘုရားသခင်က ထုတ်ဖော်ပြခဲ့သည်- ဤသည်မှာ ကျွန်မ၏ အခြေအနေ အတိအကျပင် ဖြစ်သည်။ အစ်မကျန်း၏ ဤကိစ္စမှာ ကျွန်မ ထုတ်ဖော်ပြခဲ့သည့်အရာကို တွေးမိသည်။ ကျွန်မ၏ ခေါင်းဆောင်ရာထူးကို ကာကွယ်ဖို့အလို့ငှာ၊ အစ်မကျန်းကို ဆုံးရှုံးရပါက၊ ကျွန်မတို့ အသင်းတော်၏အလုပ်ကို ထိခိုက်ပြီး ကျွန်မ၏ ခေါင်းဆောင်ရာထူး ဆုံးရှုံးရမည်ကို စိုးရွံ့လျက်၊ ဘုရားအိမ်တော်၏ အလုပ်တစ်ခုလုံးကို လျစ်လျူရှုခဲ့သည်။ ထိုအကြောင်းကြောင့် အစ်မကျန်းကို ကျွန်မ၏ခေါင်းဆောင်က လာမေးသည့်အခါက၊ ငြင်းပယ်ဖို့အတွက် အကြောင်းပြချက်မျိုးစုံ ထုတ်သုံးခဲ့သည်။ အစ်မကျန်း၏ တာဝန်များကို စီစဉ်သည့်နေရာမှာ ကျွန်မက ထိန်းချုပ်ခဲ့ပြီး ဦးဆောင်ခဲ့သည်။ အစ်မလီနှင့် ကျွန်မ၏ ခေါင်းဆောင်တို့ကို လှည့်စားပြီး သင်းထောက်များကို လိမ်ညာဖို့ စီစဉ်ခဲ့သည်။ ကျွန်မက မိမိနာမည်ကျော်ကြားမှု၊ ချမ်းသာမှုနှင့် ဂုဏ်အဆင့်အတန်းကို ကာကွယ်ဖို့အတွက် များစွာ ကြိုးစားခဲ့ပြီး ဦးနှောက်အခြောက်ခံခဲ့သည်။ ကျွန်မ မည်မျှ တစ်ကိုယ်ကောင်းဆန်၊ စက်ဆုပ်ဖွယ်ကောင်းပြီး လှည့်စားလိုက်လေခြင်း။ ယင်းက တိရစ္ဆာန်လောကမှ ရိုင်းစိုင်းသည့် သားရဲကောင်များကို ကျွန်မ စဉ်းစားမိစေသည်။ နယ်မြေနှင့် အစားအစာအတွက် သူတို့က အချင်းချင်း တိုက်ခိုက် သတ်ဖြတ်ကြပြီး အသန်မာဆုံးအကောင်က အနိုင်ရသည်။ ကျွန်မမှာမူ လူများကို ထိန်းချုပ်ဖို့ ယှဉ်ပြိုင်ပြီး ကျွန်မ၏ ရာထူးကို ကာကွယ်ဖို့ ကြိုးစားသောကြောင့်၊ ကျွန်မက လူသားဆန်မှု လုံးဝမရှိတော့ဘဲ၊ ရိုင်းစိုင်းသည့် သားရဲကောင်တစ်ကောင်ကဲ့သို့ ဖြစ်လာသည်။ ကျွန်မ၏ အပြုအမူက မည်မျှ ကြောက်စရာ ကောင်းသည်ကို သတိပြုမိခဲ့ပါသည်။ ကျွန်မက ဝန်ထုပ်ဝန်ပိုးတစ်ခုကို ထမ်းရွက်နေပြီး ကျွန်မတို့ အသင်းတော်၏ အလုပ်ကို ထည့်တွက် စဉ်းစားပေးသည်ဟု ထင်မြင်ရသော်လည်း၊ တကယ်တမ်း စိတ်ထဲမှာ စဉ်းစားသည့်အရာက ကျွန်မ၏ ကိုယ်ပိုင် ရာထူး ဖြစ်ပါသည်။ ဘုရားသခင်၏ နှုတ်ကပတ်တော်များက ထုတ်ဖော်ပြသကဲ့သို့ပင် ဖြစ်သည်။ “မိမိကိုယ်ပိုင် အကျိုးစီးပွားအတွက် မလုပ်ဆောင်သောသူ မည်မျှရှိသနည်း။ မိမိကိုယ်ပိုင်ရာထူးနေရာအား ကာကွယ်ရန်အလို့ငှာ အခြားသူများကို မဖိနှိပ်သူ၊ ခွဲခြားမဆက်ဆံသူ မည်မျှရှိသနည်း။” အစကနေ အဆုံးအထိ ကျွန်မက အစ်မကျန်းကို လွှတ်ပေးဖို့ ဆန္ဒမရှိနေဘဲ သူ့ကို ချုပ်ကိုင်ဖို့ ကြိုးစားနေခဲ့ခြင်း ဖြစ်သည်။ သူ့ကို ကျွန်မတို့ အသင်းတော်၏ အသင်းဝင်အဖြစ်လည်းကောင်း၊ သူ့တာဝန်နှင့်ပတ်သက်ပြီး ကျွန်မတို့ လုပ်ပိုင်ခွင့် ရှိသည်ဟုလည်းကောင်း ကျွန်မ မှတ်ယူခဲ့သည်။ ကျွန်မက ခေါင်းဆောင်လုပ်ခဲ့ပြီး မည်သူ့ကိုမှ ဝင်ရောက်စွက်ဖက်ဖို့ ခွင့်မပြုခဲ့ပါ။ ကျွန်မက မည်မျှ မာနထောင်လွှားသည်ကို မြင်ခဲ့ရသည်။ ကျွန်မက လူသားဆန်မှုနှင့် အသိစိတ် ပျောက်ဆုံးခဲ့သည်မှာ ရှင်းပါသည်။ ထိုအချိန်မှာ ဘာသာရေးလုပ်သည့်လူများကို ကျွန်မ ဧဝံဂေလိ ဟောပြောသည့်အချိန်ကို စဉ်းစားမိသည်၊ သင်းအုပ်ဆရာများက သူတို့ လူအုပ်စုထဲက အဖွဲ့ဝင်များစွာက ဘုရားသခင်၏ နောက်ဆုံးသောကာလ အမှုတော်ကို လက်ခံနေကြပြီး သူတို့၏ ရာထူးများကို ကာကွယ်နိုင်စွမ်း မရှိလာသည်ကို သူတို့ မြင်ကြသည်။ လူများ စစ်မှန်သည့် လမ်းကို စူးစမ်းရှာဖွေခြင်းကို တားဆီးဖို့ သူတို့ တတ်နိုင်သမျှ လုပ်ခဲ့ကြသည်။ သူတို့က ဧဝံဂေလိ ဖြန့်ဝေသည့်သူများကို တိုက်ခိုက်ရုံသာမကဘဲ၊ ယုံကြည်သူများကို သူတို့၏ ကိုယ်ပိုင်သိုးစုဖြစ်ပြီး မည်သူကမျှ သူတို့ကို ခိုးယူ၍ မရပါဟုလည်း အရှက်မရှိ အခိုင်အမာပြောဆိုကြသည်။ ထိုအချိန်မှာ ကျွန်မ၏ အပြုအမူက အနှစ်သာရ အရ ထိုသင်းအုပ်ဆရာများ၏ အပြုအမူနှင့် မကွာသည်ကို သိလိုက်ရသည်။ ကျွန်မ၏ ရာထူးနှင့် အသက်မွေးမှုကို ထိန်းသိမ်းဖို့အတွက် ညီအစ်ကို မောင်နှမများကို ကျွန်မ၏ ထိန်းချုပ်မှုအောက်မှာ ထားချင်ခဲ့ပြီး ဘုရားသခင်၏ အိမ်တော်က သူတို့ကို အခြားနေရာတွင် နေရာပြန်ချထားပေးဖို့ကို ကျွန်မ ခွင့်မပြုခဲ့ပါ။ ကျွန်မက ဘုရားသခင်၏ သိုးများကို ဖမ်းကိုင်ထားပြီး ဤလူများနှင့်ပတ်သက်ပြီး ဘုရားနှင့် ယှဉ်ပြိုင်ဖို့ ကြိုးစားနေခဲ့ခြင်း ဖြစ်သည်။ ထိုအတွေး၌ ကျွန်မ စတင် ကြောက်ရွံ့လာသည်။ ကြောက်ရွံ့တုန်လှုပ်နေရင်း ဘုရားသခင်ရှေ့ကို သွားပြီး ဆုတောင်းခဲ့သည်။ “ချစ်လှစွာသော ဘုရားသခင်၊ ကျွန်မ မှားခဲ့ပါပြီ။ ကိုယ်တော်ကို အာခံခဲ့ပါတယ်၊ ပြီးတော့ ကိုယ်တော့်ဆီမှာ ကျွန်မ နောင်တရချင်ပါတယ်။”

ထို့နောက် သိပ်မကြာပါ။ ဘုရားသခင်က ကျွန်မကို စမ်းသပ်ဖို့ အခြေအနေတစ်ခုကို စီစဉ်ခဲ့ပြန်သည်။ အခြားအသင်းတော်တစ်ခုက ခေါင်းဆောင်တစ်ယောက်က ကျွန်မဆီကို စာရွက်စာတမ်းများ တည်းဖြတ်သည့်နေရာမှာ ဦးဆောင်နိုင်သည့်သူတစ်ယောက်ကို အရေးတကြီး တောင်းထားသည့် စာတစ်စောင် ပို့ခဲ့သည်။ ကျွန်မတို့ အသင်းတော်က အစ်မချန်က ထိုနေရာမှာ ကျွမ်းကျင်ပြီး သူ့တာဝန်ကိုလည်း သိတတ်သည်ဟု သူမက ကြားထားသောကြောင့်၊ ဤနေရာကို အစ်မချန်က တာဝန်ယူ ဆောင်ရွက်နိုင်ခြင်း ရှိမရှိကို သူမက မေးခဲ့သည်။ အစ်မချန်က ဤနေရာအတွက် အကောင်းဆုံး ဖြစ်သည်ကို ကျွန်မ ကောင်းစွာ သိသော်လည်း၊ သူမက ကျွန်မတို့ အသင်းတော်မှာ တရားဟောဆရာမတစ်ယောက်ဖြစ်ပြီး ထိုနေရာမှာလည်း သူမက တော်သည်။ အစ်မချန်ကို ပြောင်းရွှေ့လိုက်ပြီး ရလဒ်အနေနှင့် ကျွန်မတို့၏ ဧဝံဂေလိအမှုကို ထိခိုက်မည်ဆိုပါက၊ မည်သည့်အရာ ဖြစ်မည်နည်း။ နောက်ဆုံးမှာ လက်တွေ့ကျသည့်အလုပ်ကို မလုပ်နိုင်ပါဟု ခေါင်းဆောင်က ကျွန်မကို ကိုင်တွယ်ဖြေရှင်းခြင်းကို ကျွန်မ ခံရပါက မည်သို့လုပ်မည်နည်း။ ကျွန်မ၏နေရာကိုပင် ထိန်းထားနိုင်မည် မဟုတ်လောက်ပါ။ သူတို့ အခြားတစ်ယောက်ကို တွေ့သွားပါက၊ ပိုကောင်းသည်ဟု ကျွန်မ ဆုံးဖြတ်ခဲ့သောကြောင့်၊ ထိုခေါင်းဆောင်၏ စာကို ပြန်ဖို့ တမင်တကာ လျစ်လျူရှုထားခဲ့သည်။ ထိုအချိန်မှာ ကျွန်မက “ငါ့ရဲ့ကိုယ်ပိုင်နေရာကို ကာကွယ်ဖို့အတွက် အရင်တုန်းက အစ်မကျန်းကို လွှဲပြောင်းပေးဖို့ ဆန္ဒမရှိခဲ့ဘူး။ ဒီတစ်ခါတော့ အရမ်းတားဆီးနေလို့ မဖြစ်တော့ဘူး။” ဟု ရုတ်တရက် တွေးမိလာသည်။ သို့သော် ကျွန်မ တကယ်ကို နာကျင်ပြီး ဒွိဟဖြစ်နေသကဲ့သို့ ခံစားခဲ့ရသည်။ “တစ်ယောက်ယောက်ကို နေရာပြန်ချပေးထားရမယ့် အခါတိုင်းမှာ ငါ ဘာလို့ အရမ်းခုခံနေရတာလဲ။ ငါတို့ အလုပ်ထိခိုက်ပြီး ငါ့နေရာ ပျောက်သွားမှာကို ငါ အမြဲတမ်း စိတ်ပူနေတယ်။ ကျော်ကြားမှု၊ စည်းစိမ်ချမ်းသာနဲ့ ဂုဏ်အဆင့်အတန်းတို့ရဲ့ အချည်အနှောင်တွေကနေ ငါ ဘယ်လို လွတ်မြောက်နိုင်မလဲ။” ဟု ကျွန်မ စဉ်းစားမိသည်။ ထို့နောက်မှာ ကျွန်မ ဘုရားသခင်ဆီကို တိတ်တဆိတ် ဆုတောင်းခဲ့သည်။ ဂုဏ်အဆင့်အတန်း နောက်လိုက်သည့် ကျွန်မ၏ အနှစ်သာရကို နားလည်ဖို့အတွက် လမ်းပြဦးဆောင်ဖို့၊ ကျွန်မ၏ ဇာတိပကတိကို စွန့်လွှတ်ပြီး သမ္မာတရားကို လက်တွေ့လုပ်ဆောင်ဖို့အတွက် ကူညီဖို့ တောင်းလျှောက်ခဲ့သည်။

ကျွန်မ၏ဝတ်ပြုခြင်း၌ ဘုရားသခင်၏နှုတ်ကပတ်တော်များထဲက ဤအပိုဒ်ကို ဖတ်ရပါသည်။ “အန္တိခရစ်များ၏ အပြုအမူနှင့်သက်ဆိုင်သည့် အနှစ်သာရသည် ရာထူးအဆင့်အတန်း ရှိခြင်း၊ လူများကို သိမ်းသွင်းစည်းရုံးခြင်းနှင့် လူများကို ၎င်းတို့နောက်လိုက်စေပြီး ကြည်ညိုစေခြင်းတို့နှင့်ပတ်သက်သည့် ၎င်းတို့၏ ရည်မှန်းချက်ပန်းတိုင်ကို စွမ်းဆောင်ရရှိဖို့ နည်းလမ်းများနှင့် နည်းစနစ်များကို အစဉ်အသုံးပြုဖို့ ဖြစ်သည်။ ၎င်းတို့၏ စိတ်နှလုံး နက်ရှိုင်းရာတွင် ၎င်းတို့သည် လူသားမျိုးနွယ်နှင့်ပတ်သက်၍ ဘုရားသခင်နှင့် တမင်သက်သက် ယှဉ်ပြိုင်နေခြင်း မဟုတ်သည်မှာ ဖြစ်နိုင်သည်၊ သို့ရာတွင် တစ်ခုတော့ သေချာပေသည်။ ၎င်းတို့သည် လူသားများအတွက် ဘုရားသခင်နှင့် မယှဉ်ပြိုင်သည့်အခါတွင်ပင်၊ လူများအလယ်တွင် ရာထူးအဆင့်အတန်းနှင့် တန်ခိုးအာဏာတို့ကို ရရှိဖို့ ဆန္ဒရှိဆဲဖြစ်သည်။ ၎င်းတို့သည် ရာထူးအဆင့်အတန်းအတွက် ဘုရားသခင်နှင့် ယှဉ်ပြိုင်နေသည်ကို ၎င်းတို့သဘောပေါက်သည့် နေ့ရက်အချိန် ရောက်လာပြီး၊ ၎င်းတို့သည် မိမိတို့ကိုယ်ကို ချုပ်တည်းလျှင်ပင်၊ လူများအလယ်တွင် ရာထူးအဆင့်အတန်း ရရှိဖို့နှင့် အသိအမှတ်ပြုခြင်းခံရဖို့ အခြားနည်းစနစ်များကို အသုံးပြုဆဲ ဖြစ်သည်။ တိုတိုပြောရလျှင်၊ အန္တိခရစ်များ လုပ်သမျှအရာ အားလုံးသည် ၎င်းတို့၏တာဝန်များကို သစ္စာရှိရှိ ထမ်းဆောင်မှု တစ်ခုပါဝင်ပုံရပြီး၊ ၎င်းတို့သည် ဘုရားသခင်၏ စစ်မှန်သော နောက်လိုက်များဖြစ်ပုံရသော်လည်း၊ လူများကို ထိန်းချုပ်ဖို့- ပြီးလျှင် လူများအလယ်တွင် ရာထူးအဆင့်အတန်းနှင့် တန်ခိုးအာဏာရဖို့- ၎င်းတို့၏ ရည်မှန်းချက်သည် မည်သည့်အခါမျှ ပြောင်းလဲလိမ့်မည် မဟုတ်ပေ။ ဘုရားသခင်သည် မည်သည့်အရာကို ပြောသည်ဖြစ်စေ၊ သို့မဟုတ် လုပ်ဆောင်သည်ဖြစ်စေ၊ ပြီးလျှင် လူများကို သူမည်သည့်အရာ တောင်းဆိုသည်ဖြစ်စေ၊ ၎င်းတို့သည် ဘုရားသခင်၏ နှုတ်ကပတ်တော်များနှင့် သတ်မှတ်ချက်တို့နှင့် လိုက်လျောညီထွေ ဖြစ်သည့် နည်းလမ်းတစ်ခုဖြင့် ၎င်းတို့ လုပ်ဆောင်သင့်သည့်အရာကို မလုပ်ဆောင်ပေ၊ သို့မဟုတ် ၎င်းတို့၏ တာဝန်များကို မဖြည့်ဆည်းပေ၊ သူ၏မိန့်မြွက်ချက်များနှင့် သမ္မာတရားကို နားလည်သဘောပေါက်ခြင်း၏ ရလဒ်တစ်ခုအနေဖြင့် တန်ခိုးအာဏာနှင့် ရာထူးအဆင့်အတန်းကို ၎င်းတို့၏ လိုက်စားခြင်းကိုလည်း ၎င်းတို့မစွန့်ပယ်ပေ။ တစ်လျှောက်လုံးတွင် ၎င်းတို့၏ ရည်မှန်းချက်က ၎င်းတို့ကို ဖမ်းစားထားကာ၊ ၎င်းတို့၏ အပြုအမူနှင့် အတွေးအခေါ်များကို ထိန်းချုပ်ပြီး ညွှန်ကြား၍ ၎င်းတို့လျှောက်သည့် လမ်းကြောင်းကို သတ်မှတ်ပေးသည်။ ဤသည်မှာ အန္တိခရစ်တစ်ဦး၏ သရုပ်သကန် ဖြစ်သည်။ ဤနေရာတွင် မည်သည့်အရာကို အလေးထား ပြောထားသနည်း။ လူအချို့က ‘အန္တိခရစ်များသည် လူများကို ရရှိဖို့ ဘုရားသခင်နှင့် ယှဉ်ပြိုင်သူများ၊ သူ့ကို အသိအမှတ်မပြုသူများဖြစ်ကြသည် မဟုတ်ပါသလား’ ဟု မေးကြသည်။ ၎င်းတို့သည် ဘုရားသခင်ကို အသိအမှတ်ပြုကောင်း ပြုနိုင်မည်၊ ၎င်းတို့သည် သူ၏တည်ရှိမှုကို စစ်မှန်စွာ အသိအမှတ်ပြုပြီး ယုံကြည်ကောင်း ယုံကြည်နိုင်မည်၊ ပြီးလျှင် ၎င်းတို့သည် သူ့နောက်ကို လိုက်ဖို့နှင့် သမ္မာတရားကို ရရှိအောင်အားထုတ်ဖို့ လိုလားကောင်း လိုလားနိုင်မည်၊ သို့ရာတွင် တစ်ခုတော့ မည်သည့်အခါမျှ ပြောင်းလဲလိမ့်မည် မဟုတ်ပေ။ ၎င်းတို့သည် တန်ခိုးအာဏာနှင့် ရာထူးအဆင့်အတန်းအတွက် ၎င်းတို့၏ ရည်မှန်းချက်ကို မည်သည့်အခါမျှ စွန့်လွှတ်မည် မဟုတ်သကဲ့သို့၊ ၎င်းတို့၏ ပတ်ဝန်းကျင်ကြောင့်ဖြစ်စေ၊ ၎င်းတို့အပေါ် ဘုရားသခင်၏ သဘောထားကြောင့်ဖြစ်စေ ထိုအရာများကို ၎င်းတို့၏ လိုက်စားမှုကိုလည်း မည်သည့်အခါမျှ စွန့်လွှတ်မည် မဟုတ်ပေ။ ဤသည်တို့မှာ အန္တိခရစ်များ၏ ထူးခြားသောလက္ခဏာများ ဖြစ်သည်။ လူတစ်ယောက်သည် မည်မျှဒုက္ခခံစားပြီးဖြစ်ပါစေ၊ သမ္မာတရား မည်မျှကို ၎င်းတို့နားလည်ပြီးဖြစ်ပါစေ၊ သမ္မာတရား စစ်မှန်မှုများ မည်မျှကို ၎င်းတို့ဝင်ရောက်ပြီးဖြစ်ပါစေ၊ ပြီးလျှင် ဘုရားသခင်နှင့် သက်ဆိုင်သည့် အသိပညာမည်မျှကို ၎င်းတို့ ပိုင်ဆိုင်ပြီးဖြစ်ပါစေ၊ ဤအပြင်ပန်းဖြစ်စဉ်နှင့် သရုပ်သကန်များထက် ကျော်လွန်၍၊ ၎င်းတို့သည် ရာထူးအဆင့်အတန်းနှင့် တန်ခိုးအာဏာတို့အတွက် ၎င်းတို့၏ ရည်မှန်းချက်နှင့် လိုက်စားခြင်းတို့ကို မည်သည့်အခါမျှ ထိန်းချုပ်မည် မဟုတ်ပေ၊ သို့မဟုတ် စွန့်လွှတ်မည် မဟုတ်ပေ၊ ပြီးလျှင် ဤအရာက ၎င်းတို့၏ သဘာဝအနှစ်သာရကို အတိအကျ သတ်မှတ်ပေးလေသည်။ ထိုသို့သောလူများကို အန္တိခရစ်များအဖြစ် ဘုရားသခင်၏ သမုတ်ခြင်းတွင် အမှားစိုးစဉ်းမျှ မရှိပေ။ ယင်းကို ၎င်းတို့၏ တကယ့်သဘာဝ အနှစ်သာရအားဖြင့် သတ်မှတ်ထားပြီး ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၃)”) အန္တိခရစ်များ၏ သဘာဝနှင့် ထူးခြားသောလက္ခဏာများက အာဏာနှင့် ဂုဏ်အဆင့်အတန်းကို မြတ်နိုးခြင်း၊ ထိုအရာများကို သူတို့၏ ရှင်သန်နေထိုင်ခြင်း အကြောင်းပြချက်အဖြစ် မှတ်ယူခြင်းသာဖြစ်သည်ဟု ဘုရားသခင်က ထုတ်ဖော်ပြခဲ့ပါသည်။ သူတို့၏ လုပ်ရပ်တိုင်း၏ အရင်းအမြစ်နှင့် တွန်းအားများက ကျော်ကြားမှု၊ စည်းစိမ်ချမ်းသာနှင့် ဂုဏ်အဆင့်အတန်းကို အလွန် လိုချင်သည့် ဆန္ဒသာ ဖြစ်သည်မှာ ဘုရားသခင်၏ သိုးများကို သူတို့၏ကိုယ်ပိုင်အဖြစ်မှတ်ယူသည့်အထိဖြစ်ပြီး၊ ဘုရားသခင်ကို ဆန့်ကျင်ပြီး နောင်တရဖို့ လုံးဝ ငြင်းဆန်သည်မှာ နောက်ဆုံးတွင် သူတို့ ဖော်ထုတ်ခံရပြီး ဖယ်ရှင်းမခံရခင်အထိ ဖြစ်လေသည်။ ဘုရားသခင်၏ နှုတ်ကပတ်တော်များကို ဆင်ခြင်တွေးတောရင်းနှင့် ကျွန်မ စတင် ကြောက်ရွံ့လာခဲ့သည်။ ကျွန်မက ဂုဏ်ဒြပ်ကို တကယ်ကို ချစ်မြတ်နိုးပေသည်။ ပထမတစ်ခါတွင် ကျွန်မ၏ရာထူးကို ကာကွယ်ဖို့အတွက် အစ်မကျန်းကို နေရာပြန်ချထားပေးဖို့ကို ခွင်ပြုဖို့ ငြင်းဆန်ခဲ့သည်။ ယခုတစ်ခါမှာ ကျွန်မ၏ ကိုယ်ပိုင်နေရာအတွက် အစ်မချန်းကို လက်လွှတ်ဖို့ ဆန္ဒရှိမနေပြန်ပါ။ ကျွန်မ၏ ဂုဏ်အဆင့်အတန်းကိုပဲ တွေးပြီး ဘုရားသခင်၏ အလိုတော်ကို လုံးဝ ထည့်မစဉ်းစားပါ။ ဘုရားသခင်၏အိမ်တော်၏အလုပ်နှင့်ပတ်သက်ပြီး တွေးဖို့ဆိုသည်မှာ သာ၍နည်းပါသည်။ ဘုရားအိမ်တော်၏အလုပ်ကို ထိခိုက်နစ်နာလျှင်ပင် ကျွန်မ၏ နေရာကို ထိန်းထားဖို့ စိတ်ပိုင်းဖြတ်ထားခဲ့ပြီး၊ ကျွန်မ၏ ကိုယ်ပိုင် ဂုဏ်ဒြပ်အတွက် လူများနှင့်ပတ်သက်ပြီး ဘုရားသခင်နှင့် ဖက်ပြိုင်နိုင်စွမ်းရှိသည်။ ဘုရားသခင်အပေါ် ကျွန်မ၏ ကြောက်ရွံ့ခြင်းက အဘယ်နည်း။ ကျွန်မ၏ ယုံကြည်ခြင်းက ဘုရားသခင်ဆီမှာ မရှိပါ။ ဂုဏ်အဆင့်အတန်းနှင့် အာဏာအပေါ်မှာ ကျွန်မ၏ ယုံကြည်ခြင်းကို ထားထားခဲ့ပြီး၊ ယင်းက အန္တိခရစ်တစ်ယောက်၏ သဘာဝ မဟုတ်ပါလား။ အစ်မချန်က စာရွက်စာတမ်းများ တည်းဖြတ်ရာမှာ ကျွမ်းကျင်ပြီး ထိုကဲ့သို့ အလုပ်မျိုးလုပ်ရသည်ကို ပျော်သည်ကို ကျွန်မ ကောင်းကောင်း သိခဲ့သည်။ သို့သော် ကျွန်မ၏ ကိုယ်ပိုင် နေရာကို ကာကွယ်ဖို့အတွက် သူ၏ ထင်မြင်ချက်ကို ကျွန်မ မမေးခဲ့သကဲ့သို့ သူ့၏အားသာချက်နှင့် ကိုက်ညီပြီး သင့်တော်သည့်တာဝန်ကို ချမပေးခဲ့ဘဲ၊ ထိုအစား သူ့၏အရှင်သခင် တစ်ယောက်ကဲ့သို့ ပြုမူခဲ့ပြီး အခြားအသင်းတော်မှာ သူ့တာဝန်ကို သွားလုပ်ရန် လွှတ်ပေးဖို့အတွက် ငြင်းဆန်ခဲ့သည်။ ကျွန်မက အသင်းတော်ကို ကျွန်မ၏ ကိုယ်ပိုင် နယ်မြေကဲ့သို့ သဘောထားနေပြီး ကျွန်မ ခွင့်မပြုဘဲ မည်သူ့ကိုမျှ နေရာမပြောင်းပေးခဲ့ပါ။ ကျွန်မက အန္တိခရစ် တစ်ယောက်ကဲ့သို့ လူများကို ပိတ်လှောင်ပြီး ထိန်းချုပ်ဖို့ ကြိုးစားနေတာမဟုတ်ပါလား။ ကျွန်မ၏နေရာကို ခိုင်မြဲစွာ ထိန်းသိမ်းထားဖို့အတွက် ကျွန်မ၏ အသင်းတော်မှာ အရည်အချင်းနှင့် အားသာချက်များရှိသည့် ညီအစ်ကို မောင်နှမများကို ခေါ်ထားဖို့ ကြိုးစားခဲ့သည်။ ကျွန်မ၏ ကိုယ်ပိုင် ရာထူးအတွက် လူများကို ပို၍ အပင်ပန်းခံစေချင်လျက်၊ သူတို့ကို ကျွန်မ၏ ကိုယ်ပိုင်ပစ္စည်းကဲ့သို့ သဘောထားခဲ့ပြီး သူတို့အပေါ် အုပ်စိုးခဲ့သည်။ ဘုရားသခင်က ကျွန်မ၏ ဤရည်မှန်းချက်ကို ရွံရှာပြီး ကျွန်မသည် ကျိန်ဆဲခံရဖို့ ထိုက်တန်ပါသည်။ ဘုရားသခင်ကို ကျွန်မ ယုံကြည်ခဲ့သည့် နှစ်ကာလ တစ်လျှောက်လုံးမှာ ကျွန်မ အားထုတ် လိုက်စားသည့် အမြင်က မပြောင်းသေးသည်ကိုလည်းကောင်း၊ ကျွန်မသည် ကျော်ကြားမှု၊ စည်းစိမ်ချမ်းသာနှင့် ဂုဏ်အဆင့်အတန်းများ၏ တင်းကျပ်စွာ ချုပ်နှောင်ထားမှုကို ခံရပြီး အန္တိခရစ်များ၏ လမ်းကြောင်းကို လျှောက်နေသည်ကို ကျွန်မ မြင်ခဲ့ရပါသည်။ ကျွန်မ အရင်က သိခဲ့သည့် အန္တိခရစ်တစ်ယောက်က စိတ်ထဲမှာ ပေါ်လာသည်။ သူက ကျော်ကြားမှု၊ စည်းစိမ်ချမ်းသာနှင့် ဂုဏ်ဒြပ်နောက်ကို အမြဲတမ်း လိုက်ပြီး သူ ခေါင်းဆောင်ဖြစ်သည်နှင့် တစ်ပြိုင်နက် လူများကို သူ့ထိန်းချုပ်မှုအောက်မှာထားပြီး သူ၏ ကိုယ်ပိုင် အမှီအခိုကင်းသည့် နယ်မြေတစ်ခု တည်ထောင်ဖို့ ကြိုးစားရင်းနှင့် သူ့နေရာကို ခိုင်မြဲအောင် ကြိုးစားခဲ့သည်။ သမ္မာတရားကို လုံးဝ လက်မခံခဲ့ဘဲ အာဏာရှင်တစ်ယောက်ကဲ့သို့ ပြုမူခဲ့သည်။ ဘုရားသခင်၏ အိမ်တော်၏အလုပ်ကို ပြင်းပြင်းထန်ထန် အနှောင့်အယှက်ဖြစ်စေခဲ့ပြီး နောက်ဆုံးမှာ ဖော်ထုတ်ခံရပြီး ဖယ်ရှားခံခဲ့ရသည်။ ကျော်ကြားမှု၊ စည်းစိမ်ချမ်းသာနှင့် ဂုဏ်ဒြပ်များနောက်လိုက်ခြင်းသည် ငရဲကို ကျစေမည့် အန္တိခရစ်များ၏ လမ်းကြောင်းဖြစ်သည်ကို ကျွန်မ နားလည်သဘောပေါက်ခဲ့ပါသည်။ ကျွန်မ အချိန်မီ နောက်ပြန်လှည့်ဖို့အလို့ငှာ၊ ကျွန်မ၏ ကိုယ်ပိုင် ဆိုးယုတ်သည့် သဘာဝကို သတိပြုမိပြီး မှားယွင်းသည့် လမ်းကြောင်းပေါ်မှာ ရောက်နေသည်ကို မြင်ဖို့အတွက် ကျွန်မကို ထပ်ခါထပ်ခါ ဖော်ထုတ်ဖို့ အခြေအနေများကို ဘုရားသခင်က စီစဉ်ခဲ့သည်။ ဤအခြေအနေများက ကျွန်မအပေါ် တရားစီရင်ခြင်း တစ်ခုသော်လည်း၊ ထိုထက်ပိုသည်မှာ ဤအရာများသည် ဘုရားသခင်၏ ကြီးမြတ်သည့် ချစ်ခြင်းနှင့် ကယ်တင်ခြင်း ဖြစ်ပါသည်။ ဘုရားသခင် လုပ်ခဲ့ရသည့် အပင်ပန်းခံအားထုတ်မှုများကို ကျွန်မ တွေးဆရင်းနှင့် ကျွန်မ စပြီး အရှုံးပေးခဲ့ပြီး ဤကဲ့သို့ အခြေအနေများကို အာခံချင်သကဲ့သို့ မခံစားရတော့ပါ။ ဘုရားသခင် စီစဉ်ခဲ့သည့် အရာရာတိုင်းက ကျွန်မ လိုအပ်သည့်အရာ အတိအကျဖြစ်သည်ဟု ခံစားခဲ့ရသည်။ ကျွန်မ အမှန်တကယ် နောင်တရချင်ခဲ့ပြီး နာခံသည့်နှလုံးသားနှင့် ထိုအခြေအနေများကို တွေ့ကြုံချင်ခဲ့ပါသည်။

နောက်ပိုင်းမှာ ဘုရားသခင်၏နှုတ်ကပတ်တော်များ၏ ကျမ်းပိုဒ် နှစ်ပိုဒ်ကို ကျွန်မ ဖတ်ခဲ့ရသည်။ “တာဝန်မှာ မည်သည့်အရာ ဖြစ်သနည်း။ သင်၏တာဝန်ကို သင်စီမံသည် မဟုတ်ပေ၊ ၎င်းမှာ သင်၏စီမံကိန်း သို့မဟုတ် သင်၏ကိုယ်ပိုင်အလုပ် မဟုတ်ပေ။ ယင်းအစား ၎င်းမှာ ဘုရားသခင်၏အမှု ဖြစ်သည်။ ဘုရားသခင်၏အမှုသည်၊ သင်၏ပူးပေါင်းဆောင်ရွက်မှုလိုအပ်ပေသည်၊ ယင်းက သင်၏တာဝန်ကို ဖြစ်ပေါ်စေခြင်း ဖြစ်၏။ လူသား ပူးပေါင်းဆောင်ရွက်ရမည့် ဘုရားသခင်၏ အမှု အစိတ်အပိုင်းမှာ လူသား၏တာဝန် ဖြစ်သည်။ တာဝန်မှာ ဘုရားသခင်၏ အမှု အစိတ်အပိုင်း ဖြစ်သည်- သင်၏စီမံကိန်း၊ သင်၏ အိမ်တွင်းရေး ကိစ္စမဟုတ်သကဲ့သို့ ဘဝထဲက သင်၏ ပုဂ္ဂိုလ်ရေး ကိစ္စမဟုတ်ပေ။ သင်၏ တာဝန်သည် အပြင်ပိုင်း အရေးကိစ္စများကို ကိုင်တွယ်ဖြေရှင်းဖို့ဖြစ်စေ အတွင်းရေးကိစ္စများကို ကိုင်တွယ်ဖြေရှင်းဖို့ ဖြစ်စေ ၎င်းမှာ ဘုရားသခင်၏ အိမ်တော်၏အလုပ် ဖြစ်သည်၊ ၎င်းမှာ ဘုရားသခင်၏ စီမံခန့်ခွဲမှုအစီအစဉ်၏ အစိတ်အပိုင်းတစ်ခု ဖြစ်ပြီး၊ သင့်ကို ဘုရားသခင် ပေးခဲ့ပြီးသော တာဝန်ပေးစေခိုင်းချက် ဖြစ်သည်။ ယင်းသည် သင်၏ ကိုယ်ပိုင်လုပ်ငန်းမဟုတ်ချေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရား၏အခြေခံသဘောတရားများကို ရှာဖွေခြင်းဖြင့်သာ မိမိ၏တာဝန်ကို ကောင်းစွာ ထမ်းဆောင်နိုင်သည်”) “သင် မည်သည့်တာဝန်ကို ထမ်းဆောင်သည်ဖြစ်စေ ဘုရားသခင်၏လိုအပ်ချက်များနှင့်အညီ သင် လုပ်ဆောင်သင့်သည်- ဥပမာအနေဖြင့် သင်သည် အသင်းတော် ခေါင်းဆောင် တစ်ဦးအဖြစ် ရွေးချယ်ခံရပြီးဖြစ်ပါက၊ အသင်းတော်၏ ဦးဆောင်မှုသည် သင်၏တာဝန်ဖြစ်သည်- သင်သည် ယင်းကို သင်၏တာဝန်အဖြစ် မြင်ပါက၊ ယင်းကို သင်မည်သို့ လုပ်ဆောင်သင့်သနည်း။ (ဘုရားသခင်၏ သတ်မှတ်ချက်များနှင့်အညီ ဖြစ်ပါသည်။) ဘုရားသခင်၏သတ်မှတ်ချက်များနှင့် ကိုက်ညီစွာ အလုပ်လုပ်ခြင်းဟူသည်မှာ ယင်းအကြောင်းကို ယေဘုယျအနေဖြင့် ပြောသည့်နည်းလမ်းတစ်ခု ဖြစ်သည်။ တိကျသည့် အသေးစိတ် အချက်အလက်များမှာ အဘယ်နည်း။ ပထမဦးစွာ ဤသည်မှာ ရာထူးအာဏာတစ်ခု မဟုတ်ဘဲ၊ တာဝန်တစ်ခုဖြစ်သည်ကို သင်သိရမည်။ သင်သည် ရာထူးအာဏာတစ်ခုကို တာဝန် ယူထားသည်ဟု တွေးထင်ပါက၊ ယင်းက ပြဿနာများ ဖြစ်စေလိမ့်မည်။ သို့ရာတွင် သင်က ‘ကျွန်ုပ်သည် အသင်းတော် ခေါင်းဆောင်တစ်ဦးအဖြစ် ရွေးချယ်ခြင်းခံရပြီး ဖြစ်သောကြောင့်၊ အခြားသူများထက် ကျွန်ုပ် အဆင့်တစ်ခုနိမ့်ဖို့ လိုအပ်သည်။ သင်တို့အားလုံးသည် ကျွန်ုပ်ထက် မြင့်မားပြီး ကျွန်ုပ်ထက် ကြီးမြတ်ကြသည်။’ ဟု ပြောပါက၊ ဤသည်မှာလည်း မမှန်ကန်သည့် သဘောထားတစ်ခုဖြစ်သည်။ သင်သည် သမ္မာတရားကို နားမလည်ပါက၊ အစွမ်းကုန် ဟန်ဆောင်မှုသည် သင့်ကို မည်သည့်ကောင်းကျိုးမျှ မဖြစ်စေပေ။ ထို့ထက် သင်သည် ယင်းနှင့်သက်ဆိုင်သည့် သင့်တင့်လျောက်ပတ်သည့် နားလည်မှုတစ်ခု ရှိရမည်။ ဦးစွာ သင်သည် ဤတာဝန်က အလွန်အရေးကြီးသည်ကို သိရမည်။ အသင်းတော်တစ်ခုတွင် အသင်းသားဒါဇင်နှင့်ချီရှိကြပြီး ဤလူများကို ဘုရားသခင် ရှေ့မှောက်သို့ မည်သို့ ဆောင်ကြဉ်းဖို့နှင့် ၎င်းတို့အများစုကို သမ္မာတရားကို နားလည်စေပြီး သမ္မာတရား စစ်မှန်မှုသို့ ဝင်ရောက်စေဖို့ တွေးရမည်။ ထို့အပြင် အားနည်းပြီး မတုန်မလှုပ်သောလူများဖြင့်မူ၊ ၎င်းတို့သည် မိမိတို့၏ တာဝန်များကို တက်ကြွစွာ ဖြည့်ဆည်းနိုင်ဖို့အလို့ငှာ၊ ၎င်းတို့ကို အားနည်းခြင်းနှင့် မတုန်မလှုပ်ဖြစ်ခြင်းမှ ရပ်စေဖို့ သင်ကြိုးစား ရမည်ဖြစ်ပြီး၊ မိမိတို့၏ တာဝန်များကို ဖြည့်ဆည်းနိုင်ကြသည့်သူများ အားလုံးအတွက်မူ၊ သင်က ၎င်းတို့အား ထိုသို့လုပ်ဆောင်စေပြီး အစွမ်းကုန် ထမ်းဆောင်စေရမည်။ ၎င်းတို့သည် မိမိတို့၏ တာဝန်များကို ဖြည့်ဆည်းရာတွင် မပေါ့ဆဖို့၊ ယင်းတို့ကို ကောင်းမွန်စွာ ဖြည့်ဆည်းဖို့နှင့် ၎င်းတို့သည် ဘုရားသခင်နှင့်သာမန်ဆက်ဆံရေး ရှိနိုင်ဖို့အလို့ငှာ မိမိတို့၏တာဝန်များကို ဖြည့်ဆည်းခြင်းနှင့် ဆက်နွှယ်သည့် သမ္မာတရားများကို ၎င်းတို့အား နားလည်စေရမည်။ ပျက်စီးခြင်းနှင့် အနှောင့်အယှက်များကို ဖြစ်စေသည့်သူများ သို့မဟုတ် ဘုရားသခင်၌ နှစ်ပေါင်းများစွာ ယုံကြည်ပြီး ဖြစ်သော်လည်း၊ ဆိုးယုတ်သော လူ့သဘာဝတစ်ခု ရှိကြသည့်သူများလည်း ရှိပေသည်။ လူပုဂ္ဂိုလ် တစ်ဦးချင်းစီကို ၎င်းတို့၏အမျိုးအစားအတိုင်း သင့်တင့်လျောက်ပတ်သည့် စီစဉ်မှုများ ပြုလုပ်ပေးလျက်၊ ထိုလူများထဲမှ ကိုင်တွယ်ဖြေရှင်း သင့်သည့်သူများကို သင် ကိုင်တွယ်ဖြေရှင်းသင့်ပြီး၊ သန့်စင်သင့်သည့်သူများကို သင် သန့်စင်သင့်သည်။ အသင်းတော်၌ အတော်အတန် လူ့သဘာဝကောင်းဖြင့်သူအနည်းငယ်၊ အစွမ်းအစ အနည်းငယ်ဖြင့်သူများ၊ အလုပ်၏ရှုထောင့် တစ်ခုအတွက် တာဝန်ယူနိုင်သည့်သူများ အားလုံးတို့ကို ပျိုးထောင် ထားရမည်မှာလည်း အရေးကြီးပေသည်။...သင်သည် ၎င်းတို့၏သီးခြား စွမ်းဆောင်ရည်များကို မလွတ်တမ်းအသုံးချပြီး ၎င်းတို့ လုပ်ဆောင်နိုင်သည့်အတိုင်း၊ ၎င်းတို့၏ အစွမ်းအစ အရည်အသွေးအတိုင်း၊ ၎င်းတို့ အသက်အရွယ် မည်မျှရှိသည်နှင့် ၎င်းတို့သည် ဘုရားသခင်ကို မည်မျှကြာအောင် ယုံကြည်ပြီးဖြစ်သည်တို့အတိုင်း ၎င်းတို့အတွက် သင့်တော်သည့် တာဝန်များကို စီစဉ်ပေးလျက်၊ လူတိုင်းကို အကောင်းဆုံး အသုံးချရမည်။ လူအမျိုးအစား တစ်ခုချင်းစီနှင့် လူတစ်ဦးနှင့်တစ်ဦး ကွဲပြားချက်များအတွက် ၎င်းတို့သည် ဘုရားသခင်၏အိမ်တော်၌ ၎င်းတို့၏ တာဝန်များကို ဖြည့်ဆည်းနိုင်ပြီး ၎င်းတို့၏ လုပ်ဆောင်ချက်တာဝန်များကို အကြီးမားဆုံး အတိုင်းအတာအထိ အားထုတ်ကြိုးပမ်းနိုင်ဖို့အလို့ငှာ၊ လိုအပ်ချက်နှင့် အံဝင်ခွင်ကျ စီမံထားသော အစီအစဉ်တစ်ခုကို သင် ချမှတ်ရမည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) တာဝန်တစ်ခုသည် မိမိ ကိုယ်ပိုင်လုပ်ငန်းတစ်ခု မဟုတ်သည်ကို ဘုရားသခင်၏ နှုတ်ကပတ်တော်များက ကျွန်မကို ပြသခဲ့ပါသည်။ ကျွန်မတို့၏ တာဝန်များက ဘုရားသခင်ထံမှ လာပါသည်။ ဘုရားသခင် လိုအပ်သကဲ့သို့ ကျွန်မတို့ ဆောင်ရွက်သင့်သည်။ လူများကို လေ့ကျင့်ပေးခြင်းက ခေါင်းဆောင်များလုပ်ဖို့အတွက် ဘုရားသခင် သတ်မှတ်ထားသည့် အရာတစ်ခု ဖြစ်ပါသည်။ ဘုရားသခင်က သူ့၏အလုပ်အတွက် ကျွမ်းကျင်သည့်လူမျိုးစုံကို ပြင်ဆင် ထားပါသည်၊ အသင်းတော် ခေါင်းဆောင်တစ်ယောက်အနေနှင့် ဘုရားသခင်၏ လိုအပ်ချက်နှင့် စည်းမျဉ်းများနှင့်အညီ ကျွန်မ၏ တာဝန်ကို ထမ်းဆောင်သင့်သည်။ လူတိုင်းက မှန်ကန်သည့်နေရာမှာ သူတို့၏ အားသာချက်များကို အပြည့်အဝ သုံး၍ ရနိုင်ကာ၊ သူတို့တာဝန်များကို ထမ်းဆောင်နိုင်ပြီး၊ ဧဝံဂေလိအလုပ်ကို ပိုပြီး ချဲ့ထွင်ဖို့အတွက် သူတို့၏ သက်ဆိုင်ရာ တာဝန်ကို ဖြည့်ဆည်းနိုင်ဖို့အလို့ငှာ၊ အရည်အချင်း ရှိသည့်သူတစ်ယောက်ကို တွေ့ပါက၊ သူတို့ကို ကျွန်မ လေ့ကျင့်ပေးပြီး ထောက်ခံအကြံပြုပေးသင့်သည်။ ဤအရာကသာ ဘုရားသခင်၏ အလိုတော်နှင့် ကိုက်ညီပြီး၊ ညီအစ်ကို မောင်နှမများ လုပ်ဆောင်ချင်သည့် အရာလည်းဖြစ်သည်။ ဘုရားသခင်၏ အလိုတော်ကို ကျွန်မ နားလည်သည်နှင့်တစ်ပြိုင်နက် အခြားအသင်းတော်က ခေါင်းဆောင်ထံသို့ စာတစ်စောင်ပို့ခဲ့ပြီး အစ်မချန်ကို ကျွန်မ နေရာပြန်ချ ထားပေးမည်ဟု အတည်ပြု လိုက်သည်။ ကျွန်မ ဤကဲ့သို့ လက်တွေ့လုပ်ဆောင်ဖို့ စတင်လိုက်သည်နှင့်တစ်ပြိုင်နက် ကျွန်မ၏ စိတ်နှလုံးမှာ ပိုပြီး သက်သာရာရလာခဲ့သည်။ ထို့နောက်တွင် ဘုရားသခင်၏ ကောင်းချီးများကို ကျွန်မ မြင်ခဲ့ရသည်။ အံ့သြစရာကောင်းသည်မှာ ထိုနှစ် နိုဝင်ဘာလမှာ ကျွန်မတို့၏ ဧဝံဂေလိအလုပ်ကနေ ရလာသည့် ပြောင်းလဲသူအရေအတွက်က အရင်လထက် သုံးဆပိုများ လာခဲ့သည်။ ဤသည်က ဘုရားသခင်၏ အမှုကတစ်ဆင့် ရရှိခဲ့သည်ကို ကျွန်မ သိခဲ့ပြီး ဘုရားသခင်ကို ကျွန်မ အဆက်မပြတ် ကျေးဇူးတင်ပြီး ချီးမွမ်းမိသည်။

ယခင်က ကျွန်မ ကျော်ကြားမှုနှင့် စည်းစိမ်ချမ်းသာအတွက် ယှဉ်ပြိုင်သည့် သို့မဟုတ် ကျော်ကြားမှု၊ စည်းစိမ်ချမ်းသာနှင့် ဂုဏ်ဒြပ် နောက်ကိုလိုက်သည့် ဖောက်ပြန်ပျက်စီးမှုကို ရွံရှာခြင်း တစ်စုံတစ်ရာ မဖြစ်မိပါ။ လူတိုင်းက စာတန်၏ ဖျက်ဆီးခြင်းကို ခံထားရသည်ကို မြင်လျက်၊ ကျွန်မတို့အားလုံးလည်း ထိုစိတ်သဘောထားအတိုင်း ရှိမည် ဖြစ်ပြီး၊ ဤသည်မှာသုံးလေးရက်နှင့် ပြောင်းလဲနိုင်မည့်အရာတစ်ခုမဟုတ်ဟု ကျွန်မ ထင်ခဲ့သည်။ ယင်းက ကျွန်မအား ပြဿနာကို ဖြေရှင်းဖို့အတွက် သမ္မာတရားကို မရှာစေဖို့ ဖြစ်ခဲ့ပါသည်။ ဘုရားသခင်၏ နှုတ်ကပတ်တော်များ၏ တရားစီရင်ခြင်း၊ ပြစ်တင်ဆုံးမခြင်းကို ကြုံရခြင်းအားဖြင့်၊ စမ်းသပ်ခံ၊ ဖော်ထုတ်ခံရခြင်းအားဖြင့် နောက်ဆုံးမှာ ထိုအရာများ နောက်လိုက်ခြင်း၏ အနှစ်သာရအပေါ် ပိုင်းခြားသိမြင်မှုအချို့ ရှိလာခဲ့သည်။ ထိုကဲ့သို့ အရာများ နောက်ကိုလိုက်ခြင်းသည် ဘုရားသခင်ကို အာခံခြင်း ဖြစ်သည်ကို ကျွန်မ သိခဲ့ပြီး မိမိကိုယ်ကိုယ် တကယ့်စိတ်နှလုံးအတွင်းထဲကနေ စတင် မုန်းတီးလာခဲ့သည်။ သမ္မာတရားကို လိုက်စားဖို့၊ နောင်တရပြီး ပြောင်းလဲဖို့ ကျွန်မ ဆန္ဒရှိလာခဲ့သည်။ ယခု ကျွန်မ မိမိ၏ ဇာတိပကတိကို စွန့်လွှတ်ပြီး သမ္မာတရားအချို့ကို လက်တွေ့လုပ်ဆောင်နိုင်ခြင်း အားလုံးသည် ဘုရားသခင်၏ လုပ်ဆောင်မှုကြောင့်သာ ဖြစ်ပါသည်။ အနန္တတန်ခိုးရှင်ဘုရားသခင်၏ ကျေးဇူးတော်ကို ချီးမွမ်းပါသည်။


၃၉။ နောက်ဆုံးတွင် လူသားပုံသဏ္ဌာန်ကို အသက်ရှင်နေထိုင်ခြင်း

ကျိုးဟုန် တရုတ်နိုင်ငံ

ကျွန်မ ၂၀၁၈ခုနှစ်မှာ အသင်းတော်ခေါင်းဆောင် ဖြစ်လာခဲ့သည့် အချိန်က၊ အစွမ်းအစကောင်းရှိပြီး၊ သမ္မာတရားကို အားထုတ်သည့် မျိုးရိုးအမည် ရမ်းရှိသည့် အစ်မတစ်ယောက်ကို တွေ့ခဲ့သည်။ ကျွန်မက “သူ့ကိုသာ ငါကောင်းကောင်း လေ့ကျင့်ပေးနိုင်ရင်၊ ငါ ပိုအဆင်ပြေလာမယ်၊ ငါတို့ အလုပ်လည်း တိုးတက်မယ်၊ ပြီးတော့ ငါ့ခေါင်းဆောင်ကလည်း ငါ့ကို ချီးမွမ်းလိမ့်မယ်။” ဟု မိမိဘာသာတွေးမိသည်။ ထို့ကြောင့် ကျွန်မက သူမကို လေ့ကျင့်ပေးရာမှာ မီးကုန်ယမ်းကုန် ကြိုးစားခဲ့သည်။ သူမ ပြဿနာ တစ်ခုကြုံတိုင်း ကျွန်မက သူမနှင့် မိတ်သဟာယပြုပေးပြီး သူမကို အဖွဲ့ခေါင်းဆောင်အဖြစ် တာဝန်ပေးခဲ့သည်။ သူမက တိုးတက်သည်မှာ မြန်ပြီး သူမ၏ တာဝန်မှာ အာရုံစိုက်သည်။ သိပ်မကြာမီတွင် သူမအဖွဲ့၏ အလုပ်က အရှိန်ပြန်ကောင်းလာသည်။ ကျွန်မက “ငါ့မှာသာ အစ်မရမ်းလိုလူ နောက်ထပ် နည်းနည်းလောက်သာ ရှိခဲ့ရင်၊ ငါတို့ရဲ့ အသင်းတော် အလုပ်တွေအားလုံး သိသိသာသာ တိုးတက်မှာ။ ငါလည်း နည်းနည်းပါးပါး စိတ်ချနိုင်ပြီး ပိုကောင်းတဲ့ ရလဒ်တွေ ငါတို့ မြင်ရမယ်၊ ပြီးတော့ လူတိုင်းက ငါဟာ တာဝန်ကို ထိထိရောက်ရောက် ထမ်းဆောင်တယ်လို့ ပြောကြလိမ့်မယ်။” ဟုတွေးခဲ့မိသည်။ တစ်နေ့မှာ အန္တိခရစ်များနှင့် ဒုစရိုက်မှု ပြုသူများကို ထုတ်ပယ်ခြင်း၊ နှင်ထုတ်ခြင်းနှင့် ပတ်သက်သည့် စာရွက်စာတမ်းများကို စုဆောင်းဖို့အတွက် လူတစ်ယောက် ချက်ချင်း လိုလာခဲ့သည်။ အစ်မရမ်းက ဤတာဝန်ကို ယူသင့်သည်ကို ကျွန်မနှင့် ကျွန်မ၏လုပ်ဖော်ဆောင်ဖက်တို့က သဘောတူကြသည်။ ကျွန်မ အံ့အားသင့်ရလောက်အောင်ကို သူမက စည်းမျဉ်းများကို မကြာမီမှာ နားလည်သဘောပေါက်ပြီး ရည်မှန်းချက်ပြည့်မီပြီး မှန်ကန်တိကျသည့် စာရွက်စာတမ်းများကို ဖန်တီးခဲ့သည်။ ထိုအချိန်ကာလအတွင်းတွင်၊ စာရွက်စာတမ်းများ စုစည်းရာမှာ တော်သည့် လူတစ်ယောက်တစ်လေ ရှိမရှိ ကျွန်မ ခေါင်းဆောင်က ကျွန်မကို ခဏခဏ မေးခဲ့သည်၊ ပြီးလျှင် အစ်မရမ်းက ထိုအတွက် သင့်တော်သည်ကို ကျွန်မ သိခဲ့ပါသည်။ သို့ရာတွင် သူမ အပြောင်းခံရပြီး ကျွန်မတို့ အလုပ်မှာ သေချာပေါက် ဖြစ်လာမည့် အကျိုးဆက်ကို ကျွန်မ တွေးလိုက်တော့၊ ကျွန်မ သူ့ကို လက်မလွှတ်ချင်ခဲ့ဘဲ၊ ခေါင်းဆောင်ထံတွင် သူ့ကို ထောက်ခံ အကြံပြုမပေးခဲ့ပါ။

တစ်ရက် စည်းဝေးပွဲမှာ၊ ခေါင်းဆောင်က အန္တိခရစ်များနှင့် ဒုစရိုက်မှု ပြုသူများကို ထုတ်ပယ်ခြင်း၊ နှင်ထုတ်ခြင်းနှင့် ပတ်သက်သည့် စာရွက်စာတမ်းများကို စုစည်းဖို့ လူတစ်ယောက် သူတို့ လိုအပ်သည်ဟု ပြောပြီး၊ ကျွန်မတို့က တစ်ယောက်ယောကကို ဖြည့်ပေးနိုင်ခြင်း ရှိမရှိ ကျွန်မတို့ကို မေးခဲ့သည်။ ကျွန်မက “အစ်မရမ်းကတော့ ဒီအလုပ်မှာ တော်မှာပဲ၊ ဒါပေမဲ့ ငါသူ့ကို လက်လွှတ်လိုက်ရင်၊ တခြားတစ်ယောက်ကို လေ့ကျင့်ပေးရတော့မယ်။ အဲဒါက အများကြီး ကြိုးစားအားထုတ်ရမှာ။ ငါတို့ရဲ့အလုပ် စချွတ်ချော်လာရင် ငါ့ခေါင်းဆောင်က ဘာတွေးမလဲ။ အစ်မတမ်းလည်း စာရွက်စာတမ်းတွေကို စုစည်းခြင်းမှာ တော်ပါတယ်၊ ဒါပေမဲ့ သူက သူ့တာဝန်မှာ နည်းနည်း နမော်နမဲ့နိုင်ပြီး အကူအညီ အများကြီး လိုတတ်တယ်။ သူ့ကိုပဲ ထောက်ခံ အကြံပြုပေးလိုက်တော့မယ်။ ဒီနည်းနဲ့ ငါလည်း အလုပ်အတွက် တစ်ယောက်ယောက်ကို စီစဉ်ပေးမယ်၊ ပြီးတော့ အစ်မရမ်းလည်း ဒီအတိုင်းဆက်နေလို့ရတာပေါ့။ ငါတို့အလုပ်လည်း ထိခိုက်မှု မရှိတော့ဘူး။” ဟု တွေးမိသည်။ ထို့ကြောင့် ကျွန်မက အစ်မတမ်းကို ထောက်ခံ အကြံပြုပေးခဲ့သည်၊ ပြီးလျှင် သူ့အားသာချက်များကို အနည်းငယ် ပိုထောက်ခံပြောပြပေးသည်၊ ပြီးလျှင် အစ်မရမ်းကို ထိုမျှ မတော်ပါဟု ထင်ရစေဖို့ တမင်သက်သက် လုပ်ခဲ့သည်။ နှစ်ရက်သုံးရက်ကြာပြီးလျှင်၊ အစ်မတမ်းက အလုပ်တာဝန်အတွက် အရွေးခံခဲ့ရသည်။ အစ်မတမ်းက အလုပ်ကို သူမဘာသာ ထိရောက်အောင် မကိုင်တွယ်နိုင်ခဲ့သည်ကို ကျွန်မ နောက်ပိုင်းမှာ သိခဲ့ရသည်။ ကျွန်မက “အစ်မရမ်းသာဆို အဲဒါကို ကိုင်တွယ်နိုင်မှာ၊ ပြဿနာမရှိဘူး။ ဒါပေမဲ့ ငါက သူ့ကို မသွားစေချင်ဘူး။ သူက သူ့တာဝန်မှာ ကျွမ်းကျင်တယ်၊ သူသာထွက်သွားရင် ငါတို့အလုပ်မှာ ဘာတွေဖြစ်ကုန်မလဲ။” ဟု တွေးမိသည်။ ဤတော့ ကျွန်မက အစ်မရမ်းကို ထောက်ခံ အကြံမပြုဖို့ ထပ် ဆုံးဖြတ်လိုက်ပြန်သည်။ ထိုနောက် နှစ်ရက်သုံးရက်ကြာတော့၊ ကျွန်မ ခေါင်းဆောင်က အစ်မရမ်းကို အထူးသဖြင့် တောင်းဆိုလာပြီး၊ သူမကို ချက်ချင်း အစားထိုးဖို့ ကျွန်မတို့ကို လူတစ်ယောက် ရှာခိုင်းခဲ့သည်။ ကျွန်မက ဤအကြံဉာဏ်ကို တကယ့်ကို ဆန့်ကျင်ခဲ့သည်။ ကျွန်မက၊ “အစ်မရမ်းသာ ထွက်သွားရင်၊ ငါတို့ အသင်းတော်ရဲ့ စာရွက်စာတမ်းတွေကို ဘယ်သူ စုစည်းမှာလဲ။ သင့်တော်တဲ့ လူတစ်ယောက်ကို ငါတို့ ရှာနိုင်ရင်တောင်၊ သူတို့က အတွေ့အကြုံမရှိတဲ့ လူသစ်လေးတွေသာဖြစ်ပြီး၊ စည်းမျဉ်းတွေကိုလည်း သိမှာ မဟုတ်ဘူး။ သူတို့က လေ့ကျင့်မှု လိုလိမ့်မယ်။ ငါတို့အလုပ် ထိခိုက်ရုံတင်မကဘူး၊ ငါ့ဘက်မှာလည်း အလုပ်ပင်ပန်းခဲယဉ်းပြီး အားထုတ်မှု အများကြီး လိုလာလိမ့်မယ်။” ဟု တွေးမိသည်။ ဤသည်ကို တွေးသည်မှာ မှားမှန်း ကျွန်မ သိခဲ့သော်လည်း၊ “အစ်မရမ်းကို ငါကိုယ်တိုင် လေ့ကျင့်ပေးခဲ့ရတာ၊ သူထွက်သွားရင်၊ သူ့အလုပ်ကို လုပ်နိုင်တဲ့သူ ငါတို့အဖွဲ့မှာ ဘယ်သူမှ ရှိမှာ မဟုတ်ဘူး။ အလုပ်ကို ဘယ်လိုပြီးအောင် လုပ်ရမလဲ။ မဖြစ်ဘူး၊ ငါ့အလုပ်လက်တွဲဖော်နဲ့ ဒါကို ဆွေးနွေးပြီး ငါတို့တစ်ယောက်ယောက်ကို လေ့ကျင့်၍ မပြီးသေးခင်အထိ အစ်မရမ်းကို လနည်းနည်း ထပ်နေခိုင်းပေးဖို့ တောင်းဆိုတဲ့စာကို ခေါင်းဆောင်ဆီ ရေးပို့ရမယ်။” ဟု မိမိကိုယ်ကိုယ် ဆင်ခြေများ ပေးနေမိသည်။ ဤသည်ကို ကျွန်မ၏ လက်တွဲဖော် နှစ်ယောက်ကို ပြောပြသည့်အခါ၊ သူတို့က ကျွန်မကို အပြစ်တင်ရင်း “ဘုရားသခင်အိမ်တော်ရဲ့ အမှုတော်ကို လုပ်ဖို့ လူတွေကို ငါတို့ လေ့ကျင့်ပေးတယ်။ အစ်မရမ်း သွားတာနဲ့တစ်ပြိုင်နက်၊ ငါတို့ တခြားတစ်ယောက်ကို လေ့ကျင့်ပေးလို့ရတာပဲ။ နင်က အစ်မရမ်း မထွက်သွားအောင် တားနေတာက တစ်ကိုယ်ကောင်းဆန်နေတာ မဟုတ်ဘူးလား။” ဟု ပြောလေသည်။ သို့ရာတွင် ကျွန်မက မိမိကိုယ်ကိုယ် မဆင်ခြင်ခဲ့မိဘဲ၊ ထိုအစား “နင်က အရမ်းစေတနာကောင်းနေတယ်။ လူတွေကို လေ့ကျင့်ပေးရတာ နင်က လွယ်တယ်မှတ်လို့လား။” ဟု တွေးမိသည်။ ကျွန်မက ပို၍ ဒေါသထွက်လာပြီး အတိုက်အခံဖြစ်လာသည်၊ ပြီးလျှင် ကျွန်မဘက်ကို မမြင်နိုင်ကြသည့်အတွက် ကျွန်မ၏ လက်တွဲဖော်များကို မကျေမချမ်းဖြစ်ခဲ့သည်။ ထိုနောက်ပိုင်း သိပ်မကြာပါ၊ ကျွန်မက ကိုယ်ပူချိန်တက်လာသကဲ့သို့ စခံစားရသည်၊ ကျွန်မက မီးလောင်နေသကဲ့သို့ဖြစ်ပြီး တစ်ကိုယ်လုံး အားအင်ကုန်ခန်းနေသကဲ့သို့ ခံစားခဲ့ရသည်။ ကျွန်မ “ရာသီဥတုက ကောင်းပါတယ်၊ ပြီးတော့ ငါ အအေးမိပါဘူး။ ဒါ တကယ်ကို ထူးဆန်းတာပဲ။” ဟု တွေးမိသည်။ ဤသည်မှာ ဘုရားသခင်က ကျွန်မကို ပြစ်တင်ဆုံးမပြီး ဆုံးမပဲ့ပြင်နေခြင်း ဖြစ်သည်ကို သဘောပေါက်လိုက်သည်။ ကျွန်မ ဘုရားသခင်၏ နှုတ်ကပတ်တော်များကို တွေးမိသည်။ “ယခုတွင် ငါသည် သင်တို့အလယ် အလုပ်လုပ်သည့်အချိန်တွင်၊ သင်တို့သည် ဤနည်းဖြင့် ပြုမူကြ၏- သင်တို့ကို စောင့်ရှောက်မည့်သူ တစ်ဦးမျှမရှိသည့် နေ့ရောက်လာပါက၊ သင်တို့သည် မိမိတို့ကိုယ်ကိုယ် ရှင်ဘုရင်များအဖြစ် ကြွေးကြော်ခဲ့ကြသည့် ဓားပြများကဲ့သို့ ဖြစ်ကြလိမ့်မည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အလွန်ကြီးလေးသော ပြဿနာတစ်ခု- သစ္စာဖောက်ခြင်း (၁)) ဘုရားသခင်၏ နှုတ်ကပတ်တော်များက ကျွန်မ၏ကိုယ်ပိုင် အခြေအနေ အတိအကျကို ထုတ်ဖော်ပြနေသည်ကို သဘောပေါက်လိုက်၍ ကျွန်မ ကြက်သေသေသွားသည်။ ကျွန်မက အစ်မရမ်းကို မိမိပိုင်ဆိုင်မှု တစ်ခုကဲ့သို့ ဆက်ဆံနေခဲ့ခြင်း ဖြစ်သည်။ ကျွန်မက သူ့ကို လေ့ကျင့်ပေးခဲ့သည့်အတွက်၊ သူမက ကျွန်မ၏ပိုင်ဆိုင်မှု ဖြစ်သင့်သည်။ ပြီးလျှင် သူမက ကျွန်မအသင်းတော်မှာ နေသင့်ပြီး၊ ကျွန်မကို နာမည်ကောင်းရအောင် လုပ်ပေးသင့်သည်။ သူမကို မည်သူခေါ်သည်ကိုမျှ ကျွန်မ ခွင့်ပြုမည်မဟုတ်ပါ။ တကယ်တမ်းတော့ ညီအစ်ကို မောင်နှမအားလုံးက ဘုရားသခင့်အိမ်တော်မှာ သူတို့ တာဝန်များကို လုပ်ဆောင်ကြသည်၊ ပြီးလျှင် သူတို့၏ တာဝန်ပေးစေခိုင်းချက်များ အားလုံးက ဘုရားသခင်ထံမှသာ ဖြစ်လေသည်။ ဘုရားသခင်၏ အိမ်တော်က သူတို့ကို မည်သည့်အချိန်ဖြစ်စေ၊ မည်သည့်နေရာတွင်ဖြစ်စေ လိုအပ်သည့်အခါမှာ သူတို့၏တာဝန်များကို ထမ်းဆောင်ကြသည်။ ပြီးလျှင် ဘုရားသခင် စီစဉ်သည့်အတိုင်း ထမ်းဆောင်ကြသည်။ သို့ရာတွင် ကျွန်မကတော့ မိမိကိုယ်ပိုင် ဂုဏ်နှင့် ရာထူးအဆင့်အတန်းများအတွက် အခြားသူများကို လှည့်စားပြီး လိမ်လည်သည်၊ အစ်မရမ်းကို ကျွန်မ တစ်ယောက်တည်းသုံးရဖို့ ကျွန်မတတ်နိုင်သမျှကို လုပ်သည်။ ကျွန်မက “မိမိတို့ကိုယ်ကိုယ် ရှင်ဘုရင်များအဖြစ် ကြွေးကြော်ခဲ့ကြသည့် ဓားပြများ” ထဲက တစ်ယောက် မဟုတ်ပါလား။ ကျွန်မက အစ်မရမ်းကို ထိန်းချုပ်ဖို့နှင့် သူမကို ဘုရားသခင်ထံမှ လုယူဖို့ ကြိုးစားခဲ့သည်။ ယင်းက အန္တိခရစ်များ လုပ်သည့်အရာဖြစ်ပြီး ပျက်စီးဖို့ လမ်းကြောင်းဖြစ်သည်။ ဤသည်ကို သတိပြုမိရင်း၊ ကျွန်မက တကယ့်ကို နောင်တရခဲ့မိသည်။ ကျွန်မက အရမ်းကို မာနထောင်လွှားပြီး အတ္တကြီးခဲ့သည်။

ထိုနောက်မှာ ကျွန်မ ဘုရားသခင်၏ ဤနှုတ်ကပတ်တော်များကို ဖတ်ခဲ့ရသည်။ “လူတစ်ဦး၏အကျင့်များကို ကောင်းသည် ဆိုးသည်ဟူ၍ အကဲဖြတ်သော စံနှုန်းမှာအဘယ်နည်း။ ၎င်းမှာ သင်သည် သင်၏အတွေးများ၊ ဖော်ပြချက်များနှင့် အပြုအမူများ၌ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စစ်မှန်မှုအတိုင်း အသက်ရှင်နေထိုင်ခြင်းအကြောင်း သက်သေခံချက် ရှိမရှိအပေါ် မူတည်၏။ အကယ်၍ သင်၌ ဤစစ်မှန်မှု မရှိပါက၊ သို့မဟုတ် ဤအရာအတိုင်း အသက်ရှင်နေထိုင်ခြင်းမရှိပါက၊ သင်သည် အဓမ္မပြုသူတစ်ဦးဖြစ်သည်မှာ သံသယဖြစ်ဖွယ်မရှိပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “တစ်ဦးတစ်ယောက်သည် ဘုရားသခင်ကို ယုံကြည်သော်လည်း သူ၏နှုတ်ကပတ်တော်များကို အလေးဂရုမပြုပါက၊ သမ္မာတရားကို လက်မခံပါက၊ သို့မဟုတ် သူ၏အစီအစဉ်များနှင့် စီစဉ်ညွှန်ကြားမှုများကို ကျိုးနွံနာခံခြင်း မရှိပါက၊ ၎င်းတို့သည် ကောင်းမွန်သည့် အပြုအမူအချို့ကိုသာ ပြသပြီး၊ ၎င်းတို့၏ သိက္ခာ၊ သို့မဟုတ် အကျိုးစီးပွားများနှင့်သက်ဆိုင်၍ မည်သည့်အရာကိုမျှ မစွန့်ပစ်နိုင်ပါက၊ ကြည့်ရသည်မှာ ၎င်းတို့သည် ၎င်းတို့၏တာဝန်ကို ထမ်းဆောင်ကြသော်လည်း ၎င်းတို့၏ ဆိုးယုတ်သော စိတ်သဘောထားများအားဖြင့် အသက်ရှင်ကြဆဲဖြစ်ပြီး၊ စာတန်၏ ဒဿနအမြင်များနှင့် ဖြစ်တည်ခြင်း နည်းလမ်းများကို အနည်းငယ်မျှ မစွန့်လွှတ်သေးသကဲ့သို့ မပြောင်းလဲကြပါက- ၎င်းတို့ ဘုရားသခင်ကို ယုံကြည်သည်မှာ အဘယ်သို့ဖြစ်နိုင်မည်နည်း။ ယင်းမှာ ဘာသာတရား၌ ယုံကြည်ခြင်းဖြစ်သည်။ ထိုသို့သော လူတို့သည် အမှုအရာများကို စွန့်လွှတ်ပြီး၊ မိမိတို့ကိုယ်ကို အပေါ်ယံအားဖြင့် အသုံးတော်ခံကြသော်လည်း၊ ၎င်းတို့လျှောက်လှမ်းသည့် လမ်းကြောင်းနှင့် ၎င်းတို့လုပ်ဆောင်သမျှတိုင်း၏ အရင်းအမြစ်နှင့် တွန်းအားတို့သည် ဘုရားသခင်၏ နှုတ်ကပတ်တော်များ၊ သို့မဟုတ် သမ္မာတရားအပေါ် အခြေမခံထားပေ။ ထိုအစား၊ ၎င်းတို့သည် ၎င်းတို့၏ ကိုယ်ပိုင်စိတ်ကူးထင်မြင်မှုများ၊ စိတ်ဆန္ဒများ၊ ဓမ္မဓိဋ္ဌာန်မကျသော ယူဆချက်များနှင့် စာတန်၏ဒဿနအမြင်များ၊ စိတ်သဘောထားများအတိုင်း ဆက်လက်ပြုမူဆောင်ရွက်ကြပြီး၊ စာတန်၏ စိတ်သဘောထားများသည် ၎င်းတို့၏ ဖြစ်တည်ခြင်းနှင့် လုပ်ရပ်များ၏ အခြေခံအကြောင်းရင်း ဆက်လက်ဖြစ်လေသည်။ သမ္မာတရားကို ၎င်းတို့နားမလည်သည့် ကိစ္စရပ်များတွင်၊ ယင်းကို ၎င်းတို့ မရှာဖွေကြချေ။ သမ္မာတရားကို ၎င်းတို့နားလည်သည့် ကိစ္စရပ်များတွင်၊ ယင်းကို ၎င်းတို့လက်တွေ့မလုပ်ဆောင်ကြ၊ ဘုရားသခင်ကို ကြီးမြတ်သည်ဟု မချီးမြှောက်ကြချေ၊ သို့မဟုတ် သမ္မာတရားကို တန်ဖိုးမထားကြချေ။ ၎င်းတို့သည် အမည်ခံအားဖြင့် ဘုရားသခင်၏ နောက်လိုက်တစ်ဦးဖြစ်သော်လည်း၊ ယင်းသည် စကားဖြင့်သာ ဖြစ်၏။ ၎င်းတို့လုပ်ရပ်များ၏ အနှစ်သာရမှာ ၎င်းတို့၏ ဖောက်ပြန်ပျက်စီးသော စိတ်သဘောထားများ၏ ဖော်ပြချက်များသာ ဖြစ်သည်။ ၎င်းတို့၏ စေ့ဆောချက်နှင့် ရည်ရွယ်ချက်တို့က သမ္မာတရားကို လက်တွေ့လုပ်ဆောင်ဖို့နှင့် ဘုရားသခင်၏ နှုတ်ကပတ်တော်များအတိုင်း ပြုမူဖို့ဖြစ်သည်ဟူသည့် လက္ခဏာရပ် မရှိပေ။ အခြားအရာအားလုံးမတိုင်မီ မိမိတို့၏ ကိုယ်ပိုင်အကျိုးစီးပွားများကို စဉ်းစားသောလူများ၊ ပထမဦးစွာ မိမိတို့၏ ကိုယ်ပိုင်စိတ်ဆန္ဒများနှင့် ရည်ရွယ်ချက်များကို ဖြည့်ဆည်းသော လူများ- ဤလူတို့သည် ဘုရားသခင်နောက် လိုက်ကြသလော။ (မလိုက်ကြပါ။) ပြီးလျှင် ဘုရားသခင်နောက် မလိုက်ကြသည့်လူများသည် ၎င်းတို့၏ စိတ်သဘောထားများတွင် အပြောင်းအလဲ ဖြစ်ပေါ်စေနိုင်သလော။ (မဖြစ်ပေါ်စေနိုင်ပါ။) ပြီးလျှင် ၎င်းတို့သည် ၎င်းတို့၏ စိတ်သဘောထားများကို မပြောင်းလဲနိုင်ပါက၊ သနားစဖွယ်ဖြစ်ကြသည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘာသာတရား၌ ယုံကြည်မှုသည် ကယ်တင်ခြင်းသို့ မည်သည့်အခါတွင်မျှ ဆိုက်ရောက်စေမည်မဟုတ်”) ကျွန်မသည် ဘုရားသခင်၏ နှုတ်ကပတ်တော်များကို အချိန်ယူ သေချာစဉ်းစားပြီး၊ ကျွန်မ၏ အပြုအမူကို ပြန်ဆန်းစစ်သည်။ ကျွန်မက ဘုရားသခင်အတွက် ပေးဆပ်မှုများ ပြုလုပ်နေသကဲ့သို့ထင်ရသော်လည်း၊ ကျွန်မ၏ တာဝန်မှာ ကျွန်မ၏ ကြံရွယ်ချက်က ကိုယ်ပိုင် အကျိုးစီးပွားများကို ဖြည့်ဆည်းဖို့ ဖြစ်သည်။ စာရွက်စာတမ်းများကို စုစည်းနိုင်မည့် လူတစ်ယောက်ကို ကျွန်မ ခေါင်းဆောင်က တောင်းသည့်အခါ၊ အစ်မရမ်းက ထိုအလုပ်အတွက် အကောင်းဆုံးလူဖြစ်သည်ကို သိခဲ့သည်။ သို့ရာတွင် ကျွန်မ၏ အကျိုးစီးပွားများကို ကာကွယ်ဖို့ လိမ်ညာပြီး လှည့်စားခဲ့သည်၊ ထိုအစား အစ်မတမ်းကို ထောက်ခံအကြံပြုပေးခဲ့သည်။ အစ်မတမ်းက ထိုအလုပ်မှာ အပြင်းအထန် ကြိုးပမ်းနေရသည်ကို မြင်ပြီး၊ သူမက အလုပ်အတွက် နှောင့်နှေးမှုများကို ဖြစ်စေတော့မည်ကို သိခဲ့သည့်အချိန်မှာပင်၊ ကျွန်မက အစ်မရမ်းအတွက် ထောက်ခံ အကြံမပြုသေးပါ။ ကျွန်မက ဘုရားသခင့် အိမ်တော်နှင့်ပတ်သက်ပြီး မတွေးသကဲ့သို့၊ ဘုရားသခင်၏ အလိုတော်ကိုလည်း ဂရုမစိုက်ခဲ့ပါ။ ကျွန်မ၏ကိုယ်ပိုင် ဂုဏ်နှင့် ရာထူးအဆင့်အတန်းကို ကာကွယ်ဖို့ အထောက်အကူများအနေနှင့်သာ ညီအစ်ကိုမောင်နှမများကို အသုံးချခဲ့သည်။ ကျွန်မက အရမ်းကို ဆိုးညစ်သည်၊ အတ္တကြီးပြီး ယုတ်မာခြင်းဖြစ်သည်။ ကျွန်မ ဘုရားသခင်ကို နှစ်ပေါင်းများစွာ ယုံကြည်ခဲ့ပြီးဖြစ်သည်၊ ယင်းကလည်း ကျွန်မ၏ အတွေးများနှင့် အမြင်ရှုထောင့်များအားလုံးက ကျွန်မ၏ ဆိုးယုတ်သည့် စိတ်သဘောထားများ၊ စာတန်၏ ရှင်သန်မှု နည်းပရိယာယ်များမှာ အခြေပြုထားသည်။ ဘုရားသခင်၏နှုတ်ကပတ်တော်များကို ကျွန်မ မလိုက်နာသကဲ့သို့၊ သမ္မာတရားကိုလည်း လက်တွေ့မလုပ်ဆောင်ခဲ့ပါ။ ကျွန်မက ဘုရားသခင်၏နှုတ်ကပတ်တော်များ ဖော်ပြထားသကဲ့သို့ မယုံကြည်သူ တစ်ယောက်ဖြစ်ပါသည်။ ကျွန်မ နောက်ထပ် အတ္တကြီး၍ မရတော့ပါ။ အရည်အချင်းရှိသည့် လူတစ်ယောက်ကို ကျွန်မ ဖြည့်ဆည်းပေးပြီး ကျွန်မတို့ အသင်းတော်အတွက် နောက်ထပ် လူများကို လေ့ကျင့်ပေးရမည်။ ကျွန်မတို့အသင်းတော်မှာ အစ်မရမ်း၏ အလုပ်များကို တာဝန်ယူဖို့ တစ်ယောက်ကို ကျွန်မတို့ စီစဉ်ပေးခဲ့သည်၊ ပြီးလျှင် သူမ ပြောင်းရွှေ့သွားခဲ့သည်။ ‌နောက်ပိုင်းတွင် အစ်မရမ်းက လူများကို ထုတ်ပယ်ခြင်း၊ နှင်ထုတ်ခြင်းနှင့် ပတ်သက်သည့် စာရွက်စာတမ်းများကို မြန်မြန် စုဆောင်းခဲ့သည်ဟု ကျွန်မ သိခဲ့ရသည်။ ဤသည်ကို ကြားသည့်အချိန်မှာ ကျွန်မ စိတ်မကောင်းပါ။ ကျွန်မ သူမကို စောစောစီးစီးသာ ထောက်ခံအကြံပြုပေးခဲ့ပြီး ကျွန်မ၏ ကိုယ်ပိုင် အကျိုးစီးပွားများကို ဘေးဖယ်ထားခဲ့ပါက၊ ဤအလုပ်က အချိန်အကြာကြီး နှောင့်နှေးခဲ့မည် မဟုတ်ပါ။ ဤအရာ ဖြစ်ခဲ့ခြင်းက ကျွန်မ၏ အတ္တကြောင့် ဖြစ်ပါသည်။ ကျွန်မ အပြစ်ကျူးလွန်ခဲ့ပြီး မကောင်းမှုကို ပြုခဲ့ပါသည်။ ဤသည်ကို ဘုရားသခင်၏အိမ်တော်ကိုကျော်ပြီး မိမိအကျိုးစီးပွားများကို ထပ်ဦးစားမပေးမိစေဖို့ သတိပေးချက်တစ်ခုအနေနှင့် ကျွန်မခံယူခဲ့သည်။

ဤအတွေ့အကြုံက ကျွန်မကို အနည်းငယ် ပြောင်းလဲစေခဲ့ပြီး ဖြစ်သည်ဟု ကျွန်မ ထင်ခဲ့သည်၊ သို့ရာတွင် ဤပြဿနာဟောင်းကြီးက ပြန်ခေါင်းပြူထွက်မလာမီ အချိန်ကောင်းကိုသာ စောင့်နေခဲ့ခြင်း ဖြစ်လေသည်။ ပြီးလျှင် သိပ်မကြာလိုက်ပါ၊ ကျွန်မခေါင်းဆောင်က အစ်မလျူအကြောင်း ကျွန်မကို မေးခဲ့သည်။ ခေါင်းဆောင်က အနီးတဝိုက်က အသင်းတော်တစ်ခုမှာ ယုံကြည်သူအ သစ်များကို ရေလောင်းခြင်း သူမကို သွားကူစေချင်သည်။ ကျွန်မက အနည်းငယ် မလိုလားပါ။ သို့ရာတွင် ကျွန်မ အတ္တမကြီးသင့်ပါ၊ အသင်းတော်၏ အမှုတော်ကို ထိန်းသိမ်းရမည်ဟု သဘောပေါက်ခဲ့သည်၊ ပြီးလျှင် အခြားတစ်ယောက်ကို မည်သည့်အချိန်တွင်မဆို လေ့ကျင့်ပေး၍ ရသည်။ အစ်မလျူကို လွှတ်ပေးလိုက်ဖို့ ကျွန်မ သဘောတူခဲ့သည်။ သို့ရာတွင် ထိုနောက်မှာ စာရွက်စာတမ်းများကို စုစည်းခြင်းမှာ ကြီးကြပ်ရသည့် အစ်မလီက ရာထူးတိုးတော့မည်ဟုပြောပြီး ကျွန်မကို အကဲဖြတ် စာတစ်စောင် ရေးခိုင်းသည်။ ဤသည်မှာ ကျွန်မအတွက် အရမ်းများသွားပြီ ဖြစ်သည်။ အစ်မလီသာ ထွက်သွားပါက၊ စာရွက်စာတမ်းများ စုစည်းဖို့ မည်သူက ကြီးကြပ်တော့မည်နည်း။ အစ်မလီကို ကျွန်မ မသွားစေချင်ခဲ့ပါ။ ထို့ကြောင့် သူမအား အကဲဖြတ်စာရေးဖို့ကို ကျွန်မ ဆိုင်းထားလိုက်သည်။ သူမ သွားဖို့ကို ရက်အနည်းငယ်ခန့် ကျွန်မ အချိန်ဆွဲထားချင်ခဲ့သည်၊ သို့မှသာ ကျွန်မ ခေါင်းဆောင်က ထိုအချိန်အတွင်းမှာ အခြားတစ်ယောက်ကို ရှာတွေ့နိုင်ပြီး အစ်မလီကို နေခိုင်းမည် ဖြစ်သည်။ ကျွန်မက အကဲဖြတ်စာကို မရေးနေသည်ကို ကျွန်မ အလုပ်လက်တွဲဖော်က သတိထားမိပြီး၊ ယင်းကို လုပ်ဖို့ ကျွန်မကို ဖိအားပေးပါတော့သည်။ ကျွန်မ ယင်းကို ချက်ချင်းလုပ်ပါ့မည်ဟု ပြောပြီး သူမကိုသာ တစ်ပတ်ရိုက်လိုက်သည်၊ သို့ရာတွင် ကျွန်မ မရေးသေးပါ။ ဆယ်ရက်လောက်ကြာပြီးနောက်၊ ကျွန်မ အလုပ်လက်တွဲဖော်က “ငါတို့ခေါင်းဆောင်က သူများတွေဆီက သိရပြီးတော့ အစ်မလီကို ပြောင်းလိုက်ပြီးပြီ။” ဟု ပြောသည်။ ဤသည်ကို ကျွန်မ သဘောပေါက်ဖို့ အချိန်အနည်းငယ် ယူလိုက်ရသည်။ ဤသည်မှာ ဖြစ်ပျက်နေခြင်းက အရမ်းမြန်လေသည်။ အစွမ်းအစကောင်း ရှိသူများအားလုံးကို ခေါ်သွားခံရခဲ့ပြီးဖြစ်သည်။ ယခုအသင်းတော်မှာ ကျွန်မတို့ မည်သည့်အရာမျှပြီးအောင် လုပ်နိုင်မည်မဟုတ်ပါ။ ဤအတွေးများက ပေါက်ထွက်တော့မတတ် ကျွန်မစိတ်ထဲပြည့်သွားသည်။ ကျွန်မရင်ထဲမှာ အလေးတစ်ခုဖိချလိုက်သကဲ့သို့ ခံစားရသည်။ နောက်နှစ်ရက်သုံးရက်မှာ ကျွန်မ အစားစားချင်စိတ်မရှိခဲ့ပါ။ ကျွန်မ လူများကို မည်သို့ရှာရမည်၊ ကျွန်မပေါ်မှာ ဖိအားမည်မျှရှိနေသည်တို့ကိုသာ တွေးခဲ့မိသည်။ ကြိုးစားအားထုတ်မှုများစွာ လုပ်ရတော့မည်။ ယင်းကို ကျွန်မ ပိုတွေးလေလေ၊ စိတ်ပူပန်မှုနှင့် ဖမ်းစားခံရလေဖြစ်သည်၊ ပြီးလျှင် ကျွန်မ စိတ်ပင်ပန်းလူပင်ပန်း ဖြစ်ခဲ့သည်။

တစ်နေ့ ကျွန်မ လှေကားပေါ်က အဆင်းမှာ ခြေချော်သွားခဲ့သည်။ ကျွန်မခြေထောက်မှာ ဂျွတ်ခနဲအသံကြားလိုက်သည်၊ အရိုးကျိုးသကဲ့သို့ ခံစားရသည်။ ကျွန်မ “အခု ငါတော့ သွားပါပြီ။ ခြေကျိုးတစ်ချောင်းနဲ့ ငါ့တာဝန်ကို လုပ်လို့မရဘူး။” ဟု တွေးမိသည်။ ဤသည်မှာ ဘုရားသခင်က ကျွန်မကို ဆုံးမပဲ့ပြင်ခြင်းဖြစ်သည်ကို ကျွန်မ သိခဲ့သည်။ လူများ တစ်ယောက်ပြီးတစ်ယောက် ရွှေ့ပြောင်းခံရခြင်းကို ကျွန်မ ကြည့်ခဲ့ရပုံ၊ ပြီးလျှင် ကျွန်မစိတ်နှလုံးထဲမှာ ဘုရားသခင်နှင့် မည်သို့ ငြင်းခုံပြီး၊ ယင်းတို့အားလုံးကို မည်သို့ဆန့်ကျင်ခဲ့သည်တို့ကို တွေးမိသည်။ ကျွန်မ တာဝန်အပေါ်ထားသည့် ကျွန်မ၏ သဘောထားက ဘုရားသခင်ကို ရွံရှာစေပြီးဖြစ်ရမည်၊ ထို့ကြောင့် ဘုရားသခင်က ကျွန်မ၏ တာဝန်ကို ယူပစ်လိုက်ခြင်း ဖြစ်လေသည်။ ထိုအတွေးမှာ ကျွန်မ အရမ်းကြောက်မိသည်။ ကျွန်မ ခြေထောက်ကလည်း အရမ်းကို နာလေသည်။ တကယ့်ကို နောင်တရဖို့ လိုလားရင်း၊ ကျွန်မ ဘုရားသခင်ထံကိုသာ မပြတ် ဆုတောင်းနေသည်။ အံ့သြစရာကောင်းသည်မှာ ထိုနေ့ နေ့လည်စာ စားအပြီးတွင်၊ ကျွန်မခြေထောက် ရုတ်တရက် အနာရပ်သွားသည်မှာ မည်သည့်အခါကမျှ လုံးဝ ထိခိုက်ဒဏ်ရာ မရခဲ့ဖူးသကဲ့သို့ဖြစ်သည်။ ဤသည်မှာ ကျွန်မကိုယ်ကျွန်မ ပြန်သုံးသပ်ပြီး သိဖို့ ဘုရားသခင်ထံက သတိပေးချက်တစ်ခု ဖြစ်ခဲ့သည်ကို ကျွန်မ စိတ်နှလုံးထဲမှာ သိခဲ့သည်။ “ကျွန်မကိုယ်ပိုင် အကျိုးစီးပွားတွေကို ကျွန်မ ဘာဖြစ်လို့ အမြဲ ရှေ့တန်းတင်တာလဲ။” ဟု ကျွန်မတွေးမိသည်။

နောက်ပိုင်းမှာ ဘုရားသခင်၏နှုတ်ကပတ်တော်များ ရွတ်ဖတ်ပြခြင်း ဗီဒီယိုတစ်ခုကို ကျွန်မ ကြည့်ခဲ့သည်။ အနန္တတန်ခိုးရှင် ဘုရားသခင် ပြောသည်မှာ- “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို ရရှိပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ သင်တို့အတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ စာတန်၏အဆိပ်မှာ မည်သည့်အရာဖြစ်ကြောင်းနှင့် ပတ်သက်၍၊ ယင်းကို စကားလုံးများဖြင့် အပြည့်အဝ ဖော်ပြနိုင်၏။ ဥပမာအားဖြင့်၊ ဒုစရိုက်ကိုပြုသူအချို့ကို ၎င်းတို့ အဘယ်ကြောင့် မကောင်းမှုပြုကြသည်ကို သင်မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သောကြောင့်’ ဟု ဖြေကြလိမ့်မည်။ ဤတစ်ခုတည်းသောစကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ သူတို့သည် အမှုအရာများကို ဤရည်ရွယ်ချက် သို့မဟုတ် ထိုရည်ရွယ်ချက်အတွက် ပြုလုပ်ကောင်းပြုလုပ်ကြသော်လည်း၊ ထိုသူတို့သည် ယင်းကို မိမိတို့အတွက်သာ ပြုကြခြင်းဖြစ်သည်။ ကိုယ့်အတွက်သာ ကိုယ်ကြည့်၊ ဘယ်သူသေသေ ငတေမာပြီးရော ဖြစ်သောကြောင့်၊ သူတို့သည် မိမိတို့၏ကိုယ်ပိုင် အကျိုးအတွက်သာ အသက်ရှင်သင့်ပြီး၊ အစားအစာနှင့် ကောင်းမွန်သော အဝတ်အစားအတွက် ရာထူးကောင်းတစ်နေရာ ရရှိရန် သူတို့ အရာရာကို အစွမ်းကုန် ကြိုးစားလုပ်ဆောင်သင့်သည်ဟု အယောက်တိုင်းက ထင်မှတ်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ၎င်းက လူသား၏ သဘာဝဗီဇကိုလည်း ကိုယ်စားပြုလေသည်။ စာတန်၏ ဤစကားများမှာ အတိအကျဆိုရလျှင် စာတန်၏ အဆိပ်ဖြစ်ပြီး၊ လူတို့က ယင်းကို နှလုံးသွင်းကြသည့်အခါတွင်၊ ယင်းသည် သူတို့၏ သဘာဝဗီဇ ဖြစ်လာသည်။ စာတန်၏ သဘာဝဗီဇမှာ ဤစကားလုံးများအားဖြင့် ထုတ်ဖော်ခြင်းခံရသည်။ ယင်းတို့က ၎င်းကို လုံးလုံး ကိုယ်စားပြု၏။ ဤအဆိပ်သည် လူတို့၏ အသက်များဖြစ်လာသည့်အပြင်၊ သူတို့တည်ရှိမှု၏ အခြေခံအုတ်မြစ် ဖြစ်လာပြီး ဖောက်ပြန်ပျက်စီးသော လူသားမျိုးနွယ်က နှစ်ထောင်ချီ၍ ဤအဆိပ်၏ အုပ်စိုးခြင်းကို မပြောင်းမလဲ ခံလာရပြီဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”)

ဘုရားသခင်၏နှုတ်ကပတ်တော်များက ပြောသည်မှာ လူသားမျိုးနွယ်က စာတန်၏ ဖျက်ဆီးခံရပြီးနောက်မှာ၊ ဆိုးယုတ်သည့် အဆိပ်မျိုးစုံက ကျွန်မတို့၏ စိတ်နှလုံးများထဲမှာ နေရာယူပြီး ကျွန်မတို့၏ သဘာဝ ဖြစ်လာခဲ့သည်။ “မိမိကိုယ်သာ ကိုးကွယ်ရာဖြစ်၏” ကိုသာ ကြည့်ပါ။ လူတိုင်းက ဤဆိုးယုတ်သည့်အဆိပ်နှင့် အသက်ရှင်ကြသည်၊ ကျွန်မတို့လုပ်သမျှက ကျွန်မတို့ ကိုယ်ပိုင် အကျိုးအမြတ်အတွက်သာဖြစ်သည်၊ ပြီးလျှင် ယင်းက မှန်ကန် သင့်တော်သည်ဟု ကျွန်မတို့က ထင်ကြသည်၊ ထို့ကြောင့် ကျွန်မတို့က ပိုပို အတ္တကြီးလာပြီး လှည့်စားတတ်လာသည်။ ကျွန်မ မိမိကိုယ်ကိုယ် ပြန်သုံးသပ်ခဲ့သည်။ ခေါင်းဆောင်က လူများကို ကျွန်မ၏ အသင်းတော်မှ ရွှေ့ပြောင်းတုန်းက၊ အဲဒါကို ကျွန်မ ဆန့်ကျင်ပြီး ဟန့်တားဖို့ ကြိုးစားခဲ့ခြင်းက လိမ်လည်တတ်သည်အထိပင် ရောက်ခဲ့သည်။ လူများကို ကျွန်မနှင့် သက်ဆိုင်သကဲ့သို့ ဆက်ဆံခဲ့ပြီး၊ သူတို့ကို ဘုရားသခင်၏ အိမ်တော်ကို ပေးဖို့ ငြင်းဆန်ခဲ့သည်။ ကျွန်မက အရမ်းကို အတ္တကြီးပြီး စက်ဆုပ်ရွံရှာစရာကောင်းသည်၊ လုံးဝ ကျိုးကြောင်းသင့်လျော်မှုမရှိပါ။ ဘုရားသခင်၏အိမ်တော်၏ အမှုတော်ကို ကျွန်မ နှောင့်ယှက်ခဲ့သည်။ သခင်ယေရှု အမှုပြုဖို့ ကြွလာတုန်းက၊ ဖာရိရှဲများက လူများ သူ့နောက်လိုက်သည်ကို တားဆီးပြီး သူတို့၏ ရာထူးအဆင့်အတန်းများနှင့် အသက်မွေးမှုများကို ကာကွယ်ဖို့ ကြိုးစားခဲ့ကြသည်။ သူတို့က ယုံကြည်သူများကို သူတို့ကိုယ်ပိုင်ကဲ့သို့ ဆက်ဆံခဲ့ပြီး၊ ထိုလူများအတွက် သခင်နှင့် ယှဉ်ပြိုင်ခဲ့ကြသည်။ အဆုံးမှာ သူတို့က ဘုရားသခင်၏ စိတ်သဘောထားကို ပုန်ကန်ပြစ်မှားခဲ့ပြီး ဘုရားသခင်က သူတို့ကို အပြစ်ဒဏ်ပေးခဲ့သည်။ ကျွန်မပြုမူပုံက ဖာရိရှဲများနှင့် မည်သို့ကွဲပြားမှု တစ်ခုတစ်လေ ရှိသနည်း။ ညီအစ်ကိုမောင်နှမများက ဘုရားသခင်၏ သိုးများဖြစ်ပြီး ဘုရားသခင့်အိမ်တော်က ဆန္ဒရှိသည့်အတိုင်း သူတို့ကို နေရာချထားခွင့် ရှိသည်။ ကျွန်မက ဝင်စွက်ဖက်ဖို့ အခွင့်မရှိပါ။ အသင်းတော် ခေါင်းဆောင် တစ်ယောက်အနေနှင့်၊ ကျွန်မ၏ တာဝန်ကို ဘုရားအိမ်တော် လိုအပ်သည့်အတိုင်း၊ ပြီးလျှင် စည်းမျဉ်းများနှင့်အညီ ကျွန်မ ထမ်းဆောင်သင့်သည်၊ ပြဿနာများကို ဖြေရှင်းဖို့ သမ္မာတရားကို မိတ်သဟာယပြုပြီး လူများကို လေ့ကျင့်ပေးသင့်သည်။ ဤသည်မှာ ကျွန်မ၏ တာဝန်၊ ကျွန်မ၏ ဝတ္တရားဖြစ်သည်။ သို့ရာတွင် ကျွန်မက ဘုရားသခင်၏ အလိုတော်ကို အရေးမထားခဲ့သကဲ့သို့ လူများကိုလည်း စည်းမျဉ်းနှင့်အညီ နေရာမချပေးခဲ့ပါ။ နောက်ထပ်လူများကို လေ့ကျင့်ပေးဖို့ ကြိုးစားအားထုတ်ရာမှာ လိုလိုလားလား မရှိခဲ့ပါ။ ပါရမီရှိသည်ဟု ကျွန်မ သိထားသည့်သူများကို ကျွန်မ စာရင်းမပေးခဲ့ဘဲ၊ ကျွန်မ၏ ဂုဏ်အတွက် သူတို့ကို အလုပ်လုပ်ခိုင်းပြီး အစေခံခိုင်းရင်း၊ သူတို့ကို ကျွန်မ၏ ထိန်းချုပ်မှု အောက်မှာထားဖို့ ကြိုးစားခဲ့သည်၊ ကျွန်မက ဘုရားသခင့်အိမ်တော်ကို ဆန့်ကျင်ရာမှာ မိမိအမှုအရာများပဲ လုပ်နေခဲ့ခြင်း မဟုတ်ပါလား။ ကျွန်မက ဘုရားသခင်ကို အာခံနေခဲ့ပြီး အန္တိခရစ်များ၏ လမ်းကြောင်းကို လျှောက်နေခဲ့သည်။ ဤအတွေးမှာ ကျွန်မ ကြောက်သွားပြီး ကျွန်မကို ဘုရားသခင်က ဆုံးမပဲ့ပြင်ခဲ့ပြီး မကောင်းမှုထပ်လုပ်ခြင်းကို တားဆီးခဲ့သည့်အတွက် ကျွန်မ ဘုရားသခင်ကို ကျေးဇူးတင်ခဲ့သည်။

နောက်ပိုင်းမှာ နောက်ထပ် ဘုရားသခင်၏နှုတ်ကပတ်တော်များ ရွတ်ဖတ်ပြခြင်း ဗီဒီယိုတစ်ခုကို ကျွန်မ ကြည့်ခဲ့သည်။ “လူသားမျိုးနွယ်၏ စိတ်ခံစားမှုများမှာ တစ်ကိုယ်ကောင်းဆန်ပြီး အမှောင်လောကနှင့် သက်ဆိုင်သည်။ ၎င်းတို့သည် ဘုရားသခင်၏ အစီအစဉ်အလို့ငှာ တည်ရှိဖို့ဝေးစွ၊ ဘုရားသခင်၏ အလိုတော်အတွက်ပင် မတည်ရှိပေ၊ ထို့ကြောင့် လူသားနှင့် ဘုရားသခင်ကို တစ်ချိန်တည်းတွင် အတူပြော၍ မရနိုင်ချေ။ ဘုရားသခင်သည် အစဉ်အမြဲ အထွတ်အထိပ်ဖြစ်၍ အမြဲဂုဏ်သရေရှိသည်၊ လူသားမှာမူ အစဉ်အမြဲ ယုတ်ညံ့၍ အစဉ်အမြဲ သုံးမရပေ။ ဤသို့ဖြစ်ရခြင်းမှာ ဘုရားသခင်သည် လူသားမျိုးနွယ်အတွက် စွန့်လွှတ်မှုများ အမြဲပြုပေးကာ သူ့ကိုယ်သူ ပေးအပ်မြှုပ်နှံထားသောကြောင့် ဖြစ်သည်၊ သို့သော်လည်း လူသားမှာမူ အစဉ်အမြဲ မိမိအတွက်သာလျှင် ရယူပြီး ကြိုးပမ်းလေ၏။ ဘုရားသခင်သည် လူသားမျိုးနွယ်၏ ရှင်သန်ရေးအတွက် အစဉ်အမြဲ အပတ်တကုတ် ကြိုးပမ်းနေသော်လည်း လူသားကမူ အလင်းအတွက်၊ သို့မဟုတ် ဖြောင့်မတ်ခြင်းအတွက် မည်သည့်အရာကိုမျှ လုံးဝမထောက်ကူပေးပေ။ လူသားအနေဖြင့် တစ်ခဏတာမျှ လုံ့လစိုက်ထုတ်လျှင်ပင် ထိုလုံ့လမှာ အားနည်းလွန်း လှသောကြောင့် ထိုးနှက်ချက် တစ်ခုကိုမျှပင် ခံနိုင်မည်မဟုတ်ပေ၊ အကြောင်းမှာ လူသား၏လုံ့လသည် သူ့ကိုယ်ပိုင်အကျိုးအတွက်သာ အစဉ်အမြဲ ဖြစ်နေပြီး အခြားသူများအတွက် မဟုတ်သောကြောင့်ပင် ဖြစ်သည်။ လူသားသည် အစဉ်အမြဲ တစ်ကိုယ်ကောင်းဆန်၏၊ ဘုရားသခင်ကမူ အစဉ်အမြဲ ကိုယ်ကျိုးမငဲ့ပေ။ ဘုရားသခင်သည် တရားမျှတသောအရာ၊ ကောင်းသောအရာနှင့် လှပသောအရာအားလုံး၏ အရင်းအမြစ်ဖြစ်ပြီး လူသားမှာမူ အကျည်းတန်ပြီး ဆိုးယုတ်သော အရာအားလုံးကို ဆက်ခံကာ ထင်ရှားအောင် ပြုလုပ်သူဖြစ်၏။ ဘုရားသခင်သည် သူ၏ဖြောင့်မတ်ပြီး လှပသည့် အနှစ်သာရကို မည်သည့်အခါမျှ ပြောင်းလဲမည် မဟုတ်ပေ၊ သို့သော် လူသားကမူ အချိန်မရွေး၊ အခြေအနေမရွေး၌ ဖြောင့်မတ်ခြင်းကို သစ္စာဖောက်ကာ ဘုရားသခင်ထံမှ လမ်းလွဲသွားကြရန် ကောင်းကောင်းတတ်နိုင်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ စိတ်နေသဘောထားကို နားလည်ရန်မှာ အလွန်အရေးကြီးပေ၏) ဘုရားသခင်က အတ္တကင်းသည့်အကြောင်း ဘုရားသခင်၏ နှုတ်ကပတ်တော်များက ကျွန်မကို ပြခဲ့သည်။ သူလုပ်သမျှက ကျွန်မတို့ကို ကယ်တင်ဖို့ လုပ်ဆောင်ခြင်းဖြစ်သည်၊ ယင်းတို့အားလုံးက ကျွန်မတို့ကို အကျိုးဖြစ်ထွန်းစေသည်။ ဘုရားသခင့်အိမ်တော်က အစွမ်းအစရှိသည့် သမ္မာတရားကို ရှာဖွေသည့်သူများ လက်တွေ့လုပ်ဆောင်မှု ပိုလုပ်နိုင်ဖို့နှင့် အဆုံးသတ်မှာ ဘုရားသခင်၏ စေခိုင်းချက်တာဝန်ကို တာဝန်ယူ ဆောင်ရွက်နိုင်စေဖို့ ‌ထောက်ကူအားပေးပြီး လေ့ကျင့်ပေးသည်။ ဤသည်မှာ ညီအစ်ကိုမောင်နှမများနှင့် ဘုရားသခင့်အိမ်တော်ကို အကျိုး ဖြစ်ထွန်းစေသည်။ ကျွန်မအတွက်မှာမူ၊ ဘုရားသခင်၏ နှုတ်ကပတ်တော်များ၏ ရေလောင်းခြင်းနှင့် အာဟာရတို့အပြင်၊ ဘုရားသခင့်အိမ်တော်က လေ့ကျင့်ပေးခြင်းကို အခမဲ့ ရရှိခဲ့သည်၊ သို့ရာတွင် ဘုရားသခင်၏ချစ်ခြင်းကို ပြန်ပေးဆပ်ဖို့ မိမိတာဝန်ကို ထမ်းဆောင်ဖို့အကြောင်း ကျွန်မ မတွေးခဲ့ပါ။ လူများကို ကျွန်မထိန်းချုပ်မှု အောက်မှာ မည်သို့ထားရမည်ကိုသာ ကျွန်မ တွေးခဲ့သည်။ ကျွန်မ၏ ဂုဏ်နှင့် ရာထူးအဆင့်အတန်းအတွက်၊ ဘုရားအိမ်တော်က လူများကို လေ့ကျင့်ပေးခြင်းကို နှောင့်ယှက်ဖို့ ကျွန်မ ဝန်မလေးခဲ့ပါ၊ ယင်းက ထိုအမှုတော်ကို ဆိုင်းငံ့စေခဲ့သည်။ ကျွန်မက အရမ်းအတ္တကြီးပြီး မလိုမုန်းထားစိတ်ရှိသည်၊ ဘုရားသခင်၏ ရှေ့တော်မှောက်မှာ အသက်ရှင်ဖို့ မလျော်ကန်ပါ။ ထိုနည်းလမ်းနှင့် ကျွန်မ ရှေ့ဆက်သွား၍မရသည်ကို ကျွန်မ သိခဲ့သည်။ ကျွန်မက ဘုရားသခင့်အိမ်တော်ကို ပါရမီရှိသည့်လူများနှင့် ထောက်ကူခဲ့ရမည် ဖြစ်သည်၊ သို့မှသာ ပိုများသည့် ညီအစ်ကိုမောင်နှမများက သင့်တော်သည့်နေရာမှာ သူတို့လုပ်ရမည့်တာဝန်ကို လုပ်ဆောင်နိုင်မည် ဖြစ်သည်။ ကျွန်မ မှန်မှန်ကန်ကန် တွေးလာသည်နှင့်တစ်ပြိုင်နက်၊ အစ်မလီ၏အလုပ်ကို တာဝန်ယူထမ်းဆောင်ဖို့ တစ်ယောက်ယောက်ကို ကျွန်မ မြန်မြန်ရှာလိုက်သည်၊ ပြီးလျှင် ဘုရားသခင်ကို ကျေးဇူးတော် ချီးမွမ်းခဲ့သည်။ လူသစ်က စည်းမျဉ်းများကို မသိဘဲ၊ ကျွန်မ အလုပ်ပို၍ ကြိုးစားရလည်း၊ ကျွန်မက ငြိမ်သက်ပြီး စိတ်အေးသက်သာ ရှိခဲ့သည်။ ကျွန်မလုပ်နိုင်သမျှ လုပ်ရာမှာ ပေးဆပ်ရဖို့ လိုလိုလားလားရှိခဲ့သည်၊ ပြီးလျှင် ကျွန်မတို့ အသင်းတော်အလုပ်ကို ပိုကောင်းအောင် လုပ်ဖို့ ကျွန်မ၏ ညီအစ်ကိုမောင်နှမများနှင့် ဆုတောင်းခဲ့သည်။

သီတင်းနှစ်ပတ်ကြာပြီးလျှင်၊ ကျွန်မ၏ ခေါင်းဆောင်က “ငါတို့ မှတ်တမ်းတွေတည်းဖြတ်တဲ့ အစ်မကျောက်ကို နောက်အသင်းတော်တစ်ခုမှာ သူ့တာဝန် ထမ်းဆောင်ဖို့ ပြောင်းရွှေ့ချင်တယ်။” ဟု ပြောခဲ့သည်။ ဤသည်ကို ကြားပြီးလျှင်၊ ကျွန်မက “ငါဟာ ဘုရားသခင့်အိမ်တော်ရဲ့ အမှုတော် အဘက်ဘက်ကို စဉ်းစားဆင်ခြင်ရမယ်။ ငါ နောက်ထပ် အတ္တကြီးလို့မရတော့ဘူး။ ဒါပေမဲ့လည်း၊ ဒီအလုပ်ကိုလုပ်ဖို့ နောက်ထပ် အစ်မတစ်ယောက်ကို စလေ့ကျင့်ပေးရုံပဲ ရှိသေးတယ်၊ ပြီးတော့ သူက စည်းမျဉ်းတွေလည်း မသိဘူး။ ကျွန်မတို့အလုပ်က ထိခိုက်နစ်နာရကိန်း ရှိတယ်။ အစ်မကျောက်က သူရှိတဲ့နေရာမှာ နေရင် ပိုကောင်းတယ်။” ဟုတွေးခဲ့သည်။ ကျွန်မဟာ မိမိအကျိုးစီးပွားများကို ထပ်ကြည့်နေပြန်ပြီကို သဘောပေါက်လိုက်သည်။ ကျွန်မက အသင်းတော် အလုပ်ကို အကြိမ်ကြိမ် နှောင့်ယှက်ပြီး ဘုရားသခင်၏စိတ်သဘောထားကို ပုန်ကန်ပြစ်မှားရင်း၊ အန္တိခရစ်များ၏ လမ်းကြောင်းမှာ လျှောက်ခဲ့ပုံကို တွေးမိသည်။ ကျွန်မ အရမ်း ကြောက်ခဲ့ရသည်။ ကျွန်မက ဘုရားသခင်၏ နှုတ်ကပတ်တော်များကို တွေးမိသည်။ “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ သင်၏ ကိုယ်ပိုင်အဆင့်အတန်း၊ သိက္ခာ၊ သို့မဟုတ် ဂုဏ်သတင်းကို မစဉ်းစားနှင့်။ လူ၏ အကျိုးစီးပွားများကိုလည်း ထည့်သွင်းမစဉ်းစားနှင့်။ သင်သည် ပထမဦးစွာ ဘုရားသခင်၏အိမ်တော်၏အကျိုးများကို စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏အလိုတော်ကို အရေးထားသင့်ပြီး၊ သင်၏ တာဝန်ကို ဖြည့်ဆည်းရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာရှိဖို့ သင် အစွမ်းကုန် လုပ်ဆောင်ပြီးခြင်း ရှိမရှိ၊ သင်၏ တာဝန်များကို ဖြည့်ဆည်းရန် အကောင်းဆုံး သင် လုပ်ဆောင်ပြီး သင်၏အရာအားလုံး ပေးပြီးခြင်း ရှိမရှိဆိုသည်အပြင်၊ သင်၏ တာဝန်နှင့် ဘုရားအိမ်တော်၏ အမှုကို စိတ်နှလုံးအကြွင်းမဲ့ဖြင့် ဆင်ခြင်ခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် ထည်သွင်းစဉ်းစားရမည်။ ယင်းတို့ကို မကြာခဏ တွေးလော့၊ ပြီးလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။ သင်၏အရည်အချင်း ညံ့ဖျင်းပါက၊ သင်၏အတွေ့အကြုံ ပေါ့တန်ပါက သို့မဟုတ် သင်၏ အသက်မွေးမှု အလုပ်တွင် မကျွမ်းကျင်ပါက၊ သင်၏အလုပ်၌ အမှားအယွင်းများ သို့မဟုတ် အပြစ်အနာအဆာများ အချို့ ရှိကောင်းရှိနိုင်ပြီး၊ ရလဒ်များမှာလည်း အလွန်ကောင်းချင်မှ ကောင်းပေမည်- သို့သော် သင်သည် သင်၏ အကောင်းဆုံး အားထုတ်မှုကို ပေးပြီးဖြစ်ပေလိမ့်မည်။ သင် လုပ်ဆောင်သောအရာများ၌ သင်၏ ကိုယ်ပိုင် တစ်ကိုယ်ကောင်းဆန်သော စိတ်ဆန္ဒများကို စဉ်းစားခြင်းမရှိ သို့မဟုတ် သင်၏အကျိုးကို ထည့်သွင်းစဉ်းစားခြင်း မပြုသကဲ့သို့၊ ထိုသို့ပြုမည့်အစား ဘုရားသခင်၏အိမ်တော်၏ အလုပ်ကို စဉ်ဆက်မပြတ် ထည့်သွင်းစဉ်းစားပြီး၊ ယင်း၏ အကျိုးများကို စဉ်းစားနေကာ၊ သင်၏တာဝန်ကို ကောင်းစွာထမ်းဆောင်သောအခါ၊ သင်သည် ဘုရားသခင်ရှေ့၌ ကောင်းသောအကျင့်များကို စုဆောင်းနေခြင်း ဖြစ်လိမ့်မည်။ ဤကောင်းသော လုပ်ဆောင်ချက်များ ရှိကြသောလူများသည် သမ္မာတရား စစ်မှန်မှုကို ပိုင်ဆိုင်သောသူများ ဖြစ်သည်၊ ထိုသို့ဖြင့် ၎င်းတို့သည် သက်သေခံကြပြီး ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များက ကျွန်မကို လက်တွေ့လုပ်ဆောင်ဖို့ လမ်းကြောင်းပေးခဲ့သည်။ ကျွန်မက ဘုရားသခင်၏အလိုတော်နှင့် အသင်းတော် အလုပ်ကို သတိရှိဖို့သာ လိုခဲ့ခြင်းသာ ဖြစ်သည်။ ကျွန်မက အတ္တကြီး၍မရသကဲ့သို့၊ အရည်အချင်းကို မိမိအတွက်ပဲ သိမ်းထားဖို့ ကြိုးစား၍ မရတော့ပါ။ ထို့ကြောင့် ကျွန်မ ဘုရားသခင်ထံကို “ချစ်ရသော ဘုရားသခင်၊ ကျွန်မက အရမ်း အတ္တကြီးပြီး ယုတ်မာနေခဲ့ပါတယ်၊ ဘုရားအိမ်တော်က လူတွေကို ထောက်ကူပေးတာကနေ ကျွန်မ အမြဲတမ်း တားဆီးပြီး အသင်းတော် အလုပ်ကို ထိခိုက်ခဲ့တယ်။ ကိုယ်တော့်ကို ကျွန်မ နောက်ထပ် မဆန့်ကျင်ချင်တော့ပါဘူး။ ကျွန်မရဲ့ ဇာတိပကတိကို စွန့်လွှတ်ပြီး သမ္မာတရားကို လက်တွေ့လုပ်ဆောင်ဖို့ ကျေးဇူးပြုပြီး ကျွန်မကို လမ်းပြတော်မူပါ...” ဟု ဆုတောင်းလျှောက်ခဲ့သည်။ ဆုတောင်းပြီးနောက်မှာ၊ အစ်မကျောက်ထံကို သွားပြီး သူမ၏ ရွှေ့ပြောင်းမှုအကြောင်း ကျွန်မ ပြောခဲ့သည်။ သူမက ရွှေ့ပြောင်းခံရသော်လည်း၊ ကျွန်မ ယခင်ကကဲ့သို့ စိတ်မဆိုးတော့ပါ။ ထိုအစား ဤကဲ့သို့ အရည်အချင်းကို ဘုရားသခင်၏ အိမ်တော်ကို ကျွန်မ ဖြည့်ဆည်းနိုင်ခြင်းက ဘုရားသခင်၏ ကြင်နာခြင်းနှင့် ကောင်းချီးမင်္ဂလာတို့ ဖြစ်သည်ကို ကျွန်မ ခံစားခဲ့ရသည်။ ကျွန်မ၏ ကိုယ်ပိုင်တာဝန်ကိုလည်း ကျွန်မ လုပ်နိုင်ခဲ့ပြီး ကျွန်မ၏ စိတ်နှလုံးက ငြိမ်သက်ခြင်းနှင့် ဝမ်းမြောက်ခြင်းတို့နှင့် ပြည့်နေခဲ့သည်။ အနန္တတန်ခိုးရှင် ဘုရားသခင်ကို ကျေးဇူးတော် ချီးမွမ်းပါသည်။


၄၀။ မနာလိုစိတ်အတွက် ကုထုံးတစ်ခု

ရွှင်းချုံ တရုတ်နိုင်ငံ 

အနန္တတန်ခိုးရှင် ဘုရားသခင် ပြောသည်မှာ- “လူ၏ဇာတိပကတိသည် စာတန်နှင့်သက်ဆိုင်ပြီး၊ ပုန်ကန်လိုသော စိတ်သဘောထားများနှင့် ပြည့်နှက်သည်၊ ယင်းသည် မနှစ်မြို့ဖွယ်ဖြစ်စွာ ညစ်ညမ်းပြီး၊ မသန့်ရှင်းသော အရာတစ်ခုဖြစ်သည်။ လူတို့သည် ဇာတိပကတိ၏ မွေ့လျော်မှုကို အလွန့်အလွန် တပ်မက်ကြပြီး ဇာတိပကတိ၏ သရုပ်သကန်များ အလွန့်အလွန် ရှိလေသည်။ ဤသည်မှာ ဘုရားသခင်သည် လူသား၏ ဇာတိပကတိကို အတိုင်းအတာတစ်ခုထိ စက်ဆုပ်ရွံရှာသည့် အကြောင်းရင်းဖြစ်သည်။ လူတို့သည် စာတန်၏ ညစ်ညမ်းသော၊ ဖောက်ပြန်ပျက်စီးသော အမှုအရာများကို စွန့်ပစ်သောအခါ ဘုရားသခင်၏ ကယ်တင်ခြင်းကို ၎င်းတို့ ရရှိကြလေသည်။ သို့သော်လည်း ၎င်းတို့သည် ညစ်ညမ်းမှုနှင့် ဖောက်ပြန်ပျက်စီးခြင်းတို့ကို မထုတ်ပစ် သေးပါက၊ ၎င်းတို့သည် စာတန်၏ အုပ်စိုးမှုအောက်၌ အသက်ရှင် နေကြဆဲဖြစ်သည်။ လူတို့၏ သူတစ်ပါးကို ဒုက္ခပေးခြင်း၊ လှည့်ဖြားခြင်းနှင့် ကောက်ကျစ်ခြင်း အားလုံးသည် စာတန်နှင်ဆိုင်သည့် အရာများဖြစ်သည်။ သင့်အား ဘုရားသခင်ကယ်တင်ခြင်းသည် သင့်ကို စာတန်၏ ဤအရာများမှ ကယ်ထုတ်ရန်ဖြစ်သည်။ ဘုရားသခင်၏ အမှုသည် မမှားနိုင်ပေ။ ယင်းသည် လူတို့ကို အမှောင်မှ ကယ်တင်ဖို့ရန်သာ လုပ်ဆောင်ပေသည်။ သင်သည် အတိုင်းအတာတစ်ခုအထိ ယုံကြည်ပြီး ဖြစ်ကာ၊ မိမိကိုယ်ကိုယ် ဇာတိပကတိ၏ ဖောက်ပြန်ပျက်စီးခြင်းမှ ထုတ်ပစ်နိုင်ပြီး၊ ဤဖောက်ပြန်ပျက်စီးခြင်း၏ ချုပ်နှောင်ခြင်း မခံရတော့သောအခါတွင်၊ သင်သည် ကယ်တင်ခံရပြီး ဖြစ်လိမ့်မည် မဟုတ်လော။ သင်သည် စာတန်၏ အုပ်စိုးမှုအောက်၌ အသက်ရှင်သောအခါ သင်သည် ဘုရားသခင်ကို ထင်ရှားစေခြင်းငှာ မတတ်စွမ်းနိုင်ပေ၊ သင်သည် ညစ်ညမ်းသော အရာတစ်ခုဖြစ်ပြီး ဘုရားသခင်၏ အမွေဥစ္စာကို မရရှိနိုင်ပေ။ သင်သည် သန့်စင်ခံရပြီး စုံလင်စေခြင်း ခံရသည်နှင့်တစ်ပြိုင်နက်၊ သင်သည် သန့်ရှင်းလိမ့်မည်၊ ပုံမှန်လူတစ်ဦး ဖြစ်လိမ့်မည် ဖြစ်ပြီး၊ သင်သည် ဘုရားသခင်၏ ကောင်းချီးပေးခြင်း ခံရမည်ဖြစ်ကာ ဘုရားသခင်အဖို့ နှစ်သက်ဖွယ်ဖြစ်လိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်း (၂)) ကျွန်မတို့က စာတန်၏ နှောင့်ယှက်ဖျက်ဆီးခြင်းကို ခံရသည့်အတွက် လူအချင်းချင်း ဆက်ဆံရေးမှာ အငြင်းပွားမှုများနှင့် မနာလိုသည့်ပြဿနာများ ရှိနေသည်၊ ပြီးလျှင် ကျွန်မတို့အားလုံးက လိမ်လည်လှည့်ဖြားပြီး ဆိုးယုတ်သည့် စာတန်၏ စိတ်သဘောထားနှင့်နေထိုင်နေကြပြီး အတ္တလည်း အလွန်ကြီးကြသည်ကို ဘုရားသခင်၏ နှုတ်ကပတ်တော်များမှတစ်ဆင့် ကျွန်မ နားလည် လာခဲ့သည်။ လူများကို အမြဲတမ်း အကောက်ကြံပြီး နာမည်နှင့် အကျိုးအမြတ်အတွက် ကြိုးပမ်းနေသည့် မနာလိုသည့် စိတ်နှင့်နေသည့် အချိန်တစ်ခု ကျွန်မမှာ ရှိခဲ့ပါသည်။ ထိုကဲ့သို့နေရခြင်းက အလွန် နာကျင်စရာကောင်းသည်၊ သို့ရာတွင် ကျွန်မ ရုန်းမထွက်နိုင်ခဲ့ပါ။ ဘုရားသခင်၏ ပြစ်တင်ဆုံးမမှုနှင့် တရားစီရင်မှုများ၏ ကျေးဇူးကြောင့်သာ ကျွန်မအနည်းငယ်ပြောင်းလဲလာပြီး ထိုနာကျင်မှုမှ လွတ်မြောက်နိုင်ခဲ့ခြင်း ဖြစ်ပါသည်။

၂၀၁၇ ခုနှစ် ဇွန်လတွင် အသင်းတော်မှာ တွေ့ဆုံပွဲနေရာ သုံးခု လေးခုအတွက် တာဝန်ယူရသည့် အဖွဲ့ခေါင်းဆောင်အဖြစ် ကျွန်မ တာဝန်ပေးအပ်ခံရသည့်အချိန်က ဖြစ်သည်။ ထိုတာဝန် ထမ်းဆောင်ခွင့်ရသည်ကို ကျွန်မ အလွန်ပျော်ခဲ့ပြီး ဘုရားသခင်က ကျွန်မကို မြှင့်တင်ပေးသည်၊ ထိုအတွက် ဘုရားသခင်၏ချစ်ခြင်းမေတ္တာနှင့် ထိုက်တန်အောင် ကြိုးစားရမည်ဟု ခံစားရသည်။ ထိုနောက်ပိုင်း တွေ့ဆုံပွဲများမှာ မိတ်သဟာယဖွဲ့ပါက၊ ကျွန်မ အလွန်တက်ကြွခဲ့သည်၊ ပြီးလျှင် ညီအစ်ကိုမောင်နှမများမှာ အခက်အခဲရှိခြင်း၊ အားနည်းသည့် အခြေအနေ ရောက်နေခြင်းတို့ကိုတွေ့ပါက၊ ဘုရားသခင်၏ နှုတ်ကပတ်တော်များကို ရှာပြီးမိတ်သဟာယဖွဲ့ကာ ပြဿနာများကို ဖြေရှင်းပေးသည်။ အနည်းအကြာသည့်အခါ အခြားလူများက ကျွန်မကို အထင်ကြီး လေးစားကြပြီး၊ ကျွန်မက လက်တွေ့လုပ်ဆောင်ရမည့် ပြဿနာများကို တွေ့ဆုံပွဲများမှာ မိတ်သဟာယဖွဲ့ပြီးဖြေရှင်းပေးနိုင်သည်၊ တာဝန်ကျေပွန်ပြီး ညီအစ်ကိုမောင်နှမများကို ချစ်ခင်သည်ဟု ပြောကြသည်။ ထိုကဲ့သို့ ကြားသည့်အခါ၊ ကျွန်မ မိမိကိုယ်ကိုယ် အလွန်ကျေနပ်မိသည်။

သိပ်မကြာမီတွင် အသင်းတော်ခေါင်းဆောင်ရွေးချယ်ပွဲ ရှိသည်ဟု ကျွန်မကြားသည့်အခါ၊ “လူတိုင်းက ငါ့ကို အထင်ကြီး လေးစားကြတယ်ဆိုတော့ ငါ့မှာလည်း အခွင့်အရေးရှိလောက်တယ်။ ငါသာအရွေးခံရရင် ညီအစ်ကိုမောင်နှမတွေက ငါ့ကို ပိုအထင်ကြီး ကြမှာပဲ။” ဟု တွေးမိသည်။ နောက်ပိုင်းတွင် မဲပေးရွေးချယ်မှုအပြီး၌ အစ်မယန်းနှင့် ကျွန်မ နှစ်ယောက်လုံး အဆိုတင်သွင်းခံရသည်။ သူမက ကျွန်မထက် မဲအနည်းငယ်ပိုရသည်ကို တွေ့ရသည့်အခါ၊ ကျွန်မ အနည်းငယ် စိုးရိမ်သွားသည်။ “ငါကတာဝန်ကျေပွန်ပြီးတော့ လက်တွေ့လည်း လုပ်ဆောင်နိုင်တယ်။ သူကဘာလို့ ငါ့ထက် မဲပိုရနေရတာလဲ။” ဟု တွေးမိသည်။ သို့ရာတွင် ပြီးလျှင် “ဒါတွေက အဆိုပြုချက်ပဲ ရှိသေးတယ်။ နောက်ဆုံးမဲမှ မဟုတ်တာ။ ငါ့မှာအခွင့်အရေး ရှိသေးတယ်။ ငါအခုသမ္မာတရားကို လက်ကိုင်ထားပြီး သူများတွေရဲ့ အသက်ဝင်ရောက်မှုတွေကို ပိုကူညီဖြေရှင်းပေးမယ်ဆိုရင် သူကငါ့ထက် ဘာမှမသာတာကို သူတို့သိပြီး ငါသေချာပေါက် အရွေးခံရမှာပဲ။” ဟု တွေးမိသည်။ နောက်ဆုံးတွေ့ဆုံပွဲမှာ အစ်မဝမ်ပြောခဲ့သည့် မဖြေရှင်းရသေးသည့် ပြဿနာတစ်ခုအကြောင်း စဉ်းစားမိသောကြောင့်၊ သူနှင့်နောက်တစ်ခါ မိတ်သဟာယဖွဲ့ဖို့ ဘုရားသခင်၏ နှုတ်ကပတ်တော်များထဲက သင့်တော်သည့်အရာများကို မြန်မြန်လေး ပြင်ဆင်ခဲ့သည်။ တွေ့ဆုံပွဲနေ့တွင် ကျွန်မတို့ ဆုံမည့်နေရာကို သွားသည်၊ သို့ရာတွင် ကျွန်မဝင်သွားသည်နှင့် အစ်မယန်းက အစ်မဝမ်ကို မိတ်သဟာယဖွဲ့ပေးနေသည်ကိုတွေ့လိုက်ရသည်။ ကျွန်မက အလွန် စိတ်မကျေမနပ်ဖြစ်သွားသည်။ “သူ့ပြဿနာကို ဖြေရှင်းပေးဖို့ သူနဲ့ မိတ်သဟာယဖွဲ့ဖို့ ငါလာတာကို နင်ကဦးအောင်အသုံးချသွားတယ်ပေါ့။ နင်က မိတ်သဟာယဖွဲ့နေမှတော့ ငါလုပ်နိုင်ကြောင်းကို ဘယ်လို လုပ်ပြလို့ရတော့မလဲ။” ဟု ကျွန်မတွေးမိသည်။ ထင်သည့်အတိုင်းပဲ အစ်မဝမ် မိတ်သဟာယဖွဲ့ပြီး အစ်မယန်းက ပြုံးသွားကာ အခြားညီအစ်ကိုမောင်နှမများကလည်း ခေါင်းတညိတ်ညိတ်နှင့် ထောက်ခံနေသည်ကို တွေ့သည်။ ယင်းကို မြင်ရသည်မှာ ကျွန်မ တကယ်မပျော်ပါ။ အစ်မယန်းကို မနာလိုဖြစ်ပြီး ကျွန်မ၏အောင်မြင်မှုကို လုယူသွားသည်ဟု တွေးမိသည်။ “တွေ့ဆုံပွဲမှာ နင်ဝင်မပါခင်က အားလုံးက ငါမိတ်သဟာယဖွဲ့တာကို ကြားချင်ကြတယ်။ ဒါပေမဲ့ အခုကျတော့ လူတိုင်းက နင့်ကိုအထင်ကြီးပြီး ငါ့ကို ဂရုမစိုက်ကြတော့ဘူး။” ဟု တွေးမိသည်။ နောက်တော့ လူတိုင်းက ‌ပျော်ရွှင်စွာ မိတ်သဟာယမှာ ပါဝင်ကြသည်၊ သို့ရာတွင် ကျွန်မက လုံးဝ လက်မခံနိုင်ဘဲ အမြန်ဆုံးထွက်သွားချင်ခဲ့သည်။

အိမ်ပြန်ရောက်သည့်အခါ၊ ကျွန်မအိပ်ရာပေါ်မှာ ထိုင်ပြီး စိတ်ဓါတ်ကျမိသည်၊ အဲဒီအကြောင်းကိုစဉ်းစားမိလေ စိတ်အနှောင့်အယှက် ဖြစ်မိသည်။ “ဒီအတိုင်းသာဆိုရင် ငါ ခေါင်းဆောင်ဖြစ်ဖို့ အခွင့်အလမ်းနည်းသွားလိမ့်မယ်။ မဖြစ်ဘူး မိတ်သဟာယ ဖွဲ့ဖို့အတွက် ငါသေချာကြိုပြင်ဆင်ရမယ်။ သူငါ့ထက်သာလို့ မဖြစ်တော့ဘူး။” ဟု တွေးမိသည်။ နောက်ပိုင်းတွင် တရုတ်ကွန်မြူနစ်ပါတီ၏ ကြမ်းတမ်းသည့် ညှဉ်းပန်းနှိပ်စက်မှုများနှင့် ပတ်သက်၍ အစ်မကျန်း စိတ်သောကရောက်ပြီး သူမ၏တာဝန်၌ စိတ်ကျဉ်းကျပ်နေသည်ကို ကျွန်မ သတိပြုမိသောကြောင့်၊ ကျွန်မလည်း တွေ့ဆုံပွဲမရောက်မီ၊ သူမနှင့် မိတ်သဟာယဖွဲ့ဖို့ ဘုရားသခင်၏ နှုတ်ကပတ်တော်အချို့ကို ကြိုပြီး အမြန်ရှာဖွေခဲ့သည်။ နောက်နေ့မှာ တွေ့ဆုံပွဲနေရာကို ကျွန်မကြိုရောက်အောင် သွားသော်လည်း၊ သို့ရာတွင် မထင်မှတ်ဘဲ၊ အစ်မယန်းက အရင်ကြိုရောက်နေပြီး အစ်ကျန်းနှင့် မိတ်သဟာယဖွဲ့နေသည်ကို တွေ့လိုက်ရသည်။ ကျွန်မ အလွန်စိတ်ပျက်သွားပြီး စိတ်ထဲမှာလည်း “နင်ထပ်လုပ်ပြန်ပြီလား။ နင့်ရဲ့မိတ်သဟာယမှာ ဘယ်လိုအလင်းရောင်ရှိလဲဆိုတာ ငါသိမှဖြစ်မယ်။ ဒီလောက်အလုပ်ဖြစ်နေတာ အဲဒါတစ်ခုတည်းကြောင့်လို့လည်း ငါမယုံဘူး။” ဟု တွေးမိသည်။ မသင်္ကာသည်နှင့် သူတို့နားကို သွားထိုင်ပြီး သူမ မည်သည့်အရာ ပြောမည်ကို နားထောင်ကြည့်သည်။ နားထောင်ကြည့်သည့်အခါ၊ ဘုရားသခင်၏နှုတ်ကပတ်တော်များကို ထည့်သွင်းစဉ်းစားပြီး လက်တွေ့လုပ်ဆောင်ရမည့် လမ်းကြောင်းအချို့ကို အစ်မယန်းက မိတ်သဟာယဖွဲ့နေသော်လည်း၊ အစ်မကျန်း၏ အားနည်းချက်နှင့် အပျက်သဘောဆောင်ခြင်း၏ ဇာစ်မြစ်ကိုမူ သူမက မပြောရသေးသည်ကို ကျွန်မ တွေ့လိုက်ရသည်။ “ငါနားလည်ထားတာကို မျှဝေပြီး အစ်မယန်းက ထင်သလောက် မတော်ဘူးဆိုတာကို ပြဖို့ ဒီအခွင့်အရေးကို အပြည့်အဝ အသုံးချရမယ်။” ဟု ကျွန်မ တွေးမိသည်။ ထိုသို့နှင့် ကျွန်မ၏မိတ်သဟာယကိုမျှဝေဖို့ အမြန်ဝင်ပြီး “အစ်မ လက်တွေ့လုပ်ဆောင်ဖို့ နည်းလမ်းကို သိရုံနဲ့ အပျက်သဘောဆောင်တဲ့ အခြေအနေကိုဖြေရှင်းဖို့ မလုံလောက်သေးဘူး။ ဘုရားသခင်က သူ ရွေးချယ်ထားတဲ့လူတွေကို စုံလင်အောင် ပြုလုပ်ဖို့အတွက် အဆင်းနီတဲ့ နဂါးကြီးကို ဘယ်လို အသုံးပြုခဲ့လဲဆိုတာကို သမ္မာတရားကို နားလည်ဖို့လည်းလိုတယ်။ ဘုရားသခင်ရဲ့လုပ်ဆောင်မှု၊ အနန္တတန်ခိုးနဲ့ ဉာဉာဏ်ပညာတွေကို နားလည်မှသာ ဒီလို အပျက်သဘောဆောင်တဲ့ အခြေအနေကနေ ကျွန်မတို့လွတ်မြောက်နိုင်လိမ့်မယ်။ ဘုရားသခင်ရဲ့ နှုတ်ကပတ်တော် နည်းနည်းလောက် အတူတူဖတ်ရအောင်။” ဟု ပြောလိုက်သည်။ အစ်မကျန်းက ခေါင်းညိတ်သည်နှင့် ကျွန်မအစ်မယန်းကို အသာလေး စောင်းပြီးကြည့်လိုက်သည့်အခါ၊ သူမက အနေရခက်ခက်နှင့် ဘေးကို ရွှေ့ထိုင်သည်ကို တွေ့လိုက်ရသည်။ ကျွန်မက တိုက်ပွဲတစ်ခုကို အနိုင်ရလိုက်သကဲ့သို့ ခံစားရပြီး “ဘယ်သူ့ရဲ့ မိတ်သဟာယက ပိုထိရောက်လဲဆိုတာ ယှဉ်ကြည့်လိုက်ရင် အားလုံးသိမှာပဲ။ ငါ ဂုဏ်သိက္ခာရှိရှိ ပြန်နေလို့ရပြီးတော့ ဒါက ငါ မညံ့ဘူးဆိုတာကို ပြလိုက်တာပဲ။” ဟု တွေးမိသည်။ ထိုနောက်ပိုင်းအမှုတော်ကို ကျွန်မ ပို၍ တက်တက်ကြွကြွ ဆောင်ရွက်သည်။ တစ်ယောက်မကောင်းသည့် အခြေအနေမှာ ရှိနေသည် သို့မဟုတ် အခက်အခဲကြုံနေသည်ကို ကြားလိုက်သည်နှင့် ကျွန်မချက်ချင်း ဘုရားသခင်၏ နှုတ်ကပတ်တော်များကို ရှာသည်၊ မှတ်စုရေးပြီး သူတို့ကို မိတ်သဟာယ ဖွဲ့ပေးသည်။ တစ်ယောက်ယောက်က ခေါင်းညိတ်သည်ကို မြင်ပါက၊ ကျွန်မ အလွန်ပျော်သည်၊ မည်သို့တုံ့ပြန်မှုမျှမရှိပါက၊ ကျွန်မ မခံမရပ်နိုင်အောင် စိုးရိမ်လာပြီး ကျွန်မစိတ်သောကရောက်လေ အခြားလူများ၏အခြေအနေကိုနားလည်ဖို့ သို့မဟုတ် ပြဿနာများကို ဖြေရှင်းဖို့ ခက်ခဲလေဖြစ်သည်။ ကျွန်မ ပို၍ပို၍ စိတ်ပင်ပန်းလာပြီး “ဒီလိုသာဆက်သွားရင် ညီအစ်ကိုမောင်နှမတွေက ငါ့မှာသမ္မာတရားရဲ့ လက်တွေ့သဘောမရှိဘူးဟု သေချာပေါက် ပြောကြပြီးတော့ ငါ့ကို ခေါင်းဆောင်အဖြစ် ရွေးမှာမဟုတ်ဘူး။” ဟု တွေးမိသည်။ အထူးသဖြင့် အစ်မယန်းက သမ္မာတရား၏ လက်တွေ့ကျသည့်မိတ်သဟာယဖွဲ့ပြီး မျှဝေနေသည်ကို ညီအစ်ကိုမောင်နှမများက သဘောတူသည်ကို တွေ့ရပါက၊ ကျွန်မပို၍ တုန်လှုပ်မိသည်။ ကျွန်မ၏မနာလိုမှုနှင့် ယင်းကို လက်မခံနိုင်မှုက သိသာထင်ရှားလာသည်။ ကျွန်မသူ့ကို စ၍မကျေမနပ် ဖြစ်လာပြီး စကားကိုမပြောချင်တော့ပေ။ နာမည်နှင့် ကိုယ်ကျိုးအတွက် တိုက်ပွဲဝင်နေသည့် အခြေအနေတစ်ခုမှာ ကျွန်မနေနေခဲ့မိသည်။ ယင်းကအလွန်နာကျင်ရပါသည်။ ဘုရားသခင်၏ နှုတ်ကပတ်တော်များမှ မည်သည့် ဉာဏ်အလင်းပြခြင်းကိုမျှ ကျွန်မ မရခဲ့ဘဲ၊ ဝတ်ပြုဆုတောင်းပါက၊ ရေလိုက်ငါးလိုက်ပဲနေခဲ့သည်။ ကျွန်မ ဘုရားသခင်နှင့် ဝေးသထက် ဝေးလာသည်ဟု ခံစားရသည်။

နောက်ပိုင်းတွင် ကျွန်မ၏အကျင့်ပျက်နေသည့် စိတ်သဘောထားကို နားလည်နိုင်ဖို့နှင့် ဤဆိုးရွားသည့်အခြေအနေမှ ရုန်းထွက်နိုင်ဖို့ ဘုရားသခင်ကို ဝတ်ပြုဆုတောင်းပြီး သူ့၏ ဉာဏ်အလင်းကို တောင်းခံခဲ့သည်။ ဘုရားသခင်၏နှုတ်ကပတ်တော်များမှ တစ်ဆင့်သာ ကျွန်မ၏ ပျက်စီးနေသည့်အခြေအနေကို အနည်းငယ် နားလည် လာခဲ့သည်။ ဤနှုတ်ကပတ်တော်တွင် ပြောထားသည့်အရာမှာ “လူအချို့သည် သူတို့၏ ထင်ရှားကျော်ကြားမှုကို အခြားသောသူများက ခိုးယူသွားပြီး မိမိတို့ထက်သာလွန်မည်၊ ပြီးလျှင် မိမိတို့ကိုယ်တိုင် မသိကျိုးကျွန်ပြုခံရစဉ်၊ ထိုသူတို့ကအသိအမှတ်ပြုခြင်းကို ရရှိမည်ကို အမြဲစိုးရိမ်ကြ၏။ ဤအရာက သူတို့ကို အခြားသူများအား တိုက်ခိုက်ပြီး ဖယ်ကြဉ်စေသည်။ ဤသည်မှာ မိမိတို့ကိုယ်တိုင်ထက် တတ်စွမ်းနိုင်သူတို့ကို မနာလိုဝန်တိုခြင်း ကိစ္စရပ်တစ်ခု မဟုတ်လော။ ထိုသို့သော အပြုအမူက တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ မလိုတမာစိတ် ဖြစ်၏။ မိမိအတွက်ကိုသာ စဉ်းစားခြင်း၊ မိမိ၏ကိုယ်ပိုင် စိတ်ဆန္ဒများကိုသာ ဖြည့်ဆည်းခြင်းနှင့် အခြားသူများ၏ တာဝန်ဝတ္တရားများအတွက် စာနာထောက်ထားမှု လုံးဝမပြဘဲ မိမိ၏ ကိုယ်ပိုင် အကျိုးများအကြောင်းကိုသာ စဉ်းစားပြီး ဘုရားအိမ်တော်၏ အကျိုးများကို မစဉ်းစားခြင်း- ဤသို့သော လူတို့သည် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့အတွက် ဘုရားသခင်တွင် ချစ်ခြင်းမေတ္တာမရှိပါ။ ဘုရားသခင်၏ အလိုတော်ကို သင် အမှန်တကယ် အရေးထားနိုင်စွမ်းရှိပါက၊ အခြားလူတို့ကို မျှမျှတတ သင် ဆက်ဆံနိုင်လိမ့်မည်။ တစ်စုံတစ်ဦးကို သင်၏ ထောက်ခံချက်ပေးပြီး၊ ထိုလူသည် ပါရမီရှိသည့် တစ်ဦးတစ်ယောက်အဖြစ် ဖြစ်ထွန်းလာခဲ့ကာ၊ ထိုသို့အားဖြင့် ဘုရားအိမ်တော်ထဲသို့ ပါရမီရှိသည့် လူတစ်ဦးကို ခေါ်ဆောင်လာခဲ့လျှင်၊ သင်သည် သင်၏ အလုပ်ကို ကောင်းမွန်စွာ လုပ်ဆောင်ပြီးခဲ့လိမ့်မည် မဟုတ်လော။ ထိုသို့ဖြစ်လျှင် သင်သည် သင်၏တာဝန်ကို ဆောင်ရွက်ရာတွင် သစ္စာရှိခဲ့လိမ့်မည် မဟုတ်လော။ ဤသည်မှာ ဘုရားသခင်ရှေ့တွင် ကောင်းမြတ်သော လုပ်ရပ်တစ်ခုဖြစ်ပြီး လူသားများ ပိုင်ဆိုင်သင့်သည့် အသိစိတ်နှင့် ဆင်ခြင်တုံတရားမျိုး ဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များကိုဖတ်ပြီး ကျွန်မရှက်သွားကာ မနာလိုဖြစ်ခဲ့ခြင်း၊ နာမည်နှင့်ကိုယ်ကျိုးအတွက် ကျွန်မ ရုန်းကန်ကြိုးစားခဲ့ခြင်းတို့ကို သွားစဉ်းစားမိသည်။ အသင်းတော်က ခေါင်းဆောင်တစ်ယောက် ရွေးမည်ကို ကြားကတည်းက ထိုနေရာကို လိုချင်သည့်စိတ်နှင့် လောင်မြိုက်နေခဲ့ပြီး၊ လျာထားစာရင်းတွင် အစ်မယန်းက ကျွန်မထက် မဲပိုရနေသည်ကိုတွေ့သည့်အခါ၊ သူမကို ပြိုင်ဘက်အဖြစ်မြင်ခဲ့ပြီး ကျိတ်တိုက်ခိုက်ကာ ပြိုင်ဆိုင်ခဲ့သည်။ ညီအစ်ကိုမောင်နှမများ၏ပြဿနာများကို သူမက သမ္မာတရားကို မိတ်သဟာယဖွဲ့ပြီးဖြေရှင်းပေးနေသည်ကိုမြင်ပါက၊ မနာလိုဖြစ်မိသည်။ သူမက ကျွန်မအောင်မြင်မှုကိုခိုးသွားပြီး ကျွန်မ၏ ခေါင်းဆောင်နေရာကို ခြိမ်းခြောက်နေသည်ဟု မြင်ခဲ့သည်။ ကျွန်မသူ့ကို ကျိတ်ပြိုင်ခဲ့ပြီး သူမ၏မိတ်သဟာယဖွဲ့ခြင်းကို ကြံဖန်ပြီး အပြစ်များ အမှားများ လိုက်ရှာခဲ့သည်။ မိမိကိုယ်ကိုယ် မြှင့်တင်နေရင်း သူမကို ကျိတ်နှိမ်နေပြီး သူမ၏ တာဝန်မှာ အပြုသဘောဆောင်ခြင်းကို နည်းလာအောင် လုပ်ခဲ့သည်။ ကျွန်မ အနိုင်မရနိုင်သည်ကို တွေ့ရသည့်အခါ၊ သူမကို မကျေမနပ်ဖြစ်လာပြီး အသိအမှတ်ပင် မပြုချင်တော့ပါ။ ကျွန်မ၏ နာမည်နှင့် ကိုယ်ကျိုးအတွက် ကြိုးပမ်းခဲ့ပြီး အမှုတော်ထမ်းဆောင်ခြင်းမှာ မနာလိုဖြစ်ခဲ့သည်။ ကျွန်မ သူမကိုဒေါသတကြီးနှင့်မဲခဲ့ပြီး ပယ်ထားခဲ့သည်။ ကျွန်မထုတ်ဖော်ပြသခဲ့သည်မှာ စာတန်၏ စိတ်သဘောထား ဖြစ်သည်။ ကျွန်မအလွန်အတ္တကြီး စက်ဆုပ်ဖွယ်ကောင်းပြီး မလိုမုန်းထားစိတ်ကြီးလွန်းခဲ့သည်။ ကျွန်မက ဘဝကို စာတန်၏စိတ်သဘောထားနှင့် နေထိုင်ခဲ့မိသည် အခြားသူများကို ထိခိုက်အောင် လုပ်ရုံမကဘဲ မကျေမနပ်မှု နာကျင်မှုများနှင့် နေထိုင်ခဲ့သည်။ သုံးပြည်ထောင်အချစ်ဇာတ်လမ်းက ကျောက်ယုကို သွားသတိရသည်။ သူက အလွန် သဘောထားသိမ်ဖျင်းပြီး ကျူလျန်းကို အမြဲတမ်း မနာလိုဖြစ်ခဲ့သည် သူမသေမီလေးတွင်ပင် “ယု မွေးလာပြီဆိုကတည်းက လျန်းကို ဘာအတွက်လိုအပ်ဦးမှာလဲ။” ဟုပြောခဲ့သည်။ သူက ဒေါသစိတ်နှင့်သေသွားခဲ့သည်။ ယင်းက မနာလိုခြင်း၏ ဆိုးရွားလှသည့် အကျိုးဆက်များသာ မဟုတ်ပါလား။ ကျွန်မလည်း အတူတူဖြစ်သည်ဟု သဘောပေါက်သွားသည်၊ ဂုဏ်အဆင့်အတန်း တစ်ခုရဖို့ ကြိုးစားရင်းနှင့် မနာလိုဖြစ်နေခဲ့သည်၊ ကျွန်မ၏အသက်ဝင်ရောက်မှုကို တားဆီးထားရုံသာမကဘဲ၊ အခြားသူများကိုလည်း ထိခိုက်အောင် လုပ်နေခဲ့မိသည်။ ကျွန်မမှာ လူ့သဘာဝ လုံးဝပျောက်ဆုံးနေခဲ့သည်။ ယင်းက ဘုရားသခင် စက်ဆုပ်ရွံရှာပြီး မုန်းတီးသည့်အရာလည်းဖြစ်သည်။ တကယ်တမ်း ဘုရားသခင်က ကျွန်မထက် အရည်အချင်း ပိုရှိသည့်သူအနား ကျွန်မရောက်အောင် စီစဉ်ပြီး သူ၏အားသာချက်များမှ သင်ယူကာ ကျွန်မ အားနည်းနေသည့်နေရာများမှာ တိုးတက်လာဖို့ ရည်ရွယ်ခဲ့သည်။ သို့ရာတွင် ကျွန်မက ပြိုင်ဆိုင်ပြီး လိုက်ယှဉ်ခဲ့သည်။ နောက်ဆုံးမှာတော့ ကျွန်မ မည်သည့်အရာမျှ မရခဲ့ဘဲ နာကျင်ခဲ့ရသည်။ ကျွန်မ အလွန်ရူးမိုက်ခဲ့သည်။ ပြီးလျှင် ဘုရားသခင်၏အိမ်တော်မှာ သမ္မာတရားက အုပ်စိုးပြီး ခေါင်းဆောင်ရွေးသည့်နေရာမှာလည်း မူဝါဒများ ရှိသည်။ အနည်းဆုံး သူတို့က သမ္မာတရားကိုလက်ခံပြီး လက်တွေ့ကျင့်သုံးနိုင်ပြီး ကောင်းမွန်သည့်လူသားဆန်မှုရှိသည့်လူများ ဖြစ်သည်၊ သို့ရာတွင် ကျွန်မက အမြဲတမ်းမနာလိုဖြစ်ခဲ့သည်၊ နာမည်နှင့် ကိုယ်ကျိုးအတွက်ပြိုင်ဆိုင်ခဲ့ပြီး လူ့သဘာဝကို အသက်ရှင်နေထိုင်ခဲ့ခြင်း မရှိပါ။ ထို့ကြောင့် ကျွန်မက ခေါင်းဆောင်နေရာနှင့် မထိုက်တန်ပါ။ ဘုရားသခင်၏နှုတ်ကပတ်တော်အတိုင်း နေထိုင်ဖို့နှင့် သမ္မာတရားကို လက်တွေ့လုပ်ဆောင်ဖို့ ပြိုင်ဆိုင်တိုက်ခိုက်နေသည်ကို ကျွန်မ ရပ်ရမည်ကို သိခဲ့သည်။ ယင်းက တစ်ခုတည်းသော မှန်ကန်သည့်လမ်း ဖြစ်ပေသည်။ ဤအရာများအားလုံးကို သဘောပေါက်သွားသည့်အခါ၊ ကျွန်မ တကယ်စိတ်သက်သာရာရသည်။

ရွေးကောက်ပွဲနေ့မှာ ကျွန်မ “အဖဘုရားသခင်။ ဘယ်လိုရလဒ်ပဲထွက်ပါစေ ကျွန်မနာခံပါ့မယ်၊ ပြီးတော့ မျှမျှတတ မဲပေးပါ့မယ်။” ဟု ဆုတောင်းခဲ့သည်။ သို့ရာတွင် တကယ် မဲပေးရမည့်အချိန်တွင် ကျွန်မခြေတုံချတုံဖြစ်နေဆဲ ဖြစ်သည်။ “ငါက အစ်မယန်းကို မဲပေးလိုက်လို့ သူအရွေးခံရရင်၊ အခြားသူတွေက ငါ့ကို ဘယ်လို ထင်ကြမလဲ။ ငါကသူ့လောက် မတော်ဘူးလို့ ထင်ကြမှာ သေချာတယ်။” ဟု တွေးမိသည်။ ထို့နောက်တွင် ဘုရားသခင်၏ ဤနှုတ်ကပတ်တော်များ ကျွန်မ စိတ်ထဲပေါ်လာသည်။ “ထိုထက်မက သင်သည်ယင်းအရာများကို စွန့်လိုက်ပြီး ဘေးဖယ်ထားရန် သင်ယူရမည်။ သင်သည် အခြားသူတို့ကို ထောက်ခံဖို့ နှင့် သူတို့ကို ထင်ပေါ်ခွင့်ပေးဖို့ရန် ဤအရာများကို လက်လွှတ်ဖို့နှင့် ဘေးဖယ်ထားဖို့ သင်ယူရမည်။ ထင်ပေါ်ဖို့ သို့မဟုတ် ဂုဏ်အသရေကို ရရှိရန် အခွင့်အရေးတစ်ခုကို သင် ကြုံရသည့်အခိုက်တွင် အခွင့်အရေးယူဖို့ မကြိုပမ်းနှင့်၊ သို့မဟုတ် လောမကြီးနှင့်။ စွန့်လွှတ်ဖို့ရန် သင် သင်ယူရမည်၊ သို့သော် သင်၏ တာဝန်ကို ဆောင်ရွက်ခြင်းအား နှောင့်နှေးရမည်မဟုတ်။ တိတ်တဆိတ် မထင်ပေါ်ခြင်းဖြင့် အလုပ်လုပ်ပြီး သင်၏ တာဝန်ကို သစ္စာစောင့်သိစွာ ဆောင်ရွက်စဉ် အခြားသူများကို မကြွားဝါသော လူတစ်ဦး ဖြစ်လော့။ သင်၏ သိက္ခာနှင့် အဆင့်အတန်းတို့ကို သင် လက်လွှတ်လေလေ၊ ပြီးလျှင် သင်၏ ကိုယ်ပိုင် အကျိုးစီးပွားများကို သင် လက်လွှတ်လေလေ၊ ပိုငြိမ်းချမ်းမှုရှိလေလေ ဖြစ်လာလိမ့်မည်ဖြစ်ပြီး သင်၏ စိတ်နှလုံးအတွင်း၌ နေရာပိုပွင့်လာလေလေဖြစ်ကာ သင်၏အခြေအနေ ပိုတိုးတက်လာလေလေ ဖြစ်လိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ထိုတွင် “ဘုရားသခင်ရဲ့နှုတ်ကပတ်တော်တွေအတိုင်း လက်တွေ့လုပ်ဆောင်ရမယ်။ ဂုဏ်နဲ့အဆင့်အတန်းအတွက်ပဲ ငါနေနေလို့ မဖြစ်ဘူး။” ဟု တွေးမိသည်။ အစ်မယန်းက အရည်အချင်းရှိပြီး သူမ၏ မိတ်သဟာယက လက်တွေ့ကျသောကြောင့်၊ သူမကို ခေါင်းဆောင်အဖြစ် ရွေးချယ်ခြင်းက အသင်းတော်အတွက်ရော၊ ညီအစ်ကိုမောင်နှမများ၏ အသက်ဝင်ရောက်မှုအတွက်ပါ အကျိုးရှိလိမ့်မည်ဟု စဉ်းစားမိသည်။ ကျွန်မအနေနှင့်သမ္မာတရားကို လက်တွေ့လုပ်ဆောင်ပြီး အသင်းတော်၏ အကျိုးကို ထိန်းသိမ်းရမည်။ ထို့ကြောင့် ကျွန်မ သူမကို မဲပေးခဲ့ပါသည်။ သူမ ခေါင်းဆောင်အဖြစ်ရွေးချယ်ခံခဲ့ရပြီး ကျွန်မတည်တည်ငြိမ်ငြိမ် ကျေကျေနပ်နပ်နှင့် လက်ခံခဲ့ပါသည်။ နောက်ဆုံးမှာတော့ သမ္မာတရားကို လက်တွေ့လုပ်ဆောင်နိုင်ခဲ့ပြီဟု ကျွန်မခံစားရသည်။ ဘုရားသခင်၏ ကျေးဇူးတော် ဖြစ်ပါသည်။

ထို့နောက် ၂၀၁၈ ခုနှစ် ဧပြီ၌ အသင်းတော်၏အလုပ်များကို တာဝန်ယူထားသည့် ညီအစ်ကိုမောင်နှမ လေးယောက် ငါးယောက်လောက်နှင့်အတူ လုပ်ဆောင်ရမည့် အသင်းတော်၏ ခေါင်းဆောင်တာဝန်အတွက် ကျွန်မရွေးချယ်ခံခဲ့ရပါသည်။ အစပိုင်းမှာ အသင်းတော်၏အလုပ်အားလုံးကို ကျွန်မတို့ တိုင်တိုင်ပင်ပင်နှင့် အားလုံးအဆင်ပြေခဲ့သည်။ သို့ရာတွင် နောက်ပိုင်း၌ ကျွန်မတို့၏ စာအရေးအသား တာဝန်ယူထားသည့် အစ်မလီက အရည်အချင်းရှိပြီး အတတ်မြန်သည်ကို သတိထားမိသည်။ သူမ၏မိတ်သဟာယက အခြားသူများကို ဉာဏ်အလင်းပေးပြီး စိတ်ဓာတ်မြှင့်တင်ပေးနိုင်သည်။ ကျွန်မ သူမကို အလွန်သဘောကျသည်၊ သို့ရာတွင် အနည်းငယ်လည်း မနာလိုဖြစ်မိသည်။ သူမအလုပ်များထဲကို ကျွန်မဝင်ပါဖို့ စကြိုးစားသည်၊ ကျွန်မနောက်ကောက်မကျအောင် ပညာများ၊ အခြေခံသဘာတရားများကို လေ့လာချင်ခဲ့သည်။ တစ်ရက်တွင် အခြားနေရာက အသင်းတော်တစ်ခုမှာ အလုပ်ကိစ္စအတွက် တစ်ယောက်လွှတ်ပေးရမည်ဖြစ်ပြီး၊ ထိုအတွက် အစ်မလီက သင့်တော်ခြင်း ရှိမရှိကို ကျွန်မတို့ ခေါင်းဆောင်က ကျွန်မထံ စာတစ်စောင်ပို့လာသည်။ ကျွန်မအနေနှင့် သုံးသပ်ချက်ပေးနိုင်ခြင်း ရှိမရှိ မေးသည်။ ကျွန်မ အလွန်မနာလိုဖြစ်သွားသည်၊ “သူတို့က အစ်မလုကို ပျိုးထောင်ပေးချင်တယ်။ သူက အရည်အချင်းရှိပြီး တတ်တာမြန်တယ်၊ ဒါပေမဲ့ သူယုံကြည်သူ ဖြစ်လာတာမကြာသေးဘူး။ ပြီးတော့ သူ့ရဲ့ အသက်ဝင်ရောက်မှုကလည်း မနက်ရှိုင်းသေးဘူး။ ငါက သူ့လောက် အရည်အချင်း မရှိဘူးလား။ ဘာလို့ ငါ့ကိုမလွှတ်တာလဲ အစ်မလီသာ အဲဒီအလုပ်ရသွားရင်၊ ငါ့ကိုသူများတွေက ဘယ်လိုထင်မလဲ။ ငါ့ထက် ပိုသာတယ်လို့ ပြောကြမှာသေချာတယ်။” ဟု တွေးမိသည်။ ထိုသို့ တွေးမိသည့်အခါ ကျွန်မပို၍ စိတ်မသက်မသာဖြစ်လာပြီး ထိုနောက်ပိုင်း သူမကိုတွေ့ပါက၊ အသိအမှတ်ပင် မပြုမိတော့ပါ။ ကျွန်မ ထိုကဲ့သို့ ဖြစ်နေသည်ကို တွေ့သည့်အခါ၊ သူမလည်းစိတ်ကျဉ်းကျပ်သွားပြီး ယခင်ကကဲ့သို့ ကျွန်မနှင့်မဆွေးနွေးတော့ပါ။ နောက်ရက်တွင် ညီအစ်ကိုမောင်နှမများ၏ အစ်မလီအပေါ် သုံးသပ်ချက်ကို ရသည်၊ ပြီးလျှင် အားလုံးက အကောင်းပြောထားသည်ကို တွေ့သည့်အခါ၊ ကျွန်မ အလွန် မနာလိုဖြစ်သွားသည်။ သူတို့ ကျွန်မအပေါ် သုံးသပ်ထားသည်ထက်ပင် ပို၍ ကောင်းနေသေးသည်။ ကျွန်မက ခေါင်းဆောင် ဖြစ်သော်လည်း၊ လုပ်ဖော်ကိုင်ဖက် တစ်ယောက်လောက် အရည်အချင်းမရှိ ဖြစ်နေသည်။ မည်မျှရှက်ဖို့ကောင်းလိုက်သနည်း။ ယင်းကို စဉ်းစားမိပါက၊ ကျွန်မ ပို၍ စိတ်မသက်မသာဖြစ်လာသည်။ ကျွန်မက အခြားညီအစ်မတစ်ယောက်ကို တစ်ချက်ထောက်ပြလိုက်သည်။ “အစ်မရဲ့သုံးသပ်ချက်က ဘယ်လိုဖြစ်တာလဲ။ ဘာမြော်အမြင်မှမရှိဘူး။ အစ်မလီက တိုးတက်လာပေမဲ့ သူ့ရဲ့အသက်ဝင်ရောက်မှုက မနက်ရှိုင်းသေးဘူး။ အစ်မက သူ့ကို အရမ်းကောင်းနေသလိုမျိုး ပြောထားတယ်၊ ဒါပေမဲ့ တခြားအသင်းတော်မှာ သူက လက်တွေ့မလုပ်ဆောင်နိုင်လို့ သူတို့ အလုပ်တွေနှောင့်နှေးကြန့်ကြာရင်၊ အစ်မရဲ့အပြစ်လည်းပါသွားလိမ့်မယ်။” ဟု ပြောလိုက်သည်။ ကျွန်မ ထိုကဲ့သို့ ပြောသည့်အခါ၊ သူမလည်း အနည်းငယ် ကြောက်သွားသည်။ သူမက တကယ့်အခြေအနေကို ကြည့်ပြီး ရေးထားခြင်းဖြစ်သော်လည်း၊ အပြည့်အစုံကို သေချာမစဉ်းစားရသေးဘဲ၊ ထပ်စဉ်းစားပြီး ကြည့်ကြည့်ပါမည်ဟု ပြောသည်။ ကျွန်မရည်ရွယ်ထားသကဲ့သို့ လုပ်လိုက်ရသော်လည်း မပျော်နိုင်သေးပါ။ အထူးသဖြင့် အစ်မလီကို တွေ့ပါက၊ ကျွန်မ တော်တော်လေး လိပ်ပြာမသန့်ဖြစ်ပြီး အပြစ်ရှိသကဲ့သို့ ခံစားရသည်။ ကျွန်မက မကောင်းသည့်အရာ ရှက်စရာကောင်းသည့်အရာ တစ်ခုကို လုပ်မိသွားပြီး သူမကို မကြည့်ရဲခဲ့ပါ။ ကျွန်မတစ်ခုခု ဖြစ်နေတာကိုတွေ့သည့်အခါ၊ သူမက စိတ်ပူလို့ “အဆင်မပြေတာ ရှိလို့လား။” ဟု လာမေးသည်။ သူမက ထိုသို့ ပြောသည့်အခါ၊ ကျွန်မ ပို၍အပြစ်ရှိသကဲ့သို့ ခံစားရသည်။ ထိုသို့နှင့် ကျွန်မက အထစ်ထစ် အငေါ့ငေါ့နှင့် “ဟုတ်.. ဟုတ်တယ်” ဟု ပြောလိုက်သည်၊ ပြီးနောက် အခြားအခန်းထဲကို အမြန်သွားပြီး ဝတ်ပြုဆုတောင်းဖို့ ဘုရားသခင်ရှေ့မှာ ဒူးထောက်ခဲ့သည်။ “အဖဘုရားသခင် ကျွန်မလျော်ကန်တာတွေ ပြုမူမိနေပါတယ်။ လူတွေရဲ့သုံးသပ်ချက်တွေကို မြင်ရတဲ့အခါ၊ ကျွန်မ အစ်မလီကို မနာလိုဖြစ်ပြီးတော့ သူ့ကို နောက်ကွယ်မှာတောင် မကောင်းပြောမိခဲ့ပါတယ်။ ဘုရားသခင် အရှင်က အဲဒီလိုမျိုးကို အလွန် မုန်းတီးမှန်း ကျွန်မသိပါတယ်။ ဒါပေမဲ့ ကျွန်မရဲ့အကျင့်ပျက်နေတဲ့ စိတ်သဘောထားထဲမှာ ကျွန်မပိတ်မိနေပြီးတော့ ကိုယ့်ကိုယ့်ကိုယ် မတားဆီးနိုင်ဘူး ဖြစ်နေပါတယ်။ ဘုရားသခင် ကျွန်မကိုယ်ကျွန်မ အမှန်အတိုင်းမြင်ပြီး အကျင့်ပျက်စိတ်သဘောထားနဲ့နေထိုင်ခြင်းကနေ လွတ်မြောက်အောင် ဉာဏ်အလင်းပေးတောမူပါ။” ဟု ဆုတောင်းခဲ့သည်။ ဆုတောင်းပြီး ကျွန်မ အနည်းငယ် စိတ်တည်ငြိမ်သွားကာ ကွန်ပျူတာ ဖွင့်ပြီး ဘုရားသခင်၏နှုတ်ကပတ်တော်ထဲက ကျမ်းပိုဒ်အချို့ကို ဖတ်ခဲ့ပါသည်။

ဘုရားသခင်က ပြောသည်- “လူအချို့က မိမိတို့ထက် ပိုတော်သည့် တစ်စုံတစ်ဦးကို တွေ့လျှင်၊ ၎င်းတို့ကို သူတို့ ဖိနှိပ်ကြသည်၊ ၎င်းတို့အကြောင်း ကောလဟလတစ်ခုကို စတင်ကြသည်၊ သို့မဟုတ် အခြားလူတို့က ထိုသူတို့အပေါ် အထင်မကြီးကြစေဖို့နှင့် မည်သူမျှ အခြားတစ်ဦးတစ်ယောက်မျှထက် မတော်ဖို့ရန်အလို့ငှာ မသမာသော နည်းလမ်းအချို့ကို အသုံးပြုကြသည်၊ သို့ဆိုလျှင် ဤသည်မှာ မာနထောင်လွှားခြင်းနှင့် မိမိကိုယ်ကိုယ်မှန်သည်ဟု ထင်မှတ်ခြင်းအပြင်၊ ကောက်ကျစ်ခြင်း၊ လှည့်ဖြားတတ်ခြင်းနှင့် အန္တရာယ်များခြင်းတို့နှင့် ဆိုင်သည့် ဖောက်ပြန်ပျက်စီးသော စိတ်သဘောထား ဖြစ်ပြီး၊ ဤလူများသည် မိမိတို့၏ ရည်မှန်းချက်များ မရမချင်း မရပ်တန့်ကြပေ။ ဤသို့ သူတို့ အသက်ရှင်ကြသော်လည်း သူတို့သည် ကြီးမြတ်ပြီး ကောင်းမြတ်သည့်လူများဖြစ်သည်ဟု ထင်မှတ်ကြသေး၏။ သို့သော် သူတို့သည် ဘုရားသခင်ကို ကြောက်ရွံ့သည့် နှလုံးသားများ ရှိကြပါသလော။ ပထမဦးစွာ၊ ဤကိစ္စရပ်များ၏ သဘောသဘာဝများနှင့်ဆိုင်သည့် ရှုထောင့်အမြင်မှနေ၍ ပြောရ လျှင်၊ ဤနည်းဖြင့် ပြုမူသည့် လူများသည် မိမိတို့ နှစ်သက်သည်အတိုင်း လုပ်ဆောင်နေကြခြင်းသက်သက် မဟုတ်လော။ ဘုရားသခင့် မိသားစု၏ အကျိုးများကို ၎င်းတို့ စဉ်းစားကြပါသလော။ ဘုရားသခင်၏ မိသားစု၏အမှုတော်က ဆုံးရှုံးမှု ခံစားရပါစေ၊ မိမိတို့၏ ခံစားချက်များကိုသာ ၎င်းတို့ စဉ်းစားကြပြီး မိမိတို့၏ ကိုယ်ပိုင်ရည်မှန်းချက်များကိုသာ ရရှိလိုကြသည်။ ဤသို့သော လူများသည် မာနထောင်လွှားပြီး မိမိကိုယ်ကိုယ်မှန်သည်ဟု ထင်မှတ်ကြရုံသာမက၊ တစ်ကိုယ်ကောင်းဆန်ကြပြီး စက်ဆုပ်စရာလည်း ဖြစ်ကြ၏၊ ဘုရားသခင်၏ ရည်ရွယ်ချက်ကို ၎င်းတို့ လုံးဝအရေးမထားကြသလို၊ ဤကဲ့သို့သော လူတို့သည် ဧကန်မုချ ဘုရားသခင်ကို ကြောက်ရွံ့သော စိတ်နှလုံးများ မပိုင်ဆိုင်ကြပေ။ ဤသည်မှာ အပြစ်ကိုသိခြင်း မရှိဘဲ၊ စိုးရိမ်ပူပင်ခြင်းတစ်ခုတစ်လေ မရှိဘဲ၊ စိုးရိမ်ကြောင့်ကြမှု သို့မဟုတ် ပူပန်မှု မရှိသလို အကျိုးဆက်များကို ထည့်သွင်းစဉ်းစားခြင်းမရှိဘဲ သူတို့လုပ်ချင်သည့်အရာတိုင်းကို လုပ်ဆောင်ပြီး လက်လွတ်စပယ် ပြုမူကြသည့် အကြောင်းရင်း ဖြစ်သည်။ ဤသည်မှာ ၎င်းတို့ မကြာခဏ လုပ်ဆောင်သည့်အရာနှင့် အမြဲ ပြုမူကြပုံ ဖြစ်သည်။ ထိုသို့သော လူများ ရင်ဆိုင်ရသည့် အကျိုးဆက်များမှာ မည်သည့်အရာများ ဖြစ်သနည်း။ ၎င်းတို့ ဒုက္ခရောက်ကြလိမ့်မည်၊ ဟုတ်ပါသလော။ သက်သက်သာသာ ပြောရမည်ဆိုလျှင်၊ ထိုသို့သော လူများသည် အလွန့်အလွန် မနာလိုတတ်ကြပြီး ပုဂ္ဂိုလ်ရေး ကျော်ကြားမှုနှင့် အဆင့်အတန်းအတွက် အလွန် အားကောင်းသည့် လိုအင်ဆန္ဒတစ်ခု ရှိကြလေသည်။ ၎င်းတို့သည် အလွန် လှည့်ဖြားတတ်ကြပြီး သစ္စာဖောက်ဖျက် တတ်ကြသည်။ သာ၍ ပြင်းထန်စွာ ပြောရလျှင်၊ ပဓာနကျသည့် ပြဿနာမှာ ထိုသို့သော လူများ၏ စိတ်နှလုံးများသည် ဘုရားသခင်ကို စိုးစဉ်းမျှပင် မကြောက်ရွံ့ကြချေ။ ဘုရားသခင်ကို သူတို့ မကြောက်ပါ၊ မိမိတို့ကိုယ်ကိုယ် အရေးပါဆုံးအဖြစ် ယုံကြည်ကြပြီး၊ မိမိတို့ကိုယ်ကိုယ်၏ လက္ခဏာသွင်ပြင်တိုင်းကို ဘုရားသခင်ထက် ပိုမြင့်ပြီး သမ္မာတရားထက် ပိုမြင့်သည်ဟု သူတို့မှတ်ယူကြသည်။ သူတို့၏ စိတ်နှလုံးများထဲတွင်၊ ဘုရားသခင်သည် ဖော်ပြဖို့ မထိုက်တန်ဆုံးဖြစ်ပြီး အရေးမပါဆုံးဖြစ်ကာ၊ သူတို့၏ စိတ်နှလုံးများထဲတွင် ဘုရားသခင်သည် လုံးဝ အဆင့်အတန်း တစ်ခုတစ်လေမျှ မရှိပါ။ ၎င်းတို့၏နှလုံးသားများထဲတွင် ဘုရားသခင်အတွက် နေရာမရှိသောသူများနှင့် ဘုရားသခင်ကို မကြောက်ရွံ့သောသူများက သမ္မာတရားထဲသို့ ဝင်ရောက်ခြင်းကို ရရှိထားကြသလော။ (မရရှိထားကြပါ။) ထို့ကြောင့် သူတို့သည် ထုံးစံအတိုင်း အလုပ်ရှုပ်ပြီး အားအင်အတော်များများ အသုံးပြုကြကာ ပျော်ရွှင်မြူးထူးစွာ သွားလာကြသောအခါ သူတို့ မည်သည့်အရာ ပြုလုပ်နေကြသနည်း။ ထိုကဲ့သို့သောလူတို့က ဘုရားသခင်အတွက် အသုံးတော်ခံရန် အရာရာတိုင်းကို စွန့်လွှတ်ပြီး များစွာဒုက္ခခံခဲ့ကြပြီဟုပင် ကြွေးကြော်ကြ၏၊ သို့သော်လည်း အမှန်မှာမူ သူတို့လုပ်ဆောင်ချက်များ အားလုံး၏ စေ့ဆော်မှု၊ အခြေခံသဘောတရားနှင့် ရည်ရွယ်ချက်တို့မှာ ကိုယ်ကျိုးအတွက် ဖြစ်သည်။ သူတို့သည် မိမိတို့ကိုယ်တိုင်၏ အကျိုးအမြတ်များအားလုံးကို ကာကွယ်ရန် ကြိုးစားနေကြခြင်းသာ ဖြစ်သည်။ ဤသို့သောလူမျိုးကို ဆိုးဝါးသည်ဟု သင်တို့ ဆိုမည်လော၊ မဆိုမည်လော။ ဘုရားသခင်ကို မကြောက်ရွံ့သောသူသည် မည်သည့် လူစားမျိုး ဖြစ်သနည်း။ ၎င်းတို့သည် မာနထောင်လွှားကြသည် မဟုတ်လော။ ၎င်းတို့သည် စာတန် ဖြစ်ကြသည်မဟုတ်လော။ မည်ကဲ့သို့သော အရာများက ဘုရားသခင်ကို ကြောက်ရွံ့ခြင်းမရှိသလော။ တိရစ္ဆာန်များကို ဘေးဖယ်ထားပါက၊ ဘုရားသခင်ကို ချစ်ကြောက်ရိုသေခြင်း မရှိသောသူများ အားလုံးတွင် နတ်ဆိုးများ၊ စာတန်၊ ကောင်းကင်တမန်မင်းနှင့် ဘုရားသခင်ကို ဖက်ပြိုင်သောသူများ ပါဝင်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) “လူသား၏ ဖောက်ပြန်ပျက်စီးသော စိတ်သဘောထားသည် စာတန်၏ အဆိပ်ခတ်ခြင်းနှင့် နင်းခြေခြင်းကို ခံရခြင်းမှ၊ ၎င်း၏စဉ်းစားတွေးခေါ်မှု၊ အကျင့်စာရိတ္တ၊ ထိုးထွင်းသိမြင်မှုနှင့် အသိစိတ်တို့အပေါ် စာတန် ဒုက္ခပေးသည့် လွန်ကဲစွာ ဘေးသင့်စေမှုတို့မှ ပေါ်ပေါက်လာခြင်း ဖြစ်သည်။ လူသား၏ ဤအခြေခံကျသော အရာများသည် စာတန်၏ ဖျက်ဆီးခြင်းကိုခံရပြီးဖြစ်ကာ၊ ၎င်းတို့သည် ဘုရားသခင်က နဂိုမူလတွင် ဖန်ဆင်းထားခဲ့ပုံနှင့် လုံးဝမတူကြသဖြင့်သာ လူသားသည် ဘုရားသခင်ကို ဆန့်ကျင်ကာ သမ္မာတရားကို နားမလည်ခြင်း အတိအကျပင် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်)

ဘုရားသခင်၏နှုတ်ကပတ်တော်များကိုဖတ်ပြီး ကျွန်မအလွန် စိတ်မကောင်းဖြစ်ပြီး တုန်လှုပ်ခြောက်ခြား သွားသည်။ ကျွန်မ၏ အခြေအနေကို အတိအကျ ပြောသွားခြင်း မဟုတ်ပါလား။ ခေါင်းဆောင်က အစ်မလီကို ပျိုးထောင်ချင်သည်ကိုသိသောကြောင့်၊ ကျွန်မ မနာလိုဖြစ်ပြီး မလိုမုန်းထားဖြစ်လာသည်။ သူမကို ဆိုးရွားသည့်ပုံစံမျိုးနှင့်အကဲဖြတ်ပြီး မကောင်းပင် ပြောမိခဲ့သည်။ အသင်းတော်၏ အကျိုးကို လုံးဝ ထည့်မတွက်ဘဲ၊ သူမထိုတာဝန်မရအောင်လုပ်ဖို့ နည်းလမ်းမျိုးစုံ စဉ်းစားခဲ့သည်။ ကျွန်မဖြစ်ချင်သည့်အရာဖြစ်ဖို့ စိတ်ထဲရှိသည့်အရာ မည်သည့်အရာမဆို လုပ်ခဲ့သည်။ ကျွန်မစိတ်ကြီးဝင် ထင်ရာစိုင်းပြီး ဘုရားသခင်ကို ကြည်ညိုမှုမရှိခဲ့ပါ။ ဘုရားသခင်က သူမ၏အလိုတော်ကို လူများက ပို၍အလေးထားပြီး သူတို့၏အမှုတော်ကို ထမ်းဆောင် စေချင်သည်။ အစ်မလီက အရည်အချင်းရှိပြီး သမ္မာတရားကို ရှာဖွေဖို့ အာရုံစူးစိုက်ထားသည်ကို ကျွန်မ သေချာသိသောကြောင့်၊ ပို၍ လေ့ကျင့်ပေးဖို့ အခွင့်အလမ်းများရှိလာပါက၊ သူမ၏ အသက်ဝင်ရောက်မှုနှင့် အရည်အသွေးများက တိုးတက်လာပြီး၊ အသင်းတော်၏ အလုပ်များကိုလည်း အကျိုးပြုလိမ့်မည်။ သို့ရာတွင် ကျွန်မ၏ဂုဏ်နှင့် အဆင့်အတန်းကို ကာကွယ်ဖို့ သူမကို နှောင့်နှေးစေခဲ့သည်။ နောက်ကွယ်မှ အကောက်ကြံပြီးလျှင်ပင် သူမ ထိုတာဝန်မရအောင် လုပ်ခဲ့သည်။ ကျွန်မ မသိလိုက်မီတွင်ပင်၊ ကျွန်မက စာတန်၏လက်ပါးစေဖြစ်လာပြီး အသင်းတော်၏အလုပ်များကို ဖျက်လိုဖျက်ဆီး လုပ်ခဲ့မိသည်။ ကျွန်မ၏ရူးမိုက်မှုများအတွက် မိမိကိုယ်ကိုယ် အလွန်စိတ်ပျက်မိသည်။ မနာလိုမှုက ဘုရားသခင်၏ အလိုတော်နှင့် မကိုက်ညီသည်ကို ကျွန်မသိသည်၊ သို့ရာတွင် ယင်းက ဤကဲ့သို့ လူသားမဆန်သည့်အရာကိုလုပ်ဖို့ အသင်းတော်၏အလုပ်များကို ဖျက်လိုဖျက်ဆီးလုပ်ဖို့၊ မကောင်းမှုလုပ်ပြီး ဘုရားသခင်ကို အာခံဖို့ တွန်းအားပေးလိမ့်မည်ဟု မည်သည့်အခါကမျှ မတွေးမိခဲ့ပါ။ ဘုရားသခင်၏ နှုတ်ကပတ်တော်များကို ကျွန်မသွားသတိရသည်။ “လူသား၏ ဖောက်ပြန်ပျက်စီးသော စိတ်သဘောထားသည် စာတန်၏ အဆိပ်ခတ်ခြင်း...မှ ပေါ်ပေါက်လာခြင်း ဖြစ်သည်။” “မိမိကိုယ်သာ ကိုးကွယ်ရာဖြစ်၏” “ကောင်းကင်နှင့်မြေကြီးတစ်လျှောက်လုံးတွင် ငါသည်သာ ငါ၏အရှင်သခင်ဖြစ်၏” “ဂူတစ်ဂူထဲ၌ ခြင်္သေ့နှစ်ကောင် မအောင်း” တို့ကဲ့သို့ စာတန်၏ အဆိပ်အတောက်များကြောင့် ကျွန်မ၏အတွေးအခေါ် အယူအဆများ ပျက်ဆီးပြီး အမြဲတမ်း မနာလိုများဖြစ်ကာ အခြားသူများ မိမိထက်သာသွားမည်ကို လက်မခံနိုင် ဖြစ်ခဲ့သည်ကို စဉ်းစားမိသည်၊ မည်သည့်အဖွဲ့တွင်ဖြစ်စေ အခြားသူများ၏ ရှေ့ရောက်အောင် တိုက်ပွဲဝင်ချင်ခဲ့သည်၊ ကျွန်မက အခြားသူများ၏ အပေါ်မှာ ရှိသင့်သည်ဟု ထင်သည်၊ ကျွန်မထက် သာသွားသည်ဟု ထင်ပါက၊ မည်သူ့ကိုမျှ မျှတစွာ မဆက်ဆံနိုင်ပါ။ ကျွန်မက မနာလိုဖြစ်ပြီး ခွဲခြားဆက်ဆံခဲ့သည်။ သူတို့က ကျွန်မအတွက် ဆူးငြောင့်ခလုတ် ဖြစ်သည်ဟု မြင်ခဲ့သည်။ ကျွန်မက မနာလိုဖြစ်ပြီး ရှောင်ဖယ်ရှောင်ဖယ် လုပ်ကာ ကျွန်မအနားက သမ္မာတရားကို လိုက်စားနေသည့်သူများကို ရန်လိုခဲ့သည်။ သူတို့၏ကွယ်ရာမှာ သူတို့မကောင်းကြောင်းပင် ပြောခဲ့သည်။ ကျွန်မမှာ လူ့သဘာဝ လုံးဝပျောက်ဆုံးနေခဲ့သည်။ ကျွန်မကိုယ်ကျွန်မ အမြဲမြှင့်တင်ပြီး အခြားသူများကို ဆွဲချချင်ခဲ့သည်။ တိုက်ခိုက်ဖို့ အနိုင်ရဖို့နှင့် မည်သူ့ကိုမျှ အလျှော့မပေးချင်ခဲ့ပါ။ ကျွန်မက ကြွားဝါလိုခြင်း သက်သက်သာ ဖြစ်သည်။ ကျွန်မက အသက်ရှင်နေသည့် စာတန်တစ်ယောက်သာ မဟုတ်ပါလား။ နောက်ပိုင်းမှာမှ ထိုစာတန်၏ အဆိပ်အတောက်များနှင့် ဘဝရှင်သန်ရေးနည်းလမ်းများက ကျွန်မ၏ သဘာဝ ဖြစ်လာသည်ကို သိခဲ့ရသည်။ ကျွန်မဘဝကို ထိုအရာများ အပေါ်မှာ အခြေခံထားပြီး ပို၍ပို၍ အတ္တကြီးလာသည်၊ ဘဝင်မြင့်ပြီး မလိုမုန်းထားစိတ်များလာသည်။ ကျွန်မသာ ဘုရားသခင်ထံ ဝန်ချတောင်းပန်ဖို့ ဆက်ငြင်းဆန်နေပါက၊ ဘုရားသခင်က ရွံရှာမုန်းတီးပြီး ဖယ်ရှင်းပစ်ခြင်း ခံရမည်ကို ကျွန်မ သိခဲ့ပါသည်။ ဤအရာများအားလုံးကို သဘောပေါက်သည့်အချိန်မှာ ကျွန်မ အလွန်ကြောက်သွားသည်။ ကျွန်မ ဘုရားသခင်ထံ အမြန်သွားဆုတောင်းသည်၊ ဝန်ချတောင်းပန်ချင်သည့် အကြောင်း၊ ယခုမှစ၍ ကျွန်မသမ္မာတရားကို လက်တွေ့လုပ်ဆောင်ပြီး စာတန်၏အဆိပ်များနှင့် မနေတော့ပါမည့်အကြောင်းတို့ကို ပြောခဲ့သည်။

နောက်တစ်ရက်တွင် ခြုံငုံကြည့်ပါက အစ်မလီက အခြားအသင်းတော်က အလုပ်အတွက် သင့်တော်သည်ဟု ယူဆရကြောင်း ခေါင်းဆောင်ထံမှ စာကို ကျွန်မရခဲ့သည်။ ယင်းကို ဖတ်ရသည့်အချိန် ကျွန်မစိတ်ထဲမှာ တစ်ခုခုမွှေနှောက်သွားသော်လည်း၊ ချက်ချင်း ကျွန်မ၏ မနာလိုမှုက ကျွန်မကိုခြယ်လှယ်နေပြီ ဖြစ်သည်ကို သဘောပေါက် လိုက်သည်။ ကျွန်မချက်ချင်း ဘုရားသခင်ထံ ဆုတောင်းခဲ့ပြီး ကျွန်မကိုယ်ကျိုးကို စွန့်ခွာလိုစိတ် ဖြစ်လာခဲ့သည်။ ဆုတောင်းပြီး ဘုရားသခင်၏နှုတ်ကပတ်တော် နှစ်ပိုဒ်ကို ထပ်ဖတ်ခဲ့သည်။ ဘုရားသခင်က ပြောသည်- “သင်သည် တစ်ကိုယ်ကောင်းဆန်ပြီး ယုတ်ညံ့သည်ကို သင့်ကိုယ်သင် ထုတ်ဖော်ပြီး ဤသည်ကို သတိထားမိလာသောအခါ သမ္မာတရားကို သင်ရှာဖွေသင့်သည်- ကျွန်ုပ်သည် ဘုရားသခင်၏ အလိုတော်နှင့်ညီအောင် မည်သည့်အရာကို ပြုလုပ်သင့်သနည်း။ လူတိုင်းကို အကျိုးရှိစေရန် ကျွန်ုပ် မည်သို့ပြုမူသင့်သနည်း။ ဆိုလိုသည်မှာ သင်သည် သင်၏ကိုယ်ပိုင် အကျိုးအမြတ်များကို ဘေးဖယ်ထားပြီး သင်၏ဝိညာဉ်အသက်တာအရ ယင်းတို့ကို တစ်ဖြည်းဖြည်း တစ်ကြိမ်တွင် နည်းနည်းချင်းစီ စွန့်လွှတ်ခြင်းဖြင့် အစပြုရပါမည်။ သင်သည် ဤအရာကို အကြိမ်အနည်းငယ် တွေ့ကြုံပြီးသည့်နောက်၊ ယင်းတို့ကို လုံးလုံးလျားလျား ဘေးဖယ်ထားပြီးဖြစ်လိမ့်မည် ဖြစ်ပြီး၊ ထိုသို့ဘေးဖယ်ထားသည်နှင့်အမျှ သင်သည် ပို၍ပို၍ တည်ကြည်ခိုင်မာလာသည်ဟု ခံစားရလိမ့်မည်။ သင်၏ အကျိုးအမြတ်များကို ဘေးဖယ်ထားလေလေ၊ လူသားတစ်ဦးအနေဖြင့် သင်သည် အသိစိတ်နှင့် ဆင်ခြင်တုံတရား ရှိသင့်သည်ဟု ခံစားရလေလေဖြစ်မည်။ တစ်ကိုယ်ကောင်းဆန်သော ရည်ရွယ်ချက်များ မရှိဘဲနှင့် သင်သည် ရိုးဖြောင့်သော၊ တည်ကြည်သော လူတစ်ဦးဖြစ်ပြီး သင်သည် ဘုရားသခင်ကို ကျေနပ်စေရန်အလို့ငှာသာ အမှုအရာများကို ပြုလုပ်နေသည်ဟု သင်ခံစားရလိမ့်မည်ဖြစ်သည်။ ထိုကဲ့သို့သော အပြုအမူက သင့်ကို ‘လူသား’ဟု ခေါ်ထိုက်စေပြီး ကမ္ဘာမြေပေါ် ဤနည်းအတိုင်း အသက်ရှင်ခြင်းဖြင့် သင်သည် ပွင့်လင်းရိုးသားနေကြောင်း၊ သင်သည် စစ်မှန်သောလူတစ်ဦး ဖြစ်နေကြောင်း၊ သင်၌ ရှင်းလင်းသောအသိစိတ်ရှိပြီး သင့်အပေါ် ဘုရားသခင် နှင်းအပ်ထားသော အရာများအားလုံးနှင့် ထိုက်တန်ကြောင်း သင်ခံစားရလိမ့်မည်။ သင်သည် ဤကဲ့သို့ ပို၍အသက်ရှင်လေ၊ ပို၍တည်ကြည်ခိုင်မာပြီး ပို၍ထက်မြက်သည်ဟု သင်ခံစားရလေ ဖြစ်မည်။ ထိုသို့ဆိုသော် သင်သည် မှန်ကန်သောလမ်းကြောင်းပေါ် ခြေချထားပြီးဖြစ်မည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “ဘုရားသခင်၏ အလိုတော်ကို သင် အမှန်တကယ် အရေးထားနိုင်စွမ်းရှိပါက၊ အခြားလူတို့ကို မျှမျှတတ သင် ဆက်ဆံနိုင်လိမ့်မည်။ တစ်စုံတစ်ဦးကို သင်၏ ထောက်ခံချက်ပေးပြီး၊ ထိုလူသည် ပါရမီရှိသည့် တစ်ဦးတစ်ယောက်အဖြစ် ဖြစ်ထွန်းလာခဲ့ကာ၊ ထိုသို့အားဖြင့် ဘုရားအိမ်တော်ထဲသို့ ပါရမီရှိသည့် လူတစ်ဦးကို ခေါ်ဆောင်လာခဲ့လျှင်၊ သင်သည် သင်၏ အလုပ်ကို ကောင်းမွန်စွာ လုပ်ဆောင်ပြီးခဲ့လိမ့်မည် မဟုတ်လော။ ထိုသို့ဖြစ်လျှင် သင်သည် သင်၏တာဝန်ကို ဆောင်ရွက်ရာတွင် သစ္စာရှိခဲ့လိမ့်မည် မဟုတ်လော။ ဤသည်မှာ ဘုရားသခင်ရှေ့တွင် ကောင်းမြတ်သော လုပ်ရပ်တစ်ခုဖြစ်ပြီး လူသားများ ပိုင်ဆိုင်သင့်သည့် အသိစိတ်နှင့် ဆင်ခြင်တုံတရားမျိုး ဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များက လက်တွေ့လုပ်ဆောင်ရမည့် လမ်းကြောင်းကို ရှင်းရှင်းလင်းလင်း အကြမ်းဖျင်းဖော်ပြထားသည်။ ကျွန်မ၏ကိုယ်ကျိုးကို စွန့်လွှတ်ပြီး ဘုရားသခင်အိမ်တော်၏ကိုယ်ကျိုးကို စဉ်စားသင့်သည်။ တစ်နေရာရာမှာ ကျွန်မထက် ပိုတော်သည့် မည်သူ့ကိုမဆို ကျွန်မ ထောက်ခံပေးသင့်သည်၊ သို့မှသာ အရည်အချင်း ရှိသည့်သူတိုင်း ဘုရားသခင်၏အိမ်တော်မှာ သူတို့၏ အရည်အချင်းများကို ချပြနိုင်ပြီး၊ နိုင်ငံတော်ဧဝံဂေလိတရား ဖြန့်ဝေရာတွင် ၎င်းတို့၏တာဝန်ကို ထမ်းဆောင်နိုင်မည် ဖြစ်သည်။ ထိုကဲ့သို့ လူမျိုးကသာ လူ့သဘာဝရှိပြီး ဘုရားသခင်၏အလိုတော်ကို အလေးထားသူဖြစ်သည်၊ ပြီးလျှင် ဘုရားသခင် အိမ်တော်၏အကျိုးကို သယ်ပိုးနိုင်ပါသည်။ သူတို့က ဘုရားသခင်၏ ထောက်ခံမှုကိုရရှိပြီး ယင်းကကောင်းမှုကုသိုလ်သာ ဖြစ်သည်။ ထိုညနေတွင်ပင် ကျွန်မအစ်မလီကိုသွားတွေ့ပြီး ထိုအမှုတော်ကို ထမ်းဆောင်ဖို့ သူမသွားလိုခြင်း ရှိမရှိ မေးခဲ့သည်။ သူမက သွားချင်သည်ဟု ပြောခဲ့သည်၊ သို့ရာတွင် သူမက ယုံကြည်သက်ဝင်သည်မှာ မကြာသေးသကဲ့သို့ ဝိညာဉ်ရင့်ကျက်မှုက နည်းနေသေးသောကြောင့်၊ အဆင်မပြေမည်ကို စိုးရိမ်နေသည်ဟု ပြောခဲ့သည်။ သူမ၏စိုးရိမ်မှုကိုကြားရသည့်အခါ၊ ဘုရားသခင်၏ အလိုတော်အရ ကျွန်မက သူမကို မိတ်သဟာယဖွဲ့ပေးခဲ့သည်၊ ဘုရားသခင်ကို အားကိုးအားထားပြုဖို့နှင့် သူမ၏အမှုတော်မှာ သမ္မာတရား၏ သဘောတရားများကို ရှာဖွေရေးမှာ အာရုံစိုက်ဖို့ ပြောခဲ့သည်။ နောက်လေးရက် ငါးရက်တွင် သူမ၏ အမှုတော်အသစ်ကို ထမ်းဆောင်ဖို့ ထွက်သွားသည်။ ကျွန်မအလွန်ပျော်ခဲ့သည်။ သမ္မာတရားကို လက်တွေ့လုပ်ဆောင်ပြီး ဂုဏ်နှင့်အဆင့်အတန်းအတွက် မနေထိုင်ခြင်းကသာ တည်ကြည်မှုနှင့် ဂုဏ်သိက္ခာရှိရှိ နေထိုင်ခြင်းဖြစ်သည်ဟု ကျွန်မခံစားခဲ့ရသည်။ ကျွန်မနှလုံးသားထဲမှာ လုံးဝအေးချမ်းသွားသည်။

စာတန်၏လှည့်စားဖျက်ဆီးခြင်းကိုခံရပြီး အမြဲတမ်းမနာလိုဖြစ်ကာ နာမည်နှင့်ကိုယ်ကျိုးအတွက် တိုက်ခိုက်ပြီး အကျင့်ပျက်နေသည့် စိတ်သဘောထားနှင့် နေခဲ့သည့်အချိန်များကို ပြန်တွေးကြည့်လိုက်ပါက၊ ထိုကဲ့သို့ နေထိုင်ရသည်မှာ အလွန်ပူလောင်သည်ကို ကျွန်မမြင်လာသည်။ ဘုရားသခင်က ကျွန်မကိုဖော်ထုတ်ဖို့၊ ကယ်တင်ဖို့ လူ၊ အရာဝတ္ထု၊ အဖြစ်အပျက်နှင့် ပတ်ဝန်းကျင်အမျိုးမျိုးကို စီစဉ်ခဲ့သည်။ ကျွန်မ၏ဆိုးယုတ်သည့်သဘာဝကို ကျွန်မ အနည်းငယ် သိလာပြီး မနာလိုခြင်းနှင့် နာမည်နှင့်ကိုယ်ကျိုးအတွက် တိုက်ပွဲဝင်ခြင်း၏ သဘာဝနှင့် အကျိုးဆက်များကို မြင်လာသည့်အထိ သူ၏နှုတ်ကပတ်တော်များကို သုံးပြီး ကျွန်မကို ဖော်ထုတ်ကာ တရားစီရင်သည်၊ အားဖြည့်ပေးခဲ့သည်။ ထိုနောက်ပိုင်းမှသာ ကျွန်မက သမ္မာတရားကို အနည်းငယ်လက်တွေ့လုပ်ဆောင်နိုင်လာပြီး အသိစိတ်နှင့် ဆင်ခြင်တုံတရားလည်းအနည်းငယ်ရှိလာခဲ့သည်။ ဘုရားသခင်၏ ကျေးဇူးတော် ဖြစ်ပါသည်။


၄၁။ မနာလိုစိတ်ကို သဘောထားကြီးမှုဖြင့် အစားထိုးခြင်း

ဖုဒမ်း တရုတ်နိုင်ငံ

လွန်ခဲ့သည့် သုံးလေးနှစ်ခန့်က၊ ကျွန်မကို ခေါင်းဆောင်မှုတာဝန်များ၌ ကူညီဖို့ ညီမရှောက်ကျီက ကျွန်မတို့အသင်းတော်က ပြောင်းလာသည်။ အချိန်ကြာ လာသည်နှင့်အမျှ၊ သူမက ငယ်သော်လည်း၊ အစွမ်းအစ ကောင်းသည်၊ တကယ် လုပ်နိုင်စွမ်းရှိသည်ကို ကျွန်မ သိလာသည်။ ပြဿနာများ ပေါ်ပါက၊ သူမက သမ္မာတရားကို လက်တွေ့လုပ်ဆောင်ပြီး သမ္မာတရား၏ အခြေခံသဘောတရားများကို ရှာဖွေဖို့ အာရုံစိုက်သည်။ အစွမ်းအစပိုင်းရော အလုပ်လုပ်နိုင်စွမ်းမှာပါ ကျွန်မ သူမကို မမီခဲ့ပါ။ သူမကို တကယ် အားကျမိပြီး ပင်ကိုစွမ်းရည်ရှိသည်ဟု ထင်မိသည်။ တစ်ခါက အကျိုးတော်ဆောင်များ စည်းဝေးပွဲ တစ်ခု၌ အသင်းတော်မှာ သမ္မာတရားကို အားထုတ်သည့်၊ အစွမ်းအစမြင့်မားသည့်လူများ ရှိမရှိကို ခေါင်းဆောင် တစ်ယောက်က ကျွန်မကို မေးခဲ့သည်။ ကျွန်မလည်း သူမကို ညီမရှောက်ကျီ၏ အားသာချက်များအကြောင်း မဆိုင်းမတွ ပြောပြလိုက်သည်။ သိပ်မကြာမီတွင်ပင်၊ ခေါင်းဆောင်က သူမကို အကျိုးတော်ဆောင်များ စည်းဝေးပွဲကို ဖိတ်ပြီး နောက်ထပ် စည်းဝေးပွဲများကိုလည်း လာတက်ခိုင်းခဲ့သည်။ ကျွန်မလည်း စိတ်ထဲမှာ “စည်းဝေးပွဲတွေကို ငါပဲ အမြဲတမ်း တက်ခဲ့ရပြီး ခေါင်းဆောင်က အသင်းတော်အလုပ်ကို ငါနဲ့ပဲ ဆွေးနွေးတာ။ အခု သူက ရှောက်ကျီကို သွားခိုင်းနေပြီ။ ရှောက်ကျီကိုပဲ ပုံအောပြီး လေ့ကျင့်ပေးချင်တဲ့သဘောပဲ။ အဲဒီလိုမှန်းသိရင်၊ ရှောက်ကျီ တော်တဲ့အချက်တွေကို ငါ မပြောပါဘူး။” ဟု တွေးလျက်၊ တဖြည်းဖြည်းနှင့် ခံရခက်သကဲ့သို့ ဖြစ်လာသည်။ သူမကြောင့် ကျွန်မက မေ့လျော့ခံဖြစ်သွားပြီ၊ နောက်မှာကျန်ခဲ့ပြီဟု ခံစားရသည်။ ကျွန်မ ပိုပို၍ ဝမ်းနည်းလာသည်၊ ပြီးလျှင် အကယ်၍ ခေါင်းဆောင်က သူမကို အခြားနေရာ ပြောင်းလိုက်ပါက၊ သိပ်ကောင်းမည်ဆိုသည့် အတွေးက တိတ်တိတ်လေး ဖြစ်လာသည်။ ကျွန်မတို့နှစ်ယောက် မတွဲရသရွေ့၊ ကျွန်မက သူမထက် ညံ့ပုံပေါက်တော့မည် မဟုတ်ဘဲ၊ သို့ဆိုလျှင် ခေါင်းဆောင်ကလည်း အလုပ်ကိစ္စများကို ကျွန်မနှင့်သာ ဆွေးနွေးကောင်း ဆွေးနွေးနိုင်မည် ဖြစ်သည်။ သို့ရာတွင် ရှောက်ကျီက မြန်မြန်ဆန်ဆန်ကြီး ပြောင်းရွှေ့ခံရမည် မဟုတ်သည်ကို ကျွန်မ သိခဲ့သည်။ ရင်ထဲမှာ အလေးအပင် ကြီးတစ်ခု ဖိစီးနေသကဲ့သို့ ကျွန်မ ခံစားရသည်။ ထို့အပြင် ကျွန်မက အရှုံးပေးဖို့ ဆန္ဒလည်း မရှိနေခဲ့ပါ။ ကျွန်မက သမ္မာတရားကို မိတ်သဟာယပြုလျှင် သူမထက် သာနိုင်ဖို့အလို့ငှာ၊ ဘုရားသခင်၏ နှုတ်ကပတ်တော်များကို မိမိဘာသာ တိတ်တိတ်လေး လေ့လာသည်၊ ဖတ်ရှုသည်၊ အလွတ်ကျက်သည်၊ ပြီးလျှင် ပို၍ တွေးဆဆင်ခြင်ကြည့်သည်။ ကျွန်မလည်း တော်ကြောင်း သက်သေပြဖို့ဖြစ်သည်။ သို့ရာတွင် ကျွန်မ၏ရည်ရွယ်ချက်များက မှားခဲ့သည်။ ကျွန်မက သူမကို ဂုဏ်ဒြပ်အတွက် ပြိုင်နေခြင်း ဖြစ်သောကြောင့်၊ မိမိ၏တာဝန်၌ သန့်ရှင်းသောဝိညာဉ်တော်၏ လုပ်ဆောင်ချက် မရှိခဲ့ပါ။ မည်သည့်ပြဿနာကိုမျှ ကျွန်မ နားမလည်နိုင်ခဲ့သကဲ့သို့၊ မဖြေရှင်းနိုင်ခဲ့ပါ။

တစ်ခါတွင် ညီအစ်မနှစ်ယောက်က အသင်းတော် သင်းထောက်များအဖြစ် အရွေးခံရသည်။ သူတို့က အခြားသူများ၏ လက်တွေ့ပြဿနာများကို အသက်ဝင်ရောက်မှုနှင့် ဖြေရှင်းပေးဖို့ သမ္မာတရားကို လုံလုံလောက်လောက် နားမလည်မည်ကို စိုးရိမ်ကြသည်။ ထိုဂုဏ်ဒြပ်ကို သူတို့က မလိုချင်ကြပါ။ ဤသည်ကို ကြားလျက်၊ ကျွန်မက “ညီမရှောက်ကျီက ငါ့ထက် မတော်ပါဘူးဆိုတာ လူတိုင်း မြင်နိုင်ဖို့အတွက်၊ ငါက သူတို့အခြေအနေကို ဖြေရှင်းပေးဖို့ ဘုရားသခင်ရဲ့ ဘယ်နှုတ်ကပတ်တော်တွေနဲ့ မိတ်သဟာယပြုပေးလို့ ရမလဲ။” ဟု စဉ်းစားခဲ့သည်။ ထိုညီအစ်မများ ပြောသည့်စကားဆုံးသည်နှင့်တစ်ပြိုင်နက်၊ ကျွန်မလည်း ဘုရားသခင်၏နှုတ်ကပတ်တော်ကျမ်းပိုဒ် တစ်ခုနှစ်ခုခန့်ကို အပြေးအလွှား ဖတ်ပြီး၊ မိတ်သဟာယ ဝေမျှခဲ့သည်။ သို့ရာတွင် ကျွန်မက ကိုယ်ရည်သွေးပြချင်ပြီး၊ အထင်ကြီးခံလိုခြင်းသာ ဖြစ်သည်၊ ပြဿနာ၏ရင်းမြစ်ကို ရှာတွေ့ဖို့ ဘုရားသခင်ရှေ့မှာ မိမိကိုယ်ကိုယ် ငြိမ်သက်ချင်၍ သမ္မာတရားကို ရှာဖွေချင်၍ မဟုတ်ပါ။ ကျွန်မ၏ မိတ်သဟာယက မအောင်မြင်ပါ။ သူတို့ မည်သည့်အရာမျှ မတုံ့ပြန်ဘဲ ထိုင်နေသည်ကို မြင်ရသည့်အတွက် တကယ်ကို အနေရခက်သည်။ ကျွန်မ မည်သည့်အရာ ပြောရမည်ကို မသိပါ။ ထို့နောက်တွင် ညီမရှောက်ကျီက မိမိတာဝန်ကို လုပ်ဆောင်ခြင်း၏ အဓိပ္ပာယ်အကြောင်း စတင် မိတ်သဟာယ ပြုပေးပြီး သူမ၏ကိုယ်ပိုင် အတွေ့အကြုံနှင့် နားလည်မှုကိုလည်းကောင်း၊ ဘုရားသခင်၏အလိုတော် အကြောင်းကိုလည်းကောင်း ပြောခဲ့သည်။ ထိုညီအစ်မများက မျက်ရည်ပါ ဝဲကုန်ကြပြီး ထိုတာဝန်ကို လက်ခံဖို့ ဆုံးဖြတ်လိုက်ကြသည်။ သူတို့က ရှောက်ကျီကို လေးလေးစားစား ကြည့်နေကြသည်ကို မြင်ရသည့်အတွက်၊ ကျွန်မ မကျေမနပ်ဖြစ်သွားခဲ့သည်။ သူမ ရောက်မလာမီက လူတိုင်းက ကျွန်မကို တကယ်ကို လက်ခံကြသော်လည်း၊ အသင်းတော်ကို သူမ ရောက်လာပြီးသည့်နောက်၊ အရာရာတိုင်းမှာ မြန်မြန်ဆန်ဆန်နှင့် အသာစီးရသွားသည်။ ခေါင်းဆောင်က သူမကို တန်ဖိုးထားပြီး ညီအစ်ကိုမောင်နှမများကလည်း သူမကို လေးစားကုန်ကြသည်၊ ပြီးလျှင် ကျွန်မက ခေါင်းဆောင်တစ်ယောက် ဖြစ်သည့်အချိန် ပိုကြာခဲ့သော်လည်း၊ သူမကို လိုက်မမီခဲ့ပါ။ ကျန်သည့်သူများ ကျွန်မကို မည်သို့ထင်မည်ကို ကျွန်မ စိုးရိမ်ခဲ့မိသည်။ ကျွန်မမှာ သမ္မာတရား၏စစ်မှန်မှု မရှိကြောင်း၊ သူမနှင့်ယှဉ်ခြင်းအားဖြင့် သူမကိုသာ ပို၍လူမြင်ကောင်းစေကြောင်း ပြောကြမလား။ ထိုကာလတစ်လျှောက်လုံးမှာ ကျွန်မအတွေးများက ဤကိစ္စနှင့်သာ အချိန်ကုန်နေခဲ့သည်။ ကျွန်မ ရသင့်သည့် အရာများကို ညီမရှောက်ကျီက ဖြတ်ယူနေသည်ဟု ခံစားရပြီး သူမကို ကျွန်မ မနာလိုဖြစ်လာသည်။ တစ်ခါတစ်ရံတွင် သူမကို ကျွန်မတို့အသင်းတော်မှ တစ်နည်းနည်းဖြင့် ပထုတ်နိုင်လျှင် ကောင်းမည်ဟု ဆန္ဒဖြစ်မိသည်။ ယင်းနှင့်ပတ်သက်ပြီး ကျွန်မ ဦးနှောက်ခြောက်အောင် စဉ်းစားသော်လည်း၊ မည်သည့်နည်းလမ်းမျှ ရမလာပါ။ ကျွန်မက ဘုရားသခင်ထံမှ ပို၍ ဝေးကွာလာပြီး ကျွန်မ၏ဝိညာဉ်က အမှောင်ထဲ ကျရောက်နေသည်ကိုလည်း ခံစားမိသည်။ ဘုရားသခင်၏ နှုတ်ကပတ်တော်များနှင့်ပတ်သက်သည့် ကျွန်မ၏ မိတ်သဟာယပြုခြင်းများက မည်သည့်အလင်းမျှ မပါရှိဘဲ၊ အခြားသူများ၏ ပြဿနာများကို ကျွန်မ မကူညီပေးနိုင်ခဲ့ပါ။ ကျွန်မက မိမိတာဝန်ကိုမူ နေ့စဉ် ထမ်းဆောင်နေဆဲ ဖြစ်သော်လည်း၊ စိတ်ဆင်းရဲပြီး နာကျင်နေသည်။ ကျွန်မက သူ၏အလိုတော်ကို နားလည်ဖို့နှင့် မိမိဖောက်ပြန်ပျက်စီးမှုကို သိဖို့ ကျွန်မကို လမ်းပြပေးပါရန် တောင်းလျှောက်လျက်၊ ဆုတောင်းရင်း မိမိအခြေအနေကို ဘုရားသခင်ရှေ့သို့ ယူဆောင် လာခဲ့သည်။ 

နောက်ပိုင်းတွင် ဘုရားသခင်ထံမှ ဤနှုတ်ကပတ်တော်များကို ကျွန်မ ဖတ်ရသည်။ “အသင်းတော်ခေါင်းဆောင်များအနေဖြင့်၊ ပါရမီကို မည်သို့ ရှာဖွေတွေ့ရှိပြီး ပျိုးထောင်ရမည်ကို သင် သိသင့်ပြီး၊ ပါရမီရှိသော လူတို့ကို မနာလိုဝန်တိုခြင်း မဖြစ်သင့်ပေ။ ဤနည်းဖြင့်၊ သင်၏ တာဝန်ကို ကျေနပ်ဖွယ်ရာ ဆောင်ရွက်လိမ့်မည်ဖြစ်ပြီး၊ သင်၏ တာဝန်ဝတ္တရားကို ဖြည့်ဆည်းပြီးပြီ ဖြစ်လိမ့်မည်။ သင်သည် ဆက်ကပ်ဖို့ အစွမ်းကုန် လုပ်ဆောင်ပြီးပြီလည်း ဖြစ်လိမ့်မည်။ လူအချို့သည် သူတို့၏ ထင်ရှားကျော်ကြားမှုကို အခြားသောသူများက ခိုးယူသွားပြီး မိမိတို့ထက်သာလွန်မည်၊ ပြီးလျှင် မိမိတို့ကိုယ်တိုင် မသိကျိုးကျွန်ပြုခံရစဉ်၊ ထိုသူတို့ကအသိအမှတ်ပြုခြင်းကို ရရှိမည်ကို အမြဲစိုးရိမ်ကြ၏။ ဤအရာက သူတို့ကို အခြားသူများအား တိုက်ခိုက်ပြီး ဖယ်ကြဉ်စေသည်။ ဤသည်မှာ မိမိတို့ကိုယ်တိုင်ထက် တတ်စွမ်းနိုင်သူတို့ကို မနာလိုဝန်တိုခြင်း ကိစ္စရပ်တစ်ခု မဟုတ်လော။ ထိုသို့သော အပြုအမူက တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ မလိုတမာစိတ် ဖြစ်၏။ မိမိအတွက်ကိုသာ စဉ်းစားခြင်း၊ မိမိ၏ကိုယ်ပိုင် စိတ်ဆန္ဒများကိုသာ ဖြည့်ဆည်းခြင်းနှင့် အခြားသူများ၏ တာဝန်ဝတ္တရားများအတွက် စာနာထောက်ထားမှု လုံးဝမပြဘဲ မိမိ၏ ကိုယ်ပိုင် အကျိုးများအကြောင်းကိုသာ စဉ်းစားပြီး ဘုရားအိမ်တော်၏ အကျိုးများကို မစဉ်းစားခြင်း- ဤသို့သော လူတို့သည် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့အတွက် ဘုရားသခင်တွင် ချစ်ခြင်းမေတ္တာမရှိပါ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များက တကယ်ကို အရှိုက်ထိစေခဲ့သည်။ ထိုနှုတ်ကပတ်တော်များက ကျွန်မ၏ အခြေအနေကို အတိအကျ ဖော်ထုတ်ပြလိုက်ခြင်း ဖြစ်သည်။ ကျွန်မညီမ၏ ကောင်းသည့်အစွမ်းအစနှင့် လက်တွေ့ကျသည့် မိတ်သဟာယကို မြင်ကြသည့်အတွက်၊ သူမကို ခေါင်းဆောင်က တန်ဖိုးထားပြီး အခြားသူများကလည်း လေးစားကြသည်၊ ကျွန်မမှာမူ သူမကို မနာလိုဖြစ်ပြီး သူမကို ကြဉ်ထားသည်။ သူမကို အသင်းတော်မှ အမြန်ဆုံး ထွက်သွားစေချင်သည်။ အသင်းတော်၏အလုပ်ကိုဖြစ်စေ၊ ဘုရားသခင့်အိမ်တော်၏ အကျိုးစီးပွားကိုဖြစ်စေ၊ မည်သို့ထိခိုက်လာမည်ကို ကျွန်မ ထည့်မတွက်ခဲ့ပါ။ ကျွန်မက ဆိုးယုတ်မှုကိုသာ ပြခဲ့ခြင်း ဖြစ်သည်၊ ပြီးလျှင် အထူးသဖြင့် တစ်ကိုယ်ကောင်းဆန်ခဲ့ပြီး ရွံစရာကောင်းခဲ့သည်။ ကျွန်မက သာမန်လူ့သဘာဝကို လုံးဝ မရှိခဲ့ပါ။ မိမိတာဝန်ကို ထိုနည်းလမ်းဖြင့် ထမ်းဆောင်ခြင်းက ဘုရားသခင်ကို မည်သို့များ မရွံရှာစေဘဲနေမည်နည်း။ မိမိတာဝန်မှာ သန့်ရှင်းသောဝိညာဉ်တော်၏ လမ်းပြမှုကို ဆုံးရှုံးပြီး ကျွန်မလည်း အမှောင်ထဲ ကျခဲ့သည်။ ယင်းက ဘုရားသခင်၏ ဖြောင့်မတ်သည့် စိတ်သဘောထားဖြစ်သည်။ ထို့ကြောင့် ဂုဏ်ဒြပ်ကို ပစ်ပယ်ဖို့၊ သာမန်လူ့သဘာဝနှင့် အသက်ရှင်နေထိုင်ဖို့၊ ပြီးလျှင် ကျွန်မညီမနှင့် ကောင်းမွန်စွာ အလုပ်လုပ်ဖို့ လမ်းပြပေးပါရန် တောင်းလျှောက်ရင်း၊ ဘုရားသခင်ကို ကျွန်မ ဆုတောင်းသည်။ 

ထို့နောက်တွင် ဘုရားသခင်၏ ဤနှုတ်ကပတ်တော်များကို ကျွန်မ ဖတ်ရသည်။ “ဘုရားသခင်၏ အလိုတော်ကို သင် အမှန်တကယ် အရေးထားနိုင်စွမ်းရှိပါက၊ အခြားလူတို့ကို မျှမျှတတ သင် ဆက်ဆံနိုင်လိမ့်မည်။ တစ်စုံတစ်ဦးကို သင်၏ ထောက်ခံချက်ပေးပြီး၊ ထိုလူသည် ပါရမီရှိသည့် တစ်ဦးတစ်ယောက်အဖြစ် ဖြစ်ထွန်းလာခဲ့ကာ၊ ထိုသို့အားဖြင့် ဘုရားအိမ်တော်ထဲသို့ ပါရမီရှိသည့် လူတစ်ဦးကို ခေါ်ဆောင်လာခဲ့လျှင်၊ သင်သည် သင်၏ အလုပ်ကို ကောင်းမွန်စွာ လုပ်ဆောင်ပြီးခဲ့လိမ့်မည် မဟုတ်လော။ ထိုသို့ဖြစ်လျှင် သင်သည် သင်၏တာဝန်ကို ဆောင်ရွက်ရာတွင် သစ္စာရှိခဲ့လိမ့်မည် မဟုတ်လော။ ဤသည်မှာ ဘုရားသခင်ရှေ့တွင် ကောင်းမြတ်သော လုပ်ရပ်တစ်ခုဖြစ်ပြီး လူသားများ ပိုင်ဆိုင်သင့်သည့် အသိစိတ်နှင့် ဆင်ခြင်တုံတရားမျိုး ဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ကျွန်မလည်း ပို၍ပင် နောင်တရပြီး၊ အပြစ်ရှိသကဲ့သို့ ခံစားလိုက်ရသည်။ တက်ကြွဖို့နှင့် ဘုရားသခင်နှင့်အတူ ပူးပေါင်းလုပ်ဆောင်ဖို့ သမ္မာတရားကို အားထုတ်သည့် လူများကို ဘုရားသခင်က ပို၍ လိုချင်ပါသည်။ ကျွန်မက အသင်းတော်ခေါင်းဆောင်တစ်ယောက် ဖြစ်သော်လည်း၊ ဘုရားသခင် အလိုရှိသည့်အရာက ကျွန်မ၏စိတ်နှလုံးမှာ မရှိခဲ့ပါ။ အသင်းတော်၌ ထိုကဲ့သို့ အားထုတ်နေသည့် လူတစ်ယောက်ကို မြင်ရသည့်အခါ၊ ကျွန်မက ဝမ်းမသာရုံသာမကဘဲ၊ မနာလိုဖြစ်ပြီး မိမိ၏ဂုဏ်ဒြပ်အတွက် ပူပန်လာသည်။ လူတစ်ယောက်၏ အခြေခံအကျဆုံးဆိုသည့် အသိစိတ်နှင့် ဆင်ခြင်တုံတရားကို ကျွန်မမှာ မရှိခဲ့ပါ။ ကျွန်မက ခေါင်းဆောင်တစ်ယောက်ဖြစ်ဖို့ လုံးဝ မထိုက်တန်ပါဟု မြင်ခဲ့ရပြီး ကျွန်မ မည်မျှ တစ်ကိုယ်ကောင်းဆန်ခဲ့သည်ကိုလည်း မုန်းတီးမိသည်။ ညီမရှောက်ကျီမှာ အစွမ်းအစကောင်း ရှိခြင်းနှင့်၊ မိတ်သဟာယပြုခြင်းမှတစ်ဆင့် ပြဿနာများကို ဖြေရှင်းပေးခြင်းတို့က အသင်းတော်၏အလုပ်အတွက်ရော၊ ညီအစ်ကိုမောင်နှမများ၏ အသက်များအတွက်ပါ အကျိုးရှိသည်။ ကျွန်မက သူမကို ပံ့ပိုးပေးခဲ့ပြီး သူမ၏ အားသာချက်များကို သင်ယူခဲ့သင့်သည်။ ကျွန်မတို့၏တာဝန်မှာ သူမနှင့် ကောင်းမွန်စွာ အတူတူလုပ်ကိုင်ကြခြင်းက ဘုရားသခင်၏ အလိုတော်ကို အလေးထားရာရောက်သည့် တစ်ခုတည်းသောနည်းလမ်း ဖြစ်ပေသည်။ ကျွန်မက ဘုရားသခင်အလိုတော်ကို နားလည်သွားသည်နှင့်တစ်ပြိုင်နက်၊ အခြားသူများက ညီမရှောက်ကျီကို လက်ခံသဘောကျနေကြသည်ကို သတိပြုမိသည့်အခါ၊ အနည်းငယ် မနာလိုဖြစ်ဆဲ ဖြစ်သော်လည်း၊ ကျွန်မက ဘုရားသခင်ကို ဆုတောင်းပြီး၊ မိမိကိုယ်ကိုယ် ပစ်ပယ်သည်။ မိမိတာဝန်ကို ကောင်းမွန်စွာ လုပ်ဆောင်ဖို့အတွက် ဘုရားသခင် ရှေ့မှောက် နေထိုင်ခြင်းကို အာရုံစိုက်ပြီး၊ မည်သူက လေးစားခြင်း ခံရသည်ကို သိပ်မတွေးတော့ဘဲ၊ မနာလိုစိတ် ဖြစ်ခြင်းလည်း အလွန် နည်းသွားသည်။ ပြဿနာတစ်ခု ရင်ဆိုင်ရာတွင် သူမနှင့်အတူ အကြောင်းအရာများကို ရှာဖွေ ဆွေးနွေးနိုင်လာပြီး သမ္မာတရား၏ အခြေခံသဘောတရားများကို အတူတကွ ရှာဖွေရင်း၊ မိမိအားနည်းချက်များကို ထေမိစေဖို့ သူမ၏ အားသာချက်များကို အသုံးချနိုင်လာသည်။ ကျွန်မက ပို၍ လွတ်လပ်ပြီး ငြိမ်းအေးလာသည်ဟု ခံစားရသည်။ အပြောင်းအလဲအချို့ ကြုံပြီးသည့်နောက်၊ မနာလိုတတ်သည့် မိမိသဘာဝကို တိုးတက်သွားပြီဟု ထင်မိသော်လည်း၊ ဆိုးယုတ်သည့် မိမိ၏သဘာဝက မည်မျှ နက်နက်ရှိုင်းရှိုင်း အမြစ်တွယ်နေသည်ကို ပြလာသည့်နောက်ထပ် အခြေအနေ တစ်ခုနှင့်လည်း ကြုံသည့်အခါ၊ ကျွန်မ အံ့သြသွားရသည်။ ကျွန်မ သန့်စင်ခြင်းခံရဖို့ ဘုရားသခင်၏ တရားစီရင်မှုနှင့် ပြစ်တင်ဆုံးမမှုကို ထပ်ပြီးကြုံရရန် လိုအပ်လာသည်။ 

တစ်ခါတွင် ရှောက်ကျီနှင့် ကျွန်မက တွဲဖက် အကျိုးဆောင်များ စည်းဝေးပွဲတစ်ခုကို သွားကြကာ၊ ထိုနေရာတွင် ခေါင်းဆောင်က ကျွန်မကို ခဏ နှုတ်ဆက်ပြီး၊ ထို့နောက်တွင် အသင်းတော်အလုပ်အကြောင်းကို ရှောက်ကျီနှင့် စတင် ဆွေးနွေးလေသည်။ ကျွန်မက လူပိုကြီး တစ်ယောက်ကဲ့သို့ ဘေးမှာ ထိုင်နေရပြီး ကျွန်မလည်း ရုတ်တရက် စိတ်ချဉ်ပေါက်လာသည်။ ရှောက်ကျီကို မကျေနပ်သည့်အကြည့်နှင့် ကြည့်မိပြီး စိတ်ထဲမှာ “ခေါင်းဆောင်ကတော့ နင့်ကို ငါ့ထက်ပိုပြီး တန်ဖိုးထားတယ်။ နင်က အသင်းတော်မှာရော ခေါင်းဆောင်ရဲ့ မျက်လုံးထဲမှာရော အသည်းကြော်လေးပဲ၊ ပြီးတော့ ငါနဲ့ယှဉ်လိုက်ရင် အများအမြင်မှာ နင်ကပဲ သာသွားတာ။” ဟု တွေးလျက်၊ သံသယမဖြစ်ဘဲ မနေနိုင်တော့ပါ။ နောက်ပိုင်းတွင် ခေါင်းဆောင်က ရှောက်ကျီကို အခြားနယ်မြေတစ်ခုမှာ တရားဟောပွဲများ သွားတက်ဖို့၊ သင်တန်းအချို့ တက်ဖို့ စီစဉ်ပေးလိုက်သည်ကို ကျွန်မ ကြားသည်။ ဤသည်ကို ကြားတော့ ကျွန်မ တကယ်ကို မကျေနပ်ပါ။ “သူက ဘာဖြစ်လို့ ရှောက်ကျီကိုပဲ သွားခိုင်းတာလဲ၊ ငါက ဘာဖြစ်လို့လဲ။” ဟု ကျွန်မ တွေးမိသည်။ “ငါက တကယ်ပဲ အဲဒီလောက်ညံ့လား။ ငါက သင်တန်းလေးတစ်ခုနဲ့တောင် မတန်ဘူးလား။” ကျွန်မက အရှက်ရသည်မှာ မိမိမျက်နှာကို ရေအေးနှင့် ပက်ခံလိုက်ရသကဲ့သို့ ဖြစ်လေသည်။ ကျွန်မလည်း မိမိ၏တာဝန်ကို သူမ ကြိုးစားသလောက် ကြိုးစားခဲ့သော်လည်း၊ သူမက တရားဟောပွဲများ သွားနားထောင်သည့်အချိန်မှာ ကျွန်မက ကျန်နေခဲ့ရသည်ဟု တွေးရင်း၊ ယင်းကို လုံးဝ လက်မခံနိုင်သကဲ့သို့ ခံစားရသည်။ ကျွန်မက လျစ်လျူရှုခြင်းခံရပြီး မည်သည့်အရာကို လုပ်ပါစေ သူမကို မည်သည့်အခါမျှ မီမည်မဟုတ်ပါဟု ကျွန်မ ခံစားရသည်။ မိမိကိုယ်ကိုယ် ထိုနည်းဖြင့် ပို၍ လိုက်ယှဉ်မိလေလေ၊ ခံစားရသည်က ပိုဆိုးလာလေဖြစ်ပြီး မနာလိုဖြစ်မှု၊ မကျေမနပ်ဖြစ်မှု အခြေအနေထဲမှာ ကျွန်မ စတင် နေထိုင်လာသည်။ ကျွန်မ ထင်ပေါ်ခွင့်ရနိုင်ဖို့အလို့ငှာ၊ ခေါင်းဆောင်က ကျွန်မတို့ကို ခွဲပြီးအလုပ်လုပ်ခိုင်းရန် အသည်းအသန် ဆန္ဒဖြစ်မိခဲ့ပါသည်။ 

ထို့နောက် သိပ်မကြာပါ၊ ရှောက်ကျီ၏အမျိုးသားက ဆိုးဆိုးဝါးဝါး မကျန်းမမာဖြစ်လာသည်။ ဤသည်မှာ သူမအတွက် တော်တော် အခက်အခဲဖြစ်သည်။ ကျွန်မက သူမကို နှစ်သိမ့်ပေးပြီး ဤစမ်းသပ်မှုမှတစ်ဆင့် ဘုရားသခင်၏ အလိုတော်ကို ရှာဖွေဖို့ ဆုတောင်းရန် အားပေးခဲ့သည်၊ သို့ရာတွင် ကျွန်မမှာ “သူက တကယ်ကို ထိပ်ဆုံး ရောက်နေတဲ့အချိန်ပဲ။ အခု သူ စစ်ဆေးခံနေရပြီ၊ အခြေအနေ ဆိုးနေပြီ၊ ဒီတော့ ငါ့ကိုယ်ငါ ထုတ်ပြဖို့အခွင့်အရေး ဖြစ်လာတော့မယ်။ သူ့အခြေအနေ ပြန်ကောင်းသွားတယ်ဆိုရင်၊ အဲဒီအခွင့်အရေးကို ငါ ဘယ်တော့မှ ရမှာမဟုတ်ဘူး။ ဒီစစ်ဆေးမှုက သူ့အတွက် နည်းနည်းကြာနေရင် ကောင်းမယ်။ ဒါမှ သူက အခြေအနေတွေ ပုံမှန်ဖြစ်နေတဲ့အခါမှ မိတ်သဟာယ ပြုတာ ကောင်းတယ်၊ ဒါပေမဲ့ ဘုရားသခင် နှုတ်ကပတ်တော်တွေရဲ့ စစ်မှန်မှုနဲ့ အသက်ရှင်နေထိုင်နိုင်တာ မဟုတ်ဘူးဆိုပြီး အားလုံးက မြင်သွားကြမှာ။ အဲဒါဆို သူ့ကို သိပ်ပြီး လေးစားကြတော့မှာ မဟုတ်ဘူး။ ခေါင်းဆောင်ကလည်း သူ့မှာ သမ္မာတရားရဲ့ စစ်မှန်မှု မရှိတာကို မြင်ပြီး သူ့ကို လေ့ကျင့်ပေးတော့မှာ မဟုတ်ဘူး၊ ဒါဆို တခြားလူတွေက ငါ့ကိုပဲ အလိုလို အထင်ကြီးလာလိမ့်မယ်။” ဟု မစဉ်းစားဘဲလည်း မနေနိုင်ပါ။ ကျွန်မက မိမိစိတ်အခြေအနေကို များစွာ မစဉ်းစားကြည့်သော်လည်း၊ ထိုအတွေးများကို သည်အတိုင်းသာ လက်ခံလိုက်သည်။ တစ်ရက်တွင် ညီအစ်မ နှစ်ယောက်က ရှောက်ကျီအတွက် စိုးရိမ်ပြီး မေးကြသည်၊ ပြီးလျှင် သူမက အခြေအနေဆိုးနေကြောင်းနှင့် ပုံမှန်ဆို သူမက မိတ်သဟာယပြုသည်မှာ သိပ်ကောင်းသော်လည်း၊ စမ်းသပ်မှု ခံနေရခြင်းနှင့် စစ်မှန်သော ဝိညာဉ်ရင့်ကျက်မှု မရှိခြင်းတို့မှတစ်ဆင့် အပျက်သဘောဆောင်လာကြောင်းတို့ကို ကျွန်မ ပြောလိုက်သည်။ ယင်းကို ပြောပြီးသည်နှင့်တစ်ပြိုင်နက် ကျွန်မ ဘဝင်မကျသကဲ့သို့ ခံစားရသည်။ ကျွန်မက သူမကို ဝေဖန်ဖို့ သိက္ခာချဖို့၊ ချဲ့ကားပြောနေခြင်း ဖြစ်သည်။ သို့ရာတွင် ထိုညီအစ်မများက ကျွန်မ ပြောသည့်အရာကို ယုံသွားကြသည်ကို မြင်ရသည့်အခါ၊ တိတ်တိတ်လေး ကျေနပ်မိသည်။ သူတို့က ရှောက်ကျီကို သိပ်ပြီး လေးစားတော့မည် မဟုတ်ဟု တွေးလိုက်သည်။ သို့ရာတွင် ထိုနောက်ပိုင်း ကျွန်မ သူမကို ပြန်တွေ့သည့်အခါ၊ သူမက တကယ်ကို ဒုက္ခရောက်ပြီး၊ ဆုတောင်းသည့်အချိန်တိုင်း ငိုနေရသည့်တိုင်၊ သူမတာဝန်ကို လုံးဝ မထိခိုက်စေခဲ့ပါ။ ကျွန်မလည်း အနည်းငယ် အပြစ်ရှိသကဲ့သို့ ခံစားမိသွားသည်။ ထိုစမ်းသပ်မှုနှင့် ကြုံရလျက်၊ စိတ်မထိခိုက်ဖို့နှင့် ယိမ်းယိုင် မသွားဖို့ဆိုသည်မှာ ခက်ခဲလှပေမည်။ ကျွန်မမှာ တကယ်ကို လူ့သဘာဝရှိခဲ့ပါက၊ သူမအတွက် ဆုတောင်းပေးမိမည် ဖြစ်သည်၊ ပြီးလျှင် သူမကို ကူညီဖို့နှင့် ထောက်ပံ့ဖို့ အစွမ်းကုန် လုပ်ဆောင်ခဲ့မည် ဖြစ်သည်။ သို့ရာတွင် ကျွန်မက မည်သည့်အရာကို လုပ်ပေးခဲ့သနည်း။ ယင်းနှင့်ပတ်သက်ပြီး ကျွန်မ အလွန် စိတ်မကောင်းဖြစ်ရသည်။ ကျွန်မက ဘုရားသခင်ရှေ့မှောက် သွားပြီး “အို ဘုရားသခင်၊ ကျွန်မက မနာလိုစိတ်ကြီးလွန်းပါတယ်။ ညီမရှောက်ကျီထက် သာအောင်ဆိုပြီး၊ ကျွန်မက သူ့ကို ဝေဖန်ပြီး နှိမ့်ချခဲ့မိတယ်။ သူ ဒုက္ခရောက်တာကိုတောင် ကျေနပ်ခဲ့မိတယ်၊ ပြီးတော့ သူ အပျက်သဘောဆောင်လာဖို့၊ လဲပြိုဖို့ကို အရမ်းကို မြင်ချင်ခဲ့မိတယ်။ ကျွန်မက လုံးဝကို လူ့သဘာဝ ကင်းမဲ့နေတာပါ။ ဘုရားသခင်၊ ကျွန်မရဲ့ ဖောက်ပြန်ပျက်စီးမှုကို သိအောင်၊ ဆိုးယုတ်တဲ့ ကိုယ့်စိတ်သဘောထားကနေ လွတ်မြောက်အောင် ကျေးဇူးပြုပြီး ကျွန်မကို အသိဉာဏ်ပေး လမ်းပြတော်မူပါ။” ဟု ပြောလျက် ဆုတောင်းခဲ့သည်။

ဆုတောင်းပြီးနောက်၊ ဘုရားသခင်၏ နှုတ်ကပတ်တော်များထဲမှာ ဤသည်ကို ကျွန်မ ဖတ်မိသည်၊ “လူအချို့က မိမိတို့ထက် ပိုတော်သည့် တစ်စုံတစ်ဦးကို တွေ့လျှင်၊ ၎င်းတို့ကို သူတို့ ဖိနှိပ်ကြသည်၊ ၎င်းတို့အကြောင်း ကောလဟလတစ်ခုကို စတင်ကြသည်၊ သို့မဟုတ် အခြားလူတို့က ထိုသူတို့အပေါ် အထင်မကြီးကြစေဖို့နှင့် မည်သူမျှ အခြားတစ်ဦးတစ်ယောက်မျှထက် မတော်ဖို့ရန်အလို့ငှာ မသမာသော နည်းလမ်းအချို့ကို အသုံးပြုကြသည်၊ သို့ဆိုလျှင် ဤသည်မှာ မာနထောင်လွှားခြင်းနှင့် မိမိကိုယ်ကိုယ်မှန်သည်ဟု ထင်မှတ်ခြင်းအပြင်၊ ကောက်ကျစ်ခြင်း၊ လှည့်ဖြားတတ်ခြင်းနှင့် အန္တရာယ်များခြင်းတို့နှင့်ဆိုင်သည့် ဖောက်ပြန်ပျက်စီးသော စိတ်သဘောထား ဖြစ်ပြီး၊ ဤလူများသည် မိမိတို့၏ ရည်မှန်းချက်များ မရမချင်း မရပ်တန့်ကြပေ။ ဤသို့ သူတို့ အသက်ရှင်ကြသော်လည်း သူတို့သည် ကြီးမြတ်ပြီး ကောင်းမြတ်သည့်လူများဖြစ်သည်ဟု ထင်မှတ်ကြသေး၏။ သို့သော် သူတို့သည် ဘုရားသခင်ကို ကြောက်ရွံ့သည့် နှလုံးသားများ ရှိကြပါသလော။ ပထမဦးစွာ၊ ဤကိစ္စရပ်များ၏ သဘောသဘာဝများနှင့်ဆိုင်သည့် ရှုထောင့်အမြင်မှနေ၍ ပြောရ လျှင်၊ ဤနည်းဖြင့် ပြုမူသည့် လူများသည် မိမိတို့ နှစ်သက်သည်အတိုင်း လုပ်ဆောင်နေကြခြင်းသက်သက် မဟုတ်လော။ ဘုရားသခင့် မိသားစု၏ အကျိုးများကို ၎င်းတို့ စဉ်းစားကြပါသလော။ ဘုရားသခင်၏ မိသားစု၏အမှုတော်က ဆုံးရှုံးမှု ခံစားရပါစေ၊ မိမိတို့၏ ခံစားချက်များကိုသာ ၎င်းတို့ စဉ်းစားကြပြီး မိမိတို့၏ ကိုယ်ပိုင်ရည်မှန်းချက်များကိုသာ ရရှိလိုကြသည်။ ဤသို့သော လူများသည် မာနထောင်လွှားပြီး မိမိကိုယ်ကိုယ်မှန်သည်ဟု ထင်မှတ်ကြရုံသာမက၊ တစ်ကိုယ်ကောင်းဆန်ကြပြီး စက်ဆုပ်စရာလည်း ဖြစ်ကြ၏၊ ဘုရားသခင်၏ ရည်ရွယ်ချက်ကို ၎င်းတို့ လုံးဝအရေးမထားကြသလို၊ ဤကဲ့သို့သော လူတို့သည် ဧကန်မုချ ဘုရားသခင်ကို ကြောက်ရွံ့သော စိတ်နှလုံးများ မပိုင်ဆိုင်ကြပေ။ ဤသည်မှာ အပြစ်ကိုသိခြင်း မရှိဘဲ၊ စိုးရိမ်ပူပင်ခြင်းတစ်ခုတစ်လေ မရှိဘဲ၊ စိုးရိမ်ကြောင့်ကြမှု သို့မဟုတ် ပူပန်မှု မရှိသလို အကျိုးဆက်များကို ထည့်သွင်းစဉ်းစားခြင်းမရှိဘဲ သူတို့လုပ်ချင်သည့်အရာတိုင်းကို လုပ်ဆောင်ပြီး လက်လွတ်စပယ် ပြုမူကြသည့် အကြောင်းရင်း ဖြစ်သည်။ ဤသည်မှာ ၎င်းတို့ မကြာခဏ လုပ်ဆောင်သည့်အရာနှင့် အမြဲ ပြုမူကြပုံ ဖြစ်သည်။ ထိုသို့သော လူများ ရင်ဆိုင်ရသည့် အကျိုးဆက်များမှာ မည်သည့်အရာများ ဖြစ်သနည်း။ ၎င်းတို့ ဒုက္ခရောက်ကြလိမ့်မည်၊ ဟုတ်ပါသလော။ သက်သက်သာသာ ပြောရမည်ဆိုလျှင်၊ ထိုသို့သော လူများသည် အလွန့်အလွန် မနာလိုတတ်ကြပြီး ပုဂ္ဂိုလ်ရေး ကျော်ကြားမှုနှင့် အဆင့်အတန်းအတွက် အလွန် အားကောင်းသည့် လိုအင်ဆန္ဒတစ်ခု ရှိကြလေသည်။ ၎င်းတို့သည် အလွန် လှည့်ဖြားတတ်ကြပြီး သစ္စာဖောက်ဖျက် တတ်ကြသည်။ သာ၍ ပြင်းထန်စွာ ပြောရလျှင်၊ ပဓာနကျသည့် ပြဿနာမှာ ထိုသို့သော လူများ၏ စိတ်နှလုံးများသည် ဘုရားသခင်ကို စိုးစဉ်းမျှပင် မကြောက်ရွံ့ကြချေ။ ဘုရားသခင်ကို သူတို့ မကြောက်ပါ၊ မိမိတို့ကိုယ်ကိုယ် အရေးပါဆုံးအဖြစ် ယုံကြည်ကြပြီး၊ မိမိတို့ကိုယ်ကိုယ်၏ လက္ခဏာသွင်ပြင်တိုင်းကို ဘုရားသခင်ထက် ပိုမြင့်ပြီး သမ္မာတရားထက် ပိုမြင့်သည်ဟု သူတို့မှတ်ယူကြသည်။ သူတို့၏ စိတ်နှလုံးများထဲတွင်၊ ဘုရားသခင်သည် ဖော်ပြဖို့ မထိုက်တန်ဆုံးဖြစ်ပြီး အရေးမပါဆုံးဖြစ်ကာ၊ သူတို့၏ စိတ်နှလုံးများထဲတွင် ဘုရားသခင်သည် လုံးဝ အဆင့်အတန်း တစ်ခုတစ်လေမျှ မရှိပါ။...ဤသို့သောလူမျိုးကို ဆိုးဝါးသည်ဟု သင်တို့ ဆိုမည်လော၊ မဆိုမည်လော။ ဘုရားသခင်ကို မကြောက်ရွံ့သောသူသည် မည်သည့် လူစားမျိုး ဖြစ်သနည်း။ ၎င်းတို့သည် မာနထောင်လွှားကြသည် မဟုတ်လော။ ၎င်းတို့သည် စာတန် ဖြစ်ကြသည်မဟုတ်လော။ မည်ကဲ့သို့သော အရာများက ဘုရားသခင်ကို ကြောက်ရွံ့ခြင်းမရှိသလော။ တိရစ္ဆာန်များကို ဘေးဖယ်ထားပါက၊ ဘုရားသခင်ကို ချစ်ကြောက်ရိုသေခြင်း မရှိသောသူများ အားလုံးတွင် နတ်ဆိုးများ၊ စာတန်၊ ကောင်းကင်တမန်မင်းနှင့် ဘုရားသခင်ကို ဖက်ပြိုင်သောသူများ ပါဝင်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) ဤသည်ကို ဖတ်လိုက်ရခြင်းက တကယ်ကို ရင်ထဲအထိ လာထိမှန်ခဲ့သည်။ ကျွန်မက သေချာပေါက် ထိုသို့သော လူမျိုးဖြစ်သည်။ ညီမရှောက်ကျီကို အစွမ်းအစကောင်း ရှိမှန်း၊ သမ္မာတရား အားထုတ်မှန်း၊ လေ့ကျင့်ပေးသင့်မှန်း ကျွန်မ သိသော်လည်း၊ ခေါင်းဆောင်က သူမကို တန်ဖိုးထားပြီး၊ စည်းဝေးပွဲများအတွက် လွှတ်ချင်သည်ကို မြင်ရသည့်အချိန်မှာ၊ ကျွန်မက ယိမ်းယိုင်သွားသည်။ မတရားသဖြင့် ခံရသည်ဟုထင်ပြီး ယင်းကို လက်မခံနိုင်ခဲ့ပါ။ ညီမကို မနာလိုဖြစ်ပြီး၊ မကျေမချမ်းဖြစ်လာကာ၊ ခေါင်းဆောင်က သူမကို နေရာပြောင်းပေးပါစေဟု အသည်းအသန် ဆန္ဒဖြစ်ခဲ့မိသည်။ သူမက စမ်းသပ်မှုအားဖြင့် အားနည်းပြီး နာကျင်နေသည့်အချိန်မှာ၊ ကျွန်မက သူမကို ကူညီယောင် ဟန်ဆောင်သည်၊ သို့ရာတွင် သူမ ဒုက္ခရောက်သည်ကို ကျေနပ်မိခဲ့သည်။ လူများကြားမှာ ကျွန်မပဲ ထင်ရှားစေဖို့အလို့ငှာ၊ ကျွန်မက သူမကို အပျက်သဘောဆောင် လာစေချင်ခဲ့သည်။ ကျွန်မ ထင်ပေါ်နိုင်ဖို့ အလို့ငှာ၊ မိမိကိုယ်ကိုယ် ချီးမြှောက်ဖို့ အခြားသူများရှေ့မှာပင် သူမကို ဝေဖန်ပြီးနှိမ့်ချခဲ့သည်။ ကျွန်မက ဘုရားသခင်ကို နှစ်များစွာ ယုံကြည်လာသည်ဆိုသော်လည်း၊ ဘုရားသခင်ကို ရိုသေလေးမြတ်ခြင်း မရှိခဲ့ပါ။ မိမိအဆင့်အတန်းကို ကာကွယ်ဖို့အတွက်သက်သက် မနာလိုဖြစ်ပြီး လွန်လွန်ကဲကဲ ကိစ္စများ လုပ်ခဲ့မိသည်။ ကျွန်မက တော်တော် ရွံဖို့ကောင်းခဲ့ပြီး မလိုတမာစိတ်ကြီးခဲ့သည်။ ကျွန်မက သဘောထား သေးသိမ်သည်၊ ယုတ်မာသည်၊ ရက်စက်ပြီး သိမ်ဖျင်းခဲ့သည်။ ကျွန်မက စာတန်နှင့် မည်သို့များ ကွာခြားသနည်း။ အမှုအရာများ အဆင်ပြေနေသည်ကို စာတန်တစ်ဦးတည်းသာ မခံမရပ်နိုင်ဖြစ်ပြီး၊ လူများကို အပျက်သဘောဆောင်စေချင်ကာ၊ ဘုရားသခင်နှင့် ဝေးကွာစေပြီး၊ ဘုရားသခင်ကို သစ္စာဖောက်စေချင်သည်။ ကျွန်မက အသင်းတော်၏အလုပ်ကို နှောင့်ယှက်ရင်း စာတန်၏လက်ပါးစေကဲ့သို့ ပြုမူခဲ့သည်မှာ သိသာထင်ရှားနေသည်။ ကျွန်မက ဘုရားသခင်ကို ဆန့်ကျင်ပြီး စာတန်နှင့်အတူ ရပ်တည်လျက်၊ ဘုရားသခင်၏အိမ်တော်ကို ထိခိုက်စေခဲ့တာ၊ မကောင်းမှု လုပ်ခဲ့ခြင်းဖြစ်သည်။ သို့တိုင် မိမိအတွက်သာ များစွာ စဉ်းစားခဲ့သည်။ ကျွန်မမှာ သမ္မာတရား၏ စစ်မှန်မှု မရှိခဲ့ဘဲ၊ ကျွန်မ၏ အစွမ်းအစကလည်း ညီမရှောက်ကျီ၏အစွမ်းအစကို မမီခဲ့သည်မှာ သိသာပါသည်။ ကျွန်မက သူမထက် သာချင်လျက်၊ အမြဲတမ်း ဂုဏ်ဒြပ်အတွက် ပြိုင်ခဲ့မသည်။ ကျွန်မက အလွန် မာနထောင်လွှားပြီး မိမိကိုယ်ကိုယ် မသိခဲ့ခြင်းဖြစ်သည်။ ထိုအချိန်မှာ ကျွန်မ မိမိကိုယ်ကိုယ် တကယ် မုန်းပြီး မကောင်းသည့် မိမိစိတ်သဘောထားကို အမြန်ဆုံး ဖယ်ရှားပစ်ချင်သည်။

ထို့နောက် ဘုရားသခင်နှုတ်ကပတ်တော်များထဲမှာ ဤကျမ်းပိုဒ်ကို ကျွန်မ ဖတ်မိသည်၊ “လူသား စာတန်၏ဖျက်ဆီးခြင်းကို ခံရခြင်းသည် လူသား ဘုရားသခင်ကို အတိုက်အခံပြုခြင်းနှင့် ပုန်ကန်ခြင်း၏ အရင်းအမြစ်ဖြစ်သည်။ လူသားသည် စာတန်၏ ဖျက်ဆီးမှုကို ခံထားရပြီးဖြစ်သောကြောင့်၊ လူ့အသိစိတ် တိုး၍ ထုံသွားကာ၊ သူသည် အကျင့်ပျက်ပြီး သူ၏အတွေးအခေါ်များ ဆုတ်ယုတ်၍ သူ့၌ နောက်ပြန်ဆွဲသော စိတ်ပိုင်းဆိုင်ရာ သဘောထားအမြင်လည်း ရှိသည်။ စာတန်၏ ဖျက်ဆီးခြင်းမခံရမီ၊ လူသားသည် သဘာဝအားဖြင့် ဘုရားသခင်နောက်လိုက်ကာ သူ၏နှုတ်ကပတ်တော်များကို ကြားပြီးနောက် ၎င်းတို့ကို နာခံခဲ့သည်။ သူ့၌ ပင်ကိုအားဖြင့် အကောင်းပကတိ အသိစိတ်နှင့် အသိတရားရှိခဲ့ပြီး ပုံမှန်လူ့သဘာဝ ရှိခဲ့သည်။ စာတန်၏ ဖျက်ဆီးမှုကိုခံရပြီးနောက် သူ၏နဂိုအသိစိတ်၊ နဂိုအသိတရားနှင့် လူ့သဘာဝတို့သည် ထုံထိုင်းသွားကာ စာတန်၏ ထိခိုက်စေခြင်းကို ခံခဲ့ရသည်။ ထိုကြောင့် သူသည် ဘုရားသခင်ကို နာခံခြင်းနှင့် ဘုရားသခင်အပေါ်ချစ်ခြင်း ဆုံးရှုံးသွားခဲ့သည်။ လူ့အသိစိတ် မူမမှန်ဖြစ်သွားကာ၊ သူ၏စိတ်သဘောထားသည် တိရစ္ဆာန်၏ စိတ်သဘောထား နည်းတူဖြစ်သွားသည်၊ ပြီးလျှင် ဘုရားသခင်ကို သူ၏ပုန်ကန်ခြင်းသည် သာ၍ပင် အကြိမ်ရေစိပ်လာကာ သာ၍ပြင်းထန်လာသည်။ သို့ပါလျက် လူသားသည် ဤအရာကို သိခြင်း သို့မဟုတ် အသိအမှတ်ပြုခြင်းမရှိဘဲ၊ ကျိုးကြောင်းမမြင် ဆန့်ကျင်ပုန်ကန်ခြင်းသာ ပြုလေသည်။ လူသား၏ စိတ်သဘောထားကို ထုတ်ဖော်ပြခြင်းသည် သူ၏အသိစိတ်၊ ထိုးထွင်းအမြင်နှင့် အသိတရားတို့ကို ဖော်ပြခြင်းဖြစ်သည်၊ ထို့ပြင် သူ၏အသိစိတ်နှင့် ထိုးထွင်းအမြင်တို့သည် စိတ်မချရသည့်အပြင်၊ သူ၏အသိတရားသည် အလွန်အမင်း ထိုင်းမှိုင်းသွားခြင်းကြောင့်၊ သူ့စိတ်သဘောထားသည် ဘုရားသခင်ကို ဆန့်ကျင်ပုန်ကန်ခြင်းဖြစ်သည်။ အကယ်၍ လူသား၏ အသိစိတ်နှင့် ထိုးထွင်းသိမြင်စွမ်း မပြောင်းလဲနိုင်ပါက၊ သူ့စိတ်သဘောထား ပြောင်းလဲမှုများမှာ မဖြစ်နိုင်သကဲ့သို့ပင် ဘုရားသခင်၏ စိတ်တော်နှင့်တွေ့ခြင်းနောက် လိုက်ခြင်းသည်လည်း မဖြစ်နိုင်ပေ။ လူ့အသိစိတ်သည် စိတ်မချရပါက၊ သူသည် ဘုရားသခင်ကို အစေခံနိုင်မည် မဟုတ်ဘဲ၊ ဘုရားသခင်က အသုံးပြုရန်လည်း မသင့်တော်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်) ကျွန်မက စာတန်၏ဖျက်ဆီးမှုကို ခံထားရသောကြောင့်၊ ဖောက်ပြန်ပျက်စီးမှုထဲမှာ နေထိုင်ရင်း၊ ဘုရားသခင်ကို အမြဲတမ်း ခုခံပုန်ကန်နေခဲ့သည်ကို ဤသည်က ကျွန်မကို နားလည်စေဖို့ ကူညီခဲ့သည်။ ကျွန်မဆီမှာ “မိမိကိုယ်သာ ကိုးကွယ်ရာဖြစ်၏၊” “ကောင်းကင်နှင့်မြေကြီးတစ်လျှောက်လုံးတွင် ငါသည်သာ ငါ၏အရှင်သခင်ဖြစ်၏၊” “ဂူတစ်ဂူထဲ၌ ခြင်္သေ့နှစ်ကောင်မအောင်း၊” “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” စသည့် ဆိုးယုတ်သော ကိုယ်ကျင့်တရားများနှင့် တွေးခေါ်ပုံများ ပြည့်နှက်နေခဲ့ခြင်း ဖြစ်သည်။ ကျွန်မက စာတန်ဆီက ဤဆိုရိုးစကားများကို လက်ခံခဲ့ခြင်းက ကျွန်မကို ပို၍ မာနထောင်လွှားစေပြီး ဆိုးယုတ်စေကာ၊ လူ့သဘာဝ ကင်းမဲ့စေလျက်၊ ကျွန်မ၏အမြင်ရှုထောင့်များ၊ ရပ်တည်ရှင်သန်ဖို့ စည်းမျဉ်းများနှင့်၊ အသိစိတ်တို့က ဖောက်ပြန်သွားခဲ့သည်။ စာတန်ထံမှ ဤအဆိပ်အတောက်များအားဖြင့် ထိန်းချုပ်ခံထားရလျက်၊ ကျွန်မက နာမည်နှင့် ဂုဏ်ဒြပ်ကိုသာ ရှာချင်မိပြီး အထင်ကြီးသာ ခံချင်မိသည်။ မည်သည့်လူများကြားတွင်မဆို ကျွန်မ ထင်ပေါ်ချင်ပြီး ဘယ်သူ့ကိုမျှ မိမိထက် မသာစေချင်သကဲ့သို့၊ တစ်ယောက်ယောက်က သာသွားသည့်အခါတိုင်း၊ ကျွန်မက လိုက်မပြိုင်ဘဲ မနေနိုင်ခဲ့ပါ။ အခြားသူများထက် မသာနိုင်ပါက၊ ကျွန်မက မနာလိုဖြစ်ပြီး မကျေမနပ်ဖြစ်လာမည် သို့မဟုတ် မိမိရည်မှန်းချက် ရောက်ဖို့ လက်သီးပုန်းထိုးခြင်းပင် လုပ်လာသည်။ ဆိုးယုတ်သည့် စိတ်သဘောထားများဖြစ်သည့် မာနထောင်လွှားခြင်း၊ မရိုးသားခြင်း၊ ယုတ်မာခြင်းတို့ကိုသာ ကျွန်မ ပြခဲ့သည်။ ကျွန်မက မိမိတာဝန်ကို လုပ်နေသည်ဟု အခိုင်အမာဆိုသော်လည်း၊ တကယ်တော့ မကောင်းမှု လုပ်ပြီး၊ ဘုရားကို ခုခံလျက်၊ မိမိအတွက် လုပ်နေခြင်းဖြစ်သည်။ နှင်ထုတ်ခံကြရသည့် အန္တိခရစ်များအကြောင်းကို ကျွန်မ တွေးမိသေးသည်။ ၎င်းတို့က သမ္မာတရားကို အားထုတ်သည့်လူများ သို့မဟုတ် ဘုရားသခင်၏အလိုတော်ကို အလေးထားသည့်လူများအပေါ် မနာလိုဖြစ်ပြီး ခါးခါးသီးသီး ဖြစ်ကြသည်၊ ပြီးလျှင် သူတို့၏ ဂုဏ်ဒြပ်ကို ခြိမ်းခြောက်သည့် လူတိုင်းကို ဆူးငြောင့်ခလုတ်ကဲ့သို့ သဘောထားခဲ့ကြတာ။ သူတို့က ဖိနှိပ်ချုပ်ချယ်ကြပြီး မလိုတမာစိတ်ကြီးခဲ့ကြသည်၊ ပြီးလျှင် ထိပ်ဆုံးမှာ သူတို့ပဲ စိုးမိုးနိုင်ဖို့အလို့ငှာ၊ အခြားသူများကိုပင် အသင်းတော်မှ မောင်းထုတ်လိုကြသည်။ ၎င်းတို့အားလုံးက မကောင်းမှုများစွာ လုပ်မိရင်း အသင်းတော်မှ မောင်းထုတ်ခံရခြင်းဖြင့် အဆုံးသတ်ကြလေသည်။ ကျွန်မက အန္တိခရစ်များကဲ့သို့ မလိုတမာစိတ် မကြီးသကဲ့သို့၊ မကောင်းမှုကြီးများ မလုပ်ခဲ့ပါ၊ သို့ရာတွင် ကျွန်မ၏ မာနထောင်လွှားသည့် ဆိုးရွားသည့် သဘာဝ၏ ထိန်းချုပ်ခြင်းကို ခံရပြီး၊ မနာလိုဖြစ်ခဲ့သည်။ မိမိဂုဏ်ဒြပ်ကို ထိန်းထားဖို့ ညီမရှောက်ကျီကို ကြဉ်ခြင်းနှင့် ဝေဖန်ခြင်းတို့ကိုပင် ပြုခဲ့သည်။ ကျွန်မက ဘုရားသခင်ကို ဆန့်ကျင်သည့် အန္တိခရစ် တစ်ယောက်၏ လမ်းကြောင်းပေါ် ရောက်ခဲ့ခြင်းဖြစ်သည်။ ဘုရားသခင်၏ ဖြောင့်မတ်သည့် စိတ်သဘောထားက မည်သို့ ပုန်ကန်ပြစ်မှားမှုကိုမှ သည်းမခံပါ။ ကျွန်မက နောင်တမရပါက၊ နောက်ဆုံးမှာ ဘုရားသခင်၏ ပစ်ပယခြင်းနှင့် သုတ်သင်ဖယ်ရှင်းခြင်းတို့ကို ခံရလိမ့်မည် ဖြစ်သည်ကို ကျွန်မ သိသွားသည်။ ယင်းက ကျွန်မအတွက် ကြောက်မက်ဖွယ် ဖြစ်သည်။ ဘုရားသခင်က ကျွန်မကို ပြင်းထန်သည့် တရားစီရင်မှုနှင့် ကာကွယ်ပေးနေခြင်း ဖြစ်သည်ကို ကျွန်မ သိခဲ့ရသည်။ သို့မဟုတ်ပါက ကျွန်မကိုယ်ကျွန်မ ပြန်လည်သုံးသပ်မည် မဟုတ်ဘဲ၊ တကယ်ကို မကောင်းမှု တစ်ခုခု လုပ်မိသည့်အချိန်တွင် နောက်ကျမှ နောင်တများ ရလိမ့်မည်။ ဘုရားသခင်၏အလိုတော်ကို တွေးဆရင်း၊ ကျွန်မ တကယ်ကို တို့ထိခြင်းခံခဲ့ရသည်။ နောင်တရဖို့နှင့် ပြောင်းလဲဖို့ အသင့်ဖြစ်လျက်၊ ကျွန်မ ဘုရားသခင်ကို ဆုတောင်းခဲ့ပါသည်။

တစ်ရက် ကျွန်မ၏ဝတ်ပြုခြင်း၌ ဘုရားသခင်၏ ဤနှုတ်ကပတ်တော်များကို ကျွန်မ ဖတ်ရသည်။ “သင်တို့၏ တာဝန်ကို ဖြည့်ဆည်းနေသည့် သင်တို့ အသီးသီးအတွက်၊ သမ္မာတရားကို သင် မည်သို့ နက်နက်နဲနဲ နားလည်ပါစေ၊ သမ္မာတရား လက်တွေ့အရှိတရားထဲသို့ သင်တို့ ဝင်ရောက်လိုလျှင်၊ လက်တွေ့လုပ်ဆောင်ဖို့ အရိုးရှင်းဆုံးသော နည်းလမ်းမှာ သင်တို့ လုပ်ဆောင်သမျှတိုင်းတွင် ဘုရားသခင့် အိမ်တော်၏ အကျိုးများကို တွေးဖို့ရန်နှင့် သင်၏ တစ်ကိုယ်ကောင်းဆန်သော စိတ်ဆန္ဒများ၊ သင်၏ တစ်ဦးချင်း အကြံ၊ ကြံရွယ်ချက်များ၊ ဂုဏ်ဒြပ်နှင့် အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားသခင့် အိမ်တော်၏ အကျိုးများကို ဦးစားပေးလော့- ဤသည်မှာ သင် အနည်းဆုံး လုပ်ဆောင်သင့်သည့် အရာဖြစ်၏။ မိမိ၏ တာဝန်ကို ဆောင်ရွက်နေသည့် လူတစ်ဦးသည် ဤမျှလောက်ပင် မလုပ်ဆောင်နိုင်လျှင်၊ မိမိ၏ တာဝန်ကို လုပ်ဆောင်နေပါသည်ဟု ၎င်းကို အဘယ်သို့ ပြောနိုင်မည်နည်း။ ဤသည်မှာ လူတစ်ဦး၏ တာဝန်ကို လုပ်ဆောင်နေခြင်း မဟုတ်ပေ။ ဘုရားသခင့် အိမ်တော်၏ အကျိုးများကို သင် ပထမဦးဆုံး စဉ်းစားသင့်သည်၊ ဘုရားသခင်၏ ကိုယ်ပိုင်အကျိုးများ နှင့် သူ၏ အမှုတော်တို့ကို စဉ်းစားသင့်ပြီး၊ ဤအရာများကို ဦးစွာပထမ ထည့်သွင်းစဉ်းစားသင့်၏။ ထို့နောက်တွင်မှ၊ သင့်အဆင့်အတန်း၏ တည်ငြိမ်မှု သို့မဟုတ် အခြားသူများက သင့်ကို မည်သို့ မြင်သည်တို့နှင့်ပတ်သက်၍ သင် စဉ်းစားနိုင်သည်။...ထို့အပြင်၊ သင်၏ တာဝန်များကို သင်ဖြည့်ဆည်းနိုင်လျှင်၊ သင်၏ တာဝန်များနှင့် ဝတ္တရားများကို ဆောင်ရွက်နိုင်လျှင်၊ သင်၏ တစ်ကိုယ်ကောင်းဆန်သော စိတ်ဆန္ဒများကို ဘေးဖယ်ထားနိုင်လျှင်၊ သင်၏ ကိုယ်ပိုင် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားနိုင်လျှင်၊ ဘုရားသခင်၏ အလိုတော်ကို အရေးထားနိုင်ပြီး ဘုရားသခင်နှင့် သူ၏အိမ်တော်တို့၏ အကျိုးများကို ဦးစားပေးနိုင်လျှင်၊ ဤအရာကို တစ်ခဏကြာ ကြုံတွေ့ပြီးနောက်တွင်၊ ဤသည်မှာ အသက်ရှင်ရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး သို့မဟုတ် အသုံးမကျသောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်ပြီး၊ စိတ်သဘောထားကျဉ်းမြောင်းခြင်း သို့မဟုတ် ခက်ထန်ခြင်းထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး အသက်ရှင်၊ ပြုမူသင့်သည့်ပုံဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့်၊ သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ စိတ်နှလုံးအတွင်းရှိ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “လုပ်ငန်းဆောင်တာများသည် မတူပေ။ ကိုယ်တစ်ခုတည်းရှိ၏။ အသီးသီးက မိမိ၏ တာဝန်ကို လုပ်ဆောင်သည်၊ အသီးသီးက မိမိ၏ နေရာတွင်ရှိပြီး အကောင်းဆုံးလုပ်ဆောင်နေပြီး- မီးပွင့်တစ်ခုစီအတွက် ပြိုးပြိုးပြက်ပြက် အလင်းရောင်တစ်ခု ရှိသည်- အသက်တာ၌ ရင့်ကျက်မှုကို ရှာဖွေနေကြ၏။ ထိုသို့ဖြင့် ငါသည် စိတ်ကျေနပ်ခြင်း ရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၁)) လူတစ်ယောက်ချင်းစီ၏ အရည်အချင်းနှင့် သူတို့ မည်သည့်ကဏ္ဍမှ ပါဝင်နိုင်သည်တို့ကို ဘုရားသခင်က ကြိုပြီး ပြဋ္ဌာန်းထားခြင်းဖြစ်သည်ကို ဘုရားသခင်၏ နှုတ်ကပတ်တော်များမှ ကျွန်မ နားလည်သွားသည်။ ကျွန်မတို့က ထိုအရာများအတွက် ယှဉ်ပြိုင်၍ မရသကဲ့သို့၊ ရုန်းကန်ကြိုးစား၍မရပါ။ တစ်ယောက်ယောက်က အစွမ်းအစ ပို၍သာနေသည့်အခါ၊ ဘုရားသခင်က မိမိကို မြက်ပင်ဖြစ်ရမည်၊ သစ်ပင် မဖြစ်ရပါဟု ကြိုတင်ပြဋ္ဌာန်းသည့်အခါ၊ ကျွန်မက ထိုမြက်ပင်လေးသာ ဖြစ်သင့်ပြီး ထိုအခန်းကဏ္ဍကို ပျော်ရွှင်စွာ လုပ်ရမည်။ ကျန်သည့်သူများကို အဆင့်အတန်းအတွက် ကျွန်မ ဆက်ပြီး မပြိုင်ချင်မိတော့ဘဲ၊ တစ်ကိုယ်ကောင်းဆန်သည့် မိမိဆန္ဒများကို စွန့်ပစ်ဖို့နှင့် မိမိ၏ဆိုးယုတ်သည့် စိတ်သဘောထားနှင့် မနေထိုင်မိဖို့၊ ဘုရားသခင့်အိမ်တော်၏အကျိုးစီးပွားကို ရှေ့တန်းတင်ဖို့နှင့်၊ မိမိတာဝန်ကို စဉ်းစားချင့်ချိန်မှုဖြင့် ကောင်းစွာ လုပ်ဆောင်ဖို့တို့ကိုသာ ဆန္ဒရှိတော့သည်။ ယင်းက အလင်းထဲမှာ ရှင်သန်ဖို့ တစ်ခုတည်းသော နည်းလမ်းသာ ဖြစ်သည်။ ကျွန်မက မိမိ၏ဖောက်ပြန်ပျက်စီးမှုကို ညီအစ်မများထံ ဖွင့်ပြောလိုက်ပြီး ညီမရှောက်ကျီကိုလည်း တောင်းပန်လိုက်သည်။ သူမက ကျွန်မ၏ မလိုတမာ ရည်ရွယ်ချက်များနှင့်၊ လုပ်ရပ်များကို သိသွားသည့်အခါ၊ ကျွန်မကို လုံးဝ အပြစ်မတင်ဘဲ၊ ကျွန်မကို ကူညီဖို့ သမ္မာတရားအပေါ် မိတ်သဟာယပြုပေးသေးသည်။ ကျွန်မ တကယ်ကို တို့ထိခြင်းခံရပါသည်။ မိမိမှာ လူ့သဘာဝ မရှိခဲ့ဘဲ၊ သူမကို ထိခိုက်စေခဲ့သည်ကိုလည်း ကျွန်မ စိတ်မကောင်း ဖြစ်မိသည်။ နောက်ပိုင်းတွင် ကျွန်မလည်း ဂုဏ်ဒြပ်အတွက် ကြံစည်ခြင်းများကို ရပ်ဖို့နှင့်၊ မိမိတာဝန်ကိုသာ ကောင်းအောင် လုပ်ဆောင်ဖို့ ဘုရားသခင်ကို ဆုတောင်းလိုက်သည်။

နောက်တစ်လကျော် ကြာသည့်နောက်၊ ရှောက်ကျီက ခရီးထွက်ရာမှ ပြန်ရောက်လာခဲ့ပြီး သူမ သိခဲ့သည့် အရာများကို စည်းဝေးပွဲများ၌ မျှဝေပေးသည်။ သူမ၏မိတ်သဟာယက တကယ်ကို စိတ်ကို မြှင့်တင်ပေးပြီး အကျိုးရှိသော်လည်း၊ ကျန်သည့်သူများက အာရုံစိုက်ပြီး နားထောင်ကြသည်ကို မြင်ရသည့်အခါ၊ ကျွန်မမှာ ထိုကသိကအောက်ခံစားချက်က ထပ်ဖြစ်ပြန်သည်။ ကျွန်မသည် ဂုဏ်ဒြပ်အတွက် နောက်တစ်ကြိမ် ရုန်းကန်ကြိုးစားနေပြီး၊ မနာလိုဖြစ်ပြန်ပြီဟု ကျွန်မ သဘောပေါက်သွားသောကြောင့်၊ မိမိကိုယ်ကိုယ် ပစ်ပယ်ဖို့ ဘုရားသခင်ကို အမြန် ဆုတောင်းလိုက်သည်။ ဘုရားသခင်ကို အစေခံသည့် အသိစိတ်ရှိသည့် လူတစ်ယောက်က မနာလိုမဖြစ်တတ်ဘဲ၊ ဘုရားသခင်၏ ဝန်ထုပ်ဝန်ပိုးကို မျှဝေယူနိုင်သည့်လူများ ပိုများ လာစေဖို့အလို့ငှာ၊ အခြားသူများကို သူတို့ထက် ပို၍သာဖို့ပဲ မျှော်လင့်တတ်ကြသည်ဟု ဒေသနာတစ်ခုတွင် ကျွန်မ ကြားခဲ့ဖူးသည့် အရာတစ်ခုကို ကျွန်မ သတိရမိသည်။ ဘုရားသခင်က တစ်ဦးတစ်ယောက်ကို ရယူသည့်အခါ၊ ထိုသို့သောလူမျိုးတစ်ယောက်က ဝမ်းမြောက်ပေးနိုင်သည်။ ထိုညီမက တရားများနာလာသည့် သူမခရီးမှ အများကြီး သိလာပြီး ရင့်ကျက်လာကာ၊ အခြားသူများကို ရေလောင်းထောက်ပံ့ ပေးနိုင်သည်ကို ကျွန်မ နားလည်သွားသည်။ ဤသည်မှာ သမ္မာတရားကို အယောက်တိုင်း နားလည်ကြဖို့အတွက် ကောင်းမွန်ပြီး ဘုရားသခင်ကိုလည်း နှစ်သိမ့်ပေးမည် ဖြစ်သည်။ ကျွန်မက သူမထံမှ သင်ယူရမည်ဖြစ်ပြီး၊ မိမိအလုပ်မှာ သူမအားသာချက်များကို ယူသုံးရမည်။ ယင်းက အလွန် အရေးကြီးသည်။ ကျွန်မလည်း ဆုတောင်းပြီး၊ မိမိကိုယ်ကိုယ် ထိုနည်းဖြင့် ပစ်ပယ်လိုက်သည့်အခါ၊ အများကြီး အေးချမ်းသွားသည်။ ညီအစ်ကိုမောင်နှမများက မည်သို့ပဲထင်ပါစေ၊ အသင်းတော်မှာ မိမိအဆင့်အတန်းက မည်သို့ပဲရှိပါစေ၊ ကျွန်မအတွက် အရေးမကြီးတော့ပါ။ ကျွန်မလည်း အေးအေးဆေးဆေးနှင့်၊ ထိုညီမ၏ မိတ်သဟာယကို နားထောင်သည်၊ ပြီးလျှင် အသိဉာဏ်လည်း ပွင့်လင်းခဲ့သည်။ ကျွန်မတို့အလုပ်ထဲမှာ သမ္မာတရား၏ အခြေခံသဘောတရားများကို ရှာဖွေဖို့ သူမနှင့်အတူ ကြိုးစားသည်။ ထိုနောက်ပိုင်း ခေါင်းဆောင်က သူမနှင့် တစ်ခုခု ဆွေးနွေးနေသည်ကို ကျွန်မ မြင်သည့်အခါ၊ ကျွန်မက ဘာမှမဖြစ်တော့ဘဲ၊ မနာလိုလည်း မဖြစ်မိပါ။ ဤသည်မှာ ကျွန်မအတွက် ကြီးစွာသော စိတ်သက်သာရာရခြင်း ဖြစ်သည်။ မိမိမနာလိုစိတ်ကို စွန့်ပစ်လိုက်သည့်အချိန်မှာ ပို၍ အေးချမ်းသည်၊ ရိုးသားဖြောင့်မှန်သကဲ့သို့ ခံစားရပြီး အချိန်ကြာလာသည်နှင့်အမျှ ကျွန်မသည် လူသားပုံသဏ္ဌာန် တစ်ခုနှင့်၊ အသက်ရှင်နေထိုင်နိုင်သည်ကို ကျွန်မ ကိုယ်တွေ့ ကြုံလိုက်ရပါသည်။ ကျွန်မက ဘုရားသခင် နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုများကြောင့်သာ အနည်းငယ် ပြောင်းလဲသွားခြင်း ဖြစ်သည်။ ကျွန်မ၏ကယ်တင်ခြင်းအတွက် ဘုရားသခင်ကို ကျေးဇူးတင်ပါသည်။


၄၂။ မနာလိုခြင်းကင်းသော စိတ်ပေါ့ပါးမှု

အမ်းကျင့် တရုတ်နိုင်ငံ 

၂၀၁၇ ဇန်နဝါရီလမှာ ကျွန်မကို အသင်းတော်ထဲမှာ ရေလောင်းပေးရသည့် တာဝန် ပေးပါသည်။ ဤတာဝန်၌ လေ့ကျင်ခွင့်အတွက် ကျွန်မ ဘုရားသခင်ကို အလွန် ကျေးဇူးတင်ခဲ့မိသည်၊ စိတ်ပါလက်ပါနှင့် ကောင်းမွန်စွာ လုပ်ဆောင်မည်ဟု ကျွန်မ စိတ်ပိုင်းဖြတ်သည်။ အချိန်နည်းနည်း ကြာပြီးနောက်၊ ကျွန်မက ညီအစ်ကိုမောင်နှမများကို အခြေအနေများ မှန်ကန်အောင် ကူညီပေးသည့်ဘက်မှာဖြစ်စေ၊ စည်းဝေးပွဲများမှာ သူတို့ကို မိတ်သဟာယပြုပေးသည့်ဘက်မှာဖြစ်စေ၊ ရလဒ်အချို့ကို စွမ်းဆောင်ရရှိခဲ့သည်။ ညီအစ်ကိုမောင်နှမများနှင့် အသင်းတော် ခေါင်းဆောင်များ အားလုံးက ကျွန်မကို အထင်ကြီးသွားပြီး၊ ကျွန်မ လုပ်နေသည်မှာ အဆင်ပြေနေသည်ဟု မိမိကိုယ်ကိုယ် အလွန်ပင် စတင် ကျေနပ်လာသည်။ 

ဇွန်လတွင် အသင်းတော်ခေါင်းဆောင်များက အစ်မဝမ်ကျင်းကို ဤတာဝန်မှာ ကျွန်မနှင့်တွဲလုပ်ဖို့ စီစဉ်ပေးကြပြီး၊ သူမ လိုအပ်သည့်နေရာမှာ ကျွန်မက ကူညီပေးဖို့ တောင်းဆိုခဲ့သည်၊ ယင်းကို ကျွန်မလည်း ပျော်ရွှင်စွာ သဘောတူလိုက်သည်။ ကျွန်မတို့ အတူတူ အလုပ်လုပ်သည့်အခါ၊ အစ်မဝမ်ကျင်းက သမ္မာတရားကို လိုက်စားပြီး၊ သူမအစွမ်းအစနှင့် ပြောပုံဆိုပုံများက တော်တော် ကောင်းနေသည်ကို ကျွန်မ တွေ့လာသည်။ ဤသည်ကို မြင်ရလျက်၊ ကျွန်မ သူမကို နည်းနည်း သတိထားလာသည်။ ကျွန်မက “အလေ့အကျင့်နည်းနည်း ထပ်ရသွားတာနဲ့ သူက ငါ့ထက် သာတော့မယ်။ ညီအစ်ကိုမောင်နှမတွေက သူ့ကို အထင်ကြီးလာတော့မှာ သေချာတယ်။ ခေါင်းဆောင်တွေကလည်း သူ့အရည်အသွေးကို ပျိုးထောင်ပေးဖို့ အချိန်ပေးလာလိမ့်မယ်။ အဲဒါဆို ငါ့ကို ဘယ်သူမှ အထင်ကြီးတော့မှာမဟုတ်ဘူး။” ဟု ကျွန်မ စတင် တွေးတောလာသည်။ သို့ရာတွင် ကျွန်မ စိုးရိမ်ခဲ့သည့်အရာက နောက်ဆုံးတော့ ဖြစ်လာခဲ့သည်။ တစ်ရက် စည်းဝေးပွဲအပြီးမှာ၊ ကျွန်မက အသင်းတော်ခေါင်းဆောင်တစ်ယောက်ကို ကျွန်မနှင့် အစ်မဝမ်ကျင်း ရေးထားသည့် ကိုယ်တွေ့ သက်သေခံချက်များ သွားပေးသည်။ ယင်းတို့ကို ဖတ်ကြည့်ပြီးသည့်နောက်၊ ကျွန်မတို့၏ အသင်းတော်ခေါင်းဆောင်က ပြုံးပြီး “ညီမဝမ်ကျင်းရဲ့ သက်သေခံချက် ဆောင်းပါးက မဆိုးဘူး။ ဒီမှာ လက်တွေ့ဆန်တဲ့ အတွေ့အကြုံလေးတွေ ပါတယ်၊ ပြီးတော့ သူ ရေးတာ တော်တော် ကောင်းတယ်။” ဟု ပြောလေသည်။ သူမက အစ်မဝမ်ကျင်းကို ဤကဲ့သို့ ချီးကျူးသည်ကို ကြားရလျက်၊ ကျွန်မ အလွန် မပျော်ရွှင်ပါ။ ကျွန်မ တစ်ယောက်တည်း စဉ်းစားကြည့်သည်၊ “အစ်မဝမ်ကျင်းက အစွမ်းအစကောင်းရှိတယ်ဆိုတာ မှန်တယ်။ ဒါပေမဲ့ ငါက အလုပ်ထဲက ပြဿနာတွေကို သူ့ထက်ပိုပြီး ဖြေရှင်းပေးထားတာ။ အဲဒီလိုကြည့်ရင်တော့ ငါက သူ့ထက် သာနေတုန်းပဲ။ ငါ အလုပ်ပိုကြိုးစားရမယ်- သူ ငါ့ကို ကျော်တက်သွားလို့ မဖြစ်ဘူး။ မဟုတ်ရင် ဒီက ငါ့ရာထူးပါ ပျောက်သွားလိမ့်မယ်”

နောက် သုံးလေးရက်ကြာပြီးသည့်နောက်၊ အစ်မဝမ်ကျင်းက နောက်ထပ် ကိုယ်တွေ့သက်သေခံချက်တစ်ခု ရေးခဲ့သည်။ ကျွန်မတို့ အသင်းတော်ခေါင်းဆောင်က ယင်းကို ဖတ်ကြည့်ပြီး ဆောင်းပါး ရေးသည့်နေရာမှာ အစ်မဝမ်ကျင်း၏ အစွမ်းအစနှင့် အပြုသဘောဆောင်ခြင်းတို့ကို ထပ်ပြီး ချီးကျူးခဲ့သည်၊ ပြီးလျှင် ကျွန်မ၏ဆောင်းပါးရေးခြင်းကို အချိန် ပိုပေးဖို့ ပြောခဲ့သည်။ ခေါင်းဆောင် ပြောသည့်စကားများကို ကျွန်မ ဆတ်ခနဲဖြစ်သွားပြီး၊ “ရှင်က ဝမ်ကျင်းရဲ့အစွမ်းအစ ဘယ်လောက် ကောင်းတယ်ဆိုတာချည်းပဲ အမြဲတမ်း ပြောနေတာ။ သူက အရာရာတိုင်းမှာ ကျွန်မထက် ပိုတော်လို့လား။ အစ်မဝမ်ကျင်းက ဒီဆောင်းပါးတွေ ရေးဖို့ အချိန်တွေအများကြီး ပေးပြီးတော့၊ စည်းဝေးပွဲလုပ်တဲ့နေရာတွေဆို လက်တစ်ဆုပ်စာလောက်ပဲ တက်ရတာ။ ကျွန်မလည်း အသင်းတော်အလုပ်တွေ မများဘူးဆိုရင်၊ ဆောင်းပါးတွေ ရေးဖို့ အချိန်ပိုတွေ အများကြီး ရလာမှာပဲ။” ဟု တွေးလျက်၊ သူမကိုလည်း အပြစ်တင်လာမိသည်။ အစ်မဝမ်ကျင်း ချီးကျူးခြင်းခံနေရသည်ကို ကြားရသည်မှာ ကျွန်မ စိတ်ကုန်လာသောကြောင့်၊ ကျွန်မလည်း အသင်းတော် ခေါင်းဆောင်ကို၊ “ကျွန်မလည်း ရေးနိုင်ပါတယ်။” ဟု တုံးတိ ပြောလိုက်သည်။ တစ်ပတ်လောက်ကြာပြီးသည့်နောက်၊ အခြား အသင်းတော်ခေါင်းဆောင်က အစ်မဝမ်ကျင်း၏ ကိုယ်တွေ့ သက်သေခံချက်များကို သိပ်ပြီး လက်တွေ့ကျသည်ဟု ချီးကျူးပြီး၊ ပိုရေးဖို့လည်း သူမကို အားပေးခဲ့သည်။ ကျွန်မကိုလည်း သူမကဲ့သို့ ဖန်တီးရေးသားနိုင်ဖို့ ပြောသည်။ ကျွန်မ တကယ် ဝမ်းနည်းသွားခဲ့သည်- သူမက ဤနေရာကိုရောက်သည်မှာ အချိန်တိုလေးသာ ရှိသေးပြီး ကိုယ်တွေ့ သက်သေခံချက်နှစ်ခု ရေးပြီးသွားပြီ ဖြစ်သည်၊ ပြီးလျှင် အသင်းတော်ခေါင်းဆောင်များ ချီးကျူးသည်ကိုလည်း ခံနေရသည်။ ကျွန်မမှာမူ ဤတာဝန်ကို လုပ်ဆောင်လာသည်မှာ နည်းနည်းကြာပြီဖြစ်သော်လည်း၊ သက်သေခံချက် တစ်ခုသာ ရေးထားသေးသည်- အသင်းတော် ခေါင်းဆောင်များက ကျွန်မကို မည်သို့ထင်ကြမည်နည်း။ ကျွန်မက အချိန်ကို စနစ်ကျအောင် မစီစဉ်နိုင်ဘူး၊ သက်သေခံချက်များ ရေးဖို့ ဒုက္ခခံခြင်းဖြစ်စေ၊ အဖိုးအခပေးခြင်းဖြစ်စေ လုပ်ချင်စိတ်မရှိဘူးဟု ပြောကြမလား။ အစ်မဝမ်ကျင်း၏ ပိုသာလွန်သော အစွမ်းအစအားဖြင့် ကျွန်မက သိက္ခာကျခဲ့နှင့်ပြီးဖြစ်သည်၊ ပြီးလျှင် ယခု သူက ဤဆောင်းပါးများကို ရေးနိုင်သည့်အတွက် ခေါင်းဆောင်များက သူမကို ကျွန်မထက် တော်သည်ဟု ထင်ကြမည်မှာ သေချာပါသည်။ သူမသာ ယင်းတို့ကို ဆက်ရေးနေမည်ဆိုရင်၊ ကျွန်မက ပိုပြီးလျှင် မျက်နှာမလှဖြစ်မည် မဟုတ်ဘူးလား။ ကျွန်မ လုပ်ရမည့်အလုပ်မှာ သူမက ဤဆောင်းပါးများ ရေးဖို့ အချိန်မရှိတော့ဘဲ၊ ခေါင်းဆောင်များ၏ အမြင်မှာလည်း ကျွန်မတို့နှစ်ယောက်ကြား၌ များစွာ ကွာခြားချက် မရှိနေစေဖို့အလို့ငှာ၊ သူမကို အလုပ်များနေအောင် ထားဖို့ နည်းလမ်းတစ်ခု ရှာရန် ဖြစ်သည်ဟု ကျွန်မ ဆုံးဖြတ်လိုက်သည်။ ကျွန်မလည်း အသင်းတော်မှာ ကိုယ့်ဂုဏ်ဒြပ်ကို ဆက်ထိန်းနိုင်အောင်၊ သူမအပေါ်မှာ ဖိအားများ အလျှော့အတင်း စလုပ်ပြီး မိတ်သဟာယတွေ့ဆုံသည့် အဖွဲ့များအချို့ကို သူမဆီ တာဝန်ခွဲပေးလိုက်သည်။ ထိုနောက်ပိုင်းမှာ သူမ နေ့တိုင်း မည်မျှအလုပ်များလာသည်ကို ကြည့်ရင်းနှင့်၊ သူမ၏တာဝန်အချို့ကို ပြန်လျှော့ပေးဖို့ စဉ်းစားသေးသည်။ သို့ရာတွင် ကျွန်မက “ရှင်က ဒီလောက် အလုပ်မများဘူးဆိုရင်၊ အဲဒီဆောင်းပါးတွေ ရေးဖို့ အချိန်ရသွားမှာ။ ရှင့်ကို အလုပ်ရှုပ်နေအောင် ထားတာ အကောင်းဆုံးပဲ။” ဟု မိမိဘာသာ တွေးခဲ့သည်။ တစ်ညနေတွင် သူမ သက်သေခံချက်တစ်ခု ရေးနေသည်ကို ကျွန်မ တွေ့သွားပြီး၊ ကျွန်မလည်း သူ တာဝန်ယူနေသည့် အဖွဲ့များအားလုံး၏ လုပ်ဆောင်ချက်အကြောင်း အသေးစိတ်ကို လေသံမာမာနှင့် အတင်းဖိမေးခဲ့ပြီး၊ ပြဿနာများကို မဖြေရှင်းရသေးသည့် ယုံကြည်သူအသစ် အနည်းငယ် ရှိနေသည်ကို သိခဲ့ရသည်။ ကျွန်မက သူမအား မိမိ၏တာဝန်ကို ဂရုစိုက်ခြင်း မရှိဟု ပြောလျက်၊ အပြစ်တင်ခဲ့သည်။ သူမကို ကြိမ်းမောင်းပြီးသည့်နောက်၊ သူမက ခေါင်းလေးငုံ့ပြီး မည်သည့်အရာမျှ မပြောခဲ့ပါ။ 

တစ်လကြာပြီးနောက်၊ အသင်းတော်ခေါင်းဆောင် တစ်ယောက်က အစ်မဝမ်ကျင်းသည် သူမတာဝန် ယူထားသည့် အဖွဲ့များအတွက် အောင်မြင်မှု များစွာမရှိဘဲ၊ သူမ မဖြေရှင်းဘဲထားသည့် ပြဿနာအချို့ ရှိနေဆဲ ဖြစ်သည်ကို တွေ့ပြီး ခေါင်းဆောင်က မည်သည့်အရာများဖြစ်နေသည်ကို ကျွန်မအား မေးခဲ့သည်။ ကျွန်မက “ရှင်က သူ့ကို အရမ်းအထင်ကြီးခဲ့တာ၊ ဒါပေမဲ့ အခု သူ့တာဝန်မှာ မအောင်မြင်ဘူးဆိုတာ ရှင် သိပြီဆိုတော့၊ သူ့ကို အရမ်းကြီး အထင်ကြီးတော့မှာ မဟုတ်ဘူး” ဟု မိမိဘာသာ တွေးလိုက်သည်။ သို့ရာတွင် ခေါင်းဆောင်က သူမကို ပို၍ပင် အကူအညီပေးဖို့ အထူးတလည် တောင်းဆိုလာခဲ့သည်မှာ ကျွန်မ အံ့အားသင့်ခဲ့ရပါသည်။ ကျွန်မ ဤသည်ကို အလွန် အတိုက်အခံ ဖြစ်သွားခဲ့သည်။ “ရှင်တို့က အစ်မဝမ်ကျင်းကိုပဲ ဂရုစိုက်ကြတာကိုး၊” ဟု ကျွန်မက တွေးမိသည်။ “သူ့အစွမ်းအစက ကျွန်မထက် သာတယ်။ ကျွန်မက သူ့ကိုပဲ ကူညီနေရမယ်ဆိုရင်၊ သူက နောက်ဆုံး ကျွန်မကို အစားထိုးသွားမှာပေါ့။” ကျွန်မ ဆင်ခြေများ စတင် ပေးခဲ့သော်လည်း၊ အသင်းတော်ခေါင်းဆောင်က ကျွန်မ၏ အခြေအနေကို ကောင်းကောင်းသိသည်။ ကျွန်မ၏ တစ်ကိုယ်ကောင်းဆန်ခြင်း၊ စိတ်ဓာတ်မကောင်းခြင်းကို မြင်အောင်ပြပြီး ကျွန်မက ဘုရားအိမ်တော်၏အလုပ်ကို ထိန်းသိမ်းခြင်း မရှိကြောင်း၊ အစ်မဝမ်ကျင်းမှာမူ အစွမ်းအစ ကောင်းရှိပြီး လေ့ကျင့်ပေးထိုက်ကြောင်း၊ ကျွန်မက သူမကို ပို၍ မိတ်သဟာယပြုပြီး ကူညီပေးရမည်ဖြစ်ကြောင်းနှင့် ကျွန်မသည် မိမိ၏ဂုဏ်ဒြပ်နှင့် ဂုဏ်သတင်းအတွက်သာ ပူပန်နေ၍ မရပါဟု သူမက ပြောသည်။ နောက်ပိုင်းတွင် ကျွန်မလည်း မိမိကိုယ်ကိုယ် အားတင်းပြီး သူမ၏တာဝန်ကို ထမ်းဆောင်ရာတွင် အခက်အခဲ တစ်စုံတစ်ရာ ရှိ မရှိ အစ်မဝမ်ကျင်းကို မေးခဲ့သည်။ သူမက ကျွန်မကြောင့် စိတ်ကျဉ်းကျပ်သလိုဖြစ်ပြီး၊ ကျွန်မကို ပွင့်ပွင့်လင်းလင်း မပြောချင်သည်ကို ကျွန်မ မြင်သည်။ ယင်းက ကျွန်မကို မိမိကိုယ်ကိုယ် ပြန်လည်ဆန်းစစ်ဖို့ ဖြစ်စေခဲ့သင့်သော်လည်း၊ ကျွန်မက သူမကို သဘောမကျဘဲ၊ “ငါက သူ့ကိုကူညီဖို့ ကြိုးစားတာပဲ။ ဒါပေမဲ့ သူက ဘာမှမပြောချင်ဘူး။” ဟု မိမိဘာသာ တွေးလိုက်သည်။ ကျွန်မ၏ဝိညာဉ်က တဖြည်းဖြည်းနှင့် မမှောင်မိုက်လာသည်။ အသင်းတော်၏အလုပ်အကြောင်း ဆွေးနွေးသည့်အခါ၊ သိသိသာသာ ပေါ်နေသည့် အရေအတွက်များသော ပြဿနာများကို ကျွန်မ သတိထားမိလာသည်။ အစ်မဝမ်ကျင်းကို မြင်ရလေလေ၊ သူမ ရှိနေသည်ကို ကျွန်မ ပိုပြီး စိတ်တိုလေသည်။ တစ်ရက်တွင် သူမ အမှားတစ်ခုလုပ်နေသည်ကို ကျွန်မက မြင်ပြီး၊ ဒေါသထွက်ကာ သူမကို “ဒီပြဿနာကို ကျွန်မတို့ ဆွေးနွေးထားပြီးသားလေ။ အစ်မက အဲဒါကို မဖြေရှင်းသေးဘူး။ အစ်မက ဟိုဆောင်းပါးတွေ ရေးပြီဆိုရင် အမြဲတမ်း သတိထားတယ်- ကိုယ့်တာဝန်ကို လုပ်တဲ့အချိန်ကျတော့ အဲဒီလိုဖြစ်မလာတာ စိတ်ပျက်စရာ ကောင်းတယ်” ဟု လေသံမာမာနှင့် အပြစ်တင်လိုက်သည်။ ဤနောက်ပိုင်းတွင် အစ်မဝမ်ကျင်းက ကျွန်မကြောင့် တော်တော် ချုပ်ချယ်ခံရသလို ဖြစ်သွားတာ။ သက်သေခံချက်များလည်း ထပ်မရေးရဲတော့ပါ။ ကျွန်မကြောင့် သူ နာကျင်သွားသည်ဆိုတာ ကျွန်မ သိသော်လည်း၊ ကျွန်မ မထိန်းနိုင်ခဲ့ပါ- မရည်ရွယ်ဘဲ သူမကို ကျွန်မ အမြဲတမ်း ဒေါသထွက်မိနေသည်။ ကျွန်မလည်း ရင်ထဲမှာ ခံစားရသောကြောင့်၊ ဤအခြေအနေမှ လွတ်အောင် ကျွန်မကို ကူညီပေးဖို့၊ ဘုရားကို ကျွန်မ ဆုတောင်းခဲ့သည်။

နောက်တစ်နေ့တွင် စည်းဝေးပွဲတစ်ခုအတွင်းတွင်၊ အစ်မဝမ်ကျင်းက သူမချို့ယွင်းချက်များက များလွန်းကြောင်း၊ ဤတာဝန်ကို လုပ်ဖို့ သူမအနေနှင့် အဆင့်မမီဘဲ၊ ယခင်က လုပ်ခဲ့သည့်တာဝန်ကိုပဲ ပြန်လုပ်ချင်ကြောင်း ပြောခဲသည်။ ဤသည်ကို ကြားလျက်၊ ကျွန်မက “ဒါတွေအားလုံးက ငါက သူ့ကို နာကျင်အောင်လုပ်မိတာတွေကြောင့်လား။ အဲဒီလိုဆိုရင်တော့ ငါက တကယ့် မကောင်းမှုတစ်ခု လုပ်လိုက်မိပြီ။” ဟု ချက်ချင်း စဉ်းစားမိသည်။ ကျွန်မသည် အနည်းငယ် ကြောက်သလို လန့်သလို ဖြစ်လာသည်။ သူမကိုလည်း ဤကိစ္စနောက်ကွယ်က အကြောင်းရင်းကို မေးကြည့်ပြီး သူမကို ကူညီဖို့ ဘုရားသခင်၏ အလိုတော်နှင့်ပတ်သက်၍ မိတ်သဟာယပြုပေးသည်။ မိတ်သဟာယ ပြုပေးပြီးသည့်နောက်၊ သူမအခြေအနေက အများကြီး ကောင်းသွားပြီး- ဤတာဝန်ကို ဆက်လုပ်ချင်သည်ဟု သူမက ပြောလာတော့၊ ကျွန်မ စိတ်အေးသွားရသည်။ ထို့နောက်တွင် အသင်းတော်ခေါင်းဆောင်တစ်ယောက် ရောက်လာခဲ့သည်။ ကျွန်မက အစ်မဝမ်ကျင်းကို ချုပ်ချယ်နေကြောင်း၊ ဝမ်ကျင်းကသာ ကျွန်မနှင့်အတူ အလုပ်ဆက်မလုပ်ချင်ကြောင်းတို့ကို သိသွားသည့်အခါ၊ သူမက ကျွန်မကို ပြင်းပြင်းထန်ထန် ကိုင်တွယ်ဖြေရှင်းခဲ့သည်။ သူမက “သူ အမှားတွေလုပ်နေတာကို မြင်တဲ့အချိန်မှာ ညီမက ဘာဖြစ်လို့ သူ့ကို အေးအေးဆေးဆေး မိတ်သဟာယမပြုပေးတာလဲ၊ ဘာဖြစ်လို့ ကူညီမပေးနိုင်တာလဲ။ အဲဒီလိုလုပ်ရမဲ့အစား ညီမက ဒေါသတွေကြီးပြီး သူ့ကို ဆိုးဆိုးဝါးဝါး ဆက်ဆံတယ်။ ညီမရဲ့တာဝန်တွေမှာ ရလဒ်တွေလည်း အခုနောက်ပိုင်း သိသိသာသာ ဆိုးလာတယ်- ကိုယ့်ကိုယ်ကိုယ် လေးလေးနက်နက် ဆင်ခြင်ကြည့်ဖို့လိုပြီ။” ဟု သူမက ပြောခဲ့သည်။ သူမ ပြောသည့်အရာများက ကျွန်မ တော်တော် ခံစားလိုက်ရသည်။ မျက်ရည်ပါ လည်လာပြီး၊ စိတ်ထဲတွင် မတရားသဖြင့် ခံရသည်ဟု ခံစားရကာ၊ စတင် ပြန်လှန်ချေပခဲ့သည်။ “အလုပ်နဲ့ပတ်သက်ပြီး လတ်တလောမှာ မအောင်မြင်တာတွေ ဖြစ်နေတယ်ဆိုရင်၊ အဲဒါက ကျွန်မတစ်ယောက်တည်းကြောင့် မဟုတ်ဘူး- ဘာဖြစ်လို့ ကျွန်မတစ်ယောက်တည်း ကိုင်တွယ်ဖြေရှင်းခံနေရတာလဲ။” သို့ရာတွင် ထိုအချိန်မှာ ဘုရားသခင်၏နှုတ်ကပတ်တော်များကို စဉ်းစားမိသည်၊ “သင်သည် ဘုရားသခင်၏ အချုပ်အခြာအာဏာကို ယုံကြည်လျှင်၊ နေ့စဉ်ဖြစ်ပျက်မှုများသည် ကောင်းသည်ဖြစ်စေ၊ ဆိုးသည်ဖြစ်စေ အလျဉ်းသင့်သလို မဖြစ်သည်ကို သင်ယုံရပါမည်။ ယင်းမှာ တစ်စုံတစ်ဦးက တမင်တကာ သင့်အပေါ် မညှာမတာပြုနေခြင်း၊ သို့မဟုတ် သင့်ကို ပစ်မှတ်ထားနေခြင်း မဟုတ်ပေ၊ ဤအရာကို ဘုရားသခင်က စီစဉ်ထားခဲ့ခြင်းသာ ဖြစ်သည်။ ဘုရားသခင်သည် အဘယ်ကြောင့် ဤအရာများ အားလုံးကို စီစဉ်ညွှန်ကြားသနည်း။ ယင်းမှာ သင် မည်သူဖြစ်သည်ကို ထုတ်ဖော်ပြရန်၊ သို့မဟုတ် သင့်ကို ဖော်ထုတ်ဖို့ရန် မဟုတ်ရပါ၊ သင့်ကို ဖော်ထုတ်ခြင်းမှာ အဆုံးသတ် ရည်မှန်းချက် မဟုတ်ပေ။ ရည်မှန်းချက်မှာ သင့်ကို စုံလင်စေရန်နှင့် ကယ်တင်ရန်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို ရရှိရန်၊ သင့်အနေဖြင့် သင့်ဝန်းကျင်ရှိ လူများ၊ ကိစ္စရပ်များနှင့် အမှုအရာများမှ သင်ယူရမည်”) ယင်းမှာ မှန်ပေသည်- ကျွန်မက ဤလူများ၊ အဖြစ်အပျက်များနှင့်၊ အမှုအရာများအားလုံးနှင့် ကြုံဆုံနေသည်မှာ ဘုရားသခင်၏ ခွင့်ပြုချက်အားဖြင့် ဖြစ်သည်။ အသင်းတော်ခေါင်းဆောင်က ကျွန်မအတွက် အမှုအရာများ တမင်ခက်ခဲအောင် လုပ်နေခြင်း မဟုတ်ပါ။ ဆင်ခြင်ကြည့်ဖို့ ဖြေရှင်းဖို့လိုနေသည်မှာ ကျွန်မ၏ ဖောက်ပြန်ပျက်စီးနေသည့် စိတ်သဘောထား ဖြစ်သည်။ ကျွန်မအနေနှင့် ဆင်ခြေပေးခြင်းများ၊ မကျေမနပ်ဖြစ်ခြင်းများကို ရပ်ပစ်ရမည်- နာခံတတ်သည့် စိတ်နှလုံးကို ထိန်းသိမ်းထားရမည်၊ ဖြစ်ပျက်နေသည့်အရာကို လက်ခံရမည်။ ဤသည်ကို ကျွန်မ တွေးမိသည့်အခါ၊ ဖြစ်ပျက်ခဲ့သည့် အရာများအားလုံးကို ဝမ်းနည်းနေသည့်စိတ်က အနည်းငယ် သက်သာသွားသည်။

ထိုညတွင် ကျွန်မ အိပ်၍မရပါ။ အိပ်ရာထဲမှာသာ လူးလှိမ့်နေသော်လည်း၊ ထိုနေ့က ဖြစ်ပျက်ခဲ့သည့် အရာများ အားလုံးက ခေါင်းထဲမှာ ရုပ်ရှင်တစ်ကားကဲ့သို့ အစအဆုံး ပြန်ပြန်ပေါ်နေသည်။ ကျွန်မက “ဘုရားသခင်က ငါ့ကို ကိုင်တွယ်ဖြေရှင်းပြီး ပြုပြင်ပေးဖို့ အသင်းတော်ခေါင်းဆောင်ကို စီစဉ်ပေးခဲ့တာဆိုရင်၊ ငါက ဒါတွေအားလုံးကနေ ဘာကို သင်ယူသင့်တာလဲ။ ငါက အစ်မဝမ်ကျင်းကို ဘယ်လို ဆက်ဆံနေမိခဲ့တာလဲ။” ဟု မိမိကိုယ်ကိုယ် မေးနေမိသည်။ သူမမှာ အစွမ်းအစကောင်းရှိမှန်း ကျွန်မ ကောင်းကောင်းသိသော်လည်း၊ သူမထံမှ သင်ယူဖို့ ကျွန်မ မကြိုးစားခဲ့ပါ- ထိုအစား ကျွန်မက သူမနှင့် ပြိုင်ဖို့ကြိုးစားခဲ့သည်။ သူမက ဘုရားသခင်ကို သက်သေခံသည့် ဆောင်းပါးများကို ရေးချင်ခဲ့သော်လည်း၊ ဤဆောင်းပါးများ ရေးမည်ဆိုသည့် ထက်သန်သည့် သူမစိတ်ကို ကျွန်မက ဖျက်ဆီးဖို့ ကြိုးစားခဲ့ပြီးဖြစ်သည်။ ထိုမျှ ကောက်ကျစ်ယုတ်မာသည့်အရာ တစ်ခုကို ကျွန်မ မည်သို့များ လုပ်နိုင်ခဲ့သနည်း။ ထိုနောက်ကွယ်တွင် မည်သည့် အတွေးအခေါ်ရှိခဲ့သနည်း၊ ပြီးလျှင် ယင်းက မည်သည့်နေရာမှ ဝင်လာသနည်း။ 

နောက်နေ့ကျတွင် ကျွန်မ၏ဝတ်ပြုခြင်းများအတွင်း ဘုရားသခင်၏နှုတ်ကပတ်တော်များ ကျမ်းပိုဒ်တစ်ခုကို ကျွန်မ ဖတ်မိသည်၊ “လူအချို့သည် သူတို့၏ ထင်ရှားကျော်ကြားမှုကို အခြားသောသူများက ခိုးယူသွားပြီး မိမိတို့ထက်သာလွန်မည်၊ ပြီးလျှင် မိမိတို့ကိုယ်တိုင် မသိကျိုးကျွန်ပြုခံရစဉ်၊ ထိုသူတို့ကအသိအမှတ်ပြုခြင်းကို ရရှိမည်ကို အမြဲစိုးရိမ်ကြ၏။ ဤအရာက သူတို့ကို အခြားသူများအား တိုက်ခိုက်ပြီး ဖယ်ကြဉ်စေသည်။ ဤသည်မှာ မိမိတို့ကိုယ်တိုင်ထက် တတ်စွမ်းနိုင်သူတို့ကို မနာလိုဝန်တိုခြင်း ကိစ္စရပ်တစ်ခု မဟုတ်လော။ ထိုသို့သော အပြုအမူက တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ မလိုတမာစိတ် ဖြစ်၏။ မိမိအတွက်ကိုသာ စဉ်းစားခြင်း၊ မိမိ၏ကိုယ်ပိုင် စိတ်ဆန္ဒများကိုသာ ဖြည့်ဆည်းခြင်းနှင့် အခြားသူများ၏ တာဝန်ဝတ္တရားများအတွက် စာနာထောက်ထားမှု လုံးဝမပြဘဲ မိမိ၏ ကိုယ်ပိုင် အကျိုးများအကြောင်းကိုသာ စဉ်းစားပြီး ဘုရားအိမ်တော်၏ အကျိုးများကို မစဉ်းစားခြင်း- ဤသို့သော လူတို့သည် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့အတွက် ဘုရားသခင်တွင် ချစ်ခြင်းမေတ္တာမရှိပါ။ ဘုရားသခင်၏ အလိုတော်ကို သင် အမှန်တကယ် အရေးထားနိုင်စွမ်းရှိပါက၊ အခြားလူတို့ကို မျှမျှတတ သင် ဆက်ဆံနိုင်လိမ့်မည်။ တစ်စုံတစ်ဦးကို သင်၏ ထောက်ခံချက်ပေးပြီး၊ ထိုလူသည် ပါရမီရှိသည့် တစ်ဦးတစ်ယောက်အဖြစ် ဖြစ်ထွန်းလာခဲ့ကာ၊ ထိုသို့အားဖြင့် ဘုရားအိမ်တော်ထဲသို့ ပါရမီရှိသည့် လူတစ်ဦးကို ခေါ်ဆောင်လာခဲ့လျှင်၊ သင်သည် သင်၏ အလုပ်ကို ကောင်းမွန်စွာ လုပ်ဆောင်ပြီးခဲ့လိမ့်မည် မဟုတ်လော။ ထိုသို့ဖြစ်လျှင် သင်သည် သင်၏တာဝန်ကို ဆောင်ရွက်ရာတွင် သစ္စာရှိခဲ့လိမ့်မည် မဟုတ်လော။ ဤသည်မှာ ဘုရားသခင်ရှေ့တွင် ကောင်းမြတ်သော လုပ်ရပ်တစ်ခုဖြစ်ပြီး လူသားများ ပိုင်ဆိုင်သင့်သည့် အသိစိတ်နှင့် ဆင်ခြင်တုံတရားမျိုး ဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “ရက်စက်သော လူသားမျိုးနွယ်ပါတကား။ မသိကျိုးကျွန်ပြုခြင်းနှင့် လျှို့ဝှက်ကြံစည်ခြင်း၊ တစ်ဦးကိုတစ်ဦးမှ အလစ်သုတ်ခြင်းနှင့် လုယူခြင်း၊ ကျော်စောမှုနှင့် အခွင့်အလမ်းအတွက် အလုအယက်ကြိုးပမ်းခြင်း၊ အပြန်အလှန် သတ်ဖြတ်နေခြင်း၊ ဤအရာများက မည်သည့်အချိန်မှ ပြီးဆုံးမည်နည်း။ ဘုရားသခင်သည် နှုတ်ကပတ်တော်များ သိန်းသန်းချီ မြွက်ဆိုထားစေကာမူ မည်သူကမျှ အသိတရား မရကြပါ။ လူတို့သည် သူတို့၏မိသားစု၊ သူတို့၏ သားသမီးများ၊ သူတို့၏အလုပ်အကိုင်၊ အနာဂတ်တက်လမ်း၊ ရာထူးနေရာ၊ အပေါ်ယံ ဂုဏ်ပကာသနနှင့် ငွေကြေးတို့အလို့ငှာ၊ အစားအစာ၊ အဝတ်အစားနှင့် အသွေးအသားအလို့ငှာသာ လုပ်ဆောင်ကြလေသည်။ သို့သော် မိမိ၏လုပ်ဆောင်ချက်များက အမှန်တကယ် ဘုရားသခင်အတွက် ဖြစ်သောသူ တစ်စုံတစ်ယောက် ရှိသလော။ ဘုရားသခင်အတွက် လုပ်ဆောင်သောသူများကြားမှာပင် ဘုရားသခင်ကို သိကျွမ်းသောသူ အနည်းငယ်သာရှိ၏။ မိမိကိုယ်ပိုင် အကျိုးစီးပွားအတွက် မလုပ်ဆောင်သောသူ မည်မျှရှိသနည်း။ မိမိကိုယ်ပိုင်ရာထူး နေရာအား ကာကွယ်ရန်အလို့ငှာ အခြားသူများကို မဖိနှိပ်သူ၊ ခွဲခြားမဆက်ဆံသူ မည်မျှရှိသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဆိုးညစ်သောသူများသည် အပြစ်ဒဏ်ပေးခြင်းကို မုချခံကြရလိမ့်မည်) ဘုရားသခင်၏ နှုတ်ကပတ်တော်များ မိန့်ဆိုသည့်အကြောင်းအရာက ကျွန်မ၏ အခြေအနေနှင့် ကွက်တိဖြစ်နေသည်။ လတ်စသတ်တော့ ကျွန်မက အသိအမှတ်ပြုခံချင်စိတ်နှင့် ဂုဏ်သတင်းအတွက် ကျွန်မ၏အစ်မကို လိုက်ပြိုင်နေခဲ့မိခြင်း ဖြစ်သည်။ ကျော်ကြားမှုနှင့် ဂုဏ်ဒြပ်ကို လိုချင်သည့် ကိုယ့်ဆန္ဒနှင့် ပိတ်မိနေခဲ့ခြင်း ဖြစ်ပြီး၊ ယင်းထဲမှ မိမိကိုယ်ကိုယ် လွတ်အောင် မလုပ်နိုင်ခဲ့ခြင်း ဖြစ်သည်။ ဤတာဝန်မှာ အစ်မဝမ်ကျင်းနှင့်အတူတူ အလုပ်စလုပ်ပြီး သူမမှာ အစွမ်းအစကောင်းရှိကာ ကိုယ်တွေ့သက်သေခံချက်များ ရေးဖို့ စိတ်ထက်သန်ပြီး၊ အသင်းတော်ခေါင်းဆောင်များ၏ ချီးကျူးခံရခြင်းတို့ကို မြင်ပြီးကတည်းက၊ ကျွန်မက မနာလိုဖြစ်ခဲ့ပြီး ယင်းကို လက်ခံချင်စိတ် မရှိခဲ့ပါ။ မိမိကိုယ်ကိုယ် သူမနှင့်ယှဉ်ပြီး မိမိစိတ်ထဲမှာ သူမကို တိတ်တိတ်လေး လိုက်ပြိုင်နေခဲ့မိသည်။ ဆောင်းပါးများ ရေးဖို့ အချိန်မရစေရန် သူမကို စည်းဝေးပွဲ အုပ်စုများ တစ်သီတစ်တန်းကြီးကို ကြီးကြပ်စေခဲ့သည်၊ ပြီးလျှင် သူမအလုပ်မှာ ပြဿနာများ ရှိလာသည့်အခါ၊ ကျွန်မက သူမကို မကူညီခဲ့ရုံသာမက၊ သူမက ပြုသမျှနုပြီး စိတ်ကျဉ်းကျပ်လာသည်အထိ သူမကို ဆူပူခဲ့မိသည်။ သူမမှာ အစွမ်းအစ ကောင်းရှိပြီး သူမကို လေ့ကျင့်ပေးသင့်သည်ကိုလည်းကောင်း၊ ကျွန်မသည် သူမကို ပို၍ ကူညီပေးခဲ့သင့်သည်ကိုလည်းကောင်း ကျွန်မ သိသည်။ သို့ရာတွင် ကျွန်မက သူမ၏ အစွမ်းအစများကို မနာလိုဖြစ်မိပြီး၊ အခြားသူ တစ်စုံတစ်ဦးက ကျွန်မထက် သာနေသည်ကို မလိုချင်ခဲ့ပါ၊ သူမက ကျွန်မထက် ပိုတော်သည်ကို နားလည်မိသည့်အချိန်မှာ မနာလို ဖြစ်လာသည်၊ အာဃာတ ထားလာသည်။ မိမိဂုဏ်ဒြပ်နှင့် ဂုဏ်သတင်းကို ထိန်းထားဖို့၊ ကျွန်မက သူမကို မကူညီဘဲ၊ သူမကို ဖိနှိပ်ပြီး ဆောင်းပါးများရေးဖို့ သူမ၏စိတ်အားထက်သန်မှုကိုလည်း ဖျက်ဆီးဖို့ ကြိုးစားခဲ့မိသည်။ ကျွန်မက အလွန် မလိုမုန်းထား စိတ်ကြီးပြီး၊ ရွံစရာကောင်းခဲ့ပါသည်။ ဘုရားသခင်က ကျွန်မကို ရေလောင်းသည့်တာဝန် ထမ်းဆောင်ရာတွင် ခွင့်ပြုထားလျက်၊ ကျွန်မကို ကျေးဇူးပြုတော်မူခဲ့သည်။ ကျွန်မက ဘုရားသခင်၏ ချစ်ခြင်းမေတ္တာကို ပြန်ဆပ်ဖို့ မိမိ၏တာဝန်ကို မှန်မှန်ကန်ကန် မထမ်းဆောင်ခဲ့ဘဲ၊ ထိုအစား ဝမ်ကျင်း၏ အစွမ်းအစများကို မနာလိုဖြစ်ပြီး၊ ကျော်ကြားမှုနှင့် အကျိုးအမြတ်အတွက် သူမကို ပြိုင်ခဲ့မိသည်။ ကျွန်မမှာ အသိစိတ်၊ ဆင်ခြင်တုံတရား လုံးဝ မရှိခဲ့ပါ။ ကျွန်မလည်း နောင်တများဖြင့် ပြည့်ပြီး မိမိကိုယ်ကိုယ် အပြစ်တင်မိသည်၊ ထို့ကြောင့် ဤပြဿနာ၏ရင်းမြစ်ကို ရှာတွေ့ဖို့ လမ်းပြပေးပါရန် တောင်းလျှောက်ရင်း၊ ဘုရားသခင်ကို ဆုတောင်းလိုက်သည်။

နောက်တော့ ဘုရားသခင်၏နှုတ်ကပတ်တော်များကို ကျွန်မ ဖတ်ခဲ့ရသည်၊ “လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်း အတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားသခင်၏ နှုတ်ကပတ်တော်များကို တွေးဆရင်း၊ ကျော်ကြားမှုနှင့် အကျိုးအမြတ်တို့သည် ကျွန်မတို့ကို ချုပ်နှောင်ဖို့ စာတန် အသုံးပြုသည့် ချည်နှောင်မှုများသာဖြစ်သည်၊ ကျွန်မတို့ ဖောက်ပြန်ပျက်စီးအောင် စာတန် အသုံးပြုသည့် လက်နက်များ ဖြစ်သည်ကို ကျွန်မ နားလည်သွားသည်။ ကျွန်မ၏ ဘဝ ရည်မှန်းချက်များ၊ စိတ်ကူးများ၊ အမြင်များက အမြဲတမ်း မှားနေခဲ့သောကြောင့်၊ ကျွန်မက ကျော်ကြားမှုနှင့် အကျိုးအမြတ်တို့၏ ချည်နှောင်မှုများနှင့် အချုပ်အနှောင်များမှ မိမိကိုယ်ကိုယ် လွတ်အောင် လုပ်နိုင်ခြင်း မရှိပါ။ ကျွန်မက ဘုရားသခင်၏နှုတ်ကပတ်တော်များအရသော်လည်းကောင်း၊ သူ၏ တောင်းဆိုချက်များနှင့်အညီသော်လည်းကောင်း ပြုမူနေထိုင်ခဲ့ခြင်း မရှိပါ- “သူများတွေထက် ထူးချွန်ပါစေ၊” “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏၊” “လူတို့သည် ၎င်းတို့နှင့်တစ်ခေတ်တည်း မွေးသူများထက် ပိုမိုသာလွန်ရန် အစဉ်ကြိုးစားသင့်သည်” ဟူသည့် စာတန်က ကျွန်မတို့ဆီမှာ သွတ်သွင်းပေးသည့်၊ မကောင်းသည့် အသက်ရှင်သန်ရေးစည်းမျဉ်းများအတိုင်း ကျွန်မက လုပ်ကိုင်နေခဲ့ခြင်း ဖြစ်သည်။ ကျွန်မက ကျောင်းတွင်ဖြစ်စေ၊ လူ့အဖွဲ့အစည်း၌ အလုပ်လုပ်သည့်အချိန်တွင်ဖြစ်စေ နာမည်နှင့် အကျိုးအမြတ်ရဖို့၊ နံပါတ်တစ်ဖြစ်ဖို့၊ ပြီးလျှင် လူများကြားမှာ ထင်ပေါ်ရန် မိမိ၏ရည်မှန်းချက် ပြည့်ဖို့ ကျွန်မ အမြဲတမ်း နေ့နေ့ညည အပြင်းအထန် ကြိုးစားခဲ့သည်။ ဘုရားသခင်ကို ယုံကြည်လာပြီးသည့်နောက်တွင်၊ ဂုဏ်သတင်းနှင့် ဂုဏ်ဒြပ်တို့၏ လွှမ်းမိုးမှုအောက်မှာ ဆက်ပြီးနေဆဲ ဖြစ်သည်။ မိမိ၏တာဝန်၌ ညီအစ်ကိုမောင်နှမများ၏ အထင်ကြီးခြင်း၊ ချီးကျူးခြင်းတို့ကို ခံရသည့်အချိန်၊ နာမည်၊ အကျိုးအမြတ်နှင့် ဂုဏ်ဒြပ်တို့ကို လိုချင်သည့် မိမိ၏ဆန္ဒ ပြည့်နေသည့်အချိန်မျိုးမှာ၊ ထင်ပေါ်မှုဆိုသည့် အရသာကို ကျွန်မ ကြိုက်မိပြီး အရမ်း ပျော်မိသည်။ သို့ရာတွင် အစ်မဝမ်ကျင်းက ကျွန်မထက် ပိုတော်သည်ကို မြင်လာသည့်အချိန်တွင်၊ သူမအရည်အချင်းများကို မနာလို ဖြစ်လာမိသည်။ သူမက ကျွန်မထက် ထူးချွန်သွားမည်၊ မိမိ၏နေရာကို ခြိမ်းခြောက်လာမည်ဟု စိုးရိမ်မိသောကြောင့်၊ ဘုရားသခင့်အိမ်တော်၏အကျိုးစီးပွားကိုဖြစ်စေ၊ သူမ၏ ခံစားချက်များကို ဖြစ်စေ ထည့်မတွက်ခဲ့ဘဲ၊ ကျွန်မက သူမကို အတတ်နိုင်ဆုံး ဖိနှိပ်ချုပ်ချယ်ခဲ့သည်။ ထိုအခိုက်အတန့်တွင် ကျွန်မက ကျော်ကြားမှုနှင့် အကျိုးအမြတ်အတွက် မိမိ၏အချိန်၊ စွမ်းအားတို့အားလုံးကို ပေးအပ်ထားသည့် ကျေးကျွန်တစ်ယောက် ဖြစ်လာခဲ့ကြောင်းနှင့် ထိုအရာများနောက်လိုက်ရင်း မိမိ၏ အသိစိတ်နှင့် ဆင်ခြင်တုံတရားတို့ ပျောက်ဆုံးခဲ့ကြောင်းတို့ကို ထိုအချိန်မှာ ရှင်းရှင်းလင်းလင်း မြင်သွားသည်။ ကျွန်မက တစ်စိမ့်စိမ့်နှင့် အန္တရာယ်ပြုကာ၊ မလိုမုန်းထားပြီး၊ ပို၍ တစ်ကိုယ်ကောင်းဆန်လာကာ၊ စိတ်ထားမကောင်းတော့ဘဲ၊ ကျွန်မက စာတန်နတ်ဆိုး၏ပုံသဏ္ဌာန်နှင့်သာ အသက်ရှင် နေထိုင်ခဲ့မိသည်။ ကျော်ကြားမှု၊ အကျိုးအမြတ်နှင့် ဂုဏ်ဒြပ်တို့သည် တကယ်ကို စာတန်၏လက်နက်များ ဖြစ်လာခဲ့ပြီး၊ ကျွန်မအား ဘုရားသခင်ကို ခုခံသစ္စာဖောက်မိစေဖို့ အမိဖမ်းပြီး ပျက်စီးစေခဲ့သည့် အရာများသာ ဖြစ်သည်။ ယခင်က ဘုရားသခင်၏အိမ်တော်မှ နှင်ထုတ်ခံရသည့် အန္တိခရစ်များအကြောင်း ကျွန်မ တွေးမိသည်။ သူတို့က ဂုဏ်ဒြပ်ကို ကျန်သည့်အရာများအားလုံးထက် ပိုပြီး တန်ဖိုးထားခဲ့ကြသည်။ မိမိညီအစ်ကိုမောင်နှမများကို ဂုဏ်ဒြပ်အတွက် ပစ်ပယ်ခဲ့ကြသည်၊ ဖိနှိပ်ခဲ့ကြသည်၊ ပြီးလျှင် လူများကို သူတို့စိတ်ကြိုက် အပြစ်ပေးပြီး နှင်ထုတ်ခဲ့ကြသည်။ နောက်ဆုံး ၎င်းတို့က မကောင်းမှုမျိုးစုံကို ကျူးလွန်ပြီး သုတ်သင်ဖယ်ရှင်းခြင်းခံခဲ့ရသည်။ အစ်မဝမ်ကျင်းကို ကျွန်မ ပြုမူဆက်ဆံခဲ့သည့်ပုံစံက မိမိ၏ အန္တိခရစ်စိတ်သဘောထားကို ထုတ်ပြခဲ့ပြီး၊ ဘုရားသခင်၏ တရားစီရင်မှုနှင့် သန့်စင်ပေးမှုကို လက်မခံဘဲ၊ လေးလေးနက်နက် နောင်တမရခဲ့ပါက၊ ကျွန်မလည်း တစ်နေ့နေ့မှာ ထိုအန္တိခရစ်များကဲ့သို့ သုတ်သင်ဖယ်ရှင်း ခံရလိမ့်မည်ကို ကျွန်မ သိလိုက်သည်။ ကျွန်မသည် အန္တရာယ်ရှိသည့် အခြေအနေထဲ ရောက်နေကြောင်း၊ ကျွန်မ၏ဝိညာဉ်မှာ မှောင်မိုက်နေခြင်းနှင့်၊ ကျွန်မ၏တာဝန်၌ ကျွန်မ၏ ရှုံးနိမ့်ခြင်းများသည် ဘုရားသခင်၏ ပြင်းထန်သည့် တရားစီရင်မှုနှင့် ဆုံးမပဲ့ပြင်မှုဖြစ်သည်ကို ကျွန်မ မြင်သွားသည်။ မိမိကိုယ်ကိုယ် ပြန်လည်ဆန်းစစ်ပြီး၊ အချိန်သိပ်နောက်မကျသေးမီ မိမိ လျှောက်နေသည့် လမ်းမှားကို စွန့်ပြီး၊ နောက်ပြန်လှည့်သင့်သည်မှာ ကျွန်မအတွက် ဘုရား၏အလိုတော်ဖြစ်သည်။

ထို့ကြောင့် ကျွန်မ ဘုရားသခင်ထံတွင် ဆုတောင်းပြီး ကျွန်မကို လက်တွေ့လုပ်ဆောင်မှုလမ်းကြောင်းဆီ ညွှန်ပြပေးဖို့ တောင်းလျှောက်ခဲ့သည်။ ထို့နောက်တွင် ဘုရားသခင်၏ နှုတ်ကပတ်တော်များထဲ၌ ဤကျမ်းပိုဒ်ကို ကျွန်မ ဖတ်ခဲ့ရသည်၊ “ဤအရာကို စဉ်းစားကြည့်လော့- အကယ်၍သာ ထိုသူသည် ယင်းအခြေအနေများထဲ အမိဖမ်းခံရခြင်းမှ ရှောင်လိုကာ ၎င်းတို့မှ လွတ်ကင်းနိုင်လိုပြီး ယင်းအရာများ၏ စိတ်သောကများနှင့် အချုပ်အနှောင်မှ လွတ်မြောက်နေလိုလျှင် ထိုသူသည် မည်ကဲ့သို့သော အပြောင်းအလဲများကို လုပ်ရမည်နည်း။ လူတစ်ဦးသည် အမှန်တကယ် မလွတ်လပ်နိုင်ခင်၊ မလွတ်မြောက်နိုင်ခင် အဘယ်အရာကို ရယူရမည်နည်း။ တစ်ဖက်တွင် သူရိပ်စားမည့်ရမည်မှာ- ဂုဏ်သတင်း၊ အခွင့်အလမ်းနှင့် ရာထူးဂုဏ်သိန်များသည် လူတို့အား ဖောက်ပြန်ပျက်စီးစေရန်၊ ထောင်ချောက်ဆင်ဖမ်းရန်၊ ဒုက္ခပေးရန်နှင့် စာရိတ္တပျက်ပြားလာစေရန် စာတန် အသုံးပြုသော ကိရိယာများနှင့် နည်းလမ်းများသာဖြစ်သည်။ သဘောတရားအရ သင်သည်ပထမဆုံး၎င်းအား ရှင်းလင်းစွာနားလည်အောင်လုပ်ရမည်။ ထိုထက်မက သင်သည်ယင်းအရာများကို စွန့်လိုက်ပြီး ဘေးဖယ်ထားရန် သင်ယူရမည်။...သင်သည် အခြားသူတို့ကို ထောက်ခံဖို့ နှင့် သူတို့ကို ထင်ပေါ်ခွင့်ပေးဖို့ရန် ဤအရာများကို လက်လွှတ်ဖို့နှင့် ဘေးဖယ်ထားဖို့ သင်ယူရမည်။ ထင်ပေါ်ဖို့ သို့မဟုတ် ဂုဏ်အသရေကို ရရှိရန် အခွင့်အရေးတစ်ခုကို သင် ကြုံရသည့်အခိုက်တွင် အခွင့်အရေးယူဖို့ မကြိုပမ်းနှင့်၊ သို့မဟုတ် လောမကြီးနှင့်။ စွန့်လွှတ်ဖို့ရန် သင် သင်ယူရမည်၊ သို့သော် သင်၏ တာဝန်ကို ဆောင်ရွက်ခြင်းအား နှောင့်နှေးရမည်မဟုတ်။ တိတ်တဆိတ် မထင်ပေါ်ခြင်းဖြင့် အလုပ်လုပ်ပြီး သင်၏ တာဝန်ကို သစ္စာစောင့်သိစွာ ဆောင်ရွက်စဉ် အခြားသူများကို မကြွားဝါသော လူတစ်ဦး ဖြစ်လော့။ သင်၏ သိက္ခာနှင့် အဆင့်အတန်းတို့ကို သင် လက်လွှတ်လေလေ၊ ပြီးလျှင် သင်၏ ကိုယ်ပိုင် အကျိုးစီးပွားများကို သင် လက်လွှတ်လေလေ၊ ပိုငြိမ်းချမ်းမှုရှိလေလေ ဖြစ်လာလိမ့်မည် ဖြစ်ပြီး သင်၏ စိတ်နှလုံးအတွင်း၌ နေရာ ပိုပွင့်လာလေလေဖြစ်ကာ သင်၏အခြေအနေ ပိုတိုးတက်လာလေလေ ဖြစ်လိမ့်မည်။ သင် ပိုမိုကြိုးပမ်းပြီး ယှဉ်ပြိုင်လေလေ၊ သင်၏ အခြေအနေက ပိုမိုမှောင်မိုက်လေလေ ဖြစ်လိမ့်မည်။ သင်မယုံလျှင် စမ်းကြည့်လော့။ ဤအခြေအနေမျိုးကို သင် ပြောင်းလဲလိုပြီး ဤအရာများအားဖြင့် အထိန်းအချုပ်မခံလိုလျှင်၊ ယင်းတို့ကို သင် ဦးစွာ ဘေးဖယ်ထားပြီး စွန့်လွှတ်ရမည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “လုပ်ငန်းဆောင်တာများသည် မတူပေ။ ကိုယ်တစ်ခုတည်းရှိ၏။ အသီးသီးက မိမိ၏ တာဝန်ကို လုပ်ဆောင်သည်၊ အသီးသီးက မိမိ၏ နေရာတွင်ရှိပြီး အကောင်းဆုံးလုပ်ဆောင်နေပြီး- မီးပွင့်တစ်ခုစီအတွက် ပြိုးပြိုးပြက်ပြက် အလင်းရောင်တစ်ခု ရှိသည်- အသက်တာ၌ ရင့်ကျက်မှုကို ရှာဖွေနေကြ၏။ ထိုသို့ဖြင့် ငါသည် စိတ်ကျေနပ်ခြင်း ရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၁)) လက်တွေ့လုပ်ဆောင်ရမည့်လမ်းကို ဘုရားသခင်၏ နှုတ်ကပတ်တော်များက ကျွန်မအား ပြလိုက်ပါသည်။ မနာလိုသည့်အတွေးများ ဖြစ်လာသည့်အခါ၊ ဘုရားသခင်ကို ဆုတောင်းရမည် ဖြစ်ပြီး၊ ဒေါသပါနေသည့် မိမိရည်ရွယ်ချက်ကို စွန့်လွှတ်ရမည်၊ ကိုယ်ပိုင် အကျိုးအမြတ်များကို ဘေးဖယ်ထားရမည်၊ ဘုရားသခင့်အိမ်တော်၏အလုပ်ကို ရှေ့တန်းတင်ရမည်၊ ပြီးလျှင် ဘုရားသခင်၏အလိုတော်ကို အလေးထားရမည်ကို ဘုရားသခင်၏ နှုတ်ကပတ်တော်များက ကျွန်မကို ပြခဲ့သည်။ ကျွန်မတို့အားလုံးမှာ ကိုယ်ပိုင်အားသာချက်များ၊ အားနည်းချက်များ ရှိကြသည်- သို့ရာတွင် အယောက်တိုင်းက မိမိတာဝန်ကျရာမှာ ရပ်တည်နိုင်ပြီး၊ မိမိတို့၏ရည်မှန်းချက်ကို တတ်နိုင်သမျှ အကောင်းဆုံး လုပ်နိုင်ကြဖို့အလို့ငှာ၊ တစ်ယောက်နှင့်တစ်ယောက် အားသာချက်များကို သင်ယူဖို့၊ အားနည်းချက်များကို ဖာထေးပေးဖို့သည် ဘုရားသခင်၏အလိုတော် ဖြစ်သည်။ အစ်မဝမ်ကျင်းသည် အစွမ်းအစကောင်းရှိသူ၊ သမ္မာတရားကို အားထုတ်သည့်သူ တစ်ယောက် ဖြစ်သည်။ သူမကို ကျွန်မနှင့်အတူ အလုပ်လုပ်ဖို့ ဘုရားသခင်၏အိမ်တော်က စီစဉ်ပေးရသည့် အကြောင်းအရင်းမှာ သူမ၏အရည်အချင်းများကို မနာလိုဖြစ်လာပြီး၊ ကိုယ်ရည်သွေးရင်း သူမကို လိုက်ပြိုင်ဖို့ မဟုတ်ဘဲ၊ ကျွန်မအနေနှင့် သူမအားသာချက်များမှ သင်ယူနိုင်အောင်၊ မိမိ၏ အားနည်းချက်များကို အစားထိုးနိုင်စေဖို့အလို့ငှာ ဖြစ်ပါသည်။ ဤသည်မှာ ကျွန်မအပေါ် ဘုရားသခင်၏သနားကြင်နာခြင်း ဖြစ်ပါသည်။ ကျွန်မအနေနှင့် မိမိ၏သဘောထားကို ပြင်ရမည်။ အစ်မဝမ်ကျင်းက မိမိထက် တော်သည်၊ သူမမှာ ကောင်းသည့် စရိုက်လက္ခဏာများ ရှိသည်၊ ကျွန်မက အမှန်အတိုင်း ရင်ဆိုင်ရမည်ဖြစ်ပြီး၊ မိမိ၏အားနည်းချက်များနှင့် ချို့ယွင်းချက်များကို ဝန်ခံရမည်။ ကျွန်မ၏အစ်မထံမှ သင်ယူရမည်။ ကျွန်မက ဤတာဝန်ကို လုပ်နေသည်မှာ ကြာပြီဖြစ်ပြီး၊ အခြေခံသဘောတရားများကို ပိုပြီး နားလည်သည်။ ထိုသို့ဖြင့် ကျွန်မတို့က မိမိတို့၏တာဝန်ကို ညီညီညွတ်ညွတ်နှင့် အတူတူ လုပ်နိုင်ကြဖို့အလို့ငှာ၊ ကျွန်မ၏အစ်မကို ကူညီဖို့ တတ်နိုင်သည့်အရာ မှန်သမျှ လုပ်ပေးရမည်။ 

နောက်တော့ ကျွန်မလည်း အစ်မဝမ်ကျင်းဆီ သွားပြီး၊ ကျွန်မမှာ ထုတ်ဖော်နေသည့် ဖောက်ပြန်ပျက်စီးမှုများအကြောင်း ပြောပြလိုက်သည်။ သူမကိုလည်း တောင်းပန်ပြီး သူမကလည်း ကျွန်မကို ပွင့်ပွင့်လင်းလင်းပြောကာ၊ ဤအခြေအနေမှ သူမ သင်ယူမိသည့်အရာအကြောင်း မိတ်သဟာယပြုပေးသည်။ ကျွန်မကို နှစ်သိမ့်ပေးပြီး အားပေးသည်၊ ပြီးလျှင် ကျွန်မလည်း တော်တော် ရှက်မိကာ၊ အပြစ်ရှိသလို ခံစားရသည်။ ထိုနောက်ပိုင်း သူမအလုပ်မှာ အခက်အခဲများ ရှိနေသည်ကို ကျွန်မ မြင်သည့်အခါ၊ တစ်ခါတစ်ရံ “ငါက ဒီပြဿနာကို ကူရှင်းပေးလိုက်ရင်၊ ခေါင်းဆောင်တွေက သူ့ကို အလုပ်ကောင်းကောင်း လုပ်နေတယ်လို့ပဲ မြင်ကြလိမ့်မယ်။ ငါ ကူညီပေးတာကို ဘယ်သူမှ သိကြမှာမဟုတ်ဘူး။ ထင်ပေါ်ဖို့ ဂုဏ်ယူဖို့ အခွင့်အရေးက သူ့အတွက်ချည်းပဲ ဖြစ်သွားမှာ။” ဟု မိမိဘာသာ စဉ်းစားမိသေးသည်။ ဤအကြောင်းကြောင့် ကျွန်မမှာ သူမကို ကူညီဖို့ နည်းနည်း ဝန်လေးမိပြန်သည်- သို့ရာတွင် ကျွန်မက သူမကို နာမည်နှင့် အကျိုးအမြတ်အတွက် ပြိုင်ဖို့ နောက်တစ်ကြိမ် ကြိုးစားနေသည်ကို မြန်မြန်ဆန်ဆန် သတိဝင်သွားသည်၊ ပြီးလျှင် ကျွန်မ မိမိ၏ကြံရွယ်ချက်များကို ပြန်ပြင်ရာ၌၊ ဘုရားသခင်၏ အကူအညီကို ဆုတောင်းမည် ဖြစ်သည်၊ ပြီးလျှင် သူမကို မိမိဘက်က စတင် ကူညီမည် ဖြစ်သည်။ အချိန်ကြာလာသည်နှင့်အမျှ ကျွန်မ၏အခြေအနေက တိုးတက်လာသည်။ ကျွန်မ၏ စိတ်နှလုံးထဲမှာ နက်နက်ရှိုင်းရှိုင်း ရှိခဲ့ဖူးသည့် ဝမ်းနည်းခြင်းနှင့် စိတ်ပျက်ခြင်းမျိုးကို ကျွန်မ မခံစားရတော့ဘဲ၊ အစ်မဝမ်ကျင်းနှင့် ဆက်ဆံရေးကလည်း ပို၍ပင် သဟဇာတဖြစ်လာသည်။ အစ်မဝမ်ကျင်းက သူမအခြေအနေကိုဖြစ်စေ၊ သူမ ရလိုက်သည့် အကြောင်းအရာများဖြစ်စေ၊ ကျွန်မကို ပွင့်ပွင့်လင်းလင်း မိတ်သဟာယပြုခဲ့သည်၊ ပြီးလျှင် ကျွန်မ၏စိတ်နှလုံးထဲတွင် ချိုမြိန်ခြင်းနှင့် ဝမ်းမြောက်ခြင်းတို့ဖြင့် ပြည့်နှက်နေပေသည်။ 

ဤအတွေ့အကြုံကို ကြုံတွေ့ရခြင်းက ကျွန်မ၏မနာလိုစိတ်နှင့် မလိုမုန်းထားတတ်သည့် လူ့သဘာဝ၏ ဖောက်ပြန်ပျက်စီးမှု စစ်စစ်ကို ကျွန်မအား သဘောပေါက်စေခဲ့သည်။ ယင်းက မိမိကိုယ်ကိုယ်လည်း ရွံရှာတတ်လာစေသည့်အပြင်၊ ဘုရား၏ ဖြောင့်မတ်သည့် စိတ်သဘောထားကို လက်တွေ့ကျသော နားလည်မှုအချို့ ရလာစေဖို့ အထောက်အပံ့ပေးပါသည်။ ယင်းက မိမိ၏မနာလိုစိတ်၏ အချုပ်အနှောင်များနှင့် အကန့်အသတ်များမှ လွတ်မြောက်နည်းကို သင်ယူဖို့ ကျွန်မကို အထောက်အကူ ပေးခဲ့သည်၊ ပြီးလျှင် ဘုရားသခင်၏နှုတ်ကပတ်တော် သမ္မာတရားနှင့်အညီ မိမိကိုယ်ကိုယ် ပြုမူနေထိုင်ခြင်းမှ လာသည့် ငြိမ်သက်မှုနှင့် တည်ငြိမ်မှုကိုလည်း ကျွန်မ မြည်းစမ်းခဲ့ရသည်။ ယင်းက သမ္မာတရားကို အားထုတ်ဖို့၊ မိမိ၏ဖောက်ပြန်ပျက်စီးသည့် စိတ်သဘောထားကို ဖယ်ရှားဖို့နှင့်၊ မိမိ၏တာဝန်ကို ကောင်းစွာ လုပ်ဆောင်ဖို့ စိတ်ဆန္ဒကို ပေးခဲ့သည်။ ဘုရားသခင်၏ ကယ်တင်ခြင်းကို ကျေးဇူးတော်ချီးမွမ်းပါသည်။


၄၃။ တစ်ကိုယ်ကောင်းဆန်မှုကို လက်လွှတ်ခြင်းဖြင့် ကျွန်တော်လွတ်မြောက်သည်

ရှောင်ဝေ့ တရုတ်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ပုံမှန်လူတို့၏ စိတ်နေသဘောထားများတွင် ကောက်ကျစ်စဥ်းလဲမှု သို့မဟုတ် လှည့်ဖြားမှုတို့ မရှိပေ၊ လူတို့သည် အချင်းချင်း တစ်ယောက် နှင့် တစ်ယောက် ပုံမှန်ဆက်ဆံရေး ရှိကြသည်၊ သူတို့သည် တစ်ဦးတည်း မရပ်တည်၊ သူတို့၏ အသက်တာများသည်လည်း သာမန်မျှသာ မဟုတ်သကဲ့သို့ ယိုယွင်းပျက်စီးမှုလည်း မရှိ။ ထိုနည်းတူစွာ ဘုရားသခင်သည် အားလုံးတို့အကြားတွင် ချီးမြှောက်ခံရသည်၊ သူ၏ နှုတ်ကပတ်တော်များသည်လည်း လူသားအလယ်တွင် စိမ့်ဝင်ပျံ့နှံ့သည်၊ ဘုရားသခင်၏ ကာကွယ်မှုနှင့် စောင့်ရှောက်မှု အောက်တွင် လူများသည် အချင်းချင်း တစ်ယောက်နှင့် တစ်ယောက် သဟဇာတဖြစ်လျက် နေထိုင်ကြသည်၊ စာတန်၏ နှောင့်ယှက်မှု မပါဘဲနှင့် ကမ္ဘာမြေကြီးသည်လည်း စည်းလုံးညီညွတ်မှုနှင့် ပြည့်လွှမ်းနေကာ၊ လူသားအလယ်တွင် ဘုရားသခင်၏ ဘုန်းတော်သည် အရေးကြီးဆုံး အရာအဖြစ် ရှိ၏။ ထိုကဲ့သို့သော လူများ သည် ကောင်းကင်တမန်များကဲ့သို့ ဖြစ်၏၊ ဖြူစင်သည်၊ အားမာန်ပြည့် လျက်ရှိသည်၊ ဘုရားသခင် အကြောင်းကို မည်သည့်အခါမျှ ညည်းညူ ပြောဆိုခြင်းမရှိဘဲ၊ ၎င်းတို့၏ လုံ့လအားလုံးကို ကမ္ဘာမြေကြီးပေါ်မှ ဘုရားသခင်၏ ဘုန်းတော်တစ်ခုတည်း အတွက်သာ ဆက်ကပ်အပ်နှံထားကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၁၆)) သာမန်လူတစ်ဦး၏ စိတ်သဘောထားမှာ မရိုးဖြောင့်မှု၊ လှည့်ဖြားမှု၊ တစ်ကိုယ်ကောင်းဆန်မှုနှင့် စက်ဆုပ်ဖွယ်ကောင်းမှုတို့ မပါရှိသည်ကို ဘုရားသခင်၏ နှုတ်ကပတ်တော်များ ကျွန်တော်တို့ကို ပြသပါသည်။ ဘုရားသခင်၏ တာဝန်ပေးစေခိုင်းချက်ကို စစ်မှန်ရိုးသားစွာ လက်ခံခြင်း၊ ညီအစ်ကိုမောင်နှမများနှင့် အတွဲအဖက်ညီစွာ အလုပ်လုပ်ခြင်းနှင့် ၎င်းတို့၏ တာဝန်အတွက် တတ်နိုင်သမျှ လုပ်ဆောင်ခြင်းတို့သည် လူတစ်ဦးလုပ်ဆောင်နိုင်သင့်သည့် အခြေခံအကျဆုံးသော အရာများ ဖြစ်သည်။ “မိမိကိုယ်သာ ကိုးကွယ်ရာဖြစ်၏” ဆိုသည်နှင့် “ကျောင်းသားတစ်ဦးက ဆရာသိသမျှကို သိသည်နှင့်တစ်ပြိုင်နက်၊ ဆရာက သူ၏အသက်မွေးမှုကို ဆုံးရှုံးရလိမ့်မည်” ဆိုသည်တို့ကဲ့သို့သော ဆိုးယုတ်သည့် အတွေးအခေါ်များဖြင့် ကျွန်တော် အသက်ရှင်လေ့ရှိခဲ့သည်။ လူသား သဏ္ဍာန် လုံးဝ ကင်းမဲ့လျက်၊ ကျွန်တော် တစ်ကိုယ်ကောင်းဆန်ခဲ့သည်၊ စက်ဆုတ်ဖွယ်ဖြစ်ခဲ့သည်၊ မရိုးဖြောင့်ခဲ့သကဲ့သို့ ကောက်ကျစ်ခဲ့သည်။ ကျွန်တော့်၏ ဤဆိုးယုတ်သော စိတ်သဘောထားများ စတင်ပြောင်းလဲခဲ့သည်မှာ ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို တွေ့ကြုံပြီးသည့်နောက်တွင် ဖြစ်ခဲ့ပါသည်။ 

ယင်းမှာ ကျွန်တော့် တာဝန်တွင် ကျွန်တော်နှင့်အတူ တွဲဖက်ဖို့ အစ်ကို ကျန်းက ကျွန်တော်တို့အဖွဲ့ထဲ ပါဝင်လာခဲ့ချိန် ၂၀၁၈ ခုနှစ် ဇွန်လတွင် ဖြစ်သည်။ ထိုအချိန်က၊ “ငါဒီတာဝန်ကိုထမ်းဆောင်နေတာ ခုဆိုရင် နည်းနည်း ကြာပြီ၊ ဒီတော့ အခြေခံသဘောတရားတွေနဲ့ပတ်သက်ပြီး ငါ သဘောပေါက်ပြီးပြီဖြစ်သလို ရလဒ်တွေလည်း တွေ့ရပြီ။ တစ်ချိန်ချိန်ကျရင်တော့ ပိုကြီးတဲ့တာဝန်ကိုယူဖို့ ငါဒီအသင်းကနေ ထွက်ကောင်းထွက်နိုင်မှာပါ။ ငါတို့အဖွဲ့ထဲက အလုပ်ကို တာဝန်ယူနိုင်ဖို့ ဖြစ်နိုင်သမျှမြန်မြန် အမြန်ဆုံးအသားကျအောင် အစ်ကိုကျန်းကို ငါကူညီဖို့လိုတယ်”ဟု ကျွန်တော် တွေးခဲ့သည်။ ကျွန်တော့်တာဝန်တွင် သင်ယူခဲ့ရပြီးဖြစ်သည့် အခြေခံ ကျွမ်းကျင်မှုများအား သူ့ကို ကျွန်တော် ဆက်သင်ပေးခဲ့သည်။ သုံးလကြာပြီးသည့်နောက်၊ အစ်ကိုကျန်းသည် အရာရာနှင့်သက်ဆိုင်၍ အခြေခံကျသည့် နားလည်သဘောပေါက်မှု ရှိကာ တကယ်ကို မြန်ဆန်သည့် တိုးတက်မှု ဖန်တီးနေသည်ကို ကျွန်တော် တွေ့ခဲ့ရသည်။ ထိုအချိန်တွင်၊ ကျွန်တော်က၊ “အစ်ကိုကျန်းက သူ့တာဝန်မှာ အရမ်းကို မြန်မြန် တိုးတက်နေပြီ။ ဒီလိုဆက်သွားရင်၊ မကြာခင် သူငါ့ကို ကျော်သွားမှာ မဟုတ်လား။ သူ့ရဲ့တိုးတက်မှု ဘယ်လောက်မြန်လဲဆိုတာကို ခေါင်းဆောင်သိသွားရင်၊ သူ့ကို အရေးပါတဲ့ရာထူး ပေးမှာပဲမဟုတ်လား”ဟု တွေးရင် စတင် ထိတ်လန့်လာခဲ့သည်။ ဤအတွေး ပေါ်လာခဲ့ချိန်တွင်၊ “မဖြစ်ဘူး။ ငါ ပြန်ထိန်းဖို့လိုတယ်။ သူ့ကို ငါသိသမျှ အကုန် ဝေမျှလို့မဖြစ်ဘူး”ဟု မိမိဘာသာ တွေးမိခဲ့သည်။ ထိုအချိန်မှစ၍ ကျွန်တော်တို့၏ အလုပ်တွင်၊ အစ်ကိုကျန်း၏ ကျွမ်းကျင်မှုများက အနည်းငယ် လိုအပ်မှုရှိသည်ကို တွေရသည့်အခါ၊ ကျွန်တော့် အသိပညာကို အပြည့်အဝ မဝေမျှဘဲ အပေါ်ယံအနည်းငယ်ကိုသာ ပြောပြခဲ့သည်။ ယင်းမှာ လုပ်ဆောင်ဖို့ မှန်ကန်သည့်အရာ မဟုတ်သည်ကို ကျွန်တော်သိခဲ့သော်လည်း၊ ထို့နောက်တွင် “ကျောင်းသားတစ်ဦးက ဆရာသိသမျှကို သိသည်နှင့်တစ်ပြိုင်နက်၊ ဆရာက သူ၏အသက်မွေးမှုကို ဆုံးရှုံးရလိမ့်မည်” ဟူသည့် ဆိုရိုးစကားဟောင်းကို ကျွန်တော် စဉ်းစားမိခဲ့သည်။ ထင်ရှားကျော်ကြားမှုတွင် သူရှိလျက်၊ ကျွန်တော် မိမိကိုယ်ကိုယ် မည်သို့ ကောင်းကောင်း ပြသနိုင်မည်နည်း။ ကျွန်တော့်ကို ကျော်တက်ခွင့် သူ့ကို ကျွန်တော် ပေး၍ မဖြစ်နိုင်ပါ။ ကျွန်တော်တို့ အတူတကွ အလုပ်ဆက်လုပ်သည်နှင့်အမျှ၊ ကျွန်တော့်ကို အစ်ကိုကျန်း မေးသည့် မည်သည့်အရာကိုမဆို တစ်ဝက်တစ်ပျက် အဖြေကို ကျွန်တော် ပေးခဲ့ပြီး ကျန်သည့်အရာကို စိတ်ထဲမှာထားခဲ့သည်။

ထိုနောက်များမကြာမီတွင်၊ ခေါင်းဆောင်က အရေးကြီးသည့် အလုပ်တစ်ခုကို ဆွေးနွေးဖို့ အစ်ကိုကျန်းကို လိုက်ရှာခဲ့သည်။ ဤအကြောင်းကို ကြားသည့်အခါ ကျွန်တော် ရင်ထိတ်သွားသည်။ ကျွန်တော်က၊ “အစ်ကိုကျန်းထက် ငါ အဖွဲ့မှာ ရှိတာ အချိန်ပိုကြာတယ်။ ခေါင်းဆောင်က ဘာလို့ ငါ့ကို မပြောပြချင်ရတာလဲ။ ငါက သူ့လောက်မတော်ဘူးလား။ သူ့ကို လေ့ကျင့်ပေးခဲ့တာ ငါ ဖြစ်ပေမယ့်၊ အခု သူကအရမ်းထင်ပေါ်ပြီး ငါက ဘေးချိတ်ခံလိုက်ရတယ်။ သူက ရေပန်းစားပြီး၊ ငါက အမေ့လျော့ခံဖြစ်သွားပြီ။ ငါ သူ့ကို သင်မြဲသင်ပေးနေရင် သူက ပိုပြီး မြန်မြန်သင်ယူမိမှာ မဟုတ်လား။ အရေးကြီးတဲ့ရာထူး သူရသွားရင် ငါ့ကို ဘယ်သူက အထင်ကြီးတော့မှာလဲ” ဟု တွေးမိခဲ့သည်။ ထို့ကြောင့် ထိုအချိန်မှစ၍ ကျွန်တော်တို့ အတူလုပ်သည့်အလုပ်တွင်၊ အစ်ကိုကျန်း အခက်အခဲများ ကြုံရသည်ကို မြင်ရသည့်အခါ၊ ကျွန်တော် သူ့ကိုမကူညီချင်တော့ပါ။ အချိန်မီ မဖြေရှင်းထားသည့် ဤအရာများ၏ အကျိုးဆက်အနေဖြင့် ကျွန်တော်တို့၏ တိုးတက်မှု ထိခိုက်ခဲ့ပြီး၊ ဤအရာက အသင်းတော်၏ အလုပ်ကို ကြန့်ကြာစေခြင်းဖြင့် အဆုံးသတ်ခဲ့သည်။ ကျွန်တော် အပြစ်ရှိသလို အနည်းငယ် ခံစားရကာ စိတ်မသက်မသာဖြစ်မိသော်လည်း၊ မိမိကိုယ်ကိုယ် လုံးဝ ဆင်ခြင်မသုံးသပ်ခဲ့ပါ။ တစ်ရက်တွင် ကျွန်တော့်ချိုင်းက ရုတ်တရက် စတင်ယားလာပြီး၊ ကျွန်တော် ပြေပျောက်မသွားစေနိုင်ခဲ့ပါ။ လိမ်းဆေး လိမ်းခြင်းသည်ပင် အကူအညီ မဖြစ်ခဲ့ပါ။ နောက်နေ့တွင်၊ ကျွန်တော့် လက်မောင်း အလွန် စတင်နာကျင်လာခဲ့သည်မှာ ကျွန်တော် လှုပ်၍မရနိုင်ခဲ့ပါ။ ဤအခြေအနေမှာ တိုက်ဆိုင်မှုမဟုတ်သည်ကို ကျွန်တော် နားလည်မိခဲ့သည်၊ ထို့ကြောင့် ဘုရားသခင်ရှေ့မှောက်သို့ ဆုတောင်းခြင်းနှင့် ရှာဖွေခြင်းဖြင့် ကျွန်တော် လာခဲ့သည်။ ကျွန်တော်က၊ “အို၊ အဖဘုရားသခင်၊ ဒီအခြေအနေက အရမ်းကို ရုတ်တရက်ကြီး စဖြစ်လာပါပြီ။ ဒီအရာရဲ့ နောက်ကွယ်မှာ ကိုယ်တော့်ရဲ့ကောင်းမွန်တဲ့အလိုတော်ရှိမှန်း ကျွန်တော် သိပါတယ်။ ဒါပေမဲ့ ကျွန်တော်က အရမ်းကို မခံစားတတ်သလို ကိုယ်တော်ရဲ့အလိုတော်က ဘာလဲဆိုတာကို ကျွန်တော် မသိပါဘူး။ ကျေးဇူးပြုပြီး ကျွန်တော့်ကို အသိဉာဏ်ပွင့်လင်းစေကာ လမ်းပြတော်မူပါ” ဟု ပြောခဲ့သည်။ 

တစ်ရက် ကျွန်တော့်၏ ဝတ်ပြုဆုတောင်းခြင်း အတောအတွင်းတွင်၊ ရုတ်တရက် ဘုရားသခင်၏ ဤနှုတ်ကပတ်တော်များ စိတ်ထဲ ရောက်လာခဲ့သည်- “သင်၌ရှိသမျှအားလုံးကို ဆက်ကပ်ဖို့ မလိုလားပါက၊ ယင်းကို သင်ဖုံးကွယ်ပြီး ဝှက်ထားပါက၊ သင်သည် သင်၏ လုပ်ဆောင်ချက်များတွင် ယုံကြည်၍မရဘဲ။...” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုသားသောလူတစ်ဦး ဖြစ်ခြင်းအားဖြင့်သာ လူတစ်ဦးသည် အမှန်တကယ် ပျော်ရွှင်နိုင်၏”) ဤသည်မှာ ကျွန်တော့်အတွက် လှုပ်နိုးသံတစ်ခု ဖြစ်ခဲ့သည်။ နာမည်နှင့် အကျိုးအမြတ်အတွက် ပြိုင်ဆိုင်ခြင်း အခြေအနတစ်ခုတွင် ကျွန်တော် အသက်ရှင်နေမိပြီးဖြစ်သည်၊ ဤညီအစ်ကိုက ကျွန်တော့်ကို ကျော်မည်ကို စိုးရွံ့မိသည်၊ ထို့ကြောင့် အလုပ်တွင် ကျွန်တော် မည်သည့်အခါတွင်မျှ ပွင့်လင်းရိုးသားမှုမရှိခဲ့သကဲ့သို့ သူနှင့်အတူ ကျွန်တော့်၏ အသိပညာကို မမျှဝေချင်ခဲ့ပါ။ ကျွန်တော် မိမိကိုယ်ကိုယ် သုံးသပ်မိစေဖို့အလို့ငှာ၊ ဤသည်မှာ ကျွန်တော့်ကို ဘုရားသခင်က သတိပေးနေခြင်းဖြစ်သည်ကို ကျွန်တော်သိခဲ့သည်။ ထို့နောက်တွင် ဘုရားသခင်၏ နှုတ်ကပတ်တော်တွေထဲက ဤစာပိုဒ်ကို ကျွန်တော်ဖတ်ခဲ့ရသည်- “မယုံကြည်သူများ၌ ဖောက်ပြန်ပျက်စီးသော စိတ်သဘောထားတစ်မျိုး ရှိသည်။ ၎င်းတို့သည် အခြားလူတို့ကို အသက်မွေးဝမ်းကျောင်းဆိုင်ရာ အသိပညာ သို့မဟုတ် စွမ်းရည်တစ်ခုခုကို သင်ပေးသည့်အခါ ‘ကျောင်းသားတစ်ဦးက ဆရာသိသမျှကို သိသည်နှင့်တစ်ပြိုင်နက်၊ ဆရာက သူ၏အသက်မွေးမှုကို ဆုံးရှုံးရလိမ့်မည်’ ဟူသော အယူအဆကို ယုံကြည်ကြသည်။ အကယ်၍ ၎င်းတို့သိသမျှကို အခြားသူများအား သင်ပေးပါက မည်သူကမျှ သူတို့ကို အထင်ကြီးမည် မဟုတ်တော့သကဲ့သို့ ၎င်းတို့၏အဆင့်အတန်းကို ဆုံးရှုံးပြီးဖြစ်လိမ့်မည်ဟု ၎င်းတို့ ယုံကြည်ကြလေသည်။ ဤအကြောင်းကြောင့်၊ သူတို့သိသည့်အရာ၏ ရှစ်ဆယ်ရာခိုင်နှုန်းကိုသာ လူတို့ကို သင်ပေးပြီး လိုအပ်သည့်အခါ ထုတ်သုံးဖို့ နည်းနာတစ်ချို့ကို အသေအချာ အရန်သင့်ထားလျက် ဤအသိပညာတစ်ချို့ကို ထိမ်ချန်ထားရန် လိုအပ်သည်ဟု သူတို့ထင်မြင်ကြသည်။ ဤသည်မှာ ၎င်းတို့၏ ဆရာဟူသော အဆင့်ကို ပြသနိုင်မည့် တစ်ခုတည်းသောနည်းလမ်း ဖြစ်သည်ဟု ၎င်းတို့ယူဆကြလေသည်။ အမြဲတစေ အချက်အလက်ထိမ်ချန်ခြင်းနှင့် ဝှက်ဖဲသိမ်းထားခြင်း- ဤသည်မှာ မည်သည့်စိတ်သဘောထားမျိုး ဖြစ်သနည်း။ ယင်းမှာ လိမ်လည်လှည့်ဖြားမှုပင် ဖြစ်သည်။...အပေါ်ယံအကျဆုံး သို့မဟုတ် အခြေခံအကျဆုံး အရာများကို လူတိုင်းအား ပြောပြခြင်းအားဖြင့် သင်သည် အဆင်ပြေရုံမျှသာ လုပ်နေသည် သို့မဟုတ် အသိပညာ ထိမ်ချန်ထားခြင်းမရှိဟု မထင်လေနှင့်။ ဤသည်မှာ တော်ကာကျမည်မဟုတ်ပေ။ သင်သည် တစ်ခါတစ်ရံတွင် လူတို့က တိုက်ရိုက်နားလည်နိုင်သည့် သဘောတရား သို့မဟုတ် အမှုအရာ အနည်းငယ်ကိုသာ သင်ပေးကောင်းသင်ပေးနိုင်မည်၊ သို့သော် သင်ယူခါစလူတို့သည် မည်သည့် အနှစ်သာရ သို့မဟုတ် အရေးကြီးအချက်များကိုမျှ နားလည်သဘောပေါက်ခြင်း လုံးဝမရှိနိုင်ပေ။ သင်က၊ ‘ကောင်းပြီ။ မည်သို့ပင်ဆိုစေ၊ ကျွန်ုပ် သင့်ကို ပြောပြထားပြီဖြစ်ပြီး မည်သည့်အရာကိုမျှ တမင်တကာ ထိမ်ချန်မထားပါ။ သင်နားမလည်ပါက၊ သင့်အစွမ်းအစ ညံ့ဖျင်းလွန်း၍ဖြစ်သည်၊ ထို့ကြောင့် ကျွန်ုပ်ကို အပြစ်မတင်နှင့်။ ယခု ဘုရားသခင် သင့်အား မည်သို့လမ်းပြသည်ကိုသာ ကျွန်ုပ်တို့ စောင့်ကြည့်ကြမည်။’ ဟု သင့်ကိုယ်သင် တစ်ချိန်လုံး စဉ်းစားနေသေးလျက်၊ အသေးစိတ်ရှင်းပြခြင်း သို့မဟုတ် အပြည့်အစုံပြောပြခြင်း မရှိဘဲ ခြုံငုံသုံးသပ်ချက်တစ်ခုကိုသာ ပေးလေသည်။ ထိုကဲ့သို့သော ချိန်ဆပြောဆိုခြင်း၌ လှည့်ဖြားမှုပါသည် မဟုတ်သလော။ ယင်းမှာ တစ်ကိုယ်ကောင်းဆန်ပြီး ယုတ်ညံ့သည်မဟုတ်လော။ လူတို့အား သင့်စိတ်နှလုံးထဲ၌ရှိသော အရာတိုင်းနှင့် သင်နားလည်ထားသော အရာတိုင်းကို သင် အဘယ့်ကြောင့် မသင်ပေးနိုင်ရသနည်း။ ထို့အစား သင်သည် အသိပညာကို အဘယ့်ကြောင့် ထိမ်ချန်ထားသနည်း။ ဤသည်မှာ သင်၏ ရည်ရွယ်ချက်များနှင့် သင်၏စိတ်သဘောထားနှင့်ဆိုင်သော ပြဿနာတစ်ခုဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အရာရာ၌ သမ္မာတရားကို ရှာဖွေခြင်းအားဖြင့်သာ သမ္မာတရား စစ်မှန်မှုထဲသို့ ဝင်ရောက်နိုင်သည်”) ဘုရားသခင်၏ နှုတ်ကပတ်တော်များက ကျွန်တော့်၏ အခြေအနေကို အတိအကျ ထုတ်ဖော်ပြခဲ့သည်။ ကျွန်တော့်၏ နာမည်နှင့် ရာထူးအတွက်အလို့ငှာ ကျွန်တော် သင်ယူပြီးသည့် တတ်ကျွမ်းမှုများကို သူ့အား ကျွန်တော် မသင်ပေးချင်ခဲ့ပါ။ “ကျောင်းသားတစ်ဦးက ဆရာသိသမျှကို သိသည်နှင့်တစ်ပြိုင်နက်၊ ဆရာက သူ၏အသက်မွေးမှုကို ဆုံးရှုံးရလိမ့်မည်” ဆိုသည်ကို တွေးရင်း၊ သူက ထိုအရာကို အထာကျအောင် လေ့လာပြီး၊ ကျွန်တော့်ကို နောက်ကောက်ချန်ခဲ့မည်ကို ကျွန်တော် စိုးရွံ့ခဲ့သည်။ အမြဲချုပ်တည်းထားခြင်းအားဖြင့်၊ ကျွန်တော် အလွန် တစ်ကိုယ်ကောင်းဆန်ခဲ့သည်၊ စက်ဆုပ်ဖွယ်ကောင်းခဲ့သည်၊ ကောက်ကျစ်ခဲ့ပြီး လှည့်ဖြားတတ်ခဲ့သည် မဟုတ်ပါလား။ အစ်ကိုကျန်းက ကျွန်တော်တို့၏ အဖွဲ့ကို ပါဝင်လာခဲ့ချိန်အကြောင်းကိုလည်း ကျွန်တော် ပြန်စဉ်းစားမိခဲ့သည်။ သူ့ကို သွန်သင်ခြင်းအတွက် ကျွန်တော့်၏ အရင်းခံအကြောင်းမှာ အဖွဲ့၏ အလုပ်ကို ဖြစ်နိုင်သမျှ မြန်မြန် သူ တာဝန်ယူနိုင်ဖို့အလို့ငှာ ဖြစ်ခဲ့သည်။ ထိုသို့ဖြင့် သာ၍ အရေးပါသည့် ရာထူးတစ်ခုကို တာဝန်ယူဖို့ ကျွန်တော် မျှော်လင့်နေခဲ့ပြီးဖြစ်သောကြောင့် ကျွန်တော့်တာဝန်ကို လက်လွှဲပေးဖို့ တစ်စုံတစ်ဦး ကျွန်တော် ရှိပေမည်။ သို့သော် သူက အမှုအရာများအား အလျင်အမြန် အကျွမ်းဝင်ခဲ့ပုံနှင့် ခေါင်းဆောင်က သူ့ကို တကယ် တန်ဖိုးထားသည်ကို မြင်ခဲ့ချိန်တွင်၊ ကျွန်တော် တကယ်ကို ပူပန်မိလာခဲ့သည်။ သူက ကောင်းစွာ ဆက်လုပ်နေမည်ဆိုပါက၊ အ‌နှေးနှင့်အမြန် ကျွန်တော့်ကို သူ အစားထိုးသွားမည်ကို ကျွန်တော် စိုးရိမ်ခဲ့သည်။ အကျိုးဆက်အနေဖြင့်၊ ကျွန်တော်သိခဲ့သည့်အရာကို ကျွန်တော် သူနှင့် မမျှဝေချင်ခဲ့ပါ။ တစ်ခါတစ်ရံ သူ၏တာဝန်တွင် အခက်အခဲများ ကြုံရမည်ကို ကျွန်တော် သိခဲ့ချိန်တွင်၊ သူ့ကို ကျွန်တော် မကူညီချင်ခဲ့ပါ၊ ယင်းက အသင်းတော်၏ အလုပ်ကို နှောင့်နှေးစေခြင်းဖြင့် အဆုံးသတ်ခဲ့သည်။ ဘုရားသခင့် အိမ်တော်၏ အလုပ်ကို ထည့်သွင်းစဉ်းစားခြင်း တစ်ခုတစ်လေမျှ မရှိဘဲ ကျွန်တော့် ကိုယ်ပိုင် နာမည်နှင့် ရာထူးကို ကာကွယ်ရန် အမြဲ ကျွန်တော် အလုပ်လုပ်ခဲ့သည်ကို မြင်ရသည်။ ကျွန်တော် တကယ်ကို တစ်ကိုယ်ကောင်းဆန်ခဲ့ပြီး လှည်ဖြားတတ်ခဲ့သည်။ ထိုအခြေအနေကို ကျွန်တော့်အား ဖြစ်ပေါ်စေလျက် ဘုရားသခင်၏ အချိန်ကိုက် ဆုံးမပဲ့ပြင်မှု မရှိပါက၊ ကျွန်တော် မိမိကိုယ်ကိုယ် သုံးသပ်ဆင်ခြင်မိဦးမည် မဟုတ်ပါ။ ထို့နောက် ဘုရားသခင်၏ ဤနှုတ်ကပတ်တော်များကို ကျွန်တော် ဖတ်ရှုခဲ့ရသည်- “ယုံကြည်ခြင်းရရှိကတည်းက သင်သည် ဘုရားသခင်၏ နှုတ်ကပတ်တော်များကို စားသောက်လေပြီ၊ သူ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံပြီးဖြစ်ကာ သူ၏ ကယ်တင်ခြင်းကို လက်ခံပြီး ဖြစ်သည်။ သို့သော်လည်း အကယ်၍ လုပ်ဆောင်ရာတွင် သင်အသုံးပြုသည့် အခြေခံသဘောတရားများနှင့် အမှုအရာများကို သင်လုပ်ဆောင်ကာ လူတစ်ဦးအနေဖြင့် သင်ကိုယ်တိုင်ပြုမူသော ဦးတည်ချက်က မပြောင်းလဲခဲ့ပါက၊ သင်သည် မယုံကြည်သူများနှင့် အတူတူပင်ဖြစ်ပါက၊ ဘုရားသခင်သည် သင့်ကို ယုံကြည်ခြင်းရှိသူတစ်ဦးအဖြစ် အသိအမှတ်ပြုလိမ့်မည်လော။ ပြုမည်မဟုတ်ပါ။ သင်သည် မယုံကြည်သူများ၏ လမ်းကြောင်းကို လျှောက်လှမ်းနေဆဲဖြစ်သည်ဟု သူဆိုလိမ့်မည်။ ထို့ကြောင့် သင်သည် သင်၏တာဝန်ကို ဆောင်ရွက်နေသည်ဖြစ်စေ၊ သို့မဟုတ် အသက်မွေးဝမ်းကျောင်းမှုဆိုင်ရာ အသိပညာကို သင်ယူနေသည်ဖြစ်စေ၊ သင်ပြုသောအရာတိုင်းတွင် အခြေခံသဘောတရားများကို လိုက်နာရပေမည်။ သင်ပြုသောအရာတိုင်းကို သမ္မာတရားနှင့်အညီ သဘောထားပြီး သမ္မာတရားနှင့်အညီ လက်တွေ့လုပ်ဆောင်ရမည်။ သင်သည် ပြဿနာများကို ဖြေရှင်းရန်၊ သင့်အထဲ၌ ထုတ်ဖော်ပြထားသည့် ဖောက်ပြန်ပျက်စီးသော စိတ်သဘောထားများကို ဖြေရှင်းရန်နှင့် သင်၏ မှားယွင်းသော နည်းလမ်းများနှင့် အတွေးအခေါ်များကို ဖြေရှင်းရန်အတွက် သမ္မာတရားကို အသုံးပြုရမည်။ ဤအရာများကို သင် ဆက်တိုက်ကျော်လွှားရပေမည်။ အချက်တစ်ခုမှာမူ သင်သည် သင့်ကိုယ်သင် ဆန်းစစ်ရမည်။ သင် ထိုသို့ပြုပြီးသောအခါ ဖောက်ပြန်ပျက်စီးသော စိတ်သဘောထားတစ်ခုကို သင်တွေ့ရှိပါက ဖြေရှင်း၊ ချိုးနှိမ်ပြီး စွန့်လွှတ်ရမည်။ ဤပြဿနာများကို သင် ဖြေရှင်းပြီးသည်နှင့်တစ်ပြိုင်နက်၊ သင်၏ ဖောက်ပြန်ပျက်စီးသော စိတ်သဘောထားများကို အခြေခံ၍ အမှုအရာများကို သင် နောက်ထပ် မပြုလုပ်တော့သည့်အခါနှင့် သင်၏ ရည်ရွယ်ချက်များနှင့် အကျိုးအမြတ်များကို သင်စွန့်လွှတ်နိုင်ပြီး သမ္မာတရား၏ အခြေခံသဘောတရားများအတိုင်း လက်တွေ့လုပ်ဆောင်နိုင်သောအခါမှသာ သင်သည် ဘုရားသခင်နောက် အမှန်တကယ်လိုက်လျှောက်သောသူတစ်ဦး ပြုလုပ်ရမည့်အရာကို ပြုနေခြင်းဖြစ်ပေလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အရာရာ၌ သမ္မာတရားကို ရှာဖွေခြင်းအားဖြင့်သာ သမ္မာတရား စစ်မှန်မှုထဲသို့ ဝင်ရောက်နိုင်သည်”) “သင့်အနေဖြင့် အခြားသူများက ဉာဏ်မမီနိုင်သောအရာများ သို့မဟုတ် နားမလည်နိုင်သော အရာများတည်းဟူသော ထိုအသက်မွေးဝမ်းကျောင်းမှုဆိုင်ရာ အသိပညာ၏ အနှစ်သာရနှင့် အဓိကအချက်များကို အရယူပြီးလျှင်၊ လူတို့အားလုံးက သည်းခံဖို့ခွန်အားများကို ဆောင်ကြဉ်းနိုင်ပြီး၊ ထိုမှ ပို၍များပြားသော၊ ပို၍လေးနက်သော၊ ပို၍ရင့်ကျက်သော အမှုအရာများကိုပင် သဘောပေါက်နိုင်ဖို့အလို့ငှာ သူတို့ကို ပြောပြရမည်။ အကယ်၍ သင်သည် ဤအရာများအားလုံးကို ဝေငှပေးပါက၊ ယင်းတို့သည် ဤတာဝန်အား ဆောင်ရွက်နေကြသော လူတို့အတွက်သာမက ဘုရားသခင့်အိမ်တော်၏ အလုပ်အတွက်ပါ အကျိုးရှိလိမ့်မည်ဖြစ်သည်။...လူအများစုသည် အသက်မွေးဝမ်းကျောင်းမှုဆိုင်ရာ အသိပညာ၏ တိကျသောကဏ္ဍအချို့ကို ပထမဦးဆုံး မိတ်ဆက်ပေးခံရသည့်အခါ၊ ယင်း၏ တိုက်ရိုက်အဓိပ္ပာယ်ကိုသာ ၎င်းတို့ သဘောပေါက်နိုင်သော်လည်း၊ စင်စစ်အားဖြင့် အဓိကအချက်များနှင့် အနှစ်သာရပါဝင်သော အပိုင်းကိုမူ လူတို့ နားမလည်နိုင်ခင် အချိန်ကာလတစ်ခု ကြာသည်အထိ လက်တွေ့ကျင့်သုံးမှု လိုအပ်ပေသည်။ အကယ်၍ သင်သည် ပိုမိုအနုစိတ်ကျသော ဤအချက်များကို နားလည်ထားပြီးဖြစ်ပါက ၎င်းတို့ကို တိုက်ရိုက်ပြောပြသင့်သည်။ သူတို့အား ဝေ့ဝိုက်သောလမ်းကြောင်းကို လိုက်စေပြီး လိုရင်းရောက်ဖို့အတွက် အချိန်များစွာ မကုန်စေနှင့်။ ဤသည်မှာ သင်၏ တာဝန်ဝတ္တရားဖြစ်သည်။ သင်လုပ်သင့်သောအရာ ဖြစ်သည်။ သင်သည် အဓိကအချက်များနှင့် အနှစ်သာရဖြစ်သည်ဟု သင်ယုံကြည်သောအရာကို ၎င်းတို့အား ပြောပြမှသာလျှင် သင့်အနေဖြင့် မည်သည့်အရာကိုမျှ ထိမ်ချန်ထားခြင်းရှိမည် မဟုတ်သကဲ့သို့၊ ထိုအခါမှသာ သင်သည် တစ်ကိုယ်ကောင်းဆန်ရာ ကျမည်မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အရာရာ၌ သမ္မာတရားကို ရှာဖွေခြင်းအားဖြင့်သာ သမ္မာတရား စစ်မှန်မှုထဲသို့ ဝင်ရောက်နိုင်သည်”) ကျွန်တော့်၏ တာဝန်တွင် မိမိကိုယ်ကိုယ် သုံးသပ်ခြင်းအပေါ် အာရုံစိုက် ကျွန်တော့်၏ ဆိုးယုတ်သော စိတ်သဘောထားကို ဖြေရှင်းဖို့ သမ္မာတရားကို ရှာဖွေရန် လိုအပ်သည်ကို ဘုရားသခင်၏ နှုတ်ကပတ်တော်များမှ ကျွန်တော် နားလည်ခဲ့ရသည်။ ကျွန်တော့်၏ မမှန်ကန်သည့် အတွေးများနှင့် စိတ်ကူးများကို စွန့်လွှတ်ပြီး၊ ကျွန်တော့်တာဝန်တွင် ညီအစ်ကိုမောင်နှမတွေနှင့်အတူ တစ်လုံးတစ်ဝတည်းအဖြစ် အလုပ်လုပ်နိုင်ဖို့ ကျွန်တော် လိုအပ်ခဲ့သည်။ သမ္မာတရားတွင် ဖြစ်စေ၊ ကျွန်တော်တို့၏ အလုပ်တွင် ဖြစ်စေ၊ ကျွန်တော်တို့အယောက်တိုင်းက အလွန်များစွာ လိုအပ်ကြသောကြောင့်၊ ညီအစ်ကိုမောင်နှမများအနေဖြင့် သူတို့၏ တာဝန်များတွင် အချင်းချင်း ကူညီကာ အားပေးဖို့နှင့် မည်သည့်အရာကိုမျှ ချုပ်တည်းထားခြင်းမရှိဘဲ သူတို့ နားလည်သည့်အရာကို မိတ်သဟာယပြုဖို့ လိုအပ်သည်ကို ကျွန်တော် နားလည်လိုက်ရသည်။ ဤနည်းဖြင့် အချင်းချင်း၏ အားနည်းချက်များကို ထေမိစေခြင်းအားဖြင့်၊ လမ်းလွှဲသွားနိုင်ခြေ များစွာနည်းပါးသွားပေသည်။ အမှန်တွင်၊ အစ်ကိုကျန်းထက် ကျွန်တော် အနည်းငယ် ပိုကျွမ်းကျင်ခြင်းမှာ ဘုရားသခင်၏ ကြင်နာမှုကြောင့် လုံးဝ ဖြစ်ခဲ့သည်။ ဘုရားသခင်၏ အလိုတော်ကို ကျွန်တော် ထောက်ထားသင့်သည်၊ ကျွန်တော့်၏ တစ်ကိုယ်ကောင်းဆန်မှုကို လက်လွှတ်သင့်ပြီး၊ သူ၏ တာဝန်ကို ဖြစ်နိုင်သမျှ မြန်မြန် ကောင်းစွာ လုပ်ဆောင်နိုင်ဖို့အလို့ငှာ ကျွန်တော်သိထားသမျှတိုင်းကို သူ့အား သင်ပေးခဲ့သင့်သည်။ ထိုအရာသည်သာ ဘုရားသခင်၏အလိုတော်နှင့် ကိုက်ညီပေလိမ့်မည်။ ယင်းကို ကျွန်တော် သဘောပေါက်သည်နှင့်တစ်ပြိုင်နက်၊ ကျွန်တော့်၏ မမှန်ကန်သော ကိုယ်ပိုင်အတွေးကို စွန့်လွှတ်ရန် လိုလားလျက် ဘုရားသခင်၏ ရှေ့မှောင်သို့ ဆုတောင်းခြင်းဖြင့် ကျွန်တော် အမြန်လာခဲ့ပြီး ကျွန်တော့်၏ ဆိုးယုတ်သော စိတ်သဘောထားဖြင့် အသက်မရှင်တော့ပါ။ နောက်ပိုင်းတွင်၊ ကျွန်တော် မည်သည့် အခြေအနေတွင် ရှိပြီးဖြစ်သည်ဆိုသည်နှင့်ပတ်သက်၍ သူနှင့်အတူ စကားစမြည်ပြောရန်နှင့် ကျွန်တော့်၏ ဤဆိုးယုတ်သော စိတ်သဘောထားကို စိတ်ဖြာလေ့လာရန် အစ်ကိုကျန်းကို ကျွန်တော် လိုက်ရှာခဲ့သည်။ ကျွန်တော်ပိုင်ဆိုင်သည့် ကျွမ်းကျင်မှုများ၏ အဓိကအချက်များကိုလည်း သူနှင့်အတူ မျှဝေခဲ့သည်။ ဤနည်းဖြင့် ကျွန်တော် စတင်လက်တွေ့လုပ်ဆောင်သည့်အချိန်တွင်၊ ကျွန်တော် များစွာ ပို၍ ငြိမ်းချမ်းပြီး၊ ထိုကျန်းမာရေး ပြဿနာလည်း ကျွန်တော်မသိလိုက်ခင်တွင် ရှင်းလင်းသွားခဲ့သည်။ 

ယင်းကို ဖြတ်သန်းပြီးသည့်နောက်တွင် ကျွန်တော် ပြောင်းလဲနှင့်ခဲ့ပြီဟု ထင်ခဲ့သော်လည်း၊ ဤဆိုးယုတ်သော စိတ်သဘောထားများက တကယ်ကို နက်ရှိုင်းစွာ အမြစ်တွယ်နေခဲ့သည်။ အခြေအနေမှန် ထွက်ပေါ်လာသည်နှင့်တစ်ပြိုင်နက်၊ ထိုအဆိပ်များကို တစ်ဖန် ကျွန်တော် မပြသပဲကို မနေနိုင်ခဲ့ပါ။ 

၂၀၁၉ ခုနှစ် မတ်လတွင်၊ အစ်ကိုကျန်းနှင့် ကျွန်တော် အသင်းတော်ခေါင်းဆောင်များအဖြစ် တစ်ပြိုင်တည်း အရွေးခံခဲ့ရသည်။ အစတွင်၊ ကျွန်တော်တို့ အတူတကွ တကယ်ကို ကောင်းစွာ အလုပ်လုပ်ခဲ့ကြသည်။ အသင်းတော်အတွင်းရှိ ပြဿနာတစ်ခုဖြစ်သည်ဖြစ်စေ၊ ကျွန်တော်တို့ ကြုံရသည့် အခက်အခဲတစ်ခု ဖြစ်စေ၊ ဖြေရှင်းဖို့ သမ္မာတရားကို အတူတကွ ကျွန်တော်တို့ ရှာဖွေနိုင်ခဲ့ကြသည်။ သို့သော် တစ်ရက်တွင်တော့၊ အသင်းတော်ထဲက တစ်စုံတစ်ဦးက၊ “အစ်ကိုကျန်းရဲ့ သမ္မာတရားအပေါ် မိတ်သဟာယက တော်တော်လေး လက်တွေ့ကျပြီးတော့ သူ့တာဝန်မှာ သူ တော်တော်တာဝန်သိတယ်”ဟု ပြောသည်ကို ကျွန်တော် နားစွန်နားဖျားကြားခဲ့ရသည်။ ဤအရာကို ကြားလိုက်ရခြင်း စိတ်တွင်း ဝရုန်းသုန်းကား အခြေအနေသို့ ရောက်သွားစေခဲ့ပြီး ကျွန်တော်က၊ “အစ်ကိုကျန်းက ငါ့ထက်သာအောင်လုပ်ရင် အဲဒါက အရှက်ကွဲစရာ ဖြစ်မှာမဟုတ်လား” ဟု တွေးမိခဲ့သည်။ ထို့နောက်တွင်၊ ကျွန်တော်တို့၏ အလုပ်အကြောင်းဆွေးနွေးမှုများအားလုံးတွင် အမှားများနှင့် အပြစ်အနာအဆာများကိုသာ ကျွန်တော်ထောက်ပြခဲ့ပြီး ဖြေရှင်းဖို့ လက်တွေ့လုပ်ဆောင်ခြင်း လမ်းကြောင်းကို စိတ်ထဲမှာသာ ထားခဲ့သည်။ တစ်ခါတစ်ရံ ရှာဖွေရန် သူ ကျွန်တော့်ထံလာသည့်အခါ၊ သူ အလွန်များစွာ နားလည်သွားမည်၊ ကြွားဖို့ရန် ကျွန်တော် မပါဘဲ ပြဿနာများကို သူ သွားဖြေရှင်းမည်ကိုသာ စိုးရွံ့လျက် ကျွန်တော် ကြိတ်မှိတ်ကာ သူ့ကို နည်းနည်းသာ ပြောပြခဲ့သည်။ အားနည်းချက် ကြုံတွေ့နေရသည့် ညီအစ်ကိုမောင်နှမများကို သူ အကူအညီတစ်ခု သွားပေးတော့မည့် အချိန်တစ်ခုကို ကျွန်တော် မှတ်မိသည်။ မှန်ကန်သည့် မိတ်သဟာယမရှိဘဲနှင့် ယင်းက အကျိုးမဖြစ်ထွန်းမည်ကို သူ စိုးရွံ့ခဲ့သည်၊ ထို့ကြောင့် မည်သည့်သမ္မာတရားများအပေါ် အကောင်းဆုံး အာရုံစိုက်ရမည်ဆိုသည်ကို ကျွန်တော်နှင့် တိုင်ပင်ဖို့ လာခဲ့သည်။ သို့သော် ထိုအချိန်က ကျွန်တော့်၏ စဉ်းစားဆင်ခြင်ခြင်းမှာ- ကျွန်တော်သိသမျှကို သူ့ကိုပြောပြခဲ့ပြီး၊ သူက ပြဿနာကို သွားကိုင်တွယ်ဖြေရှင်းမည်ဆိုပါက၊ ညီအစ်ကိုမောင်နှမများက သူ့ကို သေချာပေါက်အထင်ကြီးကြပေမည်၊ သို့ဆိုလျှင် နောက်တစ်ခေါက် မိတ်သဟာယတွင် ကျွန်တော် မည်သည့်အရာကို မျှဝေရမည်နည်း။ ယင်းက သူ့ကို ကျွန်တော့်ထက် ပိုတော်သွားစေမည် မဟုတ်ပါလားဟူ၍ ဖြစ်သည်။ ထို့ကြောင့်၊ ကျွန်တော်က၊ “မဖြစ်ဘူး၊ သူတို့က ငါဟာ ပြဿနာတွေကို ပိုဖြေရှင်းနိုင်စွမ်းရှိတဲ့ သူတစ်ယောက်ဖြစ်မှန်း မြင်နိုင်ဖို့ နောက်တစ်ခေါက် မိတ်သဟာယဖွဲ့ဖို့ ငါ့အတွက် တစ်ခုခုတော့ ချန်ထားမှဖြစ်မယ်” ဟု တွေးမိခဲ့သည်။ ကျွန်တော် အစ်ကိုကျန်းကို အကျဉ်း ခြုံငုံသုံးသပ်ချက်တစ်ခုကိုသာ ပေးခဲ့သော်လည်း၊ အသေးစိတ်များ သို့မဟုတ် တကယ် အရေးကြီးသည့် မည်သည့်အရာကိုမျှ မဖော်ပြခဲ့ပါ။ ကျွန်တော့်၏ တစ်ကိုယ်ကောင်းဆန်မှုကို သိုထားနေခဲ့သကဲ့သို့၊ ကျွန်တော် သိသမျှအရာတိုင်းကို သူနှင့် မမျှဝေချင်ခဲ့သည့်အတွက်၊ ကျွန်တော်တို့ အတူလုပ်သည့် အလုပ်တွင် အစ်ကိုကျန်းကို ကျွန်တော် တမင်ရှောင်ခဲ့ပြီး အမှုအရာများကို အချင်းချင်း ဆွေးနွေးမှု အချိန်မှာ ကျွန်တော်တို့ ဆွေးနွေးလေ့ရှိသည်ထက် သာ၍ နည်းသွားခဲ့သည်။ တစ်ခါတစ်ရံ၊ ကျွန်တော် တကယ်ကို အပြစ်ရှိသလိုခံစားခဲ့ရပြီး၊ “ဒီလိုနဲ့ ငါ့တာဝန်ကို လုပ်နေခြင်းအားဖြင့်၊ ငါက ငါ့ညီအစ်ကိုနဲ့ တွဲဖက်ညီညီ အလုပ်လုပ်နေတာ မဟုတ်သလို၊ အဲဒါက ဘုရားသခင် နှစ်သက်တဲ့ အရာတစ်ခု မဟုတ်ဘူး”ဟု မိမိဘာသာ တွေးမိခဲ့သည်။ သို့သော် ထို့နောက် ကျွန်တော်က၊ “သူငါ့ထက်သာသွားရင် လူတိုင်းက သူ့ကိုအထင်ကြီးကြလိမ့်မယ်” ဟု တွေးမိခဲ့သည်။ ထို့ကြောင့် သမ္မာတရားကို ကျွန်တော် လက်တွေ့မလုပ်ဆောင်ချင်ခဲ့ပါ။ ထိုအချိန်အတောအတွင်းတွင် ထိုသို့သော အလျှော့မပေးသည့် အခြေအနေတစ်ခုတွင် စဉ်ဆက်မပြတ်ရှိခဲ့ပြီး၊ ဘုရားသခင်၏ ဖြောင့်မတ်သည့် စိတ်သဘောထားက ကျွန်တော့်အပေါ် ရောက်လာခဲ့သည်။ ကျွန်တော့်စိတ်က စဉ်ဆက်မပြတ် ချာချာလည်နေခဲ့သည်။ စုဝေးပွဲများတွင် ကျွန်တော့်၏ မိတ်သဟာယက မည်သည့်အလင်းမျှ မရှိခဲ့သကဲ့သို့၊ ကျွန်တော့် တာဝန်တွင် မည်သည့်အရာကိုမျှ မစွမ်းဆောင်ခဲ့ပါ၊ ပြီးလျှင် ညစဉ် တကယ်ကို စတင်စောစော တစ်မှေးအိပ်ပျော် သွားခဲ့သည်။ ကျွန်တော် ပိုပိုပြီးလည်း စိတ်မသက်မသာ ဖြစ်လာခဲ့သည်။ ထိုအချိန်တွင် ဘုရားသခင်က ကျွန်တော့်ထံမှ စွန့်ခွာသွားခဲ့ပြီးဖြစ်သည်ကို ကျွန်တော် သဘောပေါက်ခဲ့ပြီးနောက် ကျွန်တော် ကြောက်လာခဲ့သည်။ ကျွန်တော် ဘုရားသခင်ရှေ့မှောက်သို့ အမြန်လာပြီး ဆုတောင်းခဲ့သည်။ “အို ဘုရားသခင်၊ ကျွန်တော် အလွန် တစ်ကိုယ်ကောင်းဆန်ပြီး စက်ဆုပ်စရာ ဖြစ်ခဲ့ပါတယ်။ အဲဒါကို ကိုယ်တော် ရွံရှာစက်ဆုပ်မှန်းသိပေမယ့်၊ ကျွန်တော် ကိုယ့်ကိုယ်ကိုယ် မတတ်နိုင်ပါဘူး။ အဲဒါတွေကနေ ကိုယ်ကိုယ်ကိုယ် မရှင်းထုတ်နိုင်ပါဘူး။ ဘုရားသခင်၊ ကျွန်တော့်ရဲ့ ကိုယ်ပိုင် သဘာဝ၊ အနှစ်သာရနဲ့ပတ်သက်ပြီး ပိုမှန်ကန်တဲ့ သိနားလည်မှုတစ်ခု ရှိလာနိုင်ဖို့ ကျေးဇူးပြုပြီး ကျွန်တော့်ကို အသိဉာဏ်ပွင့်လင်းစေတော်မူပါ။” 

ကျွန်တော့် ဆုတောင်းချက်ပြီးသည့်နောက်တွင်၊ ဘုရားသခင်၏ နှုတ်ကပတ်တော်များထဲက ဤစာပိုဒ်ကိုဖတ်ခဲ့ရပါသည်- “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို ရရှိပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ သင်တို့အတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ စာတန်၏အဆိပ်မှာ မည်သည့်အရာဖြစ်ကြောင်းနှင့် ပတ်သက်၍၊ ယင်းကို စကားလုံးများဖြင့် အပြည့်အဝ ဖော်ပြနိုင်၏။ ဥပမာအားဖြင့်၊ ဒုစရိုက်ကိုပြုသူအချို့ကို ၎င်းတို့ အဘယ်ကြောင့် မကောင်းမှုပြုကြသည်ကို သင်မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သောကြောင့်’ ဟု ဖြေကြလိမ့်မည်။ ဤတစ်ခုတည်းသောစကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ သူတို့သည် အမှုအရာများကို ဤရည်ရွယ်ချက် သို့မဟုတ် ထိုရည်ရွယ်ချက်အတွက် ပြုလုပ်ကောင်းပြုလုပ်ကြသော်လည်း၊ ထိုသူတို့သည် ယင်းကို မိမိတို့အတွက်သာ ပြုကြခြင်းဖြစ်သည်။ ကိုယ့်အတွက်သာ ကိုယ်ကြည့်၊ ဘယ်သူသေသေ ငတေမာပြီးရော ဖြစ်သောကြောင့်၊ သူတို့သည် မိမိတို့၏ကိုယ်ပိုင် အကျိုးအတွက်သာ အသက်ရှင်သင့်ပြီး၊ အစားအစာနှင့် ကောင်းမွန်သော အဝတ်အစားအတွက် ရာထူးကောင်းတစ်နေရာ ရရှိရန် သူတို့ အရာရာကို အစွမ်းကုန် ကြိုးစားလုပ်ဆောင်သင့်သည်ဟု အယောက်တိုင်းက ထင်မှတ်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ၎င်းက လူသား၏ သဘာဝဗီဇကိုလည်း ကိုယ်စားပြုလေသည်။ စာတန်၏ ဤစကားများမှာ အတိအကျဆိုရလျှင် စာတန်၏ အဆိပ်ဖြစ်ပြီး၊ လူတို့က ယင်းကို နှလုံးသွင်းကြသည့်အခါတွင်၊ ယင်းသည် သူတို့၏ သဘာဝဗီဇ ဖြစ်လာသည်။ စာတန်၏ သဘာဝဗီဇမှာ ဤစကားလုံးများအားဖြင့် ထုတ်ဖော်ခြင်းခံရသည်။ ယင်းတို့က ၎င်းကို လုံးလုံး ကိုယ်စားပြု၏။ ဤအဆိပ်သည် လူတို့၏ အသက်များဖြစ်လာသည့်အပြင်၊ သူတို့တည်ရှိမှု၏ အခြေခံအုတ်မြစ်ဖြစ်လာပြီး ဖောက်ပြန်ပျက်စီးသော လူသားမျိုးနွယ်က နှစ်ထောင်ချီ၍ ဤအဆိပ်၏ အုပ်စိုးခြင်းကို မပြောင်းမလဲ ခံလာရပြီဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) “မိမိကိုယ်သာ ကိုးကွယ်ရာဖြစ်၏” ဟူသကဲ့သို့သော စာတန်၏ အဆိပ်များနှင့် အတွေးအခေါ်များက ကျွန်တော့်၏ တကယ့်သဘာဝ ဖြစ်လာခဲ့ပြီးဖြစ်သောကြောင့်၊ တစ်ကိုယ်ကောင်းဆန်စွာနှင့် စက်ဆုပ်ဖွယ်ကောင်းစွာ ကျွန်တော် မပြုမူဘဲကို မနေနိုင်ဖြစ်ခဲ့သည်ကို ဘုရားသခင်၏ နှုတ်ကပတ်တော်များကို ဖတ်ရှုခြင်းက ကျွန်တော့်ကို ပြသခဲ့သည်။ ယင်းမှာ လူတို့ အသက်ရှင်သင့်ပုံဖြစ်သည်၊ ယင်းမှာ ကျွန်တော်တို့ မိမိတို့ကိုယ်ကိုယ် ကာကွယ်ရန် တစ်ခုတည်းသော နည်းလမ်းဖြစ်သည်ဟု တွေးထင်ရင်း၊ ထိုအရာများကို အပြုသဘောဆောင်သော အရာများအဖြစ်၊ အသက်ရှင်နေထိုင်ရန် စည်မျဉ်းများအဖြစ် ကျွန်တော် ခံယူခဲ့ပြီးဖြစ်သည်။ အကျိုးဆက်အနေဖြင့်၊ ကျွန်တော် မိမိကိုယ်ကိုယ်သာ တွေးလျက်၊ တိုး၍ တစ်ကိုယ်ကောင်းဆန်ကာ အထင်သေးဖွယ်ဖြစ်လာခဲ့သည်၊ ကျွန်တော်တို့ အတူထမ်းဆောင်သည့် တာဝန်တွင် အကိုကျန်းက ကျွန်တော့်ထက်ပိုတော်သွားမည်ကို ကျွန်တော် အမြဲစိုးရွံ့ခဲ့သည်၊ ထို့ကြောင့်၊ အလုပ်အကြောင်း ကျွန်တော်တို့ စကားပြောသည့်အခါတိုင်းတွင် ကျွန်တော် သိသမျှတိုင်းကို မမျှဝေဘဲ အနည်းအကျဉ်းမျှ လုပ်လျက်၊ ကျွန်တော် ဖော့ပြောခဲ့သည်။ အစ်ကိုကျန်းက သူ၏တာဝန်တွင် ပြဿနာတွေကြုံတွေ့ရပြီး၊ ရှာဖွေခြင်းဖြင့် ကျွန်တော့်ထံ လာသည့်အခါ၊ ကျွန်တော် ပူပန်သည်မှာ ဘုရားသခင်အိမ်တော်၏ အလုပ်မဟုတ်ခဲ့ဘဲ၊ သူ့ကို အရာရာ ကျွန်တော် သင်ပေးခဲ့မည်ဆိုပါက၊ အသင်းတော်တွင် ကျွန်တော် ထင်ပေါ်ဖို့ အခွင့်အရေး ရှိတော့မည်မဟုတ်ဟူ၍ ဖြစ်သည်။ ယင်းမှာ မှန်ကန်သည့် ချဉ်းကပ်မှုမဟုတ်သည်ကို ကျွန်တော် အလွန်ကောင်းစွာ သိခဲ့ချိန်တွင်ပင်၊ သူ့ကိုမကူညီချင်ခဲ့သေးပါ။ ဘုရားသခင်၏ အလိုတော်ကို ထည့်စဉ်းစားခြင်းမှ ဒါမှမဟုတ် ဘုရားသခင်အိမ်တော်၏ အလုပ်ကို ထိန်းသိမ်းဖို့ ကျွန်တော့် တာဝန်ကို ထမ်းဆောင်နေခဲ့ခြင်းမဟုတ်ဘဲ၊ ကျွန်တော့်၏ ကိုယ်ရေးကိုယ်တာ နာမည်နှင့် အဆင့်အတန်းကို လိုက်စားမှုဖြင့် ယင်းကို ကျွန်တော် လုပ်ဆောင်နေခဲ့သည်ကို ကျွန်တော် သိနိုင်ခဲ့သည်။ ယင်းမှာ တကယ်ကို ကျွန်တော်က အလွန့်အလွန် တစ်ကိုယ်ကောင်းဆန်ပြီး ကောက်ကျစ်ခဲ့ခြင်း ဖြစ်သည်။ ကျွန်တော့်တာဝန်တွင် ဆိုးယုတ်သော အဆိပ်များကို မှီခိုအားထားလျက်၊ ဘုရားသခင်၏ လမ်းပြမှုနှင့် ကောင်းချီးမင်္ဂလာများကို ကျွန်တော် ရရှိဖို့ အဘယ်သို့ ဖြစ်နိုင်မည်နည်း။ ကျွန်တော်သိသည့်အရာကို အခြား တစ်ဦးတစ်ယောက်အား မသင်ပေးခြင်းအားဖြင့် အသင်းတော်ထဲတွင် ကျွန်တော် အတော်ဆုံးဖြစ်နိုင်မည်ဖြစ်ပြီး၊ အယောက်တိုင်းက လေးစားကြမည်ဟု ထင်ခဲ့သော်လည်း၊ အမှန်တွင် ကျွန်တော် ချုပ်တည်းထားလေ ကျွန်တော့်စိတ်ဝိညာဉ်က ပိုမှောင်မိုက်လေဖြစ်ပြီး၊ ဘုရားသခင်၏ လမ်းပြမှု မရှိလေ ဖြစ်ခဲ့သည်။ ယခင်က ကျွန်တော် လုပ်ဆောင်နိုင်ခဲ့ပြီးဖြစ်သည့် အရာကိုပင် မလုပ်နိုင်တော့သည့် အခြေအနေကို ရောက်ခဲ့သည်။ ထို့နောက် သခင်ယေရှု၏ ဤနှုတ်ကပတ်တော်များက စိတ်ထဲရောက်လာခဲ့သည်- “အကြင်သူသည် ရတတ်၏။ ထိုသူ၌ ကြွယ်ဝပြည့်စုံစေခြင်းငှါ ပေးဦးမည်။ အကြင်သူသည် ဆင်းရဲ၏။ ထိုသူ၌ရှိသမျှကိုပင် နှုတ်လိမ့်မည်။” (ရှင်မဿဲခရစ်ဝင် ၁၃:၁၂) ယဘုရားသခင်ရဲ့ ယင်းကို ဖြတ်သန်းရခြင်းက ကျွန်တော့်အား ဘုရားသခင်၏ ဖြောင့်မတ်သော စိတ်သဘောထားကို တကယ်တန်ဖိုးထားမိစေခဲ့သည်။ ထိုအရာကို ကျွန်တော် ပိုစဉ်းစားကြည့်သည့်အခါ၊ ကျွန်တော့်တာဝန်တွင် ပြဿနာအချို့ကို မြင်နိုင်ခြင်းက လုံးဝ ဘုရားသခင်၏ လမ်းပြမှုနှင့်၊ အသိဉာဏ်ပွင့်လင်းစေခြင်း ဖြစ်ခဲ့သည်ကို ကျွန်တော် မြင်ခဲ့သည်၊ ဘုရားနှုတ်ကပတ်တော်များ၏ လမ်းပြမှုမရှိဘဲနှင့်၊ ကျွန်တော် မျက်စိကန်းခဲ့သည်၊ မည်သည့်အရာကိုမျှ နားမလည်နိုင်ခဲ့သကဲ့သို့၊ မည်သည့်ပြဿနာမျှကို မဖြေရှင်းနိုင်ခဲ့ပါ။ သို့သော် ကျွန်တော်သည် မိမိကိုယ်ကိုယ် အသိ လုံးဝ ကင်းမဲ့နေခဲ့ပြီး၊ သန့်ရှင်းသော ဝိညာဉ်တော်၏ အသိဉာဏ်ပွင့်လင်းစေခြင်းကို မိမိကိုယ်ပိုင် အရည်အချင်းအတွက် အရှက်မဲ့စွာ တလွဲယူခဲ့သည်။ ကျွန်တော်သည် ဘုရားသခင်၏ဂုဏ်အသရေကို လုယူဖို့ ကြိုးစားနေခဲ့လေပြီ မဟုတ်ပါလား။ ဘုရားသခင်သည် လူတို့ နှလုံးသားများနှင့် စိတ်များထဲသို့ မြင်နိုင်ပါသည်။ ကျွန်တော် တစ်ကိုယ်ကောင်းဆန်မြဲဆန်ကာ စက်ဆုပ်ဖွယ်ဖြစ်မြဲဖြစ်ပါက၊ ဘုရားသခင်၏ ပစ်ပယ်ခြင်းနှင့် ဖယ်ရှင်းခြင်း သေချာပေါက် ခံရမည်ကို ကျွန်တော် သိခဲ့သည်။ ထိုအတွေးဖြင့် “ဘုရားသခင်၊ ကျွန်တော့်ရဲ့တာဝန်မှာ ကျွန်တော် နောက်ထပ် ကိုယ်ကျိုးရှာကာ စက်ဆုပ်ဖွယ် မဖြစ်ချင်တော့ပါဘူး။ ကျွန်တော် အစ်ကိုကျန်းနဲ့ တကယ်ကို ကောင်းကောင်း အလုပ်လုပ်ပြီး ကျွန်တော့်တာဝန်ကို ကောင်းကောင်း လုပ်ဆောင်ချင်ပါတယ်”ဟု ဆိုရင်း၊ ကျွန်တော် ဘုရားသခင်ရှေ့မှောက်သို့ ဆုတောင်းဖို့ အမြန်လာခဲ့သည်။ 

ထို့နောက်တွင်၊ ဘုရားသခင်၏ ဤနှုတ်ကပတ်တော်များကို ကျွန်တော် ဖတ်ခဲ့ရသည်- “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ သင်၏ ကိုယ်ပိုင်အဆင့်အတန်း၊ သိက္ခာ၊ သို့မဟုတ် ဂုဏ်သတင်းကို မစဉ်းစားနှင့်။ လူ၏ အကျိုးစီးပွားများကိုလည်း ထည့်သွင်းမစဉ်းစားနှင့်။ သင်သည် ပထမဦးစွာ ဘုရားသခင်၏အိမ်တော်၏အကျိုးများကို စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏အလိုတော်ကို အရေးထားသင့်ပြီး၊ သင်၏ တာဝန်ကို ဖြည့်ဆည်းရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာရှိဖို့ သင် အစွမ်းကုန် လုပ်ဆောင်ပြီးခြင်း ရှိမရှိ၊ သင်၏ တာဝန်များကို ဖြည့်ဆည်းရန် အကောင်းဆုံး သင် လုပ်ဆောင်ပြီး သင်၏အရာအားလုံး ပေးပြီးခြင်း ရှိမရှိဆိုသည်အပြင်၊ သင်၏ တာဝန်နှင့် ဘုရားအိမ်တော်၏ အမှုကို စိတ်နှလုံးအကြွင်းမဲ့ဖြင့် ဆင်ခြင်ခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် ထည့်သွင်းစဉ်းစားရမည်။ ယင်းတို့ကို မကြာခဏ တွေးလော့၊ ပြီးလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “သင်သည် တစ်ကိုယ်ကောင်းဆန်ပြီး ယုတ်ညံ့သည်ကို သင့်ကိုယ်သင် ထုတ်ဖော်ပြီး ဤသည်ကို သတိထားမိလာသောအခါ သမ္မာတရားကို သင်ရှာဖွေသင့်သည်- ကျွန်ုပ်သည် ဘုရားသခင်၏ အလိုတော်နှင့်ညီအောင် မည်သည့်အရာကို ပြုလုပ်သင့်သနည်း။ လူတိုင်းကို အကျိုးရှိစေရန် ကျွန်ုပ် မည်သို့ပြုမူသင့်သနည်း။ ဆိုလိုသည်မှာ သင်သည် သင်၏ကိုယ်ပိုင် အကျိုးအမြတ်များကို ဘေးဖယ်ထားပြီး သင်၏ဝိညာဉ်အသက်တာအရ ယင်းတို့ကို တစ်ဖြည်းဖြည်း တစ်ကြိမ်တွင် နည်းနည်းချင်းစီ စွန့်လွှတ်ခြင်းဖြင့် အစပြုရပါမည်။ သင်သည် ဤအရာကို အကြိမ်အနည်းငယ် တွေ့ကြုံပြီးသည့်နောက်၊ ယင်းတို့ကို လုံးလုံးလျားလျား ဘေးဖယ်ထားပြီးဖြစ်လိမ့်မည် ဖြစ်ပြီး၊ ထိုသို့ဘေးဖယ်ထားသည်နှင့်အမျှ သင်သည် ပို၍ပို၍ တည်ကြည်ခိုင်မာလာသည်ဟု ခံစားရလိမ့်မည်။ သင်၏ အကျိုးအမြတ်များကို ဘေးဖယ်ထားလေလေ၊ လူသားတစ်ဦးအနေဖြင့် သင်သည် အသိစိတ်နှင့် ဆင်ခြင်တုံတရား ရှိသင့်သည်ဟု ခံစားရလေလေဖြစ်မည်။ တစ်ကိုယ်ကောင်းဆန်သော ရည်ရွယ်ချက်များ မရှိဘဲနှင့် သင်သည် ရိုးဖြောင့်သော၊ တည်ကြည်သော လူတစ်ဦးဖြစ်ပြီး သင်သည် ဘုရားသခင်ကို ကျေနပ်စေရန်အလို့ငှာသာ အမှုအရာများကို ပြုလုပ်နေသည်ဟု သင်ခံစားရလိမ့်မည်ဖြစ်သည်။ ထိုကဲ့သို့သော အပြုအမူက သင့်ကို ‘လူသား’ဟု ခေါ်ထိုက်စေပြီး ကမ္ဘာမြေပေါ် ဤနည်းအတိုင်း အသက်ရှင်ခြင်းဖြင့် သင်သည် ပွင့်လင်းရိုးသားနေကြောင်း၊ သင်သည် စစ်မှန်သောလူတစ်ဦး ဖြစ်နေကြောင်း၊ သင်၌ ရှင်းလင်းသောအသိစိတ်ရှိပြီး သင့်အပေါ် ဘုရားသခင် နှင်းအပ်ထားသော အရာများအားလုံးနှင့် ထိုက်တန်ကြောင်း သင်ခံစားရလိမ့်မည်။ သင်သည် ဤကဲ့သို့ ပို၍အသက်ရှင်လေ၊ ပို၍တည်ကြည်ခိုင်မာပြီး ပို၍ထက်မြက်သည်ဟု သင်ခံစားရလေ ဖြစ်မည်။ ထိုသို့ဆိုသော် သင်သည် မှန်ကန်သောလမ်းကြောင်းပေါ် ခြေချထားပြီးဖြစ်မည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဤအရာကို ဖတ်ပြီးသည့်နောက်တွင်၊ ကျွန်တော့်တာဝန်ကို ကောင်းစွာ လုပ်ဆောင်ချင်ပါက၊ ဘုရားသခင့် အိမ်တော်၏ အလုပ်ကို မည်သို့ထိန်းသိမ်းရမည်၊ ကျွန်တော့်တာဝန်ကို မည်သို့ အစွမ်းကုန် လုပ်ဆောင်ရမည်ဆိုသည်နှင့်၊ ယင်းကို အဆုံးစွန် တာဝန်သိတတ်မှုဖြင့် မည်သို့ လုပ်ဆောင်ရမည်ဆိုသည်တို့ကို ပထမဦးစွာ စဉ်စားရမည်ဆိုသည်ကို ကျွန်တော် နားလည်ခဲ့သည်။ ဘုရားသခင်၏ အာရုံစိုက်မှုက ကျွန်တော်တို့ တာဝန်ထဲရှိ ကျွန်တော်တို့၏ စိတ်သဘောထား ဖြစ်သည်။ သူ၏ မျှော်လင့်ချက်မှာ သူ့ကိုစစ်မှန်သည့် နှလုံးသားဖြင့် ကျွန်တော်တို့ ရင်ဆိုင်ဖို့၊ ကျွန်တော်တို့၏ တာဝန်ကို ကောင်းစွာ လုပ်ဆောင်ရာတွင် ကျွန်တော်တို့ အစွမ်းကုန်လုပ်ဆောင်ဖို့နှင့် အသိစိတ်နှင့် လူသားသဘာဝရှိသည့် လူများ ကျွန်တော်တို့ ဖြစ်လာကြဖို့ ဖြစ်သည်။ ဘုရားသခင်၏ အလိုတော်ကို နားလည်သွားသည်နှင့်၊ ကျွန်တော့်၏ တစ်ကိုယ်ကောင်းဆန်မှုကို လက်လွှတ်ပြီး ကျွန်တော့်၏ ကိုယ်ရေးကိုယ်တာ အကျိုးစီးပွားများကို ထည့်သွင်းစဉ်းစားခြင်းကို ရပ်ဖို့ ကျွန်တော် အဆင်သင့်ဖြစ်သကဲ့သို့၊ အသင်းတော်နှင့် ကျွန်တော့် ညီအစ်ကိုမောင်နှမများ၏ ဘဝများကို အကျိုးရှိစေသည့် မည်သည့်အရာကိုမဆို လုပ်ဆောင်မည်ဖြစ်သည်ကို သူ့အား ပြောဆိုရင်း၊ ကျွန်တော့် စိတ်နှလုံးအတွင်းတွင် ဘုရားသခင်ထံ ဆုတောင်းချက်တစ်ခု ဆိုခဲ့သည်။ ထို့နောက်တွင်၊ ကျွန်တော် သွားပြီး ကျွန်တော့်၏ တစ်ကိုယ်ကောင်းဆန်၊ စက်ဆုပ်ဖွယ်ဖြစ်ပြီး လှည့်ဖြားတတ်သည့် ရည်ရွယ်ချက်များကို သူ့အား ပြောပြရင်း အစ်ကိုကျန်းနှင့် ကျွန်တော် စကားပြောခဲ့သည်။ ကျွန်တော်တို့ အလုပ်ရှိ ပြဿနာများနှင့် အပြစ်အနာအဆာများနှင့်ပတ်သက်၍ သမ္မာတရားကိုလည်း အတူတကွ ရှာဖွေခဲ့ကြပြီး၊ ထိန်ချန်ထားခြင်းရှိဘဲ ကျွန်တော်သိသမျှတိုင်းနှင့်ပတ်သက်၍ မိတ်သဟာယ မျှဝေခဲ့သည်။ ထိုနည်းဖြင့် ကျွန်တော် လက်တွေ့လုပ်ဆောင်သည့်အခါ၊ ငြိမ်သက်ခြင်း ခံစားချက်တစ်ခု ကျွန်တော် တွေ့ကြုံခဲ့ရသည်။ ထိုသို့သော လူစားမျိုးဖြစ်ဖို့၊ ပွင့်လင်းပြီး ရိုးသားဖို့ မည်မျှကောင်းသည်ကို ကျွန်တော် ခံစားခဲ့ရသည်။ ကျွန်တော့်၏ အခြေအနေ တဖြည်းဖြည်း စတင်တိုးတက်ခဲ့ပြီး၊ ကျွန်တော့် တာဝန်တွင် ရလဒ်အချို့ စတင်တွေ့ခဲ့ရသည်။ တစ်ခါတစ်ရံ ကျွန်တော့်၏ တစ်ကိုယ်ကောင်းဆန်ပြီး စက်ဆုပ်ဖွယ် အတွေး ရှိခဲ့ဆဲဖြစ်သော်လည်း၊ ယင်းက ဘုရားသခင်အား မည်မျှ စက်ဆုပ်စေသည်ကို တွေးမိလိုက်သည်နှင့်၊ ကျွန်တော် ဘုရားသခင်ရှေ့မှောက်သို့ ဆုတောင်းခြင်းဖြင့် လာခဲ့သည်၊ ကျွန်တော့်၏ မမှန်ကန်သည့် အတွေးကို စွန့်လွှတ်ပြီး၊ သူ၏ နှုတ်ကပတ်တော်များအတိုင်း လက်တွေ့လုပ်ဆောင်ရန် ဆန္ဒရှိခဲ့သည်။ 

ထိုအတွေ့အကြုံကို ကြုံရပြီးနောက်၊ ဆိုးယုတ်သော စိတ်သဘောထားများနှင့် စာတန်၏ အဆိပ်များကို အမှီပြုလျက် ကျွန်တော်တို့ တာဝန်ကို လုပ်ဆောင်ခြင်းက ကျွန်တော်တို့ကို သာ၍ တစ်ကိုယ်ကောင်းဆန်စေနိုင်သည်၊ စက်ဆုပ်ဖွယ်ဖြစ်စေနိုင်ပြီး ကိုယ်ကျိုးရှာဖို့သာ ပိုဖြစ်စေနိုင်သည်ကို ကျွန်တော် တကယ်ခံစားခဲ့ရသည်။ မိမိတို့ကိုယ်ကိုယ် နာကျင်စေရုံသာမက၊ အခြားသူများနှင့်လည်း ကောင်းစွာ အလုပ်မလုပ်နိုင်ဖြစ်လာစေလျက်၊ လူသား သဏ္ဍာန်အားလုံးကို ကျွန်တော်တို့ ဆုံးရှုံးမည် ဖြစ်သည်။ ထို့အပြင်၊ ယင်းက ဘုရားသခင်အိမ်တော်၏ အလုပ်ကို ထိခိုက်စေရုံသာ ထိခိုက်စေသည်။ ဘုရားသခင်၏ နှုတ်ကပတ်တော်များအတိုင်း ရိုးသားသော လူတစ်ဦးအဖြစ် သမ္မာတရားကို ကျွန်တော် လက်တွေ့လုပ်ဆောင်ကာ မိမိ၏ အကျိုးစီးပွညးများအတွက် မကြံစည်တော့သည့်အခါ၊ ကျွန်တော့် တာဝန်တွင် သန့်ရှင်းသောဝိညာဉ်တော်၏ အသိဉာဏ်ပွင့်လင်းစေခြင်းနှင့် လမ်းပြမှုတို့ ရှိခဲ့ပြီး၊ အတွင်း ငြိမ်သက်ခြင်း ကျွန်တော် ခံစားခဲ့ရသည်။ ဘုရားသခင်၏ ကျေးဇူးတော် ဖြစ်ပါသည်။ ကျွန်တော့်၏ ဆိုးယုတ်သော စိတ်သဘောထားများနှင့်ဆိုင်သည့် သိနားလည်မှု အနည်းငယ် ကျွန်တော့်ကို ပေးခဲ့သည်မှာ ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမမှုတို့ ဖြစ်ခဲ့ပြီး၊ နောက်ဆုံးတွင် သမ္မာတရားအနည်းငယ်ကို ကျွန်တော် လက်တွေ့လုပ်ဆောင်နိုင်ခဲ့ပြီး လူသားသဏ္ဍာန်အချို့ကို အသက်ရှင်နေထိုင်နိုင်ခဲ့ပါသည်။ 


၄၄။ နောက်ဆုံးတွင် မိမိကိုယ်ကိုယ် အမှန်အတိုင်းမြင်နိုင်ခဲ့ပြီဖြစ်သည်

ရှန်ရှင်းဝေ့ အီတလီနိုင်ငံ

ကျွန်မ၏တာဝန်က ၂၀၁၈ ခုနှစ်က အသင်းတော်မှာ စာရွက်စာတမ်းများကို အစ်မကျန်း အစ်မလျူတို့နှင့်အတူတူ ဘာသာပြန်ပေးရခြင်းဖြစ်သည်။ ကျွန်မတို့အချင်းချင်း အလွန် အဆင်ပြေပါသည်။ တွေ့ဆုံပွဲတစ်ခုမှာ ခေါင်းဆောင် အတုအယောင်ကို မည်သို့သိသည်ကို ကျွန်မတို့ မိတ်သဟာယဖွဲ့ကြသည်။ အစ်မလျူက ခေါင်းဆောင် အတုအယောင်ကို ဤသို့ အကဲဖြတ်သည်။ “သူက ဘာမူဝါဒမှမရှိဘဲ၊ လူတွေကိုလျှောက်ပြောင်းတယ်။ အစ်မကျန်းကို ပြောင်းတယ်၊ ဒါပေမဲ့ အစ်မကျန်းလောက် အလုပ်မကြိုးစား အာရုံစူးစိုက်မှုလည်းမရှိတဲ့ တခြားအစ်မ တစ်ယောက်ကိုတော့ အဖွဲ့မှာဆက်ထားတယ်။” အခြားခေါင်းဆောင်က ဒါကို ညီအစ်ကိုမောင်နှမများကို ဖတ်ပြသည့်အချိန်မှာ၊ ကျွန်မချက်ချင်းပဲ မျက်နှာပျက်သွားသည်။ အစ်မလျူ၏ စကားများက အလွန်ပြင်းထန်လွန်းသည်ဟု ကျွန်မ ခံစားရသည်။ မိမိကိုယ်ကိုယ် တည်ငြိမ်အောင်ထားသော်လည်း၊ စိတ်ထဲမှာတော့ ဗြောင်းဆန်နေပြီဖြစ်သည်။ ကျွန်မတို့အသင်းမှာ သုံးယောက်သာ ရှိသောကြောင့် သူမကျွန်မကို ပြောသည့်အရာကို ကျွန်မ သေချာသိသည်။ အကုန်လုံးက ကျွန်မတာဝန်ကို မကြိုးစားဘဲ၊ အာရုံစူးစိုက်မှုမရှိဟု ထင်သွားမည်ကို ခံစားမိသည်။ ကျွန်မ မည်သို့မျက်နှာပြရမည်နည်း။ ထိုအချိန်မှစပြီး ကျွန်မက အစ်မလျူကို အငြိုးအတေးထားခဲ့ပြီး ကျွန်မတို့၏ ဆက်ဆံရေးကလည်း ပို၍ စိမ်းကားလာခဲ့သည်။

သိပ်မကြာမီတွင် အစ်မလျူ အသင်းခေါင်းဆောင်အဖြစ် အရွေးခံရသည်။ သူမက အလွန်တာဝန်ကျေပွန်ပြီး ကျွန်မ ဘာသာပြန်ထားသည့်အရာများကို အမြဲတမ်း သေချာစစ်သည်။ အစတွင် ကျွန်မလည်း စိတ်ကောင်းကောင်းထားသော်လည်း၊ နောက်ပိုင်း၌ သူမကို အတိုက်အခံလုပ်ချင်လာသည်။ ကျွန်မအနေနှင့် ဤတာဝန်ကို ထမ်းဆောင်လာသည်မှာကြာပြီ ဖြစ်သော်လည်း၊ သူမက ကျွန်မကို ယခုထိမယုံသေးသည်မှာ၊ ကျွန်မက အရည်အချင်းမပြည့်မီသကဲ့သို့ပင် ဖြစ်သည်။ သူမက ကျွန်မကိုလည်း မကြာခဏ အကဉာဏ်များ ပေးလေ့ရှိသောကြောင့်၊ သူမက ကျွန်မကို အထင်သေးပြီး လုပ်ရကိုင်ရသည်မှာ ပိုရှုပ်အောင်လုပ်သည်ဟု ခံစားလာရသည်။ ကျွန်မ လုံးဝသည်းမခံနိုင်သည်မှာ ကျွန်မတို့ အလုပ်ကိစ္စ ဆွေးနွေးသည့် အချိန်တွင်၊ သူမက ကျွန်မ၏ အားနည်းချက်များကို ကြီးကြပ်သူရှေ့မှာ ပြောလေ့ရှိသည်။ “ငါ့ကို သူ့ရှေ့မှာ သိက္ခာကျအောင်လုပ်နေတာမဟုတ်လား။” ဟု တွေးမိသည်။ သူမအပေါ် ကျွန်မ၏မကျေနပ်ချက်များက ပိုများလာပြီး အငြိုးအတေးကလည်း ပိုကြီးလာခဲ့သည်။ ကျွန်မတို့၏ ထိုအလုပ်တာဝန်ပြီးသည့်နောက်မှာ ကျွန်မသူမကို မြင်ကို မမြင်ချင်တော့ဘဲ၊ သူမကို သည်းမခံနိုင်တော့ပါ။ ကျွန်မ၏ အလုပ်များကို သူမလိုက်စစ်နေသည်ကို ကျွန်မ မကြိုက်ဘဲ၊ သူမကျွန်မကိုအကြံဉာဏ်များပေးသည့် အခါတိုင်းလည်း ကျွန်မက မနှစ်မြို့သည့်မျက်နှာပေးနှင့်နေလေ့ရှိသည်။ တစ်ခါတစ်ရံတွင် သူမသိက္ခာကျပြီး ထင်သလောက် မတော်ပုံပေါက်စေရန် မည်သို့လုပ်ရမည်ကို ကျွန်မစဉ်းစားသည်။ သူမတာဝန်မှာ ပြဿနာများရှိပါကလည်း ကျွန်မသူမကို ကူညီရမည့်အစား သူမကိုအထင်သေးပြီး သူမမှတ်သွားစေဖို့ တာဝန်မှာအခက်အခဲများတွေ့ပါစေဟု မျှော်လင့်မိသည်။ တစ်ခါက တွေ့ဆုံပွဲတစ်ခုမှာ ကျွန်မက အလွန် စိတ်ဆတ်သောကြောင့်၊ သူမက ကျွန်မနှင့် မည်သို့ အလုပ်တွဲလုပ်ရမည်ကိုမသိကြောင်း၊ ကျွန်မတို့ ပူးပေါင်း ဆောင်ရွက်သည့်အခါ၊ ကျွန်မကြောင့် သူမ စိတ်ကျဉ်းကျပ်ကြောင်း အစ်မလျူက ပြောသည်။ သူမ ထိုသို့ပြောသည့်အခါ၊ ကျွန်မလည်း အလွန်စိတ်တိုသွားသည်။ “ပွင့်ပွင့်လင်းလင်း ပြောတယ်ဆိုပြီး ငါ့ကို ဒေါက်ဖြုတ်တာ မဟုတ်လား။ အခုဆိုအားလုံးက ငါ့ဒေါသကြောင့် နင် စိတ်ကျဉ်းကျပ်ရတယ်လို့ သိသွားတဲ့အတွက် ငါ့ကို သူတို့က ဘယ်လို ထင်ကြမလဲ။” ဟု တွေးမိသည်။ ကျွန်မ ယင်းကိုတွေးမိလေ ဒေါသထွက်လေဖြစ်သည်။ သူမက ကျွန်မကို အခြားသူများ အထင်သေးအောင်လုပ်နေသည်ဟု ခံစားရသည်။ ကျွန်မသူမကို မကျေမနပ်နှင့် တွေ့ဆုံပွဲတစ်ခုလုံးမှာ စကားမပြောဘဲ၊ မျက်နှာကြီးစူပုပ်ပြီး ထိုင်နေခဲ့သည်။ နောက်ပိုင်းတွင် ကျွန်မတစ်ခုခု ဖြစ်နေသည်ကို အစ်မလျူ ရိပ်မိသွားသောကြောင့်၊ ကျွန်မကို “စိတ်ညစ်နေတဲ့ပုံပဲ၊ တွေ့ဆုံပွဲမှာလည်း ဘာမှမပြောဘူး။ စိတ်ထဲမှာတစ်ခုခု ဖြစ်နေတာဆိုရင်၊ အစ်မကို ပြောပြလို့ရပါတယ်။ အစ်မရဲ့အားနည်းချက်တွေ ရှိရင်လည်း ပြောလို့ရပါတယ်။” ဟု တိုးတိုးလေးလာပြောသည်။ သို့ရာတွင် ကျွန်မက သူမကို မြင်ကိုမမြင်ချင်ဘဲ၊ စိတ်ထဲမှာလည်း သူမကို မနှစ်မြို့ခြင်းသာ ရှိသည်။ ကျွန်မစိတ်ထဲမှာ “မေးစရာ လိုသေးလို့လား။ ကိုယ့်အကြောင်းကို အဲဒီလိုဖွင့်ချခံရတာကို ဘယ်သူကပျော်မလဲ။” ဟု တွေးမိသည်။ ပြီးလျှင် သူမက ကျွန်မဘေးကို လာထိုင်သည်။ ကျွန်မ သူမကို အထင်သေးသည့်ပုံစံ အပြည့်နှင့် ကြည့်ပစ်လိုက်သည်၊ ပြီးလျှင် ကျွန်မ မကောင်းကြောင်းကို အားလုံးရှေ့မှာ ပြောခဲ့သည်ကို တွေးမိတိုင်း စိတ်အလွန်တိုမိသည်။ ကျွန်မလည်း သူမ၏အမှားများနှင့် သူမပြခဲ့သည့် အကျင့်ပျက်မှုများကို ထုတ်ပြောလိုက်သည်၊ သူမက အမြော်အမြင်မရှိဘဲ၊ ရည်ရွယ်ချက်ရှိရှိနှင့် အခြားသူများကို အထင်သေးခံရအောင်လုပ်သည်၊ ဖိနှိပ်သည် စိတ်ကြီးဝင် နေသည်ဟု ကျွန်မလည်း ဆက်တိုက် ပြောလိုက်သည်။ သူမ ခေါင်းငိုက်စိုက်နှင့် စိတ်မသက်မသာ ဖြစ်သွားသည်ကို မြင်ရသည့်အခါ၊ ကျွန်မကျေနပ်သည်။ ကျွန်မ မျိုသိပ်ထားသမျှကို ပေါက်ကွဲလိုက်သည်။ ပြီးလျှင် အစ်မလျူက “အစ်မကြောင့် အဲဒီလောက် စိတ်ထိခိုက် သွားရမယ်လို့ တစ်ခါမှမတွေးမိခဲ့ဘူး တကယ် တောင်းပန်ပါတယ်။” ဟု ကျွန်မကို ပြောသည်။ သူမထွက်သွားပြီး မျက်ရည်များ ခိုးသုတ်နေသည့်ကို တွေ့သည့်အခါ၊ ကျွန်မ များစွာ စိတ်မကောင်း ဖြစ်သွားသည်။ ကျွန်မ ပြောသည့်အရာက လွန်များသွားလား။ သူမ အလွန် စိတ်ထိခိုက်သွားလား။ သို့သော်လည်း ထို့နောက်တွင် “ငါက ပွင့်ပွင့်လင်းလင်းပြောတာပဲ။ အဲဒါမှ သူ့ကိုယ်သူ သိမှာ။” ဟု ကျွန်မတွေးမိသည်။ ထိုသို့ တွေးသည့်အခါ၊ ကျွန်မက အပြစ်ရှိသကဲ့သို့ မခံစားရတော့ပါ။ ထိုနောက်ပိုင်း အစ်မလျူက ကျွန်မကြောင့် ပို၍ စိတ်ကျဉ်းကျပ်လာပြီး ကျွန်မအလုပ်နှင့် ပတ်သက်ပြီး မည်သည့်အရာမျှ မပြောရဲတော့ပါ၊ အကြံဉာဏ်လည်း သိပ်မပေးတော့ပါ။

နောက်ရက်တွင် အဖွဲ့ခေါင်းဆောင်များ၏ ထိရောက်မှုကို မူဝါဒများနှင့်အညီ ဆန်းစစ်ဖို့အတွက် အသင်းတော် ခေါင်းဆောင်က လူတိုင်းကို အဖွဲ့ခေါင်းဆောင်များအကြောင်း သုံးသပ်ချက် ရေးခိုင်းသည်။ ယင်းကိုကြားသည့်အခါ၊ ကျွန်မ ကျိတ်ပျော်သွားသည်။ အစ်မလျူ ဖော်ပြခဲ့သည့် အကျင့်ပျက်မှုများကို ကျွန်မဖွင့်ချဖို့ စိတ်အားထက်သန်ခဲ့သည်၊ သို့မှသာ လူတိုင်းက သူမ၏အရှိအတိုင်းကို သိပြီး သူမလည်း အချိုးပြေသွားမည် ဖြစ်သည်။ ထိုအတွေး၌ ကျွန်မဖြတ်ကနဲ စိုးရိမ်သွားပြီး ကျွန်မ၏အတွေးအခေါ် မှားနေကြောင်း၊ ကျွန်မအနေနှင့် မျှတပြီး ဓမ္မဓိဌာန် ကျသင့်ပြီး ဘုရားသခင်၏ စိစစ်ခြင်းကို လက်ခံသင့်ကြောင်းတို့ကို သတိထားမိလိုက်သည်။ ကျွန်မ၏သုံးသပ်ချက်မှာ မျှတပြီး ဓမ္မဓိဌာန်ကျဖို့ ရည်ရွယ်ခဲ့သည်၊ သို့ရာတွင် အစ်မလျူ ကျွန်မကို အမြဲတမ်း အခက်တွေ့အောင် လုပ်ခဲ့သည်ကို တွေးမိပါက၊ မကျေနပ်ချက်က လွှမ်းမိုးသွားသည်။ ကျွန်မ၏မကျေနပ်ချက်များ အကုန်လုံးကို သုံးသပ်ချက်ထဲ ထည့်ခဲ့ပြီး ခေါင်းဆောင်ကသူမကို ပြင်းပြင်းထန်ထန် ကိုင်တွယ်ဖြေရှင်းသည်ဖြစ်စေ၊ ပြောင်းရွှေ့သည်ဖြစ်စေ လုပ်ပါစေဟုပင် မျှော်လင့်မိသည်။ ကျွန်မအဖွဲ့ထဲမှာ သူမ မရှိပါကလည်း အဆင်ပြေပါသည်။ မကြာမီတွင် အစ်မလျူ အထုတ် ခံလိုက်ရသည်။ ထိုသတင်းကြားသည့်အခါ၊ ကျွန်မ စိတ်မသက်မသာဖြစ်မိသည်။ ကျွန်မက “ငါ ရေးလိုက်တာကြောင့်များလား ငါက သူမအကျင့်ပျက်တာ တချို့ကိုပဲ ရေးလိုက်တာ အဲဒါကြောင့်တော့ သူမ အထုတ်မခံရလောက်ပါဘူး။” ဟု တွေးမိသည်။ ထို့နောက်တွင် အစ်မလျူ စိတ်ဆင်းရဲနေသည်ကို ကျွန်မတွေ့ခဲ့သည်။ ကျွန်မလည်း အပြစ်မကင်းသကဲ့သို့ ခံစားရသည်။ တာဝန်ထမ်းဆောင်ဖို့လည်း အားမရှိပါ။

နောက်နှစ်ရက်လောက်နေသည့်အခါ ကျွန်မ ခံစားနေရသည်ကို ခေါင်းဆောင်ကို ပြောပြခဲ့သည်၊ သူမက အစ်မလျူ အရည်အချင်းမပြည့်မီသောကြောင့်၊ ထုတ်လိုက်ကြောင်းနှင့် သူမက အသင်းခေါင်းဆောင် မဖြစ်ထိုက်ကြောင်း ပြောသည်။ ကျွန်မ၏သုံးသပ်ချက်နှင့် မည်သို့မျှမဆိုင်ကြောင်း ပြောသည်။ သို့ရာတွင် ကျွန်မက သူမ၏အားနည်းချက်များကို တောက်လျှောက် ထောက်ပြခဲ့ပြီး လူများကို မျှမျှတတ မဆက်ဆံပါ၊ ကျွန်မက အငြိုးကြီးပြီး မလိုမုန်းထားတတ်သည့် စိတ်သဘောထားရှိသည်ဟု ပြောသည်။ သူမက ထိုသို့ပြောသည့်အခါ၊ ကျွန်မ အလွန်ဝမ်းနည်းသွားသည်။ အငြိုးကြီးပြီး မလိုမုန်းထားတတ်သည့် စိတ်သဘောထား ရှိခြင်းသည် ဆိုးယုတ်သည့်လူများကို ပြောသည့်အရာများ မဟုတ်ပါလား။ နောက်လေးရက် ငါးရက်အထိ သူမ ပြောခဲ့သည့်အရာကို ပြန်တွေးတိုင်း ကျွန်မအလွန် စိတ်သောကရောက်ရသည်။ ကျွန်မက တကယ် မလိုမုန်းထားတတ်သည့် လူစားမျိုးဖြစ်သလားဟု တွေးမိသည်။ ကျွန်မ၏သောကများကြားထဲမှ ဘုရားသခင်ရှေ့မှောက်မှာ ဝတ်ပြုဆုတောင်းဖို့သွားခဲ့သည်။ “ဘုရားသခင် အဲဒီအစ်မက ကျွန်မမှာ မလိုမုန်းထားတတ်တဲ့ စိတ်သဘောထား ရှိတယ်လို့ပြောတယ်၊ ဒါပေမဲ့ ကျွန်မတော့အဲဒီလိုမထင်မိဘူး ကျွန်မကိုယ်ကျွန်မ အမှန်အတိုင်းသိနိုင်အောင် အလင်းပြ ပေးတော်မူပါ” ဟု ဆုတောင်းခဲ့သည်။

ဝတ်ပြုဆုတောင်းပြီး ဘုရားသခင်၏ နှုတ်ကပတ်တော်များထဲက ဤကျမ်းပိုဒ်ကို ကျွန်မဖတ်ခဲ့သည်။ “လူများသည် သင်တို့၏ အကြိုက်မဟုတ်ကြသောကြောင့် သို့မဟုတ် ၎င်းတို့က သင်နှင့် အဆင်မပြေကြသောကြောင့် ၎င်းတို့ကို အပြစ်ပေးဖို့ နည်းလမ်းများစွာ သင်တို့ အကြံထုတ်နိုင်စွမ်း ရှိကြသလော။ ထိုသို့သော အရာမျိုးကို ယခင်က သင်တို့ လုပ်ဆောင်ဖူးကြပါသလော။ ထိုအရာ မည်မျှ သင်တို့ လုပ်ဆောင်ပြီးကြပြီနည်း။ သင်တို့သည် လူတို့ကို အမြဲ သွယ်ဝိုက်၍ သိမ်ငယ်နေစေခဲ့သည်၊ ထိခိုက်နာကြည်းစေသော ဝေဖန်ချက်များ ပြုလုပ်နေခဲ့ပြီး ၎င်းတို့ကို ထေ့ငေါ့နေခဲ့ကြသည် မဟုတ်လော။ (ဟုတ်ပါသည်။) ထိုသို့သော အရာများကို လုပ်ဆောင်နေခဲ့ချိန်တွင် သင်တို့သည် မည်သည့်အခြေအနေများတွင် ရှိခဲ့ကြသနည်း။ ထိုအချိန်တွင်၊ သင်တို့သည် မကျေနပ်ချက်ဖွင့်ပြောနေခဲ့ကြပြီး ပျော်ရွှင်ခဲ့ကြပေသည်။ သင်တို့ အသားစီးရထားခဲ့ကြသည်။ သို့သော်၊ နောက်ပိုင်းတွင်၊ သင်တို့က၊ ‘လွန်စွာစက်ဆုပ်ဖွယ် အရာတစ်ခုကို ငါ လုပ်ဆောင်ခဲ့သည်။ ငါသည် ဘုရားသခင်ကို ကြောက်ရွံ့သောသူ မဟုတ်သကဲ့သို့၊ ထိုလူကို အလွန် မတရား ငါ ဆက်ဆံမိလေပြီ’ ဟု မိမိတို့ကိုယ်ကိုယ် တွေးခဲ့သည်။ စိတ်ထဲတွင်၊ အပြစ်ရှိခြင်းကို သင် ခံစားခဲ့ရပါသလော။ (ခံစားရပါသည်။) သင်တို့သည် ဘုရားသခင်ကို ကြောက်ရွံ့သောသူများ မဟုတ်သော်လည်း၊ သင်တို့သည် အနည်းဆုံးအနေဖြင့် အသိတရား ခံစားချက်တစ်စုံတစ်ရာ ရှိလေသည်။ ထို့ကြောင့်၊ သင်သည် အနာဂတ်တွင် ဤအရာမျိုးကို တစ်ဖန် လုပ်ဆောင်နိုင်စွမ်း ရှိသေးသလော။ ထိုသူတို့ကို ဒုက္ခပေးရင်းနှင့် ၎င်းတို့ကို သင် အထင်သေးသည့်အခါတိုင်းနှင့် ၎င်းတို့နှင့် အဆင်မပြေသည့်အခါတိုင်း၊ သို့မဟုတ် သင့်ကို ၎င်းတို့ မနာခံသည့်အခါတိုင်း သို့မဟုတ် နားမထာင်သည့်အခါတိုင်းတွင် အာဏာပြရင်း၊ ၎င်းတို့ကို တိုက်ခိုက်ခြင်းနှင့် လက်တုန့်ပြန်ရန် ကြိုးစားခြင်းတို့ကို သင် စဉ်းစားနိုင်သလော။ သင်က၊ ‘ငါ လုပ်စေချင်သည့်အရာကို သင် မလုပ်ဆောင်ပါက၊ မည်သူမျှမသိဘဲ သင့်ကို အပြစ်ပေးဖို့ အခွင့်အရေးတစ်ခု ငါ ရှာမည်။ မည်သူမျှ သိမည်မဟုတ်ဘဲ ငါ့ရှေ့ သင့် ကျိုးနွံနာခံအောင် ငါ လုပ်မည်။ ငါ၏ အာဏာကို သင့်အား ပြမည်။ ထို့နောက်တွင်၊ မည်သူမျှ ငါ့ကို ဒုက္ခပေးဝံ့မည်မဟုတ်’ ဟု ပြောလိမ့်မည်။ ငါ့ကို ပြောလော့- ထိုသို့သော အရာတစ်ခုကို လုပ်ဆောင်သော လူတစ်ဦးသည် မည်သည့် လူ့သဘာဝမျိုးကို ပိုင်ဆိုင်သနည်း။ ၎င်းတို့၏ လူ့သဘာဝအရ၊ သူသည် မလိုမုန်းထားသောသူ ဖြစ်ပေသည်။ သမ္မာတရားနှင့်ယှဉ်၍ တိုင်းတာပါက၊ သူသည် ဘုရားသခင်ကို မကြောက်ရွံ့ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) ဘုရားသခင်၏ တရားစီရင်ခြင်း နှုတ်ကပတ်တော်များကို ဖတ်လိုက်ရသည့်အခါ၊ ကျွန်မ ဝမ်းနည်းစိတ်ပျက်သွားသည်။ နှုတ်ကပတ်တော်များက ကျွန်မ၏အခြေအနေကို အတိအကျ ဖော်ပြလိုက်သည်။ ပြန်စဉ်းစားကြည့်သည့်အခါ အစ်မလျူနှင့် ကျွန်မက အစကဆို အလုပ်တွဲလုပ်ရသည်မှာ အလွန် အဆင်ပြေသည်။ သူမ၏အခြားတစ်ယောက်အပေါ် သုံးသပ်ချက်က ကျွန်မကို လာထိပြီး အခြားသူများရှေ့မှာ ကျွန်မကို သိက္ခာကျအောင်လုပ်သည်ဟု ခံစားရရာမှ သူနှင့်ပြဿနာက စခဲ့ခြင်းဖြစ်သည်။ သူမအသင်းခေါင်းဆောင် ဖြစ်လာသည့်အခါ၊ ကျွန်မ၏ အားနည်းချက်များကို သူမက စပြောလာသည်။ ကျွန်မကို သိက္ခာကျပြီး အရှက်ရအောင် လုပ်သည်ဟု ခံစားလာရသည်။ ကျွန်မသူမကို သည်းမခံနိုင် ဖြစ်လာပြီး သူမကိုလည်း အရှက်ကွဲအောင် လုပ်ချင်ခဲ့သည်။ သူမ၏အခြေအနေကို ဖွင့်ပြောပြီး ပြေလည်အောင် လုပ်တော့လည်း ကျွန်မ၏အားနည်းချက်များကို ဖော်ထုတ်ပြီး ကျွန်မကို အရှက်ခွဲသည်ဟုသာ ထင်ခဲ့သည်။ ညီအစ်ကိုမောင်နှမများ ရှေ့မှာ ကျွန်မ သိက္ခာကျအောင် လုပ်သည်။ ကျွန်မ၏သူမအပေါ် မကျေနပ်ချက်က ပိုကြီးလာပြီး မလိုမုန်းထားစိတ်နှင့် သူမကိုဒုက္ခပေးဖို့ သူမကိုဖော်ထုတ်ဖို့ သူမ၏ပြဿနာများကို ပုံကြီးချဲ့ရှာဖွေခဲ့သည်။ ကျွန်မ၏ သုံးသပ်ချက်ကို သူမကိုလက်စားချေဖို့ အသုံးချခဲ့သည်။ သူမ၏ အားသာချက်များကို လုံးဝမပြောဘဲ ကျွန်မသတိထားမိသည့် သူမ၏အားနည်းချက်များနှင့် အကျင့်ပျက်မှုများ အကုန်လုံးကို ချရေးခဲ့သည်။ ခေါင်းဆောင်က သူမအကြောင်းကိုသိပြီး သူမကိုပြောင်းရွှေ့ဖို့ မျှော်လင့်ခဲ့သည်။ ကျွန်မလုပ်ခဲ့သည့် အရာများကို ပြန်တွေးလိုက်ပါက၊ အလွန် စိတ်မသက်မသာ ဖြစ်ရသည်။ အစ်မလျူ၏စကားလုံးများက ကျွန်မ၏ ဂုဏ်သိက္ခာနှင့် အဆင့်အတန်းကိုထိခိုက်သောကြောင့်၊ သူမကို တေးထားခဲ့ပြီး ရန်လိုခဲ့သည်။ ကျွန်မစိတ်ခံစားချက်အတိုင်း အကုန်လုပ်ခဲ့သည်။ ဘုရားသခင်အပေါ်မှာ ကြည်ညိုမှုမရှိဘဲ၊ ကျွန်မမှာ တကယ်သာ မလိုမုန်းထားတတ်သည့် သဘာဝရှိတာကို ကျွန်မသဘောပေါက်သွားသည်။ ကျွန်မက ညီအစ်ကို မောင်နှမများနှင့် အလွန်အဆင်ပြေပြီး အခက်အခဲ ရှိနေသည့် မည်သူ့ကိုမဆို ကူညီပေးတတ်သည်ဟု မိမိကိုယ်ကို ထင်ခဲ့သည်။ ကောင်းသည့်အရာအချို့လုပ်ခဲ့သောကြောင့်၊ ကျွန်မက လူကောင်း ဖြစ်သည်ဟု ထင်ခဲ့သည်။ ယခုတော့ ကျွန်မ၏ ကိုယ်ကျိုးကို မထိခိုက်မှသာ ကျွန်မက ကောင်းတတ်သည်ကို သဘောပေါက်သွားသည်။ ကျွန်မ၏ကိုယ်ကျိုးနှင့် ပတ်သက် လာသည့်အခါ၊ ကျွန်မ၏ဆိုးယုတ်သည့် စိတ်သဘောထားက အရှိန်အဟုန်နှင့်ထွက်ပေါ်လာသည်။ တိုက်ခိုက် လက်စားချေလိုစိတ်ကို ကျွန်မလုံးဝမတားနိုင်ခဲ့ပါ။ ထိုစိတ်သဘောထားကို မဖြေရှင်းနိုင်ပါက၊ ကျွန်မအနေနှင့် မကောင်းမှုကို အချိန်မရွေး ကျူးလွန်နိုင်သည်ဟု သဘောပေါက် သွားသည်။ ယင်းက အလွန်အန္တရာယ်များသည်။

ထို့နောက်တွင် ကျွန်မက မိမိကိုယ်ကိုယ် သေချာ ပြန်စဉ်းစားသည်။ ကျွန်မက ထိုကဲ့သို့မကောင်းမှုများကို လုပ်နိုင်ပါက၊ မည်သို့အတွေးများက ကျွန်မကို ထိန်းချုပ်နေသနည်း။ ဘုရားသခင်၏ဤနှုတ်ကပတ်တော်ကို ကျွန်မဖတ်ကြည့်သည်။ “လူသား စာတန်၏ဖျက်ဆီးခြင်းကို ခံရခြင်းသည် လူသား ဘုရားသခင်ကို အတိုက်အခံပြုခြင်းနှင့် ပုန်ကန်ခြင်း၏ အရင်းအမြစ်ဖြစ်သည်။ လူသားသည် စာတန်၏ ဖျက်ဆီးမှုကို ခံထားရပြီးဖြစ်သောကြောင့်၊ လူ့အသိစိတ် တိုး၍ ထုံသွားကာ၊ သူသည် အကျင့်ပျက်ပြီး သူ၏အတွေးအခေါ်များ ဆုတ်ယုတ်၍ သူ့၌ နောက်ပြန်ဆွဲသော စိတ်ပိုင်းဆိုင်ရာ သဘောထားအမြင်လည်း ရှိသည်။ စာတန်၏ ဖျက်ဆီးခြင်းမခံရမီ၊ လူသားသည် သဘာဝအားဖြင့် ဘုရားသခင်နောက်လိုက်ကာ သူ၏နှုတ်ကပတ်တော်များကို ကြားပြီးနောက် ၎င်းတို့ကို နာခံခဲ့သည်။ သူ့၌ ပင်ကိုအားဖြင့် အကောင်းပကတိ အသိစိတ်နှင့် အသိတရားရှိခဲ့ပြီး ပုံမှန်လူ့သဘာဝ ရှိခဲ့သည်။ စာတန်၏ ဖျက်ဆီးမှုကိုခံရပြီးနောက် သူ၏နဂိုအသိစိတ်၊ နဂိုအသိတရားနှင့် လူ့သဘာဝတို့သည် ထုံထိုင်းသွားကာ စာတန်၏ ထိခိုက်စေခြင်းကို ခံခဲ့ရသည်။ ထိုကြောင့် သူသည် ဘုရားသခင်ကို နာခံခြင်းနှင့် ဘုရားသခင်အပေါ်ချစ်ခြင်း ဆုံးရှုံးသွားခဲ့သည်။ လူ့အသိစိတ် မူမမှန်ဖြစ်သွားကာ၊ သူ၏စိတ်သဘောထားသည် တိရစ္ဆာန်၏ စိတ်သဘောထား နည်းတူဖြစ်သွားသည်၊ ပြီးလျှင် ဘုရားသခင်ကို သူ၏ပုန်ကန်ခြင်းသည် သာ၍ပင် အကြိမ်ရေစိပ်လာကာ သာ၍ပြင်းထန်လာသည်။ သို့ပါလျက် လူသားသည် ဤအရာကို သိခြင်း သို့မဟုတ် အသိအမှတ်ပြုခြင်းမရှိဘဲ၊ ကျိုးကြောင်းမမြင် ဆန့်ကျင်ပုန်ကန်ခြင်းသာ ပြုလေသည်။ လူသား၏ စိတ်သဘောထားကို ထုတ်ဖော်ပြခြင်းသည် သူ၏အသိစိတ်၊ ထိုးထွင်းအမြင်နှင့် အသိတရားတို့ကို ဖော်ပြခြင်းဖြစ်သည်၊ ထို့ပြင် သူ၏အသိစိတ်နှင့် ထိုးထွင်းအမြင်တို့သည် စိတ်မချရသည့်အပြင်၊ သူ၏အသိတရားသည် အလွန်အမင်း ထိုင်းမှိုင်းသွားခြင်းကြောင့်၊ သူ့စိတ်သဘောထားသည် ဘုရားသခင်ကို ဆန့်ကျင်ပုန်ကန်ခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်) “လူတို့က ‘သင်က ကြင်နာသနားမှု မရှိလျှင်၊ ငါသည်လည်း တရားမျှတမှုရှိမည် မဟုတ်ပေ။ သင်က ငါ့အပေါ် ရိုင်းလျှင်၊ ငါကလည်း သင့်အပေါ်ရိုင်းမည်။ သင်က ငါ့ကို လေးစားစွာမဆက်ဆံလျှင် ငါကလည်း သင့်ကို အဘယ်ကြောင့် လေးစားစွာဆက်ဆံရမည်နည်း’ ဟုတွေးကြ၏။ ယင်းသည် မည်သို့သော တွေးတောမှုမျိုးပါလိမ့်။ ထိုအတွေးမှာ လက်တုန့်ပြန်သော တွေးတောနည်း မဟုတ်ပေဘူးလော။ သာမန်လူတစ်ဦး၏ အမြင်များတွင် ဤသဘောထားအမြင်မျိုး ဖြစ်နိုင်ချေရှိသည် မဟုတ်လော။ ‘မျက်လုံးတစ်လုံးအတွက် မျက်လုံးတစ်လုံး၊ သွားတစ်ချောင်းအတွက် သွားတစ်ချောင်း’၊ ‘ပါးကိုက်၊ နားကိုက်’ စသည်တို့ အားလုံးသည် မယုံကြည်သူများကြားတွင် မခိုင်မာသော အကြောင်းပြချက်များသာဖြစ်ပြီး လူသားအယူအဆများနှင့် လုံးလုံးကိုက်ညီသည်။ သို့ရာတွင်၊ ဘုရားသခင်ကို ယုံကြည်သူတစ်ဦးအနေဖြင့်၊ ဆိုလိုသည်မှာ သမ္မာတရားကို နားလည်ရန်နှင့် စိတ်သဘောထားအတွင်း ပြောင်းလဲမှုဖြစ်ရန် ကြိုးစားသူတစ်ဦးအနေဖြင့် ယင်းကဲ့သို့သော စကားလုံးများကို မှန်သည်ဟု ပြောမည်လော၊ မှားသည်ဟု ပြောမည်လော။ ၎င်းတို့ကို ပိုင်းခြားသိမြင်ရန် သင်ဘာလုပ်သင့်သနည်း။ ယင်းကဲ့သို့သောအရာများ ဘယ်ကလာသနည်း။ စာတန်၏ အငြိုးထားသော ပင်ကိုသဘာဝမှ လာသည်။ ယင်းတို့ထဲတွင် အဆိပ်ပါ၀င်သည်၊ ထို့ပြင် အငြိုးထားခြင်းနှင့် အကျည်းတန်ခြင်းတို့ဖြင့်ပြီးသော စာတန်၏ ဇာတိရုပ်အမှန် ပါ၀င်သည်။ ၎င်းတို့တွင် ထိုသဘောသဘာ၀၏ တကယ့်အနှစ်သာရ ပါ၀င်သည်။ ယင်းသဘောသဘာဝ၏ အနှစ်သာရထဲ ပါဝင်သော ရှုထောင့်များ၊ အတွေးများ၊ ဖော်ပြချက်များနှင့် ပြောစကားသာမက လုပ်ရပ်များ၏ လက္ခဏာမှာ အဘယ်နည်း။ ၎င်းတို့သည် စာတန်၏လက္ခဏာများ မဟုတ်သလော။ စာတန်၏၎င်းသွင်ပြင်လက္ခဏာများ သည် လူသားနှင့် မကိုက်ညီပေဘူးလော။ ၎င်းတို့သည် သမ္မာတရားနှင့် ကိုက်ညီသလော၊ သို့မဟုတ် သမ္မာတရား၏ လက်တွေ့တရားနင့် ကိုက်ညီသလော။ ၎င်းတို့သည် ဘုရားသခင်၏နောက်လိုက်များ လုပ်သင့်သည့် လုပ်ရပ်များလော။ သူတို့ပိုင်ဆိုင်သင့်သော အတွေးအမြင်ရှုထောင့်များ ဖြစ်သလော။ (မဟုတ်ပါ။)” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏ ဖောက်ပြန်ပျက်စီးသော စိတ်သဘောထားကို ဖြေရှင်းမှသာလျှင် သင်သည် အပျက်သဘောဆောင်သည့် အခြေအနေမှ လွတ်မြောက်နိုင်သည်”) လူများသည် စာတန်၏ နှောင့်ယှက်ဖျက်ဆီးမှုကြောင့် အကျင့်ပျက်ပြီး ဆိုးယုတ်နေသည်ကို ကျွန်မ သဘောပေါက်သွားသည်။ သမာရိုးကျ ပညာရေးစနစ်နှင့် လူမှုပတ်ဝန်းကျင်၏ လွှမ်းမိုးမှုများမှတစ်ဆင့် နတ်ဆိုး စာတန်က ကျွန်မတို့ကို “မိမိကိုယ်သာ ကိုးကွယ်ရာဖြစ်၏၊” “တိုက်ခိုက်မခံရလျှင် ကျွန်ုပ်တို့ တိုက်ခိုက်မည်မဟုတ်ပါ။ ကျွန်ုပ်တို့ တိုက်ခိုက်ခံရလျှင် တန်ပြန်တိုက်ခိုက်မည်မှာ သေချာ၏၊” နှင့် “သင်ကောင်းလျှင် ကျွန်ုပ်မဆိုးပါ၊” “လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ။” တို့ကဲ့သို့ သူ၏အဆိပ်အတောက်များထဲ လုံးဝနစ်မြုပ်အောင်လုပ်သည်။ လူများက သေချာသဘောမပေါက်ဘဲ၊ ယင်းတို့ကို ဘဝရှင်သန်ရေး ဥပဒေသများအဖြစ် ယူဆလိုက်ကြသည်။ ပို၍ မာနထောင်လွှားကာ လူလည်ကျ အတ္တကြီးပြီး မလိုမုန်းထားစိတ်များနှင့် တစ်ချိန်လုံးပြည့်နှက်ကုန်သည်။ လူများမှာ တကယ်ဂရုစိုက်ခြင်းနှင့် ခွင့်လွှတ်ခြင်း မရှိတော့ဘဲ၊ စစ်မှန်သည့်ချစ်ခြင်းမေတ္တာကို မရှိတော့ပါ။ သူတို့၏ကိုယ်ကျိုးကို ထိပါးလာသည့်အခါ၊ စိတ်ဆိုးပြီး ပို၍ဝေးကွာကုန်ကြသည်။ ရန်သူအဖြစ် သတ်မှတ်လိုက်ခြင်း၊ ကလဲ့စားချေခြင်းပင် လုပ်ကြသည်။ လူများက သွေးအေးရက်စက်လာပြီး ပို၍ ဝေးကွာလာကာ၊ သာမန်လူ့သဘာဝ ခံစားမှုများ အကုန်ပျောက်ကုန်ကြသည်။ ကျွန်မငယ်ငယ်ကတည်းက ထိုကဲ့သို့ အတွေးအခေါ်များထဲမှာ နှစ်မြုပ်ခံခဲ့ရပြီး ထိုအတွေးအခေါ်များနှင့် ကျွန်မရှင်သန်ခဲ့သည်။ တစ်ယောက်ယောက်က ကျွန်မ၏ကိုယ်ကျိုးစီးပွားကို ထိပါး လာသည့်အခါ၊ သူတို့ကိုမုန်းပြီး လက်စားချေချင်စိတ် ဖြစ်ဖို့သာသိသည်။ အစ်မလျူနှင့် အတူရှိသည့်အချိန်များမှာ ကျွန်မ၏ကိုယ်ကျိုးကို ထိခိုက်စေမည့်အရာများကို သူမက ပြောဆိုလုပ်ဆောင်ခဲ့သောကြောင့်၊ ကျွန်မက မကျေမချမ်းနိုင် ဖြစ်ပြီး အခွင့်အရေးရသည်နှင့် သူမကို ပြန်လုပ်ခဲ့သည်။ ကျွန်မကို ထပ်ပြီးထိုသို့မလုပ်ရဲစေဖို့ ကျွန်မ မည်သူဖြစ်သည်ကို သူမကို ပြချင်ခဲ့သည်။ သူမကို ရှင်းပင် ထုတ်ပစ်ချင်ခဲ့သည်။ အသင်းတော်က နှင်ထုတ်ခဲ့သည့် အန္တိခရစ်များ၊ မကောင်းသည့်လူများနှင့် ကျွန်မ၏ အပြုအမူများနှင့် မည်သို့များ ကွာခြားသေးသနည်း။ ထိုကဲ့သို့သောလူများက အခြားသူများ အထင်ကြီးပြီး ချီးမွမ်းခြင်းကိုသာ ခံချင်သော်လည်း၊ သူတို့၏ အကျင့်ပျက်ခြင်းကို ဖော်ထုတ်မည့် မည်သည့်ပွင့်လင်းသည့် စကားလုံးကိုမျှ သည်းမခံနိုင်ပါ။ သူတို့ကိုစိတ်ဆိုးအောင် လုပ်သည့်၊ ပြောသည့် မည်သူ့ကိုမဆို သူတို့က တိုက်ခိုက်ဖို့ ဝန်မလေးပါ။ သူတို့၏မကောင်းမှုများကြောင့်၊ နောက်ဆုံးမှာတော့ ဘုရားသခင်၏စိတ်သဘောထားကို ပုန်ကန်ပစ်မှားမိကြသည်၊ အခြားလူများကိုလည်း စိတ်တိုစေပြီး အသင်းတော်မှ နှင်ထုတ်ခံရသည်။ သူတို့က ကယ်တင်ခံရမည့် အခွင့်အရေးကို ထာဝရ ဆုံးရှုံးလိုက်ရသည်။ ကျွန်မကလည်း အစ်မလျူ၏ စကားလုံးများက ကျွန်မ၏ဂုဏ်သိက္ခာကို ထိပါးသည်နှင့် သူမကို သဲကြီးမဲကြီး တိုက်ခိုက်ခဲ့သည်။ ကျွန်မသူမကို ထိခိုက်အောင်သာ လုပ်ခဲ့သည်။ ကျွန်မ၏မကောင်းမှုများကို ကျူးလွန်နေခဲ့ခြင်း ဖြစ်သည်။ ကျွန်မမှာ ဆိုးဝါးသည့် လူ့သဘာဝရှိနေသည်ကို၊ အန္တိခရစ်တစ်ယောက်၊ မကောင်းမှုပြုသူတစ်ယောက်ကဲ့သို့ သဘာဝနှင့် အနှစ်သာရရှိနေပြီး ဤသည်ကို ဘုရားသခင်က စက်ဆုပ်ရွံရှာသည်ကို ကျွန်မ သိခဲ့ရသည်။ ကျွန်မသာ ချက်ချင်းဝန်ချဆုမတောင်းပါက၊ မကောင်းမှုနွံထဲနစ်ပြီး အန္တိခရစ်ကဲ့သို့ မကောင်းမှု ကျူးလွန်သူအလား ဘုရားသခင်၏ ပြစ်ဒဏ်ပေးခြင်းကိုခံရလိမ့်မည်။ ယင်းကိုတွေးမိလေ ကျွန်မ ပိုကြောက်လေဖြစ်သည်။ ကျွန်မ ဘုရားသခင်၏ရှေ့မှောက်မှာ ဝတ်ပြုဆုတောင်းခဲ့သည်။ “ဘုရားသခင် ကျွန်မမှာ လူ့သဘာဝ ပျောက်ဆုံးနေတယ်။ ကျွန်မဟာ အကျင့်ပျက်တဲ့ စိတ်သဘောထားနဲ့ နေထိုင်နေခဲ့ပြီးတော့ အစ်မအပေါ် ရန်လိုခဲ့မိတယ်။ ကျွန်မ လူသားတစ်ယောက်နဲ့ လုံးဝ မတူတော့ဘူး။ အရှင်သာ ကျွန်မကို ကိုင်တွယ်ဖြေရှင်းဖို့ ဒီအခြေအနေကို မဖန်တီးခဲ့ရင်၊ ကျွန်မကိုယ့်ကိုယ်ကို ဘယ်တော့မှပြန်သိမှာ မဟုတ်ပါဘူး။ ကျွန်မရဲ့မကောင်းမှုတွေကို ဆက်ကျူးလွန်ပြီး သူ့ကို ထိခိုက်အောင်လုပ်နေမိဦးမှာ။ ဘုရားသခင် ကျွန်မဝန်ချဆုတောင်းချင်ပါတယ်။ စာတန်ရဲ့ အဆိပ်အတောက်တွေနဲ့ ကျွန်မထပ်မနေချင်တော့ဘူး။ တာဝန်ကျေပွန်ပြီး လူသားဆန်ပြီး မျှတတဲ့လူတစ်ယောက်ဖြစ်ဖို့ ကျွန်မကို လမ်းပြပေးတော်မူပါ။”

ထို့နောက်တွင် ဘုရားသခင်၏နှုတ်ကပတ်တော်များမှ ဤအပိုဒ်ကို ကျွန်မဖတ်ရပါသည်။ “ချစ်ခြင်းမေတ္တာနှင့် မုန်းတီးမှုတို့မှာ ပုံမှန် လူ့သဘာဝက ပိုင်ဆိုင်သင့်သည့် အရာများဖြစ်သော်လည်း၊ သင် ချစ်သည့်အရာနှင့် မုန်းသည့်အရာများကြား ရှင်းရှင်းလင်းလင်း သင် ခွဲခြားရပေမည်။ သင်၏ စိတ်နှလုံးတွင်၊ ဘုရားသခင်ကို သင် ချစ်သင့်သည်၊ သမ္မာတရားကို ချစ်သင့်သည်၊ အပြုသဘောဆောင်သည့် အရာများကို ချစ်သင့်ပြီး၊ သင်၏ ညီအစ်ကို မောင်နှမများကို ချစ်သင့်သည်၊ နတ်ဆိုးစာတန်ကိုမူ သင် မုန်းသင့်သည်၊ အပျက်သဘောဆောင်သော အရာများကို သင် မုန်းသင့်သည်၊ အန္တိခရစ်များကို မုန်းသင့်ပြီး ဆိုးယုတ်သော လူတို့ကို မုန်းသင့်သည်။ သင်၏ ညီအစ်ကို မောင်နှမများအတွက် မုန်းတီးမှုကို သင် သိုထားပါက၊ သင်သည် ၎င်းတို့ကို ဖိနှိပ်လေ့ရှိလိမ့်မည် ဖြစ်ပြီး ၎င်းတို့အပေါ် လက်တုန့်ပြန်လိမ့်မည် ဖြစ်သည်။ ဤသည်မှာ အလွန် ထိတ်လန့်စရာ ဖြစ်ပေမည်။ လူအချို့သည် မုန်းတီးမှု အတွေးများနှင့် ဆိုးယုတ်သည့် စိတ်ကူးများသာ ရှိကြ၏။ တစ်ခဏ ကြာပြီးနောက်၊ ထိုသို့သော လူတို့သည် ၎င်းတို့ မုန်းတီးသည့် လူနှင့် အဆင်မပြေနိုင်တော့ပါက ထိုသူနှင့် ကင်းအောင် စတင်၍ နေလိမ့်မည် သို့သော်၊ ၎င်းတို့သည် မိမိတို့၏ စိတ်နှလုံးများထဲတွင် ဘုရားသခင်ရှိပြီး သူ့ကို ကြည်ညိုကြသောကြောင့်၊ ဤအရာကို ၎င်းတို့၏ တာဝန်များအား သက်ရောက်ခွင့် မပေးကြပေ၊ သို့မဟုတ် ၎င်းတို့၏ ပုံမှန်လူလူချင်း ဆက်ဆံရေးများကို လွှမ်းမိုးခွင့် မပေးကြချေ။ ၎င်းတို့သည် ဘုရားသခင်ကို ပုန်ကန်ပြစ်မှားခြင်း မပြုချင်ကြသကဲ့သို့၊ ထိုသို့ လုပ်ဆောင်မိမည်ကို စိုးရွံ့ကြလေသည်။ ဤလူတို့သည် တစ်စုံတစ်ဦးနှင့် ပတ်သက်သည့် အမြင်အချို့ သိုထားကောင်းသိုးထားမည် ဖြစ်သော်လည်း၊ ထိုအတွေးများကို လုံးဝ မလုပ်ဆောင်ကြပေ၊ သို့မဟုတ် ဘုရားသခင်ကို ပြစ်မှားရန် လိုလားခြင်းမရှိဘဲ မပြောသင့်သည့် စကားတစ်လုံးကိုမျှပင် လုံးဝ မပြောဆိုကြချေ။ ဤသည်မှာ မည်သည့် အပြုအမူမျိုးနည်း။ ဤသည်မှာ မိမိကိုယ်ကိုယ် ပြုမူနေထိုင်ခြင်းနှင့် အမှုအရာများကို ကိုယ်ကျင့်တရားနှင့် သမာသမတ်ကျမှုဖြင့် ကိုင်တွယ်ခြင်း ဥပမာတစ်ခု ဖြစ်ပေသည်။ သင်သည် တစ်စုံတစ်ဦး၏ ပင်ကိုစရိုက်နှင့် သဟဇာတဖြစ်ကောင်း ဖြစ်လိမ့်မည် မဟုတ်သကဲ့သို့၊ သူ့ကို သင် မနှစ်သက်ကောင်း မနှစ်သက်နိုင်သော်လည်း၊ သူနှင့်အတူ သင် အလုပ်လုပ်သည့်အခါ၊ သင်သည် သမာသမတ်ကျမြဲကျကာ သင်၏တာဝန်ကို လုပ်ဆောင်ရာတွင် သင်၏ စိတ်ပျက်မှုများအတွက် ဒေါသထွက်မည်မဟုတ်၊ သင်၏ တာဝန်ကို စတေးလိမ့်မည် မဟုတ်၊ သို့မဟုတ် သင်၏စိတ်ပျက်မှုများကြောင့် ဘုရားသခင်၏မိသားစု အကျိုးစီးပွားများအပေါ် ဆိုးရွားစွာ ပြုမူလိမ့်မည်မဟုတ်ပေ။ သင်သည် အမှုအရာများကို အခြေခံသဘောတရားအတိုင်း လုပ်ဆောင်နိုင်သည်။ ထိုသို့ဖြစ်သည့်အတွက် သင်သည် ဘုရားသခင်အတွက် အခြေခံ ကြည်ညိုမှုတစ်ခု ရှိပေသည်။ သင်သည် ထို့ထက် အနည်းငယ် သာ၍ရှိပါက၊ တစ်စုံတစ်ဦးသည် အပြစ်အနာအဆာများ သို့မဟုတ် အားနည်းချက်များ အချို့ ရှိသည်ကို သင် မြင်သည့်အခါ- သူက သင့်ကို ပြစ်မှားလျှင်ပင် သို့မဟုတ် သင်၏ ကိုယ်ကျိုးများကို ထိခိုက်စေလျှင်ပင်- သူ့ကို သင်ကူညီနိုင်ဆဲ ဖြစ်သည်။ ထိုသို့လုပ်ဆောင်ခြင်းက သာ၍ပင် ကောင်းလိမ့်မည်။ ယင်းမှာ သင်သည် လူ့သဘာဝ၊ သမ္မာတရား၏ စစ်မှန်မှုနှင့် ဘုရားသခင်ကို ကြည်ညိုခြင်းပိုင်ဆိုင်သော လူတစ်ဦးဖြစ်သည်ဟု ဆိုလိုပေလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) ဘုရားသခင်ကို ကြောက်သည့်သူများက အခြားလူများကို သမ္မာတရားမူဝါဒအတိုင်း ဆက်ဆံနိုင်သည်ကို ဘုရားသခင်၏ နှုတ်ကပတ်တော်များထဲမှ သိလိုက်ရသည်။ သူတို့မှာ တစ်ခါတစ်ရံ ညီအစ်ကိုမောင်နှမများကို မကျေနပ်ခြင်း ရှိချင်ရှိလိမ့်မည် ဖြစ်သော်လည်း၊ သူတို့က ထိုကဲ့သို့လုပ်ဖို့ ဝန်လေးလိမ့်မည်၊ ဘုရားသခင်ကို ပုန်ကန်ခြင်း သို့မဟုတ် အခြားသူများကို ထိခိုက်အောင်လုပ်ခြင်းတို့ လုပ်မည်မဟုတ်ပါ။ ဘုရားသခင်ကို မကြောက်သည့်သူများမှာမူ သူတို့၏ဆိုးယုတ်သည့်နှလုံးသားက စေစားသည်ကို လုပ်ကြလိမ့်မည်၊ ပြီးလျှင် ယင်းက မကောင်းမှု ကျူးလွန်ခြင်းသာဖြစ်ပြီး ဘုရားသခင်ကလည်း ပြစ်တင်ရှုတ်ချပါသည်။ အစ်မလျူက တဲ့တိုး ပြောတတ်သော်လည်း၊ သူမက ကျွန်မအကြောင်း ပြောသည်မှာ ရိုးရိုးသားသား ပြောခြင်း ဖြစ်သည်။ ကျွန်မကို ပစ်မှတ်ထားပြီး ပြောခြင်း မဟုတ်ပါ။ သူမက တာဝန်ကို အလေးအနက်ထားပြီး တာဝန်လည်း ကျေပွန်ပါသည်၊ ပြီးလျှင် သူမ၏အကြံပေးချက် အများစုကလည်း ကျွန်မတို့အလုပ်အတွက် အထောက်အကူ ဖြစ်ပါသည်။ ကျွန်မက သူမနှင့်အဆင်မပြေအောင် ရည်ရွယ်ချက်ရှိရှိ မလုပ်ခဲ့သင့်ပါ။ နောက်ပိုင်းတွင် ကျွန်မ၏ အကျင့်ပျက်မှု အကြောင်းကို သူမကိုဖွင့်ပြောပြပြီး ကျွန်မတောင်းပန်ခဲ့သည်။ အစ်မလျူက သူမ မည်သို့မျှ သဘောမထားကြောင်းပြောပြီး ကျွန်မကို ကူညီဖို့ သမ္မာတရားအချို့ကို မိတ်သဟာယ ဖွဲ့ပေးခဲ့သည်။ ကျွန်မရှက်ပြီး မိမိကိုယ်ကိုယ် ပို၍မုန်းပင် မိခဲ့သည်။ ကျွန်မ၏ အကျင့်ပျက်နေသည့် စိတ်သဘောထားနှင့် ဆက်မနေချင်တော့ပါ။ ထိုနောက်ပိုင်းတွင် အစ်မလျူက ကျွန်မကို အကြံဉာဏ်များ ပေးသည်ဖြစ်စေ၊ ကျွန်မမာနကို ထိပါးအောင် တစ်ခုခုပြောသည် သို့မဟုတ် လုပ်သည်ဖြစ်စေ၊ ကျွန်မအနေနှင့် တည်တည်ငြိမ်ငြိမ် ရင်ဆိုင်နိုင်ခဲ့ပြီး သမ္မာတရားကို လိုက်စားဖို့နှင့် မိမိကိုယ်ကိုယ် ဆန်းစစ်ဖို့ကိုသာ အာရုံစိုက်ခဲ့သည်။ ကျွန်မတို့ အတူတူအလုပ်လုပ်ရသည်မှာ အကုန်လုံး ပြန်အဆင်ပြေ သွားခဲ့သည်။ ဤသည်မှာ ကျွန်မအတွက် အလွန် စိတ်သက်သာရာရခဲ့သည်။ ကျွန်မကို ဤကဲ့သို့နည်းလမ်းနှင့် ပြောင်းလဲပေးခဲ့သည့် ဘုရားသခင်၏တရားစီရင်မှုကို ကျေးဇူးတင်မိပါသည်။


၄၅။ ဘုရားသခင်ရှေ့မှောက် နေထိုင်ခြင်း

ယွန်ဆွေ ကိုရီးယားနိုင်ငံ

အနန္တတန်ခိုးရှင် ဘုရားသခင် ပြောသည်မှာ- “စစ်မှန်မှုထဲသို့ ဝင်ရောက်ရန်မှာ လူတစ်ဦးသည် အရာရာကို လက်တွေ့ အသက်တာသို့ ဦးတည်ရမည်။ ဘုရားသခင်ကို ယုံကြည်ရာတွင် လူတို့သည် လက်တွေ့ဘဝထဲ ဝင်ရောက်ခြင်းအားဖြင့် မိမိကိုယ်ကိုယ် သိနားလည်ခြင်း ရှိမလာနိုင်ပါက၊ ထို့ပြင် လက်တွေ့ဘဝတွင် ပုံမှန်လူ့သဘာဝကို အသက်မရှင်နိုင်ပါက၊ ထိုသူတို့သည် မဖြစ်ထွန်းသူများ ဖြစ်ကြလိမ့်မည်။ ဘုရားသခင်အား မနာခံသော သူအားလုံးတို့သည် လက်တွေ့အသက်တာကို မဝင်ရောက်နိုင်သူများ ဖြစ်ကြသည်။ သူတို့အားလုံးသည် လူ့သဘာဝအကြောင်း ပြောဆိုသော်လည်း နတ်ဆိုးသဘာဝအတိုင်း အသက်ရှင်နေထိုင်ကြသူများ ဖြစ်သည်။ သူတို့အားလုံးသည် သမ္မာတရားအကြောင်း ပြောဆိုသော်လည်း ယင်းအစား အယူဝါဒများကိုသာ အသက်ရှင်နေထိုင်သူများ ဖြစ်ကြသည်။ လက်တွေ့ဘဝတွင် သမ္မာတရားအတိုင်း မနေထိုင်နိုင်သူတို့သည် ဘုရားသခင်ကို ယုံကြည်သော်လည်း ဘုရားသခင်၏ ရွံရှာမုန်းတီးမှုနှင့် ငြင်းပယ်မှုတို့ကို ခံရသူများ ဖြစ်သည်။ သင်သည် လက်တွေ့အသက်တာသို့ ဝင်ရောက်ခြင်းကို လေ့ကျင့်ရမည်၊ သင်ကိုယ်တိုင်၏ အားနည်းချက်များ၊ မနာခံမှုများနှင့် မသိနားမလည်မှုများကို သိရမည့်အပြင် သင်၏ ပုံမှန်မဟုတ်သော လူ့သဘာဝနှင့် အားနည်းချက်များကို သိရမည်။ ထိုနည်းဖြင့် သင်၏ အသိပညာသည် သင်၏ လက်တွေ့ အခြေအနေနှင့် အခက်အခဲများနှင့် ပေါင်းစပ်သွားလိမ့်မည်။ ယင်းသို့သော အသိပညာသည်သာ စစ်မှန်ပြီး သင်၏ ကိုယ်ပိုင်အခြေအနေကို အမှန်တကယ် နားလည် သဘောပေါက်စေမည်ဖြစ်ကာ သင်၏ စိတ်သဘောထားဆိုင်ရာ ပြောင်းလဲခြင်းကို ရရှိနိုင်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အသင်းတော် အသက်တာနှင့် လက်တွေ့အသက်တာ ဆွေးနွေးခြင်း) “လူတစ်ဦးသည် အသက်တာဝင်ရောက်မှုကို ရှာဖွေရာတွင် နေ့စဉ်အသက်တာ၌ သူကြုံတွေ့ရသော ကိစ္စတိုင်းတွင် မိမိကိုယ်တိုင်၏ စကားလုံးများ၊ လုပ်ရပ်များ၊ အတွေးများနှင့် စိတ်ကူးများကို ဆန်းစစ်ရမည်။ သူသည် မိမိကိုယ်တိုင်၏ အခြေအနေများကို နားလည်သဘောပေါက်ရမည်ဖြစ်ပြီး၊ ၎င်းတို့ကို သမ္မာတရားနှင့် နှိုင်းယှဉ်စစ်ဆေးရမည်၊ သမ္မာတရားကို ရှာဖွေရမည်ဖြစ်ပြီး မိမိနားလည်သည့် သမ္မာတရား၏ စစ်မှန်မှုထဲသို့ ဝင်ရောက်ရမည်ဖြစ်သည်။ သမ္မာတရား၏ စစ်မှန်မှုထဲသို့ ဝင်ရောက်ခြင်း ဖြစ်စဉ်အတွင်းတွင် သူသည် မိမိကိုယ်တိုင်၏ အခြေအနေများကို နားလည်သဘောပေါက်ရမည်ဖြစ်ပြီး ဘုရားသခင်ထံ ဆုတောင်းဖို့ရန်နှင့် သူ့အား အသနားခံဖို့ရန် ဘုရားသခင်ရှေ့မှောက်သို့ မကြာခဏ လာရမည်ဖြစ်သည်။ သူသည် ပွင့်လင်းသော စိတ်နှလုံးဖြင့် အခြားညီအစ်ကို မောင်နှမများနှင့်အတူ မကြာခဏ မိတ်သဟာယဖွဲ့ခြင်း၊ သမ္မာတရား၏ စစ်မှန်မှုထဲသို့ ဝင်ရောက်ရာလမ်းကြောင်းကို ရှာခြင်းနှင့် သမ္မာတရား၏ အခြေခံ သဘောတရားများအား ရှာဖွေခြင်းတို့ကို ပြုလုပ်ရမည်။ နောက်ဆုံးတွင် သူသည် နေ့စဉ်အသက်တာ၌ မည်သည့် စိတ်သဘောထားများကို ဖော်ထုတ်ပြကြောင်း၊ ယင်းတို့တွင် ဘုရားသခင် ကျေနပ်အားရခြင်း ရှိမရှိ၊ သူလက်တွေ့လုပ်ဆောင်သည့် လမ်းကြောင်းက မှန်မမှန်၊ မိမိအထဲ၌တွေ့ရသော အခြေအနေများကို ဘုရားသခင်၏ နှုတ်ကပတ်တော်များနှင့်ယှဉ်၍ မိမိဘာသာဆန်းစစ်ခြင်းမှတဆင့် စစ်ဆေးခြင်း ရှိမရှိ၊ ဤအရာများကို အတိအကျ စစ်ကြောထားခြင်း ရှိမရှိ၊ ယင်းတို့က ဘုရားသခင်၏ နှုတ်ကပတ်တော်များနှင့် ကိုက်ညီခြင်း ရှိမရှိဆိုသည်နှင့်၊ ဘုရားသခင်၏ နှုတ်ကပတ်တော်များနှင့် ကိုက်ညီသည့် ထိုအခြေအနေများနှင့် စပ်လျဉ်း၍ သူသည် အောင်မြင်မှုတစ်ခု အမှန်တကယ် ရရှိထားပြီး ဝင်ရောက်မှုကို အမှန်တကယ် ရယူထားခြင်းရှိမရှိ ဟူသည်တို့ကို သိမြင်လာလိမ့်မည်။ သင်သည် ဤအခြေအနေများ၊ ဤအနေအထားများထဲ၌ မကြာခဏ အသက်ရှင်သည့်အခါ သမ္မာတရားအချို့နှင့် သင်၏ တကယ့်အခြေအနေများအပေါ် အခြေခံသိနားလည်မှုကို တဖြည်းဖြည်း သင်ရရှိလာလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏”) ဘုရားသခင်၏ နှုတ်ကပတ်တော်များက အသက်ဝင်ရောက်မှုအတွက် လမ်းကြောင်းကို ပြပေးခြင်းဖြစ်သည်။ အဲဒီလမ်းကြောင်းကိုက တကယ့်လက်တွေ့ဘဝ ဖြစ်ပျက်တာများအားလုံးထဲမှာ ကျွန်မတို့၏ အတွေးတိုင်း လုပ်ရပ်တိုင်းကို ဆန်းစစ်ဖို့၊ ပြီးလျှင် ယင်းတို့ကို ဘုရားသခင်၏နှုတ်ကပတ်တော်များ၏ ထုတ်ဖော်မှုများနှင့် ချိန်ဆပြီး အထိန်းအကွပ်ရှိဖို့၊ ကျွန်မတို့၏ အကျင့်ပျက် စိတ်သဘောထားများကို ဆင်ခြင်ပြီး သိဖို့၊ ပြီးလျှင် ယင်းတို့ကို ဖြေရှင်းဖို့အတွက် သမ္မာတရားကို အသုံးပြုတတ်အောင် ကြိုးစားဖို့တို့ဖြစ်သည်။ မိမိကိုယ်ကိုယ် အမှန်တကယ် သိကြဖို့၊ ဘုရားသခင့်နှုတ်ကပတ်တော်များ၏ စစ်မှန်မှုထဲကို ဝင်ရောက်ဖို့အတွက်၊ ဤသည်က တစ်ခုတည်းသောလမ်းဖြစ်သည်။

လွန်ခဲ့သည့် ခြောက်လက စည်းဝေးပွဲတစ်ခုမှာ အစ်ကိုချန်းက သူ့အတွေ့အကြုံတစ်ခုကို မျှဝေသည်။ သူ ပြောသည့်အရာ ပြီးသည့်အခါ၊ ကျွန်မ စဉ်းစားကြည့်သည်။ သူက သူ့တာဝန်မှာ ခေါင်းမာမာနှင့်၊ အခြေခံစည်းမျဉ်းများကို ဆန့်ကျင်ခဲ့သည်။ ထို့ကြောင့် ပြုပြင်ခံရပြီး ကိုင်တွယ်ဖြေရှင်းခံရသည်။ သူက အကြောင်းပြချက်များ မပေးဘဲ၊ သူ့ကိုယ်သူ စိတ်ထိန်းနိုင်အောင်သာ အားထုတ်ခဲ့ခြင်းဖြစ်သည်။ နာခံသည်ဟု ထင်ရသော်လည်း၊ သူ့အလုပ်မှာ ဘာကြောင့် ခေါင်းမာခဲ့သည်၊ မည်သည့်ဖောက်ပြန်သည့် စိတ်သဘောထားများက သူ့ကို ထိန်းချုပ်ခဲ့သည်၊ သို့မဟုတ် အရင်းခံအကြောင်းရင်းက မည်သည့်အရာဖြစ်သည်တို့နှင့်ပတ်သက်ပါက၊ သူက ယင်းတို့ကို အမှန်တကယ် ဆင်ခြင်ကြည့်ခြင်း၊ နားလည်အောင် ကြိုးစားခြင်း မရှိခဲ့ပါ။ ယင်းတို့ကို ဖြေရှင်းဖို့ သမ္မာတရားကိုလည်း မရှာဖွေခဲ့ပါ။ သူ၏ လိုက်နာခြင်းက သူ့ဘာသာ စည်းကမ်းများအတိုင်း လိုက်လုပ်နေခြင်းဖြစ်သည်။ စစ်မှန်သည့် နာခံမှုလို့ မခေါ်နိုင်ပါ။ ကျွန်မလည်း “ဒီချို့ယွင်းချက်ကို သူ့ကို ပြောပြလိုက်သင့်လား” ဟု စဉ်းစားသည်။ သို့ရာတွင် နောက်တော့ “အစ်ကိုချန်းက ယုံကြည်သူတစ်ယောက် ဖြစ်ခဲ့တာ ငါ့ထက် ကြာနေပြီ။ သူ နားလည်ပုံနဲ့ အတွေ့အကြုံက ငါ့ထက် သာတယ်။ ငါက သူ့ကို အကြံပေးမယ်ဆိုရင်၊ ကလေးတစ်ယောက်က ကြီးကြီးကျယ်ကျယ် ပြောသလို ဖြစ်သွားမှာလား။ ငါကပဲ အထက်စီးဆန်သွားမလား။ ဘာမှမပြောတာဘဲ ကောင်းပါတယ်” ဟု တွေးမိပြန်သည်။ သူက သူ့မိတ်သဟာယ ပြီးသွားသည့်အခါ၊ သူ့ထံ၌ ကျွန်မတို့မြင်မိသည့် ချို့ယွင်းချက်များကို ပြောပြပေးခိုင်းသည်။ ကျွန်မက သူ့အကြောင်းကို ထောက်ပြချင်သော်လည်း၊ မလုပ်ခဲ့မိပါ။ ကျွန်မ “သူက ငါ့ထက် အများကြီး အသက်ကြီးတယ်။ ရှင်က အမှန်တကယ် နာခံနေတာမဟုတ်ဘူး၊ စည်းကမ်းတွေကို လိုက်နာနေတာ သက်သက်ပဲဆိုပြီး ငါက ပြောလိုက်ရင်၊ သူ အများကြီး မျက်နှာပျက်ရမယ်။ ငါက ဒုက္ခပေးမိသလိုလည်း ဖြစ်မယ်။ သူက အဲဒါကို လက်မခံဘဲ၊ ငါ့ကို အထက်စီး ဆန်လွန်းတယ် အတွေ့အကြုံမရှိဘူးလို့ ပြောရင်လည်း၊ ငါပဲ အများကြီး အရှက်ရမိလိမ့်မယ်။ ငါက သူ့ကိုလည်း သေချာ သိတာမဟုတ်ဘူး။ ငါ့ကို မကောင်းမြင်တာမျိုး ဖြစ်သွားရင် မတန်ဘူး” ဟု စဉ်းစားမိသည်။ ကျွန်မက အတော်ကြာ ချီတုံချတုံဖြစ်ပြီးမှ၊ “အစ်ကို့မှာ အတွေ့အကြုံများအများကြီး ရှိပါသည်။ လက်တွေ့ကျကျ နားလည်မှုလည်း ရှိသည်” ဟု ပြောလိုက်သည်။

ဤသည်ကို ပြောပြီး ကျွန်မ ဘဝင်မကျမိပါ။ ကျွန်မက သူ့ပြဿနာများကို ရှင်းရှင်းလင်းလင်း မြင်နိုင်သော်လည်း၊ ယင်းတို့အကြောင်းကို တစ်ခွန်းမျှ မဟခဲ့ပါ။ ထိုအစား ကျွန်မ၏အသိစိတ်နှင့် ဆန့်ကျင်နေသည့် အဆင်ပြေသည့် အရာကိုသာ ပြောခဲ့သည်။ ထိုကိစ္စနှင့်ပတ်သက်၍ စစ်မှန် ရိုးသားခြင်း မရှိခဲ့ပါ။ ထို့နောက် ထိုကာလတစ်လျှောက်လုံး ကျွန်မတို့ စည်းဝေးခဲ့သည့်အရာများကို စဉ်းစားကြည့်သည်။ ပွဲတိုင်းမှာလည်း အယောက်တိုင်းက မိတ်သဟာယပြုခဲ့ကြသည်။ မိမိကိုယ်ကိုယ် ဆင်ခြင်ဖို့ သိလာဖို့ကို နေ့တိုင်း လုပ်ခဲ့ကြရသည်။ မုသားများဖြစ်စေ၊ သမ္မာတရားကို လျှော့ပေါ့ပြောခဲ့ခြင်းဖြစ်စေ ကျွန်မတို့များ မည်မျှ ပြောခဲ့သည်ကို မြင်အောင်၊ ပြီးလျှင် ပုဂ္ဂိုလ်ရေးရည်ရွယ်ချက်များနှင့် ပြောခဲ့သည့်အရာများ မည်မျှ များနေသည်၊ ကျွန်မတို့ ပြောခဲ့လုပ်ခဲ့သည့်အရာများမှာ မည်သည့်အရာများက သမ္မာတရားနှင့် ဆန့်ကျင်သည်တို့ကို မြင်စေဖို့ဖြစ်သည်။ ကျွန်မက အစ်ကိုချန်းကို လိမ်ခဲ့သည်မှာ တစ်ခုသာရှိသည်ကို နားလည်မိသည်။ ဘုရားသခင်က ကျွန်မတို့ကို ရိုးသားဖို့၊ ပွင့်လင်းဖို့၊ အရှိကို အရှိအတိုင်းပြောဖို့ အကြိမ်ကြိမ် တိုက်တွန်းသည်ကိုလည်း သိပါသည်။ သို့ရာတွင် ဤကဲ့သို့ အခြေခံအကျဆုံး သတ်မှတ်ချက်ကို ကျွန်မက လက်တွေ့မလုပ်ဆောင်နိုင်ခဲ့ပါ။ ဤအချိန်မှာ ကျွန်မ စပြီး စိတ်ပျက်သွားမိသည်။ မိမိကိုယ်ကိုယ်သိအောင် ကျွန်မကို လမ်းပြပေးဖို့၊ ဘုရားသခင်ရှေ့မှောက်မှာ ချက်ချင်း ဆုတောင်းသည်။ ထိုအချိန်တွင် ဘုရားသခင်၏ ဤနှုတ်ကပတ်တော်များကို ကျွန်မ ဖတ်မိသည်၊ “သင်တို့အားလုံး ကောင်းစွာ ပညာတတ်မြောက်ကြသည်။ သင်တို့အားလုံးသည် သင်တို့၏ပြောဆိုပုံ၌ စစ်ဆေးခံရသည့်အဖြစ်နှင့် လျှော့တွက်ခံရသည့် အဖြစ်ကိုလည်းကောင်း၊ သင်စကားပြောသော ဟန်ပန်ကိုလည်းကောင်း အာရုံစိုက်ကြသည်- သင်တို့သည် လိမ္မာပါးနပ်ပြီး ကိုယ့်သိက္ခာကိုယ်လေးစားခြင်းနှင့် အခြားသူများ၏ ဂုဏ်သိက္ခာအား ထိခိုက်မှုမပြုမိရန် သင်ယူထားကြသည်။ သင်တို့၏ စကားများနှင့် လုပ်ဆောင်ချက်များတွင်၊ သင်တို့သည် လူတို့ လှုပ်ရှားဆောင်ရွက်ရန်အတွက် နေရာချန်ပေးတတ်ကြသည်။ သင်တို့သည် လူတို့အား အေးငြိမ်းသက်သာစေဖို့ တတ်နိုင်သမျှ ပြုလုပ်ကြသည်။ သူတို့၏ အမာရွတ်များ သို့မဟုတ် အားနည်းချက်များကို သင်မဖော်ထုတ်သကဲ့သို့ သူတို့ကို မနာကျင်စေရန် သို့မဟုတ် အရှက်မရစေရန် သင်ကြိုးစားသည်။ ထိုသို့သောအရာမှာ ပြုမူရာတွင် လူအများစု အသုံးပြုသည့် နိယာမဖြစ်သည်။ ထိုသို့ဆိုသော် ဤသည်မှာ မည်သို့သော နိယာမမျိုးဖြစ်သနည်း။ ယင်းမှာ ဒုက္ခပေးသည်၊ ယုံကြည်၍မရ၊ စဉ်းလဲဖောက်ပြန်ပြီး မသိမသာ အန္တရာယ်ပေးတတ်သည်။ လူတို့၏ အပြုံးမျက်နှာများ နောက်ကွယ်တွင် ကွယ်ဝှက်ထားသည်မှာ မလိုမုန်းထားသော၊ အန္တရာယ်ပေးတတ်ပြီး စက်ဆုပ်ဖွယ်ကောင်းသော အရာများစွာ ဖြစ်သည်။ ဥပမာ၊ အခြားသူများနှင့် အပြန်အလှန်ဆက်ဆံရာတွင် လူအချို့တို့သည် အခြားလူက အဆင့်အတန်း အနည်းငယ်ရှိသည်ကို တွေ့ရှိသည်နှင့် တစ်ပြိုင်နက် တစ်ဖက်လူ စိတ်လက်ချမ်းသာစေဖို့ ညက်ညောသော၊ နားဝင်ချိုသော၊ မြှောက်ပင့်ခယသော နည်းလမ်းဖြင့် စကားစပြောကြလိမ့်မည်။ သို့သော် ယင်းမှာ ၎င်းတို့ အမှန်တကယ် စဉ်းစားနေသည့်အရာ ဖြစ်သလော။ ၎င်းတို့သည် အကြံများနှင့် ဖုံးကွယ်ထားသော ရည်ရွယ်ချက်များ သိုဝှက်ထားကြသည်မှာ အလွန်သေချာပေသည်။ ထိုကဲ့သို့သော လူတို့သည် မိမိတို့၏စိတ်နှလုံးထဲတွင် မှောင်မိုက်ခြင်းရှိပြီး အလွန်စက်ဆုပ်ဖွယ်ကောင်းကြသည်။ အသက်တာတွင် ထိုသို့သောလူများ ပြုမူနေထိုင်သည့်ပုံစံမှာ စက်ဆုပ်ရွံရှာဖွယ်ကောင်းပြီး အလွန်မနှစ်မြို့စရာ ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘဝတွင် တိုးတက်ခြင်း၏ အညွှန်းခြောက်ခု”) ကျွန်မ ဖြစ်နေသည့် အခြေအနေကို ဘုရားသခင်၏နှုတ်ကပတ်တော်များက အတိအကျ ထုတ်ဖော်ပြခြင်းဖြစ်သည်။ ကျွန်မ၏စကားများက စိုးစဉ်းမျှ မရိုးသားခဲ့ပါ။ လှည့်ဖြားလွန်းခဲ့သည်။ လူများကို မထိခိုက်စေဖို့ ကျွန်မက ဝေ့ဝိုက်ပြီး ပြောခဲ့သည်။ ကောင်းသည့်အရာများကိုသာ အမြဲပြောခဲ့သည်။ အပြင်ပန်းအရ၊ ကျွန်မက အခြားသူများအတွက် စဉ်းစားပေးသည်ဟု ထင်စရာဖြစ်သည်။ သို့ရာတွင် ကျွန်မ၏ တကယ့်ရည်ရွယ်ချက်များက အခြားသူများ မိမိကို အကောင်းပြောဖို့၊ မိမိ၏သိက္ခာနှင့် အဆင့်အတန်းကို ကာကွယ်ဖို့အတွက်သာ ဖြစ်သည်။ အစ်ကိုချန်း၏ အတွေ့အကြုံများကို နားထောင်ရင်းနှင့်၊ သူက စည်းကမ်းများကိုသာ လိုက်နာလွန်းသည်ကို ကျွန်မ ကောင်းစွာ သိခဲ့သည်။ ဤသည်မှာ သူ့အတွက် အသက်ဝင်ရောက်မှုကို အထောက်အကူ မဖြစ်မှန်းလည်း ကျွန်မ သိသည်။ သို့ရာတွင် ဤသည်ကို ထုတ်ပြောလိုက်ပါက၊ သူ့ကို အရှက်ရစေမည်။ ကျွန်မကိုလည်း မကောင်းမြင်လာမည်ဟု ကျွန်မက တွေးသည်။ ထို့ကြောင့် ပါးစပ်ပိတ်ခဲ့မိသည်။ သူက အကြံပေးကြဖို့ ပြောလာသည့်အချိန်တွင်ပင်၊ ကျွန်မက ပွင့်ပွင့်လင်းလင်း မရှိသေးပါ။ ထိုအစား သူ့ကို မြှောက်ပင့်ပြီး လှည့်စားလိုက်သည်။ ကျွန်မက မရိုးသားလွန်းခြင်းဖြစ်သည်။ အစ်ကိုချန်းက သူ့ချို့ယွင်းချက်များ၊ ဟာကွက်များကို ပြင်ချင်သောကြောင့်၊ ကျွန်မတို့ကို သူ့အမှားများကို ထောက်ပြခိုင်းခြင်းဖြစ်သည်။ သို့ရာတွင် ကျွန်မက သူ့ကို ကူညီဖို့ တာဝန်မကျေသည့်အပြင်၊ သူ့ကို လိမ်ညာလှည့်ဖြားဖို့အတွက် ချီးမွမ်းလိုက်သေးသည်။ ထိုအချိန်မှသာ ကျွန်မ နားလည်မိသည်၊ ကျွန်မ ပြောသည့်အရာများက ကောင်းမွန်သောကြောင့်၊ မည်သူမျှ မကျေမနပ် မဖြစ်သော်လည်း၊ အကြောင်းကိစ္စတစ်ခုနှင့် ကြုံသည့်အခါ၊ ကျွန်မက သမ္မာတရားကို လက်တွေ့မလုပ်ဆောင်ပါ။ ယင်းက အမှန်တကယ်တွင် လူကောင်းတစ်ယောက် ဖြစ်နေခြင်း မဟုတ်ပါ။ လိမ်ညာလှည့်ဖြားနေခြင်း ဖြစ်သည်။ မိမိကိုယ်ကိုယ် ငယ်သေးသည်၊ အတွေ့အကြုံမရှိဘဲ၊ လောကကြီး၏သဘောများကို မသိဟု ထင်ခဲ့ဖူးသည်။ ကျွန်မက တကယ်တော့ ဉာဏ်များ လွန်းသည်ကို အဖြစ်မှန်များနှင့် ဖော်ထုတ်ခံရသည့်အခါမှသာ မြင်မိခြင်းဖြစ်သည်။ မိမိကိုယ်ကိုယ်လည်း စပြီး ရွံလာမိသည်။ မရိုးမသားနှင့် လိမ်ညာလွန်းခြင်းများ ထပ်ပြီး မဖြစ်ချင်တော့ပါ။ နောက်တော့ ကျွန်မ ဘုရားသခင်ထံ ဆုတောင်းသည်။ နောင်တရချင်သည်၊ အမှန်ကိုပဲ ပြောချင်သည်၊ သူ သတ်မှတ်သည့်အတိုင်း ရိုးသားသူတစ်ယောက် ဖြစ်ချင်သည်။

အစ်ကိုချန်းဆီမှာ ကျွန်မ တွေ့မိသည့် ပြဿနာများကို စာနှင့်ရေးပြီး၊ သူ့ဆီ ပို့ပေးဖို့ ရည်ရွယ်လိုက်သည်။ သို့ရာတွင် စာကိုရေးရင်း၊ ထပ်ပြီး ချီတုံချတုံဖြစ်ပြန်သည်။ ကျွန်မ ရေးသည့်အရာများက အသုံးအနှုန်း မသင့်တော်ပါ၊ သူက သဘောကျမှာ မဟုတ်ပါ၊ ဘာမျှမဟုတ်သည့်အရာများကို ရေးကြီးခွင့်ကျယ် လုပ်နေသည်ဟု ထင်သွားမည်ဟု စိုးရိမ်သည်။ ပြီးလျှင် ထိုအချိန်က ထုတ်မပြောဘဲ၊ ယခုမှ အရေးတကြီး လုပ်သည်ဆိုပါက၊ ကျွန်မက ဘာမျှမဟုတ်သည့်အရာကို ဇာချဲ့နေသည်ဟု သူက ထင်မလား။ “ဒီတစ်ခါတော့ ငါ ဘာမှ မပြောသင့်ပါထင်သည်။ နောက်တစ်ခါမှ ပြောမည်” ဟု တွေးပြန်သည်။ သို့ရာတွင် ထိုအတွေးနှင့် ကျွန်မ ထပ်ပြီး စိတ်ပျက်လာသည်။ ဘုရားသခင်က ဤအခြေအနေကို ကျွန်မကိုယ်တိုင် နားလည်ဖို့အတွက်သာ စီစဉ်ထားခြင်း မဟုတ်ပါ။ ကျွန်မအနေနှင့် သူ့နှုတ်ကပတ်တော်များကို လက်ခံပြီး၊ လက်တွေ့လုပ်ဆောင်ဖို့ကို၊ သူက မျှော်လင့်နေခြင်း ဖြစ်သည်။ ကျွန်မက ယင်းကို လက်လျှော့ပြီး ရှောင်ပြေးပါက၊ ဘုရားကို လှည့်စားနေတာ ဖြစ်မသွားပါလား။ ကျွန်မလည်း ဘုရားသခင်ဆီ ထပ်ပြီး ဆုတောင်းလိုက်သည်။ “အစ်ကိုချန်းရဲ့ ဂုဏ်မာနနဲ့ပတ်သက်ပြီး စိုးရိမ်တာမျိုး၊ သူများတွေ ကျွန်မကို ဘယ်လိုထင်မလဲဆိုပြီး စဉ်းစားတာမျိုးတွေ ကျွန်မ ထပ်မဖြစ်ချင်တော့ပါဘူး။ သမ္မာတရားကို လက်တွေ့လုပ်ဆောင်ဖြစ်အောင် ကျွန်မကို လမ်းပြတော်မူပါ၊ ဘုရားသခင်” ဟု ပြောမိသည်။ ပြီးလျှင် ကျွန်မလည်း အစ်ကိုချန်း၏အတွေ့အကြုံကို သေချာဆင်ခြင်ကြည့်ပြီး၊ ဘုရားသခင်၏နှုတ်ကပတ်တော်များနှင့် ပေါင်းစပ်ပေးသည်။ ကျွန်မ သတိပြုမိထားသည့်အချက်များနှင့် ကိုယ်တိုင်နားလည်မိသည့်အရာ အနည်းငယ်ကို ချရေးပြီး၊ အစ်ကိုချန်းဆီ ပို့လိုက်သည်။ ထိုနည်းနှင့် လက်တွေ့လုပ်ဆောင်လိုက်သည့်အခါ၊ ပိုပြီး ငြိမ်းအေးသွားသကဲ့သို့ ခံစားရသည်။ အစ်ကိုချန်းဆီက တုံ့ပြန်မှုကိုလည်း နောက်တစ်နေ့တွင်ပင် ရသည်။ ကျွန်မ၏စာကို ဖတ်ရသည်မှာ၊ သူ တော်တော် လှိုက်လှိုက်လှဲလှဲဖြစ်မိသည်ဟု ပြောသည်။ သူ့အကြောင်းများကို စာရေးပြီးပြောသည်ကို ဘုရားသခင်၏ ချစ်ခြင်းမှ ရရှိလာခြင်း ဖြစ်သည်ဟု ပြောသည်။ အကြောင်းကိစ္စများ ပေါ်သည့်အခါ၊ သူ့အနေနှင့် သမ္မာတရားကို ရှာဖွေဖို့ အာရုံမစိုက်ခဲ့သည်ကို သူ နားလည်သွားသည်။ ပြုပြင်ခံရချိန် ကိုင်တွယ်ဖြေရှင်းခံရချိန်မှာလည်း၊ သူက အိုးနင်းခွက်နင်းနှင့် ပြီးသွားခဲ့သည်။ အကြောင်းကိစ္စများနှင့် ကြုံသည့်အခါ သူ လုပ်မိနေသည့် အမှားများကို ပြုပြင်ဖို့ အသင့်ဖြစ်နေပါပြီဟု ရေးထားသည်။ သူ့ထံမှ ပြန်စာကို ဖတ်ပြီး၊ ကျွန်မလည်း တော်တော် လှိုက်လှိုက်လှဲလှဲ ခံစားရသည်။ ညီအစ်ကိုမောင်နှမများနှင့် အပြန်အလှန်ဆက်ဆံရေးမှာ အများကြီး စိုးရိမ်စရာမလိုဟုလည်း ခံစားမိသည်။ အကြောင်းအရာတစ်ခုကို ထောက်ပြပါက၊ နောက်ကွယ်မှာ မှန်ကန်သည့် ရည်ရွယ်ချက် ရှိရမည်။ သို့ဆိုလျှင် သူတို့က လက်ခံချင်စိတ် ရှိကြမည်။ ကျွန်မ စိုးရိမ်သည့်အရာများအားလုံးက မိမိ၏စိတ်အထင်သက်သက်သာ ဖြစ်သည်။ ပျက်စီးသည့် မိမိစိတ်သဘောထား၏ ထိန်းချုပ်မှုအောက်မှာ ရောက်နေခဲ့သောကြောင့် ဖြစ်သည်။ အသင်းတော်ထဲက ပေါင်းသင်းဆက်ဆံရေးကို ရှင်သန်ရေး အတွေးအခေါ်ကို မရိုးသားသည့်လှည့်ကွက်များပေါ်မှာ အမှီပြုခြင်းမဟုတ်ပါ၊ ဘုရားသခင်၏နှုတ်ကပတ်တော်များကို လက်တွေ့လုပ်ဆောင်မှုနှင့် အပြန်အလှန် ရိုးသားမှုပေါ်မှာ တည်ဆောက်သည်ကိုလည်း ကျွန်မ နားလည်လာသည်။ 

သို့ရာတွင် ကျွန်မက စာတန်ကြောင့် ဆိုးဆိုးဝါးဝါး ပျက်စီးခဲ့သည့်အပြင်၊ မိမိ၏ ဖောက်ပြန်ပျက်စီးသည့် စိတ်သဘောထားကလည်း နက်နက်ရှိုင်းရှိုင်း အမြစ်တွယ်နေသောကြောင့်၊ ကျွန်မ၏သိက္ခာနှင့် အကျိုးအမြတ်များ ထိပါးခံရပါက၊ သမ္မာတရားကို လက်တွေ့လုပ်ဆောင်ဖို့ ခက်ခဲသွားမည်ဖြစ်သည်။

နောက်ပိုင်း အချိန်အနည်းငယ်ကြာတော့၊ ညီမငယ် တစ်ယောက်က အွန်လိုင်းက ဝတ္ထုများကို မကြာမကြာ ဖတ်လေ့ရှိသည်ကို တွေ့မိသည်။ ကျွန်မရင်ထဲမှာ ပူပန်လာပြီး၊ “ဒီအွန်လိုင်းဝတ္ထုတွေ အများစုက လူက ဖန်တီးထားတဲ့ စိတ်ကူးယဉ်သက်သက်တွေပဲ။ သူ့ခေါင်းထဲမှာ အဲဒါတွေနဲ့ပြည့်နေရင်၊ ဘုရားနှုတ်ကပတ်တော်တွေကို ဖတ်ချင်တော့မှာ မဟုတ်ဘူး၊ သူ့တာဝန်ကိုလည်း လုပ်ချင်တော့မှာ မဟုတ်ဘူး။ အဲဒါဆို သန့်ရှင်းသောဝိညာဉ်တော်ရဲ့ လုပ်ဆောင်ချက်ကို သူ ဆုံးရှုံးရလိမ့်မယ်။ သူ့အသက်တာမှာလည်း ဆုံးရှုံးမှုကြီးလိမ့်မယ်။ ငါ ဒီကိစ္စကို သူနဲ့ ပြောမှဖြစ်မယ်” ဟု စဉ်းစားကြည့်သည်။ သို့ရာတွင် ကျွန်မ ထုတ်ပြောမည်ဆဲဆဲတွင်၊ “သူက မကျေမနပ်ဖြစ်ပြီး၊ ကျွန်မကို မဆိုင်တာ ဝင်ရှုပ်နေတယ်လို့ ထင်မှာလား။ သူက ကျွန်မ ပြောတာကို လက်မခံဘူးဆိုရင်၊ တစ်ယောက်နဲ့တစ်ယောက် နေ့တိုင်း တွေ့နေရတော့ တော်တော် ကသိကအောက်ဖြစ်မယ်။ အသင်းတော်ခေါင်းဆောင်ကိုပဲ အသိပေးပြီး၊ အဲဒီအကြောင်းကို သူနဲ့ပဲ မိတ်သဟာယ ပြုခိုင်းလိုက်တာ ကောင်းမယ်ထင်တယ်။” ဟု ချီတုံချတုံ ဖြစ်သည်။ သို့ရာတွင် ဤစဉ်းစားပုံက မှားသည်ကို ကျွန်မ သိသည်။ ကျွန်မက ထိုကိစ္စကို တွေ့မိသည့်သူ ဖြစ်နေသောကြောင့်၊ သူ့ကို ထိုအကြောင်း မိတ်သဟာယပြုပေးဖို့ ကျွန်မမှာ တာဝန်ရှိသည်။ ကျွန်မအနေနှင့် အခြားတစ်ယောက်ဆီ တာဝန်လွှဲမချသင့်ပါ။ ထိုနောက်ပိုင်းမှာ ကျွန်မလည်း သူ့ကိစ္စကို ထုတ်ပြောလိုက်ဖို့ အကြိမ်တော်တော်များများ စဉ်းစားသည်။ သို့ရာတွင် စဉ်းစားလိုက်တိုင်း မည်သည့်အရာမျှ ပြောမထွက်ပါ။ မည်သည့်နေရာက စပြောရမည်ကို မသိခဲ့ပါ။ ဤအတိုင်းသာ တစ်ရက်ပြီးတစ်ရက် ကုန်သွားရင်း၊ တစ်ရက်တွင် အသင်းတော်ခေါင်းဆောင်က ထိုညီမ၏ အခြေအနေနှင့်ပတ်သက်ပြီး ကျွန်မကို မေးလာသည်။ ထိုအခါမှသာ ကျွန်မလည်း ခေါင်းဆောင်ကို ဤအကြောင်း ပြောမိသည်။ အံ့အားလည်း သင့်မိသည်။ သူမက အခြားကိစ္စတစ်ခုနှင့် အလုပ်များနေသောကြောင့်၊ ထိုညီမကို ကျွန်မကသာ မိတ်သဟာယပြုပေးဖို့ ပြောလာသည်။ ကျွန်မက မိမိ၏ ဇာတိပကတိကို စွန့်လွှတ်ပြီး၊ သမ္မာတရားကို လက်တွေ့လုပ်ဆောင်နိုင်ခြင်း ရှိမရှိကို သိရစေဖို့၊ ဘုရားသခင်က ဤအခြေအနေကို ကျွန်မအတွက် စီစဉ်နေသည်ကို နားလည်မိသည်။ ကျွန်မ တော်တော်ကြာ စိတ်မသက်မသာ ဖြစ်ခဲ့ရသည်ကိုလည်း စဉ်းစားမိသည်။ အထူးသဖြင့် ထိုညီမကို မြင်ပါက၊ သူမကို ထုတ်မပြောမိသေးသည့်အတွက် မိမိဘာသာ ချောက်ချားနေသည်။ ကျွန်မက သူမအပေါ် ချစ်ခြင်းမေတ္တာ မပြမိသေးပါ၊ တာဝန်မယူမိသေးပါ။ မိမိအသိစိတ်မှာ ဒုက္ခရောက်နေခြင်း ဖြစ်သည်။ အွန်လိုင်းဝတ္ထုများကို အများကြီး အာရုံစိုက်မိနေပါက ဖြစ်လာမည့် အန္တရာယ်များကို ကျွန်မ သိသည်။ လူများကို လှည့်ဖြားဖို့ အကျင့်ပျက်စေဖို့၊ လူများ၏အတွေးများကို ထိန်းချုပ်ပြီး ဘုရားသခင်ကို ရှောင်ဖယ်စေဖို့အတွက် စာတန်နတ်ဆိုးက ဤအန္တရာယ်ရှိသည့် ခေတ်ရေစီးများကို အသုံးပြုခြင်းဖြစ်သည်။ သို့မှသာ လူများက ပို၍ပို၍ ဆုတ်ယုတ်ပြီး အားငယ်လာမည်။ နောက်ဆုံးကျမှ စာတန်က သူတို့ကို ဝါးမျိုပစ်မည် ဖြစ်သည်။ ထိုညီမ၏အသက်တာက မည်မျှ ပျက်စီးသွားနိုင်သည်၊ သူမ၏တာဝန်မှာ အာရုံမရောက်ခြင်းသည် အသင်းတော်၏အလုပ်ကို အများကြီး ထိခိုက်စေနိုင်သည်တို့ကို ကျွန်မက တစ်စက်မျှ မစဉ်းစားကြည့်ခဲ့ပါ။ ထုတ်ပြောမိသောကြောင့် သူမ မကျေမနပ်ဖြစ်မည်ကိုသာ စိုးရိမ်နေခဲ့သည်။ ကျွန်မတို့ကြား ဆက်ဆံရေး မပျက်အောင် ကျွန်မက အလွန် သတိထားလွန်းခဲ့ခြင်းဖြစ်သည်။ ကျွန်မက တစ်ကိုယ်ကောင်းဆန်ပြီး ရွံစရာကောင်းလွန်းခဲသည်။

ထိုအချိန်တွင် ဘုရားသခင်၏ ဤနှုတ်ကပတ်တော်များကို ကျွန်မ ဖတ်မိသည်၊ “ကောင်းမွန်သော လူတစ်ယောက်ဖြစ်ရန် အမှန်တကယ် လွယ်ကူပြီး နည်းနည်းပြော၍ များများလုပ်ခြင်းကိုသာ တောင်းဆိုကာ စိတ်ကောင်း ရှိခြင်းနှင့် မကောင်းသောအကြံ မရှိခြင်း ဖြစ်သည်ဟု များစွာသော လူတို့က ယုံကြည်ကြသည်။ ဤအရာက သူတို့ဘယ်သွားသွား သူတို့အား ကြွယ်ဝစေရန် သေချာစေလိမ့်မည်၊ လူတို့သည် သူတို့ကို နှစ်သက်မည်ဖြစ်ပြီး ထိုကဲ့သို့သော လူဖြစ်ရခြင်းမှာ ကျေနပ်ရလောက်အောင် ကောင်းမွန်ပေသည်ဟု သူတို့က ယုံကြည်ကြသည်။ ထိုသူတို့သည် သမ္မာတရားကို မလိုက်လျှောက်လိုသည်အထိပင် ဖြစ်ကြသည်။ လူကောင်းများ ဖြစ်ခြင်းဖြင့်သာ သူတို့ကျေနပ်နေကြသည်။ ထိုသူတို့သည် သမ္မာတရားအား လိုက်လျှောက်ခြင်းနှင့် ဘုရားသခင်အားအစေခံခြင်း ကိစ္စတို့မှာ အလွန်ပင်ရှုပ်ထွေးသည်ဟု ထင်ကြသည်။ ထိုအရာက များစွာသော သမ္မာတရားတို့ကို နားလည်ရန် တောင်းဆိုသည်ဟု သူတို့ထင်ပြီး အဘယ်သူသည် ထိုအရာကို ပြီးမြောက်နိုင်မည်နည်း။ ထိုသူတို့သည် လူကောင်းများဖြစ်ပြီး ၎င်းတို့၏တာဝန်များကို ဆောင်ရွက်ခြင်းဟူသည့် ပိုမိုလွယ်ကူသော လမ်းကိုသာ လျှောက်လိုကြပြီး ထိုအရာက လုံလောက်လိမ့်မည်ဟု ထင်ကြသည်။ ဤသဘောထားမှာ ယုတ္တိတန်သလော။ လူကောင်းဖြစ်ရန်မှာ အမှန်တကယ် လွယ်ကူလှသလော။ သင်တို့သည် လွန်စွာဘဝင်မြင့်သော ပုံစံဖြင့် စကားပြောတတ်သော လူကောင်းမြောက်မြားစွာကို ရှာတွေ့လိမ့်မည်ဖြစ်ပြီး ထိုသူတို့သည် အပြင်ပန်းတွင် ကြီးမားသော ဆိုးယုတ်မှု တစ်စုံတစ်ရာကိုမျှ မပြုဖူးဟန်တူသော်ငြားလည်း အတွင်းပိုင်း၌မူ ၎င်းတို့သည် ကောက်ကျစ်၍ စိတ်မချရပေ။ အထူးသဖြင့် ထိုသူတို့သည် အခြေအနေကို လေ့လာသိမြင်နိုင်စွမ်းရှိ၍ ထိုသူတို့၏ နှုတ်ရေးကောင်းခြင်း၌ သူတို့သည် ချောမွတ်၍ လောကီဆန်လေသည်။ ငါ၏အမြင်အရ ထိုကဲ့သို့သော ‘လူကောင်း’ တစ်ဦးမှာ အတုအယောင်သမား၊ သူတော်ကောင်းယောင်ဆောင်သူ ဖြစ်သည်။ ထိုကဲ့သို့သော လူမှာ ကောင်းချင်ယောင်ဆောင်နေခြင်းသာလျှင် ဖြစ်သည်။ အလယ်အလတ် လမ်းစဉ်လိုက်သူတို့ အားလုံးသည် အန္တရာယ် အပြုဆုံးသူတို့ဖြစ်သည်။ ထိုသူတို့သည် မည်သူ့ကိုမျှ မစော်ကားမိစေဖို့ ကြိုးစားကြသည်၊ ထိုသူတို့သည် လူမုန်းမခံချင်သူများဖြစ်သည်၊ ထိုသူတို့သည် အမှုအရာများကို လိုက်လျော၍ မည်သူမျှ ထိုသူတို့ကို မခန့်မှန်းနိုင်ပေ။ ထိုသို့သော သူသည် အသက်ရှင် နေသော စာတန်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့ကျင့်သုံးခြင်းအားဖြင့်သာ သင်သည် ပျက်စီးသော စိတ်သဘောထား၏ ချည်နှောင်ခြင်းများကို ဖယ်ရှားပစ်နိုင်သည်”) ဘုရားသခင်၏နှုတ်ကပတ်တော်များက ကျွန်မရင်ထဲကို ထိုးဖောက်ဝင်သွားသည်။ ကျွန်မက အလယ်အလတ်လမ်းကိုသာ အမြဲရွေးသည့်သူ၊ မည်သူ့ကိုမျှ မစော်ကားသကဲ့သို့၊ မည်သူ့ပြဿနာများကိုမှ လုံးဝ မထောက်ပြသည့်သူ၊ “ယဉ်ကျေးလိမ္မာ” သူတစ်ယောက် ဖြစ်နေသည်ကို မြင်မိပြီဖြစ်သည်။ ဘုရားသခင်၏ နှုတ်ကပတ်တော်များက ထုတ်ဖော်ပြသည့်အတိုင်း အတိအကျပင် ဖြစ်လေသည်။ တစ်ခုခု ပြောမိပါက၊ မိမိ ပြောနေသည့်သူနှင့် အခြေအနေကို ကျွန်မက သုံးသပ်ကြည့်တတ်သည်။ ဆက်ဆံရေးတစ်ခု ထိခိုက်ခြင်း၊ တစ်ယောက်ယောက်က ကျွန်မထံ၌ အပြစ်ရှာတွေ့ခြင်းတို့ကို လုံးဝ အဖြစ်မခံနိုင်ခဲ့ပါ။ ဤညီမမှာ ပြဿနာတစ်ခုရှိသည်ကို ကျွန်မ မြင်ခဲ့သကဲ့သို့၊ သူမကိုလည်း ထိုအကြောင်း ပြောပြချင်ခဲ့သည်။ သို့ရာတွင် သူမ မကျေမနပ်ဖြစ်သွားနိုင်သည်ကို တွေးမိလိုက်သည်နှင့်၊ ကျွန်မက မပြောမိအောင် အကြိမ်ကြိမ်ရှောင်သည်။ ထိုအစား အသင်းတော် ခေါင်းဆောင်ထံ တာဝန်လွှဲချလိုက်သည်။ ကျွန်မ နားလည်မိသည်မှာ၊ ကျွန်မက မိမိအတွက်သာ စဉ်းစားနေခဲ့ခြင်း ဖြစ်သည်။ အခြားသူများကို အငြင်းပွားစရာ တာဝန်များ ယူခိုင်းသည်။ မိမိအကျိုးကိုမူ မည်သည့်နည်းနှင့်မျှ ထိခိုက်မခံချင်ခဲ့ပါ။ အဲဒါက ညီအစ်ကိုမောင်နှမများအပေါ် ကျွန်မ ပြုမူနေခဲ့သည့်ပုံစံပဲ။ တစ်ခါတစ်ရံ တစ်ယောက်ယောက်က အခြေအနေဆိုးနေခြင်း၊ ယိုယွင်းမှု ပေါ်နေခြင်းကို မြင်မိပါက၊ ကျွန်မက ယင်းကို ထုတ်မပြောသကဲ့သို့၊ မိတ်သဟာယလည်း မပြုဘဲ၊ မမြင်သလိုနေတတ်သည်။ အပေါ်ယံမှာ ကျွန်မက အယောက်တိုင်းနှင့် အဆင်ပြေသည်ဟု ထင်ရသည်။ တကယ်ပဲ ညှာတာတတ်သည့်ပုံစံဖြစ်သည့်။ သို့ရာတွင် ယင်းတို့အားလုံးက အတုအယောင်များ၊ ဟန်ဆောင်တာများသာ ဖြစ်သည်။ ကျွန်မက အပြင်ပန်းတွင် ဟန်လုပ်ရင်း၊ ရင်ထဲက အစစ်အမှန် စကားများကို ဖုံးကွယ်ခဲ့ခြင်း ဖြစ်သည်။ ကျွန်မက တကယ်ကို ကြောင်သူတော်ဖြစ်သည်။ ညီအစ်ကိုမောင်နှမများကို အရှက်မရှိ လှည့်စားထားရင်းပင်၊ မိမိကိုမူ အကောင်းမြင်စေချင်သေးသည်။ အတော်အတန် မရှက်တတ်ခဲ့ခြင်းဖြစ်သည်။ ကျွန်မက လှည့်စားပြီး မသိမသာ အန္တရာယ်ပေးတတ်သည့် လူပါးတစ်ယောက်၊ ဟန်ပြသမားသက်သက် ဖြစ်သည်ကို မြင်ခဲ့မိသည်။

ထိုအချိန်တွင် နောက်ထပ် ဘုရားသခင်၏ နှုတ်ကပတ်တော်အချို့ကို ဖတ်မိပါသည်၊ “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို ရရှိပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ သင်တို့အတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ စာတန်၏အဆိပ်မှာ မည်သည့်အရာဖြစ်ကြောင်းနှင့် ပတ်သက်၍၊ ယင်းကို စကားလုံးများဖြင့် အပြည့်အဝ ဖော်ပြနိုင်၏။ ဥပမာအားဖြင့်၊ ဒုစရိုက်ကိုပြုသူအချို့ကို ၎င်းတို့ အဘယ်ကြောင့် မကောင်းမှုပြုကြသည်ကို သင်မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သောကြောင့်’ ဟု ဖြေကြလိမ့်မည်။ ဤတစ်ခုတည်းသောစကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ သူတို့သည် အမှုအရာများကို ဤရည်ရွယ်ချက် သို့မဟုတ် ထိုရည်ရွယ်ချက်အတွက် ပြုလုပ်ကောင်းပြုလုပ်ကြသော်လည်း၊ ထိုသူတို့သည် ယင်းကို မိမိတို့အတွက်သာ ပြုကြခြင်းဖြစ်သည်။ ကိုယ့်အတွက်သာ ကိုယ်ကြည့်၊ ဘယ်သူသေသေ ငတေမာပြီးရော ဖြစ်သောကြောင့်၊ သူတို့သည် မိမိတို့၏ကိုယ်ပိုင် အကျိုးအတွက်သာ အသက်ရှင်သင့်ပြီး၊ အစားအစာနှင့် ကောင်းမွန်သော အဝတ်အစားအတွက် ရာထူးကောင်းတစ်နေရာ ရရှိရန် သူတို့ အရာရာကို အစွမ်းကုန် ကြိုးစားလုပ်ဆောင်သင့်သည်ဟု အယောက်တိုင်းက ထင်မှတ်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ၎င်းက လူသား၏ သဘာဝဗီဇကိုလည်း ကိုယ်စားပြုလေသည်။ စာတန်၏ ဤစကားများမှာ အတိအကျဆိုရလျှင် စာတန်၏ အဆိပ်ဖြစ်ပြီး၊ လူတို့က ယင်းကို နှလုံးသွင်းကြသည့်အခါတွင်၊ ယင်းသည် သူတို့၏ သဘာဝဗီဇ ဖြစ်လာသည်။ စာတန်၏ သဘာဝဗီဇမှာ ဤစကားလုံးများအားဖြင့် ထုတ်ဖော်ခြင်းခံရသည်။ ယင်းတို့က ၎င်းကို လုံးလုံး ကိုယ်စားပြု၏။ ဤအဆိပ်သည် လူတို့၏ အသက်များဖြစ်လာသည့်အပြင်၊ သူတို့တည်ရှိမှု၏ အခြေခံအုတ်မြစ်ဖြစ်လာပြီး ဖောက်ပြန်ပျက်စီးသော လူသားမျိုးနွယ်က နှစ်ထောင်ချီ၍ ဤအဆိပ်၏ အုပ်စိုးခြင်းကို မပြောင်းမလဲ ခံလာရပြီဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) လူပါးတစ်ယောက်ဖြစ်ခြင်း၏ အရင်းခံအကြောင်းရင်းကို ဤနှုတ်ကပတ်တော်များကြောင့် ကျွန်မ အနည်းငယ် နားလည်သွားသည်။ အဓိကက “မိမိကိုယ်သာ ကိုးကွယ်ရာဖြစ်၏၊” ကိုမျိုး၊ “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏၊” “ပွင့်လင်းခြင်းသည် အခြားသူများကို စိတ်အနှောင့်အယှက်ဖြစ်စေသဖြင့် အခြားသူများ၏ခံစားချက်များ၊ ဆင်ခြင်တုံတရားများနှင့် သဟဇာတဖြစ်ရန် ကောင်းသောစကားများကို ပြောပါ။” စသည်တို့ကဲ့သို့ စာတန်၏ အတွေးအခေါ်များနှင့် အဆိပ်များက ကျွန်မဆီမှာ နက်နက်ရှိုင်းရှိုင်း အမြစ်တွယ်နေသောကြောင့် ဖြစ်သည်။ ယင်းတို့အားဖြင့် ဖျက်ဆီးခံထားရသောကြောင့် မိမိ၏ဂုဏ်သိက္ခာနှင့် အဆင့်အတန်းအတွက်သာ စဉ်းစားမိခြင်း ဖြစ်သည်။ အခြားသူများကို ကျွန်မ လုပ်သမျှတိုင်းတွင် အကောင်းသာ ပြောစေချင်ခဲ့သည်။ ပြီးလျှင် တစ်ကိုယ်ကောင်းဆန်လွန်းလာပြီး၊ မရိုးမသားနှင့် လှည့်ဖြားတတ်လာသည်။ ငယ်ငယ်လေးကတည်းက၊ အဖေနှင့် အမေက မိမိက ပြောခြင်းထက် ပို၍နားထောင်တတ်စေဖို့ ကျွန်မကို အမြဲသင်ပေးခဲ့တာလေ။ စကားနည်းလေ၊ ပိုကောင်းလေဖြစ်သည်။ ပွင့်ပွင့်လင်းလင်း ဖြစ်လွန်းပါက၊ အခြားသူများက ကြိုက်မည် မဟုတ်ဟု ပြောခဲ့ကြသည်။ ကျွန်မက ဤကဲ့သို့ မကောင်းသည့် အတွေးအခေါ်များနှင့် ရှင်သန်လာခဲ့သောကြောင့်၊ အခြားသူများအပေါ် ပွင့်လင်းရိုးသားသည်ကို မရှိသလောက်ပင် ဖြစ်သည်။ အခင်ဆုံးသူငယ်ချင်းများနှင့်ဆိုလျှင်ပင်၊ မိမိကိုယ်ကိုယ် သဘောမကျဖြစ်ပြီး တစ်မျိုးမြင်မည်စိုးသောကြောင့်၊ ကျွန်မက သူတို့၏အပြစ်များကို ပွင့်ပွင့်လင်းလင်း ထောက်ပြခဲသည်။ ထိုအစား၊ သူတို့ခံစားသည့်အတိုင်း အဆင်ပြေအောင်လိုက်နေပြီး၊ မြှောက်ပင့်ရသည်ကိုသာ သဘောကျခဲ့သည်။ သို့ရာတွင် ယင်းတို့အားလုံးက အလိမ်အညာနှင့် ဟန်ပြသာ ဖြစ်သည်။ အသက်တာအတွက် ဤကဲ့သို့မကောင်းသည့် အတွေးအခေါ်များနှင့် ရှင်သန်နေပါက၊ ဟန်ဆောင် ကောက်ကျစ်လွန်းခြင်း၊ တစ်ကိုယ်ကောင်းဆန် ယုတ်မာခြင်းသာ ဖြစ်စေနိုင်သည်ကို ကျွန်မ နားလည်ခဲ့မိသည်။ ကျွန်မက မိမိအကျိုးအတွက်သာ စဉ်းစားပြီး၊ အခြားသူများအတွက် လုံးဝ မစဉ်းစားခဲ့ပါ။ လူများအပေါ် မစစ်မှန်ခဲ့ပါ၊ သူတို့အပေါ် ချစ်ခြင်းမေတ္တာ မထားခဲ့ပါ။ မည်သို့နည်းနှင့်ဖြစ်ပါစေ၊ ကျွန်မကဲ့သို့ လူတစ်ယောက်က မည်သူ့ကိုမျှ အကူအညီမဖြစ်စေခဲ့ပါ။ အကျိုးမပြုနိုင်ခဲ့ပါ။ ယင်းတို့နှင့်နီးစပ်သည့် အခြေအနေကိုပင် မရောက်ခဲ့ပါ။ ဤဆိုးယုတ်သည့် အတွေးအခေါ်များက တကယ်ကို အဓိပ္ပာယ်မရှိကြောင်းနှင့် ယင်းတို့သည် ပြုမူနေထိုင်ဖို့အတွက် အခြေခံစည်းမျဉ်းများ မဖြစ်သင့်ကြောင်း ကျွန်မ မြင်ခဲ့သည်။ အသက်တာအတွက် ဤကဲ့သို့မကောင်းသည့် အတွေးအခေါ်များနှင့် ရှင်သန်နေခြင်းက ကျွန်မတို့ကို ပျက်စီးခြင်း၊ လူ့သဘာဝ ကင်းမဲ့ခြင်းကိုသာ ပို၍ဖြစ်စေနိုင်သည်ကို သဘောပေါက်မိသည်။ ပြဿနာတစ်ခုကို မြင်မိတိုင်း မည်သည့်အရာမျှ မပြောမိခဲ့သည်ကို ကျွန်မ စဉ်းစားကြည့်သည်။ ကျွန်မက ပြီးသွာ့မှ အပြစ်ရှိသကဲ့သို့ ခံစားနေရသည်။ ထုတ်မရသည့် ကျောက်ခဲတစ်လုံး မိမိရင်ထဲ ဝင်နေသကဲ့သို့ ဖြစ်သည်။ ကျွန်မက သမ္မာတရားကို သိသော်လည်း၊ လက်တွေ့မလုပ်ဆောင်နိုင်သကဲ့သို့ ခံစားခဲ့ရသည်။ မည်သည့် သိက္ခာသမာဓိမှ မရှိသည့် လူကြောက်တစ်ယောက်ကဲ့သို့ ဖြစ်ခဲ့ခြင်း ဖြစ်သည်။ ကျွန်မအသက်အရွယ်မှာ ကျွန်မက ရည်ရည်မွန်မွန် ရှိသူတစ်ယောက် ဖြစ်မလာနိုင်သေးပါ။ လူများ၏ ပေါင်းသင်းဆက်ဆံရေး စည်းမျဉ်းများကိုလည်း မသိသေးပါ။ ထိုအစား ကျွန်မက စာတန် ဖြန့်ဝေသည့် သင်ပေးသည့် လောကီသဘောများကို လက်ကိုင်ပြုခဲ့မိခြင်းဖြစ်သည်။ ထိုအချိန်မှာ မိမိကိုယ်ကိုယ် တကယ် မုန်းခဲ့မိသည်။ ဤမကောင်းသည့် အတွေးအခေါ်များနှင့် ဆက်ပြီး မနေထိုင်ချင်တော့ပါ။ မိမိကိုယ်ကိုယ် ဘုရားသခင်၏ နှုတ်ကပတ်တော်များနှင့်အညီသာ ပြုမူနေထိုင်ချင်တော့သည်။

ထိုအချိန်တွင် ဘုရားသခင်၏ ဤနှုတ်ကပတ်တော်များကို ကျွန်မ ဖတ်မိသည်၊ “ရိုးသားသောလူတစ်ဦးဖြစ်ခြင်း၏ အရေးကြီးဆုံးသော လက်တွေ့လုပ်ဆောင်မှုမှာ အဘယ်နည်း။ ယင်းမှာ သင်၏စိတ်နှလုံးသည် ဘုရားသခင်ထံ ပွင့်လင်းရမည့်အကြောင်း ဖြစ်သည်။ ‘ပွင့်လင်းသည်’ ဟု ဆိုရာတွင် မည်သည့်အရာကို ငါဆိုလိုသနည်း။ ယင်းမှာ သင်စဉ်းစားသမျှအရာတိုင်း၊ သင်၏ ကြံရွယ်ချက်များက အဘယ်အရာဖြစ်ပြီး အဘယ်အရာက သင့်ကိုထိန်းချုပ်သည် ဆိုသည့်အရာနှင့်ဆိုင်သော ရှင်းလင်းပြတ်သားသောအမြင်ကို ဘုရားသခင်အား ပေးခြင်းဖြစ်သည်။ ကွာခြားချက် စိုးစဉ်းမျှမရှိသကဲ့သို့ မည်သည့်ဖုံးကွယ်မှုမျှ မရှိဘဲ၊ စိတ်ဓာတ်ကျစရာအပိုင်း မပါဘဲ၊ မေးခွန်းများ မေးခြင်းအားဖြင့် အခြားသူများကို မှန်းဆချက်များ ပြုလုပ်စေခြင်း သို့မဟုတ် ပို၍ နှိုက်နှိုက်ချွတ်ချွတ် ရှာဖွေစေခြင်း မပြုဘဲ၊ ပြီးလျှင် သင်သည် ဝေ့လည်ကြောင်ပတ် ပြောနေစရာမလိုဘဲ၊ ထို့အစား သင် ထင်သည့်အရာကို ပြောခြင်း၊ အခြားသော မည်သည့်အကြံမျှ မပါဘဲနှင့် သင်ပြောသည့်အရာသည် သင့်စိတ်နှလုံးထဲတွင် ရှိသည့်အရာဖြစ်ပါက၊ ဤသည်မှာ သင့်စိတ်နှလုံးက ပွင့်လင်းသည်ဟု ဆိုလိုခြင်းဖြစ်သည်။ တစ်ခါတစ်ရံတွင် သင်၏ ရိုးဖြောင့်ခြင်းက အခြားသူများကို နာကျင်စေနိုင်ပြီး ဒေါသထွက်စေနိုင်သည်။ သို့သော်လည်း တစ်ဦးတစ်ယောက်က၊ ‘သင်သည် ဤမျှ ရိုးသားသောနည်းဖြင့် စကားပြောနေပြီး ကျွန်ုပ်ကို အမှန်တကယ် နာကျင်စေသည်။ သင်၏ ရိုးသားမှုကို ကျွန်ုပ် လက်မခံနိုင်ပါ။’ ဟု ဆိုမည်လော။ မည်သူမျှ ဆိုမည်မဟုတ်။ အကယ်၍ သင်သည် ရံဖန်ရံခါ လူတို့ကို နာကျင်စေလျှင်ပင်၊ သင်သည် သူတို့အား ဖွင့်ဟပြီး ဝန်ချတောင်းပန်နိုင်ကာ၊ သင်သည် အမြော်အမြင်မရှိဘဲ စကားပြောခဲ့ပြီး ၎င်းတို့၏ အားနည်းချက်များကို အမှုမထားခဲ့ကြောင်း ဝန်ခံနိုင်ပါက ၎င်းတို့က သင်၌ ခက်ထန်သော ခံစားချက်များ မရှိကြောင်း၊ သင်သည် ရိုးသားသောလူတစ်ဦး ဖြစ်ကြောင်းနှင့် သင်သည် တကယ်ပင် သင်စကားပြောသည့်ပုံစံကို သိပ်အာရုံမစိုက်တတ်ဘဲ၊ အလွန်ရိုးဖြောင့်ခြင်းသာ ဖြစ်ကြောင်းကို သူတို့မြင်တွေ့ကြလိမ့်မည်။ မည်သူကမျှ သင့်အပေါ် အာဃာတထားလိမ့်မည် မဟုတ်ပေ။...ရိုးသားသော လူတစ်ဦးဖြစ်ခြင်း၏ အရေးကြီးဆုံးသောအပိုင်းမှာ သင်၏စိတ်နှလုံးက ဘုရားသခင်ထံ ပွင့်လင်းရမည့်အကြောင်းပင် ဖြစ်သည်။ ထို့နောက်တွင် သင်သည် အခြားလူတို့ထံ ပွင့်လင်းတတ်ရန်၊ ရိုးသားစွာနှင့် မှန်ကန်စွာ ပြောဆိုရန်၊ သင်၏စိတ်နှလုံးထဲ ရှိသည့်အရာကို ပြောရန်၊ ဂုဏ်သိက္ခာ၊ သမာဓိနှင့် အကျင့်စာရိတ္တတို့ဖြင့် ပြည့်စုံသော လူတစ်ဦးဖြစ်ရန်နှင့် အရည်မရအဖတ်မရ၊ မဟုတ်မမှန် စကားပြောဆိုခြင်းမပြုရန် သို့မဟုတ် သင့်ကိုယ်သင် ဖုံးကွယ်ထားဖို့၊ အခြားသူများကို လှည့်ဖြားဖို့ စကားလုံးများကို အသုံးမပြုရန် သင်ယူနိုင်လာမည် ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုသားခြင်းအားဖြင့်သာ စစ်မှန်သော လူသားပုံသဏ္ဌာန်ကို အသက်ရှင်နေထိုင်နိုင်သည်”) ဘုရားသခင်နှုတ်ကပတ်တော်များကို ဆင်ခြင်ကြည့်လိုက်သည့်အခါ၊ ကျွန်မ တော်တော် စိတ်လှုပ်ရှားသွားသည်။ မိမိကိုယ်ကိုယ် လူသားတစ်ယောက်အဖြစ် မည်သို့ပြုမူနေထိုင်မည်ကို သွန်သင်ပေးဖို့၊ ဘုရားသခင်က ကျွန်မကို လက်ဆွဲခေါ်လာသကဲ့သို့ ခံစားရသည်။ ရိုးသားသူတစ်ယောက် ဖြစ်ဖို့၊ ရိုးသားမှုနှင့် ပြောဆိုပြုမူဖို့၊ မိမိ၏စိတ်နှလုံးကို ဘုရားသခင်ထံ လုံးလုံး ဖွင့်ပြဖို့၊ ညီအစ်ကိုမောင်နှမများနှင့် ပွင့်ပွင့်လင်းလင်း ရှိဖို့၊ ပြီးလျှင် မရေမရာ ပြောခြင်း၊ လှည့်စားခြင်းတို့ကို မလုပ်ဖို့ဖြစ်သည်။ ဤနည်းလမ်းအတိုင်း နေထိုင်သည်ကို မပင်ပန်းပါ။ ထိုညီမ၏ကိစ္စကိုလည်း သူမကို နောက်ပိုင်းမှာ ထုတ်ပြောလိုက်သည်။ အွန်လိုင်းဝတ္ထုများမှာ အာရုံရောက်လွန်းနေပါက၊ ဖြစ်တတ်သည့် အန္တရာယ်များကို မိတ်သဟာယပြုပေးသည်။ ပထမတွင် သူမက အတော်အတန် မပျော်မရွှင်ဖြစ်ပုံရသည်။ အနည်းငယ် ကသိကအောက်ဖြစ်ရသည်။ သို့ရာတွင် ပွင့်ပွင့်လင်းလင်းနှင့် မိတ်သဟာယ ပြုပေးလိုက်သည့်အခါ၊ သူမကိုယ်သူမ အန္တရာယ်ရှိသည့် အခြေအနေထဲ ရောက်နေသည်ကို နားလည်လာသည်။ အွန်လိုင်းဝတ္ထုများ ထပ်ပြီး မဖတ်တော့ပါ၊ သူမ၏တာဝန်ကိုသာ အာရုံစိုက်တော့မည်ဟု ပြောသည်။ သူမ ဤကဲ့သို့ပြောသည်ကို ကြားရသည့်အခါ၊ ကျွန်မလည်း နောက်ဆုံး သက်ပြင်းချနိုင်သည်။ သို့ရာတွင် ကိုယ့်ကိုယ်ကိုယ်လည်း အပြစ်တင်မိသည်။ ကျွန်မသာ အစောကြီး ထုတ်ပြောခဲ့ပါက၊ သူ့အခြေအနေက မြန်မြန်ဆန်ဆန်နှင့် ပြုပြင်ပြီးလောက်ပြီဖြစ်သည်။ ကျွန်မက အမြဲတမ်း ရည်ရည်မွန်မွန်ဖြစ်ချင်သည်၊ မိမိကိုယ်ကိုယ် အလျှော့ပေးပြီး သမ္မာတရားကို လက်တွေ့မလုပ်ဆောင်ခဲ့ခြင်းကြောင့်၊ အခြေအနေများက ကြန့်ကြာကုန်ခြင်း ဖြစ်သည်။ လူပါးတစ်ယောက် ဖြစ်နေပါက၊ တကယ် အန္တရာယ်ရှိပါသည်။ ထိုနောက်ပိုင်းတွင် ညီအစ်ကိုမောင်နှမများ၏ အလုပ်တာဝန်များမှာ အကြောင်းကိစ္စတစ်ခုကို မြင်ပါက၊ တစ်ခါတစ်ရံတွင် သူတို့ကို စော်ကားသကဲ့သို့ဖြစ်မည်ကို စိုးရိမ်နေသေးသည်။ သို့ရာတွင် ဘုရားသခင်ထံ ဆုတောင်းသည်၊ သမ္မာတရားကို သတိရှိရှိ လက်တွေ့လုပ်ဆောင်ပြီး၊ ရိုးသားသူတစ်ယောက်အဖြစ် နေလိုက်သည့်အခါ၊ ဖြစ်နေသည့် ပြဿနာကို နောက်ပိုင်းမှာ အရှိကိုအရှိအတိုင်း အမြဲတမ်း ထောက်ပြနိုင်ခဲ့သည်။ မိမိကိုယ်ကိုယ် မည်သို့ ပြုမူနေထိုင်မည်၊ ညီအစ်ကိုမောင်နှမများနှင့် မည်သို့ ဆက်ဆံမည်တို့ကို၊ ဘုရားသခင်၏နှုတ်ကပတ်တော်များ၏ လမ်းညွှန်မှုကြောင့်သာ ကျွန်မ သင်ယူနိုင်ခဲ့ခြင်းဖြစ်သည်။ ဘုရားသခင်၏နှုတ်ကပတ်တော်များက မည်မျှ အဖိုးတန်သည်ကို ကျွန်မ သဘောပေါက်ခဲ့ပါသည်။ ယင်းတို့က ကျွန်မတို့ ပြုမူနေထိုင်ပုံများအတွက် အခြေခံစည်းမျဉ်းများ ဖြစ်သည်။ မိမိ၏အလုပ်တာဝန်မှာဖြစ်စေ၊ ပြုမူနေထိုင်ပုံမှာဖြစ်စေ၊ ကျွန်မတို့ကို လမ်းပြဖို့အတွက် ဘုရားသခင်၏နှုတ်ကပတ်တော်များ လိုပါသည်။ အကြောင်းကိစ္စတစ်ခု ပေါ်လာပါက၊ ကျွန်မတို့က သမ္မာတရားကို ရှာဖွေနေသရွေ့၊ လိုက်နာဖို့လမ်းတစ်ခုကို ရလာမည် ဖြစ်သည်။

ပြန်စဉ်းစားကြည့်သည့်အခါ၊ ကျွန်မက မိမိကိုယ်ကိုယ် လူပါးတစ်ယောက် ဖြစ်သည်၊ လှည့်စားတတ်သည်ဟူသည့် သဘောကိုသာ လက်ခံခဲ့ခြင်းဖြစ်သည်။ မိမိ၏ ပျက်စီးသည့် စိတ်သဘောထားကို ဆန်းစစ်ဖို့ ချင့်ချိန်ဖို့အတွက်၊ မိမိကိုယ်ကိုယ် ဘုရားသခင်၏နှုတ်ကပတ်တော်များနှင့် လေးလေးနက်နက် နှိုင်းယှဉ်မကြည့်ခဲ့ပါ။ ဘုရားသခင်၏နှုတ်ကပတ်တော်များထံမှ အခြေခံစည်းမျဉ်းများဖြစ်စေ၊ လက်တွေ့လုပ်ဆောင်ဖို့လမ်းတစ်ခု ဖြစ်စေ၊ ရှာဖွေခြင်း မရှိခဲ့သလောက် ဖြစ်သည်။ ထို့ကြောင့် လှည့်စားတတ်သည့် ကျွန်မ၏စိတ်သဘောထားက လုံးဝ မပြောင်းလဲခဲ့ခြင်းဖြစ်သည်။ ကျွန်မက အသက်တာမှာ အချို့ အသေးအဖွဲကိစ္စလောက်သာ တွေ့ကြုံခဲ့ရသော်လည်း၊ မိမိကိုယ်ကိုယ် ဆန်းစစ်တာများ၊ ဘုရားသခင်၏ နှုတ်ကပတ်တော်များ၌ သမ္မာတရား ရှာဖွေခြင်းကို အာရုံစိုက်လိုက်သည့်အခါ၊ စိုက်မိသမျှ ရိတ်သိမ်းမိသည့်အပြင်၊ နားလည်မှုအနည်းငယ်လည်း ရလာသည်။ စိတ်ထဲမှာ ငြိမ်းချမ်းမှု စစ်စစ်ကို ခံစားရသကဲ့သို့၊ အသက်ဝင်ရောက်မှုအတွက် လမ်းကြောင်းလေးကိုလည်း ရရှိပါသည်။ ဤကဲ့သို့ နားလည်လာခြင်း၊ ဤကဲ့သို့ ရိတ်သိမ်းမိခြင်းသည် တကယ်ကို ဘုရားသခင်၏နှုတ်ကပတ်တော်များ၏ လမ်းညွှန်မှုကြောင့်သာ ဖြစ်သည်။ ဘုရားသခင်၏ကျေးဇူးတော် ဖြစ်ပါသည်။


၄၆။ လူမုန်းမခံချင်သူများသည် ဘုရားသခင်၏ ချီးမြှောက်မှုကို ရယူနိုင်ပါသလား

လီယျူရီ တရုတ်နိုင်ငံ

ကျွန်မ ယုံကြည်သူမဖြစ်မီက အခြားလူများကို မစော်ကားမိစေဖို့ အမြဲတမ်း ဂရုစိုက်ခဲ့ပြီး လူတိုင်းနှင့် အဆင်ပြေသည်။ တစ်ယောက်ယောက်က အခက်အခဲရှိနေသည်ကို ကျွန်မ မြင်သည့်အခါတိုင်း ကူညီခဲ့သောကြောင့်၊ ကျွန်မမှာ ကောင်းမွန်သည့် လူ့သဘာဝရှိပြီး ကျွန်မက လူကောင်း တစ်ယောက်ဖြစ်သည်ဟု ခံစားခဲ့ရသည်။ ကျွန်မက အခြားသူများနှင့် ဆက်ဆံရေးကို ကာကွယ်နေခြင်းဖြစ်ပြီး တရားမျှတမှု အသိစိတ်မရှိခဲ့ခြင်းကို ဘုရားသခင်၏ နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းကို ကြုံသည့်အခါမှသာ၊ ကျွန်မ နားလည်သဘောပေါက်ခဲ့ရသည်။ အရမ်းအရေးကြီးသည့်အချိန်တွင် ကျွန်မက သမ္မာတရား၏ စည်းမျဉ်းများကို လုံးဝ မထိန်းသိမ်းနိုင်ခဲ့သကဲ့သို့၊ ဘုရားသခင်၏အိမ်တော်၏ အကျိုးစီးပွားကို လုံးဝ မကာကွယ်နိုင်ခဲ့ပါ။ ကျွန်မက ဘုရားသခင်ကို ရွံရှာစေသည့် တစ်ကိုယ်ကောင်းဆန်ပြီး လှည့်စားတတ်သည့် လူမုန်းမခံချင်သူ တစ်ယောက်သာ ဖြစ်သည်ကို သိခဲ့ရသည်။ နောင်တများနှင့်ပြည့်ပြီး မိမိကိုယ်ကိုယ် စက်ဆုပ်ကာ သမ္မာတရားကို လက်တွေ့လုပ်ဆောင်ခြင်းအပေါ်ကို ကျွန်မ အာရုံစိုက်ခဲ့သည်၊ ပြီးလျှင် ထိုနောက် ကျွန်မ စတင် ပြောင်းလဲလာသည်။

ကျွန်မ အသင်းတော် ရေလောင်းအဖွဲ့၏ ခေါင်းဆောင်ဖြစ်စဉ်က အစ်မလီနှင့် အတူ လုပ်ခဲ့ဖူးသည်။ အချိန်နည်းနည်းကြာတော့ သူမက သူမ၏တာဝန်မှာ မည်သည့်ဝန်ထုတ်ဝန်ပိုးကိုမှ မထမ်းဘဲ၊ သူမ လုပ်သမျှမှာ လုံ့လဝီရိယမရှိခြင်းကို ကျွန်မ သတိထားမိသည်။ ညီအစ်ကို မောင်နှမများ၏ ပြဿနာများမှာ ကူညီဖြေရှင်းပေးခြင်းမျိုး မရှိသလောက်ပင် ဖြစ်ပြီး၊ တစ်ခါတစ်ရံမှာ အစည်းအဝေး လုပ်သည့်အချိန်များမှာပင် သူမ ရောထွေးနေသည်။ ယင်းကို သူမသတိထားမိစေဖို့ ကျွန်မ လုပ်ချင်သော်လည်း၊ သူမက ထိုတာဝန်ကို မလုပ်သည်မှာ အတော်ကြာပြီဖြစ်သောကြောင့်၊ ကျွန်မ တစ်ခုခုပြောပါက၊ ကျွန်မက အရမ်းတောင်းဆိုလွန်းပြီး တင်းကျပ်လွန်းသည်ဟု ထင်ကောင်းထင်နိုင်ကို ကျွန်မ တွေးမိသည်။ သူက ကျွန်မကို တော်တော် အကောင်းမြင်သောကြောင့်၊ ကျွန်မက ဤအကြောင်းများကို ထုတ်ပြောလိုက်ပါက၊ ကျွန်မအပေါ် သူမ၏ အမြင်က ပြောင်းသွားမလား။ သူမ သိက္ခာမကျရစေဖို့အလို့ငှာ၊ သူမနှင့် နှစ်ယောက်ချင်း မိတ်သဟာယပြုဖို့ ကျွန်မ ဆုံးဖြတ်ခဲ့သည်။ မိတ်သဟာယပြုနေသည့်အချိန်အတွင်းတွင် သူမမှာရှိသည့် ပြဿနာများကို ဖြေရှင်းဖို့အတွက် သမ္မာတရားကို ကျွန်မ မပြောဆိုခဲ့ဘဲ၊ သူမကို “နင်က အခုတလော နင့်တာဝန်မှာ သိပ် မထိရောက်ဖူးဖြစ်နေတယ်။ အဲဒါနဲ့ပတ်သက်ပြီး သုံးသပ်ကြည့်သေးလား။ နင်က ဂရုတစိုက် ဖြေရှင်းတာမျိုးမရှိတဲ့ လွဲမှားတဲ့ အခြေအနေမှာ နေနေရင် နင့်တာဝန်ကို ကောင်းစေမှာ မဟုတ်တဲ့အပြင် နင့်ရဲ့ အသက်ဝင်ရောက်မှုအတွက်လည်း အတားအဆီးဖြစ်နိုင်တယ်။” ဟု ပညာသားပါပါနှင့် အကြံပေးခဲ့သည်။ တကယ်တော့ သူမက ပေါ့ဆပြီး သူမ၏တာဝန်ကို အာရုံမစိုက်ဘဲ၊ ပြဿနာ၏ သဘာဝကို ခွဲခြမ်းစိစစ်ဖို့အတွက် သူမနှင့် သမ္မာတရားကို မိတ်သဟာယ ပြုသင့်ကြောင်း၊ သူမ၏ပြဿနာများကို သူ နားလည်နိုင်စေဖို့အလို့ငှာ၊ သူမကို ကိုင်တွယ်ဖြေရှင်းပြီး ဖော်ထုတ်သင့်သည်ကို ကျွန်မ သိခဲ့သည်။ သို့ရာတွင် ကျွန်မက တင်းကျပ်လွန်းပြီး သူမက လက်မခံနိုင်ပါက၊ ကျွန်မတို့ ဆက်ဆံရေး ပျက်စီးသွားပြီး ကျွန်မကို သူမ မကျေမနပ်ဖြစ်မည်ကို စိုးရိမ်မိသည်။ ထို့ကြောင့် ကျွန်မ သူမကို စိတ်ရှည်ရှည်နှင့်သာ မိတ်သဟာယ ပြုခဲ့သည်။

နောက်ပိုင်းမှာ အစ်မလီက သူမ၏တာဝန်မှာ အရမ်းကို ယှဉ်ပြိုင်လွန်းပြီး သူများထက်သာစေဖို့ အမြဲတမ်း ကြိုးစားနေသည်ကို သိခဲ့ရသည်။ လူများ၏ လေးစားမှုကို သူမ မရနိုင်သည့်အချိန်၊ သူမက အပျက်သဘောဆောင်မှုထဲကို နစ်မြုပ်သွားသည်။ ကျွန်မက သူမနှင့် နှစ်ယောက်ချင်း သုံးလေးကြိမ်လောက် မိတ်သဟာယပြုခဲ့ပြီး သူမကလည်း ကောင်းကောင်း ခံယူသည့်ပုံစံရှိသော်လည်း၊ မည်သို့မျှ မပြောင်းလဲခဲ့ပါ။ ဤအခြေအနေကို ခေါင်းဆောင်များဆီကို တင်ပြဖို့ တွေးမိသော်လည်း၊ ယင်းက အစ်မလီကို နောက်ကျော ဓားနှင့်ထိုးသကဲ့သို့ဖြစ်မည်ကို စိုးရိမ်မိသည်။ ကျွန်မက သူမကို စော်ကားမိပါက၊ ထို့နောက်တွင် မည်သို့ အဆင်ပြေနိုင်ပါ့မည်နည်း။ ထိုအချိန်တစ်လျှောက်လုံးမှာ ကျွန်မတို့ အချင်းချင်း သိကျွမ်းခဲ့ကြပြီး၊ တစ်ယောက်နှင့်တစ်ယောက် ကောင်းစွာ သိကျွမ်းခြင်းက အကျိုးကျေးဇူးများရှိသည်ဟုလည်း ကျွန်မ ခံစားခဲ့ရသည်။ သူမကို ကူညီဖို့အတွက် ကျွန်မ ဆက်ကြိုးစားနေမည်ဖြစ်ပြီး၊ သူမက ထိုလမ်းအတိုင်း ဆက်လျှောက်နေပါက၊ ခေါင်းဆောင်များကို ပြောဖို့ ကျွန်မမှာ အချိန်ရှိသေးသည်ဟု တွေးမိသည်။

အစ်မလီသည် သူမ၏တာဝန်မှာ ထမ်းဆောင်မှုက ဆက်ပြီး ဆိုးလာနေပြီး၊ ညီအစ်ကို မောင်နှမများ၏ ပြဿနာများကို မဖြေရှင်းနိုင်ခဲ့ပါ။ တစ်ကြိမ်မှာ အစည်းအဝေးတစ်ခုမှာ ယုံကြည်သူ အသစ်များ၏ ပြဿနာကို ဖြေရှင်းဖို့ ကြိုးစားနေသည့်အချိန်တွင်၊ သူမက မှားနေသည့် မိတ်သဟာယကို ဝေမျှသည်။ ကျွန်မတို့က ပြန်ပြီး တည့်မတ်ပေးခဲ့သော်လည်း၊ ထို့နောက်တွင် အလားတူ ပြဿနာမျိုးကိုသာ သူမ ကြုံရသည့်အချိန်၊ ထိုမှားနေသည့် မိတ်သဟာယကိုသာ သူမက ဝေမျှခဲ့သည်။ ယုံကြည်သူအသစ်များ၏ ပြဿနာများကို သူမ မဖြေရှင်းနိုင်ရုံသာမကဘဲ၊ သူတို့ကို အထင်အမြင်မှားယွင်းစေခဲ့သည်။ ကျွန်မ ဤအကြောင်းကို သိရသည့်အခါ၊ မိမိကိုယ်ကိုယ် အမှန်တကယ် အပြစ်တင်မိခဲ့ပြီး အစ်မလီကို သူမ၏တာဝန်မှာ အနှောင့်အယှက် ဖြစ်စေသည့်ပုံစံနှင့် လုပ်နေသည်ဆိုပြီး ဖော်ထုတ်ချင်ခဲ့သော်လည်း၊ သူမကို ကျွန်မ မြင်သည်နှင့်တစ်ပြိုင်နက် ကျွန်မ ပွင့်လင်းစွာ စကားမပြောနိုင်တော့ပါ။ သူမက ညီအစ်ကို မောင်နှမများနှင့် မှားယွင်းစွာ မိတ်သဟာယဖွဲ့နေသည်ဟုသာ ကျွန်မ ဖော့ပြောလိုက်သည်။ ကျွန်မပြောသည့်အရာက သိပ်လွန်သွားပါက၊ သူမ စိတ်ဆိုးပြီး ကျွန်မအပေါ် အဆိုးမြင်သွားမည်ကို စိုးရွံ့ပြီး ကျွန်မက မရေမရာပြောကာ ဝေ့လည်ကြောင်ပတ် ပြောနေသည်။ အကျိုးဆက်အနေဖြင့် သူမကိုယ်သူမ မည်သည့်နားလည်မှုမှ မရခဲ့ပါ။ သူမက အကြောင်းကိစ္စများကို ကောင်းကောင်းနားမလည်ပါ၊ ရေလောင်းသည့် တာဝန်နှင့် သိပ်မသင့်တော်ဟု ကျွန်မ မြင်မိသောကြောင့်၊ အခြေခံသဘောတရားများအရ သူမကို အခြားတာဝန်တစ်ခုကို ပြောင်းပေးသင့်ပြီး ခေါင်းဆောင်များထံသို့ အမြန်ဆုံး တင်ပြသင့်သည်။ သို့ရာတွင် သူမကို ကျွန်မ စော်ကားမိပြီး ဤအချိန်တစ်လျှောက်လုံး အတူတူလုပ်လာခဲ့ပြီးမှ မိတ်ဆွေ မဖြစ်ဘဲ၊ ရန်သူဖြစ်သွားမည်ကို စိုးရွံ့လျက်၊ ကျွန်မစိတ်ကို ပြောင်းပစ်ခဲ့သည်။ အဆုံးတွင် သမ္မာတရား၏ စည်းမျဉ်းများကို ကျွန်မ မထိန်းသိမ်းခဲ့ဘဲ၊ သူမ၏အကြောင်းကို ခေါင်းဆောင်များထံ သတင်းပို့ဖို့ ကျွန်မ နှောင့်နှေးနေခဲ့သည်။ သမ္မာတရားကို လက်တွေ့မလုပ်ဆောင်ခြင်းကြောင့်၊ ကျွန်မ ကိုယ်တိုင် ဆိုးဝါးသည့် အခြေအနေကို ရောက်ခဲ့ပြီး ကျွန်မ၏အလုပ်မှာ ပြဿနာများကို မမြင်နိုင်ခဲ့ပါ။ အစ်မလီ၏ လုပ်ဆောင်မှုအပေါ် ကျွန်မ နေသားကျသွားပြီး ကျွန်မတို့က အပေါ်ယံမှာ အဆင်ပြေနေသရွေ့ ကျေနပ်တင်းတိမ်နေခဲ့သည်။ ဘုရားသခင့်အိမ်တော်၏ အလုပ်ကို ထိန်းသိမ်းဖို့ ကျွန်မ မစဉ်းစားနေခဲ့ဘဲ၊ ဖြစ်ပျက်နေခဲ့သည့် အရာများကို ခေါင်းဆောင်များကို ကျွန်မ ပြောမပြခဲ့ပါ။

ထို့နောက် တစ်ရက်တွင် အစ်မလီက သူမကို တရုတ်ကွန်မြူနစ်ပါတီ၏ သတင်းပေးသူ ရဲများက စောင့်ကြည့်နေသည်ကို သိလိုက်ရပြီး၊ သူမ၏တာဝန်ကို ဆက်လုပ်နေရင် သူ့ကြောင့် အခြား ညီအစ်ကို မောင်နှမများပါ ပါဝင်ပတ်သက်လာနိုင်သည်။ ဤသတင်းကို ကြားသည့်အခါ ကျွန်မ နှလုံးခုန်အရမ်းမြန်လာသည်။ ဤသည်မှာ တကယ်ကို အရေးကြီးသည့် ပြဿနာဖြစ်မှန်းသိပြီး နောက်ဆုံးတွင် သူမ၏အခြေအနေကို ခေါင်းဆောင်များအား ပြောပြခဲ့သည်။ ခေါင်းဆောင်များက “အစ်မလီက သူ့တာဝန်မှာ ပေါ့ဆပြီးတော့ သူ့ရဲ့နားလည်မှုက လွဲနေတယ်။ ဒါကြောင့် အနှောင့်အယှက် ဖြစ်နေတာ ကြာပြီ၊ ဒါပေမဲ့ မင်းက ဒါကို အချိန်အကြာကြီး မတင်ပြဘဲ နေခဲ့တယ်။ မင်းက ကြားမှာနေပြီးတော့ လူမုန်းမခံချင်သူ တစ်ယောက်ရဲ့ စည်းမျဉ်းတွေအတိုင်း လုပ်နေတယ်။ ဒါက ဘုရားသခင်ရဲ့အိမ်တော်ရဲ့ အလုပ်ကို နှောင့်နှေးစေပြီး ထိခိုက်စေတယ်။ မင်း တကယ်ကို ကိုယ့်ကိုယ်ကိုယ် ဆင်ခြင်သုံးသပ်ပြီး သိဖို့ လိုတယ်။” ဟု အလွန် တင်းတင်းမာမာနှင့် တုံ့ပြန်သည်။ အထက်က တရားဒေသနာအချို့ထဲက ကောက်နုတ်ချက် တစ်ခုကိုလည်း သူတို့ ထည့်ပေးလိုက်သည်။ “လူမုန်းမခံချင်းသူတွေက သူတိုရဲ့ ပိုင်းခြားသိမြင်မှုကို အသုံးမပြုနိုင်ကြဘူး။ သူတို့ဟာ သမ္မာတရားရဲ့ စည်းမျဉ်းတွေကို ကောင်းကောင်းသိပေမဲ့ အဲဒါတွေကို မထိန်းသိမ်းနိုင်ဘူး။ သူတို့ရဲ့ ကိုယ်ပိုင် အကျိုးစီးပွားကို ထိခိုက်တဲ့ကိစ္စတွေမှာဆိုရင် သမ္မာတရားရဲ့ အခြေခံသဘောတရားတွေကိုတောင် သူတို့ ဘေးဖယ်ထားကြတယ်။ သူတို့ရဲ့ ကိုယ်ပိုင် အကျိုးအမြတ်ကိုပဲ ကာကွယ်ကြတယ်။ လူ့အကြိုက်လိုက်သူတစ်ယောက်က မကောင်းတဲ့လူတစ်ယောက်က မကောင်းမှုတွေလုပ်နေတာကို မြင်တဲ့အခါ၊ ဒီလုပ်ရပ်တွေက ဘုရားသခင့်အိမ်တော်ရဲ့ အလုပ်ကို နှောင့်ယှက်ပြီး အသင်းတော် အသက်တာကို အနှောင့်အယှက်ပေးတယ်ဆိုတာ သူတို့ သိပေမဲ့၊ ဒီလူတွေကို စိတ်ဆိုးစေဖို့ လုပ်မိမှာ စိုးရိမ်ပြီး သူတို့ ဘာမှ မပြောကြဘူး။ သူတို့ကို မဖော်ထုတ်ဘူး ဒါမှမဟုတ် မတင်ပြကြဘူး။ သူတို့မှာ တရားမျှတမှု၊ တာဝန်ခံယူမှု အသိစိတ် လုံးဝ မရှိဘူး။ ဒီလို လူတွေဟာ အသင်းတော်မှာ ဘယ်တာဝန်ကိုမှ ဆောင်ရွက်ဖို့ မသင့်တော်ပါဘူး- သူတို့ဟာ ဘာမှ သုံးလို့မရတဲ့သူတွေပါ။ လူမုန်းမခံချင်သူတွေဟာ ရိုးသားတဲ့ ပုံစံပေါ်ပြီး သူများတွေက သူတို့ကို ကောင်းမွန်တဲ့ လူ့သဘာဝရှိပြီး လူကောင်းတွေလို့ ထင်ကြတယ်၊ တချို့ ခေါင်းဆောင်တွေနဲ့ အမှုဆောင်တွေကတောင် သူတို့ကို ပြုစုပျိုးထောင်ပေးကြတယ်။ ဒါဟာ လုံးဝကို မိုက်မဲပါတယ်။ လူမုန်းမခံချင်သူတစ်ယောက်ကို ဘယ်တော့မှ ပျိုးထောင်ပေးဖို့ မကြိုးစားပါနဲ့၊ သူတို့ဟာ ဘာကိုမှ မပြီးမြောက်နိုင်တာကြောင့်ပါ။ အထူးသဖြင့် သူတို့ဟာ သမ္မာတရားကို မချစ်ဘူး၊ လက်မခံဘူး။ သမ္မာတရားကို လက်တွေ့လုပ်ဆောင်တာနဲ့ပတ်သက်ပြီး ဘာမှ မပြောဆိုဘူး။ ဒါကြောင့် ဘုရားသခင်က လူမုန်းမခံချင်သူတွေကို အားလုံးထက် ပိုမုန်းတီးတာပါ။ ဒီလိုလူတွေက အမှန်တကယ် နောင်တမရရင် ဖယ်ရှင်းခံရမှာဖြစ်ပါတယ်။” (အလုပ်အစီအစဉ်များ) ခေါင်းဆောင်များ၏ ကြမ်းတမ်းစွာ ပြုပြင်ခြင်းနှင့် ကိုင်တွယ်ခြင်းတို့ကို ခံရသောကြောင့် ကျွန်မ စိတ်ညစ်သွားသည်။ အထူးသဖြင့် “လူမုန်းမခံချင်သူ” ဆိုသည့် စကားကို ကျွန်မ မြင်သည့်အခါတွင် ဖြစ်သည်။ ကျွန်မ မျက်ရည်များကို မထိန်းနိုင်ခဲ့ပါ။ ကျွန်မက မည်သို့များ လူမုန်းမခံချင်သူတစ်ယောက် ဖြစ်ရသနည်း။ လူမုန်းမခံချင်သူများကို ဘုရားသခင်က အရမ်း မုန်းတီးသည်။ သူတို့သည် မည်သည့်အတွက်မျှ အသုံးမဝင်ဘဲ ဖယ်ရှားခံရမည်။ ကျွန်မ အရမ်းကို ဝမ်းနည်းမိပြီး ကျွန်မက လူမုန်းမခံချင်သူများ လုပ်သကဲ့သို့သာ တကယ်ကို လုပ်ခဲ့သော်ငြားလည်း၊ ကျွန်မသည် လူမုန်းမခံချင်သူ တစ်ယောက်ဖြစ်သည် ဆိုသည့်အချက်ကို အသိအမှတ်မပြုနိုင်ခဲ့ပါ။ မျက်ရည်များကြားမှ ဘုရားသခင်ဆီကို ကျွန်မ ဤဆုတောင်းချက်ကို ဆုတောင်းခဲ့ပါသည်။ “အို ဘုရားသခင်၊ သမ္မာတရားကို လက်တွေ့မလုပ်ဆောင်ခြင်းအားဖြင့် ဘုရားအိမ်တော်ရဲ့ အလုပ်ကို ကျွန်မ နှောင့်ယှက်ခဲ့ပါတယ်။ ကျွန်မ မကောင်းမှု လုပ်ခဲ့ပြီး ခေါင်းဆောင်တွေက ကျွန်မကို ကိုင်တွယ်ဖြေရှင်းတာဟာ မှန်ကန်ပါတယ်။ ဒါပေမဲ့ ကျွန်မ ကိုယ့်ကိုယ်ကိုယ် အတွင်းကျကျ နားမလည်သေးပါဘူး။ ကျေးဇူးပြုပြီး ကိုယ့်ကိုယ်ကိုယ် သိဖို့ ကျွန်မကို အသိဉာဏ်ပွင့်စေပြီး လမ်းပြတော်မူပါ” 

ဆုတောင်းပြီးသည့်နောက်မှာ ဘုရားသခင်၏ နှုတ်ကပတ်တော်များထဲမှ ဤသည်ကို ဖတ်ပါသည်။ “အချို့သော လူတို့သည် ဆိုးရွားသည့် မည်သည့်အရာကိုမျှ လုံးဝ မလုပ်ဆောင်ဖူးသကဲ့သို့၊ အခြားသူများ၏ ပိုင်ဆိုင်မှုများကို မခိုးဝှက်ဖူး သို့မဟုတ် အခြားလူတို့၏ ပစ္စည်းများကို မတပ်မက်ဖူးပါဟု အခိုင်အမာဆိုရင်း၊ ကောင်းမွန်သော လူသဘာဝကို ၎င်းတို့ ပိုင်ဆိုင်ကြသည်ဟု အမြဲ ကြွားဝါကြလေသည်။ အကျိုးစီးပွားများ အပေါ် အငြင်းပွားမှု တစ်ခုရှိသောအခါ၊ ဆုံးရှုံးမှု ခံစားဖို့ သာ၍ နှစ်သက်ရင်း ၎င်းတို့ကိုယ်တိုင် အနစ်နာခံခြင်းဖြင့် အခြားသူများကို အကျိုးခံစားခွင့်ပေးကာ ၎င်းတို့က လူကောင်းများဖြစ်သည်ကို အခြားသူတိုင်းက တွေးထင်ဖို့အလို့ငှာသာ မည်သည်မဆိုနှင့်ပတ်သက်၍ ဆိုးသောအရာတစ်ခုတစ်လေကို ၎င်းတို့ လုံးဝ မပြောကြသည်အထိပင် လုပ်ဆောင်ကြလေသည်။ သို့သော် ဘုရားသခင်၏ အိမ်တော်ထဲ၌ ၎င်းတို့၏တာဝန်ကို ထမ်းဆောင်နေချိန်တွင်၊ ၎င်းတို့သည် အစဉ် မိမိတို့ကိုယ်တိုင်အတွက် ကြံစည်လျက်၊ ဉာဏ်များကာ စိတ်မချရပေ။ ၎င်းတို့သည် မည်သည့်အခါတွင်မျှ ဘုရားသခင့်အိမ်တော်၏ အကျိုးကျေးဇူးများကို မတွေးကြ၊ ဘုရားသခင်က အရေးတကြီးဖြစ်သည်ဟု သဘောထားသောအရာကို အရေးတကြီးဖြစ်သည်ဟု ၎င်းတို့ လုံးဝ သဘောမထားကြ သို့မဟုတ် ဘုရားသခင် တွေးသကဲ့သို့ မတွေးကြပေ၊ ပြီးလျှင် ၎င်းတို့၏ တာဝန်များကို ထမ်းဆောင်ရန် ၎င်းတို့၏ ကိုယ်ပိုင် အကျိုးစီးပွားများကို လုံးဝ ဘေးမဖယ်ထားနိုင်ကြပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်နိုင်ကြချေ။ မကောင်းမှုပြုသူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်ကိုယ်ကျင့်တရားများ တစ်ခုတစ်လေမျှ မရှိကြပေ။ ဤသည်မှာ ကောင်းသောလူ့သဘာဝ၏ ဥပမာတစ်ခုမဟုတ်ပေ။ ထိုသို့သော လူတစ်ဦး ပြောသည့်အရာကို အာရုံမစိုက်လေနှင့်။ သူအသက်ရှင် နေထိုင်သည့်အရာ၊ သူ ထုတ်ဖော်ပြသည့်အရာနှင့် သူ၏ တာဝန်များကို ဆောင်ရွက်ချိန်တွင် သူ၏သဘောထား မည်သည့်အရာ ဖြစ်သည် ဆိုသည့်အပြင် သူ၏ အတွင်းပိုင်းအခြေအနေ မည်သည့်အရာ ဖြစ်ပြီး သူ မည်သည့်အရာ ချစ်သည်ကို သင် မြင်ရမည်။ သူ၏ ကိုယ်ပိုင်ကျော်ကြားမှုနှင့် အခွင့်အလမ်းများကို ချစ်ခြင်းသည် ဘုရားသခင်ကို သူ၏ ဆက်ကပ်ခြင်းထက် ပိုလွန်ပါက၊ သူ၏ ကိုယ်ပိုင် ကျော်ကြားမှုနှင့် အခွင့်အလမ်းကို ချစ်ခြင်းသည် ဘုရားသခင်၏ အကျိုးစီးပွားများထက် သာလွန်ပါက၊ သို့မဟုတ် သူ၏ ကိုယ်ပိုင် ကျော်ကြားမှုနှင့် အခွင့်အလမ်းများကို ချစ်ခြင်းသည် ဘုရားသခင်ကို သူပြသည့် အရေးထားမှုထက် သာလွန်ပါက၊ သူသည် လူ့သဘာဝရှိသည့် လူတစ်ဦး မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “ကောင်းမွန်သော လူတစ်ယောက်ဖြစ်ရန် အမှန်တကယ် လွယ်ကူပြီး နည်းနည်းပြော၍ များများလုပ်ခြင်းကိုသာ တောင်းဆိုကာ စိတ်ကောင်း ရှိခြင်းနှင့် မကောင်းသောအကြံ မရှိခြင်း ဖြစ်သည်ဟု များစွာသော လူတို့က ယုံကြည်ကြသည်။ ဤအရာက သူတို့ဘယ်သွားသွား သူတို့အား ကြွယ်ဝစေရန် သေချာစေလိမ့်မည်၊ လူတို့သည် သူတို့ကို နှစ်သက်မည်ဖြစ်ပြီး ထိုကဲ့သို့သော လူဖြစ်ရခြင်းမှာ ကျေနပ်ရလောက်အောင် ကောင်းမွန်ပေသည်ဟု သူတို့က ယုံကြည်ကြသည်။ ထိုသူတို့သည် သမ္မာတရားကို မလိုက်လျှောက်လိုသည်အထိပင် ဖြစ်ကြသည်။ လူကောင်းများ ဖြစ်ခြင်းဖြင့်သာ သူတို့ကျေနပ်နေကြသည်။ ထိုသူတို့သည် သမ္မာတရားအား လိုက်လျှောက်ခြင်းနှင့် ဘုရားသခင်အားအစေခံခြင်း ကိစ္စတို့မှာ အလွန်ပင်ရှုပ်ထွေးသည်ဟု ထင်ကြသည်။ ထိုအရာက များစွာသော သမ္မာတရားတို့ကို နားလည်ရန် တောင်းဆိုသည်ဟု သူတို့ထင်ပြီး အဘယ်သူသည် ထိုအရာကို ပြီးမြောက်နိုင်မည်နည်း။ ထိုသူတို့သည် လူကောင်းများဖြစ်ပြီး ၎င်းတို့၏တာဝန်များကို ဆောင်ရွက်ခြင်းဟူသည့် ပိုမိုလွယ်ကူသော လမ်းကိုသာ လျှောက်လိုကြပြီး ထိုအရာက လုံလောက်လိမ့်မည်ဟု ထင်ကြသည်။ ဤသဘောထားမှာ ယုတ္တိတန်သလော။ လူကောင်းဖြစ်ရန်မှာ အမှန်တကယ် လွယ်ကူလှသလော။ သင်တို့သည် လွန်စွာဘဝင်မြင့်သော ပုံစံဖြင့် စကားပြောတတ်သော လူကောင်းမြောက်မြားစွာကို ရှာတွေ့လိမ့်မည်ဖြစ်ပြီး ထိုသူတို့သည် အပြင်ပန်းတွင် ကြီးမားသော ဆိုးယုတ်မှု တစ်စုံတစ်ရာကိုမျှ မပြုဖူးဟန်တူသော်ငြားလည်း အတွင်းပိုင်း၌မူ ၎င်းတို့သည် ကောက်ကျစ်၍ စိတ်မချရပေ။ အထူးသဖြင့် ထိုသူတို့သည် အခြေအနေကို လေ့လာသိမြင်နိုင်စွမ်းရှိ၍ ထိုသူတို့၏ နှုတ်ရေးကောင်းခြင်း၌ သူတို့သည် ချောမွတ်၍ လောကီဆန်လေသည်။ ငါ၏အမြင်အရ ထိုကဲ့သို့သော ‘လူကောင်း’ တစ်ဦးမှာ အတုအယောင်သမား၊ သူတော်ကောင်းယောင်ဆောင်သူ ဖြစ်သည်။ ထိုကဲ့သို့သော လူမှာ ကောင်းချင်ယောင် ဆောင်နေခြင်းသာလျှင် ဖြစ်သည်။ အလယ်အလတ် လမ်းစဉ်လိုက်သူတို့ အားလုံးသည် အန္တရာယ် အပြုဆုံး သူတို့ဖြစ်သည်။ ထိုသူတို့သည် မည်သူ့ကိုမျှ မစော်ကားမိစေဖို့ ကြိုးစားကြသည်၊ ထိုသူတို့သည် လူမုန်းမခံချင်သူများ ဖြစ်သည်၊ ထိုသူတို့သည် အမှုအရာများကို လိုက်လျော၍ မည်သူမျှ ထိုသူတို့ကို မခန့်မှန်းနိုင်ပေ။ ထိုသို့သော သူသည် အသက်ရှင် နေသော စာတန်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့ကျင့်သုံးခြင်းအားဖြင့်သာ သင်သည် ပျက်စီးသော စိတ်သဘောထား၏ ချည်နှောင်ခြင်းများကို ဖယ်ရှားပစ်နိုင်သည်”) ဘုရားသခင်၏ နှုတ်ကပတ်တော်ထဲမှာ အားလုံးက ကျွန်မအတွက် အတိအကျကို မှန်နေပြီး ကျွန်မ လုံးဝကို လက်ခံယုံကြည်ခဲ့ပါသည်။ ကျွန်မသည် လူမုန်းမခံချင်သူ တစ်ယောက် ဖြစ်သည်၊ လုံးလုံး “သဘောကောင်းသူ” တစ်ယောက် ဖြစ်သည်ကို မြင်ခဲ့ရသည်။ ကျွန်မတို့၏ ဆက်ဆံရေးကို ကာကွယ်ဖို့အတွက် ကျွန်မ၏အလုပ်မှာ အစ်မလီကို အရမ်းသတိထားပြီး ဆက်ဆံခဲ့ပါသည်။ သူမက သူမ၏တာဝန်မှာ ဝန်ထုပ်ဝန်ပိုးကို မထမ်းရွက်ဘဲ၊ အမှားများ ဆက်တိုက်လုပ်နေခြင်း၊ နာမည်နှင့် အကျိုးအမြတ်အတွက် အမြဲတမ်း ယှဉ်ပြိုင်နေခြင်းနှင့်၊ ဘုရားသခင့်အိမ်တော်၏အလုပ်ကို ထိခိုက်နေခြင်းတို့ကို ကျွန်မ မြင်သည့်အခါမှာ ကျွန်မ သူမနှင့် မိတ်သဟာယပြုသင့်ပြီး ဤသည်ကို ချက်ချင်း ထောက်ပြသင့်ခဲ့ပါသည်။ သို့ရာတွင် သူမကို စိတ်ဆိုးစေဖို့ လုပ်မိမည်ကိုစိုးရွံ့ပြီး ပြဿနာနှင့်ပတ်သက်ပြီး လျှော့ပေါ့ လုပ်ခဲ့သည်။ ဤသည်မှာ သူမအတွက် အကူအညီမဖြစ်သကဲ့သို့၊ သူမအပေါ် ချစ်ခင်ခြင်းမျိုးလည်း မဟုတ်ပါ- ယင်းက ထိခိုက်နစ်နာစေပါသည်။ သူမ၏ နားလည်မှုက တစ်မျိုးဖြစ်နေပြီး သူမက ရေလောင်းသည့်တာဝန်အတွက် မသင့်တော်သည်ကို ကျွန်မ သိခဲ့သော်လည်း၊ သူမ၏ခံစားချက်များကို ကျွန်မ မထိခိုက်ချင်ပါ၊ ကျွန်မကို မကောင်းမမြင်စေချင်ပါ၊ ထို့ကြောင့် ဤကိစ္စကို ခေါင်းဆောင်များထံ တင်ပြဖို့အတွက် နှောင့်နှေးနေခဲ့သည်။ ချို့ယွင်းနေသည့်၊ မှားယွင်းသည့် နားလည်မှုရှိနေသည့် ပေါ့ဆသည့် သူတစ်ယောက်ကို ရေလောင်းသည့်တာဝန်ထမ်းဆောင်ဖို့ ကျွန်မ လုပ်ပေးခဲ့ပြီး ဘုရားသခင့်အိမ်တော်၏ အလုပ်ကို အတားအဆီး ဖြစ်စေခဲ့သည်။ ကျွန်မက စာတန်၏ လက်ပါးစေများထဲက တစ်ယောက်ဖြစ်ခဲ့ပြီး ဘုရားသခင့်အိမ်တော်၏ အလုပ်ကို အနှောင့်အယှက် ဖြစ်စေခဲ့သည်။ ကျွန်မ၏ ယုံကြည်ခြင်းမှာ အပေါ်ယံတွင် ကျွန်မက မိသားစုနှင့် အလုပ်ကို စွန့်ခွာခဲ့သည်၊ နေ့ရော ညပါ အလုပ်လုပ်ပြီး အဖိုးအခပေးဆပ်သည်၊ သို့ရာတွင် ပြဿနာများ ပေါ်လာသည့်အခါမှာ မိမိကိုယ်ပိုင် အကျိုးစီးပွားအတွက် ကြံစည်ခဲ့ပြီး ဘုရားသခင့်အိမ်တော်၏ အကျိုးစီးပွားကို လုံးဝ မကာကွယ်ခဲ့ပါ။ ဘုရားသခင်ကို ကျွန်မ ယုံကြည်ခဲ့ပါသည်၊ သို့ရာတွင် သူနှင့် စိတ်သဘောထား မညီညွတ်ခဲ့ပါ။ မိမိကိုယ်ကိုယ် ယုံကြည်သူ တစ်ယောက်ဟု မည်သို့ခေါ်နိုင်ပါ့မည်နည်း။ ဘုရားသခင်ရှေ့မှာ ကျွန်မ အသက်ရှင်ဖို့အတွက် မထိုက်တန်ပါ။ ဤအတွေးတွင် ကျွန်မသည် ဤဒုက္ခဆင်းရဲ၏ နှိပ်စက်ခြင်းကိုခံရပြီး သမ္မာတရား၏ အခြေခံသဘောတရားများကို မထိန်းသိမ်းခဲ့ခြင်း သို့မဟုတ် ဘုရားသခင့်အိမ်တော်၏ အကျိုးစီးပွားကို မကာကွယ်ခဲ့ခြင်းဟူသည့် နောင်တနှင့် ပြည့်နေခဲ့သည်။

နောက်ပိုင်းမှာ ဘုရားသခင့်နှုတ်ကပတ်တော်များထဲက ဤသည်ကို ကျွန်မ ဖတ်ခဲ့ရသည်။ “စာတန်သည် နိုင်ငံတော်အစိုးရများ၊ ကျော်ကြားသူများနှင့် ကြီးမြတ်သူများ၏ ပညာရေးနှင့် လွှမ်းမိုးမှုမှတစ်ဆင့် လူတို့ကို ဖျက်ဆီးသည်။ သူတို့၏ ဆိုးယုတ်သော စကားများသည် လူသား၏ ဘဝနှင့် သဘာဝဗီဇ ဖြစ်လာပြီးဖြစ်သည်။ ‘လူတိုင်းက ကိုယ့်အတွက်ပဲ၊ ဘယ်သူသေသေ ငတေမာရင်ပြီးရော’ ဆိုသည်မှာ လူတိုင်းအထဲသို့ သွတ်သွင်း ပေးထားသကဲ့သို့ လူသား၏ဘဝ ဖြစ်လာခဲ့သည့် လူသိများသော စာတန်နှင့်ဆိုင်သည့် ဆိုရိုးတစ်ခုဖြစ်သည်။ ဤကဲ့သို့သော ရှင်သန်ခြင်းအတွက် အခြားသော ဒဿနများနှင့်ဆိုင်သည့် စကားလုံးများလည်း ရှိသည်။ စာတန်သည် လူတို့ကို ပညာပေးဖို့ နိုင်ငံတစ်နိုင်ငံစီ၏ နှစ်လိုဖွယ်ကောင်းသော ရိုးရာယဉ်ကျေးမှုကို အသုံးပြုလျက် လူသားမျိုးနွယ်ကို အတိုင်းမသိ ပျက်စီးခြင်း၏ ချောက်နက်ထဲသို့ ကျဆင်းကာ ဝါးမျိုခံရစေပြီး အဆုံးတွင် လူတို့သည် စာတန်ကိုအစေခံ၍ ဘုရားသခင်ကို ခုခံသောကြောင့် ဘုရားသခင်၏ ဖျက်ဆီးခြင်းကို ခံကြရသည်။ လူ့အဖွဲ့အစည်းထဲ၌ ဆယ်စုနှစ်ချီ၍ တက်ကြွလှုပ်ရှားလာပြီးဖြစ်သော လူတစ်ဦးအား- ‘သင့်အနေဖြင့် လောကကြီးထဲ၌ ကြာမြင့်စွာ အသက်ရှင်လာခဲ့ပြီး များစွာ စွမ်းဆောင်ရရှိပြီးသည်ကို ထောက်ဆလျှင်၊ သင်လက်ခံထားသည့် အဓိကထင်ရှားသော ဆိုရိုးများ အဘယ်နည်း။’ ဟူ၍ မေးသည်ဟု စိတ်ကူးကြည့်လော့။ ‘“အရာရှိများသည် တံစိုးလက်ဆောင် ပေးသူများကို မရိုက်ပုတ်၊ ထို့ပြင် ခယဝယ မလုပ်သောသူတို့သည် မည်သည့်အရာမျှ မပြီးမြောက်နိုင်။” ဟူသည်မှာ အရေးအကြီးဆုံး တစ်ခုပင် ဖြစ်သည်’ ဟု သူပြောကောင်း ပြောလိမ့်မည်။ ဤစကားများသည် ထိုလူ၏သဘာဝဗီဇကို ကိုယ်စားပြုသည် မဟုတ်လော။ ရာထူးရရန် မည်သည့် နည်းလမ်းကိုမဆို မရိုးမဖြောင့် အသုံးပြုခြင်းသည် သူ၏သဘာဝဗီဇ ဖြစ်လာပြီး၊ အရာရှိတစ်ဦးဖြစ်ခြင်းသည် သူ့ကိုအသက်ပေးသောအရာ ဖြစ်နေသည်။ လူတို့၏ အသက်တာ၌၊ သူတို့၏ အမူအကျင့်နှင့် အပြုအမူထဲတွင် စာတန်၏ အဆိပ်များစွာ ရှိနေသေးသည်။ ၎င်းတို့သည် သမ္မာတရားကို လုံးဝနီးပါး ပိုင်ဆိုင်ခြင်းမရှိကြချေ။ ဥပမာအားဖြင့် သူတို့၏ အသက်ရှင်သန်ခြင်း အတွက် သဘောတရားခံယူချက်များ၊ သူတို့၏ အမှုအရာများကို ဆောင်ရွက်သည့် နည်းလမ်းများနှင့် သူတို့၏နီတိများ၊ အားလုံးတို့သည် အဆင်းနီသော နဂါးကြီး၏ အဆိပ်များနှင့် ပြည့်နှက်နေပြီး၊ ၎င်းတို့အားလုံးသည် စာတန်ထံမှ လာကြသည်။ ထို့ကြောင့် လူတို့၏ အရိုးများနှင့် အသွေးတို့၌ စီးဆင်းကြသော အရာအားလုံးသည် စာတန်၏ အရာများ အားလုံး ဖြစ်ပေသည်။ ထိုအရာရှိများ၊ သြဇာအာဏာရှိသူများနှင့် ပြောင်မြောက်သော သူများ အားလုံးတို့တွင် မိမိ၏ကိုယ်ပိုင် လမ်းကြောင်းများနှင့် အောင်မြင်မှုအတွက် လျှို့ဝှက်ချက်များ ရှိပေသည်။ ထိုကဲ့သို့သော လျှို့ဝှက်ချက်များသည် သူတို့သဘာဝဗီဇကို ပြည့်စုံစွာ ကိုယ်စားပြုသည် မဟုတ်လော။ သူတို့သည် လောကထဲ၌ ထိုသို့သော ကြီးမားသည့်အရာများကို လုပ်ဆောင်ထားကြပြီး၊ ၎င်းတို့၏ နောက်ကွယ်တွင်ရှိသည့် အကြံအစည်များနှင့် ခြေပုန်းခုတ်ခြင်းများကို မည်သူကမျှ မရိပ်စားမိနိုင်ကြပေ။ ဤအရာက ထိုသူတို့၏သဘာဝဗီဇမှာ အဘယ်မျှပင် စဉ်းလဲဉာဏ်များပြီး အငြိုးထားတတ်ကြောင်းကို ပြသသည်။ လူသားသည် စာတန်၏ နက်ရှိုင်းစွာ ဖျက်ဆီးခြင်း ခံခဲ့ရသည်။ စာတန်၏ အဆိပ်သည် ခပ်သိမ်းသော လူပုဂ္ဂိုလ်တိုင်း၏ အသွေးထဲ၌ စီးဆင်းနေပြီး လူသား၏ သဘာဝဗီဇသည် ဖောက်ပြန်ကာ ဆိုးယုတ်၍ ခေတ်နောက်ပြန်ဆွဲတတ်ပြီး စာတန်၏ ဒဿနများနှင့် ပြည့်နှက်နေ၍ ထိုဒဿနများထဲ၌ နစ်မြုပ်နေ၏၊ ၎င်းတစ်ရပ်လုံးသည် ဘုရားသခင်ကို ဆန့်ကျင်ပုန်ကန်သော သဘာဝဗီဇတစ်ခုပင် ဖြစ်သည်။ ထို့ကြောင့်ပင် လူတို့သည် ဘုရားသခင်ကို ခုခံကြပြီး ဆန့်ကျင်ကြခြင်း ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) ဘုရားသခင့်နှုတ်ကပတ်တော်များထဲက ထုတ်ဖော်ပြခဲ့သည့်အရာက လူမုန်းမခံချင်သူ တစ်ယောက်အနေနှင့်၊ ကျွန်မသည် ဥပမာ “မိမိကိုယ်သာ ကိုးကွယ်ရာဖြစ်၏၊” “မိတ်ဆွေတစ်ဦး တိုးခြင်းသည် လမ်းတစ်ခု ထပ်တိုးခြင်းဖြစ်၏၊” “ရင်းနှီးသူတစ်ယောက်က အကျိုးအမြတ်သယ်ဆောင် လာတတ်သည်၊” “တစ်စုံတစ်ရာ မှားယွင်းသည်ကို သိသည့်အခါ၊ နည်းနည်းပြောသည်က ပိုကောင်း၏၊” နှင့် “အခြားသူများကို မည်သည့်အခါမျှ မစော်ကားပါနှင့်၊ သို့မဟုတ် ၎င်းတို့၏ချို့ယွင်းချက်များအတွက် အပြစ်မတင်ပါနှင့်။” တို့ကဲ့သို့ စာတန်၏ အတွေးအခေါ် စနစ်များအားဖြင့် လှည့်စားခြင်းနှင့် ထိန်းချုပ်ခြင်းကို ကျွန်မ ခံခဲ့ရသည်ကို ပြသခဲ့သည်။ ဤဆိုးယုတ်သည့် အတွေးအခေါ်များက ကျွန်မ အထဲမှာ နက်နက်ရှိုင်းရှိုင်း အမြစ်တွယ်နေခဲ့ပြီး၊ ကျွန်မက ဤအရာများအားဖြင့် အသက်ရှင်ခဲ့သည်။ ကျွန်မက ပိုပိုပြီး တစ်ကိုယ်ကောင်းဆန်လာပြီး ကောက်ကျစ်လာသည်။ ကျွန်မ ဘုရားသခင်ကို မယုံကြည်မီက မည်သူ့ကိုမျှ မကျေနပ်စေဖို့ မလုပ်ခဲ့ပါ။ စီးပွားရေးအလုပ်မှာ လူများ ကြားချင်သည့် မည်သည့်အရာမဆို ပြောခဲ့ပြီး ဤဆိုးယုတ်သည့် အတွေးအခေါ် စနစ်များအားဖြင့် ရှင်သန်ခြင်းသည် လိမ္မာပါးနပ်သည့် နည်းလမ်း ဖြစ်သည်ဟုလည်းကောင်း၊ ထိုနည်းနှင့် မိမိကိုယ်ကိုယ် ပြုမူခြင်းဟာ လုပ်နိုင်စွမ်းရှိခြင်းကို ပြသည်ဟုလည်းကောင်း ခံစားခဲ့ရပြီး ကြွားပင်ကြွားဝါခဲ့သည်။ ယုံကြည်သူ တစ်ယောက် ဖြစ်လာပြီးသည့်နောက် သမ္မာတရားကို လက်တွေ့မလုပ်ဆောင်ခဲ့ပါ၊ သို့ရာတွင် ဤစာတန်၏အဆိပ်များနှင့် ဆက်ပြီး ရှင်သန်ခဲ့သည်။ အစ်မလီက သူမ၏တာဝန်မှာ ဖောက်ပြန်ပျက်စီးခြင်းကို ပြနေခြင်းကို မြင်ပေမဲ့ မိတ်သဟာယပြုသည့်အခါ အဲဒါကို သူ့ကို ထောက်မပြခဲ့ပါ။ အထူးသဖြင့် သူ့၏ ဖောက်ပြန်ပျက်စီးခြင်းကို ကျွန်မ မဖော်ထုတ်ရဲခဲ့သကဲ့သို့ မစိစစ်ရဲခဲ့ဘဲ၊ ကျွန်မက အမှန်အတိုင်း ပြောလိုက်ပါက၊ ကျွန်မတို့ ဆက်ဆံရေးကို ထိခိုက်မည်ကို အရမ်းကြောက်ပြီး သူမကို ခပ်ပေါ့ပေါ့သာ ပြောပြခဲ့သည်။ သူမက ဘုရားသခင့်အိမ်တော်၏အလုပ်ကို နှောင့်ယှက်နေခြင်းကို မြင်ရသည့်အခါ၊ ယင်းကို ခေါင်းဆောင်များထံ မတင်ပြခဲ့ဘဲ ဤအခြေအနေကို ခေါင်းဆောင်များထံ တင်ပြပါက၊ သူမအကြောင်း တိုင်သကဲ့သို့ဖြစ်မည်၊ သူမ၏နောက်ကျောကို ဓားနှင့်ထိုးသကဲ့သို့ ဖြစ်မည်ဟု တွေးခဲ့သည်။ ကျွန်မက အဓိပ္ပာယ်မရှိလိုက်လေခြင်း။ ပြဿနာတစ်ခုကို တင်ပြခြင်းသည် ဘုရားသခင့်အိမ်တော်၏ အလုပ်ကို ထိန်းသိမ်းခြင်း ဖြစ်ပါသည်- ယင်းက မှန်ကန်ပြီး သင့်တော်သည်၊ ပြီးလျှင် တရားမျှတသည်။ ယင်းက အစ်မလီ၏ အစွမ်းအစနှင့် ဝိညာဉ်ရင့်ကျက်မှုတို့နှင့် သင့်တော်သည့် တာဝန်တစ်ခုကို ယူဖို့ သူမကို စီစဉ်ပေးဖို့အတွက် အခွင့်အရေးကို အသင်းတော်ကို ပေးဖြစ်သွားမည်သာ ဖြစ်သည်။ ဤသည်က အစ်မလီအတွက်ရော၊ အသင်းတော်အတွက်ပါ အကျိုးရှိစေမည် ဖြစ်သည်၊ သို့ရာတွင် ယင်းက မကောင်းသည့်အရာ ဖြစ်သည်ဟု ကျွန်မက ထင်ခဲ့သည်။ ဤဆိုးယုတ်သည့် အဆိပ်များက လူများကို မည်မျှအထိ ကြီးကြီးမားမား ထိခိုက်နစ်နာစေသည်ကို ကျွန်မ နားလည်သဘောပေါက်ခဲ့သည်။ အကြောင်းအရာများအပေါ် ကျွန်မ၏ အမြင်က ယိုယွင်းနေသည့်အထိ ထိုအရာများက ကျွန်မကို လှည့်စားပြီး ဖျက်ဆီးခဲ့သည်၊ ပြီးလျှင် အမှား၊ အမှန်၊ အကောင်း၊ အဆိုးတို့ကို ကျွန်မ မသိခဲ့ပါ။ ကျွန်မက တစ်ကိုယ်ကောင်းဆန်ပြီး စက်ဆုပ်စရာကောင်းသည်၊ ပြီးလျှင် ကိုယ်ပိုင် အကျိုးစီးပွားအတွက်သာ ကျွန်မ အလုပ်လုပ်ခဲ့သည်။ အခြေခံသဘောတရား လုံးဝ မရှိဘဲ၊ ရပ်တည်ချက်မရှိဘဲ အမှုအရာများကို ကျွန်မ လုပ်ခဲ့သည်။ ကျွန်မသည် တရားမျှတမှု အသိစိတ် ကင်းမဲ့ခဲ့သည်၊ ပြီးလျှင် စစ်မှန်သည့်လူသားတစ်ယောက်၏ ပုံသဏ္ဌာန်အတိုင်း နည်းနည်းလေးမှ အသက်ရှင်နေထိုင်ခြင်း မရှိခဲ့ပါ။ ဤသည်ကို နားလည်သဘောပေါက်ခြင်းက ကျွန်မကို ဤဆိုးယုတ်သည့် အတွေးအခေါ်များနှင့် ကျွန်မ၏ လူမုန်းမခံချင်သည့် စိတ်ကူးများအပေါ် စက်ဆုပ်ရွံရှာမှုများနှင့် ပြည့်နေစေခဲ့သည်။ ကျွန်မ ပြုမူခဲ့သည့်ပုံစံကို တကယ်ကို မုန်းတီးခဲ့ပြီး ကျွန်မ၏ စိတ်နှလုံးအတွင်းထဲမှ ထိုကဲ့သို့ပုံစံအတိုင်း ဆက်မဖြစ်ချင်တော့ပါ။ စာတန်၏ အရူးလုပ်ခြင်းခံရခြင်း၊ ထိခိုက်နစ်နာခြင်းများ မဖြစ်ချင်တော့ပါ။ သမ္မာတရားကို လက်တွေ့လုပ်ဆောင်ခြင်းက မည်မျှ တန်ဖိုးရှိသည်ကိုလည်း ကျွန်မ ခံစားခဲ့ရသောကြောင့်၊ ကျွန်မ၏ လူမုန်းမခံချင်သူ တစ်ယောက်ဖြစ်နေသည့် ပြဿနာကို ဖြေရှင်းဖို့အတွက် သမ္မာတရားကို ရှာဖွေခြင်းကို ချက်ချင်းသာ စတင်ခဲ့သည်။

ကျွန်မ၏ရှာဖွေခြင်း၌ ဘုရားသခင်၏နှုတ်ကပတ်တော်များထဲ၌ ဤသည်ကို ကျွန်မ ဖတ်ရပါသည်။ “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် တော်သင့်ရုံ လမ်းကြောင်းကို လျှောက်လမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို အားရကျေနပ်စေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ယင်းသည် ဘုရားသခင်၊ အခြားလူများနှင့် အဖြစ်အပျက်တို့ကို စစ်မှန်သော စိတ်နှလုံးဖြင့် သဘောထား ဆက်ဆံခြင်း၊ တာဝန်ယူနိုင်ခြင်းနှင့် ဤအရာအားလုံးကို အယောက်တိုင်း မြင်ကာ ခံစားဖို့အတွက် ထင်ရှားမြင်သာသည့် နည်းလမ်းတစ်ခုဖြင့် လုပ်ဆောင်ခြင်းတို့ ပါဝင်ပေသည်။ ထို့အပြင် ဘုရားသခင်သည် လူတို့၏စိတ်နှလုံးကို ရှာဖွေပြီး၊ ၎င်းတို့ အယောက်စီတိုင်းကို သိလေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “သဘာဝအားဖြင့် ရည်မွန်သောသူတစ်ဦးသည် အမှန်တကယ်ပင် လူကောင်းတစ်ဦး ဖြစ်သလော။ မည်ကဲ့သို့သော လူအမျိုးအစားသည် အမှန်တကယ်ပင် လူကောင်းတစ်ဦး ဖြစ်သနည်း၊ ဘုရားသခင်၏အမြင်တွင် သမ္မာတရားရှိသောသူတစ်ဦး ဖြစ်သလော။ ပထမဦးဆုံးအနေဖြင့် ၎င်းတို့သည် ဘုရားသခင်၏အလိုတော်နှင့် သမ္မာတရားကို နားလည်ရမည်ဖြစ်သည်။ ဒုတိယအနေဖြင့် ၎င်းတို့သည် ၎င်းတို့၏နားလည်သဘောပေါက်မှုဖြင့် သမ္မာတရားကို အုတ်မြစ်အဖြစ် လက်တွေ့ကျင့်သုံးနိုင်စွမ်း ရှိရမည် ဖြစ်သည်။... ဤလူတို့သည် ၎င်းတို့၌ ပြဿနာတစ်ခုရှိသည်ကို ရှာဖွေတွေ့ရှိသည်နှင့်တစ်ပြိုင်နက်၊ ၎င်းတို့သည် ယင်းကို ဖြေရှင်းဖို့ ဘုရားသခင် ရှေ့မှောက်သို့ လာနိုင်ကြပြီး သူနှင့် ပုံမှန် ဆက်ဆံရေးတစ်ခုကို ထိန်းသိမ်းနိုင်ကြသည်။ ထိုသို့သော လူတစ်ဦးသည် အားနည်းပြီး ဖောက်ပြန်ပျက်စီးနိုင်သည့်အပြင် ပုန်ကန်လိုစိတ်လည်း ရှိနိုင်သည်၊ ပြီးလျှင် မာနထောင်လွှားခြင်း၊ မိမိကိုယ်ကိုယ် မှန်သည်ဟု မှတ်ယူခြင်း၊ မရိုးဖြောင့်ခြင်းနှင့် လှည့်စားခြင်းကဲ့သို့ ဖောက်ပြန်ပျက်စီးသည့် စိတ်သဘောထား အမျိုးမျိုးကို ထုတ်ဖော်နိုင်သည်။ သို့ရာတွင် ၎င်းတို့သည် မိမိကိုယ်ကိုယ် ပြန်လည်သုံးသပ်ပြီး၊ ဤအရာများကို သတိပြုမိလာသည်နှင့်တစ်ပြိုင်နက်၊ ၎င်းတို့သည် ယင်းတို့ကို အချိန်မီဖြေရှင်းနိုင်ပြီး ပြောင်းလဲနိုင်ကြသည်။ ဤလူများမှာ သမ္မာတရားကို ချစ်မြတ်နိုးပြီး သမ္မာတရားကို လက်တွေ့ကျင့်သုံးသောလူများ ဖြစ်ကြ၏။ ၎င်းတို့မှာ ဘုရားသခင်၏အမြင်တွင် ကောင်းသောလူများ ဖြစ်ကြသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏တာဝန်ကို ကျေပွန်အောင်ထမ်းဆောင်ရာ၌ သင်၏စိတ်နှလုံး၊ ဉာဏ်နှင့် ဝိညာဉ်တို့ကို အသုံးပြုသည့်အခါမှသာ သင်၌လူသားပုံသဏ္ဌာန်ရှိလိမ့်မည်”) ထိုနောက်မှာ အနန္တတန်ခိုးရှင် ဘုရားသခင်၏ နှုတ်ကပတ်တော်များထဲမှ နောက်တစ်ပိုဒ်ကို တွေးမိသည်။ “အသင်းတော်တွင်၊ ငါ့အတွက် သင်၏ သက်သေခံချက်၌ ခိုင်မာစွာ ရပ်တည်လော့၊ သမ္မာတရားကို ထိန်းသိမ်းလော့။ အမှန်သည် အမှန်၊ အမှားသည် အမှား ဖြစ်၏။ အဖြူနှင့် အမည်းကို ရောထွေးခြင်း မရှိနှင့်။ သင်သည် စာတန်နှင့် တိုက်ပွဲဖြစ်လိမ့်မည် ဖြစ်ပြီး ၎င်းကို အဘယ်သောအခါမျှ တစ်ဖန် မထကြွစေဖို့အလို့ငှာ အလျှင်း နှိမ်နင်းရမည်။ ငါ၏ သက်သေခံချက်ကို ကာကွယ်ရန်အတွက် သင်၌ ရှိသမျှအရာရာကို ပေးရမည်။ ဤအရာသည် သင်တို့ အပြုအမူများ၏ ရည်မှန်းချက် ပန်းတိုင်ဖြစ်ရလိမ့်မည်- ဤအရာကို မမေ့လျော့နှင့်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၁)) စစ်မှန်သည့် လူကောင်းတစ်ယောက်ဆိုသည်မှာ အခြားလူများနှင့် လုံးဝ ပြည့်စုံနေသည့် သဟဇာတကို မထိန်းသိမ်းထားဘဲ၊ မည်သူ့ကိုမျှ မထိခိုက်စေဖို့ မည်သည့်အရာမျှမပြောခြင်း ဖြစ်သည်ကို ဘုရားသခင်၏ နှုတ်ကပတ်တော်များမှတစ်ဆင့် ကျွန်မ နားလည်လာခဲ့ပါသည်။ ထိုအစား လူကောင်းတစ်ယောက်သည် ရိုးသားဖြောင့်မတ်သည်၊ ပြီးလျှင် ချစ်ခြင်းနှင့် မုန်းခြင်းကို ရှင်းရှင်းလင်းလင်း ခွဲခြားသိမြင်ပြီး ဘုရားသခင့်အိမ်တော်၏ အကျိုးစီးပွားပါဝင်လာသည့်အခါ၊ သူတို့၏ ကိုယ်ပိုင် အကျိုးစီးပွားကို ဘေးဖယ်ထားနိုင်သည်။ သူတို့က သမ္မာတရား၏ အခြေခံသဘောတရားများကို ထိန်းသိမ်းသည်၊ ၎င်းတို့က အခြားလူများကို စိတ်ဆိုးစေဖို့လုပ်မိမည်ကို မကြောက်ပါ။ ဘုရားသခင့်အိမ်တော်၏ အကျိုးစီးပွားကို ကာကွယ်သည်။ ထိုကဲ့သို့လူမျိုးကသာ တရားမျှတမှု အသိစိတ်ရှိသည့်သူ တစ်ယောက်ဖြစ်သည်၊ ဘုရားသခင်၏ ချီးမြှောက်မှုကို ရယူနိုင်သည့်သူဖြစ်သည်။ ဘုရားသခင်၏ သတ်မှတ်ချက်များကို နားလည်သည်နှင့်တစ်ပြိုင်နက် ယခုမှနေစပြီး သမ္မာတရားကို လက်တွေ့လုပ်ဆောင်ပြီး ဘုရားသခင့်အိမ်တော်၏ အကျိုးစီးပွားများကို ကာကွယ်မည်၊ ကျွန်မအထဲမှာရှိသည့် ယခင်က လူမုန်းမခံချင်သူကို နှုတ်ဆက်ပြီး လူသစ်စိတ်သစ် ဖြစ်စေဖို့လုပ်မည်ဟု ကျွန်မ ဆုတောင်းပြီး စိတ်ပိုင်းဖြတ်ခဲ့သည်။

ခေါင်းဆောင်များက ပြဿနာကို စူးစမ်းလေ့လာပြီး အစ်မလီကို သူမ၏တာဝန်ကနေ ထုတ်ပယ်ဖို့ လိုသည်ကို အတည်ပြုခဲ့ပြီး သူမနှင့် မိတ်သဟာယဖွဲ့ဖို့ ကျွန်မကို ပြောသည်။ ကျွန်မက “ဘာလို့ ငါ့ကို ခိုင်းတာလဲ။ ငါက ခေါင်းဆောင်တွေကို သူ့အကြောင်းပြောတာနဲ့ အဲ့ဒါကြောင့် သူ လူစားလဲခံရတယ်ဆိုတာကို သူ သိသွားရင်၊ သူက သေချာပေါက် ငါ့ကို မကျေမနပ်ဖြစ်ပြီး ငါတို့ရဲ့ ဆက်ဆံရေး ပျက်စီးမှာပေါ့။” ဟု တွေးမိသည်။ ဤအတွေးတွင် သမ္မာတရားကို လက်တွေ့မလုပ်ဆောင်နိုင်ဖြစခြင်းအားဖြင့် ဘုရားသခင်၏ အိမ်တော်အပေါ် ကျွန်မ ဖြစ်စေခဲ့သည့် ထိခိုက်မှုများကို သတိရမိပြီး လူမုန်းမခံချင်သူတစ်ယောက် ဖြစ်ခြင်းမှ ရပ်ဖို့လိုသည်ကို ကျွန်မ သိခဲ့သည်။ ကျွန်မကို အစ်မလီနှင့် မိတ်သဟာယဖွဲ့စေခြင်းက သမ္မာတရားကို ကျွန်မ လက်တွေ့လုပ်ဆောင်နိုင်ပြီး အခြေခံသဘောတရားများနှင့်အညီ ကိစ္စများကို ကိုင်တွယ်နိုင်ခြင်း ရှိမရှိကို ကြည့်ဖို့ ဘုရားသခင်က ကျွန်မကို စမ်းသပ်နေခြင်းဖြစ်သည်။ ထိုနေရာသို့သွားရာလမ်းတစ်လျှောက်လုံး ဘုရားသခင်ကို ကျွန်မ ဆက်တိုက်ဆုတောင်းပြီး သူ၏လမ်းပြမှုကို တောင်းလျှောက်ခဲ့သည်။ ကျွန်မက အစ်မလီ၏ ပြဿနာနှင့်ပတ်သက်ပြီး သူ့ကို ရှင်းရှင်းလင်းလင်း မိတ်သဟာယ မဖွဲ့ဘဲ၊ သူမက နားမလည်ပါက၊ သူမအတွက် လုံးဝ အကူအညီမဖြစ်စေဘဲ၊ နာကျင်မှုသာ ဖြစ်စေမည်ကိုလည်း ကျွန်မ သတိပြုမိသည်။ ဤအတွေးတွင် ကျွန်မ လူမုန်းမခံချင်သူတစ်ယောက် လုံးဝ ထပ်မဖြစ်တော့ဖို့ စိတ်ဆုံးဖြတ်ခဲ့သည်။ ထို့ကြောင့် ကျွန်မ အစ်မလီနှင့် မိတ်သဟာယဖွဲ့ခဲ့ပြီး သူမ၏တာဝန်မှာ သူမပေါ့ဆမှု၏ သဘာဝနှင့် အကျိုးဆက်များကို ခွဲခြမ်းစိစစ်ခဲ့သည်၊ ပြီးလျှင် ဘုရားသခင့်အိမ်တော်၏ အလုပ်ကို အနှောင့်အယှက်ဖြစ်စေသည့် သူမ၏ အပြုအမူများအားလုံးကို ကျွန်မ ဖွင့်ချခဲ့သည်။ ဤအရာများအားလုံးကို သူမ ကြားရသည့်အခါ၊ သူမက နာခံပြီး သူမကိုယ်သူမ ဆင်ခြင်သုံးသပ်ဖို့ ဆန္ဒရှိခဲ့ပါသည်။ သမ္မာတရားကို လက်တွေ့လုပ်ဆောင်ပြီးသည့်နောက် ကျွန်မ တော်တော် နေ၍ကောင်းပြီး ငြိမ်သက်ခြင်းရှိသကဲ့သို့ ခံစားခဲ့ရသည်။

ထို့နောက်မှာ ဘုရားသခင်က ကျွန်မကို စမ်းသပ်ဖို့အတွက် နောက်ထပ် အခြေအနေတစ်ခု ပြင်ဆင်ခဲ့သည်။ ညီမငယ် တစ်ယောက်နှင့် အချိန်နည်းနည်းလောက် ကြာသည့်အထိ သိကျွမ်းပြီးသည့်နောက်မှာ သူမမှာ မာနထောင်လွှားသည့် စိတ်သဘောထားရှိပြီး အခြားအစ်မများ၏ အကြံပြုချက်များကို လက်ခံဖို့ တွန့်ဆုတ်နေသည်ခြင်းသည် ကျွန်မ သတိပြုမိသည်၊ ယင်းက လူအချို့မှ သူမကြောင့် ချုပ်ချယ်ခံရသကဲ့သို့ ခံစားခဲ့ရသည်။ ကျွန်မက သူမနှင့် မိတ်သဟာယဖွဲ့ပြီး သူမ ပြုမူနေသည့် ပုံစံကို ဖော်ထုတ်ဖို့ ကျွန်မနှင့်အတူလုပ်သည့် အခြားအစ်မတစ်ယောက် ဖြစ်သည့် အစ်မလျူနှင့် သွားခဲ့ပါသည်။ သို့ရာတွင် သူမက လက်မခံပါ။ သူမကိုယ်တိုင်၏ ကိစ္စကို သူမ ငြင်းခုံပြီး မကျေမနပ် ဖြစ်သည့်ပုံစံပင် လုပ်ခဲ့သည်။ ဤအရာအားဖြင့် သူမက ကျွန်မအပေါ် အကောင်းမမြင်လောက်ဟု တွေးမိပြီး ကျွန်မ အနည်းငယ် တွန့်ဆုတ်ချင်သည်။ နောက်ပိုင်းမှာ သူမကို ကျွန်မ မည်သို့ ရင်ဆိုင်ရမည်နည်း။ ဖြစ်ချင်တော့ ထိုအချိန်တွင် အခြားကိစ္စ တစ်ခုပေါ်လာသောကြောင့် ကျွန်မတို့ ပြန်ခဲ့ရသည်။ ဤညီမငယ်က အနည်းငယ် ခေါင်းမာပြီး သမ္မာတရားကို လက်ခံဖို့ ခက်နေသည့်အကြောင်းကို အိမ်အပြန်လမ်းမှာ ကျွန်မ စဉ်းစားနေမိသည်။ သင့်တော်သည့် မိတ်သဟာယပြုမှုမရှိပါက၊ ကျွန်မတို့၏ ဆက်ဆံရေးက သေချာပေါက် တင်းမာလာမည် ဖြစ်သည်။ နောက်တစ်ခါတွင် ကျွန်မ၏ အဖော်ကို သူမနှင့် မိတ်သဟာယပြုခိုင်းရမည်ဟု တွေးမိသည်။ နှစ်ရက် သုံးရက်ကြာပြီးနောက် သူမကို ကျွန်မ ထပ်တွေ့ပြီး သူမက ကျွန်မအပေါ် လုံးဝ ခင်မင်လျက် ရှိခဲ့သည်။ ယခင်တစ်ခေါက်မှာ မိတ်သဟာယဖွဲ့ခြင်းမှတစ်ဆင့် သူမပြဿနာကို ကျွန်မတို့ အမှန်တကယ် မဖြေရှင်းရသေးသောကြောင့်၊ ကျွန်မ သူမနှင့် မိတ်သဟာယထပ်ဖွဲ့ဖို့ လိုသည်၊ သူမက သမ္မာတရားကို လက်ခံဖို့ ငြင်းဆန်နေသေးပါက၊ သူမကို ဖော်ထုတ်ပြီး ကိုင်တွယ်ဖြေရှင်းဖို့ လိုလိမ့်မည်ကို ကျွန်မ သဘောပေါက်ခဲ့သည်။ သို့ရာတွင် သူမက ကျွန်မကို ထိုင်ခုံတစ်လုံးယူပေးပြီး ကျွန်မ ကျန်းမာရေးအကြောင်း မေးသည့်အခါ ကျွန်မ ပါးစပ်က ဇစ်နှင့်ပိတ်ထားသကဲ့သို့ ခံစားခဲ့ရသည်။ မိတ်သဟာယမှာ ကျွန်မ တစ်ခုခုပြောချင်သည်။ သို့ရာတွင် ပါးစပ်ကို ဖွင့်၍ မရခဲ့ပါ။ မိတ်သဟာယမှာ ကျွန်မ ဖွင့်ပြောလိုက်သည်နှင့် ကျွန်မတို့ ဆက်ဆံရေး ပျက်စီးပြီး ထိုခင်မင်ဖွယ်ကောင်းသည့် ပုံစံကို ဖျက်ဆီးသွားမည်ဟု ခံစားခဲ့ရပါသည်။ သူမက အရင်ကကဲ့သို့ သဘောထားရှိပြီး သမ္မာတရားကို လက်မခံပါက၊ ကျွန်မက တကယ့်ကို အနေရခက်သည့် နေရာမှာ ရောက်နေမည် ဖြစ်သည်။ ကျွန်မ၏ စကားများကို ပညာသားပါပါနှင့် ရွေးပြီး၊ ကြမ်းတမ်းခြင်းများ ရှောင်ကာ ဉာဏ်နည်းနည်း ထည့်သုံး၍ရသည်ဟု တွေးမိသည်။ ထိုအချိန်မှာသာ ကျွန်မက လူမုန်းမခံချင်သူတစ်ယောက်ထပ်ဖြစ်ပြီး ကျွန်မ၏ လူမှုဆက်ဆံရေးကို ကာကွယ်ဖို့ ပြင်းပျသည့် ဆန္ဒဖြစ်နေသည်ကို သတိထားမိလိုက်သည်။ ဘုရားသခင်ကို ကျွန်မ အမြန် ဆုတောင်းလိုက်ပြီး ခွန်အားပေးဖို့ တောင်းလျှောက်ခဲ့သည်။ ဆုတောင်းပြီးသည့်နောက်မှာ အနန္တတန်ခိုးရှင်ဘုရားသခင်၏ နှုတ်ကပတ်တော်များထဲက ဤအပိုဒ်ကို စဉ်းစားမိသည်။ “သင်၏ စာတန်ဆန်ပြီး ဖောက်ပြန်ပျက်စီးသော စိတ်သဘောထားက သင့်ကို ထိန်းချုပ်နေ၏။ သင်၏နှုတ်သည် သင်မလှုပ်ရှားလိုသော်လည်း လှုပ်ရှားနေသည်။ ရိုးသားသော စကားများကို သင် ဖွင့်ဟလိုလျှင်ပင်၊ သင်သည် ၎င်းတို့ကို ပြောရန် မတတ်နိုင်သကဲ့သို့ စိုးရွံ့ခြင်းလည်းဖြစ်လေသည်။ သင် လုပ်ဆောင်သင့်သည့်အရာများ၊ သင် ပြောသင့်သည့်အရာများနှင့် သင် ယူသင့်သည့်တာဝန်တို့၏ တစ်သောင်းပုံ တစ်ပုံပင် သင် မလုပ်ဆောင်နိုင်ပေ။ သင်၏လက်များနှင့် ခြေများသည် သင်၏ စာတန်ဆန်ကာ ဖောက်ပြန်ပျက်စီးသည့် စိတ်သဘောထား၏ ချည်နှောင်ခြင်းကို ခံရကြ၏။ သင်သည် ကြီးကြပ်ကွပ်ကဲရန် အခွင့်အာဏာ လုံးဝ မရှိပေ။ သင်၏ ဆိုးယုတ် ဖောက်ပြန်ပျက်စီးသော စိတ်သဘောထားက မည်သို့ စကားပြောဆိုရမည်ကို သင့်အား ပြောသည်၊ ထို့ကြောင့် ထိုနည်းလမ်းဖြင့် သင် ပြောဆိုသည်၊ မည်သည့်အရာ လုပ်ဆောင်ရမည်ကို သင့်အား ပြောပြီး၊ ထို့ကြောင့် ယင်းကို သင် လုပ်ဆောင်၏။...သင်သည် သမ္မာတရားကို လက်တွေ့လုပ်ဆောင်ဖို့ မဆိုထားနှင့်၊ သမ္မာတရားကို ရှာဖွေခြင်းပင်မရှိဘဲ၊ သင်၏ စိတ်ပိုင်းဖြတ်ချက်များကို တိုးမြှင့်ရင်း၊ စိတ်ဆုံးဖြတ်ချက်များကို ပြုလုပ်ရင်းနှင့် ကျမ်းသစ္စာများ ကျိန်ဆိုရင်း၊ ဆုတောင်းမြဲ ဆုတောင်းနေသည်။ ထို့ကြောင့် ဤအရာများအားလုံးမှ မည်သည့်အရာ ဖြစ်လာပြီနည်း။ သင်သည် မှန်ပါ့သမားဖြစ်နေဆဲ ဖြစ်သည်- ‘ကျွန်ုပ် မည်သူ့ကိုမျှ ရန်စမည်မဟုတ်သကဲ့သို့၊ မည်သူ့ကိုမျှ စိတ်အနှောင့်အယှက် ပေးမည်မဟုတ်။ ကိစ္စတစ်ခု ငါနှင့်မဆိုင်လျှင်၊ ငါ ဝေးဝေးနေမည်။ ငါနှင့် မည်သို့မျှ မသက်ဆိုင်သည့် အရာများနှင့် ပတ်သက်၍ မည်သည့်အရာကိုမျှ ငါ ပြောမည်မဟုတ်သည့်အပြင်၊ ဤအရာသည် ခြွင်းချက်မရှိ ဖြစ်သည်။ မည်သည့်အရာမဆိုက ငါ၏ အကျိုးစီးပွားများ၊ ငါ၏မာန၊ သို့မဟုတ် ငါ၏ မိမိကိုယ်ကိုယ် လေးစားမှုကို ထိခိုက်စေပါက၊ ငါသည် မည်သို့မျှ အရေးထားမည် မဟုတ်ဆဲရှိမည် ဖြစ်ပြီး၊ ထိုအရာအားလုံးကို သတိရှိရှိ ချဉ်းကပ်မည်ဖြစ်သည်။ ငါ မဆင်မခြင် ပြုရမည်မဟုတ်။ ထောင်ထွက်သည့် သံချောင်းက ဦးစွာပထမ ထိုးနှက်ခံရတတ်၏၊ ငါသည် ဤမျှမိုက်မဲခြင်း မရှိ။’ သင်သည် ဆိုးသွမ်းမှု၊ ကလိမ်ကကျစ်ကျခြင်း၊ တင်းမာခြင်းနှင့် သမ္မာတရားကို စက်ဆုပ်ခြင်းနှင့်ဆိုင်သော သင်၏ ဖောက်ပြန်ပျက်စီးသည့် စိတ်သဘောထား၏ ထိန်းချုပ်မှုအောက်တွင် လုံးဝ ရှိနေ၏။ ၎င်းတို့သည် သင့်ကို ဖျက်ဆီးနေပြီး မျောက်ဘုရင် ဝတ်ဆင်ခဲ့သည့် ရွှေကွင်းထက်ပင် သင့်အတွက် ခံရပ်ရန် သာ၍ ခက်ခဲစေပြီဖြစ်သည်။ ဖောက်ပြန်ပျက်စီးသော စိတ်သဘောထား၏ ထိန်းချုပ်မှုအောက်တွင် အသက်ရှင်ခြင်းသည် အလွန် ခြေကုန်လက်ပန်းကျစရာဖြစ်ပြီး ဒုက္ခကြီးလှပေသည်။ ငါ့ကို ပြောလော့၊ သင်တို့သည် သမ္မာတရားကို မလိုက်စားပါက၊ သင်တို့၏ ဖောက်ပြန်ပျက်စီးခြင်းကို ဖယ်ရှားဖို့ လွယ်ကူသလော။ ဤပြဿနာကို ဖြေရှင်း၍ရနိုင်သလော။ သင်တို့ကို ငါပြောမည်၊ သင်တို့သည် သမ္မာတရားကို မလိုက်စားဘဲ၊ သင်တို့၏ ယုံကြည်မှု၌ နားဝေတိမ်တောင် ဖြစ်နေပါက၊ ဒေသနာများကို နှစ်ပေါင်းမည်မျှ နားထောင်ခဲ့ပါစေ အသုံးမတည့်ပေ၊ ပြီးလျှင် သင်တို့သည် တကယ့် အဆုံးတိုင် ဤသို့ မလျှော့တမ်း ဆက်လုပ်ပါက၊ အများဆုံး သင်သည် ဘာသာရေး အယောင်ဆောင်တစ်ဦးနှင့် ဖာရိရှဲတစ်ဦး ဖြစ်လိမ့်မည် ဖြစ်ပြီး၊ ယင်းက အဆုံးသတ် ဖြစ်လိမ့်မည်။ သင်က ဤသည်ထက် သာ၍ဆိုးပါက၊ သင်သည် စုံစမ်းသွေးဆောင်ခြင်းထဲ ကျရောက်သည့် အဖြစ်အပျက် တစ်ခု ဖြစ်လာနိုင်ပြီး၊ သင်သည် သင်၏တာဝန်ကို ဆုံးရှုံးကာ ဘုရားသခင်ကို သစ္စာဖောက်လိမ့်မည်။ သင်သည် ကျရှုံးပြီးဖြစ်လိမ့်မည်။ သင်သည် ချောက်ကမ်းပါး အစွန်းပေါ်တွင် အမြဲရှိနေလိမ့်မည်။ ယခုအခါတွင် သမ္မာတရားကို လိုက်စားခြင်းထက် မည်သည့်အရာမျှ အရေးမကြီးပေ။ အခြားအရာများကို လိုက်စားခြင်းသည် အသုံးမတည့်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) လူမုန်းမခံချင်သူဖြစ်နေသည့် ကျွန်မ၏ အမှန်တရားကို ဘုရားသခင်၏ နှုတ်ကပတ်တော်များက လုံးဝ ဖွင့်ချပြခဲ့သည်။ ထိုညီမငယ်က အနည်းငယ် ခေါင်းမာပြီး သမ္မာတရားကို လက်ခံဖို့ခက်နေသည်ကို တွေ့သည့်အခါ၊ ကျွန်မ မီးလောင်ရာ လေမပင့်ချင်ခဲ့ပါ၊ အကြီးအကျယ် မရှုံးနိမ့်ချင်ပါ။ ပြဿနာကို ဝေ့လည်ကြောင်ပတ်နှင့်သာ ပြောချင်ခဲ့သည်။ သူမနှင့် ကျွန်မ၏ ဆက်ဆံရေးကို ကာကွယ်ချင်ရုံသက်သက်နှင့် အခြားတစ်ယောက်ကိုပင် သူမနှင့် မိတ်သဟာယပြုစေချင်ခဲ့သည်။ ကျွန်မက လူ့အကြိုက်လိုက်သူတစ်ယောက် ဖြစ်နေဆဲသာ ဖြစ်သည်။ ကျွန်မက သမ္မာတရားကို လက်တွေ့မလုပ်ဆောင်နိုင်ခြင်းကြောင့် ယခင်က ဘုရားသခင်၏အိမ်တော်၏ အလုပ်အပေါ် ကျွန်မ ဖြစ်စေခဲ့သည့် ထိခိုက်မှုကို ကျွန်မ တွေးမိသည်။ ထိုအချိန်က သမ္မာတရားကို လက်တွေ့လုပ်ဆောင်ဖို့ ကျွန်မ၏ အခွင့်အရေးကို လွဲခဲ့ရသည်။ ဤတစ်ကြိမ်တွင်မူ ကျွန်မ နောင်တများနှင့် ကျန်နေခဲ့၍မဖြစ်သည်ကို ကျွန်မ သိခဲ့ပါသည်။ ကျွန်မ ကိုယ်တိုင် သတိမထားမိလိုက်မီ ခွန်အားများ တလိပ်လိပ်တက်လာသကဲ့သို့ ခံစားရသည်။ သမ္မာတရားကို လက်တွေ့လုပ်ဆောင်ခြင်းက အဓိကကျပါသည်။ ကျွန်မ သတ်မှတ်ချက်နှင့် မညီ၍မဖြစ်ပါ။ ကျွန်မ၏ သတ္တိများကို စုစည်းလိုက်ပြီး ဤညီမနှင့် မိတ်သဟာယ ဖွဲ့ခဲ့သည်။ သူမ လုပ်နေသည့်အရာများနှင့် သူမ၏လုပ်ရပ်များ၏ သဘာဝကို ဖော်ထုတ်ခဲ့သည်။ ကျွန်မပြောသည့်အရာကို သူမ နားထောင်နေခဲ့ပြီး လက်ခံခဲ့ပြီး နောင်တရဖို့ ဆန္ဒရှိခဲ့ပါသည်။ ကျွန်မ စိတ်နှလုံးမှာ ဖော်ပြ၍မရနိုင်သည့် ဝမ်းမြောက်မှုကို ခံစားခဲ့ရသည်။ နောက်ဆုံးမှာ သမ္မာတရားအချို့ကို ကျွန်မ လက်တွေ့လုပ်ဆောင် နိုင်ခဲ့ပြီး ကျွန်မ စိတ်ဝိညာဉ်မှာ ငြိမ်သက် ဝမ်းမြောက်မှု အသိစိတ်ကို ခံစားခဲ့ရပါသည်။ ယင်းက ကျွန်မမှာ လူသားပုံသဏ္ဌာန်တစ်ခု ရှိသကဲ့သို့၊ ရှင်သန်နေထိုင်ဖို့အတွက် ဖြောင့်မတ်သည့်လမ်းတစ်ခု ဖြစ်သည်ဟု ကျွန်မ ခံစားခဲ့ရသည်။ 

ကျွန်မအပေါ် အလုပ်လုပ်ဖို့အတွက် ဘုရားသခင် လုပ်ဆောင်ခဲ့သည့် သေးငယ်သည့်အရာများစွာကို ပြန်တွေးတော ကြည့်သည့်အခါ၊ ဘုရားသခင်၏ တရားစီရင်မှုနှင့် ပြစ်တင်ဆုံးမမှုက တကယ်ကို ကျွန်မ၏ ဖောက်ပြန်ပျက်စီးသည့် စိတ်သဘောထားကို ပြောင်းလဲဖို့ လိုအပ်သည့်အရာ အတိအကျ ဖြစ်နေခြင်းကို ကျွန်မ မြင်နိုင်သည်။ ကျွန်မကို ဖော်ထုတ်ဖို့အတွက် အခြေအနေများ တစ်ခုပြီးတစ်ခု ဘုရားသခင်က မပြင်ဆင်ခဲ့ပါက၊ ဘုရားသခင့် နှုတ်ကပတ်တော်များ၏ တရားစီရင်မှုနှင့် ထုတ်ဖော်မှုများကြောင့်သာ မဟုတ်ပါက၊ ကျွန်မက တကယ်တမ်း မည်သို့လူမျိုးဖြစ်သည် ကျွန်မ လုံးဝ သိမည်မဟုတ်ပါ။ ကျွန်မက စာတန်၏ အဆိပ်များနှင့် မည်သို့ ရှင်သန်နေသည်ဆိုသည့် သနားစရာကောင်းသည့် အမှန်တရားကို ဘယ်တော့မှ သိမည်မဟုတ်ပါ။ လူသားမျိုးနွယ်အပေါ် ဘုရားသခင်၏ ကယ်တင်ခြင်းနှင့် ပြောင်းလဲခြင်းက မည်မျှ လက်တွေ့ကျသည်၊ ယင်းကို ရရှိဖို့ မည်မျှခက်ခဲသည် ကျွန်မ အသိအမှတ်ပြုလာခဲ့သည်။ ယနေ့ သမ္မာတရား အချို့ကို လက်တွေ့လုပ်ဆောင်ပြီး လူသား ပုံသဏ္ဌာန်အချို့နှင့် အသက်ရှင်နေထိုင်ဖို့အတွက် ကျွန်မ၏ အရည်အချင်းက ဘုရားသခင်၏ တရားစီရင်မှုနှင့် ပြစ်တင်ဆုံးမမှုကြောင့် သက်သက် ဖြစ်ပေသည်။ ကျွန်မအတွက် ဘုရားသခင်၏ ကယ်တင်ခြင်းကို ကျွန်မ အရမ်း ကျေးဇူးတင်မိပါသည်။


၄၇။ လူမုန်းမခံချင်သူများက ဘုရားသခင်၏ကယ်တင်ခြင်းကို ခံရနိုင်ပါသလား

ဟောင်ကျန့် တရုတ်နိုင်ငံ

ကျွန်တော်က ကံကြွေးချစနစ်နှင့် ရှုပ်ထွေးသည့် လူမှုဆက်ဆံရေးများရှိသည့်၊ ဆင်းရဲပြီး ခေတ်နောက်ကျနေသည့် ရွာတစ်ရွာက လာခြင်း ဖြစ်ပါသည်။ ကျွန်တော်က ထိုပတ်ဝန်းကျင်နှင့် ကျွန်တော့်မိဘများပြောသည့်၊ “မပြောမီ ကြိုစဉ်းစားပါ၊ ထို့နောက် ထိန်းထိန်းသိမ်းသိမ်း ပြောဆိုပါ၊” “ဆိတ်ဆိတ်နေခြင်းသည် ရွှေဖြစ်၏၊ ပြောစကားသည် ငွေဖြစ်၍ စကားများစွာပြောသူသည် အမှားများစွာပြု၏၊” “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏၊” “ပွင့်လင်းခြင်းသည် အခြားသူများကို စိတ်အနှောင့်အယှက်ဖြစ်စေသဖြင့် အခြားသူများ၏ခံစားချက်များ၊ ဆင်ခြင်တုံတရားများနှင့် သဟဇာတဖြစ်ရန် ကောင်းသောစကားများကို ပြောပါ။” တို့ကဲ့သို့ စကားများ၏ လွှမ်းမိုးမှုကို တကယ်ကို ခံခဲ့ရခြင်း ဖြစ်သည်။ ဤအတွေးအခေါ်များ အားလုံးက ကျွန်တော့်အတွက် ဘဝမှာ ပညာပေးစကားများ ဖြစ်လာခဲ့ပါသည်။ ကျွန်တော်က ညီရင်းအစ်မများနှင့်ပင်လျှင် အမြဲတမ်း သူတို့ကို သတိကြီးကြီးနှင့် လေ့လာသည်၊ အကောင်းပြောဖို့ ကြိုးစားသည်၊ သူတို့ပျော်အောင်လုပ်ဖို့ ချီးကျူးစကားများသာ ပြောခဲ့ပါသည်။ တစ်ယောက်က အမှားတစ်ခုလုပ်မိပြီး၊ ကျွန်တော့်မိဘများက မည်သူလုပ်သည်ကို မေးပါက၊ ကျွန်တော် အမြဲတမ်း မသိဟု ဖြေခဲ့သောကြောင့်၊ ကျွန်တော့်၏ ညီရင်းအစ်မများလည်း ကျွန်တော့်ကို အတော်အတန် သဘောကျကြသည်။ ကျွန်တော်အမေကလည်း ကျွန်တော်သည် လူတော်လေးတစ်ယောက်ဖြစ်သည်ဟု အမြဲပြောခဲ့ပါသည်။ ကျွန်တော် လူ့လောကထဲကို စပြီး ဝင်လာသည့်အချိန်မှာ၊ သူငယ်ချင်းများနှင့်ဖြစ်စေ၊ အပြင်က အခြား လူမျိုးစုံနှင့်ဖြစ်စေ ကျွန်တော်၏ ဆက်ဆံရေးကို ကာကွယ်ဖို့အတွက် အမြဲတမ်း သတိထားပြီး နေခဲ့ပါသည်။ တစ်စုံတစ်ဦးကို စော်ကားသည့် အရာဖြစ်စေ၊ တစ်စုံတစ်ဦးနှင့်စကားများသည့် အရာဖြစ်စေ တစ်ခုမျှ မလုပ်ခဲ့ဖူးပါ။ အခြားလူတစ်ယောက်က ကျွန်တော့်ကို စော်ကားပါက၊ ကျွန်တော်က တကယ်ကို ခွင့်လွှတ်ပြီး စကားကြမ်းကြမ်းများ မပြောခဲ့ပါ။ ကျွန်တော်လည်း တော်တော်ကို မကောင်းသည့် အကျိုးဆက်များ ခံစားခဲ့ရပြီးလျှင် မျိုသိပ်ပြီး ဒေါသထွက်ခဲ့ရသည်၊ သို့ရာတွင်လည်း ကျွန်တော်က “တိတ်တိတ်နေခြင်းသည်ရွှေ၊ စကားများပါက အမှားများတတ်သည်။” ဟူသည့်အတိုင်း ဆက်နေပြီးလျှင်၊ ကျွန်တော်၏ခံစားချက်များကို မျိုသိပ်ခဲ့ပါသည်။ မိသားစုနှင့် သူငယ်ချင်းများကြားမှာ ကျွန်တော့်ကို သဘောကောင်းသည့် လူတစ်ဦးအဖြစ် သိလာကြသည်။ ထိုနည်းလမ်းဖြင့် နေခြင်းအတွက် လူတိုင်းက ချီးကျူး၊ ချီးမွမ်းကြသော်လည်း၊ ကျွန်တော် ဤဖိအားကြီးကို အစဉ် ခံစားခဲ့ရပြီး၊ စကားဖြင့်ပင်ဖော်ပြ၍မရအောင် ရင်ထဲမှာ နာကျင်ခဲ့ရသည်။ ကျွန်တော် မည်သူ့ကိုမျှ မစော်ကားမိစေဖို့ လူတိုင်းကို သတိနှင့် ဆက်ဆံပြီးလျှင်၊ တကယ်ကို မည်သူ့ကိုမျှ တစ်ခါမျှ ရင်မဖွင့်ခဲ့ဖူးပါ။ အမြဲတမ်း အဖြည့်ခံ အဖြစ်နေပြီး မိမိကိုယ်ကျိုးကို ကာကွယ်ဖို့အတွက် အပြင်ပန်းမှာ ပုံစံအမှားကြီးနှင့် နေခဲ့သည်။ ယင်းက နာကျင် ပင်ပန်းပြီး ဖိစီးသည့် အသက်ရှင်နည်းတစ်ခုသာ ဖြစ်ပါသည်။ “ဘယ်တော့မှများ ဒီလိုဒုက္ခက ချုပ်ငြိမ်းမှာလဲ။ ပိုလွယ်ကူတဲ့ ဘဝရဖို့ ဘယ်လိုလုပ်ရမလဲ။” ဟု ကျွန်တော်အမြဲတမ်း တွေးဖူးသည်။ ကျွန်တော် လမ်းပျောက်ပြီး နာကျင်နေခဲ့သည့်အခါက၊ အနန္တတန်ခိုးရှင်ဘုရားသခင်က သူ၏ကယ်တင်ခြင်းလက်တော်ကို ကျွန်တော့်ထံ ဆန့်တန်းခဲ့ပါသည်။

၁၉၉၈ ခုနှစ်တွင် ကျွန်တော် နောက်ဆုံးသောကာလ အနန္တတန်ခိုးရှင်ဘုရားသခင်၏ အမှုတော်ကို လက်ခံရဖို့ အခွင့်အရေးကောင်း ရခဲ့ပါသည်။ ဘုရားသခင်က ကျွန်တော်တို့၏ ဖောက်ပြန်ပျက်စီးသည့် စိတ်သဘောထားကို ဖြေရှင်းဖို့နှင့် ကျွန်တော်တို့ကို လူသားပုံသဏ္ဌာန် အစစ်အမှန်နှင့် အသက်ရှင် နေထိုင်ခွင့်ရစေဖို့အလို့ငှာ လူ့ဇာတိခံယူပြီး လူသားမျိုးနွယ်ကို ကယ်တင်ဖို့ ကြွလာပြီဖြစ်သည်ဟု အနန္တတန်ခိုးရှင်ဘုရားသခင်၏ နှုတ်ကပတ်တော်များထဲက ကျွန်တော် သိခဲ့ရသည်။ အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်က ရိုးသားသူကို နှစ်သက်မှန်း သင်တို့သိထားသင့်သည်။ ဘုရားသခင်၌ သစ္စာရှိခြင်း၏ အနှစ်သာရ ရှိသဖြင့် သူ၏နှုတ်ကပတ်တော်များကို အမြဲ ယုံကြည်စိတ်ချနိုင်သည်။ ထို့အပြင် သူ၏ လုပ်ဆောင်ချက်များမှာ အမှားကင်းပြီး သံသယ ရှိရန်မလိုပေ၊ ထိုအကြောင်းကြောင့် သူ့အပေါ် ပကတိ ရိုးသားဖြောင့်မတ်သူများကို ဘုရားသခင်က နှစ်သက်ခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) “ငါ၏နိုင်ငံတော်သည် ရိုးသားသူများ၊ သူတော်ကောင်း အယောင်မဆောင်သောသူများ သို့မဟုတ် မလှည့်ဖြားသောသူများကို လိုအပ်ပေသည်။ စိတ်ရင်းမှန်ပြီး ရိုးသားသောသူတို့သည် ကမ္ဘာလောကတွင် လူကြိုက်နည်းသည် မဟုတ်လော။ ငါသည် တကယ့်ကို ဆန့်ကျင်ဘက် ဖြစ်၏။ ရိုးသားသူများ ငါ့ထံသို့လာရန်မှာ လက်ခံနိုင်ဖွယ် ဖြစ်သည်။ ငါသည် ဤလူစားမျိုးကို အထူးနှစ်သက်သကဲ့သို့ ဤလူစားမျိုးကို ငါသည် လိုလည်းလိုအပ်၏။ ဤသည်မှာ ငါ၏ဖြောင့်မတ်ခြင်း အတိအကျ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၃)) ဘုရားသခင်က ကျွန်တော်တို့ကို ရိုးသားဖို့၊ ရိုးရှင်းပြီး ပွင့်လင်းဖို့နှင့် ယင်းကသာ ကောင်းကင်နိုင်ငံတော်ထဲသို့ ဝင်ရောက်ဖို့ တစ်ခုတည်းသော နည်းလမ်းဖြစ်သည်ကို ပြောပါသည်။ ဤသည်ကို ကျွန်တော် ဖတ်လိုက်ရတော့၊ ယင်းက ပို၍ လွယ်ကူပြီး ပို၍ ပျော်စရာကောင်းသည့် ရှင်သန်နည်းတစ်ခုဖြစ်ကြောင်း နက်နက်ရှိုင်းရှိုင်း ခံစားခဲ့ရပြီးလျှင်၊ ဘုရားသခင် သတ်မှတ်သည့်အတိုင်း ရိုးသားစွာနေဖို့ ကျွန်တော် ဆုံးဖြတ်ခဲ့ပါသည်။ ညီအစ်ကိုမောင်နှမများနှင့် ထိတွေ့ဆွေးနွေးပွဲများတွင်၊ အားလုံးက ရိုးသားပြီး လွတ်လပ်စွာပြောဆိုနေကြသည်ကို ကျွန်တော် သတိထားမိခဲ့သည်။ သူတို့က ရိုးသားပြီး စစ်မှန်ကြသည်။ သူတို့မှာ လူတစ်ယောက်နှင့်ပတ်သက်ပြီး အမြင်များရှိလာသည့်အခါ၊ သို့မဟုတ် ဖောက်ပြန်ပျက်စီးမှုကို ဖော်ပြနေသည့် တစ်ယောက်ယောက်ကို မြင်သည့်အခါ၊ ကူညီဖို့အတွက် ထောက်ပြနိုင်ကြပြီး သူတို့၏ အသိပညာများနှင့်ပတ်သက်ပြီး ပွင့်ပွင့်လင်းလင်း ပြောဆိုနိုင်ကြသည်။ ဤသည်မှာ ကျွန်တော့်အတွက် တကယ်အံ့ဩစရာဖြစ်ခဲ့ပါသည်၊ အကြောင်းမှာ လူများနှင့်ပတ်သက်သည့် မိမိ၏အမြင်ကို လုံးဝ ပြော၍ မရသည့်အရာဖြစ်ကြောင်း၊ ရိုးသားစွာနေခြင်းအားဖြင့် အခြားသူများကို စော်ကားမိပြီး၊ မိမိကိုယ်ကိုယ် ထိခိုက်စေနိုင်ကြောင်း ကျွန်တော် အစဉ် တွေးခဲ့သောကြောင့်ဖြစ်သည်။ သို့ရာတွင် ကျွန်တော်က ဤနေရာတွင် ယင်းကို စိတ်ပူစရာမလိုခဲ့ပါ။ ညီအစ်ကိုမောင်နှမများက လောကကြီးထဲကလူများကဲ့သို့ တုပဟန်ဆောင်ခြင်း မရှိဘဲ၊ အခြားသူတစ်ဦးကို သူတို့ ထိခိုက်မိသည့်အခါ၊ သူတို့က တောင်းပန်ကြသည်။ သူတို့က အမြဲတမ်း အခြားသူများကို ထည့်တွေးပေးသည်။ အနန္တတန်ခိုးရှင်ဘုရားသခင်၏ အမှုတော်နှင့် နှုတ်ကပတ်တော်များကြောင့်၊ သူတို့က ယင်းကို လုံးဝ လက်တွေ့လုပ်ဆောင်နိုင်ပြီး အသက်ရှင်နေထိုင်ကြသည်ကို ကျွန်တော် သိခဲ့ရပါသည်။ ယင်းက အနန္တတန်ခိုးရှင်ဘုရားသခင်၏ နှုတ်ကပတ်တော်များက သမ္မာတရားဖြစ်ကြောင်း၊ ထိုနှုတ်ကပတ်တော်များက လူများကို သန့်စင်ပြီး ပြောင်းလဲပေးနိုင်ကြောင်း ကျွန်တော့်ကို သာ၍ပင် အသေအချာ သိလာစေပြီး၊ ကျွန်တော်က တကယ်ကို ရိုးသားသည့်လူတစ်ယောက် ဖြစ်ချင်ခဲ့သည်။ သို့ရာတွင် စာတန်၏ အသက်ရှင်မှုနှင့်ပတ်သက်သည့် အတွေးအခေါ်များက ကျွန်တော်ဆီမှာ ရှိနေခဲ့သည်မှာ ကြာမြင့်သော အချိန်ကတည်းကဖြစ်ပြီး၊ ရှင်သန်ဖို့အတွက် ကျွန်တော်၏ ကိုယ်ပိုင် စည်းမျဉ်းများ ဖြစ်လာခဲ့သည်။ ကျွန်တော် ညီအစ်ကိုမောင်နှမများနှင့် ထိတွေ့ဆွေးနွေးပွဲများတွင်၊ သတိမမူမိဘဲ စာတန်၏ ထိုအတွေးအခေါ်များအပေါ် ကျွန်တော် မှီခိုနေမိနေဆဲသာ ဖြစ်သည်။ ကျွန်တော်က ပွင့်ပွင့်လင်းလင်းနှင့် စိတ်နှလုံးထဲကအတိုင်းပြောဖို့ကို ကြောက်နေပြီး၊ သူများကို စော်ကားမိမည်ကိုဖြစ်စေ၊ ကျွန်တော့် ဂုဏ်သိက္ခာ ထိခိုက်မည်ကို ဖြစ်စေ ကြောက်နေခဲ့ပါသည်။ ကျွန်တော်က သူတို့နှင့်ဆက်ဆံရေးကို ကာကွယ်ဖို့ ဆက်ပြီး ဂရုစိုက်နေခဲ့ပြီးလျှင်၊ ရိုးသားခြင်းသည် တကယ့်ကို ခက်ခဲသည့် အလုပ်သာဖြစ်သည်ဟု ခံစားခဲ့ရသည်။ ထို့နောက် ကျွန်တော့်ကို သန့်စင်ပြီး ပြောင်းလဲဖို့အတွက်၊ ဘုရားသခင်က ကျွန်တော့်၏ ဖောက်ပြန်ပျက်စီးမှုနှင့် ချို့ယွင်းချက်များကို ဖော်ပြဖို့ သင့်တော်သည့်ပတ်ဝန်းကျင်ကို သတိကြီးကြီးနှင့် စီစဉ်ပေးခဲ့ပြီး၊ ရိုးသားသည့်လူဖြစ်ရခြင်း၏ စစ်မှန်မှုထံ ကျွန်တော့်ကို ဦးဆောင်ပေးခဲ့ပါသည်။

နောက်ပိုင်းတွင်၊ ကျွန်တော်လည်း အစ်ကိုလီနှင့်အတူ အဖွဲ့ခေါင်းဆောင်အဖြစ် စပြီး အလုပ်လုပ်ခဲ့သည်။ ကျွန်တော်တို့ တော်တော်ကို သင့်မြတ်ခဲ့ကြပြီးလျှင် သူကလည်း ကျွန်တော့်ကို အမှုအရာများစွာတွင် ကူညီပေးခဲ့ပါသည်။ သို့ရာတွင် ကျွန်တော်တို့၏တာဝန်၌ သူက မာနထောင်လွှားသည်၊ တစ်ယူသန်ပြီး အခြေခံသဘောတရားများကို မလိုက်နာသည်ကို ကျွန်တော် သိခဲ့ရသည်။ ကျွန်တော် တစ်ခုခုပြောချင်လာတိုင်း၊ ကျွန်တော် ပါးစပ်ဟဖို့ ပြင်ရုံသာရှိသေးသည်၊ နောက်ဆုံးမှာ စကားလုံးများကို မျိုသိပ်ပစ်ခဲ့ရသည်။ ကျွန်တော်က “ငါသာ သူ့ကိုဝေဖန်လိုက်ရင်၊ သူက ငါ့အပေါ် ကြင်နာရဲ့သားနဲ့ ငါကအမြဲတမ်း သူ့ပြဿနာတွေကို ထောက်ပြနေတော့ ငါ့ကို အသိစိတ်မရှိဘူးလို့ ပြောမှာပဲ။ သူသာ ငါ့အပေါ် မမျှမတ ဆက်ဆံလာပြီဆိုရင်၊ ငါတို့ အမှုတော်မှာ အတူတူ လုပ်လို့ရပါဦးမလား။” ဟု စဉ်းစားခဲ့မိသည်။ ကျွန်တော်လည်း ကျွန်တော်တို့ ဆက်ဆံရေးကို ကာကွယ်နိုင်ဖို့အလို့ငှာ၊ ဤအကြောင်း သူ့ကို မည်သည့်အခါမျှ မပြောခဲ့ပါ။ နောက်ပိုင်းတွင် အစ်ကိုလီက မာနထောင်လွှားပြီး သူ၏တာဝန်များကို လျစ်လျူရှု ထားခဲ့သောကြောင့်၊ အသင်းတော်၏ အလုပ်ကို ကြီးကြီးကျယ်ကျယ် ထိခိုက်စေခဲ့ကာ၊ အစားထိုးခံခဲ့ရပါသည်။ သို့သော်ငြားလည်း ကျွန်တော့်ကိုယ်ကျွန်တော် ပြန်လည်မသုံးသပ်မိသေးပါ။ သို့ရာတွင် တစ်ရက်မှာ အစ်ကိုလီ၏ အိမ်ကို ကိစ္စတစ်ခုနှင့် သွားသည့်အခါ သူ့အမျိုးသမီးက၊ “ကျွန်မအမျိုးသား အစားထိုးခံရတာ ရှင့်မှာလည်း တာဝန်ရှိတယ်။ ရှင်သာ သူ့ကို သတိပေးပြီး ကူညီပေးနိုင်ခဲ့မယ်ဆိုရင် သူလည်း အမှုတော်ကို အမှုမဲ့အမှတ်မဲ့ ထင်ရာစိုင်းပြီးတော့ အသင်းတော်အလုပ်ကို နှောင့်ယှက်မိခဲ့မှာ မဟုတ်လောက်ဘူး။ ရှင်က ဘာလို့များ အသင်းတော်ရဲ့အမှုကို မထိန်းသိမ်းနိုင်ရတာလဲ။ ရှင်က လူမုန်းမခံချင်တဲ့သူတစ်ယောက်ပဲ၊ ရှင်ဟာ သမ္မာတရားကို လက်တွေ့လုပ်ဆောင်တဲ့သူမှ မဟုတ်တာ။” ဟု ကျွန်တော့်ကို ပြောလာပါသည်။ သူမက ဤကဲ့သို့ ပြောသည်ကို ကြားရလျက်၊ ကျွန်တော့်ကို စိတ်ထိခိုက်စေခဲ့ပြီး ကျွန်တော် အရှက်ကြီး ရှက်ခဲ့ရပါသည်။ ပြန်သွားပြီးသည့်နောက်တွင် ကျွန်တော်လည်း မျက်ရည်မဆည်နိုင်တော့ပါ။ ကျွန်တော်က ဘုရားသခင်ကို “အို ဘုရားသခင်၊ ဒီနေ့ ကိုယ်တော်က အဲဒီအစ်မကို ကျွန်တော့်ကို ကိုင်တွယ်ဖြေရှင်းခွင့်ပေးခဲ့ပြီးတော့ ဝေဖန်ပြစ်တင်ခဲ့ပေမဲ့၊ ကျွန်တော့်ကိုယ်ကျွန်တော် တကယ်မသိသေးပါဘူး။ ကျေးဇူးပြုပြီး အလင်းပြလမ်းညွှန်ပေးပါ။” ဟု နာကျင်မှုများနှင့် ဆုတောင်းခဲ့ပါသည်။ ဆုတောင်းပြီးသည့်နောက်မှာ ကျွန်တော် ဖြည်းဖြည်းချင်း စိတ်အေး သွားခဲ့ပြီး၊ အစ်ကိုလီနှင့် အလုပ်လုပ်ခဲ့ရသည့်အချိန်ကို စပြီး ပြန်တွေးခဲ့မိပါသည်။ ကျွန်တော်က အသက်ရှင်ဖို့အတွက် စာတန်၏ အတွေးအခေါ်များနှင့် နေခဲ့သည်ကို ကျွန်တော် သိမြင်ခဲ့ရပါသည်။ သူက အခြေခံသဘာတရားများနှင့် သွေဖည်နေသည်ကို ရှင်းရှင်းလင်းလင်း မြင်ခဲ့ရသော်လည်း၊ သူ့ကို မတားခဲ့သကဲ့သို့၊ မကူညီခဲ့ပါ။ သူ့ကို စော်ကားမိပြီး ကျွန်တော်တို့၏ လုပ်ငန်းခွင် ဆက်ဆံရေးကို ထိခိုက်မည်ကို အရမ်းကြောက်ခဲ့ပါသည်။ အစ်ကိုလီ ထိုအခြေအနေအထိ ရောက်သွားခြင်း၌ ကျွန်တော့်မှာ ရှောင်လွှဲ၍မရနိုင်သည့် တာဝန်တစ်ခု ရှိခဲ့ပါသည်။ ကျွန်တော် ပို၍ နောင်တရကာ အပြစ်ရှိသကဲ့သို့ ခံစားခဲ့ရပါသည်။

နောက်ပိုင်းတွင် အနန္တတန်ခိုးရှင်ဘုရားသခင်၏ နှုတ်ကပတ်တော် ကျမ်းပိုဒ်တစ်ပိုဒ်ကို ကျွန်တော် ဖတ်ခဲ့ပါသည်။ “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် တော်သင့်ရုံ လမ်းကြောင်းကို လျှောက်လမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို အားရကျေနပ်စေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ယင်းသည် ဘုရားသခင်၊ အခြားလူများနှင့် အဖြစ်အပျက်တို့ကို စစ်မှန်သော စိတ်နှလုံးဖြင့် သဘောထားဆက်ဆံခြင်း၊ တာဝန်ယူနိုင်ခြင်းနှင့် ဤအရာအားလုံးကို အယောက်တိုင်း မြင်ကာ ခံစားဖို့အတွက် ထင်ရှားမြင်သာသည့် နည်းလမ်းတစ်ခုဖြင့် လုပ်ဆောင်ခြင်းတို့ ပါဝင်ပေသည်။ ထို့အပြင် ဘုရားသခင်သည် လူတို့၏စိတ်နှလုံးကို ရှာဖွေပြီး၊ ၎င်းတို့ အယောက်စီတိုင်းကို သိလေသည်။ အချို့သော လူတို့သည် ဆိုးရွားသည့် မည်သည့်အရာကိုမျှ လုံးဝ မလုပ်ဆောင်ဖူးသကဲ့သို့၊ အခြားသူများ၏ ပိုင်ဆိုင်မှုများကို မခိုးဝှက်ဖူး သို့မဟုတ် အခြားလူတို့၏ ပစ္စည်းများကို မတပ်မက်ဖူးပါဟု အခိုင်အမာဆိုရင်း၊ ကောင်းမွန်သော လူသဘာဝကို ၎င်းတို့ ပိုင်ဆိုင်ကြသည်ဟု အမြဲ ကြွားဝါကြလေသည်။ အကျိုးစီးပွားများ အပေါ် အငြင်းပွားမှု တစ်ခုရှိသောအခါ၊ ဆုံးရှုံးမှု ခံစားဖို့ သာ၍ နှစ်သက်ရင်း ၎င်းတို့ကိုယ်တိုင် အနစ်နာခံခြင်းဖြင့် အခြားသူများကို အကျိုးခံစားခွင့်ပေးကာ ၎င်းတို့က လူကောင်းများဖြစ်သည်ကို အခြားသူတိုင်းက တွေးထင်ဖို့အလို့ငှာသာ မည်သည်မဆိုနှင့် ပတ်သက်၍ ဆိုးသောအရာတစ်ခုတစ်လေကို ၎င်းတို့ လုံးဝ မပြောကြသည်အထိပင် လုပ်ဆောင်ကြလေသည်။ သို့သော် ဘုရားသခင်၏ အိမ်တော်ထဲ၌ ၎င်းတို့၏တာဝန်ကို ထမ်းဆောင်နေချိန်တွင်၊ ၎င်းတို့သည် အစဉ် မိမိတို့ကိုယ်တိုင်အတွက် ကြံစည်လျက်၊ ဉာဏ်များကာ စိတ်မချရပေ။ ၎င်းတို့သည် မည်သည့်အခါတွင်မျှ ဘုရားသခင့်အိမ်တော်၏ အကျိုးကျေးဇူးများကို မတွေးကြ၊ ဘုရားသခင်က အရေးတကြီးဖြစ်သည်ဟု သဘောထားသောအရာကို အရေးတကြီးဖြစ်သည်ဟု ၎င်းတို့ လုံးဝ သဘောမထားကြ သို့မဟုတ် ဘုရားသခင် တွေးသကဲ့သို့ မတွေးကြပေ၊ ပြီးလျှင် ၎င်းတို့၏ တာဝန်များကို ထမ်းဆောင်ရန် ၎င်းတို့၏ ကိုယ်ပိုင် အကျိုးစီးပွားများကို လုံးဝ ဘေးမဖယ်ထားနိုင်ကြပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်နိုင်ကြချေ။ မကောင်းမှုပြုသူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်ကိုယ်ကျင့်တရားများ တစ်ခုတစ်လေမျှ မရှိကြပေ။ ဤသည်မှာ ကောင်းသောလူ့သဘာဝ၏ ဥပမာတစ်ခုမဟုတ်ပေ။ ထိုသို့သော လူတစ်ဦး ပြောသည့်အရာကို အာရုံမစိုက်လေနှင့်။ သူအသက်ရှင် နေထိုင်သည့်အရာ၊ သူ ထုတ်ဖော်ပြသည့်အရာနှင့် သူ၏ တာဝန်များကို ဆောင်ရွက်ချိန်တွင် သူ၏သဘောထား မည်သည့်အရာ ဖြစ်သည် ဆိုသည့်အပြင် သူ၏ အတွင်းပိုင်းအခြေအနေ မည်သည့်အရာ ဖြစ်ပြီး သူ မည်သည့်အရာ ချစ်သည်ကို သင် မြင်ရမည်။ သူ၏ ကိုယ်ပိုင်ကျော်ကြားမှုနှင့် အခွင့်အလမ်းများကို ချစ်ခြင်းသည် ဘုရားသခင်ကို သူ၏ ဆက်ကပ်ခြင်းထက် ပိုလွန်ပါက၊ သူ၏ ကိုယ်ပိုင် ကျော်ကြားမှုနှင့် အခွင့်အလမ်းကို ချစ်ခြင်းသည် ဘုရားသခင်၏ အကျိုးစီးပွားများထက် သာလွန်ပါက၊ သို့မဟုတ် သူ၏ ကိုယ်ပိုင် ကျော်ကြားမှုနှင့် အခွင့်အလမ်းများကို ချစ်ခြင်းသည် ဘုရားသခင်ကို သူပြသည့် အရေးထားမှုထက် သာလွန်ပါက၊ သူသည် လူ့သဘာဝရှိသည့် လူတစ်ဦး မဟုတ်ပေ။ သူ၏ အပြုအမူကို အခြားသူများနှင့် ဘုရားသခင်က မြင်နိုင်ပေသည်။ ထို့ကြောင့်၊ ထိုသို့သော လူတစ်ဦးအတွက် သမ္မာတရားကို ရရှိဖို့ အလွန်ခက်ခဲပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) လူကောင်းတစ်ယောက်ဖြစ်ခြင်းက သဘောကောင်းခြင်း မဟုတ်သည်ကို ဘုရားသခင်၏ နှုတ်ကပတ်တော်များက ကျွန်တော့်ကို ပြသခဲ့ပါသည်။ ယင်းက လူများနှင့် အဆင်ပြေခြင်းမဟုတ်သကဲ့သို့၊ သူတို့၏ အသိအမှတ်ပြုမှုကို ရရှိခြင်းလည်း မဟုတ်ပါ။ သင်၏ စိတ်နှလုံးကို ဘုရားသခင်ဘက်လှည့်ခြင်း၊ သစ္စာရှိခြင်း၊ ဘုရားသခင့် အိမ်တော်၏ အလုပ်ကို အဓွန့်ရှည်အောင် သမ္မာတရားကို လက်တွေ့လုပ်ဆောင်ခြင်း၊ သမ္မာတရား၏ အခြေခံ သဘောတရားများကို လိုက်နာခြင်းနှင့်၊ လူများကို ယုံကြည်မှုနှင့် ပတ်သက်ပြီး ဘဝမှာ ကူညီထောက်ပံ့ပေးခြင်းတို့ ဖြစ်ပါသည်။ သို့သော် အစ်ကိုလီက တစ်ယူသန်ပြီး အကြိမ်ကြိမ် သမ္မာတရားနှင့် ဆန့်ကျင်သည်၊ ပြီးလျှင် အလွန် မာနထောင်လွှားပြီး အခြားသူများ၏ အကြံပေးချက်များကို လက်မခံသည်တို့ကို ကျွန်တော် တွေ့မြင်ခဲ့ဖူးသော်လည်း၊ ဤသည်မှာ သူ့အတွက်ရော ဘုရားသခင်၏ အိမ်တော်အတွက်ပါ မကောင်းမှန်းသိခဲ့လျက်၊ “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏။” ဟူသည့် စာတန်၏ အတွေးအခေါ်အတိုင်း ကျွန်တော် နေခဲ့မိပါသည်။ ကျွန်တော် မသိကျိုးကျွံနေခဲ့သည်။ သူ့ကို မကူညီခဲ့သကဲ့သို့၊ အသင်းတော် ခေါင်းဆောင်ကိုလည်း မပြောပြခဲ့ပါ။ ကျွန်တော်က အသင်းတော်၏ အလုပ် ထိခိုက်နေသည်ကို ထိုအတိုင်းသာ ကြည့်နေခဲ့သည်။ သမ္မာတရားကို လက်တွေ့လုပ်ဆောင်ဖို့နှင့် တာဝန်သိမှုတို့အတွက် ကျွန်တော့်၏ ဩဇာတိက္ကမကို မစတေးနိုင်ခဲ့ပါ။ ကျွန်တော်က အရမ်းကို တစ်ကိုယ်ကောင်းဆန်၊ ရွံစရာကောင်းပြီး လှည့်ဖြားတတ်ခဲ့ပါသည်။ ကျွန်တော်က သူ့၏ အပြစ်တရားကို ခွင့်ပြုပေးနေခဲ့ခြင်းသာ မဟုတ်ပါလား။ ကျွန်တော်က စာတန်ဘက်မှာ ရပ်တည်ခဲ့ခြင်းသာ မဟုတ်ပါလား။ ကျွန်တော်လည်း၊ စက်ဆုပ်စရာကောင်းပြီး သူများစိတ်ဆိုးမှာကြောက်သည့် တစ်ဖို့တည်းသမား ဖြစ်လာခဲ့သည်။ ကျွန်တော့်မှာ ဖြောင့်မတ်မှု မရှိတော့ပါ။ လုံးဝကို လူကောင်းတစ်ယောက် မဟုတ်ခဲ့ပါ။ ကျွန်တော်လိုချင်သည့် “လူကောင်း” တစ်ယောက်ဖြစ်ဖို့ရာမှာ၊ ဘုရားသခင်ရွံရှာသည့် လူမုန်းမခံချင်သူနှင့် လှည့်ဖြားတတ်သည့်လူ ဖြစ်လာခဲ့သည်။ အပြင်လောကတွင် ထိုကဲ့သို့နေတာ အဆင်ပြေသော်လည်း၊ ဘုရားသခင်အိမ်တော်တွင် ဘုရားသခင်ကို ရွံရှာစေပါသည်။ ထို့နောက် သမ္မာတရားကို လက်တွေ့လုပ်ဆောင်ခြင်း မရှိဘဲ၊ ဆက်ဆံရေးကို ကာကွယ်ဖို့ သဘောကောင်းပြခြင်းက၊ တကယ်တမ်း လူများကို ထိခိုက်စေသည်ကို ကျွန်တော် သဘောပေါက်သွားခဲ့သည်။ ပထမဆုံးအကြိမ်အဖြစ် ကျွန်တော့်၏ လူကောင်းတစ်ယောက်ဖြစ်ခြင်း အပေါ် အမြင်က ကျွန်တော့်ကို တုန်လှုပ်သွားစေခဲ့ပါသည်။ ကျွန်တော်၏ဆက်ဆံရေးများတွင် စာတန်၏ အတွေးအခေါ်အတိုင်း လုပ်ခြင်းက လုံးဝမှားသည်ကို ကျွန်တော် သိခဲ့ရပါသည်၊ ပြီးလျှင် ဤအချိန်နှင့် ကိုင်တွယ်ဖြေရှင်းရခြင်းက ကျွန်တော် မည်သည့်အခါမျှ မမေ့နိုင်မည့် နက်နဲသည့် ထင်မြင်ချက်တစ်ခု ဖြစ်စေခဲ့သည်။ အစ်ကိုလီက ပြစ်မှားခြင်းကို ကျူးလွန်ခဲ့သော်လည်း၊ ကျွန်တော်က အဆုံးမရှိသည့် အကြွေးများတင်သွားသည်ဟု ခံစားရပါသည်။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းများမှတစ်ဆင့်၊ ကျွန်တော့်၏ နှစ်ပေါင်းများစွာ လမ်းလွဲနေသည့် လိုက်စားမှုတစ်ခုအပေါ် နားလည်မှုရခဲ့ပါသည်၊ ပြီးလျှင် ကျွန်တော် ထိုနည်းလမ်း အတိုင်းလည်း မနေချင်ခဲ့တော့ပါ။ ကျွန်တော် ဘုရားသခင် သတ်မှတ်သည့်အတိုင်း ဖြောင့်မတ်ရိုးသားသည့်လူတစ်ယောက် ဖြစ်ချင်ခဲ့ပါသည်။ ကျွန်တော် ရိုးသားသည့်လူတစ်ယောက်ဖြစ်ဖို့ လုပ်ချင်သည့်ဆန္ဒရှိခဲ့သော်လည်း၊ ကျွန်တော့်၏ ဖောက်ပြန်ပျက်စီးမှုနှင့် ဆိုးယုတ်သည့် စိတ်သဘောထားက အရမ်းနက်ရှိုင်းနေသည့်အတွက်၊ ကျွန်တော် အပြည့်အဝ နားမလည်ဘဲ၊ ကျွန်တော့်၏ သဘာဝနှင့် လူမုန်းမခံချင်သည့် အနှစ်သာရတို့ကို ကျွန်တော် အပြည့်အဝ မမုန်းနိုင်ခဲ့ပါ၊ ကျွန်တော် အမှန်တကယ် မပြောင်းလဲခဲ့ပါ။ သိပ်မကြာမီတွင် ကျွန်တော် ယခင်အတိုင်း ပြန်နေခဲ့မိပါသည်။

အနီးအနားရွာက အစ်မကျန်း၏ အမျိုးသားက ထိုအစ်မ၏ ယုံကြည်မှုလမ်းကြောင်းကို ဟန့်တားနှောင့်ယှက်နေသည့် တကယ့်ကို ဆိုးယုတ်သည့် ဒေသခံလူမိုက်တစ်ယောက် ဖြစ်ပါသည်။ သူက သူ့ဇနီး တွေ့ဆုံပွဲသွားသည်ကိုတွေ့တိုင်း၊ အခြား ညီအစ်ကိုမောင်နှမများကို ပြဿနာရှာနေသောကြောင့်၊ သူတို့လည်း ငြိမ်းချမ်းမှု မရနိုင်ခဲ့ပါ။ တစ်ခါတွင် သူမ တွေ့ဆုံပွဲသွားသည့်အချိန်၊ သူမ၏အမျိုးသားက အစ်ကိုတစ်ယောက် အိမ်ဆောက်ဖို့လုပ်ထားသည့် သစ်သားချောင်းများ ယူပြီး၊ မီးရှို့ခဲ့သည်။ အသင်းတော်ခေါင်းဆောင်က အစ်မကျန်းကို “တွေ့ဆုံပွဲတွေကို မလာပါနဲ့တော့- ကျွန်တော်တို့ လူတိုင်းကို လုံခြုံအောင်ထားရမှာမို့လို့ပါ။ ကိုယ့်ဘာသာ အိမ်မှာပဲ ဝတ်ပြုပြီး ဘုရားသခင်ရဲ့ နှုတ်ကပတ်တော်တွေဖတ်ပါ။” ဟု ပြောခဲ့သည်။ သို့ရာတွင် သိပ်မကြာမီ သူမက တကယ့်ကို တွေ့ဆုံပွဲများ တက်ချင်ခဲ့ပြီး၊ အစ်မဝမ်နှင့် တွေ့ဖို့ ကျွန်တော်တို့ရွာကို မလာရ မနေနိုင်ခဲ့။ မည်သည့်အရာလုပ်ရမှန်းမသိဘဲ၊ အစ်မဝမ်က ကျွန်တော့်ကို စကားလာပြောသည်။ အသင်းတော်၏ အကျိုးစီးပွားက အဓိကဖြစ်ပြီး အစ်မကျန်း အိမ်ပြန်သင့်သည်ကို ကျွန်တော် ကောင်းကောင်းသိပါသည်။ သို့ရာတွင် နောက်တော့ ကျွန်တော်က “ငါက အသင်းတော်ခေါင်းဆောင်မှ မဟုတ်တာ။ ဒါသာ မှားနေတယ်ဆိုရင် သူများတွေ ဘယ်လိုထင်ကြမလဲ။ ပြီးတော့ အစ်မကျန်းက ငါသူ့ကို တွေ့ဆုံပွဲမသွားခိုင်းတာ သိသွားရင်ရော၊ သူငါ့ကိုဘယ်လိုထင်မလဲ။” ဟု တွေးမိသည်။ ဤအတွေးနှင့်၊ ကျွန်တော်လည်း ယဉ်ကျေး အသာရှောင်ပြီး၊ “အစ်မ တကယ်တော့ ဒီကိစ္စကို အသင်းတော်ခေါင်းဆောင်တစ်ယောက်နဲ့ ပြောသင့်တာ၊ တစ်ယောက်လောက် သွားရှာကြည့်ပါလား။” ဟု ပြောလိုက်သည်။ သူမလည်း နောက်ဆုံးတော့ တစ်ယောက်မှ ရှာမတွေ့သောကြောင့်၊ အစ်မကျန်းကို နေခွင့်ပြုလိုက်ရသည်။

နောက်နေ့ ညနေ၌ ကျွန်တော်အိမ်မှာဝတ်ပြုပြီး ဘုရားသခင် နှုတ်ကပတ်တော်များ၏ ဓမ္မတေးများ နားထောင်နေစဉ်၊ တစ်ယောက်ယောက်က တံခါးကို ခပ်ကြမ်းကြမ်းထုနေသည်ကို ကြားလိုက်ရသည်။ ကျွန်တော့်သား တံခါးဖွင့်လိုက်သည့်အချိန်မှာ သစ်သားတုတ်များနှင့် လူ ၃၊ ၄ ယောက်ခန့် ဝင်လာပြီး၊ နောက်ထပ် ၄၊ ၅ ယောက်ခန့်က ကျွန်တော့်အိမ်ခေါင်မိုးပေါ်ကို ခုန်ချခုန်ကြသည်။ သူတို့က ကျွန်တော့်ကို စကားတစ်ခွန်းပင်မပြောဘဲ၊ အိပ်ယာပေါ်တွင် ချုပ်ထားပြီး အသားကုန်ရိုက်ကြလေသည်။ ကျွန်တော် တကယ်ကို ကြောက်လန့်သွားကာ၊ ဘုရားသခင်ကို ဆက်တိုက် ခေါ်ပြီး ဆုတောင်းနေခဲ့သည်။ နာကျင်မှုများက တကယ်ကို ဆိုးလာသည့်အချိန်တွင်ပင်၊ ခုတင်ဘောင်က ကျိုးသွားပြီး ကျွန်တော် ကြမ်းပြင်ပေါ်ကျသွားခဲ့သည်။ ထိုလူရမ်းကားများက ကျွန်တော် အပြင်းအထန်နာကျင်သွားပြီဟု ထင်သွားကြပြီး အလန့်တကြား ပြေးသွားခဲ့ကြပါသည်။ ထိုသို့အရိုက်ခံရပြီးသည့်နောက်တွင် ကျွန်တော့် အရိုးအချို့ သေချာပေါက် ကျိုးသွားပြီဟု ထင်ခဲ့သော်လည်း၊ အံ့ဩစရာကောင်းလှစွာပင် ဒဏ်ရာများက အပေါ်ယံ လောက်သာဖြစ်ပြီး အရိုးကို ထိခိုက်ခြင်းများ မရှိခဲ့ပါ။ ယင်းက ဘုရားသခင်၏ ဂရုစိုက်ကာကွယ်ပေးခြင်း ဖြစ်သည်ကို ကျွန်တော် သိခဲ့ပါသည်။ နောက်နေ့တွင် အစ်မကျန်း၏ အမျိုးသားက အစ်မကျန်း တွေ့ဆုံပွဲသွားသည်သိသွားပြီး၊ ကျွန်တော်စီစဉ်ပေးခဲ့သည်ဟု ထင်သောကြောင့်၊ ထိုလူများအား ကျွန်တော့်ကို ရိုက်ခိုင်းခြင်း ဖြစ်သည်ကို ကျွန်တော် သိလိုက်ရသည်။ ကျွန်တော်က အခြေခံသဘောတရားများကို မလိုက်နာခဲ့သောကြောင့်၊ ထိုအရာ ဖြစ်ရသည်ကို ကျွန်တော် သိခဲ့ပါသည်။ ကျွန်တော်သာ လိုက်နာခဲ့ပါက၊ အစ်မကျန်းကို ထိုစုဝေးပွဲမသွားဖို့ တားခဲ့မည် ဖြစ်သည်၊ ယင်းကလည်း မည်သည့်အခါမျှ ဖြစ်လာမည် မဟုတ်ပေ။ ထိုလူမိုက်များ ရိုက်နှက်ခြင်းကို ခံခဲ့ရသည်မှာ၊ လုံးဝကို ကျွန်တော်က တစ်ကိုယ်ကောင်းဆန်ပြီး ရွံစရာကောင်း၍ ဖြစ်ပါသည်။ ကျွန်တော့်ကိစ္စကိုသာ စိတ်ဝင်စားခဲ့ပြီး သမ္မာတရားကို လက်တွေ့မလုပ်ဆောင်သည့် “သဘောကောင်းတဲ့လူ” ဖြစ်ခဲ့သည်။ ထိုသို့ဖြစ်လာစေဖို့ ကျွန်တော်ကိုယ်တိုင်လုပ်ခဲ့ခြင်း ဖြစ်ပါသည်။

နောက်ပိုင်းတွင် ဘုရားသခင်ရှေ့ကို ရှာဖွေလိုခြင်းနှင့် ပြန်သုံးသပ်ခြင်းတို့ဖြင့် ရောက်လာခဲ့ပါသည်။ ကျွန်တော်က ကျွန်တော့် ကိုယ်ကျိုးကိုကာကွယ်ပြီး လူမုန်းမခံချင်သူအဖြစ်ကနေ အဘယ့်ကြောင့် မရပ်နိုင်သေးသနည်း။ သမ္မာတရားကို သိသည့်အချိန်မှာ အဘယ့်ကြောင့် လက်တွေ့မလုပ်ဆောင်နိုင်ခဲ့ရသနည်း။ တစ်ခါတွင် ကျွန်တော် ဘုရားသခင်၏နှုတ်ကပတ်တော်များထဲက ဤနှုတ်ကပတ်တော်များကို ဖတ်ခဲ့ပါသည်။ “စာတန်သည် နိုင်ငံတော်အစိုးရများ၊ ကျော်ကြားသူများနှင့် ကြီးမြတ်သူများ၏ ပညာရေးနှင့် လွှမ်းမိုးမှုမှတစ်ဆင့် လူတို့ကို ဖျက်ဆီးသည်။ သူတို့၏ ဆိုးယုတ်သော စကားများသည် လူသား၏ ဘဝနှင့် သဘာဝဗီဇ ဖြစ်လာပြီးဖြစ်သည်။ ‘လူတိုင်းက ကိုယ့်အတွက်ပဲ၊ ဘယ်သူသေသေ ငတေမာရင်ပြီးရော’ ဆိုသည်မှာ လူတိုင်းအထဲသို့ သွတ်သွင်းပေးထားသကဲ့သို့ လူသား၏ဘဝ ဖြစ်လာခဲ့သည့် လူသိများသော စာတန်နှင့်ဆိုင်သည့် ဆိုရိုးတစ်ခုဖြစ်သည်။ ဤကဲ့သို့သော ရှင်သန်ခြင်းအတွက် အခြားသော ဒဿနများနှင့်ဆိုင်သည့် စကားလုံးများလည်း ရှိသည်။ စာတန်သည် လူတို့ကို ပညာပေးဖို့ နိုင်ငံတစ်နိုင်ငံစီ၏ နှစ်လိုဖွယ်ကောင်းသော ရိုးရာယဉ်ကျေးမှုကို အသုံးပြုလျက် လူသားမျိုးနွယ်ကို အတိုင်းမသိ ပျက်စီးခြင်း၏ ချောက်နက်ထဲသို့ ကျဆင်းကာ ဝါးမျိုခံရစေပြီး အဆုံးတွင် လူတို့သည် စာတန်ကိုအစေခံ၍ ဘုရားသခင်ကို ခုခံသောကြောင့် ဘုရားသခင်၏ ဖျက်ဆီးခြင်းကို ခံကြရသည်။...လူတို့၏ အသက်တာ၌၊ သူတို့၏ အမူအကျင့်နှင့် အပြုအမူထဲတွင် စာတန်၏ အဆိပ်များစွာ ရှိနေသေးသည်။ ၎င်းတို့သည် သမ္မာတရားကို လုံးဝနီးပါး ပိုင်ဆိုင်ခြင်းမရှိကြချေ။ ဥပမာအားဖြင့် သူတို့၏ အသက်ရှင်သန်ခြင်း အတွက် သဘောတရားခံယူချက်များ၊ သူတို့၏ အမှုအရာများကို ဆောင်ရွက်သည့် နည်းလမ်းများနှင့် သူတို့၏နီတိများ၊ အားလုံးတို့သည် အဆင်းနီသော နဂါးကြီး၏ အဆိပ်များနှင့် ပြည့်နှက်နေပြီး၊ ၎င်းတို့အားလုံးသည် စာတန်ထံမှ လာကြသည်။ ထို့ကြောင့် လူတို့၏ အရိုးများနှင့် အသွေးတို့၌ စီးဆင်းကြသော အရာအားလုံးသည် စာတန်၏ အရာများ အားလုံး ဖြစ်ပေသည်။ ထိုအရာရှိများ၊ သြဇာအာဏာရှိသူများနှင့် ပြောင်မြောက်သော သူများ အားလုံးတို့တွင် မိမိ၏ကိုယ်ပိုင် လမ်းကြောင်းများနှင့် အောင်မြင်မှုအတွက် လျှို့ဝှက်ချက်များ ရှိပေသည်။ ထိုကဲ့သို့သော လျှို့ဝှက်ချက်များသည် သူတို့သဘာဝဗီဇကို ပြည့်စုံစွာ ကိုယ်စားပြုသည် မဟုတ်လော။ သူတို့သည် လောကထဲ၌ ထိုသို့သော ကြီးမားသည့်အရာများကို လုပ်ဆောင်ထားကြပြီး၊ ၎င်းတို့၏ နောက်ကွယ်တွင်ရှိသည့် အကြံအစည်များနှင့် ခြေပုန်းခုတ်ခြင်းများကို မည်သူကမျှ မရိပ်စားမိနိုင်ကြပေ။ ဤအရာက ထိုသူတို့၏သဘာဝဗီဇမှာ အဘယ်မျှပင် စဉ်းလဲဉာဏ်များပြီး အငြိုးထားတတ်ကြောင်းကို ပြသသည်။ လူသားသည် စာတန်၏ နက်ရှိုင်းစွာ ဖျက်ဆီးခြင်း ခံခဲ့ရသည်။ စာတန်၏ အဆိပ်သည် ခပ်သိမ်းသော လူပုဂ္ဂိုလ်တိုင်း၏ အသွေးထဲ၌ စီးဆင်းနေပြီး လူသား၏ သဘာဝဗီဇသည် ဖောက်ပြန်ကာ ဆိုးယုတ်၍ ခေတ်နောက်ပြန်ဆွဲတတ်ပြီး စာတန်၏ ဒဿနများနှင့် ပြည့်နှက်နေ၍ ထိုဒဿနများထဲ၌ နစ်မြုပ်နေ၏၊ ၎င်းတစ်ရပ်လုံးသည် ဘုရားသခင်ကို ဆန့်ကျင်ပုန်ကန်သော သဘာဝဗီဇတစ်ခုပင် ဖြစ်သည်။ ထို့ကြောင့်ပင် လူတို့သည် ဘုရားသခင်ကို ခုခံကြပြီး ဆန့်ကျင်ကြခြင်း ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) ကျွန်တော် ဤကိစ္စကို သေချာပြန်တွေးကြည့်တော့မှ ပြဿနာ၏ ရင်းမြစ်ကို ရှာတွေ့ခဲ့သည်။ ကျွန်တော်က စာတန်၏ အတွေးအခေါ်နှင့် အဆိပ်တရားများဖြစ်သည့်၊ “ဆိတ်ဆိတ်နေခြင်းသည် ရွှေဖြစ်၏၊ ပြောစကားသည် ငွေဖြစ်၍ စကားများစွာပြောသူသည် အမှားများစွာပြု၏၊” “တစ်စုံတစ်ရာ မှားယွင်းသည်ကို သိသည့်အခါ၊ နည်းနည်းပြောသည်က ပိုကောင်း၏၊” “မိမိကိုယ်ကို ကာကွယ်ရန် ဆိတ်ဆိတ်ငြိမ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ၊” “မပြောမီ ကြိုစဉ်းစားပါ၊ ထို့နောက် ထိန်းထိန်းသိမ်းသိမ်း ပြောဆိုပါ၊” “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏။” တိုဖြင့် ပြည့်နှက်နေခဲ့သည့်အတွက်၊ သမ္မာတရားကို လက်တွေ့မလုပ်ဆောင်နိုင်သည့် လူမုန်းမခံချင်သူ အမြဲတမ်း ဖြစ်နေခဲ့သည်။ ထိုစကားများကို ရှင်သန်ဖို့ စကားများအဖြစ်၊ ပြုမူဆက်ဆံရေးစည်းမျဉ်းများအဖြစ် သတ်မှတ်ပြီး ယင်းတို့ကို အခြေပြုကာ သဘောကောင်းသည့်လူ တစ်ယောက်ဖြစ်ဖို့ အတတ်နိုင်ဆုံး လုပ်ဆောင်ခဲ့သည်။ ကျွန်တော် လုပ်ခဲ့သမျှ အရာတိုင်းမှာ၊ လူများကို မစော်ကားမိစေဖို့၊ လူများကျွန်တော့်ကို မည်သို့ချီးမွမ်းပြီး လေးစားအောင် လုပ်ဖို့တို့သာ စဉ်းစားခဲ့ခြင်း ဖြစ်သည်။ ကျွန်တော်လည်း စာတန်၏ မယုံကြည်ရသည့် လှည့်ဖြားသည့် အတွေးအခေါ်များကို စုံလင်စေခဲ့ပြီးလျှင်၊ ယင်းတို့ကသာ ကျွန်တော်သဘာဝအတိုင်း ထုတ်ဖော်ပြမိသည့် အရာများ ဖြစ်လာခဲ့သည်။ ကမ္ဘာကြီးမှာ ကျွန်တော်က လူကောင်းတစ်ယောက်ဟု ထင်ရပြီး၊ လူများက သဘောကောင်းသည့်လူဖြစ်သည်ဟု ချီးမွမ်းကြသော်လည်း၊ ကျွန်တော်က တကယ့်စစ်မှန်သည့် လူကောင်းတစ်ယောက်ဖြစ်ဖို့ အများကြီးလိုနေသေးသည်။ စာတန်၏ ဤအဆိပ်တရားများအတိုင်း ရှင်သန်နေခြင်းမှ ကျွန်တော် မည်သည့်အရာများ ရနိုင်ခဲ့သနည်း။ ကျွန်တော့်ငယ်စဉက ကလေးတစ်ယောက်မှာရှိသင့်သည့် အပြစ်ကင်းမှု ပျောက်ဆုံးခဲ့ပြီး၊ လူတိုင်းရှေ့မှာ ပုံစံအမှားကြီးနှင့် လုံးဝကို ဟန်ဆောင်ပြီးနေခဲ့ခြင်း ဖြစ်သည်။ ကျွန်တော် ပြောဆိုဆက်ဆံသည့်အခါ၊ အခြားသူများကို အလွန် သတိထားကာ အစဉ် စောင့်ကြည့်ခဲ့သည်။ လူတိုင်းကို ပွင့်ပွင့်လင်းလင်း မဆက်ဆံခဲ့ပါ။ ကျွန်တော်က မည်သူ့ကိုမျှ စိတ်နှလုံးထဲကအတိုင်း ထုတ်ပြောရင်ဖွင့်ခြင်း မရှိခဲ့ပါ။ ကျွန်တော့် မိသားစုအပေါ်မှာပင် လှည့်ဖြားတတ်ခဲ့ခြင်း ဖြစ်ပါသည်။ အခြားသူများကို စော်ကားမိမည်ကို ကြောက်သောကြောင့်၊ ကျွန်တော့်၏ ဆင်ခြင်တုံတရားနှင့် တော်တော်လေး ဆန့်ကျင်ခဲ့ပြီး မိမိဂုဏ်သိက္ခာနှင့် ဖြောင့်မတ်တည်ကြည်မှုတို့ကို ရောင်းစားခဲ့ပါသည်။ ကျွန်တော်က အမှန်အတိုင်းတစ်ခါမှ မရပ်တည်ရဲခဲ့သကဲ့သို့၊ ကျွန်တော့်၏ နာမည်ကိုကာကွယ်ဖို့အတွက် ကျွန်တော့်၏ ဂုဏ်သိက္ခာကို ရင်းနှီးခဲ့ခြင်း ဖြစ်သည်။ ကျွန်တော်က စိတ်ဆိုးနေသည့်အခါတွင်ပင်၊ အတင်းပြုံးထားခဲ့သည်။ ဤဆိုးယုတ်သော အတွေးအမြင်စနစ်များက ကျွန်တော့်ကို ပုံမှန်လူ့သဘာဝအတိုင်း အသက်ရှင်နေထိုင်နိုင်ဖို့ ဟန့်တားခဲ့ရုံသာမကဘဲ၊ ကျွန်တော့် တစ်ကိုယ်ကောင်းဆန်ခြင်း၊ စက်ဆုပ်ရွံရှာစရာကောင်းခြင်း၊ လှည့်ဖြားတတ်ခြင်းနှင့် အမှားအမှန် မသိခြင်းတို့ကလည်း ဟန့်တားခဲ့ပါသည်။ ဤစာတန်၏ အတွေးအခေါ်များနှင့် နေခဲ့ခြင်းက အခိုက်အတန့်တွင် အခြားသူများထံမှ ချီးကျူးမှုကို ရခဲ့သော်လည်း၊ မမြင်ရသည့် နှောင်ကြိုးများနှင့် အလွန် တင်းတင်းကျပ်ကျပ် ချုပ်နှောင်ခြင်း ခံထားရသကဲ့သို့ ဖြစ်သည်။ ကျွန်တော်သည် လွတ်လွတ်လပ်လပ် ပြောဆိုဆက်ဆံ၍မရပါ။ မည်သို့ပင်ဖြစ်စေကာမူ ကျွန်တော့်မှာ လွတ်လပ်မှု မရှိတော့ဘဲ၊ တကယ့်ကို စိတ်ဓာတ်ကျပြီး နာကျင်ခဲ့ရပါသည်။ ယခုအခါ ကျွန်တော်ယခင်က ဖြစ်အောင် ကြိုးစားခဲ့သည့် လူမုန်းမခံချင်သူဖြစ်ရခြင်းက တကယ်တမ်းတွင် လူကောင်း တစ်ယောက်မဟုတ်ဘဲ၊ သမ္မာတရားကို မလိုက်စားသည့်၊ လှည့်ဖြားပြီး မရိုးသားသည့် နှလုံးသားနှင့် လူသာဖြစ်သည်ကို သိခဲ့ရပြီ ဖြစ်သည်။ ကျွန်တော်က ဘုရားကိုဆန့်ကျင်ပြီး သစ္စာဖောက်နေခဲ့ခြင်း ဖြစ်သည်။ ဘုရားသခင်၏ တရားစီရင်ခြင်းနှင့် သန့်စင်ခြင်းကို မခံရဘဲ၊ ကယ်တင်ခြင်းကို မည်သည့်အခါမျှ ခံရမည် မဟုတ်ပါ။ ထို့နောက် ဘုရားသခင်က ထိုလူရမ်းကားများကို ကျွန်တော့်ကိုရိုက်ဖို့ ခွင့်ပြုပေးခဲ့ခြင်း ဖြစ်သည်ကို ကျွန်တော် သဘောပေါက်သွားခဲ့သည်။ ကျွန်တော်က ဘုရားသခင်၏ရှေ့မှောက်ကိုလာပြီး မိမိကိုယ်ကို ပြန်လည်သုံးသပ်ကာ၊ လူမုန်းမခံချင်သူတစ်ဦး ဖြစ်ခြင်း၏ အနှစ်သာရနှင့် အကျိုးဆက်တို့ကို သိပြီး နောင်တရစေဖို့အလို့ငှာ၊ ဘုရားသခင်က ကျွန်တော့်ကို သတိပေးနေခဲ့ခြင်းသာ ဖြစ်သည်။ 

ဘုရားသခင်၏နှုတ်ကပတ်တော်များကို ဖတ်ရှုခြင်းမှတစ်ဆင့်၊ လူမုန်းမခံချင်သူ တစ်ဦးဖြစ်ခြင်း၏ သဘာဝနှင့် အနှစ်သာရကို မြင်ခဲ့ပြီး၊ ယင်း၏ အန္တရာယ်နှင့် အကျိုးဆက်များကိုလည်း မြင်ခဲ့ရပါသည်။ ကျွန်တော် သမ္မာတရားကို အမှန်တကယ် လိုက်စားဖို့၊ စာတန်၏ အတွေးအမြင်စနစ်များ၏ချုပ်နှောင်မှုများမှ လွတ်မြောက်ဖို့နှင့်၊ ဘုရားသခင်၏နှုတ်ကပတ်တော်များနှင့်အညီ ရိုးသားစွာ ရှင်သန်ဖို့အတွက် ဘုရားသခင်ကို ကျွန်တော် ဆုတောင်းခဲ့ပါသည်။ တစ်ခါက အစ်မလင်းက အခြားအသင်းတော်ကို ပြောင်းရွှေ့ခံရပြီး၊ သင်းထောက် တစ်ဦးအဖြစ် ရွေးခံခဲ့ရသည်ကို ကျွန်တော်သိခဲ့ရသည်။ သူမက တကယ့်ကို လှည့်ဖြားတတ်ပြီး၊ ယခင်က အသင်းတော်ရှိ သူမ၏တာဝန်၌ အပြောတစ်မျိုး အလုပ်တစ်မျိုးလုပ်လျက်၊ အမြဲတမ်း စဉ်းလဲခဲ့သည်ကိုလည်း ကျွန်တော်သိထားခဲ့သည်။ ထိုမျှ အလွန် လှည့်ဖြားတတ်သည့်သူက အသင်းတော်၏ သင်းထောက်တစ်ဦး မဖြစ်သင့်ကြောင်းနှင့်၊ ကျွန်တော် အသင်းတော်၏အလုပ်ကို ထိန်းသိမ်းသင့်ကြောင်း ကျွန်တော် သိပါသည်။ ထိုအသင်းတော်ခေါင်းဆောင်ထံသို့ အခြေအနေကို ရှင်းပြသည့် စာတစ်စောင်ရေးဖို့ ဆုံးဖြတ်ခဲ့ပါသည်။ သို့ရာတွင် ကျွန်တော် ဘောလ်ပင်ကိုင်လိုက်သည့်အချိန်တွင်ပင် တွန့်ဆုတ်ပြီး “ဒါက သူတို့အသင်းတော်၏ကိစ္စပဲလေ။ သူတို့ အသင်းတော်ခေါင်းဆောင်က ငါ့ကို ကိုယ့်ကိစ္စကိုယ် မလုပ်ဘဲ စည်းကျော်နေပြီလို့များ ပြောမလား။” ဟု စဉ်းစားမိခဲ့သည်။ ထို့နောက် ကျွန်တော် ဘုရားသခင်၏နှုတ်ကပတ်တော်အချို့ကို စဉ်းစားမိခဲ့ပါသည်။ “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ၊ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားသခင်၏ နှုတ်ကပတ်တော် တစ်လုံးချင်းစီက ကျွန်တော့် နှလုံးသားကို စကားပြောပြီး၊ လူများ သမ္မာတရားကို လက်တွေ့လုပ်ဆောင်ဖို့၊ ဖြောင့်မတ်ခြင်းကို ထိန်းသိမ်းဖို့၊ စာတန်၏ ဖိအားများကို ငြင်းဆန်ရဲဖို့နှင့် ဘုရားသခင်အမှုတော်ကို ထိန်းသိမ်းရန် တာဝန်ယူဖို့ မျှော်လင့်ထားသည့် ဘုရားသခင်၏ အရေးပေါ် အလိုတော်ကို ကျွန်တော် ခံစားခဲ့ရပါသည်။ ဘုရားသခင်က ကျွန်တော်တို့ကို အသင်းတော်၏အကျိုးစီးပွားများကို ဦးစားပေးဖို့ကလွဲပြီး အရှုံးအမြတ် မတွက်စေချင်ပါ။ ကျွန်တော် ဘုရားသခင်၏အလိုတော်ကို နားလည်သွားသည်နှင့်တစ်ပြိုင်နက် သမ္မာတရားကို လက်တွေ့လုပ်ဆောင်ဖို့ ယုံကြည်ချက်ကို ရှာတွေ့ခဲ့သောကြောင့်၊ အခြားအသင်းတော်ခေါင်းဆောင်ကို အစ်မလင်းအကြောင်း စာတစ်စောင် ရေးခဲ့ပါသည်။ နှစ်ရက်သုံးရက်အကြာ၊ သူတို့ ယင်းကိစ္စကို စုံစမ်းပြီးဖြစ်ကာ အစ်မလင်းကလည်း လှည့်ဖြားတတ်သည့် လူဖြစ်သည်ကို အတည်ပြုနိုင်ခဲ့သောကြောင့်၊ သူတို့က သူမ၏တာဝန်ကို ပြောင်းလိုက်ကြောင်း ထိုအသင်းတော် ခေါင်းဆောင်က ကျွန်တော့်ကို ပြောလာပါသည်။ ထိုကိစ္စများ ထိုသို့ဖြစ်သွားသည်ကို မြင်ရသည့်အခါ၊ ကျွန်တော် စိတ်သက်သာရာရပြီး စိတ်အေးရပါသည်။ ရိုးသားခြင်းက အရမ်းကို အံ့ဩစရာကောင်းသည်ကို သိခဲ့ရပြီး၊ အဓိပ္ပာယ်ရှိသည့် အရာတစ်ခုခုကို လုပ်ဖို့ လိုအပ်ခဲ့သည်။ အချို့ ညီအစ်ကို မောင်နှမများက အသင်းတော်၏ အကျိုးစီးပွားများကို ကာကွယ်ဖို့ ထိုစာရေးခဲ့ခြင်းက ကျွန်တော်သည် အမှန်တကယ် ပြောင်းလဲခဲ့ပြီး ဖြစ်ကာ၊ ဖြောင့်မတ်ခြင်းအသိစိတ်တစ်ခု ရရှိခဲ့ပြီးဖြစ်သည်ဟု ပြနေကြောင်း နောက်ပိုင်းမှာ ပြောလာပါသည်။ သူတို့ထံမှ ဤစကားကြားရသည်က ကျွန်တော့်အတွက် အလွန် စိတ်လှုပ်ရှားစေပါသည်။ ကျွန်တော် သမ္မာတရားကို လက်တွေ့လုပ်ဆောင်ခြင်းနှင့်၊ ထိုပြောင်းလဲမှု အနည်းငယ် ရှိခြင်းတို့ အားလုံးက ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းများအားဖြင့် ရရှိခဲ့သည်ကို ကျွန်တော့်စိတ်နှလုံးထဲမှ သိခဲ့ရပါသည်။ ကျွန်တော်၏ကယ်တင်ခြင်းအတွက် အနန္တတန်ခိုးရှင်ဘုရားသခင်ကို ကျွန်တော် ကျေးဇူးတင်ပါသည်။


၄၈။ လူသားပုံသဏ္ဌာန်အတိုင်း အသက်ရှင်နေထိုင်ရန် သမ္မာတရားကို လက်တွေ့လုပ်ဆောင်ပါ

မြောင်ရှောင် တရုတ်နိုင်ငံ

ကျွန်မက မိမိတာဝန်ကို ထမ်းဆောင်ခြင်း၊ ညီအစ်ကို မောင်နှမများနှင့် အဆင်ပြေခြင်း၊ သိသာသည့် အပြစ်များကို မကျူးလွန်ခြင်းအားဖြင့်၊ လူသားပုံသဏ္ဌာန်အတိုင်း အသက်ရှင် နေထိုင်နေခြင်း ဖြစ်သည်ဟု ထင်ခဲ့ဖူးသည်။ သို့ရာတွင် ဘုရားသခင်၏ နှုတ်ကပတ်တော်များအားဖြင့် တရားစီရင်ခြင်း၊ ထပ်ခါထပ်ခါ ဖော်ထုတ်ခြင်းကို ကျွန်မ ခံရပြီး လူသားပုံသဏ္ဌာန်ရှိခြင်းသည် အပြင်ပန်း အပြူအမူသက်သက်သာ မဟုတ်သည်ကို နောက်ဆုံးမှာ ကျွန်မ မြင်ခဲ့ရသည်။ အဓိကသော့ချက်က ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ဖို့၊ တစ်ခုခု ဖြစ်ပျက်သည့်အခါ မိမိတို့၏ ကိုယ်ပိုင် အကျိုးစီးပွားကို စွန့်လွှတ်ပြီး အခြေခံသဘောတရားများကို ထိန်းသိမ်းဖို့၊ ဘုရားသခင်၏ အမှုတော်ကို ထိန်းသိမ်းဖို့၊ ဘုရားအလိုတော်ကို ဂရုစိုက်ဖို့သာ ဖြစ်သည်။

၂၀၁၈ ခုနှစ် ဇူလိုင်လမှာ ကျွန်မတို့ အသင်းတော်က အစ်မတစ်ယောက်က ဧဝံဂေလိဖြန့်ဝေနေစဉ် အဖမ်းခံခဲ့ရသည်။ သူမက ကျွန်မ၏အိမ်ကို ရောက်ဖူးသောကြောင့်၊ ရဲများက သူ့ကို နောက်ယောင်ခံလိုက်နေပါက၊ ကျွန်မ မည်သည့်နေရာတွင် နေသည်ကို သူတို့ သိမည် ဖြစ်သည်။ ကျွန်မတို့ အခြားနေရာကို အမြန် ပြောင်းရွှေ့ခဲ့ကြသည်။ အခြေချပြီးသည့်နောက်မှာ ကြီးကြပ်သူ တစ်ယောက် ရောက်လာပြီး “ညီအစ်ကို မောင်နှမသုံးယောက်က နောက်ယောင်ခံလိုက်ခံရပြီး အဖမ်းခံခဲ့ရတယ်။ ဝတ်ပြုအစည်းအဝေး လုပ်ဖို့ သူတို့သွားတဲ့နေရာမှာရှိတဲ့ လူတိုင်းလည်း ပြောင်းကုန်ကြပြီ။ နင်တို့ ဂရုစိုက်သင့်တယ်။” ဟု ပြောသည်။ “ရဲတွေက ညီအစ်ကို မောင်နှမတချို့ကို ဖမ်းပြီးပြီဆိုတော့ သူတို့ကို ခြေရာခံလိုက်နေတာ နည်းနည်း ကြာလောက်ပြီ။ ကွန်မြူနစ်ပါတီက ဘုရားသခင်နဲ့ သမ္မာတရားကို မုန်းတီးတယ်။ သူတို့က ဘုရားသခင်ရဲ့ အသင်းတော်ကို ဖျက်ဆီးပြီး ယုံကြည်သူတွေကို ဖမ်းဆီးဖို့အတွက် သဲလွန်စတွေကို ရှာဖွေဖို့၊ အဓိကလူကို ဖမ်းမိဖို့ အခွင့်ကောင်း စောင့်နေကြတာ။ ကျွန်မတို့ရဲ့ စုဝေးတဲ့ နေရာတွေအားလုံးကို စောင့်ကြည့်နေကြလောက်တယ်၊ အဲဒီနေရာတွေမှာ နေနေတဲ့သူတိုင်း အမြန်ဆုံး ပြောင်းရွှေ့သင့်တယ်။” ဟု ကျွန်မ စဉ်းစားမိသည်။ သို့ရာတွင် ကြီးကြပ်သူ က အဖမ်းခံရသည့်သူများ သွားခဲ့သည့်နေရာများကိုသာ သတိပေးခဲ့ခြင်း ဖြစ်သည်၊ အခြားလူများ မည်သူ့ကိုမှ သတိမပေးရသေးပါ။ ကျွန်မ သူ့ကို တစ်ခုခုပြောသင့် မပြောသင့်ကို တွေးနေမိသည်။ ကျွန်မက မပြောခဲ့ဘဲ တစ်ခုခုဖြစ်သွားပါက၊ လူမည်မျှ အဖမ်းခံရပြီး နှိပ်စက်ခံရမည်ကို မသိနိုင်ပါ။ ဤသည်က အသင်းတော်၏ အလုပ်ကိုလည်း ထိခိုက်မည် ဖြစ်သည်။ သို့ရာတွင် ကျွန်မက ထုတ်ပြောပြီးတော့မှ သူက နားမထောင်ပါက သို့မဟုတ် ကျွန်မက အရမ်းကြောက်လွန်းသည်ဟု ပြောပါက၊ ကျွန်မအပေါ် သူ အကောင်းမြင်နေခြင်းက ပျောက်သွားမလား။ ဤအကြောင်းနှင့် ပတ်သက်ပြီး စိတ်ပူနေစဉ် ဘုရားသခင်၏ နှုတ်ကပတ်တော်များကို ကျွန်မ စဉ်းစားမိသည်။ “ဘုရားသခင်၏အမှုအတွက် အကျိုးရှိသည့်အရာတိုင်းကို ဆောင်ရွက်ပြီး ဘုရားသခင်၏ အမှုနှင့်ဆိုင်သည့် အကျိုးစီးပွားများကို ထိခိုက်နစ်နာစေသည့် မည်သည့်အရာကိုမျှ မလုပ်ဆောင်နှင့်။ ဘုရားသခင်၏နာမတော်၊ ဘုရားသခင်၏ သက်သေခံချက်နှင့် ဘုရားသခင်၏အမှုတော်တို့ကို ကာကွယ်ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) ယုံကြည်သူတစ်ယောက်အနေနှင့် ဘုရားသခင်၏ အမှုတော်နှင့် အသင်းတော်၏ အကျိုးစီးပွားကို ထိန်းသိမ်းသင့်သည်ကို ဤနှုတ်ကပတ်တော်က ကျွန်မကို သတိပေးနေသည်။ ထို့ကြောင့် ကျွန်မ၏ အတွေးနှင့် ထင်မြင်ချက်ကို သူ့ကို ဝေမျှပြောပြခဲ့သည်။ ကျွန်မ ပြော၍ မဆုံးမီတွင် သူက မကြည်သည့်မျက်နှာနှင့် “နေရာပြောင်းမယ် ဟုတ်လား။ နည်းနည်းလေးဖြစ်တာနဲ့ ငါတို့က ထွက်ပြေးရင် ဒါ ဘုရားရဲ့ အုပ်စိုးမှုကို ယုံကြည်တာ ဟုတ်ရဲ့လား။ နင်က ဝိညာဉ်ရင့်ကျက်မှုရှိပြီး အဖွဲ့မှာ ဦးဆောင်နိုင်တယ်လို့ ငါ ထင်ခဲ့ဖူးတယ်။ ဒါပေမဲ့ လက်စသတ်တော့ တစ်ခုခုဖြစ်လာတာနဲ့ နင်က တိမ်းရှောင်တာပဲ။” ဟု ပြောသည်။ ဤသည်ကို ကြားရတော့ ကျွန်မ အလွန် စိတ်ညစ်သွားသည်။ သူမက ကျွန်မကို ထိုပုံစံနှင့် ကိုင်တွယ်ဖြေရှင်းပြီးသည့်နောက်မှာ အခြားလူများက မည်သို့ထင်ကြမည်နည်း။ ဤကဲ့သို့ဖြစ်ပြီး ကျွန်မက သူမကို မည်သို့ မျက်နှာချင်းဆိုင်ရမည်နည်း။ သို့ရာတွင် အသင်းတော်အလုပ်ကို ထိန်းသိမ်းပြီး ညီအစ်ကို မောင်နှမများ၏ ဘေးကင်းမှုအတွက် ကာကွယ်ပေးဖို့ကို စဉ်းစားမိသောကြောင့်၊ ယင်းကို ကျွန်မ ထပ်ပြီး ဆွေးနွေးချင်ခဲ့သည်။ သို့ရာတွင် သူမက မည်မျှ စိတ်ခိုင်မာနေသည်ကို မြင်ရလျက် ကျွန်မ စိတ်ပူမိသည်။ ကိုင်တွယ်ဖြေရှင်းခံရပြီးလျှင်ပြီးချင်း ကျွန်မက ယင်းကို ဆက်ပြီး ဆွေးနွေးနေပါက၊ ကျွန်မက သမ္မာတရား၏ စစ်မှန်မှု မရှိကြောင်းနှင့် မာနထောင်လွှားပြီး ခေါင်းမာကြောင်း သူမက ပြောမှာပဲ။ သူမက ကျွန်မကို သမ္မာတရားကို ရှာဖွေသူအဖြစ် မြင်ပါဦးမလား။ သူမက အရေးကြီးသည့် တာဝန်များမှာ ကျွန်မကို ထည့်သွင်းပြီး အကြောင်းကိစ္စများမှာ ကျွန်မနှင့် တိုင်ပင်လျက်၊ ကျွန်မကို အမြဲတမ်း တန်ဖိုးထားခဲ့သည်။ ကျွန်မ၏ ကိုယ်ပိုင်အမြင်ကို မလျှော့တမ်း ပြောနေပါက၊ သူမ ကျွန်မကို လေ့ကျင့်ပေးနေသည်မှာ ရပ်သွားနိုင်ပြီး၊ ထိုသို့ဖြင့် အခြားသူများက ကျွန်မကို အထင်သေးကြမည်။ ကျွန်မ လွတ်ထားလိုက်ဖို့ ဆုံးဖြတ်ခဲ့သည်။ ကျွန်မ ခေါင်းငုံ့နေပြီး စကားတစ်လုံးမျှ မပြောတော့ပါ။

သူ ပြန်သွားသည့်နောက်မှာ ကျွန်မ တကယ်ကို အနေရခက်နေသောကြောင့်၊ ကျွန်မ တိတ်တဆိတ် ဆုတောင်းလိုက်သည်။ ထို့နောက်တွင် ဘုရားသခင်၏ ဤနှုတ်ကပတ်တော်များက ကျွန်မ စိတ်ထဲကို ရောက်လာသည်။ “တစ်ဦးတစ်ယောက်၏ လူ့သဘာဝတွင် အခြေခံအကျဆုံး နှင့် အရေးကြီးဆုံး အစိတ်အပိုင်းများမှာ အသိစိတ်နှင့် ဆင်ခြင်တုံတရားတို့ ဖြစ်သည်။ အသိစိတ် ကင်းမဲ့ပြီး သာမန်လူ့သဘာဝ၏ ဆင်ခြင်တုံတရားမရှိသူသည် မည်သည့် လူစားမျိုး ဖြစ်သနည်း။ ယေဘုယျအားဖြင့် ပြောရလျှင်၊ သူသည် လူ့သဘာဝကင်းမဲ့သူ သို့မဟုတ် ဆိုးသော လူ့သဘာဝကို ပိုင်ဆိုင်သည့်လူတစ်ဦး ဖြစ်သည်။ ဤအရာကို သေချာစွာ စိစစ်ကြစို့။ ဤလူသည် လူ့သဘာဝ မရှိဟု လူတို့ပြောဆိုသည်အထိ သူသည် ဖောက်ပြန်ပျက်စီးသော လူ့သဘာဝကို မည်သို့ ပြသနည်း။ ထိုသို့သော လူများသည် မည်သည့် ထူးခြားသော လက္ခဏာရပ်များ ပိုင်ဆိုင်ကြသနည်း။ ၎င်းတို့သည် မည်သည့် သရုပ်သကန်များ အတိအကျကို ပြကြသနည်း။ ထိုသို့သော လူတို့သည် မိမိတို့၏ လုပ်ဆောင်ချက်များတွင် ဝတ်ကျေတမ်းကျေဖြစ်ကြပြီး ၎င်းတို့ကို ပုဂ္ဂိုလ်ရေးအရ မပတ်သက်သည့် မည်သည့်အရာကိုမဆို အဖက်မလုပ်ဘဲ နေတတ်ကြသည်။ ဘုရားသခင်၏အိမ်တော်၏ အကျိုးများကို ၎င်းတို့ အရေးမထားကြသကဲ့သို့၊ ဘုရားသခင်၏ အလိုတော်ကိုလည်း အရေးထားခြင်း မပြကြပေ။ ဘုရားသခင်အတွက် သက်သေခံခြင်း သို့မဟုတ် ၎င်းတို့၏ တာဝန်များကို ဆောင်ရွက်ခြင်း ဝန်ထုပ်ကို သူတို့ တာဝန်မယူကြသကဲ့သို့၊ တာဝန်သိစိတ် မရှိကြပေ။...၎င်းတို့၏ တာဝန်များကို ဆောင်ရွက်ရာတွင် ပြဿနာကို သိမြင်သောအခါ ဆိတ်ဆိတ်နေသော သူတို့ပင် ရှိကြသည်။ ၎င်းတို့သည် အခြားသောသူတို့က နှောင့်ယှက်ခြင်းများနှင့် အတားအဆီးများ ဖြစ်စေလျက်ရှိကြသည်ကို တွေ့မြင်သော်လည်း၊ ထိုသူတို့ကို တားဆီးရန် မည်သည့်အရာမျှ မလုပ်ဆောင်ကြချေ။ ၎င်းတို့သည် ဘုရားအိမ်တော်၏ အကျိုးတို့ကို အနည်းဆုံး ထည့်သွင်းစဉ်းစားခြင်း မရှိသည်သာမက ၎င်းတို့ကိုယ်တိုင်၏ ဝတ္တရားများနှင့် တာဝန်များနှင့် ပတ်သက်၍လည်း မစဉ်းစားကြချေ။ ၎င်းတို့သည် ၎င်းတို့ ကိုယ်တိုင်၏ ဝင့်ဝါမှု၊ သိက္ခာ၊ ရာထူး၊ အကျိုးများနှင့် ဂုဏ်သရေတို့အတွက်သာ ပြောဆို၊ လုပ်ဆောင်၊ ထင်ပေါ်၊ အားထုတ်ကြိုးပမ်းကာ အားအင်ကို အသုံးပြုကြသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏ နှုတ်ကပတ်တော်များက ကျွန်မ၏ တကယ့် အခြေအနေကို ထုတ်ဖော်ပြခဲ့သည်။ ထိုနေရာများက အန္တရာယ်ရှိပြီး ထိုနေရာတွင် ရှိသည့်သူများ ပြောင်းရွှေ့ပါက၊ အဖမ်းခံရနိုင်သည်ကို ကျွန်မ သိခဲ့သည်။ သို့ရာတွင် ကျွန်မက သတ္တိနည်းပြီး ယုံကြည်ခြင်းမရှိဟု ကြီးကြပ်သူ က ပြောပြီး သူမက ကျွန်မကို အထင်မကြီးတော့မည်ကို စိုးရိမ်ခဲ့သည်။ အခြေခံသဘောတရားများကို မလိုက်နာရဲခဲ့ဘဲ၊ အသင်းတော်၏အလုပ်ကို မထိန်းသိမ်းရဲခဲ့ပါ။ သမ္မာတရားကို ကျွန်မ သိသော်လည်း၊ လက်တွေ့မလုပ်ဆောင်ခဲ့ပါ။ ဘုရားသခင်ကို “အို ဘုရားသခင် ကျွန်မ၏ ယုံကြည်ခြင်းမှာ သမ္မာတရားကို ကျွန်မ လက်တွေ့မလုပ်ဆောင်ဘူးဆိုတာ လက်တွေ့အရှိတရားက ပြသခဲ့ပါတယ်။ ဘုရားသခင်ရဲ့ အမှုတော်ကို ကျွန်မ မထိန်းသိမ်းဘူး။ ကျွန်မရဲ့ ဩဇာတိက္ကမ၊ အဆင့်အတန်းနဲ့ အကျိုးစီးပွားတွေကိုပဲ ထည့်စဉ်းစားခဲ့တယ်။ ကျွန်မဟာ အရမ်း တစ်ကိုယ်ကောင်းဆန်ပြီး စက်ဆုပ်ဖွယ်ကောင်းပါတယ်။ ဘုရားသခင် ကျေးဇူးပြုပြီး ကျွန်မကို လမ်းညွှန်ခြင်း ပေးတော်မူပါ။ ကျွန်မ အမှန်တကယ် နောင်တရဖို့ ဆန္ဒရှိပါတယ်။” ဟု ကျွန်မ ဆုတောင်းခဲ့သည်။ ထို့နောက် ကျွန်မတို့က မိမိတာဝန်မှာ ဘေးကင်းလုံခြုံမှုကို အမြဲတမ်း သတိပြုရမည် အလုပ်အစီအစဉ်များမှာ ပြဌာန်းသတ်မှတ်ထားသည်ကို ကျွန်မ သတိရမိခဲ့သည်။ ဘေးကင်းသည့် ပတ်ဝန်းကျင်တွင်၊ ညီအစ်ကို မောင်နှမများက သူတို့၏တာဝန်ကို စိတ်အေးလက်အေးနှင့် ထမ်းဆောင်နိုင်ပြီး၊ ဘုရားသခင်၏အိမ်တော်၏ အလုပ်လည်း အလွယ်တကူ မနှောင့်ယှက်ခံရတော့ပါ။ ထို့နောက်တွင် အဖွဲ့မှာရှိသည့် အခြားလူများနှင့် ကျွန်မ၏ အတွေးများကို ဝေမျှခဲ့ပြီး အခြားနေရာများက အန္တရာယ်ရှိပြီး ပြောင်းရွှေ့သင့်သည်ဟု သူတို့ သဘောတူခဲ့ကြသည်။ ကြီးကြပ်သူကို ကျွန်မ တွေ့သည့်အခါ၊ သူမနှင့် ယင်းကို ထပ်ဆွေးနွေးဖို့ ဆုံးဖြတ်လိုက်သည်။ သမ္မာတရားကို လက်တွေ့လုပ်ဆောင်ဖို့ ကျွန်မ ဘုရားသခင်ကို ဆုတောင်းပြီး ရဲရင့်မှုကို ပေးဖို့ တောင်းလျှောက်ခဲ့သည်။

သုံးလေးရက်ကြာပြီးနောက်၊ အခြား ကြီးကြပ်သူ တစ်ယောက် ဖြစ်သည့် အစ်မကျန်းက ကျွန်မတို့ အဖွဲ့ကို အလည်အပတ် ရောက်လာသည်။ အဖမ်းခံရသည့်ကိစ္စကို ကျွန်မတို့ ကြားခြင်း ရှိမရှိနှင့် မည်သို့ထင်သည်တို့ကို သူမက မေးသည်။ “တခြား စုဝေးတဲ့ နေရာတွေကလည်း မလုံခြုံလောက်ဘူးလို့ ထင်တယ်။ ကြိုတင်ပြင်ဆင်တဲ့အနေနဲ့ ကျွန်မတို့ သူတို့တွေကို ချက်ချင်းပြောင်းရွှေ့ဖို့ ပြောသင့်တယ်။” ဟု ကျွန်မ အမြန်ပြောလိုက်သည်။ ကျွန်မ ပြောလို့ မပြီးသေးခင်မှာဘဲ အစ်မကျန်းက “မလုံခြုံဘူး ဟုတ်လား။ တရုတ်ပြည်မှာ ဘုရားသခင်ကို ယုံကြည်တာက ဘယ်နေရာမှာ လုံခြုံလို့လဲ။ ငါတို့ အန္တရာယ်ကနေ လွတ်ကင်းတာ ဘယ်နေရာရှိလို့လဲ။ အခုအချိန်က ဧဝံဂေလိတရားကို ဖြန့်ဝေဖို့ အရေးကြီးတဲ့အချိန်ပါ။ ငါတို့က တစ်ခုခုဖြစ်တိုင်း ကြောက်နေရင် ကိုယ့်တာဝန်ကို ဘယ်လို လုပ်နိုင်မှာလဲ။ ဘုရားသခင်ရဲ့ အမှုတော်ကပြီးဆုံးပြီး ကွန်မြူနစ်ပါတီ ကျရှုံးသွားတဲ့အထိ နင်က စောင့်ချင်လို့လား” ဟု ခပ်ကြမ်းကြမ်းပြောသည်။ ကျွန်မက “ကျွန်မ ပြောတာ အဲဒီလိုမျိုးမဟုတ်ဘူး။ ဘုရားသခင်က ကျွန်မတို့ကို ကျေးဇူးတော်ခေတ်မှာ ပြောခဲ့တယ်။ ‘တောခွေးစုထဲသို့ သိုးတို့ကို စေလွှတ်သကဲ့သို့ သင်တို့ကို ငါစေလွှတ်၏။ ထိုကြောင့် သင်တို့သည် မြွေကဲ့သို့ လိမ္မာလျက်၊ ချိုးငှက်ကဲ့သို့ အဆိပ်ကင်းလျက် ရှိကြလော့။’ (ရှင်မဿဲခရစ်ဝင် ၁ဝ:၁၆) ‘တမြို့၌ သင်တို့ကို ညှဉ်းဆဲလျှင် တမြို့သို့ပြေးကြလော့။’ (ရှင်မဿဲခရစ်ဝင် ၁၀:၂၃) တရုတ်ပြည်မှာ ကျွန်မတို့ တာဝန်ကို ထမ်းဆောင်တာက ဉာဏ်ပညာ လိုအပ်ပါတယ်။” ဟု တွေးမိသည်။ သို့ရာတွင် သူမက ဤနေရာများမှ မပြောင်းရွှေ့ချင်ဘဲ၊ ကျွန်မက မလျှော့တမ်းဆက်ပြောနေပါက၊ သမ္မာတရားကို ကျွန်မ လက်ခံမည် မဟုတ်ဘဲ၊ ကျွန်မ တစ်ခုခုလွဲနေသည်ဆိုပြီး သူ ပြောကောင်းပြောနိုင်သည်ကို အစ်မကျန်း၏ တုံ့ပြန်ချက်ကနေ ကျွန်မ မြင်နိုင်သည်။ နောက်တော့ သူမက “ကြောက်တဲ့သူတွေက သူတို့ တာဝန်ကို မထမ်းဆောင်နိုင်ဘူး။ အဖမ်းခံရတဲ့အခါမှာ ယုဒတွေ ဖြစ်ကုန်ကြတယ်။” ဟု ဆက်ပြောသည်။ ကျွန်မ တကယ်ကို ဒွိဟ ဖြစ်သွားခဲ့သည်။ အားလုံး ပြောင်းရွှေ့ကြဖို့ ကျွန်မက ဆက်ပြီး အကြံပေးနေပါက၊ ကြီးကြပ်သူများက ကျွန်မကို သူရဲဘောနည်းသည်ဟု မြင်ကြနိုင်သည်။ ကျွန်မကို ထုတ်ပင် ထုတ်ပစ်နိုင်သည်။ သို့ဆိုလျှင် အခြားသူများက ကျွန်မကို မည်သို့ထင်ကြမည်နည်း။ ကျွန်မ၏ စိတ်အားထက်သန်မှုကြောင့်၊ သူတို့က ကျွန်မကို အကောင်းမြင်လေ့ ရှိကြပြီး၊ သူတို့ ပြဿနာများကို မိတ်သဟာယဖွဲ့ပေးဖို့ ကျွန်မကို တောင်းဆိုလေ့ရှိသည်။ ကျွန်မက သတ္တိနည်းပြီး သမ္မာတရားကို လက်မခံဟု သူတို့ ထင်သွားပါက၊ ကျွန်မကို ယခင်ကကဲ့သို့ မြင်တော့မည် မဟုတ်ဘဲ၊ ကျွန်မလည်း သူတို့နှင့် မျက်နှာချင်းဆိုင်ဖို့ ရှက်နေမည် ဖြစ်သည်။ ကျွန်မ များစွာ စဉ်းစားသော်လည်း၊ မှန်ကန်သည့်အရာကို လုပ်ဖို့ ကျွန်မ ဆန္ဒက ပျောက်ကွယ်သွားခဲ့သည်။ ကျွန်မ ကြီးကြပ်သူနှင့် အဆင်မပြေ မဖြစ်ချင်ပါ။ ကျွန်မက “ငါ တွေးမိတာကို ပြောပြတာပါ။ ဘာလုပ်မလဲဆိုတာ အစ်မတို့အပေါ်မှာ မူတည်ပါတယ်။” ဟု ပြောလိုက်သည်။

သုံးလေးရက်လောက်ကြာပြီးသည့်နောက် တစ်မနက်မှာ အစ်မတစ်ယောက်က ပျာယာခတ်လျက် ထိုအဖမ်းခံရခြင်းများ ပြီးသည့်နောက်မှာ အချို့ စုဝေးသည့်နေရာများက ပြောင်းရွှေ့သည်မှာ နှေးနေကြသည်ဟု ပြောသည်။ ရဲများက သူတို့ကို ခြေရာခံလိုက်နေသောကြောင့်၊ ကြီးကြပ်သူ သုံးယောက်နှင့် စုဝေးပွဲနေရာက အချို့လူများ အဖမ်းခံလိုက်ရသည်။ ဤသည်မှာ ကျွန်မ တော်တော် စိတ်ထိခိုက်သွားစေသည်။ ကျွန်မသာ ထိုအချိန်က အခြေခံသဘောတရားများကို လိုက်နာပြီး အရေးကြီးသည့်အရာကို ရှင်းပြခဲ့ပါက သို့မဟုတ် အသင်းတော်ခေါင်းဆောင်ကို တိုက်ရိုက် ဆက်သွယ်ခဲ့ပါက၊ ကျွန်မတို့ ထိုအခြေအနေကို ရောက်လာမည် မဟုတ်ပါ။ ထို့ကြောင့် လူများစွာ အဖမ်းခံရပြီး အသင်းတော်၏အလုပ်က အလွန်ကို နှောင့်နှေးသွားသည်။ ယင်းက ကျွန်မ တာဝန်မသိတတ်ခြင်း၊ စည်းမျဉ်းများအတိုင်း မလုပ်ခြင်းနှင့် တိုက်ရိုက်သက်ဆိုင်နေပါသည်။ သို့ရာတွင် ယခုအခါ အရမ်း နောက်ကျသွားပြီ။ အန္တရာယ် ရှိနိုင်သည့်သူများအားလုံးကို တရုတ်ကွန်မြူနစ်ပါတီ၏ ဆိုးယုတ်သည့် လက်ထဲကို ရောက်မသွားစေဖို့ အမြန်ဆုံး အသိပေးရန်သာ ဖြစ်သည်။ ညီအစ်ကို မောင်နှမများကို ယင်းကို ကျွန်မ ချက်ချင်းလုပ်ခိုင်းခဲ့သည်။

နောက်ပိုင်းမှာ ကျွန်မ ပြန်ဆင်ခြင်ကြည့်ခဲ့သည်။ ဘုရားအိမ်တော်၏ အကျိုးစီးပွားနှင့် အသင်းတော်အလုပ်ကို ကာကွယ်သင့်သည်ကို ကျွန်မ သိခဲ့သောကြောင့်၊ ကျွန်မ အဘယ့်ကြောင့် လက်တွေ့ မလုပ်ဆောင်ခဲ့သနည်း။ ကျွန်မ အဘယ့်ကြောင့် အရမ်း တစ်ကိုယ်ကောင်းဆန်ခဲ့သနည်း။ ကျွန်မက မိမိ၏ အကျိုးစီးပွားကိုသာ အဘယ့်ကြောင့် ကာကွယ်ခဲ့သနည်း။ နောက်တော့ ဘုရားသခင်၏ နှုတ်ကပတ်တော်များထဲက ဤအပိုဒ်ကို ကျွန်မ ဖတ်မိသည်။ “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို ရရှိပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ သင်တို့အတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ စာတန်၏အဆိပ်မှာ မည်သည့်အရာဖြစ်ကြောင်းနှင့် ပတ်သက်၍၊ ယင်းကို စကားလုံးများဖြင့် အပြည့်အဝ ဖော်ပြနိုင်၏။ ဥပမာအားဖြင့်၊ ဒုစရိုက်ကိုပြုသူအချို့ကို ၎င်းတို့ အဘယ်ကြောင့် မကောင်းမှုပြုကြသည်ကို သင်မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သောကြောင့်’ ဟု ဖြေကြလိမ့်မည်။ ဤတစ်ခုတည်းသောစကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ သူတို့သည် အမှုအရာများကို ဤရည်ရွယ်ချက် သို့မဟုတ် ထိုရည်ရွယ်ချက်အတွက် ပြုလုပ်ကောင်းပြုလုပ်ကြသော်လည်း၊ ထိုသူတို့သည် ယင်းကို မိမိတို့အတွက်သာ ပြုကြခြင်းဖြစ်သည်။ ကိုယ့်အတွက်သာ ကိုယ်ကြည့်၊ ဘယ်သူသေသေ ငတေမာပြီးရော ဖြစ်သောကြောင့်၊ သူတို့သည် မိမိတို့၏ကိုယ်ပိုင် အကျိုးအတွက်သာ အသက်ရှင်သင့်ပြီး၊ အစားအစာနှင့် ကောင်းမွန်သော အဝတ်အစားအတွက် ရာထူးကောင်းတစ်နေရာ ရရှိရန် သူတို့ အရာရာကို အစွမ်းကုန် ကြိုးစားလုပ်ဆောင်သင့်သည်ဟု အယောက်တိုင်းက ထင်မှတ်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ၎င်းက လူသား၏ သဘာဝဗီဇကိုလည်း ကိုယ်စားပြုလေသည်။ စာတန်၏ ဤစကားများမှာ အတိအကျဆိုရလျှင် စာတန်၏ အဆိပ်ဖြစ်ပြီး၊ လူတို့က ယင်းကို နှလုံးသွင်းကြသည့်အခါတွင်၊ ယင်းသည် သူတို့၏ သဘာဝဗီဇ ဖြစ်လာသည်။ စာတန်၏ သဘာဝဗီဇမှာ ဤစကားလုံးများအားဖြင့် ထုတ်ဖော်ခြင်းခံရသည်။ ယင်းတို့က ၎င်းကို လုံးလုံး ကိုယ်စားပြု၏။ ဤအဆိပ်သည် လူတို့၏ အသက်များဖြစ်လာသည့်အပြင်၊ သူတို့တည်ရှိမှု၏ အခြေခံအုတ်မြစ်ဖြစ်လာပြီး ဖောက်ပြန်ပျက်စီးသော လူသားမျိုးနွယ်က နှစ်ထောင်ချီ၍ ဤအဆိပ်၏ အုပ်စိုးခြင်းကို မပြောင်းမလဲ ခံလာရပြီဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) ဘုရားသခင်၏ နှုတ်ကပတ်တော်များက ကျွန်မတို့၏ တစ်ကိုယ်ကောင်းဆန်မှု၏ အရင်းအမြစ်ကို ထုတ်ဖော်ပြသည်။ ကျွန်မတို့သည် “မိမိကိုယ်သာ ကိုးကွယ်ရာဖြစ်၏” “မိမိကိုယ်ကို ကာကွယ်ရန် ဆိတ်ဆိတ်ငြိမ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ” ဟူသည့် ဤဆိုးယုတ်သည့် အတွေးအမြင်စနစ်များနှင့် ရှင်သန်နေခဲ့သည်။ ယင်းတို့က ကျွန်မတို့၏ တကယ့် သဘာဝဖြစ်လာသည်။ လူတိုင်းက သူတို့ကိုယ်တိုင်အတွက် တိုက်ခိုက် ရှင်သန်ကြသည်။ သူတို့အကျိုးအတွက် အခြားသူများ၏ အကျိုးကိုပင် အသုံးချကြလိမ့်မည်။ ဖောက်ပြန်ပျက်စီးသည့် လူများအားလုံးက ပို၍ တစ်ကိုယ်ကောင်းဆန်ပြီး လှည့်စားတတ်လာကာ၊ ဤနည်းလမ်းဖြင့် ရှင်သန်ကြပြီး ကမ္ဘာကြီးကလည်း ပိုပြီး မှောင်မိုက်ပြီး ဆိုးယုတ်လာသည်။ ယုံကြည်သူ တစ်ယောက်အနေနှင့်ပင် ဘုရားသခင်၏ နှုတ်ကပတ်တော်များက ကျွန်မ၏ ဘဝ ဖြစ်မလာခဲ့ပါ။ ကျွန်မ၏ အတွေးအခေါ်က ဤဆိုးယုတ်သည့် အဆိပ်များ၏ တိုက်စားခြင်းကို ခံနေရဆဲ ဖြစ်သည်၊ ထိုအကြောင်းကြောင့် သမ္မာတရားကို ကျွန်မ သိသော်လည်း၊ လက်တွေ့မလုပ်ဆောင်ခဲ့ခြင်း ဖြစ်သည်။ ကြီးကြပ်သူများကို စော်ကားမိပြီး ကျွန်မ၏ ဂုဏ်သတင်းကို ထိခိုက်လာမည်ကို ကြောက်ခဲ့သည်။ အဓိကကျသည်မှာ သမ္မာတရားနှင့် အသင်းတော်၏ အလုပ်မဟုတ်ဘဲ၊ ကျွန်မ ကိုယ်တိုင်၏ နာမည်ကောင်းနှင့် ဂုဏ်အဆင့်အတန်း ဖြစ်ခဲ့သည်။ ကျွန်မသည် အလွန် တစ်ကိုယ်ကောင်းဆန်ခဲ့ပါသည်။ ကျွန်မ မည်သည့်တာဝန်ကို ထမ်းဆောင်ပြီး မည်သည့်အချိန်တွင် ထမ်းဆောင်ရမည်ကို ဘုရားသခင်က ကြိုတင်သတ်မှတ်ထားပြီးသားပါ။ သို့ရာတွင် ကျွန်မ၏ ကံကြမ္မာက အကြီးအကဲများ၏ လက်ထဲမှာ ရှိနေသောကြောင့်၊ သူတို့ကို စော်ကားမိပါက၊ ယင်းမှာ ကျွန်မ တာဝန်၏ဇာတ်လမ်းအဆုံးသာ ဖြစ်သည်ဟု မိုက်မဲစွာ ထင်ခဲ့မိသည်။ ဘုရားသခင်၏ အိမ်တော်မှာ သမ္မာတရားနှင့် ဖြောင့်မတ်ခြင်းက စိုးမိုးသည်ကို ကျွန်မ ငြင်းနေခြင်း မဟုတ်ပါလား။ အကြောင်းအရာများကို ကျွန်မက မယုံကြည်သူအဖြစ်နှင့် ကြည့်နေခြင်း ဖြစ်သည်။ ကျွန်မ ယုံကြည်သူတစ်ယောက် မဖြစ်ခဲ့ပါ။ နောက်တော့ ဘုရားသခင်၏နှုတ်ကပတ်တော်များထဲက ဤအပိုဒ်ကို ကျွန်မ စဉ်းစားမိသည်။ “ဘုရားသခင်၏ အမှုအဖို့ မည်မျှကြီးမားသည့် ဆုံးရှုံးမှုဖြစ်စေ၊ သင်သည် သင်၏ အသိစိတ်မှ အပြစ်တင်ခြင်း ခံစားရလိမ့်မည်မဟုတ်၊ ယင်းမှာ သင်သည် မိမိ၏ စာတန်သော စိတ်သဘောထားဖြင့် အသက်ရှင်သည့် သူတစ်ဦး ဖြစ်လိမ့်မည်ဟု ဆိုလိုသည်။ စာတန်သည် သင့်ကို ထိန်းချုပ်ပြီး သင့်အား လူသားလည်း အတော်အတန် မဟုတ်သကဲ့သို့ မကောင်းဆိုးဝါးလည်း အတော်အတန် မဟုတ်သည့် တစ်စုံတစ်ရာအဖြစ် အသက်ရှင်စေသည်။ ဘုရားသခင် ပိုင်ဆိုင်သည့်အရာကို သင် စားသည်၊ ဘုရားသခင် ပိုင်ဆိုင်သည့်အရာကို သင် သောက်ပြီး သူ့ထံမှ လာသည့်အရာအားလုံးကို သင် မွေ့လျော်ခံစားသော်လည်း၊ ဘုရားအိမ်တော်၏ အမှုက ဆုံးရှုံးမှု တစ်စုံတစ်ရာ ခံစားရသည့်အခါ၊ ယင်းသည် သင်နှင့် မည်သည့် ပတ်သက်မှုမျှမရှိဟု သင် ထင်ပြီး ထိုအရာ ဖြစ်ပျက်သည်ကို သင် မြင်သည့်အခါ၊ သင်သည် ‘တံတောင်ကိုတွန်းထုတ်’က ခြင်းပင် ပြုပြီး ဘုရားသခင်၏ဘက်တွင် မနေသကဲ့သို့ ဘုရားသခင်၏အမှု သို့မဟုတ် ဘုရားအိမ်တော်၏ အကျိုးစီးပွားများကို မထိန်းသိမ်းကြချေ။ ဤသည်မှာ စာတန်သည် သင့်အပေါ် တန်ခိုးအာဏာရှိသည်ဟု ဆိုလို၏၊ ဟုတ်သည် မဟုတ်လော။ ထိုသို့သော လူများသည် လူသားများကဲ့သို့ အသက်ရှင်ကြသလော။ ၎င်းတို့သည် လူသားများ မဟုတ်၊ မကောင်းဆိုးဝါးများ ဖြစ်သည်မှာ သိသာထင်ရှားပေ၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) အနန္တတန်ခိုးရှင်ဘုရားသခင်၏ နှုတ်ကပတ်တော်များက ကျွန်မ စိတ်နှလုံးကို ဓားတစ်ချောင်းကဲ့သို့ ထိုးဖောက်ခဲ့သည်။ ကျွန်မက သူ့၏ချစ်ခြင်းကို ပြန်ပေးဆပ်ဖို့ မစဉ်းစားခဲ့ဘဲ၊ သူ့ဆီက အသက်နှင့် သမ္မာတရားကို ခံစားလျက်၊ ဘုရားသခင် ပြုလုပ်ခဲ့သည့် လေကို ရှူပြီး အစာကို စားခဲ့သည်။ ဘုရားသခင့်အိမ်တော်၏ အလုပ်က တော်တော်ကို ထိခိုက်ခံရပြီး ညီအစ်ကို မောင်နှမများ အန္တရာယ်ရှိနေသည်ကို ကျွန်မ သိခဲ့သော်လည်း၊ ကိုယ်ကျိုးအတွက် စိုးရိမ်ပြီး အခြေခံသဘောတရားများကို မထိန်းသိမ်းရဲခဲ့ပါ။ ယင်းက လူ ၂၀ ကျော် အဖမ်းခံရပြီး ထောင်ကျ၊ အနှိပ်စက်ခံခဲ့ရပြီး။ ကျွန်မတို့၏ ဧဝံဂေလိ အလုပ်က တော်တော်ကို နှောင့်နှေးသွားခဲ့သည်။ ဖောက်ပြန်ပျက်စီးမှုနှင့် အသက်ရှင် နေထိုင်ခြင်းသည် ပြောပြ၍မရနိုင်သည့် အကျိုးဆက်များကို ဖြစ်ပေါ်စေသည်။ ကျွန်မက မကောင်းမှုကို လုပ်နေခြင်း သက်သက်သာ ဖြစ်သည်။ ဘုရားသခင်က အဘယ့်ကြောင့် တစ်ကိုယ်ကောင်းဆန်သည့် လူများကို မုန်းတီးသည်၊ သူတို့မှာ လူ့သဘာဝ ကင်းမဲ့ပြီး စာတန်နှင့်သက်ဆိုင်သည်လို့ အဘယ့်ကြောင့် ပြောသည်ကို ကျွန်မ လုံးဝ နားမလည်ခဲ့ဖူးပါ။ တစ်ကိုယ်ကောင်းဆန်သည့်သူများသည် သူတို့အတွက်သာ စဉ်းစားပြီး အခြားသူများအတွက် မစဉ်းစားဘဲ၊ အသင်းတော်၏ အလုပ်ကို ထိခိုက်စေအောင်ပင် သူတို့၏ ကိုယ်ပိုင် အကျိုးစီးပွားများကို ကာကွယ်ကြသည်ကို ကျွန်မ ယခု နားလည်ခဲ့သည်။ ယင်းက မည်သို့များ လူသားဆန်မည်နည်း။ တိရိစ္ဆာန်များကပင် ပိုသာသေးသည်။ ခွေးများက သူတို့ပိုင်ရှင်၏အိမ်ကို မည်သို့ ကာကွယ်ပြီး မည်သို့ သစ္စာရှိရမည်ကို သိသည်၊ သို့ရာတွင် ဘုရားသခင်က ကျွန်မကို အများကြီး ပေးအပ်ခဲ့သော်လည်း၊ အစာကျွေးသည့်လက်ကို ကျွန်မ ကိုက်နေဆဲပဲ။ ကျွန်မ လုံးဝကို သစ္စာမရှိခြင်း ဖြစ်သည်၊ လူသားဟု အခေါ်ခံရဖို့ မထိုက်တန်ပါ။ ထို့နောက်တွင် ဘုရားသခင်က တစ်ကိုယ်ကောင်းဆန်သည့် သူများကို အသက်ရှင်နေသည့် စာတန်များဟု ခေါ်ခြင်းသည် လုံးဝ မလွန်သည်ကို ကျွန်မ သိခဲ့ရသည်။ ကျွန်မက နောင်တရကာ ပြောင်းလဲပြီး သမ္မာတရားကို လက်တွေ့လုပ်ဆောင်ခြင်းများကို မလုပ်ပါက၊ မကောင်းမှုကို လုပ်ပြီး ဘုရားသခင်ကို အာခံမိမည် ဖြစ်ပြီး၊ ဘုရားသခင်၏ အပြစ်ဒဏ်ပေးခြင်းကို ခံရမည် ဖြစ်သည်။ သမ္မာတရားကို လိုက်စားပြီး ဆိုးယုတ်သည့် စိတ်သဘောထားကို ဖြေရှင်းခြင်း မရှိပါက၊ ကျွန်မတို့သည် သမ္မာတရားကို လက်တွေ့မလုပ်ဆောင်နိုင်သကဲ့သို့၊ ဘုရားသခင်ကို မနာခံနိုင်သည်ကို ဤကျရှုံးမှုက ကျွန်မကို ပြသခဲ့ပါသည်။ သို့ဆိုလျှင် ကျွန်မတို့ မည်မျှကြာကြာ ယုံကြည်ပါစေ၊ မည်မျှထိ အနစ်နာခံ စွန့်လွှတ်ပြီး ဒုက္ခခံပါစေ၊ ကျွန်မတို့၏ စိတ်သဘောထားများကို ကျွန်မတို့ လုံးဝ ပြောင်းလဲမှာမဟုတ်သကဲ့သို့ ကယ်တင်ခြင်း ခံရမည်မဟုတ်ပါ။ ထို့နောက်တွင် ကျွန်မက “အနန္တတန်ခိုးရှင်ဘုရားသခင် ကျွန်မ သမ္မာတရားကို လက်တွေ့မလုပ်ဆောင်တာကြောင့်၊ စည်းမျဉ်းမလိုက်နာတာကြောင့် အသင်းတော်အလုပ်နဲ့ ညီအစ်ကို မောင်နှမတွေကို အများကြီး ထိခိုက်နစ်နာစေခဲ့ပါတယ်။ ဘုရားသခင် ကျွန်မ မကောင်းမှုလုပ်ခဲ့ပါတယ်။ ကျွန်မက နောင်တရဖို့နဲ့ ကိုယ်တော်ရဲ့ စေ့စေ့စပ်စပ် စစ်ဆေးမှုကို လက်ခံဖို့ အဆင်သင့်ပါပဲ။ ကျွန်မ မပြောင်းလဲသေးဘဲ၊ တစ်ကိုယ်ကောင်းဆန်ပြီး ဘုရားသခင့်အိမ်တော်ရဲ့ အလုပ်ကို မပံ့ပိုးရင်၊ ကိုယ်တော် ကျွန်မကို တရားစီရင်ပြီး ပြစ်တင်ဆုံးမ နိုင်ပါတယ်။” ဟု ဘုရားသခင်ထံ ဆုတောင်းခဲ့ပါသည်။

ကျွန်မ ဆုတောင်းပြီးသည့်နောက်မှာ ဘုရားသခင်၏ နှုတ်ကပတ်တော်များထဲက ဤအပိုဒ်ကို ဖတ်သည်။ “သင်သည် တစ်ကိုယ်ကောင်းဆန်ပြီး ယုတ်ညံ့သည်ကို သင့်ကိုယ်သင် ထုတ်ဖော်ပြီး ဤသည်ကို သတိထားမိလာသောအခါ သမ္မာတရားကို သင်ရှာဖွေသင့်သည်- ကျွန်ုပ်သည် ဘုရားသခင်၏ အလိုတော်နှင့်ညီအောင် မည်သည့်အရာကို ပြုလုပ်သင့်သနည်း။ လူတိုင်းကို အကျိုးရှိစေရန် ကျွန်ုပ် မည်သို့ပြုမူသင့်သနည်း။ ဆိုလိုသည်မှာ သင်သည် သင်၏ကိုယ်ပိုင် အကျိုးအမြတ်များကို ဘေးဖယ်ထားပြီး သင်၏ဝိညာဉ်အသက်တာအရ ယင်းတို့ကို တစ်ဖြည်းဖြည်း တစ်ကြိမ်တွင် နည်းနည်းချင်းစီ စွန့်လွှတ်ခြင်းဖြင့် အစပြုရပါမည်။ သင်သည် ဤအရာကို အကြိမ်အနည်းငယ် တွေ့ကြုံပြီးသည့်နောက်၊ ယင်းတို့ကို လုံးလုံးလျားလျား ဘေးဖယ်ထားပြီးဖြစ်လိမ့်မည် ဖြစ်ပြီး၊ ထိုသို့ဘေးဖယ်ထားသည်နှင့်အမျှ သင်သည် ပို၍ပို၍ တည်ကြည်ခိုင်မာလာသည်ဟု ခံစားရလိမ့်မည်။ သင်၏ အကျိုးအမြတ်များကို ဘေးဖယ်ထားလေလေ၊ လူသားတစ်ဦးအနေဖြင့် သင်သည် အသိစိတ်နှင့် ဆင်ခြင်တုံတရား ရှိသင့်သည်ဟု ခံစားရလေလေဖြစ်မည်။ တစ်ကိုယ်ကောင်းဆန်သော ရည်ရွယ်ချက်များ မရှိဘဲနှင့် သင်သည် ရိုးဖြောင့်သော၊ တည်ကြည်သော လူတစ်ဦးဖြစ်ပြီး သင်သည် ဘုရားသခင်ကို ကျေနပ်စေရန်အလို့ငှာသာ အမှုအရာများကို ပြုလုပ်နေသည်ဟု သင်ခံစားရလိမ့်မည်ဖြစ်သည်။ ထိုကဲ့သို့သော အပြုအမူက သင့်ကို ‘လူသား’ဟု ခေါ်ထိုက်စေပြီး ကမ္ဘာမြေပေါ် ဤနည်းအတိုင်း အသက်ရှင်ခြင်းဖြင့် သင်သည် ပွင့်လင်းရိုးသားနေကြောင်း၊ သင်သည် စစ်မှန်သောလူတစ်ဦး ဖြစ်နေကြောင်း၊ သင်၌ ရှင်းလင်းသောအသိစိတ်ရှိပြီး သင့်အပေါ် ဘုရားသခင် နှင်းအပ်ထားသော အရာများအားလုံးနှင့် ထိုက်တန်ကြောင်း သင်ခံစားရလိမ့်မည်။ သင်သည် ဤကဲ့သို့ ပို၍အသက်ရှင်လေ၊ ပို၍တည်ကြည်ခိုင်မာပြီး ပို၍ထက်မြက်သည်ဟု သင်ခံစားရလေ ဖြစ်မည်။ ထိုသို့ဆိုသော် သင်သည် မှန်ကန်သောလမ်းကြောင်းပေါ် ခြေချထားပြီးဖြစ်မည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ သင်၏ ကိုယ်ပိုင်အဆင့်အတန်း၊ သိက္ခာ၊ သို့မဟုတ် ဂုဏ်သတင်းကို မစဉ်းစားနှင့်။ လူ၏ အကျိုးစီးပွားများကိုလည်း ထည့်သွင်းမစဉ်းစားနှင့်။ သင်သည် ပထမဦးစွာ ဘုရားသခင်၏အိမ်တော်၏အကျိုးများကို စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏အလိုတော်ကို အရေးထားသင့်ပြီး၊ သင်၏ တာဝန်ကို ဖြည့်ဆည်းရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာရှိဖို့ သင် အစွမ်းကုန် လုပ်ဆောင်ပြီးခြင်း ရှိမရှိ၊ သင်၏ တာဝန်များကို ဖြည့်ဆည်းရန် အကောင်းဆုံး သင် လုပ်ဆောင်ပြီး သင်၏အရာအားလုံး ပေးပြီးခြင်း ရှိမရှိဆိုသည်အပြင်၊ သင်၏ တာဝန်နှင့် ဘုရားအိမ်တော်၏ အမှုကို စိတ်နှလုံးအကြွင်းမဲ့ဖြင့် ဆင်ခြင်ခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် ထည့်သွင်းစဉ်းစားရမည်။ ယင်းတို့ကို မကြာခဏ တွေးလော့၊ ပြီးလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ထို့နောက်တွင် ခရစ်ယာန်တစ်ယောက်အနေနှင့် သမာဓိ၊ ဂုဏ်၊ လူ့သဘာဝတို့နှင့် ရှင်သန်ဖို့ တစ်ခုတည်းသော နည်းလမ်းက ဘုရားသခင်၏ နှုတ်ကပတ်တော်များနှင့် သမ္မာတရားတို့အားဖြင့် အသက်ရှင်ဖို့၊ ဘုရားအလိုတော်ကို သတိပြုမိဖို့၊ အကြောင်းကိစ္စတိုင်းမှာ မိမိတို့၏အကျိုးစီးပွားကို စွန့်လွှတ်ပြီး အရာခပ်သိမ်းတွင် ဘုရားသခင်၏ အမှုတော်ကို ကာကွယ်ဖို့ဖြစ်သည်ကို ယခုအချိန်မှာ ကျွန်မ နားလည် သွားခဲ့သည်။ သို့ဆိုလျှင် ကျွန်မတို့ ငြိမ်သက်ခြင်း ခံစားရမည်။ ဘုရားသခင်၏ နှုတ်ကပတ်တော်ကို လက်တွေ့လုပ်ဆောင်ပြီး ဖြောင့်မတ်သည့်သူ တစ်ယောက်ဖြစ်ဖို့ အားထုတ်ရမည်ကို ကျွန်မ သိခဲ့သည်။

နိုဝင်ဘာလ တစ်ညနေမှာ၊ အချိန်က ၁၀ နာရီကျော်ပြီ ဖြစ်သည်၊ ကြီးကြပ်သူ အသစ်တစ်ယောက်ဖြစ်သည့် အစ်မလီက ကျွန်မတို့ အဖွဲ့ဆီကို ရောက်လာခဲ့သည်။ သူက သူ့၏ အလုပ်ဖော် အစ်မလျူက ယခင်နှစ်ရက်လောက်က မြို့ပြင်ကလာသည့် အစ်မတစ်ယောက်နှင့်တွေ့ဖို့ ထွက်သားသော်လည်း၊ လုံးဝ ပြန်မလာခဲ့ဟု ပြောသည်။ သူမက သူ အဖမ်းခံနေရမည်ကို စိုးရိမ်သည်။ သို့ဆိုလျှင် အခြားလူများကို ချက်ချင်း ပြောင်းရွှေ့ကြဖို့ ပြောရမည် ဖြစ်သည်။ အစ်မလျူက သူ့အိမ်ကို အကြောင်းတစ်ခုခုရှိ၍ ပြန်သွားခြင်းလည်း ဖြစ်နိုင်ပြီး၊ လူတိုင်းကို နေရာ ပြောင်းရွှေ့ပါက သူတို့တာဝန်များကို ထိခိုက်မည်ဟု သူမက ထင်သည်။ သူမက မည်သည့်အရာကို လုပ်ရမှန်း မသိခဲ့ပါ။ ဤသည်ကို ကြားရလျက်၊ “အစ်မလျူက ဘုရားသခင်ကို ယုံကြည်လာတာ နှစ်အတော်ကြာပြီ။ သူ့တာဝန်မှာလည်း စိတ်ချရတယ်။ သူ အိမ်ပြန်သွားရင်၊ ငါတို့ကို အသိပေးမှာပဲ။ သူ အဖမ်းခံရတာ ဖြစ်နိုင်တယ်။ ငါ အသင်းတော် ခေါင်းဆောင်ကို ချက်ချင်းပြောသင့်တယ်” ဟု ကျွန်မ စဉ်းစားမိသည်။ သို့ရာတွင် ကျွန်မက “အစ်မလီက ကြီးကြပ်သူ တစ်ယောက်ပဲ။ သူက မသေချာနေဘဲ အသင်းတော်အလုပ်ကို အနှောင့်အယှက်ဖြစ်မှာကို သူ စိုးရိမ်နေရင် ငါက ဘယ်လိုလုပ် သေချာနိုင်မှာလဲ။ ငါတို့က ဒုက္ခခံပြီး လူတိုင်းကို ပြောင်းရွှေ့ခဲ့ပြီးတော့ အစ်မလျူက အဖမ်းမခံရရင်၊ ခေါင်းဆောင်က ငါတို့ကို ကိုင်တွယ်ဖြေရှင်းပြီး ငါတို့က အသင်းတော် အလုပ်ကို နှောင့်ယှက်နေတယ်လို့ ပြောကောင်းပြောနိုင်သည်။ ငါ ထုတ်ပြောသင့်သလား၊ မပြောသင့်ဘူးလား” ဟု ထပ်စဉ်းစားမိပြန်သည်။

ကျွန်မ အခက်ကြုံနေစဉ် ဘုရားသခင်၏ နှုတ်ကပတ်တော်များကို ဖတ်ခဲ့ရသည်။ “ဘုရားသခင်၏အမှုအတွက် အကျိုးရှိသည့်အရာတိုင်းကို ဆောင်ရွက်ပြီး ဘုရားသခင်၏ အမှုနှင့်ဆိုင်သည့် အကျိုးစီးပွားများကို ထိခိုက်နစ်နာစေသည့် မည်သည့်အရာကိုမျှ မလုပ်ဆောင်နှင့်။ ဘုရားသခင်၏နာမတော်၊ ဘုရားသခင်၏ သက်သေခံချက်နှင့် ဘုရားသခင်၏အမှုတော်တို့ကို ကာကွယ်ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) “အခိုက်အတန့်တစ်ခုသည် အရေးပါလေလေ၊ လူတို့သည် ကျိုးနွံနာခံနိုင်လေလေ ဖြစ်ပြီး၊ ၎င်းတို့၏ ကိုယ်ပိုင်အကျိုးများ၊ ဘဝင်မြင့်ခြင်း၊ မာနတို့ကို လက်လွှတ်နိုင်လေလေ ဖြစ်ကာ ၎င်းတို့၏ တာဝန်များကို သင့်တင့်လျောက်ပတ်စွာ ဆောင်ရွက်နိုင်လေလေ ဖြစ်ပါက၊ ထိုအခါတွင်မှသာ ၎င်းတို့ကို ဘုရားသခင် အမှတ်ရမည် ဖြစ်သည်။ ထိုအရာအားလုံးသည် ကောင်းမွန်သော လုပ်ဆောင်ချက်များ ဖြစ်ကြပေသည်။ လူတို့ မည်သည့်အရာကို လုပ်ဆောင်ကြသည်ဖြစ်စေ၊ မည်သည့်အရာသည် သာ၍ အရေးကြီးသနည်း- ၎င်းတို့၏ ဘဝင်မြင့်ခြင်းနှင့် မာနလော၊ သို့မဟုတ် ဘုရားသခင်၏ ဘုန်းအသရေလော။ (ဘုရားသခင်၏ ဘုန်းအသရေဖြစ်ပါသည်။) မည်သည့်အရာသည် သာ၍ အရေးကြီးသနည်း- သင်၏ တာဝန်ဝတ္တရားများလော၊ သို့မဟုတ် သင်၏ ကိုယ်ပိုင်အကျိုးများလော။ သင်၏တာဝန်များကို ဖြည့်ဆည်းခြင်းသည် အရေးအကြီးဆုံးသောအရာ ဖြစ်ပြီး၊ သင်သည် ထိုအရာများအတွက် တာဝန်ရှိပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်နှင့် သမ္မာတရားကို ရရှိခြင်းသည် ပျော်ရွှင်စရာအကောင်းဆုံးအရာဖြစ်၏”) ဘုရားသခင်က သူ့အမှုကို ထိန်းသိမ်းပြီး မိမိတာဝန်ကို ကောင်းစွာ ထမ်းဆောင်ဖို့ ကျွန်မတို့ကို ရှင်းလင်းစွာ ပါသည်။ ယခုအချိန်မှာ ကျွန်မ၏ အကျိုးစီးပွားနှင့် အသင်းတော်၏ အကျိုးစီးပွားနှစ်ခုကြားက ပြဿနာကို ရင်ဆိုင်နေရသည့်အခါ၊ ဘုရားသခင်က စောင့်ကြည့်နေပါသည်။ ကျွန်မ ယခင်ကကဲ့သို့ တစ်ကိုယ်ကောင်းဆန်နေခဲ့ပါက၊ ယင်းမှာ လူသားဆန်မှု ကင်းမဲ့ခြင်း ဖြစ်သည်။ ယခင်တစ်ခါက ထိခိုက်နာကျင်ရသည့် သင်ခန်းစာတစ်ခု၊ ဆိုးဝါးလှသည့် ပေးဆပ်မှုတစ်ခု ဖြစ်ပါသည်။ ထိုအမှားကို ထပ်လုပ်၍ မဖြစ်ပါ။ ကျွန်မ အစ်မလီကို “အစ်မလီက အိမ်ပြန်သွားတာလည်း ဖြစ်နိုင်ပါတယ်၊ ဒါပေမဲ့ ကျွန်မတို့ သေချာမပြောနိုင်ဘူး။ ကျွန်မတို့ အဆိုးဆုံးအတွက် ကြိုတင်ပြင်ဆင်ထားပြီး အဲဒီ ညီအစ်ကို မောင်နှမတွေကို ပြောင်းရွှေ့သင့်တယ်။ ကျွန်မတို့ မှားခဲ့တယ်ဆိုရင်တောင်၊ ဒါ အသင်းတော်အလုပ်အတွက်ဖြစ်ပြီး အားလုံး ဘေးကင်းလုံခြုံဖို့အတွက်ပါ။ ကျွန်မတို့က အားလုံး ခြုံငုံကြည့်တာပါ။ အန္တရာယ်ကိုမြင်ပြီး အချိန်မီ မလှုပ်ရှားဘဲ လူတွေ အဖမ်းခံရရရင်၊ ကျွန်မတို့က ယုဒတွေဖြစ်ကြပြီး နောင်ကျမှ နောင်တရကြလိမ့်မယ်။ အန္တရာယ်က တစ်ရက်ပြီးတစ်ရက် ကြီးလာနေတယ်။ အဲဒါကို ချက်ချင်း ကိုင်တွယ်ကြရအောင်။” ဟု ပြောလိုက်သည်။ ယခင်ကလည်း အချို့ အသင်းသားများ အဖမ်းခံခဲ့ရဖူးသည်ကို သူမကို ကျွန်မ ပြောပြခဲ့ပြီး သူမက သဘောတူခဲ့ပါသည်။ နောက်နေ့မနက်မှာ သူမ စလုပ်ခဲ့ပြီး၊ နောက်နေ့ညမှာတော့ ကျွန်မတို့က မိမိတို့၏နေရာကို ရှင်းလင်းကြသည်။

ဤသည်ကို လုပ်နေကြရင်းနှင့် ကြီးကြပ်သူက “အစ်မလျူနဲ့ အဲဒီတခြားအစ်မတစ်ယောက် အဖမ်းခံခဲ့ရပြီး စုဝေးတဲ့နေရာတစ်ခုကနေ နောက်ထပ် လေးယောက်ကို ရဲတွေ ဖမ်းမိသွားတယ်။ ငါတို့ အချိန်မီလေး ပြောင်းရွှေ့သွားခဲ့တာပဲ။ ငါတို့ စောင့်နေရင် လူတွေ ဒီထက်ပိုပြီးတော့တောင် အဖမ်းခံရမှာ။” ဟု ပြောခဲ့သည်။ ဤသည်ကို ကြားရသည့်အခါ ကျွန်မ တော်တော်ဒေါသထွက်နေခဲ့သည်။ ကွန်မြူနစ်ပါတီက အလွန် ဆိုးယုတ်ပေသည်။ တရုတ်ပြည်ကဲ့သို့ ကြီးမားသည့်နိုင်ငံမှာ ခရစ်ယာန်များ ပုန်းကွယ်ဖို့ နေရာမရှိပါ။ အသင်းတော်၏ အကျိုးစီးပွားကို ကာကွယ်ဖို့ ဘယ်လောက် အရေးကြီးသည်ကိုလည်း ကျွန်မ ခံစားခဲ့ရသည်။ ဤတစ်ခေါက်မှာ ကျွန်မ သမ္မာတရားကို လက်တွေ့လုပ်ဆောင်နိုင်ခဲ့ပြီး တာဝန်သိတတ်ခဲ့၍ ထိခိုက်မှုများ နည်းပါးခဲ့တာကြောင့် ကျွန်မ စိတ်သက်သာရာရခဲ့သည်။ ဘုရားသခင်၏ နှုတ်ပတ်တော်များအားဖြင့် အသက်ရှင်ခြင်းက လူ့သဘာဝနှင့် ရှင်သန်ဖို့ တစ်ခုတည်းသော နည်းလမ်းဖြစ်သည်ဟု ခံစားခဲ့ရသည်။ ဘုရားသခင်၏နှုတ်ကပတ်တော်များ၏ တရားစီရင်းခြင်း မပါပါက၊ ဆိုးယုတ်သည့် အတွေးအခေါ်များ၊ စိတ်သဘောထားများ၏ ချုပ်နှောင်ခြင်းကို ခံရပြီး မကောင်းမှုများ လုပ်နေကာ ဘုရားကို အာခံနေဦးမည် ဖြစ်သည်ကို ကျွန်မ ကိုယ်တိုင် တွေ့ကြုံခံစားခဲ့ရပါသည်။ ကျွန်မ၏ ကိုယ်ပိုင်အကျိုးစီးပွားကို စွန့်လွှတ်နိုင်မှာမဟုတ်ဘဲ၊ စည်းမျဉ်းများကိုလည်း လိုက်နာနိုင်မည် မည်မဟုတ်ပါ၊ ပြီးလျှင် ကျွန်မမှာ လူ့သဘာဝလည်း လုံးဝ ရှိမည်မဟုတ်ပါ။ အနန္တတန်ခိုးရှင်ဘုရားသခင်၏ နှုတ်ကပတ်တော်များက ပြောသကဲ့သို့ပင် ဖြစ်လေသည်။ “သင်၏ တာဝန်များကို သင်ဖြည့်ဆည်းနိုင်လျှင်၊ သင်၏ တာဝန်များနှင့် ဝတ္တရားများကို ဆောင်ရွက်နိုင်လျှင်၊ သင်၏ တစ်ကိုယ်ကောင်းဆန်သော စိတ်ဆန္ဒများကို ဘေးဖယ်ထားနိုင်လျှင်၊ သင်၏ ကိုယ်ပိုင် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားနိုင်လျှင်၊ ဘုရားသခင်၏ အလိုတော်ကို အရေးထားနိုင်ပြီး ဘုရားသခင်နှင့် သူ၏အိမ်တော်တို့၏ အကျိုးများကို ဦးစားပေးနိုင်လျှင်၊ ဤအရာကို တစ်ခဏကြာ ကြုံတွေ့ပြီးနောက်တွင်၊ ဤသည်မှာ အသက်ရှင်ရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး သို့မဟုတ် အသုံးမကျသောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်ပြီး၊ စိတ်သဘောထားကျဉ်းမြောင်းခြင်း သို့မဟုတ် ခက်ထန်ခြင်းထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး အသက်ရှင်၊ ပြုမူသင့်သည့်ပုံဖြစ်သည်ဟု သင်ခံစားရလိမ့်မည်။” (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”)

အောက်ခြေမှတ်စု(များ)-

က။ “မိမိ၏ တံတောင်ကို တွန်းထုတ်သည်” ဆိုသည်မှာ တရုတ် ဥပစာစကားတစ်ခု ဖြစ်သည်၊ ယင်းမှာ လူတစ်ဦးသည် အခြားသူများအား ထိုသူနှင့် ရင်းနှီးသောလူများ၊ ဥပမာအားဖြင့် မိဘများ၊ သားသမီးများ၊ ဆွေမျိုးများ သို့မဟုတ် တစ်အူတုံဆင်း ညီရင်းအစ်ကို မောင်နှမများကို အထိခိုက်ခံလျက် ကူညီနေသည်ဟု ဆိုလိုသည်။


၄၉။ ဝမ်းမြောက်ဖွယ်ရာ နေထိုင်နည်းတစ်ခု

ရွှင်းချုံ ဂျပန်နိုင်ငံ

ကျွန်မငယ်စဉ်က ကျွန်မမိဘများက အခြားသူများကို စိတ်ထဲအရှိအတိုင်းမပြောဖို့နှင့် စိတ်ပျက်အောင်မလုပ်ဖို့သင်ပေးခဲ့ပြီး ထိုအတွေးအခေါ်နှင့်သာ နေထိုင်ခဲ့သည်။ ထို့ကြောင့် ကျွန်မက အတန်းဖော်များ၊ မိတ်ဆွေများ၊ အိမ်နီးချင်းများနှင့် မည်သူနှင့်မဆို “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” “အခြားသူများကို မည်သည့်အခါမျှ မစော်ကားပါနှင့်၊ သို့မဟုတ် ၎င်းတို့၏ချို့ယွင်းချက်များအတွက် အပြစ်မတင်ပါနှင့်” တို့ကဲ့သို့ စာတန်၏အတွေးအခေါ်များနှင့်သာ ဘဝကိုဖြတ်သန်းခဲ့သည်။ တစ်ယောက်ယောက် အမှားလုပ်သည်ကိုတွေ့ပါက ကျွန်မသူတို့ကိုအရှက်မရစေချင်ဘဲ၊ သူတို့၏အားနည်းချက်ကို မဖော်ထုတ်ချင်ခဲ့ပါ။ ကျွန်မက နားလည်မှုရှိပြီး အခြားသူများအတွက် တွေးပေးတတ်သည်ဟု လူများက ကျွန်မကို အမြဲတမ်းချီးကျူးကြပြီး ကျွန်မကလည်း ယင်းက အခြားသူများနှင့် အဆင်ပြေဖို့အတွက် အခြေခံအကျဆုံးအယူအဆတစ်ခု၊ နည်းလမ်းကောင်းတစ်ခုဖြစ်သည်ဟု ထင်ခဲ့သည်။ ယုံကြည်သက်ဝင်မှုရရှိပြီး ဘုရားသခင့်နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုကို တွေ့ကြုံပြီးသည့်နောက်မှာ ယင်းက လူကောင်းတစ်ယောက်၏ နေထိုင်နည်းမဟုတ်သည်ကို သဘောပေါက်လာသည်။ သို့ရာတွင် ယင်းက စာတန်၏ ဘဝအတွေးအခေါ်များအတိုင်း ပြုမူနေခြင်းဖြစ်သည်။ ယင်းက မည်သူအတွက်မှ အထောက်အကူမဖြစ်သည့်အပြင်၊ အခြားသူများကိုပင် ထိခိုက်နိုင်သည်။ ကျွန်မ၏အမြင်များ ပြောင်းလဲပြီး ဘုရားသခင်၏နှုတ်ကပတ်တော်များက ပြုမှုနေထိုင်ဖို့ အယူအဆများ ပေးခဲ့ပါသည်။

၂၀၁၉ ခုနှစ်၊ ဩဂုတ်လမှာ ကျွန်မ အသင်းတော်ခေါင်းဆောင်အဖြစ် အရွေးခံရသည့်အခါ၊ အခွင့်အရေးပေးသည့်အတွက် ဘုရားသခင်ကို အလွန်ကျေးဇူးတင်မိသည်။ ထိုအမှုတော်၏ တာဝန်ကို ထမ်းရွက်ဖို့ ကျွန်မ တိတ်တဆိတ် စိတ်ပိုင်းဖြတ်ခဲ့ပါသည်။ အချိန်အနည်းငယ် ကြာပြီးနောက် ညီအစ်ကိုမောင်နှမများ၏အလုပ်နှင့်ပတ်သက်ပြီး ပြဿနာလေးများကို ကျွန်မသတိထားမိခဲ့သည်။ ဥပမာ အချို့က အမှုတော်ကို ပေါ့ပေါ့တန်တန်လုပ်ကြ၍ သူတို့လုပ်သည့် ဗီဒီယိုများမှာ သိသိသာသာ ပြဿနာများ ဖြစ်လာသည်။ အချို့က အခြားသူများနှင့်အလုပ်ကောင်းကောင်းတွဲမလုပ်၍ အလုပ်များက ကိုက်ညီမှုမရှိဘဲ အလုပ်မပြီးခြင်း ဖြစ်သည်။ ယင်းကိုမြင်သည့်အခါ “သူတို့ရဲ့အမှုတော်မှာ အကျင့်ပျက်တာကို ပြနေတာပဲ။ အဲဒါကိုထောက်ပြပြောဆိုတာမျိုးမလုပ်ရင်၊ ဘုရားသခင်အိမ်တော်ရဲ့အလုပ်တွေကို သေချာပေါက် ဆိုးဆိုးရွားရွား ထိခိုက်လိမ့်မယ်။ ငါသူတို့နဲ့မိတ်သဟာယဖွဲ့ပြီးတော့ အဲဒါကို သေချာစိစစ်ရမယ်။ အဲဒါမှသူတို့နားလည်ပြီးတော့ ပြောင်းလဲမှာ။” ဟုတွေးမိသည်။ သို့ရာတွင် ပြီးလျှင် “ငါက ဒီအမှုတော်ကိုထမ်းဆောင်ပြီး မကြာခင်မှာပဲ လူတိုင်းရဲ့ပြဿနာတွေကို ဖော်ထုတ်တယ်ဆိုရင်၊ ငါ့ကို သူတို့က ဘယ်လိုထင်ကြမလဲ။ ငါကလူသစ်မို့လို့ စည်းကမ်းတင်းကြပ်တယ်၊ အရမ်းကြမ်းတမ်းပြီး လက်ပေါက်ကပ်တယ်လို့များ ပြောကြမလား။ ငါ့ကို အဲဒီလိုထင်သွားရင် အားလုံးက ငါ့ကိုပိုမစိမ်းသွားဘူးလား။ ထားလိုက်တော့။ အခုတော့မပြောသေးဘူး။ အရင်ဆုံးအားလုံးနဲ့ ဆက်ဆံရေးကောင်းအောင်လုပ်ရမယ်။” ဟု တွေးမိသည်။ ထို့ကြောင့် ညီအစ်ကိုမောင်နှမများ အားလုံး၏ပြဿနာများကို ကျွန်မ ဖော့ပြောခဲ့သည်။ အခြားသူများကိုအ ရှက်ရစေခြင်း သို့မဟုတ် ကျဉ်းထဲကျပ်ထဲ ရောက်အောင်လုပ်ခြင်းတို့ဖြင့် ဆက်ဆံရေးကိုထိခိုက်သောကြောင့်၊ ထိုသို့ လုပ်ရမည်ကို အမြဲကြောက်ခဲ့သည်။

တစ်ခါက အစ်ကိုဝမ်က သူ့၏အမှုတော်မှာ အလွန်ခေါင်းမာပြီး မည်သည့်အကြံပြုချက်မျိုးကိုမျှလက်မခံသောကြောင့်၊ အလုပ်မပြီးပါဟု ညီအစ်မတစ်ယောက်က ကျွန်မကိုပြောသည်။ ကျွန်မလည်း အခြားသူများ၏အမြင်ကို လိုက်မေးကြည့်သည့်အခါ၊ သူတို့အကုန်လုံးကလည်း အစ်ကိုဝမ်က မာနကြီးကာ၊ ပိုင်စိုးပိုင်နင်းနိုင်ပြီး တင်စီးသည်၊ သူနှင့်အလုပ်တွဲလုပ်ရသည့် လူအများစုက စိတ်ကျဉ်းကျပ်သည်ဟု ပြောကြသည်။ ထိုသို့ ကြားရသည့်အခါ အစ်ကိုဝမ်မှာ တော်တော်လေး ဆိုးရွားသည့်ပြဿနာရှိနေပြီး ယင်းကိုသာ ချက်ချင်းမဖြေရှင်းပါက၊ သူ့၏အသက်ဝင်ရောက်မှု သို့မဟုတ် ဘုရားသခင်အိမ်တော်၏ အလုပ်များအတွက် မည်သည့်အကျိုးမျှ ရှိမည်မဟုတ်သည်ကို သဘောပေါက်လိုက်သည်။ ဤပြဿနာက အရေးကြီးသည်ကို သူနားလည်လာအောင်ကူညီဖို့ ကျွန်မသူ့ကိုရှာပြီး မိတ်သဟာယဖွဲ့ရမည်။ သို့ရာတွင် ကျွန်မ အစ်ကိုဝမ်နှင့်စကားပြောသည့်အချိန်တွင် ကျွန်မထွက်ပြေးချင်စိတ်ပဲပေါက်သည်။ “သူများတွေက အစ်ကိုဝမ်ရဲ့ အဆိုးဆုံးအချက်တွေကိုပဲ ပြောတာ။ ငါကသာ ပြဿနာတိုင်းကိုသွားပြောရင်၊ သူက ဘာကောင်းကွက်မှမရှိသလိုမျိုးနဲ့ နှိမ်သလို မဖြစ်သွားဘူးလား။ အဲဒါက အရှက်ခွဲသလို မဖြစ်ဘူးလား။ ပြီးတော့ ငါကသူ့ကို ပုဂ္ဂိုလ်ရေးအရ ပစ်မှတ်ထားတိုက်ခိုက်တယ်လို့ ထင်သွားရင် သူကငါ့ကို အငြိုးအတေးထား မသွားနိုင်ဘူးလား။ အမှုတော်ကိုထမ်းဆောင်တာတို့ တွေ့ဆုံပွဲတို့မှာ ငါတို့ကအမြဲတွေ့နေရတာ။ တစ်ယောက်နဲ့တစ်ယောက်ကြားမှာ စိတ်ခုသွားရင် ဘယ်လိုလုပ်အဆင်ပြေပါတော့မလဲ။” ဟု တွေးမိသည်။ ပြီးလျှင် သူ့မှာမာနကြီးသည့်စိတ်သဘောထားရှိသည်ဟု တွေ့ဆုံပွဲများမှာ သူအမြဲပြောလေ့ရှိသည်ကို သွားစဉ်းစားမိသည်။ ထို့ကြောင့် ကျွန်မက ဤသည်ကို နှိုက်နှိုက်ချွတ်ချွတ်မပြောဘဲ၊ စိတ်ဆိုးစေမည့်အရာများကို မပြောဘဲ၊ အရိပ်အမြွက်သာ ပြောပါက၊ သူလည်းအလွန်အရှက်မကွဲဘဲ၊ ကျွန်မတို့ဆက်ဆံရေးလည်း ခပ်တန်းတန်းမဖြစ်တော့ပါ။ ထိုသို့နှင့် ကျွန်မတို့မိတ်သဟာယဖွဲ့သည့်အခါ၊ သူကမာနကြီးပြီး အခြားသူများအပေါ်မှာ တင်စီးသည့်အကြောင်းကို အနည်းငယ် ပြောလိုက်သည်။ သူကနားထောင်ပြီး သူ့မှာ ထိုကဲ့သို့ပြဿနာများရှိပြီး သူလည်းသိသည်ဟု ဝန်ခံသည်။ ပြဿနာက မည်မျှဆိုးသည်ကိုမူ သူသဘောမပေါက်သေးကြောင်း ကျွန်မသိသည်။ သို့ရာတွင် မည်သည့်အရာမျှ ဆက်မပြောခဲ့ပါ။ သူ့ကိုယ်သူ သေချာနားမလည်သေးသည့်အတွက်၊ အမှုတော်မှာ ယခင်အတိုင်း ခေါင်းမာပြီး အခြားသူများနှင့်တွဲလုပ်၍ အဆင်မပြေဘဲ အလုပ်များနှောင့်နှေးနေဆဲ ဖြစ်လေသည်။ နောက်ပိုင်းတွင် သူ့ကို နေရာပြောင်းလိုက်သည်။ အခြားအမှုတော်ကို ထမ်းဆောင်သည်။ သို့ရာတွင် သူ၏အကျင့်ပျက်စိတ်သဘောထားကြောင့်၊ ဝန်ထုပ်ဝန်ပိုးဖြစ်နေပြီး ထိုအမှုတော်မှာလည်း သိပ်မထိရောက်ခဲ့ပါ။ တစ်ရက်တွင် သူ၏ကြီးကြပ်ရေးမှုးက “အစ်ကိုဝမ်ရဲ့ ပြဿနာတွေကို အစ်မသိလား။ သိရင် ဘာလို့သူနဲ့မိတ်သဟာယမဖွဲ့တာလဲ။ သူ့ကြောင့် ကျွန်မတို့အလုပ်တွေ ဆိုးဆိုးရွားရွားထိခိုက်တယ်။” ဟု စိတ်တိုပြီး ကျွန်မကိုပြောသည်။ သူ၏ပြင်းထန်သည့်စကားလုံးများက သမ္မာတရားကို လက်တွေ့မလုပ်ဆောင်၍ သူမှတစ်ဆင့် ဘုရားသခင်က ကျွန်မကိုအပြစ်ဖော်ဆုံးမသကဲ့သို့ ခံစားလိုက်ရသည်။ ကျွန်မအလွန်စိတ်ညစ်ပြီး အပြစ်ရှိသကဲ့သို့ ခံစားလိုက်ရသည်။ ကျွန်မသာသူ၏ပြဿနာများကို အချိန်မီထောက်ပြခဲ့ပြီး သူလည်း အမှန်တကယ် သေချာပြန်စဉ်းစားခဲ့ပါက၊ သူ အမှုတော်ကို ကောင်းစွာ ထမ်းဆောင်ကောင်း ထမ်းဆောင်နိုင်လိမ့်မည်။ သို့ရာတွင် တကယ်တမ်း သူ၏စာတန်သဘာဝကို သူတကယ်နားမလည်ခဲ့သည့်အတွက် သူ၏ယခင် အမှုတော်မှာ ကျရှုံးခဲ့သည့်အပြင်၊ ပြောင်းရွှေ့ခံရပြီးလည်း မပြောင်းလဲခဲ့ပါ။ သူကအသင်းတော်၏အလုပ်များကို နှောင့်နှေးအောင် လုပ်နေဆဲဖြစ်သည်။ ကျွန်မက အခြားသူများကို ထိခိုက်အောင်လုပ်ပြီး ဘုရားသခင်အိမ်တော်၏ အလုပ်များကို နှောင့်နှေးအောင် လုပ်နေခြင်း မဟုတ်ပါလား။ ကျွန်မမှာ ကောင်းမွန်သည့် လူ့သဘာဝရှိသည်ဟုထင်ခဲ့သော်လည်း၊ ယခုအခါ ကျွန်မက အခြားသူများနှင့် အဆင်ပြေအောင်နေပြီး သူတို့ကိုအရှက်မရစေဘဲ၊ ကျွန်မကိုသဘောကောင်းသည်ထင်စေဖို့ လုပ်နေခြင်း ဖြစ်သည်ကိုသိလာသည်။ သို့ရာတွင် ယင်းကအခြားသူများ၏ အသက်ဝင်ရောက်မှု သို့မဟုတ် ဘုရားသခင်အိမ်တော်၏အလုပ်များအတွက် လုံးဝမကောင်းပါ။ ယင်းက ကောင်းမွန်သည့် လူ့သဘာဝရှိခြင်း ဟုတ်ပါ့မလား။

ပြီးလျှင် ဘုရားသခင်၏နှုတ်ကပတ်တော်များမှာ ကျွန်မ ဤအပိုဒ်ကိုဖတ်ရသည်။ “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် တော်သင့်ရုံ လမ်းကြောင်းကို လျှောက်လမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို အားရကျေနပ်စေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ယင်းသည် ဘုရားသခင်၊ အခြားလူများနှင့် အဖြစ်အပျက်တို့ကို စစ်မှန်သော စိတ်နှလုံးဖြင့် သဘောထားဆက်ဆံခြင်း၊ တာဝန်ယူနိုင်ခြင်းနှင့် ဤအရာအားလုံးကို အယောက်တိုင်း မြင်ကာ ခံစားဖို့အတွက် ထင်ရှားမြင်သာသည့် နည်းလမ်းတစ်ခုဖြင့် လုပ်ဆောင်ခြင်းတို့ ပါဝင်ပေသည်။ ထို့အပြင် ဘုရားသခင်သည် လူတို့၏စိတ်နှလုံးကို ရှာဖွေပြီး၊ ၎င်းတို့ အယောက်စီတိုင်းကို သိလေသည်။ အချို့သော လူတို့သည် ဆိုးရွားသည့် မည်သည့်အရာကိုမျှ လုံးဝ မလုပ်ဆောင်ဖူးသကဲ့သို့၊ အခြားသူများ၏ ပိုင်ဆိုင်မှုများကို မခိုးဝှက်ဖူး သို့မဟုတ် အခြားလူတို့၏ ပစ္စည်းများကို မတပ်မက်ဖူးပါဟု အခိုင်အမာဆိုရင်း၊ ကောင်းမွန်သော လူသဘာဝကို ၎င်းတို့ ပိုင်ဆိုင်ကြသည်ဟု အမြဲ ကြွားဝါကြလေသည်။ အကျိုးစီးပွားများ အပေါ် အငြင်းပွားမှု တစ်ခုရှိသောအခါ၊ ဆုံးရှုံးမှု ခံစားဖို့ သာ၍ နှစ်သက်ရင်း ၎င်းတို့ကိုယ်တိုင် အနစ်နာခံခြင်းဖြင့် အခြားသူများကို အကျိုးခံစားခွင့်ပေးကာ ၎င်းတို့က လူကောင်းများဖြစ်သည်ကို အခြားသူတိုင်းက တွေးထင်ဖို့အလို့ငှာသာ မည်သည်မဆိုနှင့်ပတ်သက်၍ ဆိုးသောအရာတစ်ခုတစ်လေကို ၎င်းတို့ လုံးဝ မပြောကြသည်အထိပင် လုပ်ဆောင်ကြလေသည်။ သို့သော် ဘုရားသခင်၏ အိမ်တော်ထဲ၌ ၎င်းတို့၏တာဝန်ကို ထမ်းဆောင်နေချိန်တွင်၊ ၎င်းတို့သည် အစဉ် မိမိတို့ကိုယ်တိုင်အတွက် ကြံစည်လျက်၊ ဉာဏ်များကာ စိတ်မချရပေ။ ၎င်းတို့သည် မည်သည့်အခါတွင်မျှ ဘုရားသခင့်အိမ်တော်၏ အကျိုးကျေးဇူးများကို မတွေးကြ၊ ဘုရားသခင်က အရေးတကြီးဖြစ်သည်ဟု သဘောထားသောအရာကို အရေးတကြီးဖြစ်သည်ဟု ၎င်းတို့ လုံးဝ သဘောမထားကြ သို့မဟုတ် ဘုရားသခင် တွေးသကဲ့သို့ မတွေးကြပေ၊ ပြီးလျှင် ၎င်းတို့၏ တာဝန်များကို ထမ်းဆောင်ရန် ၎င်းတို့၏ ကိုယ်ပိုင် အကျိုးစီးပွားများကို လုံးဝ ဘေးမဖယ်ထားနိုင်ကြပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်နိုင်ကြချေ။ မကောင်းမှုပြုသူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်ကိုယ်ကျင့်တရားများ တစ်ခုတစ်လေမျှ မရှိကြပေ။ ဤသည်မှာ ကောင်းသောလူ့သဘာဝ၏ ဥပမာတစ်ခုမဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များက ပြုမှုနေထိုင်ပုံ အခြေခံသဘောတရားများကို ချပြခဲ့သည်။ တကယ့်လူကောင်းတစ်ယောက်က ကြားနေလမ်းစဉ်ကို လိုက်ခြင်း သို့မဟုတ် အခြားသူများ၏ပြဿနာများကို မည်သည့်အရာမျှမပြောဘဲ နှုတ်ဆိတ်နေခြင်းတို့မလုပ်ပါ။ စိတ်သဘောထားချင်း အပြည့်အဝ တိုက်ဆိုင်စေဖို့လည်း လိုက်မလုပ်သကဲ့သို့ အခြားသူများနှင့်အမြဲတမ်းတည့်နေစေဖို့လည်း မကြိုးစားပါ။ တကယ့်လူကောင်းတစ်ယောက်၏စံနှုန်းက ကိုယ်ကျင့်တရားကောင်းပြီး တရားမျှတမှုကို ချစ်သည့်စိတ်ရှိခြင်း ဖြစ်သည်။ ဤသည်မှာ ဘုရားသခင့်အိမ်တော်၏အကျိုးကို ထိပါးလာသည့်အခါမှာ ကာကွယ်ဖို့ အတွက် အခြားသူများမကျေနပ်မည်ကိုကြောက်မနေဘဲ၊ စည်းမျဉ်းစည်းကမ်းများကို ထိန်းသိမ်းခြင်း ဖြစ်သည်။ ကျွန်မနှင့် ညီအစ်ကိုမောင်နှမများနှင့် ဆက်ဆံရေးမှာ သူတို့ကိုအရှက်မခွဲမစေဖို့ သို့မဟုတ် သူတို့စိတ်မဆိုးအောင် နေဖို့သာအာရုံစိုက်ခဲ့သည်။ လူများနှင့်ဆက်ဆံရေးအဆင်ပြေပါက၊ လူတိုင်းကလည်း ကျွန်မကို အကောင်းမြင်ကြမည်ဟု ထင်ခဲ့သည်။ သို့ရာတွင် ယင်းက သမ္မာတရား၏ အခြေခံသဘောတရားနှင့် လုံးဝမကိုက်ညီပါ။ အခြားသူများက အကျင့်ပျက်သည့် အလုပ်များလုပ်ပြီး ဘုရားသခင်အိမ်တော်၏အလုပ်များကို ဖျက်လိုဖျက်ဆီးလုပ်နေသည်ကို ကျွန်မတွေ့ခဲ့သော်လည်း၊ ကျွန်မ၏ဂုဏ်သိက္ခာကိုသာ ကာကွယ်ချင်ခဲ့ပြီး အသင်းတော်၏ အကျိုးကို မကာကွယ်ဘဲ၊ မျက်ကွယ်ပြုခဲ့သည်။ ကျွန်မအရှင်းကြီးမြင်နေလျက်နှင့် ပြဿနာများကို မဖြေရှင်းခဲ့ပါ။ အထူးသဖြင့် အစ်ကိုဝမ်ကို ဖြစ်သည်။ သူ၏ပြဿနာများက ဘုရားသခင်အိမ်တော်၏အလုပ်များကို ဆိုးဆိုးရွားရွားထိခိုက်သည်ကို ကျွန်မသိခဲ့သည်။ သို့ရာတွင် ကျွန်မက သူ့ကို ပုဂ္ဂိုလ်ရေးအရ တိုက်ခိုက်သည်ဟုထင်ပြီး ကျွန်မပြောသည်ကို လက်မခံဘဲ၊ ကျွန်မအပေါ် မကျေမနပ်ဖြစ်သွားမည်ကို စိုးရိမ်ခဲ့သည်။ ထို့ကြောင့် သူ့ကို မိတ်သဟာယဖွဲ့သည့်အချိန်မှာ ဖော့ပြောပြီး ပြဿနာကို သိပ်အရေးမကြီးသယောင် လုပ်ခဲ့သည်။ ထို့ကြောင့် သူကလည်း သူ့ပြဿနာများနှင့်ပတ်သက်ပြီး အလေးအနက်မရှိခဲ့ပါ။ အပေါ်ယံတွင် ကျွန်မကသဘောကောင်းသည့်ပုံစံဖြစ်သော်လည်း၊ တကယ်တမ်းတွင် အသင်းတော်၏ အလုပ်များနှင့် ညီအစ်ကိုမောင်နှမများ၏ အသက်ဝင်ရောက်မှုများကို ထိခိုက်အောင် လုပ်နေခဲ့ခြင်း ဖြစ်သည်။ ကျွန်မက “လူကောင်း၊” အခြားသူများ ကျေနပ်အောင်လိုက်နေသည့်သူ၊ တကယ့်လူလိမ်တစ်ယောက်ဖြစ်သည်ကို သိခဲ့ရသည်။

ထို့နောက်တွင် ကျွန်မဝတ်ပြုဆုတောင်းသည့်အချိန် ဘုရားသခင်၏ နှုတ်ကပတ်တော်များထဲမှာ ဤအပိုဒ်ကို ဖတ်ခဲ့ရသည်။ “အချို့ အသင်းတော်ခေါင်းဆောင်များသည် မိမိတို့၏ တာဝန်ကို အရေးမထားဘဲနှင့် ဝတ်ကျေတမ်းကျေ ဆောင်ရွက်နေသည့် ညီအစ်ကိုများ သို့မဟုတ် ညီအစ်များကို ၎င်းတို့မြင်တွေ့ရလျက် ၎င်းတို့ ပြစ်တင်မောင်းမဲခြင်း ပြုသင့်သော်လည်း မပြုကြချေ။ ဘုရားသခင်၏ အိမ်တော် အကျိုးစီးပွားများကို သိသိသာသာ ထိခိုက်နစ်နာစေသည့်အရာတစ်ခုကို ၎င်းတို့ မြင်သည့်အခါ၊ အခြားသူများ ယုတ်စွအဆုံး စိတ်အနှောင့်အယှက်ပင် မဖြစ်စေဖို့အလို့ငှာ၊ ၎င်းတို့သည် မသိကျိုးကျွန်ပြုကြပြီး မည်သည့် မေးမြန်းစုံစမ်းခြင်းများကိုမျှ မပြုကြချေ။ ၎င်းတို့၏ စစ်မှန်သော ရည်ရွယ်ချက်နှင့် ရည်မှန်းချက် ပန်းတိုင်မှာ အခြားသူများ၏ အားနည်းချက်များအတွက် စာနာထောက်ထားမှု ပြရန်မဟုတ်- ၎င်းတို့ မည်သည့်အရာ ရည်ရွယ်သည်ကို ၎င်းတို့ အပြည့်အဝ ကောင်းစွာ သိကြသည်- ‘ဤအရာကို ငါ ဆက်ထိန်းထားပြီး မည်သူကိုမျှ စိတ်အနှောင့်အယှက် မဖြစ်စေပါက၊ ငါသည် ခေါင်းဆောင်ကောင်းတစ်ဦးဖြစ်သည်ဟု ၎င်းတို့ ထင်ကြလိမ့်မည်။ ၎င်းတို့သည် ငါနှင့်သက်ဆိုင်၍ ကောင်းမွန်၊ မြင့်မားသည့် ထင်မြင်ချက်တစ်ခု ရှိကြလိမ့်မည်။ ငါ့ကို ၎င်းတို့ မျက်နှာသာပေးကာ နှစ်သက်ကြလိမ့်မည်။’ ဘုရားသခင်၏ အိမ်တော် အကျိုးစီးပွားများအား မည်မျှ ထိခိုက်နစ်နာစေသည်ဖြစ်စေ၊ ပြီးလျှင် ဘုရားသခင် ရွေးချယ်ထားသော လူများက ၎င်းတို့၏ အသက်ဝင်ရောက်မှုတွင် မည်မျှ ကြီးမားစွာ ကြန့်ကြာစေခြင်းခံရသည်ဖြစ်စေ၊ သို့မဟုတ် ၎င်းတို့၏ အသင်းတော် အသက်တာသည် မည်မျှ ကြီးမားစွာ နှောင့်ယှက်ခံရသည် ဖြစ်စေ၊ ထိုသို့သော လူများသည် မည်သည့် စိတ်အနှောင့်အယှက်မျှ မဖြစ်စေခြင်းနှင့်ဆိုင်သည့် ၎င်းတို့၏ ဆိုးယုတ်သော အတွေးအခေါ်တွင် ရှိမြဲရှိကြလေသည်။ ၎င်းတို့၏ စိတ်နှလုံးများထဲတွင် မည်သည့်အခါတွင်မျှ မိမိကိုယ်ကိုယ် အပြစ်တင်မှု အသိစိတ်တစ်ခု မရှိကြပေ။ အလွန်ဆုံးအနေဖြင့်၊ ၎င်းတို့သည် အလျဉ်းသင့်၍ အချို့ ပြဿနာများကို သာမန်ကာလျှံကာ ပြောဆိုမှုပြုကြပြီးနောက် ထိုအရာနှင့်ပတ်သက်၍ အဆုံးသတ်လိုက်ကြသည်။ ၎င်းတို့သည် လူတို့၏ အခြေအနေများကို စိတ်ဖြာလေ့လာဆွေးနွေးဖို့ မဆိုထားနှင့်၊ သမ္မာတရားကို မိတ်သဟာယ မပြုကြသကဲ့သို့ အခြားသူများ၏ ပြဿနာများနှင့်ဆိုင်သည့် အနှစ်သာရကိုလည်း ထောက်မပြကြချေ။ ၎င်းတို့သည် သမ္မာတရား၏ လက်တွေ့အရှိတရားထဲသို့ ဝင်ရောက်ဖို့ လူတို့ကို ဦးမဆောင်ကြသကဲ့သို့၊ ဘုရားသခင်၏ အလို မည်သည့်အရာဖြစ်သည်၊ သို့မဟုတ် လူတို့ မကြာခဏ ကျူးလွန်ကြသည့် အမှားများ သို့မဟုတ် လူတို့ ထုတ်ဖော်ပြကြသည့် ဖောက်ပြန်ပျက်စီးသော စိတ်သဘောထား အမျိုးအစားများကို မည်သည့်အခါတွင်မျှ ပြောဆိုဆွေးနွေးခြင်း မပြုကြချေ။ ဤလက်တွေ့ကျသော ပြဿနာများကို ၎င်းတို့ မဖြေရှင်းကြပေ။ ယင်းအစား၊ ၎င်းတို့သည် အခြားသူများ၏ အားနည်းချက်များနှင့် အပျက်သဘောဆောင်ခြင်း၊ ပြီးလျှင် ၎င်းတို့၏ အရေးမထားခြင်းနှင့် စိတ်မပါခြင်းတို့ကိုပင် အစဉ် လိုက်လျောကြလေသည်။ ဤလူများ၏ လုပ်ရပ်များနှင့် အပြုအမူများကို ယင်းတို့ အဘယ်အရာ ဖြစ်သည် ဆိုသည်အတွက် အမည်တပ်ခြင်းမရှိဘဲ အသက်ရှင် နေထိုင်ကြသည်ကို တစ်သမတ်တည်း ခွင့်ပြုကြပြီး၊ ၎င်းတို့ ထိုသို့ လုပ်ဆောင်ကြသောကြောင့် အတိအကျပင်၊ လူအများစုက ‘ငါတို့၏ ခေါင်းဆောင်သည် ငါတို့အဖို့ မိခင်တစ်ဦးကဲ့သို့ ဖြစ်သည်။ သူသည် ဘုရားသခင်ထက် ငါတို့၏ အားနည်းချက်များကို သာ၍ပင် သိနားလည်မှုရှိသည်။ ဘုရားသခင်၏ သတ်မှတ်ချက်များနှင့် လျော်ညီအောင်နေဖို့ ငါတို့၏ ဝိညာဉ်ရင့်ကျက်မှုက အလွန်သေးနုပ်ကောင်း သေးနုပ်နိုင်သော်လည်း၊ ငါတို့ ခေါင်းဆောင်၏ သတ်မှတ်ချက်များနှင့် လျော်ညီအောင် ငါတို့ နေနိုင်သည်မှာ လုံလောက်သည်။ သူသည် ငါတို့အတွက် ခေါင်းဆောင်ကောင်းတစ်ဦး ဖြစ်သည်။ ငါတို့၏ ခေါင်းဆောင်ကို အထက်က အစားထိုးသည့် နေရက် ရောက်လာပါက၊ ငါတို့၏ သဘောထားများကို ကြားစေသင့်ပြီး၊ ငါတို့၏ မတူကွဲပြားသော အယူအဆများနှင့် ဆန္ဒများကို အဆိုပြုသင့်သည်။ အထက်နှင့် ငါတို့ ဆွေးနွေးညှိနှိုင်းသင့်သည်။’ ဟု တွေးလာကြလေသည်။ ထိုသို့သော အတွေးများကို လူတို့ သိုထားပါက- ၎င်းတို့သည် ၎င်းတို့၏ ခေါင်းဆောင်နှင့် ဤဆက်ဆံရေးမျိုး ရှိပြီး ၎င်းတို့နှင့် သက်ဆိုင်သည့် ထိုသို့သော ထင်မြင်ချက်တစ်ခု ရှိကာ၊ ၎င်းတို့၏ ခေါင်းဆောင်အပေါ် မှီခိုခြင်း၊ သဘောကျခြင်း၊ လေးစားခြင်းနှင့် ကြည်ညိုခြင်းတို့နှင့်ဆိုင်သည့် ထိုသို့သော ခံစားချက်များ ၎င်းတို့၏ စိတ်နှလုံးများထဲတွင် ဖြစ်ပေါ်ပြီးဖြစ်ပါက- ခေါင်းဆောင်သည် မည်သို့ ခံစားသင့်သနည်း။ ဤကိစ္စရပ်တွင်၊ ၎င်းတို့သည် မိမိတို့ကိုယ်ကိုယ် အပြစ်တင်မှု ခံစားရပြီး စိတ်မအေးဘဲ၊ ဘုရားသခင်ကို အကြွေးတင်ရှိသည်ဟု ခံစားရပါက၊ ၎င်းတို့သည် အခြားသူတို့၏ စိတ်နှလုံးများထဲက ၎င်းတို့၏ အဆင့်အတန်း သို့မဟုတ် ပုံရိပ်အပေါ် အစွဲအလမ်းမကြီး သင့်ကြပေ။ ဘုရားသခင်က လူတို့၏ စိတ်နှလုံးများထဲတွင် နေရာတစ်ခု ရှိဖို့နှင့် ဘုရားသခင်ကို ကြီးမြတ်သောသူအဖြစ် လူတို့ ရိုသေလေးမြတ်ကြဖို့အလို့ငှာ၊ ၎င်းတို့သည် ဘုရားသခင်ကို သက်သေခံကာ သူ့ကို ချီးမြှောက်သင့်ကြပေသည်။ ထိုသို့ဖြင့်သာ ၎င်းတို့၏ စိတ်နှလုံးသည် အမှန်တကယ် ငြိမ်းချမ်းလိမ့်မည် ဖြစ်ပြီး ထိုသို့ လုပ်ဆောင်သူတစ်ဦးသည် သမ္မာတရားကို အားထုတ်သူတစ်ဦး ဖြစ်ပေသည်။ သို့သော် ဤသည်မှာ ၎င်းတို့ လုပ်ရပ်များနောက်ကွယ်က ရည်မှန်းချက် မဟုတ်သကဲ့သို့၊ ထိုအစား လူတို့ကို မှန်ကန်သော လမ်းခရီးမှ လွဲစေရန်နှင့် သမ္မာတရားကို စွန့်လွှတ်ရန် သွေးဆောင်ဖြားယောင်းဖို့ ဤနည်းစနစ်များနှင့် နည်းနိဿယများကို အသုံးပြုပြီး၊ လူတို့၏ စိတ်နှလုံးများတွင် နေရာတစ်ခုခု သိမ်းပိုက်ကာ ၎င်းတို့၏ နာမည်ကောင်းကို ရရှိဖို့ ရည်မှန်းချက်တစ်ခုဖြင့် ၎င်းတို့၏ တာဝန်များနှင့်ပတ်သက်၍ လူတို့၏ အရေးမထား၊ ဝတ်ကျေတမ်းကျေဖြစ်ပြီး တာဝန်မဲ့သော ထမ်းဆောင်ချက်ကို လိုက်လျောဖို့အထိ လုပ်ဆောင်ပါက၊ ဤသည်မှာ လူများကို မိမိဘက်ပါလာအောင် စည်းရုံးသိမ်းသွင်းဖို့ ကြိုးစားအားထုတ်မှု တစ်ခု မဟုတ်သလော။ ပြီးလျှင် ဤသည်မှာ ဆိုးယုတ်သည့်၊ မုန်းတီးစက်ဆုပ်ဖွယ် ကောင်းသော အရာတစ်ခု ဖြစ်သည် မဟုတ်လော။ ယင်းသည် စက်ဆုပ်စရာ ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၁)”) ဘုရားသခင်၏နှုတ်ကပတ်တော်များက ကျွန်မအပြုအမူများနောက်ကွယ်က အနှစ်သာရနှင့် အကြောင်းတရားကို ဖော်ထုတ်လိုက်သည်။ ကျွန်မခေါင်းဆောင်ဖြစ်လာကတည်းက လူများနှင့်အဆင်ပြေစေဖို့ မည်သည့်အရာမျှ မပြောဘဲရှောင်နေခဲ့သည်။ လူများ၏ပြဿနာများကို မဖော်ထုတ်ဘဲ သူတို့ဂုဏ်သိက္ခာကို ကာကွယ်ပေးခဲ့သည်။ အစ်ကိုဝမ်က အသင်းတော်၏အလုပ်များကို ဖျက်လိုဖျက်ဆီးနှင့်နှောင့်နှေးစေသည်ကို တွေ့သည့်အခါတွင်ပင် ကျွန်မအရေးတယူ မလုပ်ခဲ့ပါ။ ထိုအစား ကျွန်မက လူများကို စကားထိန်းပြောပြီး သူတို့ကြားထဲက ကျွန်မ၏နေရာကို တည်မြဲချင်ခဲ့သည်။ ကျွန်မကအပြင်ပန်းက ကြည့်လျှင်၊ နူးညံ့သိမ်မွေ့ပြီး သဘောကောင်းသည့်ပုံပေါက်သော်လည်း၊ ယင်းက ညီအစ်ကိုမောင်နှမများကို လှည့်စားထားသည့် ဟန်ပြသက်သက်သာ ဖြစ်သည်။ လူများနှင့်ဆက်ဆံရေးပြေလည်အောင် သဘောကောင်းသည့်ပုံပေါက်မည့် အပြုအမူနှင့် စကားလုံးများကိုသုံးပြီး သူတို့ကကျွန်မကို သဘောကျ အထင်ကြီးအောင်လုပ်ခဲ့ခြင် ဖြစ်သည်။ သို့ဆိုလျှင် ကျွန်မနေရာပိုတည်မြဲပေသည်။ ကျွန်မ၏လမ်းကြောင်းဖြောင့်ဖြူးဖို့အတွက် ဘုရားသခင်အိမ်တော်၏အကျိုးစီးပွားကို အသုံးချခဲ့သည်။ သမ္မာတရား၏အခြေခံသဘောတရားနှင့် ဆန့်ကျင်ပြီး ဘုရားသခင်အိမ်တော်၏ အလုပ်များကို ထိခိုက်အောင်လုပ်ခဲ့သည်။ ကျွန်မသွားနေသည့်လမ်းကြောင်းက အန္တိခရစ်များ၏လမ်းကြောင်း ဖြစ်လေသည်။ ထိုအချိန်မှာ ဘုရားသခင်၏နှုတ်ကပတ်တော်များကို ကျွန်မတွေးမိသည်။ “သင်သည် သင်၏ဆွေမျိုးများ၊ မိတ်ဆွေများ၊ ဇနီး (သို့မဟုတ် ခင်ပွန်း)၊ သားသမီးများနှင့် မိဘများအပေါ် အထူး ဖော်ရွေရင်းနှီး၍ အစဉ်သစ္စာရှိပြီး၊ သူတစ်ပါးအပေါ် မည်သည့်အခါမျှ အခွင့်အရေးမယူခြင်းတို့ ဖြစ်ကောင်းဖြစ်နိုင်သော်လည်း အကယ်၍ သင်သည် ခရစ်တော်နှင့် သဟဇာတမဖြစ်ပါက၊ သင်သည် သူနှင့် လိုက်လျောညီထွေစွာ အပြန်အလှန်မတုံ့လှယ်နိုင်ပါက၊ သင်သည် သင်၏အိမ်နီးချင်းများ သက်သာရာရစေရန် မိမိပိုင်ဆိုင်သမျှကို သုံးစွဲခြင်း သို့မဟုတ် သင့်အဖ၊ အမိနှင့် အိမ်သူအိမ်သားများကို စေ့စပ်စွာစောင့်ရှောက်ခြင်းတို့ ပြုလုပ်ပေးလျှင်ပင် သင်သည် ဆိုးယုတ်သည့်အပြင် ကောက်ကျစ်စဉ်းလဲသောလှည့်စားမှုနှင့် ပြည့်နေသေးသောသူဟု ငါဆိုမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်နှင့် သဟဇာတမဖြစ်သောသူများသည် အကယ်စင်စစ် ဘုရားသခင်၏ ရန်ဘက်များဖြစ်ကြသည်) လူများ သမ္မာတရားကို လက်တွေ့လုပ်ဆောင်ပြီး သူတို့၏အမှုတော်ကို ထမ်းဆောင်အောင် လမ်းပြဖို့၊ ဘုရားသခင့်အိမ်တော်၏ အမှုတော်ကို ထိန်းသိမ်းဖို့၊ လူများ၏ ပြဿနာများကို ဖြေရှင်းဖို့အတွက် သမ္မာတရားကို မိတ်သဟာယဖွဲ့ဖို့ ဘုရားသခင့်အိမ်တော်က ကျွန်မကို ခေါင်းဆောင်တစ်ယောက်ဖြစ်စေခဲ့ခြင်း ဖြစ်သည်။ ဤသည်မှာ လူများက သူတို့၏ ဖောက်ပြန်ပျက်စီးမှုကို နားလည်ပြီး သူတို့၏အမှုတော်ကို စည်းမျဉ်းစည်းကမ်းနှင့် လုပ်ဆောင်တတ်လာဖို့အတွက် ဖြစ်ပါသည်။ ယင်းကကျွန်မ၏တာဝန် ဖြစ်သည်။ သို့ရာတွင် ဘုရားသခင်အလိုရှိသည့်အတိုင်း ကျွန်မ၏အမှုတော်ကိုမထမ်းဆောင်ခဲ့ပါ။ ကျွန်မက ပေါင်းသင်းဆက်ဆံရေးနှင့် အခြားသူများနှင့်ပတ်သက်သည့် ကျွန်မ၏ဂုဏ်ကို ထိန်းသိမ်းဖို့သာ အာရုံစိုက်ခဲ့သောကြောင့်၊ နောက်ဆုံးတွင် ဘုရားသခင်အိမ်တော်၏အလုပ်များကို ထိခိုက်ခဲ့ပြီး အခြားလူများ၏ အသက်ဝင်ရောက်မှုကိုလည်း အနှောင့်အယှက်ဖြစ်စေခဲ့သည်။ ကျွန်မက စာတန့်ဘက်မှ လုပ်ဆောင်နေခဲ့သည်။ ဘုရားသခင်က သူ့၏နှုတ်ကပတ်တော်များထဲမှာ ဖော်ထုတ်ခဲ့ခြင်းနှင့် ကျွန်မက တထေရာတည်းဖြစ်သည်ကို တွေ့ခဲ့ရသည်။ ကျွန်မက လူကောင်းတစ်ယောက် မဟုတ်ရုံတင်မကဘဲ၊ ယုံကြည်ချင်စရာမကောင်းသည့်အပြင်၊ အတ္တကြီးပြီး ဆိုးယုတ်သည့်လူတစ်ယောက် ဖြစ်လေသည်။ ကျွန်မသာ ဝန်ချတောင်းပန်ပြီး မပြောင်းလဲခဲ့ပါက၊ ညီအစ်ကိုမောင်နှမများ၏အသက်ဝင်ရောက်မှုအတွက် ကျွန်မက အတားအဆီးဖြစ်လာလိမ့်မည်။ နောက်ဆုံးမှာ အခြားလူများနှင့် ဆက်ဆံခြင်းနှင့်ပတ်သက်ပြီး ကျွန်မ၏ ဘဝစည်းမျဉ်းများကို ကျွန်မ နားလည်သွားခဲ့ပါသည်။ “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” “အခြားသူများကို မည်သည့်အခါမျှ မစော်ကားပါနှင့်၊ သို့မဟုတ် ၎င်းတို့၏ချို့ယွင်းချက်များအတွက် အပြစ်မတင်ပါနှင့်” တို့သည် စာတန်၏ အဆိပ်အတောက်များဖြစ်ပြီး စစ်မှန်သည့် ပြုမူနေထိုင်နည်း၏ အခြေခံသဘောတရားများမဟုတ်သည်ကို ကျွန်မအမှန်တကယ် သိမြင်လာပါသည်။ ကျွန်မ၏မှားနေသည့်လမ်းကြောင်းကိုပြင်ဆင်ပြီး ဝန်ချတောင်းပန်ဖို့ ဘုရားသခင်ရှေ့မှောက်မှာ ဝတ်ပြုဆုတောင်းခဲ့ပါသည်။

ပြီးနောက် ဘုရားသခင်၏နှုတ်ကပတ်တော်များထဲက ဤအပိုဒ်ကိုဖတ်ခဲ့သည်။ “အကယ်၍ သင်သည် ဘုရားသခင်နှင့် ပုံမှန် ဆက်ဆံရေးရှိလိုပါက သင်၏စိတ်နှလုံးသည် ဘုရားသခင်ထံ လှည့်ရမည်။ ယင်းကို အခြေခံအုတ်မြစ်အဖြစ်ထား၍၊ သင်သည် အခြားသူများနှင့်လည်း ပုံမှန် ဆက်ဆံရေးရှိလိမ့်မည်။ သင့်တွင် ဘုရားသခင်နှင့် ပုံမှန် ဆက်ဆံရေးမရှိပါက၊ အခြားသူများနှင့် ဆက်ဆံရေးကို သင်မည်မျှပင် ထိန်းသိမ်းစေကာမူ၊ သင်သည် မည်မျှပင် အလုပ်ကြိုးစားစေကာမူ၊ သင်သည် မည်မျှပင် အားထုတ်စေကာမူ၊ အားလုံးသည် အသက်ရှင်ရေးအတွက် လူသား၏ သဘောတရား ခံယူချက်နှင့်သာ ပတ်သက်ပေမည်။ လူများက သင့်ကို ချီးမွမ်းကြရန် သင်သည် လူ့အမြင်နှင့် လူ့သဘောတရားခံယူချက်တို့အားဖြင့် လူသားများအလယ်တွင် သင်၏အနေအထားကို ထိန်းသိမ်းနေသည်၊ သို့သော် လူများနှင့် ပုံမှန်ဆက်ဆံရေးများကို ထူထောင်ရန် သင်သည် ဘုရားသခင်၏ နှုတ်ကပတ်တော်ကို လိုက်နာခြင်း မရှိပေ။ အကယ်၍ သင်သည် အခြားလူများနှင့် ပုံမှန် ဆက်ဆံရေးကို အာရုံမစိုက်ဘဲ ဘုရားသခင်နှင့် ပုံမှန် ဆက်ဆံရေးကိုသာ ထိန်းသိမ်းလျှင်၊ အကယ်၍ သင်သည် သင့်စိတ်နှလုံးကို ဘုရားသခင်အား ပေးအပ်ပြီး ကိုယ်တော်ကို နာခံရန်လိုလားလျှင်၊ အခြားသူများအားလုံးနှင့် သင်၏ ဆက်ဆံရေးသည် အလိုအလျောက် လျော်ကန်လာပေမည်။ ဤနည်းအားဖြင့် ထိုဆက်ဆံရေးများကို ဇာတိထဲ၌ မဟုတ်ဘဲ ဘုရားသခင်၏ ချစ်ခြင်းမေတ္တာအုတ်မြစ်ပေါ်တွင် တည်ထောင်ထားပေသည်။ ဇာတိကူးလူးဆက်ဆံမှု လုံးဝနီးပါးမရှိသော်လည်း စိတ်ဝိညာဉ်၌ မိတ်သဟာယဖွဲ့မှု၊ အပြန်အလှန်မေတ္တာ၊ အပြန်အလှန်နှစ်သိမ့်မှုနှင့် အချင်းချင်း ထောက်ပံ့ပေးမှုတို့ ရှိသည်။ ၎င်းတို့အလုံးစုံကို ဘုရားသခင်ကို ကျေနပ်စေသောစိတ်နှလုံးကို အခြေခံ၍ လုပ်ဆောင်ခြင်းဖြစ်၏။ ယင်းဆက်ဆံရေးများကို လူသား၏ အသက်ရှင်ရေးအတွက် သဘောတရားခံယူချက်ပေါ်တွင် အားထားခြင်းဖြင့် ထိန်းသိမ်းထားသည် မဟုတ်ဘဲ၊ ၎င်းတို့သည် ဘုရားသခင်အတွက် ဝန်ကိုထမ်းရင်း အလွန်သဘာဝကျစွာ ဖြစ်ထွန်းလာခြင်းဖြစ်သည်။ ၎င်းသည် လူလုပ်အားထုတ်မှုများ မလိုအပ်ပေ။ သင်သည် ဘုရားသခင်၏ နှုတ်ကပတ်တော်၏ အခြေခံစည်းမျဉ်းများနှင့်အညီ လက်တွေ့လုပ်ဆောင်ရန်သာ လိုအပ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် ပုံမှန်ဆက်ဆံရေးတစ်ခုတည်ဆောက်ရန် အလွန်အရေးကြီး၏) ကောင်းမွန်သည့် လူမှုဆက်ဆံရေးကို လောကီရှင်သန်ရေး အတွေးအခေါ်များသုံးပြီး တည်ဆောက်၍မရသည်ကို ဘုရားသခင်၏ နှုတ်ကပတ်တော်များက ကျွန်မကို ပြလိုက်ပါသည်။ အခြားလူများ၏ ဝိညာဉ်ကို ဘုရားသခင်၏နှုတ်ကပတ်တော်များနှင့်အညီ အားဖြည့်ပေးမှသာ အားလုံးအတွက် အကျိုးရှိမည် ဖြစ်သည်။ အခြားသူများ အကျင့်ပျက်ပြီး သူတို့၏အမှုတော်ကိုထမ်းဆောင်၍ သူတို့၏အလုပ်ကိုထိခိုက်နေသည်ကိုကျွန်မတွေ့သည့်အချိန်မှာ၊ ကျွန်မ၏ဂုဏ်သိက္ခာနှင့် နာမည်ကိုသာ အာရုံမစိုက်ခဲ့သင့်ပါ။ သူတို့၏ အကျင့်ပျက် စိတ်သဘောထားများကို နားလည်အောင် ကူညီပေးဖို့အတွက် ဤပြဿနာနှင့်ပတ်သက်၍ ဘုရားသခင်၏ နှုတ်ကပတ်တော်များကို အသုံးချခဲ့သင့်သည်။ ပြီးလျှင် သူတို့၏အမှုတော်ကို ကောင်းစွာ ထမ်းဆောင်နိုင်စေဖို့ ဘုရားသခင်၏ အလိုတော်ကို မိတ်သဟာယဖွဲ့ပေးခဲ့သင့်သည်။ ဘုရားသခင်ကလည်း ကျေနပ်လက်ခံမည်ဖြစ်သည်။ တွေ့ဆုံပွဲများတွင် ဘုရားသခင်၏ နှုတ်ကပတ်တော်များကြောင့်၊ အစ်ကိုဝမ်က မကြာခဏ သူ့ကိုယ်သူနားလည်နိုင်ခြင်း ရှိသည်။ ယင်းကသူ့၏ပြဿနာများကို သူရင်ဆိုင်ဖြေရှင်းချင်သည့်သဘော ဖြစ်လေသည်။ သူပြဿနာ၏ဇာစ်မြစ်ကို သူနားမလည်ဘဲ သူ့ကိုယ်သူ တကယ်မမုန်းသေး၍သာ ပြဿနာများ ပေါ်လာသည့်အခါမှာ၊ သူ့၏အကျင့်ပျက်မှုက ဆက်ရှိနေသေးခြင်းဖြစ်သည်။ ကျွန်မကသာ ဘုရားသခင်၏နှုတ်ကပတ်တော်များကို အသုံးပြုပြီး ပြဿနာ၏ အနှစ်ချုပ်ကို ခွဲခြမ်းစိတ်ဖြာခဲ့ပါက၊ ထိုမှတစ်ဆင့် သူလက်တွေ့လုပ်ဆောင်ရမည့် လမ်းကြောင်းကို သူရှာတွေ့ပြီး သူ့ကိုလည်း တကယ်ကူညီရာရောက်လိမ့်မည်။ ယင်းကိုသဘောပေါက်သွားသည့်အခါ ကျွန်မ၏မှားနေသည့်လမ်းကြောင်းကို ပြောင်းလဲပြီး ဘုရားသခင်၏ အလိုဆန္ဒအတိုင်း လုပ်ဆောင်ချင်ခဲ့သည်။ ပြီးလျှင် အစ်ကိုဝမ် သူ့၏အမှုတော်မှာရှိနေသည့် ပြဿနာများကို ကျွန်မအကျဉ်းချုပ်လုပ်ပြီး တစ်ခုချင်းကို စာရင်းလုပ်ခဲ့သည်။ ကျွန်မသူနှင့်မိတ်သဟာယဖွဲ့ပြီး သူ့အပြုအမူကို လေ့လာဆွေးနွေးကာ ပြဿနာ၏ဇစ်မြစ်ကို ခွဲခြမ်းစိတ်ဖြာခဲ့သည်။ ထို့နောက်တွင် ကျွန်မထင်ခဲ့သကဲ့သို့ သူကကျွန်မကို မုန်းသွားခြင်း သို့မဟုတ် ရှောင်သွားခြင်း မရှိခဲ့ဘဲ၊ ကျွန်မ၏မိတ်သဟာယကို အမှန်တကယ်လက်ခံခဲ့သည်။ နောက်ပိုင်းတွင် သူကကျွန်မကို စာပို့ပြီး “အဲဒီကိစ္စကို ကျွန်တော့်ကို ပြောပြတာအရမ်းကောင်းပါတယ်။ မဟုတ်ရင် ပြဿနာကဘယ်လောက်ဆိုးလဲဆိုသည်ကို ကျွန်တော်သိမှာမဟုတ်ဘူး။” ဟု ပြောသည်။ ကျွန်မ တကယ် စိတ်လှုပ်ရှားမိသည်။ ကျွန်မ၏ ရည်ရွယ်ချက်ကိုပြင်ဆင်ပြီး အခြားသူများ ကျွန်မကို မည်သို့ထင်မည်ကို အာရုံမစိုက်တော့ဘဲ၊ ဘုရားသခင်၏နှုတ်ကပတ်တော်များကို လက်တွေ့လုပ်ဆောင်ပြီး အခြေခံသဘောတရားများကို ထိန်းသိမ်းလိုက်သည့်အခါမှာ ကျွန်မအနားက လူများကို လက်တွေ့ကျသည့်ထောက်ပံ့မှု ပေးနိုင်လာသည်။ ကျွန်မ စိတ်အေးချမ်းပြီး ပေါ့ပါးသွားသည်။

နောက်ကျတော့ အစ်မတစ်ယောက်က အချိန်ဆွဲပြီး သူမ၏အမှုတော်မှာ တဇွတ်ထိုးလုပ်တတ်၍ ပြဿနာများစွာ ဖြစ်သည်ကိုသတိထားမိသည်။ သူမက ထိုပြဿနာများကိုတွေ့ပြီး တော်တော် စိတ်ပျက်နေသည်။ ပြဿနာအများစုက အမှုတော်အပေါ်ထားသည့် သူမ၏ သဘောထားကြောင့် ဖြစ်သည်ကို ကျွန်မ တွေ့ခဲ့ရသည်။ ထို့ကြောင့် ကျွန်မက ထိုကိစ္စကို ပြောချင်ခဲ့သည်။ သို့ရာတွင် ကျွန်မ “သူကနဂိုကတည်းက စိတ်ပျက်ပြီး စိတ်ဓာတ်ကျနေတာ။ ငါကသာသူ့ကို ပြဿနာတွေအကြောင်းသွားပြောရင်၊ ရေနစ်သူဝါးကူထိုးသလိုဖြစ်မသွားဘူးလား။ သူပိုပြီးတော့စိတ်ပျက်သွားရင်၊ လူတွေက ငါ့ကိုရက်စက်တယ်၊ ခွင့်မလွှတ်တတ်ဘူးလို့ပြောပြီးတော့ ရှောင်သွားကြနိုင်တယ်။” ဟု စဉ်းစားမိသည်။ သူမ၏အမှုတော်မှာ ပြဿနာများကို ဖြေရှင်းနိုင်မည့်နည်းလမ်းကို ရှာနိုင်ပါက၊ လုံလောက်မည်ဟု ထင်ခဲ့သည်။ သို့ဆိုလျှင် ကျွန်မသူမကို ပြောစရာမလိုတော့ပါ။ ပြီးလျှင် ကျွန်မက စာတန်၏အတွေးအခေါ်များအတိုင်း ပြုမူနေပြန်ပြီဖြစ်သည်ကို သဘောပေါက်လိုက်ပြီး ကျွန်မကသာ ဤအစ်မကို သူမ၏ပြဿနာများကို မပြခဲ့ပါက၊ သူမ၏အကျင့်ပျက်မှုကို သူမမြင်မည်မဟုတ်ဘဲ၊ သူမကို ကူညီရာလည်း ရောက်မည်မဟုတ်ပါ။ ကျွန်မဘုရားသခင်ကို ဆုတောင်းပြီး ထိုအခြေအနေမှာ ထည့်သွင်းရမည့် သမ္မာတရားများကို တောင်းခံခဲ့သည်။ ပြီးလျှင် ဘုရားသခင်၏ နှုတ်ကပတ်တော်များထဲက ဤအပိုဒ်ကို ဖတ်ခဲ့ရသည်။ “ဘုရားသခင်သည် သူ၏လုပ်ဆောင်ချက်တို့၌ မပြတ်သားခြင်း၊ သို့မဟုတ် တွန့်ဆုတ်ခြင်းတို့ မည်သည့်အခါမျှမရှိပေ။ သူ၏လုပ်ဆောင်ချက်များနောက်က အခြေခံမူများနှင့် ရည်ရွယ်ချက်များအားလုံးသည် ရှင်းလင်းပြီး ပွင့်လင်းမြင်သာ၏၊ သန့်စင်ပြီး ခြောက်ပြစ်ကင်း၏။ အတွင်း၌ လှည့်ကွက်များ၊ သို့မဟုတ် လျှို့ဝှက်အကြံအစည်များ ရောထွေးနေခြင်း လုံးဝမရှိပေ။ တစ်နည်းပြောရလျှင် ဘုရားသခင်၏အနှစ်သာရထဲ၌ အမှောင်ထုသော်လည်းကောင်း၊ ဆိုးယုတ်ခြင်းသော်လည်းကောင်း မပါဝင်ပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) “ဘုရားသခင်သည် အတော်အသင့် မလုပ်ဆောင်ပေ။ သူသည် လူ၏ စိတ်ကူးများဖြင့် စွန်းထင်းခြင်းမရှိ။ သူ့အတွက်၊ တစ်သည် တစ်ဖြစ်ပြီး နှစ်သည် နှစ်ဖြစ်သည်။ အမှန်သည် အမှန်ဖြစ်ပြီး အမှားသည် အမှားဖြစ်သည်။ မရေရာခြင်း မရှိပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “စစ်မှန်စွာနာခံခြင်းသာလျှင် လက်တွေ့ကျသောယုံကြည်မှုတစ်ခုဖြစ်၏”) ဘုရားသခငသည် သူ၏နှုတ်ကပတ်တော်များနှင့် လုပ်ဆောင်ချက်များမှာ မူဝါဒအခိုင်မာရှိပြီး သူ ကြိုက်သည့်အရာနှင့်၊ မကြိုက်သည့်အရာကို သေချာသိကြောင်း ကျွန်မကိုပြလိုက်သည်။ လူများကောင်းသည့်အရာ လုပ်ပါက၊ ဘုရားသခင်က ထောက်ခံပြီး လူများက သမ္မာတရားနှင့်ဆန့်ကျင်ပြီး ဘုရားသခင်အိမ်တော်၏ အကျိုးကို ထိခိုက်အောင်လုပ်ပါက၊ သူက ယင်းကို ရွံရှာစက်ဆုပ်ပါသည်။ ဘုရားသခင်၏လုပ်ဆောင်ချက်များက အလွန်ရှင်းလင်းပြီး မရေမရာ ဖြစ်နေခြင်း မရှိပါ။ ဤအချက်ကသခင်ယေရှု ကားစင်တင်ခံရစဉ်က ပေတရု ပြောခဲ့သည့် “သခင်၊ ကိုယ်တော်၌ ဤသို့မဖြစ်ပါစေနှင့်။ ဤအမှုသည် ကိုယ်တော်၌ မရောက်ရာ။” (ရှင်မဿဲခရစ်ဝင် ၁၆:၂၂) ကို သွားသတိရသည်။ သို့ရာတွင် သခင်က ပြောသည်၊ “အချင်းရန်သူ၊ ငါ့နောက်သို့ဆုတ်လော့။” (ရှင်မဿဲခရစ်ဝင် ၁၆:၂၃) ထိုကဲ့သို့ ပြောခြင်းက ပေတရုက ဘုရားသခင် လုပ်ဆောင်မှု၏လမ်းကြောင်းကို တကယ်ကို ပိတ်ဆို့ခြင်းဖြစ်သောကြောင့်၊ ဘုရားသခင်က ယင်းကို စာတန်ထံမှဖြစ်သည်ဟု ဖော်ထုတ်သတ်မှတ်ခြင်း ဖြစ်သည်။ သခင်ယေရှုက ပေတရု၏သူ့ကိုယ်သူလေးစားမှုကို ထိခိုက်မည်ဖြစ်စေ၊ သူ့ကို စိတ်ပျက်အောင်လုပ်မိမည်ကိုဖြစ်စေ ကြောက်မနေခဲ့ပါ။ ဘုရားသခင်၏ သဘောထားက ရှင်းလင်းသည်ကို မြင်ပြီး သူ့လုပ်ဆောင်မှုများ၏ သဘောသဘာဝကို သိနိုင်စေဖို့အလို့ငှာ၊ ပေတရု၏ လုပ်ရပ်များအပေါ် အခြေခံပြီး သူကပြတ်ပြတ်သားသား ဆုံးဖြတ်ခဲ့သည်။ လူများအပေါ်ထားသည့် ဘုရားသခင်၏ အပြုအမူက ကျွန်မကို လက်တွေ့လုပ်ဆောင်ရမည့် အခြေခံသဘောတရားများကိုပြလိုက်သည်။ ညီအစ်ကိုမောင်နှမများ၏ အချို့ပြဿနာများအပေါ်မှာ သည်းခံမှုနှင့် စိတ်ရှည်မှုထားဖို့ လိုအပ်သော်လည်း၊ တစ်ခုခုက သူတို့၏အမှုတော်ကို သက်ရောက်လာခြင်း သို့မဟုတ် ဘုရားသခင်အိမ်တော်၏အလုပ်များကို အနှောင့်အယှက်ဖြစ်လာခြင်း ရှိပါက၊ မိတ်သဟာယဖွဲ့ပြီး သမ္မာတရား၏ အခြေခံသဘောတရားများကို ထိန်းသိမ်းလိုက်နာဖို့ လိုအပ်လာပြီဖြစ်သည်။ ကျွန်မနေနှင့် ကြားနေပြီး အခြားသူများ ကျေနပ်အောင်လိုက်လုပ်နေ၍ မရပါ။ ထိုအစ်မက စိတ်ပျက်နေသည်ကို ကျွန်မသိသည်။ သို့ရာတွင် မှန်ကန်သည့် ရည်ရွယ်ချက်ထားပြီး သူမကိုအထင်သေးခြင်း၊ ပိုင်စိုးပိုင်နင်းနှင့် ဆူငေါက်ခြင်းတို့ကို မလုပ်ဘဲ၊ သူမ၏ပြဿနာများကို ကူပြီးခွဲခြမ်းစိတ်ဖြာဖို့ သမ္မာတရားကို ချစ်ချစ်ခင်ခင်နှင့် မိတ်သဟာယဖွဲ့ပေးပါက၊ သူမ၏အကျင့်ပျက်မှုကို သူမနားလည်နိုင်မည်ဖြစ်သည်။ ထို့နောက်တွင် ကျွန်မတို့ လက်တွေ့လုပ်ဆောင်ရမည့်လမ်းကြောင်းကို ရှာဖွေကြပြီး ဘုရားသခင်၏အလိုတော်အတိုင်း ကျွန်မလည်း အမှုတော်ကို ထမ်းဆောင်နိုင်မည်ဖြစ်သည်။ နောက်ပိုင်းတွင် သူမ၏ပြဿနာများကို ကျွန်မမိတ်သဟာယဖွဲ့ပေးပြီး သူမ၏မှားနေသည့်ရှုထောင့်များအကြောင်းကို ဆွေးနွေးခဲ့သည်။ ကျွန်မ၏ကိုယ်ပိုင်အတွေ့အကြုံကိုလည်း သူမအတွက် အထောက်အပံ့ဖြစ်အောင် မျှဝေခဲ့သည်။ အစတွင် ထိုကဲ့သို့မိတ်သဟာယက အလွန်ကြမ်းတမ်းလွန်းပြီး သူမလက်မခံနိုင်မည်ကို စိုးရိမ်ခဲ့သည်။ သို့ရာတွင် နောက်ပိုင်းတွင် ကျွန်မထင်ခဲ့သကဲ့သို့ သူမက ပို၍စိတ်ဓာတ်ကျပြီး ကျွန်မကိုမကျေမနပ်မဖြစ်ဘဲ၊ ယခင်က သူမ၏ပြဿနာများကို သူမသေချာနားမလည်ခဲ့ကြောင်းနှင့်၊ ဤကဲ့သို့ ကိုင်တွယ်ဖြေရှင်းပေးသည်ကို လက်ခံနိုင်ကြောင်းတို့ကို လှိုက်လှိုက်လှဲလှဲပြောသည်။ ထို့နောက်တွင် အမှုတော်နှင့်ပတ်သက်သည့် သူမ၏ သဘောထားလည်း တိုးတက်လာပြီး သူမအသိစိတ်နှင့်သူမ သမ္မာတရား၏အခြေခံသဘောတရားများကို စပြီး လိုက်စားလာပါသည်။ ထိုကဲ့သို့မြင်ရသည့်အခါ ကျွန်မတကယ် ဝမ်းသာမိသည်။ သမ္မာတရားကို လက်တွေ့လုပ်ဆောင်ပြီး ဘုရားသခင်၏ အလိုဆန္ဒအတိုင်း ကျွန်မ၏အမှုတော်ကိုထမ်းဆောင်ရသည်မှာ အလွန်နေ၍ ကောင်းပါသည်။

ကျွန်မအခြားသူများနှင့်ဆက်ဆံသည့်အခါ၊ အလွန်ခက်ထန်သကဲ့သို့ ဖြစ်ပြီး လူများကို အရှက်ကွဲအောင်လုပ်မိမည်ကို အမြဲတမ်း စိုးရိမ်ခဲ့သောကြောင့်၊ လောကီအတွေးအခေါ်များအပေါ် အခြေခံပြီး ပေါင်းသင်းဆက်ဆံခဲ့သည်။ ထိုကဲ့သို့ နေထိုင်ရသည်မှာ အလွန်စိတ်ပင်ပန်းပါသည်။ ထိုအတွေ့အကြုံများနှင့် ဘုရားသခင့် နှုတ်ကပတ်တော်များ၏လမ်းပြမှုများမှတစ်ဆင့် စစ်မှန်သည့် လူကောင်းတစ်ယောက်ဆိုသည်မှာ မည်သို့ဖြစ်သည်ကို ကျွန်မသိလာပါသည်။ သမ္မာတရား၏အခြေခံသဘောတရားကို ထိန်းသိမ်းဖို့နှင့် ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ဖို့က အရေးကြီးသည်ကိုလည်း ကျွန်မ တွေ့ကြုံခဲ့ရပါသည်။ ယင်းကမှ ကောင်းမွန်သည့်အပြုအမူ၏ စစ်မှန်သည့် အခြေခံသဘောတရား ဖြစ်ပါတော့သည်။ ဘုရားသခင်၏ကျေးဇူးတော်ကို ချီးမွမ်းပါသည်။


၅၀။ “ကောင်းမွန်သည့် ပုံရိပ်”နောက်ကွယ်တွင် မည်သည့်အရာ ရှိသနည်း

ဝေ့ချန် ကိုရီးယားနိုင်ငံ

ပြီးခဲ့သည့်နှစ် ဒီဇင်ဘာက ကျွန်မက အသင်းတော်မှာ ဧဝံဂေလိ သင်းထောက်တစ်ယောက်အနေနှင့် အလုပ် လုပ်ခဲ့ပါသည်။ အချိန်ကြာပြီးနောက် ခေါင်းဆောင်များက ညီအစ်ကို မောင်နှမများ သူတို့၏တာဝန်များကို ထမ်းဆောင်ပုံနှင့်ပတ်သက်ပြီး ပြဿနာများကို သတိပြုမိသည့်အခါ၊ ထိုပြဿနာများကို တိုက်ရိုက် ထောက်ပြကြသည်၊ တစ်ခါတစ်ရံ အလွန် ကြမ်းသည့်လေသံနှင့် ပြောသည်ကို ကျွန်မ တွေ့ရသည်။ ဤအမှုအရာများကို ထောက်ပြခြင်းသည် သူတို့မှန်သော်လည်း၊ သူတို့ နည်းလမ်းက ရှက်စရာကောင်းပြီး လူများကို အလွယ်တကူ စော်ကားမိစေနိုင်သည်ဟု ကျွန်မ တွေးမိသည်။ ကျွန်မ သူတို့ကဲ့သို့ မဖြစ်ချင်ပါ။ လူများအပေါ် အကောင်းမြင်စေရန် ထိုသို့သော အရာများကို ပို၍ ပါးပါးနပ်နပ်နှင့် ပြောဖို့လိုအပ်သည်။ ထိုနည်းလမ်းဖြင့် လူတိုင်း၏ ထောက်ပံ့မှုကို ကျွန်မ ရနိုင်ပြီး ကျွန်မအလုပ်ကို လုပ်ရသည်မှာ ပိုလွယ်မည် ဖြစ်သည်။ သို့ဆိုလျှင် နောက်တစ်ခါ ရွေးကောက်ပွဲတွင် ခေါင်းဆောင် တစ်ယောက်အဖြစ် ကျွန်မ အရွေးခံရဖို့ အခွင့်အလမ်းရှိနိုင်သည်။ ထိုအတွေးဖြင့် ညီအစ်ကို မောင်နှမများအပေါ် ကျွန်မ၏ ဆက်ဆံပုံနှင့်ပတ်သက်ပြီး အလွန် ဂရုစိုက်ခဲ့သည်။ အားလုံးကို လက်ခံချင်စဖွယ်ဖြစ်အောင် ကျွန်မက ပါးပါးနပ်နပ်လုပ်ပြီး မည်သူ့ကိုမှ စိတ်မထိခိုက်စေဖို့ ကြိုးစားခဲ့သည်။

တစ်ခါတွင် အစ်မချန်းက လွယ်ကူသည့်တာဝန်များကို ရွေးထုတ်ယူပြီး ခက်သည့်အရာမှန်သမျှကို ခေါင်းရှောင်သည်၊ အယူအဆများ အများကြီးရှိသည့်သူ၊ စိတ်ထားမကောင်းသည့်သူနှင့် ဧဝံဂေလိ ဝေမျှရသည့်အချိန်တိုင်း၊ သူက နောက်ဆုတ်သွားသည်ကို ကျွန်မ သတိထားမိသည်။ ထို့နောက် သူမက သူတို့၏ အယူအဆများကို ဖြေရှင်းဖို့အတွက် သက်ဆိုင်သည့် သမ္မာတရားနှင့် သူမကိုယ်သူမ ပြင်ကို မပြင်ဆင်ပါ။ သူမမှာ သူမ၏တာဝန်အပေါ် မှန်ကန်သည့် သဘောထားမရှိဘဲ၊ ထိုအတိုင်း ဆက်သွားပါက သူမ၏တာဝန်ကို ကောင်းကောင်းလုပ်ဖို့ မဖြစ်နိုင်သည်ကို ကျွန်မ သိခဲ့သည်။ ဤသည်ကို သူမကိုပြောပြပြီး မိတ်သဟာယဖွဲ့ဖို့ ကျွန်မ လုပ်ခဲ့သော်လည်း၊ ကျွန်မ သူမကို စာတစ်စောင်ပို့ရန် လုပ်နေစဉ် သူမက အခက်အခဲများကို ရင်ဆိုင်ရသည့်အခါ၊ နောက်ဆုတ် သွားသော်လည်း ယေဘုယျအားဖြင့် သူမ၏တာဝန်မှာ အောင်မြင်မှုများ ရှိသည်ဟု ကျွန်မ စိတ်ထဲမှာ စဉ်းစားမိသည်။ ကျွန်မက သူမပြဿနာကို ထုတ်ပြောပါက၊ ကျွန်မက အရမ်း တောင်းဆိုလွန်းသည်ဟု သူမက ပြောကောင်းပြောနိုင်ပြီး ကျွန်မကို ဆန့်ကျင်သွားနိုင်သည်။ သို့ဆိုလျှင် နောင်တွင် ကျွန်မလုပ်သည့် မည်သည့်အလုပ်အစီအစဉ်ကိုမှ သူမက လက်မခံပါက၊ ကျွန်မ ဘယ်လိုလုပ်မလဲ။ မိမိတာဝန်မှာ ကောင်းစွာ မထမ်းဆောင်ပါက၊ ကျွန်မက အလုပ်အပေါ်မှာ ကျွမ်းကျင်မှုမရှိဟု ခေါင်းဆောင်များက ပြောမည် မဟုတ်ပါလား။ ထို့ကြောင့် သူမကို မစော်ကားမိဖို့အတွက် သူမ၏ပြဿနာနှင့်ပတ်သက်ပြီး စကားတစ်လုံးမှ မပြောလိုက်ဘဲ၊ သူမ၏ကို အားပေးတိုက်တွန်းသည့် စာတစ်စောင်သာ ပို့လိုက်သည်။ “ကျွန်မတို့ ဧဝံဂေလိ ဖြန့်ဝေတဲ့သူ တချို့မှာ အယူအဆတွေ အများကြီးရှိကြတယ်၊ ဒါပေမဲ့ သူတို့က စစ်မှန်တဲ့ ယုံကြည်သူတွေပါ။ ကျွန်မတို့ ချစ်ခြင်းနဲ့ စိတ်ရှည်ခြင်းရှိရမယ်၊ ပြီးတော့ ဘုရားသခင်အပေါ် ဆုတောင်းပြီး မှီခိုရမယ်။ ကျွန်မတို့ ရင်ဆိုင်ရတဲ့ အခက်အခဲတွေ များလေလေ၊ ကျွန်မတို့ရဲ့ ယုံကြည်ခြင်းက စုံလင်ခြင်းခံရလေလေပဲ။ ကျွန်မတို့ လုံးဝ နောက်တွန့်လို့မဖြစ်ဘူး။” သူမက ထိုအချိန်က သဘောတူခဲ့သည်။ သို့ရာတွင် သူမ၏ပြဿနာကို လုံးဝ နားမလည်ဘဲ၊ ခက်ခဲသည့်အရာမှန်သမျှကနေ ဆက်ပြီး လှည့်ပြေးနေခဲ့သည်။ သူမက လုံးဝ မပြောင်းလဲပါ။ သို့ရာတွင် ထိုအချိန်က ပြဿနာကို ကျွန်မက သတိမပြုမိခဲ့သကဲ့သို့၊ ကျွန်မ အဆင်ပြေနေသည်ဟု ထင်ခဲ့မိသည်။ ဆင်တူရိုးမှား တစ်ခုခုကို ကျွန်မ ကြုံတွေ့ရသည့်အခါတိုင်းမှာ ထိုကဲ့သို့သာ ကိုင်တွယ်ခဲ့သည်။ ကျွန်မက လူများကို လုံးဝ ကိုင်တွယ်ဖြေရှင်းခြင်း မရှိခဲ့သကဲ့သို့၊ သူတို့၏ ဖောက်ပြန်ပျက်စီးမှု သို့မဟုတ် ချို့ယွင်းချက်များကို လုံးဝ မဖော်ထုတ်ခဲ့သောကြောင့်၊ ညီအစ်ကို မောင်နှမများအားလုံးက ကျွန်မနှင့်အတူ အလုပ်လုပ်ဖို့ ပျော်ရွှင်ကြသည်၊ ပြီးလျှင် သူတို့ အခြေအနေများအကြောင်းပြောဖို့ ကျွန်မကို ရှာဖွေကြသည်။ ယင်းက ကျွန်မ၏ နည်းလမ်းကို ကျွန်မ ပို၍ပင် ယုံကြည်မှုရှိလာစေပြီး ညီအစ်ကို မောင်နှမများက ကျွန်မကို အထင်ကြီးကြသည်၊ လူတိုင်းက ကျွန်မကို တကယ်ကို ပံ့ပိုးကြသည်ဟု တွေးမိခဲ့သည်။

နောက်ပိုင်းမှာ အစ်မရှားက အတော်အတန် မာနထောင်လွှားပြီး မိမိကိုယ်ကိုယ် မှန်သည်ဟု မှတ်ယူနေသည်ကို ကျွန်မ သတိပြုမိသည်။ သူမက အလွန်ခေါင်းမာပြီး အခြားသူများနှင့် ကောင်းကောင်း အလုပ်မလုပ်ဘဲ၊ ဤသည်က ကျွန်မတို့ ဧဝံဂေလိအလုပ်ကို ထိခိုက်လာသည်။ အစ်မရှားက တကယ်ကို မာနထောင်လွှားပြီး အခြားသူများ၏ အကြံများကို လက်မခံဘဲ၊ ယင်းက သူမ၏တာဝန်မှာ ထိခိုက်မှုများရှိလာပုံကို ကျွန်မ တွေးမိသည်။ သူမ ပြောင်းလဲနိုင်ဖို့အတွက် ဤကိစ္စကို သူမကို ပြောပြသင့်သည်ဟု ကျွန်မ စဉ်းစားမိသည်။ သို့ရာတွင် ကျွန်မက ထောက်ပြပြီးတော့ သူမက လက်မခံဘဲ စိတ်ကောက်သွားရင် မည်သို့လုပ်ရမည်ကို နောက်တော့ ကျွန်မ တွေးမိသည်။ တစ်ခါက အစည်းအဝေးတစ်ခုမှာ သူမက ကျွန်မနှင့်ပတ်သက်ပြီး အလွန် အပြုသဘောဆောင်သည့် အကဲဖြတ်မှုမျိုး ပေးသည်ကို ကျွန်မ ကြားခဲ့ရသည်၊ ထို့ကြောင့် ကျွန်မ သူမကို စော်ကားမိခဲ့ပါက၊ သူမက ကျွန်မအပေါ် အကောင်းမြင်နေခြင်းက ပျက်သွားနိုင်သည်ဟု စိတ်ပူမိသည်။ ကျွန်မအပေါ် သူမ၏ ထင်မြင်ချက်က ပြောင်းသွားပါက၊ ခေါင်းဆောင် တစ်ယောက်ဖြစ်ဖို့ ကျွန်မ အခွင့်အရေးကို ထိခိုက်နိုင်သည်။ အားလုံးကို သေချာစဉ်းစားပြီးသည့်နောက်မှာ အဆုံး၌ အစ်မရှား၏ ဖောက်ပြန်ပျက်စီးမှုနှင့် ချို့ယွင်းချက်များကို ထုတ်မပြော ဖြစ်ခဲ့ပါ။ ထိုအစား ကျွန်မက “အစ်မရဲ့တာဝန်မှာ ကောင်းတဲ့ ရလဒ်မရတာ၊ အခက်အခဲတွေကို ရင်မဆိုင်တာ ကျွန်မ နားလည်ပါတယ်၊ ဒါပေမဲ့ အစ်မ ကိုယ့်ကိုယ်ကိုယ် ဆင်ခြင်သုံးသပ်ပြီး ဘာကြောင့်လဲဆိုတာ စဉ်းစားမှ ဖြစ်မယ်။ ကျွန်မတို့က ညီအစ်ကို မောင်နှမတွေနဲ့လည်း ကောင်းကောင်းအလုပ်လုပ်ဖို့ လိုတယ်” ဟု ပြောလိုက်သည်။ အကြံဉာဏ်နှင့် အားပေးသည့် စကားပဲ နည်းနည်းပြောလိုက်ပြီး အဓိက ပြဿနာကို ရှောင်လိုက်သည်။ သုံးလေးရက်ကြာပြီးနောက် ကျွန်မတို့၏အလုပ်နှင့်ပတ်သက်ပြီး ခေါင်းဆောင်များထဲက တစ်ယောက်က ကျွန်မဆီလာပြီး စစ်ဆေးခဲ့သည်၊ ပြီးလျှင် အစ်မရှားက မာနထောင်လွှားပြီး မိမိကိုယ်ကိုယ်မှန်သည်ဟု မှတ်ယူကြောင်း၊ အခြားသူများနှင့် ကောင်းကောင်းအလုပ်မလုပ်ကြောင်း သူမကို ကျွန်မ ပြောပြခဲ့သည်။ ထိုနောက်တွင် အစ်မရှားက ကျွန်မကို နောက်တစ်ခါ တွေ့သည့်အခါ၊ သူမက “အရင် သုံးလေးရက်တုန်းက ငါတို့အလုပ်နဲ့ပတ်သက်ပြီး ခေါင်းဆောင်က နင့်ကို မေးတုန်းက ငါက မာနထောင်လွှားပြီး ကိုယ်လုပ်တာအကုန် အမှန်လို့ မှတ်ယူတယ်၊ သူများတွေနဲ့ ကောင်းကောင်းအလုပ်မလုပ်ဘူးလို့ နင် ပြောလိုက်တာကို ငါ လမ်းလျှောက်လာနေရင်း နားစွန်နားဖျား ကြားလိုက်ရတယ်။ ငါ့မှာ အရေးကြီးတဲ့ ပြဿနာရှိတာကို နင်က ကောင်းကောင်း သတိထားမိတယ်၊ ဒါပေမဲ့ ငါ့ကို အဲဒါနဲ့ပတ်သက်ပြီး ဘာမှပြောဘူး။ နင်က အလိုက်သင့်နေနေတာပဲ။ အရင်တုန်းက နင်က တစ်ခါမှ စိတ်မတိုဖူးဘူး၊ လူတွေကို အပြစ်မတင်ဘဲ အဲဒီအစား နှစ်သိမ့်ပေးတာကို ငါ သတိထားမိတယ်။ နင်က တကယ်ကို ကောင်းတဲ့သူလို့ ငါ ထင်ခဲ့တာ။ အခုတော့ နင်က တော်တော် ကျွမ်းကျင် တာပဲ၊ နင့်မှာ လှည့်ကွက်တွေရှိတာပဲဆိုတာ ငါ သဘောပေါက်သွားတယ်။ တဲ့တိုးပြောရရင် နင်က ကြောင်သူတော် တစ်ယောက်ပဲ” ဟု ပြောသည်။ သူမက ထိုသို့ တိုက်ရိုက် ဖော်ထုတ်သည်ကို ခံလိုက်ရကာ၊ ကျွန်မ မျက်နှာက ခဏ နီရဲသွားသည်ကို ခံစားမိသည်။ ကျွန်မ ဦးနှောက်ထဲမှာ “ကြောင်သူတော်၊” “လှည့်ကွက်” ဆိုသည့်စကားများက လောင်မြိုက်နေသည်။ ကျွန်မ တကယ်ကို ဝမ်းနည်းသွားပြီး ကျွန်မ ကိုယ်တိုင်၏ ဖောက်ပြန်ပျက်စီးသည့် စိတ်သဘောထားကို နားလည်အောင် လမ်းပြဖို့ သူ့ကို တောင်းလျှောက်လျက်၊ ဘုရားသခင်ရှေ့ကို လာပြီး ဆုတောင်းသည်။ 

နောက်နေ့မှာ ကျွန်မ၏ဝတ်ပြုခြင်း၌ ဘုရားသခင်၏ နှုတ်ကပတ်တော်များ ရွတ်ဖတ်ပြခြင်း ဗီဒီယိုတစ်ခုကို ကျွန်မ ကြည့်ခဲ့ရပါသည်။ “လှည့်စားတတ်ခြင်းသည် အပြင်ပန်း၌ မကြာခဏ သိသာထင်ရှားသည်။ တစ်စုံတစ်ဦးသည် စကားပြောရာတွင် အလွန်ကောက်ကျစ်ပြီး လိမ္မာပါးနပ်ပါက၊ ယင်းမှာ လှည့်စားတတ်ခြင်း ဖြစ်သည်။ ကောက်ကျစ်စဉ်းလဲခြင်း၏ အဓိက ဝိသေသလက္ခဏာမှာ အဘယ်နည်း။ ကောက်ကျစ်စဉ်းလဲခြင်းသည် လူများ ပြောသည့်အရာသည် အထူးသဖြင့် နားဝင်ချိုသည့်အရာ ဖြစ်သည့်အခါ၊ ယင်းတို့အားလုံးက မှန်ကန်ပြီး အပြစ်ကင်းသည်ဟု ထင်ရပြီး၊ သင်မည်သည့်ဘက်က ကြည့်ပါစေ၊ ကောင်းသည်ဟု ထင်ရသော်လည်း၊ ၎င်းတို့၏ အပြုအမူများသည် အထူးတလည် ကောက်ကျစ်စဉ်းလဲပြီး၊ အလွန်အမင်း ခိုးကြောင်ခိုးဝှက်နိုင်ပြီး အလွယ်တကူ ထိုးထွင်းသိမြင်နိုင်ခြင်း မရှိသည့်အချိန် ဖြစ်သည်။ ၎င်းတို့သည် လူများကို မမှန်ကန်သောအရာများဖြင့် လှည့်စားဖို့ လူတို့၏ ခံစားချက်များနှင့် ကိုက်ညီသည့် မှန်ကန်သော စကားအချို့နှင့် နားဝင်ချိုသော စကားရပ် အချို့၊ အချို့သော အယူဝါဒများ၊ ငြင်းခုံမှုများနှင့် နည်းစနစ်များကို မကြာခဏ အသုံးပြုကြသည်။ ၎င်းတို့သည် အမြင်အားဖြင့် ကောင်းပြီး မှန်ကန်ပုံရသော၊ လူများ၏ခံစားချက်များနှင့် ကိုက်ညီပြီး ၎င်းတို့၏ လျှို့ဝှက်သော ရည်မှန်းချက်များကို အောင်မြင်ရရှိဖို့ ကိုယ်ကျင့်တရားကောင်းသော လုပ်ဆောင်ချက်များကို အသုံးပြုလျက်၊ လမ်းတစ်ခုကို သွားဟန်ဆောင်ကြသော်လည်း၊ အမှန်တွင် အခြားလမ်းတစ်ခုကို သွားကြသည်။ ဤသည်မှာ ကောက်ကျစ်စဉ်းလဲခြင်း ဖြစ်သည်။ လူများက ဤသည်ကို လှည့်စားတတ်ခြင်းဟု ပုံမှန်အားဖြင့် ယုံကြည်ကြသည်။ ၎င်းတို့၌ ကောက်ကျစ်စဉ်းလဲခြင်းနှင့်သက်ဆိုင်သည့် အသိပညာလည်း နည်းပါးကြပြီး ယင်းကို အသေးစိတ် စိစစ်လေ့လာမှုလည်း နည်းကြသည်။ ကောက်ကျစ် စဉ်းလဲခြင်းသည် ဖုံးကွယ်နေပြီး ပါဝင်သည့် နည်းစနစ်များနှင့် နည်းနိဿယများသည် သာ၍ ‘ပါးနပ်’ သောကြောင့်၊ လှည့်စားတတ်ခြင်းထက် သာ၍ ဖော်ထုတ်ဖို့ ခက်ခဲသည်။ လူများသည် ၎င်းတို့အတွင်း၌ လှည့်စားတတ်သော စိတ်သဘောထားတစ်ခု ရှိသည့်အခါ၊ ၎င်းတို့သည် လှည့်စားတတ်သည်ကိုဖြစ်စေ၊ ၎င်းတို့၏ လုပ်ဆောင်ချက်များနှင့် ၎င်းတို့ပြောသည့် အရာမျိုးများသည် လှည့်စားသည့် စိတ်သဘောထား တစ်ခုကို ညွှန်ပြနေသည်ကို သင်မြင်နိုင်ဖို့ နှစ်ရက် သုံးရက်ခန့်သာကြာတတ်သည်။ သို့ရာတွင် တစ်စုံတစ်ဦးက ကောက်ကျစ်စဉ်းလဲသည်ဟု ဆိုသည့်အခါ၊ ဤသည်မှာ တစ်ရက် နှစ်ရက်ဖြင့် ထိုးထွင်းသိမြင်နိုင်သည့် အရာတစ်ခု မဟုတ်ပေ။ အချိန်တိုအတွင်း၌ အရေးပါသည့်အရာ သို့မဟုတ် ထူးခြားသည့်အရာ တစ်ခုမျှ မဖြစ်လျှင်၊ ၎င်းတို့၏စကားများကို နားထောင်ရုံဖြင့်ပင် ၎င်းတို့သည် လူကောင်းဖြစ်ကြောင်း၊ ၎င်းတို့သည် အမှုအရာများကို စွန့်လွှတ်နိုင်ပြီး မိမိတို့ကိုယ်ကိုယ် အသုံးခံနိုင်ကြောင်း၊ ၎င်းတို့သည် ဝိညာဉ်ရေးရာ အမှုအရာများကို နားလည်ပြီး ၎င်းတို့ပြောသမျှ မှန်ကန်ကြောင်း သင်တွေးမည် ဖြစ်ပြီး၊ ၎င်းတို့သည် အမှန်တကယ်တွင် မည်သို့သောသူများဖြစ်သည်ဆိုသည်ကို ၎င်းတို့ကို သင်ပြောဖို့ အခက်ကြုံလိမ့်မည်။ မှန်သည့်အရာကို ပြောသည့်သူ၊ မှန်သည့်အရာကို လုပ်ဆောင်သည့်သူ များစွာရှိပြီး၊ အယူဝါဒတစ်ခုပြီးတစ်ခု ခရားရေလွှတ် တတွတ်တွတ် ပြောနိုင်သူများစွာရှိကြသည်။ ထိုသို့သောသူများနှင့် နှစ်နှစ် သို့မဟုတ် သုံးနှစ်ရှိပြီးသည့်နောက်တွင် သင်သည် ၎င်းတို့ကို ဝိညာဉ်ရေးရာ အမှုအရာများကို နားလည်သည့်သူများ၊ ဘုရားသခင်ကို ချစ်သည့်စိတ်နှလုံး ရှိသည့်သူများ၊ အသိစိတ်နှင့် ဆင်ခြင်တုံတရားတို့ဖြင့် ပြုမူသည့်သူများဟု တွေးထင်သည်။ သို့ရာတွင် သင်သည် ၎င်းတို့အား လုပ်ဆောင်ချက် တာဝန်များဖြင့် စတင် ယုံကြည်အပ်နှံပြီး ၎င်းတို့သည် မရိုးသားကြောင်း၊ လှည့်စားတတ်သော လူများထက် သာ၍ပင် တဖြည်းဖြည်းချင်း စိမ့်ဝင် အန္တရာယ်ပြုတတ်ကြောင်း၊ ၎င်းတို့သည် အတော်အတန် ကောက်ကျစ်စဉ်းလဲကြောင်း သင်မကြာမီ သဘောပေါက်လာသည်။ ၎င်းတို့က သင့်တော်သည့် စကားများ၊ သမ္မာတရားနှင့် အံကိုက်ဖြစ်သည့် စကားများ၊ လူများ၏ခံစားချက်များနှင့် လူ့သဘာဝတို့ဖြင့် ကိုက်ညီသည့် စကားများ၊ နားဝင်ချိုသည့် စကားများ၊ လူများနှင့် စကားစမြည်ပြောဖို့ လူနားယောင်စေသည့် စကားများကို ရွေးချယ်တတ်ကြသည်။ တစ်ဖက်တွင် မိမိတို့ကိုယ်ကိုယ် အခိုင်အမာ သက်သေပြဖို့၊ ပြီးလျှင် အခြားတစ်ဖက်တွင် သူတစ်ပါးကို လှည့်စားဖို့ ပြုလုပ်ကြခြင်းဖြစ်ပြီး၊ လူများအလယ်တွင် ၎င်းတို့သည် ဂုဏ်ဒြပ်နှင့် ဩဇာတိက္ကမတို့ကို ရယူကြလေသည်။ ယင်းတို့ အားလုံးသည် မသိနားမလည်သည့် သူများ၊ သမ္မာတရားကို အပေါ်ယံနားလည်သူများ၊ ဝိညာဉ်ရေးရာ အမှုအရာများကို နားမလည်သည့်သူများနှင့် ဘုရားသခင်အပေါ် ၎င်းတို့၏ ယုံကြည်ခြင်းတွင် အခြေအမြစ်မရှိသူများကို အလွယ်တကူ ဖမ်းစားပေသည်။ ဤသည်မှာ ကောက်ကျစ်စဉ်းလဲသော စိတ်သဘောထား တစ်ခုရှိသော လူများ လုပ်ဆောင်သည့်အရာ ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၃)”) ဘုရားသခင်၏နှုတ်ကပတ်တော်များကို ဆန့်ကျင်သည့် ကျွန်မကိုယ်တိုင်၏ အပြုအမူကို ထိန်းသိမ်းထားခြင်းအားဖြင့် ကျွန်မ၏ ဆိုးယုတ်သည့် စိတ်သဘောထားက ကျွန်မ လုပ်ရပ်များကို ဖြစ်ပေါ်စေသည်ကို ကျွန်မ နားလည်သဘောပေါက်ခဲ့ပါသည်။ ညီအစ်ကို မောင်နှမများ၏ တာဝန်များတွင် သူတို့အလုပ်အပေါ် သက်ရောက်မှုရှိနေသည့် ပြဿနာများကို ကျွန်မ မြင်သည့်အခါ၊ သူတို့အားလုံးက ကျွန်မက သဘောကောင်းသည့်သူဟုပြောပြီး ကျွန်မအကြောင်းကို အကောင်းပြောစေဖို့အလို့ငှာ သူတို့ကို မဖော်ထုတ်ပါ၊ သူတို့ပြဿနာများကို ထုတ်မပြောခဲ့ပါ။ အစ်မချန်းက သူ့တာဝန်မှာ မှန်ကန်သည့် သဘောထားမရှိကြောင်း၊ လွယ်သည့်အရာကိုသာ လုပ်ပြီး ခက်သည့်အရာမှန်သမျှကို ရှောင်ကြောင်း ကျွန်မ ရှင်းရှင်းလင်းလင်း မြင်ခဲ့သည်။ အစ်မရှားက မာနထောင်လွှားပြီး မိမိကိုယ်ကိုယ်မှန်သည်ဟု မှတ်ယူကာ၊ ယင်းက အသင်းတော်၏ ဧဝံဂေလိအလုပ်ကို အပျက်သဘောဆောင်စွာ ထိခိုက်မှု ရှိနေသည်ကိုလည်း ကျွန်မ မြင်ခဲ့သည်။ ဤအမှုအရာများကို ကျွန်မ သူတို့ကို ထုတ်ပြောသင့်ပြီး သူတို့ကို ကူညီဖို့ မိတ်သဟာယ ဝေမျှခဲ့သင့်ပါသည်။ သို့ရာတွင် ကျွန်မက သူတို့ ကျွန်မအပေါ် မည်သို့ထင်မည်ကိုလည်းကောင်း၊ သူတို့က ကျွန်မအလုပ်ကို ပံ့ပိုးပေးမည် မဟုတ်ဘဲ၊ သို့ဖြစ်၍ ကျွန်မ၏ လုပ်ဆောင်ချက်က ထိခိုက်မှုရှိနေပါက၊ ခေါင်းဆောင်များက ကျွန်မကို အထင်သေးမည်ကို ကျွန်မ စိတ်ပူနေခဲ့သည်။ ထို့ကြောင့် ကျွန်မက သူတို့ကို အားပေးဖို့အတွက် ကြား၍ကောင်းသည့်၊ မရိုးသားသည့် စကားများကိုသာ ပြောခဲ့သည်။ ဤနည်းဖြင့် သူတို့နှင့် ကျွန်မ၏ ဆက်ဆံရေးကို ကာကွယ်နိုင်ပြီး ကျွန်မ၏ နာမည်ကို ထိန်းထားနိုင်မည်၊ ပြီးလျှင် ကျွန်မ၏ အလုပ်ကို သူတို့ ဆက်ပြီး ကြိုက်နှစ်သက်နေမည်- တစ်ချက်ခုတ် နှစ်ချက်ပြတ် ဖြစ်ပါသည်။ ကျွန်မက အလွန်ကို ဉာဏ်များပြီး မသိကျိုးကျွန်ပြုတတ်သည်၊ ပြီးလျှင် ကျွန်မက လူများကို လှည့်စားနေခဲ့ခြင်း ဖြစ်သည်။ ကျွန်မက တကယ်ကို ဂရုစိုက်ပြီး နားလည်တတ်သည်ဟု သူတို့ထင်အောင် လုပ်ပြီး လှည့်စားခဲ့သည်၊ သူတို့က ကျွန်မကို တကယ်ကို အထင်ကြီး လေးစားပြီး ကိုးကွယ်ခဲ့ကြသည်။ ထိုအခါကျ ကျွန်မက ဉာဏ်များပြီး ဆိုးယုတ်သည့် စိတ်သဘောထားရှိသည်ကို ကျွန်မ သိခဲ့ပါသည်။ အစ်မရှားကသာ ကျွန်မကို မဖော်ထုတ်ပါက၊ ဘုရားသခင်၏ နှုတ်ကပတ်တော်များကသာ မဖွင့်ပြပါက၊ ကျွန်မ၏ ဆိုးယုတ်သည့် စိတ်သဘောထားအပေါ် မည်သည့်နားလည်မှုမျှ ရှိမည်မဟုတ်ပါ၊ ယင်းက မည်မျှ အရေးကြီးသည်ကို လုံးဝ သိမည်မဟုတ်ပါ။ ကျွန်မ၏ လုပ်ရပ်များက မည်မျှဆိုးပြီး မုန်းတီးစရာကောင်းသည်ကို၊ ဘုရားသခင်အတွက် စက်ဆုပ်မုန်းတီးဖွယ်ရာ ဖြစ်ပြီး အခြားသူများအတွက် ရွံစရာကောင်းသည်ကို ကျွန်မ မြင်ခဲ့သည်။

ထိုနောက်မှာတော့ ဘုရားသခင်၏နှုတ်ကပတ်တော်များ၌ ဤအပိုဒ်ကို ကျွန်မဖတ်ရပါသည်။ “အချို့ အသင်းတော် ခေါင်းဆောင်များသည် မိမိတို့၏ တာဝန်ကို အရေးမထားဘဲနှင့် ဝတ်ကျေတမ်းကျေ ဆောင်ရွက်နေသည့် ညီအစ်ကိုများ သို့မဟုတ် ညီအစ်များကို ၎င်းတို့မြင်တွေ့ရလျက် ၎င်းတို့ ပြစ်တင်မောင်းမဲခြင်း ပြုသင့်သော်လည်း မပြုကြချေ။ ဘုရားသခင်၏ အိမ်တော် အကျိုးစီးပွားများကို သိသိသာသာ ထိခိုက်နစ်နာစေသည့်အရာ တစ်ခုကို ၎င်းတို့ မြင်သည့်အခါ၊ အခြားသူများ ယုတ်စွအဆုံး စိတ်အနှောင့်အယှက်ပင် မဖြစ်စေဖို့အလို့ငှာ၊ ၎င်းတို့သည် မသိကျိုးကျွန်ပြုကြပြီး မည်သည့် မေးမြန်းစုံစမ်းခြင်းများကိုမျှ မပြုကြချေ။ ၎င်းတို့၏ စစ်မှန်သော ရည်ရွယ်ချက်နှင့် ရည်မှန်းချက် ပန်းတိုင်မှာ အခြားသူများ၏ အားနည်းချက်များအတွက် စာနာထောက်ထားမှု ပြရန်မဟုတ်- ၎င်းတို့ မည်သည့်အရာ ရည်ရွယ်သည်ကို ၎င်းတို့ အပြည့်အဝ ကောင်းစွာ သိကြသည်- ‘ဤအရာကို ငါ ဆက်ထိန်းထားပြီး မည်သူကိုမျှ စိတ်အနှောင့်အယှက် မဖြစ်စေပါက၊ ငါသည် ခေါင်းဆောင်ကောင်းတစ်ဦးဖြစ်သည်ဟု ၎င်းတို့ ထင်ကြလိမ့်မည်။ ၎င်းတို့သည် ငါနှင့်သက်ဆိုင်၍ ကောင်းမွန်၊ မြင့်မားသည့် ထင်မြင်ချက်တစ်ခု ရှိကြလိမ့်မည်။ ငါ့ကို ၎င်းတို့ မျက်နှာသာပေးကာ နှစ်သက်ကြလိမ့်မည်။’ ဘုရားသခင်၏ အိမ်တော် အကျိုးစီးပွားများအား မည်မျှ ထိခိုက်နစ်နာစေသည်ဖြစ်စေ၊ ပြီးလျှင် ဘုရားသခင် ရွေးချယ်ထားသော လူများက ၎င်းတို့၏ အသက်ဝင်ရောက်မှုတွင် မည်မျှ ကြီးမားစွာ ကြန့်ကြာစေခြင်း ခံရသည်ဖြစ်စေ၊ သို့မဟုတ် ၎င်းတို့၏ အသင်းတော် အသက်တာသည် မည်မျှ ကြီးမားစွာ နှောင့်ယှက်ခံရသည် ဖြစ်စေ၊ ထိုသို့သော လူများသည် မည်သည့် စိတ်အနှောင့်အယှက်မျှ မဖြစ်စေခြင်းနှင့် ဆိုင်သည့် ၎င်းတို့၏ ဆိုးယုတ်သော အတွေးအခေါ်တွင် ရှိမြဲရှိကြလေသည်။ ၎င်းတို့၏ စိတ်နှလုံးများထဲတွင် မည်သည့်အခါတွင်မျှ မိမိကိုယ်ကိုယ် အပြစ်တင်မှု အသိစိတ်တစ်ခု မရှိကြပေ။ အလွန်ဆုံးအနေဖြင့်၊ ၎င်းတို့သည် အလျဉ်းသင့်၍ အချို့ ပြဿနာများကို သာမန်ကာလျှံကာ ပြောဆိုမှုပြုကြပြီးနောက် ထိုအရာနှင့်ပတ်သက်၍ အဆုံးသတ်လိုက်ကြသည်။ ၎င်းတို့သည် လူတို့၏ အခြေအနေများကို စိတ်ဖြာလေ့လာဆွေးနွေးဖို့ မဆိုထားနှင့်၊ သမ္မာတရားကို မိတ်သဟာယ မပြုကြသကဲ့သို့ အခြားသူများ၏ ပြဿနာများနှင့်ဆိုင်သည့် အနှစ်သာရကိုလည်း ထောက်မပြကြချေ။ ၎င်းတို့သည် သမ္မာတရား၏ လက်တွေ့အရှိတရားထဲသို့ ဝင်ရောက်ဖို့ လူတို့ကို ဦးမဆောင်ကြသကဲ့သို့၊ ဘုရားသခင်၏ အလို မည်သည့်အရာဖြစ်သည်၊ သို့မဟုတ် လူတို့ မကြာခဏ ကျူးလွန်ကြသည့် အမှားများ သို့မဟုတ် လူတို့ ထုတ်ဖော်ပြကြသည့် ဖောက်ပြန်ပျက်စီးသော စိတ်သဘောထား အမျိုးအစားများကို မည်သည့်အခါတွင်မျှ ပြောဆိုဆွေးနွေးခြင်း မပြုကြချေ။ ဤလက်တွေ့ကျသော ပြဿနာများကို ၎င်းတို့ မဖြေရှင်းကြပေ။ ယင်းအစား၊ ၎င်းတို့သည် အခြားသူများ၏ အားနည်းချက်များနှင့် အပျက်သဘောဆောင်ခြင်း၊ ပြီးလျှင် ၎င်းတို့၏ အရေးမထားခြင်းနှင့် စိတ်မပါခြင်းတို့ကိုပင် အစဉ် လိုက်လျောကြလေသည်။ ဤလူများ၏ လုပ်ရပ်များနှင့် အပြုအမူများကို ယင်းတို့ အဘယ်အရာ ဖြစ်သည် ဆိုသည်အတွက် အမည်တပ်ခြင်းမရှိဘဲ အသက်ရှင် နေထိုင်ကြသည်ကို တစ်သမတ်တည်း ခွင့်ပြုကြပြီး၊ ၎င်းတို့ ထိုသို့ လုပ်ဆောင်ကြသောကြောင့် အတိအကျပင်၊ လူအများစုက ‘ငါတို့၏ ခေါင်းဆောင်သည် ငါတို့အဖို့ မိခင်တစ်ဦးကဲ့သို့ ဖြစ်သည်။ သူသည် ဘုရားသခင်ထက် ငါတို့၏ အားနည်းချက်များကို သာ၍ပင် သိနားလည်မှုရှိသည်။ ဘုရားသခင်၏ သတ်မှတ်ချက်များနှင့် လျော်ညီအောင်နေဖို့ ငါတို့၏ ဝိညာဉ်ရင့်ကျက်မှုက အလွန်သေးနုပ်ကောင်း သေးနုပ်နိုင်သော်လည်း၊ ငါတို့ ခေါင်းဆောင်၏ သတ်မှတ်ချက်များနှင့် လျော်ညီအောင် ငါတို့ နေနိုင်သည်မှာ လုံလောက်သည်။ သူသည် ငါတို့အတွက် ခေါင်းဆောင်ကောင်းတစ်ဦး ဖြစ်သည်။...’ ဟု တွေးလာကြလေသည်။ ထိုသို့သော အတွေးများကို လူတို့ သိုထားပါက- ၎င်းတို့သည် ၎င်းတို့၏ ခေါင်းဆောင်နှင့် ဤဆက်ဆံရေးမျိုး ရှိပြီး ၎င်းတို့နှင့် သက်ဆိုင်သည့် ထိုသို့သော ထင်မြင်ချက်တစ်ခု ရှိကာ၊ ၎င်းတို့၏ ခေါင်းဆောင်အပေါ် မှီခိုခြင်း၊ သဘောကျခြင်း၊ လေးစားခြင်းနှင့် ကြည်ညိုခြင်းတို့နှင့်ဆိုင်သည့် ထိုသို့သော ခံစားချက်များ ၎င်းတို့၏ စိတ်နှလုံးများထဲတွင် ဖြစ်ပေါ်ပြီးဖြစ်ပါက- ခေါင်းဆောင်သည် မည်သို့ ခံစားသင့်သနည်း။ ဤကိစ္စရပ်တွင်၊ ၎င်းတို့သည် မိမိတို့ကိုယ်ကိုယ် အပြစ်တင်မှု ခံစားရပြီး စိတ်မအေးဘဲ၊ ဘုရားသခင်ကို အကြွေးတင်ရှိသည်ဟု ခံစားရပါက၊ ၎င်းတို့သည် အခြားသူတို့၏ စိတ်နှလုံးများထဲက ၎င်းတို့၏ အဆင့်အတန်း သို့မဟုတ် ပုံရိပ်အပေါ် အစွဲအလမ်းမကြီး သင့်ကြပေ။ ဘုရားသခင်က လူတို့၏ စိတ်နှလုံးများထဲတွင် နေရာတစ်ခု ရှိဖို့နှင့် ဘုရားသခင်ကို ကြီးမြတ်သောသူအဖြစ် လူတို့ ရိုသေလေးမြတ်ကြဖို့အလို့ငှာ၊ ၎င်းတို့သည် ဘုရားသခင်ကို သက်သေခံကာ သူ့ကို ချီးမြှောက်သင့်ကြပေသည်။ ထိုသို့ဖြင့်သာ ၎င်းတို့၏ စိတ်နှလုံးသည် အမှန်တကယ် ငြိမ်းချမ်းလိမ့်မည် ဖြစ်ပြီး ထိုသို့ လုပ်ဆောင်သူတစ်ဦးသည် သမ္မာတရားကို အားထုတ်သူတစ်ဦး ဖြစ်ပေသည်။ သို့သော် ဤသည်မှာ ၎င်းတို့ လုပ်ရပ်များနောက်ကွယ်က ရည်မှန်းချက် မဟုတ်သကဲ့သို့၊ ထိုအစား လူတို့ကို မှန်ကန်သော လမ်းခရီးမှ လွဲစေရန်နှင့် သမ္မာတရားကို စွန့်လွှတ်ရန် သွေးဆောင်ဖြားယောင်းဖို့ ဤနည်းစနစ်များနှင့် နည်းနိဿယများကို အသုံးပြုပြီး၊ လူတို့၏ စိတ်နှလုံးများတွင် နေရာတစ်ခုခု သိမ်းပိုက်ကာ ၎င်းတို့၏ နာမည်ကောင်းကို ရရှိဖို့ ရည်မှန်းချက်တစ်ခုဖြင့် ၎င်းတို့၏ တာဝန်များနှင့်ပတ်သက်၍ လူတို့၏ အရေးမထား၊ ဝတ်ကျေတမ်းကျေဖြစ်ပြီး တာဝန်မဲ့သော ထမ်းဆောင်ချက်ကို လိုက်လျောဖို့အထိ လုပ်ဆောင်ပါက၊ ဤသည်မှာ လူများကို မိမိဘက်ပါလာအောင် စည်းရုံးသိမ်းသွင်းဖို့ ကြိုးစားအားထုတ်မှု တစ်ခု မဟုတ်သလော။ ပြီးလျှင် ဤသည်မှာ ဆိုးယုတ်သည့်၊ မုန်းတီးစက်ဆုပ်ဖွယ် ကောင်းသော အရာတစ်ခု ဖြစ်သည် မဟုတ်လော။ ယင်းသည် စက်ဆုပ်စရာ ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၁)”) ဘုရားသခင်၏နှုတ်ကပတ်တော်များက ဖွင့်ပြသည့်အရာကို မြင်လျက်၊ ကျွန်မ၏ ဆိုးယုတ်သည့် စိတ်သဘောထားကို အခြေခံပြီး ပြုမူခြင်းသည် သူတို့ကို ပိုင်ဆိုင်ဖို့၊ ထိန်းချုပ်ဖို့ အားထုတ်ကြိုးစားရာတွင် အခြေခံအားဖြင့် လူများကို လှည့်စားပြီး စည်းရုံးနေခြင်း ဖြစ်သည်။ ယင်းက ဘုရားသခင်နှင့် ဆန့်ကျင်ဘက်ဖြစ်ပြီး အန္တိခရစ်တစ်ယောက်က ပြုမူသည့်ပုံစံ အတိအကျပင် ဖြစ်သည်။ ဤအတွေး၌ ကျွန်မ အကြောက်ဘဲ မနေနိုင်ခဲ့ပါ။ အခြားသူများ၏ စိတ်နှလုံးမှာ ကျွန်မ ယူထားသည့် နေရာနှင့် ခေါင်းဆောင်အနေနှင့် အရွေးခံရဖို့ ကျွန်မ၏ အခွင့်အလမ်းကို ကာကွယ်ဖို့အလို့ငှာ၊ ညီအစ်ကို မောင်နှမများ၏ တာဝန်များမှာ ပြဿနာများကို ကျွန်မ မြင်သည့်အခါ၊ ထိုပြဿနာများကို ဖြေရှင်းဖို့အတွက် ကျွန်မ တစ်ခါမှ တိုက်ရိုက် ထောက်မပြခဲ့သကဲ့သို့၊ သမ္မာတရားကို မိတ်သဟာယမဖွဲ့ခဲ့ပါ။ ထိုအစား အခြားသူများက ကျွန်မကို ကြိုက်နှစ်သက်ပြီး ကျွန်မက အလေးထားတတ်သည်၊ ချစ်ခင်တတ်သည်ဟု မြင်ဖို့အတွက် ကြားကောင်းသည့်စကားများသာ ပြောခဲ့သည်။ သတိမထားမိလိုက်ဘဲ၊ ကျွန်မက နောက်လိုက်များကို စုဆောင်းနေမိပြီး ကျွန်မ လှည့်စားခဲ့သည့်လူများက သူတို့၏ ပြဿနာများကို မမြင်နိုင်၊ မပြုပြင်နိုင်ရုံသာမကဘဲ၊ သူတို့၏ အသက်ဝင်ရောက်မှုက ထိခိုက်ပျက်စီးပြီး ကျွန်မကို အထင်ကြီးလေးစား၊ ကိုးကွယ်ခြင်းပင် လုပ်သည့် အဖြစ်ကို ရောက်သွားခဲ့သည်။ ယင်းက ကျွန်မ၏ အလွန်ဆိုးဝါးပြီး မုန်းတီးစရာကောင်းခြင်း ဖြစ်ပေသည်။ ညီအစ်ကို မောင်နှမများ၏ ဘဝများအပေါ် ကျွန်မ လုံးဝ အရေးမစိုက်မှု၊ သူတို့၏ ဖောက်ပြန်ပျက်စီးသည့် စိတ်သဘောထားများအပေါ် အမှီပြုပြီး သူတို့တာဝန်များကို ထမ်းဆောင်သည့်အခါမှာ သူတို့ကို အလိုလိုက်မှုများက ကျွန်မတို့၏အလုပ်အပေါ်မှာ အပျက်သဘောဆောင်သည့် သက်ရောက်မှုတစ်ခု ရရှိခဲ့ပါသည်။ ကျွန်မက စာတန်၏ လက်ပါးစေတစ်ယောက်အဖြစ် အပြည့်အဝ ပြုမူပြီး ဘုရားသခင်၏အိမ်တော်၏အလုပ်ကို နှောင့်ယှက်ခဲ့သည်။ ယုတ်လျော့စေခဲ့ပါသည်။ ဤနားလည်သဘောပေါက်ခြင်းဖြင့်၊ ကျွန်မ၏ ဖောက်ပြန်ပျက်စီးမှုကို လှိုက်လှိုက်လှဲလှဲ မုန်းတီးလာခဲ့သည်။ ဆုတောင်းပြီး နောင်တရဖို့အတွက် ဘုရားသခင်၏ရှေ့ကို ကျွန်မ လာခဲ့ပါသည်။ ကျွန်မက “အို ဘုရားသခင်၊ ကျွန်မရဲ့ ဆိုးယုတ်တဲ့ စိတ်သဘောထားက ဘယ်လောက် စိုးရိမ်ရတယ်ဆိုတာ၊ ကျွန်မက အန္တိခရစ်တစ်ယောက်ရဲ့ လမ်းကြောင်းကို လျှောက်နေတယ်ဆိုတာကို ကိုယ်တော့်နှုတ်ကပတ်တော်တွေက ကျွန်မကို မြင်စေခဲ့ပါတယ်။ ကျွန်မ နောင်တရပြီး ကျွန်မရဲ့ ကိုယ်ပိုင်ရည်ရွယ်ချက်တွေကို စွန့်လွှတ်ချင်ပါတယ်၊ ပြီးတော့ ကျွန်မရဲ့ဆိုးယုတ်တဲ့ စိတ်သဘောထားအတိုင်း ပြုမူတာတွေကို ရပ်ချင်ပါတယ်” ဟု ပြောခဲ့သည်။

ဆုတောင်းပြီးနောက် ဘုရားသခင်ထံမှ ဤနှုတ်ကပတ်တော်များကို ကျွန်မ တွေးမိသည်။ “‘ယေဟောဝါ ဘုရားသခင်က ဥယျာဉ်ထဲရှိသည့် ခပ်သိမ်းသောအပင်တို့ကို သင်သည် လွတ်လပ်စွာ စားသုံးနိုင်၏။ သို့သော် အကောင်း၊ အဆိုး သိကျွမ်းရာအပင်ကို သင်သည် မစားရ။ သင်စားသောနေ့တွင် ဧကန်မုချ သေရမည်ဟု လူကို အမိန့်ပေးတော်မူ၏။’...ဘုရားသခင်ပြောခဲ့သည့် ဤနှုတ်ကပတ်တော် အကျဉ်းချုပ်ထဲတွင် ဘုရားသခင်၏ စိတ်သဘောထားနှင့် သက်ဆိုင်သည့်အရာ တစ်ခုတလေကို သင်တွေ့နိုင်ပါသလော။ ဘုရားသခင်၏ ဤနှုတ်ကပတ်တော်များသည် မှန်ကန်ပါသလော။ လှည့်ဖြားမှု တစ်ခုတစ်လေ ရှိသလော။ မမှန်ကန်မှုတစ်ခုတစ်လေ ရှိသလော။ ခြိမ်းခြောက်မှု တစ်ခုတလေ ရှိပါ၏လော။ (မရှိပါ။) လူသားက မည်သည့်အရာစား၍ရသည်ဆိုသည်နှင့် မည်သည့်အရာကို စား၍မရဆိုသည်တို့ကို ဘုရားသခင်သည် ရိုးရိုးသားသား၊ မှန်မှန်ကန်ကန်၊ စိတ်ရင်းအမှန်နှင့် လူကို ပြောပြခဲ့သည်။ ဘုရားသခင်သည် ရှင်းရှင်းလင်းလင်းနှင့် ထင်ထင်ရှားရှား ပြောဆိုခဲ့သည်။ ဤနှုတ်ကပတ်တော်များထဲတွင် ဖုံးကွယ်ထားသည့် အဓိပ္ပာယ်တစ်ခုတလေ ရှိသလော။ ဤနှုတ်ကပတ်တော်များသည် တိကျပြတ်သားသည် မဟုတ်လော။ ထင်ကြေးပေးစရာ တစ်ခုတစ်လေ လိုအပ်သလော။ (မလိုအပ်ပါ။) မှန်းဆချက် မလိုပေ။ ၎င်းတို့၏ အဓိပ္ပာယ်သည် တစ်ချက်ကြည့်ရုံမျှဖြင့် သိသာပေသည်။ ၎င်းတို့ကို ဖတ်ရှုရာတွင်၊ ၎င်းတို့၏ အဓိပ္ပါယ်နှင့် ပတ်သက်၍ လုံးဝ ရှင်းလင်းပေသည်။ ဆိုလိုသည်မှာ၊ ဘုရားသခင် ပြောလိုသောအရာနှင့် သူဖော်ပြလိုသော အရာများသည် သူ၏ စိတ်နှလုံးမှ လာပေသည်။ ဘုရားသခင် ဖော်ပြသည့် အရာများသည် ရှင်းလင်း၏၊ ရိုးစင်းပြီး ပြတ်သားလေသည်။ ခိုးကြောင်ခိုးဝှက် ရည်ရွယ်ချက်များ မရှိသကဲ့သို့ ကွယ်ဝှက်ထားသော မည်သည့် အဓိပ္ပာယ်မျှလည်း မရှိပေ။ လူသားအနေဖြင့် မည်သည့်အရာကို စား၍ရသည်၊ မည်သည့်အရာကို စား၍မရဆိုသည်ကို ပြောပြရင်း သူသည် လူသားကို တိုက်ရိုက် ပြောဆိုခဲ့၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၄)) ဤအပိုဒ်ကို ဖတ်ပြီး ဘုရားသခင်က ကျွန်မတို့နှင့်အတူ မည်မျှ စစ်မှန်စွာ ရှိနေသည်ကို ခံစားခဲ့ရသည်။ ဘုရားသခင်က အာဒံကို အမိန့်ပေးခဲ့သည့်အချိန်က၊ လူသားက မည်သည့်အရာလုပ်ရမည်ကို ရှင်းရှင်းလင်းလင်း သိဖို့အလို့ငှာ၊ မည်သည့်အရာကို စားနိုင်ပြီး မည်သည့်အရာကို စား၍မရသည်ကို ဘုရားသခင်က အလွန်ကို ရှင်းရှင်းလင်းလင်း ပြောခဲ့သည်။ ဘုရားသခင်၏ နှုတ်ကပတ်တော်များထဲတွင် ရှုပ်ထွေးခြင်း သို့မဟုတ် အထင်မှားစေခြင်း တစ်ခုမျှ မရှိဘဲ၊ မာယာများခြင်း သို့မဟုတ် လှည့်စားခြင်း တစ်ခုမျှ မရှိပါ။ ဘုရားသခင်က လူသားမျိုးနွယ်ကို အကောင်းဆုံးသာ ဖြစ်စေချင်သည်။ သူက ကျွန်မတို့အတွက် အမှန်တကယ်ကို စဉ်းစားပေးနေခြင်း ဖြစ်သည်။ သူက လူသားကို လုံးဝ ရိုးရိုးသားသား စကားပြောသည်။ ဘုရားသခင်၏ အနှစ်သာရသည် ရိုးသားစစ်မှန်သည်၊ သန့်ရှင်းသည်၊ အကျိုးပြုတတ်ပြီး ချစ်ခင်ဖွယ်ဖြစ်သည်ကို ကျွန်မ သိခဲ့ပါသည်။ ဘုရားသခင်က ကျွန်မတို့၏ ယုံကြည်မှုနှင့် လေးစားကြည်ညိုမှုကို ရဖို့ တကယ်ပဲ ထိုက်တန်ပါသည်။ သို့ရာတွင် ကျွန်မကမူ ညီအစ်ကို မောင်နှမများအပေါ် လုံးဝ ရိုးသားစစ်မှန်မှု မရှိခဲ့ပါ။ ကျွန်မ ပြောသမျှ၊ လုပ်သမျှတိုင်းက ကျွန်မ၏ ပုဂ္ဂိုလ်ရေး ရည်ရွယ်ချက်များနှင့် စွန်းထင်းနေခဲ့ခြင်း ဖြစ်သည်။ ကျွန်မက လိမ်ညာမှုများ၊ လှည့်စားမှုများနှင့် ပြည့်နေခဲ့သည်။ ကျွန်မက လူများကို လှည့်စားပြီး အသုံးပြုနေခြင်း ဖြစ်ပြီး၊ နောက်ဆုံးတွင် ညီအစ်ကို မောင်နှမများကို ထိခိုက်နစ်နာစေခဲ့သည်။ ယင်းမှာ ကျွန်မ၏ အလွန်ဆိုးယုတ်ခြင်း ဖြစ်ပေသည်။ ဤအတွေးတွင် ကျွန်မ အလွန် အပြစ်ရှိသလို ခံစားရပြီး နောင်တများနှင့် ပြည့်နေခဲ့ပါသည်။ ထိုနောက်မှာ အစ်မရှားနှင့် အစ်မချန်းကို ထွက်ရှာခဲ့ပြီး ကျွန်မ၏ ဖောက်ပြန်ပျက်စီးသည့် စိတ်သဘောထားကို သူတို့ကို ဖွင့်ပြောခဲ့ပါသည်။ သူတို့၏ တာဝန်များထဲမှာ ကျွန်မမြင်သည့် ပြဿနာများအကြောင်းကိုလည်း ပြောခဲ့သည်။ သူတို့ ကျွန်မကို လုံးဝ အထင်မသေးကြဘဲ၊ သူတို့ပြဿနာများကို ကျွန်မက အလွန် ရှင်းရှင်းလင်းလင်း ထောက်ပြခြင်းသည် သူတို့အား ထိုအရာများကို အလေးအနက် ထားစေပြီး၊ သို့မဟုတ်ပါက သူတို့၏ပြဿနာများက မည်မျှ အရေးကြီးသည်ကို သူတို့ သဘောပေါက်မည်မဟုတ်ဟု ပြောခဲ့သည်။ နောင်တွင် ပြဿနာများကို ကျွန်မ မြင်ပါက၊ သူတို့ကို အသိပေးဖို့ အားမနာရန်လည်း ပြောခဲ့ကြသည်။ ထိုနောက်မှာ သူတို့၌ ပြောင်းလဲမှုအချို့ကို ကျွန်မ မြင်ရပြီး၊ သူတို့တာဝန်များ၌ ပို၍ ကောင်းအောင်လုပ်လာတာကို ကျွန်မ တွေ့ခဲ့ရသည်။ ဤသည်က ကျွန်မ အလွန်ပျော်စေခဲ့သည်။

ထိုနောက်မှာ ကျွန်မ၏ဝတ်ပြုခြင်းများ၌ ဘုရားသခင်၏ နှုတ်ကပတ်တော်များထဲမှာ ကျွန်မ၏ ဖောက်ပြန်ပျက်စီးသည့် စိတ်သဘောထားအတွက် ဖြေရှင်းချက်များ ရှာရာတွင် ကျွန်မ အာရုံစိုက်ခဲ့ပါသည်။ ဘုရားသခင်၏နှုတ်ကပတ်တော်များ ကျမ်းပိုဒ်သုံးလေးပိုဒ်ကို ကျွန်မ ဖတ်ခဲ့ရသည်။ “သင်သည် သင်၏တာဝန်ကို ယခု ထမ်းဆောင်သည် ဖြစ်စေ၊ စိတ်သဘောထားဆိုင်ရာ ပြောင်းလဲမှု အစဦးအဆင့်များကို လိုက်စားသည်ဖြစ်စေ၊ သင်သည် မည်သည့် ဖောက်ပြန်ပျက်စီးသော စိတ်သဘောထားများကို ထုတ်ဖော်ပြသည် ဖြစ်စေ- သင်သည် ယင်းတို့ကို ဖြေရှင်းဖို့ သမ္မာတရားကို ရှာဖွေရမည်။...ဥပမာအားဖြင့် သင်သည် သင့်ကိုယ်သင် သာယာဖွယ်စကားများဖြင့် အမြဲဖုံးကွယ်ဖို့ ကြိုးစားပါက၊ အခြားသူများ၏စိတ်နှလုံးများ၌ နေရာတစ်ခုယူပြီး အခြားသူများက သင့်ကို ကြည်ညိုဖို့ အမြဲ လိုအင်ဆန္ဒရှိပါက၊ သင်၌ ဤရည်ရွယ်ချက်များရှိပါက၊ ယင်းက သင်သည် သင်၏စိတ်သဘောထား၏ ထိန်းချုပ်ခြင်းကိုခံနေရသည်ဟု ဆိုလိုသည်။ သင်သည် ဤသာယာဖွယ် စကားများကို ပြောသင့်သလော။ (မပြောသင့်ပါ။) သင်သည် ယင်းတို့ကို မပြောပါက၊ ယင်းတို့ကို သင်ချုပ်တည်း ထားသလော။ သင်သည် ပါးနပ်သော စကား အထားအသိုတစ်ခု၊ အခြားသူများက သင်၏ ရည်ရွယ်ချက်များကို သတိမပြုမိနိုင်သည့် ကွဲပြားခြားနားသော စကားအထားအသိုတစ်ခုကို ရှာပါက၊ ဤသည်မှာ သင်၏စိတ်သဘောထား၌ ပြဿနာတစ်ခု ရှိသေးသည်။ မည်သည့် စိတ်သဘောထားနည်း။ မကောင်းမှုနှင့်သက်ဆိုင်သည့် စိတ်သဘောထားဖြစ်သည်။ ဖောက်ပြန်ပျက်စီးသော စိတ်သဘောထားများသည် ဖြေရှင်းဖို့ လွယ်ကူသလော။ ဤသည်မှာ တစ်စုံတစ်ဦး၏ သဘာဝအနှစ်သာရ ပါရှိသည်။ လူများ၌ ဤအနှစ်သာရ၊ ဤအရင်းအမြစ် ရှိပြီး ယင်းကို နည်းနည်းချင်း ရှာဖွေဖော်ထုတ်ရမည် ဖြစ်သည်။ ယင်းကို အခြေအနေတိုင်းမှ၊ သင်ပြောသည့် စကားလုံးတိုင်း၏ နောက်ကွယ်ရှိ ရည်ရွယ်ချက်များမှ ရှာဖွေဖော်ထုတ်ရမည်။ ယင်းကို သင်ပြောသည့် စကားများမှ စိစစ်ပြီး နားလည်သဘောပေါက်ရမည်။ ထိုသို့သော နားလည်သဘောပေါက်မှုသည် ယခင်ကထက် သာ၍ ရှင်းလင်းလာပြီး သင်၏ဝိညာဉ်သည် ယခင်ထက်သာ၍ ပါးနပ်ချက်ချာလာသောအခါ၊ သင်သည် ပြောင်းလဲမှုကို စွမ်းဆောင်ရရှိနိုင်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင့်ကိုယ်သင် သိရှိသည့်အခါမှသာ သမ္မာတရားကို သင်ရှာဖွေလိုက်စားနိုင်သည်”) “သင်ပြုသမျှအားလုံး၊ လုပ်ရပ်များအားလုံး၊ ရည်ရွယ်ချက် အားလုံးနှင့် တုံ့ပြန်မှုများအားလုံးကို ဘုရားသခင်ရှေ့သို့ ယူဆောင် လာရမည်။ သင်၏ နေ့စဉ် ဝိညာဉ်ရေးရာအသက်တာတွင်ပင်- သင်၏ ဆုတောင်းခြင်းများ၊ ဘုရားသခင်နှင့်နီးကပ်မှုများ၊ ဘုရားသခင်၏ နှုတ်ကပတ်တော်များကို စားသောက်ခြင်း၊ သင်၏ ညီအစ်ကိုမောင်နှမများနှင့် မိတ်သဟာယပြုခြင်း၊ ထို့ပြင် အသင်းတော်အတွင်းရှိ သင်၏အသက်တာနှင့် သင်၏ တွဲဖက်ဆောင်ရွက်၍ အစေခံခြင်းတို့ကို ဘုရားသခင်၏ စေ့စေ့စပ်စပ်စစ်ဆေးခြင်းကို ခံရန်အတွက် သူ၏ ရှေ့တော်သို့ ယူဆောင်လာနိုင်သည်။ သင့်အား ဘဝတွင် ရင့်ကျက်သူတစ်ဦး ဖြစ်လာစေရန် ကူညီမည့် အရာသည် ထိုကဲ့သို့သော လက်တွေ့လုပ်ဆောင်မှု ဖြစ်သည်။ ဘုရားသခင်၏ စေ့စေ့စပ်စပ်စစ်ဆေးခြင်းကို လက်ခံခြင်းဖြစ်စဉ်သည် သန့်စင်ခြင်းဖြစ်စဉ် ဖြစ်သည်။ ဘုရားသခင်၏ စေ့စေ့စပ်စပ် စစ်ဆေးခြင်းကို လက်ခံနိုင်လေလေ၊ သင်စင်ကြယ်ခြင်း ခံရလေလေ ဖြစ်ပြီး ဘုရားသခင်၏ အလိုတော်နှင့် ကိုက်ညီလေလေ ဖြစ်သဖြင့် ကာမဂုဏ်လွန်ကြူးခြင်းနှင့် အပျော်အပါးလိုက်စားခြင်း၏ ဆွဲဆောင်ခြင်းနောက် မလိုက်ဘဲ၊ သင်၏ စိတ်နှလုံးသည်လည်း ကိုယ်တော်၏မျက်မှောက်တွင် နေထိုင်ပေလိမ့်မည်။ ဘုရားသခင်၏ စေ့စေ့စပ်စပ် စစ်ဆေးခြင်းကို သင်လက်ခံလေလေ၊ စာတန် အရှက်ရလေလေဖြစ်ပြီး သင်သည် ဇာတိပကတိကို ပစ်ပယ်နိုင်လေလေ ဖြစ်သည်။ ထို့ကြောင့် ဘုရားသခင်၏ အကဲခတ်ခြင်းကို လက်ခံခြင်းသည် လူတို့ လက်တွေ့လုပ်ဆောင်ရမည့် လမ်းကြောင်းတစ်ခု ဖြစ်သည်။ မည်ကဲ့သို့သော အမှုအရာများကို သင်ပြုလုပ်နေပါစေ၊ သင်၏ညီအစ်ကိုမောင်နှမများနှင့် မိတ်သဟာယပြုသည့် အခါ၌ပင်လျှင်၊ သင်သည် သင်၏လုပ်ရပ်များကို ဘုရားသခင်ရှေ့သို့ ယူဆောင်လာ၍၊ ဘုရားသခင်၏ စေ့စေ့စပ်စပ် စစ်ဆေးခြင်းကို တောင်းခံကာ၊ ဘုရားသခင် ကိုယ်တော်တိုင်ကို နာခံရန် ရည်မှန်းနိုင်သည်၊ ယင်းသည် သင်လက်တွေ့လုပ်ဆောင်သည့် အရာကို ပိုမိုမှန်ကန်စေ ပေလိမ့်မည်။ သင်ဆောင်ရွက်သမျှကို ဘုရားသခင်ရှေ့သို့ ယူဆောင်လာ၍ ဘုရားသခင်၏ စေ့စေ့စပ်စပ် စစ်ဆေးခြင်းကို လက်ခံမှသာလျှင် သင်သည် ဘုရားသခင်၏ မျက်မှောက်တော်၌ အသက်ရှင်နေသူတစ်ဦး ဖြစ်နိုင်ပေလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် သူ၏စိတ်တော်နှင့် ထိတွေ့သောသူတို့ကို စုံလင်စေသည်) ဘုရားသခင်၏ နှုတ်ကပတ်တော်များကို ကျွန်မ ဆင်ခြင်စဉ်းစားကြည့်သည့်အခါ၊ ပြဿနာတစ်ခုကို ရင်ဆိုင်ရာတွင် ကျွန်မကိုယ်တိုင်၏ အတွေးများကို သေချာ ကြည့်ရှုစစ်ဆေးရမည်၊ ကျွန်မ၏ စကားများ၊ လုပ်ရပ်များ၏နောက်ကွယ်က ရည်ရွယ်ချက်များကို ဆင်ခြင်သုံးသပ်ရမည်၊ ကျွန်မ၏ စကားနှင့် လုပ်ရပ်များကို ဘုရားသခင်၏ရှေ့ကို ယူလာပြီး သူ၏ စိစစ်ခြင်းကို လက်ခံရမည်၊ ကျွန်မက ဆိုးယုတ်သည့် စိတ်သဘောထားကို ထုတ်ဖော်နေသည်ကို တွေ့သည့်အခါမှာ မိမိကိုယ်ကိုယ် ပိုင်းခြားစိစစ်ပြီး သိရမည်၊ နှောင့်နှေးခြင်းမရှိဘဲ ဆုတောင်းပြီး မိမိကိုယ်ကိုယ် စွန့်လွှတ်ရမည်ကို ရှင်းရှင်းလင်းလင်း သိလာခဲ့ပါသည်။ ဤနည်းဖြင့် ကျွန်မ၏ ဆိုးယုတ်သည့် စိတ်သဘောထားနှင့် သက်ဆိုင်သည့် သွင်ပြင်လက္ခဏာသည် တဖြည်းဖြည်းချင်း သန့်စင်သွားမည်။

နောက်ပိုင်းမှာ အားနည်းသည့် ပုံစံရှိပြီး မည်သည့်ဆင်းရဲဒုက္ခကိုမှ မကြုံချင်သည့် အစ်မတစ်ယောက်ကို ကျွန်မ သတိထားမိသည်။ သူမ၏ ဧဝံဂေလိအလုပ်မှာ ပြဿနာများကို သူ မထင်မှတ်ဘဲ ကြုံရတိုင်း နောက်ပြန်လှည့်သည်။ သူက သူ့တာဝန်မှာ တာဝန်ခံယူမှုမရှိဘဲ၊ အခြေအနေများကို ပြောင်းလဲဖို့ ကျွန်မ သူနှင့် ချက်ချင်း မိတ်သဟာယဖွဲ့ဖို့လိုသည်ဟု ကျွန်မ စိတ်ထဲမှာ တွေးမိသည်။ သို့ရာတွင် ကျွန်မ ပြဿနာက မထင်မှတ်ဘဲ ပေါ်လာပြန်သည်။ သူမ၏ပြဿနာကို ကျွန်မက ထုတ်ပြောပါက၊ ကျွန်မက ကြမ်းလွန်းသည်ဟု သူမက ထင်နိုင်ပြီး၊ ကျွန်မအပေါ် အတိုက်အခံလုပ်ပြီး ဆန့်ကျင်နိုင်သည်ဟု ကျွန်မ တွေးမိသည်။ သူ လက်ခံနိုင်စရာဖြစ်ပြီး ကျွန်မကို အကောင်းမမြင်ခြင်းမျိုး မဖြစ်စေဖို့အလို့ငှာ မည်သို့ အကွက်ဆင်ရမည်ကို တွေးတောမိသည်။ ဤအတွေးဖြင့် ကျွန်မက ညီအစ်ကို မောင်နှမများကြားမှာ ကျွန်မ၏ ဂုဏ်အဆင့်အတန်းနှင့် နာမည်ကောင်းကို ထပ်ပြီး ကာကွယ်နေပြန်ပြဖြစ်သည်ကို သတိပြုမိခဲ့သည်။ ကျွန်မ စိတ်နှလုံးထဲကနေ ဘုရားသခင်ကို ဤဆုတောင်းချက် ဆိုခဲ့ပါသည်။ “အို ဘုရားသခင် ကိုယ်တော်ရဲ့ စိစစ်မှုကို လက်ခံပြီး ကျွန်မရဲ့ ကိုယ်ပိုင် ရည်ရွယ်ချက်တွေကို စွန့်လွှတ်ဖို့ အသင့်ရှိပါတယ်။ ကျွန်မရဲ့ အစ်မကို ကူညီပြီး ကျွန်မ တာဝန်ကို ထမ်းဆောင်ဖို့အတွက် သမ္မာတရားကို မိတ်သဟာယ ဖွဲ့ချင်ပါတယ်။” ထိုနောက်မှာ သူမ၏ ပြဿနာကို ခွဲခြမ်းစိစစ်ရင်းနှင့် ဤအစ်မနှင့် မိတ်သဟာယ ဝေမျှခဲ့ပါသည်။ ဤသည်ကို လက်တွေ့လုပ်ဆောင်ပြီးသည့်နောက်မှာ ကျွန်မ စိတ်အတွင်းထဲမှာ ငြိမ်းချမ်းမှုများစွာ ရခဲ့သည်။ ယခုအခါ ကျွန်မ၏ ဆိုးယုတ်သည့် စိတ်သဘောထားအပေါ် ထိုးထွင်းသိမြင်မှု နည်းနည်းရှိခဲ့ပြီး၊ ပြဿနာတစ်ခုကို ကြုံရသည့်အခါ သမ္မာတရားကို ကျွန်မ သတိရှိရှိနှင့် ရှာဖွေပြီး ကျွန်မ၏ တစ်ကိုယ်ကောင်းဆန်သည့် ရည်ရွယ်ချက်များကို စွန့်လွှတ်ပါသည်။ ဘုရားသခင်၏ နှုတ်ကပတ်တော်များကို အခြေခံပြီး ကျွန်မ ပြုမူနိုင်ပါသည်။ ဤအရာအားလုံးကို ဘုရားနှုတ်ကပတ်တော်များ၏ တရားစီရင်ခြင်းက တစ်ဆင့်သာ အောင်မြင်ရရှိခဲ့ခြင်း ဖြစ်ပါသည်။ ဘုရားသခင်၏ ကယ်တင်ခြင်းအတွက် ကျွန်မ အရမ်းကျေးဇူးတင်သည်။


၅၁။ လူမုန်းမခံချင်သူ ဖြစ်ရခြင်း၏ အမှန်တရားကို ကျွန်တော်သိမြင်ခဲ့ပါပြီ။

ကျွန်တော်၏ မိတ်ဆွေများ၊ မိသားစုနှင့် အိမ်နီးချင်များနှင့် အပြန်အလှန် ဆက်ဆံရေးများတွင် ပုဂ္ဂိုလ်ရေးဆိုင်ရာ ဆက်ဆံရေးများကို ထိန်းသိမ်းရာ၌ ကျွန်တော် များစွာ အားထုတ်ကြိုးပမ်းဖူးသည်။ မည်သူကမျှ ကျွန်တော်နှင့်ပတ်သက်၍ မကောင်း မပြောကြစေဖို့အလို့ငှာ၊ မည်သည့်အရာကိုမဆို ကျွန်တော် သည်းခံပြီး လူများအား သူတို့အလိုကျ လုပ်ခွင့်ပေးခဲ့သည်။ ကျွန်တော် မည်သူနှင့်မျှ မည်သည့်အခါမျှ မငြင်းခုံခဲ့ပါ။ တစ်စုံတစ်ဦးတွင် ပြဿနာရှိသည်ကို ကျွန်တော် သတိပြုမိသည့်အခါတွင်ပင်၊ ကျွန်တော် မည်သည့်အရာကိုမျှ မပြောသေးဘဲ ရှိလေသည်။ အချိန်ကြာလာသည်နှင့်အမျှ လူတိုင်းက ကျွန်တော့်ကို လူကောင်းတစ်ယောက်အဖြစ် တွေးထင်လာကြသည်။ ယုံကြည်သူတစ်ယောက် ဖြစ်လာပြီးသည့်နောက်တွင်ပင်၊ ကျွန်တော်၏ အရေးကိစ္စများနှင့် အခြားသူများနှင့် အပြန်အလှန် ဆက်ဆံရေးများ၌ ရှင်သန်ခြင်းအတွက် ဤအတွေးအမြင်စနစ်ကို ဆက်လက်ကျင်သုံးခဲ့ပါသည်။ ကျွန်တော် ယုံကြည်မှုရပြီးသည့်နောက် သိပ်မကြာမီတွင် ကျွန်တော်တို့ ဝတ်ပြုစည်းဝေးပွဲများ၏ တာဝန်ခံတစ်ယောက်ဖြစ်သည့် အစ်ကိုတျန်းက၊ စကားပြောလျှင် အမြဲတမ်း သိမ်မွေ့ပြီး၊ ဘုရားသခင် နှုတ်ကပတ်တော်များနှင့်ပတ်သက်သည့် သူ့၏ မိတ်သဟာယဖွဲ့ခြင်းများက အလင်းရစေသည်ကို သတိထားခဲ့မိသည်ကို ကျွန်တော် အမှတ်ရမိပါသည်။ ကျွန်တော် တစ်ခုခုဖြစ်တိုင်း သို့မဟုတ် အခက်အခဲ တစ်မျိုးမျိုး ရှိတိုင်း၊ ယင်းကို ကူညီဖြေရှင်းဖို့ သူ့ကို အကူအညီတောင်းရသည်ကို ကျွန်တော် သဘောကျပြီး၊ သူက ကျွန်တော်နှင့် မိတ်သဟာယဖွဲ့သည့်အချိန်မှာ သူက အမြဲတမ်း တကယ်ကို စိတ်ရှည်ခဲ့ပါသည်။ ကျွန်တော်တို့ အလွန် အဆင်ပြေခဲ့ကြသည်။ နောက်ပိုင်း နှစ်အနည်းငယ် ကြာသည့်အခါ၊ ကျွန်တော်တို့ နှစ်ယောက်လုံး အသင်းတော် ခေါင်းဆောင်အဖြစ် ရွေးကောက်ခံခဲ့ရပြီး၊ ကျွန်တော်လည်း သူနှင့်အတူ ကျွန်တော်၏တာဝန်ကို ထမ်းဆောင်ခွင့် ရသည့်အတွက် ပျော်ရွှင်နေမိခဲ့ပါသည်။ သို့ရာတွင် သိပ်မကြာမီပင် အစ်ကိုတျန်းက တကယ်တမ်း သူ၏တာဝန်ကို ထမ်းဆောင်ခဲ့ခြင်း မဟုတ်ဘဲ၊ ညီအစ်ကိုမောင်နှမများ အပျက်သဘောဆောင်ပြီး အားနည်းနေသည့်အချိန်တွင်၊ သူက ဟန်ဆောင်ပြီး၊ ရိုးရှင်းသည့် မိတ်သဟာယ အချို့ကိုသာ ဝေမျှဝေခဲ့သည်ကို ကျွန်တော် သတိပြုမိခဲ့သည်။ တစ်ခုခု အကျိုးရှိ မရှိ ကို သူတကယ် ဂရုမစိုက်ခဲ့ပါ။ “သူက တာဝန်မှာ တကယ်ဂရုမစိုက်တာပဲ မဟုတ်လား။ ဒါက သေချာပေါက် ညီအစ်ကိုမောင်နှမတွေရဲ့ အသက်ဝင်ရောက်မှုကို နှောင့်နှေးစေလိမ့်မယ်။ ငါသူနဲ့ မိတ်သဟာယဖွဲ့မှ ရတော့မယ်။ ဒါပေမဲ့ ပြီးတော့၊ သူက ဒီတာဝန်ကို ထမ်းဆောင်နေတာ ငါ့ထက် ပိုကြာခဲ့ပြီး ဒီအလုပ်မှာ အတွေ့အကြုံအချို့ ရှိပြီးသားလေ။ ငါက အခုမှ ခေါင်းဆောင်အဖြစ် တာဝန်လုပ်ဆောင်တာ။ သူ့ကို သူ့တာဝန်မှာ သေချာ မထမ်းဆောင်ပါဘူးလို့ ငါကသာ ပြောရင်၊ သူ ငါ့ကို ဘယ်လိုထင်သွားမလဲ” ဟု ကျွန်တော် တွေးမိသည်။ “မိတ်ဆွေကောင်းများ၏ အပြစ်များအပေါ် နှုတ်ဆိတ် နေပေးခြင်းသည် ကြာရှည်၍ ကောင်းမွန်သော ခင်မင်မှု ဖြစ်စေ၏” ဟု လူများပြောကြသကဲ့သို့ ဖြစ်သည်။ ထို့ကြောင့် ကျွန်တော်တို့၏ဆက်ဆံရေး ယခင်ကဲ့သို့ တည်မြဲဖို့အတွက် ကျွန်တော်သူ့ကို စကားသာပြောခဲ့ပြီး သူ့ပြဿနာများကို လျှော့ပြောခဲ့သည်။

ကျွန်တော်တို့ ဝတ်ပြုအစည်းအဝေးများထဲမှ တစ်ခုတွင်၊ ညီအစ်ကိုမောင်နှမအချို့က သူတို့ ဧဝံဂေလိတရား ဟောရာတွင်၊ ကြုံရသည့် အခက်အခဲများကို ပြောပြကြကာ၊ ကျွန်တော်တို့က ထိုကိစ္စများကို ကူညီပေးနိုင်မည်ဟု မျှော်လင့်ခဲ့ကြသည်။ ကျွန်တော်တို့ အတူတူသွားဖို့ အစ်ကိုတျန်းကို ပြောခဲ့သော်လည်း၊ သူက ဧဝံဂေလိတရားဟောခြင်းကို မကျွမ်းကျင်၍ မသွားချင်ဘူးဆိုသည့် ဆင်ခြေမျိုး ပေးလာပါသည်။ ကျွန်တော်က ညီအစ်ကို မောင်နှမများ သူတို့၏တာဝန်မှာ အခက်အခဲ ကြုံနေရသောကြောင့်၊ ကျွန်တော်တို့လည်း အစွမ်း ရှိသလောက် အားလုံးလုပ်ပေးသင့်ကြောင်းနှင့် တာဝန်ကို ထမ်းဆောင်ရာမှာ မိမိတို့နှစ်သက်ရာများ အခြေခံပြီး လုပ်၍မရကြောင်း သူနှင့် မိတ်သဟာယ ဖွဲ့ခဲ့ပါသည်။ သူက မည်သည့်အရာမျှ ပြန်မပြောသောကြောင့်၊ ကျွန်တော်လည်း ဤသည်မှာ သူ ဝန်ခံသဘောတူခြင်း ဖြစ်သည်ဟု ထင်မိခဲ့သည်။ နောက်နေ့တွင် သူပေါ်၍ပင် မလာသည်ကို ကျွန်တော် အံ့ဩခဲ့ရပါသည်။ ကျွန်တော်သူ့ကို အနည်းငယ် စိတ်ပျက်ခဲ့ရသည်- ယင်းမှာ အသင်းတော် ခေါင်းဆောင်တစ်ဦးအနေဖြင့် သူ၏ တာဝန်မသိမှု၊ ညီအစ်ကိုမောင်နှမများ၏ ပြဿနာများကို ကူညီဖို့ မကြိုးစားခြင်း ဖြစ်သည်မဟုတ်ပါလား။ ကျွန်တော် သူနှင့် ထိုကိစ္စ ပြောဖို့လိုပြီဖြစ်သည်ကို သိခဲ့ပါသည်။

ကျွန်တော်လည်း တွေ့ဆုံပွဲပြီး‌နောက် ချက်ချင်း အစ်ကိုတျန်းဆီ စကားပြောဖို့ သွားခဲ့ပြီး၊ လမ်းတစ်လျှောက်လုံး သူနှင့် မည်သို့မိတ်သဟာယဖွဲ့မည်ကိုသာ စဉ်းစားနေခဲ့မိသည်။ သို့ရာတွင် ကျွန်တော် သူ့အိမ်ရောက်သည့်အခါ၊ သူက အရမ်း နွေးထွေးကာ ဖော်ရွေနေပြီး၊ ကျွန်တော်လည်း အနည်းငယ် လျှိုထားခဲ့သည်။ ကျွန်တော်က “အစ်ကိုတျန်းက ပြုံးရွှင်ပြီး ငါ့ကိုတောင် လက်ဖက်ရည်တိုက်နေတာပဲ။ ငါသူ့ကို ဘယ်လိုလုပ် ဒီစကားပြောရက်မှာလဲ။ သူက အလုပ်မှာ တာဝန်မသိဘဲ၊ သူလည်း စိုးရိမ်ရတဲ့ အနေအထားဖြစ်နေပြီလို့ ပြောလိုက်ရင် သူ့အတွက် တကယ့်ကို အရှက်ကွဲစရာများဖြစ်နေမယ် မဟုတ်လား။ လူတွေပြောသလိုမျိုး ပြုံးနေတဲ့သူကို လက်ထောင်ပြီး မဆန့်ကျင်ပါနဲ့ ဆိုတာမျိုး။ ငါတို့ အမြဲတမ်း သင့်မြတ်နေခဲ့ကြတယ်။ ငါတို့ ဆက်ဆံရေးကို ဖျက်ဆီးမိလိုက်ရင် ငါတို့ဘယ်လိုလုပ် အလုပ်အတူ ဆက်လုပ်လို့ရမလဲ။ ငါတို့က တစ်ချိန်လုံး တွေ့နေမြင်နေရတာကြောင့်၊ အဲဒါက တကယ့်ကို ကြောင်တောင်တောင်ကြီး ဖြစ်သွားမှာ” ဟု တွေးမိသည်။ ထို့ကြောင့် သူ့ကို “ကျွန်တော်တို့ တာဝန်တွေမှာ တာဝန်သိစိတ်ထားဖို့ လိုနေပြီနော်။ ကျွန်တော်တို့ရဲ့ အကြိုက်တွေကို အခြေခံပြီးတော့ လုပ်လို့မရဘူး” ဟု ညင်ညင်သာသာ ပြောခဲ့ပါသည်။ သူခေါင်းငိုက်စိုက်ပြီး မည်သည့်အရာမျှ မပြောသည့်အခါ၊ ကျွန်တော် ဆက်ပြောဖို့ စိတ်မကောင်းဖြစ်ခဲ့ရသည်။ ကျွန်တော် အသင်းတော် ခေါင်းဆောင်အဖြစ် စလုပ်ဖြစ်သည်မှာ သိပ်မကြာသေးသည်ကိုလည်းကောင်း၊ အသင်းတော်အလုပ်ကို ကောင်းကောင်းမသိသေးသည်ကိုလည်းကောင်း တွေးမိလိုက်သည်။ ကျွန်တော် သူ့အကူအညီလိုသည့် ကိစ္စများ အများကြီး ရှိသေးပြီး၊ “လူတစ်ယောက်၏ တံတားကို မီးမရှို့မိစေနဲ့” ဆိုသည့် ရှေးဆိုရိုးတစ်ခုကဲ့သို့ပင် ဖြစ်သည်။ ကျွန်တော် သူ့အပေါ် အရမ်း ကြမ်းကြမ်းတမ်းတမ်း ပြော၍မဖြစ်ဟု ခံစားခဲ့ရသောကြောင့်၊ မည်သည့်အရာမှ ထပ်မပြောဖြစ်ခဲ့ပါ။

နောက်ပိုင်းတွင် ကျွန်တော်တို့၏ခေါင်းဆောင်များဆီက ဝတ်ပြုစည်းဝေးပွဲတစ်ခုနှင့် ပတ်သက်ပြီး အသိပေး စာတစ်စောင် ရောက်လာသည်၊ ပြီးလျှင် အစ်ကိုတျန်းနှင့် ကျွန်တော်လည်း ညီအစ်ကိုမောင်နှမတိုင်းကို အသိပေးဖို့ ဆုံးဖြတ်ခဲ့ကြပါသည်။ နောက်နေ့ သူနှင့်တွေ့သည့်အခါ သူ့ကို လိုက်ပြောပြီးခြင်း ရှိမရှိ မေးခဲ့ရာ၊ သူက အခြားကိစ္စများနှင့် အလုပ်ရှုပ်နေ၍ ယင်းကို မေ့သွားခဲ့သည်ဟု လုံးဝ အပူအပင်မရှိဘဲ ပြောသည်။ သူ မည်မျှ စိတ်မဝင်စားသည်ကို မြင်သည့်အခါ၊ သူ့ကို အပြစ်မတင်ဘဲ မနေနိုင်ခဲ့ပါ။ “ခင်ဗျားအလုပ်ကို ဒီလိုလုပ်နေတာက တာဝန်မဲ့ရာကျပြီးတော့ အသင်းတော်ရဲ့အလုပ်ကို နှောင့်နှေးစေနိုင်တယ်။” ဟု ကျွန်တော် ပြောခဲ့သည်။ သူ့မျက်နှာတစ်ချက်မဲ့ သွားပြီး၊ သော့ကိုယူကာ ထွက်သွားသည့်အခါ ကျွန်တော် အံ့ဩခဲ့ရသည်။ သူ၏ မလိုလားသည့်ပုံကို တွေ့လိုက်ရသည့်အခါ၊ ကျွန်တော်တို့ ဆက်ဆံရေး လုံးလုံး ပျက်စီးသွားမည်ကို စိုးရွံ့လျက်၊ ကျွန်တော် မည်သည့်အရာမျှ မဆက်မပြောရဲခဲ့ပါ။

အစ်ကိုတျန်းက သူ၏တာဝန်ကို တစ်ခုမျှ မထမ်းရွက်ခဲ့ကြောင်း၊ ဂရုမစိုက်ဘဲ တစ်ခါတစ်လေ နှောင့်နှေးခြင်းများ ဖြစ်စေခဲ့ကြောင်းနှင့်၊ ပြဿနာရင်ဆိုင်ရတိုင်း သူ့အကြောင်းသူ မသိကြောင်းတို့ကို ကျွန်တော် တွေ့ခဲ့ရပါသည်။ အခြားသူများက သူ့ပြဿနာကို ထောက်ပြ မိတ်သဟာယ ဖွဲ့ပြသည့်အခါ၊ သူက လက်မခံခဲ့ပါ။ ထိုအရာများအားလုံးက သူသည် သမ္မာတရားကို လက်မခံနိုင်သည့် သို့မဟုတ် လက်တွေ့လုပ်ဆောင်မှုမရှိသည့် ခေါင်းဆောင်ဖြစ် အတုအယောင် တစ်ဦး ဖြစ်နေသည်ကို ပြနေခြင်း မဟုတ်ပါလား။ သူသာ ခေါင်းဆောင်အဖြစ် ဆက်လုပ်နေမည်ဆိုပါက၊ ယင်းက အသင်းတော်၏ အလုပ်ကို နှောင့်နှေးစေမည် ဖြစ်ပါသည်- ခေါင်းဆောင်များကို သူ့ပြဿနာများနှင့် ပတ်သက်ပြီး သိအောင်ပြောပြသင့်သည်ကို သိခဲ့ပါသည်။ သို့ရာတွင် ထို့နောက် ခေါင်းဆောင်များက အားလုံးကို သိသွားသည့်အခါ၊ သေချာပေါက် သူ့ကို ပြုပြင်ပြီး ကိုင်တွယ်ဖြေရှင်းကာ သူ့ရာထူးကိုလည်း ဆုံးရှုံးရနိုင်သည်ကို တွေးမိခဲ့ပါသည်။ တိုင်သည့်သူက ကျွန်တော်ဖြစ်သည်ကို အစ်ကိုကျန်းသာ သိသွားခဲ့ပါက၊ ကျွန်တော့်ကို နှလုံးသားမရှိသည့်၊ သူငယ်ချင်းအရင်းကြီးကို သစ္စာဖောက်သည့် လူဟု ပြောမည် ဖြစ်သည်။ ထို့နောက်ပိုင်း သူ့ကို မည်သို့ မျက်နှာချင်းဆိုင်ရမည်နည်း။ ထိုအတွေးက ကျွန်တော် မည်သည့်အရာလုပ်ရမည်ကို မသေမချာ ဖြစ်စေခဲ့ပါသည်။ တော်တော်များများ အသေအချာတွေးပြီးသည့်နောက် အဆုံး၌ သူ့ကို တိုင်ဖို့ ကိစ္စကို ခဏ နောက်ဆုတ်ထားဖို့ ဆုံးဖြတ်ခဲ့ပါသည်။ သူ့ပြဿနာများကို ပြောပြလိုက်မည်၊ သို့ဆိုလျှင် သူလည်း ပြန်သုံးသပ်ပြီး သူ့ပြဿနာများကို နားလည်ပြီး နောင်တရသွားမည်။ သူက ယုံကြည်သူဖြစ်လာသည်မှာ နှစ်ပေါင်းများစွာကြာခဲ့ပြီး သူလည်း အရင်က အလုပ်မှာ တကယ့်ကို တာဝန်သိခဲ့သည်။ ထို့ကြောင့် ရက်ပိုင်းလောက် သေချာစောင့်ကြည့်ဖို့ ဆုံးဖြတ်ခဲ့ပြီး သူမပြောင်းလဲသေးပါက၊ တိုင်လိုက်၍ရပြီဖြစ်သည်။

နောက်တော့ ကျွန်တော်တို့ထံတွင် လူ့သဘာဝကောင်းပြီး နောက်ဆုံးသောကာလ ဘုရားသခင်၏အမှုတော်ကို စုံစမ်းလေ့လာဖို့ စိတ်ဝင်စားနေသည့် ပြောင်းလဲလိုသူတစ်ယောက် ရှိလာခဲ့သည်၊ သို့ရာတွင် သူက ရက်ပိုင်းလောက် အလုပ်ကိစ္စနှင့်မြို့အပြင် သွားစရာရှိ နေသည်။ ကျွန်တော်တို့ တတ်နိုင်သမျှ အမြန်ဆုံး သူ့ကို ဧဝံဂေလိတရားဟောဖို့လူ ရှာဖို့လိုခဲ့ပါသည်။ ယင်းကို ဆွေးနွေးခဲ့ပြီးသည့်နောက်တွင် အစ်ကိုတျန်းကို သွားခိုင်းဖို့ ဆုံးဖြတ်ခဲ့ပါသည်။ သို့သော် မမျှော်လင့်စွာပင် သူက အချိန်ရောသွားပြီး သွားရမည့်နေ့မှာ မသွားခဲ့ပါ။ ကျွန်တော် ထိုအကြောင်းကို သိသွားသည့်အခါ၊ တကယ် စိတ်ဆိုးခဲ့ပါသည်။ သူ့ကို အကြိမ်များစွာ သတိပေးခဲ့သော်လည်း၊ သူ လုံးဝ မပြောင်းလဲခဲ့ဘဲ၊ ထိုအချိန်သည် သူအရေးကြီးကိစ္စတစ်ခုကို တကယ် တလွဲလုပ်ပစ်သည့် အချိန်ဖြစ်သည်။ အစ်ကိုတျန်းက တာဝန်ကို အချိန်တစ်ခုကြာ လျော့တိလျော့ရဲ လုပ်ခဲ့ပြီးတာဝန်သိစိတ် မရှိသည်ကို ကျွန်တော် သိခဲ့သော်လည်း၊ ကျွန်တော်က ဆက်ဆံရေးနှင့် ချည်နှောင်ထားခံခဲ့ရခြင်း ဖြစ်သည်။ သူစိတ်ဆိုးအောင် လုပ်မိမည်ကို စိုးရိမ်မိသောကြောင့်၊ သူ့ပြဿနာများအကြောင်း ခေါင်းဆောင်များကို မပြောခဲ့ရပါ။ ယင်းကပင် အသင်းတော်၏ အမှုတော်ကို တစ်ကြိမ်ပြီးတစ်ကြိမ် နှောင့်နှေးစေခဲ့ပါသည်။ ကျွန်တော်က ဆိုးယုတ်မှုကို လုပ်နေမိခြင်း မဟုတ်ပါလား။ ကျွန်တော် ထိုအတွေးနှင့် စိတ်ပျက်ပြီး မိမိကိုယ်ကိုယ် အပြစ်တင်မှုများ အပြည့်နှင့် ဖြစ်နေခဲ့ရပါသည်။

ထိုညနေမှာပင် ကျွန်တော့်ပြဿနာများကို နားလည်အောင် လမ်းညွှန်ပေးဖို့ တောင်းလျှောက်လျက်၊ ကျွန်တော် ဘုရားသခင်ထံ ဆုတောင်းခဲ့ပါသည်။ ထို့နောက် ဘုရားသခင်၏ နှုတ်ကပတ်တော်များမှ ဤအပိုဒ်ကို ဖတ်ခဲ့ရပါသည်။ “လူအများစုသည် သမ္မာတရားကို လိုက်စားပြီး လက်တွေ့လုပ်ဆောင်ရန် ဆန္ဒရှိကြသော်လည်း၊ များသောအားဖြင့် ၎င်းတို့သည် ထိုသို့ လုပ်ဆောင်ရန် ဆုံးဖြတ်ချက်နှင့် စိတ်ဆန္ဒ ရှိရုံမျှရှိကြလေသည်။ ၎င်းတို့အတွင်းတွင် သမ္မာတရားနှင့်ဆိုင်သော အသက် မပိုင်ဆိုင်ကြ။ အကျိုးဆက်အနေဖြင့်၊ ဆိုးယုတ်သော အင်အားစုများကို ၎င်းတို့ အမှတ်မထင်တွေ့ရသည့်အခါ သို့မဟုတ် ကောက်ကျစ်စဉ်းလဲပြီး ဆိုးသွမ်းသော လူတို့က ဒုစရိုက်မှုများ ကျူးလွန်နေသည် သို့မဟုတ် ခေါင်းဆောင် အတုအယောင်များနှင့် အန္တိခရစ်တို့က အခြေခံသဘောတရားများကို ချိုးဖောက်သည့် နည်းလမ်းဖြင့် အမှုအရာများ လုပ်ဆောင်နေကြ၍ ထိုသို့ဖြင့် ဘုရားသခင်၏အိမ်တော်၏ အမှုကို ဆုံးရှုံးမှုများဖြစ်စေပြီး ဘုရားသခင်ရွေးကောက်ထားသူတို့ကို အန္တရာယ်ဖြစ်စေသည်ကို ကြုံရသည့်အခါ၊ ၎င်းတို့သည် ထရပ်ပြီး ထုတ်ပြောဖို့သတ္တိ မရှိတော့ပေ။ သင်တို့ သတ္တိမရှိသည့်အချိန်ဆိုသည်မှာ မည်သည့်အရာကို ဆိုလိုသနည်း။ သင်တို့ ကြောက်တတ်သည် သို့မဟုတ် စိတ်ထဲရှိသမျှ မဖော်ပြတတ်ဟု ဆိုလိုသလော။ သို့မဟုတ် သင်က စေ့စေ့စပ်စပ် နားလည်ခြင်းမရှိသောကြောင့် ဖြစ်သလော။ ဤအရာများထဲမှ မည်သည့်အရာမျှ မဟုတ်ပေ။ ယင်းမှာ သင်သည် ဖောက်ပြန်ပျက်စီးသော စိတ်သဘောထား အမျိုးအစား အချို့၏ ထိန်းချုပ်ခြင်းကို ခံရနေခြင်း ဖြစ်သည်။ ဤစိတ်သဘောထားများထဲမှ တစ်ခုမှာ ကလိမ်ကကျစ်အပြုအမူ ဖြစ်သည်။ သင်က၊ ‘ကျွန်ုပ် ထုတ်ပြောလိုက်လျှင်၊ ကျွန်ုပ်ကို မည်သို့ အကျိုးပြုမည်နည်း။ ကျွန်ုပ် ထုတ်ပြောလိုက်ပြီး တစ်စုံတစ်ဦးကို သဘောမကျဖြစ်စေပါက၊ အနာဂတ်တွင် ကျွန်ုပ်တို့ မည်သို့ အဆင်ပြေမည်နည်း’ ဟု တွေးရင်း၊ သင့်ကိုယ်သင် ဦးစွာပထမ စဉ်းစားလေသည်။ ဤသည်မှာ ကလိမ်ကကျစ် စိတ်နေစိတ်ထားဖြစ်၏၊ မှန်သည်လော။ ဤသည်မှာ ကလိမ်ကကျစ် စိတ်သဘောထား၏ အကျိုးဆက်မဟုတ်လော။ နောက်ထပ်တစ်ခုမှာ တစ်ကိုယ်ကောင်းဆန်ပြီး ခက်ထန်သော စိတ်သဘောထားတစ်ခု ဖြစ်သည်။ သင်က၊ ‘ဘုရားအိမ်တော်၏ အကျိုးစီးပွားများ ဆုံးရှုံးခြင်းတစ်ခုသည် ငါနှင့် အဘယ်ပတ်သက်စရာ ရှိသနည်း။ အဘယ်ကြောင့် ငါ ဂရုစိုက်သင့်သနည်း။ ထိုအရာသည် ငါနှင့် မည်သို့မျှ မပတ်သက်ပါ။ ယင်းကို ငါမြင်ကာ ဖြစ်ပျက်နေသည်ကို ကြားလျှင်ပင်၊ မည်သည့်အရာကိုမျှ လုပ်ဆောင်ဖို့ မလိုအပ်ပါ။ ယင်းသည် ငါ၏ တာဝန် မဟုတ်- ငါသည် ခေါင်းဆောင်တစ်ဦး မဟုတ်’ဟု တွေးသည်။ ထိုသို့သော အရာများသည် သင်၏ မသိစိတ်မှ ပေါက်ဖွားသည့်အလား၊ ပြီးလျှင် သင်၏ စိတ်နှလုံးတွင် ယင်းတို့က အမြဲတမ်းနေရာများ ယူထားကြသည့်အလား- သင်၏ အတွင်းတွင် ရှိကြလေသည်၊ ယင်းတို့သည် လူသား၏ ဖောက်ပြန်ပျက်စီးသည့် စာတန်ဆန်သော စိတ်သဘောထားများ ဖြစ်သည်။ ဤဖောက်ပြန်ပျက်စီးသည့် စိတ်သဘောထားများက သင်၏ အတွေးများကို ထိန်းချုပ်ပြီး သင်၏ လက်များနှင့် ခြေများကို ချည်နှောင်ကာ သင်၏ နှုတ်ကို ထိန်းချုပ်လေသည်။ သင်၏ စိတ်နှလုံးထဲရှိ တစ်စုံတစ်ရာကို သင် ပြောလိုသည့်အခါတွင်၊ စကားလုံးများက သင်၏ နှုတ်ခမ်းများဆီသို့ ရောက်ရှိသော်လည်း သင် မပြောပေ၊ သို့မဟုတ် သင် ပြောဆိုပါက၊ သင်၏ စကားများသည် သင်လှည့်ပတ်လမ်းကြောင်းစရာ နေရာပေးလျက် ဝေ့လည်ကြောင်ပတ် ဖြစ်လေသည်- သင်သည် လုံးဝ ရှင်းရှင်းလင်းလင်း မပြောဆိုပေ။ သင့်ကို ကြားပြီးသည့်နောက်တွင် အခြားသူများသည် မည်သည့်အရာမျှ မခံစားရကြသကဲ့သို့၊ သင် ပြောပြီးသည့် အရာက ပြဿနာကို မဖြေရှင်းသေးပေ။ သင်က၊ ‘ကောင်းပြီ၊ ငါ ထုတ်ပြောခဲ့သည်။ ငါ၏ အသိစိတ်က အေးချမ်းသည်။ ငါ၏ တာဝန်ကို ငါ ဖြည့်ဆည်းပြီးပြီ’ ဟု မိမိကိုယ်ကိုယ် တွေးလေသည်။ အမှန်တွင်၊ သင်ပြောသင့်သည့် အရာအားလုံး သင် မပြောသေးသည်ကို၊ သင် ပြောပြီးသည့်အရာသည် အကျိုးသက်ရောက်မှုရှိသကဲ့သို့၊ ဘုရားအိမ်တော်၏ အမှုအပေါ် ထိခိုက်နစ်နာစေခြင်း ရှိနေသေးသည်ကို သင်၏ စိတ်နှလုံးထဲတွင် သင် သိပေသည်။ သင်၏ တာဝန်ကို သင် မဖြည့်ဆည်းသေးပေ၊ သို့သော် သင်က သင်၏ တာဝန်ကို သင် ဖြည့်ဆည်းပြီးဖြစ်သည်၊ သို့မဟုတ် ဖြစ်ပျက်နေခဲ့သည့်အရာသည် သင့်အဖို့ မရှင်းလင်းခဲ့ပါဟု ပေါ်ပေါ်ထင်ထင် ဆိုသည်။ ထိုသို့ဆိုလျှင် သင်သည် သင်၏ ဖောက်ပြန်ပျက်စီးသည့် စာတန်ဆန်သော စိတ်သဘောထားများ၏ ထိန်းချုပ်မှုအောက်တွင် လုံးဝ ရှိနေသည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) ဘုရားသခင်၏နှုတ်ကပတ်တော်များ တစ်လုံးချင်းစီတိုင်းက ကျွန်တော့်ကို မိုးကြိုးသွားကဲ့သို့ ပစ်ချခဲ့ပါသည်၊ ဘုရားသခင်က ကျွန်တော့်ကို တရားစီရင်ပြီး ဖော်ထုတ်နေစဉ် ကျွန်တော်က မျက်နှာချင်းဆိုင်မှာ ရှိနေခဲ့သကဲ့သို့ပင် ဖြစ်ပါသည်။ အလွန် အပြစ်ရှိသိုကဲ့သို့ ခံစားခဲ့ရပါသည်။ အစ်ကိုတျန်းက တာဝန်ကို တစ်ခုမှ မလုပ်ဆောင်ကြောင်းနှင့် အသင်းတော်အလုပ်ကို နှောင့်နှေးစေခဲ့ကြောင်းတို့ကို ရှင်းရှင်းလင်းလင်း သိခဲ့ရသော်လည်း၊ သူနှင့် ဆက်ဆံရေးကို ကာကွယ်နိုင်ဖို့အတွက် သဘောကောင်းသည့် လူတစ်ယောက်ကဲ့သို့ နေခဲ့ပြီးတော့၊ မျက်ကွယ်ပြု ထားခဲ့မိပါသည်။ ကျွန်တော်လည်း သူ့ပြဿနာများကို ထောက်ပြဖို့ သတ္တိများမွေးခဲ့သော်လည်း၊ သူ့အပြုအမူများ၏ ပကတိ အကြောင်းအရင်းနှင့် ထိခိုက်စေသည့် အကျိုးဆက်များ အကြောင်း မပြောရဲခဲ့ဘဲ နောက်တွန့်ခဲ့ရသည်။ မိမိကိုယ်ကိုလည်း သမ္မာတရားကို လက်တွေ့လုပ်ဆောင်နေသည်ဟု တွေးပြီး အရူးလုပ်ခဲ့မိပါသည်။ ခေါင်းဆောင်အတုအယောင် တစ်ဦးက ဘုရားသခင့်အိမ်တော်၏ အမှုတော်ကို ဖြစ်စေနိုင်သည့် ထိခိုက်မှုကို မြင်ခဲ့ရသော်လည်း၊ မိမိကိုယ်ကိုယ် ကာကွယ်ဖို့အတွက် သူ့ကို လူသိအောင်မဖော်ပြခဲ့သကဲ့သို့၊ မတိုင်ကြားခဲ့မိပါ။ ကျွန်တော်က လူတစ်ယောက်ကို စော်ကားဖို့ထက်၊ ဘုရားသခင်ကို ပုန်ကန်ပြစ်မှားဖို့ ပိုပြီး ဆန္ဒရှိနေခဲ့မိခြင်း ဖြစ်ပါသည်။ ထိုကဲ့သို့ လုပ်နေခြင်းက ကျွန်တော့်ကို ခေါင်းဆောင် အတုအယောင်တစ်ဦး၏ဘေးမှာ ရပ်ကာ သူနှင့်အတူ ဒုစရိုက်နွံနစ်ပြီး အသင်းတော်၏အလုပ်ကို နှောင့်နှေးစေလျက်၊ စာတန်၏ လက်ပါးစေ ဖြစ်စေခဲ့သည်။ ဤသည်မှာ ဘုရားသခင်အတွက် ရွံစရာနှင့် မသတီစရာ ဖြစ်ခဲ့ပါသည်။ ကျွန်တော်က သမ္မာတရားနှင့် မိတ်သဟာယဖွဲ့မည်၊ ညီအစ်ကို မောင်နှမများ၏ ကိစ္စများကို ဖြေရှင်းပေးပြီး အသင်းတော်အမှုကို ထိန်းသိမ်းမည်ဆိုသည့် မျှော်လင့်ချက်နှင့် ဘုရားသခင်က အသင်းတော် ခေါင်းဆောင်တစ်ဦး၏ တာဝန်ကို ထမ်းဆောင်ခွင့်ပေးလျက် ကျွန်တော့်ကို မြှင့်တင်ပေးခဲ့သည်။ သို့ရာတွင်လည်း ထိုအစား ကျွန်တော်က ကိုယ်ရေးကိုယ်တာ ဆက်ဆံရေးများကို ကာကွယ်ပြီး၊ မှားယွင်းသည့် ခေါင်းဆောင်က အသင်းတော်အလုပ်ကို နှောင့်ယှက်နေသည့်အချိန် သူ့ကို မျက်နှာသာပေးခဲ့မိသည်။ ကျွန်တော်တာဝန်မှာ စိတ်အားထက်သန်မှု လုံးဝ မရှိသည်ကို သိခဲ့ရပါသည်။ သမ္မာတရားကို လက်တွေ့လုပ်ဆောင်ဖို့ ကျရှုံးခဲ့ရုံတင်မဟုတ်ဘဲ၊ ပြစ်မှားခြင်းကိုပါ ကျူးလွန်ခဲ့ခြင်း ဖြစ်ပါသည်။ ကျွန်တော်က ဘုရားသခင်၏ အနစ်နာခံ အားထုတ်မှုများကို တကယ့်ကို ကျရှုံးစေခဲ့ခြင်း ဖြစ်ပါသည်။ နောက်ဆုံးမှာမူ လူမုန်းမခံချင်သူများသည် တကယ်တော့ လူကောင်းများမဟုတ်ဘဲ၊ တစ်ကိုယ်ကောင်းဆန်ပြီး ကောက်ကျစ်သည်ကို ကျွန်တော် မြင်လိုက်ပါသည်။ ယင်းကို သိလိုက်ရသည့်အခါ၊ ကျွန်တော့်အတွက် တကယ်ကို စိတ်ပျက်စရာဖြစ်ခဲ့ပြီး မိမိကိုယ်ကိုယ် အရမ်းဆိုးသည်ဟု ခံစားခဲ့ရပါသည်။ ကျွန်တော်သည် လူမုန်းမခံချင်သူအဖြစ် ဆက်နေ၍ မရတော့ဘဲ၊ သမ္မာတရားကို လက်တွေ့လုပ်ဆောင်ပြီး အစ်ကိုတျန်း၏ လက်တွေ့လုပ်ဆောင်မှုမရှိခြင်းအား ဖော်ထုတ်ရမည်ကို သိခဲ့ပါသည်။ သူ့ပြဿနာများနှင့်ပတ်သက်ပြီး ခေါင်းဆောင်များကို အမှန်အတိုင်း ပြောပြီး သူ့အတွက် ကာပေးခြင်းများကို ရပ်ရမည်ဖြစ်သည်။

ထိုညတွင်ပင် အစ်ကိုတျန်း၏ ဆောင်ရွက်ချက် အကြောင်း ခေါင်းဆောင်များထံ စာရေးခဲ့ပါသည်။ စာရေးပြီးသည့်နောက်မှာ အရမ်းစိတ်သက်သာပြီး ငြိမ်းချမ်းသွားခဲ့ပြီး‌၊ နောက်ဆုံးမှာ ယခင်ကကဲ့သို့ ရွံစရာကောင်းပြီး နိမ့်ကျမှု မရှိတော့ဘဲ၊ နောက်ဆုံးတွင် တရားမျှတမှုအသိစိတ် စတင် ရရှိလာပြီဟု ခံစားခဲ့ရပါသည်။ ဘုရားသခင် ပြောသကဲ့သိုပင် ဖြစ်ပါသည်၊ “သင်၏ တာဝန်များကို သင်ဖြည့်ဆည်းနိုင်လျှင်၊ သင်၏ တာဝန်များနှင့် ဝတ္တရားများကို ဆောင်ရွက်နိုင်လျှင်၊ သင်၏ တစ်ကိုယ်ကောင်းဆန်သော စိတ်ဆန္ဒများကို ဘေးဖယ်ထားနိုင်လျှင်၊ သင်၏ ကိုယ်ပိုင် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားနိုင်လျှင်၊ ဘုရားသခင်၏ အလိုတော်ကို အရေးထားနိုင်ပြီး ဘုရားသခင်နှင့် သူ၏အိမ်တော်တို့၏ အကျိုးများကို ဦးစားပေးနိုင်လျှင်၊ ဤအရာကို တစ်ခဏကြာ ကြုံတွေ့ပြီးနောက်တွင်၊ ဤသည်မှာ အသက်ရှင်ရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး သို့မဟုတ် အသုံးမကျသောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်ပြီး၊ စိတ်သဘောထားကျဉ်းမြောင်းခြင်း သို့မဟုတ် ခက်ထန်ခြင်းထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး အသက်ရှင်၊ ပြုမူသင့်သည့်ပုံဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့်၊ သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ စိတ်နှလုံးအတွင်းရှိ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) နောက်နေ့ အစ်ကိုတျန်းကို တွေ့တော့၊ သူနှင့် မိတ်သဟာယဖွဲ့ခဲ့ပြီး သူ့တာဝန်၏ ပြဿနာများကို ပွင့်ပွင့်လင်းလင်းပြောခဲ့ပြီး၊ အလွန် ပေါ့ဆပြီး ဝတ်ကျေတမ်းကျေ လုပ်ခြင်း၏ အကျိုးဆက်နှင့် သဘာဝအကြောင်း ကျွန်တော် ပြောခဲ့ပါသည်။ ကျွန်တော် ပြောသည်ကို နားထောင်ပြီး သူ့မှာ ပြဿနာရှိသည်ကို သူသိခဲ့ပါသည်။ အခြားခေါင်းဆောင်များကလည်း လက်တွေ့လုပ်ဆောင်မှု တစ်ခုမျှ မလုပ်ခဲ့သည့် သူ၏ အကြမ်းဖျင်း ဆောင်ရွက်ချက်မှတစ်ဆင့်လည်းကောင်း၊ သူသည် ခေါင်းဆောင် အတုအယောင် ဖြစ်သည်ဟု လည်းကောင်း ဆုံးဖြတ်ချက်ချပြီး ရာထူးက ဖယ်ရှားခဲ့ကြပါသည်။ သူ့ရာထူးကို ဆုံးရှုံးခဲ့ရသော်လည်း၊ ကျွန်တော့်မှာ သူ့ကြောင့် ထိခိုက်ခဲ့ရသည့် အသင်းတော်၏ အလုပ်အတွက် ငြင်းမရနိုင်သည့် တာဝန်ရှိနေပါသေးသည်။ ကျွန်တော်သည် မည်သည့်အခါမှ လူမုန်းမခံချင်သူ ထပ်မဖြစ်စေရဘဲ၊ အသင်းတော်၏အလုပ်မှာ အတားအဆီး ဖြစ်စေတော့မည် မဟုတ်ဟု ကျွန်တော့်ကိုယ် ကျွန်တော် ကျိန်ဆိုခဲ့ပါသည်။

မကြာမီတွင် အသင်းတော် ခေါင်းဆောင်ဖြစ်လာသည့် အစ်ကိုလီနှင့် ကျွန်တော် စပြီး အလုပ်လုပ်ခဲ့ရသည်။ အလုပ်မှာ ကြုံရသည့် မည်သို့ အခက်အခဲအကြောင်းမဆို ဆွေးနွေးပြီး မိတ်သဟာယ ဖွဲ့ခဲ့ပါသည်။ ကျွန်တော် အခြေအနေဆိုးတစ်ခုတွင် ရှိသည့်အချိန်က သူက မိတ်သဟာယဖြင့် ကူညီပေးခဲ့ပါသည်။ ကျွန်တော်တို့ တကယ်ကို သင့်မြတ်ခဲ့ကြသည်။ သို့သော် အချိန်ကြာလာသည့်နောက်တွင် အစ်ကိုလီက သူ၏တာဝန်မှာ လက်တွေ့လုပ်ဆောင်မှု မရှိသည်မှာ သိသာလာခဲ့သည်။ သူက ဝတ်ပြုစည်းဝေးပွဲများတွင် တွေ့ဆုံပွဲများမှာ ဟန်ဆောင်နေပြီး ညီအစ်ကိုမောင်နှမများ၏ လက်တွေ့ဘဝအခက်အခဲများကို မဖြေရှင်းပေးခဲ့ပါ။ အစ်ကိုလီက သိပ်ပြီးတာဝန်မသိကြောင်းနှင့် ကျွန်တော်သူ့ကို မိတ်သဟာယဖွဲ့ပေးသင့်ကြောင့် ကျွန်တော် တွေးမိလာသည်။ သိပ်မကြာမီတွင် ဤကိစ္စကို သူနှင့်ပြောဆိုခဲ့ပြီး၊ သူ၏တာဝန်ကို သူ လုပ်ဆောင်သည့်နည်းလမ်း၏ သဘာဝနှင့် အကျိုးဆက်တို့ကို ကျွန်တော် ဖော်ထုတ်ခဲ့ပါသည်။

အချိန်အချို့ ကုန်သွားခဲ့သော်လည်း၊ အစ်ကိုလီက သူ့တာဝန်နှင့်ပတ်သက်သည့် သဘောထားကို မပြုပြင်သေးသည်ကို သတိထားခဲ့မိပြီး၊ ထို့အပြင် သူက အမြဲတမ်း နာမည်ကောင်းနှင့် ဂုဏ်ဒြပ်တို့ကိုသာ ရှေ့တန်းတင်နေခဲ့သည်ကို ကျွန်တော် သတိပြုမိခဲ့သည်။ သူ၏တာဝန်မှာ မည်သည့်အရာမျှ မဆောင်ရွက်နိုင်ဘဲ၊ အခြားသူများ၏ လေးစားမှုကို မရသည့်အခါ၊ သူက အပျက်သဘောဆောင်လာပြီး၊ အသင်းတော်၏အလုပ်ကို စိတ်မဝင်စားတော့ပါ။ ကျွန်တော်လည်း သူနှင့် မိတ်သဟာယဖွဲ့ဖို့ ထပ်သွားခဲ့ပြီး သူ၏ တာဝန်အပေါ် သူ၏ကြံရွယ်ချက်များကို ပြန်သုံးသပ်ဖို့နှင့် နားလည်အောင် ကြိုးစားဖို့ ပြောခဲ့ပါသည်။ ထိုအချိန်တွင်ပင် သူ့လိုက်စားမှု၌ သူ၏ ရှုထောင့်က လမ်းလွဲနေပြီဖြစ်သည်ကို သိခဲ့သော်လည်း၊ ရှေ့လျှောက်လည်း သူ့စိတ်က လုံးဝ မပြောင်းလဲခဲ့ပါ။ သူသာ ထိုတာဝန်မှာ ဤကဲ့သို့ ဆက်လုပ်နေမည်ဆိုပါက၊ အသင်းတော်၏အလုပ်ကို ထိခိုက်စေမည်ကို ကျွန်တော်သိလိုက်သောကြောင့်၊ ခေါင်းဆောင်များ သိအောင်ပြောဖို့ ကျွန်တော် ဆုံးဖြတ်ခဲ့ပါသည်။ သို့ရာတွင် ကျွန်တော် ဘောလ်ပင် ကောက်ကိုင်ပြီး စာရေးဖို့ အဆင်သင့် ဖြစ်နေသည့်အချိန်မှာ၊ “တကယ်လို့များ ခေါင်းဆောင်တွေက အစ်ကိုလီရဲ့ အပြုအမူအကြောင်း သိသွားပြီဆိုရင်၊ သူတို့က စည်းမျဉ်းနဲ့အညီလုပ်ပြီး သူ့ကို ရာထူးက ဖြုတ်ပစ်မှာ သေချာတယ်။ အစ်ကိုလီက သူ့ဂုဏ်သိက္ခာကို အရမ်းတန်ဖိုးထားတာ- သူသာ အဖြုတ်ခံရရင် ငါ့ကို စိတ်ဆိုးမှာ မဟုတ်လား။ ငါရဲ့တာဝန်ကို စလုပ်တဲ့အချိန်က သူကအမြဲတမ်း မိတ်သဟာယဖွဲ့ပြီး ကူညီခဲ့တဲ့အတွက်၊ အခုသူ့ပြဿနာကို တိုင်လိုက်ပြီဆိုရင် ငါ့ကို နှလုံးသားမရှိဘူးလို့များထင်သွားမလား။ အဲဒီနောက်ပိုင်း သူ့ကိုဘယ်လိုမျက်နှာချင်းဆိုင်ရမလဲ။” ဟု တွေးမိလိုက်သည်။ ထို့နောက် ကျွန်တော် လူမုန်းမခံချင်သူ နောက်တစ်ကြိမ် ဖြစ်လာတော့မည်ဖြစ်ပြီး၊ ဘုရားသခင့်အိမ်တော်၏ အမှုတော်ကို ထိန်းသိမ်းနေခြင်း မဟုတ်သည်ကို ကျွန်တော် သိလိုက်သည်။ ယင်းမှာ ကျွန်တော်သည် အတော်အတန် အပြစ်ရှိသကဲ့သို့ ခံစားရသောကြောင့်၊ “ဘုရားသခင်၊ ကျွန်တော်က အစ်ကိုလီရဲ့ပြဿနာကိုမြင်ခဲ့ပြီးတော့ တိုင်ကြားချင်ပေမယ့် သူစိတ်မကျေမနပ်ဖြစ်သွားမှာကို ကြောက်နေပါတယ်။ သမ္မာတရားကို ကောင်းကောင်းသိပေမဲ့၊ လက်တွေ့မလုပ်ဆောင်နိုင်ဘဲ ဖြစ်နေပါတယ်။ ဒါက ဘုရားသခင့်အိမ်တော်ရဲ့ အလုပ်ကို ထိန်းသိမ်းနေတာ မဟုတ်တော့ပါဘူး။ အို ဘုရားသခင်၊ ကျေးဇူးပြုပြီး ကျွန်တော် နောင်တရပြီးပြောင်းလဲသွားအောင် ကိုယ့်ကိုယ်ကို သိဖို့ လမ်းညွှန်ပေးပါ” ဟု အဆောတလျင် ဆုတောင်းခဲ့ပါသည်။

ဆုတောင်းပြီးသည့်နောက်မှာ ဘုရားသခင်၏ နှုတ်ကပတ်တော်များမှ ဤအပိုဒ်ကို ဖတ်ခဲ့ရပါသည်။ “စာတန်သည် နိုင်ငံတော်အစိုးရများ၊ ကျော်ကြားသူများနှင့် ကြီးမြတ်သူများ၏ ပညာရေးနှင့် လွှမ်းမိုးမှုမှတစ်ဆင့် လူတို့ကို ဖျက်ဆီးသည်။ သူတို့၏ ဆိုးယုတ်သော စကားများသည် လူသား၏ ဘဝနှင့် သဘာဝဗီဇ ဖြစ်လာပြီးဖြစ်သည်။ ‘လူတိုင်းက ကိုယ့်အတွက်ပဲ၊ ဘယ်သူသေသေ ငတေမာရင်ပြီးရော’ ဆိုသည်မှာ လူတိုင်းအထဲသို့ သွတ်သွင်းပေးထားသကဲ့သို့ လူသား၏ဘဝ ဖြစ်လာခဲ့သည့် လူသိများသော စာတန်နှင့်ဆိုင်သည့် ဆိုရိုးတစ်ခုဖြစ်သည်။ ဤကဲ့သို့သော ရှင်သန်ခြင်းအတွက် အခြားသော ဒဿနများနှင့်ဆိုင်သည့် စကားလုံးများလည်း ရှိသည်။ စာတန်သည် လူတို့ကို ပညာပေးဖို့ နိုင်ငံတစ်နိုင်ငံစီ၏ နှစ်လိုဖွယ်ကောင်းသော ရိုးရာယဉ်ကျေးမှုကို အသုံးပြုလျက် လူသားမျိုးနွယ်ကို အတိုင်းမသိ ပျက်စီးခြင်း၏ ချောက်နက်ထဲသို့ ကျဆင်းကာ ဝါးမျိုခံရစေပြီး အဆုံးတွင် လူတို့သည် စာတန်ကိုအစေခံ၍ ဘုရားသခင်ကို ခုခံသောကြောင့် ဘုရားသခင်၏ ဖျက်ဆီးခြင်းကို ခံကြရသည်။...လူတို့၏ အသက်တာ၌၊ သူတို့၏ အမူအကျင့်နှင့် အပြုအမူထဲတွင် စာတန်၏ အဆိပ်များစွာ ရှိနေသေးသည်။ ၎င်းတို့သည် သမ္မာတရားကို လုံးဝနီးပါး ပိုင်ဆိုင်ခြင်းမရှိကြချေ။ ဥပမာအားဖြင့် သူတို့၏ အသက်ရှင်သန်ခြင်း အတွက် သဘောတရားခံယူချက်များ၊ သူတို့၏ အမှုအရာများကို ဆောင်ရွက်သည့် နည်းလမ်းများနှင့် သူတို့၏နီတိများ၊ အားလုံးတို့သည် အဆင်းနီသော နဂါးကြီး၏ အဆိပ်များနှင့် ပြည့်နှက်နေပြီး၊ ၎င်းတို့အားလုံးသည် စာတန်ထံမှ လာကြသည်။ ထို့ကြောင့် လူတို့၏ အရိုးများနှင့် အသွေးတို့၌ စီးဆင်းကြသော အရာအားလုံးသည် စာတန်၏ အရာများ အားလုံး ဖြစ်ပေသည်။...လူသားသည် စာတန်၏ နက်ရှိုင်းစွာ ဖျက်ဆီးခြင်း ခံခဲ့ရသည်။ စာတန်၏ အဆိပ်သည် ခပ်သိမ်းသော လူပုဂ္ဂိုလ်တိုင်း၏ အသွေးထဲ၌ စီးဆင်းနေပြီး လူသား၏ သဘာဝဗီဇသည် ဖောက်ပြန်ကာ ဆိုးယုတ်၍ ခေတ်နောက်ပြန်ဆွဲတတ်ပြီး စာတန်၏ ဒဿနများနှင့် ပြည့်နှက်နေ၍ ထိုဒဿနများထဲ၌ နစ်မြုပ်နေ၏၊ ၎င်းတစ်ရပ်လုံးသည် ဘုရားသခင်ကို ဆန့်ကျင်ပုန်ကန်သော သဘာဝဗီဇတစ်ခုပင် ဖြစ်သည်။ ထို့ကြောင့်ပင် လူတို့သည် ဘုရားသခင်ကို ခုခံကြပြီး ဆန့်ကျင်ကြခြင်း ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”)

ဘုရားသခင်၏နှုတ်ကပတ်တော်များမှတစ်ဆင့် ကျွန်တော်၏ လူမုန်းမခံချင်သူ ဖြစ်ရခြင်းက၊ အလွန် တစ်ကိုယ်ကောင်းဆန်ကာ၊ ရွံရှာစရာကောင်းသည်၊ ကောက်ကျစ်ပြီး စဉ်းလဲသည်ကို နားလည်နိုင်ခဲ့ပါသည်။ ကျွန်တော်က ကိစ္စတိုင်းမှာ မိမိ၏အကျိုးစီးပွားများ အမြဲရှေ့တန်းတင်နေခဲ့ခြင်း ဖြစ်ပါသည်။ ကျွန်တော်က အသက်ရှင်ဖို့အတွက် “မိမိကိုယ်သာ ကိုးကွယ်ရာဖြစ်၏၊” “မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏၊” “မပြောမီ ကြိုစဉ်းစားပါ၊ ထို့နောက် ထိန်းထိန်းသိမ်းသိမ်း ပြောဆိုပါ၊” နှင့် “အခြားသူများကို မည်သည့်အခါမျှ မစော်ကားပါနှင့်၊ သို့မဟုတ် ၎င်းတို့၏ချို့ယွင်းချက်များအတွက် အပြစ်မတင်ပါနှင့်” တို့ကဲ့သို့သော ရှင်သန်ခြင်းအတွက် စာတန်၏ စည်းမျဉ်းများ အမြင်များဖြင့် အသက်ရှင်ခဲ့ခြင်း ဖြစ်သည်။ အခြားသူများ၏ ပြဿနာများနှင့်ပတ်သက်ပြီး မည်သူနှင့် ရင်ဆိုင်ရပါစေ၊ သူများအမြင်မှာ မိမိကို အခြားသူများက ချစ်ခင်နှစ်လိုမည်၊ သူတို့က ကျွန်တော့်ကို ခင်ကြမည်ဟု တွေးထင်လျက်၊ ပါးစပ်ကို ပိတ်ပြီးနေခဲ့မိခြင်း ဖြစ်ပါသည်။ အချိန်တိုင်း ကျွန်တော့်၏ ကိုယ်ရေးကိုယ်တာ ဆက်ဆံရေးကို ကာကွယ်ခဲ့သည်၊ သူများအမြင်မှာ မိမိနှင့်ပတ်သက်သည့် အမြင်ကို ကာကွယ်ခဲ့သည်။ စာတန်၏ လှည့်ဖြားအကွက်ချမှုများ ကဲ့သို့ပင်၊ ကျွန်တော်၏ ကိုယ်ပိုင်ကြံရွယ်ချက်များနှင့် လုပ်ဆောင်မှုများက ကျွန်တော် မည်သည့်အရာကိုလုပ်သည်ဖြစ်စေ ရောထွေးနေပါသည်။ ကျွန်တော်သိခဲ့သည်မှာ၊ အစ်ကိုတျန်းက သူ၏တာဝန်၌ တာဝန်သိစိတ် တစ်စက်မျှ မခံစားရဘဲ၊ အသင်းတော်၏အလုပ်ကို ခဏခဏ နှောင့်ယှက် နှောင့်နှေးစေခဲ့သည်ကို ကျွန်တော် သိသော်လည်း၊ သူ့ကို စော်ကားမိမည်ကို စိုးရွံ့ကာ ကျွန်တော်နှင့်ပတ်သက်သည့် သူ၏အမြင်ကို ထိန်းသိမ်းဖို့ မျှော်လင့်လျက်၊ ခေါင်းဆောင်များအား သူ့ပြဿနာကို အသေးစိတ် မပြောခဲ့သကဲ့သို့ မတိုင်ကြားခဲ့ပါ။ ဤသည်မှာ အသင်းတော်၏ အလုပ်ကို ထိခိုက်စေခဲ့ပါသည်။ ပြီးလျှင် လတ်တလောတွင်၊ အစ်ကိုလီက သူ၏တာဝန်မှာ နာမည်ကောင်းနှင့် ဂုဏ်ဒြပ်ကိုသာ အာရုံစိုက်ပြီး အသင်းတော်၏အလုပ်အတွက် တာဝန်ယူမှု မရှိခဲ့သည်ကို မြင်ခဲ့ရပါသည်။ သူ့ကိုယ်သူ စစ်မှန်သော နားလည်မှု မရှိဘဲ၊ သူသည် ထိုရာထူးအတွက် ကောင်းစွာ မကိုက်ညီခဲ့သည်ကိုလည်း ကျွန်တော် သိခဲ့ပြီး ဘုရားသခင့်အိမ်တော်၏ အလုပ်ကို ကာကွယ်ဖို့ ခေါင်းဆောင်များကို ကျွန်တော် ချက်ချင်းပြောသင့်ခဲ့သည်ကို သိခဲ့ပါသည်။ သို့ရာတွင် သူကျွန်တော့်ကို မကျေမချမ်းဖြစ်ပြီး ကျွန်တော့်၏ကိုယ်ပိုင် အကျိုးစီးပွားနှင့် ဂုဏ်သတင်းထိခိုက်မည်ကို စိုးရိမ်သောကြောင့်၊ လူမုန်းမခံချင်သည့်သူတစ်ယောက်၏ အခန်းကဏ္ဍကို ကျွန်တော် ပြန်ယူလိုခဲ့ပါသည်။ ကျွန်တော်က အသင်းတော်၏အလုပ်ကို လုံးဝ ထည့်မတွက်ဘဲ မိမိကိုယ်ပိုင် အကျိုးစီးပွားများနှင့် ဂုဏ်သတင်းတို့ကို အရာအားလုံးထက် ရှေးရှုလျက်၊ အချိန်တိုင်း စာတန်၏ အသက်ရှင်ဖို့အတွေးအခေါ်များနှင့်ရှင်သန်နေခဲ့သည်ကို ကျွန်တော် သတိပြုမိခဲ့သည်။ ကျွန်တော်က တကယ့်ကို တစ်ကိုယ်ကောင်းဆန်ပြီး ရွံစရာကောင်းခဲ့ပါသည်။ ဤအရာများ အားလုံးက ကျွန်တော်သည် စာတန်၏ဘဝ အတွေးအမြင် စနစ်များကို အခြေခံပြီး လူမုန်းမခံချင်သူ တစ်ဦးအဖြစ် ရှင်သန်ခဲ့သောကြောင့်၊ လုံးလုံး ဖြစ်ရသည်ကို ကျွန်တော် သိခဲ့ရသည်။

ကျွန်တော်က လူတိုင်းနှင့် သဟဇာတဖြစ်ပြီး မည်သူ့ကိုမျှ စိတ်မဆင်းရဲစေပါက၊ လူကောင်းတစ်ယောက်ဖြစ်ပြီဟု ယခင်က တွေးခဲ့မိပါသည်။ သို့ရာတွင် လူမုန်းမခံချင်သည့်သူများက သူများကို စိတ်မဆင်းရဲစေသော်လည်း၊ သူတို့က လူတစ်ယောက်သည် သူ၏ ဖောက်ပြန်ပျက်စီးသည့် စိတ်သဘောထားဖြင့် ရှင်သန်ခြင်း၊ စာတန်၏ ဒုက္ခပေးခံရခြင်းနှင့်၊ အသင်းတော်၏အကျိုးစီးပွား ထိခိုက်စေခြင်းများကို မြင်ရသည့်အခါ၊ သူတို့ဂရုစိုက်သည်မှာ သူတို့၏ ကိုယ်ပိုင်အကျိုးစီးပွားနှင့် ကိုယ်ရေးကိုယ်တာ ဆက်ဆံရေးများကို ကာကွယ်ဖို့သာ ဂရုစိုက်ခြင်း ဖြစ်သည်ကို လက်တွေ့အရှိတရားက ကျွန်တော့်ကို ပြသခဲ့ပါသည်။ သူတို့က ညီအစ်ကို မောင်နှမများကို ကူညီထောက်ပံ့ဖို့ သမ္မာတရားဘက်မှာ မရပ်တည်နိုင်သကဲ့သို့၊ အသင်းတော်၏အလုပ်ကိုလည်း မလုပ်ဆောင်နိုင်ကြပါ။ လူမုန်းမခံချင်သူများသည် မျှတပြီး နားလည်မှု ရှိသည့် လူကောင်းများဟု ထင်ရသော်လည်း၊ အားလုံးက ဟန်ပြသက်သက်သာ ဖြစ်သည်။ သူတို့၏ စိတ်ထဲတွင် သူတို့၏ ကိုယ်ပိုင်အကျိုးအတွက်သာ တွေးတတ်ကြခြင်း ဖြစ်သည်။ သူတို့က အသင်းတော်၏အလုပ် ထိခိုက်ပြီး ညီအစ်ကိုမောင်နှမများ၏ ဘဝတိုးတက်ရေးကို နှောင့်နှေးနေသည့်အခါ၊ စိုးစဉ်းမျှ ထောက်ထားခြင်း မရှိဘဲ၊ ရှေ့ဆက်ကြသည်။ သူတို့က သူများကို စတေးပြီး ကိုယ်ကျိုးကိုသာ ရှာဖွေကြသည်။ ထိုနေရာတွင် လူ့သဘာဝဆိုသည်မှာ အဘယ်နည်း။ ယင်းတို့သည် မယုံကြည်ရသည့်၊ လှည့်ဖြားကာ၊ ဖြည်းဖြည်းချင်း ထိခိုက်စေပြီး ရွံစရာကောင်းသည့် ကြောင်သူတော်များ ဖြစ်သည်မှာ အလွန် သိသာထင်ရှားပါသည်။ ကျွန်တော် ဤသည်ကို သဘောပေါက်သွားသည့်အချိန်မှာ အရမ်းကို ရှက်မိပါသည်။ ကျွန်တော်က ဘုရားသခင်ထံမှလာသည့် အရာတိုင်းကို ပျော်မွေ့ခံစားနေခဲ့ရသော်လည်း၊ ပြဿနာနှင့် ရင်ဆိုင်ရသည့်အခါ၊ လူမုန်းမခံချင်သူတစ်ဦးအဖြစ် စာတန်ဘက်မှာ ရပ်တည်ခဲ့ခြင်း ဖြစ်ပါသည်။ ယင်းက မည်သို့များ ကျွန်တော်၏တာဝန်ကို ထမ်းဆောင်နေခြင်း ဖြစ်မည်နည်း။ ကျွန်တော်က ရန်သူကို မျက်နှာသာပေးပြီး ကျွေးသည့်လက်ကို ပြန်ကိုက်နေခြင်းသာ ဖြစ်သည်။ ကျွန်တော်က စာတန်၏ လက်ကိုင်တုတ်များထဲမှ တစ်ယောက်ဖြစ်ပြီး အသင်းတော်၏ အလုပ်ကို နှောင့်ယှက်လျက်၊ ဆိုးယုတ်မှုများ လုပ်ဆောင်ကာ ဘုရားသခင်ကို ခုခံခဲ့သည်။

ဤသဘောပေါက်သွားခြင်းက ကျွန်တော့်အတွက် တကယ်ကို ကြောက်စရာကောင်းခဲ့ပါသည်။ ကျွန်တော် ဘုရားသခင်၏ ရှေ့မှောက်ကိုလာပြီး “ဘုရားသခင်၊ ကျွန်တော် ဒုစရိုက်မှုတွေ အများကြီး လုပ်ခဲ့မိပါပြီ။ ကိုယ်တော်ရဲ့ အပြစ်ပေးမှုနဲ့ အရမ်းကို ထိုက်တန်တာ ကြာခဲ့ပေမဲ့ ကိုယ်တော်က အခုထိ တာဝန် ထမ်းဆောင်ခွင့် ပေးထားတုန်းပါပဲ။ ကိုယ်တော်ရဲ့ သနားညှာတာမှု အတွက် အရမ်းကိုကျေးဇူးတင်ပါတယ်။ အို ဘုရားသခင်၊ ကျွန်တော် နောင်တရချင်ပါတယ်။ ကျေးဇူးပြုပြီး လက်တွေ့လုပ်ဆောင်မှု လမ်းကြောင်းကို ရှာဖွေနိုင်အောင် လမ်းညွှန်ဦးဆောင်ပေးပါ။” ဟု ချက်ချင်းဆုတောင်းခဲ့သည်။

ထို့နောက် ဘုရားသခင်၏နှုတ်ကပတ်တော်များမှ ဤအပိုဒ်ကို ဖတ်ခဲ့ပါသည်။ “သမ္မာတရားသည် သင်၏ စိတ်နှလုံးတွင် ဩဇာလွမ်းမိုးပြီး သင်၏အသက် ဖြစ်လာသည့်အခါ၊ မတုန်မလှုပ်၊ အပျက်သဘောဆောင်သည့် သို့မဟုတ် ဆိုးယုတ်သည့် တစ်စုံတစ်ရာ ထွက်ပေါ်ခြင်းကို သင် မြင်သည့်အခါ သင့်စိတ်နှလုံးထဲက တုန့်‌ပြန်မှုသည် လုံးဝ ကွဲပြား၏။ ပထမဦးစွာ၊ သင်သည် အပြစ်တင်မှုနှင့် စိုးရိမ်ပူပန်မှု အသိစိတ်တစ်ခု ခံစားရပြီးနောက် ‘ကျွန်ုပ်အနေဖြင့် အလဟဿနေမြဲနေပြီး မသိကျိုးကျွန် မပြုနိုင်။ ကျွန်ုပ် ထရပ်ပြီး စကားပြောရမည်၊ ကျွန်ုပ် ထရပ်ပြီး တာဝန်ယူရမည်’ ဟူသည့် ခံစားချက်က ချက်ချင်း လိုက်လာသည်။ ထိုအခါ သင်သည် ထရပ်ပြီး ယင်းတို့ကို ဖော်ထုတ်ရင်း၊ ဘုရားသခင်၏ အိမ်တော်၏ အကျိုးစီးပွားများကို ကာကွယ်ပေးရန်နှင့် ဘုရားသခင်၏ အလုပ်ကို အနှောင့်အယှက် ပေးခံရခြင်းမှ တားဆီးရန် ကြိုးပမ်းရင်း ဤဆိုးယုတ်သော လုပ်ရပ်များကို သင် ရပ်တန့်နိုင်သည်။ သင်သည် ဤသတ္တိနှင့် စိတ်ဆုံးဖြတ်ချက် ရှိပြီး ကိစ္စရပ်ကို လုံးဝ သိနားလည်နိုင်စွမ်း ရှိလိမ့်မည်သာမက၊ ဘုရားသခင်၏အမှုနှင့် သူ၏အိမ်တော် အကျိုးစီးပွားများအတွက် ယူသင့်သည့် တာဝန်ကိုလည်း သင် ဖြည့်ဆည်းလိမ့်မည် ဖြစ်ပြီး ထိုသို့ဖြင့် သင်၏ တာဝန်သည် ကျေပွန်လိမ့်မည်။ ယင်းကို မည်သို့ ဖြည့်ဆည်းမည်နည်း။ သမ္မာတရားက ယင်း၏ အကျိုးသက်ရောက်မှုကို သင့်အပေါ် အသုံးပြုခြင်းနှင့် သင်၏ အသက်ဖြစ်လာခြင်းမှတစ်ဆင့် ယင်းကို ဖြည့်ဆည်းလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) “အသင်းတော်တွင်၊ ငါ့အတွက် သင်၏ သက်သေခံချက်၌ ခိုင်မာစွာ ရပ်တည်လော့၊ သမ္မာတရားကို ထိန်းသိမ်းလော့။ အမှန်သည် အမှန်၊ အမှားသည် အမှား ဖြစ်၏။ အဖြူနှင့် အမည်းကို ရောထွေးခြင်း မရှိနှင့်။ သင်သည် စာတန်နှင့် တိုက်ပွဲဖြစ်လိမ့်မည် ဖြစ်ပြီး ၎င်းကို အဘယ်သောအခါမျှ တစ်ဖန် မထကြွစေဖို့အလို့ငှာ အလျှင်း နှိမ်နင်းရမည်။ ငါ၏ သက်သေခံချက်ကို ကာကွယ်ရန်အတွက် သင်၌ ရှိသမျှအရာရာကို ပေးရမည်။ ဤအရာသည် သင်တို့ အပြုအမူများ၏ ရည်မှန်းချက် ပန်းတိုင်ဖြစ်ရလိမ့်မည်- ဤအရာကို မမေ့လျော့နှင့်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၁)) ကျွန်တော်၏တာဝန်မှာ ကျွန်တော်က ဘုရားသခင်၏အလိုတော်ကို ထည့်သွင်းစဉ်းစားဖို့လိုပြီး အသင်းတော်၏ အကျိုးစီးပွားကို အမြဲတမ်း ရှေ့တန်းတင်ရမည်ဟု ဘုရားသခင်၏ နှုတ်ကပတ်တော်များ ဖတ်ခြင်းက ကျွန်တော့်ကို နားလည်အောင် ကူညီပေးခဲ့ပါသည်။ အကယ်၍ သမ္မာတရား၏ အခြေခံသဘောတရားများကို ချိုးဖောက်နေခြင်းတစ်ခုခု တွေ့ခဲ့ပါက၊ သံယောဇဉ်ကြောင့် မိမိ၏ဆက်ဆံရေးများကို ကာကွယ်၍ မရသကဲ့သို့၊ မိမိ၏ကိုယ်ပိုင်အကျိုးစီးပွားများကိုလည်း ကာကွယ်၍ မရပါ၊ သို့ရာတွင် ထိုအစား အပျက်သဘောဆောင်သည့် အရာများကို အလင်းဘက်ကို ယူဆောင်ရဲဖို့နှင့် အခြေခံသဘောတရားများနှင့် ကိုက်ညီသည့်အရာများကို လုပ်ဆောင်ရဲဖို့၊ ဘုရားသခင်၏အိမ်တော်၏ အမှုတော်ကို ထိန်းသိမ်းရဲဖို့ လိုအပ်ပါသည်။ ဤသည်က ကျွန်တော့်တာဝန်နှင့် ဝတ္တရားကို ပြည့်စုံစေမည့် တစ်ခုတည်းသော နည်းလမ်းဖြစ်ပါသည်။ အစ်ကိုလီက အသင်းတော်ခေါင်းဆောင်ဖြစ်သောကြောင့်၊ ကျွန်တော်ကသာ သူ၏တာဝန်ကို လုပ်ဆောင်သည့်ပုံစံ၌ ပြဿနာများကို တွေ့မြင်ပြီး မတိုင်ခဲ့ပါက၊ ယင်းမှာ ဘုရားသခင်အိမ်တော်၏အလုပ်ကို ထိခိုက်စေရုံသာ မဟုတ်ဘဲ၊ အစ်ကိုလီအတွက်လည်း ထိခိုက်စေမည် ဖြစ်သည်။ သူ မည်သို့ထင်ပါစေ၊ နောက်ပိုင်း သူက ကျွန်တော့်ကို မည်သို့ဆက်ဆံပါစေ၊ ကျွန်တော် သမ္မာတရားကို ထိန်းသိမ်းပြီး သူ၏ပြဿနာကို တိုင်ရမည်ကို သိခဲ့ပါသည်။ ကျွန်တော် ထိုစာရေးဖို့ အဆင်သင့်လုပ်နေစဉ်တွင် ခေါင်းဆောင်များက ကျွန်တော်တို့အတွက် ဝတ်ပြုစည်းဝေးပွဲ စီစဉ်ခဲ့ပါသည်။ ထိုတွေ့ဆုံပွဲတွင် အစ်ကိုလီ၏ဆောင်ရွက်ချက်များနှင့် ပတ်သက်ပြီး အားလုံးကို ပြောပြခဲ့ပါသည်။ နောက်နေ့မှာ ခေါင်းဆောင်များက အားလုံးကို စစ်ဆေးပြီးသည့်နောက်တွင်၊ အစ်ကိုလီက လက်တွေ့ကျသည့်အလုပ်ကို မလုပ်ဆောင်နိုင်သည်ကို အတည်ပြုခဲ့ပြီး သူ့ကို တာဝန်ကနေ ရုတ်သိမ်းခဲ့ပါသည်။ ဤကဲ့သို့ လုပ်ခြင်းက ကျွန်တော့်ကို တကယ့်ကို စိတ်အေးပြီး ငြိမ်းချမ်းခဲ့ရပါသည်။

ယခင်က ကျွန်တော့်အကြောင်းကျွန်တော် မသိခဲ့ပါ။ အမှုအရာ အားလုံးတွင် စာတန်၏ အတွေးအမြင်စနစ်များနှင့် ရှင်သန်နေသည့် လူမုန်းမခံချင်သူသာ အစဉ် ဖြစ်ခဲ့ပါသည်။ အမှားတစ်ခုခုဖြစ်သွားပြီး အခြားသူများနှင့်ဆက်ဆံရေးကို ဖျက်ဆီးမိမည်ကို ကြောက်လျက်၊ မိမိအကျိုးကို ကာကွယ်ခဲ့သည်။ အခြားသူများ မှားနေမှန်းသိလျှင်ပင်၊ ပါးစပ်ပိတ်ပြီးနေခဲ့သည်။ ကျွန်တော်က သမ္မာတရား၏ အခြေခံသဘောတရားများကို မလိုက်နာနိုင်ခဲ့သကဲ့သို့၊ ဘုရားသခင်၏အိမ်တော်၏အကျိုးစီးပွားကို မကာကွယ်ခဲ့ပါ။ ဂုဏ်သိက္ခာနှင့်သမာဓိမရှိဘဲ နေခဲ့ခြင်း ဖြစ်ပါသည်။ တစ်ကိုယ်ကောင်းဆန်သည့် လိုအင်ဆန္ဒများကို စွန့်လွှတ်ခြင်း၊ ကျွန်တော်၏တာဝန်မှာ ဘုရားသခင်အပေါ် ရိုသေလေးမြတ်သည့် နှလုံးသားရှိခြင်းနှင့် အခြေခံသဘောတရားများကို လိုက်နာပြီး ဘုရားသခင်၏အိမ်တော်၏ အလုပ်ကို ကာကွယ်ပေးခြင်းတို့အားဖြင့်သာ ကျွန်တော်အခုတော့ ငြိမ်းချမ်းခြင်းကို လုံးဝခံစားရပြီ ဖြစ်သည်။ ဤသည်မှာ လူသားပုံသဏ္ဌာန်ကို ရှင်သန်ဖို့ တစ်ခုတည်းသောနည်းလမ်းဟု ကျွန်တော် ခံစားရပါသည်။ ဘုရားသခင်၏ ကယ်တင်ခြင်းအတွက် အလွန် ကျေးဇူးတင်ပါသည်။


၅၂။ နှုတ်ဆက်လိုက်ပါသည်၊ လူ့အကြိုက်လိုက်သူရေ။

လီဖေး စပိန်နိုင်ငံ

လူ့အကြိုက်လိုက်သူများအကြောင်း ပြောသည့်အခါ၊ ဘုရားသခင်ကို ကျွန်မ မယုံကြည်မီတွင် သူတို့က ကြီးမြတ်သည်ဟု ကျွန်မ ထင်ခဲ့သည်။ နူးညံ့သိမ်မွေ့သည့် စိတ်သဘောထားများ သူတို့ ရှိကြသည်၊ မည်သူနှင့်မျှ လုံးဝ ကန့်လန့်မဖြစ်ခဲ့ကြပါ၊ အယောက်တိုင်းက သူတို့ကို နှစ်သက်ကြပြီး၊ အဘယ်သူ့ကိုမျှ သူတို့ လုံးဝ စိတ်အနှောင့်အယှက် မဖြစ်စေကြပါ။ ဤကဲ့သို့သော လူစားမျိုးဖြစ်ဖို့ ကျွန်မ ဆန္ဒပြင်းပြခဲ့သည်။ အဘယ်ကြောင့်ဆိုသော်၊ ကျွန်မက ငယ်ငယ်ကတည်းက၊ “သဟဇာတဖြစ်ခြင်းသည် ဘဏ္ဍာသိုက်တစ်ခုဖြစ်သည်၊ သည်းခံစိတ်ရှည်ခြင်းက ဂုဏ်ရည်တစ်ခုဖြစ်သည်၊” “တစ်စုံတစ်ရာ မှားယွင်းသည်ကို သိသည့်အခါ၊ နည်းနည်းပြောသည်က ပိုကောင်း၏၊” “မိမိကိုယ်ကို ကာကွယ်ရန် ဆိတ်ဆိတ်ငြိမ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ၊” ဆိုသည်နှင့် “ဘာကိုမှ လေးလေးနက်နက် မထားပါနဲ့၊” “အသိဉာဏ်ကင်းမဲ့ခြင်းသည် သုခချမ်းသာဖြစ်နေသောအခါ ဉာဏ်အမြော်အမြင်ရှိခြင်းသည် မိုက်မဲပေ၏၊” “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏။” ဟူသကဲ့သို့သော အရာများဖြင့် ကျွန်မ၏ ပညာရေးမှတစ်ဆင့်နှင့် လူ့အဖွဲ့အစည်းအားဖြင့် လွှမ်းမိုးခံခဲ့ရသောကြောင့် ဖြစ်သည်။ ဤစိတ်ကူးများကို အသက်ရှင်ဖို့ ကျွန်မ၏ ကိုယ်ပိုင်စကားများအဖြစ် ကျွန်မ သဘောထားခဲ့ပါသည်။ မိသားစုဖြစ်စေ၊ မိတ်ဆွေများ သို့မဟုတ် အသိအကျွမ်းများသာဖြစ်စေ၊ ကျွန်မ မည်သူ့ကိုမျှ စိတ်အနှောင့်အယှက် မဖြစ်စေခဲ့သကဲ့သို့၊ အခြားသူများ လိုချင်သည့်အရာကို အမြဲ လိုက်လျောခဲ့သည်။ ကျွန်မကို လူများနှင့်ပတ်သက်၍ သဘောကောင်းပြီး လွယ်လွယ် အဆင်ပြေတတ်ခြင်းအတွက် အယောက်တိုင်းက ကျွန်မကို ချီးမွမ်းကြသည်။ ဤမှောင်မိုက်၊ ဆိုးယုတ်သည့် လူ့အဖွဲ့အစည်းတွင် ရှင်သန်ဖို့မှာ သင့်အနားတစ်ဝိုက် ရှိသူများနှင့် ကောင်းမွန်သည့် ဆက်ဆံရေးများ ခိုင်မာအောင် ကြိုးပမ်းခြင်း လိုသည်၊ အဘယ်ကြောင့်ဆိုသော် ယင်းမှာ သင့်ကိုယ်သင်အတွက် နေရာတစ်ခု တည်ထောင်ဖို့ တစ်ခုတည်းသော နည်းလမ်း ဖြစ်သောကြောင့် ဖြစ်သည်ဟုလည်း ကျွန်မ ခံစားခဲ့ရသည်။ နောက်ပိုင်းတွင်၊ အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ကျွန်မ လက်ခံပြီးနောက်တွင်သာ၊ ဘုရားနှုတ်ကပတ်တော်များ၏ တရားစီရင်ခြင်း နှင့် ပြစ်တင်ဆုံးမခြင်းတို့ကို ကျွန်မ တွေ့ကြုံခံစားခဲ့ရပြီး၊ သမ္မာတရားတစ်ချို့ကို နားလည်သဘောပေါက်ခဲ့ခြင်း ဖြစ်သည်၊ ဤရှင်သန်နေထိုင်မှု စည်းမျဉ်းများမှာ ဆိုးယုတ်သော အတွေးအခေါ်များ၊ ဆိုးယုတ်သည့် အဆိပ်များဖြစ်ပြီး၊ လူတို့ စွဲကိုင်သင့်သည့် အခြေခံသဘောတရားများ မဟုတ်သည်ကို နောက်ဆုံးတွင် ကျွန်မ တွေ့ခဲ့ရသည်။ ဤနည်းဖြင့် အသက်ရှင်ရင်း၊ ကျွန်မ ပိုပိုပြီး ကလိမ်ကကျစ်ကျလာသည်၊ လှည့်စားတတ်လည်၊ တစ်ကိုယ်ကောင်းဆန်တတ်လာပြီး၊ စက်ဆုပ်ဖွယ်ဖြစ်လာခဲ့သည်၊ ပုံမှန် လူသားသဏ္ဍာန် ကျွန်မ မရှိသည်ကို ကျွန်မ တွေ့ခဲ့ရသည်။ နောက်ဆုံးတွင်၊ ကျွန်မ မိမိကိုယ်ကိုယ် စတင်စက်ဆုပ်ခဲ့ပြီး၊ ဘုရားသခင်ထံ နောင်တရခဲ့ပါသည်။

၂၀၁၈ ခုနှစ်တွင်၊ ခရိုင်ခေါင်းဆောင် တစ်ဦးအဖြစ် ကျွန်မ အရွေးခံခဲ့ရသည်။ အစတွင်၊ အသင်းတော်၏ အလုပ်အားလုံးအကြောင်းကို ကျွန်မ သိပ်မသိခဲ့ပါ။ ကျွန်မ၏ လုပ်ဖော်ကိုင်ဖက် အစ်မလျူက ဤတာဝန်ကို တစ်နှစ်ကျော် လုပ်ဆောင်နေခဲ့ပြီးဖြစ်ကာ သူသည် အသင်းတော်အလုပ်၏ ရှုထောင့်အမျိုးမျိုးကို နားလည်ခဲ့သည်၊ ထို့ကြောင့် ကျွန်မတွင် ရှိသည့် မည်သည့် ပြဿနာများ သို့မဟုတ် မည်သည့် အခက်အခဲများမဆိုနှင့်ပတ်သက်၍ သူ့ကို ကျွန်မ မေးမြန်းခဲ့ပြီး၊ သူက ကျွန်မကို များစွာ ကူညီခဲ့သည်။ နောက်ပိုင်းတွင်၊ သူတာဝန်ယူထားသည့် အသင်းတော်၏ ခေါင်းဆောင် အစ်မကျန်းသည် ရိုးအီနေသည့် စကားများနှင့် သြဝါဒများကို အစည်းအဝေးများတွင် ခရားရေလွှတ်ပြောရင်း၊ လက်တွေ့ကျသည့်အလုပ်ကို လုပ်ဆောင်နေခြင်းမရှိဘဲ၊ သူ၏ တာဝန်များတွင် ဟန်ဆောင်လုပ်ပြနေခဲ့ပြီး၊ မာနထောင်လွှားကာ၊ မိမိကိုယ်ကိုယ် မှန်သည်ဟုထင်ကာ အခြားသူများ၏ အကြံပြုချက်များ သို့မဟုတ် အကူအညီများကို ငြင်းပယ်သည်ဟု အကြိမ်းပေါင်းအချို့ အစ်မလျူ ပြောပြသည်ကို ကျွန်မ ကြားခဲ့ရသည်။ ထိုအချိန်က၊ ကျွန်မက ဤအရာအားလုံးသည် လက်တွေ့ကျသည့် အလုပ်ကို မလုပ်သော အယောင်ဆောင် ခေါင်းဆောင်တစ်ဦး၏ သရုပ်သကန်များ ဖြစ်ရမည်ဟု တွေးမိခဲ့ပြီး၊ အစ်မလျူက ထိုအရာနှင့်ပတ်သက်၍ သိခဲ့သည့်အတွက်၊ အဘယ်ကြောင့် သူက အပြောင်းအလဲအချို့ လုပ်ကာ အစ်မကျန်းကို မထုတ်လိုက်သနည်းဟု သိချင်မိခဲ့သည်။ သူ့ကို ကျွန်မ တစ်ခုခု ပြောချင်ခဲ့သော်လည်း၊ ကျွန်မက ဤတာဝန်ကို ခုတင် စထမ်းဆောင်ခြင်းဖြစ်ကာ အစ်မကျန်းကို သိကောင်းကောင်းမသိခဲ့သည်ကို အတွေးပေါ်ခဲ့သည်။ ကျွန်မ တစ်ခုခုကို တိုက်ရိုက်ပြောလိုက်ပါက၊ ကျွန်မက အလောသုံးဆယ်ဖြစ်ခြင်းနှင့် တခြားသူများကို ချစ်ချစ်ခင်ခင် မဆက်ဆံခြင်းအတွက် အစ်မလျူက ဝေဖန်ကောင်းဝေဖန်မည် ဖြစ်သည်။ ဤအရာ စိတ်ထဲတွင်ရှိလျက်၊ ကျွန်မ၏ အတွေးများကို အစ်မလျူနှင့် သွယ်ဝိုက်ဝေမျှခဲ့သော်လည်း၊ သူက ထိုအရာကို သိပ်မတွေးဘဲ၊ မေတ္တာထားပြီး အစ်မကျန်းကို ကူညီဖို့ ကျွန်မကို တောင်းဆိုခဲ့သည်။ ကျွန်မက၊ “အစ်မလျူက ခေါင်းဆောင်တွေကို အစားထိုးဖို့ စည်းမျဉ်းတွေကို သိရမယ်၊ ဒါကြောင့် ငါ ဒါကို ထပ်ပြောလိုက်ရင်၊ လက်တွေ့ကျတဲ့အလုပ် သူမလုပ်ဘူးလို့ ငါပြောတယ်လို့များ သူထင်သွားမလား။ ပြီးတော့ ငါဟာ ပြဿနာအရမ်းရှာပြီး၊ ပေါင်းရသင်းရခက်တယ်လို့ သူက သေချာပေါက်ကို တွေးမှာ။ ဒါက ငါတို့ကြားမှာ သဘောထားကွဲလွဲမှုဖြစ်စေရင်၊ ငါတို့တွေက အနာဂတ်မှာ လက်တွဲဖော်တွေအဖြစ် ငါတို့ တာဝန်တွေကို ဘယ်လိုထမ်းဆောင်မလဲ” ဟု တွေးမိခဲ့သည်။ ထိုအချိန်တွင်၊ ကျွန်မ မည်သည့်အရာကိုမျှ ထပ်မပြောဖို့ ဆုံးဖြတ်ခဲ့သည်။

အစ်မကျန်း၏ ပြဿနာများကို ဖော်ထုတ်ပြီး စိစစ်ဖို့ အစ်မကျန်းနှင့် အကြိမ်အနည်းငယ် ကျွန်မ မိတ်သဟာယပြုခဲ့သည်။ သူက ထိုအရာကို လက်ခံဖို့ ငြင်းပယ်ခဲ့ရုံသာမက၊ ကျွန်မနှင့်ပါ စကားများခဲ့သည်။ နောက်မကြာမီတွင်၊ အစ်မကျန်းက လက်တွေ့ကျသော အလုပ်ကို လုပ်ဆောင်နေခဲ့ခြင်းမရှိသည်ကို အခြားသော ညီအစ်ကို မောင်နှမများက စတင် တိုင်ကြားခဲ့ကြသည်။ အစ်မကျန်း၏ ပြဿနာက ဆိုးရွာခဲ့ပြီး၊ ကျွန်မတို့က အချိန်မီ မကိုင်တွယ်ပါက၊ ထိုအရာက အသင်းတော်၏ အလုပ်နှင့် ကျွန်မတို့ ညီအစ်ကိုမောင်နှမများ၏ အသက်ဝင်ရောက်မှုကို နှောင့်နှေးစေလိမ့်မည်ဖြစ်သည်ကို ထိုအချိန်မှ ကျွန်မ နားလည်ခဲ့ရသည်။ ထို့ကြောင့် အစ်မကျန်းကို ထုတ်ပစ်ခြင်းနှင့်ပတ်သက်သော ကိစ္စကို ကျွန်မ အစ်မလျူထံ ကျွန်မ တစ်ဖန်တင်ပြခဲ့သည်။ သို့သော် အစ်မလျူက၊ “ဒီတိုင်ကြားချက်တွေကို အစ်မတို့ အထက်လူကြီးတွေဆီ လွှဲပေးလိုက်ပြီ။ အစ်မတို့ သူ့ကို မထုတ်ခင် ဒီကိစ္စကို သူတို့ အကုန်အစင် စစ်ပြီးတဲ့အထိ စောင့်လိုက်ရအောင်”ဟု ပြောခဲ့သည်။ ကျွန်မက၊ “တိုင်ကြားချက်တွေနဲ့ အခြေအနေကို စုံစမ်းတာကတစ်ဆင့်၊ အစ်မကျန်းက လက်တွေ့ကျတဲ့ အလုပ်ကို မလုပ်ခဲ့တာ၊ ဟန်ဆောင်လုပ်ပြနေခဲ့တာနဲ့ ရိုးအီနေတဲ့အရာတွေ နဲ့ သြဝါဒတွေကိုပဲ အချိန်အကြာကြီးပြောနေခဲ့တာတွေကို ကျွန်မတို့မြင်နိုင်တယ်။ သူဟာ အယောင်ဆောင် ခေါင်းဆောင်အတုဆိုတာ ကျွန်မတို့ သိပြီးသား ဖြစ်လို့၊ အခြေခံစည်းမျဉ်းတွေအရ၊ သူ့ကို ဖြစ်နိုင်သမျှ မြန်မြန် ထုတ်ပစ်သင့်တယ်။ ကျွန်မတို့က ခရိုင်ခေါင်းဆောင်တွေဖြစ်တယ်၊ ပြီးတော့ အယောင်ဆောင် ခေါင်းဆောင် တစ်ယောက်က အသင်းတော်ထဲမှာ ပေါ်လာပြီဖြစ်ပေမယ့်၊ အဲဒါကို ချက်ချင်း ကိုင်တွယ်ဖြေရှင်းမယ့်အစား၊ ကျွန်မတို့က အဲဒါကို ကျွန်မတို့ရဲ့ အထက်လူကြီးတွေဆီ တွန်းပို့နေကြတယ်။ ဒါဟာ အချိန်ဆွဲနေပြီး အယောင်ဆောင် ခေါင်းဆောင်ကို ငါတို့ရဲ့ညီအစ်ကိုမောင်နှမတွေကို ဆက်ထိခိုက်အောင်လုပ်ဖို့ ခွင့်ပြုနေတာပဲ မဟုတ်ဘူးလား။ ဒါဟာ စာတန်နဲ့ ရပ်တည်ပြီး၊ ဘုရားသခင်ကို ဆန့်ကျင်နေတာ သက်သက်ပါပဲ။ ဒါဟာ အင်မတန် ဆိုးရွားတဲ့ ပြဿနာပဲ” ဟု တွေးမိခဲ့သည်။ ထိုအရာနှင့်ပတ်သက်၍ အစ်မလျူကို ကျွန်မ တစ်ဖန် ပြောပြချင်ခဲ့သော်လည်း၊ “ဒါကို ငါ အရင်တစ်ခါ ပြောပြတုန်းက သူက အစ်မကျန်းကို အစားမထိုးချင်ဘဲ၊ သူ့ကို ချစ်ချစ်ခင်ခင် ဆက်ဆံဖို့ပဲ ငါ့ကို ပြောခဲ့တယ်။ သူတို့နှစ်ယောက်က ဆက်ဆံရေးအဆင်ပြေပုံရတယ်၊ ဒီတော့ အစ်မကျန်းကို ထုတ်ပစ်ဖို့ ကိစ္စကို ငါထပ်ပြောလိုက်ရင်၊ ကျွန်မ အရမ်း မာနထောင်လွှားတယ်လို့ အစ်မလျူက ပြောမှာပဲ။ ‘အလုပ်နဲ့ အစိမ်းသက်သက်ဖြစ်သူတွေဟာ သူတို့ရဲ့ အရှုံးမပေးတဲ့ စိတ်ဓာတ်ကို သက်သေပြရမယ်’ လို့ဆိုတဲ့ ဆိုရိုးစကားအတိုင်း ငါက ကြွားဝါရုံကြွားဝါနေတာပဲလို့ သူ ထင်မှာ မဟုတ်လား။ ဘာမှ မပြောတာပဲ ပိုကောင်းမှာပါ။ အနည်းဆုံးတော့ ငါတို့ရဲ့ အထက်လူကြီးတွေက အချက်အလက်တွေကို စုံစမ်းပြီး စစ်ဆေးနေတာပဲလေ။ နောက်ထပ် ရက်လေးနည်းနည်းလောက်က ဘာမှမဖြစ်လောက်ပါဘူး”ဟု ကျွန်မ တွေးမိခဲ့သည်။ ထို့ကြောင့် ကျွန်မ စကားတွေ ပါးစပ်ဖျားတင် ချုပ်တည်းထားခဲ့သည်။ ရက်အနည်းငယ်ကြာပြီးနောက်တွင် ကျွန်မတို့၏ အထက်လူကြီးများက ထိုကိစ္စကို စုံစမ်းစစ်ဆေးပြီးသည့်နောက်တွင်၊ ကျွန်မတို့က အသင်းတော်အလုပ်ကို နှောင့်ယှက်ကာ ဟန့်တားပြီး၊ ကျွန်မတို့ ညီအစ်ကိုမောင်နှမများ၏ အသက်ဝင်ရောက်မှုကို နှောင့်နှေးစေသည်ဟု ဆိုရင်း၊ အယောင်ဆောင် ခေါင်းဆောင်တစ်ဦးကို ချက်ချင်း မကိုင်တွယ်သည့်အတွက် ကျွန်မတို့ကို ဆူပူခဲ့ကြသည်။ သူတို့က ဤသည်မှာ စာတန်၏ ကြံရာပါများအဖြစ် ပြုမူခြင်းဖြစ်ပြီး ကျွန်မတို့ ညီအစ်ကိုမောင်နှမများကို ထိခိုက်နေခြင်း ဖြစ်သည်ဟု ပြောခဲ့ကြသည်။ ဤအရာကို ကြားရသည့်အခါ၊ ကျွန်မ စိတ်မချမ်းမြေ့ဖြစ်ခဲ့ရသည်။ ကျွန်မ ရှင်းရှင်းလင်းလင်း သိခဲ့သည့် သမ္မာတရားကို ကျွန်မ လက်တွေ့မလုပ်ဆောင်ခဲ့သကဲ့သို့၊ စည်းမျဉ်းများကိုလည်း မထိန်းသိမ်းခဲ့လေပြီကို ကျွန်မ နားလည်လိုက်သည်။ အယောင်ဆောင် ခေါင်းဆောင်တစ်ဦးကို ကျွန်မ တကယ် အကာအကွယ်ပေးခဲ့မိပြီ။ ကျွန်မက သူ့အတွက် ဖုံးဖိနေခဲ့ပါသည်။ ထို့ကြောင့် သူ့ကို ကျွန်မ ချက်ချင်း ထုတ်ပစ်ခဲ့သည်။ သို့သော် နောက်ပိုင်းတွင်၊ မိမိကိုယ်ကိုယ် အပြစ်တင်ခြင်းနှင့် ကသိကအောက်ဖြစ်ခြင်းတို့ကို အနည်းငယ်သာ ကျွန်မ ခံစားခဲ့ရပြီး၊ နောက်ထပ် မည်သို့မျှ မိမိကိုယ်ကိုယ် ပြန်သုံးသပ်ကြည့်ဖို့ အခွင့်အရေးမယူခဲ့ပါ။ နောင်တွင်၊ အစ်မလျူက အစည်းအဝေးများ၌ ရိုးအီနေသည့် စကားများနှင့် သြဝါဒများကိုသာ အမြဲ ပြောကာ ညီအစ်ကိုမောင်နှမများ၏ ပြဿနာများနှင့် အခက်အခဲများကို သူမဖြေရှင်းနိုင်သည်ကို ကျွန်မ သိခဲ့သည်။ သူ၏ ပြဿနာများနှင့် ဟာကွက်များတစ်ချို့တို့ကို ကျွန်မ ထောက်ပြခဲ့ချိန်တွင်၊ သူက ထိုအရာများကို လက်မခံချင်ခဲ့သကဲ့သို့၊ ကျွန်မနှင့်အတူ ငြင်းခုံပြီး စကားအချေအတင်ပြောဖို့ ကြိုးစားခဲ့သည်။ သူတာဝန်ရှိသည့် အလုပ်တွင် မည်သည့်အရာကိုမျှ စွမ်းဆောင်ရရှိခဲ့ခြင်းမရှိသကဲ့သို့၊ ကျွန်မတို့၏ အထက်လူကြီးများက သူ့ကို ပြုပြင်ပြီး ကိုင်တွယ်ဖြေရှင်းချိန်တွင် သူက လက်ခံရန် ငြင်းပယ်ခဲ့သည်။ သူသည် စောဒကတက်မှုများနှင့် အထင်လွဲမှုများတွင် နှစ်မြုပ်လျက်၊ အပျက်သဘောဆောင်လာပြီး၊ သူ၏ တာဝန်တွင် ခိုကပ်လာခဲ့သည်။ ထိုအချိန်က၊ သူ၏ အခြေအနေကို ကျွန်မ ထုတ်ဖော်ချင်ခဲ့သော်လည်း၊ သူ၏ လက်တွဲဖော်အနေဖြင့် ကျွန်မတို့၏ အလုပ်ကို သူကောင်းကောင်းမလုပ်ပါက၊ ကျွန်မလည်း တာဝန်ရှိပြီး၊ သူ၏ ပြဿနာများကို ကျွန်မ စိစစ်လိုက်ပါက၊ ကျွန်မက နားလည်မှုမရှိဟု သူက ပြောမည်ကို ကျွန်မ သဘောပေါက်ခဲ့သည်၊ ထို့ကြောင့် ကျွန်မ မဝံ့ရဲခဲ့ပါ။ ထိုအစား၊ ကျွန်မက သူ့ကို အပျက်သဘောမဆောင်ဖို့ နှစ်သိမ့်ပြီး အားပေးဖို့သာ ကြိုးစားခဲ့သည်။ သို့သော် ထို့နောက်တွင်၊ အစ်မလျူသည် တစ်စက်မျှ မပြောင်းလဲသေးသည်ကို ကျွန်မ သဘောပေါက်လိုက်သည်။ သူသည် မိမိကိုယ်ကိုယ် သိရှိခြင်း လုံးဝ မရှိခဲ့ပါ။ အမှုအရာများက ဤသို့ ဆက်ဖြစ်နေပါက၊ ယင်းက အသင်းတော်၏ အလုပ်ကိုသာ နှောင့်နှေးစေမည်ဖြစ်ပြီး၊ ကျွန်မတို့၏ ညီအစ်ကိုမောင်နှမများကို ထိခိုက်စေမည်ဖြစ်သည်။ ဤအရာများကို ကျွန်မတို့၏ အထက်လူကြီးများထံ ဖြစ်နိုင်သမျှမြန်မြန် သတင်းပို့ရမည်ဖြစ်သည်ကို ကျွန်မ သဘောပေါက်လိုက်သည်။ အသင်းတော်က အကြမ်းဖျင်း ထင်မြင်ချက် စစ်တမ်းတစ်ခု ကောက်ဖြစ်ခဲ့ပြီး၊ ကျွန်မတို့၏ အထက်လူကြီးများက အစ်မလျူနှင့်သက်ဆိုင်သည့် သုံးသပ်ချက်တစ်ခု ကျွန်မကို ရေးခိုင်းခဲ့သည်။ ထိုစာကို ရေးဖို့ ကျွန်မ အဆင်သင့်ပြင်နေခဲ့သော်လည်း၊ ညီအစ်ကိုမောင်နှမ အများစုက သူ့အပေါ် ချင့်ချိန်နိုင်စွမ်း မရှိသကဲ့သို့ သူ့ကို တကယ်ကို ထောက်ပံ့ကြသည်ကို ကျွန်မ သတိရမိခဲ့သည်။ ထို့ကြောင့် အစ်မလျူ၏ ပြဿနာတွေကို တိုင်ကြားဖို့ ကျွန်မက အရဲစွန့်လိုက်ပါက၊ ကျွန်မက အရာအရာတိုင်းအပေါ် ပြောရေးဆိုခွင့် အပြည့်အဝရှိဖို့ ကျိတ်ကြံနေခဲ့ပြီး၊ သူ့ကို ဖယ်ရှားချင်ခဲ့သည်ဟု သူတို့က ပြောကြမည်လား။ ထို့ထက်ပို၍၊ ကျွန်မတို့သည် ကျွန်မတို့၏ တာဝန်များတွင် လုပ်ဖော်ကိုင်ဖက်များ ဖြစ်ခဲ့ကြပြီး၊ ကျွန်မကို သူက များစွာ ကူညီခဲ့ပြီး ဖြစ်သည်။ သူ တကယ် အထုတ်ခံခဲ့ရပါက၊ ကျွန်မကို သူမုန်းမည် မဟုတ်ပါလား။ ကျွန်မ စိတ်ထဲတွင် ချီတုံချတုံဖြစ်ခဲ့ပြီး၊ သူမ၏ လက်တွေ့ကျသည့် အလုပ်မလုပ်ခြင်း သို့မဟုတ် သမ္မာတရားကို လက်မခံခြင်းတို့နှင့်ဆိုင်သည့် အသေးစိတ်အချက်အလက်များကို ဖော့ပြောဖို့ နောက်ဆုံးတွင် ဆုံးဖြတ်ခဲ့သည်။ သို့သော် ကျွန်မ၏ အကဲဖြတ်ချက်ကို အပ်နှံပြီးသည့်နောက်တွင်၊ ကျွန်မ၏ စိတ်နှလုံးထဲက မသက်မသာဖြစ်ခြင်းကို ကျွန်မ မဖြေဖျောက်နိုင်ခဲ့ပါ။ ကျွန်မအနေဖြင့် အမှန်တရားများကို ဖုံးကွယ်ပြီး၊ ဘုရားသခင်ကို လှည့်စားနေမှန်း ကျွန်မ သိခဲ့ကာ ယခင်ထက် ပို၍ ဝိညာဉ်ရေးရာ မှောင်မိုက်မှုကို ကျွန်မ ခံစားခဲ့ရသည်။ ဘုရားသခင်၏ နှုတ်ကပတ်တော်များကို ဖတ်သည့် အချိန်တွင် ကျွန်မ အမြဲ တစ်မှေးအိပ်ပျော်သွားခဲ့ပြီး၊ ဝတ်ပြုအစည်းအဝေးများ၌ မိတ်သဟာယမှ မည်သည့် အသိဉာဏ်ပွင့်လင်းစေခြင်း သို့မဟုတ် အလင်းပေးခြင်းမျှ မရရှိခဲ့ပါ။ ကျွန်မ၏ ညီအစ်ကိုမောင်နှမများ ရှိသည့် မည်သည့် ပြဿနာကိုမျှ ကျွန်မ ရှာမတွေ့နိုင်ခဲ့ပါ။ ကျွန်မသည် အင်အား တစ်စက်မျှ မရှိဘဲ နေ့တိုင်း အိုးနင်းခွက်နင်းဖြင့်သာ ပြီးမြောက်သွားခဲ့ကာ ဘုရားသခင်က ကျွန်မကို စွန့်ပစ်သွားပြီဟု ကျွန်မ ခံစားခဲ့ရသည်။

နောက်ပိုင်းတွင် ကျွန်မတို့၏ အထက်လူကြီးများက အမှုအရာများကို စစ်ဆေးခဲ့ကြပြီး၊ အစ်မလျူသည် လက်တွေ့ကျသည့် အလုပ်ကိုမလုပ်သော အယောင်ဆောင် ခေါင်းဆောင်တစ်ဦးအဖြစ် ထုတ်ပယ်ခံခဲ့ရသည်။ ထိုအချိန်တွင် ကျွန်မ အလွန် အရှက်ရပြီး မိမိကိုယ်ကိုယ် အပြစ်တင်မိခဲ့သည်၊ အထူးသဖြင့် ဘုရားနှုတ်ကပတ်တော်များကို ကျွန်မ တွေးမိသည့်အချိန်တွင် ဖြစ်သည်- “သင်တို့သည် လွန်စွာဘဝင်မြင့်သော ပုံစံဖြင့် စကားပြောတတ်သော လူကောင်းမြောက်မြားစွာကို ရှာတွေ့လိမ့်မည်ဖြစ်ပြီး ထိုသူတို့သည် အပြင်ပန်းတွင် ကြီးမားသော ဆိုးယုတ်မှု တစ်စုံတစ်ရာကိုမျှ မပြုဖူးဟန်တူသော်ငြားလည်း အတွင်းပိုင်း၌မူ ၎င်းတို့သည် ကောက်ကျစ်၍ စိတ်မချရပေ။ အထူးသဖြင့် ထိုသူတို့သည် အခြေအနေကို လေ့လာသိမြင်နိုင်စွမ်းရှိ၍ ထိုသူတို့၏ နှုတ်ရေးကောင်းခြင်း၌ သူတို့သည် ချောမွတ်၍ လောကီဆန်လေသည်။ ငါ၏အမြင်အရ ထိုကဲ့သို့သော ‘လူကောင်း’ တစ်ဦးမှာ အတုအယောင်သမား၊ သူတော်ကောင်းယောင်ဆောင်သူ ဖြစ်သည်။ ထိုကဲ့သို့သော လူမှာ ကောင်းချင်ယောင်ဆောင်နေခြင်းသာလျှင် ဖြစ်သည်။ အလယ်အလတ် လမ်းစဉ်လိုက်သူတို့ အားလုံးသည် အန္တရာယ် အပြုဆုံးသူတို့ဖြစ်သည်။ ထိုသူတို့သည် မည်သူ့ကိုမျှ မစော်ကားမိစေဖို့ ကြိုးစားကြသည်၊ ထိုသူတို့သည် လူမုန်းမခံချင်သူများဖြစ်သည်၊ ထိုသူတို့သည် အမှုအရာများကို လိုက်လျော၍ မည်သူမျှ ထိုသူတို့ကို မခန့်မှန်းနိုင်ပေ။ ထိုသို့သော သူသည် အသက်ရှင် နေသော စာတန်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့ကျင့်သုံးခြင်းအားဖြင့်သာ သင်သည် ပျက်စီးသော စိတ်သဘောထား၏ ချည်နှောင်ခြင်းများကို ဖယ်ရှားပစ်နိုင်သည်”) လူ့အကြိုက်လိုက်သူများသည် အန္တရာယ်ပြုမယ့် လက္ခဏာ အရှိဆုံးနှင့် အကောက်ကျစ်ဆုံးဖြစ်ကာ အသက်ရှင်နေသည့် စာတန်များ ဖြစ်သည်ဟု ဘုရားနှုတ်ကပတ်တော်များက ထုတ်ဖော်ပြပါသည်။ ယင်းမှာ ကျွန်မ ဖြစ်ခဲ့သည့်အရာ ဖြစ်သည်ကို ကျွန်မ နားလည်ခဲ့သည်။ အစ်မလျူက အယောင်ဆောင် ခေါင်းဆောင်တစ်ဦးဖြစ်သည်ကို အချိန်အတန်ကြာ ကျွန်မသိခဲ့သော်လည်း၊ ထိုအစား သူနှင့် ပေါင်းသင်းဆက်ဆံရေးနှင့် မိမိကိုယ်ကိုယ် ကာကွယ်ဖို့၊ ဘုရားသခင်ကို ပုန်ကန်ပြစ်မှားကာ သမ္မာတရားကို လက်တွေ့မလုပ်ဆောင်ဖို့ကို ကျွန်မ ရွေးချယ်ခဲ့သည်။ ကျွန်မသည် ဘုရားသခင်၏ စိတ်သဘောထားကို ပုန်ကန်ပြစ်မှားကာ အပြစ်တစ်ခုကို ကျူးလွန်မိခဲ့လျက်၊ အယောင်ဆောင် ခေါင်းဆောင်တစ်ဦးအတွက် တစ်ဖန် ဖုံးဖိပေးမိခဲ့သည်။ ကျွန်မတော့ သွားပြီ၊ ကျွန်မကဲ့သို့သော တစ်စုံတစ်ဦးကို ဘုရားသခင်က ကယ်တင်မည်မဟုတ်ဟု ကျွန်မခံစားခဲ့ရသည်။ ရက်အနည်းငယ်ကြာ စိတ်ဆင်းရဲခြင်းနှင့် အပျက်သဘောဆောင်ခြင်းတို့ဖြင့် ကျွန်မ အသက်ရှင်ခဲ့ရသည်။ မည်သည့်အရာကိုမျှ လုပ်ဆောင်စိတ် ပျောက်ဆုံးခဲ့သည်။ သို့သော် နောက်ပိုင်းတွင်၊ ဘုရားသခင်၏ နှုတ်ကပတ်တော်များကို ကျွန်မ သတိရခဲ့သည်- “သင်သည် မည်သို့သော အမှားများကို ကျူးလွန်ပြီးသည်ဖြစ်စေ၊ မည်မျှ လမ်းလွဲပြီးသည်ဖြစ်စေ၊ သို့မဟုတ် မည်မျှ ဆိုးရွားစွာ ဖောက်ဖျက်ထားသည်ဖြစ်စေ၊ ဘုရားသခင်ကို သိနားလည်ခြင်းအား သင်၏လိုက်စား ရှာဖွေမှုတွင် ဤအရာများကို သင်နှင့်အတူ သယ်ဆောင်သွားရမည့် ဝန်ထုပ်ဝန်ပိုးများ သို့မဟုတ် အပို ဝန်စည်စလယ်များ ဖြစ်မလာစေနှင့်။ ရှေ့သို့သာ ဆက်၍ ချီတက်လော့။ ဘုရားသခင်သည် လူ၏ ကယ်တင်ခြင်းကို သူ၏ စိတ်နှလုံးထဲတွင် အမြဲ ထိန်းသိမ်းထား၏။ ဤသည်မှာ ဘုရားသခင်၏ အနှစ်သာရတွင် အဖိုးတန်ဆုံး အစိတ်အပိုင်းဖြစ်၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားသခင်၏ ထိုနှုတ်ကပတ်တော်များကို ကျွန်မ အထပ်ထပ် အခါခါ အာရုံပြုခဲ့ပြီး၊ စကားလုံးနှင့် စာကြောင်း အသီးသီးက ကျွန်မအတွက် သနားကရုဏာနှင့် မျှော်လင့်ချက်တို့ကို သယ်ဆောင်ခဲ့သည်ဟု ခံစားခဲ့ရသည်။ ကျွန်မ၏ ဆိုးယုတ်မှုက ဘုရားသခင်၏ စိတ်သဘောထားကို ပုန်ကန်ပြစ်မှားခဲ့ပြီးဖြစ်သော်လည်း၊ ဘုရားသခင်က ကျွန်မကို နှစ်သိမ့်ဖို့နှင့် အားပေးဖို့ သူ၏ နှုတ်ကပတ်တော်များကို အသုံးပြုဆဲ ဖြစ်ကာ ရှေ့ဆက်သွားဖို့ ကျွန်မကို ပြောခဲ့သည်။ ကျွန်မ အလွန့်အလွန် ကျေးဇူးတင်မိခဲ့ပြီး၊ နောက်ထပ် အပျက်သဘောဆောင်၍မဖြစ်ဟု မိမိကိုယ်ကိုယ် ပြောခဲ့သည်။ ကျွန်မ ရှုံးနိမ့်သည့်အခါတိုင်းတွင်၊ မိမိကိုယ်ကိုယ် မြေပေါ်မှ ဆွဲထူရမည် ဖြစ်သည်။ ကျွန်မ၏ ပြဿနာများကို ကျွန်မ သုံးသပ်သင့်သည်၊ နားလည်သင့်ပြီး၊ ထိုပြဿနာများကို ဖြေရှင်းဖို့ သမ္မာတရားကို ရှာဖွေသင့်ပါသည်။

နောက်ပိုင်းတွင် နောက်ထပ် ဘုရားနှုတ်ကပတ်တော်များ ကျမ်းပိုဒ်တစ်ခုကို ဖတ်ခဲ့ရပါသည်- “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ၊ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားသခင်၏ နှုတ်ကပတ်တော်များကို ဖတ်ပြီးနောက်တွင်၊ ကျွန်မ နှလုံးသားကို ထွင်းဖောက်သည့် မချိတင်ကဲဝေဒနာတစ်ခု ခံစားခဲ့ရသည်။ ကျွန်မက မယုံရသည့်၊ လည်သော လူ့ကြိုက်လိုက်သူတစ်ဦးသာ ဖြစ်ခဲ့သည်ကို ကျွန်မ တွေ့ခဲ့ရသည်။ ပြဿနာတစ်ခုနှင့် ရင်ဆိုင်ရလျက်၊ ကျွန်မ မိမိကိုယ်ကိုယ် ကာကွယ်ဖို့ အရာရာတိုင်းကို လုပ်ဆောင်ခဲ့ပြီး၊ ဘုရားအိမ်တော်၏ အကျိုးစီးပွားကို မစဉ်းစားခဲ့သကဲ့သို့၊ ပြီးတော့ ကျွန်မ၏ တာဝန်များတွင် တာဝန်သိစိတ် သို့မဟုတ် ဝန်တာထားသည့် အသိစိတ် တစ်ခုတစ်လေမျှ မရှိခဲ့ပါ။ ​အယောင်ဆောင် ခေါင်းဆောင်များ ပေါ်ချိန်တွင် ကျွန်မ ချက်ချင်း ကိုင်တွယ်ဖြေရှင်းခဲ့သင့်သော်လည်း၊ ထိုအစား၊ မိမိကိုယ်ကိုယ် ကာကွယ်ဖို့နှင့် အစ်မလျူကို စိတ်အနှောင့်အယှက်ဖြစ်စေမည်ကို ကြောက်သည့်အတွက်၊ သမ္မာတရားကို လက်တွေ့လုပ်ဆောင်ဖို့ သို့မဟုတ် ဖော်ထုတ်ပြီး တိုင်ကြားဖို့ကို ကျွန်မ အလွန် စိုးရွံ့ခဲ့သည်။ ကျွန်မသည် သမ္မာတရားကို တမင်တကာ ဖုံးကွယ်ထားခဲ့ပြီး၊ သူ့ကို ကာကွယ်ဖို့ ဖုံးဖိထားခဲ့သည်။ အကျိုးဆက်မှာ အသင်းတော်အလုပ်၏ ရှုထောင့်တိုင်းက ထိခိုက်ခဲ့ပြီး၊ ကျွန်မ၏ ညီအစ်ကိုမောင်နှမများက ပုံမှန် အသင်းတော် အသက်တာ ကင်းမဲ့ခဲ့ကြသည်။ ဘုရားသခင်၏ အိမ်တော်က ကျွန်မကို ထိုသို့သော အရေးကြီးသည့် တာဝန်တစ်ခု အပ်ခဲ့သော်လည်း၊ အသင်းတော်ထဲတွင် အယောင်ဆောင် ခေါင်းဆောင်များ ပေါ်ထွက်လာချိန်တွင်၊ ကျွန်မ၏ ကိုယ်ပိုင် အကျိုးစီးပွားများကို ကာကွယ်ဖို့ စာတန်နှင့်အတူ ထပ်သလဲလဲ ရပ်တည်ရင်းနှင့် သူတို့ကို ကာကွယ်ပေးရင်း၊ သမ္မာတရား၏ အခြေခံသဘောတရားများကို ကျွန်မ သစ္စာဖောက်ခဲ့သည်။ အသင်းတော် အလုပ် ထိခိုက်မည်ကို ကျွန်မ ကောင်းကောင်း သိခဲ့သော်လည်း၊ သမ္မာတရားကို ကျွန်မ လက်တွေ့မလုပ်ဆောင်ခဲ့ပါ သို့မဟုတ် ဖြောင့်မတ်ခြင်းကို မထိန်းသိမ်းခဲ့ပါ။ တစ်စုံတစ်ဦးကို ကျွန်မ စိတ်အနှောင့်အယှက်ဖြစ်စေမိနိုင်သည့် အချိန်တိုင်းတွင်၊ သမ္မာတရား၏ အခြေခံသဘောတရားများကို ကျွန်မ စွန့်ပစ်ခဲ့သည်။ ကျွန်မ၏ ကိုယ်ပိုင် အကျိုးစီးပွားဖြင့်၊ တစ်ကိုယ်ကောင်းဆန်ဆန် ကျွန်မ ပြုမူနေခဲ့ပါသည်။ အမှုအရာတွေကို ဤနည်းဖြင့် လုပ်ဆောင်နေခြင်းသည် ဘုရားအိမ်တော်၏ အမှုကို နှောင့်ယှက်ခြင်းနှင့် ဖျက်ဆီးနေခြင်းဖြစ်ကာ စာတန်၏ ကြံရာပါအဖြစ် ပြုမူနေခဲ့ခြင်း မဟုတ်ပါလား။ သမ္မာတရားကို ကျွန်မ လက်တွေ့မလုပ်ဆောင်ဝံ့ခဲ့ပါ သို့မဟုတ် အခြေခံသဘောတရားများကို မထိန်းသိမ်းဝံ့ခဲ့ပါ။ ကျွန်မသည် ဖြောင့်မတ်ခြင်း အသိစိတ် လုံးဝမရှိခဲ့ပါ။ အသင်းတော် ခေါင်းဆောင်တစ်ဦးဖြစ်ဖို့ ကျွန်မ အဘယ်သို့ သင့်တော်ခဲ့ပါသနည်း။ ကျွန်မက တစ်ကိုယ်ကောင်းဆန်ခဲ့သည်၊ စက်ဆုပ်ဖွယ်ဖြစ်ခဲ့သည်၊ မယုံရပါ၊ လှည့်ဖြားတတ်ပြီး၊ သိမ်ဖျင်းခဲ့ပါသည်။ ဘုရားသခင်က လူ့အကြိုက်လိုက်သူများကို ရွံမုန်းပြီး စက်ဆုပ်သကဲ့သို့၊ သူတို့ကို မကယ်တင်သည်ကို ဘုရားသခင်၏ နှုတ်ကပတ်တော်များက ပြောဆိုပြီး၊ လူ့အကြိုက်လိုက်သူများသည် ဆိုးယုတ်သော စိတ်နှလုံးများ ရှိကြပြီး ဘုရားသခင်၏ အိမ်တော်နှင့် သူတို့၏ ညီအစ်ကို မောင်နှမများကို ထိခိုက်ရုံသာထိခိုက်စေနိုင်မည် ဖြစ်သောကြောင့်၊ ဘုရားအိမ်တော်က လူ့အကြိုက်လိုက်သူများကို ခေါင်းဆောင်များအဖြစ် လက်ခံဖို့ ပြတ်ပြတ်သားသား ငြင်းပယ်သည်ကို တရား‌ဒေသနာများက ပြောဆိုသည်ကို ကျွန်မ စဉ်းစားခဲ့ချိန်တွင် အထူးသဖြင့် နာကျင်ခဲ့သည်။ အယောင်ဆောင် ခေါင်းဆောင်များအတွက် ကာကွယ်ပေးခြင်းနှင့် ဖုံးဖိပေးခြင်းအားဖြင့်၊ ဘုရားသခင်ကို ကျွန်မ ပုန်ကန်ပြစ်မှားနှင့်ခဲ့ပြီးဖြစ်ကာ သူ၏ စိတ်သဘောထားကို ပုန်ကန်ပြစ်မှားခဲ့ပြီးဖြစ်သည်၊ ထို့ကြောင့် ကျွန်မသည် ဘုရားသခင် ရှေ့မှောက်သို့ သွားပြီး၊ သူ့ထံ ဆုတောင်းခဲ့သည်- “ဘုရားသခင်၊ ကျွန်မဟာ ကိုယ်တော့် အလိုတော်ကို မကြာခဏ ချိုးဖောက်မိပါပြီ။ သမ္မာတရားကို ကျွန်မ ရှင်းရှင်းလင်းလင်း သိခဲ့ပေမယ့်၊ လက်တွေ့မလုပ်ဆောင်ခဲ့ဘူး၊ ပြီးတော့ အဲဒီလိုနေနေဆဲမှာပဲ အသင်းတော်ရဲ့ အလုပ်ကို ထိခိုက်စေခဲ့တယ်။ ကိုယ်တော်ရဲ့ ကျိန်ဆဲမှု နဲ့ အပြစ်ပေးမှုကို လက်ခံဖို့ ကျွန်မ လိုလားနေပါတယ်။ ကိုယ်တော် ကျွန်မကို အနာဂတ်မှာ ဘယ်လိုပဲ ဆက်ဆံပါစေ၊ ကျွန်မ ကိုယ်တော့်ကို နာခံပြီး၊ နောင်တရဖို့ လိုလားလျက်ရှိပါတယ်။”

ကျွန်မထံ အမှုအရာများ ဖြစ်ပျက်သည့်အခါ၊ ကျွန်မက လူများကို ကျေနပ်စေဖို့ အဘယ်ကြောင့် ကြိုးစားခဲ့ပြီး၊ သမ္မာတရားကို လက်တွေ့မလုပ်ဆောင်နိုင်ခဲ့သနည်းဆိုသည်ကို ကျွန်မ စတွေးမိခဲ့သည်။ ကျွန်မကို ထိန်းချုပ်နေသည့်အရာမှာ မည်သည့်အရာ ဖြစ်ပါသနည်း။ နောက်ပိုင်းတွင် ဘုရားနှုတ်ကပတ်တော်တွေ၏ ကျမ်းပိုဒ်တစ်ခုကို ကျွန်မ ဖတ်ခဲ့ရသည်- “စာတန်သည် နိုင်ငံတော်အစိုးရများ၊ ကျော်ကြားသူများနှင့် ကြီးမြတ်သူများ၏ ပညာရေးနှင့် လွှမ်းမိုးမှုမှတစ်ဆင့် လူတို့ကို ဖျက်ဆီးသည်။ သူတို့၏ ဆိုးယုတ်သော စကားများသည် လူသား၏ ဘဝနှင့် သဘာဝဗီဇ ဖြစ်လာပြီးဖြစ်သည်။ ‘လူတိုင်းက ကိုယ့်အတွက်ပဲ၊ ဘယ်သူသေသေ ငတေမာရင်ပြီးရော’ ဆိုသည်မှာ လူတိုင်းအထဲသို့ သွတ်သွင်းပေးထားသကဲ့သို့ လူသား၏ဘဝ ဖြစ်လာခဲ့သည့် လူသိများသော စာတန်နှင့်ဆိုင်သည့် ဆိုရိုးတစ်ခုဖြစ်သည်။ ဤကဲ့သို့သော ရှင်သန်ခြင်းအတွက် အခြားသော ဒဿနများနှင့်ဆိုင်သည့် စကားလုံးများလည်း ရှိသည်။ စာတန်သည် လူတို့ကို ပညာပေးဖို့ နိုင်ငံတစ်နိုင်ငံစီ၏ နှစ်လိုဖွယ်ကောင်းသော ရိုးရာယဉ်ကျေးမှုကို အသုံးပြုလျက် လူသားမျိုးနွယ်ကို အတိုင်းမသိ ပျက်စီးခြင်း၏ ချောက်နက်ထဲသို့ ကျဆင်းကာ ဝါးမျိုခံရစေပြီး အဆုံးတွင် လူတို့သည် စာတန်ကိုအစေခံ၍ ဘုရားသခင်ကို ခုခံသောကြောင့် ဘုရားသခင်၏ ဖျက်ဆီးခြင်းကို ခံကြရသည်။...လူတို့၏ အသက်တာ၌၊ သူတို့၏ အမူအကျင့်နှင့် အပြုအမူထဲတွင် စာတန်၏ အဆိပ်များစွာ ရှိနေသေးသည်။ ၎င်းတို့သည် သမ္မာတရားကို လုံးဝနီးပါး ပိုင်ဆိုင်ခြင်းမရှိကြချေ။ ဥပမာအားဖြင့် သူတို့၏ အသက်ရှင်သန်ခြင်း အတွက် သဘောတရားခံယူချက်များ၊ သူတို့၏ အမှုအရာများကို ဆောင်ရွက်သည့် နည်းလမ်းများနှင့် သူတို့၏နီတိများ၊ အားလုံးတို့သည် အဆင်းနီသော နဂါးကြီး၏ အဆိပ်များနှင့် ပြည့်နှက်နေပြီး၊ ၎င်းတို့အားလုံးသည် စာတန်ထံမှ လာကြသည်။ ထို့ကြောင့် လူတို့၏ အရိုးများနှင့် အသွေးတို့၌ စီးဆင်းကြသော အရာအားလုံးသည် စာတန်၏ အရာများ အားလုံး ဖြစ်ပေသည်။ ထိုအရာရှိများ၊ သြဇာအာဏာရှိသူများနှင့် ပြောင်မြောက်သော သူများ အားလုံးတို့တွင် မိမိ၏ကိုယ်ပိုင် လမ်းကြောင်းများနှင့် အောင်မြင်မှုအတွက် လျှို့ဝှက်ချက်များ ရှိပေသည်။ ထိုကဲ့သို့သော လျှို့ဝှက်ချက်များသည် သူတို့သဘာဝဗီဇကို ပြည့်စုံစွာ ကိုယ်စားပြုသည် မဟုတ်လော။ သူတို့သည် လောကထဲ၌ ထိုသို့သော ကြီးမားသည့်အရာများကို လုပ်ဆောင်ထားကြပြီး၊ ၎င်းတို့၏ နောက်ကွယ်တွင်ရှိသည့် အကြံအစည်များနှင့် ခြေပုန်းခုတ်ခြင်းများကို မည်သူကမျှ မရိပ်စားမိနိုင်ကြပေ။ ဤအရာက ထိုသူတို့၏သဘာဝဗီဇမှာ အဘယ်မျှပင် စဉ်းလဲဉာဏ်များပြီး အငြိုးထားတတ်ကြောင်းကို ပြသသည်။ လူသားသည် စာတန်၏ နက်ရှိုင်းစွာ ဖျက်ဆီးခြင်း ခံခဲ့ရသည်။ စာတန်၏ အဆိပ်သည် ခပ်သိမ်းသော လူပုဂ္ဂိုလ်တိုင်း၏ အသွေးထဲ၌ စီးဆင်းနေပြီး လူသား၏ သဘာဝဗီဇသည် ဖောက်ပြန်ကာ ဆိုးယုတ်၍ ခေတ်နောက်ပြန်ဆွဲတတ်ပြီး စာတန်၏ ဒဿနများနှင့် ပြည့်နှက်နေ၍ ထိုဒဿနများထဲ၌ နစ်မြုပ်နေ၏၊ ၎င်းတစ်ရပ်လုံးသည် ဘုရားသခင်ကို ဆန့်ကျင်ပုန်ကန်သော သဘာဝဗီဇတစ်ခုပင် ဖြစ်သည်။ ထို့ကြောင့်ပင် လူတို့သည် ဘုရားသခင်ကို ခုခံကြပြီး ဆန့်ကျင်ကြခြင်း ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) ဘုရားနှုတ်ကပတ်တော်များကို ဖတ်ပြီးနောက်တွင်၊ လူ့အကြိုက်လိုက်သူကဲ့သို့ ကျွန်မ ပြုမူခဲ့ရသည့် အကြောင်းရင်း ဇာစ်မြစ်ကို ကျွန်မ ရှာတွေ့ခဲ့သည်။ ယင်းမှာ ငယ်ငယ်လေးကတည်းက၊ ကျွန်မသည် တရုတ်ကွန်မြူနစ်ပါတီ၏ ပညာသင်ပေးခြင်း ခံခဲ့ရကာ “မိမိကိုယ်သာ ကိုးကွယ်ရာဖြစ်၏၊” “လူသားတို့သည် သန့်ရှင်းသူများ မဟုတ်ပါ။ ၎င်းတို့သည် မည်သို့ အပြစ်ကင်းနိုင်မည်နည်း၊” “တစ်စုံတစ်ရာ မှားယွင်းသည်ကို သိသည့်အခါ၊ နည်းနည်းပြောသည်က ပိုကောင်း၏၊” “မိမိကိုယ်ကို ကာကွယ်ရန် ဆိတ်ဆိတ်ငြိမ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ၊” “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” အစရှိသကဲ့သို့သော လောကီဒဿနများ၊ ဆင်ခြင်တွေးခေါ်မှု စနစ်နှင့် စည်းမျဉ်း မျိုးစုံတို့ဖြင့် ကျွန်မ ပြည့်နေခဲ့သောကြောင့် ဖြစ်သည်။ ကျွန်မ၏ နှလုံးသားထဲတွင် ဤအရာများကို နက်နက်ရှိုင်းရှိုင်း သွတ်သွင်းခံခဲ့ရပြီး၊ ထိုအရာများဖြင့် ကျွန်မ အသက်ရှင်ခဲ့သည်။ ကျွန်မက တစ်ချိန်လုံး ပိုမာနထောင်လွှားလာခဲ့သည်၊ မိမိကိုယ်ကိုယ် မှန်သည်ဟု ထင်မှတ်လာခဲ့သည်၊ တစ်ကိုယ်ကောင်းဆန်လာခဲ့သည်၊ စက်ဆုပ်ဖွယ်ဖြစ်လာခဲ့သည်၊ မယုံရသကဲ့သို့ ပိုလှည့်ဖြားတတ်လာခဲ့သည်။ ဤအရာများကို ကျွန်မ ဘဝ ဆောင်ပုဒ်များအဖြစ် ကျွန်မ ဖန်တီးခဲ့သည်။ လူတို့နှင့် အဆင်ပြေခြင်းဖြင့်၊ အခြားသူများ၏ စကားလုံးတိုင်းနှင့် မျက်နှာအမူအရာတိုင်းကို ကျွန်မ သေသေချာချာ စောင့်ကြည့်လေ့လာခဲ့ပြီး၊ အယောက်တိုင်းနှင့် ကျွန်မ၏ ပေါင်းသင်းဆက်ဆံရေးများကို မဝံ့မရဲ ကျွန်မ ကိုင်တွယ်ခဲ့သည်။ ကျွန်မသည် လူ့အကြိုက်လိုက်သူတစ်ဦး ဖြစ်ခဲ့သည်၊ သာမန်အဆင့်ရှိသည့် လမ်းကြောင်းပေါ် ကျွန်မ လျှောက်ခဲ့သည်၊ မည်သူ့ကိုမျှ ကျွန်မ စိတ်အနှောင့်အယှက် မဖြစ်စေခဲ့ပါ၊ အမှန်တရားကို ကျွန်မ မပြောဝံ့ခဲ့ပါ သို့မဟုတ် ဖြောင့်မတ်ခြင်းကို မထိန်းသိမ်းဝံ့ခဲ့သကဲ့သို့ သိက္ခာတစ်စက်မျှ မရှိဘဲ အသက်ရှင်ခဲ့သည်။ အယောင်ဆောင် ခေါင်းဆောင်များ အသင်းတော်ထဲ၌ ပေါ်ထွက်လာခဲ့ချိန်တွင်၊ အစ်မလျူကို စိတ်အနှောင့်အယှက်ဖြစ်စေမည်ကို ကျွန်မ စိုးရွံ့ခဲ့သည်၊ ကျွန်မ၏ ကိုယ်ကျင့်တရားကို ကျွန်မ စွန့်ပစ်ခဲ့ပြီး၊ သူရဲဘောနည်းသူတစ်ဦးဖြစ်ဖို့ ရွေးချယ်ခဲ့ကာ သူတို့အား ကျွန်မ၏ ညီအစ်ကိုမောင်နှမများကို ထိခိုက်စေခွင့်နှင့် ဘုရားအိမ်တော်၏ အလုပ်ကို ပိတ်ဆို့ခွင့် ပေးခဲ့သည်။ ကျွန်မအနေဖြင့် မိမိကိုယ်ကိုယ် လူကောင်းတစ်ဦးအဖြစ် အဘယ်သို့ ခေါ်ဆိုနိုင်မည်နည်း။ ကျွန်မက ဆိုးယုတ်သော စိတ်နှလုံးရှိခဲ့သည်၊ “သဘောကောင်းသူ” တစ်ဦး၊ စာတန်၏ စက်ဆုပ်ဖွယ် ကျွန်တစ်ဦး ဖြစ်ခဲ့သည်။ ကျွန်မသည် သတ္တိ သို့မဟုတ် ဖြောင့်မတ်သည့် စိတ်တစ်ခုတစ်လေမျှ မရှိပါ။ ကျွန်မအနေဖြင့် အစ်မလျူကို စောစော ကူညီပြီး စိစစ်ခဲ့ပါက၊ အပြစ်များစွာ သူ ပြုမိခဲ့မည်မဟုတ်ပါ၊ ဘုရားအိမ်တော်၏ အမှုတော်၊ ညီအစ်ကိုမောင်နှမများ၏ အသက်ဝင်ရောက်မှုသည်လည်း တားဆီးခံရပြီးဖြစ်မည်မဟုတ်သကဲ့သို့ ဘုရားသခင်၏ စိတ်သဘောထားကို ကျွန်မ ပုန်ကန်ပြစ်မှားမိမည် မဟုတ်ပါ။ ထို့နောက်တွင်၊ ဆိုးယုတ်သော ဤလောကီဒဿနများနှင့် အသက်ရှင်ခြင်း၊ ပြီးလျှင် လူ့အကြိုက်လိုက်သူတစ်ဦး ဖြစ်ခြင်းတို့သည် လူတို့ကို ထိခိုက်စေရုံသာ ထိခိုက်စေနိုင်သည်၊ သို့မဟုတ် ပျက်စီးစေရုံသာ ပျက်စီးစေနိုင်ပြီး၊ ကျွန်မကိုယ်တိုင်ကိုလည်း အလားတူ လုပ်ဆောင်နိုင်သည်ကို နောက်ဆုံးတွင် ကျွန်မ မြင်ခဲ့သည်။ အမှန်တရားများက ထုတ်ဖော်ပြသည့်အရာမှ၊ ဤဆိုးယုတ်သော လောကီဒဿနများ၊ တွေးခေါ်ဆင်ခြင်မှု စနစ်များနှင့် စည်းမျဉ်းများသည် လူတို့ကို လှည့်ဖြားပြီး ဖောက်ပြန်ပျက်စီးစေနိုင်သည်ကိုသာ နောက်ဆုံးတွင် ကျွန်မ မြင်နိုင်ခဲ့သည်။ ထိုအရာများသည် ဘုရားနှုတ်ကပတ်တော်များနှင့် သမ္မာတရားတို့ကို ရန်လိုမှုတွင် ရှိကြသည်။ ကျွန်မတို့အနေဖြင့် ဤဆိုးယုတ်သော ဒဿနများဖြင့် အသက်ရှင်ကြသည့်အခါ၊ ကျွန်မတို့ မည်မျှ ကြင်နာပုံပေါက်ပါစေ၊ နူးညံ့သိမ်မွေ့ပုံ သို့မဟုတ် နှစ်လိုဖွယ်ရှိပုံရပါစေ၊ ကျွန်မတို့သည် မယုံရသေးပါ၊ လှည့်ဖြားတတ်ဆဲဖြစ်သည်၊ စက်ဆုပ်ဖွယ်ကောင်းဆဲ ဖြစ်ပြီး၊ အသုံးမကျဖြစ်နေဆဲ ဖြစ်သည်။ သမ္မာတရားကို ကျွန်မတို့ လက်တွေ့မလုပ်ဆောင်ပါက၊ နောင်တမရသကဲ့သို့ မပြောင်းလဲပါက၊ ဘုရားသခင်၏ စွန့်ပစ်ခြင်းနှင့် သုတ်သင်ဖယ်ရှင်းခြင်းကို ကျွန်မတို့ သေချာပေါက် ခံရလိမ့်မည်ဖြစ်သည်။

နောက်ပိုင်းတွင် ဘုရားနှုတ်ကပတ်တော်များကို ကျွန်မ ပိုဖတ်ဖြစ်ခဲ့သည်- “ဘုရားသခင်၌ သစ္စာရှိခြင်း၏ အနှစ်သာရ ရှိသဖြင့် သူ၏နှုတ်ကပတ်တော်များကို အမြဲ ယုံကြည်စိတ်ချနိုင်သည်။ ထို့အပြင် သူ၏ လုပ်ဆောင်ချက်များမှာ အမှားကင်းပြီး သံသယ ရှိရန်မလိုပေ၊ ထိုအကြောင်းကြောင့် သူ့အပေါ် ပကတိ ရိုးသားဖြောင့်မတ်သူများကို ဘုရားသခင်က နှစ်သက်ခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) “လူတို့အား ရိုးသားကြရန် ဘုရားသခင်တောင်းဆိုခြင်းမှာ သူသည် လိမ်လည်လှည့်ဖြားသောသူများကို တကယ်ကို စက်ဆုပ်ရွံရှာကြောင်းနှင့်၊ လိမ်လည်လှည့်ဖြားသော လူများကို မနှစ်သက်ကြောင်း သက်သေပြခြင်းဖြစ်သည်။ လိမ်လည်လှည့်ဖြားသောလူများကို ဘုရားသခင် မနှစ်သက်ရခြင်းမှာ သူသည် ၎င်းတို့၏ အပြုအမူများ၊ စိတ်သဘောထားနှင့် အရင်းခံအကြောင်းများကို မကြိုက်ကြောင်း ဆိုလိုခြင်းဖြစ်သည်။ ဆိုလိုသည်မှာ ၎င်းတို့ အမှုအရာများအား လုပ်ဆောင်ပုံကို သူမကြိုက်ခြင်း ဖြစ်သည်။ ထို့ကြောင့် အကယ်၍ ငါတို့သည် ဘုရားသခင်ကို ကျေနပ်အားရစေရမည် ဆိုပါက၊ ငါတို့သည် ပထမဦးစွာ ငါတို့၏အပြုအမူများနှင့် ငါတို့ ရပ်တည်သည့် နည်းလမ်းကို ပထမဦးစွာ ပြောင်းလဲရမည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်”) “သင်သည် ယုံကြည်ခြင်းရှိသည်နှင့် တစ်ပြိုင်နက်၊ ဘုရားသခင်ရှေ့သို့ လာသော်လည်း အပြုအမူဟောင်းဖြင့် အသက်ရှင်နေသေးပါက၊ ဘုရားသခင်၌ သင်၏ယုံကြည်မှုမှာ အဓိပ္ပာယ်ရှိသလော။ တန်ဖိုးရှိသလော။ သင့်ဘဝ ရည်မှန်းချက်များနှင့် အခြေခံ သဘောတရားများနှင့် သင် အသက်ရှင်ပုံ မပြောင်းလဲ ရသေးဘဲ၊ မယုံကြည်သူများ၏အထက်၌ သင့်ကိုရှိစေသည့် တစ်ခုတည်းသောအရာမှာ ဘုရားသခင်ကို သင်အသိအမှတ်ပြုခြင်းပင် ဖြစ်လေသည်။ သင်သည် ဘုရားသခင်နောက် လိုက်လျှောက်ပုံရသော်လည်း သင်၏ အသက်တာ စိတ်သဘောထား အနည်းငယ်မျှ မပြောင်းလဲရသေးပေ။ အဆုံးတွင် သင်သည် ကယ်တင်ခံရလိမ့်မည် မဟုတ်ပေ။ အခြေအနေမှာ ထိုသို့ဖြစ်သည်နှင့်အညီ၊ ဤသည်မှာ အချည်းနှီးသောယုံကြည်မှုနှင့် အချည်းနှီးသောဝမ်းမြောက်မှု ဖြစ်သည်မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့ကျင့်သုံးခြင်းအားဖြင့်သာ သင်သည် ပျက်စီးသော စိတ်သဘောထား၏ ချည်နှောင်ခြင်းများကို ဖယ်ရှားပစ်နိုင်သည်”) ဘုရားသခင်၏ နှုတ်ကပတ်တော်များကို ဖတ်ပြီးသည့်နောက်တွင်၊ ဘုရားသခင်သည် အနှစ်သာရအားဖြင့် သစ္စာရှိသည်ကို ကျွန်မ မြင်ခဲ့ရသည်။ ဘုရားသခင်က ရိုးသားတဲ့လူများကို နှစ်သက်ပြီး၊ လှည့်စားသူများအား မုန်းတီးသည်။ ဤဆိုးယုတ်သော ဒဿနများနှင့် ကျွန်မ အသက်ရှင်ချိန်တွင်၊ အမှုအရာများအပေါ် ကျွန်မ၏ အမြင်များနှင့် ကျွန်မ၏ ပြုမူနေထိုင်ပုံတို့က လုံးဝ ပြောင်းလဲမသွားပါ။ ကျွန်မက မယုံကြည်သူကဲ့သို့သာ ဖြစ်ခဲ့သည်။ ထိုနည်းလမ်းဖြင့် ဘုရားသခင်ကို ကျွန်မ နှစ်ပေါင်း မည်မျှ ယုံကြည်ခဲ့သည်ဖြစ်စေ၊ သမ္မာတရား သို့မဟုတ် ကယ်တင်ခြင်းကို ကျွန်မ မည်သည့်အခါတွင်မျှ ရရှိမည် မဟုတ်ပါ။ သမ္မာတရားကို လက်တွေ့လုပ်ဆောင်သူများ၊ ရိုးသားသောသူများ၊ သူတို့၏ စိတ်နှလုံးများတွင် လှည့်စားမှု မရှိသောသူများ၊ သမ္မာတရား၏ အခြေခံသဘောတရားများကို ထိန်းသိမ်းဖို့ သတ္တိရှိသူများ၊ တရားမျှတမှု အသိစိတ်တစ်ခု ရှိသူများနှင့် အရာခပ်သိမ်း၌ ဘုရားသခင်၏ ဘက်တွင် ရပ်တည်ကာ ဘုရားသခင်၏ အလိုတော်ကို ထောက်ထားသူများသည် ဘုရားသခင် ချစ်သောသူများဖြစ်ပြီး၊ သူ၏ ကယ်တင်ခြင်းကို ခံရနိုင်သူများ ဖြစ်သည်။ ဘုရားသခင် တောင်းဆိုသည့်အရာကို နားလည်ပြီးသည့်နောက်တွင်၊ ဘုရားသခင်ထံ ကျွန်မ ဆုတောင်းပြီး၊ ကျွန်မ နောင်တရမည်၊ သမ္မာတရားကို လက်တွေ့လုပ်ဆောင်ကာ ရိုးသားသူတစ်ဦး ဖြစ်ပါမည်ဟု သစ္စာဆိုခဲ့ပါသည်။

လအနည်းငယ် ကြာပြီးနောက်တွင်၊ ကျွန်မ၏ လုပ်ဖော်ကိုင်ဖက်အသစ် အစ်ကိုလီသည် အစည်းအဝေးများ၌ ရိုးအီနေသည့် အရာများနှင့် သြဝါဒများကို အမြဲပြောကာ ကြွားဝါသည်ကို တွေ့ခဲ့ရသည်။ ထိုအရာနှင့်ပတ်သက်၍ သူနှင့် ကျွန်မ အကြိမ်ရေအချို့ မိတ်သဟာပြုခဲ့သော်လည်း၊ မည်သည့် တိုးတက်မှုမျှ ကျွန်မ မတွေ့ခဲ့ရပါ၊ ထို့ကြောင့် ထိုအရာနှင့်ပတ်သက်၍ ကျွန်မတို့၏ အထက်လူကြီးများကို ကျွန်မ ပြောပြခဲ့သည်။ သို့သော် ထို့နောက်တွင်၊ သူတို့က ကျွန်မကို သူ၏အပြုအမူများအား စိတ်ဖြာလေ့လာပြီး ဖော်ထုတ်ခိုင်းခဲ့ကာ ကျွန်မ စတင် ကြောက်ရွံ့လာခဲ့သည်။ အစ်ကိုလီသည် ထိုနေရာတွင် အခြားမည်သူမဆိုထက် သူ၏တာဝန်များကို ပိုကြာမြင့်စွာ ထမ်းဆောင်နေခဲ့ပြီးဖြစ်သောကြောင့်၊ ဤအရာများနှင့်ပတ်သက်၍ ကျွန်မ အာစေးထည့်ထားသကဲ့သို့ ခံစားခဲ့ရသည်။ သူသည် ခေါင်းဆောင်တစ်ဦးကဲ့သို့ အမြင်ခံရပြီး၊ ယခင်က ကျွန်မ၏ အလုပ်နှင့်ပတ်သက်၍ ကျွန်မကို သူ ကူညီခဲ့ဖူးသည်။ သူ၏အခြေအနေကို ကျွန်မ ဖော်ထုတ်လိုက်ပါက၊ သူက ကျွန်မကို မည်သို့တွေးမည်နည်း။ သူ စိတ်အနှောင့်အယှက် ဖြစ်သွားမည်လား။ ထို့နောက်၊ ဘုရားနှုတ်ကပတ်တော်များ၏ ဤကျမ်းပိုဒ်ကို ကျွန်မ ဖတ်ခဲ့ရသည်- “‘သဘောကောင်းသော လူတစ်ဦး’ ၏ စိတ်ဓါတ်လှုံ့ဆော်မှုများနှင့် ရှုထောင့်အမြင် သင့်တွင် ရှိလျှင်၊ ထိုသို့သော ကိစ္စရပ်များတွင် သင်အမြဲ လဲကျပြီး ကျရှုံးလိမ့်မည်။ သို့ဆိုလျှင် ထိုသို့သော အခြေအနေများတွင် သင် မည်သည့်အရာကို လုပ်ဆောင်သင့်သနည်း။ ထိုသို့သော အရာများနှင့် ရင်ဆိုင်ရသည့်အခါ၊ ဘုရားသခင်ထံ သင် ဆုတောင်းရမည်။ ဘုရားသခင်က သင့်ကို ခွန်အားပေး၍ သင့်အား အခြေခံသဘောတရားကို လိုက်နာနိုင်စေရန်၊ သင် လုပ်သင့်သည့်အရာကို လုပ်ဆောင်နိုင်စေရန်၊ အခြေခံ သဘောတရား အတိုင်း အမှုအရာများကို ကိုင်တွယ်နိုင်စေရန်၊ သင်၏အနေအထားအတိုင်း ရပ်တည်ခွင့်ပေးရန် နှင့် ဘုရားသခင်အိမ်တော်၏ အမှုတော်ဆီသို့ အန္တရာယ် ရောက်လာခွင့် မပေးရန်အတွက် တောင်းလျှောက်လော့။ သင်သည် မိမိ၏ ကိုယ်ကျိုးစီးပွား၊ ဂုဏ်သတင်း နှင့် ‘သဘောကောင်းသော လူတစ်ဦး’နှင့်ဆိုင်သော ရှုထောင့်တို့ကို သင် စွန့်လွှတ်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီး လိမ့်မည်ဖြစ်ပြီး၊ သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင့်ကိုယ်သင် သိရှိသည့်အခါမှသာ သမ္မာတရားကို သင်ရှာဖွေလိုက်စားနိုင်သည်”) ဘုရားသခင်၏ ဤနှုတ်ကပတ်တော် ကျမ်းပိုဒ်ကို ဖတ်ရခြင်းက ဘုရားသခင်က ကျွန်မကို စမ်းသပ်နေပြီး၊ နောင်တရဖို့ အခွင့်အရေးတစ်ခုပေးနေတာကြောင့် ဤအရာက ကျွန်မအပေါ် ရောလာရပြီဟူသည့် စိတ်အတွင်း ရှင်းလင်းမှု ကျွန်မကို ပေးခဲ့သည်။ ထိုကိစ္စကို ကျွန်မ မည်သို့ကိုင်တွယ်မည်ကို ဘုရားသခင်က မြင်ချင်ခဲ့သည်။ ယခင်ကဲ့သို့ အခြားသူများနှင့် ကျွန်မ၏ ဆက်ဆံရေးများကို ကာကွယ်ဖို့ မိမိကိုယ်ကိုယ် ကျွန်မ ခွင့်ပြု၍မရပါ။ အသင်းတော်၏ အလုပ်ကို ကျွန်မ ရှေ့တန်းတင်ရမည်၊ သမ္မာတရားကို လက်တွေ့လုပ်ဆောင်ရမည်ဖြစ်ပြီး၊ ဖြောင့်မတ်ခြင်းကို ထိန်းသိမ်းရမည်ဖြစ်သည်။ အစ်ကိုလီက သမ္မာတရားကို လိုက်စားသူတစ်ဦး ဖြစ်ပါက၊ သူသည် မိမိကိုယ်ကိုယ် သုံးသပ်ပြီး နားလည်ဖို့ မိတ်သဟာယနှင့် စိစစ်ခြင်းကို အသုံးပြုနိုင်မည်ဖြစ်သည်၊ ယင်းက သူ၏ အသက်ဝင်ရောက်မှုကို အထောက်အကူပြုမည်ဖြစ်ပြီးနောက်၊ ပိုများသော အပြစ်များ ပြုလုပ်မိခြင်းကို ရှောင်ရှားနိုင်မည်ဖြစ်သည်။ ထို့ကြောင့် ကျွန်မ အစ်ကိုလီကို တွေ့ဖို့ သွားခဲ့ပြီး၊ ဘုရားနှုတ်ကပတ်တော်များကို အသုံးပြုပြီး၊ သူ၏ အခြေအနေများနှင့် အပြုအမူများကို တစ်ခုပြီးတစ်ခု ဖော်ထုတ်ပြီး စိတ်ဖြာလေ့လာခဲ့သည်။ ကျွန်မကို အံ့အားသင့်စေခဲ့သည်မှာ သူသည် ကျွန်မကို မကျေမချမ်း မဖြစ်ရုံသာမက၊ “အစ်မသာ ကျွန်တော့်ကို ဒီနည်းနဲ့ ဖော်ထုတ်ပြီး မဆန်းစစ်ခဲ့ရင်၊ ကျွန်တော့် ပြဿနာတွေအကြာင်းကို ကျွန်တော် လုံးဝ သိခဲ့မှာမဟုတ်ဘူး။ ကျွန်တော် ကိုယ့်ကိုယ်ကိုယ် ပြန်သုံးသပ်ဖို့ တကယ်ကို လိုအပ်တာပဲ”ဟု နောင်တဖြင့် ပြောခဲ့သည်။ ထိုစကားများကို အစ်ကိုလီပြောသည်ကို ကြားရခြင်းက ကျွန်မအတွက် အလွန် တို့ထိစရာ ဖြစ်ခဲ့သည်။ သူ့ကို ဖော်ထုတ်ခြင်းက သူကို ကျွန်မအား မကျေမချမ်းဖြစ်စေမည်ကို ကျွန်မ စိုးရိမ်နေခဲ့သော်လည်း၊ ယင်းမှာ လုံးဝ ကျွန်မ၏ ကိုယ်ပိုင် စိတ်ကူးစိတ်သန်း ဖြစ်ခဲ့သည်။ ထိုအချိန်တွင်၊ သမ္မာတရားကို လက်တွေ့လုပ်ဆောင်ခြင်းနှင့် ရိုးသားသော လူတစ်ဦးဖြစ်ခြင်းက စိတ်၏ တည်ငြိမ်ခြင်းနှင့် ငြိမ်သက်ခြင်းတို့ကို ဆောင်ကြဉ်းပေးကာ ကျွန်မတို့ကို ဘုရားသခင်ထံ ပိုပို နီးကပ်ရန် ခေါ်ဆောင်သည်ကို ကျွန်မ အမှန်တကယ် တွေ့ကြုံခံစားခဲ့ရပါသည်။ ဘုရားအိမ်တော်၏ အမှုတော်ကို ကာကွယ်ဖို့ တစ်ခုတည်းသော နည်းလမ်းမှာ သမ္မာတရားကို လက်တွေ့လုပ်ဆောင်ဖို့နှင့် အခြေခံသဘောတရားအတိုင်း အမှုအရာများကို ကိုင်တွယ်ဖြေရှင်းဖို့ ဖြစ်သည်ဆိုသည်ကိုလည်း ကျွန်မ စစ်မှန်စွာ တွေ့ကြုံခံစားခဲ့ရသည်။ ဤသည်မှာ ကျွန်မတို့၏ ညီအစ်ကို မောင်နှမများကို တကယ် ကူညီဖို့ တစ်ခုတည်းသော နည်းလမ်းလည်း ဖြစ်ပါသည်။ ဘုရားသခင်၏ တရားစီရင်ခြင်း နှင့် ပြစ်တင်ဆုံးမခြင်းတို့မှတစ်ဆင့်၊ ကျွန်မ၏ မှားယွင်းသော အမြင်တစ်ချို့ ပြောင်းလဲသွားခဲ့ပြီး၊ ကျွန်မ၏ မယုံရသကဲ့သို့ လူလည်ကျသော ဆိုးယုတ်သည့် စိတ်သဘောထားက အနည်းငယ် ပြောင်းလဲခဲ့သည်။ ယခုတွင်၊ ကျွန်မ၏ ညီအစ်ကိုမောင်နှမများက ဖောက်ပြန်ပျက်စီးမှုအား ပြသသည်ကို ကျွန်မ တွေ့သည့်အခါ သို့မဟုတ် အမှုအရာများကို သမ္မာတရား၏ အခြေခံသဘောတရားများအား ဖောက်ဖျက်သည့် နည်းလမ်းများဖြင့် ကိုင်တွယ်ခံရသည့်အခါ၊ ကျွန်မ သူတို့ကို မဖုံးဖိပေးတော့ပါ၊ မကာကွယ်ပေးတော့ပါ၊ သို့မဟုတ် လူတို့နှင့် ကျွန်မ၏ ပေါင်းသင်းဆက်ဆံရေးများကို ကာကွယ်ဖို့ မကြိုးစားတော့ပါ။ ကျွန်မသည် သတိရှိရှိ သမ္မာတရားကို လက်တွေ့လုပ်ဆောင်နိုင်သည်၊ မိတ်သဟာယပြုနိုင်သည်၊ ကူညီနိုင်သည်၊ အမှုအရာများကို ထောက်ပြပြီး၊ ဖော်ထုတ်နိုင်ပါသည်။ တစ်ခါတစ်ရံ ကျွန်မသည် တုံ့ဆိုင်းပြီး အခြားသူများအား စိတ်အနှောင့်အယှက်ပေးမိမည်ကို စိုးရွံ့မိဆဲဖြစ်သော်လည်း၊ ဘုရားသခင်ထံ ကျွန်မ ဆုတောင်းနိုင်သည်၊ မိမိကိုယ်ကိုယ် စွန့်လွှတ်နိုင်သည်၊ သမ္မာတရား၏ အခြေခံသဘောတရားများအတိုင်း လက်တွေ့လုပ်ဆောင်နိုင်ပြီး၊ ဆိုးယုတ်သည့် ဒဿနများဖြင့် အသက်မရှင်တော့ပါ။ ဤလက်တွေ့လုပ်ဆောင်မှုမျိုးဖြင့်၊ ကျွန်မ များစွာ ငြိမ်သက်ပြီး၊ တည်ငြိမ်မှုကို ခံစားရသည်။ ကျွန်မ အလွန် လွတ်လပ်နေပါသည်။ ဤပြောင်းလဲမှုများကို စွမ်းဆောင်ရရှိခြင်းနှင့် ဤအရာအားလုံးကို ရရှိခြင်းသည် လုံးဝ ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့၏ ရလဒ် ဖြစ်ပါသည်။


၅၃။ ချည်နှောင်ထားသည့် သံယောဇဉ်များကို ဖြေလွှတ်ခြင်း

ကူရီဘိုင် အီတလီနိုင်ငံ

ဘုရားသခင်၏ နှုတ်ကပတ်တော်က ပြောထားသည်- “သင်တို့၏ ကံကြမ္မာအတွက် ဘုရားသခင်၏ လက်သင့်ခံမှုကို သင်တို့ရှာဖွေသင့်သည်။ ဆိုလိုသည်မှာ သင်တို့သည် ဘုရားအိမ်တော်၏ အိမ်တော်သား တစ်ယောက်ဖြစ်သည်ကို အသိအမှတ် ပြုသဖြင့်၊ သင်တို့သည် ဘုရားသခင်ထံသို့ စိတ်နှလုံး တည်ငြိမ်အေးချမ်းခြင်းကို ယူဆောင် လာသင့်ပြီး အရာရာတွင် ဘုရားသခင်ကို စိတ်ကျေနပ်စေသင့်သည်။ တစ်နည်းအားဖြင့် သင်၏ လုပ်ရပ်များ၌ ကိုယ်ကျင့်တရား ကောင်းကာ၊ ထိုလုပ်ရပ်များတွင် သမ္မာတရားနှင့် လိုက်လျောညီထွေ နေသင့်သည်။ အကယ်၍ ဤသည်မှာ သင်၏ လုပ်ဆောင် နိုင်စွမ်းထက်ကျော်လွန်ပါက၊ သင်သည် ဘုရားသခင်၏ ရွံမုန်းခြင်းနှင့် ငြင်းပယ်ခြင်းကို ခံရကာ လူတိုင်း၏ ပစ်ပယ်ခြင်းကို ခံရလိမ့်မည်။ ထိုကဲ့သို့ အကျပ်အတည်းနှင့် သင် ရင်ဆိုင်တွေ့ပါက၊ သင့်ကို ဘုရားသခင်၏ အိမ်တော်ထဲတွင် ထည့်သွင်းစဉ်းစား၍ မရနိုင်တော့ပေ။ ဤသည်မှာ ဘုရားသခင်၏ လက်သင့်ခံမှုကို မရရှိခြင်း၏ အဓိပ္ပာယ် အတိအကျဖြစ်လေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ဘုရားသခင်၏နှုတ်ကပတ်တော်များမှ ကိုယ်တော်သည် ကျွန်မတို့ထံမှ မည်သည့်အရာကို လိုအပ်သည်ကို ကျွန်မတို့ မြင်ရသည်။ သူ၏ လက်ခံမှုကို ရပြီး အမှုအရာ အားလုံးမှာ သူကို ကျေနပ်စေနိုင်ဖို့အလို့ငှာ၊ ကျွန်မတို့ လုပ်ရပ်များမှာ ကိုယ်ကျင့်တရားကောင်းပြီး သမ္မာတရားကို လိုက်နာဖို့ဖြစ်သည်။ ယခင်က ကျွန်မ ဤသည်ကို မလုပ်နိုင်ခဲ့ပါ၊ အဓိကအားဖြင့် ကျွန်မ၏ စိတ်ခံစားချက်များနှင့် အမြဲ အသက်ရှင်သန် ပြုမူရင်း၊ ကျွန်မ စိတ်ခံစားချက်များ၏ စိုးမိုးတာခံရသောကြောင့် ဖြစ်သည်။ ကျွန်မက မကောင်းမှု လုပ်နေသည့်ပုံ လုံးဝ မပေါ်သော်လည်း၊ ကျွန်မ၏ လုပ်ရပ်များက သမ္မာတရား၏ အခြေခံသဘောတရားနှင့် ဆန့်ကျင်နေပြီး အသင်းတော်၏ အလုပ်ကို နှောင့်ယှက်ခဲ့သည်။ သို့ရာတွင် ဘုရားသခင်က သူ၏နှုတ်ကပတ်တော်များနှင့် ကျွန်မကို တရားစီရင်ကာ ပြစ်တင်ဆုံးမပြီးသည့်နောက်မှာ၊ ဤပုံစံနှင့် ပြုမူခြင်း၏ သဘာဝနှင့် အကျိုးဆက်များကို ကျွန်မ စတင် နားလည်ခဲ့သည်။ ထို့နောက်တွင် စိတ်ခံစားချက်အပေါ် မှီခိုမည့်အစား အမှုအရာများကို မှန်ကန်သည့် ကြံရွယ်ချက်များနှင့် ကျွန်မ ချဉ်းကပ်နိုင်ခဲ့သည်၊ ပြီးလျှင် ဘုရားသခင်၏ နှုတ်ကပတ်တော်များကို ကျွန်မ လက်တွေ့လုပ်ဆောင်နိုင်ခဲ့ သည်။

ပြီးခဲ့သည့် နိုဝင်ဘာလက ကျွန်မ၏ တာဝန်က အသင်းတော် ခေါင်းဆောင်တစ်ယောက် ဖြစ်သည့်အချိန်မှာ၊ ဝတ်ပြုစည်းဝေးပွဲ လုပ်သည့်နေရာတိုင်း၏ အုပ်စုခေါင်းဆောင် မည်မျှ အလုပ်ကောင်းစွာ အလုပ်လုပ်သည်ကို စစ်တမ်းကောက်ချက် တစ်ခုရှိခဲ့သည်။ အဖြေများထဲတွင် အုပ်စုခေါင်းဆောင် အစ်မလီက သူမတာဝန်မှာ အမြဲတမ်း ပေါ့ဆပြီး၊ သူမအမှား တစ်ခုတလေ ထောက်ပြခံရပါက၊ သူမက အမှန်တရားကို လက်မခံရုံမကဘဲ၊ ငြင်းခုံသည်ကို ကျွန်မ တွေ့လိုက်သည်။ အခြားလူများမှာ အခက်အခဲများ ရှိပါက၊ သူမက သမ္မာတရားကို မိတ်သဟာယ ပြုပြီး သူမတို့ကို ကူညီခြင်းမဟုတ်ဘဲ၊ ထိုအစား သူမတို့ကို အထက်စီးပုံစံနှင့် သြဝါဒချွေပြီး၊ အနေအထိုင်ကျပ်စေသည်။... ဤအရာများ အားလုံးဖတ်ပြီးနောက်မှာ၊ ဘုရားသခင်၏ အိမ်တော်မှာရှိသည့် အခြေခံသဘောတရားများပေါ် အခြေခံပြီး၊ သူမကို လူစားထိုးရမည်ကို ကျွန်မ သိခဲ့သည်။ သို့ရာတွင် ကျွန်မတို့က မွေးရပ်ဇာတိ တူပြီး၊ ယခင်က ကျွန်မတို့၏ တာဝန်များမှာ အလုပ် အတူတူ လုပ်ခဲ့ဖူးသည်။ ကျွန်မတို့ အမြဲတမ်း ရင်းနှီးပြီး၊ သူမက ကျွန်မကို များစွာ စောင့်ရှောက်ခဲ့သည်။ သူမကို ကျွန်မ ထုတ်လိုက်ပါက၊ ကျွန်မက ရက်စက်သည်ဟု သူမ မတွေးနိုင်ပါလား။ ယခင် နှစ်နှစ် သုံးနှစ်ခန့်က သူမက အသင်းတော်ခေါင်းဆောင် ဖြစ်သည့် သူမရာထူးမှ အထုတ်ခံရဖူးပြီး၊ အပျက်သဘောဆောင်ခြင်းမှ သူမကိုယ်သူမ ရုန်းထွက်လာရုံရှိသေးသည်။ နောက်ထပ် ရာထူး တစ်ခုသာ သူမဆီက ထပ်နုတ်လိုက်ပါက၊ ယင်းမှာ ပိုကြီးသည့် ရိုက်နှက်ချက်တစ်ခုသာ ဖြစ်မည် မဟုတ်ပါလား။ သူမ ယင်းကို ကိုင်တွယ်ဖြေရှင်းနိုင်ပါ့မလား။ သူမအခြေအနေက မည်မျှ မရေမရာ ဖြစ်နေသည်ကို သူမတွေ့ရဖို့အလို့ငှာ၊ သူမနှင့် ချက်ချင်း မိတ်သဟာယပြုဖို့ လိုသည်ကို ကျွန်မ နားလည်လိုက်သည်၊ သူမသာ အချိန်မီ ပြောင်းလဲနိုင်ပါက၊ သူမ ရာထူးကို ထိန်းသိမ်းနိုင်မည်ဟု ကျွန်မ တွေးမိသည်။ ထို့ကြောင့် ကျွန်မက အစ်မလီကို သူမ၏ပြဿနာအကြောင်း မိတ်သဟာယမှာ ပြောပြသော်လည်း၊ သူမမှာ မိမိကိုယ်ကိုယ် သတိပြုမိခြင်း တစ်ခုမှ မရှိသည်ကို တွေ့ခဲ့ရသည်။ သူမနှင့် မိတ်သဟာယပြုရာမှာ ကျွန်မ အစွမ်းကုန် ကြိုးစားခဲ့သည်၊ ပြီးလျှင် ထို့နောက်မှာ သူမက ပြောင်းလဲဖို့နှင့် ပြန်လည်ဆန်းစစ်ဖို့ ဆန္ဒရှိလာသည်၊ နောက်ဆုံးမှာ ကျွန်မ သက်ပြင်းချနိုင်ခဲ့သည်။ လုပ်ဖော်ကိုင်ဖက်များကို သူမ၏ကောင်းကြောင်း အနည်းငယ် ပြောပြပါက၊ သူမ ဤတာဝန်ကို ဆက်လုပ်နိုင်ချင် လုပ်နိုင်လိမ့်မည်ဟု ကျွန်မ ထင်မိသည်။

နောက်ပိုင်းမှာ အလုပ်အကြောင်း ဆွေးနွေးနေချိန်မှာ၊ အစ်မလီသည် သမ္မာတရားကို မည်သည့်အခါမျှ လက်မခံကြောင်း လုပ်ဖော်ကိုင်ဖက် နှစ်ယောက် သုံးယောက်က ပြောပြသည်၊ ပြီးလျှင် သူမကို လူစားထိုးဖို့ သူတို့အားလုံး သဘောတူကြသည်။ ဤသည်ကိုကြားလျက် ကျွန်မ အတော် အကျပ်ရိုက်သွားသည်။ ကျွန်မက “အစ်မလီဟာ ပြဿနာတချို့ရှိပေမဲ့၊ ပြောင်းလဲဖို့ အဆင်သင့် မဖြစ်သေးပါဘူး၊ ဒါကြောင့် သူ့ကို နောက်ထပ် အခွင့်အရေး မပေးနိုင်ဘူးလား။” ဟု တွေးမိသည်။ ထို့နောက်တွင်ပင် အစ်မကျောက်က၊ “အစ်မလီက ဒီအခြေအနေမှာ ရှိနေတာ ကြာခဲ့ပြီ။ သူက မိတ်သဟာယ ကောင်းကောင်းပြုပေမဲ့၊ သူပြောတာတွေကို သူလက်တွေ့ မလုပ်ဆောင်ဘူး။ ပြောင်းလဲမှု လုံးဝကို မရှိတာ။ သူဟာ ဒီရာထူးအတွက် မသင့်တော်ဘူး။” ဟု ပြောလိုက်သည်။ ကျွန်မက “အစ်မလီက သမ္မာတရားကို လက်ခံဖို့ ခက်ခဲနေပေမဲ့၊ သူက တကယ့်ကို တက်ကြွမှုရှိပြီး သူ့တာဝန်တွေမှာလည်း တာဝန် ယူတတ်ပါတယ်၊ ပြီးတော့ လတ်တလောလေးတင်ပဲ ညီအစ်ကို မောင်နှမ တချို့က သူတို့တာဝန်တွေမှာ တက်တက်ကြွကြွ မရှိခဲ့ကြဘဲ၊ အဲဒါကို သူက သူတို့ကို စိတ်ပါအောင် ဆွဲဆောင်ခဲ့တယ်လေ။” ဟု ကမန်းကတန်း ကြားဖြတ် ပြောလိုက်သည်။ ယင်းကို အစ်မဘိုင်က “အစ်မလီက တကယ့်ကို တက်ကြွမှုရှိပြီး၊ အမြဲတမ်း အပြေးအလွှားသွားနေတဲ့ပုံ မြင်ရပေမဲ့၊ တကယ်တော့ သူက အဲဒါတွေအားလုံးကို ဟန်ပြသာ လုပ်ပြီး၊ တကယ့်ပြဿနာတွေကို သူမဖြေရှင်းနိုင်ဘူး။” ဟု ချက်ချင်း ပြန်ပြောလေသည်။ သူတို့ ပြောသွားသမျှက အားလုံးမှန်ပြီး၊ ကျွန်မမှာ မည်သည့်အရာမျှ တုံ့ပြန်မပြောနိုင်ခဲ့ပါ။ ထို့နောက်မှာ နောက်ထပ်အသင်းတော် ခေါင်းဆောင် တစ်ယောက်ဖြစ်သည့် အစ်မကျန်းက၊ “အစ်မလီဟာ အုပ်စုခေါင်းဆောင် ဖြစ်ဖို့ မသင့်တော်ဘူး ဆိုတာ မှန်ပေမဲ့၊ အခုတော့ ကျွန်မတို့မှာ သူ့ကို အစားထိုးဖို့ သင့်တော်တဲ့သူ မရှိသေးဘူး။ အစားဝင်ပေးတဲ့သူ ကောင်းကောင်းတစ်ယောက် ရှာလို့မရမချင်းကို ဒီရာထူးမှာပဲ သူ့ကို ဆက်ထားရအောင်။” ဟု ပြောလိုက်သည်။ ဤသည်မှာ ကျွန်မလိုချင်သည့်အရာနှင့် အံကိုက်ဖြစ်သောကြောင့် ကျွန်မက “ကျွန်မ သဘောတူတယ်။ တစ်ယောက်ယောက် တွေ့တဲ့အခါမှာ သူ့ကို အစားထိုးကြရအောင်။” ဟု ကမန်းကတန်း ပြောလိုက်သည်။ ကျွန်မ အံ့အားသင့်ရသည်၊ နောက်တစ်ပတ်ပင် မကြာသေးဘဲ၊ ကျွန်မတို့ အသင်းတော်အလုပ်အကြောင်း ဆွေးနွေးပြီးနောက်မှာ အစ်မကျောက်က ထိုကိစ္စကို ထပ်ပြောလာသည်။ အစ်ကိုချန်းကို ရွေးဖို့သင့်တော်ပြီး အခြားလုပ်ဖော်ကိုင်ဖက် အနည်းငယ်ကလည်း သဘောတူကြသည်ဟု သူမက ပြောသည်။ ကျွန်မ၏ နှလုံးသားက ဆို့နင့်သွားခဲ့သည်။ အစ်ကိုချန်းသာ အုပ်စုခေါင်းဆောင်အဖြစ် ရွေးကောက်ခံရပါက၊ အစ်မလီတော့ အထုတ်ခံရတော့မည် ဖြစ်သည်။ ထို့ကြောင့် ကျွန်မက အစ်ကိုချန်း၏ ဖောက်ပြန်ပျက်စီးမှုများ၊ အားနည်းချက်များနှင့် ပတ်သက်သည့် ကိစ္စအချို့ကို ပြောပြီး၊ သူက အလုပ်အတွက် မသင့်တော်ပါဟု ပြောလိုက်သည်။ ထို့နောက်မှာ လူတိုင်းက စပြီး မဝံ့မရဲ ဖြစ်ကုန်ကြပြီး၊ ကျွန်မလည်း နည်းနည်း ဘဝင်မကျဖြစ်လာသည်၊ သို့ရာတွင် သမ္မာတရားကို ကျွန်မ မရှာဖွေသေးပါ။

နောက်ပိုင်းမှာ အုပ်စုခေါင်းဆောင်များနှင့် ပတ်သက်သည့် အသေးစိတ် အစီရင်ခံစာကို သူမကို ပေးဖို့ ကျွန်မ၏ ခေါင်းဆောင်က တောင်းခဲ့သည်၊ ပြီးလျှင် ကျွန်မ အစ်မလီ အကြောင်းရေးရသည့် အချိန်ရောက်တော့၊ သူမနှင့်ပတ်သက်သည့် ညီအစ်ကိုမောင်နှမများ၏ အကဲဖြတ်မှုကို ကျွန်မ မှန်မှန်ကန်ကန် မဆန်းစစ်ခဲ့ပါ။ သူမထွက်သွားပြီးသည့်နောက် ကျွန်မ စိတ်ထင့်နေခဲ့သည်။ ကျွန်မသည် အစ်မလီအတွက် အမြဲ စိတ်ပူပြီး၊ အဘယ့်ကြောင့် သူမကိုယ်စား ပြောဆိုနေခဲ့ပါလိမ့်ဟု ကျွန်မ တွေးမိသည်။ ကျွန်မက သူမကို မျက်နှာလိုက်နေခြင်း မဟုတ်ပါလား။ မည်သည့်စေ့ဆော်မှုမျိုးက ကျွန်မကို ထိန်းချုပ် နေခဲ့သနည်း။ ထို့နောက်မှာ ဘုရားသခင်၏ ဤနှုတ်ကပတ်တော်များကို ကျွန်မ ဖတ်ခဲ့ရသည်၊ “အဓိကအားဖြင့် စိတ်လှုပ်ရှားထိခိုက်လွယ်ခြင်းဟူသည် အဘယ်နည်း။ ယင်းမှာ ဖောက်ပြန်ပျက်စီးသော စိတ်သဘောထား တစ်ခုပင်ဖြစ်သည်။ ကျွန်ုပ်တို့သည် စိတ်လှုပ်ရှားထိခိုက်လွယ်ခြင်း၏ လက်တွေ့ကဏ္ဍများကို ဖော်ပြရန် စကားလုံးအနည်းငယ်ကို အသုံးရမည်ဆိုပါက၊ ၎င်းတို့မှာ မျက်နှာသာပေးခြင်းနှင့် အချို့သောလူတို့ကို ကာကွယ်ခြင်းဘက်၌ ဘက်လိုက်ခြင်း၊ ဇာတိပကတိ၏ ဆက်ဆံရေးများကို ထိန်းသိမ်းထားခြင်းနှင့် တရားမျှတမှုမရှိခြင်း၊ ဤသည်တို့မှာ စိတ်လှုပ်ရှားထိခိုက်လွယ်ခြင်းပင် ဖြစ်သည်။ ထို့ကြောင့် လူတစ်ဦး၏ စိတ်လှုပ်ရှားထိခိုက်လွယ်ခြင်းကို စွန့်ပစ်ခြင်းဟူသည်မှာ တစ်စုံတစ်ဦး၏အကြောင်းကို မစဥ်းစားတော့ခြင်းကို လုံးဝမဆိုလိုပေ။ သာမန်အားဖြင့် သင်သည် သူတို့အကြောင်းကို လုံးဝစဥ်းစားမည် မဟုတ်သော်လည်း၊ တစ်စုံတစ်ဦးက သင့်မိသားစုဝင်များ၊ သင်နေထိုင်ရာမြို့၊ သို့မဟုတ် သင်နှင့် ဆက်စပ်မှုရှိသည့် မည်သူ့ကိုမဆို ဝေဖန်သည်နှင့်တစ်ပြိုင်နက် သင်သည် ဒေါကန်ပြီး သူတို့ကိုထောက်ခံအားပေးရန် သံန္နိဋ္ဌာန်ချသည်။ သူတို့အကြောင်း ပြောထားသည့်အရာကို လှန်ပစ်ရန် သင် အလွန်လှုံ့ဆော်ခြင်း ခံရလေသည်။ သင်သည် သူတို့ကို ပြန်ပြင်၍မရသော အမှားတစ်ခုကို ခံစားရစေရန် ခွင့်မပြုနိုင်ပေ။ သင်သည် သူတို့၏ဂုဏ်သတင်းကို ထိန်းသိမ်းရန်၊ အမှားတိုင်းကို မှန်ပုံရအောင်လုပ်ရန်နှင့် အခြားသူများကို သူတို့အကြောင်း အမှန်တရားကိုပြောစေခွင့် သို့မဟုတ် သူတို့ကို ဖော်ထုတ်စေခွင့် မပြုရန် အစွမ်းကုန်ပြုလုပ်ဖို့ လိုအပ်ချက်ကို သင်ခံစားမိသည်။ ဤသည်မှာ မတရားမမျှမှုဖြစ်ပြီး၊ ယင်းကို စိတ်လှုပ်ရှားထိခိုက်လွယ်ခြင်းဟု ခေါ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရား၏စစ်မှန်မှုဆိုသည်မှာ အဘယ်နည်း။”) “လူတို့သည် ဘုရားသခင့်အပေါ် ကြောက်ရွံ့ခြင်းမရှိပါက၊ ထို့ပြင် ဘုရားသခင်သည် သူတို့နှလုံးသားများထဲ၌ နေရာမရှိပါက သူတို့သည် မည်သည့်တာဝန်များကို ဖြည့်ဆည်းနေကြပါစေ သို့မဟုတ် မည်သည့်ပြဿနာများကို ကိုင်တွယ်ဖြေရှင်းနေကြပါစေ မည်သည့်အခါမျှ ကိုယ်ကျင့်တရားအရ လုပ်ဆောင်နိုင်မည်မဟုတ်ပေ။ မိမိတို့၏ ရည်ရွယ်ချက်များနှင့် တစ်ကိုယ်ကောင်းဆန်သော ဆန္ဒများအတွင်း အသက်ရှင်နေသော လူတို့သည် သမ္မာတရား၏ စစ်မှန်မှုအတွင်း ဝင်ရောက်နိုင်စွမ်း ရှိလိမ့်မည်မဟုတ်ပေ။ ဤအကြောင်းကြောင့် သူတို့သည် ပြဿနာတစ်ခုကို ကြုံတွေ့ရတိုင်း မိမိတို့၏ ရည်ရွယ်ချက်များအပေါ် ဆန်းစစ်ဝေဖန်သော အမြင် မထားရှိကြဘဲ သူတို့၏ ရည်ရွယ်ချက်များ မှားယွင်းသည့်နေရာကို သတိမထားနိုင်ကြပေ။ ထိုအစား သူတို့ကိုယ်သူတို့အတွက် အလိမ်အညာများနှင့် အကြောင်းပြချက်များကို ဖန်တီးရန် ရှင်းချက်မျိုးစုံကို အသုံးပြုတတ်ကြသည်။ သူတို့သည် မိမိတို့၏ ကိုယ်ပိုင်အကျိုးအမြတ်များ၊ ဂုဏ်သတင်းနှင့် လူအချင်းချင်း ဆက်ဆံရေးများကို ကာကွယ်ရန်အတွက် အတော်ပင် အောင်မြင်ကြသော်လည်း၊ အမှန်မှာမူ သူတို့သည် ဘုရားသခင်နှင့် မည်သည့်ဆက်ဆံရေးကိုမျှ မတည်ဆောက်ထားကြပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်အပေါ် လူသားထားရှိသင့်သည့် သဘောထား”)

ပြဿနာများကို ရင်ဆိုင်ရာမှာ၊ ကျွန်မတို့က သမ္မာတရား၏ အခြေခံသဘောတရားများအတိုင်း တရားမျှမျှတတ မပြုမူနိုင်ဘဲ၊ ကျွန်မတို့နှင့် ဆက်သွယ်နေသည့် သို့မဟုတ် ကျွန်မတို့ကို အကျိုးပြုသည့် လူများကို မျက်နှာလိုက်ပြီး ကာကွယ်ပေးရင်း၊ ကျွန်မတို့က အမှန်အမှား မခွဲခြားသည်ကို ဘုရားသခင်၏ နှုတ်ကပတ်တော်များက ပြသနေသည်။ ဤသည်မှာ စိတ်ခံစားချက်အတိုင်း ပြုမူခြင်း ဖြစ်သည်။ ကျွန်မတို့၏ တာဝန်မှာ ဖြစ်စေ၊ ပြဿနာတစ်ခုကို ဖြေရှင်းရာမှာ ဖြစ်စေ၊ ကျွန်မတို့က စိတ်ခံစားချက်နှင့် စိုးမိုးခံရသည့်အခါ၊ သမ္မာတရားကို လုံးဝ လက်တွေ့မလုပ်ဆောင်သကဲ့သို့၊ ကျွန်မတို့၏ တာဝန်ကို လုံးဝ မထမ်းဆောင်ဘဲ၊ ကျွန်မတို့၏ ဇာတိခန္ဓာ ခံစားချက်များနှင့် ကိုယ်ပိုင် အကျိုးစီးပွားများအကြောင်းကိုသာ စဉ်းစားကြ သည်။ ယင်းက ကျွန်မ ရှိနေခဲ့သည့် အခြေအနေဖြစ်သည်။ ကျွန်မ၏ စိတ်ခံစားချက်များအတိုင်း ပြုမူနေခဲ့သောကြောင့် ကျွန်မ အစ်မလီကို မထုတ်ပစ်ချင်ခဲ့ပါ။ ကျွန်မက ကျွန်မတို့၏ ပေါင်းသင်းဆက်ဆံရေးကို ကာကွယ်နေပြီး၊ သူမ ကျွန်မကို စိတ်ဆိုးမှာ စိုးရွံ့ခဲ့သည်။ ထို့ကြောင့် လုပ်ဖော်ကိုင်ဖက်များက အခြေခံသဘောတရားများ လိုက်နာပြီး၊ သူမကို အစားထိုးချင် သည့်အခါမှာ၊ သူမရာထူးမြဲစေဖို့အလို့ငှာ သူမကို ကာကွယ်ပေးဖို့ ကျွန်မ တတ်နိုင်သမျှ လုပ်ခဲ့သည်။ သူမအပေါ် ကျွန်မ၏ အကဲဖြတ်မှုကို ခေါင်းဆောင်ကို ပေးသည့်အခါ၊ ကျွန်မ လျှော့ပေါ့ပြောခဲ့သည်၊ မျက်နှာလိုက်ပြီး သူမအတွက် ကာပေးခဲ့ သည်၊ ပြီးလျှင် အမှန်ကို ဖုံးကွယ်ခဲ့သည်။ ပြန်တွေးလိုက်ပါက၊ ကျွန်မ၏ စေ့ဆော်မှုနှင့် ရည်ရွယ်ချက်များ အားလုံးသည် စိတ်ခံစားချက်၏ စိုးမိုးခြင်းကို ခံရခြင်းဖြစ်သည်ကို ကျွန်မ မြင်ရပါ သည်။ ကျွန်မက ပေါင်းသင်းဆက်ဆံရေးတစ်ခုကို ကာကွယ်ဖို့ ဘုရားသခင့်အိမ်တော်၏ အကျိုးစီးပွားကို ထိခိုက်စေလိုပြီး၊ လူတစ်ယောက်ကို မစော်ကားမိမီ ဘုရားသခင်ကို ပြစ်မှားစော်ကားဖို့ အရန်သင့်ဖြစ်နေရင်း၊ စဉ်းလဲပြီး လှည့်စားကာ ဖောက်ပြန်ပျက်စီးသည့် စိတ်သဘောထားနှင့် ကျွန်မ ရှင်သန်နေခဲ့ သည်။ ကျွန်မမှာ ဘုရားသခင်ကို ချစ်ကြောက်ရိုသေမှု လုံးလုံး မရှိဘဲ၊ အရမ်းကို တစ်ကိုယ်ကောင်းဆန်ပြီး၊ စက်ဆုပ်ရွံရှာစရာ ကောင်းသည်။ ဤအရာများအားလုံးနှင့် ပတ်သက်ပြီး ကျွန်မ အရမ်းကို အပြစ်ရှိသည်ဟု ခံစားရသည်၊ ထို့ကြောင့် အမှန်အတိုင်း ပြောပြဖို့ ခေါင်းဆောင်ဆီကို ကျွန်မ ချက်ချင်းသွားလိုက်သည်။ ထို့နောက်မှာ ဘုရားသခင်ဆီကို ကျွန်မ ဆုတောင်းပြီး၊ ပြောပြခဲ့ သည်။ “ကျွန်မဟာ ဘာဖြစ်လို့ သမ္မာတရားကို လက်တွေ့မလုပ်ဆောင်နိုင်ဘဲ၊ စိတ်ခံစားချက်ရဲ့ တွန်းအား ပေးတာကို အမြဲတမ်း ခံရတာလဲ။ ဒီပြဿနာရဲ့ အရင်းအမြစ်က ဘာပါလဲ။”

တစ်နေ့ ကျွန်မ ဝတ်ပြုခြင်း၌၊ ဘုရားသခင်ဆီက ဤနှုတ်ကပတ်တော်များကို ကျွန်မ ဖတ်ခဲ့ရသည်။ “ဤမျှညစ်ညမ်းသောမြေတွင် မွေးဖွားလာလျက်၊ လူသားသည် လူ့အဖွဲ့အစည်း၏ ပြင်းထန်စွာ ထိခိုက်ဖျက်ဆီးခြင်းကို ခံခဲ့ရပြီးဖြစ်သည်၊ သူသည် ရှေးဆန်သော လူ့ကျင့်ဝတ်များ၏ လွှမ်းမိုးခြင်းခံရပြီးဖြစ်ကာ ‘အဆင့်မြင့် ပညာသင်ကျောင်းများ’ တွင် သင်ယူခဲ့ပြီးဖြစ်သည်။ ခေတ်နောက်ကျသော စဉ်းစားတွေးတောခြင်း၊ ဖောက်ပြန်ပျက်စီးသော အကျင့်စာရိတ္တ၊ ဘဝနှင့်ပတ်သက်သည့် နုံချာသော အမြင်ရှုထောင့်၊ စက်ဆုပ်ဖွယ် အတွေးအခေါ်၊ လုံးဝဥဿုံ တန်ဖိုးမရှိသော တည်ရှိမှု၊ စာရိတ္တပျက်ပြားသော အသက်ရှင်နေထိုင်ပုံနှင့် ဓလေ့စရိုက်များ- ဤအရာများအားလုံးသည် လူ့စိတ်နှလုံး အတွင်းသို့ ပြင်းပြင်းထန်ထန် ကျူးကျော်ဝင်ရောက်ကာ လူသား၏ အသိစိတ်ကို ပြင်းထန်စွာ အားလျော့စေခဲ့၍ တိုက်ခိုက်ခဲ့သည်။ အကျိုးဆက်အနေဖြင့် လူသားသည် ဘုရားသခင်နှင့် ဝေးသည်ထက် ဝေးသွားသည့်အပြင် သူ့ကို ယခင်ကထက် ပိုမို ဆန့်ကျင်လာသည်။ လူ့စိတ်သဘောထားသည် တစ်နေ့ပြီး တစ်နေ့ ပိုမိုဆိုးယုတ်လာကာ ဘုရားသခင်အတွက် မည်သည့်အရာကိုမဆို လိုလိုလားလား စွန့်လွှတ်လိုသည့်သူနှင့် ဘုရားသခင်ကို လိုလိုလားလား နာခံလိုစိတ်ရှိသူ တစ်ဦးတစ်လေမျှ မရှိသည့်အပြင် ဘုရားသခင်၏ ပေါ်ထွန်းမှုကို လိုလိုလားလား ရှာဖွေလိုသော ဆန္ဒရှိသူလည်း တစ်ဦးတစ်လေမျှ မရှိပေ။ ထိုအစား လူသားသည် ရွှံ့မြေထဲ၌ ဇာတိပကတိ၏ ဖောက်ပြန်ပျက်စီးခြင်းထံ မိမိကိုယ်ကိုယ် လုံးလုံး ပေးအပ်ထားလျက်၊ စာတန်၏ အုပ်စိုးမှုအောက်တွင် မည်သည့်အရာကိုမှ လုပ်ဆောင်ခြင်းမရှိဘဲ အပျော်အပါးကို လိုက်စားပေသည်။ အမှောင်ထုတွင် နေထိုင်ကြသော လူသားတို့သည် သမ္မာတရားကို ကြားသောအခါ၌ပင်၊ လက်တွေ့လုပ်ဆောင်ရန် မတွေးတောကြသကဲ့သို့၊ ဘုရားသခင်၏ ပေါ်ထွန်းခြင်းကို ဖူးမြင်ခဲ့ရလျှင်ပင် ဘုရားသခင်ကို ရှာဖွေလိုခြင်း မရှိကြပေ။ ထိုမျှလောက် စာရိတ္တပျက်ပြားသော လူသားမျိုးနွယ် တစ်ရပ်သည် ကယ်တင်ခြင်းရရှိရန် အခွင့်အရေး မည်သို့ ရှိနိုင်မည်နည်း။ ထိုမျှ ယိုယွင်းသော လူသားမျိုးနွယ်တစ်ရပ်သည် အလင်းထဲတွင် မည်သို့နေနိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်) ထို့နောက်မှာ စိတ်ခံစားချက်အတိုင်း ပြုမူခြင်းသည် များသောအားဖြင့် စာတန်၏ လှည့်စားပြီး၊ ဖောက်ပြန်ဖျက်ဆီးခြင်းကို ခံရခြင်းမှ အများဆုံးလာသည်ကို ကျွန်မ သဘောပေါက်လိုက်သည်။ ကျောင်းပညာရေးနှင့် လူမှုရေး သြဇာလွှမ်းမိုးမှုများမှတစ်ဆင့်၊ စာတန်နတ်ဆိုးက လူများကို “မိမိကိုယ်သာ ကိုးကွယ်ရာဖြစ်၏၊” “အရေးကြီးတော့ သွေးနီးသည်” “လူသားသည် သက်မဲ့မဟုတ်ပါ။ သူသည် စိတ်ခံစားမှုများနှင့် မည်သို့ကင်းနိုင်မည်နည်း။” ကဲ့သို့ လောကီဆိုင်ရာ ဒဿနများ၊ ရှင်သန်ခြင်း ဥပဒေသမျိုးစုံတို့နှင့် နစ်မြုပ်နေစေသည်။ ကျွန်မနှင့် ရင်းနှီးသည့်သူများကို ကာကွယ်သည်ကို အပြုသဘောဆောင်သည့် အရာတစ်ခုအဖြစ် မြင်ပြီး၊ စာနာခြင်းနှင့် သနားခြင်းကို ချစ်ခြင်းအဖြစ် မြင်ပြီးလျှင်၊ ဤဒဿနများနှင့် ကျွန်မ နေထိုင်ခဲ့သည်။ အစ်မလီ အစားထိုးခံရခြင်းနှင့် ပတ်သက်ပြီး၊ ကျွန်မတို့က တစ်နယ်တည်းက လာကြခြင်းဖြစ်ပြီး၊ သူမက ကျွန်မကို အမြဲ စောင့်ရှောက်သည်ဟုသာ ကျွန်မ အမြဲတွေးနေခဲ့သည်၊ ထို့ကြောင့် သူမက အလုပ်ထုတ်ခံရခြင်းကို ရင်ဆိုင်နေရချိန်မှာ၊ ကျွန်မက သူမကို ကူညီသင့်ပြီး၊ သူမအတွက် ပြောပေးသင့်သည်ဟု ထင်ခဲ့ သည်။ ယင်းက မှန်ကန်သည့် အလုပ်ဖြစ်သည်ဟု ကျွန်မ ထင်ခဲ့သည်။ သူမက အုပ်စုခေါင်းဆောင်အဖြစ် သူမတာဝန်ကို တကယ် တာဝန်မယူခဲ့ဘဲ၊ အခြားသူများကို မကြာခဏ သြဝါဒချွေပြီး၊ သူမတို့ကို ထိန်းချုပ်သည်ကို ကျွန်မ သိခဲ့သည်။ သူမကို အစားမထိုးခြင်းက ညီအစ်ကိုမောင်နှမများကို နစ်နာစေပြီး၊ အသင်းတော်၏ အလုပ်ကိုလည်း ထိခိုက်စေလိမ့်မည်။ သို့ရာတွင် ကျွန်မက သူမကို ကာကွယ်ဖို့နှင့် သူမရာထူး မြဲနေစေဖို့ တတ်နိုင်သမျှ လုပ်ရင်း၊ သမ္မာတရား၏ အခြေခံသဘောတရားများကို ဆန့်ကျင်ခဲ့ပြီး၊ ဘုရားသခင်၏ အိမ်တော်၏ အကျိုးစီးပွားကို ကျွန်မ ဥပေက္ခာပြုခဲ့သည်။ ကျွန်မတို့၏ ပေါင်းသင်းဆက်ဆံရေးကို ထိန်းသိမ်းဖို့ ကျွန်မ၏ တာဝန်ကို အပြည့်အဝ အသုံးချခဲ့ပြီး၊ ကျွန်မအပေါ် သူမ၏ ကြင်နာမှုကို ပြန်ပေးဆပ်ဖို့ အသင်းတော်၏ အလုပ်ကို အသုံးချခဲ့ သည်။ ကျွန်မက မိမိကိုယ်ပိုင် အကျိုးအမြတ်အတွက် မိမိအာဏာနှင့် တာဝန်ကို အမြတ်ထုတ်နေခဲ့သည်။ ခေါင်းဆောင် တစ်ယောက် အနေနှင့်၊ ကျွန်မက အသင်းတော်၏ အလုပ်အတွက်၊ ညီအစ်ကိုမောင်နှမများ၏ အသက်ဝင်ရောက်မှုအတွက် စဉ်းစားနေသင့်ပြီး၊ ကျွန်မ၏ တာဝန်မှာ သမ္မာတရား၏ အခြေခံသဘောတရားများအတိုင်း ပြုမူခဲ့သင့်သည်။ သို့ရာတွင် ကျွန်မက ခံစားချက်ကို ရှေ့တန်းတင်ခဲ့သည်၊ သမ္မာတရားကို ကောင်းစွာ သတိပြုမိသော်လည်း၊ လက်တွေ့မလုပ်ဆောင်ခဲ့ပါ။ ယင်းက သမ္မာတရားနှင့် အခြေခံသဘောတရားများကို သစ္စာဖောက်ပြီး အသင်းတော်၏ အလုပ်ကို ပေါ့ပေါ့ဆဆ သဘောထားခဲ့ခြင်း မဟုတ်ပါလား။ ကျွန်မက ကျေးဇူးကန်းနေခဲ့ခြင်း ဖြစ်သည်။ ထို့နောက်တွင် ဤလောကီဆိုင်ရာ ဒဿနများသည် လူများကို ဖောက်ပြန်ဖျက်ဆီးဖို့နှင့် လှည့်စားဖို့ စာတန်သုံးသည့် လွဲမှားသည့် အယူအဆများဖြစ်သည်ကို ကျွန်မ မြင်လိုက်သည်။ ထိုနည်းလမ်းနှင့် စကားပြောပြီး ပြုမူခြင်းက သာတူညီမျှရှိမှုနှင့် တရားမျှတမှုတို့ လုံးလုံး ကင်းမဲ့ပြီး၊ တကယ်ကို သမ္မာတရား၏ အခြေခံသဘောတရား မပါဝင်ပါ။ ယင်းက တကယ့်ကို တရုတ် ကွန်မြူနစ်ပါတီ အရာရှိများ၏ ဘဝဒဿနလည်း ဖြစ်သည်။ “လူတစ်ဦးသည် သြဇာပိုညောင်းပြီး ပိုမြင့်သည့်နေရာသို့ ရာထူးတိုးခံရသောအခါ သူ၏မိသားစုနှင့် ဆွေမျိုးများ ကောင်းစားကြ၏။” တစ်ယောက်ယောက်က အရာရှိတစ်ယောက် ဖြစ်လာသည့်အခါ၊ သူမတို့ ဆွေမျိုးများလည်း အကြီးအကျယ် အကျိုးရှိကြပြီး၊ အပြစ်ဒဏ်ကင်းလွတ်ခွင့်ရခြင်းနှင့် ပတ်သက်ပြီး အားလုံးနီးပါးကို လုပ်လို့ရသည်။ တရုတ်ကွန်မြူနစ်ပါတီ ထိန်းချုပ်ထားသည့် လူ့အဖွဲ့အစည်းက အရမ်း မှောင်မိုက်ပြီး၊ အရမ်း ဆိုးယုတ်သည်၊ သာတူညီမျှရှိမှုနှင့် တရားမျှတမှု လုံးလုံး ကင်းမဲ့သည်။ အသင်းတော် ခေါင်းဆောင်တစ်ယောက် အနေနှင့်၊ အခြေခံသဘောတရားများအတိုင်း မပြုမူဘဲ၊ ဤဆိုးယုတ်သည့် ဒဿနများနှင့် အသက်ရှင်နေသည်မှာ ကျွန်မသည် တရုတ်ကွန်မြူနစ်ပါတီ အရာရှိများနှင့် မည်သို့များ ကွာခြားသနည်း။ အစ်မလီကို အလုပ်မထုတ်ချင်ခြင်းက စစ်မှန်သည့် အချစ်ကြောင့်ဖြစ်စေ၊ အကူအညီ ပေးချင်သောကြောင့်ဖြစ်စေ မဟုတ်ဘဲ၊ ကျွန်မက အေးစက်ပြီး၊ ခံစားချက်မဲ့သည်ဟု သူမက ပြောမည်ကိုလည်းကောင်း၊ ပြီးလျှင် ကျွန်မကို နောက်ထပ် မည်သည့်အခါမှ ယခင်ကကဲ့သို့ မဆက်ဆံတော့မည်ကိုလည်းကောင်း ကျွန်မ ကြောက်နေခဲ့ခြင်း ဖြစ်သည်။ ကျွန်မက သူမ၏ အသက်တာကို လုံးဝ ထည့်မတွက်ခဲ့ပါ။ ဘုရားသခင်၏ အိမ်တော်တွင် တစ်ယောက်ယောက်ကို အစားထိုးခြင်းက သူတို့ အချိန်မီ နောင်တရဖို့နှင့် ပြောင်းလဲနိုင်ဖို့အလို့ငှာ မိမိကိုယ်ကိုယ် ပြန်ဆန်းစစ်ခြင်းကို အားပေးဖို့ လုပ်ခြင်း ဖြစ်သည်။ ယင်းက ဘုရားသခင်က လူများကို ကယ်တင်ပြီး၊ ကာကွယ်သည့် နည်းလမ်းတစ်ခု ဖြစ်သည်။ ကျွန်မလည်း ကျွန်မ၏ တာဝန်က ထုတ်ပယ်ခံရပါသည်၊ ပြီးလျှင် ကျွန်မ၏ ရှုံးနိမ့်ခြင်းမှ သင်ခန်းစာယူသည့်အချိန်တွင်၊ အသင်းတော်က ကျွန်မအတွက် နောက်ထပ် သင့်တော်သည့် တာဝန်တစ်ခုကို စီစဉ်ပေးခဲ့သည်။ ကျွန်မကို ပြန်ဆန်းစစ်စေပြီး၊ တကယ် မိမိကိုယ်ကိုယ် သတိပြုမိခြင်း အချို့ ရရှိစေခဲ့သည်မှာ တိုက်မိခြင်းနှင့် လဲပြိုခြင်းတို့သာ ဖြစ်ပါသည်။ လူတို့ကို ကယ်တင်ဖို့ ဘုရားသခင်၏ အလိုတော်ကိုလည်း ကျွန်မ ပိုနားလည်ခဲ့သည်၊ ပြီးလျှင် သူမ၏ချစ်ခြင်းက သနားကရုဏာနှင့် ဖြောင့်မတ်ခြင်းတို့ ပါဝင်သည်ကို မြင်ခဲ့ရသည်။ ဘုရားသခင်၏ ချစ်ခြင်းမေတ္တာမှာ အခြေခံသဘောတရားများ ပါသည်။ သူက ကျွန်မတို့ကို အလိုမလိုက်သကဲ့သို့ မဖျက်ဆီးပါ။ သို့ရာတွင် အခြားသူများအတွက် ကျွန်မ၏ “ချစ်ခြင်း” က ဆိုးယုတ်သည့် လောကီဆိုင်ရာ ဒဿနများနှင့် ပြည့်နေပြီး ကိုယ်ကျိုးများပေါ်မှာ အခြေခံခြင်းဖြစ်သည်။ ယင်းက ဘုရားသခင်အတွက် သေးသိမ်ပြီး၊ တစ်ကိုယ်ကောင်းဆန်သည်၊ မသတီစရာကောင်းပြီး၊ ရွံစရာ ကောင်းသည်။ ထို့နောက်တွင်မှသာ ကျွန်မတို့ မိမိခံစားချက်များ အပေါ် မှီခိုသည့်အခါ အခြားသူများနှင့် မိမိကိုယ်ကိုယ် ထိခိုက်စေသည်ကိုလည်းကောင်း၊ ယင်းက သမ္မာတရားကို လက်တွေ့လုပ်ဆောင်ဖို့နှင့် ကျွန်မ၏ တာဝန်များကို ထမ်းဆောင်ဖို့ ကျွန်မ၏ အကြီးဆုံး အဟန့်အတား ဖြစ်သည်ကိုလည်းကောင်း ကျွန်မ သဘောပေါက်လိုက်သည်။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်မခံဘဲ၊ စစ်မှန်သည့် နောင်တမရဘဲ၊ ကျွန်မ ဘုရားသခင်၏ စိတ်သဘောထားကို ပုန်ကန်ပြစ်မှားမိမည်ဖြစ်ပြီး၊ ဘုရားသခင်၏ ငြင်းပယ်ခြင်း၊ ရွံမုန်းခြင်းနှင့် သုတ်သင်ဖယ်ရှင်းခြင်းကိုခံခဲ့ရမည် ဖြစ်ပါသည်။

နောက်ပိုင်းမှာ ဘုရားသခင်၏နှုတ်ကပတ်တော်၏ နောက်ထပ် ကျမ်းပိုဒ်တစ်ခုကို ကျွန်မ ဖတ်ခဲ့ရသည်။ “အကယ်၍ သင်သည် ဘုရားသခင်နှင့် ပုံမှန် ဆက်ဆံရေးရှိလိုပါက သင်၏စိတ်နှလုံးသည် ဘုရားသခင်ထံ လှည့်ရမည်။ ယင်းကို အခြေခံအုတ်မြစ်အဖြစ်ထား၍၊ သင်သည် အခြားသူများနှင့်လည်း ပုံမှန် ဆက်ဆံရေးရှိလိမ့်မည်။ သင့်တွင် ဘုရားသခင်နှင့် ပုံမှန် ဆက်ဆံရေးမရှိပါက၊ အခြားသူများနှင့် ဆက်ဆံရေးကို သင်မည်မျှပင် ထိန်းသိမ်းစေကာမူ၊ သင်သည် မည်မျှပင် အလုပ်ကြိုးစားစေကာမူ၊ သင်သည် မည်မျှပင် အားထုတ်စေကာမူ၊ အားလုံးသည် အသက်ရှင်ရေးအတွက် လူသား၏ သဘောတရား ခံယူချက်နှင့်သာ ပတ်သက်ပေမည်။ လူများက သင့်ကို ချီးမွမ်းကြရန် သင်သည် လူ့အမြင်နှင့် လူ့သဘောတရား ခံယူချက်တို့အားဖြင့် လူသားများအလယ်တွင် သင်၏ အနေအထားကို ထိန်းသိမ်းနေသည်၊ သို့သော် လူများနှင့် ပုံမှန်ဆက်ဆံရေးများကို ထူထောင်ရန် သင်သည် ဘုရားသခင်၏ နှုတ်ကပတ်တော်ကို လိုက်နာခြင်း မရှိပေ။ အကယ်၍ သင်သည် အခြားလူများနှင့် ပုံမှန် ဆက်ဆံရေးကို အာရုံမစိုက်ဘဲ ဘုရားသခင်နှင့် ပုံမှန် ဆက်ဆံရေးကိုသာ ထိန်းသိမ်းလျှင်၊ အကယ်၍ သင်သည် သင့်စိတ်နှလုံးကို ဘုရားသခင်အား ပေးအပ်ပြီး ကိုယ်တော်ကို နာခံရန်လိုလားလျှင်၊ အခြားသူများ အားလုံးနှင့် သင်၏ ဆက်ဆံရေးသည် အလိုအလျောက် လျော်ကန်လာပေမည်။ ဤနည်းအားဖြင့် ထိုဆက်ဆံရေးများကို ဇာတိထဲ၌ မဟုတ်ဘဲ ဘုရားသခင်၏ ချစ်ခြင်းမေတ္တာ အုတ်မြစ်ပေါ်တွင် တည်ထောင်ထားပေသည်။ ဇာတိကူးလူး ဆက်ဆံမှု လုံးဝနီးပါးမရှိသော်လည်း စိတ်ဝိညာဉ်၌ မိတ်သဟာယဖွဲ့မှု၊ အပြန်အလှန်မေတ္တာ၊ အပြန်အလှန် နှစ်သိမ့်မှုနှင့် အချင်းချင်း ထောက်ပံ့ပေးမှုတို့ ရှိသည်။ ၎င်းတို့အလုံးစုံကို ဘုရားသခင်ကို ကျေနပ်စေသောစိတ်နှလုံးကို အခြေခံ၍ လုပ်ဆောင်ခြင်းဖြစ်၏။ ယင်းဆက်ဆံရေးများကို လူသား၏ အသက်ရှင်ရေးအတွက် သဘောတရား ခံယူချက်ပေါ်တွင် အားထားခြင်းဖြင့် ထိန်းသိမ်းထားသည် မဟုတ်ဘဲ၊ ၎င်းတို့သည် ဘုရားသခင်အတွက် ဝန်ကိုထမ်းရင်း အလွန်သဘာဝကျစွာ ဖြစ်ထွန်းလာခြင်းဖြစ်သည်။ ၎င်းသည် လူလုပ်အားထုတ်မှုများ မလိုအပ်ပေ။ သင်သည် ဘုရားသခင်၏ နှုတ်ကပတ်တော်၏ အခြေခံစည်းမျဉ်းများနှင့်အညီ လက်တွေ့လုပ်ဆောင်ရန်သာ လိုအပ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် ပုံမှန်ဆက်ဆံရေးတစ်ခုတည်ဆောက်ရန် အလွန်အရေးကြီး၏)

ဘုရားသခင်၏နှုတ်ကပတ်တော်များကို ကျွန်မ ဖတ်ပြီးသည့်နောက်မှာ ညီအစ်ကိုမောင်နှမများနှင့် ပေါင်းသင်းဆက်ဆံရေးသည် ဘုရားသခင်၏ ချစ်ခြင်းမှာ အဓိက အခြေခံထားသည်ကို ကျွန်မ နားလည်သွားသည်။ ထိုပေါင်းသင်းဆက်ဆံရေးများက စာတန်၏ လောကီဆိုင်ရာ ဒဿနများ၏ ထိန်းသိမ်းခံထားရခြင်း မဟုတ်ပါ။ သမ္မာတရားကို လက်တွေ့လုပ်ဆောင်ခြင်းက အဓိကသော့ချက် ဖြစ်ပါသည်။ အထူးသဖြင့် ဘုရားသခင့်အိမ်တော်၏ အမှုတော်နှင့် ပတ်သက်လာပါက၊ တစ်ယောက်ယောက်က သူတို့၏ တာဝန်ကို ထမ်းဆောင်ရာမှာ သမ္မာတရား၏ အခြေခံသဘောတရားများကို ဆန့်ကျင်သည်ကို ကျွန်မတို့ မြင်သည့်အခါ၊ ကျွန်မတို့က သူတို့ကို ကူညီ၊ ထောက်ပံ့ပေးဖို့ သမ္မာတရားကို မိတ်သဟာယပြုရမည်။ သူတို့က မိတ်သဟာယ တော်တော်များများ ပြုပြီးသည့်နောက်မှာ နောင်တမရသေးပါက၊ လိုအပ်သည့်အချိန်မှာ သူတို့သည် ပြုပြင်ခံရပြီး၊ ကိုင်တွယ်ဖြေရှင်းခံရဖို့ လိုသည်။ မိသားစုများ၊ သူငယ်ချင်းများနှင့်ပင်လျှင်၊ ကျွန်မတို့က မိမိစိတ်ခံစားချက်များပေါ် မှီခို၍မရသကဲ့သို့၊ လောကီဆိုင်ရာ ဒဿနများကို လိုက်နာ၍လည်း မရပါ။ ကျွန်မတို့က ဘုရားသခင်၏ နှုတ်ကပတ်တော်များ၏ အခြေခံသဘောတရားများ အတိုင်း အမှုအရာများကို ပြုဖို့လို သည်။ လိုအပ်သည့်အချိန် မိတ်သဟာယပြုပြီး၊ ယင်းက အထောက်အကူ မဖြစ်ပါက ယင်းတို့ကို အစားထိုးပါ။ အသင်းတော်၏ အလုပ်၊ ဘုရားအိမ်တော်၏ အကျိုးစီးပွားတို့ကို အမြဲတမ်း ထိန်းသိမ်းရပါမည်။ ဤသည်ကသာလျှင် ဘုရားသခင့်အလိုတော်နှင့် ကိုက်ညီသည်။ နောက်ပိုင်းမှာ ဤသည်ကို လုပ်ဖော်ကိုင်ဖက် အချို့နှင့် ကျွန်မ ဆွေးနွေးခဲ့သည်၊ ပြီးလျှင် သမ္မာတရား၏ အခြေခံသဘောတရားများပေါ် အခြေခံပြီး အစ်မလီကို အလုပ်ထုတ်ခဲ့သည်။ သူမ ဆောင်ရွက်မှုကို ဘုရားသခင်၏ နှုတ်ကပတ်တော်များအရ ခွဲခြမ်းစိတ်ဖြာဖို့ကိုလည်း ကျွန်မ မိတ်သဟာယပြုပေးခဲ့ပြီး၊ အစ်ကိုချန်းကို အုပ်စုခေါင်းဆောင် ရာထူးတိုးပေးခဲ့သည်။ ထိုအခါမှသာ ကျွန်မ၏ စိတ်နှလုံးမှာ ငြိမ်းအေးမှုကို ခံစားခဲ့ရသည်။ အချိန်ခဏလောက်ကြာပြီးသည့်နောက်မှာ အစ်မလီကို ဘုရားသခင်၏နှုတ်ကပတ်တော်အချို့ ကျွန်မ ဖတ်ပြခဲ့ သည်၊ ပြီးလျှင် သူမ မည်သို့နေသည်ကို မေးခဲ့သည်။ သူမက “ဘုရားသခင်ရဲ့ ကျေးဇူးတော်ကို ချီးမွမ်းတယ်။ ကိုယ်တော် လုပ်သမျှက ကောင်းမြတ်တယ်။ ပထမတော့ ကျွန်မဟာ အပျက်သဘောဆောင်ပြီး၊ ဒုက္ခခံစားနေခဲ့တယ်၊ ဒါပေမဲ့ ဘုရားနှုတ်ကပတ်တော်တွေကို ဖတ်ရှုတာနဲ့ ဆုတောင်းတာတို့ကတစ်ဆင့်၊ ဘုရားသခင်က ကျွန်မကို ပြောင်းလဲဖို့ ဒီနည်းနဲ့ အလုပ်လုပ်နေတာကို ကျွန်မ နားလည်လိုက် တယ်၊ ပြီးတော့ ကျွန်မသာ အလုပ်ထုတ်ခံရပြီး၊ ကျွန်မရဲ့ ပြဿနာတွေကိုသာ ထောက်ပြမခံခဲ့ရရင်၊ ကိုယ့်ကိုယ်ကိုယ်လည်း သိမှာမဟုတ်သလို၊ အခုလို ပြောင်းလဲပြီး၊ နောင်တရခဲ့မှာ မဟုတ်ဘူး။” ဟု ပြောသည်။ ဤသည်ကို ကြားပြီး၊ ဇာတိပကတိကို စွန့်လွှတ်ကာ သမ္မာတရားကို လက်တွေ့လုပ်ဆောင်ရသည်မှာ မည်မျှချိုမြိန်သည်ကို ကျွန်မ ခံစားခဲ့ရသည်။ သမ္မာတရားကို လက်တွေ့လုပ်ဆောင်ခြင်းနှင့် အခြေခံသဘောတရားအတိုင်း လိုက်နာခြင်းတို့သာလျှင် ဘုရားသခင်၏အလိုတော်နှင့် ကိုက်ညီသည်ကိုလည်း ကျွန်မ တွေ့ကြုံခံစားခဲ့ရသည်။ ယင်းက တစ်ခုတည်းသော သိက္ခာရှိသည့် နည်းလမ်းဖြစ်သည်။


၅၄။ ဝိညာဉ်ရေးရာ တိုက်ပွဲ

ယန်ကျိ အမေရိကန်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “သူတို့၏ ဘုရားသခင်အပေါ် ယုံကြည်ခြင်းမှ ယနေ့အထိ၊ လူတွေသည် မမှန်ကန်သောရည်ရွယ်ချက်များအပေါ် စွဲလမ်းကြသည်။ သင်က သမ္မာတရားကို လက်တွေ့မကျင့်သုံးလျှင် သင်၏ရည်ရွယ်ချက်များ အားလုံးက မှန်ကန်သည်ဟု သင်ခံစားရသည်။ သို့သော်လည်း သင့်ထံ တစ်ခုခုဖြစ်သည့်အခါ သင့်အထဲ၌ မမှန်ကန်သည့် ရည်ရွယ်ချက်များစွာ ရှိသည်ကို မြင်ရပါလိမ့်မည်။ ထို့ကြောင့် ဘုရားသခင်က လူများကို ပြည့်စုံအောင် လုပ်သည့်အခါ သူတို့၏ ဘုရားသခင်အပေါ် သိမြင်မှုကို တားဆီးနေသည့် သူတို့အတွင်း၌ရှိသော အယူအဆများ အများကြီးရှိသည်ဆိုသည်ကို သိမြင်ဖို့ ပြုလုပ်သည်။ သင်၏ ရည်ရွယ်ချက်များက မှားနေသည်ကို သင်သိမြင်သည့်အခါ သင့်အယူအဆနှင့် ရည်ရွယ်ချက်တွေအရ လက်တွေ့ ကျင့်ဆောင်နေသည်ကို ရပ်နိုင်လျှင် သင်သည် ဘုရားသခင်၏ သက်သေကိုခံနိုင်ပြီး သင့်ထံ ဖြစ်ပျက်နေသည့် အရာတွေကြားမှာ သင်က ခိုင်မြဲစွာရပ်တည်နိုင်လျှင် သင်သည် ဇာတိပကတိကို ဆန့်ကျင်တွန်းလှန်ခဲ့ပြီဟု သက်သေပြသည်။ သင်သည် ဇာတိပကတိကို တွန်းလှန်သည့်အခါ သင့်အတွင်းထဲ၌ ရှောင်လွှဲ၍မရသည့် တိုက်ပွဲတစ်ခု ဖြစ်လာပါလိမ့်မည်။ စာတန်က လူတို့ကို သူ့နောက်သို့ လိုက်စေဖို့ ကြိုးစားမည်ပင်။ ဇာတိပကတိ၏ အယူအဆနောက်ကို သူတို့အား လိုက်စေဖို့ ကြိုးစားလိမ့်မည်ဖြစ်ပြီး ဇာတိပကတိအပေါ် စိတ်ဝင်စားမှုကို ထိန်းထားမည်ပင်။ သို့သော်လည်း ဘုရားသခင်၏ နှုတ်ကပတ်တော်များသည် လူတို့အထဲ၌ ထွန်းလင်း တောက်ပစေမည် ဖြစ်သည်။ ဤအချိန်၌ သင်က ဘုရားနောက်ကို လိုက်မလား သို့မဟုတ် စာတန်နောက်ကို လိုက်မလား ဆိုသည်မှာ သင့်အပေါ်မှာ မူတည်သည်။ အဓိကအားဖြင့် လူတို့အတွင်း၌ရှိသော အရာများကို ကိုင်တွယ်ဖြေရှင်းရန်အတွက်၊ ဘုရားသခင်၏ စိတ်နှလုံးနှင့် မညီညွတ်သော သူတို့၏အတွေးများနှင့် အယူအဆများကို ကိုင်တွယ်ဖြေရှင်းရန်အတွက် ဘုရားသခင်က လူများအား သမ္မာတရားကို လက်တွေ့ကျင့်သုံးဖို့ တောင်းဆိုသည်။ သန့်ရှင်းသော ဝိညာဉ်တော်သည် လူများ၏စိတ်နှလုံးကို တို့ထိပြီး သူတို့ကို အလင်းပေးကာ အသိဉာဏ်ပွင့်လင်းစေသည်။ ထို့ကြောင့် ဖြစ်ပျက်နေသည့် အရာအားလုံး၏ နောက်မှာ တိုက်ပွဲတစ်ခုရှိသည်။ လူတို့အနေဖြင့် သမ္မာတရားကို လက်တွေ့ကျင့်သုံးသည့် အချိန်တိုင်း၌၊ သို့မဟုတ် ဘုရားသခင်အား ချစ်ခြင်းကို လက်တွေ့ကျင့်သုံးသည့်အချိန်တိုင်း၌ ကြီးမားသည့် တိုက်ပွဲတစ်ခုရှိသည်။ သူတို့၏ဇာတိပကတိမှာ အားလုံးက အဆင်ပြေနေပုံပေါက်နေနိုင်သော်လည်း စင်စစ်အားဖြင့် သူတို့၏နှလုံးသားအတွင်းပိုင်း၌မူ သေရေးရှင်ရေးတိုက်ပွဲတစ်ခု ဖြစ်ပေါ်နေလိမ့်မည်။ ဤပြင်းထန်သောတိုက်ပွဲ ပြီးဆုံးသည့်အခါမှသာ၊ ကြီးမားစွာ နှိုင်းဆဆင်ခြင်ပြီးသည့်အခါမှသာ အောင်မြင်မှုနှင့် ကျရှုံးမှုကို အဆုံးအဖြတ်ပေးနိုင်သည်။ ငိုရမည်လော၊ ရယ်ရမည်လော ဆိုသည်ကို မသိပေ။ လူတို့၏အတွင်း၌ရှိသော ကြံရွယ်ချက် အများအပြားသည် မှားယွင်းနေသောကြောင့်၊ သို့မဟုတ်ပါက ဘုရားသခင်၏ အမှုအများစုသည် သူတို့၏အယူအဆများနှင့် ဆန့်ကျင်နေသောကြောင့် လူများသည် သမ္မာတရားကို လက်တွေ့ကျင့်သုံးသည့်အချိန်တွင် နောက်ကွယ်၌ ကြီးမားသည့် တိုက်ပွဲကြီးတစ်ခုကို ဆင်နွှဲနေရသည်။ ဤသမ္မာတရားကို လက်တွေ့ကျင့်ကြံပြီးသည့်အခါ လူတို့အနေဖြင့် ဘုရားသခင်ကို စိတ်ကျေနပ်စေမည်ဟု နောက်ဆုံး၌ ဆုံးဖြတ်ချက်မချမီတွင် နောက်ကွယ်၌ မရေတွက်နိုင်သည့် ဝမ်းနည်းခြင်း မျက်ရည်များ ကျခဲ့ကြပြီးဖြစ်လိမ့်မည်။ ဤတိုက်ပွဲကြောင့်ပင် လူတို့သည် ဆင်းရဲဒုက္ခနှင့် စစ်ဆေးခြင်းတို့ကို တောင့်ခံရခြင်းဖြစ်သည်။ ဤသည်မှာ စစ်မှန်သည့် ဒုက္ခခံစားရခြင်းပင် ဖြစ်သည်။ တိုက်ပွဲသည် သင့်အပေါ်ကို ကျရောက်လာသည့်အခါ သင်သည် ဘုရားသခင်ဘက်မှ အမှန်တကယ် ရပ်တည်နိုင်လျှင် ဘုရားသခင်ကို စိတ်ကျေနပ်စေနိုင်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) နှုတ်ကပတ်တော်များကို ဖတ်ပြီးသည့်နောက်၊ သမ္မာတရားကို လက်တွေ့လုပ်ဆောင်ခြင်းက ရိုးရှင်းသည့် ကိစ္စလုံးဝ မဟုတ်သကဲ့သို့၊ ဝိညာဉ်ရေးရာ တိုက်ပွဲက တကယ် လိုအပ်သည်ဟု နက်နက်ရှိုင်းရှိုင်း ခံစားရသည်။ ပြီးခဲ့သည့် နှစ်အနည်းငယ်က၊ ကျွန်တော့် ခယ်မက မကောင်းမှု ပြုသူအဖြစ် ထုတ်ဖော်ခံခဲ့ရသည်။ အသင်းတော်က သူ့ကို နှင်ထုတ်ဖို့ ရည်ရွယ်ခဲ့သော်လည်း၊ ကျွန်တော်ကမူ ကျွန်တော့်ခံစားချက်များ၏ ဘောင်ခတ်ခြင်း ခံခဲ့ရပြီး သမ္မာတရားကို လက်တွေ့မလုပ်နိုင်ခဲ့ပါ။ ကျွန်တော့် စိတ်နှလုံးထဲမှာ၊ ချီတုံချတုံဖြစ်ခဲ့ရပြီး အတော်လေး စိတ်ဆင်းရဲခဲ့သည်။ နောက်ဆုံးတော့မှ ဘုရားသခင်၏ နှုတ်ကပတ်တော်၏ တရားစီရင်ခြင်းနှင့် ထုတ်ဖော်ပြခြင်းများမှတစ်ဆင့် ကျွန်တော့် စိတ်ခံစားချက်များအတိုင်း ပြုမူခြင်း၏ အန္တရာယ်နှင့် အကျိုးဆက်များကို ရှင်းရှင်းလင်းလင်း မြင်ခဲ့သည်။ ထိုနောက်တွင် ကျွန်တော့်၏ ဇာတိပကတိကို စွန့်လွှတ်ပြီး ကျွန်တော့် ခံစားချက်များကို လက်လွှတ်နိုင်ခဲ့သည်။ မကောင်းမှုပြုသူများကို ဖော်ထုတ်ပြီး ငြင်းပယ်နိုင်ခဲ့သကဲ့သို့၊ နောက်ဆုံးမှာ သမ္မာတရားကို လက်တွေ့လုပ်ဆောင်ခြင်းက ယူဆောင်လာခဲ့သည့် ငြိမ်သက်ခြင်းနှင့် လုံခြုံမှုတို့ကို နှစ်သက်ခံစားနိုင်ခဲ့သည်။

ကိုယ့်ဒေသခံ အသင်းတော်ထဲမှာ ခေါင်းဆောင်မှု တာဝန်များကို ယူဖို့ ကျွန်တော် ၂၀၁၇ ခုနှစ်မှာ ပြန်သွားခဲ့သည်။ အစည်းအဝေးမှာ ညီအစ်ကို မောင်နှမများက၊ ကျွန်တော့် ခယ်မက အသင်းတော် ခေါင်းဆောင် တစ်ဦးအနေနှင့် သူမ၏တာဝန်များ တစ်လျှောက်မှာ အစည်းအဝေးများမှာ မိတ်သဟာယ ပြုနေစဉ်၊ အပေါ်ယံ စကားများနှင့် အယူဝါဒများကို ပြောပြီး ကြွားဝါဖို့ အားထုတ်ခဲ့ဟု ကျွန်တော့်ကို ပြောကြသည်။ သူမ သွားသည့် နေရာတိုင်းမှာ၊ မည်သည့်တာဝန်များ သူမ ထမ်းရွက်ခဲ့ပြီးကြောင်းနှင့် သူမက မည်သို့မည်ပုံ ဆင်းရဲဒုက္ခခံခဲ့ကြောင်းတို့ကို ပြောဆိုခဲ့ရာ၊ ယင်းက အခြားသူများအား သူမကို ကိုးကွယ်စေပြီး၊ နာခံစေသည်။ ညီအစ်ကိုမောင်နှမများက သူတို့အလုပ်များမှာ ရှိသည့် အချို့ပြဿနာများ အကြောင်း ပြောပြပါက၊ သူမက ထိုပြဿနာများ ပြေလည်အောင်၊ သမ္မာတရားနှင့် မိတ်သဟာယမပြုပေးခဲ့ပါ။ အခြားသူများကို အထက်စီးကနေ အပြစ်တင် ဆုံးမတာများ လုပ်ခဲ့သည်။ သူမ အပြစ်တင်ဆုံးမခြင်းကြောင့်၊ ညီအစ်ကိုမောင်နှမ အချို့က အပျက်သဘောဆောင်သည့် အခြေအနေမျိုး ရောက်ကုန်သည့်အပြင်၊ သူတို့အလုပ်များမှာ စိတ်ဝင်စားမှု ပျောက်ကုန်ကြသည်။ နောက်ပိုင်းမှာ ဟန်ဘင်းက အစားထိုး ခံခဲ့ရသည်။ ထိုနောက်မှာလည်း သူမကိုယ်သူမ မဆင်ခြင်ကြည့်ခဲ့ပါ။ သူမကိုယ်သူမ နားလည်မှု ရမလာခဲ့ပါ။ ညီအစ်ကိုမောင်နှမများကြားမှာ ရန်စခြင်း၊ ပဋိပက္ခများ ဖြစ်အောင် ဆက်လုပ်ရင်း၊ အသင်းတော်အသက်တာကို နှောင့်ယှက်နေခဲ့ပါသည်။ သူမကို အသင်းတော် ခေါင်းဆောင်များက သုံးလေးခေါက် မိတ်သဟာယပြုခဲ့ပြီး၊ ဆူပူခဲ့သည်၊ ဝေဖန်ခဲ့သည်။ သူမက ဘာမျှ လက်မခံခဲ့ပါ။ သူမက နဂိုအတိုင်း မနာခံပါ၊ မကျေနပ်ပါ။ ပြီးလျှင် အပျက်သဘောဆောင်ခြင်းများကို ဆက်ဖြန့်နေခဲ့ပြီး အသင်းတော် အသက်တာအပေါ် တော်တော်ကို အနှောင့်အယှက်ဖြစ်စေခဲ့သည်။ ဟန်ဘင်းက ဤကဲ့သို့ ပြုမူနေခဲ့ခြင်းကို ကျွန်တော် ကြားသည့်အချိန်မှာ အရမ်းဒေါသထွက်ခဲ့သည်။ ဘုရားသခင်၏ နှုတ်ကပတ်တော်များကို ကျွန်တော် အမှတ်ရမိခဲ့သည်- “မိမိတို့၏ အဆိပ်ရှိ၍ မလိုမုန်းထားရှိသော အပြောအဆိုများကို အသင်းတော်အတွင်း ဖွင့်ပြောတတ်သူများ၊ ညီအစ်ကိုမောင်နှမများကြား ကောလာဟလများ ဖြန့်ကာ၊ စိတ်သဘော မတိုက်ဆိုင်ခြင်းကို ဆွပေးသောသူများနှင့် အုပ်စုများဖွဲ့သော သူတို့သည်- အသင်းတော်မှ နှင်ထုတ်ခြင်း ခံခဲ့ရသင့်သည်။ သို့သော် ယခုသည် ဘုရားသခင်အမှု၏ ခြားနားသော ခေတ်ကာလဖြစ်သောကြောင့်၊ ၎င်းတို့သည် ဖယ်ရှားခြင်းအချို့ကို ရင်ဆိုင်ရသည့်အတွက် ဤလူများသည် ထိန်းချုပ်ခြင်း ခံရပေသည်။ စာတန်၏ ဖျက်ဆီးခြင်း ခံထားရသော လူအားလုံး၌ ဖောက်ပြန်ပျက်စီးသော စိတ်သဘောထားများ ရှိသည်။ အချို့၌ ဖောက်ပြန်ပျက်စီးသော စိတ်သဘောထားသာရှိသော်လည်း၊ အခြားသူများ၌မူ ထိုကဲ့သို့ မဟုတ်ကြပေ။ ၎င်းတို့သည် ဖောက်ပြန်ပျက်စီးသည့် ဆိုးယုတ်သော စိတ်သဘောထားများ ရှိကြသည်သာမက သူတို့၏ သဘာဝသည်လည်း အလွန်အမင်း မလိုမုန်းထားတတ်ကြသည်။ ၎င်းတို့၏ အပြောအဆိုနှင့် အပြုအမူများက ၎င်းတို့၏ ဖောက်ပြန်ပျက်စီးကာ ဆိုးယုတ်သော စိတ်သဘောထားကို ဖော်ပြသည်သာမက ဤလူများသည် နတ်ဆိုးစာတန် စစ်စစ်လည်း ဖြစ်သည်။ သူတို့၏အပြုအမူသည် ဘုရားသခင်၏အလုပ်ကို ကြားဖြတ်ပြီး နှောင့်ယှက်သည်၊ ညီအစ်ကို မောင်နှမများ၏ အသက်တာ ဝင်ရောက်မှုကို နှောင့်ယှက်ပြီး၊ အသင်းတော်၏ သာမန်အသက်တာကို ဖျက်ဆီးသည်။ သိုးရေခြုံထားသည့် ဤဝံပုလွေများသည် အနှေးနှင့်အမြန် ရှင်းလင်းခံရမည်ဖြစ်သည်။ စာတန်၏ ဤအစေအပါးများအပေါ် မညှာတာသည့် သဘောထား၊ ငြင်းပယ်သည့် သဘောထားကို ထားရှိရမည်။ ဤသည်သာ ဘုရားသခင်ဘက်၌ ရပ်တည်ခြင်းဖြစ်ပြီး ထိုသို့လုပ်ရန် ပျက်ကွက်သော သူများသည် စာတန်နှင့် ဒုစရိုက်နွံထဲတွင် မွေ့လျော်နေသူများ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဤဘုရားနှုတ်ကပတ်တော် ကျမ်းပိုဒ်ကို ကျွန်တော် သတိရသည့်အချိန်မှာ၊ ဘုရားသခင်၏ နှုတ်ကပတ်တော်များနှင့် တိုင်းတာလိုက်သည့်အခါ၊ ဟန်ဘင်း၏ သဘာဝနှင့် အနှစ်သာရများက အမှန်ကို မကောင်းမှုပြုသူများ၏ အရာများ ဖြစ်သည်ကို ကျွန်တော် ရှင်းရှင်းလင်းလင်း နားလည်ခဲ့သည်။ အသင်းတော် ခေါင်းဆောင်များနှင့် လုပ်ဖော်ကိုင်ဖက်များက သူမ၏ အပြုအမူကို ဘုရားသခင်၏ နှုတ်ကပတ်တော်များနှင့် စိစစ်ခဲ့ကြပြီး၊ သူမက စွန့်လွှတ်၊ အသုံးတော်ခံနိုင်ပြီး သူမ၏တာဝန်များကို ဖြည့်ဆည်းနေစဉ် ဆင်းရဲဒုက္ခခံပြီး အဖိုးအခ ပေးနိုင်စွမ်းရှိသော်လည်း၊ သူမက မာနထောင်လွှားပြီး မိမိကိုယ်ကိုယ် ကြီးကျယ်သည်၊ သမ္မာတရားကို လုံးဝ လက်မခံသကဲ့သို့၊ ထင်တိုင်းကြဲပြီး မဆင်မခြင် လုပ်သည်၊ အသင်းတော် အသက်တာကို နှောင့်ယှက်သည်ဟု အပြောခံရပြီးသည့် နောက်တွင်ပင် ကိုယ့်အမှားများကို ပြုပြင်ဖို့ ငြင်းပယ်ကြောင်း ပြောခဲ့ကြသည်။ ဤသည်မှာ သူမကို မကောင်းမှုပြုသူ ဖြစ်စေသည်။ ဘုရားသခင့်အိမ်တော်၏ အလုပ် စီမံခန့်ခွဲမှု၏ စည်းကမ်းများအရ၊ ထိုကဲ့သို့လူများက နှင်ထုတ်ခံရမည် ဖြစ်ပါသည်။ အသင်းတော်ကနေ သူမကို နှင်ထုတ်သင့်သည်ဟု ညီအစ်ကို မောင်နှမများစွာ ပြောခြင်းကို ကြားပြီးနောက်မှာ ကျွန်တော် အရမ်း စိတ်ဒွိဟ ဖြစ်ခဲ့ရသည်။ သူမ၏ အပြုအမူများကို ကြည့်ပါက၊ သူမက တကယ်ကို မကောင်းမှုပြုသူဖြစ်ပြီး နှင်ထုတ်ခံရသင့်မှန်း သိသော်လည်း၊ သူမက ကျွန်တော့် မိန်းမ၏ ညီမဖြစ်နေသည်။ ပြီးလျှင် ကျွန်တော့် ယောက္ခမများက ကျွန်တော့်ကို ကောင်းကောင်း ဆက်ဆံကြပြီး ကျွန်တော့် မိသားစုကို အရမ်းကို ဂရုစိုက်ကြသည်။ ဟန်ဘင်းကို နှင်ထုတ်ဖို့ ကျွန်တော် မဲပေးခဲ့သည်ကို သူတို့ သိသွားခဲ့ပါက၊ သူတို့က ကျွန်တော့်ကို အကြင်နာမဲ့သည်၊ ကျေးဇူးမသိတတ်သကဲ့သို့၊ မိသားစုကို တန်ဖိုးမထားပါဟု ထင်ကြမည်မဟုတ်ပါလား။ ထိုကဲ့သို့အရာကို လုပ်ပြီးသည့်နောက်မှာ ကျွန်တော့် ယောက္ခမများကို ကျွန်တော် မည်သို့ ရင်ဆိုင်နိုင်မည်နည်း။ သို့သော်လည်း အသင်းတော် ခေါင်းဆောင်တစ်ယောက် အနေနှင့်၊ အသင်းတော်မှာ မကောင်းမှုပြုသူတစ်ယောက် ရှိသည်ကို ကောင်းစွာ သိ့သော်လည်း၊ မောင်းမထုတ်ဘဲ စည်းမျဉ်းများအတိုင်း မပြုမူပါက၊ ဤမကောင်းမှုပြုသူကို အသင်းတော် အသက်တာ နှောင့်ယှက်ဖို့နှင့် ဘုရားသခင် ရွေးချယ်ထားသူများကို ထိခိုက်ဖို့ ဆက်ခွင့်ပြုထားပါက၊ ယင်းက ကျွန်တော့်ကို မကောင်းမှုပြုသူ၏ ကြံရာပါနှင့် ဘုရားသခင်၏ ရန်သူ ဖြစ်စေမှာ မဟုတ်လား။ ယင်းကို ဆက်မတွေးရဲခဲ့ပါ။ ထိုစဉ်က ကြမ်းတမ်း ခက်ခဲသည့် နေရာတစ်ခုမှာ ကျွန်တော် ပိတ်မိသကဲ့သို့ ခံစားခဲ့ရသည်။ မည်သည့်အရာကို လုပ်ရမှန်း မသိခဲ့ပါ။ ကျွန်တော် ဒုက္ခရောက်သကဲ့သို့ ဖြစ်နေခြင်းကို၊ အစ်မကျောက်က မြင်တော့၊ “မောင်လေး ရမ်၊ ဟန်ဘင်းက အသင်းတော် အသက်တာကို အကြိမ်ကြိမ် နှောင့်ယှက်ပြီးပြီ၊ ပြီးတော့ နောင်တရတဲ့ အရိပ်အယောင် တစ်စက်မှ သူ မပြခဲ့ဘူး။ အခြေခံစည်းမျဉ်းအရ၊ အသင်းတော်ကနေ သူ မောင်းထုတ် ခံရမယ်။ ဒါက အသင်းတော်ရဲ့အလုပ်ကို ကာကွယ်နေတာ ဖြစ်တယ်။ အဲဒါက အရေးကြီးဆုံး အရာပဲ။ ဘုရားသခင်ရဲ့ အလိုတော်ကို ငါတို့ ထည့်တွက်ဖို့လိုပြီး ငါတို့ရဲ့ စိတ်ခံစားချက်တွေနဲ့ ပုဂ္ဂိုလ်ရေး ခံစားချက်တွေအတိုင်း မပြုမူဖို့ လိုတယ်။” ဟု ပြောခဲ့သည်။ သူမ ပြောသည်ကို နားထောင်ပြီးသည့်နောက်၊ ကျွန်တော် ပို၍ပင် ဒွိဟဖြစ်သွားသည်။

ထိုအချိန်တွင် ညီအစ်ကိုမောင်နှမအချို့က၊ “ဟန်ဘင်းက ဘုရားသခင်ကို နှစ်တွေအများကြီး ယုံကြည်ပြီးပြီ၊ သူ့ရဲ့ တာဝန်ကို ဖြည့်ဆည်းဖို့၊ သူက သူ့ရဲ့ မိသားစုနဲ့ အသက်မွေးဝမ်းကျောင်း အလုပ်ကို စွန့်လွှတ်ပြီး ဆင်းရဲဒုက္ခအများကြီး ခံပြီးပြီ။ နောင်တရဖို့ သူ့ကို နောက်ထပ်အခွင့်အရေး ပေးသင့်တယ် ထင်တယ်။” ဟု ပြောကြသည်။ ထိုစကားများကို ကျွန်တော် ကြားရသည့်အခါ၊ ဤညီအစ်ကို မောင်နှမများက ဟန်ဘင်း၏ အပေါ်ယံ ကောင်းမွန်သည့် လုပ်ရပ်များနှင့် လှည့်ဖြားခံရသောကြောင့်၊ ဤကဲ့သို့ ပြောသည်၊ ပြီးလျှင် သူမ၏ သဘာဝနှင့် အနှစ်သာရများကို သူတို့ သိမြင်နိုင်ဖို့အတွက် ဟန်ဘင်း၏ အပြုအမူကို စိစစ်ဖို့ သူတို့နှင့်အတူ သမ္မာတရားနှင့်ပတ်သက်ပြီး မိတ်သဟာယ ပြုသင့်သည်ကို ကျွန်တော် ရှင်းရှင်းလင်းလင်း သိခဲ့သည်။ သို့သော်လည်း ထိုနောက် ဟန်ဘင်းက၊ ကျွန်တော့် ယောက္ခမများ၏ အသည်းကျော်သမီးတစ်ယောက်၊ ကျွန်တော့် ယောက္ခမက သူမ၏ ဘုရားသခင်ကို ယုံကြည်ခြင်းမှာ နားဝေတိမ်တောင်ဖြစ်ပြီး ပိုင်းခြားသိမြင်မှုမရှိသကဲ့သို့၊ ကျွန်တော့်၏ဤဇနီးက အရမ်းကို စိတ်ထိခိုက်လွယ်သည်ကို ကျွန်တော် တွေးမိခဲ့သည်။ ဟန်ဘင်းကို နှင်ထုတ်ဖို့နှင့် မကောင်းသည့် သူမအပြုအမူကို ညီအစ်ကိုမောင်နှမများထံ ဖော်ထုတ်စိစစ်ပြဖို့ ဆုံးဖြတ်လိုက်ပါက၊ ကျွန်တော့်ဇနီး၏ တစ်မိသားစုလုံးကို ကျွန်တော် ပေါ်တင် စော်ကားရာ ရောက်မည်မဟုတ်လား။ ညီအစ်ကို မောင်နှမများ၏ ရှေ့မှာ ဟန်ဘင်းအကြောင်း ကောင်းသည့် စကားနည်းနည်း ပြောပြီး၊ သူ နောင်တရဖို့၊ နှောင့်ယှက်တာများ ထပ်မဖြစ်စေဖို့၊ သူမကို မိတ်သဟာယပြုပေးပါက၊ အသင်းတော်ကနေ သူမကို နှင်ထုတ်စရာမလိုသည့် ဖြစ်နိုင်ချေ ရှိမည်ဖြစ်ပြီး သို့နှင့် ကျွန်တော့် ဇနီး၏ မိသားစုကို ကျွန်တော် စော်ကားစရာ လိုမည် မဟုတ်ပါ။ ဤစိတ်ကူးက ကျွန်တော် ခံစားနေခဲ့ရသည့် ပူပန်စိတ် အနည်းငယ်ကို ပြေပျောက်စေခဲ့သည်၊ ထို့ကြောင့် ကျွန်‌တော့် ညီအစ်ကို မောင်နှမများကို၊ “ဟန်ဘင်းက မကောင်းတဲ့လုပ်ရပ်တွေ တကယ်လုပ်ခဲ့ပြီး အပြစ်တွေ ကျူးလွန်မိခဲ့တယ်၊ ဒါပေမဲ့ လူတွေကို ဖြစ်နိုင်သမျှ အကြီးမားဆုံး အတိုင်းအတာနဲ့ ကယ်တင်ဖို့ဆိုတာ ဘုရားသခင်ရဲ့ အလိုတော်ပါ၊ ဒါကြောင့် သူ့ကို နောင်တရဖို့ နောက်ထပ် အခွင့်အရေး ပေးသင့်တယ်။ မကောင်းတာကို သူ ထပ်လုပ်တယ်ဆိုရင်၊ အဲဒီအခါ သူ့ကို နှင်ထုတ်တာ သိပ်နောက်ကျမှာ မဟုတ်ပါဘူး၊ ပြီးတော့ ဒါကို သူ စိတ်ပါလက်ပါ လက်ခံဖို့ ကျွန်တော်တို့ လုပ်နိင်တယ်။” ဟု ပြောလိုက်သည်။ ဤမှန်သလိုလိုနှင့် မှားနေသည့် စကားများ ကျွန်တော်ပြောခြင်းကို အစ်မကျောက် ကြားသည့်အခါ၊ တစ်ခုခု သူမက ပြောချင်ပုံ ရသော်လည်း၊ နောက်ဆုံးမှာ သူမ နှုတ်ဆိတ်နေလိုက်သည်။ အခြား မည်သူမျှလည်း မည်သည့်အရာမျှ မပြောခဲ့ပါ၊ ပြီးလျှင် ကျွန်တော့် စိတ်နှလုံးထဲမှာ စိတ်ပင်ပန်းမှုအချို့ ခံစားခဲ့ရသည်။ နောက်ဆုံးတော့ ကျွန်တော့် ယောက္ခမများကို စော်ကားမိမည်ကို နောက်ထပ် ပူစရာမလိုတော့ပါဟု မိမိဘာသာ တွေးခဲ့သည်။ သို့သော်လည်း နှစ်ရက်လောက် ကြာသည့်အခါ၊ ကျွန်တော့်ပါးစပ်မှာ အနာသုံးခု ရုတ်တရက် ပေါက်လာသည်။ ပါးစပ်ထဲမှာ မီးလောင်နေသည့်အတိုင်း ဖြစ်ပြီး ရူးမတတ်ကို ခံခဲ့ရပါသည်။ တစ်ခါတစ်ရံ အရမ်းနာလွန်းသောကြောင့်၊ စကားမပြောနိုင် မစားနိုင်အောင် ဖြစ်ခဲ့သည်။ အနာက တော်တော်ဆိုးသောကြောင့်၊ ညမှာ အိပ်၍ပင်မရခဲ့ပါ။ ကျွန်တော့်၏ မချိမဆံ့ ဝေဒနာကြားမှာ၊ ဘုရားသခင်ကို၊ “ဘုရားသခင်၊ ကျွန်တော့်ပါးစပ်ထဲနဲ့ လျှာပေါ်က ဒီ ဆိုးဝါးလွန်းတဲ့ အနာတွေဟာ တိုက်ဆိုင်မှုနဲ့ သက်သက် ဖြစ်လာတာ မဟုတ်မှန်း ကျွန်တော် သိပါတယ်။ ဒါဟာ ကိုယ်တော် ကျွန်တော့်ကို ပြစ်တင်ဆုံးမပြီး ပဲ့ပြင်တာပါ။ အို ဘုရားသခင်၊ ကျွန်တော် ကိုယ်တော့်ထံ နောင်တရချင်ပါတယ်။” ဟု ဆုတောင်းခဲ့သည်။

နောက်ပိုင်း ကျွန်တော့်၏ ဝတ်ပြုဆုတောင်းခြင်း အတောအတွင်းမှာ၊ ဘုရားသခင်၏ ဤနှုတ်ကပတ်တော် ကျမ်းပိုဒ်ကို ကျွန်တော် ဖတ်ခဲ့ရသည်။ “ဘုရားသခင်ကို စစ်မှန်စွာ ယုံကြည်သော သူများ၏ စိတ်နှလုံးထဲတွင် ကိုယ်တော်အမြဲရှိနေပြီး ထိုသူတို့သည် ဘုရားသခင်ကို ချစ်ကြောက်ရိုသေသော စိတ်နှလုံးများနှင့် ဘုရားသခင်ကိုချစ်သော စိတ်နှလုံးများကို ၎င်းတို့အတွင်း၌ အစဉ်အမြဲ သယ်ဆောင်ထားကြသည်။ ဘုရားသခင်ကို ယုံကြည်သော သူများသည် အမှုအရာများကို သတိနှင့် နှိုင်းနှိုင်းချိန်ချိန် လုပ်သင့်ပြီး၊ သူတို့လုပ်သမျှ အရာအားလုံးသည် ဘုရားသခင်၏ သတ်မှတ်ချက်များနှင့် အညီ ဖြစ်သင့်ကာ ဘုရားသခင်၏ နှလုံးသားကို ကျေနပ်စေနိုင်ရမည်။ ထိုသူတို့သည် မိမိတို့ သဘောရှိ လုပ်ဆောင်လျက် ခေါင်းမမာသင့်ပေ။ ထိုသို့ပြုခြင်းမှာ သန့်ရှင်းသူများ၏ ကျင့်ဝတ်နှင့် မအပ်စပ်ပေ။ လူများသည် အရပ်တကာတွင် ဘုရားသခင်၏ အောင်လံကိုလွှင့်ထူလျက် ကြွားလုံးထုတ်ပြီး၊ အကျိုးအမြတ် ထုတ်နေရင်း၊ နေရာတကာ ဒေါသတကြီး လျှောက်ရမ်းနေ၍မရပေ၊ ထိုသို့ပြုခြင်းသည် ပုန်ကန်မှုအပြုဆုံးသော အမူအကျင့်ဖြစ်သည်။ မိသားစုများ၌ ၎င်းတို့၏ စည်းကမ်းများရှိသလို နိုင်ငံများ၌လည်း ဥပဒေများရှိသည်- ဘုရားသခင်၏ အိမ်တော်တွင် သာ၍ပင် ရှိသည် မဟုတ်လော။ စံနှုန်းများက ပိုမို တင်းကျပ်သည် မဟုတ်လော။ ပိုများသော စီမံခန့်ခွဲမှုအမိန့်များ သာ၍ပင် ရှိသည် မဟုတ်လော။ လူများသည် မိမိတို့အလိုရှိသော အရာကို လွတ်လပ်စွာ လုပ်နိုင်သည်၊ သို့သော် ဘုရားသခင်၏ စီမံခန့်ခွဲမှုအမိန့်များကို သဘောရှိ ပြောင်းလဲ၍ မရနိုင်ပေ။ ဘုရားသခင်သည် လူများ၏ စော်ကားမှုကို သည်းမခံသော ဘုရားဖြစ်သည်။ သူသည် လူများကို သေစေသော ဘုရားဖြစ်သည်။ ဤအရာကို လူများက အကယ်ပင် မသိသေးဘူးလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဘုရားသခင်၏ နှုတ်ကပတ်တော်များက ကျွန်တော့်ကို ကြောက်ရွံ့မှုနှင့် တုန်လှုပ်စေခဲ့သည်။ သူ့၏ စိတ်သဘောထားက သန့်ရှင်း၊ ဖြောင့်မတ်ပြီး ပြစ်မှားစော်ကားမှုကို သည်းမခံမှန်း မြင်ခဲ့ရသည်။ ဘုရားသခင်၏ အိမ်တော်မှာ၊ ခရစ်တော်နှင့် သမ္မာတရားက တန်ခိုးအာဏာ စွဲကိုင်ထားသည်။ အသင်းတော် အလုပ်ကို ဟန့်တားပြီး နှောင့်ယှက်သည့် မကောင်းမှုပြုသူများအပေါ် ဘုရားသခင်၏ သဘောထားက စက်ဆုပ်မှုနှင့် မနှစ်မြို့ခြင်းသာ ဖြစ်သည်။ ပိုင်းခြားသိမြင်မှုရှိသော်လည်း၊ မကောင်းမှု ပြုသူများ ဘက်မှာ ရပ်တည်ပြီး သူတို့ကိုယ်စား ပြောပေးသည့်သူများအတွက် ဘုရားသခင်၏ သဘောထားက အလွန်အမင်း စက်ဆုပ်ပြီး အမျက်ထွက်ခြင်းပါ။ သမ္မာတရားကို လက်တွေ့လုပ်ဆောင်ဖို့ ငြင်းသည့်သူ၊ ရန်စခြင်းနှင့် ပဋိပက္ခများ ဖြစ်စေပြီး အသင်းတော် အလုပ်ကို တားဆီး၊ နှောင့်ယှက်သူ တစ်ဦးအနေနှင့် ဟန်ဘင်းသည် ဘုရားသခင်၏ အမှုတော်အားဖြင့် ထုတ်ဖော်ပြခံရသည့် မကောင်းမှု ပြုသူမျိုး အတိအကျဖြစ်ပြီး နှင်ထုတ်ခံရသင့်သည့် သူတစ်ဦး ဖြစ်သည်။ သို့သော်လည်း ကျွန်တော့် ဇနီး မိသားစုနှင့် ကျွန်တော့်၏ ဆက်ဆံရေးကို ကာကွယ်ဖို့ သမ္မာတရား၏ အခြေခံစည်းမျဉ်းများကို ရောင်းစားပြီး အသိစိတ်ကို ကျွန်တော် ပေါ်တင် ဆန့်ကျင်ခဲ့သည်။ မကောင်းမှုပြုသူ တစ်ယောက်ကို ကျွန်တော် ကာကွယ်ပေးခဲ့ပြီး ဆင်ခြေများ ဖန်တီးခဲ့သည်။ မကောင်းမှု ပြုသူဘက်မှာ ကျွန်တော် ရပ်တည်ခဲ့ပြီး သူမကို ကာကွယ်ဖို့ ပြုမူခဲ့သည်။ ဤသည်မှာ ကျွန်တော့်ကို မကောင်းမှုပြုသူကို ကူညီသူ ကြံရာပါ ဖြစ်စေသည် မဟုတ်ပါလား။ ဘုရားသခင်က ကျွန်တော့်ကို ခေါင်းဆောင်တာဝန်ပေးပြီး ဂုဏ်ပြုခဲ့သော်လည်း၊ ကျွန်တော်ကတော့ သူ့အတွက် ကြောက်ရွံ့မှု လုံးဝ မရှိခဲ့ပါ။ သမ္မာတရားကို ရှင်းရှင်းလင်းလင်း နားလည်ခဲ့သော်လည်း၊ လက်တွေ့မလုပ်ဆောင်ခဲ့ပါ၊ ထိုအစား အသင်းတော် အသက်တာကို နှောင့်ယှက်ပြီး ညီအစ်ကို မောင်နှမများကို ထိခိုက်စေသည့် မကောင်းမှုပြုသူကို အသင်းတော်ထဲမှာ ထားဖို့ တမင်တကာကို လှည့်စားမှု ပြုခဲ့သည်။ ဘုရားသခင်၏ စိတ်သဘောထားကို သိသိကြီးနှင့် တမင်သက်သက် ကျွန်တော် ပြစ်မှားနေခဲ့ခြင်း ဖြစ်သည်။ ကျွန်တော့်လုပ်ရပ်များက အခြားလူများကို လှည့်ဖြားကောင်း လှည့်ဖြားနိုင်သော်လည်း၊ ဘုရားသခင်ကိုမူ မလှည့်ဖြားနိုင်ခဲ့ပါ။ ကျွန်တော်တို့ စိတ်နှလုံးထဲမှာ ရှိသည့်အရာကို ဘုရားသခင် မြင်ပါသည်။ ထင်ရာမြင်ရာ မဆင်မခြင် ပြုမူခဲ့သည့် ကျွန်တော့်လို လူတစ်ယောက်ကို သူက မည်သို့များ သည်းခံနိုင်မည်နည်း။ ကျွန်တော် အပြစ်တစ်ခု ကျူးလွန်လိုက်ပြီး ဖြစ်သကဲ့သို့၊ နောင်တမရခဲ့ပါက ဘုရားသခင်က ကျွန်တော့်ကို ဖယ်ရှားမည်ကို ကျွန်တော် သိနေခဲ့သည်။ ကျွန်တော် နောင်တရဖို့ အလျင်အမြန် ဘုရားသခင်ထံ ဆုတောင်းခဲ့သည်။ ကျွန်တော့် လုပ်ဖော်ကိုင်ဖက်အချို့နှင့် ယင်းကို ဆွေးနွေးပြီးသည့်အခါ၊ ဟန်ဘင်း၏ မကောင်းသည့် လုပ်ရပ်များကို ကျွန်တော်တို့ စာရင်းပြုခဲ့ကြသည်။ သူမကို အသင်းတော်ကနေ ထုတ်ပယ်ဖို့ လျှောက်တင်ခဲ့ကြသည်။ ဘုရားသခင်၏ လမ်းညွှန်ရာကို ပြန်လှည့်ဖို့ ကျွန်တော် ဆန္ဒရှိသည့်နောက်၊ ကျွန်တော့် ပါးစပ်က အနာများက ထူးထူးဆန်းဆန်း ပျောက်ကင်းသွားခဲ့သည်။

နှစ်ရက်ကြာပြီးသည့်နောက်၊ ကိစ္စတစ်ခု လုပ်ဖို့အတွက် ကျွန်တော့် ယောက္ခမအိမ်ကို ကျွန်တော် သွားခဲ့ပြီး ထိုနေရာမှာ ဟန်ဘင်း ရှိနေခဲ့သည်။ ကျွန်တော့်ကို မြင်သည့်အခါ၊ သူမက ကျွန်တော့်ကို ခပ်မာမာကြည့်ပြီး၊ လှည့်ထွက်သွားခဲ့သည်။ ကျွန်တော့်ကို ကျွန်တော့် ယောက္ခမက စိတ်ဆိုးမာန်ဆိုးနှင့်၊ “နင့် ခယ်မက ဘုရားသခင်ကို နှစ်အများကြီး ယုံကြည်ခဲ့ပြီး ဧဝံဂေလိ ဖြန့်ဝေဖို့ ဆင်းရဲဒုက္ခအများကြီး ခံခဲ့ရတယ်။ ဖောက်ပြန်ပျက်စီးတဲ့ စိတ်သဘောထားမရှိတဲ့သူ ဘယ်သူ ရှိလို့လဲ။ အသင်းတော်က သူ့ကို နှင်ထုတ်ရင်၊ ဘုရားသခင်ရဲ့ ကယ်တင်ခြင်းကို ရရှိမယ့် အခွင့်အရေး သူ ဆုံးရှုံးမှာ မဟုတ်လား။ သူ့အပေါ် နင်တို့ အရမ်း အကြင်နာမဲ့လို့ မရဘူးလေ။” ဟု ပြောသည်။ ကျွန်တော့် မိန်းမလည်း ဟန်ဘင်းကိုယ်စား ပြောပေးဖို့ စကားဖြတ်ပြောခဲ့သည်။ သူတို့ စိတ်လှုပ်ရှားလွယ်သည်၊ ဟန်ဘင်းနှင့်ပတ်သက်ပြီး ချင့်ချိန်နိုင်စွမ်း တစ်စုံတစ်ရာ မရှိသည်တို့ကို မြင်မိတော့၊ ဟန်ဘင်း၏ ဆိုးယုတ်သည့် အပြုအမူနှင့်ပတ်သက်ပြီး သူတို့ကို ကျွန်တော် မိတ်သဟာယ ပြုပေးခဲ့သည်။ သို့သော်လည်း ကျွန်တော့် ယောက္ခမက လုံးဝ နားမထောင်ခဲ့ပါ။ ထိုအစား မျက်ရည်များ ထွက်လာပြီး ကျွန်တော့်ကို ဒေါသတကြီး အော်ဟစ်ခဲ့သည်။ သူမ ဒေါသထွက်သည်ကို မြင်သည့်အခါ၊ ကျွန်တော့် ဇနီးလည်း ထိုနေရာမှာ ကျွန်တော့်ကို ပြစ်တင်ရင်းနှင့် ရပ်နေခဲ့သည်။ ဤအရာ အားလုံးကို မြင်ရသည့်အခါ၊ ကျွန်တော် အရမ်းကို အားနည်းပြီး စိတ်ဆင်းရဲ၍ စားပင် မစားနိုင်ခဲ့ပါ။ ထိုညမှာ အိပ်ရာထဲလှဲရင်းနှင့်၊ ကျွန်တော် မည်သို ကြိုးစားပါစေ အိပ်မရနိုင်ဘဲ၊ လူးလိမ့်နေမိခဲ့သည်။ တစ်ဖက်မှာက အသင်းတော်၏ အလုပ်ကို ကာကွယ်ဖို့၊ မကောင်းမှု ပြုသည့်သူကို မောင်းထုတ်ရမည်။ သို့သော်လည်း တစ်ဖက်မှာလည်း ကျွန်တော့် မိန်းမနှင့် ယောက္ခမ၏ စွပ်စွဲမှုများ ရှိခဲ့သည်။ ကျွန်တော် မည်သည့်အရာကို လုပ်ရမည်နည်း။ ကျွန်တော့် ခယ်မကို ကျွန်တော် မောင်းထုတ်ပါက၊ ကျွန်တော့် ယောက္ခမ တစ်မိသားစုလုံးကို စော်ကားရာရောက်လိမ့်မည်၊ ယင်းက ကျွန်တော့် ဇနီးနှင့် ကျွန်တော့်၏ ဆက်ဆံရေးကို ထိခိုက်နိုင်ပြီး ကျွန်တော့် မိသားစုကို ပြိုကွဲစေနိုင်သည်။ သို့သော်လည်း ဤမကောင်းမှု ပြုသူကို အသင်းတော်ထဲမှာ ဆက်နေခွင့်ပေးခြင်းက အသင်းတော် အသက်တာကို အန္တရာယ်ဖြစ်ပေါ်စေနိုင်ပြီး ကျွန်တော့်၏ ညီအစ်ကို မောင်နှမများ၏ အသက်တာကို ထိခိုက်စေနိုင်ပါသည်။ ဤအရာအားလုံးကို စဉ်းစားမိရာတွင် ကျွန်တော့်ကို စိတ်ဆင်းရဲစေပြီး စိတ်ဒုက္ခရောက်စေခဲ့သည်။ ကျွန်တော် လုပ်နိုင်သမျှက ဘုရားသခင်ထံကို၊ “ဘုရားသခင်၊ ကျွန်တော် အရမ်း အားနည်းပါတယ်။ ဟန်ဘင်းကို နှင်ထုတ်ခြင်းနဲ့ စပ်လျဉ်းပြီး၊ ကိုယ်တော့်ကို ကျွန်တော် မပြစ်မှားချင်ပါဘူး၊ ဒါပေမယ့် ကျွန်တော့်ရဲ့ စိတ်ခံစားချက်တွေနဲ့ သမ္မာတရားကို လက်တွေ့လုပ်ဆောင်ဖို့ အခက်တွေ့တာတွေရဲ့ ဘောင်ခတ်တာကို ကျွန်တော် ခံခဲ့ရပါတယ်။ ကျွန်တော် ခိုင်မာစွာ ရပ်တည်ပြီး ကိုယ်တော့်အတွက် သက်သေခံဖို့ အမှောင်အင်အားတွေကို အောင်နိုင်ဖို့ ကျွန်တော့်ကို ခွန်အားပေးပြီး လမ်းပြဖို့ ကိုယ်တော့်ကို တောင်းလျှောက်ပါတယ်။” ဟု လေးလေးနက်နက် ဆုတောင်းခဲ့ပါသည်။

ဆုတောင်းပြီးသည့်နောက်၊ နောက်ထပ် ဘုရားသခင်၏ နှုတ်ကပတ်တော် အချို့ကို ကျွန်တော် ဖတ်ခဲ့ရသည်- “လူများအတွင်း၌ ဘုရားသခင် လုပ်ဆောင်သည့် အဆင့်တိုင်းတွင် အပြင်ပန်းသဏ္ဌာန်မှာ လူများ၏ စီစဉ်မှုမှ ထွက်ပေါ်လာသကဲ့သို့ လူများကြားထဲ၌ ဆက်သွယ် လှုပ်ရှားမှုများအနေနှင့် သို့မဟုတ် လူများ၏ ကြားဝင်ပြုလုပ်မှုများအနေနှင့် ဖြစ်ပေါ်သည်။ သို့သော်လည်း နောက်ကွယ်မှာတော့ လုပ်ဆောင်မှု အဆင့်တိုင်း၊ ဖြစ်ပျက်မှုတိုင်းသည် ဘုရားသခင်ရှေ့မှာ စာတန်ပြုလုပ်သည့် အလောင်းအစားများဖြစ်ပြီး လူများ၌ ဘုရားသခင် အတွက် သူတို့၏ သက်သေခံမှုမှာ ခိုင်မြဲစွာ ရပ်တည်ဖို့ လိုအပ်သည်။ ယောဘ စမ်းသပ်ခံခဲ့ရသည့် အချိန်ကို ကြည့်ကြည့်ပါ။ ဥပမာ- နောက်ကွယ်မှာက စာတန်က ဘုရားသခင်နှင့် အလောင်းအစား လုပ်နေခြင်းဖြစ်သည်။ ယောဘအပေါ်မှာ ဖြစ်ပျက်ခဲ့သည့်အရာက လူသားတို့၏ လုပ်ဆောင်မှုဖြစ်ပြီး လူသားတို့၏ ကြားဝင်လုပ်ဆောင်မှု ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက် ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ၊ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏ နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားသခင်နှုတ်ကပတ်တော်၏ အပြစ်တင်ဟန်ရှိသည့် မေးခွန်းတိုင်းက ကျွန်တော့် စိတ်နှလုံးကို ထိုးဖောက်ခဲ့သည်။ ထိုနှုတ်ကပတ်တော်များထဲမှာ သူ၏ အလိုတော်နှင့် သတ်မှတ်ချက်များကို ခံစားခဲ့ရသည်။ မကောင်းမှုပြုသူကို နှင်ထုတ်သည့် ကိစ္စကို ကျွန်တော့်၏ စိတ်ခံစားချက်များ ဒါမှမဟုတ် ပုဂ္ဂိုလ်ရေး ခံစားချက်များအပေါ် မမှီခိုဘဲ၊ ကျွန်တော် ကိုင်တွယ်ဖို့၊ ဘုရားသခင်ဖက်မှာ မဆုတ်မနှစ် ရပ်တည်ပြီး သူ့အလိုတော်ကို ဖြည့်ဆည်းဖို့အတွက် သမ္မာတရားကို လက်တွေ့လုပ်ဆောင်ဖို့ ဘုရားသခင်က မျှော်လင့်ခဲ့သည်။ ယောဘကို သူ့၏ စမ်းသပ်မှုများအတွင်းမှာ၊ အပေါ်ယံအားဖြင့် သူ့၏ ချမ်းသာကြွယ်ဝမှုများ ခွာချခံရစဉ်၊ သူ့၏ သားသမီးများ သေခဲ့ပုံ၊ သူ့၏အစေခံများ အသတ်ခံခဲ့ရပုံနှင့် သူ့ဇနီးနှင့် မိတ်ဆွေသုံးဦးက သူ့ကို တိုက်ခိုက်ခဲ့ပုံ၊ ဤအဖြစ်အပျက်များအားလုံး နောက်မှာ စာတန်က ဘုရားသခင်နှင့် လောင်ကြေးထပ်ခဲ့ပုံများကို ကျွန်တော် တွေးမိခဲ့သည်။ အဲဒါများက စာတန်၏ စုံစမ်းနှောင့်ယှက်ခြင်းများ ယောဘအပေါ် ကျရောက်ခဲ့ခြင်း ဖြစ်သည်။ နောက်ဆုံးမှာ ယောဘက သူ့၏ ယုံကြည်ခြင်းနှင့် ဘုရားသခင်ကို ကြောက်ရွံ့ခြင်းတို့ကြောင့်၊ ဘုရားဖက်မှာ ရပ်တည်နိုင်ခဲ့သည်။ သူက စာတန်ကို အကြွင်းမဲ့ အရှက်ရခြင်းနှင့် ကျရှုံးခြင်းများ ခံစားစေပြီး အားကောင်း၊ ထူးကဲသည့် သက်သေကို ဘုရားသခင်အတွက် ပေးခဲ့သည်။ အပြင်ပန်းအားဖြင့် ကျွန်တော့်၏ ယောက္ခမက ကျွန်တော့်အပေါ်ထားသည့် ဖိအားပေးမှု ဖြစ်ပုံရသည့်အရာက၊ အမှန်တော့ ဝိညာဉ်ရေးရာ နယ်ပယ်ထဲက တိုက်ပွဲတစ်ခု ဖြစ်ပါသည်။ ယင်းက စာတန်၏လှည့်ကွက်သာ ဖြစ်သည်။ ထိခိုက်လွယ်သည့် ကျွန်တော့်သံယောဇဉ်များကို အခွင့်ကောင်းယူပြီး၊ သမ္မာတရားကို ကျွန်တော် လက်တွေ့မလုပ်ဆောင်ဖြစ်အောင် တားဖို့ ကြိုးစားခြင်း ဖြစ်သည်။ သို့မှသာ မကောင်းမှုပြုသည့်သူက ဆက်ရှိ နေနိုင်မည်။ အသင်းတော်၏ အလုပ်ကို ဆက်ပြီး နှောင့်ယှက်ဖျက်ဆီးနိုင်မည်။ သို့သော်လည်း ဘုရားသခင်က ကျွန်တော့် ဇနီးနှင့် ယောက္ခမ၏ ကန့်သတ်ချုပ်ချယ်မှုကြောင့်၊ စာတန်ကို ကျွန်တော် နာခံမလား သို့မဟုတ် ထိုအစား ဖြောင့်မတ်ခြင်းကို ထိန်းသိမ်း၊ သမ္မာတရားကို လက်တွေ့လုပ်ဆောင်ပြီး အခြေခံစည်းမျဉ်းများအတိုင်း ပြုမူခြင်း ရှိမရှိကို မြင်ရဖို့အတွက် ကျွန်တော့်ကို စစ်ဆေးရန် ဤကိစ္စကို အသုံးပြုခဲ့ပါသည်။ ကျွန်တော့်၏ ဇာတိပကတိကို ကျေနပ်စေဖို့နှင့် စာတန်ဘက်မှာ ရပ်တည်ဖို့ ကျွန်တော် ရွေးချယ်ပါက၊ ဤသည်မှာ ကျွန်တော်က စာတန်၏ လှည့်ကွက်ထဲ လဲကျခဲ့ပြီဟု အဓိပ္ပာယ်ရသည်မဟုတ်လား။ ယင်းကို ကျွန်တော် လုပ်ပါက၊ ဘုရား၏ မျက်မှောက်တော်ထဲမှာ သက်သေခံချက်ကို ကျွန်တော် ဆုံးရှုံးမည် ဖြစ်သည်။

ဤအရာများအားလုံးကို ကျွန်တော် တွေးသည့်အချိန်မှာ၊ မိမိကိုယ်ကိုယ် စဆင်ခြင်မိခဲ့သည်။ ဤတစ်ချိန်လုံးမှာ၊ ဤရွေးချယ်မှုနှင့် ရင်ဆိုင်ရစဉ်၊ ကျွန်တော်က အဘယ့်ကြောင့် ကျဉ်းထဲကျပ်ထဲ ရောက်ပြီး အရမ်းစိတ်ဆင်းရဲစရာ ကောင်းသည်ဟု ခံစားရသနည်း။ အသင်းတော်၏ အလုပ်ကို ကာကွယ်ဖို့ လိုသည်ကို ကျွန်တော် ရှင်းရှင်းလင်းလင်း နားလည်ခဲ့သော်လည်း၊ ကျွန်တော့် စိတ်ခံစားချက်များအတိုင်း ပြုမူခဲ့ပြီး သမ္မာတရားကို လက်တွေ့လုပ်ဆောင်ဖို့နှင့် အခြေခံစည်းမျဉ်းများအတိုင်း ဆောင်ရွက်ဖို့ အဘယ့်ကြောင့် အခက်တွေ့ရသနည်း။ ထိုနောက်၊ ဤဘုရားသခင်၏ နှုတ်ကပတ်တော်များကို ကျွန်တော် ဖတ်ခဲ့သည်- “ဤမျှညစ်ညမ်းသောမြေတွင် မွေးဖွားလာလျက်၊ လူသားသည် လူ့အဖွဲ့အစည်း၏ ပြင်းထန်စွာ ထိခိုက်ဖျက်ဆီးခြင်းကို ခံခဲ့ရပြီးဖြစ်သည်၊ သူသည် ရှေးဆန်သော လူ့ကျင့်ဝတ်များ၏ လွှမ်းမိုးခြင်းခံရပြီးဖြစ်ကာ ‘အဆင့်မြင့် ပညာသင်ကျောင်းများ’ တွင် သင်ယူခဲ့ပြီးဖြစ်သည်။ ခေတ်နောက်ကျသော စဉ်းစားတွေးတောခြင်း၊ ဖောက်ပြန်ပျက်စီးသော အကျင့်စာရိတ္တ၊ ဘဝနှင့်ပတ်သက်သည့် နုံချာသော အမြင်ရှုထောင့်၊ စက်ဆုပ်ဖွယ် အတွေးအခေါ်၊ လုံးဝဥဿုံ တန်ဖိုးမရှိသော တည်ရှိမှု၊ စာရိတ္တပျက်ပြားသော အသက်ရှင်နေထိုင်ပုံနှင့် ဓလေ့စရိုက်များ- ဤအရာများ အားလုံးသည် လူ့စိတ်နှလုံး အတွင်းသို့ ပြင်းပြင်းထန်ထန် ကျူးကျော်ဝင်ရောက်ကာ လူသား၏ အသိစိတ်ကို ပြင်းထန်စွာ အားလျော့စေခဲ့၍ တိုက်ခိုက်ခဲ့သည်။ အကျိုးဆက်အနေဖြင့် လူသားသည် ဘုရားသခင်နှင့် ဝေးသည်ထက် ဝေးသွားသည့်အပြင် သူ့ကို ယခင်ကထက် ပိုမို ဆန့်ကျင်လာသည်။ လူ့စိတ်သဘောထားသည် တစ်နေ့ပြီး တစ်နေ့ ပိုမိုဆိုးယုတ်လာကာ ဘုရားသခင်အတွက် မည်သည့်အရာကိုမဆို လိုလိုလားလား စွန့်လွှတ်လိုသည့် သူနှင့် ဘုရားသခင်ကို လိုလိုလားလား နာခံလိုစိတ်ရှိသူ တစ်ဦးတစ်လေမျှ မရှိသည့်အပြင် ဘုရားသခင်၏ ပေါ်ထွန်းမှုကို လိုလိုလားလား ရှာဖွေလိုသော ဆန္ဒရှိသူလည်း တစ်ဦးတစ်လေမျှ မရှိပေ။ ထိုအစား လူသားသည် ရွှံ့မြေထဲ၌ ဇာတိပကတိ၏ ဖောက်ပြန်ပျက်စီးခြင်းထံ မိမိကိုယ်ကိုယ် လုံးလုံးပေးအပ်ထားလျက်၊ စာတန်၏ အုပ်စိုးမှုအောက်တွင် မည်သည့်အရာကိုမှ လုပ်ဆောင်ခြင်းမရှိဘဲ အပျော်အပါးကို လိုက်စားပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်) ကျွန်တော်က စာတန်၏ ဖျက်ဆီးခံရခြင်းသက်သက်ကြောင့်၊ သမ္မာတရားကို လက်တွေ့မလုပ်ဆောင်နိုင်ဘဲ၊ ကျွန်တော့်၏ စိတ်ခံစားချက်များနှင့် ဘုရားသခင်ကို ပုန်ကန်ပြီး အာခံသည့် အခြေအနေတစ်ခုထဲမှာ ကျွန်တော် အသက်ရှင်နေခဲ့သည်ကို ဘုရားသခင်၏ နှုတ်ကပတ်တော်မှ ကျွန်တော် နားလည်လာခဲ့သည်။ အခြားလူများအတွက် ကျွန်တော့်၏ ခံစားချက်များက ဘဝမှာ အရေးကြီးဆုံးဖြစ်သည်ဟု ကျွန်တော့်ကို မြင်စေဖို့၊ ဆက်ဆံရေးများကို ကာကွယ်ထိန်းသိမ်းပြီး လူများ၏ ခံစားချက်များကို သိတတ်ခြင်းက လူများ ဖြစ်သည့်ပုံစံဖြစ်သည်ဟု ကျွန်တော့်ကို တွေးထင်စေဖို့နှင့် ထိုကဲ့သို့ မလုပ်ခြင်းက အကြင်နာမဲ့ပြီး ယုံကြည်ချက်ကင်းမဲ့ခြင်းဖြစ်ပြီး ထိုအတွက် အခြားသူများ အပြစ်တင်ခြင်း ခံရမည်ဟု ကျွန်တော့်ကို ယုံကြည်စေဖို့ “မိမိကိုယ်သာ ကိုးကွယ်ရာဖြစ်၏၊” “အရေးကြီးတော့ သွေးနီးသည်၊” “လူသားသည် သက်မဲ့မဟုတ်ပါ။ သူသည် စိတ်ခံစားမှုများနှင့် မည်သို့ကင်းနိုင်မည်နည်း။” တို့ကဲ့သို့ ဆိုးယုတ်သည့် အတွေးအခေါ်များကို ကျွန်တော့်ထဲ သွတ်သွင်းဖို့ နတ်ဆိုးများ၏ ဘုရင်ဖြစ်သည့် စာတန်က ကျောင်းမှာ ကျွန်တော် ရခဲ့သည့် လူမှုရေး အယူဝါဒသွတ်သွင်းမှုနှင့် ပညာရေးကို အသုံးပြုခဲ့ပါသည်။ ဤအတွေးအခေါ်များကို အပြုသဘောဆောင်သည့် အရာများအဖြစ် ကျွန်တော် သဘောထားခဲ့ပြီး လက်ခံရမည့် အခြေခံသဘောတရားများ အဖြစ် ယူဆခဲ့သည်၊ ပြီးလျှင် ဤဆိုးယုတ်သည့် အတွေးအခေါ်များနှင့် ဥပဒေသများအတိုင်း ကျွန်တော့်ဘဝကို အသက်ရှင်ရာမှာ၊ ကျွန်တော်က စည်းကမ်းမဲ့လာပြီး အမှန်နှင့် အမှားကို မရှင်းမလင်း ဖြစ်လာခဲ့သည်၊ အလွန့်အလွန် တစ်ကိုယ်ကောင်းဆန် လာသည်၊ စက်ဆုပ်ဖွယ် ဖြစ်လာသကဲ့သို့၊ ကောက်ကျစ်ပြီး လှည့်ဖြားတတ်လာသည်။ ဟန်ဘင်းကို နှင်ထုတ်ခြင်း ကိစ္စမှာ၊ ကျွန်တော် ကျေးဇူးကန်းပြီး အကြင်နာမဲ့သည်ဟု အမျိုးများ ပြောမည်ကို ကြောက်ခဲ့သကဲ့သို့၊ ကျွန်‌တော့်မိသားစုကို ယင်းက ပြိုကွဲစေမည်ကို ကြောက်ခဲ့သည်။ ဤသည်က ကျွန်တော့်ကို အသင်းတော်၏ အလုပ်နှင့် ညီအစ်ကို မောင်နှမများ၏ အသက်တာများကို လျစ်လျူရှုစေခဲ့သည်။ တကယ်ကို ကျွန်တော်သည် တစ်ကိုယ်ကောင်းဆန်ပြီး စက်ဆုပ်စရာ ကောင်းခဲ့ပါသည်။ ဤကဲ့သို့ ပြုမူရင်းနှင့်၊ ကျွန်တော်က တကယ်ကို ကျေးဇူးမသိတတ်သကဲ့သို့ အကြင်နာမဲ့ခဲ့ခြင်း ဖြစ်သည်။ ကျွန်တော်တို့၏ လူမှုအဖွဲ့အစည်းက အရမ်း မှောင်မိုက်ပြီး တရားမျှတမှု မရှိရသည့် အကြောင်းအရင်းမှာ လူများအားလုံးက သူတို့၏ ဘဝများကို ဤဆိုးယုတ်သည့် အတွေးအခေါ်များနှင့် ဥပဒေသများအတိုင်း အသက်ရှင်ကြသောကြောင့် ဖြစ်ပါသည်။ လူများက သွေးသား စိတ်ခံစားချက်ဆိုင်ရာ ဆက်နွှယ်မှုများအကြောင်းသာ စိတ်ဝင်စားကြသည်။ လူများက သူတို့နှင့် အရင်းနှီးဆုံး လူများအတွက်သာ ပြောဆိုကြသည်။ တရားမဝင်သည့် အရာတစ်ခုခု လုပ်သည့်အခါ သို့မဟုတ် ပြစ်မှုတစ်ခု ကျူးလွန်မိသည့်အခါတွင်ပင်၊ သူတို့ကို ကာကွယ်ပြီး ကူညီဖို့ နည်းလမ်းများကို ဤလူများက စဉ်းစားကြပြီး သူတို့အတွက် ပြောဆိုဖို့ အမှန်နှင့်အမှားကို ရောထွေးကြသည်။ ထိုအခါမှ ဤဆိုးယုတ်သည့် အတွေးအခေါ်များက ယုတ္တိတန်ပုံရပြီး၊ ကိုယ်ကျင့်သိက္ခာရှိသကဲ့သို့ လူ့အယူအဆများနှင့် ကိုက်ညီပုံရ့သော်လည်း၊ အမှန်တော့ ထိုအရာများက လူများကို လှည့်ဖြားပြီး ဖောက်ပြန်ပျက်စီးစေဖို့ စာတန် အသုံးပြုသည့် အဓိပ္ပာယ်မရှိသည့် အတွေးမှားများသာ ဖြစ်သည်ကို ကျွန်တော် ရှင်းရှင်းလင်းလင်း မြင်ခဲ့သည်။ ဤအရာများက သမ္မာတရားနှင့် ဘုရားသခင်၏ ရန်ဘက် ဖြစ်ကြသည်။ ဤအရာများကို ကျွန်တော်တို့ လက်ခံကြသည့်အခါ၊ ဘုရားသခင်ကို ပုန်ကန်ပြီး အာခံရုံသာ ဖြစ်နိုင်သည်၊ အခြားလူများကို ထိခိုက်ပြီး နတ်ဆိုးများ၏ သဘာဝကိုသာ အသက်ရှင်နေထိုင်နိုင်ကြသည်။ ယခင်က ထိုကဲ့သို့ ဆိုးယုတ်သည့် အတွေးအခေါ်များနှင့် ဥပဒေသများအတိုင်း ကျွန်တော် အသက်ရှင်ခဲ့ပြီးပြီ၊ မကောင်းမှုပြုသူကို ကာကွယ်ပြီး သူမ၏ အမှားများကို မျှဝေခံစားခဲ့သည်။ သို့သော်လည်း ဘုရားသခင်က ကျွန်တော့်၏ အတိတ်က အပြစ်များကို မှတ်မထားခဲ့သကဲ့သို့၊ နောင်တရဖို့ အခွင့်အရေးကို ကျွန်တော့်ကို ပေးခဲ့ဆဲဖြစ်သည်။ ထိုအတွက် ဘုရားသခင်ကို ကျွန်တော် အရမ်း ကျေးဇူးတင်မိသည်။ ထို့ကြောင့် ဘုရားသခင်ထံကို ကျွန်တော် တိတ်တဆိတ် ဆုတောင်းပြီး သစ္စာဆိုခဲ့သည်။ ဘုရားသခင် ကျွန်တော်၏ ကိုယ်ပိုင် စိတ်ခံစားချက်များအတိုင်း ကျွန်တော် မပြုမူချင်တော့ပါ။ သူ၏ နှုတ်ကပတ်တော်များအတိုင်း သူ ချစ်သည့်အရာကို ချစ်ပြီး သူ မုန်းသည့်အရာကို မုန်းဖို့၊ သမ္မာတရား၏ အခြေခံသဘောတရားများကို ထိန်းသိမ်းဖို့နှင့် အသင်းတော်ကနေ မကောင်းမှုပြုသူများကို ချက်ချင်း နှင်ထုတ်ဖို့ကိုသာ ကျွန်တော် ဆန္ဒရှိပါသည်။

နောက်နေ့ လုပ်ဖော်ကိုင်ဖက် အစည်းအဝေးမှာ၊ ဟန်ဘင်းက သူမကိုယ်သူမ နားမလည်လာခဲ့သေးသကဲ့သို့၊ မည်သို့ နောင်တမျှ မပြသေးပါ၊ ပြီးလျှင် ရန်စခြင်း၊ သဘောထားကွဲလွဲမှု ဆွပေးခြင်းနှင့် အုပ်စုဖွဲ့ဖို့ ကြိုးပမ်းခြင်းတို့ လုပ်နေဆဲ ဖြစ်သည်ကို လုပ်ဖော်ကိုင်ဖက်များမှ ကြားခဲ့ရသည်။ ဤသည်ကို ကျွန်တော် ကြားသည့်အချိန်မှာ၊ မိမိကိုယ်ကိုယ် ပို၍ပင် အပြစ်တင်မိခဲ့သည်။ ကျွန်တော့် စိတ်ခံစားချက်များအတိုင်း ပြုမူခဲ့ပြီး သူမကို အချိန်မီ မနှင်ထုတ်ခဲ့ဘဲ၊ အသင်းတော် အသက်တာကို နှောင့်ယှက်ဖို့ ခွင့်ပြုခဲ့ခြင်းအတွက် မိမိကိုယ်ကိုယ် မုန်းမိသည်။ နောက်ပိုင်း နောက်ထပ် အစည်းအဝေးအတွင်းမှာ၊ ဟန်ဘင်း၏ ဆိုးယုတ်သည့် အပြုအမူများကို စိစစ်ပြီး ပိုင်းခြားသိမြင်ဖို့ ဘုရားသခင်၏ နှုတ်ကပတ်တော်များကို အသိတရားရှိရှိ စတင် အသုံးပြုခဲ့သကဲ့သို့၊ မိတ်သဟာယပြုရာမှတစ်ဆင့်၊ သူမ၏ လှည့်ဖြားခြင်းကို ခံခဲ့ရသည့် ညီအစ်ကို မောင်နှမများကလည်း ချင့်ချိန်နိုင်စွမ်း ရှိလာခဲ့ကြပြီး သူမကို စငြင်းပယ်ခဲ့ကြသည်။ သမ္မာတရားကို နားလည်မှု ရရှိပြီးသည့်နောက်၊ ကျွန်တော့် ဇနီးလည်း ဟန်ဘင်း၏ သဘာဝနှင့် အနှစ်သာရကို ချင့်ချိန်နိုင်စွမ်း ရှိလာခဲ့ကာ၊ ဟန်ဘင်းအပေါ် မတရားလုပ်ခဲ့ကြသည်ဟု ထပ်၍ မပြောတော့ပါ။ အသင်းတော်ကနေ ဟန်ဘင်း နှင်ထုတ်ခံရသည့်နောက်၊ အသင်းတော်က မကောင်းမှုပြုသူ၏ နှောင့်ယှက်ခြင်း မခံရတော့ပါ၊ ထို့ကြောင့် ညီအစ်ကို မောင်နှမများက အစည်းအဝေးများကို တက်ပြီး သူတို့၏ တာဝန်များကို ပုံမှန် ပြန်ထမ်းဆောင်နိုင်ခဲ့ကြပါသည်။ ကျွန်တော်တို့အားလုံး ဘုရားသခင်ကို သူ့၏ ဖြောင့်မတ်ခြင်းအတွက် ချီးမွမ်းခဲ့ကြသည်။ ဤအဖြစ်အပျက်က ဘုရားသခင်၏ အိမ်တော်မှာ၊ သူ၏ နှုတ်ကပတ်တော်များနှင့် သမ္မာတရားက တန်ခိုးအာဏာကိုင်စွဲသည်၊ အရာအားလုံးကို သမ္မာတရား၏ အခြေခံသဘောတရားများအတိုင်း ကိုင်တွယ်ပြီး မယုံကြည်သူများ၊ မကောင်းမှုပြုသူများနှင့် အန္တိခရစ်များက ဘုရားသခင်၏ အိမ်တော်မှာ ဆက်နေ၍မရသည်ကို မြင်စေခဲ့သည်။ ဆိုးယုတ်သည့် အတွေးအခေါ်များ၊ ဥပဒေသများနှင့် အသက်ရှင်ခြင်းက နာကျင်မှုသာ ယူဆောင်ပေးသည်ကို ကျွန်တော် ကိုယ်တိုင်ကိုယ်ကျ တွေ့ကြုံခဲ့သည်။ ယင်းက ကျွန်တော်တို့ထံ သို့မဟုတ် အခြား မည်သူ့ကိုမျှ မည်သည့်အကျိုးကျေးဇူးကိုမျှ မဖြစ်စေပါ။ ဘုရားသခင်၏နှုတ်ကပတ်တော်များနှင့် ရှင်သန်ခြင်းအားဖြင့်သာ ကျွန်တော်တို့ တကယ်ကို လုံခြုံပြီး ငြိမ်သက်နိုင်ကြခြင်း ဖြစ်သည်။ ဤနေ့ ဆိုးယုတ်သည့် အတွေးအခေါ်များနှင့် ဥပဒေသများအားဖြင့် ကျွန်တော် အသက်မရှင်တော့သည်မှာ၊ ပြီးလျှင် ကျွန်တော့် စိတ်ခံစားချက်များ၏ ချုပ်နှောင်မှုများကို ထိုးဖောက်ထွက်နိုင်သည်မှာ၊ သမ္မာတရားအချို့ကို လက်တွေ့လုပ်ဆောင်နိုင်ပြီး ဖြောင့်မတ်ခြင်း အနည်းငယ်နှင့် အသက်ရှင်နိုင်သည်မှာ၊ ဤအရာအားလုံးက ဘုရားသခင်၏ ကယ်တင်ခြင်းကြောင့် ဖြစ်ပြီး ဘုရားနှုတ်ကပတ်တော်များ၏ တရားစီရင်ခြင်း၊ ပြစ်တင်ဆုံးမခြင်းတို့ကြောင့်သာ ရရှိသည့် ရလဒ်တစ်ခု ဖြစ်ပါသည်။ ဘုရားသခင်၏ ကျေးဇူးတော်ကို ချီးမွမ်းပါသည်။


၅၅။ ကျေးကျွန်ဘဝ၏ အချုပ်အနှောင်များမှ ထွက်ပြေးလွတ်မြောက်ခြင်း

ကျောက်ရွမ် တရုတ်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ယခုအချိန်သည် လူတစ်ဦးစီအတွက် အဆုံးသတ်ခြင်းကို ငါဆုံးဖြတ်သည့်အချိန်ဖြစ်ပြီး လူသားကို ငါ စတင် အမှုပြုသည့် အဆင့် မဟုတ်ပေ။ လူတစ်ဦးစီ၏ စကားများနှင့် လုပ်ဆောင်ချက်များ၊ ငါ့နောက်သို့ လိုက်ရာတွင် ထိုသူတို့၏လမ်းကြောင်းများ၊ အရင်းခံ ထူးခြားသော လက္ခဏာများနှင့် သူတို့နောက်ဆုံးတွင် မည်သို့ ကျင့်ကြံပြုမူသည် ဆိုသည်တို့ကို ငါ၏မှတ်တမ်း စာအုပ်ထဲတွင် တစ်ခုပြီးတစ်ခု ငါချရေးသည်။ ဤနည်းအားဖြင့် ထိုသူတို့သည် မည်သို့သောလူစားမျိုး ဖြစ်နေပါစေ၊ မည်သူမျှ ငါ၏လက်မှ မလွတ်မြောက်နိုင်။ ထို့အပြင် ခပ်သိမ်းသောလူတို့သည် ငါချမှတ်ပေးသည့်အတိုင်း ၎င်းကဲ့သို့သော လူစားများနှင့် ရှိနေရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) “အယောက်တိုင်း၏ ရလဒ်သည် ၎င်းတို့၏ အပြုအမူမှလာသော အနှစ်သာရနှင့်အညီ ဆုံးဖြတ်ခြင်း ဖြစ်ပြီး၊ ယင်းကို အမြဲ သင့်တင့်လျောက်ပတ်စွာ ဆုံးဖြတ်ထားခြင်း ဖြစ်သည်။ မည်သူမျှ အခြားသူ၏ အပြစ်များကို မသယ်ပိုးနိုင်ပေ။ ထို့ထက်မက မည်သူမျှ အခြားသူကိုယ်စား အပြစ်ပေးခြင်းကို လက်မခံနိုင်ပေ။ ဤသည်မှာ အကြွင်းမဲ့ဖြစ်သည်။ မိဘတစ်ဦး၏ မိမိတို့ သားသမီးများအပေါ် မေတ္တာဖြင့် စောင့်ရှောက်မှုသည် မိမိတို့၏ သားသမီးများကိုယ်စား ဖြောင့်မတ်သော လုပ်ဆောင်ချက်များ လုပ်ဆောင်နိုင်သည်ဟု မညွှန်ပြသကဲ့သို့၊ ကလေးတစ်ဦး၏ သူ့မိဘများ အပေါ် သားသမီးဝတ္တရားကျေသော ချစ်ခင်မှုသည် ၎င်းတို့အနေဖြင့် ၎င်းတို့၏ မိဘများကိုယ်စား ဖြောင့်မတ်သော လုပ်ဆောင်မှုများကို လုပ်ဆောင်နိုင်သည်ဟု မညွှန်ပြပေ။ ဤသည်မှာ၊ ‘ထိုအခါ လယ်၌ရှိသော လူနှစ်ယောက်တို့တွင် တစ်ယောက်ကိုသိမ်းယူ၍ တစ်ယောက်မူကား နေရစ်ရလတံ့။ ကြိတ်ဆုံကြိတ်သောသူနှစ်ယောက်တို့တွင် တစ်ယောက်ကို သိမ်းယူ၍ တစ်ယောက်မူကား နေရစ်ရလတံ့။’ ဟူသော နှုတ်ကပတ်တော်များက အမှန်တကယ် ရည်ရွယ်သည့်အရာ ဖြစ်သည်။ လူတို့သည် မိမိတို့၏ သားသမီးများအတွက် နက်ရှိုင်းသော ချစ်ခြင်းမေတ္တာပေါ် အခြေခံ၍ မိမိတို့၏ မကောင်းမှုပြုသော သားသမီးများကို ငြိမ်သက်ခြင်း ချမ်းသာထဲသို့ ဆောင်ယူ၍ မရနိုင်သကဲ့သို့၊ မည်သူကမျှ ၎င်းတို့၏ဇနီး (သို့မဟုတ် ခင်ပွန်း) ကို ၎င်းတို့ကိုယ်တိုင်၏ ဖြောင့်မတ်သော လုပ်ဆောင်မှုပေါ် အခြေခံ၍ ငြိမ်သက်ခြင်း ချမ်းသာထဲသို့ ဆောင်ယူ၍မရနိုင်ပေ။ ဤသည်မှာ စီမံခန့်ခွဲမှုဆိုင်ရာ စည်းမျဉ်းတစ်ခု ဖြစ်သည်။ မည်သူအတွက်မျှ ခြွင်းချက်များ မရှိနိုင်ပေ။ အဆုံးသတ်တွင် ဖြောင့်မတ်ခြင်းကို လုပ်ဆောင်သူများမှာ ဖြောင့်မတ်ခြင်းကို လုပ်ဆောင်သူများ ဖြစ်ပြီး မကောင်းမှုပြုသူများသည် မကောင်းမှုပြုသူများ ဖြစ်ကြသည်။ ဖြောင့်မတ်သူတို့သည် နောက်ဆုံးတွင် ရှင်သန်ခွင့် ရကြလိမ့်မည်ဖြစ်သော်လည်း၊ မကောင်းမှုပြုသူများသည် ဖျက်ဆီးခံကြရလိမ့်မည်။ သန့်ရှင်းသူများသည် သန့်ရှင်းသူများ ဖြစ်သည်။ ၎င်းတို့သည် မညစ်ညမ်းကြပေ။ ညစ်ညမ်းသော သူတို့သည် ညစ်ညမ်းသူများ ဖြစ်ကြပြီး ၎င်းတို့ထဲမှ အစိတ်အပိုင်းတစ်ခုမျှ မသန့်ရှင်းပေ။ ဆိုးယုတ်သူတစ်ဦး၏ ကလေးများသည် ဖြောင့်မတ်သော လုပ်ဆောင်ချက်များကို ဆောင်ရွက်လျှင်ပင်၊ ပြီးလျှင် ဖြောင့်မတ်သူတစ်ဦး၏ မိဘများက ဆိုးယုတ်သော လုပ်ဆောင်ချက်များ ကျူးလွန်လျှင်ပင်- ဖျက်ဆီးခံရမည့် လူများမှာ ဆိုးယုတ်သောသူများသာ ဖြစ်ပြီး၊ ရှင်သန်မည့်သူများမှာ ဖြောင့်မတ်သောသူများသာ ဖြစ်သည်။ ယုံကြည်သော ခင်ပွန်းသည်တစ်ဦးနှင့် မယုံကြည်သော ဇနီးတစ်ဦးအကြားတွင် မည်သည့် ဆက်နွှယ်မှုမျှ မရှိသကဲ့သို့၊ ယုံကြည်သော သားသမီးများနှင့် မယုံကြည်သော မိဘများကြားတွင် မည်သည့်ဆက်နွှယ်မှုမျှ မရှိပေ။ ဤလူနှစ်မျိုးနှစ်စားသည် လုံးဝ သဟဇာတ မဖြစ်ပေ။ ငြိမ်သက်ခြင်း ချမ်းသာထဲသို့ မဝင်ရောက်မီတွင်၊ တစ်ဦးတစ်ယောက်သည် ရုပ်ခန္ဓာပိုင်းဆိုင်ရာ ဆွေမျိုးများ ရှိသော်လည်း၊ ငြိမ်သက်ခြင်းချမ်းသာထဲသို့ ဝင်ရောက်ပြီးသည်နှင့် တစ်ပြိုင်နက်၊ ပြောဆိုစရာ ရုပ်ခန္ဓာပိုင်းဆိုင်ရာ ဆွေမျိုးများ ရှိတော့မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားသခင်၏ နောက်ဆုံးသောကာလ အမှုတော်သည် လူများကို သူတို့ အမျိုးအစားအလိုက် ခွဲခြားဖို့ဖြစ်သည်ဟု ဘုရားသခင်၏ နှုတ်ကပတ်တော်များက ကျွန်မတို့အား ပြောသည်။ လူတိုင်း၏ အဆုံးသတ်နှင့် ခရီးပန်းတိုင်ကို သူတို့၏အပြုအမူ၊ သူတို့၏ သဘာဝနှင့် အနှစ်သာရများအပေါ် အခြေခံပြီး ဘုရားသခင် ဆုံးဖြတ်သည်။ ယင်းက မည်သူမျှ ပြောင်းလဲ၍မရသည့် အရာတစ်ခုဖြစ်ပြီး၊ ဘုရားသခင်၏ ဖြောင့်မတ်သည့် စိတ်သဘောထားက ဆုံးဖြတ်သည့်အရာဖြစ်သည်။ သူတစ်ပါးကို သူ၏ နှုတ်ကပတ်တော်များ၊ သမ္မာတရား၏ အခြေခံသဘောတရားများနှင့်အညီ ဆက်ဆံဖို့ ဘုရားသခင်က ကျွန်မတို့ကို တောင်းဆိုသည်။ မည်သူ့ကိုမျှ ခံစားချက်ပေါ် အခြေခံပြီး ကာကွယ်ပေး၍၊ မျက်နှာသာပေး၍ မရသကဲ့သို့၊ ကျွန်မတို့ ချစ်ရသည့်သူများကိုပင်လျှင် ကာကွယ်ပေး၍၊ မျက်နှာသာပေး၍ မရပေ။ ယင်းက သမ္မာတရားနှင့် ဆန့်ကျင်သကဲ့သို့ ဘုရားသခင်၏ စိတ်သဘောထားကို ပုန်ကန်ပြစ်မှားမှုတစ်ခု ဖြစ်ပေမည်။

တစ်ချိန်က၊ လွန်ခဲ့သည့် သုံးနှစ်ခန်က၊ ဝတ်ပြုအစည်းအဝေးကို အပြီးသတ်ရင်းနှင့် ခေါင်းဆောင်က ကျွန်မကို၊ “ခင်ဗျားအဖေက အသင်းတော်အသက်တာကို နှောင့်ယှက်ပြီး ညီအစ်ကို မောင်နှမတွေကြားမှာ သဘောထား ကွဲလွဲမှု အမြဲ ဖန်တီးနေတယ်။ သူနဲ့ ကျွန်တော်တို့ မိတ်သဟာယပြုပြီးပြီ၊ ဒါကို ဆွေးနွေးပြီး သူ့ကို သတိပေးပြီးပြီ၊ ဒါပေမဲ့ သူက နောင်တမရဘူး။ အရင်တခြားနေရာတုန်းက သူ့တာဝန်မှာ ဒီလိုပဲ သူလုပ်ခဲ့တယ်လို့ ညီအစ်ကို မောင်နှမတွေက သတင်းပို့ကြတယ်။ သူ့ရဲ့ မကောင်းတဲ့ လုပ်ရပ်တွေနဲ့ ပတ်သက်တဲ့အချက်တွေကို ကျွန်တော်တို့ စုစည်းဖို့ လုပ်တော့မှာပါ။” ဟု ပြောခဲ့သည်။ ဤသည်ကို ကြားသည့်အခါ ကျွန်မ ရင်တုန်သွားခဲ့ပြီး၊ “တကယ်ပဲ အဲဒီလောက်ဆိုးတာလား။” ဟု တွေးမိခဲ့သည်။ သို့ရာတွင် ကျွန်မအဖေနှင့်လုပ်သည့် စုဝေးပွဲများမှာ သူက အသင်းတော် အသက်တာကို မည်သို့တကယ်နှောင့်ယှက်ပြီး သမ္မာတရားကို လက်မခံခဲ့ကြောင်းနှင့် ပတ်သက်၍ ကျွန်မ တွေးမိခဲ့သည်။ စုဝေးပွဲများမှာ သူက ဘုရားသခင်၏ နှုတ်ကပတ်တော်များနှင့် ပတ်သက်၍ မိတ်သဟာယမပြုခဲ့ဘဲ၊ ဘုရားသခင် နှုတ်ကပတ်တော်များကို လူများ ငြိမ်ငြိမ်သက်သက် မစဉ်းစားနိုင်အောင် လှုံ့ဆော်ပြီး သမ္မာတရားနှင့် မဆိုင်သည့်အရာများကို အမြဲ ပြောခဲ့သည်။ ဤသည်ကို သူ့ကို ကျွန်မ ပြောခဲ့သော်လည်း၊ သူက လုံးဝ နားမထောင်ခဲ့ပါ။ သူ့မှာ ကျွန်မကို ပြန်ပြောဖို့ ဆင်ခြေ တောင်ပုံရာပုံသာ ရှိခဲ့သည်။ အသင်းတော်ခေါင်းဆောင်ကို အခြေအနေ ကျွန်မ ပြောပြခဲ့သည်၊ သူက ကျွန်မ အဖေနှင့် မိတ်သဟာယပြုပြီး၊ အကြိမ်များစွာ ကူညီခဲ့သကဲ့သို့၊ သူ့ အပြုအမူ၏ အနှစ်သာရနှင့် အကျိုးဆက်များကို ရှင်းပြခဲ့သည်။ သို့ရာတွင် ကျွန်မ အဖေက လက်မခံခဲ့ပါ။ သူက ဆင်ခြေများနှင့် ငြင်းခုံခြင်းများသာ ဆက်လုပ်နေခဲ့သည်။ သူက လုံဝ နောင်တမရခဲ့ပါ။ ယခု ညီအစ်ကို မောင်နှမများက အကြောင်းကြားရသည် ဆိုကတည်းက ပိုဆိုးလာသောကြောင့် ဖြစ်ရမည်။ အသင်းတော်မှာ ဆိုးသည်ဟု သတ်မှတ်၍ရသည့် လူအချို့ရှိခဲ့သည်ကို ကျွန်မ သတိရမိသည်၊ သူတို့က သမ္မာတရားကို လက်တွေ့မလုပ်ဆောင်ဘဲ၊ အသင်းတော် အသက်တာကို အမြဲတမ်းနှောင့်ယှက်ပြီး နောင်တမရ၍ ထုတ်ခံခဲ့ရသည်။ ကျွန်မ အဖေက တကယ် ထိုသို့ဖြစ်ခဲ့ပါက၊ သူလည်း အထုတ်ခံရမည်သာ မဟုတ်ပါလား။ ယင်းက တကယ်ဖြစ်ခဲ့ပါက၊ သူ၏ ယုံကြည်ခြင်း လမ်းကြောင်းက အဆုံးသတ်သွားမည် ဖြစ်သည်။ ကယ်တင်ခံရဖို့ အခွင့်အရေး သူ့မှာ ရှိပါဦးမလား။ ကျွန်မ ယင်းကို တွေးသည်နှင့်အမျှ ပိုထိတ်လန့်လာခဲ့သကဲ့သို့၊ ကျွန်မ စိတ်နှလုံးက ကြံရာမရ ဖြစ်သွားခဲ့သည်။

ကျွန်မ အဖေအကြောင်း အခြားသူများ ပြောခဲ့ခြင်းနှင့် ပတ်သက်၍ တွေးရင်းနှင့် ထိုညမှာ ကျွန်မ ဟိုလှိမ့် သည်လှိမ့်နှင့် အိပ်မရနိုင်ခဲ့ပါ။ သူတို့က ညီအစ်ကို မောင်နှမများ၏ အသက်ဝင်ရောက်မှုကို ထည့်တွက်ပြီး အသင်းတော် အသက်တာ နှောင့်ယှက်မခံရအောင် ကာကွယ်ဖို့ ကြိုးစားနေကြပြီး ယင်းက ဘုရားသခင်၏ အလိုတော်နှင့် ကိုက်ညီသည်ကို ကျွန်မ သိခဲ့သည်။ ကျွန်မ အ‌ဖေ၏ အပြုအမူကို ကျွန်မ သိခဲ့သကဲ့သို့၊ ထိုအကြောင်းကို ခေါင်းဆောင်ထံ ကျွန်မ ပြောသင့် မပြောသင့် တွေးခဲ့သည်။ ကျွန်မ ငယ်ငယ်က ကျွန်မ၏ အဖေ မည်သို့ ချစ်ခင်ကြင်နာခဲ့သည်ကို ကျွန်မ တွေးမိခဲ့သည်။ ကျွန်မ အစ်ကိုနှင့် ကျွန်မ ရန်ဖြစ်တိုင်းမှာ၊ ကျွန်မ မှားသည်ဖြစ်စေ၊ မှန်သည်ဖြစ်စေ သူက ကျွန်မကို ကာကွယ်ပေးခဲ့သည်။ ရာသီဥတုက အေးပြီး ကျွန်မ ကျောင်းမှာ နွေးသည့်အိပ်ရာမရှိသည့်အချိန်မှာ ဂွမ်းစောင် ယူလာပေးဖို့ သူ မိုင် ၆၀ ကျော် စက်ဘီးစီးခဲ့ရသည်။ ကျွန်မ အမေက သူမ၏ တာဝန်များ လုပ်ဆောင်ရ၍ အိမ်မှာမရှိနေခဲ့သောကြောင့်၊ ကျွန်မအတွက် ကျွန်မ အဖေက ပုံမှန် ချက်ပြုတ်ပေးပြီး ဂရုစိုက်လေ့ရှိပါသည်။ ကျွန်မ ဆက်တွေးရင်းနှင့် မျက်ရည်များကို မထိန်းနိုင်ခဲ့ပါ။ “ငါ့ကို ပျိုးထောင်ပေးခဲ့သူက အဖေပဲ။ သူ့ကို ငါဖော်လိုက်ပြီး အဲဒါကို သူ သိသွားရင်၊ ငါ အသိစိတ်မရှိဘူး၊ ရက်စက်တယ်လို့ သူ ပြောမှာပဲမဟုတ်လား။ အဲဒါပြီးရင် အိမ်မှာ သူ့ကို ငါ ဘယ်လို ရင်ဆိုင်ရမှာလဲ။” ဟု ကျွန်မ တွေးခဲ့သည်။ ကျွန်မအဖေ၏ အပြုအမူအကြောင်း တစ်ခုခုရေးဖို့ အင်တင်တင်နှင့် စခဲ့သော်လည်း ဆက်မရေးနိုင်ခဲ့ပါ။ “ငါ သိသမျှကို ရေးလိုက်ပြီး သူ အထုတ်ခံရရင် ဘယ်လိုလုပ်မလဲ။ ထားလိုက်ပါတော့။ ဒါကို ငါ မရေးသင့်ပါဘူး။” ဟု ကျွန်မ တွေးနေမိခဲ့သည်။ လက်တွေ့ဘဝကနေ အဝေးကို ထွက်သွားဖို့အတွက် ကျွန်မ နှစ်နှစ်ခြိုက်ခြိုက် အိပ်ပစ်လိုက်ချင်သော်လည်း၊ တစ်မှေးမှ အိပ်မရခဲ့ပါ။ ကျွန်မ စိုးရိမ်ပြီး အပြစ်ရှိသကဲ့သို့ ခံစားခဲ့ရသည်။ ခုတလော သူ၏ အပြုအမူများ တကယ်ကို မကောင်းခဲ့သကဲ့သို့၊ သူ၏ အတိတ်က လုပ်ရပ်များကို ကျွန်မ နည်းနည်း သိခဲ့သည်။ ယင်းကို ကျွန်မ မိမိဘာသာ သိမ်းထားလိုက်ပါက၊ အမှန်တရားကို ဖုံးကွယ်နေခြင်း ဖြစ်မည် မဟုတ်ပါလား။ ကျွန်မ စိတ်ထဲမှာ တကယ်ကို ဝေခွဲမရဖြစ်နေသည်။ ဘုရားသခင် ရှေ့ကိုလာပြီး ကျွန်မ “ဘုရားသခင်၊ ကျွန်မ အဖေလုပ်ခဲ့တဲ့ ဆိုးယုတ်မှုတစ်ချို့ကို ကျွန်မ သိပါတယ်၊ ပြီးတော့ အသင်းတော်ရဲ့ အလုပ်ကို ကျွန်မ ထိန်းသိမ်းရမှာဖြစ်ပြီး ကျွန်မ သိတဲ့အရာနဲ့ပတ်သက်လို့ ရိုးသားဖြောင့်မတ်ရမယ်ဆိုတာ သိပါတယ်၊ ဒါပေမဲ့ သူ အထုတ်ခံရမှာ စိုးလို့ ကျွန်မ အဲဒါ မလုပ်ချင်ပါဘူး။ ဘုရားသခင်၊ သမ္မာတရားကို လက်တွေ့လုပ်ဆောင်နိုင်ဖို့၊ ရိုးသားတဲ့လူတစ်ယောက်ဖြစ်ဖို့နဲ့ အသင်းတော်ရဲ့ အလုပ်ကို ထိန်းသိမ်းနိုင်ဖို့ ကျွန်မကို ကျေးဇူးပြုပြီး လမ်းပြတော်မူပါ။” ဟု ဆုတောင်းလိုက်ပါသည်။ ဤဆုတောင်းချက် ပြီးသည့်နောက် ကျွန်မ နည်းနည်း တည်ငြိမ်လာခဲ့သည်။ ထို့နောက်တွင် ဘုရားသခင်၏ ဤနှုတ်ကပတ်တော်များကို ကျွန်မ ဖတ်ခဲ့ရသည်- “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည် ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ၊ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) “၎င်းတို့အားလုံးသည် စိတ်ခံစားချက်ဖြင့် အသက်ရှင်ကြ၏- ထို့ကြောင့် ဘုရားသခင်သည် ၎င်းတို့ထဲမှ တစ်ဦးတစ်ယောက်ကိုမျှ မရှောင်ဘဲ၊ လူသားမျိုးနွယ် အားလုံး၏ စိတ်နှလုံးများထဲ၌ ကွယ်ဝှက်ထားသော လျှို့ဝှက်ချက်များကို ဖော်ထုတ်လေသည်။ လူတို့အတွက် ၎င်းတို့ကိုယ်ကိုယ် စိတ်ခံစားချက်မှ သီးခြားခွဲရန် အဘယ်ကြောင့် အလွန်ခက်ခဲရသနည်း။ ထိုသို့ လုပ်ဆောင်ခြင်းသည် အသိတရား၏ စံနှုန်းများကို ကျော်လွန်သလော။ အသိတရားသည် ဘုရားသခင်၏ အလိုကို ပြီးမြောက်စေနိုင်သလော။ စိတ်ခံစားချက်သည် ဘေးအန္တရာယ်တစ်လျှောက် လူတို့ကို ကူညီနိုင်သလော။ ဘုရားသခင်၏ အမြင်တွင် စိတ်ခံစားချက်သည် သူ၏ ရန်သူ ဖြစ်သည်- ဤအရာကို ဘုရားသခင်၏ နှုတ်ကပတ်တော်များထဲ၌ ရှင်းလင်းစွာ ဖော်ပြပြီးပြီ မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၂၈)) ဘုရားသခင် နှုတ်ကပတ်တော်များထဲက ဤမေးခွန်းများအတွက် ကျွန်မမှာ အဖြေ မရှိခဲ့ပါ။ ကျွန်မအဖေက သမ္မာတရား မလိုက်စားခဲ့ကြောင်း၊ စုဝေးပွဲများနှင့် ဘုရားသခင်၏ နှုတ်ကပတ်တော်များ သူတစ်ပါး စားသောက်နေခြင်းကို သူ နှောင့်ယှက်ခဲ့ကြောင်း ကျွန်မ ကောင်းကောင်းသိခဲ့သည်။ မည်သူတစ်ဦးတစ်ယောက်၏ မိတ်သဟာယကိုမျှ သူ နားမထောင်ခဲ့ပါ၊ သူတစ်ပါးအပေါ် အာဃာတထားခဲ့သည်၊ သူတို့နောက်ကွယ်မှာ ဝေဖန်ခဲ့ပြီး သဘောကွဲလွဲမှု ဖြစ်စေခဲ့သည်။ သို့ရာတွင် စိတ်ခံစားချက်၏ ထိန်းချုပ်မှုကို ခံရပြီး ကျွန်မ၏ ညီအစ်ကို မောင်နှမများ၏ အသက်တာ ဝင်ရောက်မှု မည်သို့နှောင့်ယှက်ခံရသည်ကို ကျွန်မ အာရုံမစိုက်မိခဲ့ဘူး။ သူ့ကို ကာကွယ်ဖို့ ခေါင်းဆောင်များနှင့် ကျွန်မ ထိပ်တိုက်မတွေ့လိုခြင်းသာ ဖြစ်သည်။ ကျွန်မက သမ္မာတရားကို လက်တွေ့လုပ်ဆောင်မနေခဲ့သကဲ့သို့၊ ဘုရားသခင်၏ အလိုတော်ကို မထောက်ထားခဲ့ပါ။ ယခင်က ဆိုးယုတ်သည့် လူနှစ်ဦးကို အသင်းတော်က မည်သို့ နှင်ထုတ်ခဲ့သည်ကို တွေးမိခဲ့သည်။ သမ္မာတရား လက်တွေ့လုပ်ဆောင်ဖို့ သူတို့ ငြင်းပယ်ပြီး အသင်းတော် အသက်တာကို နှောင့်ယှက်နေသည်ကို မြင်ရသောကြောင့်၊ ကျွန်မကို ဒေါသအမျက်နှင့်ပြည့်စေခဲ့ပြီး သူတို့ကို ကျွန်မ တရားမျှတစွာနှင့် ပြင်းထန်စွာ ဖော်ထုတ်ခဲ့သည်။ ထို့ကြောင့် ကျွန်မ အဖေ၏ အပြုအမူအကြောင်း ရေးဖို့ဖြစ်လာသည့်အခါ၊ ကျွန်မ အဘယ့်ကြောင့် မရိုးသားနိုင်ရမည်နည်း။ ကျွန်မ ရိုးသားသည့် လူတစ်ဦးမဟုတ်ခဲ့ကြောင်း၊ တရားမျှတသည့် စိတ် ကင်းမဲ့နေခဲ့ကြောင်းတို့ကို ကျွန်မ မြင်ခဲ့ရသည်။ သမ္မာတရားကို ကျွန်မ လက်တွေ့မလုပ်ဆောင်နေခဲ့သကဲ့သို့၊ ဤအရေးကြီးသည့်အချိန်မှာ အသင်းတော် အလုပ်ကို ထိန်းသိမ်းမနေခဲ့ပါ။ ထိုအစား ကျွန်မက စိတ်ခံစားချက်ကြောင့် ကျွန်မအဖေကို ကာပေးနေခဲ့ပြီး၊ သူ၏ ဆိုးယုတ်မှုကို ဖုံးပေးနေခဲ့သကဲ့သို့၊ သမ္မာတရား အခြေခံသဘောတရားများကို ဆန့်ကျင်နေခဲ့ခြင်း ဖြစ်ပါသည်။ ယင်းက စာတန်ဘက်မှာ ရပ်တည်ပြီး ဘုရားသခင်၏ ရန်သူတစ်ယောက် ဖြစ်နေခဲ့ခြင်း မဟုတ်ပါလား။ ဤသည်ကို နားလည်လျက်၊ ဘုရားသခင်ကို ကျွန်မ ဆုတောင်းပြီး နောင်တရခဲ့သည်။ “စိတ်ခံစားချက်အတိုင်း ကျွန်မ နောက်ထပ် မပြုမူချင်တော့ပါဘူး။ ကျွန်မအဖေနဲ့ ပတ်သက်ပြီး ရိုးသားချင်ပါတယ်။”

ကျွန်မ၏ ဆုတောင်းချက်ပြီးသည့်နောက်မှာ၊ သူ၏ မကောင်းမှုကို ဖော်ပြခြင်းများအချို့ကို ကျွန်မ ပြန်တွေးခဲ့ပြီး၊ တစ်ခုပြီးတစ်ခု အားလုံးကို ရေးမှတ်လိုက်သည်။ ဧဝံဂေလိ လက်ထောက်အနေနှင့် ထမ်းဆောင်နေစဉ်၊ သူက သူ၏ လုပ်ဖော်ဆောင်ဖက် ညီအစ်ကိုကျန်းအပေါ် မလိုမုန်းထား ဖြစ်လာခဲ့သည်။ ကျွန်မ အဖေက အခြား ညီအစ်ကို မောင်နှမများရှေ့မှာ အစ်ကိုကျန်းကို ဝေဖန်ပြီး ခွဲခြားဆက်ဆံသည့်အခါ၊ အစ်ကိုကျန်းက စိတ်ဖိစီးပြီး အပျက်သဘောဆောင်သည့် အခြေအနေကို ရောက်လာသည်။ ခေါင်းဆောင်က ကျွန်မ အဖေကို ပြုပြင်ပြီး ကိုင်တွယ်ဖြေရှင်းခဲ့သော်လည်း၊ သူ နားမထောင်ခဲ့ပါ။ သူ၏ ပြဿနာကို ညီအစ်ကို မောင်နှမများက ထောက်ပြသည့်အခါ၊ သူက တစ်ခုတစ်လေမျှ လက်မခံခဲ့ပါ။ သူတစ်ပါး၏ ကျရှုံးမှုများကိုသာ သူ အမြဲ အာရုံစိုက်ခဲ့ပြီး သူတို့၏ အားနည်းချက်များကို အသုံးချခဲ့သည်၊ “ဒီနှစ်တွေအားလုံးမှာ ငါ ယုံကြည်သူတစ်ဦးဖြစ်ခဲ့တယ်။ အားလုံးကို ငါသိတယ်။” ဟု သူ အမြဲပြောခဲ့သည်။ ကျွန်မ၏ တာဝန်မှာ ကျွန်မ တက်တက်ကြွကြွ ပါဝင်သည်ကို သူ မြင်ပြီး ငွေနှင့် လောကီအရာများကို ရှာဖွေဖို့ တိုက်တွန်းသည်၊ ပြီးလျှင် ကျွန်မတာဝန်အတွက် စိတ်အားထက်သန်မှုကို လျှော့ဖို့ အပျက်သဘောဆောင်သည့် အရာများကို အမြဲပြောခဲ့သည်။ တစ်ကြိမ်မှာ သူ မတော်တဆ ကားတိုက်မှုဖြစ်ပြီးသည့်နောက်၊ သူ့ကို ကြည့်ဖို့ အသင်းတော်မှာ ရှိသည့် အစ်ကိုလင်းက သွားခဲ့ပြီး သူ့ကိုယ်သူ ဆန်းစစ်ဖို့နှင့် သင်ခန်းစာယူဖို့ ပြောခဲ့လျက်၊ သမ္မာတရားနှင့်ပတ်သက်၍ မိတ်သဟာယပြုခဲ့သော်လည်း၊ သူက တစ်ခုမျှ မခံယူခဲ့ပါ။ အချက်အလက်များကို မဟုတ်မမှန်ပြောပြီး အစ်ကိုလင်းက သူ့ကို လှောင်ဖို့ လာခဲ့သည်ဟု ကောလဟလ ဖြန့်ခဲ့သည်။ ယင်းက အချို့သော ညီအစ်ကို မောင်နှမများ အစ်ကိုလင်းအပေါ် မလိုမုန်းထားမှု ဖြစ်စေခဲ့သည်။ ဤအရာများအားလုံးကို စဉ်းစားကြည့်လျက်၊ ကျွန်မ တကယ်ကို အံသြပြီး စိတ်ဆိုးခဲ့သည်။ “ဒါတကယ် ငါ့အဖေလား။ ဒါ ဆိုးယုတ်တဲ့ လူတစ်ယောက် မဟုတ်ဘူးလား။” ဟု ကျွန်မ တွေးမိသည်။ သူ၏ ယုံကြည်ခြင်းနှစ်များအားလုံး၌ သူက သူ၏တာဝန်နှင့် ဧဝံဂေလိဖြန့်ဝေခြင်းတို့ကို လုပ်ဆောင်နေခဲ့သည်၊ သူက ဒုက္ခခံပြီး အဖိုးအခပေးဆပ်နိုင်သည်ဟု ကျွန်မ အမြဲ တွေးခဲ့သည်။ သူက စစ်မှန်သည့် ယုံကြည်သူတစ်ဦးဖြစ်သည်ဟု ထင်လျက်၊ အပြင်ပန်း သူ၏ ပုံစံကြောင့် ကျွန်မ လှည့်စားခံခဲ့ရခြင်း ဖြစ်သည်။ သူ၏ အပြုအမူများကို ဆန်းစစ်ဖို့ ကျွန်မ လုံးဝ မကြိုးစားခဲ့ပါ။ ကျွန်မ အရမ်းကို မိုက်မဲပြီး မျက်ကန်းဖြစ်ခဲ့ပါသည်။ စိတ်ခံစားချက်၏ လွှမ်းမိုးခြင်းကို ခံရပြီး သူ့ကို တယုတယထားကာ ကာကွယ်ပေးမိခြင်းအတွက် ကျွန်မ မိမိကိုယ်ကိုယ် ယခုအပြစ်တင်မိပါသည်။ ထို့နောက် ဘုရားသခင်၏နှုတ်ကပတ်တော်များထဲမှာ ဤသည်ကို ကျွန်မ ဖတ်ခဲ့သည်- “မိမိတို့၏ အဆိပ်ရှိ၍ မလိုမုန်းထားရှိသော အပြောအဆိုများကို အသင်းတော်အတွင်း ဖွင့်ပြောတတ်သူများ၊ ညီအစ်ကိုမောင်နှမများကြား ကောလာဟလများ ဖြန့်ကာ၊ စိတ်သဘော မတိုက်ဆိုင်ခြင်းကို ဆွပေးသောသူများနှင့် အုပ်စုများဖွဲ့သော သူတို့သည်- အသင်းတော်မှ နှင်ထုတ်ခြင်း ခံခဲ့ရသင့်သည်။ သို့သော် ယခုသည် ဘုရားသခင်အမှု၏ ခြားနားသော ခေတ်ကာလဖြစ်သောကြောင့်၊ ၎င်းတို့သည် ဖယ်ရှားခြင်းအချို့ကို ရင်ဆိုင်ရသည့်အတွက် ဤလူများသည် ထိန်းချုပ်ခြင်း ခံရပေသည်။ စာတန်၏ ဖျက်ဆီးခြင်း ခံထားရသော လူအားလုံး၌ ဖောက်ပြန်ပျက်စီးသော စိတ်သဘောထားများ ရှိသည်။ အချို့၌ ဖောက်ပြန်ပျက်စီးသော စိတ်သဘောထားသာရှိသော်လည်း၊ အခြားသူများ၌မူ ထိုကဲ့သို့ မဟုတ်ကြပေ။ ၎င်းတို့သည် ဖောက်ပြန်ပျက်စီးသည့် ဆိုးယုတ်သော စိတ်သဘောထားများ ရှိကြသည်သာမက သူတို့၏ သဘာဝသည်လည်း အလွန်အမင်း မလိုမုန်းထားတတ်ကြသည်။ ၎င်းတို့၏ အပြောအဆိုနှင့် အပြုအမူများက ၎င်းတို့၏ ဖောက်ပြန်ပျက်စီးကာ ဆိုးယုတ်သော စိတ်သဘောထားကို ဖော်ပြသည်သာမက ဤလူများသည် နတ်ဆိုးစာတန် စစ်စစ်လည်း ဖြစ်သည်။ သူတို့၏အပြုအမူသည် ဘုရားသခင်၏အလုပ်ကို ကြားဖြတ်ပြီး နှောင့်ယှက်သည်၊ ညီအစ်ကို မောင်နှမများ၏ အသက်တာ ဝင်ရောက်မှုကို နှောင့်ယှက်ပြီး၊ အသင်းတော်၏ သာမန်အသက်တာကို ဖျက်ဆီးသည်။ သိုးရေခြုံထားသည့် ဤဝံပုလွေများသည် အနှေးနှင့်အမြန် ရှင်းလင်းခံရမည် ဖြစ်သည်။ စာတန်၏ ဤအစေအပါးများအပေါ် မညှာတာသည့် သဘောထား၊ ငြင်းပယ်သည့် သဘောထားကို ထားရှိရမည်။ ဤသည်သာ ဘုရားသခင်ဘက်၌ ရပ်တည်ခြင်းဖြစ်ပြီး ထိုသို့လုပ်ရန် ပျက်ကွက်သော သူများသည် စာတန်နှင့် ဒုစရိုက်နွံထဲတွင် မွေ့လျော်နေသူများ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ကျွန်မ အဖေ၏ အပြုအမူများကို ဘုရားသခင်၏နှုတ်ကပတ်တော်များနှင့် ချိန်ထိုးကြည့်လျက်၊ သူ ပြသနေသည့်အရာသည် သာမန် ဖောက်ပြန်ပျက်စီးသည့် စိတ်သဘောထားမဟုတ်ဘဲ၊ မလိုမုန်းထားသည့် သဘာဝ ဖြစ်မှန်း ကျွန်မ မြင်ခဲ့ရသည်။ အပေါ်ယံမှာ သူက စိတ်ထက်သန်ပြီး သူ့တာဝန်အတွက် ဒုက္ခခံနိုင်ခဲ့သကဲ့သို့၊ တရုတ်ကွန်မြူနစ်ပါတီ၏ နှိပ်စက်ညှဉ်းပန်းမှုကို ရင်ဆိုင်ရာမှာ ဧဝံဂေလိတရားကို ဆက်ဖြန့်နိုင်ခဲ့သော်လည်း၊ သမ္မာတရားကို သူ လက်မခံနိုင်ခဲ့ပါ။ သူက သမ္မာတရားကို မုန်းပင်မုန်းခဲ့သည်။ သူ၏ လုပ်ရပ်များက သူ၏ ကောက်ကျစ်ပြီး ကြမ်းတမ်းသည့် သဘာဝကို ဖော်ပြခဲ့သည်။ သူက အနှစ်သာရအနေနှင့် စာတန်နှင့်ဆိုင်သည့် ဆိုးယုတ်သည့်လူဖြစ်ပြီး ထုတ်ပယ်ခြင်း ခံရသင့်သည်။ ကျွန်မက သူ့သမီးဖြစ်သော်ငြားလည်း၊ ကျွန်မ၏ ကိုယ်ပိုင်ခံစားချက်အတိုင်း သွား၍မရပါ။ ကျွန်မ၏ ယုံကြည်ခြင်းမှာ ဘုရားသခင်ဘက်မှာ ကျွန်မ ရပ်တည်ပြီး စာတန်ကို ဖော်ထုတ်၊ စွန့်ပစ်ရမည် ဖြစ်သည်။ သူနှင့်ပတ်သက်ပြီး ချင့်ချိန်မှုမရှိသည့် ကျွန်မ စီမံသည့်အဖွဲ့ထဲက ညီအစ်ကို မောင်နှမများအကြောင်း ကျွန်မ တွေးမိခဲ့သည်။ ကျွန်မ အဖေ၏လှည့်စားခြင်းကို သူတို့ နောက်ထပ်မခံရဖို့ သူတို့ကို ကျွန်မ မိတ်သဟာယပြုပေးပြီး ကျွန်မအဖေ၏ ဆိုးယုတ်မှုကို ဖော်ထုတ်ရမည် ဖြစ်သည်။ သို့ရာတွင် ထို့နောက် ကျွန်မ စိုးရိမ်လာခဲ့သည်။ “သူတို့ထဲက တချို့က အဖေကြောင့် ယုံကြည်လာခဲ့ကြပြီး အဖေနဲ့ အဆင်ပြေကြတယ်။ အဖေ့ကို ငါ ဖော်လိုက်ရင်၊ ငါ့မှာ အသိစိတ်မရှိဘူး၊ ရက်စက်တယ်လို့ သူတို့ ပြောကြမှာမဟုတ်လား။ သူ နှင်ထုတ်ခံရပြီး ကယ်တင်ခံရမဲ့ အခွင့်အရေး ဆုံးရှုံးသွားရင်၊ အဲဒါ သူ့အတွက် နာကျင်စရာ ဖြစ်မှာပဲ။” ဤအတွေးက တကယ်ကို စိတ်ပျက်စရာဖြစ်ခဲ့ပြီး၊ ထိုမိတ်သဟာယ ဝေမျှဖို့ ကျွန်မ၏ ဆန္ဒက မရှိတောပါ။ အကယ်၍ ကျွန်မအဖေ၏ ဆိုးယုတ်မှုကို ကျွန်မ မဖော်ထုတ်ဘဲ၊ ညီအစ်ကို မောင်နှမများက အလှည့်ဖြားခံရပြီး သူ့ဖက်မှာ ရပ်တည်ခဲ့ပါက၊ သူတို့က အဖေ့၏ မကောင်းမှုကို မျှဝေခံစားကြရမည် ဖြစ်သည်ဟု တွေးရင်း၊ ထိုညမှာ ကျွန်မ အိပ်ရာထဲ မအိပ်ဘဲ လှဲနေခဲ့သည်။ သူတို့ လှည့်စားခံရသည်ကို ကျွန်မ မြင်ခဲ့သော်လည်း၊ သူတို့ကို မိတ်သဟာယမပြုခဲ့ပါက၊ ကျွန်မက သူတို့ကို အန္တရာယ်ပေးခြင်း ဖြစ်နေမည် မဟုတ်ပါလား။ ထိုအတွေးနှင့် ကျွန်မ မိမိကိုယ်ကိုယ် ပြစ်တင်မိခဲ့သောကြောင့်၊ ဘုရားသခင်ထံ ကျွန်မ ဆုတောင်းခဲ့သည်၊ “အို ဘုရားသခင်၊ ကျွန်မ အခု သိပ် စိုးရိမ်မိပါတယ်။ ကျေးဇူးပြုပြီး ကျွန်မကို ယုံကြည်ခြင်းနဲ့ ခွန်အားပေးတော်မူပါ၊ သမ္မာတရားကို လက်တွေ့လုပ်ဆောင်ပြီး ဒီဆိုးယုတ်တဲ့လူကို ဖော်ထုတ်ဖို့ ကျွန်မကို လမ်းပြ ဦးဆောင်တော်မူပါ။”

ကျွန်မ ဆုတောင်းပြီးသည့်နောက်၊ ဘုရားသခင်၏ ဤနှုတ်ကပတ်တော် ကျမ်းပိုဒ်ကို ကျွန်မ ဖတ်ရသည်- “ဘုရားသခင်၏ နှုတ်ကပတ်တော်များထဲတွင် လူတို့သည် တစ်ဦးနှင့်တစ်ဦး မည်သို့ဆက်ဆံသင့်ကြောင်းနှင့် ပတ်သက်၍ မည်သည့် အခြေခံသဘောတရားကို ဖော်ပြထားသနည်း။ ဘုရားသခင် ချစ်သောအရာကို ချစ်၍ ဘုရားသခင် မုန်းသောအရာကို မုန်းလော့။ တစ်နည်းဆိုသော် သမ္မာတရားကို အမှန်တကယ် လေ့လာလိုက်စားပြီး ဘုရားသခင်၏ အလိုတော်ကို လုပ်ဆောင်သည့် ဘုရားသခင်ချစ်သော လူများသည် သင်ချစ်သင့်သောသူများ စင်စစ်ဖြစ်သည်။ ဘုရားသခင်၏ အလိုတော်ကို မဆောင်သောသူ၊ ဘုရားသခင်ကို မုန်းတီးသောသူ၊ သူ့ကို မနာခံသောသူနှင့် ဘုရားသခင်က ရွံမုန်းသောသူများမှာ ငါတို့လည်း ရွံမုန်းပြီး ငြင်းပယ်သင့်သောသူများ ဖြစ်သည်။ ဤသည်မှာ ဘုရားသခင်၏ နှုတ်ကပတ်တော်က တောင်းဆိုသော အရာဖြစ်သည်။ သင်၏ မိဘများက ဘုရားသခင်ကို မယုံကြည်ပါက၊ သူ့ကို ၎င်းတို့ မုန်းကြပေသည်။ သူ့ကို ၎င်းတို့ မုန်းပါက၊ ဘုရားသခင်သည် ၎င်းတို့ကို သေချာပေါက် စက်ဆုပ်သည်။ ထို့ကြောင့်၊ သင်၏ မိဘများကို မုန်းရန် သင့်ကို ပြောပါက၊ သင် လုပ်ဆောင်နိုင်မည်လော။ ၎င်းတို့သည် ဘုရားသခင်ကို ခုခံကာ ပုတ်ခတ်ဝေဖန်ပါက၊ ၎င်းတို့သည် ဘုရားသခင် မုန်းကာ ကျိန်သော လူများ သေချာပေါက် ဖြစ်ကြပေသည်။ ထိုသို့သော အခြေအနေများအောက်တွင်၊ သင်၏ မိဘများက ဘုရားသခင်၌ သင်၏ ယုံကြည်ခြင်းအား နှောင့်ယှက်သည်ဖြစ်စေ၊ မနှောင့်ယှက်သည်ဖြစ်စေ၊ သင်သည် ၎င်းတို့ကို မည်သို့ ဆက်ဆံသင့်သနည်း။ ကျေးဇူးတော်ခေတ်အတွင်း တစ်ချိန်က သခင်ယေရှု ပြောခဲ့သည်မှာ ‘ကိုယ်တော်က ငါ့အမိ၊ ငါ့ညီကား အဘယ်သူနည်းဟု မေးတော်မူ၏။...ကောင်းကင်ဘုံ၌ ရှိတော်မူသော ငါ့အဘ၏အလိုတော်ကို ဆောင်သောသူသည် ငါ့ညီ၊ ငါ့နှမ၊ ငါ့အမိ ဖြစ်သတည်းဟု မိန့်တော်မူ၏’ ထိုမြွက်ဟချက်သည် ယခင်ကျေးဇူးတော်ခေတ်အတွင်း၌ ရှိနှင့်ပြီးဖြစ်ကာ ယခုဆိုလျှင် ဘုရားသခင်၏ နှုတ်ကပတ်တော်များသည် ပို၍ပင် ဆီလျော်နေသည်။ ‘ဘုရားသခင် ချစ်မြတ်နိုးရာများကို ချစ်မြတ်နိုးပြီး၊ ကိုယ်တော် ရွံမုန်းသောအရာများကို ရွံမုန်းလော့။’ ယင်းနှုတ်ကပတ်တော်များသည် တိုတိုနှင့်လိုရင်းကိုပြောခြင်း ဖြစ်သော်လည်း လူများသည် ၎င်း၏စစ်မှန်သော အဓိပ္ပါယ်ကို နားလည်နိုင်စွမ်း မရှိတတ်ကြပေ။ အကယ်၍ လူတစ်ယောက်သည် ဘုရားသခင်၏ကျိန်ဆဲခြင်းကို ခံရသော်လည်း၊ ထိုသူသည် အပြင်ပန်းတွင် အင်မတန်ကောင်းမည့်ဟန်ရှိနေလျှင်၊ သို့မဟုတ် ထိုသူသည် သင်၏မိဘ သို့မဟုတ် ဆွေမျိုးဖြစ်နေလျှင်၊ သင်သည် ထိုသူကို မရွံမုန်းနိုင်ဘဲ ဖြစ်နေသည်ကို သင်တွေ့ရမည်။ ထို့အပြင် သင်တို့နှစ်ဦးကြားတွင် များစွာသောရင်းနှီးကျွမ်းဝင်မှုနှင့် အနီးကပ် ဆက်ဆံရေးပင် ရှိနိုင်သည်။ ဘုရားသခင်ထံမှ ထိုကဲ့သို့သောစကားကို သင်ကြားရသောအခါ သင် ဝမ်းနည်းလာပြီး ထိုသို့သောသူအပေါ် သင့်နှလုံးသား မာကျောလာရန် မတတ်သာ၊ သို့မဟုတ် ထိုသို့သောလူကို စွန့်ခွာရန် မတတ်သာဘဲရှိနေသည်။ ဤသည်မှာ သင့်ကို နှောင်ဖွဲ့ထားသော အစဉ်အလာအယူအဆတစ်ရပ် ရှိနေသောကြောင့် ဖြစ်သည်။ သင်ထိုသို့လုပ်ပါက သင်သည် ကောင်းကင်၏အမျက်သင့်ကာ ကောင်းကင်၏ ဒဏ်ခတ်ခြင်းကို ခံရရုံမျှမက လူ့အဖွဲ့အစည်း၏ ရှောင်သွေခြင်းကိုပင်ခံရကာ လူထုသဘောထားဖြင့် ရှုတ်ချခံရမည်ဟု သင်တွေးသည်။ ထို့အပြင် ပိုပြီးလက်တွေ့ကျသော ပြဿနာမှာ ၎င်းကြောင့် သင်သည် အပြစ်ရှိသည်ဟု ထပ်တလဲလဲ ခံစားရလိမ့်မည်။ ယင်းအသိတရားသည် သင့်ငယ်ဘဝက သင့်မိဘများ သင်ကြားခဲ့သည်များမှ၊ သို့မဟုတ် လူမှုရေးယဉ်ကျေးမှု၏ လွှမ်းမိုးမှုနှင့် ကူးစက်မှုများမှ လာသည်။ နှစ်ခုစလုံးသည် ဤမျှအမြစ်တွယ်နေကြပြီး သင့်အထဲ၌ စဉ်းစားပုံစဉ်းစားနည်း ဖြစ်နေသောကြောင့် ဘုရားသခင်၏ နှုတ်ကပတ်တော်ကို သင်လက်တွေ့မကျင့်သုံးနိုင်တော့ပေ။ ကိုယ်တော် ချစ်မြတ်နိုးရာများကို မချစ်မြတ်နိုး၊ ကိုယ်တော် ရွံမုန်းသည်ကို မရွံမုန်းပေ။ သို့သော် ၎င်းကိုရွံမုန်းရမည်၊ ငြင်းပယ်ရမည်ဟု သင့်စိတ်ထဲသိနေသည်။ အကြောင်းမှာ သင်၏အသက်တာသည် ဘုရားသခင်ထံမှလာခဲ့ပြီး သင်၏မိဘများက ပေးခဲ့ခြင်း မဟုတ်ပေ။ လူသားသည် ဘုရားသခင်ကို ဝတ်ပြုပြီး မိမိကိုယ်ကိုယ် ကိုယ်တော်ထံ ပြန်အပ်နှံသင့်သည်။ သင်သည် ပြန်မလှည့်လာနိုင်ကြောင်း၊ လက်တွေ့ကျင့်သုံးရန် မတတ်နိုင်ကြောင်း ပြောလည်းပြော၊ တွေးလည်း တွေးနေသော်လည်း သင်သည် ပြန်အပ်နှံသင့်သည်။ ဤနေရာတွင် ဘာဖြစ်နေသည်ကို သင်တို့သိသလော။ ယင်းအရာများက သင့်ကိုတင်းကျပ်စွာ၊ အကြီးအကျယ် ချုပ်နှောင်ထားခြင်း အကြောင်းဖြစ်သည်။ သင်သည် ဘုရားသခင်၏ နှုတ်ကပတ်တော်များကို လက်မခံနိုင်စေရန် စာတန်သည် သင်၏အတွေးအခေါ်များ၊ သင်၏စိတ်နှင့် သင်၏နှလုံးသားကို ချုပ်နှောင်ရန် ယင်းအရာများကို အသုံးပြု၏။ သင်၌ ဘုရားသခင်၏နှုတ်ကပတ်တော်များအတွက် နေရာမရှိတော့သည်အထိ ယင်းအရာများက သင့်တွင် ပြည့်လျှံသွားပေပြီ။ ထို့အပြင် ကိုယ်တော်၏ နှုတ်ကပတ်တော်များကို လက်တွေ့ကျင့်သုံးရန် သင်ကြိုးစားလျှင် ယင်းအရာများက သင့်အထဲ၌ စတင် အကျိုးသက်ရောက်ပြီး ကိုယ်တော်၏ နှုတ်ကပတ်တော်များ၊ တောင်းဆိုချက်များနှင့် သင့်ကိုပဋိပက္ခဖြစ်စေမည်။ ဤသို့ဖြင့် သင့်အား ထိုအနှောင်အဖွဲ့မှ ရုန်းမထွက်သာအောင်နှင့် ဤအချုပ်အနှောင်မှ လွတ်အောင်မရုန်းနိုင်အောင် ပြုပေသည်။ ယင်းသည် မျှော်လင့်ချက်မဲ့မည်ဖြစ်ပြီး ရုန်းကန်ရန် ခွန်းအားမရှိဘဲ တစ်ခဏကြာပြီးနောက် သင် လက်လျှော့လိမ့်မည်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏လွဲမှားသောအယူအဆကြောင့် ပေါ်ပေါက်သည့်အမြင်များကို သတိပြုခြင်းဖြင့်သာ သင့်ကိုယ်သင် သိနိုင်မည်”) ထို့နောက် အခြားသူများနှင့် ဆက်ဆံရာမှာ ကျွန်မတို့ကို ဘုရားသခင် တောင်းဆိုသည့် အခြေခံသဘောတရားက သူချစ်သည့်အရာကို ချစ်ပြီး သူမုန်းသည့်အရာကို မုန်းဖို့သာ ဖြစ်ရမည်ဟု ကျွန်မ နားလည်သွားခဲ့သည်။ သမ္မာတရားကို ချစ်ပြီး ဘုရားသခင်၏အလိုတော်ကို လုပ်ဆောင်နိုင်သူများသည် ကျွန်မတို့ ချစ်ခြင်းမေတ္တာနှင့် ဆက်ဆံသင့်သည့်လူများ ဖြစ်သော်လည်း၊ သမ္မာတရားကို မုန်းပြီး ဘုရားသခင်ကို အာခံသည့် ဆိုးယုတ်သည့်လူများက ကျွန်မတို့ မုန်းသင့်သည့် သူများ ဖြစ်သည်။ ဤလက်တွေ့လုပ်ဆောင်ခြင်းကသာ ဘုရားသခင်၏အလိုတော်နှင့်ညီပါသည်။ သို့ရာတွင် ကျွန်မ အဖေနှင့် ပတ်သက်လာသည့်အခါ စိတ်ခံစားမှု၏ ထိန်းချုပ်ခြင်းကို ကျွန်မ အမြဲခံရသည်။ သူ့ကို ကျွန်မ ကာကွယ်ပြီး ဖုံးဖိပေးနေမိခဲ့သည်။ ဘုရားသခင် ချစ်သည့်အရာကို ကျွန်မ မချစ်နိုင်သကဲ့သို့၊ ဘုရားသခင် မုန်းသည့်အရာကို မမုန်းနိုင်ခဲ့ပါ။ ယင်းက “အရေးကြီးတော့ သွေးနီးသည်၊” နှင့် “လူသားသည် သက်မဲ့မဟုတ်ပါ။ သူသည် စိတ်ခံစားမှုများနှင့် မည်သို့ကင်းနိုင်မည်နည်း။” ဟူသည့် စာတန်၏ အယူအဆဟောင်းများက ကျွန်မ စိတ်နှလုံးကို ထိန်းချုပ်ပြီးဖြစ်သောကြောင့်ပင်တည်း။ ကျွန်မအ‌ဖေ၏ ဆိုးယုတ်သည့် အပြုအမူကို ဖော်ထုတ်ခြင်းက လက်ခံနိုင်စရာမဟုတ်သကဲ့သို့၊ လွန်ကဲသည့်အရာဖြစ်သည်ဟု တွေးရင်းနှင့် အဆိုးနှင့်အကောင်းကို ကျွန်မ မခွဲနိုင်ခဲ့ပါ။ အခြားသူများ ဝေဖန်ပြီး ရှုတ်ချမည်ကို ကျွန်မ ကြောက်ခဲ့သည်။ ဇာတိပကတိ မိသားစု ဆက်ဆံရေးကို ကာကွယ်ဖို့၊ သမ္မာတရားကို ထိန်းသိမ်းပြီး ဆိုးယုတ်သည့် လူတစ်ဦးကို မဖော်ထုတ်နိုင်ခဲ့ပါ၊ ဘုရားသခင့်အိမ်တော်၏ အမှုတော်နှင့် ညီအစ်ကို မောင်နှမများ၏ အသက်ဝင်ရောက်မှုကို အရေးမထားနိုင်ခဲ့ပါ။ ယင်းက တကယ်ကို လွန်ကဲပြီး လူ့သဘာဝ ကင်းမဲ့ခဲ့ခြင်း ဖြစ်ပါသည်။ ဤဆိုးယုတ်သည့် အယူအဆဟောင်းများက စာတန်ဘက်မှာ ကျွန်မကို ရပ်တည်စေရင်း၊ မရည်ရွယ်ဘဲနှင့် ဘုရားသခင်ကို အာခံစေရင်း၊ သမ္မာတရားကို လက်တွေ့လုပ်ဆောင်ရာကနေ ကျွန်မကို တားဆီးနေမှန်း ကျွန်မ မြင်ခဲ့ရသည်။ အမှန်မှာမူ၊ နတ်ဆိုးများနှင့် ဆိုးယုတ်သည့် လူများကို ဆက်ဆံရာမှာ ကျွန်မတို့ သိတတ်သင့်သည်ဟု ဘုရားသခင်က မည်သည့်အခါမျှ မပြောခဲ့သကဲ့သို့၊ စာတန်နှင့်သက်ဆိုင်သည့် ချစ်ခင်ရင်းနီးသူများကို ငြင်းပယ်ခြင်းက အကျင့်ပျက်ခြင်း ဖြစ်သည်ဟု မပြောခဲ့ပါ။ ပညတ်တော်ခေတ်မှာ၊ ယောဘ၏ မယုံကြည်သည့် သားသမီးများသည် ကပ်ဘေးထဲတွင် သေဆုံးခဲ့ကြသော်လည်း၊ ယောဘက စိတ်ခံစားချက်ဖြင့် သူ့သားသမီးများနှင့်ပတ်သက်ပြီး ဘုရားသခင်ကို မညည်းညူခဲ့ပါ။ ဆန့်ကျင်ဘက်အားဖြင့် ဘုရားသခင်၏ နာမတော်ကို သူ ချီးမွမ်းခဲ့သည်။ ကျေးဇူးတော်ခေတ်မှာ၊ ပေတရု၏ မိဘများက သူ၏ ယုံကြည်ခြင်းလမ်းမှာ သူ့ကို နှိမ်ပြီး တားဆီးခဲ့သောကြောင့်၊ သူက ဘုရားသခင်နောက်လိုက်ဖို့ အရာရာကို စွန့်ရင်းနှင့် သူ့မိဘများကို စွန့်လွှတ်ပြီး အိမ်ကိုစွန့်ခွာခဲ့သည်၊ ထိုသို့ဖြင့် ဘုရားသခင်၏ ချီးမွမ်းခြင်းကို ရရှိခဲ့သည်။ ယောဘနှင့် ပေတရုတို့၏ အတွေ့အကြုံများကို အချိန်ယူစဉ်းစားသည့်အခါ၊ ဘုရားသခင် ချစ်မြတ်နိုးသည့် အရာများကို ချစ်မြတ်နိုးပြီး၊ သူ ရွံမုန်းသောအရာများကို ရွံမုန်းဖို့ ဘုရားသခင်၏ သတ်မှတ်ချက်နှင့်ပတ်သက်ပြီး ကျွန်မ နည်းလည်မှုအချို့ ရခဲ့သည်။

ထို့နောက် ဘုရားသခင်၏ နှုတ်ကပတ်တော်များကို ကျွန်မ ပိုပြီးဖတ်ခဲ့သည်။ “မည်သူသည် စာတန်ဖြစ်သနည်း၊ မည်သူတို့မှာ မကောင်းဆိုးဝါးများ ဖြစ်ပြီး၊ မည်သူတို့မှာ ဘုရားသခင်၏ ရန်သူများ ဖြစ်သနည်း။ ၎င်းတို့သည် ဘုရားသခင်ကို မနာခံသောသူများ ဖြစ်ကြသည် မဟုတ်လော။ ၎င်းတို့သည် ယုံကြည်ခြင်း ရှိသည်ဟု အခိုင်အမာ ပြောဆိုသော်လည်း သမ္မာတရား ကင်းမဲ့သောသူများ မဟုတ်လော။ ၎င်းတို့သည် ကောင်းချီးမင်္ဂလာများ ရရန်မျှ ကြိုးစားကြသော်လည်း၊ ဘုရားသခင်အတွက် သက်သေမခံနိုင်သူများ ဖြစ်ကြသည် မဟုတ်လော။ သင်သည် ယနေ့ ထိုမကောင်းဆိုးဝါးများနှင့် ရောနှောဆဲဖြစ်ပြီး ၎င်းတို့အပေါ် အသိတရားနှင့် ချစ်ခြင်းမေတ္တာ ထားရှိနေနိုင်ဆဲ ဖြစ်သည်၊ သို့သော် ဤကိစ္စတွင် သင်သည် စာတန်အပေါ် ကောင်းသော ရည်ရွယ်ချက်များကို လက်ကမ်း ပေးနေခြင်း မဟုတ်လော။ သင်သည် မကောင်းဆိုးဝါးများနှင့် ပေါင်းဖော်နေခြင်း မဟုတ်လော။ အကယ်၍ ဤနေ့ရက်များတွင် လူတို့သည် အကောင်းနှင့်အဆိုးကို ခွဲခြားနိုင်ခြင်း မရှိသေးသကဲ့သို့၊ ဘုရားသခင်၏အလိုကို ရှာဖွေရန် မည်သည့်ရည်ရွယ်ချက်မျှ မရှိဘဲ သို့မဟုတ် ဘုရားသခင်၏ ရည်ရွယ်ချက်များကို မိမိတို့ကိုယ်ပိုင်အဖြစ် မည်သည့်နည်းနှင့်မျှ လက်သင့်ခံနိုင်ခြင်း မရှိဘဲ၊ ဆက်လက်၍ ကျိုးကြောင်းမမြင်ဘဲ ချစ်တတ်ပြီး သနားကရုဏာစိတ်ရှိနေပါက၊ ၎င်းတို့၏ အဆုံးသတ်များသည် ပို၍ပင် စုတ်ချာလိမ့်မည်။...ငါ စက်ဆုပ်ရွံရှာပြီး ငါ သဘောမတွေ့သော သူတို့နှင့် သင်သည် သဟဇာတ ဖြစ်ပြီး၊ ၎င်းတို့အပေါ် ချစ်ခြင်းမေတ္တာ သို့မဟုတ် ပုဂ္ဂိုလ်ရေး ခံစားချက်များ ထားရှိနေသေးပါက၊ သင်သည် မနာခံသောသူဖြစ်သည် မဟုတ်လော။ သင်သည် တမင်တကာ ဘုရားသခင်ကို ဆန့်ကျင်နေခြင်း မဟုတ်လော။ ထိုသို့သော လူတစ်ဦးသည် သမ္မာတရားကို ပိုင်ဆိုင်သလော။ လူတို့သည် ရန်သူများအပေါ် အသိစိတ်၊ မကောင်းဆိုးဝါးများအတွက် ချစ်ခြင်းမေတ္တာနှင့် စာတန်အတွက် သနားကရုဏာ ထားရှိပါက၊ ၎င်းတို့သည် ဘုရားသခင်၏အမှုကို တမင်တကာ နှောင့်ယှက်နေကြသည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဤသည်ကို ဖတ်ခြင်းက ကျွန်မကို အရမ်း သောကရောက်စေခဲ့ပြီး အပြစ်ရှိသကဲ့သို့ ခံစားရစေခဲ့သည်။ ကျွန်မအဖေက သမ္မာတရားကို မုန်းတီးခဲ့ပြီး အသင်းတော် အသက်တာကို အမြဲ အနှောင့်အယှက် ပေးခဲ့သကဲ့သို့၊ သူ၏ သဘာဝနှင့် အနှစ်သာရက ဆိုးယုတ်သည်ကို ကျွန်မ သိခဲ့သော်လည်း၊ သူ့အတွက် ဖုံးပင် ဖုံးကွယ်ပေးပြီး ကာဆီးပေးရင်းနှင့် သူ့အပေါ် ကျွန်မ ဆက်ပြီး သိတတ်ခဲ့သလို ချစ်ခင်ခဲ့သည်။ ယင်းက၊ “စာတန်အား ကောင်းသောရည်ရွယ်ချက်များကို လက်ကမ်းပေးနေခြင်း” နှင့် “မကောင်းဆိုးဝါးများနှင့် ပေါင်းဖော်ခြင်း” ဟူသည့် ဘုရားသခင် ဆိုလိုသည့်အရာ အတိအကျသာ ဖြစ်သည် မဟုတ်ပါလား။ ကျွန်မက ဘုရားသခင်ကို အရှက်မရှိ ဆန့်ကျင်ပြီး အသင်းတော်၏အလုပ်ကို နှောင့်ယှက်နေခြင်း မဟုတ်ပါလား။ ဘုရားသခင်၏ အိမ်တော်မှာ၊ သမ္မာတရားနှင့် ဖြောင့်မတ်ခြင်း အုပ်စိုးပါသည်။ ဆိုးယုတ်သည့် လူများနှင့် အန္တိခရစ်များ အပါအဝင် စာတန်၏ ဆိုးယုတ်သည့် အင်အားစုများ အားလုံးသည် မကျန်ရှိနိုင်ပါ။ သူတို့က ဖော်ထုတ်ခံရမည်ဖြစ်ပြီး ဘုရားသခင်၏ ပယ်ရှင်းခြင်းကို ခံရကြမည်ဖြစ်သကဲ့သို့၊ အသင်းတော်ကနေ နုတ်ပယ်ခံရကြမည် ဖြစ်သည်။ ဤသည်ကို ဘုရားသခင်၏ ဖြောင့်မတ်သည့် စိတ်သဘောထားက ဆုံးဖြတ်ခြင်း ဖြစ်ပါသည်။ သို့ရာတွင် ကျွန်မက ဆိုးယုတ်သည့် လူတစ်ဦးကို ဖုံးကွယ်ပေးမိနေခဲ့ပြီး ဘုရားသခင်၏အိမ်တော်မှာ နေခွင့်ပေးဖို့ ကြိုးစားနေခဲ့မိသည်။ အသင်းတော် အသက်တာကို ဆိုးယုတ်သည့်လူ နှောင့်ယှက်သည်ကို ကျွန်မက သည်းခံနေခဲ့ခြင်း မဟုတ်ပါလား။ ဆိုးယုတ်သည့် ရန်သူကို ကျွန်မက ကူညီနေပြီး ဘုရားသခင်ကို ဆန့်ကျင်နေခဲ့ခြင်း မဟုတ်ပါလား။ ဆက်လုပ်နေတာက ဆိုးယုတ်သည့်လူနှင့်အတူ ဘုရားသခင်၏ အပြစ်ပေးခြင်းကို ခံရဖို့ ဖြစ်စေမည် မဟုတ်ပါလား။ ဤနားလည်မှုက ကျွန်မကို အနည်းငယ် လန့်သွားစေခဲ့သည်။ ဘုရားသခင်၏ ဖြောင့်မတ်သည့် စိတ်သဘောထားက မည်သည့်ပုန်ကန်ပြစ်မှားမှုကိုမျှ သည်းမခံသကဲ့သို့၊ မကောင်းမှုပြုသူကို ပုဂ္ဂိုလ်ရေး ခံစားချက်နှင့် ဖုံးကွယ်ပေးနေမိခြင်းက အလွန်အန္တရာယ်ရှိသည်ကို ကျွန်မ မြင်ခဲ့သည်။ ကျွန်မ၏ ခံစားချက်ပေါ်အခြေခံပြီး ပြောဆို ပြုမူ၍ မရတော့ပါ။ သူက ကျွန်မအဖေဖြစ်သော်ငြားလည်း၊ သမ္မာတရားကို ကျွန်မ လက်တွေ့လုပ်ဆောင်ရမည် ဖြစ်သည်၊ ဘုရားသခင် ချစ်သည့်အရာကို ချစ်ပြီး မုန်းသည့်အရာကို မုန်းရမည်ဖြစ်သကဲ့သို့၊ ဘုရားသခင့်အိမ်တော်၏ အကျိုးကို ထိန်းသိမ်းရမည် ဖြစ်သည်။

နောက်ပိုင်းတွင် စုဝေးပွဲတစ်ခုကို ကျွန်မ အဖွဲ့နှင့် ကျွန်မ သွားခဲ့ပြီး ကျွန်မ အ‌ဖေ၏ အပြုအမူ၊ ဆိုးယုတ်သည့် လုပ်ရပ်များ အားလုံးနှင့်ဆိုင်သည့် အမှန်တရားကို ထုတ်ပြောခဲ့သည်။ သူလှည့်စားသည်ကို ခံခဲ့ရသည့် ညီအစ်ကို မောင်နှမများက သူ၏ အနှစ်သာရကို စပြီး သိမြင်ခဲ့ကြသည်။ နောက်ပိုင်းတွင် အသင်းတော်က ကျွန်မအဖေကို ထုတ်ပယ်ကြောင်း အသိပေးစာကို ထုတ်ပြန်ခဲ့သည်။ ကျွန်မ အိမ်ပြန်ပြီး သူ့ကို ဖတ်ပြခဲ့သည်၊ ပြီးလျှင် သူ၏ ဆိုးယုတ်သည့် အပြုအမူအကြောင်း ပြောပြခဲ့သည်။ သူက၊ “ခုချိန် အဖေ အထုတ်ခံရမယ်ဆိုတာ သိပြီးသားပါ။ ကောင်းချီးမင်္ဂလာအတွက်ပဲ ဘုရားသခင်ကို ဒီနှစ်တွေ အားလုံးမှာ အဖေ ယုံကြည်ခဲ့တယ်၊ အဲဒီလိုမှမဟုတ်ရင် ယုံကြည်မှုကို အဖေရပ်ခဲ့တာ ကြာပြီ။” လို့ မထီမဲ့မြင်ပြုပြီး ပြောသည့်အခါ၊ ကျွန်မ အံ့အားသင့်မိသည်။ နောင်တရဖို့ သူရည်ရွယ်ချက် မရှိသည်ကို မြင်သည့်အခါ၊ သူ၏ ဆိုးယုတ်သည့် အနှစ်သာရက အပြည့်အဝ ထုတ်ဖော်ပြခံခဲ့ရပြီ ဖြစ်သည်ကို ကျွန်မ စိတ်နှလုံးထဲမှာ ရှင်းရှင်းလင်းလင်း သိသွားခဲ့သည်။ ကျွန်မ အဖေအထုတ်ခံရပြီးသည့်နောက် အသင်းတော်ထဲက ကိစ္စများကို နှောင့်ယှက်သည့် မကောင်းမှုပြုသူများ မရှိတော့ပါ။ စုဝေးပွဲများမှာ၊ ညီအစ်ကို မောင်နှမများအားလုံးက ဘုရားသခင်၏ နှုတ်ကပတ်တော်များကို ဖတ်ပြီး အနှောင့်အယှက် မရှိဘဲ၊ သမ္မာတရားအပေါ် မိတ်သဟာယ ပြုနိုင်ခဲ့ကြသည်။ လုပ်သင့်သည့်အတိုင်း သူတို့တာဝန်များကို လုပ်ခဲ့ကြပြီး၊ အသင်းတော် အသက်တာက အကျိုးဖြစ်ထွန်းခဲ့သည်။ ဘုရားသခင်၏ အိမ်တော်ထဲမှာ သမ္မာတရားနှင့် ဖြောင့်မတ်ခြင်း အုပ်စိုးပြီး ဘုရားသခင်၏ နှုတ်ကပတ်တော်အတိုင်း သမ္မာတရားကို လက်တွေ့လုပ်ဆောင်သည့်အခါ၊ ဘုရားသခင်၏ လမ်းပြမှုနှင့် ကောင်းကြီးမင်္ဂလာများကို မျက်မြင် တွေ့ကြုံကြရသည်ကို ကျွန်မ တွေ့ခဲ့ရသည်။ ကျွန်မအဖေနှင့် ပတ်သက်၍၊ ကိုယ်ပိုင်ခံစားချက်များမှ တဖြည်းဖြည်း ကျွန်မ လွတ်မြောက်ခဲ့ပြီး နောက်ဆုံးမှာ သမ္မာတရား အနည်းငယ်ကို လက်တွေ့လုပ်ဆောင်လာနိုင်ခဲ့သကဲ့သို့၊ အသင်းတော်၏ အလုပ်ကို ထောက်ပံ့နိုင်ခဲ့သည်။ ဤအရာအားလုံးကို ဘုရားသခင့် နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းများမှတစ်ဆင့် ရရှိခဲ့ခြင်း ဖြစ်ပါသည်။


၅၆။ အတ္တကြီးမှုကို မည်သို့ဖြေရှင်းမလဲ

ကျန်းကျင့် ချက်သမ္မတနိုင်ငံ

အနန္တတန်ခိုးရှင် ဘုရားသခင် ပြောသည်မှာ- “လူတစ်ဦး၏အကျင့်များကို ကောင်းသည် ဆိုးသည်ဟူ၍ အကဲဖြတ်သော စံနှုန်းမှာအဘယ်နည်း။ ၎င်းမှာ သင်သည် သင်၏အတွေးများ၊ ဖော်ပြချက်များနှင့် အပြုအမူများ၌ သမ္မာတရားကို လက်တွေ့လုပ်ဆောင်ခြင်းနှင့် သမ္မာတရား စစ်မှန်မှုအတိုင်း အသက်ရှင်နေထိုင်ခြင်းအကြောင်း သက်သေခံချက် ရှိမရှိအပေါ် မူတည်၏။ အကယ်၍ သင်၌ ဤစစ်မှန်မှု မရှိပါက၊ သို့မဟုတ် ဤအရာအတိုင်း အသက်ရှင်နေထိုင်ခြင်းမရှိပါက၊ သင်သည် အဓမ္မပြုသူတစ်ဦးဖြစ်သည်မှာ သံသယဖြစ်ဖွယ်မရှိပေ။ ဘုရားသခင်က ဒုစရိုက်ပြုသူများကို အဘယ်သို့ မြင်သနည်း။ သင့်အတွေးများနှင့် အပြင်ပန်းအပြုအမူများက ဘုရားသခင်အတွက် သက်သေမခံသကဲ့သို့ ယင်းတို့က စာတန်အား အရှက်ကွဲစေခြင်း သို့မဟုတ် စာတန်အား အနိုင်ယူခြင်းလည်း မပြုချေ၊ ထို့အစား ဘုရားသခင်ကို သူတို့ အရှက်ရစေပြီး၊ ဘုရားသခင်ကို အရှက်ရစေသည့် လက္ခဏာများနှင့် ပွထနေသည်။ သင်သည် ဘုရားသခင်အတွက် သက်သေခံနေခြင်း မရှိ၊ ဘုရားသခင်အဘို့ မိမိကိုယ်ကို အသုံးခံနေခြင်း မရှိသကဲ့သို့ ဘုရားသခင်အတွက် သင်၏ တာဝန်နှင့် ဝတ္တရားတို့ကို ဖြည့်ဆည်းနေခြင်းလည်း မရှိပါပေ၊ ထို့အစား သင့်ကိုယ်ပိုင်အကျိုးအတွက် သင်ပြုမူနေသည်။ ‘သင့်ကိုယ်ပိုင်အကျိုးအတွက်’ ဟူသည့် ညွှန်းဆိုချက်မှာ အဘယ်နည်း။ စာတန်အတွက်ကို ဆိုလိုသည်။ ထို့ကြောင့် နောက်ဆုံးတွင် ဘုရားသခင်က ‘အဓမ္မအမှုကို ပြုသောသူတို့၊ ငါ့ထံမှ ဖယ်ကြ’ ဟု ဆိုလိမ့်မည်။ ဘုရားသခင်၏ အမြင်တွင် ကောင်းမှုများကို သင် မပြုလုပ်သေး၊ သို့သော် ထို့ထက် သင့်အမူအကျင့်မှာ ဆိုးယုတ်သွားပြီဖြစ်သည်။ သင် ဆုချီးမြှင့်ခြင်း ခံရလိမ့်မည်မဟုတ်သကဲ့သို့ ဘုရားသခင်သည် သင့်ကို သတိရလိမ့်မည်မဟုတ်ပေ။ ဤသည်မှာ လုံးလုံးလျားလျား အချည်းနှီးဖြစ်သည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ကျွန်မတို့အနေနှင့် အမှုတော်အတွက် အနည်းငယ် အပင်ပန်းခံ၊ အနစ်နာခံနိုင်သည်ကို ဘုရားသခင်၏ နှုတ်ကပတ်တော်များမှတစ်ဆင့် သိနိုင်ပါသည်။ သမ္မာတရားကို လက်တွေ့လုပ်ဆောင်သည့် သက်သေခံချက် မည်သည့်အရာမျှမရှိဘဲ၊ မိမိကိုယ်ကိုယ်ကျေနပ်အောင် လုပ်နေခြင်းသာဖြစ်ပါက ဘုရားသခင်က ယင်းကိုမကောင်းမှု လုပ်နေခြင်းဖြစ်သည်ဟုယူဆသည်။ သူက ယင်းကို ရွံရှာစက်ဆုပ်သည်။ လွန်ခဲ့သည့်နှစ်နှစ်လောက်က အစ်မတစ်ယောက်က အသင်းတော်၏အလုပ်များကို ဖျက်လိုဖျက်ဆီး လုပ်နေသည်ကို ကျွန်မသတိထားခဲ့မိသော်လည်း၊ သမ္မာတရားကို ကျွန်မ လက်တွေ့မလုပ်ဆောင်ရဲခဲ့ပါ။ စည်းမျဉ်းစည်းကမ်းများကို မထိန်းသိမ်းရဲခဲ့ပါ။ သူမစိတ်ဆိုးသွားမှာကိုကြောက်ခဲ့သည်။ သူမ၏လုပ်ရပ်များကို ကျွန်မအချိန်မီ ဖော်ထုတ်ပြီး မတင်ပြခဲ့သည့်အတွက် ကျွန်မတို့၏ဧဝံဂေလိအလုပ်များကို ထိခိုက်ခဲ့သည်။ ကျွန်မ၏အမှားလည်းမကင်းခဲ့ပါ။ ကျွန်မ ထိုအကြောင်းကိုပြန်တွေးမိတိုင်း နောင်တရပြီး မိမိကိုယ်ကိုယ် စိတ်ပျက်မိသည်။

၂၀၁၈ ခုနှစ် မတ်လနှောင်းပိုင်းမှာ အစ်မချန်းက ကျွန်မတို့အသင်းကို အသင်းခေါင်းဆောင်အဖြစ် ရောက်လာခဲ့သည်။ အချိန်အနည်းငယ်ကြာပြီးနောက် သူမ၏ တာဝန်မှာ သူမက တာဝန်ယူမှုမရှိသည်ကို ကျွန်မသိခဲ့ရသည်။ တစ်ခါတစ်ရံတွင် ကျွန်မတို့တရားဟောသည်ကို နားထောင်သည့်သူ တစ်ယောက်ယောက်က နောက်ဆုံးသောကာလ ဘုရားသခင်၏လုပ်ဆောင်မှုများကို လေ့လာချင်ပါက၊ သူမကချက်ချင်း မိတ်သဟာယဖွဲ့ပြီး သက်သေခံဖို့ စီစဉ်လေ့မရှိပါ။ ယင်းကဧဝံဂေလိအလုပ်ကို နှောင့်နှေးစေခဲ့သည်။ သူမကို မိတ်သဟာယဖွဲ့ပေးဖို့အတွက် ကျွန်မ သူမနှင့် သွားတွေ့ခဲ့သော်လည်း၊ သူမတစ်မျိုး ထင်မည်စိုးသောကြောင့်၊ သူမ၏ပြဿနာများကို သိပ်မပြောဖြစ်ခဲ့ပါ။ သူမမှာ အခြား တာဝန်ရှိသေးသောကြောင့်၊ မပြီးသေးသောကြောင့်၊ နောက်တစ်ခေါက်တွင်သေချာလုပ်ပေးမည်ဟု ပြောသည်။ သူမက ယင်းကို ပေါ့ပေါတန်တနသာ သဘောထားသည်ကို ကျွန်မချက်ချင်းသိလိုက်ရသည်။ ထိုပြဿနာကမည်မျှအရေးကြီးသည်ကို သူမ မသိပါ။ ထိုကဲ့သို့ ထပ်မဖြစ်စေဖို့၊ အသင်းတော်၏အလုပ်များ မနှောင့်နှေးစေဖို့၊ ကျွန်မတစ်ခုခု ထပ်ပြောမှဖြစ်မည်ဟု သဘောပေါက်ခဲ့သည်။ သို့ရာတွင် ပြောမည်လုပ်စဉ်တွင် “သူကခေါင်းဆောင်၊ ငါက အသင်းသားတစ်ယောက်။ ငါကသူ့ရဲ့ပြဿနာကိုသွားထောက်ပြရင် ငါကဘောင်ကျော်တယ်၊ လျှာရှည်တယ်၊ မာန်တက်ပြီးတော့ အဓိပ္ပာယ်မရှိဘူးလို့ သူထင်သွားမှာပေါ့။ ထားလိုက်တော့။ ငါဘာမှမပြောတော့ဘူး။ သူကခေါင်းဆောင်ပဲ။ ဒီ တာဝန်ကဘယ်လောက်အရေးကြီးလဲ သူသိမှာပေါ့။ နောက်ကျရင် သူဂရုစိုက်ပါလိမ့်မယ်” ဟုတွေးမိသည်။ ကျွန်မ အနည်းငယ် စိတ်မသက်မသာ ဖြစ်ခဲ့ရသော်လည်း၊ သူမကို ယင်းနှင့်ပတ်သက်ပြီး ထပ်မပြောဖြစ်ခဲ့ပါ။

သိပ်မကြာမီတွင် ဆိုလာဖီဒေအသင်းတော်က တရားဟော ဆရာတစ်ယောက်က နောက်ဆုံးသောကာလ ဘုရားသခင်၏ လုပ်ဆောင်မှုများကို လေ့လာချင်သည်ဟု ပြောလာသည်။ အချိန်က ကို့လို့ကန့်လန့်ဖြစ်နေသည်။ သို့ရာတွင် ထိုကဲ့သို့အရေးကြီးသည့်အချိန်မှာ ကျွန်မအစ်မချန်းကို ဆက်သွယ်၍မရခဲ့ပါ။ အခြားဧဝံဂေလိအသင်းက ခေါင်းဆောင်တစ်ယောက်ကို အမြန်ပြေးရှာပြီး မိတ်သဟာယဖွဲ့ခိုင်းရသည်။ ယင်းကို အစ်မချန်းသသည့်အခါ “ဒီကိစ္စလုပ်ဖို့အတွက်ကို ဘာလို့ တခြားအသင်းကခေါင်းဆောင်ကို သွားခေါ်တာလဲ။ အချိန်မီလုပ်နိုင်တာ မလုပ်နိုင်တာကငါ့ကိစ္စ။ ဖြစ်လာတဲ့ပြဿနာတိုင်းက ငါ့တာဝန်ပဲ။ တခြားတစ်ယောက်ကိုသွားခေါ်တာက စည်းမျဉ်းစည်းကမ်းတွေနဲ့လည်း မကိုက်ညီဘူး” ဟု ကျွန်မကို ပြင်းပြင်းထန်ထန်ဆူသည်။ ကျွန်မ သူမနှင့် မိတ်သဟာယဖွဲ့ပြီး ထိုကိစ္စကို ပြောချင်ခဲ့သည်။ သို့ရာတွင် စိတ်ပြောင်းသွားပြီး “သူကငါ့ကို ကိုင်တွယ်ဖြေရှင်းပြီးတော့ ဆူပြီးပြီးချင်းမှာ ငါသူ့ကိုသွားဝေဖန်လိုက်ရင်၊ ငါ့ကိုဘယ်လိုထင်သွားမလဲ။ ငါတို့က တစ်ချိန်လုံးတွေ့နေရတာ။ တစ်ယောက်နဲ့ တစ်ယောက် မျက်နှာချင်းဆိုင်ဖို့ ခက်သွားရင်၊ သူကငါ့ကို ပိုပြီးခက်ခဲအောင်လုပ်လိမ့်မယ်။ ထားလိုက်ပါတော့။ စိတ်ပူစရာတစ်ခုလျော့သွားတာပဲ ပိုကောင်းပါတယ်။ ငါ့ တာဝန်ကိုပဲ ငါကောင်းကောင်းထမ်းဆောင်မယ်” ဟု တွေးမိသည် သို့ဖြစ်၍ ကျွန်မ သူမကိုပြောချင်သည့်အရာကို ထိန်းချုပ်ခဲ့သည်။

တစ်လလောက်ကြာတော့ ခရစ်ယာန်အသင်းတော်တစ်ခုက လုပ်ဖော်ကိုင်ဖက်တစ်ယောက်က အနန္တတန်ခိုးရှင်ဘုရားသခင် ၏အမှုတော်ကို စိတ်ဝင်စားလာသည်။ ယင်းနှင့် ပတ်သက်ပြီး ကျွန်မ အစ်မချန်းကို ခဏ ခဏ သတိပေးခဲ့သည်။ “သူ့ကိုမိတ်သဟာယဖွဲ့ပေးဖို့ တစ်ယောက်ယောက်ကို စီစဉ်ပေးမှဖြစ်လိမ့်မယ်။” ဟု ကျွန်မပြောခဲ့သည်။ သူမက ထိုအချိန်က သဘောတူသော်လည်း၊ နောက်နှစ်ရက်ကြာသည့်အထိ သူကမည်သည့်အရာမျှ မစီစဉ်ရသေးသောကြောင့်၊ ကျွန်မအံ့အားသင့်ခဲ့ရသည်။ ကျွန်မအလွန်စိတ်တိုသွားသည်။ “အမြန်လုပ်ပေးပါလို့ ငါခဏ ခဏပြောရဲ့သားနဲ့ ဘာလို့နည်းနည်းလေးမှ အလေးမထားရတာလဲ မဖြစ်ဘူး။ ငါတို့ရဲ့ဧဝံဂေလိအလုပ်တွေ ဒီလိုနှောင့်နှေးကြန့်ကြာနေတာကို ငါဒီတိုင်းလက်ပိုက်ကြည့်နေလို့တော့မဖြစ်တော့ဘူး။ အသင်းက ညီအစ်ကိုမောင်နှမတွေနဲ့ တိုင်ပင်ပြီးတော့ သူ့ကို ဘယ်လိုလုပ်ရမလဲ ဆိုတာကို စဉ်စားရမယ်” ဟု ကျွန်မတွေးမိသည်။ သို့ရာတွင် ကျွန်မအခြားလူများနှင့် ပြောခါနီးဆဲဆဲတွင် ကျွန်မ စိတ်မပြတ်မသား ဖြစ်မိပြန်သည်။ အကယ်၍ ကျွန်မက အခြားသူများနှင့် ဤကိစ္စကို ဆွေးနွေးနေသည်ကိုသာ အစ်မချန်းသိခဲ့ပါက၊ ကျွန်မက သူမကို ရည်ရွယ်ချက်ရှိရှိ ပစ်မှတ်ထားတိုက်ခိုက်သည်ဟု သူမထင်သွားနိုင်သည်။ သူမစိတ်ဆိုးသွားပါက ကျွန်မကိုပြန်တိုက်ခိုက်ပြီး တာဝန်မှ အကြောင်းရှာပြီး ထုတ်ပစ်နိုင်သည်။ အထောင်ဆုံးသံချောင်းက ရိုက်ထည့်ခံရတတ်သည်ကို ကျွန်မသဘောပေါက်သည်။ အခြားတစ်ယောက်က ပြောသည်ကိုစောင့်ဖို့ ကျွန်မဆုံးဖြတ်ခဲ့သည်။

ထိုညနေက အစ်မချန်းလျစ်လျူရှုခဲ့ခြင်းများကို စဉ်းစားမိပြီး ကျွန်မ တော်တော်စိတ်သောကရောက်ခဲ့ရသော်လည်း၊ ထုတ်မပြောရဲခဲ့ပါ။ ကျွန်မ၏တာဝန်ကို ကျေပွန်အောင်မထမ်းဆောင်နိုင်ဘဲ ဖြစ်နေခဲ့သည်။ စိတ်မသက်မသာဖြစ်ပြီး ဘုရားသခင့်ရှေ့မှောက်ကို သွားပြီး ဆုတောင်းခဲ့သည်။ ဆုတောင်းပြီး ဘုရားသခင်၏နှုတ်ကပတ်တော်ထဲက ဤအပိုဒ်ကို ဖတ်ခဲ့ပါသည်။ “တစ်ဦးတစ်ယောက်၏ လူ့သဘာဝတွင် အခြေခံအကျဆုံး နှင့် အရေးကြီးဆုံး အစိတ်အပိုင်းများမှာ အသိစိတ်နှင့် ဆင်ခြင်တုံတရားတို့ ဖြစ်သည်။ အသိစိတ် ကင်းမဲ့ပြီး သာမန်လူ့သဘာဝ၏ ဆင်ခြင်တုံတရားမရှိသူသည် မည်သည့် လူစားမျိုး ဖြစ်သနည်း။ ယေဘုယျအားဖြင့် ပြောရလျှင်၊ သူသည် လူ့သဘာဝကင်းမဲ့သူ သို့မဟုတ် ဆိုးသော လူ့သဘာဝကို ပိုင်ဆိုင်သည့်လူတစ်ဦး ဖြစ်သည်။ ဤအရာကို သေချာစွာ စိစစ်ကြစို့။ ဤလူသည် လူ့သဘာဝ မရှိဟု လူတို့ပြောဆိုသည်အထိ သူသည် ဖောက်ပြန်ပျက်စီးသော လူ့သဘာဝကို မည်သို့ ပြသနည်း။ ထိုသို့သော လူများသည် မည်သည့် ထူးခြားသော လက္ခဏာရပ်များ ပိုင်ဆိုင်ကြသနည်း။ ၎င်းတို့သည် မည်သည့် သရုပ်သကန်များ အတိအကျကို ပြကြသနည်း။ ထိုသို့သော လူတို့သည် မိမိတို့၏ လုပ်ဆောင်ချက်များတွင် ဝတ်ကျေတမ်းကျေဖြစ်ကြပြီး ၎င်းတို့ကို ပုဂ္ဂိုလ်ရေးအရ မပတ်သက်သည့် မည်သည့်အရာကိုမဆို အဖက်မလုပ်ဘဲ နေတတ်ကြသည်။ ဘုရားသခင်၏အိမ်တော်၏ အကျိုးများကို ၎င်းတို့ အရေးမထားကြသကဲ့သို့၊ ဘုရားသခင်၏ အလိုတော်ကိုလည်း အရေးထားခြင်း မပြကြပေ။ ဘုရားသခင်အတွက် သက်သေခံခြင်း သို့မဟုတ် ၎င်းတို့၏ တာဝန်များကို ဆောင်ရွက်ခြင်း ဝန်ထုပ်ကို သူတို့ တာဝန်မယူကြသကဲ့သို့၊ တာဝန်သိစိတ် မရှိကြပေ။...၎င်းတို့၏ တာဝန်များကို ဆောင်ရွက်ရာတွင် ပြဿနာကို သိမြင်သောအခါ ဆိတ်ဆိတ်နေသော သူတို့ပင် ရှိကြသည်။ ၎င်းတို့သည် အခြားသောသူတို့က နှောင့်ယှက်ခြင်းများနှင့် အတားအဆီးများ ဖြစ်စေလျက်ရှိကြသည်ကို တွေ့မြင်သော်လည်း၊ ထိုသူတို့ကို တားဆီးရန် မည်သည့်အရာမျှ မလုပ်ဆောင်ကြချေ။ ၎င်းတို့သည် ဘုရားအိမ်တော်၏ အကျိုးတို့ကို အနည်းဆုံး ထည့်သွင်းစဉ်းစားခြင်း မရှိသည်သာမက ၎င်းတို့ကိုယ်တိုင်၏ ဝတ္တရားများနှင့် တာဝန်များနှင့် ပတ်သက်၍လည်း မစဉ်းစားကြချေ။ ၎င်းတို့သည် ၎င်းတို့ ကိုယ်တိုင်၏ ဝင့်ဝါမှု၊ သိက္ခာ၊ ရာထူး၊ အကျိုးများနှင့် ဂုဏ်သရေတို့အတွက်သာ ပြောဆို၊ လုပ်ဆောင်၊ ထင်ပေါ်၊ အားထုတ်ကြိုးပမ်းကာ အားအင်ကို အသုံးပြုကြသည်။...ဤလူစားမျိုးသည် အသိစိတ်နှင့် ဆင်ခြင်တုံတရား ရှိပါသလော။ အသိစိတ်နှင့် ဆင်ခြင်တုံတရားမရှိသော ဤသို့ ပြုမူသည့် လူတစ်ဦးသည် မိမိကိုယ်ကိုယ် အပြစ်တင်မှု ခံစားရသလော။ ဤလူစားမျိုး၏ အသိစိတ်သည် မည်သည့်ရည်ရွယ်ချက်ကိုမျှ မဖြည့်ဆည်းပေးသကဲ့သို့၊ မိမိကိုယ်ကိုယ် ပြစ်တင်မှုအား လုံးဝ မခံစားကြဖူးပေ။ သို့ဆိုလျှင်၊ ၎င်းတို့သည် သန့်ရှင်းသော ဝိညာဉ်တော်၏ အပြစ်တင်မှု သို့မဟုတ် ဆုံးမပဲ့ပြင်မှုကို ၎င်းတို့ ခံစားနိုင်သလော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များက ကျွန်မနှလုံးသားကို တိုက်ရိုက်ထိမှန်သွားသည်။ ကျွန်မက ဘုရားသခင်ဖော်ထုတ်ခဲ့သည့် လူစားမျိုးသာ မဟုတ်ပါလား။ ကျွန်မမှာ အသိတရားနှင့် လူ့သဘာဝမရှိခဲ့ဘဲ၊ မိမိတာဝန်မှာ တာဝန်သိတတ်စိတ် မရှိခဲ့ပါ။ ကျွန်မ၏ ကိုယ်ပိုင် အကျိုးစီးပွားကို ကာကွယ်ဖို့ အေးစက်စက်နိုင်သည့် ဥပေက္ခာပြုသည့် စိတ်ကို ခံယူခဲ့သည်။ ဘုရားသခင်၏အလိုတော်ကို ထည့်မစဉ်းစားဘဲ၊ အသင်းတော်၏အလုပ်များကို ကျွန်မ မထိန်းသိမ်းခဲ့ပါ။ အစ်မချန်းက သူ့၏တာဝန်ကို အလေးအနက်မထားဘဲ ပေါ့ပေါ့တန်တန် လုပ်သည်ကို ကျွန်မကောင်းကောင်းသိခဲ့ပြီး သူမကြောင့် ကျွန်မတို့၏ ဧဝံဂေလိအလုပ်များ ထိခိုက်ခဲ့ရပြီးဖြစ်သည်။ မိတ်သဟာယမှာ ကျွန်မက ယင်းကိုထောက်ပြခဲ့သင့်သည်။ သို့ရာတွင် သူမက ကျွန်မကို ကိုယ့်ကိစ္စကိုယ်လုပ်ဟု ပြောမည်ကိုကြောက်ပြီး သူမ၏ပြဿနာများကို အပေါ်ယံသာ ပြောခဲ့သည်။ ထို့နောက်တွင် သူမက လုံးဝ ပြောင်းလဲမသွားပါ။ သူမ၏တာဝန်ကို ထိုကဲ့သို့လုပ်ခြင်း၏ အကျိုးဆက်နှင့် သဘာဝကို ခွဲခြမ်းလေ့လာဖို့ သူမကိုထပ်ပြောချင်ခဲ့သည်။ သို့ရာတွင် သူမစိတ်ဆိုးသွားမည်ကို၊ သူမက ကျွန်မကို အငြှိုးနှင့် အခက်တွေ့အောင်လုပ်ပြီး တာဝန်မှ အထုတ်ခံရမည်ကို ကြောက်ခဲ့သည်။ ကျွန်မမျက်ကွယ်ပြုပြီး လျစ်လျူရှုခဲ့သည်။ အသင်းခေါင်းဆောင်က သူမ၏တာဝန်ကို ခပ်ပေါ့ပေါ့လုပ်နေသည်ကို မြင်ရက်နှင့် ကျွန်မ၏မျက်နှာ၊ ဂုဏ်နှင့် အကျိုးစီးပွားကို ကာကွယ်ဖို့ ဘုရားသခင်အိမ်တော်၏ အကျိုးစီးပွားအတွက် မပြောရဲခဲ့ပါ။ ကျွန်မ၏အသိတရားက အဘယ်နည်း။ ဘေးအန္တရာယ်များက ပို၍ပို၍ဆိုးလာသည်။ ထို့ကြောင့် လမ်းအမှန်ကို လေ့လာစူးစမ်းသည့်လူများလည်း ပိုများလာမည် ဖြစ်သည်။ နောက်ဆုံးသောကာလမှာ ဘုရားသခင်၏ကယ်တင်ခြင်းကို လူများ လက်ခံအောင်လုပ်ဖို့က အရေးပေါ်ဦးစားပေးဖြစ်သည်။ သို့ရာတွင် ကျွန်မက ထိုတာဝန်ကို မကျေပွန်ခဲ့ပါ။ ဘုရားသခင်အိမ်တော်၏ အကျိုးစီးပွားကို မကာကွယ်ဘဲ ကျွန်မကိုယ်ကျွန်မသာ ကာကွယ်ချင်ခဲ့သည်။ ယင်းက ဘုရားသခင်၏အလိုတော်ကို အလေးမထားခြင်း ဖြစ်သည်။ ကျွန်မအလွန်အတ္တကြီးခဲ့သည်။ ထိုကဲ့သို့ တွေးမိသည့်အခါ၊ ကျွန်မဘုရားသခင်ကိုစိတ်ပျက်အောင်လုပ်မိပြီဟု ခံစားလိုက်ရသည်။ “ဒီအတိုင်းဆက်သွားလို့မဖြစ်ဘူး။ ဒီပြဿနာကို ဖြေရှင်းဖို့ နည်းလမ်းရှာမှဖြစ်မယ်” ဟု ကျွန်မတွေးမိသည်။ အစ်မချန်းကိစ္စကို မည်သို့ဖြေရှင်းနိုင်မည်ကို စဉ်းစားဖို့ အသင်းက ညီအစ်ကိုမောင်နှမ အချို့နှင့် ဆက်သွယ်ပြီးတိုင်ပင်ခဲ့သည်။ အားလုံးက သူမ၏တာဝန်ကို ခွဲဝေယူပြီး သူမနှင့်အလုပ်တွဲလုပ်ဖို့ တစ်ယောက်ယောက် လိုသည်ကို တညီတညွတ်တည်း သဘောတူကြသောကြောင့်၊ တစ်ယောက်နှင့်တစ်ယောက်စောင့်ကြည့်ပြီး ကူညီ၍ရတာပေါ့။

ထို့နေ့ နေ့လည်တွင်ပင် ကျွန်မအစ်မချန်းကို ဖုန်းခေါ်ပြီး ကျွန်မတို့ ဆွေးနွေးခဲ့သည့်အရာကို ပြောပြပြီး သူမ၏လတ်တလော စွမ်းဆောင်ရည်များနှင့် သူမကြောင့် ကျွန်မတို့၏ဧဝံဂေလိအလုပ်များကို ထိခိုက်ရခြင်းတို့ကို အသေးစိတ်ပြောပြခဲ့သည်။ အံ့သြစရာကောင်းသည်မှာ အစ်မချန်းက သူမ၏အပြုအမူအတွက် စိုးစဉ်မျှ နောင်တရခြင်း သံဝေဂရခြင်းမရှိဘဲ၊ ကျွန်မတို့၏အစီအစဉ်ကို ချက်ချင်း ငြင်းဆန်ခဲ့သည်။ သူမနှင့်မည်သူမျှ တွဲလုပ်စရာမလိုပါဟု ခေါင်းမာမာနှင့်ပြောနေဆဲ ဖြစ်သည်။ သူမ အမြင်မှန်မရသည်ကိုသိရသည့်အခါ၊ ကျွန်မ သူမနှင့် ဆက်ပြီး မိတ်သဟာယဖွဲ့ခဲ့သည်။ သို့ရာတွင် ကျွန်မပြော၍မဆုံးမီတွင်ပင် လုပ်စရာရှိသေးသည်ဟု ပြောကာ ဖုန်းချသွားသည်။ ကျွန်မက “အစ်မချန်းက ဂုဏ်သိက္ခာရှိသော်လည်း လက်တွေ့မလုပ်ဆောင်ဘဲနဲ့ တွဲဘက်လည်း မလိုချင်ဘူး။ အဲဒါက အနိုင်ကျင့်ဗိုလ်ကျတာဘဲ မဟုတ်ဘူးလား။ ဒီလိုသာဆက်သွားမယ်ဆိုရင်၊ ဘုရားသခင်အိမ်တော်ရဲ့ အလုပ်တွေ နှောင့်နှေးကြန့်ကြာတော့မယ်။ ဒီပြဿနာနဲ့ပတ်သက်ပြီး သူ့ကိုထောက်ပြပြောဆိုမှဖြစ်မယ်။” ဟု စဉ်းစားမိသည်။ နောက်သုံးရက် လေးရက်လောက် ကျွန်မက သူမကိုစာများပို့သော်လည်း၊ သူမကတစ်ခါမှ အကြောင်းမပြန်ခဲ့ပါ။ ဘုရားသခင့်အိမ်တော်၏အလုပ်များ နှောင့်နှေးကြန့်ကြာသည်ကို ကျွန်မဤအတိုင်း ကြည့်နေခဲ့မိသည်။ ဤအကြောင်းကို အသင်းတော်ခေါင်းဆောင်ကို အမြန်အကြောင်းကြားရမည်ဟု တွေးမိသည်၊ သို့ရာတွင် ထိုသို့ လုပ်ခါနီးဆဲဆဲတွင် ကျွန်မက ကြောက်စိတ်ဝင်လာပြန်သည်။ “ခေါင်းဆောင်ကို တိုင်တာက ငါဆိုတာကို အစ်မချန်းသိရင် ဘာဖြစ်မလဲ။ သူက စိတ်ဆိုးပြီးတော့ ငါ့ကိုတာဝန်ကထုတ်ပစ်ဖို့ အကြောင်းပြချက် တစ်ခုရှာလိုက်ရင် ငါဘယ်လိုလုပ်ရမလဲ။ ပြီးတော့ ညီအစ်ကိုမောင်နှမတွေက ငါ့ကို အစ်မချန်းကိစ္စပဲ တစ်ချိန်လုံးပြောနေတယ်၊ သူ့အပေါ်မှာ မမျှတဘူးလို့ပြောရင်ရော ဘယ်လိုလုပ်မလဲ။” ဟု တွေးမိသည်။ ကျွန်မအလွန်စိတ်ရှုပ်ခဲ့ရသည်။ ကျွန်မသာ မည်သည့်အရာမျှမပြောပါက၊ အသင်းတော်၏အလုပ်များ အလွဲလွဲအမှားမှားဖြစ်နေသည်ကို လက်ပိုက်ကြည့်နေသကဲ့သို့ ဖြစ်မည်။ သို့ရာတွင် ကျွန်မတစ်ခုခုပြောပါကလည်း၊ သူမက ကျွန်မကို စိတ်ဆိုးသွားနိုင်သည်။ ထိုအချိန်တွင် အစ်မတစ်ယောက်က ကျွန်မကို အခြားအသင်းကို ပြောင်းဖို့ စိတ်ဝင်စားခြင်း ရှိမရှိ လာမေးသည်။ ကျွန်မ “တခြားတာဝန်ကိုထမ်းဆောင်ရရင် တော်တော်ကောင်းလိမ့်မယ်။ အဲဒါဆို ငါ့အသင်းကိုလည်း ထားခဲ့လို့ရပြီ။ နေ့တိုင်း အပြစ်ရှိသလိုခံစားပြီးတော့ စိတ်မဆင်းရဲရတော့ဘူး။” ဟု တွေးမိသည်။ နောက်တော့ ကျွန်မ အတွေးများကို အသင်းက အခြားအစ်မတစ်ယောက်ကို ပြောပြခဲ့သည်။ သူမကနားထောင်ပြီး “အစ်မကကျွန်မတို့အသင်းရဲ့ စီနီယာအကျဆုံးနဲ့ အလုပ်နဲ့အရင်းနှီးဆုံးပါ။ အစ်မချန်းက ကျွန်မတို့အသင်းရဲ့ပြဿနာတွေကို လျစ်လျူရှုနေတဲ့အချိန်မှာ အသင်းကနေထွက်ဖို့ သင့်တော်တဲ့အချိန်လို့ အစ်မ တကယ်ထင်သလား။” ဟု ပြောသည်။ သူမက ထိုသို့ပြောသည့်အခါ၊ ကျွန်မ တော်တော် စိတ်မကောင်းဖြစ်သွားသည်။ ကျွန်မအသင်း၏ အလုပ်များကို အားလုံးထက် ပိုသိသည်ကိုလည်း ကျွန်မသဘောပေါက်သည်။ နောက်ပြီး ဘုရားသခင်အိမ်တော်၏ အလုပ်များ အနှောင့်အယှက်ဖြစ်နေသည်ကို ကျွန်မ ဤအတိုင်း ကြည့်နေခဲ့မိသည်။ ကျွန်မက မျက်ကွယ်ပြုရုံသာမကဘဲ ထွက်ပါပြေးချင်ခဲ့သည်။ ယင်းက ဘုရားသခင်အိမ်တော်၏အကျိုးကို ကာကွယ်ခြင်း မဟုတ်ပေ။ ကျွန်မ ဘုရားသခင်ရှေ့မှောက်မှာ ဆုတောင်းပြီး လမ်းပြပေးဖို့တောင်းဆိုခဲ့သည်။

ယင်းပြီး ကျွန်မဝတ်ပြုရင်းနှင့် ဘုရားသခင်၏ နှုတ်ကပတ်တော်များထဲက စာပိုဒ်အချို့ကိုဖတ်ခဲ့ပါသည်။ ဘုရားသခင်က ပြောသည်- “သင်သည် အပြုသဘောဆောင်သောဘက်မှ ဝင်ရောက်ရမည်၊ တက်ကြွပြီး မလှုပ်မယှက် မနေနှင့်။ မည်သူ့ကြောင့် သို့မဟုတ် မည်သည့်အရာကြောင့်မဆို၊ အခြေအနေများအားလုံး၌ သင်သည် တုန်လှုပ်ခြင်း မရှိရဘဲ၊ တစ်ဦးတစ်ယောက်၏ စကားလုံးများ၏ လွှမ်းမိုးခြင်းကိုလည်း မခံရပေ။ သင်၌ တည်ငြိမ်သော စိတ်သဘောထား ရှိရမည် ဖြစ်ပြီး၊ လူတို့ မည်သည့်အရာ ပြောစေကာမူ၊ သင်သည် သမ္မာတရား ဖြစ်သည်ဟု သင်သိသည့်အရာကို ချက်ချင်း လက်တွေ့ကျင့်သုံးရမည်။ သင်သည် မည်သူနှင့် ရင်ဆိုင်နေရစေကာမူ၊ သင့်အထဲတွင် အလုပ်လုပ်နေသည့် ငါ့နှုတ်ကပတ်တော်ကို အမြဲရှိနေရမည်။ သင်သည် ငါ့အတွက် သက်သေခံခြင်း၌ ခိုင်မြဲစွာ ရပ်တည်နိုင်ပြီး၊ ငါ၏ဝန်ထုပ်များအတွက် စာနာထောက်ထားမှုကို ပြသနိုင်ရမည်။ ကိုယ်ပိုင်အတွေးအခေါ်များ မရှိဘဲနှင့် လူတို့အား ကျိုးကြောင်းမမြင်ဘဲ သဘောတူလျက် စိတ်ရှုပ်ထွေးခြင်း မရှိရပေ။ ထို့ထက် သင်သည် ရပ်တည်ရန်နှင့် ငါ့ထံမှမလာသော ထိုအရာများကို ကန့်ကွက်ရန် သတ္တိရှိရမည်။ တစ်စုံတစ်ခု မှားနေသည်ကို ရှင်းလင်းစွာ သင်သိသော်လည်း နှုတ်ဆိတ်နေပါက၊ သင်သည် သမ္မာတရားကို လက်တွေ့ကျင့်သုံးသော လူတစ်ယောက် မဟုတ်ပေ။ သင်သည် တစ်စုံတစ်ခု မှားနေသည်ကို သိသော်လည်း၊ အကြောင်းအရာကို လှည့်လိုက်ပြီး စာတန်၏ ပိတ်ဆို့ခြင်းကို ခံရလျက်၊ သင့ကို မည်သည့်အကျိုးသက်ရောက်မှုမျှ မရှိဘဲ ပြောဆိုစေပြီး အဆုံးတိုင်အောင် မဆုတ်မနစ်လုံ့လထုတ်ခြင်း မရှိစေနိုင်ပါက၊ ဤသည်မှာ သင်သည် ကြောက်ရွံ့ခြင်းကို မိမိစိတ်နှလုံးထဲတွင် သယ်ဆောင်နေသေးသည် ဟူသည့်အဓိပ္ပာယ်ဖြစ်သည်။ သို့ဖြစ်၍ သင်၏စိတ်နှလုံးမှာ စာတန်၏ စိတ်ကူးများနှင့် ပြည့်နှက်နေသေးသည် ဟူသည့် အကြောင်းကိစ္စပင် ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၂)) “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ၊ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) မေးခွန်းများတစ်ခုပြီးတစ်ခု ဖတ်ပြီး ဘုရားသခင်ကကျွန်မရှေ့မှာရပ်နေကာ ကျွန်မကို ပြန်စဉ်းစားဖို့ပြောနေသကဲ့သို့ ဖြစ်သည်။ နှုတ်ကပတ်တော်တိုင်းက ကျွန်မကို လာထိနေသည်။ ကျွန်မ မိမိကိုယ်ကိုယ်လည်း “ငါဘုရားသခင်ရဲ့အမှုတော်ကို အလေးထားခဲ့သလား။ ဘုရားသခင်အတွက် ဖြောင့်မတ်မှုကို လက်တွေ့လုပ်ဆောင်ခဲ့လား။ သမ္မာတရားကိုရော စွဲစွဲမြဲမြဲနဲ့ လက်တွေ့လုပ်ဆောင်ခဲ့လား။” ဟု ပြန်မေးမိသည်။ အဖြေများကတော့ အားလုံး “မလုပ်ခဲ့ဘူး” ဟုသာ ဖြစ်သည်။ ဘုရားသခင်၏ကျေးဇူးတော်ကြောင့် ဤကဲ့သို့ အရေးကြီးသည့်တာဝန်ကို ထမ်းဆောင်ဖို့ မြှင့်တင်ခံခဲ့ရသည်ကို ကျွန်မအနေနှင့် တာဝန်ကျေပွန်ပြီး ညီအစ်ကိုမောင်နှမများနှင့်အတူတူ ယင်းကို ကောင်းစွာ လုပ်ဆောင်သင့်သည်။ အသင်းခေါင်းဆောင်က ပေါ့ပျက်ပျက်လုပ်၍ ဧဝံဂေလိအလုပ်များ နှောင့်နှေးရသည်ကို ခဏ ခဏတွေ့ခဲ့ရသည်။ သူက လက်တွေ့လုပ်ဆောင်မှုမရှိသည့် ခေါင်းဆောင်အတုအယောင် ဖြစ်သည်။ ကျွန်မအနေနှင့် ရင်ဆိုင်ပြီး သူမ၏အကြောင်းကို တိုင်ခဲ့သင့်သည်။ သို့ရာတွင် သူမစိတ်ဆိုးပြီး ကျွန်မတာဝန်မှ အထုတ်ခံရမည်ကို ကြောက်ခဲ့သည်။ သို့နှင့်ပင် ကျွန်မက လျစ်လျူရှုပြီး ဘုရားသခင် အိမ်တော်၏အလုပ်များကို သူမနှောင့်ယှက်ဖျက်ဆီးနေသည်ကို လက်ပိုက် ကြည့်နေခဲ့မိသည်။ ယင်းကို ကာကွယ်ဖို့အတွက် ကျွန်မ မရပ်တည်ခဲ့ပါ။ ကျွန်မအလွန် အတ္တကြီးပြီး ဆိုးယုတ်ခဲ့သည်။ ကျွန်မမှာ တရားမျှတမှုကို ချစ်မြတ်နိုးသည့်စိတ်နှင့် တာဝန်သိစိတ်မရှိခဲ့ပါ။ ကျွန်မ၏မျက်နှာနှင့် ဂုဏ်အဆင့်အတန်းကိုသာ တစ်ချိန်လုံး ကာကွယ်နေခဲ့သည်။ အစ်မချန်းကဲ့သို့ ဘုရားသခင့်အိမ်တော်၏ ဧဝံဂေလိအလုပ်များကို မည်သည့်အခါမျှ ဖျက်လိုဖျက်ဆီးလုပ်မည် မဟုတ်သော်လည်း၊ ကျွန်မတွေ့နေရသည့်ပြဿနာကို မျက်ကွယ်ပြုပြီး သမ္မာတရားကို လက်တွေ့မလုပ်ဆောင်ခဲ့ပါ။ ဘုရားသခင်အိမ်တော်၏ အလုပ်များ ပျက်ဆီးနေသည်ကို ဤအတိုင်း လက်ပိုက်ကြည့်နေသည်က စာတန်၏ဘက်မှာ ရပ်တည်သည်မှာ မဟုတ်ပါလား။ ကျွန်မက သူခိုးကိုဓားရိုးကမ်းပြီး စာတန်၏အစေအပါးအဖြစ်လုပ်ဆောင်ဖို့ ထမင်းကျွေးသည့်လက်ကို ပြန်ကိုက်နေခြင်း မဟုတ်ပါလား။ ထိုကဲ့သို့ တွေးမိသည့်အခါ၊ ကျွန်မကိုယ်ကျွန်မ တကယ်မုန်းမိသည်။ ကျွန်မက အဘယ့်ကြောင့် အလွန်အတ္တကြီးပြီး လူသားဆန်မှုအလွန်ကင်းမဲ့ရတာလဲ။ ကျွန်မ ဤအတိုင်း ဆက်သွား၍မဖြစ်တော့သည်ကို သိခဲ့သည်။ ကျွန်မကိုယ်ကျွန်မသာ ကာကွယ်ဖို့အတွက် အမြဲတမ်း အခြားသူများ စိတ်ဆိုးမည်ကို ကြောက်နေ၍မဖြစ်ပါ။ ကျွန်မအနေနှင့် တရားမျှတမှုကို ချစ်မြတ်နိုးပြီး သမ္မာတရားကို လက်တွေ့လုပ်ဆောင်ရမည်။ ဘုရားသခင်ဘက်မှာ ရပ်တည်ပြီး သူ့အိမ်တော်၏ အကျိုးကို ကာကွယ်ရမည်။ ထိုအချိန်တွင် ကျွန်မ အစ်မချန်းအကြောင်းကို တိုင်ဖို့ ဆုံးဖြတ်ခဲ့သည်။ ပြီးလျှင် ယုံကြည်သူအသစ်အချို့က ကောလာဟလများကြားပြီး အားနည်းကာ အနှုတ်သဘောဆောင်လာသည်ဟု အစ်မတစ်ယောက်က ကျွန်မကို ပြောသည်။ အစ်မချန်းက မည်သူနှင့်မျှ အချိန်မီမိတ်သဟာယဖွဲ့ဖို့ မစီစဉ်ဘဲ၊ သူတို့၏ပြဿနာများကို မဖြေရှင်းရသေးသောကြောင့်၊ သူတို့က အယူမှားပြီး ယုံကြည်မှုကို စွန့်လွှတ်တော့မည် ဖြစ်သည်။ “အဲဒါကိုကြားတော့ ကျွန်မကိုယ်ကျွန်မ ရွံရှာ မိတယ်။” ယင်းက ကျွန်မ သမ္မာတရားကို လက်တွေ့မလုပ်ဆောင်သော ဆိုးရွားသည့် အကျိုးဆက်များ ဖြစ်သည်။ ထို့နောက်တွင် ကျွန်မတို့ အသင်းတော်ကအချို့က အသင်းတော်ခေါင်းဆောင်ကို အစ်မချန်း၏ ပြဿနာများအကြောင်းကို ပြောပြခဲ့သည်။ ခေါင်းဆောင်က ထိုနေ့တွင်ပင် စုံစမ်းလေ့လာပြီး သူမကိုထုတ်ပယ်ခဲ့သောကြောင့် ကျွန်မအံ့သြခဲ့ရသည်။ နောက်ကျတော့ ခေါင်းဆောင်က “သူကြောင့်နှောင့်နှေးကြန့်ကြာနေတာ ကြာလှပြီ။ ငါ့ကိုဘာလို့ဘာမှမပြောတာလဲ။” ဟု ကျွန်မကိုဆူသည်။ ယင်းကိုကြားသည့်အခါ ကျွန်မပိုနောင်တရပြီး အပြစ်ရှိသကဲ့သို့ ခံစားလိုက်ရသည်။

ထို့နောက်တွင် သူမက သူမ၏တာဝန်မှာ တာဝန်သိတတ်စိတ်မရှိဘဲ၊ ဘုရားသခင်အိမ်တော်၏ အလုပ်များကို အမြဲတမ်း နှောင့်နှေးအောင် လုပ်‌နေသည်ကို ကျွန်မသိရက်နှင့် အဘယ့်ကြောင့်များ ယင်းကို တစ်ခါမျှ ဖော်ထုတ်ပြီး မတင်ပြခဲ့တာသည်ကို ကျွန်မက မိမိကိုယ်ကိုယ် ပြန်လည်သုံးသပ်ကြည့်သည်။ ကျွန်မ သမ္မာတရားကို လက်တွေ့မလုပ်ဆောင်ရခြင်း၏ အဓိကအကြောင်းအရင်းက အဘယ်နည်း။ ဘုရားသခင်၏နှုတ်ကပတ်တော်များမှ ဤသည်ကို ကျွန်မဖတ်ခဲ့ပါသည်။ “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို ရရှိပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် စိတ်ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ သင်တို့အတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ စာတန်၏အဆိပ်မှာ မည်သည့်အရာဖြစ်ကြောင်းနှင့် ပတ်သက်၍၊ ယင်းကို စကားလုံးများဖြင့် အပြည့်အဝ ဖော်ပြနိုင်၏။ ဥပမာအားဖြင့်၊ ဒုစရိုက်ကိုပြုသူအချို့ကို ၎င်းတို့ အဘယ်ကြောင့် မကောင်းမှုပြုကြသည်ကို သင်မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သောကြောင့်’ ဟု ဖြေကြလိမ့်မည်။ ဤတစ်ခုတည်းသောစကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ သူတို့သည် အမှုအရာများကို ဤရည်ရွယ်ချက် သို့မဟုတ် ထိုရည်ရွယ်ချက်အတွက် ပြုလုပ်ကောင်းပြုလုပ်ကြသော်လည်း၊ ထိုသူတို့သည် ယင်းကို မိမိတို့အတွက်သာ ပြုကြခြင်းဖြစ်သည်။ ကိုယ့်အတွက်သာ ကိုယ်ကြည့်၊ ဘယ်သူသေသေ ငတေမာပြီးရော ဖြစ်သောကြောင့်၊ သူတို့သည် မိမိတို့၏ကိုယ်ပိုင် အကျိုးအတွက်သာ အသက်ရှင်သင့်ပြီး၊ အစားအစာနှင့် ကောင်းမွန်သော အဝတ်အစားအတွက် ရာထူးကောင်းတစ်နေရာ ရရှိရန် သူတို့ အရာရာကို အစွမ်းကုန် ကြိုးစားလုပ်ဆောင်သင့်သည်ဟု အယောက်တိုင်းက ထင်မှတ်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ၎င်းက လူသား၏ သဘာဝဗီဇကိုလည်း ကိုယ်စားပြုလေသည်။ စာတန်၏ ဤစကားများမှာ အတိအကျဆိုရလျှင် စာတန်၏ အဆိပ်ဖြစ်ပြီး၊ လူတို့က ယင်းကို နှလုံးသွင်းကြသည့်အခါတွင်၊ ယင်းသည် သူတို့၏ သဘာဝဗီဇ ဖြစ်လာသည်။ စာတန်၏ သဘာဝဗီဇမှာ ဤစကားလုံးများအားဖြင့် ထုတ်ဖော်ခြင်းခံရသည်။ ယင်းတို့က ၎င်းကို လုံးလုံး ကိုယ်စားပြု၏။ ဤအဆိပ်သည် လူတို့၏ အသက်များဖြစ်လာသည့်အပြင်၊ သူတို့တည်ရှိမှု၏ အခြေခံအုတ်မြစ်ဖြစ်လာပြီး ဖောက်ပြန်ပျက်စီးသော လူသားမျိုးနွယ်က နှစ်ထောင်ချီ၍ ဤအဆိပ်၏ အုပ်စိုးခြင်းကို မပြောင်းမလဲ ခံလာရပြီဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) ကျွန်မက သမ္မာတရားကို လက်တွေ့မလုပ်ဆောင်ရခြင်း၏ နောက်ကွယ်ကအကြောင်းက ကျွန်မမှာ စာတန်၏ ဘဝရှင်သန်ရေးအတွေးအခေါ်များဖြစ်သည့် “မိမိကိုယ်သာ ကိုးကွယ်ရာဖြစ်၏၊” “မိမိကိုယ်ကို ကာကွယ်ရန် ဆိတ်ဆိတ်ငြိမ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ၊” “ပုဂ္ဂိုလ်ရေးအရ မထိခိုက်ပါက အကြောင်းကိစ္စများကို လက်လွှတ်လိုက်ပါ၊” “ပြဿနာနည်းလေ ပိုကောင်းလေ၊” “အထောင်ဆုံးသံချောင်းသည် ရိုက်ထည့်ခံရ၏။” တို့ကြောင့် ဖြစ်သည်ကို ဘုရားသခင်၏ နှုတ်ကပတ်တော်များက ပြသလိုက်သည်။ ယင်းတို့က အချိန် အတော်ကြာ ကျွန်မ၏အစိတ်အပိုင်း ဖြစ်လာသည်။ ကျွန်မ၏သဘာဝဖြစ်လာသည်။ ထိုအတွေးအခေါ်များနှင့်နေခဲ့သောကြောင့်၊ ကျွန်မကအတ္တကြီး၊ ကလိမ်ကကျစ်ကျပြီး မိမိတစ်ဖို့သာ သိသည့်သူဖြစ်လာသည်။ ပြဿနာတစ်ခုခုနှင့်ကြုံတွေ့လာပါက၊ မိမိအကျိုးစီးပွားကို ကာကွယ်ဖို့သာ ကျွန်မသိသည်။ ကျွန်မယုံကြည်သူဖြစ်မလာမီက အလုပ်နှင့် ပုံမှန်ဘဝမှာလည်း တစ်ယောက်ယောက်က ကျွန်မကို စိတ်ဆိုးသွားမည်ကိုကြောက်သည်နှင့် သူတို့အမှား တစ်ခုခုလုပ်ထားလျှင်ပင် ကျွန်မနှုတ်ဆိတ်နေလေ့ရှိသည်။ ယုံကြည်သူဖြစ်လာပြီးသည့်အထိကို ကျွန်မက စာတန်၏ထိုအတွေးအခေါ်များနှင့်သာ နေထိုင်နေခဲ့သည်။ ကျွန်မ၏တာဝန်ကို ထမ်းဆောင်ရာမှာလည်း ကိုယ်ကျိုးကို ကာကွယ်ဖို့သာ သိခဲ့သည်။ ထို့ကြောင့် သမ္မာတရားကို လက်တွေ့မလုပ်ဆောင်နိုင်ခဲ့ပါ။ အစ်မချန်းက ဥပမာတစ်ခုဖြစ်သည်။ သူမက လက်တွေ့မလုပ်ဆောင်သကဲ့သို့၊ ဝေဖန်အကြံပြုခြင်းကိုလည်း လက်မခံခဲ့ဘဲ၊ သူမကခေါင်းဆောင်ကောင်း မဟုတ်သည်ကို ကျွန်မတွေ့ခဲ့ရသည်။ ကျွန်မအနေနှင့် ဤအရာကို ချပြပြီး သူမအကြောင်းကို တင်ပြခဲ့သင့်သည်။ သို့ရာတွင် ကျွန်မ၏တင်ပြချက်က မည်သည့်အရာမျှဖြစ်မလာဘဲ တာဝန်မှ ထုတ်ပယ်ခံရမည်ကို ကြောက်ခဲ့သည်။ “အထောင်ဆုံးသံချောင်းသည် ရိုက်ထည့်ခံရ၏၊” တို့ “ပြဿနာနည်းလေ ပိုကောင်းလေ” တို့က ကျွန်မ၏ ဘဝအတွေးအခေါ်များ ဖြစ်ခဲ့သည်။ ကျွန်မက သူရဲဘောကြောင်သူ တစ်ယောက် ဖြစ်လေသည်။ တာဝန်မယူတတ်သည့်သူတစ်ယောက်က ဖျက်လိုဖျက်ဆီးလုပ်ခြင်းကို ကျွန်မက မည်သည့်အရာမျှမပြောရဲဘဲ လက်ပိုက်ကြည့်နေခဲ့မိသည်။ ကျွန်မအလွန်အတ္တကြီးပြီး လိမ်ညာတတ်သည့်သူတစ်ယောက်ဖြစ်ခဲ့သည်။ ကျွန်မ၏တာဝန်ကို ထမ်းဆောင်ပြီး ဘုရားသခင်အိမ်တော်၏အကျိုးကို ကာကွယ်ခြင်းက ကောင်းသည့်အလုပ်ဖြစ်ပြီး ဘုရားသခင်၏အလိုတော်နှင့်လည်း ကိုက်ညီသည်။ တစ်ယောက်ယောက်က ဘုရားသခင်အိမ်တော်၏ အလုပ်များကို ဖျက်လိုဖျက်ဆီးလုပ်လာသည့်အချိန်က ဘုရားသခင်ဘက်မှာ ရပ်တည်ပြီး သူ၏အကျိုးကိုကာကွယ်ရမည့် အချိန်ဖြစ်သည်။ ဘုရားသခင်က သူရွေးချယ်ထားသည့်သူများနှင့် ပတ်သက်ပြီး ဤအချက်ကို လိုအပ်သည်။ ဤသည်မှာ ကျွန်မ၏ တာဝန် ဝတ္တရားဖြစ်သည်။ သို့ရာတွင် ကျွန်မ၏အကျိုးစီးပွားကို ထိခိုက်မည်ကြောက်သောကြောင့်၊ ရဲရဲဝံ့ဝံ့ပြောဆိုရမည်ကို ကြောက်ခဲ့သောကြောင့် ဘုရားသခင်အိမ်တော်၏အလုပ်များအတွက် ရပ်တည်ဖို့ သတ္တိမရှိခဲ့ပါ။ ကျွန်မ၏တာဝန်နှင့် ဝတ္တရားကို ကျေပွန်အောင် မထမ်းဆောင်ခဲ့ပါ။ ကျွန်မက မည်ကဲ့သို့ ယုံကြည်သူမျိုး ဖြစ်သနည်း။ ကျွန်မက ရဲရဲဝံ့ဝံ့ပြောဆိုရမည့်အစား စာတန်နှင့် အပေးအယူလုပ်ပြီး နှုတ်ဆိတ်နေခဲ့သည်။ တာဝန်မယူတတ်သည့်သူက ဘုရားသခင့်အိမ်တော်၏အလုပ်များကို ဖျက်လိုဖျက်ဆီးလုပ်သည်ကို ကျွန်မ ခွင့်ပြုခဲ့သည်။ ကျွန်မ မရပ်တည်ရဲခဲ့ဘဲ သတ္တိလုံးဝမရှိခဲ့ပါ။ မည်သည့်ဂုဏ်သိက္ခာမျှ မရှိဘဲ နေထိုင်ခဲ့သည်။ သူက ဘုရားသခင်အိမ်တော်၏အလုပ်များကို ဖျက်လိုဖျက်ဆီးလုပ်နေသည်ကို ကျွန်မအရှင်းကြီးမြင်သော်လည်း၊ မျက်ကွယ်ပြုရုံတင်မကဘဲ၊ ထွက်ပြေးဖို့ပါ လုပ်ခဲ့သည်။ ယင်းက စာတန်ဘက်က ရပ်တည်ပြီး ဘုရားသခင်ကို ဆန့်ကျင်ခြင်း မဟုတ်ပါလား။ ယင်းက ဘုရားသခင်ကို ပြစ်မှားမှုကြီးတစ်ခု ဖြစ်သည်။ သေချာပြန်တွေးကြည့်ပါက၊ ကျွန်မက သမ္မာတရားကို လက်တွေ့မလုပ်ဆောင်နိုင်ခဲ့ဘဲ အစ်မချန်းကို တိုင်လိုက်သောကြောင့်၊ ကျွန်မ၏တာဝန်ကို ဆုံးရှုံးရမည်ကို ကြောက်ခဲ့သည်။ သို့ရာတွင် တကယ်တမ်းကျတော့ ကျွန်မတို့ အစ်မချန်းကိုတိုင်လိုက်သည့်အခါ၊ သူမက ချက်ချင်း အထုတ်ခံလိုက်ရသည်။ ကျွန်မရှက်မိပြီး ယင်းက ဘုရားသခင်၏ အိမ်တော်မှာ ခရစ်တော်နှင့် သမ္မာတရားက အောင်နိုင်သည်ကို ကျွန်မကို ပြလိုက်ခြင်း ဖြစ်သည်။ ဘုရားသခင်အိမ်တော်၏အလုပ်များကို နှောင့်နှေးအောင်လုပ်ပြီး သမ္မာတရားကို လက်တွေ့မလုပ်ဆောင်သည့် မည်သူမဆို ထိုနေရာမှာ အခြေချ၍မရပါ။ သူတို့ နောင်တမရပါက၊ တစ်ကွေ့ကွေ့မှာ ဖယ်ရှားရှင်းလင်းခံရမည် ဖြစ်သည်။ သို့ရာတွင် ကျွန်မက သမ္မာတရား၏ အခြေခံအယူအဆများကိုမကြည့်ခဲ့ဘဲ အာဏာနှင့် အဆင့်အတန်းများ၏ ထိန်းချုပ်ခြင်းကိုခံခဲ့ရသည်။ ဦးဆောင်သည့်သူကို ကျွန်မ၏အကြီးအကဲအဖြစ်မြင်ခဲ့ပြီး သူမကိုစိတ်ဆိုးအောင်လုပ်ပါက၊ ဘုရားသခင်အိမ်တော်မှာ ကျွန်မနေရာရမည်မဟုတ်ဟု ထင်ခဲ့သည်။ ဘုရားသခင်၏အိမ်တော်က အပြင်လောကကဲ့သို့ မှောင်မိုက်ပြီး မည်သည့်ညီမျှမှုနှင့် တရားမျှတမှုမျှ မရှိပါဟုထင်ခဲ့သည်။ ကျွန်မက ဘုရားသခင်ကို ပြစ်မှားစော်ကားနေခဲ့ခြင်း မဟုတ်ပါလား။ ဘုရားသခင်ကသာ ထိုကဲ့သို့ ပတ်ဝန်းကျင်ကို ဖန်တီးပြီး ကျွန်မကို မဖော်ထုတ်ခဲ့ပါက သူ့နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုတို့မရှိခဲ့ပါက၊ စာတန်၏အတွေးအခေါ်များနှင့် နေထိုင်ခြင်း၏ ဆိုးရွားသည့်အကျိုးဆက်များ မည်သို့ဖြစ်လာမည်ကို ကျွန်မ သိမည် မဟုတ်သေးပါ။ ဤအရာမှ ယုံကြည်သူတစ်ယောက်အနေနှင့် ဘုရားသခင်၏နှုတ်ကပတ်တော်များနှင့် နေထိုင်၊ သမ္မာတရားကို လက်တွေ့လုပ်ဆောင်ပြီး စည်းမျဉ်းစည်းကမ်းများကို ထိန်းသိမ်းခြင်းက ကျွန်မကို တကယ်ငြိမ်းချမ်းစေသည်ကို ကျွန်မတကယ် နားလည်လိုက်သည်။ ယင်းက ယုံကြည်သူတစ်ယောက်လုပ်သင့်သည့် ဖြောင့်မှန်သည့်အရာ တစ်ခုလည်းဖြစ်ပါသည်။ နောက်ပိုင်းတွင် ကျွန်မတို့တစ်သင်းလုံး ကြုံတွေ့ခဲ့ရသည့်အရာနှင့် ရရှိလိုက်သည့်အရာကို မိတ်သဟာယဖွဲ့ကြသည်။ အားလုံး အနည်းနှင့်အများ သင်ခန်းစာရကြသည်။ အထူးသဖြင့် ဘုရားသခင်၏ ဖြောင့်မတ်သည့် စိတ်သဘောထားဖြစ်ပါသည်။ တဖြည်းဖြည်းနှင့် ကျွန်မတို့ အသင်းတော်၏အလုပ်များလည်း ပိုပြီးမြောက်လာသည်။

ထို့နောက်တွင် ကျွန်မ တာဝန်မှာ အခြားအသင်းတော်က ခေါင်းဆောင်တစ်ယောက်ဖြစ်သည့် အစ်မလျူနှင့် တစ်လကျော် ပူးပေါင်းလုပ်ဆောင်ပြီးသည့်နောက်မှာ သူမက မာနကြီးပြီး အာဏာပြချင်သည်ကို တွေ့ခဲ့ရသည်။ သူမက အခြားသူများ၏အကြံဉာဏ်များကိုလည်း လက်ခံလေ့မရှိဘဲ၊ သူမကြောင့် ဘုရားသခင်အိမ်တော်၏အလုပ်များ ဖျက်လိုဖျက်ဆီးဖြစ်ရပြီးဖြစ်သည်။ ဤတစ်ကြိမ်တွင် ကျွန်မအနေနှင့် အသင်းတော်ခေါင်းဆောင်ကို တိုင်ရမည်ကို ကျွန်မသိခဲ့သည်။ သို့ရာတွင် နောက်တော့ ကျွန်မက “ငါတို့အတူတွဲလုပ်တာမကြာသေးတော့ သူ့အကြောင်းကို ငါသေချာ မသိသေးဘူး။ ငါမှားနေရင်ဘယ်လိုလုပ်မလဲ။ သေချာလေ့လာကြည့်ပြီးလို့ သူ့မှာ ပြဿနာကြီးကြီးမားမားမရှိဘူးဆိုရင် ဘယ်လိုလုပ်မလဲ။ ခေါင်းဆောင်နဲ့ သူများတွေက ငါ့ကိုဘယ်လိုထင်ကြမလဲ။ ငါက ဇီဇာကြောင်တယ်လို့ထင်သွားမလား။ အစ်မလျူပြန်သိရင်ရော ငါ့ကို ဘယ်လိုထင်မလဲ။ ထားပါတော့။ ငါဘာမှမပြောသင့်ဘူး။” ဟု တွေးမိပြန်သည်။ ထိုကိစ္စကို မေ့ပစ်လိုက်မည်ဟု လုပ်ဆဲတွင် ကျွန်မတော်တော်လေး လိပ်ပြာမလုံဖြစ်မိသည်။ ယခင်ကလည်း ကျွန်မ အစ်မချန်းကို အချိန်မီမတိုင်ခဲ့သည့်အတွက် ဧဝံဂေလိအလုပ်များ အနှောင့်အယှက်ဖြစ်ခဲ့ရသည်ကို သွားသတိရသည်။ ထို့ကြောင့် ကျွန်မ အလွန်နောင်တရခဲ့ရသည်။ ကျွန်မ “အတ္တကြီးပြီးတော့ ဆိုးယုတ်တဲ့ပုံစံနဲ့ ငါဆက်နေလို့မဖြစ်ဘူး။ ဒီတစ်ခေါက်တော့ ငါနောင်တရလို့မဖြစ်ဘူး” ဟု တွေးမိသည်။ ထိုအချိန်တွင် ဘုရားသခင်၏နှုတ်ကပတ်တော်များထဲက စာပိုဒ်တစ်ပိုဒ် ကျွန်မစိတ်ထဲပေါ်လာသည်။ “သင်တို့၏ တာဝန်ကို ဖြည့်ဆည်းနေသည့် သင်တို့ အသီးသီးအတွက်၊ သမ္မာတရားကို သင် မည်သို့ နက်နက်နဲနဲ နားလည်ပါစေ၊ သမ္မာတရား လက်တွေ့အရှိတရားထဲသို့ သင်တို့ ဝင်ရောက်လိုလျှင်၊ လက်တွေ့လုပ်ဆောင်ဖို့ အရိုးရှင်းဆုံးသော နည်းလမ်းမှာ သင်တို့ လုပ်ဆောင်သမျှတိုင်းတွင် ဘုရားသခင့် အိမ်တော်၏ အကျိုးများကို တွေးဖို့ရန်နှင့် သင်၏ တစ်ကိုယ်ကောင်းဆန်သော စိတ်ဆန္ဒများ၊ သင်၏ တစ်ဦးချင်း အကြံ၊ ကြံရွယ်ချက်များ၊ ဂုဏ်ဒြပ်နှင့် အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားသခင့် အိမ်တော်၏ အကျိုးများကို ဦးစားပေးလော့- ဤသည်မှာ သင် အနည်းဆုံး လုပ်ဆောင်သင့်သည့် အရာဖြစ်၏။ မိမိ၏ တာဝန်ကို ဆောင်ရွက်နေသည့် လူတစ်ဦးသည် ဤမျှလောက်ပင် မလုပ်ဆောင်နိုင်လျှင်၊ မိမိ၏ တာဝန်ကို လုပ်ဆောင်နေပါသည်ဟု ၎င်းကို အဘယ်သို့ ပြောနိုင်မည်နည်း။ ဤသည်မှာ လူတစ်ဦး၏ တာဝန်ကို လုပ်ဆောင်နေခြင်း မဟုတ်ပေ။ ဘုရားသခင့် အိမ်တော်၏ အကျိုးများကို သင် ပထမဦးဆုံး စဉ်းစားသင့်သည်၊ ဘုရားသခင်၏ ကိုယ်ပိုင်အကျိုးများ နှင့် သူ၏ အမှုတော်တို့ကို စဉ်းစားသင့်ပြီး၊ ဤအရာများကို ဦးစွာပထမ ထည့်သွင်းစဉ်းစားသင့်၏။ ထို့နောက်တွင်မှ၊ သင့်အဆင့်အတန်း၏ တည်ငြိမ်မှု သို့မဟုတ် အခြားသူများက သင့်ကို မည်သို့ မြင်သည်တို့နှင့်ပတ်သက်၍ သင် စဉ်းစားနိုင်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သင်၏စစ်မှန်သော စိတ်နှလုံးကို ဘုရားသခင်ထံ ပေးပြီး သမ္မာတရားကို သင် ရရှိနိုင်သည်”) ဘုရားသခင်၏နှုတ်ကပတ်တော်များက ကျွန်မ လက်တွေ့လုပ်ဆောင်ရမည့် လမ်းကြောင်းကိုပြလိုက်သည်။ ယင်းမှာ ကိုယ်ကျိုးအတွက် မစဉ်းစားဘဲ၊ ဘုရားသခင့်အိမ်တော်၏အကျိုးကို ရှေ့တန်းတင်ရမည်ဖြစ်သည်။ အခြားသူများ မည်သို့ထင်မည်ကို ဂရုစိုက်မနေဘဲ၊ ဘုရားသခင်အိမ်တော်၏အလုပ်များအတွက် အကောင်းဆုံးဖြစ်မည့် အရာကိုသာ လုပ်သင့်သည်။ ကျွန်မတို့သိသည်မှာ မကြာသေးဘဲ၊ သူမအကြောင်းကိုလည်း သေချာမသိသေးပါ။ သို့ရာတွင် သူမ၏အပြုအမူများက ဘုရားသခင်အိမ်တော်၏ အလုပ်များအပေါ် အနှောင့်အယှက်ဖြစ်သည်ကို ကျွန်မတွေ့ခဲ့ရပြီးဖြစ်သည်။ ကျွန်မတွေ့ရသည့်အရာကို ပြောပြပြီး ကျွန်မ၏စိတ်ဓာတ်ကိုပြင်ဆင်ပြီး တာဝန်နှင့် ဝတ္တရားကိုကျေပွန်အောင် ထမ်းဆောင်သင့်သည်ကို ကျွန်မသိခဲ့သည်။ နောက်ပိုင်းတွင် အစ်မလု၏ပြဿနာများကို ခေါင်းဆောင်နှင့်တိုင်ခဲ့ပြီး ယင်းကိုစုံစမ်းပြီးသည့်နောက်တွင် သူမကို စည်းမျဉ်းစည်းကမ်းများနှင့်အညီ ထုတ်ပယ်ခဲ့သည်။ ထိုအကြောင်းကိုကြားရသည့်အခါ ကျွန်မစိတ်လုံခြုံပြီး ပေါ့ပါးသွားသည်။ ဘုရားသခင်အိမ်တော်၏အကျိုးကို ထိန်းသိမ်းလိုက်နိုင်သည်ဟု ခံစားရသည်။ တစ်ခုတည်းသော အဓိပ္ပာယ်ရှိသည့်နေထိုင်နည်းက ဘုရားသခင်၏နှုတ်ကပတ်တော်များအတိုင်း နေထိုင်ခြင်းဖြစ်သည်ကိုလည်း ကျွန်မတကယ်တွေ့ကြုံလိုက်ရသည်။


၅၇။ တိုင်ရမလား မတိုင်ရဘူးလား

ယန်ရီး တရုတ်နိုင်ငံ 

အနန္တတန်ခိုးရှင် ဘုရားသခင် ပြောသည်မှာ- “သင်တို့၏ ကံကြမ္မာအတွက် ဘုရားသခင်၏ လက်သင့်ခံမှုကို သင်တို့ရှာဖွေသင့်သည်။ ဆိုလိုသည်မှာ သင်တို့သည် ဘုရားအိမ်တော်၏ အိမ်တော်သားတစ်ယောက်ဖြစ်သည်ကို အသိအမှတ် ပြုသဖြင့်၊ သင်တို့သည် ဘုရားသခင်ထံသို့ စိတ်နှလုံး တည်ငြိမ်အေးချမ်းခြင်းကို ယူဆောင် လာသင့်ပြီး အရာရာတွင် ဘုရားသခင်ကို စိတ်ကျေနပ်စေသင့်သည်။ တစ်နည်းအားဖြင့် သင်၏ လုပ်ရပ်များ၌ ကိုယ်ကျင့်တရား ကောင်းကာ၊ ထိုလုပ်ရပ်များတွင် သမ္မာတရားနှင့် လိုက်လျောညီထွေ နေသင့်သည်။ အကယ်၍ ဤသည်မှာ သင်၏ လုပ်ဆောင် နိုင်စွမ်းထက်ကျော်လွန်ပါက၊ သင်သည် ဘုရားသခင်၏ ရွံမုန်းခြင်းနှင့် ငြင်းပယ်ခြင်းကို ခံရကာ လူတိုင်း၏ ပစ်ပယ်ခြင်းကို ခံရလိမ့်မည်။ ထိုကဲ့သို့ အကျပ်အတည်းနှင့် သင် ရင်ဆိုင်တွေ့ပါက၊ သင့်ကို ဘုရားသခင်၏ အိမ်တော်ထဲတွင် ထည့်သွင်းစဉ်းစား၍ မရနိုင်တော့ပေ။ ဤသည်မှာ ဘုရားသခင်၏ လက်သင့်ခံမှုကို မရရှိခြင်း၏ အဓိပ္ပာယ် အတိအကျဖြစ်လေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ဘုရားသခင်က ကျွန်မတို့ကို စည်းကမ်းတကျနှင့် သမ္မာတရားနှင့်အညီ လုပ်ဆောင်စေလိုပါသည်။ ယင်းက ယုံကြည်သူများအနေနှင့် ကျွန်မတို့၏ တာဝန်လည်း ဖြစ်ပါသည်။ ဤကဲ့သို့ စံနှုန်းများနှင့် မနေပါက၊ ဘုရားသခင်၏အသိအမှတ်ပြုမှုကို ရမည်မဟုတ်ပါ။ ယခင်က ကျွန်မ၏ ဖောက်ပြန်ပျက်စီးသည့်သဘောထားကြောင့်၊ ကျွန်မအမြဲတမ်း ဆုတ်ယုတ်နေခဲ့သည်။ စည်းနှင့်ကမ်းနှင့် မပြောဆို မလုပ်ဆောင်ခဲ့ပါ။ ကျွန်မ အသင်းတော်ခေါင်းဆောင် သို့မဟုတ် အမှုဆောင် အယောင်ဆောင်သည့် သူများကိုတွေ့တိုင်း မဖော်ထုတ်ရဲ၊ မတိုင်ရဲခဲ့ဘဲ၊ ယင်းက ဘုရားသခင့်အိမ်တော်၏ အမှုတော်ကို နှောင့်နှေးစေခဲ့ပါသည်။ ကိစ္စများ လုပ်ဆောင်သည့် နေရာမှာ စည်းကမ်းနှင့်လုပ်ဖို့ မည်မျှ အရေးကြီးသည်ကို အတွေ့အကြုံများမှတစ်ဆင့် သင်ကြားခဲ့ရပြီးဖြစ်သည်။

ကျွန်မတို့ အသင်းတော်ခေါင်းဆောင်က မနှစ်က နွေရာသီက အဖွဲ့လိုက်အနေနှင့် ခေါင်းဆောင်ကိုကူညီဖို့ တည်းဖြတ်ဖို့ တာဝန်ကို ပေးခဲ့ပါသည်။ လွန်ခဲ့သည့် ၃ လ က ကျွန်မ တာဝန်မှ ရုတ်သိမ်းခံထားရ့သောကြောင့်၊ နောက်ထပ် အခွင့်အရေး ပေးသည့်အတွက် ဘုရားသခင်ကို နှလုံးသားထဲမှ ကျေးဇူးတင် ခဲ့ပါသည်။ ဤအခွင့်အရေးကို တကယ်တန်ဖိုးထားခဲ့ပြီး ဤအလုပ်ကို တာဝန်ယူသည့် နေရာမှာ ဘုရားသခင်ကို အားကိုးချင်ခဲ့ပါသည်။ အသင်းခေါင်းဆောင်က ကျွန်မကို အသင်းတော်၏ အလုပ်နှင့်ပတ်သက်ပြီး အသေးစိတ်ရှင်းပြသည်။ သူတို့မှာ စာများကို တည်းဖြတ်ဖို့ လူမလုံလောက်သည်ကို သိခဲ့ရပါသည်။ ဤအရာက တကယ့်ကို သူတို့၏ တိုးတက်မှု အခြေအနေအပေါ် ထိခိုက်ခဲ့သည်။ ကျွန်မလည်း ထိုတာဝန်နှင့် မည်သူက အကိုက်ညီဆုံးဖြစ်သည်ကို ဆွေးနွေးနိုင်ဖို့အတွက်၊ ညီအစ်ကိုမောင်နှမ အနည်းငယ်ကို အကြံပြုခဲ့သည်။ သို့ရာတွင် သူက “လောစရာမလိုပါဘူး။ အေးဆေးလုပ်ကြတာပေါ့။ အရင်ဆုံး မှတ်တမ်းနည်းနည်းကို တည်းဖြတ်လိုက်၊ ပြီးရင် ကြည့်ကြည့်တာပေါ့။” ဟု ပြန်ပြောလေသည်။ သူမည်မျှ မပူပန်တတ်သည်ကို မြင်လိုက်ရသောကြောင့်၊ ကျွန်မတကယ် လန့်သွားသည်။ အဖွဲ့ထဲမှာ သမ္မာတရားနားလည်ပြီး အရည်အချင်းကောင်း ရှိသည့်လူက သိပ်မရှိပါ။ ပြီးလျှင် ယင်းက အမှုတော်အပေါ် ထိခိုက်နေသည်။ “အေးဆေးလုပ်ပါ” ဟု သူ မည်သို့များ ပြောထွက်သနည်း။ တာဝန်မဲ့ရာ မကျလွန်းပါလား။ ကျွန်မ သူနှင့်စကားပြောဖို့ လိုလာပြီဟု ခံစားခဲ့ရသော်လည်း၊ နောက်တော့ “သူက တာဝန်ခံပဲလေ။ သူက ဒီတာဝန်ကို လုပ်နေတာ ငါ့ထက်လည်း ကြာပြီးတော့၊ စည်းမျဉ်း စည်းကမ်းတွေကို ပိုပြီး နားလည်မှာပေါ့။ ဘယ်လိုစီမံရမလဲဆိုတာ သူကောင်းကောင်းသိမှာပါ။ ငါက အဖွဲ့ထဲအခုမှ ရောက်တာဆိုတော့၊ အားလုံးက ငါ့အတွက် အသစ်လိုပဲလေ။ ငါသာ လွှတ်ခနဲပြောလိုက်မိရင် ငါက အရမ်းလောပြီးတော့ ဘောင်ကျော်သွားပြီလို့များ ပြောမလား။ ထားလိုက်ပါ ငါစောင့်ကြည့်လိုက်ပါဦးမယ်။” ဟု တွေးမိသည်။

သိပ်မကြာမီတွင် သူက အဖွဲ့ဝင်များကို လေ့ကျင့်ပေးသည့်နေရာမှာ တကယ်ကို ပေါ့လျော့ပြီး၊ လူများကို တာဝန်ပေးသည့်နေရာမှာ စည်းကမ်းမရှိသည်ကို သိခဲ့ရသည်။ ညီအစ်ကိုမောင်နှမ အချို့ကတော့ တာဝန်တစ်ခုခုကို လုပ်နေကြပြီး၊ အခြေအနေ အားလုံးအပေါ် ခြုံငုံပြီး တစ်ဦးချင်း၏ အားသာချက် သို့မဟုတ် သူတို့ မည်သည့်တာဝန်မျိုးနှင့် သင့်တော်သည်ကို စိုးစဉ်းမျှပင် မစဉ်းစားမိကြပါ။ သူက ကြုံရာကျပန်း လုပ်ရသည်။ သူတို့ကို အခြားအဖွဲ့မှာ တာဝန်ပေးခဲ့သည်။ ဤအရာက ဘုရားသခင့်အိမ်တော်၏ အမှုတော်ကို ထိခိုက်စေပြီး တိုးတက်မှုကို နှေးကွေးစေပါသည်။ သူ၏ စီမံမှုများက စည်းမရှိကမ်းမရှိနှင့် မသင့်တော်ပါဟု ပြောခဲ့သော်လည်း၊ မည်သို့ပင်ဖြစ်စေ သူက ဆက်လုပ်နေခဲ့ပါသည်။ ကျွန်မလည်း သူလုပ်နေသည့် သဘောသဘာဝကို ဖော်ပြပြီး အသေးစိတ် စစ်ဆေးဖို့ သူနှင့် မိတ်သဟာယဖွဲ့ချင်ခဲ့ပါသည်။ သို့ရာတွင် နောက်တော့ ကျွန်မက၊ “ငါက အဖွဲ့ထဲမှာ လူသစ်ပဲ။ ငါသာ ဆက်တိုက်ကြီး အကြံပေးနေမယ်ဆိုရင်၊ ငါက အရမ်းထိန်းချုပ်ချင်ပြီးတော့ မတွေးခေါ်တတ်ဘူးလို့များ ပြောမလား။” ဟု စဉ်းစားမိသည်။ ယင်းကို ကျွန်မ တွေးမိသည့်အခါ၊ ကျွန်မလည်း ထပ်၍ မပြောရဲခဲ့ပါ။

သိပ်မကြာမီတွင် အသင်းတော်ခေါင်းဆောင်က ကျွန်မကို အဖွဲ့ခေါင်းဆောင်နှင့် အလုပ်လုပ်ရသည်မှာ အဆင်ပြေခြင်း ရှိမရှိ၊ စာများကို တည်းဖြတ်ဖို့လူ ရှာတွေ့ခြင်း ရှိမရှိ မေးသည့်စာ ပို့ခဲ့ပါသည်။ ကျွန်မ အနည်းငယ် စိတ်ပူသွားသည်။ မည်သို့ ပြန်ပြောရမှန်း မသိခဲ့ပါ။ အဖွဲ့ခေါင်းဆောင်က လက်တွေ့ကျကျ မလုပ်ပါဟု ကျွန်မက အသင်းတော်ခေါင်းဆောင်ကို ပြောလိုက်သည်ကို၊ အဖွဲ့ခေါင်းဆောင်သိသွားခဲ့ပါက၊ မည်သို့များ အတူတူဆက်လုပ်၍ ရနိုင်တော့မည်နည်း။ ယင်းထက်ပိုသည်မှာ အဖွဲ့ထဲက အခြားလူများက သူ့အပေါ် မည်သို့ထင်သည်ကို ကျွန်မမသိပါ။ ကျွန်မထင်တာများ မှားနေခဲ့ပါက၊ အသင်းတော် ခေါင်းဆောင်က ကျွန်မကို တစ်ဖက်သတ် တွေးသည်၊ ဇီဇာကြောင်သည်ဟုများ ပြောမလား။ သို့ရာတွင် မပြောပြန်ပါက ကျွန်မက မရိုးသားသကဲ့သို့၊ ဘုရားသခင့်အိမ်တော်၏ အဖွဲ့အစည်းကို ကာကွယ်ရာမရောက်ဟု ခံစားရမည် ဖြစ်သည်။ တော်တော်လေး စဉ်းစားပြီးသည့်နောက်မှာတော့ ကျွန်မလည်း အခြားသူများ သူ့အပေါ်အမြင်ကို အရင်ဆုံး သိအောင်လုပ်ဖို့ ဆုံးဖြတ်ခဲ့ပါသည်။ စာကိုမူ နောက်မှပြန်၍ရသည်။

တစ်ရက်တွင် စုဝေးပွဲမှာ ကျွန်မ အစ်ကိုယန်းနှင့် တွေ့ခဲ့ပါသည်။ သူက အဖွဲ့ထဲရောက်သည်မှာ လနှင့်ချီရှိနေပြီး၊ အဖွဲ့ခေါင်းဆောင်က မည်သည့်အခါကမျှ သိပ်ပြီး တာဝန်ယူမှု မရှိပါဟု ပြောပါသည်။ အလုပ်နှင့်ပတ်သက်ပြီး မပြောပါ။ အချိန်မီမပြီးဘဲ၊ ညီအစ်ကိုမောင်နှမများကို လမ်းမပြပါ၊ စည်းကမ်းနှင့်အညီနေဖို့ မကူညီပါ။ လူများကို အချိန်မီ တာဝန်မပေးခဲ့သည့် အလျင်လိုသည့် စာရွက်စာတမ်းများလည်း ရှိနေပြီး၊ အခြားသူများက ဤပြဿနာများကို ဆွေးနွေး လာသည့်အခါ၊ သူက တကယ့်ကို ဂရုမစိုက်ပါ။ မိမိကိုယ်ကိုယ် သိပြီး ဆင်ခြင်နည်းနှင့် ပြဿနာကြုံတိုင်း ဘုရားသခင်၏ နှုတ်ကပတ်တော်ကို လက်တွေ့လုပ်ဆောင်နည်းများကို စုဝေးပွဲများမှာ သူ မိတ်သဟာယဖွဲ့သည်ကို သိပ်မကြားရပါ။ အယူဝါဒအချို့ကိုသာ ဇွတ်ပြောနေတော့သည်ဟု အစ်ကိုယန်းက ပြောပါသည်။ အဖွဲ့ခေါင်းဆောင်သည် စကားပြောချိုသော်လည်း၊ မည်သည့်အလုပ်တစ်ခုမျှ ဖြစ်ဖြစ်မြောက်မြောက် လုပ်ခဲ့ခြင်း မရှိပါဟု သူက ပြောသည်။ ကျွန်မလည်း “ကြည့်ရတာ အဖွဲ့ခေါင်းဆောင်က ဘာလက်တွေ့အလုပ်မှမလုပ်ဘဲနဲ့ ဖြစ်သလို လုပ်နေတာနဲ့တူတယ်။ သမ္မာတရားကို ဒါမှမဟုတ် တခြားလူတွေ အကြံပေးချက်တွေကိုလည်း လက်မခံဘူး။ အဲဒါက ခေါင်းဆောင် အတုအယောင်ရဲ့ အဓိပ္ပာယ်ဖွင့်ဆိုချက်ပဲ မဟုတ်ဘူးလား။ ဘုရားသခင့်အိမ်တော်အတွက် ဒီလောက်အရေးကြီးတဲ့ တာဝန်ရှိတဲ့ ကိစ္စကို ဒီလိုသာ ဆက်လုပ်နေမယ်ဆိုရင်၊ ဘုရားသခင့်အိမ်တော်ရဲ့ အမှုတော်ကို တကယ်ပဲ ထိခိုက်လာနိုင်တာပဲ။” ဟု မိမိဘာသာ တွေးမိသည်။ သို့နှင့် ဤပြဿနာက တော်တော်ကြီးပြီး ကျွန်မ နှောင့်နှေးမနေဘဲ၊ အသင်းတော်ခေါင်းဆောင် တစ်ယာက်ကို ပြောပြသင့်သည်ကို သဘောပေါက်လိုက်သည်။ သို့ရာတွင် နောက်တော့ “ငါသာ ဒီကိစ္စကို တိုင်လိုက်ပြီး သူက လူစားမထိုးခံရဘူးဆိုရင်၊ သူက ကိစ္စတွေကို ခက်ခဲအောင် ဒါမှမဟုတ် ငါ့ကို တာဝန်ကနေ ရုတ်သိမ်းပစ်တဲ့အထိ လုပ်နိုင်တယ်။ ငါက ၃ လ လုံးလုံး ဝတ်ပြုပြီး ကိုယ့်ဘာသာကိုယ် ဆန်းစစ်နေခဲ့တာပဲ။ ဒီတာဝန်မှာ မပါဝင်ခဲ့ရတာတောင် ကြာပြီ။ ငါ့ကိုသာ ထုတ်လိုက်ပြီဆိုရင် နောက်တာဝန်တစ်ခုအတွက် ကြိုးစားခွင့်ရပါဦးမလား။ ရှေးကပြောခဲ့တဲ့ စကားရှိတာပဲ ‘အထောင်ဆုံးသံချောင်းသည် ရိုက်ထည့်ခံရ၏’ ငါ တစ်ခွန်းမှမပြောသင့်ဘူး။ တခြားတစ်ယောက် တိုင်တဲ့အထိစောင့်ပြီးမှ ဝင်ပြောလိုက်တော့မယ်။ ဒီလိုမှပဲ ငါကြားမညပ်မှာ။” ဟု ကျွန်မ တွေးမိလိုက်သည်။

ကျွန်မ မျက်ကွယ်ပြုပြီး ဖြစ်သလို နေချင်ခဲ့သော်လည်း၊ ဘုရားသခင်က ကျွန်မတို့နှလုံးသားထဲကို မြင်နိုင်သည်။ အိမ်ပြန်သည့် လမ်းမှာလည်း တကယ့်ကို မသက်မသာသည့် ခံစားချက်ကြီး ရှိနေခဲ့ပါသည်။ ကျွန်မ၏ ဆင်ခြင်တုံတရားက ကျွန်မကို နှိပ်စက်ခဲ့သည်။ သန့်ရှင်းသောဝိညာဉ်တော်က ကျွန်မကို အမျက်ထွက်နေသည်ဟု ခံစားခဲ့ရပါသည်။ ဘုရားသခင်ကို ဆုတောင်းပြီး ကျွန်မမိမိကိုယ်ကိုယ် သိနိုင်အောင် အလင်းပြပေးဖို့ တောင်းဆိုခဲ့ပါသည်။ ဆုတောင်း ပြီးသည့်နောက်မှာတော့ ဘုရားသခင်၏ ဤနှုတ်ကပတ်တော်များကို စဉ်းစားမိပါသည် “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက် ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ၊ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ယင်းနှင့်ပတ်သက်ပြီး ကျွန်မ မည်သည့်တုံ့ပြန်စရာမျှ မရှိခဲ့ပါ။ ကျွန်မတကယ် စိတ်ပျက်ခဲ့ပါသည်။ ကျွန်မက အမြဲတမ်း ဘုရားသခင်၏အလိုကို စဉ်းစားဖို့နှင့် အသင်းတော်၏ အမှုကို တစိုက်မတ်မတ်လုပ်ဖို့ အမြဲ ပြောခဲ့သော်လည်း၊ သမ္မာတရားကို ချိုးဖောက်ပြီး ဘုရားသခင့် အိမ်တော်ကို ထိခိုက်စေမည့် အဖြစ်မျိုး တကယ် ဖြစ်လာသည့်အခါမှာ၊ ကျွန်မ၏ ကိုယ်ပိုင် အကျိုးစီးပွားကိုသာ ဆုပ်ကိုင်ထားခဲ့ပါသည်။ အဖွဲ့ခေါင်းဆောင်က အမှုတော်မှာ ပေါ့လျော့ပြီးလက်တွေ့ မည်သည့်အရာမျှမလုပ်ဘဲ၊ အသင်းတော်၏ အလုပ်ကို ထိခိုက်နေပြီး၊ အသင်းတော် ခေါင်းဆောင်ကို ပြောသင့်သည့်ဟု သိခဲ့ပါသည်။ သို့ရာတွင် သူကျွန်မကို လက်စားချေမည်ဖြစ်စေ၊ တာဝန်ကို လက်လွှတ်လိုက်ရမည်ကို ဖြစ်စေ ကြောက်ပြီး၊ မိမိကိုယ်ကိုယ်သာ ကာကွယ်ခဲ့ပါသည်။ အရေးကြီးသည့်အချိန်မှာ ကြောက်ပြီး တွန့်ဆုတ်ခဲ့သည်၊ ဖြစ်နေသည့်အရာများကို မသိချင်ယောင်ဆောင်ပြီး မျက်ကွယ်ပြုခဲ့ပါသည်။ ဘုရားသခင့်အိမ်တော်၏ အကျိုးစီးပွားကို ကျွန်မ နည်းနည်းလေးမျှ မထိန်းသိမ်းခဲ့ပါ။ အရမ်း တစ်ကိုယ်ကောင်းဆန်ပြီး လူသားဆန်မှု သို့မဟုတ် အသိစိတ် မရှိတော့ဘဲ ရွံစရာကောင်းခဲ့ပါသည်။

အိမ်ပြန်ရောက်သည့်အခါမှာ ရှာဖွေလိုစိတ်နှင့် ဘုရားသခင်ထံမှာ “ဘယ်အရာက တကယ်တမ်း ကျွန်မကို သမ္မာတရားကို လက်တွေ့လုပ်ဆောင်မှု မရှိစေတာ၊ အသင်းတော်ရဲ့ အလုပ်ကို မထိန်းသိမ်းစေနိုင်တာပါလဲ။” ဟု ဆုတောင်းခဲ့ပါသည်။ နောက်တော့ ဘုရားသခင့် နှုတ်ကပတ်တော်ထဲက ဤအပိုဒ်လေး ဖတ်ခဲ့ပါသည်။ “လူအများစုသည် သမ္မာတရားကို လိုက်စားပြီး လက်တွေ့လုပ်ဆောင်ရန် ဆန္ဒရှိကြသော်လည်း၊ များသောအားဖြင့် ၎င်းတို့သည် ထိုသို့ လုပ်ဆောင်ရန် ဆုံးဖြတ်ချက်နှင့် စိတ်ဆန္ဒ ရှိရုံမျှရှိကြလေသည်။ ၎င်းတို့အတွင်းတွင် သမ္မာတရားနှင့်ဆိုင်သော အသက် မပိုင်ဆိုင်ကြ။ အကျိုးဆက်အနေဖြင့်၊ ဆိုးယုတ်သော အင်အားစုများကို ၎င်းတို့ အမှတ်မထင်တွေ့ရသည့်အခါ သို့မဟုတ် ကောက်ကျစ်စဉ်းလဲပြီး ဆိုးသွမ်းသော လူတို့က ဒုစရိုက်မှုများ ကျူးလွန်နေသည် သို့မဟုတ် ခေါင်းဆောင် အတုအယောင်များနှင့် အန္တိခရစ်တို့က အခြေခံသဘောတရားများကို ချိုးဖောက်သည့် နည်းလမ်းဖြင့် အမှုအရာများ လုပ်ဆောင်နေကြ၍ ထိုသို့ဖြင့် ဘုရားသခင်၏အိမ်တော်၏ အမှုကို ဆုံးရှုံးမှုများဖြစ်စေပြီး ဘုရားသခင်ရွေးကောက်ထားသူတို့ကို အန္တရာယ်ဖြစ်စေသည်ကို ကြုံရသည့်အခါ၊ ၎င်းတို့သည် ထရပ်ပြီး ထုတ်ပြောဖို့သတ္တိ မရှိတော့ပေ။ သင်တို့ သတ္တိမရှိသည့်အချိန်ဆိုသည်မှာ မည်သည့်အရာကို ဆိုလိုသနည်း။ သင်တို့ ကြောက်တတ်သည် သို့မဟုတ် စိတ်ထဲရှိသမျှ မဖော်ပြတတ်ဟု ဆိုလိုသလော။ သို့မဟုတ် သင်က စေ့စေ့စပ်စပ် နားလည်ခြင်းမရှိသောကြောင့် ဖြစ်သလော။ ဤအရာများထဲမှ မည်သည့်အရာမျှ မဟုတ်ပေ။ ယင်းမှာ သင်သည် ဖောက်ပြန်ပျက်စီးသော စိတ်သဘောထား အမျိုးအစား အချို့၏ ထိန်းချုပ်ခြင်းကို ခံရနေခြင်း ဖြစ်သည်။ ဤစိတ်သဘောထားများထဲမှ တစ်ခုမှာ ကလိမ်ကကျစ်အပြုအမူ ဖြစ်သည်။ သင်က၊ ‘ကျွန်ုပ် ထုတ်ပြောလိုက်လျှင်၊ ကျွန်ုပ်ကို မည်သို့ အကျိုးပြုမည်နည်း။ ကျွန်ုပ် ထုတ်ပြောလိုက်ပြီး တစ်စုံတစ်ဦးကို သဘောမကျဖြစ်စေပါက၊ အနာဂတ်တွင် ကျွန်ုပ်တို့ မည်သို့ အဆင်ပြေမည်နည်း’ ဟု တွေးရင်း၊ သင့်ကိုယ်သင် ဦးစွာပထမ စဉ်းစားလေသည်။ ဤသည်မှာ ကလိမ်ကကျစ် စိတ်နေစိတ်ထားဖြစ်၏၊ မှန်သည်လော။ ဤသည်မှာ ကလိမ်ကကျစ် စိတ်သဘောထား၏ အကျိုးဆက်မဟုတ်လော။...သင်၏ စာတန်ဆန်ပြီး ဖောက်ပြန်ပျက်စီးသော စိတ်သဘောထားက သင့်ကို ထိန်းချုပ်နေ၏။ သင်၏နှုတ်သည် သင်မလှုပ်ရှားလိုသော်လည်း လှုပ်ရှားနေသည်။ ရိုးသားသော စကားများကို သင် ဖွင့်ဟလိုလျှင်ပင်၊ သင်သည် ၎င်းတို့ကို ပြောရန် မတတ်နိုင်သကဲ့သို့ စိုးရွံ့ခြင်းလည်းဖြစ်လေသည်။ သင် လုပ်ဆောင်သင့်သည့်အရာများ၊ သင် ပြောသင့်သည့်အရာများနှင့် သင် ယူသင့်သည့်တာဝန်တို့၏ တစ်သောင်းပုံ တစ်ပုံပင် သင် မလုပ်ဆောင်နိုင်ပေ။ သင်၏လက်များနှင့် ခြေများသည် သင်၏ စာတန်ဆန်ကာ ဖောက်ပြန်ပျက်စီးသည့် စိတ်သဘောထား၏ ချည်နှောင်ခြင်းကို ခံရကြ၏။ သင်သည် ကြီးကြပ်ကွပ်ကဲရန် အခွင့်အာဏာ လုံးဝ မရှိပေ။ သင်၏ ဆိုးယုတ် ဖောက်ပြန်ပျက်စီးသော စိတ်သဘောထားက မည်သို့ စကားပြောဆိုရမည်ကို သင့်အား ပြောသည်၊ ထို့ကြောင့် ထိုနည်းလမ်းဖြင့် သင် ပြောဆိုသည်၊ မည်သည့်အရာ လုပ်ဆောင်ရမည်ကို သင့်အား ပြောပြီး၊ ထို့ကြောင့် ယင်းကို သင် လုပ်ဆောင်၏။...သင်သည် သမ္မာတရားကို လက်တွေ့လုပ်ဆောင်ဖို့ မဆိုထားနှင့်၊ သမ္မာတရားကို ရှာဖွေခြင်းပင်မရှိဘဲ၊ သင်၏ စိတ်ပိုင်းဖြတ်ချက်များကို တိုးမြှင့်ရင်း၊ စိတ်ဆုံးဖြတ်ချက်များကို ပြုလုပ်ရင်းနှင့် ကျမ်းသစ္စာများ ကျိန်ဆိုရင်း၊ ဆုတောင်းမြဲ ဆုတောင်းနေသည်။ ထို့ကြောင့် ဤအရာများအားလုံးမှ မည်သည့်အရာ ဖြစ်လာပြီနည်း။ သင်သည် မှန်ပါ့သမားဖြစ်နေဆဲ ဖြစ်သည်- ‘ကျွန်ုပ် မည်သူ့ကိုမျှ ရန်စမည်မဟုတ်သကဲ့သို့၊ မည်သူ့ကိုမျှ စိတ်အနှောင့်အယှက် ပေးမည်မဟုတ်။ ကိစ္စတစ်ခု ငါနှင့်မဆိုင်လျှင်၊ ငါ ဝေးဝေးနေမည်။ ငါနှင့် မည်သို့မျှ မသက်ဆိုင်သည့် အရာများနှင့် ပတ်သက်၍ မည်သည့်အရာကိုမျှ ငါ ပြောမည်မဟုတ်သည့်အပြင်၊ ဤအရာသည် ခြွင်းချက်မရှိ ဖြစ်သည်။ မည်သည့်အရာမဆိုက ငါ၏ အကျိုးစီးပွားများ၊ ငါ၏မာန၊ သို့မဟုတ် ငါ၏ မိမိကိုယ်ကိုယ် လေးစားမှုကို ထိခိုက်စေပါက၊ ငါသည် မည်သို့မျှ အရေးထားမည် မဟုတ်ဆဲရှိမည် ဖြစ်ပြီး၊ ထိုအရာအားလုံးကို သတိရှိရှိ ချဉ်းကပ်မည်ဖြစ်သည်။ ငါ မဆင်မခြင် ပြုရမည်မဟုတ်။ ထောင်ထွက်သည့် သံချောင်းက ဦးစွာပထမ ထိုးနှက်ခံရတတ်၏၊ ငါသည် ဤမျှမိုက်မဲခြင်း မရှိ။’ သင်သည် ဆိုးသွမ်းမှု၊ ကလိမ်ကကျစ်ကျခြင်း၊ တင်းမာခြင်းနှင့် သမ္မာတရားကို စက်ဆုပ်ခြင်းနှင့်ဆိုင်သော သင်၏ ဖောက်ပြန်ပျက်စီးသည့် စိတ်သဘောထား၏ ထိန်းချုပ်မှုအောက်တွင် လုံးဝ ရှိနေ၏။ ၎င်းတို့သည် သင့်ကို ဖျက်ဆီးနေပြီး မျောက်ဘုရင် ဝတ်ဆင်ခဲ့သည့် ရွှေကွင်းထက်ပင် သင့်အတွက် ခံရပ်ရန် သာ၍ ခက်ခဲစေပြီဖြစ်သည်။ ဖောက်ပြန်ပျက်စီးသော စိတ်သဘောထား၏ ထိန်းချုပ်မှုအောက်တွင် အသက်ရှင်ခြင်းသည် အလွန် ခြေကုန်လက်ပန်းကျစရာဖြစ်ပြီး ဒုက္ခကြီးလှပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) ဘုရားသခင်၏နှုတ်ကပတ်တော်များက ကျွန်မ၏ ကောက်ကျစ်မှုနှင့် ဆိုးယုတ်သည့် စာတန် စိတ်သဘောထား အကြောင်း အရမ်းကို တိတိကျကျ ဖော်ပြခဲ့ပါသည်။ ကျွန်မက ပထမဆုံး အဖွဲ့ထဲမှာ လူမရှိသည်ကို ပြောပြီး၊ အဖွဲ့ခေါင်းဆောင်က လုံးဝကို အပူအပင်မရှိဘဲ၊ တာဝန်မယူသည်ကို သိခဲ့ရသောကြောင့်၊ ယင်းက အသင်းတော်၏ အလုပ်အပေါ် သက်ရောက်မှုရှိနိုင်သည်ကို ကောင်းကောင်း သိခဲ့ပါသည်။ သို့ရာတွင် သူက ကျွန်မကို စည်းကျော်နေပြီဟု ပြောပြီး သဘောမကျတော့မည်ကို ကြောက်သောကြောင့်၊ မည်သည့်အရာမျှ ထပ်မပြောရဲခဲ့ပါ။ နောက်တော့ သူက စည်းမရှိကမ်းမရှိ လူများကို လျှောက်ပြောင်းနေသည်ကို မြင်လိုက်ရသည်၊ တစ်ခုအတွက်တစ်ခု အစားထိုးပြီး အလုပ်ကို ထိခိုက်စေသည်ကို မြင်ခဲ့ရပါသည်။ ကျွန်မက နည်းနည်းလေး ပြောပြလိုက်သေးသည်။ သို့ရာတွင် ဖော့ပဲပြောခဲ့လိုက်သည်။ ယင်းကနေ မည်သည့်ရလဒ်မျှ ရမလာသည်ကို ကျွန်မ သိသော်လည်း၊ သူ့ကို ကိုင်တွယ်ဖြေရှင်းဖို့၊ ဖော်ထုတ်ဖို့ ကြောက်နေခဲ့သည်။ အစ်ကိုယန်းက သူ့အကြောင်းများ ထပ်ပြောပြတော့လည်း၊ သူက လက်တွေ့အလုပ်များကို မလုပ်ဘဲ၊ သမ္မာတရားကို လက်မခံသည်ကို သူသည် အယောင်ဆောင် ခေါင်းဆောင်တစ်ယောက်ဖြစ်သည်ကို ကျွန်မ သံသယ မရှိပါ။ ပြီးလျှင် အသင်းတော်ခေါင်းဆောင်ကို ချက်ချင်း တိုင်ခဲ့သင့်သည်။ သို့ရာတွင် သူက ကျွန်မတာဝန်ကို ကျွန်မထံမှ ရုတ်သိမ်းသွားမည်ကို ကြောက်သောကြောင့်၊ ကျွန်မ၏ရာထူးနှင့် တက်လမ်းကို ကာကွယ်ဖို့အတွက်နှင့် အမြှီးကုပ်ပြီး ပြေးခဲ့ရပါသည်။ ကျွန်မက အရမ်းကို တစ်ကိုယ်ကောင်းဆန်ပြီး မရိုးသားခဲ့ခြင်း ဖြစ်သည်။ သူ့ပြဿနာတစ်ခုကို မြင်သည့်အခါတိုင်း၊ သူ့ကို မဖော်ထုတ်ရဲပါ။ အသင်းတော် ခေါင်းဆောင်ကို မတိုင်ရဲခဲ့ပါ။ ရလဒ်အနေနှင့် ဘုရားသခင့်အိမ်တော်၏ အမှုတော်က နှောင့်ယှက်ခံခဲ့ရပါသည်။ “မိမိကိုယ်သာ ကိုးကွယ်ရာဖြစ်၏၊” “အထောင်ဆုံးသံချောင်းသည် ရိုက်ထည့်ခံရ၏၊” “ခွန်အားကြီးသူကမှန်၏၊” နှင့် “ခရိုင်ရုံးမှ အရာရှိသည် နယ်ခံအရာရှိကဲ့သို့ လူများကို အမိန့်မပေးနိုင်။” တို့ကဲ့သို့ စာတန်၏အဆိပ်တရားများနှင့် ကျွန်မ နေခဲ့ခြင်း ဖြစ်သည်။ ကျွန်မ၏အမြင်ကလည်း လုံးဝ အဓိပ္ပာယ်မရှိဘဲ၊ ပို၍ တစ်ဖို့တည်းကြည့်ပြီး မရိုးမသား ဖြစ်လာပါသည်။ မိမိကိုယ်ကိုယ် ကာကွယ်ပြီး လုပ်သမျှတိုင်းကို ဝိုက်ပြီးလုပ်ခဲ့ပါသည်။ ကြုံလာတိုင်း ကိုယ့်ရပ်တည်ချက်များကိုသာ ကာကွယ်ပြီး ဖြစ်လာသည့် ပြဿနာတိုင်းအတွက် တာဝန်ယူရမည်ကို ကြောက်ခဲ့ပါသည်။ ဆုံးရှုံးခြင်းကို တွေးမိရုံနှင့်တင် မခံနိုင်ခဲ့ပါ။ မှန်သည့်စကားတစ်ခွန်းကို ထုတ်ပြောဖို့၊ တကယ်ဖြစ်နေသည့် အရာများကို အမှန်အတိုင်းပြောဖို့ အရမ်းခက်ခဲခဲ့ပါသည်။ ခေါင်းဆောင် အတုအယောင်ကို ဖော်ထုတ်ဖို့ တိုင်ကြားဖို့ သတ္တိမရှိခဲ့ပါ။ စိတ်ရောကိုယ်ပါ ထိုကဲ့သို့စာတန်၏ စိတ်သဘောထားများနှင့် အဆိပ်တရားများ၏ ခိုင်ခိုင်မာမာ ချည်နှောင်ထိန်းချုပ်ခြင်းကိုခံခဲ့ရပါသည်။ အမှန်အတိုင်း မပြောနိုင်ခဲ့ဘဲ၊ ဖြောင့်မတ်မှု လုံးဝမရှိတော့ပါ။ ယင်းက အသက်ရှင်နေထိုင်ဖို့ သူရဲဘောကြောင်သည့် နည်းလမ်း ဖြစ်ပါသည်။ ထိုစာတန်၏ အဆိပ်တရားများက မည်မျှ အဓိပ္ပာယ်မရှိလိုက်သနည်း၊ ထိုအဆိပ်တရားများနှင့် နေသည့်အခါ၊ ကျွန်မလုပ်သမျှက သမ္မာတရားနှင့်ဆန့်ကျင်ပြီး ဘုရားသခင်ကို ပုန်ကန်နေသည်ကို တကယ့်ကို ကိုယ်တွေ့ကြုံခဲ့ရခြင်း ဖြစ်သည်။ လုံးဝကို လူသားဆန်မှုမရှိခဲ့ပါ။

ထိုအချိနတွင်ပင်၊ အသင်းတော်က အလုပ်စီမံမှုတစ်ခုကို ထုတ်ပြန်ခဲ့သည်။ လက်တွေ့ကျသည့် အလုပ်ကို မလုပ်သည့် မကောင်းမှုပြုသူများ၊ အန္တိခရစ်များ သို့မဟုတ် ခေါင်းဆောင် အတုအယောင်များ၊ အမှုဆောင်များကို တွေ့ရှိခဲ့ပါက၊ ဘုရားသခင့် အိမ်တော်၏ အကျိုးစီးပွားကို ကာကွယ်ဖို့အတွက် သူတို့ကို တိုင်ကြားရမည်ဟု ကျွန်မတို့ကို ထပ်ပြောပါသည်။ ဤသည်မှာ ဘုရားသခင် ရွေးချယ်ထားသည့်လူတိုင်း၏ တာဝန်ဖြစ်ပါသည်။ ဘုရားအိမ်တော်၏ ထိုကဲ့သို့အပ်ချက်များ ကျွန်မရှေ့ကို ရောက်လာသည့်အခါ၊ ကျွန်မ အရမ်းတုန်လှုပ်ခဲ့ပါသည်။ အဖွဲ့ထဲမှာ ခေါင်းဆောင် အတုအယောင် ရှိနေမှန်း ကောင်းစွာ သိထားသော်လည်း၊ မတိုင်ရဲခဲ့ပါ။ ဘုရားသခင်၏ ရွေးချယ်ခံအဖြစ် ကျွန်မ မည်သို့ ထိုက်တန်မည်နည်း။ ကျွန်မအခြေအနေနှင့် ကိုက်ညီမည့် ဘုရားသခင်၏ နှုတ်ကပတ်တော်အချို့ကို ရှာကြည့်လိုက်တော့၊ ဤအပိုဒ်ကို သွားတွေ့ပါသည်။ “ခေါင်းဆောင် သို့မဟုတ် အလုပ်သမားတစ်ဦးကို ဆက်ဆံပုံနှင့်ပတ်သက်၍ လူတို့၌ ရှိသင့်သည့် သဘောထားမှာ အဘယ်နည်း။ သူ လုပ်ဆောင်သည့်အရာ မှန်ပါက၊ သူ့ကို သင် နာခံနိုင်သည်။ သူ လုပ်ဆောင်သည့်အရာ မှားယွင်းပါက၊ သူ့ကို သင် ဖော်ထုတ်နိုင်ပြီး၊ ဆန့်ကျင်ခြင်းပင်ပြုကာ ကွဲပြားသော အယူအဆကို တင်ပြနိုင်သည်။ သူသည် လက်တွေ့ကျသော အလုပ်ကို မလုပ်ဆောင်နိုင်သည့်အပြင်၊ အတုအယောင် ခေါင်းဆောင်တစ်ဦး သို့မဟုတ် အန္တိခရစ်တစ်ဦးအဖြစ် ထုတ်ဖော်ပြခံရပါက၊ သူ၏ ခေါင်းဆောင်မှုကို သင် ငြင်းနိုင်ပြီး၊ သင်သည်လည်း သူ့အကြောင်း တိုင်ကြားကာ သူ့ကို ဖော်ထုတ်နိုင်သည်။ သို့သော်၊ ဘုရားသခင် ရွေးကောက်ထားသော လူအချို့သည် သမ္မာတရားကို နားမလည်ကြသကဲ့သို့၊ အထူးသဖြင့် သူရဲဘောကြောင်ကြ၏၊ ထို့ကြောင့် မည်သည့်အရာကိုမျှ ၎င်းတို့ မလုပ်ဆောင်ဝံ့ကြချေ။ ၎င်းတို့က၊ ‘ခေါင်းဆောင်က ကျွန်ုပ်ကို ထုတ်လိုက်ပါက၊ ကျွန်ုပ် အဆုံးသတ်ပြီ။ သူက အယောက်တိုင်းအား ကျွန်ုပ်ကို ဖော်ထုတ်စေပါက သို့မဟုတ် ကျွန်ုပ်ကို ပစ်ပယ်စေပါက၊ ဘုရားသခင်ကို ကျွန်ုပ် ယုံကြည်နိုင်တော့မည် မဟုတ်။ အသင်းတော်ကို ကျွန်ုပ် စွန့်ခွာပါက၊ ဘုရားသခင်က ကျွန်ုပ်ကို လိုချင်မည်မဟုတ်သလို ကျွန်ုပ်ကို ကယ်တင်မည်မဟုတ်ပါ။ အသင်းတော်သည် ဘုရားသခင်ကို ကိုယ်စားပြုပါသည်’ ဟု ပြောကြသည်။ ဤသို့တွေးတောပုံများသည် ထိုသို့သောလူ၏ အမှုအရာများကိုသဘောထားပုံအပေါ် သက်ရောက်မှုရှိသည် မဟုတ်လော။ ခေါင်းဆောင်က သင့်ကို နှင်ထုတ်ပါက၊ သင် ကယ်တင်ခြင်း မခံရနိုင်တော့သည်မှာ အမှန်တကယ် မှန်နိုင်ပါမည်လော။ သင်၏ ကယ်တင်ခြင်းနှင့်ဆိုင်သော စဉ်းစားရမည့် အကြောင်းအရာသည် သင်၏ ခေါင်းဆောင်၏ သင့်အပေါ်သဘောထားအပေါ် တည်မှီသလော။ များလှစွာသော လူတို့သည် ထိုသို့သော အကြောက်တရား အတိုင်းအတာတစ်ခု အဘယ်ကြောင့် ရှိကြသနည်း။ ခေါင်းဆောင် အတုအယောင် သို့မဟုတ် အန္တိခရစ်တစ်ဦး ဖြစ်သူက သင့်ကို ခြိမ်းခြောက်သည်နှင့်တစ်ပြိုင်နက် ယင်းကို သင်က အထက်သို့ အကြောင်းမကြားဝံ့သည့်အပြင်၊ ထိုအချိန်မှစ၍ သင်သည် ခေါင်းဆောင်နှင့် တစ်စိတ်တည်းဖြစ်လိမ့်မည်ဟု အာမခံပါက၊ သင်သည် ကျဉ်းထဲကျပ်ထဲကျပြီ မဟုတ်လော။ ဤသည်မှာ သမ္မာတရား ရှာဖွေသော လူစားမျိုးလော။ သင်သည် စာတန်ဆန်သော အန္တိခရစ်များက ကျူးလွန်နိုင်သည့်အရာ ဖြစ်သည့် ထိုသို့သော ယုတ်မာသည့် အပြုအမူကို မဖော်ထုတ်ဝံ့သည်သာမက၊ ဆန့်ကျင်ဘက်အနေဖြင့်၊ ထိုအန္တိခရစ်များကို နာခံပြီး ၎င်းတို့၏ စကားများကို သမ္မာတရားအဖြစ်ပင်ခံယူပြီး ယင်းတို့ကို သင် နာခံလေသည်။ ဤသည်မှာ မိုက်မဲမှု၏ စံနမူနာ ဖြစ်သည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၁)”) ဘုရားသခင်၏ ထိုနှုတ်ကပတ်တော်များကိုဖတ်ပြီး ကျွန်မနှလုံးသားမှာ အလင်းရလာခဲ့ပါသည်။ ကျွန်မက အဖွဲ့ခေါင်းဆောင်ကို တိုင်ဖို့ကြောက်နေသည်မှာ၊ အဓိကမှာ ကျွန်မသူ့ကို စိတ်ဆိုးအောင်လုပ်မိပါက၊ ကျွန်မကို ခက်ခဲအောင်လုပ်မည် သို့မဟုတ် ကျွန်မတာဝန်ကို ဆုံးရှုံးရမည်ကို ကြောက်နေသောကြောင့် ဖြစ်သည်။ ယင်းမှာ သူက ကျွန်မ၏တာဝန် သို့မဟုတ် ကျွန်မ၏ကံကြမ္မာကို အဆုံးအဖြတ် ပေးနိုင်သည့်အလား ဖြစ်သည်။ ထိုကဲ့သို့ထင်မိသည်မှာ တကယ်ကို အဓိပ္ပာယ်မရှိခြင်း ဖြစ်သည်။ ကျွန်မ ဖယ်ထုတ်ခံရသည်ဖြစ်စေ၊ မခံရသည်ဖြစ်စေ သို့မဟုတ် ကျွန်မ၏ကံတရားက ဘုရားသခင်၏လက်တော်ထဲတွင် ရှိသည်။ မည်သည့်လူသားကမျှ မဆုံးဖြတ်ပေးနိုင်ပါ။ ခေါင်းဆောင် အတုအယောင်များနှင့် အန္တိခရစ်များက ယင်းကို မထိန်းချုပ်နိုင်ပါ။ ဘုရားသခင်၏ အိမ်တော်က ကမ္ဘာကြီးကဲ့သို့ မဟုတ်ပါ။ ဤနေရာတွင် သမ္မာတရားနှင့် ဖြောင့်မတ်မှုက အာဏာရှိပါသည်။ ခေါင်းဆောင်အတုအယောင်များနှင့် အန္တိခရစ်များအတွက် ဘုရားသခင့်အိမ်တော်မှာ ခြေချစရာနေရာ မရနိုင်ပါ။ အချိန်တစ်ခုအထိ အာဏာရနေနိုင်သော်လည်း၊ နောက်ဆုံးမှာတော့ ဖော်ထုတ်ပြီး ထုတ်ပယ်ခံရမည်သာ ဖြစ်သည်။ အသင်းတော်က အရင်ကလည်း ခေါင်းဆောင် အတုအယောင်နှင့် အန္တိခရစ်အချို့ကို ထုတ်ပယ်ခဲ့ခြင်းရှိပါသည်။ ယင်းကို တကယ် ရှင်းရှင်းလင်းလင်း မြင်ခဲ့ရသော်လည်း၊ ကျွန်မတို့ထဲမှာ ထိုကဲ့သို့ လူတစ်ယောက် ပေါ်လာပြီး၊ ဘုရားသခင့်အိမ်တော်၏ အကျိုးစီးပွားကို ကာကွယ်ဖို့အတွက် တိုင်ဖို့လိုလာသည့်အခါ၊ ကျွန်မ နောက်တွန့် နေခဲ့ပါသည်။ စာတန်၏ အခိုင်းအစေငယ်တစ်ယောက် အဖြစ် ပိုနေချင်ခဲ့ပါသည်။ ကျွန်မက အရမ်းကို အားနည်းပြီး သူရဲဘောကြောင်ခဲ့ခြင်း ဖြစ်သည်။ ဘုရားသခင်၏ ဖြောင့်မတ်သည့် စိတ်သဘောထားကို နားမလည်ခဲ့ဘဲ၊ ဘုရားသခင်က အရာရာကို မြင်နိုင်ပြီး အုပ်စိုးသည်ကို တကယ်ကို မမြင်နိုင်ခဲ့ပါ။ လူတစ်ယောက်ကို စိတ်ဆိုးအောင် လုပ်မိမည်ကို ကြောက်ပြီး ဘုရားသခင်ကို စိတ်ဆိုးအောင်လုပ်မိမည်ကို မကြောက်ခဲ့မိပါ။ ဤအရာက မည်သို့များ ကျွန်မ နှလုံးသားထဲမှာ ဘုရားသခင်အတွက် နေရာရှိခြင်း ဖြစ်နိုင်မည်နည်း။

နောက်တော့လည်း ဘုရားသခင်နှုတ်ကပတ်တော်ထဲက နောက်တစ်ပိုဒ်ကို ဖတ်ခဲ့ပါသည်။ “အကယ်၍ အသင်းတော် တစ်ခုတွင် သမ္မာတရားကို လက်တွေ့လုပ်ဆောင်ရန် ဆန္ဒရှိသူ တစ်ဦးမျှ မရှိပါက၊ ထို့အပြင် ဘုရားသခင်အတွက် သက်သေခံနိုင်သောသူ တစ်ဦးမျှ မရှိပါက၊ ထိုအသင်းတော်ကို လုံးဝ သီးခြားဖြစ်သွားစေရမည်ဖြစ်ပြီး အခြားအသင်းတော်များနှင့် ထိုအသင်းတော်၏ ချိတ်ဆက်မှုများ ဖြတ်တောက်ရမည်။ ဤသည်ကို ‘သေခြင်းကို မြေမြှုပ်ခြင်း’ ဟုခေါ်သည်၊ ယင်းသည် စာတန်ကိုနှင်ထုတ်ခြင်းကို ဆိုလိုသည်။ အကယ်၍ အသင်းတော်တွင် ဒေသခံ ဗိုလ်ကျသူအချို့ ပါရှိပြီး ၎င်းတို့နောက်သို့ ချင့်ချိန်နိုင်စွမ်း လုံးဝကင်းမဲ့သည့် ‘ယင်ကောင်ငယ်များ’ လိုက်ပါက၊ ထို့အပြင် အသင်းသားများသည် သမ္မာတရားကို မြင်ပြီးနောက်တွင်ပင် ဤဗိုလ်ကျသူများ၏ အနှောင်အဖွဲ့များနှင့် ကြိုးကိုင်ခြယ်လှယ်မှုတို့ကို ငြင်းပယ်နိုင်စွမ်းမရှိသေးပါက၊ ထိုမိုက်မဲသူများ အားလုံးသည် အဆုံးတွင် သုတ်သင်ဖယ်ရှင်း ခံရမည်ဖြစ်သည်။ ဤယင်ကောင်ငယ်များသည် မည်သည့် ဆိုးရွားသောအရာကိုမျှ မလုပ်ခဲ့ သော်ငြားလည်း၊ ၎င်းတို့သည် ပို၍ပင် လှည့်ဖြားတတ်ကာ၊ ပို၍ပင် ပါးနပ်ပြီး တိမ်းရှောင်တတ်၍၊ ဤကဲ့သို့သော လူတိုင်းသည် သုတ်သင်ဖယ်ရှင်း ခံရမည်ဖြစ်သည်။ တစ်ဦးတစ်ယောက်မျှ ကြွင်းကျန်ရစ်မည် မဟုတ်။ စာတန်နှင့်သက်ဆိုင်သော သူများသည် စာတန်ထံ ပြန်သွားကြ ရမည်ဖြစ်သော်လည်း၊ ဘုရားသခင်နှင့် သက်ဆိုင်သော လူများကမူ သမ္မာတရားကို ဧကန်အမှန်ပင် ရှာဖို့ကြိုးစား ကြလိမ့်မည်။ ဤအရာကို သူတို့၏ သဘာဝဗီဇများအရ သတ်မှတ်ပိုင်းခြားထားခြင်း ဖြစ်သည်။ စာတန်နောက်ကို လိုက်သောသူမှန်သမျှ ပျက်စီးပါလေစေ။ ထိုကဲ့သို့သော လူများကို မည်သည့်သနားခြင်းမျှ ပြသမည် မဟုတ်ပေ။ သမ္မာတရားကို ရှာသော သူများအား ထောက်ပံ့မှုများ ရရှိစေလော့၊ ပြီးလျှင်သူတို့၏စိတ်နှလုံးများ တင်းတိမ်ရောင့်ရဲသည်အထိ ဘုရားသခင်၏နှုတ်ကပတ်တော်တွင် နှစ်သက် ပျော်မွေ့ကြပါစေ။ ဘုရားသခင်သည် ဖြောင့်မတ်၏။ သူသည် မည်သူကိုမျှ မျက်နှာမလိုက်။ အကယ်၍ သင်သည် နတ်ဆိုးတစ်ကောင် ဖြစ်ပါက သမ္မာတရားကို လက်တွေ့ကျင့်သုံးဖို့ရန် သင် မတတ်စွမ်းနိုင်ပေ။ အကယ်၍ သင်သည် သမ္မာတရားကို ရှာဖွေသော သူတစ်ယောက်ဆိုပါက၊ စာတန်၏ ဖမ်းချုပ်ထားခြင်းကို ဧကန်အမှန် သင်ခံရမည် မဟုတ်ပေ။ ဤသည်ကား ယုံမှားဖွယ်ရာ လုံး၀မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဘုရားသခင်၏ နှုတ်ကပတ်တော်များ ဖတ်ပြီးမှ ကျွန်မလည်း တကယ့်ကို ဘုရားသခင်၏ သန့်ရှင်း၊ ဖြောင့်မတ်ပြီး၊ ပုန်ကန်ပြစ်မှားမရနိုင်သည့် စိတ်သဘောထားကို ခံစားမိခဲ့ပါသည်။ ဘုရားသခင့်အိမ်တော်၏ အမှုကို ပျက်စီးအောင်လုပ်ပြီး ဘုရားသခင် ရွေးချယ်ထားသည့်သူများကို ထိခိုက်အောင်လုပ်သည့် အန္တိခရစ်နှင့် အယောင်ဆောင် ခေါင်းဆောင်များကို၊ ဘုရားသခင်က ချမ်းသာပေးမည် မဟုတ်ပါ။ ဘုရားသခင်က သမ္မာတရားကို လက်တွေ့မလုပ်ဆောင်သူများ၊ ထိုကဲ့သို့လူများ ပေါ်လာသည့်အခါ၊ ဘုရားသခင့်အိမ်တော်၏ အဖွဲ့အစည်းကို မကာကွယ်သူများကိုလည်း မုန်းပါသည်။ သူတို့ နောင်တမရပါက အားလုံးက နောက်ဆုံးမှာ ပယ်ရှားခံရပြီး အပြစ်ဒဏ်ပေးခံရမည် ဖြစ်သည်။ အဖွဲ့ခေါင်းဆောင်က ခေါင်းဆောင် အတုအယောင် ဖြစ်သည်ကို သိသော်လည်း၊ သမ္မာတရားကို လက်တွေ့မလုပ်ဆောင်ခြင်း သို့မဟုတ် သူ့ကိုတိုင်ဖို့ သတ္တိမရှိခဲ့ပုံများကို ပြန်စဉ်းစားမိခဲ့ပါသည်။ ယင်းတို့အားလုံးက ကျွန်မ၏ အကျိုးစီးပွားအတွက်ကြောင့် ဖြစ်ခဲ့ရခြင်း ဖြစ်သည်။ အချိန်နှင့်အမျှ စာတန်ကို ဦးညွှတ်ခဲ့ရသည်၊ စာတန်ဘက်မှာနေပြီး ဘုရားသခင့်အိမ်တော်၏ အမှုတော်ကို စတေးကာ ထိုခေါင်းဆောင်အတုအယောင်ကို ကာကွယ်ပြီး လွှတ်ထားပေးခဲ့သည်။ ကျွန်မက သူလုပ်နေသည့် ဆိုးယုတ်မှုများမှာ တစ်စိတ်တစ်ပိုင်း ပါဝင်နေခဲ့သည်။ ဘုရားသခင်ပေးသည့် သမ္မာတရားကို ခံစားပြီး၊ ဘုရားသခင်၏ စားပွဲပေါ်မှယူကာ စားသောက်နေခဲ့သော်လည်း၊ စာတန်က ဘုရားသခင့်အိမ်တော်ထဲမှာ နှောင့်ယှက်နေသည့် အရေးကြီးသည့် အချိန်ရောက်သည့်အခါ၊ ဘုရားသခင့်အိမ်တော်၏ အကျိုးစီးပွားကို မကာကွယ်နိုင်ခဲ့ပါ။ ထိုအစား ကျွန်မကို ကျွေးသည့်လက်ကို ပြန်ကိုက်ပြီး ရန်သူကို မျက်နှာသာ ပေးခဲ့ပါသည်။ ဤအရာက ဘုရားသခင်ကို သစ္စာဖောက်ခြင်း ဖြစ်ပြီး ဘုရားသခင်၏ စိတ်သဘောထားကို ပုန်ကန်ပစ်မှားခဲ့ခြင်း ဖြစ်ပါသည်။ ဘုရားသခင်၏နှုတ်ကပတ်တော်ဖြစ်သည့်၊ “စာတန်နောက်ကို လိုက်သောသူမှန်သမျှ ပျက်စီးပါလေစေ။” ကိုတွေးမိပြီး ကျွန်မတကယ် ကြောက်သွားခဲ့ပါသည်။ ကျွန်မသာ နောင်တမရခဲ့ပါက၊ သေချာပေါက် ခေါင်းဆောင် အတုအယောင်နှင့်အတူ ဘုရားသခင်၏ ပယ်ရှားခြင်းကို ခံရမည် ဖြစ်သည်။ ခေါင်းဆောင်အတုအယောင်ကို တိုင်ဖို့ ပျက်ကွက်ခဲ့သည့် ပြင်းထန်သည့်အကျိုးဆက်နှင့် သဘောတရားကို ကျွန်မမြင်ခဲ့ပြီး၊ မိမိကိုယ်ကိုလည်း အရမ်း တစ်ကိုယ်ကောင်းဆန်ပြီး စက်ဆုပ်စရာကောင်းခဲ့သည့်အတွက် တကယ့်ကို မုန်းတီးခဲ့ပါသည်။ ဘုရားသခင့်အိမ်တော်၏ အကျိုးစီးပွားကို လုံးဝ မကာကွယ်ခဲ့ပါ။ လူသားဆန်မှု လုံးဝကို မရှိခဲ့ခြင်း ဖြစ်သည်။ ကျွန်မနောက်တော့ ဘုရားသခင့်ရှေ့မှောက်မှာ “ဘုရားသခင်၊ ကျွန်မက အရမ်းကို တစ်ကိုယ်ကောင်းဆန်ပြီး မရိုးသားခဲ့ပါဘူး။ အသင်းတော်မှာ ခေါင်းဆောင်အတုအယောင် တစ်ယောက်ကို တွေ့ခဲ့တာတောင်မှ၊ တစ်ခါမှ မတိုင်ခဲ့သလို မထုတ်ဖော်ခဲ့ပါဘူး။ သူ့ကို ဖုံးကွယ်ပေးထားပြီး ချမ်းသာခွင့်ပေးထားခဲ့ပြီး၊ ကျွန်မရဲ့ အကျိုးစီးပွားကို ကာကွယ်ဖို့အတွက်နဲ့ စာတန်ရဲ့ အစေအပါးအဖြစ် လုပ်ဆောင်ခဲ့မိပါတယ်။ ကျွန်မက အပြစ်ဒဏ် ပေးခံရသင့်ပါတယ်။ ဘုရားသခင်၊ ကျွန်မ အဲဒီလိုဘယ်တော့မှ မလုပ်တော့ပါဘူး။ ကျွန်မ နောင်တရချင်ပါတယ်။ ကျွန်မ သမ္မာတရားကို လက်တွေ့လုပ်ဆောင်နိုင်အောင်၊ ခေါင်းဆောင် အတုအယောင်ကို၊ ဖော်ထုတ် တိုင်ကြားနိုင်အောင်နဲ့ အသင်းတော်ရဲ့အလုပ်ကို ထိန်းသိမ်းနိုင်အောင် ခွန်အားပေးပါ။” ဟု ဆုတောင်းခဲ့ပါသည်။

နောက်နေ့တွင် ကျွန်မဝတ်ပြုနေစဉ် ဘုရားသခင့် နှုတ်ကပတ်တော်ထဲက ဤသည်တို့ကို ဖတ်ခဲ့ပါသည်။ “သင်၏ အတွေးများနှင့် အယူအဆများအား မည်သို့ ခွဲခြမ်းစိစစ်ရမည်ကို သင်သည် သင်ယူရမည်။ သင် လုပ်ဆောင်နေသည့် မှားယွင်းသော မည်သည့်အရာကိုမဆို၊ ပြီးလျှင် ဘုရားသခင် နှစ်သက်လိမ့်မည် မဟုတ်သည့် သင်၏ မည်သည့်အပြုအမူများကိုမဆို သင် ချက်ချင်း ပြောင်းပြန်လှန်ပစ်ပြီး ပြုပြင်နိုင်သင့်ပေသည်။ ထိုအရာများကို ပြုပြင်ခြင်း၏ ရည်ရွယ်ချက်မှာ အဘယ်နည်း။ ယင်းမှာ သင့်အတွင်းရှိ စာတန်နှင့်သက်ဆိုင်သော အရာများကို ငြင်းပယ်ပြီး ၎င်းတို့ကို သမ္မာတရားနှင့် အစားထိုးနေစဉ်တွင်၊ သမ္မာတရားကို လက်ခံပြီး စတင် နားလည်သဘောပေါက်ဖို့ ဖြစ်သည်။ ကလိမ်ကကျစ်ကျခြင်းနှင့် လှည့်ဖြားခြင်းတို့ကဲ့သို့သော သင်၏ ဖောက်ပြန်ပျက်စီးသည့် စိတ်သဘောထားများအပေါ် သင် မှီခိုခဲ့လေ့ရှိသော်လည်း၊ ယခု သင် မှီခိုခြင်း မရှိတော့ပေ။ ယခုတွင်၊ အမှုအရာများကို သင် လုပ်ဆောင်သည့်အခါ၊ ရိုးသား၊ ဖြူစင်ပြီး ပွင့်လင်းသော သဘောထားများ၊ အခြေအနေများနှင့် စိတ်သဘောထားများအပေါ် သင် မှီခိုလေသည်။...သမ္မာတရားက သင်၏ အသက်ဖြစ်လာသည်နှင့်တစ်ပြိုင်နက်၊ တစ်စုံတစ်ဦးက ဘုရားသခင်ကို ပြစ်မှားစော်ကားပါက၊ သူ့ကို ကြောက်ရွံ့ခြင်း မရှိပါက၊ သူ၏ တာဝန်ကို ဖြည့်ဆည်းရာတွင် ဝတ်ကျေတမ်းကျေဖြစ်ပြီး ဟန်ဆောင်လုပ်ပြရုံသာ လုပ်ပြပါက၊ သို့မဟုတ် ဘုရားသခင်၏အိမ်တော်၏ အမှုကို နှောင့်ယှက်ခြင်းများ၊ အတားအဆီးများ ဖြစ်စေပါက၊ ဤအရာကို မြင်သည့်အခါ သင်သည် သိမြင်သင့်သည့်အရာကို သိမြင်ကာ၊ ဖော်ထုတ်သင့်သည့်အရာကို ဖော်ထုတ်ခြင်းဖြင့် သမ္မာတရား၏ အခြေခံသဘောတရားများနှင့်အညီ ထိုအရာကို ချဉ်းကပ်နိုင်လိမ့်မည် ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) ဘုရားသခင့် နှုတ်ကပတ်တော်များက၊ ယုံကြည်မှု၏ အခြေခံအကျဆုံး လိုအပ်ချက်က၊ ရိုးသားသည့် နှလုံးသားရှိခြင်း၊ သမ္မာတရားကို လက်တွေ့လုပ်ဆောင်ခြင်း၊ ဘုရားသခင့်အိမ်တော်၏ အကျိုးစီးပွားကို ကာကွယ်ခြင်းနှင့် အရာရာကို စည်းကမ်းနှင့်လုပ်ဆောင်ခြင်းတို့ ဖြစ်သည်ကို ပြသခဲ့ပါသည်။ သို့မှသာဲ ဘုရားသခင်အတွက် ပျော်ရွှင်မှုကို ဆောင်ကြဉ်းပေးနိုင်မည် ဖြစ်သည်။ ကျွန်မလည်း သမ္မာတရားကို လက်တွေ့လုပ်ဆောင်ပြီး ကျွန်မတို့၏ အဖွဲ့ခေါင်း​ဆောင်ကို စည်းကမ်းနှင့်အညီ တိုင်ခဲ့သင့်သည်ကို သိခဲ့ပါသည်။ ထို့ကြောင့် သူလုပ်ခဲ့သည့်အရာများ အားလုံးကို မှန်မှန်ကန်ကန်နှင့် အသေးစိတ် ရေးပြီး၊ အသင်းတော်ခေါင်းဆောင်ထံ ပေးခဲ့ပါသည်။ အားလုံးကို သက်သေပြခဲ့ပြီးသည့် နောက်မှာ၊ အသင်းတော်ခေါင်းဆောင်က အဖွဲ့ခေါင်းဆောင်သည် တာဝန်ကို သတိမထားဘဲလုပ်ပြီး မည်သည့်အရာမျှ လက်တွေ့ မလုပ်ခဲ့ကြောင်း အတည်ပြုခဲ့ပါသည်။ သူက ခေါင်းဆောင် အတုအယောင် စင်စစ်ဖြစ်ပြီး၊ တာဝန်မှ ရုတ်သိမ်းခြင်း ခံခဲ့ရပါသည်။ ယင်းကို ကျွန်မသိရသည့်အချိန်မှာ ကျွန်မ ငြိမ်းချမ်းမှုကို ခံစားခဲ့ရပါသည်။ ထိုအတွေ့အကြုံက ကျွန်မကို ဘုရားသခင်က မည်မျှပင် ဖြောင့်မတ်သည်၊ ပြီးလျှင် ဘုရားသခင်၏ အိမ်တော်မှာ ခရစ်တော်နှင့် သမ္မာတရားကသာ ကြီးစိုးသည်ကို ပြသခဲ့ပါသည်။ လူတစ်ယောက်၏ ရာထူးက မည်မျှကြီးနေပါစေ၊ မည်မျှဝါရင့်နေပါစေ၊ ထိုလူက သမ္မာတရားနှင့် ဘုရားသခင့်နှုတ်ကပတ်တော်များကို နာခံရမည် ဖြစ်သည်။ သမ္မာတရားကို လက်တွေ့လုပ်ဆောင်ခြင်း မရှိသည့်လူများက ဘုရားသခင့်အိမ်တော်မှာ ခိုင်မာစွာ ရပ်တည်နိုင်မည်မဟုတ်ပါ။ နောက်ဆုံးမှာ ပယ်ရှားခြင်းကို ခံရမည် ဖြစ်သည်။ ရိုးသားသည့်လူဖြစ်မှ၊ ဘုရားသခင်၏နှုတ်ကပတ်တော်များကို လက်တွေ့လုပ်ဆောင်မှ၊ ပြီးလျှင် အရာရာကို စည်းကမ်းနှင့်အညီ လုပ်ဆောင်မှ၊ ဘုရားသခင်၏အလိုတော်နှင့် ကိုက်ညီပြီး ဘုရားသခင်၏အသိအမှတ်ပြုမှုကို ရရှိမည် ဖြစ်ပါသည်။ ဤအရာများက လူတစ်ယောက်ကို တိုင်ရသည့် အတွေ့အကြုံမှ ကျွန်မသင်ယူခဲ့ခြင်း ဖြစ်သည်။


၅၈။ ခေါင်းဆောင် အတုအယောင်အား ဖော်ထုတ်ခြင်း- တစ်ကိုယ်ရေ ရုန်းကန်ကြိုးစားခြင်း

ကျန်းရီ တောင်ကိုးရီးယားနိုင်ငံ

မနှစ်က မြို့ပြင်က အသင်းတော်တစ်ခုမှာ ကျွန်မ၏ တာဝန်ကို ထမ်းဆောင်နေသော်လည်း၊ လက်တွေ့ကျသည့်အလုပ်ကို မလုပ်သောကြောင့် လူစားထိုးခံရပြီးနောက် ကျွန်မ အိမ်ပြန်ခဲ့ရသည်။ ထိုနောက်တွင် ကျွန်မတို့၏ ခေါင်းဆောင် အစ်မလီက ဘုရားသခင်၏ နှုတ်ကပတ်တော်များနှင့်ပတ်သက်ပြီး ဉာဏ်အလင်း ရစေသည့်အရာတစ်ခုမျှ ပြောစရာမရှိဘဲ၊ တိုက်ရိုက် အယူဝါဒများသာ ဟောသည်ကို ကျွန်မ သိခဲ့သည်။ သူမကိုယ်သူမ သိမြင်ခြင်းအကြောင်းပြောခြင်း မရှိသကဲ့သို့၊ သူမကိုယ်တိုင်၏ အတွေ့အကြုံကို ဝေမျှခြင်းများလည်း တစ်ခါမျှ မရှိခဲ့ပါ။ သူမက အခြားသူများ၏ ပြဿနာများကို ကူညီသည့်အခါ၊ ဆရာက သူတို့၏ တပည့်များကို သင်ပေးကဲ့သို့ သြဇာလွှမ်းမိုးချင်သည်၊ ပြီးလျှင် မည်သူ၏ လက်တွေ့ပြဿနာကိုမျှ သူမ မဖြေရှင်းနိုင်ပါ။ သူမက အထင်ကြီး နှစ်သက်ခံရဖို့အလို့ငှာ၊ သူမ၏တာဝန်မှာ မည်မျှအလုပ်လုပ်သည်၊ ဒုက္ခခံသည်တို့ကိုသာ အမြဲတမ်းပြောသည်။ အခြား မည်သည့်အရာကိုမျှ အလေးမထားဘဲ၊ သူမကိုယ်သူမသာ အဟုတ်ထင်သည်။ ယုံကြည်သူ အသစ်ဖြစ်သည့် အစ်မတစ်ယောက်ရှိသည်၊ သူမက တရုတ်ကွန်မြူနစ်ပါတီက ခရစ်ယာန်များကို ဖမ်းဆီးသည်ကို မြင်ရပြီး ကြောက်နေသည်။ အစ်မလီက သူမကို အားပေးဖို့အတွက် သမ္မာတရားကို မိတ်သဟာယပြုမပေးဘဲ၊ သူမတာဝန်ကနေသာ သူမကို ထုတ်ပယ်ပစ်လိုက်သည်။ ကျွန်မနှင့် အချို့ သင်းထောက်များက သူမကို အကြိမ်ပေါင်းများစွာ အကြံပြုချက်များ ပေးသော်လည်း၊ သူမက ဆင်ခြေများသာပေးပြီး ကျွန်မတို့နှင့် ငြင်းခုံသည်။ အခြေခံသဘောတရားများကို အခြေခံကြည့်ပါက၊ သမ္မာတရား၏ အခြေခံသဘောတရားများနှင့်အညီ မလုပ်သည့်၊ ညီအစ်ကို မောင်နှမများ သတိမထားမိသည့် အမှားကို လက်ခံခြင်း၊ ပြုပြင်ခြင်းကို ခံယူခြင်းမရှိသည့် ခေါင်းဆောင်က သမ္မာတရားကို လက်ခံပြီး နာခံလိုက်လျှောက်သည့်သူ မဟုတ်ပါ။ အစ်မလီက သူမကိုယ်သူမ မသိဘဲ၊ သူမမှာ အသက်ဝင်ရောက်မှု မရှိသကဲ့သို့ အခြားသူများ၏ တကယ့် ပြဿနာများကိုလည်း မဖြေရှင်းပေးနိုင်ပါ။ ထိုကဲ့သို့ အသင်းတော် ခေါင်းဆောင်တစ်ယောက်သည် အသင်းတော်အလုပ်နှင့် ညီအစ်ကို မောင်နှမများ၏ အသက်တာများကိုသာ ထိခိုက်နစ်နာစေနိုင်ပါသည်။ အစ်မလီက ခေါင်းဆောင် အတုအယောင် တစ်ယောက်ဖြစ်ပြီး အသင်းတော်အလုပ်အတွက် မသင့်တော်သည်ကို ကျွန်မ သေချာနေပြီး သူမကို တိုင်ကြားချင်ခဲ့သည်။ သို့ရာတွင် သူမကို တိုင်ဖို့အတွက် စာတစ်စောင်ရေးနေစဉ်တွင် ကျွန်မ ကြောက်နေမိသည်။ ကျွန်မက ထုတ်ပယ်ခံရသည်မှာ သိပ်မကြာသေးပါ။ ကျွန်မ၏ တာဝန်ကို ထမ်းဆောင်နေခြင်းမဟုတ်ပါ။ ကျွန်မက အစ်မလီကို တိုင်ကြားခဲ့ပြီး အခြားသူများက ကျွန်မ မြင်သကဲ့သို့ မမြင်နိုင်ပါက၊ ကျွန်မကိုသာ ပြန်ပြောကြမည် ဖြစ်သည်။ “အိုး ကျန်းရီကို ကြည့်စမ်းပါဦး။ သူက ထုတ်ခံရတာ သိပ်မကြာသေးပေမဲ့၊ ငြိမ်ငြိမ်မနေနိုင်ဘူးနော်။ သူ့ကိုယ်သူ ကြည့်သင့်တယ်။ တခြားလူတွေကို မဟုတ်ဘူးလေ။ ကြည့်ရတာ သူ့ကိုယ်သူ တကယ် သိမြင်တာမျိုး၊ နောင်တရတာမျိုး မရှိတဲ့ပုံပဲ။” ဟု သူတို့သာ ထိုသို့ပြောပါက၊ ကျွန်မ သူတို့နားမှာ တကယ်ကို ခေါင်းဖော်နိုင်မည် မဟုတ်ပါ။ ထုတ်ခံထားရသည့် အယောင်ဆောင် ခေါင်းဆောင်တစ်ယောက်အနေနှင့် ကျွန်မမှာ ပြောဆိုပိုင်ခွင့် နည်းနည်းမျှ မရှိဟု ခံစားခဲ့ရသည်။ အထူးသဖြင့် ထိုတိုင်ကြားချက်က အစ်မလီကို မည်သို့ စိတ်ဆိုးသွားစေနိုင်ပြီး အသင်းတော်တစ်ခုတည်းမှာ အတူရှိနေခြင်းဖြင့် ကျွန်မတို့သည် အချိန်ပြည့် တစ်ယောက်နှင့် တစ်ယောက် တွေ့နေရသည်ကို ကျွန်မ စဉ်းစားမိသည်။ ထို့နောက် ကျွန်မတို့က မည်သို့များ အဆင်ပြေနိုင်မည်နည်း။ သူက ရာထူးမပြုတ်ဘဲ၊ ကျွန်မကို အခက်အခဲဖြစ်အောင်လုပ်ရင် မည်သို့ လုပ်မည်နည်း။ ယင်းကို ကျွန်မ စဉ်းစားကြည့်လေလေ၊ ချောင်ပိတ်မိသည်ဟု ခံစားရလေလေ ဖြစ်ခဲ့သည်။ တိုင်ကြားချက်က သူမကို စိတ်ဆိုးစေနိုင်ပြီး ထိုသို့ အရဲမစွန့်သင့်ဟု ကျွန်မ စဉ်းစားမိသည်။ ကျွန်မ ကိုယ်တိုင်၏ အခြေအနေအရ ကျွန်မ မလုပ်နိုင်ပါ။ ပြီးလျှင် အသင်းတော်မှာရှိသည့် ခေါင်းဆောင်အတုအယောင်က ကျွန်မ တစ်ယောက်တည်း တာဝန်ရှိသည့် ပြဿနာမဟုတ်ပါ။ သူမကို အခြားတစ်ယောက်ယောက်က တိုင်ကြားပါစေ။ ကျွန်မက အစည်းအဝေးများကို ဆက်သွားပြီး ဆက်လက် ငြိမ်းချမ်းလိုခဲ့သည်။ 

ထိုပြဿနာကို ကျွန်မ စိတ်ထဲက ထုတ်ပစ်ဖို့ ဆုံးဖြတ်လိုက်သော်လည်း၊ စိတ်ထင့်နေဆဲ ဖြစ်သည်၊ ညမှာ အိပ်ရာထဲ လှဲနေရင်းနှင့် ကျွန်မခေါင်းထဲမှာ အစ်မလီ အစည်းအဝေးများမှာ ကြွားဝါနေခြင်း၊ တရားများကို ကျက်ပြီး ဟောနေခြင်းများသာ စဉ်းစားမိနေသည်။ ထိုသို့သာ ဆက်သွားပါက၊ ညီအစ်ကို မောင်နှမများကို ထိခိုက်မည် ဖြစ်သည်။ ထုတ်မပြောသည့်အတွက် ကျွန်မ အပြစ်ရှိသကဲ့သို့ ခံစားခဲ့ရသည်။ နောက်ပိုင်းမှာ ဘုရားသခင်၏ ဤနှုတ်ကပတ်တော်များကို ကျွန်မ ဖတ်ခဲ့ရပါသည်။ “ဥပမာအနေဖြင့် ဦးဆောင်နေသည့် လူတစ်ယောက်ဖြင့် လူတစ်ဖွဲ့ ရှိသည်ဟု ဆိုကြပါစို့။ ဤလူကို ‘ခေါင်းဆောင်’ တစ်ယောက် သို့မဟုတ် ‘အမှုတော်ဆောင်’ တစ်ယောက် အဖြစ် ရည်ညွှန်းပါက၊ အဖွဲ့ထဲတွင် ၎င်းတို့၏ တာဝန်မှာ အဘယ်နည်း။ (ခေါင်းဆောင်မှု တာဝန် ဖြစ်ပါသည်။) ဤလူတစ်ယောက်၏ ခေါင်းဆောင်မှုသည် ၎င်းတို့ ဦးဆောင်သည့် လူများနှင့် အဖွဲ့တစ်ခုလုံးအပေါ်တွင် မည်သည့် အကျိုးတရား ရှိသနည်း။ ယင်းက အဖွဲ့၏ ဦးတည်ချက်နှင့် ၎င်း၏ လမ်းကြောင်းကို အကျိုးသက်ရောက်မှုရှိသည်။ ဤအရာက သွယ်ဝိုက်ရည်ညွှန်းသည်မှာ ခေါင်းဆောင်မှု ရာထူးတစ်ခု၌ ဤလူပုဂ္ဂိုလ်သည် မှားယွင်းသော လမ်းကြောင်းကို လျှောက်မိပါက၊ အနည်းဆုံးအနေဖြင့် သူ၏ လက်အောက်မှ လူများနှင့် အဖွဲ့တစ်ဖွဲ့လုံးကို မှန်ကန်သော လမ်းကြောင်းမှ လမ်းလွဲသွားစေလိမ့်မည် ဟုဖြစ်သည်။ ထို့ထက်ပိုပြီးလျှင် ၎င်းတို့ ရှေ့ဆက်သည်နှင့်အညီ အဖွဲ့တစ်ဖွဲ့လုံး၏ ဦးတည်ချက်အပြင်၊ ၎င်းတို့၏ အရှိန်နှင့် ခြေလှမ်းတို့ကိုလည်း နှောင့်ယှက်နိုင်သည် သို့မဟုတ် ဖျက်ဆီးနိုင်သည်။ ထို့ကြောင့် ဤလူတစ်အုပ်နှင့် ပတ်သက်ပါက၊ ၎င်းတို့ လိုက်လျှောက်သည့် လမ်းကြောင်းနှင့် ၎င်းတို့ ရွေးချယ်သည့် လမ်းကြောင်း၏ ဦးတည်ချက်၊ သမ္မာတရားကို ၎င်းတို့ နားလည်သဘောပေါက်သည့် အတိုင်းအတာအပြင်၊ ဘုရားသခင်ကို ၎င်းတို့၏ ယုံကြည်ခြင်းတို့သည် မိမိတို့ကိုယ်ကိုယ်သာမက၊ ၎င်းတို့၏ ခေါင်းဆောင်မှု နယ်ပယ်အတွင်းရှိ ညီအစ်ကိုမောင်နှမများ အားလုံးကိုလည်း သက်ရောက်မှုရှိနိုင်သည်။ ခေါင်းဆောင် တစ်ယောက်သည် သင့်တော်သည့် လူတစ်ယောက် ဖြစ်ကာ၊ မှန်ကန်သော လမ်းကြောင်းကို လျှောက်နေပြီး၊ သမ္မာတရားကို လိုက်စား၍၊ လက်တွေ့လုပ်ဆောင်နေသောသူဖြစ်ပါက၊ ၎င်းတို့ ဦးဆောင်သည့်လူများကလည်း သင့်တင့် လျောက်ပတ်စွာ စားသောက်လိမ့်မည် ဖြစ်ပြီး၊ သင့်တင့်လျောက်ပတ်စွာ ရှာဖွေလိမ့်မည်ဖြစ်သည်၊ ပြီးလျှင် တစ်ချိန်တည်းမှာပင်၊ ခေါင်းဆောင် ကိုယ်တိုင်၏ တိုးတက်မှုသည် အခြားသူများအတွက် အစဉ် ထင်ရှားသိသာလိမ့်မည်။ ထို့ကြောင့် ခေါင်းဆောင် တစ်ယောက် လျှောက်သင့်သည့် မှန်ကန်သည့် လမ်းကြောင်းမှာ အဘယ်နည်း။ ယင်းသည် အခြားသူများကို သမ္မာတရားနှင့် သက်ဆိုင်သည့် နားလည်မှု တစ်ခုဆီသို့၊ သမ္မာတရားထဲသို့ ဝင်ရောက်မှု တစ်ခုဆီသို့ ဦးဆောင်နိုင်ခြင်းနှင့် အခြားသူများကို ဘုရားသခင်ထံသို့ ဦးဆောင်နိုင်ခြင်းတို့ ဖြစ်ပေသည်။ မှားယွင်းသည့် လမ်းကြောင်းတစ်ခုမှာ အဘယ်နည်း။ ယင်းက မိမိကိုယ်ကိုယ် မကြာခဏ ချီးမြှောက်ခြင်း၊ မိမိကိုယ်ကိုယ် သက်သေခံခြင်း၊ ဂုဏ်ဒြပ်၊ ကျော်ကြားမှုနှင့် အကျိုးအမြတ်တို့ကို လိုက်စားခြင်း အပြင်၊ ဘုရားသခင်ကို မည်သည့်အခါမျှ သက်သေမခံခြင်းတို့ ဖြစ်သည်။ ဤအရာက ၎င်းတို့၏ လက်အောက်မှ လူများအပေါ် မည်သည့် အကျိုးသက်ရောက်မှု ရှိစေသနည်း။ (ယင်းက ထိုလူများကို ၎င်းတို့ ရှေ့သို့ ခေါ်ဆောင်သည်။) လူများသည် ဘုရားသခင်ထံမှ ဝေးရာသို့ လမ်းလွဲကြပြီး၊ ဤခေါင်းဆောင်၏ ထိန်းချုပ်မှု အောက်သို့ လာကြလိမ့်မည် ဖြစ်သည်။ ၎င်းတို့၏ ခေါင်းဆောင်ရှေ့သို့ ခေါ်ဆောင်ခြင်းခံရသည့် လူများသည် ထိုခေါင်းဆောင်၏ ထိန်းချုပ်ခြင်း ခံရလိမ့်မည် ဖြစ်သည်မှာ မသိသာပါလော။ ပြီးလျှင် ဤအရာက ၎င်းတို့ကို ဘုရားသခင်ထံမှ ဝေးရာသို့ ခေါ်သွားသည်မှာ မှန်ပေ၏။ သင်သည် လူများကို သင်၏ရှေ့သို့ လာဖို့ ဦးဆောင်ပါက၊ သင်သည် ၎င်းတို့ကို ဖောက်ပြန်ပျက်စီးသော လူသားမျိုးနွယ် ရှေ့သို့ လာဖို့ ဦးဆောင်လမ်းပြနေခြင်းဖြစ်သည်၊ ပြီးလျှင် သင်သည် ၎င်းတို့ကို ဘုရားသခင်၏ ရှေ့မှောက်သို့ မဟုတ်ဘဲ၊ စာတန်၏ရှေ့သို့ လာဖို့ ဦးဆောင်လမ်းပြနေခြင်း ဖြစ်သည်။ လူများကို သမ္မာတရား၏ ရှေ့မှောက်သို့ လာဖို့ ဦးဆောင်လမ်းပြခြင်းသည်သာလျှင် ၎င်းတို့ကို ဘုရားသခင်၏ ရှေ့မှောက်သို့ လာဖို့ ဦးဆောင်လမ်းပြနေခြင်း ဖြစ်သည်။ ဤသည်တို့မှာ ဤလူမျိုးနှစ်မျိုးက- မှန်ကန်သောလမ်းကြောင်းကို လျှောက်သည့်သူများနှင့် မမှန်ကန်သော လမ်းကြောင်းကို လျှောက်သည့်သူများ- ၎င်းတို့ ဦးဆောင်သည့် လူများအပေါ် ဖြစ်ပေါ်စေသည့် အကျိုးတရားများဖြစ်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၁)”) ခေါင်းဆောင်တစ်ယောက်၏ လမ်းကြောင်းက အခြားသူများကို ပုဂ္ဂိုလ်ရေးအထိ ထိခိုက်စေရုံသာမကဘဲ၊ အခြားသူများ၏ အသက်ဝင်ရောက်မှုနှင့် အသင်းတော်အလုပ်တစ်ခုလုံးအပေါ် တိုက်ရိုက် သက်ရောက်မှုရှိသည်ကို ဘုရားသခင်၏နှုတ်ကပတ်တော်များမှ ကျွန်မ သိလိုက်ရသည်။ အစ်မလီက အနှစ်မရှိသည့် စကားများကိုသာ အမြဲတမ်း ဟောပြောခဲ့ပြီး ညီအစ်ကို မောင်နှမများ၏ တကယ့်ဘဝ ပြဿနာများကို မဖြေရှင်းပေးနိုင်ပါ။ သူက အမြဲတမ်းသာ ကြွားဝါနေပြီး လူများကို လမ်းမှားရောက်စေသည်၊ ညီအစ်ကို မောင်နှမများက သူမကို အထင်ကြီးလေးစားကြသည်။ ထို့အပြင် သူမက မာနထောင်လွှားပြီး အာဏာရှင်ဆန်သည်၊ အသင်းတော်အလုပ်၏ တော်တော်များများမှာ သူမ တစ်ယောက်တည်းသာ ဆုံးဖြတ်သည်။ သမ္မာတရား၏ အခြေခံသဘောတရားများကို သူမ မရှာဖွေသကဲ့သို့၊ အခြားသူများ၏ အကြံဉာဏ်ကို လက်မခံဘဲ၊ သူမကိုယ်တိုင်၏ အယူအဆများကိုသာ အခြေခံပြီး အကြောင်းအရာများကို ကိုင်တွယ်ခဲ့သည်။ သူမက အသင်းတော်၏ အလုပ်ကို ထိန်းသိမ်းဖို့ အခွင့်အလမ်း လုံးဝမရှိပါ- အသင်းတော်အလုပ်ကို လုံးဝ အဟန့်အတားဖြစ်စေနေခြင်း ဖြစ်သည်။ အသင်းတော်မှာ ထိုကဲ့သို့ ခေါင်းဆောင် အတုအယောင် တစ်ယောက်ကြောင့်၊ ညီအစ်ကို မောင်နှမများလည်း သူနှင့်အတူ ဆုတ်ယုတ်သွားမည် ဖြစ်သည်။ ယုံကြည်သူများစွာက ခေါင်းဆောင် အတုအယောင်တစ်ယောက်၏ လှည့်စားခြင်းကို ခံရပြီး သူတို့၏အသက်တာများက ဒုက္ခခံနေရသည်ကို မြင်ရသည်မှာ ဘုရားသခင်အတွက် အရမ်းဝမ်းနည်းစရာကောင်းပါသည်။ အစ်မလီက ခေါင်းဆောင်အတုအယောင် တစ်ယောက်ဖြစ်သည်ကို ကျွန်မ ပိုင်းခြားသိမြင်နေခဲ့ပြီး ခေါင်းဆောင်အတုအယောင်တစ်ယောက်ကို ဦးဆောင်စေခြင်းအားဖြင့် ညီအစ်ကို မောင်နှမများနှင့် အသင်းတော် အသက်တာအပေါ် သက်ရောက်သည့် ထိခိုက်နစ်နာမှုကို ကျွန်မ မြင်ခဲ့ပြီီ ဖြစ်သည်။ သို့ရာတွင် သူမကို စော်ကားမိမည်ကို ကြောက်သည်နှင့် အသင်းတော်အလုပ်နှင့် အခြားသူများ၏ အသက်ဝင်ရောက်မှု ဟန့်တားခြင်းခံသည်ကို ကျွန်မ သိသိကြီးနှင့် ကြည့်နေခဲ့သည်။ သူမကို ဖော်ထုတ်ပြီး တိုင်ကြားဖို့ ကျွန်မ မရပ်တည်ခဲ့ပါ။ ကျွန်မက လုံးဝ မဖြောင့်မတ်ခဲ့ဘဲ၊ ဘုရားသခင်၏ အလိုတော်ကို ထည့်မစဉ်းစားပါ။ ကျွန်မက တော်တော်ကို စာနာစိတ်မရှိခဲ့ခြင်း ဖြစ်သည်။ ကျွန်မ၏ ယခင်က တာဝန်မှာ တကယ့်အလုပ်ကို မလုပ်ခြင်းအားဖြင့် အသင်းတော် အလုပ်ကို ထိခိုက်စေခဲ့ပြီးဖြစ်သည်။ ယခု ခေါင်းဆောင် အတုအယောင် တစ်ယောက်က ဘုရားသခင် ရွေးချယ်ထားသူများကို လှည့်စားနေသည်ကို မြင်သော်လည်း၊ သူမကို တိုင်ကြားဖို့ သို့မဟုတ် အသင်းတော်၏ အကျိုးစီးပွားကို ထိန်းသိမ်းဖို့အတွက် မရပ်တည်ခြင်းသည် ကျွန်မ၏လွန်ကဲမှု ဖြစ်သည်။ ကျွန်မ ဘုရားသခင်အပေါ် အကြွေးတင်သည်၊ ဖန်ဆင်းခံတစ်ယောက်အနေနှင့် ကျွန်မ ရပ်တည်သင့်သည်၊ ဘုရားသခင်၏အလိုတော်ကို အလေးထားပြီး အသင်းတော်အလုပ်ကို ထိန်းသိမ်းသင့်သည်ဟု ကျွန်မ ပို၍ ခံစားခဲ့ရသည်။ ယင်းက ကျွန်မ၏ တာဝန် ဖြစ်ပြီး၊ ကျွန်မ ဖြည့်ဆည်းရမည့် ဝတ္တရားတစ်ခု ဖြစ်သည်။ ဤအတွေးက ကျွန်မကို ခွန်အားအချို့ပေးပြီး မိမိကိုယ်ကိုယ် “အသင်းတော်ရဲ့ အကျိုးစီးပွားအတွက်နဲ့ ဘုရားသခင် ရွေးချယ်ထားတဲ့သူတွေ စစ်မှန်တဲ့ အသင်းတော်အသက်တာကို ရှင်သန်နေထိုင်နိုင်ဖို့အတွက် ကျွန်မ သမ္မာတရားကို လက်တွေ့လုပ်ဆောင်ပြီး အစ်မလီရဲ့ ပြဿနာကို ထုတ်ပြောဖို့ လိုအပ်တယ်။ ခေါင်းဆောင်အတုအယောင်တစ်ယောက်က ညီအစ်ကို မောင်နှမတွေကို ဆက်ပြီး လမ်းလွဲအောင် ဦးဆောင်ဖို့ ငါ ခွင့်မပြုနိုင်တော့ဘူး” ဟု ပြောလိုက်သည်။ ကျွန်မ တိုင်ကြားစာ တစ်စောင် ရေးဖို့ ပြင်ဆင်နေစဉ် လတ်တလော အစ်မကြီး တစ်ယောက်က အစ်မလီ၏ ပြဿနာအချို့ကို သူမကို ထောက်ပြပြီးသည့်နောက်မှာ အစ်မလီက သူမနှင့် အစည်းအဝေး လုပ်သည်ကို ရပ်လိုက်သည်ဟု ကြားခဲ့ရသည်။ ဤသည်ကို ကြားရလျက်၊ ကျွန်မ တော်တော် စိတ်ဆိုးခဲ့ပါသည်။ သူမက တကယ်ကို သမ္မာတရားကို လက်ခံဖို့ ငြင်းဆန်သည်ဟု ကျွန်မ ခံစားခဲ့ရသည်။ သို့ရာတွင် တစ်ချိန်တည်းမှာသာ ကျွန်မ၏ စိုးရိမ်မှုက တစ်ဖန် ပေါ်လာပြန်သည်။ အမြင်ရှုထောင်အချို့ ဖော်ပြခြင်းကြောင့်၊ သူမက ထိုအစ်မကို ဖယ်ပစ်လိုက်သည်။ ကျွန်မက သူမကို တိုင်သည်ကို သူမ သိသွားပါက၊ ကျွန်မကို အငြိုးထားပြီး အဆင်မပြေဖြစ်အောင် လုပ်မလား။ သူမက ကျွန်မကို စပြီး ဝေဖန်လာပြီး ခေါင်းဆောင်များနှင့် အမှုဆောင်များကို တိုက်ခိုက်သည်ဟု စွပ်စွဲပါက၊ အခြားသူများက မည်သို့ ထင်ကြမည်နည်း။ သူမက ကျွန်မကို ဖိနှိပ်နေပါက၊ ကျွန်မ၏ တာဝန်ကို ထမ်းဆောင်ဖို့ အခွင့်အရေးရှိမည် မဟုတ်ဘဲ၊ ယင်းက ပို၍ပင် အခံရခက်မည် ဖြစ်သည်။ သို့ရာတွင် ကျွန်မ သူမကို မတိုင်ပါက၊ တကယ်ကို အပြစ်ရှိကဲ့သို့ ခံစားရသည်။ ကျွန်မ စိတ်ထဲမှာ လွန်ဆွဲနေပြီး ဗြောင်းဆန်နေသည်။

ထို့ကြောင့် ယင်းကို ဘုရားသခင်ရှေ့သို့ ယူဆောင်လာပြီး ဆုတောင်း ရှာဖွေခဲ့ပါသည်။ ထိုနောက်မှာ ဘုရားသခင်၏ နှုတ်ကပတ်တော်များထဲတွင် ဤအပိုဒ်ကို ကျွန်မ ဖတ်ရပါသည်။ “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ၊ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) စကားလုံးတိုင်းက ကျွန်မ၏ အသိစိတ်တံခါးကို လာခေါက်နေသကဲ့သို့ ခံစားခဲ့ရသည်၊ အထူးသဖြင့် “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။” ဘုရားသခင်က ကျွန်မ၏ ဘေးနားမှာရပ်နေပြီး ဤမေးခွန်းကို မေးနေသကဲ့သို့ ခံစားခဲ့ရသည်။ အစ်မလီက ခေါင်းဆောင် အတုအယောင် တစ်ယောက်ဖြစ်သည်ကို ကျွန်မ သိခဲ့ပြီး၊ အချိန်မီ မဖြေရှင်းပါက၊ ဘုရားသခင် ရွေးချယ်ခြင်းခံထားရသူများ၏ အသက်ဝင်ရောက်မှုကိုသာ ထိခိုက်စေမည်ဖြစ်သော်လည်း၊ သူမက စိတ်ဆိုးပြီး ကျွန်မကို အငြိုးထားမည်ကို သို့မဟုတ် ကျွန်မကို သီးသန့်ခွဲထားပြီး အသင်းတော်ကနေ ထုတ်ပယ်မည်ကို ကြောက်နေခဲ့သည်။ အချိန်တိုင်းမှာ ကျွန်မ၏ ကိုယ်ပိုင် အကျိုးစီးပွားကိုသာ ထိန်းထားပြီး စည်းမျဉ်းများကို မထိန်းသိမ်းရဲသကဲ့သို့၊ သူမကို မတိုင်ရဲခဲ့ပါ။ ဤဝိညာဉ်ရေးရာတိုက်ပွဲက တကယ့်အရေးကြီးသည့်အချိန်မှာ ကျွန်မကို သက်သေခံဖို့ လိုအပ်ခဲ့သော်လည်း၊ ကျွန်မက မိမိအကျိုးစီးပွားကို ကာကွယ်ခဲ့ပြီး လူမုန်းမခံချင်သူ တစ်ယောက်ဖြစ်ခဲ့ကာ၊ ဘုရားသခင်ကို စက်ဆုပ်ရွံရှာစေခဲ့သည်။ ကျွန်မ မိမိကိုယ်ကိုယ် တကယ်ကို မုန်းတီးခဲ့ပါသည်။ ကျွန်မ လူမုန်းမခံချင်သူတစ်ယောက် မဖြစ်ချင်တော့ပါ။ ထိုနောက်မှာတော့ ကျွန်မ စိတ်လျှော့လိုက်ပြီး မိမိကိုယ်ကိုယ် ပြန်လည်သုံးသပ်ခဲ့သည်။ သူမက ခေါင်းဆောင် အတုအယောင် တစ်ယောက်ဖြစ်သည်ကို ကျွန်မ ကောင်းကောင်း သိပြီး၊ အခြေခံသဘောတရားများနှင့်အညီ သူမကို တိုင်ကြားဖို့ ကျွန်မ ဆန္ဒရှိခဲ့ပါသည်။ သို့ရာတွင် သူမကို အကြံအချို့ပေးသောကြောင့် လူတစ်ယောက်ကို သူမက ထုတ်လိုက်သည်ကို ကျွန်မ ကြားသည့်အခါ၊ အသင်းတော်အလုပ်အတွက် ရပ်တည်ရမည့်အစား အဘယ်ကြောင့် မိမိကိုယ်ကိုယ် ကာကွယ်ဖို့ကို ကျွန်မ ရွေးချယ်လိုက်သနည်း။ ကျွန်မသည် မိမိအကျိုးစီးပွားကိုသာ အဘယ့်ကြောင့် အမြဲတမ်း ကာကွယ်နေရသနည်း။ ဤပြဿနာနှင့်ပတ်သက်ပြီး ကျွန်မ စတင် ဆုတောင်း ရှာဖွေခဲ့ပါသည်။

ကျွန်မ ဝတ်ပြုခြင်းအချိန်တစ်ချိန်မှာ ဖတ်ခဲ့ရသည့် ဘုရားသခင်၏ နှုတ်ကပတ်တော်အချို့ရှိသည်။ “လူအများစုသည် သမ္မာတရားကို လိုက်စားပြီး လက်တွေ့လုပ်ဆောင်ရန် ဆန္ဒရှိကြသော်လည်း၊ များသောအားဖြင့် ၎င်းတို့သည် ထိုသို့ လုပ်ဆောင်ရန် ဆုံးဖြတ်ချက်နှင့် စိတ်ဆန္ဒ ရှိရုံမျှရှိကြလေသည်။ ၎င်းတို့အတွင်းတွင် သမ္မာတရားနှင့်ဆိုင်သော အသက် မပိုင်ဆိုင်ကြ။ အကျိုးဆက်အနေဖြင့်၊ ဆိုးယုတ်သော အင်အားစုများကို ၎င်းတို့ အမှတ်မထင်တွေ့ရသည့်အခါ သို့မဟုတ် ကောက်ကျစ်စဉ်းလဲပြီး ဆိုးသွမ်းသော လူတို့က ဒုစရိုက်မှုများ ကျူးလွန်နေသည် သို့မဟုတ် ခေါင်းဆောင် အတုအယောင်များနှင့် အန္တိခရစ်တို့က အခြေခံသဘောတရားများကို ချိုးဖောက်သည့် နည်းလမ်းဖြင့် အမှုအရာများ လုပ်ဆောင်နေကြ၍ ထိုသို့ဖြင့် ဘုရားသခင်၏အိမ်တော်၏ အမှုကို ဆုံးရှုံးမှုများဖြစ်စေပြီး ဘုရားသခင်ရွေးကောက်ထားသူတို့ကို အန္တရာယ်ဖြစ်စေသည်ကို ကြုံရသည့်အခါ၊ ၎င်းတို့သည် ထရပ်ပြီး ထုတ်ပြောဖို့သတ္တိ မရှိတော့ပေ။ သင်တို့ သတ္တိမရှိသည့်အချိန်ဆိုသည်မှာ မည်သည့်အရာကို ဆိုလိုသနည်း။ သင်တို့ ကြောက်တတ်သည် သို့မဟုတ် စိတ်ထဲရှိသမျှ မဖော်ပြတတ်ဟု ဆိုလိုသလော။ သို့မဟုတ် သင်က စေ့စေ့စပ်စပ် နားလည်ခြင်းမရှိသောကြောင့် ဖြစ်သလော။ ဤအရာများထဲမှ မည်သည့်အရာမျှ မဟုတ်ပေ။ ယင်းမှာ သင်သည် ဖောက်ပြန်ပျက်စီးသော စိတ်သဘောထား အမျိုးအစား အချို့၏ ထိန်းချုပ်ခြင်းကို ခံရနေခြင်း ဖြစ်သည်။ ဤစိတ်သဘောထားများထဲမှ တစ်ခုမှာ ကလိမ်ကကျစ်အပြုအမူ ဖြစ်သည်။ သင်က၊ ‘ကျွန်ုပ် ထုတ်ပြောလိုက်လျှင်၊ ကျွန်ုပ်ကို မည်သို့ အကျိုးပြုမည်နည်း။ ကျွန်ုပ် ထုတ်ပြောလိုက်ပြီး တစ်စုံတစ်ဦးကို သဘောမကျဖြစ်စေပါက၊ အနာဂတ်တွင် ကျွန်ုပ်တို့ မည်သို့ အဆင်ပြေမည်နည်း’ ဟု တွေးရင်း၊ သင့်ကိုယ်သင် ဦးစွာပထမ စဉ်းစားလေသည်။ ဤသည်မှာ ကလိမ်ကကျစ် စိတ်နေစိတ်ထားဖြစ်၏၊ မှန်သည်လော။ ဤသည်မှာ ကလိမ်ကကျစ် စိတ်သဘောထား၏ အကျိုးဆက်မဟုတ်လော။ နောက်ထပ်တစ်ခုမှာ တစ်ကိုယ်ကောင်းဆန်ပြီး ခက်ထန်သော စိတ်သဘောထားတစ်ခု ဖြစ်သည်။ သင်က၊ ‘ဘုရားအိမ်တော်၏ အကျိုးစီးပွားများ ဆုံးရှုံးခြင်းတစ်ခုသည် ငါနှင့် အဘယ်ပတ်သက်စရာ ရှိသနည်း။ အဘယ်ကြောင့် ငါ ဂရုစိုက်သင့်သနည်း။ ထိုအရာသည် ငါနှင့် မည်သို့မျှ မပတ်သက်ပါ။ ယင်းကို ငါမြင်ကာ ဖြစ်ပျက်နေသည်ကို ကြားလျှင်ပင်၊ မည်သည့်အရာကိုမျှ လုပ်ဆောင်ဖို့ မလိုအပ်ပါ။ ယင်းသည် ငါ၏ တာဝန် မဟုတ်- ငါသည် ခေါင်းဆောင်တစ်ဦး မဟုတ်’ဟု တွေးသည်။ ထိုသို့သော အရာများသည် သင်၏ မသိစိတ်မှ ပေါက်ဖွားသည့်အလား၊ ပြီးလျှင် သင်၏ စိတ်နှလုံးတွင် ယင်းတို့က အမြဲတမ်းနေရာများ ယူထားကြသည့်အလား- သင်၏ အတွင်းတွင် ရှိကြလေသည်၊ ယင်းတို့သည် လူသား၏ ဖောက်ပြန်ပျက်စီးသည့် စာတန်ဆန်သော စိတ်သဘောထားများ ဖြစ်သည်။ ဤဖောက်ပြန်ပျက်စီးသည့် စိတ်သဘောထားများက သင်၏ အတွေးများကို ထိန်းချုပ်ပြီး သင်၏ လက်များနှင့် ခြေများကို ချည်နှောင်ကာ သင်၏ နှုတ်ကို ထိန်းချုပ်လေသည်။ သင်၏ စိတ်နှလုံးထဲရှိ တစ်စုံတစ်ရာကို သင် ပြောလိုသည့်အခါတွင်၊ စကားလုံးများက သင်၏ နှုတ်ခမ်းများဆီသို့ ရောက်ရှိသော်လည်း သင် မပြောပေ၊ သို့မဟုတ် သင် ပြောဆိုပါက၊ သင်၏ စကားများသည် သင်လှည့်ပတ်လမ်းကြောင်းစရာ နေရာပေးလျက် ဝေ့လည်ကြောင်ပတ် ဖြစ်လေသည်- သင်သည် လုံးဝ ရှင်းရှင်းလင်းလင်း မပြောဆိုပေ။ သင့်ကို ကြားပြီးသည့်နောက်တွင် အခြားသူများသည် မည်သည့်အရာမျှ မခံစားရကြသကဲ့သို့၊ သင် ပြောပြီးသည့် အရာက ပြဿနာကို မဖြေရှင်းသေးပေ။ သင်က၊ ‘ကောင်းပြီ၊ ငါ ထုတ်ပြောခဲ့သည်။ ငါ၏ အသိစိတ်က အေးချမ်းသည်။ ငါ၏ တာဝန်ကို ငါ ဖြည့်ဆည်းပြီးပြီ’ ဟု မိမိကိုယ်ကိုယ် တွေးလေသည်။ အမှန်တွင်၊ သင်ပြောသင့်သည့် အရာအားလုံး သင် မပြောသေးသည်ကို၊ သင် ပြောပြီးသည့်အရာသည် အကျိုးသက်ရောက်မှုရှိသကဲ့သို့၊ ဘုရားအိမ်တော်၏ အမှုအပေါ် ထိခိုက်နစ်နာစေခြင်း ရှိနေသေးသည်ကို သင်၏ စိတ်နှလုံးထဲတွင် သင် သိပေသည်။ သင်၏ တာဝန်ကို သင် မဖြည့်ဆည်းသေးပေ၊ သို့သော် သင်က သင်၏ တာဝန်ကို သင် ဖြည့်ဆည်းပြီးဖြစ်သည်၊ သို့မဟုတ် ဖြစ်ပျက်နေခဲ့သည့်အရာသည် သင့်အဖို့ မရှင်းလင်းခဲ့ပါဟု ပေါ်ပေါ်ထင်ထင် ဆိုသည်။ ထိုသို့ဆိုလျှင် သင်သည် သင်၏ ဖောက်ပြန်ပျက်စီးသည့် စာတန်ဆန်သော စိတ်သဘောထားများ၏ ထိန်းချုပ်မှုအောက်တွင် လုံးဝ ရှိနေသည် မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို လက်တွေ့လုပ်ဆောင်သောသူတို့သာ ဘုရားသခင်ကို ကြောက်ရွံ့ကြသော သူများ ဖြစ်သည်”) ပြဿနာတစ်ခုကို ရင်ဆိုင်ရာတွင် ကျွန်မက မိမိအတွက်သာ တွေးသည်ကို ဘုရားသခင်၏ နှုတ်ကပတ်တော်များကတစ်ဆင့် ကျွန်မ နားလည်သဘောပေါက် ခဲ့ပါသည်။ ကျွန်မက တစ်ကိုယ်ကောင်းဆန်ပြီး လှည့်စားခဲ့သည်။ “မိမိကိုယ်သာ ကိုးကွယ်ရာဖြစ်၏၊” “မိမိကိုယ်ကို ကာကွယ်ရန် ဆိတ်ဆိတ်ငြိမ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ၊” “တစ်စုံတစ်ရာ မှားယွင်းသည်ကို သိသည့်အခါ၊ နည်းနည်းပြောသည်က ပိုကောင်း၏၊” ပြီးလျှင် “ဆက်စပ်သည့်အကျိုးကျေးဇူးမရှိပါက မည်သည့်အခါမျှ စောစောမထပါနှင့်။” တို့ကဲ့သို့ ဆိုးယုတ်သည့် အတွေးအခေါ်များကို ကျွန်မ လိုက်နာခဲ့သည်။ ယင်းတို့က သမ္မာတရားကို လက်တွေ့လုပ်ဆောင်သည်မှာ အရမ်းကို ခက်ခဲအောင် ကျွန်မကို ခိုင်မာစွာ ချုပ်နှောင်ထားလျက်၊ ကျွန်မ၏ တကယ့် သဘာဝထဲမှာ အမြစ်တွယ်နေခဲ့သည်။ အသင်းတော်အလုပ်၏ အကျိုးအတွက် သူမကို အခြေခံသဘောတရားများနှင့်အညီ တိုင်ကြားသင့်သည်ကို ကျွန်မ သိခဲ့သော်လည်း၊ တိုင်တော့မည့်ဆဲဆဲတွင် သူမကို စော်ကားမိပြီး သူမ ဝေဖန်သည်ကို ခံရကာ အပြောအဆို ခံရမည်ကို ကြောက်ခဲ့သည်။ ထိုအတွေး၌ ဝတ္တရား၊ တာဝန်သိခြင်း နှင့် တာဝန်အပေါ် ကျွန်မ၏ အသိစိတ်က ပျောက်ကွယ်သွားပြီး၊ အသင်းတော်မှာ ရှိသည့် ခေါင်းဆောင် အတုအယောင်က ကျွန်မ တစ်ယောက်တည်း၏ ပြဿနာမဟုတ်ဟု ခံစားခဲ့မိသည်။ သူမကို စော်ကားမိခြင်းကို ရှောင်ပြီး မိမိကိုယ်ကိုယ် ကာကွယ်နိုင်ဖို့အတွက် ကျွန်မ မည်သည့်ပြဿနာမျှ မတက်ချင်ခဲ့ပါ။ ကျွန်မ အပြစ်ရှိသည်ဟု မခံစားရတော့သည့်အထိပင် သန့်ရှင်းသောဝိညာဉ်တော်၏ ဉာဏ်အလင်းပြမှုကို မကြာခဏ ဆန့်ကျင်ခဲ့သည်။ ကျွန်မသည် မိမိ၏ ဆိုးယုတ်သည့် ဖောက်ပြန်ပျက်စီးမှု၏ ချုပ်နှောင်ခြင်းကို လုံးဝ ခံနေခဲ့ရခြင်း ဖြစ်သည်။ ယခင်က ဆိုးယုတ်သည့် ဘဝ အတွေးအခေါ်စနစ်များနှင့် ရှင်သန်လျက်၊ ကျွန်မ၏ တာဝန်၌ အလားတူ ပြစ်မှားမှုတစ်ခုကို ကျူးလွန်ခဲ့ပါသည်။ သမ္မာတရားအပေါ်မှာ နားလည်မှုလွဲချော်နေပြီး ထုတ်ပယ်သင့်သည့် မာနထောင်လွှားသော ခေါင်းဆောင်တစ်ယောက်ကို ကျွန်မ တွေ့ခဲ့သည်။ သို့ရာတွင် နောက်တော့ သူမက အစွမ်းအစ နည်းနည်းရှိပြီး တိုက်ရိုက် အယူဝါဒများဟောကာ လူများကို လှည့်စားသည့်နေရာမှာ တော်သည်ကို ကျွန်မ တွေ့ခဲ့သည်။ သူမအကြောင်းကို ညီအစ်ကို မောင်နှမများအများကြီးက မသိမြင်ကြသည်ကို ကျွန်မ တွေ့လျက်၊ သူမ လူစားထိုးခံရပါက၊ သူတို့က ကျွန်မကို ဝေဖန်ပြီး အကြင်နာမဲ့သည်ဟု ပြောမည်ကို ကြောက်ခဲ့မိသည်။ ထို့ကြောင့် သူမကို မထုတ်ပယ်ခင် နှစ်လကျော်ခန့် ကျွန်မ အချိန်ဆွဲထားခဲ့သည်။ ဤသည်မှာ အသင်းတော်အလုပ်အတွက် အလွန့်အလွန် အနှောင့်အယှက် ဖြစ်ခဲ့ပါသည်။ အသင်းတော်မှာ ခေါင်းဆောင်အတုအယောင် တစ်ယောက်ကို ကျွန်မ တွေ့ခဲ့သော်လည်း အမှားဟောင်းကြီးကိုသာ ကျွန်မ ထပ်လုပ်ခဲ့သည်။ ကျွန်မ ရှောင်နေချင်ခဲ့သည်။ ကျွန်မ တာဝန်ကို ထမ်းဆောင်သည့်ပုံစံက ကျွန်မက တကယ်ကို တစ်ကိုယ်ကောင်းဆန်ပြီး လှည့်စားတတ်သည်၊ ပြီးလျှင် ကျွန်မ ကိုယ်တိုင်၏ အကျိုးစီးပွားအပေါ် သက်ရောက်မှုရှိလာသည့်အခါ၊ သမ္မာတရားကို လက်တွေ့မလုပ်ဆောင်နိုင်သည်ကို ပြနေပါသည်။ သမ္မာတရားကို ကျွန်မ ထပ်ခါထပ်ခါ ချိုးဖောက်ခဲ့ပြီး ကျွန်မ၏ သက်သေခံခြင်း ပျောက်ဆုံးခဲ့သည်။ ယင်းက ရှက်စရာ အမှတ်အသားတစ်ခု ဖြစ်ပါသည်။ ဤသည်ကို နားလည်သဘောပေါက်ပြီး ဘုရားသခင်ရှေ့မှာ ကျွန်မ ပျပ်ဝပ် ဆုတောင်းခဲ့သည်။ “အို ဘုရားသခင်။ စာတန်က ကျွန်မကို ဘယ်လောက် နက်နက်နဲနဲ ဖျက်ဆီးထားသလဲဆိုတာ ကျွန်မ အခု မြင်တွေ့ခဲ့ပါပြီ။ ကျွန်မက တစ်ကိုယ်ကောင်းဆန်ပြီး စက်ဆုပ်ဖွယ်ကောင်းတဲ့ လူမုန်းမခံချင်သူတစ်ယောက်ပါ။ ကျွန်မက နိမ့်ကျပြီး ညစ်ညမ်းပါတယ်။ ဘုရားသခင် ကျေးဇူးပြုပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားရဲ့ ချည်နှောင်မှုကနေ ကယ်တင်တော်မူပါ။”

စာတန်က ကမ္ဘာမှာ အုပ်စိုးသော်လည်း၊ အသင်းတော်မှာ ဘုရားသခင်နှင့် သမ္မာတရားက အုပ်စိုးကြောင်း၊ ၎င်းတို့သည် မတူညီသည့် ကမ္ဘာနှစ်ခုဖြစ်ကြောင်းနှင့် ဘုရားသခင်၏အိမ်တော်မှာ ဆိုးယုတ်သောသူအချို့ သို့မဟုတ် ညံ့ဖျင်းသော လူ့သဘာဝရှိသောသူ တစ်ယောက်ကို ခေါင်းဆောင်အဖြစ် ရွေးချယ်ခံရလျှင်ပင်၊ သမ္မာတရား၏ စစ်မှန်မှုမရှိဘဲ သူတို့ ရေရှည်မခံကြောင်းတို့ကို နောက်ပိုင်းမှာ ကျွန်မ မိတ်သဟာယတစ်ခုမှာ ဖတ်ရပါသည်။ ယင်းက ဘုရားသခင်၏အိမ်တော်မှာ သမ္မာတရားက ကြီးစိုးသည်ကို သက်သေပြပါသည်။ စာတန်က ကမ္ဘာကို မှောင်မိုက်ထဲမှာ ကိုင်ဆောင်ထားပြီး လူများက ၎င်း၏ အတွေးအခေါ်များအပေါ် အခြေခံပြီး လုပ်ဆောင်ပြောဆိုရသည်။ မြှောက်ပင့်ခြင်းကသာ ရှေ့ရောက်ဖို့အတွက် တစ်ခုတည်းသော နည်းလမ်းဖြစ်ပေသည်။ ရိုးသားခြင်းနှင့် လူတစ်ယောက်ကို စော်ကားခြင်းတို့သည် အပြစ်ပေးခံရစေသည်။ သာမန်လူများကြားထဲဖြစ်စေ၊ အာဏာ ရှိသည့်သူများ ကြားထဲဖြစ်စေ ရိုးသားခြင်းက အနိုင်ကျင့်ခံရပြီး အပယ်ခံရသည်၊ ပြီးလျှင် ယင်းအတွက်နှင့် လူများစွာတို့က သူတို့၏ ဘဝများပင် ဆုံးရှုံးခဲ့ရသည်။ သို့ရာတွင် ဘုရားသခင်၏အိမ်တော်မှာ သမ္မာတရားနှင့် ဖြောင့်မတ်ခြင်းက အုပ်စိုးသည်။ သမ္မာတရားကို လိုက်စားသည့်သူများ၊ တရားမျှတမှု အသိစိတ်ဖြင့် ရိုးသားသူများကို ဘုရားသခင်က ကောင်းချီးပေးပြီး နှစ်သက်ပါသည်။ အသင်းတော်၏ အကျိုးစီးပွားနှင့် ဘုရားသခင် ရွေးချယ်ခြင်းခံရသည့်သူများကို ကာကွယ်သည့်သူများ၊ ခေါင်းဆောင်အတုအယောင်များနှင့် အန္တိခရစ်များကို ဖော်ထုတ်ရဲသူများသည် ဘုရားသခင်၏ လက်ခံခြင်း၊ ကယ်တင်ခြင်းနှင့် စုံလင်စေခြင်း ခံရနိုင်ပါသည်။ ၎င်းတို့သည် အခြားသူများ၏လက်ခံခြင်း၊ အားပေးခြင်းကိုလည်း ရပါသည်။ သမ္မာတရားကို မနာခံဘဲ ဆန့်ကျင်သူသည် သူတို့၏ နာမည်၊ ဂုဏ်အဆင့်အတန်းက မည်မျှ မြင့်မားပါစေ၊ သန့်ရှင်းသော ဝိညာဉ်တော်၏ စွန့်ပစ်ခြင်း၊ ဖယ်ရှားခြင်းကို ခံရခြင်းနှင့် အဆုံးသတ်လိမ့်မည် ဖြစ်သည်၊ မနှစ်က အသင်းတော်က ထုတ်ခံရသည့် အန္တိခရစ် ရမ် ကဲ့သို့ပင် ဖြစ်သည်။ သူမ ခေါင်းဆောင်ဖြစ်စဉ်က သဘောထားကွဲလွဲသည့်လူတိုင်းကို သူက ဖိနှိပ်ပြီး ပယ်ထားသည်၊ ပြီးလျှင် သူမမိသားစုနှင့် မိတ်ဆွေများကို အရေးပါသည့်နေရာများမှာ ထားထားသည်။ ဘုရားသခင်ကို ဆန့်ကျင်ပြီး သူမ၏ ကိုယ်ပိုင် အင်ပါယာထူထောင်ဖို့ ကြိုးစားကာ လှူဖွယ်ပစ္စည်းများကိုပင် ခိုးယူခဲ့သည်။ သူမက သူမ၏ မကောင်းမှုများ မပေါ်စေဖို့အလို့ငှာ၊ မိသားစု၊ မိတ်ဆွေများနှင့်သာ ဝန်းရံထားသည်ဟု ကျွန်မ ထင်ခဲ့သည်။ သို့ရာတွင် ဘုရားသခင်က အရာအားလုံးကို မြင်ပြီး၊ သူ၏ ဉာဏ်ပညာမှာ သူ၏ အကျိုးအမြတ်အတွက် စာတန်၏ လှည့်ကွက်များကို အသုံးပြုသည်။ ဘုရားသခင်သည် သူမ၏ မကောင်းမှုများကို တိုင်ကြား ဖော်ထုတ်ဖို့အတွက် တရားမျှတမှု အသိစိတ်ရှိသည့်သူများကိုရဖို့ ပတ်ဝန်းကျင်တစ်ခုကို ပြင်ဆင်ခဲ့သည်။ အသင်းတော်၏ စုံစမ်းမေးမြန်းမှုနှင့် အတည်ပြုမှုပြီးသည့်နောက်မှာ သူမ ခိုးထားသမျှ အရာအားလုံးကို ပြန်ပေးရရုံသာမကဘဲ၊ အသင်းတော်မှ ရာသက်ပန် ထုတ်ပယ်ခြင်းခံခဲ့ရသည်။ ဤသည်က လူတစ်ယောက်၏ တာဝန် သို့မဟုတ် ဂုဏ်အဆင့်အတန်းက မည်သည့်အရာဖြစ်ပါစေ၊ မကောင်းမှုလုပ်သည့်သူ သို့မဟုတ် သမ္မာတရားကို မလိုက်စားသည့်သူ မည်သူမှ ဘုရားသခင်၏ ဖြောင့်မတ်သည့် တရားစီရင်မှုကို မလွတ်မြောက်နိုင်သည်ကို ပြလေသည်။ ဘုရားသခင်၏ အိမ်တော်က ကမ္ဘာကဲ့သို့ မဟုတ်ပါ။ သမ္မာတရားနှင့် ဆန့်ကျင်သည့် မည်သည့်အရာကမျှ ဘုရားသခင်၏အိမ်တော်မှာ မရှင်သန်နိုင်ပါ။ သမ္မာတရားနှင့်ဆန့်ကျင်သည့်အရာတစ်ခုခုကို တွေ့သည့် မည်သူမဆို ယင်းကို ဖော်ထုတ်ပြီး တားမြစ်ဖို့ ရပ်တည်နိုင်ပါသည်။ ဤသည်က ဘုရားသခင်၏အိမ်တော်မှာ သမ္မာတရားက ကြီးစိုးသည်ကို ပြပါသည်။ အစ်မလီကို တိုင်ကြားခြင်းနှင့်ပတ်သက်ပြီး ဘုရားသခင်၏ ဖြောင့်မတ်ခြင်းကို ကျွန်မ နားမလည်ခဲ့သကဲ့သို့၊ ဘုရားသခင်က အရာအားလုံးကို မြင်ပြီး အုပ်စိုးသည်ကို ကျွန်မ သဘောမပေါက်ခဲ့ပါ။ ခေါင်းဆောင်အတုအယောင်များနှင့် အန္တိခရစ်များသည် ဘုရားသခင်၏ အိမ်တော်မှာ ခြေကုပ်မယူနိုင်ပါ။ ကျွန်မမှာ ထမ်းဆောင်ဖို့ တာဝန်ရှိခြင်း၊ မရှိခြင်း၊ ကျွန်မ၏ကံကြမ္မာနှင့် အဆုံးသတ် မည်သို့ဖြစ်မည် မဖြစ်မည်တို့ အားလုံးက ဘုရားသခင်၏လက်ထဲမှာရှိပါသည်၊ မည်သည့် ခေါင်းဆောင်၏ လက်ထဲမှာမျှ မရှိပါ။ သူမကြောင့် ကျွန်မ နှောင့်နှေးနေ၍ မဖြစ်တော့ပါ။ ထို့ကြောင့် အစ်မလီ၏ ပြဿနာနှင့် ပတ်သက်ပြီး မှန်ကန်မှုရှိသည့် တိုင်ကြားစာတစ်ခု ရေးခဲ့သည်။ သိပ်မကြာမီတွင် အခြေအနေကို စုံစမ်းဖို့အတွက် ခေါင်းဆောင် တစ်ယောက်က ကျွန်မတို့ အသင်းတော်ကို ရောက်လာခဲ့သည်။ အခြေခံသဘောတရားများကို အခြေခံပြီး အစ်မလီသည် ခေါင်းဆောင် အတုအယောင် တစ်ယောက်ဖြစ်သည်ဟု သတ်မှတ်ဆုံးဖြတ်ခဲ့ပြီး သူမကို ထုတ်ပယ်ခြင်းခံခဲ့ရပါသည်။ ထိုနောက် အစ်မလီက ဘုရားရှိခိုးဝတ်ပြုခြင်း၊ ဆင်ခြင်သုံးသပ်ခြင်းမှတစ်ဆင့် မိမိကိုယ်ကိုယ် သိမြင်မှု အချို့ရရှိလာပြီး နောင်တရပြီး ပြောင်းလဲချင်ခဲ့ပါသည်။ နောက်ထပ် ရွေးချယ်ခံရသည့် အစ်မတစ်ယောက်က သမ္မာတရားကို လိုက်စားသည့်သူဖြစ်ပြီး အသင်းတော်အလုပ်အားလုံးက တဖြည်းဖြည်းနှင့် တိုးတက်လာခဲ့သည်။ ဘုရားသခင်၏ ဖြောင့်မတ်ခြင်းနှင့် ဘုရားသခင်၏ အိမ်တော်တွင် သမ္မာတရား အုပ်စိုးခြင်းကို ကျွန်မ မြင်ခဲ့ရသည်။ ခေါင်းဆောင်အတုအယောင်များကို တိုင်ကြားခြင်းမှတစ်ဆင့် ဘုရားသခင်က ကျွန်မ၏ တစ်ကိုယ်ကောင်းဆန်မှုနှင့် လှည့်စားမှုကို ဖော်ထုတ်ပြီး၊ ကျွန်မတို့၏ ဖောက်ပြန်ပျက်စီးမှုကို သန့်စင်ပေးပါသည်။ ဤသည်က ဘုရားသခင်က ကျွန်မတို့ကို ကယ်တင်ပြီး စုံလင်စေခြင်း အမှန်တကယ် ဖြစ်ပါသည်။


၅၉။ ရိုးသားသောတင်ပြချက်တစ်ခု၏ အသီးအပွင့်

ကျောက်မင် တရုတ်နိုင်ငံ 

၂၀၁၁ ခုနှစ် ဧပြီလက နိုင်ငံ၏အခြားဒေသတစ်ခုက အသင်းတော် တစ်ခုက ခေါင်းဆောင်ဖြစ်သည့် ယောင်လန်းနေရာကို ကျွန်မအစား ဝင်ရသည်။ နေရာလွှဲပြောင်းသည့်အချိန် ယောင်လန်းက အသင်းတော်၏ အခြေအနေကို အကျဉ်းချုပ်ရှင်းပြသည့်အခါ သူ့သမီး ရှောင်မင်းက ရေလောင်းရေးအကူ ဖြစ်ပြီး အသင်းတော်၏အလုပ်များနှင့် ကျွန်မရင်းနှီးလာအောင် ကူညီပေးလိမ့်မည်ဟု ပြောသည်။ သူက ထိုကဲ့သို့ သေချာရှင်းပြသည်ကိုကြားရသည့်အခါ၊ ကျွန်မသူ့ကို လေးစားချစ်ခင်မိသည်။ ယောင်လန်းက တော်တော် အရည်အချင်းရှိပြီး အသင်းတော်၏အလုပ်များကို ကောင်းကောင်းကိုင်တွယ်နိုင်သည့်ပုံ ဖြစ်သည်။ ထို့ကြောင့် အလုပ်များအများကြီးကို သူလုပ်နိုင်ခြင်းရှိမရှိကို ကျွန်မ သံသယမရှိခဲ့ပါ။ ဘုရားသခင်၏အလိုတော်ကို အလေးထားပြီးလျှင် အသင်းတော်၏ အလုပ်များကို ကောင်းစွာလုပ်ပါ့မည်ဟု ကျွန်မစိတ်ထဲမှာ သန္နိဌာန်ချခဲ့ပါသည်။

နောက်ရက်ကျတော့ ရှောင်မင်းက ကျွန်မကို အသင်းခေါင်းဆောင် အစည်းအဝေးကို ခေါ်သွားသည်။ ကျွန်မတို့ ဘုရားသခင်၏ နှုတ်ကပတ်တော်များကိုဖတ်ပြီး ကျွန်မကိုယ်တိုင်နှင့် ပတ်သက်သည့် အတွေ့အကြုံနှင့် နားလည်ထားသည့်အရာများ အနည်းငယ်မျှဝေခဲ့သည်။ အစ်မရှားက “အရင်ခေါင်းဆောင်ယောင်လန်းက ဘုရားသခင်ရဲ့ နှုတ်ကပတ်တော်တွေကို အဲဒီလို မိတ်သဟာယမဖွဲ့ဘူး။ သူက ‘ဒါကတော့ အားပေးတာ’၊ ‘ဒါကတော့ သတိပေးတာ’ လို့ တစ်ကြောင်းချင်းရှင်းပြတာ။” ဟု မကျေမနပ်နှင့်ပြောသည်။ အခြားညီအစ်ကိုမောင်နှမများကလည်း ယောင်လန်းက သမ္မာတရားကို မိတ်သဟာယဖွဲ့သည်မှာ အလွန်ရှင်းလင်းသည်ဟု ဝင်ထောက်ခံကြသည်။ ကျွန်မအလွန်အံ့သြပြီး “ဘုရားသခင်ရဲ့နှုတ်ကပတ်တော်တွေကို မိတ်သဟာယဖွဲ့တာက နှုတ်ကပတ်တော်တွေကို အခြေခံပြီး ကိုယ်ပိုင်အတွေ့အကြုံနဲ့ နားလည်မှုတွေကို မျှဝေတာမဟုတ်ဘူးလား။ ဘယ်လိုဖြစ်လို့ ယောင်လန်းက ဘုရားသခင်ရဲ့ နှုတ်ကပတ်တော်တွေကို လက်တွေ့လုပ်ဆောင်ပြီး ကြုံတွေ့ရတာကို မပြောရတာလဲ။ ဘာလို့ ညီအစ်ကိုမောင်နှမတွေကို ဘုရားသခင်ရဲ့ နှုတ်ကပတ်တော်တွေကို တစ်ကြောင်းချင်းရှင်းပြရတာလဲ။ အဲဒီလို မိတ်သဟာယဖွဲ့တာက သူတို့ကိုယ်သူတို့ သိပြီး သမ္မာတရားကို နားလည်နိုင်ပါ့မလား။” ဟု တွေးမိသည်။ ဘုရားသခင်၏ နှုတ်ကပတ်တော်များကို မိတ်သဟာယဖွဲ့ရခြင်း၏ အခြေခံသဘောတရားများကို တွေ့ဆုံပွဲများမှာ သူတို့နှင့် ဆွေးနွေးချင်ခဲ့သည်။ သို့ရာတွင် ပြီးနောက် ကျွန်မ “ငါက ဒီအသင်းတော်ကို အခုမှရောက်တာ။ ငါ့အလုပ်အတွက် ယောင်လန်းမှာ တာဝန်ရှိတယ်။ သူ့သမီးလည်းဒီမှာရှိတယ်။ ဘုရားသခင်ရဲ့ နှုတ်ကပတ်တော်တွေကို ယောင်လန်း မိတ်သဟာယဖွဲ့တာက အဓိပ္ပာယ်ကို တိုက်ရိုက်ရှင်းပြတာနဲ့ အတူတူပဲလို့ ပြောလိုက်ပြီးတော့ ဒီစကားကို သူပြန်ကြားရရင် ငါကရောက်တာနဲ့ သူ့အမှားတွေကို ထောက်ပြတယ်ဆိုပြီး ငါ့ကိုတစ်မျိုး ထင်သွားနိုင်တယ်။ သူစိတ်ဆိုးသွားရင် ငါလည်း နေရထိုင်ရခက်လိမ့်မယ်။” ဟု တွေးမိသည်။ ထို့ကြောင့် ကျွန်မက မည်သည့်အရာမျှမပြောဘဲ ဤအတိုင်း ထားလိုက်သည်။

တစ်ရက်တွင် အစ်မရှောင်က ရှောင်မင်းမသိအောင် ကျွန်မကို စာတစ်စောင်ပေးသည်။ စာထဲမှာ သူအရင်က ယောင်လန်းကို အကြံဉာဏ်ပေးခဲ့သော်လည်း၊ ယောင်လန်းက လက်မခံရုံတင်မကဘဲ၊ သူ့ကိုပါ ပိတ်ပင်ပြီး အိမ်ရှင်အနေနှင့် စီစဉ်ပေးရသည့် တာဝန်ကို သူ့ကို မပေးတော့ပါဟု ပြောသည်။ ကျွန်မ အလွန် အံ့သြသွားသည်။ “အစ်မရှောင်ပြောတာ ဟုတ်ကော ဟုတ်ရဲ့လား။ ယောင်လန်းက ဘာလို့သူများတွေကို ဖိနှိပ်ရမှာလဲ။” ဟု တွေးမိသည်။ ထို့နောက်တွင် အခြေအနေကို သေချာသိရစေဖို့ ကျွန်မ ရှောင်မင်းကို သွားတွေ့ခဲ့သည်။ အစ်မရှောင်က အလွန် စိတ်အားထက်သန်မှု ရှိသည်။ သို့ရာတွင် သူ့၏နားလည်မှုမှာ အမှားအယွင်းများရှိနေတတ်သည်ဟု ရှောင်မင်းက ပြောသည်။ ထို့နောက်တွင် အစ်မရှောင်ကို ဤနေရာတွင် ယုံကြည်သူအဖြစ်လူသိများပြီး သူ့အိမ်ကမလုံခြုံပါဟု သူက ထပ်ပြောသည်။ သူ့အိမ်မှာ လုံခြုံစိတ်ချရသည့် ပတ်ဝန်းကျင်တစ်ခုဖန်တီးဖို့ သူ့မှာဉာဏ်ပညာ မရှိပါဟု ပြောသည်။ သူက အစ်မရှောင်နှင့်ပတ်သက်ပြီး မကောင်းသည့်အရာများ အတော်အတန် ပြောသည်။ ကျွန်မ မိမိဘာသာ “ဒါတွေသာတကယ်ဆိုရင် အစ်မရှောင်က အိမ်ရှင်အနေနဲ့ စီစဉ်ပေးရတဲ့ တာဝန်နဲ့ မသင့်တော်ဘူး။ ဒါပေမဲ့ ဘာလို့ ယောင်လန်းက သူ့ကိုဖိနှိပ်တယ်လို့ ပြောရတာလဲ။ သူ့မှာယောင်လန်းကို မကျေနပ်တာမျိုးရှိလို့လည်း ဖြစ်နိုင်တယ်။” ဟု တွေးမိသည်။ သို့ရာတွင် ကျွန်မစိတ်ထဲမရှင်းသေးသောကြောင့်၊ အစ်မရှောင်အိမ်ကို သွားလည်ခဲ့သည်။ သူ့အိမ်က အခြားသူများနှင့်ယှဉ်ပါက၊ အိမ်ရှင်အနေနှင့် စီစဉ်ပေးဖို့ သင့်တော်ပြီး သူ့မှာဉာဏ်ပညာလည်းရှိသည်ကို ကျွန်မတွေ့ခဲ့ရသည်။ ထို့ကြောင့် ကျွန်မစပြီး နားမလည်နိုင်ဖြစ်လာသည်။ “ရှောင်မင်းပြောတာနဲ့လည်း လုံးဝမတူပါလား။ ယောင်လန်းကတကယ်ပဲ အစ်မရှောင်ကို ဖိနှိပ်နေတာများလား။” ဟု တွေးမိသည်။ အစ်မရှောင်ကို ကျွန်မထပ်မေးကြည့်သည့်အခါ၊ ယောင်လန်းက ပတ်ဝန်းကျင်လုံခြုံမှုမရှိသည်ကို အကြောင်းပြပြီး အသင်းတော်အကူများကိုလည်း တာဝန်မှရပ်ဆိုင်းခဲ့သည်၊ ထို့ကြောင့် ညီအစ်ကိုမောင်နှမများကို ရေလောင်းပေးမည့်သူ မရှိခဲ့ဘဲ၊ သူတို့ ပုံမှန်အသင်းတော်ဘဝကို မနေကြရပါသည်ကို ကျွန်မသိခဲ့ရသည်။ အစ်မရှောင်က ယောင်လန်းကို ထိုပြဿနာကိုထောက်ပြပြီး သူ့အစီအစဉ်များက မသင့်တော်သည်ကိုပြောသည့်အခါ၊ ယောင်လန်းက လက်မခံရုံသာမဟုတ်ဘဲ၊ အစ်မရှောင်ကိုပါ တာဝန်မှ ရပ်စဲခဲ့သည်။ အစ်မရှောင်၏ တင်ပြချက်စာကို ဖွင့်ပင်မဖတ်ပါ။ ယင်းကိုကြားရသည့်အခါ၊ ကျွန်မက မည်သို့ဖြစ်ရသည်ဟု တွေးလျက် အလွန်အံ့သြရသည်။ ယောင်လန်းက အရှင်းကြီးမှားနေသော်လည်း၊ အစ်မရှောင်ပြောသည်ကို လက်မခံဘဲ သူ့ကိုဖိနှိပ်ပြီး စာကိုလည်း ချောင်ထိုးထားခဲ့သည်။ သူက သမ္မာတရားကိုလက်ခံသည့်သူမဟုတ်သည်မှာ အသေအချာ ဖြစ်သည်။ ထို့နောက်မှသာလျှင် သူဘုရားသခင်၏နှုတ်ကပတ်တော်များကို မိတ်သဟာယဖွဲ့ပါက၊ သူ့၏ကိုယ်ပိုင် အတွေ့အကြုံနှင့် နားလည်မှုများအကြောင်းကို မည်သည့်အခါမျှ မပြောဘဲ၊ ဘုရားသခင်၏နှုတ်ကပတ်တော်များကို တလွဲရှင်းပြပြီး ညီအစ်ကို မောင်နှမများကို တလွဲအသိပေးသည်ကို သွားစဉ်းစားမိသည်။ ဘုရားသခင်၏ နှုတ်ကပတ်တော်များကို မိတ်သဟာယဖွဲ့ခြင်း၏ အခြေခံစည်းမျဉ်းများနှင့် သူလုပ်သည့်အရာနှင့်က လုံးဝဆန့်ကျင်ဘက်ဖြစ်လေသည်။ သူ့မှာတကယ့် ပြဿနာရှိနေနိုင်ပြီး ယင်းကိုကျွန်မ လူကြီးများကို တင်ပြဖို့လိုသည်ကို သဘောပေါက်ခဲ့သည်။ သို့မှသာ ဘုရားသခင်အိမ်တော်၏အလုပ်များ မနှောင့်နှေးမည်ဖြစ်သည်။ သို့ရာတွင် ပြီးလျှင် “အစ်မရှောင်ပြောပုံအရဆိုရင် ယောင်လန်းမှာ လူသားဆန်မှုနိမ့်ကျနေတယ်။ သူက အခုလောလောဆယ် ငါ့အလုပ်မှာ ဦးဆောင်တဲ့သူ။ အဲဒီတော့သူ့ကိုတိုင်တာ ငါဆိုတာသာသိသွားရင် ငါ့ကိုနှိပ်ကွပ်ပြီး တာဝန်ကနေ ရပ်ဆိုင်းလိုက်နိုင်တယ်” ဟု တွေးမိသည်။ ကျွန်မသက်ပြင်းချပြီး ဘာမှမပြောသညမှာ အကောင်းဆုံးဖြစ်သည်ဟု ဆုံးဖြတ်ခဲ့သည်။ သို့ရာတွင် အစ်မရှောင်ကိုလည်း အိမ်ရှင်အနေနှင့် စီစဉ်ပေးရသည့် တာဝန်ကို ပြန်လုပ်ရအောင် စီစဉ်ပေးဖို့ ဆုံးဖြတ်ခဲ့သည်။

နောက်ရက်အနည်းငယ်အကြာ မမျှော်လင့်ထားဘဲ အစ်မချန်ကလည်း ယောင်လန်း မကောင်းသည့်အရာများကို ကျွန်မကိုတိုင်လာသည်။ အစ်ကိုဝမ်နှင့် သူ့အမျိုးသမီးက ယခုမှ ဘာသာပြောင်းလာပြီး တရုတ်ပြည်ကွန်မြူနစ်ပါတီ၏ ဖမ်းဆီးဖိနှိပ်မှုများကို အနည်းငယ်ကြောက်သောကြောင့်၊ အိမ်ရှင်အနေနှင့် စီစဉ်ရသည့်တာဝန်ကို မလုပ်ရဲဖြစ်နေသည်။ ယောင်လန်းက သူတို့ကိုကူညီဖို့ သမ္မာတရားကို မိတ်သဟာယမဖွဲ့ပေးရုံသာမကဘဲ၊ သူတို့ကိုဆူပြီး အခြားသူများကိုလည်း ကူညီခွင့်မပေးခဲ့ပါ။ နောက်ဆုံးကျတော့ အစ်ကိုဝမ်တို့ လင်မယားက အနှုတ်လက္ခဏာဆောင်သည့်ဘက်ကိုရောက်သွားပြီး တွေ့ဆုံပွဲများကို မတက်ချင်တော့ပါ။ အစ်မချန်က ယောင်လန်းကို ညီအစ်ကိုမောင်နှမများကို ဤကဲ့သို့ ဆက်ဆံရမည်မဟုတ်ဟုပြောသည့်အခါ၊ သူက သူ့ကိုယ်သူလုံးဝပြန်မသုံးသပ်ခဲ့ဘဲ အစ်မချန်၏လုံခြုံမှုကို စိတ်မချရပါဟု လျှောက်ပြောခဲ့သည်။ ပြီးလျှင် အစ်မချန်ကို အသင်းတော်မှ သုံးလ လေးလလောက်ပယ်ထားခဲ့ပြီး အသင်းတော်ဘဝမှာ ပါဝင်ခွင့်မပေးခဲ့ပါ။ ရေလောင်းပေးသည့်တာဝန်ကို ထမ်းဆောင်နေသည့် ညီအစ်မ တစ်ယောက်လည်း ရှိသည်။ တွေ့ဆုံပွဲများတွင် ဘုရားသခင်၏နှုတ်ကတော်များကို သူမ၏မိတ်သဟာယမှာထည့်သွင်းသည်၊ သူမထုတ်ဖော်နေသည့် အကျင့်ပျက်စိတ်သဘောထားများနှင့် ပတ်သက်ပြီး လုံးဝပွင့်ပွင့်လင်းလင်းနှင့် ရိုးရိုးသားသားပြောလေ့ရှိသည်။ ယောင်လန်းက ထိုအခွင့်အရေးကို အသုံးချပြီး သူမကို တာဝန်မှ ထုတ်ပယ်ခဲ့သည်။ ပြီးလျှင် သူ့သမီး ရှောင်မင်ကို ရေလောင်းပေးရသည့် တာဝန်ကို ရာထူးတိုးပေးခဲ့ပြီး နောက်ကျပါက ဘုရားသခင်အိမ်တော်မှာ အရေးပါသည့်တာဝန်များကို လုပ်ဆောင်မည်ဖြစ်သောကြောင့်၊ ညီအစ်ကိုမောင်နှမများကိုလည်း သူမကို ကောင်းကောင်းလေ့ကျင့်ပေးဖို့ ပြောခဲ့သည်။ ယောင်လန်းက သူမ၏အမျိုးသားကိုလည်း အသင်းခေါင်းဆောင်အဖြစ်ရာထူးတိုးပေးခဲ့ပြီး တကယ်တမ်းဆို သူမ၏အမျိုးသားက စစ်မှန်သည့်ယုံကြည်သူပင်မဟုတ်ဘဲ၊ တွေ့ဆုံပွဲများမှာ တန်ဖိုးရှိသည့်မည်သည့်အရာကိုမျှ မိတ်သဟာယမဖွဲ့နိုင်ခဲ့ပါ။ ယောင်လန်းကမူ သူမ၏စိတ်ခံစားချက်ကိုသာ ဦးစားပေးခဲ့သည်။ သူမ၏အမျိုးသားကို အသင်းတော်ကိုခေါ်လာပြီး အသင်းခေါင်ဆောင် ခန့်ခဲ့သည်မှာ စီမံရေးဆိုင်ရာ ဆုံးဖြတ်ချက်များကို ပြင်းပြင်းထန်ထန် ချိုးဖောက်လိုက်ခြင်းဖြစ်သည်။ သူမ မကောင်းသည့်အရာများက ထိုနေရာပင် မပြီးသေးပါ။ ယောင်လန်းနှင့် သူမ၏သမီးက အသင်းတော်ကို သက်ဦးဆံပိုင်စနစ်ကဲ့သို့ အုပ်ချုပ်ခဲ့ပြီး သူမကိုမြင်သည်နှင့်ကြောက်ပြီး မည်သည့်အရာမျှမပြောရဲအောင် ညီအစ်ကိုမောင်နှမများကို သူတို့ သဘောအတိုင်း အမိန့်ပေးပြီး ဖိနှိပ်ခဲ့သည်။ အစ်မချန်းပြောတာကိုနားထောင်ပြီး ကျွန်မအံ့သြကာ စိတ်လည်းတိုမိသည်။ အစက ယောင်လန်း ကျွန်မကို သူမ၏အလုပ်များလွှဲပေးသည့်အခါ၊ အလုပ်များအားလုံး အဆင်ပြေချောမွေ့သည်ဟု ပြောသည့်အခါ၊ ကျွန်မသူ့ကို လေးစားအားကျခဲ့သည်။ သို့ရာတွင် ယင်းတို့အားလုံးက အလိမ်အညာများသာ ဖြစ်သည်။ မိတ်သဟာယမှာ ဘုရားသခင်၏ နှုတ်ကပတ်တော်များကို တလွဲကိုးကားပြီး စာများနှင့် အယူဝါဒများကိုပြောပြီး ညီအစ်ကိုမောင်နှမများကို အသိအမှားများပေးခဲ့ရုံသာမကဘဲ၊ သူမနေရာရထားသည့် ကောင်းချီးကို သာယာပြီး ညီအစ်ကိုမောင်နှမများကိုလည်း အနိုင်ကျင့်ခဲ့သည်။ အသင်းတော်ကို အာဏာရှင်ဆန်စွာ အုပ်ချုပ်ပြီး သူမ၏ သဘောအတိုင်း အခြားသူများကိုဖိနှိပ်ပြီး တာဝန်မှ ထုတ်ပယ်ခဲ့သည်။ သူမနှင့်နီးစပ်သည့်သူများကို မြေတောင်မြှောက် ရာထူးတိုးပေးခဲ့ပြီး ဆွေမျိုးကောင်းစားရေးဝါဒကို ကျင့်သုံးခဲ့သည်။ သူမ၏သိက္ခာမဲ့ပြီး ဂရုမစိုက်သည့် အပြုအမူများ၊ သူမ၏ များပြားလှသည့် မကောင်းမှုများက သူမက အရိုးစွဲနေသည့် အန္တီခရစ်တစ်ယောက်ဖြစ်သည်ကို ပြသနေသည်။ ယခုဆိုလျှင် သူမ၏ တာဝန်ကပိုကျယ်ပြန့်လာသည့်အတွက် ညီအစ်ကိုမောင်နှမများ ပို၍ထိခိုက်မည်မှာ သေချာသည်။ လူကြီးများကို အမြန်ဆုံးတိုင်ပြီး အသင်းတော်၏အလုပ်များကို ထိန်းသိမ်းရမည်ကို ကျွန်မသိခဲ့သည်။ သို့ရာတွင် သူမကိုတိုင်ဖို့လုပ်သည့်အချိန် ကျွန်မ စိုးရိမ်ပြီး “ယောင်လန်းက ငါ့အလုပ်ကို စီမံခန့်ခွဲတဲ့သူ။ ငါတိုင်တယ်ဆိုတာကို သိသွားရင်၊ သူ့အပြုအမူတွေအရဆိုရင် ငါ့ကိုအသင်းခေါင်းဆောင် အဖြစ်ကနေ ရပ်စဲပြီး အိပ်ပြန်ပို့လိုက်နိုင်တယ်။ အကြောင်းရှာပြီး ဖိနှိပ်အပြစ်ပေးတာမျိုးတောင် လုပ်နိုင်တယ်။ ငါ့ဘဝ အရမ်း ခက်ခဲသွားလိမ့်မယ်။ အသင်းတော်ကနေ နှင်ထုတ်ခံရရင် ဘယ်လိုလုပ်မလဲ။ အဲဒီအခါကျရင် ငါ့ရဲ့ဘုရားသခင်ကို ယုံကြည်သက်ဝင်တဲ့လမ်းကြောင်း အဆုံးသတ်သွားနိုင်တယ်။ ငါလက်တွေ့ကျမှဖြစ်မယ်။ အသင်းတော် အလုပ်တွေ အရင်လုပ်ပြီးမှပဲ ကြည့်လုပ်ရမယ်။” ဟုတွေးမိသည်။ သို့နှင့်ပင် မိမိကိုယ်ကိုယ်ကာကွယ်ဖို့အတွက် သူမကိုမတိုင်ဘဲ၊ သူမအကြောင်းကို မထုတ်ဖော်ဖို့ ကျွန်မ ဆုံးဖြတ်ခဲ့သည်။ သို့ရာတွင် နောက်တွေ့ဆုံပွဲမှာ ဖိနှိပ်ခံထားရသည့် ညီအစ်ကိုမောင်နှမများ၏ မျှော်လင့်နေသည့် အကြည့်များကို မြင်ရသည့်အခါ၊ ကျွန်မ အလွန် စိတ်မချမ်းမသာဖြစ်ရပြီး လိပ်ပြာမလုံခဲ့ပါ။ ပြီးလျှင် ရှောင်မင်းက ယောင်လန်း သမ္မာတရားကို မိတ်သဟာယဖွဲ့ခြင်းက မည်မျှတော်ကြောင်းကို အသင်းတော်မှာ ပတ်ကြွားပြီး ညီအစ်ကိုမောင်နှမများကို တင်းကျပ်ပြီး ချိုးချိုးနှိမ်နှိမ် ပြောဆိုသည့်အကြောင်း သူတို့ပြောနေသည်ကို ကြားရသည့်အခါ၊ ကျွန်မ ပို၍ စိတ်တိုမိသည်။ “ယောင်လန်းနဲ့ ရှောင်မင်း မကောင်းတာတွေကို လူကြီးတွေကို တိုင်မှဖြစ်မယ်။ သူတို့အကျင့်ယုတ်ပြီး ညီအစ်ကိုမောင်နှမတွေကို စိတ်ရှိတိုင်း ဖိနှိပ်နေတာကို ငါ ခွင့်မပြုနိုင်ဘူး။” ဟု မိမိဘာသာတွေးမိသည်။ ထိုသို့နှင့် သူတို့အကြောင်း ညီအစ်ကိုမောင်နှမများ ပြောသည့်အရာများကို အကုန်ချရေးသည်။ သို့ရာတွင် တွေ့ဆုံပွဲပြီးသည့်အခါ ကျွန်မစိတ်မပြတ်မသားဖြစ်ပြန်သည်။ ယောင်လန်းကသိသွား၍ ကျွန်မကိုအပြစ်ပေးပါက မည်သို့လုပ်မည်နည်း။ သို့ရာတွင် ကျွန်မကိုယ်ကျွန်မကာကွယ်ပြီး သူတို့နှစ်ယောက်အကြောင်းကို မဖော်ထုတ်ပါကလည်း၊ ကျွန်မ မကောင်းမှုလုပ်နေခြင်းသာ မဟုတ်ပါလား။ ကျွန်မဘေးကျပ်နံကျပ်ဖြစ်ခဲ့ရပြီး စိတ်မွန်းကျပ်လွန်း၍ အသက်ရှုရပင် မဝခဲ့ပါ။ မျက်ရည်များနှင့် ကျွန်မဒူးထောက်ပြီး ဘုရားသခင်ကို ဆုတောင်းသည်၊ “အဖ ဘုရားသခင်၊ ယောင်လန်းနဲ့ သူ့သမီးကို ခေါင်းဆောင်တွေနဲ့ တိုင်ချင်ပေမဲ့ သူတို့ကကျွန်မကိုပြန်အငြှိုးထားပြီး ဒုက္ခပေးမည်ကိုကြောက်နေမိပါတယ်။ ဘုရားသခင်၊ အမှောင်ထုရဲ့ အားအင်တွေရဲ့ ဖိနှိပ်မှုကနေ လွတ်မြောက်ကာ သမ္မာတရားကို လက်တွေ့လုပ်ဆောင် ပြီး အသင်းတော်ရဲ့အလုပ်တွေကို ထိန်းသိမ်းနိုင်အောင် ကျွန်မကိုလမ်းပြပေးတော်မူပါ” ဟုပြောခဲ့သည်။

ဆုတောင်းပြီးလျှင် ဘုရားသခင်၏နှုတ်ကပတ်တော်များမှ ဤသည်ကို ဖတ်ခဲ့ပါသည် “သင်တို့အားလုံးက ဘုရားသခင်၏ ဝန်ထုပ်ဝန်ပိုးကို အရေးထားကာ၊ အသင်းတော်၏ သက်သေခံချက်ကို ကာကွယ်ပြောဆိုမည်ဟု ပြောကြသော်လည်း၊ သင်တို့ထဲမှ မည်သူသည် ဘုရားသခင်၏ ဝန်ထုပ်ဝန်ပိုးကို အမှန်တကယ် အရေးထားခဲ့ကြပြီနည်း။ သင့်ကိုယ်သင် မေးလော့- သင်သည် ဘုရားသခင်၏ ဝန်ထုပ် ဝန်ပိုးကို ထည့်သွင်းစဉ်းစားမှု ပြသပြီးသော သူတစ်စုံတစ်ဦးလော။ ဘုရားသခင်အတွက် ဖြောင့်မတ်ခြင်းတရားကို သင်လက်တွေ့ လုပ်ဆောင်နိုင်သလော။ ငါ့အတွက် သင်ထရပ်ကာ ပြောဆိုနိုင်သလော။ သင်သည် သမ္မာတရားကို တည်ကြည်ခိုင်မာစွာ လက်တွေ့လုပ်ဆောင် နိုင်သလော။ စာတန်၏ လုပ်ရပ်အားလုံးကို ဆန့်ကျင်တိုက်ခိုက်ရလောက်အောင် သင်သည် ရဲရင့်သလော။ သင်သည် သင်၏ စိတ်ခံစားမှုများကို ဘေးဖယ်ကာ၊ ငါ၏ သမ္မာတရားအတွက် စာတန်ကို ဖော်ထုတ်ပေးနိုင်မည်လော။ သင့်အထဲတွင် ငါ၏ ရည်ရွယ်ချက်များ ပြည့်စုံစေခွင့် သင် ပေးနိုင်သလော။ အရေးအပါဆုံးသော အခိုက်အတန့်များတွင် သင်၏နှလုံးသားကို သင် ဆက်ကပ်ပြီးပြီလော။ သင်သည် ငါ၏အလိုကို လုပ်ဆောင်သောသူ တစ်စုံတစ်ဦးလော။ ဤမေးခွန်းများကို သင့်ကိုယ်သင် မေးပြီး ၎င်းတို့နှင့်ပတ်သက်၍ မကြာခဏ စဉ်းစားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) ဘုရားသခင် နှုတ်ကပတ်တော်များ၏ ဖွင့်လှစ်ပြသမှုများကို ဖတ်လိုက်ရသည့်အခါ၊ ကျွန်မက မိမိကိုယ်ကိုယ် အလွန်ရှက်မိသည်။ ကျွန်မက ဘုရားသခင်ကို ယုံကြည်‌သော်လည်း၊ ကျွန်မရင်ထဲမှာ ဘုရားသခင်ရှိမနေပါ။ ဘုရားသခင်၏ တာဝန်ပေးစေခိုင်းချက်ကို အလေးမထားခဲ့ဘဲ၊ ပြဿနာများနှင့် ကြုံတွေ့လာရသည့်အချိန်မှာ ကျွန်မကိုယ်ကျိုးအတွက်သာ စဉ်းစားခဲ့သည်။ ဘုရားသခင်အိမ်တော်၏အလုပ်များကို ကျွန်မလုံးဝမကာကွယ်ခဲ့ပါ။ ယောင်လန်းက ဘုရားသခင်၏နှုတ်ကပတ်တော်များကို တလွဲကိုးကားပြီး ရှင်းပြသည်၊ အသင်းတော်မှာ ဗိုလ်ကျပြီး ညီအစ်ကိုမောင်နှမများကို ဖိနှိပ်အပြစ်ပေးသည်ကို ကျွန်မ ရှင်းရှင်းလင်းလင်း တွေ့ခဲ့ပါသည်။ သူမနှင့်နီးစပ်သည့်သူများကို ရာထူးတိုးပေးပြီး သူမ အဖွဲ့တောင့်လာစေဖို့ အခြားသူများကို စိတ်ကူးပေါက်သကဲ့သို့ ရာထူးမှထုတ်ပယ်ခဲ့သည်။ အသင်းတော်ဘဝကို ဆိုးဆိုးရွားရွား နှောင့်ယှက်ဖျက်ဆီးပြီး ညီအစ်ကိုမောင်နှမများကို တင်းကျပ်ပြီး ဒုက္ခပေးနေသည်။ အထူးသဖြင့် ယခု သူမကပိုလုပ်ပိုင်ခွင့်ရလာသည့်အခါ၊ ညီအစ်ကိုမောင်နှမများကို ပို၍ ဒုက္ခပေးနိုင်သွားပြီဖြစ်သည်။ သို့ရာတွင် ယောင်လန်း၏အရှိန်အဝါနှင့် လွှမ်းမိုးမှုကို ကျွန်မကြောက်ခဲ့သည်။ သူမကဖိနှိပ်ပြီး ထုတ်ပယ်လိုက်၍ ကျွန်မနေရာနှင့် အနာဂတ်တက်လမ်းပျောက်ဆုံးမည်ကို ကြောက်ခဲ့သည်။ သူမနှင့် သူ့သမီးကကျွန်မကိုအငြှိုးနှင့် ဒုက္ခပေးမည်ကို ကျွန်မ ကြောက်ခဲ့သည်။ ထို့ကြောင့် အခြေခံစည်းမျဉ်းများကို ဆုပ်ကိုင်ပြီး သူတို့အကြောင်းကို မတိုင်ရဲခဲ့ပါ။ သို့နှင့် အန္တိခရစ်နှင့် အကျင့်မကောင်းသည့်သူများက အသင်းတော်ကို ဖျက်လိုဖျက်ဆီးလုပ်နေသည်ကို သိသိကြီးနှင့် လက်ပိုက်ကြည့်နေခဲ့သည်။ ညီအစ်ကိုမောင်နှမများ ဖိနှိပ်ခံရပြီး သူတို့ဘဝများထိခိုက်ရသော်လည်း၊ ကျွန်မက ခိုင်ခိုင်မာမာ ရပ်တည်ပြီး စာတန်ကို မဖော်ထုတ်ရဲခဲ့ပါ။ ကျွန်မ မည်မျှပင် အသုံးမကျ၊ အတ္တကြီးပြီး ဆိုးယုတ်လိုက်သနည်း။ ပြီးလျှင် ဘုရားသခင်၏နှုတ်ကပတ်တော်များထဲမှာ ဤကဲ့သို ပြောထားသည်ကို ဖတ်ခဲ့ရပါသည်၊ “လူသားသည် စာတန်၏ နက်ရှိုင်းစွာ ဖျက်ဆီးခြင်း ခံခဲ့ရသည်။ စာတန်၏ အဆိပ်သည် ခပ်သိမ်းသော လူပုဂ္ဂိုလ်တိုင်း၏ အသွေးထဲ၌ စီးဆင်းနေပြီး လူသား၏ သဘာဝဗီဇသည် ဖောက်ပြန်ကာ ဆိုးယုတ်၍ ခေတ်နောက်ပြန်ဆွဲတတ်ပြီး စာတန်၏ ဒဿနများနှင့် ပြည့်နှက်နေ၍ ထိုဒဿနများထဲ၌ နစ်မြုပ်နေ၏၊ ၎င်းတစ်ရပ်လုံးသည် ဘုရားသခင်ကို ဆန့်ကျင်ပုန်ကန်သော သဘာဝဗီဇတစ်ခုပင် ဖြစ်သည်။ ထို့ကြောင့်ပင် လူတို့သည် ဘုရားသခင်ကို ခုခံကြပြီး ဆန့်ကျင်ကြခြင်း ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) “စာတန်၏အဆိပ်မှာ မည်သည့်အရာဖြစ်ကြောင်းနှင့် ပတ်သက်၍၊ ယင်းကို စကားလုံးများဖြင့် အပြည့်အဝ ဖော်ပြနိုင်၏။ ဥပမာအားဖြင့်၊ ဒုစရိုက်ကိုပြုသူအချို့ကို ၎င်းတို့ အဘယ်ကြောင့် မကောင်းမှုပြုကြသည်ကို သင်မေးပါက၊ သူတို့က ‘လူတိုင်း ကိုယ့်အတွက်သာ ကိုယ်ကြည့်ပြီး၊ ဘယ်သူသေသေ ငတေမာပြီးရော ဖြစ်သောကြောင့်’ ဟု ဖြေကြလိမ့်မည်။ ဤတစ်ခုတည်းသောစကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ တွေးခေါ်မှုစနစ်သည် လူသားတို့၏ အသက်တာများ ဖြစ်လာပြီဖြစ်သည်။ သူတို့သည် အမှုအရာများကို ဤရည်ရွယ်ချက် သို့မဟုတ် ထိုရည်ရွယ်ချက်အတွက် ပြုလုပ်ကောင်းပြုလုပ်ကြသော်လည်း၊ ထိုသူတို့သည် ယင်းကို မိမိတို့အတွက်သာ ပြုကြခြင်းဖြစ်သည်။ ကိုယ့်အတွက်သာ ကိုယ်ကြည့်၊ ဘယ်သူသေသေ ငတေမာပြီးရော ဖြစ်သောကြောင့်၊ သူတို့သည် မိမိတို့၏ကိုယ်ပိုင် အကျိုးအတွက်သာ အသက်ရှင်သင့်ပြီး၊ အစားအစာနှင့် ကောင်းမွန်သော အဝတ်အစားအတွက် ရာထူးကောင်းတစ်နေရာ ရရှိရန် သူတို့ အရာရာကို အစွမ်းကုန် ကြိုးစားလုပ်ဆောင်သင့်သည်ဟု အယောက်တိုင်းက ထင်မှတ်ကြသည်။ ‘ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက်နှင့် ဒဿနအမြင်ဖြစ်ပြီး ၎င်းက လူသား၏ သဘာဝဗီဇကိုလည်း ကိုယ်စားပြုလေသည်။ စာတန်၏ ဤစကားများမှာ အတိအကျဆိုရလျှင် စာတန်၏ အဆိပ်ဖြစ်ပြီး၊ လူတို့က ယင်းကို နှလုံးသွင်းကြသည့်အခါတွင်၊ ယင်းသည် သူတို့၏ သဘာဝဗီဇ ဖြစ်လာသည်။ စာတန်၏ သဘာဝဗီဇမှာ ဤစကားလုံးများအားဖြင့် ထုတ်ဖော်ခြင်းခံရသည်။ ယင်းတို့က ၎င်းကို လုံးလုံး ကိုယ်စားပြု၏။ ဤအဆိပ်သည် လူတို့၏ အသက်များဖြစ်လာသည့်အပြင်၊ သူတို့တည်ရှိမှု၏ အခြေခံအုတ်မြစ်ဖြစ်လာပြီး ဖောက်ပြန်ပျက်စီးသော လူသားမျိုးနွယ်က နှစ်ထောင်ချီ၍ ဤအဆိပ်၏ အုပ်စိုးခြင်းကို မပြောင်းမလဲ ခံလာရပြီဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပေတရု၏လမ်းကြောင်းအတိုင်း လျှောက်လှမ်းနည်း”) ကျွန်မဟာ စာတန်၏ချနင်းခြင်း၊ အကျင့်ပျက်အောင်လုပ်ခြင်းခံထားရသည်ကို၊ ကျွန်မကိုယ်တိုင် ပို၍ပို၍ အတ္တကြီး ဆိုးယုတ်လာသည့်အထိ ကျွန်မ၏ အသွေးထဲအသားထဲမှာ စာတန်၏အဆိပ်များ၊ အတွေးအခေါ်များနှင့် စံနှုန်းများပြည့်နှက်နေခဲ့သည်ကို ဘုရားသခင်၏နှုတ်ကပတ်တော်များက ကျွန်မကို ပြသခဲ့ပါသည်။ “မိမိကိုယ်သာ ကိုးကွယ်ရာဖြစ်၏၊” တို့၊ “တစ်စုံတစ်ရာ မှားယွင်းသည်ကို သိသည့်အခါ၊ နည်းနည်းပြောသည်က ပိုကောင်း၏” တို့၊ “မိမိကိုယ်ကို ကာကွယ်ရန် ဆိတ်ဆိတ်ငြိမ်နေ၍ အပြစ်တင်ခံရမှုမှ လွတ်မြောက်ရန်သာ ကြိုးစားပါ” ဆိုသည့် စာတန်၏အဆိပ်များနှင့် နေထိုင်ခဲ့သည်။ ကျွန်မ၏အတွေးအခေါ်များ အကုန်လုံး ပျက်ယွင်းလာပြီး ဘဝကို ဆိုးရွားသည့်စံနှုန်းများ၊ အမြင်များနှင့် နေခဲ့သည်။ ကျွန်မ၏ကိုယ်ကျိုး၊ အနာဂတ်တက်လမ်းနှင့် ကျွန်မကံကြမ္မာကို အရာရာထက် ပို၍ အရေးကြီးသည်ဟု သဘောထားခဲ့သည်။ ယောင်လန်းနှင့် သူမ၏ဆိုးယုတ်သည့် အန္တိခရစ်စွမ်းအားများက အသင်းတော်က ညီအစ်ကိုမောင်နှမများကို ဒုက္ခပေးနေသည်ကို မြင်ရသည့်အခါ၊ သူတို့ကိုဖော်ထုတ်ပြီး တိုင်ရမည်ကို ကျွန်မသိခဲ့သည်။ သို့ရာတွင် ကျွန်မဖိနှိပ်ခံရပြီး နေရာနှင့် အနာဂတ် တက်လမ်းပျောက်ဆုံးမှာကို ကြောက်ခဲ့သည်။ ကျွန်မမည်မျှ အားတင်းထားထား မလုပ်ရဲခဲ့ပါ။ ထို့ကြောင့် အန္တိခရစ်များကို အသင်းတော်ကို ဖျက်လိုဖျက်ဆီး လုပ်ခွင့်ပြုခဲ့သည်။ ကျွန်မက မျက်နှာရအောင်နေခဲ့ပြီး ဘက်မလိုက်သည့် စကားတစ်ခွန်းပင် မပြောရဲခဲ့ပါ။ စာတန်၏အဆိပ်များထဲမှာ မရုန်းနိုင်အောင်ပိတ်မိနေပြီး သူ့၏အစေအပါး၊ ခွေးတစ်ကောင်ကဲ့သို့ ဖြစ်လာသည်ကို သတိထားမိသည်။ ယင်းကို ဘုရားသခင်က ရွံရှာစက်ဆုပ်ပြီး ကျွန်မက ဘုရားသခင်၏ရှေ့မှောက်မှာ နေထိုင်ဖို့မထိုက်တန်ပါ။ ဘုရားသခင်၏ လမ်းညွှန်မှုနှင့် အလုပ်များလုပ်ရသည်ကို ကျွန်မနှစ်များစွာ ပျော်ရွှင်ခဲ့ပြီး အသင်းတော် ခေါင်းဆောင်အနေနှင့် ကျွန်မအမှုတော်ကိုထမ်းဆောင်နိုင်အောင် သူက မြေတောင်မြှောက်ပေးခဲ့သည်။ ကျွန်မကမူ ယင်းကို တန်ဖိုးထားရမည်ကို မသိခဲ့ဘဲ၊ ညီအစ်ကိုမောင်နှမများကို စောင့်ရှောက်ဖို့နှင့် ဘုရားသခင် အိမ်တော်၏အလုပ်များကို ထိန်းသိမ်းဖို့ မစဉ်းစားခဲ့ပါ။ ဂုဏ်သိက္ခာ လုံးဝမရှိဘဲ၊ ကျွန်မ၏အတ္တကြီးသည့်စိတ်ဆန္ဒများနှင့်သာ ပြည့်နှက်ပြီး နေထိုင်ခဲ့သည်။ ညီအစ်ကိုမောင်နှမများ၏ယုံကြည်ကိုးစားမှုနှင့် ကိုက်ညီအောင် မနေနိုင်ခဲ့သည့်အပြင် ဘုရားသခင်၏ တာဝန်ပေးစေခိုင်းချက်ကိုလည်း မကျေပွန်ခဲ့ပါ။ ထိုသို့ တွေးမိသည့်အခါ၊ အလွန်အတ္တကြီးပြီး ဆိုးယုတ်၍ ကျွန်မကိုယ့်ကိုယ်ကိုယ်မုန်းတီးပြီ ဝန်ချတောင်းပန်ဖို့ ဘုရားသခင်ကို ဆုတောင်းခဲ့သည်။ ကျွန်မကို ခွန်အားများပေးပြီး ဤအမှောင်လွှမ်းမိုးမှုများမှ ရုန်းထွက်ကာ သမ္မာတရားကို လက်တွေ့လုပ်ဆောင်နိုင်အောင် လမ်းပြပေးဖို့ တောင်းဆိုခဲ့သည်။

ပြီးလျှင် ဘုရားသခင်နှုတ်ကပတ်တော်များထဲက ဤသည်ကို ဖတ်ခဲ့ပါသည်။ “ဘုရားသခင်၏ စိတ်နေသဘောထားမှာ သက်ရှိသက်မဲ့ အရာအားလုံးတို့ကို အုပ်စိုးသောသူနှင့် သက်ဆိုင်ပြီး ဖန်ဆင်းခြင်းခပ်သိမ်း၏ သခင်နှင့် သက်ဆိုင်သည်။ သူ၏ စိတ်နေသဘောထားသည် ဂုဏ်ပြုခြင်း၊ တန်ခိုး၊ မြင့်မြတ်ခြင်း၊ ကြီးမြတ်ခြင်းကို ကိုယ်စားပြုပြီး အရေးကြီးဆုံးမှာ သာလွန်ကြီးစိုးခြင်းကို ကိုယ်စားပြုသည်။ သူ၏စိတ်နေသဘောထားသည် သြဇာအာဏာ၏ သင်္ကေတဖြစ်ပြီး ဖြောင့်မတ်သောအရာအားလုံး၏ သင်္ကေတဖြစ်ကာ လှပ၍ ကောင်းမွန်သည့်အရာအားလုံး၏ သင်္ကေတလည်း ဖြစ်ပေသည်။ ထိုထက်မက ထိုစိတ်နေသဘောထားသည် အမှောင်ထုနှင့် မည်သည့် ရန်သူအင်အားကမျှ အနိုင်ယူ၍မရနိုင်သောက၊ သို့မဟုတ် ထိပါး၍ မရနိုင်သော သူ၏ သင်္ကေတဖြစ်ပြီး၊ မည်သည့်ဖန်ဆင်းခံ သတ္တဝါကမျှ ပုန်ကန်ပြစ်မှား၍ မရနိုင်သော (ပုန်ကန်ပြစ်မှားခြင်းကိုလည်း သူသည်းခံမည် မဟုတ်ပေ)ခ သူ၏ သင်္ကေတလည်း ဖြစ်သည်။ သူ၏စိတ်နေသဘောထားသည် အမြင့်ဆုံးသောတန်ခိုး၏ သင်္ကေတဖြစ်၏။ မည်သည့်လူကမျှ၊ သို့မဟုတ် မည်သည့်လူအများကမျှ သူ၏အမှု၊ သို့တည်းမဟုတ် သူ၏စိတ်နေသဘောထားကို မနှောင့်ယှက်နိုင်ပေ၊ သို့မဟုတ် နှောင့်ယှက်ခွင့်ရှိမည်လည်း မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ စိတ်နေသဘောထားကို နားလည်ရန်မှာ အလွန်အရေးကြီးပေ၏) ဘုရားသခင်က အရာခပ်သိမ်းကိုအုပ်စိုးပြီး သူ့၏ စိတ်သဘောထားက အမြင့်ဆုံးအာဏာ၏ သင်္ကေတဖြစ်ပြီး မည်သည့်ရန်သူနှင့် အမှောင်စွမ်းအားများကမှ ဘင်းကို ပုန်ကန်ပစ်မှား၍မရသည်ကို ဘုရားသခင်၏နှုတ်ကပတ်တော်များမှတစ်ဆင့် ကျွန်မနားလည်ခဲ့သည်။ ဘုရားသခင်က စာတန်၏ အနှောင့်အယှက်ပေးသည့် မကောင်းသည့် အင်အားစုများကို အသင်းတော်မှ သန့်စင်ဖယ်ရှင်းပြီး အပြီးအပြတ် နှိမ်နင်းပစ်လိမ့်မည်။ ယင်းက ဘုရားသခင်လုပ်ဆောင်မှု၏ ဦးတည်ချက်ဖြစ်ပြီး ဘုရားသခင်သည် ယင်းကိုပြီးမြောက်မည်မှာလည်း အမှန်တကယ်ပင် ဖြစ်ပါသည်။ ယောင်လန်းက အသင်းတော်ကို အာဏာရှင်ကဲ့သို့ အုပ်ချုပ်သည်။ ညီအစ်ကိုမောင်နှမများကို ထိန်းချုပ်ဖိနှိပ်ပြီး သူမနှင့်နီးစပ်သည့်သူများကိုတော့ မြှောက်စားပြီး ထီးနန်းတစ်ခု တည်ဆောက်နေသည်။ သူမက ဘုရားသခင်၏ လုပ်ဆောင်မှုကို နှောင့်ယှက်ဖျက်ဆီးသည်၊ မကောင်းမှုမျိုးစုံလုပ်ပြီး ဘုရားသခင်၏စိတ်သဘောထားကို ဆိုးဆိုးရွားရွား ပုန်ကန်ပြစ်မှားသည်။ သူမက အသင်းတော်မှ အနှေးနှင့် အမြန် ဖယ်ရှားခံရတော့မယ့် အန္တိခရစ်မကောင်းဆိုးဝါးတစ်ယောက်သာ ဖြစ်သည်။ ဘုရားသခင်၏ အိမ်တော်က ယခင်က မကောင်းသည့်လူများ၊ အန္တိခရစ်များစွာတို့ကို ထုတ်ပယ်ခဲ့သည်ကို ကျွန်မ တွေးမိသည်။ သူတို့ မည်မျှရက်စက်ကြမ်းကြုတ်ပါစေ၊ ခဏသာ အောင်မြင်ပြီး အဆုံးသတ်တွင် ဘုရားသခင်၏ပြစ်ဒဏ်ပေးမှုမှ မလွတ်မြောက်နိုင်ပါ။ ယင်းက ဘုရားသခင်၏ ဖြောင့်မတ်မှု မဟုတ်ပါလား။ သို့ရာတွင် ကျွန်မက ဘုရားသခင်၏ဖြောင့်မတ်မှုကို နားမလည်ခဲ့ဘဲ၊ ဘုရားသခင်၏အိမ်တော်မှာ သမ္မာတရားနှင့် ဖြောင့်မတ်မှုက အမြဲတမ်းလွှမ်းမိုးပြီး ဘုရားသခင်က အုပ်စိုးသည်ကို မယုံကြည်ခဲ့ပါ။ ဘုရားသခင်၏အိမ်တော်မှာလည်း အပြင်လောကမှာကဲ့သို့ပင် အရှိန်အဝါနှင့် အာဏာရှိသည့်သူကသာ အနိုင်ရပြီး ယောင်လန်းနှင့်သူ့သမီးဘက်ကမနေပါက၊ ကျွန်မ၏ အနာဂတ်တက်လမ်းနှင့် နေရာပျောက်မည်ဟု ထင်ခဲ့သည်။ ကျွန်မကို သူတို့လက်စားချေမည်ကိုပင် ကြောက်ခဲ့သည်။ ဘုရားသခင်က အရာခပ်သိမ်းကို အုပ်စိုးသည်ကို ကျွန်မမယုံကြည်ခဲ့ပါ။ ထိုကဲ့သို့ ယုံကြည်မှုမျိုးက ဘုရားသခင်ကို ပြစ်မှားစော်ကားခြင်း ဖြစ်သည်။ ပြီးလျှင် ဘုရားသခင်၏ နှုတ်ကပတ်တော်များထဲက ဤသည်ကို ဖတ်ခဲ့ပါသည်၊ “ငါ၏ နှုတ်ကပတ်တော်များသည် အမှောင်၏လွှမ်းမိုးမှုအောက်မှ လူသား၏ လွတ်မြောက်ခြင်းနှင့်ဆိုင်သည့် အခြေခံအကြောင်းရင်းဖြစ်ပြီး၊ ငါ၏ နှုတ်ကပတ်တော်များနှင့်အညီ လက်တွေ့မလုပ်ဆောင်နိုင်သော လူများသည် အမှောင်၏လွှမ်းမိုးမှု အချုပ်အနှောင်များမှ လွတ်မြောက်နိုင်ကြလိမ့်မည် မဟုတ်။ မှန်ကန်သော အခြေအနေ တစ်ခုတွင် အသက်ရှင်ရန်ဆိုသည်မှာ ဘုရားသခင်၏ နှုတ်ကပတ်တော်များ၏ လမ်းပြမှုအောက်တွင် အသက်ရှင်ရန်၊ ဘုရားသခင်ကို သစ္စာစောင့်သိသော အခြေအနေတွင် အသက်ရှင်ရန်၊ သမ္မာတရားကို ရှာဖွေခြင်း အခြေအနေတစ်ခုတွင် အသက်ရှင်ရန်၊ ဘုရားသခင်အတွက် ရိုးသားစစ်မှန်စွာ မိမိကိုယ်ကိုယ် အသုံးခံခြင်းနှင့်ဆိုင်သည့် လက်တွေ့အရှိတရားထဲတွင် အသက်ရှင်ရန်နှင့် ဘုရားသခင်ကို စစ်မှန်စွာချစ်ခြင်း အခြေအနေတစ်ခုတွင် အသက်ရှင်ရန် ဖြစ်သည်။ ဤအခြေအနေများနှင့် ဤလက်တွေ့အရှိတရားအတွင်းတွင် အသက်ရှင်သောသူများသည် သမ္မာတရား၏ နက်ရှိုင်းမှုထဲသို့ ၎င်းတို့ ဝင်ရောက်သည်နှင့်အမျှ တဖြည်းဖြည်း ပြောင်းလဲကြလိမ့်မည်ဖြစ်ပြီး၊ အမှု နက်ရှိုင်းသထက် နက်ရှိုင်းသွားသည်နှင့်အမျှ ၎င်းတို့ ပြောင်းလဲကြလိမ့်မည်။ ပြီးလျှင် နောက်ဆုံးတွင်၊ ၎င်းတို့သည် ဘုရားသခင်၏ ရယူခြင်းခံရသည့် လူများနှင့် ဘုရားသခင်ကို စစ်မှန်စွာ ချစ်သော လူများ သေချာပေါက် ဖြစ်လာကြလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှောင်၏လွှမ်းမိုးမှုမှ လွတ်မြောက်လော့၊ ပြီးလျှင် သင်သည် ဘုရားသခင်၏ ရယူခြင်း ခံရလိမ့်မည်) ဘုရားသခင်၏နှုတ်ကပတ်တော်များက ကျွန်မကို လမ်းပြပေးလိုက်သည်။ စာတန့်အမှောင်လွှမ်းမိုးမှု၏အချုပ်အနှောင်များက လွတ်မြောက်ချင်ပါက၊ ဘုရားသခင်၏နှုတ်ကပတ်တော်များနှင့် အညီလက်တွေ့လုပ်ဆောင်ရမည်။ ကျွန်မ၏ကိုယ်ကျိုးနှင့်အနာဂတ်အကြောင်းတွေးနေသည်ကို စွန့်လွှတ်ပြီး သမ္မာတရားကို လက်တွေ့လုပ်ဆောင်ရမည်၊ အန္တိခရစ်များကို ဖော်ထုတ်တင်ပြပြီး ဘုရားသခင်အိမ်တော်၏အလုပ်များကို ထိန်းသိမ်းစောင့်ရှောက်ရမည်။ တာဝန်မှ ထုတ်ပယ်ခံရပြီး ကျွန်မနေရာနှင့် တက်လမ်းကို စွန့်လွှတ်ရမည်ဆိုလျှင်ပင်၊ သမ္မာတရား အခြေခံစည်းမျဉ်းများကို ဆုပ်ကိုင်ထားဖို့လိုသည်။ ယင်းကို နားလည်သွားသည့်အခါ၊ ကျွန်မခွန်အားများ ရှိလာပြီး ယောင်လန်းနှင့် ရှောင်မင်းအကြောင်းကို ခေါင်းဆောင်များထံသို့ စာရေးပြီးတိုင်ခဲ့သည်။

နှစ်ရက်သုံးရက်အကြာတွင် ယောင်လန်းနှင့်ရှောင်မင်း ကျူးလွန်ထားသည့် မကောင်းမှုများကို ဖော်ထုတ်ဖို့ ခေါင်းဆောင်များက ညီအစ်ကိုမောင်နှမများကို အကုန်လုံးကိုခေါ်ပြီး အစည်းအဝေးလုပ်ခဲ့သည်။ အခြေခံစည်းမျဉ်းများနှင့်အညီ ယောင်လန်း၊ သူမအမျိုးသားနှင့် သူမ၏ သမီးကို တာဝန်မှ ထုတ်ပယ်ခဲ့သည်။ ယောင်လန်းနှင့်သူမ၏သမီးက သူတို့ကိုယ်သူတို့ပြန်မစဉ်းစားခဲ့သကဲ့သို့ သိဖို့လည်း မကြိုးစားခဲ့ပါ။ ထိုအစား ညီအစ်ကိုမောင်နှမများ၏အိမ်ကိုသွားပြီး နောင်တရသကဲ့သို့ ဟန်ဆောင်ပြပြီး ညီအစ်ကိုမောင်နှမများကို လှည့်ဖျားဖို့အတွက် သူတို့မတရားလုပ်ခံရပါသည်ဟု ညည်းပြကြသည်။ သူတို့မှာ ဝန်ချတောင်းပန်လိုစိတ်လုံးဝမရှိဘဲ၊ နောက်ဆုံးမှာတော့ သူတို့၏မကောင်းမှုများကြောင့်၊ အကျင့်မကောင်းသည့် အပြုအမူ အကုန်ကျူးလွန်သည့် မကောင်းမှုလုပ်သည့်သူနှင့် အန္တိခရစ်များဖြစ်ဖို့ စိတ်ပိုင်းဖြတ်ထားကြပြီး အသင်းတော်မှ ထုတ်ပယ်ခံခဲ့ရသည်။ အသင်းတော်ဘဝက ပုံမှန်ပြန်ဖြစ်ခဲ့ပြီး ညီအစ်ကိုမောင်နှမများလည်း လက်ခုပ်တီး ပျော်ရွှင်ကြပြီး ဘုရားသခင်၏သန့်ရှင်းမှုနှင့် ဖြောင့်မတ်မှုကို အားလုံးက ချီးမွမ်းကြသည်။ ဘုရားသခင်၏အိမ်တော်မှာ သမ္မာတရားနှင့် ဖြောင့်မတ်မှုက လွှမ်းမိုးပြီး ခရစ်တော်က အုပ်စိုးသည်ကိုကို ယင်းကကျွန်မကို ပို၍ရှင်းရှင်းလင်းလင်း မြင်တွေ့စေခဲ့ပါသည်။ အန္တိခရစ်များ၏ဆိုးယုတ်သည့်စွမ်းအားများက မည်မျှဆိုးယုတ်ပြီး အားကောင်းပါစေ၊ မည်မျှ အစွမ်းထက်ပါစေ ဘုရားသခင်၏အာဏာကို မကျော်လွန်နိုင်ဘဲ၊ ဘုရားသခင်၏လုပ်ဆောင်မှုကို မဖျက်ဆီးနိုင်ပါ၊ အခြားသူများ၏ကံကြမ္မာကို ထိန်းချုပ်ဖို့က ပို၍ မဖြစ်နိုင်ပါ။ သူတို့က ဘုရားသခင်လက်ထဲက စစ်တုရင်အရုပ်လေးများကဲ့သို့ ဖြစ်သည်။ ဘုရားသခင်၏ရွေးချယ်ခံရသည့်သူများကို ပိုင်းခြားသိမြင်မှုရှိလာအောင် လုပ်ပေးရသည့် ကိရိယာလေးများ ဖြစ်သည်။ သူတို့၏လုပ်ဆောင်မှုများက အခြားသူများကို အန္တိခရစ်များနှင့် မကောင်းသည့်လူများက မည်သို့ဖြစ်သည်ကို ပြသပြီး လမ်းမလွဲအောင်လုပ်ပေးသည်။ ဤအန္တိခရစ်များကို တိုင်ရသည့် အတွေ့အကြုံမှတစ်ဆင့် ဘုရားသခင်နှုတ်ကပတ်တော်များ၏ ဦးဆောင်မှု၊ လမ်းပြမှုနှင့် ဉာဏ်အလင်းပေးမှုများက ကျွန်မကို အမှောင်ထု၏စွမ်းအားများမှ လွတ်မြောက်စေပြီး သမ္မာတရားကို လက်တွေ့လုပ်ဆောင်စေခဲ့သည်။ ကျွန်မစိတ်သက်သာရာရပြီး ရင်ထဲအေးချမ်းခဲ့သည်။ ထိုကဲ့သို့ ပြုမူနေထိုင်ခြင်းက ဂုဏ်သိက္ခာရှိရှိနေထိုင်ဖို့ တစ်ခုတည်းသော နည်းလမ်းဖြစ်ပြီး ကျွန်မလွတ်လပ်မှုကိုခံစားခဲ့ရပါသည်။ ယင်းက ရိုးသားသည့်တင်ပြချက်ကို ရေးသားခြင်း၏ အသီးအပွင့်ဖြစ်သည်။

အနန္တတန်ခိုးရှင် ဘုရားသခင် ဘုန်းကျက်သရေအလုံးစုံ ရရှိပါစေ။

အောက်ခြေမှတ်စု(များ)-

က။ မူရင်းစာသားတွင် “အနိုင်ယူခြင်း မခံရနိုင်သော သင်္ကေတ”။

ခ။ မူရင်းစာသားတွင် “ပုန်ကန်ပြစ်မှားခြင်းကို မခံရနိုင်သော (ထို့ပြင် ပုန်ကန်ပြစ်မှားခံရခြင်းကို သည်းမခံသော) သင်္ကေတ”။


၆၀။ ဘုရားသခင် အလွန် ဖြောင့်မတ်သည်

ကျန်းလင် ဂျပန်နိုင်ငံ

၂၀၁၂ ခုနှစ် စက်တင်ဘာလတွင်၊ အသင်းတော်အလုပ်ကို ကျွန်တော် ကွပ်ကဲနေချိန်တွင် ခေါင်းဆောင်ယန်ကျူးနှင့် ဆုံခဲ့ရသည်။ သူက ညီအစ်ကိုမောင်နှမများကို တစ်အိမ်တက် တစ်အိမ်ဆင်း ဧဝံဂေလိ ဟောပြောရန် စေခိုင်းနေသည်ကို တွေ့ခဲ့ရသည်။ ဤသည်မှာ စည်းမျဉ်းများကို ဆိုးဆိုးဝါးဝါး ချိုးဖောက်ခြင်း ဖြစ်သည်။ ထို့ကြောင့် ကျွန်တော့်လုပ်ဖော်ကိုင်ဖက်နှင့် ကျွန်တော်က သူ့ကို “ဧဝံဂေလိ ဖြန့်ဝေတဲ့အခါ ဘုရားအိမ်တော်ရဲ့ စည်းမျဉ်းတွေကို လိုက်နာရမယ်။ ခင်ဗျား အခု လုပ်နေတာက အဲဒါတွေနဲ့ ဆန့်ကျင်နေပြီး၊ အသင်းတော်ထဲကို မယုံကြည်သူတွေ၊ မကောင်းမှုပြုသူတွေ ဝင်လာခဲ့ရင်၊ ဘုရားအိမ်တော်ရဲ့အလုပ်ကို အနှောင့်အယှက်ဖြစ်လိမ့်မယ်။ ဘယ်လိုပဲဖြစ်ဖြစ် အဲဒီလို ဧဝံဂေလိ ဟောဖို့က အန္တရာယ်များတယ်။ တစ်ယောက်ယောက်က ရဲတိုင်လိုက်ရင်၊ ကျွန်တော်တို့ရဲ့ ညီအစ်ကိုမောင်နှမတွေကို ခြင်္သေ့တွေဆီ ထိုးကျွေးပြီးသား ဖြစ်သွားလိမ့်မယ်”ဟု ပြောခဲ့ကြသည်။ သူက ဂရုမပြုသည်သာမက ကျွန်တော်တို့ကိုလည်း စည်းကမ်းကလနား ကြီးသူများဖြစ်ခြင်းကို စွပ်စွဲခဲ့သည်။ ထို့နောက်ပိုင်း စည်းဝေးပွဲများတွင်၊ သူက ဘုရားအိမ်တော်၏ ဧဝံဂေလိအလုပ်ကို ကျွန်တော်တို့ တားဆီးနေခဲ့ကြသည်ဟု ဆိုလျက်၊ ကျွန်တော်နှင့် ကျွန်တော့် လုပ်ဖော်ကိုင်ဖက်တို့ကို မကြာခဏ ကြိမ်းမောင်းခဲ့သည်။ ကျွန်တော်တို့နှစ်ယောက်လုံး သူမအားဖြင့် တကယ်ကို စိတ်ကသိကအောက်ဖြစ်ခဲ့ကြသည်။ ထိုနှစ် ဒီဇင်ဘာလတွင်၊ နယ်ခံအသင်းဝင်များက ယန်ကျူး ပြောတဲ့အတိုင်း၊ အပြင်ထွက် ဧဝံဂေလိ ဟောပြောခဲ့ကြပြီး၊ လူတစ်ရာကျော် အဖမ်းခံခဲ့ရသည်။ ဤသည်မှာ ဘုရားအိမ်တော်၏ အလုပ်အဖို့ ကြီးမားသည့် ထိခိုက်နစ်နာမှုတစ်ခု ဖြစ်ခဲ့သော်လည်း၊ ယန်ကျူးက လုံးဝ နောင်တမရခဲ့ပါ။ သူ၏ မာနထောင်လွှားမှု သို့မဟုတ် မဆင်မခြင်လုပ်ခြင်းတို့အပေါ် သူမ နက်နက်နဲနဲ စိတ်ဖြာလေ့လာသည်ကို သို့မဟုတ် သုံးသပ်ဆင်ခြင်သည်ကို တစ်ခါမှ မမြင်ခဲ့ရပါ။ ၂၀၁၃ နိုဝင်ဘာလ အရောက်တွင်၊ ကျွန်တော်သည် အသင်းတော်ဗီဒီယိုများ ဖန်တီးခြင်းနှင့်သက်ဆိုင်၍ ကွပ်ကဲခဲ့ရသည်။ သူမက မာနထောင်လွှားစွာ မိမိလုပ်ချင်သည့်အရာ မည်သည့်အရာကိုမဆို လုပ်ဆောင်နေဆဲသာ ဖြစ်သည်ကို ကျွန်တော် သတိပြုမိခဲ့သည်။ မတူသည့် ထင်မြင်ချက်များ ဖော်ပြသည့် မည်သူမဆိုကို သူ ဆူသည်။ သုံးသပ်ပေးဖို့ ညီအစ်ကို မောင်နှမများ အပ်သည့် ဗီဒီယိုများကို ထပ်သလဲလဲ အချိန်ဆွဲထားသည်၊ ယင်းမှာ ညီအစ်ကိုမောင်နှမများက ဘုရားအိမ်တော်ကပေးသည့် အကြံဉာဏ်များ၊ အကူအညီများကို အချိန်မီ မရနိုင်ဖို့ ရည်ရွယ်ပေသည်။ သူ၏တာဝန် လုပ်ဆောင်ပုံတွင် ချို့တဲ့သည့် အရာအချို့ကို ကျွန်တော် ထောက်ပြပြီး အကြံဉာဏ်များ ပေးခဲ့သော်လည်း၊ ယခင်အတိုင်းသာ သူ ဆက်လုပ်နေခဲ့သည်။ သူ နားမထောင်ခဲ့သကဲ့သို့ ကျွန်တော်က မာနထောင်လွှားသူတစ်ဦး ဖြစ်သည်ဟု ပြောခဲ့သည်။ ၂၀၁၄ခုနှစ် မေလတွင်၊ သူက ကျွန်တော့်ကို ထုတ်ပြီး၊ အိမ်ပြန်စေခဲ့သည်။ ကျွန်တော် အိမ်ကို ရောက်ပြီးနောက်တွင်၊ အန္တိခရစ်များနှင့် အယောင်ဆောင် ခေါင်းဆောင်များအား ပိုင်းခြားသိမြင်ခြင်းအကြောင်း အခြေခံသဘောတရားအချို့ကို ဖတ်မိသွားခဲ့သည်။ ယန်ကျူး၏ မပြောင်းလဲသည့် အမူအကျင့်များနှင့် ယင်းတို့ကို ယှဉ်ကြည့်သည့်အခါ၊ သူ မည်မျှ မာနထောင်လွှားပြီး မလိုတမာစိတ် ရှိခဲ့သည်ကို နောက်ဆုံးတွင် ကျွန်တော် နားလည်သွားခဲ့သည်။ သူသည် မိမိ၏တာဝန်တွင် အမြဲ လက်လွတ်စပယ်ဖြစ်ပြီး အာဏာရှင်ဆန်ခဲ့သည်။ သမ္မာတရား သို့မဟုတ် ညီအစ်ကိုမောင်နှမများ ပေးသည့် အကြံဉာဏ်များကို သူ လက်မခံခဲ့ဘဲ၊ ထိုအစား လူများကို ဖိနှိပ်ကာ ရှုတ်ချခဲ့သည်။ သူ၏ အပြုအမူက သမ္မာတရားကို မုန်းသည့် အန္တိခရစ်တစ်ဦး ဖြစ်မှန်း ပြခဲ့သည်မဟုတ်ပါလား။ သူ၏ အပြုအမူကို အရှိအတိုင်း မြင်ရသည့်အခါ၊ ကျွန်တော် အံ့အားသင့်မိခဲ့သည်။ ကျွန်တော်တို့ အလုပ်အတူလုပ်ခဲ့ကြသည့် နှစ်နှစ်အတွင်းတွင်၊ သူ၏ အပြုအမူနှင့် လုပ်ပုံကိုင်ပုံတို့ကို ကျွန်တော် မြင်ခဲ့ရပြီးဖြစ်သော်လည်း၊ ယင်းကို ဖောက်ပြန်ပျက်စီးခြင်း၏ ထုတ်ဖော်ပြသမှုများအဖြစ်သာ သဘောထားခဲ့သည်။ သူ၏ သဘာ၀၊ အနှစ်သာရနှင့် သူလျှောက်နေခဲ့သည့် လမ်းလမ်းကြောင်းတို့ကို စိတ်ဖြာလေ့လာရန် ဘုရားနှုတ်ကပတ်တော်များကို ကျွန်တော် မည်သည့်အခါတွင်မျှ မသုံးခဲ့ပါ။ ထို့ကြောင့် သူ၏ အနီးတွင် ကျွန်တော် ရှိသည့်အချိန်တိုင်းတွင်၊ ကျွန်တော် စိတ်ရှည်ကာ သည်းခံမြဲ သည်းခံခဲ့ရသည်၊ ယင်းက ဘုရားအိမ်တော် အလုပ်ကို နှောင့်နှေးစေခြင်းနှင့် ထိခိုက်စေခြင်းဖြင့် အဆုံးသတ်ခဲ့သည်။ “ယန်ကျူးက အသင်းတော်ခေါင်းဆောင် ဆက်ဖြစ်နေမယ်ဆိုရင်၊ သူက ဘုရားအိမ်တော်အလုပ်ကို ပိုပြီးတောင် နှောင့်ယှက်ဦးမှာ”ဟု ကျွန်တော် စဉ်းစားမိခဲ့သည်။ သူ၏ ပြဿနာများအား ဘုရားအိမ်တော်ဆီ အသိပေးရန် ကျွန်တော် ဆုံးဖြတ်ခဲ့သည်။ ကျွန်တော် ဘုရားထံ ဆုတောင်းချက်တစ်ခု ဆိုခဲ့ပြီး သူ့ကို တိုင်ကြားသည့် စာတစ်စောင် ရေးခဲ့သည်။ စာအဆုံးတွင်၊ နောက်ဆုံးအရာတစ်ခုကို ကျွန်တော် ဖြည့်သွင်းရေးသားခဲ့သည်။ ထိုအချိန်က ပြဿနာအချို့ ရှိခဲ့သည့် ဗီဒီယိုတစ်ခု ရှိခဲ့သည်ကို ကျွန်တော် သိသည်၊ ထို့ကြောင့် ကိစ္စရပ်ကို စစ်ဆေးကာ သုံးသပ်ပေးရန် ဘုရားအိမ်တော်ကို ကျွန်တော် တောင်းဆိုခဲ့သည်။ 

ရေးပြီးသည့်စာကို ပို့တော့မည့်အချိန်တွင်ပင်၊ ကျွန်တော့်မှာ နောက်ထပ်အတွေးများ စရလာခဲ့သည်။ “ငါ သူ့ကို အရင်က အကြံဉာဏ်တွေ ပေးပြီးပြီဖြစ်သလို၊ သူ့တာဝန်ထဲက ပြဿနာတွေကိုလည်း ထောက်ပြပြီးပြီ၊ ဒါပေမဲ့ အဲဒါက အဆင်မပြေခဲ့သလို သူ ငါ့ကို အိမ်ပြန်စေခဲ့တယ်။ အခု ငါ့တာဝန်ကိုတောင် ငါမလုပ်နိုင်တော့ဘူး။ ငါက သူ့ရဲ့ ပြဿနာကို တိုင်ကြားထားတဲ့ ဒီစာကို ပို့လိုက်ပြီး၊ သူက မထင်မှတ်ဘဲ ဖတ်မိသွားတယ်ဆိုရင်၊ ခေါင်းဆောင်တွေ၊ အမှုဆောင်တွေကို တိုက်ခိုက်တယ်ဆိုပြီး ငါ့ကို စွပ်စွဲလိမ့်မယ်။ အဲဒါဆို ငါ ဘယ်နေရာ ရောက်သွားမလဲ။ ငါ မေ့သာ မေ့လိုက်သင့်ပါတယ်လေ။ ငါက အပြင်ရောက်နှင့်နေပြီဆိုတော့၊ ကိစ္စရပ်တွေကို မဆွတာပဲ ကောင်းတယ်” ဟူ၍ ဖြစ်သည်။ သို့သော် နောက်တော့ “ယန်ကျူးက အန္တိခရစ်တွေရဲ့လမ်းကို လျှောက်နေမှန်း မြင်အောင်၊ ဘုရားက ငါ့ကို ဒီနေ့ လမ်းပြလိုက်ပြီပဲ။ ငါက ဒါကို အသိမပေးဘူးဆိုရင်၊ ဆင်းရဲဒုက္ခခံရတာက ဘုရားအိမ်တော်ရဲ့အလုပ်နဲ့ ညီအစ်ကိုမောင်နှမတွေပဲ ဖြစ်မှာ” “အဲဒါဆို ငါက စာတန်ရဲ့ လက်ထောက်နဲ့ မကောင်းမှုလုပ်တဲ့သူ ဖြစ်သွားမှာ မဟုတ်လား” ဟု စဉ်းစားမိခဲ့သည်။ ဘုရားအိမ်တော်နှင့် ညီအစ်ကိုမောင်နှမများ၏ အကျိုးစီးပွားများက တစ်ဖက်၊ ကျွန်တော့် ကိုယ်ပိုင်အနာဂတ် ရှေ့ရေးက အခြားတစ်ဖက်တို့ဖြင့် ကျွန်တော် တကယ်ကို သဘောထားကွဲလွဲခဲ့သည်။ ကျွန်တော် ဘာလုပ်ရမှန်းကို မသိခဲ့ပါ။ ရက်အနည်းငယ်ကြာ၊ ဘုရားသခင် ရှေ့မှောက်သို့ ကျွန်တော့်ကို မှန်ကန်သည့် လမ်းကြောင်းပေါ် လမ်းပြဖို့ သူ့ကို တောင်းလျှောက်ရင်း ဆုတောင်းရန် မကြာခဏ ကျွန်တော် လာခဲ့သည်။ နောက်ပိုင်းတွင် ဘုရားနှုတ်ကပတ်တော်များ ကျမ်းပိုဒ်တစ်ခုကို ကျွန်တော် ဖတ်မိခဲ့သည်- “သင့်တွင် စုံလင်အောင်ပြုခံရခြင်းငှာ ရည်မှန်းချက်များနှင့် ရဲရင့်ခြင်းရှိရမည်ဖြစ်ပြီး သင့်ကိုယ်သင် မစွမ်းဆောင်နိုင်သူဟု အမြဲမတွေးသင့်ပါ။ သမ္မာတရားတွင် မျက်နှာသာပေးခြင်းများ ရှိသလော။ သမ္မာတရားသည် လူများကို တမင်ရည်ရွယ်ကာ ဆန့်ကျင်နိုင်ပါသလော။ သင် သမ္မာတရားနောက်သို့လိုက်လျှင် ယင်းက သင့်အား ဒုက္ခပေးနိုင်သလော။ တရားမျှတမှုအတွက် သင်အခိုင်အမာရပ်တည်လျှင် ယင်းက သင့်ကို လဲပြိုစေမည်လော။ အသက်နောက်သို့လိုက်ရန်မှာ သင်၏ရည်မှန်းချက် အမှန်ဖြစ်ပါက အသက်က သင့်ကို တိမ်းရှောင်နိုင်မည်လော။ သင်သည် သမ္မာတရားနှင့်အတူ မရှိလျှင် ယင်းမှာ သမ္မာတရားက သင့်ကို မသိကျိုးကျွန်ပြုခြင်း မဟုတ်ဘဲ သင်က သမ္မာတရားနှင့်ဝေးရာမှာ နေသောကြောင့်သာဖြစ်သည်။ တရားမျှတမှုအတွက် သင်ခိုင်မြဲစွာ မရပ်တည်နိုင်လျှင် ယင်းမှာ တရားမျှတမှုတွင် တစ်စုံတစ်ခု မှားယွင်းနေခြင်းမဟုတ်ဘဲ ယင်းမှာ အချက်အလက်များနှင့်မညီဟု သင်ထင်သောကြောင့်ဖြစ်သည်။ နှစ်ပေါင်းများစွာ ရှာဖွေသော်လည်း အသက်ကို သင်မရသေးလျှင် ယင်းမှာ အသက်တာက သင့်အပေါ် ခွဲခြားသိမြင်စိတ် မရှိ၍မဟုတ်ဘဲ သင်က အသက်တာအပေါ် ခွဲခြားသိမြင်စိတ်မရှိဘဲ အသက်ကို မောင်းထုတ်ထားသောကြောင့် ဖြစ်သည်။ သင်သည် အလင်းထဲ၌နေပြီး အလင်းကိုရယူရန် မစွမ်းဆောင်နိုင်ခဲ့ပါက သင့်အပေါ်သို့ အလင်းမထွန်းတောက်နိုင် သောကြောင့် မဟုတ်ဘဲ အလင်းတည်ရှိခြင်းကို သင်အာရုံမစိုက်ထား သောကြောင့် အလင်းသည် သင့်ထံမှ တိတ်ဆိတ်စွာ ထွက်ခွာသွားခြင်းသာဖြစ်သည်။ သင် ကြိုးပမ်းအားထုတ်ခြင်း မရှိပါက သင်သည် အဖိုးမတန်သော အမှိုက်ဖြစ်သည်၊ သင့်အသက်တာတွင် ရဲရင့်ခြင်းမရှိ၊ အမှောင်စွမ်းအားကို ခုခံရန် စွမ်းအားမရှိဟုသာ ပြောနိုင်သည်။ သင်သည် ပျော့ညံ့လွန်း ပါတကား။ သင့်ကိုဝိုင်းထားသော စာတန်၏စွမ်းအားမှ လွတ်မြောက် နိုင်ခြင်းမရှိဘဲ ဤသို့သော လုံခြုံဘေးကင်းသည့်ဘဝကို နေထိုင်ပြီး မသိနားမလည်မှုများဖြင့် သေဆုံးသွားရန်သာ သင်အလိုရှိသည်။ သင်လုပ်ဆောင်ရမည်မှာ သိမ်းပိုက်ခြင်းခံရဖို့ ကြိုးပမ်းအားထုတ်ရန် ဖြစ်သည်၊ ဤသည်မှာ သင်၏ အလေးအနက်ထားရမည့် တာဝန်ဖြစ်သည်။ အကယ်၍ သင်သည် သိမ်းပိုက်ခံရမှုကို ကျေနပ်နေပါက အလင်းတည်ရှိမှုကို သင်မောင်းထုတ်ခြင်းဖြစ်သည်။ သမ္မာတရားအတွက် ခက်ခဲမှုကို သင်ခံစားရမည်၊ သမ္မာတရားထံ သင့်ကိုယ်သင် ပေးအပ်ရမည်၊ သမ္မာတရားအတွက် အရှက်တကွဲ ဖြစ်ခြင်းကို သင်ခံရမည်၊ ထို့နောက် သမ္မာတရားကို သင်ပိုမိုရရှိရန်အတွက် ပို၍ပင် ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဤကျမ်းပိုဒ်ကို ဖတ်ရှုခြင်းက ကျွန်တော်ကို ယုံကြည်ခြင်းနှင့် ခွန်အား ပေးခဲ့သည်။ “ဟုတ်တယ်” ဟု ကျွန်တော် တွေးမိခဲ့သည်။ “ဒီအ‌မှောင်အင်အားကို ငါ့ကို အနိုင်ယူခွင့် ပေးလို့ မဖြစ်ဘူး။” ယခင်က ယန်ကျူးနှင့်ပတ်သက်၍ ကျွန်တော် ချင့်ချိန်နိုင်စွမ်း လုံး၀ မရှိခဲ့ပါ။ သို့သော် ယခုတွင် သူ့သဘာဝ၊ သူ့အနှစ်သာရနှင့် သူ လိုက်လျှောက်သည့် လမ်းကြောင်းကို ကျွန်တော် မြင်နိုင်ဖို့ ဘုရားက စီစဉ်ထားခဲ့ပြီး ဖြစ်သည်။ ကျွန်တော် မိမိ၏ထင်မြင်ချက်ကို ရဲရဲဝံ့ဝံ့ ပြလိုက်သင့်သော်လည်း၊ “ပုဂ္ဂိုလ်ရေးအရ မထိခိုက်ပါက အကြောင်းကိစ္စများကို လက်လွှတ်လိုက်ပါ” ဟူသည့် စာတန်၏ အတွေးအခေါ်ကို အာရုံစိုက်မိခဲ့သည်။ ကျွန်တော် မည်မျှ တစ်ကိုယ်ကောင်းဆန်ခဲ့သည်၊ အသိစိတ် သို့မဟုတ် ဆင်ခြင်တုံတရား ကင်းမဲ့ခဲ့သည်ကိုသာ မြင်သွားခဲ့သည်။ ဘုရားကို ယုံကြည်ခဲ့ပြီးဖြစ်ကာ ဘုရားနှုတ်ကပတ်တော်များ၏ ရေလောင်းပေးခြင်းနှင့် အာဟာရတို့အား မွေ့လျော်ခဲ့ပြီးသည့် နှစ်များအားလုံးကို တွေးကြည့်မိခဲ့သည်။ သို့တိုင် ဤအရေးကြီးသည့်အချိန်တွင်၊ ကျွန်တော့်၏ အကျိုးစီးပွားများကို ကာကွယ်ဖို့ အသိစိတ်ကို ကျွန်တော် လျစ်လျူရှုနေခဲ့ပြီး၊ ဘုရားအိမ်တော်၏ အကျိုးစီးပွားများကို မသိကျိုးကျွန်ုပြုနေမိခဲ့သည်။ ကျွန်တော်က ကျေးဇူးမသိ၊ ဆိုးယုတ်ကာ စက်ဆုပ်ဖွယ်ကောင်းသော လူတစ်ဦး ဖြစ်ပေသည်တကား။ ဤအရာကို နားလည်သွားလျက်၊ ကျွန်တော်က၊ “ငါ အသိစိတ်၊ တရားမျှတမှု အသိနဲ့ ပြုမူရမယ်၊ သမ္မာတရားကို လက်တွေ့လုပ်ဆောင်ပြီး၊ ဘုရားအိမ်တော်ရဲ့ အလုပ်ကို ကာကွယ်ရမယ်” ဟု တွေးခဲ့သည်။ ထို့ကြောင့် ဘုရားရှေ့သို့ ကြိမ်ဖန်များစွာ ဆုတောင်းခြင်းဖြင့် ကျွန်တော် လာခဲ့ပြီး၊ နောက်ဆုံးတွင် ဤဆုံးဖြတ်ချက်ကို ပြုလုပ်ခဲ့သည်- “ဒီတိုင်စာကို ရေးရခြင်းရဲ့ အကျိုးဆက်က ဘာပဲဖြစ်ဖြစ် ငါ့အကျိုးစီးပွားတွေကို ကာကွယ်ဖို့သက်သက်နဲ့ စာတန်လက်ထောက်တော့ အဖြစ်မခံနိုင်ဘူး။ ယန်ကျူးရဲ့ပြဿနာတွေကို ငါ မြင်ထားပြီးပြီ၊ ဒီတော့ ငါ ရပ်တည်ချက် ခံယူသင့်တယ်၊ မကောင်းတဲ့ သူ့လုပ်ရပ်တွေကို ဖော်ထုတ်သင့်ပြီး ဘုရားအိမ်တော် အလုပ်ကို ကာကွယ်သင့်တယ်” ဟူ၍ ဖြစ်သည်။ ထို့နောက် ဘုရားအိမ်တော်သို့ တိုင်ကြားစာ ကျွန်တော် ပို့ခဲ့သည်။ ထို့နောက်ပိုင်းတွင် ကျွန်တော် အလွန် စိတ်သက်သာရာရသွားခဲ့ပြီး၊ ထိုသို့သော ငြိမ်းချမ်းခြင်း ခံစားချက်တစ်ခု ကျွန်တော့် စိတ်နှလုံးထဲတွင် ခံစားခဲ့ရသည်။ ထို့နောက် ကျွန်တော် နေ့တိုင်း ယန်ကျူးနှင့်ပတ်သက်သည့် အခြေအနေကို စုံစမ်းစစ်ဆေးဖို့ ဘုရားအိမ်တော်မှ တစ်စုံတစ်ဦး စေလွှတ်ရန်အတွက်နှင့် ညီအစ်ကိုမောင်နှမများ သူ အန္တိခရစ် ဖြစ်ခဲ့သည်ကို မြင်ပြီး၊ ငြင်းပယ်ကြဖို့အတွက် စိုးရိမ်တကြီး စောင့်ဆိုင်းခဲ့သည်။ ကံအကြောင်းမလှစွာ၊ ကျွန်တော့်အခြေအနေက ထိုစာကြောင့် ပို၍င် ဆိုးသွားခဲ့သည်။

၂၀၁၄ ခုနှစ် သြဂုတ်လတွင်၊ အသင်းတော်က ကျွန်တော့်တာဝန်ကို တစ်ဖန် ထမ်းဆောင်ရန် အခွင့်ပေးဖို့ လက်ခံခဲ့သည်။ သို့သော် အောက်တိုဘာလလယ် ရက်တစ်ရက်တွင်၊ လီဆိုသည့် ခေါင်းဆောင်တစ်ဦးက ကျွန်တော် နေထိုင်နေခဲ့သည့် ဧည့်ခံရာအိမ်ကို ရောက်လာခဲ့သည်။ သူက မျက်နှာထားတင်းတင်းဖြင့်၊ “ရှင် အရင်က တိုင်စာတစ်စောင် ရေးခဲ့တာလား” ဟု မေးခဲ့သည်။ ရေးခဲ့သည်ဟု ကျွန်တော် ပြောသည်။ သူက သဘောမကျသည်ပုံပေါ်လျက်၊ “ယန်ကျူးက အသင်းတော်အလုပ်ရဲ့ ကွပ်ပဲသူဖြစ်ပြီး၊ ကျွန်မနဲ့လည်း မကြာခဏ အဆက်အသွယ်ရှိတယ်။ သူက အယောင်ဆောင် ခေါင်းဆောင် ဒါမှမဟုတ် အန္တိခရစ်လို ပြုမူတဲ့ လက္ခဏာ တစ်ခုတစ်လေ ကျွန်မ လုံး၀ သတိမထား၊ မကြားဖူးပါဘူး။ ရှင်ရေးတဲ့ စာက ခေါင်းဆောင်တွေနဲ့ အမှုဆောင်တွေကို ကြုံသလို ဝေဖန်ထိုးနှက်တာပဲ” ဟု ဆိုခဲ့သည်။ သူ ထိုသို့ပြောလိုက်ချိန်တွင် ကျွန်တော့်နားကို ကျွန်တော် မယုံနိုင်ခဲ့ပါ။ လေးလ စောင့်ပြီးသည့်နောက်တွင် ထိုသို့သော ရလဒ်တစ်ခုကို ကျွန်တော် လုံးဝ စိတ်မကူးမိခဲ့ပါ။ သူ မည်သည့်အရာ ပြောစေကာမူ၊ ကျွန်တော် ငြိမ်သက်မြဲ ငြိမ်သက်နေလိုက်သည်။ ယန်ကျူးနှင့်ပတ်သက်၍ ထိုစာကို ကျွန်တော်က အချက်အလက်များ၊ စည်းမျဉ်းများအတိုင်း ရေးသားခဲ့သည်ကို ကျွန်တော် သိသည်။ ယင်းမှာ မမှန်မကန် စွပ်စွဲမှုတစ်ခု လုံးဝမဟုတ်ခဲ့ပါ။ ထို့နောက် ခေါင်းဆောင်လီက၊ “ရှင့်တိုင်စာမှာ တချို့ဗီဒီယိုတွေကို စစ်ဆေးပေးဖို့ ပြောထားတယ်၊ အဲဒါကြောင့် ဘုရားအိမ်တော်က စုံစမ်းစစ်ဆေးတာတွေနဲ့ သုံးသပ်တာတွေကို နှစ်လအချိန်ပေးခဲ့ရတယ်။ အဲဒီစာက ဘုရားအိမ်တော် အလုပ်ကို အကြီးအကျယ် နှောင့်ယှက်ခဲ့ပြီး ဘုရားရဲ့စိတ်သဘောထားကို ပုန်ကန်ပြစ်မှားခဲ့တယ်”ဟု ပြောလေသည်။ ယင်းမှာ လူကြီးပိုင်းခေါင်းဆောင်များက ပြောသည့်အရာဖြစ်သည်ဟုလည်း သူ ပြောခဲ့သည်။ ဤမှတ်ချက်များက ကျွန်တော့်ကို အံ့အားသင့်သည့် အခြေအနေတစ်ခုထဲသို့ ချာချာလည်စေရစ်ခဲ့သည်။ ကျွန်တော့်စာက ဘုရားအိမ်တော်၏အလုပ်ကို ထိုသို့ ဆိုးဝါးသည့် အနှောင့်အယှက်ဖြစ်စေကာ ဘုရား၏ စိတ်သဘောထားကို ပုန်ကန်ပြစ်မှားမိမည်ဟု လုံးဝ စိတ်မကူးမိခဲ့ပါ။ သူပြောသည့်အတိုင်း ဖြစ်ခဲ့ပါက၊ ကျွန်တော် မကောင်းမှုကြီးတစ်ခု တကယ်ကို ကျူးလွန်မိပြီ ဖြစ်သည်။ အားအင်အားလုံး ရုတ်တရက် ကုန်ခမ်းသွားသလို ကျွန်တော် ခံစားရပြီး မငိုမိအောင် မိမိကိုယ်ကိုယ် ထိန်း၍မရနိုင်ခဲ့ပါ။ ထို့နောက် ခေါင်းဆောင်လီက၊ “ရှင့် ပစ္စည်းတွေ သိမ်းပြီး အိမ်ပြန်လိုက်၊ ပြီးတော့ ကိုယ်လုပ်ခဲ့တာကို သုံးသပ်ဆင်ခြင်ပါ။ ဆင်ခြင်သုံးသပ်တာ လုပ်ပြီးတာနဲ့၊ ရှင့်တာဝန်ကို ပြန်လုပ်လို့ ရပြီ”ဟု ပြောခဲ့သည်။ ကျွန်တော် အိမ်အပြန် ဘတ်စ်ကားပေါ်တွင် စိတ်က ချာချာလည်ပြီး စိတ်နှလုံးတွင် အလွန် လေးလံလျက် ထိုင်နေခဲ့သည်။ ကျွန်တော် ဘုရားသခင်ကို နှစ်ပေါင်းများစွာ ယုံကြည်ခဲ့ပြီးဖြစ်သော်လည်း၊ ဘုရားအိမ်တော်၏ အလုပ်ကို ဆိုးဝါးစွာ နှောင့်ယှက်မိသည့် မကောင်းမှုပြုသူတစ်ဦး ဖြစ်လာခဲ့ပြီ ဖြစ်သည်။ မိမိကိုယ်ကိုယ် အပြစ်တင်မှုနှင့် နောင်တတို့ဖြင့် ကျွန်တော် လောင်မြိုက်ခဲ့ပြီး၊ အနာဂတ်တွင် ကျွန်တော့်အတွက် မည်သည့်အရာ ဖြစ်မည်ကို မသိခဲ့ပါ။ ဘုရားသခင်ကို ကျွန်တော် အော်ခေါ်ခဲ့ပြီး ကျွန်တော့်စိတ်နှလုံးကို ကာကွယ်ပေးဖို့ တောင်းလျှောက်ခဲ့သည်။ ဘုရားက ကျွန်တော့်ကို မည်သို့ ကိုင်တွယ်ဖြေရှင်းသည်ဖြစ်စေ၊ သူ၏ အစီအစဉ်များကို ကျွန်တော် နာခံမည်ဖြစ်သည်။ ဘုရားကို မည်သည့်အခါတွင်မျှ ကျွန်ုပ် အပြစ်တင်မည်မဟုတ်ပါ။ ဆုတောင်းပြီးနောက်တွင်၊ ကျွန်တော် တဖြည်းဖြည်း တည်ငြိမ်သွားခဲ့သည်။ အိမ်ရောက်သည့်နောက် သုံးရက်မြောက်တွင်၊ ခေါင်းဆောင်လီ ပြောခဲ့ပြီးသည့်အရာအကြောင်းကို ကျွန်တော် တွေးခဲ့ပြီး ကျွန်တော့်မှာ မေးခွန်းအချို့ စတင်ရှိလာခဲ့သည်- ခရစ်တော်နှင့် သမ္မာတရားက ဘုရားအိမ်တော်တွင် အုပ်ချုပ်ပြီး၊ လူများကို ကိုင်တွယ်ဖြေရှင်းပုံ အပါအဝင်၊ ဘုရားအိမ်တော်က လုပ်ဆောင်သမျှတိုင်းတွင် စည်းမျဉ်းများ ရှိသည်။ ယင်းက လူတစ်ဦး၌ ရှိသည့် ယာယီ အပြုအမူအချို့အတိုင်း လုပ်ဆောင်မည် မဟုတ်ပါ။ သို့ဆိုလျှင် ကျွန်တော့်ကို ဤနည်းဖြင့် ဆက်ဆံရန် ခေါင်းဆောင်လီနှင့် အခြားသူတို့က မည်သည့် စည်းမျဉ်းများအတိုင်း လုပ်ဆောင်နေခဲ့ကြပါသနည်း။ ခေါင်းဆောင်လီ ပြောခဲ့သည့်အရာက တကယ် မှန်ပါသလား။ ကျွန်တော် နားမလည်နိုင်ခဲ့သော်လည်း၊ အမှန်တရားက မည်သည့်အရာဖြစ်ပါစေ၊ သူ၏ စီစဉ်မှုများကို ကျွန်တော် ကျိုးနွံနာခံဖို့အလို့ငှာ ဘုရားသခင်က ထိုအရာအားလုံး ဖြစ်ပျက်ခွင့်ပေးနေခဲ့ခြင်း ဖြစ်သည်ကို ကျွန်တော် သိခဲ့သည်။ မကြာမီ အသင်းတော်ခေါင်းဆောင်က ကျွန်တော့်ကို စည်းဝေးပွဲများအတွက် အုပ်စုတစ်ခုဆီသို့ တာဝန်ပေးခဲ့သည်။ ထို့နောက် တစ်လကျော်ချိန်တွင်၊ ကျွန်တော့် မိခင်နှင့်အတူ အိမ်တွင် စည်းဝေးပွဲတက်ဖို့ ကျွန်တော် သတ်မှတ်ခံခဲ့ရပြီး၊ ကျွန်တော်တို့ တာဝန်များကို နောက်ထပ် လုပ်ဆောင်ခွင့်မပေးခဲ့ပါ။ ထိုအခါ ကျွန်တော်တို့ ဝိုင်းပယ်ခြင်း ခံခဲ့ရသည်ကို ကျွန်တော် သိလိုက်သည်။ ဤတစ်ချိန်လုံး ဘုရားသခင်ကို ကျွန်တော် မည်သို့ ယုံကြည်ခဲ့ပြီးဖြစ်သော်လည်း ယခုတွင် အိမ်၌ သီးခြားထားခြင်း ခံခဲ့ရသည်သာမက ကျွန်တော့် တာဝန်ကိုပင် မလုပ်နိုင်တော့သည့်အကြောင်းကို ကျွန်တော် တွေးမိခဲ့သည်။ ကျွန်တော် အလွန် မျှော်လင့်ချက် ကင်းမဲ့သွားခဲ့သည်။ ထိုအချိန်အတောအတွင်းတွင်၊ ညီအစ်ကိုမောင်နှမတွေနှင့်အတူ စည်းဝေးခြင်းနှင့် တာဝန်ထမ်းဆောင်ခြင်းတို့ကို ညတိုင်းနီးပါး အိပ်မက်မက်ခဲ့သည်။ ကျွန်တော် နိုးသွားခဲ့ပြီး တစ်ဖန် အိမ်မရနိုင်ခဲ့ပါ။ ညတိုင်းက အလွန် ရှည်ကြာသည်၊ အလွန် မခံမရပ်နိုင်အောင် ဖြစ်ရသည်ဟု ခံစားခဲ့ရသည်။ ထိုနေ့ရက်များအတောအတွင်းတွင် ကျွန်တော့်အမေသည် ကျွန်တော်နှင့်အတူ ခံစားခဲ့ရသည်။ အထူးသဖြင့် ညဘက်တွင် ဘုရားထံ သူ ဆုတောင်းရင်း ငိုနေသည်ကို ကျွန်တော် ကြားခဲ့ချိန်တွင် မိမိကိုယ်ကိုယ် အပြစ်တင်မိကာ တကယ်ကို စိတ်ဓာတ်ကျခဲ့သည်။ သူ့အပေါ် ထိုအရာ ကျွန်တော် ရောက်ရှိစေသကဲ့သို့ ခံစားခဲ့ရသည်။ ထိုနေ့ရက်များမှာ ဘုရားကို ကျွန်တော် စတင်ယုံကြည်ကတည်းက ဖြတ်သန်းခဲ့ရသည့် နာကျင်ဖွယ် အကောင်းဆုံးနှင့် အခက်ခဲဆုံး ဖြစ်သည်။ ဘုရားသခင်ထံ စဉ်ဆက်မပြတ် ဆုတောင်းခြင်းအပြင်၊ ကျွန်တော့် စိတ်နှလုံးထဲက နာကျင်မှုကို သက်သာစေဖို့ အခြားနည်းလမ်း မရှိခဲ့ပါ။ နောက်ပိုင်းတွင် ကျွန်တော့်တာဝန်ကို တစ်ဖန် ကျွန်တော် လုပ်နိုင်မည် မလုပ်နိုင်မည်ကို အသင်းတော် ခေါင်းဆောင်ထံ ကျွန်တော် မေးခဲ့သည်။ သူမက၊ “ရှင့်တာဝန်ကို လုပ်ချင်သေးတယ်ပေါ့။ ရှင် လုပ်သင့်တဲ့အတိုင်း ကိုယ့်ကိုယ်ကိုယ် မဆင်ခြင်ဘူးဆိုရင်၊ ထုတ်ပယ်ခံရတဲ့အဖြစ် ရောက်သွားမယ်” ဟု ပြောခဲ့ပါသည်။ ဤသို့ သူ ပြောသည်ကို ကြားရသည့်အခါ၊ မျော်လင့်ချက် ပျက်သုဉ်းခြင်းဖြင့် ကျွန်တော် စိတ်ထိခိုက်မိခဲ့သည်။ ထို့နောက် ကျွန်တော့် တာဝန်ကို လုပ်ဆောင်ခြင်းက စိတ်ကူးယဉ်အိပ်မက်တစ်ခုထက် မပိုသည်ကို ကျွန်တော် သိခဲ့ရသည်။ အပတ်တိုင်း ခေါင်းဆောင်များက ကျွန်တော်တို့အိမ်ကို စည်းဝေးပွဲအတွက် လာကြသော်လည်း၊ အမှန်တွင် ကျွန်တော့်က အပျက်သဘောဆောင်ခြင်းကို ဖြန့်ဝေနေခြင်း သို့မဟုတ် အုပ်စုများ ဖွဲ့နေခြင်း ရှိမရှိ သိဖို့ရန် ကျွန်တော့်အကြောင်း မေးမြန်းဖို့ လာကြခြင်းသာ ဖြစ်သည်။ ထို့ကြောင့် ကျွန်တော့်အကြောင်း မေးမြန်းဖို့ သူတို့လာကြသည့်အခါတိုင်း၊ ကျွန်တော် အလွန့်အလွန် စိတ်ဖိစီးခဲ့ရသည်။ တစ်ခါတစ်ရံ သူတို့ကို၊ “ခင်ဗျားတို့ ကျွန်တော့်ကို ဘာလို့ ဒီလိုဆက်ဆံနေကြတာလဲ။ ယန်ကျူးကို စည်းမျဉ်းတွေကို အခြေခံပြီး ကျွန်တော် တိုင်တန်းခဲ့တာပါ။ သူ့ကို စစ်ဆေးရမယ့်အစား၊ ခင်ဗျားတို့က ကျွန်တော့်ကို အိမ်မှာ ထိန်းသိမ်းထားတယ်။ သမ္မာတရားကို လက်တွေ့လုပ်ဆောင်တာနဲ့ပတ်သက်လို့ တစ်ခုခု မှားနေလို့လား”ဟု ကျွန်တော် မေးလိုက်ချင်ခဲ့သည်။ ကျွန်တော် တကယ်ကို ဝမ်းနည်းမိသည်။ တစ်ခါတစ်ရံ၊ ကျွန်တော်က၊ “သမ္မာတရားကို လက်တွေ့လုပ်ဆောင်တာက ဘာလို့ ဒီလိုဖြစ်စေတာလဲ။ ဘုရားက ဖြောင့်မတ်တယ်လို့ ငါ ယုံကြည်ပေမယ့်၊ အခု ဖြစ်နေတာထဲမှာ သူ့ရဲ့ဖြောင့်မတ်ခြင်းကို မမြင်ရဘူး” ဟု တွေးမိသည်။ ကျွန်တော် အလွန် စိတ်ရှုပ်ထွေးသွားခဲ့သည်။ အတတ်နိုင်ဆုံး လွဲလွဲမှားမှား မပြောဆိုမိအောင်၊ ဘုရားကို အပြစ်မတင်မိအောင်သာ ကျွန်တော် ထိန်းနေခဲ့ရသည်။ ဘုရားရှေ့သို့ သူ၏ အလိုတော်ကို နားလည်ရန်နှင့် သူ့ကို နားလည်မှုမလွဲရန် ကျွန်တော့်ကို လမ်းပြဖို့ တောင်းလျှောက်ရင်း ဆုတောင်းရန် မကြာခဏ ကျွန်တော် လာခဲ့သည်။ 

ဘုရားသခင်၏ နှုတ်ကပတ်တော်များအချို့ကို ကျွန်တော် ဖတ်ရှုခဲ့ရသည်မှာ ထိုအခက်ခဲဆုံး၊ အနာကျင်ရဆုံး အချိန်များတွင် ဖြစ်သည်- “လူတို့သည် ဘုရားသခင်၏ ဖြောင့်မတ်သော စိတ်သဘောထားကို အတိအကျ မည်ကဲ့သို့ သိကျွမ်း၍ နားလည်သဘောပေါက်လာ သင့်သနည်း။ ဖြောင့်မတ်သောသူတို့သည် ကိုယ်တော်၏ကောင်းချီး မင်္ဂလာများကို ရရှိကြ၍ မတရားသောသူတို့သည် ကိုယ်တော်၏ကျိန်ခြင်းကို ခံရသောအခါ ဤအရာများသည် ဘုရားသခင်၏ဖြောင့်မတ်ခြင်း၏ သာဓကများ ဖြစ်ကြ သည်။ ဤအချက် မှန်ကန်သလော။ ဘုရားသခင်သည် ကောင်းသောအမှုကို အကျိုးပေး၍ မကောင်းမှုကို အပြစ်ဒဏ်ပေးကာ လူသားတိုင်းကို ၎င်းတို့၏ လုပ်ဆောင်ချက်များနှင့်အညီ အကျိုးကိုဆပ်ပေးသည်ဟု ဆိုထားသည်။ ထိုအချက် မှန်ကန်သည် မဟုတ်သလော။ သို့သော်လည်း ယခုနေ့ရက်ကာလတွင် ဘုရားသခင်အား ကိုးကွယ်သောသူများသည် အသေသတ်ခြင်း ခံရကြသည်၊ သို့မဟုတ် ကျိန်ဆဲခြင်းခံရကြသည်။ သို့မဟုတ် ကိုယ်တော်၏ကောင်းချီးပေးခြင်းကို မည်သည့် အခါမှ မခံစားရ၊ သို့မဟုတ် ကိုယ်တော်၏ အသိအမှတ်ပြုခြင်းကို မခံရကြပေ။ ထိုသူတို့သည် ဘုရားသခင်ကို မည်မျှကိုးကွယ် ကြစေကာမူ ကိုယ်တော်သည် သူတို့အား လျစ်လျူရှုသည်။ ဘုရားသခင်သည် မတရားသောသူတို့အား ကောင်းချီးမပေးသလို အပြစ်ဒဏ်လည်းမပေးပေ၊ သို့သော်လည်း ၎င်းတို့သည် ချမ်းသာကြွယ်ဝ၍ သားသမီး မြောက်မြားစွာရှိကြကာ ၎င်းတို့အတွက် အစစအရာရာ အဆင်ပြေသည်။ ၎င်းတို့သည် အရာရာတိုင်း၌ အောင်မြင်ကြသည်။ ဤအရာသည် ဘုရားသခင်၏ ဖြောင့်မတ်ခြင်း ဖြစ်ပေသလော။ အကျိုးဆက်အနေဖြင့် လူအချို့က ‘ဘုရားသခင်သည် ဖြောင့်မတ်ခြင်းမရှိ။ ကျွန်ုပ်တို့ ကိုယ်တော်ကို ကိုးကွယ်သော်လည်း ကိုယ်တော်သည် ကျွန်ုပ်တို့ကို မည်သည့်အခါမျှ ကောင်းချီးမပေးဘဲ ထိုအစား ကိုယ်တော့်အားခုခံ၍ မကိုးကွယ် သော ဆိုးယုတ်သူများသည် အရာခပ်သိမ်း၌ ပိုမိုအဆင်ပြေကြပြီး ကျွန်ုပ်တို့ တို့ထက် ရာထူးပိုကြီးကြသည်။ ဘုရားသခင်သည် ဖြောင့်မတ်ခြင်း မရှိလိုက်လေခြင်း။’ဟု ဆိုကြသည်။ ဤအရာက သင်တို့အား မည်သည့် အချက်ကို ဖေါ်ပြသနည်း။ ငါသည် သင်တို့အား ဥပမာ နှစ်ခုသာ ပေးခဲ့သည်။ မည်သည့် ဥပမာက ဘုရားသခင်၏ ဖြောင့်မတ်ခြင်းကို ပြောဆိုသနည်း။ လူအချို့က ‘ထိုဥပမာနှစ်ခုစလုံးသည် ဘုရားသခင့်ဖြောင့်မတ်ခြင်းကို ထင်ရှားပြသနေသည်တကား။’ ဟုဆိုကြသည်။ ၎င်းတို့ အဘယ်ကြောင့် ဤသို့ပြောဆို ကြသနည်း။ ဘုရားသခင်၏ စိတ်သဘောထားကို လူတို့ သိရှိနားလည်ပုံ မှားယွင်းနေ၏၊ ယင်းသည် ၎င်းတို့၏အတွေးများထဲနှင့် ရှုထောင့်အမြင်များထဲ၌၊ အရောင်းအဝယ်ဆိုင်ရာ ရှုထောင့်အမြင်တစ်ရပ်အတွင်း၌ တည်ရှိနေ သည်၊ သို့မဟုတ် ကောင်း၊ မကောင်းနှင့်သက်ဆိုင်သည့် ရှုထောင့်၊ အမှန်၊ အမှားနှင့်သက်ဆိုင်သည့် ရှုထောင့်၊ သို့မဟုတ် ကျိုးကြောင်းဆီလျော်သော ရှုထောင့်အမြင် အတွင်း၌ တည်ရှိနေသည်။ ထိုသူတို့သည် ဤရှုထောင့်အမြင်များကို ဘုရားသခင်ကိုသိကျွမ်းခြင်းသို့ ယူဆောင်လာကြ၏၊ ထိုကဲ့သို့သောသူတို့သည် ဘုရားသခင်နှင့် လိုက်လျောညီထွေမှု မရှိကြပေ။ ထို့အပြင် ကိုယ်တော့်အား ခုခံ၍ ညည်းတွားကြဖို့ရန် သေချာသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်၏ ဖြောင့်မတ်သည့် စိတ်သဘောထားကို နားလည်သဘောပေါက်နည်း”)

“ဘုရားသခင်၏အလိုတော်သည် သူပြုသင့်သည့်အမှုကို ပြုမည်ဖြစ်ပြီး ကိုယ်တော်၏စိတ်သဘောထားသည် ဖြောင့်မတ်ပေသည်။ ဖြောင့်မတ်ခြင်းသည် တရားခြင်း သို့မဟုတ် ထိုက်သင့်ခြင်း အနည်းငယ်မျှ မရှိပေ၊ ယင်းသည် သာတူညီမျှရေးဝါဒ မဟုတ်၊ သို့မဟုတ် သင်လုပ်ဆောင် ပြီးစီးသည့် အလုပ်နှင့်အညီ သင်ရသင့်ရထိုက်သောအရာကို ခွဲဝေသတ်မှတ်ပေးခြင်း မဟုတ်ပေ၊ သို့မဟုတ် သင် လုပ်ဆောင်ပြီးစီးသည့် မည်သည့်အလုပ်မဆိုအတွက် ပေးချေခြင်း သို့မဟုတ် သင်၏ အားစိုက်ထုတ်ခြင်းအရ ပေးထိုက်သောအရာကို ပေးခြင်း မဟုတ်ပေ။ ဤအရာ သည် ဖြောင့်မတ်ခြင်း မဟုတ်ပေ။ ယောဘက ဘုရားသခင် အကြောင်းသက်သေခံပြီးနောက်တွင် ကိုယ်တော်က သူ့ကို သုတ်သင်ရှင်းလင်းလိုက်သည် ဆိုပါစို့- ထိုအခါတွင်လည်း ဘုရားသခင်သည် ဖြောင့်မတ်ခဲ့ပေလိမ့်မည်။ ဤအရာကို ဖြောင့်မတ်ခြင်းဟု အဘယ်ကြောင့် ခေါ်သနည်း။ လူ၏ရှုထောင့်မှကြည့်လျှင် တစ်စုံတစ်ခု သည် လူတို့၏အယူအဆများနှင့်ကိုက်ညီလျှင် ဘုရားသခင်သည် ဖြောင့်မတ်သည်ဟု ၎င်းတို့ပြောရန် အလွန်လွယ်ကူသည်။ သို့ရာတွင် ထိုအရာသည် ၎င်းတို့၏အယူအဆများနှင့် ကိုက်ညီသည်ဟု မမြင်ပါက၊ ယင်းသည် ၎င်းတို့ နားလည်နိုင်သည့် တစ်စုံတစ်ရာ မဟုတ်ပါက ၎င်းတို့အနေဖြင့် ဘုရားသခင်သည် ဖြောင့်မတ်သည်ဟု ပြောရန်ခက်ခဲပေလိမ့်မည်။...ဘုရားသခင်၏ အနှစ်သာရမှာ ဖြောင့်မတ်ခြင်း ဖြစ်သည်။ ကိုယ်တော်ပြုသောအမှုကို နားလည်ရန် မလွယ်ကူသော်လည်း ကိုယ်တော်ပြုသော အမှုအားလုံးသည် ဖြောင့်မတ်ပေသည်။ လူတို့က နားမလည်ကြခြင်းသာ ဖြစ်သည်။ ဘုရားသခင်က ပေတရုကို စာတန်ထံပေးသောအခါ ပေတရုက မည်သို့ တုန့်ပြန်သနည်း။ ‘လူသားမျိုးနွယ်သည် ကိုယ်တော်ပြုသောအမှုကို နားလည်နိုင်စွမ်း မရှိပေ၊ သို့သော် ကိုယ်တော်ပြုသည့်အမှုအားလုံးတွင် ကိုယ်တော်၏ စိတ်စေတနာကောင်းပါဝင်၏၊ ထိုအမှုတစ်ရပ်လုံးတွင် ဖြောင့်မတ်ခြင်းပါရှိသည်။ ကိုယ်တော်၏ပညာရှိသော လုပ်ဆောင်ချက်များအတွက် ကျွန်ုပ်မချီးမွမ်းဘဲ မည်သို့ နေနိုင်ပါအံ့နည်း။’ ယနေ့တွင် ဘုရားသခင်သည် လူတို့အား စာတန်က မည်သို့ ဖေါက်ပြန်ပျက်စီးစေကြောင်းနှင့် ဘုရားသခင်က ၎င်းတို့ကို မည်သို့ကယ်တင်ကြောင်း ပြသရန် စာတန်ကို ဖျက်စီးခြင်း မဟုတ်ကြောင်း သင်သဘောပေါက်သင့်သည်၊ နောက်ဆုံးတွင် စာတန်က လူတို့ကို ဖေါက်ပြန်ပျက်စီးစေသည့် အတိုင်းအတာအရ ၎င်းတို့သည် စာတန်၎င်းတို့ကို ဖေါက်ပြန်ပျက်စီးစေသည့် ကြောက်စရာကောင်းလှသည့် အပြစ်ကို တွေ့မြင်ရကြလိမ့်မည်ဖြစ်ပြီး၊ ဘုရားသခင်က စာတန်ကို ဖျက်ဆီးသည့်အခါ ၎င်းတို့သည် ဘုရားသခင်၏ ဖြောင့်မတ်ခြင်းကို တွေ့မြင်ကာ ယင်း၌ ဘုရားသခင်၏ စိတ်သဘောထားပါဝင်သည်ကို တွေ့မြင်ကြလိမ့်မည်။ ဘုရားသခင် ပြုသောအမှုအားလုံးသည် ဖြောင့်မတ်သည်။ ယင်းသည် သင်မတွေးတတ်အောင် ခက်ခဲနက်နဲနိုင်သော်လည်း မိမိသဘောရှိ တရား မစီရင်သင့်ပေ။ ကိုယ်တော်ပြုသောအမှု တစ်စုံတစ်ရာသည် သင့်အတွက် ကျိုးကြောင်းမဆီလျော်သလို ထင်ရပါလျှင်၊ သို့မဟုတ် သင့်မှာ ထိုအရာနှင့်ပတ်သက်၍ အယူအဆများရှိပြီး ၄င်းက ဘုရားသခင်သည် မဖြောင့်မတ်ဟု ပြောစေလျှင် သင်သာလျှင် ကျိုးကြောင်းမဆီလျော်ဆုံးသော သူဖြစ်သည်။ ပေတရုသည် အချို့သောအမှုအရာများကို နားမလည်နိုင်ကြောင်း တွေ့ရှိသော်လည်း ထိုအမှုအရာများထဲတွင် ဘုရားသခင်၏ဥာဏ်ပညာ ပါရှိပြီး ကိုယ်တော်၏စိတ်စေတနာ ပါဝင်ကြောင်း သူသေချာသည်ကို သင်တွေ့ရမည်။ လူတို့သည် အရာခပ်သိမ်းကို နားလည်သဘောပေါက်နိုင်စွမ်း မရှိပေ။ ၎င်းတို့ နားလည်သဘောမပေါက်နိုင်သော အရာများစွာ ရှိသည်။ ထို့ကြောင့် ဘုရားသခင်၏စိတ်သဘောထားကို သိရန်မှာ လွယ်ကူသောအရာ မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်၏ ဖြောင့်မတ်သည့် စိတ်သဘောထားကို နားလည်သဘောပေါက်နည်း”) ဘုရားနှုတ်ကပတ်တော်များသည် အမှောင်ထဲက မီးအိမ်တစ်လုံးကဲ့သို့ လင်းခဲ့ပြီး၊ ကျွန်တော် ရုတ်တရက် နားလည်သွားခဲ့သည်။ ကျွန်တော်က ဘုရားသခင်၏ ဖြောင့်မတ်ခြင်းကို မိမိအယူအဆများနှင့် စိတ်ကူးများကို အသုံးပြုလျက် နားလည်ရန် ကြိုးစားနေခဲ့သောကြောင့် မမြင်နိုင်ခဲ့ခြင်း ဖြစ်သည်။ ထိုအန္တိခရစ်များနှင့် အယောင်ဆောင် ခေါင်းဆောင်များက ဘုရားအိမ်တော်၏ အလုပ်ကို နှောင့်ယှက်နေသည်ကို မြင်ရချိန်တွင်၊ ၎င်းတို့ကို မှန်မှန်ကန်ကန် သတင်းပို့ခြင်းသည် ဘုရားသခင်၏ မျက်နှာသာပေးခြင်းနှင့် ကွယ်ကာခြင်းတို့ကို ရရှိသင့်သည့် ကောင်းမွန်ပြီး ဖြောင့်မတ်သည့် လုပ်ရပ်ဟု ကျွန်တော် ယုံကြည်ခဲ့သည်။ ၎င်းတို့ကို ချက်ချင်း ကိုင်တွယ်ရမည်ဖြစ်ပြီး၊ ယင်းသည်သာ ဘုရား၏ ဖြောင့်မတ်ခြင်းဖြစ်သည်ဟု ထင်ခဲ့သည်။ သို့သော် ဤကိစ္စများကို ကျွန်တော် သတင်းပို့ပြီးသည့်နောက်တွင်၊ အနှိမ်ခံရပြီး ပစ်ပယ်ခံရသည်မှာ ကျွန်တော်ဖြစ်နေစဉ်တွင်၊ သူတို့က ရာထူးတွေ မြဲနေကြကာ လက်လွတ်စပယ် ပြုမူကြဆဲ ဖြစ်သည်။ ထိုအချိန်တွင် ဘုရားသခင်၏ ဖြောင့်မတ်ခြင်းကို ကျွန်တော် စတင်သံသယဝင်သွားခဲ့သည်။ ဘုရားနှုတ်ကပတ်တော်များကို ဖတ်ပြီးသည့်နောက်တွင်၊ ဘုရားသခင်၏ အနှစ်သာရက ဖြောင့်မတ်သည်ကို နောက်ဆုံးတွင် ကျွန်တော် နားလည်ခဲ့သည်။ သူ၏ လုပ်ရပ်များက ကျွန်တော်တို့၏ အယူအဆတွေနှင့် ကိုက်ညီသည်ဖြစ်စေ၊ မကိုက်ညီသည်ဖြစ်စေ၊ ယင်းတို့က သူ၏ ဖြောင့်မတ်ခြင်းကို အမြဲ ဖော်ပြသည်။ ယောဘ၏ စမ်းသပ်မှုများကဲ့သို့သာ ဖြစ်သည်။ သူသည် ဘုရားသခင်၏ အမြင်တွင် စုံလင်သော လူတစ်ဦးဖြစ်ခဲ့သော်လည်း၊ ဘုရားသခင်က သူ့ကို စာတန်ထံ လွှဲအပ်ခဲ့ပြီး၊ သူ၏ ကြွယ်ဝချမ်းသာမှုနှင့် သားသမီးများကို ယူဆောင်သွားခဲ့သည်။ ဤသည်မှာ ဘုရားသခင်၏ ဖြောင့်မတ်ခြင်း ဖြစ်သည်။ ယောဘသည် ဘုရားသခင်ကို ကြောက်ရွံ့ကာ မကောင်းမှုကို ရှောက်ကြဉ်ခဲ့ပြီး၊ ဘုရားသခင်အဖို့ ခိုင်မာသည့်၊ ထူးကဲသော သက်သေခံဖို့ရန် သူ၏ ယုံကြည်ခြင်းကို မှီခိုခဲ့သည်။ ထိုအခါ ဘုရားသခင်က သူ့ကို ရှည်သော အသက်နှင့် သာ၍ များသည့် ကြွယ်ဝမှုများ၊ သာ၍ကောင်းသည့် သားသမီးများဖြင့် ကောင်းချီးပေးခဲ့သည်။ ဤသည်မှာလည်း ဘုရားသခင်၏ ဖြောင့်မတ်ခြင်း ဖြစ်သည်။ ယောဘက ဘုရားကို သက်သေခံပြီးနောက်တွင်၊ ဘုရားသခင်က သူ့ကို ကောင်းချီးမပေးဘဲ၊ ထိုအစား သူ့ကို ဖျက်ဆီးပစ်ခဲ့သည် ဆိုပါစို့။ ယင်းသည်လည်း ဘုရားသခင်၏ ဖြောင့်မတ်ခြင်း ဖြစ်ခဲ့ပေမည်။ ဘုရားသခင်၏ အနှစ်သာရနှင့် စိတ်သဘောထားတို့သည် ပင်ကိုအားဖြင့် ဖြောင့်မတ်သောကြောင့် သူလုပ်သမျှတိုင်း ဖြောင့်မတ်ပါသည်။ ထို့နောက် စမ်းသပ်မှုများနှင့် စစ်ဆေးမှုများ ရာချီအချို့ ဖြတ်သန်းခဲ့ရသော်လည်း ဘုရားသခင်ကို ချီးမွမ်းနိုင်ဆဲဖြစ်ခဲ့သည့် ရှင်ပေတရုအကြောင်းကို ကျွန်တော် တွေးမိခဲ့သည်။ ဖြစ်သမျှတိုင်းကို သူ နားမလည်နိုင်ခဲ့သော်လည်း၊ ထိုအရာ၏ နောက်ကွယ်တွင် ဘုရားသခင်၏ ဖြောင့်မတ်ခြင်းနှင့် ဉာဏ်ပညာ ရှိခဲ့သည်ဟု သူ ယုံကြည်ကိုးစားခဲ့သည်။ ထို့နောက် ကျွန်တော် ဖြစ်သည်- ဘုရားသခင်၏ ဖြောင့်မတ်ခြင်းကို ကျွန်တော် အမှန်တကယ် နားမလည်ခဲ့ဘဲ ထိုအစား အမှုအရာများ ဖြစ်ပေါ်ပုံနှင့် ရလဒ်များက ကျွန်တော့် အယူအဆများနှင့် ကိုက်မကိုက်ဆိုသည်တို့အားဖြင့် အကဲဖြတ်ခဲ့သည်။ ဘုရားသခင် လုပ်ဆောင်ခဲ့သည့်အရာက ကျွန်တော့် အယူအဆများနှင့် ကိုက်ပြီး ကျွန်တော်ကို အကျိုးရှိစေခဲ့ပါက၊ သူ၏ ဖြောင့်မတ်ခြင်းကို ကျွန်တော် ယုံကြည်ခဲ့သည်။ သို့သော် ကျွန်တော့်ကို အကျိုးမပြုသည့် အခြေအနေများကို သူ စီစဉ်ခဲ့ချိန်တွင်၊ သူ စီစဉ်သည့်အရာများက မမျှတဟု ယုံကြည်ရင်း၊ သူ၏ ဖြောင့်မတ်ခြင်းကို ကျွန်တော် စတင်သံသယရှိခဲ့သည်။ ဘုရားသခင်ကို ကျွန်တော် ပွင့်ပွင့်လင်းလင်း လုံးဝ အပြစ်မတင်ခဲ့သော်လည်း၊ ကျွန်တော့် စိတ်နှလုံးထဲတွင် သူနှင့်ပတ်သက်၍ ကျွန်တော် စဉ်ဆက်မပြတ် အငြင်းပွားခဲ့သည်။ ကျွန်တော် မည်မျှ အသိမဲ့ခဲ့သည်ကို မြင်ခဲ့ရသည်။ ဘုရားသခင်က မဖြောင့်မတ်ခဲ့ခြင်း မဟုတ်ပါ။ ကျွန်တော်က ဘုရားသခင်ကို နားမလည်ခဲ့ခြင်း ဖြစ်သည်။ ကျွန်တော်သည် အလွန် တစ်ကိုယ်ကောင်းဆန်ကာ လှည့်ဖြားတတ်ခဲ့သည်။ သမ္မာတရားကို ကျွန်တော် ရှာဖွေနေခဲ့ခြင်း သို့မဟုတ် ကျွန်တော့်အတွက် သူစီစဉ်ပေးသည့် အခြေအနေမှ သင်ယူခဲ့ခြင်း မရှိပါ။ ထိုအစား ကျွန်တော့် ကိုယ်ပိုင်အနာဂတ်နှင့် အကျိုးစီးပွားများအပေါ် အငြင်းပွားနေခဲ့ပြီး စွဲလမ်းနေခဲ့ပါသည်။ ထို့ကြောင့် ကျွန်တော် မည်သို့ ဆိုးဆိုးရွားရွား ခံစားကာ အမှောင်နှင့် နာကျင်မှုထဲသို့ မကျဆင်းဘဲ နေနိုင်မည်နည်း။ ဘုရားသခင်၏ အလိုတော်ကို နောက်ဆုံးတွင် ကျွန်တော် နားလည်သွားခဲ့သည်။ သူ၏ ဖြောင့်မတ်ခြင်းကို ကျွန်တော့် ကိုယ်ပိုင် အယူအဆများမှတစ်ဆင့် နားလည်ဖို့ နောက်ထပ် ကျွန်တော် မကြိုးစားဖို့ရန်အလို့ငှာ ကျွန်တော့်၏ မှားယွင်းသော အမြင်များကို ကုစားဖို့ ဤအခြေအနေများကို ဘုရားသခင်က အသုံးပြုနေခဲ့ခြင်း ဖြစ်ပါသည်။ မရာ ဖြစ်ပျက်နေခဲ့သည်ကို နောက်ဆုံးတွင် ကျွန်တော် နားလည်ခဲ့သကဲ့သို့ ခံစားခဲ့ရသည်။ ဘုရားသခင်၏ ရှေ့မှောက် သူ၏ အစီအစဉ်များကို ကျိုးနွံနာခံပြီး ဤအခြေအနေတွင် သူ့ကို နားလည်ရန် လိုလားလျက်၊ ဆုတောင်းခြင်းဖြင့် ကျွန်တော် လာခဲ့ပါသည်။

ထို့နောက် ဘုရားသခင်၏ ဤနှုတ်ကပတ်တော်များကို ကျွန်တော် ဖတ်ခဲ့ရသည်- “လူအများစုသည် ဘုရားသခင်၏အမှုတော်ကို နားမလည်ကြပေ။ ယင်းသည် နားလည်ရန်လွယ်ကူသောအရာ မဟုတ်သည်မှာ မှန်ပေသည်။ ဘုရားသခင်၏အမှုတော်အားလုံးတွင် အစီအစဥ်ရှိပြီး ၄င်းတို့အားလုံးကို ဘုရားသခင်၏အချိန်အခါ၌ လုပ်ဆောင်ကြောင်း ရှေးဦးစွာ သိမှတ်ရမည်။ ဘုရားသခင်မည်သည့်အမှုကို မည်သည့်အချိန်တွင် ပြုလုပ်ကြောင်း လူသားသည် ထာဝရ နားလည်နိုင်စွမ်း မရှိပေ။ ဘုရားသခင်သည် အမှုတစ်ခုကို အချိန်တစ်ခု၌ လုပ်ဆောင်ပြီး၊ ကိုယ်တော်သည် နှောင့်နှေးကြန့်ကြာခြင်း မရှိ၊ သူ၏အမှုတော်ကို မည်သူမျှ မဖျက်ဆီးနိုင်ပေ။ သူ၏ အစီအစဉ်အတိုင်း သူ၏ရည်ရွယ်ချက်အတိုင်း လုပ်ဆောင်ခြင်းသည် သူ၏အမှုတော်ကို သူပြုသည့် နိယာမဖြစ်ပြီး၊ ဤအရာကို မည်သူမျှပြောင်းလဲ၍ မရချေ။ ထိုအရာထဲ၌ ဘုရားသခင်၏ စိတ်သဘောထားကို သင်တွေ့မြင်သင့်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်၏ အနန္တတန်ခိုးကို သိခြင်းအားဖြင့်သာလျှင် သင်၌ စစ်မှန်သော ယုံကြည်ခြင်း ရှိနိုင်သည်”) “လူသားအထဲ၌ ဘုရားသခင် ပြုသမျှသည် သူ၏စီမံခန့်ခွဲမှုနှင့် လူသားမျိုးနွယ်ကို ကယ်တင်ခြင်းနှင့် သက်ဆိုင်သည့်အတွက်၊ ဘုရားသခင် ပြုသော အရာရာတိုင်းသည် လိုအပ်ပြီး ထူးခြားသော အရေးပါမှု ပိုင်ဆိုင်ပေသည်။ ပင်ကိုအားဖြင့် ဘုရားသခင်၏အမြင်တွင် ယောဘသည် စုံလင်ကာ ဖြောင့်မတ်သော်လည်း၊ ယောဘ၌ ဘုရားသခင်ပြုခဲ့သော အမှုသည် ကွဲပြားခြင်း မရှိပေ။ တစ်နည်းအားဖြင့် ဘုရားသခင် မည်သည့်အရာ ပြုသည် သို့မဟုတ် သူ ပြုသည့် နည်းလမ်းကို ပဓာနမထားဘဲ၊ အဖိုးအခကို ပဓာနမထားဘဲ၊ သို့မဟုတ် သူ၏ ရည်မှန်းချက်ကို ပဓာနမထားဘဲ၊ သူ၏ လုပ်ဆောင်ချက်များ၏ ရည်ရွယ်ချက်မှာ မပြောင်းလဲပေ။ သူ၏ ရည်ရွယ်ချက်မှာ လူသားထဲသို့ ဘုရားသခင်၏ နှုတ်ကပတ်တော်များ အပြင်၊ လူသားအတွက် ဘုရားသခင်၏ သတ်မှတ်ချက်များနှင့် ဘုရားသခင်၏အလိုတို့ကို လုပ်ဆောင်ရန် ဖြစ်သည်။ တစ်နည်းအားဖြင့် ယင်းမှာ ဘုရားသခင်၏ စိတ်နှလုံးကို လူသားအား နားလည်စေရင်းနှင့် ဘုရားသခင်၏ အနှစ်သာရကို သဘောပေါက်စေရင်း၊ ပြီးလျှင် ဘုရားသခင်၏ အချုပ်အခြာအာဏာနှင့် အစီအစဉ်များကို လူသားအား နာခံစေရင်း၊ ထိုသို့ဖြင့် လူသားအား ဘုရားသခင်ကို ကြောက်ရွံ့ခြင်းနှင့် မကောင်းမှုရှောင်ကြဉ်ခြင်းအား ရရှိခွင့်ပေးရင်း၊ ဘုရားသခင်သည် အပြုသဘောဆောင်သည်ဟု သူယုံကြည်သော အရာခပ်သိမ်းကို သူ၏ခြေလှမ်းများနှင့်အညီ လူသားထဲ၌ အမှုပြုရန် ဖြစ်သည်- ထိုအရာအားလုံးမှာ ဘုရားသခင်ပြုသမျှအားလုံးထဲက သူ၏ရည်ရွယ်ချက်၏ ကဏ္ဍတစ်ခုဖြစ်သည်။ အခြားသောကဏ္ဍမှာ စာတန်သည် ဘုရားသခင်၏ အမှုတွင် အဖြည့်ခံနှင့် အသုံးတော်ခံ ဖြစ်သောကြောင့်၊ လူသားသည် စာတန်ထံ မကြာခဏပေးအပ်ခံရခြင်း ဖြစ်သည်။ ဤသည်မှာ လူတို့အား စာတန်၏ စုံစမ်းနှောင့်ယှက်မှုများကို မြင်ခွင့်ပေးရန်နှင့် စာတန်၏ ဆိုးယုတ်မှု၊ အကျည်းတန်မှုနှင့် စက်ဆုပ်ဖွယ်ကောင်းမှုတို့ကို တိုက်ခိုက်ခွင့်ပေးရန် ဘုရားသခင် အသုံးပြုသော နည်းလမ်းဖြစ်သည်၊ ထိုသို့ဖြင့် လူတို့အား စာတန်ကို မုန်းတီးစေပြီး အပျက်သဘောဆောင်သောအရာကို သိရှိကာ အသိအမှတ်ပြုစေလေသည်။ ဤနည်းစနစ်သည် ဘုရားသခင်၏ နှုတ်ကပတ်တော်များ၊ ဘုရားသခင်အပေါ် ၎င်းတို့၏ အသိနှင့် နာခံမှု၊ ပြီးလျှင် ဘုရားသခင်၌ ၎င်းတို့၏ ယုံကြည်ခြင်းနှင့် သူ့ကို ကြောက်ရွံ့ခြင်းတို့ကြောင့် စာတန်၏ တိုက်ခိုက်မှုများနှင့် စွပ်စွဲမှုများအပေါ် အောင်မြင်သည်အထိ- ၎င်းတို့အား စာတန်၏ ထိန်းချုပ်မှုနှင့် စွပ်စွဲမှုများ၊ ဝင်ရောက်နှောင့်ယှက်မှုနှင့် တိုက်ခိုက်မှုတို့မှ မိမိကိုယ်ကိုယ် တဖြည်းဖြည်း လွတ်မြောက်စေခွင့်ပေးလေသည်။ ထိုအခါမှသာ ၎င်းတို့သည် စာတန်၏ အုပ်စိုးမှုအောက်မှ လုံးလုံးလျားလျား ကယ်ဆယ်ခြင်းကို ခံရလိမ့်မည် ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ဘုရားသခင်သည် အခြေခံသဘောတရားနှင့် သူ၏ ကိုယ်ပိုင်အချိန်ကောင်းတွင် ဆောင်ရွက်ပြီး သူ၏ ဖြောင့်မတ်ခြင်းနှင့် ဉာဏ်ပညာတို့က ဤအရာအားလုံး၏ နောက်ကွယ်တွင် ရှိသည်ကို ဘုရားနှုတ်ကပတ်တော်များက ကျွန်တော့်ကို ပြသခဲ့သည်။ ဘုရား၏ ဖြောင့်မတ်ခြင်းဆိုသည်မှာ ချက်ချင်း ပြစ်ဒဏ်ခတ်ခြင်းဖြစ်ပြီး မကောင်းမှုပြုသူများသည် ချက်ချင်း အပြစ်ပေးခံရသင့်သည်ဟု ကျွန်တော် စိတ်ကူးမိခဲ့သည်။ သို့သော် ကျွန်တော် စိတ်ကူးခဲ့သည့်အတိုင်း အမှုအရာများ ဖြစ်ပျက်ခဲ့ပါက၊ ဘုရားသခင်သည် လူအမျိုးအစားအားလုံးကို မည်သို့ ဖော်ထုတ်ကာ သူရွေးချယ်ထားသူများကို မည်သို့ ချင့်ချိန်နိုင်စွမ်း ရရှိခွင့်ပေးမည်နည်း။ ဘုရားသခင်သည် အမှန်တကယ် ကျွန်တော်တို့ကို ဘဝ၌ ကြီးထွားဖို့ ကူညီစေရန်၊ သမ္မာတရားကို ရှာဖွေပြီး ချင့်ချိန်နိုင်စွမ်း ဖြစ်ပေါ်စေရန် ကျွန်တော်တို့ကို မောင်းနှင်ဖို့ အသုံးပြုရန် အန္တိခရစ်များနင့် အယောင်ဆောင် ခေါင်းဆောင်များကို အသင်းတော်ထဲတွင် ထွက်ပေါ်ခွင့်ပေးပါသည်။ သမ္မာတရား၏ အခြေခံသဘောတရားများကို အသုံးပြုလျက် ဤလူများကို ကျွန်တော်တို့ ခွဲခြားသိမြင်နိုင်သည့်အချိန်သည် သမ္မာတရားကို ကျွန်တော်တို့ နားလည်ကာ ဝင်ရောက်သည့်အချိန် ဖြစ်သည်။ ထိုအရာ ဖြစ်ပျက်သည့်အခါ၊ အန္တိခရစ်များနှင့် အယောင်ဆောင် ခေါင်းဆောင်များက သူတို့၏ ရည်ရွယ်ချက်ကို ဖြည့်ဆည်းပေးကြပြီး ဖြစ်သည်။ ထိုအချိန်တွင် အချို့သော အန္တိခရစ်များနှင့် အယောင်ဆောင် ခေါင်းဆောင်များသည် အသင်းတော်ထဲတွင် အာဏာရှိသည့် ရာထူးများတွင် ရှိခဲ့ကြကာ လူအချို့ကို ထိန်းချုပ်ကာ လှည့်စားနိုင်ပုံရသော်လည်း၊ အသင်းတော်တွင် ခရစ်တော်နှင့် သမ္မာတရားက အုပ်စိုးဆဲ ဖြစ်သည်၊ ထို့ကြောင့် သူတို့အားလုံး အနှေးနှင့်အမြန် ဖော်ထုတ်ခံရကာ စွန့်ပစ်ခံရမည် ဖြစ်သည်။

အန္တိခရစ်များ၏ သဘာဝက မည်မျှ မသိမသာ စိမ့်ဝင်ပျံ့နှံ့ပြီး မလိုမုန်းထားစိတ်ရှိကာ သူတို့သည် လူသားသဘာဝ လုံးဝ ကင်းမဲ့ကြသည်ကိုလည်း ကျွန်တော် နားလည်ခဲ့သည်။ သူတို့သည် ဂုဏ်သိက္ခာနှင့် အဆင့်အတန်းကိုသာ ဂရုစိုက်ကြပြီး ဘုရား ရွေးချယ်ထားသူများကို လုံးဝ ဂရုမစိုက်ကြပါ။ သူတို့၏ အကျိုးစီးပွားများအပေါ် ထိပါးသူမည်သူမဆိုသည် သူတို့ဖက်တွင် ဆူးတစ်ချောင်း ဖြစ်လာလေသည်။ မပြီးမချင်း မရပ်တန့်ဘဲ ထိုလူကို သူတို့ တိုက်ခိုက်ကာ လက်စားချေမည် ဖြစ်သည်။ သူတို့သည် စာတန်နတ်ဆိုး လုပ်ဆောင်သည့်အတိုင်း အတိအကျ ပြုမူကြလေသည်။ အန္တိခရစ်များ နှင်ထုတ်မခံရမချင်း၊ ဘုရား ရွေးချယ်ထားသူများသည် အသင်းတော်အသက်တာကို အသက်ရှင်ဖို့၊ သို့မဟုတ် မိမိတို့တာဝန်ကို လုပ်ဆောင်ဖို့ အနားယူချိန် ရှိမည် မဟုတ်ပါ။ သူတို့က အခြားသူများအား မည်သို့ လှည့်ဖြားကာ ထိခိုက်စေခဲ့သည်ကိုသာ ဤလူများမှ ကျွန်တော် အမှန်တကယ် မြင်နိုင်ဖို့၊ သူတို့၏ သဘာဝနှင့် အနှစ်သာရတို့ကို သတိပြုမိဖို့၊ သူတို့၏ အယူမှားသော မတွေးမှားများကို သိမြင်ပြီး သူတို့၏ ထိန်းချုပ်မှုနှင့် လှည့်ဖြားမှုများကို လွတ်မြောက်နိုင်ဖို့ ဘုရားသခင် ကျွန်တော့်ထံ ဤအရာ ဖြစ်ပျက်ရန် အခွင့်ပေးခဲ့ပြီး ဖြစ်သည်။ ကျွန်တော့်အနေဖြင့် မှားယွင်းသော လမ်းကြောင်းကို မလျှောက်မိစေဖို့အလို့ငှာ သူတို့၏ အမှားများမှလည်း ကျွန်တော်ကို သင်ယူစေချင်ခဲ့သည်။ ဘုရားသခင်က ကျွန်တော့်ကို ကယ်တင်ကာ စုံလင်စေဖို့၊ ဤအခြေအနေကို အမှန်တကယ် စီစဉ်နေခဲ့သည်ကို ဤအရာအားလုံးက ကျွန်တော့်ကို ပြသခဲ့သည်။ ဘုရားနှုတ်ကပတ်တော်များ ပြောသည့်အတိုင်း ဖြစ်သည်- “ဆန့်ကျင်ဘက်ပြုပြီး အပျက်သဘောဆောင်သော အရာများစွာ၏ အကူအညီနှင့်၊ စာတန်၏ အမျိုးမျိုးသော သရုပ်သကန်ဖော်ပြချက်များ တည်းဟူသော ၎င်း၏လုပ်ရပ်များ၊ ၎င်း၏စွပ်စွဲချက်များ၊ ၎င်း၏ အနှောင့်အယှက်များနှင့် လှည့်ဖြားမှုများကို အသုံးချခြင်းအားဖြင့် ဘုရားသခင်သည် သင့်အား စာတန်၏ အကျည်းတန်သော မျက်နှာကို ရှင်းရှင်းလင်းလင်း ပြသကာ၊ ထိုသို့ဖြင့် သင်သည် စာတန်ကို မုန်းတီးပြီး ပစ်ပယ်နိုင်ဖို့အလို့ငှာ သင်၏ စာတန်အား ခွဲခြားသိမြင်နိုင်စွမ်းကို စုံလင်စေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) သူ၏ အပင်ပန်းခံအားထုတ်မှုများကို နားလည်ရန် ကျွန်တော့်ကို လမ်းပြခြင်းနှင့် အမှောင်မှ ကျွန်တော့်ကို ခေါ်ထုတ်ခြင်းအတွက် ဘုရားသခင်ကို ကျေးဇူးတင်ပါသည်။ 

၂၀၁၅ ခုနှစ် ဇန်နဝါရီလတွင်၊ ယန်ကျူးကို တိုင်သည့် နောက်ထပ် စာတစ်စောင် ကျွန်တော် ရေးသားခဲ့သည်။ သူ့ကို စုံစမ်းစစ်ဆေးဖို့ ဘုရားအိမ်တော်က တစ်စုံတစ်ဦး စေလွှတ်ဖို့အတွက် တစ်ဖန် စိတ်ပူပန်စွာ နေ့တိုင်း ကျွန်တော် စောင့်ခဲ့သည်။ သို့သော် နှစ်လ ကုန်သွားခဲ့ပြီး၊ လာစစ်ဆေးဖို့ တစ်စုံတစ်ဦးကို ကျွန်တော် စောင့်ဆိုင်းနေရဆဲ ဖြစ်သည်။ ကျွန်တော်တို့၏ အသင်းတော်ခေါင်းဆောင်က ကျွန်တော့်ကို ထပ်သလဲလဲ မေးခွန်းမေးရန် လာခဲ့လေသည်- “ဘုရား ဒါမှမဟုတ် ဘုရားအိမ်တော်နဲ့ ပတ်သက်ပြီး ရှင့်မှာ ပြဿနာတစ်ခုခု ရှိလား။” ယင်းကို သူ ပြောခဲ့ချိန်တွင် ကျွန်တော် စတင်စိုးရိမ်လာခဲ့ပြီး ထိုစာကို ရေးခဲ့ပြီးဖြစ်သည့်အတွက် ယခု ကျွန်တော့်ကို မည်သည့်အရာ ဖြစ်ပျက်မည်နည်းဟု ကျွန်တော် တွေးမိခဲ့သည်။ ကျွန်တော်က၊ “ငါ့ကို သီးခြားနေခိုင်းနှင့်ကြပြီးပြီဆိုတော့၊ အခြားတစ်ခုခု ဖြစ်ရင်၊ ငါ အသင်းတော်ကနေ ထုတ်ပယ်ခံရဖို့ သေချာတယ်” ဟု တွေးမိခဲ့သည်။ ကျွန်တော်က ဘုရား၏ဖြောင့်မတ်ခြင်းကို တစ်ဖန် သံသယစရှိလာခဲ့ပြီကို ရုတ်တရက် ကျွန်တော် နားလည်ခဲ့သည်။ “ဘုရားသခင်၊ ကျွန်တော်က ကိုယ်တော့်ဖြောင့်မတ်မှုကို နှုတ်ကနေ သိမှတ်ပြီး၊ ဘုရားအိမ်တော်မှာ ခရစ်တော်နဲ့ သမ္မာတရား စိုးမိုးတယ်လို့ ယုံကြည်ပါတယ်။ ဒါပေမဲ့ အချိန်ကာလနဲ့ ဖြစ်ရပ်မှန်တွေအားဖြင့် စမ်းသပ်ခံရတဲ့အခါ၊ ဘယ်လောက် သေးငယ်တဲ့ ယုံကြည်ခြင်း ကျွန်တော် ရှိပြီး ကိုယ်တော်ရဲ့ ဖြောင့်မတ်ခြင်းကို ကျွန်တော် အမှန်တကယ် နားမလည်သေးတာကို မြင်ရပါတယ်။ အခု ကျွန်တော့်အကျိုးစီးပွားတွေကို လက်လွှတ်ပြီး၊ ကိုယ်တော့်အစီအစဉ်တွေကို ကျိုးနွံနာခံချင်ပါပြီ။ ကိုယ်တော့်အလိုတော်ကို နားလည်ဖို့ ကျွန်တော့်ကို လမ်းပြတော်မူပါ”ဟု ဆုတောင်းရန် ဘုရားသခင်၏ ရှေ့မှောက်သို့ ချက်ချင်း ကျွန်တော် လာခဲ့သည်။ ထို့နောက်တွင် ဘုရားနှုတ်ကပတ်တော် ကျမ်းပိုဒ်တစ်ခုကို ကျွန်တော် ဖတ်မိခဲ့သည်- “ဘုရားသခင်အား ချစ်ရန် ဆန္ဒပြင်းပြသော လူတိုင်းအတွက် မရရှိနိုင်သော သမ္မာတရားများ ဆိုသည်မှာ မရှိပါ၊ သူတို့ ကြံ့ကြံ့မခံနိုင်သောအရာအတွက် တရားစီရင်မှုလည်း မရှိပါ။ သင့်အသက်တာကို မည်သို့နေထိုင်သင့်သနည်း။ ဘုရားသခင်ကို သင်မည်သို့ ချစ်သင့်ပြီး သူ့အလိုကိုဖြည့်ဆည်းရန် ထိုချစ်ခြင်းကို မည်သို့အသုံးပြုသင့်သနည်း။ သင့်အသက်တာတွင် ထို့ထက်ပို၍ ကြီးမြတ်သောအရာ မရှိပါ။ အထူးသဖြင့် သင့်တွင် ထိုကဲ့သို့သော ရည်မှန်းချက်များနှင့် ဇွဲလုံ့လတို့ ရှိရမည်ဖြစ်ပြီး ထိုကြောက်တတ်သော လူပျော့လူညံ့များကဲ့သို့ မဖြစ်သင့်ပါ။ အဓိပ္ပာယ်ပြည့်ဝသော အသက်တာကို တွေ့ကြုံရန်နှင့် အဓိပ္ပာယ်ပြည့်ဝသော သမ္မာတရားများကို တွေ့ကြုံရန် သင်လေ့လာရမည်ဖြစ်ပြီး ထိုကဲ့သို့ သင့်ကိုယ်သင် ဝတ်ကျေတန်းကျေ သဘောမထားသင့်ပေ။ သင်သတိမထားမိဘဲ သင့်အသက်တာသည် သင့်ကို ဝကွက်ချန်ထားခဲ့လိမ့်မည်၊ ယင်းနောက်တွင် ဘုရားသခင်ကိုချစ်ရန် သင်၌ နောက်တစ်ကြိမ် အခွင့်အရေး ရှိပါဦးမည်လော။ လူသည် သေလွန်ပြီးနောက် ဘုရားသခင်အား ချစ်နိုင်ပါမည်လော။ သင့်တွင် ပေတရုကဲ့သို့ တူညီသည့် ရည်မှန်းချက်များနှင့် စိတ်ဓာတ်ရှိရမည်၊ သင့်အသက်တာသည် အဓိပ္ပာယ်ပြည့်ဝရမည်ဖြစ်ပြီး သင့်ကိုယ်သင် မကစားသင့်ပါ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) သူစုံလင်စေသည်မှာ သမ္မာတရားနှင့် ဖြောင့်မတ်ခြင်းအတွက် ကျွန်တော်တို့၏ တမ်းတခြင်းနှင့် ဘုရားသခင်ကို ချစ်ဖို့ ကျွန်တော်တို့၏ ဆုံးဖြတ်ချက်တို့ ဖြစ်သည်ကို ဘုရားသခင်၏ နှုတ်ကပတ်တော်များက ပြသခဲ့သည်။ မည်သည့် အခက်အခဲများ၊ အတားအဆီးများ၊ သို့မဟုတ် ဝေဖန်တိုက်ခိုက်မှုများကို ကျွန်တော်တို့ ကြုံရသည်ဖြစ်စေ၊ ကျွန်တော်တို့ နောက်ဆုတ်၍မရဘဲ၊ ဘုရားသခင်နှင့် သမ္မာတရားအတွက် အသက်ရှင်သင့်ပါသည်။ စာတန်၏ အင်အားစုတစ်ခုတစ်လေထံကိုမျှ ကျွန်တော်တို့ ဦးညွှတ်၍ မရပါ။ ထိုအခါမှသာ သမ္မာတရားကို ကျွန်တော်တို့ ရရှိနိုင်ပြီး စုံလင်ခံရနိုင်ပေသည်။ ထိုစိတ်ဆုံးဖြတ်မှုနှင့် စိတ်ခွန်အားမျိုးကို ကျွန်တော် ရှိကိုမရှိခဲ့ပါ။ ဘုရားအိမ်တော်၏ အလုပ်ကို ကာကွယ်ရန်နှင့် သမ္မာတရားကို လက်တွေ့လုပ်ဆောင်ရန် ကျွန်တော် ဘုရားသခင်ထံ ဆုတောင်းကာ စိတ်ဆုံးဖြတ်ခဲ့ပြီးဖြစ်သော်လည်း၊ မကောင်းသည့် အင်အားစုများ ထွက်ပေါ်နေသည်ကို မြင်ရသည့်အခိုက်တွင်၊ အနှိမ်ခံရဖို့ စိုးရွံ့လာခဲ့ပြီး ကြောက်လန့်ကာ နောက်ဆုတ်သွားခဲ့သည်။ ဘုရားသခင်၏ ဖြောင့်မတ်ခြင်းကို ကျွန်တော် အမှန်တကယ် နားမလည်သေးသကဲ့သို့၊ အမှုအရာများ ဖြစ်ပျက်သည့်အခါ မိမိကိုယ်ကိုယ်နှင့်သက်ဆိုင်၍သာ ကျွန်တော် တွေးခဲ့သည်ကို နားလည်ခဲ့ရသည်။ ထို့နောက် ဘုရားသခင် ပြောဆိုခဲ့သည့် အရာတစ်ခု စိတ်ထဲ ရောက်လာခဲ့သည်- “ဆိုးညစ်သောသူများသည် အပြစ်ဒဏ်ပေးခြင်းကို မုချခံကြရလိမ့်မည်။” “ဘုရားသခင်က သူ ပြောတဲ့အရာကို အတည်ပြောတယ်၊ သူ ပြောတဲ့အရာ ဖြစ်ပျက်ရမှာဖြစ်ပြီး သူလုပ်ဆောင်တဲ့အရာ ထာဝရ တည်မြဲမှာ ဖြစ်တယ်။ မကောင်းမှုပြုသူတိုင်း ဘုရားရဲ့ဖြောင့်မတ်ခြင်းနဲ့ဆိုင်တဲ့ အပြစ်ပေးခြင်းကို ခံရမှာဖြစ်တယ်။ အချိန်ဘယ်လောက် ကြာပါစေ၊ ဘယ်လိုဖြစ်ပျက်ပါစေ၊ အဆုံးမှာ အမှုအရာတွေက ဘုရားသခင်ရဲ့ နှုတ်ကပတ်တော်တွေ ပြောခဲ့တဲ့အတိုင်း အမြဲ ဖြစ်လာလိမ့်မယ်။” ထို့ကြောင့် ကျွန်တော်က၊ “ငါ့အယူအဆတွေကို လက်လွှတ်ရမယ်၊ ငါ့ရဲ့ လှည့်ဖြားတတ်ပြီး ဆိုးယုတ်တဲ့ စိတ်သဘောထားကို စွန့်လွှတ်ရမယ်၊ ဘုရားရဲ့ နှုတ်ကပတ်တော်ကို ကိုးစားပြီး ဘုရားသခင် ဖြောင့်မတ်တာကို ယုံကြည်ရမယ်။ စာတန်ရဲ့ဘယ်အင်အားကိုမှ ငါ ဦးညွှတ်မှာ မဟုတ်ဘူး”ဟု တွေးခဲ့သည်။ ကျွန်တော် ဤအရာကို နားလည်သည်နှင့်တစ်ပြိုင်နက်၊ တဖြည်းဖြည်း တည်ငြိမ်လာခဲ့ပြီး၊ စိုးရိမ်ပူပန်မှု ရပ်တန့်သွားခဲ့သည်။ 

၂၀၁၅ ခုနစ် ဧပြီလ အရောက်တွင်၊ ယန်ကျူးက သူတို့အား မည်သို့ လှည့်စားခဲ့ပြီး သူတို့က ကျွန်တော့်ကို မည်သို့ ကြီးမားသည့် ထိခိုက်မှု ဖြစ်စေခဲ့ပြီးဖြစ်သည်ဆိုသည့်အကြောင်း စာများကို ခေါင်းဆောင်လီနှင့် တခြားခေါင်းဆောင်များ၊ အမှုဆောင်များထံမှ ကျွန်တော် ရရှိနေခဲ့သည်။ အားလုံးက တောင်းပန်ခဲ့ကြသည်။ သူ၏ စာထဲတွင် ခေါင်းဆောင်လီက၊ “ရှင်က အသင်းတော်အလုပ်ကို ဆိုးဆိုးဝါးဝါး နှောင့်ယှက်နေတယ်လို့ စွပ်စွဲခဲ့တာက လူကြီးပိုင်းခေါင်းဆောင်တွေ မဟုတ်ဘူး။ ယန်ကျူးက စွပ်စွဲတာပါ” ဟု ဝန်ခံခဲ့သည်။ ထိုအခါ ယန်ကျူးက သူ့အကြောင်း တိုင်သည့် ကျွန်တော့် စာနှစ်စောင်လုံးကို ဖတ်ထားပြီး ဖြစ်သည်ကို ကျွန်တော် သိခဲ့သည်။ သူ၏ သိက္ခာကို ကာကွယ်ဖို့ရန်၊ ကျွန်တော် ထုတ်ပယ်ခံရစေဖို့ သက်သေအထောက်အထားများ သူ ပြင်ဆင်နေခဲ့ပြီးဖြစ်သော်လည်း၊ နောက်တွင် အချို့ခေါင်းဆောင်များနှင့် အမှုဆောင်များက သူ၏ ပြဿနာများကို မြင်ခဲ့ကြသောကြောင့် သူမကို တိုင်ကြားသည့် ပူးတွဲစာတစ်စောင်ကို ဘုရားအိမ်တော်ဆီ ပေးပို့ခဲ့ကြသည်။ ဤစာအားလုံးကို အစအဆုံး ကျွန်တော် ဖတ်ကြည့်သည့်အခါ၊ ကျွန်တော် သက်ပြင်းကြီးချမိခဲ့သည်။ ဘုရားသခင်ရှေ့မှောက် ကျွန်တော် ဒူးထောက်ပြီး၊ ငိုကြွေးခဲ့သည်။ ထိုအခိုက်အတန့်တွင် ဘုရားသခင်ထံ ကျွန်တော် အလွန် ကျေးဇူးကြွေးတင်ရှိသကဲ့သို့ ခံစားခဲ့ရသည်။ ဘုရားသခင်ကို နှစ်ပေါင်းများစွာ ကျွန်တော် ယုံကြည်ခဲ့ပြီးဖြစ်သော်လည်း၊ သူ၏ဖြောင့်မတ်ခြင်းကို ကျွန်တော့် စိတ်ကူးစိတ်သန်း မှန်ဘီလူးမှတစ်ဆင့် အမြဲ ကြည့်မိခဲ့ပြီး ဖြစ်သည်။ ပြဿနာများ ထွက်ပေါ်ခဲ့ချိန်တွင်၊ ယင်းတို့ကို ကျွန်တော် စိတ်ကူးခဲ့သည့်အရာထဲသို့ ထည့်ဖို့ ကြိုးစားခဲ့ပြီး၊ ထိုအရာ အလုပ်မဖြစ်ခဲ့သည့်အခါ၊ ဘုရားသခင်ကို အထင်လွဲပြီး အပြစ်တင်ခဲ့သည်။ သို့သော် ဘုရားသခင်သည် ကျွန်တော့်၏ အားနည်းချက်နှင့် ဖောက်ပြန်ပျက်စီးခြင်းတို့ကို ဥပေက္ခာပြုပေးခဲ့ပြီး၊ ထိုအနာကျင်ဆုံး၊ အခံရခက်ဆုံးသော အချိန်ကာလတစ်လျှောက် ကျွန်တော့်ကို လမ်းပြခဲ့သည်။ ဘုရားသခင်သည် ကျွန်တော့်၏ လွဲမှားသော အယူအဆများကို ကုစားဖို့နှင့် သူ၏ ဖြောင့်မတ်ခြင်းနှင့်ဆိုင်သည့် စစ်မှန်သော သိနားလည်မှုကို ပေးဖို့ ထိုအယောင်ဆောင် ခေါင်းဆောင်များကို သိမြင်ခြင်းနှင့် တိုင်ကြားခြင်းတည်းဟူသော ဤဝိညာဉ်ရေး တိုက်ပွဲကို အသုံးပြုနေခဲ့သည်ကို ဤအတွေ့အကြုံက ကျွန်တော့်ကို ပြသခဲ့သည်။ ဘုရားသခင် လုပ်ဆောင်ခဲ့သည့် အရာတိုင်းကို ကျွန်တော့် စိတ်ကူးစိတ်သန်း မှန်ဘီလူးမှတစ်ဆင့် ကျွန်တော် ကြည့်နေခဲ့သည်ကိုလည်း ကျွန်တော် နားလည်လာခဲ့သည်။ ကျွန်တော်သည် ဘုရားသခင်ကို အမှန်တကယ် ပြစ်မှားစော်ကားကာ ဘောင်ခတ်မိနေခဲ့ပြီး၊ သူ၏ စိတ်သဘောထားကို ပုန်ကန်ပြစ်မှားမိခဲ့ပါသည်။ ဘုရားသခင်၏ အနှစ်သာရက ဖြောင့်မတ်သည်ကို ဤအတွေ့အကြုံက ပြသပါသည်။ ဘုရားသခင် ပြောဆိုလုပ်ဆောင်သမျှ အရာတိုင်းသည်၊ လူတို့၏ အယူအဆများနှင့် ကိုက်သည်ဖြစ်စေ၊ မကိုက်သည်ဖြစ်စေ၊ သူ၏ ဖြောင့်မတ်သော စိတ်သဘောထားနှင့်ဆိုင်သည့် ထုတ်ဖော်ပြခြင်းတစ်ခု ဖြစ်သည်။ အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်၏ဖြောင့်မတ်သည့် စိတ်သဘောထားသည် ဘုရားသခင်၏ကိုယ်ပိုင်အနှစ်သာရစစ်စစ်ဖြစ်သည်။ လူသားက ရေးသားထားသည့်အရာသော်လည်းကောင်း၊ ပုံသွင်းထားသည့်အရာသော်လည်းကောင်း မဟုတ်ပေ။ သူ၏ ဖြောင့်မတ်သည့် စိတ်သဘောထားသည် သူ၏ဖြောင့်မတ်သည့် စိတ်သဘောထားပင်ဖြစ်ပြီး မည်သည့်ဖန်ဆင်းခံနှင့်မျှ ဆက်နွှယ်ခြင်း၊ သို့မဟုတ် ဆက်စပ်ခြင်းမရှိပေ။ ဘုရားသခင်ကိုယ်တော်တိုင်က ဘုရားသခင်ကိုယ်တော်တိုင်ပင်ဖြစ်သည်။ သူသည် ဖန်ဆင်းခြင်းအစိတ်အပိုင်းတစ်ခု ဘယ်တော့မျှ ဖြစ်လာမည် မဟုတ်ပေ။ သူ့အနေဖြင့် ဖန်ဆင်းခံသတ္တဝါဝင်တစ်ဦး ဖြစ်လာလျှင်ပင် သူ၏ရှိရင်းစွဲစိတ်သဘောထားနှင့် အနှစ်သာရသည် ပြောင်းလဲမည်မဟုတ်ပေ။ ထို့ကြောင့် ဘုရားသခင်ကို သိခြင်းက အရာဝတ္ထုတစ်ခုကို သိခြင်းနှင့် မတူပေ။ ဘုရားသခင်ကို သိခြင်းသည် တစ်ခုခုကို ခွဲခြမ်းစိတ်ဖြာလေ့လာခြင်း မဟုတ်သကဲ့သို့ လူတစ်ယောက်ကို နားလည်ခြင်းအဖြစ်နှင့်လည်း မတူညီပေ။ အကယ်၍ လူသားသည် အရာဝတ္ထုတစ်ခုကိုသိဖို့၊ သို့မဟုတ် လူတစ်ယောက်ကို နားလည်ဖို့အတွက်သုံးသည့် သူ၏အယူအဆ၊ သို့တည်းမဟုတ် နည်းလမ်းကို ဘုရားသခင်ကို သိဖို့ရန် အသုံးပြုလျှင် သင်သည် ဘုရားသခင်၏အကြောင်းကို ဘယ်တော့မျှ သိနိုင်မည်မဟုတ်ပေ။ ဘုရားသခင်ကိုသိခြင်းက အတွေ့အကြုံ၊ သို့မဟုတ် စိတ်ကူးထင်မြင်ခြင်းအပေါ်မှာ အမှီမပြုပေ။ ထို့ကြောင့် သင်သည် သင်၏အတွေ့အကြုံ၊ သို့မဟုတ် စိတ်ကူးထင်မြင်မှုကို ဘုရားသခင်အပေါ် ဘယ်တော့မျှ သတ်မှတ်ခြင်း မပြုရပေ။ သင်၏အတွေ့အကြုံနှင့် စိတ်ကူးထင်မြင်မှုတို့က မည်မျှပင်ကြွယ်ဝနေပါစေ ၎င်းတို့က အကန့်အသတ်ရှိသည်။ ထို့အပြင် သင်၏စိတ်ကူးထင်မြင်မှုက သမ္မာတရားနှင့် ကိုက်ညီရန် မဆိုထားနှင့်၊ အချက်အလက်များနှင့်ပင် ကိုက်ညီခြင်း မရှိပေ။ ၎င်းက ဘုရားသခင်၏ စိတ်သဘောထားအမှန်အပြင် အနှစ်သာရအမှန်တို့နှင့်လည်း သဟဇာတမဖြစ်ပေ။ ဘုရားသခင်၏ အနှစ်သာရကို နားလည်ဖို့ရန် သင်၏စိတ်ကူးထင်မြင်မှုကို အမှီပြုလျှင် သင်ဘယ်တော့မျှ အောင်မြင်မည်မဟုတ်ပေ။ တစ်ခုတည်းသော လမ်းကြောင်းမှာ ဤသို့ဖြစ်သည်- ဘုရားသခင်ထံမှလာသည့် အရာအားလုံးကို လက်ခံလော့၊ ထို့နောက် ၎င်းကို တဖြည်းဖြည်းနှင့် တွေ့ကြုံခံစားပြီး နားလည်လော့။ သင်၏ပူးပေါင်းလုပ်ဆောင်မှုကြောင့်၊ သမ္မာတရားအပေါ် သင်၏ငတ်မွတ်ဆာလောင်မှုကြောင့် ဘုရားသခင်သည် သူ့ကိုအမှန်တကယ်နားလည်ပြီး သိဖို့ရန် သင့်ကို ဉာဏ်အလင်းဖွင့်ပြသည့်နေ့ ရောက်လာလိမ့်မည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) 

၂၀၁၅ ခုနှစ် မေလတွင်၊ အန္တိခရစ် ယန်ကျူးသည် မကောင်းမှုများစွာ လုပ်ဆောင်မိခြင်းအတွက် အသင်းတော်မှ နှင်ထုတ်ခံခဲ့ရသည်။ သူ၏ အပေါင်းအသင်းများနှင့် ကြံရာပါများလည်း ကိုင်တွယ်ဖြေရှင်းခံခဲ့ရသည်။ ထိုထုတ်ပယ်သည့် သတိပေးချက်ကို ကျွန်တော် ဖတ်ရချိန်တွင်၊ ဘုရားသခင် အမှန်တကယ် မည်မျှဖြောင့်မတ်သည်ကို ကျွန်တော် လှိုက်လှိုက်လှဲလှဲ ခံစားခဲ့ရသည်။ ဘုရားအိမ်တော်တွင် ခရစ်တော်နှင့် သမ္မာတရား အုပ်စိုးပါသည်။ ဘုရား၏ ကျေးဇူးတော်ကို ချီးမွမ်းပါသည်။


၆၁။ သမ္မာတရားက ကျွန်မကို လမ်းပြပေးလိုက်ပြီဖြစ်သည်

ရှီဂျိုင်း ဂျပန်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်ကို အစေခံခြင်းသည် ရိုးစင်းသည့် အလုပ်မဟုတ်ချေ။ မိမိတို့၏ ဖောက်ပြန်ပျက်စီးသော စိတ်သဘောထား မပြောင်းလဲဘဲ ရှိနေသောသူတို့သည် ဘုရားသခင်ကို မည်သည့်အခါမျှ အစေမခံနိုင်ပေ။ သင်၏ စိတ်သဘောထားသည် ဘုရားသခင်၏ နှုတ်ကပတ်တော်၏ တရားစီရင်ခြင်းနှင့် ပြစ်တင်ဆုံးမခြင်းကို မခံရသေးပါက၊ သင်၏ စိတ်သဘောထားသည် စာတန်ကို ကိုယ်စားပြုနေဆဲဖြစ်သည်၊ ယင်းက သင်သည် သင်ကိုယ်တိုင်၏ ကောင်းမြတ်သော ရည်ရွယ်ချက်များဖြင့် ဘုရားသခင်ကို အစေခံသည်၊ သင်၏ အစေခံခြင်းသည် သင်၏စာတန်ဆန်သော သဘာဝအပေါ် အခြေခံထားသည်ကို သက်သေပြပေသည်။ သင်သည် သင်၏ သဘာဝအလျောက်ဖြစ်သော စရိုက်လက္ခဏာဖြင့်လည်းကောင်း၊ သင်၏ ပုဂ္ဂိုလ်ရေး အကြိုက်များအရလည်းကောင်း ဘုရားသခင်ကို အစေခံသည်။ ထိုထက်ပို၍၊ သင်လုပ်ဆောင်ရန် လိုလားနေသည့် အရာများသည် ဘုရားသခင်အဖို့ နှစ်သက်ဖွယ်ကောင်းသော အရာများဖြစ်ပြီး၊ သင် လုပ်ဆောင်ရန် ဆန္ဒမရှိသည့် အရာများသည် ဘုရားသခင်အဖို့ မုန်းတီးဖွယ်ရာများ ဖြစ်သည်ဟု သင် အမြဲ တွေးထင်လေသည်။ သင်သည် သင်၏ ကိုယ်ပိုင် အကြိုက်များအတိုင်းသာ လုံးလုံး အလုပ်လုပ်ပေသည်။ ဤအရာကို ဘုရားသခင်အား အစေခံခြင်းဟု ခေါ်ဆိုနိုင်သလော။ နောက်ဆုံးတွင်၊ သင်၏ အသက်စိတ်သဘောထား၌ ပြောင်းလဲခြင်း အနည်းငယ်မျှ ရှိလိမ့်မည်မဟုတ်။ ယင်းအစား၊ သင်၏ အစေခံခြင်းသည် သင့်ကို သာ၍ပင် ခေါင်းမာစေလိမ့်မည်ဖြစ်သည်၊ ဤအကြောင်းကြောင့် သင်၏ ဖောက်ပြန်ပျက်စီးခြင်းသည် နက်နက်ရှိုင်းရှိုင်း အရိုးစွဲနေကာ၊ ထိုသို့ဖြင့် သင်၏ ကိုယ်ပိုင် စရိုက်လက္ခဏာနှင့် သင်၏ကိုယ်ပိုင် စိတ်သဘောထား အတိုင်း အစေခံခြင်းမှ ရရှိခဲ့သည့် အတွေ့အကြုံများအပေါ် အဓိက အခြေခံသည့်၊ ဘုရားသခင်အား အစေခံခြင်းနှင့် ပတ်သက်သည့် စည်းမျဉ်းများသည် သင်၏အတွင်းတွင် ဖြစ်ပေါ်လိမ့်မည်ဖြစ်သည်။ ဤအရာများသည် လူသား၏ အတွေ့အကြုံများနှင့် သင်ခန်းစာများ ဖြစ်သည်။ ယင်းသည် လောကထဲ၌ အသက်ရှင်ခြင်းနှင့်ဆိုင်သည့် လူသား၏ အတွေးအခေါ်ဖြစ်သည်။ ဤသို့သော လူတို့ကို ဖာရိရှဲနှင့် ဘာသာရေး အရာရှိများအဖြစ် အမျိုးအစား သတ်မှတ်နိုင်‌ပေသည်။ ၎င်းတို့သည် လုံးဝ မနိုးထသကဲ့သို့ နောင်တမရပါက၊ နောက်ဆုံးသော ကာလတွင် လူတို့ကို လှည့်ဖြားသည့် ခရစ်တော်၏ အယောင်ကိုဆောင်သောသူများနှင့် အန္တိခရစ်များအဖြစ်သို့ ဧကန်မုချ ပြောင်းလဲသွားကြလိမ့်မည်။ အဆိုပါ ခရစ်တော်၏ အယောင်ကိုဆောင်သောသူများနှင့် အန္တိခရစ်များသည် ထိုသို့သော လူများကြားမှ ထွက်ပေါ်လိမ့်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘာသာရေး အစေခံခြင်းကို သန့်စင်ရမည်) ဘုရားသခင်၏ ဤနှုတ်ကပတ်တော်ကျမ်းပိုဒ်ကို ဖတ်ရင်း၊ လွန်ခဲ့သည့် ငါးနှစ်က ကျွန်မ ကြုံခဲ့ရသည့် အတွေ့အကြုံတစ်ခုကို ပြန်သတိရမိသည်။ ကျွန်မက အသင်းတော်ခေါင်းဆောင် တစ်ယောက်အဖြစ် အရွေးခံရပြီးခါစဖြစ်သည်။ ကျွန်မက တကယ်ကို စိတ်အားထက်သန်ပြီး၊ ကျွန်မတာဝန်ကို အလေးအနက် သဘောထားသည်။ ကျွန်မက အသင်းတော်၏အလုပ်ကို ကောင်းအောင် လုပ်မည်ဟု ဆုံးဖြတ်ခဲ့ပါသည်။ အဖွဲ့ဝင်များ အားလုံး၏ လုပ်ဆောင်ချက် အခြေအနေများကို စပြီး သုံးသပ်ကြည့်သည့်အခါ၊ အချို့အဖွဲ့ဝင်များက အလုပ်အတွက် မသင့်တော်ဘဲ၊ အဖွဲ့ခေါင်းဆောင်များကလည်း ဤသည်ကို မပြင်ပေးသည်ကို ကျွန်မ တွေ့လာသည်။ အချို့က အခြေခံသဘောတရားများကို နားမလည်ကြဘဲ၊ သူတို့၏ ခေါင်းဆောင်များကလည်း မိတ်သဟာယပြုခြင်းနှင့်၊ မြန်ဆန်စွာ အကူအညီပေးခြင်း မပြုကြဘဲ၊ ယင်းက အသင်းတော်အလုပ်ကို ထိခိုက်ခဲ့သည်။ ဤသည်ကို ကျွန်မ တကယ် ပူပန်မိပြီး၊ “ဒီလောက် ပေါ်ပေါ်တင်တင်ဖြစ်နေတဲ့ ပြဿနာတွေကို မဖြေရှင်းဘဲ ထားကြတယ်။ သူတို့က ကိုယ့်အလုပ်မှာ တာဝန်မယူဘူးဆိုတာ ရှင်းနေတာပဲ။ လာမယ့်စည်းဝေးပွဲမှာ ငါ သူတို့ကို ကောင်းကောင်း ဆွေးနွေးပေးမှဖြစ်မယ်၊ ပြီးတော့ သူတို့မှားနေတဲ့နေရာကို သေချာ သိသွားအောင် လုပ်ပေးရမယ်။” ဟု စဉ်းစားမိသည်။ စည်းဝေးပွဲကျတော့ ကျွန်မက ထိုအဖွဲ့ခေါင်းဆောင်များကို သူတို့အလုပ်အကြောင်း အကြိမ်ကြိမ် မေးပြီး ကျွန်မ မြင်ထားသည့် အမှားများ၊ ပြဿနာများကို ထောက်ပြသည်။ သူတို့က လက်တွေ့ကျသည့်အလုပ်ကို မလုပ်နေသည်ကို သိပြီး ပြောင်းလဲလိုကြသော်ငြားလည်၊ ကျွန်မက မကျေနပ်မိသေးပါ။ ကျွန်မက ယင်းကို အမှန်တကယ် ပြင်းပြင်းထန်ထန် စိစစ်ပြီး သူတို့ကို ကိုင်တွယ်ဖြေရှင်းခြင်းမရှိပါက၊ မည်သည့်အရာမျှ ထူးလာမည် မဟုတ်ဟု စဉ်းစားမိသည်။ သူတို့၏ အလုပ်တာဝန်များကို ဝတ်ကျေတမ်းကျေ လုပ်နေကြပြီး၊ တကယ့်ပြဿနာများကိုလည်း မဖြေရှင်းကြဘဲ၊ ဤသည်က အသင်းတော်၏အလုပ်ကို အနှောင့်အယှက်ဖြစ်စေကြောင်း စသည်တို့ကို ၎င်းတို့ကို ကျွန်မပြောခဲ့သည်။ ကျွန်မ ပြောပြီး သွားသည့်နောက်၊ သူတို့ မည်သို့ခံစားရမည်ကို ကျွန်မ မမေးမိသော်လည်း၊ ကျွန်မက ပြဿနာများကို တွေ့အောင်ရှာပြီး ပြုပြင်ပေးလိုက်ပြီဟု တွေးလျက်၊ မိမိကိုယ်ကိုယ်သာ ချီးကျူးလိုက်မိသည်။ သို့ရာတွင် တစ်ရက်နှစ်ရက်ခန့် အကြာတွင်၊ တွဲဖက်အမှုဆောင်တစ်ယောက်က ကျွန်မကို “အဖွဲ့ခေါင်းဆောင် တစ်ယောက်က အစ်မနဲ့တွေ့ဖို့ ကြောက်နေတယ်လို့ ပြောတယ်၊ အစ်မက သူ့အလုပ်က ပြဿနာတွေကို မြင်သွားရင်၊ သူ့ကို ကိုင်တွယ်ဖြေရှင်းလိမ့်မယ်လို့ သူက ထင်နေတယ်။” ဟု ပြောခဲ့သည်။ ဤသည်ကို ကြားရသည့်အခါ၊ ကျွန်မ အနည်းငယ် စိတ်မကောင်း ဖြစ်သော်လည်း၊ ငါက လိုအပ်သည့်အရာကိုသာ လုပ်ခဲ့ခြင်းဖြစ်သည်၊ ပြဿနာများကို တွေ့အောင်ရှာပြီး မှန်အောင် ပြင်ပေးရမည်၊ ပြီးလျှင် သူတို့ကို ကိုင်တွယ်ဖြေရှင်းခြင်းကလည်း သူတို့ သင်ခန်းစာ ရကြစေဖို့ဖြစ်သည်ဟု ချက်ချင်း တွေးမိသွားသည်။ ထိုအကြောင်းကို ကျွန်မ သေချာ မစဉ်းစားမိပါ။ အဖွဲ့ခေါင်းဆောင်များနှင့် နောက်ထပ်စည်းဝေးပွဲတွင် ကျွန်မက သူတို့အလုပ်အကြောင်းကို ခပ်တင်းတင်းပဲ မေးသည်၊ ထို့နောက်တွင် သူတို့ကို ကိုင်တွယ်ဖြေရှင်းပြီး ပြဿနာတစ်ခုကို ကျွန်မ တွေ့သည့်အခါ၊ စိစစ်လိုက်သည်။ ကျွန်မက မိမိကိုယ်ကိုယ်လည်း “ညီအစ်ကိုမောင်နှမ တချို့က သူတို့အလုပ်အကြောင်း မေးမြန်းခံရမှာကို ကြောက်နေကြတယ်။ ကိုယ်က လက်တွေ့ကျတဲ့အလုပ်ကို လုပ်နေတယ်ဆိုရင်၊ ဘာကို ကြောက်စရာရှိလဲ။ ကိုယ့်အလုပ်အကြောင်းကို လေ့လာ သင်ယူနေမှ၊ ပြဿနာတွေကို ရှာတွေ့ပြီး အချိန်မီ ပြင်နိုင်တာပါ။” ဟု ယုံယုံကြည်ကြည်နှင့် ပြောသေးသည်။ စည်းဝေးပွဲ ပြီးသည့်နောက် အဖွဲ့ခေါင်းဆောင်တစ်ယောက်က “ကျွန်တော်က ကိုယ့်တာဝန်ကို ဘယ်လိုလုပ်ရမလဲဆိုတာ လေ့လာနေတုန်းပဲ၊ ပြီးတော့ အခက်အခဲတွေလည်း အများကြီးရှိတယ်။ အဲဒါတွေကို ကျွန်တော်တို့ စည်းဝေးပွဲမှာ မိတ်သဟာယပြုပြီး ဖြေရှင်း ပေးစေချင်တာ၊ ဒါပေမဲ့ အဲဒီအစား ပိုပြီး စိတ်ဖိစီးတာပဲရှိတယ်။” ဟု ပြောသည်ကို ကျွန်မ ကြားလိုက်သည်။ ဤသည်ကို ကြားလိုက်ရသည်မှာ ကျွန်မ အနည်းငယ် စိတ်မချမ်းမသာ ဖြစ်သွားပြီး၊ စည်းဝေးပွဲက အကျိုးမရှိခဲ့သည်မှာ ကျွန်မအပြစ် ဖြစ်သည်ဟု ခံစားရသည်။ သို့ရာတွင် ကျွန်မ၏ ဝိညာဉ်ရင့်ကျက်မှု နည်းသောကြောင့်၊ ကျွန်မ၏ မိတ်သဟာယက မရှင်း၍ ဖြစ်နိုင်သည်ဟု တွေးမိသည်။ အဖွဲ့ခေါင်းဆောင်သစ် တစ်ယောက်က စိတ်ဖိစီးမှုများစွာ ခံစားရသည်မှာ ပုံမှန်ဖြစ်သည်။ ကျွန်မက “စိတ်ဖိစီးတယ်ဆိုတာ တွန်းအားပေးနေတာ။ ရှင်က အဲဒီလို မခံစားရဘူးဆိုရင်၊ အဲဒါက အမှန်ဖြစ်မှာ မဟုတ်ဘူး။” ဟု ပြန်ပြောလိုက်သည်။ အဖွဲ့ခေါင်းဆောင်များက ကျွန်မကို တွေ့ပြီး ကိုင်တွယ်ဖြေရှင်းခံရမည်ကို စိုးရိမ်ကြသည်ကို၊ တွဲဖက် အကျိုးဆောင်တစ်ယောက်က နောက်ပိုင်း သိသွားပြီး၊ “လူတွေကို အဲဒီနည်းနဲ့ ကိုင်တွယ်ဖြေရှင်းတယ်ဆိုတာ ဒေါသကြောင့် လုပ်တာပဲ။ ညီအစ်ကိုမောင်နှမတွေကို စိတ်ဓာတ်မြှင့်တင်ပေးတာ မဟုတ်ဘူး။ ကျွန်တော်တို့က သူတို့ပြဿနာတွေ၊ အခက်အခဲတွေကို ဖြေရှင်းပေးဖို့ သမ္မာတရားကို ပိုပြီး ဆွေးနွေး ပေးသင့်တယ်။” ဟု သတိပေးသည်။ ကျွန်မရည်ရွယ်ချက်များက မှန်ပြီး အနည်းငယ်လေး ကြမ်းသွားလျှင်ပင်၊ ကျွန်မက ကျွန်မ၏ အလုပ်အတွက် တာဝန်ယူနေခြင်းဖြစ်သည်ဟု ယုံကြည်လျက်၊ ထိုအကြောင်းနှင့်ပတ်သက်ပြီး ကျွန်မက မည်သည့်အရာကိုမျှ မတွေးသေးပါ။ ထို့ကြောင့် တွဲဖက်အကျိုးဆောင်များက ထပ်ခါထပ်ခါ သတိပေးသည့်ကြားမှ၊ ကျွန်မက မိမိကိုယ်ကိုယ် ဆင်ခြင်ဖို့ ဘုရားသခင်ရှေ့ကို လုံးဝ မလာခဲ့ပါ။ ကျွန်မ၏ ဝိညာဉ်ထဲမှာလည်း အမှောင်ထု ကြီးလာသကဲ့သို့ တဖြည်းဖြည်း ခံစားလာရပြီး သန့်ရှင်းသောဝိညာဉ်တော်၏ လုပ်ဆောင်ချက်ကို ကျွန်မ မခံစားမိခဲ့ပါ။ ကျွန်မက စိတ်ညစ်ရပြီး၊ နာကျ။ ထို့နောက်မှသာ ဘုရားသခင်ရှေ့ ရောက်ပြီး၊ ကျွန်မ မိမိကိုယ်ကိုယ် ပြန်လည်သုံးသပ်ကြည့်သည်။ “ငါ့အလုပ်မှာ တစ်ခုမှ မအောင်မြင်သေးဘဲ၊ ဘာဖြစ်လို့ အမြဲတမ်း ပင်ပင်ပန်းပန်း လုပ်နေရတာပဲ။ ညီအစ်ကိုမောင်နှမတွေက ဘာဖြစ်လို့ ငါ့ကို ချုပ်ချယ်တယ်ဆိုပြီး အမြဲတမ်း ပြောကြတာလဲ။ တွဲဖက်အကျိုးဆောင်တွေ ပြောသလို ငါက တကယ်ပဲ လူတွေကို ဒေါသနဲ့ ကိုင်တွယ်ဖြေရှင်းနေတာမျိုးလား။ ဒါပေမဲ့ ငါက မာမာထန်ထန်ပဲ ပြောတယ်ဆိုတာ၊ အသင်းတော်ရဲ့အလုပ် ကောင်းကောင်းမွန်မွန် ပြီးသွားအောင်လို့ပါ။ ငါက မပြောဘူးဆိုရင်၊ ဒီပြဿနာတွေ ဘယ်လောက် စိုးရိမ်ရတယ်ဆိုတာ ညီအစ်ကို မောင်နှမတွေက နားလည်ပါ့မလား။” ဤစိတ်ဆင်းရဲမှုကြားမှပင် ကျွန်မက မိမိကိုယ်ကိုယ် မှန်သည်ဟု ရှင်းချက်ထုတ်နေခဲ့သည်။ ကျွန်မက တကယ်ကို ဒုက္ခများခဲ့သည်။

ဆုတောင်းပြီးသည့်နောက်၊ ဘုရားသခင်၏ ဤနှုတ်ကပတ်တော်များကို ကျွန်မ ဖတ်မိသည်၊ “အသင်းတော်၌ ခေါင်းဆောင်များနှင့် အမှုဆောင်များအနေဖြင့်၊ သင်တို့သည် ဘုရားသခင်ရွေးချယ်ထားသော လူတို့ကို သမ္မာတရား၏ စစ်မှန်မှုထဲသို့ ခေါ်ဆောင်လိုပြီး ဘုရားသခင်၏ သက်သေခံများအဖြစ် အစေခံလိုပါက၊ အရေးကြီးဆုံးအနေဖြင့် သင်သည် လူတို့ကို ကယ်တင်ရာ၌ ဘုရားသခင်၏ ရည်မှန်းချက်နှင့် သူ့အလုပ်၏ ရည်ရွယ်ချက်တို့အပေါ် ပို၍နက်နဲသော သိနားလည်ခြင်း ရှိရမည်။ ဘုရားသခင်၏ အလိုတော်နှင့် လူတို့အပေါ် သူ၏ အမျိုးမျိုးသော သတ်မှတ်ချက်များကို သင်နားလည်ရမည်။ သင်၏ ကြိုးစားအားထုတ်မှုများ၌ လက်တွေ့ကျရမည်။ သင်နားလည်သမျှလောက်ကိုသာ လက်တွေ့လုပ်ဆောင်ပြီး သင်သိထားသည့်အရာအပေါ်၌သာ မိတ်သဟာယပြုလော့။ မကြွားဝါနှင့်၊ ပုံကြီးမချဲ့နှင့်၊ ပြီးလျှင် တာဝန်မဲ့သော မှတ်ချက်များကို မပြောလေနှင့်။ အကယ်၍ သင်သည် ပုံကြီးချဲ့ပြောလျှင် လူတို့က သင့်ကို မုန်းတီးလိမ့်မည်ဖြစ်၍ ထို့နောက်တွင် အပြစ်တင်ခံရလိမ့်မည်။ ဤသည်မှာ အလွန်တရာပင် မသင့်လျော်ပါပေ။ အခြားသူများကို သင် သမ္မာတရား ထောက်ပံ့ပေးသည့်အခါ သင်သည် ၎င်းတို့ကို ကိုင်တွယ်ဖြေရှင်းဖို့နှင့် သမ္မာတရားကို ၎င်းတို့ ရရှိဖို့အတွက် ဆူပူကြိမ်းမောင်းစရာ သေချာပေါက် မလိုပါပေ။ သင်ကိုယ်တိုင်က သမ္မာတရားမရှိဘဲ အခြားသူများကို ကိုင်တွယ်ဖြေရှင်းပြီး ဆူပူကြိမ်းမောင်းပါက ၎င်းတို့ သင့်ကို ကြောက်လန့်မည် ဖြစ်သော်လည်း ယင်းက သမ္မာတရားကို ၎င်းတို့နားလည်သည်ဟု မဆိုလိုပေ။ စီမံအုပ်ချုပ်ရေးဆိုင်ရာ အလုပ်အချို့၌မူ သင့်အနေဖြင့် အခြားသူများကို ကိုင်တွယ်ဖြေရှင်းပြီး ပြုပြင်ဖို့နှင့် သူတို့ကို အတိုင်းအတာတစ်ခုအထိ ဆုံးမပဲ့ပြင်ဖို့မှာ သင့်အတွက် အဆင်ပြေသည်။ သို့သော် သင်သည် သမ္မာတရားကို မထောက်ပံ့ပေးနိုင်ဘဲ မည်ကဲ့သို့ ခြယ်လှယ်လွန်းပြီး အခြားသူများကို အပြစ်ဆိုရမည်ကိုသာ သိနားလည်ပါက သင်၏ ဖောက်ပြန်ပျက်စီးခြင်းနှင့် အကျည်းတန်ခြင်းတို့ ဖော်ထုတ်ခံရလိမ့်မည် ဖြစ်သည်။ အချိန်ကုန်လွန်သည်နှင့်အမျှ လူတို့သည် သင့်ထံမှ အသက်တာ ထောက်ပံ့ပေးခြင်း သို့မဟုတ် လက်တွေ့ကျသော အရာများကို မရရှိနိုင်ပါက ၎င်းတို့သည် သင့်ကို မုန်းတီးလာပြီး သင့်အားဖြင့် စက်ဆုပ်ရွံရှာမှုကို ခံစားလာရလိမ့်မည်။ ထိုးထွင်းသိမြင်မှု ကင်းမဲ့သောသူတို့သည် သင့်ထံမှ အပျက်သဘောဆောင်သော အရာများကို သင်ယူကြလိမ့်မည်။ အခြားသူများကို ကိုင်တွယ်ဖြေရှင်းရန်နှင့် ပြုပြင်ရန်၊ စိတ်ဆိုးရန်နှင့် ၎င်းတို့၏ ဒေါသထွက်ရန်အတွက် သင်ယူကြလိမ့်မည်။ ယင်းမှာ ပေါလု၏လမ်းကြောင်းပေါ်နှင့် ထာဝရအပြစ်ဒဏ်ခံရမည့် လမ်းကြောင်းပေါ်သို့ အခြားသူများကို ခေါ်ဆောင်ခြင်းသဘော သက်ရောက်သည်မဟုတ်လော။ ယင်းမှာ ဒုစရိုက်အမှုပြုခြင်းတစ်ခု မဟုတ်သလော။ သင်၏အလုပ်က အခြားသူများအတွက် သမ္မာတရားကို မိတ်သဟာယပြုခြင်းနှင့် အသက်ကို ထောက်ပံ့ပေးခြင်းအပေါ် အာရုံစိုက်သင့်သည်။ အကယ်၍ သင်ပြုလုပ်သမျှမှာ အခြားသူများကို ကျိုးကြောင်းမမြင်ဘဲ ကိုင်တွယ်ဖြေရှင်းခြင်းနှင့် သြဝါဒပေးခြင်းဖြစ်ပါက ၎င်းတို့သည် သမ္မာတရားကို မည်သို့ နားလည်ကြလိမ့်မည်နည်း။ အချိန်ကုန်လွန်သည်နှင့်အမျှ လူတို့က သင် အမှန်တကယ်မည်သူဖြစ်သည်ကို မြင်တွေ့လိမ့်မည်ဖြစ်ပြီး သင့်ကို စွန့်ခွာကြလိမ့်မည်။ သင်သည် ဤနည်းဖြင့် အခြားသူများကို ဘုရားသခင်ရှေ့မှောက်သို့ ခေါ်ဆောင်ရန် အဘယ်သို့ မျှော်မှန်းနိုင်သနည်း။ ဤအရာက အမှုကို မည်သို့ လုပ်ဆောင်ပေးနေသနည်း။ ဤနည်းအတိုင်း သင် ဆက်လက်လုပ်ဆောင်နေပါက လူတိုင်းကို ဆုံးရှုံးရလိမ့်မည်။ ထို့အပြင် မည်သည့်အမှုကို ပြီးမြောက်အောင်မြင်ရန် သင်မျှော်လင့်သနည်း။ အချို့သောခေါင်းဆောင်များသည် ပြဿနာများကို ဖြေရှင်းရန်အတွက် သမ္မာတရားကို မိတ်သဟာယပြုနိုင်စွမ်း မရှိကြပေ။ ထို့အစား ၎င်းတို့က အခြားသူများကို ကျိုးကြောင်းမမြင်ဘဲလျက်နှင့် ကိုင်တွယ်ဖြေရှင်းကာ အခြားသူများက ၎င်းတို့ကို ကြောက်လန့်ပြီး နာခံလာရန်အတွက် မိမိတို့၏ သြဇာအာဏာကို ကြွားလုံးထုတ်ကြသည်- ထိုကဲ့သို့သော လူတို့သည် အတုအယောင်ခေါင်းဆောင်များနှင့် အန္တိခရစ်များနှင့်သာ စပ်ဆိုင်လေသည်။ မိမိတို့၏ စိတ်သဘောထား ပြောင်းလဲထားခြင်း မရှိသောသူတို့သည် အသင်းတော်အလုပ်ကို ထမ်းဆောင်နိုင်စွမ်း မရှိသည့်အပြင် ဘုရားသခင်ကို အစေမခံနိုင်ကြပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရား၏ လက်တွေ့အရှိတရား ရှိသူများသာလျှင် ဦးဆောင်လမ်းပြနိုင်သည်”) ဘုရားသခင်၏ နှုတ်ကပတ်တော်များက ကျွန်မ၏အခြေအနေကို အတိအကျ ဖော်ထုတ်ပြလိုက်သည်။ ယင်းက ကျွန်မ၏တာဝန်ကို လုပ်နေခဲ့သည့်ပုံစံ အတိအကျဖြစ်လေသည်။ ပြဿနာများ ကိုင်တွယ်ဖို့ သမ္မာတရားနှင့် မိတ်သဟာယပြုပေးခြင်းအပေါ် အာရုံမစိုက်ဘဲ၊ ကျွန်မက အခြားသူများကို ဒေါသတကြီးဖြင့် ကိုင်တွယ်ဖြေရှင်းသည်၊ ဆူပူကြိမ်းမောင်းပြီး အပြစ်တင်သည်။ အကျိုးဆက်အနေဖြင့် သူတို့က ချုပ်ချယ်ခံရသကဲ့သို့ဖြစ်ပြီး ကြောက်သွားကြသည်၊ ပြီးလျှင် ကျွန်မကို ရှောင်ကြသည်။ ကျွန်မ၏ ဖောက်ပြန်ပျက်စီးသည့် စိတ်သဘောထားအတွင်း၌ ကျွန်မက နေထိုင်နေခဲ့သောကြောင့်၊ ဘုရားသခင်က ကျွန်မကို စက်ဆုပ်စေခြင်းလည်း ဖြစ်စေခဲ့သည်။ ကျွန်မက သန့်ရှင်းသောဝိညာဉ်တော်၏ လုပ်ဆောင်ချက်ကို ဆုံးရှုံးပြီး၊ အမှောင်ထဲသို့ နစ်မြှုပ်ခဲ့သည်။ ထိုအချိန်များကို ပြန်စဉ်းစားကြည့်သည့်အခါ၊ ကျွန်မက ညီအစ်ကိုမောင်နှမများ၏ တာဝန်များမှာ ပြဿနာများ တွေ့သည့်အခါ၊ သတ်သတ်မှတ်မှတ် မိတ်သဟာယပြုပေးဖို့အတွက် သမ္မာတရားကို ဖြစ်စေ၊ ဘုရားသခင်၏ နှုတ်ကပတ်တော်များကိုဖြစ်စေ ရှာဖွေခဲ့သည်၊ ပြီးလျှင် ကျွန်မက သူတို့ကို လက်တွေ့လုပ်ဆောင်သည့်လမ်းသို့ အမှန်တကယ် ညွှန်ပြနေခြင်း မဟုတ်ပါ။ သူတို့ကို ကျွန်မ၏ မာနထောင်လွှားသည့် စိတ်သဘောထားနှင့် အပြစ်ရှာပြီး ဝေဖန်နေခြင်းဖြစ်သည်။ ကျွန်မကြောင့် သူတို့ ချုပ်ချယ်ခံရသကဲ့သို့ ခံစားရသည်ကို မြင်သည့်အခါ၊ ကျွန်မက မိမိကိုယ်ကိုယ် ပြန်လည်မဆင်ခြင်သေးပါ။ ကျွန်မက ကျွန်မ၏တာဝန်၌ တာဝန်သိခြင်း ဖြစ်သည်၊ ဘုရားသခင်အလိုတော်ကို အရေးထား‌ေနေခြင်း ဖြစ်ပြီး၊ လက်တွေ့ကျသည့် ပြဿနာများကို ဖြေရှင်းနေခြင်းဖြစ်သည်ဟု တွေးခဲ့သည်။ ဘုရားသခင်က လူများကို ဒေါသနှင့် တစ်ဖက်သတ် ကိုင်တွယ်မဖြေရှင်းဖို့၊ တွဲဖက်အကျိုးဆောင်များမှတစ်ဆင့် ကျွန်မကို သတိပေးခဲ့သော်လည်း၊ ကျွန်မက ယင်းကို လျစ်လျူရှုခဲ့သည်။ အကျိုးဆက်အနေနှင့် အချို့ညီအစ်ကိုမောင်နှမများက အပျက်သဘောဆောင် လာကြသည်။ သူတို့က ကျွန်မကို ကြောက်ပြီး ရှောင်ကြသည်။ အသင်းတော်၏အလုပ်ကလည်း အဆင်မပြေတော့ပါ။ ခေါင်းဆောင်များနှင့် အကျိုးဆောင်များက အဓိကအားဖြင့် သမ္မာတရားအပေါ် မိတ်သဟာယပြုခြင်းမှတစ်ဆင့် သူတို့၏အလုပ်ကို လုပ်ဆောင်ကြဖို့ကို ဘုရားသခင်က ရှင်းရှင်းလင်းလင်း သတ်မှတ်ထားသည်။ ညီအစ်ကိုမောင်နှမများက သူတို့၏ဖောက်ပြန်ပျက်စီးသည့် စိတ်သဘောထားများနှင့် သူတို့၏ ဖောက်ပြန်ပျက်စီးမှုနှင့်သက်ဆိုင်သည့် အမှန်တရားတို့ကို သတိမပြုမိသေးမီ၊ သမ္မာတရားကို နားလည်ကြရမည် ဖြစ်သည်၊ ထို့နောက်မှသာ သူတို့က ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ဖို့နှင့် သူတို့၏တာဝန်များကို ကောင်းစွာ လုပ်ဆောင်ဖို့ တွန်းအားရကြသည်။ သို့ရာတွင် ကျွန်မကမူ ကျွန်မအလုပ်မှာ ခပ်ကြမ်းကြမ်း လုပ်ရမည်၊ ပြဿနာများ တွေ့ပြီဆိုပါက၊ သူတို့ကို မညှာမတာ ကြိမ်းမောင်းပြီး အပြစ်ပြောရမည်၊ ပြီးလျှင် သူတို့၏ပြဿနာများကို မြင်ပြီး ပြင်ကြဖို့ ထိုတစ်နည်းပဲရှိသည်ဟု ကျွန်မ ထင်ခဲ့သည်။ ရလဒ်ကောင်းများ ထွက်ဖို့ ထိုတစ်နည်းပဲ ရှိသည်ဟု ကျွန်မ ထင်ခဲ့သည်။ ထိုရှုထောင့်က တကယ်ကို အဓိပ္ပာယ်မရှိသည်ကို ထို့နောက်မှသာ ကျွန်မ မြင်ခဲ့သည်။ ထိုနည်းလမ်းနှင့် အလုပ် လုပ်ခြင်းအားဖြင့်၊ ကျွန်မက မိမိ၏ရာထူးကို အခွင့်အရေး ယူနေခြင်းဖြစ်ပြီး လူများကို အထက်စီးမှ အပြစ်တင်ပြီး ချုပ်ချယ်နေခြင်း ဖြစ်သည်။ အခြားသူများ၏ပြဿနာများကို ကျွန်မက သမ္မာတရားအပေါ် မိတ်သဟာယပြုခြင်းဖြင့် မဖြေရှင်း ပေးခဲ့ပါ။ ခေါင်းဆောင်များသည် ညီအစ်ကိုမောင်နှမများ၏ ပြဿနာများကို ဖြေရှင်းပေးဖို့ သမ္မာတရားအပေါ် မိတ်သဟာယ ပြုရမည် ဖြစ်ကြောင်း၊ သူတို့က လူတိုင်းနှင့် တူညီသည့် အဆင့်အတန်း ရှိရမည်ဖြစ်ကြောင်း၊ သူတို့က လူများ၏ တကယ့် အခက်အခဲများကို အခြေခံပြီး ဘုရားသခင်၏ နှုတ်ကပတ်တော်များနှင့် မိတ်သဟာယ ပြုရမည်ဖြစ်ကြောင်း၊ ပြီးလျှင် အခြားသူများကို လမ်းပြကူညီပေးဖို့၊ သူတို့၏ကိုယ်ပိုင် အတွေ့အကြုံနှင့် နားလည်မှုများကို မိတ်သဟာယပြု ပေးရမည်ဖြစ်ကြောင်းတို့ကို ဘုရားသခင်က သတ်မှတ်ခဲ့သည်။ သူတို့က တစ်ယောက်ယောက်ကို ကိုင်တွယ်ဖြေရှင်းပါက သို့မဟုတ် ဖော်ထုတ်ပါက၊ ဘုရားသခင် သတ်မှတ်သည့်အရာကို လူများ နားလည်စေဖို့၊ သူတို့၏ ပြဿနာများ၊ သူတို့ပြဿနာများ၏ သဘာဝ၊ သူတို့ပြဿနာများ၏ အန္တရာယ်ရှိသော အကျိုးဆက်များကို သူတို့ရှင်းလင်းစွာ တွေ့မြင်နိုင်ဖို့နှင့် သမ္မာတရားနှင့်အညီ လုပ်ဆောင်ရမည့် အရာနှင့် ဘုရားသခင် သတ်မှတ်ထားသည့်အတိုင်း သူတို့၏တာဝန်ကို လုပ်ဆောင်ရမည့် နည်းလမ်းတို့ကို သူတို့ သိစေဖို့အလို့ငှာ၊ သမ္မာတရားနှင့်ပတ်သက်၍ မိတ်သဟာယပြုခြင်းကို အခြေခံရမည် ဖြစ်ပြီဂ၊ ၎င်းတို့အနေဖြင့် ပြဿနာတစ်ခု၏ အနှစ်သာရနှင့် အဓိကအချက်များကို သိသာအောင် လုပ်ရမည် ဖြစ်သည်။ သို့ရာတွင် ကျွန်မက ကျွန်မတာဝန်ကို ဘုရားသခင် သတ်မှတ်သည့်အတိုင်း မလုပ်ခဲ့ပါ။ တွဲဖက်အကျိုးဆောင်များ၏ သတိပေးချက်များကို ကျွန်မ နားမထောင်ခဲ့ပါ၊ ကျွန်မတာဝန်၌ ကျွန်မ၏ဆိုးယုတ်သည့် စိတ်သဘောထားကို အခြေခံပြီး လူများကို ဆူပူခြင်း၏ သဘာဝနှင့် အကျိုးဆက်များကို ပြန်လည်သုံးသပ်ခြင်း သာ၍ နည်းပါးခဲ့ပါသည်။ ကျွန်မက ယင်းကို သူတို့၏ ကောင်းကျိုးအတွက်ဖြစ်ပြီး အသင်းတော်အလုပ်အတွက် ဖြစ်သည်ဟု ပြောလျက်၊ မိမိကိုယ်ကိုယ် မှန်သည်ဟု ရှင်းချက်ထုတ်ခဲ့သည်။ ကျွန်မက မိမိ၏တာဝန်၌ လမ်းမှန်ပေါ် မရှိခဲ့ဘဲ၊ ကျွန်မက အခြားသူများကို လုံးဝ အကျိုးမပြုရုံမက၊ သူတို့ကို တကယ်တမ်းတွင် ကန့်သတ်နေမိခဲ့သည်။ သူတို့အားလုံး စိတ်ဆင်းရဲပြီး ချုပ်ချယ်ခံရသကဲ့သို့ ဖြစ်ခဲ့ကြသည်။ ကျွန်မက သူတို့ကို ဒုက္ခပေးခဲ့ခြင်း မဟုတ်ပါလား။ ကျွန်မက မကောင်းမှုလုပ်နေခြင်း ဖြစ်သည်။ ကျွန်မ၏ဆိုးယုတ်သည့် စိတ်သဘောထားကို အခြေခံပြီး ကျွန်မ၏တာဝန်ကို လုပ်ဆောင်ခြင်းသည် ထိုမျှ ဆိုးရွားသည့် အကျိုးဆက်များ ဖြစ်လာလိမ့်မည်ဟု ကျွန်မ မည်သည့်အခါမျှ မတွေးမိပါ။ သူတို့များကို ထိုနည်းလမ်းနှင့် ကိုင်တွယ်ဖြေရှင်းခြင်းနှင့်၊ ဆူပူမိခြင်းတို့ကို ကျွန်မ တကယ် နောင်တရခဲ့သည်။ ဘုရားသခင် ရှေ့မှောက်ကို ကျွန်မ အမြန်သွားပြီး ဆုတောင်း ရှာဖွေကြည့်သည်၊ ပြီးလျှင် စဉ်းစားမိသည်။ မည်သည့်အရာကများ ကျွန်မအား မသိလိုက်ဘဲ မကောင်းမှုကို ကျူးလွန်မိစေသနည်း။

ထို့နောက်တွင် ဘုရားသခင်၏နှုတ်ကပတ်တော်များထဲ၌ ဤစာပိုဒ်ကို ဖတ်မိသည်၊ “သင်သည် သင့်အတွင်း၌ သမ္မာတရားကို အမှန်တကယ် ပိုင်ဆိုင်ပါက သင်လျှောက်လှမ်းသည့် လမ်းကြောင်းမှာ အလိုအလျောက်မှန်ကန်သော လမ်းကြောင်း ဖြစ်လိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ အကယ်၍ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင်၏အတွင်းတွင် တည်ရှိခဲ့ပါက၊ ဘုရားသခင်ကို ဖီဆန်ခြင်းမှ ထိန်းထားဖို့ မဖြစ်နိုင်ပေ။ သင်သည် သူ့ကိုဖီဆန်ရန် လှုံ့ဆော်ခြင်းခံရမည်။ သင်သည် ရည်ရွယ်ချက်ရှိရှိနှင့် ထိုအရာကို ပြုမည်မဟုတ်၊ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ထုတ်ဖော်ကြွားဝါစေလိမ့်မည် ဖြစ်ကာ နောက်ဆုံးတွင် သင့်ကို ဘုရားသခင်၏ နေရာတွင် ထိုင်စေ၍ သင့်ကိုယ်သင်အတွက် သက်သေခံစေလိမ့်မည် ဖြစ်သည်။ အဆုံးတွင် သင်သည် အကိုးကွယ်ခံရဖို့ရန် မိမိကိုယ်ပိုင် စိတ်ကူးများ၊ မိမိကိုယ်ပိုင် အတွေးအခေါ်နှင့် မိမိကိုယ်ပိုင် အယူအဆများကို သမ္မာတရားများအဖြစ် ပြောင်းလဲလိမ့်မည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် မည်မျှများပြားလှသော ဒုစရိုက်မှုကို ပြုကြသည်ကို ကြည့်လော့။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) ဘုရားသခင်၏ နှုတ်ကပတ်တော်များက ကျွန်မ၏ မကောင်းမှုလုပ်မိသည် ဇာစ်မြစ်ကို ထုတ်ဖော်ပြလိုက်ခြင်း ဖြစ်သည်။ ကျွန်မ၏ မာနထောင်လွှားပြီး စိတ်ကြီးဝင်နေသည့် သဘာဝက ကျွန်မကို ထိန်းချုပ်နေခဲ့ခြင်း ဖြစ်သည်။ ကျွန်မ၏ မာနထောင်လွှားပြီး စိတ်ကြီးဝင်သည့် သဘာဝကြောင့်၊ ကျွန်မက အခြားသူများထက် ပို၍ တာဝန်သိသည်ဟု အမြဲတမ်း ယူဆသည်၊ ထို့ကြောင့် အခြားသူများအပေါ် ဆရာလုပ်သည်။ ညီအစ်ကိုမောင်နှမများ၏ အလုပ်မှာ အမှားများ၊ မျက်စိလျှမ်းသွားခြင်းများ ရှိပါက၊ သူတို့ကို ဆူပူဖို့နှင့် ကိုင်တွယ်ဖြေရှင်းဖို့ ကျွန်မရာထူးကို သုံးလျက်၊ ကျွန်မက သူတို့ကို အထင်သေးမိသည်။ ကျွန်မမှာ နားလည်မှုမရှိခဲ့သကဲ့သို့၊ စာနာစိတ်လည်း မရှိခဲ့ပါ။ ဤမာနထောင်လွှားသည့် သဘာဝ၏ ထိန်းချုပ်ခံရခြင်းအားဖြင့်၊ ပြဿနာများကို ဖြေရှင်းဖို့ တစ်ခုတည်းသော နည်းလမ်းက လူများကို ခပ်ကြမ်းကြမ်း ကိုင်တွယ်ဖြေရှင်းဖို့သာ ဖြစ်သည်ဟု ထင်လျက်၊ မိမိကိုယ်ကိုယ်လည်း လုံးဝ ယုံကြည်မှုရှိနေသည်။ ကျွန်မ၏ အယူအဆများနှင့် စိတ်ကူးများကိုလည်း သမ္မာတရားအဖြစ် ပုံဖမ်းလိုက်သည်။ မိမိ အလုပ်လုပ်သည့်ပုံစံက ကျန်သည့်သူများကို ချုပ်ချယ်သကဲ့သို့ ဖြစ်နေမည်ကို မြင်သည့်အခါတွင်ပင်၊ ကျွန်မက မိမိ၏နည်းလမ်းများကို မပြောင်းလဲသေးဘဲ၊ ညီအစ်ကို မောင်နှမများ ပြောသည့်အရာကို နားထောင်ချင်စိတ် မရှိခဲ့ပါ။ တွဲဖက်အကျိုးဆောင်များက သတိပေးကြလျှင်ပင်၊ ကျွန်မက မိမိကိုယ်ကိုယ် ပြန်လည်သုံးသပ်ခြင်း မရှိသေးပါ။ ကျွန်မက လေသံကို အနည်းငယ် မာမာသုံးမိခြင်းသာ ဖြစ်ပြီး သူတို့ကလည်း ကိုင်တွယ်ဖြေရှင်း ခံရသည်ကို မခံနိုင်ကြခြင်းဖြစ်သည်ဟု ကျွန်မက ထင်နေခဲ့သည်။ ကျွန်မက ညီအစ်ကိုမောင်နှမများကို ဒုက္ခပေးပြီး အသင်းတော်၏ အလုပ်ကိုလည်း နှောင့်နှေးစေလျက်၊ မာနထောင်လွှားသည့်၊ ဆိုးယုတ်သည့် စိတ်သဘောထားကို အခြေခံပြီး ကျွန်မတာဝန်ကို လုပ်ဆောင်နေခဲ့ခြင်း ဖြစ်ပါသည်။ ကျွန်မ လုပ်ခဲ့သည့်အရာ အားလုံးက ဘုရားသခင်ကို ခုခံသည့် မကောင်းမှုများသာ ဖြစ်လေသည်။

နောက်ပိုင်းတွင် ဘုရားသခင်ထံမှ ဤနှုတ်ကပတ်တော်များကို ကျွန်မ ဖတ်မိသည်၊ “သင်သည် သင်၏ သဘာဝ အလျောက်ဖြစ်သော စရိုက်လက္ခဏာဖြင့်လည်းကောင်း၊ သင်၏ ပုဂ္ဂိုလ်ရေး အကြိုက်များအရလည်းကောင်း ဘုရားသခင်ကို အစေခံသည်။ ထိုထက်ပို၍၊ သင်လုပ်ဆောင်ရန် လိုလားနေသည့် အရာများသည် ဘုရားသခင်အဖို့ နှစ်သက်ဖွယ်ကောင်းသော အရာများဖြစ်ပြီး၊ သင် လုပ်ဆောင်ရန် ဆန္ဒမရှိသည့် အရာများသည် ဘုရားသခင်အဖို့ မုန်းတီးဖွယ်ရာများ ဖြစ်သည်ဟု သင် အမြဲ တွေးထင်လေသည်။ သင်သည် သင်၏ ကိုယ်ပိုင် အကြိုက်များအတိုင်းသာ လုံးလုံး အလုပ်လုပ်ပေသည်။ ဤအရာကို ဘုရားသခင်အား အစေခံခြင်းဟု ခေါ်ဆိုနိုင်သလော။ နောက်ဆုံးတွင်၊ သင်၏ အသက်စိတ်သဘောထား၌ ပြောင်းလဲခြင်း အနည်းငယ်မျှ ရှိလိမ့်မည်မဟုတ်။ ယင်းအစား၊ သင်၏ အစေခံခြင်းသည် သင့်ကို သာ၍ပင် ခေါင်းမာစေလိမ့်မည်ဖြစ်သည်၊ ဤအကြောင်းကြောင့် သင်၏ ဖောက်ပြန်ပျက်စီးခြင်းသည် နက်နက်ရှိုင်းရှိုင်း အရိုးစွဲနေကာ၊ ထိုသို့ဖြင့် သင်၏ ကိုယ်ပိုင် စရိုက်လက္ခဏာနှင့် သင်၏ကိုယ်ပိုင် စိတ်သဘောထား အတိုင်း အစေခံခြင်းမှ ရရှိခဲ့သည့် အတွေ့အကြုံများအပေါ် အဓိက အခြေခံသည့်၊ ဘုရားသခင်အား အစေခံခြင်းနှင့် ပတ်သက်သည့် စည်းမျဉ်းများသည် သင်၏အတွင်းတွင် ဖြစ်ပေါ်လိမ့်မည်ဖြစ်သည်။ ဤအရာများသည် လူသား၏ အတွေ့အကြုံများနှင့် သင်ခန်းစာများ ဖြစ်သည်။ ယင်းသည် လောကထဲ၌ အသက်ရှင်ခြင်းနှင့်ဆိုင်သည့် လူသား၏ အတွေးအခေါ်ဖြစ်သည်။ ဤသို့သော လူတို့ကို ဖာရိရှဲနှင့် ဘာသာရေး အရာရှိများအဖြစ် အမျိုးအစား သတ်မှတ်နိုင်‌ပေသည်။ ၎င်းတို့သည် လုံးဝ မနိုးထသကဲ့သို့ နောင်တမရပါက၊ နောက်ဆုံးသော ကာလတွင် လူတို့ကို လှည့်ဖြားသည့် ခရစ်တော်၏ အယောင်ကိုဆောင်သောသူများနှင့် အန္တိခရစ်များအဖြစ်သို့ ဧကန်မုချ ပြောင်းလဲသွားကြလိမ့်မည်။ အဆိုပါ ခရစ်တော်၏ အယောင်ကိုဆောင်သောသူများနှင့် အန္တိခရစ်များသည် ထိုသို့သော လူများကြားမှ ထွက်ပေါ်လိမ့်မည် ဖြစ်သည်။ ဘုရားသခင်ကို အစေခံသော သူတို့သည် မိမိတို့၏ ကိုယ်ပိုင် အကျင့်စရိုက်နောက်လိုက်ပြီး မိမိတို့ကိုယ်တိုင်၏ အလိုဆန္ဒအတိုင်း ပြုမူကြပါက၊ အချိန်မရွေး စွန့်ပစ်ခြင်းခံရနိုင်သည့် အန္တရာယ် ရှိသည်။ အခြားသောသူများ၏ စိတ်နှလုံးများကို သိမ်းသွင်းရန်၊ ၎င်းတို့ကို ဩဝါဒပေးရန်နှင့် ထိန်းချုပ်ရန်၊ ပြီးလျှင် အထက်စီး၌နေရန်၊ ဘုရားသခင်အား အစေခံရာတွင် ရရှိထားသော ၎င်းတို့၏ နှစ်များစွာ အတွေ့အကြုံကို အသုံးချသောသူများ- ပြီးလျှင် မည်သည့်အခါမျှ နောင်တမရသောသူများ၊ မိမိတို့၏ အပြစ်များကို မည်သည့်အခါတွင်မျှ ဝန်မချသောသူများနှင့် ရာထူးနေရာ၏ အကျိုးကို မည်သည့်အခါမျှ မစွန့်လွှတ်သော သူများ- ဤလူများသည် ဘုရားသခင် ရှေ့မှောက်တွင် လဲကျကြလိမ့်မည် ဖြစ်သည်။ ၎င်းတို့သည် ၎င်းတို့၏ဝါရင့်မှုကြောင့် ရောင့်တက်ကာ၊ ၎င်းတို့၏ အရည်အချင်းများကို ကြွားလုံး ထုတ်ရင်း၊ ပေါလုနှင့် တစ်မျိုးတစ်စားတည်း ဖြစ်ကြ၏။ ဘုရားသခင်သည် ဤသို့သော လူများကို စုံလင်ခြင်းသို့ ရောက်စေလိမ့်မည် မဟုတ်ပေ။ ထိုသို့သော အစေခံခြင်းသည် ဘုရားသခင်၏ အမှုကို ဝင်ရောက်စွက်ဖက်လေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘာသာရေး အစေခံခြင်းကို သန့်စင်ရမည်) ဤနှုတ်ကပတ်တော်များက ကျွန်မကို နက်ရှိုင်းစွာ စိတ်ထိခိုက်စေပြီး ဘုရားသခင်၏ စိတ်သဘောထားက မည်သည့် ပုန်ကန်ပြစ်မှားမှုကိုမျှ သည်းမခံသည်ကို ကျွန်မ သိသွားသည်။ ကျွန်မ၏ ယုံကြည်ခြင်းနှစ်များတွင် ကျွန်မက သမ္မာတရား၏ အခြေခံသဘောတရားများကို ရှာဖွေဖို့ အာရုံမစိုက်ခဲ့ဘဲ၊ ကျွန်မ၏တာဝန်ကို မိမိ၏နည်းလမ်းဖြင့် လုပ်ဆောင်နေခဲ့ခြင်းသာ ဖြစ်သည်။ ကျွန်မက မိမိ၏မာနထောင်လွှားသည့် စိတ်သဘောထားနှင့် ထိန်းမနိုင်သိမ်းမနိုင်ဖြစ်ပြီး၊ လူများကို မိမိ၏ ရာထူးအာဏာနှင့် ဆူပူပြီး ဘောင်ခတ်သည်၊ ပြီးလျှင် နောက်ဆုံး၌ ညီအစ်ကိုမောင်နှမများကို ချုပ်ချယ်မိသည်။ သူတို့လည်း မွန်းကျပ်ပြီး နာကျင်ခဲ့ကြသည်။ ကျွန်မက သာမန်လူ့သဘာဝကို အလွန် ကင်းမဲ့ခဲ့ခြင်း ဖြစ်သည်။ ကျွန်မက ညီအစ်ကို မောင်နှမများ၏ လက်တွေ့ပြဿနာများကို ဖြေရှင်းပေးဖို့ ပျက်ကွက်ခဲ့ရုံသာမက၊ သူတို့၏အသက်ဝင်ရောက်မှုကို နှောင့်ယှက်မိခဲ့ပြီး အသင်းတော်အလုပ်ကိုလည်း နှောင့်နှေးစေခဲ့သည်။ ယင်းက မည်သို့များ ကျွန်မ၏တာဝန်ကို လုပ်နေခြင်း ဖြစ်သနည်း။ ကျွန်မက စာတန်၏လက်ပါးစေအဖြစ် ပြုမူခဲ့ခြင်း ဖြစ်သည် မဟုတ်ပါလား။ ကျွန်မ၏ ရည်ရွယ်ချက်များက မှန်သည်၊ ကျွန်မက အသင်းတော်၏အလုပ်ကို အလေးထားသည်ဟု အမြဲတမ်း ထင်ခဲ့ဖူးသည်၊ သို့ရာတွင် စိတ်ထက်သန်မှု အနည်းငယ်သာ ရှိခြင်းနှင့်၊ အယူဝါဒ အနည်းငယ် သိခြင်းတို့က ကျွန်မတာဝန်ဖြင့် ဘုရားသခင် ကျေနပ်စေဖို့ မလုံလောက်သည်ကို ကျွန်မ မြင်သွားသည်။ ဘုရားသခင့်နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုတို့ကို လက်မခံဘဲ၊ ကျွန်မ၏ ဆိုးယုတ်သည့် စိတ်သဘောထားက ပြောင်းလဲနိုင်မည်မဟုတ်ပါ၊ သို့ဆိုလျှင် ကျွန်မ၏အလုပ်ကလည်း ဘုရားသခင်အလိုတော်နှင့် ကိုက်ညမည် မဟုတ်ပါ။ ကျွန်မက မကောင်းမှုများသာ လုပ်မိပြီး၊ ဘုရားသခင်ကို အလိုလို ခုခံနေမိလိမ့်မည်။ သုတ်သင်ဖယ်ရှင်းခြင်း ခံခဲ့ရသည့် ခေါင်းဆောင် အတုအယောင်များ၊ အန္တိခရစ်များ အကြောင်းကို ကျွန်မ စဉ်းစားကြည့်သည်။ သူတို့က ဘုရားသခင်နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုကို လက်မခံသကဲ့သို့၊ သမ္မာတရားကိုလည်း လက်တွေ့မလုပ်ဆောင်ခဲ့ဘဲ၊ မာနထောင်လွှားလွန်းသည့်၊ စိတ်ကြီးဝင်ပြီး မောက်မာလွန်းသည့် သူတို့၏ ဆိုးယုတ်သော စိတ်သဘောထားများနှင့်သာ သူတို့အလုပ်ကို လုပ်ခဲ့ကြသည်၊ အာဏာရှင်ဆန်ဆန်နှင့် အထက်စီးကနေ ဆက်ဆံရင်း၊ လူများကို တစ်ဖက်သတ် ကိုင်တွယ်ဖြေရှင်းပြီး ဆူပူခဲ့ကြသည်။ အခြားသူများအပေါ် သူတို့၏သက်ရောက်မှုက ထိခိုက်နစ်နာစေခြင်းများသာ ဖြစ်ပြီး၊ သူတို့က အသင်းတော်၏ အလုပ်ကို ဖျက်ဆီး၊ နှောင့်ယှက်ခြင်းများသာ လုပ်ခဲ့ကြသည်။ သူတို့၏လုပ်ဆောင်ချက်သည် မကောင်းမှုလုပ်ခြင်းများ၊ ဘုရားသခင်ကို ခုခံခြင်းများသာ ဖြစ်သည်။ သခင်ယေရှု ပြောခဲ့သကဲ့သို့ဖြစ်သည်၊ “ထိုနေ့၌ကား၊ သခင်၊ သခင်၊ အကျွန်ုပ်တို့သည် ကိုယ်တော်အခွင့်နှင့် ဆုံးမဩဝါဒပေးပါပြီ မဟုတ် လော။ ကိုယ်တော်အခွင့်နှင့် နတ်ဆိုးတို့ကို နှင်ထုတ်ပါပြီ မဟုတ်လော။ ကိုယ်တော်အခွင့်နှင့် များစွာသော တန်ခိုးတို့ကို ပြပါပြီမဟုတ်လောဟု အများသော သူတို့သည် လျှောက်ကြလိမ့်မည်။ ထိုသို့လျှောက်ကြသောအခါ သင်တို့ကို ငါအလျင်းမသိ၊ အဓမ္မအမှုကို ပြုသောသူတို့၊ ငါ့ထံမှ ဖယ်ကြဟု ထိုသူတို့အား အတည့်အလင်း ငါပြောမည်။” (ရှင်မဿဲခရစ်ဝင် ၇:၂၂-၂၃) ဤသည်က ကျွန်မကို အနည်းငယ် ကြောက်သွားစေသည်။ ကျွန်မက မိမိ၏ဆိုးယုတ်သည့် စိတ်သဘောထားကို အားကိုးပြီး ကျွန်မတာဝန်ကို ဆက်လုပ်နေလျှင်၊ အသင်းတော်၏အလုပ်ကိုသာ နှောင့်ယှက်မိလိမ့်မည် ဖြစ်ပြီး ဘုရားသခင်ကို ခုခံခဲ့သည့် ဒုစရိုက်ကိုပြုသော အခြားသူများကဲ့သို့ပင် ဘုရားသခင်၏ စီရင်ခြင်းနှင့် သုတ်သင်ဖယ်ရှင်းခြင်းတို့ကို ခံရလိမ့်မည် ဖြစ်သည်။ ထို့နောက်တွင် အသင်းတော်အသက်တာနှင့် ကျွန်မ၏တာဝန်တို့က အချည်းနှီး ဖြစ်နေသည်မှာ ဘုရားသခင်က ကျွန်မကို ဖော်ထုတ်နေခြင်း ဖြစ်ကြောင်းနှင့်၊ ကျွန်မက မိမိကိုယ်ကိုယ် ပြန်လည်သုံးသပ်ဖို့နှင့် နောင်တရဖို့အတွက်၊ ဘုရားသခင်၏ ရှေ့မှောက်သို့ လာသင့်ကြောင်းတို့ကို ကျွန်မ သဘောပေါက် သွားခဲ့သည်။ ကျွန်မသည် အလွန် မာနထောင်လွှားပြီး ဘုရားသခင့်နှုတ်ကပတ်တော်များ၏ တရားစီရင်မှုနှင့် ဖော်ထုတ်မှုအပြင်၊ အချက်အလက်များနှင့် ထုတ်ဖော်ပြခြင်းများ မရှိခဲ့ပါက၊ ကျွန်မ မည်သည့်အခါမျှ နာခံနိုင်ခဲ့မည် မဟုတ်ပါ။ ကျွန်မတာဝန်ကို ဆိုးယုတ်သည့် စိတ်သဘောထားနှင့် လုပ်ခြင်း၏ ကြောက်စရာကောင်းသည့် အကျိုးဆက်များကိုလည်း ကျွန်မ မည်သည့်အခါမျှ မြင်ခဲ့မိမည် မဟုတ်ပါ။ ထိုအချိန်တွင်ပင် ကျွန်မ တကယ်ကို တို့ထိခြင်းခံရပြီး ထိုအတိုင်း ဆက်သွား၍မဖြစ်သည်ကို ခံစားလိုက်ရသည်။ ကျွန်မ၏ဖောက်ပြန်ပျက်စီးမှုကို ဖြေရှင်းဖို့ သမ္မာတရားကို ရှာဖွေမှဖြစ်မည်။

ထို့နောက် ဘုရားသခင်နှုတ်ကပတ်တော်များထဲ၌ ဤသည်ကို ကျွန်မ ဖတ်ရသည်၊ “ပြဿနာတစ်ခု သင့်အပေါ် ကျရောက်သောအခါ၊ သင့်အနေဖြင့် ခေါင်းအေးအေးထားကာ မှန်ကန်သော ချဉ်းကပ်မှုရှိရမည်ဖြစ်ပြီး၊ ရွေးချယ်မှုတစ်ခုကို သင် ပြုလုပ်ရမည်။ ပြဿနာကို ဖြေရှင်းရန်သမ္မာတရားကို အသုံးပြုဖို့ သင် သင်ယူသင့်သည်။ ပုံမှန်အချိန်များတွင်၊ သမ္မာတရား အချို့ကို နားလည်ခြင်းသည် အဘယ်အသုံးဝင်သနည်း။ ယင်းမှာ သင်၏ ဝမ်းကို ပြည့်စေရန်မဟုတ်ပေ၊ ပြီးလျှင် ယင်းသည် သင့်ကို တစ်စုံတစ်ရာ ပြောစေရန်မျှမဟုတ်သကဲ့သို့၊ အခြားသူများ၏ ပြဿနာများကို ဖြေရှင်းရန်လည်း မဟုတ်ပေ။ သာ၍ အရေးကြီးသည်မှာ၊ ယင်း၏ အသုံးဝင်မှုသည် သင်ကိုယ်တိုင် ပြဿနာများ၊ သင်ကိုယ်တိုင်၏ အခက်အခဲများကို ဖြေရှင်းရန် ဖြစ်ပြီး- သင်ကိုယ်တိုင်၏ အခက်အခဲများကို သင် ဖြေရှင်းပြီးမှသာ၊ အခြားသူများ၏ အခက်အခဲများကို သင် ဖြေရှင်းနိုင်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “စိတ်ဇဝေဇဝါဖြစ်နေသောလူများကို မကယ်တင်နိုင်ပေ”) “သင်မိတ်သဟာယဖွဲ့သည့် လူတို့အပေါ် သိနားလည်မှုတစ်ခု သင်၌ ရှိရမည်ဖြစ်ပြီး အသက်တာထဲက ဝိညာဉ်ရေးဆိုင်ရာ ကိစ္စရပ်များနှင့်ပတ်သက်၍ သင် မိတ်သဟာယဖွဲ့ရမည်။ ထိုအခါမှသာ၊ သင်သည် အခြားသူတို့အား အသက်ကို ထောက်ပံ့ပေးနိုင်ကာ ၎င်းတို့၏ ချို့ယွင်းချက်များကို ဖာထေးပေးနိုင်မည်ဖြစ်သည်။ ၎င်းတို့ကို ဩဝါဒပေးသည့် လေသံဖြင့် မပြောဆိုသင့်ပေ။ ယင်းသည် အခြေခံအားဖြင့် မှားယွင်းသော အနေအထားဖြစ်သည်။ မိတ်သဟာယဖွဲ့ရာတွင်၊ သင်သည် ဝိညာဉ်ရေးရာ ကိစ္စရပ်များကို သိနားလည်မှု ရှိရမည့်အပြင် ဉာဏ်ပညာ ပိုင်ဆိုင်ရမည်ဖြစ်ပြီး လူတို့၏နှလုံးသားများထဲတွင် မည်သည့်အရာ ရှိသည်ကို သင်နားလည်နိုင်ရမည်။ အကယ်၍ သင်သည် အခြားသူများကို အစေခံဖို့ဖြစ်ပါက၊ သင်သည် မှန်ကန်သော လူစားမျိုး ဖြစ်ရမည်ဖြစ်ပြီး သင်၌ ရှိသမျှဖြင့် မိတ်သဟာယဖွဲ့ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) အခြားလူများ၏ ပြဿနာများကို ဖြေရှင်းပေးဖို့၊ ကျွန်မတို့က ဘုရားသခင်၏ နှုတ်ကပတ်တော်များကို ဦးစွာ လက်တွေ့လုပ်ဆောင်ပြီး ဝင်ရောက်ရမည်ကို ဘုရားသခင်၏ နှုတ်ကပတ်တော်များမှတစ်ဆင့် ကျွန်မ နားလည်သွားသည်။ ကျွန်မတို့က သမ္မာတရားကို ရှာဖွေပြီး၊ ကျွန်မတို့၏ ဖောက်ပြန်ပျက်စီးမှုကို ဖြေရှင်းရမည်။ ယင်းက အရေးကြီးဆုံး ဖြစ်သည်။ ကျွန်မတို့၏ ဖောက်ပြန်ပျက်စီးသည့် စိတ်သဘောထားကို ခွဲခြားသိမြင်တတ်ဖို့ အရေးကြီးသောကြောင့်၊ အခြားတစ်ယောက်ယောက်က ထိုကဲ့သို့ ဖောက်ပြန်ပျက်စီးမှုမျိုး ထုတ်ဖော်ပြပါက၊ ကျွန်မတို့က သူတို့ကို လက်တွေ့လုပ်ဆောင်မှု လမ်းကြောင်းတစ်ခု ပြပေးဖို့ မည်သို့ကူညီရမည်၊ ကျွန်မတို့၏ ကိုယ်ပိုင် အတွေ့အကြုံနှင့် နားလည်မှုကို မည်သို့ မိတ်သဟာယ ပြုပေးရမည်တို့ကို ကျွန်မတို့ သိကြလိမ့်မည်။ ကျွန်မတို့က အခြားသူများကိုလည်း မှန်ကန်စွာ ချဉ်းကပ်နိုင်လာလိမ့်မည် ဖြစ်ပြီး၊ အခြားသူများထံ၌ မြင်ရသည့် ဖောက်ပြန်ပျက်စီးမှုက ကျွန်မတို့ထံ၌ ရှိကြောင်း၊ အားလုံးက လုံးလုံး အတူတူသာ ဖြစ်ကြောင်းတို့ကို မြင်လာလိမ့်မည်။ ထို့နောက်တွင် ကျွန်မတို့သည် အခြားသူများထက် သာသည်ကို မတွေးမိတော့ဘဲ၊ ကျွန်မတို့က တန်းတူရည်တူ မိတ်သဟာယပြုနိုင်သည်။ ယင်းကသာ အခြားသူများကို အကျိုးရှိစေသည့် တစ်ခုတည်းသော မိတ်သဟာယပြုနည်း ဖြစ်သည်။ သို့ရာတွင် ကျွန်မက ထိုအစား မည်သည့်အရာကို လုပ်နေမိသနည်း။ ကျွန်မက မိမိ၏ ကိုယ်ပိုင်ဝင်ရောက်မှုအတွက် အာရုံမစိုက်ခဲ့သကဲ့သို့၊ ကျွန်မ၏ တာဝန်ရှိ ပြဿနာများကိုလည်း ပြန်လည်မသုံးသပ်ခဲ့ပါ။ ထိုအစား ကျွန်မကသာ ဖောက်ပြန်ပျက်စီးမှု ကင်းသည့်အလား၊ အလုပ်အတွက်သာ လုပ်နေခဲ့ခြင်းဖြစ်သည်။ အခြားလူများ၏ ပြဿနာများကို ပြင်ပေးဖို့အတွက် အာရုံနစ်မြုပ်နေပြီး၊ ကျွန်မ မိတ်သဟာယက အထောက်အကူမဖြစ်သည့်အခါ၊ ကျွန်မက သူတို့ကို အထက်စီးက ဆူပူခဲ့သည်။ ကျွန်မက လူသားပုံသဏ္ဌာန်တစ်ခုနှင့် အသက်ရှင်နေထိုင်ခဲ့ခြင်း မဟုတ်ပါ။ ကျွန်မက နတ်ဆိုးတစ်ယောက်ကဲ့သို့ ဖြစ်ခဲ့သည်။ ကျွန်မက ဘုရားသခင်အတွက် ရွံရှာစရာနှင့် မုန်းတီးစရာဖြစ်ခဲ့ပြီး အခြားသူများအတွက် မနှစ်မြို့စရာဖြစ်ခဲ့သည်။ တကယ်တမ်းတွင် ထိုညီအစ်ကိုမောင်နှမများက သူတို့၏တာဝန်ကို ကောင်းစွာ လုပ်ဆောင်ချင်ခဲ့ကြသော်လည်း၊ ၎င်းတို့က အခြေခံသဘောတရားများကို အပြည့်အဝ နားမလည်ကြသောကြောင့်၊ မည်သို့လုပ်ရမည်ကို သူတို့ မသိခဲ့ကြခြင်း ဖြစ်သည်။ အလုပ်ထဲ၌ အမှားများ သို့မဟုတ် ထိမ်ချန်ခြင်းများ ရှိသည့်အခါ၊ ကျွန်မတို့က သမ္မာတရားကို အတူတကွ ရှာဖွေနိုင်ဖို့နှင့် အကြောင်းကိစ္စများကို ဖြေရှင်းနိုင်ကြဖို့အလို့ငှာ၊ ကျွန်မတို့က နားလည်ပြီး ခွင့်လွှတ်ပေးသင့်သည်၊ ပို၍ အပြုသဘောဆောင်သည့် နည်းလမ်းနှင့် လမ်းပြကူညီပေးသင့်သည်။ သူတို့၏တာဝန်များ၌ တမင်ပျက်ကွက်သည့် လူများကိုသာ ကျွန်မတို့က ဆုံးမပြီး သတိပေးသင့်သည်။ ကျွန်မတို့က အခြေအနေတိုင်းအတွက် တူညီသော ချဉ်းကပ်မှုကိုသာ မသုံးသင့်ပါ။ ဤသည်ကို နားလည်သွားခြင်းက ကျွန်မကို အားတက်စေပြီး ထိုအချိန်ကစ၍ ကျွန်မ၏တာဝန်ကို မည်သို့လုပ်သင့်သည်ကို ကျွန်မ သိသွားသည်။

ထိုနောက် သိပ်မကြာမီတွင် အစွမ်းအစကောင်း ရှိပြီး သမ္မာတရားကိုလည်း တကယ်နားလည်သည့်အပြင်၊ လက်တွေ့ပြဿနာများကိုလည်း သမ္မာတရားနှင့် မိတ်သဟာယ ပြုပြီး ဖြေရှင်းပေးနိုင်သည့် အဖွဲ့ခေါင်းဆောင် တစ်ယောက် ရှိသည်ကို ကျွန်မ ကြားခဲ့သည်၊ သို့ရာတွင် သူက ပြဿနာများ၊ အခက်အခဲများနှင့် ရင်ဆိုင်ရာ၌ စိတ်ဓာတ်ကျပြီး နောက်ဆုတ်နေပြီ ဖြစ်သည်။ ဤအကြောင်းကို ကျွန်မ ကြားကြားချင်း သူမ၏ တာဝန်ကို လေးလေးနက်နက် သဘောမထားဘဲ၊ သူမကို ကျွန်မ ခပ်ကြမ်းကြမ်း ကိုင်တွယ်ဖြေရှင်းရမည်ဟု စဉ်းစားလျက်၊ နေမထိထိုင်မထိ ဖြစ်သွားခဲ့သည်။ သို့ရာတွင် ကျွန်မက ကျွန်မ၏ မာနထောင်လွှားသည့် စိတ်သဘောထားနှင့် မဆင်မခြင် လုပ်နေပြန်ပြီဖြစ်သည်ကို ရုတ်တရက် နားလည်သွားသည်။ ကျွန်မက ဘုရားသခင်ကို အမြန် ဆုတောင်းလိုက်ပြီး ဤတစ်ကြိမ်တွင် သူ၏ နှုတ်ကပတ်တော်များအတိုင်း လက်တွေ့လုပ်ဆောင်မည်ဟု ဆုံးဖြတ်ခဲ့သည်။ ထို့နောက်တွင် ကျွန်မက ထိုအဖွဲ့ခေါင်းဆောင်၏ အခြေအနေနှင့် အခက်အခဲများကို နားလည်နိုင်ဖို့အလို့ငှာ၊ သူမကို သွားတွေ့ပြီး သူမနှင့် ရိုးရိုးသားသား ပွင့်ပွင့်လင်းလင်း ဆွေးနွေးခဲ့သည်။ ကျွန်မ၏ မိတ်သဟာယ၌ ဘုရားသခင်ထံမှ သင့်တော်သည့် နှုတ်ကပတ်တော်များကို ရှာပြီး ကျွန်မ၏ ကိုယ်ပိုင် အတွေ့အကြုံများကို အသုံးပြုခဲ့သည်။ ဘုရားသခင်၏ တာဝန်ပေးစေခိုင်းချက်ကို သူမက စိတ်ရောကိုယ်ပါ မမြှုပ်နှံမိသည်ကို နားလည်သွားပြီး သူမ ပြောင်းလဲချင်ခဲ့သည်။ ကျွန်မ၏ညီမက သူမကိုယ်သူမ ပြန်လည်သုံးသပ်နိုင်ပြီး ပြောင်းလဲဖို့ ဆန္ဒရှိလာသည်ကို မြင်ရသည်မှာ ကျွန်မ တကယ်ကို တို့ထိခြင်းခံရလေသည်။ အသင်းတော်ခေါင်းဆောင် တစ်ယောက်က အခြားသူများကို အမှန်တကယ် တည်ဆောက် ပေးဖို့အတွက် သမ္မာတရားနှင့် မိတ်သဟာယပြုခြင်းကိုသာ အာရုံစိုက်ရမည်ဖြစ်သည်ကို ကျွန်မ တကယ် နားလည်သွားသည်။ ယင်းကသာ လူများ၏ အသက်များကို အကျိုးပြုသည့် တစ်ခုတည်းသော နည်းလမ်းဖြစ်ပေသည်။


၆၂။ ရှုံးနိမ့်ခြင်းကိုရင်ဆိုင်ရာ၌ ရုန်းထခြင်း

ဖန်းချီ တောင်ကိုးရီးယားနိုင်ငံ

ကျွန်မ ဘုရားသခင်ကို ယုံကြည်ခြင်းမရှိမီက၊ တရုတ်ကွန်မြူနစ်ပါတီ၏ ပညာပေးခြင်းကို ခံခဲ့ရပြီး မိမိအတွက် မည်သို့အောင်မြင်အောင်လုပ်ဖို့နှင့် မိမိ၏မိသားစုကို မည်သို့ ဂုဏ်ကျက်သရေ ဆောင်ကြဉ်းပေးဖို့မှလွဲ၍ ကျွန်မ မည်သည့်အရာမျှ မတွေးခဲ့ပါ။ နောက်ပိုင်းတွင် ကျွန်မက ဘွဲ့လွန်သင်တန်းကို ဖြေဆိုခဲ့ပြီး၊ ထို့နောက်တွင် ရှေ့နေတစ်ဦး ဖြစ်လာခဲ့သည်။ ကျွန်မက အခြားသူများထက် သာသည်ဟု အမြဲခံစားခဲ့ရသည်။ ထို့ကြောင့် ကျွန်မ မည်သည့်နေရာကိုသွားပါစေ၊ အခြားသူများက ကျွန်မ၏လိုဘကို ဖြည့်စေလိုပြီး ကျွန်မ ပြောသည့်အရာအတိုင်း အမှုကိစ္စများကို လုပ်ဆောင်စေဖို့ မျှော်လင့်ရင်း၊ ကျွန်မက အမြဲတမ်း ကြွားဝါဖို့ ကြိုးစားခဲ့သည်။ ထိုအချိန်က ဤသည်မှာ မာနထောင်လွှားသည့် စိတ်သဘောထားမျိုးဖြစ်သည်ကို ကျွန်မ နားမလည်ခဲ့ပါ။ ကျွန်မသည် အတော်အတန် ကောင်းမွန်သည့် လူတစ်ဦး အမှန်တကယ် ဖြစ်သည်ဟု ကျွန်မ ခံစားခဲ့ရသည်။ ဘုရားသခင်ကို စတင် ယုံကြည်ပြီးသည့်နောက်မှာ၊ အနန္တတန်ခိုးရှင် ဘုရားသခင်၏နှုတ်ကပတ်တော်ကို ဖတ်ရှုခြင်းမှတစ်ဆင့်၊ ကျွန်မက မိမိ၏မာနထောင်လွှားသည့် စိတ်သဘောထားကို နောက်ဆုံးတွင် သတိပြုမိပြီး၊ ကျွန်မ၌ ရည်မှန်းချက်များနှင့် လိုအင်ဆန္ဒများ ရှိရုံသာမကဘဲ၊ ကျွန်မသည် မိမိဘာသာ ကြီးကျယ်နေသကဲ့သို့၊ မိမိကိုယ်ကိုယ် မှန်သည်ဟုလည်း မှတ်ယူနေသည်ကို တွေ့မြင်ခဲ့သည်။ တစ်ခါတစ်ရံတွင် ကျွန်မက အမှုကိစ္စများကို ပြောသည့်အခါဖြစ်စေ၊ လုပ်ဆောင်သည့်အခါဖြစ်စေ၊ ကျွန်မ အခြားမည်သူနှင့်မျှ မဆွေးနွေးဘဲ၊ ကျွန်မ၏ နည်းလမ်းကို သဘောတူရန်သာ မရမကတောင်းဆိုသည်။ ကျွန်မက မိမိကိုယ်ကိုယ် နားလည်မှုအချို့ ရရှိသော်လည်း၊ ဤသည်တို့မှာ အကြီးစားပြဿနာများမဟုတ်ဟု ကျွန်မ ခံစားခဲ့ရသည်။ “မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်၊” နှင့် “ခရစ်တော်နှင့် သဟဇာတမဖြစ်သောသူများသည် အကယ်စင်စစ် ဘုရားသခင်၏ ရန်ဘက်များဖြစ်ကြသည်။” ကို ဘုရားသခင်၏နှုတ်ကပတ်တော်များ၌ တစ်ခါက ဖတ်ခဲ့ရသည်ကို ကျွန်မ အမှတ်ရမိသည်။ ကျွန်မက ဤနှုတ်ကပတ်တော်များကို ဆင်ခြင်မိသည်၊ “မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်။” သို့ဆိုလျှင် လူ့သဘာဝကောင်းရှိသည့်သူများရော မည်သို့ရှိသနည်း။ သို့မဟုတ်ပါက ဘုရားသခင်ကို နာခံသည့် လူများရော မည်သို့ရှိသနည်း။ ၎င်းတို့၏ စိတ်သဘောထားများသည် ပြောင်းလဲဖို့ လိုအပ်ပါသေးသလား။ ပြောင်းလဲသည့် စိတ်သဘောထားဆိုသည်မှာ မည်သည့်အရာကိုများ ဆိုလိုသနည်း။ ကျွန်မက ခရစ်တော်ကို ယုံကြည်နေပြီး ခရစ်တော်သည် လက်တွေ့ကျသည့် ဘုရားသခင်ဖြစ်သောကြောင့်၊ ခရစ်တော်ကို ယုံကြည်ခြင်းသည် ခရစ်တော်ကို နာခံခြင်း ဖြစ်သင့်သည် မဟုတ်လားဟု ကျွန်မ တွေးမိသည်။ ထို့ကြောင့် ခရစ်တော်ကို နာခံခြင်းက ခရစ်တော်နှင့် သဟဇာတဖြစ်သည်ဟု ဆိုလိုခြင်း ဖြစ်သည်။ အထူးသဖြင့် ကျွန်မသည် မိမိ၏အသက်မွေးမှုလုပ်ငန်းကို မည်သို့စွန့်လွှတ်ပြီး မိသားစုကို မည်သို့ ခွဲခွာခဲ့သည်မှာ ဘုရားသခင်အတွက် ကျွန်မက အသုံးခံခြင်းဖြစ်သည်ဟု တွေးမိသည့်အခါ၊ ဤသည်မှာ ကျွန်မက ခရစ်တော်ကို ယုံကြည်ခြင်းနှင့် ခရစ်တော်နှင့် သဟဇာတဖြစ်ခြင်း လက္ခဏာမဟုတ်ပါသလား။ သို့ရာတွင် ထိုအချိန်က ခရစ်တော်နှင့် သဟဇာတဖြစ်ဖို့ ကျွန်မ၏ အသက်စိတ်သဘောထား၌ ပြောင်းလဲမှု ရရှိဖို့လိုအပ်ခဲ့သည်ကို ကျွန်မ မသိခဲ့သောကြောင့်၊ ကျွန်မ၏ တာဝန်များကို စိတ်အားထက်သန်ခြင်းဖြင့် ထမ်းဆောင်ခဲ့သည်။ အသက်ဝင်ရောက်ခြင်းက မည်သည့်အရာဖြစ်သည်ကို ကျွန်မ မသိသကဲ့သို့၊ စိတ်သဘောထားဆိုင်ရာ ပြောင်းလဲခြင်းက မည်သည့်အရာဖြစ်သည်ကိုလည်း ကျွန်မ မသိခဲ့ပါ။ ကျွန်မ၌ အသက်တာအတွေ့အကြုံ လုံးဝ မရှိဟု သင်ပြောနိုင်ပါသည်။ ကျွန်မသည် စစ်မှန်သော နားလည်သဘောပေါက်မှု အချို့ကို အဆုံး၌ မည်သည့်အချိန်တွင် ရရှိခဲ့သနည်း။ အလွန် ကြမ်းတမ်းသော ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို ကျွန်မ ကြုံတွေ့ပြီးသည့်နောက်မှာ၊ ကျွန်မက မိမိကိုယ်ကိုယ် ပြန်လည်သုံးသပ်ပြီး ကျွန်မ၏ ကိုယ်ပိုင် သဘာဝသည် အမှန်တကယ်ကို အလွန်ပင် မာနထောင်လွှားသည်ကို တွေ့မြင်ခဲ့ရသည့်အချိန်တွင် ဖြစ်သည်။ ကျွန်မကို အမှုအရာများ ဖြစ်ပျက်သည့်အခါI ကျွန်မက သမ္မာတရားကို ရှာဖွေဖို့ သို့မဟုတ် ဘုရားသခင်၏ နှုတ်ကပတ်တော်ကို လက်တွေ့လုပ်ဆောင်ခြင်းအား အာရုံစိုက်ဖို့ မသိခဲ့ဘဲ၊ ဘုရားသခင်ကို လုံးဝ နာခံခြင်း မရှိခဲ့ပါ။ အခြေခံအားဖြင့် ကျွန်မသည် ခရစ်တော်နှင့် သဟဇာတဖြစ်သည့်သူတစ်ဦး မဟုတ်ဟု သင်ဆိုနိုင်ပါသည်။ ထိုပြုပြင်ခြင်းနှင့် ကိုင်တွယ်ဖြေရှင်းခြင်း ပြီးသည့်နောက်တွင်၊ “မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်။” ဟု ဘုရားသခင် ပြောသည့်အချိန်က သူ မည်သည့်အရာကို ဆိုလိုသည်ကို နောက်ဆုံး၌ ကျွန်မ စစ်မှန်သော အသိအမှတ်ပြုခြင်း ရရှိခဲ့ပါသည်။

ဘုရားသခင်ကို ကျွန်မ ယုံကြည်ခဲ့သောကြောင့်၊ တရုတ်ကွန်မြူနစ်ပါတီ အစိုးရ၏ ညှဉ်းပန်းနှိပ်စက်ခြင်းကို ကျွန်မ ခံခဲ့ရပြီး၊ ထို့ကြောင့် ၂၀၁၄ခုနှစ်တွင် နိုင်ငံရပ်ခြားသို့ မဖြစ်မနေ ထွက်ပြေးခဲ့ရသည်။ နိုင်ငံရပ်ခြားသို့ ကျွန်မ ရောက်ရှိပြီးသည့်နောက်၊ ကျွန်မသည် မိမိကိုယ်ကိုယ် စိတ်အားထက်သန်စွာ အသုံးခံပြီး၊ ကျွန်မ၌ အစွမ်းအစ ကောင်းရှိသည်ကို ကျွန်မ၏ညီအစ်ကိုမောင်နှမများက မြင်သောကြောင့်၊ ကျွန်မကို အသင်းတော်ခေါင်းဆောင် တစ်ဦးအဖြစ် သူတို့က ရွေးချယ်ခဲ့ကြပြီး ပွဲအချို့တွင် ပါဝင်ဖို့နှင့် မီဒီယာ လူတွေ့မေးမြန်းခြင်းများ ပြုလုပ်ပေးဖို့ မကြာခဏ အကြံပြုခဲ့ကြသည်။ သို့ရာတွင် ဤအရာများက ကျွန်မ၏ အရင်းအနှီးများ ဖြစ်လာခဲ့သည်။ ကျွန်မက မာနထောင်လွှားနှင့်ပြီးဖြစ်ကာ၊ ဤအရင်းအနှီးဖြင့် ကျွန်မသည် မယုံနိုင်လောက်အောင် လွန်ကျူးစွာ မာနထောင်လွှားခဲ့သည်။ အသင်းတော်က ကျွန်မ မပါဘဲ၊ လည်ပတ်၍မရသကဲ့သို့ ကျွန်မက အရေးကြီးသည့် အလုပ်ကို လုပ်နေသည်ဟု ခံစားခဲ့ရသည်။ ကျွန်မအနေနှင့် အလွန် မဖြစ်စလောက်ဟု မြင်သည့် အရေးကိစ္စများကို ကျွန်မ၏ ညီအစ်ကိုမောင်နှမများက ဆွေးနွေးလိုသည့်အခါ၊ ကျွန်မက ယင်းနှင့်ပတ်သက်၍ အပင်ပန်းမခံလိုဘဲ၊ သူတို့က ဘာမဟုတ်သည့်အရာအတွက် ရေးကြီးခွင့်ကျယ် လုပ်နေသည်ဟု တွေးခဲ့သည်။ ယင်းနှင့်ပတ်သက်၍ ၎င်းတို့က မလျှော့တမ်းမေးလာပါက၊ ကျွန်မက “ဒီလိုဟာလေးတွေနဲ့ပတ်သက်ပြီး နင်က ဘာဖြစ်လို့ ငါ့ကို မေးနေရတာလဲ။ ဒါက ငါ့အချိန်နဲ့တန်လား။ ကိုယ့်ဘာသာ လုပ်လိုက်ပါလား။” ဟု တွေးလျက်၊ စိတ်အနှောင့်အယှက်ဖြစ်ခဲ့သည်။ ၎င်းတို့က နောက်ထပ် မေးပါက၊ ကျွန်မ၏ လေသံက ချက်ချင်း မေးခွန်းထုတ်ပြီး ဝေဖန်သည့်လေသံဖြစ်လာကာ၊ ကျွန်မက အထက်လူကြီးတစ်ဦးအလား သူတို့ကို ဩဝါဒပင် ချွေခဲ့လေသည်။ တကယ်တမ်းတွင် ဤကဲ့သို့ ကျွန်မ၏ ညီအစ်ကိုမောင်နှမများကို ကျွန်မ ဆက်ဆံသည့်အခါ၊ ယင်းက သင့်တော်ခြင်းမရှိဟု ကျွန်မပင် ခံစားခဲ့ရသည်။ ယင်းက သူတို့ကို တစ်နည်းနည်းဖြင့် ထိခိုက်နေသည်ဟု ကျွန်မ ခံစားခဲ့ရသည်။ သို့သော်လည်း ထိုအချိန်ကာလအတွင်းတွင် ကျွန်မက ထိုမာနထောင်လွှားသည့် စိတ်သဘောထားအတွင်းတွင် ရှင်သန်ပြီး လူ့သဘာဝ အားလုံးပျောက်ဆုံးနေခဲ့သည်။ မိမိကိုယ်ကိုယ် အပြစ်တင်ခြင်း စိုးစဉ်မျှပင် ပျောက်ကွယ်သွားခဲ့သည်။ ဤသည်မှာ အလုပ်နှင့် ဘဝထဲတွင် ကျွန်မ ပြုမူသည့်ပုံစံဖြစ်သည်။ ကျွန်မ၏တာဝန်များတစ်လျှောက်၌ ကျွန်မ လုပ်ဆောင်ခဲ့သမျှ၌၊ ကျွန်မက ဆုံးဖြတ်ချက်ချလိုသည်။ ကျွန်မ၏ ညီအစ်ကိုမောင်နှမများနှင့် အမှုအရာများကို ဆွေးနွေးပြီး၊ ကျွန်မ မနှစ်သက်သည့် ထင်မြင်ချက်များ သို့မဟုတ် အကြံများကို ကျွန်မ ကြားသည့်အခါ၊ မတွေးဘဲ သူတို့ကို ချက်ခြင်း ပြစ်တင်မောင်းမဲပြီး သူတို့၏ ထင်မြင်ချက်များက တန်ဖိုးမရှိသကဲ့သို့ သေးသိမ်စေခဲ့သည်။ ကျွန်မက အရာများအားလုံးကို ကျွန်မ လိုချင်သည့်အတိုင်း အတိအကျ ဖြစ်စေလိုသည်။ ကျွန်မက မိမိ၏တာဝန်များကို အချိန်ကာလအတော်ကြာ လုပ်ဆောင်ခဲ့သည်၊ အမှုအရာများကို စိစစ်ခြင်းနှင့် လေ့လာခြင်းတို့အားဖြင့် ယင်းတို့ကို ဖြေရှင်းနိုင်သည့် လုံလောက်သော အတွေ့အကြုံရရှိခဲ့ပြီးဖြစ်သည်၊ ပြီးလျှင် ကျွန်မ၏ လုပ်ဖော်ဆောင်ဖက်များသည် အလုပ်နှင့် အကျွမ်းတဝင် မရှိသောကြောင့်၊ ၎င်းတို့က တော်တော့်ကို နားလည်သဘောပေါက်ခြင်းမရှိဟု ကျွန်မ ထင်ခဲ့သောကြောင့် ဆွေးနွေးခြင်းနှင့် ရှာဖွေခြင်းများအတွက် အလုပ်၌ ကျွန်မ၏ လုပ်ဖော်ဆောင်ဖက်များဖြင့်လည်း ပြဿနာတက်ခဲလှသည်။ ကျွန်မက သူတို့ကို စကားပြောပါက၊ သူတို့က မည်သည့်အရာကိုမျှ ထပ်ဆောင်းနိုင်မည် မဟုတ်သကဲ့သို့၊ အမှုကိစ္စများကိုလည်း နားလည်နိုင်မည် မဟုတ်ဟု ကျွန်မ တွေးထင်ခဲ့သည်။ ဆွေးနွေးခြင်း လုပ်ငန်းစဉ်ကို ကျော်ဖြတ်ရခြင်းသည် အချိန်ဖြုန်းခြင်းသက်သက် ဖြစ်သည်၊ ယင်းက ဟန်ဆောင်ခြင်းသာ ဖြစ်သည်ဟု ကျွန်မ တွေးထင်ခဲ့သည်။ ထို့ကြောင့် ၎င်းတို့နှင့် အလုပ်လုပ်ဖို့ ဆန္ဒကို ကျွန်မ ဖြည်းဖြည်းချင်း ရပ်ဆိုင်းခဲ့သည်။ ကျွန်မ၏ ခေါင်းဆောင်များက ကျွန်မ၏အလုပ်နှင့်ပတ်သက်၍ သိလာရသည့်အခါ၊ ကျွန်မက အလွန် စိတ်ဆိုပြီး အခြားလူများ၏ ကြီးကြပ်ခြင်း သို့မဟုတ် တိုက်တွန်းခြင်းများကို လက်မခံလိုခဲ့ပါ။ ထိုအချိန်က ကျွန်မ၏အခြေအနေ မမှန်ကန်သည်ကိုလည်း ကျွန်မ အမှန်တကယ် ခံစားခဲ့ရသည်။ ကျွန်မ၏ ညီအစ်ကိုမောင်နှမများက “အစ်မက အရမ်းမာနထောင်လွှားပြီး၊ ကိုယ့်ကိုယ်ကိုယ် မှန်တယ်လို့ မှတ်ယူနေတယ်၊ ပြီးတော့ ဘယ်သူနဲ့မှလည်း အလုပ်မလုပ်ချင်ဘူး။ အစ်မရဲ့ တာဝန်တွေနဲ့ အလုပ်တို့မှာ သူများတွေရဲ့ ကြီးကြပ်တာနဲ့ တိုက်တွန်းတာတွေကို လက်ခံဖို့ ငြင်းတယ်၊ ပြီးတော့ အစ်မရဲ့ အလုပ်ထဲမှ ဘယ်သူမှ ဝင်စွက်တာလည်း မကြိုက်ဘူး။” ဟု ပြောလျက်၊ ကျွန်မကို သတိပေးခဲ့ကြသည်။ ဤသတိပေးချက်များနှင့် ကျွန်မ၏ လုပ်ဖော်ဆောင်ဖက်များထံမှ ဤအကူအညီတို့က ပြုပြင်ခြင်းနှင့် ကိုင်တွယ်ဖြေရှင်းခြင်းတစ်မျိုး ဖြစ်သော်လည်း၊ ကျွန်မက ယင်းတို့ကို လျစ်လျူရှုခဲ့သည်။ ကျွန်မ ခံစားရသည့်အရာမှာ ကျွန်မက မာနထောင်လွှားပြီး အသက်ဝင်ရောက်မှု များစွာ မရရှိသေးဘဲ၊ ပြောင်းလဲမှုတစ်ခုမျှ မရရှိသေးသော်လည်း၊ ကျွန်မ၏ တာဝန်များကို ထမ်းဆောင်ဆဲဖြစ်သောကြောင့်၊ ဤသည်မှာ အဓိကပြဿနာတစ်ခု မဟုတ်ဟု ကျွန်မ ခံစားခဲ့ရသည်။ ကျွန်မ၏ ညီအစ်ကိုမောင်နှမများ၏ အကူအညီများနှင့် သတိပေးချက်များကို ကျွန်မ မယူခဲ့သကဲ့သို့၊ အလေးအနက်လည်း မထားခဲ့ပါ။ ယင်းနှင့်ပတ်သက်၍ ကျွန်မ များစွာ မတွေးခဲ့ပါ။ ကျွန်မ၏ မာနထောင်လွှားသည့် စိတ်သဘောထား သို့မဟုတ် ကျွန်မ၏ ဆိုးယုတ်သော သဘာဝတို့က ညတွင်းချင်း ပြောင်းလဲနိုင်သည့်အရာ မဟုတ်ဟု ကျွန်မ တွေးခဲ့သည်။ ထို့ကြောင့် ဤသည်မှာ ရေရှည်လုပ်ငန်းစဉ်တစ်ခုဖြစ်ပြီး၊ လက်ရှိအချိန်တွင်မူ ကျွန်မ၏ အလုပ်ကိုသာ လုပ်ဆောင်သင့်ပြီး ကျွန်မ၏တာဝန်များကို ကောင်းစွာ ထမ်းဆောင်သင့်သည်ဟု ကျွန်မ တွေးခဲ့သည်။

ကျွန်မက ထိုကဲ့သို့သော စိတ်သဘောထားအတွင်း ရှင်သန်သည့်အခါ၊ မည်သည့်အရာကိုမျှ မခံစားရပါဟု မဆိုလိုပေ။ တကယ်တမ်းတွင် ကျွန်မ၏ စိတ်နှလုံးသည် ထိုအချိန်က အလွန် ဗလာကျင်းခဲ့ပါသည်။ တစ်ခါတစ်ရံ ကျွန်မ လုပ်ငန်းတာဝန်တစ်ခုကို ပြီးဆုံးပြီးသည့်နောက်၊ မိမိကိုယ်ကိုယ် “အဲဒါကို လုပ်နေတဲ့အချိန်မှာဖြစ်ဖြစ်၊ ပြီးတဲ့အချိန်မှာဖြစ်ဖြစ် ဘာသမ္မာတရားတွေများ ငါ ရခဲ့ပါလိမ့်။ ဝင်ရောက်ဖို့ ဘာအခြေခံသဘောတရားတွေ ငါရခဲ့ပါလိမ့်။ ငါရဲ့ အသက်စိတ်သဘောထားက တစ်နည်းနည်းနဲ့ ပြောင်းသွားပြီလား။” ဟု ပြန်လည်သုံးသပ်ပြီး မေးမြန်းခဲ့သည်။ သို့ရာတွင် ကျွန်မက မည်သည့်အရာကိုမျှ တစ်ခါမျှ မဖြစ်မြောက်ခဲ့ပါ။ ကျွန်မက နေ့စဉ် ကျွန်မ၏ အလုပ်ပြီးဆုံးဖို့ မိမိဘာသာ ကစဉ့်ကလျားဖြစ်ပြီး ခြေကုန်လက်ပန်းကျနေခဲ့သည်၊ ပြီးလျှင် ကျွန်မမှာ လုပ်စရာများစွာ ရှိသည့်အခါတိုင်း၊ အားမလိုအားမရဖြစ်ခြင်းနှင့် ဒေါသတို့ဖြင့် ပြည့်နှက်လာခဲ့သည်။ ယင်းက တစ်စုံတစ်ခုက မိမိကိုယ်ကိုယ် လုံးလုံး ထိန်းချုပ်နိုင်ခြင်း မရှိလာဖို့ကိုသာ ဖြစ်စေသည့်အလား ဖြစ်သည်။ ဘုရားသခင်ကို ဆုတောင်းသည့်အခါ၊ ကျွန်မက ဟန်ဆောင်နေရုံ သက်သက်သာ ဖြစ်သည်။ ကျွန်မ၏ စိတ်နှလုံးထဲမှ ဘုရားသခင်ကို ပြောစရာစကား တစ်ခုမျှ မရှိခဲ့ပါ။ ဘုရားသခင်၏နှုတ်ကပတ်တော်များကို စားသောက်ခြင်းမှ မည်သည့် အလင်းပြခြင်း သို့မဟုတ် အသိဉာဏ်ပွင့်လင်းခြင်းလည်း ကျွန်မ မရရှိခဲ့ပါ။ ထိုအချိန်က ကျွန်မက အလွန် အနှစ်သာရကင်းမဲ့ပြီး အလွန် သောကရောက်သည်ဟု ခံစားခဲ့ရသည်။ ကျွန်မ၏တာဝန်များကို ကျွန်မ ထမ်းဆောင်လေ၊ ဘုရားသခင်ထံမှ သာ၍ ဝေးကွာလေ ဖြစ်ပြီး၊ ကျွန်မ၏ စိတ်နှလုံးထဲ၌ ဘုရားသခင်ကို ခံစား၍မရခဲ့ပါ။ ကျွန်မက ဘုရားသခင်၏ စွန့်ပစ်ခံရခြင်းကို ကြောက်နေခဲ့သည်။ ထို့ကြောင့် ဘုရားသခင်၏ ရှေ့မှောက်သို့ ကျွန်မ အဆောတလျင် သွားခဲ့ပြီး ဆုတောင်းခဲ့ပါသည်။ “ဘုရားသခင် ကျွန်မက ကိုယ့်ကိုယ်ကိုယ် မကယ်နိုင်ပါဘူး၊ ပြီးတော့ ကိုယ့်ကိုယ်ကိုယ်လည်း မထိန်းချုပ်နိုင်ပါဘူး၊ ဒါကြောင့် ကျွန်မကို ကိုယ်တော် ကယ်တင်ဖို့ ကျွန်မ တောင်းလျှောက်ပါတယ်။” ထိုနောက်မကြာမီ၊ ရုတ်တရက် ပြုပြင်ခြင်းနှင့် ကိုင်တွယ်ဖြေရှင်းခြင်းတို့က ကျွန်မထံ ကျရောက်လာခဲ့သည်။

တစ်ခါက၊ ကျွန်မ၏ခေါင်းဆောင်များထဲမှ တစ်ဦးက ကျွန်မ၏ အလုပ်နှင့်ပတ်သက်၍ မေးမြန်းသည့်အခါ၊ အသင်းတော်ငွေများကို ကျွန်မ အသုံးပြုခဲ့ပုံ၌ ပြဿနာတစ်ခုကို သူက ရှာတွေ့သွားခဲ့သည်။ ကျွန်မက ဤငွေကို သုံးဖို့နည်းလမ်းကို ကျွန်မ ဆုံးဖြတ်သည့်အခါတွင်၊ ကျွန်မ၏ လုပ်ဖော်ဆောင်ဖက်များကိုဖြစ်စေ၊ ခေါင်းဆောင်များကို ဖြစ်စေ ဆွေးနွေးခဲ့ခြင်းမရှိသည်ကို သူတွေ့ခဲ့ရသည်။ သူက “ဒါက အသင်းတော် အသုံးစရိတ်နဲ့ဆိုင်တဲ့ ကိစ္စပဲ၊ အစ်မက အစ်မရဲ့ လုပ်ဖော်ဆောင်ဖက်တွေ ဒါမှမဟုတ် ခေါင်းဆောင်တွေနဲ့ ဒါကို ဘာဖြစ်လို့ မဆွေးနွေးခဲ့တာလဲ။ ဒါဟာ ကိုယ့်ဘာသာ ချမှတ်နိုင်တဲ့ ဆုံးဖြတ်ချက်မျိုးလား။” ဟု ကျွန်မကို ပြောခဲ့သည်။ သူ၏မေးခွန်းကို ဖြေရာတွင် ကျွန်မ ပြောနိုင်သည့်အရာ တစ်ခုမျှ မရှိဟု ကျွန်မ ခံစားခဲ့ရသည်။ ထိုအချိန်က သူ့ကို မည်သို့ ဖြေဆိုရမည်ကို ကျွန်မ တကယ်ကို မသိခဲ့ပါ။ ကျွန်မက ယင်းနှင့်ပတ်သက်၍ တစ်ခါမျှ မတွေးဖူးသည့်အတွက် အကြောင်းအရင်းကိုလည်း လုံးလုံး မသိခဲ့ပါ။ ထို့နောက်တွင် ကျွန်မ စတင် နောက်ကြောင်း ပြန်တွေးတောခဲ့သည်။ ထိုကာလအတွင်းတွင် ကျွန်မက မိမိ၏မာနထောင်လွှားသည့် သဘာဝအတွင်းတွင် ရှင်သန်နေခဲ့သောကြောင့်၊ ကျွန်မမှာ သာမန်အသိစိတ် လုံးဝ မရှိခဲ့ပါ၊ ကျွန်မ၏တာဝန်များသည် ကျွန်မအဖို့ ဘုရားသခင်၏တာဝန်ပေးစေခိုင်းချက် ဖြစ်ကြောင်းနှင့် ကျွန်မက ထိုတာဝန်များကို အခြေခံသဘောတရားများ အတိုင်း ထမ်းဆောင်ခဲ့သင့်ပြီး သမ္မာတရားကို ရှာဖွေသင့််ကြောင်းကို ကျွန်မ မသိခဲ့ပါ။ ကျွန်မက မိမိ၏လုပ်ဖော်ဆောင်ဖက်များနှင့် ခေါင်းဆောင်များဖြင့် အတူတကွ ဆွေးနွေးပြီး ဆုံးဖြတ်သင့်ခဲ့သည်ဟု မသိခဲ့ပေ။ ကျွန်မသည် မိမိ၏မာနထောင်လွှားသည့် စိတ်သဘောထားတွင်းတွင် ရှင်သန်ခဲ့သောကြောင့်၊ ကျွန်မမှာ ထိုအသိစိတ် ကင်းမဲ့ခဲ့သည်။ ပြီးလျှင် ကျွန်မက ယင်းကို လုံးလုံး သတိမပြုမိခဲ့ပါ။ ဤသည်မှာ ကျွန်မ နားလည်သည့်အရာတစ်ခုဖြစ်ပြီး၊ ယင်းကို ကျွန်မက ရှာဖွေဖို့ လေ့လာစုံစမ်းဖို့ မလိုအပ်ဟုပင် ထင်ခဲ့သည်။ ကျွန်မ၏ခေါင်းဆောင်က ကျွန်မကို “အစ်မက မာနထောင်လွှားပြီး၊ ကိုယ့်ကိုယ်ကိုယ်ဘဲ မှန်တယ်လို့ ထင်တယ်၊ ပြီးတော့ ဘာအသိစိတ်မှ မရှိဘူး။ ဒီအလှူငွေတွေကို ဘုရားသခင် ရွေးချယ်ထားတဲ့ လူတွေက သူ့ကို ပေးထားတာ ဖြစ်ပြီး၊ ဒါတွေကို အခြေခံစည်းမျဉ်းအတိုင်း စဉ်းစဉ်းစားစား သုံးစွဲခဲ့သင့်တယ်။ အခုတော့ အလှူငွေတွေကို ဖြုန်းတီးမိခဲ့ပြီဆိုတော့၊ တာဝန်ကို အခြေခံစည်းမျဉ်းအတိုင်း တာဝန်ချပေးဖို့ လိုပြီ။” ဟု ပြောလျက် ကိုင်တွယ်ဖြေရှင်းသည်။ ကျွန်မက သူ့ကို မည်သည့်အရာမျှ ပြန်မပြောခဲ့သော်လည်း၊ စိတ်ထဲတွင် ကျွန်မ မှန်သည်ဟု ခံစားနေရဆဲဖြစ်သည်။ ကျွန်မက အလှူငွေများကို ခိုးယူခဲ့ခြင်း မဟုတ်ဘဲ၊ အသင်းတော် အလုပ် လုပ်ဆောင်ရာတွင် အသုံးပြုခဲ့ခြင်း ဖြစ်သောကြောင့်၊ ကျွန်မက အဘယ့်ကြောင့် တာဝန် တစ်ခုတစ်လေကို ယူသင့်သနည်း။

ထို့နောက်တွင် ကျွန်မ၏ ခေါင်းဆောင်များက ကျွန်မတို့နှင့်တွေ့ဖို့ အသင်းတော်သို့ ရောက်လာခဲ့သည်၊ ၎င်းတို့က ဘုရားသခင်၏နှုတ်ကပတ်တော်များကို အသုံးပြု၍ ကျွန်မ၏ ပြဿနာကို မိတ်သဟာယပြုပြီး စိစစ်ကြသည်။ ထိုအချိန်က ကျွန်မကလည်း မိမိကိုယ်ကိုယ် နားလည်မှုကို ရှင်းပြဖို့ ဘုရားသခင်၏ နှုတ်ကပတ်တော်များကို အသုံးပြုခဲ့သော်လည်း၊ ဘုရားသခင်၏နှုတ်ကပတ်တော်များနှင့် ပတ်သက်သည့် ဤမိတ်သဟာယကို အသုံးပြုခြင်းက ကျွန်မ၏စိတ်နှလုံးထဲတွင် ဖြစ်တည်ခဲ့သည့် မနာခံခြင်း၊ မကျေနပ်ခြင်းနှင့် နားလည်မှုကင်းမဲ့ခြင်းတို့ကို ဖွင့်ပြောခြင်း သက်သက်သာ ဖြစ်သည်ကို ကျွန်မ သိခဲ့သည်။ မည်သည့် အသိအမှတ်ပြုခြင်းတစ်ခုတစ်လေမျှ မရသော်ငြားလည်း၊ ကျွန်မက အလုပ်ကြိုးစားသည်ဟု ခံစားခဲ့ရသည်။ ကျွန်မမှာ ကျွန်မ၏ သဘာဝနှင့် ပတ်သက်သည့် စစ်မှန်သော နားလည်မှု မရှိသည်ကို ကျွန်မ၏ခေါင်းဆောင်များက မြင်သောကြောင့်၊ ကျွန်မ၏ညီအစ်ကိုမောင်နှမများ၏ သဘောတူညီမှုကို ရှာပြီးသည့်နောက်တွင်၊ ကျွန်မကို သူတို့က အသင်းတော် ခေါင်းဆောင်အဖြစ် ကျွန်မ၏ရာထူးမှ ထုတ်ပယ် လိုက်ကြသည်။ ထိုအခိုက်အတန့်တွင် ကျွန်မက မည်သည့်နောင်တမျှ မရခဲ့ပါ။ သို့ရာတွင် ထို့နောက်တွင် ခေါင်းဆောင်များက အသုံးစရိတ်တိုင်း၏ အသေးစိတ်ကို စတင်လေ့လာပြီး၊ ထိုလုပ်ငန်းစဉ်အတွင်းတွင် ပြဿနာ အချို့ရှိသည်ကို ကျွန်မ နောက်ဆုံး၌ သဘောပေါက်ခဲ့သည်။ အရှုံးများ စုပုံလာပြီး ပမာဏ ကြီးထွားလာသည်နှင့်အမျှ၊ ယင်းက ကျွန်မ ပေးဖို့တတ်နိုင်သည့် ပမာဏကို ကျော်သွားခဲ့ပြီး၊ ကျွန်မ စတင် ကြောက်လန့်လာခဲ့သည်။ ထိုငွေကို အသုံးပြုဖို့ ကျွန်မ၏ဆုံးဖြတ်ချက်များနှင့် ကျွန်မ၏ အထင်အမြင် သေးပြီး အရေးမလုပ်သည့် သဘောထားတို့အပေါ် ကျွန်မ စတင် ပြန်လည် စဉ်းစားခဲ့သည်၊ ပြီးလျှင် နောင်တကို ကျွန်မ အမှန်တကယ် စတင်ခံစားရကာ၊ မိမိကိုယ်ကိုယ် စက်ဆုပ်မိလေသည်။ မိမိ၏တာဝန်များ၌ ကျွန်မ၏ကိုယ်ပိုင် ဆိုးယုတ်သော သဘာဝအပေါ် မှီခိုခြင်းက အသင်းတော်အဖို့ ကြီးစွာသော ဆုံးရှုံးမှုများ ဖြစ်ပေါ်စေနိုင်သည်ကို ကျွန်မ မည်သည့်အခါမျှ မတွေးခဲ့ပါ။ အမှန်တရားနှင့် ရင်ဆိုင်ရပြီး၊ ကျွန်မ အလွန် ဂုဏ်ယူဝင့်ကြွားခဲ့သည့်စိတ်က မနှိမ့်ချဘဲ မနေနိုင်တော့ပါ၊ ကျွန်မသည် မိမိ၏ပါးကို ရိုက်ခြင်းထက် မည်သည့်အရာကိုမျှ မလုပ်လိုပါ။ ဤအရာများသည် ကျွန်မ ပြုခဲ့သည့် အရာများ အမှန်တကယ် ဖြစ်သည်ကို ကျွန်မ မယုံကြည်နိုင်ဖြစ်ခဲ့ရသည်။

ထို့နောက်တွင် ကျွန်မက ဒေသနာတစ်ခုကို နားထောင်ခဲ့သည်။ “ဒီနေ့မှာ ဘုရားသခင်ကို ၁၀ နှစ်၊ အနှစ် ၂၀ ယုံကြည်လာကြတဲ့ ခေါင်းဆောင်တွေနဲ့ အမှုတော်ဆောင်တချို့ ရှိကြပေမဲ့၊ သူတို့က သမ္မာတရားနည်းနည်းလောက်ကိုတောင် ဘာဖြစ်လို့ လက်တွေ့မလုပ်ဆောင်ကြတာလဲ။ အဲဒီအစား အကြောင်းကိစ္စတွေကို သူတို့သဘောအတိုင်း လုပ်ကြတယ်။ သူတို့ရဲ့ အယူအဆတွေနဲ့ စိတ်ကူးတွေက သမ္မာတရားမဟုတ်မှန်း သူတို့ နားမလည်ကြဘူးလား။ သမ္မာတရားကို ဘာလို့ သူတို့ မရှာဖွေနိုင်တာလဲ။ သူတို့တွေက ကိုယ့်ကိုယ်ကိုယ် မမောနိုင်မပန်းနိုင် အသုံးခံကြတယ်။ သူတို့တာဝန်တွေကို မိုးလင်းကနေ မိုးချုပ်၊ ခက်ခဲတာ ပင်ပန်းတာတွေကို မကြောက်မလန့်နဲ့ ဆောင်ရွက်နေကြတယ်။ ဒါပေမယ့် ဘုရားသခင်ကို နှစ်များစွာ ယုံကြည်ပြီးတဲ့နောက်မှာ ဘာလို့ ကိုယ်ကျင့်တရားတွေ ကင်းမဲ့ကြသေးတာလဲ။ သူတို့ လုပ်ချင်တာမှန်သမျှ လုပ်ရင်းနဲ့ သူတို့ရဲ့ တာဝန်တွေကို ကိုယ်ပိုင်စိတ်ကူးတွေအတိုင်း သူတို့ ထမ်းဆောင်ကြတယ်။ သူတို့လုပ်တာတွေကို မြင်တဲ့အခါ တစ်ခါတလေ ကျွန်တော် အံ့အားသင့်မိတယ်။ သူတို့က ပုံမှန်အားဖြင့်တော့ တကယ့်လူကောင်းတွေလို့ ထင်ရတယ်။ မကောင်းမှုလုပ်တဲ့သူတွေ မဟုတ်သလို၊ ကောင်းကောင်းမွန်မွန် ပြောဆိုကြတယ်။ သူတို့က အဲဒီလို အဓိပ္ပာယ်မရှိတဲ့အရာတွေကို လုပ်နိုင်စွမ်းရှိနေမှန်း တွေးကြည့်ဖို့ ခက်တယ်။ အဲဒီလိုအရေးကြီးတဲ့ကိစ္စတွေမှာ၊ သူတို့က ဘာလို့ အကြံဉာဏ်ကို မရှာဖွေ မတောင်းဆိုတာလဲ။ အမှုအရာတွေမှာ သူတို့သဘောအတိုင်းလုပ်ဖို့နဲ့ အဆုံးအဖြတ်ပေးဖို့ကို ဘာလို့ မရမက လုပ်ကြတာလဲ။ ဒါက ဆိုးယုတ်တဲ့ စိတ်သဘောထားကလွဲလို့ ဘာလဲ။ အရေးကြီးတဲ့ အရာတွေကို ကိုင်တွယ်တဲ့အခါ၊ ဘုရားသခင်နဲ့ မကြာခဏ ကျွန်တော် စကားပြောပြီး အကူညီအတွက် သူ့ကို ရှာပြီး တောင်းလျှောက်တယ်။ တစ်ခါတလေ ကျွန်တော့်စိတ်ကူးတွေနဲ့ မကိုက်တဲ့ အရာတွေကို ဘုရားသခင်က ပြောတယ်။ ဒါပေမယ့် ကျွန်တော် နာခံရမှာဖြစ်ပြီး အမှုအရာတွေကို ဘုရားရဲ့ နည်းလမ်းအတိုင်း လုပ်ရမှာဖြစ်တယ်။ အရေးကြီးတဲ့ ကိစ္စတွေမှာ၊ ကိုယ့်စိတ်ကူးတွေအတိုင်း ကျွန်တော် မလုပ်ရဲဘူး။ ကျွန်တော် အမှားလုပ်မိရင် ဘာဖြစ်မလဲ။ ဘုရားသခင်ကို အမှုအရာတွေ ဆုံးဖြတ်ခွင့်ပေးတာ အကောင်းဆုံးပဲ။ ဘုရားသခင်ကို ကြောက်ရွံ့ခြင်းရဲ့ ဒီအခြေခံအဆင့်က ခေါင်းဆောင်နဲ့ အမှုတော်ဆောင်တွေအားလုံး ပိုင်ဆိုင်သင့်တဲ့ အရာတစ်ခုပဲ။ ဒါပေမဲ့ တချို့ခေါင်းဆောင်တွေနဲ့ အမှုဆောင်တွေက အရမ်း အဆင်အခြင်မဲ့တာကို ကျွန်တော် တွေ့မြင်ပြီးပါပြီ။ ကိစ္စအားလုံးကို သူတို့ သဘောအတိုင်းလုပ်ဖို့ သူတို့ တောင်းဆိုကြတယ်။ ဒီမှာ ဘာပြဿနာရှိလဲ။ ကျွန်တော်တို့စိတ်သဘောထားတွေ မပြောင်းလဲသေးတဲ့အခါမျိုးမှာ တကယ်ကို အန္တရာယ်ရှိပါတယ်...ဘုရားသခင်ရဲ အိမ်တော်က အဆုံးအဖြတ်ပေးတဲ့ အုပ်စုကို ဘာလို့ တည်ထောင်တာလဲ။ အဆုံးအဖြတ်ပေးတဲ့အုပ်စုဆိုတာ အဓိကအမှားတွေ ဆုံးရှုံးမှုတွေကို ရှောင်ရှားဖို့အတွက်၊ ကိစ္စရပ်တစ်ခုကို အတူတူ ဆွေးနွေး လေ့လာဆန်းစစ်ပြီး ဆုံးဖြတ်ကြတဲ့ လူအချို့သာ ဖြစ်ပါတယ်။ ဒါပေမယ့် လူအချို့က အဆုံးအဖြတ်ပေးတဲ့ အုပ်စုကို ရှောင်လွဲပြီး သူတို့ သဘောအတိုင်း လုပ်ကြတယ်။ သူတို့တွေဟာ စာတန်နတ်ဆိုး မဟုတ်ဘူးလား။ အဆုံးအဖြတ်ပေးတဲ့ အုပ်စုတွေကို ရှောင်ကွင်းပြီး ကိုယ့်သဘောအတိုင်း လုပ်ကြသူ ဘယ်သူမဆိုဟာ စာတန် နတ်ဆိုးဖြစ်တယ်။ သူတို့က ဘယ်ခေါင်းဆောင် အဆင့်ဖြစ်ပါစေ၊ အဆုံးအဖြတ်ပေးတဲ့အုပ်စုတွေကို ရှောင်ပြီးတော့၊ အစီအစဉ်တွေကို အတည်ပြုဖို့ မတင်ပြဘဲ၊ သူတို့သဘောအတိုင်း လုပ်တယ်ဆိုရင် သူတို့ဟာ စာတန်နတ်ဆိုးဖြစ်ပြီး ဖယ်ရှားခံရမှာဖြစ်သလို မောင်းထုတ်ခံရမှာဖြစ်တယ်။” (အသက်ထဲ ဝင်ရောက်ခြင်းအပေါ် မိတ်သဟာယဖွဲ့ခြင်းနှင့် တရားဟောချက်များ) ဒေသနာ၏စကားလုံးတိုင်းက ကျွန်မ၏စိတ်နှလုံးကို ထိုးဖောက်ခဲ့သည်။ ထိုနှုတ်ကပတ်တော်များက ကျွန်မ၏ အခြေအနေကို လုံးလုံး ချခင်းပြသည်။ အထူးသဖြင့် ဤကဲ့သို့လူများသည် သုတ်သင်ဖယ်ရှင်းခံရပြီး မောင်းထုတ်ခြင်းခံရမည့် နတ်ဆိုးစာတန်ဖြစ်သည်ဟူသည့် ဒေသနာကို ကျွန်မ ကြားရသည့်အချိန်တွင်၊ ကျွန်မက ရုတ်တရက် မှင်တက်သွားခဲ့သည်။ ကျွန်မသည် ယခုလေးတင် သေဒဏ်အပေးခံလိုက်ရသည့်အလား ခံစားခဲ့ရသည်။ ကျွန်မက “ငါတော့ ပွဲသိမ်းသွားပြီ။ အခုဆို ငါ ဘယ်တော့မှ ကယ်တင်ခြင်းခံရမှာ မဟုတ်ဘူး၊ ဒါက ဘုရားသခင်ကို ငါ့ရဲ့ယုံကြည်ခြင်းအသက်တာ အဆုံးသတ်ပဲ- ဘုရားသခင်ကို ငါ့ရဲ့ ယုံကြည်ခြင်းက ဇာတ်သိမ်းသွားပြီ။” ဟု တွေးမိခဲ့သည်။ ထိုအချိန်က ကျွန်မက အလွန်ကြောက်ရွံ့နေခဲ့သည်။ ဘုရားသခင်သည် ကျွန်မကို အမြဲ ကောင်းစွာ စောင့်ရှောက်သည်ဟု ကျွန်မ အစဉ် ခံစားခဲ့ရသည်။ ကျွန်မမှာ ကောင်းမွန်သော ပညာရေးနှင့် အလုပ်အကိုင်တို့ ရရှိခဲ့သည်၊ ဘုရားသခင်၏အိမ်တော်၌ ကျွန်မ ထမ်းဆောင်သည့် တာဝန်များက အလွန် အရေးကြီးသည်၊ ပြီးလျှင် ကျွန်မ၏ ညီအစ်ကိုမောင်နှမများက ကျွန်မကို အထင်ကြီးကြသောကြောင့်၊ ကျွန်မက ဘုရားသခင်အတွက် အလွန် အရေးကြီးသည်ဟု မိမိကိုယ်ကိုယ် အစဉ် ရှုမြင်ခဲ့သည်။ ကျွန်မသည် ဘုရားသခင်၏အိမ်တော်၌ လေ့ကျင့်ခံရဖို့ အဓိကလူဖြစ်သည်ဟု ထင်မြင်ခဲ့သည်။ ကျွန်မသည် ဘုရားသခင်၏စိတ်သဘောထားကို ပုန်ကန်ပြစ်မှားမိသောကြောင့် ဘုရားသခင်၏ စက်ဆုပ်ခြင်းနှင့် သုတ်သင်ဖယ်ရှင်းခြင်းတို့ကို ခံရလိမ့်မည်ဟု မည်သည့်အခါကမျှ မတွေးခဲ့ဖူးပါ။ ထိုအချိန်မှစ၍ ဘုရားသခင်၏ စိတ်သဘောထားသည် ဖြောင့်မတ်ပြီး မည်သည့် စော်ကားမှုကိုမျှ သည်းမခံကြောင်း၊ ဘုရားသခင့်အိမ်တော်သည် သမ္မာတရားနှင့် ဖြောင့်မတ်ခြင်းတို့အားဖြင့် အုပ်စိုးထားကြောင်းနှင့် ထိုအိမ်တော်သည် မည်သည့်လက်မခံနိုင်သည့် အပြုအမူကို ပြုခြင်းမျှ လုံးဝ ခွင့်မပြုကြောင်းကို ကျွန်မ စတင်ခံစားခဲ့ရသည်။ အသင်းတော်၌ ကျွန်မတို့က အခြေခံစည်းမျဉ်းအတိုင်း မိမိတို့၏ တာဝန်များကို ထမ်းဆောင်သင့်ပြီး သမ္မာတရားကို ရှာဖွေသင့်သည်၊ ကျွန်မတို့ ဆန္ဒရှိသည့်အတိုင်း လုပ်ဆောင်၍မရသကဲ့သို့၊ ကျွန်မတို့ သဘောရှိသည့်အတိုင်း ပြုမူ၍ကို မရပါ။ ကျွန်မက ဒုက္ခများ ဖြစ်စေခဲ့ပြီး အသင်းတော်၏အလှူငွေများကို ပေါ့ဆစွာ သုံးခဲ့သည့်အတွက်၊ ဘုရားသခင်၏ စိတ်သဘောထားကို ကျွန်မ ပုန်ကန်ပြစ်မှားခဲ့ပြီးဖြစ်ကာ၊ မည်သူကမျှ ကျွန်မကို ကယ်တင်၍ရမည်မဟုတ်ဟု ကျွန်မ ထင်ခဲ့သည်။ ကျွန်မသည် ဘုရားသခင့်အိမ်တော်၏ သုတ်သင်ဖယ်ရှင်းခြင်းကို စောင့်ရုံသာရှိတော့သည်။

နောက်ရက်များတွင် ကျွန်မ မျက်လုံးဖွင့်သည့် မနက်တိုင်းတွင်၊ ကျွန်မက အထိတ်တလန့်ဖြစ်ရသည့် အခိုက်အတန့်ကို ခံစားရပြီး၊ စိတ်ဓာတ်ကျလှသည်မှာ အိပ်ရာထဲမှ ထဖို့ပင် ခွန်အား မရှိခဲ့ပါ။ ကျွန်မက နောက်ထပ် မည်သည့် နေရာကို ရောက်မည်ကို မသိဘဲ၊ ကျွန်မ ပြုခဲ့သည့် အမှားက အလွန်ကြီးမားပြီး မည်သူမျှ ကျွန်မကို ကယ်တင်၍မရဟု ကျွန်မ ခံစားရသည်။ ကျွန်မသည် ဘုရားသခင် ရှေ့မှောက်သို့သွားကာ၊ ဘုရားသခင်ထံ ဆုတောင်းပြီး ကျွန်မ၏စိတ်နှလုံးထဲတွင် ရှိသည့်အရာကို သူ့ကို ပြောပြာဖို့သာ တတ်နိုင်ခဲ့သည်။ ကျွန်မက ဘုရားသခင်ကို “ဘုရားသခင်၊ ကျွန်မ မှားပါတယ်။ အမှုကိစ္စတွေက ဒီနည်းနဲ့ အဆုံးသတ်လိမ့်မယ်လို့ ကျွန်မ ဘယ်တုန်းကမှ မထင်ခဲ့ပါဘူး။ အရင်က ကျွန်မ ကိုယ်တော့်ကို မသိခဲ့ဘဲ၊ ကျွန်မရဲ့ စိတ်နှလုံးထဲမှာ ကိုယ်တော့်ကို ရိုသေလေးမြတ်မှုလည်း မရှိခဲ့ပါဘူး။ ကိုယ်တော့်ရဲ့ မျက်မှောက်တော်မှာ ကျွန်မက မာနထောင်လွှားပြီး ကိုယ်ကိုယ်ကိုယ် မှန်တယ်လို့မှတ်ယူခဲ့ပါတယ်၊ ကျွန်မက လက်မခံနိုင်စရာကို လုပ်ခဲ့ပြီး၊ အသိစိတ်လုံးလုံး မရှိခဲ့ပါဘူး၊ ဒါကြောင့် ဒီနေ့မှာ ကျွန်မ ဒီ ပြုပြင်တာ၊ ကိုင်တွယ်ဖြေရှင်းတာ၊ ပြစ်တင်ဆုံးမတာနဲ့ တရားစီရင်တာကို ခံနေရပါတယ်။ ကိုယ်တော်ရဲ့ ဖြောင့်မတ်တဲ့ စိတ်သဘောထားကို ကျွန်မ မြင်ပါတယ်။ ကျွန်မ နာခံပြီး ဒီအခြေအနေကနေ သင်ခန်းစာယူဖို့ ဆန္ဒရှိပါတယ်။ ကျွန်မက ကိုယ်တော် မရှိဘဲ နေလို့မရလို့ ကျွန်မကို မထားသွားဖို့ ကိုယ်တော့်ကို အသနားခံပါတယ်၊ ဘုရားသခင်။” ဟု ပြောခဲ့သည်။ နောက်ရက်များတွင် ကျွန်မ ဤကဲ့သို့ ဆက်လက်ဆုတောင်းခဲ့သည်။ တစ်မနက်တွင် ဘုရားသခင့်နှုတ်ကပတ်တော်များ ဓမ္မသီချင်းတစ်ပုဒ်ကို ကျွန်မ ကြားလိုက်ရသည်။ “တစ်စုံတစ်ရာ ဖြစ်ပေါ်သည့်အခါတိုင်း ဤသိနားလည်မှုမျိုး သင်ရှိရမည်- ‘မည်သည့်အရာ ဖြစ်ပျက်ပါစေ၊ ထိုအရာအားလုံးသည် ကျွန်ုပ်၏ ပန်းတိုင်ကို ရရှိခြင်း၏ တစ်စိတ်တစ်ပိုင်း ဖြစ်ပြီး ဘုရားသခင်က လုပ်ဆောင်နေခြင်းဖြစ်သည်။ ကျွန်ုပ်အထဲ၌ အားနည်းချက်ရှိသော်လည်း၊ ကျွန်ုပ် အပျက်သဘောဆောင်မည် မဟုတ်။ ကျွန်ုပ်အပေါ် အပ်နှင်းသည့် ချစ်ခြင်းမေတ္တာနှင့် ထိုသို့သော ပတ်ဝန်းကျင်တစ်ခုကို ကျွန်ုပ်အတွက် စီစဉ်ပေးခြင်းအတွက် ဘုရားသခင်ကို ကျွန်ုပ် ကျေးဇူးတင်သည်။ ကျွန်ုပ်၏ စိတ်ဆန္ဒနှင့် သန္နိဋ္ဌာန်ကို ကျွန်ုပ် စွန့်လွှတ်ရမည်မဟုတ်။ လက်လျှော့ခြင်းသည် စာတန်နှင့် အပေးအယူလုပ်ခြင်း သဘောသက်ရောက်လိမ့်မည်၊ မိမိကိုယ်ကိုယ် ဖျက်ဆီးခြင်းသဘော သက်ရောက်လိမ့်မည်ဖြစ်ပြီး ဘုရားသခင်ကို သစ္စာဖောက်ခြင်း သဘောသက်ရောက်လိမ့်မည်။’ ဤသည်မှာ သင် ရှိရမည့် တွေးခေါ်မှုအလေ့အထမျိုး ဖြစ်သည်။ အခြားသူများ မည်သည့်အရာ ပြောပါစေ၊ မည်သို့ ဆောင်ရွက်ကြပါစေ၊ ပြီးလျှင် ဘုရားသခင်က သင့်အပေါ် မည်သို့ဆက်ဆံပါစေ၊ သင်၏ စိတ်ပိုင်းဖြတ်ချက် မယိမ်းယိုင်ရ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “သမ္မာတရားကို လိုက်စားဖို့ မရှိမဖြစ်လိုအပ်သည့် သန္နိဋ္ဌာန်”) ဘုရားသခင့်နှုတ်ကပတ်တော်များ ဤဓမ္မသီချင်းကို ကျွန်မ ကြားသည့်အခါI ကျွန်မက မိမိကိုယ်ကိုယ် ကယ်တင်ခြင်း မျှော်လင့်ချက်ကို ရှာတွေ့ခဲ့ပြီဟု ခံစားခဲ့ရသည်။ ကျွန်မက ထိုသီချင်းကို ထပ်ခါထပ်ခါ သီဆိုပြီး ကျွန်မ သီဆိုလေ၊ ကျွန်မ၏စိတ်နှလုံးထဲတွင် ခွန်အားများ ပို၍ ထွက်ပေါ်လာသည်ကို ခံစားရလေ ဖြစ်သည်။ ကျွန်မက နောင်ရပြီးပြောင်းလဲနိုင်ဖို့အလို့ငှာ၊ ဘုရားသခင်က ကျွန်မအား မိမိကိုယ်ကိုယ် သိစေလိုသောကြောင့်၊ ကျွန်မက ဤနည်းဖြင့် ဖော်ထုတ်ခံရခြင်း၊ ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းဖြစ်သည်၊ ဘုရားသခင်က ကျွန်မကို ထုတ်ပယ်ပြီး သုတ်သင်ဖယ်ရှင်းလိုသောကြောင့် မဟုတ်ပါ။ သို့ရာတွင် ကျွန်မက ဘုရားသခင်ကို မသိခဲ့ပါ၊ ဘုရားသခင်ကို ကျွန်မ အထင်လွဲခဲ့သည်၊ ပြီးလျှင် ဘုရားသခင်ကို ကျွန်မ သတိထားခဲ့သည်၊ ထို့ကြောင့် ကျွန်မက ဘုရားသခင်က ကျွန်မကို မလိုလားပါဟု ထင်ခဲ့သည့်အတွက် ကျွန်မသည် အပျက်သဘောဆောင်သည့် အခြေအနေတွင် ရှင်သန်ခဲ့သည်။ သို့ရာတွင် ထိုနေ့ရက်၌ ဘုရားသခင်၏နှုတ်ကပတ်တော်ကို ကျွန်မ တွေ့မြင်ပြီး၊ ဘုရားသခင်၏အလိုတော်သည် ကျွန်မ စိတ်ကူးထားခဲ့သကဲ့သို့ လုံးဝ မဟုတ်သည်ကို ကျွန်မ နားလည်သဘောပေါက်ခဲ့သည်။ ကျွန်မ၏ ဝိညာဉ်ရင့်ကျက်မှုက အလွန် နုနယ်ပြီး ကျွန်မက ဤအခြေအနေများတွင် အပျက်သဘောဆောင်လာကာ၊ အားနည်လာမည်ကို သူသိခဲ့သည်၊ ပြီးလျှင် သမ္မာတရားကို ရှာဖွေဖို့ ကျွန်မ၏ စိတ်ပိုင်းဖြတ်ချက်ကိုပင် ကျွန်မ စွန့်လွှတ်ခဲ့သည်။ ထို့ကြောင့် ဘုရားသခင်က ကျွန်မကို နှစ်သိမ့်ပြီး အားပေးဖို့ သူ၏နှုတ်ကပတ်တော်များကို အသုံးပြုခဲ့သည်၊ ပြီးလျှင် မည်သည့်အခြေအနေဖြစ်ပါစေ၊ လူများသည် သမ္မာတရားကို အစဉ်အားထုတ်ဖို့ လိုအပ်ကို ကျွန်မကို သဘောပေါက်စေခဲ့သည်။ ကျွန်မတို့က ရှုံးနိမ့်ပြီး လဲကျသည့်အခါ သို့မဟုတ် ကျွန်မတို့က ပြုပြင်ခြင်းနှင့် ကိုင်တွယ်ဖြေရှင်းခြင်းခံရသည့်အခါ၊ ဤသည်တို့မှာ ကယ်တင်ခံရခြင်း လုပ်ငန်းစဉ်၏ လိုအပ်သည့် အဆင့်များသာ ဖြစ်လေသည်။ ကျွန်မတို့က မိမိတို့ကိုယ်ကိုယ် ပြန်လည်သုံးသပ်နိုင်ပြီး သိကျွမ်းနိုင်ကာ၊ နောင်တရပြီး ပြောင်းလဲနိုင်သမျှ ကာလပတ်လုံး၊ ကျွန်မ၏တို့၏အတွေ့အကြုံက ဘဝတွင် ကြီးထွားလာခဲ့သည်။ ဤသည်ကို ကျွန်မတို့ နားလည်သဘောပေါက်သည်နှင့်တစ်ပြိုင်နက်၊ ကျွန်မသည် ဘုရားသခင်ကို ထိုမျှ အထင်မလွဲတော့ဘဲ၊ ဘုရားသခင်ကိုလည်း ထိုမျှ ဆန့်ကျင် သတိထားခြင်း မရှိတော့ပေ။ ဘုရားသခင်က မည်သည့်အရာကို ပြင်တင်ပြီး စီစဉ်ပါစေ၊ ယင်းက ကျွန်မအတွက် သေချာပေါက် အကျိုးဖြစ်ထွန်းစေလိမ့်မည်ဖြစ်ကြောင်းနှင့် ဘုရားသခင်သည် ကျွန်မ၏ အသက်တာအတွက် တာဝန်ယူနေကြောင်းတို့ကို ကျွန်မ ခံစားခဲ့ရသည်။ ထို့ကြောင့် ကျွန်မက သတ္တိမွေးပြီး နောက်ဖြစ်လာမည့် မည်သည့်အရာတွက်မဆို ရင်ဆိုင်ဖို့ ပြင်ဆင်ခဲ့သည်။

ထို့နောက်ပိုင်းတွင်၊ ကျွန်မက မိမိကိုယ်ကိုယ် တည်ငြိမ်အောင်ထားပြီး တစ်ဖန်လည်း ပြန်လည်သုံးသပ်ခဲ့သည်။ ကျွန်မသည် အဘယ့်ကြောင့် အလွန်ဆိုးရွားစွာ ရှုံးနိမ့်ပြီး ပြိုလဲခဲ့ရသနည်း။ ကျွန်မ၏ကျရှုံးမှု၏ အရင်းအမြစ်မှာ အဘယ်နည်း။ ဘုရားသခင်၏နှုတ်ကပတ်တော်ကို ကျွန်မ ဖတ်ရှုပြီးသည့်နောက်မှာမှ နောက်ဆုံး၌ ကျွန်မ နားလည်ခဲ့ရသည်။ ဘုရားသခင်၏နှုတ်ကပတ်တော်က ပြောသည်မှာ၊ “သင်သည် သင့်အတွင်း၌ သမ္မာတရားကို အမှန်တကယ် ပိုင်ဆိုင်ပါက သင်လျှောက်လှမ်းသည့် လမ်းကြောင်းမှာ အလိုအလျောက်မှန်ကန်သော လမ်းကြောင်းဖြစ်လိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ အကယ်၍ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင်၏အတွင်းတွင် တည်ရှိခဲ့ပါက၊ ဘုရားသခင်ကို ဖီဆန်ခြင်းမှ ထိန်းထားဖို့ မဖြစ်နိုင်ပေ။ သင်သည် သူ့ကိုဖီဆန်ရန် လှုံ့ဆော်ခြင်းခံရမည်။ သင်သည် ရည်ရွယ်ချက်ရှိရှိနှင့် ထိုအရာကို ပြုမည်မဟုတ်၊ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ထုတ်ဖော်ကြွားဝါစေလိမ့်မည် ဖြစ်ကာ နောက်ဆုံးတွင် သင့်ကို ဘုရားသခင်၏ နေရာတွင် ထိုင်စေ၍ သင့်ကိုယ်သင်အတွက် သက်သေခံစေလိမ့်မည် ဖြစ်သည်။ အဆုံးတွင် သင်သည် အကိုးကွယ်ခံရဖို့ရန် မိမိကိုယ်ပိုင် စိတ်ကူးများ၊ မိမိကိုယ်ပိုင် အတွေးအခေါ်နှင့် မိမိကိုယ်ပိုင် အယူအဆများကို သမ္မာတရားများအဖြစ် ပြောင်းလဲလိမ့်မည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် မည်မျှများပြားလှသော ဒုစရိုက်မှုကို ပြုကြသည်ကို ကြည့်လော့။ မိမိတို့၏ ဆိုးယုတ်သော ပြုမူချက်များကို ဖြေရှင်းရန်အလို့ငှာ သူတို့သည် မိမိတို့သဘာဝဗီဇ၏ ပြဿနာကို ဦးစွာဖြေရှင်းရမည်။ စိတ်သဘောထား ပြောင်းလဲခြင်းမရှိဘဲ ဤပြဿနာအတွက် အခြေခံဖြေရှင်းချက် ဖြစ်ပေါ်ရန် ဖြစ်နိုင်မည်မဟုတ်ချေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) ယခင်က ကျွန်မ၏ မာနထောင်လွှားခြင်းကို သဘောတရားအရ ဝန်ခံခဲ့သော်လည်း၊ ကျွန်မ၏ သဘာဝနှင့်ပတ်သက်ပြီး စစ်မှန်သော နားလည်မှု မရှိခဲ့သောကြောင့်၊ ကျွန်မက မိမိ၏အယူအဆများနှင့် စိတ်ကူးများအတွင်း၌ ရှင်သန်လျက်၊ မိမိကိုယ်ကိုယ် အံ့ဩချီးမွမ်းနေဆဲဖြစ်သည်။ ကျွန်မသည် မာနထောင်လွှားဖို့ အရည်အချင်းပြည့်မီသောကြောင့် မာနထောင်လွှားသည်ဟု ခံစားခဲ့ရသည်၊ ထိုအကြောင်းကြောင့် ကျွန်မ၏ ညီအစ်ကိုမောင်နှမများက ကျွန်မကို ပြုပြင်ပြီး ကိုင်တွယ်ဖြေရှင်းကာ၊ ကျွန်မကို ကူညီဖို့ ကြိုးစားသည့်အခါ၊ ကျွန်မက ယင်းကို လျစ်လျူရှုခဲ့သည်။ သို့ရာတွင် ဘုရားသခင်၏ ဤနှုတ်ကပတ်တော်များကို ကျွန်မ ဖတ်ရှုသည့်အခါ၊ ကျွန်မ၏ မာနထောင်လွှားသော၊ စိတ်ကြီးဝင်သော သဘာဝသည် ဘုရားသခင်ကို ကျွန်မ၏ ပုန်ကန်လိုစိတ်နှင့် ခုခံခြင်းတို့၏ အရင်းအမြစ်ဖြစ်သည်ကို အဆုံး၌ နားလည်ခဲ့ရသည်။ ယင်းက ပဓာနကျသည့် ဆိုးယုတ်သော စိတ်သဘောထားတစ်ခု ဖြစ်သည်။ လူများက ထိုကဲ့သို့ မာနထောင်လွှားသော၊ စိတ်ကြီးဝင်သော သဘာဝနှင့် ရှင်သန်သည့်အခါ၊ မကောင်းမှုပြုခြင်းနှင့် ဘုရားသခင်ကို ခုခံခြင်းတို့က မရည်ရွယ်ဘဲ ဖြစ်လာခဲ့သည်။ ကျွန်မသည် အသင်းတော်ခေါင်းဆောင် တစ်ဦး၏ တာဝန်ကို စတင်ထမ်းဆောင်သည့် အချိန်ကတည်းက၊ မိမိကိုယ်ကိုယ် အစဉ် မည်မျှ အလွန်တရာ အထင်ကြီးခဲ့သည်ကို ပြန်တွေးမိသည်။ ကျွန်မက မည်သည့်အရာကိုမဆို လုပ်ဆောင်နိုင်သည်၊ မည်သူထက်မဆို ကျွန်မက သာသည်ဟု ကျွန်မက ထင်ပြီး အရာအားလုံး၌ မိမိလိုဘကို မရမကဖြည့်လိုသည်။ ထို့အပြင် ကျွန်မက ကျွန်မတို့ တစ်အုပ်စုလုံး၏ အလုပ်ကို လွှဲပြောင်းယူပြီး ဦးဆောင်လိုကာ၊ ကျွန်မ၏ ညီအစ်ကိုမောင်နှမများကို ကျွန်မ လိုချင်သည့်အရာများကို လုပ်စေသည်။ ကျွန်မ၏ အတွေးများနှင့် ဆုံးဖြတ်ချက်များသည် မှန်ကန်ခြင်း ရှိမရှိ သို့မဟုတ် ယင်းတို့က ဘက်လိုက်ခြင်း ရှိမရှိ သို့မဟုတ် ယင်းတို့က အသင်းတော်၏ အလုပ်ကို ဆုံးရှုံးမှုများ ဖြစ်စေခြင်း ရှိမရှိတို့ကို ကျွန်မက မည်သည့်အခါကမျှ မတွေးခဲ့သည်မှာ၊ အမှုအရာများက သူ့ကို ဖြစ်ပျက်သည့်အခါ၊ သူက အမှားကို လုပ်မိမည်ကို ကြောက်သောကြောင့်၊ ဘုရားသခင်ကို မေးပြီး၊ ဘုရားသခင်ထံမှ ရှင်းလင်းသော အဖြေကို ရပြီးသည့်နောက်မှသာ သူက ပြုမူမည်ဖြစ်ကြောင်းကို အထက်အရပ်မှ ညီအစ်ကိုတစ်ဦးက သူ၏ဒေသနာတွင် ပြောထားသည်ကို ကြားသည့်အချိန်အထိပင် ဖြစ်သည်။ အထက်မှ ညီအစ်ကိုသည် သမ္မာတရားကို ပိုင်ဆိုင်သည့်သူ၊ ဘုရားသခင်ကို ကြောက်သည့် စိတ်နှလုံး ရှိသူနှင့် အခြေခံစည်းမျဉ်းအတိုင်း အမှုကိစ္စများကို လုပ်ဆောင်သူ တစ်ဦးဖြစ်သည်။ သို့သော်လည်း သူက မိမိကိုယ်ကိုယ် လုံးဝ မယုံကြည်ရဲသေးဘဲ၊ ဘုရားသခင်ကို သူက မေးပြီး ဘုရားသခင်ကို ဆုံးဖြတ်ခွင့်ပေးသည်။ အသင်းတော် ခေါင်းဆောင်တစ်ဦးက မည်သူထက်မဆို အရာခပ်သိမ်းတွင် သမ္မာတရားကို ရှာဖွေဖို့ လိုအပ်သည်။ သို့သော်လည်း ကျွန်မက ဘုရားသခင်ကို မရှာဖွေသကဲ့သို့၊ ဘုရားသခင်ကို ကြောက်သည့် စိတ်နှလုံး လုံးဝ မရှိပေ။ ကျွန်မကို အမှုကိစ္စများ ဖြစ်လာသည့်အခါတိုင်း၊ ကျွန်မကို ညွှန်ကြားဖို့ ကျွန်မ၏အယူအဆများနှင့် စိတ်ကူးများကိုသာ အားကိုးခဲ့ပြီး၊ မိမိ၏ကိုယ်ပိုင် အကြံဉာဏ်များကို သမ္မာတရားအဖြစ် သဘောထားခဲ့သည်။ ကျွန်မက မိမိကိုယ်ကိုယ် ပုံမှန်ထက်သာလွန်ပြီး အရေးကြီးသည်ဟု သုံးသပ်ခဲ့သည်။ ယင်းက ပဓာနကျသည့် ဆိုးယုတ်သော စိတ်သဘောထားတစ်ခု မဟုတ်ပါလား။ ကျွန်မသည် ဘုရားသခင်နှင့် တန်းတူ ထိုင်လိုသည့် ကောင်းကင်တမန်မင်းကဲ့သို့ပင် ဖြစ်လေသည်။ ပြီးလျှင် ယင်းက ဘုရားသခင်၏စိတ်သဘောထားကို ပြင်းထန်စွာ ထိခိုက်ခဲ့သည့် အရာတစ်ခုဖြစ်သည်။ ဤအရာများကို နောက်ဆုံး၌ ကျွန်မ နားလည်သည်နှင့်တစ်ပြိုင်နက်၊ ကျွန်မ၏ မာနထောင်လွှားသော၊ စိတ်ကြီးဝင်သော သဘာဝသည် ကြောက်မက်ဖွယ်ကောင်းသည်ကို ကျွန်မ ခံစားရသည်။ ယင်းက ကျွန်မကို အသိစိတ်မရှိဘဲ ရှင်သန်စေသည်၊ လူများကို ထိခိုက်ပြီး ဘုရားသခင်ကို ပုန်ကန်ပြစ်မှားသည့် အရာများကို လုပ်စေသည်၊ ပြီးလျှင် ယင်းက ကျွန်မကို ဘီလူးတစ်ကောင်ကဲ့သို့ ရှင်သန်စေခဲ့သည်။ သို့သော်လည်း ဘုရားသခင်က ဖြောင့်မတ်သည်။ ဆိုးယုတ်သော စိတ်သဘောထားများနှင့် အလွန် ပြည့်နှက်နေသည့် ကျွန်မကဲ့သို့ လူတစ်ယောက်ကို ဘုရားသခင့်အိမ်တော်တွင် လျှောက်ရမ်းပြီး နှောင့်ယှက်ဖို့ ဘုရားသခင်က မည်သို့များ ခွင့်ပြုနိုင်သနည်း။ ထို့ကြောင့် ကျွန်မက မိမိ၏ခေါင်းဆောင်မှုတာဝန်မှ ထုတ်ပယ်ခြင်း ခံရထိုက်သည်၊ ကျွန်မက မိမိဘာသာပြုသည့်အမှု ဖြစ်သည်။ ကျွန်မ ဘုရားသခင်ကို ယုံကြည်ခဲ့သည့် နှစ်များတစ်လျှောက် ကျွန်မက မိမိ၏အလုပ်ကို လုပ်ဖို့ မိမိ၏အထုံပါရီများ၊ ပြီးလျှင် ကျွန်မ၏ အယူအဆများနှင့် စိတ်ကူးများပေါ် မှီခိုခဲ့ကာ၊ သမ္မာတရားကို ရှာဖွေခဲလှသည်။ ထို့ကြောင့် ထိုအချိန်များအားလုံး ပြီးသည့်နောက်၊ ယခုအခါ ကျွန်မမှာ သမ္မာတရား စစ်မှန်မှု မရှိလုနီးပါးဖြစ်ပြီး တကယ်တမ်းတွင် ကျွန်မက ဝိညာဉ်ရေးရာ ဆုတ်ယုတ်ကုန်ခမ်းပြီး သနားစဖွယ် ဖြစ်လေသည်။ ကျွန်မက အဘယ့်ကြောင့် သမ္မာတရားကို မရှာဖွေနိုင်သည်ကို တွေးမိသည်။ ကျွန်မ၏ ကိုယ်ပိုင် အကြံဉာဏ်များနှင့် အကဲဖြတ်မှုများက မှန်ကန်သည်ဟု ကျွန်မ အဘယ့်ကြောင့် အမြဲတမ်း တွေးရသနည်း။ ကျွန်မ၏စိတ်နှလုံးထဲတွင် ဘုရားသခင်အတွက် နေရာလုံးဝ မရှိခဲ့ဘဲ၊ ဘုရားသခင်ကို ကြောက်ရွံ့သည့်စိတ်နှလုံး သာ၍မရှိသည်ကို ဤအရာက အမှန်တကယ် သက်သေပြခဲ့သည်။ ယနေ့ ကျွန်မ၏တာဝန်၌ ဘုရားသခင်၏ ဖော်ထုတ်ခြင်းခံရသည်မှာ အမှန်တကယ်တွင် ကျွန်မအတွက် ဘုရားသခင်၏ သတိပေးချက်နှင့် အသိပေးခြင်း ဖြစ်သည်၊ ပြီးလျှင် ကျွန်မက မပြောင်းလဲပါက၊ ကျွန်မ၏ အဆုံးသတ်မှာ သုတ်သင်ဖယ်ရှင်းခြင်းခံရဖို့နှင့် ငရဲသို့ ပို့ခြင်းခံရဖို့သာ ဖြစ်လေသည်။ ဤအရာများကို ကျွန်မ နားလည်သည်နှင့်တစ်ပြိုင်နက်၊ ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်း၊ ပြုပြင်ခြင်းနှင့် ကိုင်တွယ်ဖြေရှင်းခြင်းတို့က အမှန်တကယ်တွင် လူများအတွက် ဘုရားသခင်၏ ချစ်ခြင်းမေတ္တာနှင့် ကွယ်ကာခြင်း ဖြစ်ပြီး ဘုရားသခင်၏ ရည်ရွယ်ချက်ကောင်းများက ယင်းတို့အားလုံး၏ နောက်ကွယ်တွင် ရှိသည်ကို ကျွန်မ ခံစားရသည်။ ဘုရားသခင်က လူများကို မုန်းသောကြောင့် ၎င်းတို့ကို တရားစီရင်ပြီး ပြစ်တင်ဆုံးမခြင်း မဟုတ်ဘဲ၊ ၎င်းတို့ကို စာတန်၏ စွမ်းအားနှင့် ၎င်းတို့၏ ဆိုးယုတ်သော စိတ်သဘောထားများမှ လွတ်စေဖို့ ဖြစ်သည်။ ပြီးလျှင် ဤအရာကို ကျွန်မ နားလည်သည်နှင့် တစ်ပြိုင်နက် ကျွန်မ၌ ဘုရားသခင်နှင့်ပတ်သက်သည့် အထင်လွဲမှုများ အနည်းငယ်သာ ရှိတော့ပြီး ဘုရားသခင်ကို ဆန့်ကျင် သတိထားခြင်းလည်း သာ၍ နည်းပါးသွားသည်။ နောက်ရက်များတွင် ဘုရားသခင်က ကျွန်မအတွက် မည်သည့်အခြေအနေကိုမဆို စီစဉ်ပေးပါစေ၊ ဘုရားသခင်၏ အချုပ်အခြာအာဏာနှင့် စီစဉ်မှုများက ယင်းတို့အားလုံး၏ နောက်ကွယ်တွင် ရှိသည်ကိုလည်း ကျွန်မ ခံစားခဲ့ရသည်၊ ပြီးလျှင် ယင်းတို့ကို ကျွန်မ နာခံဖို့ ဆန္ဒရှိခဲ့သည်။

ကျွန်မ၏တာဝန်များ၌ အဆုံးသတ်ဖို့လိုအပ်သည့် နောက်ဆက်တွဲ အလုပ်အချို့ ရှိခဲ့ပြီး ဤသည်မှာ ကျွန်မ နောင်တရဖို့ ဘုရားသခင်က ကျွန်မကို အခွင့်ပေးခြင်း ဖြစ်သောကြောင့် ဤနောက်ဆုံးတာဝန်ကို ကောင်းစွာ ထမ်းဆောင်ဖို့ ကျွန်မ စိတ်ပိုင်းဖြတ်ခဲ့သည်။ ထို့နောက်တွင် ကျွန်မ၏တာဝန်များ တစ်လျှောက်တွင်၊ ကျွန်မ၏ ညီအစ်ကိုမောင်နှမများနှင့် အလုပ်ကိစ္စ ဆွေးနွေးသည့်အခါ၊ ကျွန်မက မိမိကိုယ်ကိုယ် မှန်သည်ဟု ထင်ပြီး လူတိုင်းကို မိမိအား နားထောင်စေလျက်၊ မိမိ၏ မာနထောင်လွှားသည့် စိတ်သဘောထားအပေါ် မှီခိုခြင်း မပြုရဲတော့ပါ။ ထိုအစား ကျွန်မ၏ညီအစ်ကို မောင်နှမများကို ၎င်းတို့၏ ထင်မြင်ချက်များကို ဖော်ပြစေပြီး နောက်ဆုံးတွင် လူတိုင်း၏စိတ်ကူးများကို ချိန်ဆခြင်းအားဖြင့် လုပ်ရမည့်အရာကို ဆုံးဖြတ်ခဲ့သည်။ ကျွန်မတို့၏ အမြင်များ ကွဲပြားသည့်အခါ၊ ကျွန်မက မာနထောင်လွှားပြီး၊ မိမိကိုယ်ကိုယ် မှန်သည်ဟု မှတ်ယူဆဲဖြစ်ကာ၊ မိမိ၏အမြင်များကို စွဲကိုင်လျက် အခြားသူများ၏ ထင်မြင်ချက်များနှင့် အကြံတို့ကို လက်ခံဖို့ ဆန္ဒမရှိသည်မှာလည်း မှန်ပါသည်။ သို့ရာတွင် ကျွန်မက မည်သို့ ရှုံးနိမ့်ကာ၊ လဲပြိုပြီး ပြုပြင်ခြင်းနှင့် ကိုင်တွယ်ဖြေရှင်းခြင်း ခံခဲ့ရသည်ကို မှတ်မိပြီး၊ ကျွန်မ ကြောက်လိမ့်မည်၊ ထို့နောက်တွင် ကျွန်မက ဘုရားသခင်၏ ရှေ့မှောက်သို့ သွားပြီး ဆုတောင်းလေသည်။ ကျွန်မက မိမိကိုယ်ကိုယ် သတိရှိစွာ စွန့်လွှတ်ပြီး၊ ယင်းနောက်တွင် ဘုရားသခင်ကို ကြောက်ရွံ့သည့် နှလုံးသားတစ်ခုဖြင့် ညီအစ်ကိုမောင်နှများနှင့်အတူ သမ္မာတရားနှင့် အခြေခံစည်းမျဉ်းများကို ရှာဖွေသည်။ ကျွန်မ၏ တာဝန်များကို ထိုနည်းလမ်းဖြင့် ထမ်းဆောင်ရသည်မှာ အလွန်လုံခြုံပြီး၊ ကျွန်မ၏ ဆုံးဖြတ်ချက်များမှာလည်း စေ့စေ့စပ်စပ် စစ်ဆေးခံနိုင်လေသည်။ ပြီးလျှင် ကျွန်မ၏ညီအစ်ကိုမောင်နှမများနှင့် လက်တွဲသည့်အခါ၊ ကျွန်မ၏အကြံဉာဏ်အချို့သည် အမှန်ကတယ် တစ်ဖက်စောင်းနင်း ဖြစ်သည်ကို ကျွန်မ သဘောပေါက်ခဲ့သည်။ ကျွန်မ၏ ညီအစ်ကိုမောင်နှမများနှင့် မိတ်သဟာယပြုပြီးနောက်၊ အမှုကိစ္စများကို စူးစမ်းလေ့လာသည့်အခါ၊ သမ္မာတရား၊ အခြေခံစည်းမျဉ်းနှင့် ထိုးထွင်းအမြင်တို့နှင့်ပတ်သက်ပါက၊ အနည်းဆုံးအနေနှင့် ကျွန်မအတွက် အထူးတလည် အထောက်အကူ ဖြစ်သည်။ အထူးသဖြင့် ကျွန်မ၏ ညီအစ်ကိုမောင်နှမများကို အမှုအရာများ ဖြစ်ပျက်သည့်အခါ၊ ၎င်းတို့က ဘုရားသခင်ထံ မည်သို့ဆုတောင်းကာ၊ ရှာဖွေပြီး မိတ်သဟာယပြုသည်၊ ပြီးလျှင် ၎င်းတို့သည် မိမိတို့ကိုယ်ကိုယ် မည်သို့ ပေါ့ပေါ့တန်တန် ယုံကြည်ခြင်းမရှိသည်ကို ကျွန်မ မြင်သည့်အခါ၊ ကျွန်မက အဘယ့်ကြောင့် သမ္မာတရားကို မရှာဖွေဘဲ၊ မိမိကိုယ်ကိုယ် အလွန် အလွယ်တကူ ယုံကြည်ရသည်ကို ကျွန်မ တွေးတောမိသည်။ ကျွန်မ၏ မာနထောင်လွှားခြင်းနှင့် စိတ်ကြီးဝင်ခြင်းတို့က ကျွန်မကို မည်သည့်အရာမဆို စွမ်းဆောင်နိုင်စေသည်ကို ကျွန်မ မြင်ရသည်။ ကျွန်မက စာတန်၏ ပြင်းပြင်ထန်ထန် ဖျက်ဆီးခြင်းကို ခံထားရပြီး ကျွန်မ၏ ညီအစ်ကိုမောင်နှမများထက် လုံးဝ မသာခဲ့ပါ။ ကျွန်မသည် ကျွန်မ၏ ညီအစ်ကိုမောင်နှမများထက် အသိပညာ အနည်းငယ် သာကောင်းသာနိုင်သော်လည်း၊ ကျွန်မ၏ ဝိညာဉ် နက်ရှိုင်းသော နေရာတွင် ၎င်းတို့နှင့် နှိုင်းယှဉ်၍ပင် မရနိုင်သည်ကို ထို့နောက်မှသာ ကျွန်မ သဘောပေါက်လာခဲ့သည်။ ကျွန်မ၌ ၎င်းတို့ထက် ဘုရားသခင်ကို ကြောက်သည့် စိတ်နှလုံး သာ၍ နည်းပါးသည်။ ဤအရာတွင် ကျွန်မ၏ ညီအစ်ကိုမောင်နှမများက ကျွန်မထက် များစွာ သာလွန်ကြသည်။ ပြီးလျှင် ယင်းကို ကျွန်မ မြင်သည့်အခါ၊ ကျွန်မ၏ ညီအစ်ကိုမောင်နှမ တစ်ဦးချင်းစီတွင် သီးသန့်အားသာချက်များ ရှိကြကာ၊ ယင်းက ယခင်က ကျွန်မ၏ ညီအစ်ကိုမောင်နှမများကို ကျွန်မ မြင်ခဲ့သည့်ပုံစံနှင့် ကွဲပြားခြားနားလေသည်။ ကျွန်မ၏ ညီအစ်ကိုမောင်နှမများသည် အမှန်တကယ်တွင် ကျွန်မထက် များစွာ သာလွန်ပြီး၊ ကျွန်မမှာ မာနထောင်လွှားစရာ တစ်ခုတစ်လေမျှ မရှိသောကြောင့်၊ ကျွန်မက မိမိကိုယ်ကိုယ် နှိမ့်ချပြီး ကျွန်မ၏ ညီအစ်ကိုမောင်နှမများနှင့် သင့်မြတ်စွာ ပေါင်းသင်းနိုင်ပြီး၊ ကောင်းစွာ အလုပ်လုပ်နိုင်လေသည်။ နောက်ဆက်တွဲ အလုပ်ကို ပြီးသည့်အခါ၊ ကျွန်မကို ကိုင်တွယ်ဖို့ အသင်းတော်၏ ဆုံးဖြတ်ချက်ကို ကျွန်မ တည်ငြိမ်စွာ စောင့်ဆိုင်းခဲ့သည်။ ကျွန်မသည် ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို ခံရပြီးသည့်နောက်မှာ ကျွန်မက အမှုကိစ္စများကို လုပ်ဆောင်နိုင်ဆဲဖြစ်ပြီး မိမိ၏တာဝန်များကို ထမ်းဆောင်နိုင်ဆဲဖြစ်သည့်အပြင်၊ မိမိကိုယ်ကိုယ်နှင့်ပတ်သက်သည့် နားလည်မှု အချို့ကိုလည်း ရရှိခဲ့သောကြောင့်၊ ကျွန်မ၏ တာဝန်များကို ဆက်လက်ထမ်းဆောင်နိုင်သည်ဟု ခေါင်းဆောင်က ပြောမည်ကို ကျွန်မ မည်သည့်အခါမျှ မမျှော်လင့်ခဲ့ပါ။ ကျွန်မ၏တာဝန်များကို ထမ်းဆောင်ရာတွင် ပြဿနာအချို့ကိုလည်း သူက ထောက်ပြခဲ့သည်။ ကျွန်မ၏တာဝန်များကို ဆက်လက် ထမ်းဆောင်ခွင့်ရသည်ဟု သူပြောသည်ကို ကျွန်မ ကြားသည့်အခါ၊ ထိုအခိုက်အတန့်တွင် ဘုရားသခင်ကို ကျေးဇူးတင်ခြင်းမှလွဲ၍ ကျွန်မမှာ ပြောစရာစကား မရှိခဲ့ပါ။ ဤအရာကို တွေ့ကြုံခံစားပြီးသည့်နောက်တွင်၊ ဖော်ထုတ်ခံရခြင်းကို ကြုံရပြီးသည့်နောက်တွင်၊ အရိုးစွဲသည်အထိ ထိုကဲ့သို့သော ပြုပြင်ခြင်းနှင့် ကိုင်တွယ်ဖြေရှင်းကို ကျွန်မ တွေ့ကြုံရပြီးသည့် နောက်တွင်၊ ကျွန်မ၏ ဆိုးယုတ်သော သဘာဝကို နားလည်မှုအချို့ ကျွန်မ နောက်ဆုံး၌ ရရှိခဲ့လေသည်။ သို့ရာတွင် အဖိုးအခမှာမူ အလွန်ကြီးမားသည်။ ကျွန်မ၏တာဝန်များ၌ မိမိ၏ဖောက်ပြန်ပျက်စီးပြီး ဆိုးယုတ်သည့် စိတ်သဘောထားကို မှီခိုခဲ့ခြင်းကြောင့်၊ ကျွန်မသည် အသင်းတော်ကို ဆုံးရှုံးမှုများ ဖြစ်စေပြီး၊ အခြေခံစည်းမျဉ်းများအရ၊ ကျွန်မက အပြစ်ဒဏ်ပေးခြင်း ခံရသင့်သည်။ သို့သော်လည်း ဘုရားသခင်က ကျွန်မ၏ ပြစ်မှားခြင်းများအတိုင်း ကျွန်မကို မဆက်ဆံဘဲ၊ ထိုအစား ကျွန်မ၏တာဝန်များကို ဆက်လက် ထမ်းဆောင်ခွင့်ကို ကျွန်မအား ပေးခဲ့သည်။ ကျွန်မက ဘုရားသခင်၏ မယုံနိုင်လောက်သော သနားကရုဏာနှင့် သည်းခံမှုကို ကိုယ်တိုင်ကိုယ်ကျ တွေ့ကြုံခံစားခဲ့ရပါသည်။

ဤအတွေ့အကြုံကို ကျွန်မ ပြန်တွေးမိသည့်အချိန်တိုင်း၊ မိမိ၏တာဝန်များ၌ ကျွန်မ၏ ဆိုးယုတ်သော သဘာဝကို မှီခိုခြင်းကြောင့် အသင်းတော်အပေါ် ဆုံးရှုံးမှုများ ဖြစ်စေခဲ့သည့်အတွက် ကျွန်မ နောင်တရခဲ့သည်။ ကျွန်မက “မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်။” ဟူသည့် ဘုရားသခင်၏ နှုတ်ကပတ်တော်များကိုလည်း လုံးလုံး သဘောတူခဲ့သည်။ ထို့အပြင် ဘုရားသခင်၏ဆုံးမပဲ့ပြင်ခြင်း၊ တရားစီရင်ခြင်း၊ ပြုပြင်ခြင်းနှင့် ကိုင်တွယ်ဖြေရှင်းခြင်းတို့က ဖောက်ပြန်ပျက်စီးသည့် လူသားမျိုးနွယ်အတွက် ဘုရားသခင်၏အကြီးမားဆုံး ကွယ်ကာခြင်းနှင့် အရိုးသားဆုံး ချစ်ခြင်းမေတ္တာဖြစ်သည်ကို ကျွန်မ ခံစားခဲ့ရသည်။


၆၃။ မာနထောင်လွှားသည့် စိတ်သဘောထားကို ပြောင်းလဲ၍မရနိုင်ဟု မည်သူ ပြောသနည်း

ကျောက်ဖန် တရုတ်နိုင်ငံ

ဘုရားသခင်၏ နှုတ်ကပတ်တော်၌ ပြောထားသည်- “လူတို့သည် မိမိတို့ကိုယ်တိုင်၏ စိတ်သဘောထားများကို မပြောင်းလဲနိုင်ကြပေ။ ၎င်းတို့သည် ဘုရားသခင်၏ နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်း၊ ဆင်းရဲဒုက္ခနှင့် စစ်ဆေးခြင်း၊ သို့မဟုတ် ဘုရားသခင်၏ နှုတ်ကပတ်တော်၏ ကိုင်တွယ်ဖြေရှင်းခြင်း၊ ဆုံးမပဲ့ပြင်ခြင်းနှင့် ပြုပြင်ခြင်းများကို ကြုံရမည်ဖြစ်သည်။ ထို့နောက်မှသာ ၎င်းတို့သည် ဘုရားသခင်ကို နာခံခြင်းနှင့် သစ္စာရှိခြင်းတို့အား ရရှိနိုင်ပြီး၊ သူ့အပေါ် ဝတ်ကျေတမ်းကျေ မဖြစ်နိုင်တော့ပေ။ လူတို့၏ စိတ်သဘောထားများ ပြောင်းလဲသည်မှာ ဘုရား နှုတ်ကပတ်တော်များ၏ စစ်ဆေးခြင်းအောက်တွင် ဖြစ်သည်။ သူ၏ နှုတ်ကပတ်တော်များ၏ ဖော်ထုတ်ခြင်း၊ တရားစီရင်ခြင်း၊ ဆုံးမပဲ့ပြင်ခြင်းနှင့် ကိုင်တွယ်ဖြေရှင်းခြင်းတို့မှ တစ်ဆင့်သာ ၎င်းတို့သည် မဆင်မခြင် မလုပ်ဆောင်ဝံ့တော့ဘဲ၊ ယင်းအစား တည်ငြိမ်ကာ ချုပ်တည်းလာကြမည်ဖြစ်သည်။ အရေးကြီးဆုံးအချက်မှာ ၎င်းတို့သည် ဘုရားသခင်၏ မျက်မှောက်နှုတ်ကပတ်တော်နှင့် သူ၏အမှုကို နာခံနိုင်ကြပြီး ယင်းသည် လူသား၏ အယူအဆများနှင့် မကိုက်ညီလျှင်ပင်၊ ၎င်းတို့သည် ဤအယူအဆများကို ဘေးဖယ်ထားနိုင်ကြကာ လိုလားစွာ နာခံနိုင်ကြခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မိမိတို့၏ စိတ်သဘောထားများ ပြောင်းလဲပြီးဖြစ်သည့် လူများသည် ဘုရားသခင်၏နှုတ်ကပတ်တော်များ၏ စစ်မှန်မှုထဲသို့ ဝင်ရောက်ပြီးသောသူများ ဖြစ်သည်) ဘုရားသခင်၏ နှုတ်ကပတ်တော်များက လက်တွေ့ကျလွန်းပါသည်။ နှုတ်ကပတ်တော်များ၏ တရားစီရင်ခြင်းနှင့် ကျွန်မတို့ကို ပြုပြင်ခြင်း၊ ကိုင်တွယ်ဖြေရှင်းပေးခြင်း မရှိိပါက၊ ကျွန်မတို့၏ ဆိုးယုတ်သည့် စိတ်သဘောထားများကို ပြောင်းလဲနိုင်မည် မဟုတ်သကဲ့သို့၊ သာမန်လူ့သဘာဝတစ်ခုနှင့်လည်း အသက်ရှင်နေထိုင်နိုင်ကြမည် မဟုတ်ပါ။ ကျွန်မက တော်တော် မာနထောင်လွှားခဲ့ဖူးပါသည်။ မိမိအလုပ်မှာ ကိုယ်က အခြားသူများထက် သာသည်ဟုသာ အမြဲခံစားမိသည်။ ထို့ကြောင့် ကျွန်မ ပြောသည့်အရာကိုသာ သူတို့ နားထောင်သင့်သည်ဟု ထင်ခဲ့မိသည်။ ယုံကြည်မှု ရှိလာပြီးသည့်နောက်မှာလည်း၊ မာနထောင်လွှားသည့် စိတ်သဘောကို ကျွန်မက မကြာမကြာ ထုတ်ဖော်ပြခဲ့သည်။ ကျွန်မကသာ အမြဲတမ်း အဆုံးအဖြတ်ပေးချင်ခဲ့သည်။ လူတိုင်းကို အထက်စီးကနေ ဆရာလုပ်ခဲ့သည်။ ဤသည်မှာ ညီအစ်ကိုမောင်နှမများကို ထိခိုက်နစ်နာစေခဲ့ပါသည်။ ဘုရားသခင်၏တရားစီရင်ခြင်းနှင့် ပြုပြင်ခြင်းကြောင့်သာ၊ ကျွန်မ၏မာနထောင်လွှားစိတ်ကို နားလည်မှု အနည်းငယ် ရခဲ့သည့်အပြင်၊ မိမိကိုယ်ကိုယ် ရွံရှာမိပြီး နောင်တရနိုင်ခဲ့ခြင်း ဖြစ်သည်။ နောက်ပိုင်းတွင်အလုပ်တာဝန်များကို အခြားသူများနှင့် အတူလုပ်ရပါက၊ ကျွန်မလည်း သိုသိုသိပ်သိပ်နှင့် နေတတ်လာသည်။ လူများ အကြံပေးသည့် အရာများကို လက်ခံတတ်လာသည့်အပြင်၊ သမ္မာတရားကိုလည်း ရှာဖွေတတ်လာသည်။ ပြီးလျှင် လူသားပုံသဏ္ဌာန်မျိုးနှင့် အသက်ရှင်နေထိုင်ခဲ့ပါသည်။

၂၀၁၅ခုနှစ် မှာ ကျွန်မက အသင်းတော်ခေါင်းဆောင် တစ်ယောက်အဖြစ် ရွေးချယ်ခံရဖူးသည်။ ကျွန်မက တော်တော်ပျော်ခဲ့သည်။ စိတ်ထဲမှာလည်း၊ “အသင်းတော်ထဲက လူတွေအများကြီးက ငါ့ကို ရွေးကြတယ်ဆိုတာ ငါက ဒီမှာ အတော်ဆုံးမို့လို့ပဲ။ ဒီတာဝန်ကို ကျေပွန်အောင် ငါ ကြိုးစားအလုပ်လုပ်ရမယ်။ ဒါမှ သူတို့အရွေးမှန်တယ်လို့ ညီအစ်ကိုမောင်နှမတွေက မြင်ကြမယ်။” ဟု တွေးမိသည်။ ထိုသို့နှင့် ကျွန်မလည်း နေ့တိုင်း အလုပ်များစွာ လုပ်သည်။ ညီအစ်ကိုမောင်နှမ တစ်ယောက်ယောက် ပြဿနာ ရှိနေသည်ကို မြင်သည့်အခါ၊ ကျွန်မက ထိုပြဿနာကို ဘုရားသခင်၏နှုတ်ကပတ်တော်များ သုံးပြီး ဖြေရှင်းပေးဖို့ အမြန်ဆုံး ကြိုးစားသည်။ အချိန်နည်းနည်း ကြာလာသည့်အခါ၊ အသင်းတော် အသက်တာကလည်း တော်တော်လေး တိုးတက် သွားသည်။ လုပ်ရသည့်အလုပ်များက အလွန် များခဲ့သည်။ သို့သော်လည်း ကျွန်မက ထိုအရာများကို သေသေသပ်သပ်နှင့် စီမံနိုင်ခဲ့သည်။ ကျွန်မတို့ အသင်းတော်၏ အသက်တာက အခြားအသင်းတော်များထက် နည်းနည်း ပိုသာနေသည်ကို မြင်မိ့သည့်အခါ၊ ကျွန်မ တကယ် ကျေနပ်ခဲ့မိသည်။ ကျွန်မတို့ အသင်းတော်၏အလုပ်က တော်တော် အောင်မြင်နေသည်ကို ခေါင်းဆောင်များက မြင်ကြသည့်အခါ၊ အခြားအသင်းတော်များကို ကျွန်မတို့ထံမှ လမ်းညွှန်စာအုပ်ကို ငှားပြီး လေ့လာခိုင်းသေးသည်။ ထို့အပြင် အသင်းတော်မှာ ရှိသည့် အရေးကြီးသည့်အလုပ် အချို့မှာလည်း သူတို့က ကျွန်မကို ပါဝင်စေချင်ကြသည်။ ကျွန်မက “ခေါင်းဆောင်တွေကတောင် ငါ့ကို အထင်ကြီးပြီး၊ ငါ့အရည်အချင်းတွေကို ချီးမွမ်းတယ်ဆိုတော့၊ ငါ့ပင်ကိုစွမ်းရည်က သိပ်မဆိုးဘူးနဲ့တူတယ်။ လူအများစုထက် သာတာတော့ သေချာတယ်။” ဟု တွေးမိသည်။ ကျွန်မက အမှတ်တမဲ့နှင့် မိမိကိုယ်ကိုယ် တော်တော်ကြီး အထင်ကြီးမိနေပြီ ဖြစ်သည်။ ကျွန်မ အားလုံး လုပ်နိုင်သည်ဟု ထင်မိသည်။ ထို့ကြောင့် တွဲဖက်အကျိုးဆောင်များက အကြံပြုချက်များ ပေးပါက၊ ကျွန်မက သူတို့ကို ထိုမျှ ခေါင်းထဲမထည့်ပါ။ ကျွန်မက သူတို့ထက် သာသည်ဟုသာ ထင်မိသည်။ ကိုယ် ဖြစ်စေချင်သည့်အရာကို သူတို့က မလုပ်ပါက၊ ကျွန်မက မနေနိုင်ပါ၊ အပြစ်တင်မိသည်။ တစ်ခါတွင် ကျွန်မနှင့်အတူတူ လုပ်နေသည့် ညီမတစ်ယောက်မှာ အဖြေပေးရမည့် မေးခွန်းတစ်ခု ရှိလာသည်။ နောက်တော့ သူက ယင်းကိုဆွေးနွေးဖို့ ကျွန်မဆီ လာသည်။ ကျွန်မက “ဘာများ ဆွေးနွေးလောက်စရာရှိလို့လဲ။ ဒါက ခက်ခက်ခဲခဲ မေးခွန်းမျိုး မဟုတ်ဘူး။ အဲဒါကြောင့် ငါက နင့်ကို ဖြေခိုင်းလိုက်တာ။ နင် ဒါကို မဖြေရှင်းနိုင်ဘူး ဆိုရင်တော့၊ အလုပ်မှာ အရည်အချင်းမရှိဘူးဆိုတာ ရှင်းနေပြီ။ ငါသာဆို ဖြေရှင်းပြီးနေလောက်ပြီ။” ဟု စဉ်းစားမိသည်။ ဒါနဲ့ ကျွန်မက “ထားလိုက်ပါ။ ကျွန်မပဲ ဖြေပေးလိုက်မယ်။” ဟု မောက်မာသော လေသံမျိုးနှင့် ပြောလိုက်သည်။ သူမလည်း ကျွန်မကြောင့် မချင့်မရဲဖြစ်သွားသည်။ ထိုအချိန်ကစပြီး သူမက ကျွန်မထံမှ အကူအညီ လုံးဝ မတောင်းရဲတော့ပါ။ နောက်တစ်ခါတွင် ကျွန်မက အစ်မဝမ်ကို တာဝန်တစ်ခုအတွက် ထောက်ခံပေးမိသည်။ အစ်မချန်က “ဒီတာဝန်က အရေးကြီးလွန်းတယ်။ ဒါကြောင့် ငါတို့စိတ်ချနိုင်အောင်၊ အစ်မဝမ်ရဲ့ ပုံမှန်အမူအကျင့်ကို ရှင်းရှင်းလင်းလင်း သိဖို့လိုတယ်။” ဟု အကြံပေးလာသည်။ ကျွန်မလည်း ဤစကားကြောင့် နည်းနည်း မကျေမနပ်ဖြစ်မိသည်။ စိတ်ထဲမှာလည်း၊ “ဒီတာဝန်မျိုးကို အရင်တုန်းက ငါ အများကြီး လုပ်ခဲ့ပြီးပြီ။ ငါ့ကို နားမလည်ဘူးလို့ ထင်တာလား။ ပြီးတော့ အစ်မဝမ်ကိုလည်း သိလာတာကြာပြီ။ ဘာကို မေးမြန်းနေစရာလိုလို့လဲ။ အယောက်တိုင်းကို သူ့အကြောင်း လိုက်မေးနေရင်၊ အချိန်တွေ မကြာကုန်ဘူးလား။” ဟု တွေးမိသည်။ ထို့ကြောင့် ကျွန်မလည်း သူ့ကို၊ “အချိန်မဖြုန်းပါနဲ့။ ဒီအတိုင်းပဲ ဆက်လုပ်ကြတာပေါ့။” ဟု ပြောလိုက်သည်။ ကျွန်မက အလျှော့မပေးသည်ကို မြင်တော့၊ သူမလည်း တိတ်သွားသည်။ ထိုအချိန်မှာ သူမ နည်းနည်း လက်မခံချင်သည်ကို ကျွန်မ မြင်ပါသည်။ သို့သော်လည်း အရေးကိုမစိုက်ခဲ့ပါ။ ထို့ကြောင့် ညီအစ်ကိုမောင်နှမတစ်ယောက်ယောက်က အကြံပေးပါက၊ သူတို့က သိပ်တော်သည့်လူများ မဟုတ်ဟုသာ အမြဲတမ်း တွေးသည်။ ထို့ကြောင့် သူတို့အမြင်များကို ငြင်းပစ်ဖို့၊ ကျွန်မက ဆင်ခြေများအမျိုးမျိုး သုံးသည်။ ပြီးလျှင် ကျွန်မ သဘောကျသည့် စိတ်ကူးများကို ဖော်ပြသည်။ ပြီးလျှင် လူတိုင်းကို ကျွန်မ ပြောသည့်အတိုင်း လုပ်ခိုင်းသည်။ အချိန်ကြာလာသည့်အခါ၊ သူတို့အားလုံးက ကျွန်မကြောင့် မလုပ်ချင်ဘဲလုပ်ရသကဲ့သို့ ဖြစ်လာကြသည်။ အလုပ်အကြောင်း ဆွေးနွေးနေပါက၊ မည်သည့်အရာမျှ မပြောဘဲ နေကြတော့သည်။ နောက်တော့ ကျွန်မလည်း ထိုအရာများကို လုပ်ရိုးလုပ်စဉ်သက်သက်ဖြစ်ကာ၊ အချိန်ဖြုန်းသည်ဟု ခံစားရလျက်၊ သူတို့ကို မည်သည့်အရာမျှ မပြောတော့ပေ။ ထို့ကြောင့် ကျွန်မက မိမိတာဝန်ကို မာနထောင်လွှားသည့် အခြေအနေမျိုးနှင့် လုပ်ခဲ့သည်။ ပို၍ မဆင်မခြင်နှင့် ထင်တိုင်းကြဲလာသည်။

တစ်ခါတွင် အဖွဲ့ခေါင်းဆောင်တစ်ယောက်က သူ့တာဝန်ကို သေချာမလုပ်သည်ကို မြင်သည့်အခါ၊ ကျွန်မက သူ့ကို ညံ့ဖျင်းသည်၊ နေရာပြောင်းဖို့ လိုသည်ဟုသာ တွေးလိုက်သည်။ တွဲဖက်အကျိုးဆောင်များနှင့် ဆွေးနွေးသင့်သည်ကို သိသော်လည်း၊ ထိုအချိန်မှာ ကျွန်မက “ဆွေးနွေးစရာမလိုပါဘူး။ ဘယ်လိုပဲဖြစ်ဖြစ် သူတို့အားလုံး နောက်ဆုံးတော့ သဘောတူမှာပဲ။” ဟု စဉ်းစားမိသည်။ ထို့ကြောင့် ကျွန်မက အဖွဲ့ခေါင်းဆောင်နေရာကို အစားထိုး လိုက်လေသည်။ ပြီးလျှင် တွဲဖက်အကျိုးဆောင်များကို ကျွန်မ မည်ကဲ့သို့ ကိုင်တွယ်လိုက်သည်ကို ပြောပြသည်။ ထိုအချိန်တွင်ပင် အစ်မချန်က “အဲဒီခေါင်းဆောင်မှာ ပြဿနာတွေ ရှိခဲ့တယ်ဆိုပေမဲ့၊ သူက သမ္မာတရားကို အားထုတ်တဲ့လူပါ။ ယုံကြည်သူတစ်ယောက် ဖြစ်လာတာ မကြာသေးလို့ပါ။ သမ္မာတရားကို သိပ်ပြီး နားမလည်တဲ့အပြင်၊ မပြည့်စုံတာတွေလည်း သူ့မှာ ရှိတယ်။ ဒါပေမဲ့ ဒါက ပုံမှန်ပါ။ ကျွန်မတို့က သူ့ကို မိတ်သဟာယပြုရင်း ကူညီပေးလို့ရတယ်။ သူ့ကို အစားထိုးလိုက်တာက သမ္မာတရားနဲ့ မညီပါဘူး။” ဟု ပြောသည်။ ကျွန်မက လုံးဝ လက်မခံခဲ့ပါ။ ထို့ကြောင့် ကျွန်မက “သူက အလုပ်ကို လက်တွေ့ကျကျမလုပ်နိုင်လို့၊ ကျွန်မက သူ့ကို အစားထိုးလိုက်တာ။ ဒီကိစ္စမျိုးကို အရင်ကလည်း ကျွန်မက ဖြေရှင်းဖူးတယ်။ ရှင်က ဘာသိလို့လဲ။” ဟု ပြောလိုက်သည်။ ကျွန်မက သဘောထား မပြောင်းသည်ကို မြင်တော့၊ သူမလည်း မည်သည့်အရာမျှ မပြောတော့ပါ။ ထို့နောက် တွဲဖက်အကျိုးဆောင်များက ထိုကိစ္စကို သေချာသိအောင်၊ အကဲဖြတ်ဖို့ လုပ်ကြသည်။ ကျွန်မက နည်းလမ်းတကျ မကိုင်တွယ်ခဲ့သည်ကို သူတို့ တွေ့သွားသည်။ အဖွဲ့ခေါင်းဆောင်ကိုလည်း ယခင် နေရာမှာ ပြန်ခန့်သည်။ တာဝန်များကို လွှဲလိုက်ပြောင်းလိုက်နှင့်ဖြစ်သောကြောင့်၊ အဖွဲ့၏အလုပ်ကို အနှောင့်အယှက်ဖြစ်သွားခဲ့သည်။ ထိုအချိန်မှာ ကျွန်မလည်း ရှက်မိလေသည်။ ကိုယ်က စည်းမျဉ်းနှင့်အညီ မလုပ်ခဲ့သည်ကို မြင်ရသည်။ သို့သော်လည်း မိမိကိုယ်ကိုယ် မဆင်ခြင်မိသေးကဲ့သို့၊ သမ္မာတရားကိုလည်း မရှာဖွေမိပါ။

တစ်လလောက်ကြာတော့ အသင်းတော်မှာ အရေးကြီးသည့်အလုပ်တစ်ခု ပေါ်လာသည်။ သင့်တော်သူ တစ်ယောက်ကို ကျွန်မတို့ တွဲဖက်အကျိုးဆောင်များ အဖွဲ့ထဲကနေ ရွေးမည် ဖြစ်သည်။ ကျွန်မ တကယ် စိတ်လှုပ်ရှားမိသည်။ အလုပ်အတွေ့အကြုံနှင့်ပတ်သက်ပါက၊ ကျွန်မက အခြားသူများထက် သာသည်ဟု တွေးရင်းနှင့်၊ ကျွန်မကိုသာ သူတို့ မဲပေးကြမည်ဟု ထင်လိုက်သည်။ မဲရလဒ်များ ထွက်လာသည့်အခါတွင်၊ ကျွန်မ အံ့ဩခဲ့ရသည်။ ရသင့်သည့် မဲအရေအတွက်ကို မရခဲ့ပါ။ တစ်မဲမျှကို မရခဲ့ခြင်း ဖြစ်သည်။ ကျွန်မ အရမ်းစိတ်ပျက်သွားသည်။ ကျွန်မ၏ ကမ္ဘာလေး ပြိုလဲနေပြီဟု ထင်မိသည်။ ဤသည်မှာ မည်သို့ ဖြစ်ရသနည်း။ ကျွန်မက အဘယ့်ကြောင့် အရွေးမခံရသနည်း။ သူတို့မှာ ချင့်ချိန်နိုင်စွမ်း မရှိကြသနည်း။ ကျွန်မလည်း အကြောင်းရင်းကို သိချင်လွန်းသောကြောင့်၊ ကျွန်မမှာ မည်သည့်အားနည်းချက်များ ရှိသနည်းဟု မေးလိုက်သည်။ အစ်မကျိုး ချီတုံချတုံဖြစ်နေသည်ကိုလည်း မြင်မိသောကြောင့်၊ “ကျွန်မကို အရည်အချင်းမမီဘူးလို့ မြင်ထားကြတယ်ဆိုရင်၊ အဲဒီအကြောင်းကို ဆွေးနွေးကြတာပေါ့။” ဟု သူတို့ကို ပြောလိုက်သည်။ ထိုအချိန်ကျမှ သူမကလည်း “ညီမက အထူးသဖြင့် ကိုယ့်ကိုယ်ကိုယ် အမှန်ယူမှတ်တတ်တယ်လို့ အစ်မ ထင်တယ်။ တခြားလူတွေရဲ့ထင်မြင်ချက်တွေကိုလည်း လက်မခံဘူး။ ပြီးတော့ အစ်မတို့ကို ဩဇာတွေပေးတယ်။ ညီမနဲ့ အတူရှိနေတဲ့အချိန်တိုင်း၊ အစ်မ မွန်းကျပ်တယ်။” ဟု ပြောဖို့ သတ္တိရှိသွားသည်။ ထိုအချိန်မှာ အခြားညီအစ်မ တစ်ယောက်ကလည်း “ကျွန်မလည်း အစ်မကို အောင့်အည်းနေရတာပါ။ အစ်မက မာနထောင်လွှား လွန်းတယ်။ ကျွန်မတို့ကိုလည်း အထင်သေးတယ်။ အသင်းတော်ရဲ့အလုပ်ကို လုပ်နိုင်တာ အစ်မတစ်ယောက်ပဲ ရှိသလိုပုံစံမျိုး။ တခြားသူတွေကို လုံးဝ လုပ်နိုင်စွမ်းမရှိဘူးလို့ ထင်တာပါ။” ဟု ဝင်ပြောသည်။ ထိုအချိန်မှာ အစ်မချန်ကလည်း “အစ်မလည်း ညီမကို စိတ်ကြီးဝင်နေတယ်လို့ ထင်တယ်။ ညီမက သမ္မာတရားကို မရှာဖွေဘူး၊ တခြားသူတွေရဲ့ ထင်မြင်ချက်တွေကိုလည်း လက်မခံဘူး။ ညီမပဲ အဆုံးအဖြတ်ပေးနိုင်တယ်လို့ ထင်တယ်။ ကိစ္စအားလုံးကို ညီမချည်းပဲ ဆုံးဖြတ်တတ်တယ်။” ဟု ပြောပြန်သည်။ ကျွန်မနှင့် အလုပ်အတူလုပ်သည့် ညီအစ်မများ အားလုံးက သူတို့ကို ကျွန်မက ကန့်သတ်နေသည်ဟု တစ်ယောက်ပြီးတစ်ယောက် ပြောသွားကြသည်။ ကျွန်မ “ရှင်တို့အားလုံးက ကျွန်မကို မာနထောင်လွှားတယ်၊ ကန့်သတ်တယ်လို့ ပြောတယ်။ ရှင်တို့က ကိုယ့်တာဝန်ကို ကျေပွန်အောင်လုပ်ဖို့ တာဝန်မသိတာကျတော့ ဘာလို့ ဝန်မခံကြတာလဲ။ ရတယ်။ အခုအချိန်ကစပြီး ကျွန်မလည်း တိတ်တိတ်နေတော့မယ်။ ရှင်တို့ကြိုက်သလို လုပ်ကြ။” ဟု စဉ်းစားမိသည်။ ထိုနေ့ ညရောက်တော့၊ ကျွန်မ အိပ်၍မရပါ။ အိပ်ရာထဲ လူးလှိမ့်နေခဲ့သည်။ ကျွန်မက မိမိကိုယ်ကိုယ် လုပ်နိုင်စွမ်းရှိသည်ဟုသာ အမြဲတမ်း ထင်ခဲ့သည်။ ထိုမျှ ဆိုးဝါးမည်ဟု မထင်ခဲ့ပါ။ သူတို့က ကျွန်မကို မာနထောင်လွှားသည်၊ အသိစိတ် မရှိပါဟု မြင်သည်ကို ကျွန်မ လုံးဝ မတွေးမိခဲ့ပါ။ သူတို့ စိတ်ထိခိုက်ပြီး တော်တော် အောင့်အည်းခဲ့ရသည်ကို မည်သူက စဉ်းစားမိခဲ့မည်နည်း။ ကျွန်မလည်း တကယ်ကို ဝမ်းနည်းလာမိသည်။ လူတိုင်းက ကျွန်မကို တော်တော် မနှစ်သက်ကြသောကြောင့်၊ ကျွန်မက လမ်းပေါ်က အမုန်းခံအပယ်ခံ ကြွက်စုတ်တစ်ကောင်ကဲ့သို့ပင် ဖြစ်လေသည်။ ဘုရားသခင်ကလည်း ကျွန်မကဲ့သို့ လူမျိုးကို လုံးဝ ကယ်တင်မည်မဟုတ်ပါ။ ကျွန်မလည်း အပျက်သဘောဆောင်လာသည်။ စိတ်ထဲမှာ မခံစားနိုင်လွန်းသောကြောင့်၊ ဘုရားသခင်ထံ “ဘုရားသခင်၊ ကျွန်မ အရမ်းကို နာကျင်ရပါတယ်။ ဒီကိစ္စကို ဘယ်လို လုပ်ရမှန်း မသိပါဘူး။ ကိုယ်တော့်အလိုကို နားလည်နိုင်အောင် ကျွန်မကို အသိဉာဏ်ဖွင့်ပေးတော်မူပါ။” ဟု မနားတမ်း ဆုတောင်းခဲ့သည်။

နောက်နေ့မနက်ကျတွင် ကျွန်မလည်း ကွန်ပျူတာ ဖွင့်ပြီး၊ ဘုရားသခင်၏နှုတ်ကပတ်တော်များကို နားထောင်မိသည်- “အကြိမ်များစွာ ကျရှုံးခြင်းနှင့် ပြိုလဲကျခြင်းသည် ဆိုးသည့် အရာမဟုတ်သလို၊ ဖော်ထုတ်ခံနေရခြင်းသည်လည်း ဆိုးသည့် အရာ မဟုတ်ပါ။ သင် ကိုင်တွယ်ဖြေရှင်းခံရသည်ဖြစ်စေ၊ ပြုပြင်ခံရသည်ဖြစ်စေ၊ သို့မဟုတ် ဖော်ထုတ်ခံရသည်ဖြစ်စေ၊ ဤအရာကို တစ်ချိန်လုံး သင် မှတ်မိရမည်- ဖော်ထုတ်ခံရခြင်းဆိုသည်မှာ သင်သည် ရှုတ်ချခံနေရခြင်း ဖြစ်သည်ဟု မဆိုလိုပေ။ ဖော်ထုတ်ခံနေရခြင်းသည် ကောင်းမွန်သော အရာတစ်ခု ဖြစ်သည်၊ မိမိကိုယ်ကိုယ် သိရှိရန် ယင်းမှာ သင့်အတွက် အကောင်းဆုံးသော အခွင့်အရေး ဖြစ်သည်။ ယင်းက သင်၏ ဘဝအတွေ့အကြုံတွင် အလှည့်အပြောင်းတစ်ခုကို ယူဆောင်လာနိုင်သည်။ ထိုအရာမရှိဘဲ၊ သင်သည် သင်၏ ဖောက်ပြန်ပျက်စီးခြင်းနှင့်ဆိုင်သော အမှန်တရားကို သိနားလည်ခြင်းသို့ရောက်နိုင်ဖို့ အခွင့်အရေးရော အခြေအနေကိုပါ ပိုင်ဆိုင်လိမ့်မည်မဟုတ်သလို ဆက်စပ်စဉ်းစားရမည့် အကြောင်းအရာကိုလည်း သင်ပိုင်ဆိုင်လိမ့်မည်မဟုတ်။ သင့်အတွင်းရှိ အမှုအရာများ၊ သတိပြုမိဖို့ ခဲယဉ်းပြီး တူးဖော်ဖို့ ခက်ခဲသည့် သင့်အတွင်းရှိ နက်နက်ရှိုင်းရှိုင်း ကွယ်ဝှက်ထားသည့် ထိုရှုထောင့်များအားလုံးကို သင် သိရှိလာနိုင်လျှင်၊ ဤသည်မှာ ကောင်းသော အရာတစ်ခု ဖြစ်သည်။ သင့်ကိုယ်သင် အမှန်တကယ် သိရှိလာနိုင်ခြင်းသည် သင်၏လမ်းများကို ပြုပြင်ပြီး လူသစ်တစ်ဦးဖြစ်လာဖို့ သင့်အတွက် အကောင်းဆုံးသော အခွင့်အရေးဖြစ်သည်၊ ယင်းမှာ သင့်အနေဖြင့် အသက်တာသစ်ကို ရရှိရန် အကောင်းဆုံးသော အခွင့်အရေးဖြစ်သည်။ သင်သည် မိမိကိုယ်ကိုယ် အမှန်တကယ် သိရှိသည်နှင့်တစ်ပြိုင်နက်၊ သမ္မာတရားက တစ်ဦးတစ်ယောက်၏ အသက်ဖြစ်လာသည့်အခါ၊ အမှန်ပင် တန်ဖိုးရှိသည့်အရာဖြစ်သည်ကို သင် တွေ့မြင်နိုင်လိမ့်မည်ဖြစ်ပြီး၊ သမ္မာတရားအတွက် သင် ဆာငတ်လိမ့်မည်ဖြစ်ပြီး စစ်မှန်မှုထဲသို့ သင် ဝင်ရောက်လိမ့်မည်ဖြစ်သည်။ ဤသည်မှာ လွန်စွာ ကြီးမြတ်သည့်အရာတစ်ခု ဖြစ်ပေ၏။ သင်ကျရှုံးသည့်အခါတိုင်း သို့မဟုတ် လဲကျသည့်အခါတိုင်း ဤအခွင့်အရေးကို သင် ဆုပ်ကိုင်နိုင်ပြီး အလွန်စိတ်ထက်သန်စွာ မိမိကိုယ်ကိုယ် ဆင်ခြင်သုံးသပ်ကာ မိမိကိုယ်ကိုယ် စစ်မှန်သည့် သိကျွမ်းမှု ရရှိလျှင်၊ အပျက်သဘောဆောင်ခြင်းနှင့် အားနည်းချက်များကြားတွင်၊ သင်သည် ပြန်ထရပ်နိုင်လိမ့်မည်။ ဤအတိုင်းအတာကို သင်ဖြတ်ကျော်ပြီးသည်နှင့်တစ်ပြိုင်နက်၊ ရှေ့ဆက် ကြီးမားသည့် ခြေလှမ်းကို သင် လှမ်းနိုင်လိမ့်မည်ဖြစ်ပြီး သမ္မာတရား စစ်မှန်မှုထဲသို့ ဝင်ရောက်နိုင်လိမ့်မည်ဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားကို ရရှိရန်၊ သင့်အနေဖြင့် သင့်ဝန်းကျင်ရှိ လူများ၊ ကိစ္စရပ်များနှင့် အမှုအရာများမှ သင်ယူရမည်”) ဘုရားသခင်၏ နှုတ်ကပတ်တော်များက ရင်ထဲမှာ ထိခိုက်လွန်းသောကြောင့်၊ ကျွန်မလည်း မျက်ရည်များသာ ဆက်တိုက်ကျလာမိသည်။ ညီအစ်ကိုမောင်နှမများကို ကျွန်မအပေါ် ပြင်းပြင်းထန်ထန် ကိုင်တွယ်ဖြေရှင်းစေသည့် ဤကဲ့သို့ အခြေအနေကို ချမှတ်သည်မှ၊ ဘုရားသခင်က ကျွန်မကို ဖယ်ရှင်းနေခြင်း မဟုတ်ပါ၊ အရှက်ရအောင် လုပ်ခြင်းလည်း မဟုတ်ပါ။ ထိုအစား ကျွန်မက တကယ်ကို မာနထောင်လွန်း နေသည့်အတွက်၊ ကျွန်မကိုယ်ကျွန်မ ဆင်ခြင်မိအောင်၊ နောင်တရပြီး ပြောင်းလဲအောင်၊ တွန်းအားပေးဖို့အတွက် သတိပေးချက် အနေနှင့် ဘုရားသခင်က ဤသည်ကို အသုံးပြုခဲ့ခြင်း ဖြစ်သည်။ ဘုရားသခင်က ကျွန်မကို ကယ်တင်နေခြင်း ဖြစ်သည်။ ဤသည်ကို နားလည်မိသည့်အခါ၊ လွတ်မြောက်သွားကဲ့သို့ ခံစားရသည်။ ဘုရားသခင်ကိုလည်း နားလည်မိသည်။ မိမိကိုယ်ကိုယ် ဆင်ခြင်ကြည့်ပြီး မိမိအကြောင်းကို သိချင်လာသောကြောင့်၊ ကျွန်မ ဘုရားသခင်ထံ ဆုတောင်းခဲ့သည်။

နောက်တော့ လူသား၏မာနထောင်လွှားပုံအကြောင်း ပြောဆိုထားသည့် ဘုရားသခင်၏နှုတ်ကပတ်တော်များကို ရှာဖတ်မိသည်။ ဘုရားသခင်က ပြောသည်မှာ- “သင်သည် သင့်အတွင်း၌ သမ္မာတရားကို အမှန်တကယ် ပိုင်ဆိုင်ပါက သင်လျှောက်လှမ်းသည့် လမ်းကြောင်းမှာ အလိုအလျောက်မှန်ကန်သော လမ်းကြောင်းဖြစ်လိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ အကယ်၍ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင်၏အတွင်းတွင် တည်ရှိခဲ့ပါက၊ ဘုရားသခင်ကို ဖီဆန်ခြင်းမှ ထိန်းထားဖို့ မဖြစ်နိုင်ပေ။ သင်သည် သူ့ကိုဖီဆန်ရန် လှုံ့ဆော်ခြင်းခံရမည်။ သင်သည် ရည်ရွယ်ချက်ရှိရှိနှင့် ထိုအရာကို ပြုမည်မဟုတ်၊ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ထုတ်ဖော်ကြွားဝါစေလိမ့်မည် ဖြစ်ကာ နောက်ဆုံးတွင် သင့်ကို ဘုရားသခင်၏ နေရာတွင် ထိုင်စေ၍ သင့်ကိုယ်သင်အတွက် သက်သေခံစေလိမ့်မည် ဖြစ်သည်။ အဆုံးတွင် သင်သည် အကိုးကွယ်ခံရဖို့ရန် မိမိကိုယ်ပိုင် စိတ်ကူးများ၊ မိမိကိုယ်ပိုင် အတွေးအခေါ်နှင့် မိမိကိုယ်ပိုင် အယူအဆများကို သမ္မာတရားများအဖြစ် ပြောင်းလဲလိမ့်မည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် မည်မျှများပြားလှသော ဒုစရိုက်မှုကို ပြုကြသည်ကို ကြည့်လော့။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) “မာနထောင်လွှားခြင်းသည် လူသား၏ ဖောက်ပြန်ပျက်စီးသော စိတ်သဘောထား၏ အရင်းအမြစ် ဖြစ်သည်။ လူတို့သည် ပို၍ မာနထောင်လွှားလေ သူတို့သည် ဘုရားသခင်ကို ပို၍ဆန့်ကျင်လေ ဖြစ်တတ်သည်။ ဤပြဿနာက အဘယ်မျှ ဆိုးရွားလိုက်သနည်း။ မာနထောင်လွှားသော စိတ်သဘောထားနှင့် လူတို့သည် အခြားလူတိုင်းကို သူတို့၏အောက်၌ ရှိသည်ဟု ယူဆကြသည့်အပြင်၊ အဆိုးဆုံးမှာ သူတို့သည် ဘုရားကိုပင် တင်စီးနေကြလေသည်။ အချို့လူတို့သည် အပြင်ပန်းတွင် ဘုရားသခင်၌ ယုံကြည်သက်ဝင်ပြီး သူ့ကို လိုက်လျှောက်ကြသည့်ပုံ ပေါ်သော်လည်း၊ သူတို့သည် သူ့ကို ဘုရားသခင်အဖြစ် လုံးဝမဆက်ဆံကြချေ။ သူတို့သည် သမ္မာတရားကို ပိုင်ဆိုင်ထားသည်ဟု အမြဲထင်မြင်ကြပြီး မိမိကိုယ်ကိုယ် အလွန်အထင်ကြီးတတ်ကြသည်။ ဤသည်မှာ မာနထောင်လွှားသော စိတ်သဘောထား၏ အနှစ်သာရနှင့် အရင်းအမြစ်ဖြစ်ပြီး၊ ယင်းက စာတန်ထံမှ လာလေသည်။ ထို့ကြောင့် မာနထောင်လွှားခြင်း ပြဿနာကို ဖြေရှင်းရမည်။ လူတစ်ဦးသည် အခြားလူများထက် ပိုသာသည်ဟူသော ထင်မြင်ချက်မှာ အသေးအဖွဲကိစ္စ ဖြစ်သည်။ အရေးပါသောအချက်မှာ လူတစ်ဦး၏ မာနထောင်လွှားသော စိတ်သဘောထားက ဘုရားသခင်၊ သူ၏အုပ်ချုပ်မှုနှင့် သူ၏စီမံချက်များအပေါ် နာခံခြင်းမှ သူ့ကို ဟန့်တားနေခြင်းပင် ဖြစ်သည်၊ ထိုကဲ့သို့သောသူသည် အခြားသူများအပေါ် အာဏာရှိရေးအတွက် ဘုရားသခင်နှင့်ယှဉ်ပြိုင်လိုစိတ် အမြဲရှိနေသည်။ ထိုကဲ့သို့သောလူက ဘုရားသခင်အားချစ်ခြင်း သို့မဟုတ် သူ့အားနာခံခြင်းကို မဆိုထားနှင့်၊ ဘုရားသခင်အား ကြောက်ရွံ့ခြင်း စိုးစဉ်းမျှ မရှိပေ။” (ဘုရားသခင်၏ မိတ်သဟာယဖွဲ့ခြင်း) ဘုရားသခင်၏ နှုတ်ကပတ်တော်များကို ဖတ်ရင်းနှင့် စိတ်ထဲမှာ မသက်မသာ ဖြစ်သည်၊ ကြောက်လည်း ကြောက်မိသည်။ ကျွန်မက မာနထောင်လွှားမှုထဲမှာ ရှင်သန်နေခဲ့ခြင်း ဖြစ်သည်။ လူများကို ချုပ်ချယ်ကန့်သတ်ပြီး ဒုက္ခပေးရုံတင်မကဘဲ၊ ဟိုးအစမှာကတည်းက ကျွန်မ၏ စိတ်နှလုံးထဲမှာ ဘုရားသခင်အတွက်နေရာ မရှိခဲ့ခြင်း ဖြစ်သည်။ ကျွန်မက သူ့ကို အချိန်မရွေး ခုခံတတ်နေခြင်း ဖြစ်သည်။ ကျွန်မ၏ ခေါင်းဆောင် တာဝန်နှင့်ပတ်သက်ပြီး စဉ်းစားကြည့်သည်။ မိမိမှာ အရည်အချင်းအနည်းငယ် ရှိသည့်အတွက်၊ ငါက တော်သည်ဟု မိမိကိုယ်ကိုယ် အရမ်းအထင်ကြီးစိတ် ဖြစ်ခဲ့သည်။ အခြားသူများနှင့် အလုပ်အတူလုပ်သည့်အခါ၊ ကျွန်မက သာသည်ဟု အမြဲတမ်း ထင်နေသောကြောင့်၊ သူတို့ကို ချုပ်ချယ်ပြီး ဆရာကြီး လုပ်မိသည်။ တစ်ယောက်ယောက်မှာ အယူအဆ တစ်ခုရှိပါက၊ ကျွန်မက သမ္မာတရား၏အဆုံးအမများကို လုံးဝ မရှာဖွေခဲ့ပါ။ ကျွန်မက အတွေ့အကြုံရှိပြီး၊ အကြောင်းကိစ္စများကို သေချာမြင်တတ်သောကြောင့်၊ လူများကို ကျွန်မ ဖြစ်စေချင်သကဲ့သို့ လုပ်ခိုင်း၍ ရသည်ဟုသာ ထင်ခဲ့သည်။ မိမိအမြင်ကိုသာ မှန်သည် စံပြဖြစ်သည်ဟု မြင်ပြီး၊ ကျန်သည့်သူများအားလုံးက ယင်းကို နာခံရမည် ဖြစ်သည်။ တခြားသူများ သူတို့ကိုယ်သူတို့ မဖော်ပြနိုင်တော့သည့်အထိ ငါက ချုပ်ချယ်ခဲ့သည်ကို စဉ်းစားကြည့်တော့ ကြောက်စရာပင် ဖြစ်သည်။ သို့သော်လည်း ကျွန်မက လုံးဝ သတိမမူမိခဲ့ပါ။ အခြားသူများကို ကိုယ်နှင့် တစ်သဘောတည်းဟုပင် ထင်နေခဲ့သည်။ ကျွန်မကိုယ်ကျွန်မ အရမ်း အထင်ကြီးမိသည့်စိတ်နှင့်၊ မိမိကိုယ်ကိုယ် ညီအစ်ကိုမောင်နှမများ၏အထက်မှာ ထားလိုက်သည့်အတွက်၊ အဖွဲ့ခေါင်းဆောင်တစ်ယောက်ကို သူတို့နှင့် မတိုင်ပင်ဘဲ၊ အစားထိုးမိသည့်အထိ ဖြစ်သွားသည်။ အစ်မတစ်ယောက်က ဤကိစ္စကို ပြောလာတော့လည်း၊ ကျွန်မက လက်မခံဘဲ အချေအတင် ပြန်ပြောသည်။ ကျွန်မက မာနထောင်လွှား လွန်းခဲ့သည်ကို မြင်ခဲ့မိသည်။ ကျွန်မမှာ ဘုရားသခင်ကို ကြောက်ရွံ့မှု လုံးဝ မရှိခဲ့ပါ၊ ဘုရားသခင့်အိမ်တော်၏အလုပ်ကို အကျိုးပြုခြင်း ရှိမရှိကိုလည်း ထည့်မစဉ်းစားခဲ့ပါ။ ကျွန်မက တစ်ဖက်သတ် ထင်တိုင်းကြဲပြီး ပြုမူခဲ့သောကြောင့်၊ ဘုရားသခင်၏အိမ်တော်ကို ထိခိုက်စေခဲ့သည်၊ အသင်းတော်၏ အလုပ်ကိုလည်း မိမိ၏မာနထောင်လွှားသည့် သဘာဝနှင့် နှောင့်ယှက်မိခဲ့သည်၊ မိမိညီအစ်ကိုမောင်နှမများကိုလည်း အများကြီး နစ်နာစေခဲ့ပါသည်။ ယင်းက မည်သို့များ မိမိအလုပ်တာဝန်ကို ကျေပွန်ခဲ့ခြင်းဖြစ်မည်နည်း။ ကျွန်မက မိမိအလုပ်အတွက် တာဝန်သိသည်ဟုသာ ထင်ခဲ့သည်။ တကယ်တော့ ကျွန်မက အာဏာအတွက် မိမိလောဘကို ပြည့်အောင် ကြိုးစားခဲ့သည့် အာဏာရှင်တစ်ယောက်သာ ဖြစ်လေသည်။ ကျွန်မက ဘုရားကို ခုခံနေခဲ့ခြင်း ဖြစ်သည်။ နောက်ပိုင်းမှာ မိမိကိုယ်ကိုယ် ထပ်ခါထပ်ခါ မေးမိသည်။ ကျွန်မက ဒုစရိုက်လမ်းကို ခြေချမိလောက်အောင် မည်သို့များ မာနထောင်လွှားလွန်းခဲ့သနည်း။ သေချာဆင်ခြင်ကြည့်တော့မှ ကျွန်မ သဘောပေါက်မိသည်၊ “ကောင်းကင်နှင့်မြေကြီးတစ်လျှောက်လုံးတွင် ငါသည်သာ ငါ၏အရှင်သခင်ဖြစ်၏၊” “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်၊” တို့ကဲ့သို့ ဆိုးယုတ်သည့် အဆိပ်များက ကျွန်မကို ထိန်းချုပ်ထားသောကြောင့်၊ ကျွန်မက ငယ်ငယ်လေး ကတည်းက လိုက်ပြီး ဆရာလုပ်တတ်လာခဲ့ခြင်း ဖြစ်သည်။ ကျွန်မပြောသည်ကို အခြားသူများ နားထောင်အောင်၊ အာရုံစိုက်အောင်၊ ကျွန်မကို ဝန်းရံအောင်သာ အမြဲ ကြိုးစားမိသည်။ ယင်းက အများ၏အာရုံစိုက်မှုကို ခံရဖို့ တစ်ခုတည်းသောနည်းလမ်းဖြစ်ပြီး၊ ထိုကဲ့သို့ နေထိုင်ခြင်းကသာ တန်ဖိုးရှိသည်ဟု ထင်ခဲ့သည်။ ကျွန်မက ဤကဲ့သို့ ဆိုးယုတ်သည့်အဆိပ်များနှင့် အမြဲတမ်း နေထိုင်ခဲ့၍၊ ကျွန်မ၏မာနထောင်လွှားမှုက ထိန်းမရဖြစ်ခဲ့သည့်အပြင်၊ လူ့သဘာဝလည်း မရှိခဲ့သည်ကို ကျွန်မ အခုတော့ သိပြီဖြစ်သည်။ ကျွန်မက လူများကို ကန့်သတ်ချုပ်ချယ်ပြီး ဒုက္ခပေးခဲ့ရုံမကပါ၊ အသင်းတော်၏အလုပ်ကိုပါ နှောင့်ယှက်မိခဲ့သည်။ ထိုအချိန်မှသာ “ကောင်းကင်နှင့်မြေကြီးတစ်လျှောက်လုံးတွင် ငါသည်သာ ငါ၏အရှင်သခင်ဖြစ်၏၊” “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်၊” ဟူသည့် ယုံကြည်ချက်မျိုးများက စာတန်၏အဆိပ်များ ဖြစ်သည်ကို ကျွန်မ နားလည်မိသည်။ ယင်းတို့က ယုတ်ညံ့ပြီး အဓိပ္ပာယ်မရှိသည့်အပြင်၊ ကျွန်မတို့ကို ဒုက္ခပေးပြီး အကျင့်ပျက်စေခြင်းသာ ရှိသည်။ အခြားသူများထက် သာပြီး ချီးကျူးခံရသည်မှာ ကျေနပ်စရာဟု ကျွန်မ အမြဲတွေးခဲ့ဖူးသည်။ နောက်တော့မှ ကျွန်မက ဆိုးယုတ်သည့်အဆိပ်များနှင့် နေထိုင်မိ၍ တစ္ဆေသရဲကဲ့သို့ ဖြစ်ခဲ့ရမှန်း နားလည်မိခြင်း ဖြစ်သည်။ မည်သူကမျှ ကျွန်မအနားကို မလာချင်တော့ပါ။ လူများက ကျွန်မကို ရွံခဲ့ကြကဲ့သို့၊ ဘုရားသခင်ကလည်း ရွံသွားခဲ့ခြင်း ဖြစ်သည်။ ဤအရာများက စာတန်၏အဆိပ်များနှင့် နေထိုင်မိ၍ ရခဲ့သည့် ခါးသီးသည့် အသီးများ ဖြစ်ပါသည်။ ဘုရားသခင်နှင့် တစ်တန်းတည်းဖြစ်အောင် ကြိုးစားခဲ့သည့် ကောင်းကင်တမန်မင်းဆိုပါက၊ မည်မျှ မာနထောင်လွှားခဲ့မည်ကို စဉ်းစားကြည့်သည်။ ဤသည်မှာ ဘုရားသခင်၏စိတ်သဘောထားကို ပုန်ကန်ပြစ်မှားခြင်း ဖြစ်သောကြောင့်၊ ဘုရားသခင်က သူ့ကို ကျိန်ဆိုပြီး၊ လေထဲကို ပစ်ချလိုက်ခြင်း ဖြစ်လေသည်။ ကျွန်မလည်း အခြားသူများကို ချုပ်ချယ်ခြင်း၊ ကိုယ်ပြောသည့်အရာကိုသာ နားထောင်စေလိုခြင်းနှင့် မာနထောင်လွန်းခဲ့သည်။ ဤသည်မှာ ကောင်းကင်တမန်မင်း၏ စိတ်သဘောထားနှင့် တူသည် မဟုတ်ပါလား။ ထိုကဲ့သို့စိတ်သဘောထားနှင့် နေထိုင်ခြင်းက မည်မျှ ကြောက်ဖို့ကောင်းသည်ကို၊ နောက်ဆုံးမှ ကျွန်မ နားလည်ခဲ့ခြင်း ဖြစ်သည်။ ကျွန်မ မည်သည့်အရာ လုပ်နေမိသည်ကို ဘုရားသခင်ကသာ မပြခဲ့ပါက၊ မိမိအလုပ်တာဝန်ကို မာနထောင်လွှားစိတ်နှင့် လုပ်မိနေဦးမည် ဖြစ်သည်။ ကျွန်မကြောင့် ထိခိုက်နစ်နာခြင်းများလည်း ပို၍များပြီး၊ နောက်ဆုံးမှာ ဘုရားသခင်၏စိတ်သဘောထားကို ပုန်ကန်ပြစ်မှားမိမည် ဖြစ်သည်။ ကျွန်မလည်း နောက်ဆုံး နားလည်သွားသည့်အခါ၊ အနန္တတန်ခိုးရှင် ဘုရားသခင်ထံ “ဘုရားသခင်၊ ကျွန်မ မာနထောင်လွှားမှုထဲမှာ မနေထိုင်ချင်တော့ပါဘူး။ ကျွန်မရဲ့မာနထောင်လွှားစိတ်ကို ဖြေရှင်းဖို့ သမ္မာတရားကို ရှာဖွေချင်ပါတယ်၊ အမှန်တကယ် နောင်တရချင်ပါတယ်။” ဟု ဆုတောင်းသည်။

နောက်တော့ ဤကျမ်းပိုဒ်ကို ကျွန်မ ဖတ်မိသည်၊ “မာနထောင်လွှားသောသဘာဝက သင့်ကို ခေါင်းမာစေသည်။ လူတို့က ဤခေါင်းမာသော စိတ်သဘောထား ရှိသောအခါ သူတို့သည် တစ်ဇွတ်ထိုးလုပ်တတ်သည် မဟုတ်လော။ သို့ပြုလျှင် သင်သည် သင်၏တစ်ဇွတ်ထိုးလုပ်တတ်ခြင်းကို မည်သို့ဖြေရှင်းသနည်း။ သင်၌ စိတ်ကူးတစ်ခုရှိသောအခါ ဤကိစ္စအကြောင်း သင်ထင်မြင်ယုံကြည်သည့်အရာကို သင်ထုတ်ပြောသည်၊ ထို့နောက် ထိုအကြောင်းကို လူတိုင်းအား သင်ပြောပြသည်။ ပထမဦးစွာ သင့်အမြင်ကို သင်မီးမောင်းထိုးပြပြီး သမ္မာတရားကို ရှာဖွေနိုင်သည်။ ဤသည်မှာ ဤတစ်ဇွတ်ထိုးလုပ်ခြင် စိတ်သဘောထားကို အောင်နိုင်ရန်အတွက် လက်တွေ့လုပ်ဆောင်ရမည့် ပထမအဆင့်ဖြစ်သည်။ ဒုတိယအဆင့်မှာ ကွဲလွဲသော ခံယူချက်ကို အခြားလူတို့က ဖွင့်ဟလာသောအခါ ဖြစ်ပေါ်လေသည်- ထင်ရာမြင်ရာနှင့် မဆင်မခြင်လုပ်ခြင်းမှ ရှောင်ကြဉ်ရန် မည်သည့် လက်တွေ့လုပ်ဆောင်မှုကို သင်ထားရှိနိုင်သနည်း။ သင်သည် ဦးစွာ နှိမ့်ချခြင်းသဘောထား ရှိရမည်၊ သင်က မှန်ကန်သည်ဟု ယုံကြည်သောအရာကို ဘေးဖယ်ထားရမည်ဖြစ်ပြီး လူတိုင်းကို မိတ်သဟာယပြုရန် အခွင့်ပေးရမည် ဖြစ်သည်။ သင်၏နည်းလမ်းက မှန်ကန်သည်ဟု သင်ယုံကြည်လျှင်ပင်၊ ယင်းကို ထပ်တလဲလဲ မလျှော့တမ်း မပြောသင့်ပေ။ ပထမအနေဖြင့် ၎င်းသည် ရှေ့တစ်လှမ်းတက်ခြင်းမျိုး ဖြစ်သည်။ ယင်းက သမ္မာတရားကို ရှာဖွေခြင်း၊ သင့်ကိုယ်သင် ငြင်းပယ်ခြင်းနှင့် ဘုရားသခင်၏အလိုတော်ကို ဖြည့်ဆည်းခြင်းဟူသော သဘောထားကို ပြသသည်။ သင့်တွင် ဤသဘောထား ရှိသောအခါ၊ သင်သည် သင့်ကိုယ်ပိုင် ခံယူချက်ကို မစောင့်ထိန်းတော့သည်နှင့် တစ်ပြိုင်နက်၊ ဆုတောင်းတော့သည်။ သင်သည် အမှားနှင့်အမှန်ကို မသိသောကြောင့် အကောင်းဆုံး၊ အသင့်တော်ဆုံး ပြုလုပ်ရမည့်အရာကို ထုတ်ဖော်ရန်နှင့် ပြောပြရန် သင်က ဘုရားသခင်ကို အခွင့်ပေးသည်။ အယောက်တိုင်းက မိတ်သဟာယတွင် ပါဝင်လာကြသောအခါ သန့်ရှင်းသော ဝိညာဉ်တော်က သင့်အား ဉာဏ်အလင်း အားလုံးကို ယူဆောင်လာပေးသည်။” (ဘုရားသခင်၏ မိတ်သဟာယဖွဲ့ခြင်း) လက်တွေ့လုပ်ဆောင်ဖို့လမ်းကို ဘုရားသခင်၏ နှုတ်ကပတ်တော်များထဲမှာ တွေ့လိုက်ခြင်း ဖြစ်သည်။ မည်သည့်ကိစ္စဖြစ်ပါစေ၊ ကျွန်မအနေနှင့် ဘုရားသခင်အပေါ် ကြောက်ရွံ့နာခံခြင်းကို မဖြစ်မနေ ထိန်းသိမ်းထားရမည်ကို သိလိုက်သည်။ ကျွန်မအနေနှင့် ဆုတောင်းရမည်၊ သမ္မာတရားကို ရှာဖွေရမည်။ ပြီးလျှင် အားလုံး အတူတူ ဆုံးဖြတ်နိုင်အောင်၊ ညီအစ်ကိုမောင်နှမများနှင့် ဆွေးနွေးပြီး မိတ်သဟာယပြုရမည်။ ကိုယ်က မှန်သည်ထင်လျှင်ပင်၊ မိမိကိုယ်ကိုယ် သတိရှိရှိနှင့် ငြင်းပယ်ပြီး စွန့်လွှတ်ရမည်။ ညီအစ်ကိုမောင်နှမများ ပြောသည်ကို နားထောင်ရမည်။ ပြီးလျှင် အသင်းတော်အတွက် မည်သည့်အရာက အကျိုးရှိဆုံး ဖြစ်သည်၊ စည်းမျဉ်းနှင့်အညီဆုံး ဖြစ်သည်ကို ကြည့်ရမည်။ ထိုနောက်ပိုင်း စည်းဝေးပွဲတစ်ခုမှာ၊ ကျွန်မလည်း မိမိညီအစ်ကိုမောင်နှမများကို ရင်ဖွင့်လိုက်သည်။ ကျွန်မကြောင့် သူတို့ ချုပ်ချယ်ခံရပြီး ထိခိုက်ခဲ့ရခြင်းများအတွက် တောင်းပန်လိုက်သည်။ သူတို့ကလည်း ဤကိစ္စကို အရမ်းကြီး စိတ်ဆိုးမပြကြပါ။ ကျွန်မကို ပွင့်ပွင့်လင်းလင်း ပြောပြကြသည့်အခါ၊ ကျွန်မလည်း စိတ်ထဲမှာ တော်တော် ပေါ့သွားသည်။ ထိုနောက်ပိုင်း အလုပ်နှင့်ပတ်သက်ပြီး ဆွေးနွေးကြပါက၊ အခြားသူများကို သူတို့၏အမြင်များ ဖော်ပြခိုင်းသည်။ ထင်မြင်ချက်များ ပေါ်လာပါက၊ အားလုံး သဘောတူသည့်အထိ ကျွန်မတို့ မိတ်သဟာယပြုသည်။ တဖြည်းဖြည်းနှင့် အယောက်တိုင်းက ကျွန်မကြောင့် အောင့်အည်းရခြင်းကို မခံစားမိကြတော့ပါ။ အားလုံး၏ အခြေအနေကလည်း အများကြီး ပို၍ သဟဇာတဖြစ်လာသည်။

တစ်ရက်မှာ ကျွန်မက ညီအစ်မတစ်ယောက်နှင့် အလုပ်အကြောင်း ဆွေးနွေးသည်။ သူက အသင်းတော်ထဲက ဤချို့ပြဿနာများကို ခေါင်းဆောင်များထံ ပြောဖို့ စာတစ်စောင် ရေးထားသည်ဟု ပြောလာသည်။ ကျွန်မတို့ တာဝန်များမှာ ရှိခဲ့ဖူးသည့် ပြဿနာများနှင့်၊ ယင်းတို့ကို ကျွန်မတို့ မည်သို့တွေ့ကြုံခဲ့ရသည်တို့ဖြစ်သည်။ ဤသည်ကို ကြားသည့်အခါ မာနထောင်လွှားသည့် ကျွန်မ၏ စိတ်သဘောထားက ပြန်ပေါ်သွားသည်။ စိတ်ထဲမှာလည်း “ငါတို့တွေ ပြောဆိုကြတာ လုံလောက်ပြီလေ။ ဘာလို့ စာရေးပြောဦးမှာလဲ။” ဟု တွေးမိသည်။ ကျွန်မ သူမကို အပြစ်တင်ဖို့လုပ်စဉ်တွင်၊ ယခင်က ကျွန်မ ဆိုးဆိုးဝါးဝါး မာနထောင်လွှားခဲ့ဖူးသည်ကို ပြန်သတိရသွားသည်။ အခြားသူများကို ကျွန်မ ပြောသည့်အရာကိုသာ အမြဲ နားထောင်စေချင်ခဲ့သည်။ ထိုကြောင့် လူတိုင်းက ချုပ်ချယ်ခံရသကဲ့သို့ ဖြစ်ခဲ့သည်။ ကျွန်မလည်း လူသားပုံသဏ္ဌာန်တစ်ခုနှင့် မနေထိုင်ဖြစ်ခဲ့ပါ။ ထို့ကြောင့် ကျွန်မ မိမိကိုယ်ကိုယ် ပစ်ပယ်ပြီး၊ ဘုရားသခင်ထံ ဆုတောင်းသည်၊ မိမိ၏မာနထောင်လွှားမှုနှင့် မနေထိုင်ချင်တော့ပါ၊ သမ္မာတရားကိုသာ လက်တွေ့လုပ်ဆောင်ချင်သည်။ နောက်တော့မှ ဤညီအစ်မက ကျွန်မတို့၏ ခေါင်းဆောင်များထံ ဆက်သွယ်ပြောဆိုဖို့ တာဝန်ကို ယူလိုက်သည်မှာ မည်မျှ ကောင်းသည်ကို ကျွန်မ နားလည်သွားသည်။ ထို့ကြောင့် သူမ၏စာကို ပိုကောင်းအောင် ကူညီမည်ဟု ဆုံးဖြတ်လိုက်သည်။ ဤကဲ့သို့နားလည်ပြီးပြီးချင်း ကျွန်မ၏လေသံက ချက်ချင်း ပျော့ပျောင်းသွားသည်။ ပြီးလျှင် ကျွန်မတို့မှာ ရှိနေသည့် ပြဿနာများကို သူမနှင့် ပြောဆိုနိုင်သွားသည်၊ သူမ၏ အမြင်များကိုလည်း နားထောင်ပေးလိုက်နိုင်သည်။ အချို့နေရာများမှာ သူမက လွဲနေသကဲ့သို့ဖြစ်နေသည်ဟု ထင်မိသော်လည်း၊ သူမကို မဝေဖန်မိအောင် ထိန်းလိုက်သည်။ မပြောမီ အရင် စဉ်းစားကြည့်လိုက်ကာ၊ နောက်မှ သူမ ပြောသည့် အချို့အကြောင်းများက ကျွန်မ ယခင်က လုံးဝ မစဉ်းစားမိခဲ့သည့်အရာများ ဖြစ်သည်ကို တွေ့လာသည်။ ကျွန်မ အနည်းငယ် ရှက်မိသည်။ ကျွန်မက မာနထောင်လွှားပြီး၊ ညီအစ်ကိုမောင်နှမများကို သူတို့ တာဝန်များမှာ သေချာ မလုပ်နိုင်အောင် ချုပ်ချယ်ခဲ့မိခြင်းကို မြင်မိပြီဖြစ်သည်။ တကယ်တော့ သူတို့အားလုံးမှာ အားသာချက်များ ရှိကြသည်။ သူတို့သာ ကျွန်မနှင့်တွဲပြီး အလုပ်မလုပ်ခဲ့ကြပါက၊ တာဝန်များကို ကျွန်မဘာသာ ကျေပွန်အောင် လုပ်နိုင်ခဲ့မည် မဟုတ်ပါ။ ထို့နောက်မှာ ကျွန်မတို့ နှစ်ယောက်ပေါင်းပြီး ပြဿနာများကို အကျဉ်းချုပ် ရေးကြသည်။ ပြီးလျှင် စာကို အချောသပ်ပြီး ပို့လိုက်သည်။ နောက်ပိုင်းတွင် အလုပ်များ လုပ်ကြရင်း၊ ကျွန်မ၏ မာနထောင်လွှားသည့် သဘာဝက အလိုလို ပေါ်လာပါက၊ ကျွန်မလည်း ဘုရားသခင်ကို သတိရှိရှိနှင့် ဆုတောင်းသည်။ အခြားသူများနှင့်လည်း ပို၍ မိတ်သဟာယပြုရင်းနှင့်၊ မိမိကိုယ်ကိုယ် ပစ်ပယ်လိုက်သည်။ ကျွန်မတို့ကြား ဆက်ဆံရေးကလည်း အများကြီး ပိုကောင်းသွားသည်။ အထူးသဖြင့် ကျွန်မလည်း စိတ်ထဲမှာ ငြိမ်းချမ်းပြီး ပေါ့ပါးသွားသည်။ မိမိတာဝန်ကို ထိုပုံစံနှင့် လုပ်ဆောင်ခြင်းက အကောင်းဆုံးဖြစ်သည်ဟု ခံစားမိသည်။ ကျွန်မကဲ့သို့ မာနထောင်လွှားလွန်းသည့်လူက အနည်းငယ်လေး ပြောင်းလဲသွားသည်မှာ၊ တကယ်ကို ဘုရားသခင်၏ တရားစီရင်ခြင်းနှင့် တွေ့ကြုံလိုက်ရသည့် ရလဒ်ဖြစ်ပါသည်။


၆၄။ မာနထောင်လွှားခြင်းသည် ကျရှုံးခြင်းမတိုင်မီ လာ၏

ရှင်းဂျီး တရုတ်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “မာနထောင်လွှားခြင်းသည် လူသား၏ ဖောက်ပြန်ပျက်စီးသော စိတ်သဘောထား၏ အရင်းအမြစ်ဖြစ်သည်။ လူတို့သည် ပို၍ မာနထောင်လွှားလေ သူတို့သည် ဘုရားသခင်ကို ပို၍ဆန့်ကျင်လေ ဖြစ်တတ်သည်။ ဤပြဿနာက အဘယ်မျှ ဆိုးရွားလိုက်သနည်း။ မာနထောင်လွှားသော စိတ်သဘောထားနှင့် လူတို့သည် အခြားလူတိုင်းကို သူတို့၏အောက်၌ ရှိသည်ဟု ယူဆကြသည့်အပြင်၊ အဆိုးဆုံးမှာ သူတို့သည် ဘုရားကိုပင် တင်စီးနေကြလေသည်။ အချို့လူတို့သည် အပြင်ပန်းတွင် ဘုရားသခင်၌ ယုံကြည်သက်ဝင်ပြီး သူ့ကို လိုက်လျှောက်ကြသည့်ပုံ ပေါ်သော်လည်း၊ သူတို့သည် သူ့ကို ဘုရားသခင်အဖြစ် လုံးဝမဆက်ဆံကြချေ။ သူတို့သည် သမ္မာတရားကို ပိုင်ဆိုင်ထားသည်ဟု အမြဲထင်မြင်ကြပြီး မိမိကိုယ်ကိုယ် အလွန်အထင်ကြီးတတ်ကြသည်။ ဤသည်မှာ မာနထောင်လွှားသော စိတ်သဘောထား၏ အနှစ်သာရနှင့် အရင်းအမြစ်ဖြစ်ပြီး၊ ယင်းက စာတန်ထံမှ လာလေသည်။ ထို့ကြောင့် မာနထောင်လွှားခြင်း ပြဿနာကို ဖြေရှင်းရမည်။ လူတစ်ဦးသည် အခြားလူများထက် ပိုသာသည်ဟူသော ထင်မြင်ချက်မှာ အသေးအဖွဲကိစ္စ ဖြစ်သည်။ အရေးပါသောအချက်မှာ လူတစ်ဦး၏ မာနထောင်လွှားသော စိတ်သဘောထားက ဘုရားသခင်၊ သူ၏အုပ်ချုပ်မှုနှင့် သူ၏စီမံချက်များအပေါ် နာခံခြင်းမှ သူ့ကို ဟန့်တားနေခြင်းပင် ဖြစ်သည်၊ ထိုကဲ့သို့သောသူသည် အခြားသူများအပေါ် အာဏာရှိရေးအတွက် ဘုရားသခင်နှင့်ယှဉ်ပြိုင်လိုစိတ် အမြဲရှိနေသည်။ ထိုကဲ့သို့သောလူက ဘုရားသခင်အားချစ်ခြင်း သို့မဟုတ် သူ့အားနာခံခြင်းကို မဆိုထားနှင့်၊ ဘုရားသခင်အားကြောက်ရွံ့ခြင်း စိုးစဉ်းမျှ မရှိပေ။” (ဘုရားသခင်၏ မိတ်သဟာယဖွဲ့ခြင်း) ဘုရားသခင်၏ ဤနှုတ်ကပတ်တော်များကို ဖတ်မိတော့၊ ယခင်က ကျွန်မ ကြုံခဲ့ရသည့်အရာတစ်ခုကို ပြန်သတိရသည်။ ထိုအချိန်က ကျွန်မက တကယ်ကို မာနထောင်လွှားပြီး၊ မိမိကိုယ်ကိုယ် အမှန်ထင်ခဲ့သည်။ ကျွန်မက နှစ်များ တော်တော်ကြာသည့်အထိ အသင်းတော်ခေါင်းဆောင် တစ်ယောက် ဖြစ်ခဲ့သည်။ အချို့အလုပ်လေးများ ပြီးမြောက်ခဲ့ခြင်း ရှိသည်။ အနည်းငယ်လည်း ဆင်းရဲဒုက္ခခံခဲ့သည်။ မိမိအလုပ်တာဝန်ထဲက လက်တွေ့ကျသည့် အချို့ကိစ္စများကိုလည်း ဖြေရှင်းနိုင်ခဲ့သည်။ ထို့ကြောင့် ကျွန်မက ဤအရာများအားလုံးကို မိမိအားသာချက်အနေနှင့် အသုံးချခဲ့သည်။ မည်သူ့ကိုမျှ ခေါင်းထဲ မထည့်ခဲ့ပါ။ နောက်တော့မှ ကျွန်မလည်း ကိုင်တွယ်ဖြေရှင်းခြင်း ခံရသည်၊ ဆုံးမပဲ့ပြင်ခံခဲ့ရသည်။ ပြီးတော့ ဘုရားသခင်၏ နှုတ်ကပတ်တော်များ၏ တရားစီရင်မှုနှင့် ထုတ်ဖော်မှုများမှတစ်ဆင့်၊ ကျွန်မ၏ မာနထောင်လွှားသည့် သဘာဝကို နောက်ဆုံးမှာ နားလည်မှုအချို့ ရခဲ့သည်။ နောင်တများ ရပြီး၊ မိမိကိုယ်ကိုယ် မုန်းတီးမိခဲ့သည်။ သမ္မာတရားကို လက်တွေ့လုပ်ဆောင်ခြင်းကိုလည်း စပြီး အာရုံစိုက်ခဲ့သည်။ အပြောင်းအလဲအချို့ကိုလည်း ကြုံခဲ့ရပါသည်။

၂ဝ၁၅ခုနှစ်မှာ ကျွန်မက အသင်းတော်တစ်ခု၏ ခေါင်းဆောင်ပိုင်း ရာထူးတစ်ခုကို ယူခဲ့ပါသည်။ အစ်မလီက ကျွန်မနှင့်အတူ တွဲလုပ်သည်။ သူမက ခေါင်းဆောင် တစ်ယောက်အဖြစ် စပြီး တာဝန်ယူခါစ ဖြစ်ပါသည်။ သင်းထောက်များနှင့် အဖွဲ့ခေါင်းဆောင်များက ယုံကြည်ခြင်းမှာ သက်ဝင်ခါစများ ဖြစ်သောကြောင့်၊ သမ္မာတရားကို သူတို့ မိတ်သဟာယပြုသည်မှာ နည်းနည်း မလေးနက်ပါ။ ကျွန်မက “ငါက ယုံကြည်သူတစ်ယောက် ဖြစ်ခဲ့တာ သူတို့အားလုံးထက် ကြာနေပြီ။ ခေါင်းဆောင်တစ်ယောက် ဖြစ်တာလည်း နည်းနည်းတော့ ကြာပြီ။ ဒီအသင်းတော်မှာ အရေးပါတဲ့နေရာကို ငါ ယူမှဖြစ်တော့မယ်။ အတွေ့အကြုံက စကားပြောတယ် ဆိုတာကို အားလုံး မြင်စေရမယ်။” ဟု စဉ်းစားမိသည်။ ထို့ကြောင့် ကျွန်မက မည်သည့်ကိစ္စမှာမဆို ရှေ့မှ ဦးဆောင်သည်။ ညီအစ်ကိုမောင်နှမ တစ်ယောက်ယောက် အားနည်းနေသည် ဖြစ်စေ၊ သူတို့အလုပ်မှာ အခက်အခဲများ ရှိနေသည်ဖြစ်စေ၊ အသင်းတော်အလုပ်မှာ နှောင့်နှေးနေသည်ဖြစ်စေ၊ ကျွန်မ၏ လုပ်ဖော်ကိုင်ဖက်နှင့် အကျိုးဆောင်များ မဖြေရှင်းနိုင်သည့် ခက်ခက်ခဲခဲ ပြဿနာများ၊ အကြောင်းကိစ္စများ ရှိလာသည်ဖြစ်စေ၊ ကျွန်မက ယင်းတို့အားလုံးကို ဖြေရှင်းပေးဖို့ ရှေ့ထွက်လိုက်သည်။ အချိန်ခဏလောက်ကြာတော့ အသင်းတော်၏အလုပ်က စ၍ တိုးတက်လာသည်။ ညီအစ်ကိုမောင်နှမများ၏ အခြေအနေများကလည်း ပြောင်းလဲကုန်ကြပြီဖြစ်သည်။ အားလုံးက တာဝန်များကို ကောင်းမွန်စွာ လုပ်နိုင်ကြသည်။ သူတို့ပြဿနာများကို မိတ်သဟာယပြုပေးဖို့၊ ကျွန်မကို လာရှာပြီး၊ ထင်မြင်ချက် တောင်းခြင်းလည်း လုပ်ကြသည်။ ကျွန်မကိုယ်ကျွန်မ တကယ် ကျေနပ်ခဲ့မိသည်။ ကိုယ်လုပ်ထားသည့် လုပ်ဆောင်ချက်များ အားလုံးကိုလည်း တွက်ချက်ကြည့်သည်။ စိတ်ထဲမှာလည်း၊ “ငါသာ ဦးမဆောင်ဘူးဆိုရင်၊ အသင်းတော်ရဲ့အလုပ်က ဒီလောက် တိုးတက်လာဖို့ဆိုတာ မဖြစ်နိုင်ဘူး။ ငါသာ မိတ်သဟာယမပြုရင်၊ တခြားသူတွေရဲ့အခြေအနေတွေလည်း အများကြီး တိုးတက်လာမှာ မဟုတ်ဘူး။ ငါ့မှာ တကယ်ကို သမ္မာတရားရဲ့ စစ်မှန်မှု ရှိတယ်နဲ့တူတယ်။ ငါက အလုပ်ကို လက်တွေ့ကျကျ လုပ်နိုင်တယ်။” ဟု တွေးမိသည်။ ထို့နောက် အစ်မလီက ကိစ္စအချို့ ပေါ်လာ၍၊ အိမ်ပြန်သွားရသည်။ ထို့ကြောင့် ကျွန်မကသာ အသင်းတော်၏အလုပ်ကို တာဝန်ယူရသည်။ ပထမတော့ ကျွန်မလည်း ဖိစီးမှုနည်းနည်း ဖြစ်သည်။ ရင်ထဲမှာ ဘုရားသခင်ကိုသာ တစ်ချိန်လုံး နှလုံးသွင်းသည်။ စည်းဝေးပွဲများ ပြီးသွားတိုင်း၊ မည်သည့်အရာ ဖြစ်ခဲ့သည်ကို သေချာ လေ့လာသည်။ ပြီးလျှင် အားနည်းနေသည့်၊ အပျက်သဘောဆောင်နေသည့် လူများထံ အပြေးအလွှားသွားပြီး ပံ့ပိုးပေးသည်။ အချိန်နည်းနည်း ကြာတော့၊ အယောက်တိုင်းက သူတို့ ဝတ္တရားနှင့်အညီ ဝတ်ပြုစည်းဝေးကြသည်၊ အလုပ် လုပ်ကြသည်ကို တွေ့ရသည်။ အသင်းတော် အလုပ်များ အားလုံးကလည်း ချောချောမွေ့မွေ့ သွားနေသည့်။ ကျွန်မလည်း ထိုအခါမှ သက်ပြင်းချနိုင်သည်။ မိမိကိုယ်ကိုယ်လည်း သိပ်ပြီး ကျေနပ်မိသည့်။ ခေါင်းဆောင်တစ်ယောက်အဖြစ် အလုပ်လုပ်ခဲ့သည့် ဤနှစ်များတစ်လျှောက်လုံးမှာ ကျွန်မကိုယ်ကျွန်မ သက်သေပြခဲ့ပြီးီဖြစ်သည်၊ ကျွန်မက များစွာ မြင်ခဲ့ပြီးပြီ၊ ပြဿနာများစွာ ကိုင်တွယ်ခဲ့ပြီးဖြစ်သည်ဟု ထင်မိသည်။ ကျွန်မမှာ အလုပ်အတွေ့အကြုံမျိုးစုံ ရှိသည်။ အကြောင်းကိစ္စများကို ကျွန်မဘာသာ တာဝန် ယူနိုင်သည်။ ကျွန်မက တကယ်ကို အသင်းတော်၏ ဒေါက်တိုင်တစ်ခုဖြစ်သည့်။ အထူးသဖြင့် ထိုကာလအတွင်းမှာ၊ ကျွန်မက ခက်ခဲပင်ပန်းသည့် အရာများကို မညည်းမညူနှင့်၊ မနက်စောစောမှ ညဘက်အထိ အလုပ်လုပ်နေသောကြောင့်၊ ကျွန်မအနေနှင့် နည်းနည်း ချီးကျူးခံရထိုက်သည်ဟု့ တကယ်ကို ထင်ခဲ့မိသည်။ ကျွန်မက မိမိကိုယ်ကိုယ် တော်တော် ကျေနပ်နေသည့် အခြေအနေ တစ်ခုထဲမှာ အမှတ်တမဲ့နှင့် ရှင်သန်နေမိသည်။ လူသားမျိုးနွယ်ကို တရားစီရင်ပြီး ဖော်ထုတ်ပြသည့် ဘုရားသခင်၏ နှုတ်ကပတ်တော်များကို ဖတ်မိသည့်အခါ၌လည်း၊ ယင်းတို့ကို မိမိအတွက် အသုံးမချခဲ့ပါ။ ညီအစ်ကိုမောင်နှမများက အခြေအနေဆိုး တစ်ခုထဲ ရောက်နေပါက၊ ကျွန်မက သူတို့ကို သမ္မာတရားနှင့် မိတ်သဟာယမပြုခဲ့ပါ။ ထိုအစား သူတို့ကို ပစ်ပယ်ပြီး၊ “ရှင်တို့ ယုံကြည်သူဖြစ်တာ ဒီလောက်ကြာနေပြီ။ ဒါတောင် သမ္မာတရားကို အားမထုတ်သေးဘူး။ နည်းနည်းလေးမှ မပြောင်းလဲနိုင်ကြသေးဘူးလား။” ဟု မကြာမကြာ ကြိမ်းမောင်း မိသည်။ တစ်ခါတစ်ရံ တစ်ခုခုကို မိတ်သဟာယပြုပြီးသွားပါက၊ ညီအစ်ကိုမောင်နှမများက သူတို့ ဘာလုပ်ရမှန်း မသိသေးဟု ပြောကြသည်။ ကျွန်မကလည်း အကြောင်းရင်းကို မမေးဘဲ၊ “ရှင်တို့ မသိတာမဟုတ်ဘူး။ အဲဒါကို လက်တွေ့မလုပ်ဆောင်ချင် ကြတာပါ။” ဟု သူတို့ကို အပြစ်တင်သည်။ သူတို့အားလုံးလည်း ချုပ်ချယ်ခံရသလို ဖြစ်ပြီး၊ သူတို့ပြဿနာများကို ကျွန်မဆီ ထပ်ပြီး မပြောရဲကြတော့ပါ။

နောက်တော့ အစ်မလျူက ကျွန်မနှင့်အတူတွဲလုပ်ဖို့ ခေါင်းဆောင်တစ်ယောက်အဖြစ် ရွေးချယ်ခံရသည်။ ကျွန်မ သူမက ယုံကြည်သူဖြစ်လာသည်မှာ သိပ်မကြာသေးဟု ထင်မိသည်။ ဆွေးနွေးပေးပါက အချို့ကိစ္စများကို နားလည်နိုင်လောက်မည် မဟုတ်ဟု ထင်မိသည်။ ထို့ကြောင့် အသင်းတော်ကိစ္စ အများစုကို ကြီးကြီးငယ်ငယ်၊ ကျွန်မကသာ အဆုံးအဖြတ်ပေးရလိမ့်မည်။ တစ်ခါတစ်ရံ ကျွန်မက ဆုံးဖြတ်ချက် ချပေးလိုက်ပြီး အစ်မလျူကို ဆောင်ရွက်ခိုင်းလိုက်သည်။ တစ်ခါတွင် ကျွန်မတို့၏ ခေါင်းဆောင်က အလုပ်တစ်ခုအတွက် လူတစ်ယောက် ရှာပေးရန် ကျွန်မတို့ထံ စာလှမ်းပို့သည်။ ဤသည်မှာ ဘုရားသခင့် အိမ်တော်၏အလုပ်နှင့် သက်ဆိုင်မှန်း ကျွန်မ သိပါသည်။ ထို့ကြောင့် ကျွန်မ၏လုပ်ဖော်ကိုင်ဖက်နှင့် အကျိုးဆောင်များကို ဆွေးနွေးဖို့လိုသည်။ သို့ရာတွင် နောက်တော့ “ငါက အသင်းတော်မှာ ငါ့တာဝန်ကို လုပ်နေတာ တော်တော်ကြာခဲ့ပြီ။ ညီအစ်ကိုမောင်နှမတွေအကြောင်းကို ငါ အားလုံးသိတယ်။ ဒီတော့ ငါပဲ ဆုံးဖြတ်လိုက်ရင် အဆင်ပြေမှာပါ။” ဟု ကျွန်မ စဉ်းစားမိသည်။ ထို့ကြောင့် ထိုကိစ္စကို အစ်မလျူနှင့် မဆွေးနွေးဘဲ၊ ကျွန်မပဲ ဆုံးဖြတ်လိုက်သည်။ ပြီးတော့မှ သူမကို သွားစီစဉ်ခိုင်းလိုက်သည်။ ကျွန်မတို့က ခေါင်းဆောင်များအဖြစ် အတူတူ အလုပ်လုပ်ကြသော်လည်း၊ ကျွန်မက သူမကို လက်အောက်ငယ်သားလို ဆက်ဆံနေခဲ့ခြင်း ဖြစ်သည်။ တစ်ခါတစ်ရံ သူမက ကိစ္စတစ်ခုခုကို သေချာဂရုမစိုက်ပါက၊ ကျွန်မက သူမကို စိတ်ပျက်မိသည်။ သူမက အပျက်သဘောဆောင်ခြင်း၌ ရှင်သန်နေသည်။ သူမအနေနှင့် မည်သည့်အရာကိုမျှ နားမလည်နိုင်ပါ၊ သူမတာဝန်ကို ကောင်းအောင် မလုပ်နိုင်ပါဟု ထင်သည်။ သူမ ထိုအခြေအနေ ရောက်သွားသည်မှာ၊ ကျွန်မက သူမကို နှိမ်ထားသောကြောင့် ဖြစ်သည်။ သို့ရာတွင် ကျွန်မကိုယ်ကျွန်မ မဆင်ခြင်မိသေးပါ။ ထိုအစား ကျွန်မကိုယ်ကျွန်မ ပို၍ထင်မိသည်မှာ၊ ကျွန်မမှာ သမ္မာတရား၏စစ်မှန်မှု ရှိသည်၊ မိမိတာဝန်ကို လုပ်နိုင်စွမ်းရှိသည်၊ ထို့ကြောင့် ကျွန်မကသာ အသင်းတော်၏အလုပ်ကို စီမံရမည်ဟု ဖြစ်သည်။ ကျွန်မက ပို၍ပင် လွှမ်းမိုးချင်လာသည်၊ မာနထောင်လွှားလာသည်။ အလုပ်နှင့်ပတ်သက်ပြီး ဆွေးနွေးခြင်းမှာ လုပ်ဖော်ကိုင်ဖက်များက အကြံပြုချက်အမျိုးမျိုး ပေးလာပါက၊ ကျွန်မက အများအားဖြင့် လုံးဝကို လက်မခံပါ။ ခပ်မြန်မြန် ပယ်ချလိုက်သည်။ စိတ်ထဲကလည်း၊ “ရှင်တို့က ဘာသိလို့လဲ။ ဒီလောက် နှစ်တွေအများကြီး ခေါင်းဆောင် လုပ်လာတဲ့ ကျွန်မက ပိုမသိဘူးလား။” ဟု တွေးသည်။ နောက်ဆုံး အသင်းတော်၏အလုပ်မှာ အရာရာတိုင်းကို ကျွန်မကသာ အဆုံးအဖြတ် ပေးရသည့်အဖြစ်ကို ရောက်သွားသည်။ နောက်တော့ ဘုရားသခင်က ကျွန်မကို ကိုင်တွယ်ဖြေရှင်းဖို့၊ အချို့အခြေအနေများကို ကြုံစေပါသည်။ ကျွန်မက မိမိအလုပ်မှာ မည်သည့်အရာမျှ မအောင်မြင်တော့သလို ဖြစ်လာသည်။ လူများနှင့် ချိန်းဆိုခြင်းများ ပျက်လာသည်။ စည်းမျဉ်းများနှင့် မကိုက်ညီသည့် လူများကို အလုပ်ခန့်ထားမိလာသည်။ ခေါင်းဆောင်က ကျွန်မ၏အလုပ်ထဲက အမှားများကို ထောက်ပြသည်။ ကျွန်မကို ကိုင်တွယ်ဖြေရှင်းပြီး၊ ပြုပြင်ပေးသည်။ ဤအရာများကို ကြုံရသည့်တိုင် ကျွန်မက မိမိကိုယ်ကိုယ် မဆင်ခြင်မိသေးပါ။ ပို၍ ဂရုစိုက်ဖို့လိုသည်ဟုသာ ထင်မိသည်။ လုပ်ဖော်ကိုင်ဖက်တစ်ယောက်က ကျွန်မကို “ဒီပြဿနာတွေ ဘာလို့ ပေါ်လာတယ်ဆိုတာကို မဆင်ခြင်ကြည့်သင့်ဘူးလား။” ဟု သတိပေးသည်။ ကျွန်မက မထီမဲ့မြင်နှင့် “ပြည့်စုံတဲ့လူဆိုတာ မရှိဘူးလေ။ လူတိုင်း အမှားလုပ်တတ်တယ်။ ဘာကိုမှ ဆင်ခြင်ကြည့်စရာ မလိုပါဘူး။” ဟု ပြန်ပြောသည်။ အချို့ညီအစ်ကို မောင်နှမများကမူ ကျွန်မကို အဆင်ပြေခြင်း ရှိမရှိ မေးကြသည်။ ကျွန်မကလည်း အဆင်ပြေပါသည်ဟု ပြောသော်လည်း၊ စိတ်ထဲမှာတော့၊ “တစ်ခုခု မှားနေတာ ဟုတ်ပါ့မလား။ အခြေအနေဆိုးတစ်ခုထဲ ရောက်နေရင်တောင်၊ ကျွန်မဘာသာ ဖြေရှင်းနိုင်တယ်။ ရှင်တို့တွေ ပူစရာမလိုပါဘူး။ ကျွန်မက ဒီလောက်အချိန်ထိ ခေါင်းဆောင် လုပ်လာတာ။ သမ္မာတရားကို ရှင်တို့ထက် ပိုမသိတော့ဘူးတဲ့လား။” ဟု တွေးမိသည်။ သူတို့ ကျွန်မကို မည်သို့ သတိပေးပါစေ၊ ကျွန်မက နားမထောင်ခဲ့ပါ။ မိမိ၏ ပျက်စီးသည့် စိတ်သဘောထားထဲမှာပဲ လုံးဝ နေနေခဲ့သည်။ ကျွန်မ၏ဝိညာဉ်ကလည်း ပို၍ အလင်းရောင် မဲ့လာသည်။ ဘုရားသခင်၏နှုတ်ကပတ်တော်များ ဖတ်ပါက၊ ကျွန်မက အိပ်ငိုက်မိလာသည်။ ဆုတောင်းချက်မှာလည်း ပြောစရာ တစ်ခုမျှ မရှိခဲ့ပါ။ အသင်းတော်မှာ ပေါ်လာသည့် ပြဿနာများကလည်း ပို၍ပို၍ များလာသည်။ ကျွန်မက မည်သည့်အရာကိုမျှ မမြင်တော့ပါ။ ပြဿနာ တော်တော်များများကို ထိုးဖောက်ပြီး မမြင်နိုင်တော့ပါ။ ယင်းတို့ကို မည်သို့ ဖြေရှင်းရမည်ကို မသိတော့ပါ။ သိပ်မကြာမီတွင် အသင်းတော်မှာ အထွေထွေ ထင်မြင်ချက် စစ်တမ်းတစ်ခု ကောက်သည်။ ကျွန်မက တကယ်ကို မာနထောင်လွှားသည်၊ အမှန်ကို လက်ခံမှာမဟုတ်ပါဟု ညီအစ်ကိုမောင်နှမများ အားလုံးက ဆိုကြသည်။ ကျွန်မက အာဏာရှင်ဆန်သည်၊ လူများကို ဆူပူကြိမ်းမောင်းသည်၊ ကန့်သတ်သည်ဟု ပြောကြသည်။ ကျွန်မလည်း ရာထူးကနေ ဖယ်ရှားခံရသည့်အဖြစ် ရောက်သည်။ ထိုနေ့မှာ ခေါင်းဆောင်က အယောက်တိုင်း၏ အကဲဖြတ်ချက်များကို ကျွန်မဆီ ပြပါသည်။ ဘုရားက ညီအစ်ကိုမောင်နှမများမှတစ်ဆင့်၊ ကျွန်မကို ဖော်ထုတ်ပြရင်း ကိုင်တွယ်ဖြေရှင်းရင်းနှင့်၊ သူ့အမျက်ဒေါသကို ဖွင့်ချနေသည်ဟု ကျွန်မ ခံစားမိသည်။ လူတိုင်းက ရွံရှာသလို၊ ဘုရားသခင်ကပင် ပစ်ပယ်သည့် ကြွက်စုတ်တစ်ကောင်လို မိမိကိုယ်ကိုယ် ထင်မိသည်။ ဘယ်လိုဖြစ်ပြီး ကျွန်မ ထိုမျှ ဆုတ်ယုတ်သွားသည်ကို နားမလည်နိုင်ခဲ့ပါ။ စိတ်ညစ်ညစ်နှင့် ကျွန်မလည်း ဘုရားသခင်၏ရှေ့မှောက်မှာ “ဘုရားသခင်၊ ကျွန်မက မိမိကိုယ်ကိုယ် အသင်းတော်အလုပ်မှာ တာဝန်ရှိတယ်၊ ကျွန်မမှာ သမ္မာတရားရဲ့စစ်မှန်မှုနည်းနည်း ရှိတယ်လို့ အမြဲတမ်း ထင်ခဲ့တာပါ။ အခုလို ပြဿနာတွေအများကြီး ရှိလာမယ်လို့ လုံးဝ မထင်ခဲ့ပါဘူး။ တခြားသူတွေအမြင်မှာတော့၊ ကျွန်မက အမှန်ကို လက်ခံမှာမဟုတ်တဲ့ မာနထောင်လွှားသူတစ်ယောက်ပါပဲ။ ဘယ်လိုကြောင့် ဒီလို ဖြစ်လာခဲ့မှန်း ကျွန်မ မသိပါဘူး၊ ဘုရားသခင်။ ကျွန်မကိုယ်ကျွန်မ သိအောင်၊ ကိုယ်တော့်အလိုကို သိအောင်၊ ကျွန်မကို အသိဉာဏ်ဖွင့်ပေးပြီး လမ်းပြတော်မူပါ။” ဟု တောင်းခံမိသည်။

ထို့နောက် ဘုရားသခင်ထံမှ ဤနှုတ်ကပတ်တော်များကို ကျွန်မ ဖတ်မိပါ်သည်၊ “မိမိကိုယ်ကိုသိခြင်း၏ သမ္မာတရားကို အမှန်တကယ်သိရန် ပို၍ကြိုးစားအားထုတ်လျှင် သင်တို့အတွက် အကောင်းဆုံးဖြစ်မည်။ သင်တို့သည် အဘယ်ကြောင့် ဘုရားသခင်ထံမှ မျက်နှာသာ မရသေးသနည်း။ သင်တို့၏ စိတ်သဘောထားသည် အဘယ်ကြောင့် သူ့အတွက် စက်ဆုပ်ဖွယ်ကောင်းနေသနည်း။ သင်တို့၏ စကားပြောခြင်းသည် အဘယ်ကြောင့် သူ၏ရွံရှာမှုကို နှိုးဆွပေးနေသနည်း။ သင်တို့သည် သစ္စာစောင့်သိမှုအနည်းငယ်ကို ပြသပြီးသည်နှင့် ကိုယ့်ကိုယ်ကိုယ် ချီးမွမ်းပြောဆိုကြပြီး၊ အနည်းငယ် ထည့်ဝင်လှူဒါန်း ရခြင်းအတွက် ဆုလာဘ်တောင်းဆိုကြသည်၊ သင်တို့သည် နာခံမှု အသင့်အတင့်ပြနိုင်လျှင် သူတစ်ပါးကို အထင်အမြင်သေးပြီး၊ သေးငယ်သောအမှုတစ်ခုခုကို ပြီးမြောက်လျှင် ဘုရားသခင်ကို ပမာမခန့် ပြုလာကြ၏။...မိမိတို့၏တာဝန်ကို ဆောင်ရွက်သူများနှင့် မဆောင်ရွက်သူများ၊ ဦးဆောင်သူများနှင့် နောက်လိုက်သူများ၊ ဘုရားသခင်ကို ကြိုဆိုဧည့်ခံသူများနှင့် ဧည့်မခံသူများ၊ ပေးကမ်းသူများနှင့် မပေးကမ်းသူများ၊ တရားဟောသူများနှင့် နှုတ်ကပတ်တော်ကို လက်ခံသူများ စသည်ဖြင့် ထိုကဲ့သို့သော လူအားလုံးတို့သည် မိမိကိုယ်ကို ချီးမွမ်းကြ၏။ ဤအရာသည် ရယ်ဖွယ်ကောင်းသည်ဟု သင်တို့မထင်ပေသလော။ သင်တို့သည် ဘုရားသခင်ကို ယုံကြည်ကြောင်း အသေအချာ သိသော်ငြားလည်း သင်တို့သည် ဘုရားသခင်နှင့် သဟဇာတ မဖြစ်နိုင်ကြ။ သင်တို့တွင် ကောင်းကျိုး လုံးဝမရှိကြောင်းကို အသေအချာ သိသော်ငြားလည်း သင်တို့သည် မလျှော့တမ်း ဝါကြွားကြ၏။ သင်တို့တွင် မိမိကိုယ်ကိုချုပ်တည်းနိုင်ခြင်း မရှိတော့သည်အထိ သင်တို့၏ အသိစိတ်သည် ယိုယွင်းလာခဲ့ပြီကို သင်တို့ မခံစားရပေသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်နှင့် သဟဇာတမဖြစ်သောသူများသည် အကယ်စင်စစ် ဘုရားသခင်၏ ရန်ဘက်များဖြစ်ကြသည်) “သင်သည် အရာအားလုံးကို နားလည်နေသည်ဟု သင့်ကိုယ်သင် ထင်မှတ်မထားနှင့်။ သင်မြင်တွေ့ခဲ့ရသည့် အရာအားလုံးနှင့် သင်တွေ့ကြုံခဲ့ရသည့် အရာများအားလုံးတို့သည် သင့်အနေဖြင့် ငါ့စီမံခန့်ခွဲမှု အစီအစဉ်၏ တစ်ထောင်ပုံ တစ်ပုံကိုမျှ နားလည်နိုင်ရန်အလို့ငှာ လုံလောက်မှုမရှိဟု ငါပြောသည်။ ထို့ကြောင့် သင်သည် အဘယ်ကြောင့် မာန်တက်စွာ လုပ်ဆောင်နေသနည်း။ သင်၏ အနည်းငယ်မျှသော အရည်အချင်းနှင့် သေးနုပ်သော အသိပညာတို့သည် ယေရှုက သူ၏အမှုတွင် အသုံးပြုရန်အတွက်မူ တစ်စက္ကန့်စာခန့်မျှပင် လုံလောက်မှုရှိမည် မဟုတ်ပေ။ သင်၌ အမှန်တကယ်တွင် အတွေ့အကြုံ မည်မျှရှိသနည်း။ သင့်ဘဝတစ်လျှောက်လုံးတွင် သင်မြင်တွေ့ခဲ့ရသည့် အရာများ၊ သင်ကြားခဲ့ရသည့် အရာများအားလုံးနှင့် သင်စဉ်းစားတွေးခေါ်ခဲ့သည့် အရာများသည် တစ်ခဏအတွင်း ငါလုပ်ဆောင်သည့် အရာများထက် နည်းနေသေးသည်။ သင့်အနေဖြင့် ဝေဖန်ခြင်းနှင့် အပြစ်ရှာခြင်းမပြုလျှင် အကောင်းဆုံးဖြစ်မည်။ သင့်အနေဖြင့် သင့်စိတ်ကြိုက် မာနထောင်လွှားနိုင်သည်၊ သို့သော် သင်သည် ပုရွက်ဆိတ်ထက် သေးငယ်သည့် ဖန်ဆင်းခံသတ္တဝါပင် ဖြစ်သည်။ သင်၏ဝမ်းဗိုက်ထဲတွင် ရှိသမျှသော အရာများအားလုံးသည် ပုရွက်ဆိတ်တစ်ကောင်၏ ဗိုက်ထဲတွင်ရှိသည့် အရာထက်ပင် နည်းနေသေးသည်။ သင်၌ အတွေ့အကြုံနှင့် ဝါရင့်ခြင်းတို့ ရှိသည်ဆိုရုံနှင့် သင်သည် လွန်လွန်ကဲကဲ လက်ဟန်ခြေဟန်ပြပြီး၊ ကြီးကျယ်သည့် စကားများကို ပြောဆိုခွင့်ရှိသည်ဟု ထင်မှတ်မနေနှင့်။ သင်၏ အတွေ့အကြုံနှင့် ဝါရင့်ခြင်းတို့သည် ငါမြွက်ဆိုထားသည့် နှုတ်ကပတ်တော်များ၏ ထုတ်ကုန်ပင် ဖြစ်သည် မဟုတ်လော။ သင်၏လုပ်ဆောင်မှုနှင့် ကြိုးစားအားထုတ်မှုတို့ကြောင့် ထိုအရာတို့ကို သင်ရရှိသည်ဟု ထင်မှတ်နေသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံယူခြင်းနှစ်ကြိမ်သည် လူ့ဇာတိခံယူခြင်း၏ ရည်ရွယ်ချက်ကို ပြည့်စုံစေသည်) ဘုရားသခင်၏နှုတ်ကပတ်တော်များမှ ထုတ်ဖော်ပြသည်မှာ ကျွန်မ၏အခြေအနေနှင့် အံကိုက်ပင် ဖြစ်သည်။ ကျွန်မလည်း ဝမ်းနည်းသွားသည်။ ထိုအခါမှသာ မိမိကိုယ်ကိုယ် စပြီး ဆင်ခြင်ကြည့်သည်။ ခေါင်းဆောင် တစ်ယောက်အဖြစ် လေးငါးနှစ်လောက် လုပ်ပြီးသွားသည့်အချိန်မှာ၊ ကျွန်မက ကျွန်မက ထိုရာထူးမှာ နေလာသည်မှာ ကြာပြီဖြစ်သောကြောင့်၊ သမ္မာတရားကို ပို၍ နားလည်သည်၊ အခြားသူများထက် ပို၍ လုပ်နိုင်စွမ်းရှိသည်၊ ကျွန်မက အသင်းတော်၏ ဒေါက်တိုင်တစ်ခဲ ဖြစ်သည်၊ အသင်းတော်မှာ ကျွန်မ မရှိလျှင်မဖြစ်ဟု ထင်ခဲ့မိသည်။ မိမိအလုပ်မှာ အောင်မြင်မှုအနည်းငယ် ရသည့်အခါတွင်၊ ကျွန်မက အရာရာတိုင်းကို နားလည်ပြီ၊ ကျွန်မမှာ သမ္မာတရား၏စစ်မှန်မှု ရှိသည်၊ ကျွန်မက လူတိုင်းထက်သာသည်ဟု ထင်ခဲ့သည်။ အချိန်တစ်ခုစာ ယုံကြည်ခြင်းရှိသည်၊ အတွေ့အကြုံနည်းနည်း ရှိသည်မှာ ကျွန်မအတွက် မာနထောင်လွှားဖို့ လက်မှတ်ဖြစ်သည်၊ ကျွန်မက အခြားသူများထက် ဂုဏ်အဆင့်အတန်း ပို၍ မြင့်သည်ဟု ထင်ခဲ့မိသည်။ ညီအစ်ကိုမောင်နှမများက အကြံပြုသည်ကို ယူလိုက်ဖို့၊ လက်ခံဖို့ဆိုသည်မှာ ဝေးလှသည်မှာ၊ ယင်းတို့ကို စိုးစဉ်းမျှခေါင်းထဲမထည့်ခဲ့ပါ။ သူတို့က ကျွန်မကို ဂရုတစိုက်နှင့်၊ ကျွန်မ၏အခြေအနေကို မေးမြန်းကြသည့် အချိန်တွင်ပင်၊ ကျွန်မက သူတို့ထက် ဝိညာဉ်အသက်တာ ပိုကြီးသောကြောင့်၊ ကျွန်မဘာသာ ဖြေရှင်းနိုင်သည်၊ သူတို့အကူအညီ မလိုပါဟု ထင်မိခဲ့သည်။ ကျွန်မက သူတို့၏အမှားများ၊ အခက်အခဲများကို တွေ့သည့်အခါ၊ သူတို့ကို ကူညီဖို့ သမ္မာတရားနှင့် မိတ်သဟာယမပြုခဲ့ပါ။ အရေးမစိုက်ဘဲ နေခဲ့သည်။ ကျွန်မအမြင်မှာ သူတို့က မှန်မှန်ကန်ကန်ကို မလုပ်ဆောင်နိုင်သောကြောင့်၊ ကျွန်မက မောက်မောက်မာမာနှင့် ဆူပစ်ခဲ့သည်။ အကျိုးဆက်အနေနှင့် ညီအစ်ကိုမောင်နှမများက ကျွန်မကြောင့် ကန့်သတ်ချုပ်ချယ် ခံရသလိုဖြစ်ပြီး၊ အပျက်သဘောဆောင်ကုန်ကြသည်။ ယင်းက ကျွန်မ၏တာဝန်ကို လုပ်နေခြင်းဟုတ်ပါသလား။ တကယ်တော့ မကောင်းမှုလုပ်နေခြင်း ဖြစ်သည်။ မာနထောင်လွှားပြီး စိတ်ကြီးဝင်တတ်သည့် ဆိုးယုတ်သည့် စိတ်သဘောထား တစ်ခုသာ ကျွန်မထံ၌ ပေါ်လာခြင်း ဖြစ်သည်။ ဘုရားသခင်က လူသားကို ကယ်တင်ဖို့အတွက်၊ နောက်ဆုံးသောကာလမှာ လူ့ဇာတိခံယူပြီး၊ သမ္မာတရားကို ဖော်ပြပြီး အမှုတော်ပြုသည်မှာ၊ တကယ်ကို ကြီးမားသည့် လုပ်ဆောင်ချက်ကြီးဖြစ်ပါသည်။ သို့ရာတွင် သူက လုံးဝ မမော်ကြွားခဲ့ပါ။ သူ့ကိုယ်သူ ဘုရားသခင်အဖြစ် ထုတ်ပြခြင်း မရှိခဲ့ပါ။ ထိုအစား ကယ်တင်ခြင်းအမှုကို သိုသိုသိပ်သိပ် လုပ်ဆောင်ရင်းနှင့်၊ သူက နှိမ့်ချမှုရှိခဲ့သည်၊ ဖုံးကွယ်ခဲ့သည်။ ဘုရားသခင်က နှိမ့်ချတတ်လွန်းပြီး ချစ်ခင်ဖွယ် ကောင်းသည်ကို ကျွန်မ မြင်ခဲ့ပါသည်။ သို့ရာတွင် စာတန်ကြောင့် ဆိုးဆိုးဝါးဝါး ပျက်စီးလွန်းပြီး၊ ဆိုးယုတ်သည့် စိတ်သဘောထားများ ပြည့်နေသည့် ကျွန်မကမူ၊ မိမိမှာ အချိန်တစ်ခုစာ ယုံကြည်ခြင်းရှိပြီး ဩဝါဒများကို ပို၍ နားလည်ကာ၊ အလုပ်အတွေ့အကြုံ အနည်းငယ် ရှိရုံဖြင့်ပင် မိမိကိုယ်ကိုယ်ရော မိမိအရည်အချင်းများကိုပါ များစွာ အထင်ကြီးခဲ့မိသည်။ စင်ပေါ်တက်ပြီး ပြန်မဆင်းတော့ခြင်း ဖြစ်သည့်။ မိမိကိုယ်ကိုယ် သိနားလည်ခြင်း လုံးဝ မရှိခဲ့ပါ။ မိမိအကြောင်းကို တစ်ခုမျှ မသိခဲ့ပါ။ မည်သည့်အသိစိတ်မျှ မရှိတော့လောက်အောင် မာနထောင်လွှားခဲ့သည်။ ကြောက်စရာကောင်းခဲ့သည်။ ဘုရားသခင်၏ ဖော်ထုတ်ပြမှုကို ခံရသည့်အခါမှ၊ ကျွန်မ၏ ဝိညာဉ်အသက်တာအစစ်အမှန်ကို နောက်ဆုံး မြင်ခဲ့ခြင်း ဖြစ်သည်။ မိမိအလုပ်ထဲက အချို့ကိစ္စများကိုမူ သန့်ရှင်းသော ဝိညာဉ်တော်၏ လုပ်ဆောင်ချက်နှင့် ဖြေရှင်းနိုင်ခဲ့ဖူးပါသည်။ သူ၏လုပ်ဆောင်ချက်နှင့် လမ်းညွှန်မှု မရှိသည့်အခါ၊ ကျွန်မက မျက်ကန်းလိုဖြစ်ပြီး၊ မည်သည့်အရာမျှ နားမလည်ခဲ့ပါ။ အခြားလူများ၏ပြဿနာများကို ဖြေရှင်းပေးဖို့ မဆိုထားနှင့်၊ မိမိပြဿနာများကိုပင် မရှင်းနိုင်ခဲ့ပါ။ ထိုကဲ့သို့ အခြေအနေ်တွင်ပင် ကျွန်မက လုံးလုံး ခြယ်လှယ်တတ်လာသည်။ မာနထောင်လွှား လွန်းခဲ့သည်။ ထိုအချိန်မှာ ကျွန်မ၏အပြုအမူများအတွက် ရှက်ခဲ့မိသည်။

နောက်တော့ ဘုရားသခင်၏ ဤနှုတ်ကပတ်တော်များကို ဖတ်မိပါသည်၊ “သင်သည် သင့်အတွင်း၌ သမ္မာတရားကို အမှန်တကယ် ပိုင်ဆိုင်ပါက သင်လျှောက်လှမ်းသည့် လမ်းကြောင်းမှာ အလိုအလျောက်မှန်ကန်သော လမ်းကြောင်းဖြစ်လိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ အကယ်၍ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင်၏အတွင်းတွင် တည်ရှိခဲ့ပါက၊ ဘုရားသခင်ကို ဖီဆန်ခြင်းမှ ထိန်းထားဖို့ မဖြစ်နိုင်ပေ။ သင်သည် သူ့ကိုဖီဆန်ရန် လှုံ့ဆော်ခြင်းခံရမည်။ သင်သည် ရည်ရွယ်ချက်ရှိရှိနှင့် ထိုအရာကို ပြုမည်မဟုတ်၊ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ထုတ်ဖော်ကြွားဝါစေလိမ့်မည် ဖြစ်ကာ နောက်ဆုံးတွင် သင့်ကို ဘုရားသခင်၏ နေရာတွင် ထိုင်စေ၍ သင့်ကိုယ်သင်အတွက် သက်သေခံစေလိမ့်မည် ဖြစ်သည်။ အဆုံးတွင် သင်သည် အကိုးကွယ်ခံရဖို့ရန် မိမိကိုယ်ပိုင် စိတ်ကူးများ၊ မိမိကိုယ်ပိုင် အတွေးအခေါ်နှင့် မိမိကိုယ်ပိုင် အယူအဆများကို သမ္မာတရားများအဖြစ် ပြောင်းလဲလိမ့်မည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် မည်မျှများပြားလှသော ဒုစရိုက်မှုကို ပြုကြသည်ကို ကြည့်လော့။ မိမိတို့၏ ဆိုးယုတ်သော ပြုမူချက်များကို ဖြေရှင်းရန်အလို့ငှာ သူတို့သည် မိမိတို့သဘာဝဗီဇ၏ ပြဿနာကို ဦးစွာဖြေရှင်းရမည်။ စိတ်သဘောထား ပြောင်းလဲခြင်းမရှိဘဲ ဤပြဿနာအတွက် အခြေခံဖြေရှင်းချက် ဖြစ်ပေါ်ရန် ဖြစ်နိုင်မည်မဟုတ်ချေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) ကျွန်မအနေနှင့် မကောင်းမှု လုပ်ပြီး ဘုရားသခင်ကို ခုခံမိခြင်း၏ ဇာစ်မြစ်က ကျွန်မ၏ မာနထောင်လွှားသည့် သဘာဝဖြစ်သည်ကို၊ ဘုရားသခင်၏ နှုတ်ကပတ်တော်များကို ဖတ်မိသည့်အခါမှသာ နားလည်ခဲ့သည်။ မာနထောင်လွှားသည့် သဘာဝ၏ လှုံ့ဆော်ခြင်းကို ခံနေရသောကြောင့်၊ မိမိအလုပ်မှာ သန့်ရှင်းသောဝိညာဉ်တော်၏ လုပ်ဆောင်ချက်ကြောင့်၊ အောင်မြင်မှု အနည်းငယ် ရပါက၊ မိမိကသာ ချီးကျူးခံလိုက်သည်။ မိမိကိုယ်ကိုယ် အသင်းတော်၏ ဂုဏ်ဆောင်သူလေးဟု ဟန်ရေးပြသေးသည်။ ဘုရားသခင်၏ ကယ်တင်ခြင်းကို ရရှိသူတစ်ယောက်ဟု၊ မိမိကိုယ်ကိုယ် အရှက်မရှိ ယုံကြည်ခဲ့သော်လည်း၊ မိမိကိုယ်ကိုယ် သိနားလည်ခြင်းကမူ လုံးဝ မရှိခဲ့ပါ။ ကျွန်မက မိမိအလုပ်မှာ လူကြီးပိုင်းများကို အမြဲတမ်း ကိုယ်ရည်သွေးပြခဲ့သည်။ မိမိကိုယ်ကိုယ် လူတိုင်းထက် သာသည်၊ ပို၍ အဆင့်အတန်း ရှိသည် ထင်၍၊ အခြားသူများအပေါ် အမြဲ ဆရာလုပ်ခဲ့သည်။ ညီအစ်ကိုမောင်နှမများကို ဆုံးမဖို့၊ ဘုရားသခင်၏ နှုတ်ကပတ်တော်များကိုပင် အသုံးချခဲ့ခြင်း ဖြစ်သည်။ အလုပ်ကိစ္စ စီစဉ်ပါက၊ ကျွန်မနှင့်အတူလုပ်သည့် အစ်မနှင့် မဆွေးနွေးခဲ့ပါ။ ထိုအစား အာဏာအပြည့်အဝရှိသည့်ပုံစံမျိုးနှင့် ကိုယ်ကသာ ဆုံးဖြတ်ချက်ချသည်။ ဘုရားသခင့် အိမ်တော်၏အလုပ်အတွက် အရေးကြီးသည့် ကိစ္စများမှာပင် ကျွန်မကသာ တစ်ဖက်သတ် ဆုံးဖြတ်ချက်များ ချခဲ့သည်။ ထိုအစ်မကို နာမည်ခံသက်သက်သာ ထားခဲ့ပြီး ကျွန်မက အသင်းတော်ထဲမှာ ကိုယ်ပိုင်အင်ပါယာ ဖန်တီးခဲ့ခြင်း ဖြစ်သည်။ ကျွန်မ၏ မာနထောင်လွှားသည့် သဘာဝကြောင့်၊ မည်သူ့ကိုမျှ အလေးမထားခဲ့သည့်အပြင်၊ ဘုရားသခင်ကိုလည်း စိတ်နှလုံးထဲမှာ မထားခဲ့ပါ။ ကိစ္စတစ်ခု ကြုံပါက၊ သမ္မာတရား၏ အခြေခံသဘောများကို မရှာဖွေခဲ့ပါ။ မိမိကိုယ်ပိုင် ထင်မြင်ချက်များကိုပင် သမ္မာတရားဟု မှတ်ယူပြီး၊ လူတိုင်းကို နာခံစေခဲ့ခြင်း ဖြစ်သည်။ ဘုရားသခင်က ကောင်းကင်တမန်မင်းုနှင့်၊ ကောင်းကင်နိုင်ငံမှာရှိသည့် အခြားကောင်းကင်တမန်များကို အုပ်ထိန်းဖို့ စွမ်းအားအချို့ ပေးသည့်အကြောင်းကို ကျွန်မ သွားသတိရသေးသည်။ သူက မာနများထောင်လွှားပြီး အသိစိတ်အားလုံး ပျောက်သွားသည်၊ သူ့ကိုယ်သူ ထူးခြားသည်ဟု ထင်ပြီး၊ ဘုရားသခင်နှင့် တစ်တန်းတည်း ဖြစ်ချင်လာသည်။ အကျိုးဆက်အနေနှင့် ဘုရားသခင်၏စိတ်သဘောထားကို ပုန်ကန်ပြစ်မှားမိသည်။ ဘုရားသခင်က သူ့ကို ကျိန်ဆိုခြင်းပြုပြီး၊ ကောင်းကင်ကနေ ပစ်ချလိုက်သည်။ ယခုလည်း ဘုရားသခင်က ကျွန်မကို ခေါင်းဆောင် တစ်ယောက်အဖြစ် အလုပ်လုပ်ဖို့ မြှင့်တင် ပေးခဲ့သည်။ ကျွန်မအနေနှင့် သူ့ကို အရာရာတိုင်းမှာ ချီးမြှောက်ပြီး သက်သေခံလာအောင်၊ လက်တွေ့ကိစ္စများကို ဖြေရှင်းဖို့အတွက် ကျွန်မက သမ္မာတရားနှင့် မိတ်သဟာယပြုပေးနိုင်အောင်၊ အခြားသူများလည်း သမ္မာတရားကို နားလည်ပြီး ဘုရားသခင်ကို နာခံအောင် ကူညီပေးနိုင်ဖို့အတွက်ဖြစ်သည်။ သို့ရာတွင် ကျွန်မက သမ္မာတရားကို မရှာဖွေခဲ့သလို၊ မိမိတာဝန်ကိုလည်း ဘုရားသခင်၏ သတ်မှတ်ချက်များနှင့်အညီ မလုပ်ဆောင်ခဲ့ပါ။ ထိုအစား အာဏာကို သိမ်းပိုက်သည်၊ အများ၏ အာရုံစိုက် ခံရအောင် လုပ်သည်။ ပြီးလျှင် ကျွန်မ ပြောသမျှကို နားထောင်စေသည်၊ နာခံစေသည်။ ကျွန်မက ကောင်းကင်တမန်မင်းနှင့် မည်သို့များ ကွာခြားခဲ့သနည်း။ ဘုရားသခင်က ကျွန်မ၏လမ်းကြောင်းကို ပိတ်ဆို့ဖို့၊ အခြေအနေများကို စီစဉ်ခဲ့သည်။ ညီအစ်ကိုမောင်နှမများ မှတစ်ဆင့် ကျွန်မကို သတိပေးခဲ့သည်။ သို့ရာတွင် ကျွန်မက ယင်းကို လက်မခံခဲ့သလို၊ မိမိကိုယ်ကိုယ်လည်း လုံးဝ မဆင်ခြင်ကြည့်ခဲ့ပါ။ ကျွန်မက မာရေကျောရေနှင့် တော်တော်ကို ပုန်ကန်ခဲ့ခြင်း ဖြစ်သည်။ မိမိအလုပ်တာဝန်ကို မာနထောင်လွှားသည့် စိတ်သဘောထားနှင့် လုပ်နေခဲ့သည်။ ညီအစ်ကိုမောင်နှမများကို နှိမ်ခဲ့သည်၊ ထိုအတွက် သူတို့လည်း အပျက်သဘောဆောင်ပြီး၊ သူတို့ အခက်အခဲများကို မဖြေရှင်းနိုင်ကြတော့ပါ။ အသင်းတော်၏အလုပ်မှာလည်း မည်သည့်တိုးတက်မှုမျှ မရှိခဲ့ပါ။ ထိုအရာများအားလုံးက ကျွန်မ၏မာနထောင်လွှားမှုကြောင့် လုပ်ခဲ့မိသည့် မကောင်းမှုများ ဖြစ်သည်။ ကျွန်မမှာ ထိုကဲ့သို့ ခေါင်းမာတတ်သည့် မာနထောင်လွှားသည့် သဘာဝ ရှိနေခြင်း ဖြစ်သည်။ ဘုရားသခင်က ညီအစ်ကိုမောင်နှမများမှတစ်ဆင့် ကျွန်မကို ခပ်ကြမ်းကြမ်း ဖော်ထုတ်ပြပြီး ကိုင်တွယ်ဖြေရှင်းခြင်း၊ ကျွန်မကို တာဝန်မှ ဖယ်ရှားပစ်ခြင်း မရှိခဲ့ပါက၊ ကျွန်မကိုယ်ကျွန်မ လုံးဝ ဆင်ခြင်မိခဲ့မည် မဟုတ်ပါ။ ထိုအတိုင်း ဆက်သွားခဲ့ပါက၊ ကျွန်မက မကောင်းမှုများသာ ပို၍ လုပ်ခဲ့မိလိမ့်မည် ဖြစ်သည်။ ဘုရားသခင်၏ စိတ်သဘောထားကိုလည်း ပုန်ကန်ပြစ်မှားမိလိမ့်မည်။ သို့ဆိုလျှင် ကောင်းကင်တမန်မင်း ကဲ့သို့ပင် ဘုရားသခင်၏ ကျိန်ဆဲခြင်းနှင့် အပြစ်ဒဏ်ပေးခြင်းကို ခံရမည် ဖြစ်သည်။ ထိုအချိန်ကျမှ ကျွန်မလည်း ဘုရားသခင်၏ညှာတာသည့် ရည်ရွယ်ချက်များအပေါ် နားလည်မှု ရခဲ့ပါသည်။ ကျွန်မကို မကောင်းသည့်လမ်းကြောင်းများမှ တားဖို့၊ နောင်တရခွင့်ကို ပေးဖို့အတွက်၊ သူက ဤအရာကို လုပ်နေခဲ့ခြင်း ဖြစ်သည်။ ဤသည်မှာ ဘုရားသခင်က ကျွန်မကို ကာကွယ်ပေးခဲ့ခြင်းနှင့် ကယ်တင်ခဲ့ခြင်း ဖြစ်သည်။ ဘုရားသခင်ကို လှိုက်လှိုက်လှဲလှဲ ကျေးဇူးတင်ခဲ့မိပါသည်။

ကျွန်မ ရာထူးမှ ထုတ်ပယ်ခံရပြီးနောက်၊ အစ်မလျူက သူမ၏တာဝန်ကို ပုံမှန်အတိုင်း လုပ်နိုင်ခဲ့သည်။ ပြီးလျှင် အခြားသူများ ပြောပုံအရ၊ အသစ်ရွေးချယ်လိုက်သည့် ခေါင်းဆောင်နှင့် သင်းထောက်များက ယုံကြည်သူ ဖြစ်လာကြသည်မှာ မကြာသေးသော်လည်း၊ အလုပ်အကြောင်း ဆွေးနွေးသည့်အခါ၊ သူတို့ကိုယ်ပိုင် ထင်မြင်ချက်များကို မည်သူမျှ မဖက်တွယ်ကြပါ။ ထိုအစား ဘုရားသခင်ကိုသာ အားကိုးပြီး ဆုတောင်းကြသည်၊ သမ္မာတရား၏ အခြေခံသဘောများကို အတူတူ ရှာဖွေကြသည်။ အယောက်တိုင်းက စည်းစည်းလုံးလုံး အလုပ်လုပ်ကြသည်။ အသင်းတော်၏အလုပ်လည်း တဖြည်းဖြည်း ပြန်ပြီး တိုးတက်သွားသည်။ ဤသည်ကို ကြားရတော့၊ ကျွန်မ တော်တော် ရှက်မိသည်။ ကျွန်မ မရှိပါက၊ အသင်းတော်အလုပ်က ရှေ့ဆက်နိုင်မည် မဟုတ်ဟု ကျွန်မက အမြဲတမ်း ထင်ခဲ့သည်။ သို့ရာတွင် အဖြစ်မှန်ကို ကြုံရသည့်အခါမှ ကျွန်မ သိသွားသည်၊ ဘုရားသခင့်အိမ်တော်၏အလုပ်က သန့်ရှင်းသော ဝိညာဉ်တော်ကသာ လုပ်ဆောင်ပြီး ထောက်ပံ့ပေးခြင်း ဖြစ်သည်။ လူပုဂ္ဂိုလ် တစ်ဦးတစ်ယောက်က လုပ်နိုင်သည့်အရာ မဟုတ်ပါ။ လူများအနေနှင့် မိမိတာဝန်ကို ထမ်းဆောင်ကြရုံ သက်သက် ဖြစ်သည်။ ကျွန်မတို့အနေနှင့် ဘုရားသခင်ကို ယုံကြည်လာသည့်အချိန်က မည်မျှ ကြာပြီဖြစ်စေ၊ မိမိအလုပ်တာဝန်မှာ သမ္မာတရားကို ရှာဖွေပြီး လက်တွေ့လုပ်ဆောင်ဖို့၊ ဘုရားသခင်ကို အမှီပြုနေသရွေ့၊ ဘုရားသခင်၏လမ်းညွှန်မှုနှင့် ကောင်းချီးများကို ကျွန်မတို့ ရကြမည် ဖြစ်သည်။ သမ္မာတရားကို မရှာဖွေဘဲ၊ ကျွန်မ၏ တာဝန်ကို လုပ်ဆောင်ခြင်း၊ ကျွန်မ အလိုရှိသမျှကို အထက်စီးကနေ လုပ်ကိုင်ခြင်း၊ အာဏာရှင်ဆန်ခြင်းတို့ကိုမူ ဘုရားသခင်က စက်ဆုပ်ရွံရှာသည်။ ဘုရားသခင်၏လမ်းညွှန်မှု မရှိသည့်အတွက်၊ ကျွန်မက သန့်ရှင်းသောဝိညာဉ်တော်၏ လုပ်ဆောင်ချက် ပျောက်ပြီး၊ တန်ဖိုးမဲ့သွားသည်။ မည်သည့် မလုပ်နိုင်ခဲ့ပါ။ မည်သည့်အရာကိုမျှ မမြင်နိုင်လောက်အောင် မာနထောင်လွှားသွားသည်၊ ထိန်းမနိုင်သိမ်းမရဖြစ်ပြီး၊ လူများကို အထက်စီးမှ ဩဇာပေးသည်။ ညီအစ်ကိုမောင်နှမများကို ကန့်သတ်ချုပ်ချယ်ပြီး ဒုက္ခပေးခဲ့သည်။ အသင်းတော်၏ အလုပ်ကိုလည်း အနှောင့်အယှက်ပေးခဲ့မိသည်။ အရမ်း အပြစ်ရှိသလို ခံစားခဲ့ရသည်။ မိမိကိုယ်ကိုယ်လည်း အများကြီး အပြစ်တင်ခဲ့မိသည်။ ကျွန်မလည်း “ဘုရားသခင်၊ ကျွန်မက ဘာမှ မမြင်နိုင်လွန်းခဲ့တာပါ။ ကိုယ့်ကိုယ်ကိုယ် မသိခဲ့ပါဘူး။ ခေါင်းဆောင် ဖြစ်ခဲ့တာကြာပြီဆိုတော့၊ ကျွန်မက ပိုနားလည်တယ်၊ လူတိုင်းထက် သာတယ်လို့ပဲ အမြဲတမ်း ထင်ခဲ့မိတယ်။ ကျွန်မရဲ့မာနထောင်လွှားမှုက ကျွန်မရဲ့အလုပ်မှာ ဦးဆောင်သွားတာပါ။ ကိုယ်တော့်အိမ်တော်ရဲ့အလုပ်ကိုလည်း ဒါကြောင့် နှောင့်ယှက်မိခဲ့တာပါ။ ဘုရားသခင်၊ ကိုယ်တော့်ကို ကျွန်မ ထပ်ပြီး မဆန့်ကျင်ချင်တော့ပါဘူး။ ကျွန်မ အမှန်တကယ် နောင်တရချင်ပါတယ်။” ဟု ဘုရားသခင်ထံတွင် ဆုတောင်းခဲ့သည်။

နောက်တော့ ဘုရားသခင်၏နှုတ်ကပတ်တော်များမှ ဤကျမ်းပိုဒ်ကို ဖတ်မိပါသည်၊ “မည်ကဲ့သို့သော လူမျိုးကို ငါ လိုချင်သည်ကို သင်သိရမည်။ မဖြူစင်သော သူများကို နိုင်ငံတော်အထဲသို့ ဝင်ရောက်ရန် အခွင့်မပြုထားပေ၊ မဖြူစင်သော သူများကို သန့်ရှင်းသောမြေအား အသရေဖျက်စေရန် အခွင့်မပြုထားပေ။ သင်သည် အလွန်များသော အလုပ်ကို လုပ်ဆောင်ပြီးဖြစ်ကာ နှစ်ပေါင်းများစွာ အလုပ်လုပ်ပြီး ဖြစ်ကောင်းဖြစ်နိုင်သော်လည်း၊ အဆုံး၌ သင်သည် မနှစ်မြို့ဖွယ်ရာ ညစ်ညူးနေဆဲ ဖြစ်ပါက၊ သင်သည် ငါ့နိုင်ငံတော်ထဲသို့ ဝင်ရောက်လိုသည်မှာ ကောင်းကင်ဘုံ၏ ဥပဒေသအဖို့ သည်းမခံနိုင်ဖွယ် ဖြစ်ပေလိမ့်မည်။ ကမ္ဘာလောကကို အုတ်မြစ်ချသည့် အချိန်မှသည် ယနေ့အထိ၊ ငါ့ကို မျက်နှာလို မျက်နှာရ ပြုကြသော ထိုသူများအား ငါ့နိုင်ငံတော်ထဲသို့ မည်သည့်အခါမျှ လွယ်ကူစွာ ဝင်ရောက်ခွင့် မပေးဖူးပေ။ ဤသည်မှာ ကောင်းကင်ဘုံဆိုင်ရာ စည်းမျဉ်း ဖြစ်ပြီး၊ မည်သူမျှ ချိုးဖောက်၍မရနိုင်။ သင်သည် အသက်အား ရှာဖွေရမည်။ ယနေ့ခေတ်တွင် ပြီးပြည့် စုံလင်စေခြင်း ခံရမည့် သူများသည် ပေတရုကဲ့သို့သော သူများ ဖြစ်ကြသည်။ ၎င်းတို့သည် မိမိတို့၏ ကိုယ်ပိုင် စိတ်သဘောထားတွင် ပြောင်းလဲမှုများကို ရှာဖွေသောသူများ ဖြစ်ကြပြီး၊ ဘုရားသခင်အား သက်သေခံရန်နှင့် ဘုရားသခင်၏ ဖန်ဆင်းခံ သတ္တဝါတစ်ဦး အနေဖြင့် ၎င်းတို့၏ တာဝန်ကို ထမ်းဆောင်ရန် လိုလားနေကြသူများ ဖြစ်သည်။ ဤကဲ့သို့သော လူများသာ စုံလင်စေခြင်း ခံရပေလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။ ဘုရားသခင်၏ အလိုတော်ကို မလိုက်သူအားလုံး အပြစ်ပေးခြင်း ခံရမည်ကို သင်တို့ သဘောပေါက်ရမည်။ ဤသည်မှာ မပြောင်းလဲနိုင်သော အချက်ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားသခင်၏ နှုတ်ကပတ်တော်များက လုံးဝ ရှင်းပါသည်။ ဘုရားသခင်က လူများသည် ယုံကြည်လာသည်မှာ မည်မျှကြာပြီဖြစ်သည်၊ သူတို့ မည်မျှ ဟောပြောနိုင်သည်၊ မည်မျှ အလုပ်လုပ်ထားသည်တို့ကို အခြေခံပြီး၊ လူများ၏အဆုံးသတ်များကို သတ်မှတ်ခြင်း မဟုတ်ပါ။ လူများက သမ္မာတရားကို အားထုတ်ခြင်း ရှိမရှိ၊ သူတို့၏ ပျက်စီးသည့် စိတ်သဘောထားများ ပြောင်းလဲသွားခြင်း ရှိမရှိ၊ ဖန်ဆင်းခံတစ်ယောက်၏ တာဝန်ကို လုပ်နိုင်ကြခြင်း ရှိမရှိတို့အပေါ်မှာ ဆုံးဖြတ်ခြင်း ဖြစ်သည်။ ဤအရာများက အရေးကြီးဆုံးအရာများ ဖြစ်သည်။ ယခင်က ဘုရားသခင်၏ ဖြောင့်မတ်သည့် စိတ်သဘောထားကို ကျွန်မ လုံးဝ မသိခဲ့ပါ။ ကျွန်မက အချိန်တစ်ခုစာခန့် ယုံကြည်လာသည်၊ ခေါင်းဆောင် တစ်ယောက်၏ အတွေ့အကြုံ နှစ်နှစ် သုံးနှစ်ခန့် ရှိခဲ့သည်။ ကျွန်မ၏အလုပ်မှာ အောင်မြင်မှုနည်းနည်း ရခဲ့သည်။ ဤအရာများအားလုံးကို မိမိအားသာချက်အဖြစ် အသုံးချခဲ့သည်။ ထိုအတိုင်း ဆက်သွားပါက၊ ဘုရားသခင်၏ကယ်တင်ခြင်းကို ခံရမည်ဟု ထင်ခဲ့သည်။ ထို့ကြောင့် ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်း၊ ကိုင်တွယ်ဖြေရှင်းခြင်း၊ ပြုပြင်ခြင်းများနှင့် တွေ့ကြုံရဖို့ကို အာရုံမစိုက်ခဲ့ပါ။ အထူးသဖြင့် ကျွန်မ၏ ပျက်စီးသည့် စိတ်သဘောထားများ ပြေလည်သွားအောင်၊ မိမိအလုပ်တာဝန်ထဲမှာ သမ္မာတရားကို ရှာဖွေဖို့ အလေးမထားခဲ့ပါ။ အကျိုးဆက်အနေနှင့်၊ ဘုရားသခင်ကို နှစ်ပေါင်းများစွာ ယုံကြည်လာသည့်တိုင်၊ ကျွန်မ၏ အသက်စိတ်သဘောထားက ပြောင်းလဲသည်ဟု မရှိခဲ့ပါ။ ကျွန်မက မကောင်းမှုလုပ်ပြီး ဘုရားကို ခုခံနေခဲ့ရင်း၊ ဆိုးယုတ်သည့် မာနထောင်လွှားသည့် မိမိသဘာဝထဲမှာသာ ရှင်သန်နေခဲ့ဆဲဖြစ်သည်။ ကျွန်မတို့၏ ယုံကြည်ခြင်းမှာ သမ္မာတရားကို အားမထုတ်ပါက၊ မိမိကိုယ်ကိုယ် သိနိုင်ကြမည် မဟုတ်သလို၊ ဘုရားသခင်ထံတွင် အမှန်တကယ် နောင်တရနိုင်မည်လည်း မဟုတ်သည်ကို ကျွန်မ မြင်ခဲ့သည်။ အလုပ်များ မည်မျှ လုပ်ထားပါစေ၊ မည်မျှ ဟောပြောထားပါစေ၊ ကျွန်မတို့၏ အသက်စိတ်သဘောထားမှာ အပြောင်းအလဲ မရှိပါက၊ ဘုရားသခင်၏ အပြစ်ပေး ဖယ်ရှားမှုကို ခံကြရဦးမည် ဖြစ်သည်။ ဤသည်ကို ဘုရားသခင်၏ဖြောင့်မတ်သည့် စိတ်သဘောထားနှင့် သန့်ရှင်းသည့် အနှစ်သာရအားဖြင့် ချမှတ်ထားခြင်း ဖြစ်သည်။ ဘုရားသခင်၏အလိုတော်ကို နားလည်သွားသည့်နောက်မှာ၊ ကျွန်မက ယုံကြည်လာသည့်အချိန် မည်မျှကြာပြီဖြစ်သည်၊ အလုပ် မည်မျှလုပ်ထားသည်ဟု အခွင့်အရေး မယူမိတော့ပါ။ ဘုရားသခင်၏ နှုတ်ကပတ်တော်များနှင့်အညီ အားထုတ်ဖို့၊ မိမိကိုယ်ကိုယ် ဆင်ခြင်ပြီး သိလာဖို့၊ မိမိ၏ ဆိုးယုတ်သည့် စိတ်သဘောထားများကို အပြောင်းအလဲ ဖြစ်အောင် ကြိုးစားဖို့ တို့ကိုသာ စ၍ အာရုံစိုက်ခဲ့သည်။

နောက်တော့ ကျွန်မကို အသင်းတော်မှာ အခြားတာဝန်တစ်ခု ပေးပါသည်။ ညီအစ်ကိုမောင်နှမများနှင့် အလုပ်လုပ်နေချိန်မှာ ကျွန်မက ပို၍ နှိမ့်ချလာသည်။ သူတို့က မတူသည့်အမြင်များ ပြောလာပါက၊ တစ်ခါတစ်ရံ မိမိသာ မှန်သည်ထင်ပြီး၊ မိမိပြောသည့်အရာကို နားထောင်စေချင်သည်။ သို့ရာတွင် ကျွန်မ၏ မာနထောင်လွှားသည့် စိတ်သဘောထား ပြန်ပေါ်လာပြီဖြစ်သည်ကို ချက်ချင်း သဘောပေါက်မိသည်။ ထို့ကြောင့် ညီအစ်ကိုမောင်နှမများနှင့်အတူ သမ္မာတရားကို ရှာဖွေပြီး၊ ဆွေးနွေးမှုမှတစ်ဆင့် ဖြေရှင်းမည်ဟု ဘုရားသခင်ထံ ဆုတောင်းသည်။ မိမိကိုယ်ကိုယ် ဖယ်ထုတ်လိုက်သည်။ ညီအစ်ကိုမောင်နှမများ အားလုံးကမူ ကျွန်မကို ယခင်ကကဲ့သို့အထက်စီးမဆန်တော့ဘဲ၊ ပို၍ ရင့်ကျက်လာပြီဟု ပြောကြသည်။ သူတို့ထံမှ ဤကဲ့သို့ အကဲဖြတ်သည်ကို ကြားရသည့်အခါ၊ ကျွန်မ တကယ် စိတ်လှုပ်ရှားမိပါသည်။ ဤသည်မှာ ဘုရားသခင့်နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုကြောင့် ရလိုက်ခြင်းဟုလည်း သိလိုက်သည်။ ကျွန်မအနေနှင့် မာနထောင်လွှားသည့် စိတ်သဘောထားကို လုံးဝ ဖယ်ရှား၍မရသေးသလို၊ ဘုရားသခင်က သတ်မှတ်သည့် စံနှုန်းများနှင့်လည်း အတော်ဝေးနေသေးသော်လည်း၊ ဘုရားသခင်၏ ချစ်ခြင်းနှင့် ကယ်တင်ခြင်းကို ကျွန်မ မြင်ခဲ့ပြီဖြစ်သည်။ ဘုရားသခင်၏အမှုတော်နှင့် နှုတ်ကပတ်တော်များက လူများကို အမှန်တကယ် ပြောင်းလဲ သန့်စင်နိုင်သည်ကို ကျွန်မ မြင်ပြီ ဖြစ်ပါသည်။


၆၅။ မာနထောင်လွှားခြင်းကို ဖြေရှင်းခြင်းဖြင့် လူသားပုံသဏ္ဌာန်တစ်ခုကို ရယူနိုင်သည်

ကျန်းရှင်း အမေရိကန်နိုင်ငံ

၂၀၁၇ခုနှစ် မတ်လတွင်၊ ဗီဒီယိုပိုစတာများနှင့် ပုံများအတွက် အဓိကထား၍ အသင်းတော်အတွက် ဂရပ်ဖစ် ဒီဇိုင်းအလုပ်ကို ကျွန်မ စလုပ်ဆောင်ခဲ့သည်။ အစတွင် ကျွန်မက နည်းပညာပိုင်းနှင့် ပတ်သက်သည့်အရာများ အကြောင်း သိပ်မသိသောကြောင့်၊ အခြေခံသဘောတရားများနှင့် ပညာပိုင်း ကျွမ်းကျင်မှုများကို အစဉ် လေ့လာသင်ယူနေခဲ့ပါသည်။ ကျွန်မ ညီအစ်ကို မောင်နှမများ၏ အကူအညီကို နှိမ့်ချစွာ တောင်းပြီး ကျွန်မ၏ ဒီဇိုင်းများ၌ အခြားသူများ၏ အကြံဉာဏ်ကို ဂရုတစိုက် ယူခဲ့သည်။ အချိန်အနည်းငယ်လောက်အကြာ ကျွန်မ၏ တာဝန်အတွက် လိုအပ်သည့် နည်းပညာပိုင်းဆိုင်ရာ ကျွမ်းကျင်မှုကို စပြီး ကိုင်တွယ်လာနိုင်ခဲ့သည်။ ကျွန်မ၏ ဗီဒီယိုအတွက် ပုံများကို အွန်လိုင်းမှာ တင်ပြီး လာပြီးနှိပ်ကြည့်သည့် နှုန်းကလည်း အတော်အတန် ကောင်းလေသည်။ ညီအစ်ကို မောင်နှမများစွာ ချီးမွမ်းကြသည့် မှတ်တမ်းဆိုင်ရာ ဗီဒီယိုတစ်ခုအတွက် သီးသန့် ပိုစတာတစ်ခုရှိသည်။ အခြားသူများက သူတို့ ကြုံတွေ့ရသည့် နည်းပညာရပ်ဆိုင်ရာ ပြဿနာများကို ကျွန်မနှင့် များစွာ ဆွေးနွေးတိုင်ပင်ကြသောကြောင့်၊ ဂရပ်ဖစ် ဒီဇိုင်းပညာနယ်ပယ်မှာ ကျွန်မက အရည်အချင်း အချို့ ရှိသည်ဟု ခံစားခဲ့ရသည်။ ကျွန်မ ကိုယ်တိုင် သတိမထားမိဘဲ ကျွန်မ မာနထောင်လွှားလာခဲ့သည်။

နောက်ပိုင်းတွင် ကျွန်မက ဗီဒီယိုပိုစတာများထက် ပို၍လွယ်သည့် ပုံများကို ဒီဇိုင်းဆွဲသည့်အခါ၊ ယင်းတို့ကို တကယ်ကို အမြန်ပြီးဖို့အတွက် လုံလောက်သော ကျွမ်းကျင်မှု ရှိသွားပြီဟု ခံစားခဲ့မိသည်။ ထို့ကြောင့် သေချာ မစဉ်းစားဘဲ သို့မဟုတ် အခြေခံသဘောတရားများကို မရှာဖွေဘဲ ကျွန်မမှာ ရှိသည့် ကျွမ်းကျင်မှုအပေါ် အခြေခံပြီး လုပ်ခဲ့သည်။ အကျိုးဆက်အနေဖြင့် အလင်းအမှောင်ရော၊ အရောင်ပါ အကြောင်းအရာနှင့် မကိုက်ပါဆိုသည့် ထင်မြင်ချက်များကို ကျွန်မ ရခဲ့သည်။ သူတို့၏ ထင်မြင်ချက်များကို မစဉ်းစားသကဲ့သို့ လက်ခံဖို့ပင် မကြိုးစားဘဲ၊ “နင်တို့က ဘာ ခံစားမှုမှ မရှိကြဘူးလား။ ဒါက ရဲရင့်တဲ့ တီထွင်ဆန်းသစ်မှုပဲ။ ဒါတွေအားလုံးကို ငါ စဉ်းစားပြီးပြီ၊ ပြဿနာမဟုတ်ပါဘူး။ နင်တို့က မသိဘဲနဲ့ အကြံတွေ ပေးနေကြတယ်။” ဟု စဉ်းစားမိသည်။ ကျွန်မက တကယ်ကို စိတ်ဓာတ်ခိုင်မာနေပြီး ဒေါသပင် ထွက်လာသည်။ ရလဒ်အနေနှင့် ဗီဒီယိုအတွက် ပုံများမှာ ပြဿနာရှိသောကြောင့် ငြင်းပယ်ခံခဲ့ရသည်။ နောက်ပိုင်းမှာ အစ်မတစ်ယောက်က ကျွန်မကြောင့် စိတ်ကျဉ်းကျပ်နေပြီး ကျွန်မကို အကြံပြုချက်များ ပေးဖို့ ကြောက်နေသည်ဟု ကြားရသည်။ ကျွန်မ ဤသည်ကို ကြားရသည့်အခါ၊ အနည်းငယ် စိတ်မကောင်း ဖြစ်မိသည်၊ သို့ရာတွင် ဖြစ်ပျက်ခဲ့သည့်အရာကို ပတ်သက်ပြီး မိမိကိုယ်ကိုယ် ဆင်ခြင်သုံးသပ်ခြင်း မရှိခဲ့ပါ။

သိပ်မကြာမီတွင် နောက်ထပ် ဗီဒီယိုတစ်ခုအတွက် ဒီဇိုင်းတစ်ခု ကျွန်မ ဆွဲရသည်။ ဗီဒီယိုက သင်းအုပ်ဆရာများ၊ အကြီးအကဲများ၏ လှည့်စားခြင်းနှင့် ထိန်းချုပ်ခြင်းခံရပြီး ဘာသာရေး အယူအဆများ၏ ကန့်သတ်ခြင်းကို ခံရကာ၊ သို့ဖြစ်၍ ဘုရားသခင်၏ အမှုတော်အသစ်ကို လက်မခံသည့် ယုံကြည်သူ တစ်ယောက်အကြောင်း ဖြစ်ပါသည်။ သူမက သမ္မာတရားကို ရှာဖွေပြီးသည့်နောက်မှာ အဆုံး၌ အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို လက်ခံသွားခဲ့ပြီး ဘုရားသခင်၏ အလင်းထဲမှာ အသက်ရှင်ဖို့ လာရောက်ခဲ့သည်။ ဤအကြောင်းအရာကို ကျွန်မ စဉ်းစားပြီး “ပိုစတာမှာ ပုံစံတစ်မျိုးမျိုးနဲ့ အမှောင်ထဲမှာ အရောင်မှိန်နေပြီး လင်းသွားတာမျိုး သေချာပေါက် ဖြစ်သင့်တယ်- ဒီထက်ကောင်းတဲ့ စိတ်ကူးမရှိဘူး။” ဟု တွေးမိသည်။ အကိုးအကားအနေနှင့် သုံးဖို့အတွက် ဆင်တူသည့် ရုပ်ရှင်ပိုစတာများကို ကျွန်မ အချိန်ကြာမြင့်စွာ ရှာနေခဲ့သည်။ ကျွန်မ၏ ပိုစတာအချောသတ်ရုပ်ပုံကို ကြည့်သည့်အခါ၊ ယင်းက အလွန်ကောင်းသည်၊ နာမည်ကြီးသည့် ရုပ်ရှင်ပိုစတာ တစ်ခုနှင့်တူသည်ဟု ကျွန်မက ထင်ခဲ့သည်။ ကျွန်မက တကယ်ကို မိမိကိုယ်ကိုယ် ချီးကျူးနေခြင်း ဖြစ်သည်။ အဲဒီမှာ အစ်မတစ်ယောက်က ကျွန်မၑပိုစတာကို မြင်ပြီး “ဒီနားမှာ အရမ်းမှောင်နေတယ်။ ဘာမှမရှိဘဲ၊ တော်တော် အရောင်မွဲနေတယ်။” ဟု အကြံပေးသည်။ အစ်မနောက်တစ်ယောက်က ဤအကြံပြုချက် ပေးသည်။ “ခြုံကြည့်ရင် မှောင်လွန်းနေတယ်၊ မရှင်းဘူး။ မည်းမှောင်နေသလို ဖြစ်နေတယ်။ ဒီဗီဒီယိုက ဘုရားကို သက်သေခံတာဆိုတော့ ပုံရိပ်က အရမ်း မမှောင်သင့်ဘူး။” သူတို့ပြောခဲ့သည့်အရာများကို ကျွန်မ တကယ်ကို အတိုက်အခံပြန်လုပ်ချင်ခဲ့သည်။ ကျွန်မက “ငါတော့ ဒါ တော်တော် ကြည့်ကောင်းတယ်လို့ ထင်တယ်။ နင်က အရောင် အနုအရင့်အကြောင်း မသိဘဲ၊ ဒါကို ဘယ်လိုလုပ်ရမယ်ဆိုတာ ငါ့ကို ပြောပြနေတယ်။ နင်က ချစ်တီးခေါင်းသန်းရှာနေတာ သက်သက်မဟုတ်ဘူးလား။” ဟု တွေးမိသည်။ ကျွန်မ ပြောလိုက်သည်မှာ “ဒါက သင့်တော်တဲ့ အရောင်မဟုတ်ဘူးလား။ အလင်းနဲ့ အမှောင်မှာ ကွဲပြားမှု ရှိရမယ်လေ။ ပြီးတော့ ဒါက ဗီဒီယိုပိုစတာအတွက်လေ၊ အဲဒီတော့ အဓိကက အရောင်အနုအရင့်ကို လုပ်ရမှာ။ တခြား ဗီဒီယိုပိုစတာတွေကိုလည်း ဒီလိုလုပ်ရတာပဲ။ ဒါ ဘာမှ မမှားပါဘူး။” ဟု ဖြစ်သည်။ ထို့နောက်တွင် ကျွန်မ ကိုးကားထားသည့် ဗီဒီယိုပိုစတာ မိတ္တူကို သူတို့ထံ ပို့လိုက်သည်။ ကျွန်မ အံ့အားသင့်ရသည်မှာ ကျွန်မ၏ ပိုစတာမှာ မှောင်နေသည့်နေရာလပ်များ များစွာရှိပြီး အခြားတစ်ခုကဲ့သို့ ကြည့်မကောင်းပါဟု သူတို့က ပြောကြသည်။ သူတို့က ထိုကဲ့သို့ပြောတော့ ကျွန်မ စိတ်ဆိုးဒေါသထွက်သွားပြီး “နင်တို့က အရောင် အနုအရင့်နဲ့ ပတ်သက်ပြီး ငါ့ဆီကို အမြဲတမ်း အကြံဉာဏ် တောင်းနေရတာကို မမေ့ကြနဲ့။ ဒါနဲ့ပတ်သက်ပြီး နင်တို့က အခြေခံ ကိုင်တွယ်နိုင်တာတောင် မရှိဘဲ၊ ဒါကို ဘယ်လို လုပ်ရမယ်ဆိုတာ ငါ့ကို ပြောနေတယ်။ နင်က ငါးကို ရေကူးတတ်ဖို့ သင်ပေးနေတာ မဟုတ်လား။” ဟု တွေးမိသည်။ ကျွန်မ မှန်သည်ကို သူတို့ကို သက်သေပြဖို့အတွက် ကျွန်မ ဒီဇိုင်းဆွဲထားသည့် ပုံရိပ်ကို အခြား ညီအစ်ကိုမောင်နှမများထံ ပို့လိုက်သည်၊ သို့ရာတွင် သူတို့ကလည်း အရမ်း မှောင်သည်ဟု ပြောကြသည်။ ကျွန်မ သည်းခံ၍သာ ယင်းကို ပြောင်းလိုက် ရသည်။ ကျွန်မမှာ မှန်ကန်သည့်စိတ်ကူးရှိပြီး၊ ယင်းက အလင်းအမှောင်သွင်းခြင်းနှင့် ကိုက်ညီသောကြောင့်၊ ကျွန်မက အနည်းငယ်သာ ပြောင်းလိုက်သည်၊ သို့ရာတွင် ယင်းကို လက်မခံကြသေးပါ။ ရလဒ်အနေဖြင့် တစ်ပတ်လောက်သာ ကြာသင့်သည့် ပုံရိပ်တစ်ခုကို တစ်လနီးပါးလောက်ကြာအောင် လုပ်နေခဲ့ရသည်။ နောက်ဆုံး၌ ဒီဇိုင်းပြဿနာများ ရှိသောကြောင့် ထိုပုံကို ပစ်လိုက်ရသည်။ ယင်းက ကျွန်မ မျက်နှာကို ဖြတ်ရိုက်လိုက်သကဲ့သို့ပင် ဖြစ်သည်။ ကျွန်မ တကယ်ကို စိတ်ပျက်အားလျော့ပြီး စိတ်ဓာတ်ကျသွားသည်၊ ပြီးလျှင် မိတ်သဟာယမှာ အခြားသူများနှင့် ပွင့်ပွင့်လင်းလင်း မပြောချင်ခဲ့ပါ။ မှောင်မိုက်သည့်၊ နာကျင်ရသည့် နေရာ တစ်ခုမှာ ကျွန်မ ရောက်နေခဲ့သည်။ ထို့နောက်တွင် အဖွဲ့ခေါင်းဆောင်က ကျွန်မကို ယခုရက်ပိုင်း ကျွန်မ၏ ဒီဇိုင်းများက တစ်ခုမှ မအောင်မြင်ကြောင်းနှင့် ဘုရားသခင် ရှေ့မှာ ချက်ချင်း မိမိကိုယ်ကိုယ် ပြန်လည်သုံးသပ်ဖို့ လိုသည်ဟု သတိပေးသည်။ ထိုအချိန်ကျမှ ကျွန်မ ဘုရားသခင်ရှေ့မှောက်မှာ မိမိကိုယ်ကိုယ် ပြန်လည်သုံးသပ်ပြီး ဆက်စပ်မှုရှိသည့် ဘုရားသခင်၏ နှုတ်ကပတ်တော် အချို့ကို တွေ့သည်။

တစ်နေ့မှာ ကျွန်မ၏ဝတ်ပြုခြင်း၌ ဤအပိုဒ်ကို ဖတ်ပါသည်- “ပြဿနာများ သင့်အပေါ် ကျ‌ရောက်သောအခါတွင်၊ သင်သည်၊ ‘အခြေခံသဘောတရားများကို ငါ သိပြီး၊ ငါ ဆုံးဖြတ်ပိုင်ခွင့်ရှိသည်။ သင်တို့သည် စကားပြောဆိုဖို့ အရည်အချင်း မပြည့်မီကြပါ။ သင်တို့ မည်သည့်အရာကို သိကြသနည်း။ သင်တို့ နားမလည်ကြ၊ ငါနားလည်သည်’ ဟု တွေးရင်း မိမိကိုယ်ကိုယ် ဖြောင့်မတ်သည်ဟု မှတ်ယူရမည် မဟုတ်။ ဤသည်မှာ မိမိကိုယ်ကိုယ် ဖြောင့်မတ်သည်ဟု မှတ်ယူခြင်း ဖြစ်သည်။ မိမိကိုယ်ကိုယ် ဖြောင့်မတ်သည်ဟု မှတ်ယူခြင်းသည် ဖောက်ပြန်ပျက်စီးသည့် စာတန်ဆန်သော စိတ်သဘောထားတစ်ခုဖြစ်သည်။ ယင်းသည် ပုံမှန် လူ့သဘာဝအတွင်းရှိ အရာတစ်ခု မဟုတ်ပေ။” “သင့်အနေဖြင့်၊ ‘မည်သူ့ကိုမျှ ကျွန်ုပ် နားထောင်မည် မဟုတ်ပါ။ ကျွန်ုပ် နားထောင်လျှင်ပင်၊ နားထောင်သည်ဟု ယူဆရန်အတွက်သာ ဖြစ်လိမ့်မည်- ကျွန်ုပ် ပြောင်းလဲမည် မဟုတ်ပါ။ အမှုအရာများကို ကျွန်ုပ် သဘောအတိုင်း ကျွန်ုပ် လုပ်ဆောင်မည်။ ကျွန်ုပ်သည် မှန်ကန်ပြီး လုံးဝ လျော်ကန်သည်ဟု ခံစားရပါသည်’ဟု ပြောရင်း၊ မိမိကိုယ်ကိုယ် မှန်ကန်သည်ဟု အမြဲမှတ်ယူကာ မိမိသဘောအတိုင်း မရမကလုပ်ဆောင်ပါက၊ မည်သည့်အရာ ဖြစ်လိမ့်မည်နည်း။ သင်သည် မှန်ကန်ကြောင်း ပြကောင်းပြနိုင်မည်ဖြစ်ပြီး သင်လုပ်ဆောင်သည့်အရာတွင် အမှား ရှိကောင်းရှိနိုင်မည်မဟုတ်။ မည်သည့်အမှားများကိုမျှ သင် မပြုလုပ်ခဲ့ကောင်း မပြုလုပ်နိုင်သကဲ့သို့၊ ပြဿနာတစ်ခု၏ လုပ်ထုံးလုပ်နည်းဆိုင်ရာ ရှုထောင့်တစ်ခုကို အခြားသူများထက် သာ၍ကောင်းစွာ နားလည်ကောင်း နားလည်နိုင်သည်၊ သို့သော် သင်သည် ဤနည်းဖြင့် ပြုမူကာ လက်တွေ့လုပ်ဆောင်သည်နှင့် တစ်ပြိုင်နက်၊ အခြားသူများက မြင်ကြလိမ့်မည်ဖြစ်ပြီး၊ ၎င်းတို့က၊ ‘ဤလူ၏ စိတ်သဘောထားသည် မကောင်းပါ။ ၎င်းအပေါ် ပြဿနာများ ကျရောက်သည့်အခါတွင်၊ အခြားမည်သူမဆို ပြောဆိုမည့် မည်သည့်အရာကိုမျှ မှန်သည်ဖြစ်စေ မှားသည်ဖြစ်စေ ၎င်း လက်မခံပါ။ အားလုံးသည် ခုခံမှုသာ ဖြစ်သည်။ ဤလူသည် သမ္မာတရားကို လက်မခံပါ’ ဟု ပြောကြလိမ့်မည်။ သင်က သမ္မာတရားကို လက်ခံခြင်းမရှိဟု လူတို့ ပြောပါက၊ ဘုရားသခင်က အဘယ်အရာကို တွေးထင်ရမည်နည်း။ သင်၏ ဤထုတ်ဖော်ပြချက်များကို ဘုရားသခင် မြင်နိုင်သလော။ ထိုအရာများအားလုံးကို အလွန်ရှင်းလင်းစွာ ဘုရားသခင် မြင်နိုင်ပေသည်။ ဘုရားသခင်သည် လူသား၏ အတွင်းကျကျ စိတ်နှလုံးကို စိစစ်သည်သာမက၊ အချိန်တိုင်း၊ နေရာအနှံ့တွင် သင် ပြောဆိုပြီး လုပ်ဆောင်သည့် အရာရာတိုင်းကိုလည်း စောင့်ကြည့်ပေသည်။ ပြီးလျှင် ဤအရာများကို သူ တွေ့ရှိသည့်အခါတွင်၊ သူ မည်သည့်အရာကို လုပ်ဆောင်သနည်း။ သူက၊ ‘သင်သည် ခက်ထန်ပေသည်။ သင်သည် ကိစ္စရပ်များတွင် မှန်သည့်နေရာတွင် ရှိသည့်အခါ ထိုသို့ဖြစ်ပြီး ကိစ္စရပ်များတွင် မှားသည့်နေရာတွင် ရှိသည့်အခါလည်း ထိုသို့ဖြစ်သည်။ ကိစ္စရပ်အားလုံးတွင်၊ သင်၏ ဖွင့်ပြချက်များနှင့် ဖော်ပြချက်များ အားလုံးသည် သဘောကွဲလွဲဖို့ကြိုးစားနေပြီး အတိုက်အခံ ဖြစ်နေသည်။ အခြားသူများ၏ စိတ်ကူးများ သို့မဟုတ် အကြံပေးချက်များထဲမှ မည်သည့်အရာကိုမျှ သင် လက်မခံပေ။ သင့်စိတ်နှလုံးအတွင်းရှိ အရာအားလုံးမှာ ကွဲလွဲဆန့်ကျင်ခြင်း၊ ပိတ်လှောင်ခြင်းနှင့် ငြင်းဆန်ခြင်းသာ ဖြစ်သည်။ သင်သည် အလွန်ဆက်ဆံရခက်သည်’ ဟု ဆိုပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်၏ ရှေ့မှောက် အမြဲအသက်မရှင်နိုင်သူတို့မှာ မယုံကြည်သူများဖြစ်သည်”) ဘုရားသခင်က ကျွန်မတို့ စိတ်ထဲ၊ နှလုံးသားထဲကို တကယ်ကို မြင်ပါသည်။ ဤသည်က ကျွန်မ၏ အခြေအနေကို လုံးဝ ဖော်ထုတ်ခဲ့ပါသည်။ ကျွန်မက မာနထောင်လွှားသော ဆိုးယုတ်သည့် စိတ်သဘောထားကို ထုတ်ဖော်ပြနေခဲ့ခြင်း ဖြစ်သည်။ ကျွန်မ၏ ပိုစတာများကို ညီအစ်ကို မောင်နှမများက လက်ခံပြီး ချီးမွမ်းကြသည့်အခါ၊ ယင်းမှာ ကျွန်မက မိမိ၏ ကျွမ်းကျင်မှုကြောင့်ဖြစ်ပြီး၊ ကျွန်မ၏ ဒီဇိုင်းနှင့် နည်းပညာပိုင်းဆိုင်ရာ အသိပညာကို မည်သူမျှ မယှဉ်နိုင်ပါဟု ထင်ခဲ့သည်။ အခြားသူများက ကျွန်မကို အကြံပြုချက်များ ပေးသည့်အခါ၊ သူတို့က နားမလည်ပါဟု တွေးလျက်၊ လက်ခံဖို့ ငြင်းဆန်ခဲ့သည်။ လူများစွာတို့က ဤအကြံပြုချက်ကိုသာ ပေးနေသည့်အခါတွင်ပင် ကျွန်မက တကယ်ကို ခေါင်းမာခဲ့သည်။ သူတို့ပြောသည့်အရာကို ကျွန်မ လက်ခံယောင် ဟန်ဆောင်ခဲ့ပြီး ကိုယ်ပိုင် အတွေးအခေါ်ကိုသာ ကျွန်မ ဖက်တွယ်ထားခဲ့သည်။ ကျွန်မ၏ စိတ်ကူးနှင့် ကိုက်ညီသည့်အရာကိုသာ ပြောင်းလဲခဲ့ပြီး ကျွန်မ သဘောမတူသည့်အရာကို ပြောင်းလဲဖို့ ငြင်းဆန်ခဲ့သည်။ လူများနှင့် ငြင်းခုန်ဖို့ ဆင်ခြေမျိုးစုံ ရှာခဲ့သည်၊ ပြီးလျှင် ကျွန်မ ဒေါသပင်ထွက်ခဲ့သည်။ အဆုံးတွင် ထိုနည်းလမ်းဖြင့် အစ်မတစ်ယောက်ကို ကျွန်မ မွန်းကျပ်စေခဲ့သည်။ ကျွန်မက အသိစိတ် လုံးဝမရှိတော့ဘဲ၊ မာနထောင်လွှားခဲ့သည်ကို နားလည်သဘောပေါက်ခဲ့ပါသည်။ ကျွန်မက လုံးဝကို ကျိုးကြောင်းမသင့်လျော်ခဲ့ခြင်း ဖြစ်သည်။ ကျွန်မက အလွန် မာနထောင်လွှားပြီး မိမိကိုယ်ကိုယ် မှတ်ယူသည်ဟု ထင်လှသည်မှာ အခြားသူတစ်စုံတစ်ယောက်၏ အကြံပြုချက်များကို လက်မခံလိုခဲ့ပေ။ ကျွန်မ၏ပုံရိပ်ကို ထပ်ခါထပ်ခါ တည်းဖြတ်ပြုပြင်ရပြီး ကျွန်မတို့၏ အလုပ်ကို နှောင့်နှေးစေခဲ့ရုံသာမကဘဲ၊ ကျွန်မ ကိုယ်တိုင်၏ အခြေအနေကလည်း ဆက်လက် ပိုမိုဆိုးရွားခဲ့သည်။ ထိုကျရှုံးမှုများနှင့် အနှောင့်အယှက်များကို ရင်မဆိုင်ဘဲ၊ ကျွန်မက မိမိကိုယ်ကိုယ် ပြန်လည်သုံးသပ်ပြီး သိဖို့အတွက် ဘုရားသခင်ရှေ့မှောက်ကို လုံးဝ လာဖြစ်မည် မဟုတ်ပါ။ ကျွန်မက နောက်ပြန်မလှည့်ဘဲ၊ ကျွန်မ၏ မာနထောင်လွှားသည့် စိတ်သဘောထားအတိုင်း ဆက်ပြီး ရှင်သန်နေပါက၊ အခြားသူများက ကျွန်မကို ငြင်းပယ်ကြပြီး ဘုရားသခင်က စက်ဆုပ်ရွံရှာမည်ဖြစ်သည်။ ကျွန်မမှာ ထိုအတွေး၌ နောင်တနှင့် ပြည့်နေပြီး ကြောက်ရွံ့မိခဲ့သည်။ နောင်တရဖို့ ဆန္ဒရှိလျက်၊ ဘုရားသခင်ရှေ့ကိုလာပြီး ကျွန်မ ချက်ချင်း ဆုတောင်းခဲ့ပါသည်။

ထို့နောက်မှာ ကျွန်မ ထုတ်ဖော်ပြခဲ့သည့် ဖောက်ပြန်ပျက်စီးမှုကို အဖွဲ့ထဲမှာရှိသည့် အစ်မများကို ဖွင့်ချပြခဲ့ပြီး အကြံပြုချက်များကို လက်ခံပြီး ကိုင်တွယ်ဖြေရှင်းခံရဖို့ ဆန္ဒရှိပါသည်ဟု ကျွန်မ သူတို့ကို ပြောခဲ့ပါသည်။ ထိုအချိန်မှစ၍ ကျွန်မ တာဝန်၌ ညီအစ်ကို မောင်နှမများက အကြံပြုချက် အရေအတွက်များစွာ ပေးခဲ့ပြီး၊ အစတွင် ထိုအကြံပြုချက်များကို လက်ခံဖို့ ကျွန်မအတွက် တော်တော်ခက်သည်။ သို့ရာတွင် ကျွန်မ၏ လတ်တလော ကျရှုံးမှုများကို သတိရသည့်အခါ၊ ကျွန်မ ဆုတောင်းပြီး မိမိကိုယ်ကိုယ် ဘေးဖယ်ထားခဲ့ပါသည်။ ထိုအကြံပြုချက်ကို သူတို့ အဘယ့်ကြောင့်လုပ်ရသည်၊ ယင်းကို လိုက်နာခြင်းအားဖြင့် မည်သည့်အရာများရရှိနိုင်သည်၊ ပြီးလျှင် ပြဿနာက မည်သည့်နေရာတွင် ရှိသည်တို့ကို ကျွန်မ စဉ်းစားခဲ့သည်။ ထို့နောက်တွင် အခြေခံသဘောတရားများအရ ကျွန်မ ဆင်ခြင်စဉ်းစားသည်။ ထိုနည်းလမ်းကြောင့်၊ အခြားသူများ၏ အကြံဉာဏ်များကို နားလည်လက်ခံဖို့ ပို၍ လွယ်ကူပြီး ကျွန်မ၏ ပြုပြင်တည်းဖြတ်မှုများကို လူတိုင်းက ပို၍ လက်ခံကြသည်။ သမ္မာတရားကို လက်တွေ့လုပ်ဆောင်ခြင်းက မည်မျှကောင်းသည်ကိုလည်း ကျွန်မ မြင်ခဲ့ရပါသည်။ သို့ရာတွင် ကျွန်မ၏ မာနထောင်လွှားသည့် စိတ်သဘောထားက ကျွန်မ အထဲမှာ တကယ့်ကို အမြစ်တွယ်နေသောကြောင့်၊ ကျရှုံးမှုတစ်ခုကို ကြုံတွေ့ရခြင်းဖြင့်ပင် ကျွန်မ အမြစ်မဖြတ်နိုင်ခဲ့ပါ။

အချိန်အနည်းငယ်ခန့်အကြာ မာနထောင်လွှားမှုထဲကို ကျွန်မ ပြန်ပြီး နှစ်မြုပ်သွားသည်။ တစ်ကြိမ်တွင် အသင်းတော် ဓမ္မတေးများအတွက် ပုံတစ်ခုကို ကျွန်မ ဒီဇိုင်းဆွဲရသည်။ ညီအစ်ကို မောင်နှမများက ဘုရားသခင်၏ အမှုတော်ကို ကြုံတွေ့ပြီးသည့်နောက်မှာ ဘုရားသခင်ကို ချီးမွမ်းခြင်း ဖော်ပြကြသည့်သူများ ဖြစ်သည့်အတွက်၊ ယင်းက နွေးထွေးသည့်၊ ချစ်ကြည်နူးဖွယ်ရာဖြစ်သည့်၊ လှပသည့် ခံစားချက် ရှိသင့်သည်ဟု ကျွန်မ ထင်မြင်ခဲ့သည်။ ခရမ်းရောင်က ထိုကဲ့သို့ ခံစားချက်ကို ပေါ်လွင်စေပြီး ဂုဏ်ရှိပြီး ရည်မွန်သော အဓိပ္ပာယ်ရှိသည်ဟုဆိုထားသည့် ကျွန်မ လေ့လာခဲ့ရသည့် အရောငအယူအဆအချို့ကို ကျွန်မ စဉ်းစားမိသည်။ ခရမ်းရောင်ကို အဓိက အရောင်အဖြစ် သုံးခြင်းအားဖြင့် မမှားနိုင်ပါဟု ကျွန်မ ခံစားမိသည်။ ကျွန်မအလုပ် ပြီးသွားသည့်အခါ၊ ညီအစ်ကို မောင်နှမအချို့က ယင်းနှင့်ပတ်သက်သည့် ကျွန်မ၏အတွေးအခေါ်ကို ကြိုက်ကြောင်းနှင့်၊ အရောင်များက လှကြောင်း ပြောကြသည်။ ကျွန်မက မိမိကိုယ်ကိုယ် အလွန်ကျေနပ်မိပြီး၊ တကယ်တမ်းတွင် ကျွန်မက အစွမ်းအစနှင့် ဒီဇိုင်းဖန်တီးနိုင်စွမ်း ရှိသည်ဟု ထင်ခဲ့မိသည်။ ဒီဇိုင်းကို ယခုမှစလုပ်သည့် အစ်မတစ်ယောက်က “အသင်းတော် ဓမ္မတေးသီချင်းတွေက ညီအစ်ကို မောင်နှမတွေဆီက တကယ့်အတွေ့အကြုံတွေနဲ့ နားလည်မှုတွေပဲ။ ခရမ်းရောင်ကို သုံးတာက စိတ်ကူးယဉ်ဆန်လွန်းပြီး ဓမ္မတေးရဲ့ပုံစံ မကိုက်ညီဘူး။ နည်းနည်း ကြည့်လို့မကောင်းဘူး။ ပြောင်းဖို့ အစ်မ အကြံပေးချင်တယ်။” ဟု ပြောလျက် ကျွန်မကို အကြံပြုချက် တစ်ခုပို့သည့်အခါတွင်၊ ကျွန်မ အံ့အားသင့်ခဲ့ရသည်။ သူမ၏ အကြံပြုချက်ကို ကျွန်မ ဖတ်ခဲ့သော်လည်း၊ စိတ်ထဲတွင် တကယ့် အတိုက်အခံ လုပ်လိုစိတ် အချို့ကို ခံစားခဲ့ရသည်။ ကျွန်မက “ခရမ်းရောင်က နွေးထွေးတဲ့ ခံစားချက်ကို သယ်ဆောင်တယ်လို့ ပြောတဲ့ သင်တန်း အကြောင်းအရာတွေ အများကြီးကို ငါ ဖတ်ခဲ့ရတာပဲ။ အဲဒီအပြင် ခရမ်းရောင်ကို ဒီနည်းနဲ့ အသုံးပြုတဲ့ ဒီဇိုင်းတွေ အွန်လိုင်းမှာ အများကြီးရှိတယ်။ ကြည့်လို့ မကောင်းဘူးလို့ ရှင်က ဘာကြောင့် ပြောရတာလဲ။ အဲဒီအပြင် နင်က ဒါနဲ့ပတ်သက်ပြီး အခုမှ စတာ၊ ကိုယ့်ဘာသာ ဒီဇိုင်းဆွဲရတာ ဘာမှ သိပ်မရှိသေးဘူး၊ ဒါပေမဲ့ နင်က ငါ့ကို အကြံပြုချက်တွေ ပေးနေတယ်။ ကိုယ့်အဆင့်ကို ကိုယ်မသိဘူးပဲ။” ဟု စဉ်းစားမိသည်။ သို့ရာတွင် သူမကို ပွင့်ပွင့်လင်းလင်း ငြင်းပစ်ဖို့ကို ကျွန်မ သိပ်မနေသောကြောင့်၊ ကျွန်မက အခြား ညီအစ်ကိုမောင်နှမများ၏ အကြံပြုချက်များကို ရယူမည်ဟု ပြောလျက်၊ သူမကို အချိန်ဆွဲလိုက်သည်။ ကျွန်မက အခြားမည်သူတစ်ဦး၏ ထင်မြင်ချက်ကိုမျှ သွားမမေးခဲ့ဘဲ၊ ထိုအတိုင်းသာ ထားလိုက်ခဲ့သည်။

သုံးလေးရက်ခန့်အကြာ နောက်ထပ် အစ်မ တစ်ယောက်က အလားတူ တုံ့ပြန်ချက်ကိုသာ ပေးပြီး ကျွန်မ သုံးသည့် အရောင်က စိတ်ဓာတ်ကျစရာကောင်းသည်ဟု ပြောခဲ့သည်။ သူမက ယင်းကို ပြောင်းဖို့ အကြံပေးသည်။ အဖွဲ့ခေါင်းဆောင်က ကျွန်မကို လုံးဝ ခေါင်းမမာဖို့နှင့် ထပ်ပြီး ပြန်လည်ဆန်းစစ်ဖို့အတွက် အပြောင်းအလဲများ လုပ်သင့်သည်ကို သတိပေးခဲ့သည်။ ထိုအချိန်တွင် ကျွန်မက ယုံကြည်သည့်အတိုင်း ခိုင်မာစွာ ဆက်၍ မရပ်တည်ရဲသောကြောင့်၊ အပြောင်းအလဲ အချို့လုပ်ဖို့ ကြိုးစားခဲ့သည်။ သို့ရာတွင် ကျွန်မက ထိုခရမ်းရောင် ဒီဇိုင်းကို လက်လွှတ်လိုက်ဖို့ တကယ်တမ်း ဆန္ဒမရှိနေပါ။ ကျွန်မက “ဒီ အရောင်နဲ့ ငါ့ရဲ့ ဒီဇိုင်းက အဲဒီလောက် မဆိုးနိုင်ပါဘူး။ သူများတွေထဲက တချို့က တကယ် ကြိုက်ကြတာပဲ၊ ဒါဆို ငါက ဘာလို့ ပြောင်းရမှာလဲ။” ဟု စဉ်းစားသည်။ ထို့ကြောင့် ထိုနည်းလမ်းဖြင့် ယင်းကို စဉ်းစားလိုက်သည့်အခါ၊ ပြောင်းဖို့ကို အခက်တွေ့နေခဲ့သည်။ အနည်းငယ်လောက် ကြိုးစားပြီးသည့်နောက်မှာ ယင်းက ကြည့်မကောင်းဆဲသာ ဖြစ်သည်။ ထို့နောက်တွင် ကျွန်မ နာရီပေါင်းများစွာ အချိန်ကုန်ခံထားသည့် ပြင်ဆင်မှုများထဲက တစ်ခုမှာ အမှားတစ်ခုပေါ်လာပြီး ပြင်ဖို့ နည်းလမ်း ရှာမတွေ့ခဲ့ပါ။ ကျွန်မ အလွန့်အလွန် မချင့်မရဲဖြစ်နေပြီး အကြံကုန်နေပြီ ဖြစ်သည်၊ ပြီးလျှင် လက်ပင် လျှော့ချင်လာပြီဖြစ်ပါသည်။ ထိုပုံတစ်ခုကို ခြောက်ကြိမ် တည်းဖြတ်ပြင်ဆင်ပြီး တစ်လ ကြာခဲ့သည်ကိုလည်းကောင်း၊ အခြားသူများက အကြံပြုချက်များစွာ ပေးခဲ့သည်ကိုလည်းကောင်း ကျွန်မ တွေးမိသည်။ ကျွန်မ မပြီးသေးဘဲ ကျွန်မတို့ အလုပ်က နှောင့်နှေးနေခဲ့သည်။ ကျွန်မ တကယ်ကို စိတ်ညစ်မိသည်။ ကျွန်မက မာနထောင်လွှားပြီး ထင်မြင်ချက်များကို လက်မခံနိုင်သောကြောင့်၊ ကျွန်မတို့အလုပ်ကို မည်သို့ နှောင့်နှေးစေခဲ့သည်ကို သတိရမိသည်။ ယခု ကျွန်မက ထပ်၍ မာနထောင်လွှားနေပြီး အခြားသူများ၏အကြံပြုချက်များကို ငြင်းပယ်နေသည်။ ယင်းက အလားတူ ပြဿနာဖြစ်သည် မဟုတ်ပါလား။ ကျွန်မ ဘုရားသခင်ရှေ့ကို အမြန်လာပြီး “အို ဘုရားသခင် ကျွန်မရဲ့ မာနထောင်လွှားတဲ့ စိတ်သဘောထားက တကယ်ကို ဆိုးရွားပါတယ်။ ဒီ အခြေအနေမှာ ကျွန်မ နာခံလို့မရပါဘူး။ ကိုယ်တော်ရဲ့ အလိုတော်ကို နားလည်ဖို့၊ ကိုယ့်ကိုယ်ကိုယ် အမှန်တကယ် သိပြီး ဒီအခြေအနေကနေ ထွက်လာနိုင်ဖို့တို့အတွက် ကျေးဇူးပြုပြီး ကျွန်မကို အသိဉာဏ်ပွင့်လင်းစေပြီး လမ်းပြတော်မူပါ။” ဟု ဆုတောင်းခဲ့သည်။

နောက်တော့ ဘုရားသခင်၏နှုတ်ကပတ်တော်များမှ ဤအပိုဒ်ကို ကျွန်မ ဖတ်ရပါသည်- “မာနထောင်လွှားခြင်းသည် လူသား၏ ဖောက်ပြန်ပျက်စီးသော စိတ်သဘောထား၏ အရင်းအမြစ်ဖြစ်သည်။ လူတို့သည် ပို၍ မာနထောင်လွှားလေ သူတို့သည် ဘုရားသခင်ကို ပို၍ဆန့်ကျင်လေ ဖြစ်တတ်သည်။ ဤပြဿနာက အဘယ်မျှ ဆိုးရွားလိုက်သနည်း။ မာနထောင်လွှားသော စိတ်သဘောထားနှင့် လူတို့သည် အခြားလူတိုင်းကို သူတို့၏အောက်၌ ရှိသည်ဟု ယူဆကြသည့်အပြင်၊ အဆိုးဆုံးမှာ သူတို့သည် ဘုရားကိုပင် တင်စီးနေကြလေသည်။ အချို့လူတို့သည် အပြင်ပန်းတွင် ဘုရားသခင်၌ ယုံကြည်သက်ဝင်ပြီး သူ့ကို လိုက်လျှောက်ကြသည့်ပုံ ပေါ်သော်လည်း၊ သူတို့သည် သူ့ကို ဘုရားသခင်အဖြစ် လုံးဝမဆက်ဆံကြချေ။ သူတို့သည် သမ္မာတရားကို ပိုင်ဆိုင်ထားသည်ဟု အမြဲထင်မြင်ကြပြီး မိမိကိုယ်ကိုယ် အလွန်အထင်ကြီးတတ်ကြသည်။ ဤသည်မှာ မာနထောင်လွှားသော စိတ်သဘောထား၏ အနှစ်သာရနှင့် အရင်းအမြစ်ဖြစ်ပြီး၊ ယင်းက စာတန်ထံမှ လာလေသည်။ ထို့ကြောင့် မာနထောင်လွှားခြင်း ပြဿနာကို ဖြေရှင်းရမည်။ လူတစ်ဦးသည် အခြားလူများထက် ပိုသာသည်ဟူသော ထင်မြင်ချက်မှာ အသေးအဖွဲကိစ္စ ဖြစ်သည်။ အရေးပါသောအချက်မှာ လူတစ်ဦး၏ မာနထောင်လွှားသော စိတ်သဘောထားက ဘုရားသခင်၊ သူ၏အုပ်ချုပ်မှုနှင့် သူ၏စီမံချက်များအပေါ် နာခံခြင်းမှ သူ့ကို ဟန့်တားနေခြင်းပင် ဖြစ်သည်၊ ထိုကဲ့သို့သောသူသည် အခြားသူများအပေါ် အာဏာရှိရေးအတွက် ဘုရားသခင်နှင့်ယှဉ်ပြိုင်လိုစိတ် အမြဲရှိနေသည်။ ထိုကဲ့သို့သောလူက ဘုရားသခင်အားချစ်ခြင်း သို့မဟုတ် သူ့အားနာခံခြင်းကို မဆိုထားနှင့်၊ ဘုရားသခင်အားကြောက်ရွံ့ခြင်း စိုးစဉ်းမျှ မရှိပေ။ ထောင်လွှားကာ စိတ်ကြီးဝင်သူများ၊ အထူးသဖြင့် အင်မတန် ထောင်လွှားလွန်းသဖြင့် အသိဉာဏ်ပျောက်သွားသူများသည် ဘုရားသခင်၌ ယုံကြည်ခြင်းတွင် ကိုယ်တော်ကို မနာခံနိုင်ရုံမက မိမိတို့ကိုယ်ကိုယ် ဂုဏ်တင်ကာ သက်သေပင် ခံလိုက်သေးသည်။ ထိုသို့သောလူများသည် ဘုရားသခင်ကို အဆန့်ကျင်ဆုံးဖြစ်သည်။ အကယ်၍ လူတို့သည် ဘုရားသခင်ကို ကြည်ညိုသောအဆင့်ဆီ ရောက်လိုလျှင် သူတို့သည် သူတို့၏ ထောင်လွှားသော စိတ်သဘောထားများကို ပထမဦးစွာ ဖြေရှင်းရမည်။ သင်၏ ထောင်လွှားသောစိတ်သဘောထားကို စေ့စပ်သေချာစွာ ဖြေရှင်းလေလေ၊ ဘုရားသခင်ကို ကြည်ညိုကိုင်းရှိုင်းလေလေ ဖြစ်သည်။ ထိုအခါမှသာ သင်သည် ကိုယ်တော်ကိုနာခံနိုင်ကာ သမ္မာတရားကို ရနိုင်ပြီး ကိုယ်တော်ကို သိနိုင်မည်။” (ဘုရားသခင်၏ မိတ်သဟာယဖွဲ့ခြင်း) မာနထောင်လွှားခြင်းသည် ဘုရားသခင်ကို အာခံခြင်း၏ အရင်းအမြစ်ဖြစ်သည်ကို ဤသည်က ကျွန်မကို နားလည်စေဖို့ ကူညီပေးခဲ့ပါသည်။ ကျွန်မ၏ မာနထောင်လွှားသည့် စိတ်သဘောထား၏ ထိန်းချုပ်ခြင်းကို ခံရပြီး ကျွန်မ၏ အမြင်ရှုထောင့်များကသာ အမှန်တရားဖြစ်သည့်အလား၊ ယင်းတို့က သြဇာအာဏာ၏ ဖြစ်သည့်အလား၊ ကျွန်မက အမြဲတမ်း မှန်သည်ဟု ထင်ခဲ့သည်။ ကျွန်မမှာ သမ္မာတရားကို ရှာဖွေဖို့နှင့် ဘုရားသခင်ကို နာခံဖို့ ဆန္ဒ လုံးဝ မရှိခဲ့ပါ။ ကျွန်မက မည်သူ့၏အကြံပြုချက်ကိုမျှ မယူခဲ့ခြင်းဖြစ်သည်။ အထူးသဖြင့် ကျွန်မလောက် နည်းပညာပိုင်း မကျွမ်းကျင်သည့် သို့မဟုတ် ပညာပိုင်းဆိုင်ရာ ကဏ္ဍအချို့ကို နားမလည်သည့် သူတစ်ယောက်က ကျွန်မကို အကြံပြုချက်များ ပေးသည့်အခါ၊ ကျွန်မက တကယ်ကို အတိုက်အခံလုပ်ခဲ့သည်။ ကျွန်မက လက်ခံသယောင် ပြုမူခဲ့သော်လည်း၊ တကယ်တမ်းတွင် သူတို့၏ အကြံပြုချက်များကို ကျွန်မ အလေးမထားခဲ့ပါ။ ဘုရားသခင်က ကျွန်မကို မိမိ၏စိတ်ဆန္ဒကို ဘေးဖယ်ထားဖို့၊ ဘုရားသခင်၏အိမ်တော်ကို အကျိုးပြုသည့်အရာများကို အာရုံစိုက်ဖို့၊ ရှာဖွေဖို့၊ ကြိုးစားဖို့နှင့် အကောင်းဆုံး ပုံစံကို ဖန်တီးဖို့ အခြားသူများမှတစ်ဆင့် အကြိမ်ပေါင်းများစွာ ကျွန်မကို သတိပေးခဲ့ပါသည်။ သို့ရာတွင် ကျွန်မက မယုံနိုင်လောက်အောင် ခေါင်းမာပြီး စိတ်ကြီးဝင်ခဲ့သည်။ ကျွန်မ၏ ကိုယ်ပိုင် စိတ်ကူးများနှင့် အတွေ့အကြုံကို သမ္မာတရားအဖြစ် မှတ်ယူပြီး အခြားသူများ၏ အကြံပြုချက်များက ကျွန်မအတွက် အဓိပ္ပာယ်မရှိပါက လက်မခံခဲ့ပါ။ ဤသည်က ဘုရားသခင့်အိမ်တော်၏ အလုပ်ကို အနှောင့်အယှက်ဖြစ်စေခဲ့သည်။ ထို့နောက်တွင် ဘုရားသခင်၏ ဤနှုတ်ကပတ်တော်များကို ကျွန်မ နောက်ဆုံးမှာ စတင် နားလည်လာခဲ့သည်။ “မာနထောင်လွှားသော စိတ်သဘောထားနှင့် လူတို့သည် အခြားလူတိုင်းကို သူတို့၏အောက်၌ ရှိသည်ဟု ယူဆကြသည့်အပြင်၊ အဆိုးဆုံးမှာ သူတို့သည် ဘုရားကိုပင် တင်စီးနေကြလေသည်။” “လူတို့သည် ပို၍ မာနထောင်လွှားလေ သူတို့သည် ဘုရားသခင်ကို ပို၍ဆန့်ကျင်လေ ဖြစ်တတ်သည်။” ထိုနှုတ်ကပတ်တော်များကို ကျွန်မ လုံးဝ လက်ခံယုံကြည် သွားခဲ့သည်။ ကျွန်မ အနည်းငယ်လည်း ကြောက်မိသည်။ ယင်းက အသင်းတော်ထဲမှာ ရှိသည့် အန္တိခရစ်များကို သတိရမိစေသည်။ သူတို့က တကယ်ကို မာနထောင်လွှားပြီး အာဏာရှင်ဆန်သည်၊ ပြီးလျှင် အခြားသူများ၏ အကြံပြုချက်များကို လုံးဝ နားမထောင်ပါ။ သူတို့က ထင်မြင်ချက်ပေးသည့် လူများကို တိုက်ခိုက်ပြီး ကြဉ်ထားခြင်းပင် ပြုကြသည်၊ ပြီးလျှင် ယင်းက ဘုရားသခင့် အိမ်တော်၏အလုပ်ကို တကယ်ကို နှောင့်ယှက်ပြီး ဘုရားသခင်၏ စိတ်သဘောထားကို ပုန်ကန်ပြစ်မှားခဲ့ပါသည်။ သူတို့အားလုံးက ဘုရားသခင်၏ ဖယ်ရှားခြင်းကို ခံခဲ့ရသည်။ ကျွန်မက အန္တိခရစ်များပြုခဲ့သည့် မကောင်းမှုမျိုးကို မလုပ်ထားသေးသော်လည်း၊ ကျွန်မ ဖော်ပြသည့် စိတ်သဘောထားက သူတို့၏စိတ်သဘောထားနှင့် မည်သို့များ ကွဲပြားသနည်း။ ထိုအချိန်တွင် ကျွန်မ၏ မာနထောင်လွှားခြင်းကို မဖြေရှင်းပါက၊ အကျိုးဆက်များက မည်မျှဆိုးမည်ကို ကျွန်မ သဘောပေါက်ခဲ့ပါသည်။ နောင်တရဖို့ ဆန္ဒရှိနေရင်း ဘုရားသခင်ရှေ့လာပြီး ကျွန်မ ချက်ချင်း ဆုတောင်းခဲ့သည်။

နောက်ပိုင်းတွင် ဘုရားသခင်၏နှုတ်ကပတ်တော်များ ဤကျမ်းပိုဒ်ကို ကျွန်မ ဖတ်ရပါသည်။ “ယင်းကို ယခုကြည့်ရှုရာတွင်၊ မိမိ၏ တာဝန်ကို ပြည့်ပြည့်ဝဝ ဖြည့်ဆည်းဖို့ ခက်ခဲသလော။ အမှန်တွင်၊ မခက်ခဲပေ။ လူတို့အနေဖြင့် နှိမ့်ချခြင်းသဘောတစ်ခုသာ ခံယူနိုင်ရမည်၊ အသိစိတ်အနည်းငယ် ပိုင်ဆိုင်နိုင်ရမည်ဖြစ်ပြီး သင့်တော်သော အနေအထားတစ်ခု ခံယူနိုင်ရမည်ဖြစ်သည်။ သင် မည်မျှ ပညာတတ်သည်ဟု သင် ထင်ပါစေ၊ မည်သည့် ဆုများကို သင် ရရှိပြီးဖြစ်ပါစေ၊ သို့မဟုတ် သင် မည်မျှ စွမ်းဆောင်ရရှိပြီးဖြစ်ပါစေ၊ ပြီးလျှင် သင်၏ အရည်အချင်းနှင့် အဆင့်အတန်း မည်မျှမြင့်မားသည်ဟု သင် ယုံကြည်ပါစေ၊ ဤအရာအားလုံးကို လက်လွှတ်ခြင်းအားဖြင့် သင် စတင်ရမည်၊ အဘယ့်‌ကြောင့်ဆိုသော် ၎င်းတို့သည် မည်သို့မျှ အရေးမပါသောကြောင့် ဖြစ်သည်။ ဘုရားသခင်၏ အိမ်တော်တွင် ထိုအရာများသည် မည်သို့ ကြီးမြတ်ကာ ကောင်းမြတ်ကြပါစေ၊ သမ္မာတရားထက် မမြင့်မားနိုင်ကြပေ။ ထိုအရာများသည် သမ္မာတရား မဟုတ်သကဲ့သို့ သမ္မာတရား၏ နေရာကို မယူနိုင်ပေ။ ဤသည်မှာ သင့်အနေဖြင့် အသိစိတ်ဟု ခေါ်သော အရာကို ပိုင်ဆိုင်ရမည်ဟု ငါ ပြောရသည့် အကြောင်းရင်း ဖြစ်သည်။ သင်က ‘ကျွန်ုပ်သည် အလွန်ပါရမီရှိသည်၊ ကျွန်ုပ်၌ အလွန်ထက်မြက်သည့်ဉာဏ် ရှိသည်၊ ကျွန်ုပ်၏ တုန့်ပြန်မှုသည် အလွန်မြန်သည်၊ ကျွန်ုပ်သည် မြန်မြန်ဆန်ဆန် သင်ယူနိုင်သူတစ်ဦး ဖြစ်ပြီး အလွန့်အလွန် ကောင်းမွန်သော မှတ်ဉာဏ်ရှိသည်’ ဟုဆိုပြီး ဤအရာများကို အရင်းအနှီးအဖြစ် သင် အမြဲ အသုံးပြုပါက၊ ဤအရာက ပြဿနာဖြစ်စေလိမ့်မည်။ ဤအရာများကို သမ္မတရားအဖြစ် သို့မဟုတ် သမ္မာတရားထက် မြင့်မားသကဲ့သို့ သင် မြင်ပါက၊ သင့်အတွက် သမ္မာတရားကို လက်ခံဖို့နှင့် ယင်းကို လက်တွေ့လုပ်ဆောင်ဖို့ ခက်ခဲလိမ့်မည်ဖြစ်သည်။ သူတစ်ပါးထက် သာလွန်သကဲ့သို့ အမြဲပြုမူသည့် မာန်တက်ပြီး မာနထောင်လွှားသော လူတို့သည် သမ္မာတရားကို လက်ခံဖို့ အခက်ခဲဆုံးဖြစ်ပြီး၊ လဲကျတတ်လေ့ အရှိဆုံး ဖြစ်သည်။ လူတစ်ဦးသည် မိမိ၏ မာနထောင်လွှားမှု ပြဿနာကို ဖြေရှင်းနိုင်ပါက၊ သမ္မာတရားကို လက်တွေ့လုပ်ဆောင်ဖို့ လွယ်ကူလာလေသည်။ ထို့ကြောင့်၊ သင်သည် အပေါ်ယံတွင် ကောင်းမွန်ကာ မြင့်မြတ်ပုံရပြီး၊ အခြားသူများ၏ မနာလိုမှုကို လှုံ့ဆော်သော အရာများကို ဦးစွာပစ်ချကာ ငြင်းပယ်ရမည်ဖြစ်သည်။ ထိုအရာများသည် သမ္မာတရား မဟုတ်ပေ။ ယင်းထက်၊ ၎င်းတို့သည် သမ္မာတရားထဲသို့ ဝင်ရောက်ခြင်းမှ သင့်ကို ပိတ်ဆို့နိုင်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။”) ထို့နောက်မှာ ကျွန်မက မိမိ၏ မာနထောင်လွှားသည့် စိတ်သဘောထားကို ဖြေရှင်းဖို့ မိမိကိုယ်ကိုယ် ဘေးဖယ်ထားပြီး မိမိကိုယ်ကိုယ် ငြင်းပယ်ရမည် ဖြစ်သည်ကို နားလည်ခဲ့သည်။ လူသား၏ ကျွမ်းကျင်မှုများ၊ အရည်အချင်းများ၊ အတွေ့အကြုံနှင့် အထုံပါရမီတို့ကက မည်မျှအံ့သြစရာကောင်းပါစေ သမ္မာတရား မဟုတ်ပါ။ ယင်းတို့က ကျွန်မတို့၏တာဝန်ကို ထမ်းဆောင်အောင် ကူညီပေးဖို့အတွက် တန်ဆာပလာများ ဖြစ်ပါသည်။ ကျွန်မတို့က ယင်းတို့ကို အရင်းအနှီးမပြုသင့်ပါ။ သမ္မာတရားကို ရှာဖွေခြင်း၊ အမှုအရာများကို အခြေခံသဘောတရားအားဖြင့် လုပ်ဆောင်ခြင်း၊ အခြားသူများနှင့် ကောင်းစွာ အလုပ်လုပ်ခြင်းနှင့်၊ အခြားသူများထံမှ သင်ယူခြင်းများအားလုံးတို့က အဓိက သော့ချက်ဖြစ်ပါသည်။ ယင်းက ကျွန်မတို့၏တာဝန်ကို ကောင်းစွာလုပ်ဖို့ တစ်ခုတည်းသော နည်းလမ်းဖြစ်ပါသည်။ ထို့နောက်တွင် ကျွန်မ ပိုကောင်းသည့် ပိုစတာအချို့ကို ကြည့်ပြီး၊ ကျွန်မ၏မူပုံများ၌ အယူအဆ၊ အလင်းအမှောင်၊ အရောင်အနုအရင့်၊ ဖွဲ့စည်းပုံတို့တွင် သိသာသည့် ပြဿနာများ ရှိသည်ကို တွေ့ခဲ့ရသည်။ သို့ရာတွင် ညီအစ်ကို မောင်နှမများပေးသည့် ထင်မြင်ချက်များကို အခြေခံပြီး ယင်းတို့ကို တည်းဖြတ်ပြင်ဆင်ပြီးသည့်နောက်မှာ အများကြီး တိုးတက်သွားသည်၊ ပြီးလျှင် အချို့က လုံးဝ အားလုံး ပြောင်းလဲသွားသည်။ ဤသည်ကို မြင်ရလျက် ကျွန်မ အရှက်ရမိသည်။ ကျွန်မက သူတို့ထက်ပိုပြီး ပညာပိုင်းဆိုင်ရာ ကျွမ်းကျင်မှုနှင့် အတွေ့အကြုံ ရှိသောကြောင့်၊ ကျွန်မ၏ အလုပ်မှာ အောင်မြင်မှုအချို့ရခဲ့ပြီး အခြားသူများထံမှ ချီမွမ်းမှုအချို့ ရခဲ့သည်ဟု ထင်ခဲ့တာ။ ကျွန်မက မည်သူ ပြောသည့်အရာကိုမျှ နားမထောင်ဘဲ၊ ဤသည်နှင့်ပတ်သက်၍ အရင်းအနှီးပြုခဲ့ခြင်း ဖြစ်သည်။ သို့ရာတွင် တကယ်တမ်းက ကျွန်မက သမ္မာတရား၏ အခြေခံသဘောတရားများကို လိုက်နာခဲ့ပြီး အခြားလူများ၏ အကြံပြုချက်များကို လက်ခံခဲ့သောကြောင့်၊ ကျွန်မ၏ ဒီဇိုင်းများက အောင်မြင်ခြင်း ဖြစ်သည်။ ယင်းတို့က ဘုရားသခင်၏ လမ်းပြမှုနှင့် ဉာဏ်အလင်းဖွင့်ပြမှုနှင့်၊ ညီအစ်ကို မောင်နှမများနှင့် သဟဇာတဖြစ်စွာ အလုပ်လုပ်ခြင်းကြောင့် ဖြစ်လာခြင်း ဖြစ်သည်။ ကျွန်မက သမ္မာတရား၏ စည်းမျဉ်းကို မရှာဖွေသကဲ့သို့၊ အခြားသူများ၏ တုံ့ပြန်ချက်များကို မယူဘဲ၊ မိမိ၏နည်းပညာပိုင်းဆိုင်ရာ ကျွမ်းကျင်မှုအပေါ် အားကိုးနေသည့်အခါ၊ ကျွန်မ၏ ပုံများက မကောင်းဘဲ၊ ဤသည်က အသင်းတော်အလုပ်ကို အမှန်တကယ် နှောင့်နှေးစေခဲ့သည်။ ကျွန်မက မည်မျှ မာနထောင်လွှားနေခဲ့ပြီး မိမိ၏နည်းလမ်းကို မိမိဘာသာ မည်မျှမှန်သည်ဟု မှတ်ယူနေခဲ့သည့် အချိန်များကို ပြန်စဉ်းစားမိသည့်အခါ၊ အလွန် ရှက်ခဲ့မိသည်။ ကျွန်မက မည်သည့် ထူးခြားမှုမျှ မရှိသည်မှာ သိသာထင်ရှားပါသည်။ ကျွန်မက ဒီဇိုင်းနှင့်ပတ်သက်ပြီး အပေါ်ယံလေးသာ သိထားပြီး စစ်မှန်သော ပညာရှင်ဖြစ်ဖို့ အလွန် ဝေးနေသေးသည်။ သို့ရာတွင် ကျွန်မက မိမိကိုယ်ကိုယ် အလွန် ယုံကြည်ပြီး မာနထောင်လွှားနေဆဲ ဖြစ်သည်။ ကျွန်မက အလွန် မာန်တက်နေခဲ့ခြင်း ဖြစ်သည်။ ဤနားလည်သဘောပေါက်ခြင်း၌ ကျွန်မ ဆုတောင်းပြီး ကျွန်မ၏ အမြင်များကို စွန့်လွှတ်လိုက်သည်။ အခြားသူများ၏ တုံ့ပြန်ချက်များကို ကျွန်မ လိုက်နာခဲ့ပြီး ပိုကောင်းသည့် ရလဒ်များရဖို့ တည်းဖြတ်ပြင်ဆင်မှုများအား မည်သို့ လုပ်ရမည်ကို သေချာ စဉ်းစားခဲ့သည်။ ပြဿနာက ပြေလည်သွားရုံသာမကဘဲ၊ အသုံးပြုဖို့ ပိုကောင်းသည့် အရောင်ကိုပါ ကျွန်မ တွေ့ခဲ့သည်။ ပုံကို ကျွန်မ အမြန် တည်းဖြတ်ပြင်ဆင်နိုင်ခဲ့ပြီး ထိုအပြောင်းအလဲများ လုပ်ပြီးသည့်နောက်မှာ ပုံက များစွာ ပို၍ကောင်းသွားသည်ဟု ညီအစ်ကို မောင်နှမများက ပြောကြသည်။ ဤသည်ကို သိမြင်ရာတွင် ကျွန်မ အလွန် ရှက်မိသည်။ ကျွန်မ၏ ကိုယ်ပိုင် မာနထောင်လွှားမှုကြောင့် သက်သက်ကြောင့်၊ အလွန် တန်ဖိုးရှိသည့်အချိန်များကို ဖြုန်းတီးပြီး အခြားသူများကို အဆင်မပြေဖြစ်စေလျက်၊ ထိုပုံကို အကြိမ်ပေါင်းများစွာ ပြန်လည်ပြင်ဆင်မှုများ လုပ်ခဲ့ရသည်။ ယင်းက ဘုရားသခင့်အိမ်တော်၏အလုပ်ကို ပြင်းထန်စွာ အနှောင့်အယှက် ဖြစ်စေခဲ့သည်။ ကျွန်မ၏ ကျွမ်းကျင်မှုက ရပ်တန့်သွားရုံမကဘဲ၊ ကျွန်မ၏ အသက်ဝင်ရောက်မှုကိုလည်း အဟန့်အတားဖြစ်စေခဲ့သည်။ ကျွန်မ၏ မာနထောင်လွှားသည့် စိတ်သဘောထားနှင့် နေထိုင်ခြင်းက ထိခိုက်နစ်နာမှုများသာ ဖြစ်စေတာကို ကျွန်မ တွေ့ခဲ့ရပါသည်။ နောင်တများစွာရပြီး တိတ်တဆိတ်နှင့် စိတ်ပိုင်းဖြတ်ခဲ့သည်။ “နောင်မှာ ဘယ်လို တုံ့ပြန်မှုမျိုးကိုပဲ ကျွန်မ ရပါစေ ကိုယ့်ကိုယ်ကိုယ် ဘေးဖယ်ထားဖို့၊ သမ္မာတရားကို ရှာဖွေဖို့နဲ့ ဘုရားသခင့် အိမ်တော်ရဲ့ အကျိုးစီးပွားကို ဦးစားပေးဖို့ ကျွန်မ သင်ယူမယ်။ မာနထောင်လွှားမှုနဲ့ ဆက်ပြီးနေထိုင်နေလို့ မဖြစ်ဘူး။”

လတ်တလောတွင် ဘုရားသခင်၏နှုတ်ကပတ်တော်များ ရွတ်ဖတ်ခြင်း ဗီဒီယိုတစ်ခုအတွက် ပုံတစ်ခုကို ကျွန်မ ဒီဇိုင်းဆွဲရပြီး၊ ဘုရားသခင်၏နှုတ်ကပတ်တော်များကို ရွတ်ဖတ်သည့် ညီအစ်ကို မောင်နှမများကို ကျွန်မ၏ ပထမဆုံး ပုံကြမ်းကို ပြသည့်အခါ၊ ကမ္ဘာလုံးပုံက ကြီးလွန်းပြီး အလယ်မှာ ပြည့်ကျပ်နေသကဲ့သို့ ထင်ရသောကြောင့်၊ မြင်ကွင်းနယ်ပယ်က လုံလုံလောက်လောက် မပွင့်လင်းပါဟု သူတို့က ပြောကြသည်။ ကျွန်မကို တိုးတက်မှုရှိလာစေဖို့ ကူညီပေးရန် ကိုးကားဖို့ ပုံအချို့ကို သူတို့က ကျွန်မထံ ပို့ပေးကြသည်။ ကျွန်မက “သင့်တော်တဲ့ ထိရောက်မှု ရှိဖို့အတွက် ကမ္ဘာလုံးက အဲဒီလောက် ကြီးမှဖြစ်မယ်၊ နင်တို့က ပညာပိုင်းဆိုင်ရာ ဂရပ်ဖစ်ဒီဇိုင်း အတွေ့အကြုံ ဒါမှမဟုတ် လက်တွေ့သင်တန်းတစ်ခုမှ မရှိပါဘူး။ ဒီအပိုင်းမှာ ငါက ပိုပြီး ကျွမ်းကျင်မှုရှိတယ်။ နင်တို့ရဲ့ ထင်မြင်ချက်ကနေ ငါ ဘာမှ ရစရာမရှိဘူး။” ဟု တွေးမိသည်။ ထို့ကြောင့် သူတို့၏ ထင်မြင်ချက်များကို ကျွန်မ ဖြစ်ကတတ်ဆန်း အကြမ်းဖျင်း ဖတ်ပြီး ကျွန်မ၏ကိုယ်ပိုင် အတွေးအခေါ်အရ ထိုပုံကို ပြင်လိုခဲ့သည်။ ကျွန်မက မိမိ၏မာနထောင်လွှားမှုကို ထပ်ပြနေသည်ကိုလည်းကောင်း၊ ထင်မြင်ချက်များ သို့မဟုတ် အဆုံးသတ်ရလဒ်တို့ကို စိတ်အေးအေးထားပြီး မစဉ်းစားသည်ကိုလည်းကောင်း ကျွန်မ သတိပြုမိလိုက်သည်။ ကျွန်မက ရမ်းသန်းပြီး အကဲဖြတ်ခြင်းများ လုပ်နေခြင်းဖြစ်ပြီး၊ ယင်းက ဘုရားသခင်၏အလိုတော်နှင့် ကွဲလွဲနေသည်။ သမ္မာတရားကို လက်တွေ့လုပ်ဆောင်နိုင်ပြီး ကျွန်မ၏ ဇာတိပကတိကို စွန့်လွှတ်နိုင်ဖို့အလို့ငှာ ကျွန်မ စိတ်နှလုံးကို ငြိမ်သက်စေဖို့ ဘုရားသခင်ကို တောင်းလျှောက်လျက်၊ ကျွန်မ ချက်ချင်းပဲ ဆုတောင်းလိုက်သည်။ ထို့နောက်မှာ ဘုရားသခင်၏နှုတ်ကပတ်တော်များ ဤကျမ်းပိုဒ်ကို ကျွန်မ ဖတ်ခဲ့ရပါသည်။ “သင်သည် ဦးစွာ နှိမ့်ချခြင်းသဘောထား ရှိရမည်၊ သင်က မှန်ကန်သည်ဟု ယုံကြည်သောအရာကို ဘေးဖယ်ထားရမည်ဖြစ်ပြီး လူတိုင်းကို မိတ်သဟာယပြုရန် အခွင့်ပေးရမည် ဖြစ်သည်။ သင်၏နည်းလမ်းက မှန်ကန်သည်ဟု သင်ယုံကြည်လျှင်ပင်၊ ယင်းကို ထပ်တလဲလဲ မလျှော့တမ်း မပြောသင့်ပေ။ ပထမအနေဖြင့် ၎င်းသည် ရှေ့တစ်လှမ်းတက်ခြင်းမျိုး ဖြစ်သည်။ ယင်းက သမ္မာတရားကို ရှာဖွေခြင်း၊ သင့်ကိုယ်သင် ငြင်းပယ်ခြင်းနှင့် ဘုရားသခင်၏အလိုတော်ကို ဖြည့်ဆည်းခြင်းဟူသော သဘောထားကို ပြသသည်။ သင့်တွင် ဤသဘောထား ရှိသောအခါ၊ သင်သည် သင့်ကိုယ်ပိုင်ခံယူချက်ကို မစောင့်ထိန်းတော့သည်နှင့် တစ်ပြိုင်နက်၊ ဆုတောင်းတော့သည်။ သင်သည် အမှားနှင့်အမှန်ကို မသိသောကြောင့် အကောင်းဆုံး၊ အသင့်တော်ဆုံး ပြုလုပ်ရမည့်အရာကို ထုတ်ဖော်ရန်နှင့် ပြောပြရန် သင်က ဘုရားသခင်ကို အခွင့်ပေးသည်။ အယောက်တိုင်းက မိတ်သဟာယတွင် ပါဝင်လာကြသောအခါ သန့်ရှင်းသော ဝိညာဉ်တော်က သင့်အား ဉာဏ်အလင်း အားလုံးကို ယူဆောင်လာပေးသည်။ ဘုရားသခင်သည် တစ်ခါတစ်ရံ သင်၏ သဘောထားကို ဆင်ခြင်သုံးသပ်ရုံသက်သက်ဖြစ်သည့် ဖြစ်စဉ်တစ်ခုနှင့်အညီ လူတို့ကို ဉာဏ်အလင်းပေးလေသည်။ သင်၏ သဘောထားသည် မိမိဆန္ဒအမြင်ကို ထုတ်ပြောရန် ဝန်မလေးသည့် မာကျောသော သဘောထားတစ်ခုဖြစ်ပါက၊ ဘုရားသခင်သည် သူ၏ မျက်နှာကို သင့်ထံမှ ကွယ်ဝှက်လိမ့်မည်ဖြစ်ပြီး သူ့ကိုယ်သူ သင့်ထံမှ ပိတ်ပင်ထားလိမ့်မည်ဖြစ်သည်။ သူသည် သင့်ကို ဖော်ထုတ်လိမ့်မည်ဖြစ်ပြီး၊ သင် တားဆီးခံရသည်ကို သေချာစေမည် ဖြစ်သည်။ အခြားတစ်ဘက်တွင်၊ သင်၏ သဘောထားသည် မှန်ကန်ပါက၊ သင်ကိုယ်တိုင်၏ နည်းလမ်းအတွက် မရမကပြောဆိုခြင်း မရှိသည်သာမက၊ မိမိကိုယ်ကိုယ် ဖြောင့်မတ်သည်ဟု မယူမှတ်သကဲ့သို့ ထင်ရာမြင်ရာနှင့် မဆင်မခြင်မလုပ်ဘဲ သမ္မာတရားကို ရှာဖွေခြင်းနှင့် လက်ခံခြင်း သဘောထားတစ်ခု ရှိပါက၊ အဖွဲ့နှင့် သင် မိတ်သဟာယပြုပြီး၊ သန့်ရှင်းသော ဝိညာဉ်တော်က သင်တို့အလယ် အမှုပြုဖို့ အဆင်သင့်ရှိသည့်အခါတွင်၊ သူသည် တစ်စုံတစ်ဦး၏ စကားများအားဖြင့် သင့်ကို သိနားလည်မှုဆီသို့ ဦးဆောင်လမ်းပြကောင်း လမ်းပြလိမ့်မည်ဖြစ်သည်။” (ဘုရားသခင်၏ မိတ်သဟာယဖွဲ့ခြင်း) ထို့နောက်မှာ ကျွန်မ တာဝန်၌ အခြားသူများထံမှ မတူညီသည့် အယူအဆများကို ကြုံရသည့်အခါ၊ ယင်းက ဘုရားသခင်က ခွင့်ပြုသည့်အရာ တစ်ခုဖြစ်သည်ကို ကျွန်မ နားလည်ခဲ့ပါသည်။ ဘုရားသခင်က ကျွန်မတို့၏ အတွေးတိုင်းနှင့် လုပ်ရပ်တိုင်းကို စောင့်ကြည့်နေသောကြောင့်၊ ကျွန်မက သမ္မာတရားကို လက်တွေ့လုပ်ဆောင်သင့်ပြီး ဘုရားသခင်၏ စေ့စေ့စပ်စပ် စစ်ဆေးခြင်းကို လက်ခံသင့်သည်။ အမှုအရာများကို အပေါ်ယံ အမြင်အတိုင်း ကြည့်ပြီး အခြားလူများ၏ ကျွမ်းကျင်ပိုင်နိုင်မှုကို အကဲဖြတ်၍မရပါ။ ကျွန်မက ပိုပြီး နှံ့စပ်လျှင်ပင်၊ ကျွန်မ၏ စိတ်ကူးက မည်မျှ ကျိုးကြောင်းသင့်လျော်သည်ဖြစ်စေ ဘဝင်မြင့်မနေဘဲ၊ ကျွန်မ၏ စိတ်ကူးများကို ဘေးဖယ်ထားပြီး သမ္မာတရား၏ အခြေခံသဘောတရားများကို ရှာဖွေသင့်သည်၊ ပြီးလျှင် ထိရောက်မှုအရှိဆုံးအရာတိုင်းကို လုပ်ဆောင်သင့်ပါသည်။ အဆုံးမှာ ကျွန်မက မှန်နေခဲ့လျှင်ပင် အနည်းဆုံးတော့ ကျွန်မက သမ္မာတရားကို ရှာဖွေပြီး လက်တွေ့လုပ်ဆောင်မိမည် ဖြစ်သည်။ ယင်းက တန်ဖိုးဖြတ်၍ မရပါ။ ဘုရားသခင်က သူ့ကို ရန်လိုမှုရှိသည့် ကျွန်မ၏ ဆိုးယုတ်သည့် စိတ်သဘောထားကို ရွံ့မုန်းသောကြောင့်၊ ကျွန်မ၏ မာနထောင်လွှားမှုကို ပြသခြင်းက အမှားတစ်ခု လုပ်မိခြင်းထက် ပိုဆိုးသည်။ ကျွန်မ၏ မာနထောင်လွှားမှုက ဘုရားသခင်၏အိမ်တော်ကို တကယ်ကို နှောင့်ယှက်ခဲ့သည်ကို စဉ်းစားမိပြီး ကျွန်မက အလွန် ခေါင်းမမာသင့်ဟု တကယ်ကို ခံစားခဲ့ရသည်။ ပြန်လည်ပြင်ဆင်ဖို့အတွက် အကြံပြုချက်များကို ကျွန်မ စိတ်အေးအေးနှင့် ချဉ်းကပ်သင့်ပြီး ပုံကို ပိုကောင်းအောင် ကြိုးပမ်းသင့်သည်။ ထို့နောက်မှာ အခြားသူများ၏ အကြံပြုချက်များကို ကျွန်မ အလေးအနက် ခံယူခဲ့ပြီး ကျွန်မ သင်ယူလေ့လာနိုင်သည့် တကယ်ကို စတိုင်ကျသော ကိုးကားဖို့ ပုံတစ်ခုကို တွေ့ခဲ့သည်။ အခြားအဖွဲ့ဝင်များနှင့် ကျွန်မ ဆွေးနွေးတိုင်ပင်ခဲ့ပြီး တည်းဖြတ်ပြင်ဆင်ခြင်းများကို အကြံပြုချက်အတိုင်းလုပ်ဖို့ လူတိုင်းက သဘောတူခဲ့သည်။ အပြင်အဆင်နှင့် အခြားရှုထောင့်များကို ကျွန်မ ပြန်လုပ်ခဲ့ပြီး မျက်စိတစ်မှိတ်အတွင်းမှာပင် ပြီးသွားသည်။ ဤအရာများ အားလုံးက ဘုရားသခင်၏ ဉာဏ်အလင်းဖွင့်ပြမှုနှင့် လမ်းညွှန်မှုမှတစ်ဆင့် အောင်မြင်ခဲ့သည်ဟု ခံစားခဲ့ရပါသည်။ နောက်ထပ် အကြံပြုချက်များ အနည်းငယ် ထပ်ရခဲ့သော်လည်း၊ ကျွန်မ သင့်တော်သလို ကိုင်တွယ်ခဲ့ပြီး အလွန် အတိုက်အခံလုပ်ချင်သကဲ့သို့ မခံစားခဲ့ရပါ။ ဘုရားသခင်ကို သက်သေခံဖို့အတွက် အကြိမ်ရေ လိုအပ်သလောက် ပြောင်းလဲဖို့အတွက် ကျွန်မ ပျော်ရွှင်နေခဲ့ပါသည်။ အကြိမ်ပေါင်း အနည်းငယ်လောက် ပြန်စစ်ဆေးပြီးသည့်နောက် လူတိုင်းက ယင်းကို ကောင်းသည်ဟု ပြောကြပြီး ၎င်းတို့တွင် မည်သည့် အကြံပြုချက်မျှ မရှိခဲ့ပါ။ ကျွန်မ၏ တာဝန်ကို ထိုနည်းလမ်းဖြင့် လုပ်ဆောင်ရသည်မှာ မည်မျှကောင်းသည်ကို ကျွန်မ မြင်ခဲ့ရပါသည်။

ဆုံးမပဲ့ပြင်ခြင်းနှင့် ဖော်ထုတ်ခြင်းတို့ကို ခံရပြီးသည့်နောက်မှာ၊ ဘုရားသခင်၏နှုတ်ကပတ်တော်များကို ဖတ်ခြင်းအားဖြင့် ကျွန်မ၏ မာနထောင်လွှားသည့် ဆိုးယုတ်သော စိတ်သဘောထားကို နောက်ဆုံးမှာ ကျွန်မ နားလည်သွားခဲ့ပြီး မုန်းတီးခဲ့ပါသည်၊ ပြီးလျှင် အရာခပ်သိမ်း၌ သမ္မာတရားကို ရှာဖွေပြီး လက်ခံဖို့က မည်မျှ အရေးပါသည်ကို ကျွန်မ မြင်တွေ့ခဲ့သည်။ ကျွန်မ ယခင်ကကဲ့သို့ မာနမထောင်လွှားခြင်း မရှိတော့ဘဲ၊ အခြားသူများထံမှ အကြံပြုချက်များကို ကျွန်မ ယူနိုင်ခဲ့ပါသည်။ ကျွန်မက ထိုနည်းလမ်းသို့ ပြောင်းလဲသွားသည်မှာ ဘုရားသခင်၏ တရားစီရင်မှု၊ ပြစ်တင်ဆုံးမမှုနှင့် ဆုံးမပဲ့ပြင်မှုတို့ကြောင့် သက်သက်ဖြစ်ပါသည်။


၆၆။ ကျွန်မ၏ မာနထောင်လွှားသော အတ္တကို ပြောင်းလဲပစ်ခဲ့ပုံ

ကျင့်ဝေ့ အမေရိကန်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ပြင်းထန်သော နှုတ်ကပတ်တော်များဖြစ်စေ၊ တရားစီရင်မှုဖြစ်စေ၊ ပြစ်တင်ဆုံးမမှုဖြစ်စေ ဘုရားသခင့်အမှု၏ အဆင့်တိုင်းသည် လူသားကို စုံလင်စေရန်ဖြစ်ပြီး လုံးဝသင့်လျော်မှုရှိသည်။ ဘုရားသခင်သည် ဤကဲ့သို့သော အမှုကို ခေတ်ကာလအဆက်ဆက်တွင် မည်သည့်အခါမျှ မလုပ်ဆောင်ခဲ့ဖူးပေ။ သူ၏ဉာဏ်ပညာကို သင်တို့ အသိအမှတ်ပြုစေရန် ယနေ့ သူသည် သင်တို့အတွင်း၌ အမှုပြုခြင်း ဖြစ်သည်။ သင်တို့သည် မိမိတို့၏အတွင်း၌ နာကျင်မှုအချို့ကို ခံစားခဲ့ပြီး သော်လည်း၊ သင်တို့၏စိတ်နှလုံးသည် တည်ကြည်မှုကို ခံစားရပြီး ငြိမ်သက်ခြင်း ရှိနေသည်။ သင်တို့အနေဖြင့် ဘုရားသခင့်အမှု၏ ဤအဆင့်ကို မွေ့လျော်ခံစားနိုင်ခြင်းမှာ သင်တို့၏ ကောင်းချီးမင်္ဂလာပင်ဖြစ်သည်။ အနာဂတ်တွင် သင်တို့အနေဖြင့် မည်သည့်အရာကို ရရှိနိုင်မည်ဖြစ်စေ ယနေ့တွင် သင်တို့အတွင်း၌ ဘုရားသခင်၏အမှုနှင့်ပတ်သက်၍ သင်တို့မြင်ရသမျှမှာ ချစ်ခြင်းမေတ္တာပင် ဖြစ်သည်။ လူသားသည် ဘုရားသခင်၏ တရားစီရင်ခြင်းနှင့် စစ်ဆေးခြင်းတို့ကို မကြုံတွေ့ရပါက၊ သူ၏လုပ်ဆောင်မှုများနှင့် စိတ်အားထက်သန်မှုသည် အပေါ်ယံအဆင့်တွင် အမြဲရှိနေမည်ဖြစ်ပြီး သူ၏စိတ်သဘောထားသည်လည်း အမြဲမပြောင်းမလဲ တည်ရှိနေမည် ဖြစ်သည်။ ဤအရာအား ဘုရားသခင်၏သိမ်းပိုက်ခြင်းကို ခံထားရခြင်း အဖြစ် မှတ်ယူ၍ ရသလော။ ယနေ့တွင် လူသားအတွင်း၌ မာနထောင်လွှားမှုနှင့် စိတ်ကြီးဝင်မှုတို့ များစွာရှိနေသေးသော်လည်း၊ လူသား၏ စိတ်သဘောထားကမူ ယခင်ကထက် များစွာတည်ငြိမ်၏။ ဘုရားသခင်က သင့်အား ရိုက်နှက်ဆုံးမခြင်းမှာ သင့်ကို ကယ်တင်ရန် ဖြစ်၏၊ ထို့ပြင် သင့်အနေဖြင့် ထိုအချိန်တွင် နာကျင်မှုအနည်းငယ် ခံစားရနိုင်သော်လည်း၊ သင့်စိတ်သဘောထားထဲ၌ ပြောင်းလဲမှု ဖြစ်ပေါ်လာသည့် နေ့ရက် ရောက်ရှိလာလိမ့်မည်။ ထိုအချိန်တွင် သင်သည် ပြန်ပြောင်းတွေးကြည့်ပြီး ဘုရားသခင်၏အမှုသည် မည်မျှအမြော်အမြင် ရှိကြောင်းကို မြင်လိမ့်မည်ဖြစ်ကာ၊ ထိုအချိန်၌ ဘုရားသခင်၏ အလိုတော်ကို သင်အမှန်တကယ်နားလည်လိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ကျွန်မ၏ တာဝန်တွင် စိတ်အားထက်သန်မှုနှင့် အဖိုးအခ ပေးရန် လိုလားခြင်းတို့သည် ဘုရားသခင်၏ အသိအမှတ်ပြုမှုကို ရရှိနိုင်သည်ဟု ကျွန်မ ထင်လေ့ရှိခဲ့သည်။ ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမမှုကို လက်ခံခြင်း ဒါမှမဟုတ် စိတ်သဘောထားဆိုင်ရာ ပြောင်းလဲမှုကို လိုက်စားခြင်းအပေါ် ကျွန်မ အာရုံမစိုက်ခဲ့မိပါ။ မာနထောင်လွှားပြီး အာဏာရှင်ဆန်ဆန်သာ ကျွန်မ တာဝန်ကို ကျွန် လုပ်ဆောင်ခဲ့သည်။ ညီအစ်ကိုမောင်နှမများကို ကျွန်မ ဘောင်ခတ်ပြီး ထိခိုက်စေခဲ့ကာ အသင်းတော်၏ အလုပ်ကို နစ်နာစေခဲ့ပါသည်။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်း မရှိဘဲနှင့်၊ ကျွန်မ၏ ဖောက်ပြန်ပျက်စီးသော စိတ်သဘောထား သန့်စင်ခံရကာ ပြောင်းလဲနိုင်မည်မဟုတ်သကဲ့သို့ ဘုရားသခင်ကို စိတ်ကျေနပ်စေဖို့ ကျွန်မ၏ တာဝန်ကို မည်သည့်အခါတွင်မျှ ကောင်းစွာ လုပ်ဆောင်နိုင်မည်မဟုတ်သည်ကို နောက်ဆုံးတွင် ကျွန်မ သိခဲ့ရသည်။ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့သည် ကျွန်မတို့၏ ကယ်တင်ခြင်းဖြစ်သည်ကို ကျွန်မ အမှန်တကယ် တွေ့ကြုံခဲ့ရပြီး ဖြစ်သည်။

၂၀၁၆ခုနှစ်တွင်၊ ကျွန်မကို အပြင်အဆင် ဒီဇိုင်နာ တာဝန်ပေးခံခဲ့ရသည်။ ကျွန်မက၊ “ငါက အခန်းတွင်းဒီဇိုင်းပညာကို သင်ခဲ့ပြီးတော့ ဒီနယ်ပယ်မှာ အတွေ့အကြုံက လေးနှစ်ကျော်ရှိပြီးပြီ။ ဒါကို ကောင်းကောင်းမွန်မွန်လုပ်ပြီး ဘုရားကျေနပ်အောင်လုပ်ဖို့ ငါရဲ့ ပညာရပ်နဲ့ဆိုင်တဲ့ ကျွမ်းကျင်မှုတွေကို အပြည့်အ‌ဝ အသုံးပြုရမယ်”ဟု ဆိုရင်း ပျော်မြူးသွားခဲ့သည်။ ထို့နောက်တွင်၊ ကျွန်မ ညီအစ်ကိုမောင်နှမများနှင့် ပညာများ သင်ယူခဲ့ပြီး အခြေခံသဘောတရားများနှင့် ပတ်သက်၍ မိတ်သဟာယပြုခဲ့ကြသည်။ တစ်ခဏကြာပြီးနောက်တွင် ကျွန်မ၏ တာဝန်တွင် ရလဒ်အချို့ကို စတင်တွေ့ခဲ့ရသည်။ တစ်စုံတစ်ဦးက၊ “မင်းတို့ ဒီအပြင်အဆင်မှာ တကယ်ကောင်းကောင်းလုပ်ခဲ့ကြတာပဲ၊ တကယ် လက်တွေ့ကျလိုက်တာ” ဟု ပြောသည်ကို ကျွန်မ ကြားသည့်အခါ၊ ယင်းမှာ ဘုရားသခင်၏ လမ်းပြမှုဖြစ်သည်ဟု ကျွန်မ ပြန်ဖြေခဲ့သော်လည်း၊ ကျွန်မ တွေးခဲ့သည်မှာ၊ “ဒါပေါ့၊ ဘယ်သူ ဒီဇိုင်းဆွဲခဲ့လဲ မသိဘူးလား။ ငါက ကျွမ်းကျင်သူတစ်ယောက်ပဲကို” ဟူ၍ ဖြစ်သည်။ ကျွန်မ စတင် မော်ကြွားလာပြီး၊ သာ၍ ကျယ်လောင်စွာ စကားပြောခဲ့သည်။ အခြား အဖွဲ့သားများ၏ တာဝန်များတွင် အမှားအချို့ မြင်ခဲ့ရချိန်တွင်၊ သူတို့အပေါ် အထင်သေးခဲ့မိပါသည်။ သူတို့နှင့်အတူ အပြင်အဆင် အစီအစဉ်များကို မဆွေးနွေးတော့ပါ။ ကျွန်မ ဒီဇိုင်းပညာလေ့လာခဲ့ပြီးဖြစ်သည့်အတွက်၊ သူတို့က ကျွန်မ၏ စိတ်ကူးများဖြင့် လုပ်ဆောင်မည်ဖြစ်သည့်အတွက်၊ အချိန်ဖြုန်းခြင်းဖြစ်ကာ ဆွေးနွေးဖို့မလိုဟု ထင်ခဲ့မိသည်။ ကျွန်မက ဒီဇိုင်းနှင့်ပတ်သက်၍ မိမိဘာသာ လုပ်ပြီးနောက် ဒါရိုက်တာနဲ့ သွားဆွေးနွေးခဲ့ပါသည်။

အဖွဲ့ခေါင်းဆောင်အဖြစ်ကို ကျွန်မ ရာထူးတိုးခံခဲ့ရသည့်နောက်တွင်၊ ညီအစ်ကိုမောင်နှမတွေအပေါ် ကျွန်မ ပို၍ပင် အထင်အမြင်သေးလာခဲ့သည်။ တစ်ခါက ကျွန်မတို့ စားသောက်ဆိုင် ပြကွက်အခင်းအကျင်းတစ်ခုကို ပြင်ဆင်နေခဲ့ချိန်တွင်၊ အဖွဲ့ထဲက အစ်ကိုကျန်းက၊ “အရှေ့တံခါးက နိမ့်နေတယ်၊ ကြည့်မကောင်းဘူးနော်” ဟု ပြောခဲ့သည်။ ကျွန်မ တစ်ခုတစ်လေမျှ သည်းခံမနေခဲ့ပါ။ ကျွန်မက၊ “ကျွန်မက စားသောက်ဆိုင် အပြင်အဆင်အတွက် ဒီဇိုင်းအများကြီး ဆွဲခဲ့ဖူးတာပဲ။ တံခါးအမြင့် ဘယ်လောက်ရှိသင့်လဲဆိုတာ ကျွန်မ မသိဘူးလို့ ရှင်တကယ်ထင်နေတာလား။ ရှင်က သိပ်အများကြီးမလုပ်ခဲ့ဖူးဘူး။ ဒီဇိုင်းပညာမသင်ဖူးဘူး၊ လက်တွေ့အတွေ့အကြုံလည်း သိပ်မရှိတာတောင်မှ ငါ့ကို ဘယ်လိုရေကူးရမယ်ဆိုတာ သင်ပေးချင်တာလား” ဟု တွေးခဲ့သည်။ ကျွန်မ စိတ်မရှည်စွာ သူ၏အကြံကို ပယ်ချလိုက်ပြီး၊ ကျွန်မလိုချင်တဲ့အတိုင်း အယောက်တိုင်းကို ထိန်းသိမ်းစေခဲ့သည်။ ယင်းကို ကင်မရာမန်းက မြင်ခဲ့ချိန်တွင်၊ တံခါးက အရမ်းနိမ့်ပြီး ရိုက်ချက်ကို ကွယ်နေလိမ့်မည်။ ထိုနည်းဖြင့် သူရိုက်၍ ရမည်မဟုတ်ဟု ပြောခဲ့ပါသည်။ တံခါးအသစ်လုပ်ရုံကလွဲပြီး ကျွန်မတို့မှာ ရွေးစရာမရှိခဲ့ပါ။ နောက်ပိုင်းတွင်၊ ကျွန်မတို့ ဗီရိုတစ်လုံးလုပ်ဖို့လိုလာခဲ့သည်၊ ထို့ကြောင့် အစ်ကိုချန်းအား ကျွန်မဆွဲထားသည့်အတိုင်း ဗီရိုတစ်လုံးလုပ်ရန် ပြောခဲ့သည်။ သူက၊ “အလယ်ပိုင်းက အရမ်းကျယ်နေတယ်။ ကြည့်လို့မကောင်းဘူး။ နည်းနည်းလောက် ကျဉ်းလိုက်ရင်ရော”ဟု ပြောခဲ့သည်။ ကျွန်မက၊ “အွန်လိုင်းကနေ ပစ္စည်းမျိုးစုံ ငါ ကြည့်ခဲ့တယ်၊ ပြီးတော့ ဒါတွေက အချိုးအဆမှန်တာတွေပဲလေ။ ငါပြောသလိုလုပ်ရင် နင်မမှားနိုင်ဘူး”ဟု တွေးခဲ့သည်။ ယုံကြည်သည့်အတိုင်း ခိုင်ခိုင်မာမာရပ်တည်လျက်၊ ကျွန်မက၊ “ရှင်ဘာတွေပြောနေတာလဲ။ ကျွန်မဆွဲထားတဲ့အတိုင်းပဲ လုပ်လိုက်ပါ”ဟု ပြောခဲ့ပါသည်။ နောက်ဆုံးတွင် အယောက်တိုင်းက အလယ်ပိုင်းက အရမ်းကျယ်ပြီး ကြည့်လို့မကောင်းပါဟု ပြောလာကြပါသည်။ အစ်ကိုချန်းသည် ယင်းကို ပြန်ပြင်ဖို့ အချိန်ပိုပေးခဲ့သည်၊ ယင်းက ရိုက်ကူးရေး လုပ်ငန်းစဉ်ကို နှောင့်နှေးစေခဲ့သည်။ ကျွန်မသည် မိမိကိုယ်ကိုယ် မသုံးသပ် သို့မဟုတ် သိဖို့ မကြိုးစားခဲ့ဘဲ ယင်းနှင့်သက်ဆိုင်၍ မည်သည့်အရာကိုမျှ မစဉ်းစားခဲ့ပါ။ ကျွန်မ၊ “တစ်ခါတလေ အမှားမလုပ်မိတဲ့သူ ဘယ်သူရှိလို့လဲ။ ပြန်ပြင်ဖို့ အချိန်နဲ့ ပစ္စည်းနည်းနည်းလောက်က ကြီးမားတဲ့ ကိစ္စ မဟုတ်ပါဘူး” ဟု တွေးခဲ့သည်။

တစ်ကြိမ် တွေ့ဆုံပွဲတစ်ခုပြီးသည့်နောက်တွင်၊ အစ်ကိုကျန်းက ကျွန်မအတွက် ဤမှတ်ချက်ပေးခဲ့သည်- “အစ်မက ခုတစ်လော အခြားသူတွေနဲ့ အလုပ်လုပ်နေချိန်မှာ တော်တော်ကို စိတ်ဓာတ်မာနေတာ သတိထားမိတယ်။ ကျွန်တော်တို့ အကြံပေးတာတွေကိုလည်း နားမထောင်သလို၊ လုံးဝ အလားအလာကောင်းတဲ့ အရာတစ်ချို့ကိုတောင် ပယ်ချပစ်တယ်။ အစ်မရဲ့ နည်းလမ်းအတိုင်း ကိစ္စတွေကို ကျွန်တော်တို့ကို အမြဲ မရမက လုပ်စေပြီး လူတွေကို တင်တင်စီးစီး စကားပြောသလို နှိမ်တယ်။ ဒါတွေအားလုံးက မာနထောင်လွားတဲ့ စိတ်သဘောထား အမူအရာတွေပဲ။” ဤအရာကို နှုတ်ဖြင့် ကျွန်မလက်ခံခဲ့သော်လည်း၊ “ငါက မာနထောင်လွှားပေမယ့် အဲဒါက ပြဿနာကြီးတစ်ခုမှ မဟုတ်တာ”ဟု စဉ်းစားနေခဲ့မိပါသည်။ ရက်အနည်းငယ်ကြာပြီးနောက်တွင်၊ အစ်ကိုလျူကလည်း ကျွန်မက အခြားသူများကို နားမထောင်သကဲ့သို့ ၎င်းတို့ကို နှိမ်ခဲ့သည်ဟု ဆိုရင်း၊ မာနထောင်လွှားခြင်းအတွက် ကျွန်မကို ကိုင်တွယ်ဖြေရှင်း ခဲ့ပါသည်။ သူပြောလို့မပြီးခင်တွင်ပင် ကျွန်မ၏ အတားအဆီးများက တက်လာခဲ့သည်။ ကျွန်မက၊ “ရှင်တို့ထဲက ဘယ်သူမှ ကျွန်မနဲ့ယှဉ်လို့မရဘူး။ ရှင်က ကျွန်မကို ကိုင်တွယ်ဖြေရှင်းရဲတယ်ပေါ့”ဟု တွေးခဲ့သည်။ ထိုအရာကို ကျွန်မ ပိုတွေးလေလေ ပိုပြီးလက်မခံနိုင်လေလေ ဖြစ်သည်။ ဘုရားထံ ကျွန်မ၏ ဆုတောင်းချက်များတွင်ပင် ဆင်ခြေများ ကျွန်မ ဖန်တီးနေမိခဲ့သည်။ ယင်းကို ကျွန်မ ပိုလုပ်ဆောင်လေလေ၊ ကျွန်မ၏ ဝိညာဉ်က ပိုပိုပြီး မှောင်မိုက်ကာ ဖိစီးလာလေလေ ဖြစ်လာခဲ့သည်။ ကျွန်မ၏ အပြင်အဆင်ဒီဇိုင်းများတွင် ဦးတည်ချက်များစွာ ကျွန်မ မရှိခဲ့သော်လည်း၊ ကျွန်မ မိမိကိုယ်ကို မသုံးသပ်ခဲ့မိသေးပါ။ တစ်ရက်တွင် ကျွန်မခြေထောက်ကို ရှည်လျားသည့် ဟက်တက်ကွဲဒဏ်ရာ ဖြစ်စေလျက် သတ္တုခုံစောင်းဖြင့် ရိုက်မိခဲ့သည်။ ဆေးရုံတွင် ၇ ချက်ပင် ချုပ်ခဲ့ရပါသည်။ ဤသည်မှာ မတော်တဆမဟုတ်ဘဲ၊ နောက်ကွယ်တွင် ဘုရားသခင်၏ အလိုတော် သေချာပေါက်ရှိခဲ့သည်ကို ကျွန်မ ကောင်းကောင်း သိခဲ့သည်။ နောက်ဆုံးတွင် ကျွန်မ၏ စိတ်နှလုံးကို ကျွန်မ ငြိမ်သက်စေခဲ့ပြီး၊ တကယ်ကို သုံးသပ်ခဲ့သည်။ ညီအစ်ကိုမောင်နှမများက အကြံပေးချက်များ သို့မဟုတ် အကူအညီဖြစ်သည့် ထောက်ပြချက်များ ရှိလာချိန်တိုင်းတွင်၊ ကျွန်မ လက်ခံမယုံကြည်ခဲ့သကဲ့သို့ ခုခံနေခဲ့သည်။ ကျွန်မ လုံးဝ လက်မခံ သို့မဟုတ် ကျိုးနွံနာခံခြင်း ရှိမနေခဲ့ပါ။ ကျွန်မက မယုံနိုင်စရာကောင်းလောက်အောင် မာကျောနေခဲ့ပါသည်။ ဤအတွေးဖြင့်၊ ကျွန်မ၏ ဖောက်ပြန်ပျက်စီးသော စိတ်သဘောထားကို သိအောင် ကျွန်မကို လမ်းပြပေးဖို့ တောင်းလျှောက်ရင်း ဘုရားသခင်ထံ ဆုတောင်းခဲ့ပါသည်။

ကျွန်မ၏ မနက်ခင်း ဝတ်ပြုချိန်များတွင် ဤဘုရားနှုတ်ကပတ်တော်များကို ဖတ်ခဲ့ရပါသည်- “အခြားသောသူများကို သင့်ထက် နိမ့်ကျသည်ဟု သဘောထားပါက၊ သင်သည် မိမိကိုယ်ကိုယ်မှန်ကန်သည်ဟု ယူမှတ်သောသူ၊ စိတ်ကြီးဝင်သောသူ ဖြစ်ပြီး၊ မည်သူ့ကိုမျှ အကျိုးမပေးပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၂)) “သင်သည် ကောင်းကင်ထက် အနည်းငယ်မျှသာ နိမ့်ကျသော်လည်း ကမ္ဘာမြေထက် အဆုံးမရှိ မြင့်မားသော မွေးရာပါ ပါရမီရှင်တစ်ဦးဖြစ်သည်ဟု မထင်လေနှင့်။ သင်သည် အခြားမည်သူမဆိုထက် တော်နေရန်ဝေးစွ၊ ငါ၏လုပ်ရပ်များကို အသေးစိတ်အကျဆုံးကအစ ရိပ်စားနိုင်ပုံရနေဘိသည့်အလား မိမိကိုယ်ကိုယ် အလွန်အထင်ကြီးကာ သိမ်ငယ်စိတ် လုံးဝမရှိဖူးသည့်အတွက် သင်သည် ကမ္ဘာမြေပေါ်မှ ဆင်ခြင်တုံတရား ရှိသည့် မည်သူမဆိုထက် သာ၍မိုက်မဲနေပုံမှာ ချစ်စဖွယ်ပင် ကောင်းနေသေးတော့သည်ဟု ဆိုနိုင်ပေသည်။ အမှန်တွင်၊ သင်သည် ငါလုပ်ဆောင်ရန် ကြံရွယ်ထားသောအရာကို မသိသကဲ့သို့၊ ယခု ငါလုပ်ဆောင်နေသည့်အရာကို သာ၍ပင် သတိမမူမိသည့်အတွက် အခြေခံအားဖြင့် ဆင်ခြင်တုံတရား ကင်းမဲ့နေသူတစ်ဦး ဖြစ်ပေသည်။ ထို့ကြောင့် လူ့ဘဝအပေါ် သိမြင်နားလည်ခြင်း ရေးရေးမျှပင် မရှိသော်လည်း၊ မြေကို ထွန်ယက်စိုက်ပျိုးစဉ် ကောင်းကင်ဘုံ၏ ကောင်းချီးမင်္ဂလာများအပေါ် လုံးဝမှီခိုအားထားသော လယ်သမားဖြစ်သည့် မြေပေါ်၌ ပင်ပင်ပန်းပန်းအလုပ်လုပ်နေသည့် လယ်သမားအိုတစ်ဦးနှင့်ပင် သင်သည် တန်းတူမဟုတ်ဟု ငါဆို၏။ သင်သည် မိမိ၏အသက်တာအဖို့ နှစ်ခါမတွေး၊ ကျော်ကြားမှုနှင့်ပတ်သက်၍ သင့်အနေဖြင့် ဘာမျှ မသိသကဲ့သို့၊ သင်၌ မိမိကိုယ်ကိုယ် သိသောအသိ သာ၍မရှိချေ။ သင်သည် အလွန် ‘မြင့်မြတ်’ ပါသည်တကား။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မသင်ယူသောကြောင့် ပညာမဲ့မြဲ မဲ့နေသောသူများ- ၎င်းတို့သည် သားရဲတိရစ္ဆာန်များ ဖြစ်ကြသည် မဟုတ်လော) ဤအရာကို ဖတ်ပြီးသည့်နောက်တွင် ကျွန်မ ဝမ်းနည်းမိသည်။ နှုတ်ကပတ်တော်တိုင်းဖြင့် ကျွန်မ ဖော်ထုတ်ခံနေခဲ့ရသည်ဟု ခံစားခဲ့ရသည်။ ကျွန်မ အပြင်အဆင်ဒီဇိုင်နာ ဖြစ်လာကတည်းက၊ လုပ်ငန်းအကြောင်းကို သိပြီး အတွေ့အကြုံလည်းရှိခဲ့သည့်အတွက်၊ ကျွန်မတွင် မရှိမဖြစ်သော ပါရမီတစ်ခုရှိခဲ့သည်ဟု ကျွန်မ ထင်ခဲ့ပါသည်။ ကျွန်မသည် ကျွမ်းကျင်သူဖြစ်ခဲ့သောကြောင့်၊ အခြားမည်သူမျှ ကျွန်မ၏အချိန်ပေးခြင်းနှင့် မထိုက်တန်ဟု တွေးလျက်၊ ညီအစ်ကို မောင်နှမများနှင့် ပတ်သက်၍ ကျွန်မ မောက်မာခဲ့သည်။ ကျွန်မ အမြဲ ဆုံးဖြတ်ချက်ချခဲ့ပြီး၊ အခြားသူများနှင့် အလုပ်ကိစ္စ မဆွေးနွေးချင်ခဲ့ပါ။ သူတို့တွင် မည်သည့် ဒီဇိုင်းအသိပညာမျှ မရှိသည့်အတွက်၊ ယင်းမှာ အချိန်ဖြုန်းခြင်းဖြစ်သည်ဟု တွေးခဲ့မိပါသည်။ တစ်စုံတစ်ရာကို အင်တင်တင်ဖြင့် ကျွန်မ ဆွေးနွေးခဲ့ချိန်တွင်၊ ကျွန်မက ဗဟုသုတပိုရှိသောသူဖြစ်သောကြောင့် အမှုအရာများကို သာ၍ နှံ့နှံ့စပ်စပ် မြင်နိုင်မည်ဟု ကျွန်မ တွေးခဲ့သည်။ သူတို့ အကြံပေးခဲ့သည့် မည်သည့်အရာကိုမျှ ကျွန်မ လုံးဝ စူးစမ်းစစ်ဆေးခြင်း လုံးဝ မလုပ်ခဲ့ဘဲ၊ ယင်းတို့ကို ခါးခါးသီးသီး ငြင်းခဲ့သည်။ အခြားသူများအတွက် အခြေခံအကျဆုံး လေးစားမှုပင် ကျွန်မ မရှိခဲ့ပါ။ ကျွန်မက မာနထောင်လွှားပြီး၊ မိမိကိုယ်ကိုယ် သုံးသပ်ဖို့ ညီအစ်ကိုမောင်နှမများက ပြောခဲ့ချိန်တွင်၊ ယင်းကိုလည်း လက်မခံနိုင်ခဲ့ဘဲ၊ အတိုက်အခံလုပ်မြဲလုပ်ခဲ့သည်။ ကျွန်မသည် မာနထောင်လွှားခြင်းကိုသာ ထုတ်ဖော်ပြခဲ့သည်ကို ကျွန်မ မြင်ခဲ့ရသည်။ ကျွန်မ၏ မာနထောင်လွှားသော စိတ်သဘောထားဖြင့် အသက်ရှင်ရင်း၊ အခြားသူများအပေါ် အထင်သာသေးခဲ့ကာ ညီအစ်ကိုမောင်နှမများကို နှိမ်ကာ နာကျင်စေခဲ့သည်မှလွဲ၍ မည်သည့်အရာမျှ မလုပ်ဆောင်ခဲ့ပါ။ ကျွန်မသည် အခြားသူများအား ကျွန်မကို အတင်းအကျပ် နားထောင်စေရင်း၊ သူတို့ကို အမှုအရာများအား အဖန်ဖန် ပြန်ုလုပ်ဆောင်စေရင်းနှင့် အသင်းတော်၏ အလုပ်ကို နှောင့်ယှက်ရင်း၊ ကျွန်မ၏ အလုပ်တွင် မာနထောင်လွှားခဲ့ကာ တစ်ဦးတည်းဩဇာဖြင့် အုပ်ချုပ်တတ်ခဲ့သည်။ မကောင်းမှုကို ကျွန်မ တကယ် လုပ်ဆောင်နေခဲ့ပါသည်။ ဤအရာအားလုံးကို နားလည်သွားလျက်၊ ကျွန်မ အနည်းငယ် စိုးရွံ့မိခဲ့သည်။ ဘုရားသခင်ထံ ကျွန်မ ဆုတောင်းကာ နောင်တရခဲ့သည်။ မာနထောင်လွှားခြင်းဖြင့် အမှုအရာများကို ကျွန်မ နောက်ထပ် မလုပ်ဆောင်ချင်တော့ပါ။

ထို့နောက်ပိုင်း ကျွန်မ၏ တာဝန်တွင်၊ ကျွန်မ သတိရှိစွာ မိမိကိုယ်ကိုယ် ဘေးဖယ်ထားပြီး၊ ကျွန်မ၏ အားနည်းချက်များကို ထေမိဖို့ရန် အခြားလူတို့၏ အကြံပြုချက်များကို ပိုနားထောင်ဖြစ်ခဲ့သည်။ တစ်ခါတစ်ရံတွင် ကျွန်မက ဒီဇိုင်းဆွဲခဲ့ပြီး၊ ညီအစ်ကိုမောင်နှမများက ကျွန်မ၏ စိတ်ကူးများနှင့် မတူကွဲပြားသည့် အကြံပြုချက်များစွာ ရှိခဲ့ကြသည်။ ယင်းတို့ကို ကျွန်မ ပယ်ချတော့မလို့ ဖြစ်ခဲ့သည်၊ ထို့နောက် ကျွန်မ တစ်ဖန် မာနထောင်လွှားမိခဲ့သည်ကို နားလည်ခဲ့သည်။ မိမိကိုယ်ကိုယ် စွန့်လွှတ်ပြီး ကျွန်မ၏ ဖောက်ပြန်ပျက်စီးသော စိတ်သဘောထားဖြင့် အသက်မရှင်တော့ရန် ကျွန်မကို လမ်းပြဖို့ တောင်းလျှောက်ရင်း ကျွန်မ၏ စိတ်နှလုံးထဲတွင် ဘုရားသခင်ထံ ကျွန်မ ဆုတောင်းခဲ့သည်။ ဘုရားအိမ်တော်၏ အလုပ်ကို အကျိုးအရှိဆုံးဖြစ်စေမည့် မည်သူမဆို၏ အကြံပြုချက်ဖြင့် ကျွန်မ လုပ်ဆောင်ချင်ခဲ့သည်။ အခြားသူများ၏ စိတ်ကူးများကို ကျွန်မ လက်ခံလိုက်သည်နှင့် တစ်ပြိုင်နက်၊ ကျွန်မတို့၏ ဇာတ်ဝင်ပစ္စည်း အသုံးအဆောင်များက ပိုကောင်းစွာ အလုပ်ဖြစ်ခဲ့သည်၊ ယင်းတို့ ပိုအသုံးဝင်လာသည်၊ လက်တွေ့ကျလာပြီး သာ၍ မြန်မြန်ဆန်ဆန် ပြုလုပ်လာနိုင်သည်ကို တွေ့ခဲ့ရသည်။ ဘုရားနှုတ်ကပတ်တော်များကို လက်တွေ့လုပ်ဆောင်ခြင်း၏ ချိုမြိန်မှုအရသာတစ်ခု ကျွန်မ ရရှိခဲ့သည်။ သို့သော် ကျွန်မ၏ မာနထောင်လွှားသော သဘာ၀ကို အမှန်တကယ် နားမလည်ခဲ့သကဲ့သို့၊ မိမိကိုယ်ကိုယ် သိခြင်း ကင်းမဲ့ခဲ့သည်။ လအနည်းငယ် ကြာပြီးနောက်တွင်၊ ကျွန်မတို့၏ အပြင်အဆင်ကို အယောက်တိုင်းက ကောင်းကောင်း လက်ခံကြပြီး၊ ကျွန်မ၏ တာဝန်တွင် အောင်မြင်မှုအချို့ ရှိခဲ့သည်ကို ကျွန်မ တွေ့ခဲ့ရသည်။ ကျွန်မ မသိလိုက်ခင်တွင်၊ ကျွန်မ၏ မာနထောင်လွှားသော စိတ်သဘောထားက ထွက်ပေါ်လာနေခဲ့သည်။

တစ်ကြိမ်တွင် သူဌေးတစ်ဦး အိမ်၏ အပြင်အဆင်တစ်ခုကို ကျွန်မတို့ အတူတကွ ဆင်နေခဲ့ချိန်တွင်၊ ကျွန်မက၊ “ဒီလိုလူတစ်ယောက်မှာ သူတို့ရဲ့ အဆင့်အတန်းကို ထင်ဟပ်စေဖို့၊ အဆင့်မြင့်ပစ္စည်းတွေ ရှိမှာပဲ”ဟု တွေးမိခဲ့သည်။ ကျွန်မလိုချင်သည့်အတိုင်းသာ ညီအစ်ကိုမောင်နှမများကို ကျွန်မ စီစဉ်စေခဲ့သည်။ အစ်ကိုကျန်းက အရမ်း ခေတ်ဆန်လွန်ပြီး၊ အဓိက ဇာတ်ကောင်၏ မျိုးဆက်နှင့် မကိုက်ဟု ထောက်ပြခဲ့သည်။ ယင်းကို ကြားရသည်မှာ ကျွန်မ အလွန်မကျေနပ်ခဲ့ပါ။ ကျွန်မ၊ “ရှင်က ဘာသိလို့လဲ။ ဒါက ပြောင်းလွယ်ပြင်လွယ်တယ်လို့ ခေါ်တယ်။ အချိန်ကာလ တစ်ခုခုအတွက် မကန့်သတ်ဘဲ သူ၏ အဆင့်အတန်းအတိုင်း ဒီဇိုင်းဆွဲရမှာပေါ့။ ကျွန်မ မြင်သလောက်တော့၊ ဒီလိုအိမ်တွေက ဘယ်လိုပုံစံရှိသင့်လဲဆိုတာ ရှင်မသိတာပါ။ ရှင့်စိတ်ကူးတွေက အရမ်းဟောင်းနေပြီ”ဟု တွေးခဲ့မိပါသည်။ ကျွန်မ သူ့ကိုပြောလိုက်သည်မှာ၊ “ကျွန်မက အချိန်ကာလနဲ့ ပတ်သက်ပြီး သိပါတယ်။ ကျွန်မကိုသာ ယုံလိုက်ပါ” ဟူ၍ ဖြစ်သည်။ မကြာမီတွင် ပြုတင်းပေါက်များက အရမ်းခေတ်ဆန်နေတယ်ဟုလည်း အစ်ကိုကျန်းက ပြောခဲ့သည်။ သူတို့ အဘယ်ကြောင့် ခေတ်နောက်ကျပြီး လိုက်လျောညီထွေ မနေနိုင်သနည်းဟု တွေးရင်း၊ ကျွန်မ အလွန် ဒေါသထွက်ခဲ့သည်။ စိတ်ကို ကျွန်မ ပြန်ထိန်းပြီး ကျွန်မ၏ အမြင်နှင့်ပတ်သက်၍ မလျှော့တမ်းပြောခဲ့သည်။ အစ်ကိုချန်းက မည်သည့်အရာကိုမျှ နောက်ထပ်မပြောတော့ပါ။ အပြင်အဆင်ပြီးစီးခဲ့ချိန်တွင်၊ ဒါရိုက်တာက ကျွန်မတို့ဒီဇိုင်းမှာ လက်တွေ့မဆန်ပါ၊ အရမ်း တောက်ပြောင်လွန်းပြီး၊ အဓိက ဇာတ်ကောင်၏ မျိုးဆက်အတွက် ကောင်းစွာမလိုက်ဖက်ပါ။ ကျွန်မတို့ ပြန်လုပ်ရမည်ဟု ပြောသည့်အခါ ကျွန်မ အံ့ဩသွားခဲ့ရသည်။ သို့သော် ကျွန်မ လက်ခံမနေခဲ့သေးပါ။ သူတို့က အသိအမှတ်မပြုနိုင်ခဲ့ခြင်းသာဟု ခံစားခဲ့သည်။ သို့သော် အယောက်တိုင်းက အလုပ်မဖြစ်ဘူးဟု ပြောခဲ့သည့်အတွက်၊ အပြင်အဆင်ကို ပြန်လုပ်ရန် ကျွန်မ အင်တင်တင်ဖြင့် လက်ခံခဲ့သည်။ 

နောက်ပိုင်း အချို့သော အချိန်တွင်၊ အပြင်အဆင်အတွက် ၈၀ ခုနှစ်ပုံစံ အိပ်ယာအပူပေးစနစ် လုပ်ဖို့လိုအပ်ခဲ့သည်။ ယင်းအတွက် ကျွန်မတို့ ငွေများစွာ လိုအပ်မည်ဟု တွေးနေခဲ့သော်လည်း၊ အစ်ကိုကျန်းက ကျွန်မတို့ဘာသာ ထိုအရာကို လုပ်ဆောင်ပါက ငွေများစွာ ချွေတာနိုင်မည်ဟုပြောခဲ့ပြီး၊ သူ့စိတ်ထဲတွင် အသေးစိတ် အစီအစဉ် ရှိခဲ့ပါသည်။ သို့သော် ကျွန်မမှာ ထိုစိတ်ကူးအတွက် အထင်သေးခြင်းမှလွဲ၍ မည်သည့်အရာမျှ မရှိခဲ့ပါ။ ကုန်ကျစရိတ် နည်းနည်းအတွက် ကျွန်မတို့ဘာသာ လုပ်နိုင်သော်လည်း၊ ယင်းက တာရှည်ခံမည်မဟုတ်ပါ။ ယင်းက အချည်းနှီး အားထုတ်မှုတစ်ခုသာ ဖြစ်မည် မဟုတ်ပါလား။ ဒါရိုက်တာကိုလည်း အစ်ကိုကျန်း၏ စိတ်ကူးက တကယ်ကို အလုပ်ဖြစ်မှာမဟုတ်ဟု ကျွန်မ ပြောပြခဲ့သည်။ ဒါရိုက်တာက ကျွန်မ၏ အသုံးစရိတ်က အရမ်းမြင့်သောကြောင့်၊ အိပ်ယာအပူပေးစနစ်နဲ့ ကန်ဇာတ်ကွက်ကို ဘေးချိတ်ထားခဲ့သည်ဟု ပြောခဲ့သည်။ ထို့နောက်တွင် အစ်ကိုကျန်းက နောက်ထပ် အကြံပြုချက်တစ်ခု ဖွင့်ဟခဲ့ပြီး ကျွန်မက သူနားမလည်သကဲ့သို့ ခေါင်းမာနေသည်ဟု ထင်လျက် သူ့ကို ဩဝါဒပေးခဲ့သည်။ သူက ကျွန်မအား‌ဖြင့် ဘောင်ခတ်ခံရသည်ကို အခြားသော အစ်မတစ်ဦးက မြင်ခဲ့ပြီး ကျွန်မ မာနထောင်လွှားသည်ဟု ပြောခဲ့သည်။ ယင်းကို ကျွန်မ လက်ခံဖို့ငြင်းဆိုခဲ့ပါသည်။ ဒါရိုက်တာနှင့်အတူ အပြင်အဆင် အစီအစဉ်များကို ဆွေးနွေးနေချိန်တွင်ပင်၊ ကျွန်မ မာနထောင်လွှားကာ တင်းမာမြဲ တင်းမာနေခဲ့သည်။ အကျိုးဆက်အနေဖြင့်၊ တစ်ခါတစ်ရံတွင် အပြင်အဆင်များက ကျွန်မတို့လိုအပ်သည့်အရာ မဟုတ်ခဲ့သကဲ့သို့ ပြန်၍ပင် လုပ်ဆောင်ခဲ့ရသည်။ ဤအရာက ရုပ်ရှင်ရိုက်ကူးရေးကို နှောင့်နှေးစေခဲ့လေသည်။

သိပ်မကြာခင် ထိုတာဝန်မှ ကျွန်မ ဖယ်ရှားခံခဲ့ရသည်။ ခေါင်းဆောင်က ကျွန်မကို၊ “ခင်ဗျားက မာနထောင်လွှားတယ်၊ ကိစ္စတွေကို ကိုယ့်နည်းလမ်းနဲ့ကိုယ် လုပ်ပြီး အမြဲဆုံးဖြတ်ချက်ချတယ်။ လူတွေကို တင်တင်စီးစီး ဩဝါဒပေးတယ်။ ခင်ဗျားက ဆရာကြီးလို ဖြစ်ပြီး သူတို့က ခင်ဗျားရဲ့တပည့်တွေလို ပြုမူတယ်လို့ ညီအစ်ကို မောင်နှမတွေက ပြောကြတယ်။ လူတိုင်းက ခင်ဗျား နှိမ်တာ ခံစားရတယ်”ဟု ပြောပြခဲ့သည်။ ဤအရာကို ကျွန်မ ကြားချိန်တွင် ကြက်သေသေသွားခဲ့သည်။ ကျွန်မ အရမ်း မာနထောင်လွှားပြီး အခြားသူတွေအဖို့ ယုတ္တိမတန်ခဲ့သည်ကို မည်သည့်အခါတွင်မျှ ကျွန်မ စိတ်မကူးမိခဲ့ပါ။ ကျွန်မ အရမ်းဝမ်းနည်းခဲ့သည်မှာ ခေါင်းဆောင်ပြောသည့် အခြားမည်သည့်အရာကိုမျှ မကြားခဲ့ပါ။ ရက်အနည်းငယ်ကြာ ကျွန်မ စိတ်မချမ်းမြေ့ဖြစ်ခဲ့ရသည်။ ကျွန်မ ကောင်းကောင်း မစားနိုင် မအိပ်နိုင် ဖြစ်ခဲ့သည်။ ကျွန်မ၏ ဆင်ခြင်သုံးသပ်မှု အတောအတွင်းတွင် ဘုရားနှုတ်ကပတ်တော်များ၏ စာတစ်ကြောင်းက စိတ်ထဲရောက်လာခဲ့သည်- “အယောက်စီတိုင်းသည် မိမိတို့၏ အသက်တာတစ်လျှောက်၌ ဘုရားသခင်အား မည်ကဲ့သို့ယုံကြည်နေခဲ့သည်ကို အသစ်တစ်ဖန် ပြန်လည်ဆန်းစစ်သင့်ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ကျမ်းဦးစကား) ကျွန်မက၊ “ငါ ဘုရားအပေါ် ယုံကြည်လာတာ အခုဆို ၅ နှစ်ရှိသွားပြီဆိုပေမယ့်၊ ကိုယ့်ကိုယ်ကို သိဖို့ ဒါမှမဟုတ် သုံးသပ်ဖို့ တစ်ခါမှမလုပ်ခဲ့ဖူးဘူးပဲ။ မသိလိုက်ဘဲ မာနထောင်လွှားမှုတွေ အများကြီး ထုတ်ဖော်ပြမိပြီ။ ငါ တကယ် ကိုယ့်ကိုယ်ကိုယ် အမှန်တကယ် သုံးသပ်ရမယ်”ဟု တွေးလျက် ဤအရာကို တွေးဆမိခဲ့သည်။ ဘုရားသခင်ထံ ဤဆုတောင်းချက် ကျွန်မ ဆိုခဲ့သည်- “အို ဘုရားသခင် ကျွန်မအနေနဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို သိနိုင်ဖို့နဲ့ ကိုယ့်ကိုယ်ကိုယ် မုန်းတီးပြီး စွန့်လွှတ်နိုင်ဖို့၊ ကျွန်မကို လမ်းပြပြီး အသိဉာဏ်ပွင့်လင်းစေပါ။ ကျွန်မ နောင်တရဖို့ လိုလားနေပါတယ်။” တစ်ရက်တွင် ကျွန်မသည် အကိုကျန်း အကြံပေးခဲ့သည့်အတိုင်း ၈၀ ခုနှစ်ပုံစံ အိပ်ရာအပူပေး ပုံစံတစ်ခု ပြုလုပ်ထားပြီးဖြစ်သည့် ရုပ်ရှင်ရိုက်နေသည့် နေရာတစ်ခုသို့ လက်တိုလက်တောင်းများ လုပ်ဖို့အတွက် သွားခဲ့သည်။ ယင်းမှာ ကျွန်မ၏ ကနဦး အသုံးစရိတ်ထက် ထက်ဝက် သက်သာခဲ့သည်။ အစ်ကိုကျန်းနှင့် အခြားသူတို့သည် ကတ်ထူပြားမှ ဇာတ်ဝင်ပစ္စည်း အသုံးအဆောင်များစွာလည်း ပြုလုပ်ခဲ့ကြသည်။ သူတို့သည် အချိန်နဲ့ ခွန်အားကို ချွေတာပြီး ပိုနည်းပါးသည့် ပစ္စည်းများ သုံးလျက် ကောင်းကောင်းလုပ်ခဲ့ကြသည်။ ဤအရာကို ကျွန်မ မြင်သည်တွင် အရှက်ရမိခဲ့သည်။ ကျွန်မ မည်မျှ မာနထောင်လွှားပြီးဖြစ်ကာ ကျွန်မတို့၏ ရိုက်ကူးရေးကို မည်မျှ နှောင့်နှေးစေခဲ့ပြီးဖြစ်သည်ကို ကျွန်မ တွေ့ခဲ့ရသည်။ ကျွန်မ ကိုယ့်ကိုယ်ကိုယ်၊ “အခြားသူတွေကို ငါ့စကား အမြဲနားထောင်စေပြီး ငါဘာလို့ အရမ်း မာနထောင်လွှားခဲ့တာလဲ၊ ဒီအရာရဲ့ အရင်းအမြစ်က ဘာလဲ”ဟု စတင်မေးခဲ့သည်။

တစ်မနက် ကျွန်မ၏ ဝတ်ပြုခြင်းများတွင် ဘုရားနှုတ်ကပတ်တော်များထဲတွင် ဤအရာကို ကျွန်မ ဖတ်ခဲ့ရသည်- “သင်သည် သင့်အတွင်း၌ သမ္မာတရားကို အမှန်တကယ် ပိုင်ဆိုင်ပါက သင်လျှောက်လှမ်းသည့် လမ်းကြောင်းမှာ အလိုအလျောက်မှန်ကန်သော လမ်းကြောင်းဖြစ်လိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ အကယ်၍ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင်၏အတွင်းတွင် တည်ရှိခဲ့ပါက၊ ဘုရားသခင်ကို ဖီဆန်ခြင်းမှ ထိန်းထားဖို့ မဖြစ်နိုင်ပေ။ သင်သည် သူ့ကိုဖီဆန်ရန် လှုံ့ဆော်ခြင်းခံရမည်။ သင်သည် ရည်ရွယ်ချက်ရှိရှိနှင့် ထိုအရာကို ပြုမည်မဟုတ်၊ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ထုတ်ဖော်ကြွားဝါစေလိမ့်မည် ဖြစ်ကာ နောက်ဆုံးတွင် သင့်ကို ဘုရားသခင်၏ နေရာတွင် ထိုင်စေ၍ သင့်ကိုယ်သင်အတွက် သက်သေခံစေလိမ့်မည် ဖြစ်သည်။ အဆုံးတွင် သင်သည် အကိုးကွယ်ခံရဖို့ရန် မိမိကိုယ်ပိုင် စိတ်ကူးများ၊ မိမိကိုယ်ပိုင် အတွေးအခေါ်နှင့် မိမိကိုယ်ပိုင် အယူအဆများကို သမ္မာတရားများအဖြစ် ပြောင်းလဲလိမ့်မည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် မည်မျှများပြားလှသော ဒုစရိုက်မှုကို ပြုကြသည်ကို ကြည့်လော့။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) ဤအရာကို ကျွန်မ ဖတ်ခဲ့ရချိန်တွင် မအီမသာ ခံစားခဲ့ရသည်။ ကျွန်မ၏ မာနထောင်လွှားသော စိတ်သဘောထားကို သိခဲ့ပြီးဖြစ်သော်လည်း၊ မာနထောင်လွှားခြင်း၏ အကျိုးဆက်များနှင့်ပတ်သက်၍ ဘာမျှ မသိခဲ့ပါ။ နောက်ဆုံးတွင် ဘုရားနှုတ်ကပတ်တော်များ ဖော်ပြခဲ့သည့်အရာမှနင့် ကျွန်မကို မကောင်းမှုလုပ်ပြီး ဘုရားသခင်ကို ဆန့်ကျင်ဖို့ တွန်းပို့ခဲ့သည့် ကျွန်မ၏ စကားလုံးများနှင့် လုပ်ရပ်များအပေါ် သုံးသပ်ခြင်းအားဖြင့် ကျွန်မ သိမြင်ခဲ့ရသည်။ ကျွန်မ၏ မာနထောင်လွှားသော သဘာ၀က ကျွန်မကို မိမိကိုယ်ကိုယ် များစွာတွေးတောဖို့ တိုက်တွန်းခဲ့သည်၊ ထို့သို့ဖြင့် ကျွန်မ ကျွမ်းကျင်မှု အနည်းငယ်ရှိခဲ့သောကြောင့် အခြားသူတို့နှင့်သက်ဆိုင်၍ မည်သည့်အရာမျှ မတွေးခဲ့ပါ။ အမှုအရာများအပေါ် ကျွန်မ၏ သဘောထားမှုက အမြဲ မှန်ကန်ပြီး မည်သူမျှ ကျွန်မနှင့် တန်းတူမဟုတ်၊ ကျွန်မပြောသည့်အတိုင်း သူတို့လုပ်ရမည်ဟု ကျွန်မ ထင်ခဲ့မိသည်။ ကျွန်မက “ဘယ်ဘက်”ဟု ပြောပါက၊ မည်သူမျှ ညာဘက်သွား၍မရသကဲ့သို့၊ ဘယ်သူမျှ အခြား အကြံပေး၍မရပါ။ ကျွန်မစကားနားမထောင်သည့် မည်သူမဆိုကို ကျွန်မ ကြိမ်းမောင်းခဲ့ပြီး၊ တစ်ဇွတ်ထိုးဆန်ကာ အာဏာရှင်ဆန်ခဲ့ပါသည်။ ကျွန်မသည် ထိန်းချုပ်ချင်နေခဲ့ပြီး၊ အန္တိခရစ်တစ်ဦး၏ လမ်းကြောင်းကို လျှောက်နေခဲ့ပါသည်။ ဘုရားသခင်ထံမှ “သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်၊”ဟူသည့် ဤစကားများသည် ကျွန်မ၏ တာဝန်တွင် ကျွန်မ မည်သို့ ကြွားဝါခဲ့ပြီးဖြစ်သည်ဆိုသည့်အကြောင်းကို အထူးသဖြင့် တွေးမိစေခဲ့သည်။ မည်သည့်အခါတွင်မျှ ဘုရား၏အလိုတော် သို့မဟုတ် သမ္မာတရား၏ အခြေခံသဘောတရားများကို ကျွန်မ မရှာဖွေခဲ့မိပါ။ အခြားသူများက အကြံပြုချက်မျာဒ ရှိခဲ့ချိန်တွင်၊ ယင်းက ဘုရားထံမှ လာခြင်း ဟုတ်မဟုတ်၊ ဘုရားသခင်၏ လမ်းပြမှု ဟုတ်မဟုတ်ဆိုသည်ကို ကျွန်မ လုံးဝ မစဉ်းစားခဲ့ပါ။ ကျွန်မ၏ စိတ်ကူးမဟုတ်ပါက၊ ကျွန်မ နားကိုမထောင်ခဲ့ပါ။ ဘုရားသခင်ကို ကြောက်ရွံ့မှုတစ်ခုတစ်လေမျှ ကျွန်မ လုံးဝ မရှိခဲ့သည်ကို တွေ့ခဲ့ရသည်။ ကျွန်မ အလွန် မာနထောင်လွှားခဲ့သည်မှာ အခြားသူတို့ကို အထင်သေးခြင်းဖြင့် ဆက်ဆံခဲ့ပြီး စိတ်နှလုံးထဲတွင် ဘုရားသခင်အတွက် နေရာမရှိခဲ့ပါ။ ယုံကြည်ခြင်းဖြင့်၊ သမ္မာတရားနှင့် သန့်ရှင်းသောဝိညာဉ်တော်၏ လုပ်ဆောင်မှုကို ကျွန်မ ကျိုးနွံနာခံသင့်ပါသည်။ ညီအစ်ကိုမောင်နှမများက မည်သည့် အကြံပြုချက် ရှိသည်ဖြစ်စေ၊ ယင်းက ကျွန်မ၏ စိတ်ကူးနှင့် ကိုက်ညီသည်ဖြစ်စေ၊ မညီသည်ဖြစ်စေ၊ သန့်ရှင်းသောဝိညာဉ်တော်ထံမှ လာဖို့ ဖြစ်နိုင်ပါသည်။ ယင်းကို ကျွန်မ လက်ခံပြီး ဘုရားကို ကြောက်ရွံ့တတ်သည် ကျိုးနွံနာခံသော စိတ်နှလုံးဖြင့် ယင်းကို ကျွန်မ စူးစမ်းစစ်ဆေးသင့်ပါသည်။ ယင်းသည် သမ္မာတရားနှင့် ကိုက်ညီကာ ဘုရားအိမ်တော်၏ အလုပ်ကို အကျိုးပြုမည်ဆိုပါက၊ ကျွန်မ နာခံကာ အကောင်အထည်ဖော်သင့်သည်။ သန့်ရှင်းသောဝိညာဉ်တော်၏ အသိဉာဏ်ပွင့်လင်းစေခြင်းနှင့် လမ်းပြမှုမှ တစ်စုံတစ်ရာကို ကျွန်မ ငြင်းပယ်မိပါက၊ ယင်းမှာ ဝိညာဉ်တော်၏ လုပ်ဆောင်မှုကို ဟန့်တာခြင်းနှင့် ဘုရားသခင်ကို ခုခံခြင်း ဖြစ်သည်။ ယင်းသည် ဘုရားသခင်၏ စိတ်သဘောထားကို ပုန်ကန်ပြစ်မှားပေသည်။ ကျွန်မသည် ကျွန်မ၏ တာဝန်ကို မာနထောင်လွှားမှုဖြင့် လုပ်ဆောင်ခဲ့ပြီး ညီအစ်ကိုမောင်နှမများကို နှိမ်ကာ လုံးဝ ကောင်းမွန်သော စိတ်ကူးများကို ချောင်ထိုးထားလျက်၊ ကျွန်မ ဩဇာဖြအုပ်ချုပ်ခဲ့သည်။ ဤအရာက အသင်းတော်၏ အလုပ်ကို နှောင့်ယှက်ခဲ့ပါသည်။ အလုပ်ထုတ်ခံရခြင်းက ကျွန်မအပေါ် ဘုရားသခင်၏ ဖြောင့်မတ်သော စိတ်သဘောထား ကျရောက်လာခြင်း ဖြစ်သည်။ ညီအစ်ကိုမောင်နှမများအား ကျွန်မ ပြုလုပ်ခဲ့ပြီးသည့် ထိခိုက်စေခြင်းနှင့် အသင်းတော်အလုပ်ကို ကျွန်မ ဖြစ်စေခဲ့သည့် ဆုံးရှုံးမှုများ အားလုံးအကြောင်းကို တွေးရင်း၊ ကျွန်မ အလွန်နောင်တရကာ အပြစ်ရှိသလို ခံစားခဲ့ရသည်။ ကျွန်မ၏ ဖောက်ပြန်ပျက်စီးမှုကို တကယ် မုန်းခဲ့သည်။ တစ်ချိန်တည်းတွင်၊ ကျွန်မ၏ မာနထောင်လွှားမှုနှင့် ခေါင်းမာမှုတို့ကြောင့် ကျွန်မ ပြင်းပြင်းထန်ထန် တရားစီရင်ခံရပြီး ပြစ်တင်ဆုံးမခြင်း မခံခဲ့ရပါက၊ မိမိကိုယ်ကိုယ် မည်သည့်အခါတွင်မျှ သိရှိမည်မဟုတ်၊ ဘုရားသခင်ကို ကျွန်မ ခုခံမြဲခုခံနေခဲ့မိမည်ဖြစ်သောကြောင့်၊ ဘုရားသခင်ကို အပြည့်အဝ ကျေးဇူးတင်မိခဲ့သည်။ 

နောက်ပိုင်းတွင် နောက်ထပ် ဘုရားသခင်၏ နှုတ်ကပတ်တော်များ ကျမ်းတစ်ပိုဒ်ကို ကျွန်မ ဖတ်ခဲ့ရသည်- “အချိန်အများစုတွင်၊ ပါရမီရှိပြီး ဆုကျေးဇူးရှိကြသည့် လူတို့၏ အတွေးများ၊ လုပ်ရပ်များနှင့် စိတ်နေစိတ်ထားတို့သည် သမ္မာတရားနှင့် ကွဲလွဲကြသော်လည်း၊ ၎င်းတို့ ကိုယ်တိုင်သည် ဤအရာကို မသိကြချေ။ ၎င်းတို့က၊ ‘ကျွန်ုပ် မည်မျှ လိမ္မာပါးနပ်သည်ကို ကြည့်ပါ။ အင်မတန် တော်သည့် ရွေးချယ်မှုများ ကျွန်ုပ် ပြုလုပ်ခဲ့သည်။ အလွန့်အလွန် အမြော်အမြင်ရှိသည့် ရွေးချယ်မှုများပါတကား။ သင်တို့ထဲမှ မည်သူမျှ ငါ့ကို ယှဉ်၍မရ’ ဟု တွေးကြဆဲဖြစ်သည်။ ၎င်းတို့သည် အတ္တအပြည့်နှင့် မိမိကိုယ်ကိုယ် သဘောကျသည့် အခြေအနေတစ်ခုတွင် အစဉ်အမြဲ အသက်ရှင်ကြလေသည်။ ၎င်းတို့၏ စိတ်နှလုံးများကို တည်ငြိမ်စေကာ ဘုရားသခင်က ၎င်းတို့အား မည်သည့်အရာ တောင်းဆိုသည်၊ သမ္မာတရားက မည်သည့်အရာဖြစ်သည်ဆိုသည်နှင့် သမ္မာတရား၏ အခြေခံသဘောတရားများက မည်သည့်အရာများဖြစ်သည် ဆိုသည်တို့ကို ချင့်ချိန်စဉ်းစားဖို့ ၎င်းတို့အတွက် ခက်ခဲပေသည်။ ၎င်းတို့အတွက် သမ္မာတရားနှင့် ဘုရားသခင်၏ နှုတ်ကပတ်တော်များထဲသို့ ဝင်ရောက်ဖို့ ခက်ခဲပြီး သမ္မာတရားကို လက်တွေ့လုပ်ဆောင်ခြင်း၏ အခြေခံသဘောတရားများကို ရှာတွေ့ဖို့ သို့မဟုတ် သဘောပေါက်ဖို့နှင့် သမ္မာတရား၏ လက်တွေ့အရှိတရားထဲသို့ ဝင်ရောက်ဖို့ ၎င်းတို့အတွက် ခက်ခဲပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူတို့ အသက်ရှင်ဖို့ မှီခိုနေခဲ့ကြသည့် အရာအတိအကျ”) ကျွန်မတို့အနေဖြင့် ဘ၀တွင် ကျွန်မတို့၏ ဆုကျေးဇူးများနှင့် အားသာချက်များအပေါ် မှိခိုကြပါက၊ ကျွန်မတို့ ပိုပြီးမာနထောင်လွှားကာ မိမိကိုယ်ကိုယ် ကျေနပ်အားရလာမည်ဖြစ်ပြီး၊ သမ္မာတရား၏ အခြေခံသဘောတရားများ ရှာဖွေခြင်းမရှိဘဲ ထိုအရာများက သမ္မာတရားဖြစ်သည်ဟု တွေးထင်လာကြမည်ဖြစ်သည်ကို ဘုရားသခင်၏ နှုတ်ကပတ်တော်များက ကျွန်မကို ပြပါသည်။ ကျွန်မတွင် အရည်အချင်းအချို့ရှိသောကြောင့်၊ ညီအစ်ကို မောင်နှမများက အပြင်အဆင်ဒီဇိုင်းများနှင့် ဇာတ်ဝင်ခန်း အသုံးအဆောင်များအတွက် ကျွန်မမပါဘဲ လုပ်နိုင်ကြမည်မဟုတ်ဟု ကျွန်မ တွေးထင်ခဲ့သော်လည်း၊ အမှန်တွင်၊ သူတို့ထဲမှ အချို့သည် ကျွန်မ လုပ်နိုင်သည်ထက်ပင် သာ၍ကောင်းစွာ ဇာတ်ဝင်ခန်း အသုံးအဆောင်များ ဖန်တီးကြရင်း၊ မိမိတို့၏ တာဝန်များကို အတတ်ပညာဆိုင်ရာ အတွေ့အကြုံတစ်ခုတစ်လေ မရှိဘဲ တကယ်ကို ကောင်းစွာ လုပ်ဆောင်ခဲ့ကြပါသည်။ ကျွန်မအနေဖြင့် အမြင်ရှိတယ်၊ ကျွမ်းကျင်ပြီး စိတ်ကူးကောင်းများရှိသည်ဟု ထင်ခဲ့သော်လည်း၊ ကျွန်မက ကိစ္စရပ်များကို ရှုပ်ထွေးစေခဲ့သည်။ ကျွန်မ ပြုလုပ်ခဲ့သည့်အရာများက အသုံးမဝင်သကဲ့သို့၊ အချိန် ခွန်အားနှင့် ငွေကို ဖြုန်းတီးရင်း၊ မကြာခဏ ပြန်လုပ်ခဲ့ရသည်။ သမ္မာတရား၏ အခြေခံသဘောတရားများကို ရှာဖွေခြင်းမရှိဘဲ ကျွန်မ၏ ဆုကျေးဇူးများနှင့် အားသာချက်များအပေါ် မှိခိုခြင်းအားဖြင့်၊ သန့်ရှင်းသောဝိညာဉ်တော်၏ အလုပ် ကျွန်မ ကင်းမဲ့ခဲ့သောကြောင့် ကျွန်မ၏ တာဝန်ကို ကောင်းစွာ မလုပ်ဆောင်နိုင်ခဲ့သည်ကို ကျွန်မ မြင်ခဲ့ရသည်။ တစ်စုံတစ်ဦး၏ စိတ်နှလုံးက မှန်ကန်သည့်နေရာတွင် ရှိပါက၊ ဘုရားက အသိဉာဏ်ပွင့်လင်းစေကာ လမ်းပြလိမ့် မည်ဖြစ်သည်။ ဘုရားသခင်သည် မည်သည့်လူသားကမျှ စိတ်ကူးမရနိုင်သည် ဉာဏ်ပညာကို ပေးသနားပါသည်။ ကျွန်မ အရမ်းဂုဏ်ယူခဲ့သည့် ထိုဆုကျေးဇူးနှင့် ကျွမ်းကျင်မှုများမှာ တန်ဖိုးမရှိခဲ့သည်ကို ကျွန်မ နားလည်လိုက်ရသည်။ ထိုအရာများကို ကျွန်မ၏ အရင်းအနှီးအဖြစ် ယူခြင်းသည် တကယ့်ကို မာနထောင်လွှားပြီး ယုတ္တိမတန်ခဲ့ပါ။ ထိုအရာနှင့် ပတ်သက်၍ စဉ်းစားရင်း ကျွန်မ အလွန် အရှက်ရမိခဲ့သည်။ ထို့နောက် ဘုရားသခင်ထံ ဤဆုတောင်းချက်ကို ကျွန်မ ဆိုခဲ့ပါသည်- “ကျွန်မရဲ့ မာနထောင်လွှားတဲ့ စိတ်သဘောထားနဲ့ ကျွန်မ ဆက်အသက်မရှင်ချင်တော့ပါဘူး။ သမ္မာတရားကို ကျွန်မ ခိုင်ခိုင်မာမာ လိုက်စားပြီး လက်တွေ့လုပ်ဆောင်ဖို့နဲ့ ကျွန်မရဲ့ တာဝန်ကို ကောင်းကောင်း လုပ်ဆောင်ဖို့ ကျွန်မ ဆန္ဒရှိပါတယ်။” 

နောက်ပိုင်းတွင် ယုံကြည်သူအသစ်များကို ရေလောင်းပေးခြင်း တာဝန်ကို ကျွန်မ ယူခဲ့ပြီး၊ အခြားသူများနှင့် အလုပ်လုပ်နေချိန်တွင် ပို၍ သိုသိုသိပ်သိပ် နေမြဲနေခဲ့သည်။ တစ်စုံတစ်ရာ ဖြစ်လာသည့်အချိန်တိုင်းတွင် ဘုရား၏အလိုတော်ကို သတိရှိစွာ ကျွန်မ ရှာဖွေခဲ့ပြီး၊ အခြားသူတို့၏ အကြံပြုချက်များကို ပိုနားထောင်ခဲ့သည်။ တစ်ရက်တွင် အဖွဲ့ထဲက အစ်ကိုတစ်ယောက်က၊ “အစ်မရဲ့ ညီအစ်ကိုမောင်နှမတွေကို ရေလောင်းပြီး ထောက်ပံ့ပေးတဲ့ ပုံစံက နည်းနည်း တင်းမာနေတယ်။ သိပ်မထိရောက်ဘူး။ လူတစ်ဦးချင်းစီရဲ့ အားနည်းချက်တွေနဲ့ပတ်သက်ပြီး ရေလောင်းတာကို အာရုံစိုက်နိုင်ရင် ပိုကောင်းမယ်နော်”ဟု ကျွန်မထံ ပြောလေသည်။ ကျွန်မသိပ်ပြီး လက်ခံယုံကြည်ခြင်း မရှိခဲ့ပါ။ ကျွန်မ၏ အတွေ့အကြုံအားလုံကို အသုံးချနေခဲ့သောကြောင့်၊ အဘယ်သို့ တစ်ခုတစ်လေ ကျွန်မ အမှားလုပ်နေနိုင်မည်နည်းဟု ကျွန်မထင်ခဲ့သည်။ ကျွန်မက သူ့ကို ငြင်းလိုက်ဖို့ လုပ်နေမိတဲ့အချိန်တွင်ပင် ကျွန်မ၏ မာနထောင်လွှားမှုက တစ်ဖန် ခေါင်းထောင်လာခဲ့ပြီးဖြစ်သည်ကို ကျွန်မ နားလည်လိုက်သည်။ ဘုရားသခင်ထံ အသံမဲ့ ဆုတောင်းချက်တစ်ခု ကျွန်မ ဆိုခဲ့ပြီးနောက်၊ ဤဘုရားနှုတ်ကပတ်တော်များ စာပိုဒ်က စိတ်ထဲပေါ်လာခဲ့သည်- “ကွဲလွဲသောခံယူချက်ကို အခြားလူတို့က ဖွင့်ဟလာသောအခါ ဖြစ်ပေါ်လေသည်— ထင်ရာမြင်ရာနှင့် မဆင်မခြင်လုပ်ခြင်းမှ ရှောင်ကြဉ်ရန် မည်သည့် လက်တွေ့လုပ်ဆောင်မှုကို သင်ထားရှိနိုင်သနည်း။ သင်သည် ဦးစွာ နှိမ့်ချခြင်းသဘောထား ရှိရမည်၊ သင်က မှန်ကန်သည်ဟု ယုံကြည်သောအရာကို ဘေးဖယ်ထားရမည်ဖြစ်ပြီး လူတိုင်းကို မိတ်သဟာယပြုရန် အခွင့်ပေးရမည် ဖြစ်သည်။ သင်၏နည်းလမ်းက မှန်ကန်သည်ဟု သင်ယုံကြည်လျှင်ပင်၊ ယင်းကို ထပ်တလဲလဲ မလျှော့တမ်း မပြောသင့်ပေ။ ပထမအနေဖြင့် ၎င်းသည် ရှေ့တစ်လှမ်းတက်ခြင်းမျိုး ဖြစ်သည်။ ယင်းက သမ္မာတရားကို ရှာဖွေခြင်း၊ သင့်ကိုယ်သင် ငြင်းပယ်ခြင်းနှင့် ဘုရားသခင်၏အလိုတော်ကို ဖြည့်ဆည်းခြင်းဟူသော သဘောထားကို ပြသသည်။ သင့်တွင် ဤသဘောထား ရှိသောအခါ၊ သင်သည် သင့်ကိုယ်ပိုင်ခံယူချက်ကို မစောင့်ထိန်းတော့သည်နှင့် တစ်ပြိုင်နက်၊ ဆုတောင်းတော့သည်။ သင်သည် အမှားနှင့်အမှန်ကို မသိသောကြောင့် အကောင်းဆုံး၊ အသင့်တော်ဆုံး ပြုလုပ်ရမည့်အရာကို ထုတ်ဖော်ရန်နှင့် ပြောပြရန် သင်က ဘုရားသခင်ကို အခွင့်ပေးသည်။ အယောက်တိုင်းက မိတ်သဟာယတွင် ပါဝင်လာကြသောအခါ သန့်ရှင်းသော ဝိညာဉ်တော်က သင့်အား ဉာဏ်အလင်း အားလုံးကို ယူဆောင်လာပေးသည်။” (ဘုရားသခင်၏ မိတ်သဟာယဖွဲ့ခြင်း) ယခင်က အခြားသူများကို နှိမ်ရင်းနှင့် ဘုရားအိမ်တော်၏ အလုပ်ကို နှောင့်ယှက်ရင်း ကျွန်မ အလွန် မာနထောင်လွှားကာ ခေါင်းမာခဲ့သည်။ လူတို့ကို နှိမ်ရင်း၊ ဘုရားသခင်ကို ခုခံရင်းဖြင့် ထိုသို့ ကျွန်မ ဆက်လုပ်နေ၍ မဖြစ်ဘဲ အခြားလူတို့၏ အကြံပြုချက်များကို နားထောင်ရမည်ကို ကျွန်မ သိခဲ့သည်။ ထိုအရာကို ကျွန်မ ပထမဦးစွာ လက်ခံကာ ကျိုးနွံနာခံသင့်သည်၊ ထို့နောက် ဘုရားသခင်၏ အလိုတော်ကို ရှာဖွေသင့်ပေသည်။ ယင်းမှာ ဘုရားသခင်၏ လမ်းပြမှုကို ရရှိဖို့ တစ်ခုတည်းသော နည်းလမ်း ဖြစ်သည်။ ထို့ကြောင့်၊ ကျွန်မသည် ဤအစ်ကိုပြောသည်ကို စိတ်ရှည်ရှည် ပြီးအောင်နားထောင်ပြီး၊ ကျွန်မ၏ နည်းစနစ်တွင် တိုးတက်ဖို့ တကယ် လိုနေသည်ကို နားလည်ခဲ့သည်။ သူအကြံပေးခဲ့သည့် နည်းလမ်းက ပိုလိုက်လျောညီထွေဖြစ်ကာ ဆီလျော်ခဲ့သည်။ ထိုအရာကို ကျွန်မ လက်တွေ့လုပ်ဆောင်ခဲ့ပြီး၊ တကယ် ထိရောက်သည်ကို တွေ့ခဲ့ရသည်။ ထို့နောက်တွင် ညီအစ်ကိုမောင်နှမများက ကျွန်မကို ထောက်ပြဝေဖန်ချက်များ ပေးကြသည့်အခါ၊ ကျွန်မ နောက်ထပ် မခုခံတော့ဘဲ ယင်းတို့ကို လက်ခံကာ စူးစမ်းစစ်ဆေးခဲ့ပြီး၊ သာ၍ ကောင်းသည့် လက်တွေ့လုပ်ဆောင်ခြင်း လမ်းကြောင်းတစ်ခုကို ရှာတွေ့ဖို့ အခြားသူများနှင့် အမှုအရာများကို ဆွေးနွေးခဲ့ပါသည်။ ထို့နောက်တွင် အယောက်တိုင်းက ထိုသို့သော ရေလောင်းခြင်းမျိုးမှ များစွာ ရရှိခဲ့ကြသည်ကို ပြောဆိုခဲ့ကြသည်။ ကျွန်မ စစ်မှန်သော ငြိမ်သက်ခြင်း ခံစားချက်တစ်ခု ခံစားခဲ့ရသည်။ ဤသည်မှာ ဘုရားသခင်၏ လမ်းပြမှုဖြစ်သည်ကို ကျွန်မ သိခဲ့ပြီး၊ သူ့ထံ ကျွန်မ၏ ကျေးဇူးတင်ရှိခြင်းနှင့် ချီးမွမ်းခြင်းတို့ကိုသာ ပူဇော်နိုင်ခဲ့သည်။ ကျွန်မ၏ တာဝန်ကို မာနထောင်လွှားစွာ လုပ်ဆောင်ခြင်းအစား၊ သမ္မာတရား၏ အခြေခံသဘောတရာများကို လက်တွေ့လုပ်ဆောင်ခြင်းမှလာသည့် ဘုရားသခင်၏ ကောင်းချီးမင်္ဂလာများကိုလည်း ကျွန်မ တွေ့ကြုံခဲ့ရပါသည်။ 


၆၇။ လူသားပုံသဏ္ဌာန် အနည်းငယ် အသက်ရှင်နေထိုင်ခြင်းသည် ဧကန်အမှန် အလွန်ကောင်း၏

ထားရှီ ကနေဒါနိုင်ငံ

အနန္တတန်ခိုးရှင် ဘုရားသခင် ပြောသည်မှာ- “သူ၏ အနှစ်ခြောက်ထောင် စီမံခန့်ခွဲမှု အစီအစဉ် အဆုံးမသတ်မီ- လူ အတန်းအစား အသီးသီး၏ အဆုံးသတ်ကို သူ ထုတ်ဖော်မပြမီတွင်- ကမ္ဘာပေါ်ရှိ ဘုရားသခင်၏အမှုသည် ကယ်တင်ခြင်းအတွက် ဖြစ်လိမ့်မည်။ ယင်း၏ ရည်ရွယ်ချက်မှာ သူ့ကိုချစ်သော သူများကို စုံလင်စေရန်- လုံးလုံးလျားလျား ထိုသို့ဖြစ်စေရန်- သက်သက် ဖြစ်ပြီး၊ သူ၏အုပ်စိုးမှုအောက် ကျိုးနွံနာခံခြင်းအဖြစ်သို့ ဆောင်ကြဉ်းရန် ဖြစ်သည်။ ဘုရားသခင်က လူတို့ကို မည်သို့ ကယ်တင်သည်ဖြစ်စေ၊ ယင်းကို ၎င်းတို့အား ၎င်းတို့၏ အိုဟောင်းသော ဆိုးယုတ်သည့် သဘောသဘာဝမှ လွတ်မြောက်စေခြင်းအားဖြင့်သာ လုပ်ဆောင်ခြင်း ဖြစ်သည်။ ဆိုလိုသည်မှာ ၎င်းတို့အား အသက်ကို ရှာဖွေစေခြင်းဖြင့် သူက ၎င်းတို့ကို ကယ်တင်ခြင်း ဖြစ်သည်။ အကယ်၍ ၎င်းတို့သည် ထိုသို့ မလုပ်ဆောင်ကြပါက၊ ဘုရားသခင်၏ ကယ်တင်ခြင်းကို လက်ခံနိုင်ကြလိမ့်မည် မဟုတ်ပေ။...အတိတ်တွင် သူ၏ ကယ်တင်ခြင်းနည်းလမ်းတွင် အဆုံးစွန်သော ချစ်ခြင်းမေတ္တာနှင့် သနားကရုဏာကို ပြသခြင်း ပါဝင်ခဲ့သည်မှာ သူသည် လူသားမျိုးနွယ် တစ်ရပ်လုံးအတွက် အလဲအလှယ်အနေဖြင့် သူ၏ အရာအားလုံးကို စာတန်အား ပေးအပ်ခဲ့သည်အထိ ဖြစ်သည်။ လက်ရှိသည် အတိတ်နှင့် မည်သို့မျှ မတူပေ။ ယနေ့ သင်တို့အပေါ် အပ်နှင်းသော ကယ်တင်ခြင်းသည် အသီးသီးကို အမျိုးအစားအလိုက် ခွဲခြားခြင်း အတောအတွင်းဖြစ်သည့် နောက်ဆုံးသောကာလနှင့်ဆိုင်သည့် အချိန်ကာလတွင် ဖြစ်ပေါ်ပေသည်။ သင်တို့၏ ကယ်တင်ခြင်း နည်းလမ်းမှာ ချစ်ခြင်းမေတ္တာ၊ သို့မဟုတ် သနားခြင်းကရုဏာ မဟုတ်ဘဲ၊ လူသားအနေဖြင့် ပို၍စေ့စေ့စပ်စပ် ကယ်တင်ခံရနိုင်စေရန်အလို့ငှာ ပြစ်တင်ဆုံးမခြင်းနှင့် တရားစီရင်ခြင်းတို့ ဖြစ်သည်။ ထို့ကြောင့် သင်တို့ရရှိသမျှအားလုံးသည် ပြစ်တင်ဆုံးမခြင်း၊ တရားစီရင်ခြင်းနှင့် မညှာမတာ ရိုက်နှက်ခြင်းတို့ ဖြစ်သော်လည်း၊ ဤအရာကို သိကြလော့- ဤသနားအကြင်နာမဲ့သော ရိုက်နှက်ခြင်းတွင် အပြစ်ဒဏ်ပေးခြင်း စိုးစဉ်းမျှ မပါပေ။ ငါ၏ နှုတ်ကပတ်တော်များ မည်မျှ ကြမ်းတမ်းသည်ဖြစ်စေ၊ သင်တို့အပေါ် ကျရောက်သည့်အရာမှာ သင်တို့အဖို့ လုံးဝ အကြင်နာမဲ့ပုံပေါ်သည့် နှုတ်ကပတ်တော် အနည်းငယ်သာ ဖြစ်ပြီး၊ ငါ မည်မျှ ဒေါသထွက်မည်ဖြစ်စေ၊ သင်တို့အပေါ်သို့ ကျရောက်သည်မှာ သွန်သင်ခြင်း နှုတ်ကပတ်တော်များ ဖြစ်နေဆဲဖြစ်သည်၊ ပြီးလျှင် ငါသည် သင်တို့ကို ထိခိုက်နစ်နာစေရန် သို့မဟုတ် သေခြင်းသို့ ရောက်စေရန် မရည်ရွယ်ပေ။ ဤသည်မှာ အမှန်တရားချည်းသာ မဟုတ်လော။ ယခုခေတ်တွင် ဖြောင့်မတ်သည့် တရားစီရင်မှုဖြစ်စေ၊ အကြင်နာကင်းမဲ့သည့် စစ်ဆေးခြင်းနှင့် ပြစ်တင်ဆုံးမခြင်းဖြစ်စေ အရာအားလုံးသည် ကယ်တင်ခြင်းအတွက် ဖြစ်သည်ကို သိမှတ်လော့။ ယနေ့ အသီးသီးကို အမျိုးအစားအလိုက် အုပ်စုခွဲခြားသည်ဖြစ်စေ၊ သို့မဟုတ် လူအမျိုးအစားများကို ချပြသည်ဖြစ်စေ၊ ဘုရားသခင်၏ နှုတ်ကပတ်တော်များနှင့် အမှုအားလုံးတို့၏ ရည်ရွယ်ချက်သည် ဘုရားသခင်ကို အမှန်တကယ် ချစ်ကြသူများကို ကယ်တင်ရန် ဖြစ်သည်။ ဖြောင့်မတ်သည့် တရားစီရင်ခြင်းကို လူသားအား သန့်စင်ရန် ဆောင်ကြဉ်းခြင်း ဖြစ်သည်၊ အကြင်နာကင်းမဲ့သည့် စစ်ဆေးခြင်းကို ၎င်းတို့အား သန့်ရှင်းစေရန် လုပ်ဆောင်ခြင်း ဖြစ်သည်။ ကြမ်းတမ်းသောစကားများ၊ သို့မဟုတ် ပြစ်တင်ဆုံးမခြင်းတို့ကို သန့်စင်စေရန် လုပ်ဆောင်ခြင်းဖြစ်ပြီး ကယ်တင်ခြင်းအတွက် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်တို့သည် အဆင့်အတန်းနှင့်ဆိုင်သော ကောင်းချီးမင်္ဂလာများကို ဘေးဖယ်ပြီး လူသားထံ ကယ်တင်ခြင်းကို ဆောင်ကြဉ်းဖို့ ဘုရားသခင်၏ အလိုကို နားလည်သင့်၏) လူများအပေါ် ကျေးဇူးတော်နှင့် ကောင်းချီမင်္ဂလာများ ပေးအပ်နှင်းခြင်းအားဖြင့် ဘုရားသခင်က သူ၏ ချစ်ခြင်းမေတ္တာကို ပြသသည်ဟု ကျွန်မ တွေးခဲ့ဖူးသည်။ သူ၏တရားစီရင်ခြင်းနှင့် ပြစ်တင်ဆုံးမခြင်းတို့ကလည်း ချစ်ခြင်းမေတ္တာ ဖြစ်သည်ဟု ဘုရားသခင် အဘယ့်ကြောင့် ပြောသည်ကို ကျွန်မ နားမလည်ခဲ့ပါ။ သို့သော်လည်း ကျွန်မက ဘုရားသခင့်နှုတ်ကပတ်တော်များ၏ တရားစီရင်ခြင်း၊ ဖော်ထုတ်ခြင်း၊ ကိုင်တွယ်ဖြေရှင်းခြင်းနှင့် စစ်ဆေးခြင်းတို့ကို ခံရခြင်းအား ကြုံတွေ့ခဲ့ရပြီး၊ ကျွန်မ၏ မာနထောင်လွှားသော၊ မိမိကိုယ်ကိုယ် ရေးကြီးခွင့်ကျယ် လုပ်သည့် ဆိုးယုတ်သော သဘာဝနှင့် ပတ်သက်ပြီး နားလည်မှု အချို့ ရခဲ့သည်။ ကျွန်မက ရိုင်းပျခြင်း နည်းလာပြီး ပြဿနာတစ်ခုကို ရင်ဆိုင်ရာတွင် သတိရှိစွာ ဘုရားသခင်ကို ဆုတောင်းပြီး သမ္မာတရားကို ရှာဖွေလာနိုင်သည်။ အခြားသူများ၏ အကြံပေးချက်များကို နားထောင်နိုင်ပြီး လူသားပုံသဏ္ဌာန်တစ်ခုကိုလည်း အသက်ရှင်နေထိုင်နိုင်လာသည်။ ဤသည်မှာ လူသားမျိုးနွယ်အတွက် ဘုရားသခင်၏ ကယ်တင်ခြင်းသည် သူ၏တရားစီရင်ခြင်းနှင့် ပြစ်တင်ဆုံးမခြင်းကို ကျွန်မ အမှန်တကယ် ကြုံတွေ့ရသည့်ပုံ ဖြစ်ကာ၊ ယင်းတို့သည် အစစ်မှန်ဆုံး ချစ်ခြင်းမေတ္တာမျိုးဖြစ်လေသည်။

ပြီးခဲ့သည့်နှစ်က အသင်းတော်က ရုပ်ရှင်ရိုက်ဖို့ ပြင်ဆင်နေခဲ့သောကြောင့်၊ ညီအစ်ကို မောင်နှမများက ဒါရိုက်တာတာဝန်ကို ယူဖို့ ကျွန်မကို အကြံပေးခဲ့ကြသည်။ ရုပ်ရှင်ဇာတ်ကားများကို မည်သို့ ဖန်တီးသည့်အကြောင်းကို ကျွန်မ သင်ယူပြီး ကြိုးစားလေ့လာသည်၊ ပြီးလျှင် ထိုအတတ်ပညာအချို့ကို တဖြည်းဖြည်း သဘောပေါက် လာခဲ့သည်။ ထို့နောက် ညီအစ်ကို မောင်နှမများက ကျွန်မ၏ အကြံများကို အမြဲတမ်း လက်ခံခဲ့ကြသည်။ ကျွန်မ ဒါရိုက်တာလုပ်ခဲ့သည့် ရုပ်ရှင်ကို မြင်ပြီးသည့်နောက်၊ ယင်းကို သူတို့ အရမ်းအထင်ကြီးကြသည်။ ကျွန်မက ဒါရိုက်တာဖြစ်ဖို့ အရည်အချင်းမီသည်ဟု ခေါင်းဆောင်က ပြောသည်။ ယင်းကို ကြားတော့ ကျွန်မ အရမ်းပျော်ပြီး မိမိဘာသာ တွေးမိသည်၊ အနည်းငယ် ထပ်လေ့ကျင့်လိုက်သည်နှင့် ကျွန်မ ကျွမ်းကျင်လာမည်မှာ သေချာသည်။ ထိုအချိန်ကစပြီး ညီအစ်ကို မောင်နှမများနှင့် အလုပ်လုပ်သည့်အခါ၊ ယခင်ကလောက် ကျွန်မ မဝံ့မရဲ ဖြစ်မနေတော့ဘဲ၊ မိမိကိုယ်ကိုယ် ယုံကြည်မှုနှင့် စကားပြောပြီး ခေါင်းကို မြင့်မြင့်မော့ ထားခဲ့သည်။ အရာရာမှာလည်း ကျွန်မ အဆုံးအဖြတ်ပေးချင်ခဲ့ပြီး အခြားမည်သူ့ကိုမျှ မစဉ်းစားခဲ့ပါ။ ကျွန်မ၏ စိတ်ကူးကို တစ်ယောက်ယောက် မေးခွန်း ထုတ်သည့်အချိန် သို့မဟုတ် အခြား အကြံပြုချက် ပေးသည့်အချိန်မှာ ကျွန်မ အလျှော့မပေးဘဲ၊ သည်းမခံခဲ့ဘဲ သူတို့ကို အထင်သေးခဲ့သည်။ အရာရာမှာ သူတို့ထက် ကျွန်မ သာလွန်သည်၊ ဤကဲ့သို့ ရေးကြီးခွင်ကျယ်လုပ်မည့်အစား ကျွန်မ ပြောသည့်အရာကို သူတို့ လုပ်သင့်သည်ဟု တွေးမိခဲ့သည်။ ကျွန်မ အမြင်မှာ သူတို့က ဆွေးနွေးဖို့ မတန်သည့် တကယ့် အသေးအဖွဲ အရာများကို တင်သွင်းနေခဲ့ခြင်း ဖြစ်သည်။ ထို့ကြောင့် သူတို့ကို တိတ်သွားစေဖို့ “ဒါ အခြေခံစည်းမျဉ်းနဲ့ဆိုင်တဲ့ မေးခွန်းလား။” ဟု ကျွန်မ အမြဲမေးခဲ့သည်။ တစ်ကြိမ်မှာ အဓိက ဇာတ်ဆောင်ဖြစ်သည့် အစ်မကျန်းက သူမ ယူခဲ့သည့် ဝတ်စုံကို ကျွန်မကို ကြည့်ခိုင်းသည်။ ကျွန်မ “ဘယ်လိုဖြစ်ပြီး ရှင်က အဲဒီလောက်ဆိုးတဲ့ အမြင်ရှိနိုင်ရတာလဲ။” ဟု တွေးမိသည်။ သူမကို ကျွန်မ အားလုံး အသစ်ရွေးခိုင်းခဲ့သည်။ သူမ ရွေးထားသည့် အဝတ်များစွာကို ကျွန်မ နှစ်ပြားမတန်အောင် ပြောခဲ့သည်။ ဒါရိုက်တာတစ်ဦးဖြစ်ခြင်း ဆိုသည့် ဤစိတ်ကူးဖြင့် ကျွန်မက ပြည့်နှက်နေသောကြောင့်၊ ကျွန်မ၏ အသိစိတ်က မှန်ကန်ပြီး သူတို့က ကျွန်မ စကားနားထောင်သင့်သည်ဟုသာ ကျွန်မ ထင်နေခဲ့သည်။ ညီအစ်ကို မောင်နှမများက နောက်ဆုံးတော့ ကျွန်မကြောင့် ချုပ်ချယ်ခံရသလို ခံစားရပြီး အကြံပြုချက်များ မပေးချင်ကြတော့ပါ။ ဤသည်ကို ကျွန်မ မြင်သည့်အခါ၊ တကယ်အားနာမိခဲ့သည်၊ သို့သော်လည်း ကျွန်မတို့ အလုပ်အတွက် ကျွန်မ စဉ်းစားနေခြင်းဖြစ်ပြီး ဤကိစ္စမှာ ကျွန်မ အရမ်းကြီးမလွဲနိုင်ပါဟု တွေးခဲ့သည်။ ထို့ကြောင့် ကျွန်မ ယင်းကို သိပ်မတွေးခဲ့ပါ။ ထိုအချိန် အတောအတွင်းမှာ ကျွန်မ၏ ခေါင်းဆောင်က ကျွန်မကို မိတ်သဟာယပြုပေးခဲ့ပြီး ကျွန်မက အရမ်းကို မာနကြီးလွန်းသလို လူများကို ထိန်းချုပ်ချင်သည်ဟု ပြောပြီး ကျွန်မကို ဖော်ထုတ်ခဲ့သည်၊ ပြီးလျှင် အခြားလူများကို ကြည့်မနေဘဲ၊ မိမိကိုယ်ကိုယ် ဆန်းစစ်ပြီး ကျွန်မ၏ ပြဿနာကို ဖြေရှင်းဖို့ သမ္မာတရားကို လက်တွေ့လုပ်ဆောင်ဖို့ သတိပေးခဲ့သည်။ သို့သော်လည်း ထိုအချိန်က ကျွန်မ၏ ကိုယ်ပိုင်သဘာဝကို ကျွန်မ နားလည်ခြင်းတစ်ခုမျှ မရှိခဲ့ပါ။ ကျွန်မ၏အလုပ်မှာ ကျွန်မက တကယ်ကို တာဝန်ရှိသည်ဟု ခံစားခဲ့ရသည်။ ထိုကဲ့သို့ ပုန်ကန်ပြီး ခေါင်းမာနေသည့် အခြေအနေထဲမှာ ဆက်ရှင်သန်ခဲ့ပြီး၊ ညီအစ်ကို မောင်နှမများနှင့် ကျွန်မ အလုပ်ကောင်းကောင်း မလုပ်နိုင်တော့ပါ။ အချိန်ကြာလာသည့်အခါ ကျွန်မတို့၏ တိုးတက်မှုကို တားဆီးသည့် ပြဿနာများက ရုတ်တရက် ပေါ်ပေါ်လာခဲ့သည်။

တစ်နေ့မှာ မာနထောင်လွှားပြီး သမ္မာတရားကို လက်မခံနိုင်သလို ညီအစ်ကို မောင်နှမများကို ချုပ်ချယ်ရာမှ အလုပ်ကို နှောင့်နှေးစေသောကြောင့်၊ ကျွန်မသိသည့် အဖွဲ့ခေါင်းဆောင် တစ်ယောက် အလုပ်ထုတ်ခံခဲ့ရသည်ကို ကျွန်မ ကြားရသည်။ ယင်းက ကျွန်မကို အနည်းငယ် ကြောက်သွားစေခဲ့သည်။ ထိုအဖွဲ့ခေါင်းဆောင်ကဲ့သို့ ကျွန်မ ပြုမူနေခဲ့သည်ကို ကျွန်မ သိသည်။ ဘုရားသခင်က ကျွန်မကို သတိပေးနေမှန်း ကျွန်မ ရိပ်မိခဲ့သည်။ ထို့ကြောင့် ထိုကဲ့သို့ ဩဇာဆက်သုံးနေ၍မဖြစ်ဟု ကျွန်မ ဆုံးဖြတ်ခဲ့သည်။ ထိုအစား ကျွန်မ မိမိကိုယ်ကိုယ် ထိန်းချုပ်သင့်သည်၊ ပို၍ ကြင်ကြင်နာနာ စကားပြောသင့်ပြီး အခြားသူများနှင့် ဆက်သွယ်ပြီး ဆွေးနွေးဖို့ အကောင်းဆုံး လုပ်သင့်သည်။ သို့သော်လည်း ကျွန်မ၏ ကိုယ်ပိုင် သဘောသဘာဝနှင့် သက်ဆိုင်သည့် သိနားလည်မှုတစ်ခုမျှ ကျွန်မမှာ မရှိခဲ့သေးပါ၊ ထို့ကြောင့် ဤအရာကို ဖြေရှင်းဖို့ သမ္မာတရားကို ကျွန်မ မရှာဖွေခဲ့ပါ။

တစ်ခဏကြာပြီးသည့်နောက်မှာ၊ ကျွန်မတို့အဖွဲ့ထဲမှာ တိုးတက်မှု အရမ်းနှေးသည့်အတွက်၊ အစ်မလျူကို ကျွန်မနှင့်အလုပ်လုပ်ဖို့ ခေါင်းဆောင်က စီစဉ်ခဲ့သည်။ ပထမတော့ ကျွန်မ လက်မခံနိုင်ခဲ့ပါ။ ကျွန်မ၏ လုပ်နိုင်စွမ်းကို ခေါင်းဆောင်က သံသယရှိခြင်း ဖြစ်သည်ဟု ကျွန်မ တွေးခဲ့သည်၊ သို့သော်လည်း စီစဉ်ထားပြီဖြစ်သောကြောင့်၊ ကျွန်မ အင်တင်တင်နှင့် လက်ခံခဲ့သည်။ ထိုအချိန်ကစပြီး အလုပ်ဆွေးနွေးရာမှာ ခေါင်းဆောင်က အစ်မလျူ၏ အကြံကို အမြဲတောင်းသည်ကို ကျွန်မ တွေ့ခဲ့ရသည်။ ကျွန်မ တကယ်ကို ဘဝင်မကျဖြစ်ခဲ့ပြီး ခေါင်းဆောင်က ကျွန်မကို သိပ်မစဉ်းစားပါဟု ကျွန်မ ခံစားခဲ့ရသည်။ သူမကို ကျွန်မ စပြီး မကျေမချမ်း ဖြစ်လာခဲ့သည်။ သို့သော်လည်း ထို့ထက်ပို၍ပင် အစ်မလျူကို ကျွန်မ အာခံခဲ့သည်။ သူမကို လက်မခံနိုင်ခဲ့ပါ။ ထို့ကြောင့် ကျွန်မတို့အလုပ်ကို ကျွန်မတို့ ဆွေးနွေးသည့်အခါတိုင်း၊ ကျွန်မ မျက်မှောင်ကြုတ်ပြီး တိတ်တဆိတ်နှင့်ပဲ ထိုင်နေခဲ့သည်။ တစ်ကြိမ်မှာ အဖွဲ့၏ အလုပ်နှင့်ပတ်သက်ပြီး ပြဿနာတစ်ခုကို သူမက ရှာတွေ့ပြီး ကျွန်မတို့ ညီအစ်ကို မောင်နှမများအားလုံး ကြိုက်ကြသည့် အကြံပြုချက်အချို့ကို ပေးခဲ့သည်၊ သို့သော်လည်း ထိုအကြံပြုချက်များ တစ်ခုကိုမျှ ကျွန်မ လက်မခံခဲ့ပါ။ သူမ၏ အကြံပြုချက် တစ်ခုတစ်လေကိုပင် လက်ခံဖို့ ကျွန်မ ငြင်းခဲ့သည်။ ကျွန်မ၏ အယူအဆကို လူတိုင်း မေးသည့်အချိန်မှာ၊ ကျွန်မ ဒေါသကို မျိုသိပ်ပြီး “ဘာပဲဖြစ်ဖြစ်ပေါ့” ဟု ပြောလိုက်သည်။ ထိုနောက် ဘုရားသခင့် အိမ်တော်၏ အလုပ်ကိုကျွန်မ မထိန်းသိမ်းပါဟုပြောပြီး ခေါင်းဆောင်က ကျွန်မကို ဖြေရှင်းသည်။ ကျွန်မ တကယ်ကို ဆိုးဆိုးရွားရွား ခံစားရပြီး မည်သည့်အရာဖြစ်စေ ဘုရားသခင့် အိမ်တော်၏ အလုပ်မှာ ကျွန်မ၏ စိတ်ပျက်မှုကို ကျွန်မ ဆက်ထုတ်ပြ၍ မဖြစ်တော့သည်ကို သိခဲ့သည်။ သို့သော်လည်း ကျွန်မ တကယ်ကို မထိန်းနိုင်ခဲ့ပါ- “ရှင်က အစ်မလျူကိုပဲ တစ်ချိန်လုံး နားထောင်နေမှတော့ ဆွေးနွေးစရာ ဘာရှိတော့လို့လဲ။” ဟု ကျွန်မ တွေးခဲ့သည်။ အရာရာမှာ ကျွန်မ မှန်သည်ဟု ဆက်တွေးနေမိခဲ့သည်၊ နောက်ထပ် အလုပ်ဆွေးနွေးမှု အနည်းငယ်မှာ ကျွန်မ၏အယူအဆများကို ကျွန်မ ဖက်တွယ်ခဲ့ပြီး အစ်မလျူ၏ အကြံပြုချက်များ ကျိုးကြောင်းဆီလျော်သည့်အချိန်မှာ ကျွန်မ သူမနှင့် သဘောမတူခဲ့ပါ။ သူမက ကြွားဝါနေသည်ပဲဟု ကျွန်မ ထင်ခဲ့သည်။ တစ်ချိန်မှာ သရုပ်ဆောင်တစ်ယောက်ကို သူမ ထောက်ခံခဲ့ပြီး ကျွန်မက ထိုသရုပ်ဆောင်နှင့် ပတ်သက်သည့် ပြဿနာမျိုးစုံကို တင်ပြခဲ့သလို သူ့၏ အကြံပြုချက်ကို ကဖျက်ယဖျက် လုပ်ခဲ့သည်။ သူပြောသည်ကို ကျွန်မ နားကို မထောင်ချင်ခဲ့ခြင်း ဖြစ်သည်။ အလုပ်အားလုံးမှာ ကျွန်မ ကွပ်ကဲသူ ဖြစ်ချင်ခဲ့သည်။ အစ်မလျူက ကျွန်မကြောင့် ချုပ်ချယ်ခံရသလို ခံစားရပြီး အကြံပြုချက်များ ထပ်မပေးတော့ပါ။ ထိုအချိန် အတောအတွင်းမှာ၊ ကျွန်မက မောက်မာပြီး မိမိကိုယ်ကိုယ် မှန်သည်ဟု ယူမှတ်သည့် စိတ်သဘောထားနှင့် အသက်ရှင်ပြီး သမ္မာတရားကို မရှာဖွေခဲ့သည့်အတွက်၊ ကျွန်မ၏ စိတ်က အမှောင်ထဲကို တဖြည်းဖြည်း ကျဆင်းသွားခဲ့သည်။ နေ့တိုင်း ကျွန်မ စိတ်မချမ်းမသာ ဖြစ်ခဲ့ပြီး ဘုရားသခင်က သူ့ကိုယ်သူ ကျွန်မထံမှ ပုန်းကွယ်နေသလို ဖြစ်ခဲ့သည်။ ဆုတောင်းရာမှာ ဘုရားသခင်ကို ကျွန်မ ပြောစရာတစ်ခုမျှ မရှိခဲ့သလို၊ ဘုရားသခင်၏နှုတ်ကပတ်တော်များကို ဖတ်သည့်အခါ နားမဝင်ခဲ့ပါ။ ကျွန်မ စိတ်က ဗလာဖြစ်ခဲ့ပြီး ကျွန်မ၏တာဝန်မှာ ထုံထိုင်းခဲ့သည်။ မည်သည့်ပြဿနာကိုမျှ ကျွန်မ မမြင်နိုင်ခဲ့ပါ။ ပူပန်သည့် အခြေအနေတစ်ခုမှာ ကျွန်မ အသက်ရှင်နေခဲ့ပြီး၊ တစ်ခုခု ဖြစ်တော့မလို အမြဲခံစားနေခဲ့ရသည်။

ရက်အနည်းငယ် ကြာပြီးသည့်နောက်မှာ၊ ကျွန်မတို့ ခေါင်းဆောင်က ကျွန်မတို့နှင့် အစည်းအဝေးလုပ်ဖို့ လာခဲ့သည်။ ကျွန်မ၏ စိတ်သဘောထားကို သူက ဖော်ထုတ်ပြီး ကျွန်မ အရမ်း မောက်မာသည်၊ အာဏာနှင့်အုပ်ချုပ်သူဖြစ်ပြီး ကျွန်မတာဝန်ကို ထင်ရာမြင်ရာလုပ်သလို ကျွန်မတို့၏ အလုပ်ကို တကယ် နှောင့်ယှက်သည့်အကြောင်း ပြောခဲ့သည်။ အိမ်ပြန်ပြီး သေချာ ဝတ်ပြုဆုတောင်းပြီး ကိုယ့်ကိုယ်ကိုယ် ဆင်ခြင်သုံးသပ်ဖို့ ကျွန်မကို ပြောသည် ယင်းကို ကြားတော့ ကျွန်မ အရမ်းအံ့အားသင့်ခဲ့သော်လည်း၊ “အို ဘုရားသခင်၊ ကျွန်မ ဘယ်လိုအခြေအနေကိုပဲ ကြုံရပါစေ၊ အားလုံးကို ကိုယ်တော် ပြင်ဆင်ပေးတာဖြစ်တယ်လို့ ကျွန်မ ယုံကြည်သလို ကျိုးနွံနာခံဖို့ ကျွန်မ ဆန္ဒရှိပါတယ်။” ဟု ဘုရားသခင်ထံ လေးလေးနက်နက် ကျွန်မ ဆုတောင်းခဲ့သည်။ ထိုည တစ်ညလုံး ကျွန်မ အိပ်၍ မရခဲ့ပါ။ ဒါရိုက်တာတစ်ယောက်အဖြစ် အချိန်အကြာကြီး ကျွန်မ ရှိခဲ့သော်လည်း၊ မနက်ဖြန်ကစပြီး ကျွန်မ ဤနေရာမှ ထွက်သွားရတော့မည့် အကြောင်းကို စဉ်းစားနေမိခဲ့သည်။ ဤသည်ကို ကျွန်မ လက်မလွတ်နိုင်ခဲ့သလို တကယ်ကို စိတ်ညစ်ခဲ့သည်၊ ကျွန်မ မျက်ရည်များကို မထိန်းနိုင်ခဲ့ပါ။ ကျွန်မ လဲကျခဲ့သည့် နေရာမှ မိမိကိုယ်ကိုယ် ပြန်ထူနိုင်ဖို့ ထိုအခွင့်အရေးကို ကျွန်မ၏ ဝတ်ပြုခြင်းများနှင့် မိမိကိုယ်ကိုယ် ဆန်းစစ်ဖို့အတွက် အသုံးပြုချင်ခဲ့သည်။ သို့သော်လည်း အိမ်ပြန်ရောက်သောကြောင့်၊ ဘုရားသခင့် နှုတ်ကပတ်တော်များကို ကျွန်မ အာရုံမစိုက်နိုင်ခဲ့သလို ခက်ခဲသည့်အချိန်ကို ကျွန်မ ကြုံနေခဲ့ရသည်။ ကျွန်မ လုပ်နိုင်သမျှက ဘုရားသခင်ရှေ့ကိုလာပြီး အကြိမ်ကြိမ် သူ့ကို အော်ခေါ်ဖို့ဖြစ်သည်။ ကျွန်မက “ဘုရားသခင်၊ ကျွန်မ အရမ်းနာကျင်လှပါတယ်။ ဒီအခြေအနေမှာ ကိုယ်တော့်ရဲ့ အလိုတော်ကို နားလည်ပြီး ကိုယ့်ကိုယ်ကိုယ် သိရှိနိုင်ဖို့ ကျွန်မရဲ့ စိတ်နှလုံးကို မစပြီး ကွယ်ကာပေးတော်မူပါ။” ဟု ကျွန်မ ပြောခဲ့သည်။ ဘုရားသခင်ကို စဉ်ဆက်မပြတ် ဆုတောင်းရာမှ၊ နောက်ဆုံးမှာ ငြိမ်သက်မှုအချို့ကို ကျွန်မ ခံစားနိုင်ခဲ့သည်။

နောက်နေ့မှာ ညီအစ်ကို မောင်နှမအချို့က ကျွန်မကို စစ်ဆေးဖို့၊ ကျွန်မကို မိတ်သဟာယပြုပေးပြီး ကူညီဖို့ လာကြသလို သူတို့က ကျွန်မ၏ ပြဿနာအချို့ကို ပြောပြခဲ့ကြသည်။ ညီအစ်မတစ်ယောက်က၊ “ဒါရိုက်တာ တစ်ယောက်အနေနဲ့ ရှင့်ရဲ့ တာဝန်မှာ ရလဒ်အချို့ ရပြီးတဲ့နောက် ရှင် မာနထောင်လွှားလာပြီး၊ အရာရာမှာ အဆုံးအဖြတ် ပေးချင်တယ်။ ရှင်က တကယ်ကို ထိန်းချုပ်နေပြီး ရှင်နဲ့အတူ ဘယ်လိုမှကို အလုပ်လုပ်လို့ မရဘူး။” ဟု ပြောသည်ကို ကျွန်မ မှတ်မိသည်။ နောက်ထပ် ညီအစ်ကို တစ်ယောက်က၊ “အလုပ် ဆွေးနွေးတာတွေမှာ၊ အစ်မမရှိတဲ့ အချိန်ဆို ကျွန်တော်တို့အားလုံး သက်သောင့်သက်သာ ဖြစ်ကြတယ်၊ ဒါပေမဲ့ အစ်မ ပေါ်လာတာနဲ့ ကျွန်တော်တို့ရဲ့ အတွေးနဲ့ စိတ်ကူးတွေကို ကဖျက်ယဖျက်လုပ်မှာ ကြောက်ပြီး အားလုံး ခြေမကိုင်မိ လက်မကိုင်မိ ဖြစ်ကုန်ရောပဲ။” ဟု ပြောသည်။ သူတို့ နှုတ်က စကားလုံးတိုင်းက ကျွန်မ နှလုံးသားထဲမှာ ဓါးတစ်စင်းလို ခံစားခဲ့ရသည်။ သူတို့ကို ရင်ဆိုင်ဖို့ ကျွန်မ ရှက်မိခဲ့ပြီး အရမ်းကို ကြောက်လန့်သွားခဲ့သည်။ ကျွန်မ တစ်ဘဝလုံးမှာ လူတစ်ဦးအနေနှင့် ထိုကဲ့သို့ ကျရှုံးမှုကို လုံးဝ မခံစားဖူးပါ။ ကျွန်မ အရမ်းဆိုးခဲ့သောကြောင့်၊ ညီအစ်ကို မောင်နှမများက ကျွန်မကို မချဉ်းကပ်ဝံ့သလို ကျွန်မကို မြင်သည့်အခါ ကြောက်လန့်ကြသည့်အထိ ဖြစ်သည်။ “ငါက သင့်တင့်လျောက်ပတ်တဲ့ လူတစ်ယောက် ဖြစ်သေးရဲ့လား ငါ ဘယ်လိုလုပ်ပြီး အရမ်းကို စာနာစိတ်ကင်းမဲ့နိုင်ခဲ့ရတာလဲ။” ဟု ကျွန်မ စဉ်းစားမိသည်။ ကျွန်မ၏ မာနထောင်လွှားသည့် စိတ်သဘောထားက အခြားသူများကို ဘောင်ခတ်ပြီး ထိုကဲ့သို့ အန္တရာယ်ပေးနိုင်သည်ကို ကျွန်မ လုံးဝ မသိခဲ့ပါ။ ကျွန်မ မောက်မာခဲ့သည်ကို ကျွန်မ သိနှင့်ပြီးဖြစ်သလို၊ ခေါင်းဆောင်က ကျွန်မကို မကြာခဏ မိတ်သဟာယပြုပေးခဲ့သော်လည်း၊ ဤသည်ကို ကျွန်မ မည်သည့်အခါမျှ သိပ်ပြီးမစဉ်းစားခဲ့ပါ။ ထိုအစား ကျွန်မ၏ မောက်မာမှုက အရည်အချင်း ရှိခြင်းမှ လာမှန်း ကျွန်မ တွေးမိခဲ့သည်။ ဆုကျေးဇူးရှိပြီး အရည်အချင်း ရှိပါက၊ မည်သူက မမောက်မာဘဲ နေမည်နည်း။ ထို့ကြောင့် ဤသည်ကို ဖြေရှင်းဖို့ သမ္မာတရားကို ကျွန်မ လုံးဝ မရှာဖွေရခဲ့ပါ။ သို့သော်လည်း ညီအစ်ကို မောင်နှမများ၏ အကူအညီနှင့် မိတ်သဟာယမှတစ်ဆင့်၊ ငြိမ်သက်ခြင်းကို နောက်ဆုံး ကျွန်မ စိတ်နှလုံးထဲမှာ ရှာတွေ့ခဲ့ပြီး ကျွန်မ၏ ကိုယ်ပိုင်အပြုအမူကို ဆန်းစစ်ဖို့ မိမိကိုယ်ကိုယ် ငြိမ်သက်စေနိုင်ခဲ့သည်။

ကျွန်မ ဆင်ခြင်သုံးသပ်ရင်းနှင့် ဘုရားသခင်၏ နှုတ်ကပတ်တော် နှစ်ပိုဒ်ကို ကျွန်မ ဖတ်ခဲ့သည်။ ဘုရားသခင်က ပြောသည်မှာ၊ “သင်သည် သင့်အတွင်း၌ သမ္မာတရားကို အမှန်တကယ် ပိုင်ဆိုင်ပါက သင်လျှောက်လှမ်းသည့် လမ်းကြောင်းမှာ အလိုအလျောက်မှန်ကန်သော လမ်းကြောင်းဖြစ်လိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ အကယ်၍ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင်၏အတွင်းတွင် တည်ရှိခဲ့ပါက၊ ဘုရားသခင်ကို ဖီဆန်ခြင်းမှ ထိန်းထားဖို့ မဖြစ်နိုင်ပေ။ သင်သည် သူ့ကိုဖီဆန်ရန် လှုံ့ဆော်ခြင်းခံရမည်။ သင်သည် ရည်ရွယ်ချက်ရှိရှိနှင့် ထိုအရာကို ပြုမည်မဟုတ်၊ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ထုတ်ဖော်ကြွားဝါစေလိမ့်မည် ဖြစ်ကာ နောက်ဆုံးတွင် သင့်ကို ဘုရားသခင်၏ နေရာတွင် ထိုင်စေ၍ သင့်ကိုယ်သင်အတွက် သက်သေခံစေလိမ့်မည် ဖြစ်သည်။ အဆုံးတွင် သင်သည် အကိုးကွယ်ခံရဖို့ရန် မိမိကိုယ်ပိုင် စိတ်ကူးများ၊ မိမိကိုယ်ပိုင် အတွေးအခေါ်နှင့် မိမိကိုယ်ပိုင် အယူအဆများကို သမ္မာတရားများအဖြစ် ပြောင်းလဲလိမ့်မည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် မည်မျှများပြားလှသော ဒုစရိုက်မှုကို ပြုကြသည်ကို ကြည့်လော့။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) “မာနထောင်လွှားခြင်းသည် လူသား၏ ဖောက်ပြန်ပျက်စီးသော စိတ်သဘောထား၏ အရင်းအမြစ်ဖြစ်သည်။ လူတို့သည် ပို၍ မာနထောင်လွှားလေ သူတို့သည် ဘုရားသခင်ကို ပို၍ဆန့်ကျင်လေ ဖြစ်တတ်သည်။ ဤပြဿနာက အဘယ်မျှ ဆိုးရွားလိုက်သနည်း။ မာနထောင်လွှားသော စိတ်သဘောထားနှင့် လူတို့သည် အခြားလူတိုင်းကို သူတို့၏အောက်၌ ရှိသည်ဟု ယူဆကြသည့်အပြင်၊ အဆိုးဆုံးမှာ သူတို့သည် ဘုရားကိုပင် တင်စီးနေကြလေသည်။ အချို့လူတို့သည် အပြင်ပန်းတွင် ဘုရားသခင်၌ ယုံကြည်သက်ဝင်ပြီး သူ့ကို လိုက်လျှောက်ကြသည့်ပုံ ပေါ်သော်လည်း၊ သူတို့သည် သူ့ကို ဘုရားသခင်အဖြစ် လုံးဝမဆက်ဆံကြချေ။ သူတို့သည် သမ္မာတရားကို ပိုင်ဆိုင်ထားသည်ဟု အမြဲထင်မြင်ကြပြီး မိမိကိုယ်ကိုယ် အလွန်အထင်ကြီးတတ်ကြသည်။ ဤသည်မှာ မာနထောင်လွှားသော စိတ်သဘောထား၏ အနှစ်သာရနှင့် အရင်းအမြစ်ဖြစ်ပြီး၊ ယင်းက စာတန်ထံမှ လာလေသည်။ ထို့ကြောင့် မာနထောင်လွှားခြင်း ပြဿနာကို ဖြေရှင်းရမည်။ လူတစ်ဦးသည် အခြားလူများထက် ပိုသာသည်ဟူသော ထင်မြင်ချက်မှာ အသေးအဖွဲကိစ္စ ဖြစ်သည်။ အရေးပါသောအချက်မှာ လူတစ်ဦး၏ မာနထောင်လွှားသော စိတ်သဘောထားက ဘုရားသခင်၊ သူ၏အုပ်ချုပ်မှုနှင့် သူ၏စီမံချက်များအပေါ် နာခံခြင်းမှ သူ့ကို ဟန့်တားနေခြင်းပင် ဖြစ်သည်၊ ထိုကဲ့သို့သောသူသည် အခြားသူများအပေါ် အာဏာရှိရေးအတွက် ဘုရားသခင်နှင့်ယှဉ်ပြိုင်လိုစိတ် အမြဲရှိနေသည်။ ထိုကဲ့သို့သောလူက ဘုရားသခင်အားချစ်ခြင်း သို့မဟုတ် သူ့အားနာခံခြင်းကို မဆိုထားနှင့်၊ ဘုရားသခင်အားကြောက်ရွံ့ခြင်း စိုးစဉ်းမျှ မရှိပေ။” (ဘုရားသခင်၏ မိတ်သဟာယဖွဲ့ခြင်း) ကျွန်မ၏ မောက်မာမှုနှင့် စိတ်ကြီးဝင်မှုများက ဘုရားသခင်ကို ပုန်ကန်ဆန့်ကျင်စေပြီး အာခံစေခဲ့ကြောင်းကို ဘုရားသခင်၏ နှုတ်ကပတ်တော်များမှ ကျွန်မ နားလည်ခဲ့သည်။ ဒါရိုက်တာတစ်ဦးအနေနှင့် ကျွန်မ၏ တာဝန်ကို ထမ်းဆောင်ကတည်းက၊ အောင်မြင်မှုအချို့ ရသည့်အခါ၊ ယင်းက ကျွန်မ၏ အလုပ်ကြိုးစားမှုကြောင့် ဖြစ်သည်၊ ကျွန်မက အခြားသူများထက် ပိုတော်သည်ဟု ကျွန်မ တွေးခဲ့သည်။ အခြားသူများကို လျစ်လျူရှုပြီး အရာရာမှာ ကျွန်မ ဆုံးဖြတ်ချင်သောကြောင့်၊ ခေါင်းမာမာနှင့် မိမိကိုယ်ကိုယ်သာ အားကိုးခဲ့သည်။ ကျွန်မ၏ တာဝန်မှာ ရလဒ်များ မရနိုင်သည့်အခါမှာ၊ ပြဿနာက ကျွန်မနှင့် ဆိုင်သည် မဆိုင်သည်ကို လုံးဝ မဆင်ခြင်ခဲ့ဘဲ၊ ကျွန်မ၏ ညီအစ်ကို မောင်နှမများအပေါ်ကိုသာ အာရုံစိုက် နေခဲ့သည်။ ကျွန်မက တင်တင်စီးစီးနှင့် အခြားသူများကို ကိုင်တွယ်ဖြေရှင်းပြီး ဩဝါဒ ပေးခဲ့သည်။ မာနထောင်လွှားခြင်း၊ စိတ်ကြီးဝင်ခြင်းများနှင့် အယောက်တိုင်းကို ကျွန်မ အထင်သေးခဲ့သည်။ အခြားမည်သူမျှ၏ အားသာချက်ကို မမြင်နိုင်ခဲ့သလို၊ ကျွန်မ၏ စိတ်ကူးများက အကောင်းဆုံးဟု တွေးခဲ့သည်။ အကြိမ်တိုင်းမှာ လူတိုင်း၏ အကြံများကို ကျွန်မ ကဖျက်ယဖျက်လုပ်ခဲ့ပြီး ထိန်းချုပ်နေခဲ့သည်။ ကျွန်မ၏ မာနထောင်လွှားမှုနှင့် စိတ်ကြီးဝင်ခြင်းများကြောင့်၊ မိမိကိုယ်ကိုယ် မသိနိုင်ခဲ့သလို အကြိမ်အများကြီး ပြုပြင်ခံရပြီး ကိုင်တွယ်ဖြေရှင်းခံရပြီးသည့် နောက်တွင်ပင်၊ လက်မခံနိုင်ခဲ့ပါ။ မိမိကိုယ်ကိုယ် မဆင်ခြင်နိုင်ခဲ့ပါ။ ကျွန်မမှာ ရှာဖွေဖို့အတွက် လိုအင်ဆန္ဒ မရှိခဲ့ပါ။ ကျွန်မအလုပ်၏ တိုးတက်မှု နှောင့်နှေးပြီး အလုပ်ကို ကျွန်မ မစီမံနိုင်မှန်း သိသာလာသည့်အချိန်မှာ အခြားသူများနှင့် ကျွန်မ အလုပ်မလုပ်ချင်ခဲ့သေးသလို၊ ကျွန်မ၏ အလုပ်များမှာ သူတို့ကို ဝင်စွက်ဖက်စေခဲ့သည်။ ယင်းက ကျွန်မ၏အာဏာကို ထိခိုက်ပြီး ကျွန်မ၏ နာမည်နှင့် ရာထူးကို ခြိမ်းခြောက်မည်ဟု ထင်ခဲ့သည်။ ကျွန်မ လုံးဝ ကွပ်ကဲသူဖြစ်ချင်ခဲ့ပြီး အဆုံးအဖြတ်ပေးသူ ဖြစ်ချင်ခဲ့သည်။ ကျွန်မက ဘုရားသခင်ကို ဆန့်ကျင်သည့်လမ်းကြောင်း လျှောက်နေခြင်း မဟုတ်ပါလား။ အစ်မလျူက သူမ၏တာဝန်မှာ ကျွန်မ၏ ရာထူးကို ခြိမ်းခြောက်သည့် အောင်မြင်မှုအချို့ ရခဲ့ချိန်မှာ သူမက မှန်ကန်ခဲ့ပြီး သူမ အကြံပေးသည့်အရာက ဘုရားသခင့်အိမ်တော်၏ အမှုကို အကျိုးပြုမည်ကို ကျွန်မ ကောင်းစွာ သိခဲ့သော်လည်း၊ ကျွန်မ လက်မခံခဲ့ပါ။ ထိုအစား ချစ်တီးခေါင်းသန်းရှာလုပ်ခဲ့ပြီး ညီအစ်ကို မောင်နှမများက သူမအား သဘောတူကြသည်ကို မြင်သည့်အခါ၊ ကျွန်မ ခံကို မခံနိုင်ခဲ့သလို အသင်းတော်၏ အမှုမှာ ကျွန်မ၏ ခံပြင်းမှုကို ထုတ်ပြခဲ့သည်။ ကျွန်မ၏ ကိုယ်ပိုင် နာမည်ကောင်းနှင့် အဆင့်အတန်းကို ကာကွယ်ဖို့အတွက် ဘုရားသခင့် အိမ်တော်၏ အမှုထိခိုက်မည်ကို မြင်ရဖို့ ကျွန်မ တွန့်ဆုတ်မနေခဲ့ပါ။ ဘုရားသခင်ကို ကျွန်မ၏ ကြောက်ရွံ့ခြင်းက အဘယ်နည်း။ ကျွန်မ၏ အသိစိတ်နှင့် ဆင်ခြင်တုံတရားက အဘယ်နည်း။ ကျွန်မ၏ မာနထောင်လွှားပြီး စိတ်ကြီးဝင်သည့် ဆိုးယုတ်သည့် စိတ်သဘောထားနှင့် အသက်ရှင်နေခဲ့သည်ကို ကျွန်မ မြင်ခဲ့သည်၊ ကျွန်မ၏ ကိုယ်ပိုင် အတွေးများနှင့် အယူအဆများကို သမ္မာတရားလို ညီအစ်ကို မောင်နှမများအပေါ် ဖိအားပေးခဲ့သည်။ အရာရာမှာ လူများကို ကျွန်မပြောသည် နားထောင်စေခဲ့သည်။ ယင်းက ဘုရားသခင်နှင့် တန်းတူဖြစ်ချင်ပြီး အခြားသူများကို ထိန်းချုပ်လိုနေခြင်း မဟုတ်ပါလား။ ကျွန်မက ဘုရားသခင်၏ စီမံအုပ်ချုပ်ရေးဆိုင်ရာ အမိန့်များကို ကြာမြင့်သော အချိန်ကတည်းက ချိုးဖောက်ခဲ့ပြီးဖြစ်သည်။ “လူသားသည် မိမိကိုယ်ကိုယ် မကြီးမြတ်စေသင့်သကဲ့သို့၊ မိမိကိုယ်ကိုယ် မချီးမြှောက်သင့်ပေ။ ဘုရားသခင်ကို ကိုးကွယ်ကာ ချီးမြှောက်သင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) ကျွန်မက မရေမရာ အနေအထား တစ်ခုမှာ ရှိခဲ့တာကို ကျွန်မ နောက်ဆုံးမှာ နားလည်လိုက်သည်။ ကျွန်မတာဝန်ကို နေ့တိုင်း လုပ်နေခဲ့သည်၊ မိမိကိုယ်ကိုယ် အသုံးတော်ခံဖို့ စိတ်ပြင်းပြနေခဲ့သည့် ပုံပေါက်ခဲ့သော်လည်း၊ နည်းလမ်းမျိုးစုံနှင့် ဆိုးယုတ်သည့် စိတ်သဘောထားကို ဖော်ပြနေခဲ့ခြင်း ဖြစ်သည်။ ကျွန်မ၏ လုပ်ရပ်အားလုံးက သမ္မာတရားနှင့် ဆန့်ကျင်ခဲ့သည်၊ ကျွန်မက အသင်းတော်၏ အလုပ်ကို နှောင့်ယှက်နေခဲ့ခြင်း ဖြစ်သည်။ မကောင်းမှု၊ ဘုရားသခင်ကို ဆန့်ကျင်ခြင်းနှင့် သူ့၏ စိတ်သဘောထားကို ပြစ်မှားခြင်းများ ကျွန်မ လုပ်နေခဲ့ခြင်း ဖြစ်သည်။ ထိုအခြေအနေထိ ကျွန်မ မည်သို့ရောက်ခဲ့သည်ကို အံ့ဩမိသည်။ ကျွန်မဟာ သိပ်ကို မာနထောင်လွှားပြီး မာကျောသည့် သဘာဝ ရှိခဲ့သောကြောင့် ဖြစ်သည်။ သမ္မာတရားကို လုံးဝ လက်မခံခဲ့သောကြောင့်၊ ဘုရားသခင်၏ ဒေါသကို မိမိအပေါ် ကျရောက်စေခြင်းနှင့် အဆုံးသတ်ခဲ့ခြင်း ဖြစ်သည်။ ကျွန်မက စာတန်၏ နက်နက်ရှိုင်းရှိုင်း ဖောက်ပြန်ဖျက်ဆီးခြင်း ခံခဲ့ရပြီး၊ သမ္မာတရား၏ စစ်မှန်မှု လုံးဝကင်းမဲ့သည်ကို ကျွန်မ မြင်ခဲ့သည်။ ထိုကဲ့သို့ အရေးပါသည့် တာဝန်တစ်ခုကို ယူဖို့ဆိုသည်မှာ ဘုရားသခင်က ကျွန်မကို ချီးမြှောက်နေခဲ့ခြင်း ဖြစ်သည်၊ ကျွန်မ၏တာဝန်မှာ အောင်မြင်မှုအချို့ကို ရခြင်းက သန့်ရှင်းသောဝိညာဉ်တော်ကြောင့်သာ လုံးဝ ဖြစ်သည်။ ကျွန်မမှာ အရည်အချင်းတစ်ခုတစ်လေ ရှိ၍ လုံးဝ မဟုတ်ခဲ့ပါ။ ကျွန်မ၏တာဝန်မှာ ကျွန်မ၏ မာနထောင်လွှားသည့် သဘာဝကို မှီခိုသည့်အခါ၊ သန့်ရှင်း‌သော ဝိညာဉ်တော်က အလုပ်လုပ်ခြင်း ရပ်လိုက်ပြီး မည်သည့်အရာကိုမျှ ကျွန်မ နားမလည်နိုင်သလို၊ မည်သည့်အရာကိုမျှ မဖြေရှင်းနိုင်ခဲ့သည်ကို ကျွန်မ တွေ့ရသည်၊ သို့သော်လည်း ထိုကဲ့သို့အချိန်တွင်ပင် ကျွန်မ အဆင်ပြေသလို ခံစားရဆဲ ဖြစ်သည်။ ကျွန်မက မိမိကိုယ်ကိုယ် သိသည့်စိတ် တစ်စက်မျှမရှိဘဲ၊ ဆင်ခြင်တုံတရားကို ကျော်လွန်ပြီး မာနထောင်လွှားခဲ့သည်။ ထိုအခါမှ ကျွန်မ၏ မာနထောင်လွှားသည့် သဘာဝအတွက် စက်ဆုပ်မှုနှင့် မုန်းတီးမှုကို ကျွန်မ စတင် ခံစားခဲ့ရသည်။

နောက်ပိုင်းမှာ ဘုရားသခင်ထံမှ ဤနှုတ်ကပတ်တော်များကို ကျွန်မ ဖတ်ခဲ့ရသည်- “သင်တို့အားလုံးသည် အပြစ်တရားနှင့် ကာမဂုဏ်လွန်ကျူးသော နယ်မြေတစ်ခုတွင် အသက်ရှင်ကြပြီး၊ သင်တို့အားလုံးသည် ကာမဂုဏ်လွန်ကျူးကာ အပြစ်နှင့်ပြည့်သော သူများဖြစ်ကြလေသည်။ ယနေ့တွင်၊ သင်တို့သည် ဘုရားသခင်ကို မကြည့်နိုင်သည်သာမက၊ သာ၍အရေးကြီးသည်မှာ၊ သင်တို့သည် ပြစ်တင်ဆုံးမခြင်းနှင့် တရားစီရင်ခြင်းတို့ကို ရရှိပြီးဖြစ်သည်၊ အမှန်တကယ် နက်နဲသော ကယ်တင်ခြင်းကို သင်တို့ ရရှိပြီးဖြစ်သည်၊ ဆိုလိုသည်မှာ၊ သင်တို့သည် ဘုရားသခင်၏ အကြီးမြတ်ဆုံးသော ချစ်ခြင်းမေတ္တာကို ရရှိပြီးဖြစ်ပေသည်။ သူ လုပ်ဆောင်သမျှအားလုံးတွင်၊ ဘုရားသခင်သည် သင်တို့အပေါ် အမှန်တကယ် ချစ်ခင်ပေသည်။ သူသည် မကောင်းသော ရည်ရွယ်ချက် လုံးဝ မရှိပေ။ သင်တို့အနေဖြင့် မိမိတို့ကိုယ်ကိုယ် ဆန်းစစ်ပြီး ဤကြီးမားလှသော ကယ်တင်ခြင်းကို ရရှိဖို့အလို့ငှာ၊ သင်တို့၏ အပြစ်များကြောင့် သင်တို့ကို သူ တရားစီရင်ခြင်း ဖြစ်သည်။ ဤအရာအားလုံးကို လူသားအား စုံလင်စေခြင်းတည်းဟူသော ရည်ရွယ်ချက်အတွက် လုပ်ဆောင်ခြင်း ဖြစ်သည်။ အစမှ အဆုံးတိုင်၊ ဘုရားသခင်သည် လူသားကိုကယ်တင်ဖို့ အစွမ်းကုန် လုပ်ဆောင်နေခဲ့ပြီးဖြစ်ကာ၊ သူ၏ လက်များဖြင့် ဖန်ဆင်းခဲ့သော လူသားများကို လုံးဝ ဖျက်ဆီးရန် ဆန္ဒမရှိပေ။ ယနေ့တွင်၊ သူသည် သင်တို့အလယ် အမှုပြုရန် ကြွလာပြီးဖြစ်ကာ၊ ထိုသို့သော ကယ်တင်ခြင်းသည် သာ၍ပင် ကြီးမားသည် မဟုတ်လော။ သူသည် သင်တို့ကို မုန်းခဲ့ပါက၊ သင်တို့ကို သူကိုယ်တိုင် လမ်းပြရန် ထိုမျှအရေးပါမှု အတိုင်းအတာရှိသော အမှုကို လုပ်ဆောင်လိမ့်ဦးမည်လော။ သူသည် အဘယ်ကြောင့် ထိုသို့ ဆင်းရဲဒုက္ခခံရမည်နည်း။ ဘုရားသခင်သည် သင်တို့ကို မမုန်းပေ သို့မဟုတ် သင်တို့အပေါ် မကောင်းသော မည်သည့်ရည်ရွယ်ချက်မျှ မရှိပေ။ ဘုရားသခင်၏ ချစ်ခြင်းမေတ္တာသည် အစစ်မှန်ဆုံး ချစ်ခြင်းမေတ္တာ ဖြစ်သည်ကို သင်တို့သိသင့်သည်။ လူတို့ကို တရားစီရင်ခြင်းမှတစ်ဆင့် သူ ကယ်တင်ရသည်မှာ လူတို့ မနာခံသောကြောင့်သာ ဖြစ်ပေသည်။ ဤအတွက်သာ မဟုတ်ပါက၊ ၎င်းတို့ကို ကယ်တင်ခြင်းသည် ဖြစ်နိုင်မည်မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအလုပ်၏ အတွင်းသမ္မာတရား (၄)) ဘုရားသခင်၏ နှုတ်ကပတ်တော်များကို အကြိမ်ကြိမ် ကျွန်မ ဖတ်ခဲ့သည်။ နွေးထွေးသည့် ခံစားချက်ကို ကျွန်မ ရရှိခဲ့ပြီး အရမ်းတို့ထိခံစားခဲ့ရသည်။ ဘုရားသခင်က ဒီလို ဖွင့်ပြနေခြင်းက ကျွန်မကို ရှုတ်ချခြင်း၊ ပယ်ရှင်းခြင်းပြုနေခြင်း မဟုတ်သလို၊ ကျွန်မအတွက် အမှုအရာများ ခက်ခဲအောင် တမင်သက်သက် လုပ်နေခြင်း မဟုတ်မှန်း ကျွန်မ သိခဲ့သည်။ ကျွန်မ၏ ကယ်တင်ခြင်းအတွက် သူ တကယ် လုပ်ခဲ့ခြင်း ဖြစ်သည်။ ထိုကဲ့သို့ မာနထောင်လွှားပြီး မာကျောသည့် သဘာဝ ကျွန်မရှိခဲ့ပြီး ကျွန်မ လိုအပ်သည်ကို ဘုရားသခင် သိခဲ့သည်။ ကျွန်မ၏ တာဝန်ကို ဆုံးရှုံးပြီး ညီအစ်ကို မောင်နှမများ၏ ပြုပြင်ပေးခြင်းနှင့် ကိုင်တွယ်ဖြေရှင်းခြင်းများကို ခံရခြင်းအားဖြင့်၊ ကျွန်မ၏ ကိုယ်ပိုင် မာနထောင်လွှားသည့် စိတ်သဘောထားကို ကျွန်မ သိလာခဲ့ပြီး ကျွန်မ လျှောက်ခဲ့သည့် လမ်းကြောင်းကို ဆင်ခြင်နိုင်ခဲ့သလို၊ ဘုရားသခင်ထံသို့ အမှန်တကယ် နောင်တရနိုင်ခဲ့သည်၊ ထို့ကြောင့် ဘုရားသခင်ကို ကျွန်မ ထပ်၍ ဆန့်ကျင် အာခမည် မဟုတ်တော့ပါ။ ဤဖြစ်စဉ်မှ နာကျင်မှုနှင့် အပျက်သဘောဆောင်မှုများကို ကျွန်မ ကြုံခဲ့ရသော်လည်း၊ ဤကဲ့သို့ တရားစီရင်ခြင်းနှင့် ပြစ်တင်ဆုံးမခြင်း မရှိဘဲ၊ ကျွန်မ၏ ထုံထိုင်းသည့် နှလုံးသားက နိုးထနိုင်မည် မဟုတ်ပါ။ ကျွန်မ၏ အပြုအမူနှင့်ပတ်သက်ပြီး ဆင်ခြင်နိုင်မည် မဟုတ်သကဲ့သို့၊ ဘုရားသခင်၏ ဖြောင့်မတ်သည့် စိတ်သဘောထားကို သိနိုင်မည် မဟုတ်ပါ။ ဘုရားသခင်ဆီကို အမှန်တကယ် နောင်တရနိုင်မည် မဟုတ်ဘဲ၊ သူနှင့်အတူ ဆက်၍ ဖက်ပြိုင်နေသလို သူ့ကို ဆန့်ကျင်နေဆဲသာ ဖြစ်မည်။ နောက်ဆုံးမှာ သူ့၏ စိတ်သဘောထားကို ပြစ်မှားမိပြီး ပြစ်ဒဏ်ပေးခံရမည်။ ဘုရားသခင်၏ နှုတ်ကပတ်တော်များ၏ ပြစ်တင်ဆုံးမခြင်းနှင့် ထုတ်ဖော်ပြခြင်းများက ကျွန်မအတွက် သူ့၏ ကွယ်ကာမှုနှင့် အစစ်မှန်ဆုံး မေတ္တာဖြစ်သည်ကို နောက်ဆုံးမှာ ကျွန်မ တွေ့ကြုံခံစားခဲ့ရသည်။ ဤသည်ကို ကျွန်မ နားလည်သည့်အချိန်မှာ ဘုရားသခင်ကို အရမ်း ကျေးဇူးတင်မိခဲ့သည်၊ ပြီးလျှင် ကျွန်မ၏ ဖောက်ပြန်ပျက်စီးသည့် စိတ်သဘောထားကို ဖယ်ရှားပြီး မကြာမီ လူသားပုံသဏ္ဌာန် တစ်ခုအတိုင်း အသက်ရှင်နေထိုင်နိုင်ဖို့ အနာဂတ်မှာ သမ္မာတရားကို လေးလေးနက်နက် လိုက်စားသင့်သည်ကို ကျွန်မ ခံစားခဲ့ရသည်။

ထိုနောက် ကျွန်မ ဆက်ပြီး ဆုတောင်း၊ ရှာဖွေနေခဲ့သည်။ ကျွန်မ၏ မာနထောင်လွှားသည့် စိတ်သဘောထားနှင့် အသက်ရှင်သည်၊ ပြီးလျှင် ဘုရားသခင်ကို အာခံခြင်းကို မည်သို့ ရပ်နိုင်မည်ကို ကျွန်မ သိချင်ခဲ့သည်။ ရှာဖွေနေစဉ် ဘုရားသခင်ထံမှ ဤနှုတ်ကပတ်တော်များကို ကျွန်မ ဖတ်ခဲ့ရသည်- “မာနထောင်လွှားသောသဘာဝက သင့်ကို ခေါင်းမာစေသည်။ လူတို့က ဤခေါင်းမာသော စိတ်သဘောထား ရှိသောအခါ သူတို့သည် တစ်ဇွတ်ထိုးလုပ်တတ်သည် မဟုတ်လော။ သို့ပြုလျှင် သင်သည် သင်၏တစ်ဇွတ်ထိုးလုပ်တတ်ခြင်းကို မည်သို့ဖြေရှင်းသနည်း။ သင်၌ စိတ်ကူးတစ်ခုရှိသောအခါ ဤကိစ္စအကြောင်း သင်ထင်မြင်ယုံကြည်သည့်အရာကို သင်ထုတ်ပြောသည်၊ ထို့နောက် ထိုအကြောင်းကို လူတိုင်းအား သင်ပြောပြသည်။ ပထမဦးစွာ သင့်အမြင်ကို သင်မီးမောင်းထိုးပြပြီး သမ္မာတရားကို ရှာဖွေနိုင်သည်။ ဤသည်မှာ ဤတစ်ဇွတ်ထိုးလုပ်ခြင် စိတ်သဘောထားကို အောင်နိုင်ရန်အတွက် လက်တွေ့လုပ်ဆောင်ရမည့် ပထမအဆင့်ဖြစ်သည်။ ဒုတိယအဆင့်မှာ ကွဲလွဲသောခံယူချက်ကို အခြားလူတို့က ဖွင့်ဟလာသောအခါ ဖြစ်ပေါ်လေသည်- ထင်ရာမြင်ရာနှင့် မဆင်မခြင်လုပ်ခြင်းမှ ရှောင်ကြဉ်ရန် မည်သည့် လက်တွေ့လုပ်ဆောင်မှုကို သင်ထားရှိနိုင်သနည်း။ သင်သည် ဦးစွာ နှိမ့်ချခြင်းသဘောထား ရှိရမည်၊ သင်က မှန်ကန်သည်ဟု ယုံကြည်သောအရာကို ဘေးဖယ်ထားရမည်ဖြစ်ပြီး လူတိုင်းကို မိတ်သဟာယပြုရန် အခွင့်ပေးရမည် ဖြစ်သည်။ သင်၏နည်းလမ်းက မှန်ကန်သည်ဟု သင်ယုံကြည်လျှင်ပင်၊ ယင်းကို ထပ်တလဲလဲ မလျှော့တမ်း မပြောသင့်ပေ။ ပထမအနေဖြင့် ၎င်းသည် ရှေ့တစ်လှမ်းတက်ခြင်းမျိုး ဖြစ်သည်။ ယင်းက သမ္မာတရားကို ရှာဖွေခြင်း၊ သင့်ကိုယ်သင် ငြင်းပယ်ခြင်းနှင့် ဘုရားသခင်၏အလိုတော်ကို ဖြည့်ဆည်းခြင်းဟူသော သဘောထားကို ပြသသည်။ သင့်တွင် ဤသဘောထား ရှိသောအခါ၊ သင်သည် သင့်ကိုယ်ပိုင်ခံယူချက်ကို မစောင့်ထိန်းတော့သည်နှင့် တစ်ပြိုင်နက်၊ ဆုတောင်းတော့သည်။ သင်သည် အမှားနှင့်အမှန်ကို မသိသောကြောင့် အကောင်းဆုံး၊ အသင့်တော်ဆုံး ပြုလုပ်ရမည့်အရာကို ထုတ်ဖော်ရန်နှင့် ပြောပြရန် သင်က ဘုရားသခင်ကို အခွင့်ပေးသည်။ အယောက်တိုင်းက မိတ်သဟာယတွင် ပါဝင်လာကြသောအခါ သန့်ရှင်းသော ဝိညာဉ်တော်က သင့်အား ဉာဏ်အလင်း အားလုံးကို ယူဆောင်လာပေးသည်။” (ဘုရားသခင်၏ မိတ်သဟာယဖွဲ့ခြင်း) ဘုရားသခင်၏ နှုတ်ကပတ်တော်များမှ လက်တွေ့လုပ်ဆောင်ခြင်း လမ်းကြောင်းကို ကျွန်မ ရှာတွေ့ခဲ့သည်။ မာနထောင်လွှားမှုနှင့် အသက်မရှင်လိုပါက သို့မဟုတ် ကျွန်မ၏ တာဝန်မှာ ထင်ရာမြင်ရာ မလုပ်လိုပါက၊ သမ္မာတရားကို ရှာဖွေပြီး ဘုရားသခင်ကို ကြောက်ရွံ့သည့် စိတ်နှလုံး ကျွန်မ ရှိရမည်ဖြစ်သည်။ ညီအစ်ကို မောင်နှမများနှင့် ကျွန်မ ပူးပေါင်းလုပ်ဆောင်ရမည် ဖြစ်ပြီး အယူအဆကွဲပြားမှု ရှိသည့်အခါ၊ မိမိကိုယ်ကိုယ် ငြင်းပယ်ပြီး ကျွန်မ၏ အတ္တကို ဘေးဖယ်ထားနိုင်ရမည် ဖြစ်သလို၊ ဘုရားသခင်ထံ ဆုတောင်းပြီး သမ္မာတရားကို ရှာဖွေနိုင်ရမည် ဖြစ်သည်။ ဤကဲ့သို့ စိတ်ထားနှင့်မှ ကျွန်မက သန့်ရှင်းသော ဝိညာဉ်တော်၏ ဉာဏ်အလင်းပေးခြင်းကို ခံရမည် ဖြစ်သည်။ ဘုရားသခင်ကို ပုန်ကန်ပြီး ဆန့်ကျင်ဖို့၊ ကျွန်မ၏ ကိုယ်ပိုင် အယူအဆများကို ဖက်တွယ်နေခြင်းကြောင့်၊ ဘုရားသခင်၏ အိမ်တော်ကို ထိခိုက်ဖို့အထိ ကျွန်မ လုပ်မိမည်မဟုတ်ပါ။ ဤအရာအားလုံးကို နားလည်လိုက်သည်က ကျွန်မ စိတ်နှလုံးထဲကို အလင်း ထွန်းလင်းလိုက်သလို ဖြစ်ခဲ့သည်။ ဤဆုတောင်းချက်ကို ကျွန်မ- “ဘုရားသခင်၊ ခုချိန်ကစပြီး၊ ကျွန်မတို့ အတူတကွ သမ္မာတရားကို ရှာဖွေပြီး အခြေခံစည်းမျဉ်းတွေနဲ့အညီ ကျွန်မတို့ တာဝန်ကို လုပ်ဆောင်နိုင်ဖို့ ညီအစ်ကို မောင်နှမတွေနဲ့ သင့်သင့်မြတ်မြတ် အလုပ်လုပ်ဖို့ ဆန္ဒရှိပါတယ်။” ဟု လုပ်ဆောင်ခဲ့သည်။

ထိုနောက် မကြာမီ ကျွန်မတာဝန်အတွက် စာလုံးလှ စာကြောင်းနည်းနည်းရေးဖို့ ကျွန်မ အခိုင်းခံရသည်။ ဤသည်ကို ကျွန်မ ကြားသည့်အချိန်မှာ၊ “စာလုံးလှစာ နည်းနည်းလောက်က ကိစ္စမရှိပါဘူး။ ဒါကို ငါ လေ့လာခဲ့တော့ ဒါလုပ်ရတာကို ငါအတော်လေး ကိုယ့်ကိုယ်ကိုယ် စိတ်ချတယ်။” ဟု တွေးမိသည်။ ပုံစံနည်းနည်းလောက် ရေးသားလိုက်ပြီး ယင်းတို့ကို အစ်မလျူက ကြည့်ပြီး၊ “မဆိုးဘူးလို့ ထင်တာပဲ။” ဟု ပြောသည်။ ထိုနောက်မှာပဲ သူ့အပေါ် မနှစ်သက်သလို ကျွန်မ ခံစားရပြီး၊ “ရှင်က အရမ်းကို အင်တင်တင်နဲ့ ပြောတယ်။ ကျွန်မရဲ့ လက်ရေးလက်သားက အဲဒီလောက် တကယ်ပဲ ဆိုးနေလို့လား။ ငါ ဒါကို လေ့လာခဲ့တယ်။ ဒါ ငါ ကျွမ်းကျင်တဲ့ဟာပဲ။ ကျွန်မက ရှင့်ထက်ပိုသိတယ် မဟုတ်ဘူးလား ဒီလိုမျိုးအရာအတွက် ရှင့်မှာ အမြင်မရှိဘူးဆိုတာ ပြောလို့ရတယ်၊ ရှင်က တမင် ချစ်တီးခေါင်း သန်းရှာနေတာပဲ။” ဟု တွေးမိခဲ့သည်။ သို့သော်လည်း ထိုအတွေးများ ကျွန်မစိတ်ထဲ ရောက်နေချိန်မှာ၊ ကျွန်မ မှားမှန်း ရုတ်တရက် နားလည်လိုက်သည်။ ယင်းက ဖောက်ပြန်ပျက်စီးသည့် စိတ်သဘောထား ပြန်ပြီး ထုတ်ဖော်ပြခြင်း မဟုတ်ပါလား။ ကျွန်မ ချက်ချင်း ဘုရားသခင်ရှေ့ကို လာပြီး “အို ဘုရားသခင်၊ ကျွန်မ ကိုယ့်ကိုယ်ကိုယ် ဘေးဖယ်ထားဖို့နဲ့ ကျွန်မတာဝန်အတွက် ကျွန်မရဲ့ရှိသမျှကို ပေးဖို့ ရှာဖွေ၊ နာခံတတ်တဲ့ သဘောထား ကျွန်မ ရှိချင်ပါတယ်။” ဟု ဆုတောင်းခဲ့သည်။ ထို အတွေးနှင့် နောက်ထပ် ပုံစံတစ်ခုကို ကျွန်မ ရေးလိုက်သည်၊ ယင်းကို အစ်မလျူ တွေ့သည့်အချိန်မှာ ပိုသပ်ရပ်အောင် လုပ်နိုင်မလားဟု မေးပြီး အကြံဉာဏ်ထပ်ပေးခဲ့သည်။ ညီအစ်ကို မောင်နှမများအများကြီးက အဲဒါ ကောင်းသည့်ပုံဖြစ်သည်ဟု တကယ်ပြောကြတာလေ။ ယခင်က ပုံစံအတိုင်းဆိုရင်၊ ကျွန်မ မှန်သည်ဟုတွေးပြီး အခြားလူများကလည်း ကျွန်မကို သဘောတူပါက၊ နောက်ထပ်ပြောစရာမရှိသလို ပိုပြီး ခေါင်းမာခဲ့မိမည် ဖြစ်သည်။ သို့သော်လည်း ထိုအချိန်က ကျွန်မ၏ အတွေးမဟုတ်ခဲ့ပါ။ “ညီအစ်ကို မောင်နှမတွေက ငါ့ရဲ့တာဝန်ကို တွေးနေကြတာနဲ့အမျှ ကွဲပြားတဲ့ အမြင်တွေ တင်ပြလာနေကြတာပဲ။ ဘယ်သူကမှ ဘယ်သူအတွက်မှ ကိစ္စတွေကို ခက်ခဲအောင် လုပ်နေတာ မဟုတ်ဘူး။ ပြီးတော့ ငါ့ရဲ့ စိတ်ကူးတွေက သေချာပေါက် မှန်နေတာမျိုးမဟုတ်ပါဘူးလေ။ နောက်ဆုံးတော့လည်း ငါတို့ တာဝန်မှာ ဘယ်အရာက အကောင်းဆုံးရလဒ်ကို ရစေမလဲဆိုတာ ငါတို့ ဆုံးဖြတ်ရမှာပါ” ဟု တွေးမိသည်။ ဤသည်ကို စိတ်ထဲမှာထားရင်း ကျွန်မက အရင်စပြီး “ကျွန်မ နောက်ထပ် ပုံစံတစ်ခုကို ဆွဲလိုက်ရင်ရော၊ ပြီးရင် ဘယ်ဟာ အကောင်းဆုံးလဲဆိုတာကို ရှင်တို့ ဆုံးဖြတ်နိုင်တယ်လေ။ ရှင်တို့ ပိုကြိုက်တဲ့ဟာကို သုံးလိုက်ပေါ့” ဟု ပြောလိုက်သည်။ ဤအတွေးနှင့် ကျွန်မ ရေးသည့်အချိန်မှာ ကျွန်မအဖို့ မျက်နှာပျက်စရာပင် မဖြစ်တော့ဘဲ၊ အရမ်း တည်ငြိမ်ပြီး အေးချမ်းသည်ကို ခံစားခဲ့ရသည်။ ကျွန်မ ပြီးသွားသည့်နောက်မှာ၊ နောက်ထပ် တုန့်ပြန်ချက်များကို သူတို့ဆီ ကျွန်မ တောင်းခဲ့ပြီး ညီအစ်ကို မောင်နှမများကို အကြံဉာဏ်များ ပိုပေးခဲ့ကြသည်။ ယင်းတို့အားလုံးက ကျိုးကြောင်းညီညွတ်သည့် အချက်များဖြစ်သည်။ ထိုနောက် ကျွန်မ တကယ်ကို အမှားများစွာ ရှိခဲ့ပြီး ညီအစ်ကိုမောင်နှမများက ကျွန်မ မပိုင်ဆိုင်သည့် အားသာချက်များစွာ ရှိကြသည်ကိုကျွန်မ ခံစားခဲ့ရသည်။ သူတို့၏ စိတ်ကူးများနှင့် အကြုံပြုချက်များစွာ ကျွန်မ၏ အားနည်းချက်များကို ပြင်စေခဲ့သည်။ ထို့ကြောင့် အယောက်တိုင်း၏ အကူအညီမှတစ်ဆင့်၊ အချင်းချင်း၏ အားနည်းချက်များကို ပြုပြင်ပေးခြင်းမှတစ်ဆင့်၊ နောက်ဆုံး ကျွန်မတို့က ကျွန်မတို့၏ တာဝန်မှာ ပိုပြီး အောင်မြင်ခဲ့ကြသည်။ ထိုနည်းလမ်းနှင့် ညီအစ်ကိုမောင်နှမများနှင့် ခဏ လုပ်ပြီးသည့်နောက်မှာ ကျွန်မ တကယ်ကို အေးချမ်းမှု စတင် ခံစားခဲ့ရပြီး အယောက်တိုင်းနှင့် များစွာ ပို၍ ရင်းနှီးလာခဲ့သည်။ ကျွန်မက ယခင်က မရိုင်းပျပါ။ ကြီးလည်းမကြီးကျယ်သလို၊ အခြားသူများ ကျွန်မနှင့် ရင်းနှီးသည့်အခါ၊ ကျွန်မ ဆက်ဆံရ မခက်တော့ပါ။ ညီအစ်ကို မောင်နှမများ၏ အကြံပြုချက်များကိုလည်း လက်ခံဖို့ သိပ်မခက်တော့သည်ကို ကျွန်မ တွေ့ခဲ့ရပြီး၊ ကျွန်မ၏ ဟာကွက်များနှင့်ပတ်သက်ပြီး မှန်ကန်သည့်နည်းနှင့် သူတို့ ပြောသည်ကို ကျွန်မ လက်ခံနိုင်ခဲ့သည်။ ကျွန်မ မနှစ်သက်သည့် ကိစ္စအချို့ ဖြစ်ပျက်ခဲ့ပြီး မာနထောင်လွှားမှုအချို့ကို ကျွန်မ ပြခဲ့သော်လည်း၊ ညီအစ်ကို မောင်နှမများ၏ သတိပေးချက်များနှင့် ဘုရားသခင်၏ရှေ့ကို ကျွန်မ ချက်ချင်း လာနိုင်ခဲ့သည်။ ကျွန်မ မိမိကိုယ်ကိုယ် ဘေးဖယ်ဖို့၊ သမ္မာတရားကို ရှာဖွေပြီး အခြေခံသဘောတရားများနှင့်အညီ ကျွန်မ၏တာဝန်ကို ဆောင်ရွက်ဖို့ လိုလားနေခဲ့သည်။ ဤအရာအားလုံးကို ဖြတ်သန်းပြီးသည့်နောက်မှာ၊ ကျွန်မ စိတ်နှလုံးမှ တကယ် ကျွန်မ တွေ့ကြုံခဲ့ရသည်က၊ စစ်မှန်သည့် ပျော်ရွှင်ခြင်း အသိဖြစ်ပါသည်။ အရင်က ကျွန်မအတွက် အရမ်းကို ခက်ခဲခဲ့သည့် ဘုရားသခင်၏ နှုတ်ကပတ်တော် အချို့ကို နောက်ဆုံး ကျွန်မ လက်တွေ့လုပ်ဆောင်နိုင်ခဲ့ပြီ ဆိုသည်ကို ကျွန်မ တွေ့ခဲ့ရသည်။ မိမိကိုယ်ကိုယ် ဘေးဖယ်ထားဖို့နှင့် အခြားသူများ၏ အကြံပြုချက်ကို လက်ခံဖို့က အရမ်း ခက်ခဲခဲ့ခြင်း ဖြစ်သည်၊ သို့သော်လည်း ယခု ဘုရားသခင်၏ နှုတ်ကပတ်တော် အနည်းအကျဉ်းကို ကျွန်မ လက်တွေ့လုပ်နိုင်ပြီ ဖြစ်သည်။ နောက်ဆုံးမှာ လူသားပုံသဏ္ဌာန်ကို ကျွန်မ အနည်းငယ် အသက်ရှင်နိုင်ပြီ ဖြစ်သည်။ ယခင်ကကဲ့သို့ ကျွန်မ မရိုင်းပျပါ၊ ဘုရားသခင်အဖို့ ကျွန်မက အရမ်းကို စက်ဆုပ်စရာမဖြစ်သလို၊ ယခင်က လုပ်ခဲ့သလို အခြားသူများကို ကျွန်မ ချုပ်ချယ်မနေတော့ပါ။ ယင်းတို့အားလုံးကို ကျွန်မ တွေးသည့်အခါတိုင်းမှာ၊ ဘုရားသခင်ကို ကျွန်မ အရမ်းကျေးဇူးတင်မိသည်။ ကျွန်မကို ဘုရားသခင်က ကိုင်တွယ်ဖြေရှင်းခြင်း၊ ပြုပြင်ခြင်းများကြောင့်သာ မဟုတ်ပါက၊ သူ့နှုတ်ကပတ်တော်များ၏ တရားစီရင်ခြင်းနှင့် ထုတ်ဖော်ပြခြင်း မရှိဘဲ၊ ကျွန်မ ယခု မည်မျှ မာနထောင်လွှားလိုက်မည်နည်း သို့မဟုတ် မည်မျှ အကျင့်ပျက်လိုက်မည်ကို ကျွန်မ မသိပါ။ ယနေ့ ကျွန်မ ရရှိခဲ့သည့် သေးနုပ်သည့် သိနားလည်မှုနှင့် ပြောင်းလဲမှုက ဘုရားသခင့် နှုတ်ကပတ်တော်၏ တရားစီရင်ခြင်းနှင့် ပြစ်တင်ဆုံးမခြင်းများကြောင့်သာ ဖြစ်ပါသည်။


၆၈။ ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းတို့မှ ရိတ်သိမ်းခြင်း

ယိုရှင့် ကိုရီးယားနိုင်ငံ 

အနန္တတန်ခိုးရှင်ဘုရားသခင်က မိန့်တော်မူပါတယ်။ “လူတို့သည် မိမိတို့ကိုယ်တိုင်၏ စိတ်သဘောထားများကို မပြောင်းလဲနိုင်ကြပေ။ ၎င်းတို့သည် ဘုရားသခင်၏ နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်း၊ ဆင်းရဲဒုက္ခနှင့် စစ်ဆေးခြင်း၊ သို့မဟုတ် ဘုရားသခင်၏ နှုတ်ကပတ်တော်၏ ကိုင်တွယ်ဖြေရှင်းခြင်း၊ ဆုံးမပဲ့ပြင်ခြင်းနှင့် ပြုပြင်ခြင်းများကို ကြုံရမည်ဖြစ်သည်။ ထို့နောက်မှသာ ၎င်းတို့သည် ဘုရားသခင်ကို နာခံခြင်းနှင့် သစ္စာရှိခြင်းတို့အား ရရှိနိုင်ပြီး၊ သူ့အပေါ် ဝတ်ကျေတမ်းကျေ မဖြစ်နိုင်တော့ပေ။ လူတို့၏ စိတ်သဘောထားများ ပြောင်းလဲသည်မှာ ဘုရား နှုတ်ကပတ်တော်များ၏ စစ်ဆေးခြင်းအောက်တွင် ဖြစ်သည်။ သူ၏ နှုတ်ကပတ်တော်များ၏ ဖော်ထုတ်ခြင်း၊ တရားစီရင်ခြင်း၊ ဆုံးမပဲ့ပြင်ခြင်းနှင့် ကိုင်တွယ်ဖြေရှင်းခြင်းတို့မှ တစ်ဆင့်သာ ၎င်းတို့သည် မဆင်မခြင် မလုပ်ဆောင်ဝံ့တော့ဘဲ၊ ယင်းအစား တည်ငြိမ်ကာ ချုပ်တည်းလာကြမည်ဖြစ်သည်။ အရေးကြီးဆုံးအချက်မှာ ၎င်းတို့သည် ဘုရားသခင်၏ မျက်မှောက်နှုတ်ကပတ်တော်နှင့် သူ၏အမှုကို နာခံနိုင်ကြပြီး ယင်းသည် လူသား၏ အယူအဆများနှင့် မကိုက်ညီလျှင်ပင်၊ ၎င်းတို့သည် ဤအယူအဆများကို ဘေးဖယ်ထားနိုင်ကြကာ လိုလားစွာ နာခံနိုင်ကြခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မိမိတို့၏ စိတ်သဘောထားများ ပြောင်းလဲပြီးဖြစ်သည့် လူများသည် ဘုရားသခင်၏နှုတ်ကပတ်တော်များ၏ စစ်မှန်မှုထဲသို့ ဝင်ရောက်ပြီးသောသူများ ဖြစ်သည်) ယခင်က ဘုရားသခင်၏ ဤနှုတ်ကပတ်တော်များကို ကျွန်မ ဖတ်သည့်အချိန်က၊ “လူတို့သည် မိမိတို့ကိုယ်တိုင်၏ စိတ်သဘောထားများကို မပြောင်းလဲနိုင်ကြပေ။ ၎င်းတို့သည် ဘုရားသခင်၏ နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်း၊ ဆင်းရဲဒုက္ခနှင့် စစ်ဆေးခြင်း၊ သို့မဟုတ် ဘုရားသခင်၏ နှုတ်ကပတ်တော်၏ ကိုင်တွယ်ဖြေရှင်းခြင်း၊ ဆုံးမပဲ့ပြင်ခြင်းနှင့် ပြုပြင်ခြင်းများကို ကြုံရမည်ဖြစ်သည်။ ထို့နောက်မှသာ ၎င်းတို့သည် ဘုရားသခင်ကို နာခံခြင်းနှင့် သစ္စာရှိခြင်းတို့အား ရရှိနိုင်ပြီး၊ သူ့အပေါ် ဝတ်ကျေတမ်းကျေ မဖြစ်နိုင်တော့ပေ။” လူများက သူတို့၏ ကိုယ်ပိုင် စိတ်သဘောထားများကို အဘယ့်ကြောင့် ပြောင်း၍မရသည်ကို ကျွန်မ တော်တော် နားမလည်နိုင်ပါ။ ဘုရားသခင်၏နှုတ်ကပတ်တော်များကို ကျွန်မ နေ့တိုင်း စိတ်ပါလက်ပါ ဖတ်သည်၊ ဝတ်ပြုစည်းဝေးပွဲများကို အမြဲ အချိန်မှန် တက်ခဲ့ပြီး၊ အသင်းတော်က ချမှတ်ပေးသည့် မည်သည့် တာဝန်ကိုမဆို ကျွန်မ နာခံခဲ့သည်။ ကျွန်မ အပြစ်မလုပ်ဘဲ၊ ကျွန်မ၏ တာဝန်ကို ကောင်းကောင်း ထမ်းဆောင်သည်၊ ကျွန်မက ယုံကြည်သူတစ်ယောက်ဖြစ်သည်မှာ နှစ်များ အတော်ကြာပြီး၊ ဘုရားသခင်၏နှုတ်ကပတ်တော်များကို ဖတ်သမျှ ကာလပတ်လုံး ကျွန်မ၏ ဖောက်ပြန်ပျက်စီးသည့် စိတ်သဘောထားက သေချာပေါက် ပြောင်းလဲလိမ့်မည်ဟု ကျွန်မ တွက်ဆထားသည်။ ကျွန်မက ဘုရားသခင်၏ စီရင်ခြင်း၊ ပြစ်တင်ဆုံးမခြင်း၊ ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကိုခံဖို့ အဘယ့်ကြောင့့် လိုသေးသနည်း။ ကျွန်မ ဖတ်ခဲ့သည့် ဤ ဘုရားသခင်၏ နှုတ်ကပတ်တော်များကို လုံးဝ အမှန်တကယ် နားမလည်ခဲ့ပါ။ သုံးလေးကြိမ်လောက်အထိ ပြင်းပြင်းထန်ထန် ပြုပြင်ခံရပြီး ကိုင်တွယ်ဖြေရှင်းခံရသည့်အထိ၊ မိမိကိုယ်ကိုယ် ပြန်ဆန်းစစ်ရသည့်အထိပင် ဖြစ်သည်။ ထို့နောက်မှသာ ကျွန်မက စာတန်၏ နက်နက်ရှိုင်းရှိုင်း ဖောက်ပြန်ဖျက်ဆီးသည်ကို မည်မျှ ခံထားရကြောင်း၊ ကျွန်မ၏ မာနထောင်လွှားပြီး၊ စိတ်ကြီးဝင်သည့် ဆိုးယုတ်သည့် သဘာဝသည် ကျွန်မ၏ အထဲမှာ နက်နက်ရှိုင်းရှိုင်း အမြစ်တွယ်နေကြောင်းနှင့်၊ ဘုရားသခင်၏ စီရင်ခြင်း၊ ပြစ်တင်ဆုံးမခြင်း၊ ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို မခံရဘဲ၊ သန့်စင်ခြင်းခံရဖို့ သို့မဟုတ် ပြောင်းလဲဖို့ မဆိုထားနှင့်၊ ကျွန်မ မိမိကိုယ်ကိုယ် မည်သည့်အခါမျှ သိမည်မဟုတ်သည်ကို တွေ့လိုက်ရသည်။

၂၀၁၆ ခုနှစ် အစောပိုင်းမှာ ကျွန်မက အသင်းတော် ခေါင်းဆောင်တစ်ယောက်၏ တာဝန်ကို ထမ်းဆောင်နေသည်။ ကျွန်မ စလုပ်သည့်အချိန်က၊ ကျွန်မက တကယ် အစွမ်းအစ နည်းသည်ဟု ခံစားခဲ့ရသည်၊ ထိုကြောင့် ဘုရားသခင်ကို ကျွန်မ မကြာခဏ ဆုတောင်းပြီး၊ ကျွန်မ၏ တာဝန်ကို ထမ်းဆောင်ရာမှာ သူ့ကို အားကိုးခဲ့သည်။ ကျွန်မ နားမလည်သည့် ကိစ္စတစ်ခုကို ကြုံသည့်အခါ လုပ်ဖော်ကိုင်ဖက်များနှင့် ရှာဖွေပြီး မိတ်သဟာယပြုသည်၊ ပြီးလျှင် အခြားသူများ၏ အကြံပြုချက်များကိုလည်း လက်ခံနိုင်ခဲ့သည်။ ကျွန်မက တော်တော်လေးကို နှိမ့်ချခဲ့ပါသည်။ လက်တွေ့လုပ်ဆောင်မှု ခြောက်လကျော်ကြာပြီးနောက်မှာ ကျွန်မက အခြေခံစည်းမျဉ်း အချို့ကို နားလည်လာခဲ့သည်၊ ပြီးလျှင် သမ္မာတရားကို မိတ်သဟာယပြုရင်း ညီအစ်ကိုမောင်နှမအချို့၏ အခက်အခဲများကို ကူညီဖြေရှင်းပေးနိုင်ခဲ့သည်။ ကျွန်မက “ငါအရင်က အသင်းတော် ခေါင်းဆောင်တစ်ယောက် တစ်ခါမှ မဖြစ်ဖူးပေမဲ့၊ ငါ့မှာ အစွမ်းအစကောင်းရှိပြီး၊ ဘုရားသခင်ရဲ့ နှုတ်ကပတ်တော်တွေကို ခဏနဲ့နားလည်တယ်။ လက်တွေ့လုပ်ဆောင်မှုတွေ ပိုလုပ်ပြီးတဲ့နောက်မှာ ငါက ပိုတောင် တော်လာဦးမယ်ဆိုတာ သေချာတယ်။” ဟု တွေးရင်း၊ တဖြည်းဖြည်းချင်း စပြီး မိမိကိုယ်ကိုယ် ကျေနပ်လာသည်။ နောက်ပိုင်းမှာ ကျွန်မက အရေးကြီးသည့် တာဝန်တစ်ခုကို အပေးခံရပြီး၊ မိမိကိုယ်ကိုယ် ပို၍ပင် ဘဝင်ခိုက်လာခဲ့သည်။ ကျွန်မ၏ လုပ်ဖော်ကိုင်ဖက်များကြားမှာ ကျွန်မက အငယ်ဆုံး ဖြစ်ပြီး၊ ကျွန်မ ယုံကြည်ခြင်းရှိလာသည်မှာ သူတို့ကဲ့သို့ မကြာသေးပါ၊ သို့ရာတွင် အလွန်အရေးကြီးသည့်အရာတစ်ခုခုကို တာဝန်ယူနိုင်ဖို့ကို၊ ကျွန်မက တကယ့်ကို ပါရမီထူးရမည်ဟု မြင်မိသည်။ အချိန်အတော်ကြာကြာ၊ မည်သူကမျှ ကျွန်မနှင့် တန်းတူမဟုတ်သကဲ့သို့ လူများအားလုံးထဲမှာ ကျွန်မမှာသာ အရေးအကြီးဆုံး တာဝန်ရထားသည်ဟု တွေးရင်း၊ ကျွန်မက လမ်းလျှောက်သည့်အချိန်တွင်ပင် ခေါင်းမော့ထားခဲ့သည်။ တဖြည်းဖြည်းနှင့်၊ ကျွန်မက ပို၍ပို၍ မာနထောင်လွှားလာသည်။ အသင်းတော်အလုပ်နှင့် ပတ်သက်သည့် ဆွေးနွေးချက်များမှာ၊ ကျွန်မ၏ လုပ်ဖော်ကိုင်ဖက်များက အကြံပြုချက်ပေးသည့်အခါ၊ “ဒါဟာ ရှင်တို့တကယ် အလုပ်ပြီးမြောက်အောင် လုပ်တဲ့ နည်းလမ်းလား။ အရင်က ဒီလိုကိစ္စတွေကို ကျွန်မ ကိုင်တွယ်ခဲ့ဖူးတဲ့အတွက် အခြေခံသဘောတရားတွေကို ကျွန်မက ပိုပြီးနားလည်မယ်မဟုတ်လား။ ဒီကိစ္စနဲ့ ပတ်သက်ပြီး ဖြေရှင်းဖို့ အကောင်းဆုံးနည်းလမ်းကို ကျွန်မ သိတယ်။” ဟု တွေးရင်း၊ ကျွန်မ၏ ကိုယ်ပိုင် စိတ်ကူးများကိုသာ ဆုပ်ကိုင် ထားသည်။ တစ်ခါတစ်ရံ ကျွန်မနှင့် အလုပ်အတူလုပ်သည့် ညီအစ်မက တစ်ခုခုကို အလွန် လေးလေးနက်နက် သဘောထားသည့်အခါမှာ၊ ဤကဲ့သို့ ရိုးရှင်းသည့် ကိစ္စတစ်ခုက ကိုင်တွယ်ဖို့ လွယ်ပြီး၊ ခဏခဏ မိတ်သဟာယပြုပြီး ရှာဖွေနေဖို့ မလိုပါဟုတွေးရင်း ကျွန်မ စိတ်မရှည်ခဲ့ပါ။ တစ်ခါတစ်ရံ လုပ်ဖော်ကိုင်ဖက်များ၏ အစည်းအဝေးများမှာ၊ သူမ၏အကြံပြုချက်များကို အခြားညီအစ်ကိုမောင်နှမများက လက်မခံသည်ကို ကျွန်မ တွေ့ရပြီး၊ ကျွန်မက သူမကို အထင်သေးစပြုလာသည်။ ကျွန်မက “ရှင်က ခေါင်းဆောင် လုပ်လာတာ ကျွန်မထက် ကြာခဲ့ပေမဲ့၊ ရှင့်မှာ ကျွန်မထက်သာတာ လုံးဝကို မရှိဘူး။” ဟု တွေးမိသည်။ တစ်ခါမှာ ကျွန်မ၏ တာဝန်မှာ ကျွန်မက အချိန်ဆွဲသည်၊ ကျွန်မ၏ တိုးတက်မှုက နှေးကွေးသည်ဟု သူက ပြောလာသည်။ ကျွန်မ ယင်းကို လက်မခံနိုင်ဘဲ၊ “ရှင့်ဆီက ဒီမိတ်သဟာယကို ကျွန်မ လက်မခံနိုင်ပါဘူး။ ရှင်ရော ဒီအလုပ်ထဲမှာ မပါဘူးလား။ ရှင်ရော အဲဒါအတွက် တာဝန် မရှိဘူးလား။ ရှင်ဟာ ဘယ်လိုလုပ်ပြီး ကိုယ့်ကိုယ်ကိုယ်ကျ လုံးလုံး မသိနားမလည်ဘဲ၊ အားလုံးကို ကျွန်မကိုပဲ ထိုးပေးရတာလဲ။” ဟု ခွန်းတုံ့ပြန်ပြောခဲ့သည်။ ယင်း၌ ကျွန်မ ထထွက်သွားလိုက်သည်။ နောက်ပိုင်းမှာ ခေါင်းဆောင်က ကျွန်မ၏ အပြုအမူကို သိသွားပြီး၊ ကျွန်မက အလွန် မာနထောင်လွှားသည်ဟု ဆူပူခဲ့သည်။ “ကျွန်မဟာ အရမ်း မာနထောင်လွှားပြီးတော့၊ သမ္မာတရားကိုလည်း လက်မခံပါဘူး။” ဟု ပြောရင်း၊ ကျွန်မက နှုတ်ကပဲ ဝန်ခံခဲ့သည်။ ကျွန်မ၏ သဘာဝနှင့် အနှစ်သာရတို့ကို ပြန်မဆန်းစစ်ခဲ့သကဲ့သို့၊ နားလည်ဖို့လည်း မကြိုးစားခဲ့ဘဲ၊ ကျွန်မ၏ တာဝန်မှာ အမှုအရာများကို ကိုယ့်နည်းကိုယ့်ဟန်နှင့် လုပ်ရင်း၊ ဆက်ပြီး မာန်တက်နေခဲ့သည်။ ထိုအချိန်က အစွမ်းအစမရှိဘဲ၊ လက်တွေ့ကျသည့် အလုပ်ကို မလုပ်နိုင်၍ အစားထိုးခံခဲ့ရသည့် လုပ်ဖော်ကိုင်ဖက်အချို့ ရှိခဲ့သည်။ သို့ရာတွင် ကျွန်မက အစားထိုးခံရမည်နှင့် ပတ်သက်ပြီး မည်သည့်အခါမျှ စိတ်မပူခဲ့ပါ။ ကျွန်မက “အခု အသင်းတော်မှာ ငါဟာ တကယ့်ကို အရည်အချင်းရှိပြီး၊ အလုပ်တော်တော်များများအတွက် ငါ့မှာ တာဝန်ရှိတယ်။ ငါမရှိဘဲ၊ သူတို့က အချိန်တိုတိုအတွင်းမှာ သင့်တော်တဲ့ လူနောက်တစ်ယောက်ကို ရှာနိုင်ပါ့မလား။” ဟု တွေးခဲ့သည်။ ကျွန်မက မိုက်မိုက်မဲမဲ မာနထောင်လွှား နေချိန်တွင်ပင်၊ တင်းတင်းမာမာ ပြုပြင်ပြီး၊ ကိုင်တွယ်ဖြေရှင်းခြင်းကို ကျွန်မ ခံလိုက်ရသည်။

တစ်ခါတွင် ညီအစ်ကိုမောင်နှမများ၏ အတွေ့အကြုံ၊ သက်သေခံချက်များနှင့်ပတ်သက်သည့် ဆောင်းပါးအချို့ကို ကျွန်မ ဖတ်ခဲ့ရသည်။ ထိုဆောင်းပါးများက အပေါ်ယံ အနည်းငယ်ဆန်သည်ဟု ကျွန်မခံစားရသည်။ ထိုကိစ္စကို ဘယ်သူနှင့်မျှပင် မဆွေးနွေးနေဘဲ၊ ကျွန်မ ငြင်းပယ်လိုက်သည်။ ခေါင်းဆောင်က ဤအကြောင်းကို သိရသည့်အခါ၊ အလွန် ဒေါသထွက်သွားသည်။ သူက ကျွန်မကို “ဒီလောက်ကောင်းတဲ့ ဆောင်းပါးတွေကို နင်ဘာလို့ ငြင်းပယ်လိုက်တာလဲ။ အဲဒါကို လုပ်ဖော်ကိုင်ဖက်တွေနဲ့တောင် နင်ဆွေးနွေးခဲ့ရဲ့လား။” ဟု မေးခဲ့သည်။ ကျွန်မက “မဆွေးနွေးခဲ့ဘူး၊ အဲဒီအချိန်တုန်းက အဲဒီဆောင်းပါးတွေက အပေါ်ယံဆန်သလိုလို ရှိတယ်လို့ ကျွန်မ ခံစားခဲ့ရလို့ပါ။” ဟု ပြောလိုက်သည်။ ထိုကဲ့သို့ ပြောပြီး မကြာမီတွင် ခေါင်းဆောင်က ကျွန်မကို မျက်နှာတင်းတင်းနှင့် “ဒီဆောင်းပါးတွေက နည်းနည်း အပေါ်ယံဆန်နိုင်ပေမဲ့၊ သူတို့ရဲ့ အတွေ့အကြုံတွေက စစ်မှန်ပြီး၊ လက်တွေ့ကျတဲ့ နားလည်မှုကို ပြတယ်။ အဲဒီဆောင်းပါးတွေဟာ လူတွေအတွက် တည်ဆောက်စရာ ဖြစ်စေတယ်။ အဲဒါဟာ ကိုယ်ပိုင် အတွေ့အကြုံ သက်သေခံချက်ကောင်းတစ်ခု ဖြစ်စေတဲ့အရာပဲလေ။ မင်းရဲ့တာဝန်မှာ သမ္မာတရားကို မရှာဖွေဘဲ၊ မင်းက လက်လွတ်စပယ်နိုင်ပြီး၊ မာနထောင်လွှားတယ်။ သမ္မာတရားကို နားမလည်သလို သူများတွေနဲ့လည်း အမှုအရာတွေကို မဆွေးနွေးဘူး။ ဘုရားသခင်ရဲ့ အမှုတော်ကို တွေ့ကြုံခံစားခြင်းနဲ့ ပတ်သက်တဲ့ သက်သေခံချက်တွေကို ဖိနှိပ်ပြီး တကယ့်ကို ကောင်းတဲ့ ဆောင်းပါးတွေကို ပယ်ပစ်တယ်၊ ဒါ မိုက်မဲတာ မဟုတ်ဘူးလား။ ဒါက စာတန် လုပ်တတ်တဲ့ အရာမျိုး မဟုတ်ဘူးလား မင်းက တကယ့်ကို ဖျက်လိုဖျက်ဆီးလုပ်တာပဲ။” ဟု ဆူပူခဲ့သည်။ ကျွန်မက ယခင်က ပြုပြင်ခံရပြီး၊ ကိုင်တွယ်ဖြေရှင်း ခံရဖူးသော်ငြားလည်း၊ ဤကဲ့သို့ တစ်ခါမှ မကြမ်းတမ်းဖူးပါ။ “မိုက်မဲတယ်” “စာတန်” “ဖျက်လိုဖျက်ဆီးလုပ်တယ်” “လက်လွတ်စပယ်နိုင်ပြီး မာနထောင်လွှားတယ်” ဟူသည့် စကားလုံးများက ကျွန်မ၏ ခေါင်းထဲမှာ ထပ်ခါထပ်ခါ ဆက်၍ ပဲ့တင်ထပ်နေခဲ့ပြီး၊ ကျွန်မ မျက်ရည်များကို မထိန်းနိုင်ပါ။ ကျွန်မမှာ အသက်ရှုဖို့ပင် ခက်ခဲနေသည်ဟု ခံစားခဲ့ရသည်။ သို့ရာတွင် ကျွန်မက မတရား လုပ်ခံရသည်ဟု ခံစားရဆဲ ဖြစ်သည်။ ထိုအချိန်က ကျွန်မ၏ လုပ်ဖော်ကိုင်ဖက်များနှင့် မဆွေးနွေးခဲ့သော်လည်း၊ နောက်ပိုင်းမှာ ကျွန်မ ထိုအကြောင်း သူတို့ကို မပြောခဲ့ပါလား။ ဘုရားသခင်က ကျွန်မတို့၏ အတွင်းကျကျ စိတ်နှလုံးများထဲကို တကယ့်ကို မြင်ရသည်။ ကျွန်မ ဆင်ခြေများကို တွေးနေသည့်အချိန်မှာပဲ၊ ခေါင်းဆောင်က မျက်နှာတင်းတင်းနှင့် “မင်းရဲ့လုပ်ရပ်တွေမှာ ဘာစည်းမျဉ်း စည်းကမ်းမှ မလိုက်နာဘူး။ တစ်ခုခုကို မင်းနားမလည်တဲ့ အချိန်မှာ မေးလို့ရတယ်၊ ဒါမှမဟုတ် တခြားလူတွေနဲ့ ဆွေးနွေးလို့ရတယ်၊ ဒါပေမဲ့ မင်းက ဒါမျိုးတောင် မလုပ်ဘူး။ အရမ်းကို မာနထောင်လွှားပြီး၊ ဘုရားသခင်ကို ကြောက်တဲ့ နှလုံးသား လုံးလုံး မရှိတာပဲ။” ဟု ဆက်ပြောသည်။ ယင်းတွင် ကျွန်မက အင်တင်တင်နှင့် နာခံခဲ့သည်။ ကျွန်မမှာသာ ဘုရားသခင်ကို ကြောက်သည့် နှလုံးသား အနည်းငယ်လေး ရှိခဲ့ပါက၊ တစ်ခုခုမလုပ်မီ ရှာဖွေမှုအချို့လောက် လုပ်ခဲ့လိမ့်မည်၊ သို့ရာတွင် ထိုအစား အခြားသူများ၏ ထင်မြင်ယူဆချက်များကို မမေးဘဲ၊ အမှုအရာများကို ကျွန်မ လိုချင်သည့်အတိုင်းပဲ လုပ်ခဲ့သည်။ ကျွန်မက တကယ်ကို မာနထောင်လွှားပြီး၊ မိမိကိုယ်ကိုယ် မှန်သည်ဟု မှတ်ယူခဲ့သည်။

ခေါင်းဆောင်က ကျွန်မအကြောင်း စုံစမ်းပြီး၊ ကျွန်မ မာနထောင်လွှားခြင်း၊ သမ္မာတရားကို နားမလည်ခြင်းနှင့်၊ ကျွန်မက ထိုကဲ့သို့ အရေးကြီးသည့် တာဝန်အတွက် မသင့်တော်သည်ကို သိသွားခဲ့သည်၊ ထို့ကြောင့် ကျွန်မ အစားထိုးခံခဲ့ရသည်။ ကျွန်မ အပျက်သဘောဆောင်ခြင်းထဲကို တကယ်ကို ကျဆင်းသွားသည်။ ခေါင်းဆောင်က ဤကိစ္စနှင့် ပတ်သက်ပြီး ကျွန်မကို ထိုးဖောက်မြင်ခဲ့သည်၊ ပြီးလျှင် ကျွန်မက သမ္မာတရားကို လိုက်စားသည့်သူမဟုတ်ပါ၊ အင်မတန်ကို မာနထောင်လွှားသည်၊ ပျိုးထောင်ပေးဖို့ပင် မထိုက်တန်သူ တစ်ယောက်အဖြစ် တွေးသည်ဟု ကျွန်မ ခံစားခဲ့ရသည်။ ကျွန်မက ဘုရားသခင်၏ အိမ်တော်ထဲမှာ အလားအလာ တစ်ခုမှ မရှိတော့ပါဟု တွေးမိသည်။ ကျွန်မက ပိုပိုပြီး အပျက်သဘောဆောင်လာပြီး၊ နားလည်မှုလွဲခြင်းများနှင့် ပြည့်နေခဲ့သည်။ ကျွန်မက စာတန်ဖြစ်လာသည်ဟု ခံစားခဲ့ရသည်။ ကျွန်မက ကယ်တင်ခြင်းကို မည်သို့များ ခံရနိုင်မည်နည်း။ ကျွန်မက သင့်တော်သည့် လူတစ်ယောက်မဟုတ်ပါဟု ညီအစ်ကိုမောင်နှမများက သေချာပေါက်တွေးမည်ကို ခန့်မှန်းမိသည်၊ ထို့ကြောင့် ဆက်ပြီး ကြိုးစားနေ၍ မည်သည့်အကျိုးထူးမည်နည်း။ ထိုအချိန်အတွင်းမှာ ကျွန်မက တာဝန်အချို့ကို စိတ်မပါလက်မပါ လုပ်နေပုံပေါ်သော်လည်း၊ သမ္မာတရားကိုလည်း မလိုက်စားချင်ခဲ့ပါ။ တာဝန်ရှိသည့် လူတစ်ယောက်က ဘုရားသခင်၏အလိုတော်အကြောင်း ကျွန်မနှင့်အကြိမ်ပေါင်းများစွာ မိတ်သဟာယပြုခဲ့သော်လည်း၊ ကျွန်မ မပြောင်းလဲခဲ့ပါ။ ထို့နောက်မှာ သူမက ကျွန်မကို ပြုပြင်ပြီး၊ ကိုင်တွယ်ဖြေရှင်းခဲ့သည်၊ ကျွန်မက ကျွန်မ၏ တာဝန်မှာ တမင်သက်သက် ခက်ခဲအောင် လုပ်နေပြီး၊ အမြဲတမ်း အပျက်သဘောဆောင်သည်၊ ဘုရားသခင်ကို ဆန့်ကျင်နေသည်၊ ပြီးလျှင် ကျွန်မ မပြောင်းလဲခဲ့ပါက၊ ဘုရားသခင်၏ ဖယ်ရှင်းခြင်းကို အနှေးနှင့်အမြန် ခံရမည် ဟု ပြောသည်။ ဤကဲ့သို့ ကြားရသည့်အခါ၊ ကျွန်မ ကြောက်သွားပြီး၊ အခြေအနေ၏ လေးနက်မှုကိုလည်း သဘောပေါက်လိုက်သည်။ ဘုရားသခင်ကို ဆုတောင်းဖို့၊ ရှာဖွေဖို့နှင့် မိမိကိုယ်ကိုယ် ဆန်းစစ်ဖို့ ဘုရားသခင်၏ ရှေ့မှောက်ကို ကျွန်မ ကမန်းကတန်းလာခဲ့သည်။ ထိုခြောက်လအတွင်းမှာ၊ ကျွန်မက ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းကို အဘယ့်ကြောင့် ကောင်းမွန်စွာ မကိုင်တွယ်နိုင်ခဲ့သနည်း။ ကျွန်မ ပြန်ဆန်းစစ်သည့်အခါ၊ ဘုရားသခင်၏ ဤနှုတ်ကပတ်တော်များကို ကျွန်မ ဖတ်ခဲ့ရသည်။ “လူအချို့သည် ပြုပြင်ခြင်းနှင့် ကိုင်တွယ်ဖြေရှင်းခြင်းကို ခံပြီးနောက်တွင် မတုန်မလှုပ်ဖြစ်သွားကြသည်၊ သူတို့သည် သူတို့၏ တာဝန်များကို ဆောင်ရွက်ရန် အားအင်အကုန်လုံး ကုန်ဆုံးပြီး အဆုံး၌ သူတို့၏ သစ္စာစောင့်သိမှုလည်း ကုန်ဆုံးလေ၏။ ဤသည်မှာ အဘယ်ကြောင့်နည်း။ ၎င်းမှာ သူတို့၏ လုပ်ဆောင်ချက်များ၏ အနှစ်သာရကို သတိထားရှိမှု ကင်းမဲ့ခြင်းကြောင့် တစ်စိတ်တစ်ဒေသ ဖြစ်၍၊ ဤအရာက ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းအား ကျိုးနွံနာခံမှု မရှိနိုင်ခြင်းကို ဖြစ်ပေါ်စေသည်။ ဤအရာကို မာနထောင်လွှားပြီး စိတ်ကြီးဝင်ကာ သမ္မာတရားအတွက် ချစ်ခြင်းမေတ္တာမရှိသည့် ၎င်းတို့၏ သဘာဝအားဖြင့် ဆုံးဖြတ်ထားပေသည်။ ၎င်းမှာ ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်း၏ အရေးပါမှုမှာ အဘယ်အရာ ဖြစ်သည်ကို သူတို့ မသိနားမလည်သေးခြင်းကြောင့်လည်း တစ်စိတ်တစ်ဒေသ ဖြစ်သည်။ လူတို့အားလုံးက ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းဆိုသည်မှာ သူတို့၏ ရလဒ်များသည် သတ်မှတ်ပြီးဖြစ်သည်ဟု ယုံကြည်ကြသည်။ အကျိုးဆက်အနေဖြင့် အကယ်၍ သူတို့က ဘုရားသခင်အား သစ္စာစောင့်သိမှု အနည်းငယ်ကို ပိုင်ဆိုင်ပါက ပြုပြင်ခြင်းနှင့် ကိုင်တွယ်ဖြေရှင်းခြင်းကို မခံရသင့် ဟူ၍လည်းကောင်း၊ အကယ်၍ သူတို့ ကိုင်တွယ်ဖြေရှင်းခြင်းကို ခံရပါက၊ ဤသည်မှာ ဘုရားသခင်၏ ချစ်ခြင်းမေတ္တာနှင့် ဖြောင့်မတ်ခြင်းကို ညွှန်ပြခြင်း မရှိဟူ၍လည်းကောင်း လွဲမှားစွာ ယုံကြည်ကြသည်။ ထိုကဲ့သို့သော နားလည်မှုမှားခြင်းက လူများစွာတို့ကို ဘုရားသခင်အား ‘သစ္စာစောင့်သိမှု’ မရှိဘဲ နေဝံ့စေသည်။ အမှန်မှာမူ အဆုံးတွင်၊ ယင်းမှာ အဘယ့်ကြောင့်ဆိုသော် သူတို့သည် လွန်စွာ လိမ်လည်လှည့်ဖြားသောကြောင့် ဖြစ်သည်၊ သူတို့သည် ဒုက္ခဆင်းရဲကို မခံလိုကြပေ။ လူတို့သည် ကောင်းချီးမင်္ဂလာများကို အလွယ်နည်းဖြင့်သာ ရယူလိုကြသည်။ လူတို့သည် ဘုရားသခင်၏ ဖြောင့်မတ်ခြင်းကို သတိမမူမိကြချေ။ ယင်းမှာ သူသည် ဖြောင့်မတ်သောအရာ တစ်စုံတစ်ခုကိုမျှ မလုပ်ဆောင်ရသေးသောကြောင့် သို့မဟုတ် သူက ဖြောင့်မတ်သောအရာ တစ်စုံတစ်ခုကိုမျှ ပြုလုပ်နေခြင်း မဟုတ်သောကြောင့် မဟုတ်ချေ။ ယင်းက ဘုရားသခင် ပြုသောအရာကို ဖြောင့်မတ်သည်ဟု လူတို့က မည်သည့်အခါမျှ မယုံကြည်ကြသောကြောင့်သာ ဖြစ်သည်။ လူသား၏ အမြင်တွင် ဘုရားသခင်၏အမှုတော်သည် ၎င်းတို့၏ အလိုဆန္ဒများနှင့် မကိုက်ညီပါက သို့မဟုတ် သူတို့မျှော်မှန်းခဲ့သည့်အရာနှင့် ထပ်တူမကျပါက သူသည် မဖြောင့်မတ်ဟူ၍ဖြစ်သည်။ သို့သော်လည်း လူတို့သည် မိမိတို့၏ လုပ်ဆောင်ချက်များမှာ မသင့်လျော်ဘဲ သမ္မာတရားနှင့် မကိုက်ညီသည့်အပြင် သူတို့၏ လုပ်ဆောင်ချက်များက ဘုရားသခင်အား ဆန့်ကျင်ကြောင်းကိုလည်း မည်သည့်အခါမျှ သဘောမပေါက်ကြချေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူတို့၏ရလဒ်များကို ၎င်းတို့၏ ဆောင်ရွက်ချက်အားဖြင့် ဘုရားသခင် အဆုံးအဖြတ်ပေးခြင်းအထဲမှ အဓိပ္ပာယ်”) ဘုရားသခင်၏ ဤနှုတ်ကပတ်တော်ထဲက ဖွင့်ပြခြင်းကို ဖတ်ပြီး နောက်ဆုံးမှာ ကျွန်မ သဘောပေါက်သွားခဲ့သည်။ ကျွန်မ အလွန် အပျက်သဘောဆောင်ခဲ့ရသည့် အကြောင်းအရင်းက၊ ကျွန်မက အလွန် မာနထောင်လွှားပြီး၊ စိတ်ကြီးဝင်သည့်အပြင်၊ မိမိကိုယ်ပိုင် အပြုအမူ၏ သဘာဝကို သတိမပြုမိခဲ့သောကြောင့် ဖြစ်သည်။ ကျွန်မက အမှားလေးတစ်ခုသာ လုပ်မိခြင်း ဖြစ်သည်။ ကျွန်မကို ထိုကဲ့သို့ ကိုင်တွယ်ခြင်းက အတော်အတန် လွန်သည်ဟု ထင်မိခဲ့သည်။ ထိုအကြောင်းအရင်းကြောင့် ဘုရားသခင်ကို နားလည်မှုလွဲပြီး ချေပနေရင်းနှင့်၊ အပျက်သဘောဆောင်ခြင်းမှာ ကျွန်မ ဆက်ပိတ်မိနေသည်။ ဘုရားသခင်၏ နှုတ်ကပတ်တော်များကို ဖတ်ရှုနေချိန်မှာ၊ အမှားလေး တစ်ခုအတွက်နှင့် ကျွန်မက တကယ့်ကို အလွန် ကြမ်းကြမ်းတမ်းတမ်း ပြုပြင်ခံရပြီး၊ ကိုင်တွယ်ဖြေရှင်းခံခဲ့ရခြင်း ဟုတ်မဟုတ်ကို ကျွန်မ မိမိကိုယ်ကိုယ် မေးမိသည်။ ဘုရားသခင်၏ အိမ်တော်မှာ လူများကို ကိုင်တွယ်ဖြေရှင်းသည့် နည်းလမ်းမှာ အခြေခံစည်းမျဉ်းများ ရှိသည်။ ယင်းတို့အားလုံးက လူများ၏ သဘာဝနှင့် အနှစ်သာရများ၊ ပြီးလျှင် သူတို့၏ ယေဘုယျ အပြုအမူများပေါ်မှာ အခြေခံထားသည်။ ခေါင်းဆောင်က ကျွန်မကို အကြောင်းပြချက် ကောင်းကောင်း မရှိဘဲ မဆူပူခဲ့ပါ။ ထို့ကြောင့် ကျွန်မက အလွန် ကြမ်းကြမ်းတမ်းတမ်း ပြုပြင်ခံရပြီး၊ ကိုင်တွယ်ဖြေရှင်းခံရဖို့ ဖြစ်လာရလောက်အောင် ကျွန်မထဲမှာ တကယ်တည်ရှိနေသည့် ပြဿနာမှာ အဘယ်နည်း။

နောက်ပိုင်းမှာ ကျွန်မ ဤဘုရားသခင်၏ နှုတ်ကပတ်တော်များကို ဖတ်ခဲ့သည်။ “သင်သည် သင့်အတွင်း၌ သမ္မာတရားကို အမှန်တကယ် ပိုင်ဆိုင်ပါက သင်လျှောက်လှမ်းသည့် လမ်းကြောင်းမှာ အလိုအလျောက်မှန်ကန်သော လမ်းကြောင်းဖြစ်လိမ့်မည်။ သမ္မာတရားမရှိပါက မကောင်းမှုပြုရန် လွယ်ကူပြီး မရည်ရွယ်ဘဲ ယင်းကို သင်လုပ်မိလိမ့်မည် ဖြစ်သည်။ ဥပမာ၊ အကယ်၍ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင်၏အတွင်းတွင် တည်ရှိခဲ့ပါက၊ ဘုရားသခင်ကို ဖီဆန်ခြင်းမှ ထိန်းထားဖို့ မဖြစ်နိုင်ပေ။ သင်သည် သူ့ကိုဖီဆန်ရန် လှုံ့ဆော်ခြင်းခံရမည်။ သင်သည် ရည်ရွယ်ချက်ရှိရှိနှင့် ထိုအရာကို ပြုမည်မဟုတ်၊ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ထုတ်ဖော်ကြွားဝါစေလိမ့်မည် ဖြစ်ကာ နောက်ဆုံးတွင် သင့်ကို ဘုရားသခင်၏ နေရာတွင် ထိုင်စေ၍ သင့်ကိုယ်သင်အတွက် သက်သေခံစေလိမ့်မည် ဖြစ်သည်။ အဆုံးတွင် သင်သည် အကိုးကွယ်ခံရဖို့ရန် မိမိကိုယ်ပိုင် စိတ်ကူးများ၊ မိမိကိုယ်ပိုင် အတွေးအခေါ်နှင့် မိမိကိုယ်ပိုင် အယူအဆများကို သမ္မာတရားများအဖြစ် ပြောင်းလဲလိမ့်မည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် မည်မျှများပြားလှသော ဒုစရိုက်မှုကို ပြုကြသည်ကို ကြည့်လော့။ မိမိတို့၏ ဆိုးယုတ်သော ပြုမူချက်များကို ဖြေရှင်းရန်အလို့ငှာ သူတို့သည် မိမိတို့သဘာဝဗီဇ၏ ပြဿနာကို ဦးစွာဖြေရှင်းရမည်။ စိတ်သဘောထား ပြောင်းလဲခြင်းမရှိဘဲ ဤပြဿနာအတွက် အခြေခံဖြေရှင်းချက် ဖြစ်ပေါ်ရန် ဖြစ်နိုင်မည်မဟုတ်ချေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) အချို့လူများက ပါရမီ သို့မဟုတ် အစွမ်းအစအနည်းငယ်ရှိပါက၊ သူတို့က အခြားသူများကို အထင်သေးသည်ဟု ပြောထားသည့် ဒေသနာများလည်း ရှိပါသည်။ သူတို့က လူတကာထက် သာသည်ဟု တွေးရင်း၊ အခြားမည်သူ့ကိုမျှ နားမထောင်ချင်ပါ။ ထိုကဲ့သို့ လူမျိုးက မာနထောင်လွှားသည်၊ စိတ်ကြီးဝင်သည်၊ ပြီးလျှင် မိမိကိုယ်ကိုယ် မှန်သည်ဟု မှတ်ယူကြသည်။ ကျွန်မ ယုံကြည်သူတစ်ယောက် ဖြစ်ကတည်းက၊ သမ္မာတရားကို ရှာဖွေလိုက်စားဖို့ အာရုံမစိုက်ခဲ့ဘဲ၊ ကျွန်မ၏ အစွမ်းအစနှင့် မာနထောင်လွှားသည့် စိတ်သဘောထားကို မှီခိုရင်းနှင့် ကျွန်မ၏ တာဝန် ထမ်းဆောင်ခဲ့ပုံကို တွေးမိသည်။ ကျွန်မက စကားပြောကောင်းပြီး၊ ကျွန်မ၏ တာဝန်မှာ အောင်မြင်မှုလေး အချို့ရှိသောကြောင့်၊ ခေါင်းဆောင်က ကျွန်မကို အလွန် တန်ဖိုးထားသည်ဟု ခံစားခဲ့ရသည်။ အလုပ်မှာ အခြားသူများထက်ကို အလွန်တော်ပြီး အစွမ်းရှိသည်ဟု ထင်သည့်အတွက် ကျွန်မနှင့် အတူ အလုပ်တွဲလုပ်သည့် ညီအစ်ကိုမောင်နှမများအကြောင်း ကျွန်မ သိပ်မတွေးခဲ့ပါ။ ကျွန်မ၏ နည်းလမ်းနှင့် လုပ်ဖို့ကို မလျှော့တမ်းပြောပြီး၊ ကျွန်မ၏ မာနထောင်လွှားသည့် စိတ်သဘောထားက ပို၍ ကြီးလာသည်။ နောက်ပိုင်းမှာ အသင်းတော်၏အလုပ်အပေါ်ကို ကျွန်မ ခပ်ပေါ့ပေါ့ သဘောထားလာမိခဲ့သည် သမ္မာတရား၏ အခြေခံစည်းမျဉ်းများကို မည်သည့်အခါမျှ မရှာခဲ့သကဲ့သို့၊ အခြားသူများနှင့် ရှာဖွေခြင်း သို့မဟုတ် မိတ်သဟာယပြုခြင်း မည်သည့်အခါမျှ မလုပ်ခဲ့ပါ။ ထိုအစား ကျွန်မက အမှုအရာများကို စိတ်ကူးပေါက်လျှင် ပေါက်သလို လုပ်ခဲ့ပြီး၊ အသင်းတော်၏ အလုပ်ကို နှောင့်ယှက်ပေးသည်နှင့် အဆုံးသတ်ခဲ့ရပါသည်။ ကျွန်မက အရည်အချင်းရှိပြီး သမ္မာတရားအချို့ကို နားလည်သည်ဟု ကျွန်မ အမြဲ ခံစားရသော်လည်း၊ ကျွန်မ ဖော်ထုတ်ခံရပြီးသည့် နောက်မှာမှ ကျွန်မ နားလည်ခဲ့သည့် အရာသည် အယူဝါဒအနည်းငယ်သာ ဖြစ်သည်၊ ကျွန်မမှာ သမ္မာတရား၏ လက်တွေ့အရှိတရားတစ်စက်မျှ မရှိခဲ့သကဲ့သို့၊ လက်တွေ့ပြဿနာများကို ဖြေရှင်းဖို့ သမ္မာတရားကိုလည်း မိတ်သဟာယမပြုနိုင်သည်ကို နောက်ဆုံးမှာ ကျွန်မ တွေ့လိုက်ရသည်။ သို့ရာတွင်လည်း ကျွန်မက အတော်ကို မာနထောင်လွှားနေဆဲဖြစ်ပြီး၊ အရာအားလုံးမှာ တစ်ဖက်သတ် ပြုမူခဲ့သည်။ ကျွန်မက မာနထောင်လွှားလိုက်သည်မှာ အသိစိတ်များ အားလုံး ဆုံးရှုံးပြီး၊ ဘုရားသခင်ကို မျက်ခြည်ပြတ် သွားသည့်အထိပါပဲ။ ခေါင်းဆောင်က ကျွန်မ၏ အလုပ်ကို ပြန်ဆန်းစစ်ဖို့ လာတော့မှသာ ကျွန်မ၏ ပြဿနာက ဖော်ထုတ်ခြင်းခံရသည်။ ကျွန်မ၏ တာဝန်ကို ထိုနည်းနှင့် တစ်လျှောက်လုံး လုပ်လာခဲ့သည့်အကြောင်းကို တွေးမိသည်။ ကျွန်မက ကျွန်မ၏ ညီအစ်ကိုမောင်နှမများကို မကူညီခဲ့ အကျိုးမဖြစ်စေခဲ့ရုံသာမက၊ သူတို့ကို ဘောင်ခတ်သည့် ဖောက်ပြန်ပျက်စီးသည့် စိတ်သဘောထားများ များစွာကိုလည်း ကျွန်မ ဖွင့်ပြခဲ့သည်။ ကျွန်မ၏ တာဝန်ကို ကျွန်မ ထမ်းဆောင်နေခဲ့ခြင်း မဟုတ်ပါ၊ ကျွန်မက မကောင်းမှု သက်သက်ကိုသာ လုပ်နေခဲ့ခြင်း ဖြစ်သည်။ ယင်းကို ကျွန်မ ပို၍ တွေးလေ၊ ကျွန်မ ပို၍ ထိတ်လန့်လာလေဖြစ်သည်။ တစ်ယောက်ယောက်က မာနထောင်လွှားသည့် ပုံစံ ပြုမူပါက၊ သူတို့က ဘုရားသခင်ကို ခုခံခြင်းနှင့် မကောင်းသည့်အရာကို လုပ်ခြင်းတို့ကို ရှောင်ဖို့ မဖြစ်နိုင်သည်ကို ကျွန်မ သိပါသည်။ ကျွန်မထက် အစွမ်းအစနည်းပုံရသော်လည်း၊ သူတို့၏ တာဝန်များမှာ ဂရုစိုက်ပြီး၊ အာရုံစိုက်သည့် အချို့ ညီအစ်ကို မောင်နှများအကြောင်းကို ကျွန်မ တွေးမိသည်။ သူတို့က သမ္မာတရားကို မည်သို့ရှာရမည်နှင့် အခြားသူများ၏ အမြင်ရှုထောင့်များကို မည်သို့ လက်ခံရမည်တို့ကို သိကြသည်၊ ကျွန်မမှာမူ အလွန်ကို မာနထောင်လွှားလိုက်သည်မှာ မိမိကိုယ်ကိုယ် သတိပြုမိခြင်း လုံးလုံး မရှိခဲ့ပါ။ ကျွန်မမှာ သမ္မာတရားကို မည်သို့ ရှာဖွေရမည်နှင့် ပတ်သက်၍ သတိပြုမိခြင်း လုံးဝ မရှိခဲ့ပါ။ ကျွန်မ ပို၍ ဆန်းစစ်လေ၊ ကျွန်မ၏ လမ်းကြောင်းက သမ္မာတရားကို ရှာဖွေလိုက်စားသည့် လမ်းကြောင်းတစ်ခု မဟုတ်သည်ကို ခံစားရလေ ဖြစ်သည်။ ကျွန်မက အလွန် မာနထောင်လွှားပြီး၊ ဘုရားသခင် အကြောင်း မည်သည့်အရာမျှ မတွေးခဲ့ပါ၊ ထို့ကြောင့် ကျွန်မ ပြုပြင်ပြီး ကိုင်တွယ်ဖြေရှင်း ခံရသည့်အပြင်၊ ကျွန်မ၏ တာဝန်မှ ထုတ်ခံရသည့် အချိန်မှာ၊ ယင်းက အမှန်မှာ ဘုရားသခင်က ကျွန်မကို ကွယ်ကာပြီး ကယ်တင်နေခြင်းဖြစ်သည်။ မကယ်တင်ခဲ့ပါက၊ ကျွန်မ နောက်ထပ် မကောင်းသည့်အရာများ မည်မျှလုပ်မိမည်ကို မသိနိုင်ပါ ကျွန်မက ပြန်မလာရဘဲ၊ နှင်ထုတ်ခြင်းခံရသည့်အထိပင် ရောက်သွားခဲ့လိမ့်မည်။ သို့ဆိုလျှင် နောင်တရဖို့ အလွန်နောက်ကျသွားမည်။ ဘုရားသခင်၏ ရည်ရွယ်ချက်ကောင်းများကို နားလည်ပြီးနောက်မှာ၊ ကျွန်မက နောင်တများနှင့် ပြည့်နေခဲ့သည်။ ပြီးခဲ့သည့် ခြောက်လမှာ၊ ကျွန်မက အပျက်သဘောဆောင်ပြီး၊ အလုပ်ကို ခိုကတ်ခဲ့ရင်း ဘုရားသခင်ကို နားလည်မှုလွဲပြီး၊ အပြစ်တင်နေခဲ့သည်ဟု ခံစားခဲ့ရသည်။ ကျွန်မက အကျိုးသင့်အကြောင်းသင့်ကို မရှိခဲ့ပါ။ ထိုအချိန်ကစပြီး ကျွန်မ၏ အတိတ်က အပြစ်ကျူးလွန်မှုများ အတွက် ပြန်ပေးဆပ်ဖို့ ကျွန်မတာဝန်ကိုသာ ကောင်းစွာ လုပ်ချင်မိသည်။

ခြောက်လကြာပြီးနောက်မှာ၊ ကျွန်မက အဖွဲ့ခေါင်းဆောင်အဖြစ် ရွေးကောက်ခံရသည်။ ထိုအချိန်က ကျွန်မ၏ မာနထောင်လွှားသည့် သဘာဝကြောင့်၊ ထပ်ပြိုလဲပြီး ရှုံးနိမ့်မည်ကို တကယ် ကြောက်ခဲ့သည်။ ကျွန်မ၏ တာဝန်မှာ ပြဿနာများ ရုတ်တရက် ပေါ်ပေါက်လာသည့်အခါ၊ ကျွန်မက တော်တော် သတိထားသည်၊ ကျွန်မနှင့် အလုပ်အတူလုပ်သည့် ညီအစ်ကိုမောင်နှမများနှင့် မကြာခဏ ဆွေးနွေးပြီး မိတ်သဟာယပြုသည်။ အသင်းတော်ထဲမှာ ပြဿနာများကို ဖြေရှင်းဖို့ သမ္မာတရားကို ရှာဖွေသည်။ ကျွန်မအလုပ်ကို ထိုကဲ့သို့ လုပ်သည့်အခါ၊ ကျွန်မ များစွာ ပို၍ စိတ်သက်သာရာရသည် ညီအစ်ကိုမောင်နှမများနှင့် ပို၍ သင့်မြတ်ခဲ့သည်။ သုံးလေးလလောက် ကြာပြီးသည့်နောက်မှာ၊ ကျွန်မ၏ အလုပ်မှာ အောင်မြင်မှုအချို့ကို ရပြီး၊ ကျိတ်၍ ဝမ်းသာစပြုလာပြန်သည်၊ ကျွန်မက တကယ့် ပါရမီရှင်တစ်ယောက် ဖြစ်ရမည်၊ မည်သည့်တာဝန်ကို လုပ်ပါစေ၊ အလုပ်များကို မြန်မြန် ဆန်ဆန် လုပ်နိုင်သည်ဟု တွေးမိလာသည်။ တဖြည်းဖြည်းနှင့် ကျွန်မ၏ မာနထောင်လွှားသည့် စိတ်သဘောထားက ခေါင်းစပြူ လာပြန်သည်။ တစ်ခါတစ်ရံတွင် ညီအစ်ကိုမောင်နှမများက ခေါင်းဆောင်နှင့် ကြိုးစားဖြေရှင်းချင်သည့် ပြဿနာများ သူတို့မှာ ရှိသည့်အခါ၊ ကျွန်မက သူတို့ကို စိတ်မရှည်ပါ။ “ဒါကို အရင်က ဖြေရှင်းကြဖူးတယ်မဟုတ်လား။ ဘာလို့ ထပ်ပြီး ဖြေရှင်းဖို့ လိုနေရတာလဲ။ ကျွန်မက အခြေခံစည်းမျဉ်းတွေကို သိထားလို့၊ ကျွန်မရဲ့ မိတ်သဟာယက လုံလောက်သင့်တယ်။” ဟု ကျွန်မက တွေးသည်။ အမှုအရာများကို သေချာမတွေးဘဲ၊ ကျွန်မ၏ နားလည်မှုကို ညီအစ်ကိုမောင်နှမများနှင့် မျှဝေပြီး၊ သူတို့ကို လက်ခံစေချင်သည်၊ သို့ရာတွင် သူတို့က ဘဝင်မကျဘဲ၊ ထို့နောက်မှာ ထိုကိစ္စနှင့် ပတ်သက်ပြီး ခေါင်းဆောင်နှင့် ကြိုးစားဖြေရှင်းကြပါသည်။ နောက်ပိုင်းမှာ ခေါင်းဆောင်က လက်တွေ့လုပ်ဆောင်မှုနှင့် ပတ်သက်သည့် အခြေခံစည်းမျဉ်းများအပေါ် ကျွန်မတို့နှင့် မိတ်သဟာယ ပြုခဲ့သည်၊ ယင်းက ယခင်က ကျွန်မ နားလည်ထားသည့်အရာနှင့် ကွာခြားနေခဲ့သည်။ ကျွန်မက အံ့အားသင့်ခဲ့ပြီး၊ “ဖြေရှင်းပေးလို့ တော်ပါသေးရဲ့၊ မဟုတ်လို့ကတော့ ကျွန်မတို့ တာဝန်ကို ထိခိုက်မိခဲ့မှာပဲ။” ဟု ကျွန်မ တွေးမိသည်။ သို့ရာတွင် အမှန်တရားပြီးနောက်မှာ၊ ကျွန်မက မိမိကိုယ်ကိုယ် မဆန်းစစ်ခဲ့သကဲ့သို့၊ သိဖို့လည်း မကြိုးစားခဲ့ပါ။ ကျွန်မက ဆက်၍ မာနထောင်လွှားနေပြီး၊ အကျိုးသင့်အကြောင်းသင့် မရှိခဲ့ပါ။ ကျွန်မ၏ ညီအစ်ကိုမောင်နှမများ၏ တာဝန်များမှာ အမှားများကို မြင်သည့်အခါမှာ၊ “နင်တို့က ဒီကိစ္စသေးသေးလေးတောင် မှန်အောင် မလုပ်နိုင်ရင်၊ ဘာလုပ်နိုင်လဲ။ နင်စိတ်ပါလက်ပါ ရှိတယ်လို့ ငါတော့မထင်ဘူး။” ဟု တွေးရင်း၊ သူတို့ကို တင်တင်စီးစီးနှင့် ဆူပူခဲ့သည်။ တဖြည်းဖြည်းနှင့်၊ သူများများက ကျွန်မကြောင့် အနေအထိုင်ကျပ်လာပြီး၊ ခပ်ခွာခွာနေစ ပြုလာကြသည်။ ညီအစ်မ တစ်ယောက်ကို ကျွန်မ တော်တော်တင်းကျပ်လိုက်ရာ သူမ၏အလုပ်ကိုပင် သူမ ဆက်ပြီး မလုပ်ချင်တော့ပါ။ ကျွန်မ မှားနေသည်ကို သိပါ၏၊ သို့ရာတွင် တစ်ခုခု ပေါ်လာသည့်အချိန်တိုင်း၊ ကျွန်မ၏ မာနထောင်လွှားသည့် စိတ်သဘောထားကို မထုတ်ဖော်ဘဲ မနေနိုင်ပါ။ ကျွန်မ ယခင်က မည်သို့ပြိုလဲပြီး ရှုံးနိမ့်ခဲ့ပုံကို တွေးရင်း၊ ကျွန်မ ကြောက်စိတ်လေး ရေးရေးတော့ ဝင်မိပါ၏၊ သို့ရာတွင် ထိုအချိန်မှာ ကျွန်မ၏ ပြဿနာကို ဖြေရှင်းဖို့ သမ္မာတရားကို မရှာဖွေမိခဲ့ပါ။

နောက်ပိုင်းမှာ ညီအစ်မတစ်ယောက်ကို အရေးကြီးသည့် တာဝန်တစ်ခု ပေးဖို့ တစ်ဖက်သတ် ဆုံးဖြတ်ချက်ချခဲ့သည်။ သူမက လှည့်စားတတ်ကြောင်း၊ သူမက အရေးကြီးသည့် တာဝန်နှင့် ကောင်းကောင်း မသင့်တော်ကြောင်း ညီအစ်ကို တစ်ယောက်က ကျွန်မကို သတိပေးသည်။ ကျွန်မက၊ “သူ့မှာ ပြဿနာနည်းနည်းတော့ရှိပါရဲ့၊ ဒါပေမဲ့ ရှင်ပြောသလောက်တော့ မဆိုးသေးပါဘူး။ အကျင့်ပျက်တာတို့၊ အားနည်းချက် တို့ မရှိတဲ့သူ ဘယ်သူရှိလို့လဲ” ဟုတွေးမိသည်။ ကျွန်မက ဤညီအစ်ကို၏ အကြံပြုချက်ကို လုံးဝ လေးလေးနက်နက် မယူခဲ့ပါ၊ သို့ရာတွင် ထိုညီအစ်မကို မိတ်သဟာယပြုပြီး ဖြေရှင်းပေးကာ သူမ၏ ပြဿနာကို သတိပေးခဲ့သည်။ သူမက လုံးဝကို မာယာများပြီး၊ သူမ၏ တာဝန်မှာ ပေါ့ဆခြင်း ဖြစ်လာသည့်အခါမှာ ကျွန်မ တုန်လှုပ်ခဲ့ရသည်။ ဤသည်က ဘုရားသခင့်အိမ်တော်၏ အလုပ်ကို ပြင်းထန်သည့် ဆုံးရှုံးမှုတစ်ခု ဖြစ်စေခဲ့သည်။ ဤသည်ကို ခေါင်းဆောင် သိသွားသည့်အချိန်မှာ၊ သူက ကျွန်မကို မျက်နှာထားတင်းတင်းနှင့် “နင်က မာယာများတဲ့ လူတစ်ယောက်ကို ရာထူးတိုးပေးရင်း၊ နင့်ကိစ္စပဲ နင်လုပ်တယ်။ ညီအစ်ကိုတစ်ယောက်က နင့်ကို သတိပေးပေမဲ့၊ နင်က သူ့ကို နားမထောင်ခဲ့သလို၊ အဲဒါကို ကိုယ့်ဘာသာလည်း မစစ်ဆေးခဲ့ဘူး။ အခုတော့ ဒါက တကယ့်ကို လေးနက်တဲ့ အကျိုးဆက်တွေ ဖြစ်လာပြီး၊ ကြီးမားတဲ့ အနှောင့်အယှက်တစ်ခုကို ဖန်တီးခဲ့ပြီ။ ဒါဟာ နင့်ရဲ့ တာဝန်မှာ နင်တာဝန်မယူဟု ဖြစ်ရတာပဲ။ နင်က သမ္မာတရားကို နားမလည်ဘဲ၊ မာနထောင်လွှားတယ်။ နင့်ကို အစားထိုးမှရမယ်။” ဟု ဆူပူခဲ့သည်။ အလွန် ပြင်းပြင်းထန်ထန် ပြုပြင်ခံရပြီး ကိုင်တွယ်ဖြေရှင်းခံရသည်မှာ ကျွန်မအတွက် ဒုက္ခကြီးလှပါသည်။ ကျွန်မ ညီအစ်ကိုမောင်နှမများစွာ ရှေ့မှာ ကျွန်မ၏ တာဝန်က ထုတ်ပယ်ခြင်း ခံလိုက်ရပြီး၊ ကျွန်မကြောင့် ဖြစ်ခဲ့သည့် အနှောင့်အယှက် မည်မျှကြီးသည်၊ ပြီးလျှင် ကျွန်မကို အစားထိုးရမည်တို့ကို ခေါင်းဆောင်က အသားပေး ပြောခဲ့သည်။ ကျွန်မက ဇာတ်သိမ်းသွားပြီဖြစ်သည်၊ ကျွန်မ သေချာပေါက် ဖယ်ရှင်းခံရပြီး၊ နောက်ထပ် ကြိုးစားအားထုတ်ဖို့ကို အသုံးမဝင်တော့ပါဟု ကျွန်မ ခံစားခဲ့ရသည်။ ကျွန်မ အစားထိုးခံရပြီးနောက်မှာ ကျွန်မက တကယ်ကို အပျက်သဘောဆောင်လာသည်။ ဖြစ်ခဲ့သည့်အရာကို ကျွန်မ အိပ်ရာထဲမှာ ညတိုင်းတွေးပြီး၊ စငိုတော့သည်။ လူတစ်ယောက်ကို တွေ့ရဖို့ကို အချိန်အတော်ကြာသည့်အထိ ကျွန်မ အလွန် ရှက်နေခဲ့သည်။ ကျွန်မ၏ ညီအစ်ကိုမောင်နှမများ အားလုံးက သူတို့၏ တာဝန်များကို ပျော်ပျော်ရွှင်ရွှင် ထမ်းဆောင်နေသည်ကို ကျွန်မမြင်ပြီး၊ ကျွန်မ၏ မာနထောင်လွှားသည့် သဘာဝကြောင့်၊ ကျွန်မက သူတို့နှင့် တစ်စက်မျှ မတူဟု ခံစားခဲ့ရသည်၊ မည်သူနှင့်မျှ မဆွေးနွေးဘဲ၊ အကြံဉာဏ် မတောင်းဘဲနှင့် ကျွန်မက လှည့်စားတတ်သည့် သူတစ်ယောက်ကို ရာထူးတိုးပေးခဲ့ပြီး အသင်းတော်၏ အလုပ်ကို တော်တော် အနှောင့်အယှက် ဖြစ်စေခဲ့သည်။ ကျွန်မက ဘုရားသခင်၏ ကယ်တင်ခြင်းကို ခံရပါဦးမည်လား။ ကျွန်မ၏ ယုံကြည်မှု လမ်းကြောင်းက ဤကဲ့သို့ ငယ်ငယ်ရွယ်ရွယ်နှင့် အဆုံးသတ်လိမ့်မည်ဟု ကျွန်မ တစ်ခါမျှ မတွေးဖူးပါ။ ဘုရားသခင်က ပြုပြင်ခြင်းနှင့် ကိုင်တွယ်ဖြေရှင်းခြင်းတို့က ကယ်တင်ခြင်းဖြစ်သည်၊ သုတ်သင်ဖယ်ရှင်းခြင်း မဟုတ်ပါဟု ပြောသည့်အချိန်မှာ၊ ယင်းက ကျွန်မနှင့် မသက်ဆိုင်ပါဟုပင် ကျွန်မ မယုံသင်္ကာဖြစ်စ ပြုလာသည်။ ကျွန်မ၏ စိတ်နှလုံးက နားလည်မှုလွဲခြင်းများနှင့် ပြည့်နေသည်။ တစ်ခါမှာ ခေါင်းဆောင်က ကျွန်မတို့နှင့် အလုပ်အကြောင်း မိတ်သဟာယပြုဖို့ လာသည့်အချိန်မှာ၊ ကျွန်မက အဝေးဆုံးချောင်ထဲမှာ ပုန်းနေခဲ့သည်။ သူမက ကျွန်မ နာမည်ကို ရုတ်တရက်ခေါ်ပြီး၊ လတ်တလော ကျွန်မ မည်သည့်တိုးတက်မှုရှိသည်ကို မေးလိုက်သည့်အချိန်မှာ ကျွန်မ တော်တော် အံ့အားသင့်သွားခဲ့သည်။ ကျွန်မက ပြုပြင်ခံရပြီး၊ ကိုင်တွယ်ဖြေရှင်းခံရပြီးနောက်မှာ၊ အပျက်သဘောဆောင်ခြင်း ရှိမရှိကို သူမက ဆက်မေးပြီး၊ ထို့နောက်မှာ သူမက ကျွန်မနှင့် လေးလေးနက်နက် မိတ်သဟာယပြုပြီး၊ “မင်းက ငယ်သေးတယ်။ သမ္မာတရားကို လိုက်စားပြီး၊ စိတ်သဘောထားဆိုင်ရာ ပြောင်းလဲမှုကို အာရုံစိုက်သင့်တယ်။” ဟု တိုက်တွန်း အားပေးခဲ့သည်။ ဤစိတ်ရင်းအတိုင်းလာသည့် စကားများကို ခေါင်းဆောင်ထံမှ ကြားရသည်မှာ ကျွန်မအတွက် အလွန် နှစ်သိမ့်မှုပေးပြီး အားပေးလိုက်သည်ကို၊ ကျွန်မမှာ အငိုမတိတ်နိုင်ခဲ့ပါ။ ကျွန်မက အလွန်မာနထောင်လွှားပြီး စိတ်ကြီးဝင်ခဲ့သည်။ ကျွန်မအလုပ်မှာ တာဝန်ယူမှုမရှိဘဲ ပေါ့ဆခဲ့သည်။ ပြီးလျှင် အသင်းတော်၏ အလုပ်ကို ပြင်းပြင်းထန်ထန် ထိခိုက်စေခဲ့သည်။ ခေါင်းဆောင်က ကျွန်မကို အစားထိုးခဲ့သည်၊ ကျွန်မကို ပြုပြင်ပြီး၊ ကိုင်တွယ်ဖြေရှင်းခဲ့သည်မှာ မှန်ပါသည်၊ သို့ရာတွင် သူမက ကျွန်မကို အားလည်းပေးလိမ့်မည်ဟု ကျွန်မ တစ်ခါမှ စိတ်မကူးဖူးပါ။ ကိုယ်တော့်၏ သနားကရုဏာအတွက် ဘုရားသခင်ကို ကျွန်မ၏ စိတ်နှလုံးထဲမှ ကျေးဇူးတင်မိပါသည်။ ထိုညက ကျွန်မ၏ မျက်ရည်များကြားထဲက ဘုရားသခင်ကို ဆုတောင်းခဲ့ပြီး၊ မိမိကိုယ်ကိုယ် တကယ့်ကို အမှန်အတိုင်း ပြန်ဆန်းစစ်ဖို့၊ ကျွန်မ၏ မာနထောင်လွှားသည့် စိတ်သဘောထားကို ဖြေရှင်းရအောင် သမ္မာတရားကို ရှာဖွေဖို့အတွက် စိတ်ပိုင်းဖြတ်လိုက်သည်။

နောက်ပိုင်းမှာ ကျွန်မ ဘုရားသခင်၏နှုတ်ကပတ်တော်၏ ဤကျမ်းပိုဒ်ကို ဖတ်ခဲ့ရသည်။ “မာနထောင်လွှားခြင်းသည် လူသား၏ ဖောက်ပြန်ပျက်စီးသော စိတ်သဘောထား၏ အရင်းအမြစ်ဖြစ်သည်။ လူတို့သည် ပို၍ မာနထောင်လွှားလေ သူတို့သည် ဘုရားသခင်ကို ပို၍ဆန့်ကျင်လေ ဖြစ်တတ်သည်။ ဤပြဿနာက အဘယ်မျှ ဆိုးရွားလိုက်သနည်း။ မာနထောင်လွှားသော စိတ်သဘောထားနှင့် လူတို့သည် အခြားလူတိုင်းကို သူတို့၏အောက်၌ ရှိသည်ဟု ယူဆကြသည့်အပြင်၊ အဆိုးဆုံးမှာ သူတို့သည် ဘုရားကိုပင် တင်စီးနေကြလေသည်။ အချို့လူတို့သည် အပြင်ပန်းတွင် ဘုရားသခင်၌ ယုံကြည်သက်ဝင်ပြီး သူ့ကို လိုက်လျှောက်ကြသည့်ပုံ ပေါ်သော်လည်း၊ သူတို့သည် သူ့ကို ဘုရားသခင်အဖြစ် လုံးဝမဆက်ဆံကြချေ။ သူတို့သည် သမ္မာတရားကို ပိုင်ဆိုင်ထားသည်ဟု အမြဲထင်မြင်ကြပြီး မိမိကိုယ်ကိုယ် အလွန်အထင်ကြီးတတ်ကြသည်။ ဤသည်မှာ မာနထောင်လွှားသော စိတ်သဘောထား၏ အနှစ်သာရနှင့် အရင်းအမြစ်ဖြစ်ပြီး၊ ယင်းက စာတန်ထံမှ လာလေသည်။ ထို့ကြောင့် မာနထောင်လွှားခြင်း ပြဿနာကို ဖြေရှင်းရမည်။ လူတစ်ဦးသည် အခြားလူများထက် ပိုသာသည်ဟူသော ထင်မြင်ချက်မှာ အသေးအဖွဲကိစ္စ ဖြစ်သည်။ အရေးပါသောအချက်မှာ လူတစ်ဦး၏ မာနထောင်လွှားသော စိတ်သဘောထားက ဘုရားသခင်၊ သူ၏အုပ်ချုပ်မှုနှင့် သူ၏စီမံချက်များအပေါ် နာခံခြင်းမှ သူ့ကို ဟန့်တားနေခြင်းပင် ဖြစ်သည်၊ ထိုကဲ့သို့သောသူသည် အခြားသူများအပေါ် အာဏာရှိရေးအတွက် ဘုရားသခင်နှင့်ယှဉ်ပြိုင်လိုစိတ် အမြဲရှိနေသည်။ ထိုကဲ့သို့သောလူက ဘုရားသခင်အားချစ်ခြင်း သို့မဟုတ် သူ့အားနာခံခြင်းကို မဆိုထားနှင့်၊ ဘုရားသခင်အားကြောက်ရွံ့ခြင်း စိုးစဉ်းမျှ မရှိပေ။ ထောင်လွှားကာ စိတ်ကြီးဝင်သူများ၊ အထူးသဖြင့် အင်မတန် ထောင်လွှားလွန်းသဖြင့် အသိဉာဏ်ပျောက်သွားသူများသည် ဘုရားသခင်၌ ယုံကြည်ခြင်းတွင် ကိုယ်တော်ကို မနာခံနိုင်ရုံမက မိမိတို့ကိုယ်ကိုယ် ဂုဏ်တင်ကာ သက်သေပင် ခံလိုက်သေးသည်။ ထိုသို့သောလူများသည် ဘုရားသခင်ကို အဆန့်ကျင်ဆုံးဖြစ်သည်။ အကယ်၍ လူတို့သည် ဘုရားသခင်ကို ကြည်ညိုသောအဆင့်ဆီ ရောက်လိုလျှင် သူတို့သည် သူတို့၏ ထောင်လွှားသော စိတ်သဘောထားများကို ပထမဦးစွာ ဖြေရှင်းရမည်။ သင်၏ ထောင်လွှားသောစိတ်သဘောထားကို စေ့စပ်သေချာစွာ ဖြေရှင်းလေလေ၊ ဘုရားသခင်ကို ကြည်ညိုကိုင်းရှိုင်းလေလေ ဖြစ်သည်။ ထိုအခါမှသာ သင်သည် ကိုယ်တော်ကိုနာခံနိုင်ကာ သမ္မာတရားကို ရနိုင်ပြီး ကိုယ်တော်ကို သိနိုင်မည်။” (ဘုရားသခင်၏ မိတ်သဟာယဖွဲ့ခြင်း) ကျွန်မ၏ မာနထောင်လွှားသည့် သဘာဝကို အခြေခံပြီး ပြုမူခြင်းများက ဖောက်ပြန်ပျက်စီးမှုအချို့ကို ထုတ်ဖော်ပြသည့် ပြဿနာ တစ်ခုသာ မဟုတ်ဘဲ၊ အဓိကအချက်မှာမူ အခြားလူများနှင့် ဘုရားသခင်ကိုပင် လျစ်လျူရှုစေခဲ့ခြင်းဖြစ်သည်ကို ဘုရားသခင်၏ နှုတ်ကပတ်တော်က ဖွင့်ပြခြင်းမှ ကျွန် မြင်ခဲ့ရသည်။ မရည်ရွယ်ဘဲ၊ ဘုရားသခင်ကို ပုန်ကန်ပြီး ခုခံစေသည်။ ကျွန်မ၏ တာဝန်ကို ထမ်းဆောင်နေသည့် အချိန်ကို ပြန်တွေးကြည့်ပါက၊ ကျွန်မက တော်သည့်လူ တစ်ယောက်၊ အစွမ်းအစကောင်းသည့် လူတစ်ယောက်ဟု အမြဲ ခံစားခဲ့ရသောကြောင့်၊ ကျွန်မ၏တာဝန်ကို ထမ်းဆောင်ဖို့ ကျွန်မ၏ ဆုကျေးဇူးများနှင့် အစွမ်းအစများကိုသာ အားကိုးခဲ့သည်။ ကျွန်မက မိမိကိုယ်ကိုယ် ယုံကြည်မှု အလွန်ရှိသောကြောင့်၊ သိပ် ဆုမတောင်းပါ။ သမ္မာတရား၏ သဘောတရားများကိုလည်း မရှာဖွေပါ ကျွန်မ၏ စိတ်နှလုံးထဲမှာ ဘုရားသခင်အတွက် နေရာလုံးလုံး မရှိခဲ့ပါ။ ကျွန်မ၏ အလုပ်က အကျိုးမဖြစ်ထွန်းသည့်အချိန်မှာ ကျွန်မ ပို၍ လိမ္မာသော်လည်း့၊ အခြေခံစည်းမျဉ်းများကို ကျွန်မ အနည်းငယ် နားလည်ပြီး၊ အောင်မြင်မှုလေး အနည်းငယ် ရလာသည့်အခိုက်အတန့်မှာ၊ ယင်းကို ကျွန်မက ရင်းနှီးမြုပ်နှံမှုအနေနှင့် အသုံးချခဲ့သည်။ ကျွန်မလုပ်သမျှက အဆင်ပြေသည်၊ ကျွန်မ မည်သည့်အရာမဆို လုပ်ဟုရသည်၊ ကျွန်မက လူများနှင့် အခြေအနေများကို အကဲဖြတ်နိုင်သည်၊ ပြဿနာမရှိပါဟု ခံစားခဲ့ရသောကြောင့်၊ အကြွင်းမဲ့အာဏာရှင်အနေနှင့် အရာအားလုံးမှာ ကျွန်မ၏ ကိုယ်ပိုင် နည်းလမ်းအတိုင်း လုပ်ရင်း၊ ကျွန်မာက ပို၍ပင် မာနထောင်လွှား လာသည်၊ စိတ်ကြီးဝင်လာသည်၊ ပြီးလျှင် မိမိကိုယ်ကိုယ် မှန်သည်ဟု မှတ်ယူလာသည်။ ညီအစ်ကိုမောင်နှမများက ခေါင်းဆောင်နှင့်အတူ သမ္မာတရားကို ရှာဖွေသည်ကိုပင် ဟန့်တားနှောင့်ယှက်ခဲ့ပြီး၊ ကျွန်မ၏ အတွေးအခေါ်က သမ္မာတရားလိုလို ဘာလိုလိုနှင့် သူတို့ လက်ခံလာအောင်၊ နာခံလာအောင် လုပ်ရင်း သူတို့အပေါ် သွတ်သွင်းခဲ့သည်။ ကျွန်မက မိမိ၏ မာနထောင်လွှားသည့် သဘာဝအတိုင်း ပြုမူနေခဲ့ကြောင်း၊ ကျွန်မက ညီအစ်ကိုမောင်နှမများကို ဘောင်ခတ်ပြီး နစ်နာစေခြင်းသာ ဖြစ်စေခဲ့ကြောင်း၊ ပြီးလျှင် အသင်းတော်၏ အလုပ်ကို ပြင်းပြင်းထန်ထန် နှောင့်ယှက်ခဲ့ကြောင်း အမှန်တရားက ကျွန်မကို ပြခဲ့သည်၊ စာတန်၏ လက်ပါးစေနေရာကပင် ကျွန်မ ပြုမူခဲ့သည် ခေါင်းဆောင်က ကျွန်မကို ကိုင်တွယ်ဖြေရှင်းခြင်း၊ ဤ ကြီးမားသည့် အနှောင့်အယှက်ကို ဖော်ထုတ်ခြင်းသည် လုံးဝ မှန်ပါသည်။ ကျွန်မ၏ တာဝန်က အထုတ်ခံရခြင်းသည် လုံးဝ ဘုရားသခင်၏ ဖြောင့်မတ်ခြင်းသာ ဖြစ်ပါသည်။ မာနထောင်လွှားသည့် သဘာဝက မည်မျှ ကြောက်စရာကောင်းသည်၊ မည်မျှ အန္တရာယ်များသည်ကို နောက်ဆုံးမှာ ကျွန်မ တွေ့လိုက်ရသည်။ ဤအရာက မဖြေရှင်းဘဲ ကျန်နေပါက၊ ကျွန်မက ဆိုးယုတ်မှုကို အချိန်မရွေး ပြုလုပ်နိုင်ပြီး၊ ဘုရားသခင်ကို အချိန်မရွေး ခုခံနိုင်သည်၊ ပြီးလျှင် ဘုရားသခင့်အိမ်တော်၏ အလုပ်ကို ကျွန်မ နှောင့်ယှက်နိုင်သည်၊ ဘုရားသခင်၏ စိတ်သဘောထားကို ပုန်ကန်ပြစ်မှားနိုင်သည်၊ ပြီးလျှင် သုတ်သင်ဖယ်ရှင်းခြင်း ခံရနိုင်ပြီး ပြစ်ဒဏ်ပေးခြင်း ခံရနိုင်သည်။ ကျွန်မ အစားထိုးခံရပြီးနောက် ကျွန်မ၏ တာဝန်မှာ အခြားပြဿနာများက ပေါ်လာခဲ့သည်။ ညီအစ်ကိုမောင်နှမများ၏ အပြစ်တင်ခြင်းများကို ရင်ဆိုင်ပြီး၊ ကျွန်မ၏ အလုပ်ထဲမှာ ပြဿနာများက ပေါ်လာသည်၊ နောင်တများနှင့် မိမိကိုယ်ကိုယ် အပြစ်တင်ခြင်းများစွာ ကျွန်မ ခံစားခဲ့ရသည်။ ကျွန်မ မိမိကိုယ်ကိုယ် တကယ့်ကို မုန်းတီးခဲ့သည်။ ကျွန်မ အဘယ့်ကြောင့် အလွန် မာနထောင်လွှားခဲ့ရသနည်း။ ကျွန်မက ပါရမီထူးသည်၊ ကျွန်မလုပ်သမျှက အဆင်ပြေသည်ဟု အမြဲတမ်း ခံစားခဲ့ရသော်လည်း၊ ဘုရားသခင်ကို စိတ်ကျေနပ်စေသည့် အရာအနည်းငယ်မျှပင် လုပ်ခဲ့ပါသလား။ ကျွန်မ ထမ်းဆောင်ခဲ့သည့် တာဝန်က စုတ်ပြတ်နေသည့်အရှုပ်အထွေး တစ်ခုဖြစ်ပြီး၊ ကျွန်မက အနှောင့်အယှက်ပေးခြင်းကလွဲပြီး မည်သည့်အရာမျှ မဟုတ်ပါ။ ကျွန်မမှာသာ ဘုရားသခင်အတွက် ချစ်ကြောက်ရိုသေခြင်း အနည်းငယ်ပင် ရှိခဲ့ပါက၊ ကျွန်မ ပို၍ ဆုတောင်းခဲ့ပါက သို့မဟုတ် ပို၍ ရှာဖွေခဲ့ပါက၊ သို့မဟုတ် အခြားသူများနှင့် အမှုအရာများကို မိတ်သဟာယပြုပြီး၊ ဆွေးနွေးခဲ့ပါက၊ ကျွန်မက အနည်းငယ်လေးပို၍သာ သတိထားခဲ့ပါက၊ ဘုရားသခင်ကို ပမာမခန့်လုပ်သည့်အထိ ကျွန်မ ဖြစ်လာခဲ့မှာ မဟုတ်ပါ။

ကျွန်မ၏ မာနထောင်လွှားသည့် သဘာဝကို ဖြေရှင်းဖို့ ကျွန်မ၏ ကြိုးစားအားထုတ်မှုမှာ၊ နောက်ပိုင်းမှာ ဘုရားသခင်၏ နှုတ်ကပတ်တော်အချို့ကို ဖတ်ရပြီး၊ “လူတို့သည် မိမိတို့ကိုယ်တိုင်၏ စိတ်သဘောထားများကို မပြောင်းလဲနိုင်ကြပေ။ ၎င်းတို့သည် ဘုရားသခင်၏ နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်း၊ ဆင်းရဲဒုက္ခနှင့် စစ်ဆေးခြင်း၊ သို့မဟုတ် ဘုရားသခင်၏ နှုတ်ကပတ်တော်၏ ကိုင်တွယ်ဖြေရှင်းခြင်း၊ ဆုံးမပဲ့ပြင်ခြင်းနှင့် ပြုပြင်ခြင်းများကို ကြုံရမည်ဖြစ်သည်။ ထို့နောက်မှသာ ၎င်းတို့သည် ဘုရားသခင်ကို နာခံခြင်းနှင့် သစ္စာရှိခြင်းတို့အား ရရှိနိုင်ပြီး၊ သူ့အပေါ် ဝတ်ကျေတမ်းကျေ မဖြစ်နိုင်တော့ပေ။ လူတို့၏ စိတ်သဘောထားများ ပြောင်းလဲသည်မှာ ဘုရား နှုတ်ကပတ်တော်များ၏ စစ်ဆေးခြင်းအောက်တွင် ဖြစ်သည်။ သူ၏ နှုတ်ကပတ်တော်များ၏ ဖော်ထုတ်ခြင်း၊ တရားစီရင်ခြင်း၊ ဆုံးမပဲ့ပြင်ခြင်းနှင့် ကိုင်တွယ်ဖြေရှင်းခြင်းတို့မှ တစ်ဆင့်သာ ၎င်းတို့သည် မဆင်မခြင် မလုပ်ဆောင်ဝံ့တော့ဘဲ၊ ယင်းအစား တည်ငြိမ်ကာ ချုပ်တည်းလာကြမည်ဖြစ်သည်။ အရေးကြီးဆုံးအချက်မှာ ၎င်းတို့သည် ဘုရားသခင်၏ မျက်မှောက်နှုတ်ကပတ်တော်နှင့် သူ၏အမှုကို နာခံနိုင်ကြပြီး ယင်းသည် လူသား၏ အယူအဆများနှင့် မကိုက်ညီလျှင်ပင်၊ ၎င်းတို့သည် ဤအယူအဆများကို ဘေးဖယ်ထားနိုင်ကြကာ လိုလားစွာ နာခံနိုင်ကြခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မိမိတို့၏ စိတ်သဘောထားများ ပြောင်းလဲပြီးဖြစ်သည့် လူများသည် ဘုရားသခင်၏နှုတ်ကပတ်တော်များ၏ စစ်မှန်မှုထဲသို့ ဝင်ရောက်ပြီးသောသူများ ဖြစ်သည်) ဤကျမ်းပိုဒ်ကို ထပ်ဖတ်ရင်း၊ လူတစ်ယောက်၏ မာနထောင်လွှားသည့် သဘာဝကို ဖြေရှင်းဖို့ တစ်ခုတည်းသော လမ်းကြောင်းဟာ ဘုရားသခင်၏ စီရင်ခံရခြင်း၊ ပြစ်တင်ဆုံးမခံရခြင်း၊ ပြုပြင်ခံရခြင်း နှင့် ကိုင်တွယ်ဖြေရှင်းခံရခြင်းတို့ကို လက်ခံဖို့ ဖြစ်သည်ကို ကျွန်မ တကယ့်ကို အသိအမှတ်ပြုလာခဲ့သည်။ စာတန်ကြောင့်ဖြစ်သည့် ကျွန်မတို့၏ ဖောက်ပြန်ပျက်စီးမှုက သိပ်များသောကြောင့် ကျွန်မတို့က ဘုရားသခင်နှုတ်ကပတ်တော်များကို ဖတ်ရှုတာနှင့် ကိုယ်ပိုင် ဆန်းစစ်မှုများကိုသာ အားကိုးရင်၊ ကျွန်မတို့၏ မိမိကိုယ်ကိုယ် နားလည်မှုက ပေါ့တန်ပြီး၊ ကျွန်မတို့၏ ဖောက်ပြန်ပျက်စီးသည့် စိတ်သဘောထားများက ပြောင်းချင်မှ ပြောင်းလိမ့်မည်။ ဘုရားသခင်က ကျွန်မကို မကြာခဏ ဖော်ထုတ်ခြင်း၊ ပြုပြင်ခြင်းနှင့် ကိုင်တွယ်ဖြေရှင်းခြင်း မရှိပါက ကျွန်မဟာ မိမိကိုယ်ကိုယ် ယုံကြည်မှုလွန်ကဲနေဦးမည် ဖြစ်ပြီး၊ ကျွန်မက အထင်ကြီးလောက်သည်ဟု ထင်နေဦးမည် ဖြစ်သည်။ ကျွန်မ မိမိကိုယ်ကိုယ် လုံးဝ သိမည်မဟုတ်ပါ။ ကျွန်မ မည်မျှ မာနထောင်လွှားသည် သို့မဟုတ် ကျွန်မ၏ ဆိုးယုတ်သည့် စိတ်သဘောထား မည်မျှ ပြင်းထန်သည်ကို ကျွန်မ တကယ်ကို သိခဲ့မည် မဟုတ်ပါ။ ယခု ကျွန်မ လုပ်ခဲ့သမျှအားလုံးကို ပြန်တွေးကြည့်လိုက်သည့်အခါ၊ ကျွန်မ အလွန်ရှက်ပြီး၊ နောင်တများနှင့် ပြည့်နေသည်။ ထိုအကြောင်းတွေးရသည်မှာ ကျွန်မကို ကြောက်ရွံ့တွန့်ဆုတ်စေပြီး၊ ကျွန်မ၏ ခေါင်းကိုပင် မမော့နိုင်ပါ။ သို့ရာတွင် ကျွန်မ၏ မာနထောင်လွှားသည့် သဘာဝကို နားလည်မှု အနည်းငယ် ရရှိစေပြီး၊ မည်သည့်နေရာမှာ ကျွန်မ ပြိုလဲပြီး ရှုံးနိမ့်နိုင်သည်ကို သိစေခဲ့ခြင်းက ထိုကဲ့သို့ နာကျင်သည့် သင်ခန်းစာသာ ဖြစ်ပါသည်။ ယင်းက ဘုရားသခင်အတွက် ချစ်ကြောက်ရိုသေမှု အချို့ကိုလည်း ကျွန်မကို ပေးခဲ့သည်။ ကျွန်မ၏ တာဝန်မှာ ကျွန်မက သမ္မာတရား၏ လက်တွေ့အရှိတရားနှင့် သမ္မာတရား ရှာဖွေသည့် နှလုံးသားတို့ နှစ်ခုလုံး လုံးဝ ကင်းမဲ့နေသည်ကိုလည်း တွေ့ခဲ့သည်။ ကျွန်မက ကိုယ့်ကိုယ်ကိုယ် ယုံကြည်မှုလွန်ကဲသည်၊ ထင်တိုင်းကြဲသည်၊ ပြီးလျှင် အနှောင့်အယှက်ပေးသည်။ သာမန်အစွမ်းအစသာရှိသော်လည်း၊ သူတို့တာဝန်ကို တာဝန်သိစိတ်ရှိရှိနှင့် ထမ်းဆောင်သည့် ထိုညီအစ်ကိုမောင်နှမများနှင့် နှိုင်းယှဉ်လိုက်ပါက၊ ကျွန်မက မည်သည့်အရာမျှ မဟုတ်ပါ။ ကျွန်မ၏ မာနထောင်လွှားမှုက အခြေအမြစ် မရှိပါ။ ဤအရာများအားလုံးကို နားလည်ပြီးနောက်မှာ၊ ကျွန်မက မိမိ၏ တာဝန်မှာ ပိုနှိမ့်ချခဲ့ပြီး၊ မိမိကိုယ်ကိုယ် ယုံကြည်မှု လွန်ကဲတာ မဖြစ်တော့ပါ။ မိမိကိုယ်ကိုယ် ဖယ်ထားပြီး၊ ငြင်းပယ်သည်ကို သတိရှိရှိနှင့် လက်တွေ့လုပ်ဆောင်ခဲ့သည်။ သမ္မာတရား၏ အခြေခံစည်းမျဉ်းများကို ပို၍ ရှာဖွေပြီး၊ ညီအစ်ကိုမောင်နှမများကို ပို၍ နားထောင်ခဲ့သည်။ အသင်းတော်မှာ မည်သည့် ပြဿနာကိုမဆို ဖြေရှင်းဖို့ ပွင့်လင်းသည့် ဆွေးနွေးချက်များ စလုပ်လာခဲ့သည်။ တစ်ခါတစ်ရံမှာ ကျွန်မ၏ မာနထောင်လွှားသည်ကို ထပ်ပြခြင်း သို့မဟုတ် မိမိတာဝန်မှာ အခြေခံစည်းမျဉ်းများ ချိုးဖောက်ခြင်း လုပ်မိသည့်အခါမှာ၊ ကျွန်မက မိမိကိုယ်ကိုယ် ဘေးဖယ်ခြင်းကို လက်တွေ့လုပ်ဆောင်ပြီး၊ ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းတို့ကို လက်ခံသကဲ့သို့၊ သူများများ၏ လမ်းပြမှု နှင့် အကူအညီကိုလည်း လက်ခံခဲ့သည်။ တဖြည်းဖြည်းနှင့်၊ ထိုနည်းလမ်းနှင့် လက်တွေ့လုပ်ဆောင်ခြင်းက တကယ်ကို အကျိုးရှိသည်ကို ကျွန်မ ခံစားခဲ့ရသည်။ သမ္မာတရားကို ကျွန်မ၏ နားလည်မှုက မလေးနက်ဘဲ၊ အမှုအရာ တော်တော်များများမှာ ထိုးထွင်းအမြင်ကလည်း ချို့သည့် အတွက်၊ ညီအစ်ကိုမောင်နှမများနှင့် အလုပ်လုပ်ပြီး၊ လူတိုင်း၏ အမြင်ရှုထောင့်များကို ချိန်ညှိခြင်းအားဖြင့် အမှုအရာများနှင့် ပတ်သက်ပြီး ကျွန်မ နားလည်မှုများ ပိုရနိုင်သည်။ ကျွန်မ၏ တာဝန်ကို ထိုနည်းလမ်းနှင့် လုပ်ခြင်းအားဖြင့်၊ ကျွန်မ မသိလိုက်မီ၊ ကျွန်မမှာ ဘုရားသခင်၏ ကွယ်ကာမှုကို ရခဲ့သည်။ ကျွန်မ အမှားကြီးများ နောက်ထပ် မလုပ်တော့သကဲ့သို့၊ ကြီးမားသည့် ပြဿနာများလည်း မရှိတော့ပါ၊ ပြီးလျှင် ညီအစ်ကိုမောင်နှမများ၏ ကြီးကြပ်မှုအောက်မှာ၊ ကျွန်မ၏ မာနထောင်လွှားသည့် သဘာဝကို အနည်းငယ် ချုပ်တည်းထားနိုင်သည်။ ဤသည်ကို လက်တွေ့လုပ်ဆောင်ခြင်းက ကျွန်မကို ငြိမ်းချမ်းမှု နှင့် စိတ်အေးသက်သာရှိသည့် အသိစိတ်တစ်ခု ပေးခဲ့ပြီး၊ တဖြည်းဖြည်းချင်း ကျွန်မက မောက်မာခြင်းက နည်းသည်ထက် နည်းလာသည်။ တစ်ခါက ကျွန်မနှင့် အတူ အလုပ်လုပ်သည့် ညီအစ်မက “နင့်ကို ငါသိတာ အခုဆိုရင် နှစ်နှစ်နီးပါးရှိပြီ။ နင်က အရမ်း မာနထောင်လွှားခဲ့ပြီး၊ တခြားလူတွေက နင့်ကြောင့် အမြဲ အနေအထိုင် ကျပ်ခဲ့ကြတယ်၊ ဒါပေမဲ့ အခုတော့ နင် တကယ့်ကို ပြောင်းလဲခဲ့ပြီ။” ဟု ပြောခဲ့သည်။ အဲဒီအချိန်မှာ ကျွန်မ ငိုမိတော့မလို ခံစားခဲ့ရသည်။ ကျွန်မက အင်မတန် မာနထောင်လွှားခဲ့သည်။ ဤအရာ အနည်းငယ် ပြောင်းလဲလျှင်ပင် အလွယ်တကူ ဖြစ်ခြင်း မဟုတ်ပါ။ လွန်ခဲ့သည့် နှစ်နှစ် သုံးနှစ်ကို ပြန်တွေးကြည့်ပါက၊ ပြုပြင်ခံရပြီး၊ ကိုင်တွယ်ဖြေရှင်းခံခဲ့ရသည့် ထိုမေ့မရသည့် အချိန်နှစ်ချိန်က ကျွန်မအတွက် အထောက်အကူ အဖြစ်ဆုံးနှင့် အကျိုးအရှိဆုံး ဖြစ်ပါသည်။ ယင်းကိုသာ ကျွန်မ မကျော်ဖြတ်ခဲ့ပါက၊ ယခုအချိန်တွင်ပင် ကျွန်မမှာ သင့်တော်သည့် လူ့သဘာဝ ပိုင်ဆိုင်မည် မဟုတ်ပါ၊ ဘုရားသခင်နှင့် ပတ်သက်ပြီး လုံးဝ တွေးမည် မဟုတ်ပါကို ကျွန်မ သေချာပါသည်။ ကျွန်မက ဘုရားသခင်ကို အချိန်မရွေး ဆန့်ကျင်လုနီးဖြစ်ပြီး၊ အန္တရာယ်များသည့် ချောက်ကမ်းပါးတစ်ခုပေါ်မှာ ရှိနေမည် ဖြစ်သည်။ ပြုပြင်ခံရခြင်းနှင့် ကိုင်တွယ်ဖြေရှင်းခံရခြင်းတို့က ကျွန်မအတွက် ဘုရားသခင်၏ ကွယ်ကာခြင်းနှင့် ကယ်တင်ခြင်း ဖြစ်သည်ကို ယခု ကျွန်မ တကယ်ကို သိလိုက်ပါပြီဖြစ်သည်။


၆၉။ လမ်းမှန်သို့ ပြန်ရောက်ခြင်း

ချန်ကွမ်း အမေရိကန်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်ကို အစေခံခြင်းသည် ရိုးစင်းသည့် အလုပ်မဟုတ်ချေ။ မိမိတို့၏ ဖောက်ပြန်ပျက်စီးသော စိတ်သဘောထား မပြောင်းလဲဘဲ ရှိနေသောသူတို့သည် ဘုရားသခင်ကို မည်သည့်အခါမျှ အစေမခံနိုင်ပေ။ သင်၏ စိတ်သဘောထားသည် ဘုရားသခင်၏နှုတ်ကပတ်တော်၏ တရားစီရင်ခြင်းနှင့် ပြစ်တင်ဆုံးမခြင်းကို မခံရသေးပါက၊ သင်၏ စိတ်သဘောထားသည် စာတန်ကို ကိုယ်စားပြုနေဆဲဖြစ်သည်၊ ယင်းက သင်သည် သင်ကိုယ်တိုင်၏ ကောင်းမြတ်သော ရည်ရွယ်ချက်များဖြင့် ဘုရားသခင်ကို အစေခံသည်၊ သင်၏ အစေခံခြင်းသည် သင်၏စာတန်ဆန်သော သဘာဝအပေါ် အခြေခံထားသည်ကို သက်သေပြပေသည်။ သင်သည် သင်၏ သဘာဝအလျောက်ဖြစ်သော စရိုက်လက္ခဏာဖြင့်လည်းကောင်း၊ သင်၏ ပုဂ္ဂိုလ်ရေး အကြိုက်များအရလည်းကောင်း ဘုရားသခင်ကို အစေခံသည်။ ထိုထက်ပို၍၊ သင်လုပ်ဆောင်ရန် လိုလားနေသည့် အရာများသည် ဘုရားသခင်အဖို့ နှစ်သက်ဖွယ်ကောင်းသော အရာများဖြစ်ပြီး၊ သင် လုပ်ဆောင်ရန် ဆန္ဒမရှိသည့် အရာများသည် ဘုရားသခင်အဖို့ မုန်းတီးဖွယ်ရာများ ဖြစ်သည်ဟု သင် အမြဲ တွေးထင်လေသည်။ သင်သည် သင်၏ ကိုယ်ပိုင် အကြိုက်များအတိုင်းသာ လုံးလုံး အလုပ်လုပ်ပေသည်။ ဤအရာကို ဘုရားသခင်အား အစေခံခြင်းဟု ခေါ်ဆိုနိုင်သလော။ နောက်ဆုံးတွင်၊ သင်၏ အသက်စိတ်သဘောထား၌ ပြောင်းလဲခြင်း အနည်းငယ်မျှ ရှိလိမ့်မည်မဟုတ်။ ယင်းအစား၊ သင်၏ အစေခံခြင်းသည် သင့်ကို သာ၍ပင် ခေါင်းမာစေလိမ့်မည်ဖြစ်သည်၊ ဤအကြောင်းကြောင့် သင်၏ ဖောက်ပြန်ပျက်စီးခြင်းသည် နက်နက်ရှိုင်းရှိုင်း အရိုးစွဲနေကာ၊ ထိုသို့ဖြင့် သင်၏ ကိုယ်ပိုင် စရိုက်လက္ခဏာနှင့် သင်၏ကိုယ်ပိုင် စိတ်သဘောထား အတိုင်း အစေခံခြင်းမှ ရရှိခဲ့သည့် အတွေ့အကြုံများအပေါ် အဓိက အခြေခံသည့်၊ ဘုရားသခင်အား အစေခံခြင်းနှင့် ပတ်သက်သည့် စည်းမျဉ်းများသည် သင်၏အတွင်းတွင် ဖြစ်ပေါ်လိမ့်မည်ဖြစ်သည်။ ဤအရာများသည် လူသား၏ အတွေ့အကြုံများနှင့် သင်ခန်းစာများ ဖြစ်သည်။ ယင်းသည် လောကထဲ၌ အသက်ရှင်ခြင်းနှင့်ဆိုင်သည့် လူသား၏ အတွေးအခေါ်ဖြစ်သည်။ ဤသို့သော လူတို့ကို ဖာရိရှဲနှင့် ဘာသာရေး အရာရှိများအဖြစ် အမျိုးအစား သတ်မှတ်နိုင်‌ပေသည်။ ၎င်းတို့သည် လုံးဝ မနိုးထသကဲ့သို့ နောင်တမရပါက၊ နောက်ဆုံးသော ကာလတွင် လူတို့ကို လှည့်ဖြားသည့် ခရစ်တော်၏ အယောင်ကိုဆောင်သောသူများနှင့် အန္တိခရစ်များအဖြစ်သို့ ဧကန်မုချ ပြောင်းလဲသွားကြလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘာသာရေး အစေခံခြင်းကို သန့်စင်ရမည်) ဤအပိုဒ်ကို ကျွန်တော်ဖတ်သည့်အခါမှာ “ဘုရားသခင်ကို အစေခံခြင်းသည် ရိုးစင်းသည့် အလုပ်မဟုတ်ချေ။ မိမိတို့၏ ဖောက်ပြန်ပျက်စီးသော စိတ်သဘောထား မပြောင်းလဲဘဲ ရှိနေသောသူတို့သည် ဘုရားသခင်ကို မည်သည့်အခါမျှ အစေမခံနိုင်ပေ။ သင်၏ စိတ်သဘောထားသည် ဘုရားသခင်၏နှုတ်ကပတ်တော်၏ တရားစီရင်ခြင်းနှင့် ပြစ်တင်ဆုံးမခြင်းကို မခံရသေးပါက၊ သင်၏ စိတ်သဘောထားသည် စာတန်ကို ကိုယ်စားပြုနေဆဲဖြစ်သည်၊” ကျွန်တော် တကယ်ကို ထိခိုက်ခံစားရသည်။ ယခင်က ကျွန်တော် ရှုံးနိမ့်မှုကို ကြုံတွေ့ခဲ့ရသည်။ ထိုအချိန်က မာနထောင်လွှားသည့် စိတ်သဘောထားကို အခြေခံပြီး ကျွန်တော့်တာဝန်ကို ထမ်းဆောင်သည်။ ပြီးလျှင် အရမ်းကြွားဝါသည်။ လူများ ကျွန်တော့်ကို အထင်ကြီးအောင်၊ ကိုးကွယ်အောင် အပေါ်ယံစကားများ၊ အယူဝါဒများကို ဟောပြောပြီး ကြွားလုံးထုတ်သည်။ ကျွန်တော်ကိုယ်တိုင် သတိမထားလိုက်မိဘဲ၊ ဘုရားသခင်ကို ဆန့်ကျင်သည့် လမ်းကြောင်းပေါ်ကို ခြေချခဲ့မိသည်။ နောက်ပိုင်းကျမှသာ ဘုရားသခင့်နှုတ်ကပတ်တော်များ၏ တရားစီရင်ခြင်းနှင့် ထုတ်ဖော်ခြင်းများကြောင့်၊ ဘုရားသခင်ကို ဆန့်ကျင်ခြင်းနှင့် ကျွန်တော့်၏ဆိုးယုတ်သည့် သဘာဝ၏ အရင်းအမြစ်ကို သတိပြုမိလာပြီး ဘုရားသခင်ထံ နောင်တ ရလာခဲ့ခြင်း ဖြစ်သည်။

၂၀၁၃ ခုနှစ်မှာ ကျွန်တော် အသင်းတော်ခေါင်းဆောင်အဖြစ် ရွေးခံခဲ့ရသည်။ ထိုစဉ်က ကျွန်တော် တော်တော် စိတ်အားထက်သန်သည်။ ညီအစ်ကိုမောင်နှမများ အကျပ်အတည်း ကြုံရသည်ကို မြင်တိုင်း၊ သူတို့၏ပြဿနာများကို ကူပြီး ဖြေရှင်းပေးဖို့ သူတို့ကို ကျွန်တော် ဘုရားသခင်၏နှုတ်ကပတ်တော်များနှင့် မိတ်သဟာယ ပြုပေးပါသည်။ လူတိုင်း၏ အခက်အခဲများ ပြေလည်သွားသည်နှင့် သူတို့တာဝန်များကို ပုံမှန်အတိုင်း ထမ်းဆောင်နိုင်ခဲ့ကြသည်။ သုံးလေးလလောက် ကြာပြီးသည့်နောက်မှာ၊ ကျွန်တော့်ခေါင်းဆောင်က ကျွန်တော့်ကို “အသစ်ဝင်လာတဲ့ ညီအစ်ကိုမောင်နှမတွေ တော်တော်များတဲ့ အသင်းတော် တစ်ခုရှိတယ်။ မင်းရဲ့ လုပ်ဖော်ကိုင်ဖက်တွေ အားလုံးက မင်းအဲဒီကိုသွားပြီး ခေါင်းဆောင်အဖြစ် ထမ်းဆောင်ဖို့ အကြံ ပေးကြတယ်။” ဟု ပြောသည်။ မိမိကိုယ်ကိုယ် ယုံကြည်မှုအပြည့်နှင့် ကျွန်တော် လက်ခံခဲ့သည်။ ထိုညီအစ်ကိုမောင်နှမများကို ကောင်းစွာ ပျိုးထောင်ပေးရမည်ဖြစ်သည်၊ သို့မှသာ သူတို့လည်း သမ္မာတရားကို တတ်နိုင်သလောက် မြန်မြန် နားလည်နိုင်မည်၊ လမ်းမှန်ပေါ်မှာ အခြေခံကောင်းများ ချနိုင်မည်ဟု ကျွန်တော် တွေးလိုက်သည်။ ထိုအသင်းတော်ကို ရောက်ပြီးသည့်နောက်မှာ၊ ထိုနေရာက အခြေအနေများ အားလုံးကို ကျွန်တော် နားလည်သွားသည်။ ပြီးလျှင် ညီအစ်ကိုမောင်နှမများ၏ ပြဿနာများ၊ အခက်အခဲများကို မှတ်စု ရေးထားလိုက်သည်။ သူတို့ပြဿနာများကို မိတ်သဟာယပြုပြီး ဖြေရှင်းပေးဖို့၊ ဘုရားသခင်၏နှုတ်ကပတ်တော်များထဲက ဆိုင်ရာ ကျမ်းပိုဒ်များကို နောက်မှ ရှာပေးမည်ဟု ရည်ရွယ်ထားပါသည်။ ကျွန်တော်က ထိုနေရာတွင် လူသစ်ဖြစ်သောကြောင့်၊ ညီအစ်ကိုမောင်နှမ များစွာက ကျွန်တော့်ကို မသိကြပါ။ ထို့ကြောင့် ပို၍ မိတ်သဟာယပြုဖို့အတွက် ကြိုးစားပြီး သူတို့နှင့်အတူ စုဝေးရမည်ဟု ကျွန်တော် မြင်မိသည်။ အချိန်တိုအတွင်းမှာ အသင်းတော်အလုပ်ကို ကောင်းစွာ လုပ်နိုင်ပါက၊ ကျွန်တော်က သမ္မာတရား အစစ်အမှန်ကို ပိုင်ဆိုင်ပြီး ကျွန်တော့်အလုပ်ကို လုပ်နိုင်စွမ်းရှိသည်ဟု ညီအစ်ကိုမောင်နှမများက သေချာပေါက် ခံစားမိကြမည် ဖြစ်သည်။ ထိုကဲ့သို့ဖြစ်သည့်အခါကျမှ ကျွန်တော့် ခေါင်းဆောင်များကလည်း ကျွန်တော့်ကို အထင်ကြီး လာမည် ဖြစ်သည် ထို့နောက်တွင် အသင်းတော်က အသိပေးချက်တစ်ခု ထုတ်ပြန်သည်။ ကျွန်တော်တို့အဆင့်မှာ မဖြစ်မနေ ဝင်ရောက်ရမည့် သမ္မာတရားများနှင့်၊ ယင်းတို့ကို မိတ်သဟာယပြုဖို့၊ ဘုရားသခင်၏ နှုတ်ကပတ်တော်များထဲမှာ ဆီလျော်ရာကျမ်းပိုဒ်များကို ရှာရမည်ဟု ဖြစ်သည်။ ဤသည်မှာ မိမိကိုယ်ကိုယ် သက်သေပြဖို့အတွက် တကယ့် အခွင့်အလမ်းတစ်ခု ဖြစ်နေသောကြောင့်၊ ကျွန်တော် အလွန် ပျော်သွားသည်။ ထို့ကြောင့် သမ္မာတရား၏ ဤရှုထောင့်များ အားလုံးနှင့်ဆိုင်သည့် ဘုရားသခသင်၏မိန့်မြွက်ချက်အချို့ကို ကျွန်တော် ရှာသည်။ ပြီးလျှင် ယင်းတို့ကို စုစုစည်းစည်းဖြစ်အောင် သေချာပြင်ဆင်သည်။ ထိုတစ်ချိန်လုံး စိတ်ထဲမှာလည်း၊ “ဖြစ်ချင်တော့ လုပ်ဖော်ကိုင်ဖက် တွေ့ဆုံပွဲက မနက်ဖြန်လုပ်မှာ။ ဘုရားသခင်ရဲ့ ဒီနှုတ်ကပတ်တော်တွေကို ငါ တစ်ညလုံးရှာထားတာ ငါ့ အလုပ်ဖော်တွေက သိမှာပဲ။ ပြီးရင် ငါက တာဝန်သိတတ်ပြီး စိတ်ချယုံကြည်ရတယ်ဟု သေချာပေါက် ပြောကြမှာပဲ။” ဟု တွေးနေမိသည်။ ထိုကဲ့သို့နှင့် ကျွန်တော် ပြင်ဆင်လို့ မပြီးမီ မိုးလင်းလုနီးနီး ဖြစ်နေပြီဖြစ်သည်။ ထင်သည့်အတိုင်းပင်၊ စည်းဝေးပွဲ အချိန်ရောကသည့်အခါ၊ ကျွန်တော် ရှာထားသည့် ဘုရားသခင်၏ နှုတ်ကပတ်တော်များကို မြင်ပြီး၊ ကျွန်တော့်အလုပ်ဖော်များအားလုံးက ကျွန်တော့်ကို တလေးတစားနှင့် ကြည့်ကြသည်။ အချို့က “အစ်ကိုချမ်းက တော်တော် တာဝန်သိတာပဲ။ ဘုရားသခင်ရဲ့ နှုတ်ကပတ်တော်တွေထဲက ဆီလျော်တဲ့ဒီကျမ်းပိုဒ်တွေကို သူ တစ်ညလုံး ရှာထားတာ။” ဟု ပြောသည်။ အချို့ကမူ “တော်တော်မှန်တယ်။ အစ်ကိုချမ်းက ဘုရားသခင်ရဲ့ နှုတ်ကပတ်တော်တွေကို တော်တော်ဖတ်ပုံရတယ်။” ဟု ပြောကြသည်။ နောက်အစ်ကိုတစ်ယောက်ကု “အစ်ကိုချမ်း၊ ဒီ ဘုရားနှုတ်ကပတ်တော်တွေ အားလုံးကို ရှာဖို့၊ ဘယ်လောက်တောင် အိပ်ရေးပျက်ခံခဲ့လဲဗျာ။” ဟု စိုးရိမ်ပြီး ပြောသည်။ ဤအရာများ အားလုံးကို ကြားရသည်ကို ကျွန်တော် ပီတိဖြစ်မိသည်။ မိုးလင်းသည့်အထိ ကျွန်တော် မအိပ်ဘဲနေခဲ့သည်မှာ အလကား မဖြစ်တော့ပါ။ ညီအစ်ကိုမောင်နှမများကလည်း ကျွန်တော် မည်မျှ ကြိုးစားထားမှန်း မြင်ကြသည်။ ရင်ထဲမှာ လှုပ်ရှားနေသည်ကို ဖုံးရင်းနှင့်၊ “ဒါတွေကို ရှာပြီးတဲ့အချိန်မှာ မိုးလင်းခါနီးနေပြီ။ ကျွန်တော်က အလုပ်ပြီးဖို့ဆိုရင် တစ်ညလုံးမအိပ်ဘဲ နေတတ်တယ်။ ဒီလိုပဲဖြစ်သင့်တယ်လေ။ ဘာမှ ကြွားစရာမဟုတ်ပါဘူး။ စည်းဝေးပွဲတွေမှာ ညီအစ်ကိုမောင်နှမတွေ မိတ်သဟာယပြုနိုင်ဖို့ နှောင့်နှေးနေတာမျိုး မဖြစ်အောင်လို့ပါ။” ဟု ကျွန်တော် ပြောလိုက်သည်။ နောက်တော့ သူက ကျွန်တော့်ကို အလုပ်မှာ တာဝန်သိသည်၊ တစ်ညလုံး မအိပ်ဘဲ ဒုက္ခခံနိုင်သည်ဟု ပြောသည်။ ကျွန်တော့်ရင်ထဲမှာ အပျော်များ ပြည့်သွားခဲ့လေသည်။ ကျွန်တော့်ကို အရည်အချင်းရှိသည့် ခေါင်းဆောင်တစ်ယောက်ဟု ညီအစ်ကိုမောင်နှမများ အားလုံးက ပြောလာအောင်၊ ကျွန်တော်လည်း ဆက်ပြီး အလုပ်ကြိုးစားခဲ့ရသည်။

နောက်ပိုင်းမှာ ဧဝံဂေလိတရား ဖြန့်ဝေသည့်အလုပ်က တိုးတက်လာသောကြောင့်၊ နောက်ထပ် အသင်းတော် နှစ်ခု သုံးခုခန့် တည်ထောင်ခဲ့သည်။ နေ့တိုင်း ညီအစ်ကို မောင်နှမများကို ပျိုးထောင်ဖို့ အသင်းတော်တိုင်းကို လှည့်သွားပြီး မနက်ကနေ ညအထိ ကျွန်တော် လုပ်ခဲ့သည်။ အခက်အခဲရှိသည့် မည်သူကိုမဆို၊ သူတို့ပြဿနာများ ပြေလည်အောင် စိတ်ရှည်ရှည်နှင့် မိတ်သဟာယပြုပေးပြီး၊ ဘုရားသခင်၏နှုတ်ကပတ်တော်များကို ဖတ်ပြသည်။ ကျွန်တော့်အပေါ် လူများ၏ ထင်မြင်ချက်များက ပို၍ ကောင်းလာသည်။ တစ်ခါက ညီအစ်ကိုမောင်နှမအချို့က ဧဝံဂေလိတရား ဖြန့်ဝေနေစဉ် ပြဿနာတစ်ခုကြုံရပြီး မဖြေရှင်းနိုင်ကြပါ။ သူတို့က အပျက်သဘောဆောင်လာပြီး အားနည်း လာကြသည်။ ထို့ကြောင့် ထိုအကြောင်းကို မိတ်သဟာယပြုဖို့ ကျွန်တော့်ထံ သူတို့ ရောက်လာကြသည်။ ကျွန်တော်က ဧဝံဂေလိ ဖြန့်ဝေခြင်းနှင့်ပတ်သက်ပြီး ယခင်က ကျွန်တော့် အတွေ့အကြုံကို သူတို့ကို ဝေမျှသည်။ ကျွန်တော်က “ကျွန်တော် ဧဝံဂေလိ သွားဖြန့်ခဲ့တဲ့ လူတွေဆိုရင်၊ သူတို့မှာ အယူအဆတွေ ရှိကြတော့၊ လက်မခံကြဘူး။ တချို့ဆို ကျွန်တော့်ကို သူတို့အိမ်ထဲကနေ ဆွဲထုတ်ကြတယ်။ အဲဒီအချိန်တုန်းကတော့ ဒါကို တော်တော် ခက်ခဲတယ်လို့ပဲ ထင်မိတယ်။ ဒါနဲ့ ဘုရားသခင်ဆီ မပြတ်တမ်း ဆုတောင်းခဲ့တယ်။ ဘုရားနှုတ်ကပတ်တော်တွေထဲက ဆိုင်ရာဆိုင်ရာ ကျမ်းပိုဒ်တွေကို တစ်ညလုံးမအိပ်ဘဲ ရှာတယ်။ အဲဒီလူတွေရဲ့ ပြဿနာတွေကို ဖြေရှင်းပေးဖို့ သူတို့နဲ့ ခဏခဏ မိတ်သဟာယ ပြုတယ်။ ဘုရားသခင်ရဲ့အသံကို သူတို့တွေ ကြားနိုင်ပြီးတော့၊ နောက်ဆုံးသောကာလမှာ ဘုရားသခင်ရဲ့ကယ်တင်ခြင်းကို ရနိုင်အောင်၊ ကျွန်တော် အဲဒီလိုလုပ်ခဲ့တာပါ။ အရှက်ရတာတွေ၊ အခက်အခဲတွေ ဘယ်လောက်ပဲ ရင်ဆိုင်ရပါစေ ကျွန်တော် အရှုံးမပေးခဲ့ဘူး။ နောက်ဆုံးမှာ သူတို့အားလုံးကို ကျွန်တော် သိမ်းသွင်းနိုင်ခဲ့တယ်။” ဟု ပြောလိုက်သည်။ ကျွန်တော်ပြော၍ ပြီးသွားသည့်အချိန်မှာ၊ အစ်ကိုတစ်ယောက်က တလေးတစားနှင့် “အစ်ကိုချမ်းက ဆင်းရဲဒုက္ခကို ဘယ်လိုသည်းခံရမယ်ဆိုတာ သူ တကယ်သိတယ်။ ဝန်ထုပ်ဝန်ပိုးကို သူ တကယ်ထမ်းရွက်တာပဲ။” ဟု ပြောသည်။ အချို့ကလည်း “ငါတို့အားလုံး ဧဝံဂေလိတရားကို အစ်ကိုချမ်း ဖြန့်ဝေသလို ဖြန့်ဝေသင့်တယ်။” ဟု ပြောကြသည်။ ဤညီအစ်ကိုမောင်နှမများ အထင်ကြီးနေသည်ကို မြင်ရတော့၊ ကျွန်တော်လည်း တော်တော် ပီတိဖြစ်ခဲ့သည်။ နောက်ပိုင်းမှာ သူတို့အလုပ်များမှာ အခက်အခဲ ကြုံရသည့်သူများက အကူအညီတောင်းဖို့အတွက် ကျွန်တော့်ကို လာရှာကြသည်။ လူနည်းစုကသာ ကျွန်တော်နှင့် အတူလုပ်နေသည့် အစ်ကိုထံ သွားသည်။ ညီအစ်ကို မောင်နှမများက သူတို့ တာဝန်များကို ထမ်းဆောင်နေချိန်မှာ၊ ကျွန်တော် ခိုင်းသည့်အရာ ဘာမဆို တက်ကြွစွာ လုပ်ဆောင်ကြသည်။ သူတို့ ကျွန်တော့်ကို မည်မျှ အထင်ကြီးနေသည်ကို မြင်ရသည့်အခါ၊ ကျွန်တော် မိမိကိုယ်ကိုယ် ပို၍ပို၍ အသိအမှတ်ပြုလာသည်။ ကျွန်တော်က အသင်းတော်၏ ဒေါက်တိုင်တစ်ခု ဖြစ်လာသလို ခံစားမိသည်။

တွေ့ဆုံပွဲတစ်ခုမှာ ကျွန်တော်က မိမိအလုပ်မှာ မည်မျှ ဒုက္ခခံပြီး မည်သည့်အရာများ ပေးဆပ်ခဲ့သည်၊ မည်သည့်ရလဒ်များ ရခဲ့သည်ကို ဆက်တိုက်ပြောသည်။ ရုတ်တရက် ညီမတစ်ယောက်က “အစ်ကိုချမ်း အစ်ကို ပြောတာကို ကျွန်မကြားရတာ အများစုက အစ်ကို့တာဝန်ကို ထမ်းဆောင်နေတုန်းမှာ အစ်ကို ဘယ်လောက်ဒုက္ခခံပြီး အသုံးတော် ခံခဲ့သလဲဆိုတာတွေပဲ။ ဒါပေမဲ့ အစ်ကို ဆင်းရဲဒုက္ခကြုံတဲ့အခါ ဘာအားနည်းချက်တွေ ရှိခဲ့တယ်၊ ဘယ်လို ဖောက်ပြန်ပျက်စီးတဲ့ စိတ်သဘောထားတွေ အစ်ကို့မှာ ပေါ်ခဲ့တယ်၊ ပြီးတော့ ကိုယ့်ကိုယ်ကိုယ် ဘယ်လိုအသိမျိုး ရခဲ့တယ်၊ အစ်ကို့ အခက်အခဲတွေကို ဖြေရှင်းဖို့ သမ္မာတရားကို ဘယ်လို ရှာခဲ့တယ်ဆိုတာတွေကို မပြောသွားဘူးနော်။ အစ်ကိုက ဘယ်လို ဖောက်ပြန်ပျက်စီးမှုမှ မရှိသလိုဖြစ်နေတယ်။” ဟု ကျွန်တော့်ကို ပြောသည်။ သူ ဤကဲ့သို့ပြောပြီးသည့်နောက်မှာ အခြားလူများက ကျွန်တော့်ကို ကြည့်သည်။ ကျွန်တော် ဆွံ့အသွားသည်။ အားလုံးရှေ့မှာ အရှက်ခွဲခံရသလို ခံစားရသည်။ မျက်နှာလည်း နီရဲသွားခဲ့သည်။ စိတ်ထဲမှာလည်း “ငါ့ကို အဲဒီလိုပြောလိုက်တာ၊ ငါတော့ ဒီညီအစ်ကိုမောင်နှမတွေ အားလုံးရှေ့မှာ အရှက်ရတာပေါ့။ ငါ့ကို သူတို့ ဘယ်လိုထင်ကြမှာလဲ။” ဟု တွေးမိသည်။ သိက္ခာလေး ပြန်ထိန်းလို့ရအောင်၊ “ညီမ မိတ်သဟာယပြုသွားတာ မှန်ပါတယ်။ အစ်ကို လက်ခံနိုင်ပါတယ်။ ဒါပေမဲ့ အစ်ကိုတို့ ညီအစ်ကိုမောင်နှမတွေက သူတို့တာဝန်တွေမှာ အခက်အခဲတွေ ကြုံနေရတယ်။ ပြီးတော့ အပျက်သဘောဆောင်ပြီး အားနည်း လာကြတယ်။ အစ်ကိုတို့ ဖောက်ပြန်ပျက်စီးမှုကိုပဲ ပြောမနေသင့်ဘူး။ အပြုသဘောဆောင်တဲ့ လက်တွေ့လုပ်ဆောင်မှုတွေကို ပိုပြီး မိတ်သဟာယပြုရမယ်။ အစ်ကိုတို့ ညီအစ်ကိုမောင်နှမတွေ ရှေ့ဆက်ဖို့ လမ်းတစ်ခု ရပြီး ယုံကြည်ခြင်းကို တွေ့နိုင်ဖို့၊ ဒါက တစ်ခုတည်းသော နည်းလမ်းပါပဲ။” ဟု မြန်မြန်ပဲ ပြောချလိုက်သည်။ နောက်ပိုင်းမှာ အချို့ ညီအစ်ကိုမောင်နှမများက ပြောသည်။ ကျွန်တော့် အတွေ့အကြုံများနှင့် အသိပညာများအကြောင်း ပြောပါက၊ ကျွန်တော်က မိမိမှာ ပေါ်ခဲ့ဖူးသည့် ဖောက်ပြန်ပျက်စီးမှု အများစုကို ထုတ်မပြောဘဲ ထားပြီး၊ ကျွန်တော် မည်သို့ဒုက္ခခံခဲ့သည်၊ မည်သို့ အဖိုးအခများ ပေးဆပ်သည်၊ အလုပ်တာဝန်မှာ မိမိဇာတိပကတိကို မည်သို့ စွန့်လွှတ်ခဲ့သည်တို့ကိုသာ များစွာ ပြောနေသောကြောင့်၊ ကျွန်တော်က သမ္မာတရားကို လက်တွေ့လုပ်ဆောင်ရာမှာ တကယ်ကို ကျွမ်းကျင်သလိုလို ထင်သွားကြသည်ဟု ပြောလေသည်။ ညီအစ်ကိုမောင်နှမများထံမှ ဤကဲ့သို့ သတိပေးခြင်းများကို ကြုံရသည့်အခါ၊ ကျွန်တော် စိတ်မသက်မသာဖြစ်မိသည်။ “ငါ မိတ်သဟာယပြုနေတဲ့ ဒီအရာတွေက တကယ်ကို မသင့်တော်ဘူးလား။ တစ်ခါတလေမှာ ငါ ဘယ်လို မာနထောင်လွှားပြီး တစ်ကိုယ်ကောင်းဆန်တယ်ဆိုတာကို မိတ်သဟာယပြုတာ ရှိတော့ရှိပါတယ်။ အဲဒီအပြင် ကိုယ့်အလုပ် တာဝန်မှာ တော်တော်ကောင်းတဲ့ ရလဒ်တွေချည်းပဲ အမြဲရခဲ့ပြီး အသင်းတော် အလုပ်ကိုလည်း အနှောင့်အယှက်မဖြစ်စေခဲ့ဘူး။ ဒါဆိုရင် ကျွန်တော် မိတ်သဟာယပြုတဲ့ပုံစံက တစ်ခုခုမှားတာ မရှိနိုင်ဘူးဆိုတဲ့ သဘောပေါ့။” ဟု တွေးမိသည်။ ထို့ကြောင့် ကျွန်တော်က မိမိကိုယ်ကိုယ် လေးလေးနက်နက် ဆင်ခြင်ခြင်း မလုပ်ခဲ့ပါ။

နောက်ပိုင်းမှာ အသင်းတော်အလုပ်၏ လိုအပ်ချက်များကြောင့်၊ ကျွန်တော့်တာဝန်ကို ဆက်လုပ်ဖို့ အခြားအသင်းတော် တစ်ခုကို ပြောင်းရွှေ့ခဲ့ရသည်။ ကျွန်တော့် လုပ်ဖော်ကိုင်ဖက်များနှင့် စည်းဝေးပွဲတစ်ခုမှာ၊ အစ်ကိုကျန်းက အလေးအနက်လေသံမျိုးနှင့် “အစ်ကိုချမ်း ဟိုဘက် အသင်းတော်ကနေ အစ်ကို ထွက်လာကတည်းက၊ အဲဒီက ညီအစ်ကိုမောင်နှမတွေက သူတို့ အလုပ်တွေကို စိတ်ဝင်စားမှု မရှိကြတော့ဘူး။ တချို့အခက်အခဲတွေ ကြုံပြီဆိုလည်း၊ သူတို့က ဘုရားသခင်ရဲ့နှုတ်ကပတ်တော်တွေ ဖတ်တာမျိုး၊ သမ္မာတရားကို ရှာဖွေတာမျိုး မလုပ်ကြဘူး။ သူတို့ပြဿနာတွေကို အစ်ကို ဖြေရှင်းပေးတာမျိုးပဲ လိုချင်ကြတာ။ တချို့က တွေ့ဆုံပွဲတက်ချင်စိတ်တောင် မရှိကြတော့ဘူး။ အစ်ကိုက ကိုယ့်အလုပ်မှာ ဘုရားသခင်ကို ချီးမြှောက်တာ၊ ဘုရားသခင်အတွက် သက်သေခံတာ မရှိခဲ့ဘူးဆိုတာကို ဒါက ပြပါတယ်။ အစ်ကိုက တခြားလူတွေ အစ်ကို့ကို အထင်ကြီး ကိုးကွယ်လာအောင် ကိုယ်ရည်သွေးပြခဲ့တာပဲ။ ဒါ မကောင်းတဲ့ အပြုအမူတစ်ခုပါ။ ကိုယ့်ကိုယ်ကိုယ် ဆင်ခြင်သုံးသပ်ဖို့ အစ်ကို အချိန်နည်းနည်း ယူသင့်တယ်။” ဟု ပြောသည်။ သူ ပြောသည့်အရာများ နားထောင်ပြီး၊ ကျွန်တော် အံ့အားသင့်သွားသည်။ “ဒါ ဘယ်လိုဖြစ်ရတာလဲ။ ငါ့ညီအစ်ကိုမောင်နှမတွေ အားလုံးက ငါ့ကို ကိုးကွယ်နေကြတုန်းပဲလား။ ဒါ အရေးကြီးတဲ့ပြဿနာပဲ။” ဟု တွေးမိသည်။ ကျွန်တော် တော်တော် စိုးရိမ်သွားသည်။ နောက်တော့ စည်းဝေးပွဲမှာ မိတ်သဟာယ ပြုခြင်းများကို ကျွန်တော် တစ်ခုမျှ မကြားမိတော့ပါ။ ကျွန်တော့်ခေါင်းထဲမှာ အကုန်ရောထွေးနေသည်။ ဤအခြေအနေကို ကျော်လွှားဖို့ ကျွန်တော် မည်သို့ လုပ်ရမည်ကို လုံးဝမသိခဲ့ပါ။ ကျွန်တော် အိမ်ပြန်ရောက်တော့ အစ်ကိုကျန်း၏ စကားများကိုသာ တွေးတောနေမိသည်။ ကျွန်တော့်အလုပ်မှာ အချို့ ရလဒ်များ ထွက်ခဲ့သည့်အပြင်၊ အချို့ပြဿနာများကို ဖြေရှင်းဖို့ ကျွန်တော်က သမ္မာတရားနှင့် မိတ်သဟာယ ပြုနိုင်ခဲ့သည်ဟု အစက ထင်ခဲ့သည်။ ယင်းမှာ ဤကဲ့သို့ အကျိုးဆက်မျိုးဖြစ်လာလိမ့်မည်ဟု ကျွန်တော် လုံးဝ တွေးမိမည်မဟုတ်ပါ။ တကယ်တော့ ဤသည်မှာ ကျွန်တော့်ကို တော်တော်ကို စိတ်ညစ်စေခဲ့ပါသည်။ အကူအညီ မဲ့နေရင်း၊ ကျွန်တော် ဘုရားသခင်ထံ “ဘုရားသခင်၊ ကျွန်တော့်ပြဿနာ၏ ရင်းမြစ်ကို တွေ့ပြီး၊ ကိုယ့်ကိုယ်ကိုယ် တကယ် နားလည်နိုင်အောင်၊ ကျွန်တော့်ကို ဉာဏ်အလင်းဖွင့်ပြတော်မူပါ။” ဟု ဆုတောင်းခဲ့သည်။

နောက်ပိုင်းမှာ ဘုရားသခင်၏ နှုတ်ကပတ်တော်အချို့ကို ကျွန်တော် တွေ့ခဲ့သည်။ “ယိုယွင်းသောသူအပေါင်းသည် ၎င်းတို့ကိုယ်ကို ချီးမြောက်ပြီး ၎င်းတို့အကြောင်းကို သက်သေခံကြသည်။ ၎င်းတို့သည် မိမိတို့အကြောင်းကို လှည့်ပတ်ကြွားဝါတတ်ကြပြီး မိမိ၏အရှိန်အဝါကို ဖြန့်ကြက်ကြသည့်အပြင် ဘုရားသခင်ကို စိတ်နှလုံးသွင်းခြင်း လုံးဝမရှိပေ။ ငါပြောပြနေသောအရာနှင့် ပတ်သက်ပြီး သင်တို့၌ အတွေ့အကြုံတစ်စုံတစ်ရာ ရှိသလော။ လူများစွာသည် ၎င်းတို့အကြောင်းကို အဆက်မပြတ် သက်သေခံနေကြသည်- ‘ငါသည် ဤပုံစံ ထိုပုံစံဖြင့် ဒုက္ခဆင်းရဲခံခဲ့သည်၊ ငါသည် ဤအလုပ် ထိုအလုပ်ကို လုပ်ဆောင်ခဲ့ပြီ၊ ဘုရားသခင်သည် ငါ့ကို ဤနည်းထိုနည်းဖြင့် ဆက်ဆံခဲ့သည်။ သူသည် ဤသို့ထိုသို့လုပ်ရန် ငါ့ကို စေခိုင်းခဲ့သည်၊ ကိုယ်တော်သည် အထူးသဖြင့် ငါ့ကို အထင်ကြီးသည်။ ယခုအခါ ငါသည် ဤကဲ့သို့ ထိုကဲ့သို့ ဖြစ်သည်။’ ၎င်းတို့သည် အသံနေအသံထားတစ်ခုခုဖြင့် တမင်သက်သက် စကားပြောကြပြီး ဟန်ပန်အမူရာတစ်မျိုးမျိုးကို ရွေးချယ်ကြသည်။ နောက်ဆုံးတွင် လူအချို့က ဤလူတို့သည် ဘုရားသခင်ဖြစ်ကြောင်း ယူဆခြင်းဖြင့်အဆုံးသတ်ကြသည်။ ၎င်းတို့သည် ယင်းအဆင့်သို့ ရောက်သည်နှင့် သန့်ရှင်းသောဝိညာဉ်တော်သည် ၎င်းတို့ကို စွန့်ခွာခဲ့သည်မှာ ကြာမြင့်နေပြီး ဖြစ်လိမ့်မည်။ လောလောဆယ်အချိန်တွင် ၎င်းတို့သည် လျစ်လျူရှုခြင်းကို ခံရပြီး နှင်ထုတ်ခြင်းကို မခံရသော်လည်း ၎င်းတို့၏ကံကြမ္မာကို သတ်မှတ်ပြီးဖြစ်၍ ၎င်းတို့လုပ်နိုင်သောအရာတစ်ခုတည်းမှာ ၎င်းတို့၏ အပြစ်ဒဏ်ပေးခြင်းကို စောင့်ရန်သာဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူတို့သည် ဘုရားသခင်ကို အလွန်မြောက်မြားစွာ တောင်းဆိုကြသည်”) “လူအချို့က မိမိတို့ကိုယ်ကိုယ်အကြောင်း ထပ်တလဲလဲ သက်သေခံဖို့၊ မိမိတို့၏ သြဇာအာဏာ အရှိန်အဝါကို မြှင့်တင်ဖို့နှင့် လူများနှင့် အဆင့်အတန်းအတွက် ဘုရားသခင်နှင့် ယှဉ်ပြိုင်ရန် မိမိတို့၏ ရာထူးများကို အသုံးပြုကြစဉ်တွင်၊...၎င်းတို့သည် လူများကို သိမ်းသွင်းနိုင်ဖို့နှင့် ထိန်းချုပ်ဖို့ စဉ်ဆက်မပြတ် ကြိုးစားရင်း၊ လူတို့ကို ၎င်းတို့အား ကိုးကွယ်စေရန် နည်းလမ်းအမျိုးမျိုးနှင့် ဆောင်ရွက်မှုအမျိုးမျိုးကို အသုံးပြုကြလေသည်။ အချို့သည် ဘုရားသခင်ကဲ့သို့ ဆက်ဆံခြင်းခံရနိုင်ဖို့အလို့ငှာ၊ ၎င်းတို့မှာ ဘုရားသခင် ဖြစ်သည်ဟု တွေးထင်စေရန် လူများကို တမင်တကာ လှည့်စားကြသည်။ ၎င်းတို့သည် ဖောက်ပြန်ဖျက်ဆီးခြင်း ခံခဲ့ရဖူးသည်- ၎င်းတို့သည်လည်း ဖောက်ပြန်ပျက်စီးပြီး မာနထောင်လွှားသော သူများဖြစ်သည်၊ ၎င်းတို့ကို မကိုးကွယ်ကြဖို့နှင့် သူတို့မည်မျှကောင်းစွာ လုပ်ဆောင်ကြသည်ဖြစ်စေ ထိုအရာအားလုံးမှာ ဘုရားသခင်၏ ချီးမြှောက်ခြင်းကြောင့် ဖြစ်ပြီး၊ မည်သို့ပင်ဖြစ်စေ ၎င်းတို့ လုပ်ဆောင်သင့်သည့်အရာကို ၎င်းတို့ လုပ်ဆောင်နေခြင်း ဖြစ်သည်ဟု တစ်စုံတစ်ဦးကို မည်သည့်အခါတွင်မျှ ပြောမည်မဟုတ်။ အဘယ့်ကြောင့် ဤအရာများကို ၎င်းတို့ မပြောကြသနည်း။ အဘယ်ကြောင့်ဆိုသော် ၎င်းတို့သည် လူတို့၏ စိတ်နှလုံးထဲ၌ မိမိတို့၏နေရာ ဆုံးရှုံးသွားမည်ကို အလွန်အမင်း စိုးရွံ့ကြသောကြောင့် ဖြစ်သည်။ ထို့ကြောင့် ထိုသို့သောလူတို့သည် ဘုရားသခင်ကို‌...မည်သည့်အခါတွင်မျှ မချီးမြှောက်ဘဲ ဘုရားသခင်အတွက် မည်သည့်အခါတွင်မျှ သက်သေ မခံကြပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၁)) ဘုရားသခင့် နှုတ်ကပတ်တော်များကို ဖတ်ပြီးသွားသည့်အခါ၊ ကျွန်တော် တော်တော် စိတ်ညစ်သွားသည်။ မိမိကိုယ်ကိုယ် ဆင်ခြင်ကြည့်သည့်အခါမှ၊ ကျွန်တော်က အပြင်ပန်းတွင် ဒုက္ခခံပြီး အဖိုးအခပေးဆပ်ပုံ ရှိခဲ့ပြီး ညီအစ်ကိုမောင်နှမများ၏ ပြဿနာများကို ဖြေရှင်းပေးဖို့၊ သူတို့ကို ဘုရားသခင့် နှုတ်ကပတ်တော်များနှင့် မိတ်သဟာယ ပြုပေးခဲ့သော်လည်း၊ တကယ်တမ်းတွင် အခြားလူများ ကျွန်တော့်ကို အထင်ကြီး ကိုးကွယ်ကြစေဖို့၊ မိမိကိုယ်ကိုယ် ထင်ပေါ်ဖို့ ကိုယ်ရည်သွေးဖို့သက်သက် လုပ်နေခဲ့သည်ကို မြင်မိသည်။ ကျွန်တော့် လုပ်ဖော်ကိုင်ဖက်များက အဖွဲ့ဝင်အသစ်များရှိသည့် အသင်းတော် တစ်ခုမှာ ကျွန်တော် ခေါင်းဆောင်လုပ်ဖို့ အကြံပေးခဲ့သည့်အချိန်ကို ပြန်စဉ်းစားကြည့်ရင်း၊ ညီအစ်ကိုမောင်နှမများက ကျွန်တော့်ကို အထင်ကြီးလာအောင်၊ ခေါင်းဆောင်က ကျွန်တော့်ကို အမြင်ကောင်း လာအောင်၊ အောင်မြင်မှုများကို မည်သို့လုပ်ယူပြနိုင်မည်ကိုသာ တွေးခဲ့သည်ကို နားလည်မိသည်။ ကျွန်တော်က ထိုရည်ရွယ်ချက်အတွက် အချိန်ပို အလုပ်လုပ်ခဲ့သည်။ ဆီလျော်သော ဘုရားသခင်၏နှုတ်ကပတ်တော်များကို တစ်ညလုံး မအိပ်ဘဲရှာသည်၊ စည်းဝေးပွဲများမှာ မည်သည့်အရာကို မိတ်သဟာယပြုမည်ကို စီစဉ်သည်။ ညီအစ်ကို မောင်နှမများက ဧဝံဂေလိ ဖြန့်ဝေစဉ်မှာ အခက်အခဲများ ကြုံရသည့်အခါ၊ သူတို့ကို သမ္မာတရား၏ အခြေခံသဘောတရားများထံသို့ လမ်းပြပေးဖို့၊ ဘုရားသခင့်အလိုတော်ကို မိတ်သဟာယပြုပေးရမည့်အစား၊ ဧဝံဂေလိ ဖြန့်ဝေနေစဉ်၊ ကျွန်တော် မည်မျှဒုက္ခခံပြီး မည်သည့်အဖိုးအခများ ပေးဆပ်ခဲ့သည့်အကြောင်းကို ကြွားဝါပြောဆိုခဲ့သည်။ ကျွန်တော့်အလုပ်က တိုးတက်လာသည့်အခါ၊ ညီအစ်ကိုမောင်နှမများက ချီးမွမ်းကြသည်။ ဤသည်ကို ကျွန်တော်က နှစ်သက်ပြီး၊ သန့်ရှင်းသော ဝိညာဉ်တော်၏ လုပ်ဆောင်မှုကြောင့်ရသည့် ရလဒ်များကို ကျွန်တော်က နာမည်ယူခဲ့သည်။ ကျွန်တော်ကိုယ်တိုင်၏ အောင်မြင်မှုများအဖြစ် အရှက်မရှိ ကြွားလုံးထုတ်ခဲ့သည်။ တွေ့ဆုံပွဲများမှာ မိတ်သဟာယ ပြုသည့်အခါ၊ မကြာခဏ မိမိကို အများအာရုံစိုက်အောင် လုပ်ခဲ့သည်။ ကျွန်တော့်မှာ ပေါ်ခဲ့သည့် ဖောက်ပြန်ပျက်စီးသည့် စိတ်သဘောထားများ အကြောင်း ပြောသည်ကို လုံးဝရှောင်ပြီး၊ အပြုသဘောဆောင်သည့် ကျင့်ကြံမှုများကိုသာ မိတ်သဟာယပြုခဲ့သည်။ ထိုအကြောင်းက ပေါ်လာခဲ့ပါက ဖော့ပြီး ပြောလိုက်သည်။ မိမိတာဝန်အပေါ် ထားသည့် သိမ်ဖျင်းသည့် မိမိ၏ ရည်ရွယ်ချက်များကိုလည်း၊ သေချာဆန်းစစ်ဖို့ ထုတ်ဖော်ပြောလျှင်၊ ပို၍ပင် တွန့်ဆုတ်ခဲ့သည်။ ကျွန်တော့်ပြဿနာများကို ထုတ်ပြောဖို့ ညီအစ်ကို မောင်နှမများကို ဘုရားသခင်က မကြာခဏ အသုံးပြုခဲ့သည်။ သို့သော်လည်း ကျွန်တော့်ရာထူးနှင့် ပုံရိပ်ကို ကာကွယ်ဖို့အတွက် သူတို့ပြောသည့်အချက်များကို လက်ခံသည်ဟုသာ ပါးစပ်က ပြောခဲ့သည်။ တကယ်တမ်း မိမိကိုယ်ကိုယ် ဆင်ခြင်သုံးသပ်ခြင်း အနည်းငယ်မျှ မရှိခဲ့ပါ။ မိတ်သဟာယ ပြုသည့်အချိန်မှာ ညီအစ်ကို မောင်နှမများကို လှည့်စားဖို့ ကြီးကျယ်သည့်စကားများသာ ဆက်ပြောခဲ့သည်။ ဤနည်းနှင့် ကျွန်တော်က အလုပ်မှာ တာဝန်ခံတတ်ပြီး ဆင်းရဲဒုက္ခကို သည်းခံနိုင်သည်၊ အဖိုးအခ ပေးဆပ်နိုင်သည်ဟု ကျွန်တော် ယုံကြည်လာသည်။ အသင်းတော်မှာ မည်သည့်ပြဿနာ၊ အခက်အခဲဲရှိပါစေ သို့မဟုတ် ညီအစ်ကိုမောင်နှမများက မည်သို့အခြေအနေတွင် ရောက်နေသည်ဖြစ်စေ၊ သူတို့ အဖြေရှာတွေ့အောင် ကျွန်တော်က အမြဲ နောက်မဆုတ်တမ်း ကူညီပေးသည်။ အဖြစ်မှန်များနှင့် ဖော်ထုတ်ပြသည်ကို ခံလိုက်ရသည့်အခါမှ၊ ကျွန်တော်က အလုပ်လုပ်သည့်အခါမှာ သမ္မာတရားကို လုံးဝ လက်တွေ့မလုပ်ဆောင်ခဲ့သလို၊ ဘုရားသခင်၏ အလိုတော်ကိုလည်း အလေးမထားခဲ့သည်ကို မြင်ခဲ့သည်။ အခြားလူများ ကျွန်တော့်ကို အထင်ကြီးလာအောင် ကြွားဝါဖို့အတွက်၊ မိမိတာဝန်ကို လုပ်ဆောင်ခြင်းမှ ရလာသည့် အခွင့်အရေးကို အသုံးချခဲ့ခြင်း ဖြစ်သည်။ ကျော်ကြားမှုနှင့် နေရာကောင်းကို လိုချင်သည့် ကျွန်တော့်ဆန္ဒကလည်း ထိုနည်းနှင့် ပြည့်သွားသည်။ ဤကဲ့သို့လုပ်သည့်အခါမှာ ကျွန်တော်က ညီအစ်ကို မောင်နှမများကို ဘုရားသခင်ရှေ့ကို ခေါ်ဆောင်ရမည့်အစား ကျွန်တော့်ကို ကိုးကွယ်အောင် လုပ်ခဲ့သည်။ ဤအရာက လူများ မိမိဘက်ပါအောင်၊ နေရာကောင်း ရအောင်၊ ဘုရားသခင်နှင့် ယှဉ်ပြိုင်နေသည့်သဘော ဖြစ်ပါသည်။ ထိုအခါကျမှ ကျွန်တော်က ဘုရားသခင်ကို ဆန့်ကျင်သည့် လမ်းကြောင်းပေါ်ကို ခြေချပြီး ကြောက်စရာ ကောင်းသည့် ပြစ်မှားမှုတစ်ခုကို ကျူးလွန်မိခဲ့ပြီဆိုသည့်အချက်ကို သတိပြုမိလာခြင်း ဖြစ်သည်။ ကျွန်တော် ကြောက်သွားပြီး တကယ်ကို အပြစ်ရှိသလို ခံစားခဲ့ရသည်။ ထိုနောက်မှာ ကိုယ်တိုင်မသိလိုက်ဘဲ၊ ဘုရားသခင်ကို ဆန့်ကျင်သည့်လမ်းကြောင်းပေါ်ကို ကျွန်တော် မည်သို့ရောက်သွားပါလိမ့်ဟု မိမိကိုယ်ကိုယ် မေးမိလေသည်။ 

နောက်ပိုင်းမှာ ကျွန်တော် ဘုရားသခင်၏နှုတ်ကပတ်တော် ကျမ်းပိုဒ်တစ်ခုကို ဖတ်ရသည်- “လူသားမျိုးနွယ်သည် စာတန်၏ ဖောက်ပြန်ပျက်စီးစေခြင်း ခံရသည့်အတွက်၊ ၎င်းတို့၏သဘာဝသည် စတင်ပြောင်းလဲခဲ့ပြီး ပုံမှန်လူတို့ ပိုင်ဆိုင်သည့် ဆင်ခြင်တုံတရား အသိစိတ်ကို ၎င်းတို့ တဖြည်းဖြည်း ဆုံးရှုံးခဲ့ကြသည်။ ယခုတွင် ၎င်းတို့သည် လူသား၏နေရာတွင် လူသားများကဲ့သို့ ကျင့်ကြံပြုမူခြင်း မရှိကြတော့ပေ။ ထို့ထက် ၎င်းတို့သည် လူ၏ အဆင့်အတန်းကို ကျော်လွန်ရန် ဆန္ဒရှိကြပြီး၊ သာ၍မြင့်မားကာ သာဤကြီးမြတ်သော အရာတစ်ခုကို တမ်းတကြသည်။ နောက်ပြီးလျှင် ဤပို၍မြင့်မားသော ဤအရာက အဘယ်နည်း။ သူတို့သည် ဘုရားသခင်ကို ကျော်လွန်ရန်၊ ကောင်းကင်ကို ကျော်လွန်ရန်နှင့် အခြားအရာခပ်သိမ်းကို ကျော်လွန်ရန် ဆန္ဒရှိကြသည်။ လူတို့ ဤကဲ့သို့ဖြစ်လာပြီးသည့် အကြောင်းရင်း၏ အရင်းအမြစ်တွင် အဘယ်အရာရှိသနည်း။ အရာရာကို ခြုံငုံသုံးသပ်ရလျှင်၊ လူသား၏ သဘာဝမှာ လွန်ကဲစွာ မာနထောင်လွှားသည်...လူတို့သည် သဘာဝနှင့် အနှစ်သာရတွင် တိုး၍ မာနထောင်လွှားလာသည်နှင့်တစ်ပြိုင်နက်၊ သူတို့သည် ဘုရားသခင်အား မနာခံဘဲ ဆန့်ကျင်သည့်အရာများ၊ သူ၏ နှုတ်ကပတ်တော်များကို အရေးမစိုက်သည့်အရာများ၊ သူ့အကြောင်း အယူအဆများကို ဖြစ်ပေါ်စေသည့်အရာများ၊ သူ့အား ပုန်ကန်သည့်အရာများနှင့် မိမိတို့ကိုယ်ကိုယ် ချီးမြှောက်ပြီး သက်သေခံသည့် အရာများကို ပြုလုပ်နိုင်စွမ်း ရှိလာကြသည်။ သင်သည် မာနထောင်လွှားခြင်းမရှိဟု ပြောသော်လည်း အသင်းတော်အချို့ကို သင့်အားပေးပြီး ယင်းတို့ကို ဦးဆောင်ရန်အခွင့်ပေးသည် ဆိုကြပါစို့၊ ငါသည် သင့်ကို ကိုင်တွယ်ဖြေရှင်းခြင်း မရှိခဲ့သကဲ့သို့၊ ဘုရားသခင်၏ မိသားစုထဲမှ မည်သူမျှ သင့်ကို ပြုပြင်ခြင်း မရှိခဲ့ဟု ဆိုကြပါစို့- ၎င်းတို့ကို သင် ခဏကြာ ဦးဆောင်ပြီးနောက်တွင် သင်သည် ၎င်းတို့ကို သင့်ခြေသို့ ဆောင်ကြဉ်းမည်ဖြစ်ပြီး၊ သင်၏ ရှေ့တွင် ကျိုးနွံနာခံစေမည် ဖြစ်သည်။ ဤသို့ဆိုလျှင် အဘယ့်ကြောင့် သင် ထို့သို့ ပြုမိမည်နည်း။ ဤသည်ကို သင်၏သဘာဝက သတ်မှတ်ပေမည်။ ယင်းမှာ သဘာဝအလျောက် ထုတ်ဖော်ခြင်းမှတစ်ပါး အခြားအရာဖြစ်မည် မဟုတ်ပေ။ သင်သည် ဤအရာကိုသင်ယူဖို့ရန် အလွန် အားထုတ်ကြိုးပမ်းစရာ မလိုသကဲ့သို့၊ သင့်အား အခြားသူများကို အထူးတလည် ထိုအရာကို သင်ခိုင်းစရာလည်း မလိုအပ်ပေ။ သင်သည် ဤအရာတစ်ခုတစ်လေကိုမျှ တမင်တကာ ပြုလုပ်စရာ မလိုအပ်ပါပေ။ ဤသို့သော အခြေအနေမျိုးသည် သင့်အတွက် အလိုအလျောက် ဖြစ်လာပေသည်- သင်သည် လူတို့ကို သင်၏ ရှေ့တွင် ကျိုးနွံနာခံစေသည်၊ သင့်အား ကိုးကွယ်စေသည်၊ သင့်အား ချီးမြှောက်စေသည်၊ သင့်အကြောင်းကို သက်သေခံစေပြီး၊ အရာခပ်သိမ်းတွင် သင့်အား နာခံစေကာ၊ သင်၏ စီရင်ပိုင်ခွင့်ကို ကျော်လွန်၍ ၎င်းတို့ကို လုပ်ဆောင်ခွင့်မပေးချေ။ သင်၏ ခေါင်းဆောင်မှုအောက်တွင် ထိုကဲ့သို့သော အခြေအနေများမှာ အလိုအလျောက် ဖြစ်ပွားလေသည်။ ဤသို့ဖြစ်လျှင် ဤအခြေအနေများမှာ အဘယ်သို့ဖြစ်လာသနည်း။ ယင်းတို့ကို လူသား၏ မာနထောင်လွှားသော သဘာဝက ချမှတ်ထားခြင်း ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူသား၏ မာနထောင်လွှားသော သဘာဝသည် ဘုရားသခင်အပေါ် သူဆန့်ကျင်ခြင်း၏ အရင်းအမြစ် ဖြစ်သည်”) ကျွန်တော်က မိမိအလုပ်မှာ ဘုရားသခင်ကို စိတ်ကျေနပ်စေချင်သော်လည်း၊ အဘယ့်ကြောင့် ဘုရားသခင်ကို ဆန့်ကျင်သည့်လမ်းကြောင်းပေါ် မရည်ရွယ်ဘဲ ခြေချမိခဲ့သည်ကို၊ ဘုရားသခင်၏ နှုတ်ကပတ်တော်များကို ဖတ်မိသည့်အခါမှ နားလည်သွားသည်။ ဤအရာ၏ အရင်းအမြစ်က ကျွန်တော့်ထဲမှာရှိသည့် မာနထောင်လွှားပြီး ဆိုးယုတ်သည့်သဘာဝ ဖြစ်ပါသည်။ ကျွန်တော့်၏ မာနထောင်လွှားသည့် သဘာဝ၏ ထိန်းချုပ်မှုအောက်မှာ မိမိကိုယ်ကိုယ် အလွန် အထင်ကြီးခဲ့သည်။ အခြားလူများက ကျွန်တော့်ကို အထင်ကြီး ကိုးကွယ်လာအောင်၊ အပြောအဆို အပြုအမူ နှစ်မျိုးလုံးမှာ ကိုယ်ရည်သွေးပြဖို့သာ အများအားဖြင့် ကြိုးစားခဲ့သည်။ ညီအစ်ကို မောင်နှမများက သူတို့တာဝန်များကို ထမ်းဆောင်နေရင်း ပြဿနာများ ကြုံရသည့်အခါမှာ၊ သူတို့ သမ္မာတရားကို နားလည်ပြီး၊ လက်တွေ့လုပ်ဆောင်ဖို့ လမ်းတစ်ခု ရကြအောင်၊ ကျွန်တော်က သမ္မာတရား၏ အခြေခံသဘောများကို မိတ်သဟာယမပြုခဲ့ပါ။ မိမိကိုယ်ကိုယ် အမြင်ကောင်းစေဖို့အတွက် အပေါ်ယံ စကားများနှင့် အယူဝါဒများကိုသာ ပြောခဲ့သည်။ ပြီးလျှင် ကျွန်တော်ကိုယ်တိုင် ဒုက္ခခံခဲ့သည့်၊ အလုပ်လုပ်ခဲ့သည့် အတွေ့အကြုံများကို ကိုယ်ရည်သွေးပြဖို့ အရင်းအနှီးအနေနှင့် အသုံးချသည်။ ယင်းတို့ကြောင့် ညီအစ်ကိုမောင်နှမများက ကျွန်တော့်ကို သမ္မာတရားကို နားလည်သည်၊ သူတို့ပြဿနာများကို ဖြေရှင်းပေးနိုင်သည်ဟု အထင်ကြီး ယုံကြည်သွားကြခြင်း ဖြစ်သည်။ သူတို့မည်သည့်အခက်အခဲကို ကြုံရပါစေုပါက၊ ကျွန်တော့်ထံကိုသာ အမြဲတမ်းလာသည်။ သူတို့၏ ပြဿနာများကို ဖြေရှင်းဖို့၊ ဘုရားသခင်ကို အားကိုးပြီး သမ္မာတရားကို ရှာဖွေသင့်သည်ကို သတိမပြုမိကြတော့ပါ။ သူတို့ နှလုံးသားထဲမှာ ဘုရားအတွက် နေရာမရှိခဲ့ကြပါ။ ကျွန်တော် အခြားကို ပြောင်းသွားသည့်နောက်မှာ၊ ညီအစ်ကိုမောင်နှမအချို့က စည်းဝေးပွဲများကို မတက်ချင်တော့သည့်အထိ ဖြစ်သွားကြသည်။ ဤသည်မှာ ကျွန်တော့်တာဝန်ကို ထမ်းဆောင်ခြင်းဟု မည်သို့ခေါ်နိုင်မည်နည်း။ ကျွန်တော်က မကောင်းမှုကျူးလွန်ပြီး ဘုရားသခင်ကို ဆန့်ကျင်နေခြင်း သက်သက်ဖြစ်သည်။ ဤကဲ့သို့ မကောင်းမှုကို ကျွန်တော် လုပ်နိုင်ခြင်းက ကျွန်တော့်၏ မာနထောင်လွှားမှုနှင့် စိတ်ကြီးဝင်မှုတို့ကြောင့် ဖြစ်သည်။ ကျွန်တော် ဖြစ်ချင်ခဲ့သည့်အရာအားလုံးက လူများအပေါ် မင်းမူဖို့သာ ဖြစ်သည်။ တစ်ဖက်မှာ မိမိအဆင့်အတန်းနှင့် ပုံရိပ်ကို ကာကွယ်ရင်း၊ တစ်ဖက်ကလည်း ညီအစ်ကိုမောင်နှမများ အားလုံး မိမိကို ကိုးကွယ်ပြီး အာရုံစိုက်လာအောင် လုပ်ခဲ့ခြင်း ဖြစ်သည်။ ဂုဏ်အဆင့်အတန်းဆိုသည့် ကောင်းချီးကို အငမ်းမရလိုချင်ခဲ့ခြင်း ဖြစ်သည်။ တကယ့် စိတ်အတွင်းထဲတွင် ဘုရားသခင်ကို ကြောက်ရွံ့မှုအနည်းငယ်မျှ မရှိသည်ကို ကျွန်တော် မြင်နိုင်ခဲ့သည်။ လူများက မာနထောင်လွှားသည့် သဘာဝတစ်ခုနှင့် အသက်ရှင်သည့်အခါမှာ၊ ဘုရားသခင်ကို ဆန့်ကျင်ခြင်းက အလိုအလျောက် ဖြစ်လာသည်။ ဤသည်မှာ တကယ်ကို အလွန် အန္တရာယ်ရှိပါသည်။ ဘာသာရေးလောကက သင်းအုပ်များနှင့် အကြီးအကဲများကို ကျွန်တော် စဉ်းစားကြည့်သည်။ သူတို့က ဘုရားသခင်ကို မချီးမြှောက်ဘဲ၊ ဘုရားသခင်အတွက် သက်သေ မခံသကဲ့သို့၊ ယုံကြည်သူများက သခင့်နှုတ်ကပတ်တော်ကို လက်တွေ့လုပ်ဆောင်လာအောင်လည်း မပို့ဆောင်ပါ။ ထိုအစား ယုံကြည်သူများကို လှည့်စားဖို့အတွက် သမ္မာကျမ်းဆိုင်ရာ အသိပညာနှင့် ဘာသာရေးပညာဆိုင်ရာ သီအိုရီများကို အသေးစိတ်ရှင်းပြ ပြီး သူတို့ မည်မျှ ဒုက္ခခံခဲ့သည်၊ သူတို့ လူမည်မျှကို သက်ဝင်ယုံကြည်မှု ပြောင်းလဲစေပြီးဖြစ်သည်၊ အသင်းတော်များကို မည်မျှ တည်ထောင်ခဲ့ပြီးဖြစ်သည်တို့ကို ကြွားဝါပြသည်။ ယင်းက ယုံကြည်သူများအား သူတို့ကို ကိုးကွယ်လာစေသည်။ အထင်ကြီး လာစေသည်။ သူတို့ပြောသည့် မည်သည့်အရာကိုမဆို လုပ်လာစေသည်။ အချို့က အနန္တတန်ခိုးရှင်ဘုရားသခင်၏ နှုတ်ကပတ်တော်ကို ဖတ်ပြီး ဘုရားသခင်၏အသံတော်ကို ကြားခဲ့ပြီးဖြစ်သည်။ သို့တိုင် သင်းအုပ်နှင့် အကြီးအကဲများဆီကို သွားမေးပြီး သူတို့နှင့်အတူ စစ်ကြည့်ကြသည်။ သင်းအုပ်ဆရာများ၏ ခွင့်ပြုချက်မပါလျှင်၊ ဤသည်မှာ မှန်ကန်သည့်လမ်း ဖြစ်သည်ကို သူတို့သိနေလျက်နှင့်ပင် အနန္တတန်ခိုးရှင်ဘုရားသခင်၏ အမှုတော်ကို လက်မခံရဲကြပါ။ ဘာသာရေးလောကက သင်းအုပ်ဆရာများနှင့် အကြီးအကဲများက လူများကို သူတို့ထိန်းချုပ်မှုအောက်မှာ ခိုင်ခိုင်မာမာကို ထားထားကြသည်။ သူတို့က အန္တိခရစ်၏ ဘုရားသခင်ကို ဆန့်ကျင်သည့်လမ်းကို လျှောက်သည်။ အမှီအခို ကင်းသည့် နိုင်ငံတော်တစ်ခုကို ဖန်တီးဖို့ ကြိုးစားနေကြသည်။ ကျွန်တော်က လူများက မိမိကို အထင်ကြီးလေးစားကြအောင်၊ မိမိအလုပ်မှာ အများအားဖြင့် ကိုယ်ရည်သွေးပြခဲ့သည်။ ထိုသင်းအုပ်များ၊ အကြီးအကဲများနှင့် ကျွန်တော်က မည်သို့များ ကွာခြားသနည်း။ အဖွဲ့ဝင်အသစ်များရှိသည့် ထိုအသင်းတော်က ညီအစ်ကို မောင်နှမများအကြောင်း ကျွန်တော် စဉ်းစားမိသည်။ ဘုရားသခင်၏ နောက်ဆုံးသောကာလ အမှုတော်ကို သူတို့ လက်ခံတာ မကြာသေးပါ။ သူတို့ နားမလည်သေးသည့် သမ္မာတရားများ အများကြီးရှိသေးသည်။ အသင်းတော်ကို ဦးဆောင်သည့်တာဝန်ကို ထမ်းဆောင်ဖို့ ဘုရားသခင်က ကျွန်တော့်ကို မြှင့်တင်ပေးခဲ့သည်။ ထို့ကြောင့် ကျွန်တော်က သူတို့ကို ဘုရားသခင်၏ နှုတ်ကပတ်တော်များအကြောင်း ပို၍ပင် မိတ်သဟာယပြုခဲ့သင့်သည်။ ဘုရားသခင်၏အမှုတော်ကို ပို၍ သက်သေခံခဲ့သင့်သည်။ သို့မှသာ သမ္မာတရားကို သူတို့ နားလည်ပြီး၊ ဘုရားသခင်အကြောင်း သိလာမည် ဖြစ်သည်။ လမ်းမှန်ပေါ်မှာ အခြေခံကောင်းများ ချမိလိမ့်မည်။ သို့သော်လည်း ကျွန်တော် မည်သည့်အရာကို လုပ်ခဲ့သနည်း။ ထိုတာဝန်ကို ထမ်းဆောင်ဖို့ ကျွန်တော် ကြိုးစားရာတွင် မည်သည့်အရာများ ထွက်လာသနည်း။ လူတိုင်းကို ကျွန်တော့်ကို ကိုးကွယ်အောင်လုပ်ခဲ့သည်။ ဘုရားသခင်နှင့် ပတ်သက်သည့် အသိပညာတစ်ခုမျှ မရရှိစေခဲ့ပါ။ ဤကဲ့သို့လုပ်ရင်းနှင့် ကျွန်တော့်ကြောင့် ညီအစ်ကိုမောင်နှမများ ထိခိုက်ခဲ့ကြသည်။ အသင်းတော်အလုပ်ကို ကြားဖြတ် နှောင့်ယှက်မိခဲ့သည်။ ကျွန်တော် လျှောက်နေခဲ့သည့်လမ်းက အခြားလမ်းမဟုတ်ဘဲ၊ အန္တိခရစ်၏ ဘုရားသခင်ကို ဆန့်ကျင်သည့်လမ်းကြောင်း ဖြစ်ပါသည်။ ကျွန်တော် စဉ်းစားကြည့်လေလေ၊ စိတ်ပူပြီး နေ၍ထိုင်၍မရလေ ဖြစ်သည်။ ကျွန်တော် မည်မျှ မာနထောင်လွှားခဲ့သည်၊ ဘုရားသခင်ကို ကြောက်ရွံ့မှု မည်မျှကင်းမဲ့ခဲ့သည်ကို မြင်နိုင်ခဲ့သည်။ ပြီးလျှင် ကျွန်တော့်လုပ်ရပ်များက ဘုရားသခင်၏ စိတ်သဘောထားကို အချိန်အကြာကြီး ပုန်ကန်ပြစ်မှားနေခဲ့ခြင်း ဖြစ်သည်။ ဘုရားသခင်ကသာ ကျွန်တော့်ကို ပြုပြင်ဖို့ ကိုင်တွယ်ဖြေရှင်းဖို့၊ ညီအစ်ကိုမောင်နှမများကို ထိုကဲ့သို့ အသုံးမပြုခဲ့ပါက၊ ကျွန်တော့်လုပ်ရပ်များ အပေါ် ပြန်ပြီးဆင်ခြင်သုံးသပ်ဖို့ ကျွန်တော် သိခဲ့မည်မဟုတ်ပါ။ ထိုလမ်းအတိုင်း ဆက်သွားမိခဲ့ပါက၊ ဘုရားသခင်၏ ကျိန်ဆဲခြင်းနှင့် အပြစ်ဒဏ်ပေးခြင်းများကို ခံရသည့်အထိ ကျွန်တော် မည်မျှပင် မကောင်းမှုများ လုပ်မိလိမ့်မည်ကို မပြောနိုင်ပါ။ ကြောက်စိတ်က မပြေသေးဘဲ၊ ဘုရားသခင်ရှေ့မှာ “ဘုရားသခင် ကျွန်တော် သိပ်ကို မာနထောင်လွှားခဲ့ပါတယ်။ ကိုယ့်အလုပ်မှာ အမြဲလိုလို ကိုယ်ရည်သွေးပြပါတယ်။ ဒါတွေကြောင့် ညီအစ်ကိုမောင်နှမတွေက ကျွန်တော့်ကို ကိုးကွယ်လာကြတယ်။ သူတို့စိတ်နှလုံးတွေမှာ ကိုယ်တော့်အတွက် နေရာမရှိတော့ပါဘူး။ ကျွန်တော် မကောင်းမှုတွေလုပ်ပြီး ကိုယ်တော့်ကို ဆန့်ကျင်ခဲ့တယ်။ ကိုယ်တော်ရဲ့ အပြစ်ဒဏ်ပေးခြင်းကို ခံထိုက်ပါတယ်။ ဘုရားသခင်၊ သမ္မာတရားကို အလေးအနက် အားထုတ်ဖို့၊ အသစ်တဖန်ပြန်စဖို့ ကိုယ်တော်ရှေ့မှာ ကျွန်တော် နောင်တရလိုပါတယ်။” ဟု ကျွန်တော် ပျပ်ဝပ် ဆုတောင်းခဲ့သည်။

ထိုနောက်မှာ ဘုရားသခင်၏ ဤနှုတ်ကပတ်တော်များကို ကျွန်တော် ဖတ်မိသည်- “ဖန်ဆင်းခံတစ်ခုအနေနှင့် လူသားသည် သူ၏ကိုယ်ပိုင်အနေအထားကို ထိန်းသိမ်းပြီး အသိဉာဏ်ရှိရှိ ပြုမူရမည်။ ဖန်ဆင်းရှင်က တာဝန်ပေးစေခိုင်းထားသည့်အရာကို တာဝန်သိတတ်စွာနှင့် စောင့်ရှောက်ရမည်။ စည်းကျော်၍ မလုပ်ရ၊ သို့မဟုတ် မိမိတတ်နိုင်သည့် နယ်ပယ်ထက် ကျော်၍မလုပ်ရ၊ သို့မဟုတ် ဘုရားသခင် စက်ဆုပ်သည့် အရာများကို မလုပ်ရ။ ကြီးမြတ်ရန်၊ သို့မဟုတ် အာဂလူသားဖြစ်ရန်၊ သို့မဟုတ် အခြားလူများထက်ကျော်လွန်ရန် မလုပ်ရသကဲ့သို့ ဘုရားဖြစ်အောင်လည်း မကြိုးစားရ။ ဤသည်မှာ လူတို့ဆန္ဒ မပြုသင့်သည့် အရာဖြစ်သည်။ ကြီးမြတ်ရန်၊ သို့မဟုတ် အာဂလူသားဖြစ်ရန် ကြိုးစားလုပ်ဆောင်ခြင်းက အဓိပ္ပာယ်မရှိပေ။ ဘုရားဖြစ်ရန် ကြိုးစားလုပ်ဆောင်ခြင်းက ပို၍ပင် ဆိုးဝါးသည်။ ဤသည်မှာ ရွံ့ရှာစက်ဆုပ်ဖွယ်ဖြစ်ပြီး ယုတ်ညံ့၏။ ချီးကျူးထိုက်ပြီး အရာအားလုံးထက် ဖန်ဆင်းခံတို့ စွဲကိုင်ထားသင့်သည့် အရာမှာ စစ်မှန်သည့် ဖန်ဆင်းခံဖြစ်ရန်ဖြစ်၏။ ဤသည်မှာ လူအားလုံး လိုက်လျှောက်သင့်သည့် တစ်ခုတည်းသော ပန်းတိုင်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) “လူသားတို့ ရှာဖွေသည့်အရာ သို့မဟုတ် သူတို့အလိုရှိသည့်အရာမှာ မည်သည့်အရာဖြစ်ပါစေ၊ ဖန်ဆင်းရှင်ရှေ့မှောက်သို့ ပြန်လာပြီး သူတို့ လုပ်ရမည့်အရာနှင့် သူတို့အား အပ်နှံထားသည့်အရာကို တာဝန်ကျေပွန်စွာ ဆောင်ရွက်ပြီးမြောက်သောသူတို့သာလျှင် မည်သည့်ဒုက္ခဆင်းရဲမျှ မရှိဘဲ အေးငြိမ်းသောအသိစိတ်နှင့် မှန်ကန်သင့်လျော်သည့် နည်းလမ်းဖြင့် နေထိုင်ကြလိမ့်မည်ဖြစ်သည်။ ဤသည်မှာ အသက်ရှင်ရခြင်း၏ အဓိပ္ပာယ်နှင့် တန်ဘိုးပင်ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဖန်ဆင်းခံသတ္တဝါတစ်ဦး၏တာဝန်အား ကောင်းစွာဆောင်ရွက်ခြင်းအားဖြင့်သာလျှင် လူတစ်ဦး၏ဘဝ တန်ဖိုးရှိစေ၏”) ဘုရားသခင်၏နှုတ်ကပတ်တော်များကို ဖတ်ပြီးသည့်နောက်မှာ သူသည် ဖန်ဆင်းခြင်းသခင်ဖြစ်သည်၊ လူများက သူ့ကို ကိုးကွယ်ပြီး နာခံခြင်းကသာ မှန်ကန်ပြီး သင့်လျော်သည်၊ သဘာဝကျသည်ကို ကျွန်တော် နားလည်ခဲ့သည်။ ပြီးလျှင် ကျွန်တော်က ဖောက်ပြန်ပျက်စီးသည့် လူသားတစ်ယောက်၊ သေးငယ်လှသည့် ဖန်ဆင်းခံ သက်ရှိတစ်ယောက်သာ ဖြစ်သည်ကို သိခဲ့သည်။ ကျွန်တော်က ဆိုးယုတ်သည့် စိတ်သဘောထားများ ပြည့်နေခဲ့သည်။ မာနထောင်လွှားသည်၊ လှည့်ဖြားတတ်သည်၊ ပြီးလျှင် ဆိုးယုတ်သည်။ သို့တိုင် ကျွန်တော်က ကြွားဝါပြီး လူများ၏ စိတ်နှလုံးထဲမှာ နေရာယူဖို့ အမြဲတမ်း ကြိုးစားသည်။ ကျွန်တော်က တကယ်ကို အရှက်မရှိဘဲ၊ အသိစိတ်လုံးဝမရှိသည့်အထိ မာနထောင်လွှားခဲ့သည်။ ကျွန်တော် စဉ်းစားကြည့်လေလေ ပို၍ပင် ရှက်လေလေ ဖြစ်သည်။ မျက်ကန်းလို ဖြစ်ပြီး၊ ဘုရားသခင်ကို မသိခဲ့ခြင်းအတွက် မိမိကိုယ်ကိုယ် မုန်းတီးမိသည်။ မိမိကိုယ်ကိုယ် မည်သို့သောလူဖြစ်သည်ကို မသိခဲ့ပါ။ ကျွန်တော့်တာဝန်ကို ထမ်းဆောင်ဖို့ ယနေ့ ဤနေရာကို ရောက်နေနိုင်ခြင်းက ဘုရားသခင်၏ ကျေးဇူးတော်နှင့် ချီးမြှောက်မှုကြောင့် ဖြစ်ပါသည်။ ကျွန်တော်က ဖန်ဆင်းခံ တစ်ယောက်အဖြစ် မိမိအတွက် သင့်လျော်သည့်နေရာမှာ နေသင့်သည်။ ပြီးလျှင် သမ္မာတရားကို အားထုတ်ခြင်း၊ ဘုရားသခင်ကို ချီးမြှောက်ခြင်း၊ ဘုရားသခင်ကို သက်သေခံခြင်း၊ တာဝန်များကို ကောင်းအောင် လုပ်ဆောင်ခြင်းတို့ကို အာရုံစိုက်သည့်၊ ရိုးသားတည်ကြည်သူ တစ်ယောက် ဖြစ်သင့်သည်။ သို့မှသာ ကျွန်တော်က ဖန်ဆင်းခံ တစ်ယောက်ရှိသင့်သည့် စိတ်ဓါတ်နှင့် အသိတရားရှိမည် ဖြစ်သည်။

နောက်ပိုင်းမှာ ဘုရားသခင်၏ နှုတ်ကပတ်တော်များမှတစ်ဆင့်၊ လက်တွေ့လုပ်ဆောင်မှု ဝင်ရောက်မှု လမ်းကြောင်းတစ်ခုကို ကျွန်တော် ရှာခဲ့သည်။ ကျွန်တော် ဘုရားသခင်၏ ဤနှုတ်ကပတ်တော်အချို့ကို ဖတ်ခဲ့ရပါသည်- “ဘုရားသခင်အတွက် သက်သေခံသောအခါတွင် ဘုရားသခင် လူတို့ကို တရားစီရင်ပြီး ပြစ်တင်ဆုံးမပုံ၊ လူတို့ကို စစ်ဆေးရန်နှင့် သူတို့၏ စိတ်သဘောထားများကို ပြောင်းလဲရန် မည်သည့်စမ်းသပ်မှုများအား သူအသုံးပြုသည့် အကြောင်းတို့ကို ပို၍ အဓိက ပြောသင့်သည်။ သင်တို့၏ အတွေ့အကြုံထဲတွင် ဖောက်ပြန်ပျက်စီးခြင်း မည်မျှ ထုတ်ဖော်ထားကြောင်း၊ သင်တို့ အဘယ်မျှ ခံစားခဲ့ပြီးကြောင်းနှင့် နောက်ဆုံးတွင် ဘုရားသခင်၏ သိမ်းပိုက်ခြင်းကို အဘယ်သို့ ခံခဲ့ရကြောင်းကိုလည်းကောင်း ပြောသင့်သည်၊ သင်တို့၌ ဘုရားသခင်၏အမှုအပေါ် စစ်မှန်သောသိခြင်း အဘယ်မျှ ရှိကြောင်းနှင့် ဘုရားသခင်အတွက် အဘယ်သို့ သက်သေခံပြီး သူ၏ ချစ်ခြင်းမေတ္တာကို အဘယ်သို့ ပြန်ပေးဆပ်သင့်ကြောင်းတို့ကိုလည်း ပြောသင့်သည်။ သင်တို့သည် ဤကဲ့သို့သော စကားအသုံးအနှုန်းမျိုးကို ရိုးရှင်းသောပုံစံဖြင့် ပြောလျက် ပို၍ အနှစ်သာရရှိရှိ ပြောသင့်သည်။ အနှစ်သာရမဲ့သော သီအိုရီများအကြောင်းကို မပြောလေနှင့်။ ပိုမို၍ လက်တွေ့ကျအောင် ပြောလော့။ နှလုံးသားထဲမှ စကားပြောလော့။ ဤသည်မှာ သင်တွေ့ကြုံသင့်ပုံ ဖြစ်သည်။ ဝါကြွားရန် အားထုတ်သည့်အနေဖြင့် လေးနက်ဟန်ရှိသော၊ အနှစ်သာရမဲ့သော သီအိုရီများနှင့် မိမိကိုယ်ကို မပြင်ဆင်လေနှင့်။ ဤသို့ပြုခြင်းက သင်တို့ကို အတော်ပင် စိတ်ကြီးဝင်ပြီး အသိတရားမဲ့ဟန် ပေါ်စေမည်။ သင်သည် စစ်မှန်ပြီး နှလုံးသားထဲမှဖြစ်သည့် သင်၏ တကယ့် အတွေ့အကြုံမှ စစ်မှန်သောအရာများကို ပို၍ပြောသင့်သည်။ ဤသည်မှာ အခြားသူများအတွက် အကျိုးပြုဆုံးဖြစ်ပြီး သူတို့တွေ့မြင်ရန် အသင့်လျော်ဆုံးဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) ဘုရားသခင်၏နှုတ်ကပတ်တော်များကို ဖတ်ပြီးသည့်နောက်မှာ၊ ကျွန်တော့်တာဝန်မှာ ဘုရားသခင်ကို ချီးမြှောက်ခြင်းနှင့် သက်သေခံခြင်းကို မည်သို့ လက်တွေ့လုပ်ဆောင်သင့်သည်နှင့်ပတ်သက်ပြီး အနည်းငယ် နားလည်သွားခဲ့သည်။ ကျွန်တော့်အနေနှင့် ဘုရားသခင်၏ အမှုတော်ကို မည်သို့ ကြုံတွေ့ခဲ့ရသည်၊ မည်သို့ ဖောက်ပြန်ပျက်စီးသည့် စိတ်သဘောထားများ ကျွန်တော့်မှာ ပေါ်ခဲ့သည်၊ ကျွန်တော်က ဘုရားသခင်ကို မည်သို့ ပုန်ကန်ဆန့်ကျင်ခဲ့သည်၊ သူ၏ နှုတ်ကပတ်တော်များနှင့် မိမိကိုယ်ကိုယ် နှိုင်းယှဉ်ကြည့်ရင်း၊ မိမိအကြောင်း ဆင်ခြင်မိပြီး မည်သို့သိလာခဲ့သည်၊ မည်သို့ နောင်တရပြီး ပြောင်းလဲခဲ့သည်တို့ကို ဘုရားသခင်အတွက် သက်သေခံရာမှာ ပို၍ ပြောဆိုသင့်ပါသည်။ သမ္မာတရားကို မိတ်သဟာယပြုခြင်းမှတစ်ဆင့် ဘုရားသခင်၏ အလိုတော်နှင့် ဘုရားသခင်၏ တောင်းဆိုမှုများကို လူများ နားလည်အောင် ကျွန်တော် ကူညီသင့်သည်။ လူများကို ကယ်တင်ဖို့ ကိုယ်တော် လုပ်ဆောင်သည့်အမှုတော်နှင့် သူ့စိတ်သဘောထားကို နားလည်အောင် ကူညီသင့်သည်။ ပြီးလျှင် ဘုရားသခင်ကို ကြောက်ရွံ့ပြီး နာခံနိုင်အောင်၊ ဖန်ဆင်းခံများ၏ တာဝန်များကို ထမ်းဆောင်နိုင်အောင် ကျွန်တော် ကူညီသင့်ပါသည်။ ဤကဲ့သို့ လုပ်ခြင်းအားဖြင့်သာ ဘုရားသခင်ကို ကျွန်တော် အမှန်တကယ် ချီးမြှောက်ပြီး သက်သေခံနိုင်မည် ဖြစ်သည်။ ညီအစ်ကိုမောင်နှမများနှင့် မိတ်သဟာယပြုခဲ့ဖူးသည့် အချိန်များကို ကျွန်တော် စဉ်းစားကြည့်သည်။ အချိန်အများစုမှာ ကျွန်တော်က မည်မျှ ဒုက္ခခံခဲ့သည်၊ မည်သို့အဖိုးအခကို ပေးဆပ်ခဲ့သည်၊ ဘုရားသခင်၏ဆောင်ရွက်မှုများကို ကျွန်တော် မည်သို့မြင်တွေ့ပြီး၊ ဘုရားသခင်၏ ကောင်းချီးများကို ရခဲ့သည်ဟူသည့် အကြောင်းများသာ ပြောခဲ့သည်။ ကျွန်တော့်မှာ မည်သို့ ဖောက်ပြန်ပျက်စီးသည့် စိတ်သဘောထားများ ပေါ်ခဲ့သည်၊ မည်သို့သိမ်ဖျင်းသည့် ရည်ရွယ်ချက်များ ရှိခဲ့သည်တို့နှင့် ပတ်သက်ပါက၊ ကျွန်တော်က ယင်းတို့ကို အမြဲတမ်း ဖုံးကွယ်ခဲ့သည်၊ ပြောဖူးလျှင်ပင် ရှားပါသည်။ ညီအစ်ကို မောင်နှမများက ကျွန်တော့် ဖောက်ပြန်ပျက်စီးမှုကို မြင်ပါက၊ ကျွန်တော့်အပေါ် သူတို့ အမြင်များက နိမ့်ကျသွားမည်ကို ကျွန်တော် ကြောက်လန့်နေခဲ့သည်။ ကျွန်တော် တကယ်ကို လှည့်ဖြားတတ်သည့် သဘာဝရှိခဲ့ပါသည်။ ဤအရာများကို သတိပြုမိပြီးသည့်နောက်မှာ၊ ကျွန်တော် အစ်ကိုကျန်းကို ရှာသည်။ ပြီးလျှင် လူများကို လှည့်စားဖို့ ကိုယ်ရည်သွေးပြတတ်သည့် ကျွန်တော့်၏ မကောင်းသည့် လုပ်ရပ်များကို ဖွင့်ပြောခဲ့သည်။ အစ်ကိုကျန်းကို ကျွန်တော် ယခင်က အလုပ်လုပ်ခဲ့သည့် အသင်းတော်ဆီ သွားခိုင်းပြီး၊ ထိုနေရာက ညီအစ်ကို မောင်နှမများနှင့် ကျွန်တော့်အပြုအမူကို ဆန်းစစ်ဖို့၊ ထိုကဲ့သို့ လူများ ပို၍ ပိုင်းခြားသိမြင် လာစေဖို့အတွက် ကျွန်တော် တောင်းဆိုခဲ့ပါသည်။ အစည်းအဝေးမှာ ကျွန်တော့်၏ မကောင်းသည့် အပြုအမူများကို ညီအစ်ကိုမောင်နှမများကိုလည်း ဖွင့်ပြောခဲ့ပါသည်။ ဘုရားသခင်၏ ဖြောင့်မတ်သည့် စိတ်သဘောထားကို သက်သေခံခဲ့ပါသည်။ ပြီးလျှင် ကျွန်တော့်ကဲ့သို့ ဘုရားသခင်ကို ဆန့်ကျင်သည့်လမ်းကို မလျှောက်မိဖို့အတွက်၊ မည်သည့်အရာကို မလုပ်သင့်သည်ကို သိအောင် ကျွန်တော့်ကို ဥပမာယူကြဖို့ လူတိုင်းကို ပြောပြခဲ့သည်။

ထိုနောက်ပိုင်း ကျွန်တော့်တာဝန်ထဲမှာ ဘုရားသခင်ကို သတိရှိရှိ ချီးမြှောက်ပြီး သက်သေခံခဲ့သည်၊ ပြီးလျှင် လူသားအတွက် သူ့အလိုတော်၊ သူ့၏ သတ်မှတ်ချက်များနှင့် သူ့၏ ချစ်ခြင်းများကို မိတ်သဟာယပြုခဲ့သည်။ ကျွန်တော့်၏ ကိုယ်ပိုင် ဖောက်ပြန်ပျက်စီးမှုနှင့် အကျည်းတန်မှု၊ ပြီးလျှင် ကျွန်တော်၏လုပ်ရပ် နောက်ကွယ်က ကြံရွယ်ချက်များကို ဖော်ထုတ်ခဲ့သည်။ ဘုရားသခင်၏ နှုတ်ကပတ်တော်များက ကျွန်တော့်ကိုယ်ကျွန်တော် သိဖို့နှင့် သမ္မာတရားကို လက်တွေ့လုပ်ဆောင်ဖို့၊ ကျွန်တော့်ကို မည်သို့ လမ်းပြခဲ့သည်ကို ဖွင့်ဟပြီး မိတ်သဟာယ ပြုခဲ့သည်။ ဤနည်းအားဖြင့် ကျွန်တော်လည်း ဖောက်ပြန်ပျက်စီးခဲ့သည်ကို ညီအစ်ကို မောင်နှမများ သိမည် ဖြစ်သည်။ အခြားလူများ၏ ပြဿနာများကို ဖြေရှင်းပေးနေချိန်မှာ တစ်ခါတစ်ရံ ကျွန်တော့်၏ အရင်က အောင်မြင်မှုများကို ကြွားချင်ခဲ့သေးသည်။ သို့သော်လည်း ချက်ချင်း ဘုရားသခင်ထံ ကျွန်တော် ဆုတောင်းပြီး မိမိကိုယ်ကိုယ် စွန့်လွှတ်သည်။ သူတို့နှင့် သမ္မာတရားကို ရှာပြီး လက်တွေ့လုပ်ဆောင်မှု အခြေခံသဘောတရားများကို မိတ်သဟာယ ပြုသည်။ ဤကဲ့သို့ လက်တွေ့လုပ်ဆောင်မှုမျိုးက ကျွန်တော့် စိတ်နှလုံးကို ငြိမ်သက်သည့် ခံစားချက်တစ်ခု ပေးသည်။ ဘုရားသခင်၏ နှုတ်ကပတ်တော်များနှင့်အညီ ပြုမူခြင်းက နှစ်သက်စရာ ဖြစ်သည်။ ပြောင်းလဲနိုင်ပြီး မှန်သည့် လမ်းကြောင်းပေါ် ပြန်ရောက်နိုင်ခြင်းက ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်း၊ ပြုပြင်ခြင်းနှင့် ကိုင်တွယ်ဖြေရှင်းခြင်းများကို ခံရသောကြောင့် ဖြစ်သည်။ အနန္တတန်ခိုးရှင် ဘုရားသခင်ကို ကျေးဇူးတင်ပါသည်။


၇၀။ နောက်ထပ် မကြွားဝါတော့ပါ

မော့ဝင် စပိန်နိုင်ငံ

၂၀၁၈ခုနှစ်တွင် ကျွန်တော်က အသင်းတော်မှာ ဧဝံဂေလိတရား ဟောဖို့ တာဝန်ယူထားရသည့်အချိန်ဖြစ်ပြီး နောက်ပိုင်းမှာ ထိုတာဝန်အတွက် တာဝန်ခံဖြစ်လာခဲ့သည်ကို ကျွန်တော် မှတ်မိပါသေးသည်။ ကျွန်တော်က ညီအစ်ကိုမောင်နှမများ၏ တာဝန်မှာ ပြဿနာများနှင့် အမှားများကို မြင်နိုင်ခဲ့ပြီး၊ မိတ်သဟာယဖွဲ့ပြီး ဖြေရှင်းပေးနိုင်ခဲ့သည့်အတွက် လူတိုင်းက ကျွန်တော်နှင့်ဆိုပါက ပျော်ကြသည်၊ ပြီးလျှင် ကျွန်တော့်မှာလည်း အောင်မြင်ပြီးမြောက်နိုင်သည်ဆိုသည့် စိတ်ရှိခဲ့သည့်။ ကျွန်တော့်ကိုယ်ကျွန်တော် အရမ်း စတင် ကျေနပ်လာပြီး၊ ကျွန်တော်က အခြားလူများထက် တော်သည်ဟု ခံစားလာရပါသည်။ ကျွန်တော် မကြွားဝါဘဲ မနေနိုင်ခဲ့ပါ။ ကျွန်တော်က “ငါက အကြံပေးနိုင်ပြီးတော့ လူတွေရဲ့ ပြဿနာကို ဖြေရှင်းပေးနိုင်တော့၊ လူတိုင်းက ငါ့ကို အထင်ကြီးကြတာပဲ။ ငါသာ သူတို့ကို ပိုပြီးကူညီနိုင်မယ်ဆိုရင် ငါ့ကိုယ်ငါ သူတို့ထက် ပိုလုပ်နိုင်တဲ့ပုံဖြစ်အောင် လုပ်လို့ရတာပဲ။ ဒါမှ သူတို့ငါ့ကို ပိုပြီးအထင်ကြီးလာကြမှာ။” ဟု ထင်ခဲ့သည်။ စုဝေးပွဲလုပ်သည့် တစ်ရက်မှာတော့ အစ်ကိုလူက သူဧဝံဂေလိတရား ဟောနေစဉ်တွင် ဘာသာရေး လုပ်ဖော်ကိုင်ဖက် တစ်ယောက်နှင့် ဆုံခဲ့သည်ဟု ပြောလာပါသည်။ ထိုလူက တရားဟောဆရာလုပ်လာသည်မှာ နှစ် ၂၀ ကျော်ကြာခဲ့ပြီး၊ စစ်မှန်သည့် ယုံကြည်သူတစ်ယောက်ဖြစ်သော်လည်း၊ သူ့မှာ ခိုင်မာသည့် ဘာသာရေးဆိုင်ရာ အယူအဆများ ရှိနေသည်။ အစ်ကိုလူက သူ့ကို မိတ်သဟာယဖွဲ့ပေးခဲ့သော်လည်း၊ သူက ဧဝံဂေလိတရားကို လက်မခံခဲ့သည့်အတွက် အစ်ကိုလူလည်း ယခု မည်သည့်အရာကို လုပ်ရမှန်းမသိပါ။ ကျွန်တော်က “ဒီလူက စစ်မှန်တဲ့ ယုံကြည်သူတစ်ယောက်ဖြစ်ပြီးတော့ မိတ်သဟာယဖွဲ့တာကို နားထောင်ချင်နေတာ။ ခင်ဗျားက သမ္မာတရားအပေါ် လုံလောက် ရှင်းလင်းအောင် မိတ်သဟာယမဖွဲ့နိုင်ခဲ့တော့ သူ့ကို မပြောင်းလဲနိုင်ခဲ့တာပဲ။ ငါလည်း အရင်က ဒါမျိုးကြုံခဲ့ဖူးတော့ ဒီတစ်ခုက ခင်ဗျားကို အဲဒီအကြောင်းအားလုံးပြောပြဖို့အတွက် ငါ့ရဲ့အခွင့်အရေးပဲ။” ဟု မိမိဘာသာ တွေးမိသည်။ ကျွန်တော်က “ကျွန်တော်ကတော့ ဒီကိစ္စမှာ အခက်အခဲ ရှိတယ်လို့ မမြင်ပါဘူး။ အစ်ကိုက အရေးကြီးတဲ့အချက်ကို အဓိကထားပြီး ရှင်းရှင်းလင်းလင်း မိတ်သဟာယဖွဲ့ရမှာ။ သူသာ နားထောင်လိုစိတ် ရှိပြီးတော့ သူ့ပြဿနာတွေကို အစ်ကိုက ဖြေရှင်း ပေးနိုင်မယ်ဆိုရင် သူလက်မခံဘဲ ဘယ်နေပါ့မလဲ။ လုပ်ဖော်ကိုင်ဖက် အစ်ကိုကျန်းမှာလည်း အရင်က အယူအဆတွေ အများကြီးရှိခဲ့တော့၊ ကျွန်တော်က သူ့ရဲ့အခိုင်မာဆုံး အယူအဆကို မိတ်သဟာယနဲ့ သက်သေပြခဲ့ပြီးတော့၊ နောက်တစ်ခုကို ဖြေရှင်းပေးခဲ့ရတယ်။ နောက်ဆုံးမှာတော့ သူက ဧဝံဂေလိတရားကို လက်ခံခဲ့တာပါပဲလေ။ ဘုရားသခင်ရဲ့အမှုတော်ကို သက်သေခံတဲ့အခါ၊ မိတ်သဟာယကို ရှင်းရှင်းလင်းလင်း ဖွဲ့ပေးရမှာပါ။” ဟု သူတို့ကို ပြောခဲ့ပါသည်။ ထို့နောက် ကျွန်တော် ယခင်က တရားဟောခဲ့ဖူးသည့်လူများ၏ ပြဿနာများ အကြောင်းနှင့် ထိုအရာများကို ဖြေရှင်းဖို့ မိတ်သဟာယဖွဲ့ခဲ့သည့်ပုံ၊ သူတို့ ဧဝံဂေလိတရားကို လက်ခံခဲ့ပုံများကို အကုန်ပြောပြခဲ့ပါသည်။ သူတို့အားလုံး ကျွန်တော် မည်မျှ လုပ်နိုင်စွမ်းရှိသည်ကို မြင်ဖို့အလို့ငှာ၊ ကျွန်တော် ထိုအတွေ့အကြုံများကို အားလုံးပါအောင် သေချာပြောလျက်၊ အသေးစိတ် ပြန်ပြောပြခဲ့သည်။ နောက်တော့ လူတိုင်းက ကျွန်တော့်ကို ချီးမွမ်းကြပါသည်၊ ပြီးလျှင် အစ်မတစ်ယောက်က “ရှင်က တကယ်ကို ချက်ကောင်းကို ပြောခဲ့တာပဲ၊ ကျွန်မဘာလို့ မမြင်နိုင်ခဲ့ရတာလဲ။” ဟု ပြောလာပါသည်။ ကျွန်တော်က အားလုံးက ဘုရား၏ လမ်းညွှန်မှုများကြောင့်ပါဟု ပြောခဲ့သော်လည်း၊ စိတ်ထဲမှာတော့ ပီတိ ဖြစ်နေခဲ့ပါသည်။ တစ်ခါတစ်ရံ ကျွန်တော်တို့ အလုပ်ကိစ္စ ဆွေးနွေးနေစဉ်၊ လူတိုင်းက ကျွန်တော့်ကို အသေးစိတ်တိုင်းကို ဆင်ခြင်တတ်ပြီး သုံးသပ်နိုင်သည်ဟုလည်းကောင်း၊ ပညာတတ်၍ ဉာဏ်ကြီးပြီး သူများထက် တော်ဟုလည်းကောင်း ထင်စေရန် မည်သည့်အရာကို ပြောရမည်ကို စဉ်းစားနေခဲ့မိသည်။ ကျွန်တော် ပြောရမည့် အလှည့်ရောက်ပါက၊ “ငါဒီလိုတွေးတာ၊” “ငါဒီလိုဖြေရှင်းခဲ့တာ” “ငါ၊ ငါ၊ ငါ၊” ဟု ထပ်ခါတလဲလဲ နှုတ်မှ ပြောလျက်၊ “ငါ” ဆိုသည့်စကားက အမြဲ ကျွန်တော်၏နှုတ်ဖျားတွင် ရှိနေခဲ့သည်။ ကျွန်တော့်၏ သီအိုရီ၊ စိတ်ကူးများနှင့် အားလုံးကို အသေးစိတ် ခွဲခြမ်းစိတ်ဖြာပြခဲ့သည်။ အချိန်ကြာလာသည်နှင့်အမျှ အားလုံးက ကျွန်တော့်အပေါ် မှီခို လာကြသောကြောင့်၊ သူတို့လည်း ပြဿနာများပေါ်လာပါက၊ အခြေခံသဘောတရားများရှာဖို့ မသိကြတော့ပါ။ အလုပ်အကြောင်း ဆွေးနွေးသည့်အခါ တစ်ခါတလေဆို သူတို့ဘာသာသူတို့ အချက်အလက်များ ထည့်မပြောမီ ကျွန်တော့်ကို အရင်ဆုံးပြောပေးဖို့ တောင်းဆိုခဲ့ကြသည်။ တစ်ခါတစ်ရံတွင် စိတ်ထဲမှာ “ငါသာ ဒီလို ဆက်လုပ်နေမယ်ဆိုရင်၊ နောက်ဆုံးမှာ လူတွေငါ့ကို အထင်ကြီး လေးစားလာကြမှာလား။” ဟု အတွေးတစ်ခုပေါ်လာသည်။ သို့ရာတွင် နောက်တော့ “ငါက ငါပြောတာနားထောင်ဖို့ ဘယ်သူ့ကိုမှ အတင်း ဖိအားပေးနေတာမှမဟုတ်တာ။ ငါ့အမြင်အတိုင်း ငါပြောတာပဲလေ။ ဘာပဲဖြစ်ဖြစ်၊ ကြိုပြီးလုပ်ဆောင်တယ်ဆိုတာက အပြုသဘောဆောင်ပြီး တာဝန်သိတဲ့ ချဉ်းကပ်မှုပဲ” ဟု တွေးမိသည်။ ယင်းကို ကျွန်တော် သိပ်အများကြီး မတွေးတော့ဘဲ ထိုအတိုင်းဆက်လုပ်ခဲ့ပါသည်။

နောက်တော့ ဧဝံဂေလိတရားဟောသည့်အခါ အခက်အခဲများ အများကြီး ကြုံလာရပြီး‌၊ ညီအစ်ကိုမောင်နှမများကလည်း သိပ်ပြီး စိတ်ဝင်စားမှုမရှိတော့ပါ။ ကျွန်တော်လည်း ထိုကဲ့သို့ ခံစားခဲ့ရပါသည်။ ကျွန်တော့်ခံစားချက်ကို လူတိုင်းကို ရင်ဖွင့်ချင်သော်လည်း၊ ကျွန်တော်က တာဝန်ခံဖြစ်နေသောကြောင့်၊ ကျွန်တော်သာအလွယ်လေး အပျက်သဘောဆောင် သွားပါက၊ ကျွန်တော် ပျော့ညံ့သည့်ပုံ မပေါက်ပါလား။ ကျွန်တော့်၏ဝိညာဉ်ရင့်ကျက်မှုက အလွန် နုသေးသည်ကို သူတို့သိသွားပါက မည်သို့ ထင်ကြမည်နည်း။ သူတို့၏ ကျွန်တော့်အပေါ် အထင်ကြီးမှုများ ပျက်စီးသွားမည် မဟုတ်ပါလား။ ကျွန်တော်က “ငါသာ အပြုသဘောဆောင်သည့် ဝင်ရောက်မှု အကြောင်းပြောပြီး လူတိုင်းကို အပြုသဘောဆောင်တဲ့နည်းလမ်းနဲ့ ဦးဆောင်ပြီဆိုရင်၊ အားလုံး စိတ်ဓာတ်တက်ကြွသွားမယ် မဟုတ်ဘူးလား။” ဟု တွေးမိခဲ့ပါသည်။ ထို့ကြောင့် မိတ်သဟာယတိုင်းမှာ၊ ကျွန်တော် ကြုံခဲ့ရသည့်ပြဿနာများကို မည်သို့များ အပြုသဘောနှင့် ရင်ဆိုင်ခဲ့ရသည်၊၊ အတိဒုက္ခများမှာ ဘုရားကို မည်သို့အားကိုးခဲ့သည်၊ ပြီးလျှင် စိန်ခေါ်မှုများကို ရင်ဆိုင်ဖို့ မည်သို့ရပ်တည်ခဲ့ရသည်ကိုသာ အာရုံစိုက်ခဲ့တော့သည်။ လူတိုင်းက ကျွန်တော့်မှာ ဝိညာဉ်ရင့်ကျက်မှုရှိပြီး ကိစ္စများကို ကိုင်တွယ်နိုင်သည်ဟု ထင်ခဲ့ကြသည်။ အားလုံးက အထင်ကြီး လေးစားခဲ့ကြသည်။ တစ်ခါတလေ အခြားသူများနှင့် အလုပ်အကြောင်း ဆွေးနွေးသည့်အခါ၊ ကျွန်တော် မည်မျှခံစားခဲ့ရသည်ကို သူတို့ သိစေဖို့အလို့ငှာ၊ ကျွန်တော် တာဝန်မှာ စားချိန်နားချိန်ပင် မလောက်အောင် အလုပ်အရမ်းရှုပ်ပြီး၊ ဖိအားများရနေသည်ကို ဖွင့်ပြောပြခဲ့သည်။ တွေ့ဆုံပွဲများတွင် ကျွန်တော်က ဘုရားသခင်၏ နှုတ်ကပတ်တော်များကို မဆင်ခြင်၊ မိမိကိုယ်ကိုယ် ပြန်လည်မဆန်းစစ်ခဲ့ဘဲ၊ လူတိုင်းက ကျွန်တော့်၏မိတ်သဟာယက လေးနက်ပြီး အနှစ်ပါသည်ဟု ထင်ရစေရန် မည်သို့လုပ်ရမည်ကိုသာ စဉ်းစားနေခဲ့မိသည်။ ကျွန်တော် မသိလိုက်ဘဲနှင့် ကျွန်တော်က မြင့်မြတ်သည့် ယုံကြည်မှုများကို ဟောပြောခဲ့ပြီး၊ အခြားသူများ လက်ခံလာသည်ကို မြင်ရကာ တကယ်ပျော်နေခဲ့သည်။ အချိန်ကြာ လာသည့်အခါ၊ လူအချို့က သူတို့တာဝန်မှာ ပြဿနာများ ပေါ်လာတိုင်း ကျွန်တော့်ကို စပြီးမေးလာခဲ့ကြသည်။ အနည်းငယ် တွေးပြီး သူတို့ဘာသာသူတို့ ဖြေရှင်း၍ရနိုင်သည့်အခါမျိုးတွင်ပင်၊ အရင်ဆုံး ကျွန်တော့်အမြင်ကို သိချင်ကြသေးသည်။ သူတို့စိတ်အခြေအနေနှင့် သူတို့၏အတွင်းစိတ်ထဲက အတွေးများကို ပြောပြခဲ့ပြီးတော့၊ ကျွန်တော်ကလည်း သူတို့ ကျွန်တော့်ကို ယုံကြည်သည်ကို သိလိုက်ရသည့်အခါ အရမ်း ကျေနပ်ခဲ့ပါသည်။ အချိန် ကြာလာသည်နှင့်အမျှ၊ ကျွန်တော်လည်း အရမ်း အလုပ်များ လာပုံပေါ်သော်လည်း၊ နှုတ်ကပတ်တော်များ ဖတ်သည့်အခါ သန့်ရှင်းသော ဝိညာဉ်တော်ထံမှ အလင်းကို မခံစားခဲ့ရတော့ပါ။ အခြားသူများနှင့် အလုပ်အကြောင်း ဆွေးနွေးသည့်အခါ၊ ကျွန်တော့် အကြံပြုချက်အားလုံးက တန်ဖိုးမရှိတော့ဘဲ၊ တာဝန်မှာ အသိသာဆုံး ပြဿနာကိုပင် မမြင်နိုင်ခဲ့တော့ပါ။ နောက်ဆုံးမှာတော့ ကျွန်တော်က ဆိုးဝါးသည့်အခြေအနေကို ရောက်နေသည်ကို သိလိုက်ရပါသည်။ ကျွန်တော့်မာနများလည်း အားလုံး ပျောက်သွားတော့သည်။ ကျွန်တော်ယခင်က လူအထင်ကြီးခံရသည်ဟု ထင်ခဲ့သော်လည်း၊ ကြွားဝါစရာမရှိတော့သည့်၊ ငတုံးတစ်ယောက်ကဲ့သို့ ရုတ်တရက်ကြီး ခံစားခဲ့ရပါသည်။ အမှောင်ထုများ အများကြီးနှင့် ဝိညာဉ်မှာလည်း နာကျင်မှုများခဲ့ပါသည်။

တစ်ရက် ကျွန်တော် အစ်ကိုနှစ်ယောက်နှင့် စကားပြောစဉ်၊ အစ်ကိုဆူးက၊ “အခုဆို ကျွန်တော် ခင်ဗျားကိုသိတာလည်း ကြာပြီ၊ ပြီးတော့ ခင်ဗျားကအမြဲတမ်း ကိုယ့်ဂုဏ်ကိုယ်မြှင့်ပြီး ကြွားဝါ တတ်တယ်နော်။ မိတ်သဟာယမှာ ခင်ဗျားရဲ့ ဖောက်ပြန်ပျက်စီးမှုနဲ့ အမှားတွေကို သိပ်မပြောပေမဲ့၊ များသောအားဖြင့် ကျွန်တော်က ခင်ဗျားကို တော်တယ်လို့ထင်ပြီး လေးစားလာအောင်လို့၊ ခင်ဗျားရဲ့ ကောင်းကြောင်းတွေပဲ ပြောခဲ့တယ်။ ကျွန်တော့်အလုပ်မှာ ပြဿနာ ရှိလာပြီဆိုရင်လည်း၊ သမ္မာတရားရဲ့အခြေခံသဘောတရားတွေအပေါ် မိတ်သဟာယမပြုဘဲ၊ ခင်ဗျားလုပ်ခဲ့တာတွေနဲ့ ခင်ဗျား ပြဿနာ ဖြေရှင်းခဲ့ပုံတွေပဲပြောတော့၊ ခင်ဗျားက အံ့ဩစရာကောင်းပြီး ကျွန်တော်တို့ အားလုံးထက် တော်တယ်လို့ ထင်ခဲ့တာ။” ဟု ပြောလာခဲ့သည်။ ကျွန်တော် အစ်ကိုဆူးပြောသည့် စကားကို လုံးဝ လက်မခံချင်ခဲ့ပါ၊ အထူးသဖြင့် ကျွန်တော်ကအမြဲ မိမိကိုယ်ကိုယ် ချီးမြှောက်ပြီး ကြွားဝါသည်ဟု ပြောသည့်အခါတွင် ဖြစ်သည်။ ထိုစကားများက ကျွန်တော့်ခေါင်းထဲမှာ ပဲ့တင်ထပ်နေခဲ့ပါသည်။ ကျွန်တော် ပြန်မငြင်းခဲ့သော်လည်း၊ သူပြောခဲ့သည့်စကားကို အရမ်း လက်မခံချင်ခဲ့ပါ။ “ကျွန်တော့်ကို မြတ်နိုးကိုးကွယ်ဖို့ ကျွန်တော် မတောင်းဆိုခဲ့ဖူးပါဘူး၊ ကျွန်တော်က ခင်ဗျားပြောသလို တကယ်ဆိုးတာလား” ဟု ကျွန်တော် တွေးမိခဲ့ပါသည်။ ကျွန်တော် လက်မခံနိုင်သောကြောင့် အခြားအစ်ကို၏ အထင်ကို မေးကြည့်ခဲ့ပါသည်။ အံ့ဩစရာကောင်းအောင်ပင် သူက “ခင်ဗျား တစ်ခါမှ ခင်ဗျားရဲ့ ဖောက်ပြန်ပျက်စီးမှုနဲ့ အမှားတွေ အကြောင်း မပြောခဲ့ဖူးဘူး။ ကျွန်တော်ခင်ဗျားကို နားမလည်နိုင်တော့ဘူးဗျာ။” ဟုပြောခဲ့ပါသည်။ ဤစကားကြောင့် ကျွန်တော် ခံစားရသည်မှာ ပို၍ ဆိုးရွာလာစေခဲ့သည်။ “ငါ့ကိုနားမလည်နိုင်တော့ဘူးလို့ သူ ဘယ်လိုပြောနိုင်ရတာလဲ။ ငါကအရမ်းကို နားလည်ရခက်တဲ့လူပဲလား။” ကျွန်တော် သိက္ခာအချို့ကို ပြန်ဆယ်ဖို့ တစ်ခုခုပြောချင်ခဲ့သော်လည်း၊ သူတို့နှစ်ယောက် ကျွန်တော့်ကို ထိုကဲ့သို့ ပြုပြင်ပြီး ကိုင်တွယ်ဖြေရှင်း နေသည်ကို မြင်ရသည့်အခါ၊ အကြောင်းရင်းတစ်ခုရှိမည်ကို သိခဲ့ရပါသည်။ သူတို့ပြောနေသည့် အရာကသာ အမှန်ဆိုပါက၊ ကျွန်တော့်မှာ တကယ်ကို ပြဿနာရှိနေပြီ ဖြစ်သည်။

ကျွန်တော် မိမိကိုယ်ကို ချီးမြှောက်ပြီး သက်သေခံနေသည့် လူများကို ဖော်ထုတ်သည့် ဘုရားသခင်၏ နှုတ်ကပတ်တော်များကို အမြန် ရှာဖွေခဲ့သည်။ ဤအပိုဒ်ကို ကျွန်တော် ဖတ်ခဲ့ရပါသည်၊ “မိမိတို့ကိုယ်ကိုယ် ချီးမြှောက်ပြီး သက်သေခံခြင်း၊ မိမိတို့ကိုယ်ကိုယ် ဝါကြွားခြင်း၊ လူတွေ အထင်ကြီးအောင် ကြိုးစားခြင်း- ဤအရာတို့ကို ဖောက်ပြန်ပျက်စီးသော လူသားမျိုးနွယ်က လုပ်ဆောင်နိုင်စွမ်းရှိကြသည်။ ဤသည်မှာ လူများသည် ၎င်းတို့၏ စာတန်ဆန်သော သဘာဝများ၏အုပ်စိုးခြင်းကို ခံရသောအခါ အလိုအလျောက် တုံ့ပြန်ကြသည့် ပုံစံဖြစ်ပြီး ယင်းက ဖောက်ပြန်ပျက်စီးသည့် လူသားမျိုးနွယ် တစ်ရပ်လုံးအဖို့ ဖြစ်လေ့ရှိသည်။ လူများသည် မိမိတို့ကိုယ်ကိုယ် ပုံမှန်အားဖြင့် မည်သို့ ချီးမြှောက်ပြီး သက်သေခံသနည်း။ ၎င်းတို့သည် ဤရည်မှန်းချက်ကို မည်သို့စွမ်းဆောင်ရရှိသနည်း။ တစ်နည်းမှာ ၎င်းတို့ မည်မျှဒုက္ခခံစားပြီးဖြစ်သည်၊ ၎င်းတို့သည် အလုပ်မည်မျှ လုပ်ဆောင်ပြီး ဖြစ်သည်နှင့် ၎င်းတို့သည် မိမိတို့ကိုယ်ကိုယ် မည်မျှ အသုံးခံပြီး ဖြစ်သည်တို့ကို သက်သေခံဖို့ ဖြစ်သည်။ ဆိုလိုသည်မှာ ၎င်းတို့သည် ဤအရာများကို သူတို့ကိုယ်သူတို့ ချီးမြှောက်ရန်အတွက် အသုံးပြုကြသည်။ လူတို့၏ စိတ်ထဲတွင် ၎င်းတို့သည် ပိုမိုမြင့်မားသော၊ ခိုင်မြဲသော၊ လုံခြုံသောနေရာတို့ကို ရရှိစေသောအရာအဖြစ် ၎င်းတို့က အသုံးပြုကြသည်။ ဤသို့ဖြင့် သာ၍များသော လူတို့သည် ၎င်းတို့အား တန်ဖိုးထားကြရန်၊ အားကျရန်၊ လေးစားကြရန်၊ အမွန်အမြတ်ထားရန်၊ ကိုးကွယ်ရန်နှင့် ၎င်းတို့နောက်သို့ လိုက်ရန်အတွက် ဖြစ်သည်။ ယင်းမှာ အဆုံးစွန် အကျိုးဖြစ်သည်။ ဤရည်မှန်းချက်ကို စွမ်းဆောင်ရရှိဖို့ ၎င်းတို့လုပ်ဆောင်သည့် အရာများသည်၊ ၎င်းတို့၏ မိမိကိုယ်ကိုယ် ချီးမြှောက်ခြင်းနှင့် သက်သေခံခြင်း အားလုံးသည် အကျိုးအကြောင်း ဆီလျော်သလော။ ယင်းတို့က အကျိုးအကြောင်း မဆီလျော်ပေ။ ၎င်းတို့သည် ဆင်ခြင်တုံတရားနယ်ပယ်ကို ကျော်လွန်သွားသည်။ ဤလူများ၌ အရှက်မရှိပေ။ ၎င်းတို့သည် ဘုရားသခင်အတွက် ၎င်းတို့ လုပ်ဆောင်သည့်အရာနှင့် သူ့အတွက် ၎င်းတို့မည်မျှ ဒုက္ခခံစားပြီးဖြစ်သည်တို့ကို မရှက်မကြောက် သက်သေခံကြသည်။ ၎င်းတို့သည် ၎င်းတို့၏ဆုကျေးဇူးများ၊ ပင်ကိုစွမ်းရည်၊ အတွေ့အကြုံနှင့် အထူးကျွမ်းကျင်မှုများ သို့မဟုတ် မိမိတို့ကိုယ်ကိုယ် ပြုမူဆောင်ရွက်ခြင်းအတွက် ၎င်းတို့၏ပါးနပ်သော နည်းစနစ်များနှင့် လူများကို လှည့်စားဖို့ ၎င်းတို့အသုံးပြုသည့် နည်းလမ်းများကိုပင် ၎င်းတို့က ကြွားလုံးထုတ်သည်။ ၎င်းတို့၏ မိမိကိုယ်ကိုယ် ချီးမြှောက်ခြင်းနှင့် သက်သေခံခြင်း နည်းစနစ်သည် မိမိတို့ကိုယ်ကိုယ် မာန်မာနထုတ်လျက် ဝင့်ဝါပြပြီး အခြားသူများကို သေးသိမ်စေဖို့ ဖြစ်သည်။ ၎င်းတို့သည် မိမိတို့၏ဉာဏ်ထက်မြက်ခြင်းများကိုသာ အစဉ် မြင်တွေ့ဖို့အလို့ငှာ၊ ၎င်းတို့၏ပျော့ကွက်များ၊ အားနည်းချက်များ၊ ချို့ယွင်းချက်များကို လူများမသိစေဖို့ ဖုံးကွယ်လျက်၊ မိမိတို့ကိုယ်ကိုယ် စိတ်ရင်းကိုဖုံးကွယ်ပြီး အခြေအနေမှန်ကို ဖုံးကွယ်ကြသည်။ ၎င်းတို့က အပျက်သဘောဆောင်ခြင်းကို ခံစားရသည့်အခါ အခြားလူများကိုပင် မပြောဝံ့ပေ။ ၎င်းတို့က သူတို့ကို ရင်ဖွင့်ပြီး မိတ်သဟာယပြုဖို့ သတ္တိမရှိကြပေ။ ပြီးလျှင် ၎င်းတို့ တစ်စုံတစ်ခု အမှားပြုလုပ်သည့်အခါ၊ ယင်းကို ဖုံးထားဖို့နှင့် ထိမ်ချန်ကွယ်ဝှက်ထားဖို့ အစွမ်းကုန် ကြိုးစားကြသည်။ ၎င်းတို့၏တာဝန်ကို ထမ်းဆောင်သည့် ကာလတွင် ၎င်းတို့ကြောင့် ဘုရားသခင်၏အိမ်တော် အပေါ် ဖြစ်ပေါ်စေခဲ့သည့် ထိခိုက်နစ်နာမှုကို ၎င်းတို့ မည်သည့်အခါမျှ မပြောပြပေ။ ၎င်းတို့က အသေးစား ဖြည့်ဆည်းမှုအချို့ကို ပြုလုပ်ပြီးသည့်အခါ သို့မဟုတ် အောင်မြင်မှုလေးအချို့ စွမ်းဆောင်ရရှိပြီးသည့်အခါ၊ ယင်းကို အလျင်အမြန် ကြွားဝါကြသည်။ ၎င်းတို့သည် မည်မျှ စွမ်းဆောင်နိုင်သည်၊ ၎င်းတို့၏အစွမ်းအစ မည်မျှ မြင့်မားသည်၊ ၎င်းတို့သည် မည်မျှ ထူးခြားသည်၊ ပြီးလျှင် ၎င်းတို့သည် သာမန်လူများထက် မည်မျှတော်သည်တို့ကို တစ်ကမ္ဘာလုံးကို အသိပေးဖို့ မစောင့်နိုင်ကြပေ။ ဤသည်မှာ မိမိတို့ကိုယ်ကိုယ် ချီးမြှောက်ခြင်းနှင့် သက်သေခံခြင်း နည်းလမ်းတစ်ခု မဟုတ်သလော။ သင့်ကိုယ်သင် ချီးမြှောက်ခြင်းနှင့် သက်သေခံခြင်းသည် သာမန်လူ့သဘာဝ၏ ဆင်ခြင်တုံတရား ရှိသော အတိုင်းအတာထဲ၌ ရှိသလော။ မဟုတ်ပေ။ ထို့ကြောင့် လူများက ဤသည်ကို လုပ်ဆောင်သည့်အခါ၊ မည်သည့် စိတ်သဘောထားကို ပုံမှန်အားဖြင့် ထုတ်ဖော်ပြသနည်း။ မာနထောင်လွှားခြင်းသည် အဓိက သရုပ်သကန်များထဲမှ တစ်ခုဖြစ်သည်၊ ထို့နောက်တွင် လှည့်စားတတ်ခြင်းပါရှိကာ၊ ယင်းနောက်တွင် အခြားလူများက ၎င်းတို့ကို အလွန်တန်ဖိုးထားစေဖို့ ဖြစ်နိုင်သည့်အရာမှန်သမျှကို အစွမ်းကုန် လုပ်ဆောင်ခြင်း ပါဝင်ပေသည်။ ၎င်းတို့၏ ဇာတ်ကြောင်းများသည် လုံးလုံး ကောင်းမွန်ပြည့်စုံသည်။ ၎င်းတို့၏စကားများသည် ကြံရွယ်ချက်များနှင့် အကြံအစည်များ ပါဝင်ပြီး ၎င်းတို့ ကြွားဝါနေသည် ဆိုသည့်အချက်ကို ဖုံးကွယ်ဖို့ နည်းလမ်းတစ်ခု ရှာတွေ့ပြီးဖြစ်သော်လည်း၊ ၎င်းတို့ ပြောသည့်အရာ၏ ရလဒ်မှာ ၎င်းတို့သည် အခြားသူများထက် သာလွန်ပြီး၊ မည်သူမျှ ၎င်းတို့နှင့် တန်းတူမဟုတ်ကြောင်း၊ အခြားလူတိုင်းသည် ၎င်းတို့ထက် နိမ့်ပါးကြောင်းကို လူများအား ခံစားစေမြဲ ဖြစ်သည်။ ပြီးလျှင် ဤရလဒ်သည် လျှို့ဝှက်သော နည်းလမ်းအားဖြင့် စွမ်းဆောင်ရရှိခြင်း မဟုတ်သလော။ ထိုသို့သောနည်းလမ်းများ၏ အဓိကအချက်မှာ မည်သည့် စိတ်သဘောထား ဖြစ်သနည်း။ ကောက်ကျစ်စဉ်းလဲခြင်း၏ အရိပ်အယောင် တစ်ခုတစ်လေ ရှိသလော။ ဤသည်မှာ ကောက်ကျစ်သော စိတ်သဘောထား အမျိုးအစားတစ်ခုဖြစ်သည်။ ၎င်းတို့ အသုံးပြုသည့် ဤနည်းလမ်းများသည် လှည့်စားတတ်သော စိတ်သဘောထား တစ်ခုအားဖြင့် လမ်းညွှန်ခြင်းခံရသည်ကို တွေ့မြင်နိုင်သည်။ ဤသို့ဆိုလျှင် ယင်းက ကောက်ကျစ်စဉ်းလဲသည်ဟု ငါအဘယ့်ကြောင့် ပြောသနည်း။ ဤသည်က ကောက်ကျစ်စဉ်းလဲခြင်းနှင့် မည်သည့် ဆက်သွယ်မှု ရှိသနည်း။ သင်တို့ မည်သို့ထင်သနည်း။ ၎င်းတို့သည် မိမိတို့ကိုယ်ကိုယ် ချီးမြှောက်ခြင်းနှင့် သက်သေခံခြင်း၌ ၎င်းတို့၏ ရည်မှန်းချက်များနှင့် ပတ်သက်ပြီး ပွင့်လင်းစွာ ပြောဆိုနိုင်သလော။ (မပြောဆိုနိုင်ပါ။) ၎င်းတို့၏စိတ်နှလုံးများ၏ နက်ရှိုင်းရာတွင် လိုအင်ဆန္ဒတစ်ခု အစဉ်ရှိပြီး ၎င်းတို့ ပြောဆိုပြီး လုပ်ဆောင်သည့်အရာသည် ထိုလိုအင်ဆန္ဒကို ထောက်ကူနေသောကြောင့်၊ ၎င်းတို့ပြောသည့် အရာနှင့် လုပ်ဆောင်သည့်အရာနှင့်သက်ဆိုင်သည့် ၎င်းတို့၏ စိတ်နှလုံးနက်ရှိုင်းရာတွင် ရည်မှန်းချက်များနှင့် ကြံရွယ်ချက်များကို အလွန် လျှို့ဝှက်ထားသည်။ ဥပမာအားဖြင့် ၎င်းတို့သည် ဤရည်မှန်းချက်များကို စွမ်းဆောင်ရရှိဖို့ မှားယွင်းသော လမ်းညွှန်ချက်များ သို့မဟုတ် ကလိမ်ကကျစ်နည်းဗျူဟာများကို အသုံးပြုလိမ့်မည်။ ထိုသို့သော သိုဝှက်ခြင်းသည် သဘာဝအားဖြင့် လှည့်ဖြားတတ်သည် မဟုတ်လော။ ပြီးလျှင် ထိုသို့သော လှည့်ဖြားတတ်ခြင်းကို ကောက်ကျစ်စဉ်းလဲခြင်းဟု မခေါ်နိုင်သလော။ ယင်းကို အမှန်ပင် ကောက်ကျစ်စဉ်းလဲခြင်းဟု ခေါ်နိုင်ပြီး၊ ယင်းက လှည့်စားတတ်ခြင်းထက် သာ၍ ပြင်းထန်ပေသည်။” (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၂)”) ကျွန်တော်တာဝန်မှာ မည်သို့ပြုမူနေခဲ့သည်ကို ပြန်စဉ်းစားမိခဲ့ပါသည်။ ညီအစ်ကိုမောင်နှမများမှာ ပြဿနာများ ရှိလာပါက၊ ကျွန်တော်က လူတိုင်း ကျွန်တော့်ကို သူတို့ထက် ပိုလုပ်နိုင်သည်ဟုထင်စေရန်နှင့် ကျွန်တော့်အလုပ်မှာ ကျွမ်းကျင်မှုကို ဂုဏ်ဖော်ပြဖို့အတွက်၊ ပြဿနာများကို ကျွန်တော် မည်သို့ ဖြေရှင်းခဲ့သည်ကို ပြောပြလျက်၊ သူတို့ကို မိတ်သဟာယဖွဲ့ ကူညီနေသကဲ့သို့ ဟန်ဆောင်ခဲ့သည်။ အလုပ်ကိစ္စ ဆွေးနွေးသည့်အခါတွင်လည်း၊ သူတို့ ကျွန်တော့်ကို အထင်ကြီးလေးစားကြစေရန်၊ ကျွန်တော့် နှုတ်က ပထမဆုံး ထွက်လာသည့်စကားက မိမိကိုယ်ကိုယ်ဖော်ပြီး “ငါ” ဆိုသည့်စကားနှင့်၊ ကျွန်တော်အားလုံးသိနေသကဲ့သို့ လူများ ထင်အောင်လုပ်ခဲ့ပါသည်။ ကျွန်တော့်၏ အပျက်သဘောဆောင်မှုများနှင့် ဖောက်ပြန်ပျက်စီးမှုများကို လူများမသိအောင် ဖုံးကွယ်ခဲ့ပါသည်။ ကျွန်တော့်၏ ကိုယ်ပိုင်အခက်အခဲများကို မည်သည့်အခါမျှ မဆွေးနွေးခဲ့ဘဲ၊ ကျွန်တော့်၏ ဖောက်ပြန်ပျက်စီးသည့် သဘောထားကို ပိုပြီးတော့ ထုတ်မပြောခဲ့ပါဘူး။ ထိုအစား ကျွန်တော့်အမှားများကို ဖုံးကွယ်ဖို့နှင့် လူများက ကျွန်တော့်မှာ ဝိညာဉ်ရင့်ကျက်မှုရှိသည်ဟု ထင်ကြပြီး အားကိုးလာစေရန်၊ အပြုသဘောဆောင်သည့်ဝင်ရောက်မှုများကိုသာ ပြောပြခဲ့ပါသည်။ ကျွန်တော်က မည်မျှ တာဝန်ကို စိတ်ပါဝင်စားသည်ကို သူတို့သိစေရန်၊ အမြဲတမ်း တာဝန်မှာ မည်သို့ ခံစားခဲ့ရသည်၊ မည်သို့ ခက်ခဲခဲ့သည်တို့ကိုသာ အမြဲတမ်းပြောခဲ့ပါသည်။ ပြီးလျှင် တွေ့ဆုံပွဲများမှာလည်း၊ ကျွန်တော့်မှာ ဘုရားသခင်၏ နှုတ်ကပတ်တော်များကိုလည်းကောင်း၊ မိမိကိုယ်ကိုယ်လည်းကောင်း နားလည်မှုမရှိသည်မှာ ရှင်းရှင်းလင်းလင်း ဖြစ်နေခဲ့သော်လည်း၊ အခြားသူများက ကျွန်တော့်ကိုပိုပြီး အထင်ကြီးလာကြစေဖို့အလို့ငှာ၊ ကျွန်တော် ဆက်တိုက် စကားပြောနေခဲ့ပြီး ကျွန်တော့်ဘာသာသိသည့် စိတ်ကူးယဉ် အကြောင်းများသာ ဝေ့လည်ကြောင်ပတ်ပြောခဲ့ပါသည်၊ သူတို့၏ လေးစားအထင်ကြီးမှုကို ဆက်ပြီး ခံစားနိုင်ဖို့အတွက်၊ သူများ၏ စိတ်နှလုံးကို ဘုရားသခင်ထံမှ ခွဲခွာသွားစေမည့်၊ တကယ်တမ်း မိမိကိုယ်ကိုယ် ချီးမြှောက်ပြီး ကြွားဝါနေသည့်၊ မှန်သည်ထင်ရသည့် အရာများကိုသာ ဆက်ပြီး ပြောနေ လုပ်နေခဲ့ပါသည်။ ကျွန်တော်၏ အပြုအမူများက ဘုရားသခင်၏နှုတ်ကပတ်တော်များထဲတွင် ထုတ်ဖော်ထားသည့် ဆိုးယုတ်သည့် စိတ်သဘောထားအားဖြင့် ဖြစ်လာဲခြင်းသာ မဟုတ်ပါလား။ ကျွန်တော် မည်သည့်အရာကိုလုပ်လုပ်၊ မည်မျှပင်မိမိကိုယ်ကိုယ် အသုံးခံပုံပေါ်နေခဲ့ပါစေ၊ ကျွန်တော်၏ပန်းတိုင်က မည်သည့်အခါကမျှ တာဝန်ကို ကောင်းစွာ ထမ်းဆောင်ဖို့ မဟုတ်ခဲ့ပါ။ ကျွန်တော့်၏ အနေအထားခိုင်မာဖို့နှင့် အခြားသူများ အထင်ကြီး လေးစားလာစေဖို့၊ တတ်နိုင်သမျှ အားလုံးလုပ်ခဲ့ပါသည်။ ကျွန်တော်က အန္တိခရစ်များ၏လမ်းကြောင်းကို လျှောက်နေခဲ့ခြင်း ဖြစ်ပါသည်။ နောက်ဆုံးတွင် ကျွန်တော်၏အန္တရာယ်ကို နားလည်ခဲ့သောကြောင့်၊ နောင်တရလိုစိတ်နှင့် ဘုရားသခင်ထံတွင် အမြန်ဆုံး ဆုတောင်းခဲ့ပါသည်။

ဘုရားသခင်၏ ထိုနှုတ်ကပတ်တော်များက ရုတ်တရက်ကြီး ခေါင်းထဲဝင်လာခဲ့ပါသည်။ “တစ်စုံတစ်ယောက်သည် သာမန် လူ့သဘာဝကို အသက်ရှင်နေထိုင်ဖို့ ဖြစ်ပါက၊ ၎င်းတို့သည် မိမိတို့ကိုယ်ကိုယ် မည်သို့ဖွင့်ဟပြီး မိမိတို့ကိုယ်ကိုယ် မည်သို့ချခင်းသင့်သနည်း။ ဤသည်ကို မိမိကိုယ်ကိုယ် ဖွင့်ဟခြင်း၊ အခြားသူများကို မိမိ၏စိတ်နှလုံးအတွင်းထဲမှ တကယ့် ခံစားချက်များကို ရှင်းရှင်းလင်းလင်း ပြသခြင်းအားဖြင့်၊ သမ္မာတရားကို ရိုးရှင်းစွာ၊ စင်ကြယ်စွာ လက်တွေ့လုပ်ဆောင်နိုင်ခြင်းအားဖြင့် လုပ်ဆောင်ရသည်။ တစ်စုံတစ်ဦးက ၎င်းတို့၏ ဖောက်ပြန်ပျက်စီးခြင်းကို ထုတ်ဖော်ပါက၊ ၎င်းတို့သည် ပြဿနာ၏ အနှစ်သာရကို သိနိုင်ရမည် ဖြစ်ပြီး မိမိတို့ကိုယ်ကိုယ် စိတ်နှလုံးအတွင်းထဲမှ မုန်းတီး ရွံရှာနိုင်ရမည်။ ၎င်းတို့သည် မိမိတို့ကိုယ်ကိုယ် ချခင်းသည့်အခါ၊ ၎င်းတို့သည် ၎င်းတို့၏အပြုအမူများကို မှန်ကန်ကြောင်းပြဖို့ ကြိုးပမ်းအားထုတ်ခြင်း မရှိမည်သာမက၊ ၎င်းတို့ကိုလည်း ခုခံကာကွယ်ဖို့ ကြိုးစားမည် မဟုတ်ပေ။...ပထမဦးစွာ လူတို့သည် ၎င်းတို့၏ပြဿနာများကို အခြေခံအဆင့်တစ်ခု၌ နားလည်ရမည်ဖြစ်သည်၊ မိမိတို့ကိုယ်ကိုယ် စိစစ်ပြီး မိမိတို့ကိုယ်ကိုယ် ချခင်းရမည်။ ၎င်းတို့သည် ရိုးသားသော စိတ်နှလုံးတစ်ခုနှင့် စိတ်ရင်းအတိုင်း ဖြစ်သော သဘောထား တစ်ခုရှိရမည် ဖြစ်ပြီး၊ ၎င်းတို့၏စိတ်သဘောထား၌ရှိသော ပြဿနာနှင့်ပတ်သက်ပြီး ၎င်းတို့နားလည်သည့်အရာကို ပြောရမည်။ ဒုတိယအနေဖြင့် လူတို့သည် ၎င်းတို့၏စိတ်သဘောထားက အထူးသဖြင့် ပြင်းထန်ပါက၊ ၎င်းတို့သည် အားလုံးကို ‘ကျွန်ုပ်သည် ထိုသို့သော ဖောက်ပြန်ပျက်စီးသည့် စိတ်သဘောထားကို တစ်ဖန် ထုတ်ဖော်ကာ၊ ပြင်းထန်လာပါက၊ သင်တို့အားလုံးသည်- ကျွန်ုပ်ကို ကိုင်တွယ်ဖြေရှင်းပြီး ယင်းကို ကျွန်ုပ်အား ထောက်ပြပါ။ ကျွန်ုပ်အား လျှော့လျှော့ပေါ့ပေါ့ ဝေဖန်အပြစ်မတင်လေနှင့်။ ထိုအချိန်တွင် ကျွန်ုပ်ခံနိုင်မည် မဟုတ်သော်လည်း၊ ယင်းကို စိတ်ထဲမထားနှင့်။ ကျွန်ုပ်ကို စောင့်ကြည့်ဖို့ အတူတကွ အလုပ်လုပ်ကြလော့။ ဤဖောက်ပြန်ပျက်စီးသော စိတ်သဘောထားသည် ပြန်ကြွလာပါက၊ ပြင်းထန်လာပါက၊ လူတိုင်းသည် ကျွန်ုပ်ကို ဖော်ထုတ်ပြီး ကိုယ်တွယ်ဖြေရှင်းကြလော့။ လူတိုင်းသည် ကျွန်ုပ်ကို စောင့်ကြည့်ကာ၊ ကူညီပြီး ကျွန်ုပ် လမ်းလွဲခြင်းမှ ထိန်းသိမ်းကြမည်ဟု ကျွန်ုပ် ရိုးသားစွာ မျှော်လင့်ပေသည်။’ ဟု ပြောရမည်။ ယင်းမှာ သမ္မာတရားကို လက်တွေ့လုပ်ဆောင်သည့်သဘောထားရှိသော သူတစ်ဦး ဖြစ်ပေသည်။” (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သဟဇာတဖြစ်သော ညှိနှိုင်းဆောင်ရွက်ခြင်း”) ဘုရားသခင်၏ နှုတ်ကပတ်တော်များက ကျွန်တော့်၏ ဦးတည်ရာကို ပြပေးခဲ့ပါသည်။ ကျွန်တော့်၏ ပြဿနာများကို မည်မျှပင် နားလည်သွားပါစေ၊ ကျွန်တော် ဤကဲ့သို့ ဆက်သွား၍ မရတော့သည်ကို သိခဲ့ရပါသည်။ သူတို့လည်း ကျွန်တော်မိမိကိုယ်ကိုယ် ချီးမြှောက်သည်၊ ကြွားဝါပြီး အန္တိခရစ်၏လမ်းကြောင်းကို လျှောက်နေခဲ့သည်ကို သိသွားစေဖို့အလို့ငှာ၊ ကျွန်တော့်အပြုအမူများ နောက်က ရည်ရွယ်ချက်ကို လူတိုင်း သိအောင်ပြဖို့၊ မိမိကိုယ်ကိုယ် ပွင့်ပွင့်လင်းလင်းနှင့် ရိုးသားဖို့လိုပါသည်၊ ဤသည်က အရေးအကြီးဆုံး ဖြစ်လေသည်။

နောက်တွေ့ဆုံပွဲမှာတော့၊ ကျွန်တော် ထိုနေရာက ညီအစ်ကိုမောင်နှမများရှေ့မှာ လုံးဝ သန့်စင်သွားခဲ့ပြီး၊ သူတို့၏ အကူအညီနှင့် အကြံကို တောင်းခံခဲ့ပါသည်။ လုံးဝ ပွင့်လင်းခဲ့ပြီးသည့်နောက်တွင် ကျွန်တော်အများကြီး ပို၍ စိတ်သက်သာရာရခဲ့ပါသည်။ အခြားသူများက ရက်ပိုင်းလောက် ကျွန်တော့်ကို မက်ဆေ့ချ်များပို့ပြီး “ခင်ဗျား အမြဲတမ်း တာဝန်မှာ ကြွားဝါနေခဲ့တာ။ ကျွန်တော်လည်း တာဝန်မှာ ခင်ဗျားကို အားကိုးလာရုံကလွဲပြီး အခြေခံသဘောတရားတွေကို မရှာချင်ခဲ့တော့ဘူး။ ခင်ဗျား အားလုံးသိပြီးတော့ ခင်ဗျားကိုမေးတာ ပိုလွယ်တယ်လို့ ထင်ခဲ့တု” ဟု ပြောလျက်၊ ကျွန်တော့်၏ ပြဿနာများကို ထောက်ပြကြပါသည်။ သူတို့ထဲက အချို့က၊ “ကျွန်တော်က နောက်ပိုင်း ခင်ဗျားကို အလုပ်ပိုလုပ်နိုင်ပြီးတော့ တာဝန်မှာ တာဝန်သိတယ်လို့ ထင်နေရင်း၊ ခင်ဗျားကို ပိုလေးစားဖို့ကလွဲပြီး ဘုရားသခင်အကြောင်း ဘာမှမသိခဲ့ရဘူး။ ကျွန်တော်ခင်ဗျားကို တကယ် အားကိုးခဲ့တာပါ။” ဟုပြောခဲ့ပါသည်။ ဤစကားများ အားလုံးကိုကြားလိုက်ရသည့်အခါ၊ ကျွန်တော့်အတွက် တကယ် စိတ်ပျက်စရာဖြစ်ခဲ့ပါသည်။ ကျွန်တော် ဤလများအတွင်း တာဝန်လုပ်ဆောင်သည့်အခါ၊ ထိုကဲ့သို့ အရာများဖြစ်လာသည်ဟု မယုံနိုင်ခဲ့ပါ။ ဘုရားက ကျွန်တော့်ကို သေချာပေါက် မုန်းနေလောက်ပြီဟုထင်ပြီး အရမ်းစိတ်ဖိစီးပြီး မပျော်ရွှင်ခဲ့ပါ။ ကျွန်တော် အပျက်သဘောဆောင်ခြင်းထဲကို တကယ် နစ်မြုပ်ခဲ့ခြင်း ဖြစ်ပါသည်။ သို့သော်လည်း ဘုရားသခင်ကို ဆက်တိုက် ဆုတောင်းရင်းနှင့်၊ အခြားသူများ၏ အကူအညီ အထောက်အပံ့နှင့် နောက်ဆုံးမှာ ဘုရားက ကျွန်တော့်ကို သန့်စင်ပြောင်းလဲဖို့ကလွဲပြီး၊ ကျွန်တော့်ကို သုတ်သင်ဖယ်ရှင်းဖို့ လုပ်နေခြင်းမဟုတ်သည်ကို သိခဲ့ရပါသည်။ ဤကဲ့သို့သာ မဖြစ်ခဲ့ပါက၊ ကျွန်တော်က မှားယွင်းသည့်လမ်းကြောင်းပေါ် ရောက်နေမှန်း သိခဲ့ရမည်မဟုတ်ပါ။ ဤသည်က ကျွန်တော့်အတွက် ဘုရားသခင်၏ ကြီးမြတ်သည့် ကယ်တင်ခြင်းသာ ဖြစ်ပါသည်။ ကျွန်တော် ဘုရားသခင်၏အလိုတော်ကို နားလည်သွားသည်နှင့်တစ်ပြိုင်နက် ကျွန်တော့်ကိုယ်ကျွန်တော် သုံးသပ်ပြီး တကယ်နောင်တရဖို့ ဆုံးဖြတ်ခဲ့ပါသည်။

ဘုရားသခင်၏နှုတ်ကပတ်တော်အချို့ကို ကျွန်တော် ဖတ်ခဲ့ပါသည်။ “လူအချို့သည် ပေါလုကို အထူးသဖြင့် ပုဂ္ဂိုလ်ရေးကိုးကွယ်ကြသည်။ ၎င်းတို့သည် အပြင်ထွက်၍ ဟောပြောခြင်းနှင့် အမှုပြုခြင်းကို နှစ်သက်ကြသည်။ ၎င်းတို့သည် စုဝေးပွဲများ တက်ရောက်ပြီး ဟောပြောခြင်းကို နှစ်သက်ကြသည်၊ ထို့အပြင် သူတို့သည် သူတို့ကို နားထောင်နေသည့်၊ သူတို့ကို ကိုးကွယ်နေသည့်၊ သူတို့ကို ဗဟိုပြုနေသည့် သူများကို နှစ်သက်ကြသည်။ သူတို့သည် အခြားသူများ၏စိတ်ထဲ၌ ဂုဏ်ဒြပ်ရှိလိုကြပြီး အခြားသူများက သူတို့ ပြသသည့် ပုံရိပ်ကို တန်ဖိုးထားရှိသည့်အခါ သဘောကျကြသည်။ ဤအပြုအမူများမှတစ်ဆင့် သူတို့၏ သဘာဝဗီဇများကို ခွဲခြမ်းစိတ်ဖြာကြပါစို့- ၎င်းတို့၏ သဘာဝမှာ အဘယ်နည်း။ အကယ်၍ ထိုသူသည် ဤကဲ့သို့ အမှန်တကယ် ပြုမူပါက သူတို့သည် မောက်မာ၍ ထောင်လွှားသော သူများဖြစ်ကြောင်း ပြသရန် လုံလောက်၏။ သူတို့သည် ဘုရားသခင်ကို လုံးဝ မကိုးကွယ်ပေ။ မြင့်မားသော ရာထူးဂုဏ်ဒြပ်ကို သူရှာဖွေပြီး၊ အခြားသူများအပေါ် သြဇာအာဏာ ရှိလိုကာ ထိုသူများကို ပိုင်ဆိုင်လိုပြီး ၎င်းတို့၏ စိတ်များထဲ၌ ဂုဏ်ရှိလိုသည်။ ဤသည်မှာ စာတန်၏ စံနမူနာ ပုံရိပ်ပင် ဖြစ်သည်။ ပိုမိုပေါ်လွင်နေသည့် ၎င်းတို့ သဘာဝဗီဇ၏ လက္ခဏာသွင်ပြင်များမှာ မောက်မာမှုနှင့် စိတ်ကြီးဝင်ခြင်းဖြစ်ပြီး၊ ဘုရားသခင်ကို ကိုးကွယ်ရန် မလိုလားမှုနှင့် အခြားသူများ၏ ကိုးကွယ်ခြင်းကို ခံလိုမှုတို့ ဖြစ်သည်။ ထိုသို့သော အပြုအမူများသည် ၎င်းတို့၏ သဘာဝဗီဇထဲသို့ အလွန်ရှင်းလင်းသော အမြင်ကို သင့်အား ပေးနိုင်ပေသည်။” (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) “ဥပမာ၊ အကယ်၍ မာနထောင်လွှားခြင်းနှင့် စိတ်ကြီးဝင်ခြင်းတို့သည် သင်၏အတွင်းတွင် တည်ရှိခဲ့ပါက၊ ဘုရားသခင်ကို ဖီဆန်ခြင်းမှ ထိန်းထားဖို့ မဖြစ်နိုင်ပေ။ သင်သည် သူ့ကိုဖီဆန်ရန် လှုံ့ဆော်ခြင်းခံရမည်။ သင်သည် ရည်ရွယ်ချက်ရှိရှိနှင့် ထိုအရာကို ပြုမည်မဟုတ်၊ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မောက်မာခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်စေလိမ့်မည်ဖြစ်ပြီး အစဉ်တစိုက် မိမိကိုယ်ကို ထုတ်ဖော်ကြွားဝါစေလိမ့်မည် ဖြစ်ကာ နောက်ဆုံးတွင် သင့်ကို ဘုရားသခင်၏ နေရာတွင် ထိုင်စေ၍ သင့်ကိုယ်သင်အတွက် သက်သေခံစေလိမ့်မည် ဖြစ်သည်။ အဆုံးတွင် သင်သည် အကိုးကွယ်ခံရဖို့ရန် မိမိကိုယ်ပိုင် စိတ်ကူးများ၊ မိမိကိုယ်ပိုင် အတွေးအခေါ်နှင့် မိမိကိုယ်ပိုင် အယူအဆများကို သမ္မာတရားများအဖြစ် ပြောင်းလဲလိမ့်မည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် မည်မျှများပြားလှသော ဒုစရိုက်မှုကို ပြုကြသည်ကို ကြည့်လော့။” (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) ဘုရားသခင်၏နှုတ်ကပတ်တော်များ၏ ထုတ်ဖော်ပြမှုများက အခြားသူများစိတ်ထဲမှာ မြင့်မားသည့်ဂုဏ်ကို ရှာဖွေဖို့ဖြစ်လာသည်မှာ ကျွန်တော်၏ မာနထောင်လွှားသည့် သဘာဝကြောင့်ဖြစ်ပြီး ဘုရားသခင်ကို ခုခံနေမိပြီဖြစ်သည်ကို ပြသခဲ့ပါသည်။ ဤကဲ့သို့ မာနထောင်လွှားသည့်သဘာဝ၏ ထိန်းချုပ်မှုနှင့် ကျွန်တော်၏တာဝန်မှာ ရလဒ်များတွေ့သည့်အခါ ကျွန်တော့်ကိုယ်ကျွန်တော် ကျေနပ်လာပြီး၊ မိမိကိုယ်ကိုယ် ချီးမြှောက်ပြီး တတ်နိုင်သမျှ ကြွားဝါစေမိခဲ့ပါသည်။ ကျွန်တော့်၏ ဘုရားပေးသည့် လက်ဆောင်နှင့် စွမ်းရည်များကို ပြသဖို့အတွက်၊ သူများထက်သာဖို့သာ ပြောဆိုလုပ်ကိုင်ခဲ့ပါသည်။ အရှက်မဲ့စွာတာဝန်မှာ မည်မျှ ဒုက္ခခံစားခဲ့ရသည်၊ မည်မျှ ပင်ပန်းပြီး၊ ပြဿနာများ မည်သို့ ဖြေရှင်းခဲ့ရသည်ကို ဂုဏ်ဖော်ခဲ့ပြီး၊ အားလုံးက အခြားသူများ ကျွန်တော့်ကို သူတို့ထက်သာပြီး ကျွန်တော်က သာမန်ထက်ထူးခြားသည့်လူဟု ထင်အောင် လုပ်ခဲ့ခြင်းများသာ ဖြစ်ပါသည်။ လူများ ကျွန်တော့်ကို အားကိုး လေးစားလာစေရန်ကို ကျွန်တော် လိုအပ်ကို လိုအပ်ခဲ့သည်။ ဤသည်မှာ အန္တိခရစ် တစ်ယောက်၏ စိတ်သဘောထားသာ ဖြစ်သည် မဟုတ်ပါလား။ ပေါလု ဆိုသည်မှာလည်း တစ်ထေရာတည်းဖြစ်သည်။ သူ၏ အသိပညာနှင့် ဆုကျေးဇူးများကို တရားဟောခြင်း နှင့် အလုပ်ဖြင့်သာ တောက်လျှောက် ပြသခဲ့ပြီး၊ အခြားသူများသူ့ကို လေးစားစေရန် ကြွားဝါခဲ့ခြင်းသာ ဖြစ်သည်။ အမြဲတမ်း အသင်းတော်များထံသို့ စာရေးပြီး၊ လူများ၏ နှလုံးသားကို ရယူဖို့အတွက် သူမည်မျှ အလုပ်လုပ်ခဲ့သည်၊ သခင့်အတွက် မည်မျှ ဒုက္ခခံစားခဲ့ရသည်တို့ကို ကြွားဝါခဲ့ပါသည်။ သူက အလုပ်လုပ်ပြီးကြိုးစားခဲ့သည်မှာ၊ တာဝန် ကောင်းစွာ ထမ်းဆောင်ဖို့နှင့် ခရစ်တော် လူ့ဇာတိခံယူခြင်းကို သက်သေခံဖို့ မဟုတ်ဘဲ၊ သူ့၏ ကိုယ်ပိုင်ရည်မှန်းချက်နှင့် ဆန္ဒများ မည်သို့ပြည့်ဖို့အတွက်သာ ဖြစ်ပါသည်။ သူမည်မျှ အလုပ်လုပ်ရပါစေ၊ ဒုက္ခခံရပါစေ သို့မဟုတ် လူများက မည်မျှသူ့ကို အထင်ကြီးကြပါစေ၊ သူသည် သမ္မာတရားကို မလိုက်စားဘဲ ခေါင်းပိုထောင်လာခဲ့သည့်အတွက်၊ နောက်ဆုံးတွင် မျက်နှာပြောင်တိုက်၍ သူ့ကိုယ်သူ ခရစ်တော်ပါဟု သက်သေခံခဲ့ခြင်း ဖြစ်သည်။ ဤသည်မှာ ဘုရားသခင်၏ စိတ်သဘောထားကို တကယ့်ကို ပုန်ကန်ပြစ်မှားခြင်း ဖြစ်ပြီး ဘုရားသခင်ကလည်း ထိုအတွက် သူ့ကို အပြစ်ဒဏ် ပေးခဲ့ပါသည်။ ကျွန်တော့်မှာလည်း ပေါလုကဲ့သို့ သဘာဝ ရှိခဲ့ပါသည်။ ကျွန်တော်က အရမ်း မာနထောင်လွှားပြီး စိတ်ကြီးဝင်သည်၊ ဂုဏ်ဒြပ်များကိုချစ်ပြီး၊ လူတိုင်းက အထင်ကြီးကြစေဖို့အလို့ငှာ အမြဲတမ်း မိမိကိုယ်ကိုယ် ချီးမြှောက်ကာ ကြွားဝါခဲ့သည်မှာ သူတို့၏နှလုံးသားမှာ ဘုရားအတွက် နေရာမရှိတော့ဘဲ၊ ပြဿနာများပေါ်လာသည့်အခါ ဘုရားသခင်ကို အားမကိုး၊ သမ္မာတရားကို မရှာဖွေကြတော့ပါ။ တာဝန်ကို ဤနည်းဖြင့် လုပ်ဆောင်ခြင်းက ဘုရားသခင်ကို ခုခံရာရောက်ပြီး ညီအစ်ကိုမောင်နှမများကို ထိခိုက်စေပါသည်။ ကျွန်တော်၏ မောက်မာသည့်သဘာဝအားဖြင့် ရှင်သန်ခြင်းမှ ထိုကဲ့သို့ ဆိုးယုတ်သည့် ဘုရားသခင်ကိုခုခံခြင်း ဖြစ်လာမည်ဟု တစ်ခါမှ မတွေးခဲ့မိပါ။ ကျွန်တော်သာ နောင်တမရသေးပါက၊ ဘုရားသခင်ကို အနှေးနှင့်အမြန် အမျက်ထွက်စေမည်ဖြစ်ပြီး အပြစ်ဒဏ်ပေးခံရမည် ဖြစ်သည်။ ဘုရားသခင်၏ ဆုံးမပဲ့ပြင်ခြင်းနှင့် ညီအစ်ကိုမောင်နှမများ၏ အထောက်အပံ့ မရှိပါက၊ မိမိကိုယ်ကိုယ် ပြန်လည်ဆန်းစစ်မိမည် မဟုတ်ပါ။ ဘုရားသခင်၏ ဖြောင့်မတ်သည့် စိတ်သဘောထားနှင့် ကြီးမြတ်သည့်ကယ်တင်ခြင်းကသာ ကျွန်တော့်ကို ထိုသို့ ဖော်ထုတ်ခံရစေခြင်း ဖြစ်ပါသည်။

ယင်းကိုတွေးမိလိုက်သည့်အခါ၊ ကျွန်တော်တာဝန်မှာ အောင်မြင်မှုများ ရရှိခဲ့ပြီး ပြဿနာများ တွေ့ခဲ့သည့်အခါ၊ ယင်းတို့အားလုံးက ဘုရားသခင်၏ အလင်းပြမှုနှင့် လမ်းညွှန်မှုများမှ လာခြင်း ဖြစ်ပါသည်။ သန့်ရှင်းသောဝိညာဉ်တော်၏ လုပ်ဆောင်မှုသာ မရှိပါက၊ ကျွန်တော်က မည်သည့်အရာမျှ နားမလည်သည့် အရူး တစ်ယောက်သာ ဖြစ်ပါသည်။ ကျွန်တော့်မှာ သမ္မာတရား၏ စစ်မှန်မှု လုံးဝ မရှိခဲ့သော်လည်း၊ အရမ်း မာနထောင်လွှား၊ မောက်မာခဲ့ပြီး အရှက်မဲ့စွာ ဘုရားသခင်၏နေရာကို ရယူဖို့ ကြိုးစားခဲ့ပါသည်။ ကျွန်တော် အရမ်းကို အသိတရားမဲ့ခဲ့ခြင်း ဖြစ်ပါသည်။ သမ္မာတရားကို မိတ်သဟာယ မဖွဲ့ခဲ့သကဲ့သို့၊ တာဝန်မှာ ဘုရားသခင်ကို သက်သေမခံဘဲ ကြွားဝါပြီး လူများ လမ်းလွဲအောင်လုပ်သည်- ဆိုးယုတ်လိုက်သည့်အလုပ်သာ ဖြစ်ပါသည်။ ထို့နောက် ကျွန်တော် မိမိကိုယ်ကို စပြီး မုန်းခဲ့ပါသည်။ ထိုအတိုင်း ဆက်မနေချင်ခဲ့သည့်အတွက်၊ ဘုရားသခင်ထံမှာ “ချစ်လှစွာသော ဘုရားသခင်၊ ကျွန်တော် အရမ်းမှားခဲ့ပါတယ်။ ကျွန်တော်ဘယ်လောက်တောင် မောက်မာပြီး အသိမဲ့ခဲ့သလဲဆိုတာ သိရပါပြီ။ နောင်တရဖို့အခွင့်အရေးပေးတဲ့အတွက် ကျေးဇူးတင်ပါတယ်။ ကျွန်တော် သမ္မာတရားကို အခုကစပြီး ရိုးသားစွာနဲ့ လက်တွေ့လုပ်ဆောင်ပြီး စစ်မှန်တဲ့လမ်းကြောင်းကို လျှောက်ပါ့မယ်။ ကျေးဇူးပြုပြီး လမ်းညွှန်ပေးပါ။” ဟု ဆုတောင်းခဲ့ပါသည်။

ထို့နောက် ဘုရားသခင်၏ နှုတ်ကပတ်တော်များထဲက ဤအပိုဒ်ကို ကျွန်တော် ဖတ်ခဲ့ရပါသည်။ “မိမိကိုယ်ကိုယ် မချီးမြှောက်ဖို့နှင့် သက်သေ မခံဖို့အလို့ငှာ မည်သည့်အရာကို လုပ်ဆောင်သင့်သနည်း။ ထိုကဲ့သို့ အလားတူ အရေးကိစ္စနှင့်စပ်လျဉ်း၍၊ သင်၏ စစ်မှန်သောကိုယ်ကို ဖွင့်ပြောပြပြီး ချခင်းပြခြင်းနှင့်ဆန့်ကျင်၍၊ သင့်ကိုယ်သင် ချီးမြှောက်ခြင်းနှင့် သက်သေခံခြင်း၊ ပြီးလျှင် အခြားသူများ၌ ကြည်ညိုကိုင်းရှိုင်းမှုကို စေ့ဆော်ပေးခြင်း ရည်မှန်းချက်ကို ရရှိဖို့- ဤသည်တို့သည် အနှစ်သာရ၌ ကွဲပြားခြားနားသည်။ ဤသည်တို့သည် အသေးစိတ်အချက်များ မဟုတ်ပါသလား။ ဥပမာအားဖြင့် သင်၏ ကြံရွယ်ချက်များနှင့် အတွေးအခေါ်များ၊ ပြောပုံဆိုပုံများ၊ အသိပညာကိုပြသည့် ဖော်ပြ ပြောဆိုချက်များကို ဖွင့်ပြောပြပြီး ချခင်းပြခြင်း မဟုတ်လော။ အခြားသူများ၏ မြှောက်ပင့်ချီးမွမ်းခြင်းကို ဖြစ်စေသည့် မည်သည့် ဖော်ပြချက်မျိုးက မိမိကိုယ်ကိုယ် ချီးမြှောက်ခြင်းနှင့် သက်သေခံခြင်း ဖြစ်သနည်း။ စမ်းသပ်မှုများကြားတွင် သင်မည်သို့ ဆုတောင်းပြီး သမ္မာတရားကို ရှာဖွေကာ သက်သေခံပြီးဖြစ်သည်ကို ပြန်ပြောခြင်းသည် ဘုရားသခင်ကို ချီးမြှောက်ပြီး သက်သေခံခြင်း ဖြစ်သည်။ ဤလက်တွေ့လုပ်ဆောင်မှုမျိုးသည် သင့်ကိုယ်သင် ချီးမြှောက်ခြင်းနှင့် သက်သေခံခြင်း မဟုတ်ပေ။ မိမိကိုယ်ကိုယ် ဖော်ထုတ်ခြင်း၌ ကြံရွယ်ချက်ပါရှိသည်။ တစ်စုံတစ်ဦး၏ ကြံရွယ်ချက်သည် မိမိတို့ကိုယ်ကိုယ် ချီးမြှောက်ခြင်းထက် လူတိုင်းကို သူတို့၏ဖောက်ပြန်ပျက်စီးခြင်းကို ပြဖို့ဖြစ်လျှင်၊ ၎င်းတို့၏ စကားများသည် အလွန် လေးနက်မှုရှိပြီး စစ်မှန်လိမ့်မည်။ပြီး အမှန်တရားအရ ဖြစ်သည်။ ၎င်းတို့၏ကြံရွယ်ချက်သည် လူများက ၎င်းတို့ကို ကြည်ညိုကိုင်းရှိုင်းဖို့ ဖြစ်ပါက၊ သူတစ်ပါးကို လှည့်စားပြီး ၎င်းတို့၏ တကယ့် စိတ်ရင်းကို သူတို့ထံမှ ကွယ်ဝှက်ဖို့၊ ၎င်းတို့၏ ကြံရွယ်ချက်များ၊ ဖောက်ပြန်ပျက်စီးခြင်း သို့မဟုတ် အားနည်းချက်များနှင့် အပျက်သဘောဆောင်ခြင်းတို့ကို အခြားသူများကို ထုတ်ဖော်ပြခြင်းမှ ရပ်တန့်ဖို့ဖြစ်ပါက၊ ၎င်းတို့ ပြောပုံဆိုပုံသည် လှည့်စားတတ်ပြီး လမ်းလွဲစေလိမ့်မည် ဖြစ်သည်။ ဤနေရာတွင် ခိုင်လုံသော ကွဲပြားခြားနားချက်တစ်ခု မရှိသလော။” (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်း တစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၂)”) “ဘုရားသခင်အတွက် သက်သေခံသောအခါတွင် ဘုရားသခင် လူတို့ကို တရားစီရင်ပြီး ပြစ်တင်ဆုံးမပုံ၊ လူတို့ကို စစ်ဆေးရန်နှင့် သူတို့၏ စိတ်သဘောထားများကို ပြောင်းလဲရန် မည်သည့်စမ်းသပ်မှုများအား သူအသုံးပြုသည့် အကြောင်းတို့ကို ပို၍ အဓိက ပြောသင့်သည်။ သင်တို့၏ အတွေ့အကြုံထဲတွင် ဖောက်ပြန်ပျက်စီးခြင်း မည်မျှ ထုတ်ဖော် ထားကြောင်း၊ သင်တို့ အဘယ်မျှ ခံစားခဲ့ပြီးကြောင်းနှင့် နောက်ဆုံးတွင် ဘုရားသခင်၏ သိမ်းပိုက်ခြင်းကို အဘယ်သို့ ခံခဲ့ရကြောင်းကိုလည်းကောင်း ပြောသင့်သည်၊ သင်တို့၌ ဘုရားသခင်၏အမှုအပေါ် စစ်မှန်သောသိခြင်း အဘယ်မျှ ရှိကြောင်းနှင့် ဘုရားသခင်အတွက် အဘယ်သို့ သက်သေခံပြီး သူ၏ချစ်ခြင်းမေတ္တာကို အဘယ်သို့ ပြန်ပေးဆပ်သင့်ကြောင်းတို့ကိုလည်း ပြောသင့်သည်။ သင်တို့သည် ဤကဲ့သို့သော စကားအသုံးအနှုန်းမျိုးကို ရိုးရှင်းသောပုံစံဖြင့် ပြောလျက် ပို၍ အနှစ်သာရရှိရှိ ပြောသင့်သည်။ အနှစ်သာရမဲ့သော သီအိုရီများအကြောင်းကို မပြောလေနှင့်။ ပိုမို၍ လက်တွေ့ကျအောင် ပြောလော့။ နှလုံးသားထဲမှ စကားပြောလော့။ ဤသည်မှာ သင်တွေ့ကြုံသင့်ပုံ ဖြစ်သည်။ ဝါကြွားရန် အားထုတ်သည့်အနေဖြင့် လေးနက်ဟန်ရှိသော၊ အနှစ်သာရမဲ့သော သီအိုရီများနှင့် မိမိကိုယ်ကို မပြင်ဆင်လေနှင့်။ ဤသို့ပြုခြင်းက သင်တို့ကို အတော်ပင် စိတ်ကြီးဝင်ပြီး အသိတရားမဲ့ဟန် ပေါ်စေမည်။ သင်သည် စစ်မှန်ပြီး နှလုံးသားထဲမှဖြစ်သည့် သင်၏ တကယ့် အတွေ့အကြုံမှ စစ်မှန်သောအရာများကို ပို၍ပြောသင့်သည်။ ဤသည်မှာ အခြားသူများအတွက် အကျိုးပြုဆုံးဖြစ်ပြီး သူတို့တွေ့မြင်ရန် အသင့်လျော်ဆုံးဖြစ်သည်။” (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) ကျွန်တော်က မိမိကိုယ်ကိုယ် ချီးမြှောက်ပြီး ကြွားဝါတတ်သည့် ပြဿနာများ ဖြေရှင်းဖို့ အတွေ့အကြုံများမှတစ်ဆင့်၊ မိမိကိုယ်ကိုယ် သိဖို့နှင့် သုံးသပ်ဖို့ အာရုံစိုက်ရမည်ကို ဘုရားသခင်၏နှုတ်ကပတ်တော်များမှ ကျွန်တော့်ကို ပြသခဲ့ပါသည်။ မိတ်သဟာယဖွဲ့ပြီး ကျွန်တော်ဖော်ပြခဲ့သည့် ဖောက်ပြန်ပျက်စီးမှုများ အကြောင်း တတ်နိုင်သမျှ များများ ပြောသည့်အခါ ကျွန်တော်၏ ကြံရွယ်ချက်များနှင့် မသန့်စင်မှုများကို စိတ်ဖြာလေ့လာဆွေးနွေးရသည်၊ ပြီးလျှင် နှုတ်ကပတ်တော်များ၏ တရားစီရင်မှုကို မည်သို့ တွေ့ကြုံခဲ့ရသည်၊ မိမိကိုယ်ကိုယ် မည်သို့စစ်မှန်စွာ နားလည်သွားသည်၊ ဘုရားသခင်၏ စိတ်သဘောထားနှင့် ချစ်ခြင်းမေတ္တာကို မည်သို့ နားလည်သွားသည်တို့ကို ပြောပြီး၊ ဘုရားသခင်ကို ချီးမြှောက်ဖို့နှင့် သက်သေခံဖို့ ကျွန်တော့်၏ တကယ့်အတွေ့အကြုံများကို အသုံးချရသည်။ ဤသည်မှာ တကယ့်ကို ကျွန်တော်၏တာဝန်ကို ထမ်းဆောင်ခြင်း ဖြစ်သည်။ နောက်ထပ် တွေ့ဆုံပွဲတွင်၊ ကျွန်တော် မည်သို့ အကွက်ချခဲ့ခြင်းနှင့် ဂုဏ်ဒြပ်အတွက် ကြွားဝါခဲ့ခြင်း၊ ပြီးလျှင် ဘုရားက ကျွန်တော့်ကို ကိုင်တွယ်ဖြေရှင်းဖို့ အခြေအနေကို စီစဉ်ခဲ့ပုံများနှင့် ကျွန်တော့်၏ အကျည်းတန်မှုကို မြင်အောင်လုပ်ခဲ့ပုံများကို တမင်တကာ ဖွင့်ပြောခဲ့ပါသည်။ ထို့နောက် အစ်ကိုတစ်ယောက်က “ခင်ဗျားရဲ့ အတွေ့အကြုံက ကျွန်တော်တို့မှာ ဖောက်ပြန်ပျက်စီးတဲ့ သဘောထားရှိပေမယ့်လည်း၊ ဘုရားသခင်ရဲ့ နှုတ်ကပတ်တော်တွေရဲ့ တရားစီရင်ခြင်းနဲ့ ကိုင်တွယ်ဖြေရှင်းမှုကို လက်ခံဖို့လိုပြီး၊ သမ္မာတရားကို လက်တွေ့လုပ်ဆောင်ပြီးတော့ ဇာတိပကတိကို စွန့်လွှတ်ပြီးရင် ပြောင်းလဲသွားမယ်ဆိုတာ ပြသခဲ့ပါတယ်။ ပြီးတော့ ဘုရားလုပ်သမျှတိုင်းက လူသားတွေကို ကယ်တင်ဖို့ဆိုတာလည်း ကျွန်တော် သိလာရပါတယ်။” ဟု ပြောလာပါသည်။ ကျွန်တော် ဤစကားကိုကြားရသည့်အခါ၊ ဘုရားသခင်ကို ကျေးဇူးတင်စိတ်များ ပြည့်ခဲ့ပါသည်။ ကျွန်တော့်ကိုယ်ကျွန်တော် ဤကဲ့သို့ နားလည်သွားခြင်းက၊ ဘုရားသခင်၏ နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းကြောင့်သာ ဖြစ်သည်။

ထိုနောက်ပိုင်းမှစပြီး ကျွန်တော်၏တာဝန်မှာ ဤထဲသို့ သတိရှိစွာ စတင်ဝင်ရောက်ခဲ့ပါသည်။ အခြားသူများတာဝန်မှာ အမှားများ တွေ့ပါက၊ ကျွန်တော်၏ကြံရွယ်ချက်များကို ဖြောင့်မတ်ပြီး ဓမ္မဓိဌာန်ကျကျ ဖော်ပြကာ ဘုရားသခင်ထံ ဆုတောင်းခဲ့သည်။ ယခင်ကကဲ့သို့ ကျွန်တော် မကြွားဝါတော့ပါ။ ပြီးလျှင် ညီအစ်ကိုမောင်နှမများနှင့် မျှဝေဖို့၊ သမ္မာတရား၏ အခြေခံအချက် အချို့ကိုလည်း တွေ့ရှိခဲ့ပါသည်။ တွေ့ဆုံပွဲများမှာ၊ အခြားသူများ ကျွန်တော့်၏ပကတိအကြောင်း သိစေဖို့အလို့ငှာ၊ ကျွန်တော့်အပြုအမူများ၏ ကြံရွယ်ချက်များနှင့် ဖောက်ပြန်မှုများ၊ ကျွန်တော် ဖော်ပြခဲ့သည့် ဖောက်ပြန်ပျက်စီးမှုများ အကြောင်းကို ပြောပြခဲ့ပါသည်။ ဤနည်း၌ လက်တွေ့လုပ်ဆောင်ခြင်းအားဖြင့်၊ ကျွန်တော့်နှလုံးသားမှာ ငြိမ်းချမ်းမှု အသိကို ခံစားခဲ့ရပြီး၊ ဘုရားသခင်နှင့် ဆက်ဆံရေးကလည်း ပုံမှန် ပြန်ဖြစ်သွားခဲ့ပါသည်။ အချိန်အချို့ကြာပြီးသည့်နောက်တွင်၊ အခြားသူများကလည်း ကျွန်တော့်ကို နည်းမှန်လမ်းမှန်နှင့် ဆက်ဆံလာသည်ကို ခံစားခဲ့ရပြီး၊ သူတို့အရင်ကကဲ့သို့ ကျွန်တော့်ကို အားမကိုးကြတော့ပါ။ ကျွန်တော် သမ္မာတရား အခြေခံအချက်များနှင့် ဆန့်ကျင်ပြီး ပြောဆိုလုပ်ကိုင်နေပါက၊ သူတို့က ကျွန်တော် မှန်ကန်အောင် ပြန်လုပ်နိုင်ဖို့ ထောက်ပြပေးခဲ့ကြပါသည်။ အခြားသူများနှင့် ဤနည်းအားဖြင့် ဆက်ဆံရသည်မှာ တကယ့်ကို လွတ်လပ်ပါသည်။ ကျွန်တော့်ကို ပြောင်းလဲဖို့နှင့် သန့်စင်ဖို့ ဤကဲ့သို့အခြေအနေကို စီစဉ်ပေးသည့် ဘုရားကိုလည်း အမှန်တကယ် ကျေးဇူးတင်ပါသည်။


၇၁။ ကြွားဝါခြင်းက ဖြစ်စေသည့် ထိခိုက်နစ်နာမှု

လောဝ့်ရီ စပိန်နိုင်ငံ

လွန်ခဲ့သည့် နှစ်အနည်းငယ်က၊ ကျွန်မနှင့် သက်တူရွယ်တူ ညီအစ်ကို မောင်နှမအချို့နှင့်အတူ ရေလောင်းခြင်း တာဝန်ကို ကျွန်မ ယူခဲ့သည်။ သူတို့ အလွန်စိတ်အားထက်သန်ကြပြီး တာဝန်သိတတ်ကြသည်။ အခြားသူများ၏ ချီးမွမ်းခြင်းကို သူတို့ မကြာခဏ ခံရကြပြီး၊ ယင်းက ကျွန်မကို သူတို့အား များစွာ လေးစားမိစေခဲ့သည်။ ကျွန်မသည် တစ်နေ့တွင် သူတို့ကဲ့သို့ ဖြစ်ပြီး သူတစ်ပါး၏ အထင်ကြီးခြင်းကို ခံရဖို့ မျှော်လင့်ခဲ့သည်။ နောက်ပိုင်းတွင်၊ အခြားအသင်းတော်တစ်ခုဆီသို့ ကျွန်မ ပြောင်းရွှေ့ခံခဲ့ရသည်။ ထိုနေရာက ခေါင်းဆောင်တစ်ယောက်သည် လက်တွေ့ကျသည့် အလုပ်မလုပ်ခြင်းအတွက် အယောင်ဆောင်ခေါင်းဆောင်အဖြစ် သတ်မှတ်ခံရပြီး လူစားထိုးခံခဲ့ရသည်နှင့် မကြာမီတွင် သူတို့၏နေရာ၌ အသင်းတော် ခေါင်းဆောင်အဖြစ် ကျွန်မ ရွေးချယ်ခံခဲ့ရသည်။ ကျွန်မကို သိသည် ညီအစ်ကိုမောင်နှမများက၊ “ဘုရားသခင်က နင့်ကို မြှင့်တင်ပေးနေတာပဲ၊ အဲဒါကို အကောင်းဆုံး တန်ဖိုးထားမြတ်နိုးပါ” ဟုဆိုရင်း ကျွန်မကို အားပေးခဲ့ကြသည်။ ဤတာဝန်က ကြီးမားသည် တာဝန်တစ်ခုဖြစ်မည်ကို ကျွန်မ သိခဲ့ပြီး ဤသည်မှာ ကျွန်မ မိမိကိုယ်ကိုယ် သက်သေပြဖို့ ကြီးမားသည် အခွင့်အရေးတစ်ခု ဖြစ်မည်ဟု ခံစားခဲ့ရသည်။ ကျွန်မက ကောင်းကောင်းလုပ်ပါက၊ ညီအစ်ကို မောင်နှမများ၏ အထင်ကြီးလေးစားမှုကို ခံရမည်ဖြစ်သည်။ ဤတာဝန်ကို မုချ အကောင်းဆုံး လုပ်ဆောင်ရန် စိတ်ဆုံးဖြတ်ချက်တစ်ခု ကျွတ်မ တိတ်တိတ်လေး ချခဲ့သည်။ 

ထို့နောက် အဖွဲ့စုဝေးပွဲတိုင်းတွင်၊ ယခင် ခေါင်းဆောင်က လက်တွေ့ကျသည့်အလုပ် မလုပ်ခဲ့ပုံကို ကျွန်မ ခွဲခြမ်းစိစစ်ခဲ့ပြီး မကြာခဏ အပျက်သဘောဆောင်စွာ ပြောဆိုကာ အယောက်တိုင်းက ထိုသူတို့နှင့် ပတ်သက်၍ တကယ်ကို စိတ်ဆိုးခဲ့ကြသည်။ ဤအရာကို မြင်ရသည့်အခါ၊ ညီအစ်ကို မောင်နှမများသည် ယခုတွင် အယောင်ဆောင်ခေါင်းဆောင်များကို ပိုင်းခြားသိမြင်နိုင်ပြီး ကျွန်မကို လက်တွေ့ကျသည်အလုပ် လုပ်ရန် မျှော်လင့်နေကြသည်ကိုကျွန်မ မိမိကိုယ်ကိုယ် မကြာခဏ သတိပေးရသည်။ ကျွန်မ အလုပ်ကြိုးစားပြီး သူတို့၏ လက်ခံမှုကို ရဖို့ ကြိုးပမ်းရမည်ဖြစ်သည်။ အသင်းတော်ခေါင်းဆောင်တစ်ဦးအနေဖြင့်၊ အသင်းတော်တွင် အခြေအနေကို ဖန်တီးအရယူဆုံးဖြစ်ရမည်ဖြစ်ပြီး၊ အခြားမည်သူမဆိုထက်ပိုပြီး ဆင်းရဲဒုက္ခခံဖို့ လိုလားနေရမည်ဖြစ်ကာ မည်သူမဆိုထက်လည်း စွန့်လွှတ်အနစ်နာခံမှုများ ပိုပြုလုပ်နိုင်ရမည်ဖြစ်သည်။ စမ်းသပ်မှုများ ရောက်လာချိန်တွင်၊ အခြားသူများထက် ပိုပြီးတော့ ယုံကြည်မှုခြင်း ရှိရမည်ဖြစ်ကာ သူတို့ ပြုခဲ့သကဲ့သို့ အပျက်သဘောဆောင်လာရမည် မဟုတ်ပါ။ အယောက်တိုင်းက ကျွန်မကို ချီးမွမ်းတေးတွေ စဉ်ဆက်မပြတ်ဆိုနေစေဖို့ အသင်းတော်ထဲက အခြားသူများထက် အခန်းကဏ္ဍတိုင်းတွင် ကျွန်တော် ပိုတော်ရမည် ဖြစ်သည်။ ထိုသို့သော အတွေးများဖြင့် လွှမ်းမိုးခံရလျက်၊ အဖွဲ့လိုက်အစည်းအဝေးအားလုံးဖြင့် ကျွန်မ မိမိကိုယ်ကိုယ် အလုပ်ရှုပ်နေစေခဲ့ပြီး၊ နေ့တိုင်း နောက်ကျမှ အိပ်ရာဝင်ခဲ့သည်။ တစ်ခါတစ်ရံတွင်၊ အခြားသူများနှင့် စကားစမြည်ပြောနေချိန်တွင်၊ ကျွန်မက အသင်းတော်အလုပ်နှင့် မည်မျှ အလုပ်ရှုပ်နေခဲ့ပြီး အိပ်ရာဝင်နောက်ကျခဲ့ပုံတို့ကို တမင်သက်သက် လွှတ်ခနဲ့ ပြောမိခဲ့သည်။ ဤအရာကို သူတို့ကြားသည့်အခါ ကျွန်မက အလွန် တာဝန်သိတတ်ပြီး ဆင်းရဲဒုက္ခခံရန် အလွန် လိုလားနေသည်ဟု ထင်ခဲ့ကြပြီး၊ မိမိကိုယ်ကိုယ် ဂရုစိုက်ရန် ကျွန်မကို အမြဲပြောနေခဲ့ကြသည်။ ကျွန်မကို သူတို့အိမ်များမှ အရသာရှိသည့် အစားအသောက် ကောင်းများဖြင့်လည်း လက်ဆောင်ပေးကြသည်။ သူတို့ထဲမှ တစ်ယောက်က မကောင်းသည့် အခြေအနေတွင် ရှိသည့် မည်သည့်အချိန်တွင်မဆို၊ ရာသီဥတုက မည်သို့ဖြစ်ပါစေ၊ သူတို့ကို ထောက်ပံ့ဖို့ ကျွန်မ အပြေးအလွှားသွားခဲ့သည်။ စုဝေးပွဲများတွင်၊ ကျွန်မက ညီအစ်ကို မောင်နှမများကို အချိန်ကြာမြင့်စွာ အပျက်သဘောဆောင်မှုကို ခံစားခဲ့ရသော်လည်း၊ ကျွန်မက သူတို့နှင့် မိတ်သဟာယဖွဲ့လိုက်သည့်အခါ တစ်ဖန် အပြုသဘောဆောင်သွားခဲ့သည့် ဟိုလူသည်လူအကြောင်း ပြောပြခဲ့သည်။ ထိုအခါ အယောက်တိုင်းက ကျွန်မသည် အသက်ငယ်သော်လည်း၊ ချစ်ခင်တတ်ပြီး စိတ်ရှည်သည်ဟု ထင်မြင်ခဲ့ကြသည်။ အသင်းတော်အလုပ်ကို ကိုင်တွယ်နိုင်ဖို့ရန်၊ အလားအလာရှိသည့် ပြောင်းလဲသူတစ်ဦး ပေါ်လာသည်နှင့် ဧဝံဂေလိ သင်းထောက်ကို သူတို့နှင့် သွားပြီး မိတ်သဟာယဖွဲ့ဖို့ ကျွန်မ အမြန်သွားပြောပြီး၊ တစ်ခါတစ်ရံတွင် ကျွန်မကိုယ်တိုင်ပင် သူတို့နှင့်အတူ သက်သေခံဝေမျှဖို့ သွားခဲ့သည်။ နောက်ပိုင်းတွင်၊ ဧဝံဂေလိအလုပ်သည် စတင် တိုးတက်ဖြစ်ထွန်းခဲ့ပြီး စုဝေးပွဲတွင် အခြားသူတို့အား ကျွန်မက၊ “တွေ့လား။ ကျွန်မတို့ရဲ့ ဧဝံဂေလိအလုပ်က အရင်က သိပ်မကောင်းဘူး၊ ဒါပေမဲ့ အခု ကျွန်မတို့မှာ လတိုင်း ဘုရားသခင်ရဲ့ အမှုတော်ကို လက်ခံတဲ့သူတွေ ရှိတယ်။ ကျွန်မတို့ ပိုပြီးတော့တောင် အားထုတ်ရမယ်”ဟု ပြောခဲ့သည်။ ထိုအခါ ညီအစ်ကို မောင်နှမများက ကျွန်မ ရောက်ကတည်းက ဧဝံဂေလိအလုပ်ကို ထိန်းသိမ်းထားပြီးပြီဟု ခံစားခဲ့ရပြီး သူတို့က ကျွန်မကို ပို၍ပင် အထင်ကြီးလေးစားကာ မြတ်နိုးကိုးကွယ်ကြလေသည်။ စုဝေးပွဲများတွင် ကျွန်မ၏ အတွေ့အကြုံများကို ကျွန်မ မိတ်သဟာယပြုသည့်အခါ၊ အပြုသဘောဆောင်သည့် ဝင်ရောက်မှုနှင့်ဆိုင်သည့် ဖြစ်ရပ်အချို့ကို ကျွန်မ အလွန်အမင်း အလေးထားခဲ့သည်။ ကျွန်မ၏ ဖောက်ပြန်ပျက်စီးမှုအကြောင်းကို အလွန်များစွာ ပြောခဲ့ပါက၊ ပြဿနာများ ပေါ်လာသည့်အခါ ကျွန်မက ထိခိုက်လွယ်ပြီး၊ ဝိညာဉ်ရင့်ကျက်မှု နည်းပါးသည်ဟု အခြားသူတို့က ထင်ကာ ကျွန်မကို နောက်ထပ် မလေးစားတော့မည်ကို ကျွန်မ စိုးရွံ့မိခဲ့သည်။ ထို့ကြောင့် ကျွန်မ မည်သို့ အပျက်သဘောဆောင်ခဲ့သည်၊ သို့မဟုတ် အားနည်းခဲ့သည်၊ သို့မဟုတ် ဖောက်ပြန်ပျက်စီးမှုကို ကျွန်မ မည်သို့ ထုတ်ဖော်ပြခဲ့သည်ဆိုသည့် အကြောင်းကို အလွန်နည်းပါးစွာ ပြောလေ့ရှိခဲ့သည်။ ကျွန်မက သမ္မာတရားကို မည်သို့ရှာဖွေခဲ့သည်၊ ဘုရားနှုတ်ကပတ်တော်များကို မည်သို့ လက်တွေ့လုပ်ဆောင်ခဲ့ပြီး၊ ကျွန်မ၏ တာဝန်ကို ယုံကြည်ခြင်းဖြင့် မည်သို့ လုပ်ဆောင်ခဲ့ပြီး ဘုရားသခင်၏ လမ်းပြမှုကို မည်သို့မြင်ခဲ့သည်ဆိုသည်တို့ကိုမူ၊ အသေးအစိတ်အချက်အလက်တိုင်းအာ ပြန်ပြောပြသည်ကို သေချာစေလျက်၊ ကျွန်မ အကုန်ပြောပြခဲ့သည်။ ကျွန်မက အချိန်ကြာမြင့်စွာ ဤသို့ မိတ်သဟာယပြုခဲ့သောကြောင့်၊ အခြားသူများက ကျွန်မကို သမ္မာတရားအား လိုက်စားရာတွင် တော်ပြီး၊ လက်တွေ့လုပ်ဆောင်မှုလမ်းကြောင်းကို အမြဲရှာတွေ့နိုင်သည်ဟု ထင်ကြခဲ့ကြသည်။ သူတို့တွင် ပြဿနာများရှိခဲ့ချိန်တွင် မိတ်သဟာယပြုဖို့အတွက် ကျွန်မကို ရှာခဲ့ကြသည်။

အချိန်ခဏသည့်နောက်၊ အသင်းတော်အလုပ်၏ ကဏ္ဍအားလုံးသည် စတင် တိုးတက်ဖြစ်ထွန်းလာခဲ့သည်။ လူများ၏ ယုံကြည်ခြင်း တိုးလာခဲ့ပြီး၊ မိမိတို့၏တာဝန်ကို သာ၍ သာ၍ လုပ်ဆောင်ချင်ခဲ့ကြသည်။ ဤအောင်မြင်မှုကို မြင်ရသည့်အခါ၊ ကျွန်မက အသင်းတော်၏ ထောက်တိုင်ဖြစ်ခဲ့သကဲ့သို့ ပို၍ပင် ခံစားမိလာခဲ့သည်။ ကျွန်မ တည့်တည့်မတ်မတ်ရပ်ပြီး ကျွန်မ သွားခဲ့သည့်နေရာတိုင်းတွင် ပို၍ ရဲရင့်စွာ စကားပြောဆိုခဲ့သည်။ ကျွန်မက အသင်းတော်ခေါင်းဆောင်တစ်ဦးအနေဖြင့် ကောင်းကောင်းလုပ်နေခဲ့ပြီး၊ ကျွန်မ၏ ရာထူးက အတော်ထိုက်တန်သည်ဟု ထင်ခဲ့သည်။ အခြားသူများနှင့် အလုပ်လုပ်သည့်အခါ ကျွန်မ အမြဲတမ်း ဦးဆောင်ခဲ့သည်။ သူတို့အနေဖြင့် ကျွန်မကို လေးစားပြီး ကျွန်မ ပြောသည့်အတိုင်း လုပ်ဆောင်ကြဖို့အလို့ငှာ ကျွန်မက သူတို့ထက်သာနေသကဲ့သို့ ပြစားခဲ့ကြသည်။ တစ်ကြိမ်တွင်၊ စုဝေးဖို့ အိမ်တစ်လုံးကို ကျွန်မတို့ ငှားခဲ့ရသည်။ သင်းထောက်တစ်ဦးနှင့် ကျွန်မ၏ လုပ်ဖော်ကိုင်ဖက်ဖြစ်သည့် အစ်ကိုတစ်ယောက်က ထိုအိမ်ကို သွားစစ်ဆေးခဲ့ကြသည်။ ကျွန်မက၊ “အဲဒီလို အရေးကြီးတဲ့ ကိစ္စတစ်ခုမှာ ငါက ဆုံးဖြတ်ပိုင်ခွင့်ရှိသင့်တယ်။ ငါကိုယ်တိုင် ကြည့်ပြီးရင်တောင်မှ ငါမပါဘဲ နင်တို့ လက်ခံလိုက်လို့ မရဘူးလေ”ဟု တွေးမိခဲ့သည်။ အမှန်တွင်၊ ဤအစ်ကိုက ကျွန်မထက် အသက်ပိုကြီးပြီး အတွေ့အကြုံပိုရှိသကဲ့သို့၊ အိမ်က သင့်တော်သည်၊ မသင့်တော်သည်ကို သူက ကျွန်မထက်ပိုသိမည်ကို ကျွန်မ စိတ်နှလုံးထဲတွင် သိခဲ့ပါသည်။ သို့သော် ကျွန်မက “အိမ်တစ်အိမ်ကို ငှားတဲ့အခါမှာ တခြားဘာအသေးစိတ်အချက်အလက်တွေ၊ ပြဿနာတွေ ထည့်စဉ်းစားဖို့ လိုသလဲ”ဟု တွေးရင်း၊ ကျွန်မ မည်မျှတော်သည်ကို မည်သို့ပြနိုင်မည်ဆိုသည်နှင့်ပတ်သက်၍ ကျွန်မ ဦးနှောက်ခြောက်အောင် စဉ်းစားခဲ့သည်။ ထိုသို့ဖြင့် ကျွန်မ မေးခွန်းအချို့ ထုတ်ပြီး၊ သူတို့ကို ပိုစုံစမ်းခိုင်းခဲ့သည်။ နောက်ဆုံးတွင်၊ ထိုအိမ်နှင့်ပတ်သက်၍ ပြဿနာအချို့ တွေ့ခဲ့ရပြီး၊ ကျွန်မ၏ တွဲဖက်အမှုဆောင်များက တွေ့သွားချိန်တွင်၊ သူတို့က၊ “ငါတို့ အရမ်း ရှက်မိတယ်။ ငါတို့က နင့်ထက် ကြီးပေမဲ့ အကြောင်းကိစ္စတွေကို နင်လိုမျိုး ဂရုတစိုက် မစဉ်းစားခဲ့ဘူး”ဟု ပြောခဲ့ကြသည်။ ဤအရာကို ကြားရသည့်အခါ၊ ကျွန်မ မိမိကိုယ်ကိုယ် အလွန်ကျေနပ်မိခဲ့သည်။ ထိုအချိန်မှစ၍၊ အယောက်တိုင်းက အဖြေများကို ရှာဖွေကာ အကြောင်းအရာများကို ဆွေးနွေးဖို့ ကျွန်မဆီ လာခဲ့ကြသည်။ အချိန်ကုန်လွန်လာသည်နှင့်အမျှ၊ အရာရာနှင့်ပတ်သက်၍ ကျွန်မ၏ အယူအဆကို ပေးဖို့ရန် ကျွန်မကို စောင့်ဆိုင်းရင်း ကျွန်မနှင့် အလုပ်အတူလုပ်ကြသူများသည် အနည်းငယ် မတုန်မလှုပ်ဖြစ်လာခဲ့သည်။ သူတို့က ကျွန်မကို ပိုပိုပြီး အမှီပြုလာခဲ့ကြသည်။

တွဲဖက်အမှုဆောင်တွေကြားတွင် ကျွန်မ၏ ဂုဏ်သိက္ခာက ပိုတည်မြဲလာနေပြီး၊ ကြီးသည်ဖြစ်စေ ငယ်သည်ဖြစ်စေ အသင်းတော်ကိစ္စအားလုံးတွင် ကျွန်မက ဆုံးဖြတ်ရမည်ဖြစ်သည်ကို တဖြည်းဖြည်း ကျွန်မ သိလာခဲ့သည်။ ညီအစ်ကို မောင်နှမများက အခက်အခဲတိုင်းနှင့်ပတ်သက်၍ သူတို့ကို မိတ်သဟာယပြုဖို့ ကျွန်မကို အားကိုးခဲ့ကြသည်။ ကျွန်မက အသင်းတော်အဖို့ မရှိမဖြစ်အဖြစ် မိမိကိုယ်ကိုယ် ခံစားရပြီး မိမိကိုယ်ကိုယ် မကြာခဏ အလွန် ကျေနပ်နေလေ့ရှိသည်။ တစ်ခါတစ်ရံတွင် ကျွန်မက လေးစားခံရသူများထံ ကံမကောင်းခြင်းက ရောက်လာလိမ့်မည်ဟု တွေးပြီး စိတ်မသက်မသာဖြစ်ကာ မိမိကိုယ်ကိုယ်၊ “လူတိုင်း ငါ့ကို အရမ်းလေးစားကြတယ်။ ငါ လမ်းလွဲနေပြီလား”ဟု မေးမိခဲ့သည်။ သို့သော် ထို့နောက်တွင် ကျွန်မက၊ “ငါက ခေါင်းဆောင်တစ်ယောက်ပဲ။ ညီအစ်ကို မောင်နှမတွေက သူတို့ရဲ့ ပြဿနာတွေနဲ့ ငါ့ဆီကို လာသင့်တယ်လေ။ ငါ ကူညီဖြေရှင်းပေးနိုင်တဲ့ ပြဿနာတွေ သူတို့မှာ ရှိကြတယ်။ သူတို့ ငါ့ကို အားကိုးကြတယ်ဆိုတာ ပုံမှန်ပါပဲ။ သူတို့ကို ကူညီပေးတဲ့သူနဲ့နေရတာကို မကြိုက်တဲ့သူ ဘယ်သူရှိလို့လဲ”ဟု စဉ်းစားခဲ့ပါသည်။ ထိုသို့ဖြင့် သန့်ရှင်းသော ဝိညာဉ်တော်၏ အပြစ်တင်မှုနှင့် သတိပေးချက်များကို ကျွန်မ လျစ်လျူရှုခဲ့ပြီး ကျွန်မကိုယ်တိုင်၏ အခြေအနေ၊ ကျွန်မ ရောက်နေသည့် လမ်းကြောင်းကို မဆန်းစစ်ခဲ့ပါ။ ထိုအစား အရင်လမ်းမှားအတိုင်းသာ ကျွန်မ ဆက်လျှောက်နေခဲ့သည်။ ဘုရားသခင်က ကျွန်မကို ပြစ်တင်ဆုံးမပြီး ဆုံးမပဲ့ပြင်သည့်အခါမှသာ ကျွန်မ၏ ထုံထိုင်းသော နှလုံးသားက သတိပြုမိလာခဲ့ပါသည်။

တစ်မနက် ကျွန်မ နိုးလာချိန်တွင်၊ ကျွန်မရဲ့ ဘယ်ဘက်မျက်လုံးက တကယ် နာကျင်နေခဲ့သည်ကို သိလိုက်ရသည်။ မျက်ရည်များ စီးကျမြဲ စီးကျနေပြီး၊ မှန်တွင်ကြည့်သည့်အခါ ကျွန်မ မျက်နှာ၏ ဘယ်ဘက်ခြမ်းတစ်ခုလုံးက တောင့်တင်းနေတာကို တွေ့ရသည်။ မျက်လုံး ပိတ်လို့မရ၊ ပါးစပ်လည်း လှုပ်လို့မရခဲ့ပါ။ ဘာဖြစ်နေမှန်းလည်း ကျွန်မ လုံးဝ မသိခဲ့ပါ။ ထိုနေ့နေ့လယ် စုဝေးပွဲတွင် အစ်မတစ်ယောက်က ကျွန်မကို မြင်ပြီး လန့်သွားကာ ဤသည်မှာ မျက်နှာ လေဖြတ်သွားခြင်းဖြစ်ကာ ချက်ချင်း ကုသမှု ခံယူရမည်ဟု ဆိုခဲ့သည်။ နှောင့်နှေးပါက ကျွန်မ မျက်နှာက ပုံမှန်ပြန်ဖြစ်တော့မည်မဟုတ်ဟု သူပြောခဲ့သည်။ ဤအရာက တကယ့် ထိုးနှက်ချက်တစ်ခုကဲ့သို့ ဖြစ်လာပြီး ကျွန်မ စိတ်က လုံးဝ ဗလာဖြစ်သွားခဲ့သည်။ ကျွန်မက ငယ်ငယ်လေးဖြင့် အဘယ်သို့ ထိုသို့သော ရောဂါတစ်ခုကို ရရှိနိုင်ရသနည်း။ သူပြောသည့်အရာ မှန်နေခဲ့ပြီး ကျွန်မ မျက်နှာက စောင်းသွားခဲ့ပါက၊ ကျွန်မ၏ တာဝန်ကို ကျွန်မ မည်သို့ ထမ်းဆောင်မည်နည်း။ လူများကို မည်သို့ ရင်ဆိုင်ရမည်နည်း။ ကျွန်မ လုံးဝ ကြောင်သွားခဲ့ပြီးနောက် ကျွန်မ စိတ်နှလုံးတွင် စတင် အားနည်းလာခဲ့သည်။ အခြားသူများသည် ကျွန်မ၏ ရောဂါကို ဆွေးနွေးနေခဲ့ကြသော်လည်း၊ ကျွန်မခေါင်းထဲမှာတော့ လုံးဝ ရှုပ်ထွေးနေခဲ့သည်။ ကျွန်မတွင် မည်သည့် အားအင်မျှ မကျန်တော့ပါ။ 

ထိုနေ့ ကျွန်မ၏ အိမ်အပြန်လမ်းက ဝေဝါးနေခဲ့သည်။ ဘုရားသခင်ထံ ဆုတောင်းချင်ခဲ့သော်လည်း၊ မည်သည့်အရာ ပြောရမှန်း မသိခဲ့ပါ။ ကျွန်မ လုပ်နိုင်သမျှမှာ ကျွန်မ၏ စိတ်နှလုံးကို ငြိမ်သက်စေပြီး သူ၏အလိုတော်ကို ရှာဖွေဖို့ ကျွန်မကို လမ်းပြရန် ဘုရားသခင်ထံ တောင်းလျှောက်မြဲတောင်းလျှောက်နေခြင်း ဖြစ်သည်။ ရုတ်တရက် ဘုရားနှုတ်ကပတ်တော်များနှင့်ဆိုင်သည့် ဓမ္မတေးတစ်ပုဒ်ကို ကျွန်မ စဉ်းစားမိခဲ့သည်- “နာမကျန်းမှု၏ ဆင်းရဲဒုက္ခ သင့်အပေါ် ကျရောက်သည့်အခါ၊ သင် မည်သို့ တွေ့ကြုံခံစားသင့်သနည်း။ ဘုရားသခင်၏ရှေ့မှောက်သို့ သူ၏ အလိုတော်ကို နားလည်သဘောပေါက်ဖို့ရန် ရှာဖွေရင်းနှင့် မည်သည့် အပြစ်ကျူးလွန်မှုမျိုးကို သင်ပြုမိခဲ့သည် သို့မဟုတ် မည်သည့် ဖောက်ပြန်ပျက်စီးခြင်းများကို သင် မဖြေရှင်းရသေးသည်ကို ဆန်းစစ်ရင်း ဆုတောင်းဖို့ လာရမည်။ သင် ရုပ်ပိုင်းအရ ဆင်းရဲဒုက္ခ မခံဘဲမနေနိုင်ပေ။ ဆင်းရဲဒုက္ခမှတဆင့် စိတ်ချုပ်တည်ခြင်းဖြင့်သာ လူတို့သည် အထိန်းအကွပ်မဲ့မှုကို ရပ်တန့်နိုင်ပြီး ဘုရားသခင်၏ ရှေ့မှောက်တွင် အမြဲအသက်ရှင်နိုင်လိမ့်မည်။ လူတို့ စိတ်မချမ်းမှု ခံစားကြသည့်အခါ၊ သူတို့ အမှားတစ်ခုခု ပြုမိသည် သို့မဟုတ် ဘုရားသခင်ကို မည်သို့ပြစ်မှားမိပြီးဖြစ်နိုင်သည်ကို သုံးသပ်ဆင်ခြင်ရင်း အမြဲဆုတောင်းကြသည်။ ဤအရာက သူတို့အတွက် အကျိုးရှိလေသည်။ ကြီးမားသည့် နာကျင်မှုနှင့် စမ်းသပ်မှုများကို လူတို့ ဒုက္ခခံကြရသည့်အခါ၊ ယင်းသည် သေချာပေါက် တိုက်ဆိုင်ခြင်းဖြင့် ဖြစ်သည်မဟုတ်ပေ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “နာမကျန်းမှုက ထိုးနက်သည့်အခါ ဘုရားသခင်၏ အလိုတော်ကို သင်ရှာဖွေရမည်”) ဘုရားသခင်၏ နှုတ်ကပတ်တော်များက ပြောပါသည်- “ကြီးမားသည့် နာကျင်မှုနှင့် စမ်းသပ်မှုများကို လူတို့ ဒုက္ခခံကြရသည့်အခါ၊ ယင်းသည် သေချာပေါက် တိုက်ဆိုင်ခြင်းဖြင့် ဖြစ်သည်မဟုတ်ပေ။” ဤရောဂါသည် မတော်တဆမဟုတ်သည်ကို ဘုရားနှုတ်ကပတ်တော်များက ကျွန်မကို နားလည်သဘောပေါက်စေခဲ့သည်။ ထိုအရာ၏ နောက်ကွယ်တွင် ဘုရားသခင်၏ ကောင်းမြတ်သော အလိုတော် ဧကန်မုချ ရှိခဲ့ပြီး၊ သူက ကျွန်မကို ဆုံးမပဲ့ပြင်နေခဲ့သည်။ ဘုရားသခင်ကို ကျွန်မ မည်သို့ ပုန်ကန်ပြစ်မှားခဲ့ပြီးဖြစ်သည်ကို သိရဖို့ ကျွန်မ အလေးအနက် ရှာဖွေရမည်ဖြစ်ပြီး မိမိကိုယ်ကိုယ် ဆင်ခြင်သုံးသပ်ရမည်ဖြစ်သည်။ ကျွန်မ ဘုရားသခင်ရှေ့သို့ ဆုတောင်းခြင်းဖြင့် လာခဲ့သည်- “အနန္တတန်ခိုးရှင်ဘုရားသခင် ကျွန်မ အခု နာမကျန်းဖြစ်နေပြီး ဒါဟာ ကိုယ်တော်က ကျွန်မကို ဆုံးမပဲ့ပြင်နေတယ်ဆိုတာ၊ ကျွန်မကို သတိပေးဖို့အတွက်၊ ကိုယ့်ကိုယ်ကိုယ် ဆင်ခြင်သုံးသပ်ဖို့အတွက် ဒီ ရောဂါကို အသုံးပြုနေတယ်ဆိုတာ ကျွန်မ စိတ်နှလုံးထဲကနေ သိပါတယ်။ ဒါပေမဲ့ ကျွန်မ အခု အရမ်း ထုံထိုင်းနေပါတယ်။ ကျွန်မရဲ့ ပြဿနာတွေကို အဖြေမရှာနိုင်သေးပါဘူး။ ဒီရောဂါကတစ်ဆင့် ကျွန်မရဲ့ သင်ခန်းစာကို သင်ယူနိုင်ဖို့အတွက် ကျွန်မကို ကျေးဇူးပြုပြီး အသိဉာဏ်ပွင့်စေတော်မူပါ။” ဆုတောင်းပြီးသည့်နောက်တွင်၊ ကျွန်မ ထိုအရာနှင့်ပတ်သက်၍ တွေးမြဲတွေးနေမိခဲ့သော်လည်း၊ ဘုရားသခင်ကို ကျွန်မ မည်သို့ ပုန်ကန်ပြစ်မှားမိခဲ့ပြီးဖြစ်သည်ကို မသိနိုင်ခဲ့ပါ။ ထို့ကြောင့် အလေးအနက် ဆုတောင်းခြင်းဖြင့် ဘုရားရှေ့သို့ ကျွန်မ တစ်ဖန် လာခဲ့ကာ ကျွန်မကို လမ်းပြဖို့ တောင်းလျှောက်ခဲ့သည်။ ဤကဲ့သို့ ရက်အနည်းငယ်ကြာ ကျွန်မ ဆုတောင်းပြီး ရှာဖွေခဲ့သည်။ ကျွန်မ၏ ဆုတောင်းသံများကို ကြားခြင်းအတွက် ဘုရားသခင်၏ ကျေးဇူးတော်ကို ချီးမွမ်းပါသည်။ ထို့နောက် များမကြာမီတွင် ကျွန်မ၏ ပြဿနာများကို မြင်နိုင်ဖို့ရန်အလို့ငှာ ဘုရားသခင်က အခြေအနေတစ်ခု စီစဉ်ခဲ့သည်။

တစ်ရက်တွင် ကျွန်မ အပ်စိုက်ကုထုံး ခံယူဖို့အတွက် အစ်မချောင်၏ အိမ်ကို သွားခဲ့သည်။ သူ၏မိသားစုဝင်အားလုံးက ကျွန်မ စိတ်ညစ်နေမည်စိုး၍ ကျွန်မ ဘယ်လိုအခြေအနေရှိသည်ကို မေးခဲ့ကြသည်။ အပ်စိုက်ကုထုံးခံယူနေစဉ်အတွင်းတွင်၊ သူတို့က ရောဂါကို မည်သို့ကိုင်တွယ်ရမည်ဆိုသည်နှင့်ပတ်သက်သည့် အခြေခံသဘောတရားများကို ကျွန်မအား ဖတ်ပြခဲ့ကြသည်။ အစ်မ ချောင်က ကျွန်မကို မစိုးရိမ်ဖို့၊ ဘုရားသခင်ကို ပိုဆုတောင်းပြီး အမှီပြုဖို့၊ ယုံကြည်ခြင်းရှိဖို့နှင့် ကုသခြင်းဖြင့် ကျွန်မ အမြန်သက်သာလာမည်ဟု ပြောခဲ့သည်။ သို့သော် ကျွန်မ မျက်နှာက ချက်ချင်း မကုရင် အမြဲရွဲ့သွားမည်ဟု ယခင်က သူ ပြောခဲ့သောကြောင့် ကျွန်မ တကယ်ကို ကြောက်နေခဲ့သည်။ သို့သော် သူက ကျွန်မနှင့်ပတ်သက်၍ အလွန်စိုးရိမ်နေခဲ့သည်ကို တွေ့ရသည့်အခါ၊ ကျွန်မက၊ “တကယ်တမ်း ငါ ဘယ်လို ခံစားနေရတယ်ဆိုတာကို သူများတွေ သိရင် ငါက ဝိညာဉ်ရင့်ကျက်မှုနည်းတယ်လို့ ထင်ကြမှာလား။ ဘယ်သူမဆို စမ်းသပ်မှုကြုံရရင် ဒါမှမဟုတ် ဖျားနာရင် ယုံကြည်ခြင်းနှင့်ဆက်စပ်တဲ့ သမ္မာတရားကို သူတို့ကို ငါ မိတ်သဟာယပြုပေးတယ်။ ကိုယ့်ကိုယ်ကိုယ်လည်း ယုံကြည်မှု ပြင်းထန်သလို ခံစားရတယ်။ ဒါပေမဲ့ အခု ရုတ်တရက်ကြီး ငါ ဖျားနာတော့ ငါ့မှာ ယုံကြည်ခြင်းနည်းနေတာကို ငါ ပြနေပြီးတော့ စိုးရိမ် ကြောက်ရွံ့မှုတွေ ဖော်ပြနေတယ်။ ငါက အယူဝါဒတွေကိုပဲ ဟောနေတယ်လို့ လူတိုင်းက ထင်ကြမလား”ဟု တွေးမိခဲ့သည်။ ထို့ကြောင့် ကျွန်မ ပြုံးလိုက်ပြီး အစ်မချောင်ကို၊ “ကျွန်မအခုနာမကျန်းဖြစ်နေတော့ တကယ်တမ်းတော့ နည်းနည်း အားနည်းသလို ခံစားရပါတယ်။ ဒါပေမဲ့ အရာရာတိုင်းက ဘုရားလက်ထဲမှာပဲရှိတယ်လို့ ယုံကြည်ပါတယ်။ ဒီ ရုပ်ပိုင်းဆိုင်ရာ ဒုက္ခက ဘာမှမဟုတ်ပါဘူး။ ကျွန်မ အနာကျင်ဆုံးအရာက ဘုရားအလိုတော်ကို ကျွန်မ မရှာနိုင်တာပဲ၊ ကျွန်မ ပြဿနာတွေကဘာလဲဆိုတာ အဖြေမရှာနိုင်တာပဲ။ အရမ်းထုံထိုင်းလို့ ကျွန်မ စိတ်မကောင်းဖြစ်မိတယ်”ဟု ပြောလိုက်သည်။ သူက ကျွန်မကို လေးစားစွာ ကြည့်ပြီး၊ “အခု နေမကောင်းဖြစ်နေတော့ နင် ကိုယ့်ကိုယ်ကိုယ် ဆင်ခြင်သုံးသပ်သင့်တယ်။ ကိုယ့်ကိုယ်ကိုယ် ဆန်းစစ်ပြီး နားလည်ဖို့ ကြိုးစားပါ။ ကုသမှုလည်းခံယူပါ။ နင်က အမြဲတမ်း အလုပ်ကြိုးစားနေတော့ နေမကောင်းဖြစ်လာနိုင်တာပဲ။ မိုးလင်းကနေ မိုးချုပ်အထိ နင့်တာဝန်ကို ထမ်းဆောင်တယ်။ ငါတို့အားလုံးက ဒါကို လေးစားကြပါတယ်။ အခုတောင်မှ နင်က တာဝန်ကို ထမ်းဆောင်ချင်သေးတယ်။ စိတ်လျှော့ထားလိုက်ပါ။ နင်နဲ့အတူလုပ်တဲ့အစ်မကို အလုပ်ကို တန်းတူမလုပ်လို့ ငါ အပြစ်တင်ခဲ့တယ်။ အသင်းတော်အလုပ်တွေကို ပိုပြီး အာရုံစိုက်ဖို့ သူ့ကို ငါ သတိပေးခဲ့တယ်”ဟု ပြောခဲ့သည်။ ဤအရာကို သူ ပြောသည့်အခါ၊ ကျွန်မ အနည်းငယ် စိတ်မသက်မသာဖြစ်သွားခဲ့သည်။ ထို့ကြောင့် သူ သဘောပေါက်သွားအောင် ကျွန်မက၊ “အသင်းတော်အလုပ်ကို အာရုံစိုက်တာ ငါ တစ်ယောက်တည်းမဟုတ်ပါဘူး။ ငါ့ကို အရမ်းကြီး အထင်မကြီးပါနဲ့”ဟု ပြောလိုက်သည်။ ထိုနေ့ အိမ်အပြန်လမ်းတွင်၊ “ငါ့ကြောင့် အဲဒီအစ်မကို အဲဒီလိုမျိုး ဘာလို့ သူက ဝေဖန်ရတာလဲ။ သူ့အမြင်မှာ ငါက လူတိုင်းထက်ပိုပြီး တာဝန်သိတတ်နေတာလား။ ငါ ကိုယ့်ကိုယ်ကိုယ် အမြဲတမ်း ချီးမွမ်းနေပြီး သူများတွေကို နှိမ်ချနေတာဖြစ်ရမယ်”ဟု ကျွန်မ တွေးမိခဲ့သည်။ ကျွန်မ၏ အားနည်းချက်ကို အစ်မချောင် မသိအောင် မည်သို့ ကျွန်မ ဖုန်းကွယ်ခဲ့ပြီး အင်မတန် ခိုင်မာသည့်ယုံကြည်ခြင်းရှိသကဲ့သို့ ဟန်ဆောင်ခဲ့သည်ကို ကျွန်မ စဉ်းစားမိသည်- သူ့ကို ကျွန်မ လှည့်စားခဲ့ပြီ မဟုတ်ပါလား။ ကျွန်မ ဤအရာကို တွေးနေချိန်တွင် အစ်မကျန်းက ကျွန်မဆီသို့ လာနေသည်ကို မြင်လိုက်ရသည်။ သူက ကျွန်မအတွက် လုံးဝ စိတ်တွေပူနေပြီး၊ “နင် ကိုယ့်ကိုယ်ကိုယ် သေချာဂရုစိုက်ရမယ်။ နင်က ဒီအခြေအနေကြောင့် အားလျော့နေရင် ငါတို့ ဘာလုပ်ရမှာလဲ”ဟု ပြောခဲ့သည်။ သူက အလွန်ပွင့်လင်းစွာ ပြောသည်ကို ကြားရသည့်အခါ၊ ကျွန်မ အလွန် စိုးရွံ့သွားမိခဲ့သည်။ ကျွန်မ ကိုယ့်လမ်းကိုယ် ဆက်သွားရင်း၊ သူပြောခဲ့သည့်အရာကို စဉ်းစားမြဲ စဉ်းစားနေမိခဲ့သည်။ စိတ်ထဲတွင် ကြောက်သလို စတင်ခံစားရပြီး၊ “ငါက အရေးမပါတဲ့ အသင်းတော်ခေါင်းဆောင်တစ်ယောက်သက်သက်ပါ။ အသင်းတော်က ငါမပါလည်း အဆင်ပြေနိုင်ပါတယ်။ ငါမပါဘဲနဲ့ သူတို့ ဘာလုပ်ရမလဲလို့ သူဘာကြောင့် မေးရတာလဲ။ သူ ဒီလိုပြောတာက ကျွန်မက သူတို့ စိတ်နှလုံးတွေထဲမှာ နေရာယူထားနေတာပဲဆိုတာ ပြပါတယ်။ စိတ်နှလုံးဆိုတာ ဘုရားသခင်ရဲ့ ဘုရားကျောင်းပါ။ ငါက အဲဒီနေရာမှာ ယူနေရင် ဘုရားသခင်ကို အာခံနေတာမဟုတ်ဘူးလား”ဟု တွေးမိခဲ့သည်။ ကျွန်မက လူများ၏ လက်ခံမှုနှင့် လေးစားမှုကို အမြဲတမ်းလိုချင်ခဲ့သော်လာ်း၊ အစ်မက ထိုသို့ ပြောသည်ကို ကြားရသည့်အခါ စိတ်မသက်မသာဖြစ်ပြီး ကြောက်ရွံ့ခဲ့သည်ကို ကျွန်မ တွေးမိခဲ့သည်။ “တခြား ညီအစ်ကို မောင်နှမတွေကရော ငါ လှည့်စားတာ ခံခဲ့ကြရပြီလား။ တခြားသူတွေက အစ်မကျန်းလိုမျိုး ခံစားရတယ်ဆိုရင်၊ ငါက လူတွေကို ငါ့ရှေ့ကို ခေါ်ဆောင်တယ်ဆိုတဲ့ သဘောမဟုတ်လား။ ငါက အန္တိခရစ်ရဲ့ လမ်းကြောင်းပေါ်ရောက်နေတာပဲ”ဟု ကျွန်မ တွေးမိခဲ့သည်။ ကျွန်မ တွေ့ခဲ့ဖူးသည့် အန္တိခရစ်တချို့ ယခင်က ထုတ်ပယ်ခံရသည့်အကြောင်းကို စဉ်းစားမိပြီး ကြောက်စိတ်က ကျောထဲကနေ စိမ့်တက်လာသလို ခံစားခဲ့ရသည်။ ဘေးဒုက္ခကြီးတစ်ခုနှင့် ကြုံတွေ့လိုက်ရသကဲ့သို့ ကျွန်မ ခံစားခဲ့ရသည်။

ကျွန်မ အိမ်ပြန်ရောက်ချိန်တွင်၊ ကျွန်မ၏ ဘုရားနှုတ်ကပတ်တော်များ ကျမ်းစာအုပ်ကို ယူပြီး ဤအရာကို ဖတ်ရှုခဲ့ရသည်- “မာနထောင်လွှားသည့် သဘာဝရှိသောလူများသည် ဘုရားသခင်ကို မနာခံခြင်း၊ ခုခံခြင်း၊ ဘုရားကို ဝေဖန်အကဲဖြတ်သည့် အပြုအမူများကို ကျူးလွန်ခြင်းနှင့် ဘုရားကို သစ္စာဖောက်ခြင်းတို့ကို စွမ်းဆောင်နိုင်ပြီး၊ မိမိတို့ကိုယ်ကိုယ် ချီးမြှောက်ခြင်းနှင့် ၎င်းတို့၏ကိုယ်ပိုင် နိုင်ငံတော်ကို တည်ထောင်ဖို့ ကြိုးပမ်းအားထုတ်မှု တစ်ခုဖြစ်သည့် အမှုအရာများကို လုပ်ဆောင်နိုင်စွမ်း ရှိကြသည်။ နိုင်ငံတစ်နိုင်ငံတွင် လူနှစ်သောင်းသည် လက်ခံဖို့ရှိပြီး သင်က အလုပ်လုပ်ဖို့ ထိုနေရာသို့ သွားရန် စီစဉ်နေသည်၊ ပြီးလျှင် ငါက သင့်ကို တစ်လကြာ လျစ်လျူရှုထားပြီး၊ သင့်ဘာသာ ပြုမူဆောင်ရွက်ဖို့ သင့်အား ဩဇာအာဏာ လွှဲပြောင်း ပေးခဲ့သည်ဟု ဆိုကြပါစို့၊ ဆယ်ရက်မပြည့်မီ၊ သင်သည် လူတိုင်းက သင့်ကို သိအောင်လုပ်ပြီးဖြစ်လိမ့်မည်။ ပြီးလျှင် တစ်လအတွင်းမှာပင်၊ ၎င်းတို့အားလုံးက စကားလုံးတိုင်းတွင် သင့်ကို ချီးမွမ်းခြင်း သီချင်းဆိုလျက်၊ သင်သည် ထိုးထွင်းအမြင်ရှိစွာ တရားဟောကြားသည်ဟု ပြောပြီး သင်၏ပြောဆိုချက်များသည် ၎င်းတို့လိုအပ်သည့် အရာဖြစ်ပြီး သင်သည် ၎င်းတို့၏လိုအပ်ချက်များကို ထောက်ပံ့ပေးနိုင်ကြောင်း မလျှော့တမ်း အခိုင်အမာ ဆိုကြလျက်၊ သင့်ရှေ့မှောက်တွင် ဒူးထောက်လိမ့်မည် ဖြစ်သည်- အားလုံးမှာ ‘ဘုရားသခင်’ ဟူသည့် စကားလုံးကို တစ်ခါမျှ ထုတ်ဖော်ဖွင့်ဟခြင်းမရှိဘဲ ဖြစ်သည်။ သင်သည် ဤအမှုကို မည်သို့ ပြုပြီး ဖြစ်မည်နည်း။ ဤလူများအတွက် ထိုသို့သော တုံ့ပြန်မှုတစ်ခုကို လုပ်ဆောင်နိုင်စွမ်းရှိခြင်းက သင်လုပ်ဆောင်နေသည့် အလုပ်သည် ဘုရားသခင်ကို သက်သေခံခြင်း လုံးဝ မပါရှိသည်ကို သက်သေပြနေသည်။ ထို့ထက် သင့်ကိုယ်သင်သာ သက်သေခံပြီး၊ သင့်ကိုယ်သင်သာ ဝါကြွားခဲ့သည်။ သင်သည် ထိုသို့သော ရလဒ်တစ်ခုကို မည်သို့ စွမ်းဆောင်ရရှိနိုင်ရသနည်း။ လူအချို့က ‘ကျွန်ုပ် မိတ်သဟာယပြုသည်မှာ သမ္မာတရား ဖြစ်သည်။ ကျွန်ုပ်သည် မိမိကိုယ်ကိုယ် မည်သည့်အခါမျှ သေချာပေါက် သက်သေမခံဖူးပါ။’ ဟု ပြောကြသည်။ သင်၏ထိုသဘောထား၊ ထိုဟန်ပန်သည် လူများကို ဘုရားသခင်၏နေရာမှ မိတ်သဟာယပြုဖို့ ကြိုးစားခြင်း ဖြစ်ပြီး၊ ယင်းက ဖောက်ပြန်ပျက်စီးသည့် လူသားတစ်ယောက်၏ အနေအထားတွင် ရပ်တည်နေခြင်း မဟုတ်ပေ။ သင်ပြောသမျှသည် စကားကြီး စကားကျယ်နိုင်သည့် စကားများဖြစ်ပြီး အခြားသူများကို တောင်းဆိုမှုများ ပြုနေခြင်း ဖြစ်သည်။ ယင်းက သင်ကိုယ်တိုင်နှင့် လုံးဝမသက်ဆိုင်ပေ။ ထို့ကြောင့် သင်ရယူမည့် အကျိုးတရားမှာ လူများက သင့်ကို ကိုးကွယ်စေဖို့၊ အားကျစေဖို့နှင့် အဆုံး၌ ၎င်းတို့အားလုံးက သင့်ကို သိကျွမ်းပြီး သင့်ကိုချီးမွမ်းစေဖို့၊ သင့်ကို သက်သေခံဖို သင့်ကို ချီးမြှောက်ဖို့နှင့် သင့်ကို အလွန်ဆိုးရွားစွာ မြှောက်ပင့်ဖို့တို့ ဖြစ်သည်။ ထိုအရာ ဖြစ်ပျက်သည့်အခါ၊ သင်သည် ဆုံးခန်းတိုင် သွားလိမ့်မည် ဖြစ်သည်။ သင်သည် ကျရှုံးပြီးဖြစ်လိမ့်မည်။ ဤသည်က သင်တို့အားလုံး ယခုရောက်နေသည့် လမ်းကြောင်း မဟုတ်လော။ သင်သည် လူထောင်ပေါင်းအနည်းငယ် သို့မဟုတ် သောင်းပေါင်းအနည်းငယ်ကို ဦးဆောင်ဖို့ တောင်းဆိုခြင်း ခံရပါက၊ သင်သည် ဘဝင်ခိုက်နေလိမ့်မည်။ ထို့နောက်တွင် သင်သည် မာနထောင်လွှားလာပြီး ဘုရားသခင်၏ အနေအထား၊ စကားပြောခြင်းနှင့် လက်ဟန်ခြေဟန်နှင့်ပြောဆိုခြင်းတို့ကိုပါ စတင် နေရာယူဖို့ ကြိုးစားလိမ့်မည်ဖြစ်ပြီး၊ မည်သည့်အရာကို ဝတ်ရမည်၊ မည်သည့်အရာကို စားရမည် သို့မဟုတ် မည်သို့လမ်းလျှောက်ရမည်တို့ကို သင်သိမည် မဟုတ်ပေ။ သင့်လက်အောက်မှ အများစုကို သင်တွေ့ဆုံမည် မဟုတ်ဘဲ၊ သင်သည် ဖြည်းဖြည်းချင်း အကျင့်ပျက်ကာ၊ ကောင်းကင်တမန်မင်းကဲ့သို့ပင် ဒဏ်ခတ်ခြင်းခံရလိမ့်မည်။ သင်တို့အားလုံးသည် ဤသည်ကို လုပ်နိုင်စွမ်းရှိကြသည် မဟုတ်လော။ ထို့ကြောင့် သင်တို့သည် မည်သည့်အရာကို လုပ်ဆောင်သင့်သနည်း။ တစ်နေ့တွင် သင်တို့ထွက်သွားပြီး အလုပ်လုပ်ဖို့ အစီအစဉ်များ အမှန်တကယ် ပြုလုပ်ဖြစ်ပြီး၊ သင်တို့က ဤအရာများကို လုပ်ဆောင်နိုင်စွမ်းရှိပါက၊ အမှုကို မည်သို့တိုးချဲ့နိုင်မည်နည်း။ ဤသည်မှာ ဒုက္ခပေးသည် မဟုတ်လော။ သို့ဆိုလျှင် မည်သူက သင်တို့ကို ထွက်သွား ခွင့်ပြုဝံ့မည်နည်း။ သင်သည် ထွက်သွားသည့်အခါ၊ ပြန်လာလိမ့်မည် မဟုတ်ပေ။ သင်သည် ဘုရားသခင်ပြောသမျှကို မည်သည့်အာရုံမျှ စိုက်မည် မဟုတ်ဘဲ၊ သင်သည် ဤလူများကို ကယ်တင်ခြင်း ဆောင်ကြဉ်းပေးကာ၊ ဘုရားသခင်၏ အမှုကို ပြုနေသည့်အလား၊ ပြီးလျှင် ဘုရားသခင်သည် ပေါ်ထွန်းခဲ့ပြီး ဖြစ်ကာ၊ ဤနေရာတွင် အလုပ်လုပ် နေသည့်အလား လူများကို ခံစားစေလျက်၊ ဆက်လက် ကြွားဝါနေပြီး သင့်ကိုယ်သင် သက်သေခံနေလိမ့်မည်— ပြီးလျှင် လူများက သင့်ကို ကိုးကွယ်သည်နှင့်အညီ၊ သင်သည် ပီတိရွှန်းပြီး၊ ၎င်းတို့က သင့်ကို ဘုရားသခင်ကဲ့သို့ ဆက်ဆံပါက၊ သင်သည် သဘောပင်တူ နေလိမ့်မည်။ သင်သည် ဤအဆင့်ကို ရောက်သည်နှင့် တစ်ပြိုင်နက်၊ သင်ပွဲသိမ်းသွားပြီဖြစ်သည်။ သင်သည် တစ်စစီပျက်စီး သွားလိမ့်မည်။ သင် သတိမထားမိဘဲ၊ ဤမာနထောင်လွှားသည့် သဘာဝမျိုးသည် အဆုံး၌ သင်၏ပျက်စီးခြင်း ဖြစ်လိမ့်မည်။ ဤသည်မှာ အန္တိခရစ်များ၏ လမ်းကြောင်းကို လျှောက်သည့် လူတစ်ဦး၏ နမူနာတစ်ခု ဖြစ်သည်။ ဤနေရာအထိ ရောက်လာသည့်လူများသည် အသိစိတ် ပျောက်ဆုံးသွားပြီဖြစ်သည်။ ၎င်းတို့၏သိမြင်နားလည်ခြင်းက အလုပ်မလုပ်တော့ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူသား၏ မာနထောင်လွှားသော သဘာဝသည် ဘုရားသခင်အပေါ် သူဆန့်ကျင်ခြင်း၏ အရင်းအမြစ် ဖြစ်သည်”) “လူအချို့က မိမိတို့ကိုယ်ကိုယ်အကြောင်း ထပ်တလဲလဲ သက်သေခံဖို့၊ မိမိတို့၏ သြဇာအာဏာ အရှိန်အဝါကို မြှင့်တင်ဖို့နှင့် လူများနှင့် အဆင့်အတန်းအတွက် ဘုရားသခင်နှင့် ယှဉ်ပြိုင်ရန် မိမိတို့၏ ရာထူးများကို အသုံးပြုကြစဉ်တွင်၊...၎င်းတို့သည် လူများကို သိမ်းသွင်းနိုင်ဖို့နှင့် ထိန်းချုပ်ဖို့ စဉ်ဆက်မပြတ် ကြိုးစားရင်း၊ လူတို့ကို ၎င်းတို့အား ကိုးကွယ်စေရန် နည်းလမ်းအမျိုးမျိုးနှင့် ဆောင်ရွက်မှုအမျိုးမျိုးကို အသုံးပြုကြလေသည်။ အချို့သည် ဘုရားသခင်ကဲ့သို့ ဆက်ဆံခြင်းခံရနိုင်ဖို့အလို့ငှာ၊ ၎င်းတို့မှာ ဘုရားသခင် ဖြစ်သည်ဟု တွေးထင်စေရန် လူများကို တမင်တကာ လှည့်စားကြသည်။ ၎င်းတို့သည် ဖောက်ပြန်ဖျက်ဆီးခြင်း ခံခဲ့ရဖူးသည်- ၎င်းတို့သည်လည်း ဖောက်ပြန်ပျက်စီးပြီး မာနထောင်လွှားသော သူများဖြစ်သည်၊ ၎င်းတို့ကို မကိုးကွယ်ကြဖို့နှင့် သူတို့မည်မျှကောင်းစွာ လုပ်ဆောင်ကြသည်ဖြစ်စေ ထိုအရာအားလုံးမှာ ဘုရားသခင်၏ ချီးမြှောက်ခြင်းကြောင့် ဖြစ်ပြီး၊ မည်သို့ပင်ဖြစ်စေ ၎င်းတို့ လုပ်ဆောင်သင့်သည့်အရာကို ၎င်းတို့ လုပ်ဆောင်နေခြင်း ဖြစ်သည်ဟု တစ်စုံတစ်ဦးကို မည်သည့်အခါတွင်မျှ ပြောမည်မဟုတ်။ အဘယ့်ကြောင့် ဤအရာများကို ၎င်းတို့ မပြောကြသနည်း။ အဘယ်ကြောင့်ဆိုသော် ၎င်းတို့သည် လူတို့၏ စိတ်နှလုံးထဲ၌ မိမိတို့၏နေရာ ဆုံးရှုံးသွားမည်ကို အလွန်အမင်း စိုးရွံ့ကြသောကြောင့် ဖြစ်သည်။ ထို့ကြောင့် ထိုသို့သောလူတို့သည် ဘုရားသခင်ကို သိနားလည်ရန် မည်သည့်အခါမျှ မကြိုးစားကြသကဲ့သို့၊ ဘုရားသခင်ကို‌ မည်သည့်အခါတွင်မျှ မချီးမြှောက်ဘဲ ဘုရားသခင်အတွက် မည်သည့်အခါတွင်မျှ သက်သေ မခံကြပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၁)) “ယိုယွင်းသောသူအပေါင်းသည် ၎င်းတို့ကိုယ်ကို ချီးမြောက်ပြီး ၎င်းတို့အကြောင်းကို သက်သေခံကြသည်။ ၎င်းတို့သည် မိမိတို့အကြောင်းကို လှည့်ပတ်ကြွားဝါတတ်ကြပြီး မိမိ၏အရှိန်အဝါကို ဖြန့်ကြက်ကြသည့်အပြင် ဘုရားသခင်ကို စိတ်နှလုံးသွင်းခြင်း လုံးဝမရှိပေ။ ငါပြောပြနေသောအရာနှင့် ပတ်သက်ပြီး သင်တို့၌ အတွေ့အကြုံတစ်စုံတစ်ရာ ရှိသလော။ လူများစွာသည် ၎င်းတို့အကြောင်းကို အဆက်မပြတ် သက်သေခံနေကြသည်- ‘ငါသည် ဤပုံစံ ထိုပုံစံဖြင့် ဒုက္ခဆင်းရဲခံခဲ့သည်၊ ငါသည် ဤအလုပ် ထိုအလုပ်ကို လုပ်ဆောင်ခဲ့ပြီ၊ ဘုရားသခင်သည် ငါ့ကို ဤနည်းထိုနည်းဖြင့် ဆက်ဆံခဲ့သည်။ သူသည် ဤသို့ထိုသို့လုပ်ရန် ငါ့ကို စေခိုင်းခဲ့သည်၊ ကိုယ်တော်သည် အထူးသဖြင့် ငါ့ကို အထင်ကြီးသည်။ ယခုအခါ ငါသည် ဤကဲ့သို့ ထိုကဲ့သို့ ဖြစ်သည်။’ ၎င်းတို့သည် အသံနေအသံထားတစ်ခုခုဖြင့် တမင်သက်သက် စကားပြောကြပြီး ဟန်ပန်အမူရာတစ်မျိုးမျိုးကို ရွေးချယ်ကြသည်။ နောက်ဆုံးတွင် လူအချို့က ဤလူတို့သည် ဘုရားသခင်ဖြစ်ကြောင်း ယူဆခြင်းဖြင့်အဆုံးသတ်ကြသည်။ ၎င်းတို့သည် ယင်းအဆင့်သို့ ရောက်သည်နှင့် သန့်ရှင်းသောဝိညာဉ်တော်သည် ၎င်းတို့ကို စွန့်ခွာခဲ့သည်မှာ ကြာမြင့်နေပြီး ဖြစ်လိမ့်မည်။ လောလောဆယ်အချိန်တွင် ၎င်းတို့သည် လျစ်လျူရှုခြင်းကို ခံရပြီး နှင်ထုတ်ခြင်းကို မခံရသော်လည်း ၎င်းတို့၏ကံကြမ္မာကို သတ်မှတ်ပြီးဖြစ်၍ ၎င်းတို့လုပ်နိုင်သောအရာတစ်ခုတည်းမှာ ၎င်းတို့၏ အပြစ်ဒဏ်ပေးခြင်းကို စောင့်ရန်သာဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူတို့သည် ဘုရားသခင်ကို အလွန်မြောက်မြားစွာ တောင်းဆိုကြသည်”) ဘုရားနှုတ်ကပတ်တော်များက ကျွန်မ နှလုံးသားကို ဓားတစ်စင်းကဲ့သို့ ထိုးဖောက်သွားခဲ့သည်။ ကျွန်မက ကျွန်မ၏ တာဝန်တွင် မိမိကိုယ်ကိုယ် အမြဲ ချီးမြှောက်နေခဲ့ပြီး ကြွားဝါနေခဲ့လျက်၊ ဘုရားသခင်၏ နှုတ်ကပတ်တော်များ ပြောထားသည့်အတိုင်းသာ ဖြစ်ခဲ့သည်။ ကျွန်မ ခေါင်းဆောင်တစ်ဦး ဖြစ်လာခဲ့ကတည်းက ခေါင်းဆောင်တစ်ဦးဖြစ်ဖို့ လူတိုင်းက လက်ခံပြီး လေးစားဖို့ရန် အခြားသူများထက်တော်ရမည်ဖြစ်ပြီး၊ ဝိညာဉ်ရင့်ကျက်မှု ပိုရှိရမည်ဟု ထင်ခဲ့သည်။ ကျွန်မ၏ အတွေ့အကြုံများကို မိတ်သဟာယပြုသည့်အခါ၊ ကျွန်မ ဟန်ဆောင်ခဲ့ပြီး ကျွန်မ ကိုယ်တိုင်၏ အားနည်းချက်များနှင့် ဖောက်ပြန်ပျက်စီးမှု အကြောင်းကို မပြောသလောက် ဖြစ်ခဲ့သည်။ ကျွန်မက သူတို့လောက်သာ ဖောက်ပြန်ပျက်စီးခဲ့သည်ဟု သိသွားခဲ့ပါက အခြားသူများက ကျွန်မကို မလေးစားတော့မည်ကို စိုးရွံ့ခဲ့သည်။ နာမကျန်းဖြစ်ခဲ့ချိန်တွင်ပင် ကျွန်မက အပျက်သဘောဆောင်လာပြီး စတင်ညည်းညူကာ အလွန် ကြောက်လန့်ခဲ့သော်လည်း၊ ကျွန်မ၏ ပုံရိပ်ကို ထိန်းသိမ်းရန် အခြားသူများက ကျွန်မကို ပို၍ပင် မြတ်နိုးကိုးကွယ်ကြဖို့နှင့် ကျွန်မ မည်မျှ အပြုသဘောဆောင်ခဲ့ပြီး၊ အခြားသူများထက် မည်မျှ ယုံကြည်ခြင်း ပိုရှိသည်ကို တွေးထင်ကြဖို့လို့ငှာ ကျွန်မ၏ ခံစားချက်အစစ်အမှန်ကို ဖုန်းကွယ်ပြီး အပြုသဘောဆောင်သည့်အရာများကိုသာ ပြောခဲ့သည်။ မည်သို့ဖြစ်စေ ခေါင်းဆောင်တစ်ယောက်အနေဖြင့် ကျွန်မသည် နောက်ကျမှ အိပ်ပြီး ပို၍ ဒုက္ခခံသင့်သည်ထင်သည်။ သို့သော် ကျွန်မက အလွန် တာဝန်သိတတ်ပြီး အလုပ်ကြိုးစားသည်ဟု ညီအစ်ကို မောင်နှမများက တွေးထင်ကြဖို့အလို့ငှာ သူတို့ကို ကျွန်မ မည်မျှ အလုပ်များခဲ့ပြီး၊ မည်မျှအထိ နောက်ကျမှ အိပ်ကာ မည်မျှ အလုပ်ကြိုးစားခဲ့သည်ဆိုသည်တို့ကို အမြဲ တမင်တကာ ထုတ်ပြောခဲ့သည်။ ကျွန်မ၏တာဝန်တွင် မြင်ခဲ့ရသည့် အောင်မြင်မှုမှာ သန့်ရှင်းသောဝိညာဉ်တော်ကြောင့် ဖြစ်သည်မှာ သိသာထင်ရှားသော်လည်း၊ ကျွန်မ ဘုရားသခင်ကို မည်သည့်အခါတွင်မျှ မချီးမြှောက်ခဲ့ပါ၊ ကျွန်မ မပါဘဲ မည်သည့်အရာမျှ မပြီးနိုင်သည့်အလား လူတိုင်းက ကျွန်မကို အသင်းတော်၏ ထောက်တိုင်အဖြစ် ထင်မြင်ကြစေဖို့အလို့ငှာ ကျွန်မ မည်မျှ ဆင်းရဲဒုက္ခခံခဲ့ပြီးဖြစ်ကာ စွန့်လွှတ်အနစ်နာခံခဲ့ပြီးဖြစ်သည်ဆိုသည်တို့ကို ကြွားဝါခဲ့သည်။ အခြားသူများကို လှည့်စားလျက်၊ ဤကဲ့သို့ ကျွန်မ အမြဲ မိတ်သဟာယဖွဲ့ခဲ့သည်၊ ယင်းက ဤရောဂါဖြင့် ဆုံးမပဲ့ပြင်ခံရခြင်းအဖြစ်သို့ ကျွန်မကို ဆိုက်ရောက်စေခဲ့ခြင်း ဖြစ်သည်။ သို့သော် အခြားသူများက ကျွန်မ အလုပ်ကြိုးစားခဲ့ပုံကြောင့် နာမကျန်းဖြစ်ခဲ့ရလေပြီဟု ယုံကြည်ခဲ့ကြပြီး၊ ကျွန်မက အသင်းတော်အတွက် အကြီးမားဆုံးသော ဝန်ကို ထမ်းခဲ့ရသည့်အလား ကျွန်မနှင့် အတူလုပ်ခဲ့သည့် အစ်မကို မျှမျှတတမလုပ်ခြင်းအတွက် အပြစ်ပင်တင်ခဲ့ကြသည်။ ကျွန်မသည် အခြားသူများကို လှည့်စားရင်း၊ လှောင်ပိတ်ရင်းနှင့် သူတို့ကို ကျွန်မ ရှေ့သို့ ခေါ်ဆောင်ရင်း၊ မိမိကိုယ်ကိုယ် ချီးမြှောက်ခဲ့ပြီးဖြစ်ကာ ဤနည်းဖြင့် ကြွားဝါခဲ့ပြီးဖြစ်သည်။ ဘုရားသခင်ကို ကျွန်မ ပွင့်ပွင့်လင်းလင်း ရန်လိုနေခဲ့ပြီး ဖြစ်သည်။ ဤအရာကို စဉ်းစားရင်း၊ ကျွန်မ မကြောက်ရွံ့ဘဲ မနေနိုင်ခဲ့ပါ။ အခြားသူများက ကျွန်မကို လေးစားကာ မြတ်နိုးကိုးကွယ်ကြစေဖို့အလို့ငှာ၊ ကျွန်မ မိမိကိုယ်ကိုယ် ကြွားဝါဖို့နှင့် သူများတွေကို လှည့်စားဖို့ နည်းပေါင်းစုံ အသုံးပြုခဲ့သည်၊ ယင်းက သူတို့စိတ်နှလုံးများ၌ ဘုရားသခင်အတွက် နေရာမရှိတော့သည်အထိ ကျွန်မအပေါ် အမှီပြုစေခဲ့သည်။ အရာရာ၌ ကျွန်မ၏ ထင်မြင်ချက်နှင့် ထောက်ခံမှုကို သူတို့ ရှာခဲ့ကြသည်- ကျွန်မသည် အသင်းတော်၌ ဘုရင်မတစ်ဦးကဲ့သို့ အုပ်စိုးနေမိပြီး ဖြစ်သည် မဟုတ်ပါလား။ အသင်းတော်သည် ဘုရားသခင်ကို ကိုးကွယ်ဝတ်ပြုရန် နေရာတစ်ခု ဖြစ်သင့်ပေသည်။ မိမိကိုယ်ကိုယ် ချီးမြှောက်ခြင်းနှင့် အခြားသူများကို ကျွန်မ ရှေ့သို့ ခေါ်ဆောင်ခြင်းအားဖြင့်၊ ကျွန်မသည် ဘုရားသခင်ကို အစားထိုးပြီး သူ့ကို ပြယုဂ်တစ်ခုအဖြစ်သို့ ပြောင်းရန် ကြိုးစားနေပြီ မဟုတ်ပါလား။ ကျွန်မသည် အန္တိခရစ်တစ်ဦးကဲ့သို့ပင် ဘုရားသခင်ကို အာခံပြီး သစ္စာဖောက်နေခဲ့မိပြီ ဖြစ်သည်- ဘုရားသခင်၏ စိတ်သဘောထားကို ပုန်ကန်ပြစ်မှားသည့် ဆိုးဝါးသော အပြစ်ကို ကျွန်မ ကျူးလွန်မိခဲ့ပြီဖြစ်သည်။ ထို့နောက်တွင်ပင် ကျွန်မ ကြောက်လန့်သွားခဲ့သည်။ ဘုရားသခင်ကို ကျွန်မ ဒေါသထွက်စေခဲ့ပြီးဖြစ်သောကြောင့် ကျွန်မ နာမကျန်းဖြစ်ခဲ့ကာ သူသည် ယခု သူ့၏ ဖြောင့်မတ်သော စိတ်သဘောထားကို ပြသနေပေသည်။ အလွန် ထုံထိုင်းပြီး ပုန်ကန်တတ်ခြင်းအတွက် ကျွန်မ မိမိကိုယ်ကိုယ် မုန်းတီးမိခဲ့ပြီး၊ ဘုရားသခင်၏ ဖြောင့်မတ်သော စိတ်သဘောထားက မည်သည့် ပုန်ကန်ပြစ်မှားမှုကိုမျှ သည်းမခံပုံကို မြင်ခဲ့ရသည်။ ဆုတောင်းပြီး နောင်တရဖို့ ဘုရားသခင်ရှေ့မှောက် ကျွန်မ ပျပ်ဝပ်လိုက်သည်- “အနန္တတန်ခိုးရှင်ဘုရားသခင် လွန်ခဲ့တဲ့နှစ်မှာ ကျွန်မ ကိုယ်တော့်ကို အစေမခံဘဲ မကောင်းမှုတွေ လုပ်ခဲ့ပါတယ်။ လူတွေကို ကျွန်မရှေ့ကို ခေါ်ဆောင်ခဲ့တယ်။ ချုပ်ကိုင်ဖို့အတွက် ကိုယ်တော်နဲ့ ယှဉ်ပြိုင်ခဲ့တယ်။ စက်ဆုပ်စရာကောင်းစွာ၊ ရှက်စရာကောင်းစွာနဲ့ အန္တိခရစ်တစ်ယောက်လို ပြုမူခဲ့ပါတယ်။ အဖ ဘုရားသခင် ကျွန်မ တကယ်ကို မှားခဲ့ပါပြီ။” နောင်တဖြင့် မွှန်ထူလျက်၊ ဘုရားသခင်ကို ရင်ဆိုင်ဖို့ ကျွန်မ အလွန် ရှက်ရွံ့မိခဲ့သည်။ 

ထိုအချိန်တွင် ကျွန်မက- “ဒီလို မှားယွင်းတဲ့လမ်းပေါ်ကို ငါ ဘယ်လို ရောက်လာရတာလဲ။ ဘယ်လိုဟာမျိုးကြောင့် ဒီလို ဖြစ်ရတာလဲ”ဟု စတင် စဉ်းစားမိခဲ့သည်။ ဘုရားသခင်၏ နှုတ်ကပတ်တော်များကို ကျွန်မ ဖတ်ခဲ့ရပါသည်- “လူအချို့သည် ပေါလုကို အထူးသဖြင့် ပုဂ္ဂိုလ်ရေးကိုးကွယ်ကြသည်။ ၎င်းတို့သည် အပြင်ထွက်၍ ဟောပြောခြင်းနှင့် အမှုပြုခြင်းကို နှစ်သက်ကြသည်။ ၎င်းတို့သည် စုဝေးပွဲများ တက်ရောက်ပြီး ဟောပြောခြင်းကို နှစ်သက်ကြသည်၊ ထို့အပြင် သူတို့သည် သူတို့ကို နားထောင်နေသည့်၊ သူတို့ကို ကိုးကွယ်နေသည့်၊ သူတို့ကို ဗဟိုပြုနေသည့် သူများကို နှစ်သက်ကြသည်။ သူတို့သည် အခြားသူများ၏စိတ်ထဲ၌ ဂုဏ်ဒြပ်ရှိလိုကြပြီး အခြားသူများက သူတို့ ပြသသည့် ပုံရိပ်ကို တန်ဖိုးထားရှိသည့်အခါ သဘောကျကြသည်။ ဤအပြုအမူများမှတစ်ဆင့် သူတို့၏ သဘာဝဗီဇများကို ခွဲခြမ်းစိတ်ဖြာကြပါစို့- ၎င်းတို့၏ သဘာဝမှာ အဘယ်နည်း။ အကယ်၍ ထိုသူသည် ဤကဲ့သို့ အမှန်တကယ် ပြုမူပါက သူတို့သည် မောက်မာ၍ ထောင်လွှားသော သူများဖြစ်ကြောင်း ပြသရန် လုံလောက်၏။ သူတို့သည် ဘုရားသခင်ကို လုံးဝ မကိုးကွယ်ပေ။ မြင့်မားသော ရာထူးဂုဏ်ဒြပ်ကို သူရှာဖွေပြီး၊ အခြားသူများအပေါ် သြဇာအာဏာ ရှိလိုကာ ထိုသူများကို ပိုင်ဆိုင်လိုပြီး ၎င်းတို့၏ စိတ်များထဲ၌ ဂုဏ်ရှိလိုသည်။ ဤသည်မှာ စာတန်၏ စံနမူနာ ပုံရိပ်ပင် ဖြစ်သည်။ ပိုမိုပေါ်လွင်နေသည့် ၎င်းတို့ သဘာဝဗီဇ၏ လက္ခဏာသွင်ပြင်များမှာ မောက်မာမှုနှင့် စိတ်ကြီးဝင်ခြင်းဖြစ်ပြီး၊ ဘုရားသခင်ကို ကိုးကွယ်ရန် မလိုလားမှုနှင့် အခြားသူများ၏ ကိုးကွယ်ခြင်းကို ခံလိုမှုတို့ ဖြစ်သည်။ ထိုသို့သော အပြုအမူများသည် ၎င်းတို့၏ သဘာဝဗီဇထဲသို့ အလွန်ရှင်းလင်းသော အမြင်ကို သင့်အား ပေးနိုင်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) “လူသားမျိုးနွယ်သည် စာတန်၏ ဖောက်ပြန်ပျက်စီးစေခြင်း ခံရသည့်အတွက်၊ ၎င်းတို့၏သဘာဝသည် စတင်ပြောင်းလဲခဲ့ပြီး ပုံမှန်လူတို့ ပိုင်ဆိုင်သည့် ဆင်ခြင်တုံတရား အသိစိတ်ကို ၎င်းတို့ တဖြည်းဖြည်း ဆုံးရှုံးခဲ့ကြသည်။ ယခုတွင် ၎င်းတို့သည် လူသား၏နေရာတွင် လူသားများကဲ့သို့ ကျင့်ကြံပြုမူခြင်း မရှိကြတော့ပေ။ ထို့ထက် ၎င်းတို့သည် လူ၏ အဆင့်အတန်းကို ကျော်လွန်ရန် ဆန္ဒရှိကြပြီး၊ သာ၍မြင့်မားကာ သာဤကြီးမြတ်သော အရာတစ်ခုကို တမ်းတကြသည်။ နောက်ပြီးလျှင် ဤပို၍မြင့်မားသော ဤအရာက အဘယ်နည်း။ သူတို့သည် ဘုရားသခင်ကို ကျော်လွန်ရန်၊ ကောင်းကင်ကို ကျော်လွန်ရန်နှင့် အခြားအရာခပ်သိမ်းကို ကျော်လွန်ရန် ဆန္ဒရှိကြသည်။ လူတို့ ဤကဲ့သို့ဖြစ်လာပြီးသည့် အကြောင်းရင်း၏ အရင်းအမြစ်တွင် အဘယ်အရာရှိသနည်း။ အရာရာကို ခြုံငုံသုံးသပ်ရလျှင်၊ လူသား၏ သဘာဝမှာ လွန်ကဲစွာ မာနထောင်လွှားသည်။...မာနထောင်လွှားမှု၏သရုပ်သကန်မှာ ဘုရားသခင်အပေါ် ပုန်ကန်ခြင်းနှင့် ဆန့်ကျင်ခြင်းဖြစ်၏။ လူတို့မာနထောင်လွှား၍ မိမိဘာသာ ကြီးကျယ်နေကာ မိမိဘာသာ ဖြောင့်မတ်သည်ဟု ထင်နေသောအခါ ၎င်းတို့သည် ၎င်းတို့ကိုယ်တိုင်၏ သီးခြား နိုင်ငံတော်များကို တည်ထောင်ကာ ၎င်းတို့လိုချင်သည့်အတိုင်း လုပ်ဆောင်လေ့ရှိကြ၏။ အခြားသူများကိုလည်း ၎င်းတို့၏ လက်ထဲသို့ဆွဲသွင်းကာ ၎င်းတို့၏ ပိုက်ထွေးမှုအတွင်း ဆွဲသွင်းကြ၏။ လူတို့သည် ဤကဲ့သို့သောအရာများကို လုပ်ကိုင်နိုင်သည့်အခါ ၎င်းတို့၏ မာနထောင်လွှားမှု၏အနှစ်သာရမှာ ကောင်းကင်တမန်မင်း၏ မာနထောင်လွှားမှုပင် ဖြစ်၏။ ၎င်းတို့၏ မာနထောင်လွှားမှုနှင့် မိမိဘာသာ ကြီးကျယ်နေမှုသည် အဆင့်တစ်ရပ်သို့ ရောက်ပြီးနောက် ယင်းအရာက ထိုသူတို့ ကောင်းကင်တမန်မင်းဖြစ်ကြောင်းနှင့် ဘုရားသခင်အား ဘေးဖယ်ထားမည်ဖြစ်ကြောင်းကို သတ်မှတ်လေ၏။ သင်၌ ဤသို့ မာနထောင်လွှားသော စိတ်သဘောထားရှိပါက သင်၏စိတ်နှလုံးထဲတွင် ဘုရားသခင်အတွက် နေရာရှိမည် မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူသား၏ မာနထောင်လွှားသော သဘာဝသည် ဘုရားသခင်အပေါ် သူဆန့်ကျင်ခြင်း၏ အရင်းအမြစ် ဖြစ်သည်”) ဘုရားသခင်၏ နှုတ်ကပတ်တော်များက ကျွန်မ ပြဿနာ၏ အနှစ်သာရကို သာ၍ ရှင်းလင်းသည့် သိနားလည်မှု ပေးခဲ့ပြီး၊ ကျွန်မ၏ တာဝန်တွင် ကျွန်မက မိမိကိုယ်ကိုယ် အမြဲ ချီးမြှောက်ပြီး ကြွားဝါခဲ့မိသည့် အကြောင်းရင်းကို မြင်ခဲ့ရသည်။ ယင်းမှာ ကျွန်မ၏ မာနထောင်လွှားသည့်၊ စိတ်ကြီးဝင်သော သဘာဝကြောင့် ဖြစ်ခဲ့သည်။ ကျွန်မ ရောက်ခဲ့သည့် လမ်းကြောင်းမှာ အစကတည်းက မှားနေခဲ့သည်။ ကျွန်မ၏ တာဝန်တွင် မိမိကိုယ်ကိုယ် ချီးမြှောက်ပြီး ကြွားဝါခြင်းသည် ကျွန်မကို ပေါလုကဲ့သို့သာ ဖြစ်စေခဲ့သည်။ ပေါလုသည် သူ၏ အလုပ်ကို လုပ်နေစဉ်တွင် မိမိကိုယ်ကိုယ် အမြဲ ချီးမြှောက်ကာ သက်သေခံခဲ့ကာ သူ၏စာထဲတွင် သခင်ယေရှုက လူ့ဇာတိခံ ဘုရားသခင်ဖြစ်သည်ဟု တစ်ကြိမ်တစ်ခါမျှ သက်သေမခံခဲ့ပါ။ သူ မည်မျှ ဆင်းရဲဒုက္ခခံခဲ့ပြီး စွန့်လွှတ်အနစ်နာခံခဲ့သည်ဆိုသည်တို့ကိုသာ သက်သေခဲ့သည်။ “အသက်ရှင်သည်အရာမှာ ခရစ်တော်ဖြစ်၏။” (ဖိလိပ္ပိ သြဝါဒစာ ၁:၂၁) “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင်ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” (တိမောသေ ဩဝါဒစာ ဒုတိယစောင် ၄:၇-၈) ဟူ၍ပင် ပြောခဲ့သည်။ သူသည် သရဖူနှင့် ဆုလာဘ်များ ထိုက်တန်သည်ဟု အခြားသူများကို သူ ယုံကြည်စေခဲ့သည်။ ကျွန်မ၏ သဘာဝသည် ပေါလုကဲ့သို့သာ ဖြစ်ခဲ့သည်ကို ကျွန်မ မြင်ခဲ့ရပါသည်။ အထင်ကြီးလေးစားခံရပြီး မြတ်နိုးကိုးကွယ်ခံရခြင်း၊ လူများ ကျွန်မနားမှာ စုဝေးနေကြခြင်းနှင့် ကျွန်မ သွားခဲ့သည့်နေရာတိုင်းတွင် ကျွန်မကို လူများက ချီးမွမ်းကြသည်ကို ကြားရခြင်းတို့ကို ကျွန်မ ပျော်မွေ့ခဲ့သည်။ လူများ၏ စိတ်နှလုံးများထဲတွင် နေရာတစ်ခုရဖို့ ကျွန်မ လုပ်ခဲ့သည်။ ဘုရားသခင်၏ နှုတ်ကပတ်တော်များက ပြောခဲ့သည့်အတိုင်းပင်၊ ကျွန်မ၏ သဘာဝက “မောက်မာမှုနှင့် စိတ်ကြီးဝင်ခြင်းဖြစ်ပြီး၊ ဘုရားသခင်ကို ကိုးကွယ်ရန် မလိုလားမှုနှင့် အခြားသူများ၏ ကိုးကွယ်ခြင်းကို ခံလိုမှုတို့” ဖြင့် ပြည့်နေခဲ့သည်ကို မြင်ခဲ့ရသည်။ ကျွန်မသည် အလွန် မာနထောင်လွှားခဲ့သည်မှာ အသိစိတ်အားလုံး ကျော်လွန်သည့်အထိ ဖြစ်ခဲ့သည်။ ဖန်ဆင်းခံတစ်ဦးအဖြစ် ကျွန်မ၏နေရာကို ယူပြီး ဘုရားသခင်ကို ကျွန်မ မကိုးကွယ်နိုင်ခဲ့သကဲ့သို့၊ ဘုရားသခင်ကို ဘုရားအဖြစ် မဆက်ဆံခဲ့ဘဲ ထိုအစား မိမိကိုယ်ကိုယ် ဂုဏ်ယူခဲ့သည်။ ကြည်ညိုခံရကာ မြတ်နိုးကိုးကွယ်ခံရဖို့ ကျွန်မ၏တာဝန်တွင် ကျွန်မ မိမိကိုယ်ကိုယ် ပြင်ဆင်လုပ်ဆောင်ခဲ့သည်၊ ယင်းက ညီအစ်ကို မောင်နှမများကို လှည့်စားခြင်းသို့ ကျွန်မကို ဆိုက်ရောက်စေခဲ့သည်။ ပြဿနာများ ပေါ်လာချိန်တွင်၊ သူတို့သည် ကျွန်မအပေါ် အမှီပြုခဲ့ကြပြီး၊ အလုပ်ဆုံးဖြတ်ချက်များအားလုံးကို ချစေခဲ့သည်။ လူများကို ကျွန်မ၏ ရှေ့သို့ ကျွန်မ ခေါ်ဆောင်ခဲ့ပြီး ကိုယ်ပိုင်နိုင်ငံတော်ကို တည်ထောင်ခဲ့သည်။ ထိုသို့သော အပြုအမူက ဘုရားသခင်၏ အမျက်ဒေါသကို ဆွကာ ကျွန်မကို မမုန်းတီးစေဘဲ အဘယ်သို့ နေနိုင်မည်နည်း။ ကျွန်မရဲ့ နာမကျန်းဖြစ်ခြင်းသည် ဘုရားသခင်၏ ဖြောင့်မတ်ခြင်း ဖြစ်ပြီး၊ မကောင်းမှု ပြုခြင်းနှင့် ဘုရားသခင်ကို အာခံခြင်းအတွက် ထိုအရာနှင့် ကျွန်မ ထိုက်တန်ပါသည်။ ကျွန်မကို ဆုံးမပဲ့ပြင်ခြင်းအတွက်၊ ကျွန်မ၏ မကောင်းမှုလုပ်ခြင်း လမ်းကြောင်းများကို ရပ်တန့်စေခြင်းအတွက် ဘုရားသခင်ကို ကျေးဇူးတင်ပါသည်။

ဤအရာကို နားလည်သဘောပေါက်လျက်၊ ဘုရားသခင်ထံ ကျွန်မ ဆုတောင်းခဲ့သည်- “မနက်ဖြန်ကစပြီး ကျွန်မ ရည်ရွယ်ချက်ရှိရှိနဲ့ သမ္မာတရားကို လက်တွေ့လုပ်ဆောင်ပြီး ဇာတိကပတိကို စွန့်လွှတ်ပါမယ်။ ကျွန်မရဲ့ အကျည်းတန်မှုကို သူများတွေ မြင်ဖို့အတွက်၊ ကျွန်မရဲ့ အရှိအတိုင်းကို မြင်ဖို့၊ ကျွန်မကို မြတ်နိုးကိုးကွယ်တာ မလုပ်တော့ဖို့အတွက် ကျွန်မရဲ့ ဖောက်ပြန်ပျက်စီးမှုကို ဖော်ထုတ်ပါမယ်။” နောက်နေ့မနက် ကိုးကွယ်ဝတ်ပြုချိန်တွင် ရိုးသားကာ ပွင့်လင်းခြင်းအကြောင်းနှင့် ဘုရားသခင်ကို မည်သို့ ချီးမြှောက်ကာ သက်သေခံရမည့်အကြောင်း ဘုရားသခင်၏ နှုတ်ကပတ်တော်အချို့ကို ကျွန်မ ဖတ်ခဲ့ရသည်။ ဘုရားသခင်၏ နှုတ်ကပတ်တော်များက ပြောပါသည်- “ဘုရားသခင်အတွက် သက်သေခံသောအခါတွင် ဘုရားသခင် လူတို့ကို တရားစီရင်ပြီး ပြစ်တင်ဆုံးမပုံ၊ လူတို့ကို စစ်ဆေးရန်နှင့် သူတို့၏ စိတ်သဘောထားများကို ပြောင်းလဲရန် မည်သည့်စမ်းသပ်မှုများအား သူအသုံးပြုသည့် အကြောင်းတို့ကို ပို၍ အဓိက ပြောသင့်သည်။ သင်တို့၏ အတွေ့အကြုံထဲတွင် ဖောက်ပြန်ပျက်စီးခြင်း မည်မျှ ထုတ်ဖော်ထားကြောင်း၊ သင်တို့ အဘယ်မျှ ခံစားခဲ့ပြီးကြောင်းနှင့် နောက်ဆုံးတွင် ဘုရားသခင်၏ သိမ်းပိုက်ခြင်းကို အဘယ်သို့ ခံခဲ့ရကြောင်းကိုလည်းကောင်း ပြောသင့်သည်၊ သင်တို့၌ ဘုရားသခင်၏အမှုအပေါ် စစ်မှန်သောသိခြင်း အဘယ်မျှ ရှိကြောင်းနှင့် ဘုရားသခင်အတွက် အဘယ်သို့ သက်သေခံပြီး သူ၏ချစ်ခြင်းမေတ္တာကို အဘယ်သို့ ပြန်ပေးဆပ်သင့်ကြောင်းတို့ကိုလည်း ပြောသင့်သည်။ သင်တို့သည် ဤကဲ့သို့သော စကားအသုံးအနှုန်းမျိုးကို ရိုးရှင်းသောပုံစံဖြင့် ပြောလျက် ပို၍ အနှစ်သာရရှိရှိ ပြောသင့်သည်။ အနှစ်သာရမဲ့သော သီအိုရီများအကြောင်းကို မပြောလေနှင့်။ ပိုမို၍ လက်တွေ့ကျအောင် ပြောလော့။ နှလုံးသားထဲမှ စကားပြောလော့။ ဤသည်မှာ သင်တွေ့ကြုံသင့်ပုံ ဖြစ်သည်။ ဝါကြွားရန် အားထုတ်သည့်အနေဖြင့် လေးနက်ဟန်ရှိသော၊ အနှစ်သာရမဲ့သော သီအိုရီများနှင့် မိမိကိုယ်ကို မပြင်ဆင်လေနှင့်။ ဤသို့ပြုခြင်းက သင်တို့ကို အတော်ပင် စိတ်ကြီးဝင်ပြီး အသိတရားမဲ့ဟန် ပေါ်စေမည်။ သင်သည် စစ်မှန်ပြီး နှလုံးသားထဲမှဖြစ်သည့် သင်၏ တကယ့် အတွေ့အကြုံမှ စစ်မှန်သောအရာများကို ပို၍ပြောသင့်သည်။ ဤသည်မှာ အခြားသူများအတွက် အကျိုးပြုဆုံးဖြစ်ပြီး သူတို့တွေ့မြင်ရန် အသင့်လျော်ဆုံးဖြစ်သည်။ သင်တို့သည် ဘုရားသခင်ကို အဆန့်ကျင်ဆုံးသောသူများနှင့် သူ့ကို နာခံရန် အနည်းဆုံးလိုလားသူများ ဖြစ်နေကျဖြစ်သော်လည်း ယခုတွင် သိမ်းပိုက်ခြင်းကို ခံရပြီးဖြစ်သည်- ဤသည်ကို မည်သည့်အခါမျှ မမေ့လေနှင့်။ ဤကိစ္စရပ်များနှင့်ပတ်သက်၍ သင် သာ၍ တွေးဆပြီး စဉ်းစားသင့်သည်။ ၎င်းတို့ကို လူတို့ ရှင်းလင်းစွာ နားလည်ပြီးသည်နှင့်တစ်ပြိုင်နက်၊ မည်သို့ သက်သေခံရမည်ကို ၎င်းတို့ သိကြလိမ့်မည်၊ သို့မဟုတ်ပါက၊ ၎င်းတို့သည် ရှက်ဖွယ်ဖြစ်ပြီး အသိတရားမရှိသော လုပ်ဆောင်ချက်များကို ကျူးလွန်ဖွယ်ရှိလိမ့်မည် ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်”) “‘အတွေ့အကြုံများ မျှဝေခြင်းနှင့် မိတ်သဟာယဖွဲ့ခြင်း’ ဆိုသည်မှာ သင်၏ စိတ်နှလုံးထဲမှ အတွေးအားလုံး၊ သင်၏အခြေအနေ၊ ဘုရားသခင်၏ နှုတ်ကပတ်တော်များအပေါ် သင်၏အတွေ့အကြုံများနှင့် သိခြင်းသာမက သင်၏ အတွင်းမှ ဖောက်ပြန်ပျက်စီးသော စိတ်သဘောထား အကြောင်းကို ပြောဆိုခြင်း ဖြစ်သည်။ ထို့နောက်တွင် အခြားသူများက ဤအရာများကို ဝေဖန်ပိုင်းခြားပြီး အပြုသဘောဆောင်သော အရာများကို လက်ခံပြီး မည်သည့်အရာသည် အပျက်သဘောဆောင်ကြောင်းကို အသိအမှတ်ပြုကြသည်။ ဤအရာသည်သာလျှင် မျှဝေခြင်းဖြစ်ပြီး ဤအရာသည်သာလျှင် စစ်မှန်စွာ မိတ်သဟာယဖွဲ့ခြင်း ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်”) ဘုရားသခင်ကို အမှန်တကယ် ချီးမြှောက်ပြီး သက်သေခံဖို့၊ ကျွန်မတို့၏ ဖောက်ပြန်ပျက်စီးခြင်းနှင့် ပုန်ကန်မှုအကြောင်းကို ကျွန်မတို့ ပိုပြောရမည်၊ ကျွန်မတို့၏ စစ်မှန်သော အခြေအနေနှင့် အတွေးများကို ဖွင့်ချပြရမည်၊ ကျွန်မတို့၏ အရင်းခံ ရည်ရွယ်ချက်များ၊ ကျွန်မတို့ လုပ်ဆောင်ပြီးသည့်အရာနှင့် ရလဒ်ဖြစ်ခဲ့သည့်အရာတို့အကြောင်းနှင့် ဘုရားနှုတ်ကပတ်တော်များ၏ တရားစီရင်ခြင်းကို ကျွန်မတို့ တွေ့ကြုံကာ မိမိတို့ကိုယ်ကိုယ် သိရှိလာပုံအကြောင်းတို့ကို ပြောပြရမည်ဆိုသည်ကို ဘုရားသခင်၏ နှုတ်ကပတ်တော်များမှ ကျွန်မ နားလည်ခဲ့ပါသည်။ အယောက်တိုင်းက ကျွန်မတို့ကို အရှိအတိုင်း မြင်နိုင်ဖို့အလို့ငှာ ကျွန်မတို့၏ ဖောက်ပြန်ပျက်စီးမှုကိုလည်း ဖော်ထုတ်ကာ ခွဲခြမ်းစိစစ်သင့်ပြီး၊ အယောက်တိုင်းက လူသားအတွက် ဘုရားသခင်၏ ချစ်ခြင်းကို သိမြင်နိုင်ဖို့အလို့ငှာ ဘုရားသခင်က ကျွန်မတို့ကို မည်သို့ ပြစ်တင်ဆုံးမပြီး ဆုံးမပဲ့ပြင်ပြီးဖြစ်ကာ ကျွန်မတို့ကို လမ်းပြဖို့ အခြေအနေများ မည်သို့ စီစဉ်ခဲ့သည်ဆိုသည့်အကြောင်းကို ပြောပြသင့်သည်။ ကျွန်မတို့၏ စိတ်နှလုံးမှ စစ်မှန်စွာ ကျွန်မတို့ ပြောဆိုသင့်ပြီး ဝင့်ကြွား သို့မဟုတ် ကြွားဝါရမည်မဟုတ်ပါ။ ယခု လက်တွေ့လုပ်ဆောင်မှု လမ်းကြောင်းတစ်ခု ကျွန်မ ရှိသည့်အတွက်၊ ခုတစ်လေ အန္တိခရစ်လမ်းကြောင်းကို ကျွန်မ လျှောက်နေပြီးဖြစ်သည့် နည်းလမ်းအားလုံးအကြောင်းကို မိတ်သဟာယတွင် အခြားသူများထံ ကျွန်မ ဖွင့်ပြောခဲ့ပါသည်။ ဤလမ်းကြောင်းကို ကျွန်မ လျှောက်ပြီး လူတို့ကို လှည့်စားခဲ့ပုံ၏ ကြောက်စရာ အကျိုးဆက်များကို ကျွန်မ ခွဲခြမ်းစိတ်ဖြာခဲ့ပြီး၊ ဤအရာနှင့်ပတ်သက်၍ ကျွန်မ မိတ်သဟာယပြုလေလေ၊ မိမိကိုယ်ကိုယ် ပိုပြီး ရှင်းရှင်းလင်းလင်း မြင်လေလေ ဖြစ်သည်။ နောက်ပိုင်းတွင်၊ အခြားသူတို့က ဤအရာတစ်ခုတစ်လေကိုမျှ သူတို့ နားလည်ခဲ့သေးသကဲ့သို့၊ ကျွန်မ၏ ပါးနပ်သည့် အပြောအဆိုနှင့် ကောင်းမွန်သော လုပ်ရပ်များအားဖြင့် လှည့်စားခံခဲ့ရပြီးဖြစ်သည်ကို ပြောခဲ့ကြသည်။ အစ်မတစ်ယောက်က၊ “နင်က သမ္မာတရားကို လက်တွေ့လုပ်ဆောင်ရာမှာ တော်တယ်လို့ ငါ ထင်ခဲ့ဖူးတယ်။ နင်က ဘုရားသခင်ရဲ့ နှုတ်ကပတ်တော်တွေကို ဖတ်ပြီး အမြဲတမ်း အပြုသဘောဆောင်ပြီး နေနိုင်နေသလိုမျိုးပေါ့။ အခုတော့ နင်ကလည်း တော်တော် ဖောက်ပြန်ပျက်စီးနေတယ်ဆိုတာ၊ အပျက်သဘောဆောင်ပြီး အားနည်းတယ်ဆိုတာ၊ ဖောက်ပြန်ပျက်စီးတဲ့ လူသားမျိုးနွယ်အားလုံးက အတူတူပဲဆိုတာကို ငါ သိရတယ်။ ဘယ်သူ့ကိုမှ ငါတို့ မြတ်နိုးကိုးကွယ်မနေသင့်ဘူး၊ ဘယ်သူကိုမှ ဖျာလိုလိပ် ထိပ်ပေါ်တင်လို့ မဖြစ်ဘူး”ဟု ပြောခဲ့သည်။ နောက်ထပ် အစ်မတစ်ယောက်က၊ “နင်က တကယ်ကို ထက်မြက်တယ်လို့ ထင်ခဲ့ဖူးပြီးတော့ နင့်အနားမှာဆိုရင် ငါ ဘယ်တော့မှ မပွင့်လင်းချင်ခဲ့ဘူး။ နင်နဲ့ ယှဉ်လိုက်ရင် ငါက အရမ်းကို ဖောက်ပြန်ပျက်စီးနေတယ်လို့ ထင်လေ့ရှိဖူးတယ်။ အခု နင်က ငါတို့ကို ဒီနေ့ ပွင့်ပွင့်လင်းလင်းပြောပြခဲ့တော့ ငါတို့အားလုံးက အတူတူပဲဆိုတာကို သိရတယ်”ဟု ပြောခဲ့သည်။ အစ်မတွေက ဤသို့ပြောသည်ကို ကြားရခြင်းက၊ ကျွန်မကို အလွန် အရှက်ရစေကာ နောင်တရစေခဲ့သည်။ ကျွန်မက သူတို့ကို “ငါ့ကို နောက်ထပ် အထင်မကြီးပါနဲ့တော့။ ငါက အန္တိခရစ်ရဲ့ လမ်းကြောင်းပေါ်ကို လျှောက်နေပြီး နင်တို့အားလုံးကို လှည့်စားခဲ့တာပါ” ဟု ပြောလိုက်သည်။ ထို့နောက်တွင် ကျွန်မအနေဖြင့် မိမိကိုယ်ကိုယ် သိရှိစေဖို့ ကျွန်မ၏ လုပ်ဖော်ကိုင်ဖက်များနှင့် တွဲဖက်အမှုဆောင်များက ဘုရားသခင်၏ နှုတ်ကပတ်တော်များကို အသုံးပြုခဲ့ကြပြီး၊ ကျွန်မ ရုတ်တရက် သူတို့အားလုံးနှင့် များစွာ ပိုနီးကပ်လာသကဲ့သို့ ခံစားခဲ့ရသည်။ ထို့နေ့ အိမ်ရောက်သည့်အခါ ကျွန်မ များစွာပို၍ စိတ်အေးလက်အေး ဖြစ်သွားခဲ့သည်။ ထိုညနေတွင် ကျွန်မ၏ ရောဂါကို မေ့လုနီးပါးဖြစ်သွားခဲ့ပြီး၊ ကလေးတစ်ဦးကဲ့သို့ အိပ်ပျော်သွားခဲ့သည်။ နောက်နေ့ ကျွန်မ နိုးလာချိန်တွင် ကျွန်မ မျက်နှာက ပုံမှန်ပြန်ဖြစ်နေသည်ကို တွေ့ရတော့ ကျွန်မ ပျော်သွားခဲ့သည်။ တစ်ညထဲတွင်ပင် သက်သာသွားခဲ့သည်။

ထို့နောက် စုဝေးပွဲတစ်ခုတွင် ဘုရားသခင်၏ နှုတ်ကပတ်တော်များထဲက ဤအပိုဒ်ကို ကျွန်မ ဖတ်ခဲ့ရသည်- “သာမန်အားဖြင့်၊ မိမိတို့၏ ရည်ရွယ်ချက်များနှင့် ရည်မှန်းချက်များ မှန်ကန်မှုမရှိသည့် သူများအပြင်၊ အခြားသူများ မြင်သည်ကို နှစ်သက်သောသူများ အမှုအရာများကို လုပ်ဆောင်ရန် စိတ်အားထက်သန်သော သူများ၊ အနှောင့်အယှက်များကို ဖြစ်စေတတ်သူများ၊ ဘာသာရေး အယူဝါဒကို လေကြောရှည်ရာတွင် တော်သောသူများ၊ စာတန်၏ လက်ပါးစေများ စသည်တို့ကဲ့သို့သောသူများနှင့် ပတ်သက်လာသည့်အခါတွင်- ဤလူများ ထရပ်သည့်အခါ၊ ထိုသူတို့သည် အသင်းတော်အတွက် အခက်အခဲများ ဖြစ်လာကြပြီး၊ ဤအရာက ၎င်းတို့၏ ညီအစ်ကိုမောင်နှမများ ဘုရားသခင်၏ နှုတ်ကပတ်တော်များကို စားသောက်ခြင်းကို အချည်းနှီး ဖြစ်သွားစေသည်။ ထိုသို့သော လူများ ဟန်ဆောင်ခြင်းကို သင် ကြုံရချိန်တွင် ချက်ချင်း တားမြစ်လော့။ အဖန်ဖန် သတိပေးခံရသော်လည်း၊ ၎င်းတို့ မပြောင်းလဲပါက၊ ၎င်းတို့ ဆုံးရှုံးခြင်း ခံစားရလိမ့်မည်။ အကယ်၍ မိမိတို့၏ နည်းလမ်းများ အတိုင်း ခေါင်းမာမာနှင့် မရမကလုပ်ဆောင်သူများသည် မိမိတို့ကိုယ်ကိုယ် ကာကွယ်ဖို့ကြိုးပမ်းပြီး မိမိတို့၏အပြစ်များကို ဖုံးကွယ်ရန် ကြိုးစားပါက၊ အသင်းတော်က ၎င်းတို့ကို ချက်ချင်း ဖြတ်တောက်ပစ်သင့်ပြီး၊ ၎င်းတို့ လှုပ်ရှားဆောင်ရွက်ဖို့ အခွင့်အလမ်း မရှိစေသင့်ပေ။ အနည်းငယ်ကို ကယ်တင်ရန် ကြိုးစားခြင်းဖြင့် များစွာ မဆုံးရှုံးစေနှင့်။ အခြေအနေတစ်ရပ်လုံးကို ကြည့်နေလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၇)) လွန်ခဲ့သည့် နှစ်တစ်လျှောက်တွင် ဘုရားသခင်၏ နှုတ်ကပတ်တော်များက ကျွန်မ၏ အသိသာဆုံး အကျင့်စရိုက်ကို ထုတ်ဖော်ပြခဲ့သည်။ ကျွန်မ ခေါင်းဆောင်တစ်ဦးဖြစ်လာကတည်းက ကျွန်မလုပ်ခဲ့သည့် အရာရာတိုင်းတွင် ဦးဆောင်ရသည်ကို အမြဲပျော်မွေ့ခဲ့သည်။ အယောက်တိုင်းထက် တော်နေသကဲ့သို့ ကျွန်မ ကြွားဝါခဲ့သည်။ ကျွန်မ၏ အလုပ်ဖော်များနှင့် အလုပ်ကိစ္စ ဆွေးနွေးနေချိန်တွင်၊ သူတို့တွင် ကိုယ်ပိုင်စိတ်ကူးများ ရှိသော်လည်း၊ ကျွန်မက အမြဲ ဦးဆောင်ကာ ကျွန်မ၏ “ပိုသာသည့်” ထင်မြင်ချက်များကို စကားကြောရှည်ခဲ့သည်။ ကျွန်မသည် အခြေအနေဖန်တီးလုပ်ယူကာ အပြုသဘောဆောင်သည့်ပုံ ရခဲ့သော်လည်း၊ လက်တွေ့အရှိတရားတွင် ကျွန်မ လုပ်ဆောင်သည့် အရာတိုင်း၌ ကြွားဝါချင်ခဲ့ပြီး လူတို့အား ကျွန်မကို လေးစားစေချင်ခဲ့သည်။ ဤအရာကို စဉ်းစားရင်းဖြင့်၊ ကျွန်မ၏ မာနထောင်လွှားသော သဘာဝက ကျွန်မကို အရှက်မဲ့စွာ ပြုမူစေခဲ့ပြီးဖြစ်သည်ကို ကျွန်မ သဘောပေါက်ခဲ့ပါသည်။ အခြားသူများက ကျွန်မ၏ ထင်မြင်ချက်များကို လေးစားပြီး အကြောင်းကိစ္စများကို ကျွန်မနှင့်အတူ ဆွေးနွေးခဲ့ကြသည်။ သူတို့သည် သမ္မာတရား စစ်မှန်မှုကို အသက်ရှင်နေထိုင်နေခဲ့ကြသည်- အာဏာရှင်မဆန်ခဲ့ကြ သို့မဟုတ် မာနမထောင်လွှားခဲ့ကြပါ။ သို့သော် ကျွန်မက သူတို့ထက်တော်သည်ဟု ဤအရာကို အဓိပ္ပာယ်ကောက်ခဲ့ပြီး၊ အမြဲတမ်း အထက်စီးဆန်ချင်ခဲ့ကာ ကျွန်မ မည်မျှပိုတော်သည်ကို ပြချင်ခဲ့သည်။ အားလုံးက အလွန် ရီချင်စရာ ကောင်းခဲ့သည်။ ကျွန်မသည် မိမိကိုယ်ကိုယ် သတိပြုမိခြင်း လုံးဝ မရှိဘဲ ဘုရင် ဧကရာဇ်တစ်ဦး၏ အဝတ်အစားအသစ်များကို ဝတ်ထားသည့် ဘုရင် ဧကရာဇ်တစ်ဦးကဲ့သို့ ခံစားခဲ့မိသည်။ ကျွန်မ မည်မျှ ရှက်ဖွယ်ကောင်းစွာ ပြုမူနေခဲ့သည်ကို မသိခဲ့ဘဲ ရသည့် အခွင့်အရေးတိုင်းတွင် ကြွားသာကြွားဝါနေခဲ့သည်။ ကျွန်မ၏ အပြုအမူအကြောင်းကို စဉ်းစားရင်း၊ ကျွန်မ အရှက်ရမိပြီး ကသိကအောက် ဖြစ်ခဲ့ရသည်။ ကျွန်မသည် မိမိကိုယ်ကိုယ် အမှန်တကယ် မသိခဲ့တာကြောင့် အရမ်းတော်သည်ဟု ထင်ခဲ့မိပေသည်။ ကျွန်မ ရောက်နေခဲ့သည့် လမ်းကြောင်းကို စဉ်းစားမိရင်း ကြောက်လာခဲ့သည်၊ အထူးသဖြင့် ဘုရားသခင်၏ နှုတ်ကပတ်တော်များထဲတွင် ကြွားဝါခြင်းကို ကြိုက်နှစ်သက်သည့် မှားယွင်းသော ရည်ရွယ်ချက်ရှိသည့် လူများကို ကျွန်မတို့ တွေ့သည့်အခါ သူတို့ကို “ချက်ချင်း တားမြစ်သင့်သည်”၊ ပြီးလျှင် သူတို့ မိမိတို့ကိုယ်ကိုယ် မဆင်ခြင်ဘဲ ဆင်ခြေများပေးနေပါက၊ “အသင်းတော်က ၎င်းတို့ကို ချက်ချင်း ဖြတ်တောက်ပစ်သင့်ပြီး၊” ဆိုသည့်အရာကို ဖတ်မိတဲ့အခါတွင် ဖြစ်သည်။ ဤအရာက ဘုရားသခင်၏ ဖြောင့်မတ်ခြင်းနှင့် ဘုန်းအာနုဘော်တို့ကို ပြသခဲ့ပါသည်။ ကျွန်မသည် ရသမျှ အခွင့်အရေးတိုင်း၌ ကြွားဝါနေခဲ့ပြီး ညီအစ်ကို မောင်နှမများကို လှည့်စားမိခြင်းနှင့် ကျွန်မကို ပို၍ပင် မြတ်နိုးကိုးကွယ်လာစေခြင်းဖြင့် အဆုံးသတ်ခဲ့သည်။ ဤအရာက သူတို့၏ စိတ်နှလုံးများထဲတွင် ဘုရားသခင်အတွက် နေရာမရှိစေဖို့ ဖြစ်ခဲ့သည်။ ကျွန်မနှင့် အတူ အလုပ်လုပ်သည့်သူများကို အမည်ခံ ပြယုဂ်များအဖြစ်သို့ ကျွန်မ တိတ်တဆိတ်ပြောင်းခဲ့ပြီး သူတို့သည် တာဝန်သိတတ်စွာ မပြုမူကြတော့ပါ။ အသင်းတော်ထဲတွင် အထိန်းအကွပ်မရှိ ပြေးလွှားလှုပ်ရှားလျက်၊ မိမိကိုယ်ကိုယ် ထွက်ပေါ်လာနေသည့် ကြယ်အဖြစ် ထင်မြင်သည့်တစ်ချိန်လုံးတွင်၊ လုံးဝ သတိမပြုမိဘဲ ထိခိုက်နစ်နာမှုကိုသာ ကျွန်မ ဖြစ်စေမိခဲ့ပြီးဖြစ်သည်။ ဘုရားသခင်က ကျွန်မကို ပြင်းထန်စွာ တရားမစီရင်ခဲ့ပါက၊ မိမိကိုယ်ကိုယ်နှင့်ပတ်သက်၍ သို့မဟုတ် ကျွန်မ ရှိနေခဲ့သည့် မှားယွင်းသော လမ်းကြောင်းနှင့်ပတ်သက်၍ သို့မဟုတ် ပြန်လမ်းမရှိသည့် လမ်းကြောင်းပေါ် ကျွန်မ ရောက်နေခဲ့သည်ကို လုံးဝ သိရှိပြီးဖြစ်မည်မဟုတ်ပါ။ ဒါကို နားလည်လာရင်း၊ အမှုအရာများအပေါ် ကျွန်မ၏ အမြင် စပြီး ပြောင်းလဲလာခဲ့သည်။ ကျွန်မအနေဖြင့် အခြားသူများ၏ အထင်ကြီးလေးစားမှုကို ခံရသည့် တတ်စွမ်းသော လူတစ်ဦး ဖြစ်ခဲ့ပါက၊ အနည်းငယ်မျှ ကြွားဝါခြင်းသည် ကြီးမားသည့် ပြဿနာမဟုတ်ပါ၊ မွန်မြတ်ပင် မွန်မြတ်သည်ဟု ထင်လေ့ရှိခဲ့သည်။ ယခုတွင် လူများအား ကျွန်မကို အထင်ကြီးလေးစားစေဖို့ ထိုသို့သော စက်ဆုပ်ဖွယ်နည်လမ်းဖြင့် ကြွားဝါခြင်းသည် ရှက်ဖွယ်ဖြစ်ခဲ့သည်ကို ကျွန်မ နားလည်သဘောပေါက်ခဲ့ပါသည်။ မိမိကိုယ်ကိုယ် နားမလည်ရန်၊ စိတ်သဘောထားဆိုင်ရာ ပြောင်းလဲမှုကို မရှာဖွေရန်နှင့် ကျွန်မ၏ မာနထောင်လွှားသော စိတ်သဘောထားနောက်ကိုလိုက်ကာ ရသမျှ အခွင့်အရေးတိုင်းတွင် ကြွားဝါရန်မှာ မည်မျှ ဂုဏ်သိက္ခာမဲ့ခဲ့သည်ကို ကျွန်မ ခံစားခဲ့ရသည်။ လူသားသဘာဝရှိသော သူများသည် မိမိတို့၏ မာနထောင်လွှားမှုကို စွန့်ပစ်နိုင်သည်၊ ဘုရားသခင်ကို ကြောက်ရွံ့နိုင်သည်၊ မိမိတို့ကိုယ်ကိုယ် ကောင်းမွန်စွာ ပြုမူနေထိုင်နိုင်သည်၊ မိမိတို့၏ တာဝန်ကို လက်တွေ့ကျကျ လုပ်ဆောင်နိုင်ပြီး စကားနှင့် လုပ်ရပ်ဖြင့်ပါ ဘုရားသခင်ကို သက်သေခံနိုင်ပါကြသည်။ ဤကဲ့သို့သော လူများသည် စဉ်းစားတတ်ပြီး ဂုဏ်သိက္ခာရှိသည့် ဘဝများကို အသက်ရှင်နေထိုင်ကြပေသည်။

ထို့နောက်တွင်၊ ကျွန်မ သတိမထားမိဘဲ ကြွားဝါမိသည့်အခါတိုင်းတွင် ရွံရှာမိပြီး တွန်းလှန်ချင်သလို ခံစားခဲ့ရသည်။ ထိုအခါ ကျွန်မ မည်သူနှင့် နေပါစေ စစ်မှန်ရမည်ဖြစ်ပြီး မကြွားဝါရဟု သတိရှိရှိ မိမိကိုယ်ကိုယ် သတိပေးခဲ့ပါသည်။ အထူးသဖြင့် ကျွန်မ၏ မိတ်သဟာယများတွင် ပိုလက်တွေ့ကျပြီး မကြွားဝါမိဖို့ နေရမည်ဖြစ်သည်။ ကျွန်မ၏ အတွေ့အကြုံများကို မိတ်သဟာယမပြုမီတွင်၊ သူ့ကို ပို၍ သက်သေခံဖို့အလို့ငှာ ကျွန်မ၏ စိတ်နှလုံးကို စောင့်ကြည့်ဖို့နှင့် ကျွန်မ၏ ရည်ရွယ်ချက်များကို မှန်ကန်စေဖို့ တောင်းလျှောက်ရင်း၊ ဘုရားသခင်ထံ သတိရှိရှိ ကျွန်မ ဆုတောင်းခဲ့သည်။ မိတ်သဟာယပြုပြီးနောက်တွင်၊ ကျွန်မ ပြောခဲ့ပြီးသည့် အရာများတွင် နည်းလမ်းတစ်ခုခုဖြင့် ကျွန်မ ကြွားဝါခဲ့ခြင်း ရှိမရှိ မိမိကိုယ်ကိုယ် မေးခဲ့သည်။ တစ်ခါတစ်ရံတွင် ကျွန်မ ပြောခဲ့ပြီးသည့်အရာတွင် အနည်းငယ် ကြွားဝါခဲ့မိသည်ကို ကျွန်မ တွေ့ရသည်။ ထို့ကြောင့် ထိုအဖွဲ့နှင့်ပင် ကျွန်မ တွေ့ဆုံသည့် နောက်တစ်ချိန်တွင်၊ သူတို့အားလုံးက ကျွန်မ၏ စကားများကို ပိုင်းခြားသိမြင်ပြီး ကျိုးကြောင်းမမြင်ဘဲ ကျွန်မကို မကိုးကွယ်ကြဖို့ရန် မိမိကိုယ်ကိုယ် ဖွင့်ချကာ ကျွန်မ၏ ယခင် အပြုအမူများကို စိစစ်သုံးသပ်ခဲ့သည်။ ဤကဲ့သို့ မိတ်သဟာယပြုပြီးနောက်တွင်၊ ညီအစ်ကို မောင်နှမများက ကျွန်မ၏ စစ်မှန်သော ဝိညာဉ်ရင့်ကျက်မှုကို မြင်နိုင်ခဲ့ကြကာ ကျွန်မကို နောက်ထပ် အထင်ကြီးလေးစားခြင်း မရှိကြတော့ပါ။

ဖြစ်ပျက်ခဲ့သမျှအားလုံးကို ပြန်စဉ်းစားကြည့်သည့်အခါ၊ ဘုရားသခင်သည် ကျွန်မ၏ တာဝန်ကို လုပ်ဆောင်ဖို့ အခွင့်အရေးပေးခဲ့သော်လည်း၊ ကျွန်မ၏ ကိုယ်ပိုင် ကိစ္စကို လုပ်ဆောင်ဖို့ အန္တိခရစ်၏ လမ်းကြောင်းကို ကျွန်မ လျှောက်ခဲ့ကာ ဘုရားသခင်၏ ရန်သူဖြစ်လာခဲ့သည်။ ဘုရားသခင်ကို ကျွန်မ များစွာ ကျေးဇူးကြွေး တင်မိပါသည်။ ဘုရားသခင်က ထိုနာမကျန်းဖြစ်ခြင်းဖြင့် ကျွန်မကို ဆုံးမပဲ့ပြင်ခြင်း မရှိခဲ့ပါက၊ သူ၏နှုတ်ကပတ်တော်၏ တရားစီရင်ခြင်းမရှိဘဲနှင့်၊ ကျွန်မ မိမိကိုယ်ကိုယ် လုံးဝ သိရှိဦးမည်မဟုတ်ပါ။ “ဘုရားသခင်၏ဒဏ်ခတ်ခြင်းနှင့် စစ်ကြောခြင်းကို ချစ်ခြင်းမေတ္တာဟူ၍ သိမှတ်ပါ” ဟူသည့် ဓမ္မတေးသီချင်းကို ကျွန်မ အမြဲဆိုလေ့ရှိသော်လည်း၊ ထိုသီချင်းနှင့်ပတ်သက်၍ တကယ့်အတွေ့အကြုံ သို့မဟုတ် သိနားလည်မှု လုံးဝ မရှိခဲ့ဖူးပါ။ ယခုတွင် ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်းနဲ့ ဆုံးမပဲ့ပြင်ခြင်းတို့သည် သူ့၏ အကြီးမြတ်ဆုံး ချစ်ခြင်းနှင့် ကယ်တင်ခြင်းဖြစ်သည်ကို ကျွန်မ အမှန်တကယ် ခံစားလာခဲ့ရသည်။ ဘုရားသခင်၏ ချစ်ခြင်းကို ကျွန်မ တွေးဆခဲ့သည်နှင့်အမျှ အလွန် တို့ထိခံခဲ့ရပြီး၊ သမ္မာတရားကို မလိုက်စားမိခဲ့သည်ကို နောင်တရမိခဲ့သည်။ ရိုးသားတဲ့သူတစ်ဦးဖြစ်ဖို့ ကြိုးစားရမည်ဟု မိမိကိုယ်ကိုယ် ကျွန်မ ပြောခဲ့ပါသည်။ စုဝေးပွဲများတွင် ဘုရားသခင်ကို စိတ်ကျေနပ်စေမည့် နည်းလမ်းဖြင့် ဘုရားသခင်၏ နှုတ်ကပတ်တော်များအပေါ် မည်သို့ သက်သေခံရမည်ဆိုသည့်အပေါ် ကျွန်မ အာရုံစိုက်ခဲ့သည်။ ကျွန်မ၏ လုပ်ဖော်ကိုင်ဖက်များနှင့်အတူ ရှိချိန်တွင်၊ သမ္မာတရားနှင့် ကိုက်ညီသည့် သူတို့၏ ထင်မြင်ချက်များကို လေးစားပြီး အတည်ပြုဖို့ရန် ကျွန်မ ပိုအားထုတ်မှုပြုလုပ်ခဲ့ပြီး၊ ယခင်က ကျွန်မ လုပ်ခဲ့သကဲ့သို့ သူတို့ကို ပိတ်ဆို့ခြင်းနှင့် ကြွားဝါခြင်းတို့ကို ရပ်တန့်ခဲ့သည်။ ကျွန်မ၏ အလုပ်ဖော်များနှင့် ကျွန်မသည် မည်သူမျှ နောက်ထပ် ဦးဆောင်နေခြင်း မရှိတော့ဘဲ၊ တန်းတူညီမျှမှုရှိခဲ့သည်။ ပြဿနာများ ပေါ်လာသည့်အခါ၊ အယောက်တိုင်းက အခြေခံသဘောတရားများကို ရှာဖွေခဲ့ကြပြီး၊ လက်တွေ့လုပ်ဆောင်ခဲ့ကြသည်။ ဘုရားသခင်၏ ဖြောင့်မတ်သော စိတ်သဘောထားကို နားလည်စေပြီး သူ့ကို စတင်ကြောက်ရွံလာစေသည့် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းတို့ကို ကျွန်မ အလွန်ကျေးဇူးတင်မိခဲ့ပါသည်။ ဘုရားသခင်ကို အစေခံနေစဉ်တွင် ဖန်ဆင်းခံတစ်ဦးအဖြစ် ကျွန်မ၏ နေရာကို ယူဖို့နှင့် ကျွန်မ၏ တာဝန်ကို ကောင်းစွာ လုပ်ဆောင်ဖို့ ကျွန်မ ကြိုးစားခဲ့ပါသည်။ ကျွန်မကို ကယ်တင်ခြင်းအတွက် အနန္တတန်ခိုးရှင်ဘုရားသခင်ကို ကျေးဇူးတင်ပါသည်။


၇၂။ ကြောင်သူတော်တစ်ယောက်၏ နောင်တ

ရှင်ယူရီ တောင်ကိုးရီးယားနိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်ကို အစေခံခြင်းသည် ရိုးစင်းသည့် အလုပ်မဟုတ်ချေ။ မိမိတို့၏ ဖောက်ပြန်ပျက်စီးသော စိတ်သဘောထား မပြောင်းလဲဘဲ ရှိနေသောသူတို့သည် ဘုရားသခင်ကို မည်သည့်အခါမျှ အစေမခံနိုင်ပေ။ သင်၏ စိတ်သဘောထားသည် ဘုရားသခင်၏နှုတ်ကပတ်တော်၏ တရားစီရင်ခြင်းနှင့် ပြစ်တင်ဆုံးမခြင်းကို မခံရသေးပါက၊ သင်၏ စိတ်သဘောထားသည် စာတန်ကို ကိုယ်စားပြုနေဆဲဖြစ်သည်၊ ယင်းက သင်သည် သင်ကိုယ်တိုင်၏ ကောင်းမြတ်သော ရည်ရွယ်ချက်များဖြင့် ဘုရားသခင်ကို အစေခံသည်၊ သင်၏ အစေခံခြင်းသည် သင်၏စာတန်ဆန်သော သဘာဝအပေါ် အခြေခံထားသည်ကို သက်သေပြပေသည်။ သင်သည် သင်၏ သဘာဝအလျောက်ဖြစ်သော စရိုက်လက္ခဏာဖြင့်လည်းကောင်း၊ သင်၏ ပုဂ္ဂိုလ်ရေး အကြိုက်များအရလည်းကောင်း ဘုရားသခင်ကို အစေခံသည်။ ထိုထက်ပို၍၊ သင်လုပ်ဆောင်ရန် လိုလားနေသည့် အရာများသည် ဘုရားသခင်အဖို့ နှစ်သက်ဖွယ်ကောင်းသော အရာများဖြစ်ပြီး၊ သင် လုပ်ဆောင်ရန် ဆန္ဒမရှိသည့် အရာများသည် ဘုရားသခင်အဖို့ မုန်းတီးဖွယ်ရာများ ဖြစ်သည်ဟု သင် အမြဲ တွေးထင်လေသည်။ သင်သည် သင်၏ ကိုယ်ပိုင် အကြိုက်များအတိုင်းသာ လုံးလုံး အလုပ်လုပ်ပေသည်။ ဤအရာကို ဘုရားသခင်အား အစေခံခြင်းဟု ခေါ်ဆိုနိုင်သလော။ နောက်ဆုံးတွင်၊ သင်၏ အသက်စိတ်သဘောထား၌ ပြောင်းလဲခြင်း အနည်းငယ်မျှ ရှိလိမ့်မည်မဟုတ်။ ယင်းအစား၊ သင်၏ အစေခံခြင်းသည် သင့်ကို သာ၍ပင် ခေါင်းမာစေလိမ့်မည်ဖြစ်သည်၊ ဤအကြောင်းကြောင့် သင်၏ ဖောက်ပြန်ပျက်စီးခြင်းသည် နက်နက်ရှိုင်းရှိုင်း အရိုးစွဲနေကာ၊ ထိုသို့ဖြင့် သင်၏ ကိုယ်ပိုင် စရိုက်လက္ခဏာနှင့် သင်၏ကိုယ်ပိုင် စိတ်သဘောထား အတိုင်း အစေခံခြင်းမှ ရရှိခဲ့သည့် အတွေ့အကြုံများအပေါ် အဓိက အခြေခံသည့်၊ ဘုရားသခင်အား အစေခံခြင်းနှင့် ပတ်သက်သည့် စည်းမျဉ်းများသည် သင်၏အတွင်းတွင် ဖြစ်ပေါ်လိမ့်မည်ဖြစ်သည်။ ဤအရာများသည် လူသား၏ အတွေ့အကြုံများနှင့် သင်ခန်းစာများ ဖြစ်သည်။ ယင်းသည် လောကထဲ၌ အသက်ရှင်ခြင်းနှင့်ဆိုင်သည့် လူသား၏ အတွေးအခေါ်ဖြစ်သည်။ ဤသို့သော လူတို့ကို ဖာရိရှဲနှင့် ဘာသာရေး အရာရှိများအဖြစ် အမျိုးအစား သတ်မှတ်နိုင်‌ပေသည်။ ၎င်းတို့သည် လုံးဝ မနိုးထသကဲ့သို့ နောင်တမရပါက၊ နောက်ဆုံးသော ကာလတွင် လူတို့ကို လှည့်ဖြားသည့် ခရစ်တော်၏ အယောင်ကိုဆောင်သောသူများနှင့် အန္တိခရစ်များအဖြစ်သို့ ဧကန်မုချ ပြောင်းလဲသွားကြလိမ့်မည်။ အဆိုပါ ခရစ်တော်၏ အယောင်ကိုဆောင်သောသူများနှင့် အန္တိခရစ်များသည် ထိုသို့သော လူများကြားမှ ထွက်ပေါ်လိမ့်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘာသာရေး အစေခံခြင်းကို သန့်စင်ရမည်) ဘုရားသခင်၏နှုတ်ကပတ်တော်များ ဤကျမ်းပိုဒ်ကြောင့် ကြောင်သူတော်ဆန်သည့်ဖာရိရှဲများ၊ ဘုန်းတော်ကြီးများနှင့် ဂုဏ်ဒြပ်ကို စွဲလန်းနေသည့် ဆိုးယုတသည့် အန္တိခရစ်များ အားလုံးနှင့် ပတ်သက်၍ ကျွန်မ တွေးမိခဲ့ဖူးသည်။ ဘုရားသခင်က သူတို့အကြောင်းကို ပြောနေခြင်းဟု ကျွန်မ ထင်မြင်ခဲ့သည်။ အကြမ်းဖျင်းအားဖြင့် ဘုရားသခင်က ကျွန်မတို့ အားလုံးထဲမှာ ရှိသည့် အရာတစ်ခုခုကို ထုတ်ဖော်ပြနေခြင်း ဖြစ်ပြီး၊ ကျွန်မမှာလည်း ထိုကဲ့သို့ ဖောက်ပြန်ပျက်စီးသည့် စိတ်သဘောထားရှိခြင်း ကျွန်မ သိခဲ့သည်။ သို့သော် မိမိကိုယ်ကိုယ် အမှန်တကယ် နားလည်ခြင်းမရှိခဲ့သောကြောင့်၊ တစ်ခါတလေမှာ ဖာရိရှဲများ၊ အန္တိခရစ်များ၊ လှည့်စားတတ်တဲ့ သူများက ကျွန်မနှင့် အမှန်တကယ် ကွဲပြားသည့်အရာများဟု ထင်ရသည်။ ကျွန်မက ထိုကဲ့သို့ မဟုတ်ခဲ့ဘဲ၊ ထိုအဆင့်ကို တစ်ခါမှ မရောက်ခဲ့ပါ။ ကျွန်မ ယုံကြည်သူဖြစ်လာသည်မှာ နှစ်ချီနေပြီ ဖြစ်သည်။ ကောင်းသည့် အမှုအရာများကို ကျွန်မ လုပ်ပြီး၊ မိမိတာဝန်၌ အဖိုးအခ ပေးဆပ်သည်။ အသင်းတော်က မည်သည့်တာဝန်ဖြစ်ဖြစ် ကျွန်မကို ချပေးပါစေ၊ ကျွန်မ နာခံပြီး ဆောင်ရွက်ခဲ့သည်။ ထို့အပြင် ကျွန်မက ခေါင်းဆောင် တစ်ယောက်ဖြစ်ဖို့ ကြိုးပမ်းနေခြင်း မဟုတ်သကဲ့သို့၊ ကျွန်မမှာ ဂုဏ်ဒြပ် ရှိသည်ဖြစ်စေ၊ မရှိသည်ဖြစ်စေ ကျွန်မ တာဝန်ကို ထမ်းဆောင်ခဲ့ပါသည်။ ကျွန်မက မည်သို့များ အန္တိခရစ် တစ်ယောက်၊ လှည့်စားတတ်သူတစ်ယောက်အဖြစ် ပြောင်းသွားနိုင်မည်နည်း။ သို့သော် တကယ်တမ်းတော့ ကျွန်မက ကျွန်မ၏ အယူအဆများ၊ စိတ်ကူးထင်မြင်ချက်များထဲမှာသာ လုံးဝ နေထိုင်နေခဲ့ခြင်း ဖြစ်ပြီး၊ နောက်ပိုင်းမှာ အမှန်တရားနှင့် ရင်ဆိုင်ရာတွင် ကျွန်မ၏ ဤအယူအဆများက ခေါင်းထောင် လာခဲ့သည်။

မြို့ပြင်မှာရှိသည့် အသင်းတော် ဧဝံဂေလိ အလုပ်အတွက် တာဝန်ယူဖို့ ကျွန်မ ထွက်သွားခဲ့ရသည်။ သူတို့အလုပ်၏ ထိုအပိုင်းက မကြာခင်မှာ တိုးတက်လာပြီး ခေါင်းဆောင်များက ကျွန်မကို တကယ်ကို တန်ဖိုးထားခဲ့သည်။ တစ်ခါတလေမှာ သူတို့အလုပ်၏ တခြားအကြောင်းအရာများ ဆွေးနွေးဖို့၊ ကျွန်မနှင့် တိုင်ပင်ဖို့ ကျွန်မကို ရှာကြသည်။ ထို့အပြင် ကျွန်မက ယုံကြည်သူဖြစ်သည်မှာ ကြာခဲ့ပြီး မိမိတာဝန်အတွက် အခက်အခဲများကို ကြံ့ကြံ့ခံနိုင်သောကြောင့်၊ ညီအစ်ကို မောင်နှမများက ကျွန်မကို နည်းနည်း အထင်ကြီး လေးစားကြသည်။ ကျွန်မလည်း မိမိကိုယ်ကိုယ် အထင်ကြီး ခဲ့သည်။ ဤနှစ်များတစ်လျှောက်မှာ ကျွန်မ ယုံကြည်ခြင်းရှိခဲ့ပြီး ဦးဆောင်ခဲ့သောကြောင့်၊ ကျွန်မက အခြားသူများကဲ့သို့ ဖြစ်၍မရဘဲ၊ သူတို့ထက် ပိုသာသည့်ပုံစံပေါ်ရမည်ဟု တွေးခဲ့သည်။ ကျွန်မက သူတို့ ထုတ်ဖော်ပြသည်ထက် ပိုဆိုးသည့် ဖောက်ပြန်ပျက်စီးမှုကို ထုတ်ဖော်ပြ၍ မဖြစ်၊ သူတို့ကဲ့သို့ အားနည်းချက်များ၊ အပျက်သဘောဆောင်ခြင်းများ ပြ၍ မဖြစ်ဟု ကျွန်မ တွေးခဲ့သည်။ သို့မဟုတ်ပါက၊ သူတို့က ကျွန်မကို မည်သို့ ထင်ကြမည်နည်း။ ကျွန်မ နှစ်အများကြီး ယုံကြည်လာခဲ့ပြီး၊ ကျွန်မ၏ ဝိညာဉ်ရင့်ကျက်မှုက မည်မျှနည်းနေသေးသည်ဟု သူတို့ ပြောကြပြီး ကျွန်မကို အထင်သေးကြမည် မဟုတ်ပါလား။ နောက်ပိုင်းမှာ ကျွန်မတာဝန်မှာ စည်းမျဉ်းများကို ချိုးဖောက်၍ဆိုပြီး ခေါင်းဆောင်တစ်ယောက်၏ ကိုင်တွယ်ဖြေရှင်းခြင်းကို ကျွန်မ ခံရသည်။ ကျွန်မက ယုံကြည်သူ တစ်ယောက်အဖြစ် နှစ်အများကြီး ကြာလာပြီးသည့်နောက်မှာ အကြောင်းအရာများအပေါ် ထိုးထွင်းသိမြင်မှု မရှိသေးဘဲ၊ သမ္မာတရား၏ စစ်မှန်မှု မရှိဘူးဟု သူမက ပြောသည်။ ကျွန်မ တော်တော်ကို ရှက်မိပြီး သိက္ခာကျသလို ခံစားခဲ့ရသော်လည်း၊ ကျွန်မ ကိုယ်တိုင်၏ ဖောက်ပြန်ပျက်စီးမှုနှင့် အားနည်းချက်များကို ပြန်လည်ဆန်းစစ်ခဲ့ခြင်း မရှိသကဲ့သို့၊ ကျွန်မ၏ ချို့ယွင်းချက်များကို ဖာထေးဖို့ သမ္မာတရားကို မလိုက်စားခဲ့ပါ။ ထိုအစား ကျွန်မမှာ သမ္မာတရား၏ စစ်မှန်မှု မရှိခြင်းကို ဖုံးကွယ်ဖို့အတွက် ဝိညာဉ်ရေးရာပုဂ္ဂိုလ် တစ်ယောက်ကဲ့သို့ ပြုမူလျက်၊ မိမိကိုယ်ကိုယ် သိသကဲ့သို့ ဟန်ဆောင့်ရင်း၊ အနှစ်မရှိသည့်စကားများနှင့် အယူဝါဒများကို ခရားရေလွှတ်ပြောခဲ့သည်။

တစ်ခါတုန်းက သခင့်ကို ယုံကြည်သည့် တွဲဖက်အမှုဆောင် တစ်ယောက်က သူ စစ်မှန်သည့်လမ်းကို စူးစမ်းလေ့လာချင်သည်ဟု ပြောခဲ့သည်ကို ကျွန်မ အမှတ်ရမိသည်။ ခေါင်းဆောင်က ကျွန်မကို ဘုရားသခင်၏ နောက်ဆုံးသောကာလ အမှုတော်ကို သက်သေခံဖို့ ချက်ချင်းသွားရန် ပြောသည်။ ကျွန်မ သွားပါမည်ဟု ပြောလိုကသော်လည်း၊ သူ့မှာ ဖြေရှင်းဖို့ခက်သည့် အယူအဆ အများကြီး ရှိနေသည်ကို ကျွန်မ သိလိုက်ရသည်။ ထိုအချိန်တုန်းက ကျွန်မကလည်း တကယ်ကို အလုပ်ရှုပ်နေသည့်အချိန်ဖြစ်နေသောကြောင့်၊ လောလောဆယ် ထိုအလုပ်တာဝန်ကို ခဏရွှေ့ဆိုင်းထားခဲ့လိုက်သည်။ နှစ်ပတ်လောက်ကြာသည့်အခါ၊ “ဒီအချိန်တစ်လျှောက်လုံးမှာ ဘာလို့ သူ့ကို သက်သေမခံရသေးတာလဲ။ သူက စစ်မှန်တဲ့လမ်းကို စူးစမ်းချင်တယ်၊ ပြီးတော့ သခင်ပြန်ကြွလာတာကို တောင့်တနေကြတဲ့ ယုံကြည်သူတွေအများကြီးကို သူက ဦးဆောင်တယ်။ ဘုရားသခင်ရဲ့ နောက်ဆုံးသောကာလ အမှုတော်ကို ဘာလို့ သူ့ဆီကို သက်သေမခံရသေးတာလဲ။” ဟု ခေါင်းဆောင်က ကျွန်မကို မေးသည်။ နည်းနည်း အပြစ်ရှိသကဲ့သို့ ခံစားရပြီး “တခြားကိစ္စတွေပေါ်လာတာနဲ့ ကျွန်မ မလုပ်နိုင်ခဲ့ဘူး။” ဟု ပြောလျက်၊ အမြန်ရှင်းပြလိုက်သည်။ ခေါင်းဆောင်က ဤသည်ကို ကြားရာတွင် အလွန် ဒေါသထွက်သွားကာ၊ ကျွန်မက မိမိတာဝန်မှာ တာဝန်မသိတတ်သကဲ့သို့၊ အလေးမထားဘဲ၊ အချိန်ဆွဲသည်၊ ကျွန်မတို့၏ ဧဝံဂေလိအလုပ်ကို တကယ်ကို အဟန့်အတား ဖြစ်စေသည်ဟု ပြောသည်။ ကျွန်မကို သူ တကယ်ကို ကြမ်းကြမ်းတမ်းတမ်း အပြစ်တင်ခဲ့သည်။ ထိုအချိန်မှာတုန်းက ညီအစ်ကို မောင်နှမများအများကြီးက ထိုနေရာမှာ ရှိနေပြီး ကျွန်မ မျက်နှာက ပူထူနေသည်ကို ခံစားရသည်။ “ရှင် ကျွန်မကို ဂုဏ်သိက္ခာနည်းနည်းလောက် ငဲ့ကွက်ပြီး အရမ်း မဝေဖန်လို့ မရဘူးလား။ ကျွန်မမှားတာကို ကျွန်မသိပါတယ်၊ အခုသူ့ဆီသွားပြီး ဧဝံဂေလိကို မျှဝေလိုက်လို့ မရဘူးလား။ ကျွန်မကို ပြင်းပြင်းထန်ထန် ကိုင်တွယ်ဖြေရှင်းဖို့ မလိုပါဘူး။” ဟု ကျွန်မ စဉ်းစားမိသည်။ ကျွန်မကလည်း ကျွန်မ၏ အချိန်များက မနက်ကနေ ညအထိ ဧဝံဂေလိတရား ဟောခြင်းများနှင့် ပြည့်နေသည်မှာ ကျွန်မက မပျင်းရိပါဟု တွေးမိလျက်၊ မိမိကိုယ်ကိုယ် မှန်ကြောင်းပြနေခြင်း ဖြစ်သည်။ သို့သော် ကျွန်မက ဟန်ဆောင်နေပြီး တာဝန်မသိတတ်ဘူးဟု သူမက ပြောနေဆဲဖြစ်သည်။ မည်သူက ကျွန်မကို သည်ထက်ပို၍ မည်သည့်အရာများထပ် ခိုင်းနိုင်ဦးမည်နည်း။ ကျွန်မ၏ တာဝန်က ခက်လွန်းသည်ဟု ခံစားခဲ့ရသည်။ ထိုအစည်းအဝေး ပြီးသည့်နောက်မှာ ကျွန်မ အခန်းထဲမှာပုန်းပြီး ကောင်းကောင်း ငိုပစ်လိုက်သည်။ ကျွန်မ မတရားလုပ်ခံရသကဲ့သို့ ခံစားရပြီး အပျက်သဘောဆောင်လာသည်၊ ပြီးလျှင် ဘုရားသခင်အပေါ် အမြင်မှားခြင်းများနှင့် ပြည့်နေခဲ့သည်။ ကျွန်မ၏ အတွင်းထဲကနေ သစ္စာဖောက်ချင်သည့် ခံစားချက်များက ပေါ်လာသည်။ ခေါင်းဆောင်က ကျွန်မအပေါ် အလွန် ဝေဖန်သည့်အတွက် ဘုရားသခင်ကလည်း ကျွန်မကို မုန်းတီးမည် ဖြစ်သောကြောင့် ထိုတာဝန်ကို ကျွန်မ မည်သို့ဆက်လုပ်နိုင်မည်နည်းဟု တွေးခဲ့သည်။ ဘုရားသခင်၏ အိမ်တော်၏အလုပ်က မနှောင့်နှေးသကဲ့သို့ ကျွန်မလည်း ကျေးဇူးအတင်မခံရသည့် အလုပ်ကို မလုပ်နေဖို့အလို့ငှာ ကျွန်မ အပြစ်တင်ခံပြီး ကြိတ်ခံလိုက်ပြီး နုတ်ထွက်လိုက်သင့်ကောင်း ထွက်လိုက်သင့်သည်။ ကျွန်မ အကြာကြီး အော်ငိုနေရင်းနှင့် ကောင်းမွန်သည့် အခြေအနေမှာ ရှိမနေဘူးဆိုသည်ကို ခံစားခဲ့ရပါသည်။ ကျွန်မ ယုံကြည်သူဖြစ်လာသည်မှာ နှစ်တော်တော်ကြာခဲ့ပြီး နည်းနည်း ကြမ်းကြမ်းတမ်းတမ်း ကိုင်တွယ်ဖြေရှင်းခံရသည့်အခိုက်အတန့်မှာ ကျွန်မ မခံနိုင်ခဲ့ပါ။ ဘုရားသခင်ကို အကျိုးအကြောင်းပြောဆိုပြီး ဘုရားနှင့် ယှဉ်ပြိုင်ခဲ့သည်။ အရှုံးပင်ပေးချင်ခဲ့သည်။ ကျွန်မမှာ စစ်မှန်သည့် ဝိညာဉ်ရင့်ကျက်မှု တစ်ခုမှ မရှိခဲ့ပါ။ မိုးကောင်းကင်က ပြိုကျလာလျှင်ပင် ကျွန်မတို့တာဝန်အပေါ်ကို သစ္စာရှိဖို့ ဘုရားသခင်၏ နှုတ်ကပတ်တော်များ၏ သတိပေးခြင်းကို ကျွန်မ ခံခဲ့ရသည်။ ဒါကို စဉ်းစားမိတော့ ကျွန်မ တကယ်ကို အားတက်သွားသည်။ ဘုရားသခင် ဒါမှမဟုတ် ခေါင်းဆောင်က ကျွန်မအပေါ် မည်သို့ပဲထင်ထင် ကျွန်မ ပြိုလဲ၍မဖြစ်ပါ။ ကျွန်မ၏တာဝန်က မည်မျှပဲ ခက်ခဲပါစေ စိန်ခေါ်မှုကို ရင်ဆိုင်ရမည်။ ကျွန်မ ထိုကဲ့သို့ စဉ်းစားလိုက်သည့်အခါ၊ စိတ်ဒုက္ခရောက်သလို မခံစားရတော့ပါ။ ကျွန်မ မျက်ရည်များကို ချက်ချင်းသုတ်ပြီး ညီအစ်ကို မောင်နှမများနှင့် ဆွေးနွေးတိုင်ပင်ဖို့ သွားခဲ့သည်။ သုံးလေးရက်လောက် အတွင်းမှာပဲ ထို တွဲဖက်အမှုဆောင်ကို ကျွန်မတို့အဖွဲ့ထဲကို ခေါ်ယူနိုင်ခဲ့သည်။ သို့သော် ထိုနောက်မှာ ကျွန်မက သမ္မာတရားကို အလေးအနက်ရှာဖွေပြီး ကျွန်မ ပြဿနာများကို ပြန်လည်ဆန်းစစ်ခြင်း မလုပ်ခဲ့ပါ။ ထိုအစား ကျွန်မ ကိုယ်တိုင်၏ အသိစိတ်နှင့် ဆန္ဒကို အခြေခံပြီး ကျွန်မတာဝန်ကို ဆက်လုပ်ခဲ့သည်။ ကျွန်မမှာ ဝိညာဉ်ရင့်ကျက်မှုနှင့် လက်တွေ့ကျမှု အနည်းငယ် ရှိသည်ဟု ထင်ခဲ့ပါသည်။

တကယ်တမ်းတော့ ခေါင်းဆောင်က ကျွန်မကို တာဝန်မသိတတ်သည့်အတွက်၊ အလွယ်လမ်း လိုက်သည့်အတွက်၊ လက်တွေ့ကျသည့်အလုပ်ကို မလုပ်သည့်အတွက် ကိုင်တွယ်ဖြေရှင်းခဲ့သည်။ ဤသည်တို့မှာ တကယ်ကို ဆိုးသည့်ပြဿနာများ ဖြစ်ပါသည်။ ကျွန်မက ကျွန်မတို့၏ ဧဝံဂေလိအလုပ်ကို ဦးဆောင်နေခြင်း ဖြစ်ပြီး အယူအဆ အများကြီးရှိသည့်သူ တစ်ယောက်ကို ကျွန်မ တွေ့သည့်အခါ၊ ကျွန်မ၏ မိတ်သဟာယနှင့် သက်သေခံခြင်းအပေါ် စိတ်နှစ်မြှုပ်လုပ်ကိုင်ဖို့ ဆန္ဒမရှိခဲ့ပါ။ ကျွန်မက ခပ်ပေါ့ပေါ့ပဲ ဘေးဖယ်ထားလိုက်ပြီး လဝက်လောက် ကြာသွားသည်။ ယင်းက လူတွေအများကြီးက စစ်မှန်သည့် လမ်းခရီးကို စူးစမ်းပြီး သခင်ပြန်ကြွလာသည်ကို ကြိုဆိုခြင်းကို နှောင့်နှေးနေစေခြင်း ဖြစ်သည်။ မိမိတာဝန်မှာ အရေးမစိုက်ခြင်းသည် ဘုရားသခင်ကို အာခံပြီး သူ့၏ စိတ်သဘောထားကို ပုန်ကန်ပြစ်မှားခြင်း ဖြစ်ပေသည်။ ကျွန်မက မည်သည့်အခါမျှ ပျင်းရိသည့်ပုံမျိုးမရှိဘဲ၊ မိမိတာဝန်မှာ အဖိုးအခ ပေးဆပ်နိုင်သော်လည်း၊ စိန်ခေါ်မှုတစ်ခုကို ရင်ဆိုင်ရသည့် အချိန်တိုင်းမှာ ပြဿနာကို ဖြေရှင်းပြီး မိမိတာဝန်ကို ကောင်းကောင်း ထမ်းဆောင်ဖို့အတွက် သမ္မာတရားကို ရှာဖွေခြင်းမှာ အာရုံမစိုက်ပါ။ ထိုအစား ကျွန်မက နောက်ဆုတ်ပြီး ကျွန်မနှင့် ကိုက်သည့်မည်သည့်အရာကိုမဆို လုပ်လိုက်သည်။ အေးအေးဆေးဆေးနှင့် ဘုရားသခင်၏ စေခိုင်းချက်ကို ဘေးမှာထားလိုက်သည်။ ဒါက မည်သို့များ ဆက်ကပ်အပ်နှံခြင်း ဖြစ်မည်နည်း။ ခေါင်းဆောင်က ကျွန်မတာဝန်မှာ ကျွန်မ၏ အလေးအနက်မထားသည့်၊ တာဝန်မသိတတ်သည့် သဘောထားအကြောင်း၊ ကျွန်မ၏ လှည့်စားတတ်သည့် ဆိုးယုတ်သည့် စိတ်သဘောထားအကြောင်းကို ဖွင့်ပြောပြသည်၊ ပြီးလျှင် ဤကဲ့သို့ ကျွန်မလုပ်ခြင်း ပထမအကြိမ်မဟုတ်ပါ။ ကျွန်မ မိမိကိုယ်ကိုယ် သိပြီး၊ နောင်တရဖို့၊ ပြောင်းလဲဖို့ ခေါင်းဆောင်က ကျွန်မအတွက် စိစစ်သုံးသပ်ပေးသော်လည်း၊ မိမိကိုယ်ကိုယ် အမှန်တကယ် ပြန်လည်ဆန်းစစ်ခြင်း မလုပ်ခဲ့ပါ။ ကျွန်မပြဿနာ၏ အရင်းအမြစ်က မည်သည့်နေရာတွင်ရှိသည်ကို ကျွန်မ မမြင်ခဲ့ပါ။ ကျွန်မက ပြုပြင်ခြင်းနှင့် ကိုင်တွယ်ဖြေရှင်းခြင်းကို လက်ခံသကဲ့သို့ ပြုမူခဲ့သည်။ သို့သော် မိမိကိုယ်ကိုယ် အမှန်တကယ်နားလည်ခြင်း မည်သည့်တစ်ခုမှ မရှိခဲ့ပါ။ ထိုအကြောင်းကြောင့် အစည်းအဝေးမှာ ကျွန်မက အနှစ်မပါသည့်အကြောင်းများနှင့် အယူဝါဒများကို ပြောခဲ့ပြီး မိမိကိုယ်ကိုယ် သတိပြုမိသလိုမျိုး ဟန်ဆောင်ခဲ့သည်။ ကျွန်မက မိမိတာဝန်မှာ တာဝန်မသိတတ်ခဲ့သကဲ့သို့၊ ဘုရားသခင်၏ အိမ်တော်၏ အလုပ်ကို ဆိုးဆိုးဝါးဝါး ဖျက်ဆီးလျက် နှောင့်နှေးစေခဲ့ကြောင်း ခေါင်းဆောင်က ကျွန်မကို အပြစ်တင်ဆုံးမခြင်းသည် အလွန် မှန်ကန်ကြောင်းနှင့် ကျွန်မက မိမိလုပ်ခဲ့သည့်အရာအပေါ်မှာ အမှား၊ အမှန်ကို စိစစ်နိုင်ဖို့အတွက် ခေါင်းဆောင်က ကျွန်မ၏ သဘာဝ၊ ကျွန်မ၏ ဆိုးယုတ်သည့် စိတ်သဘောထားမှာ ရှိသည့်အရာများကို ထုတ်ပြောနေခြင်း ဖြစ်ကြောင်းတို့ကို ကျွန်မ ပြောခဲ့သည်။ သို့သော် ကျွန်မ မည်သည့်နေရာမှာ မှားသွားသည်ကိုမူ တစ်ခါမှ မိတ်သဟာယ မပြုခဲ့ပါ။ ကျွန်မ လုပ်ရပ်များ၏ သဘာဝနှင့် အကျိုးဆက်များအပြင် ကျွန်မ၏တာဝန်အပေါ် ထားသည့်ကျွန်မ၏ အလေးအနက်မရှိသည့်သဘောထားထဲမှာ မည်သို့ ဖောက်ပြန်ပျက်စီးသည့်စိတ်သဘောထားမျိုးကို ထုတ်ဖော်ပြသည်၊ မည်သို့ အဓိပ္ပာယ်မရှိသည့်စဉ်းစားပုံမျိုးနှင့် အယူအဆများကို ကျွန်မ ကိုင်စွဲထားသည်တို့ကို တစ်ခါမှ မိတ်သဟာယမပြုခဲ့ပါ။ ဤပိုပြီး အသေးစိတ်ကျသည့် အချက်အလက်များကို ကျွန်မ အရေးမစိုက်ခဲ့ပါ။ ထိုအစား ကျွန်မ မည်သည့်အရာကို ပြောခဲ့သနည်း။ ဘုရားသခင်ကို ကျွန်မ မည်သို့ မှီခိုပြီး အပြုသဘောဆောင်စွာ ဝင်ရောက်ကြောင်း ဖြစ်သည်။ ဤကဲ့သို့ အပြုသဘောဆောင်သည့်နားလည်မှုမျိုးကို ကျွန်မ အကြာကြီးပြောသည်။ ကျွန်မ ကိုင်တွယ်ဖြေရှင်းခံရသည့်အခါ အပျက်သဘောဆောင်ပြီး စောဒကတက်ချင်သကဲ့သို့၊ လက်လျှော့ အရှုံးပေးလိုက်ချင်သကဲ့သို့ ခံစားခဲ့ရသည်၊ သို့သော် ဘုရားသခင်၏ နှုတ်ကပတ်တော်များကို တွေးမိတော့ ကျွန်မ တကယ် ခွန်အားရပြီး ကျွန်မ ပြိုလဲ၍ မဖြစ်ဘူးဆိုပြီး ခံစားရပါသည်ဟု ကျွန်မ ပြောခဲ့သည်။ ဘုရားသခင်က ကျွန်မအပေါ်မှာ အများကြီး အလုပ်လုပ်ခဲ့ပြီး ကျွန်မကို အများကြီး ပေးခဲ့သောကြောင့်၊ ကျွန်မ အသိတရားရှိရမည် ဖြစ်ပြီး ဘုရားသခင်ကို စိတ်ပျက်စေ၍ မဖြစ်ပါ။ ထို့ကြောင့် ကျွန်မ မည်သို့ပဲ ပြုပြင်ခံရ၊ ကိုင်တွယ်ဖြေရှင်းခံရပါစေ၊ ကျွန်မတာဝန်က မည်မျှ ခက်ခဲပါစေ၊ ကျွန်မ ကောင်းစွာ လုပ်ရမည်၊ ခေါင်းဆောင်က ကျွန်မကို ကိုင်တွယ်ဖြေရှင်းခြင်းက ကျွန်မ မိမိကိုယ်ကိုယ် ပြန်လည်ဆန်းစစ်ပြီး သိမြင်လာစေရန့်၊ နောင်တရပြီး ပြောင်းလဲစေဖို့ဖြစ်သည်ဟု ကျွန်မ တွေးမိခဲ့ပါသည်။ သူများက ဤသည်ကို ကြားသည့်အခါ၊ ကျွန်မ၏ ပြဿနာများနှင့် ဖောက်ပြန်ပျက်စီးမှုအပေါ် ပိုင်းခြားသိမြင်မှု သူတို့၌ မရှိခဲ့ကြသကဲ့သို့၊ ကျွန်မက ဘုရားအိမ်တော်၏ အလုပ်ကို အကြီးအကျယ် ထိခိုက်စေသည်ဟု သူတို့ မခံစားခဲ့ကြရပါ။ ထိုအစား ခေါင်းဆောင်က ကျွန်မအပေါ် တကယ်ကို ဝေဖန်ခဲ့သည်၊ ကျွန်မအလုပ်မှာ အနည်းငယ် လွဲသည်နှင့် ကျွန်မက ပြုပြင်ခံရ၊ ကိုင်တွယ်ဖြေရှင်းခံရသည်ဆိုပြီး သူတို့ ခံစားမိခဲ့သည်။ သူတို့က တကယ်ကို စာနာပြီး နားလည်ကြပါသည်။ ပြီးလျှင် ပြင်းပြင်းထန်ထန် ကိုင်တွယ်ဖြေရှင်း ခံရပြီးသည့်နောက်မှာ ကျွန်မက အပျက်သဘောမဆောင်လာဘဲ၊ ကျွန်မတာဝန်ကို ဆက်ပြီး ထမ်းယူနိုင်သည်ကို မြင်ရသည့်အခါ၊ ကျွန်မက သမ္မာတရားကို တကယ် နားလည်ပြီး ဝိညာဉ်ရင့်ကျက်မှုရှိသည်ဟု သူတို့ ခံစားခဲ့ရသည်။ သူတို့ ကျွန်မကို တကယ်ကို အထင်ကြီး လေးစားပြီး အရမ်းမြှောက်စားကြသည်။ ထိုအချိန်တုန်းက ကျွန်မက ပြင်းပြင်းထန်ထန် ကိုင်တွယ်ဖြေရှင်းခံရပြီးသည့်အခါ၊ စိတ်ဓာတ်ခိုင်မာစွာရှိနေပြီး မိမိတာဝန်ကို ဆက်လုပ်ခြင်းသည် တကယ်ကို လေးစားစရာကောင်းပါသည်ဟု လူအချို့က ပြောကြသည်။ ပြီးလျှင် ကျွန်မတာဝန်က လုံးဝ မလွယ်ကြောင်း၊ ကျွန်မက အစွမ်းကုန် အလုပ်လုပ်ရုံမကဘဲ သတိမပြုမိသည့်အချိန်မှာ အပြစ်တင်ဆုံးမခြင်း ခံရသည်ဟု အချို့က ပြောကြသည်။ ကျွန်မတာဝန်ကို ချက်ချင်းပြန်လုပ်ဖို့ ကျွန်မ မျက်ရည်များကို သုတ်သည်ကို သူတို့ မြင်ပြီး ဟိုးယခင်က သူတို့လည်း တစ်စစီ ပြိုလဲကြပြီး ထိုကဲ့သို့ ဝိညာဉ်ရင့်ကျက်မှု မရှိခဲ့ကြောင်းကို ပြောကြသည်။ ကျွန်မ၏ မိတ်သဟာယကို သူတို့ နားထောင်ခဲ့ကြပြီး ကိုင်တွယ်ဖြေရှင်းခြင်း၊ ပြုပြင်ခြင်းကို လက်ခံခြင်းအတွက် လက်တွေ့လုပ်ဆောင်မှုလမ်းကြောင်းကို၊ သို့မဟုတ် ပြုပြင်ခံရပြီး ကိုင်တွယ်ဖြေရှင်းခံရခြင်းက ဘုရားသခင်၏ ချစ်ခြင်းနှင့် ကယ်တင်ခြင်းဖြစ်သည်ကို သူတို့ နားမလည်ခဲ့ကြပါ။ ထိုအစား ဘုရားသခင်ကို သူတို့ နားလည်မှုလွဲကြသည်၊ သတိထားကြသည်၊ ပြီးလျှင် သူတို့ကိုယ်သူတို့ ဘုရားသခင်ထံမှ ဝေးဝေးနေစေကြသည်။ ကျွန်မထံ ပို၍ နီးကပ်လာကြသည်။ ထိုနောက်မှာ ကျွန်မ သုံးလေးကြိမ်လောက် ကိုင်တွယ်ဖြေရှင်းခံရသည်။ အကြိမ်တိုင်းမှာ ဤပုံစံအတိုင်းသာဖြစ်သည်။ ကျွန်မက ဝိညာဉ်ရေးရာနှင့်ပြည့်ဝသကဲ့သို့၊ မိမိကိုယ်ကိုယ် သိသကဲ့သို့ ဟန်ဆောင်ရင်း၊ ဝိညာဉ်ရင့်ကျက်မှုနှင့် လက်တွေ့ကျမှုရှိသယောင် ဆောင်လျက်၊ အမြဲတမ်း တိုက်ရိုက် အယူဝါဒများကိုသာ ပြောသည်၊ ပြီးလျှင် ညီအစ်ကို မောင်နှမများအားလုံးကို ကျွန်မ အရူးလုပ်ခဲ့သည်။ ကျွန်မက လုံးဝကို သတိမပြုမိဘဲ၊ လုံးဝကို ထုံထိုင်းနေကာ၊ ယင်းကို ကြုံတွေ့ရသည့်အချိန်မှာ မိမိကိုယ်ကိုယ် မတ်မတ်ရပ်တည်နိုင်သည့်အတွက် မိမိကိုယ်ကိုယ် တကယ်ကို ဂုဏ်ယူခဲ့သည်။ ကျွန်မက အလွန်အမင်း မိမိကိုယ်ကိုယ် ဂုဏ်ပြုနေပြီး ကျွန်မမှာ ဝိညာဉ်ရင့်ကျက်မှုနှင့် သမ္မာတရား၏ စစ်မှန်မှုရှိသည်ဟု ခံစားခဲ့ရသည်။ ကျွန်မက ပို၍ ပို၍ မာနထောင်လွှားလာပြီး မိမိကိုယ်ကိုယ် စိတ်ချယုံကြည်လာသည်။

တစ်ခါက အစ်ကိုတစ်ယောက်က ကျွန်မတာဝန်မှာ ပြဿနာ အချို့ကို ထောက်ပြသည်။ သူက ပြဿနာရှာနေသည်၊ အမှား လိုက်ရှာနေဟု စောဒကတက်လျက်၊ ကျွန်မ လက်ခံဖို့ ငြင်းဆန်ခဲ့သည်။ သူ့ကို ကျွန်မ တော်တော် စိတ်တိုသွားသည်။ သို့သော် ဤနှစ်များအကြာကြီး ယုံကြည်သူ ဖြစ်လာခဲ့ပြီးသည့်နောက်တွင်ပင် ကျွန်မ မည်မျှ မာနထောင်လွှားခဲ့သည်ကို တစ်ယောက်ယောက်က မြင်သွားပြီး ကျွန်မကို အထင်သေးမည်ကို စိုးရိမ်ခဲ့သည်။ ခေါင်းဆောင်က သိသွားပြီး ကျွန်မက သမ္မာတရားကို လက်မခံနိုင်ဘူးဟု ပြောမှာကို ကျွန်မ တော်တော် ကြောက်ခဲ့မိသောကြောင့်၊ ကျွန်မ ဟန်ဆောင်ပြီး ယင်းနှင့်ပတ်သက်ပြီး စောဒက မတက်မိအောင် မိမိကိုယ်ကိုယ် တွန်းအားပေးခဲ့ပါသည်။ စိတ်အေးအေးထားပုံ ပြုမူလျက်၊ “အစ်ကို ဒီနေရာမှာ အစ်ကို မြင်တဲ့ပြဿနာကို ကျွန်မကို ပြောပြပါ၊ ပြီးတော့ အဲဒါတွေကို တစ်ခုချင်းဆီ ကျွန်မတို့ ပြောကြတာပေါ့။ ဒါတွေကို ကျွန်မတို့ မဖြေရှင်းနိုင်ရင် ခေါင်းဆောင်တစ်ယောက်နဲ့ ပြောလို့ရပါတယ်။” ဟု သူ့ကို ပြောလိုက်သည်။ သို့ဖြစ်၍ သူက ပြဿနာများကို တစ်ခုပြီးတစ်ခု ချပြပြီး၊ ကျွန်မက တစ်ခုချင်းစီအတွက် ချေပချက်ကို ပြန်ရှင်းပြခဲ့သည်။ အဆုံးမှာ သူ ထုတ်ပြသည့်ပြဿနာအများစုကို ကျွန်မ ရှင်းပေးခဲ့သည်။ ပြဿနာက ပြေလည်သွားသည် ဟု ကျွန်မ မြင်ခဲ့ပြီး အလွန်ကျေနပ်မိလေသည်။ သို့သော် သူက ယင်းနှင့်ပတ်သက်ပြီး စိတ်သက်သာရာမရသောကြောင့်၊ ခေါင်းဆောင်တစ်ယောက်နှင့် သွား ဆွေးနွေးသည်။ သူ ထုတ်ပြသည့်အချို့ပြဿနာများက တကယ့်ပြဿနာများ ဖြစ်ပြီး ခေါင်းဆောင်က သိသွားသည်နှင့်တစ်ပြိုင်နက် လူတိုင်း၏ရှေ့မှာ ကျွန်မကို ကိုင်တွယ်ဖြေရှင်းပြီး ပြုပြင်ခဲ့သည်။ ကျွန်မက မာနထောင်လွှားပြီး မည်သူ၏ အကြံပြုချက်ကိုမှ လက်မခံခဲ့ကြောင်း ကျွန်မတာဝန်မှာ စည်းမျဉ်း မလိုက်နာခဲ့ကြောင်းနှင့် ယုံကြည်လာသည့် ဤနှစ်များကြာ ပြီးသည့်နောက်တွင်ပင် ကျွန်မက သမ္မာတရား၏ စစ်မှန်မှု လုံးဝ မရှိကြောင်းတို့ကို ပြောခဲ့သည်။ ကျွန်မက မည်သည့် လက်တွေ့ကျသည့်ပြဿနာကိုမျှ မဖြေရှင်းနိုင်ကြောင်း၊ ကျွန်မက ကျိုးကြောင်းမဲ့စွာ မာနထောင်လွှားနေပြီး လုံးဝ အကျိုးသင့်အကြောင်းသင့် မရှိကြောင်း ပြောသည်။ ယင်းက ကျွန်မအတွက် ကြားရခက်လေသည်။ သို့သော် ကျွန်မက အပြည့်အဝ လက်မခံခဲ့ပါ။ “ငါက မာနထောင်လွှားပြီး တစ်ခါတလေမှာ ကိုယ့်ကိုယ်ကိုယ် စိတ်ချယုံကြည်တာမျိုး ရှိပေမဲ့၊ အကြံပြုချက်တချို့ကိုတော့ ငါ ခံယူနိုင်ပါတယ်။ အဲဒီလောက်လည်း မာနမထောင်လွှားပါဘူး။” ဟု ကျွန်မ တွေးမိသည်။

ထို့နောက်တွင်မကြာမီပင် နောက်ထပ်တစ်ခါ အလုပ် အစည်းအဝေးတစ်ခုမှာ ကျွန်မ ဖော်ထုတ်ခံရသည်။ ကျွန်မ ဦးဆောင်သည့်အလုပ်မှာ ကျွန်မက အချိန်ဆွဲနေသည်ကို ခေါင်းဆောင်က သိသွားပြီး “ဒီအလုပ်ကို ဘာလို့ ထိရောက်မှုမရှိဘဲ လုပ်နေတာလဲ။ ဘာ ပြဿနာရှိလို့လဲ။ ပိုကောင်းအောင် လုပ်နိုင်မလား။” ဟု မေးသည်။ ကျွန်မက “မလုပ်နိုင်ဘူး။” ဟု ပြန်ပြောလိုက်သည်။ ခေါင်းဆောင်က ကျွန်မတို့၏ တကယ့်အခြေအနေကို နားမလည်ဟု လည်းကောင်း၊ အများကြီး မျှော်လင့်လွန်းသည်ဟု လည်းကောင်း ကျွန်မ ခံစားခဲ့မိသည်။ ထို့နောက်မှာ သူက ကျွန်မတို့အတွက် ဘုရားသခင်၏နှုတ်ကပတ်တော်အချို့ကို ဖတ်ပြခဲ့ပြီး ဧဝံဂေလိ ဖြန့်ဝေခြင်း၏ အရေးပါမှုကို မိတ်သဟာယဖွဲ့သည်။ အချိန်က အရမ်းနည်းနေပြီး ကျွန်မတို့၏ ထိရောက်မှုကို မြှင့်တင်ရမယ်ဟုလည်း ပြောသည်။ သူ ပြောသည့်အရာ တစ်ခုမှ ကျွန်မ တကယ်တမ်း မခံယူခဲ့ပါ။ ကျွန်မက “ငါတို့၏ ထိရောက်မှုကို တကယ်ကို ဆက်မမြှင့်နိုင်တော့ဘူး။” ဟု တွေးလျက်၊ ကိုယ်ပိုင်အယူအဆများ၊ အတွေ့အကြုံထဲမှာ ပိတ်မိနေခဲ့သည်။ ကျွန်မ ဘေးနားက ညီအစ်ကို မောင်နှမများကို “ငါတို့ လုပ်နိုင်မယ်လို့ ထင်လား။” ဟု တိတ်တိတ်လေး မေးလိုက်သည်။ ဤအရာကို သူတို့ကို မေးရသည့်ကျွန်မ၏ ရည်ရွယ်ချက်က သူတို့ကို ကျွန်မဘက်ပါစေရန်၊ ကျွန်မကဲ့သို့ ပြောစေရန်၊ ခေါင်းဆောင်ကို ပြန်တွန်းလှန်ပြီး ခပ်နှေးနှေးသာ လုပ်စေရန် ဖြစ်သည်။ ယင်းက အလွန် သိသာသော်လည်း၊ ကျွန်မက လုံးဝ သတိမပြုမိပါ။ သူတို့က ကျွန်မအပေါ် လုံးဝ ရိပ်စားမှုမရှိခဲ့ပေ။ သူတို့က မည်သည့် စဉ်းစားချင့်ချိန်မှုမျှ မရှိဟု ပြော၍ ရပါသည်။ သူတို့အားလုံးက ကျွန်မဘက်မှာနေပြီး ကျွန်မကို လက်ခံကြသည်။

နောက်ပိုင်းမှာ ကျွန်မက မာနထောင်လွှားပြီး မိမိတာဝန်မှာ ထိရောက်မှုမရှိသည့်အတွက်၊ ပြီးလျှင် အဖွဲ့၏အလုပ်ကို ကောင်းကောင်း မစီမံရုံတင်မကဘဲ၊ ဟန့်တားခဲ့သည့်အတွက် ကျွန်မ၏ တာဝန်ကနေ ထုတ်ပယ်ခံလိုက်ရသည်။ သို့သော် ကျွန်မ အံ့သြသွားရသည်က အဖွဲ့ခေါင်းဆောင်ရွေးဖို့အချိန် ထပ်ရောက် လာသည့်အခါ၊ ညီအစ်ကို မောင်နှမများက ကျွန်မကို မဲပေးကြသေးရုံတင်မကဘဲ၊ အားလုံးက တညီတညွတ်တည်း ထောက်ခံကြသည်။ ကျွန်မကို ထုတ်ပယ်ခြင်းအားဖြင့် အဖွဲ့တစ်ခုလုံး ပြိုလဲသွားမည် ဖြစ်ပြီး၊ အခြားမည်သူက ထိုအဖွဲ့ကို ဦးဆောင်မည်နည်းဟု လူအချို့ကပြောတာကို ကျွန်မ ကြားရသည်။ ထိုအချိန်မှာ ကျွန်မမှာ တကယ် အရေးကြီးသည့် ပြဿနာ ရှိနေသည်ကိုလည်းကောင်း၊ လူတိုင်းက ကျွန်မ အလုပ်လုပ်သည့်ပုံစံကို မကြည့်ဘဲ ကျွန်မကို နားထောင်ပြီး ပံ့ပိုးနေကြသည်ကိုလည်းကောင်း ခံစားခဲ့ရသည်။ ခေါင်းဆောင်က ကျွန်မကို ထုတ်ခဲ့သော်လည်း၊ လူတိုင်းက ကျွန်မကို မဲပေးကြသည်၊ ပြီးလျှင် မျှမျှတတ အဆက်ဆံခံရစေရန် ကျွန်မအတွက်ပင် ကြိုးစားဆောင်ရွက်ပေးကြသည်။ ကျွန်မက ညီအစ်ကို မောင်နှမများကို တကယ်ကို လမ်းလွဲစေခဲ့သည်။

ဘုရားသခင်၏ နှုတ်ကပတ်တော်များ တစ်ပိုဒ်ကို ကျွန်မ စဉ်းစားမိသည်။ “သင်တို့အားလုံးနှင့်စပ်လျဉ်း၍ ပြောရလျှင်မူ အရပ်ဒေသတစ်ခုရှိ အသင်းတော်များကို သင်တို့၏လက်ထဲအပ်နှံ၍ ခြောက်လကြာ သင်တို့ကို မည်သူတစ်ဦးမျှ ကြီးကြပ်နေခြင်းမရှိပါက သင်တို့သည် စတင်၍ လမ်းလွဲကြလိမ့်မည်။ သင့်ကို တစ်နှစ်ကြာ မည်သူမျှ ကြီးကြပ်ခဲ့ခြင်း မရှိပါက သင်သည် ထိုသူတို့ကို ဝေးရာနှင့် လမ်းမှားသို့ ဦးဆောင်သွားလိမ့်မည်။ နှစ်နှစ်ကျော်သွားပြီး မည်သူမျှ သင့်ကို ကြီးကြပ်နေခြင်း မရှိသေးပါက သင်သည် ၎င်းတို့အား သင့်ရှေ့မှောက်သို့ ခေါ်ဆောင်လာလိမ့်မည်။ ဤသို့ အဘယ်ကြောင့် ဖြစ်သနည်း။ သင်တို့ ဤမေးခွန်းကို ယခင်က စဉ်းစားခဲ့ဖူးသလော။ သင်တို့ ဤသို့များ ဖြစ်နေနိုင်သလော။ သင်တို့၏ အသိပညာသည် လူတို့ကို ကာလတစ်ခုအထိသာ ပံ့ပိုးပေးနိုင်သည်။ အချိန်ကုန်လွန်လာသည်နှင့်အမျှ အကယ်၍ သင်သည် တူညီသောအရာတစ်ခုကိုသာ ဆက်၍ပြောနေပါက လူအချို့တို့သည် သတိပြုမိကြလိမ့်မည်၊ ၎င်းတို့က သင်သည် အပေါ်ယံဆန်လွန်းကြောင်း၊ နက်နဲစေ့စပ်မှု ကင်းမဲ့လွန်းကြောင်း ဆိုကြလိမ့်မည်။ သင်၌ ရွေးချယ်စရာမရှိဘဲ အယူဝါဒများကို ပြောခြင်းဖြင့် လူများကို ကြိုးစားပြီး လှည့်ဖြားရလိမ့်မည်။ အကယ်၍ ဤကဲ့သို့ သင်ဆက်လုပ်နေပါက သင့်အောက်မှ လူများသည် သင်၏ နည်းစနစ်များ၊ ခြေလှမ်းများ၊ ယုံကြည်ခြင်းနမူနာနှင့် လက်တွေ့ခံစားရခြင်း နမူနာနောက်သို့ လိုက်ကြလိမ့်မည် ဖြစ်၍ ၎င်းတို့သည် ထိုစကားများနှင့် အယူဝါဒများကို လက်တွေ့ကျင့်ဆောင်ကြလိမ့်မည် ဖြစ်သည်။ ဤနည်းဖြင့် သင်ဆက်လက်ဟောပြောသောကြောင့် ၎င်းတို့သည် အဆုံးတွင် သင့်ကို စံပြတစ်ဦးအဖြစ် အသုံးပြုလာကြလိမ့်မည်။ အခြားသူများကို သင်ဦးဆောင်ရာတွင် အယူဝါဒများကို သင်ပြောသောကြောင့် သင့်အောက်မှ လူများသည် သင့်ထံမှ အယူဝါဒများကို လေ့လာသင်ယူကြလိမ့်မည်၊ ထို့နောက် အခြေအနေများ တိုးတက်လာသည်နှင့်အမျှ သင်သည် လမ်းမှားနောက်သို့ လိုက်လျှောက်နေပြီးဖြစ်လိမ့်မည် ဖြစ်သည်။ သင့်အောက်မှ လူများသည် သင်ဖောက်သည့် မည်သည့်လမ်းကိုမဆို လိုက်လျှောက်ကြလိမ့်မည်ဖြစ်ပြီး ၎င်းတို့အားလုံးသည် သင့်ထံမှ သင်ယူလေ့လာကာ သင့်နောက်သို့ လိုက်ကြသဖြင့် ‘ငါသည် ယခုသြဇာတိက္ကမကြီးမားပေ၏၊ လူများစွာသည် ငါ့စကားကို နားထောင်ကြပြီး အသင်းတော်သည် ငါ၏စေလိုရာစေဖြစ်သည်’ ဟု သင်ခံစားရလိမ့်မည်။ လူသားအတွင်းရှိ ဤသစ္စာမဲ့ခြင်းသဘာဝသည် သင့်အား ဘုရားသခင်ကို ပြယုဂ်တစ်ခုမျှအဖြစ်သို့ မရည်ရွယ်ဘဲ အသွင်ပြောင်းမိအောင် ပြုစေသည်၊ ထို့နောက် သင်ကိုယ်တိုင် ဂိုဏ်းဂဏတစ်မျိုးမျိုးကို တည်ထောင်တော့သည်။ အမျိုးမျိုးသော ဂိုဏ်းဂဏများ မည်ကဲ့သို့ ဖြစ်ပေါ်လာသနည်း။ သူတို့မှာ ဤနည်းဖြင့် ဖြစ်ပေါ်လာကြသည်။ ဂိုဏ်းဂဏတိုင်း၏ ခေါင်းဆောင်များကို ကြည့်လော့။ သူတို့အားလုံးသည် မာနထောင်လွှား၍ မိမိကိုယ်ကို မှန်ကန်သည်ဟု ယူမှတ်ကြသူများဖြစ်ပြီး သမ္မာကျမ်းစာကို လိုချင်သည့်စကားလုံးများသာ ကောက်ယူ၍ မိမိတို့ကိုယ်ပိုင် စိတ်ကူးနှင့်အညီ အနက်ဖွင့်ကြသည်။ သူတို့ အားလုံးသည် မိမိတို့၏အလုပ်ကို လုပ်ဆောင်ရန် ဆုကျေးဇူးများနှင့် စာပေကျမ်းဂန်နှံ့စပ်ခြင်းကို အားထားကြသည်။ အကယ်၍ သူတို့သည် မည်သည့်အရာကိုမျှ ဟောပြောခြင်းငှာ မတတ်စွမ်းနိုင်ခဲ့ပါက ထိုလူများသည် သူတို့နောက်သို့ လိုက်ခဲ့ကြလိမ့်မည်လော။ စင်စစ်မူကား သူတို့၌လည်း အသိပညာအချို့ ရှိထားကြပြီး အယူဝါဒတစ်ခုခုကို ဟောပြောနိုင်ကြသည်၊ သို့မဟုတ် သူတို့သည် အခြားသူများကို မည်ကဲ့သို့ သိမ်းသွင်းရမည်နှင့် လှည့်ဖြားမှုအချို့ကို မည်ကဲ့သို့ အသုံးပြုရမည်ကိုလည်း သိကြသည်။ ထိုအရာများကို အသုံးပြုလျက် သူတို့သည် လူများကို မိမိတို့၏ရှေ့မှောက်သို့ ခေါ်ဆောင်ကြပြီး၊ လှည့်ဖြားကြသည်။ အမည်ခံသဘောအရ ထိုလူများသည် ဘုရားသခင်ကို ယုံကြည်ကြသော်လည်း လက်တွေ့သဘောတွင်မူ သူတို့သည် သူတို့၏ခေါင်းဆောင်များနောက်သို့ လိုက်ကြသည်။ သူတို့သည် စစ်မှန်သော လမ်းခရီးကို ဟောပြောသောသူများနှင့် တွေ့ကြုံရလျှင် သူတို့ထဲမှ အချို့တို့သည် ‘ငါတို့၏ ယုံကြည်မှုနှင့် ပတ်သက်၍ ငါတို့၏ခေါင်းဆောင်နှင့် တိုင်ပင်ဆွေးနွေးရမည်’ ဟု ဆိုကြသည်။ သူတို့၏ယုံကြည်ခြင်းသည် လူတစ်ယောက်၏ အတည်ပြုခြင်းကို လိုအပ်နေလေသည်၊ ဤသည်မှာ ပြဿနာတစ်ခုပင် မဟုတ်လော။ ဤသို့ဆိုလျှင် ထိုခေါင်းဆောင်များကကော အဘယ်အရာများ ဖြစ်လာကြသနည်း။ သူတို့သည် ဖာရိရှဲများ၊ သိုးထိန်း၏အယောင်ကို ဆောင်သောသူများ၊ အန္တိခရစ်များနှင့် စစ်မှန်သော လမ်းခရီးကို လူတို့လက်ခံရာ၌ တိုက်မိ၍ လဲစရာများ ဖြစ်လာကြသည် မဟုတ်လော။ ထိုကဲ့သို့သောသူတို့သည် ပေါလုနှင့် တစ်မျိုးတစ်စားတည်း ဖြစ်ကြ၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “သမ္မာတရားအား ကြိုးစားလိုက်လျှောက်ခြင်းသည်သာ ဘုရားသခင်အား စစ်မှန်သောယုံကြည်ခြင်းဖြစ်သည်”) ကျွန်မက ဘုရားသခင် ဖော်ထုတ်သည့်ဖာရိရှဲကဲ့သို့ အတိအကျဖြစ်ပြီး၊ ဤလှည့်စားတတ်သည့်၊ ဆိုးယုတ်သည့် စာတန်ဆန်သော စိတ်သဘောထား ကျွန်မမှာ ရှိရုံတင်သာမက၊ ကျွန်မ၏ အပြုအမူကလည်း အခြားသူများကို လှည့်စား ထိန်းချုပ်ပြီး ဘုရားသခင်ကို ဘေးမှာထားသည့်အဆင့်အထိ ရောက်သွားခဲ့သည်ကို ဘုရားသခင်၏ နှုတ်ကပတ်တော်များကနေ ကျွန်မ မြင်နိုင်ပါသည်။ အယူဝါဒကိုသာ ပြောပြီး လူများကို လှည့်စားဖို့အတွက် သူတို့ အလုပ်ကြိုးစားသည့်ပုံစံ ပြုမူကြသည့် ကြောင်သူတော်ဆန်သည့် ဖာရိရှဲများ၊ ဘုန်းတော်ကြီးများ အကြောင်းကို တွေးမိသည်။ သူတို့က ဘုရားသခင်ကို အကြွေးတင်သည် ဟုပြောကြပြီး တကယ်ကို နှိမ့်ချပြီး မိမိကိုယ်ကိုယ် သတိပြုမိသည့်ပုံစံ ရှိကြသော်လည်း၊ သူတို့က သခင့်အတွက် မည်မျှ စွန့်လွှတ်ခဲ့သည်၊ မည်မျှ ဒုက္ခခံခဲ့သည်၊ မည်မျှထိ သူတို့အလုပ်လုပ်ခဲ့သည်တို့ကို အမြဲတမ်း ပြသကြသည်။ အကျိုးဆက်အနေဖြင့် ယုံကြည်သူများက သူတို့ကို ကိုးကွယ်ကြပြီး သူတို့ပြောသမျှ အရာတိုင်းက သခင့်အလိုတော်နှင့် ညီသည်ဟု ထင်ကြသည်။ လူများက သူတို့အပေါ် မည်သည့် ရိပ်စားမှုမှ မရှိကြပါ။ သူတို့ကို လိုက်နာခြင်းက သခင့်ကို လိုက်နာခြင်းသာ ဖြစ်သည်ဟုပင် လူများက ထင်ကြသည်။ ယင်းက သခင့်ကို အမည်ခံ သက်သက်သာ ယုံကြည်ခြင်းဖြစ်ပြီး တကယ်တမ်းမှာက ဘုန်းတော်ကြီးများ နောက်ကို လိုက်နေခြင်းပဲ။ ကျွန်မ လျှောက်နေသည့်လမ်းက ဖာရိရှဲများ၊ ဘုန်းတော်ကြီးများ၏ လမ်းနှင့် မည်သို့များ ကွဲပြားဦးမည်နည်း။ ကျွန်မလည်း မိမိတာဝန်မှာ ဆက်ကပ်အပ်နှံမှု ရှိသည်ဟု ညီအစ်ကို မောင်နှမများ ထင်စေရန်အလို့ငှာ အယူဝါဒနှင့် အပေါ်ယံ ပေးဆပ်မှုများကိုသာ ကျွန်မ အာရုံစိုက်ခဲ့သည်။ ကိုင်တွယ်ဖြေရှင်း ခံရသည့်အခါမှာ ကျွန်မ သမ္မာတရားကို မရှာဖွေခဲ့သကဲ့သို့၊ မိမိကိုယ်ကိုယ် အမှန်တကယ် ပြန်လည်မဆန်းစစ်ခဲ့ပါ။ ကျွန်မက နာခံသည်၊ ဝိညာဉ်ရင့်ကျက်မှု ရှိသည်ဟု လူများက ထင်ပြီး ကျွန်မကို နှစ်သက်ကြဖို့၊ ကျွန်မပြောခြင်းကို နားထောင်ကြဖို့အလို့ငှာ လူတိုင်းကို လှည့်စားဖို့ မှန်သည်ဟု ထင်ရသည့်အရာများကိုသာ ကျွန်မ ပြောသည်။ ကျွန်မ အပေါ်မှာ ဘုရားသခင်၏ သတ်မှတ်ချက်များကိုပင် ဆန့်ကျင်ဖို့ သူတို့ကို ကျွန်မ လုပ်ခဲ့သည်။ တကယ်တမ်း အာဏာရှိနေသည်က ကျွန်မ ဖြစ်ခဲ့သည်။ ကျွန်မက အန္တိခရစ်နှင့် မည်သို့များ ခြားနားနေခဲ့သနည်း။ ကျွန်မက ခေါင်းဆောင်တစ်ယောက် မဟုတ်ခဲ့သကဲ့သို့၊ အဆင့်မြင့်သည့်ရာထူးမျိုး မရှိခဲ့ပါ။ ခေါင်းဆောင်၏ ကြီးကြပ်မှုအောက်မှာ အခြားညီအစ်မ နှစ်ယောက်နှင့် အလုပ်အချို့အတွက် တာဝန်ခွဲဝေ ယူထားရခြင်းသက်သက်သာ ဖြစ်သည်၊ သို့သော်လည်း ကျွန်မ ပြဿနာက ထိုမျှလောက်ဆိုးသွားခဲ့ပြီး ဖြစ်လေသည်။ တစ်စုံတစ်ခုအတွက် ကျွန်မတစ်ယောက်တည်း တာဝန်ရှိသည့် ပိုမြင့်သည့်ရာထူးကို ကျွန်မ ရသွားပါက၊ မည်မျှဆိုးသည့် မကောင်းမှုကိုများ ကျွန်မ လုပ်မိနိုင်မည်ကို မတွေးရဲပါ။ ကျွန်မက ယုံကြည်သူဖြစ်သည်မှာ ကြာခဲ့ပြီး၊ မည်သို့သော အခက်အခဲ သို့မဟုတ် စမ်းသပ်မှုများကို ရင်ဆိုင်ရပါစေ ကျွန်မတာဝန်ကို ဆက်လုပ်ခဲ့သည့်အတွက် ကျွန်မမှာ အတော်အတန် ကောင်းသည့် လူ့သဘာဝ ရှိပြီး၊ ခေါင်းဆောင်တစ်ယောက်ဖြစ်လာဖို့ တစ်ခါမှ မရုန်းကန်ခဲ့ဖူးသောကြောင့်၊ ကျွန်မက ဖာရိရှဲ ဒါမှမဟုတ် အန္တိခရစ်တစ်ယောက် လုံးဝ ဖြစ်မလာနိုင်ဟု ထင်ခဲ့ပါသည်။ သို့သော် အမှန်တရားနှင့် ရင်ဆိုင်ရသည့်အခါမှာ ကျွန်မက ဆွံ့အသွားပြီး ပြောစရာ တစ်ခုမရှိခဲ့ပါ။ ကျွန်မ၏ အယူအဆများက မည်မျှ အဓိပ္ပာယ်မရှိပြီး ထိခိုက်နစ်နာစေသည်ကိုလည်းကောင်း၊ ကျွန်မ၏ စိတ်သဘောထားက မည်မျှ ဆိုးယုတ်ပြီး ကြောက်စရာကောင်းသည်ကိုလည်းကောင်း နောက်ဆုံးမှာ ကျွန်မ မြင်တွေ့ခဲ့သည်။ ယုံကြည်သူတစ်ယောက်အနေနှင့် သမ္မာတရားကို ကျွန်မ မလိုက်စားခဲ့ဘဲ၊ ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်း၊ ကိုင်တွယ်ဖြေရှင်းခြင်း၊ ပြုပြင်ခြင်းများကို ကျွန်မ လက်မခံသကဲ့သို့ မနာခံခဲ့သည်ကို မြင်ခဲ့ရသည်။ ဘုရားသခင်၏ နှုတ်ကပတ်တော်များအရ ကျွန်မ၏ ဆိုးယုတ်သည့်သဘာဝကို ဆင်ခြင်သုံးသပ်ပြီး သိမြင်ခြင်း မရှိခဲ့ပါ။ ကျွန်မက အပေါ်ယံ လိုက်နာပြီး ပါးစပ်နှင့်သာ အသိအမှတ်ပြုပြီး တင်းတိမ်နေခဲ့သည်။ သို့ရာတွင် ကျွန်မက မည်မျှပင် ကောင်းမွန်ပြီး စည်းကမ်းလိုက်နာသည့်ပုံပေါ်ပါစေ အခွင့်အလမ်း တစ်ခုပေါ်လာသည်နှင့် ဘုရားသခင်ကို သစ္စာဖောက်သည့် ကျွန်မ၏ ဆိုးယုတ်သည့်သဘာဝက သိသာလာ‌ခြင်းပင် ဖြစ်သည်။ ပြီးလျှင် ကျွန်မ ကိုယ်တိုင်ပင် သတိမထားမိသည့်မကောင်းမှုကို အမှတ်တမဲ့ ကျူးလွန်ခဲ့သည်။ တကယ်ကို ဘုရားသခင် ပြောထားသကဲ့သို့ပင် ဖြစ်ပေသည်။ “ငါ့ကို သင်တို့ သစ္စာဖောက်မည့် အလားအလာက တစ်ရာရာခိုင်နှုန်း ရှိနေဆဲ ဖြစ်သည်ဟု ဆိုလိုသည်။”

ကျွန်မက စာတန်၏ ဖျက်ဆီးခြင်းကို မည်မျှဆိုးသည့်အထိ ခံထားရသည်၊ မည်မျှ ထုံထိုင်းပြီး ခေါင်းမာသည်ကို ဘုရားသခင် သိပါသည်။ မိမိကိုယ်ကိုယ် နည်းနည်းသိရုံနှင့် ပြောင်းလဲမှုကို ကျွန်မ မရနိုင်ပါ။ ထို့ကြောင့် နောက်ပိုင်းမှာ ညီအစ်ကို မောင်နှမများ၏ ဖော်ထုတ်ပြီး ကိုင်တွယ်ဖြေရှင်းခြင်းကို ကျွန်မ ခံခဲ့ရသည်။ တစ်ခါတုန်းက အစ်မ တစ်ယောက်က “ကျွန်မ အစ်မကို အခုနည်းနည်း ရိပ်မိလာပြီ။ အစ်မက အစ်မရဲ့ တကယ့်စိတ်အတွင်းကျကျကို သိပ်ပြီး မိတ်သဟာယမဖွဲ့သလို၊ အစ်မရဲ့ ကိုယ်ပိုင် ဖောက်ပြန်ပျက်စီးမှုကို မထုတ်ဖော်ပြဘူး။ အစ်မရဲ့ အပြုသဘောဆောင်တဲ့ဝင်ရောက်မှုနဲ့ နားလည်မှု တချို့ကိုပဲ ပြောတယ်။ အစ်မရဲ့ ဖောက်ပြန်ပျက်စီးမှုက လုံးဝ ဖြေရှင်းပြီးသွားပြီးသလိုမျိုး၊ လွတ်ကင်းသွားသလိုမျိုးပေါ့။” ဟု စကားကိုမချန်ဘဲ ကျွန်မကို တဲ့တိုးပြောခဲ့သည်ကို ကျွန်မ အမှတ်ရမိသည်။ သူမက ကျွန်မကို လေးစား နှစ်သက်ခဲ့ဖူးကြောင်း၊ ကျွန်မက သမ္မာတရားကို နားလည်သည့် ရေရှည် ယုံကြည်လာသူ တစ်ယောက် ဖြစ်သည်၊ အကြောင်းကိစ္စများ တော်တော်များများတွင် မည်သို့ တွေ့ကြုံခံစားရမည်ကို ကျွန်မက သိသည်၊ မိမိတာဝန်မှာ ဒုက္ခခံနိုင်ပြီး အဖိုးအခ ပေးဆပ်နိုင်သည်၊ အထူးသဖြင့် ပြင်းပြင်းထန်ထန် ကိုင်တွယ်ဖြေရှင်းခံရပြီး ပြုပြင်ခံရခြင်းကို ကျွန်မ လက်ခံနိုင်သည်ဟု သူမက ထင်ခဲ့သည်ဟု ပြောသည်။ ထို့ကြောင့် သူက ကျွန်မကို အထင်ကြီးလေးစားခဲ့ခြင်း ဖြစ်သည်။ သူမ၏နှလုံးသားထဲက ဘုရားသခင်၏နေရာကို ကျွန်မကို အမှန်တကယ် ပေးထားလျက်၊ ကျွန်မပြောသမျှက မှန်သည်ဟု သူမကထင်ပြီး ကျွန်မပြောသည်ကို အမြဲတမ်း နားထောင်ခဲ့သည်။ သူမက ကျွန်မကို ဘုရားသခင်လောက်နီးနီး မြင်လာမည်ဟု သူမ ပြောသည်ကို ကြားရလျက် မိုးကြိုပစ်ခံလိုက်ရသကဲ့သို့ပင် ဖြစ်သည်။ ကျွန်မ တော်တော် ကြောက်သွားပြီး တကယ်ကို အတိုက်အခံလုပ်လိုစိတ် ဖြစ်မိသည်။ ကျွန်မ စိတ်ထဲမှာ “ဒါသာ အမှန်ဆိုရင် ငါက အန္တိခရစ်တစ်ယောက် ဖြစ်သွားပြီမဟုတ်လား။ နင် ဘာလို့ အဲဒီလောက် အ ရတာလဲ။ မသိမြင်နိုင်ရတာလဲ။ ငါလည်း စာတန်ရဲ့ ဖျက်ဆီးခြင်းကို ခံထားရပါတယ်။ ငါ့ကို ဘာလို့ အဲဒီလို မြင်ရတာလဲ။” ဟု စဉ်းစားမိသည်။ ကျွန်မ လေးငါးရက်ကြာသည့်အထိ ဝမ်းနည်းပက်လက် ဖြစ်နေခဲ့သည်။ သူပြောသည်ကို ကျွန်မ စဉ်းစားမိတိုင်း စိတ်ပျက်မိပြီး၊ ကျွန်မမှာ ဆိုးဝါးသည့်အရာတစ်ခုက ကျွန်မဆီကို နီးကပ်လာသကဲ့သို့၊ ဤကြောက်လန့်သည့် ထူးဆန်းသောခံစားချက်တစ်ခု ရှိနေသည်။ ဤသည်မှာ ကျွန်မအပေါ် ဘုရားသခင်၏ အမျက်ဒေါသဖြစ်သည်၊ သူ့၏ ဖြောင့်မတ်သည့်စိတ်သဘောထားက ကျွန်မဆီကို လာပြီး၊ ထိုကဲ့သို့ မကောင်းမှုမျိုးကို လုပ်သည့်အကျိုးဆက်ကို ကျွန်မ လက်ခံရမည်ကို ကျွန်မ သိခဲ့ပါသည်။ ဘုရားသခင်၏ စိတ်သဘောထားက မည်သည့် ပုန်ကန်ပြစ်မှားမှုကိုမှ သည်းမခံသည်ကို ကျွန်မ သိပြီး၊ ဘုရားသခင်က ကျွန်မကို စီရင်ပြီးနှင့်ပြီဟု ခံစားရသောကြောင့်၊ ကျွန်မ၏ ယုံကြည်ခြင်း လမ်းကြောင်းက အဆုံးရောက်နေပြီဟု ထင်ခဲ့ပါသည်။ ထိုကဲ့သို့ စဉ်းစားမိပြီး ကျွန်မ မျက်ရည်များ မထိန်းနိုင်ခဲ့ပါ။ မကောင်းမှုကြီးများ သို့မဟုတ် တကယ်ကို မကောင်းသည့်အရာများကို မလုပ်သည့်ပုံစံရှိသည့်သူ ကျွန်မက တော်တော်ဆိုးသည့် အခြေအနေတစ်ခုကို ရောက်လာနိုင်သည်ဟု ကျွန်မ မည်သည့်အခါမျှ စိတ်မကူးခဲ့မိပါ။ လူများကို အယူဝါဒများနှင့် ကျွန်မ လှည့်စားခဲ့ရုံမက ကျွန်မက ဘုရားသခင်ကဲ့သို့ လူများ ကျွန်မကို ကိုးကွယ်စေခဲ့သည်။ ဤသည်မှာ ဘုရားသခင်ကို အမည်ခံပြယုဂ်အဖြစ် ပြောင်းလဲပစ်ခြင်း ဖြစ်ပြီး ဘုရားသခင်၏ စိတ်သဘောထားကို အလွန် ပုန်ကန်ပြစ်မှားလိုက်ခြင်းသာ ဖြစ်သည်။ ကျွန်မက တကယ်ကို အပျက်သဘောဆောင်နေပြီး ကျွန်မ၏ ပြစ်မှားမှုများနှင့် မကောင်းမှုများက ကျွန်မ နှလုံးသားထဲမှာ လောင်မြိုက်နေသကဲ့သို့ ခံစားခဲ့ရသည်။ ကျွန်မက ဖာရိရှဲကဲ့သို့၊ အန္တိခရစ်တစ်ယောက်ကဲ့သို့ဖြစ်ပြီး ကျွန်မက စာတန်နှင့်သက်ဆိုင်သည်၊ သုတ်သင်ဖယ်ရှင်းခံရမည့် အစေခံသူ တစ်ယောက်ဟု ကျွန်မ ခံစားခဲ့ရသည်။ မိမိကိုယ်ကိုယ် ထိုအခြေအနေသို့ မည်သို့ရောက်စေခဲ့သည်ကို ကျွန်မ နားမလည်နိုင်ခဲ့ပါ။ နောင်တရပြီး “ဘုရားသခင် ကျွန်မ မကောင်းမှုကြီးကို လုပ်ခဲ့ပါတယ်။ ကိုယ်တော်ရဲ့ စိတ်သဘောထားကို ပုန်ကန်ပြစ်မှားခဲ့ပြီး ကျွန်မ ကျိန်ဆဲခံရသင့်ပြီး အပြစ်ဒဏ်ပေးခံရသင့်ပါတယ်။ ကိုယ်တော်ရဲ့ ခွင့်လွှတ်မှုကို ကျွန်မ မတောင်းခံပါဘူး။ ကျွန်မရဲ့ ဆိုးယုတ်တဲ့ သဘာဝကို ကျွန်မ နားလည်နိုင်ပြီး စာတန်ကြောင့်ဖြစ်တဲ့ ကျွန်မရဲ့ ဖောက်ပြန်ပျက်စီးမှုရဲ့ အမှန်တရားကို မြင်နိုင်ဖို့အတွက် ကိုယ်တော် ကျွန်မကို အသိဉာဏ်ပွင့်လင်းစေပါလို့ပဲ တောင်းလျှောက်ပါတယ်။ ဘုရားသခင် ကျွန်မ နောင်တရချင်ပါတယ်။ ရိုးသားပြီး ဖြောင့်မတ်ချင်ပါတယ်။” ဟု ပြောလျက်၊ ဘုရားသခင်ရှေ့ကို ကျွန်မ လာခဲ့သည်။ 

နောက်ရက်များတွင် ကျွန်မ ထိုမျှ ဆိုးဝါးသည့်နေရာကို မည်သို့များ ရောက်သွားသည်ကိုလည်းကောင်း၊ ပြဿနာ၏ အရင်းအမြစ်က မည်သည့်နေရာတွင် ရှိသည်ကိုလည်းကောင်း ကျွန်မ စပြီး ပြန်လည်ဆန်းစစ်ခဲ့ပါသည်။ တစ်ချိန်တွင် ကျွန်မ၏ ဝတ်ပြုခြင်း၌ ဤသည်ကို ဖတ်မိပါသည်။ “သို့ဆိုလျှင် အန္တိခရစ်များသည် မိမိတို့ကိုယ်ကိုယ် မည်သည့် အပြင်ပန်းပေါ်လွင်သည့် သရုပ်သကန် ပေးထားကြသနည်း။ ၎င်းတို့ မည်သူအဖြစ် ဟန်ဆောင်နေကြသနည်း။ ဟုတ်ပေ၏၊ ၎င်းတို့၏ အယောင်ဆောင်ခြင်းသည် အဆင့်အတန်းနှင့် နာမည်ဂုဏ်သတင်းအတွက် ဖြစ်သည်။ ယင်းကို ထိုအရာများမှ ခွဲ၍မရနိုင်ပေ၊ သို့မဟုတ်ပါက ၎င်းတို့သည် ထိုသို့သော ဟန်ဆောင်မှုတစ်ခု ထားရှိဖို့ ဖြစ်နိုင်မည် မဟုတ်ပေ၊ မိုက်မဲလှသည့် အရာတစ်ခုကို ၎င်းတို့ လုပ်ဆောင်ရန် မည်သို့ မျှ မဖြစ်နိုင်ပေ။ ထိုသို့သော အပြုအမူကို အပြစ်တင်ဖွယ်၊ အလွန်မနှစ်မြို့ဖွယ်ဖြစ်ကာ စက်ဆုပ်စရာအဖြစ် ယူဆထားသည်ကို ထောက်ဆလျှင်၊ ၎င်းတို့သည် ယင်းကို အဘယ်ကြောင့် လုပ်ဆောင်ကြသေးသနည်း။ ၎င်းတို့၌ ၎င်းတို့ကိုယ်တိုင်၏ ရည်မှန်းချက်များနှင့် အရင်းခံအကြောင်းများ ရှိကြသည်ကား သေချာပေသည်၊ ရည်ရွယ်ချက်များနှင့် အရင်းခံအကြောင်းရင်းများ ပါဝင်နေပေသည်။ အန္တိခရစ်များသည် လူတို့၏ စိတ်များတွင် အဆင့်အတန်းရရှိဖို့ ဖြစ်ပါက၊ ဤလူတို့အား ၎င်းတို့ကို အထင်ကြီးစေရမည် ဖြစ်သည်။ ပြီးလျှင် မည်သည့်အရာက လူတို့ကို ထိုသို့ လုပ်ဆောင်စေသနည်း။ လူတို့၏စိတ်ထဲတွင် ကောင်းမွန်သည်ဟု ယုံကြည်ထားသည့် အပြုအမူများနှင့် ထုတ်ဖော်ပြမှုများ အချို့ကို တုပခြင်းအပြင်၊ အခြား သွင်ပြင်တစ်ခုမှာ အန္တိခရစ်များသည် အခြားသူများအား ၎င်းတို့ကို အထင်ကြီးစေဖို့အလို့ငှာ၊ လူတို့က ကြီးမြတ်ကာ ခမ်းနားသည်ဟု ယုံကြည်ကြသည့် အချို့သော အပြုအမူများနှင့် အသွင်တို့ကိုလည်း တုပတတ်ကြလေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၁၈)”) “နောက်ခံက မည်သည့်အရာဖြစ်ပါစေ၊ သို့မဟုတ် ၎င်းတို့၏ တာဝန်ကို မည်သည့်နေရာတွင် ၎င်းတို့ ထမ်းဆောင်နေကြသည်ဖြစ်စေ၊ အန္တိခရစ်များသည် သမ္မာတရားနှင့် ပတ်သက်၍၊ ပြီးလျှင် ဘုရားသခင်နှင့်ပတ်သက်၍ ၎င်းတို့ စိတ်နှလုံးများ၏ နက်ရှိုင်းသော နေရာများ၌ ၎င်းတို့ စွဲကိုင်ထားသည့် တကယ့် သဘောထားနှင့် တကယ့် အမြင်များကို အခြားသူများထံမှ ကွယ်ဝှက်ထားလျက် ၎င်းတို့သည် အားမနည်းသည့် သွင်ပြင်၊ ဘုရားသခင်အတွက် အဆုံးစွန်သော ချစ်ခြင်းမေတ္တာရှိနေသည့် သွင်ပြင်၊ ဘုရားသခင်၌ ယုံကြည်ခြင်း အပြည့်အဝရှိသည့် သွင်ပြင်၊ မည်သည့်အခါတွင်မျှ အပျက်သဘောမဆောင်ဖူးသည့် သွင်ပြင်၊ မည်သည့်အခါတွင်မျှ ကွယ်ဝှက်ခြင်းမရှိသည့် သွင်ပြင်ကို ပြကြလေသည်။ အမှန်စင်စစ်၊ ၎င်းတို့ စိတ်နှလုံး၏ နက်ရှိုင်းသော နေရာများတွင်၊ ၎င်းတို့သည် မိမိတို့ကိုယ်ကိုယ် အရာခပ်သိမ်း အစွမ်းထက်သည်ဟု အမှန်တကယ် ယုံကြည်ကြသလော။ မိမိတို့ကိုယ်ကိုယ် အားနည်းချက်များ မရှိဟု အမှန်တကယ် ယုံကြည်ကြသလော။ မယုံကြည်ကြချေ။ ထို့ကြောင့်၊ ၎င်းတို့သည် အားနည်းချက်၊ ပုန်ကန်မှုနှင့် ဖောက်ပြန်ပျက်စီးသော စိတ်သဘောထားများ ပိုင်ဆိုင်သည်ကို သိလျက်၊ အခြားသူများရှေ့တွင် ထိုသို့သော နည်းလမ်းဖြင့် အဘယ်ကြောင့် ပြောဆိုကာ ပြုမူကြသနည်း။ ၎င်းတို့၏ ရည်ရွယ်ချက်က သိသာထင်ရှားပေသည်- ယင်းသည် အခြားသူများအကြားနှင့် အခြားသူများရှေ့မှောက်တွင် ၎င်းတို့၏ အဆင့်အတန်းကို ကာကွယ်ရန် သက်သက် ဖြစ်သည်။ ၎င်းတို့က အခြားသူများရှေ့တွင် ပွင့်ပွင့်လင်းလင်း အပျက်သဘောဆောင်ပါက၊ အားနည်းသည့်အရာများ၊ ပုန်ကန်ပြစ်မှားမှုကို ထုတ်ဖော်ပြသည့် အရာများကို ပွင့်ပွင့်လင်းလင်း ပြောဆိုကာ၊ မိမိတို့ကိုယ်ကိုယ် သိခြင်းနှင့်ပတ်သက်၍ ပြောဆိုကြပါက၊ ဤသည်မှာ ၎င်းတို့၏ အဆင့်အတန်းနှင့် နာမည်ဂုဏ်သတင်းကို ထိခိုက်နစ်နာစေသည့် အရာဖြစ်သည်၊ ယင်းသည် ဆုံးရှုံးမှုတစ်ခု ဖြစ်သည်ဟု ယုံကြည်ကြလေသည်။ ထို့ကြောင့် ၎င်းတို့သည် အားနည်းပြီး အပျက်သဘောဆောင်ကြကာ၊ မစုံလင်ဘဲ သာမန်လူတစ်ဦးသာ ဖြစ်သည်ဟု ပြောဆိုဖို့ထက် သေရန်ပိုလိုလားကြလေသည်။ ၎င်းတို့အနေဖြင့် ဖောက်ပြန်ပျက်စီးသော စိတ်သဘောထားတစ်ခု ရှိသည်၊ ၎င်းတို့သည် သာမန်လူတစ်ဦး၊ သေးနုတ်ပြီး အရေးမပါသောသူတစ်ဦး ဖြစ်သည်ဟု ဝန်ခံပါက၊ လူတို့၏စိတ်များတွင် ၎င်းတို့၏ ဂုဏ်အဆင့်အတန်းကို ၎င်းတို့ ဆုံးရှုံးကြလိမ့်မည်ဟု ထင်ကြလေသည်။ ထို့ကြောင့် မည်သည့်အရာဖြစ်ပါစေ၊ ၎င်းတို့သည် ဤအဆင့်အတန်းကို လက်မလွှတ်နိုင်ကြဘဲ၊ ထိုအစား ယင်းကို လုံခြုံစေဖို့ အစွမ်းကုန် လုပ်ဆောင်ကြလေသည်။ ပြဿနာတစ်ခုကို ၎င်းတို့ ကြုံရချိန်တိုင်းတွင်၊ ၎င်းတို့ ရှေ့သို့ခြေလှမ်းကြသည်၊ သို့သော် ၎င်းတို့ ဖော်ထုတ်ခံရနိုင်သည်ကို မြင်သည့်အခါ၊ လူများက ၎င်းတို့အား ရိပ်စားမိနိုင်သည်ကို မြင်သည့်အခါ၊ ၎င်းတို့ အလျင်အမြန် ပုန်းကွယ်ကြလေသည်။ အခြားနည်းဖြင့် လုပ်ကိုင်ဖို့အခွင့် တစ်စုံတစ်ရာ ရှိပါက၊ ၎င်းတို့ မိမိတို့ကိုယ်ကိုယ် ကြွားဝါခြင်းငှာ အခွင့်၊ ၎င်းတို့က ကျွမ်းကျင်သူတစ်ဦးဖြစ်သည်၊ ဤကိစ္စရပ်နှင့်ပတ်သက်၍ ၎င်းတို့ သိကြပြီး နားလည်ကြကာ ဤပြဿနာကို ဖြေရှင်းနိုင်ကြသည်ဟု ဟန်ဆောင်ခြင်းငှာ အခွင့်အရေး ရှိဆဲဖြစ်ပါက၊ ၎င်းတို့သည် အခြားသူများ၏ အသိအမှတ်ပြုခြင်းကို ကြိုးပမ်းရရှိဖို့ အခွင့်အရေး၊ ဤနယ်ပယ်တွင် ၎င်းတို့ ကျွမ်းကျင်သည်ကို ထိုသူတို့အားသိစေဖို့ အခွင့်အရေးကို ဖမ်းဆုပ်ရန် အပြေးအလွှား ရှေ့တိုးကြလေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၁၈)”) “ဤအန္တိခရစ်များသည် ဝိညာဉ်ရေးရာ ပြည့်ဝသော လူတို့၏ အခန်းကဏ္ဍတွင် ပါဝင်ချင်ကြသည်၊ ၎င်းတို့သည် ညီအစ်ကို မောင်နှမများအလယ်တွင် ပြိုင်ဘက်ကင်းသောသူများ ဖြစ်ချင်ကြသည်၊ သမ္မာတရားကို ပိုင်ဆိုင်ပြီး သမ္မာတရားကို နားလည်ကာ၊ အားနည်းပြီး မရင့်ကျက်သောသူတို့ကို ကူညီနိုင်သောသူများ ဖြစ်ချင်ကြသည်။ ပြီးလျှင် ဤအခန်းကဏ္ဍတွင် ပါဝင်ရာတွင် ၎င်းတို့၏ ရည်ရွယ်ချက်မှာ အဘယ်နည်း။ ပထမဦးစွာ၊ ၎င်းတို့သည် မိမိတို့ကိုယ်ကိုယ် ဇာတိပကတိကို ကျော်လွန်နှင့်ပြီးဖြစ်သည်၊ လောကီ ပူပန်မှုများကို အစားထိုးလိုက်ပြီးပြီဖြစ်သည်၊ ပုံမှန်လူ့သဘာဝ၏ အားနည်းချက်များကို ခါချပြီးဖြစ်ကာ ပုံမှန်လူ့သဘာဝ၏ ဇာတိအသွေးအသား လိုအပ်ချက်များကို ချိုးနှိမ်နိုင်ပြီးဖြစ်သည်ဟု ယုံကြည်ကြသည်။ ၎င်းတို့သည် မိမိတို့ကိုယ်ကိုယ် ဘုရားသခင်၏ အိမ်တော်၌ အရေးကြီးသော အလုပ်များကို တာဝန်ယူဆောင်ရွက်နိုင်သူများ၊ ဘုရားသခင်၏ အလိုကို ထောက်ထားနိုင်သူများ၊ မိမိတို့၏ စိတ်များက ဘုရားသခင်၏ နှုတ်ကပတ်တော်များဖြင့် ပြည့်ဝသောသူများဖြစ်သည်ဟု ယုံကြည်ကြသည်။ ၎င်းတို့သည် မိမိတို့ကိုယ်ကိုယ် ဘုရားသခင်၏ သတ်မှတ်ချက်များကို ရယူနှင့်ပြီးဖြစ်ကာ ဘုရားသခင်ကို ကျေနပ်စေပြီးဖြစ်သကဲ့သို့ ဘုရားသခင်၏ အလိုကို ထောက်ထားနိုင်ကာ ဘုရားသခင်ကိုယ်တော်တိုင်၏ နှုတ်မှ ကတိပြုခဲ့သော နှစ်သက်ဖွယ် ခရီးပန်းတိုင်ကို ရရှိနိုင်သောလူများကဲ့သို့ ပုံဖော်ကြလေသည်။ ထို့ကြောင့် ၎င်းတို့သည် မကြာခဏ ကိုယ့်ကိုယ်ကိုယ် ဟုတ်လှပြီဟု ဘဝင်ခိုက်တတ်ကြပြီး၊ မိမိတို့ကိုယ်ကိုယ် အခြားသူများနှင့် ကွာခြားသည်ဟု ထင်ကြလေသည်။ ၎င်းတို့ အမှတ်ရနိုင်ပြီး ၎င်းတို့၏ စိတ်များတွင် နားလည်နိုင်စွမ်းရှိသည့် စကားလုံးများနှင့် စကားရပ်များကို အသုံးပြုရင်း၊ ၎င်းတို့သည် ဆိုဆုံးမကြသည်၊ ပြစ်တင်ရှုတ်ချကြပြီး အခြားသူများနှင့်ပတ်သက်သည့် ကောက်ချက်များချကြသည်။ ထို့ကြောင့်၊ ၎င်းတို့သည် အခြားသူများနှင့် ပတ်သက်သည့် ကောက်ချက်များချဖို့နှင့် ၎င်းတို့ကို လေ့ကျင့်သင်ကြားပေးဖို့၊ အခြားသူများကို ဤအလေ့အကျင့်များ၊ ဆိုရိုးစကားများကို လိုက်လျှောက်ကြစေဖို့၊ ၎င်းတို့ကိုယ်တိုင်၏ အယူအဆများနှင့်ဆိုင်သည့် စိတ်ကူးစိတ်သန်းများမှ ပေါက်ဖွားသည့် အလေ့အကျင့်များနှင့် ဆိုရိုးစကားများကိုလည်း မကြာခဏ အသုံးပြုကြလေသည်၊ ထိုသို့ဖြင့် ညီအစ်ကို မောင်နှမများအကြားတွင် ၎င်းတို့ ဆန္ဒရှိသည့် အဆင့်အတန်းကို စွမ်းဆောင်ရရှိကြလေသည်။ ၎င်းတို့အနေဖြင့် မှန်ကန်သည့် စကားလုံးများနှင့် စကားရပ်များ၊ ပြီးလျှင် မှန်ကန်သည့် အယူဝါဒများကို ပြောဆိုနိုင်သရွေ့၊ ဆောင်ပုဒ်အနည်းငယ်ကို ဟစ်အော်နိုင်သရွေ့၊ ဘုရားသခင်၏အိမ်တော်တွင် တာဝန်အနည်းငယ်ယူနိုင်သရွေ့၊ အရေးပါသည့် အလုပ်အချို့ကို တာဝန်ယူဆောင်ရွက်နိုင်သရွေ့၊ ဦးဆောင်ဖို့ လိုလားနေသရွေ့၊ ပြီးလျှင် လူတစ်စုတွင် ပုံမှန်စနစ်ကျမှုကို ထိန်းသိမ်းနိုင်သရွေ့၊ ယင်းမှာ ၎င်းတို့သည် ဝိညာဉ်ရေးရာ ပြည့်ဝသူများဖြစ်ပြီး၊ ၎င်းတို့၏အနေအထား လုံခြုံစိတ်ချရသည်ဟု ဆိုလိုသည်ဟု ထင်ကြလေသည်။ ထို့ကြောင့် ဝိညာဉ်ရေးရာ ပြည့်ဝသကဲ့သို့ ဟန်ဆောင်နေပြီး ၎င်းတို့၏ ဝိညာဉ်ရေးရာ ပြည့်ဝမှုနှင့်သက်ဆိုင်၍ ကြွားဝါနေစဉ်တွင်၊ ၎င်းတို့သည် အရာခပ်သိမ်း အစွမ်းထက်ပြီး၊ မည်သည့်အရာမဆို တတ်စွမ်းနိုင်သကဲ့သို့၊ စုံလင်သော လူတစ်ဦးကဲ့သို့လည်း ဟန်ဆောင်ကြပြီး၊ အရာရာကို ၎င်းတို့ လုပ်ဆောင်နိုင်ကာ အရာရာတွင် တော်ကြသည်ဟု ထင်ကြလေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ခေါင်းဆောင်များနှင့် အမှုတော်ဆောင်များအတွက်၊ လမ်းကြောင်းတစ်ခုကို ရွေးချယ်ခြင်းသည် အရေးကြီးဆုံး ဖြစ်သည် (၁၈)”)

ကျွန်မက ကျွန်မ၏ အကျည်းတန်သည့်၊ ဆိုးယုတ်သည့်ဘက်ကို မည်သူမျှ မမြင်နိုင်အောင် ဖုန်းကွယ်ဖို့ အရမ်းကြိုးစားလျက်၊ အဘယ်ကြောင့် အမြဲတမ်း အရမ်းကို ကြောင်သူတော်ဆန်ပြီး မိတ်သဟာယမှာ ကျွန်မ၏ ကောင်းသည့်ဘက်ကိုပဲ ပြသည်ကို ဘုရားသခင်၏ နှုတ်ကပတ်တော်များက ကျွန်မကို ပြသခဲ့ပါသည်။ ဤသည်မှာ လူများ၏ နှလုံးသားထဲမှာ ကျွန်မ ကိုင်စွဲထားသည့်နေရာကို ကာကွယ်ဖို့၊ ရေရှည် ယုံကြည်လာသူ တစ်ယောက်အဖြစ် ကျွန်မအပေါ် လူတွေရှိသည့်အမြင်ကို ထိန်းသိမ်းဖို့အတွက် ဖြစ်လေသည်။ ထိုသို့ဖြင့် ကျွန်မက ယုံကြည်လာသည့်နှစ်တွေမှာ ထူးခြားသည်၊ အခြားညီအစ်ကို မောင်နှမများနှင့် မတူဘဲ၊ ကျွန်မက သမ္မာတရားကို နားလည်ပြီး ဝိညာဉ်ရင့်ကျက်မှု ရှိသည်ဟု သူတို့က ထင်ကြသောကြောင့်၊ သူတို့က ကျွန်မကို အထင်ကြီးလေးစားကြမည်။ ချစ်ခင် နှစ်သက်ကြမည်။ ကျွန်မက အရမ်း မာနထောင်လွှားသည်၊ ဆိုးယုတ်ပြီး လှည့်စားတတ်သည်ကို နားလည်သဘောပေါက်ခဲ့ပါသည်။ ကျွန်မက ကြာရှည် ယုံကြည်လာသူ တစ်ယောက်ဖြစ်ပြီး အယူဝါဒ အချို့ကို နားလည်သည်ဟု ထင်ခဲ့သောကြောင့်၊ မိမိကိုယ်ကိုယ် အထင်ကြီးပြီး ဝိညာဉ်ရေးရာပုဂ္ဂိုလ် တစ်ယောက်အဖြစ် စပြီး ဟန်ဆောင်လာခဲ့ခြင်း ဖြစ်သည်။ ကျွန်မမှာ သမ္မာတရား၏ စစ်မှန်မှု မရှိဘဲ၊ သမ္မာတရားကို ရှာဖွေခြင်း၊ လိုက်စားခြင်းများမှာ အာရုံမစိုက်ခဲ့ပါ။ ကျွန်မက သမ္မာတရား၏ စစ်မှန်မှု မရှိသည့် အကျည်းတန်သော စစ်မှန်မှုကို ဖုန်းကွယ်ဖို့အတွက် အယူဝါဒ၊ ကောင်းသည့်အပြုအမူ၊ အပေါ်ယံ ပေးဆပ်မှု အချို့ကို အသုံးပြုခဲ့ခြင်းသာ ဖြစ်သည်။ ကျွန်မက ပြုပြင်ခံရပြီး ကိုင်တွယ်ဖြေရှင်းခံရသည့်အခါ၊ မိမိကိုယ်ကိုယ် ပြန်လည်ဆန်းစစ်ပြီး သိအောင်လုပ်ခြင်း မရှိခဲ့ပါ၊ ကျွန်မ၏ ပြဿနာများနှင့် ဖောက်ပြန်ပျက်စီးမှုကို စိစစ်လေ့လာခြင်း မရှိခဲ့ပါ။ ကျွန်မ၏ အကျည်းတန်သည့် ရည်ရွယ်ချက်များနှင့် ဖောက်ပြန်ပျက်စီးသည့် စိတ်သဘောထားများ အကြောင်းကို မည်သူမှ မသိစေရန်အလို့ငှာ၊ ကျွန်မ၏ ရာထူးနှင့် ပုံရိပ်ကို ကာကွယ်ဖို့အတွက် ဖုန်းကွယ်ခဲ့ပါသည်။ ဤကြောင်သူတော်ဆန်ဆန် ပြသမှုများက သခင်ယေရှုကို ဆန့်ကျင်သည့်ဖာရိရှဲများနှင့် မည်သို့များ ကွဲပြားဦးမည်နည်း။ သခင်ယေရှုက ဖာရိရှဲများကို ပြင်းပြင်းထန်ထန် ပြစ်တင်မောင်းမဲခဲ့သည်။ “လျှို့ဝှက်သော ကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ အဖြူ သုတ်သောသင်္ချိုင်းတွင်းနှင့်တူကြ၏။ ထိုတွင်းသည် အပြင်၌တင့်သည်စွာတကား။ အတွင်း၌ကား လူသေအရိုး၊ အညစ်အကြေးအမျိုးမျိုးနှင့် ပြည့်လျက်ရှိ၏။ ထိုအတူ သင်တို့သည်အပြင်၌ လူတို့ရှေ့မှာဖြောင့်မတ်ဟန်ရှိ၏။ အတွင်း၌ကား လျှို့ဝှက်ခြင်း၊ မတရား သဖြင့် ကျင့်ခြင်းနှင့် ပြည့်လျက်ရှိကြ၏။” (ရှင်မဿဲခရစ်ဝင် ၂၃:၂၇-၂၈) “လမ်းပြသောလူကန်းတို့၊ သင်တို့သည် ခြင်တကောင်ကိုမျှ မပါစေခြင်းငှါ ရေကိုစစ်လျက်နှင့် ကုလား အုပ်ကို မျိုကြ၏။” (ရှင်မဿဲခရစ်ဝင် ၂၃:၂၄) ကျွန်မက တကယ်ကို တူညီသည် မဟုတ်ပါလား။ ကျွန်မ၏ အတွေ့အကြုံကို ကျွန်မက မိတ်သဟာယဖွဲ့နေသည့် ပုံစံရှိသော်လည်း၊ ကျွန်မ၏ တကယ့် အတွေးများနှင့် ကျွန်မ၏စိတ်ထဲမှ ထိုဖောက်ပြန်ပျက်စီးသည့် ဆိုးယုတ်သည့်အရာများကိုမူ တစ်ခါမျှ ထုတ်မပြောဘဲ ဖုန်းကွယ်ထားစဉ်၊ လူတိုင်းက မြင်နိုင်သည့်အရာများ၊ အနှစ်မပါသည့် အယူဝါဒများကိုသာ ကျွန်မ ပြောခဲ့ခြင်း ဖြစ်သည်။ ထိုနည်းအားဖြင့် ကျွန်မမှာ ဖောက်ပြန်ပျက်စီးမှုနှင့် ပုန်ကန်လိုစိတ် ရှိသော်လည်း၊ ကျွန်မက သူများထက် များစွာသာသေးသည်ဟု လူများက ထင်ကြမည်။ ကျွန်မက ကုလားအုပ်ကို မျိုပြီး ဖြုတ်ကောင်ကို စစ်ထုတ်နေခြင်းသာ ဖြစ်သည်။ အပြင်ပန်းမှာ ကျွန်မက နှိမ့်ချသည့်ပုံစံရှိသော်လည်း၊ အတွင်းမှာမူ ကျွန်မက အခြားသူများ ကျွန်မ အပေါ်မှာရှိသည့်အမြင်ကို ကာကွယ်စောင့်ကြပ်နေရင်း၊ ကျွန်မ၏ နာမည်နှင့် ဂုဏ်ဒြပ်ကို ကာကွယ် စောင့်ကြပ်နေခြင်း ဖြစ်ပါသည်။ ကျွန်မက အလွန် ကြောင်သူတော်ဆန်သောကြောင့်၊ ယုံ၍မရသကဲ့သို့ လှည့်စားတတ်ပေသည်။ ညီအစ်ကို မောင်နှမများ အားလုံးကို အရူးလုပ်ခဲ့သည်။ ကျွန်မက ကောင်းမွန်သည့်၊ ဖြောင့်မတ်သည့်သူ မဟုတ်သကဲ့သို့ ဖန်ဆင်းခံ တစ်ယောက်အဖြစ် ကျွန်မ၏နေရာကို မနေခဲ့ပါ၊ ပြီးလျှင် ကျွန်မက ကျွန်မ၏ ဖောက်ပြန်ပျက်စီးမှုကို ဖယ်ရှားဖို့ ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်း၊ ပြုပြင်ခြင်း၊ ကိုင်တွယ်ဖြေရှင်းခြင်းကို လက်ခံလျက်၊ စာတန်၏ ဆိုးဆိုးဝါးဝါး ဖျက်ဆီးခြင်းခံထားရသည့်သူတစ်ယောက်၏ ရှုထောင့်မှနေ ဘုရားသခင်၏ အလုပ်ကို တွေ့ကြုံခံစားနေခြင်း မဟုတ်ပါ။ ထိုအစား ဘုရားသခင် ရွေးချယ်ထားသည့်သူများအတွက် ဘုရားနှင့် ယှဉ်ပြိုင်ရင်း၊ ကြွားဝါဖို့၊ မိမိကိုယ်ကိုယ် သက်သေပြဖို့၊ သူများကို လှည့်စားဖို့ ကျွန်မ၏ တာဝန်ကို အသုံးပြုနေခြင်း ဖြစ်ပါသည်။ ယင်းမှာ ဘုရားသခင်ကို ဆန့်ကျင်သည့်၊ အန္တိခရစ် တစ်ဦးဖြစ်သည့်လမ်းကြောင်း မဟုတ်ပါလား။ ဤသည်မှာ ဘုရားသခင် ရှုတ်ချသည့်လမ်းကြောင်းတစ်ခု ဖြစ်ပါသည်။ ကျွန်မမှာမူ ယုံကြည်တာ ကြာခဲ့ပြီဆိုသည်လွဲ၍ အရည်အချင်း သို့မဟုတ် သမ္မာတရားကို လိုက်စားမှုမှာ သူများနှင့် မယှဉ်နိုင်ပါ။ ဤအချိန်တစ်လျှောက်လုံးမှာ ကျွန်မမှာ သမ္မာတရား၏ စစ်မှန်မှု မရှိခဲ့ပါ။ ကျွန်မ၏ အသက် စိတ်သဘောထားက မပြောင်းလဲခဲ့ပါ။ ကျွန်မက ယခင်ကကဲ့သို့ မာနထောင်လွှားသည့်၊ စာတန်၏ မိမိကိုယ်ကိုယ် ဦးစားပေးသည့်ပုံရိပ်ဖြစ်ပြီး ကျွန်မတာဝန်မှာ ကိုယ်ကျင့်တရား မရှိခဲ့ပါ။ ကျွန်မက ဘုရားအလိုတော်ကို ဂရုစိုက်ပြီး ဘုရားသခင်ကို ချီးမြှောက်ဖို့ မလုပ်နိုင်ခဲ့ရုံမကဘဲ၊ ကျွန်မတို့၏ ဧဝံဂေလိအလုပ်ကို အဟန့်အတား ဖြစ်စေခဲ့သည်။ ယုံကြည်သူ တစ်ယောက်အဖြစ် ကျွန်မ၏ နှစ်ကာလများ အားလုံးကို စဉ်းစားကြည့်ပါက၊ ဤသည်မှာ အလွန် ရှက်ဖို့ကောင်းသည်။ သို့သော် ယင်းမှာ မိမိကိုယ်ကိုယ် ချီးမြှောက်ပြီး လူများ ကျွန်မကို အထင်ကြီးလေးစားစေရန် ကျွန်မ အသုံးပြုနိုင်သည့် အရင်းအနှီးဟု ထင်ခဲ့မိသည်။ ကျွန်မက အလွန် ကျိုးကြောင်းမသင့်လျော်ဘဲ၊ အလွန် အရှက်မဲ့ခဲ့သည်။

ကျွန်မ၏ဝတ်ပြုခြင်းများထဲမှ တစ်ချိန်တွင် ဘုရားသခင်၏ နှုတ်ကပတ်တော်များ ဤကျမ်းပိုဒ်ကို ဖတ်ရပါသည်။ “လူတစ်ဦးသည် သမ္မာတရားကို မလိုက်စားပါက၊ သူသည် မည်သည့်အခါတွင်မျှ သမ္မာတရားကို နားလည်လိမ့်မည်မဟုတ်။ သင့်အနေဖြင့် ကျမ်းဟောင်းတရားများနှင့် အယူဝါဒများကို အကြိမ်တစ်သောင်း ပြောဆိုနိုင်သော်လည်း၊ ယင်းတို့သည် ကျမ်းဟောင်းတရားများနှင့် အယူဝါဒများသာ ဖြစ်လိမ့်ဦးမည် ဖြစ်သည်။ လူအချို့က၊ ‘ခရစ်တော်သည် သမ္မာတရား၊ လမ်းခရီးနှင့် အသက်ဖြစ်သည်’ဟုသာ ဆိုကြသည်။ ဤနှုတ်ကပတ်တော်များကို အကြိမ်တစ်သောင်း သင် ပြန်ရွတ်ပြလျှင်ပင်၊ ယင်းသည် အချည်းနှီးဖြစ်ဦးမည်ဖြစ်သည်။ သင်သည် ယင်း၏ အဓိပ္ပာယ်ကို လုံးဝသိနားလည်မှု မရှိပေ။ အဘယ်ကြောင့် ခရစ်တော်သည် သမ္မာတရား၊ လမ်းခရီးနှင့် အသက် ဖြစ်သည်ဟု ဆိုထားသနည်း။ ဤအရာနှင့် ပတ်သက်၍ သင် အတွေ့အကြုံမှ ရရှိပြီးဖြစ်သည့် အသိပညာကို သင် ရှင်းလင်းစွာပြောဆိုနိုင်ပါသလော။ သမ္မာတရား၊ လမ်းခရီးနှင့် အသက်တို့နှင့်သက်ဆိုင်သော စစ်မှန်မှုထဲသို့ သင် ဝင်ရောက်ပြီးပြီလော။ သင့်အနေဖြင့် ၎င်းတို့ကို တွေ့ကြုံခံစားဖို့နှင့် အသိပညာရရှိဖို့ ဘုရားသခင်သည် သူ၏ နှုတ်ကပတ်တော်များကို မြွက်ဆိုခဲ့ခြင်း ဖြစ်သည်။ ကျမ်းဟောင်းတရားများနှင့် အယူဝါဒများကို ဖွင့်ဟခြင်းမျှသည် အချည်းနှီးဖြစ်၏။ သင့်အနေဖြင့် ဘုရားသခင်၏ နှုတ်ကပတ်တော်များကို သိနားလည်ပြီး ဝင်ရောက်သည်နှင့် တစ်ပြိုင်နက်သာ၊ မိမိကိုယ်ကိုယ် သိရှိနိုင်ပေသည်။ ဘုရားသခင်၏ နှုတ်ကပတ်တော်များကို သင် နားမလည်ပါက၊ သင်သည် မိမိကိုယ်ကိုယ် မသိရှိနိုင်ပေ။ သမ္မာတရား ရှိသည့်အခါမှသာ သင် သိမြင်နိုင်ပေသည်။ သမ္မာတရားမရှိဘဲနှင့်၊ သင် မသိမြင်နိုင်ပေ။ သမ္မာတရား ရှိသည့်အခါမှသာ၊ ကိစ္စရပ်တစ်ခုကို သင် ပြည့်ဝစွာ နားလည်နိုင်သည်။ သမ္မာတရား မရှိဘဲနှင့်၊ ကိစ္စရပ်တစ်ခုကို သင် နားမလည်နိုင်။ သမ္မာတရား ရှိသည့်အခါမှသာ မိမိကိုယ်ကိုယ် သင် သိရှိနိုင်သည်။ သမ္မာတရား မရှိဘဲနှင့်၊ သင်သည် မိမိကိုယ်ကိုယ် မသိရှိနိုင်။ သမ္မာတရား သင် ရှိသည့်အခါမှသာ၊ သင်၏ စိတ်သဘောထား ပြောင်းလဲနိုင်သည်။ သမ္မာတရား မရှိဘဲနှင့်၊ သင်၏ စိတ်သဘောထား မပြောင်းလဲနိုင်ပေ။ သမ္မာတရား သင်၌ ရှိသည့်နောက်တွင်သာ၊ ဘုရားသခင်၏ အလိုနှင့်အညီ သင် အစေခံနိုင်သည်။ သမ္မာတရားမရှိဘဲနှင့်၊ ဘုရားသခင်၏ အလိုနှင့်အညီ သင် အစေမခံနိုင်။ သမ္မာတရား သင်၌ ရှိသည့်နောက်တွင်သာ၊ ဘုရားသခင်ကို သင် ကိုးကွယ်နိုင်သည်။ သမ္မာတရား မရှိဘဲနှင့်၊ သင်၏ကိုးကွယ်မှုသည် ဘာသာရေး ထုံးတမ်းဓလေ့များ ဆောင်ရွက်ခြင်းထက် ဘာမျှပိုလိမ့်မည်မဟုတ်။ ဤအရာအားလုံးသည် ဘုရားသခင်၏ နှုတ်ကပတ်တော်များမှ သမ္မာတရားကို ရရှိခြင်းအပေါ် တည်ပေသည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူ့သဘာဝကို သိရှိရန် နည်းလမ်း”) ဤကျမ်းပိုဒ်ကို ဖတ်ခြင်းက ကျွန်မက ဖာရိရှဲတစ်ယောက်ကဲ့သို့ ဘုရားသခင်ကို ဆန့်ကျင်သည့် မှားယွင်းသည့်လမ်းကြောင်းကို အဘယ့်ကြောင့် လျှောက်ခဲ့သည်ကို ပို၍ပင် ရှင်းရှင်းလင်းလင်း နားလည်အောင် ကျွန်မကို ကူညီပေးခဲ့သည်။ ကျွန်မက ဤနှစ်များ တစ်လျှောက်လုံးမှာ သမ္မာတရားကို လုံးဝ မလိုက်စားခဲ့၍၊ လက်တွေ့မလုပ်ဆောင်ခဲ့၍၊ ပြီးလျှင် ဘုရားသခင်၏ နှုတ်ကပတ်တော်များကို ဖတ်သည့်အခါ တိုက်ရိုက် အဓိပ္ပာယ်ကိုသာ အာရုံစိုက်ခဲ့၍ ဖြစ်ပါသည်။ ကျွန်မက ဘုရားသခင်၏နှုတ်ကပတ်တော်များကို မဝင်ရောက်ခဲ့သကဲ့သို့၊ လက်တွေ့မလုပ်ဆောင်ခဲ့ပါ၊ ပြီးလျှင် သမ္မာတရားကို အမှန်တကယ် နားလည်ခြင်း တစ်ခုမျှ မရှိခဲ့ပါ။ ထို့ကြောင့် သဘာဝအလျောက် ကျွန်မက တိုက်ရိုက်အယူဝါဒကိုသာ အသေးစိတ်ရှင်းပြနိုင်ခဲ့သည်။ ကျွန်မ၏ ယုံကြည်ခြင်းမှာ သမ္မာတရားကို မချစ်ခဲ့သကဲ့သို့၊ ဘုရားသခင်၏ နှုတ်ကပတ်တော်များကို မဆာငတ်ခဲ့ဘဲ၊ ကျမ်းပိုဒ်တစ်ခုက သမ္မာတရား၏ မည်သည့်ရှုထောင့်ကို ထုတ်ဖော်ပြသည်၊ ကျွန်မ မည်မျှ နားလည်ခဲ့သည်၊ လက်တွေ့လုပ်ဆောင်ခဲ့သည်၊ ဝင်ရောက်ခဲ့သည်၊ ဘုရားသခင်၏အလိုတော်က မည်သည့်အရာ ဖြစ်သည် သို့မဟုတ် ဘုရားသခင်၏အလိုတော်က ကျွန်မအပေါ် မည်မျှ အောင်မြင်ခဲ့ပြီကဲ့သို့သော ဘုရားသခင်၏ နှုတ်ကပတ်တော်များကို ဆင်ခြင်တွေးတောဖို့ ဘုရားသခင်ရှေ့မှာ မိမိကိုယ်ကိုယ် ငြိမ်သက်စေခြင်းမျိုး လုပ်ခဲလှပါသည်။ တစ်စုံတစ်ခုဖြစ်ပျက်သည့်အခါ၊ ဘုရားသခင်၏ နှုတ်ကပတ်တော်များအရ ကျွန်မ၏ ကိုယ်ပိုင် အခြေအနေကို စဉ်းစားဖို့၊ ကျွန်မ၏ ပုဂ္ဂိုလ်ရေး ပြဿနာများကို ဆင်ခြင်သုံးသပ်ဖို့၊ ပြီးလျှင် မည်သို့ ဖောက်ပြန်ပျက်စီးမှု အမျိုးအစားကို ကျွန်မ ထုတ်ဖော်ပြနေသည်ကို စစ်ဆေးဖို့၊ မည်သို့ မှားယွင်းသည့်အယူအဆမျိုး ကျွန်မမှာရှိနေသည်ကို စစ်ဆေးဖို့ ကျွန်မ မကြိုးစားခဲ့ပါ။ ကျွန်မက ကျွန်မအလုပ်အတွက် ဒုက္ခခံပြီး ကျွန်မ၏ ကိုယ်ပိုင် ရည်မှန်းချက်များကို ဖြည့်ဆည်းဖို့ စဉ်းစားနေလျက်၊ ပေါလုကဲ့သို့ မိမိကိုယ်ကိုယ် အမြဲတမ်း အလုပ်ရှုပ်အောင် လုပ်နေသည်။ နောက်ဆုံးသောကာလ၏ လူ့ဇာတိခံ ဘုရားသခင်က သမ္မာတရားများစွာကို ဖော်ပြခဲ့ပြီး၊ သမ္မာတရား၏ ရှုထောင့်အမျိုးမျိုးကို တော်တော်ကို အသေးစိတ် မိတ်သဟာယပြုပြီး ဖြစ်သည်။ ဤသည်မှာ ကျွန်မတို့ သမ္မာတရားကို နားလည်စေရန်၊ စာတန်အားဖြင့် ကျွန်မတို့၏ ဖောက်ပြန်ပျက်စီးမှုနှင့်သက်ဆိုင်သည့် အမှန်တရားကို နားလည်စေရန်၊ နောင်တရပြီး ပြောင်းလဲစေရန် ဖြစ်သည်။ သို့သော် ဘုရားသခင်၏ နှုတ်ကပတ်တော်များကို ကျွန်မ အမှန်တကယ် ခပ်ပေါ့ပေါ့ ခံယူခဲ့သည်။ ဘုရားသခင်၏ နှုတ်ကပတ်တော်များကို ကျွန်မ မတွေးဆခဲ့သကဲ့သို့ မရှာဖွေခဲ့ပါ၊ ပြီးလျှင် လက်တွေ့လုပ်ဆောင်ဖို့ သို့မဟုတ် ဝင်ရောက်ဖို့ မစဉ်းစားခဲ့ပါ။ ဤသည်မှာ လူသားမျိုးနွယ်ကို ကယ်တင်ဖို့ ဘုရားသခင်၏အလိုတော်ကို လုံးဝ ဆန့်ကျင်မနေပါလား။ ဤသည်မှာ ဘာသာရေးရှိ ဖာရိရှဲများ၊ သင်းအုပ်ဆရာများ လျှောက်သည့်လမ်းကြောင်းနှင့် လုံးဝ အတူတူပဲ မဟုတ်ပါလား။ ဖာရိရှဲများက တရားဟောခြင်း၊ သူတို့အလုပ်မှာ ဒုက္ခခံခြင်း၊ သူတို့၏ ရာထူးကို ကာကွယ်ခြင်းများကိုသာ ဂရုစိုက်သည်။ ဘုရားသခင်၏ နှုတ်ကပတ်တော်များကို လုံးဝ လက်တွေ့မလုပ်ဆောင်ခဲ့သကဲ့သို့၊ သူတို့ ကိုယ်တိုင်၏ အတွေ့အကြုံနှင့် ဘုရားသခင်၏ နှုတ်ကပတ်တော်များအပေါ် နားလည်မှုကို မဝေမျှနိုင်ခဲ့ပါ။ လူများကို သမ္မာတရား၏ စစ်မှန်မှုထဲကို ဦးဆောင် ခေါ်မသွားနိုင်သော်လည်း၊ လူများကို တိုက်ရိုက်ကျမ်းစာများ၊ အသိပညာများ၊ အယူဝါဒများနှင့် လမ်းမှားရောက်စေသည်။ ယင်းက သူတို့ကို ဘုရားသခင်ကို ဆန့်ကျင်သည့်သူများ ဖြစ်စေခဲ့သည်။ ကျွန်မ၏ ယုံကြည်ခြင်းမှာလည်း ကျွန်မက သမ္မာတရားကို လက်တွေ့မလုပ်ဆောင်ခဲ့ဘဲ၊ စည်းမျဉ်းအချို့ကိုသာ လိုက်နာခဲ့သည်။ ကျွန်မက မကောင်းမှုကြီးများ၊ မှားယွင်းမှုကြီးများ လုပ်နေခြင်းမဟုတ်ဘဲ၊ ကျွန်မက ကောင်းစွာ ပြုမူဆောင်ရွက်သည့်ပုံစံရှိပြီး၊ အစည်းအဝေးများမှာ မှန်ကန်ပုံရသည့်အရာများကို ဝေမျှသောကြောင့်၊ ကျွန်မ၏ ယုံကြည်ခြင်းမှာ ကျွန်မအခြေအနေကောင်းသည်ဟု ကျွန်မ ထင်ခဲ့မိသည်။ သို့သော် ကျွန်မ သဘောပေါက်ခဲ့ရသည်၊ ကျွန်မက ကြောင်သူတော်တစ်ဦးဖြစ်နေခြင်း မဟုတ်ပါလား။ ယင်းက မည်သို့များ ဘုရားသခင်ကို အမှန်တကယ် ယုံကြည်ခြင်း ဖြစ်မည်နည်း။ ကျွန်မက သမ္မာတရား၏ စစ်မှန်မှု တစ်ခုမှ မရှိဘဲ၊ ကျွန်မ၏ ဖောက်ပြန်ပျက်စီးသည့်စိတ်သဘောထားမှာ ပြောင်းလဲမှု တစ်ခုမှမရှိဘဲ ထိုကဲ့သို့ ယုံကြည်မှုမျိုးနှင့် ဆက်သွားနေပါက၊ ကျွန်မက နောက်ဆုံးမှာ သုတ်သင်ဖယ်ရှင်းခံရမည် မဟုတ်ပါလား။ ကျွန်မ နောင်တများနှင့် ပြည့်နေခဲ့ပြီး “ကျွန်မ ကြောင်သူတော် တစ်ယောက် မဖြစ်ချင်တော့ပါဘူး။ ကျွန်မ သမ္မာတရားကို လိုက်စားချင်ပါတယ်၊ ကိုယ်တော်ရဲ့ တရားစီရင်မှုနဲ့ ပြစ်တင်ဆုံးမမှုကို လက်ခံပြီး နာခံချင်ပါတယ်၊ ပြီးတော့ ကိုယ့်ကိုယ်ကိုယ် ပြောင်းလဲချင်ပါတယ်။” ဟု ဘုရားသခင်ထံ ဆုတောင်းခဲ့ပါသည်။

ထိုနောက်မှာ ကျွန်မ၏ဝတ်ပြုခြင်း၌ ဘုရားသခင်၏ နှုတ်ကပတ်တော်များ ဤကျမ်းပိုဒ်ကို ဖတ်မိပါသည်။ “ဥပမာအားဖြင့် သင်၌ ဂုဏ်ဒြပ်တစ်ခုရှိသည်ဟု ထင်မြင်သည်နှင့် တစ်ပြိုင်နက် သင်သည် ဩဇာရှိသောပြောပုံဆိုပုံတစ်ခုရှိပြီး အချို့သော လေသံဖြင့် ပြောဆိုဖို့ လိုအပ်သည်။ ဤသည်မှာ မှားယွင်းသော တွေးခေါ်ပုံ တွေးခေါ်နည်း ဖြစ်သည်ကို သင်သဘောပေါက် ပြီးသည့်နောက်၊ သင်သည် ယင်းကို စွန့်ပယ်သင့်သည်။ ထိုလမ်းကြောင်းကို မလျှောက်နှင့်။ သင်၌ ဤကဲ့သို့သော အတွေးအခေါ်များ ရှိသည့်အခါ၊ ထိုအခြေအနေမှ သင်ထွက်ရမည်ဖြစ်ပြီး၊ ယင်း၌ ပိတ်မိဖို့ သင့်ကိုယ်သင် ခွင့်မပြုနှင့်။ သင်သည် ယင်း၌ ပိတ်မိသည်နှင့် တစ်ပြိုင်နက်၊ ပြီးလျှင် ဤအတွေးအခေါ်များနှင့် အမြင်ရှုထောင့်များက သင့်အတွင်း၌ ပုံပေါ်လာသည်နှင့် တစ်ပြိုင်နက်၊ သင့်ကိုယ်သင် ဖုံးကွယ် ထားလိမ့်မည်၊ သင့်ကိုယ်သင် ပြရုပ်တင်လိမ့်မည်၊ ယင်းကို သာ၍ သာ၍ တင်းကျပ်စွာ လုပ်ဆောင်သည်မှာ မည်သူကမျှ သင့်ရင်ထဲကို မြင်နိုင်မည် မဟုတ်သကဲ့သို့ သင့်စိတ်နှလုံး၊ စိတ်တို့နှင့်ပတ်သက်သည့် ခံစားမှုတစ်ခုကိုလည်း နားလည်နိုင်မည် မဟုတ်ပေ။ သင်သည် မျက်နှာဖုံး နောက်ကွယ်မှ စကားပြောသည့်အလား အခြားသူများဖြင့် စကားပြောနေလိမ့်မည် ဖြစ်သည်။ ၎င်းတို့က သင်၏စိတ်နှလုံးကို မြင်နိုင်လိမ့်မည် မဟုတ်ပေ။ အခြားသူများကို သင်၏စိတ်နှလုံးအား မြင်တွေ့ခွင့်ပေးဖို့ သင် သင်ယူရမည်။ ၎င်းတို့ကို ဖွင့်ပြောဖို့ သင်ယူရမည်၊ ပြီးလျှင် ၎င်းတို့ထံ ချဉ်းကပ်ဖို့ သင်ယူရမည်။ ဆန့်ကျင်ဘက် နည်းလမ်းကိုသာ အသုံးပြုရသည်။ ဤသည်မှာ အခြေခံသဘောတရား မဟုတ်သလော။ ဤသည်မှာ လက်တွေ့လုပ်ဆောင်ခြင်း လမ်းကြောင်း မဟုတ်သလော။ သင်၏အတွေးအခေါ်များနှင့် နားလည် သဘောပေါက်ခြင်းတို့ဖြင့် စလော့။ သင်သည် သင့်ကိုယ်သင် ဖုံးကွယ်နေသည်ဟု ခံစားရသည်နှင့် တစ်ပြိုင်နက်၊ ထိုနည်းဖြင့် သင်ဆုတောင်းရမည်။ ‘အို ဘုရားသခင်။ ကျွန်ုပ်ကိုယ်ကျွန်ုပ် တစ်ဖန် ဖုံးကွယ် မျိုသိပ်လိုပြန်ပါပြီ၊ ပြီးလျှင် ကျွန်ုပ်သည် အကြံအစည်များနှင့် လှည့်စားခြင်းများကို နောက်တစ်ကြိမ် လုပ်ဆောင်တော့မည် ဖြစ်သည်။ ကျွန်ုပ်သည် နတ်ဆိုးတစ်ကောင်သာ ဖြစ်တော့သည်။ ကျွန်ုပ်သည် ကိုယ်တော်ကို ကျွန်ုပ်အား အလွန်ရွံရှာစေမိသည်။ ကျွန်ုပ်သည် လတ်တလောတွင် မိမိကိုယ်ကို အလွန်ရွံရှာမိသည်။ ကျေးဇူးပြု၍ ကျွန်ုပ်ကို ဆုံးမပဲ့ပြင်ပါ၊ အပြစ်ဖော်ဆုံးမပြီး အပြစ်ဒဏ်ပေးပါ။’ ဟူ၍ ဖြစ်သည်။ သင်သည် ဆုတောင်းရမည် ဖြစ်ပြီး သင်၏ သဘောထားကို ဖော်ထုတ်ရမည်။ ဤသည်တွင် သင် လက်တွေ့လုပ်ဆောင်သည့် နည်းလမ်းပါရှိသည်။ ဤလက်တွေ့လုပ်ဆောင်မှုက လူ့သဘာဝ၏ မည်သည့်အမြင်ရှုထောင့်ကို ရည်ရွယ်ဦးတည်သနည်း။ ယင်းက ပြဿနာတစ်ခုနှင့်စပ်လျဉ်း၍ လူများ ထုတ်ဖော်ပြသည့် အတွေးအခေါ်များ၊ အကြံဉာဏ်များနှင့် ရည်မှန်းချက်များ၊ ၎င်းတို့ လျှောက်သည့် လမ်းကြောင်းနှင့် ၎င်းတို့ယူသည့် ဦးတည်ရာတို့ကို ရည်ရွယ်သည်။ ဆိုလိုသည်မှာ သင်၌ အကြံဉာဏ်တစ်ခု ပေါ်လာပြီး သင်က ယင်းတို့ကို ဆောင်ရွက် လိုသည်နှင့်တစ်ပြိုင်နက်၊ သင်သည် ယင်းတို့ကို ကန့်သတ်သင့်ပြီး စိစစ်သင့်သည်။ သင်သည် သင်၏ အတွေးအခေါ်များကို ကန့်သတ်ပြီး စိစစ်သည်နှင့်တစ်ပြိုင်နက်၊ သင်သည် ထိုအတွေးအခေါ်အတိုင်း ဖော်ပြခြင်းနှင့် လုပ်ဆောင်ခြင်း အလွန်ပင် သာ၍ မနည်းပါးသလော။ ထို့အပြင် သင်၏အတွင်းကျကျ ဖောက်ပြန်ပျက်စီးသည့် စိတ်သဘောထားများသည် ဆုတ်ဆိုင်းမှုတစ်ခုကို မကြုံရသလော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဖောက်ပြန်ပျက်စီးသော စိတ်သဘောထားများကို ဖြေရှင်းရန် တိကျသည့် လက်တွေ့လုပ်ဆောင်မှုလမ်းကြောင်းတစ်ခု ရှိရမည်”) ဘုရားသခင်၏နှုတ်ကပတ်တော်များက ကျွန်မကို လက်တွေ့လုပ်ဆောင်မှုလမ်းကြောင်းတစ်ခုသို့ ညွှန်ပြခဲ့ပါသည်။ ကျွန်မ၏ ကြောင်သူတော်ဆန်မှုနှင့် လှည့်စားတတ်သည့်၊ ဆိုးယုတ်သည့် စာတန်ဆန်သော စိတ်သဘောထားကို ဖြေရှင်းဖို့အတွက်၊ သမ္မာတရားကို ကျွန်မ လက်တွေ့လုပ်ဆောင်ပြီး ရိုးသားသူ တစ်ယောက် ဖြစ်အောင်လုပ်ခဲ့ပါသည်၊ ဘုရားသခင်ကို ပွင့်ပွင့်လင်းလင်း ပြောဖို့၊ လှိုက်လှဲသော မိတ်သဟာယကို အခြားသူများနှင့် ဝေမျှဖို့၊ ပြီးလျှင် ပြဿနာများကို ရင်ဆိုင်ရာတွင် ကျွန်မ၏ တကယ့် ရှုထောင့်အမြင်နှင့် အတွေးများကို ဝေမျှဖို့ သင်ယူခဲ့ပါသည်။ ကျွန်မ နောက်တစ်ခါ မရိုးမသား ဖြစ်ချင်လာသည့်အခါ၊ ဘုရားသခင်ထံ ကျွန်မ ဆုတောင်းခဲ့သည်၊ မိမိကိုယ်ကိုယ် စွန့်လွှတ်ပြီး ဆန့်ကျင်ဘက်ကိုသာ လုပ်ဆောင်ခဲ့ပါသည်။ ကျွန်မ၏ ဖောက်ပြန်ပျက်စီးမှုကို ဖွင့်ပြောသည်၊ ထုတ်ဖော်ပြပြီး စိစစ်ခဲ့ပါသည်၊ ပြီးလျှင် ကျွန်မ၏ ဆိုးယုတ်သည့် စိတ်သဘောထားကို မအောင်မြင်စေခဲ့ပါ။ ဘုရားသခင်၏ နှုတ်ကပတ်တော်များကို ကျွန်မ သတိရမိခဲ့သည်။ “အကယ်၍ သင်ထံတွင် လျှို့ဝှက်ကိစ္စများစွာ ရှိသဖြင့် သင်သည် ဝေမျှရန် ဝန်လေးနေပါက၊ သင်သည် အလင်း၏ လမ်းကို ရှာဖွေဖို့ အခြားသူများရှေ့တွင် သင်၏ လျှို့ဝှက်ချက်များကို- သင်၏ အခက်အခဲများကို- ချခင်းပြရန် အပြင်းအထန် ငြင်းဆန်နေပါက- သင်သည် ကယ်တင်ခြင်းကို အလွယ်တကူ မရရှိနိုင်သောသူ၊ အမှောင်ထုထဲမှ လွယ်ကူစွာ မထွက်နိုင်သူ ဖြစ်သည်ဟုငါဆို၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သတိပေးချက် သုံးချက်) ထိုနောက်မှာ ရိုးသားသူ တစ်ယောက်ဖြစ်ခြင်းက မည်မျှ အရေးကြီးသည်ကို ကျွန်မ ခံစားခဲ့ရသည်။ ကျွန်မ ယုံကြည်လာသည့်နှစ်များ အားလုံးမှာ သမ္မာတရားကဲ့သို့ အခြေခံကျသည့်အရာကို လက်တွေ့မလုပ်ဆောင်ခဲ့သကဲ့သို့၊ မဝင်ရောက်ခဲ့ပါ။ ယင်းမှာ သနားစရာကောင်းလှသည်။ ထို့ကြောင့် ကျွန်မ နောင်တရဖို့၊ သမ္မာတရားကို လက်တွေ့လုပ်ဆောင်ဖို့၊ ရိုးသားသူ တစ်ယောက်ဖြစ်ဖို့ ဆန္ဒရှိရင်းနှင့် ဘုရားသခင်ထံ ဆုတောင်းခဲ့သည်။

ထိုအချိန်ကစပြီး ကျွန်မက သမ္မာတရားကို နားလည်ပြီး ဝိညာဉ်ရင့်ကျက်မှု ရှိသည်ဟု တစ်စုံတစ်ယောက်က ပြောသည်ကို ကြားတိုင်း ကျွန်မ တော်တော်ကို အနေရခက်ပြီး ရှက်မိသည်။ ယခင်ကကဲ့သို့ ကျွန်မ ပီတိဖြစ်မနေတော့ပါ။ တစ်ခါက ကျွန်မက ယုံကြည်သူဖြစ်လာသည်မှာ ကြာခဲ့ပြီး မိမိတာဝန်မှာ ဒုက္ခခံနိုင်သည်ဟု ကြားပြီး ကျွန်မကို တော်တော် လေးစားခဲ့သည့် ညီအစ်မတစ်ယောက်နှင့် တွေ့ဆုံခဲ့ရသည်။ “အစ်မရေ၊ အစ်မက ယုံကြည်လာတာ အတော်ကြာပြီဆိုတာ ကျွန်မ သိပါတယ်။ အစ်မက တရားဒေသနာတွေ အများကြီး ကြားနာခဲ့ပြီး သမ္မာတရားတွေ အများကြီးကို နားလည်တယ်။ အစ်မကို အရမ်းလေးစားတယ်။” ဟု သူမက ကျွန်မကို တည့်တည့်ပြောလေသည်။ သူမ ထိုကဲ့သို့ပြောသည်ကို ကြားရင်း ကျွန်မ ကြောက်ပြီး ထိတ်လန့်နေမိသည်။ ကျွန်မက “အစ်မ တကယ်တမ်းက ဒီလို မဟုတ်ပါဘူး။ အပြင်ပန်း အသွင်အပြင်ကိုပဲ မကြည့်ပါနဲ့။ ကျွန်မက ဘုရားသခင်ကို ယုံကြည်တာ ကြာပြီ။ ဒါပေမဲ့ အရည်အချင်း မရှိဘူး။ သမ္မာတရားကို ကျွန်မက မချစ်ဘူး၊ မလိုက်စားဘူး။ ကျွန်မ ယုံကြည်လာတဲ့ နှစ်တွေအားလုံးမှာ အပေါ်ယံ စွန့်လွှတ် အနစ်နာခံမှု တချို့ကိုပဲ လုပ်ခဲ့တာ။ ကျွန်မက ကောင်းတာ နည်းနည်းလုပ်ပြီး အဖိုးအခ ပေးဆပ်နိုင်တယ်။ ဒါပေမဲ့ ကျွန်မ တာဝန်မှာ ကျွန်မက ကိုယ်ကျင့်တရားမရှိဘူး။ ကျွန်မရဲ့ အသက် စိတ်သဘောထားကို သိပ် မပြောင်းလဲခဲ့ဘူး။ ဘုရားသခင်က ကျွန်မကို စေခိုင်းခဲ့တဲ့ တာဝန်တွေကို မယူနိုင်ခဲ့ဘူး။ ဘုရားသခင်ရဲ့ အလိုတော်ကို ကျွန်မ မစဉ်းစားသလို၊ ဘုရားကို မချီးမြှောက်ဘူး။ အဲဒီအစား ဘုရားသခင်ကို ကျွန်မ ဆန့်ကျင်ပြီး သူ့ကို အရှက်ရစေခဲ့ပါတယ်။” ဟု ပြောလျက်၊ ဤကိစ္စ၏ အမှန်တရားကို ကျွန်မ ချက်ချင်း ရှင်းပြလိုက်သည်။ နောက်ပိုင်းမှာ ဤမိတ်သဟာယကို ကျွန်မ သူနှင့် ဝေမျှခဲ့သည်။ “အစ်မရဲ့ ရှုထောင့်အမြင်က သမ္မာတရားနဲ့ မကိုက်ညီပါဘူး။ လူတွေကို မျက်စိစုံမှိတ် မမြှောက်စားဘဲ၊ ဘုရားသခင်ရဲ့ နှုတ်ကပတ်တော်ထဲက သမ္မာတရားတွေကို အခြေခံပြီး လူတွေနဲ့ အမှုအရာတွေကို ကြည့်ပါ။ ဘုရားသခင်က လူတွေကို ဘယ်လို ကြည့်လဲ။ လူတွေက ဘယ်နှစ်နှစ် ယုံကြည်ခဲ့တယ်၊ ဘယ်လောက် ဒုက္ခခံပြီး လျှောက်ခဲ့တယ်၊ ဘယ်လောက် တရားဟောနိုင်တယ်ဆိုတာတွေကို သူ ဂရုမစိုက်ပါဘူး။ လူတွေက သမ္မာတရားကို လိုက်စားခြင်းရှိမရှိ၊ သူတို့ရဲ့ စိတ်သဘောထားက ပြောင်းလဲခြင်းရှိမရှိ၊ သူတို့တာဝန်မှာ သက်သေခံနိုင်ခြင်း ရှိမရှိကို သူ ဂရုစိုက်တာပါ။ ယုံကြည်တာ သိပ်မကြာသေးတဲ့သူ တချို့က သမ္မာတရားကို လိုက်စားနိုင်တယ်၊ ပြီးတော့ သူတို့ရဲ့ လက်တွေ့လုပ်ဆောင်မှုနဲ့ ဝင်ရောက်မှုကို အာရုံစိုက်ကြတယ်။ သူတို့က အမြန် တိုးတက်ကြတယ်။ သူတို့က ကျွန်မထက် အများကြီး သာပါတယ်။ သမ္မာတရားကို လိုက်စားရာမှာ ကျွန်မကို ယုံကြည်တာ ကြာပြီဖြစ်လို့၊ ဒုက္ခခံခဲ့လို့ဆိုပြီး မလေးစားဘဲ၊ သူတို့ရဲ့ အလေးအနက်ထားမှု၊ အားစိုက်ထုတ်မှုအတွက် သူတို့ကို အစ်မ လေးစားသင့်ပါတယ်။ ယုံကြည်ခြင်းမှာ လူတစ်ယောက်ရဲ့ အချိန်ကို ဘုရားသခင်က ကြိုတင်သတ်မှတ်ပြီးသားပါ။ ဒါနဲ့ပတ်သက်ပြီး လေးစားစရာ ဘာမှ မရှိပါဘူး။ ကြာရှည် ယုံကြည်လာသူတစ်ယောက်က သမ္မာတရားကို မလိုက်စားဘူး၊ သူတို့ရဲ့ အသက်စိတ်သဘောထားက မပြောင်းလဲဘူး၊ အပေါ်ယံ ကောင်းတဲ့အရာတွေကိုပဲ သူတို့က လုပ်တယ်ဆိုရင် သူတို့က သူများတွေကို လမ်းမှားရောက်စေတဲ့ ဖာရိရှဲတွေ ဖြစ်နေတုန်းပါပဲ။ ဒါကြောင့် သမ္မာတရားကို လိုက်စားခြင်းနဲ့ စိတ်သဘောထားဆိုင်ရာ ပြောင်းလဲမှုရှိခြင်းက အရေးအကြီးဆုံး အရာတွေဖြစ်ပါတယ်။” ဟု မိတ်သဟာယဖွဲ့ခဲ့သည်။ ဤမိတ်သဟာယကို ဝေမျှပြီးသည့်နောက်မှာ ကျွန်မ တော်တော်ကို စိတ်သက်သာရာရသွားသည်။ ထို့နောက်မှာ ကျွန်မ အစည်းအဝေးများမှာ အယူဝါဒများအကြောင်း အကောင်းပြောခြင်းများ၊ ကြွားဝါခြင်းများကို ရပ်တန့်ခဲ့ပြီး၊ ဘုရားသခင်၏ နှုတ်ကပတ်တော်များနှင့် ပတ်သက်ပြီး မိမိကိုယ်ကိုယ် နားလည်မှုကို ဝေမျှခဲ့သည်။ နောက်ပြီး “ကျွန်မက ကိုယ့်ကိုယ်ကိုယ် သိခြင်း တချို့ပဲ ရခဲ့တာပါ။ ကျွန်မက မပြောင်းလဲသေးပါဘူး။ ဒါကို လက်တွေ့လုပ်ဆောင်မှု၊ ဝင်ရောက်မှု မရှိသေးပါဘူး။” ဟု ကြေညာခဲ့သည်။ ကျွန်မ၏ မိတ်သဟာယသည် အရမ်းမနက်နဲသော်လည်း၊ ကျွန်မ ပိုပြီး စိတ်သက်သာရာရခဲ့သည်။

ကျွန်မ၏ အတွေ့အကြုံမှတစ်ဆင့် တစ်ခုကို ကျွန်မ သေချာပေါက် မြင်တွေ့ခဲ့ပြီး နက်နက်နဲနဲ တွေ့ကြုံခံစားခဲ့ရပါသည်။ လူတစ်ယောက်က ယုံကြည်သူ ဖြစ်သည်မှာ မည်မျှကြာပါစေ၊ မည်မျှ တော်သည့်ပုံပေါ်ပါစေ၊ မည်မျှ ကောင်းအောင် သူတို့ ပြုမူနေထိုင်ပါစေ၊ မည်မျှ ဒုက္ခခံပြီး အလုပ်လုပ်ပါစေ၊ သမ္မာတရားကို မလိုက်စားပါက၊ ဘုရားသခင်က သူတို့ကို တရားစီရင်၊ ပြစ်တင်ဆုံးမ၊ ပြုပြင်သည့်အခါ၊ ကိုင်တွယ်ဖြေရှင်းသည့်အခါ သူတို့က လက်ခံပြီး နာခံခြင်း မရှိပါက၊ ပြဿနာများ ပေါ်လာသည့်အခါမှာ သူတို့က မိမိကိုယ်ကိုယ် သိအောင်ကြိုးစားပြီး ဘုရားသခင်၏ နှုတ်ကပတ်တော်များ၏ စစ်မှန်မှုထဲကို ဝင်ရောက်ဖို့ မကြိုးစားပါက၊ သူတို့၏ ဆိုးယုတ်သည့်စိတ်သဘောထားက မပြောင်းလဲပါက၊ သူတို့က ဖာရိရှဲများ၊ အန္တိခရစ်များ၏ လမ်းကြောင်းပေါ်မှာ ရောက်နေခြင်းသာ ဖြစ်သည်။ သင့်တော်သည့်အခြေအနေများ ပေါ်လာသည်နှင့် တစ်ပြိုင်နက် သူတို့က အန္တိခရစ်တစ်ယောက်၊ လှည့်စားသူတစ်ယောက်အဖြစ် ပြောင်းသွားလိမ့်မည်။ ယင်းမှာ သံသယ ရှိစရာမလိုပါ။ ရှောင်လွှဲ၍မရသည့်အကျိုးဆက် ဖြစ်ပါသည်။ လူများသည် ကယ်တင်ခံရပြီး သူတို့၏ စိတ်သဘောထားများ ပြောင်းလဲဖို့အတွက် သမ္မာတရားကို လိုက်စားဖို့၊ ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်း ကိုင်တွယ်ဖြေရှင်းခြင်းကို လက်ခံပြီး နာခံဖို့ မည်မျှ အရေးပါသည်ကို ကျွန်မ မြင်တွေ့ခဲ့ရပါသည်။ ဘုရားသခင်၏ကျေးဇူးတော်ကို ချီးမွမ်းပါသည်။ 


၇၃။ ဘုရားသခင်၏ ကယ်တင်ခြင်း

ရီးချန် တရုတ်နိုင်ငံ

အနန္တတန်ခိုးရှင် ဘုရားသခင်က ပြောသည်မှာ- “ပြင်းထန်သော နှုတ်ကပတ်တော်များဖြစ်စေ၊ တရားစီရင်မှုဖြစ်စေ၊ ပြစ်တင်ဆုံးမမှုဖြစ်စေ ဘုရားသခင့်အမှု၏ အဆင့်တိုင်းသည် လူသားကို စုံလင်စေရန်ဖြစ်ပြီး လုံးဝသင့်လျော်မှုရှိသည်။ ဘုရားသခင်သည် ဤကဲ့သို့သော အမှုကို ခေတ်ကာလအဆက်ဆက်တွင် မည်သည့်အခါမျှ မလုပ်ဆောင်ခဲ့ဖူးပေ။ သူ၏ဉာဏ်ပညာကို သင်တို့ အသိအမှတ်ပြုစေရန် ယနေ့ သူသည် သင်တို့အတွင်း၌ အမှုပြုခြင်း ဖြစ်သည်။ သင်တို့သည် မိမိတို့၏အတွင်း၌ နာကျင်မှုအချို့ကို ခံစားခဲ့ပြီး သော်လည်း၊ သင်တို့၏စိတ်နှလုံးသည် တည်ကြည်မှုကို ခံစားရပြီး ငြိမ်သက်ခြင်း ရှိနေသည်။ သင်တို့အနေဖြင့် ဘုရားသခင့်အမှု၏ ဤအဆင့်ကို မွေ့လျော်ခံစားနိုင်ခြင်းမှာ သင်တို့၏ ကောင်းချီးမင်္ဂလာပင်ဖြစ်သည်။ အနာဂတ်တွင် သင်တို့အနေဖြင့် မည်သည့်အရာကို ရရှိနိုင်မည်ဖြစ်စေ ယနေ့တွင် သင်တို့အတွင်း၌ ဘုရားသခင်၏အမှုနှင့်ပတ်သက်၍ သင်တို့မြင်ရသမျှမှာ ချစ်ခြင်းမေတ္တာပင် ဖြစ်သည်။ လူသားသည် ဘုရားသခင်၏ တရားစီရင်ခြင်းနှင့် စစ်ဆေးခြင်းတို့ကို မကြုံတွေ့ရပါက၊ သူ၏လုပ်ဆောင်မှုများနှင့် စိတ်အားထက်သန်မှုသည် အပေါ်ယံအဆင့်တွင် အမြဲရှိနေမည် ဖြစ်ပြီး သူ၏စိတ်သဘောထားသည်လည်း အမြဲမပြောင်းမလဲ တည်ရှိနေမည် ဖြစ်သည်။ ဤအရာအား ဘုရားသခင်၏ သိမ်းပိုက်ခြင်းကို ခံထားရခြင်း အဖြစ် မှတ်ယူ၍ ရသလော။ ယနေ့တွင် လူသားအတွင်း၌ မာနထောင်လွှားမှုနှင့် စိတ်ကြီးဝင်မှုတို့ များစွာရှိနေသေးသော်လည်း၊ လူသား၏ စိတ်သဘောထားကမူ ယခင်ကထက် များစွာတည်ငြိမ်၏။ ဘုရားသခင်က သင့်အား ရိုက်နှက်ဆုံးမခြင်းမှာ သင့်ကို ကယ်တင်ရန် ဖြစ်၏၊ ထို့ပြင် သင့်အနေဖြင့် ထိုအချိန်တွင် နာကျင်မှုအနည်းငယ် ခံစားရနိုင်သော်လည်း၊ သင့်စိတ်သဘောထားထဲ၌ ပြောင်းလဲမှု ဖြစ်ပေါ်လာသည့် နေ့ရက် ရောက်ရှိလာလိမ့်မည်။ ထိုအချိန်တွင် သင်သည် ပြန်ပြောင်းတွေးကြည့်ပြီး ဘုရားသခင်၏အမှုသည် မည်မျှအမြော်အမြင် ရှိကြောင်းကို မြင်လိမ့်မည်ဖြစ်ကာ၊ ထိုအချိန်၌ ဘုရားသခင်၏ အလိုတော်ကို သင်အမှန်တကယ်နားလည်လိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဤကျမ်းပိုဒ်ကို ဖတ်မိတော့၊ ဟိုယခင်က ကျွန်မ မည်မျှ မာနထောင်လွှားခဲ့ဖူးသည်ကို မတွေးဘဲ မနေနိုင်ပါ။ ကျွန်မက ကျော်ကြားမှုနှင့် အဆင့်အတန်းနောက်ကိုသာ အမြဲတမ်း လိုက်ခဲ့သည်။ အခြားသူများကို လိုက်ပြိုင်သည်။ မိမိကိုယ်ကိုယ် အခြားသူများနှင့် နှိုင်းယှဉ်ကြည့်သည်။ ကျွန်မမှာ ထိုကဲ့သို့ အတောမသတ်နိုင်သည့် ဆန္ဒများ ရှိခဲ့ဖူးသည်။ လူသားပုံသဏ္ဌာန် လုံးဝမရှိဘဲ ရှင်သန်ခဲ့ခြင်းဖြစ်သည်။ ဘုရားသခင်၏ နှုတ်ကပတ်တော်များ၏ တရားစီရင်မှု၊ ပြစ်တင်ဆုံးမမှုနှင့် ပဲ့ပြင်မှုကို တွေ့ကြုံလိုက်ရတော့မှ၊ ကျွန်မ၏ ဆိုးယုတ်သည့် သဘာဝကို အနည်းငယ် စတင် နားလည်ခဲ့ခြင်း ဖြစ်သည်။ မိမိကိုယ်ကိုယ် ရွံရှာတတ်လာသည်၊ နောင်တရတတ် လာသည်။ အနည်းငယ် ပို၍ ရိုးသားနှိမ့်ချလာသည်။ ဘုရားသခင့် နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုတို့က လူသားမျိုးနွယ်အတွက် ကယ်တင်ခြင်းဖြစ်မှန်း၊ အမှန်တကယ် ခံစားမိခဲ့ပါသည်။

အနန္တတန်ခိုးရှင်ဘုရားသခင်ကို လက်ခံပြီး၊ တစ်နှစ်ကျော်ကျော် ၂၀၀၅ ခုနှစ်မှာ၊ ကျွန်မက အသင်းတော် ခေါင်းဆောင်တစ်ယောက်အဖြစ် အရွေးခံရသည်။ ဘုရားသခင်၏ ချီးမြှောက်မှုနှင့် ညီအစ်ကိုမောင်နှမများ၏ ယုံကြည်မှုကို ရလိုက်သောကြောင့်၊ သူ၏ချစ်ခြင်းကို ပြန်ဆပ်နိုင်အောင် မိမိတာဝန်ကို ကောင်းကောင်း လုပ်မည်ဟု၊ ဘုရားသခင်ထံ ဆုတောင်းရင်း ဆုံးဖြတ်လိုက်သည်။ အသင်းတော် အလုပ်ထဲမှာ ကျွန်မလည်း ချက်ချင်း နစ်မြှုပ်သွားသည်။ အခြားသူများ အခက်အခဲရှိလာသည်၊ အချို့အခြေအနေများနှင့် ကြုံလာပါက၊ ကျွန်မက သူတို့ကို ကူညီဖို့၊ ဘုရားသခင့်နှုတ်ကပတ်တော် အချို့ကို ရှာဖွေပေးသည်။ ကျွန်မ မိတ်သဟာယ ပြုခြင်းက သိပ်မလေးနက်ပါသော်လည်း၊ အချို့အကျိုးဆက်များက ရှိခဲ့ပါသည်။ ကျွန်မ၏မိတ်သဟာယက သူတို့ကို အနည်းငယ် အကူအညီဖြစ်သည့်ဟု ညီအစ်ကိုမောင်နှမများက ပြောကြသည်။ ကျွန်မက အလုပ်မှာ အောင်မြင်မှုအနည်းငယ် ရသောကြောင့်၊ ခေါင်းဆောင် တစ်ယောက်က နောက်ပိုင်းမှာ ကျွန်မကို အချို့အသင်းတော်များ၏ အလုပ်ကိုပါ တာဝန်ယူခိုင်းသည်။ ကျွန်မလည်း တော်တော် ပျော်သွားခဲ့သည်။ အထူးသဖြင့် ကျွန်မနှင့်အတူလုပ်သည့် အစ်မထက် ကျွန်မက ဘုရားသခင့် နှုတ်ကပတ်တော်များကို ပို၍ မြန်မြန်ဆန်ဆန် နားလည်ခြင်း၊ ခေါင်းဆောင်က ကျွန်မကို အထင်ကြီးခြင်းတို့ကို မြင်လာသောကြောင့်၊ မိမိကိုယ်ကိုယ် တော်တော် ကျေနပ်မိသည်။ ကျွန်မက အမှန်တကယ် အလားအလာ ရှိသည့်သူ၊ အသင်းတော်မှာ မရှိမဖြစ် ပါရမီထူးသည့်သူ အဖြစ် ခေါင်းဆောင်က မြင်သည်ဟု ကျွန်မ ထင်မိသည်။ အချိန်ကြာလာတော့ ကျွန်မက ပို၍ပို၍ မာနထောင်လွှား လာသည်။ ကျွန်မမှာ သမ္မာတရား၏ စစ်မှန်မှုအနည်းငယ် ရှိနေပြီဟု ထင်ခဲ့သည်။ ဘုရားသခင်၏နှုတ်ကပတ်တော်များကို စားသောက်ခြင်း၊ မိမိကိုယ်ကိုယ် ဆင်ခြင်သည်ကို အာရုံစိုက်ခြင်းအား ရပ်လိုက်သည်။ ကိစ္စတစ်ခု ကြုံပါက၊ သမ္မာတရားကို မရှာဖွေတော့ပါ။ ငါဟု အမြဲတမ်း မာန်တက်ခဲ့ပါသည်။ ညီအစ်ကိုမောင်နှမများကိုလည်း အထင်သေးခဲ့သည်။ သူတို့ထဲက အချို့က အကျင့်ပျက်သည့် စိတ်သဘောထားများနှင့် ချုပ်မိပြီး၊ သူတို့ အလုပ်များကို ကောင်းကောင်းမွန်မွန် မလုပ်နိုင်သည်ကို မြငပါက၊ သူတို့ကို ချစ်ခြင်းမေတ္တာနှင့် ကူညီဖို့ သမ္မာတရားကို မိတ်သဟာယ ပြုပေးခြင်း လုပ်မပေးတော့ဘဲ၊ စိတ်မရှည်ဖြစ်ပြီး “ဘုရားသခင့် အမှုတော်က ဒီအဆင့်အထိ ရောက်နေတာတောင်၊ ရှင်တို့က ဇာတိပကတိကို လောဘတကြီးနဲ့ ခံစားနေတုန်းပဲ။ ကပ်ဘေးတွေထဲ ကျပြီး၊ အပြစ်ဒဏ်ပေးခံရမှာကို ရှင်တို့ မကြောက်ကြဘူးလား။ ကိုယ့်တာဝန်ကို ကောင်းအောင် မလုပ်သေးဘူးဆိုရင်၊ ရှင်တို့ ဖယ်ရှားခံရလိမ့်မယ်။” ဟု ကြိမ်းမောင်းသည်။ သူတို့က ချုပ်ချယ်ခံရသလိုဖြစ်ပြီး ကျွန်မနှင့် မတွေ့ချင်ကြသည်ကို ကျွန်မ သိသည်။ သို့သော်လည်း ကျွန်မကိုယ်ကျွန်မ မဆင်ခြင်မိခဲ့ပါ။ သူတို့ကို သမ္မာတရား အားမထုတ်ဟုသာ အပြစ်တင်နေမိသည်။

နောက် သိပ်မကြာမီ ခေါင်းဆောင်တစ်ယောက်က ကျွန်မတို့စည်းဝေးပွဲကို ရောက်လာသည်။ ကျွန်မကို ရာထူးတိုးပေးဖို့ ဲဟု ထင်ခဲ့သည်။ သို့သော်လည်း ကျွန်မ၏ အသက်ဝင်ရောက်မှုက လေးနက်ခြင်းမရှိဟု သူမက ပြောသည့်အခါ ကျွန်မ အံ့ဩသွားရသည်။ ကျွန်မ၏ မိတ်သဟာယက ပြဿနာများကို မဖြေရှင်းပေးနိုင်ပါ။ ပြီးလျှင် ကျွန်မက အသင်းတော်များ၏အလုပ်ကို ဆက်ပြီး ဦးဆောင်ဖို့ မသင့်တော်ပါသည့်။ ဤသည်ကို ကြားလိုက်ရတော့၊ ကျွန်မ တုန်လှုပ်သွားသည်။ စိတ်ထဲမှာ မည်သည့်အရာမျှ မခံစားမိတော့သလို ဖြစ်သွားသည်။ စည်းဝေးပွဲပြီးတော့ အိမ်ကို မည်သို့ပြန်ရောက်မှန်းပင် မသိပါ။ တစ်လမ်းလုံး ငိုရင်း လျှောက်တွေးလာသည့်အရာများကိုသာ မှတ်မိသည်၊ “ငါက ငါ့တာဝန်မှာ အရမ်းကို ကြိုးစားထားတယ်။ ဒါပေမဲ့ ရှေ့ရောက်ရမယ့်အစား၊ ငါက ဆုတ်ယုတ်သွားပြီ။ ညီအစ်ကိုမောင်နှမတွေက ငါ့ကို ဘယ်လို ထင်လာကြမလဲ။ ငါက အဲဒီလောက် အလုပ်တွေမျိုးစုံကို တာဝန်မယူနိုင်တာလည်း ဖြစ်နိုင်တယ်။ ဒါပေမဲ့ အလုပ်တာဝန်အသေးလေးတွေဆိုရင် ငါ ဘယ်လိုလုပ် လက်ခံနိုင်မှာလဲ။” သုံးလေးရက်လောက်အထိ ကျွန်မ မစားနိုင်၊ မအိပ်နိုင်ခဲ့ပါ။ တော်တော်ကို စိတ်ဆင်းရဲသွားသည်။ ဘုရားသခင်ထံတွင် ဆုတောင်းမိသည်။ ကျွန်မအနေနှင့် သူ၏အလိုတော်ကို နားလည်နိုင်အောင်၊ ကျွန်မကို ဉာဏ်အလင်းပေးဖို့ လမ်းပြဖို့ဖြစ်သည်။ ဆုတောင်းပြီး၊ ပို၍ တည်ငြိမ်လာသလို ခံစားရသည်။ ပြီးလျှင် ဘုရားသခင်၏ ဤနှုတ်ကပတ်တော်များကို ဖတ်မိသည်၊ “သင်တို့ ရှာဖွေရာတွင်၊ တစ်ဦးချင်းစီ၌ များစွာသော အယူအဆများ၊ မျှော်လင့်ချက်များနှင့် အနာဂတ်များ ရှိကြသည်။ လက်ရှိအမှုမှာ ရာထူးအဆင့်အတန်းအပေါ် သင်တို့၏ တပ်မက်မှုနှင့် သင်တို့၏ လွန်ကဲသော အလိုဆန္ဒများကို ကိုင်တွယ်ဖြေရှင်းရန်အတွက် ဖြစ်သည်။ မျှော်လင့်ချက်များ၊ အဆင့်အတန်းနှင့် အယူအဆများ အားလုံးသည် စာတန်ဆန်သော စိတ်သဘောထား၏ ဂန္တဝင် ကိုယ်စားပြုချက်များ ဖြစ်သည်။...ယခုတွင် သင်တို့သည် နောက်လိုက်များ ဖြစ်ကြပြီး အမှု၏ ဤအဆင့်ကို သိနားလည်မှုအချို့ ရရှိကြပြီးဖြစ်သည်။ သို့သော်၊ အဆင့်အတန်းအတွက် သင်တို့၏ တပ်မက်မှုကို သင်တို့ ဘေးမဖယ်ထားကြသေး။ သင်တို့၏ အဆင့်အတန်း မြင့်မားသည့်အခါ သင်တို့ ကောင်းစွာ ကြိုးစားကြသော်လည်း၊ သင်တို့၏ အဆင့်အတန်း နိမ့်သည့်အခါ သင်တို့ မကြိုးစား ကြတော့ပေ။ အဆင့်အတန်းနှင့်ဆိုင်သော ကောင်းချီး မင်္ဂလာများမှာ သင်တို့၏ စိတ်ထဲ၌ အမြဲရှိနေသည်။ လူအများစုသည် အပျက်သဘောဆောင်ခြင်းမှ အဘယ်ကြောင့် မိမိတို့ကိုယ်ကိုယ် မဖယ်ရှားနိုင်ကြပါသနည်း။ အဖြေမှာ စိတ်ပျက်ဖွယ်ရာ တက်လမ်းများကြောင့် အမြဲတစေ ဖြစ်သည် မဟုတ်လော။...ဤနည်းလမ်းဖြင့် သင်ရှာဖွေလေလေ ရိတ်သိမ်းမှု နည်းလေလေ ဖြစ်လိမ့်မည်။ အဆင့်အတန်းအတွက် လူတစ်ဦး၏ အလိုဆန္ဒ ကြီးမားလေလေ၊ ၎င်းတို့အား ပို၍ပြင်းထန်စွာ ကိုင်တွယ်ဖြေရှင်းရန် လိုလေလေ ဖြစ်ပြီး ၎င်းတို့သည် ကြီးမားသော စစ်ဆေးခြင်းကို ကြုံရလေလေ ဖြစ်သည်။ ထိုသို့သော လူတို့သည် အသုံးမကျသောသူများ ဖြစ်သည်။ ၎င်းတို့အနေဖြင့် ဤအရာများကို လုံးလုံးလျားလျား လက်လွှတ်ရန်အလို့ငှာ ၎င်းတို့အား လုံလောက်စွာ ကိုင်တွယ်ဖြေရှင်းပြီး တရားစီရင်ရမည် ဖြစ်သည်။ အကယ်၍ သင်တို့သည် ဤနည်းဖြင့် အဆုံးတိုင်အောင် လိုက်စားပါက၊ မည်သည့် အရာကိုမျှ ရိတ်သိမ်းရမည် မဟုတ်ပေ။ အသက်ကို မလိုက်စားသောသူများသည် ပြောင်းလဲခြင်း မခံရနိုင်သကဲ့သို့၊ သမ္မာတရားကို ဆာငတ်ခြင်းမရှိသော သူများသည် သမ္မာတရားကို မရနိုင်ကြပေ။ သင်သည် ကိုယ်တိုင်ကိုယ်ကျ ပြောင်းလဲခြင်းနှင့် ဝင်ရောက်ခြင်းကို လိုက်စားခြင်းအား အာရုံမစိုက်ဘဲ၊ ယင်းအစား လွန်ကဲသော တပ်မက်မှုများနှင့် ဘုရားသခင်အပေါ် သင်၏ချစ်ခြင်းမေတ္တာကို ကန့်သတ်ပြီး သူ့ထံ တိုးဝင်ချဉ်းကပ်ခြင်းကို တားဆီးသော အရာများအပေါ် သင် အမြဲတစေ အာရုံစိုက်၏။ ထိုအရာများသည် သင့်အား ပြောင်းလဲစေနိုင်သလော။ ၎င်းတို့သည် သင့်အား နိုင်ငံတော်ထဲသို့ ခေါ်ဆောင်လာနိုင်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဤအပိုဒ်ကို ဖတ်ပြီး၊ ဘုရားသခင်၏အလိုတော်ကို ကျွန်မ နားလည်မိသည်။ ကိုယ်တော်က ထိုအခြေအနေကို ဖန်တီးသည်မှာ၊ ဂုဏ်ကို လိုချင်သည့် ကျွန်မ၏ဆန္ဒကို ကိုင်တွယ်ဖြေရှင်းဖို့၊ ကျွန်မကိုယ်ကျွန်မ ဆင်ခြင်မိလာစေဖို့၊ သမ္မာတရားကို အားထုတ်ရာမှာ လမ်းမှန်ကို ရွေးစေဖို့အတွက် ဖြစ်သည်။ ယုံကြည်ခြင်းမှာ ကျွန်မ ထက်ထက်သန်သန် ကြိုးစားရှာဖွေခြင်း၊ စွန့်လွှတ်ခြင်းတို့က တကယ်ကို သမ္မာတရားကို အားထုတ်ဖို့၊ ဖန်ဆင်းခံတစ်ယောက်၏ တာဝန်ကို ထမ်းဆောင်ဖို့ လုပ်ခဲ့သည့်အရာများ ဟုတ်မဟုတ်ကို ကျွန်မ စဉ်းစားကြည့်သည်။ အမှန်တကယ်တော့ အခြားသူများထက် ရှေ့ရောက်ချင်သည့် ကျွန်မ၏ရည်မှန်းချက် ပြည့်ဝအောင်သာ လုပ်ခဲ့ခြင်းဖြစ်သည်။ သမ္မာတရားကို အားထုတ်ဖို့အတွက် မဟုတ်ပါ။ ထို့ကြောင့် ကျွန်မမှာ ရာထူးတစ်ခု ရသည်နှင့်၊ မိမိကိုယ်ကိုယ် တော်တော်ကျေနပ်ပြီး၊ တိုးတက်ဖို့ မကြိုးစားခဲ့ပေ။ ရာထူးက ထုတ်ပယ်ခံရတော့လည်း၊ မိမိကိုယ်ကိုယ် မဆင်ခြင်မိသည့်အပြင်၊ အပျက်သဘောဆောင်ပြီး ပျော့ညံ့ခဲ့သည်။ ဘုရားသခင်ကို အပြစ်တင်ခဲ့သည်။ အရှုံးပေးလိုက်ဖို့၊ ဘုရားကို သစ္စာဖောက်ဖို့တို့ကိုပင် စဉ်းစားမိခြင်းဖြစ်သည်။ အသိစိတ် အသိတရားတို့က တော်တော် ကင်းမဲ့ခဲ့သည်။ သိပ်ပြီး တစ်ကိုယ်ကောင်းဆန်သည်၊ ရွံစရာကောင်း ခဲ့သည်။ ရာထူးက ထုတ်ပယ်ခံရခြင်းမှာ ဘုရားသခင်က ကျွန်မကို ကွယ်ကာပေးနေခြင်း ဖြစ်သည်။ ကျွန်မအနေနှင့် အပျက်သဘောဆောင်လာခြင်း၊ ဘုရားသခင်ကို အထင်မှားလာခြင်း မဖြစ်ခဲ့သင့်ပါ။ ကျွန်မ၏ယိုယွင်းမှုကို ဖြေရှင်းဖို့ သမ္မာတရားကိုသာ ရှာဖွေခဲ့သင့်ခြင်း ဖြစ်သည်။ ကျွန်မလည်း ယင်းကို နားလည်သွားသည်နှင့်၊ ဘုရားရှေ့မှောက် “ဘုရားသခင်၊ ဂုဏ်အဆင့်အတန်း နောက်ကို ကျွန်မ ဆက်မလိုက်ချင်တော့ပါဘူး။ ကိုယ်တော့်အုပ်စိုးမှုနဲ့ အစီအစဉ်တွေကိုပဲ နာခံချင်ပါတယ်။ သမ္မာတရားကို အမှန်တကယ် အားထုတ်ချင်ပါတယ်။ ကိုယ်တော် ကျေနပ်စေဖို့၊ ကျွန်မရဲ့တာဝန်ကို ကျေပွန်ချင်ပါတယ်။” ဟု ဆုတောင်းခဲ့မိသည်။ ထိုနောက်ပိုင်းရက်များမှာ ကျွန်မလည်း ဘုရားသခင်၏ နှုတ်ကပတ်တော်များကို စားသောက်ခြင်း၊ မိမိကိုယ်ကိုယ် ဆင်ခြင်ခြင်းကိုသာ အာရုံစိုက်ခဲ့သည်။ ကျွန်မ၏ မာနထောင်လွှားသည့် စိတ်သဘောထား ထပ်ပေါ်လာပါက၊ ဘုရားသခင်ထံ သတိရှိရှိနှင့် ဆုတောင်းပြီး၊ မိမိကိုယ်ကိုယ် စွန့်ပယ်လိုက်သည်။ ဤနည်းအတိုင်း အချိန်ကာလ တစ်ခုလောက် လက်တွေ့လုပ်ဆောင် လိုက်သည့်အခါ၊ နေလို့ထိုင်လို့ များစွာ ပိုကောင်းလာသည်။ ညီအစ်ကိုမောင်နှမများနှင့်လည်း မှန်မှန်ကန်ကန် ဆက်ဆံနိုင်ခဲ့သည်။

ဤအတိုင်း တစ်နှစ် နှစ်နှစ်လောက် ကြာတော့၊ ကျွန်မက အသင်းတော်ခေါင်းဆောင်တစ်ယောက်အဖြစ် ထပ်ပြီး အရွေးခံရပါသည်။ ထိုနောက် သိပ်မကြာမီတွင်၊ ကျွန်မ၏ အသင်းတော်က အခြားအသင်းတော် တစ်ခုနှင့် ပေါင်းလိုက်သည်။ ထို့ကြောင့် ခေါင်းဆောင်များ ရွေးကောက်ဖို့ ထပ်ပြီးလိုလာခဲ့သည်။ ဂုဏ်ဒြပ်ကို လိုချင်သည့် ကျွန်မ၏ ဆန္ဒကလည်း ဤကိစ္စကြောင့် ပြန်ပြီး ခေါင်းထောင်လာသည်။ ကျွန်မ၏ရာထူး ဆုံးရှုံးသွားမည်ကို တကယ်ပဲ ကြောက်ခဲ့ပါသည်။ ဟိုဘက် အသင်းတော်က ခေါင်းဆောင်များနှင့် စည်းဝေးပွဲများမှာ၊ ဘုရားသခင်၏ နှုတ်ကပတ်တော်များအပေါ် သူတို့နားလည်သည့်အရာများ၊ သမ္မာတရားကို မိတ်သဟာယ ပြုခြင်းများက ဘာမျှ ထူးထူးခြားခြား မရှိသည်ကို ကျွန်မ တွေ့သည်။ ထို့ကြောင့် ကျွန်မကသာ ခေါင်းဆောင်အဖြစ် အရွေးခံရဖို့ သေချာသည်ဟု ထင်လိုက်သည်။ ကျွန်မ၏ရာထူး တည်မြဲအောင်၊ ကျွန်မ မည်မျှ လုပ်နိုင်စွမ်းရှိသည်ကို လူများ ပိုမြင်လာအောင်၊ အားနည်းသည့် အသင်းတော်တစ်ခုကို ကျွန်မ သွားပြီး ကိုင်တွယ်ပြမည်ဟု ကမ်းလှမ်းလိုက်သည်။ ထိုအသင်းတော်က ကိစ္စများ မြန်မြန်ဆန်ဆန် ပြေလည်သွားစေရမည်။ ထို့ကြောင့် စည်းဝေးပွဲများမှာလည်း နေ့တိုင်း မိတ်သဟာယ ပြုခြင်း၊ ပြဿနာများ ဖြေရှင်းပေးခြင်း လုပ်ရင်း၊ မိမိဘာသာ အလုပ်ရှုပ်နေလိုက်သည်။ မိတ်သဟာယမှာလည်း ယခင်က ကျွန်မ မည်သို့အလုပ်လုပ်ခဲ့သည်၊ မည်သို့ အောင်မြင်မှုကြီးများ ရခဲ့သည်၊ ထိုအချိန်က ခေါင်းဆောင်များက ကျွန်မကို မည်သို့ တန်ဖိုးထားခဲ့သည်ကို ရည်ရွယ်ချက်ရှိရှိနှင့် ပြောပြသည်။ ဟိုဘက် အသင်းတော်က ခေါင်းဆောင်များ၏ လုပ်ဆောင်ချက်ထဲက အမှားများ၊ လမ်းလွဲခြင်းများကိုလည်း တမင်ကို ပြောပြသည်။ မိမိကိုယ်ကိုယ် တိတ်တိတ်လေး ဂုဏ်တင်ပြီး၊ သူတို့ကို နှိမ်ချထားသည်။ သို့သော်လည်း ဘုရားသခင်က ကျွန်မ၏ စိတ်နှလုံးများထဲကို မြင်ပါသည်။ အလုပ်တာဝန် အပေါ်ထားသည့် ကျွန်မ၏ရည်ရွယ်ချက်များက လွဲမှားနေသောကြောင့်၊ ဘုရားသခင်က ကျွန်မထံမှ ပုန်းရှောင် သွားသည်။ ထိုကာလ တစ်လျှောက်လုံး အမြဲတမ်း အလုပ်များ နေသော်လည်း၊ ကျွန်မ၏လုပ်ဆောင်ချက်ထဲမှာ အောင်မြင်သည့်အရာ တစ်ခုမျှ မရှိခဲ့ပါ။ ကျွန်မပါးစပ်ထဲမှာ အနာများ ပေါက်လာသည်။ ရေသောက်လျှင်ပင် နာသည်။ တကယ်ကို ဝေဒနာ ခံစားခဲ့ရခြင်းဖြစ်သည်။ ပြီးလျှင် ကျွန်မအနေနှင့် မည်သည့်ကိစ္စကိုမျှ မဖြေရှင်းနိုင်ခဲ့ခြင်း၊ ကျွန်မ၏အလုပ်မှာ မည်သည့်ရလဒ်ကိုမျှ မရခဲ့ခြင်းတို့ မည်မျှကြာခဲ့ပြီကို စဉ်းစားကြည့်သည်။ ခေါင်းဆောင်များက ကျွန်မကို လုပ်နိုင်စွမ်းမရှိပါ့ဟု ထင်သွားကြပါက၊ သူတို့က ကျွန်မကို မည်သို့မြင်လာကြမည်ဟု တွေးကြည့်သည်။ ရွေးချယ်ပွဲ မတိုင်မီ ရာထူးက ထုတ်ပယ်ခံရပါက မည်သို့လုပ်မည်နည်း။ တော်တော် ရှက်ဖို့ကောင်းမည် ဖြစ်သည်။ ဤအတွေးနှင့် ကျွန်မလည်း ပြဿနာများအားလုံးကို ချက်ချင်း ဖြေရှင်းပစ်လိုက်ချင်လာသည်။ သို့သော်လည်း ကျွန်မ မည်သို့မိတ်သဟာယပြုပါစေ၊ ကိစ္စများက အရင်အတိုင်း ကြန့်ကြာခြင်းဖြစ်သည်။ တော်တော်ကို စိတ်ဆင်းရဲမိသည်။ ထို့ကြောင့် ဘုရားသခင်၏ရှေ့ကိုသွားပြီး သူ့ကို ဆုတောင်းရင်း “ဘုရားသခင်၊ ကျွန်မ အမှောင်ထဲမှာ လဲကျနေပါပြီ။ ပြဿနာတွေကို ကျွန်မ လုံးဝ နားမလည်တော့ပါဘူး။ ဘုရားသခင် ကျွန်မက ကိုယ်တော့်ကို အာခံမိတာပဲ ဖြစ်မှာပါ၊ ဒါကြောင့် ကျွန်မကို လမ်းပြဖို့ ကိုယ်တော့်ကို တောင်းလျှောက်ပါတယ်။ ကျွန်မကိုယ်ကျွန်မ ပြန်ဆင်ခြင်ပြီး၊ ကိုယ်တော့်ဆီမှာ နောင်တရချင်ပါတယ်။” ဟု ကျွန်မ အော်ခေါ်သည်။

နောက်တော့ ဘုရားသခင်၏ နှုတ်ကပတ်တော်များထဲက ကျမ်းပိုဒ်တစ်ခုကို ကျွန်မ ဖတ်မိသည်၊ “သင်တို့၏ နှုတ်များ၌ မဖြောင့်မတ်သော လျှာများ၊ သွားများ ရှိကြသည်။ သင်တို့၏ စကားများနှင့် လုပ်ဆောင်သော အရာများသည် ဧဝကို အပြစ်လုပ်အောင် သွေးဆောင်ခဲ့သည့် မြွေ၏ လုပ်ရပ်များကဲ့သို့ ဖြစ်သည်။ သင်တို့သည် တစ်ယောက်ကို တစ်ယောက် မျက်လုံးတစ်လုံးဖျက်လျှင် မျက်လုံးတစ်လုံး၊ သွားတစ်ချောင်း ချိုးလျှင် သွားတစ်ချောင်းဆိုပြီး တောင်းဆိုပြီး၊ ငါ၏ မျက်မှောက်၌ နေရာရဖို့၊ ကျော်ကြားဖို့၊ အမြတ်ရဖို့အတွက် သင်တို့သည် တစ်ယောက်ထံမှ တစ်ယောက် လုယူရန် အပြင်းအထန် ကြိုးပမ်းကြသည်။ သို့သော် သင်တို့ ပြောသောစကားများနှင့် သင်တို့၏ လုပ်ရပ်များကို ငါတိတ်တဆိတ် စောင့်ကြည့်နေကြောင်းကို သင်တို့ မသိကြ။ သင်တို့ ငါ့မျက်မှောက်သို့ မလာခင်၌ပင် ငါသည် သင်တို့နှလုံးသားများကို အောက်ခြေအထိတိုင်အောင် ကောင်းစွာ နားလည်ပြီး ဖြစ်သည်။ လူသားသည် အစဉ်သဖြင့် ငါ့လက်၏ ဆုပ်ကိုင်ခြင်းမှ ရုန်းထွက်လိုကြပြီး ငါ့ မျက်စိ၏ စောင့်ကြည့်ခြင်း မှလည်း ရှောင်ထွက်လိုကြသည်။ သို့သော် ငါမူကား သူပြောသော စကားများနှင့် သူလုပ်သော အရာများကို တစ်ကြိမ်တစ်ခါမျှ မရှောင်ခဲ့ပေ။ ထိုသို့ရှောင်မည့်အစား လူသား၏ မဖြောင့်မတ်မှုကို ပြစ်တင်ဆုံးမပြီး သူ၏ပုန်ကန်ခြင်းကို တရားစီရင်ရန်အတွက် သူပြောသော စကားများနှင့် သူလုပ်သော အရာများကို ငါ့မျက်စိအတွင်း ရည်ရွယ်ချက်ရှိရှိ ဝင်ရောက်စေခဲ့သည်။ ထို့ကြောင့် သူလျှို့ဝှက်စွာ ပြောဆိုခဲ့သည့် စကားနှင့် လျှို့ဝှက်စွာ လုပ်ခဲ့သည့် အရာများသည် ငါ၏ တရားစီရင်သည့် ပလ္လင်ရှေ့၌ အစဉ် ရှိနေပြီး၊ လူသား၏ ပုန်ကန်မှုသည် လွန်ကဲလှသောကြောင့် ငါ၏ တရားစီရင်ခြင်းသည် လူသားထံမှ မည်သည့်အခါမျှ ထွက်ခွာသွားခြင်း မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဧဝံဂေလိတရားကို ဖြန့်ဝေသည့် အလုပ်သည် လူသားကို ကယ်တင်သည့် အလုပ်လည်းဖြစ်သည်) ဘုရားသခင်၏ နှုတ်ကပတ်တော်များ၏ တရားစီရင်မှုနှင့် ထုတ်ဖော်မှုကြောင့်၊ ကျွန်မလည်း ကြောက်စိတ်နှင့် တုန်တုန်ယင်ယင် ဖြစ်သွားသည်။ ကျွန်မ မည်သို့များ စဉ်းစားလုပ်ဆောင်ခဲ့သည်ကို ပြန်စဉ်းစားကြည့်သည်။ ကျွန်မ၏ ခေါင်းဆောင်ရာထူး တည်မြဲအောင်၊ ကျွန်မကို လူများ ပို၍ အထင်ကြီးကြအောင်၊ မိမိကိုယ်ကိုယ် သက်သေပြဖို့၊ စိတ်နှလုံးများကို ဆွဲဆောင်ဖို့ဆိုပြီး၊ ပြဿနာများကို မိတ်သဟာယမှတစ်ဆင့် ဖြေရှင်းပြခဲ့သည်။ တစ်ချိန်လုံး မိမိကိုယ်ကိုယ် မြှင့်တင်ပြီး၊ အခြားသူများကို သေးသိမ်အောင် လုပ်နေခဲ့တာများပါ။ ညီအစ်ကိုမောင်နှမများကို ပြိုင်ဘက်များလို သဘောထားကာ၊ လှည့်ကွက်များ ဗျူဟာများ ချနေခဲ့သည်။ ကျွန်မမှာ ယုံကြည်သူ တစ်ယောက်နှင့်တူခြင်း တစ်ခုမျှ မရှိခဲ့ပါ။ မည်သည့် လူ့သဘာဝမှ မရှိခဲ့ပါ။ အစာတစ်လုတ်အတွက် ရုန်းကန်နေသည့် တိရစ္ဆာန်တစ်ကောင်နှင့် ဘာများ ကွာခြားတော့သနည်း။ ကျွန်မက အရမ်းကို တစ်ကိုယ်ကောင်းဆန်ပြီး၊ ရွံစရာကောင်းခဲ့သည်။ ကျွန်မက မကောင်းသည့်လုပ်ရပ်များ လုပ်ပြီး၊ ဘုရားသခင်ကို ခုခံနေခဲ့သောကြောင့်၊ ဟိုးရှေ့မှာကတည်းက သူ၏စိတ်သဘောထားကို ပုန်ကန်ပြစ်မှားမိနေပြီ ဖြစ်သည်။ ထိုပါးစပ်အနာများနှင့် ဒုက္ခရောက်ခြင်း၊ မိမိအလုပ်မှာ တစ်ခုမျှ မအောင်မြင်ခြင်းများက ကျွန်မကို ဘုရားက ရိုက်နှက်ခဲ့ခြင်း ဖြစ်သည်၊ ဆုံးမပဲ့ပြင်ခဲ့ခြင်း ဖြစ်သည်။ မိမိကိုယ်ကိုယ် ဆင်ခြင်ဖို့၊ နောင်တရပြီး ပြောင်းလဲဖို့က ကျွန်မအတွက် ဘုရားသခင်၏ အလိုတော်သာ ဖြစ်သည်။ ကျွန်မက ကျန်သည့် အရာများထက် ဂုဏ်အဆင့်အတန်း နောက်ကိုသာ အမြဲတမ်း အဘယ့်ကြောင့် လိုက်ခဲ့သည်ကို စဉ်းစားကြည့်မိသည်။ ယင်းက စာတန် လှည့်စားခြင်းကို ခံရပြီး၊ ဖောက်ပြန်ပျက်စီးခဲ့သောကြောင့် ဖြစ်သည်။ ထိုကဲ့သို့ အဆိပ်အတောက်များ၊ အတွေးအခေါ်များ ကျွန်မ၏စိတ်နှလုံးထဲ စိမ့်ဝင်အောင်၊ စာတန်က ပညာရေးနှင့် လူမှုဩဇာလွှမ်းမိုးမှုများကို အသုံးချသည်။ ဥပမာ၊ “အသိဉာဏ်ကို သုံးသူတို့သည် တစ်ပါးသူကို အုပ်စိုးရ၍ ကာယခွန်အားကို သုံးသူတို့သည် တစ်ပါးသူ၏ အုပ်စိုးခြင်းကို ခံရ၏” နှင့် “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်” တိုကဲ့သို့ စာတန်အတွေးအခေါ်များက ကျွန်မ၏စိတ်နှလုံးထဲမှာ နက်နက်ရှိုင်းရှိုင်း အမြစ်တွယ်ပြီး၊ ကျွန်မ၏သဘာဝ ဖြစ်လာခဲ့ခြင်းဖြစ်သည်။ ကျွန်မက ဤအဆိပ်အတောက်များနှင့် နေထိုင်ရင်း၊ ပို၍ပို၍ မာနထောင်လွှားလာသည်၊ စိတ်ကြီးဝင် လာသည်။ ဂုဏ်အဆင့်အတန်းကိုသာ ကိုးကွယ်ပြီး၊ အခြားသူများထက် ရှေ့ရောက်ဖို့၊ သာဖို့ကိုသာ အမြဲ ကြိုးစားသည်။ ကျွန်မက လမ်းမှန်ပေါ် မရောက်ဘဲ၊ ဤအကျင့်ပျက်သည့် ဆိုးယုတ်သည့် စိတ်သဘောထား ထဲမှာသာ ရှင်သန်နေသောကြောင့်၊ အကန်းလို ဖြစ်ပြီး မည်သည့် အကြောင်းကိစ္စရှိပါစေ ဇာစ်မြစ်ကို မမြင်နိုင်ခဲ့ပါ။ အခြားသူများ၏ ပြဿနာများကိုလည်း မဖြေရှင်းနိုင်ခဲ့ပါ။ အသင်းတော်၏အလုပ်လည်း ကျွန်မကြောင့် နှောင့်နှေးခဲ့ရသည်။ ကျွန်မက မိမိတာဝန်ကို လုပ်နေခြင်း မဟုတ်ပါ၊ မကောင်းမှုကို လုပ်နေခဲ့ခြင်း ဖြစ်သည်။ ကျွန်မလည်း ဘုရားသခင်၏ရှေ့မှောက် ဝပ်စင်းပြီး၊ “ဘုရားသခင်၊ ကျွန်မက နာမည်နဲ့ အကျိုးအမြတ်အတွက် ကိုယ့်တာဝန်တွေကို လျစ်လျူရှုပြီး၊ ဘုရားသခင်ကို လိမ်ညာလှည့်ဖြားဖို့ ကြိုးစားသလို ဖြစ်ခဲ့ပါတယ်။ ကျွန်မအနေနဲ့ ကျိန်ဆိုခြင်း ခံရသင့်ပါတယ်။ ဘုရားသခင်၊ ကျွန်မ ဒီလိုမျိုး ဆက်မဖြစ်ချင်တော့ပါဘူး။ ကိုယ်တော့်ဆီမှာ နောင်တရချင်ပါတယ်။” ဟု နောင်တရခဲ့မိသည်။ နောက်တော့ ဘုရားသခင်ထံမှ ဤနှုတ်ကပတ်တော်များကို ဖတ်မိသည်၊ “သင်တို့သည် ဘုရားသခင်၏ ဖန်ဆင်းခံများ ဖြစ်ကြသည့်အတွက် သင်တို့သည် ဖန်ဆင်းခံတစ်ဦး၏ တာဝန်ကို ထမ်းရွက်ရမည်။ သင်တို့အပေါ် အခြားသော သတ်မှတ်ချက်များ မရှိပေ။ သင်တို့သည်- ‘အို ဘုရားသခင်။ ကျွန်ုပ်၌ အဆင့်အတန်း ရှိသည်ဖြစ်စေ မရှိသည်ဖြစ်စေ၊ ကျွန်ုပ် ကိုယ့်ကိုယ်ကိုယ် ယခု သဘောပေါက်ပါပြီ။ အကယ်၍ ကျွန်ုပ်၏ အဆင့်အတန်း မြင့်ပါက ၎င်းမှာ ကိုယ်တော်၏ ချီးမြှောက်ခြင်းကြောင့်ဖြစ်ပြီး၊ အဆင့်အတန်း နိမ့်ပါက ကိုယ်တော်၏ စီမံပေးခြင်းကြောင့် ဖြစ်ပါ၏။ အရာခပ်သိမ်းသည် ကိုယ်တော်၏ လက်တော်ထဲ၌ ရှိပါ၏။ ကျွန်ုပ်၌ ရွေးချယ်စရာ မရှိသကဲ့သို့ ညည်းတွားစရာအကြောင်း တစ်စုံတစ်ရာ မရှိပါ။...ကျွန်ုပ်သည် အဆင့်အတန်းအပေါ် အာရုံမစိုက်ပါ၊ အမှန်မှာတော့ ကျွန်ုပ်သည် ဖန်ဆင်းခံတစ်ဦးသာ ဖြစ်ပါ၏။ အကယ်၍ ကိုယ်တော်သည် အကျွန်ုပ်အား အဆုံးမဲ့သော တွင်းနက်၊ ကန့်နှင့်ရောသော မီးအိုင်ထဲသို့ ထည့်လျှင်လည်း ကျွန်ုပ်သည် ဘာမျှမဟုတ်ဘဲ ဖန်ဆင်းခံ တစ်ဦးမျှသာ ဖြစ်ပါ၏။ အကယ်၍ ကိုယ်တော်သည် ကျွန်ုပ်ကို အသုံးပြုပါက ကျွန်ုပ်သည် ဖန်ဆင်းခံတစ်ဦး ဖြစ်ပါ၏။ အကယ်၍ ကိုယ်တော်သည် ကျွန်ုပ်ကို စုံလင်စေလျှင်၊ ကျွန်ုပ်သည် ဖန်ဆင်းခံ တစ်ဦးသာ ဖြစ်ပါသေး၏။ အကယ်၍ ကိုယ်တော်သည် ကျွန်ုပ်ကို စုံလင်စေခြင်း မပြုလျှင်လည်း၊ ကျွန်ုပ်သည် ဖန်ဆင်းခံ တစ်ဦးထက် မပိုခြင်းကြောင့် ကျွန်ုပ်သည် ကိုယ်တော့်အား ဆက်၍ ချစ်နေဦးမည် ဖြစ်သည်။’” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဘုရားသခင်၏နှုတ်ကပတ်တော်များက ကျွန်မကို လက်တွေ့လုပ်ဆောင်ခြင်း လမ်းတစ်ခု ပေးပါသည်။ ကျွန်မ၏ ရာထူးမှာ လူစားထိုးခံရသည်ဖြစ်စေ၊ မည်သည့် အဆင့်အတန်းကို ရပါစေ၊ ကျွန်မအနေနှင့် သမ္မာတရားကို အားထုတ်ပြီး၊ မိမိတာဝန်ကို ကောင်းအောင် ဆက်လုပ်ရမည် ဖြစ်ပြီး၊ မိမိတာဝန်မှာ သမ္မာတရားကို လက်တွေ့လုပ်ဆောင်ခြင်း၊ မိမိ၏ ဆိုးယုတ်သည့် စိတ်သဘောထားကို စွန့်ပစ်ခြင်းတို့ကို အာရုံစိုက်ရမည်။ ထိုနောက်မှာ ကျွန်မလည်း အလုပ်တာဝန်ထဲက မိမိရည်ရွယ်ချက်များကို ပြုပြင်ပြီး၊ နှုတ်ကပတ်တော်များ ဖတ်ဖို့၊ ဆုတောင်းဖို့အတွက်၊ ဘုရားသခင်၏ရှေ့မှောက်မှာ မိမိကိုယ်ကိုယ် ငြိမ်သက်ဖို့သာ အာရုံစိုက်ခဲ့သည်။ အသင်းတော် ပြဿနာများကို ဘုရားသခင်၏လက်ထဲ အပ်ပြီး၊ ဘုရားသခင်ကိုသာ အားကိုးခဲ့သည်။ ပြီးလျှင် ညီအစ်ကိုမောင်နှမများ နှင့်အတူ သမ္မာတရားကို ရှာဖွေသည်။ အသင်းတော်ထဲက ထိုအရေးကိစ္စများ တော်တော် မြန်မြန်ဆန်ဆန်နှင့် ပြေလည်သွားသည်။ ကျွန်မလည်း ဘုရားသခင်ကို ကျေးဇူးတင်လို့မဆုံး ဖြစ်ခဲ့ရသည်။ ဘုရားသခင်သည် အလွန် လက်တွေ့ကျပါသည်၊ အလွန် ချစ်ခင်စရာ ကောင်းပါသည်။ သူက ကျွန်မကို သန့်စင် ပြောင်းလဲပေးဖို့ စီစဉ်ဖန်တီးရင်းနှင့်၊ ကျွန်မဘေးမှာသာ ရှိနေခဲ့ခြင်း ဖြစ်သည်။ သမ္မာတရားကို အားထုတ်ဖို့နှင့် မိမိယုံကြည်ခြင်းမှာ စိတ်သဘောထား ပြောင်းလဲခြင်းများက မည်မျှ အရေးကြီးသည်ကို ကျွန်မ နားလည်ခဲ့ပါသည်။

ခြောက်လအကြာမှာ အသင်းတော်များ၏ အလုပ်အချို့အတွက် ကျွန်မကို တာဝန်ပေးပြန်သည်။ ဂုဏ်ဒြပ်အတွက် မိမိဆန္ဒက မည်မျှ ပြင်းထန်ခဲ့သည်၊ မိမိစိတ်သဘောထားက မည်မျှ မာနထောင်လွှားခဲ့သည်ကို သိထားသောကြောင့်၊ မိမိရည်ရွယ်ချက်များကို ပြုပြင်ပြီး၊ မိမိတာဝန်ကို ကောင်းကောင်း လုပ်နိုင်အောင်၊ ကျွန်မလည်း ဘုရားသခင်ထံ လေးလေးနက်နက် ဆုတောင်းသည်။ ထိုအချိန်မှာ ကျွန်မကို အစ်မဝမ်နှင့် အတူတွဲပေးသည်။ သူက အမြင်ရှင်းသည့်အပြင်၊ ပြဿနာများ ကိုင်တွယ်ရာမှာ ရင့်ကျက်သည်။ ကျွန်မက သူ့အကြံဉာဏ်ကို မကြာမကြာ တောင်းပြီး၊ သူ့အားသာချက်များကနေ သင်ယူသည်။ ဤပုံစံအတိုင်း တစ်လနှစ်လလောက် ကြာတော့၊ ကျွန်မက ပြဿနာများကို ဖြေရှင်းဖို့ သမ္မာတရားကို မိတ်သဟာယပြုခြင်း၊ အသင်းတော်တာဝန်မျိုးစုံကို လုပ်ဆောင်ခြင်းတို့တွင် အလွန် တိုးတက်သွားသည်။ ညီအစ်ကိုမောင်နှမများကလည်း ကျွန်မကို လေးစားကြသည်။ သတိမထားမိလိုက်မီတွင်၊ ကျွန်မက မိမိကိုယ်ကိုယ် ထပ်ပြီး တော်တော် ကျေနပ်မိနေပြန်သည်။ ကျွန်မက ယုံကြည်ခြင်းမှာ လူသစ်လိုလို ဖြစ်နေသော်လည်း၊ ကျွန်မ၏ မိတ်သဟာယက အစ်မဝမ်လောက် ကောင်းသည်ဟု လည်းကောင်း၊ ကျွန်မမှာ အရေးကိစ္စများကို ကိုင်တွယ်နိုင်စွမ်း တိုးလာသည်ဟုလည်းကောင်း တွေးနေသည်။ ကျွန်မ၏ ဝိညာဉ်အသက်တာ တိုးတက်ခဲ့ပြီဟု ထင်မိသည်။ ကျွန်မ၏ မာနထောင်လွှားမှုက အချိန်တိုင်းမှာ ပေါ်နေမှန်း သဘောမပေါက်ခဲ့ပါ။ ဂုဏ်အဆင့်အတန်းကို လိုချင်သည့် ဆန္ဒကလည်း ယခင်က ပိုပြီး ပြင်းပြင်းထန်ထန်နှင့် ပြန်ပေါ်နေပြီဖြစ်သည်။ အစ်မဝမ်ကိုလည်း အရာရာတိုင်းမှာ ကျွန်မ ပြောသည့်အရာကိုသာ နားထောင်စေချင်သည်။ အခြားသူများက သူမ၏မိတ်သဟာယကို နှစ်သက်ကြခြင်း၊ အသင်းတော်ကိစ္စများမှာ သူမက ဦးဆောင်ခြင်းတို့အား မြင်ရသည်ကို ကျွန်မ သည်းမခံနိုင်တော့ပါ။ ကျွန်မ ထင်မိတာက၊ ကျွန်မမှာ လက်တွေ့လုပ်ဆောင်မှုအချို့ ရှိနေပြီဖြစ်သည်။ အတွေ့အကြုံများလည်း အများကြီး စုမိလာပြီ။ ကျွန်မက ဘှမျှမသိသည့် လူသစ်တစ်ယောက် မဟုတ်ပါ၊ ကျွန်မ၏ အရည်အချင်းကလည်း သူနှင့်တန်းတူ ဖြစ်သည်။ ကျွန်မတို့နှစ်ယောက်လုံးက ခေါင်းဆောင်များဖြစ်သောကြောင့်၊ သူမကသာ အဘယ့်ကြောင့် အမြဲတမ်း ဦးဆောင်သနည်း။ ကျွန်မက သူ ပြောသည့်အရာကို နားထောင်ရမလား။ ထိုကဲ့သို့ ဆက်သွားနေပါက၊ ကျွန်မက အမည်ခံ ခေါင်းဆောင် သက်သက်သာ ဖြစ်မသွားပါလား။ ထိုအချိန်ကတည်းက စ၍ ကျွန်မလည်း သူ့ထက် သာအောင်၊ အလုပ်ကို ပို၍ ကြိုးစားလာသည်။ ဘုရားသခင်၏ နှုတ်ကပတ်တော်များကို ပြည့်ပြည့်စုံစုံ သိအောင် လုပ်သည်။ ပြီးလျှင် တွဲဖက်အကျိုးတော်ဆောင် အစည်းအဝေးများမှာ အသင်းတော် လုပ်ဆောင်ချက်ကို ဆွေးနွေးကြသည့်အခါ၊ သူမက သူမ၏ ထင်မြင်ချက်များကို ဖော်ပြပါက၊ ကျွန်မက တမင်ကို မရရအောင် အပြစ်ရှာပြီး ပြောသည်။ ပြီးလျှင် ကျွန်မ၏ “အကောင်းဆုံးစိတ်ကူး” ကို ဝေမျှလိုက်သည်။ သူမကို နှိမ်ပစ်ပြီး၊ မိမိကိုယ်ကိုယ် ဂုဏ်တင်လိုက်သည်။ ထိုကဲ့သို့နှင့် အနည်းငယ် ကြာလာသောအခါ၊ အသင်းတော်လုပ်ဆောင်ချက်ကို ဆွေးနွေးနေကြရင်း၊ အချို့တွဲဖက်အကျိုးဆောင်များက ကျွန်မ၏ စိတ်ကူးများကို သဘောကျလာသည်။ သူတို့မှာ ပြဿနာများရှိပါက၊ ကျွန်မထံသာ ရောက်လာပြီး၊ ကျွန်မ အကြံပြုသည့်အရာများကို နားထောင်ကြသည်။ ကျွန်မဘေးမှာ သူတို့အားလုံး စုပြုံနေခြင်းအား မြင်ရသည်ကို ကျွန်မက သဘောကျနေသည်။ ထို့နောက်တွင် တရုတ်ကွန်မြူနစ်ပါတီက အစ်မဝမ်နောက်ကို လိုက်နေသောကြောင့်၊ သူမလည်း သူမ၏တာဝန်ကို အပြင်မှာ ထွက်လုပ်၍မရ ဖြစ်လာသည်။ ထို့ကြောင့် ထိုအချိန်အတောအတွင်းမှာ အသင်းတော်၏ အလုပ်အတွက် ကျွန်မတစ်ယောက်တည်းသာ တာဝန် ရှိလာခဲ့သည်။ ကျွန်မက အလုပ်ကြောင့် စိတ်ဖိစီးမှု မဖြစ်သည့်အပြင်၊ တကယ်ကို သက်သက်သာသာ ရှိခဲ့သည်။ နောက်ဆုံးတော့ မည်သည့်အရာမဆို ကျွန်မသာ ဆုံးဖြတ်နိုင်ပြီဖြစ်သည်ဟု ထင်မိသည်။ ကျွန်မ၏ စဉ်းစားပုံစဉ်းစားနည်း မမှန်ကန်သည်ကို၊ ထိုအချိန်မှာ ကျွန်မ နားလည်သည်။ သို့သော်လည်း မိမိကိုယ်ကိုယ် မဆင်ခြင်မိသလို၊ လေးလေးနက်နက်လည်း သဘောမထားခဲ့ပါ။

တစ်ရက်မှာ ခေါင်းဆောင်တစ်ယောက်က ကျွန်မကို၊ အခြားနယ်မြေက စည်းဝေးပွဲတစ်ခုကို တက်ရမည်ဟု ပြောသည်။ ကျွန်မ၏တာဝန် ထမ်းဆောင်သည့် ဒေသမှ ထိုစည်းဝေးပွဲအတွက် ဆယ်ယောက်လောက်သာ အရွေးခံရသည်ဟု ကျွန်မ သိရသည်။ ကျွန်မကို ရာထူးတိုးပေးမည်ဟု နားစွန်နားဖျား ကြားမိသည်။ မိမိကိုယ်ကိုယ် ကျွန်မက အရေးပါသည့်သူဖြစ်သည်၊ ကျွန်မတို့ဒေသမှာ ကျွန်မက အတော်ဆုံးဖြစ်သည်ဟု ထင်မိသည်။ ကျွန်မလည်း ပျော်ရွှင်ပြီး၊ အခြားညီအစ်မ လေးယောက်နှင့်အတူ ရထားပေါ် ပါသွားသည်။ သို့သော်လည်း လမ်းမှာ မမျှော်လင့်သည့်အရာတစ်ခု ဖြစ်သည်။ တရုတ်ကွန်မြူနစ်ပါတီ ရဲများက ကျွန်မတို့နောက်ကို ခြေရာခံလိုက်ပြီး၊ ဖမ်းလိုက်သည်။ သူတို့ စစ်မေးသည့် အရာများက တစ်ခုမျှ အရာမထင်ပါ။ ထို့ကြောင့် “တရားဥပဒေစိုးမိုးမှုကို နှောင့်ယှက်ရန်၊ ရှဲကျောက် အဖွဲ့အစည်းတစ်ခုအား စုစည်း၍ အသုံးချခြင်းကြောင့်” ကျွန်မကို အလုပ်ကြမ်းထောင်ဒဏ် ၂ နှစ် ချပါသည်။ အမိန့် ချခံရပြီး၊ ကျွန်မမှာ စစ်ဆေးခြင်းထဲကို ကျရောက်သွားသည်။ ဘုရားသခင်အပေါ် အထင်မှားခြင်း၊ သံသယများက “ရာထူးတိုးတော့မယ့်အချိန်ကျမှ၊ ငါက ဘာဖြစ်လို့ အဖမ်းခံရပြီး၊ ထောင်ထဲ ရောက်ရတာလဲ။ ဘုရားက ငါ့ကို ပိတ်ဆို့နေတာမဟုတ်ဘူးလား။ ငါ့ကို ဖော်ထုတ်ပြီး ဖယ်ရှားပစ်ဖို့ ဒါကို ဘုရားသခင်က အသုံးချနေတာလား။ ငါ့တာဝန်ကို လုပ်ဆောင်ရင်း ကယ်တင်ခံရမယ့် အခွင့်အရေးကို ငါ ဆုံးရှုံးသွားပြီလား။” ဟု ရင်ထဲမှာ ပေါ်လာသည်။ ကျွန်မ ထိုကဲ့သို့ နာကျင်ခဲ့ရသည်။ တော်တော်ကို လမ်းပျောက်ခဲ့ခြင်း ဖြစ်သည်။ မျက်ရည်များ အကြိမ်ကြိမ် ကျပြီး၊ ဘုရားသခင်ထံ “ဘုရားသခင်၊ ကိုယ်တော့်အလိုတော်ကို ကျွန်မ အခု နားမလည်တော့ပါဘူး။ ကိုယ်တော်က ကျွန်မကို ပစ်ပယ်နေသလိုလို၊ ကျွန်မကို အလိုမရှိသလို ခံစားရပါတယ်။ ဘုရားသခင်၊ ဒီအခြေအနေမှာ သမ္မာတရားထဲကို ဘယ်လိုဝင်ရောက်ရမလဲဆိုတာ ကျွန်မ သိနိုင်ဖို့အတွက်၊ ကိုယ်တော့်အလိုကို နားလည်အောင် ကျွန်မကို ဉာဏ်အလင်းပေးဖို့ လမ်းပြဖို့ တောင်းပန်ပါတယ်။” ဟု ဆုတောင်းသည်။ ကျွန်မ၏ဆုတောင်းချက်ကို ကြားသည့်အတွက်၊ ဘုရားသခင်ကို ကျေးဇူးတင်မိပါသည်။ တစ်ရက်မှာ ကျွန်မနှင့် တစ်ဆောင်တည်းကျသည့် ညီအစ်မတစ်ယောက်က သူ ကူးယူထားသည့် ဘုရားသခင်၏ နှုတ်ကပတ်တော် စာရွက်ပိုင်းလေးကို ကျွန်မဆီ လူမမြင်အောင် ထိုးပေးသည်။ စာရွက်မှာ ပါတာများက၊ “လူများ အားလုံးအတွက်၊ စစ်ဆေးခြင်းသည် ဝေဒနာ ပြင်းထန်ပြီး၊ လက်ခံရန် အင်မတန် ခက်ခဲသည်- သို့သော်လည်း ဘုရားသခင်သည် လူသားထံ သူ၏ဖြောင့်မတ်သည့် စိတ်သဘောထားကို ပေါ်လွင်စေပြီး၊ လူသားအတွက် သူ၏ သတ်မှတ်ချက်များကို လူသိရှင်ကြား ဖြစ်စေကာ၊ သာ၍ ဉာဏ်အလင်းပွင့်ခြင်းကို ပေးပြီး၊ သာ၍ စစ်မှန်သော ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို ပေးသည်မှာ စစ်ဆေးခြင်း အတောအတွင်းတွင် ဖြစ်သည်။ အမှန်တရားများနှင့် သမ္မာတရားကြား နှိုင်းယှဉ်ခြင်းမှတစ်ဆင့်၊ သူသည် လူသားကို သူကိုယ်တိုင်နှင့်ဆိုင်သည့် သာ၍ ကြီးမားသော အသိပညာနှင့် သမ္မာတရားကို ပေးပြီး၊ ဘုရားသခင်၏ အလိုတော်နှင့်သက်ဆိုင်သော သာ၍ ကြီးမားသည့် သိနားလည်ခြင်းကို လူသားအား ပေး၏၊ ထိုသို့ဖြင့် ဘုရားသခင်အပေါ် သာ၍စစ်မှန်ပြီး သာ၍ဖြူစင်သော ချစ်ခြင်းမေတ္တာရှိစေရန် လူသားကို အခွင့်ပေးလေသည်။ ယင်းမှာ စစ်ဆေးခြင်းကို ဆောင်ရွက်ရာတွင် ဘုရားသခင်၏ ရည်မှန်းချက်များ ဖြစ်သည်။ လူသား၌ ဘုရားသခင် လုပ်ဆောင်သည့် အမှုအားလုံးသည် ကိုယ်ပိုင် ရည်ရွယ်ချက်များနှင့် အရေးပါမှုတို့ရှိသည်။ ဘုရားသခင်သည် အဓိပ္ပာယ်မရှိသောအမှုကို မလုပ်ဆောင်သကဲ့သို့၊ လူသားအဖို့ အကျိုးမရှိသည့် အမှုကိုလည်း မလုပ်ဆောင်ပေ။ စစ်ဆေးခြင်းဟူသည်မှာ ဘုရားသခင် ရှေ့မှောက်မှ လူတို့အား ဖယ်ရှားခြင်းကို မဆိုလိုသကဲ့သို့၊ ၎င်းတို့ကို ငရဲတွင် ဖျက်ဆီးခြင်းကိုလည်း မဆိုလိုပေ။ ယင်းထက်၊ စစ်ဆေးခြင်း အတောအတွင်းတွင် လူသား၏ စိတ်သဘောထားကို ပြောင်းလဲခြင်း၊ သူ၏ ရည်ရွယ်ချက်များ၊ သူ၏ အမြင်ဟောင်းများကို ပြောင်းလဲခြင်း၊ ဘုရားသခင် အတွက် သူ၏ချစ်ခြင်းကို ပြောင်းလဲပေးခြင်းနှင့် သူ၏ဘဝတစ်ခုလုံး ပြောင်းလဲပေးခြင်းတို့ကို ဆိုလိုသည်။ စစ်ဆေးခြင်းသည် လူသားအား စစ်မှန်သော စစ်ဆေးမှုတစ်ခု ဖြစ်ပြီး၊ စစ်မှန်သော လေ့ကျင့်မှုပုံစံတစ်ခု ဖြစ်ကာ၊ စစ်ဆေးခြင်း အတောအတွင်းတွင်သာ သူ၏ချစ်ခြင်းမေတ္တာသည် ၎င်း၏ ပင်ကိုလုပ်ငန်းတာဝန်ကို ထမ်းဆောင်နိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စစ်ဆေးခြင်းကိုကြုံတွေ့ခြင်းအားဖြင့်သာ လူသားသည် စစ်မှန်သော ချစ်ခြင်းမေတ္တာကို ပိုင်ဆိုင်နိုင်သည်) ကျွန်မရင်ထဲမှာ ချက်ချင်း ကြည်လင်သွားသည်။ ဤအခြေအနေက ကျွန်မအတွက် ဘုရားသခင်၏စမ်းသပ်မှုပဲ။ ဘုရားသခင်၏အလိုတော်က ကျွန်မကို ဖယ်ရှားပစ်ဖို့ မဟုတ်ပါ။ ကျွန်မအနေနှင့် ပိုပြီး ဆင်ခြင်နိုင်ဖို့၊ မိမိကိုယ်ကိုယ် ပိုသိနိုင်ဖို့၊ ပြီးလျှင် သမ္မာတရားထဲ ဝင်ရောက်နိုင်ဖို့အတွက် ဖြစ်သည်။ ကျွန်မအနေနှင့် ထပ်ပြီး အပျက်သဘောဆောင်၍ မဖြစ်ပါ၊ ပျော့ညံ့၍ မဖြစ်သည်ကို သိလိုက်သည်။ မိမိကိုယ်ပိုင် အယူအဆများကို သုံးပြီး၊ ဘုရားသခင်၏အလိုတော်ကို မှန်းဆ၍ မဖြစ်တော့ပါ။ ထိုအစား ကျွန်မက မိမိကိုယ်ကိုယ် ငြိမ်သက်အောင်လုပ်ပြီး၊ သမ္မာတရားကို ရှာဖွေသင့်သည်။ လေးလေးနက်နက် ဆင်ခြင်ပြီး၊ မိမိကိုယ်ကိုယ် သိသင့်သည်။

တစ်ညတော့ ကျွန်မ အိပ်၍ မရပါ၊ ထို့ကြောင့် မရည်ရွယ်ဘဲ၊ ဘုရားသခင်က အဘယ့်ကြောင့် ကျွန်မကို ဤအဖြစ်နှင့် ကြုံစေသည် စဉ်းစားကြည့်သည်။ နောက်တော့ ဘုရားသခင်၏ နှုတ်ကပတ်တော်များက စိတ်ထဲရောက်လာသည်၊ “သင်တို့သည် အဆင်းနီသောနဂါးကြီးကို အမှန်တကယ် မုန်းတီးသလော။ သင်တို့သည် အမှန်တကယ်၊ ရိုးသားစစ်မှန်စွာ ယင်းကို မုန်းတီးသလော။ ငါသည် ကြိမ်ဖန်များစွာ သင်တို့ကို အဘယ်ကြောင့် မေးလေပြီနည်း။ ငါသည် အဘယ်ကြောင့် ဤမေးခွန်းကို သင်တို့အား အဖန်ဖန် မေးမြဲမေးနေရသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၂၈)) ကျွန်မ မိမိကိုယ်ကိုယ် “ငါက အဆင်းနီတဲ့နဂါးကြီးကို တကယ်ပဲ မုန်းတီးသလား။ ငါ အမှန်တကယ်ကို မုန်းတီးရဲ့လား” ဟု ထပ်ခါထပ်ခါ မေးမိသည်။ ထို့နောက် အသက်တာ၌ ဝင်ရောက်ခြင်းအကြောင်း ဒေသနာများနှင့် မိတ်သဟာယပြုချက် ထဲက ဤစာပိုဒ်ကို စဉ်းစားမိသည်၊ “တချို့လူတွေက ‘အဆင်းနီတဲ့နဂါးကြီးကို ငါက အရာအားလုံးထက် မုန်းတီးတယ်။ သူက ငါ့ကို ဖိနှိပ်ပြီး တကောက်ကောက်လိုက်နေတယ်၊ ပြီးတော့ သူ့ရဲ့ ဆိုးယုတ်တဲ့ မျက်နှာကို ဟိုးအရင်ကတည်းက မြင်ခဲ့တယ်။ ငါ သူ့ကို ကျောခိုင်းခဲ့တယ်။’ အဲဒါကို ကျောခိုင်းပြီးပြီလို့ သင်ကပြောတယ်၊ ဒါဆိုရင် သင်က ဘုရားသခင်ကို အပြည့်အဝ နာခံတယ်လို့ ဆိုလိုသလား။ သင့်မှာ ဘုရားသခင်အတွက် စစ်မှန်တဲ့ ချစ်ခြင်း ရှိသလား။ အဆင်းနီတဲ့ နဂါးကြီးကို စွန့်လွှတ်ခြင်းနဲ့ ပတ်သက်တဲ့ ခိုင်မာတဲ့ အရိပ်လက္ခဏာ တချို့ ရှိဖို့လိုတယ်။ သင်က အဆင်းနီတဲ့ နဂါးကြီးရဲ့ အဆိပ်တွေနဲ့ ပြည့်ပြီး၊ သူ့အမြင်ရှုထောင့်တွေအတိုင်း အမှုကိစ္စတွေကို သင် အကဲဖြတ်နေတယ်ဆိုရင်၊ ဒါက သင်ဟာ သူ့ကို အမှန်တကယ် မစွန့်လွှတ်သေးပါဆိုတာကို ပြတာပဲ။ သူ့ကို သင်ဘယ်လောက် မုန်းတီးပါစေ၊ သူ့အတွေးအခေါ်နဲ့ ရှုထောင့်တွေအပေါ် ချင့်ချိန်စဉ်းစား နိုင်စွမ်း မရှိသေးပါဆိုရင်၊ သင့် အမြင်ရှုထောင့်တွေနဲ့ လုပ်ရပ်တွေဟာ သူ့အဆိပ်တွေရဲ့ အုပ်စိုးတာကို ခံနေရသေးတယ်ဆိုရင်၊ သင်ဟာ အဆင်းနီတဲ့ နဂါးကြီးကို ကျောခိုင်းပြီးပါပြီလို့ ဘယ်လိုများ ပြောနိုင်သလဲ။ သင့်အတွေးအခေါ်တွေ၊ ဘဝနဲ့ ပတ်သက်တဲ့ သင့်အမြင်သဘောထားတွေက အဆင်းနီတဲ့ နဂါးကြီးနဲ့ လုံးလုံး တစ်ထေရာတည်း ဖြစ်နေတယ်- အဲဒါတွေအားလုံးက သူနဲ့ သက်ဆိုင်နေတယ်၊ ပြီးတော့ ဒါကြောင့်ပဲ သင်က စာတန်ရဲ့ ထိန်းချုပ်မှုအောက်မှာ နေနေရသေးတာ ဖြစ်တယ်။...စာတန်ရဲ့ အုပ်စိုးမှုအောက်က အမှန်တကယ် လွတ်မြောက်ဖို့ဆိုရင်၊ ငါတို့တွေက ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းတို့ကို ကြုံရမယ်။ ငါတို့ထဲမှာ ရှိတဲ့ ဆိုးယုတ်တဲ့ အဆိပ်တွေကို လုံးလုံး ဖယ်ရှင်းပစ်ရမယ်။ ငါတို့က ငါတို့ရဲ့ နှလုံးသား နက်ရှိုင်းရာကနေ ဘုရားသခင်ကို ချစ်ပြီး နာခံနိုင်ရမယ်။ ဒါကမှသာ အဆင်းနီတဲ့ နဂါးကြီးကို အမှန်တကယ် စွန့်လွှတ်ခြင်း ဖြစ်တယ်။ ငါတို့ရဲ့ နှလုံးသားကို အုပ်စိုးတဲ့အရာက သမ္မာတရားဖြစ်တဲ့အခါမှာ၊ ဘုရားသခင်ရဲ့ နှုတ်ကပတ်တော် ဖြစ်တဲ့အခါမှာ၊ ငါတို့က ဘုရားသခင်ကို ကြီးမြတ်ခြင်းအဖြစ် ချီးမြှောက်ပြီး ဘုရားသခင်ကို ရာသက်ပန် ကျိုးနွံနာခံပြီး ဝတ်ပြုကိုးကွယ်တဲ့အခါမှာ၊ ငါတို့က အဆင်းနီတဲ့ နဂါးကြီးရဲ့ လှည့်စားတာတွေ၊ ချည်နှောင်တာတွေ နဲ့ ဖျက်ဆီးတာတွေကို မခံတော့ပါ- အဲဒီအခါကျမှသာ ငါတို့က စာတန်ရဲ့ အုပ်စိုးမှုက အမှန်တကယ် လွတ်မြောက်တယ်လို့ ပြောလို့ရမယ်။” ဤစကားများအရ ကျွန်မက အဆင်းနီသည့်နဂါးကြီးကို မုန်းတီးသည်မှာ၊ ညီအစ်ကိုမောင်နှမများကို ဖမ်းဆီးနှိပ်စက်ခြင်း၊ ဘုရားသခင်၏ အမှုတော်ကို နှောင့်ယှက်ဖျက်ဆီးခြင်း တစ်ခုတည်းကြောင့် ဖြစ်သည်။ သို့သော်လည်း ဤသည်မှာ အမှန်တကယ် မုန်းတီးပြီး ပစ်ပယ်ခြင်းမဟုတ်ဘဲ၊ အမှန်တကယ် မုန်းတီးပြီး ပစ်ပယ်ခြင်းက၊ သူ၏ ယုတ်မာသည့် ဖောက်ပြန်သည့် အနှစ်သာရကို အပြည့်အဝ မြင်မှသာ ဖြစ်ပေါ်နိုင်ခြင်းဖြစ်သည်။ သို့မှသာ ကျွန်မတို့က ထိုနဂါးကြီးကို အမှန်တကယ် အရိုးစွဲအောင် မုန်းတီးတတ်မည်ဖြစ်ပြီး၊ ကျွန်မတို့ထဲက သူ့အဆိပ်အတောက်များကို စွန့်ပစ်နိုင်မည် ဖြစ်သည်။ ကျွန်မက အဆင်းနီသည့်နဂါးကြီး၏ ဖမ်းဆီးခြင်း၊ ညှဉ်းပန်းနှိပ်စက်ခြင်းတို့ကို ကိုယ်တိုင်ကြုံခဲ့ရကာ၊ အယူဝါဒများနှင့် အတင်းအကျပ် သွတ်သွင်းသည်ကို ခံခဲ့ရတာများကြောင့်၊ ထိုနဂါးကြီးက ဘုရားသခင်နှင့် သမ္မာတရားကို မုန်းတီးသည့် နတ်ဆိုးတစ်ကောင်ဖြစ်မှန်း၊ အမှန်တကယ် မြင်ခဲ့ပါသည်။ လူသားကို လှည့်စားသူ၊ အကျင့်ပျက်စေသူဆိုသည့် သူ၏ကြောက်စရာမျက်နှာကို ကျွန်မ မြင်ခဲ့သည်။ ထိုနဂါးကြီးက ဘုရားသခင်၏တည်ရှိခြင်းကို ဇွတ်မှိတ်ငြင်းပြီး၊ ဘုရားမဲ့ဝါဒနှင့် ရုပ်ဝါဒကို ထောက်ခံ အားပေးပါသည်။ သူ့ကိုယ်သူ “ကြီးမြတ်တယ်၊ ကျက်သရေရှိတယ်၊ ဖြောင့်မှန်တယ်” ဟု ဂုဏ်တင် ကြွားလုံးထုတ်နိုင်ဖို့၊ မည်သည့်အရာကိုမဆို လုပ်ပါသည်။ သူ့ကိုယ်သူ လူများ၏ ကယ်တင်ရှင်အဖြစ် အမွှမ်းတင်ပြီး၊ သူ့ကို လူတိုင်းက ဘုရားလို ကိုးကွယ်ယုံကြည်ခြင်း ဖြစ်စေချင်သည်။ လူများ၏စိတ်နှလုံးများထဲက ဘုရားသခင်၏နေရာကို အစားထိုး ဝင်ယူဖို့၊ အလကားသက်သက် မျှော်လင့်နေခြင်း ဖြစ်သည်။ အဆင်းနီသည့်နဂါးကြီးက သိပ်ပြီး စက်ဆုပ်စရာ ကောင်းသည်။ ယုတ်လည်း ယုတ်မာသလို၊ အရှက်လည်း ကင်းလွန်းသည်။ ကျွန်မ၏အနှစ်သာရက ထိုနဂါးကြီး၏ အနှစ်သာရနှင့် တန်းတူနီးပါး ရှိနေသည်ကိုလည်း ကျွန်မ နားလည်ခဲ့ပါသည်။ ဘုရားသခင်က ကျွန်မကို ခေါင်းဆောင်တစ်ယောက်၏ တာဝန်မှာ လေ့ကျင့်စေခြင်း၊ သမ္မာတရားကို မိတ်သဟာယ ပြုခြင်းမှတစ်ဆင့် အရေးကိစ္စများ ဖြေရှင်းနည်းကို သင်ယူစေခြင်းများနှင့်၊ မြှင့်တင်ပေးခဲ့သည်။ အခြားသူများ ဘုရားသခင်ကို သိပြီး နာခံနိုင်ကြစေဖို့ ဖြစ်သည်။ သို့သော်လည်း ကျွန်မက လူများ ကျွန်မကို အထင်ကြီးပြီး၊ ကျွန်မ ပြောသည့်အတိုင်း လုပ်ခြင်းသာ ဖြစ်စေချင်သောကြောင့်၊ ထိုအခွင့်အရေးကို တတ်နိုင်သမျှ ကိုယ်ရည်သွေးပြဖို့အတွက်သာ အသုံးချခဲ့သည်။ ထိုကဲ့သို့လုပ်ခြင်းက ကျွန်မအနေနှင့် ဘုရားသခင်ကို ဆန့်ကျင်နေခြင်း မဟုတ်ပါလား။ ကျွန်မက အစ်မဝမ်ကို မနာလိုဖြစ်ခဲ့သည်။ သူမကို ဖယ်ထုတ်ခဲ့သည်။ သူမ၏အမှားများကို အမြဲတမ်း စောင့်ဖမ်းပြီး၊ သူမကို သေးသိမ်အောင်လုပ်သည်။ အသင်းတော်မှာ ကျွန်မသာ ဆုံးဖြတ်ချက်ပေးနိုင်သူ ဖြစ်အောင်ဆိုပြီး၊ သူမကို ရာထူးက ဖယ်ရှားခံရခြင်းအထိ ဖြစ်စေချင်ခဲ့ခြင်း ဖြစ်သည်။ ကျွန်မက အာဏာရှင်တစ်ယောက်လို ဖြစ်မနေခဲ့ပါလား။ အဆင်းနီသည့် နဂါးကြီး၏ အဆိပ်များနှင့် ထိန်းချုပ်ခံနေရခြင်း မဟုတ်ပါလား။ ဥပမာ၊ “ဂူတစ်ဂူထဲ၌ ခြင်္သေ့နှစ်ကောင်မအောင်း၊” “ကောင်းကင်နှင့်မြေကြီးတစ်လျှောက်လုံးတွင် ငါသည်သာ ငါ၏အရှင်သခင်ဖြစ်၏” တို့ကဲ့သို့ ဖြစ်သည်။ ဘုရားသခင်၏ စီမံအုပ်ချုပ်ရေးဆိုင်ရာအမိန့်များတွင် ပြောသည်မှာ၊ “လူသားသည် မိမိကိုယ်ကိုယ် မကြီးမြတ်စေသင့်သကဲ့သို့၊ မိမိကိုယ်ကိုယ် မချီးမြှောက်သင့်ပေ။ ဘုရားသခင်ကို ကိုးကွယ်ကာ ချီးမြှောက်သင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) ကျွန်မ လုပ်ခဲ့သည့်အရာများ အားလုံးကို ပြန်စဉ်းစားကြည့်ပါက၊ ယင်းတို့က ကျွန်မ၏တာဝန်ကို လုပ်ခဲ့ခြင်းဖြစ်သည်ဟု ခေါ်၍ ရနိုင်ပါ့မလား။ ကျွန်မက မကောင်းမှုလုပ်ပြီး၊ ဘုရားသခင်ကို ခုခံနေခဲ့ခြင်း ဖြစ်သည်။ ကျွန်မ၏လုပ်ရပ်များက ဘုရားသခင်၏ စီမံအုပ်ချုပ်ရေးဆိုင်ရာအမိန့်များကို၊ အစကတည်းက ချိုးဖောက်ပြီးနေပြီ ဖြစ်သည်။ ပြီးလျှင် ဘုရားသခင်ကသာ ကျွန်မကို မဆုံးမ မပဲ့ပြင်ခဲ့ပါက၊ ကျွန်မ၏ မကောင်းသည့်လမ်းကြောင်းများကို တားဖို့၊ ကိုယ်တော်က ထိုအခြေအနေကို အသုံးမပြုခဲ့ပါက၊ ကျွန်မကလည်း မိမိကိုယ်ပိုင် သဘာဝနှင့် ရည်မှန်းချက်များအတိုင်း ဆက်သွားခဲ့ပါက၊ ကျွန်မက ဂုဏ်အဆင့်အတန်းအတွက် မည်သည့်အခါမျှ ရပ်တော့မည် မဟုတ်ပါ။ နောက်ဆုံး မကောင်းမှုကြီးတစ်ခု လုပ်မိပြီး၊ ဘုရားသခင်၏ အပြစ်ဒဏ်ပေးခြင်း ခံရခြင်းဖြင့်သာ အဆုံးသတ်လိမ့်မည်။ ဤသည်ကို နားလည်မိတော့၊ ကျွန်မ အထိတ်တလန့် ဖြစ်သွားသည်။ ကျွန်မက တော်တော် အန္တရာယ် ကြီးသည့်အဆင့်ကို ရောက်နေပြီ ဖြစ်သည်။ သို့သော်လည်း လုံးဝ သတိမမူမိပါ။ အဆင်းနီသည့်နဂါးကြီးဟူသည့် ဤနတ်ဆိုးက အနှောင့်အယှက်အနေနှင့် ဝင်မပါခဲ့ပါက၊ ကျွန်မကိုယ်ထဲမှာ သူ့အဆိပ်များ မည်မျှ ရှိသည်၊ ကျွန်မက တကယ်တော့ သူနှင့် အတန်းအစား အတူတူ ဖြစ်သည်တို့ကို၊ ကျွန်မအနေနှင့် လုံးဝ မြင်နိုင်ခဲ့မည် မဟုတ်ပါ။ သူ့ကို အမှန်တကယ် ပစ်ပယ်ဖို့၊ သူ့အဆိပ်ကနေ လွတ်မြောက်အောင် ကြိုးစားဖို့တို့ကို တကယ်တမ်း လုပ်နိုင်ခဲ့မည် မဟုတ်ပါ။ ဘုရားသခင် လုပ်ခဲ့သမျှအရာ အားလုံးက ကျွန်မကို သန့်စင်ပေးဖို့ဖြစ်သည်ကို ကျွန်မ မြင်ခဲ့ပါသည်။ ကျွန်မကို ကယ်တင်သည့်အတွက်လည်း၊ ဘုရားသခင်ကို လှိုက်လှိုက်လှဲလှဲ ကျေးဇူးတင်ခဲ့သည်။

ထောင်ထဲမှာ မိမိကိုယ်ကိုယ် အများကြီး ပြန်လည် ဆင်ခြင်ကြည့်သည်။ ကျွန်မ၏တာဝန်ကို လုပ်ဆောင်ဖို့ အခွင့်အရေးများကို တန်ဖိုးမထားခဲ့မိသည်ကို အထူးသဖြင့် နောင်တရသည်။ ကျွန်မက ဂုဏ်အဆင့်အတန်းကိုသာ မရမက ရှာဖွေပြီး၊ စာတန်၏အဆိပ်များနှင့် နေထိုင်မိခဲ့ခြင်း ဖြစ်သည်။ ညီအစ်ကိုမောင်နှမများကို ထိခိုက်စေသည့်၊ သမ္မာတရားကို ဆန့်ကျင်သည့် အရာများစွာကို ကျွန်မ လုပ်ခဲ့သည်။ အသင်းတော်၏အလုပ်ကိုလည်း နှောင့်ယှက်ဖျက်ဆီးမိခဲ့သည်။ ကျွန်မက ဘုရားသခင်ကို အများကြီး နာကျင်စေခဲ့ပြီ ဖြစ်သည်။ ကျွန်မ ပြန်ပေးဆပ်ရမည်မှာ များလွန်းသောကြောင့်၊ နောင်တရို့၍မဆုံး ဖြစ်ခဲ့သည်။ သမ္မာတရားကို အားထုတ်ဖို့၊ ဘုရားသခင်၏ တရားစီရင်မှုနှင့် ပြစ်တင်ဆုံးမမှုကို တွေ့ကြုံဖို့ဆိုသည့် ဆန္ဒက ထိုအခါမှသာ လေးလေးနက်နက် ဖြစ်ခဲ့ခြင်း ဖြစ်သည်။ သို့မှသာ ကျွန်မအနေနှင့် ထိုအဆိပ်များကို မြန်မြန် ဖယ်ရှားနိုင်မည် ဖြစ်ပြီး၊ လူသားပုံသဏ္ဌာန်တစ်ခုနှင့် အသက်ရှင်နေထိုင်နိုင်မည် ဖြစ်သည်။ ထောင်က ပြန်လွတ်လာသည့်အခါ၊ ကျွန်မလည်း မိမိတာဝန်ကို ပြန်ယူပါသည်။ အသင်းတော်ခေါင်းဆောင်တစ်ယောက်အဖြစ် ပြန်ရွေးချယ်ခံရသည့်အခါ၊ ယခင်ကကဲ့သို့ မိမိကိုယ်ကိုယ် အားရဂုဏ်ယူမိခြင်း မဖြစ်တော့ပါ။ ထိုအစား ကျွန်မ ခံစားမိသည်မှာ၊ ယင်းက ကြီးမားသည့် တာဝန်တစ်ခု ဖြစ်သည်။ ကျွန်မအနေနှင့် တန်ဖိုးထားသင့်သည့် ဘုရားသခင်၏ တာဝန်ပေးစေခိုင်းချက် ဖြစ်သည်၊ ပြီးလျှင် သမ္မာတရားကို အားထုတ်ဖို့နှင့် မိမိတာဝန်ကို လုပ်ဆောင်ဖို့၊ ကျွန်မအနေနှင့် အစွမ်းကုန် ကြိုးစားသင့်သည့်။ အကြိမ်ကြိမ် ရိုက်နှက်ခံရခြင်း၊ ဆုံးမပဲ့ပြင်ခံရခြင်းတို့က စာတန်ကြောင့် လှည့်စားခံထားရသည့် ကျွန်မ၏ဝိညာဉ်ကို နောက်ဆုံးတွင် လှုပ်နှိုးခဲ့ခြင်း ဖြစ်သည်။ သမ္မာတရားကို အားထုတ်ခြင်း၊ မိမိစိတ်သဘောထားမှာ အပြောင်းအလဲဖြစ်အောင် ကြိုးစားခြင်း၊ ဖန်ဆင်းခံ တစ်ယောက်၏ တာဝန်ကို ကောင်းစွာ လုပ်ဆောင်ခြင်းတို့ကသာ မှန်ကန်သည့် ကြိုးစားရှာဖွေမှုများ ဖြစ်မှန်း ကျွန်မ လက်ခံခဲ့ပါသည်။ ဂုဏ်အဆင့်အတန်းကို လိုချင်သည့် ကျွန်မ၏ဆန္ဒက ယခင်ကကဲ့သို့ မပြင်းထန်တော့သလို၊ မာနထောင်လွှားခြင်းလည်း ကျွန်မမှာ ပို၍ပို၍ နည်းလာပြီ ဖြစ်သည်။ အခြားသူများနှင့် အဆင်ပြေပြေ လက်တွဲလုပ်နိုင်သည့်အပြင်၊ မိမိတာဝန်ကိုလည်း မှန်မှန်ကန်ကန် လုပ်နိုင်လာသည်။ ယခုအခါ ကျွန်မက လူသားပုံသဏ္ဌာန်အနည်းငယ်နှင့် အသက်ရှင်နေထိုင်ပါသည်။ ထိုကဲ့သို့ မဆိုသလောက် အပြောင်းအလဲကို လွယ်လွယ်နှင့် မရခဲ့မှန်းလည်း လေးလေးနက်နက် ခံစားမိပါသည်။ ဤအရာများ အားလုံးက ဘုရားသခင့်နှုတ်ကပတ်တော်များ၏ တရားစီရင်မှုနှင့် ပြစ်တင်ဆုံးမမှုကြောင့် ရရှိခဲ့ခြင်း ဖြစ်သည်။ ကျွန်မကို ကယ်တင်သည့်အတွက် အနန္တတန်ခိုးရှင်ဘုရားသခင်ကို ကျေးဇူးတင်မိပါသည်။


၇၄။ ဆင်းရဲဒုက္ခကြားမှ နာခံဖို့ သင်ယူခြင်း

လီးယန် တရုတ်နိုင်ငံ

၂၀၀၈ ခုနှစ် အစောပိုင်း၌ ကျွန်မသားလေး၏ နားရွက်နောက်တွင် အဖုလေးတစ်ခု ရှိနေသည်ကို ကျွန်မ သတိပြုမိခဲ့သည်။ သူ့ကို ဆေးစစ်ဖို့ ဆေးရုံခေါ်သွားခဲ့ပြီး ဆရာဝန်က ယင်းမှာ အထူးသဖြင့် အရိုးများကို ဖျက်ဆီးသည့် သီးသန့်အကျိတ် အမျိုးအစားတစ်ခုဖြစ်သည့် အကျိတ်ဟု ပြောသည်။ ထိုအချိန်တုန်းက အသက်အန္တရာယ် ထိခိုက်ခြင်းမျိုး မဟုတ်သော်လည်း၊ ထိရောက်သည့် ကုသမှု မရှိခဲ့ဘဲ၊ ယင်းမှာ တော်တော်နာသည်ဟု သူကပြောသည်။ အဘယ့်ကြောင့်ဆိုသော် ယင်းမှာ ဆိုးလာသည့်အခါတိုင်းမှာ ပိုးဝင်သည့် အရိုးကို ဖြတ်တောက်ဖို့ ကျွန်မသားက ခွဲစိတ်မှု ခံယူဖို့လိုသောကြောင့် ဖြစ်ပါသည်။ ထိုကဲ့သို့မလုပ်ပါက၊ သူ့မှာ အသက်အန္တရာယ် ထိခိုက်နိုင်သည်။ ဆရာဝန်က ထိုကဲ့သို့ပြောသည်ကို ကြားရတော့ ကျွန်မ လုံးဝ ထိတ်လန့်သွားသည်။ ကျွန်မ ယူကျုံးမရဖြစ်ခဲ့ပါသည်။ ထိုအချိန်တုန်းက ကျွန်မက ယုံကြည်သူအသစ်ဖြစ်ပြီး၊ ကျွန်မက ဘုရားသခင်ကို ယုံကြည်သောကြောင့် ဘုရားက ကျွန်မ၏ကျောက် ဖြစ်သင့်သည်ဟု တွေးမိသည်။ ကျွန်မ၏ ယုံကြည်ခြင်းမှာ စိတ်ဓာတ်ခိုင်မာဖို့ မိမိကိုယ်ကိုယ် တိုက်တွန်းခဲ့သည်။ ဘုရားသခင်ကို ကျွန်မ အမှီပြုသရွေ့ ကျွန်မသားက သေချာပေါက် သက်သာပျောက်ကင်းသွားမည်ဟု ယုံကြည်ခဲ့သည်။ ကျွန်မသား၏ ခွဲစိတ်မှုက လုံးဝ နောက်ဆုံးမှာ အောင်မြင်သွားခဲ့ပြီး တကယ်ကို အမြန်သက်သာလာသည်။ သူ့ခွဲစိတ်မှုပြီးသွားပြီး သုံးရက်သာ ရှိသေးသည်။ သူက ဆေးရုံတစ်ရုံလုံးမှာ ပြေးလွှားနေပြီ ဖြစ်သည်၊ ပြီးလျှင် တစ်ပတ်ကြာပြီးနောက် သူ ဆေးရုံကဆင်းခဲ့သည်။ ထိုနောက်မှာ ကျွန်မ၏ ယုံကြည်ခြင်းမှာ ပိုပြီး စိတ်အားထက်သန်လာသည်။ အသင်းတော်က ကျွန်မကို ချပေးသည့် မည်သည့်တာဝန်ကိုမဆို ကျွန်မ ပျော်ပျော်ရွှင်ရွှင်နှင့် လက်ခံခဲ့ပြီး မိုးရွာသည်ဖြစ်စေ၊ နေပူသည်ဖြစ်စေ ကျွန်မ၏ တာဝန်ကို အမြဲတမ်း ထမ်းဆောင်ခဲ့သည်။ ကျွန်မ မိသားစုက နားမလည်ခဲ့သကဲ့သို့၊ ကျွန်မနှင့် နီးစပ်သည့်လူများက ကျွန်မ နောက်ကွယ်မှာ အမြဲတမ်း တစ်ခုခုပြောနေကြသော်လည်း၊ ကျွန်မ အလေးအနက်မထားခဲ့ပါ။ ကျွန်မ အလုပ်ကြိုးစားနေပြီး မိမိကိုယ်ကိုယ် အသုံးတော်ခံနေသရွေ့ ဘုရားသခင်က ကောင်းချီးပေးသည်ကို သေချာပေါက် ခံရမည်ဟု ကျွန်မ ခံစားမိခဲ့သည်။

ထို့နောက် တစ်နေ့မှာ ကျွန်မသားက ကျွန်မဆီကို လာပြီး သူ့ခါးကို ဖိကိုင်ထားရင်းနှင့် နာသည်ဟု ပြောသည်။ သူ့မျက်နှာပေါ်က နာကျင်သည့်အကြည့်ကို မြင်ရတော့ စိတ်ထဲမှာ တစ်မျိုးကြီးဖြစ်မိသည်။ ကျွန်မ သူ့အင်္ကျီကို ချက်ချင်း လှန်လိုက်ပြီး သူ နာသည်ဟုပြောသည့် နေရာတည့်တည့်မှာပဲ အဖုတစ်ခု ထွက်နေသည်ကို မြင်ရသည်။ ကျွန်မ အသာလေးထိ ကြည့်သည့်အခါ သူက နာပြီး အော်ငိုသည်၊ ပြီးလျှင် သူ့ရောဂါ အခြေအနေက ပြန်ဖြစ်နေပြီကို ကျွန်မ သိခဲ့ပါသည်။ ကျွန်မ သူ့ကို ဆေးရုံကို တန်းတန်းမတ်မတ် အမြန်ခေါ်သွားခဲ့သည်။ သူ့ရောဂါက ပြန်ပေါ်လာပြီကို စစ်ဆေးခြင်းက အတည်ပြုခဲ့သည်။ သူ ပထမအကြိမ် ခွဲစိတ်တုန်းက သူ့ကို ပိုက်များအပြည့်တပ်ထားသည်ကို မြင်ခဲ့ရခြင်းကို ကျွန်မ မစဉ်းစားမိဘဲ မနေနိုင်ပါ။ သူက အားနည်းနေသည့် ပုံစံပေါက်နေပြီး ကျွန်မက နာကျင်ခံစားနေရသည်။ ဤတစ်ခါ သူမည်မျှ တောင့်ခံရမည်ကို ကျွန်မ မတွေးရက်ခဲ့ပါ။ ထိုကဲ့သို့ ငယ်ရွယ်သည့်အချိန်မှာ သူ မည်မျှ ဒုက္ခခံရမည်ကို ကျွန်မ တွေးမိတိုင်း အရမ်း စိတ်သောကရောက်ပြီး စား၍ အိပ်၍ပင် မရခဲ့ပါ။ သူ့ရောဂါကို ကျွန်မ ယူပြီး သူ့နေရာကနေ ဒုက္ခခံဖို့ ကျွန်မ စိတ်နှလုံးထဲကနေ အပြည့်အဝ ဆန္ဒဖြစ်မိသည်။ ကျွန်မ ယုံကြည်သူဖြစ်လာကတည်းက ဘုရားသခင်အတွက် အရမ်း အလုပ် ကြိုးစားခဲ့သော်လည်း၊ ဘုရားသခင်က အဘယ်ကြောင့် ကျွန်မမိသားစုကို ကြည့်ရှုစစ်ဆေးပြီး ကာကွယ်မပေးသည်ကို ကျွန်မ နားမလည်နိုင်ပါ။ ထိုနေ့တွင်ပင် ကျွန်မတို့ ရွာမှ ညီအစ်မက ကျွန်မကို လာတွေ့ပြီး၊ သူမ၏ မိတ်သဟာယမှတစ်ဆင့် ကျွန်မ၏ သား နေမကောင်းဖြစ်လာခြင်းမှာ ဘုရားသခင်က ဖြစ်ခွင့်ပြုထားသည့်အရာ တစ်ခုဖြစ်သည်ကို ကျွန်မ သဘောပေါက်ခဲ့ရသည်။ ကျွန်မက ဘုရားသခင်ထံ ဆုတောင်းပြီး၊ မှီခိုဖို့လိုသည်၊ ကျွန်မ၏ ယုံကြည်မှုပေါ် အားကိုးလျက် ဘုရားသခင်အတွက် သက်သေခံဖို့လိုသည်၊ ပြီးလျှင် ကျွန်မ၏တာဝန်ကို ထမ်းဆောင်ရာတွင် စိတ်ဓာတ်ကြံ့ခိုင်ဖို့လိုသည်။ ကျွန်မက ဝတ်ပြုစည်းဝေးပွဲများကို ဆက်လက်တက်ရောက်ပြီး၊ ကျွန်မ၏တာဝန်၌ သာ၍ စိတ်နှစ်ထားခဲ့သည်။ ဝတ်ပြုစည်းဝေးပွဲများအတွင်းတွင် ညီအစ်ကိုမောင်နှမများနှင့် ကျွန်မ၏ ဤအတွေ့အကြုံကို ဝေမျှခဲ့သည်။ ၎င်းတို့က ကျွန်မကို သစ္စာစောင့်သိခြင်းအတွက် အားကျလေးစားခဲ့ကြသည်။ ဤနည်းဖြင့် ၎င်းတို့က ကျွန်မအား ချီးမွမ်းသည်ကို ကြားရသည်မှာ၊ ကျွန်မက ဘုရားသခင်အတွက် သက်သေခံနေပြီး သူက ကျွန်မ၏သားကို သေချာပေါက် ကောင်းချီးပေးမည်ဟု ပို၍ပင် ခံစားခဲ့ရသည်။

ထို့နောက် ကျွန်မသား၏ ရောဂါက ငါးကြိမ်မြောက် ပေါ်လာသည်။ ဆရာဝန်က သူက ခဏခဏ ရောဂါဖြစ်လွန်းနေသည်၊ ခြောက်လမှာ တစ်ကြိမ်နီးနီးပင် ဖြစ်သည်၊ ထိုကဲ့သို့ဆက်သွားပါက၊ အသက်အန္တရာယ်ကို ထိခိုက်လာမည်ဟု ပြောသည်။ ဓာတုကုထုံးနှင့် ဓာတ်ကင်ခြင်းများ ခံယူပါက၊ အထောက်အကူ ဖြစ်မဖြစ် သိရစေရန် ထိုအရာများ လုပ်ကြည့်ဖို့ သူက အကြံပေးသည်။ ယင်းကို ကျွန်မ ကြားရသည့်အခါမှာ ကျွန်မ ရင်ထဲမှာ လုံးဝ ပြိုလဲသွားခဲ့သည်။ ကျွန်မ အရမ်းနာကျင်လွန်းသည်မှာ ဘုရားသခင်နှင့် နားသွင်းဖျောင်းဖျဖို့ ကြိုးစားလာခဲ့သည်။ “မိုးရွာသည်ဖြစ်စေ၊ နေပူသည်ဖြစ်စေ ကျွန်မ နေ့ရက်တိုင်း အရမ်းအလုပ်ကြိုးစားတယ်။ သူများတွေဆီကနေ ဘယ်လို ဝေဖန်အကဲဖြတ်မှု၊ တိုက်ခိုက်မှုတွေကို ရင်ဆိုင်ရပါစေ ဘုရားသခင်ကို ကျွန်မ လုံးဝ မငြင်းပယ်ခဲ့ဘူး။ ကျွန်မတာဝန်ကိုပဲ ထမ်းဆောင်ခဲ့တယ်။ ဘုရားသခင်က ကျွန်မကို ဘာကြောင့် မကာကွယ်တာလဲ။” ကျွန်မ နာကြည်းချက်များနှင့်လည်း ပြည့်လျှံနေခဲ့သည်။ ကျွန်မ အစည်းအဝေးများကို ဆက်သွားပြီး တာဝန်ကို ထမ်းဆောင်သော်လည်း၊ ကျွန်မ နှလုံးသားက ဘုရားသခင်နှင့် ပိုဝေးလာသည်။ ကျွန်မ ခဏခဏ ဘုရားသခင်၏ နှုတ်ကပတ်တော်များ စာအုပ်ကို ဆုပ်ကိုင်ထားပြီး ကြောင်ကြည့်နေသည်ကို မိမိကိုယ်ကိုယ် တွေ့ရသည်။ ကျွန်မက အရမ်းကို ဒုက္ခခံနေရခြင်း ဖြစ်ပါသည်။ ကျွန်မ နှလုံးသားကို ဘုရားသခင်ဆီကို ဖွင့်ချခဲ့သည်။ “ဘုရားသခင် ကျွန်မ အခုအချိန်မှာ အရမ်း နာကျင်နေရပါတယ်။ ကျွန်မသားရဲ့ ကျန်းမာရေး ပြဿနာတွေအတွက် ကိုယ်တော့်ကို အပြစ်မတင်သင့်ဘူးဆိုတာ ကျွန်မ သိပါတယ်။ ဒါပေမဲ့ ကိုယ်တော့်အလိုတော်ကို ဒါမှမဟုတ် ဒါကို ဘယ်လို ဖြတ်သန်းရမယ်ဆိုတာကို ကျွန်မ နားမလည်ဘူး။ ဘုရားသခင် ကိုယ်တော်ရဲ့အလိုတော်ကို နားလည်ဖို့အတွက် ကျေးဇူးပြုပြီး ကျွန်မကို လမ်းပြတော်မူပါ။” ဆုတောင်းပြီးနောက် ကျွန်မ ဘုရားသခင်၏ ဤနှုတ်ကပတ်တော်များကို တွေးမိသည်။ “ယောဘက ဘုရားသခင် အကြောင်းသက်သေခံပြီးနောက်တွင် ကိုယ်တော်က သူ့ကို သုတ်သင်ရှင်းလင်းလိုက်သည် ဆိုပါစို့- ထိုအခါတွင်လည်း ဘုရားသခင်သည် ဖြောင့်မတ်ခဲ့ပေလိမ့်မည်။” ပြီးလျှင် ဘုရားသခင်၏ နှုတ်ကပတ်တော်များ ဤဓမ္မတေးသီချင်းကို ကျွန်မ ချက်ချင်း တွေ့ခဲ့ပါသည်။ “ဖြောင့်မတ်ခြင်းသည် မည်သည့်နည်းနှင့်မျှ တရားမျှတခြင်း သို့မဟုတ် ယုတ္တိတန်ခြင်းမဟုတ်ပေ။ ၎င်းသည် သာတူညီမျှရေးဝါဒ သို့မဟုတ် သင် အလုပ် မည်မျှပြီးမြောက်အောင် လုပ်ဆောင်ခဲ့ သည်နှင့်အညီ သင် ထိုက်သင့်သည့်အရာကိုခန့်ခွဲသည့် အရေးကိစ္စ တစ်ရပ် မဟုတ်သလို၊ သင်လုပ်ပြီးခဲ့သည့် မည်သည့် အလုပ် အတွက်မဆို သင့်အား ပေးချေခြင်းလည်း မဟုတ်ပေ၊ သို့မဟုတ် သင်သုံးစွဲသည့် အားထုတ်ကြိုးပမ်းမှုနှင့်အညီ သင်ရထိုက်သော အရာကို ပေးခြင်းလည်း မဟုတ်ပေ။ ဤသည်မှာ ဖြောင့်မတ်ခြင်း မဟုတ်ပေ။ ဘုရားသခင်အတွက် ယောဘက သက်သေခံပြီး နောက်တွင် သူက ယောဘကို သုတ်သင်ဖယ်ရှင်းလိုက်သည်ဟု ဆိုပါစို့။ ထိုအခါ၌လည်း ဘုရားသခင်သည် ဖြောင့်မတ်ခဲ့မည်သာ ဖြစ်သည်။ ဤသည်ကို အဘယ့်ကြောင့် ဖြောင့်မတ်ခြင်းဟု ခေါ်ဆိုသနည်း။ တစ်စုံတစ်ခုက လူများ၏ အယူအဆများနှင့် ကိုက်ညီပါက၊ ဘုရားသခင်သည် ဖြောင့်မတ်သည်ဟု ပြောရသည်မှာ သူတို့အတွက် များစွာ လွယ်ကူပေသည်။ သို့သော် သူတို့က ၎င်းကို သူတို့အယူအဆများနှင့် မကိုက်ညီဟု တွေးမြင်လာပါက- ၎င်းသည် သူတို့ နားမလည်နိုင်သည့် အရာတစ်စုံတစ်ခု ဖြစ်ပါက- ဘုရားသခင် သည် ဖြောင့်မတ်သည်ဟု ပြောဖို့ သူတို့အတွက် အလွန်ပင် အားစိုက်ထုတ်ရဖွယ် ဖြစ်သည်။ ဘုရားသခင်၏ အနှစ်သာရသည် ဖြောင့်မတ်သည်။ ဘုရားသခင်က မည်သည့် အရာပြုလုပ်သည်ကို နားလည်ဖို့ မလွယ်ကူသော်လည်း၊ သူလုပ်သမျှသည် ဖြောင့်မတ် လေသည်။ လူများက နားမလည်ခြင်းသက်သက်သာ ဖြစ်သည်။ ဘုရားသခင်က ပေတရုအား စာတန်ထံသို့ ပေးသည့်အချိန်တွင်၊ ပေတရု မည်သို့တုံ့ပြန်သနည်း။ ‘လူသားမျိုးနွယ်သည် ကိုယ်တော် လုပ်သည့်အရာကို နားလည် သဘောပေါက်နိုင်စွမ်း မရှိသော်လည်း၊ ကိုယ်တော်လုပ်သမျှအားလုံး၌ ကိုယ်တော်၏ ကောင်းမြတ်သော အလိုဆန္ဒ ပါဝင်ပါ၏။ ထိုအရာအားလုံးထဲ၌ ဖြောင့်မတ်ခြင်းရှိ၏။ ကိုယ်တော်၏ အမြော်အမြင်ရှိသော လုပ်ဆောင်ချက်များအတွက် ကျွန်ုပ် ချီးမွမ်းစကား မြွက်မဆိုဘဲ အဘယ်သို့နေနိုင်မည်နည်း။’ ဘုရားသခင် ပြုသမျှသည် ဖြောင့်မတ်သည်။ ၎င်းသည် သင့်အတွက် နားလည်နိုင်စွမ်း မရှိသော်ငြားလည်း၊ သင့်စိတ်ကြိုက် ဝေဖန် အကဲဖြတ်ခြင်း မပြုသင့်ပေ။ သူလုပ်ဆောင်သည့် အရာတစ်ခုက သင့်အတွက် ယုတ္တိမတန်သည့် အသွင်ပေါက်ပါက၊ သို့မဟုတ် ယင်းနှင့်ပတ်သက်ပြီး သင့်မှာ အယူအဆ တစ်စုံတစ်ခု ရှိပြီးနောက်၊ သူသည် မဖြောင့်မတ်ဟု သင်ဆိုပါက၊ သင်သည် မလျော်ကန်ဆုံး ဖြစ်နေပေသည်။ အချို့အရာများမှာ နားမလည်နိုင်သော အရာများ ဖြစ်သည်ကို ပေတရုတွေ့ရှိခဲ့သော်လည်း၊ ဘုရားသခင်၏ ဉာဏ်ပညာ တည်ရှိနေပြီး၊ ဘုရားသခင်၏ ကောင်းမြတ်သော အလိုတော်က ယင်းတို့ထဲတွင် ရှိနေသည်ကို သူက သေချာခဲ့သည်။ လူသားများသည် အရာအားလုံးကို နားလည် သဘောပေါက်နိုင်စွမ်း မရှိပေ။ သူတို့ နားမလည်နိုင်သည့် အရာများစွာ ရှိသည်။ ဘုရားသခင်၏ စိတ်သဘောထားကို အမှန်တကယ် သိရှိဖို့မှာ မလွယ်ကူပေ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “ဘုရားသခင် ပြုတော်မူသမျှသည် ဖြောင့်မတ်သည်”) ဘုရားသခင်၏နှုတ်ကပတ်တော်များကို ကျွန်မ စိတ်ထဲမှာ ခဏခဏ ဆင်ခြင်စဉ်းစားသည့်အခါ၊ ကျွန်မ စိတ်နှလုံးက ရွှင်လန်းလာခဲ့ပါသည်။ ကျွန်မ ထင်ခဲ့သကဲ့သို့ ဘုရားသခင်၏ ဖြောင့်မတ်ခြင်းက တရားမျှတခြင်း၊ ကျိုးကြောင်းဆီလျော်ခြင်း၊ သာတူညီမျှဖြစ်ခြင်း မဟုတ်သကဲ့သို့၊ မိမိ၏အလုပ်အတွက် နစ်နာကြေးပေးခြင်း၊ မိမိ အားစိုက်သလောက် ပြန်ရခြင်း မဟုတ်ပါ။ ဘုရားသခင်၏ လုပ်ဆောင်ချက်များက လူသားများအတွက် ဉာဏ်မမီနိုင်သော်လည်း၊ သူ မည်သည့်အရာကို လုပ်သည်ဖြစ်စေ၊ လူတစ်ယောက်ကို သူ မည်သို့ဆက်ဆံသည်ဖြစ်စေ အားလုံးက ဖြောင့်မတ်သည်။ အားလုံးက ဘုရားသခင်၏ ဉာဏ်ပညာပါသည်။ ဤသည်မှာ ဘုရားသခင်၏ အနှစ်သာရက ဖြောင့်မတ်သောကြောင့် ဖြစ်ပါသည်။ ဘုရားသခင်၏ ဖြောင့်မတ်သည့် စိတ်သဘောထားကို ကျွန်မ နားမလည်ခဲ့သည်ကို သိခဲ့ပါသည်။ ကျွန်မက ဘုရားသခင်ကို ယုံကြည်သည့်အတွက် ဘုရားက ကျွန်မကို စောင့်ကြပ်ကြည့်ရှုသင့်သည်၊ ဘုရားသခင်အတွက် ကျွန်မက မိမိကိုယ်ကိုယ် အသုံးခံခဲ့သည့်အတွက် ဘုရားက ကျွန်မကို နည်းလမ်းမျိုးစုံဖြင့် ဖြည့်ဆည်ပေးပြီး ကျွန်မ လမ်းကြောင်းကို ချောမွေ့စေရန် လုပ်ပေးသင့်သည်ဆိုသည့် အယူအဆ ကျွန်မ မှာရှိခဲ့ပါသည်။ ကျွန်မက ဘုရားသခင်ကို ယုံကြည်သောကြောင့် ကျွန်မ၏ တစ်မိသားစုလုံး ကောင်းချီးခံစားရသင့်သည်ဟု ထင်ခဲ့သည်။ ကျွန်မက ဘုရားသခင်နှင့် အပေးအယူလုပ်ဖို့ ကြိုးစားနေခြင်း မဟုတ်ပါလား။

ထိုအတွေး၌၊ ကျွန်မ၏ ဘုရားသခင်နှုတ်ကပတ်တော်များ စာအုပ်ကိုဖွင့်ပြီး ဤအပိုဒ်ကို ဖတ်ခဲ့ပါသည်။ “သင်၏သားသမီးများ နာမကျန်းဖြစ်ခြင်း ကင်းရန်အတွက်၊ သင်၏ခင်ပွန်းက အလုပ်ကောင်း ရှိရန်အတွက်၊ သင်၏သားက ဇနီးကောင်း တစ်ဦးကို ရရန်အတွက်၊ သင့်သမီးက ရည်မွန်သော ခင်ပွန်းတစ်ဦးကို ရရန်အတွက်၊ သင့် နွားများနှင့် မြင်းများက မြေကိုကောင်းစွာ ထွန်ယက်ရန်အတွက်၊ သင်၏ ကောက်ပဲသီးနှံများ အတွက် တစ်နှစ်ပတ်လုံး ရာသီဥတု ကောင်းမွန်ရန်အတွက်၊ သင် လိုက်စားသည့်အရာမှာ ဘုရားသခင်ကို ယုံကြည်ပြီးနောက် ငြိမ်သက်ခြင်း ရရှိနိုင်ရန်ဖြစ်သည်။ ဤသည်မှာ သင် ရှာဖွေသောအရာ ဖြစ်သည်။ သင်၏ လိုက်စားခြင်းမှာ သက်သောင့်သက်သာဖြင့် အသက်ရှင်ရန်၊ သင့်မိသားစုပေါ်သို့ မတော်တဆမှုများ မကျရောက်ရန်အတွက်၊ သင့်အနား လေပြည် ဖြတ်သွားရန်အတွက်၊ သင့်မျက်နှာကို မြေမှုန် မထိစေရန်အတွက်၊ သင့်မိသားစု၏ ကောက်ပဲသီးနှံများ ရေလွှမ်းမိုးခြင်း မခံရစေရန်အတွက်၊ မည်သည့် သဘာဝ ဘေးအန္တရာယ်ကမျှ သင့်ကို မထိခိုက်စေရန်အတွက်၊ ဘုရားသခင်၏ ထွေးပိုက်မှုထဲတွင် အသက်ရှင်ရန်၊ ဇိမ်ရှိသော အသိုက်အမြုံထဲတွင် နေထိုင်ရန် ဖြစ်သည်။ သင်ကဲ့သို့သော ဇာတိပကတိကို အမြဲလိုက်စားသည့် သတ္တိကြောင်သူ တစ်ဦး- သင်သည် စိတ်နှလုံးတစ်ခု ရှိပါသလော၊ သင်သည် စိတ်ဝိညာဉ် ရှိပါသလော။ သင်သည် သားရဲတစ်ကောင် မဟုတ်လော။ အပြန်အလှန်အနေဖြင့် မည်သည့်အရာကိုမျှ မတောင်းဆိုဘဲ၊ စစ်မှန်သော လမ်းခရီးကို သင့်အား ငါပေးခဲ့သည်၊ သို့သော် သင်သည် မလိုက်စားပေ။ သင်သည် ဘုရားသခင်ကို ယုံကြည်သော သူများထဲမှ တစ်ဦးလော။ ငါသည် သင့်အပေါ် စစ်မှန်သော လူ့အသက်ကို အပ်နှင်းသော်လည်း၊ သင်သည် မလိုက်စားပေ။ သင်သည် ဝက်များ၊ ခွေးများနှင့် မည်သည့် ကွာခြားမှုမျှမရှိသလော။ ဝက်များသည် လူ့အသက်ကို မလိုက်စားကြပေ၊ ၎င်းတို့သည် သန့်ရှင်းစေခြင်းကို မလိုက်စားသကဲ့သို့၊ အသက်က မည်သည့်အရာဖြစ်သည်ကို ၎င်းတို့နားမလည်ကြပေ။ နေ့စဉ်တွင် ၎င်းတို့ ဝသည်ထိစားပြီးနောက်၊ ၎င်းတို့ အိပ်ရုံသာပြုကြသည်။ ငါသည် သင့်အား မှန်သော လမ်းခရီးကို ပေးပြီးဖြစ်သော်လည်း၊ သင်သည် ယင်းကို မရယူသေးပေ။ သင်သည် လက်ချည်းသက်သက် ဖြစ်ပေသည်။ သင်သည် ဤဘဝ၊ ဝက်တစ်ကောင်၏ဘဝတွင် ဆက်လက် အသက်ရှင်ရန် လိုလားနေပါသလော။ ထိုသို့သောလူများ အသက်ရှင်ခြင်း၏ အရေးပါမှုမှာ အဘယ်နည်း။ သင်၏ အသက်တာသည် အထင်သေးဖွယ် ဖြစ်သကဲ့သို့ ရှက်ဖွယ်ဖြစ်သည်၊ သင်သည် ညစ်ညမ်းမှုနှင့် ကိုယ်ကျင့်သိက္ခာ ကင်းမဲ့မှုအလယ်တွင် အသက်ရှင်ပြီး၊ သင်သည် မည်သည့် ရည်မှန်းချက်များကိုမျှ မလိုက်စားပေ။ သင့်ဘဝသည် အားလုံးထဲတွင် ရှက်ဖွယ်အကောင်းဆုံး ဖြစ်သည်မဟုတ်လော။ ဘုရားသခင်ကို သင်ကြည့်ရှုဝံ့သလော။ ဤနည်းဖြင့် သင် ဆက်လက် တွေ့ကြုံပါက၊ သင်သည် မည်သည့်အရာကိုမျှ မရရှိဘဲ ဖြစ်လိမ်မည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ကျွန်မ၏ ယုံကြည်ခြင်းမှာ ကျွန်မ ဆုပ်ကိုင်ထားသည့် ရည်ရွယ်ချက်များနှင့် လွန်ကဲသည့် မျှော်လင့်ချက်များအားလုံးကို ဘုရားသခင်၏ နှုတ်ကပတ်တော်များက ဖော်ထုတ်ခဲ့ပါသည်။ ဘုရားသခင်၏ မေးခွန်း တစ်ခုစီတိုင်းက ကျွန်မကို ပုန်းကွယ်စရာမရှိအောင် ဖြစ်စေခဲ့သည်။ ပြန်ကြည့်သည့်အခါ အစကတည်းက ကျွန်မ၏ ယုံကြည်ခြင်းက ကောင်းချီးများရဖို့အတွက်သာ ဖြစ်ခဲ့သည်။ ကျွန်မ၏ ယုံကြည်ခြင်းမှာ ဘုရားအတွက် မိမိကိုယ်ကိုယ် အသုံးခံပါက၊ ဘုရားသခင်က ကျွန်မ၏ ကလေးအတွက် ငြိမ်းချမ်းသည့် နေအိမ် အသက်တာနှင့် ကျန်းမာရေးကို ကောင်းချီးပေးလိမ့်မည်ဟု ထင်ခဲ့သည်။ ထို့ကြောင့် ကျွန်မ၏ မိတ်ဆွေများနှင့် မိသားစုက ကျွန်မကို မည်မျှ မကောင်းပြောပါစေ ကျွန်မ၏သည်ဝန်ကို ဆက်ပြီး ထမ်းဆောင်နေခဲ့ခြင်း ဖြစ်သည်။ ကျွန်မသား၏ ရောဂါက မထင်မှတ်ဘဲ ပြန်ပေါ်လာသည့်အခါ၊ ဘုရားသခင်အပေါ် ကျွန်မ စစ်မှန်သည့်ယုံကြည်ခြင်းရှိမရှိကို ကြည့်ဖို့ ဘုရားသခင်က ကျွန်မကို စမ်းသပ်နေသည်ဟု ကျွန်မ ထင်ခဲ့သည်။ ဒုက္ခခံရသည်ကို ကိုင်တွယ်နိုင်ပြီး ဘုရားသခင်အတွက် သက်သေရပ်တည်သရွေ့ ဘုရားသခင်က ကျွန်မကို သေချာပေါက် ကောင်းချီးပေးပြီး ကျွန်မသားက သက်သာလာမည်ဟု ထင်ခဲ့သည်။ ထို့ကြောင့် သူက ထပ်ပြီး နေမကောင်းဖြစ်လာပြီး သူ့အသက်ပင် အန္တရာယ် ရှိလာသည့်အခါ၊ ကောင်းချီးနှင့် ကျေးဇူးတော်အတွက် ကျွန်မ၏ မျှော်လင့်ချက်က ချက်ချင်း ကွဲကြေသွားခဲ့သည်။ ဘုရားသခင်ကို ကျွန်မ ညည်းညူပြီး နားသွင်းဖျောင်းဖျလာခဲ့သည်။ မမျှတဟုဆိုပြီး ဘုရားသခင်ကို အပြစ်တင်လာခဲ့သည်။ ကျွန်မ၏ တာဝန်ကို ထမ်းဆောင်ဖို့ စိတ်အားပင် ပျောက်သွားခဲ့သည်။ ကျွန်မ အလုပ်ကြိုးစားခြင်းများ အားလုံးက အပြန်အလှန်အနေနှင့် ဘုရားသခင်ထံမှ ကောင်းချီးကို ရဖို့အတွက် သက်သက်သာဖြစ်သည်ကို ဘုရားသခင်၏ နှုတ်ကပတ်တော်များထဲက တရားစီရင်မှုနှင့် ထုတ်ဖော်ပြမှုများက ကျွန်မကို ပြသခဲ့ပါသည်။ အားလုံးက ဘုရားသခင်နှင့် အပေးအယူလုပ်ဖို့၊ ဘုရားသခင်ကို လိမ်ညာဖို့သာ ဖြစ်သည်။ လက်တွေ့အရှိတရားကို ရင်ဆိုင်ရသည့်အခါ၊ ကျွန်မ လုံးဝ လက်ခံယုံကြည်သွားခဲ့ပြီး ဘုရားသခင်က တကယ်ကို သန့်ရှင်းပြီး ဖြောင့်မတ်သည် မြင်ခဲ့ရပါသည်။ သူက ကျွန်မတို့၏ နှလုံးသားနှင့် စိတ်ထဲကို မြင်နိုင်သည်။ ကျွန်မ၏ ယုံကြည်ခြင်းက စွန်းထင်းနေပြီး အားထုတ်လိုက်စားသည့်နေရာမှာ ကျွန်မက မှားယွင်းသည့် အမြင်ရှိနေသည်ကို ဤအခြေအနေများ တစ်ခုပြီးတစ်ခုနှင့် ကျွန်မကို ပြသခြင်းသာ မရှိပါက၊ ကျွန်မ ကိုယ်တိုင်၏ အပေါ်ယံ ကောင်းသည့် အပြုအမူများ၏ လှည့်စားခြင်းကို ခံနေရဦးမည်သာ ဖြစ်သည်။ ကျွန်မက အလွန် ဆက်ကပ်အပ်နှံပြီး ဘုရားသခင်အတွက် သက်သေရပ်တည်နေသည်ဟု ထင်နေဦးမည်သာ ဖြစ်သည်။ ကျွန်မက မိမိကိုယ်ကိုယ် လုံးဝ မသိသည်ကို မြင်ခဲ့ပါသည်။

နောက်ပိုင်းမှာ ဘုရားသခင်၏ နှုတ်ကပတ်တော်ထဲ၌ ဤအပိုဒ်ကို ကျွန်မ ဖတ်ရပါသည်။ “လူသား၏ အခြေအနေနှင့် ဘုရားသခင်အပေါ် လူသား၏ သဘောထားတို့နှင့် ရင်ဆိုင်ရလျက်၊ ဘုရားသခင်သည် သူနှင့် သက်ဆိုင်သည့် အသိပညာနှင့် သူ့အပေါ် နာခံခြင်း၊ ချစ်ခြင်းမေတ္တာနှင့် သက်သေခံခြင်း နှစ်ခုစလုံးတို့ကို လူသားအား ပိုင်ဆိုင်ခွင့်ပေးရင်း၊ အမှုသစ်ကို လုပ်ဆောင်ပြီးဖြစ်သည်။ ထို့ကြောင့်၊ လူသားသည် သူ့အပေါ် ဘုရားသခင်၏ စစ်ဆေးခြင်းအပြင်၊ သူ၏ တရားစီရင်ခြင်း၊ သူ့ကို ကိုင်တွယ်ခြင်းနှင့် ပြုပြင်ခြင်းတို့ကို ကြုံတွေ့ရမည်ဖြစ်သည်၊ ထိုအရာများမရှိဘဲ လူသားသည် ဘုရားသခင်ကို ဘယ်သောအခါမျှ သိမည်မဟုတ်သကဲ့သို့၊ ဘုရားသခင်ကို အမှန်တကယ် ချစ်ခြင်းနှင့် သက်သေခံခြင်းတို့ ဘယ်သောအခါမျှ တတ်စွမ်းနိုင်လိမ့်မည် မဟုတ်ပေ။ လူသားအပေါ် ဘုရားသခင်၏ စစ်ဆေးခြင်းသည် တစ်ဖက်သတ် အကျိုးသက်ရောက်မှုအတွက်သာ မဟုတ်ဘဲ ရှုထောင့်များစွာ အကျိုးသက်ရောက်မှုအတွက် ဖြစ်သည်။ ဤနည်းအားဖြင့်သာ သမ္မာတရားကို ရှာဖွေရန် ဆန္ဒရှိသူများတွင် ဘုရားသခင်သည် ၎င်းတို့၏ သန္နိဋ္ဌာန်နှင့် ချစ်ခြင်းကို သူ့အားဖြင့် စုံလင်စေဖို့အလို့ငှာ စစ်ဆေးခြင်းအမှုကို လုပ်ဆောင်လေသည်။ သမ္မာတရားကို ရှာဖွေရန် လိုလားနေသူများနှင့် ဘုရားသခင်ကို တမ်းတသူများအဖို့ ဤသို့သော စစ်ဆေးခြင်းထက် မည်သည့်အရာမျှ ပို၍အဓိပ္ပာယ်မရှိ၊ သို့မဟုတ် ပို၍ကြီးမားသော အထောက်အပံ့မဖြစ်ပေ။ အဆုံးတွင် ဘုရားသခင်သည် ဘုရားသခင် ဖြစ်သည့်အတွက်၊ ဘုရားသခင်၏ စိတ်သဘောထားကို လူသားက အလွန်လွယ်လင့်တကူ မသိ၊ သို့မဟုတ် နားမလည်ပေ။ အခြေခံအားဖြင့်၊ ဘုရားသခင်အတွက် လူသားကဲ့သို့ အလားတူ စိတ်သဘောထားရှိရန် မဖြစ်နိုင်သောကြောင့် လူသားအတွက် ဘုရားသခင်၏ စိတ်သဘောထားကို သိရှိရန် မလွယ်ကူပေ။ သမ္မာတရားကို လူသားက ပင်ကိုအားဖြင့် မပိုင်ဆိုင်သကဲ့သို့၊ စာတန်၏ ဖျက်ဆီးခြင်းခံရသော လူများက အလွယ်တကူ နားမလည်ပေ။ လူသားသည် သမ္မာတရား လုံးဝမရှိသကဲ့သို့၊ သမ္မာတရားကို လက်တွေ့လုပ်ဆောင်ရန် သန္နိဋ္ဌာန် လုံးဝမရှိပေ။ ပြီးလျှင် သူသည် ဆင်းရဲဒုက္ခမခံစားရဘဲ အစစ်ဆေးမခံရသကဲ့သို့ တရားစီရင်ခြင်း မခံရပါက၊ သူ၏သန္နိဋ္ဌာန်သည် မည်သည့်အခါတွင်မျှ စုံလင်စေခြင်း ခံရမည်မဟုတ်ပေ။ လူများအားလုံးအတွက်၊ စစ်ဆေးခြင်းသည် ဝေဒနာပြင်းထန်ပြီး၊ လက်ခံရန် အင်မတန် ခက်ခဲသည်- သို့သော်လည်း ဘုရားသခင်သည် လူသားထံ သူ၏ဖြောင့်မတ်သည့် စိတ်သဘောထားကို ပေါ်လွင်စေပြီး၊ လူသားအတွက် သူ၏သတ်မှတ်ချက်များကို လူသိရှင်ကြား ဖြစ်စေကာ၊ သာ၍ ဉာဏ်အလင်းပွင့်ခြင်းကို ပေးပြီး၊ သာ၍ စစ်မှန်သော ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို ပေးသည်မှာ စစ်ဆေးခြင်း အတောအတွင်းတွင် ဖြစ်သည်။ အမှန်တရားများနှင့် သမ္မာတရားကြား နှိုင်းယှဉ်ခြင်းမှတစ်ဆင့်၊ သူသည် လူသားကို သူကိုယ်တိုင်နှင့်ဆိုင်သည့် သာ၍ ကြီးမားသော အသိပညာနှင့် သမ္မာတရားကို ပေးပြီး၊ ဘုရားသခင်၏ အလိုတော်နှင့်သက်ဆိုင်သော သာ၍ကြီးမားသည့် သိနားလည်ခြင်းကို လူသားအား ပေး၏၊ ထိုသို့ဖြင့် ဘုရားသခင်အပေါ် သာ၍စစ်မှန်ပြီး သာ၍ဖြူစင်သော ချစ်ခြင်းမေတ္တာရှိစေရန် လူသားကို အခွင့်ပေးလေသည်။ ယင်းမှာ စစ်ဆေးခြင်းကို ဆောင်ရွက်ရာတွင် ဘုရားသခင်၏ ရည်မှန်းချက်များ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စစ်ဆေးခြင်းကိုကြုံတွေ့ခြင်းအားဖြင့်သာ လူသားသည် စစ်မှန်သော ချစ်ခြင်းမေတ္တာကို ပိုင်ဆိုင်နိုင်သည်) စာတန်အားဖြင့် ကျွန်မတို့၏ ဖောက်ပြန်ပျက်စီးခြင်းနှင့် ပတ်သက်သည့် သမ္မာတရားကို ကျွန်မတို့ မြင်နိုင်ပြီး ကျွန်မတို့၏ ဖောက်ပြန်ပျက်စီးသည့် စိတ်သဘောထားနှင့် ကျွန်မတို့၏ ယုံကြည်ခြင်းမှာ မသန့်စင်မှုများနှင့် ပတ်သက်ပြီး နားလည်မှု တစ်ခုရဖို့အတွက် ကျွန်မတို့ကို ဖော်ထုတ်ပြီး သန့်စင်ဖို့ ကျွန်မတို့ကို ဘုရားသခင်က စမ်းသပ်ပြီး စစ်ဆေးကြောင်းနှင့် ဆင်းရဲဒုက္ခအခြေအနေများကို ကျွန်မတို့ တွေ့ကြုံရဖို့ ကျွန်မတို့အတွက် ဘုရားသခင်က စီစဉ်ပေးကြောင်းတို့ကို ဘုရားသခင်၏ နှုတ်ကပတ်တော်များကနေ ကျွန်မ နားလည်ခဲ့ပါသည်။ ထို့နောက်မှာ ကျွန်မတို့ သမ္မာတရားကို လိုက်စားနိုင်မည်၊ သန့်စင်ခံရပြီး ပြောင်းလဲနိုင်မည်၊ ပြီးလျှင် ဘုရားသခင်အပေါ် စစ်မှန်သည့် ယုံကြည်ခြင်းနှင့် ကျိုးနွံနာခံခြင်းတို့ကို ရရှိမည်။ နောက်ဆုံးမှာ ဘုရားသခင်၏ ကယ်တင်ခြင်းကို ကျွန်မတို့ ခံရနိုင်မည် ဖြစ်သည်။ ကျွန်မသားက ခဏခဏ နေမကောင်းဖြစ်ခြင်းက ကျွန်မမှာ သိုထားသည့် ကောင်းချီးရဖို့ စိတ်ထက်သန်မှုကို လုံးဝ ထုတ်ဖော်ပြခဲ့ပါသည်။ မိမိကိုယ်ကိုယ် ပြန်လည်ဆန်းစစ်ရင်း ကျွန်မက ဘုရားသခင်ဆီက ကောင်းချီးရဖို့ ဖြစ်နိုင်ခြေ ရှိသည့်အရာ အားလုံးကို စဉ်းစားနေသည်ကို မြင်ခဲ့ပါသည်။ ကျွန်မက တကယ်ကို စိတ်ပါဝင်စားပြီး အားထုတ်လိုက်စားသည့်နေရာမှာ အာရုံစိုက်သည်ဟု ထင်ရသော်လည်း၊ ကျွန်မကိုယ်တိုင်၏ မုန်းတီးစရာကောင်းသည့် ရည်ရွယ်ချက်များက ဤအရာများ အားလုံး၏ နောက်ကွယ်မှာ ရှိနေသည်။ ကျွန်မက “မိမိကိုယ်သာ ကိုးကွယ်ရာဖြစ်၏” ဆိုသည့် စာတန်၏ အဆိပ်နှင့် ထိန်းချုပ်ခံနေခဲ့ရခြင်း ဖြစ်သည်။ ကျွန်မလုပ်သမျှ အရာတိုင်းမှာ ကျွန်မကိုယ်တိုင်၏ အကျိုးစီးပွားကို စဉ်းစားပြီး ကျွန်မ၏ မျှော်လင့်ချက်များ ကြေမွသွားသည့်အခါ၊ ဘုရားသခင်ကို အာခံပြီး သူနှင့် စာရင်းရှင်းချင်ခဲ့သည်။ အကျည်းတန်မှုမျိုးစုံကို ကျွန်မ ပြသခဲ့ပါသည်။ ကျွန်မက တကယ်ကို တစ်ကိုယ်ကောင်းဆန်ပြီး မုန်းတီးဖွယ်ကောင်းပါသည်။ ဤသည်မှာ မည်သို့လုပ်ပြီး ဘုရားသခင်အပေါ် ယုံကြည်ခြင်း ဖြစ်မည်နည်း။ ကျွန်မက ဘုရားသခင်ကို အာခံနေပြီး သူ့ကို လိမ်လည်ဖို့ ကြိုးစားနေခြင်းဖြစ်သည်။ ယင်းကို နားလည်သဘောပေါက်ပြီး ကျွန်မ “ဘုရားသခင် ဒီနှစ်တွေတစ်လျှောက်မှာ ကောင်းချီးရဖို့ ကျွန်မရဲ့ ရည်ရွယ်ချက်တွေကို စွဲကိုင်ထားရင်း၊ ကျွန်မ ကိုယ်တော့်ကို လိမ်လည်ခဲ့ပါတယ်။ အချိန်တိုင်းမှာ ကိုယ်တော်နဲ့ အပေးအယူလုပ်ဖို့ ကြိုးစားနေခဲ့ပြီး ရိုးသားစစ်မှန်မှု လုံးဝ မရှိပါဘူး။ ကျွန်မက သိပ် တစ်ကိုယ်ကောင်းဆန်ပြီး မုန်းတီးဖွယ်ကောင်းပါတယ်။ လူ့သဘာဝ တော်တော်ကို မရှိပါဘူး။ ကောင်းချီးရဖို့ ရည်ရွယ်ချက်တွေကို စွန့်လွှတ်ဖို့၊ ကျွန်မသားကို ကိုယ်တော့်လက်ထဲမှာ အပ်နှံဖို့ ကိုယ်တော်၏ စီစဉ်ညွှန်ကြားမှုနှင့် အစီအစဉ်တွေကို နာခံဖို့ ကျွန်မ ဆန္ဒရှိပါတယ်။ ကျွန်မ လုံးဝ ညည်းညူမှာ မဟုတ်ပါဘူး။” ဟု ပြောလျက်၊ ဘုရားသခင်ရှေ့မှောက်မှာ ပျပ်ဝပ်ပြီး ဆုတောင်းခဲ့သည်။ ထိုကဲ့သို့ ဆုတောင်းပြီးလျှင် ကျွန်မ တကယ်ကို လွတ်လပ်ပြီး ငြိမ်သက်ခြင်းရသလို ခံစားရသည်။

အချိန်အနည်းငယ်ကြာပြီးသည့်နောက်မှာ ကျွန်မက တာဝန်နှင့် မြို့ပြင်ရောက်နေတုန်း ကျွန်မယောက်ျားက ဖုန်းခေါ်ပြီး ကျွန်မတို့သား၏ ရောဂါက ပျံ့နေပြီဟု ပြောသည်။ သူ့မှာ ခေါင်း၊ နောက်ကျောနှင့် လည်ပင်းမှာ အကျိတ်တွေ ရှိနေသည်။ ယင်းကို ထိန်းချုပ်ဖို့ မျှော်လင့်ချက်မရှိတော့ပါ။ သူ ထိုကဲ့သို့ပြောသည်ကို ကြားပြီးသည့်နောက်မှာ ကျွန်မ အကြာကြီးပဲ လုံးဝ ဆွံ့အသွားခဲ့သည်။ ကျွန်မသားမှာရှိနေသည့် အခြေအနေကို ကျွန်မ မတွေးရက်သကဲ့သို့၊ အခြေအနေက မည်သို့ ဖြစ်လာနေသည်ကို ကျွန်မ တကယ်ကို ရင်မဆိုင်နိုင်ခဲ့ပါ။ “ဘုရားသခင် ကျွန်မ အခုအချိန်မှာ အရမ်း အားလျော့နေပါတယ်။ ကျေးဇူးပြုပြီး ကျွန်မကို ဉာဏ်အလင်းရစေပြီး ကိုယ်တော့်အလိုတော်ကို နားလည်အောင်ကူညီပေးတော်မူပါ။” ဟု ဘုရားသခင်ကို ကျွန်မ ခဏခဏ အော်ခေါ်ခဲ့သည်။ ဆုတောင်းပြီးသည့်နောက်မှာ ဘုရားသခင်၏နှုတ်ကပတ်တော်များ ဤကျမ်းပိုဒ်ကို ကျွန်မ ဖတ်ခဲ့ရသည်။ “လူသားအဖို့ ဘုရားသခင်သည် နားမလည်နိုင်ဖွယ်ဖြစ်သကဲ့သို့၊ မယုံကြည်နိုင်ဖွယ်ပင်ဖြစ်သည့် အရာများစွာ လုပ်ဆောင်သည်။ ဘုရားသခင်က တစ်စုံတစ်ယောက်ကို စီစဉ်ညွှန်ကြားလိုသောအခါ၊ ဤစီစဉ်ညွှန်ကြားခြင်းသည် လူသား၏ အယူအဆများနှင့် မကြာခဏ သဘောကွဲလွဲပြီး၊ လူသားအဖို့ နားမလည်နိုင်ဖွယ် ဖြစ်သော်လည်း၊ လူနှင့်သက်ဆိုင်သည့် ဘုရားသခင်၏ စမ်းသပ်မှုနှင့် စစ်ဆေးခြင်းသည် ဤသဘောထား ကွဲလွဲမှုနှင့် နားမလည်နိုင်ဖွယ်ခြင်းတို့ အတိအကျ ဖြစ်ပေသည်။ ထိုအတောအတွင်းတွင် အာဗြဟံသည် ဘုရားသခင်၏ သတ်မှတ်ချက်ကို ဖြည့်ဆည်းနိုင်ဖို့ အခြေခံအကျဆုံး အခြေအနေဖြစ်သည့် ဘုရားသခင်အား နာခံမှုကို သူ့ကိုယ်တိုင်အတွင်း၌ ပြနိုင်ခဲ့သည်။...အခြေအနေအမျိုးမျိုးတွင် ဘုရားသခင်သည် လူအသီးသီးကို မတူညီသည့် စစ်ဆေးခြင်း နည်းလမ်းများ အသုံးပြုသော်လည်း၊ အာဗြဟံ၌ သူအလိုရှိခဲ့သည့်အရာကို ဘုရားသခင် မြင်ခဲ့သည်၊ အာဗြဟံ၏ နှလုံးသားသည် မှန်ကန်ပြီး သူ၏နာခံမှုက အကြွင်းမဲ့ဖြစ်သည်ကို သူ တွေ့ခဲ့သည်။ ဘုရားသခင် လိုချင်ခဲ့သည်မှာ ဤ ‘အကြွင်းမဲ့’ သောအရာ အတိအကျ ဖြစ်ပေသည်။ လူများက၊ ‘ဤအရာကို ကျွန်ုပ်ပေးလှူပြီးပြီ၊ ထိုအရာကို ကျွန်ုပ်စွန့်လွှတ်ပြီးပြီ- ဘုရားသခင် ကျွန်ုပ်ကို အဘယ်ကြောင့် စိတ်မကျေနပ်သနည်း။ စမ်းသပ်မှုများကို ကျွန်ုပ်အား အဘယ်ကြောင့် ခံမြဲခံစေရသေးသနည်း။ အဘယ်ကြောင့် ကျွန်ုပ်ကို စစ်ဆေးမြဲ စစ်ဆေးနေသေးသနည်း။’ ဟု မကြာခဏ ပြောတတ်ကြသည်။ ဤအရာက အချက်တစ်ချက်ကို ပြသည်- ဘုရားသခင်သည် သင့်နှလုံးသားကို မမြင်သေးသကဲ့သို့ သင့်နှလုံးသားကို မရယူသေးပေ။ ဆိုလိုသည်မှာ ဘုရားသခင်သည် အာဗြဟံက သူ၏သားကို သူ့လက်နှင့်သတ်ဖို့ ဓားကိုကိုင်မြှောက်ပြီး ဘုရားသခင်ကို ပူဇော်ဖို့လုပ်သောအချိန်ကကဲ့သို့၊ အင်မတန် ရိုးသားစစ်မှန်မှုကို သူမတွေ့သေးခြင်း ဖြစ်သည်။ သူသည် သင်၏အကြွင်းမဲ့နာခံမှုကို မတွေ့သေးသကဲ့သို့၊ သင့်အားဖြင့် နှစ်သိမ့်ခြင်းမခံရသေးပေ။ သို့ဆိုလျှင် ဘုရားသခင် သင့်ကို စမ်းသပ်မြဲစမ်းသပ်နေသည်မှာ သဘာဝကျပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ကျွန်မ ဤနှုတ်ကပတ်တော်များကို ထပ်ခါထပ်ခါ စဉ်းစားဆင်ခြင်သည်။ အာဗြဟံက သူ့၏ တစ်ဦးတည်းသောသားကို ဘုရားကို ပူဖော်သည့်အခါ၊ သူ့၏ ကိုယ်ပိုင်တောင်းဆိုချက် တစ်ခုမျှမရှိခဲ့သကဲ့သို့၊ သူကိုယ်တိုင်၏ အမှုကိစ္စကို လုံးဝ မငြင်းခုံပါ။ သူ့ကလေးကို ဘုရားက ပေးထားပြီး ဘုရားသခင် တောင်းဆိုသည်နှင့်အညီ သူ့ကို ပြန်ပေးသည်က မှန်ကန်ပြီး သင့်လျော်သည်ကို သူ သံသယ လုံးဝ မရှိဘဲ သိခဲ့သည်။ ဤသည်မှာ ဖန်ဆင်းခံ တစ်ယောက်ရှိသင့်သည့် ဆင်ခြင်တုံတရားနှင့် အသိစိတ်မျိုး ဖြစ်ပါသည်။ သူ့အတွက် နာကျင်ခံစားရသော်လည်း၊ ဘုရားသခင်၏ တောင်းဆိုချက်များကို သူ နာခံနိုင်သေးသည်။ နောက်ဆုံးမှာ သူ့သားကို သတ်ဖို့ ဓားကို တကယ် ကောက်ကိုင်လိုက်သည်။ ဤသည်မှာ ဘုရားသခင်အပေါ် သူ့၏ ယုံကြည်ခြင်းနှင့် နာခံခြင်းက စစ်မှန်ပြီး တကယ့်စမ်းသပ်မှုကို ခံနိုင်သည်ကို ပြသည်။ သို့သော် ကျွန်မကမူ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို နာခံပြီး ကျွန်မ၏ သားကို ဘုရားသခင်ဆီကို လွှဲပြောင်းပေးဖို့ ဆန္ဒရှိပါသည်ဟု ပြောခဲ့သော်လည်း၊ ကျွန်မ စိတ်နှလုံးထဲမှာ ကျွန်မ၏ ကိုယ်ပိုင် တောင်းဆိုချက်များကို ကိုင်စွဲထားခဲ့သည်။ အထူးသဖြင့် သူ့အခြေအနေက ပိုဆိုးလာပြီး ကုသလို့မရတော့ဟု ကျွန်မ ကြားသည့်အခါ၊ သူ့ကို ဆုံးရှုံးရနိုင်ခြေရှိသည့် နာကျင်ခံစားရမှုကို ရင်ဆိုင်လျက်၊ ကျွန်မ စိတ်ထဲမှာ တောင်းဆိုချက်များ ရှိခဲ့သည်ကို သိရသည်။ အဲဒါများကို ကျွန်မ နှုတ်ကနေ မပြောခဲ့သော်လည်း၊ ကျွန်မ စိတ်နှလုံးထဲမှာ ဘုရားသခင်ကို သူ့ကို ပျောက်ကင်းအောင် ကုသပေးဖို့ တောင်းဆိုချင်ခဲ့သည်။ ကျွန်မက တကယ်ကို ကျိုးကြောင်းမသင့်လျော်သကဲ့သို့၊ ဘုရားသခင်အပေါ် နာခံမှု တစ်ခုမှ မရှိသည်ကို မြင်ခဲ့ပါသည်။ အမှန်တကယ်မှာတော့ ကျွန်မသားက ကျွန်မကိုယ်တိုင် ပိုင်ဆိုင်သည့်အရာ မဟုတ်ပါပါ။ ဘုရားသခင်က အသက်ကို သူ့ဆီကို မှုတ်သွင်းပေးခဲ့ခြင်း ဖြစ်သည်။ ကျွန်မ ကိုယ်ခန္ဓာက သူ မွေးဖွားလာသည့် ကြားခံပစ္စည်း တစ်ခုသာ ဖြစ်သည်။ သူ့ဘဝတစ်ခုလုံးကို ကြိုတင်သတ်မှတ်ထားပြီးသား ဖြစ်ပေသည်။ ကြာမြင့်သော အချိန်ကတည်းက ဘုရားသခင်က အပြည့်အဝ စီစဉ်ခဲ့ပြီးသားပါ။ သူက မည်မျှ ဒုက္ခခံရမည်၊ သူ့ဘဝ တစ်ခုလုံးမှာ သူ အခက်အခဲများကို မည်မျှ ရင်ဆိုင်ရမည်ကို ဘုရားသခင်က ဆုံးဖြတ်ထားပြီးသား ဖြစ်ပါသည်။ ဘုရားသခင်၏ အစီအစဉ်များကို ကျွန်မ နာခံရမည်။ ထိုအတွေး၌ “ဘုရားသခင် ကျွန်မသားကို ကျွန်မ မပိုင်ဆိုင်ပါဘူး။ ကိုယ်တော်က သူ့ကို ခေါ်ဆောင်သည်ဖြစ်စေ၊ မခေါ်ဆောင်သည်ဖြစ်စေ ကိုယ်တော်ရဲ့ အကျိုးပြုတတ်တဲ့ အလိုတော် ပါဝင်တယ်ဆိုတာ ကျွန်မ သိပါတယ်။ ကျွန်မ နာခံဖို့ ကိုယ်တော့်လက်ထဲမှာ ကျွန်မသားရဲ့ အသက်ကို ထားဖို့ ဆန္ဒရှိပါတယ်။ ကိုယ်တော် ဘာကိုပဲလုပ်ဆောင်ပါစေ ကျွန်မ စောဒကမတက်ပါဘူး။” ဟု ဘုရားသခင်ကို ကျွန်မ ဆုတောင်းခဲ့သည်။ ဆုတောင်းပြီးသည့်နောက်မှာ ကျွန်မ ခံစားရသည့် နာကျင်မှုက သက်သာသွားခဲ့သည်။ မျက်စိတစ်မှိတ် အတွင်းမှာပဲ အချိန်တစ်လ ကုန်သွားသည်။ တစ်နေ့မှာ အစည်းအဝေး တစ်ခုကနေ ကျွန်မ အိမ်ပြန်ရောက်သည့်အခါ၊ ကျွန်မတို့သား၏ အကျိတ်များအကုန် ပျောက်သွားပြီဖြစ်ကြောင်း ကျွန်မ၏ယောက်ျားက ကျွန်မကို ဖုန်းခေါ်ပြီး စိတ်လှုပ်ရှားစွာ ပြောသည်။ ဆေးရုံက စီတီ စကင်နှင့် အတည်ပြုပြီးပြီသည်။ ဤသတင်းကို ကြားတော့ ကျွန်မ အရမ်း စိတ်လှုပ်ရှားပြီး ငိုမိသည်။ ကျွန်မ စိတ်နှလုံးထဲမှာ “ဘုရားသခင်ရဲ့ ကျေးဇူးတော်ကို ချီးမွမ်းပါတယ်။” ဟု ထပ်ခါထပ်ခါ ဟစ်အော်မိသည်။ ဤအတွေ့အကြုံတစ်ခုက ကျွန်မကို ဘုရားသခင်၏ ကြီးမြတ်သည့် ဘုန်းတန်ခိုးကို ပြသခဲ့ပြီး ဤဘုရားနှုတ်ကပတ်တော်များကို တွေ့ကြုံခံစားခွင့် ပေးခဲ့ပါသည်။ “သက်ရှိဖြစ်ဖြစ်၊ သက်မဲ့ဖြစ်ဖြစ် အရာအားလုံးသည် ဘုရားသခင်၏ အကြံအစည်များနှင့်အညီ ရွေ့လျားပြောင်းလဲကာ ပြန်လည်စတင်ပြီး ကွယ်ပျောက်သွားရမည်ဖြစ်သည်။ ဤသည်မှာ အရာအားလုံးကို ဘုရားသခင်တာဝန်ယူသည့် နည်းလမ်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ဤအပိုဒ်က ဘုရားသခင်၏ အနန္တတန်ခိုးရှိခြင်းနှင့် အချုပ်အခြာအာဏာကို ပြသခဲ့သည်၊ ဘုရားသခင်သည် မည်သည့်အရာမျှ မရှိခြင်းကနေ တစ်ခုခုရှိလာအောင် လုပ်ဆောင်နိုင်ကြောင်းနှင့် ရှိရမည့်အရာကို မရှိတော့အောင် လုပ်နိုင်သည်ကို ပြသခဲ့ပါသည်။ အရာရာတိုင်းက ဘုရားသခင်၏ လက်နှင့် စီစဉ်ညွှန်ကြားခံရပါသည်။ ဘုရားသခင်ကို ကျွန်မ လှိုက်လှိုက်လှဲလှဲ ကျေးဇူးတင်ခဲ့ပါသည်။

တစ်နှစ်ကြာပြီးနောက် ကျွန်မ ယောက်ျားထံမှ မျှော်လင့်မထားသည့် စာတစ်စောင်ရခဲ့သည်။ ကျွန်မတို့ သား၏ ရောဂါက ပြန်ဖြစ်လာပြီး သူက ဆေးရုံမှာ ဓာတုကုထုံးယူနေပြီဆိုပြီး ပြောထားသည်။ ထိုကဲ့သို့ ကြားရတော့ ကျွန်မ နည်းနည်း နာကျင်ခံစားခဲ့ရသော်လည်း၊ ကျွန်မ၏ ယခင် အတွေ့အကြုံကို သတိရမိခဲ့သည်။ ကျွန်မက ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို နာခံဖို့ ဆန္ဒရှိနေခဲ့ပါသည်။ ကျွန်မ အံ့သြသွားရသည်က ကျွန်မသားက နှစ်ပတ် ကြာပြီးနောက် ဆေးရုံကဆင်းခဲ့ရပြီး ယနေ့အထိ ဆက်ပြီး ကျန်းမာနေခဲ့ပါသည်။ ကျွန်မက ဘုရားသခင်ကို အပြစ်တင်ခဲ့ပြီး နားလည်မှု လွဲခဲ့သော်လည်း၊ ကျွန်မ၏ မသိနားမလည်မှုအပေါ် သူ အာရုံမစိုက်ခဲ့ဘဲ၊ ဘုရားသခင်၏ အနန္တတန်ခိုးရှိခြင်းနှင့် အချုပ်အခြာ အာဏာကို ကျွန်မ နားလည်နိုင်ပြီး ကောင်းချီး ရဖို့အတွက်သာ ယုံကြည်ခြင်းရှိသည့် ကျွန်မ၏ လွဲမှားသည့်အမြင်ကို ပြောင်းလဲနိုင်ဖို့အလို့ငှာ၊ သူ့၏ နှုတ်ကပတ်တော်များနှင့် ကျွန်မကို ဉာဏ်အလင်းရစေပြီး လမ်းညွှန်ခဲ့ပါသည်။ ဤသည်မှာ ကျွန်မအတွက် ဘုရားသခင်၏ ကျေးဇူးတော်နှင့် ကောင်းချီးများ အမှန်တကယ် ဖြစ်လေသည်။ အနန္တတန်ခိုးရှင်ဘုရားသခင်၏ ကျေးဇူးတော်ကို ချီးမွမ်းပါသည်။


၇၅။ ရောဂါနှင့်ဆိုင်သော တုန်လှုပ်ဖွယ် အတွေ့အကြုံတစ်ခု

ကျုံးရှင်း တရုတ်နိုင်ငံ

အနန္တတန်ခိုးရှိသော ဘုရားသခင် ပြောသည်မှာ- “ငါ၏ လုပ်ဆောင်ချက်များသည် ကမ်းခြေများရှိ သဲလုံးများထက် အရေအတွက်သာ၍ များပြားပြီး ငါ၏ဉာဏ်ပညာသည် ရှောလမုန်၏ သားအားလုံးကို သာလွန်သော်လည်း၊ လူသားများသည် ငါ့ကို အရေးမပါသည့် သမားတော်တစ်ပါး အဖြစ်နှင့် လူသား၏ လူမသိသူမသိ ဆရာတစ်ယောက်အဖြစ်မျှသာ ထင်မှတ်ကြသည်။ ၎င်းတို့ကို ငါ အနာငြိမ်းစေနိုင်၍သာ ငါ့ကို များစွာသောသူတို့က ယုံကြည်ကြသည်။ ၎င်းတို့၏ခန္ဓာကိုယ်များမှ မသန့်ရှင်းသော ဝိညာဉ်များကို နှင်ထုတ်ရန် ငါ၏တန်ခိုးများကို အသုံးပြုနိုင်၍သာ ငါ့ကို များစွာသောသူတို့က ယုံကြည်ကြပြီး၊ ငါ့ထံမှ ငြိမ်သက်ခြင်းနှင့် ဝမ်းမြောက်ခြင်းတို့ကို ၎င်းတို့ ရကောင်းရလိမ့်မည် ဖြစ်သောကြောင့်သာ ငါ့ကို များစွာသော သူတို့က ယုံကြည်ကြပေသည်။ သာ၍ကြီးမားသော ရုပ်ဝတ္ထုဆိုင်ရာ ကြွယ်ဝမှုကို ငါ့ထံမှ တောင်းခံရန်သာ များစွာသောသူတို့က ငါ့ကို ယုံကြည်ကြသည်။ ဤဘဝကို အေးအေးချမ်းချမ်း ကုန်ဆုံးပြီး၊ နောင်ဘဝတွင် ဘေးကင်းလုံခြုံမှုရှိဖို့ရန်သာ များစွာသောသူတို့က ငါ့ကို ယုံကြည်ကြသည်။ ငရဲ၏ဒုက္ခဆင်းရဲကို ရှောင်ရှားပြီး၊ ကောင်းကင်၏ကောင်းချီးမင်္ဂလာများ ရရှိရန် များစွာသောသူတို့က ငါ့ကို ယုံကြည်ကြသည်။ များစွာသောသူတို့က ယာယီ ကိုယ်စိတ်ချမ်းသာခြင်းအတွက်သာ ငါ့ကို ယုံကြည်သော်လည်း၊ နောင်ဘဝ၌ မည်သည့်အရာမျှ ရရှိရန် မကြိုးစားကြပေ။ လူသားအပေါ် ငါ၏ အမျက်ဒေါသကို ဆောင်ကြဉ်းခဲ့ပြီး တစ်ချိန်က သူ ပိုင်ဆိုင်ခဲ့သည့် ဝမ်းမြောက်ခြင်းနှင့် ငြိမ်သက်ခြင်းတို့ကို ငါ သိမ်းပိုက်ခဲ့ချိန်တွင်၊ လူသားသည် သံသယရှိလာခဲ့၏။ ငါသည် လူသားကို ငရဲ၏ ဆင်းရဲဒုက္ခကို ပေးပြီး ကောင်းကင်၏ ကောင်းချီးမင်္ဂလာတို့ကို ပြန်လည် သိမ်းယူသည့်အခါ၊ လူသား၏အရှက်သည် ဒေါသအဖြစ်သို့ ပြောင်းသွား၏။ သူ့ကို ရောဂါငြိမ်းစေရန် ငါ့အား သူတောင်းဆိုသည့်အခါ၊ ငါသည် သူ့ကို အလေးဂရုမပြုသကဲ့သို့ သူ့အပေါ် စက်ဆုပ်ရွံ့ရှာမှု ခံစားခဲ့ရသည်။ လူသားသည် အောက်လမ်းဆေးဝါးနှင့် မှော်အတတ်တို့၏ နည်းလမ်းကိုသာ ရှာရန် ငါ့ထံမှ ထွက်ခွာသွားခဲ့သည်။ ငါ့ထံမှ လူသားတောင်းဆိုခဲ့ပြီးသမျှအားလုံးကို ငါသိမ်းယူလိုက်ချိန်တွင်၊ အယောက်တိုင်းက အစအနရှာ၍မရအောင် ပျောက်သွားကြ၏။ ထို့ကြောင့် ငါသည် အလွန်များလှစွာသော ကျေးဇူးတော်ပေးပြီး ရရန် များလွန်းသောကြောင့်၊ လူသားသည် ငါ၌ ယုံကြည်ခြင်း ရှိသည်ဟု ငါဆို၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ယခင်က ဤအရာကို ကျွန်မ ဖတ်မိသည့်အခါ၊ ဤနေရာတွင် ဘုရားသခင် ပြောသည့်အရာတိုင်းသည် အမှန်တရားတစ်ခုဖြစ်သည်ဟု ပြောရုံမျှ ပြောခဲ့သော်လည်း၊ မည်သည့်အခါတွင်မျှ ထိုအရာကို နားမလည်ခဲ့ပါ။ ကျွန်မက ဘုရားသခင်ကို နှစ်ပေါင်းများစွာ ယုံကြည်ပြီးဖြစ်သည့်အတွက်၊ အလုပ်အကိုင်နှင့် မိသားစုကို စွန့်လွှတ်ပြီးဖြစ်သည့်အတွက်၊ မိမိကိုယ်ကိုယ် အသုံးခံပြီးဖြစ်ကာ မိမိတာဝန်အတွက် များစွာ ဆင်းရဲဒုက္ခခံရပြီးဖြစ်သည့်အတွက်၊ ဆင်းရဲဒုက္ခနှင့် ကျန်မာရေးချို့တဲ့ခြင်းတို့ကို ရင်ဆိုင်ရာတွင် ဘုရားသခင်ကို ကျွန်မ အပြစ်တင်မိမည်၊ သစ္စာဖောက်မိမည်မဟုတ်ဟု တွေးမိခဲ့သည်။သို့သော် အကြီးစား ရောဂါနှင့်ဆိုင်သည့် တုန်လှုပ်ဖွယ် အတွေ့အကြုံတစ်ခုကို ကျွန်မ တကယ် ဖြတ်သန်းခဲ့ရချိန်တွင်၊ ဘုရားကို ကျွန်မ အထင်လွဲကာ အပြစ်တင်မိခဲ့သည်။ ကောင်းချီးခံစားရဖို့နှင့် ဘုရားသခင်နှင့် အပေးအယူလုပ်ဖို့ဟူသည့် အရင်းခံအကြောင်းက ထင်းထင်းကြီး ပေါ်သွားခဲ့သည်။ ထို့နောက်မှသာ လူများအား ဖော်ထုတ်သည့် ဘုရား၏နှုတ်ကပတ်တော်များကို ကျွန်မ အပြည့်အဝ နားလည်လက်ခံသွားခဲ့ပြီး၊ ကျွန်မ၏ ယုံကြည်ခြင်း၌ လိုက်စားအားထုတ်မှုအပေါ် ကျွန်မ၏ အမြင်များသည် ပြောင်းလဲမှုတစ်ခု ကြုံခဲ့ရလေသည်။ 

၂၀၁၈ ဇူလိုင်လ နေ့တစ်နေ့တွင်၊ ကျွန်မ၏ ဘယ်ဘက်ရင်သားပေါ်တွင် အကျိတ်လေးတစ်ခု တွေ့ခဲ့ရသည်။ ထိုအရာနှင့်ပတ်သက်၍ များစွာ ကျွန်မ မစဉ်းစားခဲ့သကဲ့သို့၊ အရောင်ကျဆေး အနည်းငယ်က ဖြေရှင်းပေးမည်ဟု ထင်မိခဲ့သည်။ သို့သော် နောက်နှစ်လကျော်တွင်၊ ထိုအရာက ဆိုးသထက် ဆိုးလာခဲ့သည်။ ညဘက်တွင် ကျွန်မ ချွေးတွေထွက်ပြီး၊ အားမရှိခဲ့သကဲ့သို့၊ အကျိတ်နားတစ်ဝိုက်က တကယ် နာကျင်ခဲ့သည်။ တစ်ခုခုမှားနေခဲ့ခြင်း ရှိမရှိဆိုသည်ကိုကျွန်မ စတွေးလာခဲ့သော်လည်း၊ ယင်းမှာ အရေးမကြီးပါဟု မိမိကိုယ်ကိုယ် ထပ်ပြီး နှစ်သိမ့်ခဲ့သည်။ ဘုရားသခင်၌ ကျွန်မ ယုံကြည်ခြင်းရှိခဲ့ပြီး၊ အသင်းတော်၌ မိမိတာဝန်ကို လုပ်ဆောင်ရင်း အလုပ်များခဲ့သည်။ ဘုရားက ကျွန်မကို ကာကွယ်ပေးမည်ဟု ကျွန်မ တွက်ဆခဲ့သည်။ တစ်ညတွင်၊ ကျွန်မ စူးရှသော နာကျင်မှုဖြင့် နိုးလာခဲ့သည်။ ရင်သားမှ အဝါရည်များ စိမ့်ထွက်နေခဲ့ပြီး၊ တစ်ခုခု ဖြစ်နေပြီဆိုသည်ကို ကျွန်မ သိခဲ့သည်။ ထိုအရာကို စစ်ဆေးရန်ကျွန်မယောက်ျားနှင့် ကျွန်မ ဆေးရုံကို ကမန်းကတန်း သွားခဲ့ကြသည်။ ဆေးစစ်ချက်များ ထွက်လာခဲ့သည်၊ ကျွန်မမှာ ရင်သားကင်ဆာ ရှိခဲ့ခြင်းဖြစ်ပေသည်။ ယင်းကို ဆရာဝန် ပြောသည် ကြားချိန်တွင်၊ ကျွန်မနှလုံးခုန်သံ မမှန်ချင်သလို ဖြစ်သွားခဲ့သည်။ “ရင်သားကင်ဆာတဲ့လား”ဟု ကျွန်မ တွေးမိသည်။ “ငါ့အသက် ၃၀ ကျော်ရုံပဲရှိသေးတယ်။ ဘယ်လိုဖြစ်ရတာလဲ” ပေါ့။ “မဖြစ်နိုင်ဘူး။ ငါ ဒီလို ကြုံရမှာမဟုတ်ဘူး။ ငါက ယုံကြည်သူတစ်ယောက်လေ။ အသင်းတော်မှာ ငါ့တာဝန်ကို နှစ်တွေအကြာကြီး လုပ်လာခဲ့တာ။ ဘုရားက ငါ့ကို ကာကွယ်စောင့်ရှောက်ပေးမှာပဲ။ ဆရာဝန် မှားနေတာပဲဖြစ်ရမယ်”ဟု မိမိကိုယ်ကိုယ် ပြောမြဲပြောမိနေခဲ့သည်။ထိုသို့ဖြင့် ထိုအရာ အမှန်မဟုတ်ရန်သာ ကျွန်မ မျှော်လင့်ခဲ့သည်။ ထိုနေ့က ဆေးရုံမှ အိမ်ကို မည်သို့ပြန်ရောက်သွားခဲ့မှန်း ကျွန်မ မှတ်ပင်မမှတ်မိခဲ့ပါ။ ကျွန်မယောက်ျားက ကျွန်မ မျက်နှာတွင် တွေဝေပုံကို မြင်ရသည့်အခါ၊ “ဒါက ဆေးရုံအသေးလေးဆိုတော့၊ ဆရာဝန်တွေက သိပ်မကျွမ်းကျင်ဘူး။ သူတို့မှားနိုင်တယ်။ ဆေးရုံကြီးတစ်ခုမှာ ထပ်စစ်ကြည့်ရအောင်” ဟု ပြောရင်း ကျွန်မကို နှစ်သိမ့်ဖို့ ကြိုးစားခဲ့သည်။ ထိုသို့ သူ ပြောသည့်အခါ၊ မျှော်လင့်ချက်ရေးရေးလေး ကျွန်မ ခံစားခဲ့ရသည်။ ကံအကြောင်းမလှစွာ၊ ဆေးရုံကြီးက ဆရာဝန်ကလည်း ရောဂါကို အတည်ပြုပေးခဲ့သည်- ရင်သားကင်ဆာဖြစ်သည်။ နောက်ဆုံးအဆင့်နား ကပ်နေပြီဖြစ်ပြီး၊ ဓာတုကုထုံးနှင့် ခွဲစိတ်မှု ခံရမည်ဖြစ်ပြီး၊ သို့မဟုတ်ပါက ရောဂါ ကျွမ်းသွားနိုင်သည်ဟုလည်း သူ ကျွန်မကို ပြောခဲ့သည်။ ကျွန်မ၏ စိတ်က ဘာမှကို စဉ်းစားလို့မရတော့သကဲ့သို့၊ ရင်ထဲမှာ ပြိုဆင်းသွားခဲ့သည်။ “ဒါတွေအားလုံးက ဘယ်လောက်အထိ ကုန်ကျမှာလဲ။ ဓာတုကုထုံး ခံနေရင်းနဲ့ ငါ သေသွားရင် ဘယ်လိုလုပ်မလဲ။ အဲဒီအကြွေးတွေအားလုံးကို ငါ့မိသားစုက ဘယ်လိုရှင်းမှာလဲ” ဟု ကျွန်မ တွေးခဲ့သည်။ ကျွန်မ စိတ်ပျက်လက်ပျက်ဖြစ်ခဲ့ပြီး၊ လုံးဝ ကူကယ်ရာမဲ့ ခံစားခဲ့ရသည်။

ပထမတစ်ကြိမ် ဓာတုကုထုံး ခံပြီးသည့်နောက်၊ ကျွန်မတစ်ကိုယ်လုံး နာကျင်မှုဖြင့် ဖိစီးနှိပ်စက်ခံခဲ့ရသည်။ မည်သည့်အရာကိုမျှ ကျွန်မ မလုပ်ချင်ခဲ့သကဲ့သို့ အမြဲ မူးနောက်နောက်ဖြစ်နေခဲ့သည်။ ဆေးအရှိန်ပြယ်သွားသည့် ရက်အနည်းငယ်နောက်တွင်သာ ကျွန်မ စပြီး နာလန်ထူခဲ့သည်။ ကျွန်မက ဘုရားသခင်ကို နှစ်ပေါင်းများစွာ ယုံကြည်ခဲ့ပြီးဖြစ်သည်၊ မိမိတာဝန်အတွက် စွန့်လွှတ်မှုများပြုလုပ်ခဲ့ပြီး၊ မိမိကိုယ်ကိုယ် အသုံးခံခဲ့ပြီးဖြစ်သည်။ မည်သည့်အခြေအနေတွင်ဖြစ်စေ မိမိတာဝန်ကို ကျွန်မ အမြဲလုပ်ခဲ့ပြီး၊ စည်းဝေးပွဲတစ်ခုကိုမျှ မလွှတ်ခဲ့ပါ။ ကျွန်မ၏ ညီအစ်ကိုမောင်နှမများကို ၎င်းတို့၏ ပြဿနာများနှင့် ပတ်သက်၍ ကျွန်မ အမြဲ ကူညီခဲ့သည်။ ကျွန်မ အလွန်ကြိုးစားအလုပ်လုပ်ခဲ့ကာ ယင်းမှာ မည်သည့်အရာတွက်ဖြစ်သနည်း။ ဘုရားက ကျွန်မကို အဘယ်ကြောင့် မကာကွယ်ပေးခဲ့သနည်း။ ယခုတွင် မည်သည့်တာဝန်ကိုမျှ ကျွန်မ မလုပ်ဆောင်နိင်လေပြီ။ သေမင်းတံခါးဝသို့ ကျွန်မ ရောက်လုနီးနီး ဖြစ်နေသည်။ ဘုရားက ကျွန်မကို ဖယ်ရှားချင်ပါသလား။ နောက်ထပ် ဓာတုကုထုံး ငါးကြိမ် ကျွန်မ ခံရပြီးနောက် ခွဲစိတ်မှုတစ်ခု လုပ်ရန်ရှိသေးသည်။ ကျွန်မ အဘယ်သို့ ကိုင်တွယ်ဖြေရှင်းနိုင်မည်နည်း။ နာကျင်မှုများနှင့် ဆင်းရဲဒုက္ခများအပြင်၊ ကျွန်မ သေသွားခဲ့မည်ဆိုပါက၊ နှစ်ပေါင်းများစွာ ကျွန်မ ယုံကြည်ခဲ့ခြင်းက အချိန်ဖြုန်းခြင်းတစ်ခု ဖြစ်ခဲ့လေပြီဟု ဆိုလိုမည်လား။ ထိုအတွေးက ကျွန်မကို မျက်ရည်ကျစေခဲ့သည်။ ထိုရက်အနည်းငယ်တစ်လျှောက်လုံး ကျွန်မ တကယ်ကို စိတ်ဆင်းရဲခဲ့ရသည်။ ဘုရားနှုတ်ကပတ်တော်များကို ဖတ်သော်လည်း၊ နားမဝင်ခဲ့သကဲ့သို့ ဆုလည်း ကျွန်မ မတောင်းချင်ခဲ့ပါ။ ကျွန်မစိတ်က အလွန် ကျဆင်းခဲ့ပြီး ဘုရားသခင်ထံမှ ဝေးသထက် ဝေးသွားခဲ့သည်။ 

တစ်ရက်တွင်၊ အသင်းတော်က အစ်မလီက ကျွန်မကို လာတွေ့ပြီး၊ ကျွန်မ၏ အခြေအနေကို ကြင်ကြင်နာနာဖြင့် မေးခဲ့သည်။ အင်မတန် နာကျင်မှုနှင့် စိတ်ဓာတ်ကျနေခြင်းကို သူမြင်သည့်အခါ၊ ကျွန်မကို မိတ်သဟာယပြုပေးခဲ့သည်။ “ဘုရားသခင်က တို့တွေအပေါ် မကျန်းမာခြင်းဆိုတာကို ကျရောက်ခွင့်ပေးတယ်။ တို့တွေက ပိုပြီးတော့ ဆုတောင်း ရှာဖွေရမှာဖြစ်ပြီး၊ ဘုရားသခင်က တို့တတွေ သူ့အလိုတော်ကို နားလည်အောင် သေချာပေါက် လမ်းပြမှာပါ”ဟု သူ ဆိုသည်။ သူ၏ မိတ်သဟာယကို ကြားလိုက်ရခြင်းက၊ ကျွန်မ၏ စိတ်နှလုံးကို လှုပ်ရှားသွားစေခဲ့သည်။ ဘုရားသခင်က ကျွန်မကို ဖယ်ရှားချင်ခဲ့ခြင်း မဟုတ်ဘဲ၊ သူ ကျွန်မကို သင်ယူစေချင်သည့် သင်ခန်းစာတစ်ခု ရှိခဲ့ပေသည်။ အစ်မလီ ပြန်သွားပြီးနောက်၊ ကျွန်မက “ဘုရားသခင်၊ ကျွန်မ ရောဂါဖြစ်ကတည်းက ကိုယ်တော့်ကို အထင်မှား အပြစ်တင်ရင်း၊ နာကျင်တဲ့ဝေဒနာနဲ့ အသက်ရှင်နေတာပါ။ ဒီနေ့ ကျွန်မအစ်မရဲ့ သတိပေးချက်ကနေတစ်ဆင့်၊ ဒီရောဂါနောက်ကွယ်မှာ ကိုယ်တော်ရဲ့ အလိုတော်ရှိတာကို ကျွန်မ အခု သိပါတယ်။ဒါပေမဲ့ ဒီအခြေအနေမှာ ဘယ်သင်ခန်းစာကို ကျွန်မ သင်ယူသင့်မှန်းမသိသေးပါဘူး။ ကျေးဇူးပြုပြီး ကျွန်မကို လမ်းပြပေးတော်မူပါ”ဟု ပြောလျက် ဘုရားသခင်၏ ရှေ့မှောက် သွားဆုတောင်းခဲ့သည်။

ထို့နောက်ပိုင်းတွင်၊ နေ့စဉ် ဘုရားရှေ့မှောက်သို့ ဤပုံစံအတိုင်း ကျွန်မ သွားဆုတောင်းခဲ့ပါသည်။ တစ်ရက်တွင်၊ ဘုရား၏ ဤနှုတ်ကပတ်တော်များကို ဖတ်မိခဲ့သည်၊ “စမ်းသပ်မှုများအတွင်းသို့ ဝင်ရောက်ခြင်းသည် သင့်အား ချစ်ခြင်းနှင့်ယုံကြည်ခြင်း ကင်းမဲ့စေကာ၊ ဆုတောင်းခြင်းလည်း မရှိ၊ ဓမ္မသီချင်းများလည်း သီဆိုနိုင်စွမ်းမရှိ ဖြစ်စေမည်၊ ထို့ပြင် ထိုကဲ့သို့သောအချိန်မျိုးတွင် သင်သည် သတိမထားမိဘဲနှင့် မိမိကိုယ်မိမိ သိကျွမ်းလာမည်ဖြစ်သည်။ ဘုရားသခင်တွင် လူသားကို စုံလင်စေခြင်းအတွက် လုပ်ဆောင်နည်း အမျိုးမျိုးရှိသည်။ လူသား၏ ဖောက်ပြန်ပျက်စီးသော စိတ်သဘောထားကို ကိုင်တွယ်ရန်အတွက် ပတ်ဝန်းကျင်အမျိုးမျိုးကို သူအသုံးချပြီး၊ လူသားကို ဖော်ထုတ်ပြရန်အလို့ငှာ အရာအမျိုးမျိုးကို အသုံးပြုသည်၊ တစ်ဖက်တွင် လူသားကို သူကိုင်တွယ်ပြီး၊ နောက်တစ်ဖက်တွင် လူသားကို ဖော်ထုတ်ပြကာ အခြားတစ်ဖက်တွင် လူသား၏ စိတ်နှလုံးအတွင်း နက်ရှိုင်းရာ၌ရှိသော ‘နက်နဲရာများ’ ကို တူးဆွကာ ဖော်ပြလျက်၊ သူ၏ အခြေအနေများ အများအပြားကို ဖော်ပြခြင်းအားဖြင့် လူသားအား သူ၏သဘောသဘာဝကို သိရှိစေလျက်၊ လူသားကို ဖွင့်ဟပြသည်။ ဘုရားသခင်သည် လက်တွေ့ကျသော ဘုရားဖြစ်သည်ကို လူသားသိစေရန် ဘုရားသခင်သည် ဖော်ပြခြင်း၊ ကိုင်တွယ်ဆုံးမခြင်း၊ စစ်ဆေးခြင်းနှင့် ပြစ်တင်ဆုံးမခြင်း စသည့် နည်းလမ်းအမျိုးမျိုးသုံးကာ လူသားကို စုံလင်အောင်ပြုလုပ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်းကို အာရုံစိုက်သူများသာ စုံလင်စေခြင်းခံရနိုင်သည်) ဘုရားနှုတ်ကပတ်တော်များကို ကျွန်မ တွေးဆသည်နှင့်အမျှ၊ သူ၏ အလိုတော်ကို နောက်ဆုံး ကျွန်မ စတင်နားလည်လာခဲ့သည်။ ဘုရားသခင်သည် လူတို့ကို စုံလင်စေဖို့၊ နောက်ဆုံးသောကာလတွင် ကျွန်မတို့၏ ဖောက်ပြန်ပျက်စီးသော စိတ်သဘောထားများကို အခြေအနေမျိုးစုံကတစ်ဆင့် ဖော်ထုတ်ခြင်းအားဖြင့်၊ ပြီးလျှင် ကျွန်မတို့၏ ဆိုးယုတ်သော စိတ်သဘောထားများကို နားလည်ကြစေရန်၊ သမ္မာတရားကို ရှာဖွေပြီး လက်တွေ့လုပ်ဆောင်ကြစေရန်နှင့် နောက်ဆုံးတွင် ဖောက်ပြန်ပျက်စီးသော စိတ်သဘောထားများကို သန့်စင်စေပြီး ပြောင်းလဲစေရန် သူ့နှုတ်ကပတ်တော်များ၏ တရားစီရင်ခြင်းနှင့် ထုတ်ဖော်ခြင်းများကို အသုံးပြုခြင်းအားဖြင့် အမှုပြုပေသည်။ ဘုရားက ကျွန်မကို ဖယ်ရှားချင်ခဲ့သောကြောင့် သို့မဟုတ် တမင်တကာ နာကျင်စေချင်ခဲ့သောကြောင့် နာမကျန်းဖြစ်ခွင့်ပေးခဲ့ခြင်း မဟုတ်ဘဲ၊ ကျွန်မကို သန့်စင်စေပြီး ပြောင်းလဲစေရန်ဖြစ်သည်ကို ကျွန်မ နားလည်သွားခဲ့သည်။ ကျွန်မက ဘုရားကို အထင်မှား၍ မဖြစ်ပါ သို့မဟုတ် နောက်ထပ် ဝမ်းနည်းပြနေ၍ မဖြစ်ပါ။ ကျွန်မအနေဖြင့် ဝန်ခံရမည်၊ ကျွန်မ၏ မကျန်းမာခြင်းတွင် သမ္မာတရားကို ရှာရမည်ဖြစ်ပြီး၊ မိမိကိုယ်ကိုယ် ဆင်ခြင်ကာ သိရှိရမည်။ ဘုရား၏အလိုတော်ကို ကျွန်မ နားလည်သွားသည်နှင့်၊ နောက်ထပ် အလွန် စိတ်ဓာတ်ကျခြင်း သို့မဟုတ် ထိုသို့သော နာကျင်မှုကို ကျွန်မ မခံစားမိတော့ပါ။ ဘုရားထံ ကျိုးနွံနာခံသည့် ဆုတောင်းခြင်းတစ်ခု ကျွန်မ ဆိုခဲ့သည်။ 

ဆုတောင်းပြီးသည်နှင့်တစ်ပြိုင်နက်၊ ဘုရားနှုတ်ကပတ်တော်များထဲက စာတစ်ကြောင်းက ခေါင်းထဲ ရောက်လာသည်၊ “သင်၏ လိုက်စားခြင်းမှာ သက်သောင့်သက်သာဖြင့် အသက်ရှင်ရန်၊ သင့်မိသားစုပေါ်သို့ မတော်တဆမှုများ မကျရောက်ရန်အတွက်၊ သင့်အနား လေပြည်ဖြတ်သွားရန်အတွက်၊ သင့်မျက်နှာကို မြေမှုန် မထိစေရန်အတွက်၊...” ကျွန်မ၏ ဘုရားနှုတ်ကပတ်တော်စာအုပ်ထဲသို့ ကမန်းကတန်း လိုက်ရှာကြည့်တော့၊ ဤကျမ်းပိုဒ်ကို ကျွန်မ သွားတွေ့သည်၊ “ဘုရားသခင်၌ သင်၏ ယုံကြည်ခြင်းသည် မည်သည့်စိန်ခေါ်မှုများ သို့မဟုတ် အတိဒုက္ခများ သို့မဟုတ် ဆင်းရဲဒုက္ခ အနည်းငယ်ကိုမျှ ဖြစ်ပေါ်စေမည်မဟုတ်ဟု သင်မျှော်လင့်သည်။ သင်သည် အသုံးမကျသော ထိုအရာများကို အမြဲလိုက်စားပြီး၊ ဘဝကို တန်ဖိုးမထားပေ၊ ထိုအစား သင်၏ ကိုယ်ပိုင် လွန်ကဲသော အတွေးများကို သမ္မာတရားရှေ့မှောက်သို့ ထားရှိလေသည်။ သင်သည် အလွန် အသုံးမကျပါတကား။ သင်သည် ဝက်တစ်ကောင်ကဲ့သို့ အသက်ရှင်၏- သင်နှင့် ဝက်များ၊ ခွေးများကြားတွင် မည်သည့် ကွာ‌ခြားချက် ရှိပါသနည်း။ သမ္မာတရားကို မလိုက်စားဘဲ ယင်းအစား ဇာတိပကတိကို နှစ်သက်သူများ အားလုံးသည် သားရဲများ ဖြစ်ကြသည်မဟုတ်လော။ ဝိညာဉ်မရှိသော ဤအသေကောင်များ အားလုံးသည် လမ်းလျှောက် နေသည့် အလောင်းကောင်များ မဟုတ်ပေလော။ သင်တို့အလယ်တွင် နှုတ်ကပတ်တော်ပေါင်းမည်မျှ ပြောပြီးပြီနည်း။ သင်တို့အလယ်တွင် အနည်းငယ်သော အမှုကိုသာ လုပ်ဆောင်ပြီးလေပြီလော။ သင်တို့အလယ်တွင် ငါမည်မျှ ထောက်ပံ့ပေးပြီးပြီနည်း။ သို့ဆိုလျှင် သင်သည် အဘယ်ကြောင့် ယင်းကို မရရှိသေးသနည်း။ သင်သည် စောဒကတက်စရာ မည်သည့်အရာ ရှိသနည်း။ သင်သည် ဇာတိပကတိကို အလွန်နှစ်သက်သောကြောင့်၊ မည်သည့်အရာမျှ မရလေပြီမှာ ဟုတ်သည် မဟုတ်လော။ ပြီးလျှင် သင်၏အတွေးများက လွန်ကဲလွန်းသောကြောင့် ဖြစ်သည် မဟုတ်လော။ သင်သည် အလွန်မိုက်မဲလွန်းသောကြောင့် ဖြစ်သည် မဟုတ်လော။ ဤကောင်းချီးမင်္ဂလာများကို သင်သည် ရယူနိုင်စွမ်းမရှိပါက၊ သင့်ကို မကယ်တင်ခြင်းအတွက် ဘုရားသခင်ကို သင် အပြစ်တင်နိုင်သလော။ သင်၏သားသမီးများ နာမကျန်းဖြစ်ခြင်း ကင်းရန်အတွက်၊ သင်၏ခင်ပွန်းက အလုပ်ကောင်း ရှိရန်အတွက်၊ သင်၏သားက ဇနီးကောင်း တစ်ဦးကို ရရန်အတွက်၊ သင့်သမီးက ရည်မွန်သော ခင်ပွန်းတစ်ဦးကို ရရန်အတွက်၊ သင့် နွားများနှင့် မြင်းများက မြေကိုကောင်းစွာ ထွန်ယက်ရန်အတွက်၊ သင်၏ ကောက်ပဲသီးနှံများ အတွက် တစ်နှစ်ပတ်လုံး ရာသီဥတု ကောင်းမွန်ရန်အတွက်၊ သင် လိုက်စားသည့်အရာမှာ ဘုရားသခင်ကို ယုံကြည်ပြီးနောက် ငြိမ်သက်ခြင်း ရရှိနိုင်ရန်ဖြစ်သည်။ ဤသည်မှာ သင် ရှာဖွေသောအရာ ဖြစ်သည်။ သင်၏ လိုက်စားခြင်းမှာ သက်သောင့်သက်သာဖြင့် အသက်ရှင်ရန်၊ သင့်မိသားစုပေါ်သို့ မတော်တဆမှုများ မကျရောက်ရန်အတွက်၊ သင့်အနား လေပြည်ဖြတ်သွားရန်အတွက်၊ သင့်မျက်နှာကို မြေမှုန် မထိစေရန်အတွက်၊ သင့်မိသားစု၏ ကောက်ပဲသီးနှံများ ရေလွှမ်းမိုးခြင်း မခံရစေရန်အတွက်၊ မည်သည့် သဘာဝဘေးအန္တရာယ်ကမျှ သင့်ကို မထိခိုက်စေရန်အတွက်၊ ဘုရားသခင်၏ ထွေးပိုက်မှုထဲတွင် အသက်ရှင်ရန်၊ ဇိမ်ရှိသော အသိုက်အမြုံထဲတွင် နေထိုင်ရန် ဖြစ်သည်။ သင်ကဲ့သို့သော ဇာတိပကတိကို အမြဲလိုက်စားသည့် သတ္တိကြောင်သူ တစ်ဦး- သင်သည် စိတ်နှလုံးတစ်ခု ရှိပါသလော၊ သင်သည် စိတ်ဝိညာဉ် ရှိပါသလော။ သင်သည် သားရဲတစ်ကောင် မဟုတ်လော။ အပြန်အလှန်အနေဖြင့် မည်သည့်အရာကိုမျှ မတောင်းဆိုဘဲ၊ စစ်မှန်သော လမ်းခရီးကို သင့်အား ငါပေးခဲ့သည်၊ သို့သော် သင်သည် မလိုက်စားပေ။ သင်သည် ဘုရားသခင်ကို ယုံကြည်သော သူများထဲမှ တစ်ဦးလော။ ငါသည် သင့်အပေါ် စစ်မှန်သော လူ့အသက်ကို အပ်နှင်းသော်လည်း၊ သင်သည် မလိုက်စားပေ။ သင်သည် ဝက်များ၊ ခွေးများနှင့် မည်သည့် ကွာခြားမှုမျှမရှိသလော။ ဝက်များသည် လူ့အသက်ကို မလိုက်စားကြပေ၊ ၎င်းတို့သည် သန့်ရှင်းစေခြင်းကို မလိုက်စားသကဲ့သို့၊ အသက်က မည်သည့်အရာဖြစ်သည်ကို ၎င်းတို့နားမလည်ကြပေ။ နေ့စဉ်တွင် ၎င်းတို့ ဝသည်ထိစားပြီးနောက်၊ ၎င်းတို့ အိပ်ရုံသာပြုကြသည်။ ငါသည် သင့်အား မှန်သော လမ်းခရီးကို ပေးပြီးဖြစ်သော်လည်း၊ သင်သည် ယင်းကို မရယူသေးပေ။ သင်သည် လက်ချည်းသက်သက် ဖြစ်ပေသည်။ သင်သည် ဤဘဝ၊ ဝက်တစ်ကောင်၏ဘဝတွင် ဆက်လက် အသက်ရှင်ရန် လိုလားနေပါသလော။ ထိုသို့သောလူများ အသက်ရှင်ခြင်း၏ အရေးပါမှုမှာ အဘယ်နည်း။ သင်၏ အသက်တာသည် အထင်သေးဖွယ် ဖြစ်သကဲ့သို့ ရှက်ဖွယ်ဖြစ်သည်၊ သင်သည် ညစ်ညမ်းမှုနှင့် ကိုယ်ကျင့်သိက္ခာ ကင်းမဲ့မှုအလယ်တွင် အသက်ရှင်ပြီး၊ သင်သည် မည်သည့် ရည်မှန်းချက်များကိုမျှ မလိုက်စားပေ။ သင့်ဘဝသည် အားလုံးထဲတွင် ရှက်ဖွယ်အကောင်းဆုံး ဖြစ်သည်မဟုတ်လော။ ဘုရားသခင်ကို သင်ကြည့်ရှုဝံ့သလော။ ဤနည်းဖြင့် သင် ဆက်လက် တွေ့ကြုံပါက၊ သင်သည် မည်သည့်အရာကိုမျှ မရရှိဘဲ ဖြစ်လိမ်မည် မဟုတ်လော။ သင့်ထံ မှန်ကန်သောလမ်းခရီးကို ပေးထားပြီး ဖြစ်သော်လည်း၊ နောက်ဆုံးတွင် သင်သည် ယင်းကို ရရှိနိုင်ခြင်း ရှိမရှိဆိုသည်မှာ သင်၏ ကိုယ်ရေးကိုယ်တာ လိုက်စားမှုအပေါ် မူတည်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ကျွန်မ၏ ယုံကြည်ခြင်း၌ ကောင်းချီးခံစားချင်သည့် ကျွန်မ၏ဆန္ဒကို ဘုရားနှုတ်ကပတ်တော်များက အတိအကျ ဖော်ထုတ်ခဲ့သည်။ ကျွန်မ ယုံကြည်လာခဲ့သည့် နှစ်များကို ပြန်စဉ်းစားကြည့်ခဲ့သည်၊ အရင်တုန်းက အိမ်တွင် အားလုံး အဆင်ပြေခဲ့သည်၊ ကျွန်မ ကျန်းမာခဲ့ပြီး၊ အရာရာ ကောင်းမွန်ခဲ့သည်၊ မိမိတာဝန်တွင် ကျွန်မ တက်တက်ကြွကြွ ပါဝင်ခဲ့ပြီး၊ မကုန်နိုင်သည့် အားအင် ရှိပုံရခဲ့သည်။ သို့သော် ကင်ဆာရသည်နှင့်တစ်ပြိုင်နက်၊ကျွန်မ အပျက်သဘောဆောင်လာခဲ့ပြီး၊ ကျွန်မကို မကွယ်ကာခဲ့ခြင်းအတွက် ဘုရားသခင်ကို အထင်လွဲကာ အပြစ်တင်ခဲ့သည်။ ကျွန်မ လုပ်ဆောင်ပြီးခဲ့သည့် အလုပ်ကို ရှေ့တန်းတင်ပြီး၊ ဘုရားကို ခံပြောခဲ့သည်။ စွန့်လွှတ်ပေးဆပ်သည့် နှစ်များအားလုံးကိုပင် ကျွန်မ နောင်တရခဲ့သည်။ ဘုရားသခင်ကို ရှောင်ဖယ်ခြင်းနှင့် သစ္စာဖောက်ခြင်း အခြေအနေတစ်ခုတွင် ကျွန်မ အသက်ရှင်ခဲ့သည်။ မကျန်းမာခြင်းမှတစ်ဆင့် ဖော်ထုတ်ခံခဲ့ရချိန်တွင်သာ၊ ကျွန်မက သမ္မာတရား လိုက်စားရန် သို့မဟုတ် အဖန်ဆင်းခံတစ်ဦး၏ တာဝန်ကို လုပ်ဆောင်ရန် ကျွန်မ၏ တာဝန်ကို လုပ်ဆောင်နေခဲ့ခြင်း မဟုတ်သကဲ့သို့ ပေးဆပ်မှုများ ပြုလုပ်နေခဲ့ခြင်းမဟုတ်ဘဲ၊ ငြိမ်းချမ်းမှုနှင့် ကောင်းချီးမင်္ဂလာများ ရရှိဖို့ ထိုအရာများ လုပ်ဆောင်နေခဲ့ခြင်းဖြစ်သည်ကို ကျွန်မ သိခဲ့သည်။ ကျွန်မ လုပ်ခဲ့သည့် ပေးဆပ်မှုများအတွက် အပြန်အလှန်အနေဖြင့် ကောင်းချီးခံစားရဖို့ ဘုရားနှင့် ကျွန်မ အပေးအယူလုပ်နေခဲ့ပေသည်။ ဤဘဝ၌ အရာရာတိုင်းနှင့်နောင်ဘဝ၌ ထာဝရအသက်ကိုပါ ကျွန်မ လိုချင်ခဲ့သည်။ ယခုတွင် ကျွန်မတွင် ကင်ဆာဖြစ်ခဲ့ပြီး သေရတော့မည်ဖြစ်ကာ ကောင်းချီးခံစားရမည်မဟုတ်သည့်ပုံရခဲ့ချိန်တွင်၊ ဘုရားကို မတရားခြင်းအတွက် ကျွန်မ အပြစ်တင်ခဲ့သည်- လူသားသဘာဝ ကျွန်မ လုံးဝ မရှိခဲ့ပါ။ ကျွန်မ၏ ယုံကြည်လာခဲ့သည့် နှစ်များတစ်လျှောက်လုံးကို စဉ်းစားကြည့်ခဲ့သည်။ ဘုရားသခင်ဆီက အလွန်များသည့် ကျေးဇူးတော်များနှင့် အလွန်များသည့် ကောင်းချီးများ ရရှိခဲ့ပြီးဖြစ်ကာ၊ သမ္မာတရားအားဖြင့် ရေလောင်းခံရကာ၊ အလွန်အားဖြည့်ခြင်းခံခဲ့ရပြီး ဖြစ်သည်။ ဘုရားက ကျွန်မကို အလွန်များလှစွာ ပေးထားခဲ့ပြီးဖြစ်သော်လည်း၊ သူ၏ ချစ်ခြင်းမေတ္တာကို ပြန်ပေးဆပ်ခြင်းနှင့်ပတ်သက်၍ ကျွန်မ လုံးဝ မတွေးမိခဲ့ပါ။ ကျွန်မ မကျန်းမမာ ဖြစ်ခဲ့ချိန်တွင်၊ ဘုရားကို လုံးဝ ကျိုးနွံနာခံခဲ့ခြင်း မရှိပေ။ သူ့ကို အထင်မှားကာ အပြစ်တင်ရုံတင်ခဲ့သည်။ ကျွန်မက အသိစိတ်နှင့် ဆင်ခြင်တုံတရား လုံးဝ မရှိခဲ့ပေ။ ကျွန်မ၏ ယုံကြည်ခြင်း၌ ကောင်းချီးရချင်သည့် ကျွန်မ၏ စိတ်လှုံ့ဆော်မှုနှင့် ရှာဖွေအားထုတ်မှုနှင့်ပတ်သက်သည့် မှားယွင်းသောကျွန်မ၏ အမြင်များကို ဖော်ထုတ်ကာ သန့်စင်စေရန်နှင့် သမ္မာတရားကို လိုက်စားခြင်းနှင့် ကျွန်မ၏ စိတ်သဘောထားထဲက ပြောင်းလဲမှုကို ရှာဖွေခြင်းတို့အပေါ် အာရုံစိုက်စေရန် ဘုရားသခင်က ကျွန်မကို နာမကျန်းဖြစ်ခွင့်ပေးခဲ့ခြင်းဖြစ်သည်ကို နောက်ဆုံးတွင် ကျွန်မ နားလည်သွားခဲ့သည်။ ဘုရား၏ ကောင်းမြတ်သည့် ရည်ရွယ်ချက်များကို နားလည်သွားသည့်နောက်၊ ကျွန်မ အင်မတန် နောင်တရကာ မိမိကိုယ်ကိုယ် အပြစ်တင်မိခဲ့သည်။ ဤဆုံးဖြတ်ချက်ကို ကျွန်မ တိတ်တဆိတ် ချခဲ့သည်-“ငါ ကျန်းမာရေးကောင်းကောင်း မကောင်းကောင်း၊ ဘုရားကို အဓိပ္ပာယ်မရှိတဲ့ တောင်းဆိုတာတွေ မလုပ်တော့ဘူး။ ငါ့ရဲ့ ရှင်ခြင်းနဲ့ သေခြင်းကို ဘုရားရဲ့လက်ထဲ အပ်ချင်ပြီး သူ့ရဲ့ အစီအစဉ်တွေကို ကျိုးနွံနာခံချင်တယ်။” ထို့နောက်တွင် ကျွန်မ သာ၍ အလွန်များစွာ တည်ငြိမ်သွားခဲ့သည်။ကျွန်မ နောက်ထပ် စိုးရိမ်ပူပန်ကာ စိတ်သောကမရောက်တော့သကဲ့သို့ ဘုရားနှုတ်ကပတ်တော်များကို ဖတ်ဖို့၊ ဆုတောင်းပြီး ရှာဖွေဖို့၊ မိမိကိုယ်ကိုယ် ငြိမ်သက်စေနိုင်ခဲ့သည်။

ကျွန်မက ကျိုးနွံနာခံသည်နှင့်တစ်ပြိုင်နက်၊ ဓာတုကုထုံး ခံယူဖို့ ပြန်သွားရခြင်းက ယခင်ကဲသို့ နာကျင်ဖွယ်မဖြစ်တော့ပါ။ အနည်းငယ် မအီမသာ ခံစားရသေးသော်လည်း၊ အရာရာအဆင်ပြေခဲ့သည်။ တခြားလူနာများက အံ့သြပြီး အားကျကြခဲ့ကြသည်။ ဤသည်မှာ ဘုရား၏ သနားကရုဏာနှင့် ကာကွယ်ခြင်းသက်သက် ဖြစ်သည်ကို ကျွန်မစိတ်နှလုံးထဲတွင် သိခဲ့သည်။ ဘုရားသခင်ကို ကျွန်မ သိပ်ကျေးဇူးတင်ခဲ့မိသည်။ ဓာတုကုထုံးကို လေးငါးကြိမ်လောက် ခံပြီးသည့်နောက်၊ ကြက်ဥအရွယ်လောက်ရှိသည့် အကျိတ်က ပိုပြီးသေးသွားခဲ့သည်။ သိပ်ပြီး မနာကျင်တော့သကဲ့သို့၊ အရည်စိမ့်ထွက်ခြင်းလည်း မရှိတော့ပါ။ကျွန်မ၏ နာလည်ထူခြင်းက အခြေအနေ ကောင်းပြီး၊ ဤကဲ့သို့ ဆက်သွားမည်ဆိုပါက၊ ဓာတုကုထုံး ခြောက်ကြိမ်မြောက်သည့်နောက်တွင်၊ ခွဲစိတ်မှုပင် လိုကောင်း လိုအပ်မည်မဟုတ်တော့ဟု ဆရာဝန်က ဆိုခဲ့သည်။ ဤအရာကို ကြားရတော့ ကျွန်မ အလွန် ပျော်သွားခဲ့ပြီး၊ ဘုရားကို ကျေးဇူးတင်မြဲ တင်နေမိခဲ့သည်။ ကျွန်မ၏ ဘုရားကို ယုံကြည်ခြင်းသည် ပိုပိုပြီး ကြီးထွားလာခဲ့ကာ ကျွန်မအနေဖြင့် မိမိကိုယ်ကိုယ် သိဖို့ အလေးအနက် ဆင်ခြင်ကာ ကြိုးစားမည်ဆိုလျှင်၊ ခွဲစိတ်စရာ မလိုဘဲ ကောင်းချင်ကောင်းသွားနိုင်သည်ဟု ကျွန်မ စဉ်းစားမိခဲ့သည်။

မတ်လ ရက်တစ်ရက်တွင်၊ ကျွန်မ၏ နောက်ဆုံးအကြိမ် ဓာတုကုထုံး ယူခဲ့ရသည်။ ကျွန်မ ကြောက်လည်းကြောက်သလို မျှော်လည်း မျှော်လင့်မိခဲ့သည်။ ကုထုံး ပြီးသွားသည့်အချိန်တွင်၊ ဆရာဝန်က ခွဲစိတ်မှုတစ်ခု၊ ထို့နောက် ဓာတုကုထုံး နှစ်ကြိမ်နှင့် နောက်ထပ် ဓာတ်ရောင်ခြည်ကုထုံး အချို့ ယူဖို့ လိုအပ်သေးသည်ဟု ဆိုခဲ့သည်။ ကျွန်မ အလွန် တုန်လှုပ်သွားခဲ့ပြီး၊ စိတ်က ချာချာလည်သွားခဲ့သည်။ “ဒါဘယ်လိုဖြစ်ရတာလဲ။ ငါ လုပ်သင့်တဲ့အတိုင်း ဆင်ခြင်ပြီးသလို နားလည်သင့်တာကို နားလည်ပြီးပြီပဲ။ အခု ငါ ဘာလို့ မသက်သာသေးတာလဲ။ ခွဲစိတ်တာကလည်း အကြီးစား ခွဲစိတ်မှာဖြစ်ပြီး၊ အမာရွတ်အပြင်၊ ငါ လုပ်ရမယ့် ဓာတုနဲ့ ဓာတ်ရောင်ခြည်ကုထုံးဆိုတာလည်း တော်တော် အနာခံရမှာ။ ငါ သေချင်သေသွားနိုင်သေးတယ်”ဟု ကျွန်မ တွေးမိခဲ့သည်။ ကျွန်မ ပိုပိုပြီး မပျော်မရွှင် ခံစားခဲ့ရပြီး၊ တစ်ကိုယ်လုံး ပျော့ခွေသွားခဲ့သည်။ ထိုအရာနှင့် ပတ်သက်၍ မတရားမှုအတွက် စတင်ငိုကြွေးမိခဲ့သည်။ ကျွန်မ ခွဲစိတ်မှုခံပြီးသည့်နောက် ညအချိန်တွင်၊ ထုံဆေးများ ပြယ်သည်နှင့်၊ ခွဲကြောင်းနေရာမှ နာကျင်မှုက အလွန်ဆိုးရွားသည်မှာ ကျွန်မ ငိုကြွေးရသည်။ အသက်ပင် ပြင်းပြင်း မရှူနိုင်ခဲ့ပါ။ ကျွန်မ အလွန် ကူရာမဲ့ပြီး၊ မတရားသဖြင့် ခံရသည်ဟု ခံစားခဲ့ရသည်။ ကျွန်မ အလွန် မခံနိုင်တော့ပါ- နာကျင်ခြင်းက မည်သည့်အချိန်တွင် အဆုံးသတ်မည်နည်း။ ကျွန်မ၏ ဆင်းရဲဒုက္ခဝေဒနာထဲတွင်၊ ဘုရား၏ ဤနှုတ်ကပတ်တော်များကို ကျွန်မ ဖတ်လိုက်မိသည်၊ “လူများအားလုံးအတွက်၊ စစ်ဆေးခြင်းသည် ဝေဒနာပြင်းထန်ပြီး၊ လက်ခံရန် အင်မတန် ခက်ခဲသည်- သို့သော်လည်း ဘုရားသခင်သည် လူသားထံ သူ၏ဖြောင့်မတ်သည့် စိတ်သဘောထားကို ပေါ်လွင်စေပြီး၊ လူသားအတွက် သူ၏သတ်မှတ်ချက်များကို လူသိရှင်ကြား ဖြစ်စေကာ၊ သာ၍ ဉာဏ်အလင်းပွင့်ခြင်းကို ပေးပြီး၊ သာ၍ စစ်မှန်သော ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို ပေးသည်မှာ စစ်ဆေးခြင်း အတောအတွင်းတွင် ဖြစ်သည်။ အမှန်တရားများနှင့် သမ္မာတရားကြား နှိုင်းယှဉ်ခြင်းမှတစ်ဆင့်၊ သူသည် လူသားကို သူကိုယ်တိုင်နှင့်ဆိုင်သည့် သာ၍ ကြီးမားသော အသိပညာနှင့် သမ္မာတရားကို ပေးပြီး၊ ဘုရားသခင်၏ အလိုတော်နှင့်သက်ဆိုင်သော သာ၍ကြီးမားသည့် သိနားလည်ခြင်းကို လူသားအား ပေး၏၊ ထိုသို့ဖြင့် ဘုရားသခင်အပေါ် သာ၍စစ်မှန်ပြီး သာ၍ဖြူစင်သော ချစ်ခြင်းမေတ္တာရှိစေရန် လူသားကို အခွင့်ပေးလေသည်။ ယင်းမှာ စစ်ဆေးခြင်းကို ဆောင်ရွက်ရာတွင် ဘုရားသခင်၏ ရည်မှန်းချက်များ ဖြစ်သည်။ လူသား၌ ဘုရားသခင် လုပ်ဆောင်သည့် အမှုအားလုံးသည် ကိုယ်ပိုင်ရည်ရွယ်ချက်များနှင့် အရေးပါမှုတို့ရှိသည်။ ဘုရားသခင်သည် အဓိပ္ပာယ်မရှိသောအမှုကို မလုပ်ဆောင်သကဲ့သို့၊ လူသားအဖို့ အကျိုးမရှိသည့် အမှုကိုလည်း မလုပ်ဆောင်ပေ။ စစ်ဆေးခြင်းဟူသည်မှာ ဘုရားသခင် ရှေ့မှောက်မှ လူတို့အား ဖယ်ရှားခြင်းကို မဆိုလိုသကဲ့သို့၊ ၎င်းတို့ကို ငရဲတွင် ဖျက်ဆီးခြင်းကိုလည်း မဆိုလိုပေ။ ယင်းထက်၊ စစ်ဆေးခြင်း အတောအတွင်းတွင် လူသား၏ စိတ်သဘောထားကို ပြောင်းလဲခြင်း၊ သူ၏ ရည်ရွယ်ချက်များ၊ သူ၏ အမြင်ဟောင်းများကို ပြောင်းလဲခြင်း၊ ဘုရားသခင် အတွက် သူ၏ချစ်ခြင်းကို ပြောင်းလဲပေးခြင်းနှင့် သူ၏ဘဝတစ်ခုလုံး ပြောင်းလဲပေးခြင်းတို့ကို ဆိုလိုသည်။ စစ်ဆေးခြင်းသည် လူသားအား စစ်မှန်သော စစ်ဆေးမှုတစ်ခု ဖြစ်ပြီး၊ စစ်မှန်သော လေ့ကျင့်မှုပုံစံတစ်ခု ဖြစ်ကာ၊ စစ်ဆေးခြင်း အတောအတွင်းတွင်သာ သူ၏ချစ်ခြင်းမေတ္တာသည် ၎င်း၏ ပင်ကိုလုပ်ငန်းတာဝန်ကို ထမ်းဆောင်နိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စစ်ဆေးခြင်းကိုကြုံတွေ့ခြင်းအားဖြင့်သာ လူသားသည် စစ်မှန်သော ချစ်ခြင်းမေတ္တာကို ပိုင်ဆိုင်နိုင်သည်) ဘုရားနှုတ်ကပတ်တော် စကားလုံးတိုင်းက ကျွန်မ စိတ်နှလုံးထဲ ဝင်ရောက်ပြီး၊ ကျွန်မ အလွန် တို့ထိခြင်းခံခဲ့ရသည်။ ကျွန်မကို နာမကျန်းဖြစ်စေခြင်းတွင် ဘုရား၏အလိုတော်မှာ ကျွန်မအား မိမိကိုယ်ကိုယ် စစ်မှန်သည့် သိနားလည်ခြင်းတချို့ ဖြစ်ပေါ်စေဖို့၊ သမ္မာတရားကို ရှာဖွေမိနိုင်စေဖို့နှင့် ကျွန်မ၏ ဖောက်ပြန်ပျက်စီးသော စိတ်သဘောထားများကို သန့်စင်ကာ ပြောင်းလဲစေဖို့ ဖြစ်ခဲ့သည်ကို ကျွန်မ သိခဲ့သည်။ ယခင်က၊ ကျွန်မ၏ ယုံကြည်ခြင်းတွင် ကောင်းချီးများနောက် မလိုက်သင့်မှန်း နားလည်ခဲ့သော်လည်း၊ ကောင်းချီးခံစားရဖို့ဖြစ်သော ကျွန်မ၏ စိတ်လှုံ့ဆော်မှုကို အပြည့်အဝ မစွန့်လွှတ်ခဲ့ပါ။ ဘုရားသခင်ကို အလွန်အကျွံ တောင်းဆိုမှုများ ကျွန်မ စိတ်နှလုံးထဲတွင် သိုးထားနေဆဲ ဖြစ်ခဲ့သည်။ မိမိကိုယ်ကိုယ် ဆင်ခြင်ပြီး၊ မိမိကိုယ်ကိုယ် အနည်းငယ် သိသည်နှင့်အမျှ၊ ဘုရားက ကျွန်မ၏ရောဂါကို ဖယ်ရှားပေးသင့်သည်ဟု ကျွန်မ ထင်ခဲ့သည်။ ကျွန်မ၏ မိမိကိုယ်ကိုယ် ဆင်ခြင်ခြင်းနှင့် မိမိကိုယ်ကိုယ် သိရှိခြင်းတို့သည် ကိုယ်ရေးကိုယ်တာ ရည်မှန်းချက်များဖြင့် စွန်းထင်းခဲ့ပြီး ထိုအရာများက ဘုရားနှင့် အပေးအယူလုပ်ချင်သည့် ကျွန်မ၏ ဆန္ဒအတွက် အကွယ်အကာများသာ ဖြစ်ခဲ့ပေသည်။ ကျွန်မ တကယ် လုံးဝ နောင်တမရခဲ့ပါ။ ဘုရားက ကျွန်မ၏အတွေးများကို စိစစ်ခဲ့ပြီး၊ ကျွန်မကို ဖော်ထုတ်ဖို့၊ မိမိကိုယ်ကိုယ် ပိုပြီး ဆင်ခြင်မိစေရန်နှင့် အမှန်တကယ် နောင်တရစေရန် ကျွန်မ၏ နာမကျန်းဖြစ်ခြင်းအား အသုံးပြုခဲ့ပေသည်။ ဤသည်မှာ ကျွန်မအတွက် ဘုရား၏ ချစ်ခြင်းမေတ္တာ ဖြစ်ခဲ့ပေသည်။ ထို့နောက်ပိုင်းတွင်၊ ကျွန်မက၊ “ချစ်စွာသော ဘုရားသခင်၊ ကျွန်မ အခု ကိုယ်တော့်အလိုကို နားလည်ပါပြီ။ ကျွန်မရဲ့ ကိုယ်ရေးကိုယ်တာ ရွေးချယ်မှုတွေနဲ့ တောင်းဆိုမှုတွေအားလုံးကို စွန့်လွှတ်ပြီး၊ ကိုယ်တော် စီစဉ်ပေးထားတဲ့ အခြေအနေထဲမှာပဲ သမ္မာတရားကို ရှာဖွေချင်ပါတယ်။ ကျွန်မကို လမ်းပြတော်မူပါ” ဟု ဆိုရင်း ဘုရားသခင်ထံ ဆုတောင်းခဲ့သည်။

ရက်အနည်းငယ် ကြားပြီးသည့်နောက်၊ ဘုရားနှုတ်ကပတ်တော်တွေထဲတွင် ဤအရာကို ကျွန်မ ဖတ်မိခဲ့သည်၊ “လူတို့သည် ဘုရားသခင်ကို စတင်ယုံကြည်သည့်အခါတွင်၊ ၎င်းတို့ထဲမှ မည်သူသည် မိမိတို့၏ ကိုယ်ပိုင် ရည်မှန်းချက်များ၊ ကြံရွယ်ချက်များနှင့် မျှော်မှန်းချက်များ မရှိသနည်း။ ၎င်းတို့၏ တစ်စိတ်တစ်ဒေသသည် ဘုရားသခင်၏ တည်ရှိခြင်းကို ယုံကြည်ပြီး ဘုရားသခင်၏ တည်ရှိခြင်းကို မြင်ဖူးသော်လည်း၊ ဘုရားသခင်၌ ၎င်းတို့၏ ယုံကြည်မှုတွင် ကြံရွယ်ချက်များ ပါရှိနေဆဲဖြစ်ပြီး ဘုရားသခင်ကို ယုံကြည်ရာတွင် ၎င်းတို့၏ အဆုံးစွန်သော ရည်မှန်းချက်မှာ သူ၏ကောင်းချီးမင်္ဂလာများနှင့် ၎င်းတို့ အလိုရှိသော အရာများကို ရရှိရန် ဖြစ်သည်။...အယောက်တိုင်းသည် ထိုသို့သော တွက်ချက်မှုများကို ၎င်းတို့၏ စိတ်နှလုံးအတွင်းတွင် စဉ်ဆက်မပြတ် ပြုတတ်ကြပြီး ဘုရားသခင်ထံ ၎င်းတို့၏ ကြံရွယ်ချက်များ၊ ရည်မှန်းချက်များနှင့် အပေးအယူဆိုင်ရာ စိတ်နေစိတ်ထားပါရှိသည့် တောင်းဆိုချက်များကို ပြုလုပ်ကြသည်။ ဆိုလိုသည်မှာ လူသားသည် သူ၏ စိတ်နှလုံးထဲတွင် ဘုရားသခင်ကို စဉ်ဆက်မပြတ် စစ်ဆေးနေသည်၊ ဘုရားသခင်နှင့်ပတ်သက်၍ အစီအစဉ်များကို စဉ်ဆက်မပြတ် ဖန်တီးနေပြီး၊ သူ၏ကိုယ်ပိုင် တစ်ကိုယ်ရေ အဆုံးသတ်အတွက် အရေးကိစ္စကို ဘုရားသခင်နှင့် အဆက်မပြတ် ငြင်းခုံနေသကဲ့သို့၊ ဘုရားသခင်ထံမှ ထွက်ဆိုချက်တစ်ခုကို နှိုက်ယူရန် ကြိုးစားနေသည်၊ ဘုရားသခင်က သူအလိုရှိသော အရာကို ပေးမည်၊ မပေးမည်ကို ကြည့်နေလေသည်။ တစ်ချိန်တည်းတွင် ဘုရားသခင်ကို လိုက်စားနေသည်နှင့်အမျှ၊ လူသားသည် ဘုရားသခင်ကို ဘုရားသခင်အဖြစ် သဘောမထားပေ။ လူသည် ဘုရားသခင်အပေါ် မရပ်မနား တောင်းဆိုချက်များ ပြုလုပ်ရင်းနှင့် ခြေလှမ်းတိုင်းတွင် သူ့ကို ဖိအားပေးလျက်၊ ရလေလိုလေ အိုတစ္ဆေ ဖြစ်လျက်၊ ဘုရားသခင်နှင့် အပေးအယူများ လုပ်ရန် အမြဲကြိုးစားပြီးဖြစ်သည်။ ဘုရားသခင်နှင့် အပေးအယူများ လုပ်ရန် ကြိုးစားနေသည်နှင့်အမျှ တစ်ချိန်တည်းတွင် လူသားသည် ဘုရားသခင်နှင့်ငြင်းခုံပြီး စမ်းသပ်မှုများ ၎င်းတို့အပေါ် ကျရောက်ချိန်တွင် သို့မဟုတ် အချို့သော အခြေအနေများ၌ ၎င်းတို့ မိမိတို့ကိုယ်ကိုယ် ရောက်ရှိနေသည်ကို သိချိန်တွင် မကြာခဏ အားနည်းလာကာ၊ မတုန်မလှုပ် ဖြစ်လာပြီး ၎င်းတို့၏ အလုပ်၌ ပေါ့ဆလာပြီး ဘုရားသခင်နှင့်ပတ်သက်၍ ညည်းညူမှုများ အပြည့်ရှိသည့် လူများပင် ရှိလေသည်။ လူက ဘုရားသခင်ကို ပထမဦးဆုံး စတင်ယုံကြည်ခဲ့ချိန်မှစ၍၊ သူသည် ဘုရားသခင်ကို ပေါင်းလန်အောင် များပြားခြင်းတစ်ခု၊ ဆွစ်တပ်မတော် စွယ်စုံသုံးဓားတစ်ခုအဖြစ် သဘောထားခဲ့ပြီး ဘုရားသခင်ထံမှ ကောင်းချီးမင်္ဂလာများနှင့် ကတိများကိုရရန် ကြိုးစားခြင်းမှာ သူ၏ ရှိရင်းစွဲ အခွင့်အရေးနှင့် တာဝန်ဝတ္တရားဖြစ်စဉ်တွင် ဘုရားသခင်၏ တာဝန်မှာ လူသားကို ကာကွယ်ကာ စောင့်ရှောက်ရန်နှင့် ထောက်ပံ့ရန် ဖြစ်သည့်အလား၊ သူ့ကိုယ်သူ ဘုရားသခင်၏ အကြီးဆုံးသော ကြွေးရှင်အဖြစ် သဘောထားခဲ့လေသည်။ ယင်းမှာ ဘုရားသခင်ကို ယုံကြည်သော သူအားလုံး၏ ‘ဘုရားသခင်အပေါ် ယုံကြည်မှု’ ၏ အခြေခံသိနားလည်မှုဖြစ်ပြီး၊ ယင်းမှာ ဘုရားသခင်၌ ယုံကြည်မှု အယူအဆနှင့်ဆိုင်သော ၎င်းတို့၏ အနက်ရှိုင်းဆုံးသော သိနားလည်မှု ဖြစ်သည်။ လူ၏ သဘာဝ အနှစ်သာရမှသည် သူ၏ ဓမ္မဓိဌာန်မကျသော လိုက်စားမှုအထိ၊ ဘုရားသခင်ကို ကြောက်ရွံ့ခြင်းနှင့် သက်ဆိုင်သောအရာ တစ်ခုမျှ မရှိပေ။ ဘုရားသခင်ကို ယုံကြည်ရာ၌ လူသား၏ ရည်မှန်းချက်မှာ ဘုရားသခင်ကို ကိုးကွယ်ခြင်းနှင့် မည်သည့်အရာမျှ ပတ်သက်နိုင်ချေ မရှိပေ။ ဆိုလိုသည်မှာ ဘုရားသခင်၌ ယုံကြည်ခြင်းသည် ဘုရားသခင်ကို ကြောက်ရွံ့ခြင်းနှင့် ဘုရားသခင်ကို ကိုးကွယ်ခြင်း လိုအပ်သည်ကို လူသားက မည်သည့်အခါမျှ မယူဆဖူးသကဲ့သို့ နားလည်ဖူးခြင်းလည်း မရှိပေ။ ထိုသို့သော အခြေအနေများအရ လူသား၏ အနှစ်သာရသည် သိသာထင်ရှားပေသည်။ ဤအနှစ်သာရမှာ အဘယ်အရာ ဖြစ်သနည်း။ လူသား၏ စိတ်နှလုံးသည် မလိုမုန်းထားတတ်သည်၊ သစ္စာမဲ့ခြင်းနှင့် လှည့်ဖြားမှုကို သိုထားသည်၊ မျှတမှုနှင့် ဖြောင့်မတ်ခြင်း သို့မဟုတ် အပြုသဘောဆောင်သော အရာကို မနှစ်သက်သကဲ့သို့၊ ယင်းသည် စက်ဆုပ်ဖွယ်ဖြစ်ကာ အလိုကြီးလေသည်။ လူသား၏ စိတ်နှလုံးသည် ဘုရားသခင်နှင့် သာ၍ နီးကပ်နိုင်ခြင်း မရှိပေ။ သူသည် စိတ်နှလုံးကို ဘုရားသခင်အား လုံးဝ ပေးအပ်ခြင်း မရှိလေပြီ။ ဘုရားသခင်သည် လူသား၏ စစ်မှန်သော စိတ်နှလုံးကို တစ်ကြိမ်တစ်ခါမျှ မမြင်ဖူးသကဲ့သို့ သူသည် လူသား၏ ကိုးကွယ်ခြင်းကိုလည်း ခံရဖူးခြင်း မရှိပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ဤအရာကို ဖတ်မိခဲ့ချိန်တွင်၊ ကျွန်မ အလွန် ရှက်သွားသည်။ ဘုရားနှုတ်ကပတ်တော်များက ကျွန်မ၏အခြေအနေမှန်ကို အတိအကျ ထုတ်ဖော်ပြခဲ့သည်။ ကျွန်မက ဘုရားကို နှစ်ပေါင်းများစွာ ယုံကြည်ခဲ့ပြီးဖြစ်ကာ ဘုရားကို အမြဲတမ်း အပေးအယူလုပ်ရင်း၊ ကောင်းချီးခံစားရဖို့အမြဲတမ်း လိုချင်ခဲ့သည်။ ဘုရားကို ကျွန်မ ယုံကြည်ကာ မိမိတာဝန်ကို အမြဲလုပ်ဆောင်ပြီး၊ အသင်းတော်ထဲတွင် မိမိကိုယ်ကိုယ် အသုံးခံပြီးဖြစ်သည့်အတွက်၊ ဘုရားက ကျွန်မကို စောင့်ရှောက်ပြီး ကာကွယ်သင့်ကာ မကျန်းမာမှုနှင့် အန္တရာယ်အားလုံးမှ ကျွန်မကို ကာကွယ်စောင့်ရှောက်သင့်သည်ဟု ကျွန်မ ခံစားခဲ့သည်။ ဤအရာသည်သာ မှန်ကန်ပြီး သင့်လျော်သည်ဟု ကျွန်မ တွေးခဲ့သည်။ ကျွန်မ ကင်ဆာရှိသည်ကို သိခဲ့ချိန်တွင်၊ ဘုရားကို ချက်ချင်း စတင်အပြစ်တင်ခဲ့ပြီး၊ သူ့ကို ကန့်ကွက်ရန် ကျွန်မ၏ ဆင်းရဲဒုက္ခနှင့် စွန့်လွှတ်ပေးဆပ်ခဲ့သည့် နှစ်များအပေါ် အရင်းပြုချင်ခဲ့သည်။ ကျွန်မ စတင်သက်သာလာခဲ့ချိန်တွင်၊ ‘ဘုရားကို ကျေးဇူးတင်ပါတယ်’ဟု ပါးစပ်ဖြင့် ပြောခဲ့သော်လည်း၊ ကျွန်မ ရင်ထဲတွင် ပိုပြီးပင် လိုချင်ခဲ့သည်။ နောက်ထပ် မည်သို့မျှ ဝေဒနာမခံစားရတော့ဖို့ရန် ဘုရားသခင်အား ကျွန်မ၏ရောဂါကို လုံးဝ ဖယ်ရှားပေးလိုက်စေချင်ခဲ့သည်။ ကျွန်မ၏ တရားလွန်ဆန္ဒက မပြည့်ခဲ့ချိန်တွင်၊ ကျွန်မ၏ ဆိုးယုတ်သော သဘာဝက တစ်ဖန် ခေါင်းထောင်လာခဲ့ပြီး၊ ဘုရားကို တစ်ဖန် အပြစ်တင်ကာ ငြင်းခုံရန် ကြိုးစားခဲ့သည်။ ကျွန်မ၏ အပြုအမူမှာ သူ၏ နှုတ်ကပတ်တော်များထဲတွင် ဘုရားသခင် ထုတ်ဖော်ပြသည့်အတိုင်း ဖြစ်ခဲ့ပါသည်- “လူ့သဘာဝ မရှိသူများသည် ဘုရားသခင်ကို အမှန်တကယ် ချစ်နိုင်စွမ်း မရှိကြချေ။ ပတ်ဝန်းကျင်က လုံခြုံပြီး စိတ်ချရသောအခါ၊ သို့မဟုတ် အကျိုးအမြတ်များ ရှိသည့်အခါတွင်၊ ၎င်းတို့သည် ဘုရားသခင်ကို လုံးဝ နာခံကြသော်လည်း၊ ၎င်းတို့ ဆန္ဒရှိသည့်အရာသည် အထိခိုက် ခံရသည့်အခါ သို့မဟုတ် နောက်ဆုံးတွင် ငြင်းဆန်ခြင်းခံရသည့်အခါတွင်၊ ချက်ချင်း ပုန်ကန်ကြလေသည်။ တစ်ညတာ အချိန်လေးတွင်ပင်၊ ၎င်းတို့သည် ယုတ္တိယုတ္တာ သို့မဟုတ် အကြောင်းပြချက် မရှိဘဲ၊ ယမန်နေ့က ၎င်းတို့၏ ကျေးဇူးရှင်ကို ၎င်းတို့ အသေအကြေတိုက်မည့် ရန်သူအဖြစ် ရုတ်တရက် ဆက်ဆံရင်း၊ ပြုံးရွှင်နေသည့်၊ ‘စိတ်နှလုံးကောင်း’ ရှိသည့် ပုဂ္ဂိုလ်အဖြစ်မှ ကြည့်ရဆိုးပြီး ရက်စက်ကြမ်းကြုတ်သည့် လူသတ်သမားအဖြစ်သို့ ပြောင်းလဲ သွားနိုင်လေသည်။ မျက်တောင်ပင်မခတ်ဘဲ သတ်ဖြတ်မည့် ဤမကောင်းဆိုးဝါးများကို မနှင်ထုတ်လျှင်၊ ၎င်းတို့သည် ကွယ်ဝှက်သော အန္တရာယ်ဖြစ်လာမည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူ၏လက်တွေ့လုပ်ဆောင်မှု) ဘုရားသခင်၏ ဤစကားများက ကျွန်မ၏ စိတ်နှလုံးကို စူးဝင်သွားခဲ့သည်။ ဘုရားကို နှစ်များစွာ ယုံကြည်ခဲ့ပြီးဖြစ်သော်လည်း၊ ကျွန်မက သူ့ကို ဖြစ်သင့်သည်အတိုင်း ကိုးကွယ်နေခြင်း သို့မဟုတ် ကျိုးနွံနာခံနေခဲ့ခြင်း မရှိခဲ့ပါ။ ထိုအစား၊ သူ့ကို အစွမ်းကြီးသည့် ဆရာဝန်တစ်ဦးကဲ့သို့၊ ခိုလှုံရာတစ်ခုကဲ့သို့ သဘောထားနေခဲ့သည်။ဤဘဝတွင် ငြိမ်းချမ်းခြင်းနှင့် သူ့ထံမှ အနာဂတ် ကောင်းချီးများ ရရှိဖို့ ကြိုးစားရင်း၊ မိမိ၏ ကိုယ်ပိုင်ရည်ရွယ်ချက်များ စွမ်းဆောင်ရရှိရန် ဘုရားသခင်ကို ကျွန်မ အသုံးပြုနေခဲ့ပေသည်။ ဘုရားသခင်၌ ကျွန်မ၏ယုံကြည်ခြင်းမှာ မျက်နှာပြောင်တိုက် အပေးအယူလုပ်ခြင်းသာဖြစ်ပြီး၊ သူ့ထံမှ ကျေးဇူးတော်နှင့် ကောင်းချီးများ ရဖို့၊ ဘုရားသခင်ကို ကျွန်မ အသုံးပြုနေခဲ့ခြင်းဖြစ်သည်ကို ကျွန်မ သိသွားခဲ့သည်။ ကျွန်မက ဘုရားကို လှည့်စားပြီး ခုခံနေခဲ့လေပြီ မဟုတ်ပါလား။ ဆိုးယုတ်သော စိတ်သဘောထားများကိုသာ အသက်ရှင်နေထိုင်လျက် လူသား သဘာဝ တစ်စက်မျှမရှိဘဲ ကျွန်မ မည်မျှ တစ်ကိုယ်ကောင်းဆန်ကာ လှည့်ဖြားတတ်သည်ကို ကျွန်မ မြင်လိုက်ရသည်။ ဘုရားသခင်က ကျွန်မကို အလွန် ရွံရှာပြီး မုန်းတီးခဲ့ရပေမည်။

ထို့နောက် ဘုရားနှုတ်ကပတ်တော်များထဲက ဤအရာကို ကျွန်မ ဖတ်မိခဲ့သည်၊ “ယောဘသည် ဘုရားသခင်နှင့် အပေးအယူစကားများ မပြောခဲ့သကဲ့သို့၊ ဘုရားသခင်အပေါ် တောင်းခံချက်များနှင့် တောင်းဆိုချက်များ မပြုလုပ်ခဲ့ပေ။ ဘုရားသခင်၏နာမကို သူ၏ချီးမွမ်းခြင်းသည် အရာခပ်သိမ်းကို အုပ်စိုးခြင်းထဲက ဘုရားသခင်၏ ကြီးမြတ်သော တန်ခိုးနှင့် ဩဇာအာဏာကြောင့် ဖြစ်ခဲ့ပြီး၊ ယင်းသည် ကောင်းချီးမင်္ဂလာများကို သူရခဲ့ခြင်း ရှိမရှိ သို့မဟုတ် ဘေးဒုက္ခ ဆိုက်ရောက်သည်ကို ခံခဲ့ရခြင်း ရှိမရှိဆိုသည့်အပေါ် မမူတည်ခဲ့ပေ။ ဘုရားသခင်သည် လူတို့အား ကောင်းချီးပေးသည် ဖြစ်စေ၊ ၎င်းတို့အပေါ် ဘေးဒုက္ခ ကျရောက်စေသည်ဖြစ်စေ၊ ဘုရားသခင်၏ တန်ခိုးနှင့် ဩဇာအာဏာသည် ပြောင်းလဲလိမ့်မည် မဟုတ်သကဲ့သို့ ထိုသို့ဖြင့်၊ လူတစ်ဦး၏ အခြေအနေများကို ပဓာနမထားဘဲ၊ ဘုရားသခင်၏ နာမကို ချီးမွမ်းသင့်သည်ဟု သူ ယုံကြည်ခဲ့သည်။ လူသားသည် ဘုရားသခင်၏ ကောင်းချီးမင်္ဂလာကို ခံစားရသည်မှာ ဘုရားသခင်၏ အချုပ်အခြာအာဏာကြောင့် ဖြစ်ပြီး လူသားအပေါ် ဘေးဒုက္ခ ကျရောက်သည့်အခါတွင်လည်း ယင်းမှာ ဘုရားသခင်၏ အချုပ်အခြာ အာဏာကြောင့် ဖြစ်ပေသည်။ ဘုရားသခင်၏ တန်ခိုးနှင့် ဩဇာအာဏာသည် လူသားနှင့်ပတ်သက်သည့် အရာရာတိုင်းအပေါ် အုပ်စိုးပြီး ပြင်ဆင်၏။ လူသား ကံကြမ္မာ၏ မတည်တံ့ခြင်းများမှာ ဘုရားသခင်၏ တန်ခိုးနှင့် ဩဇာအာဏာတို့၏ သရုပ်သကန်များ ဖြစ်ကြပြီး၊ တစ်ဦးတစ်ယောက်၏ အမြင်ကို ပဓာနမထားဘဲ၊ ဘုရားသခင်၏ နာမကို ချီးမွမ်းသင့်ပေသည်။ ဤသည်မှာ ယောဘသည် သူ၏ အသက်တာ နှစ်ကာလများအတွင်းတွင် တွေ့ကြုံခံစားခဲ့ပြီး သိရှိလာခဲ့သည့် အရာ ဖြစ်သည်။ ယောဘ၏ အတွေးများနှင့် လုပ်ရပ်အားလုံးသည် ဘုရားသခင်၏ နားသို့ရောက်ရှိခဲ့ပြီး ဘုရားသခင်ရှေ့သို့ ရောက်ရှိခဲ့ကာ ဘုရားသခင်က အရေးကြီးသည်ဟု မြင်ခဲ့သည်။ ဘုရားသခင်သည် ယောဘ၏ ဤအသိပညာကို မြတ်နိုးခဲ့ပြီး ထိုသို့သော စိတ်နှလုံး တစ်ခုရှိခြင်းအတွက် ယောဘကို တန်ဖိုးထားခဲ့သည်။ ဤစိတ်နှလုံးသည် ဘုရားသခင်၏ အမိန့်ကို အမြဲတစေ စောင့်ဆိုင်းခဲ့ပြီး နေရာအားလုံးနှင့် မည်သည့်အချိန် သို့မဟုတ် မည်သည့်နေရာတွင်ဖြစ်စေ ယင်းသည် သူ့အပေါ် ကျရောက်သည့် အရာမှန်သမျှကို လက်ခံကြိုဆိုခဲ့သည်။ ယောဘသည် ဘုရားသခင်အပေါ် မည်သည့်တောင်းဆိုချက်မျှ မပြုခဲ့ပေ။ မိမိကိုယ်ကိုယ် သူတောင်းဆိုခဲ့သည်မှာ ဘုရားသခင်ထံမှလာသော အစီအစဉ်အားလုံးကို စောင့်ဆိုင်းရန်၊ လက်ခံရန်၊ ရင်ဆိုင်ရန်နှင့် နာခံရန်ဖြစ်သည်။ ဤသည်မှာ သူ၏တာဝန်ဖြစ်သည်ဟု ယောဘယုံကြည်ခဲ့ပြီး ယင်းမှာ ဘုရားသခင် အလိုရှိခဲ့သောအရာ အတိအကျ ဖြစ်ခဲ့ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ဘုရားနှုတ်ကပတ်တော်များကို ဆင်ခြင်သည်နှင့်အမျှ၊ ကျွန်မ အလွန် တို့ထိခံခဲ့ရသည်။ ကျွန်မက၊ “ဘုရားသခင်ဆိုတာ ဖန်ဆင်းရှင်ပဲ။ ဘုရားက ငါတို့ကို ကျေးဇူးတော်နဲ့ ကောင်းချီးတွေ ပေးအပ်နိုင်သလို၊ ငါတို့ကို တရားစီရင်နိုင်တယ်၊ ပြစ်တင်ဆုံးမနိုင်တယ်၊ စမ်းသပ်ပြီး စစ်ဆေးနိုင်တယ်။ ဘုရားက ငါတို့ကို ချစ်တာ မှန်ပေမယ့် စမ်းသပ်မှုတွေ ပေးလို့မရတော့ဘူးလား”ဟု တွေးမိခဲ့သည်။ ယောဘအကြောင်းကို ကျွန်မ တွေးမိခဲ့သည်။ သူ့အပေါ် ဘုရားက ကြီးမားသည့် ကြွယ်ဝမှု ပေးခဲ့ပြီး၊ သူက ဘုရားကို ကျေးဇူးတင်ကာ ချီးမွမ်းခဲ့သော်လည်း၊ ပစ္စည်းဥစ္စာကြွယ်ဝမှုကို သူ မတပ်မက်ခဲ့ပါ။ သူ့ထံမှ ဘုရားက အရာရာ ယူဆောင်သွားခဲ့ချိန်တွင်၊ “ငါတို့သည် ဘုရားသခင်၏လက်တော်မှ သုခချမ်းသာကို ခံယူသည်ဖြစ်၍၊ ဒုက္ခဆင်းရဲကို မခံမယူရာသလော။” (ယောဘ ဝတ္ထု ၂:၁၀)ဟု ဆိုရင်း၊ သူခံရသည့် စမ်းသပ်မှုမှတစ်ဆင့် ဘုရားသခင်၏ နာမကို ချီးမြှောက်နိုင်ဆဲ ဖြစ်ခဲ့သည်။ သူ့မှာ ရှိသည့်အရာမှန်သမျှက ဘုရားသခင်ဆီက လာခဲ့ခြင်းဖြစ်ကာ ဘုရားက သူ့ကို ပေးသည်ဖြစ်စေ၊ ဥစ္စာပစ္စည်းများ ယူဆောင်သွားသည်ဖြစ်စေ၊ ဘုရားက ဖြောင့်မတ်သည်ကို ယောဘ သိခဲ့သည်။ ဘုရားသခင်၌ ယောဘ၏ ယုံကြည်ခြင်းမှာ ကိုယ်ရေးကိုယ်တာ ရည်ရွယ်ချက်များနှင့် မစွန်းထင်းခဲ့သကဲ့သို့၊ ကောင်းချီးခံစားရမည်လား၊ ဘေးဒုက္ခနဲ့ ကြုံမှာလားဆိုသည်ကို သူက မတွေးခဲ့ပေ။ ဘုရားက မည်သည့်အရာ လုပ်ဆောင်သည်ဖြစ်စေ၊ သူ အပြစ်မတင်ခဲ့ပါ။ ဘုရားကို ကိုးကွယ်ကာ ကျိုးနွံနာခံရန် ဖန်ဆင်းခံတစ်ဦးကဲ့သို့ သူ၏ နေရာကို သူ ယူနိုင်ခဲ့သည်။ ယောဘ၏ လူ့သဘာဝနှင့် ဆင်ခြင်တုံတရားကို မြင်သည့်အခါ၊ ကျွန်မ တကယ်ကို ရှက်မိခဲ့သည်။ ကျွန်မမှာ ရှိသမျှ၊ကျွန်မ၏ တကယ့် ထွက်သက်ဝင်သက်ပင်လျှင် ဘုရားက ပေးထားခဲ့ခြင်း ဖြစ်သည်။ သို့သော်၊ ကျွန်မ လုံးဝ ကျေးဇူးမသိတတ်ခဲ့ဘဲ၊ ထိုအစား ကျွန်မ နာမကျန်းဖြစ်သည့်အခါ ဘုရားကို အပြစ်တင်နေမိခဲ့သည်။ ကျွန်မမှာ အသိစိတ်နှင့် ဆင်ခြင်တုံတရား ဘာဆိုဘာမျှ မရှိခဲ့ပေ။ ကျွန်မက ဘုရားသခင်ကို ယုံကြည်သော်လည်း သူ့ကို မသိခဲ့သကဲ့သို့၊ သူ၏ ရှေ့မှောက်တွင် ကျွန်မ၏ နေရာမှန် သို့မဟုတ် ဖန်ဆင်းရှင်အား မည်သို့ ကျိုးနွံနာခံသင့်သည်ကို မသိခဲ့ပါ။ ကျွန်မ၏ အယူအဆများ၊ စိတ်ကူးများနှင့် အပေးအယူများ လုပ်ခြင်းနှင့်ပတ်သက်သည့် ကျွန်မ၏ ခံယူချက်များဖြင့် ယုံကြည်ရင်း၊ ဘုရားကို အပြစ်တင်ကာ ရောဂါကို ရင်ဆိုင်ရာတွင် သူ့ကို ခုခံခဲ့သည်။ ထိုသို့ဖြစ်လျက်ပင်၊ ဘုရားထံမှ ကောင်းချီးများနှင့် ကျေးဇူးတော်ကို ကျွန်မ အမြဲ လိုချင်ခဲ့ပြီး၊ ဘုရား၏ နိုင်ငံတော်ထဲ ရောက်ချင်ခဲ့သည်။ ကျွန်မ တကယ်ကို မရှက်တတ်ခဲ့ပါ။ ထိုအချိန်တွင်ပင် ကျွန်မ သေခဲ့မည်ဆိုပါက၊ ယင်းမှာ ကျွန်မ၏ ပုန်ကန်မှုနှင့် ဖောက်ပြန်ပျက်စီးမှုအတွက် ဘုရား၏ ဖြောင့်မတ်ခြင်း ဖြစ်မည်ဆိုသည်ကို ကျွန်မ မြင်သွားသည်။ ယောဘ၏ အတွေ့အကြုံများထဲတွင် လက်တွေ့လုပ်ဆောင်ခြင်း လမ်းကြောင်းကို ကျွန်မ ရှာတွေ့ခဲ့သည်။ ကျွန်မ မည်မျှကြာကြာ ရောဂါဖြစ်ပါစေ၊ သို့မဟုတ် ပြန်ကောင်းသည်ဖြစ်စေ၊ မကောင်းသည်ဖြစ်စေ၊ ဘုရား၏အုပ်စိုးခြင်းနှင့် အစီအစဉ်များကိုသာ ကျွန်မ ကျိုးနွံနာခံချင်မိတော့သည်။ ဤသည်မှာ ဖန်ဆင်းခံတစ်ယောက်အနေဖြင့် ကျွန်မ ရှိသင့်သည့် ဆင်ခြင်တုံတရား ဖြစ်သည်။ ဤအတွေးက ကျွန်မကို ကြီးမားသည့် စိတ်သက်သာမှု ယူဆောင်ပေးခဲ့သည်။ 

ကျွန်မ မသိလိုက်ခင်တွင်၊ ဓာတ်ရောင်ခြည်ကုထုံး ယူရမည့်အချိန် ရောက်လာခဲ့သည်။ ဓာတ်ရောင်ခြည်ကုထုံးက ခန္ဓာကိုယ်ပေါ်တွင် အတော် နာကျင်ရပြီး၊ ကျွန်မ၏ အသားတွေ ကျက်သလိုဖြစ်သွားမည်ဟု တခြားကင်ဆာရောဂါသည်များက ပြောကြသည်။ ကျွန်မအနေဖြင့် မူးနောက်နောက်နှင့် မအီမသာဖြစ်လိမ့်မည်ဖြစ်ပြီး၊ မည်သည့်အရာကိုမျှ အရသာခံနိုင်မည်မဟုတ်ဟု သူတို့က ဆိုကြသည်။ ဤအရာအားလုံးကို ကျွန်မ ကြားရချိန်တွင်၊ ဤအခြေအနေကနေ ထပ်ပြီး လွတ်မြောက်စေရန် ဘုရားသခင်ထံ ကျွန်မ စတင် တောင်းလျှောက်နေမိခဲ့သော်လည်း၊ ကျွန်မ၏ အခြေအနေက မှားနေမှန်း အလျင်အမြန် ကျွန်မ နားလည်သွားခဲ့ပြီး ဘုရားထံ ဆုတောင်းခဲ့သည်။ ထိုအချိန်တွင် ဘုရားနှုတ်ကပတ်တော် ဓမ္မတေးတစ်ပုဒ်ထဲက စာသားအချို့ကခေါင်းထဲ ရောက်လာခဲ့သည်၊ “သင်သည် ဖန်ဆင်းခြင်း ခံခဲ့ရသည့်အတွက်၊ ပင်ကိုအားဖြင့် မိမိကိုယ်ကိုယ်အပေါ် အုပ်စိုးခြင်း မရှိသကဲ့သို့၊ မိမိ၏ ကိုယ်ပိုင် ကံကြမ္မာကို ထိန်းချုပ်နိုင်စွမ်း မရှိသည့်အတွက်၊ သင့်ကို ဖန်ဆင်းသည့် သခင်ကို သင်သည် နာခံသင့်ပေသည်။ သင်သည် ဘုရားသခင်အား ယုံကြည်သော လူတစ်ဦး ဖြစ်သည့်အတွက်၊ သန့်ရှင်းခြင်းနှင့် ပြောင်းလဲခြင်းကို ဖွေရှာသင့်သည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “ဘုရားကို ယုံကြည်သူတစ်ဦး လိုက်စားရမည့်အရာကျူး”) ဤအခြေအနေမှာ ကျွန်မကို ဘုရားက စမ်းသပ်နေခဲ့ခြင်းဖြစ်ကာ၊ ကျွန်မအနေဖြင့် အသိတရားမဲ့စွာ အမှုအရာများအား ဘုရားထံ တောင်းလျှောက်၍မဖြစ် သို့မဟုတ် သူ့ကို နောက်ထပ် နာကျင်စေ၍ မဖြစ်သည်ကို ကျွန်မ သိခဲ့သည်။ သူ၏ အစီအစဉ်များကို ကျိုးနွံနာခံမှဖြစ်မည်ကို ကျွန်မ သိခဲ့သည်။ ကျွန်မ ကျိုးနွံနာခံသည်နှင့်တစ်ပြိုင်နက်၊ ဓာတ်ရောင်ခြည်ကုထုံးကို နေ့တိုင်း ယူရပြီး၊ ကျွန်မ၏ ခန္ဓာကိုယ် နေရာအများအပြား နာကျင်ခဲ့ရသော်လည်း၊ အခြားလူနာများ ပြောပြသလောက် မဆိုးရွားခဲ့ပါ။ ဤသည်မှာ ကျွန်မအပေါ် ဘုရားက သနားကရုဏာထားခြင်းနှင့် စောင့်ရှောက်နေခြင်းဖြစ်သည်ကို ကျွန်မ သိခဲ့သည်။ ကျွန်မ၏ ဓာတ်ရောင်ခြည်ကုထုံး ပြီးသည့်အချိန်တွင်၊ ရုပ်ပိုင်းဆိုင်ရာ နာလန်ထူခြင်းက တကယ်ကို မြန်ဆန်ခဲ့သည်။ စိတ်ရော ကိုယ်ပါ တကယ် ကောင်းသွားခဲ့သည်။ အသင်းတော်က ညီအစ်ကိုမောင်နှမများက ကျွန်မကို ကင်ဆာရောဂါသည်တစ်ဦးကဲ့သို့ လုံးဝ မထင်ရဘူးဟု ဆိုခဲ့ကြသည်။ အချိန်အနည်းငယ် ကြာပြီးသည့်နောက်တွင်၊ ကျွန်မ၏ တာဝန်ကို ကျွန်မ တစ်ဖန် စတင်လုပ်ဆောင်ခဲ့သည်။ ဤအတွေ့အကြုံမှတစ်ဆင့် ကျွန်မ၏ ယုံကြည်ခြင်းက ကြီးထွားခဲ့ပြီး၊ ကျွန်မ၏ တာဝန်ကို လုပ်ဆောင်ရန် အခွင့်အရေးကို ကျွန်မ သာ၍ပင် စတင် မြတ်နိုးမိခဲ့သည်။ 

ထိုအချိန်ကတည်းက ၂ နှစ်နီးပါး ရှိပြီးဖြစ်သော်လည်း၊ကျွန်မ နာမကျန်းဖြစ်ခဲ့သည့် ထိုအချိန်ဆယ်လကို ပြန်တွေးမိသည့်အချိန်တိုင်းတွင်၊ မနေ့တနေ့ကမှ ဖြစ်ပျက်ခဲ့သကဲ့သို့ ခံစားရသည်။ ကျွန်မ၏ ခန္ဓာကိုယ် အနည်းငယ် ဆင်းရဲဒုက္ခခံခဲ့ရသော်လည်း၊ ကောင်းချီးများအတွက် ကျွန်မ၏ စိတ်လှုံ့ဆော်မှုနှင့် အားထုတ်မှုအပေါ် ကျွန်မ၏ မှားယွင်းသည့် အမြင်များကို ကျွန်မ နားလည်လာခဲ့သည်။ သမ္မာတရားကို လိုက်စားကာ ကျွန်မ၏ ယုံကြည်ခြင်းတွင် ဘုရားသခင်ကို နားခံရန် ကြိုးရမည်ဆိုသည်ကို ယခု ကျွန်မ သိသည်။ ကျွန်မ ကောင်းချီးခံစားရချိန် သို့မဟုတ် ဘေးဒုက္ခနှင့် ကြုံရချိန်တွင်၊ ဘုရား၏ စီစဉ်ညွှန်ကြားမှုများ၊ သူ့အုပ်စိုးမှုနှင့် အစီအစဉ်များကို ကျွန်မ အမြဲ ကျိုးနွံနာခံရမည်။ ဤသည်မှာ ဖန်ဆင်းခံတစ်ယောက် ပိုင်ဆိုင်သင့်သည့် ဆင်ခြင်တုံတရားနှင့်ဆိုင်သည့် အသိစိတ်တစ်ခု ဖြစ်သည်။ ဘဝတွင် အရာရာတိုင်း ချောချောမွေ့မွေ့ ဖြစ်ခဲ့မည်ဆိုပါက၊ ဤအရာအားလုံးကို ကျွန်မ လုံးဝ ရနိုင်ခဲ့မည်မဟုတ်ပါ။ ဤသည်မှာ ကျွန်မကို ဘုရားသခင် ပေးပြီးဖြစ်သည့် ဘဝ၏ ချမ်းသာကြွယ်ဝမှု ဖြစ်သည်။ အနန္တတန်ခိုးရှင်ဘုရားသခင်ကို ကျေးဇူးတင်ပါသည်။


၇၆။ နာမကျန်းဖြစ်ခြင်းအားဖြင့် ကောင်းချီးမင်္ဂလာများအတွက် ကျွန်တော်၏ရည်ရွယ်ချက်များ ထုတ်ဖော်ခြင်းခံရပေ

ကျန်ရှင်း အမေရိကန်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “ဘုရားသခင်၌ သူတို့၏ ယုံကြည်ခြင်းတွင် လူတို့ ရှာဖွေကြသည့်အရာမှာ အနာဂတ်အတွက် ကောင်းချီးမင်္ဂလာများကို ရရှိရန်ဖြစ်သည်၊ ဤသည်မှာ သူတို့၏ ယုံကြည်ခြင်းထဲက သူတို့၏ ရည်ရွယ်ချက် ဖြစ်သည်။ လူအပေါင်း၌ ဤရည်ရွယ်ချက်နှင့် မျှော်လင့်ချက် ရှိကြသည်။ သို့သော်လည်း သူတို့၏သဘာဝဗီဇအတွင်းမှ ဖောက်ပြန်ပျက်စီးခြင်းကို စမ်းသပ်မှုများအားဖြင့် ဖြေရှင်းရမည် ဖြစ်သည်။ သင်တို့အနေဖြင့် သန့်စင်စေခြင်း မခံရသေးသော မည်သည့်ကဏ္ဍများတွင်မဆို ယင်းကဏ္ဍများ၌ စစ်ဆေးခြင်းကို သင်ခံရမည်၊ ဤသည်မှာ ဘုရားသခင်၏ အစီအစဉ်ဖြစ်သည်။ ဘုရားသခင်သည် သင့်အတွက် ပတ်ဝန်းကျင်တစ်ခုကို ဖန်တီးပေးသည်၊ သင်၏ဖောက်ပြန်ပျက်စီးခြင်းကို သင်သိနိုင်ရန် ထိုနေရာတွင် သင့်ကို မဖြစ်မနေ အစစ်ဆေးခံစေသည်။ အဆုံးတွင် သင်သည် သေလိုပြီး သင်၏အကြံအစည်များနှင့် အလိုဆန္ဒများကို စွန့်လွှတ်လိုသည့် အနေအထားအထိရောက်ကာ ဘုရားသခင်၏ အချုပ်အခြာအာဏာနှင့် အစီအစဉ်ကို ကျိုးနွံနာခံမည်ဖြစ်သည်။ ထို့ကြောင့် အကယ်၍ လူတို့သည် နှစ်အနည်းငယ် စစ်ဆေးခံရခြင်း မရှိပါက၊ အကယ်၍ ၎င်းတို့သည် အတိုင်းအတာတစ်ခုအထိ ဒုက္ခဆင်းရဲခြင်းကို မခံရပါက ၎င်းတို့သည် ၎င်းတို့၏အတွေးများနှင့် စိတ်နှလုံးများထဲမှ ဇာတိပကတိဖောက်ပြန်ပျက်စီးခြင်း၏ ချုပ်နှောင်မှုကို ဖယ်ရှားနိုင်မည် မဟုတ်ပေ။ သင်သည် စာတန်၏ ချုပ်နှောင်ခြင်းကို ခံနေရသေးသော မည်သည့်ကဏ္ဍများတွင်မဆို၊ သင်၏ ကိုယ်ပိုင် အလိုဆန္ဒများ၊ သင်၏လိုအင်များ ရှိနေသေးသော မည်သည့်ကဏ္ဍများတွင်မဆို သင်သည် ယင်းကဏ္ဍများတွင် ဒုက္ခဆင်းရဲခံသင့်သည်။ ဒုက္ခဆင်းရဲထဲ၌သာ သင်ခန်းစာများကို သင်ယူနိုင်ပြီး၊ ယင်းမှာ သမ္မာတရားကို ရနိုင်စွမ်းနှင့် ဘုရားသခင်၏ အလိုတော်ကို နားလည်နိုင်စွမ်းရှိခြင်းကို ဆိုလိုသည်။ အမှန်အားဖြင့် သမ္မာတရားများစွာကို နာကျင်သော စမ်းသပ်မှုများအား တွေ့ကြုံခြင်းဖြင့် နားလည်ကြခြင်း ဖြစ်သည်။ သက်သောင့်သက်သာရှိပြီး လွယ်ကူသော ပတ်ဝန်းကျင်တစ်ခု၌ ရှိသောအခါ၊ သို့မဟုတ် အခြေအနေများ ကောင်းမွန်နေသောအခါ၌ မည်သူမျှ ဘုရားသခင်၏ အလိုတော်ကို နားလည်နိုင်ခြင်း၊ ဘုရားသခင်၏ အနန္တတန်ခိုးနှင့် ဉာဏ်ပညာကို အသိအမှတ်ပြုနိုင်ခြင်း၊ သို့မဟုတ် ဘုရားသခင်၏ ဖြောင့်မတ်သော စိတ်သဘောထားကို နားလည်သဘောပေါက်ခြင်း ရှိနိုင်မည် မဟုတ်ပေ။ ထိုအရာမှာ ဖြစ်နိုင်လိမ့်မည် မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “စမ်းသပ်မှုများအလယ်၌ ဘုရားသခင်ကို ကျေနပ်စေသင့်သည့် နည်းလမ်း”) ဤအပိုဒ်ကို ဖတ်ရသည့်အခါ၊ နာမကျန်းဖြစ်ဖူးသည့် အတွေ့အကြုံတစ်ခုကို ကျွန်တော် သတိရမိသည်။ ထိုအချိန်တုန်းက နာကျင်မှုများရှိပြီး မျက်ရည်များစွာ ကျခဲ့ရသော်လည်း၊ သမ္မာတရားတချို့ကို နားလည်လာခဲ့ပါသည်၊ ကျွန်တော့်၏ ယုံကြည်ခြင်းမှာ ကောင်းချီးများစွာ ရှာခြင်းကို ရပ်တန့်ခဲ့ပြီး ဤဆင်းရဲဒုက္ခမှ သင်ခန်းစာအချို့ ကျွန်တော် ရရှိခဲ့ကာ၊ ဤသည်မှာလည်း ဘုရားသခင်ထံမှ ကောင်းချီးမင်္ဂလာဖြစ်သည်ဟု ကျွန်တော် ခံစားခဲ့ရသည်။

အနန္တတန်ခိုးရှင် ဘုရားသခင်၏ နောက်ဆုံးသောကာလ အမှုတော်ကို ၂၀၁၀ ခုနှစ်မှာ ကျွန်တော် လက်ခံခဲ့ပါသည်။ ထိုအချိန်တုန်းက ကျွန်တော်က အထက်တန်းကျောင်းမှာသာ ရှိသေးသည်။ လူကို ဘုရားသခင်က ဖန်ဆင်းခြင်းဖြစ်ပြီး ဘုရားသခင်ကို ယုံကြည်ကိုးကွယ်ခြင်းက မှန်ကန်သည့် လမ်းကြောင်း- တန်ဖိုးအရှိဆုံး၊ အဓိပ္ပာယ်အရှိဆုံး လမ်းကြောင်း ဖြစ်သည်ကို ဘုရားသခင်၏ နှုတ်ကပတ်တော်များက ကျွန်တော့်ကို ပြသခဲ့ပါသည်။ အသင်းတော် အစည်းအဝေးများကို ကျွန်တော် စတက်ခဲ့ပြီး ရာသီဥတုက မည်သို့ဖြစ်ပါစေ တစ်ခါမှ မပျက်ခဲ့ဖူးပါ။ ကျွန်တော်၏ သူငယ်ချင်းများ၊ ဆွေမျိုးများကို ဧဝံဂေလိတရား ဟောဖို့ကိုလည်း ကျွန်တော် အစွမ်းကုန် ကြိုးစားခဲ့ပါသည်။ နေ့တိုင်း ကျွန်တော် ကျေနပ်မိပြီး အလွန် ငြိမ်သက်ခြင်း ရှိခဲ့ပါသည်။

တစ်နှစ်ကြာပြီးသည့်နောက် ကျွန်တော် ဆေးစစ်ဖို့အတွက် ဆေးရုံကိုသွားခဲ့ပြီး ကျွန်တော့်မှာ အသည်းရောင်အသားဝါ ဘီ ပိုးရှိနေသည်ကို သိလိုက်ရသည်။ ကုသဖို့ ခက်ပြီး ပိုဆိုးလာခဲပါက၊ ကင်ဆာဖြစ်သွားနိုင်သည်ဟု ဆရာဝန်က ပြောသည်။ ဤရောဂါကို ရုတ်တရက် သိလိုက်ရတော့ ကျွန်တော် လုံးဝ ထုံထိုင်းသွားသည်။ ကျွန်တော့်မျက်နှာက အေးစက်သွားပြီး လက်များက တုန်တုန်ယင်ယင် ဖြစ်နေသည်။ ရုတ်တရက်ကြီး ကျွန်တော့် အနာဂတ်က ထိုမျှ မသေချာသကဲ့သို့ ဖြစ်သွားသည်။ ထိုနေ့ အိမ်အပြန်လမ်းမှာ ကျွန်တော် တကယ်ကို စိတ်ဓာတ်ကျနေခဲ့သည်။ ဆက်ဆက်၍သာ ငိုနေမိသည်။ ကျွန်တော် “ဒီ ရောဂါကို ငါ ဘယ်လိုရသွားတာလဲ။ တခြားလူတိုင်းလို ငါက ဘာလို့ မကျန်းမာရတာလဲ။” ဟု မိမိကိုယ်ကိုယ် မေးနေမိသည်။ ဘုရားသခင်ကို ယုံကြည်ပါက၊ ဘုရားသခင်က ကျွန်တော့်ကို နာမကျန်းဖြစ်ခြင်းကနေ ကာကွယ်မည်ဟု ကျွန်တော် ထင်ခဲ့ဖူးသည်။ ဘုရားအိမ်တော်မှာ ကျွန်တော့်တာဝန်ကို ငြိမ်းငြိမ်းချမ်းချမ်းနှင့် ထမ်းဆောင်ရခြင်းသည် အတော်ကောင်းမည်။ သို့သော် ယခုတော့ မည်သည့်အချိန် ကောင်းလာမည်ပင် မသိဘဲ၊ မကျန်းမာနေသည့်အတွက် ပိုဆိုးလာပါက ကျွန်တော့် အသက်ပင် ဆုံးရှုံးနိုင်သည်။ ဤ အတွေးများကြောင့် ကျွန်တော် တကယ်ကို စိတ်ညစ်မိပြီး ဘုရားသခင်ရှေ့မှောက်ကို သွားကာ အကြိမ်များစွာ ဆုတောင်းခဲ့ပါသည်။ ဤ အခြေအနေကို မည်သို့ ဖြတ်သန်းရမည်ကို သိဖို့အတွက် ဘုရားသခင်၏ အလိုတော်ကို နားလည်ဖို့အလို့ငှာ ကျွန်တော့်ကို ယုံကြည်ခြင်းနှင့် ခွန်အားအတွက်ကို ပေးဖို့၊ လမ်းပြပြီး ဉာဏ်အလင်းပြဖို့ ဘုရားသခင်ထံ ကျွန်တော် တောင်းလျှောက်သည်။

ညီအစ်ကို မောင်နှမများက သိသွားသည့်အခါ၊ ကျွန်တော့်ကို ကူညီအားပေးဖို့ ရောက်လာကြပြီး ဘုရားသခင်၏ နှုတ်ကပတ်တော်များ တစ်ပိုဒ်ကို ဖတ်ပြပါသည်။ “နာမကျန်းမှု ပေါ်ပေါက်သည့်အခါတွင်၊ ဤသည်မှာ ဘုရားသခင်၏ ချစ်ခြင်းမေတ္တာဖြစ်ပြီး၊ အတွင်းတွင် သူ၏ ကြင်နာသော ရည်ရွယ်ချက်များ မုချ ရှိပေ၏။ သင်၏ ခန္ဓာကိုယ်သည် ဆင်းရဲဒုက္ခ အနည်းငယ် ခံစားရသော်လည်း၊ စာတန်ထံမှ မည်သည့်စိတ်ကူးမျှ လက်သင့်မခံနှင့်။ ဖျားနာခြင်းအလယ်တွင် ဘုရားသခင်ကို ချီးမွမ်းကာ၊ သင်၏ ချီးမွမ်းခြင်း အလယ်တွင် ဘုရားသခင်၌ မွေ့လျော်လော့။ နာမကျန်းဖြစ်ခြင်းကို ရင်ဆိုင်ရာတွင် စိတ်ပျက်ခြင်း မရှိနှင့်၊ အဖန်ဖန် ကြိုးစားမြဲကြိုးစားကာ လက်မလျှော့နှင့်၊ ပြီးလျှင် ဘုရားသခင်သည် သင့်ကို သူ၏ အလင်းဖြင့် အလင်းပေးလိမ့်မည်။ ယောဘ၏ ယုံကြည်ခြင်းသည် အဘယ်သို့ဖြစ်ခဲ့သနည်း။ အနန္တတန်ခိုးရှင် ဘုရားသခင်သည် အရာခပ်သိမ်း တတ်စွမ်းနိုင်သော သမားတော်တစ်ဦး‌‌‌‌ ပေတကား။ နာမကျန်းမှု၌ တည်ခြင်းသည် မကျန်းမာဖို့ ဖြစ်သော်လည်း၊ စိတ်ဝိညာဉ်၌ တည်ခြင်းသည် ကျန်းမာဖို့ ဖြစ်၏။ သင်သည် ထွက်သက်ဝင်သက်တစ်ခု ရှိသေးသရွေ့၊ ဘုရားသခင်သည် သင့်အား သေစေလိမ့်မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ဤအပိုဒ်ကို ဖတ်ရင်း၊ ကျွန်တော် ပိုဆိုးလာခြင်း ရှိမရှိမှာ ဘုရားသခင်၏ လက်ထဲမှာရှိသည်ကို ကျွန်တော့် စိတ်နှလုံးထဲကနေ သိခဲ့သည်- ဘုရားသခင်က အရာခပ်သိမ်းကို အုပ်စိုးပါသည်။ ကျွန်တော် စိုးရိမ်ပူပန်စိတ်များ၊ စိတ်သောကရောက်နေခြင်းများ အားလုံးက လုံးဝ မလိုအပ်ပါ။ ယခု ကျွန်တော် နာမကျန်းဖြစ်နေသည့်အတွက်၊ ဘုရားသခင်ကို ကျွန်တော် အမှန်တကယ် အမှီပြုပြီး အားကိုးခဲ့ရသည်။ ကျွန်တော် သက်သာသည်ဖြစ်စေ၊ မသက်သာသည်ဖြစ်စေ ဘုရားသခင်ကို အပြစ်တင်၍မရဘဲ၊ သူ့၏ အုပ်စိုးမှုကို နာခံခဲ့ရပါသည်။ ထိုသို့နှင့် ထိုအချိန်ကစပြီး ကျွန်တော့်၏ ရောဂါနှင့်ပတ်သက်ပြီး ဘုရားသခင်ကို ခဏခဏ ဆုတောင်းသကဲ့သို့၊ ကုသမှုလည်း ခံယူသည်။ ခြောက်လကြာပြီးသည့်နောက်မှာ နောက်ထပ် ဆေးစစ်ဖို့အတွက် ဆေးရုံကို သွားခဲ့သည်။ ကျွန်တော့် အခြေအနေက ကောင်းလာကာ ထိန်းထားနိုင်သောကြောင့်၊ ကျွန်တော် ကုသမှု မလိုတော့ပါဟု ဆရာဝန်က ပြောသည်။ ဤသည်ကို ကြားရတော့ ကျွန်တော် အလွန် ပျော်သွားပြီး “ဘုရားသခင်ကို ကျေးဇူးတော်ချီးမွမ်းပါတယ်။ ဘုရားသခင်ကို ကျေးဇူးတော် ချီးမွမ်းပါတယ်။” ဟု မပြတ် ပြောနေမိသည်။ ဘုရားသခင်ကို ကျွန်တော် တကယ်ကို မည်သည့်အရာကို ပြောရမှန်းမသိခဲ့ဘဲ၊ ဤသည်မှာ သူ့၏ ကြင်နာခြင်းနှင့် ကောင်းချီးမင်္ဂလာတို့ဖြစ်သည်ကို ကျွန်တော် သိခဲ့ပါသည်။

၂၀၁၂ ခုနှစ်မှာ ကျွန်တော် ကောလိပ်ကျောင်း တက်ခဲ့သော်လည်း၊ ကျောင်းနယ်မြေထဲမှာ ဧဝံဂေလိ ဖြန့်ဝေ၍ဆိုပြီး ကျွန်တော် အတိုင်ခံရသောကြောင့် ကျောင်းထုတ်ခံခဲ့ရသည်။ ထိုအချိန်က ကျွန်တော့်အတွက် တော်တော် ခက်ခဲသည့်အချိန်ပင် ဖြစ်သည်။ တကယ်တမ်း ဤနေရာကို ရောက်ဖို့အတွက် ၁၂ နှစ်လောက် စာကြိုးစားခဲ့ရသည်။ သို့သော် နောက်တော့ လူသားကို ကယ်တင်ဖို့အတွက် သမ္မာတရားကို ဖော်ပြနေပြီး အလုပ်လုပ်နေသည့် လူ့ဇာတိခံ ဘုရားသခင်နှင့်ပတ်သက်၍ ကျွန်တော် စဉ်းစားမိပြီး ကျွန်တော်တို့က ဘုရားသခင်ကို ယုံကြည်ပြီး သမ္မာတရားကို လိုက်လျှောက်မှသာ ကယ်တင်ခြင်း ခံရနိုင်ပေသည်။ ကပ်ဘေးကြီးများက မကြာမီ ရောက်လာတော့မည် ဖြစ်သောကြောင့်၊ ကျွန်တော့် တာဝန်ကို မထမ်းဆောင်ဘဲ၊ ကောင်းမှုများ မလုပ်ပါက ကျွန်တော် သုတ်သင်ဖယ်ရှင်းခံရမည်ကို ကြောက်ခဲ့သည်။ “ကောလိပ်ကို ထားလိုက်တော့။ သမ္မာတရားကို လိုက်စားပြီး အသင်းတော်မှာ ကိုယ့်တာဝန်ကို ထမ်းဆောင်ဖို့အတွက်ပဲ ငါ အစွမ်းကုန် ကြိုးစားတော့မယ်။” ဟု ကျွန်တော် မိမိဘာသာ စဉ်းစားမိသည်။ သုံးလေးရက်ကြာပြီးနောက် ကျွန်တော် အိမ်ကနေထွက်ခဲ့ပြီး အသင်းတော်မှာ ကျွန်တော့်တာဝန်ကို စပြီး ထမ်းဆောင်ခဲ့သည်။ မည်သည့် တာဝန်ကိုသာ ကျွန်တော့်ကို ချပေးထားသည်ဖြစ်စေ ကျွန်တော် ဝမ်းမြောက်ဝမ်းသာနှင့် စောဒကတက်ခြင်းမရှိဘဲ ခံယူသည်။ တရုတ်ကွန်မြူနစ်ပါတီ၏ တစ်ဖက်စွန်းကျသည့် ဖိနှိပ်မှု၊ ဖမ်းဆီးမှုများကို ရင်ဆိုင်ရပြီး ရဲများ၏ ဖမ်းဆီးခြင်းကို ခံရလုနီးပါး နှစ်ကြိမ်ဖြစ်ခဲ့သည်ပင် ကျွန်တော် မကြောက်ရွံ့ခဲ့ဘဲ၊ ဧဝံဂေလိကို ဆက်ဖြန့်ဝေခဲ့ပြီး ဘုရားသခင်အတွက် သက်သေခံခဲ့သည်။ ကျွန်တော့်တာဝန်ကို ဆက်ပြီး ထမ်းဆောင်နေမှသာ ဘုရားသခင်က ကျွန်တော့်ကို ကာကွယ်မှာဖြစ်ပြီး ယင်းကသာ ကောင်းမွန်သည့် ပန်းတိုင်ရရှိဖို့ တစ်ခုတည်းသော လမ်းဖြစ်သည်ဟု ကျွန်တော် ခံစားခဲ့ရသည်။

၂၀၁၅ ခုနှစ် ဖေဖော်ဝါရီလမှာ ကျွန်တော့် တာဝန်ကို ထမ်းဆောင်ဖို့အတွက် ကျွန်တော် မြို့ပြင်ကို ပြောင်းရွှေ့ခဲ့ရသည်။ တစ်ရက်ကျတော့ ခေါင်းဆောင်က ကျွန်တော့်ထံမှ အခြားသူများကို မကူးအောင် ကြိုတင်ကာကွယ်သည့်သဘောနှင့် ကျွန်တော့်ကို ဆေးစစ်ဖို့ ဆေးရုံကို သွားခိုင်းသည်။ ဤသည်ကို ကျွန်တော် ကြားရတော့ “ငါ နောက်ဆုံး ဆေးစစ်ပြီးကတည်းက အခုအချိန်အထိ ငါးနှစ်လောက်ရှိနေပြီ။ ငါ့ရောဂါက ဒီအချိန်အတွင်း ပိုဆိုးလာနိုင်တယ်။ ရောဂါက တော်တော်ကို ကူးစက်တတ်ရင် ဒါမှမဟုတ် ကင်ဆာအဖြစ် ပြောင်းသွားရင် ငါ့ တာဝန်ကို လုပ်နိုင်မှာမဟုတ်တော့ဘူး။” ဟု မိမိဘာသာ စဉ်းစားလိုက်သည်။ ဤအတွေးက ကျွန်တော် တကယ်ကို စိတ်ညစ်သွားသည်။ ကျွန်တော် ကြောက်လည်းကြောက်ပြီး ယင်းကို လက်ခံနိုင်မည်မဟုတ်သည်ကို သိခဲ့ပါသည်။ နောက်တစ်နေ့မှာ ကျွန်တော် ဆေးရုံကို သွားခဲ့သော်လည်း၊ ထိုနေရာရောက်သည့်အခါ တော်တော် စိတ်လှုပ်ရှားနေသည်။ စိတ်ထဲမှာလည်း “အခုအချိန်မှာ ကင်ဆာဖြစ်သွားရင် ဒါမှမဟုတ် တော်တော် ကူးစက်တတ်တယ်ဆိုရင် ဒီမှာ ငါ့ကို သူတို့ ကုပေးနိုင်ပါ့မလား။ သူတို့ ကုမပေးနိုင်ဘူးဆိုရင် ငါ ဘာလုပ်ရမလဲ။” ဟု စဉ်းစားမိသည်။ ထိုအချိန်မှာ ဘုရားသခင်ကို ကျွန်တော် ဆုတောင်းခဲ့ပြီး မည်သည့်အရာဖြစ်ပါစေ ကျွန်တော် နာခံမည်ဟု ပြောခဲ့ပါသည်။ သို့သော် ထို့နောက်မှာ ကျွန်တော့်မှာ နှလုံးစည်းချက်မမှန်သည့် ရောဂါ ရှိသည်ဟု ဆရာဝန်က ပြောသည်။ ကျွန်တော် “ဒါ မကျန်းမာလာတဲ့ လက္ခဏာလား။ တခြားဘာကြောင့် ငါက နှလုံးစည်းချက်မမှန်တဲ့ ရောဂါ ရှိရမှာလဲ” ဟု စဉ်းစားလျက်၊ ထပ်စိတ်ပူသွားမိသည်။ ဆရာဝန်၏ စိတ်ပူသည့် မျက်နှာကို အနီးကပ်ကြည့်ရင်း၊ ကျွန်တော့်အတွက် အခြေအနေသိပ်မကောင်းသည်ကို သဘောပေါက်လိုက်သည်။ ဆရာဝန်က အခြားအရာများ သိပ်မပြောတော့ဘဲ သွေးနည်းနည်း ယူထားပြီး အိမ်ပြန် စောင့်နေဖို့ပြောသည်။

ကျွန်တော် ဆေးအဖြေရမည့် နေ့က နီးလာတော့ ကျွန်တော့်၏ စိတ်သောကရောက်မှုက ပြန်ပေါ်လာပြန်သည်။ သတင်းဆိုးကြားရမည်ကို ကြောက်နေပြီး ကျွန်တော် ရင်ဆိုင်နိုင်မည်ဟု မထင်ခဲ့ပါ။ ကျွန်တော် ပြန်ပြီးသာ ကောင်းသွားချင်သည်။ တစ်ပတ်ကြာပြီး ကျွန်တော့် ရလဒ်အဖြေ သိရဖို့ ဆေးရုံကို သွားသည်။ ကျွန်တော့်သွေးက အသည်းရောင် အသားဝါ ဘီပိုးများနှင့် ပြည့်နေပြီး ယင်းက အခြေအနေဆိုးသည့် အသည်းရောင်အသားဝါ ရောဂါဖြစ်လာခဲ့ပြီး ဖြစ်သည်ဟု သူကပြောသည်။ ယင်းမှာ တော်တော်ကူးစက်တတ်ပြီး ကျွန်တော် အမြန်ဆုံး ကုသမှု ခံယူဖို့ လိုအပ်သည်ဟု ဆရာဝန်က ပြောသည်။ ကျွန်တော်က “သွားပြီပဲ။ အခု ငါ့တာဝန်ကို ထမ်းဆောင်နိုင်ပါတော့မလား။ အစည်းအဝေးတွေတက်ပြီး အသင်းတော် အသက်တာကို ရှင်သန်နိုင်ပါ့မလား။” ဟု မိမိဘာသာ တွေးလိုက်သည်။ အိမ်အပြန်လမ်းမှာ ကျွန်တော့်၏ မကျန်းမာမှုအကြောင်းကိုသာ တွေးနေမိပြီး၊ ကျွန်တော်၏ စက်ဘီးကို စီးရသည်မှာလည်း ခြေကုန်လက်ပန်းကျသည်ဟု ခံစားရသည်။ အိမ် ပြန်ရောက်ပြီးနောက် အွန်လိုင်းမှာ ကုသမှုများ ရှာကြည့်ရင်း၊ အခြေအနေဆိုးနေသည့် အသည်းရောင် အသားဝါရောဂါက လူကို မေ့မြောသွားစေပြီး သုံးလေးရက်အတွင်းတွင် သေစေနိုင်သည် ဟု ဖတ်ရသည်။ ကျွန်တော် ကြောက်လန့်သွားပြီး၊ “ငါက အဲဒီလိုမျိုး ဖြစ်လာမှာလား။ တကယ်သာ ဒီလိုမျိုးသေသွားရင် အဲဒါဟာ ငါ့ယုံကြည်ခြင်းရဲ့ အဆုံးသတ်ဖြစ်မှာ မဟုတ်ဘူးလား။ တခြား ညီအစ်ကို မောင်နှမတွေအားလုံးက အရမ်း ကျန်းမာကြတယ်။ ဘာလို့ မကျန်းမာတဲ့သူက ငါတစ်ယောက်တည်းဖြစ်နေတာလဲ။ ဘာလို့ တခြားလူတိုင်းနဲ့ ငါက အရမ်း ကွဲပြားနေရတာလဲ။” ဟု စဉ်းစားမိသည်။ သူများကို ကျွန်တော် ပိုပိုပြီး မနာလို ဖြစ်လာသည်။ သူတို့က ရောဂါကြောင့် ဒုက္ခမရောက်ဘဲ သူတို့သည်ဝန်များကို အေးအေးချမ်းချမ်းနှင့် ထမ်းဆောင်နိုင်သည်။ ကောင်းမှုများကို ပြင်ဆင်နေကြပြီး ဘုရားသခင်၏ ကယ်တင်ခြင်းကို ခံရမည်ပင် ဖြစ်သည်။ ထိုအချိန်မှာ ကျွန်တော်ကတော့ နာမကျန်းဖြစ်နေသည်၊ ကျွန်တော့်တာဝန်ကို ပြန်လုပ်နိုင်ခြင်း ရှိမရှိကို လုံးဝ မသိရပါ။ ပြန်မလုပ်နိုင်ပါက၊ ကျွန်တော် စွန့်ပစ်ခြင်းခံရပြီး ကပ်ဘေးများထဲကို ထိုးကျသွားမလား။ ကျွန်တော့်၏ ယုံကြည်ခြင်းကြောင့် ကောလိပ်ကျောင်းကနေ ထုတ်ခံရပြီး ကမ္ဘာမှာရှိသည့် ကျွန်တော့်၏ အနာဂတ်ကို စွန့်လွှတ်ခဲ့သည်။ ရည်းစားလည်း တစ်ခါမှ မထားဖူးခဲ့ဘဲ၊ ကျွန်တော့်တာဝန်အတွက် အိမ်ကနေ ထွက်ခွာခဲ့သည်။ ဘုရားသခင်က ကျွန်တော့်ကို မည်သို့ဖြစ်စေ စွန့်ပစ်ပြီး သုတ်သင်ဖယ်ရှင်းပစ်မည်ဆိုပါက၊ ဤနှစ်များ တစ်လျှောက်လုံး ကျွန်တော့်၏ ယုံကြည်ခြင်း၌ ပေးဆပ်ခဲ့ခြင်းများအားလုံးက အချည်းနှီးသာဖြစ်သည်ဟု အဓိပ္ပာယ် ဖြစ်မနေပါလား။ ယခုအချိန်မှာ ကျွန်တော် အိမ်ပြန်သွားပါက တရုတ်ကွန်မြူနစ်ပါတီက ကျွန်တော့်ကို ဖမ်းမည်။ သေချာပေါက် အဖမ်းခံရပြီး ထောင်ကျမည်သာ ဖြစ်သည်။ ဤအတွေးများက ကျွန်တော့်ကို ပိုပိုစိတ်ညစ်စေလာပြီး စိတ်ပျက်အားလျော့စေလာခဲ့သည်။ “ဘုရားသခင်၊ ကျွန်တော့်ကို ဖော်ထုတ်ပြီး သုတ်သင်ဖယ်ရှင်းပစ်ဖို့ ဒီအနာရောဂါကို အသုံးပြုနေတာလား။” ဟု တွေးတောမိခဲ့သည်။ မျက်ရည်များကျလာသည်ကို မတားဆီးနိုင်ခဲ့ပါ။ ကျွန်တော် မိမိတာဝန်ကို ထမ်းဆောင်ဖို့ သို့မဟုတ် မည်သည့်အရာကိုမျှ လုပ်ဖို့ စိတ်မပါဘဲ၊ တော်တော်ကို အားလျော့နေသည်။ မည်သည့်အရာမျှပင် ကျွန်တော် မစားချင်ခဲ့ပါ။ လုံးဝကို ပင်ပန်းနွမ်းနယ်နေခဲ့သည်။ ကျွန်တော့်၏ နာကျင်မှုများဖြင့် ဘုရားရှေ့မှောက်ကိုသွားပြီး “အနန္တတန်ခိုးရှင် ဘုရားသခင် ကျွန်တော် အရမ်းအားလျော့နေပြီး အရမ်းနာကျင်နေရပါတယ်။ ကျွန်တော့်ရဲ့ အနာဂတ်ကို မတွေးဘဲ မနေနိုင်ပါဘူး။ ကျွန်တော့်မှာ ပန်းတိုင်မရှိတော့သလို ခံစားရပါတယ်။ အဖ ဘုရားသခင်၊ ကိုယ်တော်က ဒီအနာရောဂါကို ကျွန်တော့်ဆီမှာ ဖြစ်ဖို့ ခွင့်ပြုခဲ့တယ်ဆိုတာ သိပါတယ်။ ကိုယ်တော်ရဲ့အလိုတော်ကို နားလည်ဖို့ ကျေးဇူးပြုပြီး ကျွန်တော့်ကို ဉာဏ်အလင်းပြပြီး လမ်းပြတော်မူပါ။” ဟု ဆုတောင်းခဲ့သည်။

ထိုအချိန်မှာ ဘုရားသခင်၏နှုတ်ကပတ်တော်များ တစ်ပိုဒ် ကျွန်တော့်စိတ်ထဲ ပေါ်လာသည်။ “လူများအားလုံးအတွက်၊ စစ်ဆေးခြင်းသည် ဝေဒနာပြင်းထန်ပြီး၊ လက်ခံရန် အင်မတန် ခက်ခဲသည်- သို့သော်လည်း ဘုရားသခင်သည် လူသားထံ သူ၏ဖြောင့်မတ်သည့် စိတ်သဘောထားကို ပေါ်လွင်စေပြီး၊ လူသားအတွက် သူ၏သတ်မှတ်ချက်များကို လူသိရှင်ကြား ဖြစ်စေကာ၊ သာ၍ ဉာဏ်အလင်းပွင့်ခြင်းကို ပေးပြီး၊ သာ၍ စစ်မှန်သော ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို ပေးသည်မှာ စစ်ဆေးခြင်း အတောအတွင်းတွင် ဖြစ်သည်။ အမှန်တရားများနှင့် သမ္မာတရားကြား နှိုင်းယှဉ်ခြင်းမှတစ်ဆင့်၊ သူသည် လူသားကို သူကိုယ်တိုင်နှင့်ဆိုင်သည့် သာ၍ ကြီးမားသော အသိပညာနှင့် သမ္မာတရားကို ပေးပြီး၊ ဘုရားသခင်၏ အလိုတော်နှင့်သက်ဆိုင်သော သာ၍ကြီးမားသည့် သိနားလည်ခြင်းကို လူသားအား ပေး၏၊ ထိုသို့ဖြင့် ဘုရားသခင်အပေါ် သာ၍စစ်မှန်ပြီး သာ၍ဖြူစင်သော ချစ်ခြင်းမေတ္တာရှိစေရန် လူသားကို အခွင့်ပေးလေသည်။ ယင်းမှာ စစ်ဆေးခြင်းကို ဆောင်ရွက်ရာတွင် ဘုရားသခင်၏ ရည်မှန်းချက်များ ဖြစ်သည်။ လူသား၌ ဘုရားသခင် လုပ်ဆောင်သည့် အမှုအားလုံးသည် ကိုယ်ပိုင်ရည်ရွယ်ချက်များနှင့် အရေးပါမှုတို့ရှိသည်။ ဘုရားသခင်သည် အဓိပ္ပာယ်မရှိသောအမှုကို မလုပ်ဆောင်သကဲ့သို့၊ လူသားအဖို့ အကျိုးမရှိသည့် အမှုကိုလည်း မလုပ်ဆောင်ပေ။ စစ်ဆေးခြင်းဟူသည်မှာ ဘုရားသခင် ရှေ့မှောက်မှ လူတို့အား ဖယ်ရှားခြင်းကို မဆိုလိုသကဲ့သို့၊ ၎င်းတို့ကို ငရဲတွင် ဖျက်ဆီးခြင်းကိုလည်း မဆိုလိုပေ။ ယင်းထက်၊ စစ်ဆေးခြင်း အတောအတွင်းတွင် လူသား၏ စိတ်သဘောထားကို ပြောင်းလဲခြင်း၊ သူ၏ ရည်ရွယ်ချက်များ၊ သူ၏ အမြင်ဟောင်းများကို ပြောင်းလဲခြင်း၊ ဘုရားသခင် အတွက် သူ၏ချစ်ခြင်းကို ပြောင်းလဲပေးခြင်းနှင့် သူ၏ဘဝတစ်ခုလုံး ပြောင်းလဲပေးခြင်းတို့ကို ဆိုလိုသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စစ်ဆေးခြင်းကိုကြုံတွေ့ခြင်းအားဖြင့်သာ လူသားသည် စစ်မှန်သော ချစ်ခြင်းမေတ္တာကို ပိုင်ဆိုင်နိုင်သည်) ဤနှုတ်ကပတ်တော်များကို တွေးဆရင်း၊ ဘုရားသခင်၏ ကောင်းမြတ်သည့် အလိုတော်က ဤနာမကျန်းဖြစ်ခြင်းအတွင်းတွင် တည်ရှိနေသည်ကို ကျွန်တော် နားလည်ခဲ့သည်။ သူက ကျွန်တော်၏ ဖောက်ပြန်ပျက်စီးခြင်းကို ဖော်ထုတ်ဖို့နှင့် ကျွန်တော့်အား မိမိကိုယ်ကိုယ် သိစေဖို့၊ သင်ယူစာရစေဖို့ ဤအခြေအနေကို အသုံးပြုနေခဲ့ခြင်း ဖြစ်သည်။ ယောဘအပေါ်ကို ထိုစမ်းသပ်မှုများကို ဘုရားသခင် ခွင့်ပြုခဲ့သည့်အကြောင်းကို ကျွန်တော် စဉ်းစားမိသည်။ သူက ရုပ်ပိုင်းဆိုင်ရာ နာကျင်မှုကို ခံစားရသော်လည်း၊ ဘုရားသခင်က သူ့အသက်ကို နုတ်ယူဖို့ ဒဏ်ပေးနေခြင်း မဟုတ်ဘဲ၊ သူ့၏ ယုံကြည်ခြင်းကို စုံလင်စေဖို့၊ ဘုရားသခင်ကို ယောဘ ပို၍ သိစေဖို့ အခွင့်ကို ပေးနေခြင်း ဖြစ်သည်။ ဘုရားသခင်က ကျွန်တော့်ကို ဖော်ထုတ်ပြီး ဖယ်ရှင်းဖို့အတွက် ကျွန်တော့်အား နာမကျန်းဖြစ်စေခြင်း မဟုတ်ဘဲ၊ ကျွန်တော်၏ ယုံကြည်ခြင်းမှာရှိသည့် အစွန်းအထင်းများကို သန့်စင်ဖို့နှင့် သူ့ကို အမှန်တကယ်ချစ်ပြီး နာခံစေဖို့ပါ။ ဘုရားသခင်ကို ကျွန်တော် အပြစ်မတင်နိုင်ဘဲ ကျွန်တော့် ယုံကြည်ခြင်းနောက်ကွယ်မှာ ရှိသည့် မှားယွင်းသည့် ရည်ရွယ်ချက်များ၊ ဘုရားသခင်ကို ကျွန်တော် မည်သို့ပုံစံနှင့် မနာခံဘဲ၊ ခုခံနေသည်ကို ဆန်းစစ်ခဲ့ပါသည်။ ဘုရားသခင်၏ အလိုတော်ကို နားလည်လျက်၊ ကျွန်တော် တော်တော်ကို အပြုသဘောဆောင်လာသည်။ ဘုရားသခင်ကို ကျွန်တော် နောက်ထပ် ဆုတောင်းသည်၊ မိမိကိုယ်ကိုယ် ငြိမ်သက်စေခဲ့ပြီး၊ သင့်တော်သည့် မိမိကိုယ်ကိုယ် ပြန်လည်ဆန်းစစ်ခြင်းများ လုပ်ခဲ့သည်။

ကျွန်တော်၏ရှာဖွေခြင်း၌၊ ဘုရားသခင်၏ ဤနှုတ်ကပတ်တော်များကို ကျွန်တော် ဖတ်ရပါသည်။ “၎င်းတို့ကို ငါ အနာငြိမ်းစေနိုင်၍သာ ငါ့ကို များစွာသောသူတို့က ယုံကြည်ကြသည်။ ၎င်းတို့၏ခန္ဓာကိုယ်များမှ မသန့်ရှင်းသော ဝိညာဉ်များကို နှင်ထုတ်ရန် ငါ၏တန်ခိုးများကို အသုံးပြုနိုင်၍သာ ငါ့ကို များစွာသောသူတို့က ယုံကြည်ကြပြီး၊ ငါ့ထံမှ ငြိမ်သက်ခြင်းနှင့် ဝမ်းမြောက်ခြင်းတို့ကို ၎င်းတို့ ရကောင်းရလိမ့်မည် ဖြစ်သောကြောင့်သာ ငါ့ကို များစွာသော သူတို့က ယုံကြည်ကြပေသည်။ သာ၍ကြီးမားသော ရုပ်ဝတ္ထုဆိုင်ရာ ကြွယ်ဝမှုကို ငါ့ထံမှ တောင်းခံရန်သာ များစွာသောသူတို့က ငါ့ကို ယုံကြည်ကြသည်။ ဤဘဝကို အေးအေးချမ်းချမ်း ကုန်ဆုံးပြီး၊ နောင်ဘဝတွင် ဘေးကင်းလုံခြုံမှုရှိဖို့ရန်သာ များစွာသောသူတို့က ငါ့ကို ယုံကြည်ကြသည်။ ငရဲ၏ဒုက္ခဆင်းရဲကို ရှောင်ရှားပြီး၊ ကောင်းကင်၏ကောင်းချီးမင်္ဂလာများ ရရှိရန် များစွာသောသူတို့က ငါ့ကို ယုံကြည်ကြသည်။ များစွာသော သူတို့က ယာယီ ကိုယ်စိတ်ချမ်းသာခြင်းအတွက်သာ ငါ့ကို ယုံကြည်သော်လည်း၊ နောင်ဘဝ၌ မည်သည့်အရာမျှ ရရှိရန် မကြိုးစားကြပေ။ လူသားအပေါ် ငါ၏ အမျက်ဒေါသကို ဆောင်ကြဉ်းခဲ့ပြီး တစ်ချိန်က သူ ပိုင်ဆိုင်ခဲ့သည့် ဝမ်းမြောက်ခြင်းနှင့် ငြိမ်သက်ခြင်းတို့ကို ငါ သိမ်းပိုက်ခဲ့ချိန်တွင်၊ လူသားသည် သံသယရှိလာခဲ့၏။ ငါသည် လူသားကို ငရဲ၏ ဆင်းရဲဒုက္ခကို ပေးပြီး ကောင်းကင်၏ ကောင်းချီးမင်္ဂလာတို့ကို ပြန်လည် သိမ်းယူသည့်အခါ၊ လူသား၏အရှက်သည် ဒေါသအဖြစ်သို့ ပြောင်းသွား၏။ သူ့ကို ရောဂါငြိမ်းစေရန် ငါ့အား သူတောင်းဆိုသည့်အခါ၊ ငါသည် သူ့ကို အလေးဂရုမပြုသကဲ့သို့ သူ့အပေါ် စက်ဆုပ်ရွံ့ရှာမှု ခံစားခဲ့ရသည်။ လူသားသည် အောက်လမ်းဆေးဝါးနှင့် မှော်အတတ်တို့၏ နည်းလမ်းကိုသာ ရှာရန် ငါ့ထံမှ ထွက်ခွာသွားခဲ့သည်။ ငါ့ထံမှ လူသား တောင်းဆိုခဲ့ပြီးသမျှအားလုံးကို ငါသိမ်းယူလိုက်ချိန်တွင်၊ အယောက်တိုင်းက အစအနရှာ၍မရအောင် ပျောက်သွားကြ၏။ ထို့ကြောင့် ငါသည် အလွန်များလှစွာသော ကျေးဇူးတော်ပေးပြီး ရရန် များလွန်းသောကြောင့်၊ လူသားသည် ငါ၌ ယုံကြည်ခြင်း ရှိသည်ဟု ငါဆို၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) “လူသား၏ ဘုရားသခင်နှင့် ဆက်ဆံရေးမှာ ပကတိ မိမိ၏ကိုယ်ကျိုးစီးပွားတစ်ခုမျှသာ ဖြစ်ပေသည်။ ယင်းသည် ကောင်းချီးမင်္ဂလာများ လက်ခံရရှိသူနှင့် ပေးသူတို့အကြား ဆက်ဆံရေးတစ်ခု ဖြစ်သည်။ ရှင်းရှင်းပြောပါက၊ အလုပ်သမားနှင့် အလုပ်ရှင်တို့အကြား ဆက်ဆံရေးနှင့် ဆင်ဆင်တူပေသည်။ အလုပ်သမားသည် အလုပ်ရှင် ချပေးသော ဆုလာဘ်များကို လက်ခံရရှိရန်သာ အလုပ်လုပ်သည်။ ထိုသို့သော ဆက်ဆံရေးတစ်ရပ်တွင် ချစ်ခင်ခြင်းမရှိပေ၊ အပေးအယူသာ ရှိသည်။ ချစ်ခြင်း သို့မဟုတ် အချစ်ခံရခြင်းမရှိ၊ ပေးကမ်းစွန့်ကြဲခြင်းနှင့် သနားကရုဏာသာ ရှိသည်။ နားလည်မှုမရှိ၊ မျိုသိပ်ထားသော နာကြည်းမှုနှင့် လှည့်ဖြားခြင်းသာ ရှိသည်။ ရင်းနှီးမှုမရှိ၊ ဖြတ်သန်းမရနိုင်သည့် ကွာဟချက်သာ ရှိသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) ဘုရားသခင်၏နှုတ်ကပတ်တော်များကို ဖတ်ရင်း၊ ကျွန်တော်၏ယုံကြည်ခြင်းမှာ ကျွန်တော်က ဘုရားသခင်ကို ဘုရားသခင်ကဲ့သို့ မဆက်ဆံနေသည်ကို သတိပြုမိခဲ့သည်။ ကျွန်တော်က ဘုရားသခင်ကို ကောင်းချီးများ ထုတ်ပေးနေသည့်စက်တစ်ခုလို တွေးထင်နေခဲ့သည်။ ထို့ကြောင့် ကျွန်တော် နာမကျန်းဖြစ်တုန်းက ပထမဆုံး စဉ်းစားသည်မှာ ကျွန်တော့်၏ အနာဂတ်အလားအလာများ၊ ကျွန်တော် သက်သာခြင်း ရှိမရှိတို့ဖြစ်ပြီး ရောဂါအကြောင်းနှင့် မည်သို့ကုသရမည်ကို အွန်လိုင်းပေါ်မှာ ရှာခဲ့သည်။ မိမိတာဝန်ကို ထမ်းဆောင်ရာမှာ စိတ်ပါဝင်စားမှု လုံးဝ မရှိခဲ့ပါ။ ပိုဆိုးလာသည့်အခါ ကျွန်တော့်ကို မကာကွယ်သည့်အတွက်၊ မကျန်းမာစေသည့်အတွက်ဟု ဘုရားသခင်ကို တရားမမျှတဟု အပြစ်တင်သည်၊ ကျွန်တော့်တာဝန်အတွက် ကျွန်တော် ပညာသင်ခြင်းများ၊ မိသားစုများနှင့် ကျွန်တော့်၏ ငယ်ရွယ်မှုကို စွန့်လွှတ်ခဲ့ခြင်းများအတွက် နောင်တပင် ရခဲ့သည်။ မိမိကိုယ်ကိုယ် ပြန်လည်ဆန်းစစ်ရင်းနှင့် “ဒီယုံကြည်လာတဲ့ နှစ်တစ်လျှောက်မှာ ငါ့တာဝန်ကို ထမ်းဆောင်ဖို့အတွက် အရာရာကို ငါ ဘယ်လိုများ စွန့်လွှတ်နိုင်ခဲ့တာလဲ။” ဟု တွေးမိသည်။ ယင်းမှာ ကျွန်တော့်မှာ မှားယွင်းသည့် အမြင်ရှိနေသောကြောင့်ဖြစ်သည်ကို သဘောပေါက်ခဲ့သည်။ ကျွန်တော်က ဘုရားသခင်အတွက် စွန့်လွှတ်အနစ်နာခံပြီး မိမိတာဝန်ကို ကောင်းကောင်း ထမ်းဆောင်နေသရွေ့ ဘုရားသခင်က ကျွန်တော့်ကို ကောင်းချီးပေးသင့်သည်၊ ကျွန်တော်၏ မကျန်းမာမှုကို ပျောက်ကင်းစေသင့်သည်၊ အန္တရာယ်များကနေ ကျွန်တော့်ကို လုံခြုံအောင်ထားသင့်သည်ဟု ထင်မြင်ခဲ့သည်။ သို့ဆိုလျှင် ကပ်ဘေးများကို ကျွန်တော် လွတ်မြောက်ပြီး သေမည်မဟုတ်ပါ၊ အသက်ရှင်ကျန်ရစ်ပြီး ကောင်းမွန်သည့် အဆုံးသတ်ပန်းတိုင်ရှိမည်။ ယင်းကသာ ကျွန်တော် မိမိတာဝန်မှာ ဒုက္ခခံပြီး အဖိုးအခ ပေးဆပ်လိုသည့် တစ်ခုတည်းသော အကြောင်းပြချက် ဖြစ်ပါသည်။ ဘုရားသခင်ကို ယုံကြည်ပြီး မိမိတာဝန်ကို ထမ်းဆောင်သည့် ကျွန်တော့် ရည်ရွယ်ချက်က ကောင်းချီးများရဖို့ ဖြစ်ပါသည်။ ကျွန်တော်၏ အခြေအနေက ဆိုးလာသည့်အခါမှာ၊ ကျွန်တော်၏ ကောင်းချီးခံစားရဖို့ မျှော်လင့်ချက်က ပျက်စီးသွားသည့်အခါမှာ သမ္မာတရားကို လိုက်လျှောက်ဖို့ ကျွန်တော့်၏ စိတ်ပိုင်းဖြတ်မှုနှင့် မိမိတာဝန်ကို ထမ်းဆောင်ဖို့ စိတ်ဓာတ်ခွန်အားများက ပျောက်ကွယ်သွားခဲ့သည်။ ကျွန်တော်၏ စိတ်နှလုံးထဲမှာ ဘုရားသခင်နှင့်ပင် ငြင်းခုံခဲ့သည်။ ကျွန်တော်၏ ယုံကြည်ခြင်းမှာ ကောင်းချီးများကိုသာ ကျွန်တော် ရှာဖွေခဲ့သည်ကို သတိပြုမိခဲ့ပါသည်။ နာမကျန်းဖြစ်သည့်အချိန်မှာ ကျွန်တော်၏ ကိုယ်ပိုင် အနာဂတ် အလားအလာများအကြောင်းသာ တွေးပြီး ကျွန်တော့်၏ ကိုယ်ပိုင် အကျိုးစီပွားကိုသာ စဉ်းစားသည်- ဘုရားသခင်၏အလိုတော်ကို လုံးဝ မရှာဖွေခဲ့ဘဲ၊ ဘုရားသခင်ကိုပင် အပြစ်တင်ခဲ့သည်၊ အထင်လွဲခဲ့ပြီး သစ္စာဖောက်ခဲ့ပါသည်။ ကျွန်တော် တော်တော်ကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့သည်။ ကျွန်တော်၏ ဤအတွေးများ အားလုံးက တကယ်ကို ဘုရားသခင်ကို နာကျင်စေပြီး စိတ်ပျက်စေခဲ့သည်။ ကျွန်တော်၏ ယုံကြည်ခြင်းက ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်း မဟုတ်သကဲ့သို့၊ သမ္မာတရားကို လိုက်စားခြင်း မဟုတ်သည်ကို အမှန်တရားက ပြသနေပါသည်။ ငြိမ်းချမ်းသည့်ဘဝကို ရဖို့၊ ကောင်းမွန်သည့် အဆုံးသတ်ပန်းတိုင် ရှိဖို့သက်သက်သာ ဖြစ်သည်။ အပြန်အလှန်အားဖြင့် အနာဂတ် ဆုလာဘ်များနှင့် ကောင်းချီးများကို ရဖို့ ကျွန်တော်၏ ဒုက္ခခံမှုကို ဘုရားသခင်နှင့် အလဲအလှယ်လုပ်ချင်ခဲ့သည်။ ကျွန်တော်က ဘုရားသခင်ကို အသုံးချနေပြီး သူ့ကို လိမ်ညာဖို့ ကြိုးစားနေခြင်း မဟုတ်ပါလား။ ပေါလုက နှစ်ပေါင်းများစွာ အလုပ်လုပ်ခဲ့ပြီး ဒုက္ခအများကြီး ခံခဲ့ကာ၊ အဆုံးမှာ ယုံကြည်ခြင်းကြောင့် သတ်ဖြတ်ခံခဲ့ရသော်လည်း၊ သူက ဖန်ဆင်းခံ တစ်ယောက်၏ တာဝန်ကို ထမ်းဆောင်ဖို့ အလုပ်လုပ်နေခြင်းမဟုတ်ပါ။ ဆုလာဘ်များရဖို့၊ သရဖူဆောင်းဖို့အတွက် လုပ်ခဲ့ခြင်း ဖြစ်သည်။ ကျွန်တော်က ပေါလု၏ လမ်းကြောင်းအတိုင်း လျှောက်နေသည်ကို နောက်ဆုံးမှာ သဘောပေါက်ခဲ့သည်။ ဘုရားသခင်က သန့်ရှင်းပြီး ဖြောင့်မတ်သည်။ ကျွန်တော့်ကဲ့သို့ အပေးအယူလုပ်ဖို့ နှင့် သူ့ကို လိမ်ညာဖို့ ယတိပြတ် စိတ်ပိုင်းဖြတ်ထားသည့်သူကို သူက သူ့၏ နိုင်ငံတော်ထဲကို မည်သို့များ ဝင်ခွင့်ပေးမှာလဲ။ ဤသည်ကို တွေးဆရင်း၊ ကျွန်တော် ယခု ဖြတ်သန်းနေရသည့် ဤအနာရောဂါက ကောင်းချီးမင်္ဂလာရဖို့ ကျွန်တော်၏ ကြံရွယ်ချက်ကို ဖော်ထုတ်နေသည်ကို ကျွန်တော် နောက်ဆုံးမှာ နားလည်ခဲ့ပါသည်။ ဤအရာ မရှိဘဲ၊ ကျွန်တော်၏ ယုံကြည်ခြင်း၌ရှိသည့် ရည်ရွယ်ချက်များနှင့် အစွန်းအထင်းများ အားလုံးကို ကျွန်တော် သတိထားမိဦးမည် မဟုတ်သကဲ့သို့၊ ပေါလု၏ လမ်းကြောင်း၊ ဘုရားသခင် ရှုတ်ချသည့် လမ်းကြောင်းတစ်ခုကို လျှောက်နေသည်ကို သတိထားမိမည် မဟုတ်ပါ။ ဤအတွေးဖြင့် ဤရောဂါရှိခြင်းနှင့် ပတ်သက်၍ ကျွန်တော် သိပ် စိတ်မညစ်တော့ဘဲ၊ ထိုအစား ဤနည်းလမ်းနှင့် ကျွန်တော့်ကို ဖော်ထုတ်ပြီး ကယ်တင်သည့် ဘုရားသခင်ကို ကျေးဇူးတင်ခဲ့ပါသည်။ အပြင်ပန်းမှာမူ ယင်းက ရောဂါတစ်ခု၊ မကောင်းသည့်အရာတစ်ခုဖြစ်သော်လည်း၊ ယင်းထဲ၌ ကျွန်တော့်အတွက် ဘုရားသခင်၏ စစ်မှန်သည့် ချစ်ခြင်းနှင့် ကယ်တင်ခြင်းက ပါဝင်နေပါသည်။ ဘုရားသခင်က ကျွန်တော်၏ ယုံကြည်ခြင်းမှာရှိသည့် အစွန်းအထင်းများ အားလုံးကို သန့်စင်ပေးဖို့အတွက် ယုံကြည်ခြင်း၏ မှန်ကန်သည့် လမ်းကြောင်းပေါ်ရောက်အောင် ကျွန်တော့်ကို လမ်းညွှန် ပေးနေခြင်း ဖြစ်သည်။

ဤအရာများအားလုံးကို ချင့်ချိန်စဉ်းစားရင်းနှင့် “ဘုရားသခင်က လူသားကို သန့်စင်ပြီး ကယ်တင်ဖို့အတွက် လူ့ဇာတိခံယူခဲ့ပြီး သမ္မာတရားကို ဖော်ပြနေတယ်။ သူက ငါတို့ကို ကိုယ်ကျိုးမကြည့်ဘဲ အသက်ကို ပေးခဲ့ပြီး ဘာမှ ပြန်မတောင်းဆိုခဲ့ဘူး။” ဟု မိမိဘာသာ စဉ်းစားမိသည်။ ဘုရားသခင်၏ စိတ်နှလုံးက မည်မျှ လှပပြီး ကောင်းမွန်သည်ကို ကျွန်တော် ခံစားရသည်။ နောက်တော့ ကျွန်တော်က ဘုရားသခင်၏ ကျေးဇူးတော်နှင့် ကောင်းချီးများကို ပျော်မွေ့လျက်၊ ဘုရားသခင်၏ နှုတ်ကပတ်တော်များ၏ ရေလောင်းခြင်း၊ ထောက်ပံ့ခြင်းကို အများကြီး ခံရသော်လည်း၊ မိမိတာဝန်၌ ဘုရားသခင်နှင့် အပေးအယူလုပ်ဖို့ ကြိုးစားပြီး နာမကျန်းဖြစ်သည့်အချိန်မှာ ဘုရားသခင်ကို အပြစ်တင်ပြီး အထင်လွဲလျက်၊ ဘုရားသခင်၏ ချစ်ခြင်းကို ပြန်လည်ပေးဆပ်ဖို့ တစ်စက်မျှ မစဉ်းစားခဲ့သည်ကို မိမိဘာသာ တွေးမိသည်။ ဤအတွေးတွင် အလွန် ရှက်မိပြီး စိတ်ကသိကအောက် ဖြစ်မိသည်။ အလွန် တစ်ကိုယ်ကောင်းဆန်ပြီး စက်ဆုပ်စရာကောင်းသည့်အတွက် မိမိကိုယ်ကိုယ် မုန်းတီးမိသည်။ စာတန်က ကျွန်တော် မည်သို့ပြုမူနေထိုင်သည်ကို စောင့်ကြည့်နေသည့်အချိန်၊ ဘုရားသခင်က ကျွန်တော့်၏ စိတ်အတွင်းကျကျအတွေးများကို အဆက်မပြတ် စိစစ်နေသည်။ ကျွန်တော်က စာတန်၏ ဟားတိုက် အရီခံရသည့်သူ ဖြစ်၍ မဖြစ်ပါ။ ဘုရားသခင်ဘက်မှာ ကျွန်တော် ရပ်တည်ခဲ့သည်၊ သူ၏ အစီအစဉ်များကို နာခံခဲ့ပြီး သင်ခန်းစာများကို ကောင်းစွာ သင်ယူခဲ့သည်။ ထို့နောက် “ဘုရားသခင် ကောင်းချီးများအတွက် ကျွန်တော့်ရဲ့ ဆန္ဒကို စွန့်လွှတ်ချင်ပြီး ကျွန်တော့်ရဲ့ အနာဂတ်ကို မစဉ်းစားချင်တော့ပါဘူး။ ကျွန်တော် သက်သာသည်ဖြစ်စေ၊ မသက်သာသည်ဖြစ်စေ စာတန်ကို အရှက်ရစေဖို့အတွက် ကိုယ်တော့်ကို နာခံပြီး ကိုယ်တော့်အတွက် သက်သေရပ်တည်ချင်ပါတယ်။” ဟု ပြောလျက်၊ ဘုရားသခင်ထံ ဆုတောင်းခဲ့ပါသည်။ ဆုတောင်းပြီးသည့်နောက်မှာ ကျွန်တော် အလွန် စိတ်ငြိမ်သက်သွားပြီး မိမိအကြောင်းကို အရမ်း မစဉ်းစားတော့ပါ။ ထို့နောက်တွင် ဘုရားသခင်၏ နှုတ်ကပတ်တော်များ တစ်ပိုဒ်ကို ကျွန်တော် ဖတ်ရပါသည်။ “ဘုရားသခင်က ကျွန်ုပ်တို့ကို ရှင်သန် ခွင့်ပြုသောကြောင့်၊ ကျွန်ုပ်တို့သည် မိမိတို့၏ တာဝန်များကို ကောင်းစွာ ထမ်းဆောင်သင့်သည်။ ကျွန်ုပ်တို့ ရှင်သန်သည့်နေ့ တစ်ရက်ချင်းစီသည် ကျွန်ုပ်တို့ ထမ်းဆောင်ရမည့် တစ်ရက်တာ တာဝန် ဖြစ်သည်။ ဘုရားသခင်၏ တာဝန်ပေးစေခိုင်းချက်ကို ကျွန်ုပ်တို့၏ အရေးအကြီးဆုံး လုပ်ဆောင်ချက်တာဝန် အဖြစ် ကျွန်ုပ်တို့ သဘောထားသင့်ပြီး ကျွန်ုပ်တို့၏ တာဝန်များကို ယင်းတို့သည် အသက်တာ၌ အကြီးမားဆုံး အရေးကိစ္စများ ဖြစ်သည့်အလား ဆောင်ရွက်သင့်သည်။ မိမိတို့၏တာဝန်များ ပြည့်ပြည့်စုံစုံ ပြီးဆုံးသွားသည်အထိ ကျွန်ုပ်တို့ အားထုတ်ကောင်း အားထုတ်နိုင်မည် မဟုတ်သော်လည်း၊ စာတန်ကို ကျွန်ုပ်တို့အား စွပ်စွဲချက်များ မပြုနိုင်အောင် ဖြစ်သွားစေလျက်၊ ကျွန်ုပ်တို့၏ အသိစိတ်အတိုင်း ကျွန်ုပ်တို့ ပြုမူပြီး၊ အသိစိတ်၏ နောင်တမရှိဘဲ၊ ကျွန်ုပ်တို့သည် ဘုရားသခင်ကို စိတ်ကျေနပ်စေပြီး နောင်တလုံးဝ မရှိဘဲ ဖြစ်လာနိုင်သည်။ ဤသည်မှာ ဘုရားသခင်ကို ယုံကြည်သည့်သူတစ်ယောက်က မိမိ၏ တာဝန်နှင့်ပတ်သက်၍ ထားရှိသင့်သည့် သဘောထား ဖြစ်သည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရားသခင်ကို ယုံကြည်သောလမ်းမှန်သို့ မဝင်ရောက်မီ လူတို့၌ရှိသော သတ်မှတ်ချက်ငါးချက်”) ကျွန်တော် သက်သာလာခြင်း ရှိမည် မရှိမည်ကို မသိခဲ့သော်လည်း၊ ကျွန်တော် လုပ်နိုင်သည်က ဘုရားသခင် ကျွန်တော့်ကို ပေးသည့် တာဝန်ကို ထိန်းသိမ်းခြင်းသာ ဖြစ်သည်။ ထို့နောက်မှာ ကျွန်တော်၏ ရောဂါကြောင့် မတွန့်ဆုတ်နေတော့ဘဲ၊ မိမိတာဝန်ကို စိတ်ပါလက်ပါနှင့် ထမ်းဆောင်နိုင်ခဲ့ပါသည်။

နောက်ပိုင်းမှာ ကျွန်တော့်ရောဂါကို ကြည့်ဖို့ ဆေးရုံကို ပြန်သွားခဲ့သည်။ ကျွန်တော်က အခြေအနေကောင်းပြီး ကျွန်တော့်၏ အသည်းကလည်း ပုံမှန်သာ ဖြစ်သည်ဟု ဆရာဝန်ကပြောသည်။ ကျွန်တော့်သွေးထဲမှာတော့ ပိုးအများကြီး ရှိနေသော်လည်း၊ အခြားက အကုန်လုံး အဆင်ပြေသည်။ ကျွန်တော့်ကို စိတ်မပူဖို့နှင့် ကျွန်တော်က သာမန် ကုသမှုသာလိုသည်ကို သေချာမှာသွားသည်။ ဆရာဝန်က ဤကဲ့သို့ ပြောသည့်အချိန်မှာ ကျွန်တော် မနေနိုင်ဘဲ၊ စိတ်နှလုံးထဲကနေ ဘုရားသခင်ကို ကျေးဇူးတင်မိသည်။ ဘုရားသခင်က ကျွန်တော့်ကို သနားညှာနေသည်ကို ခံစားရသည်၊ ကျွန်တော်က တကယ်ကို တစ်ကိုယ်ကောင်းဆန်ပြီး ယုတ်မာသည်၊ အကျိုးအမြတ်ရဖို့သာ ကြည့်သည်၊ တာဝန်အချို့ကိုလုပ်ပြီး ဘုရားသခင်ထံမှ တစ်ခုခု ပြန်ရချင်သည်၊ ဘုရားသခင်ကို လိမ်ညာပြီး သူ့ကို ရွံရှာစေသည်၊ သို့သော် သူက ကျွန်တော့်၏ ပုန်ကန်မှုကို လျစ်လျူရှုခဲ့သည်။ ကျွန်တော်၏ ယုံကြည်ခြင်း၌ မှားယွင်းသည့် ရည်ရွယ်ချက်များနှင့် အမြင်များကို ကျွန်တော် သိလာဖို့အလို့ငှာ သူ့၏ အလုပ်ကို ကြုံတွေ့ဖို့အတွက် ကျွန်တော့်ကို ဉာဏ်အလင်းပြပြီး လမ်းပြဖို့ သူ့နှုတ်ကပတ်တော်များကို ဆက်တိုက် အသုံးပြုခဲ့သည်။ ဘုရားသခင်၏ ချစ်ခြင်းက မည်မျှ ကြီးမြတ်သည် ကျွန်တော် တကယ်ကို ခံစားခဲ့ရပါသည်။ ထို့နောက်တွင် ကျွန်တော့်တာဝန်ကို ထမ်းဆောင်သည့်နေရာမှာ အစွမ်းကုန် ကြိုးစားခဲ့သည်။ ဤစမ်းသပ်မှုကို ကြုံတွေ့ခြင်းမှတစ်ဆင့် သင်ခန်းစာအချို့ ရလိမ့်မည်ဟု ထင်ခဲ့သည်။ ထို့ကြောင့် ဘုရားသခင်က ကျွန်တော့်အတွက် စမ်းသပ်မှုတစ်ခု စီစဉ်သည့်အခါ၊ နောက်တစ်ကြိမ် ထုတ်ဖော်ခံရခြင်းအတွက် ကျွန်တော် အံ့သြခဲ့ရပါသည်။

တစ်လကြာပြီးနောက် ကျွန်တော် နောက်တစ်ခါ ဆေးစစ်ဖို့အတွက် ခေါင်းဆောင်က ကျွန်တော့်ကို ဆေးရုံကို သွားခိုင်းသည်။ ကျွန်တော့်ရောဂါက အလွန် ကူးစက်လွယ်ပါက၊ အခြားသူများနှင့် အဝေးတွင် မိမိဘာသာနေရမည်ဟု သူကပြောသည်။ သူ ဤကဲ့သို့ ပြောသည်ကို ကြားရလျက်၊ ကျွန်တော့်ရင်ဘတ်ပေါ်ကို ကျောက်တုံးအကြီးကြီးနှင့် ဖိထားသကဲ့သို့၊ အမှန်တကယ် စိတ်ညစ်ဖို့ကောင်းသည်။ “ငါ့ကို လူတွေနဲ့ အဝေးမှာထားရင် အစည်းအဝေးတွေကို ငါ သွားနိုင်မှာ မဟုတ်ဘူး၊ အသင်းတော်အသက်တာကို ရှင်သန်နိုင်မှာ မဟုတ်ဘူး။ ဒါဆိုရင် တစ်နေ့ကျရင် ငါက တော်တော် နာမကျန်းဖြစ်ပြီး ဘယ်သူကမှ ဒါကို မသိဘူးဆိုရင် ငါဘာလုပ်မလဲ။ ကပ်ဘေးကြီးတွေ ရောက်လာတဲ့အခါမှာ ညီအစ်ကိုမောင်နှမတွေအားလုံး စုဝေးပြီး မိတ်သဟာယ ဖွဲ့နိုင်တယ်၊ ပြီးတော့ အချင်းချင်း ကူညီထောက်ပံ့နိုင်တယ်။ ဒါပေမဲ့ ငါကတော့ လုံးဝ ကိုယ့်ကိုယ်ကိုယ်ပဲ အားကိုးရမှာ။ ငါ ခိုင်ခိုင်မာမာနဲ့ ရပ်တည်နိုင်ပါ့မလား။” ဟု ကျွန်တော့် စိတ်က လှုပ်ရှားလာသည်။ စဉ်းစားလေလေ၊ ကျွန်တော် စိတ်ဓာတ်ကျလေလေသာ ဖြစ်သည်။ ခေါင်းဆောင်က ကျွန်တော့်ကို မိတ်သဟာယဖွဲ့ပေးပြီး ဘုရားသခင်၏ အုပ်စိုးမှုကို နာခံတတ်အောင် သင်ယူဖို့ ပြောခဲ့သည်။ ဤအခြေအနေမှာ ယောဘကဲ့သို့ပင်ဘုရားသခင်၏ အလိုတော်ကို ပိုပြီး ရှာဖွေဖို့၊ ကောင်းချီးရသည်ဖြစ်စေ၊ ဘေးဒုက္ခရောက်သည်ဖြစ်စေ ဘုရားကို ချီးမွမ်းဖို့ ပြောသည်။ ဤသည်ကို ကြားရတော့ ကျွန်တော် စိတ်ထိခိုက်ခံစားခဲ့ရသည်၊ ပြီးလျှင် အရင်တစ်ခေါက်က ကျွန်တော်၏ အတွေ့အကြုံကို သတိရသည်။ ဤအရာကို ဘုရားသခင်က ခွင့်ပြုထားပြီး၊ ကျွန်တော် ဦးစွာလုပ်ဆောင်ဖို့ လိုအပ်သည့်အရာမှာ နာခံဖို့သာ ဖြစ်သည်ကို ကျွန်တော် သဘောပေါက်ခဲ့သည်။ ထို့နောက်မှာ ဘုရားသခင်၏နှုတ်ကပတ်တော်များ ရွတ်ဖတ်ပြခြင်း ဗီဒီယိုတစ်ခုကို ကြည့်ခဲ့ပါသည်။ အနန္တတန်ခိုးရှင် ဘုရားသခင် ပြောသည်မှာ- “ယောဘသည် ဘုရားသခင်နှင့် အပေးအယူစကားများ မပြောခဲ့သကဲ့သို့၊ ဘုရားသခင်အပေါ် တောင်းခံချက်များနှင့် တောင်းဆိုချက်များ မပြုလုပ်ခဲ့ပေ။ ဘုရားသခင်၏နာမကို သူ၏ချီးမွမ်းခြင်းသည် အရာခပ်သိမ်းကို အုပ်စိုးခြင်းထဲက ဘုရားသခင်၏ ကြီးမြတ်သော တန်ခိုးနှင့် ဩဇာအာဏာကြောင့် ဖြစ်ခဲ့ပြီး၊ ယင်းသည် ကောင်းချီးမင်္ဂလာများကို သူရခဲ့ခြင်း ရှိမရှိ သို့မဟုတ် ဘေးဒုက္ခ ဆိုက်ရောက်သည်ကို ခံခဲ့ရခြင်း ရှိမရှိဆိုသည့်အပေါ် မမူတည်ခဲ့ပေ။ ဘုရားသခင်သည် လူတို့အား ကောင်းချီးပေးသည် ဖြစ်စေ၊ ၎င်းတို့အပေါ် ဘေးဒုက္ခ ကျရောက်စေသည်ဖြစ်စေ၊ ဘုရားသခင်၏ တန်ခိုးနှင့် ဩဇာအာဏာသည် ပြောင်းလဲလိမ့်မည် မဟုတ်သကဲ့သို့ ထိုသို့ဖြင့်၊ လူတစ်ဦး၏ အခြေအနေများကို ပဓာနမထားဘဲ၊ ဘုရားသခင်၏ နာမကို ချီးမွမ်းသင့်သည်ဟု သူ ယုံကြည်ခဲ့သည်။ လူသားသည် ဘုရားသခင်၏ ကောင်းချီးမင်္ဂလာကို ခံစားရသည်မှာ ဘုရားသခင်၏ အချုပ်အခြာအာဏာကြောင့် ဖြစ်ပြီး လူသားအပေါ် ဘေးဒုက္ခ ကျရောက်သည့်အခါတွင်လည်း ယင်းမှာ ဘုရားသခင်၏ အချုပ်အခြာ အာဏာကြောင့် ဖြစ်ပေသည်။ ဘုရားသခင်၏ တန်ခိုးနှင့် ဩဇာအာဏာသည် လူသားနှင့်ပတ်သက်သည့် အရာရာတိုင်းအပေါ် အုပ်စိုးပြီး ပြင်ဆင်၏။ လူသား ကံကြမ္မာ၏ မတည်တံ့ခြင်းများမှာ ဘုရားသခင်၏ တန်ခိုးနှင့် ဩဇာအာဏာတို့၏ သရုပ်သကန်များ ဖြစ်ကြပြီး၊ တစ်ဦးတစ်ယောက်၏ အမြင်ကို ပဓာနမထားဘဲ၊ ဘုရားသခင်၏ နာမကို ချီးမွမ်းသင့်ပေသည်။ ဤသည်မှာ ယောဘသည် သူ၏ အသက်တာ နှစ်ကာလများအတွင်းတွင် တွေ့ကြုံခံစားခဲ့ပြီး သိရှိလာခဲ့သည့် အရာ ဖြစ်သည်။ ယောဘ၏ အတွေးများနှင့် လုပ်ရပ်အားလုံးသည် ဘုရားသခင်၏ နားသို့ရောက်ရှိခဲ့ပြီး ဘုရားသခင်ရှေ့သို့ ရောက်ရှိခဲ့ကာ ဘုရားသခင်က အရေးကြီးသည်ဟု မြင်ခဲ့သည်။ ဘုရားသခင်သည် ယောဘ၏ ဤအသိပညာကို မြတ်နိုးခဲ့ပြီး ထိုသို့သော စိတ်နှလုံး တစ်ခုရှိခြင်းအတွက် ယောဘကို တန်ဖိုးထားခဲ့သည်။ ဤစိတ်နှလုံးသည် ဘုရားသခင်၏ အမိန့်ကို အမြဲတစေ စောင့်ဆိုင်းခဲ့ပြီး နေရာအားလုံးနှင့် မည်သည့်အချိန် သို့မဟုတ် မည်သည့်နေရာတွင်ဖြစ်စေ ယင်းသည် သူ့အပေါ် ကျရောက်သည့် အရာမှန်သမျှကို လက်ခံကြိုဆိုခဲ့သည်။ ယောဘသည် ဘုရားသခင်အပေါ် မည်သည့်တောင်းဆိုချက်မျှ မပြုခဲ့ပေ။ မိမိကိုယ်ကိုယ် သူတောင်းဆိုခဲ့သည်မှာ ဘုရားသခင်ထံမှလာသော အစီအစဉ်အားလုံးကို စောင့်ဆိုင်းရန်၊ လက်ခံရန်၊ ရင်ဆိုင်ရန်နှင့် နာခံရန်ဖြစ်သည်။ ဤသည်မှာ သူ၏တာဝန်ဖြစ်သည်ဟု ယောဘယုံကြည်ခဲ့ပြီး ယင်းမှာ ဘုရားသခင် အလိုရှိခဲ့သောအရာ အတိအကျ ဖြစ်ခဲ့ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ကျွန်တော် ဤဗီဒီယိုကို ကြည့်ရင်း၊ မိမိကိုယ်ကိုယ် တော်တော်ရှက်မိသည်။ ယောဘက ဘုရားသခင်ကို ချီးကျူးထောမနာပြုနေသည်က အနှစ်မပါသည့် စကားများ သက်သက်မဟုတ်ပါ။ သူ၏ချီးမွမ်းမှုက သူ့စိတ်နှလုံး အတွင်းထဲမှ လာခြင်း ဖြစ်ပါသည်။ ဘုရားသခင်၏ သြဇာအာဏာ၊ သူ၏ အနန္တတန်ခိုးရှိခြင်းနှင့် အချုပ်အခြာအာဏာကို ယောဘက သိသည်။ ထို့ကြောင့် ဘုရားသခင်ကို သူ့ စိတ်နှလုံးထဲကနေ ကြောက်ရွံ့ပြီး ဘုရားသခင်ကို ဘုရားအဖြစ် ဆက်ဆံနိုင်သည်။ ထို့ကြောင့် ဘုရားသခင်က မည်သည့်အရာကို စီစဉ်ညွှန်ကြားပါစေ၊ စီစဉ်ပါစေ စောဒကတက်ခြင်း၊ တောင်းဆိုခြင်းများ တစ်ခုမှ မလုပ်ခဲ့ပါ။ ယောဘက ဘုရားသခင်နှင့် အပေးအယူလုပ်ဖို့ မကြိုးစားခဲ့ပါ။ သူက ကောင်းချီးများနှင့် ကြုံရသည်ဖြစ်စေ၊ ဘေးဒုက္ခများနှင့် ကြုံရသည်ဖြစ်စေ ရိုးရိုးရှင်းရှင်းသာ နာခံခဲ့သည်။ ဘုရားသခင်ကို နာခံခြင်းကသူ့၏အသက်ထက် ပိုအရေးကြီးသည်ဟု ခံယူခဲ့သည်။ ကျွန်တော်က ဘုရားသခင်နှင့် အဘယ့်ကြောင့် ခဏခဏ အပေးအယူလုပ်ဖို့ ကြိုးစားခဲ့ပြီး၊ ကောင်းချီးများနောက်ကို အဘယ့်ကြောင့် ခေါင်းမာမာနှင့် လိုက်ခဲ့သည်ကို မိမိအကြောင်းကို တွေးမိသည်။ ကျွန်တော့် နှလုံးသားထဲမှာ ဘုရားသခင်အတွက် နေရာမရှိ၍၊ ကျွန်တော့် စိတ်နှလုံးထဲမှာ ဘုရားကို မကြောက်ရွံ့ခဲ့၍ ဖြစ်ပြီး၊ ကျွန်တော်၏ အနာဂတ်နှင့် ကောင်းချီးရဖို့အတွက်ကို အရမ်းအလေးထားခဲ့သောကြောင့် ဖြစ်သည်၊ ထို့အကြောင်းကြောင့် ကျွန်တော် မကျန်းမာနေသည့်အခါ၊ ဘုရားသခင်ကို မနာခံခဲ့ခြင်း ဖြစ်ပါသည်။ ဘုရားသခင်၏ ကျေးဇူးတော်အားဖြင့် ကောင်းချီးအချို့ကို ကျွန်တော် ပျော်မွေ့ခံစားနိုင်ခဲ့သည်၊ ပြီးလျှင် ဤနာမကျန်းဖြစ်ခြင်းကို ကျွန်တော့်အပေါ် ကျရောက်စေခြင်းသည် ဘုရားသခင်၏ အုပ်စိုးမှု ဖြစ်ပါသည်။ ကျွန်တော့်မှာရှိသည့် အရာရာတိုင်းကို ဘုရားသခင်က ပေးခဲ့သောကြောင့်၊ သူက ပြန်ယူသွားပါက၊ ယင်းမှာလည်း ဘုရားသခင်၏ ဖြောင့်မတ်ခြင်းသာ ဖြစ်သည်။ ပုရွက်ဆိတ်တစ်ကောင်ထက် နိမ့်ကျသည့် ကျွန်တော်က အဘယ့်ကြောင့် ဘုရားသခင်နှင့် ငြင်းခုံဖို့ အရည်အချင်း ပြည့်မီရမည်နည်း။ ထို့ကြောင့် ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို နာခံဖို့ ဆန္ဒရှိပါမည်ဟု ဘုရားသခင်ထံ စိတ်ပိုင်းဖြတ်ခဲ့ပါသည်။ ကျွန်တော့်ကို လူများနှင့် ခွဲထားရမည်ဆိုလည်း ရပါသည်။ ဘုရားသခင် ကျွန်တော့်ကို မည်သည့်နေရာမှာပင် ထားထား၊ ဘေးဒုက္ခများ ကျရောက်လျှင်ပင် ကျွန်တော် စောဒကမတက်ပါ။ ကျွန်တော် မည်သည့်နေရာမှာပင် ရောက်နေနေ ဘုရားသခင်၏ ချစ်ခြင်းကို ပြန်လည်ပေးဆပ်ဖို့ မိမိတာဝန်ကို ထမ်းဆောင်ပါမည်။ နောက်ပိုင်းမှာ ကျွန်တော် ဆေးစစ်ဖို့အတွက် ဆေးရုံကို သွားခဲ့သည်။ ထိုနေရာကိုသွားသည့်လမ်းမှာ ကျွန်တော် နည်းနည်း စိတ်လှုပ်ရှားနေသည်။ ကျွန်တော့် စိတ်နှလုံးထဲမှာ ဘုရားသခင်ဆီကိုသာ ဆက်တိုက်ဆုတောင်းနေပြီး သူ့၏နှုတ်ကပတ်တော်များကို ဆင်ခြင်နေခဲ့သည်။ ဆေးရုံကို စက်ဘီးနင်းသွားရသည်မှာ အလွန် လွယ်ကူသည်ဟု ခံစားရသည်။ ကျွန်တော် ထိုနေရာကိုရောက်သည့်အခါ၊ “ဂုဏ်ယူပါတယ်။ ပြီးခဲ့တဲ့လတုန်းက ခင်ဗျားရဲ့ သွေးထဲမှာ တစ်မီလီမီတာကို ပိုးပေါင်း သန်း ၁၇၀၀ ရှိတယ်။ အခုတော့ ၅ သိန်း ၆ သောင်းပဲရှိပြီး ခင်ဗျားဆီက သိပ်ပြီး ပိုးမကူးစက်နိုင်တော့ဘူး။” ဟု ဆရာဝန်ကပြောသည်။ တစ်လတည်းနှင့် ထိုမျှထိကျသွားသည်ကို မြင်ရသည်မှာ အလွန်ကောင်းလှသည်ဟုလည်း သူကပြောသည်။ ဤသည်ကို ကြားရလျက်၊ ကျွန်တော့်မှာ ဘုရားသခင်အပေါ် ကျေးဇူးတင်ခြင်းများဖြင့် ပြည့်နေသည်။ သူက ကျွန်တော့်ဘေးမှာ ရှိနေပြီး အရာခပ်သိမ်းကို အုပ်စိုး စီမံနေခြင်း ဖြစ်သည်။ ပြီးလျှင် ယင်းက အံ့သြဖွယ်ကောင်းပြီး လက်တွေ့ကျပေသည်။ 

ဤနာမကျန်းဖြစ်ခြင်းကို ကြုံတွေ့ရခြင်းက ကောင်းချီးလိုချင်သည့် ကျွန်တော့်၏ ဆန္ဒနှင့် စက်ဆုပ်စရာ ကောင်းသည့် ရည်ရွယ်ချက်များကို လုံးဝ ရှင်းလင်း သွားစေပါသည်။ ကျွန်တော့်မှာရှိခဲ့သည့် အားထုတ်လိုက်စားခြင်း နှင့်ပတ်သက်ပြီး မှားယွင်းသည့်အမြင်များနှင့် ကျွန်တော့်၏ ဖောက်ပြန်ပျက်စီးသည့် စိတ်သဘောထားများကို နားလည်မှုအချို့ ရှိလာခဲ့ပါသည်။ ဘုရားသခင်၏ အချုပ်အခြာ အာဏာနှင့်ပတ်သက်သည့် လက်တွေ့ကျသော အသိအမှတ်ပြုခြင်း တစ်ခုလည်း ရှိလာခဲ့သည်။ ဤအရာများ အားလုံးက ဘုရားသခင်၏နှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းများမှ လာခဲ့ခြင်း ဖြစ်ပါသည်။ မည်သည့်အချိန်မှာ ကျွန်တော် အသည်းရောင်အသားဝါရောဂါ လုံးဝ ပျောက်သွားမည်ကို ယခု ကျွန်တော် မတွေးတော့ပါ။ ကျွန်တော်က ဤအခြေအနေအလယ်တွင် ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကိုသာ ကျွန်တော် နာခံပြီး ကျွန်တော်၏တာဝန်ကိုသာ လုပ်ဆောင်လိုသည်။ ဘုရားသခင်၏ကျေးဇူးတော်ကို ချီးမွမ်းပါသည်။


၇၇။ ရောဂါမှတစ်ဆင့် ရိတ်သိမ်းရရှိခဲ့သော အကျိုး

ကျန်းလိ တရုတ်နိုင်ငံ

၂၀၀၇ ခုနှစ်က ကျွန်မ ဘဝအတွက် ကြီးမားသည့် အပြောင်းအလဲတစ်ခု ဖြစ်ပါသည်။ ထိုနှစ်မှာ ကျွန်မ အမျိုးသားက မတော်တဆကားတိုက်မှုဖြစ်ပြီး အိပ်ရာထဲ လဲသွားခဲ့သည်။ ကျွန်မတို့ ကလေးနှစ်ယောက်က ငယ်သေးပြီး၊ ကျွန်မတို့ မိသားစုအတွက် ခက်ခဲသည့် အချိန်ကာလပင် ဖြစ်သည်။ ကျွန်မအတွက် အလွန် ခက်ခဲသည်။ မည်သို့ ဖြတ်သန်းရမည်ကို ကျွန်မ လုံးဝ မသိခဲ့ပါ။ ထို့နောက်မှာ ကျွန်မ အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို လက်ခံခဲ့သည်။ ကျွန်မတို့အားလုံးသည် ဘုရားသခင်အပေါ် ကျွန်မတို့ ဘဝများကို ပေးဆပ်ရမည်၊ ကျွန်မတို့ ကံကြမ္မာများက သူ့လက်ထဲမှာရှိသည်၊ ကောင်းမွန်သည့် ကံကြမ္မာရှိဖို့အတွက် ဘုရားသခင်ကို ကိုးကွယ်ယုံကြည်ရမည်ကို ဘုရားသခင်၏ နှုတ်ကပတ်တော်များကို ဖတ်ပြီး ကျွန်မ သိခဲ့ရပါသည်။ ကျွန်မ မှီခိုနိုင်သည့်အရာတစ်ခုကို ကျွန်မ တွေ့ခဲ့ရသည်ဟု ခံစားရပါသည်။ အစည်းအဝေးများကို ကျွန်မ ပုံမှန် စတက်ခဲ့ပြီး ဘုရားသခင်၏ နှုတ်ကပတ်တော်များကို ဖတ်ပြီး ဆုတောင်းဖို့ ကျွန်မ ကလေးများကို ခေါ်သွားသည်။ သိပ်မကြာမီတွင် အသင်းတော်မှာ ကျွန်မ တာဝန်ထမ်းဆောင်ခဲ့ပါသည်။

နောက်ပိုင်းတွင် ကျွန်မ အသင်းတော်ခေါင်းဆောင်အဖြစ် ရွေးကောက်ခံခဲ့ရပြီး ဘုရားသခင်၏ ကျေးဇူးတော်ကို ချီးမွမ်းခဲ့ပါသည်။ ကျွန်မက “ငါက ယုံကြည်ခြင်းမှာ တော်တော်ကို အသစ်ဖြစ်နေတာတောင် အသင်းတော် ခေါင်းဆောင်အဖြစ် ရွေးချယ်ခံခဲ့ရတယ်။ သမ္မာတရားကို လိုက်စားရမှာ ငါ တော်မှဖြစ်မယ်။ ငါ့တာဝန်ကို ကောင်းကောင်း လုပ်ပြီး ဘာပဲဖြစ်နေဖြစ်နေ လုပ်ရမယ်။ ဒါဆိုရင် ငါ သေချာပေါက် ကယ်တင်ခံရမှာပဲ။” ဟု ကျွန်မ မိမိဘာသာ တွေးမိသည်။ ထိုကဲ့သို့ စဉ်းစားမိသည်က ကျွန်မ တာဝန်မှာ တော်တော်ကို တွန်းအားဖြစ်စေခဲ့သည်။ ဧဝံဂေလိတရားဟောပြီး မိမိတာဝန်ကို ထမ်းဆောင်ရင်းနှင့် ကျွန်မ၏အချိန်အများစုကို ကုန်ဆုံးစေခဲ့ပါသည်။ ကျွန်မ မိတ်ဆွေများနှင့် ဆွေမျိုးများက ကျွန်မ၏ ယုံကြည်မှုကို ဆန့်ကျင်ကြသည်၊ ပြီးလျှင် အိမ်နီးနားချင်းများက အသရေဖျက်ပြီး လှောင်ပြောင်ကြသည်။ ထိုအချိန်မှာ ကျွန်မ နည်းနည်း အားလျော့လာသော်လည်း၊ ထို့ကြောင့် ကျွန်မ တာဝန်ထမ်းဆောင်ခြင်းကို မရပ်ခဲ့ပါ။ ကျွန်မ အမျိုးသားလည်း ဘုရားသခင်၏ နောက်ဆုံးသောကာလ အမှုတော်ကို လက်ခံခဲ့ပြီး နောက်ပိုင်းမှာ သူ၏တာဝန်ကိုလည်း စတင် ထမ်းဆောင်ခဲ့ပါသည်။ ဤသည်က ကျွန်မ အလွန် ပျော်ရွှင်စေခဲ့သည်။ “ကျွန်မတို့ တာဝန်ကို ကောင်းကောင်း လုပ်ပြီး ဘုရားသခင်အတွက် ပေးဆပ်မှုတွေ လုပ်သရွေ့ ဘုရားသခင်ရဲ့ ကောင်းချီးကို ကျွန်မတို့ ခံစားရမှာပဲ။” ဟု ကျွန်မ တွေးထင်ခဲ့သည်။ အထူးသဖြင့် ကျွန်မက ဒုက္ခခံပြီး အဖိုးအခ ပေးဆပ်သည်၊ ဘုရားသခင်၏ ကယ်တင်ခြင်းကို ကျွန်မ သေချာပေါက် ခံရမည်ဟု ညီအစ်ကို မောင်နှမများက ပြောသည်ကို ကြားရသည့်အခါ၊ ကျွန်မ အလွန်ပျော်ရွှင်ပြီး ဘုရားသခင်အတွက် အလုပ်လုပ်ဖို့ အများကြီးပိုပြီး တွန်းအား ရခဲ့သည်။

၂၀၁၂ခုနှစ်၏ နေ့တစ်နေ့မှာ ကျွန်မ ရင်ဘတ်မှာ အနည်းငယ် နာသည့် အဖုတစ်ခု တွေ့သည်။ အရေးကြီးသည့်အရာ တစ်ခုခုဖြစ်နေမည်ကို ကျွန်မ စပြီး စိုးရိမ်လာသည်။ သို့သော် ထို့နောက်တွင် “မဖြစ်နိုင်ပါဘူး။ အသင်းတော်မှာ ငါ့တာဝန်ကို နေ့တိုင်း ထမ်းဆောင်တာပဲ။ ဘုရားသခင်အတွက် တကယ် ပေးဆပ်မှုတွေ လုပ်တဲ့သူ တစ်ယောက်အပေါ် ဘုရားသခင်က အဲဒီလို လုပ်မှာမဟုတ်ဘူး။ ဘုရားသခင်ရဲ့ ကွယ်ကာမှုနဲ့ ငါ အရမ်းကြီး နာမကျန်းဖြစ်မှာ မဟုတ်ပါဘူး။” ဟု ကျွန်မ တွေးမိသည်။ ထိုကဲ့သို့ စဉ်းစားရင်း ကျွန်မ၏ ပူပန်မှုများက ပျောက်သွားပြီး ခါတိုင်းကဲ့သို့ ကျွန်မ တာဝန်ကို ဆက်ထမ်းဆောင်ခဲ့သည်။ တရုတ်ကွန်မြူနစ်ပါတီ၏ ယုံကြည်သူများအပေါ် ညှဉ်းပန်းနှိပ်စက်မှုက ၂၀၁၃ ခုနှစ်မှာ ပို၍ ပို၍ ဆိုးလာခဲ့သည်။ ကျွန်မ အမျိုးသားနှင့် ကျွန်မက ဧဝံဂေလိဖြန့်ဝေခြင်းကြောင့် ဒေသတွင်းမှာ လူသိများကြပြီး အဖမ်းဆီးခံရမည့် အန္တရာယ်ကို အမြဲတမ်း ကြုံနေရသည်။ ကျွန်မတို့ တာဝန်ကို ဆက်ပြီး ထမ်းဆောင်နိုင်စေရန် အိမ်ကနေ ထွက်ခဲ့ကြပြီး အဝေးကြီးကို ပြောင်းခဲ့ကြသည်။ နောက်ပိုင်းမှာ ကျွန်မ ရင်ဘတ်က အဖုက ကြီးလာသည်ကို တွေ့ရပြီး ရောဂါ တစ်မျိုးမျိုးဖြစ်နေမှာကို ကျွန်မ စိတ်ပူမိသည်။ သို့သော် မကောင်းသည့်အရာများ တစ်ခုမျှမဖြစ်သည်မှာ နှစ်ချီနေပြီး ဘုရားသခင်ကလည်း ကျွန်မကို သေချာပေါက် ကာကွယ်နေသည်ဟု စဉ်းစားမိသည်။ ကျွန်မက မိမိတာဝန်ကို ကောင်းစွာ ထမ်းဆောင်ပြီး ပိုပြီး ပေးဆပ်မှုများပြုနေသရွေ့ ဘုရားသခင်က ကျွန်မကို သနားညှာတာမည်ဖြစ်ပြီး၊ အရမ်းကြီး နာမကျန်းဖြစ်မည် မဟုတ်ဟု တွက်လိုက်သည်။

၂၀၁၈ခုနှစ်မှာ ကျွန်မ စပြီး နေမကောင်း ဖြစ်လာသည်၊ ပြီးလျှင် ကျွန်မ အမျိုးသားက ကျွန်မကို ဆေးစစ်ဖို့ ခေါ်သွားခဲ့သည်။ ကျွန်မ ရင်ဘတ်က အဖုက ငန်းဥလောက် ကြီးလာနေပြီး‌ အခြေအနေ မကောင်းဟု ဆရာဝန်ကပြောသည်။ ချက်ချင်း ခွဲစိတ်သည်က အလွန် အန္တရာယ်များပြီ မခွဲစိတ်နိုင်မီတွင် အဖုကို သေးသွားစေရန်ဟု ဓာတုကုထုံး ဦးစွာယူရမည်ဟု ပြောသည်။ “အခြေအနေ မကောင်းပါ၊” “ဓာထုကုထုံးယူရမည်” ဆိုသည့်စကားများကို ကြားသည့်အခါ၊ ကျွန်မ အလွန် ထိတ်လန့်သွားသည်။ “ကင်ဆာရှိတဲ့သူတွေပဲ ဓာထုကုထုံးယူရတာ။ ငါ့မှာ ကင်ဆာရှိနေပြီလား။ ငါ ငယ်ငယ်လေးနဲ့ သေရတော့မှာလား” ဟု ကျွန်မ တွေးမိသည်။ ကျွန်မ ယုံကို မယုံနိုင်ခဲ့ပါ။ ဆေးရုံ လျှောက်လမ်းမှာရှိသည့် ခုံရှည်ပေါ်ကို ကျွန်မ ပစ်ထိုင်ချလိုက်ပြီး ငိုချလိုက်မိသည်။ 

ကျွန်မ အမျိုးသားက ကျွန်မကို “ဒီ အစပိုင်း စစ်ဆေးချက်က သေချာပေါက် မှန်တာမျိုး မဟုတ်ပါဘူး။ မနက်ဖြန်ကျရင် နောက်ဆေးရုံတစ်ခုမှာ သွားစစ်ကြမယ်” ဟု ပြောလျက်၊ နှစ်သိမ့်ဖို့ ကြိုးစားလေသည်။

နောက်နေ့မှာ နောက်ထပ်ဆေးရုံတစ်ခုကို ကျွန်မတို့ သွားကြပြီး ကျွန်မကို အသားတစ်ရှူးစစ်ပေးသည်။ ကျွန်မ အခြေအနေက ဆိုးနေပြီး ယင်းမှာ ကင်ဆာဖြစ်နိုင်သည်ဟု ဆရာဝန်က ကျွန်မ အမျိုးသားကိုပြောသည်။ ကျွန်မတို့ ဆက်စောင့်၍မဖြစ်တော့သကဲ့သို့၊ နှစ်ရက်အတွင်းမှာ ခွဲစိတ်ခံရမည်ဟု သူကပြောသည်။ 

သူ ထိုကဲ့သို့ ပြောသည်ကို ကြားရသည့်အခါမှာ ကျွန်မ လုံးဝ ပျော့ခွေသွားခဲ့ပြီး ကျွန်မ နှလုံးသားက အေးခဲသွားသည်။ “ဒါ တကယ်ပဲ ကင်ဆာလား။ လူတွေက ကင်ဆာဖြစ်ပြီး သေကြတယ်။ ဘယ်လိုဖြစ်ပြီး ငါက ဒီလိုဖြစ်ရတာလဲ။” ဟု ကျွန်မ စဉ်းစားမိသည်။ သို့သော် နောက်တွင် “မဖြစ်နိုင်ဘူး။ ငါက ယုံကြည်သူ ဖြစ်လာကတည်းက အမြဲတမ်း တာဝန် ထမ်းဆောင်တယ်၊ ပေးဆပ်မှုတွေ လုပ်တယ်၊ ဒုက္ခခံပြီး အဖိုးအခ ပေးဆပ်တယ်၊ သူများတွေရဲ့ လှောင်ပြောင်တာ၊ အသရေ ဖျက်တာတွေ၊ တရုတ်ကွန်မြူနစ်ပါတီက ညှဉ်းပန်းနှိပ်စက်တာ၊ လိုက်ဖမ်းတာတွေကို တောင့်ခံခဲ့တယ်။ ငါ့တာဝန်အပေါ် ဘယ်အရာကမှ အနှောင့်အယှက်မဖြစ်စေခဲ့ဘူး။ ဘယ်လိုဖြစ်ပြီး ငါ ကင်ဆာဖြစ်ရတာလဲ။ ဒါဆိုရင် ငါက ကယ်တင်ခံရပြီး ကောင်းကင်နိုင်ငံတော်ကို ဝင်ရဖို့ မျှော်လင့်ချက်လုံးဝ မရှိတော့တဲ့ အဓိပ္ပာယ် မဟုတ်ဘူးလား။ ဒီနှစ်တွေအားလုံးမှာ ငါ့ရဲ့ ပေးဆပ်မှုတွေက အလဟဿဖြစ်သွားပြီလား။” ဟု စဉ်းစားမိသည်။ ကျွန်မ အင်မတန် စိတ်မကောင်းဖြစ်ခဲ့သည်။

ထိုနေ့ည အိပ်ရာပေါ်မှာ လှဲရင်း လူးလှိမ့်နေပြီး တစ်မှေးမှ အိပ်မပျော်နိုင်ခဲ့ပါ။ ကျွန်မ အဖြေရှာ၍ကို မရနိုင်ခဲ့ပါ။ ကျွန်မက မိမိကိုယ်ကိုယ် တော်တော်ကို အသုံးတော်ခံခဲ့သောကြောင့်၊ မည်သို့များ ကျွန်မက အရမ်းနာမကျန်းဖြစ်သွားရသနည်း။ ဘုရားသခင်က ကျွန်မကို အဘယ့်ကြောင့် မကာကွယ်သနည်း။ ထိုနောက်မှာ အချိန်နှစ်ရက်အတွင်းမှာ ကျွန်မခံယူရမည့် ခွဲစိတ်မှုကို စဉ်းစားမိသည်။ အောင်မြင်ခြင်း ရှိမရှိ ဆိုသည်ကို ကျွန်မ လုံးဝ မသိခဲ့ပါ။... ကျွန်မ လုံးဝကို ဆင်းရဲဒုက္ခ ရောက်နေခဲ့ခြင်း ဖြစ်သောကြောင့်၊ “ချစ်လှစွာသော ဘုရားသခင်၊ ကျွန်မ အခုအချိန်မှာ အရမ်း စိတ်သောက ရောက်နေပါတယ်။ ဒီအခြေအနေကို ဘယ်လို ဖြတ်သန်းရမယ်ဆိုတာ ကျွန်မ မသိပါဘူး။ ကျေးဇူးပြုပြီး ကျွန်မကို အသိဉာဏ်ပွင့်လင်းစေပြီး လမ်းပြတော်မူပါ...” ဟု ဘုရားသခင်ဆီကို ကျွန်မ တိတ်တဆိတ် ဆုတောင်းခဲ့သည်။ ထို့နောက်တွင် ဘုရားသခင်၏ လူသားနှင့်ပတ်သက်သည့် နောက်ဆုံး လိုအပ်ချက် ဆယ့်တစ်ခုကို ဖတ်ခဲ့ပါသည်။ “၅။ ငါ့အတွက် ချစ်ခြင်းများစွာနှင့်အတူ အစဉ်အမြဲ အလွန် သစ္စာစောင့်သိပြီးသည့်တိုင် မကျန်းမာမှု၊ ဆင်းရဲမှုနှင့် သင်၏ မိတ်ဆွေများ၊ ဆွေမျိုးများ၏ စွန့်ပစ်ခြင်းတည်းဟူသော ညှဉ်းဆဲမှုကို သင် ခံရပါက၊ သို့မဟုတ် ဘဝတွင် အခြား ကံအကြောင်းမလှသည့် ဖြစ်ရပ်တစ်ခုကို သင် ကြံ့ကြံ့ခံရပါက၊ ငါ့အတွက် သင်၏ သစ္စာစောင့်သိခြင်းနှင့် ချစ်ခြင်းမေတ္တာတို့ ဆက်ရှိဦးမည်လော။ ၆။ သင်၏ စိတ်နှလုံးထဲက သင် စိတ်ကူးထားသည့် မည်သည့်အရာကမျှ ငါ လုပ်ဆောင်ခဲ့သည့်အရာနှင့် တစ်ထပ်တည်းမဖြစ်ပါက၊ သင်၏ အနာဂတ်လမ်းကြောင်းကို သင် မည်သို့ လျှောက်လှမ်းလိမ့်မည်နည်း။ ၇။ သင် ရရှိဖို့ မျှော်လငင့်ခဲ့သည့် အရာများ တစ်ခုကိုမျှ သင် မရရှိပါက၊ သင်သည် ငါ၏ နောက်လိုက်အဖြစ် ဆက်လက်ရှိနိုင်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အလွန်ကြီးလေးသော ပြဿနာတစ်ခု- သစ္စာဖောက်ခြင်း (၂)) ဤလိုအပ်ချက်များကို ချင့်ချိန်စဉ်းစားရင်းနှင့် ဤရောဂါက ဘုရားသခင်က ကျွန်မ သူ့အပေါ် အမှန်တကယ် သစ္စာရှိ မရှိ၊ သူ့ကို အမှန်တကယ် ချစ်မချစ်ကို ကြည့်ဖို့ ကျွန်မကို စမ်းသပ်နေခြင်းဖြစ်သည်ကို ကျွန်မ သဘောပေါက်ခဲ့ပါသည်။ ယောဘက သူ့၏ စမ်းသပ်မှုများကို ဖြတ်သန်းခဲ့သည့်အချိန်ကို ကျွန်မ တွေးမိသည်။ သူ့၏ ပိုင်ဆိုင်မှုပစ္စည်းများ၊ သူ့သားသမီးများကို ဆုံးရှုံးရသည်။ သူ့တစ်ကိုယ်လုံးမှာ အနာစိမ်းများပေါက်သည်။ ဘုရားသခင်၏ အလိုတော်ကို သူ နားမလည်သော်လည်း၊ ဘုရားသခင်ကို အပြစ်တင်ဖို့ထက် သူ့ကိုယ်သူသာ ကျိန်ဆဲခဲ့ပြီး၊ ယေဟောဝါ ဘုရားသခင်၏ အမည်နာမကို သူ ချီးကျူးထောမနာပြုခဲ့သည်။ ဘုရားသခင်အပေါ် သူ့၏ ယုံကြည်ခြင်းကို ထိန်းသိမ်းထားခဲ့ပြီး ဆက်ပြီး နာခံခြင်း ရှိခဲ့သည်။ စာတန်ရှေ့မှာ ဘုရားသခင်အတွက် သက်သေခံခဲ့သည်။ သို့ရာတွင် ကျွန်မက နှစ်ပေါင်းများစွာ ယုံကြည်ခဲ့ပြီး ဘုရားသခင်၏ နှုတ်ကပတ်တော်များ၏ အထောက်အပံ့များကို အများကြီး ခံစားခဲ့သော်လည်း၊ ဘုရားသခင်၏ အမှုကို ကျွန်မ လုံးဝ နားမလည်ခဲ့ပါ။ ကျွန်မမှာ ကင်ဆာရှိနေသည်ကို သိလိုက်ရသည့်အခါ၊ ကျွန်မက ကယ်တင်မခံရနိုင်တော့သကဲ့သို့၊ ကောင်းကင်နိုင်ငံတော်၏ ကောင်းချီးများကို မခံစားနိုင်တော့ဟု ထင်ခဲ့သည်။ ဘုရားသခင်ကို ကျွန်မ အထင်လွဲပြီး အပြစ်တင်ခဲ့ပါသည်။ ဘုရားသခင်ကို နှစ်ပေါင်းများစွာ ယုံကြည်လာခဲ့ပြီး အနစ်နာခံမှုများစွာ လုပ်ခဲ့သောကြောင့်၊ ဘုရားသခင်က ကျွန်မ နာမကျန်းမဖြစ်စေရန် တားဆီးသင့်သည်ဟု ထင်ခဲ့မိသည်။ ကျွန်မ၏ ပေးဆပ်မှုများ အားလုံးက ဘုရားသခင်၏ အလိုတော်ကို အလေးထားခြင်း သို့မဟုတ် သမ္မာတရားကို လက်တွေ့လုပ်ဆောင်ပြီး ဘုရားသခင်ကို ကျေနပ်စေဖို့ လုပ်ခဲ့ခြင်းတို့မှ ဖြစ်လာခြင်း မဟုတ်သည်ကို ဘုရားသခင်က ကျွန်မကို ဖော်ထုတ်သည့်အခါမှသာ ကျွန်မ မြင်ခဲ့ရပါသည်။ ဤအရာများက ကောင်းချီးများ ရဖို့နှင့် ဘုရားသခင်၏ နိုင်ငံတော်ကို ရောက်ဖို့ အတွက် ဖြစ်ပါသည်- ကျွန်မက ဘုရားသခင်နှင့် အပေးအယူ လုပ်နေခဲ့ခြင်းသာ ဖြစ်သည်။ ဘုရားသခင်အတွက် သစ္စာရှိမှုနှင့် ချစ်ခြင်းများအားလုံးက စိတ်ကူးယဉ်သက်သက် ဖြစ်ပါသည်။ ယင်းက လုံးလုံး ရိုးသားစစ်မှန်မှု မရှိခဲ့ပါ။ ဘုရားသခင်ကို ကျွန်မ တကယ်ကို နာကျင်စေပြီး စိတ်ပျက်စေခဲ့ပါသည်။

ထိုနောက်မှာ ကျွန်မ ဘုရားသခင်၏ နှုတ်ကပတ်တော်များကို ကျွန်မ ဖတ်ရပါသည်။ “လူသားမျိုးနွယ်တစ်ရပ်လုံးထဲမှ အနန္တတန်ခိုးရှင်၏ မျက်လုံးထဲ၌ ဂရုစိုက်မခံရသူဟူ၍ မည်သူရှိသနည်း။ အနန္တတန်ခိုးရှင်၏ ကြိုတင်ပြဋ္ဌာန်းထားခြင်း အလယ်၌ မနေထိုင်သူ မည်သူရှိသနည်း။ လူသား၏ အသက်ရှင်ခြင်းနှင့် သေခြင်းသည် သူကိုယ်တိုင်၏ ရွေးချယ်ချက်ဖြင့် ဖြစ်ပျက်သလော။ လူသားသည် သူကိုယ်တိုင်၏ ကံကြမ္မာကို ထိန်းချုပ်ထား သလော။ များစွာသောလူတို့သည် သေခြင်းတရားကို အော်ခေါ်ကြ သော်လည်း၊ ၎င်းသည် သူတို့ထံမှ ဝေးကွာနေ၏။ များစွာသောလူတို့သည် ဘဝတွင် ကြံ့ခိုင်၍ သေခြင်းတရားကို ကြောက်ရွံ့သောသူများ ဖြစ်လိုကြသော်လည်း၊ ၎င်းတို့အား သေခြင်းတရား၏ အသူတစ်ရာ နက်သောချောက်ထဲသို့ ထိုးဆင်းနေရင်း ၎င်းတို့၏သေဆုံးခြင်း နေ့ရက်သည် ၎င်းတို့သတိမထားမိခင် ချဉ်းကပ်လာနေ၏။ များစွာသောလူတို့သည် ကောင်းကင်သို့ ကြည့်၍ လေးလေးပင်ပင် သက်ပြင်းချကြ၏။ များစွာသောလူတို့သည် သည်းထန်စွာငိုကြွေး၍ အော်မြည် ရှိုက်ငိုကြ၏။ များစွာသောလူတို့သည် စမ်းသပ်မှုများအကြား လဲပြိုကြပြီး များစွာသောလူတို့သည် စုံစမ်းသွေးဆောင်ခြင်း၏ အကျဉ်းသားများ ဖြစ်သွားကြ၏။ ငါ့အား ရှင်းလင်းစွာ မြင်ခွင့်ပြုရန် ငါသည် ကိုယ်တိုင်ပေါ်ထွန်းလာခြင်း မရှိသော်လည်း၊ များစွာသောလူတို့သည် ၎င်းတို့ကို ငါ ဒဏ်ခတ်မည် ဟုလည်းကောင်း၊ ၎င်းတို့ကို ငါအဆုံးစီရင်မည် ဟုလည်းကောင်း လွန်စွာကြောက်ရွံ့လျက် ငါ့၏မျက်နှာကို မြင်ရန် ကြောက်ကြ၏။ လူသားသည် ငါ့ကို အမှန်တကယ် သိသလော၊ သို့မဟုတ် မသိသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁၁)) လူသား၏ ဇာတိကပတိနှင့် ဝိညာဉ်၏ အရင်းအမြစ်က ဘုရားသခင်ဆီမှာရှိသည်ကို ဘုရားသခင်၏ နှုတ်ကပတ်တော်များက ကျွန်မကို ပြသခဲ့ပါသည်။ ရှင်ခြင်းနှင့် သေခြင်းက ဘုရားသခင်၏ လက်ထဲမှာ ရှိပြီး ကျွန်မတို့မှာ ဆုံးဖြတ်ပိုင်ခွင့်မရှိပါ။ ဖန်ဆင်းခံများအနေနှင့် ဘုရားသခင်၏ အစီအစဉ်များအပေါ် ကျွန်မတို့ နာခံသင့်သည်။ ဤသည်ကို နားလည်သဘောပေါက်ပြီး၊ ကျွန်မ သေခြင်းကို သိပ်မကြောက်မိတော့ပါ။ ကျွန်မ တိတ်တဆိတ် စိတ်ပိုင်းဖြတ်ခဲ့ပါသည်။ “ငါ့ ခွဲစိတ်မှုက ဘယ်လိုပဲဖြစ်ပါစေ၊ ငါ အသက်ရှင်သည်ဖြစ်စေ၊ သေသည်ဖြစ်စေ ငါ့အသက်ကို ဘုရားသခင်ဆီကို လွှဲပြောင်းပေးထားပြီး သူ့ရဲ့ အုပ်စိုးမှုကို နာခံပါတယ်။” ဟု ဖြစ်ပါသည်။

ကျွန်မ နာခံပြီးသည်နှင့် တစ်ပြိုင်နက် ကျွန်မ နှလုံးသားထဲမှာ အများကြီး ငြိမ်းချမ်းသွားခဲ့သည်။ ခွဲစိတ်ခန်းကို ကျွန်မကို ခေါ်သွားသည့်အချိန်မှာ ကျွန်မ အဆက်မပြတ် ဆုတောင်းနေခဲ့သည်။ ခွဲစိတ်ပြီးသည့်နောက်မှာ တော်တော်ကို အဆင်ပြေသော်လည်း၊ အခြေအနေ မည်သို့ဖြစ်မည်ကို သိဖို့ ဖယ်ရှားထားသည့် အဖုကို စမ်းသပ်ရဦးမည် ဟု ဆရာဝန်က ပြောသည်။ “ဘုရားသခင်က ငါ့ကို ကာကွယ်ပေးနေတာကြောင့် ခွဲစိတ်မှုက တော်တော် အဆင်ပြေသွားတာပဲ” ဟု ကျွန်မ တွေးမိသည်။ အခြားလူနာများက ခွဲစိတ်မှုပြီးသွားသည့်အခါ၊ တော်တော်ကို အားလျော့ပြီး စိတ်ရှုပ်ထွေးနေသော်လည်း၊ ကျွန်မကတော့ နေကောင်းပြီး စိတ်ရွှင်လန်းနေသည်ကို ကျွန်မ တွေ့ရသည်။ ကျွန်မ၏ လူနာဆောင်ထဲက လူများက ကျွန်မက ခွဲစိတ်ခံထားရသည်နှင့် လုံးဝ မတူပါဟု ပြောကြသည်။ ထိုအတွက် ကျွန်မ နှလုံးသားထဲကနေ ဘုရားသခင်ကို အဆက်မပြတ် ကျေးဇူးတင်နေမိသည်။ “လွန်ခဲ့တဲ့ ခြောက်နှစ်က ဒီအခဲကို ငါ့ရင်ဘတ်မှာ တွေ့ခဲ့တာ။ ဒါက ကင်ဆာသာဆိုရင် သေချာပေါက် အခြေအနေဆိုးနေတာ ကြာနေလောက်ပြီ။ ဒါပေမဲ့ ဒီအချိန်တစ်လျှောက်လုံးမှာ ငါ လုံးဝ နေထိုင် မကောင်းမဖြစ်ခဲ့ဘူး။ ဒါ ကင်ဆာမဟုတ်ဘူးထင်တယ်။ ဟုတ်တယ်ဆိုရင်တောင် ဘုရားသခင်က အနန္တတန်ခိုးရှိပြီး သူက အဆင်ပြေအောင်လုပ်ပေးမယ်ဆိုတာ ငါယုံကြည်တယ်။” ဟုလည်း ကျွန်မ တွေးမိသေးသည်။ အချို့ ညီအစ်ကို မောင်နှမများက သူတို့ တော်တော် နာမကျန်းဖြစ်သည့်အချိန်မှာ ဘုရားသခင်ကို အားကိုးခဲ့ပြီး ဘုရားသခင်၏ အံ့ဖွယ်လုပ်ဆောင်မှုများကို သက်သေခံခဲ့သည်ကို ကျွန်မ ယခင်က ကြားဖူးသည်။ ကျွန်မက ဘုရားသခင်အတွက် အမြဲတမ်း ပေးဆပ်မှုများပြုခဲ့သောကြောင့်၊ ကျွန်မကို သူ သေချာပေါက် ကာကွယ်မည် ဖြစ်သည်။

သုံးရက်ကြာပြီးသည့်နောက်မှာ ကျွန်မ မျှော်လင့်ချက် အပြည့်နှင့် ဆေးအဖြေကို သွားကြည့်ခဲ့သည်၊ သို့သော် ကျွန်မ၏ မျှော်လင့်ချက်အားလုံး ဆုံးရှုံးသွားခဲ့ရသည်။ ယင်းက တကယ်ကို ကင်ဆာဖြစ်နေလေသည်။ 

ကျွန်မ ထိုနေရာမှာသာ မလှုပ်မယှက်နှင့် ထိုင်နေခဲ့သည်။ ကျွန်မ ထပ်ခါထပ်ခါ ငိုရင်း၊ ဆေးအဖြေကိုသာ စူးစူးစိုက်စိုက်ကြည့်ပြီး ထပ်ခါထပ်ခါ ဖတ်နေမိသည်။ တော်တော်ကြာမှ မိမိကိုယ်ကိုယ် ပြန်ထိန်းလိုက်သည်။ “ငါ့ကို ဖော်ထုတ်ပြီး ဖယ်ရှားဖို့အတွက် ဘုရားသခင်က ဒီ ရောဂါကို အသုံးပြုနေတာလား။ ဘုရားသခင်ကို အစေခံဖို့တောင်မှ ငါ အရည်အချင်း မပြည့်မီတော့ဘူးလား။ ငါ ဘုရားသခင်ကို နှစ်ပေါင်းများစွာ ယုံကြည်ခဲ့တယ်။ စွန့်လွှတ်အနစ်နာခံတာတွေ လုပ်ခဲ့ပြီး မိုးထဲလေထဲကြားမှာ ဧဝံဂေလိဟောပြောခဲ့တယ်။ ဘုရားသခင်က ဒါတွေကို တစ်ခုမှ မမှတ်မိဘူးလား။ ဘုရားသခင်အပေါ် ငါ့ရဲ့ ယုံကြည်မှုက ဒီလိုမျိုး အဆုံးသတ် သွားမှာလား။” ဟု မိမိဘာသာ တွေးမိသည်။ ကျွန်မ ပို၍ ပို၍ စိတ်မကောင်းဖြစ်လာပြီး၊ အားအင်များ လုံးဝ လျော့လာသကဲ့သို့ ခံစားခဲ့ရသည်။

နောက်ပိုင်းမှာ ကျွန်မ မစားချင် မသောက်ချင်တော့သကဲ့သို့၊ စကားပင် မပြောချင်တော့ပါ။ ဆရာဝန်က ကျွန်မကို အာဟာရဆိုင်ရာ ဖြည့်စွက်ဆေးများကို သောက်ပြီး ပိုပြီး လေ့ကျင့်ခန်းလုပ်ဖို့ ပြောသည်။ “ငါက သေမိန့်ကျနေပြီသား။ အာဟာရ ဖြည့်စွက်ဆေးတွေနဲ့ လေ့ကျင့်ခန်းက ဘာထူးမှာလဲ။ ဘာပဲဖြစ်ဖြစ် ငါက အနှေးနဲ့ အမြန် သေမှာပဲလေ။” ဟု တွေးမိသည်။ ကျွန်မ တော်တော်ကို စိတ်ဖိစီးပြီး “ညီအစ်ကို မောင်နှမတွေ တော်တော်များများက သူတို့ ယုံကြည်ခြင်းမရှိခင်မှာ နာမကျန်းဖြစ်ကြပြီး ယုံကြည်ပြီးတဲ့နောက်မှာတော့ နေပြန်ကောင်းသွားကြတယ်။ ဒါပေမဲ့ ငါက ဘုရားသခင်အပေါ် ယုံကြည်ခြင်းရှိပြီးကတည်းက နေ့တိုင်း ငါ့တာဝန်ကို ထမ်းဆောင်နေခဲ့တာ။ ဘယ်လိုဖြစ်ပြီး ငါက ကင်ဆာဖြစ်ရတာလဲ။ စွန့်လွှတ်အနစ်နာခံတာတွေက ကယ်တင်ခြင်းရဖို့ ကျွန်မရဲ့ လက်မှတ်ပဲလို့ ကျွန်မ ထင်ခဲ့ဖူးတယ်။ ဒါပေမဲ့ အခုတော့ ကျွန်မက ကယ်တင်မခံရရုံတင်မကဘဲ ကင်ဆာနဲ့ သေရတော့မယ်။” ဟု ဆက်တိုက် တွေးနေမိသည်။ ကျွန်မ၏ ဘုရားသခင်အပေါ် အပြစ်တင်ချင်သည့် ခံစားချက်နှင့် အထင်လွဲမှုများက ကျွန်မထံမှ အထိန်းအကွပ်မရှိ အန်ထွက်လာခဲ့သည်။ မျှော်လင့်ချက်မဲ့နေရင်း၊ “ချစ်လှစွာသောဘုရားသခင်၊ ကျွန်မ တော်တော်ကို နာကျင်နေရပါတယ်။ နာမကျန်းဖြစ်နေပြီး ကိုယ်တော်ရဲ့ အလိုတော်ကို ကျွန်မ နားမလည်ပါဘူး။ ကျေးဇူးပြုပြီး ကျွန်မကို အသိဉာဏ်ပွင့်လင်းစေပြီး ကိုယ်တော့်အလိုတော်ကို နားလည် စေတော်မူပါ။” ဟု ဘုရားသခင်ကို ကျွန်မ မျက်ရည်များနှင့် ပြောခဲ့သည်။

ထို့နောက်မှာ ဘုရားသခင်၏ ဤနှုတ်ကပတ်တော်များကို ကျွန်မ ဖတ်ရပါသည်။ “လူများအားလုံးအတွက်၊ စစ်ဆေးခြင်းသည် ဝေဒနာပြင်းထန်ပြီး၊ လက်ခံရန် အင်မတန် ခက်ခဲသည်- သို့သော်လည်း ဘုရားသခင်သည် လူသားထံ သူ၏ဖြောင့်မတ်သည့် စိတ်သဘောထားကို ပေါ်လွင်စေပြီး၊ လူသားအတွက် သူ၏သတ်မှတ်ချက်များကို လူသိရှင်ကြား ဖြစ်စေကာ၊ သာ၍ ဉာဏ်အလင်းပွင့်ခြင်းကို ပေးပြီး၊ သာ၍ စစ်မှန်သော ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို ပေးသည်မှာ စစ်ဆေးခြင်း အတောအတွင်းတွင် ဖြစ်သည်။ အမှန်တရားများနှင့် သမ္မာတရားကြား နှိုင်းယှဉ်ခြင်းမှတစ်ဆင့်၊ သူသည် လူသားကို သူကိုယ်တိုင်နှင့်ဆိုင်သည့် သာ၍ ကြီးမားသော အသိပညာနှင့် သမ္မာတရားကို ပေးပြီး၊ ဘုရားသခင်၏ အလိုတော်နှင့်သက်ဆိုင်သော သာ၍ ကြီးမားသည့် သိနားလည်ခြင်းကို လူသားအား ပေး၏၊ ထိုသို့ဖြင့် ဘုရားသခင်အပေါ် သာ၍စစ်မှန်ပြီး သာ၍ဖြူစင်သော ချစ်ခြင်းမေတ္တာရှိစေရန် လူသားကို အခွင့်ပေးလေသည်။ ယင်းမှာ စစ်ဆေးခြင်းကို ဆောင်ရွက်ရာတွင် ဘုရားသခင်၏ ရည်မှန်းချက်များ ဖြစ်သည်။ လူသား၌ ဘုရားသခင် လုပ်ဆောင်သည့် အမှုအားလုံးသည် ကိုယ်ပိုင် ရည်ရွယ်ချက်များနှင့် အရေးပါမှုတို့ရှိသည်။ ဘုရားသခင်သည် အဓိပ္ပာယ်မရှိသောအမှုကို မလုပ်ဆောင်သကဲ့သို့၊ လူသားအဖို့ အကျိုးမရှိသည့် အမှုကိုလည်း မလုပ်ဆောင်ပေ။ စစ်ဆေးခြင်းဟူသည်မှာ ဘုရားသခင် ရှေ့မှောက်မှ လူတို့အား ဖယ်ရှားခြင်းကို မဆိုလိုသကဲ့သို့၊ ၎င်းတို့ကို ငရဲတွင် ဖျက်ဆီးခြင်းကိုလည်း မဆိုလိုပေ။ ယင်းထက်၊ စစ်ဆေးခြင်း အတောအတွင်းတွင် လူသား၏ စိတ်သဘောထားကို ပြောင်းလဲခြင်း၊ သူ၏ ရည်ရွယ်ချက်များ၊ သူ၏ အမြင်ဟောင်းများကို ပြောင်းလဲခြင်း၊ ဘုရားသခင် အတွက် သူ၏ချစ်ခြင်းကို ပြောင်းလဲပေးခြင်းနှင့် သူ၏ဘဝတစ်ခုလုံး ပြောင်းလဲပေးခြင်းတို့ကို ဆိုလိုသည်။ စစ်ဆေးခြင်းသည် လူသားအား စစ်မှန်သော စစ်ဆေးမှုတစ်ခု ဖြစ်ပြီး၊ စစ်မှန်သော လေ့ကျင့်မှုပုံစံတစ်ခု ဖြစ်ကာ၊ စစ်ဆေးခြင်း အတောအတွင်းတွင်သာ သူ၏ချစ်ခြင်းမေတ္တာသည် ၎င်း၏ ပင်ကိုလုပ်ငန်းတာဝန်ကို ထမ်းဆောင်နိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စစ်ဆေးခြင်းကိုကြုံတွေ့ခြင်းအားဖြင့်သာ လူသားသည် စစ်မှန်သော ချစ်ခြင်းမေတ္တာကို ပိုင်ဆိုင်နိုင်သည်) ဘုရားသခင်၏ နှုတ်ကပတ်တော်များက ဘုရားသခင်၏အလိုတော်ကို ကျွန်မ နားလည်အောင် ကူညီပေးသည်။ ကျွန်မက မိမိကိုယ်ကိုယ် သိကာ၊ ဖောက်ပြန်ပျက်စီးခြင်းကို ဖယ်ရှားပြီး ဘုရားသခင်ထံမှ ကယ်တင်ခြင်း ရရှိစေဖို့အလို့ငှာ၊ ကျွန်မ၏ အတွင်းပိုင်း ဖောက်ပြန်ပျက်စီးခြင်း၊ ပုန်ကန်လိုခြင်းနှင့် စွန်းထင်းနေသည့် ကြံရွယ်ချက်တို့ကို ဖော်ထုတ်ဖို့ ရောဂါကို ဘုရားသခင်က အသုံးပြုနေခြင်း ဖြစ်သည်။ သို့သော် ကျွန်မက ဘုရားသခင်က ကျွန်မ အသက်ကို ယူပြီး ကျွန်မကို ဖယ်ရှားပစ်ချင်ခဲ့သည်ဟု ထင်သောကြောင့် ဘုရားသခင်ကို အထင်လွဲပြီး အပြစ်တင်ခဲ့သည်၊ လုံးဝ လက်လျှော့လိုက်ပြီး မျှော်လင့်ချက် ပျောက်သွားခဲ့သည်။ ကျွန်မက မိမိ၏ စွန့်လွှတ်အနစ်နာခံမှုများအပေါ်မှာ တန်ဖိုး သတ်မှတ်ပြီး နာမည်ယူဖို့၊ ဘုရားသခင်နှင့် ငြင်းခုံဖို့ ကြိုးစားခဲ့သည်။ ဘုရားသခင်နှင့် ရင်ဆိုင်ဖို့ မိမိ၏ သေခြင်းကိုပင် အသုံးပြုချင်ခဲ့သည်။ ကျွန်မက အသိတရားအားလုံး ပျောက်သွားခဲ့ခြင်း ဖြစ်သည်။ ကျွန်မ ဘုရားသခင်အပေါ် များစွာ အကြွေးတင်သည်ဟု ခံစားရခြင်းကြောင့် ဆုတောင်းပြီးနောက် ကျွန်မ နာမကျန်းဖြစ်သည့်အခါ အဘယ့်ကြောင့် မနာခံနိုင်ဘဲ ထိုအစား ဘုရားသခင်ကို အထင်လွဲပြီး အပြစ်တင်မိသည်ကို ရှာဖွေဖို့ ဘုရားရှေ့ကို လာခဲ့ပါသည်။

ထို့နောက်မှာ ဘုရားသခင်၏ နှုတ်ကပတ်တော် အချို့ကို ဖတ်ပါသည်။ အနန္တတန်ခိုးရှင် ဘုရားသခင် ပြောသည်မှာ- “၎င်းတို့ကို ငါ အနာငြိမ်းစေနိုင်၍သာ ငါ့ကို များစွာသောသူတို့က ယုံကြည်ကြသည်။ ၎င်းတို့၏ခန္ဓာကိုယ်များမှ မသန့်ရှင်းသော ဝိညာဉ်များကို နှင်ထုတ်ရန် ငါ၏တန်ခိုးများကို အသုံးပြုနိုင်၍သာ ငါ့ကို များစွာသောသူတို့က ယုံကြည်ကြပြီး၊ ငါ့ထံမှ ငြိမ်သက်ခြင်းနှင့် ဝမ်းမြောက်ခြင်းတို့ကို ၎င်းတို့ ရကောင်းရလိမ့်မည် ဖြစ်သောကြောင့်သာ ငါ့ကို များစွာသော သူတို့က ယုံကြည်ကြပေသည်။ သာ၍ကြီးမားသော ရုပ်ဝတ္ထုဆိုင်ရာ ကြွယ်ဝမှုကို ငါ့ထံမှ တောင်းခံရန်သာ များစွာသောသူတို့က ငါ့ကို ယုံကြည်ကြသည်။ ဤဘဝကို အေးအေးချမ်းချမ်း ကုန်ဆုံးပြီး၊ နောင်ဘဝတွင် ဘေးကင်းလုံခြုံမှုရှိဖို့ရန်သာ များစွာသောသူတို့က ငါ့ကို ယုံကြည်ကြသည်။ ငရဲ၏ဒုက္ခဆင်းရဲကို ရှောင်ရှားပြီး၊ ကောင်းကင်၏ကောင်းချီးမင်္ဂလာများ ရရှိရန် များစွာသောသူတို့က ငါ့ကို ယုံကြည်ကြသည်။ များစွာသော သူတို့က ယာယီ ကိုယ်စိတ်ချမ်းသာခြင်းအတွက်သာ ငါ့ကို ယုံကြည်သော်လည်း၊ နောင်ဘဝ၌ မည်သည့်အရာမျှ ရရှိရန် မကြိုးစားကြပေ။ လူသားအပေါ် ငါ၏ အမျက်ဒေါသကို ဆောင်ကြဉ်းခဲ့ပြီး တစ်ချိန်က သူ ပိုင်ဆိုင်ခဲ့သည့် ဝမ်းမြောက်ခြင်းနှင့် ငြိမ်သက်ခြင်းတို့ကို ငါ သိမ်းပိုက်ခဲ့ချိန်တွင်၊ လူသားသည် သံသယရှိလာခဲ့၏။ ငါသည် လူသားကို ငရဲ၏ ဆင်းရဲဒုက္ခကို ပေးပြီး ကောင်းကင်၏ ကောင်းချီးမင်္ဂလာတို့ကို ပြန်လည် သိမ်းယူသည့်အခါ၊ လူသား၏အရှက်သည် ဒေါသအဖြစ်သို့ ပြောင်းသွား၏။ သူ့ကို ရောဂါငြိမ်းစေရန် ငါ့အား သူတောင်းဆိုသည့်အခါ၊ ငါသည် သူ့ကို အလေးဂရုမပြုသကဲ့သို့ သူ့အပေါ် စက်ဆုပ်ရွံ့ရှာမှု ခံစားခဲ့ရသည်။ လူသားသည် အောက်လမ်းဆေးဝါးနှင့် မှော်အတတ်တို့၏ နည်းလမ်းကိုသာ ရှာရန် ငါ့ထံမှ ထွက်ခွာသွားခဲ့သည်။ ငါ့ထံမှ လူသားတောင်းဆိုခဲ့ပြီးသမျှအားလုံးကို ငါသိမ်းယူလိုက်ချိန်တွင်၊ အယောက်တိုင်းက အစအနရှာ၍မရအောင် ပျောက်သွားကြ၏။ ထို့ကြောင့် ငါသည် အလွန်များလှစွာသော ကျေးဇူးတော်ပေးပြီး ရရန် များလွန်းသောကြောင့်၊ လူသားသည် ငါ၌ ယုံကြည်ခြင်း ရှိသည်ဟု ငါဆို၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) “ထိုသို့သော လူတို့သည် ဘုရားသခင် နောက်လိုက်ရာတွင် ရိုးရှင်းသည့် ရည်မှန်းချက်တစ်ခုသာရှိပြီး၊ ယင်းရည်မှန်းချက်မှာ ကောင်းချီးမင်္ဂလာများ ရရှိရန်ဖြစ်သည်။ ထိုသို့သော လူတို့သည် ဤရည်မှန်းချက် တိုက်ရိုက် မပါဝင်သည့် အခြား မည်သည့်အရာကိုမျှ အလေးဂရုပြုဖို့ အပင်ပန်းမခံနိုင်ကြပေ။ ၎င်းတို့အဖို့ ကောင်းချီးမင်္ဂလာများ ရရှိရန် ဘုရားသခင်ကို ယုံကြည်ခြင်းထက် သာ၍ သဘာဝကျသည့် ရည်မှန်းချက် မရှိချေ- ယင်းမှာ ၎င်းတို့ယုံကြည်ခြင်း၏ တကယ့်တန်ဖိုး ဖြစ်သည်။ တစ်စုံတစ်ရာသည် ဤရည်မှန်းချက်ကို မပံ့ပိုးပေးပါက၊ ၎င်းတို့သည် ထိုအရာအားဖြင့် လုံးဝ တို့ထိမခံရဘဲရှိမြဲ ရှိကြလေသည်။ ဤသည်မှာ ယနေ့ ဘုရားသခင်၌ ယုံကြည်သူအများစုနှင့် ပတ်သက်သည့် ကိစ္စရပ် ဖြစ်သည်။ ၎င်းတို့အနေဖြင့် ဘုရားသခင်၌ ယုံကြည်သည်နှင့်အမျှ၊ ဘုရားသခင်အတွက်လည်း ၎င်းတို့ အသုံးခံကြသောကြောင့်၊ ဘုရားသခင်ထံ မိမိတို့ကိုယ်ကိုယ် ဆက်ကပ် အပ်နှံကြပြီး ၎င်းတို့တာဝန်ကို ထမ်းဆောင်ကြသောကြောင့်၊ ၎င်းတို့၏ ရည်မှန်းချက်နှင့် ရည်ရွယ်ချက်တို့သည် သဘာဝကျပုံ ပေါ်လေသည်။ ၎င်းတို့သည် ၎င်းတို့၏ငယ်ရွယ်မှုကို စွန့်လွှတ်ကြသည်၊ မိသားစုနှင့် အသက်မွေးအလုပ်တို့ကို စွန့်ပစ်ပြီး၊ မိမိတို့ကိုယ်ကိုယ် အလုပ်များစေလျက် အိမ်နှင့်ဝေးရာတွင် နှစ်ပေါင်းများစွာပင် ကုန်ဆုံးကြလေသည်။ ၎င်းတို့၏ နောက်ဆုံးရည်မှန်းချက်ပန်းတိုင်အတွက်၊ ၎င်းတို့သည် မိမိတို့၏ ကိုယ်ပိုင်စိတ်ဝင်စားမှုများကို ပြောင်းလဲကြသည်၊ ဘဝအပေါ် ၎င်းတို့၏ အမြင်နှင့် ၎င်းတို့ ရှာဖွေသည့် ဦးတည်ချက်ကိုပင် ပြောင်းလဲကြသည်။ သို့ရာတွင် ဘုရားသခင်၌ ၎င်းတို့ယုံကြည်မှု၏ ရည်မှန်းချက်ကို မပြောင်းလဲနိုင်ကြပေ။ ၎င်းတို့၏ ကိုယ်ပိုင် စံများနှင့်ဆိုင်သည့် စီမံခန့်ခွဲမှုအတွက် ၎င်းတို့ အလုပ်ရှုပ်နေကြသည်။ လမ်းမည်မျှ ဝေးသည်ဖြစ်စေ၊ လမ်းတစ်လျှောက် အခက်အခဲများနှင့် အတားအဆီးများ မည်မျှရှိသည်ဖြစ်စေ၊ ၎င်းတို့သည် မဆုတ်မနစ်ကြိုးပမ်းကြပြီး သေခြင်းကိုမကြောက်ကြချေ။ မည်သည့်တန်ခိုးက ၎င်းတို့ကို ဤနည်းဖြင့် မဖြစ်မနေ ဆက်လက်ဆက်ကပ်စေသနည်း။ ယင်းမှာ ၎င်းတို့၏ အသိစိတ်လော။ ၎င်းတို့၏ ကြီးမြတ်ပြီး မွန်မြတ်သည့် အကျင့်စရိုက်လော။ မကောင်းမှု အင်အားများကို တကယ့်အဆုံးထိ တိုက်ခိုက်ရန်ဖြစ်သည့် ၎င်းတို့၏ စိတ်ပိုင်းဖြတ်ချက်လော။ ယင်းမှာ ဆုလာဘ်ကို မရှာဖွေဘဲ၊ ဘုရားသခင်ကို သက်သေခံရန်ဖြစ်သည့် ၎င်းတို့၏ ယုံကြည်ခြင်းလော။ ယင်းမှာ ဘုရားသခင်၏အလိုကို စွမ်းဆောင်ရရှိရန် အရာရာတိုင်းကို စွန့်လွတ်ဖို့ လိုလားရာတွင် ၎င်းတို့၏ သစ္စာစောင့်သိမှုလော။ သို့မဟုတ် ယင်းသည် လွန်ကဲသည့် ကိုယ်ရေးကိုယ်တာ တောင်းဆိုချက်များကို အမြဲ လက်လွှတ်ဖို့ဖြစ်သည့် ၎င်းတို့၏ ဆက်ကပ်မှု စိတ်ဓာတ်လော။ အတော်အတန် ရိုးရှင်စွာပြောရပါက၊ ဘုရားသခင်၏ စီမံခန့်ခွဲခြင်းအမှုကို မည်သည့်အခါတွင်မျှ နားမလည်ဖူးသူအတွက် ဤမျှပေးဆပ်ဆဲဖြစ်ဖို့မှာ အံ့ဩဖွယ်ရာ တစ်ခု ဖြစ်ပေသည်။ အချိန်တစ်ခဏကြာ၊ ဤလူတို့ မည်မျှပေးဆပ်ပြီးဖြစ်သည်ကို မဆွေးနွေးကြပါစို့နှင့်။ သို့ရာတွင် ၎င်းတို့၏အပြုအမူကို ငါတို့ အလွန် စိစစ်ထိုက်ပေသည်။ ၎င်းတို့နှင့် အလွန်အနီးကပ် ဆက်စပ်သည့် အကျိုးကျေးဇူးများမှလွဲ၍၊ ဘုရားသခင်ကို မည်သည့်အခါကမျှ နားမလည်ဖူးသော သူတို့က သူ့အတွက် အလွန်များလှစွာ ပေးဆပ်ရမည့် အခြားအကြောင်းရင်းတစ်ခုတစ်လေ ရှိနိုင်မည်လော။ ဤတွင် ယခင်က အမည်မဖော်နိုင်ခဲ့သည့် ပြဿနာတစ်ရပ်ကို ငါတို့ ရှာဖွေ တွေ့ရှိပေသည်- လူသား၏ ဘုရားသခင်နှင့် ဆက်ဆံရေးမှာ ပကတိ မိမိ၏ကိုယ်ကျိုးစီးပွားတစ်ခုမျှသာ ဖြစ်ပေသည်။ ယင်းသည် ကောင်းချီးမင်္ဂလာများ လက်ခံရရှိသူနှင့် ပေးသူတို့အကြား ဆက်ဆံရေးတစ်ခု ဖြစ်သည်။ ရှင်းရှင်းပြောပါက၊ အလုပ်သမားနှင့် အလုပ်ရှင်တို့အကြား ဆက်ဆံရေးနှင့် ဆင်ဆင်တူပေသည်။ အလုပ်သမားသည် အလုပ်ရှင် ချပေးသော ဆုလာဘ်များကို လက်ခံရရှိရန်သာ အလုပ်လုပ်သည်။ ထိုသို့သော ဆက်ဆံရေးတစ်ရပ်တွင် ချစ်ခင်ခြင်းမရှိပေ၊ အပေးအယူသာ ရှိသည်။ ချစ်ခြင်း သို့မဟုတ် အချစ်ခံရခြင်းမရှိ၊ ပေးကမ်းစွန့်ကြဲခြင်းနှင့် သနားကရုဏာသာ ရှိသည်။ နားလည်မှုမရှိ၊ မျိုသိပ်ထားသော နာကြည်းမှုနှင့် လှည့်ဖြားခြင်းသာ ရှိသည်။ ရင်းနှီးမှုမရှိ၊ ဖြတ်သန်းမရနိုင်သည့် ကွာဟချက်သာ ရှိသည်။ အမှုအရာများက ဤအဆင့်သို့ ရောက်ပြီးဖြစ်သဖြင့်၊ မည်သူသည် ထိုသို့သော လမ်းကြောင်းတစ်ခုကို ပြောင်းပြန် လှည့်နိုင်မည်နည်း။ ဤဆက်ဆံရေးက မည်မျှ ကြောက်မက်ဖွယ်ဖြစ်လာပြီး ဖြစ်သည်ကို လူမည်မျှက အမှန်တကယ် နားလည်နိုင်စွမ်း ရှိသနည်း။ လူများသည် ကောင်းချီးမင်္ဂလာခံစားရခြင်း၏ ဝမ်းမြောက်မှုတွင် မိမိတို့ကိုယ်ကိုယ် နှစ်မြုပ်ထားသည့်အခါ၊ ဘုရားသခင်နှင့် ထိုသို့သော ဆက်ဆံရေးက မည်မျှ ရှက်ဖွယ်ကောင်းပြီး မြင်မကောင်း ရှုမကောင်း ဖြစ်သည်ကို မည်သူမျှ စိတ်မကူးနိုင်ဟု ငါယုံကြည်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) ဘုရားသခင်၏ နှုတ်ကပတ်တော်များက ကျွန်မ နှလုံးသားကို ဓားတစ်ချောင်းကဲ့သို့ ထိုးဖောက်သွားခဲ့ပြီး ကျွန်မ အလွန် ရှက်မိပါသည်။ ကျွန်မ၏ ယုံကြည်ခြင်း နောက်ကွယ်က ရည်ရွယ်ချက်က ဘုရားသခင်ပြောသကဲ့သို့ပင် အနာဂတ်မှာ ကောင်းချီးများရဖို့ မဟုတ်ပါလား။ အနစ်နာခံသည့် ပုံစံများ မည်သို့သာ ပေါ်နေပါစေ၊ ကျွန်မက ကောင်းချီးမင်္ဂလာများအတွက်သာ ဘုရားသခင်နှင့် အပေးအယူ လုပ်နေခြင်း သက်သက်ဖြစ်ပါသည်။ ဘုရားသခင်ကို အမှန်တကယ် နာခံနေခြင်းမဟုတ်ပါ။ ဖန်ဆင်းခံတစ်ယောက်၏ တာဝန်ကို ထမ်းဆောင်နေခြင်းမဟုတ်ပါ။ ကျွန်မ ယုံကြည်ခါစအချိန်က၊ မည်သည့်ဘေးဒုက္ခမှ ကျွန်မအပေါ် ရောက်မည် မဟုတ်ကြောင်း၊ ကျွန်မက ကောင်းချီးခံစားရပြီး ဘုရားသခင်၏ နိုင်ငံတော်ထဲကို ဝင်ရမည်ဖြစ်ကြောင်း တွေးထင်ခဲ့ဖူးသည်။ ထို့ကြောင့် ကျွန်မ အစွမ်းကုန် ကြိုးစားခဲ့ပြီး မိမိတာဝန်ကို ထမ်းဆောင်ရာမှာ မည်သည့်အရာကိုမျှ အတားအဆီးမဖြစ်စေခဲ့ပါ။ ကျွန်မ သားသမီးများကို ကျောင်းပို့ဖို့၊ ကြိုဖို့ပင် အချိန်ပင် မရှိခဲ့ပါ။ သူများ၏ လှောင်ပြောင်ခြင်း၊ အသရေဖျက်ခြင်းများ၊ တရုတ်ကွန်မြူနစ်ပါတီက ညှဉ်းပန်းနှိပ်စက်ခြင်း၊ လိုက်ဖမ်းခြင်းများကို ခံရသည့်တိုင်- ကျွန်မနှင့် ကျွန်မတာဝန်ကြားမှာ မည်သည့်အရာကမျှ အတားအဆီး မဖြစ်ခဲ့ပါ။ ထိုအရာများ အားလုံးကြောင့် ကျွန်မက ဘုရားသခင်အပေါ် သစ္စာရှိသည်၊ ဘုရားသခင်က ကျွန်မကို သေချာပေါက် ချီးမွမ်းပြီး ကောင်းချီးပေးမည်ဟု ထင်ခဲ့ပါသည်။ ကျွန်မမှာ ကင်ဆာရှိသည်ကို သိလိုက်ရသည့်အခါ ကျွန်မ ဇာတ်သိမ်း သွားပြီ၊ နိုင်ငံတော်ကို ဝင်ရဖို့ ကျွန်မ၏ အိပ်မက်အားလုံးက အငွေ့အဖြစ် ပျောက်ကွယ်သွားပြီဟု ခံစားခဲ့ရသည်။ ကျွန်မမှာ နားလည်မှုလွဲခြင်းများ၊ အပြစ်တင်ခြင်းများနှင့် ပြည့်နေခဲ့ပြီး ဘုရားသခင်နှင့် ငြင်းခုံခဲ့သည်၊ ဘုရားသခင်ကို ရင်ဆိုင်ဖို့အတွက် မိမိ၏ သေခြင်းတရားကိုပင် အသုံးပြုချင်ခဲ့သည်။ အမှန်တရားများနှင့် ရင်ဆိုင်ရပြီးသည့်နောက်မှာ ကျွန်မ၏တာဝန်ကို ထမ်းဆောင်ခြင်း၊ ဒုက္ခခံခြင်း၊ မိမိကိုယ်ကိုယ် အသုံးတော်ခံခြင်းများ အားလုံးက အပြန်အလှန်အနေနှင့် ကောင်းမွန်သည့် ပန်းတိုင်ကို ရဖို့အတွက်သာ ဖြစ်သည်ကို ကျွန်မ နားလည်သဘောပေါက်ခဲ့ပါသည်။ ဘုရားသခင်နှင့် ကျွန်မ၏ ဆက်ဆံရေးက “အလုပ်သမားနှင့် အလုပ်ရှင်တို့အကြား ဆက်ဆံရေး” ဖြစ်ခဲ့ပါသည်။ ကျွန်မ ပေးဆပ်ခဲ့သည့် အဖိုးအခလေးတိုင်းအတွက် ဆုလာဘ် ရချင်ခဲ့သည်။ ကျွန်မက ဘုရားသခင်ကို အမှန်တကယ် ချစ်ခြင်း မဟုတ်ခဲ့ပါ။ ဘုရားကို အသုံးပြုနေခြင်း ဖြစ်သည်၊ ဘုရားကို လိမ်လည်ဖို့ ကြိုးစားနေခြင်း ဖြစ်ပါသည်။ ကျွန်မ၏ ယုံကြည်ခြင်းမှာ ထိုကဲ့သို့ အမြင်ရှုထောင့်မျိုး ရှိနေသည့်အတွက် ဘုရားသခင်က ကျွန်မကို ရွံရှာ မုန်းတီးခြင်းသာ ဖြစ်နိုင်ပါသည်။ ဘုရားသခင်က ကျွန်မ နိုးထစေဖို့ ဤ ရောဂါကို အသုံးမပြုခဲ့ပါက၊ ကျွန်မက ယုံကြည်ခြင်းအပေါ် မိမိ၏ မှားယွင်းသည့်အမြင်ကို ဆက်ပြီး ဖက်တွယ်နေမည်ဖြစ်ပြီး နောက်ဆုံးမှာ ဘုရားသခင်က ကျွန်မကို စွန့်ပစ်ပြီး ဖယ်ရှားပစ်လိုက်မည်ပင် ဖြစ်သည်။ ဤသည်ကို နားလည်သဘောပေါက်မိသည့်အခါ၊ ကျွန်မ နောင်တနှင့် ပြည့်နေပြီး မိမိကိုယ်ကိုယ် အပြစ်တင်မိခဲ့ပါသည်။ “ချစ်လှစွာသော ဘုရားသခင် ဒီ ရောဂါကနေတစ်ဆင့် ကျွန်မကို ကိုယ်တော် မဖော်ထုတ်ခဲ့ရင် ယုံကြည်ခြင်းမှာ ကျွန်မရဲ့ လွဲမှားတဲ့အမြင်တွေကို လုံးဝ နားလည်မှာမဟုတ်ပါဘူး။ ကိုယ်တော့်နှုတ်ကပတ်တော်တွေရဲ့ တရားစီရင်မှုနဲ့ ထုတ်ဖော်မှုတွေက ကျွန်မရဲ့ ဝိညာဉ်ကို နိုးထစေခဲ့ပါတယ်။ ကျွန်မရဲ့ မှားယွင်းတဲ့ ရည်ရွယ်ချက်တွေကို ကုစားပြီး ကောင်းချီးလိုချင်တဲ့ ကျွန်မရဲ့ ဆန္ဒကို စွန့်လွှတ်ချင်ပါတယ်။ ကျွန်မ သက်သာသည်ဖြစ်စေ၊ မသက်သာသည်ဖြစ်စေ၊ အသက်ရှင်သည်ဖြစ်စေ၊ မရှင်သည်ဖြစ်စေ၊ ကိုယ်တော့်ကို နာခံဖို့ ကျွန်မ ဆန္ဒရှိပါတယ်။” ဟု ပြောလျက် ကျွန်မ ဒူးထောက်ပြီး ဘုရားသခင်ကို ဆုတောင်းခဲ့သည်။ ဆုတောင်း ပြီးသည့်နောက်မှာ ကျွန်မ ပိုပြီး ငြိမ်းချမ်းသွားပြီး ပိုသက်သာသည့် အခြေအနေမှာ ကျွန်မ ရှိနေပါသည်။ နောက်တစ်နေ့မှာ ကျွန်မ လေ့ကျင့်ခန်းဆက်တိုက်လုပ်ပြီး အာဟာရ ဖြည့်စွက်ဆေးများကို သောက်သည်၊ ပြီးလျှင် ကျွန်မ၏ ကျန်းမာရေးက တစ်ရက်ပြီးတစ်ရက် တိုးတက်လာခဲ့သည်။ သိပ်မကြာမီတွင် ကျွန်မ ဆေးရုံမှ ဆင်းနိုင်ခဲ့ပါသည်။

အိမ်ပြန်ရောက်တော့ ကျွန်မ၏ အမျိုးသားနှင့် သားသမီးများက အပြင်ထွက် ဧဝံဂေလိဟောကြားပြီး သူတို့ တာဝန်များကို ထမ်းဆောင်နေသည်ကို ကျွန်မ မြင်တွေ့ရသော်လည်း၊ ကျွန်မကတော့ အိပ်ရာထဲသာ လှဲနေနိုင်ပြီး မည်သည့်တာဝန်မှ မထမ်းဆောင်နိုင်ခဲ့ပါ။ ကျွန်မ အနည်းငယ် စိတ်ဓာတ်ကျလာသကဲ့သို့ စတင် ခံစားခဲ့ရသည်။ ကျွန်မ မည်သည့်အချိန်တွင် လုံးဝ သက်သာပျောက်ကင်း သွားမည်ကို မသိသကဲ့သို့၊ တစ်နေ့မှာ ကျွန်မ၏တာဝန်များကို ပြန်ပြီး ထမ်းဆောင်နိုင်ခြင်း ရှိမရှိကို လုံးဝ မသိခဲ့ပါ။ တာဝန်မထမ်းဆောင်နိုင်ပါက ကျွန်မက ဆန်ကုန်မြေလေးသာ ဖြစ်နေမှာမဟုတ်ပါလား။ သို့ဆိုလျှင် ကျွန်မက မည်သို့များ ကယ်တင်ခံရနိုင်မည်နည်း။ ဤနည်းဖြင့် တွေးသည့်အခါ၊ ကောင်းချီးကို လိုချင်သည့် ကျွန်မ၏ ဆန္ဒက ပြန်ပြီးခေါင်းထောင်လာသည်ကို ကျွန်မ သတိပြုမိခဲ့သည်။ ဘုရားသခင်ကို ကျွန်မ အမြန်ဆုတောင်းခဲ့ပြီး ဘုရားသခင်၏ နှုတ်ကပတ်တော်များထဲက ဤအပိုဒ်ကို ဖတ်ပါသည်။ “လူတို့သည် ယခင်က မည်သည့်အရာအပေါ် အခြေခံ၍ အသက်ရှင်နေထိုင်ခဲ့ကြသနည်း။ လူတို့အားလုံး ၎င်းတို့ ကိုယ်တိုင်အတွက် အသက်ရှင်နေထိုင်ကြ၏။ မိမိကိုယ်သာ ကိုးကွယ်ရာ၊ ဤသည်မှာ လူ့သဘာဝ၏ အနှစ်ချုပ်ဖြစ်သည်။ ဘုရားသခင်ကို ယုံကြည်ခြင်းသည် မိမိအတွက် လုပ်ဆောင်ခြင်းဖြစ်ပြီး၊ ကောင်းချီးမင်္ဂလာများ ရယူခြင်းသည် ထိုသို့ပင် သာ၍ဖြစ်၏။ အမှုအရာများကို စွန့်လွှတ်ခြင်း၊ မိမိကိုယ်ကို ဘုရားသခင်အတွက် အသုံးခံခြင်းနှင့် ဘုရားသခင်အပေါ် သစ္စာရှိခြင်း၊ ဤအရာအားလုံးကို မိမိအတွက် လုပ်ဆောင်ခြင်းသာဖြစ်၏။ အတိုချုပ်အားဖြင့် ယင်းမှာ မိမိအတွက် ကောင်းချီးမင်္ဂလာများ ရရှိရန် ရည်ရွယ်ချက်အတွက်ချည်းသာ ဖြစ်၏။ လောကတွင် အရာခပ်သိမ်းသည် ကိုယ်ကျိုးအတွက်သာ ဖြစ်၏။ ဘုရားသခင်ကို ယုံကြည်ခြင်းသည် ကောင်းချီးမင်္ဂလာများ ရရှိရန်ဖြစ်ပြီး၊ ကောင်းချီးမင်္ဂလာများ ရယူရန်အတွက် လူတစ်ဦးအနေဖြင့် အရာခပ်သိမ်းကို စွန့်ပယ်ခြင်းဖြစ်ကာ၊ ကောင်းချီးမင်္ဂလာများရယူရန်အတွက် လူတစ်ဦးသည် များစွာသော ဒုက္ခကို ကြံ့ကြံ့ခံနိုင်ခြင်းဖြစ်သည်။ ဤအရာအားလုံးမှာ လူသား၏ ဖောက်ပြန်ပျက်စီးသော သဘောသဘာဝအပေါ် လက်တွေ့ကိုအခြေခံသော အထောက်အထားဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အပြင်ပန်းပြောင်းလဲမှုများနှင့် စိတ်နေသဘောထားပြောင်းလဲမှုများကြားက ခြားနားချက်”) ကျွန်မ၏ ယုံကြည်ခြင်းမှာ ဘုရားသခင်နှင့် အပေးအယူလုပ်သည့် အကြောင်းရင်းနှင့် အမှုကိစ္စများက ကျွန်မ ဖြစ်စေချင်သကဲ့သို့ မဖြစ်သည့်အခါ၊ ဘုရားသခင်ကို ပုန်ကန်ပြီး ဆန့်ကျင်သည့် အကြောင်းရင်းက စာတန်၏ အဆိပ်မျိုးစုံက ကျွန်မ၏ စိတ်နှလုံးကို ချုပ်ကိုင်ထား၍ ဖြစ်သည်ကို ဘုရားသခင်၏ နှုတ်ကပတ်တော်များက ကျွန်မအား တွေ့မြင်စေခဲ့သည်။ “မိမိကိုယ်သာ ကိုးကွယ်ရာဖြစ်၏၊” “အခကြေးငွေမရဘဲ အလုပ်မလုပ်နှင့်” ဆိုသည့် ဤဆိုးယုတ်သည့် အတွေးအခေါ်များနှင့် ကျွန်မ ရှင်သန်ခဲ့ပါသည်။ ကျွန်မ လုပ်ခဲ့သည့်အရာတိုင်းက မိမိအတွက် လုပ်ခဲ့ခြင်း ဖြစ်ပါသည်။ မိမိအတွက် အကျိုးရှိစေဖို့ ဖြစ်ပါသည်။ ကျွန်မက တော်တော် တစ်ကိုယ်ကောင်းဆန်ပြီး စက်ဆုပ်ဖွယ် ကောင်းပါသည်။ ကျွန်မ၏ ယုံကြည်ခြင်းတွင်ပင် ကောင်းချီးနှင့် ဆုလာဘ်များရဖို့အတွက်နှင့် အပင်ပန်းခံပြီး မိမိကိုယ်ကိုယ် အလုပ်ရှုပ်စေခဲ့သည်။ သမ္မာတရားကို လိုက်စားခြင်း၊ စိတ်သဘောထားပြောင်းလဲခြင်းအပေါ် လုံးဝ အာရုံမစိုက်ခဲ့ပါ။ ကျွန်မ လိုချင်သည့် ကောင်းချီးများ မရသည့်အခါ၊ ကျွန်မ၏ ဆိုးယုတ်သည့် သဘာဝက ပေါက်ကွဲထွက်လာပြီး ဘုရားသခင်ကို အထင်လွဲပြီး အပြစ်တင်ခဲ့သည်၊ ပြီးလျှင် ဘုရားသခင်အတွက် ကျွန်မ လုပ်ခဲ့သည့် အရာရာတိုင်းကို နောင်တရခဲ့သည်။ ပေါလုက သခင့်အတွက် အလုပ်လုပ်ခဲ့ပြီး ဒုက္ခများ အများကြီး ခံခဲ့သော်လည်း၊ သူ့မှာ သမ္မာတရားအပေါ် ချစ်ခြင်း မရှိသကဲ့သို့၊ ဘုရားသခင်ကို သိဖို့၊ သူ့ စိတ်သဘောထားကို ပြောင်းလဲဖို့ သူ မကြိုးစားခဲ့ပါ။ သူ ဒုက္ခခံပြီး အနစ်နာခံခဲ့ခြင်းများအတွက် အပြန်အလှန်အနေနှင့် ဖြောင့်မတ်ခြင်း သရဖူကိုသာ ရလိုခဲ့သည်။ နောက်ဆုံးမှာ သူ့၏ ဆိုးယုတ်သည့် စိတ်သဘောထားက မပြောင်းလဲခဲ့သောကြောင့်၊ သူ့၏ မာနထောင်လွှားမှုက အသိစိတ်အားလုံးကို မောင်းထုတ်ခဲ့ပြီး သူကိုယ်တိုင်က ခရစ်တော် ဖြစ်သည်ဟု သက်သေခံခဲ့သည်၊ ပြီးလျှင် လူများကို သူ့ရှေ့သို့ ခေါ်ဆောင်ခဲ့သည်။ ယင်းက ဘုရားသခင်၏ စိတ်သဘောထားကို ပုန်ကန်ပြစ်မှားခဲ့ပြီး ထာဝရ အပြစ်ဒဏ် ပေးခြင်းကို ခံခဲ့ရသည်။ ကျွန်မက စာတန်၏ အဆိပ်များနှင့် ဆက်ပြီး အသက်ရှင်နေပါက၊ ပေါလုကဲ့သို့သာ အဆုံးသတ်မည်ကို ကျွန်မ သိခဲ့ပါသည်။ ဘုရားသခင်က သူ့ကို အာခံသည့်အတွက် ကျွန်မကို အပြစ်ဒဏ်ပေးလိမ့်မည်။ ကောင်းချီးကို ရှာဖွေပြီး သမ္မာတရားကို မလိုက်စားခြင်းက မည်မျှ အန္တရာယ်ကြီးသည်ကို ကျွန်မ သိခဲ့ပါသည်။ ဘုရားသခင်ကို ကျွန်မ အရမ်း ကျေးဇူးတင်မိခဲ့သည်။ ကျွန်မ၏ ယုံကြည်ခြင်းအပေါ် လိုက်စားမှုမှာ ကျွန်မ၏ မှားယွင်းသည့် အမြင်ကို မြင်နိုင်ဖို့နှင့် ကျွန်မက ဘုရားသခင်ကို ဆန့်ကျင်သည့် လမ်းကြောင်းကို လျှောက်လှမ်းနေသည်ကို မြင်နိုင်ဖို့အတွက် မိမိကိုယ်ကိုယ် ပြန်လည်ဆန်းစစ်ပြီး သိမြင်ဖို့ အခွင့်အရေးကို ကျွန်မကို ပေးဖို့ရန် ဤရောဂါကို အသုံးပြုသည့်အတွက် ဘုရားသခင်ကို ကျွန်မ ကျေးဇူးတင်ခဲ့ပါသည်။

ထို့နောက်မှာ ကျွန်မ ဘုရားသခင်၏ နှုတ်ကပတ်တော်များကို ဖတ်ရပါသည်။ “ဘုရားသခင်သည် အစဉ်အမြဲ အထွတ်အထိပ်ဖြစ်၍ အမြဲဂုဏ်သရေရှိသည်၊ လူသားမှာမူ အစဉ်အမြဲ ယုတ်ညံ့၍ အစဉ်အမြဲ သုံးမရပေ။ ဤသို့ဖြစ်ရခြင်းမှာ ဘုရားသခင်သည် လူသားမျိုးနွယ်အတွက် စွန့်လွှတ်မှုများ အမြဲပြုပေးကာ သူ့ကိုယ်သူ ပေးအပ်မြှုပ်နှံထားသောကြောင့် ဖြစ်သည်၊ သို့သော်လည်း လူသားမှာမူ အစဉ်အမြဲ မိမိအတွက်သာလျှင် ရယူပြီး ကြိုးပမ်းလေ၏။ ဘုရားသခင်သည် လူသားမျိုးနွယ်၏ ရှင်သန်ရေးအတွက် အစဉ်အမြဲ အပတ်တကုတ် ကြိုးပမ်းနေသော်လည်း လူသားကမူ အလင်းအတွက်၊ သို့မဟုတ် ဖြောင့်မတ်ခြင်းအတွက် မည်သည့်အရာကိုမျှ လုံးဝ မထောက်ကူပေးပေ။ လူသားအနေဖြင့် တစ်ခဏတာမျှ လုံ့လစိုက်ထုတ်လျှင်ပင် ထိုလုံ့လမှာ အားနည်းလွန်း လှသောကြောင့် ထိုးနှက်ချက် တစ်ခုကိုမျှပင် ခံနိုင်မည် မဟုတ်ပေ၊ အကြောင်းမှာ လူသား၏လုံ့လသည် သူ့ကိုယ်ပိုင် အကျိုးအတွက်သာ အစဉ်အမြဲ ဖြစ်နေပြီး အခြားသူများအတွက် မဟုတ်သောကြောင့်ပင် ဖြစ်သည်။ လူသားသည် အစဉ်အမြဲ တစ်ကိုယ်ကောင်းဆန်၏၊ ဘုရားသခင်ကမူ အစဉ်အမြဲ ကိုယ်ကျိုးမငဲ့ပေ။ ဘုရားသခင်သည် တရားမျှတသောအရာ၊ ကောင်းသောအရာနှင့် လှပသောအရာအားလုံး၏ အရင်းအမြစ် ဖြစ်ပြီး လူသားမှာမူ အကျည်းတန်ပြီး ဆိုးယုတ်သော အရာအားလုံးကို ဆက်ခံကာ ထင်ရှားအောင် ပြုလုပ်သူဖြစ်၏။ ဘုရားသခင်သည် သူ၏ဖြောင့်မတ်ပြီး လှပသည့် အနှစ်သာရကို မည်သည့်အခါမျှ ပြောင်းလဲမည် မဟုတ်ပေ၊ သို့သော် လူသားကမူ အချိန်မရွေး၊ အခြေအနေမရွေး၌ ဖြောင့်မတ်ခြင်းကို သစ္စာဖောက်ကာ ဘုရားသခင်ထံမှ လမ်းလွဲသွားကြရန် ကောင်းကောင်းတတ်နိုင်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်) ဤနှုတ်ကပတ်တော်များကို ကျွန်မ တွေးဆရင်းနှင့် အလွန် စိတ်ထိခိုက် ခံစားခဲ့ရပါသည်။ စာတန်၏ ဖျက်ဆီးခြင်းကို နက်နက်နဲနဲ ခံထားရသည့် လူသားမျိုးနွယ်ကို ကယ်တင်ဖို့အလို့ငှာ၊ ဘုရားသခင်က များစွာ ဒုက္ခခံပြီး အဖိုးအခ ပေးဆပ်ခဲ့သည်။ လွန်ခဲ့သည့် နှစ်နှစ်ထောင်တုန်းက ဘုရားသခင်က လူသားမျိုးနွယ်ကို ရွေးနုတ်ဖို့အတွက် ယုဒပြည်၌ ပထမဆုံးအကြိမ် လူ့ဇာတိခံယူခဲ့ပါသည်။ ဂျူးဘာသာဝင်များ၏ လှောင်ပြောင်ခြင်း၊ အသရေဖျက်ခြင်း၊ ညှဉ်းပန်းခြင်း၊ နှိပ်စက်ခြင်းတို့ကို သူ တောင့်ခံခဲ့ရသည်။ နောက်ဆုံးတွင် ကားတိုင်မှာ သံမှိုစွဲခံရပြီး ထိုသို့ဖြင့် ရွေးနုတ်ခြင်းအမှုကို အောင်မြင် ပြီးမြောက်ခဲ့သည်။ ယခုအချိန်မှာ ဘုရားသခင်က လူသားမျိုးနွယ်ကို အပြီးသတ် သန့်စင်ပြီး ကယ်တင်ဖို့အလို့ငှာ တရုတ်ပြည်တွင် ဒုတိယအကြိမ် လူ့ဇာတိခံယူခဲ့ပြီ။ ခေါင်းချစရာ နေရာမရှိ၊ အနားယူစရာ နေရာမရှိခဲ့ဘဲ၊ တရုတ်ကွန်မြူနစ်ပါတီက သူ့ကို လိုက်ဖမ်းပြီး ဖိနှိပ်သည်ကို ခံခဲ့ရသည်၊ ပြီးလျှင် ကျွန်မတို့ ယုံကြည်သူများ၏ အထင်လွဲခြင်း၊ အပြစ်တင်ခြင်း၊ မလိုက်နာခြင်း၊ အာခံခြင်းတို့ကိုလည်း သူ ခံခဲ့ရသည်။ သို့သော် ဘုရားသခင်က လူသားမျိုးနွယ်ကို ကယ်တင်ဖို့ ကြိုးစားသည်ကို လုံးဝ မရပ်တန့်ခဲ့ပါ၊ ထိုအစား မည်သည့်အရာကိုမျှ ပြန်ရဖို့ လုံးဝ မတောင်းဆိုဘဲ၊ ကျွန်မတို့အတွက် သူတတ်နိုင်သမျှ တိတ်တဆိတ် လုပ်ဆောင်သည်။ သို့သော် ကျွန်မကတော့ မိမိတာဝန်မှာ ပေးဆပ်မှုများ လုပ်ပြီး ကောင်းချီးများနှင့် ပန်းတိုင်ကို ပြန်ရဖို့ မျှော်လင့်ခဲ့သည်။ ဘုရားသခင်နှင့် အပေးအယူလုပ်ဖို့အတွက် ကျွန်မ၏ အသိတရားကို ဆန့်ကျင်ပြီး လုပ်ခဲ့ပါသည်။ ကျွန်မက အလွန် တစ်ကိုယ်ကောင်းဆန်ပြီး မုန်းစရာကောင်းသည်။ ကျွန်မက မည်သို့ စစ်မှန်သည့် ယုံကြည်သူမျိုးမှ မဟုတ်ပါ။ ဤသည်ကို နားလည်သဘောပေါက်ရင်း၊ နောင်တရဖို့ ဆန္ဒရှိလျက်၊ ဘုရားသခင်ရှေ့မှောက်မှာ ဆုတောင်းခဲ့သည်။

တစ်နေ့မှာ ကျွန်မ ဝတ်ပြုခြင်း၌ ဘုရားသခင်၏ နှုတ်ကပတ်တော်များထဲမှ ဤအပိုဒ်ကို ဖတ်ပါသည်။ “ဘုရားသခင်ကို စစ်မှန်စွာ ယုံကြည်ခြင်း ဆိုသည်မှာ အောက်ပါအတိုင်း ဆိုလိုပေသည်- ဘုရားသခင်သည် အရာအားလုံးအပေါ် အချုပ်အခြာအာဏာ ကိုင်စွဲသည်ဟု ယုံကြည်မှုအရ၊ သူ၏ နှုတ်ကပတ်တော်များနှင့် အမှုတို့ကို လူတစ်ဦးက တွေ့ကြုံခံစားသည်၊ မိမိ၏ ဖောက်ပြန်ပျက်စီးသော စိတ်သဘောထားကို သန့်စင်သည်၊ ဘုရားသခင်၏အလိုကို ဖြည့်ဆည်းပြီး၊ ဘုရားသခင်ကို သိကျွမ်းလာပေသည်။ ဤခရီးလမ်းမျိုးကိုသာ ‘ဘုရားသခင်ကို ယုံကြည်ခြင်း’ ဟု ခေါ်ဆိုနိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား) “ဘုရားသခင်အား ယုံကြည်ခြင်း၏ ရည်ရွယ်ချက်သည် သူ့ကိုကျေနပ်စေရန်နှင့် သူတောင်းဆိုသော စိတ်သဘောထားဖြင့် အသက်ရှင်နေထိုင်ရန် ဖြစ်ပြီး၊ ထိုမှသာ သူ၏လုပ်ရပ်များနှင့် ဘုန်းတော်သည် မထိုက်တန်သော ဤလူအုပ်စုအားဖြင့် ထင်ရှားစေနိုင်မည် ဖြစ်သည်။ ဤသည်မှာ ဘုရားသခင်အား ယုံကြည်ခြင်းအတွက် မှန်ကန်သောအမြင်ဖြစ်ပြီး၊ သင်ရှာဖွေသင့်သော ပန်းတိုင်လည်း ဖြစ်သည်။ သင်၌ ဘုရားသခင်အား ယုံကြည်ခြင်းနှင့်ပတ်သက်၍ မှန်ကန်သောသဘောထား ရှိသင့်ပြီး ဘုရားသခင်၏ နှုတ်ကပတ်တော်များကို ရရှိရန် သင်ကြိုးစားသင့်သည်။ သင်သည် ဘုရားသခင်၏ နှုတ်ကပတ်တော်များကို စားသောက်ဖို့ လိုအပ်ပြီး၊ သင်သည် သမ္မာတရားကို အသက်ရှင်နေထိုင်နိုင်ရမည်၊ အထူးသဖြင့် သင်သည် သူ၏ လက်တွေ့လုပ်ဆောင်ချက်များ၊ စကြဝဠာတစ်ဝှမ်းလုံးရှိ သူ၏ အံ့သြဖွယ်ကောင်းသော လုပ်ဆောင်ချက်များသာမက လူ့ဇာတိအားဖြင့် သူပြုသည့် လက်တွေ့ကျသောအမှုတို့ကို မြင်နိုင်ရမည်။ လူတို့သည် ၎င်းတို့၏ လက်တွေ့ကျသော အတွေ့အကြုံများအားဖြင့် ဘုရားသခင် ၎င်းတို့အပေါ် သူ၏အမှုကို မည်သို့ပြုကြောင်းနှင့် ၎င်းတို့အတွက် သူ၏အလိုတော်မှာ မည်သည့်အရာဖြစ်ကြောင်းကိုပင် သတိပြုမိနိုင်သည်။ ဤအရာအားလုံးတို့၏ ရည်ရွယ်ချက်မှာ လူတို့၏ ဖောက်ပြန်ပျက်စီးသော ဆိုးယုတ်သည့် စိတ်သဘောထားကို သုတ်သင်ဖယ်ရှင်းရန် ဖြစ်သည်။ သင့်အထဲ၌ရှိသော မသန့်ရှင်းခြင်းနှင့် မဖြောင့်မတ်ခြင်း အလုံးစုံကို ဖယ်ရှားပြီး၊ သင်၏ မှားယွင်းသော ရည်ရွယ်ချက်များကို စွန့်ပစ်ကာ၊ ထို့ပြင် ဘုရားသခင်အပေါ် စစ်မှန်သောယုံကြည်ခြင်း ဖြစ်ပေါ်လာပြီးနောက်- စစ်မှန်သော ယုံကြည်ခြင်းအားဖြင့်သာ သင်သည် ဘုရားသခင်ကို အမှန်တကယ် ချစ်နိုင်မည်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဘုရားသခင်၏နှုတ်ကပတ်တော်များက ကျွန်မတို့ ယုံကြည်ခြင်းမှာ လိုက်စားသင့်သည့် မှန်ကန်သည့်ပန်းတိုင်ကို ပြသပေးသည်။ ကျွန်မတို့၏ အတွေ့အကြုံများ၌ ကျွန်မတို့ မည်သို့ ဆုံးမပဲ့ပြင်ခံရကောင်း ခံရပါစေ၊ ဘုရားသခင်က ကျွန်မတို့ကို သန့်စင်ပြီး ပြောင်းလဲဖို့ အရာရာခပ်သိမ်းကို သေသေချာချာ စီမံပါသည်။ ဤအရာများ အားလုံးကို လက်ခံခြင်း၊ နာခံခြင်းနှင့် ရင်ဆိုင်သင့်သည်၊ ကျွန်မ၏ ဖောက်ပြန်ပျက်စီးသည့် စိတ်သဘောထားများကို ဖြေရှင်းဖို့အတွက် အခြေအနေများမှာ သမ္မာတရားကို ရှာဖွေသင့်သည်၊ ပြီးလျှင် အရာခပ်သိမ်းတွင် ဘုရားသခင်ကို ကျေနပ်စေပြီး သူ့၏ချစ်ခြင်းကို ပြန်လည် ပေးဆပ်သင့်သည်ကို ကျွန်မ သိခဲ့ပါသည်။ ယင်းကသာ မှန်ကန်သည့် အားထုတ်လိုက်စားခြင်း ဖြစ်ပါသည်။ ကျွန်မ ကောင်းချီးများရဖို့ ဘုရားသခင်နှင့် အပေးအယူ မလုပ်ချင်တော့ပါ။ ထိုအချိန်ကစပြီး ကျွန်မ၏ ရောဂါက မည်သည့်လမ်းကိုသာ ခေါ်ဆောင်သွားသည် ဖြစ်စေ ကျွန်မ၏ နောက်ဆုံးထွက်သက်အထိ ဘုရားသခင်ကို ကိုးကွယ်မည်။ ဘုရားသခင်က ကျွန်မ၏ တာဝန်ကို ထမ်းဆောင်ဖို့ နောက်ထပ် အခွင့်အရေးပေးလာခဲ့ပါက၊ ကောင်းချီးများအတွက် ဘုရားနှင့် အပေးအယူ မလုပ်တော့ပါ။ ကျွန်မ၏ တာဝန်မှာ သမ္မာတရားကို လိုက်စားပြီး ကျွန်မ၏ စိတ်သဘောထားမှာ အပြောင်းအလဲကို ရှာဖွေဖို့သာ လုပ်ချင်ခဲ့သည်။

သိပ်မကြာမီမှာ ဘုရားသခင်က ကျွန်မကို စမ်းသပ်ခဲ့သည်။

တစ်နေ့မှာ ကျွန်မ၏ သမီးက အသင်းတော် အစည်းအဝေး တစ်ခုကနေ ပြန်လာပြီး ယုံကြည်သူများကို ရေလောင်းပေးသည့် အစ်မဝမ်နောက်ကို ရဲများက လိုက်ကြပြီး၊ သူမကို အစားထိုးဖို့ မည်သူ့ကိုမျှ ရှာမတွေ့သေးပါဟု ပြောလေသည်။ သူက ထိုအလုပ်ကို အသင်းတော်ထဲက မည်သူလုပ်နိုင်သနည်းဟု ကျွန်မကို မေးသည်။ ကျွန်မက ဤတာဝန်ကို ယခင်က လုပ်ဖူးပြီး ကောင်းကောင်း သိသောကြောင့်၊ ကျွန်မက အသင့်တော်ဆုံးသာ ဖြစ်သည်ဟု တွေးမိသည်။ သို့သော် နောက်တော့ လွန်ခဲ့သည့် ရက်နှစ်ဆယ်လောက်ကပင် ကျွန်မ ခွဲစိတ်မှုခံယူ ထားသည်ကို စဉ်းစားမိသည်။ ခွဲစိတ်ဒဏ်ရာက ကောင်းစွာ မကျက်သေးသကဲ့သို့၊ ရာသီဥတုက ပူနေသည်။ အိမ်မှာ ကျွန်မ ခွဲစိတ်ဒဏ်ရာကို တစ်ရက်ကို နှစ်ကြိမ်သုံးကြိမ် ဆေးရသည်။ ဤတာဝန်ကို ကျွန်မ ယူပြီးတော့ ကျွန်မ ဒဏ်ရာကို ဆေးဖို့အတွက် အလွန် အလုပ်ရှုပ်နေပါက၊ ဒဏ်ရာက ဆိုးလာနိုင်သည်။ ကျွန်မလက်မောင်းက သိပ်အသုံးပြု၍ မရသေးဘဲ၊ နေ့တိုင်း လျှပ်စစ်စက်ဘီးလေးပေါ်မှနေ ကျွန်မက တွန်းတိုက် သွားလာနေပါက ခွဲစိတ်ဒဏ်ရာက ကျက်မည် မဟုတ်ပါ၊ သို့ဆိုလျှင် ကျွန်မ တကယ် နာမကျန်းဖြစ်လာမည် ဖြစ်သည်။ အခြေအနေကို ကြည့်ပါက ဤတာဝန်ကို ယူခြင်းက ကျွန်မ ကျန်းမာရေးအတွက် တစ်ခုမျှ ကောင်းခြင်းမရှိပါ။ သို့သော် နောက်တော့ “ဒီတာဝန်အတွက် သင့်တော်တဲ့သူကို ရှာမတွေ့သေးဘူး။ ငါက ဒီတာဝန်ကို မယူရင် ဘုရားအိမ်တော်ရဲ့ အလုပ်က နှောင့်နှေးသွားမှာ မဟုတ်ဘူးလား။ ငါ ဘာလုပ်သင့်လဲ။” ဟု ကျွန်မ စဉ်းစားမိသည်။ ဘုရားသခင့်နှုတ်ကပတ်တော်များ ကျမ်းပိုဒ်တစ်ပိုဒ်က ကျွန်မ စိတ်ထဲရောက်လာခဲ့သည်။ “ဘုရားသခင်၌ သင်၏ယုံကြည်ခြင်းနှင့် သမ္မာတရားကို လိုက်စားခြင်း၌ သင်က၊ ‘ဘုရားသခင်က ကျွန်ုပ်အပေါ် မည်သည့်ရောဂါ သို့မဟုတ် သဘောမတူဖွယ် ဖြစ်ရပ်များကို ကျရောက်ခွင့်ပြုပါစေ- ဘုရားသခင် မည်သည့်အရာကို လုပ်ဆောင်ပါစေ- ကျွန်ုပ်သည် နာခံပြီး ဖန်ဆင်းခံသတ္တဝါတစ်ယောက်အဖြစ် ကျွန်ုပ်၏ နေရာတွင် နေရမည်။ အခြားအရာအားလုံးထက်ပိုပြီး သမ္မာတရား၏ ဤရှုထောင့်ကို- နာခံခြင်း- ကျွန်ုပ် လက်တွေ့လုပ်ဆောင်ရမည်၊ ယင်းကို ကျွန်ုပ် အကောင်အထည်ဖော်ပြီး ဘုရားသခင်ကို နာခံခြင်း စစ်မှန်မှုတွင် အသက်ရှင်နေထိုင်သည်။ ထို့အပြင် ဘုရားသခင်က ကျွန်ုပ်ကို တာဝန်ပေးစေခိုင်းသည့် အရာနှင့် ကျွန်ုပ်ထမ်းဆောင်သင့်သည့် တာဝန်ကို ကျွန်ုပ် ဘေးမဖယ်၍မဖြစ်ပေ။ ကျွန်ုပ်၏ နောက်ဆုံးထွက်သက်တွင်ပင်၊ ကျွန်ုပ်သည် မိမိ၏တာဝန်ကို လက်ခံရမည်။’ ဟု ဆိုနိုင်သည်။ ဤသည်မှာ သက်သေခံချက်ပေးခြင်း မဟုတ်လော။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လမ်းကြောင်းသည် သမ္မာတရားကို သမ္မာတရားကို မကြာခဏ တွေးဆခြင်း”) ကျွန်မ၏ ခွဲစိတ်ရာများက ကောင်းစွာ မကျက်သေးသော်လည်း၊ မိမိအတွက်သာ တွေးပြီး ဘုရားသခင်၏ အိမ်တော်အတွက် မတွေးဘဲ တစ်ကိုယ်ကောင်းဆန်ခြင်း၊ တွက်ကပ်ခြင်းများ မလုပ်ချင်တော့ပါ။ နှစ်နှင့်ချီ၍ ကျွန်မက ဘုရားသခင်နှင့် အပေးအယူလုပ်ရင်း ကောင်းချီးများရဖို့ ကျွန်မ တာဝန်ကို ထမ်းဆောင်နေခဲ့သည်။ ဘုရားသခင်၏ အလိုတော်ကို တစ်ခါမှ ဂရုမစိုက်ခဲ့သကဲ့သို့၊ ဘုရားသခင်ကို ကျေနပ်စေဖို့ မည်သည့်အရာမျှ မလုပ်ခဲ့ပါ။ ကျွန်မ ဘုရားသခင်အပေါ် တကယ် အကြွေးတင်နေပါသည်။ ဤတာဝန်ကို ထမ်းဆောင်ဖို့ လူတစ်ယောက် အရေးတကြီးလိုနေပြီး ကျွန်မ လုပ်ချင်ခဲ့သည်။ ကျွန်မ၏ ကျန်းမာရေးက မည်သို့ဖြစ်ပါစေ၊ ဘုရားသခင်ကို စိတ်ချမ်းသာမှု ဆောင်ကြဉ်းပေးနိုင်ဖို့ကိုသာ ကျွန်မ တောင်းဆိုပါသည်။ ဘုရားသခင်၏ နှုတ်ကပတ်တော်များ၏ လမ်းပြခြင်းကို ခံယူပြီး ကျွန်မ ရောဂါ၏ ချုပ်ချယ်မှုကို မခံတော့ဘဲ၊ ထိုအလုပ်ကို တာဝန်ယူဖို့ စာရင်းပေးခဲ့ပါသည်။

ဤတာဝန်အပေါ်ကိုသာ ကျွန်မ စိတ်နှစ်မြုပ် ထားသည့်အခါမှာ ဘုရားသခင်၏ အံ့သြဖွယ် ကာကွယ်မှုကို ကျွန်မ မျက်မြင် မြင်တွေ့ခဲ့ရပါသည်။ တစ်ပတ် ကြာပြီးသည့်နောက်မှာ ကျွန်မ၏ ခွဲစိတ်ရာက ပိုဆိုးသွားခြင်းမျိုး မရှိရုံတင်မကဘဲ၊ လုံးဝ ကောင်းသွားသည်။ “ဒီ ခွဲစိတ်မှုမျိုး ခံယူပြီးတဲ့အခါမှာ လက်မောင်းမှာ အကျိတ်ရောင်တာက ဖြစ်လေ့ရှိတယ်။ တစ်လကျော် အနားယူပြီးတဲ့နောက်မှာ လူနာက ဓာတုကုထုံးလုပ်ဖို့ လိုသေးတယ်။” ဟု ဆရာဝန်က ပြောသည်။ သို့သော် ထိုတာဝန်ကို ကျွန်မ စပြီး ထမ်းဆောင်ကတည်းက ကျွန်မ၏ ခွဲစိတ်ဒဏ်ရာက မနာတော့ပါ။ ကျွန်မ၏ လက်မောင်းမှာ အကျိတ်ရောင်ခြင်း မရှိသကဲ့သို့၊ ဓာတုကုထုံးလည်း သွားမကုခဲ့ပါ။ ယခု ခွဲစိတ်မှုပြီးကတည်းက တစ်နှစ်ကျော်နေပြီ။ ကျွန်မ လုံးဝ နေကောင်းသည်။ ဘုရားသခင်၏ အံ့ဖွယ်လုပ်ဆောင်မှုများ အတွက် ကျေးဇူးတော်ကို ချီးမွမ်းပါသည်။ ဤကဲ့သို့ ပြောထားသည့် ဘုရားသခင်၏နှုတ်ကပတ်တော်များကို ကျွန်မ ကိုယ်တိုင် တွေ့ကြုံခဲ့ရခြင်းပင် ဖြစ်ပေသည်။ “သက်ရှိဖြစ်ဖြစ်၊ သက်မဲ့ဖြစ်ဖြစ် အရာအားလုံးသည် ဘုရားသခင်၏ အကြံအစည်များနှင့်အညီ ရွေ့လျားပြောင်းလဲကာ ပြန်လည်စတင်ပြီး ကွယ်ပျောက်သွားရမည်ဖြစ်သည်။ ဤသည်မှာ အရာအားလုံးကို ဘုရားသခင်တာဝန်ယူသည့် နည်းလမ်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ကျွန်မ၏ ကျိုးကြောင်းမသင့်လျော်သည့် တောင်းဆိုမှုများကို စွန့်လွှတ်ပြီး ဘုရားသခင်နှင့် အပေးအယူ မလုပ်တော့သည်နှင့် တစ်ပြိုင်နက် ဘုရားသခင်၏ သြဇာအာဏာနှင့် အုပ်စိုးမှုအပြင် သူ၏ အံ့ဖွယ်လုပ်ဆောင်မှုများကို ကျွန်မ အမှန်တကယ် မျက်မြင် ကြုံတွေ့ခဲ့ရပါသည်။

ဤရောဂါ၏ တုန်လှုပ်ချောက်ချားဖွယ် အတွေ့အကြုံက အပြင်ပန်းတွင် ဘေးဒုက္ခတစ်ခုနှင့်တူသော်လည်း၊ ထိုအထဲတွင် ဘုရားသခင်၏ ချစ်ခြင်းမေတ္တာက ကွယ်ဝှက်လျက်ရှိသည်။ ဘုရားသခင့်နှုတ်ကပတ်တော်များ၏ ဉာဏ်အလင်းပေးခြင်းနှင့် လမ်းညွှန်မှုတို့က ကောင်းချီးမင်္ဂလာများ ရရှိဖို့ ကျွန်မ၏ ကြံရွယ်ချက်များနှင့် ကျွန်မ၏ မစင်ကြယ်ခြင်းများနှင့်ပတ်သက်သည့် အသိအမှတ်ပြုခြင်း အချို့ကို ကျွန်မကို ပေးခဲ့သည်။ ကျွန်မက ဘုရားသခင်အပေါ် နာခံမှုအချို့ ရှိလာပြီး၊ ရောဂါကို တွေ့ကြုံခံစားရခြင်းသည် ဘုရားသခင်ထံမှ ကောင်းချီးမင်္ဂလာ တစ်ခု ဖြစ်ကြောင်းနှင့် ယင်းက ကျွန်မကို သန့်စင်ပြီး ပြောင်းလဲဖို့ ဖြစ်ကြောင်းကို ကျွန်မ အမှန်တကယ် သိရှိခဲ့သည်။ သူ၏ကယ်တင်ခြင်းအတွက် ဘုရားသခင်ကို ကျေးဇူးတော်ချီးမွမ်းပါသည်။ 


၇၈။ အသည်းကင်ဆာရရှိခြင်းမှ သင်ယူရရှိခဲ့သည့် သင်ခန်းစာများ

လီယွန် တရုတ်နိုင်ငံ 

ကျွန်တော် ခရစ်ယာန်ဖြစ်ပြီးသည့်နောက်မှာ တရုတ်ကွန်မြူနစ်ပါတီက ဖမ်းသည်ကို သုံးလေးကြိမ်လောက် ခံရသော်လည်း၊ သခင့်ကို ကျွန်တော် လုံးဝ သစ္စာမဖောက်ခဲ့ပါ။ လွန်ခဲ့သည့် သုံးလေးနှစ်က အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို ကျွန်တော် လက်ခံခဲ့ပြီး မိုးရွာသည်ဖြစ်စေ၊ နေပူသည်ဖြစ်စေ ကျွန်တော် ဧဝံဂေလိတရားကို အမြဲတမ်း စိတ်ထက်သန်စွာ ဟောကြားခဲ့ပြီး မိမိတာဝန်ကို ထမ်းဆောင်ခဲ့သည်။ ကျွန်တော်က မည်သည့်အရာကို သည်းခံရသည်ဖြစ်စေ ဘုရားသခင်ကို ကျွန်တော် အမြဲတမ်း သစ္စာရှိနေလိမ့်မည်ဟု ထင်ခဲ့သည်။ ကျွန်တော့်ကို ကျွန်တော်၏ သေခြင်းတရားနှင့် ထိပ်တိုက်တွေ့စေခဲ့သည့် ရောဂါကို ခံစားရသည့်အချိန်ကျမှသာ ကောင်းချီးမင်္ဂလာများ ရရှိဖို့ ကျွန်တော်၏ကြံရွယ်ချက်နှင့် ပတ်သက်သည့် နားလည်သဘောပေါက်မှု အချို့ကို ကျွန်တော် ရရှိခဲ့ခြင်း ဖြစ်သည်။ 

၂၀၁၄ ခုနှစ် အောက်တိုဘာလ၏ နေ့တစ်နေ့မှာ မိတ်သဟာယ တစ်ခုကနေ ကျွန်တော် ပြန်လာသည့်အချိန်မှာ ကျွန်တော့်၏ ခြေတွေ၊ လက်တွေ အားနည်းလာသကဲ့သို့ ခံစားရပြီး ခြေလှမ်းများက ဒယိမ်းဒယိုင်ဖြစ်သွားသည်။ ယင်းမှာ ခန္ဓာကိုယ်အစိုဓာတ်ကြောင့်ဖြစ်ပြီး ဆေးအချို့သောက်ဖို့သာ လိုသည်ဟု ထင်ခဲ့သည်။ ကျွန်တော် အရမ်း စိတ်မပူမိပါ။ သို့သော် အချိန်အနည်းငယ် ကြာပြီးသည့်နောက်မှာ ကျွန်တော့် နားရွက်များ၊ လက်ချောင်းများ၊ ခြေချောင်းများက တဖြည်းဖြည်း ညိုမည်းလာပြီး ကျွန်တော် ပို၍ ပို၍ ပိန်လာသည်။ ကျွန်တော့်မှာ အခြေအနေ ဆိုးသည့်အရာ တစ်ခုခုရှိနေနိုင်သည်ဟု စပြီး တွေးမိလာသော်လည်း၊ ဤနှစ်များတစ်လျှောက်မှာ ကျွန်တော့်တာဝန်နှင့်ပတ်သက်ပြီး လုပ်ဆောင်ခဲ့သည့် အားထုတ်မှုများကြောင့် ဘုရားသခင်က ကျွန်တော့်ကို ကာကွယ်မည်ဟု ထင်ခဲ့သည်။ အရမ်းဆိုးသည့်အရာမျိုး တစ်ခုတစ်လေ မဖြစ်နိုင်ပါဟု တွေးမိသည်။ သူ့အလိုလို ပျောက်သွားလိမ့်မည်ဟု ကျွန်တော် သေချာထားခဲ့သည်။ သို့သော် အံ့အားသင့်ရသည်မှာ ဆေးအနည်းငယ် သောက်ပြီးသည့်နောက်မှာ ကျွန်တော် တစ်စက်မျှ မသက်သာလာပေ။ ကျွန်တော့် မိန်းမနှင့် သမီးများက ကျွန်တော့်ကို ဆေးစစ်ဖို့ ဆေးရုံကို ခေါ်သွားပြီး ဆေးအဖြေထွက်လာသည့်အခါ၊ ကျွန်တော့်မှာ အခြေအနေဆိုးသည့် သွေးအားနည်းရောဂါနှင့် အသည်းရောင် အသားဝါ ဘီပိုးရှိသည်ဟု သူတို့က ပြောသည်။ သိပ်ဆိုးလာပါက ကုသ၍မရနိုင်ပါဟု ပြောသည်။ ကျွန်တော် ဤသည်ကို ကြားရသည့်အခါမှာ တစ်ကိုယ်လုံး ပျော့ခွေသွားသကဲ့သို့ ခံစားရသည်။ ကျွန်တော့်ကို ပြောပြခဲ့သည့်အရာကို ကျွန်တော် လက်မခံနိုင်ခဲ့ပါ။ “နှစ်တွေကြာတဲ့အထိ ငါ ပေးဆပ်မှုတွေ အများကြီး လုပ်ခဲ့တယ်။ ငါ့တာဝန်ကို ထမ်းဆောင်ဖို့ အများကြီး ဒုက္ခခံခဲ့တယ်။ တရုတ်ကွန်မြူနစ်ပါတီက ဖမ်းဆီးတာ၊ ခြိမ်းခြောက်တာတွေကို ခံခဲ့ရပေမဲ့၊ ငါ ဘုရားသခင်ကို ဘယ်တော့မှ သစ္စာမဖောက်ခဲ့ဘူး။ ပြန်လွတ်လာတဲ့အခါ၊ ငါ့တာဝန်ကို ပြန်ထမ်းဆောင်တယ်။ ဘာလို့များ ငါ အရမ်း မကျန်းမမာ ဖြစ်သွားရတာလဲ။ ဘာလို့ ဘုရားသခင်က ငါ့ကို မကာကွယ်တာလဲ။ ငါ သက်သာမလာနိုင်ဘူးဆိုရင် ငါ ပေးဆပ်ခဲ့တာတွေက ဘာအဓိပ္ပာယ် ရှိမှာလဲ။ ဘုရားသခင်ရဲ့ ကောင်းချီးတွေကို မရဘဲ၊ ဒီနှစ်တွေတစ်လျှောက်မှာ ငါ ဘုရားသခင်ကို ယုံကြည်ခဲ့ပြီး အခု ငါ့ကိုယ်ခန္ဓာက ရောဂါဖြစ်နေပြီ။ ငါ့တာဝန်ကို ထမ်းဆောင်ဖို့ အရမ်းကြီး မကြိုးစားသင့်တော့ဘူး ထင်တယ်။ ငါ ဘယ်လောက်ပဲ ဒုက္ခခံရပါစေ အလကားဖြစ်သွားမှာပဲ။” ဟု ကျွန်တော် စဉ်းစားမိသည်။ ထိုအချိန်ကာလအတွင်းမှာ ကျွန်တော့်တာဝန်ကို ထမ်းဆောင်ပါသေးသည်။ သို့သော် စိတ်အားထက်သန်မှု မရှိဘဲ ထမ်းဆောင်ခဲ့သည်။ အစည်းအဝေးအချိန်မှာ ညီအစ်ကို မောင်နှမများကို သူတို့ပြဿနာများကို ကျွန်တော် မမေးခဲ့ပါ။ ဘုရားသခင်၏နှုတ်ကပတ်တော်များကို ကျွန်တော် ဖတ်ရသော်လည်း၊ မိတ်သဟာယ မဖွဲ့ချင်ခဲ့ပါ။ အချိန်ကြာတော့ ကျွန်တော့် အခြေအနေက ပို၍ ပို၍ ဆိုးလာသည်။ ကျွန်တော့် ကိုယ်ခန္ဓာက သူ့ဘာသာ မထိန်းနိုင်တော့ဘဲ၊ ကျွန်တော် တစ်နေကုန် မူးဝေနေသည်။ ကျွန်တော့် ခေါင်းဆောင်က ကျွန်တော့်ကို အိမ်မှာ အနားယူပြီး အားပြန်ပြည့်လာဖို့အတွက် ခွင့်ရက်နည်းနည်း ပေးလိုက်သည်။ ညီအစ်ကို မောင်နှမများက သူတို့တာဝန်များကို ပျော်ပျော်ရွှင်ရွှင်နှင့် အားမာန်အပြည့်နှင့် ထမ်းဆောင်နေကြသည်ကို မြင်ရသည်။ သို့သော် ကျွန်တော်မှာမူ ယခု အရမ်း နာမကျန်းဖြစ်နေပြီး ကျွန်တော့်တာဝန်ကို လုံးဝ မလုပ်နိုင်ခဲ့ပါ။ ဘုရားသခင်က ကျွန်တော့်ကို မကယ်တင်ဖို့ ဆုံးဖြတ်ခဲ့ခြင်းဖြစ်မည်ဟု တွေးမိသည်။ ဤအကြောင်းကို ကျွန်တော် စဉ်းစားလေလေ၊ သောကများ၊ နာကျင်မှုများကို ခံစားရလေလေသာ။ ကျွန်တော် ဘုရားသခင် ရှေ့သွားပြီး “ဘုရားသခင် ကျွန်တော် ဒီရောဂါတွေရဲ့ ထိုးနှက်ခြင်းကို ခံရပါတယ်။ အရမ်း အားနည်းပြီး ပင်ပန်းဆင်းရဲပါတယ်။ ကိုယ်တော့်ကို အပြစ်မတင်သင့်ဘူးဆိုတာ ကျွန်တော် သိပေမဲ့၊ ကိုယ်တော့်အလိုတော်ကို ကျွန်တော် နားမလည်ပါဘူး။ နားလည်ဖို့အတွက် ကျေးဇူးပြုပြီး ကျွန်တော့်ကို လမ်းပြတော်မူပါ” ဟု စတင် ဆုတောင်းခဲ့ပါသည်။

ဆုတောင်းပြီးသည့်နောက်မှာ ဘုရားသခင်၏ နှုတ်ကပတ်တော်များ ကျမ်းပိုဒ်တစ်ပိုဒ်ကို ကျွန်တော် ဖတ်ရပါသည်။ “လူသား၌ ဘုရားသခင် လုပ်ဆောင်သည့် အမှုအားလုံးသည် ကိုယ်ပိုင်ရည်ရွယ်ချက်များနှင့် အရေးပါမှုတို့ရှိသည်။ ဘုရားသခင်သည် အဓိပ္ပာယ်မရှိသောအမှုကို မလုပ်ဆောင်သကဲ့သို့၊ လူသားအဖို့ အကျိုးမရှိသည့် အမှုကိုလည်း မလုပ်ဆောင်ပေ။ စစ်ဆေးခြင်းဟူသည်မှာ ဘုရားသခင် ရှေ့မှောက်မှ လူတို့အား ဖယ်ရှားခြင်းကို မဆိုလိုသကဲ့သို့၊ ၎င်းတို့ကို ငရဲတွင် ဖျက်ဆီးခြင်းကိုလည်း မဆိုလိုပေ။ ယင်းထက်၊ စစ်ဆေးခြင်း အတောအတွင်းတွင် လူသား၏ စိတ်သဘောထားကို ပြောင်းလဲခြင်း၊ သူ၏ ရည်ရွယ်ချက်များ၊ သူ၏ အမြင်ဟောင်းများကို ပြောင်းလဲခြင်း၊ ဘုရားသခင် အတွက် သူ၏ချစ်ခြင်းကို ပြောင်းလဲပေးခြင်းနှင့် သူ၏ဘဝတစ်ခုလုံး ပြောင်းလဲပေးခြင်းတို့ကို ဆိုလိုသည်။ စစ်ဆေးခြင်းသည် လူသားအား စစ်မှန်သော စစ်ဆေးမှုတစ်ခု ဖြစ်ပြီး၊ စစ်မှန်သော လေ့ကျင့်မှုပုံစံတစ်ခု ဖြစ်ကာ၊ စစ်ဆေးခြင်း အတောအတွင်းတွင်သာ သူ၏ချစ်ခြင်းမေတ္တာသည် ၎င်း၏ ပင်ကိုလုပ်ငန်းတာဝန်ကို ထမ်းဆောင်နိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စစ်ဆေးခြင်းကိုကြုံတွေ့ခြင်းအားဖြင့်သာ လူသားသည် စစ်မှန်သော ချစ်ခြင်းမေတ္တာကို ပိုင်ဆိုင်နိုင်သည်) ဘုရားသခင်၏ နှုတ်ကပတ်တော်ကို ကျွန်တော် သေချာ စဉ်းစားဆင်ခြင်ပြီး ကျွန်တော် မကျန်းမာခြင်း၌ ဘုရားသခင်၏ အလိုတော်က ကျွန်တော့်ကို သုတ်သင်ဖယ်ရှင်းဖို့ မဟုတ်ဘဲ၊ ကျွန်တော် ဘုရားသခင်ကို အမှန်တကယ် ချစ်ပြီး နာခံနိုင်ဖို့အလို့ငှာ၊ ကျွန်တော့် ယုံကြည်ခြင်းနောက်ကွယ်က မသန့်စင်သည့် ရည်ရွယ်ချက်ကို နားလည်အောင်လုပ်ဖို့၊ အားထုတ် လိုက်စားခြင်း အပေါ် ကျွန်တော့်၏ မှားယွင်းသည့် အမြင်ကို ပြောင်းလဲစေဖို့ ဖြစ်ပါသည်။ ဘုရားသခင်က ကျွန်တော့်ကို သန့်စင်ပြီး ကယ်တင်ဖို့ ကြိုးစားနေခြင်း ဖြစ်ပါသည်။ ဤသည်ကို နားလည်သဘောပေါက်ခြင်းက ကျွန်တော့်အား မိမိကိုယ်ကိုယ် အမှန်တကယ် အရှက်ရသွားစေပါသည်။ ရောဂါတစ်ခုကို ရင်ဆိုင်ရခြင်းသည် ဘုရားသခင်၏ ချစ်ခြင်းမေတ္တာဖြစ်သည်။ ကျွန်တော်က ဘုရားသခင်၏ အလိုတော်ကို နားလည်ဖို့ မကြိုးစားရသေးသော်လည်း၊ ထိုအစား ဘုရားကို အထင်လွဲပြီး အပြစ်တင်ခဲ့ပါသည်။ ကျွန်တော်က အလွန် ကျိုးကြောင်းမသင့်လျော်ခဲ့ခြင်း ဖြစ်ပါသည်။ အပျက်သဘောဆောင်မှုများ၊ နာကျင်မှုများနှင့် ကျွန်တော် အသက်မရှင်နိုင်ခဲ့ပါ။ နာခံဖို့၊ သမ္မာတရားကို ရှာဖို့၊ မိမိကိုယ်ကိုယ် ပြန်လည်ဆန်းစစ်ပြီး မိမိကိုယ်ကိုယ် သိဖို့ လုပ်ခဲ့ရသည်။

နောက်ပိုင်းမှာ နောက်ထပ် ဘုရားသခင်၏ နှုတ်ကပတ်တော်များ တစ်ပိုဒ်ကို ဖတ်ပါသည်။ “လူတို့သည် ကျေးဇူးတော်ကို ရရှိခြင်းနှင့် ငြိမ်သက်ခြင်းနှင့်ဆိုင်သော မွေ့လျော်ခံစားခြင်းကို ယုံကြည်ခြင်း၏ သင်္ကေတများအဖြစ်မျှသာ မှတ်ယူကြပြီး၊ ကောင်းချီးမင်္ဂလာများ ရှာဖွေခြင်းအား ဘုရားသခင်၌ ၎င်းတို့၏ ယုံကြည်မှုအတွက် အခြေခံအကြောင်းရင်းအဖြစ် မြင်ကြသည်။ အလွန်နည်းပါးသော လူတို့သည် ဘုရားသခင်ကို သိရှိရန် ကြိုးစားကြသည် သို့မဟုတ် ၎င်းတို့၏စိတ်သဘောထားထဲက ပြောင်းလဲမှုကို ရှာဖွေကြလေသည်။ ၎င်းတို့၏ ယုံကြည်ခြင်းတွင်၊ လူတို့သည် ဘုရားသခင်ကို ၎င်းတို့အား သင့်တော်သည့် ခရီးပန်းတိုင်နှင့် ၎င်းတို့ လိုအပ်သည့် ကျေးဇူးတော်အားလုံးကို ပေးစေရန်၊ သူ့အား ၎င်းတို့၏ အစေခံအဖြစ် ပြုရန်၊ မည်သည့်အချိန်တွင်မဆို ၎င်းတို့အကြားတွင် မည်သည့် ပဋိပက္ခမျှ လုံးဝ မရှိရန်အလို့ငှာ ၎င်းတို့နှင့် ငြိမ်းချမ်းသည့် ရင်းနှီးသော ဆက်ဆံရေးကို ဘုရားသခင်အား ထိန်းသိမ်းစေရန် ကြိုးစားကြလေသည်။ ဆိုလိုသည်မှာ၊ ဘုရားသခင်၌ ၎င်းတို့၏ ယုံကြည်မှုသည် ‘သင်တို့ဆုတောင်းချက်အားလုံးကို ငါနားညောင်းမည်။’ ဟူ၍ သမ္မာကျမ်းစာ၌ ၎င်းတို့ ဖတ်ရှုပြီးဖြစ်သည့် နှုတ်ကပတ်တော်များ နှင့်အညီ၊ ၎င်းတို့၏ လိုအပ်ချက်များ အားလုံးကို ဖြည့်ဆည်းပေးရန်နှင့် ၎င်းတို့ ဆုတောင်းသည့် မည်သည့်အရာကိုမဆို ၎င်းတို့အပေါ် အပ်နှင်းပေးရန် ဘုရားသခင်က ကတိပေးဖို့ကို တောင်းဆိုလေသည်။ ဘုရားသခင်သည် အချိန်တိုင်းနှင့် နေရာတိုင်း၌ လူတို့နှင့် ကောင်းမွန်သော ဆက်ဆံရေးတစ်ခုကို ထိန်းသိမ်းသည့် အမြဲတမ်း သနားကရုဏာနှင့်ပြည့်စုံသော ကယ်တင်ရှင်ယေရှု ဖြစ်သည့်အတွက်၊ ဘုရားသခင်အနေဖြင့် မည်သူကိုမျှ တရားမစီရင်ဖို့ရန် သို့မဟုတ် ကိုင်တွယ်ဖြေရှင်းခြင်း မပြုရန် ၎င်းတို့ မျှော်လင့်ကြလေသည်။ လူတို့ ဘုရားသခင်ကို ယုံကြည်ပုံမှာ ဤသို့ဖြစ်၏- ၎င်းတို့ ပုန်ကန်သည်ဖြစ်စေ၊ နာခံသည်ဖြစ်စေ၊ သူသည် ကျိုးကြောင်းမမြင်ဘဲ အရာရာကို ၎င်းတို့အား ပေးသနားမည်ဟု ယုံကြည်လျက် ၎င်းတို့သည် ဘုရားသခင်ထံ အရှက်မရှိ တောင်းဆိုမှုများသာ ပြုကြလေသည်။ ၎င်းတို့က ဘုရားသခင်သည် မည်သည့်အတိုက်အခံမျှ မရှိဘဲ၊ ၎င်းတို့ကို ‘ပြန်ဆပ်’ ရမည်ဖြစ်သည့်အပြင် နှစ်ဆပေးရမည်ဟု ယုံကြည်လျက်၊ ဘုရားသခင်ထံ အဆက်မပြတ် ‘အကြွေးကောက်’ ကြလေသည်။ ဘုရားသခင်က ၎င်းတို့ထံမှ တစ်ခုတစ်လေ ရရှိသည်ဖြစ်စေ၊ မရရှိသည်ဖြစ်စေ သူသည် ၎င်းတို့၏ ကြိုးကိုင်ခြယ်လှယ်ခြင်းကိုသာ ခံရနိုင်ပြီး၊ သူသည် နှစ်ပေါင်းများစွာ ကွယ်ဝှက်ထားပြီးဖြစ်သည့် သူ၏ဉာဏ်ပညာနှင့် ဖြောင့်မတ်သော စိတ်သဘောထားတို့ကို သူ လိုချင်သည့်အခါတိုင်းနှင့် ၎င်းတို့၏ ခွင့်ပြုချက် မရှိဘဲ၊ လူတို့ထံ ထုတ်ဖော်ပြဖို့ မဆိုထားနှင့်၊ သူသည် လူတို့ကို စိတ်ကူးပေါက် ပေါက်သလို ကြိုးကိုင်ခြယ်လှယ်၍ မရနိုင်ဟု ၎င်းတို့ တွေးထင်ကြလေသည်။ ဘုရားသခင်က ယင်းတို့ကို ဖြေလွှတ်ပေးရုံမျှ ဖြေလွှတ်ပေးမည်၊ ထိုသို့ လုပ်ဆောင်ခြင်းကို သူ စိတ်ကုန်သွားမည် မဟုတ်သကဲ့သို့ ဤအရာ အစဉ်အမြဲ ဆက်ဖြစ်လိမ့်မည်ဟု ယုံကြည်လျက်၊ ဘုရားသခင်ထံ ၎င်းတို့၏ အပြစ်များကို ဝန်ခံရုံသက်သက် ဝန်ခံကြလေသည်။ သမ္မာကျမ်းစာထဲ၌ ဘုရားသခင်သည် သူတစ်ပါးကို စေစားခြင်းငှာ လာခြင်းမဟုတ်ဘဲ သူတစ်ပါး၏အစေခံခြင်းငှာ ကြွလာခဲ့သည်ဟု ရေးမှတ် ထားသောကြောင့်၊ သူသည် ၎င်းတို့ကို နာခံရုံသာ နာခံမည်ဖြစ်ပြီး၊ ၎င်းတို့၏ အစေခံဖြစ်ဖို့ ဤနေရာတွင် သူ ရှိခြင်းဖြစ်သည်ဟု ယုံကြည်လျက်၊ ဘုရားသခင်ကို ဩဇာပေးကြလေသည်။ သင်တို့သည် ဤနည်းဖြင့် အမြဲ ယုံကြည်ကြပြီး ဖြစ်သည်မဟုတ်လော။ သင်တို့သည် ဘုရားသခင်ထံမှ တစ်စုံတစ်ရာကို မရနိုင်သည့်အခါတိုင်းတွင်၊ ထွက်ပြေးလိုကြသည်။ တစ်စုံတစ်ရာကို သင်တို့ နားမလည်သည့်အခါ၊ တိုး၍ အလွန် မကျေမချမ်း ဖြစ်ကြပြီး သူ့ကို ဆဲရေးခြင်းမျိုးစုံ သံကုန်ဟစ်သည်အထိပင် လုပ်ကြသည်။ သင်တို့သည် ဘုရားသခင် ကိုယ်တော်တိုင်အား သူ၏ ဉာဏ်ပညာနှင့် အံသြဖွယ်ရာကို အပြည့်အဝ ထုတ်ဖော်ပြရန် တကယ်ကို အခွင့်ပေးကြလိမ့်မည် မဟုတ်ပေ။ ထိုအစား သင်တို့သည် ယာယီသာယာမှုနှင့် သက်သောင့်သက်သာရှိခြင်းကိုသာ မွေ့လျော် ခံစားလိုကြသည်။ ယခုထိတိုင် ဘုရားသခင်၌ သင်တို့၏ယုံကြည်မှုထဲက သဘောထားသည် တူညီသည့် အိုဟောင်းသော အမြင်များသာ ပါရှိသည်။ အကယ်၍ ဘုရားသခင်သည် ဘုန်းအာနုဘော် စိုးစဉ်းမျှကိုသာ သင်တို့ကို ပြသပါက၊ သင်တို့ မပျော်မရွှင် ဖြစ်လာကြသည်။ ယခု သင်တို့၏ ဝိညာဉ်ရင့်ကျက်မှု မည်မျှ ကြီးမားသည်ကို အတိအကျ သိမြင်ကြပြီလော။ အမှန်တွင် သင်တို့၏အမြင်ဟောင်းများ မပြောင်းလဲသေးသည့်အချိန်၌၊ သင်တို့အားလုံးသည် ဘုရားသခင်ကို သစ္စာစောင့်သိကြသည်ဟု မယူဆကြနှင့်။ သင့်အပေါ် မည်သည့်အရာမျှ မကျရောက်ချိန်တွင်၊ အရာရာသည် ချောချောမောမော ဖြစ်နေသည်ဟု သင်တို့ ယုံကြည်ကြပြီး ဘုရားသခင်ကို သင်တို့၏ ချစ်ခြင်းက မြင့်မားသော အဆင့်တစ်ခုကို ရောက်ရှိသည်။ သေးငယ်သော တစ်စုံတစ်ရာ သင့်အပေါ် ကျရောက်သည့်အခါတွင်၊ သင်သည် မရဏာနိုင်ငံထဲသို့ ကျဆင်း လေတော့သည်။ ဤသည်မှာ ဘုရားသခင်ကို သစ္စာစောင့်သိခြင်း ဖြစ်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်တို့သည် အဆင့်အတန်းနှင့်ဆိုင်သော ကောင်းချီးမင်္ဂလာများကို ဘေးဖယ်ပြီး လူသားထံ ကယ်တင်ခြင်းကို ဆောင်ကြဉ်းဖို့ ဘုရားသခင်၏ အလိုကို နားလည်သင့်၏) ဘုရားသခင်၏ နှုတ်ကပတ်တော်များက ကျွန်တော့်၏ တကယ့် အခြေအနေကို ထုတ်ဖော်ပြခဲ့ပါသည်။ ကျွန်တော်က သမ္မာတရားကို ရဖို့ ပေးဆပ်မှုများ လုပ်နေခဲ့ခြင်း မဟုတ်ပါ။ ထိုအစား ကျွန်တော်က ဘုရားသခင်၏ ကျေးဇူးတော်နှင့် ကောင်းချီးများကို ရဖို့အတွက် ပေးဆပ်မှုများကို လုပ်နေခဲ့ခြင်း ဖြစ်ပါသည်။ ကျွန်တော်က ဘုရားသခင်ကို လိမ်ညာပြီး အလဲအထပ်လုပ်ဖို့ ကြိုးစားနေသည်။ အရာရာတိုင်းက အဆင်ပြေနေပြီး ဘုရားသခင်၏ ကျေးဇူးတော်ကို ကျွန်တော် ရရှိနေသည့်အချိန်မှာ ကျွန်တော်က မိမိတာဝန်ကို စိတ်ဓာတ်ပြင်းပြစွာ ထမ်းဆောင်သည်။ ညီအစ်ကို မောင်နှမများက မည်မျှဝေးပါစေ၊ မည်မျှ အလုပ် ကြိုးစားရပါစေ၊ ရာသီဥတုက မည်သို့ရှိပါစေ ညီအစ်ကို မောင်နှမများကို ကူညီပြီး မိတ်သဟာယဖွဲ့ဖို့ ကျွန်တော် အမြဲတမ်း ပျော်ရွှင်နေခဲ့သည်။ သို့သော် ယခု ကျွန်တော်က မကျန်းမမာဖြစ်ပြီး ကျေးဇူးတော် မခံစားရသည့်အခါ၊ မကျေမနပ်ဖြစ်ပြီး ဘုရားသခင်ကို ညည်းညူကာ အပြစ်တင်သည်။ ဘုရားသခင်ကို အာခံပြီး ငြင်းခုံသည်။ အထူးသဖြင့် အခုအချိန်မှာ ကျွန်တော့် အခြေအနေက နေ့တိုင်း ဆိုးလာနေသည့်အခါ ဘုရားသခင်အပေါ် ကျွန်တော့် ယုံကြည်မှုက ပျောက်ဆုံးသွားပြီး ကျွန်တော့် တာဝန်မှာ ပေါ့ဆလာခဲ့ပါသည်။ သမ္မာတရားကို သို့မဟုတ် အသက်ကို အားထုတ်လိုက်စားဖို့ ဘုရားသခင်ကို ကျွန်တော် ယုံကြည်ခဲ့ခြင်း မဟုတ်ပါ။ ကောင်းချီးလိုချင်သည့် ကျွန်တော် ကိုယ်တိုင်၏ ဆန္ဒကို ဖြည့်ဆည်းဖို့ ဘုရားသခင်ကို အစဉ် အသုံးပြုနေခြင်း ဖြစ်ပါသည်။ ကျွန်တော်၏ ကိုယ်ပိုင် အကျိုးစီးပွားအတွက် လုပ်ခဲ့ခြင်း ဖြစ်ပါသည်။ ဘုရားသခင်အပေါ် ကျွန်တော့်၏ ယုံကြည်ခြင်းက မစစ်မှန်ခဲ့ပါ။ ကျွန်တော်က အလွန် တစ်ကိုယ်ကောင်းဆန်ပြီး စက်ဆုပ်ဖွယ်ကောင်းခဲ့ပါသည်။ ဘုရားသခင်ကို ထိုကဲ့သို့ ယုံကြည်နေခြင်းက ရုပ်ဝတ္ထုပစ္စည်း ကောင်းချီးများကို ကျွန်တော် ခံစားရလျှင်ပင် ကျွန်တော့် အသက်စိတ်သဘောထား မပြောင်းလဲပါက၊ ဘုရားသခင်၏ ဖယ်ရှားခြင်းကို ခံရမည် ဖြစ်ပါသည်။ 

နောက်တော့ ဘုရားသခင်၏ နှုတ်ကပတ်တော်များ နောက်တစ်ပိုဒ်ကို ကျွန်တော် ဖတ်ရပါသည်။ “စစ်ဆေးခြင်းသည် လူတို့ကို ဘုရားသခင် စုံလင်စေသည့် အကောင်းဆုံး နည်းလမ်းဖြစ်၏။ စစ်ဆေးခြင်းနှင့် ခါးသီးသော စမ်းသပ်ခြင်းများသည်သာ လူတို့၏ စိတ်နှလုံးများတွင် ဘုရားသခင်အတွက် စစ်မှန်သော ချစ်ခြင်းမေတ္တာကို ဖော်ထုတ်ပေးနိုင်သည်။ အခက်အခဲမရှိဘဲ၊ လူတို့သည် ဘုရားသခင်အတွက် စစ်မှန်သောချစ်ခြင်း ကင်းမဲ့သည်။ အတွင်း၌ ၎င်းတို့ စမ်းသပ်မခံရပါက၊ စစ်ဆေးခြင်းကို အမှန်တကယ် ခံရခြင်းမရှိပါက၊ ၎င်းတို့၏စိတ်နှလုံးများသည် ပြင်ပဝန်းကျင်တွင် ရောက်ရာပေါက်ရာသွားလိမ့်မည်။ အတိုင်းအတာ တစ်ခုအထိ စစ်ဆေးခြင်းခံရပြီးနောက်၊ သင်သည် သင်ကိုယ်တိုင်၏ အားနည်းချက်များနှင့် အခက်အခဲများကို မြင်ရလိမ့်မည်၊ သင်မည်မျှ ချို့တဲ့နေပြီး၊ သင်ကြုံရသည့် ပြဿနာများစွာကို သင်မနိုင်သည်ကို မြင်ရလိမ့်မည်ဖြစ်ကာ၊ သင်၏မနာခံမှု မည်မျှ ကြီးမားသည်ကို သင်မြင်ရလိမ့်မည်။ လူတို့သည် စမ်းသပ်မှုများအတွင်း၌သာ မိမိတို့၏ စစ်မှန်သော အခြေအနေများကို အမှန်တကယ် သိနိုင်ကြသည်။ စမ်းသပ်မှုများက လူတို့ကို ပိုမိုကောင်းမွန်စွာ စုံလင်ခြင်းခံရနိုင်စေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စစ်ဆေးခြင်းကိုကြုံတွေ့ခြင်းအားဖြင့်သာ လူသားသည် စစ်မှန်သော ချစ်ခြင်းမေတ္တာကို ပိုင်ဆိုင်နိုင်သည်) ကျွန်တော့်ကို နာမကျန်းဖြစ်စေခြင်းက ကျွန်တော်၏ ဖောက်ပြန်ပျက်စီးခြင်းကို သန့်စင်သော ဘုရားသခင်၏ နည်းလမ်း ဖြစ်သည့် သူ၏အလိုတော်ကို နားလည်စေဖို့ ဘုရားသခင်၏နှုတ်ကပတ်တော်များက ကျွန်တော့်ကို ကူညီပေးခဲ့သည်။ ကျွန်တော် ထောင်ကျတုန်းက ဘုရားသခင်ကို သစ္စာမဖောက်ခဲ့ပါ။ ကျွန်တော် ရင်ဆိုင်ခဲ့ရသည့် မည်သည့် ဆင်းရဲဒုက္ခအတွက်မဆို ဘုရားသခင်ကို လုံးဝ အပြစ်မတင်ခဲ့ပါ။ ကျွန်တော်က ဘုရားသခင်ကို သစ္စာရှိပြီး သူ့ကို ခိုင်မာသည့် ယုံကြည်ခြင်းရှိသည်ဟု ထင်ခဲ့သည်။ ဤရောဂါသာ မဖြစ်ခဲ့ပါက၊ ကျွန်တော့်၏ ဖောက်ပြန်ပျက်စီးသည့် စိတ်သဘောထားနှင့် ကောင်းချီးမင်္ဂလာများ နောက်လိုက်သည့် ကျွန်တော့်၏ မသန့်စင်သည့် ရည်ရွယ်ချက်ကို ကျွန်တော် မည်သည့်အခါမျှ သိမည်မဟုတ်ပါ၊ သမ္မာတရားကို လိုက်စားနိုင်ဖို့နှင့် ပြောင်းလဲနိုင်ဖို့တို့က သာ၍နည်းပါးပါသည်။ ဤရောဂါ ဖြစ်ပေါ်လာသည့်အခါမှာ ကျွန်တော့်ကို ကယ်တင်သည့် ဘုရားသခင်၏ နည်းလမ်းသာဖြစ်သည်။ ယင်းမှာ ကျွန်တော့်အတွက် ဘုရားသခင်၏ ချစ်ခြင်းပင် ဖြစ်ပါသည်။ ဤသည်ကို နားလည်သဘောပေါက်သည့်အခါ၊ ဘုရားသခင်ကို ကျွန်တော် အပြစ်တင်ပြီး အထင်လွဲခြင်း မဖြစ်တော့ပါ။ ကျွန်တော့်၏ အခြေအနေက မည်သို့ဖြစ်ပါစေ ဘုရားသခင်၏ စီစဉ်ညွှန်ကြားမှုကို ကျွန်တော် နာခံမည်၊ ပြီးလျှင် ကောင်းချီးရဖို့ ကျွန်တော့်၏ ရည်ရွယ်ချက်ကို စွန့်လွှတ်မည်။ ထို့နောက် ဘုရားသခင်၏ လမ်းပြမှုကိုလည်း ရှာဖွေရင်း၊ ကျွန်တော် ဆေးသောက်ပြီး ဘုရားသခင်ထံ မိမိကိုယ်ကိုယ် အပ်နှံခဲ့ပါသည်။ နေ့တိုင်း ကျွန်တော့်တာဝန်ကို ထမ်းဆောင်ဖို့အတွက် အစွမ်းကုန် ကြိုးစားခဲ့သည်။ ကျွန်တော် မျှော်လင့်မထားသည့်အရာမှာမူ ကျွန်တော့်ရောဂါက ကျွန်တော် ကိုယ်တိုင် မသိလိုက်ဘဲနှင့် ရှင်းရှင်းလင်းလင်း ပျောက်သွားခြင်း ဖြစ်သည်။ ကျွန်တော့် နှလုံးသားက ဘုရားသခင်ကို ကျေးဇူးတင်ခြင်းများနှင့် ပြည့်နေခဲ့ပါသည်။

၂၀၁၅ခုနှစ် မေလမှာ ကျွန်တော် ရေလောင်းသည့် တာဝန်ကို ယူခဲ့သည်။ ဤတာဝန်ကို ကျွန်တော် တကယ်ကို မြတ်နိုးပါသည်။ ဘုရားသခင်၏ နှုတ်ကပတ်တော်များကို ချင့်ချိန်စဉ်းစားရင်းနှင့် ကျွန်တော့်၏ အချိန်ကို ကုန်ဆုံးစေခဲ့ပြီး၊ ကျွန်တော့်၏ ညီအစ်ကို မောင်နှမများက ပြဿနာများရှိနေသည့်အချိန်မှာ ထိုပြဿနာများကို ကျွန်တော် စဉ်းစားသုံးသပ်သည်၊ ပြီးလျှင် သူတို့ကို ကူညီနိုင်မည့် ဘုရားသခင်၏ နှုတ်ကပတ်တော်အပိုဒ်များကို ရှာဖွေသည်။ အချိန်နည်းနည်းကြာပြီးသည့်နောက် အသင်းတော် အသက်တာက တိုးတက်လာခဲ့ပါသည်။ ညီအစ်ကို မောင်နှမများက သူတို့တာဝန်များကို ဆောင်ရွက်ဖို့ ပို၍ စိတ်အားထက်သန်ကြပြီး ဆင်းရဲဒုက္ခများနှင့် ဖိနှိပ်ခြင်းတို့ကို ရင်ဆိုင်ရသည့်အခါ၊ သက်သေရပ်တည်ဖို့ ယုံကြည်မှုရှိကြသည်။ ကျွန်တော် ပီတိဖြစ်မိသည်။ ဘုရားသခင်က ကျွန်တော့်တာဝန်မှာ ပိုပြီး ထိရောက်မှုရှိအောင် လုပ်ပေးပြီး ကျွန်တော့်ကို ကောင်းချီးပေးခဲ့သည်ဟု ကျွန်တော် ထင်ခဲ့ပါသည်၊ ယင်းမှာ ကျွန်တော့်၏ အလုပ်ကြိုးစားမှုကို ဘုရားသခင်က ချီးကျူးနေသည်ကို သက်သေပြခြင်း ဖြစ်သည်။ 

သို့သော် ထိုနှစ် ဇွန်လ ငါးရက်မြောက်နေ့မှာ အစည်းအဝေး တစ်ခုကို သွားဖို့ ပြင်ဆင်နေစဉ် ရုတ်တရက် ကျွန်တော် အလွန် မူးနောက်လာသည်။ မြေကြီးက ချာချာလည်နေသကဲ့သို့ ခံစားရသည်။ ခဏနေတော့ ကျွန်တော့် မျက်နှာနှင့် အဝတ်အစားများမှာ ချွေးများ စိုရွှဲလာပြီး ခေါင်း အရမ်းကိုက်လာသည်။ ကျွန်တော် ပထမဆုံး နေမကောင်းစဉ်က ဖြစ်သည့် လက္ခဏာများကဲ့သို့ပင် ဖြစ်သည်၊ ပို၍ပင် ဆိုးလာသည်။ ကျွန်တော် သေတော့မလို ခံစားခဲ့ရသည်။ “ဒီ ရောဂါက ဘယ်လိုလုပ် ပြန်ရောက်လာတာလဲ။ နေ့တိုင်း ငါ့တာဝန်ကို ထမ်းဆောင်ဖို့ ငါ အလုပ်ကြိုးစားခဲ့တယ်။ ဘုရားသခင်က ငါ့ကို ဘာလို့ မကာကွယ်တာလဲ။ ငါက ဘုရားသခင်အပေါ် သစ္စာရှိမှုက မလုံလောက်သေးဘူးလား။” ဟု မိမိဘာသာ စဉ်းစားမိသည်။ ကျွန်တော် ဖြစ်နေသည့် အခြေအနေကို ကျွန်တော့်မိန်းမက သတိပြုမိပြီး သူနှင့် ကျွန်တော့်သမီးများက ကျွန်တော့်ကို ဆေးရုံကို အမြန်ပို့ခဲ့ကြသည်။ ဆေးစစ်ချက်အဖြေ ထွက်လာသည့်အခါ ဆရာဝန်က ကျွန်တော့်ကို ရှောင်ပြီး ကျွန်တော့်သမီးများကိုသာ သွားပြောသည်။ ထိုအချိန်တွင် ယင်းက ကင်ဆာမဟုတ်ပါက၊ အခြေအနေဆိုးသည့်အရာ တစ်ခုခုဖြစ်မည်ကို ကျွန်တော် သိလိုက်သည်။ ကျွန်တော် စပြီး ဝမ်းနည်းလာသည်။ သို့သော် “ဒါ ပထမတစ်ခါတုန်းက ခံစားရတဲ့ လက္ခဏာတွေပဲ။ နောက်ဆုံးကျ ပျောက်သွားတာပဲ။ ဒီနေ့ ဒါကလည်း ဘုရားသခင်ရဲ့ လက်ထဲမှာပဲရှိတယ်။ ငါက ငါ့တာဝန်ကို ထမ်းဆောင်နေသေးတာပဲဆိုတော့ အရမ်းဆိုးတဲ့ဟာ မဖြစ်လောက်ဘူး မဟုတ်လား။” ဟု ကျွန်တော် တွေးမိသည်။ ထိုကဲ့သို့ စဉ်းစားမိပြီး စပြီး စိတ်ငြိမ်သွားခဲ့သည်။ ခဏလောက် ကြာတော့ ကျွန်တော့် သမီးနှစ်ယောက်က ရှိုက်ငိုရင်းနှင့် ဝင်လာပြီး “အဖေက အသည်းကင်ဆာရှိတယ်လို့ ဆရာဝန်က ပြောတယ်...” ဟု ကျွန်တော့်မိန်းမကို ပြောလိုက်သည်။ ယင်းကို ကြားရတော့ သူမ ထိတ်လန့်သွားသည်။ သူတို့ သုံးယောက် အချင်းချင်းဖက်ပြီး အရမ်းငိုကြသည်။

ကျွန်တော့်စိတ်က လုံးဝကို ဗျောင်းဆန်သွားပြီး ဖိခြေခံရသည့် နာကျင်မှုမျိုးကို ခံစားခဲ့ရသည်။ ကျွန်တော် မည်သို့များ အသည်းကင်ဆာ ဖြစ်သွားရသနည်း။ ဤသည်မှာ ကုသဖို့ မဖြစ်နိုင်သလောက်ပင် ဖြစ်ပြီး ကျွန်တော် အချိန်မရွေး သေသွားနိုင်သည်။ ကျွန်တော် သေသွားပါက ကျွန်တော့်မိန်းမနှင့် သမီးများက မည်သို့လုပ်ကြမည်နည်း။ ကျွန်တော် အလုပ်ကြိုးစားပြီး ပေးဆပ်ခြင်းများ အားလုံးက ဤကဲ့သို့ ဖြစ်လာဖို့လား။ ကောင်းကင်နိုင်ငံတော်၏ ကောင်းချီးများက ကျွန်တော့်ကို ငြင်းပယ်လိုက်ခြင်းလား။ ထိုအချိန်တုန်းက ကျွန်တော် တော်တော်ကို ဝမ်းနည်းစိတ်ပျက်မိသည်။ ကျွန်တော့် မိန်းမက ငိုရင်းနှင့် ကျွန်တော့်ကို “ရှင့်မှာ ဒီရောဂါရှိတယ်ဆိုရင် ဒါ ဘုရားသခင်က ခွင့်ပြုလို့ပဲ။ ဘုရားသခင်က ဖြောင့်မတ်တယ်။ ကျွန်မတို့ သူ့ကို အပြစ်မတင်ရဘူး။ အထင်မလွဲရဘူး။ ဘုရားရဲ့အလိုတော်ကို ကျွန်မတို့ နားလည်ဖို့ ကြိုးစားရမယ်။” ဟု ပြောသည်။ ဘုရားသခင်က ဖြောင့်မတ်သည်ကို ကျွန်တော့်မိန်းမ၏ စကားလုံးများက ကျွန်တော့်ကို သတိပေးခဲ့ပါသည်၊ ဟုတ်ပါသည်။ မညည်းညူဘဲနှင့် ဘုရားသခင်၏အလိုတော်ကို ကျွန်တော် ရှာရမည်။ ကျွန်တော့် မိန်းမ နာကျင်နေရသည်ကို မြင်သည့်အခါ၊ ကျွန်တော်လည်း မထိန်းနိုင်ဘဲ ငိုမိသည်။ ကျွန်တော့် မျက်လုံးမှာ မျက်ရည်တွေနှင့် ဘုရားသခင်ကို “ဘုရားသခင် ကိုယ်တော်ဟာ ဘာကိုမှ အဓိပ္ပာယ်မရှိဘဲ မလုပ်ပါဘူး။ ကျေးဇူးပြုပြီး ကိုယ်တော့်အလိုတော်ကို နားလည်ဖို့ လမ်းပြတော်မူပါ” ဟု ကျွန်တော် တိတ်တဆိတ် ဆုတောင်းခဲ့ပါသည်။ ဆုတောင်းပြီးသည့်အခါ ကျွန်တော် အရမ်း ပိုပြီး စိတ်ငြိမ်သက်သွားသည်။ ကျွန်တော် ဖြစ်နေသည့်ရောဂါက ကုသဆေးမရှိိသည်ကို သိခဲ့ပြီး ကျွန်တော့် မိသားစုကို ငွေရေးကြေးရေးနှင့် ပတ်သက်သည့် ဖိအားများ ထပ်မပေးချင်တော့သောကြောင့်၊ အိမ်မှာ ပြန်ပြီး အနားယူဖို့အတွက် တောင်းဆိုခဲ့သည်။

နှစ်ရက်ကြာပြီးနောက် ညီအစ်ကို မောင်နှမများက ကျွန်တော့်ကို လာတွေ့ပြီး မည်သို့နေသည်ကို လာမေးကြသည်။ သူတို့ကို တွေ့ပြီး ကျွန်တော့် အခြေအနေက မည်မျှဆိုးနေသည်ကို တွေးမိသည့်အခါ၊ “မင်းတို့တွေ အားလုံး ငါနဲ့အတူရှိနေပြီး ငါ့ကို ဂရုစိုက်နေကြတာက ဘုရားသခင်ရဲ့ ချစ်ခြင်းမေတ္တာပါပဲ။ ဒါပေမဲ့ ဒီလို ရောဂါမျိုးနဲ့ဆိုရင် ငါ သိပ် အကြာကြီးနေရမှာမဟုတ်တော့ဘူး။ ခါတိုင်းလိုမျိုး ငါ့တာဝန်ကို ထမ်းဆောင်နိုင်မှာမဟုတ်တော့ဘူး၊ ပြီးတော့ ဘုရားသခင်ရဲ့ နိုင်ငံတော်က အကောင်အထည်ပေါ်လာမှာကို မြင်ရဖို့လည်း အသက်ရှင်မှာ မဟုတ်ပါဘူး။” ဟု ငိုပြီး ပြောလိုက်သည်။ အစ်မတစ်ယောက်က ကျွန်တော့်ကို နှစ်သိမ့်ပြီး စိတ်ရှည်ရှည်နှင့် ကျွန်တော့်ကို “အစ်ကို ဒီရောဂါက ဘုရားသခင်ရဲ့ ချစ်ခြင်းမေတ္တာတွေထဲက တစ်ခုပါ။ အစ်ကို ပိုပြီးတော့ ဆုတောင်းရမယ်၊ သမ္မာတရားကို ရှာဖွေရမယ်၊ ဘုရားသခင်ရဲ့ အလိုတော်ကို နားလည်သဘောပေါက်ရမယ်၊ ပြီးတော့ မကျန်းမမာ ဖြစ်နေတုန်းမှာတောင် သက်သေရပ်တည်ရမယ်။” ဟု ပြောသည်။ နောက်ပိုင်းမှာ ဘုရားသခင်၏နှုတ်ကပတ်တော်များ ကျမ်းပိုဒ်အနည်းငယ်ကို သူမက ကျွန်တော့်ကို ပေးခဲ့သည်။ ထိုအထဲက တစ်ခုက ကျွန်တော့်ကို လေးလေးနက်နက် ခံစားမိစေသည်။ “ဘုရားသခင်၌ သူတို့၏ ယုံကြည်ခြင်းတွင် လူတို့ ရှာဖွေကြသည့်အရာမှာ အနာဂတ်အတွက် ကောင်းချီးမင်္ဂလာများကို ရရှိရန်ဖြစ်သည်၊ ဤသည်မှာ သူတို့၏ ယုံကြည်ခြင်းထဲက သူတို့၏ ရည်ရွယ်ချက်ဖြစ်သည်။ လူအပေါင်း၌ ဤရည်ရွယ်ချက်နှင့် မျှော်လင့်ချက် ရှိကြသည်။ သို့သော်လည်း သူတို့၏သဘာဝဗီဇအတွင်းမှ ဖောက်ပြန်ပျက်စီးခြင်းကို စမ်းသပ်မှုများအားဖြင့် ဖြေရှင်းရမည်ဖြစ်သည်။ သင်တို့အနေဖြင့် သန့်စင်စေခြင်း မခံရသေးသော မည်သည့်ကဏ္ဍများတွင်မဆို ယင်းကဏ္ဍများ၌ စစ်ဆေးခြင်းကို သင်ခံရမည်၊ ဤသည်မှာ ဘုရားသခင်၏ အစီအစဉ်ဖြစ်သည်။ ဘုရားသခင်သည် သင့်အတွက် ပတ်ဝန်းကျင်တစ်ခုကို ဖန်တီးပေးသည်၊ သင်၏ဖောက်ပြန်ပျက်စီးခြင်းကို သင်သိနိုင်ရန် ထိုနေရာတွင် သင့်ကို မဖြစ်မနေ အစစ်ဆေးခံစေသည်။ အဆုံးတွင် သင်သည် သေလိုပြီး သင်၏အကြံအစည်များနှင့် အလိုဆန္ဒများကို စွန့်လွှတ်လိုသည့် အနေအထားအထိရောက်ကာ ဘုရားသခင်၏ အချုပ်အခြာအာဏာနှင့် အစီအစဉ်ကို ကျိုးနွံနာခံမည်ဖြစ်သည်။ ထို့ကြောင့် အကယ်၍ လူတို့သည် နှစ်အနည်းငယ် စစ်ဆေးခံရခြင်း မရှိပါက၊ အကယ်၍ ၎င်းတို့သည် အတိုင်းအတာတစ်ခုအထိ ဒုက္ခဆင်းရဲခြင်းကို မခံရပါက ၎င်းတို့သည် ၎င်းတို့၏အတွေးများနှင့် စိတ်နှလုံးများထဲမှ ဇာတိပကတိဖောက်ပြန်ပျက်စီးခြင်း၏ ချုပ်နှောင်မှုကို ဖယ်ရှားနိုင်မည် မဟုတ်ပေ။ သင်သည် စာတန်၏ ချုပ်နှောင်ခြင်းကို ခံနေရသေးသော မည်သည့်ကဏ္ဍများတွင်မဆို၊ သင်၏ ကိုယ်ပိုင် အလိုဆန္ဒများ၊ သင်၏လိုအင်များ ရှိနေသေးသော မည်သည့်ကဏ္ဍများတွင်မဆို သင်သည် ယင်းကဏ္ဍများတွင် ဒုက္ခဆင်းရဲခံသင့်သည်။ ဒုက္ခဆင်းရဲထဲ၌သာ သင်ခန်းစာများကို သင်ယူနိုင်ပြီး၊ ယင်းမှာ သမ္မာတရားကို ရနိုင်စွမ်းနှင့် ဘုရားသခင်၏ အလိုတော်ကို နားလည်နိုင်စွမ်းရှိခြင်းကို ဆိုလိုသည်။ အမှန်အားဖြင့် သမ္မာတရားများစွာကို နာကျင်သော စမ်းသပ်မှုများအား တွေ့ကြုံခြင်းဖြင့် နားလည်ကြခြင်း ဖြစ်သည်။ သက်သောင့်သက်သာရှိပြီး လွယ်ကူသော ပတ်ဝန်းကျင်တစ်ခု၌ ရှိသောအခါ၊ သို့မဟုတ် အခြေအနေများ ကောင်းမွန်နေသောအခါ၌ မည်သူမျှ ဘုရားသခင်၏ အလိုတော်ကို နားလည်နိုင်ခြင်း၊ ဘုရားသခင်၏ အနန္တတန်ခိုးနှင့် ဉာဏ်ပညာကို အသိအမှတ်ပြုနိုင်ခြင်း၊ သို့မဟုတ် ဘုရားသခင်၏ ဖြောင့်မတ်သော စိတ်သဘောထားကို နားလည်သဘောပေါက်ခြင်း ရှိနိုင်မည် မဟုတ်ပေ။ ထိုအရာမှာ ဖြစ်နိုင်လိမ့်မည် မဟုတ်ပေ။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “စမ်းသပ်မှုများအလယ်၌ ဘုရားသခင်ကို ကျေနပ်စေသင့်သည့် နည်းလမ်း”) ဤသည်ကို ဖတ်ပြီးသည့်နောက်၊ ကျွန်တော် မိမိကိုယ်ကိုယ် ပြန်လည်ဆန်းစစ်ခဲ့သည်။ ယခင်က ကျွန်တော် နာမကျန်းဖြစ်သည့်အခါ၊ သမ္မာတရားကို ရှာဖွေခြင်းမှတစ်ဆင့် ကျွန်တော် ကျိုးနွံနာခံနိုင်ခဲ့သည်။ သို့သော် ယခု ကျွန်တော့် ရောဂါက ပြန်ထလာပြီး ယခင်ကထက်ပင် ပိုဆိုးလာသည့်အခါ ကျွန်တော် ထပ်ပြီး ဖော်ထုတ်ခံရပြန်သည်။ ကောင်းချီးများရဖို့ ကျွန်တော့် ရည်ရွယ်ချက်က နက်နက်နဲနဲ အမြစ်တွယ်နေပြီး ဘုရားသခင်၏ စမ်းသပ်မှုကို ကျွန်တော် အောင်မြင်အောင် မလုပ်နိုင်ခဲ့သည်ကို ကျွန်တော် မြင်ခဲ့ရသည်။ ကျွန်တော်၏ကျန်းမာရေးသာ နောက်တစ်ကြိမ် မပျက်စီးခဲ့ပါက၊ ကောင်းချီးများရဖို့ နက်နက်နဲနဲ အမြစ်တွယ်နေသည့် ရည်ရွယ်ချက်နှင့် ကျွန်တော့်၏ ကြမ်းတမ်းသည့် လိုအင်ဆန္ဒများက မြင်တွေ့ဖို့ ခက်ခဲမည် ဖြစ်သည်၊ ပြောင်းလဲပြီး သန့်စင်ဖို့ဆိုသည်မှာ သာ၍ နည်းပါးပေသည်။ တစ်ချိန်တည်းမှာပင် ဘုရားသခင်၏ သန့်ရှင်းပြီး ဖြောင့်မတ်သည့် စိတ်သဘောထားကို မြင်ခဲ့ရပါသည်။ လူ၏ နှလုံးသားကို သူက သေချာ ကြည့်ရှုစစ်ဆေးသောကြောင့်၊ ကျွန်တော့်အတွင်းရှိ ဖောက်ပြန်ပျက်စီးခြင်းနှင့် အရောအနှောများကို သူသိပါသည်။ မိမိကိုယ်ကိုယ် ပြန်လည်သုံးသပ်ဖို့၊ သမ္မာတရားကို ရှာဖွေဖို့၊ ကျွန်တော့်၏ ဖောက်ပြန်ပျက်စီးသည့် စိတ်သဘောထားကို ဖြေရှင်းဖို့ တွန်းအား ပေးရန် ကျွန်တော့်၏ရောဂါကို ဘုရားသခင်က အသုံးပြုသည်။ ဤသည်မှာ ဘုရားသခင်၏ ချစ်ခြင်းမေတ္တာ ဖြစ်ပါသည်။ နောက်ပိုင်းမှာ ကျွန်တော့်၏ ရောဂါကို ရင်ဆိုင်ရသည့်အခါ ကျွန်တော်၏ တုံ့ပြန်မှုက အဘယ့်ကြောင့် ဘုရားသခင်ကို အထင်လွဲခြင်းနှင့် အပြစ်တင်ခြင်းသာ ဖြစ်ရသည်ကို စဉ်းစားလျက်၊ ကျွန်တော့်၏ အပြုအမူကို ဆင်ခြင်သုံးသပ်ခဲ့သည်။ ကျွန်တော်က ဘုရားသခင်နှင့် အပေးအယူလုပ်ဖို့ ကြိုးစားနေခြင်း မဟုတ်ပါလား။ ဘုရားသခင်၏ ကောင်းချီးများကို ကျွန်တော် အမြဲတမ်း လိုချင်ပြီး ကျွန်တော့်အတွက် သူစီစဉ်ပေးသည့်အရာကို လက်ခံဖို့ ဆန္ဒမရှိခြင်း မဟုတ်ပါလား။ ကျွန်တော်က ဘုရားသခင်နှင့် အပေးအယူလုပ်ဖို့ အမြဲတမ်း ကြိုးစားခဲ့သော်လည်း ယင်းက မည်သည့်အရာကို ဖြစ်စေသနည်း။

အချိန်ကြာပြီးသည့်နောက်မှာ ဘုရားသခင်၏နှုတ်ကပတ်တော် အချို့ကို ကျွန်တော် ဖတ်ရပါသည်။ “လူတို့အားလုံး ၎င်းတို့ကိုယ်တိုင်အတွက် အသက်ရှင်နေထိုင်ကြ၏။ မိမိကိုယ်သာ ကိုးကွယ်ရာ၊ ဤသည်မှာ လူ့သဘာဝ၏ အနှစ်ချုပ်ဖြစ်သည်။ ဘုရားသခင်ကို ယုံကြည်ခြင်းသည် မိမိအတွက် လုပ်ဆောင်ခြင်းဖြစ်ပြီး၊ ကောင်းချီးမင်္ဂလာများ ရယူခြင်းသည် ထိုသို့ပင် သာ၍ဖြစ်၏။ အမှုအရာများကို စွန့်လွှတ်ခြင်း၊ မိမိကိုယ်ကို ဘုရားသခင်အတွက် အသုံးခံခြင်းနှင့် ဘုရားသခင်အပေါ် သစ္စာရှိခြင်း၊ ဤအရာအားလုံးကို မိမိအတွက် လုပ်ဆောင်ခြင်းသာဖြစ်၏။ အတိုချုပ်အားဖြင့် ယင်းမှာ မိမိအတွက် ကောင်းချီးမင်္ဂလာများ ရရှိရန် ရည်ရွယ်ချက်အတွက်ချည်းသာ ဖြစ်၏။ လောကတွင် အရာခပ်သိမ်းသည် ကိုယ်ကျိုးအတွက်သာ ဖြစ်၏။ ဘုရားသခင်ကို ယုံကြည်ခြင်းသည် ကောင်းချီးမင်္ဂလာများ ရရှိရန်ဖြစ်ပြီး၊ ကောင်းချီးမင်္ဂလာများ ရယူရန်အတွက် လူတစ်ဦးအနေဖြင့် အရာခပ်သိမ်းကို စွန့်ပယ်ခြင်းဖြစ်ကာ၊ ကောင်းချီးမင်္ဂလာများရယူရန်အတွက် လူတစ်ဦးသည် များစွာသော ဒုက္ခကို ကြံ့ကြံ့ခံနိုင်ခြင်းဖြစ်သည်။ ဤအရာအားလုံးမှာ လူသား၏ ဖောက်ပြန်ပျက်စီးသော သဘောသဘာဝအပေါ် လက်တွေ့ကိုအခြေခံသော အထောက်အထားဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အပြင်ပန်းပြောင်းလဲမှုများနှင့် စိတ်နေသဘောထားပြောင်းလဲမှုများကြားက ခြားနားချက်”) “ဘုရားသခင်အပေါ် လူတို့၏ တောင်းဆိုချက်များကို ပြောဆိုဖို့ထက် ပိုခက်ခဲသောအရာ မရှိပေ။ ဘုရားသခင် လုပ်ဆောင်သည့် မည်သည့်အရာကမျှ သင်၏ အတွေးနှင့် မကိုက်ညီလျှင်၊ သင်၏ အတွေးနှင့်အညီ သူ မဆောင်ရွက်လျှင်၊ သင်သည် အာခံဖို့ အလားအလာရှိ၏- ယင်းက သဘာဝအားဖြင့် လူသားသည် ဘုရားသခင်ကို ဆန့်ကျင်ကြောင်း ပြလေသည်။ ဤပြဿနာကို သိရှိပြီး ဖြေရှင်းဖို့ရန် သမ္မာတရားကို လိုက်စားခြင်းအား သင် အသုံးပြုရမည်။ သမ္မာတရား မရှိသူတို့သည် ဘုရားသခင်အပေါ် တောင်းဆိုချက်များစွာ ပြုကြသည်၊ သို့ရာတွင် သမ္မာတရားကို အမှန်တကယ် နားလည်သူတို့မှာမူ တောင်းဆိုချက်တစ်ခုမျှ မပြုကြချေ၊ ဘုရားသခင်ကို ၎င်းတို့ အတော်အတန် စိတ်ကျေနပ်မှုမပေးရသေးကြောင်း၊ ၎င်းတို့ လုံလုံလောက်လောက် နာခံမှုမရှိကြကြောင်းတို့ကိုသာ ၎င်းတို့ ခံစားကြရသည်။ လူများသည် ဘုရားသခင်ကို တောင်းဆိုချက်များ အမြဲပြုကြသည်က ထိုလူများ၏ ဖောက်ပြန်ပျက်စီးသော သဘာဝကို ထင်ဟပ်သည်။ ဤအရာကို ဆိုးရွားသည့် ပြဿနာတစ်ခုအဖြစ် သင် သဘောမထားလျှင်၊ အရေးကြီးသော အရာတစ်ခုအဖြစ် ယင်းကို သင် သဘောမထားလျှင်၊ သင်၏ ယုံကြည်ခြင်း လမ်းကြောင်းပေါ်၌ ဘေးသင့်မှုနှင့် ကွယ်ဝှက်ထားသော အန္တရာယ်များ ရှိလိမ့်မည်။ သာမန်အမှုအရာကို သင် အောင်မြင်ကျော်လွှားနိုင်သော်လည်း၊ သင်၏ ကံကြမ္မာ၊ မျှော်လင့်ချက်များ နှင့် ခရီးပန်းတိုင်တို့ ပါဝင်သည့်အခါတွင်၊ သင် မအောင်မြင်ကောင်း မအောင်မြင်နိုင်ချေ။ ထိုအချိန်တွင်၊ သင်သည် သမ္မာတရားမရှိလျှင်၊ သင်၏ လမ်းဟောင်းများပေါ်သို့ သင် အလွယ်တကူ ပြန်လဲကျကောင်း လဲကျနိုင်ပြီး၊ ထိုသို့ဖြင့် ဖျက်ဆီးခံရသည့် သူများထဲမှ တစ်ဦး ဖြစ်လာလိမ့်မည်။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “လူတို့သည် ဘုရားသခင်ကို အလွန်မြောက်မြားစွာ တောင်းဆိုကြသည်”)

ဘုရားသခင်နှင့် အလဲအလှယ်လုပ်ဖို့ ဤကြိုးစားမှုများက စာတန်၏ အဆိပ်များ ဖြစ်သည့် “မိမိကိုယ်သာ ကိုးကွယ်ရာဖြစ်၏၊” “အခကြေးငွေမယူဘဲ အလုပ်မလုပ်နှင့်” တို့အပေါ် အခြေခံထားခဲ့သည်ကို ဘုရားသခင်၏နှုတ်ကပတ်တော်များ၏ ထုတ်ဖော်ပြချက်များက ကျွန်တော့်ကို နားလည်အောင် ကူညီပေးခဲ့ပါသည်။ မည်သည့်အရာကိုလုပ်လုပ် ကျွန်တော်က မိမိအတွက် အကျိုးအမြတ်ရနိုင်ပြီး ကောင်းချီးများရဖို့ မည်သို့ လုပ်နိုင်မည်ကို ဦးစွာ အမြဲတမ်း စဉ်းစားသည်။ ကျွန်တော့် တာဝန်၌ပင်၊ ကျွန်တော့်၏ ကိုယ်ပိုင် ရည်ရွယ်ချက်များ၊ အစွန်းအထင်းများ အမြဲတမ်း ရှိနေခဲ့သည်။ ကျွန်တော် လျှောက်လှမ်းခဲ့သည့် လမ်းကြောင်းကို စဉ်းစားကြည့်ပါက၊ ကျွန်တော်က ဘုရားသခင်၏ အမှုအတွက် အပေါ်ယံ ပေးဆပ်မှုများကို အမြဲတမ်း လုပ်သည်၊ တကယ်တမ်းကျတော့ ကျွန်တော်က ကြီးမားသည့် ကောင်းချီးများရဖို့အတွက် ဤသေးငယ်သည့် အနစ်နာခံမှုလေးများနှင့် လဲလှယ်ဖို့ ကြိုးစားနေခြင်း ဖြစ်ပါသည်။ ဘုရားသခင်၏ ကောင်းချီးများကို ရဖို့ မည်သည့် ဒုက္ခခံစားမှုမဆို ထိုက်တန်သည့် သဘောရှိပါသည်။ သို့သော် ကျွန်တော့် ဆန္ဒများ မပြည့်သည့်အခါ၊ ခဏခဏ မကျန်းမမာဖြစ်သည့်အခါ၊ ကျွန်တော် သေတော့မည့် ပုံစံအထိ ဖြစ်သည့်အခါ၊ ဘုရားသခင်အပေါ် ကျွန်တော့်၏ အထင်လွဲမှု၊ အပြစ်တင်မှု၊ အာခံမှု၊ သစ္စာဖောက်မှုများက ပေါ်လာခဲ့သည်။ ကျွန်တော့်၏ ပန်းတိုင်ကို ရောက်ဖို့အတွက် တာဝန်ကို ထမ်းဆောင်ခဲ့ခြင်း ဖြစ်ပါသည်။ ဘုရားသခင်ကို အသုံးပြုနေခြင်း၊ သူ့ကို လိမ်ညာနေခြင်း ဖြစ်ပါသည်။ ကျွန်တော် ဆင်ခြင်တုံတရားနှင့် အသိစိတ် ပျောက်ဆုံး ခဲ့ပါသည်။ ဆိုးယုတ်ပြီး စက်ဆုပ်ရွံရှာဖွယ် ကောင်းခဲ့သည်။ ဘုရားသခင်၏ စီစဉ်ညွှန်ကြားမှုများကသာ ကျွန်တော့်ကို ထပ်ခါထပ်ခါ မထုတ်ဖော်ခဲ့ပါက၊ ကျွန်တော်က မည်မျှ တစ်ကိုယ်ကောင်းဆန်ပြီး လှည့်စားတတ်သည်ကို လုံးဝ သိမည် မဟုတ်ပါ။ ကောင်းချီးများ နောက်လိုက်သည်ကို သင့်လျော်သည်ဟု ကျွန်တော် မှတ်ယူခဲ့ပြီး ဘုရားသခင်၏ တောင်းဆိုချက်များကို နောက်အဝေးကြီးမှာ ချန်ထားခဲ့သည်။ ကျွန်တော်က မည်သည့်အရာကို လုပ်ခဲ့လုပ်ခဲ့၊ မည်သည့် ပေးဆပ်မှုများသာ လုပ်ခဲ့ပါစေ၊ အရေးမပါပေ- ဘုရားသခင်က ဤသည်ကို လုံးဝ ချီးမွမ်းမှာမဟုတ်ပါ။ ကျွန်တော်က သမ္မာတရားကို မလိုက်စားပါက၊ ကျွန်တော့်ရည်ရွယ်ချက်က မိမိအတွက် ကောင်းချီးရဖို့သာ ဖြစ်နေသေးပါက၊ ဘုရားသခင်က ကျွန်တော့်ကို မုန်းတီးပြီး အပြစ်ဒဏ်ပေးမည် ဖြစ်သည်။ ကျွန်တော့်ကို ဉာဏ်အလင်းရစေသည့်အတွက်၊ ဤနာမကျန်းဖြစ်ခြင်းကနေ မိမိကိုယ်ကိုယ် သိမြင်ခွင့်ပေးပြီး ကျွန်တော့်၏ ကြမ်းတမ်းသည့် တောင်းဆိုချက်များကို စွန့်လွှတ်ခွင့်ပေးသည့်အတွက် ဘုရားသခင်၏ နှုတ်ကပတ်တော်များကို ကျွန်တော် ကျေးဇူးတင်ပါသည်။ ဤသည်က ကျွန်တော့်အတွက် ဘုရားသခင်၏ ကယ်တင်ခြင်း ဖြစ်ပါသည်။ ကျွန်တော် စဉ်းစားကြည့်လေလေ၊ ဘုရားသခင်၏ ချစ်ခြင်းမေတ္တာက မည်မျှ ကြီးမားသည်ကို ခံစားရလေလေ ဖြစ်သည်။ ဘုရားသခင်ကို “ဘုရားသခင် ကျွန်တော် ကင်ဆာဖြစ်ခြင်း နောက်ကွယ်မှာ ကိုယ်တော်ရဲ့ ကောင်းမွန်တဲ့ အလိုတော်ရှိပါတယ်။ ကျွန်တော့်ရဲ့ ရှင်ခြင်း၊ သေခြင်းက ကိုယ်တော့်လက်တော် ထဲမှာရှိပါတယ်။ ကိုယ်တော့်ကို ကျွန်တော် နာခံပါမယ်၊ ကိုယ်တော့်ကို ကျေနပ်စေဖို့အတွက် သက်သေရပ်တည်ပါမယ်။” ဟု ကျွန်တော် ဆုတောင်းခဲ့သည်။

ဆုတောင်းပြီးသည့်နောက်မှာ ဘုရားသခင်၏ နှုတ်ကပတ်တော်များ ကျမ်းပိုဒ်တစ်ပိုဒ်ကို ကျွန်တော် ဖတ်ရပါသည်။ “သင်သည် ယောဘ၏ စမ်းသပ်မှုများကို ခံရပြီး တစ်ချိန်တည်းမှာပင် ပေတရု၏ စမ်းသပ်မှုများကိုလည်း ခံရခြင်းဖြစ်သည်။ ယောဘ အစမ်းသပ်ခံခဲ့ရသောအခါ သူသည် သက်သေရပ်တည်ခဲ့ပြီး အဆုံးတွင် ယေဟောဝါမှာ သူ့အား ကိုယ်ထင်ပြခဲ့သည်။ သူသက်သေရပ်တည်ခဲ့သည့် နောက်မှသာ သူသည် ဘုရားသခင်၏ မျက်နှာကိုမြင်ဖို့ ထိုက်တန်ခဲ့သည်။ ‘ငါသည် ညစ်ညမ်းသောပြည်မှ ပုန်းရှောင်သော်လည်း၊ သန့်ရှင်းသောနိုင်ငံတော်အား ငါ့ကိုယ်ငါ ကိုယ်ထင်ပြမည်။’ ဟု အဘယ်ကြောင့် ပြောထားသနည်း။ ယင်းမှာ သင်သည် သန့်ရှင်းပြီး သက်သေရပ်တည်သည့်အခါမှသာ ဘုရားသခင်၏မျက်နှာကို မြင်ရဖို့အတွက် ဂုဏ်အသရေကို သင်ရနိုင်သည်ဟု ဆိုလိုခြင်းဖြစ်သည်။ အကယ်၍ သင်သည် ဘုရားသခင်အတွက် သက်သေမရပ်တည်နိုင်ပါက သူ၏မျက်နှာကိုမြင်ရဖို့ သင်၌ ဂုဏ်အသရေမရှိပေ။ အကယ်၍ သင်သည် စစ်ဆေးခြင်းများကို ကြုံနေရစဉ် နောက်ကြောင်းပြန်လှည့်သောကြောင့်ဖြစ်စေ၊ သို့မဟုတ် ဘုရားသခင်အပေါ် ညည်းတွားချက်များ ပြုလုပ်သောကြောင့်ဖြစ်စေ သူ့အတွက် သက်သေရပ်တည်ရန် ပျက်ကွက်ပြီး စာတန်၏ လှောင်ပြောင်စရာ ဖြစ်လာပါက၊ သင်သည် ဘုရားသခင်၏ပေါ်ထွန်းခြင်းကို ရရှိလိမ့်မည်မဟုတ်ပေ။ အကယ်၍ သင်သည် စမ်းသပ်မှုများကြား၌ မိမိ၏ကိုယ်ပိုင် ဇာတိခန္ဓာကို ကျိန်ဆဲခဲ့ပြီး ဘုရားသခင်အား မညည်းတွားခဲ့သည့်အပြင်၊ စကားလုံးများ အားဖြင့် ညည်းညူခြင်း သို့မဟုတ် အပြစ်ကျူးလွန်ခြင်းမရှိဘဲ မိမိ၏ ဇာတိပကတိကို စက်ဆုပ်နိုင်ခဲ့သည့် ယောဘကဲ့သို့သောသူ ဖြစ်ပါက၊ သင်သည် သက်သေရပ်တည်နေလိမ့်မည်။ သင်သည် စစ်ဆေးခြင်းများကို တစ်စုံတစ်ခုသော အတိုင်းအတာအထိ ခံရပြီး ယောဘကဲ့သို့ ဖြစ်နိုင်သေးကာ၊ ဘုရားသခင်၏ရှေ့တွင် လုံးလုံးလျားလျား နာခံမှုရှိပြီး သူ၏ အခြားတောင်းဆိုချက်များ သို့မဟုတ် သင်၏ကိုယ်ပိုင်အယူအဆများ မရှိပါက၊ ဘုရားသခင်သည် သင့်ထံ ပေါ်ထွန်းလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဘုရားသခင်၏နှုတ်ကပတ်တော်များက ကျွန်တော့်ကို သူ့၏ သန့်ရှင်းခြင်းနှင့် ဖြောင့်မတ်ခြင်းတို့ကို ပြသခဲ့ပါသည်။ စစ်ကြောခံရပြီး စစ်ဆေးခံရစဉ် သက်သေရပ်တည်သည့် သူများဆီကိုသာ ဘုရားသခင်က ပေါ်ထွန်းပါသည်။ ဘုရားသခင်က ယောဘကို စစ်ကြောသည့်အခါမှာ ယောဘ၏ စည်းစိမ်ချမ်းသာ၊ သူ့ သားသမီးများ၊ သူ့ကျန်းမာရေးနှင့် သူ၏ ပျော်ရွှင်မှုများအားလုံးကို စာတန်က ယူဆောင်သွားပြီး၊ သူ့ ကိုယ်ခန္ဓာမှာ အနာစိမ်းများ ပေါက်သည်။ သို့သော် သူက မညည်းညူခဲ့သကဲ့သို့၊ ဘုရားသခင်ကို အပြစ်မတင်ခဲ့ပါ။ သူ့ကိုယ်သူသာ မုန်းတီးပြီး ကျိန်ဆဲခဲ့သည်။ ဤကြီးမားသည့် စမ်းသပ်မှုကို ရင်ဆိုင်လျက်၊ သူသည် ဘုရားသခင်၏ အချုပ်အခြာအာဏာကို နာခံပြီး ဖန်ဆင်းခံ တစ်ယောက်အနေနှင့် သူ့၏နေရာကနေ ဘုရားသခင်၏ အမည်နာမကို ချီးမွမ်းထောမနာပြုနိုင်နေဆဲ ဖြစ်သည်။ “ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နူတ်သိမ်းတော်မူ၏။” (ယောဘဝတ္တု ၁:၂၁) ဤစကားလုံးများက စာတန်၏ရှေ့မှာ ဘုရားသခင်အတွက် လှပသည့်၊ ပြည့်စုံသည့် သက်သေတစ်ခုအဖြစ် ရပ်တည်ခဲ့ပြီး၊ အဆုံးမှာ ယောဘထံ ဘုရားသခင်က ပေါ်ထွန်းခဲ့သည်။ ဤသည်မှာ ယောဘ၏ အသက်တာမှာ ရရှိခဲ့သည့် တန်ဖိုးသာ ဖြစ်သည်။ ကျွန်တော် ရင်ဆိုင်ခဲ့ရသည့် ရောဂါသည် ဘုရားသခင်က ကျွန်တော့်ကို အထူးကြင်နာမှု ပြသနေခြင်း ဖြစ်ပါသည်။ ဘုရားသခင်၏ စီစဉ်ညွှန်ကြားမှုကို ကျွန်တော် ယောဘကဲ့သို့ လိုက်နာရမည်။ ကျွန်တော့်ကင်ဆာ၏ ချုပ်ထိန်းမှုကို မခံသင့်ပါ။ ထိုအစား ဘုရားသခင်ထံ ကျွန်တော့် အသက်ကို လွှဲပြောင်းပေးသင့်ပြီး စာတန်ရှေ့မှာ ဘုရားသခင်အပေါ် ခိုင်မာသည့်၊ ပြည့်စုံသည့် သက်သေကို ခံပြီး ဘုရားသခင်၏ နှလုံးသားကို နှစ်သိမ့်ရမည်။ ကျွန်တော့်၏ အရေးကိစ္စများကို ဘေးမှာထားလိုက်ပြီး ဘုရားသခင်၏ အချုပ်အခြာအာဏာအပေါ် မိမိကိုယ်ကိုယ် အပ်နှံလိုက်ကာ မကြာမီတွင် ကျွန်တော့်အခြေအနေက တိုးတက်လာသည်။ အစားအစာများက စား၍ကောင်းလာသည်၊ ပုံမှန် လှုပ်ရှားနိုင်လာပြီး၊ ကျွန်တော့်တာဝန်ကိုပင် အစွမ်းကုန် ဆောင်ရွက်နိုင်လာသည်။ နောက်ပိုင်းမှာ ဆေးစစ်ဖို့အတွက် ကျွန်တော့်သမီးများက ကျွန်တော့်ကို ဆေးရုံ ခေါ်သွားသည်။ ဖြစ်လာသည့်အရာကို ဆရာဝန်က မယုံနိုင်ပါ။ သူက ကျွန်တော့်ကဲ့သို့ လူနာများက ရှားသည်၊ ဆေးရုံမှာ မကုသဘဲနှင့် အသက်ရှင်သည်မှာ ထူးဆန်းအံ့သြဖွယ်ဖြစ်ရပ်တစ်ခုသာ ဟု ပြောသည်။ ထိုအချိန်အတွင် ဤသည်မှာ ဘုရားသခင်က ကျွန်တော့်ကို ကာကွယ်နေခြင်း ဖြစ်သည်ဟု ကျွန်တော် သိခဲ့ပါသည်။ ကျွန်တော့်အသက်က ဘုရားသခင်၏ လက်ထဲမှာရှိနေသည်ကို ကျွန်တော် ခံစားရပြီး၊ အရာအားလုံးအပေါ်မှာရှိသည့် ဘုရားသခင်၏ အချုပ်အခြာ အာဏာကို တွေ့ကြုံခဲ့ရသည်။

ထို့နောက် အချိန်ကြာပြီးနောက် ကျွန်တော့်ရောဂါက ရုတ်တရက် တစ်ဖန် ပေါ်လာပြန်သည်။ ကျွန်တော့် မိန်းမနှင့် သမီးများက ကျွန်တော့်ကို ဆေးရုံ ခေါ်သွားကြသည်။ ဦးစီးဆရာဝန်ကြီးက ကျွန်တော့်ရောဂါ မည်မျှပြင်းထန်နေသည်ကို မြင်သည့်အခါ၊ ကျွန်တော့်ကို စမ်းသပ်စစ်ဆေးဖို့ အထူးကု တစ်ယောက်ကို ခေါ်လိုက်သည်။ ဓာတ်ခွဲခန်းအဖြေ ရလာသည့်အချိန်မှာ အထူးကုက သူတို့မှာ ကျွန်တော့်ရောဂါကို ကုသဖို့ စက်ပစ္စည်းမရှိကြောင်း ပြောပြီး၊ ကုသကောင်း ကုသနိုင်မည့် စီရင်စု ဆေးရုံကို လွှဲပြောင်းပေးဖို့ ယွမ် ၂၀၀ ၀၀၀ ပေးရန် အကြံပြုသည်။ ကျွန်တော့် သမီးက ငိုရင်းနှင့် “သူ ပြောတဲ့ပုံစံကို အမေ ကြားလိုက်လား။ အဖေ့ကို ဘယ်သူကမှ ကုပေးမှာမဟုတ်တော့ဘူး။ ဒီ လွန်ခဲ့တဲ့ သုံးလေးနှစ်မှာ သမီးတို့ရွာမှာ လူ သုံးဆယ်ကျော် ကင်ဆာဖြစ်ခဲ့ပြီး သူတို့ အားလုံး သေသွားကြတယ်။” ဟု ကျွန်တော့် မိန်းမကို ပြောသည်။ ကျွန်တော့် မိန်းမ မျက်နှာမှာ မျက်ရည်များနှင့် စိုရွှဲနေသည်။ ကျွန်တော် စီရင်ချက်ချခံရသည့်သူကဲ့သို့ ခံစားရသည်။ နောက်တစ်ခါ သေခြင်းက ကျွန်တော်နှင့် နီးကပ်လာသကဲ့သို့ ခံစားရပြီး ကျွန်တော် မတွေးဘဲ မနေနိုင်ခဲ့ပါ။ ဤရောဂါက မည်သို့များ ပြန်ထလာပြီး တော်တော် ပြင်းထန်နေရသေးသနည်း။ သို့သော် ဤတစ်ခါတော့ ကျွန်တော် မိမိကိုယ်ကိုယ် အပြစ်တင်ခဲ့သည်။ ဘုရားသခင်အပေါ် မနာခံသည့်အတွက် ကျွန်တော် နောင်တ ရမိသည်။ သေမင်းနှင့် ကျွန်တော် သီသီလေး လွတ်သွားသည့်အချိန်များ၊ အချိန်တိုင်းမှာ ဘုရားသခင်က ကျွန်တော့်ကို ကာကွယ်ပြီး အသက်ဆက်ရှင်စေခဲ့ခြင်းများ အားလုံးကို တွေးမိသည်။ ဘုရားသခင်၏ အချုပ်အခြာ အာဏာကို ကျွန်တော် ရှင်းရှင်းလင်းလင်း မြင်ခဲ့ရပြီးဖြစ်သောကြောင့်၊ ကျွန်တော်က မည်သို့များ ဘုရားသခင်ကို အမှန်တကယ် နားမလည်သနည်း။ ဘုရားသခင် တစ်ပါးတည်းကသာ ရှင်ခြင်းနှင့် သေခြင်းအပေါ် သြဇာအာဏာရှိသည်။ ဤဆရာဝန်များ မဟုတ်ပါ။ ထို့ကြောင့် ဘုရားရှေ့မှောက်သွားပြီး “ချစ်လှစွာသော ဘုရားသခင်၊ နောက်တစ်ကြိမ် ကျွန်တော် ကိုယ်တိုင်ရဲ့ သေခြင်းနဲ့ ရင်ဆိုင်ရပါတယ်။ ဒီနောက်ကွယ်မှာ ကိုယ်တော်ရဲ့ ကောင်းမွန်တဲ့ အလိုတော်ရှိတယ်ဆိုတာ ကျွန်တော် သိပါတယ်။ ကျွန်တော့်ရဲ့ ရှင်ခြင်းနဲ့ သေခြင်းက ကိုယ်တော်လက်တော်ထဲမှာရှိပါတယ်။ ကိုယ်တော် ကျေနပ်စေဖို့အတွက် ကိုယ်တော့်ကို နာခံပြီး သက်သေရပ်တည်ပါမယ်။” ဟု ပြောခဲ့ပါသည်။

ဆုတောင်းပြီးသည့်နောက်မှာ ဘုရားသခင်၏နှုတ်ကပတ်တော် အချို့ကို ကျွန်တော် ဖတ်ရပါသည်။ “လူသားမျိုးနွယ်တစ်ရပ်လုံးထဲမှ အနန္တတန်ခိုးရှင်၏ မျက်လုံးထဲ၌ ဂရုစိုက်မခံရသူဟူ၍ မည်သူရှိသနည်း။ အနန္တတန်ခိုးရှင်၏ ကြိုတင်ပြဋ္ဌာန်းထားခြင်း အလယ်၌ မနေထိုင်သူ မည်သူရှိသနည်း။ လူသား၏ အသက်ရှင်ခြင်းနှင့် သေခြင်းသည် သူကိုယ်တိုင်၏ ရွေးချယ်ချက်ဖြင့် ဖြစ်ပျက်သလော။ လူသားသည် သူကိုယ်တိုင်၏ ကံကြမ္မာကို ထိန်းချုပ်ထား သလော။ များစွာသောလူတို့သည် သေခြင်းတရားကို အော်ခေါ်ကြ သော်လည်း၊ ၎င်းသည် သူတို့ထံမှ ဝေးကွာနေ၏။ များစွာသောလူတို့သည် ဘဝတွင် ကြံ့ခိုင်၍ သေခြင်းတရားကို ကြောက်ရွံ့သောသူများ ဖြစ်လိုကြသော်လည်း၊ ၎င်းတို့အား သေခြင်းတရား၏ အသူတစ်ရာ နက်သောချောက်ထဲသို့ ထိုးဆင်းနေရင်း ၎င်းတို့၏သေဆုံးခြင်း နေ့ရက်သည် ၎င်းတို့သတိမထားမိခင် ချဉ်းကပ်လာနေ၏။ များစွာသောလူတို့သည် ကောင်းကင်သို့ ကြည့်၍ လေးလေးပင်ပင် သက်ပြင်းချကြ၏။ များစွာသောလူတို့သည် သည်းထန်စွာငိုကြွေး၍ အော်မြည်ရှိုက်ငိုကြ၏။ များစွာသောလူတို့သည် စမ်းသပ်မှုများအကြား လဲပြိုကြပြီး များစွာသောလူတို့သည် စုံစမ်းသွေးဆောင်ခြင်း၏ အကျဉ်းသားများ ဖြစ်သွားကြ၏။ ငါ့အား ရှင်းလင်းစွာ မြင်ခွင့်ပြုရန် ငါသည် ကိုယ်တိုင်ပေါ်ထွန်းလာခြင်း မရှိသော်လည်း၊ များစွာသောလူတို့သည် ၎င်းတို့ကို ငါဒဏ်ခတ်မည် ဟုလည်းကောင်း၊ ၎င်းတို့ကို ငါအဆုံးစီရင်မည် ဟုလည်းကောင်း လွန်စွာကြောက်ရွံ့လျက် ငါ့၏မျက်နှာကိုမြင်ရန် ကြောက်ကြ၏။ လူသားသည် ငါ့ကို အမှန်တကယ် သိသလော၊ သို့မဟုတ် မသိသလော။ မည်သူမျှ သေချာပေါက် မပြောနိုင်ပေ။ ဤသည်မှာ မမှန်ကန်ပေဘူးလား။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁၁)) ဘုရားသခင်၏ နှုတ်ကပတ်တော်များက တန်ခိုးနှင့် သြဇာအာဏာရှိပြီး ကျွန်တော့်ကို မိမိကိုယ်ကိုယ် ယုံကြည်မှု ပေးခဲ့ပါသည်။ ဘုရားသခင်က ဖန်ဆင်းရှင်ဖြစ်ပြီး အရာအားလုံးကို ထိန်းချုပ်ပါသည်။ ဖန်ဆင်းခံ တစ်ယောက်အနေနှင့် ဖန်ဆင်းရှင်၏ အချုပ်အခြာအာဏာကို ကျွန်တော် လိုက်နာရမည်ကို သိခဲ့ပါသည်။ ကျွန်တော်က မိမိအသက်ကို တန်ဖိုးထားပြီး ဘုရားသခင်ကို အပြစ်တင်ခဲ့ပါက၊ သူ့ကို ကျွန်တော် အာခံပြီး သစ္စာဖောက်မိနေမည် ဖြစ်ပြီး သူ့ကို ရင်ဆိုင်ဖို့ ရှက်ရွံ့နေရမည် ဖြစ်သည်၊ ပြီးလျှင် ကျွန်တော့် ဘဝက အဓိပ္ပာယ်ရှိမည် မဟုတ်တော့ပါ။ ဤအရာများ အားလုံးကို နားလည်သည့်အခါမှာ သေခြင်း သို့မဟုတ် ရောဂါ၏ ထိန်းချုပ်မှုကို ကျွန်တော် မခံစားရတော့ပါ။ ကျွန်တော့် မိန်းမနှင့် သမီးကို “ဝမ်းမနည်းပါနဲ့။ ဆရာဝန်တွေက ငါ့ကို သေမိန့်ချလိုက်ပေမဲ့ ငါ့ရဲ့ ရှင်ခြင်းနဲ့ သေခြင်းက ဘုရားသခင်ရဲ့ လက်ထဲမှာရှိတယ်လို့ ငါ ယုံကြည်တယ်။ ဘုရားသခင် လုပ်သမျှ အရာအားလုံးက ဖြောင့်မတ်ပါတယ်။ ငါ အသက်ရှူနိုင်သရွေ့ ဘုရားသခင်ကို ကျေနပ်စေဖို့ ငါ ရပ်တည်ပြီး သက်သေခံမယ်။” ဟု ပြောလိုက်သည်။ နောက်တော့ အားပြန်ယူဖို့အတွက် ကျွန်တော် အိမ်ပြန်ခဲ့သည်။ နေ့တိုင်း ကျွန်တော် ဘုရားသခင်၏ ရှေ့မှောက်သွားပြီး ဆုတောင်းသည်။ ဘုရားသခင်၏ နှုတ်ကပတ်တော်များကို ဖတ်သည်။ စိတ်ငြိမ်ပြီး ငြိမ်းချမ်းသည်ဟု ခံစားခဲ့ရသည်။ ဆရာဝန်က ကျွန်တော် ဆေးထိုးဖို့ ၁၀ ယွမ်လောက်သာကျသည့် ဆေးရည်ကြည်ဖာ နှစ်ဖာပေးသည်။ ကျွန်တော် ယင်းကို တစ်လ ထိုးခဲ့သည်၊ ပြီးလျှင် ကျွန်တော့် လက်ချောင်းများမှာ အရောင်ပြန်ထွက်လာပြီး အစာစားချင်စိတ် ပြန်ဖြစ်လာသည်။ ကျွန်တော် အားအင်နှင့် ကြံ့ခိုင်မှု တဖြည်းဖြည်း ပြန်ရလာသည်မှာ ကျွန်တော် နေမကောင်းမဖြစ်မီက အခြေအနေအတိုင်းကို ပြန်ရောက်သည်အထိပင် ဖြစ်ပါသည်။ ကျွန်တော် ဆေးစစ်ဖို့ ဆေးရုံကို ပြန်သွားသည့်အခါ ဆရာဝန်က ကျွန်တော် အမြန်သက်သာသွားသည်ကို အံ့သြစရာတစ်ခုပင် ဖြစ်သည်ဟု ပြောသည်။ ဘုရားသခင်၏ ကျေးဇူးတော်ကို ချီးမွမ်းပါသည်။ ဤအရာများအားလုံးသည် ဘုရားသခင်ကြောင့် ဖြစ်သည်၊ သူကလွဲပြီး ကျွန်တော့်ကို မည်သူကမျှ ကယ်တင်နိုင်မည် မဟုတ်သည်ကို ကျွန်တော် သိခဲ့ပါသည်။ ဘုရားသခင် ပြောသကဲ့သို့ပင် ဖြစ်သည်။ “သိသိသာသာပင်၊ သေခြင်းနှင့်ရှင်ခြင်း၏ တန်ခိုးကို စွဲကိုင်ထားသည်မှာ လူသားမျိုးနွယ် မဟုတ်၊ သဘာဝလောကထဲက သတ္တဝါတစ်ခုမဟုတ်ဘဲ၊ သြဇာအာဏာ အတုမရှိသည့် ဖန်ဆင်းရှင် ဖြစ်ပေသည်။ လူသားမျိုးနွယ်၏ ရှင်ခြင်းနှင့် သေခြင်းသည် သဘာဝလောက၏ နိယာမတစ်ခု၏ ရလဒ်မဟုတ်ဘဲ၊ ဖန်ဆင်းရှင်၏ သြဇာအာဏာနှင့်ဆိုင်သော အချုပ်အခြာအာဏာ၏ အကျိုးဆက်တစ်ရပ် ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားသခင်၏ အချုပ်အခြာအာဏာ၊ သြဇာအာဏာနှင့် သူ့၏ အံ့ဖွယ်လုပ်ဆောင်မှုများကို ကျွန်တော် ကြုံတွေ့ခဲ့သည်။ သူ့၏ ချစ်ခြင်းနှင့် ကယ်တင်ခြင်းကို မြင်တွေ့ခဲ့ပါသည်။ ကျွန်တော့်၏ စိတ်နှလုံးအတွင်းထဲကနေ ဘုရားသခင်ကို ကျေးဇူးတော် ချီးမွမ်းခဲ့ပါသည်။ ရွာထဲရှိ လူများက ကျွန်တော့်ကို မြင်သည့်အခါမှာ သူတို့ အားလုံး အံ့အားသင့်သွားကြသည်။ ကျွန်တော် ပြန်ကောင်း လာမည်ဟု သူတို့ မထင်ထားကြကြောင်း၊ အရမ်းကို ကျန်းကျန်းမာမာနှင့် ကျွန်တော့်ကို ပြန်မြင်ရဖို့ လုံးဝ မျှော်လင့်မထားကြောင်းနှင့်၊ ဤကဲ့သို့ သီသီလေး လွတ်လာခြင်းသည် ကျွန်တော် တကယ်ကို ကံကောင်းကြောင်း သူတို့က ပြောကြသည်။ သို့သော် ကျွန်တော့် စိတ်နှလုံးထဲမှာ သိနေသည်။ ဤသည်မှာ ကံနှင့် လုံးဝ မဆိုင်ပါ။ ဤသည်မှာ ဘုရားသခင်၏ ဘုန်းတန်ခိုးနှင့် သြဇာအာဏာဖြစ်ပါသည်။ ဘုရားသခင်က ကျွန်တော့်ကို ကယ်တင်ခဲ့ခြင်း ဖြစ်သည်။ သိပ်မကြာမီမှာ ကျွန်တော် အသင်းတော်မှာ တာဝန်ကို ပြန်ထမ်းဆောင်ခဲ့သည်။ ငါးနှစ်ကြာသွားခဲ့ပြီး ကျွန်တော့် ရောဂါက လုံးဝ ပြန်မဖြစ်တော့ပါ။ ဤသည်မှာ ကျွန်တော် မျှော်လင့်ရဲသည်ထက်ကို ပိုပါသည်။ ဖြစ်ပျက်ခဲ့သည့်အရာအတွက် ဘုရားသခင်ကို ကျွန်တော် တကယ် ကျေးဇူးတင်ပါသည်။

ဤနာမကျန်းဖြစ်ခြင်းမှတစ်ဆင့်၊ ဘုရားသခင်၏ နှုတ်ကပတ်တော်များ၏ ထုတ်ဖော်ပြခြင်းအားဖြင့်လည်းကောင်း၊ အမှန်တရားကို ရင်ဆိုင်ရပြီးသည့်နောက်မှာလည်းကောင်း ယုံကြည်ခြင်း၌ ကျွန်တော့်၏ လွဲမှားသည့်အမြင်များနှင့် ဖောက်ပြန်ပျက်စီးသည့် စိတ်သဘောထားအပေါ် ထိုးထွင်းသိမြင်မှုအချို့ ရခဲ့ပါသည်။ ပြီးလျှင် ဘုရားသခင်၏ အချုပ်အခြာအာဏာ၊ သူ့၏ ဖြောင့်မတ်သည့် စိတ်သဘောထားနှင့် သူ့၏ လှပသည့် အနှစ်သာရကို သိလာခဲ့ပါသည်။ ကောင်းချီးရဖို့ ကျွန်တော့်၏ ရည်ရွယ်ချက်ကို ကျွန်တော် စွန့်လွှတ်ခဲ့သည်။ ကျွန်တော့်၏ အဓိပ္ပာယ် အပြည့်ဝဆုံးနှင့် တန်ဖိုးအရှိဆုံး အသက်ကို မည်သို့ရှင်သန်ရမည်ကို သင်ယူခဲ့ရပါသည်။ ဘုရားသခင်၏ ကြင်နာမှုအတွက် ကျွန်တော် အရမ်း ကျေးဇူးတင်မိပါသည်။


၇၉။ နာမကျန်းဖြစ်ခြင်းမှ သယ်ဆောင်လာသော ကောင်းချီးမင်္ဂလာများ

ချင်းလင် တရုတ်နိုင်ငံ

၂၀၁၄ ခုနှစ်မှာ၊ ကွန်မြူနစ်ပါတီက အနန္တတန်ခိုးရှင် ဘုရားသခင် အသင်းတော်ကို မေလ ၂၈ ရက် ကျောက်ယွမ်အမှုနဲ့ပတ်သက်ပြီး စအပုပ်ချနေသလို၊ မြင်မြင်ကရာ ညီအစ်ကို မောင်နှမတွေကို ဖမ်းနေခဲ့တယ်။ ကျွန်မတို့ နယ်ထဲက အသင်းတော် ခေါင်းဆောင်အများစု အဖမ်းခံခဲ့ရပြီး၊ ယုံကြည်ခြင်းမှာ စိမ်းနေသေးတဲ့ ညီအစ်ကို မောင်နှမတချို့က အကြောက်တရားနဲ့ အပျက်သဘောဆောင်ခြင်းထဲမှာ အသက်ရှင်နေခဲ့ကြတယ်။ ဒီအရေးကြီးတဲ့ အချိန်မှာပဲ အသင်းတော် တချို့ရဲ့ အလုပ်အတွက် တာဝန်ရှိတဲ့သူအနေနဲ့ ကျွန်မ ရာထူးတိုးခဲ့တယ်။ ကျွန်မ ကိုယ့်ကိုယ်ကိုယ် တွေးမိတယ်၊ အကျပ်အတည်း ဖြစ်နေတဲ့အချိန်မှာပဲ ပဲ့ကိုင်တာက ကြီးမားတဲ့ တာဝန်ဖြစ်ပြီး ဘုရားကို စိတ်ပျက်စေလို့ မဖြစ်ဘူးလို့ပေါ့။ ဒါကြောင့် အချိန်မရွေး အဖမ်းခံရနိုင်တဲ့ အန္တရာယ်ကို ရင်ဆိုင်ရင်းနဲ့ ကျွန်မတာဝန်ကို ခေါင်းမဖော်ဘဲ လုပ်ခဲ့တယ်။ အဲဒီလို အန္တရာယ်များတဲ့အချိန်မှာ အသင်းတော်အလုပ်ကာကွယ်နေတဲ့ ကျွန်မကို ဘုရားက ထောက်ခံမယ်၊ ပြီးတော့ ကျွန်မအနေနဲ့ သေချာပေါက် ဘုရားကယ်တာခံထိုက်ပြီး သူ့ရဲ့ နိုင်ငံတော်ထဲ ရောက်မှာပဲလို့ ခံစားခဲ့တယ်။ နောက်တော့ ရုတ်တရက်၊ ကျွန်မ အရမ်း နေမကောင်းဖြစ်လာတယ်။

၂၀၁၄ ခုနှစ်၊ အောက်တိုဘာလ တစ်ညနေခင်းမှာ၊ ညစာစားနေတုန်း ကျွန်မရဲ့ ပန်ကန်လုံးက ရုတ်တရက် ကြမ်းပြင်ပေါ် ကျွန်မ လွတ်ကျသွားတယ်။ ဒါက သတိလက်လွတ်ဖြစ်လို့ ဖြစ်တာလို့ပဲ ကျွန်မ တွေးခဲ့တယ်၊ ဒါကြောင့် ကျွန်မ အဲဒါကို အမြန်ကောက်လိုက်ပြီး ကျွန်မလက်ကို သုတ်ဖို့ တစ်သျှူးတစ်ခု ယူဖို့ကြိုးစားတဲ့အခါ၊ ကျွန်မလက်တွေကို ထိန်းချုပ်နိုင်စွမ်းမရှိသလို တစ်သျှူးကို ကောက်လို့မရတာကို သတိပြုမိသွားတယ်။ သိပ်မကြာခင်မှာပဲ ကျွန်မရဲ့ ခြေလက်တွေ ခံစားချက်အားလုံး ပျောက်သွားတယ်၊ ကျွန်မ ထိုင်ခုံမှာ ထိုင်ပဲထိုင်နေရပြီး လုံးဝ လှုပ်လို့မရဘူး။ ကျွန်မရဲ့ မိသားစုက ကျွန်မရဲ့ သွေးပေါင်ချိန် အမြန်ယူကြည့်တော့၊ ၂၀၀ ကျော်နေတယ်။ သွေးဖိအားကို လျှော့ချဖို့ ဆေးတစ်ချို့ကို ကျွန်မ သောက်ခဲ့ပြီး ဘာမှမထူးခြားပါဘူး။ ကျွန်မ အရမ်းစိတ်ရှုပ်သွားပြီး ဘယ်လိုဖြစ်သွားတာလဲလို့ တွေးမိတယ်။ အရေးကြီးတဲ့ဟာလားဆိုတာ ကျွန်မ မသိခဲ့ဘူး။ ဒါပေမယ့် နောက်တော့၊ ကျွန်မယုံကြည်ခဲ့တဲ့ နှစ်တွေတစ်လျှောက်လုံးမှာ ကျွန်မတာဝန်ထဲကို အရမ်း အားစိုက်ခဲ့တော့၊ ဘုရားရဲ့ ကျေးဇူးတော်မှာ ရမှာ သေချာပြီး ဒါက ဆိုးရွားတဲ့အရာတစ်ခုမှ မဖြစ်နိုင်ပါဘူးလို့ တွက်ဆခဲ့တယ်။ ကျွန်မ နေမကောင်းရင်တောင်၊ ဘုရားက ကျွန်မကို ကာကွယ်ပြီး ကုသပေးမှာ သေချာတယ်လို့ တွေးမိတယ်။ အဲဒီလိုတွေးပြီးတဲ့နောက် ကျွန်မ အများကြီး ပိုတည်ငြိမ်သွားတယ်။ နောက်နေ့မနက် နိုးလာတော့၊ ညင်ညင်သာသာနဲ့ ကျွန်မ ခြေ၊ လက်တွေကို လှုပ်ဖို့ ကျွန်မ စကြိုးစားကြည့်တယ်၊ ကျွန်မ ခန္ဓာကိုယ် ညာဘက်ခြမ်းမှာ အရာအားလုံး ပုံမှန်ခံစားရတာ တွေ့လိုက်ရပေမယ့်၊ ကျွန်မရဲ့ ညာလက်နဲ့ ခြေထောက်တွေ ထုံကျင်နေတယ်။ ဘာမှ မခံစားရသလောက်ပဲ။ ကျွန်မ ချက်ချင်း စိတ်တင်းသွားတယ်- ငါ ဘာလို့ လုံးဝ ပိုမကောင်းလာတာလဲ။ ငါ တစ်ပိုင်းသေသွားတာလား။ အဲဒီလိုဆိုရင်၊ ငါ့တာဝန်ကို နောက်ထပ် ငါ လုပ်ဆောင်နိုင်တော့မှာ မဟုတ်ဘူးလို့ပေါ့။ ကျွန်မ အသုံးမကျဖြစ်လာပြီး ဖယ်ရှင်းခံရမလား တွေးမိတယ်၊ အဲဒါဆိုရင် ကယ်တင်ခြင်းရဖို့ အခွင့်အရေး ရှိပါ့မလားပေါ့။ ဒါပေမယ့် နောက်တော့ ကျွန်မ တွေးမိတယ်၊ ဖြစ်ခဲ့တာက အရမ်းပြင်းထန်တော့ ညတွင်းချင်း တစ်ဝက် သက်သာသွားတာက ဘုရားဆီက ကောင်းချီးတစ်ခု ဖြစ်ရမယ်လို့ပေါ့။ ဘုရားက ကျွန်မကို ပျောက်ကင်းစေရင်၊ ကျွန်မရဲ့ နာလန်ထူခြင်းက ရိုးရှင်းတဲ့ကိစ္စတစ်ခု ဖြစ်မှာလေ၊ ဟုတ်တယ်နော်။ ကျွန်မမှာ ဘုရားရဲ့ ကွယ်ကာမှုရှိပြီး သိပ်အများကြီး စိုးရိမ်စရာမလိုဘူးလို့ ခံစားရတယ်။

အဲဒီမနက်က ဆရာဝန်ဆီကို ကျွန်မ သွားခဲ့တယ်၊ CT scan ရိုက်ပြီး ဆရာဝန်က သူ့မျက်နှာမှာ လေးနက်တဲ့အကြည့်နဲ့ ပြောတယ်၊ “ခင်ဗျားရဲ့ ညာဘက်ဦးနှောက် သွေး ၁၀ မီလီမီတာလောက် ယိုစီးမှုဖြစ်နေတယ်။ တကယ်လို့ သွေးထွက်တဲ့ နေရာက နည်းနည်းလေး ပိုမြင့်ရင်၊ စကားပြောတဲ့နေရာ ရောက်သွားမယ်။ ခင်ဗျား စကားပြောနိုင်စွမ်း ဆုံးရှုံးပြီး ဘာမှမလုပ်နိုင်တဲ့လူတစ်ယောက် ဖြစ်လာမှာ သေချာသလောက်ပဲ။ မနေ့က ဒါဖြစ်သွားတဲ့ပုံကို ကြည့်ရင်၊ ခင်ဗျား အခုထိ နေနိုင်တာ အရမ်းကံကောင်းတယ်။ ခင်ဗျားအနေနဲ့ ချက်ချင်း ကုဖို့လိုတယ်”တဲ့။ သူတို့က ဆေးထိုးပြီး၊ ရှေးရိုးဆန်ဆန် ကုသမှုနည်းလမ်းနဲ့ စမယ်လို့ သူ ဆက်ပြောတယ်။ ကျွန်မ ဦးနှောက်ထဲက သွေးခဲတွေ မပျော်ရင်၊ ဦးနှောက်ခွဲစိတ်တာ လုပ်ရမယ်တဲ့။ ဦးနှောက် သွေးယိုစီးတဲ့အကြောင်း ပြောတော့ ကျွန်မစိတ်က လုံးဝ ကြောင်သွားခဲ့တယ်။ အဲဒါ အရမ်းဆိုးရွားတဲ့ အရာတစ်ခု ဖြစ်နိုင်မယ်လို့ ကျွန်မ လုံးဝ စိတ်မကူးရဲခဲ့ဘူး။ ကျွန်မ အသက် ၅၀ တောင် မရှိသေးဘူးလေ၊ ဒီတော့ ကုသတာ မအောင်မြင်ဘဲ တစ်ပိုင်းသေပြီး နေရရင်၊ ဒါမှမဟုတ် လုံးလုံး အကြောသေတဲ့ ဖုတ်ကောင်တစ်ကောင် ဖြစ်လာရင်၊ အဲဒါ ဘယ်လောက်ဆိုးလိုက်တဲ့ ဘဝမျိုး ဖြစ်သွားမလဲ။ ပြီးတော့ ဦးနှောက်ခွဲစိတ်မှုက အရမ်းအန္တရာယ်များတယ်၊ ကျွန်မ အသက်ကိုတောင် ဆုံးရှုံးသွားနိုင်တယ်လေ။ အဲဒါဆိုရင် ကျွန်မ ကယ်တင်ခံရပြီး ဘုရားနိုင်ငံတော်ထဲ ရောက်နိုင်ပါ့မလား။ ကျွန်မယုံကြည်ခဲ့တဲ့ နှစ်တွေတစ်လျှောက်လုံး ကျွန်မ ရှိသမျှ ပေးဆပ်ခဲ့တယ်၊ ဒီတော့ ဘာလို့ အဲဒီလို ဆိုးရွားတဲ့ ကျန်းမာရေးပြဿနာ ရှိရတာလဲဆိုတာ ကျွန်မ နားမလည်ခဲ့ဘူး။ ဘာလို့ ဘုရားက ကျွန်မကို ကွယ်ကာမနေခဲ့တာလဲပေါ့။ အဲဒီအကြောင်း ပိုတွေးလေ၊ ကျွန်မ ပိုစိတ်မချမ်းသာလေဖြစ်ပြီး၊ နေ့လည်စာတောင် မစားနိုင်ခဲ့ဘူး။ ဆေးရုံမှာရှိတဲ့ ငါးရက်မြောက်နေ့လောက်မှာ၊ ကျွန်မဘေးနား ကုတင်ပေါ်က အဘွားကြီးတစ်ယောက် ရုတ်တရက် တော်တော် အခြေအနေဆိုးလာပြီး တခြားဆေးရုံကို လွှဲပေးလိုက်ရတယ်။ ဒါကို မြင်တော့ ကျွန်မ ထပ်ပြီး စိတ်လှုပ်ရှားရတယ်။ ကျွန်မတို့က တစ်ရက်ထဲမှာ ဆေးရုံတက်ခဲ့ကြတာဖြစ်ပြီး၊ သူက အနီးအနား ‌လျှောက်သွားနေခဲ့ပေမယ့်၊ အခုတော့ သူတို့က သူ့ကို ဘီးတပ်ကုလားထိုင်နဲ့ ခေါ်ထုတ်သွားကြတယ်။ ဒီလိုမျိုး အရာတစ်ခုကို တစ်ယောက်ယောက်က ရှင်သန်နိုင်မလား၊ မရှင်သန်နိုင်ဘူးလားဆိုတာ ပြောလို့မရတဲ့ ပုံပဲ။ ပြီးတော့ ကျွန်မလည်း ရုတ်တရက် ပိုဆိုးသွားမလားဆိုပြီး တွေးမိတယ်။

ဆေးရုံမှာ တစ်ပတ်နီးပါး နေပြီးတဲ့နောက်မှာတောင်၊ ကျွန်မရဲ့ ဘယ်ခြေထောက်မှာ တကယ့်ခံစားချက် တစ်ခုမှ မရှိသေးဘူး။ ကျွန်မ တွေးမိတယ်၊ “ဘုရားက ဘာလို့ ငါ့ကို မရှာတာလဲ။ အဲဒီလို သေရေးရှင်ရေး အချိန်မှာ ဘယ်တာဝန်မျိုးကိုမှ ငါ မလုပ်နိုင်တော့၊ ကယ်တင်ခြင်းရဖို့ ကျွန်မရဲ့ အခွင့်အရေးကို ငါ ဆုံးရှုံးပြီးပြီလား” လို့ပေါ့။ ဒီအတွေးက ကျွန်မစိတ်နှလုံးကို တကယ်အေးစိမ့်သွားစေခဲ့သလို၊ ကျွန်မ စပြီး ငိုပြီးရင်း ငိုနေခဲ့တယ်။ ကျွန်မ ယုံကြည်ခဲ့တဲ့ ကိုးနှစ်ကာလတစ်လျှောက်မှာ ကျွန်မကို ဘယ်အရာမှ တားဆီးခွင့်မပေးခဲ့ဘဲ၊ အလုပ်အရမ်းကြိုးစားခဲ့တယ်။ အသင်းတော်ထဲမှာ ပေါ်တဲ့ ဘယ် အခက်အခဲ၊ ပြဿနာမျိုးကိုမဆို တာဝန်ယူဖို့ ကျွန်မ လုံးဝ ဝန်မလေးခဲ့ဘူး။ ပြီးတော့ အဖမ်းခံရနိုင်တဲ့ တကယ့် အန္တရာယ်နဲ့ ရင်ဆိုင်နေရတဲ့အချိန်မှာတောင် ကျွန်မ နောက်မတွန့်ခဲ့ဘူး။ ကျွန်မရဲ့ တာဝန်ကို အမြဲ ဆက်လုပ်ခဲ့တယ်။ ခေါင်းဆောင်အနေနဲ့ ကျွန်မရဲ့ နှစ်ကာလတွေတစ်လျှောက်မှာ၊ တခြား ညီအစ်ကို မောင်နှမတွေထက် ကျွန်မ ပို ဆင်းရဲဒုက္ခခံခဲ့ရပြီး ပိုအရေးစိုက်ခဲ့တယ်။ အများကြီး ပေးဆပ်ပြီး အဲဒီလို ပေးဆပ်ပုံမျိုးနဲ့ ဘုရားက ကျွန်မကို ကောင်းချီးပေးသင့်တယ်လို့ ကျွန်မ တွေးခဲ့တယ်။ ကျွန်မ ဘယ်လိုလုပ်ပြီး ရုတ်တရက် ဒီလောက် နေမကောင်းဖြစ်သွားရတာလဲ။ ဘုရားက ကျွန်မကို ဘယ်လိုဖြစ်ပြီး မကွယ်ကာခဲ့တာလဲ။ ကျွန်မ ပိုကောင်းမလာခဲ့သလို၊ တာဝန်တစ်ခုကို မယူနိုင်ခဲ့ရင်၊ ကယ်တင်ခံရဦးမှာလား။ ကယ်တင်မခံရရင်၊ အဲဒီ စွန့်လွှတ်မှုတွေနဲ့ အလုပ်ကြိုးစားခဲ့တဲ့ နှစ်တွေအားလုံး အချည်းနှီး ဖြစ်သွားမှာလားပေါ့။ ဒါဖြစ်မယ်လို့ ကျွန်မ သိခဲ့ရင် သိပ်အားစိုက်ခဲ့မှာ မဟုတ်သလို ကျွန်မ ခံစားမိတယ်။ ကျွန်မ ပိုပိုပြီး စိတ်မသက်မသာ ခံစားနေခဲ့ရတယ်။ ကျွန်မ နောက်ထပ် ဆုတောင် မတောင်းချင်တော့ဘူး၊ ဘုရားနှုတ်ကပတ်တော်တွေကို မတွေးဆချင်တော့ဘူး။ ကျွန်မ တကယ်ကို စိတ်လှုပ်ရှားနေခဲ့ပြီး၊ သတိမထားမိလိုက်ဘဲ၊ ဆေးထိုးအပ်ထည့်ထားတဲ့ လက်မောင်းကို ခေါင်းအောက်ထားပြီး ဆေးထိုးအပ်ကို ဖယ်ထုတ်လိုက်မိတယ်၊ အဲဒါကြောင့် ကျွန်မလက်တွေက ရောင်လာတယ်။ ရောင်နေတဲ့ ကျွန်မလက်ကိုမြင်တော့ ကျွန်မ စိတ်မသက်မသာခံစားရတယ်။ ကျွန်မက ဘာတာဝန်ကိုမှ လုံးဝ မလုပ်ဆောင်နိုင်ဘဲ ဆေးရုံမှာ လဲနေတုန်း အားအင်တွေနဲ့ ပြည့်လျှံနေတဲ့၊ ဧဝံဂေလိ ဝေမျှပြီး သူတို့တာဝန်ကို လုပ်ဆောင်နေတဲ့ အပြင်က ညီအစ်ကို မောင်နှမတွေအကြောင်း ကျွန်မ တွေးမိတယ်။ ကျွန်မ လုံးဝ အသုံးမကျဘူး မဟုတ်လားပေါ့။ နိုင်ငံတော် ဧဝံဂေလိကို ဖြန့်ဝေဖို့ အချိန် ဖြစ်လျက်နဲ့၊ တခြားလူတွေက သူတို့တာဝန်ကို ထမ်းဆောင်နိုင်ကြပြီး ကောင်းတဲ့လုပ်ရပ်တွေ လုပ်နိုင်ကြတုန်းမှာ၊ ကျွန်မက ဖယ်ရှင်းသုတ်သင်ခံရမှာ သေချာသလောက်ပဲ။ တကယ်တော့ ကျွန်မက ဘုရားရဲ့ ကယ်တင်တာခံရမှာ မဟုတ်သလို ခံစားရတယ်။ အဲဒီညမှာ၊ အိပ်ရာထဲ လူးလိမ့်နေခဲ့ပြီး ကျွန်မ လုံးဝ အိပ်လို့မရခဲ့ဘူး။ ကျွန်မရဲ့ ဝေဒနာထဲမှာ လုံးဝ နစ်မျောရင်းနဲ့၊ ဘုရားရှေ့ကို မျက်ရည်တွေနဲ့ ကျွန်မ လာပြီး ဆုတောင်းခဲ့တယ်- “အို ဘုရားသခင်၊ ခုချိန်မှာ ကျွန်မ တကယ်ကို ဆင်းရဲဒုက္ခခံနေရပါတယ်။ ဒီအရာ ကျွန်မဆီ ဖြစ်ပျက်ခွင့် ကိုယ်တော် ပေးခဲ့ပြီး ကိုယ်တော့်ကို ကျွန်မ နားလည်မှုမလွဲသင့်မှန်း သိပါတယ်။ ကိုယ်တော်ရဲ့ အုပ်စိုးမှုနဲ့ အစီအစဉ်တွေကို ကျိုးနွံနာခံနိုင်ဖို့ ကိုယ်တော်ရဲ့ အလိုတော်ကို နားလည်အောင် ကျွန်မကို ကျေးဇူးပြုပြီး လမ်းပြတော်မူပါ”လို့ပေါ့။

ကျွန်မ ဆေးရုံမှာ ရှိနေတုန်း၊ ညီအစ်မ တစ်ယောက်က ကျွန်မကို MP5 player တစ်ခု ပို့ပေးခဲ့ပြီး၊ တခြားလူအားလုံး အိပ်မောကျနေချိန်မှာ၊ ကျွန်မ နားကြပ်တွေကို တပ်ပြီး ဘုရား နှုတ်ကပတ်တော်တွေကို နားထောင်ခဲ့တယ်။ စာပိုဒ်တွေထဲက တစ်ခုက ကျွန်မအတွက် အရမ်းကို အထောက်အကူ ဖြစ်ခဲ့တယ်။ ဘုရားသခင်၏နှုတ်ကပတ်တော်များက ပြောသည်မှာ “လူများအားလုံးအတွက်၊ စစ်ဆေးခြင်းသည် ဝေဒနာပြင်းထန်ပြီး၊ လက်ခံရန် အင်မတန် ခက်ခဲသည်- သို့သော်လည်း ဘုရားသခင်သည် လူသားထံ သူ၏ဖြောင့်မတ်သည့် စိတ်သဘောထားကို ပေါ်လွင်စေပြီး၊ လူသားအတွက် သူ၏သတ်မှတ်ချက်များကို လူသိရှင်ကြား ဖြစ်စေကာ၊ သာ၍ ဉာဏ်အလင်းပွင့်ခြင်းကို ပေးပြီး၊ သာ၍ စစ်မှန်သော ပြုပြင်ခြင်းနှင့် ကိုင်တွယ်ဖြေရှင်းခြင်းတို့ကို ပေးသည်မှာ စစ်ဆေးခြင်း အတောအတွင်းတွင် ဖြစ်သည်။ အမှန်တရားများနှင့် သမ္မာတရားကြား နှိုင်းယှဉ်ခြင်းမှတစ်ဆင့်၊ သူသည် လူသားကို သူကိုယ်တိုင်နှင့်ဆိုင်သည့် သာ၍ ကြီးမားသော အသိပညာနှင့် သမ္မာတရားကို ပေးပြီး၊ ဘုရားသခင်၏ အလိုတော်နှင့်သက်ဆိုင်သော သာ၍ကြီးမားသည့် သိနားလည်ခြင်းကို လူသားအား ပေး၏၊ ထိုသို့ဖြင့် ဘုရားသခင်အပေါ် သာ၍စစ်မှန်ပြီး သာ၍ဖြူစင်သော ချစ်ခြင်းမေတ္တာရှိစေရန် လူသားကို အခွင့်ပေးလေသည်။ ယင်းမှာ စစ်ဆေးခြင်းကို ဆောင်ရွက်ရာတွင် ဘုရားသခင်၏ ရည်မှန်းချက်များ ဖြစ်သည်။ လူသား၌ ဘုရားသခင် လုပ်ဆောင်သည့် အမှုအားလုံးသည် ကိုယ်ပိုင်ရည်ရွယ်ချက်များနှင့် အရေးပါမှုတို့ရှိသည်။ ဘုရားသခင်သည် အဓိပ္ပာယ်မရှိသောအမှုကို မလုပ်ဆောင်သကဲ့သို့၊ လူသားအဖို့ အကျိုးမရှိသည့် အမှုကိုလည်း မလုပ်ဆောင်ပေ။ စစ်ဆေးခြင်းဟူသည်မှာ ဘုရားသခင် ရှေ့မှောက်မှ လူတို့အား ဖယ်ရှားခြင်းကို မဆိုလိုသကဲ့သို့၊ ၎င်းတို့ကို ငရဲတွင် ဖျက်ဆီးခြင်းကိုလည်း မဆိုလိုပေ။ ယင်းထက်၊ စစ်ဆေးခြင်း အတောအတွင်းတွင် လူသား၏ စိတ်သဘောထားကို ပြောင်းလဲခြင်း၊ သူ၏ ရည်ရွယ်ချက်များ၊ သူ၏ အမြင်ဟောင်းများကို ပြောင်းလဲခြင်း၊ ဘုရားသခင် အတွက် သူ၏ချစ်ခြင်းကို ပြောင်းလဲပေးခြင်းနှင့် သူ၏ဘဝတစ်ခုလုံး ပြောင်းလဲပေးခြင်းတို့ကို ဆိုလိုသည်။ စစ်ဆေးခြင်းသည် လူသားအား စစ်မှန်သော စစ်ဆေးမှုတစ်ခု ဖြစ်ပြီး၊ စစ်မှန်သော လေ့ကျင့်မှုပုံစံတစ်ခု ဖြစ်ကာ၊ စစ်ဆေးခြင်း အတောအတွင်းတွင်သာ သူ၏ချစ်ခြင်းမေတ္တာသည် ၎င်း၏ ပင်ကိုလုပ်ငန်းတာဝန်ကို ထမ်းဆောင်နိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စစ်ဆေးခြင်းကိုကြုံတွေ့ခြင်းအားဖြင့်သာ လူသားသည် စစ်မှန်သော ချစ်ခြင်းမေတ္တာကို ပိုင်ဆိုင်နိုင်သည်) ဒါကို အချိန်ယူစဉ်းစားကြည့်တဲ့အခါ၊ လူတွေကို ဘုရားက စမ်းသပ်ပြီး စစ်ဆေးတဲ့အခါ သူတို့ကို ဖယ်ရှင်းသုတ်သင်ဖို့ မဟုတ်ဘဲ၊ သန့်စင်ပြီး ပြောင်းလဲစေဖို့မှန်း ကျွန်မ သဘောပေါက်သွားတယ်။ ဒါပေမယ့် ကျွန်မက ဘုရားအလိုတော်ကို ရှာမနေခဲ့ဘူး၊ ဒါမှမဟုတ် သူ့အမှုတော်ကို နားလည်ဖို့ ကြိုးစားမနေခဲ့ဘူး။ ကျွန်မ လေဖြတ်ကတည်းက၊ ဘုရားကို နားလည်မှုလွဲနေခဲ့ပြီး အပြစ်ပဲတင်နေမိခဲ့တယ်။ ကျွန်မ အရမ်းမိုက်မဲခဲ့တာ။ ဒါကြောင့် ဘုရားဆီ ကျွန်မ ဆုတောင်းခဲ့တယ်။ ကျွန်မ ကျိုးနွံနာခံဖို့၊ ကိုယ့်ကိုယ်ကိုယ် သုံးသပ်ပြီး သိဖို့ ဘုရားနှုတ်ကပတ်တော်ကို ဖတ်ပြီး သင်ခန်းစာ သင်ယူဖို့ ဆန္ဒရှိနေခဲ့တယ်။

ဒါကို ကျွန်မ ဘုရားနှုတ်ကပတ်တော်ထဲမှာ ဖတ်ရတယ်။ “ဘုရားသခင်၌ လူသားမျိုးနွယ်၏ ယုံကြည်မှုနှင့်ပတ်သက်၍ ဝမ်းနည်းဖွယ် အကောင်းဆုံးသော အရာမှာ၊ လူသည် ဘုရားသခင်၏ အမှုအလယ်တွင် မိမိကိုယ်တိုင်၏ စီမံခန့်ခွဲမှုကို ဦးစီးဦးရွက်ပြုသော်လည်း၊ ဘုရားသခင်၏ စီမံခန့်ခွဲမှုကို အလေးဂရုမပြုခြင်း ဖြစ်သည်။ လူသား၏အကြီးမားဆုံးသော ကျရှုံးမှုသည် ဘုရားသခင်ကို ကျိုးနွံနာခံဖို့နှင့် ကိုးကွယ်ရန် ကြိုးစားနေသည့် တစ်ချိန်တည်းတွင်၊ လူသားသည် မိမိ၏ ကိုယ်ပိုင်အကြိုက်နှစ်သက်ဆုံး ခရီးပန်းတိုင်ကို တည်ဆောက်နေကာ အကြီးမားဆုံး ကောင်းချီးမင်္ဂလာနှင့် အကောင်းဆုံး ခရီးပန်းတိုင်ကို မည်သို့ ရရှိမည်ကို ကြံစည်နေပုံတွင် တည်ရှိလေသည်။ ၎င်းတို့မည်မျှ သနားဖွယ်ကောင်းသည်၊ မုန်းတီးဖွယ်ကောင်းပြီး၊ ရင်နင့်ဖွယ်ကောင်းသည်ကို နားလည်လျှင်ပင်၊ မည်မျှက ၎င်းတို့၏ စံများနှင့် မျှော်လင့်ချက်များကို အဆင်သင့် စွန့်လွှတ်နိုင်သနည်း။ ပြီးလျှင် မည်သူသည် ၎င်း၏ ကိုယ်ပိုင်ခြေလှမ်းများကို ရပ်တန့်နိုင်ပြီး မိမိတို့အတွက်သာ စဉ်းစားခြင်းမှ ရပ်တန့်နိုင်သနည်း။ ဘုရားသခင်သည် သူ၏စီမံခန့်ခွဲမှုကို ပြီးပြည့်စုံစေအောင် သူနှင့်အတူ နီးကပ်စွာ ပူးပေါင်းလုပ်ဆောင်မည့်သူများ လိုအပ်ပေသည်။ သူ၏ စီမံခန့်ခွဲခြင်း အမှုအဖို့ စိတ်နှင့် ခန္ဓာတစ်ခုလုံးကို ဆက်ကပ်ခြင်းအားဖြင့် သူ့ကို ကျိုးနွံနာခံမည့်သူများကို သူ လိုအပ်လေသည်။ သူသည် အနည်းငယ်ပေးပြီး ဆုလာဘ်ချီးမြှင့်ခံရဖို့ စောင့်ဆိုင်းသူများကို လိုအပ်ဖို့ မဆိုထားနှင့်၊ နေ့စဉ် သူ့ထံမှ တောင်းခံရန် လက်ဖြန့်သည့်လူများကို မလိုအပ်ပေ။ မဖြစ်စလောက် ပံ့ပိုးမှုပြုလုပ်ပြီးနောက် မိမိတို့၏ အောင်ဆုများ အပေါ် အခြေပြုသောသူတို့ကို ဘုရားသခင်က စက်ဆုပ်ရွံရှာသည်။ သူ၏ စီမံခန့်ခွဲခြင်း အမှုကို သဘောမကျဖြစ်ကာ ကောင်းကင်ဘုံသို့ သွားခြင်းနှင့် ကောင်းချီးမင်္ဂလာများ ရရှိခြင်းအကြောင်းကိုသာ ဆွေးနွေးလိုကြသည့် သွေးအေးသူများကို သူ မုန်းသည်။ သူသည် လူသားမျိုးနွယ်ကို ကယ်တင်ရာတွင် သူ လုပ်ဆောင်သည့် အမှုက ပေးသည့် အခွင့်အရေးကို ကောင်းကောင်း အသုံးချသူများအတွက် သာ၍ ကြီးမားသည့် စက်ဆုပ်ရွံရှာမှု ရှိလေသည်။ ယင်းမှာ အဘယ့်ကြောင့်ဆိုသော် ဤလူတို့သည် ဘုရားသခင်က သူ၏စီမံခန့်ခွဲခြင်း အမှုမှတစ်ဆင့် မည်သည့်အရာ စွမ်းဆောင်လိုပြီး မည်သည့်အရာ ရရှိလိုသည်ကို လုံးဝ ဂရုမစိုက်ဖူးကြသောကြောင့် ဖြစ်သည်။ ၎င်းတို့သည် ကောင်းချီးမင်္ဂလာများ ရရှိရန် ဘုရားသခင်၏အမှုက ပေးသည့် အခွင့်အရေးအား ၎င်းတို့ မည်သို့အသုံးချနိုင်သည်ဆိုသည်ကိုသာ စိတ်ဝင်စားကြလေသည်။ ၎င်းတို့၏ မျှော်လင့်ချက်များနှင့် ကံကြမ္မာတို့ဖြင့် လုံးလုံးလျားလျား နစ်မြုပ်လျက်၊ ၎င်းတို့သည် ဘုရားသခင်၏ စိတ်နှလုံးနှင့် ပတ်သက်၍ ဂရုမစိုက်ကြပေ။ ဘုရားသခင်၏ စီမံခန့်ခွဲခြင်း အမှုကို သဘောမကျသကဲ့သို့၊ လူသားမျိုးနွယ်ကို ဘုရားသခင် မည်သို့ ကယ်တင်သည်ဆိုသည်နှင့် သူ၏ အလိုကို အနည်းငယ်မျှပင် စိတ်ဝင်စားခြင်း မရှိသောသူတို့သည် ဘုရားသခင်၏ စီမံခန့်ခွဲခြင်းအမှုမှ ခွဲထွက်သည့် နည်းလမ်းဖြင့် မိမိတို့ကိုယ်ကိုယ်အား ကျေနပ်စေသည့် အရာကိုသာ လုပ်ဆောင်နေကြလေသည်။ ၎င်းတို့၏အပြုအမူကို ဘုရားသခင်က နှစ်သက်လက်ခံဖို့မဆိုထားနှင့်၊ ဘုရားသခင်က အောက်မေ့ခြင်း မရှိသကဲ့သို့ လက်ခံခြင်းလည်း မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) ဘုရားနှုတ်ကပတ်တော်တွေက ကျွန်မရှိနေတဲ့ အခြေအနေကို အတိအကျ ထုတ်ဖော်ပြခဲ့တယ်။ ကျွန်မ ယုံကြည်သူတစ်ဦး စဖြစ်လာခဲ့ချိန်မှာ၊ လူကို ဘုရားကတိပေးခဲ့တဲ့အရာကို မြင်ခဲ့ပြီး၊ ကျွန်မတို့ အလုပ်ကြိုးစားပြီး ဘုရားအတွက် စွန့်လွှတ်မှုတွေ လုပ်သရွေ့၊ ကယ်တင်ခံရနိုင်ပြီး ဘုရားနိုင်ငံတော်ထဲ ရောက်နိုင်တယ်လို့ ထင်ခဲ့တယ်။ ဒါကြောင့် ကျွန်မတာဝန်ကို စိတ်ပါလက်ပါ ခေါင်းမဖော်ဘဲ လုပ်ခဲ့ပြီး မကောင်းတဲ့ အခြေအနေမှန်သမျှကို ဖြတ်သန်းခဲ့တယ်။ တခြားအသင်းသားတွေ အခက်အခဲတွေ ရှိတော့၊ ကျွန်မ အမြန် သူတို့ကို သွားထောက်ပံ့ပြီး ကူညီခဲ့တယ်။ အဖမ်းခံရမယ့် တကယ့် အန္တရာယ်နဲ့ ရင်ဆိုင်နေရချိန်မှာတောင် ကျွန်မတာဝန်ကို ဆက်လုပ်နေခဲ့တယ်။ အဲဒီလို စွန့်လွှတ်မှုမျိုးက ဘုရားရဲ့ ကွယ်ကာမှုနဲ့ ကောင်းချီးတွေ ကျွန်မကို သေချာပေါက် ရစေမှာဖြစ်ပြီး ကောင်းကင်နိုင်ငံမှာ ကျွန်မ နေရာတစ်ခုရှိမှာပဲလို့ ထင်ခဲ့တယ်။ ကျွန်မ နေမကောင်းဖြစ်ပြီး ကိုယ်တစ်ပိုင်းသေနိုင်တဲ့ အခြေအနေကို ရင်ဆိုင်နေရတဲ့အခါ၊ ဘုရားက ကျွန်မကို မကာကွယ်ခဲ့ဘူး၊ ကောင်းချီးမပေးခဲ့ဘူး၊ ပြီးတော့ ကောင်းမွန်တဲ့ အနာဂတ်နဲ့ ပန်းတိုင်ကို ရမယ့် ကျွန်မရဲ့ အခွင့်အရေး ဆုံးရှုံးသွားပြီလို့ ခံစားခဲ့ရတယ်။ ကျွန်မ မကျေနပ်ချက်တွေနဲ့ ပြည့်ခဲ့ပြီး လုပ်ခဲ့တဲ့ အရာအားလုံးကို တွက်ချက်ရင်းနဲ့ စာရင်းတောင် ရှင်းချင်ခဲ့တယ်။ ကျွန်မက ဘုရားကို အကျိုးသင့်အကြောင်းသင့် ပြောနေခဲ့တယ်၊ သူနဲ့ ငြင်းခုံနေခဲ့တယ်၊ ကျွန်မ မျက်နှာသာရဖို့ ရမှတ်တွေအနေနဲ့ ကျွန်မရဲ့ အနစ်နာခံမှုတွေအားလုံးကို အသုံးပြုဖို့ ကြိုးစားနေမိခဲ့တယ်။ ကျွန်မက ဘုရားကို နားလည်မှုလွဲတာ၊ ခုခံတာတွေနဲ့ ပြည့်နေခဲ့တယ်။ ဘုရားက “အနည်းငယ်ပေးပြီး ဆုလာဘ်ချီးမြှင့်ခံရဖို့ စောင့်ဆိုင်းသူများ” ဆိုတာနဲ့ “မဖြစ်စလောက် ပံ့ပိုးမှုပြုလုပ်ပြီးနောက် မိမိတို့၏ အောင်ဆုများ အပေါ် အခြေပြုသောသူ” ဆိုတာတွေကို ပြောနေချိန်မှာ ကျွန်မက သူဆိုလိုတဲ့အရာ အတိအကျ ဖြစ်နေခဲ့တယ်။ ရောဂါ ကြီးကြီးမားမား ရင်ဆိုင်နေရချိန်မှာ၊ ယုံကြည်ခြင်းမှာ ကျွန်မရဲ့ အနစ်နာခံမှုတွေရဲ့ နောက်ကွယ်မှာ ရှိနေတဲ့ ကျွန်မရဲ့ ကွယ်ဝှက်ထားတဲ့ ရည်ရွယ်ချက်တွေနဲ့ အပေးအယူဆိုင်ရာ ရှုထောင့်အမြင်တွေအားလုံး ရှေ့ကို ရောက်လာကြတယ်။ သမ္မာတရားကို လိုက်စားပြီး ဖောက်ပြန်ပျက်စီးခြင်းကို စွန့်ပစ်ဖို့ ကျွန်မတာဝန်ကို လုပ်နေခဲ့တာ မဟုတ်ဘဲ၊ ဘုရားရဲ့ ကျေးဇူးတော်နဲ့ ကောင်းချီးတွေအတွက် အလဲအလှယ်အနေနဲ့၊ နိုင်ငံတော်ရဲ့ ကောင်းခြင်းတွေအတွက် အလဲအလှယ်အနေနဲ့ အလုပ်ကြိုးစားတဲ့ အသွင်အပြင်ကို ကျွန်မ အသုံးပြုချင်ခဲ့တာပါ။ ကျွန်မက ဘုရားကို အသုံးချပြီး လှည့်စားရင်းနဲ့ ဘုရားနဲ့ အပေးအယူလုပ်နေခဲ့တာပါ။ ကျွန်မလို အခွင့်အရေးသမားတစ်ယောက်က ဘုရားရဲ့နိုင်ငံတော်နဲ့ ဘယ်လို ထိုက်တန်နိုင်မှာလဲ။ အဲဒီလေဖြတ်တာကြောင့် မဟုတ်ရင်၊ ကျွန်မရဲ့ အပေါ်ယံ အားထုတ်မှုတွေအားလုံးရဲ့ လုံးဝ လှည့်စားတာကို ကျွန်မ ခံခဲ့ရမှာဖြစ်ပြီး၊ ကောင်းချီးတွေကို လိုက်စားဖို့ဖြစ်တဲ့ ကျွန်မရဲ့ စက်ဆုပ်စရာ ရည်ရွယ်ချက်တွေ၊ ကျွန်မရဲ့ယုံကြည်ခြင်းထဲက မသမာမှုတွေကို လုံးဝ သတိပြုမိမှာ မဟုတ်ဘူး။ ကျွန်မ ဘာလုပ်နေမှန်း တစ်ခုမှမသိဘဲနဲ့ ကျွန်မရဲ့ ယုံကြည်ခြင်းမှာ ဘုရားကို ကျွန်မ ဆက်ခုခံနေမိမှာပါ။

အဲဒီနောက် ကျွန်မ ကိုယ့်ကိုယ်ကိုယ်နဲ့ ကျွန်မတာဝန်မှာ ဘုရားနဲ့ ဘာလို့ အပေးအယူလုပ်ဖို့ အမြဲကြိုးစားနေရတယ်ဆိုတဲ့အပေါ် ဆက်သုံးသပ်နေမိခဲ့တယ်။ ကျွန်မ ရှာဖွေရင်းနဲ့ ဘုရားနှုတ်ကပတ်တော်ထဲက ဒါကို ကျွန်မ ဖတ်လိုက်ရတယ်။ “ဖောက်ပြန်ပျက်စီးသော လူသားအားလုံး ၎င်းတို့ကိုယ်တိုင်အတွက် အသက်ရှင်နေထိုင်ကြ၏။ မိမိကိုယ်သာ ကိုးကွယ်ရာ၊ ဤသည်မှာ လူ့သဘာဝ၏ အနှစ်ချုပ်ဖြစ်သည်။ ဘုရားသခင်ကို ယုံကြည်ခြင်းသည် မိမိအတွက် လုပ်ဆောင်ခြင်းဖြစ်ပြီး၊ ကောင်းချီးမင်္ဂလာများ ရယူခြင်းသည် ထိုသို့ပင် သာ၍ဖြစ်၏။ ၎င်းတို့သည် အမှုအရာများကို စွန့်လွှတ်ကြသည်၊ သူ့အတွက် မိမိကိုယ်ကို အသုံးခံပြီး သူ့အပေါ် သစ္စာရှိကြသည်၊ သို့သော် ၎င်းတို့သည် ဤအရာအားလုံးကို မိမိကိုယ်ကျိုးအတွက် လုပ်ဆောင်ခြင်းသာဖြစ်၏။ အတိုချုပ်အားဖြင့် ယင်းမှာ မိမိအတွက် ကောင်းချီးမင်္ဂလာများ ရရှိရန် ရည်ရွယ်ချက်အတွက်ချည်းသာ ဖြစ်၏။ လူ့အဖွဲ့အစည်းတွင် အရာခပ်သိမ်းကို ကိုယ်ကျိုးအတွက် လုပ်ကြခြင်း ဖြစ်၏။ ကောင်းချီးမင်္ဂလာများ ရရှိရန်အတွက်သာ ဘုရားသခင်ကို ယုံကြည်ကြခြင်းဖြစ်၏။ ကောင်းချီးမင်္ဂလာများ ရရှိရန်အတွက် လူတို့သည် အရာခပ်သိမ်းကို စွန့်ပယ်ခြင်းဖြစ်ကာ များစွာသော ဒုက္ခကို ကြံ့ကြံ့ခံနိုင်ခြင်းဖြစ်သည်။ ဤအရာအားလုံးမှာ လူသား၏ ဖောက်ပြန်ပျက်စီးသော သဘောသဘာဝအပေါ် လက်တွေ့ကိုအခြေခံသော အထောက်အထားဖြစ်၏။” (နောက်ဆုံးသောကာလ ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “အပြင်ပန်းပြောင်းလဲမှုများနှင့် စိတ်နေသဘောထားပြောင်းလဲမှုများကြားက ခြားနားချက်”) ဘုရားနှုတ်ကပတ်တော်တွေက ကျွန်မရဲ့ ယုံကြည်ခြင်းမှာရှိတဲ့ ကျွန်မရဲ့အရောင်းအဝယ်သဘောထားရဲ့ အရင်းခံကို ပြခဲ့တယ်။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”ဆိုတာနဲ့ “ဆုလာဘ်တစ်ခု မရှိဘဲ ဘယ်တော့မှ လက်ညှိုးမထောင်နဲ့”တို့လို ဆိုရိုးတွေက ကျွန်မ စိတ်နှလုံးထဲမှာ သူတို့ဘာသာ နက်နက်ရှိုင်းရှုင်း အမြစ်တွယ်ခဲ့တဲ့ ဆိုးယုတ်တဲ့ စိတ်ကူးတွေဖြစ်ပြီး၊ ကျွန်မအတွက် ရှင်သန်ရေး နိယာမတွေ ဖြစ်လာခဲ့တယ်။ ကျွန်မ လုပ်သမျှတိုင်းမှာ၊ ကျွန်မရဲ့ ပုဂ္ဂိုလ်ရေး အကျိုးအမြတ်က ပထမဦးစားပေးဖြစ်ခဲ့တယ်၊ ဒါကြောင့် ကျွန်မ ဖြည့်ဆည်းပေးခဲ့တဲ့အရာအတွက် ကျွန်မ ဆုချီးမြှင့်ခံရသင့်တယ်လို့ ခံစားခဲ့တယ်။ ဘုရားအတွက် ကျွန်မရဲ့ အလုပ်မှာတောင်၊ သူနဲ့ အပေးအယူလုပ်ဖို့ပဲ ကျွန်မ ကြိုးစားနေခဲ့ပြီး၊ ကျွန်မရဲ့ ယုံကြည်ခြင်းမှာ ကောင်းချီးတွေနောက်လိုက်တာက လုံးဝ သဘာဝပဲလို့ ထင်ခဲ့တယ်။ အရမ်းအလုပ်ကြိုးစားပြီး အနစ်နာခံတာတွေ အများကြီးလုပ်ပြီးတဲ့နောက် ကျွန်မ လေဖြတ်ပြီး အချိန်မရွေး သေသွားနိုင်တာကို သဘောပေါက်တဲ့အခါ၊ ကယ်တင်ခံရမယ့်၊ ကောင်းမွန်တဲ့ ရလဒ်နဲ့ ခရီးပန်းတိုင် ရှိမယ့် မျှော်လင့်ချက်အားလုံး ကျွန်မ ပျောက်ဆုံးသွားတယ်၊ ဒါကြောင့် ဘုရားသခင်ကို ကျွန်မ ချက်ချင်း ဆန့်ကျင်ပြီး၊ အပြစ်တင်ခဲ့တယ်။ ကျွန်မ လုပ်ခဲ့ပြီးသမျှတိုင်းကို ကျွန်မ တွက်ချက်နေခဲ့တယ်၊ ဘုရားနဲ့ ငြင်းခုံပြီး၊ သူ့ကို ဆန့်ကျင်နေခဲ့တယ်။ စာတန်ရဲ့ အဆိပ်တွေနဲ့ ကျွန်မ အသက်ရှင်နေမိခဲ့မှန်း တွေ့ခဲ့ရတယ်။ လူသားပုံသဏ္ဍာန်မျိုး တစ်ခုတစ်လေနဲ့မှ ကျွန်မ လုံးဝ အသက်မရှင်ခဲ့သလို၊ နောင်တမရရင်၊ အနှေးနဲ့အမြန် ကျွန်မ ဖယ်ရှင်းသုတ်သင်ခံရပြီး အပြစ်ပေးခံရမှာပဲ။

နောက်ပိုင်းမှာ ကျွန်မ ဖတ်ခဲ့တဲ့ ဘုရားနှုတ်ကပတ်တော်တွေ နောက်ထပ် နှစ်ပိုဒ်ရှိတယ်၊ အဲဒါတွေက ကျွန်မရဲ့ ယုံကြည်ခြင်းမှာရှိတဲ့ အားထုတ်လိုက်စားမှုနဲ့ပတ်သက်ပြီး မှားယွင်းတဲ့ ရှုထောင့်အမြင်ကို ကျွန်မကို သိနားလည်စေခဲ့တယ်။ အဲဒီနှုတ်ကပတ်တော်တွေရဲ့ ဗီဒီယိုကိုကြည့်လိုက်ရအောင်။ အနန္တတန်ခိုးရှင် ဘုရားသခင် ပြောသည်မှာ- “လူက အခြားသူများကို တိုင်းတာသည့်အခါ၊ ၎င်းတို့၏ ပံ့ပိုးမှုများနှင့်အညီ ထိုသို့ လုပ်ဆောင်လေသည်။ ဘုရားသခင်က လူကို အကဲဖြတ်သည့်အခါ၊ လူသား၏ သဘာဝနှင့်အညီ ထိုသို့ လုပ်ဆောင်ပေသည်။ အသက်ကို ဖွေရှာသော သူများအလယ်တွင်၊ ပေါလုသည် မိမိ၏ ကိုယ်ပိုင် အနှစ်သာရကို မသိသောသူတစ်ဦး ဖြစ်သည်။ သူသည် လုံးဝ မနှိမ့်ချခဲ့ သို့မဟုတ် မနာခံခဲ့သကဲ့သို့၊ ဘုရားသခင်နှင့် ဆန့်ကျင်ဘက်ဖြစ်သည့် သူ၏ အနှစ်သာရကိုလည်း မသိခဲ့ချေ။ ထို့ကြောင့် သူသည် အသေးစိတ်ကျသော အတွေ့အကြုံများကို မကြုံခဲ့ရသောသူဖြစ်ပြီး၊ သမ္မာတရားကို လက်တွေ့မလုပ်ဆောင်ခဲ့သော သူတစ်ဦးလည်း ဖြစ်ခဲ့သည်။ ပေတရုမှာမူ ကွဲပြားခြားနားခဲ့၏။ သူသည် သူ၏ မပြည့်စုံမှုများ၊ အားနည်းချက်များနှင့် ဘုရားသခင်၏ ဖန်ဆင်းခံ သတ္တဝါ တစ်ဦးအနေနှင့် သူ၏ ဖောက်ပြန်ပျက်စီးနေသော စိတ်သဘောထားကို သိခဲ့သည်၊ ထို့ကြောင့် သူ၏ စိတ်သဘောထားကို ပြောင်းလဲရန် လက်တွေ့လုပ်ဆောင်ခြင်း လမ်းကြောင်းတစ်ခု သူ ရှိခဲ့သည်။ သူသည် အယူဝါဒသာ ရှိသော်လည်း၊ လက်တွေ့အရှိတရား မပိုင်ဆိုင်သော သူများထဲမှ တစ်ဦး မဟုတ်ခဲ့ချေ။ ပြောင်းလဲသော သူတို့သည် ကယ်တင်ခြင်းခံရပြီးဖြစ်သည့် လူသစ်များ ဖြစ်ကြသည်၊ ၎င်းတို့သည် သမ္မာတရားအား လိုက်စားခြင်း၌ အရည်အချင်း ပြည့်မီကြသူများ ဖြစ်ကြသည်။ မပြောင်းလဲသော လူတို့သည် အလိုအလျောက် ခေတ်နောက်ကျသွားသော သူများနှင့် သက်ဆိုင်သည်။ ၎င်းတို့သည် ကယ်တင်ခြင်း မခံရသေးသော သူများ ဖြစ်ကြသည်၊ ဆိုလိုသည်မှာ ဘုရားသခင်၏ စက်ဆုပ်ရွံရှာခြင်းနှင့် ငြင်းပယ်ခြင်းခံရသော သူများ ဖြစ်ကြပေသည်။ ၎င်းတို့၏ အလုပ်သည် မည်မျှကြီးမြတ်သည် ဖြစ်ပါစေ၊ ဘုရားသခင်၏ အောက်မေ့ခြင်းကို ခံရလိမ့်မည် မဟုတ်။ ဤအရာကို သင်၏ ကိုယ်ပိုင် လိုက်စားခြင်းနှင့် နှိုင်းယှဉ်သောအခါတွင်၊ နောက်ဆုံးတွင် သင်သည် ပေတရု သို့မဟုတ် ပေါလုကဲ့သို့သော ပုဂ္ဂိုလ်မျိုး ဖြစ်သည်၊ မဖြစ်သည်မှာ ပကတိရှင်းနေပြီးသား ဖြစ်သင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) “သင် ဖွေရှာသော အရာသည် သမ္မာတရားဖြစ်ပါက၊ ပြီးလျှင် သင်လက်တွေ့လုပ်ဆောင်သောအရာသည် သမ္မာတရား ဖြစ်ပါက၊ ပြီးလျှင် သင် ကြိုးပမ်းရရှိသော အရာသည် သင်၏ စိတ်သဘောထားထဲ ပြောင်းလဲခြင်းတစ်ခု ဖြစ်ပါက၊ သင် နင်းလျှောက်သော လမ်းကြောင်းသည် မှန်ကန်သော လမ်းကြောင်းတစ်ခု ဖြစ်သည်။ သင်ဖွေရှာသည့် အရာသည် ဇာတိပကတိ၏ ကောင်းချီးမင်္ဂလာများ ဖြစ်ပြီး၊ သင်လက်တွေ့ လုပ်ဆောင်သော အရာသည် သင်၏ ကိုယ်ပိုင် အယူအဆများနှင့်ဆိုင်သော သမ္မာတရားဖြစ်ပါက၊ ပြီးလျှင် သင်၏ စိတ်သဘောထားတွင် ပြောင်းလဲခြင်း မရှိသကဲ့သို့၊ သင်သည် လူ့ဇာတိ၌ ရှိသည့် ဘုရားသခင်ကို လုံးဝ နာခံခြင်း မရှိဘဲ၊ မရေရာမှု၌ သင် အသက်ရှင်ဆဲ ဖြစ်ပါက၊ သင် လျှောက်လှမ်းသော လမ်းကြောင်းသည် ရှုံးနိမ့်မှု လမ်းကြောင်း ဖြစ်သည့်အတွက်၊ သင် ဖွေရှာသော အရာသည် သင့်ကို ငရဲသို့ ဧကန်မုချ ခေါ်ဆောင် သွားလိမ့်မည် ဖြစ်သည်။ သင်သည် စုံလင်စေခြင်း ခံရမည် သို့မဟုတ် သုတ်သင်ပယ်ရှင်းခြင်း ခံရမည်မှာ သင်ကိုယ်တိုင်၏ လိုက်စားခြင်းအပေါ် မူတည်သည်၊ ယင်းမှာ အောင်မြင်မှု သို့မဟုတ် ရှုံးနိမ့်မှုသည် လူ လျှောက်လှမ်းသော လမ်းကြောင်းအပေါ်တွင် မူတည်သည်ဟုလည်း ဆိုရမည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ကျွန်မ အဲဒါကို ထပ်တွေးကြည့်တော့၊ ကျွန်မအတွက် တကယ်ကို အသိဉာဏ်ပွင့်လင်းစရာ ဖြစ်ခဲ့တယ်။ ဘုရားက လူတစ်ယောက်ကို အကဲဖြတ်တဲ့အခါ၊ အပေါ်ယံ သူတို့ ဖြည့်ဆည်းပေးတဲ့အရာအပေါ် အခြေမခံဘဲ၊ ကိစ္စတွေကို ရင်ဆိုင်ရာမှာ သူတို့ရဲ့ သဘောထားနဲ့ ရှုထောင့်အမြင်၊ သူတို့ ရပ်တည်ချက်နဲ့ သမ္မာတရားကို သူတို့ လက်တွေ့လုပ်ဆောင်ပြီး ဘုရားကို ကျိုးနွံနာခံနိုင်ခြင်း ရှိမရှိဆိုတဲ့အပေါ် အခြေခံတယ်။ ဒါပေမယ့် တစ်ယောက်ယောက်က အနစ်နာခံတာတွေလုပ်ပြီး အလုပ်ကြိုးစားသရွေ့၊ ဘုရားက ဒီအရာထဲမှာ ဝမ်းမြောက်ပြီး သူတို့ကို ကောင်းချီးပေးမယ်၊ အဲဒီနောက် သူတို့မှာ ကောင်းမွန်တဲ့ ခရီးပန်းတိုင် ရှိမှာပဲလို့ ကျွန်မ ထင်ခဲ့တယ်။ အဲဒါက ဘုရားနှုတ်ကပတ်တော်တွေနဲ့ သိသိသာသာ ဆန့်ကျင်နေတာ မဟုတ်လား။ ကျေးဇူးတော်ခေတ်မှာ၊ ပေါလုက သခင့်ရဲ့ ဧဝံဂေလိတရားကိုဖြန့်ဝေရင်းနဲ့ ဥရောပနေရာ အများစုကို သွားခဲ့တယ်။ သူ ဆင်းရဲဒုက္ခ အများကြီးခံခဲ့တယ်၊ အလုပ်အများကြီး ပြီးစီးခဲ့သလို၊ အသင်းတော် အများကြီး တည်ထောင်ခဲ့တယ်။ ဒါပေမယ့် သူ လုပ်ခဲ့သမျှတိုင်းက ဘုရားကို ကျိုးနွံနာခံခြင်းကြောင့် မဟုတ်ခဲ့ဘူး၊ ဒါမှမဟုတ် အဖန်ဆင်းခံတစ်ယောက်ရဲ့ တာဝန်ကို လုပ်ဆောင်ဖို့ လုံးဝ မဟုတ်ခဲ့ဘူး။ သူ့အနေနဲ့ ကိုယ်တိုင်ကိုယ်ကျ ကောင်းချီးခံစားရပြီး ဆုချီးမြှင့်ခံရဖို့ ဖြစ်ခဲ့တယ်။ အဲဒါကြောင့် ခရီးအများကြီးသွားပြီး ခက်ခဲတဲ့အလုပ် အများကြီး လုပ်ပြီးတဲ့နောက်မှာ သူ ပြောခဲ့တာက၊ “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင်ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” (တိမောသေ ဩဝါဒစာ ဒုတိယစောင် ၄:၇-၈) ပေါလုက ဘုရားဆီကနေ သရဖူကို ပေါ်တင် တောင်းဆိုနေခဲ့တာပဲ။ သူ့ရဲ့ အနစ်နာခံမှုတွေက မစစ်မှန်ခဲ့သလို၊ ဘုရားကို ကျိုးနွံနာခံခြင်းကနေ ဖြစ်လာခဲ့တာ မဟုတ်ဘူး။ နောက်ဆုံးမှာ၊ နိုင်ငံတော်ထဲကို သူ မရောက်ခဲ့ရုံမက၊ အပြစ်လည်းအပေးခံရတယ်။ ကျွန်မရဲ့ ယုံကြည်ခြင်းမှာ၊ ကိစ္စတွေကို သမ္မာတရားနဲ့ ဘုရားနှုတ်ကပတ်တော်တွေကနေ ကျွန်မ ကြည့်မနေခဲ့ဘဲ၊ စာတန်ရဲ့ဆင်ခြင်တွေးခေါ်မှုစနစ်အတိုင်း၊ ပြီးတော့အရောင်းအဝယ် သဘောထားတစ်ခုနဲ့ ဘုရားအမှုတော်ကို အကဲဖြတ်နေမိခဲ့တယ်။ ကျွန်မလုပ်တာက လုံးဝ အဓိပ္ပာယ်မရှိခဲ့တာပါ။ ဘုရားနှုတ်ကပတ်တော်တွေက ပြောတယ်၊ “သင် ဖွေရှာသော အရာသည် သမ္မာတရားဖြစ်ပါက၊ ပြီးလျှင် သင်လက်တွေ့လုပ်ဆောင်သောအရာသည် သမ္မာတရား ဖြစ်ပါက၊ ပြီးလျှင် သင် ကြိုးပမ်းရရှိသော အရာသည် သင်၏ စိတ်သဘောထားထဲ ပြောင်းလဲခြင်းတစ်ခု ဖြစ်ပါက၊ သင် နင်းလျှောက်သော လမ်းကြောင်းသည် မှန်ကန်သော လမ်းကြောင်းတစ်ခု ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ကျွန်မ သဘောပေါက်လိုက်တာက၊ ကျွန်မအနေနဲ့ သမ္မာတရားကို လိုက်စားပြီး ကျွန်မတာဝန်ကို လုပ်ဆောင်တဲ့ဖြစ်စဉ်တစ်လျှောက်မှာ ကိုယ့်ကိုယ်ကိုယ် သိဖို့ အာရုံစိုက်ရမယ်၊ ကျွန်မရဲ့ မှားယွင်းတဲ့ ရှုထောင့်အမြင်တွေ၊ မှားယွင်းတဲ့ ရည်ရွယ်ချက်တွေနဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းရမယ်၊ ဘုရားကို နာခံမှု ရရှိရမယ်၊ ပြီးတော့ ဘုရားရဲ့ အလိုတော်ကလွဲလို့ တခြားဘာကိုမှ ထည့်သွင်းမစဉ်းစားဘဲ ကျွန်မ တာဝန်ကို လုပ်ရမယ်ဆိုတာပါပဲ။ အဲဒါက ဘုရားရဲ့ ကယ်တင်ခြင်းခံရဖို့ တစ်ခုတည်းသော နည်းလမ်းပဲ။ ဒါတွေအားလုံးကို ကျွန်မ သဘောပေါက်လိုက်တာနဲ့၊ ဆုတောင်းလိုက်တယ်- “ကျွန်မရဲ့ ကျန်းမာရေးနဲ့ပတ်သက်လို့ ဘာပဲဖြစ်ပါစေ၊ ကျိုးနွံနာခံဖို့ ကျွန်မ အသင့်ပါ။ ကျွန်မ အသက်ရှင်ပြီး ဆေးရုံက ထွက်ရရင်၊ ကျွန်မမှာ ထွက်သက်တစ်ခု ကျန်နေသရွေ့ ဘုရားရဲ့ မေတ္တာကို ပြန်ပေးဆပ်ဖို့ ကျွန်မတာဝန်ကို လုပ်ပါ့မယ်”လို့ပေါ့။

ကျွန်မ ဆေးရုံမှာရှိတဲ့ ၁၂ ရက်နေ့မြောက်မှာ၊ ဆေးရုံဆင်းခွင့် ရနိုငချေရှိမရှိ စစ်ဆေးပေးလို့ရမလားလို့ ကျွန်မ မေးတယ်၊ ဆရာဝန်က စစ်ဆေးပြီးတဲ့နောက်၊ “ဦးနှောက်သွေးယိုစိမ့်တာ ရပ်သွားပြီ၊ ဒါပေမယ့် သွေးခဲတွေက လုံးဝ ပျော်မသွားသေးဘူး။ ၁၂ ရက်တာပဲ ကုသမှုအတွက် ဒါက တကယ်ကို ကောင်းတဲ့ပုံပါပဲ” တဲ့။ ဒါကို ကြားတော့ ကျွန်မ အရမ်းပျော်သွားပြီး၊ ကျွန်မကို ကွယ်ကာတဲ့အတွက် ဘုရားကို ကျေးဇူးတင်မိတယ်။ ဆရာဝန်က ကျွန်မ ဆေးရုံကထွက်တဲ့အခါ၊ ကျွန်မ ပြန်ကောင်းလာဖို့ကို အာရုံစိုက်ဖို့လိုပြီး ကိုယ့်ကိုယ်ကိုယ် ပင်ပန်းအောင်မလုပ်ဖို့ လိုတယ်၊ ပြီးတော့ ကျွန်မရဲ့ ဦးနှောက်သွေးကြောတွေက တကယ်ကို အထိမခံလို့၊ ကျွန်မ လဲကျမသွားအောင် သေချာလုပ်ရမယ်၊ မဟုတ်ရင်၊ ဒုတိယအကြိမ် လေဖြတ်တာရဲ့ အကျိုးဆက်တွေက လုံးဝဆိုးလိမ့်မယ်လို့လည်း ပြောတယ်။ ကျွန်မ အိမ်ပြန်ရောက်တဲ့နေ့မှာ၊ ကျွန်မနဲ့ အလုပ်လုပ်တဲ့ အစ်မကျန်းက ပြီးခဲ့တဲ့ လေးရက်က ထွက်သွားခဲ့ပေမယ့် သူ့ရဲ့ ဧည်ခံတဲ့အိမ်ကို ပြန်မရောက်သေးဘူးလို့ပြောထားတဲ့ စာတိုတစ်စောင် ကျွန်မရတယ်။ သူ အဖမ်းခံရတာ သိပ်ဖြစ်နိုင်ချေရှိတယ်။ ဒါကို ကြားရတာ တကယ် စိတ်ပူစရာပါပဲ။ အဲဒါက သူ သွားဖူးတဲ့ စုဝေးတဲ့နေရာတွေနဲ့ အသင်းတော် အလှူငွေတွေ သိမ်းထားတဲ့ အိမ်တွေ အားလုံး အန္တရာယ်ရှိနေတဲ့ သဘောပဲ။ ဒါကြောင့် ကြိုတင်ကာကွယ်တာတွေလုပ်ဖို့ သူတို့ကို ချက်ချင်း အကြောင်းကြားဖို့ လိုတယ်။ ဒါပေမယ့် အဲဒါက နေရာအများကြီး ပါဝင်နေပြီး၊ ဆေးရုံက ဆင်းစဆိုတော့၊ ပတ်ပတ်လည်မှာ ဖြစ်ပျက်နေတဲ့အရာအားလုံးကို ကျွန်မ ကိုယ်ထိလက်ရောက် မကိုင်တွယ်နိုင်ခဲ့ဘူး။ ဒီအရာက ဒီကိစ္စမတိုင်မီ၊ ဒါမှမဟုတ် ဒီကိစ္စပြီးတဲ့နောက်ကျမှ ဘာလို့ မဖြစ်နိုင်ရတာလဲ။ ဘာလို့ဲဒီလို အရေးကြီးတဲ့ အဆင့်မှာမှ ဖြစ်ခဲ့ရတာလဲ။ ကျွန်မ နောက်ထပ်လေဖြတ်ခဲ့ရင်၊ ကျွန်မကို မရပ်နိုင်အောင်တောင် ဖြစ်သွားစေနိုင်ပြီး၊ အဲဒီလူတွေအားလုံးကို သွားသိခွင့်ပေးဖို့က တကယ်ကို အန္တရာယ်များပါတယ်။ ကျွန်မ အဖမ်းခံခဲ့ရရင်၊ ရဲတွေ ညှဉ်းဆဲတာကို ကျွန်မ ရုပ်ပိုင်းအရ ခံနိုင်ပါ့မလား။ အဲဒါက ကျွန်မရဲ့ အဆုံးသတ် ဖြစ်သွားနိုင်တယ်။ ဒါပေမယ့် အစ်မကျန်းနဲ့ ကျွန်မကပဲ ဒီညီအစ်ကို မောင်နှမတွေ နေတဲ့နေရာကို သိတယ်၊ ဒီတော့ သူတို့ကို ကျွန်မ သွားမပြောဘဲ သူတို့ အဖမ်းခံရပြီး အလှူငွေတွေကို ရဲတွေက ယူသွားခဲ့ရင်၊ ဆိုးရွားတဲ့ ဆုံးရှုံးမှုတစ်ခု ဖြစ်မှာ။ ဝေခွဲမရဖြစ်နေရင်းနဲ့၊ ကျွန်မ ဆေးရုံကနေ ထွက်ဖို့ အသက်ရှင်ခဲ့ရင်၊ ကျွန်မရဲ့တာဝန်မှာ ကျွန်မ လုံးလုံးလျားလျား မြှုပ်နှံထားပြီး ဘုရားရဲ့ မေတ္တာကို ကျွန်မရဲ့‌နောက်ဆုံးထွက်သက်ထိ ပြန်ပေးဆပ်မယ်ဆိုတဲ့ ဆေးရုံကမဆင်းခင် ကျွန်မ တောင်းခဲ့တဲ့ ဆုတောင်းချက်ကို တွေးမိသွားတယ်။ အခု တစ်ခုခု ဖြစ်နေပြီ၊ ကျွန်မရဲ့ ကတိကို အဲဒီလိုနဲ့ပဲ ကျွန်မ ဘယ်လိုလုပ် မေ့သွားနိုင်ရတာလဲ။ ဘုရားရှေ့မှာ ကျွန်မ ကိုယ့်ကိုယ်ကိုယ် ပျပ်ဝပ်ပြီး ဆုတောင်းလိုက်တယ်၊ “ဘုရားသခင်၊ ကျွန်မကို ကိုယ်တော် စောင့်ကြည့်နေမှန်း၊ ကျွန်မ ဘယ်သဘောထား ရှိတယ်ဆိုတာကို မြင်နေမှန်း သိပါတယ်။ ဘုရားအိမ်တော်ရဲ့ အလုပ်ကို ကျွန်မ ထိန်းသိမ်းပြီး ကျွန်မတာဝန်ကို လုပ်ဖို့ လိုလားပါတယ်” လို့ပေါ့။ သခင်ယေရှု ကားတိုင်မှာ သံမှိုရိုက်ခံခဲ့ရချိန်မှာ ဖြစ်ပျက်ခဲ့တဲ့ အရာအကြောင်းကိုလည်း ကျွန်မ တွေးမိတယ်၊ အဲဒါက ကျွန်မအတွက် တကယ်ကိုတို့ထိစရာ ဖြစ်ခဲ့တယ်။ သခင်ယေရှုက လူသားမျိုးနွယ်ကို ရွေးနုတ်ကယ်တင်ဖို့ သက်သက်နဲ့ တစ်ခါမှ နောက်လှည့်မကြည့်ဘဲ သူ့ရဲ့ ကားစင်တင်အသတ်ခံရမယ့်နေရာကို သွားခဲ့ပြီး၊ တွေးကြည့်လို့မရနိုင်အောင် ကြီးမားတဲ့ နာကျင်မှုနဲ့ အရှက်ကွဲခြင်းကို ခံစားခဲ့ရတယ်။ လူသားမျိုးနွယ်အတွက် ဘုရားရဲ့ မေတ္တာက အရမ်းကြီးမားတယ်။ ကျွန်မတို့အတွက် သူက သူ့အသက်ကို စွန့်ခဲ့တယ်၊ ဒါဆိုရင် ဘာကြောင့် ကျွန်မက ကျွန်မရဲ့ ကိုယ်ရေးကိုယ်တာ အကျိုးစီးပွားတွေကို လက်လွတ်ပြီး ဘုရားရဲ့ မေတ္တာကို ပြန်ပေးဆပ်ဖို့ အသင်းတော်အလုပ်ကို မကာကွယ်နိုင်ရမှာလဲ။ အဖန်ဆင်းခံတစ်ယောက်အနေနဲ့၊ ဘုရားရဲ့ ကျေးဇူးတော်ကိုပဲ မွေ့လျော်ပြီး ကျွန်မရဲ့ကိုယ်ပိုင် ကောင်းချီးတွေကိုပဲ မစဉ်းစားနိုင်ပါဘူး။ ကျွန်မတာဝန်ကို ကျွန်မ မလုပ်ရင်၊ လူသားလို့တောင် ကျွန်မ မခေါ်ထိုက်ဘူး။ ဘုရားနှုတ်ကပတ်တော်တွေနဲ့ ခွန်အားပေးခံရပြီး၊ ပြဿနာတွေကို တာဝန်ယူဖို့ အစီအစဉ်တွေ ကျွန်မ စလုပ်တယ်။ ကျွန်မကို ကူပေးနေတဲ့ တခြားညီအစ်မတစ်ယောက်ရဲ့ လက်မောင်းကို မှီပြီး ဒုတိယ ဧည့်ခံတဲ့အိမ်ကို ကျွန်မသွားတဲ့ လမ်းမှာပဲ၊ အစ်မကျန်းက တကယ် အဖမ်းခံခဲ့ရတာ မဟုတ်မှန်း သိလိုက်ရတယ်။ ဘုရားကို ကျွန်မ အရမ်း ကျေးဇူးတင်မိတယ်။ ကျွန်မရဲ့ ရည်ရွယ်ချက်တွေနဲ့ ရှုထောင့်အမြင်တွေကို ပြုပြင်နိုင်ခဲ့ပြီး သမ္မာတရားကို လက်တွေ့လုပ်ဆောင်နိုင်ခဲ့လို့ ကျွန်မ အများကြီးလည်း ပိုအေးချမ်းသွားတယ်။

ဒီခြောက်နှစ်တာက တကယ်ကို မြန်မြန်ဆန်ဆန်ပဲ ကုန်သွားတယ်။ ကျွန်မ အကုန် ကောင်းမသွားသေးဘူး။ ကျွန်မ ဘယ်လက်နဲ့ ခြေက နည်းနည်း ထုံကျင်နေတုန်းပဲ၊ ဒါပေမယ့် ဘုရားလက်ထဲမှာ ကျွန်မရဲ့ ကျန်းမာရေးရှိမှန်း ကျွန်မ သိတယ်။ အပြည့်အဝ နာလံမထူတာက ကျွန်မအတွက် သတိပေးချက်အနေနဲ့၊ ကောင်းချီးရဖို့ ကျွန်မရဲ့ အားထုတ်မှုတွေ မလုပ်ဖို့၊ ပေါလုလို မမှန်တဲ့လမ်းကြောင်းပေါ် အဆုံးမသတ်ဖို့ သတိပေးချက်တစ်ခုလို ဖြစ်နေတာပါ။ ဒီအရာအားလုံးတစ်လျှောက် ကျွန်မ ဆင်းရဲဒုက္ခခံခဲ့ရပေမယ့် အဲဒါက ကျွန်မရဲ့ ဆိုးယုတ်တဲ့ သဘာဝကို ပိုပြီး နားလည်စေသလို၊ အားထုတ်လိုက်စားတာနဲ့ ကောင်းချီးခံစားရတာတွေအပေါ် ကျွန်မရဲ့ မှားတဲ့ရှုထောင့်အမြင်တွေကို ပြုပြင်ပေးတယ်။ ကျွန်မရဲ့ ယုံကြည်ခြင်းမှာ၊ သမ္မာတရားကို ကျွန်မ လိုက်စားပြီး ဘုရားကို ကျိုးနွံနာခံနေသင့်သလို၊ အဖန်းဆင်းခံတစ်ယောက်ရဲ့ တာဝန်ကို လုပ်နေသင့်မှန်း ကျွန်မ နားလည်သွားပြီ။ အခု ကျွန်မရဲ့ အားထုတ်လိုက်စားမှုမှာ မှန်ကန်တဲ့ ရည်မှန်းချက်ရှိပြီ— ဒီနာမကျန်းမှုက ရုပ်ဖျက်ထားတဲ့ ကောင်းချီးမင်္ဂလာတစ်ခုပါပဲ။ ဒီအရာအားလုံးကို သက်သောင့်သက်သာရှိတဲ့ ပတ်ဝန်းကျင်မှာ ကျွန်မ လုံးဝ ရနိုင်ခဲ့မှာ မဟုတ်ပါဘူး။ သူ့ရဲ့ ကယ်တင်ခြင်းအတွက် ဘုရားသခင်ကို ကျေးဇူးတင်ပါတယ်။


၈၀။ လူငယ်ဘဝ၏ အရွယ်ကောင်းချိန်ကို အကျဉ်းထောင်၌ ကုန်ဆုံးခြင်း

ချန်ရှီ တရုတ်နိုင်ငံ

ကျွန်မတို့ လူငယ်ဘဝ၏ အရွယ်ကောင်းချိန်သည် ဘဝ၏ အကောင်းဆုံးနှင့် အရိုးရှင်းဆုံးအချိန်ဖြစ်သည်ဟု လူတိုင်းက ဆိုကြသည်။ လူများစွာအတွက် ဤနှစ်များသည် လှပသော အမှတ်ရဖွယ်များဖြင့် ပြည့်ကောင်း ပြည့်နေနိုင်သော်လည်း၊ ကျွန်မ၏ ကိုယ်ပိုင်လူငယ်ဘဝ အရွယ်ကောင်း‌ချိန်ကို အလုပ်ကြမ်းစခန်း၌ ကုန်ဆုံးခဲ့ရမည်ဟု ကျွန်မ လုံးဝ မမျှော်လင့်ခဲ့မိမည် မဟုတ်ပေ။ ဤအတွက် ကျွန်မသည် ထူးဆန်းသည်ဟု သင် ထင်ကောင်း ထင်နိုင်သော်လည်း၊ ဤအရာကို ကျွန်မ နောင်တမရပါ။ ထောင်ထဲရှိ ထိုအချိန်ကာလသည် ခါးသီးမှုနှင့် မျက်ရည်တို့ဖြင့် ပြည့်နေခဲ့သော်ငြားလည်း၊ ယင်းသည် ကျွန်မဘဝ၏ အဖိုးတန်ဆုံးသော ဆုကျေးဇူးဖြစ်ပြီး ယင်းအဖြစ်မှ များစွာ ရရှိခဲ့သည်။

၂ဝဝ၂ ခုနှစ်၊ ဧပြီလ၏ နေ့တစ်နေ့တွင်၊ ဖမ်းဆီးခံရသည့်အချိန်၌ ကျွန်မက ညီအစ်မတစ်ဦး၏ အိမ်၌ နေနေခဲ့သည်။ မနက်တစ်နာရီတွင်၊ ကျွန်မတို့သည် တံခါးမကြီးတွင် ကျယ်ကျယ်လောင်လောင် အလောတကြီး ထုရိုက်သံတို့ကြောင့် ရုတ်တရက် နိုးလာခဲ့ကြသည်။ အပြင်၌ တစ်စုံတစ်ယောက်က “တံခါးဖွင့်စမ်း။ တံခါးဖွင့်စမ်း” ဟု အော်ဟစ်သံကို ကျွန်မတို့ ကြားရသည်။ အစ်မက တံခါးကို ဖွင့်လိုက်စဉ်မှာပင်၊ ရဲအရာရှိအချို့က တံခါးအား ရုတ်ခြည်း တွန်းတိုက်၍ အတွင်းသို့ အစုလိုက် ဝင်လာကြကာ “ငါတို့က ပြည်သူ့ လုံခြုံရေး ဌာနကပဲ” ဟု ကြမ်းတမ်းစွာ ပြောဆိုလိုက်သည်။ “ပြည်သူ့ လုံခြုံရေး ဌာန” ဟူသည့် ဤစကားတို့ကို ကြားရသည်မှာ ကျွန်မအား ချက်ချင်းပင် စိုးရိမ်ကြောက်ရွံ့လာစေခဲ့သည်။ ဘုရားသခင်ကို ကျွန်မတို့ ယုံကြည်ခြင်းကြောင့်၊ ကျွန်မတို့ကို ဖမ်းဆီးဖို့ သူတို့ ဤနေရာကို ရောက်လာကြတာလား။ အချို့ ညီအစ်ကိုမောင်နှမများသည် သူတို့၏ ယုံကြည်ခြင်းကြောင့် ဖမ်းဆီးခံရပြီး နှိပ်စက် ညှဉ်းပန်းခံရသည့် အကြောင်းများကို ကျွန်မ ကြားဖူးခဲ့သည်။ ထိုသို့သော အဖြစ်သည် ယခု ကျွန်မကို ဖြစ်ပျက်လာခြင်း ဟုတ်နိုင်ပါသလား။ ထိုအချိန် အခိုက်အတန့်တွင် ကျွန်မ၏ နှလုံးမှာ ကြမ်းရမ်းစွာ စတင် ခုန်လာခဲ့ပြီး၊ ထိတ်လန့်တကြားဖြင့် မည်သည့်အရာလုပ်ရမည်ကို ကျွန်မ မသိခဲ့ပေ။ ထို့ကြောင့် ကျွန်မ ဘုရားသခင်ထံ “ဘုရားသခင်၊ ကိုယ်တော် ကျွန်မနှင့်အတူရှိဖို့ အနူးအညွတ်တောင်းပန်ပါတယ်။ ကျွန်မကို ယုံကြည်ခြင်းနဲ့ ရဲရင့်မှု ပေးတော်မူပါ။ ဘာပဲဖြစ်ပါစေ၊ ကိုယ်တော့်အတွက် သက်သေရပ်တည်ဖို့ ကျွန်မ အစဉ်အမြဲ လိုလားလျက်ရှိပါတယ်။ ကျွန်မကို ကိုယ်တော်ရဲ့ ဉာဏ်ပညာပေးပြီး၊ ကျွန်မ ပြောသင့်တဲ့စကားတွေကို ပေးအပ်ဖို့ ကိုယ်တော့်ထံ အသနားခံ တောင်းလျှောက်ပါတယ်၊ ပြီးတော့ ကိုယ်တော့်ကို သစ္စာဖောက်ပြီး ကျွန်မရဲ့ ညီအစ်ကိုမောင်နှမတွေကို ဖော်ကောင် မလုပ်မိစေဖို့ ကျွန်မကို ကွယ်ကာတော်မူပါ။” ဟု အလျင်အမြန် ဆုတောင်းခဲ့သည်။ ဆုတောင်းပြီးနောက်တွင် ကျွန်မ၏ နှလုံးသားသည် တဖြည်းဖြည်း ငြိမ်သက်သွားခဲ့သည်။ ဆိုးယုတ်သော ရဲသား လေး၊ ငါးယောက်မှာ မွေ့ရာနှင့်အိပ်ရာခင်းများ၊ ဗီရိုများ၊ သေတ္တာများနှင့် ခုတင်အောက်၌ ရှိသည်တို့ကိုပါမချန် လှန်လှော၍ ဓားပြများကဲ့သို့ မွှေနှောက် ရှာဖွေကြသည်မှာ နောက်ဆုံးတွင် ဘုရားသခင်၏ နှုတ်ကပတ်တော်စာအုပ်အချို့နှင့် ဓမ္မတေးသီချင်း စီဒီခွေအချို့ကိုပါ သူတို့ ရှာတွေ့လာခဲ့ကြသည်ကို ကျွန်မ တွေ့ရသည်။ ထို့နောက်တွင် သူတို့က ကျွန်မတို့ကို ရဲစခန်းသို့ ခေါ်ဆောင်သွားကြသည်။ စခန်းသို့ ကျွန်မတို့ ရောက်သောအခါတွင်၊ ကြီးထွားသန်မာသော ရဲသားအချို့သည် ကျွန်မတို့နောက်မှ ဝင်လာပြီး၊ ကျွန်မ၏ ဘယ်ညာနှစ်ဖက်တွင် ရပ်လိုက်ကြသည်။ ဆိုးယုတ်သော ရဲတစ်အုပ်၏ ခေါင်းဆောင်က ကျွန်မအား “မင်းကို ဘယ်လိုခေါ်လဲ။ မင်းက ဘယ်ကလဲ။ အဲဒီနေရာမှာ မင်းတို့ အားလုံး ဘယ်နှစ်ယောက်ရှိလဲ။” ဟု အော်ဟစ်ပြောဆိုသည်။ ကျွန်မသည် ပါးစပ်ကို ဟ၍ ပြန်ပြောဖို့ ပြုနေစဉ်တွင်ပင်၊ သူက ကျွန်မဆီသို့ ရုတ်တရက် ရောက်လာပြီး၊ ပါးနှစ်ချက် ရိုက်လိုက်သည်။ ကျွန်မ ကြက်သေသေလျက် ငြိမ်သက်သွားခဲ့သည်။ ကျွန်မက “ရှင် ဘာကြောင့် ကျွန်မကို ရိုက်တာလဲ။ ကျွန်မ ဖြေတာတောင် မဆုံးသေးဘူး။ ရှင် ဘာကြောင့် ဒီလောက် ကြမ်းတမ်းပြီး ရက်စက်ကြမ်းကြုတ် ရတာလဲ၊ ကျွန်မ ထင်ထားတဲ့ ပြည်သူ့ရဲတွေဆိုတာနဲ့တော့ လုံးဝ တခြားစီပဲ။” ဟု မိမိဘာသာ စဉ်းစားလိုက်မိသည်။ နောက်တစ်ခါတွင် သူက ကျွန်မ အသက် ဘယ်လောက်ရှိသည်ကို ဆက်လက် မေးမြန်းခဲ့ပြီး၊ ကျွန်မက ဆယ့်ခုနစ်နှစ်ရှိပြီ ဖြစ်ကြောင်း ရိုးသားစွာ ဖြေသည့်အခါ၊ သူက ကျွန်မ ပါးကို နောက်တစ်ကြိမ် နှစ်ချက်ရိုက်လိုက်ပြီး၊ ကျွန်မက လိမ်ပြောသည်ဟုဆိုကာ ဆူပူကြိမ်းမောင်းသည်။ ထို့နောက်တွင် ကျွန်မ ဘာပဲပြောပြော၊ ကျွန်မမျက်နှာအား ထပ်ခါထပ်ခါ အရမ်းကာရော ရိုက်နှက်သည်မှာ ကျွန်မမျက်နှာက နာကျင်မှုဖြင့် ပူထူနေသည်အထိပင် ဖြစ်သည်။ ဤရက်စက်သော ရဲတို့အား အကျိုးသင့်အကြောင်းသင့် ပြောဆိုဖို့ ကြိုးစားခြင်းက အလုပ်ဖြစ်မည် မဟုတ်ဟု ညီအစ်ကိုမောင်နှမများက ပြောသည်ကို ကျွန်မ ကြားခဲ့ဖူးမှန်း အမှတ်ရမိသည်။ ယခုအခါ ထိုအဖြစ်ကို ကျွန်မကိုယ်တိုင် ကြုံတွေ့နေပြီဖြစ်သည်၊ ထို့နောက်မှစ၍ သူတို့က မည်သည့်အရာပဲ မေးမေး၊ ကျွန်မ တစ်ခွန်းမျှ မဟတော့ပါ။ ကျွန်မ စကားမပြောသည်ကို သူတို့ မြင်ရသည့်အခါ၊ ကျွန်မကို “ခွေးမ၊ နင့်ကို ငါ စဉ်းစားစရာတစ်ခု ပေးမယ်၊ မဟုတ်ရင် ငါတို့ကို နင် အမှန်အတိုင်း ပြောပြမှာမဟုတ်ဘူး။” ဟု အော်ဟစ်တော့သည်။ ဤသို့ပြောရင်းဖြင့် သူတို့ထဲမှ တစ်ယောက်က ကျွန်မအား ရင်ဘတ်သို့ နှစ်ကြိမ်တိတိ ပြင်းပြင်းထန်ထန် ထိုးလိုက်ရာ၊ ကျွန်မသည် ယိမ်းထိုး၍ ကြမ်းပြင်သို့ ပြင်းထန်စွာ လဲကျသွားသည်။ ထို့နောက်တွင် သူက ကျွန်မအား တစ်ချက်နှစ်ချက်ခန့် ခပ်ပြင်းပြင်း ကန်လိုက်ပြီး၊ ကြမ်းပြင်မှ ပြန်ဆွဲထူကာ ဒူးထောက်ဖို့ အော်ပြောသည်။ ကျွန်မ မလိုက်နာသော့ကြောင့်၊ ကျွန်မ၏ ဒူးများအား လေးငါးချက်မျှ ထပ်ကန်ပါသည်။ ကျွန်မအပေါ် ကျရောက်လာသော ပြင်းထန်သည့် နာကျင်မှုများကြောင့်၊ ကျွန်မသည် ကြမ်းပြင်ပေါ်သို့ ဗုန်းခနဲမြည်ကာ ဒူးထောက်ကျသွားခဲ့သည်။ သူက ကျွန်မ၏ ဆံပင်ကို ဖမ်းဆုပ်ပြီး အောက်သို့ အတင်း ဆွဲချပြီးနောက်၊ ရုတ်တရက် ကျွန်မ၏ ခေါင်းကို နောက်သို့ ဆွဲလှန်ကာ မော့ကြည့်စေပြန်သည်။ သူက ကျွန်မကိုပါး တစ်ချက်နှစ်ချက် ထပ်ရိုက်ရင်း၊ ကျွန်မအား ဆဲဆိုသည်၊ ပြီးလျှင် ကျွန်မ ခံစားရသည်မှာ ကမ္ဘာကြီး ချာချာလည်နေခြင်းသာ ဖြစ်သည်။ မကြာခင်တွင် ကျွန်မ ကြမ်းပြင်ပေါ်သို့ လဲကျသွားခဲ့သည်။ ထိုအခိုက်အတန့်တွင် ယုတ်မာသောရဲတို့၏ ခေါင်းဆောင်က ရုတ်တရက် ကျွန်မလက်မှ နာရီကို သတိပြုမိလိုက်သည်။ ထိုနာရီကို လိုချင်တပ်မက်စွာ ကြည့်လျက် “ဟေ့၊ မင်းက ဘာဝတ်ထားတာလဲ။” ဟု သူက အော်ပြောသည်။ ချက်ချင်းပင် ရဲတစ်ယောက်က ကျွန်မ၏ လက်ကောက်ဝတ်ကို ဆုပ်ကိုင်လိုက်ပြီး၊ နာရီကို လက်ကောက်ဝတ်မှ အတင်းဆွဲချွတ်ပြီးနောက် သူ၏ “ဆရာကြီး” ထံသို့ ပေးလိုက်သည်။ ရက်စက်သော ရဲများထဲမှ တစ်ယောက်က ကျွန်မအား ကြက်ကလေးတစ်ကောင်ကို ကောက်ယူသကဲ့သို့ အင်္ကျီကော်လာမှ ဆုပ်ကိုင်၍ ကြမ်းပြင်မှ ဆွဲမကာ၊ “အိုး မင်းက မာတယ်၊ ခံနိုင်ရည်ရှိတယ်ပေါ့၊ ဟုတ်လား။ ဒါက တိတ်တိတ်နေတဲ့အတွက် မင်း ရတဲ့ဟာပဲ။” ဟု ကျွန်မအား ဟိန်းဟောက်သည်။ ဤသို့ ပြောဆိုကာ သူက ကျွန်မအား နောက်ထပ် လေးငါးချက် ထိုးနှက်သဖြင့်၊ ကျွန်မသည် နောက်တစ်ဖန် ကြမ်းပြင်ပေါ်သို့ လဲကျခဲ့ပြန်သည်။ ထိုအချိန်တွင် ကျွန်မ တစ်ကိုယ်လုံးမှာ မခံနိုင်လောက်အောင် ကိုက်ခဲနေပြီး ရုန်းကန်ဖို့ မည်သည့်အားအင်မှ မရှိတော့ပါ။ ကျွန်မသည် လှုပ်ရှားမှုမရှိဘဲ၊ မျက်လုံးကို မှိတ်လျက် ကြမ်းပြင်ပေါ်တွင်သာ လဲနေခဲ့သည်။ ကျွန်မ၏ စိတ်နှလုံးတွင်မူ ကျွန်မသည် ဘုရားသခင်ထံ အလောတကြီး အသနားခံ တောင်းလျှောက်ခဲ့သည်။ “အို ဘုရားသခင်၊ ဒီဆိုးယုတ်တဲ့ ရဲတစ်သုတ်ဟာ ကျွန်မအပေါ် နောက်ထပ် ဘယ်လို ရက်စက်ကြမ်းတမ်းတဲ့ လုပ်ရပ်တွေ လုပ်ဦးမယ်ဆိုတာ ကျွန်မ မသိပါဘူး။ ကျွန်မဟာ ဝိညာဉ်ရင့်ကျက်မှုမှာ နုနယ်မှန်း ရုပ်ပိုင်းဆိုင်ရာမှာ အားနည်းမှန်း ကိုယ်တော် သိပါတယ်။ ကျွန်မကို ကာကွယ်ဖို့ ကိုယ်တော်ကို အနူးအညွတ် တောင်းပန်ပါတယ်။ ယုဒတစ်ယောက်အဖြစ် ကိုယ်တော်ကို သစ္စာဖောက်ဖို့ထက် သေသာ သေလိုက်ချင်ပါတယ်။” ကျွန်မ၏ ဆုတောင်းချကပြီးသည့်နောက် ဘုရားသခင်သည် ကျွန်မအား ယုံကြည်ခြင်းနှင့် ခွန်အားတို့ကို ပေးအပ်ခဲ့သည်။ ဘုရားသခင်ကို သစ္စာဖောက်ပြီး ကျွန်မ၏ ညီအစ်ကိုမောင်နှမတို့ကို ရောင်းစားခြင်းဖြင့် ယုဒတစ်ယောက် ဖြစ်ရခြင်းထက် ကျွန်မက သေသာ သေလိုက်မည်ဖြစ်သည်။ ကျွန်မသည် ဘုရားသခင်အတွက် ပြတ်သားစွာ သက်သေရပ်တည်မည် ဖြစ်သည်။ ထိုအချိန်၌ ကျွန်မဘေးမှ လူတစ်ယောက်က “သူ ဘယ်လိုဖြစ်ပြီး မလှုပ်တော့တာလဲ။ သေပြီလား။” ဟု ပြောသည်ကို ကျွန်မ ကြားလိုက်ရသည်။ ထို့နောက်တွင် လူတစ်ယောက်က ကျွန်မလက်ပေါ်သို့ ခြေဖြင့် တမင်နင်းလိုက်ပြီး၊ သူ၏ခြေထောက်ဖြင့် အတင်း ဖိကာ “ထစမ်း။ ငါတို့ နင့်ကို တခြားနေရာကို ခေါ်သွားမလို့။” ဟု ကြမ်းတမ်းစွာ အော်ဟစ်ပြောဆိုသည်။

နောက်ပိုင်းတွင် ကျွန်မအား ခရိုင်ပြည်သူ့လုံခြုံရေးဌာနသို့ လိုက်ပါပို့ဆောင်ခဲ့သည်။ စစ်ဆေးမေးမြန်းသည့် အခန်းသို့ ကျွန်မတို့ ရောက်ရှိသည့်အခါ၊ ထိုဆိုးယုတ်သော ရဲများ၏ ခေါင်းဆောင်နှင့် အခြားနှစ်ယောက်တို့သည် ကျွန်မရှေ့တွင် ခေါက်တုံ့ခေါက်ပြန် လမ်းလျှောက်လျက်၊ ကျွန်မ အသင်းတော်၏ ခေါင်းဆောင်များနှင့် ညီအစ်ကိုမောင်နှမများ အကြောင်းကို ထုတ်ပြောလာစေရန် အတင်းအဓမ္မကြိုးစားကာ၊ ကျွန်မအား ဝိုင်း၍ ထပ်ခါထပ်ခါ မေးခွန်းထုတ်ခဲ့သည်။ ကျွန်မက သူတို့ ကြားချင်သည့် အဖြေများ ပေးဦးမည်မဟုတ်သည်ကို သူတို့ မြင်သည့်အခါ၊ သုံးယောက်လုံးက ကျွန်မအား အလှည့်ကျ ထပ်ခါထပ်ခါ ပါးရိုက်ခဲ့သည်။ ကျွန်မ ဘယ်နှစ်ကြိမ်ရိုက်ခံရသည်ကို မသိပါ။ ကျွန်မ ကြားခဲ့ရသည်မှာ ကျွန်မ ပါးကို တဖြန်းဖြန်းဖြင့်ရိုက်သည့် အသံသာ ဖြစ်သည်၊ ညသန်းခေါင်၏ တိတ်ဆိတ်မှုတွင် ကျယ်လောင်စွာ ထွက်ပေါ်လာသော အသံတစ်ခု ဖြစ်သည်။ သူတို့၏ လက်များ နာကျင်လာသောကြောင့်၊ ဆိုးယုတ်သော ရဲတို့သည် ကျွန်မအား စာအုပ်များဖြင့် စတင် ရိုက်နှက်ခဲ့သည်။ သူတို့ ရိုက်နှက်ကြသည်မှာ ကျွန်မ နောက်ဆုံး၌ နာကျင်မှုကို မခံစားမိတော့သည်အထိပင် ဖြစ်သည်။ ကျွန်မ၏ မျက်နှာသည် ဖူးရောင်၍ ထုံနေသည်ကိုသာ ခံစားရသည်။ အဆုံးတွင် ကျွန်မထံမှ မည်သည့် တန်ဖိုးရှိသည့် သတင်းအချက်အလက်မျှ ရမည်မဟုတ်သည်ကို မြင်၍၊ ယုတ်မာသော ရဲများသည် လိပ်စာစာအုပ်တစ်အုပ်ကို ဆွဲထုတ်ပြီး၊ သူတို့ကိုယ်သူတို့ ကျေနပ်လျက်ဖြင့် “ဒါကို မင်းအိတ်ထဲမှာ ငါတို့ တွေ့တယ်။ မင်း ငါတို့ကို ဘာမှ မပြောရင်တောင်၊ ငါတို့မှာ နောက်ထပ် ဝှက်ဖဲတစ်ခု ရှိပါသေးတယ်။” ဟု ပြောသည်။ ရုတ်တရက်ပင် ကျွန်မ အလွန်အမင်း စိုးရိမ်ပူပန်သွားခဲ့သည်။ ကျွန်မ၏ ညီအစ်ကိုမောင်နှမ တစ်ယောက်ယောက်က ဖုန်းကိုင်လိုက်လျှင်၊ သူတို အဖမ်းခံရခြင်း အဖြစ်သို့ ရောက်သွားနိုင်သည်။ ယင်းက အသင်းတော်ကိုလည်း ငြိစွန်းသွားနိုင်ပြီး၊ အကျိုးဆက်များမှာ အလွန်ပင် ဆိုးဝါးသွားနိုင်သည်။ ထိုအခိုက်အတန့်တွင် ဘုရားသခင်၏ နှုတ်ကပတ်တော်တစ်ပိုဒ်ကို ကျွန်မ အမှတ်ရမိခဲ့သည်။ “စကြဝဠာတွင် ဖြစ်ပေါ်သော အရာရာတိုင်းတွင်၊ ငါ အဆုံးအဖြတ်မပေးသောအရာ တစ်ခုမျှ မရှိချေ။ ငါ့လက်ထဲတွင်မရှိသည့်အရာ တစ်စုံတစ်ရာ ရှိသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁)) “အဲဒါ မှန်တယ်” ဟု ကျွန်မ မိမိဘာသာ တွေးလိုက်မိသည်။ “အရာအားလုံးနဲ့ အဖြစ်အပျက်အားလုံးက ဘုရားသခင်ရဲ့ လက်ထဲမှာ စီစဉ်ညွှန်ကြားပြီး စီမံထားတာပဲ။ ဖုန်း ခေါ်လို့ရတယ်၊ မရဘူးဆိုတာတောင် ဘုရားသခင် ဆုံးဖြတ်တဲ့အပေါ်မှာ လုံးဝ မူတည်တယ်။ ငါက ဘုရားသခင်ကို ကြည်ညိုလေးစားပြီး၊ မှီခိုချင်စိတ် ရှိတယ်၊ ဘုရားသခင်ရဲ့ စီစဉ်ညွှန်ကြားမှုတွေကို နာခံချင်တာပဲလေ။” ထို့ကြောင့် ကျွန်မသည် ဤညီအစ်ကိုမောင်နှမများအား ကွယ်ကာပေးဖို့ ဘုရားသခင်အား အနူးအညွတ်တောင်းပန်လျက်၊ ဘုရားသခင်ထံ ထပ်ခါထပ်ခါ ဆုတောင်းခဲ့သည်။ ဤအကျိုးဆက်အဖြစ် သူတို့က ထိုဖုန်းနံပါတ်များ အားလုံးကို ဆက်ကြည့်သော်လည်း၊ အချို့ခေါ်ဆိုမှုများမှာ မည်သူမျှ ဖြေကြားခြင်းမရှိဘဲ၊ အသံသာ မြည်နေခဲ့ပြီး၊ အခြားဖုန်းနံပါတ်များမှာ လုံးဝ ခေါ်ဆို၍ပင် မရနိုင်ခဲ့ပါ။ အဆုံးတွင် ယုတ်မာသောရဲတို့သည် အားမလိုအားမရဖြစ်ကာ ဆဲဆို၍၊ လိပ်စာစာအုပ်ကို စားပွဲပေါ် လွှင့်ပစ်ကာ ဆက်မကြိုးစားကြတော့ပေ။ ကျွန်မ၏ ကျေးဇူးတင်ရှိမှုကို ဖော်ပြပြီး ဘုရားသခင်ကို ချီးမွမ်းခြင်းမပြုဘဲ မနေနိုင်ခဲ့ပါ။

သို့သော်လည်း သူတို့သည် လက်မလျှော့ခဲ့ဘဲ၊ အသင်းတော်၏ ကိစ္စများကို ကျွန်မအား ဆက်လက် စစ်ဆေးမေးမြန်းခဲ့သည်။ ကျွန်မက မဖြေခဲ့ပါ။ သူတို့သည် ပျာယာခတ်ကာ အလွန် စိတ်အနှောင့်အယှက် ဖြစ်လာကြပြီး၊ ကျွန်မအား ဒုက္ခခံစားရစေရန်အတွက် ပို၍ပင် စက်ဆုပ်ဖွယ်ကောင်းသည့် နည်းတစ်ခုကို စဉ်းစားခဲ့ကြသည်။ ယုတ်မာသော ရဲများထဲမှ တစ်ယောက်က ကျွန်မအား တစ်ဝက်တစ်ပျက် ဆောင့်ကြောင့် ထိုင်သည့်ပုံစံဖြင့် နေခိုင်းကာ၊ ကျွန်မ၏ လက်များကို ပခုံးနှင့်အညီ ဆန့်ထားစေ၍ လုံးဝ လှုပ်ရှားခွင့်မပြုပေ။ မကြာခင်တွင် ကျွန်မ၏ ခြေထောက်များသည် စတင် တုန်လာပြီး၊ လက်များကို ဆန့်မထားနိုင်တော့ပါ၊ ပြီးလျှင် ကျွန်မ ခန္ဓာကိုယ်သည် တမင်ပြုလုပ်ခြင်း မဟုတ်ဘဲ၊ ပြန်ပြီး မတ်တတ်ရပ်လာမိသည်။ ရဲက သံတုတ်တစ်ချောင်းကို ယူကာ၊ ကျားတစ်ကောင်က သားကောင်ကို ချောင်းသကဲ့သို့၊ ကျွန်မအား စူးစူးဝါးဝါး စိုက်ကြည့်သည်။ ကျွန်မ မတ်တတ်ရပ်မိချိန်တွင်ပင် သူသည် ကျွန်မ ခြေထောက်အား ကြမ်းတမ်းစွာ ရိုက်နှက်ရာ၊ အလွန် နာကျင်လှသောကြောင့် ဒူးထောက်လဲကျမတတ် ဖြစ်သွားခဲ့ရသည်။ နောက်ထပ် နာရီဝက်လုံးလုံးတွင် ကျွန်မ၏ ခြေထောက်ဖြစ်စေ လက်ဖြစ်စေ အနည်းငယ်မျှပင် လှုပ်မိသည်နှင့် သူက ကျွန်မအား တုတ်ဖြင့် ချက်ချင်း ရိုက်နှက်သည်။ ကျွန်မအား သူ ဘယ်နှစ်ကြိမ် ရိုက်ခဲ့သည်ကို ကျွန်မ မသိပါ။ ဤသို့ တစ်ဝက်တစ်ပျက်ထိုင်သည့် ပုံစံကို အချိန်အကြာကြီး ထိန်းထားရသောကြောင့်၊ ကျွန်မ၏ ခြေထောက်နှစ်ဖက်လုံးက အလွန်အမင်း ရောင်လာသည်၊ ပြီးလျှင် အရိုးများ ကျိုးအက်သွားသကဲ့သို့ မခံနိုင်အောင် နာကျင်သည်။ အချိန်ကုန်လာသည်နှင့်အမျှ ကျွန်မ၏ ခြေထောက်များသည် ပို၍ပင် တုန်ခါလာပြီး၊ အဆက်မပြတ် သွားချင်းရိုက်နေခဲ့သည်။ ထိုအခိုက်အတန့်တွင် ကျွန်မ၏ အားအင်တို့ ကုန်ဆုံးသွားသည်ဟု ခံစားလိုက်ရသည်။ သို့ရာတွင် ဆိုးယုတ်သော ရဲတို့သည် လူများက မျောက်တစ်ကောင်အား ပြကွက်များ ပြုလုပ်ရန် ရက်ရက်စက်စက် ခိုင်းစေဖို့ ကြိုးစားနေသကဲ့သို့၊ ကျွန်မအား အဆက်မပြတ် လှောင်ပြောင်ရယ်မောကာ၊ ထေ့ရိပြီး သရော်ခဲ့ကြသည်။ သူတို့၏ အကျည်းတန်ပြီး၊ စက်ဆုပ်ဖွယ်ကောင်းသော မျက်နှာများကို ကျွန်မ ကြည့်မိလေလေ၊ ဤဆိုးယုတ်သည့် ရဲများအပေါ် မုန်းတီးမှုကို ပို၍ ခံစားရလေလေဖြစ်သည်။ ကျွန်မက ဘုရားသခင်၏ နှုတ်ကပတ်တော်များကို ပြန်သတိရမိသည်။ “လူတို့သည် ၎င်းတို့၏ဘဝများကို စွန့်လွှတ်ရန် အဆင်သင့်ဖြစ်သည့်အခါ၊ အရာရာတိုင်းသည် အသေးအဖွဲ ဖြစ်လာကြပြီး၊ မည်သူမျှ ၎င်းတို့ကို ခက်ခဲအောင် ပြုလုပ်နိုင်ခြင်းမရှိတော့ချေ။ အသက်ထက် မည်သည့်အရာသည် သာ၍အရေးကြီးနိုင်မည်နည်း။ ထို့ကြောင့် စာတန်သည် လူတို့အထဲတွင် နောက်ထပ် မည်သည့်အရာမျှ လုပ်ဆောင်နိုင်စွမ်း ရှိမလာပေ၊ လူနှင့် ပတ်သက်၍ ၎င်းလုပ်ဆောင်နိုင်သည့်အရာ မည်သည့်အရာမျှ မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၃၆)) ထို့ကြောင့် ကျွန်မက ရုတ်တရက် မတ်တတ်ရပ်လိုက်ပြီး၊ သူတို့အား “ကျွန်မ ဆက်ပြီး ဆောင့်ကြောင့်မထိုင်တော့ဘူး။ ကျွန်မကို သေမိန့်သာ ချလိုက်တော့။ ဒီနေ့ ကျွန်မမှာ ဘာမှ ဆုံးရှုံးစရာမရှိဘူး။ ကျွန်မ သေရမှာတောင် မကြောက်ဘူး။ ဒီတော့ ရှင်တို့ကို ဘာဖြစ်လို့ ကြောက်ရမှာလဲ။ ရှင်တို့က ဒီလောက် ယောက်ျားရင့်မာကြီးတွေ ဖြစ်ပြီးတော့၊ ရှင်တို့ ကျွန်မလို မိန်းကလေးတစ်ယောက်ကို အနိုင်ကျင့်ပုံကျင့်နည်းတွေ သိပုံရတယ်။” ဟု အသံကျယ်ကျယ်ဖြင့် ပြောလိုက်သည်။ အံ့သြစရာ ကောင်းသည်မှာ ဤသို့ ကျွန်မ ပြောပြီးနောက်တွင်၊ ဆိုးယုတ်သော ရဲအုပ်စုသည် ဆဲဆိုသည့် စကားအချို့ကို ထပ်မံ အော်ဟစ် ပြီးနောက်တွင် ကျွန်မအား စစ်ဆေးမေးမြန်းခြင်းကို ရပ်တန့်ခဲ့သည်။ 

ဤဆိုးယုတ်သော ရဲတစ်သိုက်သည် ကျွန်မကို တစ်ညလုံးနီးပါး ညှဉ်းပန်းခဲ့ခြင်းဖြစ်ပြီး၊ သူတို့ ရပ်တန့်သည့်အချိန်တွင် နေပင် ထွက်နေပါပြီ။ သူတို့သည် ကျွန်မ နာမည်ကို လက်မှတ်ထိုးခိုင်းခဲ့ပြီး၊ ကျွန်မအား ထိန်းသိမ်းထားမည်ဟု ပြောသည်။ ထို့နောက်တွင် အသက်ကြီးကြီး ရဲတစ်ယောက်က ကြင်နာယောင်ဆောင်လျက် ကျွန်မအား “မိန်းကလေး၊ ဒီမှာ မင်းက အတော်ငယ်သေးတယ်- အရွယ်ကောင်းတဲ့အချိန်ပဲ- ဒီတော့ မင်း သိသမျှအားလုံးကို ငါတို့ကို မြန်မြန်ပြောပြတာ အကောင်းဆုံးပဲ။ သူတို့က မင်းကို လွှတ်ပေးစေရမယ်လို့ ငါ အာမခံတယ်။ မင်းမှာ ပြဿနာတစ်ခုခုရှိရင် ငါ့ကို ပြောပြဖို့ တွန့်ဆုတ်မနေနဲ့။ ကြည့်စမ်း၊ မင်းမျက်နှာက ပေါင်မုန့်တစ်လုံးလို ရောင်ကိုင်းနေပြီ။ မင်း ဒုက္ခခံရတာ တော်သင့်ပြီ မဟုတ်လား။” ဟု ပြောသည်။ ဤပုံစံဖြင့် သူ ပြောသည်ကို ကြားရသည့်အခါ၊ ကျွန်မဘက်က ဖြောင့်ချက်တစ်မျိုးမျိုး ပေးလာအောင် သွေးဆောင်ဖို့ ကြိုးစားနေခြင်းသာဖြစ်သည်ကို ကျွန်မ သိခဲ့သည်။ အစည်းအဝေးများ ပြုလုပ်စဉ်က ကျွန်မ၏ ညီအစ်ကိုမောင်နှမများ ပြောခဲ့သည့် အရာတစ်ခုကိုလည်း ကျွန်မ သတိရမိခဲ့သည်။ သူတို့ လိုချင်သည့်အရာကို ရဖို့အတွက် ဆိုးယုတသည့် ရဲများက ချော့တစ်လှည့်၊ ခြောက်တစ်လှည့်နည်းကို သုံးလိမ့်မည်ဖြစ်ပြီး၊ လူများကို လှည့်စားဖို့ လှည့်ကွက်ပေါင်းစုံကို ကျင့်သုံးလိမ့်မည်ဖြစ်သည်။ ဤအကြောင်းကို စဉ်းစားမိ၍၊ အသက်ကြီးကြီး ရဲသားအား ကျွန်မက ပြန်ပြောလိုက်သည်။ “ရှင်က လူကောင်းတစ်ယောက်လို လုပ်မနေပါနဲ့။ ရှင်တို့အားလုံးက ဒီအုပ်စုထဲကပဲ။ ရှင်က ကျွန်မကို ဘာကို ဖြောင့်ချက် ပေးစေချင်လို့လဲ။ ရှင်တို့လုပ်နေတာက ခြိမ်းခြောက်ပြီး ဖြောင့်ချက် ပေးခိုင်းတယ်လို့ ခေါ်တယ်။ ဒါက ဥပဒေကို ဆန့်ကျင်တဲ့ ပြစ်ဒဏ်ပဲ။” ဤစကားကို ကြားသည့်အခါ၊ သူက အပြစ်ကင်းသည့် အမူအရာမျိုး လုပ်၍ “ဒါပေမဲ့ ငါ မင်းကို တစ်ကြိမ်တောင် မရိုက်ဖူးဘူး။ မင်းကို ရိုက်တာက သူတို့တွေလေ။” ဟု ငြင်းသည်။ ကျွန်မသည် စာတန်၏ စုံစမ်းသွေးဆောင်ခြင်းကို နောက်တစ်ကြိမ် အောင်နိုင်ရသည့် အခွင့်ကိုပေးသော ဘုရားသခင်၏ လမ်းပြမှုနှင့် ကွယ်ကာမှုအတွက် ကျေးဇူးတင်မိခဲ့သည်။

ခရိုင်ပြည်သူ့လုံခြုံရေးဌာနမှ ထွက်ခွာပြီးနောက်၊ သူတို့သည် ချက်ချင်း ကျွန်မအား ထိန်းသိမ်းရေးစခန်းတွင် ဖမ်းဆီးထားခဲ့သည်။ အရှေ့ဂိတ်ပေါက်မှ လျှောက်ဝင်မိသည်နှင့် တစ်ပြိုင်နက်၊ ထိပ်ပိုင်းတွင် လျှပ်စစ်လွှတ်ထားသော သံဆူးကြိုးများပါရှိသည့် အလွန် မြင့်မားသော နံရံများဖြင့် ဤနေရာအား ပတ်လည် ကာရံထားသည်ကို တွေ့ရသည်၊ ပြီးလျှင် ထောင့်လေးထောင့်၌ ကင်းမျှော်စင်နှင့်တူသော မျှော်စင်တစ်ခုစီ ရှိပြီး၊ အတွင်း၌ လက်နက်ကိုင်ရဲများ စောင့်ကြပ်နေသည်။ ထိုအရာအားလုံးက အလွန်စိတ်လေးစရာ၊ ကြောက်စရာကောင်းလှသည်ဟု ခံစားမိသည်။ သံတံခါးပေါက် တစ်ခုပြီး တစ်ခုကို ကျော်ဖြတ်ပြီးနောက်တွင်၊ အကျဉ်းခန်းသို့ ကျွန်မ ရောက်ရှိခဲ့သည်။ မဲညစ်နေသော အေးစက်စက် အုတ်ခုတင်နှင့် အပေါ်တွင် တင်ထားသော စုတ်ပြတ်ညစ်ပတ်သည့် စောင်တို့ကို မြင်ရပြီး၊ ယင်းတို့ဆီမှ ဆိုးရွားသော အနံ့စူးစူးကိုပါ ရလိုက်သောကြောင့်၊ ကျွန်မသည် တလိပ်လိပ်ဖြစ်လာသော ရွံရှာစိတ် မဖြစ်ဘဲ မနေနိုင်တော့ပါ။ အစာစားချိန်တွင် အကျဉ်းသားတစ်ယောက်စီတိုင်းအား ချဉ်ပြီး မကျက်တကျက် ဖြစ်နေသည့် ပေါက်စီလေးတစ်လုံးကိုသာ ပေးသည်။ ကျွန်မမှာ ရဲများ၏ နှိပ်စက်ခြင်းကို ညသန်းခေါင်အထိ ခံခဲ့ရပြီး မည်သည့်အရာမျှ မစားရသေးသော်လည်း၊ ကျွန်မကို အမှန်တကယ်ပင် စားချင်စိတ် ပျောက်စေသည်။ ထို့အပြင် ကျွန်မ မျက်နှာသည် ရဲများ၏ ရိုက်နှက်ခြင်းကြောင့် အလွန် ရောင်ကိုင်းနေပြီး၊ တိပ်ဖြင့် ပတ်စည်းထားသကဲ့သို့ တင်းကျပ်နေသကဲ့သို့ ခံစားရသည်။ စားဖို့နေနေသာသာ စကားပြောရန် ပါးစပ်ကို ဟရာတွင်ပင် နာကျင်သည်။ ဤအခြေအနေများအောက်တွင် ကျွန်မ၏စိတ်သည် အလွန် ဝမ်းနည်းအားငယ်ခဲ့ရပြီး၊ မတရားသဖြင့်ခံရသည်ဟု များစွာ ခံစားခဲ့ရသည်။ ကျွန်မသည် အမှန်တကယ်ပင် ဤနေရာ၌ နေ၍ လူမဆန်သည့် ရှင်သန်ရပ်တည်မှုကို ကြံ့ကြံ့ခံရတော့မည်ဟူသည့် အတွေးက ကျွန်မအား အလွန်ပင် စိတ်ထိခိုက်ခံစားစေသည်ဖြစ်ရာ၊ မိမိကိုယ်တိုင် မသိလိုက်ဘဲ၊ မျက်ရည်အချို့ ကျလာခဲ့သည်။ ထိုအချိန်တွင် ကျွန်မနှင့်အတူ အဖမ်းခံရသည့် အစ်မက ဘုရားသခင်၏ နှုတ်ကပတ်တော်များနှင့် မိတ်သဟာယဖွဲ့ပေးသည်၊ ပြီးနောက် ကျွန်မ နားလည်မှုတစ်ခုရလာခဲ့သည်၊ ဤပတ်ဝန်းကျင်ကို ကျွန်မထံ ကျရောက်ဖို့ ဘုရားသခင်က ခွင့်ပြုခဲ့ခြင်းဖြစ်ပြီး၊ ဤအရာမှာ ကျွန်မက သက်သေရပ်တည်နိုင်ခြင်း ရှိမရှိ ကြည့်ရန်အတွက် သူက စမ်းသပ် စစ်ဆေးနေခြင်း ဖြစ်သည်။ ကျွန်မ၏ယုံကြည်ခြင်းကို စုံလင်စေဖို့ ဤအရာကို အသုံးပြုနေခြင်းလည်း ဖြစ်သည်။ ဤအရာကို နားလည်သဘောပေါက်လျက်၊ မတရားသဖြင့် ခံရသုကဲ့သို့ ခံစားမနေတော့ဘဲ၊ ကျွန်မ၏ အခက်အခဲကို တောင့်ခံရန် ကျွန်မ၏စိတ်အတွင်း၌ မိမိဘာသာ စတင် စိတ်ပိုင်းဖြတ်ခဲ့သည်။

အချိန်နှစ်ပတ် ကုန်ဆုံးသွားခဲ့ပြီး၊ ထို ယုတ်မာသော ရဲများ၏ ခေါင်းဆောင်သည် ကျွန်မအား စစ်ဆေးမေးမြန်းရန်အတွက် နောက်တစ်ဖန် လာခဲ့သည်။ ကျွန်မသည် မည်သည့် ကြောက်ရွံ့မှုမှ မရှိဘဲ၊ ငြိမ်သက် တည်ငြိမ်နေသည်ကို မြင်ရလျှင်၊ သူက ကျွန်မနာမည်အား အော်ခေါ်ကာ “ငါ့ကို အမှန်အတိုင်းပြောပါ။ မင်း အရင်က တခြားဘယ်နေရာမှာ အဖမ်းခံရဖူးလဲ။ အခုက မင်း ဒီအထဲကို ရောက်တာ ပထမအကြိမ် မဟုတ်မှန်း သေချာတယ်။ အဲဒီလိုမဟုတ်ရင် အခုလို နည်းနည်းမှ မကြောက်သလို ပုံစံမျိုးနဲ့ ဒီလောက် တည်ငြိမ်ပြီး အသားကျနေတာမျိုး ဘယ်နေနိုင်မှာလဲ။” ဟု ပြောဆိုသည်။ သူက ဤသို့ပြောသည်ကို ကျွန်မ ကြားရသည့်အခါတွင်၊ ကျွန်မသည် မိမိစိတ်နှလုံးထဲတွင် ဘုရားသခင်အား ကျေးဇူးတင်ပြီး မချီးမွမ်းဘဲ မနေနိုင်ခဲ့ပါ။ ဘုရားသခင်က ကျွန်မအား ကွယ်ကာပြီး သတ္တိကို ပေးခဲ့ခြင်းဖြစ်၍၊ ဤဆိုးယုတ်သော ရဲများအား လုံးဝကြောက်ရွံ့မှုမရှိဘဲ ရင်ဆိုင်စေခဲ့ခြင်း ဖြစ်သည်။ ထိုအခိုက်အတန့်တွင် ဒေါသက ကျွန်မ၏ စိတ်နှလုံးအတွင်းမှ လျှံထွက်လာခဲ့သည်။ ရှင်တို့က လူတွေကို သူတို့ရဲ့ ဘာသာရေးယုံကြည်ချက်တွေအတွက် နှိပ်စက်ညှဉ်းပန်းပြီး ရှင်တို့ရဲ့ အာဏာကို အလွဲသုံးစားလုပ်နေကြတာပဲ။ ပြီးတော့ ဘုရားသခင်ကို ယုံကြည်တဲ့သူတွေကို ရှင်တို့က အကြောင်းပြချက်မရှိဘဲ ဖမ်းဆီးတယ်၊ အနိုင်ကျင့်တယ်၊ အနာတရဖြစ်စေတယ်။ ရှင်တို့က မြေကြီးပေါ်က ဥပဒေဖြစ်ဖြစ် ကောင်းကင်ဘုံက ဥပဒေဖြစ်ဖြစ် ဘာကိုမှ မလိုက်နာဘူး။ ကျွန်မက ဘုရားသခင်ကို ယုံကြည်ပြီး၊ မှန်ကန်တဲ့ လမ်းကြောင်းကို လိုက်လျှောက်တာလေ။ ကျွန်မက ဥပဒေကို မချိုးဖောက်ထားဘူး။ ရှင်တို့ကို ကျွန်မ ဘာကြောင့် ကြောက်ရမှာလဲ။ ရှင်တို့အုပ်စုရဲ့ ဆိုးယုတ်တဲ့ အင်အားတွေကို ကျွန်မ အရှုံးပေးမှာ မဟုတ်ဘူး။ ထို့နောက်တွင် ကျွန်မက “တခြားနေရာတိုင်းက တော်တော် ပျင်းစရာကောင်းလို့ ငါက ဒီကို တကယ် လာချင်တာလို့များ ထင်နေလား။ ရှင်တို့က ငါအပေါ် မတရားသဖြင့် လုပ်ပြီး အနိုင်ကျင့်ခဲ့တာလေ။ ဖြောင့်ချက်တစ်ခု ရအောင် ခြိမ်းခြောက်ဖို့ ဒါမှမဟုတ် ငါ့ကို အကွက်ဆင်ဖို့ နောက်ထပ် ဘယ်လိုပဲကြိုးစားကြိုးစား အလကားပဲ။” ဟု ပြန်ပြောလိုက်သည်။ ဤစကားတို့ကို ကြားပြီးသည့်နောက် သူ့နားထဲမှ မီးခိုးများ အူထွက်တော့မည့်အလား အလွန် စိတ်ဆိုးသွားခဲ့သည်။ သူက “မင်းက ငါတို့ကို ဘာမှ မပြောဘူးဆိုတဲ့အထိ အတော်ခေါင်းမာလွန်းတာကိုး။ မင်းက မပြောဘူးပေါ့လေ၊ ဟုတ်လား။ ငါ မင်းကို သုံးနှစ် ပြစ်ဒဏ်ချမယ်၊ ပြီးရင် မင်း လိမ္မာလာမလား ကြည့်တာပေါ့။ မင်း ဆက်ပြီး ခေါင်းမာရဲရင် လုပ်ပေါ့ကွာ။” ဟု သူက အော်ဟစ်ပြောဆိုသည်။ ထိုအချိန်တွင် ကျွန်မသည် မခံမရပ်နိုင်ဖြစ်သည်ထက် ကျော်လွန်သွားခဲ့သည်။ ကျွန်မက အသံကျယ်ကျယ်ဖြင့် “ကျွန်မက ငယ်သေးတယ်၊ ဒီတော့ သုံးနှစ်က ကျွန်မအတွက် ဘာအရေးလဲ။ မျက်စိတစ်မှိတ်အတွင်းမှာ ကျွန်မ ထောင်က လွတ်သွားမှာပဲ။” ဟု တုံ့ပြန်လိုက်သည်။ ဆိုးယုတ်သောရဲသည် ဒေါသတကြီးဖြင့် ရုတ်တရက် မတ်တတ်ရပ်လိုက်ပြီး၊ သူ၏ လက်ပါးစေတို့အား “ငါတော့ တော်ပြီ။ မင်းတို့ ဆက်ပြီး သူ့ကို စစ်မေးကြ။” ဟု စိတ်ဆိုးမာန်ဆိုးဖြင့် ပြောသည်။ ထို့နောက် တံခါးကို ဆောင့်ပိတ်ခဲ့ကာ သူ ထွက်ခွာသွားသည်။ ဖြစ်ပျက်ခဲ့သည်တို့ကို မြင်လိုက်ရ၍ ရဲနှစ်ယောက်က ကျွန်မကို ဆက်ပြီး မေးခွန်း မထုတ်တော့ပေ၊ ကျွန်မ လက်မှတ်ထိုးရန်အတွက် ထွက်ဆိုချက် တစ်ခုကို ပြီးအောင်ရေးပြီးနောက် ထွက်သွား ကြတော့သည်။ ဆိုးယုတ်သောရဲတို့ ကျရှုံးပုံပေါက်နေသည်ကို မြင်ရခြင်းက ကျွန်မကို အလွန်ပျော်ရွှင်စေပြီး၊ ကျွန်မ စိတ်နှလုံးတွင် စာတန်အပေါ် ဘုရားသခင်၏ အောင်နိုင်ခြင်းကို ချီးမွမ်းမိခဲ့သည်။ ဒုတိယခေါက် စစ်ဆေးမေးမြန်းသည့်အခါတွင် သူတို့က နည်းဗျူဟာတို့ကို ပြောင်းလဲခဲ့သည်။ တံခါးမှ လျှောက်ဝင်လာသည်နှင့်တစ်ပြိုင်နက် ကျွန်မအတွက် စိတ်ပူပေးဟန်ဆောင်ကြသည်။ “မင်း ဒီမှာ ရှိနေတာ တော်တော်ကြာနေပြီ။ ဘယ်လိုဖြစ်ပြီး မင်းရဲ့မိသားစုဝင်ထဲက တစ်ယောက်မှ မင်းကို လာမတွေ့ကြတာလဲ။ သူတို့ မင်းကို လက်လျှော့လိုက်ကြတာဖြစ်မယ်။ မင်းကိုယ်တိုင် သူတို့ကို ဖုန်းခေါ်ပြီး မင်းဆီကို လာတွေ့ဖို့ ပြောကြည့်ပါလား။” ဤစကားတို့ကို ကြားရခြင်းက ကျွန်မအား ဝမ်းနည်းစေကာ စိတ်မချမ်းမသာဖြစ်စေခဲ့သည်။ အထီးကျန်ပြီး အကူအညီမဲ့သလို ခံစားရသည်။ ကျွန်မသည် အိမ်ကို လွမ်းနေပြီး၊ ကျွန်မ မိဘတွေကို သတိရသည်၊ ပြီးလျှင် လွတ်မြောက်လိုသည့် ကျွန်မ၏ဆန္ဒမှာ ပို၍ပို၍ ပြင်းထန်လာသည်။ ကျွန်မကိုယ်တိုင် မသိလိုက်ဘဲ၊ ကျွန်မ မျက်လုံးများတွင် မျက်ရည်တို့ဖြင့် ပြည့်လျှံနေခဲ့သည်၊ သို့သော် ဤ ဆိုးယုတ်သောရဲအုပ်စု၏ ရှေ့တွင် ကျွန်မ မငိုချင်ပါ။ တိတ်ဆိတ်စွာဖြင့် ဘုရားသခင်ထံ ကျွန်မ ဆုတောင်းမိခဲ့သည်။ “အို ဘုရားသခင်၊ အခုအချိန်မှာ ကျွန်မ အရမ်းကို စိတ်မသက်မသာဖြစ်ရပြီး နာကျင်နေရပါတယ်။ ပြီးတော့ အရမ်းကို အကူအညီမဲ့သလို ခံစားရပါတယ်။ ကျွန်မကို ကျေးဇူးပြုပြီး အကူအညီပေးတော်မူပါ။ ကျွန်မရဲ့ အားနည်းချက်ကို စာတန်ကို မမြင်စေချင်လို့ပါ။ ဒါပေမဲ့ အခုအချိန်မှာ ကိုယ်တော်ရဲ့ အလိုတော်ကို ကျွန်မ သဘောမပေါက်နိုင်ပါဘူး။ ကျွန်မကို အသိဉာဏ် ပွင့်လင်းစေပြီး လမ်းပြတော်မူပါ။” ဆုတောင်းပြီးနောက်တွင် ကျွန်မ စိတ်၌ ခံယူချက်တစ်ခု လျှပ်တစ်ပြက် ဖြစ်ပေါ်လာခဲ့သည်။ ဤသည်မှာ စာတန်၏ ဉာဏ်နီဉာဏ်နက်များသော လှည့်ကွက် ဖြစ်သည်။ ကျွန်မအား ကျွန်မ၏မိသားစုထံ အဆက်အသွယ် ပြုလုပ်စေဖို့ သူတို့ ကြိုးစားခြင်းသည် ကျွန်မမိသားစုထံမှ ပြန်ရွေးငွေ တောင်းရန် လှည့်ကွက်တစ်ခု ဖြစ်ကောင်းဖြစ်နိုင်ပြီး၊ ဤနည်းဖြင့် သူတို့၏ မသမာသော ငွေရှာခြင်း ရည်ရွယ်ချက်ကို အောင်မြင်စေမည် ဖြစ်သည်။ သို့မဟုတ်လျှင်လည်း ကျွန်မ၏ မိသားစုဝင်အားလုံးက ဘုရားသခင်အား ယုံကြည်သည်ကို သူတို့ သိပြီးဖြစ်၍ သူတို့ကို ဖမ်းဆီးရန်အတွက် ဤအခွင့်အရေးကို အသုံးချလိုခြင်း ဖြစ်ကောင်း ဖြစ်နိုင်သည်။ ဤဆိုးယုတ်သော ရဲတို့သည် အမှန်တကယ်ပင် အကြံအစည်များဖြင့် ပြည့်နှက်နေသည်။ ဘုရားသခင်၏ အသိဉာဏ် ပွင့်လင်းစေခြင်းကြောင့်သာ မဟုတ်ခဲ့လျှင်၊ အိမ်ကို ကျွန်မ ဖုန်းခေါ်ကောင်း ခေါ်မိလိမ့်မည် ဖြစ်သည်။ ထိုသို့ဆိုလျှင် ကျွန်မသည် သွယ်ဝိုက်၍ ယုဒတစ်ယောက် ဖြစ်သွားမည် မဟုတ်ပါလား။ ထို့ကြောင့် စာတန်ထံသို့ ကျွန်မ တိတ်တဆိတ် ကြေညာခဲ့သည်။ “ယုတ်မာတဲ့ မကောင်းဆိုးဝါး၊ မင်း လှည့်စားတာ အောင်မြင်ဖို့ ငါ လုံးဝ ခွင့်ပြုမှာမဟုတ်ဘူး။” ကျွန်မသည် အေးဆေးတည်ငြိမ်စွာဖြင့် “ကျွန်မရဲ့မိသားစုဝင်တွေ ကျွန်မကို ဘာလို့ လာမတွေ့တာလဲဆိုတာ မသိဘူး။ ရှင်တို့ ကျွန်မကို ဘာလုပ်လုပ် ကျွန်မ ဂရုမစိုက်ဘူး။” ဟု ပြောခဲ့သည်။ ယုတ်မာသော ရဲတို့သည် အသုံးချစရာ နောက်ထပ် မည်သည့်အကြံမျှ မရှိတော့ပေ။ ထို့နောက်တွင် သူတို့သည် ကျွန်မကို နောက်ထပ် မစစ်ဆေးတော့ပါ။

တစ်လ ကုန်ဆုံးသွားခဲ့ပြီဖြစ်သည်။ တစ်နေ့တွင် ကျွန်မ၏ ဦးလေးသည် ရုတ်တရက် ကျွန်မဆီသို့ လာရောက်ခဲ့ပြီး၊ သူသည် ကျွန်မ ထိုနေရာမှ လွတ်မြောက်စေရန် ကြိုးစားနေကာ ရက်အနည်းငယ်ပြီးနောက်တွင် ကျွန်မ လွတ်မြောက်မည်ဟု ပြောခဲ့သည်။ ကျွန်မ ဧည့်တွေ့ခန်းမှ ပြန်ထွက်လာသည့်အခါတွင်၊ အလွန်အမင်း ပျော်ရွှင်ခဲ့သည်။ ကျွန်မသည် နောက်ဆုံးတွင် နေ့အလင်းရောင်ကို မြင်နိုင်တော့မည်ဖြစ်ပြီး၊ ကျွန်မ၏ အစ်ကို၊ အစ်မများနှင့် ချစ်ခင်ရင်းနှီးရသောသူတို့ကိုပါ မြင်တွေ့နိုင်တော့မည်ဟု ထင်ခဲ့သည်။ ထို့ကြောင့် ကျွန်မသည် စတင် စိတ်ကူးယဉ်ခဲ့မိပြီး၊ ဦးလေးက ကျွန်မအား လာခေါ်မည်ကို စောင့်မျှော်နေခဲ့သည်။ ကျွန်မအား ထောင်က လွတ်ပြီဟု အစောင့်များက ခေါ်ပြောလာမည့် အသံကို ကျွန်မ နေ့စဉ် နားစွင့်နေခဲ့သည်။ တစ်ပတ်ကြာပြီးနောက် အစောင့်တစ်ယောက်က အမှန်တကယ်ပင် လာခေါ်ခဲ့သည်၊ ပြီးလျှင် ကျွန်မ၏နှလုံးသားက ရင်ဘတ်အပြင်သို့ ခုန်ထွက်တော့မည့်အလား ခံစားရလေသည်။ ဧည့်တွေ့ဆုံခန်းသို့ ကျွန်မ ဝမ်းသာအားရ ရောက်ရှိလာသည်။ သို့ရာတွင် ကျွန်မ၏ ဦးလေးကို မြင်ရသည့်အခါ၊ သူက ခေါင်းငိုက်စိုက်ကျလျက် ရှိသည်။ အချိန်အတော်ကြာပြီးနောက်မှ သူက စိတ်ဓာတ်ကျသည့်လေသံဖြင့် “သူတို့က မင်းအမှုကို အပြီးသတ်ပြီးသွားပြီ။ မင်းကို သုံးနှစ် ပြစ်ဒဏ်ချမှတ်လိုက်ပြီ။” ဟု ပြောသည်။ ဤစကားကို ကြားလိုက်သည့်အခါတွင်၊ ကျွန်မ ကြက်သေသေသွားခဲ့ပြီး၊ စိတ်ထဲတွင် လုံးဝ ဗလာဖြစ်သွားခဲ့သည်။ မျက်ရည်များကို ကျွန်မ ထိန်းထားခဲ့ပြီး၊ မငိုမိအောင် ကြိုးစားခဲ့သည်။ နောက်ပိုင်းတွင် ကျွန်မ၏ဦးလေး ပြောသည့် မည်သည့်အရာကိုမျှ ကျွန်မ မကြားနိုင်သကဲ့သို့ ဖြစ်ခဲ့သည်။ ကျွန်မသည် အသိစိတ် မရှိတရှိဖြင့် ဧည့်တွေ့ဆုံခန်းမှ ဒယီးဒယိုင် ထွက်လာခဲ့သည်၊ ကျွန်မ၏ ခြေထောက်များသည် ခဲဆွဲထားသည့်အလား၊ ခြေလှမ်း တစ်လှမ်းတိုင်းက ပိုမို၍ လေးလံလာသည်။ ကျွန်မ၏ အကျဉ်းခန်းသို့ မည်သို့ လမ်းလျှောက်ပြန်ခဲ့သည်ကို ကျွန်မ ပြန်လည် သတိမရတော့ပါ။ အကျဉ်းခန်းသို့ ရောက်သောအခါ၊ ကျွန်မ ကြမ်းပြင်ပေါ်သို့ ပြိုလဲကျသွားခဲ့သည်။ ကျွန်မက “ပြီးခဲ့တဲ့တစ်လလုံးလုံး ဒီလို လူမဆန်တဲ့ဘဝနဲ့ နေရတာ တစ်နှစ်လောက်ကြာသလို ခံစားခဲ့ရတယ်။ ဒီလိုမျိုး သုံးနှစ်ဆိုတဲ့ အချိန်ကို ငါ ဘယ်လို ဖြတ်သန်းနိုင်ပါ့မလဲ။” ဟု မိမိဘာသာ တွေးလိုက်သည်။ ဒါကို ကျွန်မ ဆက်တွေးလေလေ၊ ကျွန်မ၏ မချိတင်ကဲဝေဒနာက တိုးလာလေလေဖြစ်ပြီး၊ ကျွန်မ၏ အနာဂတ်သည်လည်း ဝိုးတိုးဝါးတားဖြင့် စဉ်းစားကြည့်၍ မရလေလေ ဖြစ်လာခဲ့သည်။ မျက်ရည်များကို ဆက်လက် ထိန်းမထားနိုင်တော့ဘဲ ကျွန်မ ချုံးချုံးချ ငိုလေသည်။ ကျွန်မ အသက်ငယ်သေးသည့်အတွက် လုံးဝပြစ်ဒဏ်ချမှတ်ခံရမည်မဟုတ်၊ သို့မဟုတ် လအနည်းငယ်သာ အချုပ်ခံရမည်ဟု ထင်ခဲ့သည်။ နာကျင်မှုနှင့် အခက်အခဲများကို အနည်းငယ် ပ၍ အောင့်အည်းသည်းခံလိုက်ပါက၊ ယင်းက ပြီးဆုံးသွားမည်ဟု ထင်ခဲ့သည်။ သို့သော် ထောင်ထဲ၃နှစ် နေကောင်း နေရနိုင်သည်ကို ကျွန်မမည်သည့်အခါမျှ ထင်မထားပါ။ ဝမ်းနည်းပူဆွေးလျက်ဖြင့် ဘုရားသခင်ရှေ့သို့ ကျွန်မ နောက်တစ်ဖန် ရောက်လာခဲ့ရသည်။ “အို ဘုရားသခင်၊ အရာအားလုံးနဲ့ အဖြစ်အပျက်အားလုံးက ကိုယ်တော်ရဲ့လက်ထဲမှာ ရှိတာကို ကျွန်မ သိပါတယ်၊ ဒါပေမဲ့ အခုအချိန်မှာ ကျွန်မရဲ့ နှလုံးသားဟာ လုံးဝ ဆွဲဆုတ်ခံလိုက်ရသလို ခံစားရပါတယ်။ ကျွန်မဟာ တစ်စစီ ပြိုလဲသွားတော့မလို ခံစားရပါတယ်။ ထောင်မှာ သုံးနှစ် ဒုက္ခခံဖို့က ကျွန်မအတွက် အရမ်းခက်ခဲလိမ့်မယ်လို့ ထင်ပါတယ်။ အို ဘုရားသခင်၊ ကိုယ်တော့်အလိုတော်ကို ကျွန်မထံ ဖွင့်ပြဖို့ တောင်းပန်ပါတယ်၊ ပြီးတော့ ကိုယ်တော့်ကို ကျွန်မ အလုံးစုံ နာခံနိုင်ဖို့နဲ့ ကျွန်မအပေါ် ကျရောက်တဲ့အရာကို ရဲရင့်စွာ လက်ခံနိုင်ဖို့အတွက် ယုံကြည်ခြင်းနဲ့ ခွန်အားကို ပေးအပ်ဖို့ ကိုယ်တော့်ကို ကျွန်မ အနူးအညွတ် တောင်းပန်ပါတယ်။” ဟု ကိုယ်တော့်ကို ကျွန်မ ရင်ဖွင့်လျက် ပြောလိုက်သည်။ ဆုတောင်းပြီးနောက် ဘုရားသခင်၏ နှုတ်ကပတ်တော်ကို ကျွန်မ စဉ်းစားမိလိုက်သည်၊ “ဤနောက်ဆုံးသောကာလ အတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာရှိပြီး ဘုရားသခင်၏စီစဉ်ညွှန်ကြားမှုကို ကျိုးနွံနာခံနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဘုရားသခင်၏နှုတ်ကပတ်တော်များသည် ကျွန်မကို ယုံကြည်ခြင်းနှင့် ခွန်အားပေးခဲ့ပြီး ကျွန်မစိတ်နှလုံးအတွင်းမှ နာခံရန် ဆန္ဒရှိလာသည်။ မည်သည့်ပတ်ဝန်းကျင်ကို ကြုံရပါစေ၊ ဆင်းရဲဒုက္ခ မည်မျှကြုံရပါစေ၊ ဘုရားသခင်အား ကျွန်မ အပြစ်မတင်ဘဲ၊ သူ့အတွက် သက်သေရပ်တည်သွားမည်ဟု စိတ်ပိုင်းဖြတ်ခဲ့သည်။ နှစ်လကြာပြီးနောက် ကျွန်မအား အလုပ်ကြမ်းစခန်းသို့ ပို့ဆောင်ခဲ့သည်။ ကျွန်မအတွက် စီရင်ချက် စာရွက်စာတမ်းများကို လက်ခံရရှိပြီး လက်မှတ်ထိုးသည့်အခါတွင်၊ သုံးနှစ် ပြစ်ဒဏ်သည် တစ်နှစ်သို့ လျှော့ပေါ့ခံခဲ့ရသည်ကို ကျွန်မ တွေ့ရှိခဲ့ရသည်။ ကျွန်မ၏ စိတ်နှလုံးတွင် ဘုရားသခင်အား ထပ်ခါထပ်ခါ ကျေးဇူးတင်ပြီး ချီးမွမ်းခဲ့သည်။ ဘုရားသခင်သည် ဤအရာအားလုံးကို စီစဉ်ညွှန်ကြားနေခဲ့ပြီး၊ ဤအရာထဲတွင် ကျွန်မအတွက် ကိုယ်တော် ထားရှိသည့် ကြီးမားသော ချစ်ခြင်းနှင့် ကွယ်ကာမှုကို ကျွန်မ မြင်နိုင်ခဲ့သည်။

အလုပ်ကြမ်းစခန်းတွင် ဆိုးယုတ်သော ရဲတို့၏ ပို၍ပင် ခက်ထန် ကြမ်းကြုတ်သော ပုံစံကို ကျွန်မ တွေ့ခဲ့ရသည်။ အလွန်စောလှသော မနက်ခင်းတွင် ကျွန်မတို့ ထပြီး အလုပ်သွားရသည်၊ ပြီးလျှင် ကျွန်မတို့သည် နေ့စဉ် အလုပ်တာဝန်များဖြင့် အလွန်အမင်း မနိုင်ဝန်ထမ်းရသည်။ ကျွန်မတို့သည် နေ့စဉ် အလွန် ကြာမြင့်သော နာရီများစွာ အလုပ်ကြမ်းလုပ်ရသည်။ တစ်ခါတစ်ရံတွင် သုံးလေးရက်အထိ တစ်ဆက်တည်း နေ့ရောညပါ အလုပ် လုပ်ရသည်။ အချို့အကျဉ်းသားများမှာ နာမကျန်းဖြစ်ပြီး ဆေးပုလင်း ချိတ်ပေးဖို့ လိုအပ်ခြင်း ရှိခဲ့သည်၊ ပြီးလျှင် ဆေးသွင်းပြီးသည်နှင့်တစ်ပြိုင်နက် အလုပ်ရုံသို့ အမြန်ပြန်လာပြီး အလုပ်ပြန်လုပ်နိုင်စေရန်အတွက်၊ ဆေးပုလင်းမှ အစက်ကျသည့် နှုန်းကို အမြင့်ဆုံးအထိ တင်ထားရသည်။ ဤအဖြစ်ကြောင့် နောက်ပိုင်းတွင် အကျဉ်းသားအများစု၌ ကုသရန် အလွန်ခက်ခဲသည့် ရောဂါအချို့ ရရှိလာစေခဲ့သည်။ လူအချို့သည် ဖြည်းဖြည်းချင်း အလုပ်လုပ်သောကြောင့်၊ ၎င်းတို့မှာ အစောင့်များ၏ ဆဲရေးတိုင်းထွာမှုကို မကြာခဏ ခံကြရသည်၊ အစောင့်တို့၏ ရိုင်းစိုင်းသော စကားအသုံးအနှုန်းတို့မှာ မကြားဝံ့မနာဝံ့စရာ ဖြစ်သည်။ အချို့လူတို့သည် အလုပ်လုပ်စဉ်တွင် စည်းကမ်းများကို ချိုးဖောက်ကြသောကြောင့်၊ အပြစ်ဒဏ်ပေးခံရသည်။ ဥပမာအားဖြင့် သူတို့ကို “ကြိုးပေးသည်” ဆိုသည်မှာ သူတို့သည် မြေပေါ်တွင် ဒူးထောက်၍ လက်ပြန်ကြိုးတုပ်ခံရကာ၊ လက်နှစ်ဖက်ကို လည်ပင်း ရောက်သည်အထိ အတင်းအဓမ္မ နာကျင်စွာ ဆွဲမြှောက်ခံရခြင်း ဖြစ်သည်။ အချို့မှာ ခွေးများကဲ့သို့ သံကြိုးများဖြင့် သစ်ပင်တွင် ချည်ထားခံရပြီး ကျာပွတ်ဖြင့် သနားညှာတာမှုကင်းမဲ့စွာ အရိုက်ခံရသည်။ အချို့လူများမှာ ဤ လူမဆန်သည့် ညှဉ်းပန်းမှုကို တောင့်မခံနိုင်ဘဲ၊ သူတို့ကိုယ်သူတို့ အဆာငတ်ခံပြီး သေအောင် ကြိုးစားကြတော့သည်၊ သို့သော်လည်း ယုတ်မာသော အစောင့်များက သူတို့၏ ခြေရောလက်ပါ လက်ထိတ်များ ခတ်ပြီး၊ သူတို့၏ကိုယ်ခန္ဓာကို တင်းကျပ်စွာ ဖိထားကာ အစာကျွေးပြွန်များ၊ အရည်ပြွန်များကို အတင်းထိုးသွင်းလေသည်။ ဤအကျဉ်းသားများ သေသွားမည်ကို သူတို့ ကြောက်ရွံ့ခြင်းမှာ အကျဉ်းသားတို့၏ အသက်ကို တန်ဖိုးထားသောကြောင့် မဟုတ်ဘဲ၊ ၎င်းတို့ထံမှ ရသော ဈေးချိုသည့် လုပ်အားကို ဆုံးရှုံးရမည်စိုးသောကြောင့် ဖြစ်သည်။ ထောင်စောင့်များမှ ကျူးလွန်သည့် ဆိုးယုတ်သော လုပ်ဆောင်မှုများမှာ ဆိုးဆိုးရွားရွား ကြမ်းကြုတ်ရက်စက်ပြီး သွေးချောင်းစီးသော ဖြစ်ရပ်များ ဖြစ်ပေါ်သည်မှာ အမှန်တကယ်ပင် ရေတွက်၍ပင် မနိုင်ပေ။ တရုတ်ကွန်မြူနစ်ပါတီအစိုးရသည် ဝိညာဉ်လောကတွင် နေထိုင်သည့် စာတန်၏ လောကီပြယုဂ် ဖြစ်ကြောင်းကို ဤအရာအားလုံးက ကျွန်မအား ရှင်းရှင်းလင်းလင်း မြင်စေခဲ့သည်။ ၎င်းတို့သည် မကောင်းဆိုးဝါးအားလုံး၏ အဆိုးယုတ်ဆုံး ဖြစ်ပြီး၊ ၎င်းတို့ အစိုးရလက်အောက်ရှိ အကျဉ်းထောင်များသည် ကမ္ဘာမြေပေါ်မှ ငရဲဖြစ်သည်- ယင်းသည် အမည်ခံသက်သက်မဟုတ် အမှန်တကယ်ပင်ဖြစ်သည်။ ကျွန်မအား စစ်ဆေးမေးမြန်းခဲ့သည့် ရုံးနံရံပေါ်မှ စာသားတို့ကို ကျွန်မ သတိရမိသည်။ “လူတို့ကို စိတ်ထင်သလို ရိုက်နှက်ခြင်း သို့မဟုတ် တရားမဝင် ပြစ်ဒဏ်ခတ်ခြင်းကို တားမြစ်သည်၊ ထို့အပြင် ညှဉ်းပန်းနှိပ်စက်၍ ဖြောင့်ချက်များ ရယူခြင်းကို ပို၍ပင် တားမြစ်သည်။” သို့သော်လည်း အမှန်တကယ်တွင် သူတို့၏ လုပ်ရပ်များသည် ဤစည်းကမ်းများကို ပြောင်ပြောင်တင်းတင်း ဖီဆန်နေသည်။ သူတို့သည် အရွယ်မရောက်သေးသော မိန်းကလေး တစ်ယောက် ဖြစ်သည့် ကျွန်မအား အကြောင်းမဲ့သက်သက် ရိုက်နှက်ခဲ့ပြီး၊ ဥပဒေမဲ့ ပြစ်ဒဏ်ခတ်မှုကို ခံယူစေခဲ့သည်။ ထို့အပြင် ဘုရားသခင်အပေါ် ယုံကြည်ရုံမျှဖြင့် ကျွန်မအား ပြစ်ဒဏ်ချမှတ်ခဲ့သည်။ ငြိမ်းချမ်းမှုနှင့် ချမ်းသာကြွယ်ဝခြင်းဟူသော အယောင်ဆောင် အသွင်အပြင် တစ်ခုကို ပြလျက်၊ လူတို့အား လိမ်လည်ရန်၊ တရုတ်ကွန်မြူနစ်ပါတီအစိုးရမှ အသုံးပြုသည့် လှည့်ကွက်များကို ဤအရာအားလုံးက ကျွန်မအား ရှင်းရှင်းလင်းလင်း မြင်စေခဲ့ပါပြီ။ ဘုရားသခင် ပြောဆိုခဲ့သကဲ့သို့ပင် ဖြစ်သည်။ “နတ်ဆိုးသည် လူသား၏ ခန္ဓာကိုယ် တစ်ခုလုံးကို တင်းကျပ်စွာ တုပ်နှောင်ထားသည်၊ သူ၏ မျက်လုံးနှစ်ခုလုံးကို ထုတ်ပစ်ပြီး၊ သူ၏နှုတ်ခမ်းများကို ခိုင်မြဲစွာ စေ့စေ့ပိတ်ထားလေသည်။ နတ်ဆိုးများ၏ မင်းသည် ထိုးဖောက်၍ မရနိုင်သော မကောင်းဆိုးဝါးတို့၏ နန်းတော် တစ်ခုအလား တစ္ဆေမြို့အပေါ် အနီးကပ် စောင့်ကြည့်မြဲစောင့်ကြည့်နေချိန်တွင်၊ နှစ်ထောင်ပေါင်း အချို့ကြာ ယနေ့ထက်ထိ သောင်းကျန်းပြီး ဖြစ်သည်။ ထိုအတောအတွင်းတွင်၊ ဤအစောင့်ခွေးအုပ်စုကို ဘုရားသခင်က ငြိမ်သက်ခြင်းနှင့် ပျော်ရွှင်ခြင်း နေရာ မရှိဘဲ ဖြစ်စေရစ်လျက်၊ ၎င်းတို့ကို အလစ် ဖမ်းဆီးသွားပြီး ၎င်းတို့အားလုံးအား သုတ်သင်ပယ်ရှင်းမည်ကို အလွန်အမင်း ကြောက်ရွံ့နေကြလျက် စိန်းစိန်းဝါးဝါး ကြည့်သော မျက်လုံးများဖြင့် စိုက်ကြည့်နေကြလေသည်။ ဤသို့သော တစ္ဆေမြို့သားများသည် ဘုရားသခင်အား အဘယ်သို့ မြင်တွေ့ဖူးနိုင်မည်နည်း။ ၎င်းတို့သည် ဘုရားသခင်၏ ကြင်နာခြင်းနှင့် ချစ်မြတ်နိုးဖွယ်ကောင်းခြင်းတို့ကို မွေ့လျော်ဖူးကြသလော။ လူ့လောက၏ အရေးကိစ္စများနှင့် ပတ်သက်၍ ၎င်းတို့သည် မည်သည့် နားလည်မှု ရှိကြသနည်း။ ၎င်းတို့အထဲမှ မည်သူသည် ဘုရားသခင်၏ ထက်သန်သော အလိုကို နားလည်နိုင်သနည်း။ ထိုအခါ လူ့ဇာတိခံယူ ဘုရားသခင်သည် လုံးလုံး ကွယ်ဝှက်လျက် ရှိမြဲရှိနေသည်မှာ သိပ်အံ့သြစရာ မဟုတ်ချေ။ မကောင်းဆိုးဝါးများက အကြင်နာမဲ့ပြီး လူမဆန်သည့် ဤကဲ့သို့သော အမှောင်လူ့အဖွဲ့အစည်းတွင် မျက်တောင် တစ်ချက်မျှ မခတ်ဘဲ လူများကို သတ်သော နတ်ဆိုးတို့၏မင်းသည် ချစ်ခင်ဖွယ်ဖြစ်ပြီး ကြင်နာကာ သန့်လည်းသန့်ရှင်းသော ဘုရားသခင်၏ တည်ရှိမှုကို မည်သို့ သည်းခံနိုင်မည်နည်း။ ဘုရားသခင်၏ ကြွရောက်လာခြင်းကို ၎င်းသည် အဘယ်သို့ ဂုဏ်ပြုကာ သြဘာ ပေးနိုင်မည်နည်း။ ဤလက်ပါးစေတို့။ ၎င်းတို့သည် ကြင်နာခြင်းကို မုန်းတီးခြင်းဖြင့် ပြန်ဆပ်ကြသည်၊ ၎င်းတို့သည် ကြာမြင့်စွာကတည်းက ဘုရားသခင်အား အထင်အမြင်သေးကြပြီးဖြစ်သည်၊ ၎င်းတို့သည် ဘုရားသခင်အား ညှဉ်းပန်းနှိပ်စက်ကြသည်၊ ၎င်းတို့သည် အဆုံးစွန် ရိုင်းစိုင်းကြသည်၊ ၎င်းတို့သည် ဘုရားသခင်ကို အနည်းငယ်မျှ အရေးထားမှု မရှိကြပေ၊ ၎င်းတို့သည် အဓမ္မလုယူကာ လုယက်တိုက်ဖျက်ကြသည်၊ ၎င်းတို့သည် အသိတရား လုံးလုံး ပျောက်ဆုံးကြပြီးဖြစ်သည်၊ အသိတရား အလုံးစုံကို ၎င်းတို့ ဆန့်ကျင်ကြကာ အပြစ်မဲ့သောသူကို အသိစိတ်မဲ့ခြင်းသို့ သွေးဆောင်ကြလေသည်။ ရှေးကာလ၏ ဘိုးဘေး များလော။ ချစ်မြတ်နိုးရသော ခေါင်းဆောင်များလော။ ၎င်းတို့ အားလုံးသည် ဘုရားသခင်အား ဆန့်ကျင်ကြ၏။ ၎င်းတို့၏ ဝင်ရောက်စွက်ဖက်မှုသည် ကောင်းကင်အောက်ရှိ အရာခပ်သိမ်းကို မှောင်မိုက်ခြင်း နှင့် ပရမ်းပတာဖြစ်ခြင်း အခြေအနေတစ်ခုတွင် ချန်ထားပြီးဖြစ်၏။ ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် အပြစ်ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) 

ဆိုးယုတ်သောရဲတို့၏ ညှဉ်းပန်းနှိပ်စက်မှုကို တွေ့ကြုံပြီးနောက်တွင်၊ ကျွန်မသည် ဘုရားသခင်မှ မိန့်ကြားခဲ့သည့် ဤနှုတ်ကပတ်တော်စာပိုဒ်ကို လုံးဝ လက်ခံယုံကြည်ခဲ့သည်၊ ယခုအခါတွင် ၎င်းနှင့်သက်ဆိုင်သည့် တကယ့် အသိအမြင်နှင့် အတွေ့အကြုံအချို့ကို ရရှိခဲ့သည်။ တရုတ်ကွန်မြူနစ်ပါတီ အစိုးရသည် ဘုရားသခင်အား မုန်းတီး ဆန့်ကျင်သော၊ မကောင်းမှုနှင့် အကြမ်းဖက်မှုအား ထောက်ခံသော မကောင်းဆိုးဝါးဆန်သည့် အုပ်စုတစ်ခု အမှန်ပင် ဖြစ်သည်။ ဆိုးယုတ်သော အစိုးရ၏ ဖိနှိပ်မှုအောက်တွင် အသက်ရှင်နေထိုင်ခြင်းသည် လူ့ငရဲတစ်ခုတွင် နေထိုင်ရခြင်းနှင့် မည်သည့်အရာမျှ မကွာခြားပါ။ တစ်ချိန်တည်းမှာပင် အလုပ်ကြမ်းစခန်း၌ လူပေါင်းစုံတို့၏ အကျည်းတန်မှုကို ကျွန်မသည် မျက်မြင်ကိုယ်တွေ့ မြင်ခဲ့ရပြီဖြစ်သည်။ အစောင့် ခေါင်းဆောင်များအား မျက်နှာလိုမျက်နှာရလုပ်သော အပြောချိုသော အခွင့်အရေးသမား လူလည်တို့၏ စက်ဆုပ်ရွံရှာဖွယ်ကောင်းသည့် မျက်နှာများ၊ အားနည်းသူတို့ကို အနိုင်ကျင့်လျက် ဒေါသတကြီး လျှောက်ရမ်းတတ်သော ရက်စက်ကြမ်းတမ်းသူတို့၏ မကောင်းဆိုးဝါးဆန်ဆန် မျက်နှာများ စသည်တို့ ဖြစ်သည်။ အရွယ်ရောက်သူ တစ်ယောက်အဖြစ် ဘဝကို အစမပြုရသေးသော ကျွန်မအနေဖြင့်၊ အကျဉ်းထောင်ဘဝ၏ ဤနှစ်ကာလ အချိန်အတွင်းတွင် လူသားမျိုးနွယ်၏ ဖောက်ပြန်ပျက်စီးမှုကို နောက်ဆုံး၌ ရှင်းရှင်းလင်းလင်း မြင်ခဲ့ရသည်။ လူတို့၏ စိတ်နှလုံးများထဲရှိ ဖောက်ပြန်မှုကို ကျွန်မ မျက်မြင် မြင်တွေ့ခဲ့ရပြီး၊ လူ့ကမ္ဘာသည် မည်မျှ အန္တရာယ်များနိုင်သည်ကို နားလည်သဘောပေါက်ခဲ့သည်။ ကျွန်မသည် အပြုသဘောနှင့် အဖျက်သဘော၊ အဖြူနှင့် အမည်း၊ အမှန်နှင့် အမှား၊ အကောင်းနှင့် အဆိုးတို့ကြား ခွဲခြားတတ်လာခဲ့သကဲ့သို့၊ ကြီးမြတ်သောအရာနှင့် စက်ဆုပ်ဖွယ်ကောင်းသောအရာတို့ကြား ခွဲခြားတတ်လာခဲ့သည်။ စာတန်သည် အကျည်းတန်၊ ဆိုးယုတ်၊ ကြမ်းကြုတ်ပြီး၊ ဘုရားသခင်သည်သာ သန့်ရှင်းခြင်းနှင့် ဖြောင့်မတ်ခြင်း၏ သင်္ကေတဖြစ်သည်ကို ကျွန်မ ရှင်းလင်းစွာ သိမြင်ခဲ့သည်။ ဘုရားသခင်သာလျှင် လှပခြင်းနှင့် ကောင်းမွန်ခြင်းအတွက် သင်္ကေတ ဖြစ်သည်။ ဘုရားသခင်သာလျှင် ချစ်ခြင်းမေတ္တာဖြစ်ပြီး ကယ်တင်ခြင်းဖြစ်သည်။ ဘုရားသခင်အားဖြင့် ကြည့်ရှုစောင့်ရှောက် ခံရပြီး ကွယ်ကာပေးခံရ၍ ထိုမေ့မရနိုင်သော နှစ်မှာ ကျွန်မအတွက် အလွန်ပင် လျင်မြန်စွာ ကုန်ဆုံးသွားခဲ့သည်။ ယခု ထိုအဖြစ်ကို ပြန်ကြည့်သောအခါတွင်၊ ကျွန်မသည် ထိုအကျဉ်းထောင်ဘဝ၏ နှစ်ကာလအတွင်းတွင် ရုပ်ပိုင်းဆိုင်ရာ ပင်ပန်းဆင်းရဲခြင်းအချို့ ကြုံခဲ့ရသော်လည်း၊ ကျွန်မအား ဦးဆောင်ပြီး လမ်းပြရန်အတွက် ဘုရားသခင်က သူ၏ နှုတ်ကပတ်တော်တို့ကို အသုံးပြုခဲ့က၊ ဤနည်းဖြင့် ကျွန်မ၏ အသက်တာအား ရင့်ကျက်စေခဲ့သည်။ ဤကဲ့သို့သော ဆင်းရဲဒုက္ခနှင့် စမ်းသပ်မှုသည် ဘုရားသခင်မှ ကျွန်မအပေါ် ပေးအပ်သည့် အထူးကောင်းကြီးပင်ဖြစ်သည်။ အနန္တတန်ခိုးရှင်ဘုရားသခင်အား ကျေးဇူးတင်ချီးမွမ်းပါသည်။


၈၁။ ဆင်းရဲဒုက္ခများနှင့် စမ်းသပ်မှုများသည် ဘုရားသခင်၏ကောင်းချီးမင်္ဂလာများဖြစ်သည်

ဝမ်ဂန် တရုတ်နိုင်ငံ

၂၀ဝ၈ခုနှစ်၏ ဆောင်းရာသီ နေ့လည်ခင်းတစ်ခုတွင်၊ ကျွန်တော်နှင့် ညီအစ်မနှစ်ယောက်တို့သည် နောက်ဆုံးသောကာလ ဘုရားသခင်၏အမှုတော်ကို ဧဝံဂေလိ ရည်မှန်းချက်အဖို့ သက်သေခံနေခဲ့ချိန်တွင် မကောင်းသည့်လူများ၏ သတင်းပေးခြင်းကို ခံခဲ့ရသည်။ ရဲအရာရှိခြောက်ယောက်သည် ဧဝံဂေလိဟောကြားသည့် အိမ်ထဲသို့ ဝင်ရောက်ဖို့ ကျွန်တော်တို၏ နေထိုင်မှု ခွင့်ပြုချက်တွေကို စစ်ဆေးဖို့လိုအပ်သည်ဆိုသည့် ဆင်ခြေကို အသုံးပြုခဲ့သည်။ သူတို့ တံခါးကိုရောက်သည့်အခါ “မလှုပ်နဲ့” ဟု ကျယ်လောင်စွာအော်လိုက်သည်။ ရဲအရာရှိနှစ်ယောက်သည် ကျွန်တော့်အပေါ်ကို ခုန်အုပ်လိုက်သည်နှင့်အမျှ လုံးဝရူးသွပ်နေသည့်ပုံ ဖြစ်သည်။ တစ်ယောက်က ကျွန်တော့်ရင်ဘက်ပေါ်က အဝတ်ကို ဆုပ်ကိုင်ပြီး၊ ကျန်တစ်ယောက်က ကျွန်တော့်လက်မောင်းကို ဆုပ်ကိုင်ကာ ကျွန်တော့်လက်များကို နောက်ပစ်လိုက်ဖို့ သူ၏ ခွန်အားရှိသမျှအကုန် သုံးခဲ့သည်။ ထို့နောက် သူက “မင်းတို့ဘာလုပ်နေတာလဲ။ မင်းနာမည်ဘယ်လိုခေါ်လဲ။ မင်းဘယ်ကလဲ”ဟု ခက်ထန်စွာမေးသည်။ ကျွန်တော်ကလည်း “မင်းတို့ကဘာလုပ်တာလဲ။ ဘာလို့ငါ့ကိုဖမ်းတာလဲ” ဟု ပြန်မေးလိုက်သည်။ ကျွန်တော် ဤသို့ပြောသည်ကို ကြားသည့်အခါတွင် သူတို့ တကယ်ကိုစိတ်ဆိုးပြီး ရန်လိုစွာဖြင့်၊ “ဘာအကြောင်းဖြစ်ဖြစ် အရေးမကြီးဘူး။ မင်းက ငါတို့ လိုက်ရှာနေတဲ့သူဖြစ်တယ်၊ မင်းငါတို့နောက်လိုက်ရမယ်” ဟု ပြန်ပြောသည်။ ထို့နောက် ရဲအရာရှိများသည် ကျွန်တော်နှင့် ညီအစ်မနှစ်ယောက်ကို ခေါ်ပြီး ရဲကားပေါ် တွန်းတင်လိုက်ကြသည်။

ပြည်သူ့လုံခြုံရေး ဌာနကိုရောက်ပြီးနောက်တွင်၊ ရဲအရာရှိများသည် ကျွန်တော့်ကို အခန်းသေးလေးတစ်ခန်းထဲ ခေါ်သွားပြီး သော့ခတ် ထားလိုက်သည်။ သူတို့သည် ကျွန်တော့်ကို ကြမ်းပြင်ပေါ်မှာ ဝပ်နေဖို့ အမိန့်ပေးပြီး ကျွန်တော့်ကို စောင့်ကြည့်ဖို့ လူလေးယောက်ကို စီစဉ်ခဲ့သည်။ ကျွန်တော်သည် အချိန်အကြာကြီး ဆောင့်ကြောင့်ထိုင်ခဲ့ရပြီးဖြစ်သည့်အတွက် အလွန် ပင်ပန်းလာခဲ့သည်မှာ ကျွန်တော် မခံနိုင်တော့ပေ။ ကျွန်တော်ထဖို့ ကြိုးစားလိုက်သည်နှင့်၊ သူတို့ သုတ်သီးသုတ်ပျာ ပြေးလာပြီး၊ ကျွန်တော် မထအောင် အပေါ်ကနေ ကျွန်တော့်ခေါင်းကို ဖိထားသည်။ ထို့နောက်မကြာမီတွင် ဘေးခန်း၌ ညှဉ်းပန်းနှိပ်စက်ခံရ၍ တစ်စုံတစ်ယောက်၏ သွေးခဲသွားစေနိုင်သည့် အော်ဟစ်သံကိုကြားလိုက်ရပြီး၊ ထိုအချိန်တွင် ကျွန်တော် အလွန်ကြောက်လာခဲ့သည်။ သူတို့ ကျွန်တော့်အပေါ် နောက်ထပ် မည်သည့် ညှဉ်းပန်းနှိပ်စက်မှုပုံစံ အသုံးပြုမည်ဆိုသည်ကို ကျွန်တော်မသိပေ။ ကျွန်တော့်နှလုံးသားထဲတွင် ဘုရားသခင်ထံ အရေးတကြီး ကျွန်တော် စတင် ဆုတောင်းခဲ့သည်- “အိုးအနန္တတန်ခိုးရှင်ဘုရားသခင်၊ ကျွန်တော် အခု အရမ်းကြောက်နေပါတယ်။ ကျေးဇူးပြုပြီး ကျွန်တော့်ကို ယုံကြည်ခြင်းနဲ့ အစွမ်းတန်ခိုးပေးပြီး၊ ကျွန်တော့်ကို ခိုင်မာစေကာ သတ္တိပေးဖို့ တော်မူပါ။ ကျွန်တော် ကိုယ်တော့်အတွက် သက်သေရပ်တည်ဖို့ လိုလားနေပါတယ်။ တကယ်လို့ ဒီရက်စက်တဲ့နှိပ်စက်မှုကို ကျွန်တော်မခံနိုင်ရင် ကိုယ်တော့်ကို ယုဒလို သစ္စာဖောက်တာထက် ကိုယ့်လျှာကိုယ်ကိုက်ပြီး သေကြောင်းကြံစီလိုက်ချင်ပါတယ်။” ဆုတောင်းပြီးသည့်နောက်တွင် ကျွန်တော့် အထဲတွင် ခွန်အားထွက်ပေါ်လာသည်ကို ခံစားရပြီး ကျွန်တော့်၏ ကြောက်ရွံ့မှု လျော့ပါသွားခဲ့သည်။

ထိုညနေ ၇နာရီနောက်ပိုင်းတွင်၊ ရဲအရာရှိများသည် ကျွန်တော့် လက်များကို ကျွန်တော့် နောက်ကျောဘက်တွက် လက်ထိပ်ခတ်လိုက်သည်၊ ကျွန်တော့်ကို အပေါ်ထပ် စစ်ကြောရေးအခန်းသို့ ခေါ်သွားပြီး ကြမ်းပြင်ပေါ်တွန်းချခဲ့သည်။ ထိုအခန်းထဲတွင် ကြိုးများ၊ သစ်သားတုတ်များ၊ နံပါတ်တုတ်များ၊ ကြာပွတ်များ အစရှိသည့် ညှဉ်းပန်းနှိပ်စက်သည့် ကိရိယာအမျိုးမျိုးရှိသည်။ ရဲသားတစ်ယောက်သည် တဂျစ်ဂျစ်မြည်နေသည့် လျှပ်စစ်တုတ်တံကို သူ၏ လက်တွင် ကိုင်ဆောင်ထားကာ သတင်းအချက်အလက်အတွက် ခြိမ်းခြောက်သည့် တောင်းဆိုချက်များ ပြုလုပ်ခဲ့သည်- “မင်းတို့ဘုရားကျောင်းမှာ လူဘယ်နှစ်ယောက်ရှိလဲ။ မင်းတို့တွေ့တဲ့နေရာက ဘယ်မှာလဲ။ ဘယ်သူကတာဝန်ခံလဲ။ ဒီနေရာမှာ ဧဝံဂေလိဟောတဲ့ သူဘယ်နှစ်ယောက်ရှိလဲ။ ပြောစမ်း၊ မဟုတ်ရင် ဒါလာမယ်သိလား။” အာရုံကို စိုးမိုးနေသည့် လျှပ်စစ်တုတ်၏ အန္တရာယ်ကို ကျွန်တော် ကြည့်လိုက်ပြီး၊ နှိပ်စက်သည့်ကိရိယာများ ပြည့်နေသည့်အခန်းကို ကျွန်တော်ထပ်ကြည့်လိုက်သည်။ စိုးရွံ့ကြောက်လန့်မှုကို ကျွန်တော်မခံစားရပဲ မနေနိုင်ပါ။ ကျွန်တော် ဤညှဉ်းဆဲမှုကို ဖြတ်သန်းနိုင်ပါ့မလားဆိုသည်ကို ကျွန်တော်မသိခဲ့ပါ၊ ထို့ကြောင့် ဘုရားသခင်ထံ ကျွန်တော် အော်ခေါ်မြဲ အော်ခေါ်နေခဲ့သည်။ ကျွန်တော် မည်သည့်အရာမျှ မပြောပဲနေသည်ကို မြင်သောအခါ၊ ထိုရဲသည် ပျာယာခတ်လာခဲ့ပြီး၊ ကျွန်တော့် ရင်ဘတ်၏ ဘယ်ဘက်ကို လျှပ်စစ်တုတ်နှင့် ကြမ်းတမ်းစွာ ထိုးပစ်လိုက်သည်။ သူသည် ကျွန်တော့်ကို တစ်မိနစ်လောက် လျှပ်စစ်နှင့်တို့ခဲ့သည်။ ကျွန်တော့်ခန္ဓာကိုယ်ထဲက သွေးတွေ ဆူပွက်သွားသလိုမျိုး ချက်ချင်း ခံစားလိုက်ရသည်။ ကျွန်တော်သည် ခေါင်းကနေ ခြေထောက်အထိ မခံမရပ်နိုင်အောင် နာကျင်ခဲ့ပြီး၊ ကြမ်းပြင်ပေါ် မရပ်မနား အော်ဟစ်လူးလွန့်နေခဲ့သည်။ သူသည် ကျွန်တော့်အပေါ် လက်မလျှော့သေးဘဲ၊ ရုတ်တရတ် ကျွန်တော့်ကို ဒရွတ်တိုက်ဆွဲတင်ပြီး၊ တုတ်နှင့် ကျွန်တော့် ခေါင်းကို မတင်လိုက်ကာ၊ “ပြောစမ်း၊ ဘာကိုမှဝန်မခံဘူးလား”ဟု အော်ပြောသည်။ ဤမကောင်းဆိုးဝါးများ၏ ရူးသွပ်သည့်နှိပ်စက်မှုကို ရင်ဆိုင်နေရချိန်တွင်၊ ဤနှိပ်စက်မှုများကို ကျွန်တော်မခံနိုင်ဘဲ ဘုရားသခင်ကို သစ္စာဖောက်မိ မည်ကိုသာ ကျွန်တော် ကြောက်ရွံ့ခဲ့သည်၊ ထို့ကြောင့် ကျွန်တော့် စိတ်နှလုံးထဲတွင် ဘုရားသခင်ထံ အသည်းအသန် ဆုတောင်းမိသည်။ ဤအချိန်တွင် ဘုရားသခင်၏ နှုတ်ကပတ်တော်များအကြောင်းကို ကျွန်တော် စဉ်းစားမိခဲ့ပါသည်။ “အာဏာရှိသော သူတို့သည် အပြင်ပန်းအားဖြင့် ကြောက်စရာကောင်းသည်ဟု ထင်ရသော်လည်း ကြောက်ရွံ့ခြင်း မရှိနှင့်၊ အဘယ့်ကြောင့်ဆိုသော် ဤသည်မှာ သင်တို့တွင် ယုံကြည်မှု အနည်းငယ်သာ ရှိခြင်းကြောင့်ဖြစ်သည်။ သင်တို့၏ယုံကြည်ခြင်း ကြီးထွားသည့် ကာလပတ်လုံး မည်သည့်အရာမျှ အလွန်တရာ ခက်ခဲလိမ့်မည်မဟုတ်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၇၅)) ဘုရားသခင်၏ နှုတ်ကပတ်တော်များက ကျွန်တော့်ကို ယုံကြည်မှုနှင့် အစွမ်းတန်ခိုးကို တစ်ဖန် ပေးခဲ့ပြီး၊ ကျွန်တော့်ရှေ့က ဆိုးယုတ်သည့် ရဲအရာရှိများသည် ရူးသွပ်ပြီး ဇက်ကြိုးလွတ်နေသော်လည်း၊ သူတို့ကို ဘုရားသခင်၏ လက်တော်က စီစဉ်ထားခြင်း ဖြစ်သည်ဆိုသည်ကို ကျွန်တော်သတိပြုမိသည်။ ဘုရားသခင်၏ ခွင့်ပြုချက်မပါဘဲနှင့်၊ သူတို့သည် ကျွန်တော့်ကို သတ်နိုင်မည်မဟုတ်ပါ။ ယုံကြည်မှုအပေါ် မှီခိုပြီး၊ ဘုရားသခင်အပေါ် မှီတွယ်ကာ သူတို့ကို အရှုံးမပေးသရွေ့ သူတို့သည် အရှက်ကွဲခြင်းဖြင့် ကျရှုံးမည်မှာ မလွဲမသွေ ဖြစ်သည်။ ဤအရာကို စဉ်းစားမိလျက်၊ ကျွန်တော်သည် ကိုယ်ခန္ဓာထဲမှာရှိသည့် အားတွေအကုန်လုံးကို စုစည်းလိုက်ပြီး၊ “မင်းတို့ ငါ့ကို ဘာလို့ဒီကိုခေါ်လာတာလဲ။ ငါ့ကို လျှပ်စစ်တုတ်နဲ့ ဘာလို့ရိုက်တာလဲ။ ငါဘာပြစ်မှုကျူးလွန်ခဲ့လို့လဲ” ဟု ကျယ်လောင်သော အသံဖြင့် ပြန်ဖြေလိုက်သည်။ ဆိုးယုတ်သော ရဲသည် ချက်ချင်း မီးအလင်းရောင်ထဲက သမင်တစ်ကောင်လိုဖြစ်သွားပြီး အပြစ်ရှိသည့် အသိစိတ်ဖြင့် ဖိစီးသွားခဲ့သည်။ သူစကားထစ်သွားပြီး ဘာမှ ပြန်မပြောနိုင်ခဲ့ပါ။ ထို့နောက် သူတို့သည် အမြှီးကုပ်ကာ ထွက်သွားကြလေသည်။ ရှက်ဖွယ်ကောင်းသော စာတန်၏ အကျပ်အတည်း အခြေအနေတစ်ခုကို မြင်ရခြင်းဖြင့်၊ ကျွန်တော် မျက်ရည်ကျ စိတ်ထိခိုက်ခဲ့ရသည်။ ဤအကျပ်အတည်းတွင် အနန္တတန်ခိုးရှင်ဘုရားသခင်၏ နှုတ်ကပတ်တော်များ၏ တန်ခိုးစွမ်းအားနှင့် ဩဇာအာဏာကို ကျွန်တော် အမှန်တကယ် ကြုံတွေ့ခံစားခဲ့ရသည်။ ဘုရားသခင်၏ နှုတ်ကပတ်တော်များကို ကျွန်တော် လက်တွေ့ လုပ်ဆောင်သရွေ့၊ ဘုရားသခင်၏ လုပ်ဆောင်ချက်များကို တွေ့မြင်ရမည်ဖြစ်သည်။ နောက်ငါးမိနစ် ခြောက်မိနစ် အကြာတွင်၊ ရဲအရာရှိနှစ်ဦး ရောက်လာသည်၊ သို့သော် ဤတစ်ကြိမ်တွင်၊ သူတို့သည် ကျွန်တော့်ကို နောက်ထပ် နည်းလမ်းဖြင့် စမ်းကြည့်ခဲ့ကြသည်။ ပိန်ကပ်ကပ်ရဲတစ်ယောက်က ကျွန်တော်အား၊ “နည်းနည်းလောက် ကောင်းကောင်းနေပါ၊ ငါတို့ မေးတာကို ဖြေလိုက်၊ မဟုတ်ရင် ငါတို့ မင်းကို အလွတ်ပေးလို့ရမှာမဟုတ်ဘူး”ဟု တကယ်ကို နွေးထွေးစွာ ပြောခဲ့သည်။ ကျွန်တော် စကားတစ်ခွန်း မပြောခဲ့ပါ၊ ထို့ကြောင့် ထိုရဲသည် ကျွန်မ လက်မှတ်ထိုးဖို့ စာရွက်တစ်ရွက်ကို ယူလာသည်။ စာရွက်ပေါ်တွင် “အလုပ်မှတစ်ဆင့် ပြန်လည်ပညာပေးခြင်း” ဆိုသည့်စကားလုံး ရေးသားထားသည်ကို မြင်သည့်အခါ၊ ကျွန်တော် ငြင်းပယ်ခဲ့သည်။ အခြားသော ရဲတစ်ယောက်က ကျွန်တော့်ဘယ်ဘက်နားပေါ်ကို ရက်ရက်စက်စက်ရိုက်ပြီး ကျွန်တော်လဲကျလုနီးပါးဖြစ်ခဲ့သည်။ ကျွန်တော့်နားထဲက တစ်ခဏ မြည်ဟည်းနေခဲ့ပြီး၊ ရှင်းရှင်းလင်းလင်း ပြန်ကြားရဖို့ အချိန်အတော်အတန် ယူခဲ့ရသည်။ သူတို့သည် ကျွန်တော့်ကို တစ်ဖန် လက်ထိပ်ခတ်ပြီး အခန်းကျဉ်းထဲတွင် ချုပ်ထားလေသည်။

အခန်းကျဉ်းထဲကို ပြန်ရောက်ပြီးသည့်နောက်တွင်၊ ကျွန်တော် ရောင်ကိုင်းပြီး ကျိုးကြေနေခဲ့သည်၊ နာကျင်မှုက မခံမရပ်နိုင်အောင် ဖြစ်ခဲ့သည်။ ကျွန်တော် စိတ်မချမ်းမြေ့ဖြစ်ကာ အားမနည်းဘဲ မနေနိုင်ခဲ့ပါ။ ကျွန်တော်သည် ဧဝံဂေလိတရားကို ကောင်းမွန်သည့် ရည်ရွယ်ချက်များဖြင့် ဟောကြားခဲ့ပါသည်၊ ကယ်တင်ရှင်က ပြန်ကြွလာခဲ့ပြီးဖြစ်ကာ သူတို့အနေဖြင့် အလျင်အမြန်လုပ်ကာ သမ္မာတရားကို လိုက်စားပြီး ကယ်တင်ခံကြရမည်ဟု ကျွန်တော် လူတို့ကို ပြသခဲ့သည်၊ သို့သော် ဤညှဉ်းပန်းနှိပ်စက်ခြင်းကို မမျှော်လင့်ဘဲ ခံစားခဲ့ရပေပြီ။ ဤအရာနှင့်ပတ်သက်၍ စဉ်စားခြင်းဖြင့်၊ ကျွန်တော်မတရား ခံခဲ့ရသည်ဟု ပို၍ ကျွန်တော်ခံစားခဲ့ရသည်။ ကျွန်တော့်၏ ဆင်းရဲဒုက္ခထဲတွင်၊ “အို ဘုရားသခင်။ ကျွန်တော့် ဝိညာဉ်ရင့်သန်မှု သေးငယ်လွန်းတယ်။ ကျွန်တော် အရမ်း အားနည်းနေတယ်။ အို ဘုရားသခင်။ ကိုယ်တော့်ကို ကျွန်တော်အားကိုးပြီး သက်သေရပ်တည်လိုပါတယ်။ ကျွန်တော့်ကို လမ်းပြတော်မူပါ” ဟုဆိုရင်း ဘုရားသခင်ထံ ဆုတောင်းခြင်းဖြင့် ကျွန်တော် ဟစ်အော်ခဲ့သည်။ နောက်ပိုင်းတွင်၊ ကျွန်တော် ဘုရားနှုတ်ကပတ်တော်များ ဓမ္မသီချင်း၁ပုဒ်ကို တွေးမိခဲ့သည်- “စိတ်မပျက်နှင့်၊ အားမနည်းနှင့်၊ ထိုအခါ ငါသည် သင့်အတွက် အမှုအရာများကို ရှင်းလင်းစေမည်။ နိုင်ငံတော်သို့ သွားရာလမ်းသည် သိပ်ချောမွေ့ခြင်းမရှိ။ မည်သည့်အရာမျှ ထိုမျှ မရိုးရှင်းပေ။ ကောင်းချီးများ သင့်ထံ အလွယ်တကူ ရောက်လာသည်ကို သင် လိုချင်သည် မဟုတ်လော။ ယနေ့တွင် အယောက်တိုင်းသည် ခါးသီးသော စမ်းသပ်ခြင်းများ ရင်ဆိုင်ဖို့ ရှိလိမ့်မည်။ ထိုသို့သော စမ်းသပ်မှုများမရှိပါက၊ သင်တို့၌ ရှိသည့် ငါ့ကိုချစ်သော နှလုံးသားသည် တိုး၍ အားကောင်းလာလိမ့်မည် မဟုတ်သကဲ့သို့၊ သင်တို့သည် ငါ့အတွက် စစ်မှန်သော ချစ်ခြင်းမေတ္တာ ရှိလိမ့်မည်မဟုတ်။ ဤစမ်းသပ်မှုများတွင် အရေးမပါသော အခြေအနေများသာ ပါရှိလျှင်ပင်၊ အယောက်တိုင်း ၎င်းတို့ကို ကျော်ဖြတ်ရမည်။ စမ်းသပ်မှုများ၏ ခက်ခဲမှုက လူတစ်ဦးနှင့်တစ်ဦး ခြားနား လိမ့်မည်သာ ဖြစ်သည်။ စမ်းသပ်မှုများသည် ငါ့ထံမှလာသော ကောင်းချီးမင်္ဂလာများဖြစ်ပြီး၊ သင်တို့ထဲမှ မည်မျှသည် ငါ၏ ရှေ့သို့ မကြာခဏ လာပြီး ဒူးထောက်လျက် ကောင်းချီး မင်္ဂလာများကို တောင်းခံကြသနည်း။ အနည်းငယ်သော မင်္ဂလာရှိသည့် စကားများကို ငါ၏ ကောင်းချီးမင်္ဂလာများအဖြစ် သင်တို့ အမြဲ ယူဆ ကြသော်လည်း၊ ခါးသီးမှုသည် ငါ၏ ကောင်းချီးမင်္ဂလာများထဲမှ တစ်ခုဖြစ်သည်ကို သင်တို့ သတိမပြုမိကြပေ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “စမ်းသပ်ခံရခြင်းများ၏ ဝေဒနာသည် ဘုရားထံမှ ကောင်းချီးဖြစ်၏ကျူး”) ဤညှဉ်းပန်းနှိပ်စက်မှုနှင့် အခက်အခဲကို ရင်ဆိုင်ရခြင်းသည် သူက ကျွန်တော့်၏ ယုံကြည်ခြင်းနှင့် ချစ်ခြင်းကို စုံလင်စေဖို့ဖြစ်သည်ဟု ဘုရားသခင်၏ နှုတ်ကပတ်တော်များမှ ကျွန်တော် နားလည်ခဲ့ရသည်။ ထိုပတ်ဝန်းကျင်သည် ဘုရားသခင်၏ ကောင်းချီးမင်္ဂလာဖြစ်ခဲ့ပါသည်။ ကျွန်တော်သည် အဘယ်သို့ ဘုရားသခင်ကို စောဒကတက်ပြီး အပြစ်တင်နိုင်မည်နည်း။ ကျွန်တော် အဖမ်းခံခဲ့ရပြီး ညှဉ်းဆဲခံခဲ့ရသော်လည်း၊ တုန်လှုပ်ချောက်ချားဖွယ် အတွေ့အကြုံတစ်လျှောက်လုံးတွင် ဘုရားသခင်သည် သူ၏ နှုတ်ကပတ်တော်များဖြင့် ကျွန်တော့်ကို လမ်းပြနေခဲ့ပါသည်။ ဤသည်မှာ ဘုရားသခင်၏ ချစ်ခြင်းမေတ္တာဖြစ်သည်။ ကျွန်တော့် စိတ်ထဲတွင် ထိုဓမ္မသီချင်းကို သီဆိုခဲ့ပြီး၊ ပိုကြာကြာဆိုလေ ခွန်အားပိုရလေလေခံစားခဲ့ရသည်။ ထိုသီချင်းက ကျွန်တော့် ယုံကြည်ခြင်းကို ပြန်လည်ထိန်းသိမ်းပေးပြီး၊ ဘုရားသခင်ထံ ကျွန်တော် သစ္စာဆိုခဲ့သည်- “ဘုရားသခင်၊ ရဲတွေက ကျွန်တော်ကို ဘယ်လိုပဲ ညှဉ်းဆဲပါစေ၊ ကျွန်တော် သက်သေရပ်တည်လိုပြီး ကိုယ်တော့်ကို လုံးဝ သစ္စာမဖောက်လိုပါဘူး။ ကိုယ်တော့်နောက် အဆုံးတိုင်အောင် လိုက်လျှောက်ဖို့ ကျွန်တော် ဆုံးဖြတ်ပါတယ်။” 

ထိန်းသိမ်းရေးစခန်းတွင်၊ ရဲအရာရှိများက ကျွန်တော့်အပေါ် ညှဉ်းဆဲနည်းမျိုးစုံ ဆက်လက်အသုံးပြုခဲ့ပြီး၊ မကြာခဏဆိုသလို ထောင်သားများအား ကျွန်တော့်ကို ရိုက်နှက်ဖို့ သွေးထိုးခဲ့ကြသည်။ ဆောင်း၏ ချမ်းအေးလွန်းသည့် အအေးဒဏ်တွင်၊ သူတို့သည် ထောင်သားများကို ကျွန်တော့်အပေါ် ရေအေးများပါသည့် ရေပုံးများ လောင်းချဖို့ ညွှန်ကြားခဲ့ကြပြီး၊ ရေအေးဖြင့် ကျွန်တော့်ကို အတင်းရေချိုးခိုင်းခဲ့သည်။ ကျွန်တော်သည် ခေါင်းကနေခြေဖျားအထိ အအေးဒဏ်ဖြင့် ချမ်းတုန်နေခဲ့ပါသည်။ ရင်တုန်ပန်းတုန်ဖြစ်ခြင်းကို တွေ့ကြုံခြင်းနှင့် ချွေးများဖြင့် ဖုံးလွှမ်းသွားလျက်၊ ရင်ဘတ်နာလာသည်မှာ နောက်ကျောပါနာလာသည်အထိ ဖြစ်ခဲ့သည်။ ထိုနေရာက ထောင်သားများသည် တရုတ်ကွန်မြူနစ်ပါတီအတွက် ပိုက်ဆံလုပ်ပေးနေသည့် စက်များဖြစ်ပြီး၊ မည်သည့် တရားဝင်အခွင့်အရေးမျှ မရှိပါ။ သူတို့သည် ကျွန်များကဲ့သို့ ဖမ်းချုပ်ခံရကာ မတရားအမြတ်ထုတ်ခံရခြင်းကို သည်းခံဖို့မှလွဲ၍ အခြားရွေးချယ်စရာ မရှိခဲ့ကြပါ။ နေ့အချိန်တွင်၊ ထောင်စောင့်များသည် လူသေများအတွက် မီးရှို့ပူဇော်မှုများအဖြစ် အသုံးပြုသည့် စက္ကူပိုက်ဆံများကို အတင်းအကျပ် ထုတ်လုပ်ခိုင်းခဲ့သည်။ ပထမတွင်၊ သူတို့က ကျွန်တော့်ကို တစ်နေ့ စက္ကူအရွက် ၁၀ဝ၀ ထုတ်ဖို့ စည်းမျဉ်း သတ်မှတ်ကြပြီးနောက်၊ တစ်ရက်ကို ၁၈၀ဝ ရွက်အထိ တိုးခဲ့ပြီး၊ နောက်ဆုံးတွင် အရွက် ၃၀ဝ၀ အထိ တိုးခဲ့သည်။ ဤပမာဏသည် ကျွန်တော်ကဲ့သို့ အတွေ့အကြုံမရှိသည့် သူမဆိုထားနှင့် အတွေ့အကြုံရှိသည့် သူအတွက်ပင် မဖြစ်နိုင်ပါ။ အမှန်တွင်၊ သူတို့အနေဖြင့် ကျွန်တော့်ကို ညှဉ်းဆဲကာ ဖျက်ဆီးဖို့ ဆင်ခြေတစ်ခု ရှိနိုင်ဖို့အလို့ငှာ၊ ကျွန်တော်လုံးဝ မပြီးနိုင်အောင် တမင်လုပ်ခိုင်းခြင်း ဖြစ်သည်။ ကျွန်တော့် ခွဲတမ်းကို ကျွန်တော်ပြည့်မီနိုင်သရွေ့၊ ဆိုးယုတ်သော ရဲအရာရှိများသည် ကျွန်တော့် ခြေထောက်တစ်ဝိုက်တွင် ၅ကီလိုကျော်လေးသည့် ခြေချင်းများကို တပ်ပြီး၊ ကျွန်တော့် လက်များနှင့် ခြေထောက်များကို သံခြေချင်းများဖြင့် အတူ ချည်နှောင်ထားလိုက်ကြသည်။ ကျွန်တော်လုပ်နိုင်သမျှမှာ ထိုနေရာတွင် မလှုပ်ရှားနိုင်ဘဲ ထိုင်ကာ၊ ခေါင်းကိုငုံ့၊ ခါးကိုကုန်းထားဖို့ ဖြစ်သည်။ ပိုစက်ဆုပ်ဖွယ်ကောင်းသည်မှာ ဤလူမဆန်သကဲ့သို့ ခံစားချက်မဲ့သည့် ရဲအရာရှိများက ကျွန်တော့်၏ အခြေခံလိုအပ်ချက်များကို မမေးမြန်း သို့မဟုတ် ဂရုမစိုက်ခဲ့ကြခြင်း ဖြစ်သည်။ အိမ်သာသည် ထောင်ခန်းထဲတွင် ရှိသော်လည်း ကျွန်တော် လုံးဝ လျှောက်မသွားနိုင်သကဲ့သို့ အသုံးမပြုနိုင်ခဲ့ပါ။ ကျွန်တော့်၏ ထောင်အခန်းဖော်များကို ကျွန်တော့်အား အိမ်သာကိုမခေါ်သွားဖို့သာ တောင်းပန်နိုင်ခဲ့သည်။ သူတို့သည် အနည်းငယ်မျှ ပိုကောင်းသည့် ထောင်သားများဖြစ်ခဲ့မည်ဆိုပါက၊ ကျွန်တော့်ကို သူတို့ မချီသွားပေးမည်ဖြစ်သည်။ အကယ်၍ မည်သူမျှ ကျွန်တော့်ကိုမကူညီပါက၊ ကျွန်တော် အောင့်ထားဖို့မှလွဲ၍ ရွေးချယ်စရာ မရှိခဲ့ပါ။ အနာကျင်ဆုံးအချိန်မှ အစာစားချိန်ဖြစ်သည်၊ အဘယ့်ကြောင့်ဆိုသော် ကျွန်တော့်လက်များနှင့် ခြေများက အတူတကွ လက်ထိပ်ခတ်ခံထားရသောကြောင့် ဖြစ်သည်။ ကျွန်တော့်အနေဖြင့် ကျွန်တော့် ခွန်အားရှိသမျှဖြင့် ခေါင်းကိုငုံ့ပြီး၊ ကျွန်တော့် လက်များနှင့် ခြေထောက်များကို မရုံသာတတ်နိုင်ခဲ့သည်။ ဤသည်မှာ မုန့်ပေါင်းကို ကျွန်တော့်ပါးစပ်ထဲသို့ ထည့်ဖို့တစ်ခုတည်းသောနည်းလမ်း ဖြစ်သည်။ တစ်ခါကိုက်တိုင်း ကျွန်တော် အားအင် အလွန်သုံးခဲ့ရသည်။ ကျွန်တော့် လက်များနှင့် ခြေထောက်များကို ပွတ်တိုက်သည့် ခြေချင်းများက အလွန့်အလွန် ကြီးမားသော နာကျင်မှုကိုဖြစ်ပေါ်စေခဲ့သည်။ အချိန်ကြာလာသည့်နောက်၊ ကျွန်တော့် လက်ကောက်ဝတ်နှင့် ခြေချင်းဝတ်များတွင် မည်းမှောင်ပြီး တောက်ပြောင်သည့် အသားမာများ ဖြစ်ပေါ်လာခဲ့သည်။ တစ်ခါတစ်ရံတွင် ကျွန်တော့်ကို အခန်းသော့ပိတ်ထားချိန်တွင် ကျွန်တော်အစာမစားခဲ့ရသကဲ့သို့၊ ဖြစ်ခဲလှသည့် အခြေအနေများတွင် ထောင်သားများက ကျွန်တော့်ကို မုန့်ပေါင်းသေးသေးလေး နှစ်လုံးပေးတတ်ကြသည်။ အများအားဖြင့် ကျွန်တော့် ဝေစုကို သူတို့စားလိုက်ကြပြီး၊ ကျွန်တော်ကတော့ ဗိုက်ဟောင်းလောင်းသာ နေရပါတော့သည်။ သောက်စရာကို ပို၍ပင် နည်းပါးစွာ ကျွန်တော် ရရှိခဲ့သည်။ မူလက၊ အယောက်တိုင်းကို တစ်ရက် ရေနှစ်ခွက်သာ ပေးခဲ့သော်လည်း၊ ကျွန်တော် ပိတ်လှောင်ခံရပြီး လှုပ်ရှားမရခဲ့သောကြောင့်၊ မည်သည့်ရေကိုမဆို ကျွန်တော် သောက်နိုင်ခဲလှသည်။ ထိုသို့သော လူမဆန်သည့် ညှဉ်းဆဲမှုမျိုးကို စုစုပေါင်း ဆယ်ရက်ကြာ ကျွန်တော် ခံခဲ့ရသည်။ ထိုအခြေအနေများတွင်ပင်၊ ရဲအရာရှိများက ကျွန်တော့်ကို ညဆိုင်း အလုပ်လုပ်စေခဲ့သည်။ ဝအောင် ကျွန်တော် အစာမစားခဲ့ရသည်မှာ အချိန် ကြာမြင့်ခဲ့ပြီဖြစ်သည်။ ကျွန်တော့်၏ ဆာလောင်ခြင်းက ကျွန်တော့်ကို ရင်တုန်ပန်းတုန် ဖြစ်ကျန်ရစ်စေခဲ့သည်၊ မူးဝေအော့အန်စေပြီး၊ ရင်ဘတ်အောင့်လာစေရစ်ခဲ့သည်။ ကျွန်တော်လည်း အရိုးပေါ်အရေတင် အဖြစ်သို့ ပြောင်းလဲသွားခဲ့သည်။ ကျွန်တော့် ဆာလောင်မှုက မခံနိုငတော့သည့်အခြေအနေထိ ရောက်ခဲ့ချိန်တွင်၊ သခင်ယေရှုက သွေးဆောင်ဖြားယောင်းခြင်းအလယ်တွင် စာတန်ကို ပြန်ပြောခဲ့သည့် တစ်စုံတစ်ရာကို ကျွန်တော် တွေးမိခဲ့သည်- “လူသည် မုန့်အားဖြင့်သာ အသက်ကိုမွေးရမည်မဟုတ်။ ဘုရားသခင် မိန့်တော်မူ သမျှ အားဖြင့် အသက်ကိုမွေးရမည်။” (ရှင်မဿဲခရစ်ဝင် ၄:၄) ယင်းက စိတ်သက်သာရာရသည့် ခံစားချက်တစ်ခု ပေးခဲ့ပြီး၊ ကျွန်တော့်နှလုံးသားဟာ လွတ်မြောက်မှုရလာပြီး၊ စာတန်၏ ကျွန်တော့်ကို ညှဉ်းပန်းနှိပ်စက်ခြင်း၌ ဘုရားသခင်ထံမှ ထိုနှုတ်ကပတ်တော်များကို ကိုယ်တိုင်ကိုယ်ကျ တွေ့ကြုံခံစားဖို့ ကျွန်တော် အဆင်သင့်ရှိသလို ခံစားခဲ့ရသည်။ ဆုတောင်းဖို့ ဘုရားသခင်ရှေ့ ကျွန်တော် မိမိကိုယ်ကိုယ် ငြိမ်သက်စေခဲ့ပြီး သူ၏ နှုတ်ကပတ်တော်များကို တွေးဆခဲ့သည်။ ကျွန်တော် မသိလိုက်မီတွင်၊ ကျွန်တော့်၏ နာကျင်မှုနှင့် ဆာလောင်မှုတို့ လျော့ပါးသွားခဲ့သည်။ တစ်ခါက အကျဉ်းသားတစ်ယောက်က ကျွန်တော့်ကို “လူငယ်တစ်ယောက် အရင်က မင်းလိုပဲ လက်ထိပ်ခတ်ခံရပြီး၊ ငတ်သေသွားဖူးတယ်။ မင်း ဒီရက်အတွင်းမှာ သိပ်များများ မစားခဲ့ရတာကို ငါမြင်တယ်၊ ပြီးတော့ မင်းက စိတ်ဓာတ်မြင့်မားနေတုန်း ပဲနော်” ဟုပြောပါသည်။ သူ၏စကားများကို ကြားရသည့်အခါ၊ ဘုရားသခင်ကို ကျွန်တော် တိတ်တဆိတ် ကျေးဇူးတင်ခဲ့သည်။ ဤသည်မှာ ကျွန်တော့်ကို ထောက်ပံ့ပေးနေသည့် ဘုရားနှုတ်ကပတ်တော်များထဲက အသက်တန်ခိုးဖြစ်ခဲ့သည်ကို ကျွန်တော် နက်နက်ရှိုင်းရှိုင်း ခံစားခဲ့ရသည်။ ဤအရာက ဘုရားသခင်၏ နှုတ်ကပတ်တော်သည် သမ္မာတရား၊ လမ်းခရီးနှင့် အသက် ဖြစ်ပြီး၊ အုတ်မြစ်ဖြစ်သည်ကို ကျွန်တော့်အား အမှန်တကယ် ခံစားစေခဲ့သည်။ ထို့ကြောင့်၊ ဘုရားသခင်၌ ကျွန်တော့်၏ ယုံကြည်ခြင်းသည် မသိလိုက်ပဲ တိုးပွားခဲ့သည်။ ဤဆင်းရဲဒုက္ခ ပတ်ဝန်းကျင်တွင် ကျွန်တော်သည် “လူသည် မုန့်အားဖြင့်သာ အသက်ကိုမွေးရမည်မဟုတ်။ ဘုရားသခင် မိန့်တော်မူ သမျှ အားဖြင့် အသက်ကိုမွေးရမည်။” ဟူသည့် သမ္မာတရား၏ စစ်မှန်မှုကို အမှန်တကယ် တွေ့ကြုံနိုင်ခဲ့ပါသည်။ ဤသည်မှာ ဘုရားသခင်က ကျွန်တော့်ကိုပေးအပ်သည့် ဘဝ၏ အမှန်တကယ် အတန်ဖိုးရှိဆုံး ကြွယ်ဝမှု ဖြစ်ပြီး၊ ကျွန်တော့်၏ တစ်မူထူးခြားသော ဆုလက်ဆောင်လည်း ဖြစ်သည်။ ထို့အပြင်၊ အစားအစာ သို့မဟုတ် အဝတ်အစားအတွက် ပူပန်စရာမလိုသည့် ပတ်ဝန်းကျင်တစ်ခုတွင် ဤအရာကို ကျွန်တော် လုံးဝ ရရှိနိုင်ခဲ့မည် မဟုတ်ပါ။ ဤဆင်းရဲဒုက္ခသည် အလွန်များစွာ အဓိပ္ပာယ်ရှိပြီး တန်ဖိုးရှိပါသည်။ 

ဤနှိပ်စက်ညှဉ်းပန်းခြင်းနှင့် ညှဉ်းဆဲခြင်း အတွေ့အကြုံသည် ကွန်မြူနစ်ပါတီအတွက် ကျွန်တော့် စိတ်နှလုံးထဲတွင် ရှိခဲ့သည့် အမုန်းတရားကို ပိုပြင်းထန်စေခဲ့သည်။ ဘုရားသခင်ကို ယုံကြည်ခြင်းထက် မည်သည့်အရာမျှမပိုသည့်အရာအတွက် ကျွန်တော် အဖမ်းခံခဲ့ရပြီး ညှဉ်းဆဲမှုမျိုးစုံကို ခံစားခဲ့ရသည်။ ယင်းမှာ အလွန်အမင်း ဆိုးယုတ်ပါသည်။ ယခင်က ဖတ်ခဲ့ဖူးသည့် ဘုရားနှုတ်ကပတ်တော်များ တစ်ပိုဒ်ကို ကျွန်တော် စဉ်းစားမိခဲ့သည်- “နက်နဲရာ၏ မျက်နှာပြင်သည် ပရမ်းပတာဖြစ်ကာ မှောင်မိုက်စဉ်တွင်၊ ထိုသို့သော ဒုက္ခဝေဒနာကို ခံစားနေရသော အများပြည်သူများသည် ကောင်းကင်ဘုံသို့ ဟစ်ကြွေးကြကာ ကမ္ဘာမြေကြီးကို တိုင်တန်းကြလေသည်။ မည်သည့်အချိန်တွင် လူသားသည် သူ၏ ဦးခေါင်းကို မြင့်မြင့် မော့နိုင်လိမ့်မည်နည်း။ လူသားသည် ပိန်လှီကာ ပိန်ချုံးချည့်နဲ့လေသည်၊ သူသည် ဤရက်စက်ပြီး ဖိနှိပ်ညှဉ်းပန်းသော နတ်ဆိုးနှင့် မည်သို့ ရင်ဆိုင်နိုင်မည်နည်း။ သူသည် တတ်နိုင်သည်နှင့် တစ်ပြိုင်နက် ဘုရားသခင်အား အဘယ်ကြောင့် သူ၏ အသက်တာကို မပေးရသနည်း။ အဘယ်ကြောင့် လူသားသည် ချီတုံချတုံဖြစ်သေးသနည်း။ ဘုရားသခင်၏ အမှုကို သူသည် မည်သည့် အချိန်တွင် ပြီးစီးနိုင်မည်နည်း။ ထိုသို့ဖြင့် ရောက်တတ်ရာရာ နှိပ်စက်ခံရာ ဖိနှိပ်ခံရလျက်၊ သူ၏ ဘဝ တစ်ခုလုံးသည် နောက်ဆုံးတွင် အချည်းနှီး ကုန်ဆုံးပြီးဖြစ်လိမ့်မည်။ အဘယ်ကြောင့် သူသည် ရောက်လာရန် ထိုသို့ အလောတကြီး ဖြစ်ပြီး၊ ထွက်ခွာသွားရန် ထိုသို့ အလျင်လိုရသနည်း။ ဘုရားသခင်အား ပေးရန် သူသည် အဘယ်ကြောင့် တန်ဖိုးရှိသောအရာ တစ်စုံတစ်ခုကို မသိမ်းထားရသနည်း။ နှစ်ထောင်ချီ မုန်းတီးခြင်းကို သူသည် မေ့လျော့လေပြီလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ဤအတွေ့အကြုံကတစ်ဆင့် ကျွန်တော့်ကို ကွန်မြူနစ်ပါတီရဲ့ ဘုရားနဲ့ သမ္မာတရားက ဘုရားသခင်၏ ရန်သူ၊ သမ္မာတရား၏ ရန်သူတစ်ဦးအဖြစ် ကွန်မြူနစ်ပါတီ၏ စစ်မှန်သော အနှစ်သာရကို ကျွန်တော့်အား ပြသခဲ့သည်။ ထိုအရာက ဘုရားသခင်အတွက် သက်သေရပ်တည်ဖို့ ကျွန်တော့် စိတ်ဆုံးဖြတ်ချက်ကို အားကောင်းစေခဲ့သည်။ 

တစ်လကြာပြီးနောက်၊ တရုတ်ကွန်မြူနစ်ပါတီရဲများသည် ကျွန်တော့်ကို “လူမှုအဖွဲ့အစည်း ငြိမ်ဝပ်ပိပြားမှုကို နှောက်ယှက်ခြင်းနှင့် ဥပဒေအကောင်အထည်ဖော်မှုကို ဖျက်ဆီးခြင်း” ဟူသည့် အကြောင်းမဲ့ စွဲချက်ကို ကျွန်တော့်အပေါ် ညာချခဲ့ကြပြီး၊ ကျွန်တော် အလုပ်ကြမ်းနှင့် ပြုပြင်ရေး ထောင်ဒဏ် တစ်နှစ်ချမှတ်ခြင်း ခံခဲ့ရပါသည်။ အလုပ်စခန်းကို ကျွန်တော် ဝင်လိုက်သည်နှင့်၊ ရဲအရာရှိများက ကျွန်တော့်ကို နေ့တိုင်း အတင်းအလုပ်လုပ်ခိုင်းခဲ့ကြသည်။ အလုပ်ရုံထဲတွင် အိတ်များကို ရေတွက်ရင်း ကျွန်တော် ရှိနေခဲ့စဉ်တွင်၊ ကျွန်တော် အိတ်၁၀ဝလို့ရေတွက်ပြီး အတူတကွစုချည်လိုက်သည်။ ထောင်သားများသည် အမြဲ တမင်တကာ လာပြီး၊ ကျွန်တော်ရေတွက်ပြီးသားထဲက တစ်အိတ် သို့မဟုတ် အိတ်တစ်ချို့ကို ယူသွားပြီးနောက်၊ ကျွန်တော် မှန်မှန်ကန်ကန် မရေတွက်ပါဟု ပြောကာ ယင်းကို ကျွန်တော့်ကိုထိုးဖို့နှင့် ကန်ဖို့ အခွင့်အရေးတစ်ခုအဖြစ် ယူခဲ့ကြသည်။ ကျွန်တော် အရိုက်ခံရသည်ကို အဖွဲ့ခေါင်းဆောင်က မြင်ခဲ့ချိန်တွင်၊ ကျွန်တော့်ဆီလာပြီး သူတော်ကောင်းဟန်ဆောင်လျက် ဘာဖြစ်နေသည်ကို မေးမြန်းပြီး၊ ထောင်သားများက ကျွန်တော် အိတ်ကို လောက်ငအောင် မရေတွက်ခဲ့ပါဟူသည့် မမှန်ကန်သော သက်သေအထောက်ထားကို တင်ပြခဲ့ကြသည်။ ထို့နောက်တွင် အဖွဲ့ခေါင်းဆောင်၏ ခက်ထန်သည့် ဝေဖန်မှု တရစပ်ကို ကျွန်တော် သည်းခံရပါတော့သည်။ ကျွန်တော် မတရားခံရပြီး နာကျင်မှုဖြင့် ခံစားခဲ့ရချိန်တိုင်းတွင်၊ အလုပ်လုပ်ရင်း ဘုရားနှုတ်ကပတ်တော်များ ဓမ္မသီချင်းတစ်ပုဒ်ကို ကျွန်တော် ဆိုလေ့ရှိသည်- “ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာရှိပြီး ဘုရားသခင်၏စီစဉ်ညွှန်ကြားမှုကို ကျိုးနွံနာခံနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “သင်၏ ဒုက္ခမည်မျှပင်ကြီးပါစေ၊ ဘုရားကို ကြိုးစားချစ်ပါ”) ကျွန်တော် ဆိုရင်း ဆိုရင်းဖြင့်၊ တိုးထိခံရကာ အားပေးလှုံ့ဆော်မှုကို ခံစားရပြီး၊ ကျွန်တော့်ပါးပြင်များမှ မျက်ရည်များဆီးကျသည်ကို မတားလိုက်နိုင်ခဲ့ပါ။ ကျွန်တော် မည်မျှ ဆင်းရဲဒုက္ခခံရပါစေ၊ ဘုရားသခင်အတွက် သက်သေရပ်တည်မည်ဟု စိတ်ဆုံးဖြတ်ချက်ကို ကျွန်တော် ချလိုက်သည်။ ထိုအချိန်က ကျွန်တော်နှင့်အတူ တိုက်ပိတ်ခံခဲ့ရသည့် ကျွန်တော့် နေ့အချိန်အတောအတွင်း ကျွန်တော်တို့ အလုပ်လုပ်နေချိန်တွင် စကားပြောခွင့်မရှိခဲ့သော်လည်း၊ ညအချိန်တွင် ကျွန်တော်တို့ အလွတ်ကျက်မှတ်ခဲ့သည့် ဘုရားနှုတ်ကပတ်တော်များနှင့် ဓမ္မတေးသီချင်းများကို ရေးကြပြီး အချင်းချင်း ဖလှယ်ခဲ့ကြသည်။ တစ်ခဏကြာပြီးသည့်နောက်၊ ကျွန်တော်တို့ကို အလုပ်တူတူလုပ်ဖို့ တာဝန်ပေးခံခဲ့ရသောကြောင့်၊ ကျွန်တော်တို့ အချင်းချင်း ကူညီရင်းနှင့် အားပေးရင်း အလွန် သိုသိုသိပ်သိပ် မိတ်သဟာယဖွဲ့ခဲ့ကြသည်။ ထိုအရာက ဆင်းရဲဒုက္ခကို အမှန်တကယ် သက်သာစေခဲ့ပါသည်။ 

ထို့အပြင်၊ နံနက်တိုင်း “ကျင့်ဝတ်စည်းမျဉ်း” များကို ကျွန်တော့်အား အတင်းကျက်မှတ်ခိုင်းခဲ့ကြပြီး၊ ကျွန်တော်မမှတ်ပါက၊ အရိုက်ခံခဲ့ရသည်။ ကော်မြူနစ်ပါတီကိုချီးမွမ်းသည့် သီချင်းများကိုလည်း ကျွန်တော့်ကို အတင်းဆိုခိုင်းခဲ့ကြသည်။ ကျွန်တော်မဆိုသည်ကို သို့မဟုတ် ကျွန်တော့်နှုတ်ခမ်းများ မလှုပ်သည်ကို သူတို့တွေ့ပါက၊ ညတွင် ကျွန်တော် မလွဲမသွေ အရိုက်ခံခဲ့ရတော့သည်။ ကျွန်တော့်ကို ကြမ်းတိုက်စေခြင်းအားဖြင့်လည်း အပြစ်ပေးခဲ့ကြပြီး၊ အကယ်၍ သူတို့ စိတ်တိုင်းကျသည့်အထိ ကျွန်တော် မတိုက်ပါက၊ ကြမ်းတမ်းစွာ ကျွန်တော် အရိုက်ခံရမည်ဖြစ်သည်။ တစ်ကြိမ်တွင်၊ အချို့သော ထောင်သားများက ကျွန်တော့်ကို ရုတ်တရက် စတင်ရိုက်ကာ ကန်ကြောက်နေခဲ့ကြသည်။ ရိုက်ပြီးသည့်နောက်တွင်၊ သူတို့က ကျွန်တော့်ကို၊ “ကောင်လေး၊ မင်းဘာလို့အရိုက်ခံရတယ်ဆိုတာသိလား။ ဘာလို့လဲဆိုတော့ ထောင်မှူးလာတဲ့အခါမှာ မတ်တပ်ရပ်ပြီး မကြိုလို့ပဲ”ဟု ပြောခဲ့ကြသည်။ ကျွန်တော် အရိုက်ခံရပြီးသည့် အကြိမ်တိုင်းတွင် စိတ်တိုလာသော်လည်း၊ မည်သည့်အရာကိုမျှ မပြောဝံ့ခဲ့ပါ။ ကျွန်တော် ငိုကြွေးကာ၊ ကျွန်တော့် စိတ်နှလုံးထဲက မကျေမချမ်းမှုနှင့် နာကြည်းချက်တို့အကြောင်းကို သူ့အား ပြောပြရင်း၊ ဘုရားသခင်ထံ တိတ်တဆိတ် ဆုတောင်းရုံသာဆုတောင်းနိုင်ခဲ့သည်။ ဤဥပဒေမဲ့၊ ယုတ္တမရှိသော နေရာတွင် ဆင်ခြင်တုံတရားမရှိပါ၊ အကြမ်းဖက်မှုသာ ရှိသည်။ ဤနေရာတွင် လူများ မရှိပါ၊ ရူးသွပ်နေသော မကောင်းဆိုးဝါးများသာ ရှိခဲ့သည်။ ဤဒုက္ခတွင် အသက်ရှင်ရင်း နေ့စဉ် အလွန်များလှသည့် နာကျင်မှုနှင့် ဖိအားကို ကျွန်တော် ခံစားခဲ့ရသည်။ တစ်မိနစ်မျှ ပိုကြာကြာနေဖို့ ကျွန်တော် မလိုလားခဲ့ပါ။ အားနည်းမှုနှင့် နာကျင်မှု အခြေအနေထဲသို့ ကျွန်တော် ကျဆင်းချိန်တိုင်းတွင်၊ အနန္တတန်ခိုးရှင် ဘုရားသခင်၏ နှုတ်ကပတ်တော်များအကြောင်းကို ကျွန်တော် တွေးမိခဲ့သည်- “သင်တို့အား ပေးပြီးသော ကောင်းချီးမင်္ဂလာများကို သင်တို့ လက်ခံဖူးသလော။ သင်တို့အတွက် ပြုထားခဲ့သော ကတိများကို သင်တို့ ရှာကြဖူးသလော။ ငါ့အလင်း၏ လမ်းပြပို့ဆောင်မှုအောက်တွင် သင်တို့သည် အမှောင် အင်အားများ၏ လည်ညှစ်ခြင်းကို ဧကန် ထိုးဖောက်ကျော်လွှားနိုင်လိမ့်မည်။ သင်တို့အား လမ်းပြနေသော အလင်းကို အမှောင်ထု၏ အလယ်တွင် သင်တို့ ဧကန်မုချ ဆုံးရှုံးလိမ့်မည် မဟုတ်။ သင်သည် ဖန်ဆင်းခြင်းအားလုံး၏ အရှင်သခင် ဧကန်မုချ ဖြစ်လိမ့်မည်။ သင်သည် စာတန်၏ ရှေ့မှောက်တွင် အောင်မြင်သောသူတစ်ဦး ဧကန်မုချ ဖြစ်လိမ့်မည်။ အဆင်းနီသော နဂါးကြီး၏ နိုင်ငံကျရှုံးချိန်တွင် သင်သည် ငါ၏ အောင်မြင်မှုကို သက်သေခံရန် မြောက်မြားလှစွာသော လူအုပ်ကြီး၏ အလယ်တွင် ရပ်ရလိမ့်မည်။ သင်တို့သည် သိနိမ်ပြည်တွင် တည်ကြည်လျက် မယိမ်းယိုင်ဘဲ ဧကန် ရှိကြလိမ့်မည်။ သင်တို့ သည်းခံရသည့် ဆင်းရဲဒုက္ခများမှတစ်ဆင့်၊ သင်တို့သည် ငါ၏ ကောင်းချီးမင်္ဂလာများကို အမွေခံကြရလိမ့်မည် ဖြစ်ပြီး၊ စကြဝဠာ တစ်ခွင်လုံးတစ်လျှောက် ငါ၏ ဘုန်းအသရေကို ဧကန်မုချ တောက်ပစေကြလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၁၉)) ဘုရားသခင်၏ နှုတ်ကပတ်တော်များက ကျွန်တော့်ကို အားပေးခဲ့ပါသည်။ ကျွန်တော့်ထဲတွင် ဘုရားသခင် လုပ်ဆောင်ခဲ့ပြီးသည့်အရာတိုင်းသည် ကျွန်တော့်ကို ထောက်မဖို့နှင့် ကယ်တင်ဖို့ ဖြစ်သည်ကို ကျွန်တော်နားလည်ခဲ့သည်။ ထိုအရာမှာ ကျွန်တော့်အထဲသို့ သမ္မာတရားကို ထားရှိဖို့နှင့် သမ္မာတရားကို ကျွန်တော့်၏ အသက်ဖြစ်စေဖို့ ဖြစ်ခဲ့သည်။ ဘုရားသခင်သည် ကျွန်တော့်အပေါ် ညှဉ်းပန်းနှိပ်စက်မှုနှင့် ဆင်းရဲဒုက္ခ ရောက်လာဖို့ အခွင့်ပေးခဲ့ပြီး၊ ရုပ်ပိုင်းဆိုင်ရာ ဆင်းရဲဒုက္ခများစွာ ကျွန်တော် ခံစားခဲ့ရသော်လည်း၊ ယင်းက ကျွန်တော့်ကို အဆင်းနီသော နဂါးကြီး၏ ဘုရားကို ဆန့်ကျင်ခြင်းနှင့် မုန်းတီးခြင်း၏ အနှစ်သာရကို ရှင်းရှင်းလင်းလင်း တွေ့မြင်ခွင့်၊ ၎င်းကို ရွံမုန်းပြီး စွန့်ပစ်ခွင့်ပေးခဲ့သည်၊ စာတန်၏ စွမ်းအားကို လုံးဝလွတ်မြောက်ခွင့်ပေးခဲ့ပြီး၊ ဘုရားသခင်ဆီသို့ လုံးဝ လှည့်ကာ ဘုရားသခင်အားဖြင့် အောင်မြင်သောသူတစ်ဦးအဖြစ်သို့ လုံးဝ ဖြစ်ခွင့်ပေးခဲ့သည်။ ယင်းက ဘုရားသခင်သည် ကျွန်တော်နှင့်အတူ ရှိသည်ကို အမှန်တကယ် တွေ့ကြုံနိုင်ခွင့်လည်း ပေးခဲ့သည်။ ယင်းက ကျွန်တော့်အနေဖြင့် ဘုရားနှုတ်ကပတ်တော်များက ကျွန်တော့်ဘဝ၏ အစားအစာ၊ ကျွန်တော့်ခြေများအဖို့ ဆီမီးခွက်နှင့် ကျွန်တော့်ကို ဤမှောင်မိုက်သည့် ငရဲတွင်းတစ်လျှောက် တစ်လှမ်းချင်း ဦးဆောင်လမ်းပြရင်း၊ ကျွန်တော့် လမ်းကြောင်းအဖို့ အလင်းရောင်ဖြစ်လာခြင်းအား အမှန်တကယ် မွေ့လျော်စေခဲ့သည်။ ဤသည်မှာ နှိပ်စက်ညှဉ်းပန်းမှုနှင့် ဆင်းရဲဒုက္ခအတွင်းတွင်၊ ကျွန်တော် မွေ့လျော်ကာ ရရှိခဲ့သည့် ဘုရားသခင်၏ ချစ်ခြင်းနှင့် ကွယ်ကာခြင်း ဖြစ်ပါသည်။ ဤအချိန်တွင်၊ ကျွန်တော် အလွန် မျက်စိကန်းခဲ့သည်ကို မြင်နိုင်ခဲ့ပြီဖြစ်သည်။ ဘုရားသခင်ကို ယုံကြည်ခြင်းတွင်၊ ကျွန်တော်သည် ဘုရားသခင်၏ ကျေးဇူးတော်နှင့် ကောင်းချီးမင်္ဂလာကို မည်သို့ပျော်မွေ့ရမည်ကိုသာသိရှိခဲ့ပြီး၊ သမ္မာတရားနှင့် အသက်တာကို အတိုင်းအတာ အနည်းငယ်မျှ မလိုက်စားခဲ့ပါ။ ကျွန်တော့် အသွေးအသားက အခက်အခဲ အနည်းငယ်ခံစားခဲ့ရသည်နှင့်၊ ကျွန်တော် မရပ်မနား ညည်းခဲ့သည်။ ဘုရားသခင်၏ အလိုတော်ကို ကျွန်တော် တကယ် နားမလည်ခဲ့သကဲ့သို့၊ ဘုရားသခင်၏ အမှုတော်ကို နားလည်ဖို့ မကြိုးစားခဲ့ပါ။ ကျွန်တော်နှင့်ပတ်သက်၍ ဘုရားသခင်ကို အမြဲ ကျွန်တော် ဝမ်းနည်းကာ နာကျင်စေခဲ့သည်။ ကျွန်တော် တကယ်ကို အသိစိတ်မရှိခဲ့ပါ။ နောင်တနှင့် မိမိကိုယ်ကိုယ် အပြစ်တင်မှုကိုခံစားရခြင်းဖြင့်၊ ဘုရားသခင်ထံ ကျွန်တော် တိတ်ဆိတ်စွာ ဆုတောင်းခဲ့ပါသည်- “အို အနန္တတန်ခိုးရှင်ဘုရားသခင်၊ ကိုယ်တော်လုပ်ဆောင်တဲ့ အရာတိုင်းဟာ ကျွန်တော့်ကိုကယ်တင်ဖို့နဲ့ ရယူဖို့ဖြစ်တယ်ဆိုတာ ကျွန်တော်မြင်နိုင်ပါတယ်။ ကျွန်တော် အရမ်းပုန်ကန်တတ်ပြီး မျက်စိကန်းတာကို မုန်းမိပါတယ်။ ကျွန်တော်ဟာ ကိုယ်တော့်ကို အမြဲတမ်း နားလည်မှုလွဲခဲ့ပြီး၊ ကိုယ်တော့် အလိုတော်ကို မစဉ်းစားမိခဲ့ပါဘူး။ အို ဘုရားသခင်၊ ဒီနေ့ ကိုယ်တော့်ရဲ့ နှုတ်ကပတ်တော်က ကျွန်တော့်ရဲ့ ထုံနေတဲ့နှလုံးသားနဲ့ ဝိညာဉ်ကိုနိုးထစေပြီဖြစ်သလို၊ ကိုယ်တော်ရဲ့ အလိုတော်ကို နားလည်စေပါပြီ။ ကျွန်တော့် ကိုယ်ပိုင်ဆန္ဒတွေနဲ့ လိုအပ်ချက်တွေရှိဖို့ နောက်ထပ် ကျွန်တော် မလိုလားတော့ပါဘူး။ ကိုယ်တော့်ရဲ့ အစီအစဉ်တွေကိုပဲ ကျွန်တော် ကျိုးနွံနာခံပါမယ်။ ကျွန်တော် ဘယ်လောက်ပဲ ဆင်းရဲဒုက္ခခံရဖို့ ရှိပါစေ၊ စာတန်ရဲ့ နှိပ်စက်ညှဉ်းပန်းမှုတွေ တစ်လျှောက်မှာ ကိုယ်တော့အဖို့ သက်သေတွေ ကျွန်တော် ခံပါမယ်။” ဆုတောင်းပြီးသည့်နောက်တွင်၊ ဘုရားသခင်၏ ကောင်းမွန်သည့် ရည်ရွယ်ချက်များကို ကျွန်တော်နားလည်ခဲ့ပြီး၊ ဘုရားသခင်က ကျွန်တော့်ကို တွေ့ကြုံခွင့်ပေးသည့် ပတ်ဝန်းကျင်အသီးသီးမှာ ကျွန်တော့်အတွက် ဘုရားသခင်၏ အကြီးမားဆုံးသော ချစ်ခြင်းမေတ္တာနှင့် ကယ်တင်ခြင်းဖြစ်သည်ကို ကျွန်တော် သိခဲ့သည်။ ထို့ကြောင့် သူရဲဘောကြောင်ဖို့ သို့မဟုတ် ဘုရားသခင်ကို နားလည်မှုလွဲဖို့ ကျွန်တော် နောက်ထပ်မတွေးတော့ပါ။ အခြေအနေက မပြောင်းမလဲရှိနေဆဲ ဖြစ်သော်လည်း၊ ကျွန်တော့်နှလုံးသားက အမှန်တကယ် ပျော်ရွှင်မှုနှင့် ဝမ်းမြောက်ခြင်းတို့ဖြင့် ပြည့်ခဲ့သည်။ ဘုရားသခင်၌ ကျွန်တော့်၏ ယုံကြည်မှုအတွက် အခက်အခဲများနှင့် ညှဉ်းပန်းနှိပ်စက်မှုကို ခံရခြင်းသည် ဂုဏ်ယူစရာတစ်ခု ဖြစ်သည်ဟု ကျွန်တော်ခံစားခဲ့ရပြီး၊ ယင်းမှာ ဖောက်ပြန်ပျက်စီးသည့် လူတစ်ဦးဖြစ်သော၊ ကျွန်တော့်အတွက် တမူထူးခြားသည့် လက်ဆောင်တစ်ခု ဖြစ်ခဲ့သည်။ ယင်းမှာ ကျွန်တော့်အတွက် ဘုရားသခင်၏ ထူးခြားသော ကောင်းခြင်းမင်္ဂလာနှင့် ကျေးဇူးတော် ဖြစ်ခဲ့ပါသည်။ 

ထောင်ထဲတွင် တစ်နှစ်တာ အခက်အခဲကို တွေ့ကြုံနေခဲ့ပြီးသည့်နောက်၊ ကျွန်တော်သည် ဝိညာဉ်ရင့်ကျက်မှု အလွန်နည်းပါးပြီး၊ သမ္မာတရားများစွာ ကင်းမဲ့သည်ကို ကျွန်တော် မြင်ရသည်။ အနန္တတန်ခိုးရှင် ဘုရားသခင်သည် ဤတမူထူးခြားသည့် ပတ်ဝန်းကျင်မှတစ်ဆင့် ကျွန်တော့်၏ ချို့တဲ့မှုများအတွက် အမှန်တကယ် ထေမိစေခဲ့ပြီး၊ ကျွန်တော့်ကို ကြီးထွားခွင့်ပေးခဲ့ပါသည်။ ကျွန်တော့်၏ အခက်အခဲထဲတွင်၊ ဘဝ၌ တန်ဖိုးအရှိဆုံးသော ကြွယ်ဝမှုကို ကျွန်တော့်အား သူရရှိနိုင်စေခဲ့သည်၊ ယခင်က ကျွန်တော်နားမလည်ခဲ့သည့် သမ္မာတရားများစွာကို နားလည်နိုင်စေခဲ့ပြီး၊ ဘုရားသခင်ကို နှိပ်စက်ညှဉ်းပန်းခြင်းနှင့် ခရစ်ယာန်များကို ညှဉ်းဆဲခြင်းနှင့်ဆိုင်သည့် တရုတ်ကွန်မြူနစ်ပါတီ၏ အကျည်းတန်သော ပြစ်မှုများကို ရှင်းလင်းစွာတွေ့မြင်နိုင်စေခဲ့သည်။ နတ်ဆိုး၊ စာတန်၏ ရွံရှာဖွယ် ပုံပန်းနှင့် ဘုရားသခင်ကို ၎င်း၏ ဆန့်ကျင်ခြင်း အနှစ်သာရကို ကျွန်တော် သတိပြုမိပြီးဖြစ်သည်။ ဖောက်ပြန်ပျက်စီးသည့် လူတစ်ဦးဖြစ်သော၊ ကျွန်တော့်အတွက် အနန္တတန်ခိုးရှင် ဘုရားသခင်ရှိထားသည့် ကြီးမားသော ကယ်တင်ခြင်းနှင့် သနားကရုဏာကို ကျွန်တော် အလေးအနက် တွေ့ကြုံရပြီး ဖြစ်ကာ၊ အနန္တတန်ခိုးရှင် ဘုရားသခင်၏ နှုတ်ကပတ်တော်များရှိ တန်ခိုးနှင့် အသက်သည် ကျွန်တော့်ထံ အလင်း ယူဆောင်နိုင်ပြီး ကျွန်တော့်အသက် ဖြစ်နိုင်ပြီး၊ စာတန်အပေါ် အောင်နိုင်ရန်နှင့် သေမင်း၏ အရိပ်လွှမ်းမိုးသောချိုင့်မှ ကျားကုတ်ကျားခဲ ထွက်လျှောက်ရန် ကျွန်တော့်ကို ဦးဆောင်နိုင်သည်ကို ခံစားခဲ့ရပါသည်။ ဘုရားသခင်၏ ကျေးဇူးတော်ကို ချီးမွမ်းပါသည်။ 


၈၂။ စစ်မေးခန်းထဲက ညှဉ်းပန်းနှိပ်စက်ခြင်း

ရှောက်မင်း တရုတ်နိုင်ငံ

၂၀၁၂ ခုနှစ်တွင် အသင်းတော်အတွက် ဧဝံဂေလိတရား ဟောကြားနေစဉ်တွင်၊ တရုတ်ကွန်မြူနစ်ပါတီ၏ ဖမ်းဆီးခြင်းကို ကျွန်မခံခဲ့ရသည်။ စက်တင်ဘာလ ၁၃ ရက်နေ့ ညနေခန့်တွင်၊ ကျွန်မအိမ်သို့ ပြန်လာပြီး၊ အမြဲပြုနေကျအတိုင်း ကျွန်မ၏ လျှပ်စစ်အားသွင်း မော်တော် ဆိုင်ကယ်လေးကို အပြင်တွင် ရပ်ကာ၊ လူခေါ်ခေါင်းလောင်း တီးလိုက်သည်။ အံ့အားသင့်စွာပင် ကျွန်မ တံခါးဖွင့်လိုက်ပြီးမကြာမီတွင် တုတ်ခိုင်သန်မာသော ယောက်ျား လေးယောက်က ကျွန်မအပေါ်ကို ဝံပုလွေများကဲ့သို့ ခုန်အုပ်ခဲ့သည်။ သူတို့က ကျွန်မ၏ လက်များကို နောက်သို့လိမ်ပြီး ကျွန်မကို လက်ထိတ်ခတ် လိုက်သည်၊ ထို့နောက် ထိုင်ခုံတစ်ခုပေါ်သို့ တွန်းချလိုက်ကာ၊ ထိုထိုင်ခုံပေါ်တွင် ကျွန်မကို ဖိထားကြသည်။ ရဲအချို့က ကျွန်မ၏အိတ်ကို ချက်ချင်း စတင်လှန်လှော မွှေနှောက်တော့သည်။ ဤရုတ်တရက်ကြီး ကြမ်းကြုတ် ရက်စက်သော အင်အားပြမှုကို ရင်ဆိုင်ရလျက်၊ ကျွန်မသည် လန့်ဖျပ်ခြင်းဖြင့် အံ့အားသင့် နှုတ်ဆိတ်နေခဲ့ကာ၊ ခုခံရန် မည်သည့်ခွန်အား တစ်စုံတစ်ရာမျှမရှိဘဲ၊ ရက်စက်သော ဝံပုလွေများ၏ အဖမ်းခံရသော သနားစဖွယ် သိုးငယ်လေး တစ်ကောင်ကဲ့သို့ ခံစားခဲ့ရသည်။ ထို့နောက် သူတို့က ကျွန်မကို အပြင်ခေါ်ထုတ်သွားပြီး၊ အမဲရောင်ဆလွန်းကား အနောက်ထဲသို့ ထည့်လိုက်သည်။ ကားထဲတွင် သူ့ကိုယ်ပိုင် အောင်မြင်မှုဖြင့် ယစ်မူးနေသည့် သနားစရာ လူကလေး တစ်ယောက်ပုံပေါက်သည့် ရဲဌာနအကြီးအကဲက ကျွန်မထံ လှည့်ပြီး “ကိုင်း၊ ငါတို့နင့်ကို ဘယ်လိုဖမ်းမိခဲ့လဲ နင်သိလား။” ဟု ပြောရင်း ကောက်ကျစ်လှည့်စားစွာ သွားဖြဲရယ်မော ပြနေခဲ့သည်။ ကျွန်မ ထွက်ပြေးဖို့ ကြိုးစားမည်ကို ကြောက်ပြီး၊ အန္တရာယ်ရှိသည့် ရာဇဝတ်သား တစ်ယောက်အလား ရဲအရာနှစ်ယောက်က ကျွန်မကို နှစ်ဖက်လုံးမှ ဖိပြီးချုပ်ထားကြသည်။ ကျွန်မ ဒေါသထွက်သလို အထိတ်တလန့်လည်း ဖြစ်ခဲ့ပြီး၊ ရဲများသည် ကျွန်မကို မည်သို့ ညှဉ်းဆဲမည်ကို ကျွန်မ မမှန်းဆနိုင်ခဲ့ပါ။ သူတို့၏ ညှဉ်းပန်းမှုကို ကျွန်မ ကြံ့ကြံ့မခံနိုင်ဘဲ၊ ယုဒတစ်ယောက် ဖြစ်လာကာ၊ ဘုရားသခင်ကို သစ္စာဖောက်မိမည်ကို ကျွန်မအလွန်အမင်း ကြောက်လန့်ခဲ့သည်။ သို့သော် ထို့နောက်တွင် ဘုရားသခင်၏ နှုတ်ကပတ်တော်များကို ကျွန်မ တွေးမိခဲ့သည်။ “သင်တို့သည် ငါ၏ရှေ့မှောက်တွင် မကြာခဏ ဆုတောင်းလျက် ကျိုးနွံစွာ အသနားခံနေသရွေ့ ငါသည် သင်တို့အပေါ်တွင် ယုံကြည်ခြင်း အားလုံးကို အပ်နှင်းထားလိမ့်မည်။ အာဏာရှိသော သူတို့သည် အပြင်ပန်းအားဖြင့် ကြောက်စရာကောင်းသည်ဟု ထင်ရသော်လည်း ကြောက်ရွံ့ခြင်း မရှိနှင့်၊ အဘယ့်ကြောင့်ဆိုသော် ဤသည်မှာ သင်တို့တွင် ယုံကြည်မှု အနည်းငယ်သာ ရှိခြင်းကြောင့်ဖြစ်သည်။ သင်တို့၏ယုံကြည်ခြင်း ကြီးထွားသည့် ကာလပတ်လုံး မည်သည့်အရာမျှ အလွန်တရာ ခက်ခဲလိမ့်မည်မဟုတ်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၇၅)) အနန္တတန်ခိုးရှင် ဘုရားသခင်၏ နှုတ်ကပတ်တော်များက ကျွန်မကို ယုံကြည်မှုနှင့် ခွန်အားတို့ပေးပြီး၊ ဖြည်းဖြည်းချင်း ကျွန်မကို တည်ငြိမ်စေဖို့ ထောက်ကူခဲ့သည်။ “ဟုတ်တယ်” ဟု ကျွန်မတွေးခဲ့သည်။ “ကောက်ကျစ်တဲ့ရဲတွေက ဘယ်လောက် ရက်စက်ပြီး ကြမ်းကြုတ်ပါစေ၊ သူတို့က ဘုရားသခင်ရဲ့ လက်တော်ထဲမှာ အသုံးခံတွေသာဖြစ်ပြီး၊ သူတို့က ဘုရားသခင်ရဲ့ စီစဉ်ညွှန်ကြားမှုတွေထဲမှာ ရှိတယ်။ ဘုရားသခင်ကို ငါ စစ်မှန်တဲ့ နှလုံးသားနဲ့ ဆုတောင်းပြီး၊ အော်ခေါ်သမျှ ကာလပတ်လုံး၊ ဘုရားသခင်က ငါ့နဲ့အတူရှိမှာ ဖြစ်ပြီး၊ ဘာမှစိုးရိမ်စရာ မရှိဘူး။ ဒီကောက်ကျစ်တဲ့ရဲတွေက ငါ့ကို ရက်ရက်စက်စက် ညှဉ်းပန်းပြီး ရိုက်နှက်ရင်၊ အဲဒါက ဘုရားသခင်က ငါ့ယုံကြည်မှုကို စမ်းချင်လို့သာ ဖြစ်လိမ့်မယ်။ သူတို့ ငါ့ခန္ဓာကိုယ်ကို ဘယ်လို ညှဉ်းပန်းနိုင်ပါစေ၊ ဘုရားသခင်ကို မျှော်ကြည့်ခြင်းနဲ့ ခေါ်ခြင်းတို့ကနေ ငါ့ရဲ့ နှလုံးသားကို သူတို့ လုံးဝ မတားဆီးနိုင်ပါဘူး။ ငါ့ရဲ့ဖြစ်ခြင်း အားလုံးက ဘုရားသခင်ရဲ့ လက်တော်တွေထဲမှာ ရှိတာဖြစ်တဲ့ အားလျော်စွာ သူတို့က ငါ့ဇာတိခန္ဓာကို သတ်ခဲ့ရင်တောင်၊ သူတို့ ငါ့စိတ်ဝိညာဉ်ကို မသတ်နိုင်ဘူး။” ကျွန်မ ဤအရာကို တွေးမိသည်နှင့်တစ်ပြိုင်နက်၊ စာတန်နတ်ဆိုးကို ကျွန်မ နောက်ထပ် မကြောက်တော့ဘဲ၊ ဘုရားသခင်အတွက် သက်သေရပ်တည်ရန် စိတ်ပိုင်းဖြတ်လာခဲ့သည်။ ထို့ကြောင့် ကျွန်မ၏ စိတ်နှလုံး ထဲတွင် “အို အနန္တတန်ခိုးရှင်ဘုရားသခင်၊ ဒီနေ့ သူတို့က ကျွန်မကို ဘာပဲ လုပ်လုပ်၊ အားလုံးကို ရင်ဆိုင်ဖို့ ကျွန်မ ဆန္ဒရှိပါတယ်။ ကျွန်မရဲ့ ခန္ဓာကိုယ်က အားနည်းပေမဲ့လည်း၊ ကိုယ်တော့်ကို အားထားရင်း ကျွန်မ အသက်ရှင်ဖို့ ဆန္ဒရှိပြီး၊ ကျွန်မကို အမြတ်ထုတ်ဖို့ စာတန်ကို အခွင့်အရေး တစ်ခုတောင် မပေးချင်ပါဘူး။ ကျေးဇူးပြုပြီးတော့ ကျွန်မကို ကွယ်ကာတော်မူပါ၊ ကိုယ်တော့်ကို သစ္စာဖောက်ခွင့် မပေးပါနဲ့၊ ပြီးတော့ ရှက်စရာကောင်းတဲ့ ယုဒတစ်ယောက် ဖြစ်ခွင့်မပေးပါနဲ့။” ဟု အော်ခေါ်ခဲ့သည်။ ကျွန်မတို့ မောင်းလာရင်းဖြင့်၊ အသင်းတော် ဓမ္မသီချင်းများထဲမှ တစ်ပုဒ်ကို ကျွန်မ၏ စိတ်ထဲတွင် မပြတ် သီဆိုခဲ့သည်။ “ဘုရားသခင်၏ အချုပ်အခြာအာဏာနှင့် အစီအစဉ်များအားဖြင့်၊ ကျွန်ုပ်သည် ခက်ခဲမှုနှင့် တွေ့ကြုံကာ စုံစမ်းခြင်းခံရ ကျွန်ုပ် ဘယ်လို အားငယ်စရာ အကြောင်းရှိမလဲ။ ဘုရား၏ ဘုန်းတော်သာ သည်သာ ပထမ။ ခက်ခဲမှုကြား နှုတ်ကပတ်တော်သည် ကျွန်ုပ်ကိုလမ်းပြ ကျွန်ုပ်၏ ယုံကြည် ခြင်းကို ပြည့်စုံစေ ဘုရား၌ကျွန်ုပ် လုံးလုံးဆက်ကပ်၍ သေခြင်း ကို မမှု အားလုံးအထက်တွင် ဘုရား၏အလိုတော် ရှိသည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ စာအုပ်ထဲရှိ “ဘုရားသခင် ကျေနပ်စေဖို့သာ ကျွန်ုပ်တောင်းဆို”) ကျွန်မ တိတ်ဆိတ်စွာ သီဆိုသည်နှင့်အမျှ၊ ကျွန်မ၏ စိတ်နှလုံးသည် ခွန်အားဖြင့် ပြည့်လျှံခဲ့ပြီး၊ စာတန်ကို အရှက်ရစေသည်အထိ သက်သေရပ်တည်ပြီး ဘုရားသခင်ကို အားကိုးရန် ကျွန်မ သန္နိဌာန်ချထားခဲ့ပါသည်။ 

သူတို့က ကျွန်မကို စစ်မေးခန်းထဲသို့ ခေါ်ပြီးသည်နှင့် တစ်ပြိုင်နက်၊ ကျွန်မကဲ့သို့ တူညီသော အသင်းတော်တာဝန် ထမ်းဆောင်သည့် ညီအစ်မတစ်ယောက်၊ အသင်းတော် ခေါင်းဆောင် တစ်ယောက်တို့ပါ ထိုနေရာတွင် ရှိနေသည်ကို အံ့အားသင့်ဖွယ် မြင်တွေ့ခဲ့ရသည်။ သူတို့အားလုံးလည်း အဖမ်းခံခဲ့ရသည်ကိုး။ ရဲအရာရှိများထဲမှ တစ်ယောက်က အသင်းတော် ညီအစ်မများကို ကျွန်မ ကြည့်နေသည်ကို တွေ့ပြီး၊ ကျွန်မကို ခါးခါးသီးသီးကြည့်ကာ “နင်ကဘာကို ငေးနေတာလဲ။ အထဲဝင်စမ်း။” ဟု ပြောရင်း ဆူပူလိုက်သည်။ သူတို့က ကျွန်မတို့ အချင်းချင်း စကားပြောခြင်းမှ တားဆီးဖို့ ရဲများက ကျွန်မတို့ကို ကွဲပြားသည့် စစ်မေးခန်းများတွင် ပိတ်ထားခဲ့သည်။ သူတို့က ကျွန်မကို ကြမ်းကြမ်းတမ်းတမ်း ရှာဖွေပြီး၊ ကျွန်မ၏ခါးပတ်ကို ဖြုတ်ကာ၊ တစ်ကိုယ်လုံး ပုတ်စမ်းရှာဖွေခဲ့သည်။ ၎င်းမှာ ရိုင်းစိုင်းသော စော်ကားမှုတစ်ရပ်ကဲ့သို့ ခံစားရပြီး၊ ဤတရုတ်ကွန်မြူနစ်ပါတီ အစိုးရ မကောင်းဆိုးဝါး အောက်ဆွဲများသည် မည်မျှ အမှန်တကယ် ဆိုးယုတ်ပြီး၊ စက်ဆုပ်ဖွယ်ကောင်းသည့်အပြင်၊ ယုတ်မာသည်ကို ကျွန်မ တွေ့မြင်ခဲ့သည်။ ကျွန်မ ဒေါသအမျက်ခြောင်းခြောင်းထွက် သော်လည်း၊ ဤမိစ္ဆာကောင်များ၏ သားရဲတွင်း၌ အသိစိတ်အတွက် နေရာမရှိသည့် အားလျော်စွာ၊ ကျွန်မ၏ ဒေါသူပုန်ထခြင်းကို မျိုသိပ်ရလေသည်။ ကျွန်မထံတွင် ပါသည့် အသင်းတော်ပိုင် လျှပ်စစ်အားသွင်း မော်တော်ဆိုင်ကယ် အသစ်လေးနှင့် ယွမ် ၆၀၀ တို့ကို သူတို့ သိမ်းဆည်းပြီးနောက်၊ ကျွန်မကို စတင် မေးမြန်းလေသည်။ “မင်းနာမည် ဘာလဲ။ အသင်းတော်မှာ မင်းရာထူးက ဘာလဲ။ မင်းရဲ့ ခေါင်းဆောင်က ဘယ်သူလဲ။ သူတို့ အခုဘယ်မှာလဲ။” ကျွန်မက လုံးဝ မဖြေသောကြောင့်၊ “မင်း မပြောရင် ငါတို့ မသိတော့ဘူးလို့ မင်းထင်နေတာလား။ ငါတို့ ဘာလုပ်နိုင်တယ်ဆိုတာ မင်းဘာမှ မသိဘူးပဲ။ မင်းရဲ့အထက်ခေါင်းဆောင်တွေကိုလည်း ငါတို့ ဖမ်းပြီးပြီဆိုတာ သိသင့်တယ်။” ဟု အော်ဟစ်ခဲ့သည်။ ထို့နောက် သူတို့က အမည်အနည်းငယ်ကို ဆက်ပြီး စာရင်းပြုစုကာ၊ ကျွန်မက ၎င်းတို့ထဲမှ တစ်ယောက်ယောက်ကို သိမသိမေးမြန်းခဲ့ပြီး၊ ကျွန်မကို ဆက်စစ်ကြောခဲ့သည်။ “နင့်အသင်းတော်ရဲ့ ပိုက်ဆံတွေအားလုံးကို ဘယ်မှာသိမ်းထားလဲ။ ငါတို့ကို ပြောစမ်း။” သူတို့ပြောသမျှကို “ငါဘယ်သူ့ကိုမျှ မသိဘူး။ ငါဘာမှ မသိဘူး။” ဟု ပြောရင်း ခါးခါးသီးသီး ငြင်းပယ်ခဲ့သည်။ သူတို့၏ စစ်မေးခြင်း ပထမတစ်သုတ် မအောင်မြင်ကြောင်း သူတို့မြင်သည့်အချိန်တွင်၊ ဝှက်ဖဲထုတ်သုံးရန် သူတို့ ဆုံးဖြတ်ခဲ့ကြပြီး၊ ကျွန်မကို အားနည်းစေရန် ကြိုးစား အားထုတ်ရာတွင် ကျွန်မကို အလှည့်ကျ စတင်စစ်ဆေးမေးမြန်းပြီး ညှဉ်းပန်းခဲ့သည်။ ပထမနေ့တွင် ရဲများက သူတို့လိုချင်သည့် သတင်းအချက်အလက်ကို ကျွန်မထံမှ ရအောင်မယူနိုင်ခဲ့သောကြောင့်၊ သူတို့က ဒေါသဖြင့် အရှက်ရပြီး၊ သူတို့ထဲမှ အကြီးအကဲက “သူပေတေနေတာနဲ့ ငါတို့ လက်လျှော့မှာ မဟုတ်ဘူး။ သူ့ကို နှိပ်စက်စမ်း။” ဟု ကြမ်းကြုတ်ရက်စက်စွာ ပြောခဲ့သည်။ ရဲများက ကျွန်မ၏ နောက်ကျောတွင် ရှိနေဆဲဖြစ်သည့် လက်ထိတ်ခတ်ထားသော လက်များကိုယူလိုက်ပြီး၊ စားပွဲတစ်ခုတွင် ချိတ်ဆွဲလိုက်သည်၊ ထို့နောက် သူတို့က ကျွန်မကို ဆောင့်ကြောင့် မဟုတ်တဟုတ် အနေအထားကို အတင်းအကျပ် ထိုင်ခိုင်းခဲ့သည်။ သူတို့က ကျွန်မကို ရန်လိုစွာကြည့်ပြီး၊ မေးခွန်းများ ဖိမေးခဲ့သည်။ “မင်းရဲ့ခေါင်းဆောင် ဘယ်မှာလဲ။ အသင်းတော်ရဲ့ ပိုက်ဆံတွေ အားလုံး ဘယ်မှာလဲ။” သူတို့က ထိုညှဉ်းပန်းမှု၏ ဖိအားအောက်တွင် ကျွန်မ စိတ်ဓာတ်ပျက်ပြားပြီး၊ သူတို့ကို အရှုံးပေးစေရန်သာ တရွရွဖြစ်နေကြသည်။ ကောက်ကျစ်သောရဲက နာရီဝက်ခန့် ဤညှဉ်းဆဲမှုကို ဆက်ပြီးနောက်၊ ကျွန်မ၏ ခြေထောက်များ စတင်ကိုက်ခဲပြီး တုန်ရီလာခဲ့သည်။ ကျွန်မ၏ နှလုံး အပြင်းအထန် ခုန်နေပြီး၊ ကျွန်မ၏ လက်များသည်လည်း ဆိုးရွားစွာ နာကျင်နေခဲ့သည်။ ကျွန်မသည် မိမိ ခံနိုင်ရည်၏ အဆုံးစွန်ကို ရောက်လာခဲ့ပြီး၊ ခဏလေးပင် မခံနိုင်တော့သည့်အလား ကျွန်မ ခံစားခဲ့ရသောကြောင့်၊ ကျွန်မ၏ စိတ်နှလုံးထဲတွင် အလေးအနက် အော်ခေါ်ခဲ့သည်။ “အို အနန္တတန်ခိုးရှင်ဘုရားသခင်။ ကျွန်မကို ကျေးဇူးပြုပြီး ကယ်တင်တော်မူပါ။ ကျွန်မ နောက်ထပ် သည်းမခံနိုင်တော့ပါဘူး။ ကိုယ်တော့်ကို ယုဒတစ်ယောက်လို သစ္စာမဖောက်ချင်ပါဘူး။ ကျေးဇူးပြုပြီး ကျွန်မကို ခွန်အားပေးတော်မူပါ။” ထို့နောက်တွင်ပင် ဘုရားသခင်၏ ဤနှုတ်ကပတ်တော်များက စိတ်ထဲ ဝင်ရောက်လာခဲ့သည်။ “သင်တို့အတွင်းမှာ ဘုရားသခင် ပြုလုပ်သည့် အဆင့်တိုင်း၏ နောက်ကွယ်မှာ ဘုရားသခင်နှင့် ပြုလုပ်သည့် စာတန်၏ အလောင်းအစားရှိသည်။ ဤအရာ၏ နောက်ကွယ်မှာ အားလုံးက တိုက်ပွဲပင်။...ဘုရားသခင်နှင့် စာတန်တို့သည် ဝိညာဉ်ရေးရာ နယ်ပယ်ထဲ တိုက်ပွဲ ဆင်နွှဲနေစဉ်မှာ သင်က ဘုရားသခင်ကို မည်ကဲ့သို့ စိတ်ကျေနပ်မှု ပေးသင့်သနည်း။ သူ့အတွက် သင်၏ သက်သေခံခြင်းမှာ မည်ကဲ့သို့ ခိုင်မာစွာ ရပ်တည်သင့်သနည်း။ သင့်ထံ ဖြစ်ပျက်သည့် အရာတိုင်းက ကြီးမားသော စမ်းသပ်မှုဖြစ်ပြီး သက်သေခံဖို့အတွက် ဘုရားသခင်က သင့်ကို လိုအပ်တဲ့အချိန် ဖြစ်သည်ဆိုသည်ကို သင်သိသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဘုရားသခင်ကို သစ္စာဖောက်ပြီး သမ္မာတရားကို လိုက်စားခြင်းအား စွန့်လွှတ်စေရန် စာတန်က ကျွန်မကို ဤနည်းလမ်းဖြင့် ညှဉ်းပန်းနေကြောင်း ဘုရားသခင်၏ နှုတ်ကပတ်တော်များက ကျွန်မကို နိုးကြားစေပြီး၊ နားလည် သဘောပေါက်နိုင်စေခဲ့သည်။ ဤသည်မှာ ဝိညာဉ်ရေးရာနယ်ပယ်တွင် ဆင်နွှဲနေသည့် တိုက်ပွဲတစ်ခု ဖြစ်သည်။ ၎င်းမှာ စာတန်က ကျွန်မကို စုံစမ်းသွေးဆောင်ရန် ကြိုးစားနေခြင်းဖြစ်ပြီး၊ ဘုရားသခင်၏ ကျွန်မကို စစ်ကြောခြင်း နည်းလမ်းလည်း ဖြစ်သည်။ ဤသည်မှာ ဘုရားသခင်က ကျွန်မ သက်သေခံရန် လိုအပ်သည့် တကယ့် အခိုက်အတန့် ဖြစ်လေသည်။ ဘုရားသခင်သည် ကျွန်မနှင့် ပတ်သက်သည့် မျှော်လင့်ချက်များရှိပြီး၊ အားလုံးက ကျွန်မ၏ အနေအထားကို ကြေငြာရန် စောင့်ဆိုင်းနေရင်း၊ စာတန် နတ်ဆိုးကဲ့သို့ပင် လွန်များပြားသည့် ကောင်းကင်တမန်များက ကျွန်မကို ယခု စောင့်ကြည့်နေကြလေသည်၊ ကျွန်မ အလွယ်တကူ အရှုံးပေးပြီး မကျိုးနွံနိုင်သည့်အပြင် စာတန်ကိုလည်း အညံ့မခံနိုင်ပါ။ ဘုရားသခင်၏ အလိုတော်ကို ဖြည့်ဆည်းရန် ကျွန်မမှတစ်ဆင့် ဘုရားသခင်၏ အမှုတော်ကို ဆောင်ရွက်ခွင့် ပေးရမည် ဖြစ်ကြောင်း ကျွန်မ သိခဲ့ပါသည်။ မပြောင်းလဲနိုင်သော အခြေခံမူ အားဖြင့် ဤသည်မှာ ဖန်ဆင်းခံသတ္တဝါ တစ်ဦးတစ်နေဖြင့် ကျွန်မ ထမ်းဆောင်သင့်သည့် တာဝန်ဖြစ်သည်- ဤသည်မှာ ကျွန်မ၏ ဘဝပေးတာဝန် ဖြစ်သည်။ ဤအရေးကြီးသည့် အချိန်တွင် ကျွန်မ၏သဘောထားနှင့် အပြုအမူတို့သည် ဘုရားသခင်အတွက် အောင်မြင်သော သက်သေကိုခံရန် ကျွန်မ၏ စွမ်းရည်ပေါ်တွင် တိုက်ရိုက် အကျိုးသက်ရောက်မှုရှိပြီး၊ ဘုရားသခင်က စာတန်ကို အနိုင်ယူပြီး သူ၏ ဘုန်းအသရေရရှိခြင်းကို သက်သေခံချက် တစ်ခုဖြစ်လာရန် ကျွန်မ၏ စွမ်းရည် အပေါ်တွင် သာ၍ပင် တိုက်ရိုက် အကျိုးသက်ရောက်မှု ရှိလေသည်။ ဘုရားသခင်ကို ပူဆွေးအောင် သို့မဟုတ် စိတ်ပျက်အောင် ကျွန်မ မလုပ်နိုင်သကဲ့သို့၊ ကျွန်မကို ဖိစီးနှိပ်စက်သည့် စာတန်၏ စဉ်းလဲသော အကြံအစည်များကိုလည်း အောင်မြင်ခွင့် မပြုနိုင်သည်ကို ကျွန်မ သိခဲ့သည်။ ဤအတွေးများကို တွေးရင်း၊ ကျွန်မ၏ စိတ်နှလုံးထဲတွင် ခွန်အား ရုတ်တရက် ပေါ်ထွန်းလာပြီး၊ ကျွန်မက “နင်ငါ့ကို သေတဲ့အထိ ရိုက်နိုင်တယ်၊ ဒါပေမဲ့ ငါဘာမှ မသိတာက မသိတာပဲ။” ဟု စွဲမြဲခိုင်မာစွာ ပြောခဲ့သည်။ ထို့နောက်တွင်ပင် ရဲမေတစ်ဦး အခန်းထဲဝင်လာသည်။ သူမက ကျွန်မကို မြင်ပြီး “မြန်မြန်လုပ်။ သူ့ကို ချပေးလိုက်။ နင်တို့က ဘာလုပ်ဖို့ ကြိုးစားနေတာလဲ၊ သူ့ကို သတ်မလို့လား။ သူ့ တစ်ခုခုဖြစ်ရင် နင်တို့ခေါင်းပေါ်ကျမယ်။” ဟု ပြောခဲ့သည်။ အနန္တတန်ခိုးရှင် ဘုရားသခင်က ကျွန်မ၏ ဆုတောင်းခြင်းများကို နားညောင်းခဲ့ပြီး၊ ဤအန္တရာယ်ရှိ သည့်အချိန်တွင် ထိခိုက်ခြင်းမှ ကွယ်ကာနေခဲ့ကြောင်း ကျွန်မ စိတ်နှလုံးထဲတွင် သိခဲ့ပါသည်။ ကောက်ကျစ်သည့်ရဲများက ကျွန်မကို အောက်ကို ချပေးလိုက်ချိန်တွင်၊ ကျွန်မ ကြမ်းပြင်ပေါ်သို့ ရုတ်ခြည်း ခွေလဲကျသွားခဲ့သည်။ ကျွန်မ မတ်တပ်မရပ် နိုင်ခဲ့ပါ၊ ကျွန်မ၏ လက်များနှင့် ခြေထောက်များသည် ခံစားချက်များအားလုံး လုံးလုံး ပျောက်ဆုံးသွားခဲ့သည်။ ကျွန်မမှာ အသက်ရှုဖို့ ခွန်အားမရှိဘဲ၊ ကျွန်မ၏ ခြေလက်အင်္ဂါ လေးခုလုံးကို မည်သည့်ခံစားချက်မျှ မရှိခဲ့ပါ။ ထိုအချိန်က ကျွန်မ အလွန်ကြောက်ခဲ့ပြီး မျက်ရည်များက ကျွန်မ၏ မျက်လုံးများမှ မရပ်မနား ကျဆင်းခဲ့သည်။ “ငါ မသန်မစွမ်းဖြစ်ရတာနဲ့ အဆုံးသတ်ရတော့မလား။” ဟု ကျွန်မ တွေးမိသည်။ ဤသို့ဖြစ်စေကာမူ ကောက်ကျစ်သော ရဲများက ကျွန်မကို မလွှတ်ပေးသေးပါ။ ကျွန်မနံဘေး တစ်ဖက် တစ်ချက်စီတွင် တစ်ယောက်စီရှိလျက်၊ သူတို့က ကျွန်မ၏ လက်များကို ချုပ်ထားပြီး၊ ထိုင်ခုံတစ်ခုဆီသို့ ကျွန်မကို အလောင်းကောင်ကဲ့သို့ ဒရွတ်တိုက် ဆွဲခေါ်သွားကာ၊ ထိုထိုင်ခုံပေါ်သို့ တွန်းချ လိုက်သည်။ ရဲများထဲမှ တစ်ယောက်က “သူ စကားမပြောရင် သူ့ကို ကြိုးနဲ့ ဆွဲချိတ်ထားလိုက်။” ဟု ရက်ရက်စက်စက် ပြောခဲ့သည်။ အလွန်လျင်မြန်စွာပင်၊ အခြားကောက်ကျစ်သည့် ရဲတစ်ယောက်က ပါးသော နိုင်လွန်ကြိုးတစ်ကြိုးကို ထုတ်လိုက်ပြီး၊ ၎င်းကို အသုံးပြုပြီး ပူနေသည့် ပိုက်လိုင်းတစ်ခုပေါ်သို့ ကျွန်မ၏ လက်ထိတ်ခတ်သည့် လက်များကို ဆွဲခဲ့သည်။ ကျွန်မ၏လက်များက ချက်ချင်း ဆန့်ဆွဲခံထားရပြီး၊ ကျွန်မ၏ ကျောနှင့် ပခုံးတို့သည် မကြာမီ စတင် နာကျင်လာခဲ့သည်။ ကောက်ကျစ်သောရဲများက ကျွန်မကို “ငါတို့သိချင်တာကို မင်းပြောမှာလား။” ဟု မေးရင်း ဆက်ပြီး စုံစမ်းမေးမြန်းကြသည်။ ကျွန်မ အဖြေမပေးသေးပါ။ သူတို့က အလွန်ဒေါသထွက်ပြီး၊ ကျွန်မကို နှိုးရန်ဟု ပြောလျက် ကျွန်မ၏ မျက်နှာကို ရေတစ်ခွက်ဖြင့် ပက်လိုက်သည်။ ဤအချိန်တွင် ကျွန်မသည် ခွန်အားတစ်စက်မျှပင် မကျန်တော့သည့်အချိန်အထိ ညှဉ်းပန်းခံထားရနှင့်ပြီး ဖြစ်သကဲ့သို့၊ ကျွန်မ၏ မျက်လုံးများသည် အလွန်ညောင်းညာသည်မှာ ကျွန်မ ဖွင့်ပင်မဖွင့်နိုင်ခဲ့ပါ။ ကျွန်မ ဆက်ပြီး တိတ်ဆိတ်နေသည်ကို သူတို့ မြင်ရင်း၊ ကောက်ကျစ်သော ရဲများထဲမှ တစ်ယောက်က ကျွန်မကို လှောင်ပြောင်ရန် ကျွန်မ၏ မျက်လုံးများကို ယုတ်မာစွာနှင့် အရှက်မဲ့စွာ သူ့လက်များဖြင့် အတင်းဖွင့်လေသည်။ စစ်ဆေးမေးမြန်းခြင်း နှင့် ညှဉ်းပန်းခြင်းတို့ကို နာရီအနည်းငယ် ကြုံတွေ့ရာတွင်၊ ကောက်ကျစ်သော ရဲများသည် သူတို့ နည်းကုန်လမ်းကုန် အသုံးပြုခဲ့သော်လည်း၊ ကျွန်မ စကားပြောဖို့ သူတို့၏ ကြိုးပမ်းအားထုတ်မှုများ အားလုံးသည် မအောင်မြင်ဘဲ အဆုံးသတ်ခဲ့သည်။

ကျွန်မကို မေးမြန်းခြင်းအားဖြင့် သူတို့ မည်သည့်အရာမျှ မရရှိနိုင်သည်ကို မြင်လျက်၊ ကောက်ကျစ်သော ရဲများသည် ဆိုးယုတ်သော အကြံအစည်တစ်ခုကို အသုံးပြုဖို့ ဆုံးဖြတ်ခဲ့သည်။ သူတို့က ကျွန်မကို ကိုယ်တွယ်ရန် မိမိကိုယ်ကိုယ် “စစ်မေးခြင်း ကျွမ်းကျင်သူ” ဟု ခေါ်သည့် မြို့မှ လူတစ်ယောက်ကို လာခိုင်းခဲ့သည်။ ကျွန်မကို နောက်တစ်ခန်းသို့ သူတို့ခေါ်သွားပြီး၊ သတ္တုထိုင်ခုံတစ်ခုတွင် ထိုင်ခိုင်းခဲ့သည်၊ ထို့နောက် ကျွန်မ၏ ခြေမျက်စိကို ထိုင်ခုံခြေထောက်များဖြင့် လည်းကောင်း၊ ကျွန်မ၏ လက်များကို ထိုင်ခုံလက်ရမ်းများဖြင့်လည်းကောင်း တင်းကျပ်စွာ ချည်နှောင်ခဲ့သည်။ အချိန် အနည်းငယ်ကြာပြီးနောက်၊ မျက်မှန်တပ် ထားသော၊ ယဉ်ကျေးဖွယ်ရာပုံပေါက်သည့် လူတစ်ယောက် ရုံးသုံးလက်ဆွဲအိတ်တစ်လုံးဖြင့် ဝင်လာခဲ့သည်။ သူက ကျွန်မကို သိသိသာသာ ပြုံးပြခဲ့ပြီး၊ သဘောကောင်းယောင် ဟန်ဆောင်လေသည်၊ ထိုင်ခုံတွင် ချည်နှောင်ထားသည့် ကျွန်မ၏လက်များနှင့် ခြေထောက်များကို သံကြိုးများ ဖြေလိုက်ပြီး အခန်းထဲတစ်ဖက်ရှိ ခေါက်ခုတင်ပေါ်တွင် ကျွန်မကို ထိုင်ခွင့်ပေး လိုက်သည်။ တစ်ခဏ သူက ရေတစ်ခွက် လောင်းထည့်နေသည်၊ ထို့နောက် သူက ကျွန်မကို သကြားလုံးများ ကျွေးခဲ့သည်။ သူက ကျွန်မထံသို့လာပြီး၊ ဟန်ဆောင်ထားသည့် ဖော်ရွေမှုဖြင့်၊ “ဘာလို့ဒီလို ဒုက္ခခံနေတာလဲ။ နင့်မှာ ဒုက္ခတွေ အများကြီးခံပြီးပြီ၊ ဒါပေမဲ့ အမှန်တော့ အဲဒီလောက် အရေးမကြီးပါဘူး။ ငါတို့သိချင်တာသာ ငါတို့ကို ပြောပြလိုက်၊ ပြီးတော့ အားလုံး အဆင်ပြေသွားလိမ့်မယ်…” ဟု ပြောလိုက်သည်။ ဤအခြေအနေ အသစ်ကို ရင်ဆိုင်ရလျက်၊ ကျွန်မ မည်သို့ လုပ်သင့်သည်ကို မသိခဲ့သောကြောင့်၊ ကျွန်မကို ဉာဏ်အလင်းပြပါရန်နှင့် လမ်းပြပါရန် ကျွန်မ၏ စိတ်နှလုံးထဲတွင် ဘုရားသခင်ကို ကမန်းကတန်း ဆုတောင်းပြီး အော်ခေါ်ခဲ့သည်။ ထို့နောက်တွင်ပင် ဘုရားသခင်၏ နှုတ်ကပတ်တော်များကို ကျွန်မတွေးမိပါသည်။ “သင်တို့သည် နိုးထကြရမည်ဖြစ်ပြီး၊ အချိန်တိုင်း၌ စောင့်စားနေကာ၊ ငါ၏ရှေ့မှောက်တွင် သာ၍ ဆုတောင်းကြရမည်။ သင်တို့သည် စာတန်၏ အမျိုးမျိုးသော အကြံများနှင့် ကောက်ကျစ်သော အကြံအစည်များကို သတိပြုရမည်၊ ဝိညာဉ်များကို သတိပြုရမည်၊ လူတို့ကို သိရမည်ဖြစ်ပြီး၊ လူများ၊ အဖြစ်အပျက်များနှင့် အမှုအရာမျိုးစုံတို့ကို ရိပ်စားမိနိုင်ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၇)) ဘုရားသခင်၏ နှုတ်ကပတ်တော်များက ကျွန်မကို နတ်ဆိုးတစ်ကောင်သည် အမြဲတမ်း နတ်ဆိုးတစ်ကောင်သာဖြစ်မည့်အကြောင်းနှင့် နတ်ဆိုး တစ်ကောင်သည် ဘုရားသခင်ကို သူ၏ ဆိုးယုတ်သော ခုခံခြင်း၊ မုန်းတီးခြင်း အနှစ်သာရ လုံးဝ မပြောင်းလဲနိုင်ကြောင်းတို့ကို နားလည်သဘောပေါက် စေရန် ကူညီခဲ့သည်။ သူတို့က အကြမ်းနည်းများသုံးသည်ဖြစ်စေ အနုနည်းများ သုံးသည်ဖြစ်စေ၊ ဘုရားသခင်ကို ကျွန်မ သစ္စာဖောက်စေရန်နှင့် မှန်ကန်သော နည်းလမ်းကို စွန့်လွှတ်စေရန်တို့သည် သူတို့၏ ရည်မှန်းချက် အမြဲတမ်း ဖြစ်လေသည်။ ဘုရားသခင့်နှုတ်ကပတ်တော်များ၏ သတိပေးခြင်း ကျေးဇူးကြောင့်၊ ကျွန်မသည် စာတန်၏ စဉ်းလဲသော အကြံအစည်များကို ထိုးထွင်းသိမြင်မှု အချို့ရရှိလာခဲ့ပြီး၊ ကျွန်မ၏ စိတ်သည် ရှင်းလင်းသွားကာ၊ ခိုင်မာသည့် ရပ်တည်ချက် တစ်ခုကို ချမှတ်နိုင်ခဲ့သည်။ ထို့နောက် ထိုစစ်မေးသူက ကျွန်မကို “တရုတ်ကွန်မြူနစ်ပါတီ အစိုးရက လူတွေကို ဘုရားသခင်ကို ယုံကြည်ခြင်း ကနေ တားမြစ်ထားတယ်။ မင်းက အနန္တတန်ခိုးရှင် ဘုရားသခင်ကို ဆက်ပြီး ယုံကြည်နေရင်တော့၊ မင်းရဲ့ မိသားစုတစ်စုလုံးပါ ပတ်သက်ငြိစွန်းကုန်မယ်၊ ပြီးတော့ အဲဒါက အနာဂတ်တွေ၊ အလုပ်တာဝန် ထမ်းဆောင်ခြင်း အလားအလာတွေ၊ မင်းမိသားစုထဲက ကလေးတွေရဲ့ အစိုးရဌာနတွေမှာ အလုပ်လုပ်ဖို့ အလားအလာတွေကို ထိခိုက်ကုန်မယ်။ မင်းအဲဒါကို သေသေချာချာ တွေးမှဖြစ်မယ်။” ဟု ပြောခဲ့သည်။ သူက ဤအရာကို ပြောပြီးနောက်၊ တိုက်ပွဲတစ်ခုသည် ကျွန်မအတွင်းတွင် စတင် သဲကြီးမဲကြီး ဖြစ်ပွားလာခဲ့ပြီး၊ ကျွန်မ နှစ်ဆ စိတ်အနှောင့်အယှက် ဖြစ်ခဲ့လေသည်။ ကျွန်မ လမ်းပျောက်သည်ဟု ခံစားနေရချိန်မှာပင်၊ စာတန်၏ ရှေ့တွင် အောင်မြင်စွာ သက်သေရပ်တည်ခဲ့သည့် အချိန်က ပေတရု၏ အတွေ့အကြုံများကို ရုတ်တရက် ကျွန်မ တွေးမိခဲ့သည်။ ပေတရုသည် သူ့ကို စာတန်က တေ့ပေးသည့် စဉ်းလဲသော အကြံအစည်တိုင်းမှတစ်ဆင့် ဘုရားသခင်ကို နားလည်သဘောပေါက်ရန် အမြဲတမ်း ကြိုးစားခဲ့သည်။ ထို့ကြောင့် ကျွန်မ၏ စိတ်နှလုံးထဲတွင် ဘုရားသခင်ကို မျှော်ကြည့်ပြီး သူ့ကို အရာအားလုံး ယုံကြည်စွာ ပေးအပ်ခဲ့ကာ၊ ဘုရားသခင်၏ အလိုတော်ကို ရှာဖွေခဲ့သည်။ သတိမမူမိဘဲနှင့် အနန္တတန်ခိုးရှင်ဘုရားသခင်၏ နှုတ်ကပတ်တော်များက ကျွန်မစိတ်ထဲသို့ ဝင်လာခဲ့သည်။ “ဘုရားသခင်သည် ဤကမ္ဘာလောကကို ဖန်ဆင်းခဲ့ပြီး၊ ဤလူသားမျိုးနွယ်ကို သူဖန်ဆင်းခဲ့၏၊ ထို့အပြင် သူသည် ရှေးခေတ် ဂရိယဉ်ကျေးမှုနှင့် လူသားတို့၏ လူမှုအဖွဲ့အစည်းတိုးတက်မှု၏ ဗိသုကာ ဖြစ်ခဲ့သည်။ ဘုရားသခင်သည်သာ ဤလူသားမျိုးနွယ်ကို နှစ်သိမ့်မှု ပေးပြီး ဘုရားသခင်သည်သာ ဤလူသားမျိုးနွယ်ကို နေ့ရောညပါ စောင့်ရှောက်သည်။ လူသားများ၏ ဖွံ့ဖြိုးမှုနှင့် တိုးတက်မှုတို့ကို ဘုရားသခင်၏ အချုပ်အခြာအာဏာမှ ခွဲထုတ်၍မရနိုင်သကဲ့သို့၊ လူသားမျိုးနွယ်၏ သမိုင်းနှင့် အနာဂတ်သည်လည်း ဘုရားသခင်၏ အကြံအစည်များမှ ခွဲခြား၍မရနိုင်ပေ။ အကယ်၍ သင်သည် စစ်မှန်သော ခရစ်ယာန်တစ်ဦးဖြစ်ပါက၊ မည်သည့်တိုင်းနိုင်ငံ သို့မဟုတ် မည်သည့် လူမျိုးမဆို၏ ပေါ်ထွန်းခြင်းနှင့် ကျဆုံးခြင်းတို့သည် ဘုရားသခင်၏ အကြံအစည်များအတိုင်း ဖြစ်ပေါ်သည်ကို သင် ဧကန်မုချ ယုံကြည်ပေလိမ့်မည်။ ဘုရားသခင် တစ်ပါးတည်းသာ နိုင်ငံတစ်နိုင်ငံ သို့မဟုတ် လူမျိုးတစ်မျိုး၏ ကံကြမ္မာကို သိပြီး ဘုရားသခင် တစ်ပါးတည်းသာ ဤလူသားမျိုးနွယ်၏ လမ်းကြောင်းကို ထိန်းချုပ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဘုရားသခင်၏ နှုတ်ကပတ်တော်များသည် ကျွန်မကို အလင်းဖြင့် ပြည့်စေခဲ့သည်။ “ဟုတ်တယ်” ဟု ကျွန်မက တွေးမိသည်။ “ဘုရားသခင် က ဖန်ဆင်းရှင် ဖြစ်ပြီးတော့၊ လူသားမျိုးနွယ်အနေနဲ့ ငါတို့ ကံကြမ္မာက ဘုရားသခင်ရဲ့ လက်တော်ထဲမှာရှိတယ်။ စာတန်နတ်ဆိုးက ဘုရားသခင်ကို အာခံတဲ့ အမျိုးဖြစ်တယ်။ သူတို့က ငရဲကို သွားကိန်းရှိတဲ့ သူတို့ကံကြမ္မာကိုတောင် မပြောင်းနိုင်ဘူးဆိုရင်၊ လူတစ်ယောက်ရဲ့ ကံကြမ္မာကို သူတို့ဘယ်လို အုပ်စိုးနိုင်မှာလဲ။ လူရဲ့ ကံကြမ္မာကို ဘုရားသခင်က ကြိုတင်ပြဌာန်းထားတာဖြစ်ပြီး၊ အနာဂတ်မှာ ငါ့ကလေးတွေ ဘာအလုပ်အကိုင်တွေ လုပ်မယ်ဆိုတာနဲ့ ဘယ်လို အလားအလာတွေ ရှိမယ်ဆိုတာက ဘုရားသခင်ပေါ်မှာ မူတည်ပါတယ်- စာတန်က ဒီအမှုကိစ္စတွေအပေါ် ဘာဆိုဘာမှ ထိန်းချုပ်မှု မရှိဘူး။” ဤအရာကို တွေးရင်း၊ စာတန်နှင့် သူ့မကောင်းဆိုးဝါးများသည် မည်မျှ စက်ဆုပ်ရွံရှာဖွယ်ကောင်းပြီး အရှက်ကင်းမဲ့သည်ကို ကျွန်မ ပို၍ သိသာထင်ရှားစွာပင် မြင်လာခဲ့သည်။ ထို့ကြောင့် ဘုရားသခင်ကို ကျွန်မက ငြင်းပယ်ပြီး၊ ပစ်ပယ်ထားစေရန် အတင်းစေခိုင်းဖို့ ၎င်းသည် ကျွန်မ လှည့်စားခံရစေရန် ဖြားယောင်းဖို့ ကောက်ကျစ်ပြီး မသတီစရာ ဗျူဟာများဖြစ်သည့် ဤ “စိတ်ပိုင်းဆိုင်ရာ ကြိုးကိုင်ခြယ်လှယ်ခြင်းများ” အသုံးပြု နေခဲ့သည်။ အနန္တတန်ခိုးရှင်ဘုရားသခင်၏ အချိန်ကိုက် အသိဉာဏ်ပေးခြင်းနှင့် လမ်းပြမှုတို့ကြောင့်သာ မဟုတ်ပါက၊ ကျွန်မသည် စာတန်၏ သိမ်းပိုက်ခြင်းခံရကာ၊ အကျဉ်းသားအဖြစ် အခေါ်ခံရပြီး ဖြစ်ခဲ့ပေလိမ့်မည်။ စာတန်သည် မည်မျှ စက်ဆုပ်ဖွယ် ကောင်းပြီး ဆိုးယုတ်သည်ကို ယခုကျွန်မ သိရသည့်အတွက်၊ သူ၏ စဉ်းလဲသော အကြံအစည်များကို အရှုံးမပေးဖို့ ကျွန်မ၏ ယုံကြည်ချက်သည် ပို၍ အားကောင်း လာခဲ့သည်။ အဆုံးတွင် ကောက်ကျစ်သော ရဲသည် လုံးလုံး ဦးနှောက်ခြောက်ကာ အခြား မည်သည့်အရာကို လုပ်ရမှန်း မသိသောကြောင့်၊ စိတ်ပျက်လက်ပျက် သူထွက်ခွာသွားခဲ့သည်။ 

တတိယမြောက်နေ့တွင် ကျွန်မထံမှ သူတို့ မည်သည့် သတင်းအချက်အလက်မျှ မရသည်ကို မှုခင်းပြစ်မှုဆိုင်ရာရဲတပ်ဖွဲ့ အကြီးအကဲက မြင်ပြီး၊ သူ၏ ငယ်သားများကို သူတို့၏ ညံ့ဖျင်းခြင်း အတွက် အပြစ်တင်လျက် ဒေါသအမျက်ခြောင်းခြောင်း ထွက်လာလေသည်။ သူက ကျွန်မထံသို့လာပြီး၊ သူ့မျက်နှာပေါ်တွင် ခနဲ့တဲ့တဲ့ အပြုံးတစ်ခုဖြင့် “မင်းက ဘာဖြစ်လို့ ဖွင့်မပြောသေးတာလဲ။ မင်းကိုယ်မင်း ဘာထင်နေလို့လဲ၊ လီယူးဟူလန် ထင်လား။ ငါတို့က အဆိုးဆုံးကို လုပ်ပြီးပြီလို့ မင်းထင်နေလို့ မင်းက မကြောက်ဘူး ပေါ့လေ၊ ဟုတ်လား။ မင်းရဲ့ အနန္တတန်ခိုးရှင်ဘုရားသခင်က မင်းကို ဘာလို့ လာပြီး မကယ်တာလဲ။” ဟု ပြောလျက် ငေါ့ခဲ့သည်။ သူပြောရင်း၊ အသံတဖြောက်ဖြောက် မြည်ပြီး၊ အပြာရောင်မီး တဖြတ်ဖြတ်လက်နေသည့် လျှပ်စစ် တုတ်ငယ်တစ်ခုကို ကျွန်မ၏ မျက်လုံးများရှေ့တွင် ယမ်းပြခြင်းအားဖြင့် ကျွန်မကို သူက ခြောက်လှန့်ခဲ့သည်၊ ထို့နောက် အားသွင်းထားသည့် လျှပ်စစ်တုတ်အကြီးတစ်ခုကို ညွှန်ပြပြီး၊ ကျွန်မကို “အဲဒါ မင်းတွေ့လား။ ဒီတုတ်လေးက မကြာခင် အားကုန်တော့မှာ။ ခဏနေရင်မင်းကို ဓာတ်လိုက်အောင်တို့ဖို့ အားပြည့်တဲ့ ကျင်စက်တုတ်အကြီးကို ငါသုံးမှာ၊ အဲဒီနောက်တော့ မင်းစကားပြော မပြောကို ငါတို့တွေ့ရလိမ့်မယ်။ မင်း အဲဒီအချိန်ကျ စကားစပြောမှာ ငါသိပါတယ်။” ဟု ပြောလျက် ခြိမ်းခြောက်ခဲ့သည်။ ကျင်စက်အကြီးကို ကျွန်မက ကြည့်လိုက်ပြီး၊ စတင် မထိတ်လန့်ဘဲ မနေနိုင်ခဲ့ပါ။ “ဒီကောက်ကျစ်တဲ့ ရဲက အရမ်း ကြမ်းကြုတ်ပြီး၊ ဆိုးယုတ်တယ်။ သူငါ့ကို သတ်တာနဲ့ပဲ အဆုံးသတ်မလား။ ဒီညှဉ်းဆဲမှုကို ငါသည်းခံနိုင်ပါ့မလား။ ငါသေတဲ့အထိ ဓာတ်လိုက်ခံရမလား။” ထိုအခိုက်အတန့်တွင်၊ ကျွန်မ ခံစားရသည့် အားနည်းခြင်း၊ သူရဲဘောကြောင်ခြင်း၊ နာကျင်မှုနှင့် ခိုးကိုးရာမဲ့ခြင်းတို့ အားလုံးက ကျွန်မ၏ စိတ်ကို လွှမ်းမိုးသွားသည။ ဘုရားသခင်ကို ကျွန်မ ကမန်းကတန်း အော်ခေါ်ခဲ့သည်။ “အို ဘုရားသခင်၊ ကျွန်မကို ကာကွယ်ပေးတော်မူပါ။ ကျွန်မကို ယုံကြည်ခြင်းနဲ့ ခွန်အားပေးတော်မူပါ။” ထို့နောက်တွင် ဘုရားသခင့် နှုတ်ကပတ်တော်၏ ဓမ္မသီချင်းတစ်ပုဒ်မှ စာကြောင်း အချို့က ကျွန်မ၏ စိတ်ထဲ လွင့်မျောလာခဲ့သည်။ “ယုံကြည်ခြင်းသည် သစ်လုံးတစ်လုံးတည်း တံတားကဲ့သို့ ဖြစ်သည်- အသက်ကို လက်မှိုင်ချလျက် ဖက်တွယ်ထားသူတို့သည် ယင်းတံတားကို ဖြတ်ကူးရာတွင် အခက်ကြုံလိမ့်မည် ဖြစ်သော်လည်း၊ မိမိတို့ကိုယ်ကိုယ် စွန့်လွှတ်အနစ်နာခံရန် အသင့်ရှိသော သူတို့သည် ခြေမြဲကာ စိုးရိမ်မှုကင်းလျက် ဖြတ်ကူးနိုင်ကြ၏။ အကယ်၍ လူသားသည် တွန့်ဆုတ်ကာ ကြောက်ရွံ့သော အတွေးများ သိုထားပါက၊ ယင်းမှာ ဘုရားသခင်ထဲသို့ ဝင်ရောက်ဖို့ ယုံကြည်ခြင်း တံတားအား ငါတို့ ဖြတ်ကူးမည်စိုးလျက်၊ စာတန်သည် ၎င်းတို့ကို လှည့်စားပြီး ဖြစ်သောကြောင့် ဖြစ်သည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ စာအုပ်ထဲရှိ “နာမကျန်းမှုများတွန်းလှန်ပေးတာ ဘုရား၏ချစ်ခြင်းမေတ္တာပါ”) သခင်ယေရှု၏ ဤနှုတ်ကပတ်တော်များကလည်း စိတ်ထဲသို့ ရောက်လာ ခဲ့သည်။ “ကိုယ်ခန္ဓာကိုသာ သတ်၍ စိတ်ဝိညာဉ်ကို မသတ်နိုင်သော သူတို့ကို မကြောက်ကြနှင့်။ ကိုယ်ခန္ဓာနှင့်စိတ်ဝိညာဉ်ကို ငရဲ၌ ဖျက်ဆီးနိုင်သောသူကို သာ၍ ကြောက်ကြလော့။” (ရှင်မဿဲခရစ်ဝင် ၁၀:၂၈) ဘုရားသခင့်နှုတ်ကပတ်တော်များက ကျွန်မ၏ မျက်ရည်များကို လွတ်လပ်စွာ စီးဆင်းလာစေသည်- ကျွန်မ အလွန့်အလွန် တို့ထိခံခဲ့ရလေသည်။ ကျွန်မ၏ စိတ်နှလုံးထဲမှ ခွန်အားသည် တစ်ဟုန်းဟုန်း တောက်လောင်နေသည့် မီးကဲ့သို့ ဖြစ်သည်။ “ငါဒီနေ့ သေရင်တောင်၊ ဘာကြောက်စရာရှိလဲ။ ဘုရားသခင်အတွက် သေရတာက ဂုဏ်ဝင့်ဖွယ်ဖြစ်တယ်၊ ပြီးတော့ စာတန်ကို သေတဲ့အထိ တိုက်ခိုက်ဖို့ ငါအရာအားလုံးကို စွန့်လွှတ်မယ်။” ဟု ကျွန်မ တွေးမိသည်။ ထို့နောက်တွင်ပင်၊ ဘုရားသခင့် နှုတ်ကပတ်တော်များ၏ နောက်ထပ် ဓမ္မသီချင်းတစ်ပုဒ်မှ စာကြောင်းအချို့ စိတ်ထဲရောက်လာခဲ့သည်။ “ယေရုရှလင်သို့ သွားရာလမ်း၌ ယေရှုသည် သူ၏နှလုံးသားထဲတွင် ဓားတစ်ချောင်းဖြင့် မွှေနေသကဲ့သို့၊ မချိမဆံ့ သောကဝေဒနာကို ခံစားခဲ့ရသည်။ သို့သော် သူသည် သူ့စကားကို ပြန်ရုပ်သိမ်းရန် အနည်းငယ်မျှသော ရည်ရွယ်ချက်ပင် မရှိခဲ့ပေ။ တန်ခိုးကြီးမားသော အင်အားတစ်ခုက သူ ကားစင်တင် ကွပ်မျက်ခံရမည့် နေရာသို့ လှမ်းချီရန် သူ့အား အစဉ်တွန်းအားပေးခဲ့သည်။ နောက်ဆုံးတွင် သူသည် လက်ဝါးကားတိုင်၌ သံမှိုစွဲရိုက် ခံခဲ့ရပြီး အပြစ်ရှိသော ဇာတိပကတိ အသွင်သဏ္ဌာန် ဆောင်ခဲ့ကာ လူသားမျိုးနွယ်အား ရွေးနုတ်ခြင်းအမှုတော်ကို ပြီးဆုံးစေခဲ့၏။ သူသည် သေခြင်းနှင့် မရဏနိုင်ငံ၏ ချုပ်နှောင်မှုများမှ လွတ်မြောက်ခဲ့သည်။ သေခြင်း၊ ငရဲနှင့် မရဏနိုင်ငံတို့သည် သူ၏ရှေ့တွင် ၎င်းတို့၏တန်ခိုး ဆုံးရှုံးခဲ့ပြီး သူ၏နှိမ်နင်းခြင်းကို ခံခဲ့ကြရသည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ စာအုပ်ထဲရှိ “သခင် ယေရှုကို အတုယူကြစေ”) ကျွန်မ၏ စိတ်နှလုံးထဲတွင် သီဆိုပြီးရင်း သီဆိုနေခဲ့ပြီး မျက်ရည်များသည် ကျွန်မ၏ ပါးပြင်ပေါ်သို့ မရပ်မနား စီးကျလာခဲ့သည်။ သခင်ယေရှုခရစ်တော် ကားတိုင်တင် ခံရခြင်း မြင်ကွင်းက ကျွန်မ၏ မျက်လုံးများရှေ့တွင်ပင် ထင်ဟပ်နေခဲ့သည်။ သခင်ယေရှုသည် ဖာရိရှဲတို့၏ ပြောင်လှောင်ခံရပြီး၊ ပုတ်ခတ်ဝေဖန်ခံရကာ၊ အသရေဖျက် ခံရသည်၊ သူ၏ ပါးကွက်သားက သူ့ကို ပြတ်ရှရာများနှင့် ပွန်းပဲ့ဒဏ်ရာများ ဖုံးလွှမ်းသွားသည်အထိ သံကြိုးလိမ် ကြာပွတ်ဖြင့် ရိုက်ခဲ့သည်မှာ နောက်ဆုံးတွင် သူ့ကို ကားတိုင်တွင် ရက်စက်စွာ သံမှိုစွဲသည်အထိဖြစ်သော်လည်း၊ သူ အသံတစ်စက်မျှ မထွက်ခဲ့ပါ။ သခင်ယေရှု တွေ့ကြုံရသည့် အရာအားလုံးသည် လူသားမျိုးနွယ်အတွက် သူ၏ ချစ်ခြင်းမေတ္တာအဖို့ ဒုက္ခခံခဲ့ရခြင်းဖြစ်ပြီး၊ ဤချစ်ခြင်းမေတ္တာသည် သူ့အသက်အတွက် ချစ်ခြင်းကိုပင် အနိုင်ယူခဲ့လေသည်။ ထိုအခိုက်အတန့်တွင် ကျွန်မ၏ စိတ်နှလုံးသည် ဘုရားသခင်၏ ချစ်ခြင်းဖြင့် နှိုးဆော်ခံရပြီး၊ တို့ထိခံခဲ့ရသည်၊ ပြီးလျှင် ကြီးမားသော ခွန်အားနှင့် ယုံကြည်မှုတို့ဖြင့် ကျွန်မပြည့်လျှံခဲ့သည်။ ကျွန်မ မည်သည့်အရာကိုမျှ မကြောက်တော့ဘဲ၊ ဘုရားသခင်အတွက် သေရန်မှာ ဂုဏ်ဝင့်ဖွယ်ဖြစ်ကာ ယုဒတစ်ယောက်ဖြစ်ခြင်းမှာမူ အကြီးမားဆုံးသော အရှက်ဖြစ်သည်ဟု ကျွန်မခံစားခဲ့ရလေသည်။ အံ့အားသင့်စွာပင်၊ ကျွန်မ၏အသက်ကို ပေးဆပ်၍ပင် ဘုရားသခင် အတွက် သက်သေရပ်တည်မည်ဟု ကျွန်မ ဆုံးဖြတ်လိုက်သည့်အချိန်တွင်၊ ကောက်ကျစ်သော ရဲတစ်ယောက်က၊ “မြို့တော်ခန်းမမှာ ပြဿနာ တက်နေတယ်။ အဲဒါကို ဖိနှိပ်ဖို့နဲ့ ငြိမ်ဝမ်ပိပြားမှု ထိန်းသိမ်းဖို့ ကျွန်တော်တို့ ရဲအင်အားစုစည်းရမယ်။” ဟု ပြောရင်း အခန်းထဲသို့ ပြေးဝင်လာခဲ့သည်။ ကောက်ကျစ်သော ရဲများက အလျင်စလို ထွက်သွားကြသည်။ သူတို့ပြန်ရောက်လာသည့် အချိန်တွင် မိုးချုပ်နေပြီး၊ ကျွန်မကို နောက်ထပ် စစ်ဆေးမေးမြန်းဖို့ အင်အား မရှိကြတော့ပါ။ သူတို့က ကျွန်မကို “မင်းကစကား မပြောတဲ့အတွက်၊ ငါတို့ မင်းကို ထိန်းသိမ်းရေးစခန်းကို ပို့ရတော့မှာပေါ့။” ဟု ရက်ရက်စက်စက် ပြောခဲ့သည်။ စတုတ္ထမြောက်နေ့ နံနက်တွင် ကောက်ကျစ်သော ရဲများက ကျွန်မကို ဓာတ်ပုံရိုက်ပြီး၊ စုတ်တံဖြင့် ကျွန်မ၏နာမည်ကို ရေးသားထားသည့် လေးထောင့် ဆိုင်းဘုတ်ကြီးကို ကျွန်မ၏ လည်ပင်းတွင် ချိတ်ဆွဲခဲ့သည်။ ကျွန်မမှာ ကောက်ကျစ်သော ရဲများ၏ ပြောင်လှောင်ပြီး သရော်ခံရလျက်၊ လူသိရှင်ကြား စွပ်စွဲရှုတ်ချခံရသည့် ရာဇဝတ်သားတစ်ယောက်ကဲ့သို့ ဖြစ်လေသည်။ ကျွန်မသည် အကြီးမားဆုံး အရှက်ခွဲခြင်း ခံရသကဲ့သို့ ခံစားခဲ့ရပြီး၊ ကျွန်မအတွင်း၌ အလွန် အားနည်းလေသည်။ ကျွန်မ၏ စိတ်အခြေအနေ မမှန်သည်ကို ကျွန်မ နားလည်သဘောပေါက်ခဲ့သောကြောင့်၊ ကျွန်မ၏ စိတ်နှလုံးထဲတွင် ဘုရားသခင်ကို တိတ်တဆိတ်ခေါ်ခဲ့သည်။ “အိုဘုရားသခင်၊ ကျေးဇူးပြုပြီး ကျွန်မ၏ စိတ်နှလုံးကို ကွယ်ကာပြီး ကိုယ်တော့် အလိုတော်ကို နားလည်သဘောပေါက်စေပါ၊ စာတန်ရဲ့ စဉ်းလဲတဲ့ အကြံအစည်တွေထဲမှာ သားကောင်အဖြစ် ကျရောက်ခွင့် မပြုပါနဲ့။” ဆုတောင်းပြီးသည့်နောက်၊ ဘုရားသခင့် နှုတ်ကပတ်တော်၏ ကျမ်းပိုဒ်တစ်ပိုဒ်က ကျွန်မ၏ စိတ်ထဲတွင် ပေါ်လာသည်။ “သင်သည် ဖန်ဆင်းခံ သတ္တဝါတစ်ဦး ဖြစ်သည်- သင်သည် ဘုရားသခင်ကို ကိုးကွယ်သင့်ပြီး အဓိပ္ပါယ်ရှိသော အသက်တာကို လိုက်စားရှာဖွေသင့်သည်မှာ အမှန်ပင် ဖြစ်ပေသည်။ အကယ်၍ သင်သည် ဘုရားသခင်ကို မကိုးကွယ်ဘဲ ညစ်ညမ်းသော သင်၏ ဇာတိပကတိအထဲ၌ အသက်ရှင်ပါက၊ သင်သည် လူ့အဝတ်အစားဖြင့် သားရဲတိရစ္ဆာန် တစ်ကောင်သာ ဖြစ်သည်မဟုတ်လော။ သင်သည် လူသားတစ်ဦး ဖြစ်သည့်အတွက်၊ သင့်ကိုယ်သင် ဘုရားသခင်အတွက် အသုံးခံသင့်ပြီး ဆင်းရဲဒုက္ခအားလုံးကို ခံရပ်သင့်ပေသည်။ သင်သည် ယနေ့ခံစားရသော ဆင်းရဲဒုက္ခအနည်းငယ်ကို ဝမ်းမြောက်စွာနှင့် အသေအချာ လက်ခံသင့်ပြီး ယောဘနှင့် ပေတရုကဲ့သို့ အဓိပ္ပါယ်ရှိသော အသက်တာတစ်ခုကို အသက်ရှင်သင့်သည်။...သင်တို့သည် လမ်းကြောင်းမှန်ကို လိုက်စားရှာဖွေသောသူများ၊ တိုးတက်မှုကို ရှာဖွေသောသူများ ဖြစ်ကြသည်။ သင်တို့သည် အဆင်းနီသောနဂါးကြီး၏ တိုင်းနိုင်ငံထဲတွင် ထမြောက်ကြသူများ၊ ဘုရားသခင်က ဖြောင့်မတ်သည်ဟု ခေါ်ဆိုသောသူများ ဖြစ်ကြသည်။ ယင်းမှာ အဓိပ္ပါယ်အရှိဆုံး အသက်တာ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်း (၂)) ဘုရားသခင်၏ နှုတ်ကပတ်တော်က ဖန်ဆင်းခံ သတ္တဝါ တစ်ယောက် အနေဖြင့် သမ္မာတရားကို လိုက်စားနိုင်ခြင်းနှင့် ဘုရားသခင်ကို ကိုးကွယ်ပြီး စိတ်ကျေနပ်စေရန် အသက်ရှင်သန်ခြင်းတို့သည် အဓိပ္ပာယ်အရှိဆုံးနှင့် အကျိုးအရှိဆုံးသော အသက်တာဖြစ်ကြောင်း ကျွန်မကို နားလည်သဘောပေါက်စေခဲ့သည်။ ယနေ့ ဘုရားသခင်၌ ကျွန်မ၏ ယုံကြည်ခြင်းအတွက် အဖမ်းခံရပြီး၊ ထိန်းသိမ်းခံနိုင်ဖို့၊ ဤအရှက်ရခြင်းနှင့် နာကျင်မှု အားလုံးတို့ကို ဒုက္ခခံဖို့နှင့်၊ ခရစ်တော်၏ အတိဒုက္ခများကို မျှဝေခံစားနိုင်ဖို့သည် ရှက်စရာ တစ်ခု မဟုတ်ဘဲ၊ ဂုဏ်ဝင့်ဖွယ် တစ်ခု ဖြစ်လေသည်။ စာတန်က ဘုရားသခင်ကို မကိုးကွယ်ပါ၊ ဆန့်ကျင်ဖက်အားဖြင့် ၎င်းက ဘုရားသခင်၏ အမှုတော်ကို နှောင့်ယှက်ပြီး၊ ဟန့်တားကာ၊ ဤသည်မှာ ရှက်ဖွယ်အကောင်းဆုံးနှင့် စက်ဆုပ်ရွံရှာဖွယ် အကောင်းဆုံး ဖြစ်လေသည်။ ဤအတွေးများကို တွေးလျက်၊ ကျွန်မသည် ခွန်အားနှင့် ဝမ်းမြောက်ခြင်းတို့ဖြင့် ပြည့်လာခဲ့သည်။ ကောက်ကျစ်သောရဲများက ကျွန်မ၏ မျက်နှာပေါ်မှ အပြုံးကို တွေ့ပြီး၊ တအံ့တသြဖြင့် ကျွန်မကို ငေးကြည့်ကြကာ၊ “နင့်မှာ ဘာပျော်စရာရှိလို့လဲ။” ဟု ပြောကြသည်။ ကျွန်မက “ဘုရားသခင်ကို ယုံကြည်ပြီး ကိုးကွယ်တာက လုံးဝကို မှန်ကန်တယ်။ အဲဒီလို လုပ်တာဟာ လုံးဝ အမှားတစ်ခုမှ မရှိဘူး။ ငါက ဘာဖြစ်လို့ မပျော်ရမှာလဲ။” ဟု မှန်မှန်ကန်ကန် နှင့် ခိုင်ခိုင်မာမာ ပြန်ဖြေခဲ့သည်။ ထိုစကားကို ကြားလျှင် သူတို့သည် မည်သည့်အရာမျှ ပြန်မပြောတော့ပါ။ ဘုရားသခင်၏ နှုတ်ကပတ်တော်များ၏ လမ်းညွှန်မှု အောက်တွင် ကျွန်မသည် စာတန်ကို အောင်နိုင်ရန် ဘုရားသခင်ကို နောက်တစ်ကြိမ် အားကိုးနိုင်ခဲ့လေသည်။

ထို့နောက် ကျွန်မကို ထိန်းသိမ်းရေးစခန်းသို့ ခေါ်သွားကြသည်။ ထိုနေရာရှိ အရာအားလုံးသည် ပို၍ပင် မှုန်မှိုင်းနေပြီး ထိတ်လန့်ဖွယ်ရာ ဖြစ်ကာ၊ ငရဲတစ်မျိုးထဲသို့ ကျွန်မ ကျရောက်သွားသကဲ့သို့ ခံစားခဲ့ရသည်။ အစားအစာတိုင်း အတွက်၊ ပေါင်မုန့်ပေါင်း အမဲလေး တစ်လုံးနှင့် ဟင်းရွက် အနည်းငယ် ပေါလောပေါ်နေသည့် ထိုင်ဝမ် မုန်ညှင်းပြုတ်ဟင်းချိုတစ်ခွက် ကျွန်မကို ပေးသည်။ နေ့တိုင်း တစ်နေ့လုံး ကျွန်မ အလွန်ဆာလောင်လေသည်၊ ကျွန်မ၏ ဗိုက်က တစ်ချိန်လုံး အစာအတွက် အော်မြည်နေသည်။ သို့သော် ဤအခြေအနေများကြားမှ ကျွန်မသည် ဝန်တင်တိရစ္ဆာန်ကဲ့သို့ အလုပ်လုပ်ရဆဲဖြစ်ပြီး၊ ကျွန်မ၏ အလုပ်ခွဲတမ်းကို မပြီးမြောက်ပါက၊ ပြစ်ဒဏ် တစ်ခုအနေဖြင့် ကျွန်မ အရိုက်ခံရသည် သို့မဟုတ် ကင်းစောင့်ရလေသည်။ ဆိုးယုတ်သည့်ရဲများက ကျွန်မကို သုံးလေးရက် ရက်စက်စွာ ညှဉ်းပန်းနှိပ်စက်ခဲ့သောကြောင့်၊ ကျွန်မ ခေါင်းအစခြေအဆုံး ပွန်းပဲ့ပြီး အနာတရဖြစ်ခဲ့သည်၊ ပြီးလျှင် လမ်းလျှောက်ဖို့ပင် ခက်ခဲလာသော်လည်း၊ ထောင်ပိုင်များက ကျွန်မကို ကြေးနီနန်းကြိုး ဝန်ထုပ်အလေးများကို အတင်းသယ်ဆောင်ခိုင်းဆဲဖြစ်သည်။ ဤအလုပ်ကြမ်းကြောင့်၊ ကျွန်မ၏ ဒဏ်ရာရထားသည့် ခါးသည် မခံမရပ်နိုင်အောင် နာကျင်လာခဲ့ပြီး၊ နေ့စဉ် ကျွန်မမှာ တစ်နေ့တာအဆုံးတွင် မိမိ၏ အိပ်ရာထဲသို့ တွားဝင်ရုံသာ တတ်နိုင်ခဲ့သည်။ သို့သော်ငြားလည်း ညပိုင်းတွင်၊ ကောက်ကျစ်သော ထောင်အရာရှိများက ကျွန်မကို ကင်းစောင့်စေပြီး၊ ဤအလုပ်က ကျွန်မကို အလွန် ခြေကုန်လက်ပန်းကျစေခဲ့သည်။ တစ်ည ကျွန်မ ကင်းစောင့်တာဝန်ကျစဉ်၊ ကောက်ကျစ်သော ထောင်အရာရှိ မရှိခိုက်ကို အခွင့်ကောင်းယူပြီး ခိုးကြောင်ခိုးဝှက်ဖြင့် အနားယူရန် မျှော်လင့်ရင်း ကုပ်ကုပ်ကလေးထိုင်ခဲ့သည်။ သို့သော် မမျှော်လင့်ဘဲ ကောက်ကျစ်သော ထောင်အရာရှိ တစ်ယောက်က ကျွန်မကို စောင့်ကြည့်ခန်းရှိ တီဗီဖန်သားပြင်တွင် မြင်သွားပြီး၊ “မင်းထိုင်လို့ရတယ်လို့ ဘယ်သူ ပြောလဲ။” ဟု အော်ပြောရင်း ကျွန်မ အနားသို့ ဒေါနှင့်မောနှင့် ရောက်လာခဲ့သည်။ အခြားအကျဉ်းသားများထဲမှ တစ်ယောက်က “မြန်မြန်လုပ်ပြီး သူ့ကို တောင်းပန် လိုက်လေ၊ မဟုတ်ရင်တော့ သူက နင့်ကို သစ်သား အိပ်ရာပေါ်မှာ အိပ်ခိုင်း လိမ့်မယ်။” ဟု ကျွန်မကို တီးတိုးပြောခဲ့သည်။ ဤအရာအားဖြင့် သူမက ဆိုလိုသည်မှာ သစ်သားတံခါး ပျဉ်ချပ်ပြားကို အကျဉ်းသား၏ အခန်းထဲသို့ ယူသွားပြီး၊ ထိုပျဉ်ချပ်ပြားတွင် သူ၏ ခြေများနှင့် ခြေရင်းများကို သံကြိုးဖြင့် ချည်ထားကာ၊ သူ၏ လက်များကိုလည်း ကြိုးဖြင့် ချည်ထားပြီး ညှဉ်းပန်းခြင်း ဖြစ်ပါသည်။ ထို့နောက် အကျဉ်းသားက ပျဉ်ချပ်ပေါ်တွင် အချုပ်ခံထားရပြီး၊ သီတင်းနှစ်ပတ်ကြာအောင် လှုပ်ခွင့်မရှိပါ။ ဤအရာကိုကြားသည့်အခါ၊ ကျွန်မသည် ဒေါသနှင့် အမုန်းတရား နှစ်မျိုးလုံးဖြင့် ပြည့်ခဲ့သော်လည်း၊ ခုခံခြင်းတစ်စက်မျှပင် ကျွန်မပြ၍မရနိုင်သည်ကို ကျွန်မ သိခဲ့သည်- ကျွန်မ၏ ဒေါသကို မြိုချပြီး နှုတ်ဆိတ်နေရုံသာ တတ်နိုင်ခဲ့ပါသည်။ ထိုသို့သော အနိုင်ကျင့်ခြင်းနှင့် ညှဉ်းပန်းခြင်းသည် သည်းခံရန် ခက်ခဲကြောင်း ကျွန်မ တွေ့ခဲ့ရသည်။ ထိုညတွင် အလွန့်အလွန်အေးစက်နေသည့် ကျွန်မ၏ အိပ်ရာပေါ်တွင် လှဲလျောင်းကာ ထိုမတရားမှုများ အားလုံးကို ငိုကြွေးခဲ့သည်၊ “ဒါက ဘယ်တော့ဆုံးမှာလဲ။ ဒီ ဆိုးယုတ်တဲ့ နေရာမှာ တစ်ရက်ဆို ဆိုသလောက်ပါပဲ။” ဟု တွေးရင်း ကျွန်မ၏ စိတ်နှလုံးသည် ဘုရားသခင်အပေါ် ညည်းညူခြင်းများနှင့် တောင်းဆိုခြင်းများဖြင့် ပြည့်လျှံနေခဲ့သည်။ ထို့နောက် ဘုရားသခင့် နှုတ်ကပတ်တော်များကို ကျွန်မ တွေးမိသည်။ “သင်သည် လူ့ဘဝ၏အရေးပါမှုကို သိနားလည်ပြီး လူ့ဘဝ၏ လမ်းကြောင်းမှန်ပေါ် လျှောက်ပြီးပါက၊ အနာဂတ်တွင် ဘုရားသခင်သည် သင့်ကို မည်သို့ဆက်ဆံသည်ဖြစ်စေ မည်သည့်စောဒကတက်မှုများ သို့မဟုတ် ရွေးချယ်မှုများ မရှိဘဲ ကိုယ်တော်၏ အကြံအစည်များကို နာခံပါက၊ သင်သည် ဘုရားသခင်အပေါ် မည်သည့် တောင်းဆိုမှုမျှ မလုပ်ဆောင်ပါက၊ ဤနည်းဖြင့် သင်သည် တန်ဖိုးရှိသောလူတစ်ဦး ဖြစ်လိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လမ်းကြောင်း၏ နောက်ဆုံးခရီးတစ်ထောက်ကို သင်လျှောက်လှမ်းသင့်ပုံ) ဘုရားသခင့်နှုတ်ကပတ်တော်များက ကျွန်မအား မိမိကိုယ်ကိုယ် အရှက်ရစေခဲ့သည်။ ဘုရားသခင်အတွက် နာကျင်မှု သို့မဟုတ် ဆင်းရဲဒုက္ခ မည်မျှ ကြီးမားပါစေ၊ ပေတရုလုပ်ခဲ့သကဲ့သို့ ဘုရားသခင်ကို အမြဲတမ်း နာခံရန် ကြိုးစားအားထုတ်မည်ဖြစ်ကြောင်းနှင့် ကျွန်မအတွက် မည်သည့် ဆုံးဖြတ်ချက်များ သို့မဟုတ် တောင်းဆိုမှုများ လုပ်မည်မဟုတ်ကြောင်း ကျွန်မ အမြဲတမ်း မည်သို့ပြောခဲ့သည်ကို တွေးမိခဲ့သည်။ သို့သော်လည်း ညှဉ်းပန်းနှိပ်စက်ခြင်းနှင့် ဆင်းရဲဒုက္ခတို့ ကျွန်မအပေါ်သို့ ကျရောက်ပြီး၊ ကျွန်မ ဒုက္ခခံစားရကာ အဖိုးအခ ပေးရသည့်အချိန်တွင်၊ ကျွန်မသည် ထွက်ပေါက်ကို စဉ်းစားရန် ကြိုးစားခဲ့သည်။ ကျွန်မတွင် လုံးဝ နာခံမှုမရှိခဲ့ပါ။ ထို့နောက်မှသာ ဘုရားသခင်၏ ရည်ရွယ်ချက်ကောင်းများကို ကျွန်မ နောက်ဆုံးတွင် နားလည် သဘောပေါက်ခဲ့သည်။ ဘုရားသခင်၏ စီစဉ် ညွှန်ကြားခြင်းများကို ကျိုးနွံနာခံပြီး၊ သူ့ကတိတော်ကို လက်ခံရရှိဖို့ အရည်အချင်း ပြည့်မီနိုင်ဖို့အလို့ငှာ၊ ဆင်းရဲဒုက္ခကို သည်းခံရန် ကျွန်မ၏ သန္နိဌာန်ကို ဖေးမဖို့နှင့် ကျွန်၏ ဆင်းရဲဒုက္ခ၌ မည်သို့ နာခံရမည်ကို သင်ယူခွင့်ပြုရန် ဤဒုက္ခကို ကျွန်မထံ ကျရောက်စေခြင်း ဖြစ်လေသည်။ ကျွန်မကို ဘုရားသခင် ပြုသမျှအရာတိုင်းသည် ချစ်ခြင်းမေတ္တာနှင့် ကျွန်မကို ကယ်တင်ရန် ၎င်းကို လုပ်ဆောင်ခဲ့ခြင်းဖြစ်သည်။ ထို့နောက် ကျွန်မ၏ စိတ်နှလုံးသည် လွတ်မြောက်ပြီး၊ မတရားသဖြင့် အပြုခံရသည် သို့မဟုတ် နာကျင်သည်ဟု ကျွန်မ နောက်ထပ် မခံစားရတော့ပါ။ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံဖို့နှင့် သက်သေရပ်တည်ပြီး စာတန်ကို အရှက်ရစေဖို့တို့ကိုသာ ကျွန်မ လိုချင်ခဲ့ပါသည်။

တစ်လကြာပြီးနောက် ကျွန်မကို လွှတ်ပေးလိုက်သည်။ သို့ရာတွင် သူတို့က ကျွန်မ၏ ကိုယ်ရေးကိုယ်တာ လွတ်လပ်ခြင်းကို ကန့်သတ်ရန်အလို့ငှာ “ဥပဒေတည်တံ့ရေးကို နှောင့်ယှက်ခြင်းနှင့် ဆိုးယုတ်သော အစွန်းရောက်ဝါဒ အဖွဲ့အစည်းတွင် ပါဝင်ခြင်း” စွဲချက်ဖြင့် အမည်တပ်ခဲ့သည်။ တစ်နှစ်ကြာအောင် ကျွန်မသည် မိမိ၏မြို့ သို့မဟုတ် ပြည်နယ်မှ ထွက်ခွာခွင့်မရှိပါ၊ ပြီးလျှင် ကျွန်မကို ရဲများက လိုအပ်သည့်အချိန်တိုင်း ကျွန်မက သူတို့၏ ထားရာနေ စေရာသွားဖြစ်ရသည်။ အိမ်ပြန်ရောက်ပြီးနောက်မှသာ နေအိမ်တွင် ကျွန်မ သိမ်းဆည်းခဲ့သည့် ပိုင်ဆိုင်ပစ္စည်းများကို ရဲများ လုယက်ယူဆောင်သွားကြောင်း ကျွန်မသိခဲ့ရသည်။ ထို့အပြင် ကောက်ကျစ်သောရဲများသည် ကျွန်မ၏ နေအိမ်ကို တောပုန်းဓားပြများကဲ့သို့ အိတ်သွန်ဖာမှောက်ရှာခဲ့ပြီး၊ သူတို့က ကျွန်မကို မလွှတ်ပေးမီ ကျွန်မ၏ မိသားစုက ယွမ် ၂၅၀၀၀ ကျော် ပေးရမည်ဟုပြောလျက် ကျွန်မ မိသားစုကို ခြိမ်းခြောက်ခဲ့သည်။ ကျွန်မ၏ ယောက္ခမသည် ၎င်းတို့ကို ကြောက်လန့်ခြင်းအား လုံးလုံး မခံနိုင်ဘဲ၊ နှလုံးဖောက်ကာ၊ ကုန်ကျစရိတ် ယွမ် ၂၀၀၀ ကျော်ဖြင့် ဆေးရုံတင်ကာ ကုသမှုခံယူ ပြီးနောက်မှသာလျှင် ပြန်လည် ကောင်းမွန်ခဲ့သည်။ အဆုံးသတ်တွင် ကျွန်မမိသားစုသည် ရဲများအတွက် ယွမ် ၃၀၀၀ ကို ခြစ်ကုပ်ရှာဖွေနိုင်ရန် သူတို့ သိသမျှလူတိုင်းအား မဖြစ်မနေ ပိုက်ဆံချေးခဲ့ရပြီး၊ ထို့နောက်မှသာ ကျွန်မ လွတ်ခဲ့သည်။ ကောက်ကျစ်သော ရဲများက ကျွန်မကို ဒုက္ခပေးခဲ့သည့် ရက်စက်သော ညှဉ်းပန်းမှုများကြောင့်၊ ကျွန်မ၏ ခန္ဓာကိုယ်သည် ပြင်းထန်သော အကျိုးဆက်များကို ဒုက္ခခံခဲ့လေသည်။ ထောင်ကျသည့်ကာလအတွင်း ကျွန်မ၏ လက်များနှင့် ခြေထောက်များသည် ၎င်းတို့အပေါ် ကျရောက်သည့် ပြင်းထန်သော ဖိစီးမှုကြောင့် မကြာခဏ ယောင်ကိုင်းပြီး၊ နာကျင်လာခဲ့သည်။ ကျွန်မမှာ ဟင်းသီးဟင်းရွက် နှစ်ကီလိုခွဲကိုပင် မမနိုင်သကဲ့သို့၊ မိမိ အဝတ်အစားများကို မလျှော်နိုင်ပါ၊ ပြီးလျှင် ကျွန်မ အလုပ်လုပ်နိုင်စွမ်းလည်း လုံးလုံး ဆုံးရှုံးခဲ့ရသည်။ 

အဖမ်းခံရပြီး နှိပ်စက်ညှဉ်းပန်းခြင်းခံရသော ထိုအတွေ့အကြုံက ကျွန်မအား ကွန်မြူနစ်ပါတီ၏ သမ္မာတရားနှင့် ဘုရားသခင်ကို မုန်းတီးသော နတ်ဆိုး၏ မျက်နှာကို ရှင်းရှင်းလင်းလင်း တွေ့မြင်စေသည်။ စာတန်နှင့် ကောင်းကင်ကို လုံးဝ ဆန့်ကျင်သော နတ်ဆိုးစွဲကာ ဖောက်ပြန်သည့် တရုတ်ကွန်မြူနစ်ပါတီကို ကျွန်မ ပို၍ မုန်းတီးခဲ့သည်။ ကျွန်မသည်လည်း ဘုရားသခင်၏ အမှုတော်သည် မည်မျှလက်တွေ့ကျပြီး ဉာဏ်အမြော်အမြင် ရှိကြောင်း စစ်မှန်စွာသော၊ ကိုယ်ပိုင် အတွေ့အကြုံကို ရရှိခဲ့သည်။ ကွန်မြူနစ်ပါတီ၏ ဖမ်းဆီးနှိပ်စက်ခံရခြင်းမှတစ်ဆင့် ကျွန်မ၏ထိုးထွင်းသိမြင်မှု ပိုမို မြင့်တက်လာသည်။ ယင်းက ကျွန်မ၏ စိတ်ဆုံးဖြတ်ချက်ကို ခိုင်မာစေပြီး ကျွန်မ၏ ယုံကြည်ခြင်းကို စုံလင်စေသည်၊ ပြီးလျှင် ဘုရားသခင်ကို မည်သို့ မျှော်လင့်အားကိုးရမည်ကိုလည်း သင်ယူခွင့်ရစေခဲ့သည်။ ကျွန်မက ဘုရားသခင့်နှုတ်ကပတ်တော်၏ သြဇာအာဏာကိုလည်း တွေ့ကြုံခံစားခဲ့ရသည်၊ ၎င်းတို့သည် ကျွန်ုပ်တို့၏ဘက်တွင် အမြဲရှိသော အကူအညီ အရင်းအမြစ် ဖြစ်နိုင်ကြောင်း၊ ဘုရားသခင်သည်သာလျှင် လူသားကို ချစ်ကြောင်း၊ ဘုရားသခင်သည်သာလျှင် လူသားကို ကယ်တင်နိုင်ကြောင်း တွေ့မြင်ခဲ့သည်။ ကျွန်မစိတ်ထဲတွင် ဘုရားသခင်နှင့် ပို၍ ရင်းနှီးလာသည်။ အခက်အခဲများနှင့် စမ်းသပ်မှုများကို ကြုံတွေ့ခဲ့ခြင်းမှ ဤဆုလာဘ်များ အားလုံးကို ကျွန်မ ရိတ်သိမ်းရရှိခဲ့သည်။ ဘုရားသခင်ကို ကျေးဇူးတင်ပါသည်။


၈၃။ စာတန်၏စုံစမ်းသွေးဆောင်ခြင်းမှတစ်ဆင့် အောင်ပွဲခံခြင်း

ချန်းလူ တရုတ်နိုင်ငံ 

ထိုအချိန်သည် ၂၀၁၂ ခုနှစ်၊ ဒီဇင်ဘာလ ၂၁ ရက်နေ့ ဖြစ်ပါသည်။ တံခါးကို အသံပြင်းပြင်းဖြင့် ခေါက်ပြီး အော်ဟစ်သံများကို ရုတ်ချည်း ကြားလိုက်ရချိန်တွင် ညီအစ်ကိုမောင်နှမ တစ်ဒါဇင်ကျော်တို့သည် အစည်းအဝေး ပြုလုပ်နေကြချိန် ဖြစ်ပါသည်။ “တံခါးဖွင့်စမ်း။ တံခါးဖွင့်စမ်း။ အိမ်ကို စစ်ဆေးမယ်။” အစ်မတစ်ယောက်က တံခါးကို ဖွင့်လိုက်ိုလျှင်ပင်၊ ရဲအရာရှိ ၆ယောက် သို့မဟုတ် ၇ ယောက်သည် လက်ကိုင်တုတ်များကို ကိုင်ကာ အတင်းတွန်းတိုက် ဝင်ရောက် လာကြပါသည်။ ၎င်းတို့သည် ကျွန်မတို့အား ကြမ်းတမ်းစွာဖြင့် လူကွဲသွားအောင် တွန်းထုတ်လိုက်သည်။ ပြီးနောက်တွင် အံဆွဲများကို မွှေနှောက်ပြီးလျှင်၊ နေရာအနှံ့ကိုလည်း ရှာဖွေပါတော့သည်။ ညီမငယ်တစ်ယောက်က ရှေ့ထွက်ပြီး ၎င်းတို့အား “ကျွန်မတို့ ဥပဒေ မချိုးဖောက်မိပါဘူး။ ရှင်တို့ ဘာဖြစ်လို့ အိမ်ကို ရှာဖွေနေကြတာလဲ။” ဟု မေးလေသည်။ ရဲအရာရှိက “ကောင်းကောင်းနေစမ်း၊ ငါက မင်းတို့ကို အဲဒီမှာရပ်လို့ပြောရင်၊ အဲဒီမှာပဲ ရပ်နေလိုက်။ မင်းတို့ကို စကားမပြောခိုင်းရင်၊ ပါးစပ်တွေကို ပိတ်ထားလိုက်။” ဟု ကြမ်းကြမ်းတမ်းတမ်း ဖြေဆိုလိုက်သည်။ ထို့နောက်တွင် ထိုညီမငယ်ကို ကြမ်းတမ်းရက်စက်စွာဖြင့် ကြမ်းပြင်ပေါ်သို့ တွန်းလှဲလိုက်ပြီး၊ “မင်းခုခံချင်ရင်၊ ငါကရိုက်မှာနော်။” ဟု ကြမ်းတမ်းစွာ အော်ဟစ်လေသည်။ သူမ၏ လက်သည်းများသည် ကျိုးပဲ့ကုန်ပြီးလျှင်၊ သူမလက်ချောင်းသည် သွေးများထွက်၍နေသည်။ ရဲများ၏ ကြောက်မက်ဖွယ် မျက်နှာများကို ကြည့်ရင်းဖြင့်၊ ကျွန်မသည် အမုန်းတရားနှင့် အကြောက်တရား နှစ်ခုလုံးကို ခံစားရသောကြောင့်၊ သက်သေခံရန် ကာကွယ်ပေးဖို့၊ ခွန်အားနှင့် မိမိကိုယ်ကို ယုံကြည်မှုတို့ကို ပေးပါရန် ဘုရားသခင်ထံသို့ တိတ်တဆိတ် ဆုတောင်းခဲ့ပါသည်။ ဆုတောင်းပြီးနောက်တွင် ကျွန်မ၏ နှလုံးသားသည်လည်း အလွန်အခြေကျ ငြိမ်သက်သွားခဲ့ပါသည်။ ရဲများသည် ဧဝံဂေလိတရားတော်ဆိုင်ရာ စာရွက်စာတမ်းများ နှင့် ဘုရားသခင်၏ နှုတ်ကပတ်တော် စာအုပ် များစွာ တို့ကို သိမ်းဆည်းသွားခဲ့ပါသည်။ ပြီးနောက်တွင် ကျွန်မတို့ကိုလည်း ရဲကားရှိရာသို့ ခေါ်ဆောင်သွားခဲ့ပါသည်။

ရဲစခန်းသို့ရောက်သည်နှင့် တစ်ပြိုင်နက်၊ ၎င်းတို့က ကျွန်မတို့ သယ်ဆောင်လာသမျှ အားလုံးကို သိမ်းဆည်းသည့်အပြင်၊ ကျွန်မတို့ အမည်များ၊ လိပ်စာများနှင့် ကျွန်မတို့၏ အသင်းတော် ခေါင်းဆောင်များ မည်သူတို့ဖြစ်ကြောင်း စသည်တို့ကို စုံစမ်းစစ်ဆေး ခဲ့ပါသည်။ ကျွန်မသည် မည်သည့်အရာကိုမျှ မပြောခဲ့ပါ။ အခြား အစ်မတစ်ယောက်ကလည်း မည်သည့်အရာကိုမျှ မပြောဆိုခဲ့သောကြောင့်၊ ရဲများက ကျွန်မတို့ကို ဂိုဏ်းခေါင်းဆောင်များဟု ရှုမြင်ကာ၊ သီးသန့်စီ စစ်ကြောဖို့ ရည်ရွယ်ခဲ့ပါသည်။ ထိုအချိန်က ကျွန်မ အလွန်ကြောက်ရွံ့ခဲ့ပါသည်- ရဲများသည် အထူးသဖြင့် ဘုရားသခင်ကို ယုံကြည်သူများနှင့် ပတ်သက်ပါက ရက်စက်ကြကြောင်းကိုလည်း ကြားသိခဲ့ဖူးပြီး ကျွန်မက စုံစမ်းမေးမြန်းရန်အတွက် အဓိက ပစ်မှတ်အဖြစ် သတ်မှတ်ခြင်း ခံခဲ့ရပါသည်။ ထိုသို့ သတ်မှတ်ခံရခြင်းသည် ရှေ့လျှောက်တွင် ရက်စက်မှုများဖြင့် အတိဖြစ်ဖို့သာ ဖြစ်နိုင်ချေ ရှိပါတော့သည်။ ကျွန်မသည် ဆိုးရွားသည့် အခြေအနေတွင်၊ အကြောက်တရားဖြင့် ရှင်သန်နေရချိန်တွင်၊ ကျွန်မအနီး၌ ရှိသည့် ကျွန်မအစ်မ၏ ဆုတောင်းသံကို ကြားရပါသည်။ “အို ဘုရားသခင်၊ ကိုယ်တော်က ကျွန်မတို့ရဲ့ ကျောက်ဆောင်၊ ကျွန်မတို့ရဲ့ ခိုလှုံရာပါ။ စာတန်က ကိုယ်တော်ရဲ့ ခြေဖဝါးအောက်မှာ ရှိပါတယ်၊ ပြီးတော့ ကျွန်မက ကိုယ်တော်ရဲ့ နှုတ်ကပတ်တော်အတိုင်း ရှင်သန်ဖို့နဲ့ ကိုယ်တော်ကို ကျေနပ်စေဖို့ သက်သေခံဖို့အတွက်လည်း လိုလားပါတယ်။” ဟု ဖြစ်ပါသည်။ ထိုဆုတောင်းသံကို ကြားပြီးနောက်တွင်၊ ကျွန်မ၏ နှလုံးသားသည်လည်း ပို၍ အားတက်လာခဲ့ပါသည်။ ကျွန်မ စဉ်းစားမိသည်မှာ- မှန်ပါသည်၊ ဘုရားသခင်သည် ကျွန်မတို့၏ ကျောက်ဆောင်ဖြစ်ပြီး စာတန်သည် သူ၏ ခြေဖဝါးတော် အောက်တွင်ရှိ၏၊ ထို့ကြောင့် ကျွန်မ မည်သည့်အရာကို ကြောက်ရမည်နည်း။ ဘုရားသခင်ကို ကျွန်မ အားကိုးနေသမျှ စာတန်ကို နှိမ်နင်းလို့ရပါသည်။ ကျွန်မသည် ကြောက်ရွံ့ခြင်း မရှိတော့သော်ငြားလည်း၊ ရှက်ရွံ့မှုကို ခံစားရပါသည်။ ထိုအစ်မက ယခုအခြေအနေကို ကြုံတွေ့ရချိန်တွင်၊ သူမသည် ဘုရားသခင်ကို ဆုတောင်းခဲ့ပြီး အားကိုးခဲ့သည်။ ထိုအပြင် ဘုရားသခင်ထံတွင် ထားရှိသော ယုံကြည်မှုကို ပျောက်ဆုံး မသွားစေခဲ့သော်လည်း၊ ကျွန်မကမူ တွန့်ဆုတ်ကာ သတ္တိနည်းခဲ့သည်။ ကျွန်မသည် ဘုရားသခင်ကို ယုံကြည်သည့် သူတစ်ယောက်၏ အားမာန်မျိုး အနည်းငယ်မျှပင် မရှိခဲ့ပါ။ ဘုရားသခင် ချစ်ခြင်းမေတ္တာနှင့် ကျွန်မကို နှိုးဆော်ကာ ကူညီခဲ့သည့် ထိုအစ်မ၏ ဆုတောင်းခြင်းတို့၏ ကျေးဇူးကြောင့်၊ ကျွန်မသည် ရဲများ၏ မတရားအုပ်စိုးမှုကို ကြောက်ရွံ့ခြင်း မရှိတော့ပါ။ ကျွန်မ တိတ်ဆိတ်စွာ ဆုံးဖြတ်ခဲ့ပါသည်။ ယခုကဲ့သို့ အဖမ်းဆီးကို ခံရပြီးနောက်တွင်၊ ကျွန်မသည် ဘုရားသခင်ကို ကျေနပ်နှစ်သိမ့်စေရန် သက်သေခံမည်ဟု စိတ်ပိုင်းဖြတ်ခဲ့ပါသည်။ ဘုရားသခင်ကို စိတ်ပျက်စေသည့် သူရဲဘောကြောင်သူတစ်ယောက် လုံးဝ အဖြစ်ခံတော့မည် မဟုတ်ပါ။

၁၀ နာရီခန့်တွင်၊ ရဲအရာရှိနှစ်ဉီးက ကျွန်မကို လက်ထိတ်ခတ်ပြီး၊ ကျွန်မတစ်ဉီးတည်းကို စုံစမ်းစစ်ဆေးရန် အခန်းတစ်ခန်းသို့ ခေါ်ဆောင်လာပါသည်။ ရဲများထဲမှ တစ်ဦးက ကျွန်မကို ဒေသခံစကားဖြင့် စစ်ဆေးမေးမြန်းပါသည်။ ကျွန်မ နားမလည်ဘဲ၊ ထိုရဲ ပြောသွားသည့်စကားကို ကျွန်မက ပြန်မေးသည့်အခါတွင်၊ မမျှော်လင့်ဘဲ၊ ထိုမေးခွန်းက ၎င်းတို့အား အမျက်ထွက်စေခဲ့သည်။ အနီးတွင် မတ်တပ်ရပ်နေသည့် ရဲများထဲမှ တစ်ဦးက ပြေးလာပြီးနောက် ကျွန်မ ဆံပင်များကို ဆွဲကာ၊ အရှေ့အနောက် တွန်းထိုးခဲ့သည်။ ကျွန်မသည် ခေါင်းများမူးနေပြီး၊ နေရာအနှံ့ တွန်းထိုးခြင်း ခံရပါသည်။ ပြီးနောက်တွင် ကျွန်မ၏ ဉီးရေပြားများသည် အရေခွံခွာထားသကဲ့သို့ ခံစားရသည့်အပြင်၊ ကျွန်မ ဆံပင်များလည်း ကျွတ်ကုန်ပါသည်။ ထို့နောက်တွင်မူ နောက်ထပ် ရဲအရာရှိတစ်ယောက်က ကျွန်မထံသို့ ပြေးလာကာ၊ “အဲဒီတော့ ငါတို့က ကြမ်းကြမ်းတမ်းတမ်း ဆက်ဆံရတော့မှာပေါ့။ စကားပြောစမ်း။ မင်းဘယ်သူ့ကို ဧဝံဂေလိတရားဟောခဲ့လဲ။” ဟု အော်ဟစ်သည်။ ဒေါသအပြည့်ဖြင့် ကျွန်မက “ဧဝံဂေလိတရား ဟောကြားတယ်ဆိုတာက ကျွန်မတာဝန်ပဲ။” ဟု ပြန်ဖြေလိုက်သည်။ ကျွန်မက ထိုကဲ့သို့ ဆိုပြီးသည်နှင့်တစ်ပြိုင်နက် သူက ကျွန်မ၏ ဆံပင်များကို ဆွဲပြီး ကျွန်မကို ပါးရိုက်သည်၊ ထိုးနှက်ကာ “မင်း ဧဝံဂေလိတရားတွေ ထပ်ပြီး ဟောဖို့ ကြိုးစားတာကို ငါ ကြည့်ချင်လိုက်တာ။” ဟု အော်ဟစ်နေခဲ့သည်။ ၎င်းသည် ကျွန်မ၏ မျက်နှာကို ထိုးနှက်သည်မှာ နီရဲပြီး နာကျင်လာသည်အထိ ဖြစ်ကာ၊ စတင်ယောင်ယမ်း လာပါတော့သည်။ ၎င်းသည် ကျွန်မကို ရိုက်နှက်၍ သူ့ဘာသာ ပင်ပန်းလာသည့်အချိန်မှသာလျှင် ကျွန်မကို လွှတ်ပေးပါသည်၊ ထို့နောက်တွင် ကျွန်မထံတွင် လက်ဝယ်တွေ့ရှိသည့် လက်ကိုင်ဖုန်းနှင့် အမ်ပီဖိုး(Mp4) သီချင်းစက်တို့ကို ယူဆောင်သွားကာ၊ အသင်းတော် အကြောင်း သတင်းအချက်အလက်များ အတွက် မေးမြန်းခဲ့ပါသည်။ ၎င်းတို့ကို ဆက်ဆံရန်အတွက် ကျွန်မမှာ အမျှော်အမြင်ကို မှီခိုအားကိုး ရပါတော့သည်။ ရဲအရာရှိတစ်ယောက်က မဆီမဆိုင် “မင်းက ဒီဒေသက မဟုတ်ဘူး။ မင်းက မန်ဒရင်းဘာသာစကားကို ကောင်းကောင်း ပြောတတ်တယ်- မင်းက သာမာန်လူတစ်ယောက် မဟုတ်တာတော့ အသေအချာပဲ။ အမှန်အတိုင်းပြောစမ်း။ မင်းဒီကို ဘာလို့ ရောက်လာတာလဲ။ မင်းကို ဘယ်သူက ဒီကို လွှတ်လိုက်တာလဲ။ မင်းခေါင်းဆောင်က ဘယ်သူလဲ။” ဟု မေးမြန်းပါတော့သည်။ ဤမေးခွန်းတို့ကို ကြားရသည်မှာ ကျွန်မနှလုံးသားသည် စို့နင့်လာပြီး၊ ကျွန်မကို ယုံကြည်မှုနှင့် ခွန်အားများ ပေးသနားပါရန် ဘုရားသခင်ကို ဆုတောင်းမိပါတော့သည်။ ဆုတောင်းခြင်းအားဖြင့် ကျွန်မ၏ နှလုံးသားသည် ဖြည်းညှင်းစွာ ငြိမ်သက်လာပြီးလျှင်၊ ကျွန်မက “ကျွန်မ ဘာမှ မသိပါဘူး။” ဟု ဖြေဆိုခဲ့ပါသည်။ ကျွန်မထိုသို့ဖြေဆိုသည်ကို ၎င်းတို့ကြားရသည့်အခါတွင်၊ ၎င်းတို့ထဲမှ တစ်ဦးက ဒေါသတကြီးဖြင့် စားပွဲကို ထုကာ၊ “မင်းတော့နေနှင့်ဉီး။ မင်းခဏနေရင် ဘယ်လို ခံစားရမယ် ဆိုတာကို ငါတို့တွေ့ကြသေးတာပေါ့။” ဟု အော်ဟစ်လေသည်။ ထို့နောက်တွင် သူသည် အမ်ပီဖိုး(Mp4) သီချင်းစက်ကို ကောက်ယူကာ၊ စက်ဖွင့်လိုက်သည်။ ကျွန်မက အလွန် ကြောက်ရွံ့နေခဲ့ပါသည်။ ၎င်းသည် ကျွန်မကို မည်သည့်နည်းလမ်း အသုံးပြု၍ ပြုမူဆက်ဆံမည်ကို ကျွန်မ မသိခဲ့သောကြောင့်၊ ဘုရားသခင်ထံသို့ အရေးပေါ် ငိုကြွေး ဆုတောင်းခဲ့ပါသည်။ စက်ဖွင့်လိုက်ရာတွင် ထွက်လာသည့်အသံသည် ဘုရားသခင့် နှုတ်ကပတ်တော်များ ကျမ်းပိုဒ်တစ်ပိုဒ်ကို ရွတ်ဖတ်ပြထားခြင်း ဖြစ်ကြောင်း ကျွန်မ စိတ်မကူးခဲ့မိပါ။ “သို့ရာတွင် ဆင်းရဲဒုက္ခကြီးစွာ ခံစားရချိန်များတွင် ငါ့အပေါ် စိုးစဉ်းမျှ သစ္စာစောင့်သိမှု မပြသခဲ့သူများအား ငါသည် နောက်ထပ် သနားကြင်နာတော့မည် မဟုတ်ဘဲ ငါ၏ကရုဏာသည် အကန့်အသတ်ရှိကြောင်းကို ငါရှင်းလင်းစေရမည်။ ထို့ပြင် တစ်ချိန်က ငါ့ကို သစ္စာဖောက်ခဲ့သူ မည်သူ့ကိုမျှ ငါနှစ်သက်ခြင်းမရှိ၊ ၎င်းတို့၏မိတ်ဆွေများ၏ အကျိုးအပေါ် သစ္စာဖောက်သူများနှင့် ငါသည် သာ၍ပင် ပတ်သက်ဆက်နွှယ်လိုခြင်း မရှိ။ ထိုသူသည် မည်သူပင်ဖြစ်စေ ဤသည်မှာ ငါ၏စိတ်သဘောထား ဖြစ်သည်။ ငါ၏နှလုံးကို ကြေကွဲစေသူ မည်သူမဆို ငါ့ထံမှ ဒုတိယအကြိမ် သက်ညှာမှု ရလိမ့်မည် မဟုတ်ကြောင်းနှင့် ငါ့အပေါ်သစ္စာရှိနေခဲ့သောသူ မည်သူမဆို ငါ၏နှလုံးသားတွင် ထာဝရ တည်ရှိနေမည် ဖြစ်ကြောင်း သင်တို့ကို ငါပြောကြားရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ကျွန်မသည် ဘုရားသခင်၏နှုတ်ကပတ်တော်များကို ကြားသည့်အခါတွင်၊ ကျွန်မနှလုံးသားတွင်း၌ ဓါးဖြင့်ထိုးသကဲ့သို့ နာကျင်မှုကို ခံစားရပါသည်။ သခင်ယေရှု အမှုတော်ဆောင်ခဲ့ချိန်က၊ သူ့နောက်လိုက်သူများနှင့် သူ၏ ကျေးဇူးတော်ကို ခံစားကြရသူများသည် များပြားလှသော်လည်း၊ သူ ကားတိုင်တော်ပေါ်တွင် သံမှိုစွဲခြင်း ခံရသည့်အခါနှင့် ရောမ စစ်သည်တော်များက ခရစ်ယာန်များကို မဲမဲမြင်သမျှ ဖမ်းဆီးနေချိန်တွင်၊ လူအများစုတို့သည် ကြောက်သောကြောင့်၊ ထွက်ပြေးခဲ့ကြသည့်အကြောင်းကို ကျွန်မ မတွေးဘဲ မနေနိုင်ပါ။ ဤအရာက ဘုရားသခင်ကို ကြီးမားစွာ နာကျင်စေခဲ့ပါသည်။ သို့သော်လည်း ကျွန်မနှင့် ထိုကျေးဇူးတရားမသိတတ်သည့် လူများအကြားမှ ကွာခြားချက်မှာ အဘယ်နည်း။ ကျွန်မ်က ဘုရားသခင်၏ ကျေးဇူးတော်နှင့် ကောင်းကြီးမင်္ဂလာတို့ကို ခံစားနေရချိန်တွင်၊ ဘုရားသခင်ကို နောက်လိုက်ရခြင်းအတွက် မိမိကိုယ်ကို ယုံကြည်မှု အပြည့်ရှိခဲ့ပါသည်၊ သို့သော်လည်း ကျွန်မကို ဆင်းရဲဒုက္ခခံစားစေပြီး ပေးဆပ်မှုများပြုစေမည့် ဘေးအန္တရာယ်ဆိုးများဖြင့် ရင်ဆိုင်ရသည့်အခါတွင်မူ၊ ကျွန်မသည် တွန့်ဆုတ်ကာ၊ ကြောက်ရွံ့ခဲ့ပါသည်။ ယင်းက ဘုရားသခင်၏ နှလုံးသားကို မည်သို့ နှစ်သိမ့်နိုင်မည်နည်း။ ကျွန်မတို့ကဲ့သို့ ဖောက်ပြန်ပျက်စီးတတ်သည့် လူသားများကို ကယ်တင်ရန် အကြီးမြတ်ဆုံးသော ဘုရားသခင်သည် လူ့ဇာတိကို ခံယူတော်မူခဲ့သည်၊ နှိမ့်ချစွာနှင့် ဘာသာမဲ့နိုင်ငံရေးပါတီ တစ်ခု အုပ်စိုးသည့် တရုတ်ပြည်သို့ တိတ်တဆိတ် ကြွလာတော်မူခဲ့သည်၊ ထိုနတ်ဆိုးများ၏ လိုက်လံဖမ်းဆီးခြင်းနှင့် အပြစ်တင်ရှုတ်ချခြင်းတို့ကို သည်းခံခဲ့ပြီး ကျွန်မတို့အား သမ္မာတရားကို လိုက်လံရှာဖွေခြင်း လမ်းကြောင်းပေါ်သို့ ဉီးဆောင်ခဲ့သည်ကို ကျွန်မ စဉ်းစားမိခဲ့သည်။ ဘုရားသခင်က ကျွန်မတို့ကို ကယ်တင်ရန် အရာအားလုံးကို ဆောင်ရွက်ခဲ့သောကြောင့်၊ ဘုရားသခင်၏ ကယ်တင်ခြင်း ကျေးဇူးတော်ကို ခံစားရသည့် ကျွန်မကဲ့သို့ သူများသည်လည်း ကိုယ်တော့်ကို သက်သေခံရန်အတွက် အဘယ့်ကြောင့် အနည်းငယ်သော ပေးဆပ်မှုတစ်ခု မပြုနိုင်ရသနည်း။ ကျွန်မ၏ အသိစိတ်တွင် ကျွန်မသည် ဆူပူကြိမ်းမောင်းခြင်းကို ခံရပြီး၊ ကျွန်မသည် အလွန်အတ္တကြီးသူတစ်ယောက်၊ တန်ဖိုးမဲ့သောသူတစ်ဦး ဖြစ်ခဲ့သည်ကို မုန်းတီးမိပါသည်။ ဘုရားသခင်သည် ကျွန်မအတွက် မျှော်လင့်ချက်နှင့် စိုးရိမ်စိတ် အပြည့်အဝရှိသည်ကိုလည်း နက်ရှိုင်းစွာ အမှန်တကယ်ပင် ခံစားရပါသည်။ ကျွန်မသည် ဝိညာဉ်ရင့်ကျက်မှု ရင့်သန်ခြင်းလည်း မရှိသည့်အပြင်၊ စာတန်၏ နှိပ်စက်မှုကို ရင်ဆိုင်ရာတွင်လည်း အကြောက်တရားတို့ဖြင့် ပြည့်နှက်နေကြောင်းကို ဘုရားသခင် ကောင်းမွန်စွာ သိရှိတော်မူသည်ဟု ကျွန်မ ခံစားရပါသည်။ ရဲအရာရှိများက ဘုရားသခင်၏နှုတ်ကပတ်တော်များကို ရွတ်ဖတ်ပြထားသော အသံဖိုင်ကို ဖွင့်ခြင်းအားဖြင့် ကျွန်မ ထိုနှုတ်ကပတ်တော်ကို ကြားစေရန် ဘုရားသခင်က အခွင့်ပေးခဲ့ခြင်း ဖြစ်ပါသည်၊ ကျွန်မအား ဘုရားသခင်၏ အလိုတော်ကို နားလည်စေခဲ့ပါသည်၊ ထိုသို့နားလည်စေခြင်းဖြင့် ဘေးအန္တရာယ်ဆိုးများ အကြားတွင်လည်းကောင်း၊ ဖိနှိပ်မှုများအကြားတွင်လည်းကောင်း ကျွန်မသည် ဘုရားသခင်အတွက် သက်သေရပ်တည်နိုင်ပြီး၊ ဘုရားသခင်ကိုလည်း ကျေနပ်စေမည် ဖြစ်ပါသည်။ ထိုအခိုက်အတန့်လေးတွင် ကျွန်မသည် ဘုရားသခင်၏ ချစ်ခြင်းမေတ္တာအားဖြင့် တို့ထိခြင်းခံရကာ၊ ကျွန်မမျက်နှာပေါ်တွင် မျက်ရည်များ စီးဆင်းလာခဲ့ပါသည်၊ ပြီးနောက်တွင် ကျွန်မသည် ဘုရားသခင်ကို “အို ဘုရားသခင်၊ ကျွန်မ ကိုယ်တော်ကို သစ္စာမဖောက်ချင်ဘူး။ စာတန်က ကျွန်မကို ဘယ်လောက်ပဲ နှိပ်စက်ပါစေ၊ ကျွန်မက ဘုရားသခင်အတွက် သက်သေရပ်တည်ဖို့နဲ့ ကိုယ်တော့်ရဲ့ နှလုံးသားကို နှစ်သိမ့်ဖို့အတွက် စိတ်ပိုင်းဖြတ် ထားပါတယ်။” ဟု တိတ်ဆိတ်စွာ ဆိုခဲ့ပါသည်။

ထို့နောက် ရဲအရာရှိက အသံသွင်းစက်ကို ပိတ်လိုက်ရာတွင် ဝုန်းဆိုသည့် အသံတစ်ခု ထွက်ပေါ်လာပါသည်၊ ပြီးလျှင် ထိုရဲအရာရှိသည် ကျွန်မထံသို့ အလျင်စလို ရောက်လာကာ၊ “မပြောရင် ငါ မင်းကို နှစ်ဆပိုနှိပ်စက်မယ်။” ဟု မုန်းတီးစွာဖြင့် ဆိုလေသည်။ ထို့နောက်တွင် သူတို့က ကျွန်မကို မြေကြီးပေါ်တွင် ဖိနပ်မပါဘဲ၊ မတ်တပ်ရပ်ဖို့ အမိန့်ပေးပါသည်၊ ပြီးနောက်တွင် ကျွန်မ၏ ညာဖက်လက်ကို မြေပေါ်တွင် ခပ်နိမ့်နိမ့် ရှိသည့် ဘိလပ်မြေတုံးတစ်တုံး အလယ်ရှိ သံကွင်း၌ လက်ထိတ်ခတ် ထားပါသည်။ ၎င်းတို့က ကျွန်မကို ခါးကုန်းပြီး မတ်တပ် ရပ်နေစေပါသည်၊ ပြီးလျှင် ကျွန်မကို ဆောင့်ကြောင့်ထိုင်ဖို့ အခွင့်မပေးသကဲ့သို့၊ ကျွန်မ ခြေထောက်များကို ထောက်ပိုးထားရန်အတွက် ကျွန်မ၏ ဘယ်ဖက်လက်ကိုလည်း အသုံးပြုခွင့်မပေးပါ။ အချိန်ခဏ ကြာသည့်အခါတွင် ကျွန်မသည် ဆက်၍ မတ်တပ်ရပ်နိုင်စွမ်း မရှိတော့ဘဲ၊ ဆောင့်ကြောင့် ထိုင်လိုပါသော်လည်း၊ ရဲသားက “ဆောင်ကြောင့်မထိုင်နဲ့။ မင်း ဆင်းရဲဒုက္ခခံစားရတာ သက်သာချင်ရင် မြန်မြန် ဝန်ခံလိုက်လေ။” ဟု အော်ပါသည်။ ကျွန်မ လုပ်နိုင်သည်မှာ အံကြိတ်ပြီး၊ ဒုက္ခကို ခံယူဖို့သာ ရှိပါသည်။ အချိန်မည်မျှ ကုန်ဆုံးသွားသည်ကို ကျွန်မ မသိခဲ့ပါ။ ကျွန်မ၏ ခြေဖဝါးများသည် ရေခဲတုံးကဲ့သို့ဖြစ်နေကာ၊ ကျွန်မ၏ ခြေထောက်များမှာလည်း ထုံကာ နာကျင်နေသည့်အပြင်၊ ကျွန်မ မတ်တပ်ရပ်နိုင်စွမ်း မရှိတော့သည့်အခါ ဆောင့်ကြောင့် ထိုင်ချလိုက်ပါသည်။ ရဲအရာရှိက ကျွန်မကို ပြန်ထူပြီး ရေခဲရေတစ်ခွက်ကို ယူလာကာ၊ ကျွန်မလည်ပင်း တစ်လျှောက်ကို လောင်းချပါသည်။ အေးလွန်းသောကြောင့် ကျွန်မ ခိုက်ခိုက်တုန် စပြုလာသည်။ ထို့နောက်တွင် ၎င်းတို့သည် ကျွန်မ လက်ထိတ်များကို ဖယ်ရှားလိုက်ကာ၊ သစ်သားထိုင်ခုံတစ်ခုပေါ်သို့ ကျွန်မကို တွန်းချပြီး ကျွန်မ၏ လက်များကို နောက်ပို့၍ ထိုင်ခုံ၏ တစ်ဖက်တစ်ချက်စီတွင် လက်ထိတ် ခတ်လိုက်ပါသည်၊ ပြီးနောက်တွင် ပြတင်းပေါက်တံခါးများ ဖွင့်သည့်အပြင်၊ လေအေးပေးစက်ကိုပါ ဖွင့်လိုက်ပါသည်။ ကျွန်မကို လေပြင်းအေးအေးတစ်ချက် ရုတ်ချည်းလာရောက် တိုက်ခတ်လိုက်ရာ၊ ကျွန်မမှာ အအေးဒဏ်ဖြင့် ခိုက်ခိုက်တုန်နေပါသည်။ ကျွန်မနှလုံးသားထဲတွင် အားငယ်စိတ် အချို့ အလိုအလျောက် ဝင်ရောက်လာခဲ့ပါသော်လည်း၊ ထိုကဲ့သို့ ဆင်းရဲဒုက္ခများကြားမှ ကျွန်မသည် အဆက်မပြတ် ဆုတောင်းနေခဲ့ပါသည်၊ ထိုနာကျင်မှုကို သည်းခံနိုင်မည့် ဆန္ဒနှင့် ခွန်အားတို့ကို ပေးသနားပါရန်၊ ဇာတိပကတိ၏ အားနည်းချက်ကို အောင်မြင်ခွင့်ပေးပါရန် ဘုရားသခင်ထံသို့ တောင်းလျှောက် နေခဲ့ပါသည်။ ထိုသို့တောင်းလျှောက်ပြီး ခဏတွင်းချင်းပင်၊ ဘုရားသခင်၏ နှုတ်ကပတ်တော်သည် ကျွန်မကို စိတ်ထဲမှနေပြီး ညွှန်ကြားခဲ့ပါသည်။ “သင်၏ ခန္ဓာကိုယ်သည် ဆင်းရဲဒုက္ခ အနည်းငယ် ခံစားရသော်လည်း၊ စာတန်ထံမှ မည်သည့်စိတ်ကူးမျှ လက်သင့်မခံနှင့်။...ယုံကြည်ခြင်းသည် သစ်လုံးတစ်လုံးတည်း တံတားကဲ့သို့ ဖြစ်သည်- အသက်ကို လက်မှိုင်ချလျက် ဖက်တွယ်ထားသူတို့သည် ယင်းတံတားကို ဖြတ်ကူးရာတွင် အခက်ကြုံလိမ့်မည် ဖြစ်သော်လည်း၊ မိမိတို့ကိုယ်ကိုယ် စွန့်လွှတ်အနစ်နာခံရန် အသင့်ရှိသော သူတို့သည် ခြေမြဲကာ စိုးရိမ်မှုကင်းလျက် ဖြတ်ကူးနိုင်ကြ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ကျွန်မအနေဖြင့် ဘုရားသခင်ကို သစ္စာဖောက်ရန် စာတန်က ကျွန်မ၏ အသွေးအသားကို နှိပ်စက်ညှဉ်းပန်းလိုကြောင်းနှင့်၊ ကျွန်မသည် မိမိ၏ အသွေးအသားကို အာရုံစိုက်မိပါက၊ စာတန်၏ လှည့်ဖြားမှုတွင် သားကောင်အဖြစ် ကျဆင်းရမည်ဖြစ်ကြောင်းတို့ကို ဘုရားသခင်၏ နှုတ်ကပတ်တော်များက ကျွန်မအား နားလည်စေခဲ့ပါသည်။ ဘုရားသခင်၏ နှုတ်ကပတ်တော်မှ ထိုစာကြောင်းနှစ်ကြောင်းကို အဆက်မပြတ်တွေးတောနေမိကာ ကျွန်မသည် စာတန်၏ လှည့်ဖျားမှုများကို ဆန့်ကျင်ပြီး မိမိကိုယ်ကို ကာကွယ်ရန် နှင့် စာတန်၏ အကြံဉာဏ်များကို ငြင်းဆန်ရန် မိမိကိုယ်ကိုယ် သတိပေးနေရပါသည်။ နောက်ပိုင်းတွင် ရဲသားသည် ရေအေးကို အိုးကြီးတစ်အိုးဖြင့် ယူဆောင်လာကာ၊ ထိုတစ်အိုးလုံးကို ကျွန်မလည်ပင်းပေါ်သို့ လောင်းချပါသည်။ ကျွန်မ၏ အဝတ်အစားများ အားလုံး လုံးဝ စိုရွှဲကုန်သည်။ ထိုအခိုက်အတန့်တွင် ကျွန်မသည် ရေခဲသိုလှောင်ခန်းတစ်ခုထဲသို့ ထိုးထည့်လိုက်သကဲ့သို့ ခံစားရပါသည်။ ကျွန်မ ဆိုးဆိုးရွားရွား တုန်ခါနေသည်ကို ကြည့်ကာ၊ ဆိုးညစ်သော ရဲ သားများထဲမှ တစ်ဉီးက ကျွန်မဆံပင်များကို လက်ဖြင့်အပြည့် ဆုပ်ကိုင်ပြီး၊ ကျွန်မဉီးခေါင်းကို အတင်းမော့ခိုင်းကာ ပြတင်းပေါက်မှတစ်ဆင့် ကောင်းကင်ကို ကြည့်ခိုင်းပါသည်၊ ပြီးနောက်တွင် “မင်းမအေးဘူးလား။ အေးနေတယ်ဆိုရင် မင်းဘုရားကို လာကယ်ခိုင်းလေ။” ဟု ရွဲ့ပြောသည်။ ၎င်းက ကျွန်မ မည်သို့မျှ မတုံ့ပြန်သည်ကို မြင်သောကြောင့်၊ ကျွန်မအပေါ်ကို ရေအေးအိုးကြီးဖြင့် တစ်ဖန် ထပ်မံ လောင်းချပြန်ပါသည်။ ပြီးနောက်တွင် လေအေးပေးစက်ကိုလည်း အအေးဆုံးဖြစ်အောင် တင်ထားပါသည်၊ ထို့နောက်တွင် ကျွန်မကို လေအေးပေးစက်မှ လေများ တိုက်ရိုက် မှုတ်ထုတ်စေပါသည်။ ခိုက်ခိုက်တုန်အောင် ချမ်းသော လေအေးများနှင့် အပြင်မှ အေးမြသော လေထုတို့က ကျွန်မကို တစ်ဖန် လွှမ်းခြုံလိုက်ပြန်သည်။ ကျွန်မမှာ အေးလွန်းလှသဖြင့် ဘောလုံးကဲ့သို့ လုံးခွေနေပြီး တစ်ကိုယ်လုံးနီးပါးလည်း အေးခဲတောင့်တင်းနေပြီ ဖြစ်ပါသည်။ ကျွန်မ သွေးပြန်ကျောများထဲမှ သွေးများ ခဲသွားသည့်အလား ခံစားခဲ့ရပါသည်။ ရူးသွပ်သောအတွေးများကို ကျွန်မ မတွေးဘဲ မနေနိုင်ခဲ့ပါ။ “ဒါက အရမ်းအေးတဲ့ ရက်တစ်ရက်ဖြစ်ပေမဲ့ သူတို့က ငါ့ကို ရေခဲရေနဲ့ စိုအောင် လုပ်ထားတဲ့အပြင်၊ လေအေးပေး စက်ကလည်း ဖွင့်ထားတယ်။ သူတို့က ငါ့ကို အေးခဲပြီးသေသွားအောင် ကြိုးစားနေကြတာများလား။ ငါ ဒီမှာ သေသွားရင်၊ ငါ့မိသားစုက အဲဒါကို သိတောင်သိကြမှာ မဟုတ်ဘူး။” ကျွန်မသည် မှောင်မိုက်ခြင်းနှင့် စိတ်အားငယ်ခြင်းများဖြင့် နစ်မြုပ်နေချိန်တွင်၊ လူသားမျိုးနွယ်တစ်ရပ်လုံးကို ရွေးနုတ်ရန်အတွက် ကားတိုင်ပေါ်တွင် သံမှိုစွဲခံရချိန်တွင်၊ သခင်ယေရှုခံစားရသည့် ဆင်းရဲဒုက္ခများ အကြောင်းကို ရုတ်တရက် ကျွန်မ တွေးတောမိပါသည်။ ကျွန်မ ဘုရားသခင်၏ နှုတ်ကပတ်တော်များကိုလည်းတွေးတောမိပါသည်၊ “စစ်ဆေးခြင်းကို ကြုံတွေ့ခံစားရပြီးဖြစ်သည့် ချစ်ခြင်းမေတ္တာသည် အားနည်းခြင်းမရှိဘဲ၊ သန်မာလေသည်။ ဘုရားသခင်က သင့်ကို သူ၏ စမ်းသပ်မှုများအား မည်သည့်အချိန် သို့မဟုတ် မည်သို့ ခံစားစေသည်ကို ပဓာနမထားဘဲ၊ သင် ရှင်မည်လား သေမည်လား ဆိုသည်နှင့်ပတ်သက်၍ သင်၏စိုးရိမ်ပူပန်မှုများကို စွန့်လွှတ်နိုင်သည်၊ ဘုရားသခင်အတွက် အရာရာကို ဝမ်းမြောက်စွာ ဘေးဖယ်ထားနိုင်၍ ဘုရားသခင်အတွက် မည်သည့်အရာကိုမဆို ပျော်ရွှင်စွာ သည်းခံနိုင်လေသည်- ထိုသို့ဖြင့် သင်၏ချစ်ခြင်းမေတ္တာသည် ဖြူစင်ပြီး သင်၏ ယုံကြည်ခြင်းသည် စစ်မှန်လိမ့်မည်။ ထိုအခါမှသာ သင်သည် ဘုရားသခင်၏ အမှန်တကယ် ချစ်ခြင်းခံရသောသူနှင့် ဘုရားသခင်၏ စုံလင်စေခြင်းကို အမှန်တကယ် ခံရသောသူတစ်ဦး ဖြစ်လိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စစ်ဆေးခြင်းကိုကြုံတွေ့ခြင်းအားဖြင့်သာ လူသားသည် စစ်မှန်သော ချစ်ခြင်းမေတ္တာကို ပိုင်ဆိုင်နိုင်သည်) ဘုရားသခင်ထံမှ ထိုနှုတ်ကပတ်တော်များသည် ကျွန်မကို အလွန်ပင် အားပေးပါသည်။ ဘုရားသခင်အတွက် သက်သေခံနိုင်စွမ်းရှိခြင်းသည် ဘုရားသခင်က ကျွန်မကို ချီမြှောက်ခြင်းသာ ဖြစ်ပါသည်- ကျွန်မက ဇာတိပကတိကို မည်သို့များ အာရုံစိုက်နိုင်မည်နည်း။ ထိုသို့အာရုံမစိုက်ခြင်းသည် ကျွန်မဘဝကို ဆုံးရှုံးခြင်းဆိုလျှင်ပင်၊ ကျွန်မသည် ဘုရားသခင်ကို သစ္စာစောင့်ထိန်းရန်အတွက် စိတ်ပိုင်းဖြတ်ထားပြီးသား ဖြစ်ပါသည်။ တဖြည်းဖြည်းချင်း ကျွန်မသည် ထိုမျှအေးခြင်းကိုလည်း မခံစားရတော့ပါ။ နေ့လယ်ခင်း အချိန်မှစပြီး ညပိုင်း ခုနှစ်နာရီခန့်အထိ ရဲသားသည် ကျွန်မကို ဆက်လက် စုံစမ်းစစ်ဆေးခဲ့ပါသည်။ ၎င်းတို့က ကျွန်မပါးစပ် လုံးဝဟလာမည် မဟုတ်သည်ကို တွေ့မြင်သောကြောင့်၊ ကျွန်မကို စုံစမ်းစစ်ဆေးသည့် အခန်းထဲတွင် သော့ပိတ်ထားပြီး၊ ကျွန်မကိုလည်း လေအေးများဖြင့် ဆက်မှုတ်ထားကြပါသည်။

ညစာစားအပြီးတွင် ရဲများသည် ၎င်းတို့၏ စုံစမ်းစစ်ဆေးခြင်းကို ပိုမိုပြင်းပြင်းထန်ထန်ပင် တစ်ဆင့်တိုး ဆောင်ရွက်လာခဲ့ပါသည်။ ၎င်းတို့သည် ကြောက်မက်ဖွယ် ခြိမ်းခြောက်မှုများဖြင့် “ငါတို့ကို ပြောစမ်း။ မင်းရဲ့အသင်းတော်က ခေါင်းဆောင်က ဘယ်သူလဲ။ မင်းငါတို့ကို မပြောရင် ငါတို့မှာ တခြားနည်းလမ်းတွေ ရှိတယ်နော်။ ငါတို့က မင်းကို ငရုတ်သီးပူပူ ဖျော်ရည်တွေ၊ ဆပ်ပြာရည်တွေ တိုက်လို့ရတယ်၊ မင်းကို မစင်တွေ စားခိုင်းလို့ရတယ်။ မင်းကို ဝတ်လစ်စလစ် ချွတ်ခိုင်း၊ ပြီးရင် မြေအောက်ခန်းထဲ ပစ်ထားလိုက်ပြီးတော့ အေးခဲပြီးသေအောင် လုပ်လို့ရတယ်နော်။” ဟု ပြောသည်။ ဆိုးယုတ်သည့် ထိုရဲသားက ထိုစကားများကို ပြောသည့်အခါတွင်၊ ထိုသူများသည် လူသားများ လုံးဝမဟုတ်ကြဘဲ၊ လူ့အရေခြုံထားသည့် မကောင်းဆိုးဝါးများ ဖြစ်သည်ကို ကျွန်မ အမှန်တကယ်ပင် မြင်တွေ့လိုက်ရသည်။ ၎င်းတို့က ကျွန်မကို ထိုနည်းဖြင့် ခြိမ်းခြောက်လေ၊ ကျွန်မနှလုံးသားထဲတွင် ၎င်းတို့အား ပိုမိုမုန်းတီးလေ ဖြစ်ပြီး ၎င်းတို့ကို လုံးဝ အရှုံးမပေးရန် အတွက်လည်း ပို၍ စိတ်ပိုင်းဖြတ်မိလေ ဖြစ်ပါသည်။ ကျွန်မ အရှုံးမပေးမှန်းကို ၎င်းတို့တွေ့မြင်သည့်အခါတွင်၊ ၎င်းတို့သည် ပိတ်စအိတ်တစ်လုံးကို ရှာဖွေလာကာ၊ ရေစိမ်၍ ကျွန်မဉီးခေါင်းပေါ်တွင် တင်စွတ်ထားပါသည်။ ကျွန်မ ဉီးခေါင်းကို အတင်းဖိထားကာ၊ ကျွန်မကို လှုပ်ရှားခွင့်လည်း မပေးပါ၊ ပြီးနောက်တွင် အပေါက်ဝကို ပိုမို တင်းကျပ်အောင် စတင် ဆွဲတော့သည်။ ကျွန်မ၏ လက်များကို ထိုင်ခုံတွင် လက်ထိတ်ခတ်ထားသောကြောင့်၊ ကျွန်မသည် လုံးဝ လှုပ်ရှား၍လည်း မရပါ။ မကြာမီတွင်ပင် ကျွန်မသည် အသက်ရှူကျပ်လုနီးပါး ဖြစ်လာခဲ့ပါသည်။ ကျွန်မတစ်ကိုယ်လုံးသည် တောင့်တင်းလာသည်ကို ခံစားရပါသည်။ သို့သော်လည်း ထိုအရာက ၎င်းတို့ကို မုန်းတီးသည့် အမုန်းတရားများကို ပပျောက်စေရန် လုံလောက်မှု မရှိသေးပါ။ ၎င်းတို့သည် ရေအေးတစ်အိုးကို ယူဆောင်ကာ ကျွန်မ၏ နှာခေါင်းထဲသို့ လောင်းချပါသည်။ ကျွန်မ စကားမပြောပါက၊ ကျွန်မသည် အသက်ရှုကြပ်လာမည်ဟုလည်း ခြိမ်းခြောက် ပြောဆိုပါသည်။ အိတ်အစိုတစ်ခုတည်းနှင့်ပင် လေမဝင်သည့်အပြင်၊ ထိုစိုနေသည့် ရေများအပေါ်မှ ကျွန်မနှာခေါင်းထဲသို့ ရေထပ် လောင်းချခြင်း ဖြစ်ပါသည်။ အသက်ရှုရခြင်းသည် အလွန်ခက်ခဲပြီး၊ သေခြင်းတရားသည် ကျွန်မထံသို့ အလွန်နီးကပ်နေပြီဟု ခံစားရပါသည်။ ကျွန်မက “အို ဘုရားသခင်။ ကျွန်မရဲ့ ဒီဝင်သက်ထွက်သက်က ဘုရားသခင်က ပေးထားတာပါ။ ပြီးတော့ ဒီနေ့မှာ ကျွန်မဟာ ဘုရားသခင်အတွက် ရှင်သန်သင့်ပါတယ်။ ဒီမကောင်းဆိုးဝါး ရဲတွေက ကျွန်မကို ဘယ်လိုပဲ နှိပ်စက်ညှဉ်းဆဲပါစေ၊ ကျွန်မ ကိုယ်တော့်ကို သစ္စာမဖောက်ပါဘူး။ ကိုယ်တော်က ကျွန်မရဲ့ အသက်တာကို စတေးဖို့ လိုအပ်တယ်ဆိုရင်၊ ကျွန်မကလည်း ကိုယ်တော်ရဲ့ အကြံအစည်နဲ့ စီစဉ်ညွှန်ကြားခြင်းတို့ကိုနည်းနည်းမှ မညည်းညူပဲ နာခံချင်ပါတယ်...” ဟု ဘုရားသခင်ထံတွင် တိတ်တဆိတ် ဆုတောင်းခဲ့ပါသည်။ ကျွန်မ စတင်သတိမေ့လာပြီး၊ အသက်ရှု စတင်ရပ်ဆိုင်းခါနီးတွင်ပင်၊ ၎င်းတို့က ၎င်းတို့၏ လက်များကို ရုတ်ချည်း လွှတ်လိုက်ကြသည်။ ကျွန်မသည် ကျွန်မ၏ နှလုံးသားထဲတွင် ဘုရားသခင်ကို ကျေးဇူးတော် ဆက်လက် မချီးမွမ်းဘဲ မနေနိုင်ခဲ့ပါ။ ကျွန်မသည် မကောင်းဆိုးဝါး ရဲများ၏ လက်ထဲသို့ ကျရောက်ခဲ့သည့်တိုင်၊ ဘုရားသခင်သည် ၎င်းတို့အား ကျွန်မ၏ လူ့ဇာတိပကတိ ခန္ဓာကိုယ်ကိုသာ နှိပ်စက်ခွင့်ပေးပြီး၊ ကျွန်မ၏ အသက်ကို ယူခွင့်မပေးခဲ့ပါ။ ထို့နောက်တွင် ကျွန်မ၏ မိမိကိုယ်ကိုယ် ယုံကြည်မှုလည်း တိုးပွားလာခဲ့ပါသည်။

နောက်နေ့ နေ့လယ်ပိုင်းအချိန်ခန့်တွင်၊ ရဲအချို့သည် ကျွန်မနှင့် နောက်ထပ် အစ်မတစ်ယောက်ကို ရဲကားဖြင့် အကျဉ်းစခန်းတစ်ခုကို ခေါ်ဆောင်လာပါသည်။ ၎င်းတို့ထဲမှ တစ်ဉီးက ခြိမ်းခြောက်မှု အပြည့်ဖြင့် “မင်းက ဒီဒေသက မဟုတ်ဘူး။ မင်းကို ခြောက်လလောက် ပိတ်ထားလိုက်ပြီး ၃နှစ် ကနေ ၅ နှစ်အထိ ကျခံဖို့ အပြစ်ဒဏ် ပေးလိုက်မယ်၊ မင်းကို ဘာပဲလုပ်လုပ် ဘယ်သူမှ သိမှာမဟုတ်ဘူး။” ဟု ဆိုလာပါသည်။ “အပြစ်ဒဏ်ဆိုပါလား” ကျွန်မသည် အပြစ်ဒဏ် ချမှတ်ခြင်း ခံရမည်ဟု ကြားသည်နှင့်တစ်ပြိုင်နက်၊ အလိုအလျောက် စိတ်အားငယ် လာခဲ့ပါသည်။ အကျဉ်းထောင်မှာသာ အပြစ်ဒဏ် ကျခံရပါက၊ ကျွန်မမျက်နှာကို မည်သို့ပြရမည်ကိုလည်းကောင်း၊ လူများက ကျွန်မကို မည်သို့မြင်ကြမည်ကိုလည်းကောင်း တွေးတောမိပါသည်။ ထိုအချိန်တွင် ကျွန်မကို ပို့ထားသည့် အကျဉ်းခန်းထဲတွင်ရှိသည့် ကျန်သည့် လူများအားလုံးသည် အနန္တတန်ခိုးရှင် ဘုရားသခင်ကို ယုံကြည်ကြသည့် အစ်မများပင် ဖြစ်ပါသည်။ ၎င်းတို့သည် နတ်ဆိုး၏ တွင်းထဲတွင် ကျရောက်နေကြသော်လည်း၊ ကြောက်ရွံ့မှု အနည်းငယ်မျှ မပြခဲ့ကြပါ။ ၎င်းတို့ အချင်းချင်း အားပေးထောက်ပံ့ကြပါသည်၊ ပြီးနောက်တွင် ကျွန်မအနေဖြင့် အပျက်သဘောဆောင်ပြီး စိတ်အားငယ်နေသည်ကို ၎င်းတို့ မြင်တွေ့ရချိန်တွင်လည်း၊ ၎င်းတို့၏ ကိုယ်ပိုင် အတွေ့အကြုံများကို ပြောပြကာ၊ သက်သေခံကြပါသည်၊ ကျွန်မကို ဘုရားသခင်၌ ယုံကြည်မှုရှိလာစေပါသည်။ ၎င်းတို့သည် ကျွန်မကို ခွန်အားပေးရန် ဓမ္မသီချင်းတစ်ပုဒ်ကိုလည်း သီဆိုကြပါသည်။ “လူသားမျိုးနွယ်ကို ကယ်တင်ရန် အသင်းတော်များကြားတွင် လမ်းလျှောက်ရင်း၊ သမ္မာတရားကို ဖော်ပြရင်း၊ ကျွန်ုပ်တို့ကို အပင်ပန်းခံ ရေလောင်းပေးရင်း၊ ခြေလှမ်းတိုင်းတွင် ကျွန်ုပ်တို့ကို လမ်းပြရင်း ဘုရားသခင်သည် နှိမ့်ချစွာ လူ့ဇာတိ ဖြစ်လာပေသည်။ ဤအရာကို ဆယ်စုနှစ်များစွာ နေ့တိုင်း လုပ်ဆောင်ခဲ့သည်၊ ထိုအရာအားလုံးမှာ လူသားကို သန့်စင်ပြီး စုံလင်စေဖို့ဖြစ်သည်။ နွေဦးရာသီ၊ နွေရာသီ၊ ဆောင်ဦးရာသီ၊ ဆောင်းရာသီများစွာ သူမြင်တွေ့ခဲ့ရပြီး၊ ခါးသီးမှုကို ချိုမြိန်ခြင်းနှင့်အတူ ပျော်ပျော်ရွှင်ရွှင် ခံယူလေသည်။ နောင်တတစ်ခုတစ်လေမျှ မရှိဘဲ အရာအားလုံးကို ကိုယ်ကျိုးမငဲ့ သူ စွန့်လွှတ်ခဲ့သည်၊ လူသားမျိုးနွယ်ကို သူ၏ ချစ်ခြင်းမေတ္တာအားလုံး သူ ပေးလေပြီ။ ဘုရားသခင်၏ တရားစီရင်ခြင်းကို ကျွန်ုပ် ကြုံရပြီး စမ်းသပ်မှုများ၏ ခါးသီးမှုကို မြည်းစမ်းခဲ့ရသည်။ ခါးသီးမှုနောက် ချိုမြိန်မှုက လိုက်လာသည်၊ ကျွန်ုပ်၏ ဖောက်ပြန်ပျက်စီးခြင်းက သန့်စင်ခံရပြီ၊ ဘုရားသခင်၏ ချစ်ခြင်းမေတ္တာကို ပြန်ပေးဆပ်ရန် ကျွန်ုပ် စိတ်နှလုံးနှင့် ခန္ဓာကို ကျွန်ုပ် ဆက်ကပ်သည်။ ကိုယ်တော့်အတွက် မိမိကိုယ်ကိုယ် အသုံးခံရင်း၊ အားသွန်ခွန်စိုက်လုပ်ရင်း တစ်နေရာမှတစ်နေရာ ကျွန်ုပ် သွားသည်။ ချစ်ခင်သူများက ကျွန်ုပ်ကို စွန့်ပစ်ကြသည်၊ အခြားသူများက ကျွန်ုပ်ကို အသရေဖျက်ကြသည်၊ သို့သော် ကျွန်ုပ်သည် ဘုရားသခင်ကို မဆုတ်မနစ် အဆုံးထိ ချစ်သွားပါမည်။ နှိပ်စက်ညှဉ်းပန်းမှုနှင့် ဆင်းရဲဒုက္ခတို့ကို ကျွန်ုပ် ကြံ့ကြံ့ခံကာ၊ ဘဝ၏ အနိမ့်အမြင့်တို့ကို တွေ့ကြုံရသည်။ ခါးသီးမှုဘဝကို ကျွန်ုပ်ခံရိသော်လည်း၊ ဘုရားသခင်နောက် ကျွန်ုပ်လိုက်ပြီး ကိုယ်တော့်အတွက် သက်သေခံရပါမည်။” (သိုးသငယ်နောက်လိုက်ပြီး သီချင်း အသစ်များကို သီဆိုပါ ရှိ “ဘုရားသခင်၏ ချစ်ခြင်းမေတ္တာကို ပြန်ပေးဆပ်ခြင်းနှင့် ကိုယ်တော်၏ သက်သေဖြစ်ခြင်း”) ထိုဓမ္မသီချင်းအကြောင်း တွေးတောသည့်အခါတွင်၊ ကျွန်မ ကြီးစွာ အားတက်ခဲ့ရသည်။ ကျွန်မတို့သည် ဘုရားသခင်ကို ရန်သူအဖြစ် ရှုမြင်သော ဘုရားမဲ့သော ပါတီတစ်ခု၏ အုပ်စိုးမှု လက်အောက်တွင် ရှိသည့် နိုင်ငံတစ်နိုင်ငံတွင် စစ်မှန်သော ဘုရားသခင်ကို နောက်လိုက်ပြီး မှန်ကန်သည့် အသက်တာလမ်းကြောင်းကို လျှောက်လှမ်းနေခြင်းမှာ မှန်ကန်ပါသည်။ ကျွန်မတို့သည် ဆင်းရဲဒုက္ခများစွာကို ခံစားရရန် ကံကြမ္မာဖန်လာသော်လည်း၊ ထိုသို့သော ဆင်းရဲဒုက္ခများအားလုံးက အနှစ်သာရရှိပါသည်၊ ထို့အပြင် ကျွန်မတို့သည် သမ္မာတရားကို လိုက်စားပြီး၊ ဘုရားသခင်၏ လမ်းခရီးအတိုင်း လိုက်လျှောက် နေခြင်းအတွက် ညှဉ်းပန်းနှိပ်စက်ခြင်း ခံနေရခြင်း ဖြစ်သောကြောင့်၊ အကျဉ်းထောင်ထဲတွင် ထိုင်နေရခြင်းသည်ပင်လျှင် ဂုဏ်ကျက်သရေ ရှိသည့် အရာတစ်ခု ဖြစ်ပါသည်။ ထိုသို့အကျဉ်းထောင်ထဲတွင် နေရခြင်းသည် လောကီလူသားများအနေဖြင့် ဆိုးရွားလှသော ပြစ်မှုများကို ကျူးလွန်ခြင်းကြောင့် အကျဉ်းချခံရသည့် အခြေအနေနှင့် အလုံးစုံကွဲပြားပါသည်။ ထို့နောက်တွင်ကျွန်မသည် စစ်မှန်သည့် လမ်းကြောင်းကို လျှောက်သောကြောင့်၊ ညှဉ်းပန်းနှိပ်စက်ခြင်းနှင့် အရှက်တကွဲဖြစ်ခြင်းတို့ကို ခံစားခဲ့ရသည့် မျိုးဆက်တစ်ခုပြီးတစ်ခုမှ သူတော်စင်များအကြောင်းကို တွေးတောမိပါသည်။ ကျွန်မသည် ဘုရားသခင်၏ နှုတ်ကပတ်တော်ကို များစွာ လွတ်လပ်စွာ ရရှိထားသည်- လူမျိုးဆက်များစွာတို့ နားမလည်နိုင်သော သမ္မာတရားကို ကျွန်မ နားလည်ခဲ့ပြီး ဖြစ်ပါသည်၊ မျိုးဆက်များစွာ မသိရှိထားသည့် နက်နဲသောအရာများကို သိရှိခဲ့ရသောကြောင့်၊ ကျွန်မသည် ဘုရားသခင်ကို သက်သေခံရန် အနည်းငယ်မျှသော ဆင်းရဲဒုက္ခကို အဘယ့်ကြောင့် သည်းမခံနိုင်ရသနည်း။ ထိုအချက်ကို တွေးမိသည့်အခါတွင် ကျွန်မသည် မိမိ၏ စိတ်အားငယ်နေသည့် အခြေအနေမှ ပြန်လည် တိုးထွက်လာခဲ့ပြန်ပါသည်၊ ကျွန်မ၏ စိတ်နှလုံးသည်လည်း မိမိကိုယ်ကိုယ် ယုံကြည်မှုများနှင့် ခွန်အားများဖြင့် ပြည့်နှက်နေခဲ့ပါသည်၊ ပြီးနောက်တွင်လည်း ကျွန်မသည် ဘုရားသခင်ကို မှီခိုအားထားပြီး၊ မနက်ဖြန်လာမည့် ညှဉ်းပန်းနှိပ်စက်မှုများကိုလည်းကောင်း၊ ပြစ်မှုကို ဝန်ခံရန် အတင်းအကျပ် စေခိုင်းခြင်းများကိုလည်းကောင်း၊ ဂုဏ်ယူဝင့်ကြွားစွာ တွေ့ဖို့အတွက် စိတ်ပိုင်းဖြတ်လိုက်ပါသည်။

နောက်ဆယ်ရက်အကြာတွင် ရဲအရာရှိများ ကျွန်မကို ထိန်းသိမ်းရေး စင်တာသို့တစ်ယောက်တည်း ပို့လိုက်ကြသည်။ ထိုနေရာတွင် အခြားသူများအားလုံးကို လိမ်လည်မှု၊ ခိုးယူမှုနှင့် တရားမဝင် စီးပွားရေးလုပ်ငန်းများ စသည်တို့အတွက် ထိန်းသိမ်းထားခြင်း ဖြစ်ကြောင်းကို ကျွန်မသိမြင်လာခဲ့ရပါသည်။ ကျွန်မ ဝင်ရောက်သွားသည်နှင့်တစ်ပြိုင်နက် ၎င်းတို့က “ဒီကို ရောက်ပြီးတဲ့သူမှန်သမျှ ဘယ်သူမှ ပြန်မထွက်ရဘူး။ ငါတို့အားလုံးလည်း ငါတို့အတွက် စီရင်ချက်ချမှာကို စောင့်နေကြတာပဲ၊ ပြီးတော့ ငါတို့ထဲက တချို့ဆိုရင် စောင့်နေတာ လနဲ့ချီနေပြီ။” ဟု ဆိုကြသည်။ ထိုလူများကို ကြည့်ပြီး ကျွန်မသည် စိတ်လှုပ်ရှားလွန်းသောကြောင့် ကျွန်မနှလုံးသား ပေါက်ကွဲ ထွက်လုနီးပါး ဖြစ်ခဲ့ရပါသည်။ ၎င်းတို့သည် ကျွန်မကို ဆိုးရွားစွာ ဆက်ဆံမည်ကိုလည်း ကြောက်ရွံ့လာခဲ့ပါသည်။ ပြီးနောက်တွင်လည်း ရဲများက ကျွန်မကို ဤလူများနှင့် အတူ ထိန်းသိမ်းထားသည့်အတွက်၊ ကျွန်မကိုလည်း ကြီးလေးသောပြစ်မှု ကျူးလွန်သောသူတစ်ဦး၏ စီရင်ချက်မျိုးသာ ချမှတ်မည်မှာ ဖြစ်နိုင်ချေများသည်ဟု တွေးမိပါသည်။ အချို့သော ညီအစ်ကိုမောင်နှမများသည် အကျဉ်းထောင်ထဲတွင် ၈ နှစ်ခန့် ကြာမြင့်အောင် နေထိုင်ခဲ့ရကြောင်းကိုလည်း ကြားသိရပါသည်။ ကျွန်မ၏ စီရင်ချက်သည် နှစ်မည်မျှ ကျခံရမည်ကိုမူ မသိရှိနိုင်ခဲ့ပါ၊ ပြီးနောက်တွင်လည်း ကျွန်မသည် အသက် ၂၉ နှစ်သာ ရှိပါသေးသည်။ ကျွန်မက မိမိ၏ လူငယ်ဘဝကို မှောင်မိုက်နေသည့် အကျဉ်းခန်းထဲတွင် ပိတ်မိပြီး အချိန်ကုန်နေရမလား။ ရှေ့လျှောက် ကျွန်မ၏ ရှည်လျားသော နေ့ရက်များကို မည်သို့ကုန်ဆုံး ရမည်နည်း။ ထိုအခိုက်အတန့်တွင် ကျွန်မ၏ မွေးရပ်ဇာတိ၊ မိဘများ၊ ခင်ပွန်းနှင့် ကလေးငယ်တို့သည် ကျွန်မနှင့် ရုတ်တရက် အလွန် ဝေးကွာနေသည်ဟု ခံစားလာရပါသည်။ ကျွန်မနှလုံးသားတွင်လည်း ဓါးတစ်ချောင်းဖြင့် မွှေနှောက်နေသကဲ့သို့ ခံစားရကာ၊ ကျွန်မ၏ မျက်လုံးများတွင် မျက်ရည်များ ပြည့်နှက်လာပါသည်။ ကျွန်မက စာတန်၏လှည့်စားမှုသို့ ကျရောက်ခဲ့ပြီ ဖြစ်ကြောင်း သိရှိခဲ့သောကြောင့်၊ ယခုဆင်းရဲဒုက္ခမှ လွတ်မြောက်ရန် ဘုရားသခင် ဉီးဆောင်ပေးဖို့ မျှော်လင့်ရင်းဖြင့် ဘုရားသခင်ကို ပြင်းပြစွာ တောင်းလျှောက် မိပါသည်။ ကျွန်မ၏ ဆုတောင်းခြင်း တစ်ဝက်တစ်ပျက်တွင် ကျွန်မစိတ်ထဲတွင် ရှင်းလင်းသော လမ်းညွှန်ချက်ကို ခံစားလိုက်ရပါသည်။ ယောဘ စုံစမ်းစစ်ဆေးခြင်း ခံရသကဲ့သို့ပင် ဘုရားသခင်က ဤအရာကို ဖြစ်ခွင့်ပေးထားခြင်း ဖြစ်ပြီး ကျွန်မ ညည်းညူ၍မရပါ။ ပြီးနောက် ဘုရားသခင်၏ နှုတ်ကပတ်တော်များကို ကျွန်မစဉ်းစားမိလိုက်သည်။ “လူသားကို ငါ၏ လုံးဝ သိမ်းပိုက်ခြင်း သက်သေခံချက်ကဲ့သို့၊ စာတန်ကို ငါ၏ အောင်နိုင်ခြင်းနှင့်ဆိုင်သော သက်သေခံချက်သည် လူသား၏ သစ္စာစောင့်သိမှုနှင့် နာခံမှုအတွင်းတွင် တည်ရှိသည်ကို သင် သိသင့်သည်။...ယင်းထက် သင်သည် (သေသည်ဖြစ်စေ၊ ပျက်စီးခြင်း ဖြစ်စေ) ငါ၏စီမံခန့်ခွဲမှုတိုင်းကို ကျိုးနွံနာခံမည်လော သို့မဟုတ် ငါ၏ ပြစ်တင်ဆုံးမမှုကို ရှောင်ရှားရန် လမ်းတစ်ဝက်တွင် ထွက်ပြေးလိမ့်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ဘုရားသခင်၏နှုတ်ကပတ်တော်မှ စီရင်ချက်နှင့် ပြစ်တင်ဆုံးမခြင်း တို့သည် ကျွန်မကို အရှက်ရစေပါသည်။ ကျွန်မသည် ဘုရားသခင်နှင့် ပတ်သက်ပါက အနည်းငယ်မျှပင် ရိုးသားခြင်း မရှိခဲ့သော်ငြားလည်း၊ ဘုရားသခင်ကို သက်သေခံသည့် လူကောင်းတစ်ယောက် ဖြစ်လိုသည်ဟုသာ အခိုင်အမာ ဆိုခဲ့မိသည်ကို တွေ့မြင်လာရသည်၊ သို့သော်လည်း ကျွန်မသည် အကျဉ်းကျခံရမည့် ဘေးကို အမှန်တကယ် ရင်ဆိုင်ရသည့်အခါတွင်၊ ထွက်ပြေးလွတ်မြောက်လိုခြင်းသာ ရှိပါသည်။ ကျွန်မက သမ္မာတရားအတွက် ဆင်းရဲဒုက္ခမခံစားနိုင်ပါ။ ကျွန်မ အဖမ်းဆီးခံရပြီးကတည်းက အချိန်ကို ပြန်လည် တွေးကြည့်သည့်အခါတွင်၊ ဘုရားသခင်သည် ကျွန်မဘေးတွင် အချိန်ပြည့် ရှိနေပါသည်။ ဘုရားသခင်သည် ကျွန်မ လမ်းပျောက်သွားခြင်း သို့မဟုတ် လမ်းကြောင်းပေါ်တွင် ခလုတ်တိုက်လဲခြင်းတို့ ဖြစ်မည်ကို စိုးသောကြောင့် လမ်းခရီးမှ ခြေလှမ်းတစ်ခုမျှတွင်လည်း ပစ်ထားခဲ့ခြင်းမရှိပါ။ ကျွန်မအတွက် ဘုရားသခင်၏ ချစ်ခြင်းမေတ္တာသည် အလုံးစုံ ရိုးသားပြီး၊ လစ်ဟာခြင်းလည်း လုံးဝ မရှိခဲ့ပါ။ သို့သော်လည်း ကျွန်မသည် အတ္တကြီးပြီး၊ ကိုယ်ကျိုးကိုသာ ကြည့်ခဲ့ပြီး ကျွန်မ၏ ဇာတိပကတိအတွက် အကျိုးအမြတ်များနှင့် ဆုံးရှုံးမှုများ အတွက်သာ အချိန်ပြည့် တွေးတောဆင်ခြင်နေခဲ့ပါသည်။ ကျွန်မသည် ဘုရားသခင်အတွက် မည်သည့်အဖိုးအခကိုမျှ ပေးဆပ်လိုခြင်း မရှိပါ- ကျွန်မသည် မည်သည့်များ လူ့သဘာဝကို ရရှိနိုင်မည်နည်း။ အသိစိတ်တစ်စုံတစ်ရာ မည်သို့ ရရှိမည်နည်း။ ထိုအချက်ကို တွေးမိချိန်တွင် ကျွန်မသည် နောင်တနှင့် အကြွေးတင်ရှိခြင်းတို့ကို အပြည့်အဝ ခံစားခဲ့ရပါသည်။ ကျွန်မသည် ဘုရားသခင်ကို တိတ်ဆိတ်စွာ ဆုတောင်းခဲ့ပြီး၊ ဝန်ချတောင်းပန်ခဲ့ပါသည်။ “အို ဘုရားသခင်။ ကျွန်မမှားခဲ့ပါတယ်။ ကိုယ်တော့်ကို ကျွန်မနှုတ်နဲ့ပဲ တဖွဖွပြောပြီး မလိမ်သင့်ပါဘူး။ စစ်မှန်မှုနဲ့အသက်ရှင်နေထိုင်ပြီး ကိုယ်တော့်ကို ကျေနပ်စေဖို ဆန္ဒရှိပါတယ်။ ကျွန်မရဲ့ စီရင်ချက်က ဘာပဲဖြစ်ဖြစ်၊ ကိုယ်တော့်အတွက် ကျွန်မဧကန်မုချ သက်သေခံသွားပါမယ်။” ထိုအချိန်တွင် ရာသီဉတုအလွန်အေးခဲ့သည်။ အခြားသော အကျဉ်းသားများသည် ကျွန်မကို ရန်လိုခြင်း တစ်စုံတစ်ရာမရှိရုံမျှမက၊ ကျွန်မကို အမှန်တကယ် စောင့်ရှောက်ကာ၊ အဝတ်အစားများ ပေးခြင်း၊ ကျွန်မနေ့စဉ် လုပ်ကိုင်ရသည့် အလုပ်များ အတွက်လည်း ကူညီခဲ့ကြပါသည်။ ထိုအရာများအားလုံးသည် ဘုရားသခင်၏ အကြံအစည်နှင့် အစီအစဉ်တို့ဖြစ်သည်ကို ကျွန်မ သိရှိခဲ့ပြီး ဖြစ်ပါသည်။ ဘုရားသခင်ကို ကျွန်မ အမှန်တကယ် ကျေးဇူးတင်လှပါသည်။

ထိန်းသိမ်းရေးစင်တာတွင် ရဲများသည် ရက်အနည်းငယ်လျှင် တစ်ကြိမ် ကျွန်မကို စစ်မေးကြပါသည်။ ပြင်းပြင်းထန်ထန် စစ်ဆေးခြင်းသည် ကျွန်မအပေါ် မည်သို့မျှ အကျိုးသက် ရောက်ခြင်းမရှိကြောင်း ၎င်းတို့ သတိပြုမိလာချိန်တွင်၊ ၎င်းတို့သည် နူးညံ့သည့် ဆက်ဆံမှုသို့ ပြောင်းလဲခဲ့ကြပါသည်။ ကျွန်မကို စုံစမ်းစစ်ဆေးသည့် ရဲများသည် ဆက်ဆံရလွယ်သည့် ဟန်ပန်မျိုးဖြင့် နေထိုင်လာကာ၊ ကျွန်မနှင့် စကားစမြည် ပြောဆိုခြင်း၊ စားကောင်းသည့် အစားအစာပေးခြင်း တို့အပြင်၊ ကျွန်မကို အလုပ်ကောင်းတစ်ခုရအောင်ကူညီမည်ဟုလည်း ဆိုလာပါသည်။ ထိုအရာများအားလုံးသည် စာတန်၏လှည့်စားမှုများ ဖြစ်ကြောင်း ကျွန်မသိရှိပြီးဖြစ်ပါသည်၊ ထို့ကြောင့် ၎င်းတို့က ကျွန်မကို စုံစမ်းစစ်ဆေးသည့်အခါတွင်၊ ကျွန်မက ဘုရားသခင်ကိုသာ ကျွန်မကို ကာကွယ်ပါရန်နှင့် ထိုလှည့်စားမှုများထဲသို့ သားကောင်အဖြစ် ကျရောက် ခွင့်မပေးပါရန်တို့အတွက် ဆုတောင်းခဲ့ပါသည်။ တစ်ချိန်တွင် ရဲဝန်ထမ်းတစ်ယောက်က ကျွန်မကို စုံစမ်းစစ်ဆေးနေချိန်၌၊ ၎င်းတို့၏ အန္တရာယ်ပြုမည့် လက္ခဏာရှိသော ရည်ရွယ်ချက်များကို နောက်ဆုံးတွင် ဖော်ပြလာခဲ့ပါသည်။ “ငါတို့က မင်းနဲ့ ပတ်သက်ပြီး မကျေနပ်တာ တစ်ခုမှ ပြောစရာမရှိပါဘူး။ ငါတို့တွေက အနန္တတန်ခိုးရှင် ဘုရားသခင်ရဲ့ အသင်းတော်ကိုပဲ ဖြိုချပစ်ချင်တာပါ။ မင်းလည်း ငါတို့နဲ့ ပူးပေါင်းနိုင်ဖို့ကို မျှော်လင့်တာပဲကွာ။” ဟု ဖြစ်ပါသည်။ ကျွန်မသည် ထိုဆိုးရွားသည့် စကားများကို ကြားသိရချိန်တွင်၊ အလွန်အမင်း ဒေါသထွက်မိပါသည်။ ဘုရားသခင်သည် လူသားများကို ဖန်ဆင်းကာ၊ ကျွန်မတို့ လူသားများအတွက် ယခုအချိန်အထိ ထောက်ပံ့ပေးပြီး ဉီးဆောင်နေဆဲဖြစ်ကြောင်းကို ကျွန်မ တွေးမိပါသည်။ ပြီးနောက် ယခု ဘုရားသခင်သည် သူ ဖန်ဆင်းတော်မူသည့် သူများကို ကယ်တင်ရန် ကြွတော်မူလာကာ၊ ကျွန်မတို့၏ ဆင်းရဲဒုက္ခချောက်နက်ကြီးထဲမှ လွတ်မြောက်ရန် ကူညီတော်မူပါသည်။ ထိုသို့ ပြုတော်မူခြင်းသည် မည်သည့်အမှားများ ပါနေပါသနည်း။ ထိုမကောင်းဆိုးဝါး နတ်ဆိုးများသည် ဘုရားသခင်၏ ထိုအပြုအမူကို အဘယ့်ကြောင့်များ အလွန်မုန်းတီးပြီး၊ သွားပုပ်လေလွင့် ပြောကြသနည်း။ ကျွန်မတို့သည် ဘုရားသခင်၏ ဖန်ဆင်းခြင်းများ ဖြစ်ပါသည်။ ဘုရားသခင် နောက်လိုက်ပြီး၊ ဘုရားသခင်ကို ဝတ်ပြုကိုးကွယ်ခြင်းသည် သင့်တော်မှန်ကန်ပါသည်၊ ထို့ကြောင့် စာတန်သည် ကျွန်မတို့အား အဘယ့်ကြောင့် ဤနည်းလမ်းဖြင့် ဖီလာကန့်လန့်တိုက်နေသနည်း၊ ပြီးလျှင် ဘုရားသခင်ကို နောက်လိုက်ရာတွင် ကျွန်မတို့၏ လွတ်လပ်စွာ ဝတ်ပြုကိုးကွယ်ခြင်းကို အဘယ့်ကြောင့် လုယူရန် ကြိုးစားနေပါသနည်း။ ယခုအခါတွင် ၎င်းတို့သည် ဘုရားသခင်ကို တိုက်ခိုက်လဲဖြိုသည့် ၎င်းတို့၏ ကြိုးပမ်းမှုတွင် ကျွန်မကိုပါ ရုပ်သေးတစ်ရုပ် ဖြစ်လာစေရန် ကြိုးစားနေကြသည်။ တရုတ်ကွန်မြူနစ်ပါတီသည် ဘုရားသခင်ကို ပုန်ကန်ရန် စိတ်ပိုင်းဖြတ်ထားသည့် နတ်ဆိုးအုပ်စု အစစ်အမှန်ပင် ဖြစ်ပါတော့သည်။ ၎င်းတို့သည် အလွန် ဆိုးယုတ်ကြသည်။ ကျွန်မသည် ခါးသီးသော ခံစားချက်အပြည့်ဖြင့် တရုတ်ကွန်မြူနစ်ပါတီကို ပို၍ပင် မုန်းတီးလာခဲ့ပါသည်၊ ပြီးနောက်တွင်လည်း ကျွန်မသည် ဘုရားသခင်အတွက် သက်သေရပ်တည်ကာ၊ ဘုရားသခင်၏ စိတ်နှလုံးကို နှစ်သိမ့်လိုပါသည်။ ရဲများက ကျွန်မ စကားမပြောသေးသည်ကို တွေ့မြင်သောအခါတွင်၊ ကျွန်မကို စိတ်ပိုင်းဆိုင်ရာ နည်းစနစ်များ အသုံးပြုကာ စတင်တိုက်ခိုက် လာပါသည်။ ၎င်းတို့သည် ကျွန်မ၏ ခင်ပွန်းကို တရုတ်ပြည်နယ် လက်ကိုင်ဖုန်းအားဖြင့် ရှာဖွေတွေ့ရှိလာကာ၊ ကျွန်မကို ဖျောင်းဖျသိမ်းသွင်းရန် ကျွန်မ ခင်ပွန်းနှင့် ကလေးငယ်တို့ကို ခေါ်ဆောင်လာခဲ့ပါသည်။ ကျွန်မ၏ ခင်ပွန်းသည် နဂိုမူလက ကျွန်မ၏ ဘုရားသခင်ကို သက်ဝင်ယုံကြည်မှုနှင့် ပတ်သက်ပြီး ကျေနပ်ပြီးသားဖြစ်သော်လည်း၊ ရဲများ၏ လှည့်ဖြားမှုကို ခံရပြီးနောက်တွင်၊ ကျွန်မခင်ပွန်းက “မင်းရဲ့ သက်ဝင်ယုံကြည်မှုကို စွန့်ပစ်ဖို့ ငါတောင်းပန်နေတာပါ။ ငါ့အတွက် မတွေးဘူးဆိုရင်တောင်၊ အနည်းဆုံး ငါတို့ ကလေးအတွက်တော့ တွေးပေးပါ။ အမေဖြစ်တဲ့သူက အကျဉ်းထောင်ထဲရောက်နေတာဟာ သားလေးအတွက် အရမ်းဆိုးရွားတဲ့ အကျိုးသက်ရောက်မှုတွေ ဖြစ်လာလိမ့်မယ်။...” ဟု ထပ်ခါတလဲလဲ ပြောခဲ့ပါသည်။ ကျွန်မ၏ ခင်ပွန်းသည် သူ၏ စကားများက ကျွန်မ၏ စိတ်ကို ပြောင်းလဲအောင် မလုပ်ဆောင်နိုင်ကြောင်း သိရှိသည့်အခါတွင်၊ ၎င်းသည် ရက်စက်ကြမ်းကြုတ်သော စကားများကို ပြောဆိုလာခဲ့ပါသည်။ “မင်းကလေ အရမ်းခေါင်းမာပြီး၊ နားကို မထောင်ဘူး- အဲဒါဆိုရင်လည်း မင်းကို ငါက ကွာရှင်းရတော့မှာပဲ။” ဟု ဆိုလေသည်။ “ကွာရှင်း” ဆိုသည့် ထိုစကားသည် ကျွန်မ၏နှလုံးသားကို နက်ရှိုင်းစွာ ထိုးဖောက်ဝင်ရောက်သွားခဲ့ပါသည်။ ထိုစကားကြောင့် ကျွန်မသည် တရုတ်ကွန်မြူနစ်ပါတီ အစိုးရကို ပို၍ပင် မုန်းတီးလာခဲ့ပါသည်။ တရုတ်ကွန်မြူနစ်ပါတီ အစိုးရ၏ အသရေဖျက်ခြင်းနှင့် စိတ်ဝမ်းကွဲပြားစေခြင်းတို့ကြောင့် ကျွန်မ၏ ခင်ပွန်းသည် ဘုရားသခင်၏ အမှုတော်ကို ထိုကဲ့သို့ မုန်းတီးလာပြီး၊ ကျွန်မကိုလည်း ထိုသို့ ခံစားချက်မဲ့သောစကားများကို ပြောဆိုလာခြင်း ဖြစ်ပါသည်။ တရုတ်ကွန်မြူနစ်ပါတီ အစိုးရသည် ကောင်းကင်ဘုံကို စော်ကားရန်အတွက် သာမာန်လူသားများကို ဆင့်ခေါ်သည့် တရားခံလက်သည် အစစ်အမှန်ပင် ဖြစ်ပါသည်။ ကျွန်မတို့၏ ခင်ပွန်းနှင့် ဇနီး စိတ်ခံစားချက်များကိုလည်း လျော့ပါးစေခဲ့သည့် တရားခံလက်သည်လည်း ဖြစ်ပါသည်။ ထိုအတွေးကို တွေးမိသည့်အခါတွင်၊ ကျွန်မသည် ခင်ပွန်းဖြစ်သူကို မည်သည့်အရာမျှ ပြောဆိုလိုခြင်း မရှိတော့ပါ။ ကျွန်မက တည်ငြိမ်စွာဖြင့် “မြန်မြန် သွက်သွက်လုပ်လေ၊ ပြီးတော့ ကျွန်မတို့ ကလေးကိုလည်း အိမ်ပြန်ခေါ်သွားတော့။” ဟု ပြောခဲ့ပါသည်။ ရဲများက ထိုနည်းဗျူဟာသည် အလုပ်မဖြစ်သည်ကို တွေ့မြင်သည့်အခါတွင်၊ ၎င်းတို့က အလွန်အမင်း စိတ်ဆိုးကာ ၎င်းတို့ စားပွဲရှေ့တွင် ခေါက်တုံ့ခေါက်ပြန် လျှောက်၍ ကျွန်မကိုလည်း “ငါတို့ အရမ်းကြိုးစားခဲ့တယ်၊ ဒါလည်း မင်းဆီက ဘာတုန့်ပြန်ချက်တစ်ခုမှ မရသေးဘူး။ မင်းစကားပြောဖို့ကို ဆက်ပြီး ငြင်းဆန်နေဉီးမယ် ဆိုရင်တော့၊ မင်းက ငါတို့က ဒီဒေသရဲ့ ခေါင်းဆောင် နိုင်ငံရေးအကျဉ်းသမားတစ်ယောက်ဆိုပြီး အမည်တပ်ရတော့မယ်။ ဒီနေ့မှာ ဘာစကားမှ မပြောဘူးဆိုရင်တော့၊ မင်းနောက်ထပ် အခွင့်အရေး ရတော့မှာမဟုတ်ဘူး။” ဟု အော်ဟစ်ကြပါတော့သည်။ သို့သော်လည်း ၎င်းတို့ မည်မျှပင် ကြိမ်းမောင်းဟိန်းဟောက်ပြီး ကယောင်ကတမ်း ပြောနေကြပါစေ၊ ကျွန်မသည် မိမိနှလုံးသားထဲတွင် ဘုရားသခင်ထံသို့သာ ဆုတောင်း၍၊ ကျွန်မ၏ သက်ဝင်ယုံကြည်မှုအတွက် ခွန်အားဖြည့်ပေးရန် တောင်းလျှောက်နေပါသည်။ 

ကျွန်မကို စုံစမ်းစစ်ဆေးခြင်းကာလအတွင်း၊ ကျွန်မကို စိတ်အတွင်းမှနေပြီး ဆက်လက်လမ်းညွှန်သွားသည် ဘုရားသခင်၏ နှုတ်ကပတ်တော် ဓမ္မသီချင်းတစ်ပုဒ် ရှိပါသည်။ “နောက်ဆုံးသောကာလ အမှုတွင် ငါတို့ထံမှ အဆုံးစွန် ယုံကြည်ခြင်းနှင့် ချစ်ခြင်းတို့ လိုအပ်ပေသည်။ အမှု၏ ဤအဆင့်သည့် ယခင်အဆင့်များအားလုံးမှ ကွဲပြားခြားနားသည့်အတွက်၊ အနည်းငယ်မျှသော သတိလက်လွတ်ဖြစ်ခြင်းမှ ငါတို့ ခလုတ်တိုက်မိကောင်း ခလုတ်တိုက်မိနိုင်သည်။ ဘုရားသခင် စုံလင်နေစေသည့် အရာမှာ မြင်၍မရနိုင်သကဲ့သို့၊ လက်ဆုပ်လက်ကိုင်ပြ၍လည်း မရသည့် လူသားမျိုးနွယ်၏ ယုံကြည်ခြင်း ဖြစ်သည်။ ဘုရားသခင် လုပ်ဆောင်သည့်အရာမှာ နှုတ်ကပတ်တော်များကို ယုံကြည်ခြင်း၊ ချစ်ခြင်းနှင့် အသက်တို့အဖြစ်သို့ ပြောင်းလဲခြင်းဖြစ်သည်။ လူတို့သည် ရာပေါင်းများစွာသော စစ်ဆေးခြင်းများကို ကြံ့ကြံ့ခံခဲ့ကာ ယောဘ၏ယုံကြည်ခြင်းထက် သာ၍ ကြီးမားသော ယုံကြည်ခြင်းကို ပိုင်ဆိုင်သည့်အဆင့်သို့ ရောက်ရှိကြရမည်။ ၎င်းတို့သည် ဘုရားသခင်ကို မည်သည့်အခါမျှ စွန့်ခွာခြင်းမရှိဘဲ၊ မယုံကြည်နိုင်လောက်သော ဆင်းရဲဒုက္ခနှင့် ညှဉ်းဆဲမှုအမျိုးမျိုးကို သည်းခံကြရမည်။ သေသည်အထိ ၎င်းတို့ နာခံမှုရှိပြီး၊ ဘုရားသခင်၌ ကြီးမားသည့်ယုံကြည်ခြင်း ရှိသောအခါတွင်၊ အမှု၏ ဤအဆင့်သည် ပြီးစီးပေသည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ စာအုပ်ထဲရှိ “ဘုရားစုံလင်စေသော အရာသည် ယုံကြည်ခြင်းဖြစ်သည်”) ဘုရားသခင်၏ နှုတ်ကပတ်တော်များမှ လက်ခံရရှိသည့် သက်ဝင်ယုံကြည်မှု နှင့် ခွန်အားတို့ကြောင့်၊ ကျွန်မသည် စုံစမ်းစစ်ဆေးခြင်း ခံနေရချိန်တွင် အလွန်ကြံ့ကြံ့ခံနိုင်သည့် ပုံစံပေါက်နေခဲ့ပါသည်။ သို့သော်လည်း မိမိအကျဉ်းခန်းတွင်းသို့ ပြန်လည်ရောက်ရှိသည့် အခါတွင်မူ၊ အားငယ်စိတ်နှင့် နာကျင်မှု အနည်းငယ်တို့က အလိုအလျောက် ဝင်ရောက်လာခဲ့ပါသည်။ ကျွန်မ၏ခင်ပွန်းသည်လည်း ကျွန်မကို အမှန်တကယ်ပင် ကွာရှင်းတော့မည့်ပုံပေါ်ပြီး၊ ကျွန်မမှာလည်း နေအိမ်ရှိတော့မည် မဟုတ်ပါ။ ကျွန်မ၏ စီရင်ချက် အပြစ်ဒဏ်သည်လည်း နှစ်မည်မျှ ကျခံရမည်ကို မသိရှိခဲ့ပါ။ ဤနာကျင်မှုကြားမှ၊ ကျွန်မသည် ဘုရားသခင်ထံမှ ဤနှုတ်ကပတ်တော်ကို တွေးတောမိပါသည်။ “ယခုတွင် ပေတရု လျှောက်လှမ်းခဲ့သည့် တိကျသည့်လမ်းကြောင်းကို သင် ရှင်းရှင်းလင်းလင်း မြင်နိုင်သင့်ပေသည်။ ပေတရု၏ လမ်းကြောင်းကို သင် ရှင်းရှင်းလင်းလင်း မြင်နိုင်လျှင် ယနေ့ လုပ်ဆောင်နေသည့် အမှုနှင့်ပတ်သက်၍ သင် သေချာလိမ့်မည်၊ ထို့ကြောင့် သင်သည် ညည်းညူခြင်း ရှိမည်မဟုတ် သို့မဟုတ် မတုန်မလှုပ် ဖြစ်မည်မဟုတ်၊ သို့မဟုတ် မည်သည့်အရာကိုမျှ တောင့်တမည်မဟုတ်ပေ။ ထိုအချိန်က ပေတရု၏ စိတ်နေစိတ်ထားကို သင် တွေ့ကြုံသင့်သည်။ သူသည် ဝမ်းနည်းမှု ဖိစီးနေခဲ့သည်။ အနာဂတ်တစ်ခု သို့မဟုတ် မည်သည့် ကောင်းချီးမင်္ဂလာကိုမျှ သူ မတောင်းဆိုခဲ့တော့ပေ။ အကျိုးအမြတ်၊ ပျော်ရွှင်ခြင်း၊ ကျော်ကြားမှု သို့မဟုတ် လောကထဲရှိ ပစ္စည်းဥစ္စာတို့ကို သူ မရှာဖွေခဲ့ပေ။ ဘုရားသခင်၏ ချစ်ခြင်းမေတ္တာကို ပေးဆပ်ဖို့နှင့် သူ လုံးဝအဖိုးတန်ဆုံးဟု ယူဆသည့် အရာကို ဘုရားသခင်အား ဆက်ကပ်ဖို့ဖြစ်သော အဓိပ္ပါယ်အရှိဆုံး အသက်တာကို အသက်ရှင်ဖို့သာ သူ ကြိုးစားခဲ့သည်။ ထို့နောက်တွင် သူ၏ စိတ်နှလုံးထဲ၌ ကျေနပ်ခဲ့ရသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှုကို ပေတရု သိကျွမ်းလာခဲ့ပုံ) ကျွန်မသည် ပေတရု၏လုပ်ရပ်များကြောင့် နက်နက်ရှိုင်းရှိုင်းပင် စိတ်ထိခိုက် ခံစားရပါသည်၊ ထို့အပြင် ၎င်း၏ လုပ်ရပ်များသည် အရာအားလုံးကို စွန့်လွှတ်ကာ ဘုရားသခင် ကျေနပ်နှစ်သက်လာရန် ဆောင်ရွက်လိုသည့် ကျွန်မ၏ ဆန္ဒကိုလည်း ပိုမိုထကြွလာစေပါသည်။ မှန်ပါသည်။ ရှင်ပေတရုသည် ဝမ်းအနည်းရဆုံးအချိန်ကာလကို ရောက်ရှိသည့်အခါတွင်၊ ထိုဝမ်းနည်းမှုများကို ခံနိုင်ဆဲဖြစ်သကဲ့သို့၊ ဘုရားသခင်ကိုလည်း ကျေနပ်စေနိုင်ခဲ့ပါသည်။ ၎င်း၏ ကိုယ်ပိုင် မျှော်လင့်ချက်များ သို့မဟုတ် ကံကြမ္မာ သို့မဟုတ် ၎င်း၏ ကိုယ်ပိုင်အကျိုးအမြတ် စသည်တို့အတွက် သူ ထည့်မတွက်ခဲ့ဘဲ၊ နောက်ဆုံး၌ ၎င်းသည် လက်ဝါးကပ်တိုင်ပေါ်တွင် ဇောက်ထိုးမိုးမျှော်ထားပြီး သံမှိုစွဲခြင်းခံရသည့် အချိန်တွင်ပင်၊ ဘုရားသခင်အတွက် ကောင်းမွန်ပြီး ထူးကဲလှသော သက်သေကိုခံခဲ့သူတစ်ယောက် ဖြစ်ပါသည်။ ကျွန်မကမူ လူ့ဇာတိခံ ဘုရားသခင် နောက်လိုက်ရန် ကောင်းမွန်သည့် အခွင့်အလမ်းကို ရရှိသည့်အပြင်၊ ကျွန်မ၏ အသက်တာတွင် ဘုရားသခင်၏ မဆုံးနိုင်သော ထောက်ပံ့မှုများနှင့်တကွ၊ သူ၏ ကျေးဇူးတော်နှင့် ကောင်းကြီးမင်္ဂလာတို့ကိုပါ ခံစားရပါသော်လည်း၊ ဘုရားသခင်အတွက် မည်သည့်စစ်မှန်သည့် ပေးဆပ်မှုကိုမျှ မပြုခဲ့ပါ။ ဘုရားသခင်အတွက် သက်သေရပ်တည်ရန် ဘုရားသခင်က ကျွန်မကို လိုအပ်သည့်အချိန် ရောက်လာခဲ့ပြီးဖြစ်ကာ၊ ကျွန်မသည် ထိုတစ်ကြိမ်လေးမျှပင် ဘုရားသခင် ကျေနပ်အောင် မဆောင်ရွက်နိုင်ပါသလား။ ဤအခွင့်အရေးကို လက်လွှတ် ဆုံးရှုံးရခြင်းသည် ကျွန်မတစ်သက်လုံး နောင်တရနေရမည့် အခြေအနေများ ဖြစ်နေမည်လား။ ထိုအချက်ကို ကျွန်မ တွေးမိသည့်အခါတွင်၊ ကျွန်မသည် ဘုရားသခင်ရှေ့တော်တွင် ကျွန်မ၏ ဆန္ဒကို စိတ်ပိုင်းဖြတ်လိုက်ပါသည်။ “အို ဘုရားသခင်၊ ကျွန်မ ပေတရုရဲ့ စံနမူနာကို လိုက်နာဖို့ လိုလားပါတယ်။ ကျွန်မရဲ့ ရလဒ် ဘယ်လိုပဲ ထွက်လာပါစေ၊ အဲဒီရလဒ်က ကျွန်မ ခင်ပွန်းနဲ့ ကွာရှင်းပြတ်စဲရဖို့ပဲဖြစ်ဖြစ်၊ ဒါမှမဟုတ် အကျဉ်းထောင်ထဲမှာ အပြစ်ဒဏ်ကျခံရဖို့ပဲဖြစ်ဖြစ် ဖြစ်လာပါစေ ဘုရားသခင်ကို သစ္စာမဖောက်ပါဘူး။” ဟု ဆုတောင်းခဲ့ပါသည်။ ဆုတောင်းအပြီးတွင် ကျွန်မစိတ်ထဲတွင် ခွန်အားများ တလိပ်လိပ် တက်လာသည်ကို ခံစားရပါသည်။ ကျွန်မသည် အပြစ်ဒဏ်စီရင်ချက် ကျခံရခြင်း ရှိမရှိကိုလည်းကောင်း၊ အပြစ်ဒဏ် မည်မျှ ကျခံရခြင်း ရှိမရှိကိုလည်းကောင်း တွေးမနေတော့ပါ၊ ထို့အပြင် ကျွန်မသည် နေအိမ်သို့ပြန်ပြီး မိသားစုနှင့် ပြန်လည်ဆုံစည်းရခြင်းရှိမရှိကိုလည်း တွေးတောမနေတော့ပါ။ ကျွန်မတွေးတောသည်မှာ နတ်ဆိုးများ၏ သားရဲတွင်းတွင် နောက်ထပ်တစ်ရက် ထပ်မံနေထိုင်ရခြင်းသည် ဘုရားသခင်အတွက် နောက်ထပ်တစ်ရက် သက်သေရပ်တည်ခြင်း ဖြစ်သည်ဟုပင် ဖြစ်ပြီး အဆုံးထိ ကျွန်မ အပြစ်ဒဏ်ကျခံရသည့်တိုင်အောင်၊ စာတန်ကို လက်မြှောက် အလျှော့ပေးမည် မဟုတ်ပါ။ ကျွန်မက အရာအားလုံးကို ပူဇော်လိုက်သည့်အခါ၊ ဘုရားသခင်၏ချစ်ခြင်းမေတ္တာနှင့် နှစ်လိုကြင်နာမှုတို့ကို အမှန်တကယ်ပင် မြည်းစမ်းလိုက်ရပါသည်။ ရက်များအနည်းငယ် ကြာသည့်အခါတွင်၊ နေ့လည်ခင်းတစ်ချိန်၌၊ အစောင့်တစ်ယောက်က ကျွန်မကို “မင်းပစ္စည်းတွေ သိမ်းစမ်း။ မင်းအိမ်ပြန် လို့ရပြီ။” ဟု ရုတ်ချည်း ပြောလာပါသည်။ ကျွန်မသည် မိမိနားကိုပင် မယုံရဲပါ။ ကျွန်မအလွန့်အလွန် စိတ်လှုပ်ရှားခဲ့ရပါသည်။ ယခုဝိညာဉ်လောကတွင် စာတန်က ရှုံးနိမ့်ခဲ့ရပြီး၊ နောက်ဆုံးတွင် ဘုရားသခင်က ဘုန်းတော်ထင်ရှားခဲ့ပါသည်။

တရုတ်ကွန်မြူနစ်ပါတီ ရဲများ၏ ထိန်းသိမ်းမှုနှင့် ညှဉ်းပန်းနှိပ်စက်ခြင်းတို့ကို ၃၆ ရက်အကြာ ခံရပြီးနောက်တွင်၊ ကျွန်မသည် တရုတ်ကွန်မြူနစ်ပါတီ အစိုးရ၏ ရက်စက်ကြမ်းကြုတ်သည့် မင်းမဲ့စရိုက်၊ တော်လှန်ပုန်ကန်သော၊ ဖောက်ပြန်ရေးဝါဒီ အနှစ်သာရတို့ကို အမှန်တကယ်ပင် နားလည်သဘောပေါက်ခဲ့ပါသည်။ ထိုအချိန်မှစတင်ပြီး ကျွန်မစိတ်ထဲ၌ ထိုအစိုးရကို နက်ရှိုင်းသော မုန်းတီးမှုလည်း ဖြစ်ပေါ်လာခဲ့ပါသည်။ ထိုဘေးအန္တရာယ်ဆိုးများကြားတွင် ဘုရားသခင်သည် ကျွန်မနှင့် အမြဲတစေ ရှိနေခဲ့သည်၊ ကျွန်မကို အသိဉာဏ်ပွင့်လင်းစေသည်၊ လမ်းညွှန်ပေးတော်မူပြီး လမ်းခရီးတစ်လျှောက်လုံး စာတန်၏ ရက်စက်မှုများနှင့် စစ်ဆေးမှုများကို ခြေလှမ်းတိုင်း၌ အောင်မြင်ခွင့်ကို ပေးခဲ့ပါသည်။ ထို့သို့သော စောင်မမှုများကြောင့် ဘုရားသခင်၏ နှုတ်ကပတ်တော်သည် လူသားမျိုးနွယ်၏ အသက်နှင့် ကျွန်မတို့၏ ခွန်အားဖြစ်သည်ဆိုသည့် အချက်ကိုသိရှိရန် စစ်မှန်သည့် တွေ့ကြုံခံစားမှုကိုလည်းပေးခဲ့ပါသည်။ ထို့အပြင် ဘုရားသခင်သည် ကျွန်မတို့၏ သခင်ဖြစ်ပြီး အရာအားလုံးကို အုပ်စိုးကာစာတန်သည် မည်မျှ လှည့်စားမှုများ ရှိနေပါစေ၊ ဘုရားသခင်ကြောင့် အမြဲတမ်း ရှုံးနိမ့်နေရမည်သာ ဖြစ်ကြောင်းကို အမှန်တကယ်ပင် သတိပြုမိစေခဲ့ပါသည်။ ကျွန်မအနေဖြင့် ဘုရားသခင်ကို သစ္စာဖောက်စေရန်၊ ဘုရားသခင်ကို ပစ်ပယ်စေရန် တရုတ်ကွန်မြူနစ်ပါတီသည် ကျွန်မ၏ ခန္ဓာအသွေးအသားကို ညှဉ်းပန်းနှိပ်စက်ရန် ကြိုးစားခဲ့သည်၊ သို့သော်လည်း ၎င်း၏ ရက်စက်သော ညှဉ်းပန်းနှိပ်စက်မှုသည် ကျွန်မကို မချိုးဖောက်နိုင်ခဲ့ဘဲ၊ ယင်းက ကျွန်မ၏ သန္နိဌာန်ကို ပိုမို ခိုင်မာလာစေကာ၊ ၎င်း၏ ဆိုးညစ်သော အသွင်အပြင်ကိုပါ လုံးလုံးလျားလျား တွေ့မြင်ခွင့်ကိုလည်းကောင်း၊ ဘုရားသခင်၏ ချစ်ခြင်းမေတ္တာနှင့် ကယ်တင်ခြင်းကို တွေ့ကြုံခံစားရခွင့်ကိုလည်းကောင်း ပေးခဲ့ပါသည်။ ဘုရားသခင်၏ ကျေးဇူးတော်ကို ကျွန်မ လှိုက်လှိုက်လှဲလှဲ ချီးမွမ်းပါသည်။ 


၈၄။ မချိုးနှိမ်နိုင်သော ယုံကြည်ခြင်း

မန့်ယုံ တရုတ်နိုင်ငံ

၂၀၁၂ ခုနှစ် ဒီဇင်ဘာလတွင် ကျွန်တော်နှင့် ညီအစ်ကို မောင်နှမအချို့သည် နေရာတစ်ခုသို့ ဧဝံဂေလိတရား ဖြန့်ဝေရန် ခရီးနှင်ခဲ့ကြပြီး ဆိုးညစ်သောလူများ၏ သတင်းပေးမှု ခံခဲ့ကြရသည်။ သိပ်မကြာမီတွင် နိုင်ငံတော်အစိုးရအမိန့်နှင့်အတူ ဒုစရိုက်နှိမ်နှင်းရေး ရဲတပ်ဖွဲ့များ၊ အမျိုးသားလုံခြုံရေးတပ်ဖွဲ့များ၊ မူးယစ် ဆေးဝါးတိုက်ဖျက်ရေးတပ်ဖွဲ့များ၊ လက်နက်ကိုင် ရဲတပ်ဖွဲ့များနှင့် ဒေသဆိုင်ရာ ရဲစခန်းကပါ ကျွန်တော်တို့အား ဖမ်းဆီးရန် ရဲကားဆယ်စီးနှင့်အထက် ရောက်လာခဲ့ကြသည်။ ညီအစ်ကိုတစ်ယောက်နှင့် ကျွန်တော်သည် အဝေးသို့ မောင်းထွက်သွားရန် ပြင်လိုက်စဉ်ပင် ရဲသားလေးဦး အပြေး ရောက်လာပြီး ကျွန်တော်တို့ကားကို ဖြတ်တားလိုက်ကြသည်။ တစ်ဦးက ကားသော့အား ဆွဲဖြုတ်ကာ ကျွန်တော်တို့အား ကားထဲတွင်နေရန်နှင့် မလှုပ်ရန် အမိန့်ပေးခဲ့သည်။ ထို့နောက်တွင် ရာဘာတုတ်များ ဆွဲကိုင်ထားသည့် ရဲသားခုနှစ်ဦး သို့မဟုတ် ရှစ်ဦးလောက်သည် အခြားညီအစ်ကိုတစ်ဦးအား ဒေါသတကြီးရိုက်နှက်နေပြီး ထိုညီအစ်ကိုသည် မလှုပ်ရှားနိုင်တော့သည့် အဆင့်ထိ ရောက်အောင် ရိုက်နှက်ခြင်းခံခဲ့ရသည်ကို မြင်ခဲ့ရသည်။ ကျွန်တော်က မတတ်သာတော့သည့်အဆုံး တရားသော ဒေါသများ တလိပ်လိပ်တက်လာပြီး သူတို့၏အကြမ်းဖက်မှုကို ရပ်တန့်ပစ်ဖို့ ကြိုးစားရန် ကားထဲမှ တစ်ဟုန်ထိုးပြေးသွားခဲ့သည်။ သို့သော်လည်း ရဲသားများက ကျွန်တော့်ကို ဖမ်းချုပ်ခဲ့သည်။ နောက်ပိုင်းတွင် ကျွန်တော်တို့အား ရဲစခန်းသို့ခေါ်သွားပြီး ကျွန်တော်တို့ကားကိုလည်း တရားဝင်သိမ်းယူခဲ့လေသည်။

ထိုနေ့ည ကိုးနာရီကျော်ပြီးနောက်တွင် အမှုစစ် ရဲနှစ်ယောက်သည် ကျွန်တော့်အား စစ်မေးရန် ရောက်လာခဲ့သည်။ ကျွန်တော့်ထံမှ အသုံးဝင်သည့် အချက်အလက်များ မရနိုင်ကြောင်းကို သိသွားသောအခါ၊ ပျာယာခတ်လျက် စိတ်တိုသွားခဲ့ပြီး အံကြိတ်ကာ “နေနှင့်ဦးပေါ့၊ နောက်မှ မင်းကို ကိုင်တွယ်ရမယ်။” ဟု ကျိန်ဆဲခဲ့သည်။ ထို့နောက် သူတို့သည် ကျွန်တော့်အား စစ်ဆေးရေးအခန်းတွင် ပိတ်လှောင်ခဲ့သည်။ ည ၁၁:၃ဝ တွင် စောင့်ကြည့် ကင်မရာမရှိသည့် အခန်းထဲသို့ ကျွန်တော့်ကို ခေါ်ဆောင်လာခဲ့သည်။ သူတို့သည် ကျွန်တော့်အား အကြမ်းဖက်ကြတော့မည်ကို ကြိုသိနေခဲ့သောကြောင့်၊ ဘုရားသခင် ကျွန်တော့်အား ကာကွယ်ရန် အသနားခံရင်း၊ ကျွန်တော့် နှလုံးသားထဲမှ အထပ်ထပ်အခါခါ ဆုတောင်းနေခဲ့သည်။ ထိုအချိန်တွင် မိသားစုအမည် “ကျား” ဆိုသော ရဲအရာရှိတစ်ယောက်က ကျွန်တော့်အား စစ်မေးရန် ရောက်လာခဲ့သည်။ “ပြီးခဲ့တဲ့ရက်အနည်းငယ်က ဗောက်စ်ဝက်ဂွန် ဂျက်တာကားထဲက လူက မင်းလား” မဟုတ်ဘူးဟု ကျွန်တော် ဖြေခဲ့သည်။ သူက ဒေါသတကြီးဖြင့် “တခြားသူတွေက မင်းကို တွေ့ခဲ့တယ်။ အခုထိ မင်းက ငြင်းနေတုန်းပဲလား။” ဟု အော်ဟစ်ပြောဆိုခဲ့သည်။ ထိုသို့ပြောဆိုပြီးနောက် ကျွန်တော့်ပါးအား ရက်ရက်စက်စက် ဖြတ်ရိုက်ခဲ့လေသည်။ ကျွန်တော်၏ပါးပြင်ပေါ်တွင် ပူခနဲ နာကျင်မှုကို ခံစားခဲ့ရသည်။ ထို့နောက်- “မင်းဘယ်လောက် တောင့်ခံနိုင်မလဲ ကြည့်ကြတာပေါ့။” ဟု သူက ကျယ်လောင်စွာ အော်ဟစ်ခဲ့သည်။ သူက ပြောပြောဆိုဆိုနှင့် ခါးပတ်ကြီးကြီးတစ်ခုယူပြီး ကျွန်တော်၏ မျက်နှာအား ခါးပတ်ဖြင့် လွှဲရိုက်နေခဲ့သည်၊ အကြိမ်ရေမည်မျှ အရိုက်ခံရသည်ကို ကျွန်တော် မသိသော်လည်း၊ နာကျင်လွန်းသောကြောင့် ထပ်ခါထပ်ခါ အော်ရုံမှလွဲ၍ ကျွန်တော် မည်သည့်အရာမျှ မတတ်နိုင်ခဲ့ပေ။ ဤသည်ကိုမြင်သောအခါ၊ ကျွန်တော့်ပါးစပ်ကို ခါးပတ်ဖြင့် စည်းခဲ့လေသည်။ ထို့နောက် အချို့ရဲသားများက ကျွန်တော့်ကို မရိုက်နှက်မီ ဂွမ်းစောင်များဖြင့် ကျွန်တော့်ကိုယ်ခန္ဓာကို အုပ်ထားခဲ့ကြကာ၊ သူတို့မောပန်းပြီး အမောဖြေသည့် အချိန်မှလွဲပြီး ရာဘာတုတ်များဖြင့် ကျွန်တော့်အား ဒေါသတကြီး ရိုက်နှက်ခဲ့သည်၊ ကျွန်တော်သည် ဆိုးဆိုးရွားရွား အရိုက်ခံခဲ့ရပြီး ကျွန်တော့် ခေါင်းထဲတွင် ချာချာလည်နေလျက် အရိုးအားလုံး တစ်စစီ ပြုတ်ထွက် သွားသကဲ့သို့ ခံစားနေခဲ့ရသည်။ ထိုအချိန်တုန်းက ကျွန်တော့်အား အဘယ့်ကြောင့် ထိုကဲ့သို့သောနည်းလမ်းဖြင့် ရိုက်နှက်သည်ကို မသိခဲ့သော်လည်း၊ ကျွန်တော်၏အသားပေါ်တွင် အညိုအမဲရာများ မကျန်အောင် ရိုက်နှက်ရာတွင် ဂွမ်းစောင်များကို သုံးခဲ့ကြောင်း နောက်ပိုင်းတွင် ကျွန်တော် သိလာခဲ့ရလေသည်။ စောင်ကြည့် ကင်မရာမရှိသည့် အခန်းထဲသို့ခေါ်ပြီး ပါးစပ်ကို စည်းကာ ခန္ဓာကိုယ်ပေါ်သို့ ဂွမ်းစောင်များနှင့် ဖုံးခြင်းတို့ အားလုံးမှာ- သူတို့၏ ဆိုးညစ်သော လုပ်ဆောင်ချက်များ ပေါ်သွားမည်ကို ကြောက်သောကြောင့်ဖြစ်သည်။ တရုတ်ကွန်မြူနစ်ပါတီ ရဲများသည် အင်မတန်ဒုက္ခပေးပြီး ရက်စက်သောသူများ ဖြစ်ကြသည်။ သူတို့လေးယောက် ကျွန်တော့်ကို ရိုက်၍ မောသွားသည့် အချိန်တွင်၊ နောက်ထပ်နှိပ်စက်နည်းတစ်ခု ပြောင်းလိုက်ကြလေသည်။ ရဲသားနှစ်ဦးသည် ကျွန်တော့်၏ လက်မောင်းတစ်ဖက်အား ပခုံးပေါ်မှကျော်၍ အနောက်သို့ ပြင်းပြင်းထန်ထန် ဆွဲချစဉ်တွင် အခြားရဲသားနှစ်ဦးသည် ကျွန်တော်၏ ကျန်လက်မောင်းအား အနောက်မှ ပတ်၍ အရှိန်ပြင်းပြင်း အပေါ်သို့ ဆွဲတင်လေသည်။ (ဤကဲ့သို့သော နှိပ်စက်နည်းကို “ကျောပေါ်တွင် ဓါးထမ်းလာခြင်း” ဟု ခေါ်ပြီး တော်ရုံလူ တစ်ယောက်အနေဖြင့် ကြံ့ကြံ့ခံနိုင်လိမ့်မည် မဟုတ်ချေ။) သို့သော် ကျွန်တော့်လက်နှစ်ဖက်ကို မည်သို့ဖြစ်စေ အတူ မဆွဲနိုင်တောသောကြောင့်၊ ကျွန်တော့်လက်မောင်းအား ရက်ရက်စက်စက် ဒူးနှင့် တိုက်ကြလေသည်။ “ဂျွတ်ကနဲ” အသံကြီးကို ကြားလိုက်ရပြီးနောက်၊ ကျွန်တော့် လက်မောင်း နှစ်ဖက်စလုံး ပြုတ်ထွက်သွားသကဲ့သို့ ခံစားခဲ့ရသည်။ ကျွန်တော် သေလုမျောပါး နာကျင်ခဲ့ရသည်။ ကျွန်တော့်လက် နှစ်ဖက်စလုံး ထိတွေ့ခံစားမှု အာရုံပျောက်ဆုံးသွားစေရန် အချိန် သိပ်မကြာလိုက်ပေ။ သူတို့သည် နှိပ်စက်၍ အားမရသေးသောကြောင့်၊ ကျွန်တော့်အား ပို၍ ဒုက္ခဝေဒနာ ခံစားစေရန် ကြမ်းပြင်ပေါ်တွင် ဆောင့်ကြောင့်ထိုင်ခိုင်းခဲ့ကြသည်။ ကျွန်တော်သည် အလွန်ပင်နာကျင်ပြီး ခန္ဓာကိုယ်တစ်ခုလုံး ချွေးစေးများ ထွက်ကာ ခေါင်းထဲတွင် အသံများမြည်နေပြီး အသိစိတ်သည်လည်း အနည်းငယ် ဝေဝါးစပြုနေပြီဖြစ်သည်။ “ကျွန်တော့်ဘဝမှာ နှစ်ပေါင်း များစွာနေထိုင်လာခဲ့တဲ့ ကာလတလျှောက်လုံးထဲမှာ ကိုယ့ အသိစိတ်ကို ထိန်းချုပ်ဖို့ မတတ်နိုင်တာမျိုး ဘယ်တုန်းကမှ မခံစားခဲ့ဖူးဘူး။ ကျွန်တော် သေတော့မှာပါလား။” ဟု တွေးခဲ့မိသည်။ ထို့နောက် ကျွန်တော်သည် တကယ်ကို နောက်ထပ် မခံနိုင်တော့သောကြောင့်၊ သက်သာရာရလိုရငြား မြန်မြန်အသက်ထွက်ပြီး သေပါစေတော့ဟုသာ တွေးတောနေ ခဲ့မိတော့သည်။ ထိုအခိုက်အတန့်တွင် ဘုရားသခင်၏ နှုတ်ကပတ်တော်များသည် ကျွန်တော့်စိတ်အတွင်းမှ ဉာဏ်အလင်း ပေးခဲ့လေတော့သည်။ “ယနေ့တွင် လူအများစု၌ ထိုအသိပညာ မရှိကြပေ။ ဒုက္ခဝေဒနာခံစားရခြင်းမှာ တန်ဖိုးမရှိဟု ၎င်းတို့ယုံကြည်ကြသည်၊...အချို့သူများ၏ ဒုက္ခဝေဒနာခံစားရခြင်းမှာ လွန်ကဲပြင်းထန်လာပြီး ၎င်းတို့၏အတွေးများသည် သေခြင်းတရားဘက်သို့ လှည့်သွားကြသည်။ ဤသည်မှာ ဘုရားသခင်အတွက် စစ်မှန်သော ချစ်ခြင်းမဟုတ်ပေ။ ထိုသို့သော လူများသည် သူရဲဘောကြောင်သူများ ဖြစ်ကြပြီး ၎င်းတို့၌ ဇွဲလုံ့လဝီရိယ မရှိကြပေ၊ ၎င်းတို့သည် အားနည်းပြီး အစွမ်းမရှိသူများပင် ဖြစ်ကြတော့သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဘုရားသခင်၏ နှုတ်ကပတ်တော်များသည် ကျွန်တော့်အား ရုတ်တရက် နိုးထစေခဲ့ပြီး ကျွန်တော်၏ တွေးတောပုံ နည်းလမ်းသည် ဘုရားသခင်၏အလိုတော်နှင့် လွဲချော်နေကာ၊ ဘုရားသခင်ကို ဝမ်းနည်း စိတ်ပျက်စေခြင်းသာ ဖြစ်စေကြောင်းကို နားလည် သဘောပေါက်စေခဲ့သည်။ အကြောင်းမှာ ယခုကဲ့သို့ နာကျင်ခြင်းနှင့် ဆင်းရဲဒုက္ခကြီးစွာ ခံစားရခြင်းတို့အကြားတွင် ဘုရားသခင်မြင်လိုခဲ့သည့် အရာမှာ ကျွန်တော့်အနေဖြင့် သေခြင်းကို ရှာဖွေခြင်းမဟုတ်ဘဲ၊ ဘုရားသခင်၏ လမ်းညွှန်မှုကို မှီခိုကာ စာတန်ကို တိုက်ခိုက်ရန်၊ ဘုရားသခင်ကို သက်သေခံရန်နှင့် စာတန်ကို ရှက်ကြောက်စေပြီး ရှုံးနိမ့် သွားစေရန်ဖြစ်သည်။ သေခြင်းကို ရှာဖွေခြင်းသည် စာတန်၏ အကြံအစည်ထဲသို့ ကျရောက်သွားခြင်း ဖြစ်လိမ့်မည်ဖြစ်ပြီး ဘုရားသခင်အတွက် သက်သေခံခြင်းဟု မယူဆ နိုင်ဘဲ၊ ရှက်ကြောက်ခြင်း၏ အမှတ်အသားတစ်ခုသာ ဖြစ်ပေလိမ့်မည်။ ဘုရားသခင်၏ ရည်ရွယ်ချက်များကို နားလည်ပြီးနောက် တိတ်ဆိတ်စွာပင်- “အို ဘုရားသခင်၊ ကျွန်ုပ်၏ သဘောဝဟာ အားနည်းလွန်းတယ်ဆိုတာကို လက်တွေ့ဖြစ်ရပ်က ပြသလိုက်ပါပြီ။ ကိုယ်တော့်အတွက် ဆင်းရဲဒုက္ခခံဖို့ အလိုဆန္ဒနဲ့ သတ္တိမရှိဘဲ၊ ရုပ်ပိုင်းဆိုင်ရာနာကျင်မှု နည်းနည်းကြောင့် သေခြင်းကို ရှာဖွေခဲ့မိတယ်။ အခုတော့ ကျွန်ုပ်ဟာ ဆင်းရဲဒုက္ခကို ဘယ်လောက်ပဲ ကြံ့ကြံ့ခံရပါစေ၊ လွတ်မြောက်ဖို့ လုံးဝ မလိုလားတော့ဘဲ၊ ကိုယ်တော့်အတွက် သက်သေ ရပ်တည်နိုင်ပြီး ကိုယ်တော့်ကို ကျေနပ်နှစ်သိမ့်စေရပါမယ်။ ဒါပေမဲ့ လက်ရှိအချိန်မှာ ကျွန်ုပ်ရဲ့ကိုယ်ခန္ဓာဟာ အလွန်အမင်း နာကျင်နေပြီး အားနည်းနေပါတယ်၊ ကျွန်ုပ်၏ ကိုယ်ပိုင် ခွန်အားဟာ ဒီမကောင်းဆိုးဝါးတွေရဲ့ ရိုက်နှက်ခြင်းကနေ လွန်မြောက်နိုင်ဖို့ တကယ်ပဲ ခက်ခဲတယ်ဆိုတာ သိပါတယ်။ ကိုယ်တော့်ကိုအားကိုးပြီး စာတန်ကို နှိမ်နင်းနိုင်ဖို့အတွက် ကျေးဇူးပြုပြီး ယုံကြည်မှုနဲ့ ခွန်အား ကျွန်ုပ်ကို ထပ်ပြီး ပေးသနားတော်မူပါ။ ကိုယ်တော့်ကို သစ္စာမဖောက်ဖျက်သလို ညီအစ်ကိုမောင်နှမတွေကိုလည်း စွန့်ခွာမသွားပါဘူးလို့ ကျွန်ုပ်ရဲ့ အသက်ကို တိုင်တည်ပြီး ကျိန်ဆိုပါတယ်။” ဟု ဆုတောင်း နေခဲ့လေသည်။ ဘုရားသခင်ထံသို့ ထပ်တလဲလဲ ဆုတောင်းပြီးနောက်တွင် ကျွန်တော်၏ နှလုံးသားသည် တဖြည်းဖြည်း သက်သာရာရလာခဲ့သည်။ ယုတ်မာသော ရဲများက ကျွန်တော့်အသက် ငွေ့ငွေ့လေးသာ ကျန်ရှိတော့သည်ကို မြင်ပြီး ကျွန်တော်သေဆုံးသွားပါက၊ တာဝန်ယူရမည်ကို ကြောက်လန့်နေ ခဲ့လေသည်၊ ထို့ကြောင့် ကျွန်တော်၏လက်ထိတ်ကို ဖြုတ်ပေးရန် ရောက်လာခဲ့ကြလေသည်။ သို့သော် ကျွန်တော်၏ လက်မောင်းသည် မာတောင့်လျက်ရှိနေပြီး လက်ထိတ်သည်လည်း အလွန်ပင် ကျပ်နေသောကြောင့်၊ လက်ထိတ်ဖြုတ်ရန် အလွန်ပင်ခက်ခဲနေလေသည်။ ယုတ်မာသည့် ရဲသားလေးဦးသည် လက်ထိတ်အားဖြုတ်ရန် မိနစ်အတန် ကြာအောင် ကြိုးစားခဲ့ကြပြီးနောက်၊ ကျွန်တော့်အား စုံစမ်းစစ်ဆေးရေး အခန်းထဲသို့ တရွတ်တိုက် ပြန်လည် ဆွဲခေါ်သွားခဲ့လေတော့သည်။

နောက်တစ်နေ့ မွန်းလွဲချိန်တွင် ရဲများသည် ကျွန်တော့်အား “ပြစ်မှုကျူးလွန်းကြောင်း” တစ်ဖက်သတ် စွပ်စွဲခဲ့ပြီး လိုအပ်သည့် ပစ္စည်းများ ပြန်လည်သိမ်းဆည်းရန် ကျွန်တော့်အိမ်သို့ ပြန်စေခဲ့ပြီးနောက်တွင် ကျွန်တော့်အား အကျဉ်းထောင်သို့ ပို့ဆောင်ခဲ့လေသည်။ အကျဉ်းစခန်းထဲသို့ ဝင်လိုက်သည်နှင့် တစ်ပြိုင်နက် ထောင်ကြီးကြပ်ရေး အရာရှိလေးဦးသည် ကျွန်တော့် ချည်သားအနွေးထည်၊ ဘောင်းဘီများ၊ ဘွတ်ဖိနပ်များနှင့် နာရီအပါအဝင်၊ လက်ထဲမှ ယွမ် ၁၃၀၀ ကိုပါ သိမ်းယူခဲ့လေသည်။ သူတို့သည် ကျွန်တော့်အား သတ်မှတ်ထောင်ဝတ်စုံကို ပြောင်းလဲဝတ်ဆင်စေခဲ့ပြီး သူတို့ထံမှ ဂွမ်းစောင်တစ်ထည်ကို ယွမ် ၂ဝဝ ဖြင့် အတင်းအကျပ် ဝယ်ခိုင်းလေသည်။ ထို့နောက် ထောင်ကြီးကြပ်ရေး အရာရှိ လေးဦးသည် ကျွန်တော့်အား ဓါးပြများ၊ လူသတ်သမားများ၊ မုဒိမ်းကောင်များ၊ မူးယစ်မှောင်ခိုသမားများနှင့်အတူ သော့ပိတ် ထားလေတော့သည်။ ကျွန်တော်နေရမည့် အကျဉ်းခန်းလေးထဲသို့ ဝင်လိုက်သောအခါ၊ ထိပ်ပြောင်ပြောင်နှင့် အကျဉ်းသား တစ်ဆယ့်နှစ်ဦးသည် ကျွန်တော့်အား ရန်လိုသောအကြည့်နှင့် ကြည့်နေကြသည်ကို တွေ့ခဲ့သည်။ ပတ်ဝန်းကျင်သည် မှုန်မှိုင်းနေပြီး ကြောက်လန့်စရာကောင်းနေသည်၊ ပြီးလျှင် ရုတ်တရက် ကျွန်တော့်၏နှလုံးသားထဲမှာ စို့နင့်လာသည်ကို ခံစားခဲ့ရလေသည်။ အခန်းထဲမှ အကျဉ်းမှူးနှစ်ဦးသည် ကျွန်တော့်ထံသို့ လျှောက်လာပြီး- “ဘာအတွက်ကြောင့် ဒီကိုရောက်လာသလဲ။” ဟု မေးခဲ့သည်။ “ဧဝံဂေလိတရားကို ဖြန့်ဝေလို့။” ဟု ကျွန်တော်က ပြန်ပြောခဲ့သည်။ နောက်ထပ် တစ်ခွန်းမျှ မပြောဘဲ၊ သူတို့ထဲမှ တစ်ယောက်က ကျွန်တော့်ပါးကို နှစ်ကြိမ်ဖြတ်ရိုက်ခဲ့ပြီး “မင်းက ဘာသာရေးခေါင်းဆောင် မဟုတ်လား။” ဟု ပြောခဲ့သည်။ အခြားအကျဉ်းသားများကလည်း “ဒီနေရာကလွတ်အောင် မင်းရဲ့ဘုရားသခင်ကို ကယ်ခိုင်းလိုက်လေ။” ဟု စတင် ရိုင်းစိုင်းစွာ ပြောဆိုရယ်မောပြီး သရော်ခဲ့ကြသည်။ လှောင်ပြောင်သရော်မှုများ ကြားတွင် အကျဉ်းမှူးက ကျွန်တော့်ပါးအား တစ်ချက်ပြီးတစ်ချက် ဆင့်ပြီးရိုက်ခဲ့ပြန်သည်။ ထိုအချိန်မှစပြီး သူတို့သည် ကျွန်တော့်အား “ဘာသာရေးခေါင်းဆောင်” ဟု နာမည်ပြောင် ပေးထားပြီး မကြာခဏလှောင်ပြောင်ရင်း အရှက်ရစေခဲ့သည်။ အခြားအကျဉ်းမှူးတစ်ဦးက ကျွန်တော်ခြေညှပ်ဖိနပ် စီးထားသည်ကိုမြင်ပြီး- “မင်း ကိုယ့်အဆင့်ကိုယ် မသိဘူးလား။ ဒီဖိနပ်တွေစီးဖို့ မင်းနဲ့ထိုက်တန်လို့လား၊ ချွတ်ပစ်လိုက်စမ်း။” ဟု အထက်စီးဆန်ဆန် အော်ဟစ်ပြောဆိုခဲ့လေသည်။ ဟောင်းနွမ်း စုတ်ပြတ်နေသော သူတို့ဖိနပ်ကို အစားထိုးရန် သူက ပြောပြောဆိုဆိုပင် ကျွန်တော့်ဖိနပ်အား ချွတ်ယူလိုက်လေသည်။ သူက ကျွန်တော့်ဂွမ်းစောင်ကိုလည်း အခြား အကျဉ်းသားများထံသို့ ပေးပစ်လိုက်ကြလေသည်။ ထိုအကျဉ်းသားများသည် ကျွန်တော့်ဂွမ်းစောင်ကိုလုရင်း ရန်ဖြစ်နေကြပြီး အဆုံးသတ်တွင် ပါးလွှာ စုတ်ပြဲ ညစ်ပတ်ပြီး နံစော်နေသည့် ဂွမ်းစောင်ဟောင်း တစ်ထည်သာ ကျွန်တော့်အတွက် ကျန်ခဲ့လေတော့သည်။ ထောင်ကြီးကြပ်ရေး အရာရှိလေးဦး၏ သွေးထိုးလှုံ့ဆော်မှုကြောင့်၊ ဤအကျဉ်းသားများသည် ကျွန်တော့်အား နှိပ်စက်ကလူပြုပြီး ဆင်းရဲဒုက္ခမျိုးစုံကို ခံစားစေခဲ့လေသည်။ ညဘက်ဆိုလျှင် အကျဉ်းခန်းထဲတွင် မီးအမြဲလင်းနေလျက် ရှိသော်လည်း၊ အကျဉ်းမှူးက စပ်ဖြီးဖြီးလုပ်ကာ- “ငါ့ကို မီးပိတ်ပေးစမ်း။” ဟု ပြောလေသည်။ (မီးခလုတ်တစ်ခုမျှ မရှိသည့်အတွက်ကြောင့်) ကျွန်တော် မပိတ်တတ်သည့်အခါ၊ ကျွန်တော့်ကို စတင် လှောင်ပြောင် ရယ်မောကြပြန်လေသည်။ နောက်တစ်နေ့တွင် လူငယ်အကျဉ်းသားလေးအချို့က ကျွန်တော့်အား ထောင့်တစ်နေရာတွင် ရပ်နေစေပြီး “ဒါတွေကို နှစ်ရက်အတွင်းမှာ ရအောင် မကျက်ထားဘူးဆိုရင်၊ အကြောင်းသိစေရမယ်။” ဟု ခြိမ်းခြောက်လျက်၊ အကျဉ်းထောင်စည်းကမ်းများကို အလွတ် ကျက်မှတ်ရန် အတင်းအကျပ် စေခိုင်းခဲ့သည်။ ကျွန်တော်လည်း မကြောက်လန့်ဘဲ မနေနိုင်ခဲ့ပါ၊ ပြီးလျှင် ပြီးခဲ့သည့် ရက်အနည်းငယ်က ဖြတ်သန်းခဲ့သည့်အကြောင်းများကို ပြန်တွေးမိလာလေလေ၊ ပိုမိုကြောက်လန့် တုန်လှုပ်လာလေလေပင် ဖြစ်သည်။ ထို့ကြောင့် ကျွန်တော်က ဤဒုက္ခဆင်းရဲမှ လွှားကျော်နိုင်ရန် ဘုရားသခင်ကို အဆက်မပြတ် အော်ခေါ်ပြီး၊ အသနားခံခဲ့သည်။ ထိုအခိုက်အတန့်တွင် ဘုရားသခင်၏ နှုတ်ကပတ်တော်နှင့်ဆိုင်သော ဓမ္မသီချင်းတစ်ပုဒ် အကြောင်းကို တွေးမိလေသည်။ “စမ်းသပ်မှုများ လာသောအခါ ဘုရားသခင်ကို သင်ချစ်နေနိုင်ဦးမည်ဖြစ်ပေသည်။ ထောင်ချခံရခြင်း၊ နာမကျန်းဖြစ်ခြင်း၊ လှောင်ပြောင်သရော်မှု သို့မဟုတ် အသရေဖျက်မှုတို့ကို အခြားသူများထံမှ သင်ရင်ဆိုင်ရပါစေ၊ သို့မဟုတ် လွတ်လမ်းမရှိဟု ထင်ရပါစေ၊ ဘုရားသခင်ကို သင် ချစ်နိုင်သေး၏။ ဤသည်မှာ သင်၏ စိတ်နှလုံး ဘုရားသခင်ထံ လှည့်ပြီဟု အဓိပ္ပါယ်ရပါသည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ စာအုပ်ထဲရှိ “ဘုရားသခင်ထံ သင်၏ စိတ်နှလုံး လှည့်ပြီလား”) ဘုရားသခင်၏ နှုတ်ကပတ်တော်သည် ကျွန်တော့်အား ခွန်အား ပေးခဲ့ပြီး၊ ဘုရားသခင်ကိုချစ်ရန်နှင့် ကျွန်တော့်စိတ်နှလုံးကို ဘုရားသခင်ထံသို့ ပြန်လှည့်ရန် လက်တွေ့လုပ်ဆောင်ဖို့ လမ်းကြောင်း တစ်ခုအားညွှန်ပြခဲ့သည်။ ထိုအခိုက်အတန့်လေးတွင် ရုတ်တရက်ဆိုသကဲ့သို့ ကျွန်တော့် နှလုံးသားထဲ၌ ရှင်းလင်းပြတ်သားသွားခဲ့သည်- ကျွန်တော့်အပေါ် ထိုဆင်းရဲဒုက္ခခံစားရခြင်းကို ဘုရားသခင်က ခွင့်ပြု ပေးလိုက်ခြင်းသည် ကျွန်တော့်အား နှိပ်စက်ရန် သို့မဟုတ် တမင်တကာ ဆင်းရဲဒုက္ခခံစေရန် မဟုတ်ဘဲ၊ ယခုကဲ့သို့ အခြေအနေမျိုး၌ ကျွန်တော့်နှလုံးသားအား ဘုရားသခင်ထံသို့ လှည့်ပြန်စေရန် လေ့ကျင့်ပေးခြင်းဖြစ်သည်၊ သို့မှသာ ကျွန်တော်သည် စာတန်၏ မှောင်မိုက်လှသော စွမ်းအားများ၏ ထိန်းချုပ်မှုကို ဆန့်ကျင်နိုင်မည်ဖြစ်ပြီး ကျွန်တော့်နှလုံးသားသည် ဘုရားသခင်နှင့် ပိုပြီးနီးစပ်လာနိုင်ကာ ဘုရားသခင်ကိုချစ်ပြီး ဘုရားသခင်၏ စီစဉ်ညွှန်ကြားခြင်းနှင့် အစီအစဉ်များကို ဘယ်သောအခါမျှ မညည်းတွားဘဲ အမြဲတစေလက်ခံပြီး နာခံမည်ဖြစ်သည်။ ကျွန်တော့်စိတ်ထဲတွင် ထိုသို့တွေးမိလိုက်ရာ ကြောက်ရွံ့ခြင်း အလျဉ်းမရှိတော့ပေ။ ရဲသားနှင့် အကျဉ်းသားတို့သည် ကျွန်တော့်အား မည်သို့ပင်ပြုမူနေစေကာမူ၊ ကျွန်တော် ဂရုစိုက်ရမည့်အရာမှာ ဘုရားသခင်ထံသို့ မိမိကိုယ်ကိုယ် အပ်နှံခြင်းနှင့် ဘယ်သောအခါမျှ စာတန်ကို အရှုံးမပေးရန်သာ ဖြစ်သည်။

အကျဉ်းထောင်ထဲရှိဘဝသည် လောကငရဲပင်ဖြစ်သည်။ ထောင့်သားများသည် ကျွန်တော့်အားနှိပ်စက်ရန် နည်းလမ်း မျိုးစုံကို သုံးဖို့ ထောင်စောင့်များ၏ သွေးထိုးခြင်းခံရကြသည်။ ညပိုင်း ကျွန်တော်အိပ်ပျော်နေစဉ်တွင် ၎င်းတို့က ကျွန်တော့်ကို ဝိုင်းပြုံပြီး တွန်းထိုးကြသဖြင့် ကျွန်တော် လှည့်ပင်မလှည့်နိုင်ဘဲ၊ အိမ်သာနှင့်ယှဉ်လျက် အိပ်ခဲ့ရသည်။ ကျွန်တော်အဖမ်းခံရပြီး နောက်ပိုင်း ရက်အတော်ကြာ မအိပ်ခဲ့ရသဖြင့် လွန်စွာ အိပ်ချင်လာပြီးနောက် မတတ်သာသည့်အဆုံး တမှေး အိပ်မိလေတော့သည်။ မတ်တပ်ရပ်အစောင့်လုပ်ရသည့် တာဝန်ကျ အကျဉ်းသားများသည် ကျွန်တော့်အား အနှောက်အယှက် ပေးရန် သူတို့တာဝန်ချိန်မကုန်မီ ကျွန်တော်မနိုးမချင်း ကျွန်တော့်နဖူးကို တမင်တကာတောက်ပြီးမှ ထွက်သွားကြသည်။ နောက်အကျဉ်းသားတစ်ယောက်က ကျွန်တော့်အား တမင်တကာနှိုးပြီး ကျွန်တော်၏ အောက်ခံ ဘောင်းဘီရှည်ကို ယူဖို့ ကြိုးစားသည်။ နောက်တစ်နေ့ နံနက်စာ စားပြီးနောက် အကျဉ်းမှူးက ကျွန်တော့်အား ကြမ်းပြင်များကို နေ့စဉ် တိုက်ချွတ် ဆေးကြောခိုင်းလေသည်။ ထိုနေ့ရက်များသည် နှစ်တစ်နှစ်၏ အအေးဆုံးသောနေ့ရက်များဖြစ်ပြီး ရေနွေး မရှိသော့ကြောင့်၊ ကျွန်တော်သည် သန့်ရှင်းရေးအဝတ်အတွက် ရေအေးကိုသာလျှင် အသုံးပြုရလေသည်။ ထို့နောက် နှစ်ရှည် အကျဉ်းကျဓါးပြများသည် ကျွန်တော့်အား အကျဉ်းထောင်စည်းကမ်းများကို အလွတ်ကျက်ခိုင်းလေသည်။ ကျွန်တော်အလွတ်မရလျှင်၊ လက်သီးနှင့်ထိုး၊ ကန်ကြောက်ပြီး ယခင်ကထက်ပိုပြီး ပါးရိုက်ခံရသည့် အကြိမ်ရေများလာခဲ့သည်မှာ သာ၍ပင် ပုံမှန်ဖြစ်လာသည်။ ထိုကဲ့သို့သော ပတ်ဝန်းကျင်မျိုးကို ရင်ဆိုင်လျက် ကျွန်တော် အလွန်စိတ်ဒုက္ခရောက်ခဲ့ရသည်။ ညဘက်တွင် ဂွမ်းစောင်ကို ခေါင်းမြီးခြုံပြီး “အို ဘုရားသခင်၊ ကိုယ်တော်ဟာ ဒီပတ်ဝန်းကျင်ကို ကျွန်ုပ်အပေါ်ကျရောက်စေဖို့ ခွင့်ပြုခဲ့တယ်။ ဒါကြောင့် ကိုယ်တော်ရဲ့ကောင်းမွန်တဲ့ ရည်ရွယ်ချက်တွေဟာ ဒီထဲမှာတည်ရှိနေရမယ်။ ကျေးဇူးပြုပြီး ကိုယ်တော့်ရဲ့ရည်ရွယ်ချက်တွေကို ကျွန်ုပ်အား ပြသပေးပါ။” ဟု တိတ်ဆိတ်စွာပင် ဆုတောင်းနေခဲ့လေသည်။ ထိုအခိုက်အတန့်တွင် ဘုရားသခင်၏ နှုတ်ကပတ်တော်များသည် ကျွန်တော့်ကို ဉာဏ်အလင်းရစေခဲ့လေသည်။ “တောင်ကုန်းတို့၌ ပွင့်လန်းဝေဆာနေသော နှင်းပန်းများကို ငါသဘောကျ၏။ ပန်းများနှင့် မြက်ပင်တို့သည် တောင်စောင်းအနှံ့ ပေါက်ရောက်နေသော်လည်း၊ နှင်းပန်းများသည် နွေဦးရာသီ မရောက်မီ မြေကြီးပေါ်တွင် ငါ၏ ဘုန်းအသရေကို ဂုဏ်ရောင်ထွန်းပြောင်မှု ဖြည့်ပေးကြသည်- လူသားသည် ထိုသို့သော အရာများကို စွမ်းဆောင်နိုင်သလော။ သူသည် ငါပြန်မလာမီ ကမ္ဘာမြေပေါ်တွင် ငါ့ကို သက်သေခံနိုင်မည်လော။ အဆင်းနီသော နဂါးကြီး၏ နိုင်ငံတွင် ငါ၏နာမအတွက် သူသည် မိမိကိုယ်ကိုယ် ဆက်ကပ်နိုင်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၃၄)) ဘုရားသခင်၏နှုတ်ကပတ်တော်များကို ကျွန်တော် တွေးဆသည့်အခါ၊ “ပန်းကလေးတွေ၊ မြက်ပင်တွေနဲ့ ကျွန်တော်တို့အားလုံးက ဘုရားသခင် ဖန်ဆင်းထားတဲ့အရာတွေ ဖြစ်ကြတယ်။ ကိုယ်တော့်ကို ထင်ရှားစေဖို့နဲ့ဘုန်းထင်ရှားစေဖို့ ဘုရားသခင်က ကျွန်တော်တို့ကို ဖန်ဆင်းခဲ့တယ်။ နွေဦးမရောက်ခင် နှင်းပန်းလေးတွေက မြေကြီးပေါ်မှာ ဘုရားသခင်ရဲ့ ဂုဏ်ကျက်သရေကို ထွန်းလင်းစေတာ ဘုရားသခင်၏ ဖန်ဆင်းခံအနေ့်နဲ့ သူတို့ရဲ့တာဝန်ကို ပြီးပြည့်စုံစေခြင်းကို ဆိုလိုတာဖြစ်တယ်။ ဒီနေ့ ကျွန်တော့်ရဲ့ တာဝန်မှာ ဘုရားသခင်ရဲ့စီမံမှုကို နာခံပြီး စာတန်၏အရှေ့တွင် ဘုရားသခင်ကို သက်သေခံဖို့ ဖြစ်တယ်။ ဒီနေ့မှာ ကျွန်တော်က ညှဉ်းပန်းနှိပ်စက်ခြင်းနဲ့ အရှက်ကွဲခြင်းတွေကို ခံစားရတာက ကျွန်တော့်ရဲ့ ယုံကြည်မှုကြောင့် ဖြစ်ပေမဲ့လည်း၊ ဒါဟာ ဖြောင့်မတ်ခြင်းအတွက် ဒုက္ခခံရခြင်း ဖြစ်ပြီး၊ အဲဒါက ဂုဏ်ဝင့်ဖွယ်ဖြစ်တယ်။ စာတန်က ကျွန်တော့်ကို ပိုအရှက်ခွဲလေလေ၊ ကျွန်တော်က ဘုရားသခင်ဘက်မှာ ပိုရပ်တည်ပြီး ဘုရားသခင်ကို ပိုချစ်ဖို့ လိုတယ်။ အဲဒီနည်းလမ်းနဲ့ ဘုရားသခင်က ဘုန်းအသရေ ရနိုင်ပြီး၊ ကျွန်တော်တို့ ဖြည့်ဆည်းသင့်တဲ့ တာဝန်ကိုလည်း ဖြည့်ဆည်းပြီးသား ဖြစ်မယ်။ ဘုရားသခင်ဝမ်းမြောက်ပြီး ကျေနပ်နေသရွေ့၊ ကျွန်တော့် နှလုံးသားကလည်း ကျေနပ်နှစ်သိမ့်မှုကို ရရှိနေမှာ ဖြစ်တယ်။ ကျွန်တော်က ဘုရားသခင်ကို ကျေနပ်နှစ်သိမ့်စေဖို့ နောက်ဆုံးသော ဒုက္ခခံတာကို ကြံ့ကြံ့ခံသွားဖို့နှင့် အရာခပ်သိမ်းမှာ ဘုရားသခင်ရဲ့ စီစဉ်ညွှန်ကြားခြင်းကို ကျိုးနွံနာခံဖို့ ဆန္ဒရှိနေပါတယ်။” ဟု မိမိဘာသာ တွေးမိသည်။ ဤနည်းလမ်းကို ကျွန်တော် စတင် စဉ်းစားမိလိုက်သောအခါ၊ အထူးသဖြင့် ကျွန်တော့်နှလုံးသားသည် တို့ထိခံခဲ့ရပြီး နောက်တစ်ကြိမ် မျက်ရည်မထိန်းနိုင် ဖြစ်ခဲ့ရပြန်သည်။ “အို ဘုရားသခင်၊ စစ်မှန်တဲ့ကိုယ်တော်ဟာ ချစ်ခြင်းမေတ္တာနဲ့ ထိုက်တန်ပါတယ်။ ကျွန်ုပ်ဟာ ကိုယ်တော့်နောက်ကို နှစ်ပေါင်းများစွာ လိုက်ခဲ့တယ်၊ ဒါပေမဲ့ ကိုယ်တော့်ရဲ့နူးညံ့တဲ့ ချစ်ခြင်းမေတ္တာကို ဒီနေ့ ကျွန်ုပ်ခံစားရသလောက် ဘယ်တုန်းကမှ မခံစားခဲ့ရဖူးပါ ဒါမှမဟုတ် ဒီနေ့လောက် ကိုယ်တော်နဲ့နီးကပ်တာကို မခံစားခဲ့ရဖူးပါဘူး။” ဟု တိတ်တဆိတ် ဆုတောင်းခဲ့လေသည်။ ကျွန်တော်သည် ဆင်းရဲဒုက္ခများကို လုံးဝမေ့သွားခဲ့ပြီး ဤခံစားချက် စီးကြောင်းထဲတွင် အချိန်အတော်ကြာ နစ်မြုပ်နေခဲ့တော့သည်။

အကျဉ်းထောင်ထဲ၌ ခြောက်ရက်မြောက်သောနေ့တွင် အပူချိန်ဒီဂရီ အလွန်နိမ့်သည်။ ယုတ်မာသော ရဲများသည် ကျွန်တော့်ချည်သားထူထူကုတ်အင်္ကျီကို သိမ်းယူခဲ့သည့်အတွက် အောက်ခံအင်္ကျီအပါးတစ်စုံကိုသာ ဝတ်ဆင်ခဲ့ရသဖြင့် နောက်ဆုံးတွင် ကျွန်တော်သည် အအေးမိခဲ့လေတော့သည်။ ကျွန်တော် အကြီးအကျယ်ဖျားပြီး ချောင်းဆိုးမရပ်တော့ပေ။ ညဘက်မှာ စုတ်ပြတ်နေသော ဂွမ်းစောင်ကိုခြုံပြီး ဖျားနာခြင်း၏ နှိပ်စက်မှုကို ကြံ့ကြံ့ခံနေရစဉ် ကျွန်တော့်အပေါ် ထောင်သားများ၏ အဆုံးမရှိသော နှိပ်စက်မှုများနှင့် အနိုင်ကျင့်ခြင်းအကြောင်းကို ပြန်စဉ်းစားနေမိခဲ့သည်။ အထီးကျန်ခြင်းနှင့် အကူအညီမဲ့ခြင်းကိုလည်း လွန်စွာ ခံစားခဲ့ရသည်။ ကျွန်တော့်ဝေဒနာများသည် ကြီးစွာသော အတိုင်းအတာသို့ ရောက်လာသောအခါတွင် ဘုရားသခင်ရှေ့မှောက်၌ ပေတရု၏ စစ်မှန်ပြီး ရိုးသားသော ဆုတောင်းချက်အကြောင်းကို တွေးခဲ့မိတော့သည်- “ကိုယ်တော်သည် ကျွန်ုပ်အား နာမကျန်းမှုကို ပေးပြီး၊ ကျွန်ုပ်၏ လွတ်လပ်မှုကို ယူဆောင်ပါက၊ ကျွန်ုပ်သည် ဆက်လက် ရှင်သန်နိုင်သော်လည်း၊ ကိုယ်တော်၏ ပြစ်တင်ဆုံးမခြင်းနှင့် တရားစီရင်ခြင်းတို့သည် ကျွန်ုပ်ကို အစဉ်စွန့်ခွာပါက၊ ကျွန်ုပ် ဆက်လက် အသက်ရှင်နိုင်မည် မဟုတ်ပါ။ အကယ်၍ ကျွန်ုပ်သည် ကိုယ်တော်၏ ပြစ်တင်ဆုံးမခြင်းနှင့် တရားစီရင်ခြင်းတို့ မရှိခဲ့ပါက၊ ကျွန်ုပ်အတွက် စကားလုံးတို့ဖြင့် ဖော်ပြခြင်းငှာ မစွမ်းသာသည့် အလွန်နက်ရှိုင်းလွန်းသော မေတ္တာဖြစ်သည့် ကိုယ်တော်၏ မေတ္တာကို ကျွန်ုပ် ဆုံးရှုံးရပြီး ဖြစ်ပါမည်။ ကိုယ်တော်၏ မေတ္တာမရှိဘဲနှင့်၊ စာတန်၏ အုပ်စိုးမှုအောက်တွင် ကျွန်ုပ် အသက်ရှင်မည် ဖြစ်ပြီး၊ ကိုယ်တော်၏ ဘုန်းအသရေရှိသော မျက်နှာတော်ကို မြင်တွေ့နိုင်မည် မဟုတ်ပါ။ ကျွန်ုပ်သည် မည်သို့ ဆက်လက် အသက်ရှင်နိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ထိုစကားလုံးများသည် ကျွန်တော့်အား ယုံကြည်မှုနှင့်ခွန်အား ပေးလေသည်။ ပေတရုသည် ဇာတိပကတိ၏ နာကျင်မှုကို ထည့်သွင်းမစဉ်းစားခဲ့ပေ။ သူအလွန်ပင် ချစ်မြတ်နိုးပြီး တန်ဖိုးထားသည့်အရာမှာ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းပင် ဖြစ်သည်၊ သူသည် သန့်စင်ခြင်း ခံရနိုင်ရန်နှင့် နောက်ဆုံးတွင် သေသည်တိုင် ဘုရားသခင်ကို ကျိုးနွံနာခံနိုင်ရန်၊ ပြီးလျှင် ဘုရားသခင်ကို အဆုံးစွန်ချစ်ခင်နိုင်ရန်အလို့ငှာ ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို တွေ့ကြုံရန် ရှာဖွေခဲ့သည်။ ယခု ကျွန်တော်သည် ပေတရု၏ ရှာဖွေခြင်း ဥပမာနောက်ကို လိုက်သင့်ကြောင်းနှင့် ထိုအခြေအနေမျိုးတွင် ကျွန်တော့်ကို နေရာချထားရန် ဘုရားသခင် ခွင့်ပြုထားကြောင်းတို့ကို ကျွန်တော် သိပါသည်။ ဇာတိပကတိသည် နာကျင်မှုကို ခံစားရလျှင်ပင်၊ ယင်းသည် ဘုရားသခင်၏ချစ်ခြင်းမေတ္တာ ဖြစ်သည်။ ကျွန်တော့် ယုံကြည်ခြင်းနှင့် ဒုက္ခခံလိုသော စိတ်ဆုံးဖြတ်ချက်ကို ဘုရားသခင်က စုံလင်စေလိုသည်။ ဘုရားသခင်၏ အလွန် လေးနက်သော ရည်ရွယ်ချက်ကို နားလည်ပြီးနောက် ကျွန်တော်စိတ်လှုပ်ရှားခဲ့သည်၊ ပြီးလျှင် ကျွန်တော် မည်မျှ သူရဲဘောကြောင်ပုံ၊ အတ္တကြီးပုံကိုလည်း မုန်းတီးမည်သည်။ ဘုရားသခင်၏အလိုတော်ကို အရေးမထားမိခဲ့သည့်အတွက် ကျွန်တော်သည် ဘုရားသခင်အပေါ် အကြွေးကြီးကြီးမားမား တင်ရှိနေသည်ကို ခံစားခဲ့ရပြီး ကျွန်တော့်၏ ဆင်းရဲဒုက္ခခံခြင်းသည် မည်မျှပင်ကြီးမားပါစေ၊ ဘုရားသခင်အတွက် သက်သေရပ်တည်မည်ဖြစ်ပြီး ကျေနပ်နှစ်သိမ့်စေမည်ဟု ကျွန်တော် ကျိန်ဆိုခဲ့သည်။ နောက်တစ်နေ့တွင် ကျွန်တော့်အဖျားမှာ မယုံနိုင်လောက်အောင် လျော့ကျသွားခဲ့လေသည်။ ကျွန်တော်စိတ်နှလုံးထဲမှ ဘုရားသခင်ကို ကျေးဇူးတင်ခဲ့သည်။

တစ်ညတွင် ပြတင်းပေါက်နားသို့ ပျံကျစျေးသည်တစ်ဦး ရောက်လာပြီး အကျဉ်းမှုးသည် ဝက်ပေါင်ခြောက်များ၊ ခွေးသားနှင့် ကြက်ပေါင်များ စသည်တို့ကို များစွာ ဝယ်ယူလေသည်။ အဆုံးတွင် ကျွန်တော့်အား ငွေရှင်းပေးရန် အမိန့်ပေးခဲ့လေသည်။ ကျွန်တော့်မှာငွေမရှိဘူးဟု ပြောသောကြောင့်၊ သူက “မင်းမှာပိုက်ဆံမရှိရင် မင်းကို ဖြည်းဖြည်းချင်း ညှဉ်းဆဲပစ်မယ်။” ဟု ဒေါသတကြီး ပြောလေသည်။ နောက်တစ်နေ့တွင် သူသည် ကျွန်တော့်အား အိပ်ယာခင်းများ၊ အဝတ်အစားများနှင့် ခြေစွပ်များကို လျှော်ခိုင်းလေတော့သည်။ အကျဉ်းထောင်တွင်းမှ ထောင်ကြီးကြပ်ရေး အရာရှိများကလည်း သူတို့ခြေစွပ်များကို ကျွန်တော့်အား လျှော်ခိုင်းကြသည်။ အကျဉ်းထောင်ထဲတွင် ကျွန်တော်သည် နေ့စဉ်နေ့တိုင်း သူတို့၏ရိုက်နှက်ခြင်းများကို ကြံ့ကြံ့ခံခဲ့ရလေသည်။ ကျွန်တော်သည်းမခံနိုင်ဖြစ်လာသည့် အချိန်တိုင်းတွင်လည်း ဘုရားသခင်၏ နှုတ်ကပတ်တော်များကို စဉ်းစားမိသည်- “ကမ္ဘာမြေကြီးပေါ်ရှိ သင်၏ အချိန်ကာလ အတောအတွင်းတွင်၊ သင်သည် ဘုရားသခင်အတွက် သင်၏နောက်ဆုံး တာဝန်ကို လုပ်ဆောင်ရမည်။ အတိတ်တွင် ပေတရုသည် ဘုရားသခင်အတွက် ဇောက်ထိုး ကားစင်တင်ခံခဲ့ရသည်။ သို့သော် သင်သည် အဆုံး၌ ဘုရားသခင်ကို စိတ်ကျေနပ်စေသင့်ပြီး ဘုရားသခင်အတွက် သင်၏အင်အားအလုံးစုံကို သုံးသင့်သည်။ ဘုရားသခင်၏ ကိုယ်စား ဖန်ဆင်းခံသတ္တဝါတစ်ဦးသည် မည်သည့်အရာ လုပ်ဆောင်နိုင်သနည်း။ ထို့ကြောင့် သူ ဆန္ဒရှိသည်အတိုင်း သင့်ကို နေရာချဖို့ရန်အတွက်၊ သင်သည် အချိန်ဆွဲမနေဘဲ သင့်ကိုယ်သင် ဘုရားသခင်ထံ မြန်မြန် ပေးအပ်သင့်သည်။ ယင်းက ဘုရားသခင်အား ပျော်ရွှင်စေပြီး ကျေနပ်စေသရွေ့၊ သင်နှင့်ပတ်သက်၍ သူ ဆန္ဒရှိသည်အတိုင်း လုပ်ဆောင်ပါလေ့စေ။ လူသားများသည် စောဒကတက်သည့် စကားများ ပြောဆိုရန် မည်သည့်အခွင့်ရှိသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၄၁)) ဘုရားသခင်၏ နှုတ်ကပတ်တော်များသည် ကျွန်တော့်အား စွမ်းအားကို ပေးခဲ့လေသည်။ တစ်ချိန်ပြီးတစ်ချိန် ကျွန်တော်သည် အကျဉ်းသားများ၏ တိုက်ခိုက်ခြင်း၊ အနိုင်ကျင့်ခြင်း၊ ပြစ်တင်ရှုတ်ချခြင်းနှင့် ရိုက်နှက်ခြင်းများ ခံနေရသော်လည်း၊ ဘုရားသခင်၏နှုတ်ကပတ်တော်များ၏ လမ်းညွှန်ပေးမှုကြောင့်၊ ကျွန်တော့်အတွင်းတွင် နှစ်သိမ့်မှုကို ရရှိခဲ့ပြီး နာကျင်မှုမခံစားရတော့ပါ။

တစ်နေ့တွင် ထောင်ကြီးကြပ်ရေးအရာရှိသည် ကျွန်တော့်အား သူတို့ရုံးခန်းသို့ ခေါ်သွားခဲ့လေသည်။ လူဆယ်ယောက်ကျော်လောက်သည် ကျွန်တော့်အား ထူးခြားသော အကြည့်ဖြင့် စိုက်ကြည့်နေကြသည်ကို မြင်ခဲ့ရသည်။ သူတို့ထဲမှ တစ်ယောက်သည် ဗီဒီယိုကင်မရာကို ကိုင်ထားလျက်၊ ကျွန်တော့် အရှေ့ဘယ်ဘက်နားတွင် ရပ်နေပြီး နောက်တစ်ဦးသည် မိုက်ခရိုဖုန်းကိုကိုင်ကာ “အနန္တတန်ခိုးရှင် ဘုရားသခင်ကို ဘာကြောင့် ယုံကြည်တာလဲ။” ဟု ကျွန်တော့်အား မေးခဲ့သည်။ ယင်းသည် မီဒီယာအင်တာဗျူး တစ်ခု ဖြစ်ကြောင်း နားလည်လိုက်သောကြောင့်၊ ကျွန်တော်က ဂုဏ်ယူနှိမ့်ချစွာဖြင့် “ကျွန်တော်ငယ်ငယ်ကတည်းက လူတွေရဲ့ အနိုင်ကျင့်တာနဲ့ အေးစက်စက် ဆက်ဆံရေးတွေကို မကြာခဏ ခံခဲ့ရတယ် ကိုယ်ကျိုးအတွက် တစ်ယောက်နဲ့တစ်ယောက် လိမ်လည်လှည့်ဖြားနေကြတဲ့ လူတွေကိုလည်း မြင်ခဲ့ဖူးတယ်။ ဒီလူ့အဖွဲ့အစည်းဟာ အလွန်ပဲ မှောင်မိုက်ပြီး အန္တရာယ်များ လွန်းတယ်လို့ ကျွန်တော်ခံစားခဲ့ရတယ်။ လူတွေဟာ ကူညီရာမဲ့ပြီး ဘာမှမရှိတဲ့ ဘဝတွေနဲ့ နေထိုင်နေကြတယ်။ ရှေ့ကို မျှော်ကြည့်စရာလည်း မရှိဘဲ၊ ဘဝရဲ့ပန်းတိုင်လည်း မရှိကြဘူး။ အဲဒီနောက်မှာ အနန္တတန်ခိုးရှင်ဘုရားသခင်ရဲ့ ဧဝံဂေလိတရားကို တစ်စုံတစ်ယောက်က ကျွန်တော့်ကို ဟောပြောလိုက်တဲ့အခါမှာ၊ ကျွန်တော် စတင်ယုံကြည်ခဲ့တယ်။ အနန္တတန်ခိုးရှင်ဘုရားသခင်ကို ယုံကြည်ပြီးနောက်မှာတော့ တခြားယုံကြည်သူတွေက ကျွန်တော့်ကို သူတို့ရဲ့မိသားစုလိုပဲ သဘောထားဆက်ဆံတာကို ခံစားခဲ့ရတယ်။ အနန္တတန်ခိုးရှင်ဘုရားအသင်းတော်မှာ ကျွန်တော့်ကို ဆန့်ကျင်လုပ်ကြံတဲ့လူ တစ်ယောက်မှ မရှိဘူး။ လူတိုင်းဟာ တစ်ယောက်နဲ့တစ်ယောက် အပြန်အလှန် နားလည်ပြီး ဂရုစိုက်ကြတယ်။ တစ်ယောက်ကို တစ်ယောက် စောင့်ရှောက်ကြပြီး သူတို့စိတ်ထဲမှာရှိတာတွေကို ထုတ်ဖော်ပြောဖို့လည်း ဝန်မလေးကြဘူး။ အနန္တတန်ခိုးရှင်ဘုရားသခင်ရဲ့ နှုတ်ကပတ်တော်ထဲမှာ ကျွန်တော်ဟာ ဘဝရဲ့ရည်ရွယ်ချက်နဲ့တန်ဖိုးကို တွေ့ခဲ့ရတယ်။ ဘုရားသခင်ကိုယုံကြည်ခြင်းဟာ သိပ်ပြီးကောင်းမွန်တယ်လို့ ကျွန်တော်ထင်ပါတယ်။” ဟု ပြန်ဖြေခဲ့သည်။ ထို့နောက် သတင်းထောက်က- “ခင်ဗျား ဒီကို ဘာကြောင့် ရောက်လာခဲ့တာလဲ ဆိုတာကို သိပါသလား။” ဟု ဆက်မေးခဲ့သည်။ “အနန္တတန်ခိုးရှင်ဘုရားသခင်ကို ယုံကြည်ကတည်းက၊ ဘုရားသခင်ရဲ့ နှုတ်ကပတ်တော်က လူတွေကို တကယ်ကို ကယ်တင်ပြီး သန့်စင်နိုင်တယ်၊ ပြီးတော့ သူတို့ကို ဘဝမှာ မှန်ကန်တဲ့ လမ်းကြောင်း လျှောက်ဖို့ ဦးဆောင်နိုင်တယ်ဆိုတာကို ကျွန်တော် တွေ့ရတယ်။ ဒါကြောင့် အခြားသူတွေကိုလည်း ဒီသတင်းကောင်းကိုပြောဖို့ ကျွန်တော်ဆုံးဖြတ်ချက်ချခဲ့တယ်၊ ဒါပေမဲ့ ဒီလိုကောင်းတဲ့ လုပ်ဆောင်ချက်ဟာ တရုတ်ပြည်မှာ ပိတ်ပင်တားမြစ် ခံရလိမ့်မယ်လို့ ဘယ်တုန်းကမှ ကျွန်တော်မသိခဲ့ဘူး။ အဲဒါကြောင့် ကျွန်တော်အဖမ်းခံခဲ့ရပြီး ဒီကိုရောက်လာတာပဲ။” ဟု ပြန်ဖြေခဲ့သည်။ ကျွန်တော့်အဖြေများသည် သူတို့အတွက် အကျိုးမရှိသည်ကို သတင်းထောက်က သိသောကြောင့်၊ အင်တာဗျူးကို ချက်ချင်းရပ်ကာ ထွက်သွားခဲ့သည်။ ထိုအချိန်မှာပင် အမျိုးသားလုံခြုံရေးအဖွဲ့ လက်ထောက် ခေါင်းဆောင်သည် ဒေါသအမျက်ချောင်းချောင်းထွက်ပြီး သူ့ခြေထောက်ကို ဆောင့်ဆောင့်နင်းနေခဲ့သည်။ သူက ကြောက်စရာကောင်းလောက်အောင်ပင် ကျွန်တော့်ကို စိုက်ကြည့်ပြီး အံကြိတ်လျက် “မင်းဘာဖြစ်မလဲဆိုတာ စောင့်ကြည့်နေလိုက်။” ဟု ပြောသွားခဲ့သည်။ သို့သော်လည်း ကျွန်တော်သည် သူ၏ ကြိမ်းဝါးခြိမ်းခြောက်မှုများကို လုံးဝမကြောက်ခဲ့ပေ။ အပြန်အလှန်အားဖြင့် ကျွန်တော်သည် ဤအခြေအနေမျိုးတွင် ဘုရားသခင်အတွက် သက်သေခံ နိုင်ခဲ့ခြင်းအတွက် လေးလေးနက်နက် ဂုဏ်ယူခဲ့ရသည်၊ ထို့အပြင်၊ ဘုရားသခင်၏ နာမတော်ကို ချီးမြှောက်တင်ရန်အတွက် ဘုရားသခင်ကို ဘုန်းထင်ရှားစေခဲ့ပြီး စာတန်ကို အနိုင်ရခဲ့သည်။

ထို့နောက် ကျွန်တော့်အမှုကို ကိုင်တွယ်သော ရဲအရာရှိသည် ကျွန်တော့်အားထပ်ပြီး စစ်ဆေးမေးမြန်းခဲ့သည်။ ဤတစ်ကြိမ်တွင် ဖြောင့်ချက်ပေးလာအောင် အတင်းအကျပ် နှိပ်စက်ဖို့ မကြိုးစားတော့ဘဲ၊ “ကြင်နာသော” မျက်နှာထားသို့ ပြောင်းလဲလိုက်ကာ ကျွန်တော့်ကို “မင်းရဲ့ခေါင်းဆောင်က ဘယ်သူလဲ။ မင်းကို နောက်ထပ်အခွင့်အရေးတစ်ခုပေးမယ်။ ငါတို့ကို ပြောပြမယ်ဆိုရင် မင်း အားလုံးအဆင်ပြေသွားမယ်။ မင်းကို ကြီးမားတဲ့သက်ညှာခွင့်ပေးမယ်။ မင်းက တကယ်တော့ အပြစ်ကင်းပါတယ်၊ ဒါပေမဲ့ တခြားလူတွေက မင်းကို သစ္စာဖောက်လို့ပဲ ဖြစ်မှာပါ။ ဒီတော့ ဘာကြောင့် သူတို့အတွက် ဖုံးကွယ်နေမှာလဲ။ မင်းကိုကြည့်ရတာ လူကောင်း တစ်ယောက်နဲ့ တူပါတယ်။ သူတို့အတွက် မင်းဘဝကို ဘာကြောင့် ပေးမှာလဲ။ ငါတို့ကို ပြောပြရင် မင်းအိမ်ပြန်နိုင်ပြီ။ ဘာကြောင့် ဒီမှာနေရင်းနဲ့ ဒုက္ခခံနေမှာလဲ။” ဟု မေးခဲ့သည်။ ထိုမျက်နှာနှစ်မျိုးနှင့် ကြောင်သူတော်များသည် အကြမ်းနည်းနှင့် ချဉ်းကပ်ခြင်းမှာ အလုပ်မဖြစ်ကြောင်းကို သသောကြောင့်၊ အနုနည်းနှင့် ချဉ်းကပ်ဖို့ကြိုးစားရန် ဆုံးဖြတ်ချက်ချခဲ့ကြသည်။ ထိုသူများသည် အမှန်တကယ် ဉာဏ်နီဉာဏ်နက်များသော လှည့်ကွက်များ အပြည့်နှင့် ဖြစ်ပြီး စက်ပုန်းခုတ်ခြင်းနှင့် အကွက်ဆင်ခြင်း၌ ဆရာကြီးများဖြစ်သည်။ ထိုသူ၏ ဟန်ဆောင်ကောင်းသော မျက်နှာသည် မကောင်းဆိုးဝါး အငွေ့အသက်များနှင့် ပြည့်နှက်နေသည့်အတွက် ကျွန်တော့်နှလုံးသားတွင် မုန်းတီးမှုများ ပြည့်သိပ်လာခဲ့သည်။ ကျွန်တော်က- “ကျွန်တော်သိသမျှ အားလုံး ပြောခဲ့ပြီးပြီ။ တခြားဘာမှ မသိတော့ဘူး။” ဟု သူ့ကို ပြောခဲ့သည်။ သူသည် ကျွန်တော်၏ ဆုံးဖြတ်ချက်ခိုင်မာသော ရပ်တည်ချက်နှင့် ကျွန်တော့်ထံမှ မည်သည့်သတင်းမှ မရနိုင်တော့သည်ကို မြင်လိုက်ရသည်။ သူ စိတ်မချမ်းမြေ့စွာ ထွက်သွားခဲ့လေသည်။

အကျဉ်းထောင်ထဲတွင် လဝက်မျှ ထိန်းထားခြင်း ခံရပြီးနောက်တွင်၊ ကျွန်တော့်မိသားစုဆီက ခံဝန်ငွေ ယွမ် ၈ဝဝဝ ပေးရန် တောင်းဆိုခဲ့ပြီးမှသာ ကျွန်တော့်ကို ထောင်မှ လွှတ်ပေးခဲ့လေသည်။ သို့သော် ကျွန်တော့်အား ဘယ်မှမသွားရန် သတိပေးခဲ့ပြီး၊ အိမ်မှာပဲနေရန်နှင့် အချိန်မရွေးဆက်သွယ်နိုင်ရန် အာမခံခိုင်းခဲ့သည်။ နောက်ပိုင်းတွင် “လူမှုဖွဲ့စည်းပုံစနစ်ကို အနှောက်အယှက်ပေးခြင်း” ဟူသော အခြေအမြစ်မရှိသည့် စွပ်စွဲချက်နှင့်အတူ တရုတ်ကွန်မြူနစ်ပါတီသည် ကျွန်တော့်အား စွဲချက်တင်ပြီး ထောင်ဒဏ်တစ်နှစ်တိတိ ပြစ်ဒဏ်ချမှတ်ခဲ့ပြီးနောက်၊ နှစ်နှစ်တိုင်တိုင် ကျွန်တော့်အား အလုပ်ဆိုင်းငံ့ခဲ့လေသည်။

ညှင်းပန်းနှိပ်စက်ခြင်းနှင့် ဆင်းရဲဒုက္ခကြီးစွာ ခံစားခဲ့ရပြီးနောက်၊ တရုတ်ပြည်ဘာသာမဲ့ဝါဒီ ကွန်မြူနစ်ပါတီ၏ ရက်စက်သောသွင်ပြင်နှင့် ဆိုးယုတ်သော အနှစ်သာရကို ကျွန်တော် နားလည်သိမြင်လာခဲ့ပြီး ၎င်းအပေါ် အမုန်းတရားများ သန္ဓေစွဲတည်လာခဲ့ရတော့သည်။ သူတို့သည် သူတို့ ပိုင်ဆိုင်ထားသော ရာထူး၏ လွှမ်းမိုးခြယ်လှယ်ခြင်းကို ကာကွယ်ရန် အကြမ်းဖက်မှုများနှင့် အလိမ်အညာများကို သုံးကြသည်- ဘုရားသခင်ကို ယုံကြည်သောသူများအား ရူးမိုက်စွာဖြင့် ဖိနှိပ်ချုပ်ချယ်ပြီး ညှဉ်းပန်းနှိပ်စက်ကြလေသည်။ သူတို့သည် ကမ္ဘာမြေပေါ်ရှိ ဘုရားသခင်၏အလုပ်ကို ဟန့်တားပြီး နှောင့်ယှက်ရန် စာအုပ်ထဲရှိ ပရိယာယ်အားလုံးကို အသုံးပြုကာ သမ္မာတရားကို အဆုံးစွန်ထိ မုန်းတီးကြသည်။ ၎င်းတို့သည် ဘုရားသခင်၏ အကြီးမားဆုံးသော ရန်သူဖြစ်ပြီး ကျွန်တော်တို့ကဲ့သို့သော ယုံကြည်သူများ၏ ရန်သူလည်း ဖြစ်သည်။ ဤဆင်းရဲဒုက္ခကို ဖြတ်ကျော်ပြီးနောက် ကျွန်တော်သည် ဘုရားသခင်၏ နှုတ်ကပတ်တော်သာလျှင် လူတို့၏အသက်အား ဆောင်ယူလာနိုင်သည်ကို မြင်တွေ့နိုင်ခဲ့သည်။ ကျွန်တော့်အတွက် အဆိုးရွားဆုံးအချိန် သို့မဟုတ် သေမင်းချောက်ကမ်းပါးစွန်း ရောက်နေသော အချိန်တွင် ယုံကြည်ခြင်းနှင့်ခွန်အားကို ပေးသနားခဲ့ပြီး ကျားကုတ်ကျားခဲအသက်ရှင်ရန် ခွင့်ပြုပေးခဲ့သည့်အရာမှာ ဘုရားသခင်၏ နှုတ်ကပတ်တော်ပင်ဖြစ်သည်။ ကျွန်တော့်ကို အမှောင်ဆုံး၊ အခက်ခဲဆုံးနေ့ရက်များမှ ကာကွယ် ပေးသည့်အတွက် ဘုရားသခင်ကို ကျေးဇူးတင် ချီးမွမ်းပါသည်။ ကျွန်တော့်အပေါ်ထားရှိသော ကိုယ်တော်၏ ချစ်ခြင်းမေတ္တာသည် အလွန်ကြီးမြတ်ပေသည်။


၈၅။ ရက်စက်ကြမ်းကြုတ်သော နှိပ်စက်ညှဉ်းပန်းခြင်းကို ခံရချိန်

ချန်းဟူးရီ တရုတ်နိုင်ငံ

ကျွန်မသည် တရုတ်ပြည်၌ သာမန်မိသားစုတစ်စုမှ ကြီးပြင်းလာခဲ့သည်။ ကျွန်မ၏ ဖခင်က စစ်တပ်ထဲမှဖြစ်ပြီး၊ ကျွန်မ ငယ်ရွယ်စဉ်က သူ၏ ပုံသွင်းခံရပြီး သြဇာလွှမ်းမိုး ခံရသောကြောင့်၊ စစ်သားတစ်ယောက်၏ ဘဝပေးတာဝန်နှင့် ဝတ္တရားတို့သည် မိခင်နိုင်ငံကို အမှုထမ်းရန်၊ တရုတ်ကွန်မြူနစ်ပါတီနှင့် ပြည်သူတို့၏ ကိုယ်စား အမိန့်များနာခံပြီး၊ ကိုယ်ကျိုးမငဲ့စွာ အမှုထမ်းရန်တို့ ဖြစ်သည်ဟု ယုံကြည်လာခဲ့သည်။ ကျွန်မကိုယ်တိုင်လည်း စစ်သား တစ်ယောက် ဖြစ်လာရန်နှင့် ကျွန်မ အဖေ၏ ခြေလှမ်းအတိုင်း လိုက်လျှောက်ရန် သန္နိဌာန်ချလာခဲ့သည်။ သို့သော်လည်း အချိန်ကုန် လာပြီး၊ အချို့သော အဖြစ်အပျက်များ ဖြစ်ပျက်လာခဲ့သည်နှင့်အညီ ကျွန်မ၏ဘဝ လမ်းကြောင်းနှင့် ကျွန်မ၏ လိုက်စားမှုများနှင့် ပတ်သက်သည့် ခံယူချက်များ တဖြည်းဖြည်းချင်း ပြောင်းလဲ သွားခဲ့သည်။ ၁၉၈၃ခုနှစ်တွင် ကျွန်မသည် သခင်ယေရှု၏ ဧဝံဂေလိတရားကို ကြားခဲ့သည်။ ကျွန်မကဲ့သို့ ငယ်ရွယ်စဉ်က ဘုရားမဲ့ဝါဒနှင့် တရုတ်ကွန်မြူနစ်ဝါဒ အတွေးအမြင်စနစ်တို့အားဖြင့် အဆိပ်ခတ်ခံခဲ့ရသည့် လူတစ်ယောက်ကို သခင်ယေရှု၏ ချစ်ခြင်းမေတ္တာဖြင့် နက်ရှိုင်းစွာ တို့ထိခံရခွင့်ပေးသည်မှာ သန့်ရှင်းသော ဝိညာဉ်တော်၏ အထူးလမ်းပြမှု ဖြစ်ခဲ့ပါသည်။ ဧဝံဂေလိတရားကိုကြားလျက်၊ ဘုရားသခင်ကို ယုံကြည်ခြင်း ဘဝတစ်ခုပေါ်တွင် ကျွန်မစတင်ခဲ့သည်- ကျွန်မ အသင်းတော်ကို စတင်တက်ရောက်ပြီး ဆုတောင်းခဲ့သည်၊ ပြီးလျှင် သခင့်ကို ချီးမွမ်းခြင်း ဓမ္မသီချင်းများ သီဆိုခဲ့သည်။ ဤဘဝအသစ်သည် ကျွန်မကို ကြီးမားသော တည်ငြိမ်အေးချမ်းမှုကို ဆောင်ကြဉ်း ပေးခဲ့သည်။ ၁၉၉၉ခုနှစ်တွင် ပြန်ကြွလာသည့် သခင်ယေရှုဖြစ်သည့် အနန္တတန်ခိုးရှင်ဘုရားသခင်၏ နောက်ဆုံးသောကာလ ဧဝံဂေလိတရားကို ကျွန်မ လက်ခံခဲ့သည်။ ဘုရားသခင်၏ နှုတ်ကပတ်တော်ကို မနားမနေ ဖတ်ရှုခြင်းနှင့် ကျွန်မ၏ ညီအစ်ကိုမောင်နှမများနှင့် တွေ့ဆုံခြင်းနှင့် မိတ်သဟာယ ပြုခြင်းတို့မှတစ်ဆင့် သမ္မာတရားများစွာကို ကျွန်မ နားလည်သဘောပေါက်ခဲ့ပြီး၊ လူသားမျိုးနွယ်ကို ကယ်တင်ရန် ဘုရားသခင်၏ အရေးပေါ် ရည်ရွယ်ချက်ကိုလည်း သိခဲ့ရသည်။ ဘုရားသခင်သည် ကျွန်မတို့ တစ်ယောက်ချင်းစီကို ကြီးမားသော မွေးရာပါတာဝန်တစ်ခုနှင့် ဝတ္တရားတို့ကို ပေးအပ်ခဲ့သောကြောင့်၊ ကျွန်မသည် ဧဝံဂေလိတရား ဖြန့်ဝေခြင်း အလုပ်ကို စိတ်ပါလက်ပါ လုပ်ဆောင်ခဲ့သည်။ 

သို့သော်လည်း တရုတ်ကွန်မြူနစ်ပါတီ အစိုးရ၏ရက်စက်သော ညှဉ်းပန်းနှိပ်စက်ခြင်း က ကျွန်မ၏တည်ငြိမ်ပြီး ပျော်ရွှင်သော ဘဝကို ဖြိုခွဲခဲ့သည်။ ၂၀၀၂ခုနှစ်၊ သြဂုတ်လတွင် သခင်၌ ကျွန်မတို့၏ လုပ်ဖော်ကိုင်ဖက် အနည်းငယ်ကို ဧဝံဂေလိတရားဖြန့်ဝေရန် ကျွန်မ၏ ခင်ပွန်းနှင့် အနောက်မြောက်ပိုင်းသို့ ခရီးထွက်ခဲ့သည်။ တစ်ညတွင် ကျွန်မသည် နောက်ဆုံးသောကာလ ဘုရားသခင်၏အမှုတော်ကို လတ်တလောလေးကမှ လက်ခံခဲ့သည့် ညီအစ်ကို မောင်နှမများဖြင့် တွေ့ဆုံနေစဉ်၊ ကျယ်လောင်သည့် ပြုတ်ကျသံတစ်ခုကို ကြားလိုက်ပြီး၊ တံခါးက ကြမ်းတမ်းစွာ ကန်ချခံရကာ၊ နံပါတ်တုတ်များ ကိုင်ဆောင်ထားသည့် ရက်စက်ကြမ်းကြုတ်ကာ သရဲမရဲစီးသည့် ပုံစံဖြင့် ရဲ ခြောက်ယောက် သို့မဟုတ် ခုနှစ်ယောက်ခန့် ပြေးဝင်လာသည်ကို တွေ့လိုက်ရသည်။ ရဲများထဲမှ တစ်ယောက်က ကျွန်မကို လက်ညှိုးထိုးပြီး၊ ရက်စက်သော ဟိန်းဟောက်ခြင်းဖြင့် “သူ့ကို လက်ထိပ်ခတ်လိုက်။” ဟု ပြောခဲ့သည်။ သူတို့က အိမ်ထဲမှ ဗူးများနှင့် သေတ္တာကြီးများကို ဓါးပြတစ်သိုက်ဝင်စီးသကဲ့သို့ စတင် မွှေနှောက်လှန်လှော ရှာဖွေစဉ်တွင်၊ ရဲသားနှစ်ယောက်က ကျွန်မတို့ကို နံရံနားတွင် မတ်တပ်ရပ်ပြီး မလှုပ်ဖို့ပြောသည်။ သူတို့က ပစ္စည်းများကို ဖုံးကွယ်ရန် အသုံးပြုထားခြင်းဖြစ်နိုင်သည်ဟု သံသယရှိသည့် အရာမှန်သမျှကို သေချာစွာ ရှာဖွေခဲ့သည်၊ အချိန်တိုအတွင်းမှာပင် သူတို့က တစ်နေရာလုံးကို မြေလှန်ခဲ့ပြီး ဖြစ်သည်။ နောက်ဆုံးတွင် ရဲများထဲမှ တစ်ယောက်က ဧဝံဂေလိ လက်ကမ်းစာစောင်တစ်ခုနှင့် ဘုရားသခင်၏နှုတ်ကပတ်တော် စာအုပ်တစ်အုပ်ကို ကျွန်မ၏ ညီမအိတ်ထဲတွင် ရှာတွေ့သွားပြီး၊ ကျွန်မကို ခက်ထန်သော အကြည့်ဖြင့် စိန်းစိန်းဝါးဝါးကြည့်ကာ “သေတော့မှာပဲ။ နင် အသတ်ခံချင်လို့ လုပ်နေတာလား။ ဒီကို လာပြီး၊ နင့်ရဲ့ဧဝံဂေလိတရားကို လာဖြန့်နေတယ်။ ဒါ ဘယ်က ရောက်လာတာလဲ။” ဟု အော်ပြောခဲ့သည်။ ကျွန်မက ပြန်မဖြေခဲ့သောကြောင့်၊ သူက ကျွန်မကို “မပြောဘူး၊ ဟုတ်လား။ ငါတို့ နင့်ပါးစပ်ဟအောင် လုပ်ရမှာပေါ့။ သွားကြ။ ငါတို့သွားမဲ့နေရာမှာ နင်စကားပြောရလိမ့်မယ်။” ဟု ပြောရင်း ဟောက်ခဲ့သည်။ ထိုသို့ပြောရင်း သူက ကျွန်မကို အိမ်ထဲမှ ဆွဲခေါ်သွားပြီး ရဲကားထဲသို့ တွန်းထည့်လိုက်သည်။ ထိုအချိန်တွင် သူတို့က ရဲခြောက်ယောက် သို့မဟုတ် ခုနှစ်ယောက်သာ လွှတ်လိုက်ခြင်းမဟုတ်ကြောင်း ကျွန်မ သဘောပေါက်ခဲ့သည်- အပြင်ရှိလမ်းမဘေးနှစ်ဖက်လုံးတွင် လက်နက်ကိုင် အထူးရဲများစွာ စီတန်းလျက် ရှိလေသည်။ ကျွန်မတို့ကို ဖမ်းဆီးရန် သူတို့ လူအင်အား မည်မျှ အသုံးချခဲ့သည်ကို တွေ့မြင်သည့်အချိန်တွင်၊ ကျွန်မ အလွန်ကြောက်လန့်လာပြီး၊ မတွေးဘဲနှင့် ဘုရားသခင်ကို သူ၏ လမ်းပြမှုနှင့် ကွယ်ကာမှုတို့အတွက် တောင်းလျှောက်ရင်း ဆုတောင်းခဲ့သည်။ ထို့နောက် များကြာမီတွင် ဘုရားသခင်၏ နှုတ်ကပတ်တော် ကျမ်းပိုဒ် တစ်ပိုဒ်က ကျွန်မ၏ စိတ်ထဲသို့ သိသာထင်ရှားစွာ ဝင်ရောက် လာခဲ့သည်။ “သင့်ကို ဝန်းရံသည့် ပတ်ဝန်းကျင်ရှိ အရာအားလုံးသည် ငါ၏အခွင့်အားဖြင့်ဖြစ်သည်၊ ငါ စီစဉ်ထားခြင်းသာ ဖြစ်သည်ကို သင်သိထား၏။ သင့်ကို ငါပေးထားသော ပတ်ဝန်းကျင်တွင် ငါ၏စိတ်နှလုံးကို ရှင်းရှင်းလင်းလင်း မြင်ကာ ဖြည့်ဆည်းလော့။ မကြောက်နှင့်၊ ကောင်းကင်ဗိုလ်ခြေတို့၏ အနန္တတန်ခိုးရှင် ဘုရားသခင်သည် သင်နှင့်အတူ ဧကန်အမှန် ရှိလိမ့်မည်။ သူသည် သင့်ကို ထောက်မပေးပြီး သူသည် သင်၏ ဒိုင်းလွှားဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၆)) “အဲဒါမှန်တယ်။” ဟု ကျွန်မ တွေးမိသည်။ “ဘုရားသခင်က ငါ့ရဲ့ မဏ္ဍိုင် ဖြစ်တယ်၊ ငါ ဘာအခြေအနေမျိုး ကြုံတွေ့ရပါစေ၊ ဘုရားသခင်က အရာအားလုံးရဲ့ အုပ်စိုးသူနဲ့ ဖန်ဆင်းရှင်ဖြစ်ပြီး ငါ့ဘေးမှာ အမြဲတမ်း ရှိတယ်။ ငါရင်ဆိုင်ရနိုင်တဲ့ ဘယ်လို အခြေအနေမျိုးကိုမဆို အောင်မြင် ကျော်လွှားနိုင်ဖို့ ဘုရားသခင်က ငါ့ကို ဦးဆောင်လိမ့်မယ်။ ဘာလို့လဲဆိုတော့ ဘုရားသခင်က သစ္စာစောင့်သိသလို၊ သူက အရာအားလုံးကို အုပ်စိုးပြီး စီစဉ်ညွှန်ကြားတဲ့သူ ဖြစ်တဲ့အတွက်ကြောင့် ဖြစ်တယ်။” ဤအရာများကို တွေးတောသည့်အခါ၊ ကျွန်မသည် မိမိ၏ တည်ငြိမ်သော အသိစိတ်ကို ပြန်လည်ရရှိခဲ့သည်။

ကျွန်မကို မှုခင်းပြစ်မှုဆိုင်ရာရဲတပ်ဖွဲ့ သို့ ခေါ်လာသည့်အချိန်တွင် ထိုညဆယ်နာရီခန့်ရှိပြီ ဖြစ်သည်။ ကျွန်မကို ဓါတ်ပုံရိုက်ပြီးနောက်၊ စစ်မေးသည့် အခန်းထဲသို့ ဦးဆောင်ခေါ်သွားသည်။ အံ့အားသင့်ဖွယ်ရာပင်၊ ကျွန်မဝင်လာသည့်အခါတွင် ကျွန်မကို စူးစိုက်ကြည့်နေကြသည့် အရိုင်းအစိုင်းပုံပေါက်သည့် လူမိုက် လေးယောက်၊ ငါးယောက်က ထိုနေရာတွင် ရှိနှင့်ပြီးဖြစ်သည်။ အခန်းထဲသို့ ကျွန်မ ဝင်လိုက်သည်နှင့် တစ်ပြိုင်နက်၊ သူတို့က သတ်ဖြတ်ရန် ခေါင်းထောင်နေပုံရသည့် ဆာလောင်နေသော ဝံပုလွေတစ်သိုက်ကဲ့သို့ ကျွန်မနားကို ဝိုင်းလာကြသည်။ ကျွန်မ အလွန်အမင်း ကြောက်လန့်ပြီး ဘုရားသခင်ထံသို့ အသည်းအသန် ဆုတောင်းခဲ့လေသည်။ ပထမတွင် ထိုရဲလူမိုက်များသည် ကျွန်မကို လက်ဖျားနှင့်ပင် မတို့သော်လည်း၊ သုံးနာရီ လေးနာရီကြာအောင် ဆက်ပြီး မတ်တပ်ရပ်ဖို့သာ အမိန့်ပေးခဲ့သည်။ ကျွန်မ အချိန်ကြာမြင့်စွာ မတ်တပ်ရပ်နေသည်မှာ ကျွန်မ၏ ခြေထောက်များနှင့် ခြေရင်းများသည် စတင်နာကျင်ကိုက်ခဲပြီး၊ ထုံကျင်သွားခဲ့သည်၊ ပြီးလျှင် ကျွန်မ၏ ခန္ဓာကိုယ်တစ်ခုလုံးသည် အလွန်အမင်း ပင်ပန်းနွမ်းနယ်လာခဲ့သည်။ နံနက် တစ်နာရီ နှစ်နာရီ ခန့်တွင် မှုခင်းပြစ်မှုဆိုင်ရာရဲတပ်ဖွဲ့၏ အကြီးအကဲသည် ကျွန်မကို စစ်ဆေးမေးမြန်းရန် ဝင်လာခဲ့သည်။ ကျွန်မ အလွန်မတုန်လှုပ်ဘဲ မနေနိုင်ပါ။ သူက ကျွန်မကို စိုက်ကြည့်ပြီး “ပြောစမ်း။ မင်းဘယ်ကလဲ။ ဒီမှာ မင်းရဲ့ အဆက်အသွယ်က ဘယ်သူလဲ။ မင်းရဲ့ အကြီးအကဲက ဘယ်သူလဲ။ မင်းတို့ဘယ်မှာ စည်းဝေးနေခဲ့တာလဲ။ မင်း လက်အောက်မှာ အလုပ်လုပ်နေတဲ့ လူ ဘယ်နှစ်ယောက်ရှိလဲ။” ဟု ပြောရင်း ကျွန်မကို စတင်ဖိ၍ စစ်ပါတော့သည်။ ကျွန်မ စကားမပြောသောအခါ၊ သူက ဒေါသပေါက်ကွဲပြီး ကျွန်မကို ဆံပင်မှဆွဲကာ အဆက်မပြတ် ထိုးနှက်ကန်ကျောက်ခဲ့သည်။ ကျွန်မ မြေပေါ်ပုံလျက်သား ရိုက်နှက်ခံရပြီး သူက ကျွန်မကို ပို၍ပင် ပြင်းထန်စွာ ဆက်လက်ကန်ကျောက်ခဲ့သည်။ ချက်ခြင်းပင် ကျွန်မ၏ နားများ စတင်အူသွားသောကြောင့်၊ ကျွန်မ တစ်ခုမျှ မကြားနိုင်ပါ၊ ပြီးလျှင် ကျွန်မ၏ခေါင်းသည် တဒိန်းဒိန်းနာကျင်မှုဖြင့် ပေါက်ကွဲ ထွက်တော့မည့်အလား ခံစားခဲ့ရပါသည်။ ကျွန်မသည် နာကျင်စွာ မအော်ဘဲ မနေနိုင်ခဲ့ပါ။ နောက်ထပ် ရုန်းကန်လှုပ်ရှားမှု အနည်းငယ် အပြီးတွင်၊ ကြမ်းပြင်ပေါ်တွင် ကျွန်မ မလှုပ်ရှားနိုင်ဘဲ လှဲလျောင်းနေပါသည်။ ဌာနအကြီးအကဲက ကျွန်မကို ဆံပင်မှ တစ်ဖန်ဆွဲကိုင်ကာ၊ မတ်တပ်ရပ်သည့် အနေအထားအဖြစ်သို့ ဒရွတ်တိုက်ဆွဲခေါ်သည်၊ ထိုအချိန်တွင် အရိုင်းအစိုင်းလူမိုက် လေး ငါးယောက်သည် ကျွန်မ၏ အနီးတွင် စုပြုံတိုးဝှေ့ပြီး၊ ကျွန်မကို စတင်ကန်ကျောက် ထိုးနှက်ကြပြန်သည်။ လက်များကို ခေါင်းပေါ်တွင် အုပ်ရင်း ကျွန်မ မြေပေါ်သို့ ကျသွားကာ၊ နာကျင်မှုဖြင့် ဟိုဟိုသည်သည် ပုတ်ခတ် လူးလှိမ့်နေပါသည်။ ဤရဲလူမိုက်များသည် တစ်စက်မျှ မချုပ်တည်းထားခဲ့ပါ- ကန်ချက်တိုင်းနှင့် ထိုးချက်တိုင်းက သေလောက်သည့် အင်အားရှိခဲ့သည်။ သူတို့က ကျွန်မကို ထိုးရင်း “မင်းစကားပြောမလား၊ မပြောဘူးလား။ မင်းစကားမပြောဖို့ ငါ စိန်ခေါ်တယ်။ ပြောရင်ပြော၊ မပြောရင် မင်းသေပြီပဲ။” ဟု အော်ပြောခဲ့သည်။ ဌာနအကြီးအကဲက ကျွန်မ စကား မပြောသေးသည်ကို မြင်သည့်အချိန်တွင်၊ ကျွန်မကို ခြေမျက်စိကို ရက်စက်ကြမ်းကြုတ်စွာ ကန်ကျောက်ခဲ့သည်။ ကျွန်မကို သူကန်လိုက်တိုင်း၊ တစ်စုံတစ်ယောက်က ကျွန်မအရိုးကို သံနှင့်ရိုက်လိုက်သကဲ့သို့ ခံစားခဲ့ရပြီး၊ ယင်းမှာ မချိမဆံ့နာကျင်မှုတစ်ခု ဖြစ်လေသည်။ ထို့နောက် ကျွန်မ၏ ခန္ဓာကိုယ်ထဲက အရိုးအားလုံး ကျိုးကြေသွားသကဲ့သို့ ခံစားရသည်အထိ သူတို့ ကျွန်မကို တစ်ကိုယ်လုံး ကန်ကျောက်ခဲ့ကြပြီး၊ ကျွန်မ၏ ကလီစာများကို ဖိစီးနှိပ်စက်သည့် ပြင်းထန်သော အကြောဆွဲမှုများသည် ကျွန်မကို အလွန်နာကျင်စေခဲ့သည်မှာ ကျွန်မ အသက်ပင် မရှုနိုင်ခဲ့ပါ။ ကျွန်မသည် မြေပြင်ပေါ်တွင်လှဲကာ ဟောဟဲလိုက်ပြီး၊ မချိတင်ကဲ ဝေဒနာစစ်စစ်ကြောင့်၊ မျက်ရည်များကျလာခဲ့သည်။ ကျွန်မ၏ နှလုံးသားထဲတွင် ဘုရားသခင်ကို “ချစ်လှစွာသော ဘုရားသခင်၊ ကျွန်မ ရှေ့မဆက်နိုင်တော့ပါဘူး။ ဒီညကို ကျွန်မ အောင်အောင်မြင်မြင် မဖြတ်ကျော်နိုင်မှာကို စိုးမိလို့ ကျွန်မကို ကျေးဇူးပြုပြီး ကွယ်ကာတော်မူပါ။ ချစ်လှစွာသော ဘုရားသခင်၊ ကျွန်မကို ခွန်အားပေးသနားတော်မူပါ...” ဟု ပြောရင်း အော်ခေါ်ခဲ့ပါသည်။ နှိပ်စက်မှု မည်မျှ ဆက်ကြာခဲ့သည်ကို ကျွန်မ မသိပါ။ ကျွန်မအလွန်အမင်း မူးဝေပြီး၊ ကြီးစွာ မချိတင်ကဲနာကျင်ကာ ခြေလက်အင်္ဂါတစ်ခုချင်း စုတ်ပြတ်သွားသကဲ့သို့ ခံစားခဲ့ရပါသည်။ နာကျင်မှုသည် ပြင်းထန်လွန်းလှပြီး ကျွန်မတစ်ကိုယ်လုံး အမှန်တကယ် ထုံကျင်လာကြသည်။ ရဲလူမိုက်များထဲမှ တစ်ယောက်က “မင်းကို ကြည့်ရတာ မလုံလောက်သေးသလိုပဲ။ အေးပါ...မင်းစကား ပြောမှာပါ။” ဟု ပြောခဲ့သည်။ သူစကားပြောနေရင်း၊ လျှပ်စစ်တူတစ်ခုနှင့် တူသည့်အရာကို သူက ကောက်ကိုင်လိုက်ပြီး၊ ကျွန်မ၏နဖူးကို ဆောင့်ချလိုက်သည်။ ရိုက်ချက်တိုင်းကို ကျွန်မ၏ ရိုးတွင်ခြင်ဆီ အတွင်းထဲမှ ခံစားရပြီး၊ သူရိုက်လိုက်သည့်အခါတိုင်း၊ ကျွန်မ၏ တစ်ကိုယ်လုံး ထုံကျင်သွားကာ၊ ထို့နောက် ကျွန်မ ပျော့ခွေသွားပြီး၊ မရပ်မနား တုန်ယင် နေပါတော့သည်။ ၎င်းတို့က ကျွန်မ မည်မျှ ဒုက္ခ ခံစားနေသည်ကို တွေ့မြင်သည့်အချိန်တွင်၊ ၎င်းတို့၏ အလုပ်နှင့် ပတ်သက်ပြီး ၎င်းတို့က ကျေနပ်အားရနေပုံပေါက်ကာ၊ စတင် အော်ဟစ်ရယ်မောခဲ့သည်။ ကျွန်မ၏ ဆင်းရဲဒုက္ခအလယ်တွင်၊ ဘုရားသခင်၏ နှုတ်ကပတ်တော် ကျမ်းပိုဒ်တစ်ပိုဒ်က ကျွန်မကို လမ်းပြမှုနှင့် ဉာဏ်အလင်းပေးခြင်းတို့ကို ပေးခဲ့သည်။ “သမ္မာတရားအတွက် ခက်ခဲမှုကို သင်ခံစားရမည်၊ သမ္မာတရားထံ သင့်ကိုယ်သင် ပေးအပ်ရမည်၊ သမ္မာတရားအတွက် အရှက်တကွဲ ဖြစ်ခြင်းကို သင်ခံရမည်၊ ထို့နောက် သမ္မာတရားကို သင်ပိုမို ရရှိရန်အတွက် ပို၍ပင် ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားသခင်၏ နှုတ်ကပတ်တော်က ကျွန်မကို မယုံကြည်နိုင်လောက်သော ခွန်အားပေးခဲ့ပြီး၊ ကျွန်မ၏ စိတ်ထဲတွင် ထိုကျမ်းပိုဒ်ကို ထပ်ခါထပ်ခါ ရွတ်ဆိုခဲ့သည်။ ကျွန်မက “ငါ စာတန်ကို အလျှော့ပေးပြီး၊ ဘုရားသခင်ကို စိတ်ပျက်အောင် လုပ်လို့မဖြစ်ဘူး။ သမ္မာတရား ရဖို့၊ ဘယ်ဆင်းရဲဒုက္ခကိုမဆို သည်းခံဖို့ ငါသစ္စာဆိုတယ်၊ ပြီးတော့ ငါသေရမယ်ဆိုရင်တောင်၊ အဲဒါက တန်သေးတယ်၊ ငါအချည်းအနှီး ရှင်သန်ရမှာမဟုတ်ဘူး။” ဟု တွေးမိသည်။ ဤနတ်ဆိုးများ တစ်အုပ်သည် ကျွန်မကို နောက်တစ်နေ့ နံနက်အထိ တစ်ညလုံး စစ်ဆေးမေးမြန်းကြသော်လည်း၊ ကျွန်မကို အားပေးရန် ဘုရားသခင်၏နှုတ်ကပတ်တော် ကျွန်မမှာ ရှိသောကြောင့်၊ သူတို့၏ နှိပ်စက်မှုကို ကျွန်မ တောင့်ခံနိုင်ခဲ့သည်။ အဆုံးသတ်တွင် သူတို့တွေးနိုင်သမျှ နည်းဗျူဟာအားလုံး ကုန်စင်သွားခဲ့ပြီး၊ “မင်းကိုကြည့်ရတာ ဘာစွမ်းရည်မှမရှိတဲ့ သာမန် အိမ်ထောင်ရှင်မ တစ်ယောက်လိုပဲ၊ ဒီတော့ဘုရားသခင်က မင်းကို ဒီလောက် ကြီးမားတဲ့ ခွန်အား ဘယ်လိုများပေးထားလဲ။” ဟု မဟန်နိုင်ဘဲ ပြောခဲ့ကြသည်။ ဤရဲလူမိုက်များက ကျွန်မကို အလျှော့ပေးနေခြင်း မဟုတ်ဘဲ၊ ကျွန်မအစား ဘုရားသခင်၏ သြဇာအာဏာနှင့် တန်ခိုးတို့လက်အောက်တွင် အရှုံးပေးနေခြင်း ဖြစ်ကြောင်း ကျွန်မသိခဲ့သည်။ ဘုရားသခင်၏ နှုတ်ကပတ်တော်သည် သမ္မာတရား ဖြစ်ကြောင်း၊ ၎င်းသည် လူများကို အလွန့်အလွန်ကြီးမားသော ခွန်အားဖြင့် ပြည့်ဝစေနိုင်ကြောင်းနှင့်၊ ဘုရားသခင်၏ နှုတ်ကပတ်တော်နှင့်အညီ လက်တွေ့လုပ်ဆောင်ခြင်းအားဖြင့် လူတစ်ယောက်သည် သေခြင်းတရားကို ကြောက်ရွံ့မှုအား အောင်မြင်ကျော်လွှားနိုင်ကာ၊ စာတန်ကို နှိမ်နင်းနိုင်ကြောင်းတို့ကို ကျွန်မ ကိုယ်တိုင် မျက်မြင်ကိုယ်တွေ့ကြုံခဲ့ပါသည်။ ဤအရာအားလုံး၏ ရလဒ်တစ်ခုအနေဖြင့် ဘုရားသခင်၌ ကျွန်မ၏ ယုံကြည်ခြင်းက တိုး၍ပင် ခိုင်မြဲလာခဲ့သည်။

ဒုတိယမြောက်နေ့ နံနက် ခုနှစ်နာရီခန့်တွင်၊ ဌာနအကြီးအကဲသည် ကျွန်မကို ထပ်မံ စစ်မေးဖို့ ရောက်လာခဲ့သည်။ ကျွန်မ စကားပြောလိုသည့် ဆန္ဒမရှိသေးသည်ကို သူတွေ့မြင်သည့် အချိန်တွင်၊ နောက်ထပ် ပို၍စဉ်းလဲသော လှည့်ကွက်ဖြင့် ကျွန်မကို သွေးဆောင်ဖြားယောင်းဖို့ ကြိုးစားခဲ့သည်။ ထိပ်ပြောင် အရပ်ဝတ် ရဲတစ်ယောက် ဝင်လာကာ၊ ကျွန်မကို ကူထူပေးပြီး၊ ဆိုဖာဆီကျွန်မကို လိုက်ပို့သည်။ သူက ကျွန်မ၏ အဝတ်အစားများကို ဖြန့်ပေးသည်၊ ဟန်ဆောင်စိုးရိမ်ပြပြီး ကျွန်မ၏ ပခုံးကိုပုတ်ကာ၊ ဟန်ဆောင်ပြုံး တစ်ခုဖြင့် “မင်းကိုကြည့်ပါဦး။ ဒီလိုနည်းနဲ့ ဒုက္ခခံနေလို့ ဘာအကျိုးမှ မရှိပါဘူး။ ငါတို့ကိုသာ စကားပြောစမ်းပါ၊ ပြီးရင် မင်းအိမ်ပြန်နိုင်ပြီ။ ဘာဖြစ်လို့ ဒီမှာနေပြီး၊ ဒီနှိပ်စက်မှုတွေအားလုံးကို သည်းခံနေမှာလဲ။ မင်းကလေးတွေက အိမ်မှာ မင်းကို စောင့်နေကြတယ်။ မင်းဒီလို ခံစားနေရတာကို မြင်ရတာ ငါ့ကို ဘယ်လောက်နာကျင်စေလဲ မင်းသိရဲ့လား။” ဟု ပြောခဲ့သည်။ သူ့မုသားများအားလုံးကို နားထောင်ပြီး၊ ထိုရွံရှာဖွယ် အရှက်မဲ့သော မျက်နှာကို ကြည့်ရင်းဖြင့် ကျွန်မ ဒေါသဖြင့် အံ့ကြိတ်ပြီး၊ “နင်က ငါ့ကို လှည့်စားဖို့ မုသားအမျိုးမျိုးကို ခရားရေလွှတ်ပြောတဲ့ နတ်ဆိုးတစ်ကောင်ပဲ။ ငါက ဘုရားသခင်ကို သစ္စာဖောက်လိမ့်မယ်လို့ နင်တစ်မိနစ်လေးတောင် မတွေးနဲ့။ အသင်းတော်အကြောင်း ငါစကားတစ်ခွန်း ပြောလိမ့်မယ်လို့ အိပ်မက်တောင် မက်မနေနဲ့” ဟု မိမိဘာသာတွေးမိသည်။ ကျွန်မ မလှုပ်မယှက် ရှိနေဆဲဖြစ်ကြောင်းကို ထိုရဲက တွေ့သည့်အခါ၊ သူက ကျွန်မကို ကာမရာဂစိတ်ပြင်းသော အကြည့်ဖြင့် ကြည့်ကာ၊ သူ့လက်ဖြင့် ကျွန်မကို တဏှာစိတ်နှင့် စကိုင်လေသည်။ ကျွန်မက သူ့အနားမှ အလိုအလျောက် ရွှေ့လိုက်သော်လည်း၊ ထိုလူယုတ်မာက ကျွန်မကို မလှုပ်နိုင်အောင် လက်တစ်ဖက်ဖြင့် ကိုင်ထားပြီး၊ ထို့နောက် ကျွန်မ၏ ရင်ဘတ်ကို နောက်လက်တစ်ဖက်ဖြင့် ဆုပ်ကိုင်လေသည်။ ကျွန်မက နာကျင်စွာ အော်ဟစ်ငိုကြွေးပြီး၊ ဤလူအတွက် ကြီးစွာသော အမုန်းတရားကို ခံစားခဲ့ရသည်။ ကျွန်မ ဒေါသအလွန်ထွက်သည်မှာ ကျွန်မ၏ တစ်ကိုယ်လုံး တုန်ခါနေပြီး၊ မျက်ရည်များ ကျွန်မ ပါးတစ်လျှောက် ကျလာခဲ့သည်။ ဒေါသအပြည့်ဖြင့် သူ့ကို ကျွန်မကြည့်လိုက်သည်၊ ကျွန်မ၏ မျက်လုံးများထဲမှအကြည့်ကို တွေ့သည့်အခါ၊ သူက ကျွန်မကို လွှတ်ပေးလိုက်သည်။ ဤကိုယ်ပိုင် အတွေ့အကြုံမှတစ်ဆင့် တရုတ်ကွန်မြူနစ်ပါတီ အစိုးရ၏ ဆိုးယုတ်သော၊ ဖောက်ပြန်ရေးဝါဒီဖြစ်ကာ ရက်စက်သော သဘာဝတို့ကို ကျွန်မ အမှန်တကယ် မျက်မြင်ကိုယ်တွေ့ကြုံခဲ့သည်။ တရုတ်ကွန်မြူနစ်ပါတီ၏ အဖွဲ့အစည်းအတွက် အလုပ်လုပ်နေသည့် “ပြည်သူ့ရဲ” သည် မည်မျှ အမှန်တကယ် စက်ဆုပ်ရွံရှာဖွယ် ကောင်းပြီး၊ အရှက်မရှိသည့် လူမိုက်များနှင့် မည်သည့် အသိစိတ်မျှ လုံးဝ မရှိသည့် အောက်တန်းစားများဖြစ်သည်ကို ကျွန်မ မြင်တွေ့ခဲ့ရသည်။ ၂၄ နာရီအတွင်း ရေတစ်ပေါက်မျှ မသောက်ခဲ့ရသောကြောင့်၊ ကျွန်မ၏ ခန္ဓာကိုယ်သည် ကြောက်ဖွယ်လိလိ ခြေကုန်လက်ပမ်းကျကာ အားအင် ကုန်ခမ်းနေခဲ့သည်၊ ပြီးလျှင် ကျွန်မ နောက်ထပ်ရှေ့ဆက်နိုင်ခြင်း ရှိမရှိကို အမှန်တကယ် မသေချာခဲ့ပါ။ နက်နဲသော ဝေဒနာနှင့် မျှော်လင့်ချက်မဲ့ခြင်း ခံစားချက်တစ်ခုဖြင့် ကျွန်မ ရုတ်တရက် ထိုးနှက်ခံခဲ့ရသည်။ ထိုအခိုက်အတန့်တွင် အသင်းတော် ဓမ္မသီချင်း တစ်ပုဒ်ကို ကျွန်မ တွေးမိလေသည်။ “အဆင်းနီသောနဂါးကြီးအားဖြင့် ဖိနှိပ်ခြင်းနှင့် ဖမ်းဆီးခြင်းခံရသော်လည်း၊ ဘုရားသခင်နောက်လိုက်ဖို့ ကျွန်ုပ် သာ၍ပင် စိတ်ပိုင်းဖြတ်ချက်ချပေ။ အဆင်းနီသော နဂါးကြီး မည်မျှ ဆိုးယုတ်သည်ကို ကျွန်ုပ် မြင်တွေ့ရပေ၊ ယင်းက ဘုရားသခင်ကို မည်သို့ သည်းခံမည်နည်း။ ဘုရားသခင်သည် လူ့ဇာတိခံယူသည်- ကျွန်ုပ်သည် သူ့နောက် မည်သို့ဖြစ်၍များ မလိုက်နိုင်သနည်း။ စာတန်ကို ကျောခိုင်းလို့ ဘုရားနောက် လိုက်မည် နတ်ဆိုးများ အုပ်စိုးသောပြည်တွင် ဘုရားကို ယုံကြည်ဖို့ အလွန်ပင် ခက်ခဲ စာတန်သည် ကျွန်ုပ်ကို အသေအကြေ တိုက်ခိုက်သည်။ နေထိုင်ရာ လုံခြုံသည့်နေရာ မရှိပေ။ ဘုရားသခင်ကို ယုံကြည်ခြင်းနှင့် ကိုးကွယ်ခြင်းက ကောင်းကင်၏ပညတ်ချက်၊ လောက၏နည်းဥပဒေ ဘုရားသခင်ကို ချစ်ဖို့ ဆုံးဖြတ်ပြီးသည့်နောက်၊ အဆုံးတိုင် ကျွန်ုပ် သစ္စာရှိမည်။ ၎င်း၏ကြံစည်မှုများ ယုတ်မာရက်စက်ကာ စက်ဆုပ်ဖွယ် ဖြစ်သည် စာတန်၏မျက်နှာကို ရှင်းလင်းသော အမြင်ရှုထောင့်တစ်ခု ရရှိပြီးသည့်နောက်၊ ခရစ်တော်ကို ကျွန်ုပ် သာ၍ပင် ချစ်လာ။ ကျွန်ုပ်သည် စာတနကိုဲ့ ဘယ်တော့မှ အရှုံးပေးမည်မဟုတ်၊ အချည်းအနှီး အသက်မည်မဟုတ် နာကျင်မှုရှိသမျှကို ခံစားပြီး မှောင်မိုက်သော ညများကို ကျော်ဖြတ်မည် ဘုရားသခင်ကို နှစ်သိမ့်မှုပေးဖို့၊ ကျွန်ုပ်သည် အောင်မြင်သော သက်သေခံပြီး စာတန်ကို အရှက်ရစေလိမ့်မည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “မှောင်မိုက်နှင့်ဖိနှိပ်မှုကြားထဲ၌ ရုန်းထခြင်း”) ဤထည်ဝါပြီး အားမာန်ပါသော ဓမ္မသီချင်းက ကျွန်မအတွက် ကြီးစွာသော လှုံ့ဆော်ခြင်းဖြစ်ခဲ့သည်။ ဤနတ်ဆိုးများသည် ဘုရားသခင်ကို မုန်းတီးသောကြောင့်၊ ဤနည်းဖြင့် ဘုရားသခင်ကို ယုံကြည်သူများအား ညှဉ်းပန်းနှိပ်စက်နေခဲ့ကြသည်။ သူတို့၏ သူရဲဘောနည်းပြီး ဆိုးယုတ်သော ပန်းတိုင်မှာ ဘုရားသခင်ကို ယုံကြည်ခြင်းနှင့် နောက်လိုက်ခြင်းတို့မှ ကျွန်မတို့ကို တားဆီးရန် ဖြစ်ပြီး၊ ဤနည်းအတိုင်း ဘုရားသခင်၏ အမှုတော်ကို နှောင့်ယှက်ဖျက်စီးကာ၊ လူသားမျိုးနွယ်၏ ကယ်တင်ခံရမည့် အခွင့်အရေးကို ပျက်စီးစေသည်။ ဤဝိညာဉ်ရေးရာတိုက်ပွဲ၏ ဤအဓိကကျသည့် အချိန်တွင် ကျွန်မသည် မိမိကိုယ်ကို ချခင်းပေးပြီး၊ စာတန်၏ လှောင်ပြောင်မှု ပစ်မှတ် အဖြစ်မခံနိုင်ပါ။ စာတန်က ကျွန်မကို ပို၍နှိပ်စက်လေ၊ သူ၏ ဘီလူးသရဲစီးသော စရိုက်ကို ကျွန်မက ပို၍ သိသာရှင်းလင်းစွာ မြင်လေဖြစ်ပြီး၊ ၎င်းကို ပို၍ စွန့်လွှတ်ပြီး၊ ဘုရားသခင်ဘက်တွင် ပို၍ရပ်လိုလေဖြစ်ပါသည်။ ဘုရားသခင်သည် အောင်နိုင်မည် ဖြစ်ကြောင်း၊ စာတန်သည် ရှုံးနှိမ့်မှုဖြင့် ကျရှုံးကိန်းရှိကြောင်းတို့ကို ကျွန်မ ယုံကြည်ပါသည်။ ကျွန်မ အလျှော့မပေးနိုင်ပါ၊ ပြီးလျှင် ကျွန်မသည် ဘုရားသခင်ကို အားကိုးပြီး၊ သူ့အတွက် ခိုင်မာသော၊ ထူးကဲလှသော သက်သေတစ်ခု ခံလိုပါသည်။

ရဲများက ကျွန်မထံမှ မည်သည့်တန်ဖိုးရှိသည့် သတင်းအချက်အလက် တစ်ခုမျှ ရမည်မဟုတ်ကြောင်း၊ နားလည်သဘောပေါက်သည့်အချိန်တွင်၊ စစ်ဆေးမေးမြန်းခြင်းကို သူတို့ လက်လျှော့လိုက်ပြီး၊ ထိုညနေတွင် ကျွန်မကို ထိန်းသိမ်းရေး စခန်းသို့ ပို့ဆောင်ခဲ့သည်။ ထိုအချိန်တွင် ကျွန်မသည် မမှတ်မိနိုင်လောက်အောင် ရိုက်နှက်ခံခဲ့ရပြီး၊ ကျွန်မ၏မျက်နှာမှာ ယောင်ယမ်းနေကာ၊ ကျွန်မ၏မျက်လုံးများကို မဖွင့်နိုင်ဘဲ၊ ကျွန်မ၏ နှုတ်ခမ်းများကလည်း အနာများဖြင့် ဖုံးနေခဲ့သည်။ ထိန်းသိမ်းရေး စခန်းမှ ထောင်စောင့်များက ကျွန်မကို တစ်ချက်ကြည့်လိုက်ပြီး၊ ကျွန်မ သေလုမျောပါး အရိုက်ခံထား ရသည်ကို မြင်သည့်အခါ၊ ဖြစ်ပျက်ခဲ့သည့်အရာအတွက် သူတို့ မည်သည့်တာဝန်မျှ မယူလိုဘဲ၊ ကျွန်မကို လက်ခံဖို့ ငြင်းဆိုကြလေသည်။ သို့သော်လည်း ဆွေးနွေးညှိနှိုင်းမှု အနည်းငယ်နောက်တွင်၊ ထိုညနေ ခုနှစ်နာရီခန့်၌ ကျွန်မကို နောက်ဆုံးတွင် ပေးဝင်ခဲ့ပြီး၊ အကျဉ်းခန်းတစ်ခုသို့ လိုက်ပို့ခဲ့သည်။

အဖမ်းခံရပြီးကတည်းက ကျွန်မ၏ ပထမဆုံးဟင်းလျာကို ထိုညတွင် ကျွန်မစားခဲ့သည်။ မာကျော၊ မည်းနက်နေပြီး ဝါးမြိုဖို့ခက်သည့် သဲတရှပ်ရှပ်နှင့် ပေါက်စီတစ်လုံးနှင့် ပိုးကောင်သေများ ပေါလောပေါ်နေပြီး၊ ခွက်အောက်ခြေတွင် အညစ်အကြေး တစ်ထပ်ရှိသော နွမ်းနေသည့် ဟင်းသီးဟင်းရွက် ဟင်းချိုတစ်ခွက် တို့ဖြစ်ပါသည်။ ထိုအရာတစ်ခုမျှက ထိုဟင်းလျာကို အငမ်းမရစားခြင်းမှ ကျွန်မကို မတားနိုင်ခဲ့ပါ။ ကျွန်မသည် ယုံကြည်သူ တစ်ယောက်ဖြစ်သောကြောင့်၊ နောက်နေ့များတွင် ကျွန်မကို ဒုက္ခပေးရန် အခြားထောင်သားများကို ထောင်စောင့်က မကြာခဏ ဆွပေးခဲ့သည်။ တစ်ကြိမ်တွင် ကျွန်မတို့ အကျဉ်းခန်း၏ အကျဉ်းသားခေါင်းဆောင်သည် အမိန့်တစ်ခုပေးခဲ့ပြီး၊ သူမ၏ လက်အောက် ငယ်သားများက ကျွန်မကို ဆံပင်မှ ဆွဲကိုင်ကာ ကျွန်မဦးခေါင်းကို နံရံနှင့် ဆောင့်လိုက်သည်။ ကျွန်မ၏ ဦးခေါင်းကို သူတို့အလွန်ပြင်းထန်စွာ ဆောင့်လိုက်သည့်အတွက် ကျွန်မ မူးဝေပြီး ကောင်းစွာ မမြင်နိုင်တော့ပါ။ ညတွင်လည်း ကျွန်မကို အိပ်ရာပေါ်တွင် ပေးမအိပ်သောကြောင့်၊ ကျွန်မမှာ အိမ်သာအနီးရှိ အေးစက်သော သံမံတလင်းပေါ်တွင် အိပ်စက်ခဲ့ရသည်။ ထို့ထက်ပိုပြီးလျှင် ထောင်အစောင့်တို့က ထိန်းသိမ်းရေးစခန်း၏ စည်းမျဉ်းများ ကျွန်မကို ရွတ်ဆိုစေသည်၊ ကျွန်မ မှားဆိုမိသည်ဖြစ်စေ၊ မေ့သွားသည်ဖြစ်စေ၊ ကျွန်မကို သားရေခါးပတ်ဖြင့် ရိုက်ကြသည်။ ဤအတောမသတ်သော လူမဆန်လုနီးပါး နှိပ်စက်ခြင်းနှင့် အရှက်ရစေခြင်းတို့ကို ရင်ဆိုင်ရပြီး၊ ကျွန်မ အားနည်းလာခဲ့သည်၊ ပြီးလျှင် လှောင်အိမ်ထဲမှ တိရစ္ဆာန်ကဲ့သို့ ပုံမှန် ဒုက္ခခံစားနေရသည်ထက် သေသည်ကမှ ပိုကောင်းဦးမည်ဟု တွေးမိခဲ့သည်။ မကြာခဏဆိုသကဲ့သို့၊ ကျွန်မ၏ ဦးခေါင်းကို နံရံနှင့်ဆောင့်ပြီး၊ အဆုံးသတ်လုနီးပါး ဖြစ်ခဲ့စဉ်တွင်ပင်၊ ဘုရားသခင်၏ နှုတ်ကပတ်တော်က- “ဤနောက်ဆုံးသော ကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင် ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာရှိပြီး ဘုရားသခင်၏စီစဉ်ညွှန်ကြားမှုကို ကျိုးနွံနာခံနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဟု ပြောလျက် ကျွန်မကို လမ်းပြလေသည်။ ဘုရားသခင်၏ နှုတ်ကပတ်တော်များက ကျွန်မကို အားပေးမှုဖြင့် ထောက်ပံ့ခဲ့ပြီး၊ ကျွန်မ၏ စိတ်နှလုံးကို နွေးထွေးစေခဲ့သည်။ ဘုရားသခင်၏ နှုတ်ကပတ်တော်များကို ကျွန်မ တစိမ့်စိမ့်တွေးတောသည့်အခါ၊ ကျွန်မ၏ မျက်လုံးများမှ မျက်ရည်များ ကျလာခဲ့သည်။ ကျွန်မသည် ရဲလူမိုက်များ၏ ရက်စက်ကြမ်းကြုတ်စွာ ရိုက်နှက်ခံနေရသည့်အချိန်တွင်၊ ကျွန်မကို တစ်ချိန်လုံး ဂရုစိုက်ခဲ့သည်မှာ ဘုရားသခင်၏ ချစ်ခြင်းမေတ္တာဖြစ်ပုံ၊ သူ၏ နှုတ်ကပတ်တော်များဖြင့် သူက ကျွန်မကို လမ်းပြခဲ့ပုံနှင့်၊ ကျွန်မကို ယုံကြည်မှုနှင့် ခွန်အားတို့ ပေးခဲ့ပြီး၊ ထိုစိတ်မသက်သာဖွယ်ဖြစ်သော နှိပ်စက်မှုကို ခေါင်းမာမာဖြင့် ရှင်သန်ကျော်ဖြတ်ခွင့်ပေးခဲ့ပုံတို့ကို ကျွန်မ တွေးမိခဲ့သည်။ ကျွန်မတို့ အကျဉ်းခန်း အကျဉ်းသား ခေါင်းဆောင်၏ နှိပ်စက်ပြီး အနိုင်ကျင့်သည်ကို ခံရသည့်အပြင်၊ စိတ်ပင်ပန်းလွန်ဝေဒနာ ရပြီး၊ မိမိ၏ အသက်ကို အဆုံးသတ်ဖို့ စဉ်းစားလုနီးပါးဖြစ်သည်အထိ အခြား အကျဉ်းသားတစ်ဦး၏ ညှင်းပန်းမှုကိုလည်း ခံရပြီးနောက်၊ ဘုရားသခင်၏ နှုတ်ကပတ်တော်များက ကျွန်မကို အသစ်ပြန်ဖြစ်ပေါ် လာစေရန် ယုံကြည်မှုနှင့် သတ္တိတို့ နောက်တစ်ကြိမ်ပေးခဲ့သည်။ ဘုရားသခင်သည် ကျွန်မ၏ နံဘေးတွင် မရှိခဲ့ဘဲ၊ ကျွန်မကို မစောင့်ကြည့်ခဲ့ပါက၊ ကျွန်မသည် ထိုယုတ်ကန်းသော မိစ္ဆာကောင်များ၏ သေသည်အထိ နှိပ်စက်ခြင်းကို ခံခဲ့ရသည်မှာ ကြာပြီဖြစ်သည်။ ဘုရားသခင်၏ ကြီးစွာသော ချစ်ခြင်းမေတ္တာနှင့် သနားကရုဏာတို့ကို ရင်ဆိုင်ရင်း၊ ကျွန်မသည် မတုန်မလှုပ် ခုခံပြီး ဘုရားသခင်၏ စိတ်နှလုံးကို ဝမ်းနည်းကြေကွဲစေခြင်း နောက်ထပ် မပြုနိုင်တော့ပါ။ ကျွန်မသည် ဘုရားသခင်နှင့် ခိုင်မာစွာ ရပ်တည်ပြီး၊ ဘုရားသခင်၏ ချစ်ခြင်းမေတ္တာကို သစ္စာစောင့်သိခြင်းဖြင့် ပြန်လည် ပေးဆပ်ရမည်။ မမျှော်လင့်ဘဲ၊ ကျွန်မ၏ စိတ်အခြေအနေကို ကုစားခဲ့ပြီးလျှင်ပြီးချင်း၊ နောက်ထပ် အကျဉ်းသားတစ်ဦးက ထပြီး၊ ကျွန်မကိုယ်စား ကန့်ကွက်ကာ၊ သူမနှင့်အကျဉ်းသားခေါင်းဆောင် အကြီးအကျယ် ရန်ဖြစ်စေအောင် ဘုရားသခင်က ပြုခဲ့သည်။ နောက်ဆုံးတွင် အကျဉ်းသားခေါင်းဆောင်က အလျှော့ပေးလိုက်ရပြီး ကျွန်မကို အိပ်ရာပေါ်တွင် အိပ်စေခဲ့သည်။ ဘုရားသခင်ကို ကျေးဇူးတော်ချီးမွမ်းပါသည်။ ဘုရားသခင်၏ သနားကရုဏာကြောင့်သာ မဟုတ်ပါက၊ ကျွန်မ၏ အားနည်းသော အခံဖြင့် စိုပြီး အေးနေသည့် သံမံတလင်းပေါ်တွင် ရေရှည် အိပ်စက်ရခြင်းက ကျွန်မကို သေစေမည် သို့မဟုတ် အကြောသေစေမည် ဖြစ်သည်။ ဤနည်းဖြင့် ထိန်းသိမ်းရေးစခန်းတွင် အားအင်ကုန်ခမ်းစေလောက်သည့် နှစ်လတာကို ရှင်သန် ကျော်ဖြတ်နိုင်ခဲ့သည်။ ထိုအချိန်အတွင်းတွင် ရဲလူမိုက်များက ချော့တစ်ခါ ခြောက်တစ်လှည့် နည်းဗျူဟာသုံးပြီး နှစ်ကြိမ် ထပ်မံ မေးမြန်းခဲ့ကြသည်။ သို့သော်လည်း ဘုရားသခင်၏ ကွယ်ကာမှုဖြင့် စာတန်၏စဉ်းလဲသော ကြံစည်မှုကို ကျွန်မ ရိပ်စားမိနိုင်နိုင်ခဲ့ပြီး၊ သူတို့၏ ကောက်ကျစ်သော အကြံအစည်ကို ဖျက်ဆီးနိုင်ခဲ့သည်။ အဆုံးသတ်တွင် သူတို့ နည်းဗျူဟာများ ယတိပြတ်ကုန်သွားပြီး၊ သူတို့၏ မအောင်မြင်သော စစ်ဆေးမေးမြန်းခြင်းများနောက်ပိုင်းတွင်၊ သူတို့က ကျွန်မကို သုံးနှစ် ပြစ်ဒဏ်စီရင်ချက်ချခဲ့ပြီး၊ ဒုတိယ အမျိုးသမီးအကျဉ်းထောင်သို့ ကျွန်မ အပြစ်ဒဏ်အတွက် ကျခံရန်ပို့ခဲ့သည်။

ကျွန်မ အကျဉ်းထောင်သို့ရောက်သည့် ပထမနေ့မှစကာ၊ ခြေကုန်လက်ပန်းကျသည့် အလုပ်ကြမ်းကိုလုပ်ဖို့ အတင်းအကျပ် စေခိုင်းခံခဲ့ရသည်။ တစ်ရက်လျှင် ဆယ်နာရီကျော် ကျွန်မ အလုပ်လုပ်ခဲ့ရပြီး၊ နေ့တိုင်း အနွေးထည်တစ်ထည်ကို သိုးမွှေးထိုး ရသည် သို့မဟုတ် အဝတ်အစား အစုံသုံးဆယ်မှ လေးဆယ်အထိ ပြုလုပ်ရသည် သို့မဟုတ် တူအချောင်း တစ်သောင်းကို ထုတ်ပိုးရသည်။ ထိုအလုပ်တာဝန်များကို ကျွန်မ မပြီးဆုံးနိုင်ပါက၊ ကျွန်မ၏ ထောင်ဒဏ်က ပိုတိုးသွားလိမ့်မည်။ အစွန်းရောက်သည့် အလုပ်ကြမ်းအလုပ်က ခြေကုန်လက်ပန်းကျဖို့ မလုံလောက်သည့်အလား၊ ညဖက်တွင် ကျွန်မတို့၏ စိတ်ဓါတ်များကို ချိုးဖျက်ရန် ရည်ရွယ်သည့် နိုင်ငံရေးဆိုင်ရာ ဦးနှောက်ကျင်းခြင်း တစ်မျိုးကို အတင်းအကျပ် ပါဝင်ဆင်နွှဲခိုင်းသည်၊ ၎င်းတွင် ကျွန်မတို့ကို အကျဉ်းထောင်၏ စည်းမျဉ်းများ၊ ဥပဒေသများ၊ မတ်ခ်စ်လီနင်ဝါဒ နှင့် မော်စီတုန်းအတွေးများကို လေ့လာစေသည်။ ထောင်အရာရှိများက သူတို့၏ဘုရားမဲ့ဝါဒ ရယ်ဖွယ်ကောင်းမှုများ စဉ်းစားရန်တင်ပြသည်ကို ကြားတိုင်း၊ ကျွန်မ အော်ဂလီဆန်ကာ၊ သူတို့၏ စက်ဆုပ်ဖွယ်ကောင်းသော အရှက်မဲ့သည့် နည်းလမ်းများကို မုန်းတီးခြင်းသက်သက်ကို ခံစားရသည်။ ကျွန်မ ထောင်ထဲတွင်ရှိသည့် တစ်ချိန်လုံး၊ နှစ်ခြိုက်စွာ အိပ်ပျော်သည့်ည တစ်ညမျှ မရှိခဲ့ပါ- ကျွန်မတို့သည် ထောင်စောင့်များ၏ လေချွန်သံကြောင့် ညလယ်ခေါင် အိပ်စက်နေရာမှ မကြာခဏ အထိတ်တလန့် နိုးထရလေသည်။ သူတို့က ကျွန်မတို့ကို ထခိုင်းပြီး၊ လူသွားစင်္ကြန်တွင် အကြောင်းမရှိ မတ်တပ်ရပ်ခိုင်းသည် သို့မဟုတ် အာလူးများ၊ ပြောင်းဖူးနှင့် တိရစ္ဆာန်အစာများကို တရွတ်တိုက်ဆွဲသည့် အလုပ်များကို ခိုင်းလေသည်။ အိတ်တစ်အိတ်ချင်းစီသည် ၅၀ ကီလိုဂရမ်ကျော် လေးသည်။ ဆောင်းညများအလယ်တွင် ကျွန်မတို့က တဝေါဝေါ တိုက်နေသည့် အရိုးထဲအထိ ချမ်းစိမ့်သည့် လေများကို ရင်ဆိုင်တွန်းလှန်ခဲ့ရသည်။ ကျွန်မတို့ လမ်းတစ်လျှောက်လုံး ခြေတစ်လှမ်းချင်း တဖြည်းဖြည်းရွေ့ပြီး ထော့နင်းထော့နင်းဖြင့် သွားခဲ့သည်၊ တစ်ခါတစ်ရံတွင် ကျွန်မတို့ ဝန်ထုပ်၏ အလေးချိန် အောက်တွင်ပင် ပြိုကျခဲ့ကြသည်။ မကြာခဏဆိုသကဲ့သို့၊ နံနက် နှစ်နာရီ သို့မဟုတ် သုံးနာရီတွင် ခြေကုန်လက်ပန်းကျပြီး မျက်ရည်လည်ရွှဲဖြင့် ကျွန်မ၏ ပင်ပန်းနွမ်းနယ်နေသည့် ခန္ဓာကိုယ်ကို ကျွန်မ၏အကျဉ်းခန်းသို့ တရွတ်တိုက် ဆွဲလာခဲ့ရသည်။ ထိုသို့သော ညမျိုးတွင် ပင်ပန်းနွမ်းလျမှု၊ ချမ်းအေးခြင်းနှင့် ဒေါသတို့ ပေါင်းစပ်မှု တစ်ခုက ကျွန်မ ပြန်အိပ်ဖို့ကို ဟန့်တားခဲ့လေသည်။ ထောင်ဒဏ် သုံးနှစ်ကို သည်းခံဖို့ ရှိသေးကြောင်း ကျွန်မ တွေးမိသည့်အချိန်တိုင်း၊ လုံးလုံး မျှော်လင့်ချက် ပျက်သုဉ်းခြင်း အခြေအနေကိုပင် ကျရောက်ကာ၊ ကျွန်မ၏ တစ်ကိုယ်လုံးသည် ခြေကုန်လက်ပမ်းကျခြင်းဖြင့် အကြောသေခဲ့သည်ဟု ခံစားရသည်။ ဘုရားသခင်သည် ကျွန်မ၏ ဆင်းရဲဒုက္ခကို ကောင်းစွာ သတိပြုမိလေသည်၊ ပြီးလျှင် ကျွန်မ၏ အားအနည်းဆုံးအချိန်တွင်၊ သူက သူ့နှုတ်ကပတ်တော်များ၏ ဤကျမ်းပိုဒ်ကို ကျွန်မ သတိရစေရန် လမ်းပြတော်မူခဲ့သည်၊ “စိတ်မပျက်နှင့်၊ အားမနည်းနှင့်၊ ထိုအခါ ငါသည် သင့်အတွက် အမှုအရာများကို ရှင်းလင်းစေမည်။ နိုင်ငံတော်သို့ သွားရာလမ်းသည် သိပ်ချောမွေ့ခြင်းမရှိ။ မည်သည့်အရာမျှ ထိုမျှ မရိုးရှင်းပေ။ ကောင်းချီးများ သင့်ထံ အလွယ်တကူ ရောက်လာသည်ကို သင် လိုချင်သည် မဟုတ်လော။ ယနေ့တွင် အယောက်တိုင်းသည် ခါးသီးသော စမ်းသပ်ခြင်းများ ရင်ဆိုင်ဖို့ ရှိလိမ့်မည်။ ထိုသို့သော စမ်းသပ်မှုများမရှိပါက၊ သင်တို့၌ ရှိသည့် ငါ့ကိုချစ်သော နှလုံးသားသည် တိုး၍ အားကောင်းလာလိမ့်မည် မဟုတ်သကဲ့သို့၊ သင်တို့သည် ငါ့အတွက် စစ်မှန်သော ချစ်ခြင်းမေတ္တာ ရှိလိမ့်မည်မဟုတ်။ ဤစမ်းသပ်မှုများတွင် အရေးမပါသော အခြေအနေများသာ ပါရှိလျှင်ပင်၊ အယောက်တိုင်း ၎င်းတို့ကို ကျော်ဖြတ်ရမည်။ စမ်းသပ်မှုများ၏ ခက်ခဲမှုက လူတစ်ဦးနှင့်တစ်ဦး ခြားနား လိမ့်မည်သာ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၁)) ဘုရားသခင်၏ နှုတ်ကပတ်တော်များသည် ကျွန်မ၏ နာကျင်ထိခိုက်ပြီး ဒုက္ခ ခံစားနေသည့် နှလုံးသားကို နက်ရှိုင်းသော နှစ်သိမ့်မှုတစ်ခု ဖြစ်ခဲ့ပြီး၊ သူ၏ အလိုတော်အား နားလည်သဘောပေါက်စေခဲ့သည်။ ကျွန်မ ယခုရောက်ရှိနေသည့် အခြေအနေမှာ စစ်မှန်သည့် စစ်ဆေးခြင်းတစ်ခု ဖြစ်ခဲ့သည်။ ထိုကဲ့သို့ ဆင်းရဲဒုက္ခအလယ်တွင် ကျွန်မက သူ့ကို ဆက်ပြီး သစ္စာရှိမရှိနှင့် ကျွန်မက သူ့ကို အမှန်တကယ် ချစ်မချစ်တို့ကို ဘုရားသခင်က တွေ့မြင်လိုခဲ့သည်။ ထောင်ထဲတွင် သုံးနှစ်တာသည် အလွန်ကြာမြင့်သည့် အချိန်တစ်ခုဖြစ်သော်လည်း၊ ကျွန်မကို လမ်းပြဖို့ ဘုရားသခင်၏ နှုတ်ကပတ်တော်နှင့် ကျွန်မကို အားပေးဖို့ ဘုရားသခင်၏ ချစ်ခြင်းမေတ္တာတကြောင့်၊ ကျွန်မ တစ်ယောက်တည်း မဟုတ်ကြောင်း သိခဲ့ရသည်။ နာကျင်မှုနှင့် ဆင်းရဲဒုက္ခအားလုံးတို့ကို သည်းခံဖို့နှင့် စာတန်ကို အောင်မြင်ကျော်လွှားဖို့ ဘုရားသခင်ကို ကျွန်မ အားကိုးမည်။ ကျွန်မ ကြောက်ရွံ့တတ်လာဖို့ မိမိကိုယ်ကို ခွင့်မပြုနိုင်ပါ။ 

တရုတ်ကွန်မြူနစ်ပါတီ၏ အမှောင်နှင့် ဆိုးယုတ်မှုတို့သည် သူတို့ကြီးကြပ်သည့် ဤအကျဉ်းထောင်၏ ရှုထောင့်တိုင်းတွင် သိသာထင်ရှားသော်လည်း၊ ဘုရားသခင်၏ ချစ်ခြင်းမေတ္တာသည် ကျွန်မနှင့် အမြဲတမ်းရှိခဲ့သည်။ တစ်ခါတွင် ထောင်စောင့် တစ်ယောက်က တူအိတ်ကြီးတစ်အိတ်ကို ငါးလွှာသို့ သယ်ယူသွားရန် ကျွန်မကို အမိန့်ပေးခဲ့သည်။ လှေကားထစ်များသည် ရေခဲများ ဖုံးနေသဖြင့် အိတ်၏ အလေးချိန်ကြောင့် ကျွန်မ အလွန်ဖြည်းညှင်းစွာ လမ်းလျှောက်ခဲ့ရသည်။ သို့သော်လည်း အစောင့်က ကျွန်မကို မြန်မြန်လုပ်ရန် ဆက်တိုက်ပြောနေပြီး၊ ကျွန်မ၏ တာဝန်ကို မပြီးဆုံးပါက၊ ကျွန်မ ဆိုးရွားစွာ အရိုက်ခံရမည်ကို ကြောက်လျက်၊ ကျွန်မသည် စိုးရိမ်ကြောင့်ကြလာပြီး အလျင်စလိုလုပ်ရာတွင် ချော်လဲသွားခဲ့သည်၊ လှေကားထစ်များမှ ကျွန်မပြုတ်ကျပြီး၊ ကျွန်မ၏ ခြေဖနောင့် အရိုးကျိုးသွားခဲ့သည်။ ကျွန်မ၏ ခြေထောက်ကို မလှုပ်နိုင်ဘဲ၊ အရိုးကျိုးခြင်းမှ ထိုးကျင့်နေသည့် နာကျင်မှုကြောင့် ချွေးစေးများ ထွက်ကာ၊ ကျွန်မက ကြမ်းပြင်ပေါ်တွင် ကို့ရိုးကားယား လဲနေသည်။ သို့သော်လည်း အစောင့်က ကျွန်မကို တစ်စက်မျှ စိတ်ဝင်စားမှု မပြခဲ့ဘဲ၊ သူက ကျွန်မ ဟန်ဆောင်နေသည်ဟု ပြောပြီး၊ ကျွန်မကို မတ်တပ်ထကာ၊ အလုပ်ဆက်လုပ်ရန် အမိန့် ပေးခဲ့သော်လည်း၊ ကျွန်မမှာ ခန္ဓာကိုယ်က မရပ်နိုင်ခဲ့ပါ။ ကျွန်မကဲ့သို့ပင် ထိုအကျဉ်းထောင် တစ်ခုတည်းတွင် ထောင်ကျနေခဲ့သည့် အသင်းတော်မှ ညီအစ်မတစ်ယောက်က ဖြစ်ပျက်သည့်အရာကို မြင်ခဲ့ပြီး၊ ကျွန်မကို ချက်ခြင်း အကျဉ်းထောင်ဆေးခန်းသို့ သယ်ဆောင်သွားခဲ့သည်။ ဆေးခန်းတွင် တာဝန်ကျဆရာဝန်က ကျွန်မ၏ ခြေထောက်ကို အလွယ်တကူသာ ပတ်တီးစီးပေးပြီး၊ စျေးပေါသည့် ဆေးလုံးအနည်းငယ် ပေးခဲ့ကာ၊ ကျွန်မကို ပြန်လွှတ်လိုက်သည်။ ကျွန်မ၏ အလုပ် ခွဲတမ်းပမာဏကို မလုပ်နိုင်မည်ကို စိုးပြီး၊ ထောင်စောင့်က ကျွန်မကို မည်သည့်ကုသမှုမျှ ခွင့်မပြုခဲ့သောကြောင့် ကျွန်မမှာ ကျွန်မ၏ ခြေကျိုးဖြင့်ပင် အလုပ်ဆက်လုပ်ခဲ့ရသည်။ ကျွန်မတို့ အလုပ်လုပ်သည့်အခါတိုင်း၊ ထိုညီအစ်မက ထိုနေရာသို့ ကျွန်မကို သူမ၏ကျောပေါ် ချီသွားသည်။ ဘုရားသခင်၏ ချစ်ခြင်းမေတ္တာက ကျွန်မတို့ စိတ်နှလုံးများကို နှောင်ဖွဲ့ခဲ့သောကြောင့်၊ သူမက အခွင့်အရေးရတိုင်း၊ ကျွန်မကို အားပေးရန် ဘုရားသခင်၏ နှုတ်ကပတ်တော်ကို ကျွန်မနှင့် မိတ်သဟာယပြုခဲ့သည်။ ဤသည်မှာ ကျွန်မ၏ အနိမ့်ကျဆုံးနှင့် အခက်ခဲဆုံးအချိန်တွင် ကျွန်မအတွက် ကြီးစွာသောနှစ်သိမ့်မှုတစ်ခု ဖြစ်ခဲ့သည်။ ထိုကာလအတွင်းတွင် ကျွန်မ အလွန်နာကျင်ပြီး အားနည်းလွန်း၍ မထနိုင်သည့်အပြင်၊ အသက်ရှုဖို့ပင် အင်အားမရှိသည့် အကြိမ်မည်မျှ ရှိမှန်းပင် ကျွန်မ မသိပါ၊ ပြီးလျှင် ကျွန်မသည် အကြိမ်ပေါင်းများစွာ စောင်ထဲတွင် ပုန်းပြီး၊ ဘုရားသခင်ထံသို့ မျက်ရည်စက်လက်ဖြင့် ဆုတောင်းခဲ့သည်၊ သို့သော်လည်း ဤဓမ္မသီချင်းနှစ်ပုဒ်က ကျွန်မကို အမြဲတမ်း အားပေးမှုနှင့် ဖြေသိမ့်မှုတို့ ပေးခဲ့ပါသည်။ “သင်သည် ဘုရားနှုတ်ကပတ်တော်များ၏ တရားစီရင်ခြင်း၊ ပြစ်တင်ဆုံးမခြင်း၊ ရိုက်နှက်ခြင်းနှင့် စစ်ဆေးခြင်းတို့ကို လက်ခံနိုင်ပြီး၊ ထို့အပြင် ဘုရားသခင်၏ တာဝန်ပေးစေခိုင်းချက်များကို လက်ခံနိုင်သည်၊ ခေတ်ကာလများမတိုင်မီတွင် ဘုရားသခင်၏ ခွဲခန့်မှတ်သားခြင်းကို ခံခဲ့ရပြီး၊ ထို့ကြောင့် သင်သည် ပြစ်တင်ဆုံးမခံရသည့်အခါ လွန်စွာစိတ်သောကမရောက်ရ။ သင်တို့အထဲ၌ ပြုပြီးသော အမှုနှင့် သင်တို့အပေါ် အပ်နှင်းပြီးသည့် ကောင်းချီးမင်္ဂလာများကို မည်သူမျှ ယူဆောင်မသွားနိုင်သကဲ့သို့၊ သင်တို့အား ပေးထားပြီးဖြစ်သော အရာအားလုံးကို မည်သူမျှ ယူဆောင်မသွားနိုင်ပေ။ ဘာသာတရားနှင့်ဆိုင်သည့် လူများသည် သင်တို့နှင့် ယှဉ်ခွင့်မရှိကြပေ။ သင်တို့သည် သမ္မာကျမ်းစာ အလွန် နှံ့စပ်ကျွမ်းကျင်မှုကို မပိုင်ဆိုင်ကြသကဲ့သို့၊ ဘာသာရေး အယူအဆဖြင့် မပြင်ဆင်ထားကြသော်လည်း၊ ဘုရားသခင်သည် သင်တို့အတွင်း၌ အမှုပြုပြီးဖြစ်သောကြောင့်၊ သင်တို့သည် ခေတ်ကာလတစ်လျှောက် မည်သူမဆိုထက် သာ၍ ရရှိကြပြီးဖြစ်သည်- ထို့ကြောင့် ဤသည်မှာ သင်တို့၏ အကြီးမားဆုံးသော ကောင်းချီးမင်္ဂလာ ဖြစ်သည်။” (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “ဘုရား၏အလိုတော်ကို သင်မပျက်ပြားစေနိုင်ကျူး”) “နိုင်ငံတော်သို့ သွားရာလမ်း အနိမ့်အမြင့်များလှတယ် သေခြင်းနှင့် အသက်ရှင်ခြင်း မျက်ရည်များနှင့် ညှင်းပန်းခြင်းကြား ကျွန်ုပ် မျောနေ ဘုရားရဲ့ ကွယ်ကာခြင်းမပါဘဲ ယနေ့အထိ ဘယ်သူ အသက်ရှင်နိုင်သလဲ။ နောက်ဆုံးသောကာလတွင် ငါတို့ အသက်ရှင်ရန် သူစီမံခဲ့ ခရစ်တော်နောက်လိုက်တာ မင်္ဂလာပါ ဘုရား လူအဖြစ်ခံယူရန် မိမိကိုယ်ကို နှိမ့်ချ အရှက်ကွဲခံခဲ့သည်။ ကျွန်ုပ်သည် ဘုရားကိုမချစ်လျှင် ဘယ်လိုလူသားလဲ။...ဘုရားအား ကျွန်ုပ်ချစ်သောကြောင့် သူ့နောက်လိုက်ခြင်း၊ သူ့အတွက် သက်သေခံခြင်းကို နောင်တရမည် မဟုတ်။ ကျွန်ုပ်အားနည်းပြီး အဆိုးမြင် သော်လည်း ဘုရားကိုချစ်မြဲ ကျွန်ုပ်ဒုက္ခခံလျက်၊ သူ့ကို ချစ်မြတ်နိုး သူ့ကို ဘယ်တော့မှ စိတ်မပျက်စေရပါ စမ်းသပ်မှုများ၌ ခံစားရမှုများသည် မီးတွင် ရွှေစစ်သကဲ့သို့ဖြစ်ပေ ကျွန်ုပ်နှလုံးသား ရွှေလို စစ်ကြောခံရ ဘာကြောင့် ကျွန်ုပ်နှလုံး သားကို သူ့အား မပေးနိုင်လဲ ကောင်းကင်သို့ သွားရာလမ်းသည် ကြမ်းတမ်းပြီး မျက်ရည်များစွာ ရှိမည်ဖြစ်လည်း ကျွန်ုပ် နောင်တစိတ်တွေ မရှိဘဲ ဘုရားကိုချစ်မည်။” (ခရစ်တော်၏ပြောဆိုချက် မှတ်တမ်းများ စာအုပ်ထဲရှိ “နောင်တ မရှိဘဲ ဘုရားကိုချစ်ခြင်း သီချင်း”) ဘုရားသခင်၏ နှုတ်ကပတ်တော်များနှင့် ဘုရားသခင်၏ ချစ်ခြင်းမေတ္တာတို့က ကျွန်မကို မျှော်လင့်ချက်ကင်းမဲ့ခြင်း ဇောက်ထဲမှ ကယ်တင်ခဲ့ပြီး၊ မကြာခဏဆိုသကဲ့သို့ပင် ဆက်ပြီး အသက်ရှင်နေဖို့ သတ္တိပေးခဲ့သည်။ ဤအေးစက်၊ မှောင်မိုက်သော၊ ကမ္ဘာမြေပေါ်မှ ငရဲတွင် ဘုရားသခင့် ချစ်ခြင်းမေတ္တာ၏ နွေးထွေးမှုနှင့် ကွယ်ကာမှုတို့ကို ကျွန်မ တွေ့ကြုံခံစားခဲ့ရသည်၊ ပြီးလျှင် ဘုရားသခင်၏ ချစ်ခြင်းမေတ္တာကို ကျွန်မ ပြန်လည်ပေးဆပ်နိုင်ဖို့ အသက်ဆက်ရှင်သန်နေရန် သန္နိဌာန်ချခဲ့သည်။ ကျွန်မ မည်မျှ ကြီးမားစွာ ဒုက္ခခံစားရပါစေ၊ ကျွန်မ ရှေ့ဆက်ရမည်၊ ကျွန်မမှာ ထွက်သက်တစ်ခုသာ ကျန်လျှင်ပင်၊ ကျွန်မသည် ဘုရားသခင်ကို ဆက်သစ္စာရှိရပါမည်။ ထောင်ထဲတွင် နေခဲ့ရသည့် ကျွန်မ၏ သုံးနှစ်တာတွင် ကျွန်မ၏ ညီအစ်မက လက်ရေးဖြင့် ရေးသားထားသည့် ဘုရားသခင်၏ နှုတ်ကပတ်တော် စာမျက်နှာအချို့ကို ပေးသည့်အချိန်တွင် ကျွန်မ အနက်ရှိုင်းဆုံး တို့ထိခံခဲ့ရသည်။ ၎င်းမှာ ဖော့တ်နော့စ်ဆိုသည့် ရွှေထားသိုရာ အဆောက်အဦးထက် ပို၍ တင်းကျပ်သည့် ဥပဒေသတ်မှတ်ထားသည့် နတ်ဆိုးတို့ ဦးစီးသော အကျဉ်းထောင်တစ်ခုတွင် ဘုရားသခင်၏ နှုတ်ကပတ်တော်ကို ဖတ်နိုင်ခြင်းသည် ဘုရားသခင်က ကျွန်မကို ပြနေသည့် ကြီးမားသည့် ချစ်ခြင်းမေတ္တာနှင့် သနားကရုဏာတို့၏ သက်သေအထောက်အထား အစစ်အမှန် ဖြစ်ပါသည်။ ထိုအခက်ခဲဆုံး ကာလများတွင် သည်းခံနိုင်ရန် ခွင့်ပေးလျက်၊ ကျွန်မကို အားပေးပြီး လမ်းပြခဲ့သည်မှာ ဤဘုရားသခင်၏နှုတ်ကပတ်တော်များ ဖြစ်သည်။ 

၂၀၀၅ ခုနှစ်၊ စက်တင်ဘာလတွင် ကျွန်မ၏ ထောင်ဒဏ် အဆုံးသတ်ခဲ့ပြီး၊ နောက်ဆုံးတွင် ထောင်၏ အမှောင်ရက်များကို ကျွန်မ နောက်ချန်ထားခဲ့နိုင်ပြီ။ ကျွန်မ ထောင်ထဲမှ ထွက်လာရင်း အသက်ပြင်းပြင်းတစ်ချက်ကို ရှုလိုက်ပြီး၊ ကျွန်မ၏ ထောင်ဒဏ် သက်တမ်းတစ်လျှောက် ရှင်သန်စေခဲ့သည့် ဘုရားသခင်၏ ချစ်ခြင်းမေတ္တာနှင့် ကွယ်ကာမှုတို့အတွက် ကျွန်မ ဘုရားသခင်ကို လှိုက်လှိုက်လှဲလှဲ ကျေးဇူးတင်ခဲ့သည်။ ကျွန်မ၏ ကိုယ်ပိုင် အတွေ့အကြုံဖြစ်သည့် တရုတ်ကွန်မြူနစ်ပါတီ အစိုးရ၏ အဖမ်းခံရခြင်းနှင့် ညှင်းပန်းနှိပ်စက်မှုခံရခြင်းတို့ကြောင့်၊ ဖြောင့်မတ်ခြင်းနှင့် ဆိုးယုတ်မှုတို့သည် မည်သည့်အရာဖြစ်ကြောင်း၊ ကောင်းမြတ်ခြင်းနှင့် စဉ်းလဲခြင်းတို့က မည်သည့်အရာ ဖြစ်ကြောင်းနှင့် အပြုသဘောဆောင်ခြင်းနှင့် အပျက်သဘောဆောင်ခြင်းတို့သည် မည်သည့်အရာဖြစ်ကြောင်းတို့ကို ယခု ကျွန်မ သိခဲ့ရသည်။ ရှာဖွေလိုက်စားဖို့ မည်သည့်အရာအတွက် အရာအားလုံးကို စွန့်လွှတ်ရမည်ဆိုသည်နှင့်၊ မည်သည့်အရာကို အမုန်းတရားနှင့် ကျိန်ဆဲခြင်းတို့ဖြင့် ငြင်းပယ်ရမည်ဆိုသည်တို့ကို ကျွန်မ ရှာဖွေတွေ့ရှိခဲ့သည်။ ဤအတွေ့အကြုံမှတစ်ဆင့် ဘုရားသခင်၏ နှုတ်ကပတ်တော်သည် ဘုရားသခင်၏ ကိုယ်ပိုင် အသက်ဖြစ်ပြီး၊ လူသား၏ အသက်တာနောက်ကွယ်တွင် တွန်းအားပေးသော လှုံ့ဆော်မှုဖြစ်နိုင်သည့် သဘာဝလွန် တန်ခိုးများဖြင့် ရင်းနှီးမြုပ်နှံထားကြောင်းတို့ကို ကျွန်မ အမှန်တကယ် သိလာရသည်။ လူသည် ဘုရားသခင်၏ နှုတ်ကပတ်တော်အားဖြင့် အသက်ရှင်သမျှ ကာလပတ်လုံး၊ သူသည် စာတန်၏ စွမ်းအားများအားလုံးကို အောင်မြင်ကျော်လွှားနိုင်စွမ်းရှိပြီး၊ ဘေးဖြစ်စေတတ်သော အခြေအနေများအားလုံးတွင်ပင် အောင်မြင်နိုင်ပါသည်။ ဘုရားသခင်ကို ကျေးဇူးတင်ပါသည်။


၈၆။ စီစီပီထောင်ထဲ၌ ရှိသော နေ့စဥ်ရက်ဆက်

ယန်ယိ တရုတ်နိုင်ငံ

အနန္တတန်ခိုးရှင် ဘုရားသခင် ပြောသည်မှာ- “နေရာများစွာတွင်၊ ဘုရားသခင်သည် သိနိမ်ပြည်တွင် အောင်မြင်သူများ အုပ်စုတစ်စုကို သူရရှိနေလိမ့်မည်ဟု ပရောဖက်ပြုထားပြီးဖြစ်သည်။ အောင်မြင်သူများကို ရရှိမည်မှာ ကမ္ဘာ၏ အရှေ့ပိုင်းဖြစ်သည့်အတွက်၊ သူ၏ ဒုတိယအကြိမ် လူ့ဇာတိခံခြင်းတွင် ဘုရားသခင် ခြေချသည့်နေရာမှာ အဆင်းနီသော နဂါးကြီးမှ ခွေလျက် လဲလျောင်းသော နေရာအတိအကျဖြစ်သည့် သိနိမ်ပြည် ဖြစ်သည်မှာ သေချာပေသည်။ ထိုနေရာတွင်၊ အဆင်းနီသောနဂါးကြီးအနေဖြင့် လုံးလုံးလျားလျား နှိမ်နင်းခံရကာ အရှက်ရစေဖို့၊ ဘုရားသခင်သည် ယင်း၏ သားစဉ်မြေးဆက်များကို ရယူလိမ့်မည်ဖြစ်သည်။ ဘုရားသခင်သည် အလွန်အမင်း ဆင်းရဲဒုက္ခခံရသည့် ဤလူများကို နိုးထစေဖို့၊ ၎င်းတို့ကို လုံးလုံး နိုးထစေဖို့၊ မြူထဲမှ ၎င်းတို့ကို ထွက်လျှောက်စေကာ အဆင်းနီသော နဂါးကြီးကို ငြင်းပယ်စေဖို့ အလိုရှိ၏။ ဘုရားသခင်သည် ၎င်းတို့ကို မိမိတို့၏ အိပ်မက်မှ နိုးထစေဖို့၊ အဆင်းနီသော နဂါးကြီး၏ အနှစ်သာရကို သိစေဖို့၊ ၎င်းတို့၏ နှလုံးသားတစ်ခုလုံးကို ဘုရားသခင်ထံ ပေးအပ်စေဖို့၊ အမှောင်အင်အားများ၏ ဖိနှိပ်မှုမှ တိုးထွက်စေဖို့၊ ကမ္ဘာ၏ အရှေ့အရပ်တွင် ထရပ်ကာ၊ ဘုရားသခင် အောင်မြင်ခြင်း သက်သေဖြစ်လာစေဖို့ အလိုရှိပေသည်။ ဤနည်းဖြင့်သာ၊ ဘုရားသခင်သည် ဘုန်းအသရေ ရရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၆)) ဤနှုတ်ကပတ်တော်များကို ဖတ်ရှုပြီးသည့်နောက်၊ လွန်ခဲ့သည့် ဆယ်စုနှစ်ခန့်က ကျွန်မ တရုတ်ကွန်မြူနစ်ပါတီ၏ ဖမ်းဆီးခံရခြင်းကို တွေးမိသည်။

၂၀၀၄ခုနှစ်၊ ဇန်နဝါရီလတွင်၊ အသင်းတော်မှ အစ်မတစ်ဦးထံ သွားရောက်လည်ပတ်ဖို့ စောစောထခဲ့သည်။ သို့ရာတွင် အသွားလမ်းတွင် တရုတ်ကွန်မြူနစ်ပါတီ ရဲများ၏ တရားမဝင် ဖမ်းဆီးခြင်းကို ခံခဲ့ရသည်။ ၎င်းတို့က ကျွန်မ၏ အိတ်ကို မွှေနှောက်လှန်လှောပြီး၊ ယုံကြည်မှုဆိုင်ရာ စာရွက်စာတမ်းအချို့၊ လက်ကိုင်ဖုန်းတစ်ခုနှင့် ပေ့ဂျာတစ်ခု စသည်တို့ကို တွေ့သွားသည်။ နောက်ပိုင်းတွင် ၎င်းတို့က ကျွန်မကို ပြည်သူ့လုံခြုံရေးဌာနသို့ ခေါ်ဆောင်သွားခဲ့သည်။ ကျွန်မတို့ ထိုနေရာသို့ ရောက်သည့်အခါတွင် ရဲများက ကျွန်မကို အခန်းတစ်ခန်းထဲသို့ ဦးဆောင်ခေါ်သွားသည်။ တစ်ယောက်က သဲလွန်စများရှာဖွေရင်း ကျွန်မ၏ ပေဂျာနှင့် လက်ကိုင်ဖုန်းတို့ကို ကလိနေသည်။ သူက ဖုန်းကို ဖွင့်လိုက်သော်လည်း၊ ၎င်းက ဘက်ထရီအားနည်းနေသည်ဟု ပြခဲ့ပြီး ဘက်ထရီက လုံးလုံးကုန်သွားခဲ့သည်။ သူမည်မျှကြိုးစားပါစေ၊ ၎င်းကို မဖွင့်နိုင်ခဲ့ပါ။ ဖုန်းကိုကိုင်လျက်၊ သူက စိုးရိမ်နေပုံရသည်။ ကျွန်မလည်း ပဟေဠိဖြစ်ခဲ့ရသည်။ ယနေ့နံနက်ကပင် ကျွန်မ ဖုန်းအားသွင်းခဲ့သည်။ ၎င်းက မည်သို့လုပ်ပြီး အားမရှိရသနည်း။ အခြားသော ညီအစ်ကိုမောင်နှမများအကြောင်း သတင်းအချက်အလက် တစ်စုံတစ်ခုမျှ ရဲများက ရှာဖွေမတွေ့စေရန် တားဆီးဖို့ ဘုရားသခင်က ဤအရာကို အံ့ချီးဖွယ် စီစဉ်ခဲ့ကြောင်းကို ကျွန်မ ရုတ်တရက် နားလည်သဘောပေါက်ခဲ့သည်။ ဘုရားသခင် ပြောခဲ့သည့် နှုတ်ကပတ်တော်များကိုလည်း ကျွန်မ နားလည်သဘောပေါက် ခဲ့လေသည်။ “သက်ရှိဖြစ်ဖြစ်၊ သက်မဲ့ဖြစ်ဖြစ် အရာအားလုံးသည် ဘုရားသခင်၏ အကြံအစည်များနှင့်အညီ ရွေ့လျားပြောင်းလဲကာ ပြန်လည်စတင်ပြီး ကွယ်ပျောက်သွားရမည်ဖြစ်သည်။ ဤသည်မှာ အရာအားလုံးကို ဘုရားသခင်တာဝန်ယူသည့် နည်းလမ်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) အမှန်တကယ်ပင်၊ အရာအားလုံးနှင့် အဖြစ်အပျက်အားလုံး တို့သည် ဘုရားသခင်၏ လက်တော်ထဲတွင် ရှိလေသည်။ သက်ရှိဖြစ်စေ သက်မဲ့ဖြစ်စေ၊ အရာအားလုံးသည် ဘုရားသခင်၏ အကြံအစည်များအတိုင်း ပြောင်းလဲမှုကို ကြုံတွေ့နေရသည်။ ဤအချိန်တွင် ကျွန်မသည် ဘုရားသခင်က အရာအားလုံးအပေါ် မည်သို့ အချုပ်အခြာအာဏာရှိပြီး စီစဉ်ညွှန်ကြားပုံကို စစ်မှန်သော နားလည်သဘောပေါက်မှုရရှိခဲ့သည်။ ထို့အပြင် ကျွန်မသည် လာမည့် စစ်ဆေးမေးမြန်းခြင်းကို ရင်ဆိုင်ရန် ဘုရားသခင်ကို အားကိုးဖို့ လိုအပ်သည့် ယုံကြည်ချက် ရရှိခဲ့သည်။ အိတ်ထဲမှအရာများကို လက်ညှိုးထိုးပြပြီး ရဲအရာရှိက စွပ်စွပ်စွဲစွဲမေးလေသည်၊ “နင်ဟာ သာမန် အသင်းသားတစ်ယောက် မဟုတ်ဘူးဆိုတာကို ဒါတွေက ရှင်းရှင်းလင်းလင်း ပြနေတယ်။ အငယ်တန်းခေါင်းဆောင်တွေက ပေဂျာတွေ လက်ကိုင်ဖုန်းတွေ မရှိတဲ့အတွက် မင်းက ဝါရင့်ခေါင်းဆောင်တွေထဲက တစ်ယောက်၊ အရေးပါတဲ့ တစ်ယောက် ဖြစ်ရမယ်။ ငါမှန်ရောမှန်ရဲ့လား” “ရှင်ပြောနေတာ ကျွန်မနားမလည်ဘူး” ဟု ကျွန်မ ပြန်ဖြေခဲ့သည်။ “နင်က မသိချင်ယောင်ဆောင် နေတာ” ဟု သူက ဟိန်းဟောက်ခဲ့သည်၊ ထို့နောက် ကျွန်မကို ဆောင့်ကြောင့် ထိုင်ပြီး၊ စကားစပြောရန် အမိန့်ပေးလေသည်။ ကျွန်မက ပူးပေါင်းဆောင်ရွက်မည်မဟုတ်ကြောင်း မြင်သည့်အခါ၊ သူတို့က ကျွန်မကို ဝန်းရံပြီး ကျွန်မကို သတ်လိုသည့်အလား စတင်ထိုးနှက် ကန်ကျောက် ခဲ့ကြသည်။ ကျွန်မ၏ မျက်နှာက သွေးထွက်သံယိုဖြစ်ပြီး ယောင်ယမ်းနေကာ၊ ကျွန်မ၏ ခန္ဓာကိုယ်တစ်ခုလုံး မခံနိုင်လောက်အောင် နာကျင်ကိုက်ခဲပြီး၊ ကြမ်းပြင်ပေါ်သို့ ပြိုလဲကျသွားခဲ့သည်။ ကျွန်မ အလွန်ဒေါသထွက်ခဲ့သည်။ ကျွန်မ၏အမှုအတွက် ငြင်းခံရန် သူတို့ကို ကျွန်မ အကျိုးအကြောင်းပြောလိုခဲ့သည်။ ကျွန်မ ဘာအမှား လုပ်ခဲ့မိသလဲ။ ရှင်တို့က ဘာဖြစ်လို့ ကျွန်မကို ဒီလို ရိုက်နှက်ရတာလဲ။ သို့သော်လည်း တရုတ်ကွန်မြူနစ်ပါတီ အစိုးရသည် အကျိုးအကြောင်းရှိစွာ စကားမပြော သောကြောင့် သူတို့ကို ကျွန်မ အကျိုးသင့်အကြောင်းသင့် ပြောရန် မဖြစ်နိုင်ခဲ့ပါ။ ကျွန်မ စိတ်ရှုပ်ထွေးနေခဲ့သော်လည်း သူတို့၏ ရိုက်နှက်ခြင်းကို လက်မြောက်အရှုံးမပေးလိုခဲ့ပါ။ ကျွန်မ မည်သည့်အရာကို လုပ်ရမှန်း မသိသည့်အချိန်တွင်ပင်၊ တရုတ်ကွန်မြူနစ်ပါတီ အစိုးရ၏ ဤဆိုးယုတ်သော အရာရှိများသည် အလွန် အဓိပ္ပါယ်မဲ့သည်ကတစ်ကြောင်း သူတို့က ကျွန်မကို အကျိုးသင့် အကြောင်းသင့် စကားတစ်လုံးမျှ ပြောခွင့်မပေးသည်က တစ်ကြောင်း ကျွန်မကလည်း သူတို့ကို မည်သို့ တစ်ခုမျှ ပြောဖို့မလိုပုံကို တွေးမိပါသည်။ ကျွန်မ ဆက်ပြီး ဆိတ်ဆိတ်နေခြင်းသာ ပိုကောင်းပါသည်၊ ထိုနည်းဖြင့် ကျွန်မသည် သူတို့အတွက် အသုံးမဝင်မည် ဖြစ်သည်။ ဤအရာကို ကျွန်မ တွေးလိုက်သည့်အခါ၊ သူတို့ပြောနေသည့်အရာများကို ကျွန်မ အာရုံမစိုက်တော့ပါ။ ဤနည်းက ကျွန်မအပေါ် မည်သည့်အကျိုးသက်ရောက်မှုမျှ မရှိသည်ကို မြင်သည့်အခါ၊ ထိုဆိုးယုတ်သောရဲများက ဒေါသထွက်လာပြီး၊ ပို၍ပင် ရိုင်းစိုင်းလာလေသည်။ သူတို့က ခံဝန်ချက်တစ်ခု နှိုက်ယူရန် နှိပ်စက်မှုသို့ ပြောင်းသွား ကြလေသည်။ သူတို့က မြေကြီးပေါ် ဝက်အူဆွဲထားသည့် သံထိုင်ခုံတစ်ခုတွင် ကျွန်မကို ဆောင်ကြောင့် မထိုင်နိုင်သကဲ့သို့၊ မတ်တပ်လည်း မရပ်နိုင်သည့် အနေအထားတစ်ခုဖြင့် လက်ထိပ်ခတ်လိုက်ကြသည်။ သူတို့ထဲမှ တစ်ယောက်က ကျွန်မ၏ လက်ထိပ်မခတ်ထားသည့် လက်ကို ထိုင်ခုံပေါ်တွင် ထားပြီး ဖိနပ်တစ်ခုနှင့် ရိုက်ကာ၊ ကျွန်မ လက်ဖမိုး အညိုအမည်းစွဲမှ ရပ်လေသည်၊ ထိုစဉ် နောက်တစ်ယောက်က ကျွန်မ၏ ခြေထောက်ကို သူ့သားရေဖိနပ်ဖြင့် ဆောင့်သည်၊ ကျွန်မ၏ ခြေချောင်းများအပေါ် သူ့ဖိနပ်နှင့် ကြိုးကြေသွားအောင် လှိမ့်လေသည်၊ ယင်းမှာ အသည်းခိုက်အောင် နာကျင်ရသည့် မယုံကြည်နိုင် လောက်သော စူးရှသည့်နာကျင်မှုတစ်ခုကို ကျွန်မ တွေ့ကြုံခံစားရ သည့်အချိန် ဖြစ်သည်။ ထို့နောက် ရဲ ခြောက်ယောက် ခုနှစ်ယောက်က ကျွန်မကို တစ်ယောက်တစ်လှည့် နှိပ်စက်ကြသည်။ သူတို့ထဲက တစ်ယောက်က ကျွန်မ၏ အဆစ်များကို အာရုံစိုက်ပြီး၊ အလွန်ပြင်းထန်စွာ ညှပ်သည်မှာ တစ်လကြာပြီးသည့်တိုင် ကျွန်မ၏ လက်မောင်းကို ကွေး၍မရသေးပါ။ နောက်တစ်ယောက်က ကျွန်မ၏ဆံပင်ကို ဆွဲပြီး၊ ကျွန်မ၏ ဦးခေါင်းကို ဘေးဘယ်ညာ လှုပ်ယမ်းသည်၊ ထို့နောက် အနောက်သို့ ဆောင့်ဆွဲလိုက်ရာ ကျွန်မက အပေါ်သို့မော့ကြည့် နေခဲ့ရသည်။ “ကောင်းကင်ကို ကြည့်ပြီး အဲဒီမှာ ဘုရားရှိမရှိ ကြည့်စမ်း” ဟု သူက ရက်စက်ကြမ်းကြုတ်စွာ ပြောလေသည်။ သူတို့က နေဝင်ရီတရော အချိန်အထိ ဆက်လက်ဆောင်ရွက်သွားကြသည်။ တရုတ်နှစ်သစ်ကူး ဖြစ်သောကြောင့် ကျွန်မထံက မည်သည့်အရာမျှ သူတို့ရမည် မဟုတ်သည်ကို မြင်သည့်အခါ၊ သူတို့က ကျွန်မကို ထိန်းသိမ်းရေးစခန်းသို့ တန်းတန်းမတ်မတ် ပို့လိုက်လေသည်။

ထိန်းသိမ်းရေးစခန်းသို့ ကျွန်မ ရောက်ရှိသည့်အခါ၊ အစောင့်များက ကျွန်မကို အကျဉ်းခန်းတစ်ခုထဲသို့ ထည့်ပြီးနောက်၊ ကျွန်မနှင့်ပတ်သက်၍ ကောလာဟလများစွာ လွှင့်ပြီး၊ ကျွန်မကို နှိပ်စက်ဖို့ အကျဉ်းသားများကို လှုံ့ဆော်ခဲ့သည်။ အကျဉ်းသားများက ကျွန်မကို နေ့စဉ် လှည့်စားကြသည်။ သုညအောက် ၈ သို့မဟုတ် ၉ ဒီဂရီ ကျရောက်နေချိန်တွင်၊ သူတို့က ကျွန်မ၏ ဖိနပ်များကို ရေစိမ်ထားကြသည်။ ကျွန်မ၏ အစားအစာထဲ မကြိုရသေးသည့် ရေများ တိတ်တဆိတ် လောင်းထည့်ကြသည်။ ညပိုင်းတွင် ကျွန်မ အိပ်ပျော်နေသည့်အချိန်၊ သူတို့က ကျွန်မ၏ ချည်သားအခံ အနွေးထည် ရွှဲရွှဲစိုစေခဲ့သည်။ ကျွန်မကို အိမ်သာနားတွင် အိပ်စေခဲ့သည်၊ ပြီးလျှင် ညဖက်တွင် သူတို့က ကျွန်မ အိပ်မပျော်အောင် ကျွန်မ၏စောင်ကို ဆွဲယူကာ၊ ကျွန်မ၏ ဆံပင်ကို ဆွဲခဲ့သည်။ ကျွန်မ၏ ပေါက်စီများကို လုယူသည်။ ကျွန်မကို အတင်းအကျပ် အိမ်သာဆေးခိုင်းသည်၊ ပြီးလျှင် သူတို့၏ ဆေးဝါးအကြွင်းအကျန်များကို ကျွန်မ၏ပါးစပ်ထဲ အတင်းထိုးထည့်သည်၊ သူတို့က ကျွန်မကို အလေးအပင် သွားဖို့ စသည်တို့ကို ခွင့်မပြုခဲ့ပါ...သူတို့ပြောသည့် အရာကို ကျွန်မ မလုပ်ပါက၊ သူတို့ ဝိုင်းရိုက်ကြသည်၊ ပြီးလျှင် ထိုသို့သော အချိန်မျိုးတွင် မကြာခဏဆိုသကဲ့သို့ ထောင်စောင့် သို့မဟုတ် ကင်းလှည့်အစောင့်က ထိုမြင်ကွင်းမှ အလျင်အမြန် ပြေးထွက် သွားသည် သို့မဟုတ် သူတို့ မည်သည့်အရာမျှ မမြင်ယောင်ဆောင် ခဲ့လေသည်။ တစ်ခါတစ်ရံတွင် သူတို့က ခပ်လှမ်းလှမ်းတွင် ပုန်းကွယ်ပြီး ကြည့်ကြသည်။ အကျဉ်းသားများက ကျွန်မကို မနှိပ်စက်ဘဲ ရက်အတော်ကြာနေပါက၊ ထောင်စောင့်များက ကျွန်မကို ရိုက်ရန် အကျဥ်းသားများကို လှုံ့ဆော်လေသည်။ ထောင်စောင့်များ၏ လူမဆန်သည့် ညှဉ်းပန်းနှိပ်စက်မှုက ကျွန်မကို သူတို့အတွက် အမုန်းတရားများဖြင့် ပြည့်နှက်စေခဲ့သည်။ ဤအရာကို ကျွန်မ မျက်မြင်ကိုယ်တွေ့ကြုံပြီး၊ ကိုယ်တိုင် ကိုယ်ကျ တွေ့ကြုံခံစားရခြင်း မဟုတ်ခဲ့ပါက၊ စေတနာကောင်းပြီး ကိုယ်ကျင့်တရား ပြည့်ဝနေသင့်သည့် တရုတ်ကွန်မြူနစ်ပါတီ အစိုးရသည် အလွန်မှောင်မိုက်ပြီး၊ ကြောက်မက်ဖွယ်ကောင်းကာ၊ ဆိုးရွားသည်ကို ကျွန်မ မည်သည့်အခါကမျှ ယုံကြည်မည်မဟုတ်ပါ၊ သူ၏ လှည့်စားတတ်ပြီး နှစ်ခွရှိသည့် စရိုက်အမှန်ကိုလည်း ကျွန်မ လုံးဝမြင်ဖူးမည်မဟုတ်ပါ။ သူ၏ စကားများဖြစ်သည့် “ပြည်သူ့ကို အလုပ်အကျွေးပြုခြင်း၊ ယဉ်ကျေးသိမ်မွေ့ပြီး၊ သဟဇာတဖြစ်သော လူ့အဖွဲ့အစည်းကို ဖန်တီးခြင်း” တို့သည် ပြည်သူကို လှည့်စားရန်နှင့် တစ်ပတ်ရိုက်ရန် ဖန်တီးထားခြင်းသာ ဖြစ်သည်၊ ၎င်းတို့မှာ နည်းစနစ်တစ်ခု၊ လှည့်ကွက်တစ်ခု ဖြစ်သည်၊ မိမိကိုယ်ကိုယ်အမွှမ်းချယ်ကာ၊ ၎င်းနှင့် မထိုက်တန်သည့် ချီးကျူး ဂုဏ်ပြုခံရခြင်းများရရှိနေခြင်း ဖြစ်သည်။ ထိုအချိန်တွင် ဘုရားသခင်၏ နှုတ်ကပတ်တော်များကို ကျွန်မတွေးမိခဲ့သည်။ “ထိုအခါ လူ့ဇာတိခံယူ ဘုရားသခင်သည် လုံးလုံး ကွယ်ဝှက်လျက် ရှိမြဲရှိနေသည်မှာ သိပ်အံ့သြစရာ မဟုတ်ချေ။ မကောင်းဆိုးဝါးများက အကြင်နာမဲ့ပြီး လူမဆန်သည့် ဤကဲ့သို့သော အမှောင်လူ့အဖွဲ့အစည်းတွင် မျက်တောင် တစ်ချက်မျှ မခတ်ဘဲ လူများကို သတ်သော နတ်ဆိုးတို့၏မင်းသည် ချစ်ခင်ဖွယ်ဖြစ်ပြီး ကြင်နာကာ သန့်လည်းသန့်ရှင်းသော ဘုရားသခင်၏ တည်ရှိမှုကို မည်သို့ သည်းခံနိုင်မည်နည်း။ ဘုရားသခင်၏ ကြွရောက်လာခြင်းကို ၎င်းသည် အဘယ်သို့ ဂုဏ်ပြုကာ သြဘာ ပေးနိုင်မည်နည်း။ ဤလက်ပါးစေတို့။ ၎င်းတို့သည် ကြင်နာခြင်းကို မုန်းတီးခြင်းဖြင့် ပြန်ဆပ်ကြသည်၊ ၎င်းတို့သည် ကြာမြင့်စွာကတည်းက ဘုရားသခင်အား အထင်အမြင်သေးကြပြီးဖြစ်သည်၊ ၎င်းတို့သည် ဘုရားသခင်အား ညှဉ်းပန်းနှိပ်စက်ကြသည်၊ ၎င်းတို့သည် အဆုံးစွန် ရိုင်းစိုင်းကြသည်၊ ၎င်းတို့သည် ဘုရားသခင်ကို အနည်းငယ်မျှ အရေးထားမှု မရှိကြပေ၊ ၎င်းတို့သည် အဓမ္မလုယူကာ လုယက်တိုက်ဖျက်ကြသည်၊ ၎င်းတို့သည် အသိတရား လုံးလုံး ပျောက်ဆုံးကြပြီးဖြစ်သည်၊ အသိတရား အလုံးစုံကို ၎င်းတို့ ဆန့်ကျင်ကြကာ အပြစ်မဲ့သောသူကို အသိစိတ်မဲ့ခြင်းသို့ သွေးဆောင်ကြလေသည်။ ရှေးကာလ၏ ဘိုးဘေး များလော။ ချစ်မြတ်နိုးရသော ခေါင်းဆောင်များလော။ ၎င်းတို့ အားလုံးသည် ဘုရားသခင်အား ဆန့်ကျင်ကြ၏။ ၎င်းတို့၏ ဝင်ရောက်စွက်ဖက်မှုသည် ကောင်းကင်အောက်ရှိ အရာခပ်သိမ်းကို မှောင်မိုက်ခြင်း နှင့် ပရမ်းပတာဖြစ်ခြင်း အခြေအနေတစ်ခုတွင် ချန်ထားပြီးဖြစ်၏။ ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် အပြစ်ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ကျွန်မက ဘုရားသခင်ကို ငြင်းပယ်ပြီး သစ္စာဖောက်ဖို့ အတင်းအကျပ်စေခိုင်းရန်အလို့ငှာ တရုတ်ကွန်မြူနစ် ပါတီအစိုးရသည် ကျွန်မကို နှိပ်စက်ခြင်းနှင့် ဖျက်ဆီးခြင်းတို့တွင် အစွန်းကုန်ကြိုးစားခဲ့သည်၊ သို့သော်လည်း ၎င်းက ကျွန်မကို ပို၍ နှိပ်စက်လေ၊ ကျွန်မက ၎င်း၏ ဆိုးယုတ်သောစရိုက်ကို ပို၍သိသာထင်ရှားစွာ တွေ့မြင်ပြီး၊ ၎င်းအား ကျွန်မ၏ နှလုံးသား နက်ရှိုင်းသောနေရာမှ ပို၍ရွံရှာပြီး ငြင်းပယ်လေ ဖြစ်ကာ ဘုရားသခင်နောက် လိုက်ဖို့ ကျွန်မသန္နိဌာန်ပိုခိုင်မာလေ ဖြစ်သည်။

သူတို့လိုချင်သည့်အရာ တစ်စုံတစ်ခုမျှ ကျွန်မကို ပြောခိုင်း၍ ရမည်မဟုတ် သည်ကို တွေ့လျက်၊ ကျွန်မသည် ဘုရားသခင်ကို ယုံကြည်သူ တစ်ယောက်ဖြစ်ကြောင်း သက်သေအထောက်အထားကို နေရာအနှံ့မေးမြန်းရန် လူအင်အားဖြစ်စေ၊ ပစ္စည်းအင်အားနှင့် ငွေအင်အားဖြစ်စေ မည်သည့်အရာမဆို လိုအပ်သမျှ သူတို့ထုတ်သုံးခဲ့သည်။ သုံးလကြာပြီးနောက်၊ သူတို့၏ အပူတပြင်း လုပ်ဆောင်မှုများအားလုံးကအလဟဿ ဖြစ်ခဲ့သည်။ နောက်ဆုံးတွင် သူတို့က ဝှက်ဖဲကို ထုတ်သုံးခဲ့သည်။ သူတို့က ကျွမ်းကျင်သည့် စစ်မေးသူတစ်ဦးကို တွေ့ခဲ့သည်။ သူ့ထံသို့ ခေါ်ဆောင်ခံရသည့် မည်သူမဆို သူ၏နှိပ်စက်မှု ပုံစံသုံးမျိုးကို ခံစားရပြီး၊ ဝန်မခံသူတစ်ယောက်မျှ မရှိခဲ့ဟု ဆိုကြသည်။ တစ်နေ့တွင် ရဲလေးယောက်က ကျွန်မထံသို့ လာကာ “ဒီနေ့ ငါတို့မင်းကို အိမ်အသစ်ကို ခေါ်သွားမယ်” ဟု ပြောခဲ့သည်။ ထို့နောက် သူတို့က ကျွန်မကို အကျဉ်းသား သယ်ယူပို့ဆောင်ရေး အလုံပိတ်ကားထဲသို့ တွန်းထည့်သည်၊ ကျွန်မ၏ လက်များကို နောက်ကျောတွင် လက်ထိပ်ခတ်ခဲ့ကြပြီး ကျွန်မခေါင်းပေါ်တွင် ခေါင်းစွပ်တစ်ခု ဝတ်ဆင်ပေးခဲ့ကြသည်။ သူတို့က ကျွန်မကို မည်သည့်နည်းနှင့် ထပ်နှိပ်စက်မည်ကို မသိသဖြင့် စိတ်တွင် ကြောက်ရွံ့လာသည်။ ထိုအချိန်တွင် သခင့်၏နှုတ်ကပတ်တော်က စိတ်ထဲဝင်လာသည်၊ “အကြင်သူသည် မိမိအသက်ကို ကယ်ဆယ်ခြင်းငှာအလိုရှိ၏။ ထိုသူသည် အသက်ရှုံးလိမ့်မည်။ အကြင်သူသည် ငါ့ကြောင့်အသက်ရှုံး၏၊ ထိုသူသည် အသက်ကို တွေ့လိမ့်မည်။” (ရှင်မဿဲခရစ်ဝင် ၁၆:၂၅) သခင့်နှုတ်ကပတ်တော်က ကျွန်မအား ယုံကြည်ခြင်းနှင့်ခွန်အားကိုပေးခဲ့သည်။ ဤမကောင်းဆိုးဝါး၏မြို့ ဖြစ်သော တရုတ်နိုင်ငံတွင် ဘုရားသခင်ကို ယုံကြည်လိုက်လျှောက်လျှင် အသက်စွန့်ရမည်ဖြစ်သည်။ ကျွန်မသည်လည်း ဘုရားသခင်အတွက် သေဆုံးရန် ပြင်ဆင်ခဲ့ပြီး ဖြစ်လေသည်။ အံ့အားသင့်စွာပင် အလုံပိတ်ကားပေါ်သို့ တက်ရောက်ပြီးနောက်၊ ဆိုးယုတ်သောရဲများအကြား စကားစမြည်ပြောခြင်းကို ကျွန်မ အမှုမဲ့အမှတ်မဲ့ နားစွန်နားဖျားကြားခဲ့သည်။ သူတို့က ကျွန်မကို စစ်မေးမေးမြန်းရန် အခြားတစ်နေရာရာသို့ ခေါ်ဆောင်သွားနေပုံရလေသည်။ ဪ။ သူတို့က ကျွန်မကို ကွပ်မျက်ဖို့ ခေါ်ဆောင်နေခြင်း မဟုတ်ပါ၊ ကျွန်မက ဘုရားသခင်အတွက် မာတုရတစ်ယောက်အဖြစ် သေဆုံးရန် ပြင်ဆင်နေခဲ့သည်။ ဤအရာကို တွေးနေစဉ်တွင်ပင်၊ အကြောင်းအရင်းမသိရဘဲ ရဲများထဲမှ တစ်ဦးက ကျွန်မ၏ ဦးခေါင်းပေါ်မှ ခေါင်းစွပ်၏ကြိုးများကို ပိုတင်းကျပ်လိုက်သည်။ များမကြာမီတွင် ကျွန်မ သက်သောင့်သက်သာ မရှိဟု စတင်ခံစားခဲ့ရသည်၊ ၎င်းမှာ ကျွန်မ မွန်းကျပ်နေသကဲ့သို့ ခံစားခဲ့ရသည်။ ကျွန်မ၏ပါးစပ်မှ အမြုပ်များ စတင်ထွက်လာခဲ့သည်၊ ထို့နောက် ကျွန်မ ပျို့အန်ခြင်းကို မရပ်နိုင်ခဲ့ပါ။ ယင်းမှာ အတွင်းမှရှိသမျှအားလုံး ကျွန်မအန်ထွက်မည့်အလား ခံစားခဲ့ရသည်။ ကျွန်မသည် မူးဝေကာ၊ ကျွန်မ၏ ဦးခေါင်းက ဗလာကျင်းနေပြီး၊ ကျွန်မ၏ မျက်လုံးများကို မဖွင့်နိုင်ခဲ့ပါ။ ကျွန်မ အကြောသေသွားသကဲ့သို့၊ ကျွန်မ၏ ခန္ဓာကိုယ်ထဲတွင် မည်သည့်နေရာမျှ ခွန်အားမရှိတော့ပါ။ ကျွန်မ၏ ပါးစပ်ထဲတွင် ဆွဲထုတ်၍မရနိုင်သည့် စေးကပ်ကပ် အရာတစ်ခုရှိနေသကဲ့သို့ ခံစားရပါသည်။ ကျွန်မသည် အမြဲတမ်း ချည့်နဲ့အားနည်းခဲ့ပြီး၊ ဤကဲ့သို့ နှိပ်စက်ခံရပြီးနောက် ကျွန်မ ဒုက္ခရောက်ကာ၊ အချိန်မရွေး အသက်ရှုရပ်သွားနိုင်သည်ဟု ကျွန်မ ခံစားခဲ့ရသည်။ နာကျင်မှုအလယ်တွင် ဘုရားသခင်ကို ကျွန်မဆုတောင်းခဲ့သည်။ “အိုဘုရားသခင်၊ ကျွန်မရဲ့ စိတ်နှလုံးကို ကွယ်ကာဖို့ ကိုယ်တော့်ကို တောင်းလျှောက်ပါတယ်။ ကျွန်မ သေသည်ဖြစ်စေ၊ ရှင်သည်ဖြစ်စေ၊ ကိုယ်တော့်ကို ကျွန်မ သစ္စာမဖောက်ပါဘူး။” ထို့နောက် တစ်ချိန်ချိန်တွင် ဟိုတယ်တစ်ခုသို့ အလုံပိတ်ကား ရောက်ရှိခဲ့သည်။ သူက ကျွန်မ၏ရှေ့သို့ လျှောက်လာပြီး၊ ကျွန်မကို ဆွဲလိုက်သည်။ ကျွန်မကို အကြိမ်ပေါင်းဒါဇင်များစွာ ပါးရိုက်ခဲ့ပြီးနောက်၊ ရင်ဘတ်နှင့် ကျောကိုလည်း ပြင်းထန်သော ထိုးချက် အနည်းငယ် ထိုးနှက်ခဲ့သည်၊ ထို့နောက် သူ့သားရေ ဖိနပ်တစ်ဖက်ကို ယူကာ၊ ကျွန်မ၏ မျက်နှာကို ၎င်းဖြင့် ဖြတ်ရိုက်လိုက်လေသည်။ ဤကဲ့သို့ သူ၏ ရိုက်နှက်ခံရခြင်းနောက်တွင်၊ ကျွန်မ၏ ပါးစပ်သို့မဟုတ် အစာအိမ်ထဲမှ ထုတ်မရနိုင်သည့် အရာတစ်စုံတစ်ခုရှိသည်ဆိုသည့် ခံစားချက် ပျောက်ဆုံးသွားခဲ့သည်။ ကျွန်မသည် မူးဝေခြင်းမရှိတော့ဘဲ၊ ကျွန်မ၏ မျက်လုံးများကို ဖွင့်နိုင်ခဲ့သည်။ ကျွန်မ၏ ခြေလက်အင်္ဂါများထံသို့ ခံစားချက်များ တဖြည်းဖြည်းချင်း ပြန်လည်ရောက်ရှိလာခဲ့ပြီး ကျွန်မခန္ဓာကိုယ်တွင် ခွန်အားပြန်လည်ရရှိလာခဲ့သည်။ နောက်ထပ်၊ သူက ကျွန်မ၏ ပခုံးကို ကြမ်းကြမ်းတမ်းတမ်း ဆွဲလိုက်ပြီး၊ သူ့ကို ကြည့်ဖိုနှင့် သူ့မေးခွန်းများကို ဖြေဖို့ ကျွန်မကို အမိန့်ပေးရင်း၊ ကျွန်မကို နံရံဆီ တွန်းလိုက်သည်။ ကျွန်မ အာရုံမစိုက်သည်ကို မြင်ရခြင်းက သူ့ကို ဒေါသထွက်စေသည်၊ ပြီးလျှင် သူက ဘုရားသခင်ကို သွားပုတ်လေလွင့်ပြောခြင်း၊ အသရေဖျက်ခြင်းနှင့် ပြစ်မှားစော်ကားခြင်းတို့အားဖြင့် ကျွန်မထံမှ တုံ့ပြန်မှုရရှိရန် ကြိုးစားခဲ့သည်။ သူက ကျွန်မကို မခံချိမခံသာဖြစ်စေရန် အထင်သေးဖွယ်အဖြစ်ဆုံး၊ စက်ဆုပ်ဖွယ်အဖြစ်ဆုံး နည်းလမ်းများကို အသုံးပြုခဲ့ပြီး၊ ဆိုးဆိုးဝါးဝါး ပြောခဲ့သည်၊ “ဘယ်သာမန်လူတစ်ယောက်မှ မခံစားနိုင်တဲ့ နာကျင်မှုကို နင်ဒုက္ခခံစေဖို့ နင့်အသွေးအသားနဲ့ နင့်ဝိညာဉ်တို့ကမခံမရပ်နိုင်တဲ့အရာနဲ့ နင့်ကိုငါက တမင်တကာ ညှင်းဆဲနေတာ။ နင်သေသွားပါစေလို့ နင်ဆန္ဒရှိလာလိမ့်မယ်။ နောက်ဆုံးမှာ နင့်ကို လွှတ်ပေးဖို့ နင်ငါ့ကို အသနားခံလိမ့်မယ်၊ ပြီးတော့ အဲဒီအချိန်က နင်က ယုတ္တိရှိရှိ စကားပြောလာတဲ့ အချိန်ဖြစ်ပြီးတော့၊ နင့်ကံကြမ္မာက ဘုရားသခင်ရဲ့လက်ထဲမှာ မဟုတ်ဘဲနဲ့ ငါ့ရဲ့လက်ထဲမှာ ဖြစ်တယ်လို့ နင်ပြောလာလိမ့်မယ်။ နင်သေချင်ရင်၊ အခုချက်ခြင်း သေလို့ရတယ်။ နင်ရှင်ချင်ရင်၊ နင်ရှင်လိမ့်မယ်၊ ပြီးတော့ နင့်ကို ငါက ခံစားစေချင်တဲ့ ဘယ်အခက်အခဲမဆိုဟာ နင်ဒုက္ခခံရမဲ့ အရာတွေပဲ။ နင့်ရဲ့အနန္တတန်ခိုးရှင်ဘုရားသခင်က နင့်ကို မကယ်တင်နိုင်ဘူး။ နင့်ကို ကယ်တင်ဖို့ ငါတို့ကို နင်အသနားခံမှသာ နင်အသက်ရှင်ရမယ်။” ဤစက်ဆုပ်ဖွယ်ကောင်းသော၊ အရှက်မဲ့သော၊ အထင်သေးဖွယ် လူမိုက်များ၊ ဤအရိုင်းအစိုင်း တိရစ္ဆာန်များ၊ ဤဆိုးယုတ်သော မာရ်နတ်များကို ရင်ဆိုင်ရင်း၊ သူတို့ကို ကျွန်မ အမှန်တကယ် တိုက်ခိုက်လိုခဲ့ပါသည်။ “ကောင်းကင်နဲ့ မြေကြီးပေါ်က အရာအားလုံးကို ဘုရားသခင်က ဖန်ဆင်းပြီး၊ ဘုရားသခင်က ထိန်းချုပ်တယ်” ဟု ကျွန်မ တွေးမိသည်။ “ငါ့ကံကြမ္မာကလည်း ဘုရားသခင်ရဲ့ အချုပ်အခြာအာဏာနဲ့ စီစဉ်မှုတွေ အောက်မှာရှိတယ်။ ဘုရားသခင်က အသက်နဲ့ သေခြင်းတရားတို့ကို စီရင်ပိုင်သူ ဖြစ်တယ်။ နင်ငါ့ကို သေစေချင်တာနဲ့ပဲ ငါကသေလိမ့်မယ်လို့ နင်ထင်သလား” ထိုအခိုက်အတန့်တွင် ကျွန်မ၏ နှလုံးသားသည် ဒေါသူပုန်ထခြင်းနှင့် ပြည့်နှက်နေခဲ့သည်။ ယနေ့တွင် ရဲများက ကျွန်မကို ကျူးလွန်ခဲ့သည့် စက်ဆုပ်ဖွယ် လုပ်ရပ်များအားလုံး နှင့် သူတို့ပြောခဲ့သည့် ဘုရားသခင်ကို ပြစ်မှားစော်ကားခြင်းနှင့် ခုခံခြင်းစကားများအားလုံးတို့သည် သမ္မာတရားကို မုန်းတီးသူများနှင့် ဘုရားသခင်ကို အတိုက်အခံလုပ်သူများအဖြစ် သူတို့၏ ဘီလူးသရဲစီးသော အနှစ်သာရကို ဖော်ထုတ်ပါသည်၊ ပြီးလျှင် ဤသည်မှာ ဘုရားသခင်၏ ပြစ်တင်ရှုတ်ချခြင်း၊ အပြစ်ဒဏ်ပေးခြင်းနှင့် ဖျက်ဆီးခြင်းတို့အတွက် အကြောင်းခိုင်လုံစေသည့် သက်သေအထောက်အထား ဖြစ်လေသည်။ 

ကျွန်မ၏ ဝန်ခံရန် ငြင်းဆန်မှုက ကျွမ်းကျင်သူ ဆိုသည့်သူကို ဂုဏ်သိက္ခာအလွန် ထိခိုက်စေလေသည်။ သူက ကျွန်မ၏ လက်တစ်ဖက်ကို ကျောဖက်တွင် သဲသဲမဲမဲ လိမ်ပစ်လိုက်ပြီး၊ နောက်တစ်ဖက်ကို ကျွန်မ၏ ပခုံးနောက်သို့ဆွဲလိုက်သည်၊ ထို့နောက် ကျွန်မ၏လက်များကို တင်းကျပ်စွာ လက်ထိပ်ခတ်ခဲ့သည်။ တစ်နာရီမရှိတရှိတွင် ကျွန်မ၏ မျက်နှာပေါ်တွင် ချွေးစီးချွေးပေါက်များကျလာခဲ့ပြီး၊ မျက်လုံးများထဲသို့ စီးကျကာ၊ မျက်လုံးများဖွင့်၍ မရတော့ပါ။ သူ၏ မေးခွန်းများကို ကျွန်မ ဖြေမည်မဟုတ်သေးသည်ကို တွေ့သည့်အခါ၊ သူက ကျွန်မကို မြေကြီးပေါ်သို့ လှဲချလိုက်ပြီး၊ ကျွန်မ၏ နောက်ကျောရှိ လက်ထိပ်မှနေ၍ ဆွဲမလိုက်သည်။ ကျွန်မ၏ လက်များသည် ကျိုးသွားသကဲ့သို့ တစ်စစီဆွဲဖြုတ်ခံနေရသည့် နာကျင်မှုကို ချက်ချင်းခံစားခဲ့ရသည်။ အလွန်နာကျင်လှ၍ ကျွန်မ အသက်မရှုနိုင်ခဲ့ပါ။ နောက်တစ်ဖန် သူက ကျွန်မကို နံရံဆီသို့ ပစ်ပေါက်လိုက်ပြီး ထိုနံရံကို ကျောပေးကာ မတ်တပ်ရပ်စေသည်။ ချွေးများက ကျွန်မ၏ မျက်လုံးများကို အမြင်မှုန်ဝါးစေသည်။ နာကျင်လွန်းလှသဖြင့် ကျွန်မ၏ တစ်ကိုယ်လုံး ချွေးများဖြင့် ဖုံးနေခဲ့သည်၊ ကျွန်မ၏ ဖိနပ်များပင် စိုရွှဲနေခဲ့သည်။ ကျွန်မသည် အမြဲ အားပျော့ခဲ့ပြီး၊ ယခုအချိန်တွင် ကျွန်မ ပြိုလဲကျခဲ့ရသည်။ ကျွန်မက နှာခေါင်းမှတစ်ဆင့် အသက်ရှုနိုင်စွမ်း ပျောက်ဆုံးသွားပုံရသည်။ ကျွန်မ ပါးစပ်ဟ၍သာ အသက်ပြင်းစွာရှုနေရသည်။ သေခြင်းတရားက တစ်ဖန် တိုး၍နီးကပ်လာသည်ဟု ကျွန်မခံစားခဲ့ရသည်။ ဤတစ်ကြိမ်တွင် ကျွန်မ အမှန်တကယ် သေဆုံးနိုင်ပါသည်။ သို့သော်လည်း ထိုအချိန်တွင် ယေရှု၏ တပည့်တော်များထဲမှ တစ်ယောက်ဖြစ်သည့် ရှင်လုကာအကြောင်းနှင့် မသေမချင်း ကြိုးဆွဲချခံရသည့် သူ့အတွေ့အကြုံတို့ကို ကျွန်မတွေးမိခဲ့သည်။ ကျွန်မ၏ စိတ်နှလုံးထဲတွင် ကောက်ကာငင်ကာ ခွန်အားပြန်လည်ရရှိခဲ့ပြီး၊ မိမိကိုယ်ကိုယ်သတိပေးရန် တစ်ခုတည်းသောအရာကို ထပ်တလဲလဲ ပြောနေခဲ့သည်။ “လုကာက ကြိုးဆွဲချခံရပြီး သေဆုံးခဲ့တယ်။ ငါလည်း လုကာ ဖြစ်ရမယ်၊ ငါ လုကာ ဖြစ်ရမယ်၊ လုကာ ဖြစ်ရမယ်...ငါက ဘုရားသခင်ရဲ့ စီစဉ်ညွှန်ကြားခြင်းတွေ နဲ့ စီစဉ်မှုတွေကို လိုလိုလားလား နာခံတယ်။ ပြီးတော့ လုကာလို သေတဲ့အထိ ဘုရားသခင်ကို သစ္စာရှိဖို့ ဆန္ဒရှိပါတယ်။” နာကျင်မှုက မခံမရပ်နိုင်ဖြစ်လာပြီး၊ ကျွန်မ သေလုနီးပါး ဖြစ်နေသည့်အချိန်တွင်ပင်၊ ဆိုးယုတ်သော ရဲများထဲမှ တစ်ယောက်က အနန္တတန်ခိုးရှင်ဘုရားသခင်ကို ယုံကြည်သည့် ယုံကြည်သူအချို့ကို ၎င်းတို့ ဖမ်းဆီးခဲ့ကြောင်းပြောသည်ကို ကျွန်မ ရုတ်တရက် ကြားလိုက်ရသည်။ ကျွန်မ၏ နှလုံးသားထဲတွင် ထိတ်လန့်တုန်လှုပ်ခဲ့သည်။ နောက်ထပ် ညီအစ်ကိုမောင်နှမ တစ်ချို့က နှိပ်စက်ခံရတော့မည်။ သူတို့က အထူးသဖြင့် ညီအစ်ကိုများကို ပို၍တင်းကျပ်ဖို့သေချာသည်။ ကျွန်မ၏ စိတ်နှလုံးသည် စိုးရိမ်စိတ်ဖြင့် ပြည့်နှက်လာခဲ့သည်။ သူတို့အတွက် ကျွန်မ တိတ်ဆိတ်စွာ အဆက်မပြတ် ဆုတောင်းခဲ့သည်။ ကျွန်မသည် သန့်ရှင်းသော ဝိညာဉ်တော်၏ တို့ထိခံရခြင်း ဖြစ်ကောင်းဖြစ်နိုင်သည်၊ ကျွန်မ ပို၍ဆုတောင်းလေ၊ ပို၍ နှိုးဆော်ခံရလေ ဖြစ်လေသည်။ ကျွန်မသည် မသိလိုက်ဘဲ ကျွန်မ၏ နာကျင်မှုကို မေ့ပျောက်သွားခဲ့သည်။ ဤသည်တို့မှာ ဘုရားသခင်၏ ဉာဏ်ပညာရှိသော စီစဉ်မှုများဖြစ်ကြောင်း ကျွန်မ ကောင်းစွာသိရှိခဲ့ပါသည်။ ဘုရားသခင်သည် ကျွန်မ၏ အားနည်းချက်ကို သတိရှိပြီး၊ ကျွန်မ၏အနာကျင်ဆုံး အချိန်များတစ်လျှောက် ဦးဆောင်နေခဲ့သည်။ ထိုညတွင် ဆိုးယုတ်သော ရဲများက ကျွန်မကို မည်သို့ ဆက်ဆံပုံကို နောက်ထပ် ကျွန်မဂရုမစိုက်တော့ဘဲ၊ သူတို့၏ မေးခွန်းများကိုလည်း တစ်စက်မျှ အာရုံမစိုက်တော့ပါ။ ဖြစ်နေသည့်အရာကို မြင်သည့်အခါ၊ ဆိုးယုတ်သောရဲများက သူတို့၏ လက်သီးများဖြင့် ကျွန်မကို ရက်ရက်စက်စက် ထိုးနှက်ကြသည်၊ ထို့နောက် ကျွန်မ၏နားထင်မှ ဆံပင်များကို သူတို့လက်ချောင်းများဖြင့် ဆွဲလိမ်ပြီး အနာတရဖြစ်စေခဲ့သည်။ ကျွန်မ၏ နားရွက်များသည် အလိမ်ခံရခြင်းကြောင့် ယောင်ကိုင်းနေသည်၊ ကျွန်မ၏ မျက်နှာမှာ မှတ်မိစရာမရှိပါ၊ ကျွန်မ၏ တင်ပါးနှင့် ပေါင်များသည် သူတို့ သစ်သားချောင်းအထူဖြင့် ရိုက်နှက်သည့်အချိန်တွင် အညိုအမည်း စွဲပြီး၊ ပွန်းပဲ့ပြဲရှ ကျန်ခဲ့ပါသည်၊ ထို့အပြင် ကျွန်မ၏ ခြေချောင်းများသည်လည်း သစ်သားတစ်စဖြင့် ရိုက်ချိုးခံရပြီးနောက် အညိုအမည်းစွဲကျန်ခဲ့သည်။ ကျွန်မလက်ထိပ်ဖြင့် ခြောက်နာရီကြာအဆွဲခံထားရပြီးသည့်နောက်၊ ဆိုးယုတ်သောရဲများက လက်ထိပ်ဖြုတ်လိုက် သည့်အခါတွင် ကျွန်မ၏ လက်ဝဲလက်မအောက်မှ အသားများ အကုန်ပဲ့ပါ သွားခဲ့သည်၊ အရိုးကိုဖုံးနေသည့် အသားလေးတစ်လွှာသာ ကျန်ခဲ့လေသည်။ လက်ထိပ်များက ကျွန်မ၏ လက်ကောက်ဝတ်များကို အဝါရောင် ရည်ကြည်ဖုများဖြင့် ဖုံးစေခဲ့ပြီး၊ လက်ထိပ်ထပ်ခတ်ဖို့ မဖြစ်နိုင်ပါ။ ထိုအချိန်တွင် အရေးပါပုံပေါက်သည့် အမျိုးသမီးအရာရှိတစ်ဦး လျှောက်ဝင်လာခဲ့သည်။ သူမက ကျွန်မကို ခြေဆုံးခေါင်းဆုံး ကြည့်ပြီး၊ သူတို့ကို “ဒီတစ်ယောက်ကို ထပ်ရိုက်လို့မရတော့ဘူး။ သူကြည့်ရတာ သေတော့မဲ့ပုံပဲ” ဟု ပြောလိုက်သည်။ ရဲများက ကျွန်မကို ဟိုတယ်အခန်းများထဲမှတစ်ခုတွင် သော့ခတ်ထားလိုက် ကြသည်။ ထိုအခန်း၏ လိုက်ကာများကို အချိန်ပြည့် လုံအောင်ဆွဲထားလေသည်။ တံခါးစောင့်ရန် လူတစ်ယောက်ကို တာဝန်ပေးထားပြီး၊ ဝန်ဆောင်မှုပေးသည့် ဝန်ထမ်းများ တစ်ယောက်မှ ဝင်ရောက်ခွင့်မရှိသကဲ့သို့၊ သူတို့ ကျွန်မကို အထဲတွင် နှိပ်စက်ပြီး ရက်ရက်စက်စက် ရိုက်နှက်နေသည့် မြင်ကွင်းကို မည်သူမျှ မြင်ခွင့်မရှိပါ။ သူတို့က ကျွန်မကို တစ်လှည့်စီ မရပ်မနား စစ်ဆေးမေးမြန်းကြသည်။ ငါးရက်နှင့် ငါးညကြာသည့်တိုင် သူတို့က ကျွန်မကို အိပ်စက်ခွင့်မပေးပါ၊ ကျွန်မကို ထိုင်ခွင့် သို့မဟုတ် ဆောင့်ကြောင့်ထိုင်ခွင့် မပေးသလို၊ သူတို့က အစားအစာကိုလည်း ကျွန်မကို ဝဝလင်လင် စားခွင့်မပေးခဲ့ပါ။ ကျွန်မသည် နံရံကို မှီ၍သာ မတ်တပ်ရပ် ခွင့်ရှိသည်။ တစ်ရက်တွင် အရာရှိတစ်ယောက်က ကျွန်မကို စစ်ဆေးမေးမြန်းဖို့ လာခဲ့သည်။ ကျွန်မက သူ့ကို လျစ်လျူရှုနေသည်ကို တွေ့သည့်အခါတွင် သူက ဒေါသဖြင့် ပြေးလာပြီး၊ ကျွန်မကို စားပွဲအောက်သို့ ကန်ထည့်လိုက်သည်။ ထို့နောက် သူက ကျွန်မကို ဆွဲမပြီး ထိုးကာ၊ ကျွန်မ၏ ပါးစပ်ထောင့်မှ သွေးများစီးကျလာစေခဲ့သည်။ သူ၏ရက်စက်မှုကို ဖုံးကွယ်ရန် လူတစ်ယောက်မှ မဝင်လာလေအောင် သူက တံခါးကို လျင်မြန်စွာပိတ်လိုက်သည်။ ထို့နောက် သူက လက်သုတ်စက္ကူပါး လက်တစ်ဆုပ်စာကို ဖြဲလိုက်ပြီး၊ ကျွန်မ၏ သွေးများကို သုတ်ပစ်လိုက်သည်၊ ကျွန်မ၏ မျက်နှာပေါ်မှသွေးများကို ရေဖြင့် ဆေးပြီး၊ ကြမ်းပြင်ပေါ်မှ သွေးများကို သန့်စင်ခဲ့သည်။ ကျွန်မက ကျွန်မ၏ အဖြူရောင်အနွေးထည်ပေါ်တွင် သွေးတစ်ချို့ကို တမင်သက်သက် ချန်ရစ်ခဲ့လေသည်။ သို့သော် ထိန်းသိမ်းရေးစခန်းသို့ ကျွန်မ ပြန်ရောက်သည့် အချိန်တွင်မူ၊ ကျွန်မ၏ အဝတ်အစားပေါ်မှ သွေးများသည် စိတ်ရောဂါကုဆေးရုံ၌ ကျွန်မ စိတ်မမှန်ကြောင်း တရားဝင်ထုတ်ပြန်သည့် အချိန်မှ ဖြစ်ပြီး၊ ထိုနေရာသည် ကျွန်မ လွန်ခဲ့သည့် ရက်အနည်းငယ်က ရောက်ရှိနေခဲ့သည့် နေရာဖြစ်ကြောင်း၊ ကျွန်မ၏ ခန္ဓာကိုယ်ပေါ်မှ ဒဏ်ရာများနှင့် သွေးများသည် တခြားလူနာများကြောင့် ဖြစ်ပြီး၊ ရဲများဖြစ်သည့် သူတို့က ကျွန်မကို မထိခဲ့ကြကြောင်း တို့ကို ထိုဆိုးယုတ်သော ရဲက တခြားထောင်သားများကို ပြောခဲ့သည်။ ဤရက်စက်သော အချက်အလက်များက ပြည့်သူရဲ၏ အကြင်နာမဲ့ခြင်း၊ ကောက်ကျစ်စဉ်းလဲမှုနှင့် လူမဆန်မှုတို့ကို ပြခဲ့သည်။ တစ်ချိန်တည်းမှာပင် ကျွန်မသည် ဘုရားသခင်၏ ကာကွယ်စောင့်ရှောက်မှု၊ ကျွန်မအပေါ်ဂရုစိုက်မှုကို အမှန်တကယ်ခံစားခဲ့ရသည်။ ကျွန်မ၏ အနာကျင်ဆုံး အချိန်တိုင်းတွင်၊ ဘုရားသခင်သည် ကျွန်မကို ဉာဏ်အလင်းပြကာ၊ လမ်းပြခဲ့သည်၊ ကျွန်မ၏ ယုံကြည်မှုနှင့် ခွန်အားကို တိုးပွားစေခဲ့သည်၊ ဤနည်းအားဖြင့် ဘုရားသခင်အတွက် သက်သေရပ်တည်ရန် သတ္တိပေးခဲ့သည်။ ဆိုးယုတ်သော ရဲများ၏ ရက်စက်မှုက ကျွန်မကို သေမင်းတံခါးဝတွင် ထားရစ်ခဲ့ချိန်၌ ကျွန်မသည် မိမိ၏ နာကျင်မှုကို မေ့လျော့ပြီး၊ သေခြင်းတရား၏ အကန့်အသတ်များကို အမှုမဲ့အမှတ်မဲ့ အောင်မြင်ကျော်လွှားနိုင်ရန် ဘုရားသခင်က အခြားသော ညီအစ်ကိုမောင်နှမများ၏ ဖမ်းဆီးခံရခြင်းသတင်းကို ကျွန်မအား ကြားသိခွင့်ပေးခဲ့သည်။ စာတန်က ဆိုးယုတ်ပြီး၊ ရက်စက်သည့် အဖြည့်ခံအဖြစ် ပြုမူခြင်းကြောင့်၊ ဘုရားသခင်သည်သာလျှင် သမ္မာတရား၊ လမ်းခရီးနှင့် အသက်တို့ဖြစ်ကြောင်းနှင့် ဘုရားသခင်၏ စိတ်သဘောထားသည်သာလျှင် ဖြောင့်မတ်ခြင်းနှင့် ကောင်းမြတ်ခြင်းတို့၏ သင်္ကေတဖြစ်ကြောင်းကို ကျွန်မမြင်ခဲ့ရသည်။ ဘုရားသခင်သာလျှင် အရာအားလုံးကို အုပ်စိုးပြီး၊ အရာအားလုံးကို စီစဉ်သည်၊ မာရ်နတ်တပ်ကြီး၏ ဝန်းရံမှုကို အနိုင်ယူရာတွင် လည်းကောင်း၊ ဇာတိပကတိ၏ အားနည်ချက်နှင့် သေခြင်းတရား၏ အကန့်အသတ်များကို အောင်မြင်ကျော်လွှားရာတွင် လည်းကောင်း ကျွန်မ၏ ခြေလှမ်းတိုင်းကို ဦးဆောင်ရန်၊ သူ၏ ကြီးမြတ်သည့် တန်ခိုးနှင့် ဉာဏ်ပညာတို့ကို အသုံးပြုခဲ့သည်၊ ဤနည်းအားဖြင့် ဤမှောင်မိုက်သည့် သားရဲတွင်းမှ ကျွန်မကို ကျားကုတ်ကျားခဲ ရှင်သန်လွတ်မြောက်စေခဲ့သည်။ ကျွန်မက ဘုရားသခင်၏ ချစ်ခြင်းမေတ္တာနှင့် ကယ်တင်ခြင်းအကြောင်း တွေးရင်း၊ ကြီးစွာနှိုးဆော်ခံရသည်ဟု ကျွန်မ ခံစားရသည်၊ ပြီးလျှင် စာတန်ကို အဆုံးထိတိုင် တိုက်ခိုက်သွားဖို့ ကျွန်မ သံန္နိဌာန် ချခဲ့ပါသည်။ ကျွန်မသည် ထောင်ထဲတွင် အရိုးဆွေးသွားရ လျှင်ပင်၊ ဘုရားသခင်ကို သက်သေခံခြင်း၌ ခိုင်မာစွာရပ်တည်ပြီး၊ ဘုရားသခင်ကို စိတ်ကျေနပ်စေပါမည်။

သူတို့လုပ်နိုင်သမျှကို ကြိုးစားပြီးနောက်တွင်၊ ဆိုးယုတ်သော ရဲများသည် ကျွန်မထံမှ မည်သည့်အရာမျှ မရရှိခဲ့ပါ။ အဆုံးသတ်တွင် သူတို့က ခိုင်မာသောထင်မြင်ယူဆချက်ဖြင့် “တရုတ်ကွန်မြူနစ်ပါတီက သံမဏိနဲ့လုပ် ထားတယ်၊ ဒါပေမဲ့ အနန္တတန်ခိုးရှင်ဘုရားသခင်ကို ယုံကြည်တဲ့သူတွေကတော့ စိန်နဲ့လုပ်ထားတယ်။ သူတို့က တရုတ်ကွန်မြူနစ်ပါတီထက် အမြဲတမ်း ဘယ်နေရာမဆို ခြေတစ်လှမ်းသာနေတယ်” ဟု ပြောခဲ့သည်။ ဤစကားများကို ကြားပြီးနောက်၊ ကျွန်မ၏ စိတ်နှလုံးထဲတွင် ဘုရားသခင်ကို သြဘာပေးပြီး မချီးမွမ်းဘဲ မနေနိုင်ပါ။ “အိုဘုရားသခင်၊ ကျွန်မ ကိုယ်တော့်ကို ကျေးဇူးတင်ပြီး၊ ချီးမွမ်းပါတယ်။ ကိုယ်တော်ရဲ့ အနန္တတန်ခိုးနဲ့ အမြော်အမြင်တို့နဲ့ ကိုယ်တော်က စာတန်ကို အောင်မြင် ကျော်လွှားခဲ့ပြီး၊ ကိုယ် တော့် ရန်သူတွေကို အနိုင်ယူခဲ့ပါတယ်။ ကိုယ်တော်ဟာ အကြီးမြတ်ဆုံး သြဇာအာဏာ ဖြစ်ပြီး ကိုယ်တော် ဘုန်းကျက်သရေတိုးပါစေ” တရုတ်ကွန်မြူနစ်ပါတီသည် မည်မျှပင် ရက်စက်ပါစေ၊ ၎င်းသည် ဘုရားသခင်၏ လက်တော်များအားဖြင့် ထိန်းချုပ်ခံရပြီး၊ စီစဉ်ညွှန်ကြားခံရကြောင်းကို ထိုအချိန်ကျမှသာ ကျွန်မ မြင်ခဲ့ရသည်။ ဘုရားသခင်၏ နှုတ်ကပတ်တော်က ပြောသည့်အတိုင်းပင် ဖြစ်ပါသည်။ “မိုးကောင်းကင်တွင် ရှိသော အရာခပ်သိမ်းနှင့် မြေကြီးပေါ်တွင် ရှိသော အရာခပ်သိမ်းသည် သူ၏ အုပ်စိုးမှုအောက်သို့ လာရောက်ရမည် ဖြစ်သည်။ ၎င်းတို့သည် မည်သည့် ရွေးချယ်မှုမျှ ရှိ၍မရသကဲ့သို့၊ သူ၏ စီစဉ်ညွှန်ကြားမှုများကို အားလုံး ကျိုးနွံနာခံရမည်။ ဤသည်မှာ ဘုရားသခင်က အမိန့်ပေးထားခြင်း ဖြစ်ပြီး၊ ဘုရားသခင်၏ သြဇာအာဏာ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်)

တစ်နေ့တွင် ဆိုးယုတ်သောရဲများသည် ကျွန်မကို နောက်တစ်ကြိမ် စစ်ဆေးမေးမြန်းဖို့ လာခဲ့သည်။ ဤတစ်ကြိမ်တွင် သူတို့အားလုံး အနည်းငယ် ထူးခြားနေပုံရသည်။ သူတို့ စကားပြောသည့်အချိန်တွင် ကျွန်မကို ကြည့်ကြ သော်လည်း၊ သူတို့က ကျွန်မကို စကားပြောနေသည့်ပုံမပေါက်ပါ။ သူတို့က တစ်စုံတစ်ခုကို ဆွေးနွေးနေသည့် အသွင်ပေါက်လေသည်။ ယခင်အချိန်များ ကဲ့သို့ပင်၊ ဤစစ်ဆေး မေးမြန်းခြင်းလည်း အရေးနိမ့်ခြင်းဖြင့် အဆုံးသတ်ခဲ့ရသည်။ နောက်ပိုင်းတွင် ဆိုးယုတ်သော ရဲများက ကျွန်မ၏ အကျဉ်းခန်းထဲသို့ ကျွန်မကို ပြန်လည်ခေါ်ဆောင်သွားခဲ့သည်။ လမ်းတွင် ကျွန်မသည် နောက်လပထမရက်တွင် အလွှတ်ခံရမည့်ပုံရှိသည်ဟု သူတို့ပြောသည်ကို ရုတ်တရက် ကြားလိုက်သည်။ ဤအရာကို ကြားလျက်၊ ကျွန်မ၏ နှလုံးသားသည် စိတ်လှုပ်ရှားခြင်းဖြင့် ပေါက်ကွဲထွက်လုနီး ဖြစ်ခဲ့သည်။ “ဒါဆိုရင် ငါက သုံးရက်အတွင်းလွတ်မှာပေါ့” ဟု ကျွန်မ တွေးမိသည်။ “ငါ ဘီလူးသရဲစီးတဲ့ ဒီငရဲကနေ နောက်ဆုံးမှာ ထွက်ခွာနိုင်ပြီ။” ကျွန်မ၏ နှလုံးသားထဲမှ သာယာကြည်နူးမှုကို ဖုံးဖိရင်း၊ တစ်စက္ကန့်ချင်း မျှော်လင့်စောင့်ဆိုင်းခဲ့သည်။ သုံးရက်က သုံးနှစ်ကဲ့သို့ ခံစားခဲ့ရသည်။ နောက်ဆုံးတွင် လ၏ပထမရက် ရောက်ရှိလာခဲ့သည်။ ထိုနေ့တွင် ကျွန်မသည် တစ်စုံတစ်ယောက်က ကျွန်မ၏ အမည်ကိုခေါ်ရန် စောင့်ဆိုင်းရင်း တံခါးကို မပြတ်ငေးစိုက်ကြည့်နေခဲ့သည်။ နံနက်ခင်းကုန်သွားခဲ့ပြီး၊ မည်သည့်အရာမျှ မဖြစ်လာခဲ့ပါ။ နေ့လည်ခင်းတွင် ထွက်ခွာဖို့အတွက် ကျွန်မ၏ မျှော်လင့်ချက်အားလုံး ထည့်ထားခဲ့သော်လည်း၊ ညနေရောက်လာသည့်အချိန်တွင်၊ မည်သည့်အရာမျှ မဖြစ်သေးပါ။ ညနေစာစားချိန် ရောက်သည့်အခါ၊ ကျွန်မ စားလိုစိတ်မရှိခဲ့ပါ။ ကျွန်မ၏ စိတ်နှလုံးထဲတွင် ဝမ်းနည်းနေခဲ့လေသည်။ ထိုအချိန်တွင် ကျွန်မ၏ စိတ်နှလုံးသည် ကောင်းကင်ဘုံမှ ငရဲသို့ ကျရောက်သွားသကဲ့သို့ပင် ဖြစ်သည်။ ထောင်စောင့်က အခြားသော အကျဉ်းသားများကို “သူဘာဖြစ်လို့ မစားတာလဲ” ဟု မေးခဲ့သည်။ “အဲဒီနေ့က စစ်ဆေးမေးမြန်းခံရပြီး ပြန်လာကတည်းက သူသိပ်မစားတော့ဘူး” ဟု အကျဉ်းသားများထဲမှ တစ်ယောက်က ဖြေခဲ့သည်။ “သူ့နဖူးကို စမ်းကြည့်စမ်း။ သူဖျားနေလား” ဟု ထောင်စောင့်က မေးခဲ့သည်။ အကျဉ်းသားတစ်ယောက် ကျွန်မအနားလာပြီး၊ ကျွန်မ၏ နဖူးကို စမ်းခဲ့သည်။ ၎င်းမှာ အလွန်ပူနေပြီး၊ ကျွန်မ ဖျားနေသည်ဟု သူမက ပြောခဲ့သည်။ ကျွန်မ အမှန်တကယ် ဖျားခဲ့ပါသည်။ နာမကျန်းဖြစ်ခြင်းက ရုတ်ချည်းရောက်ရှိလာပြီး၊ အလွန်ပြင်းထန်လေသည်။ ထိုအခိုက် ကျွန်မ ပြိုလဲသွားခဲ့သည်။ နှစ်နာရီအတွင်းတွင် အဖျားက ပို၍ ဆိုးဆိုးလာခဲ့သည်။ ကျွန်မ ငိုကြွေးခဲ့သည်။ ထောင်စောင့်အပါအဝင် သူတို့အားလုံးက ကျွန်မ ငိုနေသည်ကို ကြည့်ခဲ့ကြသည်။ သူတို့အားလုံး မှင်တက်နေကြသည်။ သူတို့၏ အမြင်တွင် ကျွန်မက မုန့်နှင့်ချော့၍လည်းမရ၊ တုတ်နှင့်ခြောက်၍လည်းမရသူတစ်ယောက်၊ အလွန်ဆိုးရွားသော နှိပ်စက်မှုဖြင့် ရင်ဆိုင်သည့်အခါတိုင်း မျက်ရည်တစ်စက်မျှမကျခဲ့သူတစ်ယောက်နှင့် ညည်းညူမှုတစ်ခုမရှိဘဲ လက်ထိပ်ဖြင့် ခြောက်နာရီကြာ အဆွဲခံရသူတစ်ယောက် ဖြစ်ပါသည်။ သို့သော်လည်း ယနေ့တွင် မည်သည့်နှိပ်စက်မှုမျှမရှိဘဲ ကျွန်မ ငိုခဲ့သည်။ ကျွန်မ၏ မျက်ရည်များ မည်သည့်နေရာမှ လာသည်ကို သူတို့ မသိကြပါ။ ကျွန်မသည် အလွန်ဖျားနာနေခြင်းဖြစ်ရမည်ဟု သူတို့က အလွယ်တကူ တွေးခဲ့ကြသည်။ အမှန်မှာမူ ဘုရားသခင်နှင့် ကျွန်မသာလျှင် အကြောင်းအရင်းကို သိခဲ့လေသည်။ ယင်းမှာ ကျွန်မ၏ ပုန်ကန်ခြင်းနှင့် မနာခံခြင်းသက်သက် ကြောင့်ပင် ဖြစ်ပါသည်။ ကျွန်မ၏ မျှော်လင့်ချက်များ တစ်ခုမျှမဖြစ်လာသည့်အပြင် ကျွန်မ၏ မျှော်လင့်ချက်များ ပျက်စီးသွားသည့်အခါတွင် ကျွန်မ စိတ်ပျက်သောကြောင့် ဤမျက်ရည်များကျလာခြင်း ဖြစ်သည်။ ၎င်းတို့သည် ပုန်ကန်ခြင်းနှင့် မကျေနပ်မှုတို့နှင့်ဆိုင်သည့် မျက်ရည်များဖြစ်သည်။ ထိုအခိုက်တွင် ကျွန်မသည် ဘုရားသခင်ကို သက်သေခံရန် ကျွန်မ၏ သံန္နိဌာန်ကို နောက်ထပ် ချမှတ်လိုခြင်း မရှိတော့ပါ။ ဤကဲ့သို့ ထပ်အစစ်ဆေးခံရန် ကျွန်မသတ္တိမရှိတော့ပါ။ ထိုညနေတွင် ကျွန်မမှာ ထောင်ထဲမှ အသက်တာကို မလိုချင်တော့ဘဲ၊ ဤမာရ်နတ်များကိုလည်း ကျွန်မ ရွံရှာသည်၊ ထို့ထက်ပင်ပို၍ ဤဆိုးရွားသည့်နေရာတွင် ရှိနေရခြင်းကိုလည်း ကျွန်မ မုန်းတီးသောကြောင့် စိတ်ပျက်ခြင်းမျက်ရည်များ ကျခဲ့သည်။ ထိုနေရာတွင် ကျွန်မ နောက်ထပ် တစ်စက္ကန့်မျှ မကုန်ဆုံးလိုတော့ပါ။ ထိုအကြောင်းကို ကျွန်မ တွေးလေ၊ ကျွန်မသည် ပို၍ စိတ်ပျက်လေ ဖြစ်ပြီး၊ ကြီးစွာသော နာကျည်းချက်၊ သနားဖွယ်ကောင်းမှုနှင့် အထီးကျန်မှုတို့ကို ခံစားရလေ ဖြစ်သည်။ ကျွန်မသည် ပင်လယ်ထဲတွင် အချိန်မရွေး ရေဖြင့် ဖုံးလွှမ်းခြင်းခံရနိုင်သည့် အဖော်မဲ့၍ စိတ်အားငယ်သော လှေတစ်စီးကဲ့သို့ ခံစားခဲ့ရသည်။ ထို့အပြင် ကျွန်မအနီးမှ လူများသည် အလွန်စဉ်းလဲပြီး၊ ဆိုးရွားလှကာ အချိန်မရွေး သူတို့ဒေါသကို ကျွန်မအပေါ် ထွက်ပေါက်ရှာနိုင်သည်။ ဘုရားသခင်ထံ ကျွန်ုပ် ဆက်ပြီးဆုတောင်းခဲ့ပါတယ်၊ ဘုရားသခင် ပြောသောစကားကို ကျွန်ုပ် သတိရမိတယ်၊ “ဘုရားသခင်အား ချစ်ရန် ဆန္ဒပြင်းပြသော လူတိုင်းအတွက် မရရှိနိုင်သော သမ္မာတရားများ ဆိုသည်မှာ မရှိပါ၊ သူတို့ ကြံ့ကြံ့မခံနိုင်သောအရာအတွက် တရားစီရင်မှုလည်း မရှိပါ။ သင့်အသက်တာကို မည်သို့နေထိုင်သင့်သနည်း။ ဘုရားသခင်ကို သင်မည်သို့ ချစ်သင့်ပြီး သူ့အလိုကိုဖြည့်ဆည်းရန် ထိုချစ်ခြင်းကို မည်သို့အသုံးပြုသင့်သနည်း။ သင့်အသက်တာတွင် ထို့ထက်ပို၍ ကြီးမြတ်သောအရာ မရှိပါ။ အထူးသဖြင့် သင့်တွင် ထိုကဲ့သို့သော ရည်မှန်းချက်များနှင့် ဇွဲလုံ့လတို့ ရှိရမည်ဖြစ်ပြီး ထိုကြောက်တတ်သော လူပျော့လူညံ့များကဲ့သို့ မဖြစ်သင့်ပါ။ အဓိပ္ပာယ်ပြည့်ဝသော အသက်တာကို တွေ့ကြုံရန်နှင့် အဓိပ္ပာယ်ပြည့်ဝသော သမ္မာတရားများကို တွေ့ကြုံရန် သင်လေ့လာရမည်ဖြစ်ပြီး ထိုကဲ့သို့ သင့်ကိုယ်သင် ဝတ်ကျေတန်းကျေ သဘောမထားသင့်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) နှုတ်ကပတ်တော်အားဖြင့် ကျွန်ုပ် ယုံကြည်ခြင်းရှိခဲ့သည်၊ ဘုရားသခင့် ရှေ့တော်မှောက်မှာ နောက်ထပ် ကြီးမားသော ဆင်းရဲဒုက္ခကို ခံရလည်း သက်သေရပ်တည်ကာ စာတန်ကို အရှက်ခွဲမည်ဟု စိတ်နှလုံးကို ထားကာ ကတိများပေးခဲ့သည်၊ ရဲတပ်ဖွဲ့တို့၏ ညှင်းပန်းနှိပ်စက်မှုကို ခံရချိန် ကျွန်ုပ်သည် မရင်ဆိုင်နိုင်တော့ပါဘ ဒီမကောင်းဆိုးဝါးတို့နေရာမှ ထွက်ခွာသွားနိုင်မည့်အချိန်ကို မျှော်လင့်နေပါသည်၊...ကျွန်ုပ် ဘယ်မှာနာခံပြီး သက်သေရပ်နေတာလဲ။ ကျွန်ုပ် ဆုတောင်းလိုက်ပါတယ်၊ ကျွန်ုပ်၏ ဘဝတစ်သက်တာလုံးအကျဉ်းထောင်၌ပင် နေလျှင်လည်း ကျွန်ုပ်သည် စာတန်ကို မည်သည့်အခါမျှ အလျှော့ပေးလိုက်လျောလိမ့်မည်မဟုတ်ပါ။ ကျွန်ုပ်သည် စာတန်အား အရှက်ရစေပြီး သက်သေခံပါမည်။ ၂၀၀၅၊ ဒီဇင်ဘာ ၆ ရက်မှာ ကျွန်တော် လွတ်မြောက်ရခဲ့ပြီး နောက်ဆုံးတော့ ဒီငရဲဘဝကို အဆုံးသတ်လိုက်တယ်။

ဤဖမ်းဆီးခြင်းနှင့် နှိပ်စက်ညှဉ်းပန်းခြင်းကို ခံရပြီးနောက် ကျွန်မ၏ ဇာတိခန္ဓာသည် ဆင်းရဲဒုက္ခအချို့ကို တွေ့ကြုံခံစားခဲ့ရသော်လည်း ကျွန်မသည် ထိုးထွင်းသိမြင် စွမ်းသောဉာဏ်နှင့် ချင့်ချိန်နိုင်စွမ်းတို့ကို ရရှိပြီး၊ တရုတ်ကွန်မြူနစ်ပါတီ အစိုးရသည် စာတန်၏ ပြယုဂ်ဖြစ်ကြောင်း၊ လူများကို မျက်တောင်တစ်ချက်မခတ်ဘဲ သတ်ဖြတ်မည့် လူသတ်သမားတစ်အုပ် ဖြစ်ကြောင်းတို့ကို အမှန်တကယ် တွေ့မြင်ခဲ့ရုံသာမက၊ ဘုရားသခင်၏ အနန္တတန်ခိုးတော် နှင့် ဉာဏ်ပညာတို့အပြင်၊ သူ၏ ဖြောင့်မတ်ခြင်းနှင့် သန့်ရှင်းခြင်းတို့ကိုပါ နားလည်လာခဲ့သည်။ ကျွန်မကို ကယ်တင်ရန် ဘုရားသခင်၏ ကောင်းမြတ်သော ရည်ရွယ်ချက်များ၊ ကျွန်မအပေါ် သူ၏ ဂရုစိုက်မှုနှင့် ကွယ်ကာခြင်း၊ ထိုသို့ဖြင့် စာတန်၏ ရက်စက်ကြမ်းကြုတ်မှုအတွင်းတွင် စာတန်ကို တစ်လှမ်းချင်း အောင်မြင်ကျော်လွှားနိုင်ရန်နှင့် ကျွန်မ၏ သက်သေခံချက်တွင် ခိုင်မာစွာ ရပ်တည်ရန်တို့အတွက် ကျွန်မကို ခွင့်ပြုခဲ့ခြင်းတို့ကို ကျွန်မအသိအမှတ်ပြုလာခဲ့သည်။ ထိုနေ့မှစပြီး၊ ကျွန်မသည် ဘုရားသခင်၏ ရယူခြင်းကို အစောဆုံးခံရနိုင်ရန် ကျွန်မ၏ ဖြစ်ခြင်းတစ်ခုလုံးကို ဘုရားသခင်ထံ လုံးလုံးပေးဖို့ ဆန္ဒရှိပြီး၊ စွဲမြဲခိုင်မာစွာ ဘုရားသခင်နောက် ကျွန်မလိုက်ပါမည်။


၈၇။ ရက်စက်သော ညှဉ်းပန်းနှိပ်စက်ခြင်းက ကျွန်မ၏ ယုံကြည်ခြင်းကို အားကောင်းစေပြီ

ကျောက်ယူရီ တရုတ်နိုင်ငံ

၂၀၀၉ ခုနှစ် နွေဦးရာသီတွင်၊ တရုတ်ကွန်မြူနစ်ပါတီသည် အနန္တတန်ခိုးရှင်ဘုရားသခင် အသင်းတော်မှ အသင်းဝင်များကို ပစ်မှတ်ထား ဖမ်းဆီးခြင်းများနှင့် ပတ်သက်ပြီး ကြီးမားသော အတိုင်းအတာဖြင့် တိုက်ပွဲဝင်ခြင်း တစ်ခုကို ဆောင်ရွက်ခဲ့သည်။ တစ်နိုင်ငံလုံးရှိ အသင်းတော်များမှ ခေါင်းဆောင်များသည် တစ်ယောက်ပြီး တစ်ယောက် ဖမ်းဆီးခံရပြီး ထောင်ချခံရသည်။ ဧပြီလ ၄ ရက်နေ့ ည၉နာရီခန့်တွင် ကျွန်မတို့ တာဝန်များကို ထမ်းဆောင်ရာတွင် ကျွန်မ ပူးပေါင်းနေခဲ့သည့် ညီမတစ်ယောက်နှင့် ကျွန်မသည် ညီအစ်မဝမ်အိမ်မှ ထွက်ခွာလာပြီး၊ လမ်းမ၌ လမ်းလျှောက်ချိန်တွင် အရပ်ဝတ်များဖြင့် လူသုံးယောက်သည် ကျွန်မတို့နောက်မှ ခုန်ထွက် လာပြီး၊ “သွားမယ်။ မင်းတို့ ငါတို့နဲ့ လိုက်ခဲ့” ဟု အော်ပြောလျက် ကျွန်မတို့ကို လက်များမှ အတင်းအကျပ် တရွတ်တိုက် ဆွဲခေါ်သွား ခဲ့သည်။ ကျွန်မတို့ တုံ့ပြန်ဖို့ အချိန်မရမီတွင်ပင်၊ လမ်းမဘေးတွင် ရပ်ထားသည့် ဆီဒန်းကားအနက်တစ်စီး၏ အနောက်ထဲသို့ ကျွန်မ တို့ တွန်းထည့်ခံခဲ့ရသည်။ ၎င်းမှာ ရုပ်ရှင်ထဲတွင် လူဆိုးဂိုဏ်းဝင် များက တစ်စုံတစ်ယောက်ကို နေ့ခင်းကြောင်တောင် လာရောက်ပြီး၊ အဓမ္မခေါ်ဆောင်သကဲ့သို့ပင် ဖြစ်ပြီး၊ ယခုအခါတွင်မူ ကျွန်မတို့ကို တကယ့်ဘဝတွင် ဖြစ်ပျက်နေခြင်းဖြစ်ပြီး၊ လုံးဝ ကြောက်စရာ ကောင်းလေသည်။ ကျွန်မသည် လုံးဝ စိတ်ထိခိုက်ပြီး ဘုရားသခင် ကို အဖန်ဖန် တိတ်ဆိတ်စွာ ခေါ်ရုံသာ တတ်နိုင်ခဲ့သည်။ “ချစ်လှစွာ သော ဘုရားသခင်။ ကျွန်မကို ကယ်တင်တော်မူပါ။ အိုဘုရားသခင်၊ ကျေးဇူးပြုပြီး ကျွန်မကို ကယ်တင်တော်မူပါ...” ကျွန်မ၏ တည်ငြိမ်အေးဆေးမှုကို ပြန်လည် မရရှိမီ၊ ဆီဒန်းကားက စည်ပင်သာယာ ပြည်သူ့ လုံခြုံရေးဌာန၏ ခြံဝင်းထဲသို့ မောင်းသွားသည်။ ထိုအချိန်ကျမှသာလျှင် ရဲများ၏ လက်ထဲသို့ ကျွန်မတို့ ကျရောက်ခဲ့ကြောင်းကို နားလည်သဘောပေါက်ခဲ့သည်။ နောက်မကြာမီတွင် ညီအစ်မဝမ်လည်း အဖမ်းခံရသည်။ ကျွန်မတို့ သုံးယောက်ကို ဒုတိယအလွှာရှိ ရုံးခန်းဆီသို့ ခေါ်ဆောင်သွားပြီး၊ ရှင်းလင်းချက်စိုးစဉ်းမျှ မရှိဘဲ အရာရှိတစ်ယောက်က ကျွန်မတို့၏ အိတ်များကို သိမ်းယူလိုက်ကာ၊ ကျွန်မတို့ကို နံရံနှင့် မျက်နှာမူ ရပ်စေသည်။ ထို့နောက် သူမက ကျွန်မတို့ကို အတင်းအကျပ် ကိုယ်လုံးတီးချွတ်ခိုင်းပြီး၊ ခန္ဓာကိုယ် ရှာဖွေမှုပြုခဲ့သည်၊ ထိုလုပ်ငန်းစဉ်အတွင်း ကျွန်မတို့တွင်ရှိသော ကိုယ်ပိုင်ပစ္စည်းများထဲမှ ကျွန်မတို့၏ ကိုယ်ပေါ်နှင့် အိတ်များတွင် တွေ့ရှိသည့် အသင်းတော်၌ ကျွန်မ၏ အလုပ်အကြောင်း စာရွက် စာတမ်းအချို့၊ သိမ်းထားသော အသင်းတော် ငွေများအတွက် ငွေရပြေစာများ၊ ကျွန်မတို့၏ လက်ကိုင်ဖုန်းများ၊ ငွေသား ယွမ် ၅၀၀၀ကျော်၊ ဘဏ်ကတ်ပြား တစ်ခုနှင့် လက်ပတ်နာရီ တစ်လုံးတို့ကို အတင်းအကျပ် သိမ်းယူသွားခဲ့သည်။ ဤအရာ အားလုံး ဖြစ်ပွားနေစဉ်တွင်၊ အမျိုးသား ရဲအရာရှိ ၇ယောက် ၈ယောက်တို့က အခန်းထဲသို့ မပြတ်ဝင်လိုက် ထွက်လိုက်လုပ်နေခဲ့ပြီး၊ ကျွန်မတို့ကို စောင့်ကြည့်စစ်ဆေးနေခဲ့သည့် အရာရှိနှစ်ယောက်က “ဒီတစ်ယောက်က အသင်းတော်မှာ အရေးကြီးတဲ့လူတစ်ယောက်ပဲ၊ ကြည့်ရတာတော့ ဒီနေ့ ငါတို့ အရေးကြီးတဲ့ လူတစ်ယောက် မိခဲ့တဲ့ပုံပဲ” ဟု ပြောလျက် ကျွန်မကို လက်ညှိုးထိုးကာ ရုတ်တရက် ဟားတိုက်ရယ်မောကြသည်။ နောက်မကြာမီတွင် အရပ်ဝတ်ရဲ အရာရှိလေးယောက်က ကျွန်မကို လက်ထိပ်ခတ်ကာ၊ ဦးထုပ်တစ်ခုဖြင့် ကျွန်မ၏ မျက်လုံးများကို ပိတ်ဖုံးပြီး၊ မြို့ပြင်ဝေးရာရှိ ပြည်သူ့လုံခြုံရေးဌာန ခွဲကို လိုက်ပို့ခဲ့ကြသည်။

ကျွန်မတို့ စစ်မေးခန်းထဲ ဝင်ပြီး၊ မြင့်မားသော သံဘောင် ပြတင်းပေါက်နှင့် ကြောက်မက်ဖွယ်ကောင်းသော အေးစက်ပုံရသည့် ကျားထိုင်ခုံတို့ကို မြင်သည့်အချိန်တွင်၊ အတိတ်တွင် ညှဉ်းပန်း ခံခဲ့ရသည့် ညီအစ်ကိုမောင်နှမများ၏ ထိတ်လန့်စက်ဆုပ်ဖွယ် ကောင်းသည့် ဇတ်ကြောင်းများက ကျွန်မ၏ စိတ်ထဲသို့ လွင့်မျောလာသည်။ ဆိုးယုတ်သောရဲအရာရှိများက ကျွန်မကို နောက်ထပ် ခံစားစေမည့် မသိရသော ညှဉ်းပန်းမှုကို တွေးလျက်၊ ကျွန်မ အလွန်အမင်း ကြောက်ရွံ့လာပြီး၊ ကျွန်မ၏ လက်များ အလို အလျောက် စတင်တုန်ခါလာခဲ့သည်။ ဤဆိုးဝါးသော အခြေအနေ တွင် ဘုရားသခင်၏ နှုတ်ကပတ်တော်များကို ကျွန်မ သတိရလိုက်သည်။ “သင်သည် ကြောက်ရွံ့ခြင်းကို မိမိစိတ်နှလုံးထဲတွင် သယ်ဆောင်နေသေးသည်။ သို့ဖြစ်၍ သင်၏စိတ်နှလုံးမှာ စာတန်၏ စိတ်ကူးများနှင့် ပြည့်နှက်နေသေးသည် ဟူသည့် အကြောင်းကိစ္စပင် ဖြစ်သည် မဟုတ်လော။” “အောင်မြင်သောသူဆိုသည်မှာ အဘယ်နည်း။ ခရစ်တော်၏ စစ်သည်ကောင်းများသည် ရဲရင့်ရမည်ဖြစ်ပြီး၊ ဝိညာဉ်ရေးရာ ခွန်အားကြီးရန် ငါ့အပေါ် မှီခိုရမည်ဖြစ်သည်။ ၎င်းတို့သည် စစ်သူရဲများ ဖြစ်လာရန် တိုက်ခိုက်ပြီး စာတန်ကို အသေအကြေ စစ်ထိုးရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၂)) ဘုရား နှုတ်ကပတ်တော်များ၏ ဉာဏ်အလင်းပေးခြင်းက ကျွန်မ၏ ထိတ်လန့်သော နှလုံးသားကို တဖြည်းဖြည်း တည်ငြိမ်သွားစေပြီး၊ ကျွန်မ၏ ကြောက်စိတ်သည် စာတန်ထံမှ မြစ်ဖျားခံလာသည်ကို ကျွန်မအား နားလည်သဘောပေါက်ခွင့်ပေး ခဲ့သည်။ ကျွန်မက၊ “ငါက သူ့ရဲ့ နိုင်လိုမင်းထက်ပြုတာကို အရှုံးပေးအောင်လို့ စာတန်က ငါ့ရဲ့ခန္ဓာကိုယ်ကို ညှဉ်းပန်းချင်တာပဲ။ ငါက သူရဲ့ ယုတ်မာတဲ့ အကြံနဲ့ လှည့်စားတာကို ခံလို့မဖြစ်ဘူး။ ဘာပဲလာလာ၊ ဘုရားသခင်က တိတ်တဆိတ် ငါနဲ့ရှိနေတယ်၊ ငါ့ကို စောင့်ရှောက် ပြီး၊ ကွယ်ကာနေတယ်ဆိုတာကို ငါယုံတယ်။ တစ်ချိန်လုံး ဘုရားသခင်က ငါ့ရဲ့ မြဲစွဲစွာ အားကိုးထိုက်တဲ့ အကူအညီဖြစ်ပြီး၊ ငါ့ရဲ့ ထာဝရ အထောက်အပံ့ ဖြစ်တယ်။ ဒါက ဝိညာဉ်ရေးရာ တိုက်ပွဲ တစ်ခုဖြစ်ပြီး၊ ဒီအချိန်မှာ ဘုရားသခင်အတွက် ငါသက်သေရပ်တည်ဖို့ အရမ်းအရေးကြီးတယ်။ ဘုရားသခင်ရဲ့ ဖက်မှာ ငါရပ်တည်ပြီး၊ စာတန်ကို အလျှော့မပေး ရဘူး” ဟု မိမိဘာသာတွေးခဲ့သည်။ ဤအရာကို နားလည် သဘောပေါက်လျက် ဘုရားသခင်ထံ ကျွန်မ တိတ်တဆိတ် ဆုတောင်းခဲ့သည်- “အို အနန္တတန်ခိုးရှင်ဘုရားသခင်။ ဒီနေ့ ကိုယ်တော်ရဲ့ ရည်ရွယ်ချက်ကောင်းတွေနဲ့ ဒီကောက်ကျစ်တဲ့ ရဲတွေရဲ့ လက်ထဲမှာ ကျွန်မ ကျရောက်ရတာ ဖြစ်ပါတယ်။ ဒါပေမဲ့ ကျွန်မရဲ့ ဝိညာဉ်အသက်တာက အရမ်းနုနယ်ပြီး၊ ကျွန်မက ထိတ်လန့်ပြီး၊ ကြောက်နေပါတယ်။ စာတန် စွမ်းအားရဲ့ ချုပ်ချယ်မှု တွေကနေ ကျွန်မ လွတ်မြောက်နိုင်ဖို့၊ အဲဒါကို မကျိုးနွံမိစေဖို့နဲ့ ကိုယ်တော်အတွက် ပြတ်ပြတ်သားသား သက်သေရပ်တည်ဖို့ ကျွန်မကို ယုံကြည်မှုနဲ့ သတ္တိတို့ကို ကိုယ်တော်ပေးဖို့ ကျွန်မ ဆုတောင်းပါတယ်။” ကျွန်မ၏ ဆုတောင်းချက် ပြီးသည့်နောက်၊ ကျွန်မ၏ စိတ်နှလုံးက သတ္တိဖြင့် ပြည့်လာပြီး၊ ထိုမလိုမုန်းထား ပုံရသော ယုတ်မာသည့် ရဲများကို သိပ် မကြောက်တော့ပါ။

ထို့နောက်တွင်ပင် အရာရှိနှစ်ဦးက ကျွန်မကို ကျားထိုင်ခုံထဲသို့ တွန်းထည့်လိုက်ပြီး၊ ကျွန်မ၏ လက်များနှင့်ခြေထောက်များကို သော့ခတ်ထားခဲ့သည်။ အရာရှိများထဲမှ အရပ်ရှည်သော၊ ဧရာမ ကြီးမားကြမ်းကြုတ်သော အရာရှိတစ်ယောက်က နံရံပေါ်မှ “တိုးတက်သောတရားဥပဒေစိုးမိုးရေး” ဟု ရေးထားသည့် စကားလုံးအချို့ကို လက်ညှိုးထိုးပြပြီး၊ စားပွဲကို လက်ဖြင့်ဗြန်းခနဲ မြည်အောင်ရိုက်ကာ၊ “မင်းဘယ်မှာရောက်နေလဲ မင်းသိလား။ ပြည်သူ့လုံခြုံရေးဌာနက တရုတ်အစိုးရရဲ့ အကြမ်းဖက်ရာမှာ ကျွမ်းကျင်တဲ့ ဌာနစိတ်တစ်ခုပဲ။ မင်းဖွင့်မပြောရင်၊ ကိုယ်ဖြစ် ကိုယ်ခံပဲ။ ပြောစမ်း။ မင်းနာမည်ဘယ်လိုခေါ်လဲ။ မင်းအသက် ဘယ်လောက်ရှိပြီလဲ။ မင်းဘယ်ကလဲ။ အသင်းတော်မှာ မင်းရဲ့ ရာထူးက ဘာလဲ” ဟု အော်ပြောလိုက်သည်။ သူ၏ ကြမ်းတမ်းရက်စက်သော အပြုအမူကို မြင်သည့်အတွက်၊ ကျွန်မကို ဒေါသဖြင့်ပြည့်နှက်စေသည်။ ကျွန်မက “သူတို့က ‘ပြည်သူ့ရဲတွေ’ ဖြစ်ပြီး၊ သူတို့ရဲ့ ရည်မှန်းချက်က ‘ကောက်ကျစ်သူတွေကို အမြစ်ဖြုတ်ပြီး တရားဥပဒေကို လိုက်နာသူတွေကို အေးအေး ချမ်းချမ်း အသက်ရှင်သန်စေ’ ဖို့ ဖြစ်တယ်လို့ အမြဲတမ်း အခိုင်အမာ ဆိုပေမဲ့လည်း၊ အမှန်မှာတော့ သူတို့က လူဆိုးတွေ၊ ဓါးပြတွေ နဲ့ မြေအောက် လူသတ်သမားတွေ တစ်အုပ်သာ ဖြစ်တယ်။ သူတို့က တရားမျှတခြင်းကို ပစ်မှတ်ထားတိုက်ခိုက်မှုကို ဆင်နွှဲနေပြီး၊ ကောင်းမြတ်ပြီး တော်ဖြောင့်တဲ့နိုင်ငံသားတွေကို အပြစ်ဒဏ်ခတ် နေတယ်။ ဒီရဲတွေက ဥပဒေချိုးဖောက်ပြီး ပြစ်မှုကျူးလွန်သူတွေကို တရားဥပဒေရဲ့ လက်တစ်ကမ်းအကျော်မှာ အသက်ရှင်နေထိုင် ခွင့်ပြုရင်း မျက်ကွယ်ပြုထားကြတယ်။ ဒါပေမဲ့ ငါတို့လုပ်သမျှဟာ ဘုရားသခင်ကို ယုံကြည်တယ်၊ ဘုရားနှုတ်ကပတ်တော်တွေ ဖတ်ပြီး အသက်တာမှာ မှန်ကန်တဲ့ လမ်းကြောင်းကို လျှောက်တာ ဖြစ်ပေမဲ့လည်း၊ ငါတို့က ဒီလူရိုင်းတစ်သိုက်ရဲ့ အကြမ်းဖက်မှုရဲ့ အဓိက ပစ်မှတ်ဖြစ်လာကြတယ်။ တရုတ်ကွန်မြူနစ်ပါတီ အစိုးရက တကယ့်ကို တရားမျှတမှုကို မလျော်မကန် ပြောင်းပြန်လှန်သူပဲ” ဟု မိမိဘာသာ တွေးခဲ့သည်။ ထိုဆိုးယုတ်သောရဲများကို ကျွန်မ စိတ်နှလုံးအကြွင်းမဲ့ မုန်းတီးသော်လည်း၊ ကျွန်မ၏ ဝိညာဉ် ရင့်ကျက်မှုသည် အလွန်နုနယ်ပြီး၊ သူတို့၏ ရက်စက်သော ညှဉ်းပန်းမှုကို တောင့်မခံနိုင်မည်ကို ကျွန်မ သိသောကြောင့် ကျွန်မကို ခွန်အားပေးပါရန် အနူးအညွတ် တောင်းပန်လျက် ဘုရားသခင်ကို ကျွန်မ အဖန်ဖန် အော်ခေါ် ခဲ့သည်။ ထိုအခိုက်အတန့်တွင်ပင် ဘုရားသခင်၏ နှုတ်ကပတ်တော် များက ကျွန်မကို ဉာဏ်အလင်းပေးခဲ့သည်။ “ယုံကြည်ခြင်းသည် သစ်လုံးတစ်လုံးတည်း တံတားကဲ့သို့ ဖြစ်သည်- အသက်ကို လက်မှိုင်ချလျက် ဖက်တွယ်ထားသူတို့သည် ယင်းတံတားကို ဖြတ်ကူးရာတွင် အခက်ကြုံလိမ့်မည် ဖြစ်သော်လည်း၊ မိမိတို့ကိုယ်ကိုယ် စွန့်လွှတ်အနစ်နာခံရန် အသင့်ရှိသော သူတို့သည် ခြေမြဲကာ စိုးရိမ်မှုကင်းလျက် ဖြတ်ကူးနိုင်ကြ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ဘုရားနှုတ်ကပတ်တော်များ၏ နှစ်သိမ့်မှုနှင့် အားပေးမှုတို့က ကျွန်မကို ကူ၍ တည်ငြိမ်စေခဲ့ပြီး၊ ကျွန်မက “ဒီနေ့မှာ ငါဟာ အရာအားလုံးကို စွန့်စားဖို့ အဆင်သင့် ဖြစ်နေသင့်တယ်- အဆိုးဆုံးဖြစ်လာပြီး ငါသေရင်၊ သေပါလေ့ စေတော့။ ဒီမကောင်းဆိုးဝါး တစ်သိုက်က အသင်းတော်ရဲ့ ပိုက်ဆံ၊ အလုပ် ဒါမှမဟုတ် ငါတို့ ခေါင်းဆောင်တွေ အကြောင်းကို ငါ့ဆီက သိရလိမ့်မယ်လို့ ထင်နေရင်၊ သူတို့ ပြန်စဉ်းစားနိုင်တယ်” ဟု မိမိဘာသာတွေးခဲ့သည်။ ဘုရားနှုတ်ကပတ်တော်များ၏ လမ်းပြမှု ကြောင့် သူတို့ ကျွန်မကို မည်သို့ စစ်မေးပါစေ၊ သို့မဟုတ် ကျွန်မထံမှ သတင်းအချက်အလက်များကို မည်သို့ ညှစ်ယူဖို့ ကြိုးစားပါစေ၊ ကျွန်မ တစ်လုံးမျှ မပြောခဲ့ပါ။ 

ကျွန်မ စကားပြောရန် ငြင်းဆန်နေသည်ကို မြင်လျက်၊ နောက်အရာရှိတစ်ယောက်က ဒေါသူပုန်ထလာပြီး၊ စားပွဲကို ဆောင့်ရိုက်ပြီးနောက်၊ ကျွန်မထံသို့ ဒေါကြီးမောကြီးဖြင့်လာကာ၊ ကျွန်မ ထိုင်နေသည့် ကျားထိုင်ခုံကို ကန်လိုက်ပြီးနောက်၊ “မင်းသိတာ ငါတို့ကို ပြောစမ်း။ ငါတို့တစ်ခုမှ မသိဘူးလို့ ထင်မနေနဲ့။ ငါတို့က တစ်ခုမှ မသိရင် မင်းတို့သုံးယောက်ကို ငါတို့က အရမ်းကို ပြတ်ပြတ်သားသား ဘယ်လိုဖမ်းနိုင်ခဲ့တယ်လို့ မင်းထင်လဲ” ဟု အော်ပြောလျက်၊ ကျွန်မ၏ ခေါင်းကို တွန်းထိုးသည်။ ထိုအရပ်ရှည်သောရဲ အရာရှိတစ်ယောက်က “ငါ့စိတ်ကို မစမ်းနဲ့နော်။ မင်းကို နာကျင်မှုလေးနည်းနည်း ပေးမမြည်းရင်၊ မင်းက ငါတို့ကို အလကား ခြိမ်းခြောက်နေတယ်လို့ ထင်မယ်။ မတ်တပ်ရပ်စမ်း” ဟု ဟိန်းဟောက်ခဲ့သည်။ သူစကားပြောပြီး မကြာမီတွင် ကျွန်မကို ကျားထိုင်ခုံမှနေပြီး နံရံအမြင့်ကြီးတွင်ရှိပြီး၊ သံဘောင်တစ်ခုဖြင့် ပြတင်းပေါက်အောက်ကို တရွတ်တိုက်ဆွဲခဲ့သည်။ သူတို့က လက်တစ်ဖက်ချင်းစီကို ဆူးချွန်ပါလက်ထိပ် တစ်စုံသုံးပြီး၊ ကျွန်မ၏ လက်များသည် ပြတင်းပေါက်တွင် ချိတ်ဆွဲထားပြီး မြေကြီးကို ကျွန်မ၏ ခြေဖျားနှင့်သာ ထိနိုင်ဖို့ရာ၊ တစ်ခုကို ကျွန်မ၏ လက်များတွင် ခတ်ထားပြီး၊ နောက်တစ်ခုကို သံဘောင်တွင် ချိတ်ထားသည်။ သူတို့ထဲမှ တစ်ယောက်သည် အခန်းထဲမှ အပူချိန်ကို လျှော့ချရန် လေအေးပေးစက်ကို ဖွင့်လိုက်ပြီးနောက်၊ စာအုပ်လိပ်တစ်ခုဖြင့် ကျွန်မကို ခေါင်းတွင် ရက်ရက်စက်စက် ရိုက်လိုက်သည်။ ကျွန်မက တိတ်ဆိတ်နေဆဲ ဖြစ်သည်ကို သူမြင်သည့်အချိန်တွင်၊ သူက “မင်းစကားပြောမလား၊ မပြောဘူးလား။ မင်းစကားမပြောရင်၊ မင်းကို ငါတို့ ဒန်းစီးခိုင်းမယ်” ဟု ထိန်းမနိုင်သိမ်းမရ ဒေါသဖြင့် အော်လိုက်သည်။ ထိုသို့ဖြင့်သူက ကျွန်မ၏ ခြေထောက်များကို ချည်ရန် စစ်ခါးပတ်ရှည်တစ်ခုကို သုံးပြီးနောက်၊ ခါးပတ်ကို ကျားထိုင်ခုံတွင် ချည်လိုက်သည်။ လေထဲတွင် ကျွန်မ တွဲလောင်းဖြစ်နေစေရန် ၎င်းတို့က ကျားထိုင်ခုံကို နံရံမှ အဝေးသို့ဆွဲလိုက်သည်။ ကျွန်မ၏ ခန္ဓာကိုယ် အရှေ့သို့ တိုးသွားသည်နှင့်၊ လက်ထိပ်များက ကျွန်မ၏ လက်ကောက်ရင်းကို လျှောကျလာပြီး၊ လက်ထိပ်ထဲမှ ဆူးချွန်များက ကျွန်မ လက်ဖမိုးများ၏ သွေးပြန်ကြောများ အတွင်းသို့ နစ်ဝင်ကုန်သည်။ ကျွန်မမှာ ဝေဒနာပြင်းထန်သော နာကျင်မှုကို ခံစားရသော်လည်း၊ ထိုကောက်ကျစ်သောရဲများက ကျွန်မ၏ ဒုက္ခမှ ရယ်စရာတစ်ခု ရသွားသည်ကို ခွင့်မပြုလို သောကြောင့် မအော်မိစေရန် ကျွန်မ၏ နှုတ်ခမ်းများကို နာနာကိုက် ထားခဲ့သည်။ သူတို့ထဲမှ တစ်ယောက်က အန္တရာယ်ပြုမည့် လက္ခဏာရှိသော အပြုံးတစ်ခုဖြင့် “ကြည့်ရတာ နာပုံမရဘူး။ မင်းအတွက် ငါ နည်းနည်းလောက်လှည့်ပေးပါရစေ” ဟု ပြောလိုက် သည်။ ထို့နောက် သူက သူ့ခြေထောက်ကို မလိုက်ပြီး၊ ကျွန်မ၏ ခြေသလုံးကြွက်သားပေါ်သို့ နင်းချလိုက်ပြီးနောက်၊ ကျွန်မ၏ ခန္ဓာကိုယ်ကို ဟိုဖက်ဒီဖက် လွှဲလိုက်သည်။ ဤအရာက လက်ထိပ် များကို ကျွန်မ၏ လက်ကောက်ဝတ်များတစ်ဝိုက်နှင့် ကျွန်မ၏ လက်ဖမိုးများကို ပို၍ တင်းကျပ်သည်ထက် တင်းကျပ်စွာ ဖျစ်ညှစ် စေပြီး၊ နောက်ဆုံးတွင် အလွန်နာကျင်လှသည်မှာ မချိမဆံ့ ဝေဒနာဖြင့် ကျွန်မ မအော်ဘဲမနေနိုင်ပါ၊ ယင်းက ၎င်းတို့ကို ထိန်းမနိုင်သိမ်းမရ ရယ်မောစေလေသည်။ ထို့နောက်မှသာလျှင် သူက ကျွန်မကို လေထဲတွင် တွဲလောင်း ထားလျက်၊ ကျွန်မ၏ ခြေထောက်များပေါ် ဖိနင်းချခြင်းကို ရပ်လိုက်သည်။ မိနစ်နှစ်ဆယ်ကြာပြီးနောက် သူက ဆိုးရွား သော ကျွီခနဲမြည်သံကြီးကို ဖြစ်စေလျက် ကျားထိုင်ခုံကို ကျွန်မဆီ သို့ ရုတ်တရက် ပြန်ကန်ပေးလိုက်ပြီး၊ ကျွန်မ၏ ခြေဖျားများက မြေကြီးကို ထိလျက်သာ နံရံတွင်ချိတ်ဆွဲလျက် ယခင်အနေအထား အတိုင်း ကျွန်မ ခန္ဓာကိုယ် ပြန်ရောက်သည်နှင့်အညီ ကျွန်မ အော်ဟစ်မိခဲ့သည်။ တစ်ပြိုင်နက်တည်းဆိုသကဲ့သို့ပင်၊ လက်ထိပ် များက ကျွန်မ၏ လက်ကောက်ဝတ် ပေါ်သို့ ပြန်လျှောတက် သွားသည်။ ကျွန်မ၏ လက်ထိပ်များ ရုတ်တရက် ပြေလျော့သွား ခြင်းဖြင့် သွေးများ ပြန်လည်ရောက်ရှိ လာခြင်း၏ ဖိအားမှ တဒုတ်ဒုတ် နာကျင်မှုတစ်ခုကို ဖြစ်စေလျက် သွေးများသည် ကျွန်မ၏ လက်များမှ အလွန်လျင်မြန်စွာ လည်ပတ်ပြီး ကျွန်မ၏ လက်မောင်းများသို့ ပြန်တိုးဝင်ကြသည်။ ၎င်းတို့က ကျွန်မ၏ ဆင်းရဲဒုက္ခ မြင်ကွင်းကို အန္တရာယ်ပြုမည့် လက္ခဏာရှိစွာ စူးစူးဝါးဝါးရယ် ပြီးနောက်၊ ကျွန်မကို “မင်းရဲ့ အသင်းတော်မှာ လူဘယ်နှစ်ယောက် ရှိလဲ။ ပိုက်ဆံတွေကို မင်းဘယ်မှာထားလဲ” ဟု မေးလျက်၊ ဆက်လက် စစ်မေးခဲ့ကြသည်။ ထို့နောက်တွင် သူတို့ ကျွန်မကို မည်သို့ မေးခွန်းထုတ်ပါစေ၊ အယုတ္တအနတ္တများ သူတို့ စတင် အော်ဟစ်ကာ အလွန်ဒေါသထွက် လာကြသည်အထိ ကျွန်မ စကားပြောဖို့ ငြင်းဆန်ခဲ့သည်။ “သေချင်းဆိုး။ မင်းက တော်တော်မာတာပဲ။ မင်းဘယ်လောက် တောင့်ခံနိုင်မလဲ ငါတို့ကြည့်ကြမယ်။” ထိုသို့ဖြင့် သူတို့က ကျွန်မကို လေထဲတွင် တစ်ဖန် တွဲလောင်းဆွဲထားလျက်၊ ကျားထိုင်ခုံကို နံရံမှဝေးရာသို့ ဆွဲလိုက်သည်။ ဤတစ်ကြိမ်တွင် ကျွန်မ၏ လက်ဖမိုးများပေါ်မှ ဟက်တက်ကွဲနှင့်ပြီးဖြစ်သော ဒဏ်ရာများပေါ် လက်ထိပ်များက တင်းကျပ်စွာ ချိတ်မိပြီး၊ ပေါက်ကွဲထွက်မည့် အလား ခံစားရလျက်၊ ကျွန်မ၏ လက်များ တဟုန်ထိုး ရောင်ကိုင်း လာပြီး၊ သွေးများဖုံးလွှမ်းသွားသည်။ နာကျင်မှုက ပထမအခေါက် ထက် ပို၍ပင် ပြင်းထန်လေသည်။ ၎င်းတို့က အကျဉ်းသား များကို ညှဉ်းပန်းခြင်း နှင့် ပြစ်ဒဏ်ပေးခြင်းတို့တွင် ၎င်းတို့၏ “ဂုဏ်ဝင့်ဖွယ်ဖြစ်သော အတိတ်မှ အမြတ်ထုတ်ခြင်းများ” နှင့် ပတ်သက်ပြီး ကွက်ကွက်ကွင်းကွင်း သရုပ်ပြမှုများကို အချင်းချင်း အတွက် ပြသကြသည်။ ဤအရာက နောက်ဆုံးတွင် သူတို့ ထိုင်ခုံကို ဝေးရာသို့ မကန်မီ၊ ဆယ့်ငါးမိနစ်လုံး ဆက်သွားနေခဲ့ပြီး၊ ကျွန်မက ပြတင်းပေါက်မှနေ တွဲလောင်းကျပြီး မြေကြီးကို ခြေဖျားဖြင့်သာ ထိနေသည့် ယခင်အနေအထားကို ပြန်ရောက်သွားခဲ့သည်။ ထို ဖြစ်စဉ်အတွင်း ချိုးဖဲ့နေသည့် နာကျင်မှုတစ်ခုက ကျွန်မဆီမှာ တစ်ဖန် ရုတ်တရက် လွှမ်းမိုးသွားခဲ့သည်။ ထို့နောက်တွင်ပင် ဝဝပုပု အမျိုးသားရဲအရာရှိတစ်ဦးက လျှောက်ဝင်လာပြီး၊ “သူစကားပြောပြီ လား” ဟု မေးခဲ့သည်။ အရာရှိနှစ်ယောက်က “ဒီတစ်ယောက်က တကယ့် လီယူဟူလန်တစ်ယောက်ပဲ” ဟု ပြောလျက် ပြန်ဖြေခဲ့ သည်။ ထိုဆိုးယုတ်သော ဝဝရဲက ကျွန်မဆီ တည့်တည့်လျှောက် လာပြီး၊ “မင်းဘယ်လောက် အကြမ်းခံနိုင် လဲဆိုတာ ကြည့်ရအောင်။ မင်းရဲ့အဲဒီလက်တွေကို ငါဖြေလျှော့ပေး ပါရစေ” ဟု ပြောရင်း မျက်နှာကို ပြင်းထန်စွာ ဖြတ်ရိုက်လိုက်သည်။ ကျွန်မ၏ ဘယ်လက်ကို ကျွန်မ ငုံ့ကြည့်လိုက်ပြီး၊ ၎င်းမှာ ဆိုးရွားစွာ ရောင်ကိုင်းပြီး အညိုအမည်းစွဲနေခဲ့သည်ကို ကျွန်မ တွေ့ခဲ့ရသည်။ ထို့နောက်တွင်ပင် သူက ကျွန်မ၏ ဘယ်လက်မှ လက်ချောင်းများကို ဆုပ်ကိုင်လိုက်ပြီး၊ ရှေ့တိုးနောက်ဆုတ် စတင်လှုပ်ခါပြီး၊ ပွတ်လိုက် ဆိတ်လိုက်လုပ်သည်မှာ ထုံကျင်မှုက တစ်ဖန် နာကျင်မှုဆီသို့ ပြန်ရောက်သွားသည်အထိ ဖြစ်သည်။ ထို့နောက် လက်ထိပ်များ အတင်းကျပ်ဆုံး အနေအထားဖြစ်အောင် သူက ညှိလိုက်ပြီး၊ ထိုအရာရှိနှစ်ဦးကို ကျွန်မအား လေထဲဆွဲ တင်ရန် အချက်ပြလိုက်သည်။ လေထဲတွင် ကျွန်မ နောက်တစ်ကြိမ် တွဲလောင်းဖြစ်နေပြီး၊ အောက်သို့ မချပေးမီ ထိုအနေအထားဖြင့် မိနစ်နှစ်ဆယ်ကြာ အထားခံခဲ့ရသည်။ ကျွန်မက နာကျင်မှုမှ ရုန်းထွက်လွတ်မြောက်ဖို့ သေ၍ရလျှင် သေချင်သည်အထိ ကျွန်မကို ညှဉ်းပန်းကြလျက်၊ သူတို့က ကျွန်မကို အကြိမ်ကြိမ် မပြတ်လေထဲ ဆွဲတင်ပြီးနောက်၊ အောက်သို့ပြန်ချခဲ့သည်။ လက်ထိပ်များက ကျွန်မ၏ လက်များကို မလိုက် လျှော့ချလိုက် လုပ်သည့်အကြိမ်တိုင်းတွင်၊ ယခင် အကြိမ်ထက် ပိုမို နာကျင် လေသည်။ အဆုံးတွင် ဆူးချွန်လက်ထိပ်များက ကျွန်မ၏ လက်ကောက်ဝတ်များထဲသို့ နက်ရှိုင်းစွာ နစ်ဝင်ပြီး၊ အလွန်အမင်း သွေးထွက်စေလျက် ကျွန်မ၏ လက်ဖမိုးမှ အရေပြားများကို ထိုးဖောက်သွားလေသည်။ ကျွန်မ၏ လက်များမှ သွေးလည်ပတ်မှု သည် လုံးလုံးပြတ်တောက်သွားပြီး၊ ၎င်းတို့က ပူဖောင်းများကဲ့သို့ ရောင်ကိုင်းနေခဲ့သည်။ ကျွန်မ၏ ခေါင်းက အောက်စီဂျင်ချို့တဲ့မှု ကြောင့် တဒိန်းဒိန်းမြည်နေပြီး၊ ၎င်းက ပေါက်ကွဲထွက်တော့ မည်ကဲ့သို့ ခံစားခဲ့ရသည်။ ကျွန်မ သေတော့မည်ဟု အမှန်တကယ် တွေးမိခဲ့သည်။

ကျွန်မ နောက်ထပ် သည်းမခံနိုင်တော့ဟု တွေးလိုက်သည်နှင့်၊ ဘုရားနှုတ်ကပတ်တော်များ၏ ကျမ်းပိုဒ်တစ်ပိုဒ်က ကျွန်မ၏ စိတ်ထဲ တွင် ဝင်လာခဲ့သည်။ “ယေရုရှလင်သို့ သွားရာလမ်း၌ ယေရှုသည် သူ၏နှလုံးသားထဲတွင် ဓားတစ်ချောင်းဖြင့် မွှေနေသကဲ့သို့၊ မချိမဆံ့ သောကဝေဒနာကို ခံစားခဲ့ရသည်။ သို့သော် သူသည် သူ့စကားကို ပြန်ရုပ်သိမ်းရန် အနည်းငယ်မျှသော ရည်ရွယ်ချက်ပင် မရှိခဲ့ပေ။ တန်ခိုးကြီးမားသော အင်အားတစ်ခုက သူ ကားစင်တင် ကွပ်မျက်ခံရမည့် နေရာသို့ လှမ်းချီရန် သူ့အား အစဉ်တွန်းအားပေးခဲ့သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အလိုတော်နှင့် သဟဇာတရှိစွာ အစေခံနည်း) ဘုရားနှုတ်ကပတ်တော်များက ရုတ်တရက် တစ်ဟုန်ထိုးတက်လာသည့် ခွန်အားတစ်ခုကို ပေးခဲ့ပြီး၊ သခင်ယေရှုသည် ကားတိုင်ပေါ်တွင် မည်သို့ ဒုက္ခခံခဲ့ရသည်ကို ကျွန်မ တွေးမိခဲ့သည်။ သူက ရောမစစ်သားများ၏ ကျာပွတ်ဖြင့် ရိုက်ခံရကာ၊ ပြောင်လှောင်ခံရပြီး အရှက်ခွဲခံရသလို သွေးသံတရဲရဲ ရိုက်နှက်ခံခဲ့ရသည်။ သို့သော် သူ့ကို လေးလံသည့် ထိုကားတိုင်အား ထမ်းစေခဲ့ကြသေးသည်၊ ထိုကားတိုင်သည် သူ့ခန္ဓာကိုယ်မှ နောက်ဆုံးသွေးစက်ကျသည်အထိ သူ့ကို နောက်ဆုံးတွင် အရှင်လတ်လတ် သံမှိုစွဲမည့် တစ်ခုတည်းသော ကားတိုင်ပင် ဖြစ်သည်၊ ရက်စက်လိုက်သည့် ညှဉ်းပန်းမှုပင်တည်း။ မတွေးတတ်အောင် ကြီးမားလိုက်သည့် ဆင်းရဲဒုက္ခပင်တည်း။ သို့သော်လည်း သခင် ယေရှုသည် ထိုအရာအားလုံးကို တိတ်ဆိတ်စွာ သည်းခံခဲ့သည်။ နာကျင်မှုက စကားလုံးများဖြင့် မဖော်ပြနိုင်လောက်အောင် ဧကန်မုချ ကြီးမားသော်လည်း၊ သခင်ယေရှုသည် လူသားမျိုးနွယ် တစ်ခုလုံး၏ ရွေးနှုတ်ကယ်တင်ခြင်းအတွက် စာတန်၏လက်ထဲ၌ မိမိကိုယ်ကိုယ် လိုလိုလားလား ထားရှိခဲ့သည်။ ကျွန်မက “အခုခေတ်မှာ ဘုရားသခင်က ဒုတိယအကြိမ် လူ့ဇာတိခံခဲ့ပြီး၊ တရုတ်ပြည်ရဲ့ ဘုရားမဲ့နိုင်ငံကို ကြွလာခဲ့တယ်။ ဒီမှာ သူက ကျေးဇူးတော်ခေတ်မှာ ရင်ဆိုင်ခဲ့ရတဲ့ အရာထက် အင်မတန် ပိုပြီး ဘေးဖြစ်စေနိုင်တဲ့ အန္တရာယ်တွေနဲ့ တွေ့ရပြီ။ အနန္တတန်ခိုးရှင် ဘုရားသခင် ပေါ်ထွန်း လာပြီး၊ သူ့အမှုတော်ကို စတင်ဆောင်ရွက် ကတည်းက၊ တရုတ်ကွန်မြူနစ် ပါတီအစိုးရက ဘုရားရဲ့ အမှုတော်ကို ဖြိုခွဲဖျက်ဆီးဖို့ အချည်းနှီးမျှော်လင့်ရင်း၊ ခရစ်တော်ကို အသရေဖျက်ဖို့၊ ပြစ်မှားစော်ကားဖို့၊ အရူးအမူး လိုက်ရှာပြီး ဖမ်းဆီးဖို့တို့အတွက် ဖြစ်နိုင်သမျှ နည်းလမ်းတိုင်းကို အသုံးပြုခဲ့ တယ်။ သူ့ရဲ့ လူ့ဇာတိခံခြင်းနှစ်ခုမှာ ဘုရားသခင် ကြုံတွေ့ခဲ့ရတဲ့ ဆင်းရဲဒုက္ခက သည်းခံဖို့မဆိုထားနဲ့၊ လူတိုင်း စိတ်ကူးနိုင်တဲ့ အရာထက် ကျော်လွန် ပါတယ်။ ဘုရားသခင် သည်းခံခဲ့တဲ့ ဆင်းရဲ ဒုက္ခနဲ့ နှိုင်းယှဉ်မယ်ဆိုရင် ငါအခုရင်ဆိုင်ရတဲ့ ဆင်းရဲဒုက္ခက ထုတ်ပြောဖို့တောင် မထိုက်တန်ပါဘူး။ အဲဒီအပြင် ဒီမကောင်းဆိုးဝါးတွေက ငါ့ကို ဒီနေ့မှာ ဒီလို ညှဉ်းပန်း နှိပ်စက်နေတဲ့ အကြောင်းအရင်းက ငါက ဘုရားသခင်ရဲ့ နောက်လိုက် ဖြစ်လို့ပဲ။ အမှန်တကယ်တော့၊ သူတို့ တကယ် မုန်းတီးပြီး၊ နှိပ်ကွပ်ဖို့ ကြိုးစားနေတာဟာ ဘုရားသခင် ဖြစ်တယ်။ ဘုရားသခင်က ငါတို့အတွက် ဆင်းရဲဒုက္ခအများကြီး သည်းခံခဲ့တာကို ထောက်ပြီး၊ ငါ အသိစိတ် ပိုရှိသင့်တယ်။ ငါ သေရမယ် ဆိုရင်တောင် ဘုရားသခင်ကို ငါစိတ်ကျေနပ် စေပြီး၊ သူ့ကို နှစ်သိမ့်ရမယ်” ဟု မိမိဘာသာ တွေးမိသည်။ ထိုအခိုက် အတန့်တွင် ခေတ်တစ်လျှောက် သန့်ရှင်းသူများနှင့် ပရောဖက်များ အားလုံးတို့၏ ဒုက္ခသုက္ခများ ကျွန်မ၏ စိတ်ထဲတွင် လျှပ်တပြက် ပေါ်လာခဲ့သည်။ ဒံယေလ ခြင်္သေ့တွင်းထဲ ရောက်သည်၊ ကားတိုင်တွင် ပေတရု ဇောက်ထိုးဆွဲခံ ရသည်၊ ယာကုပ် ခေါင်းဖြတ်ခံခဲ့ရသည်...ခြွင်းချက်တစ်ခုမျှ မရှိဘဲ၊ ဤသန့်ရှင်းသူများနှင့် ပရောဖက်များ အားလုံးက သေမင်းတံခါးဝတွင် ဘုရားသခင်ကို ထူးကဲလှသော သက်သေရပ်တည် ခဲ့ကြသည်၊ ပြီးလျှင် ကျွန်မသည် သူတို့၏ ဘုရားသခင်ကို ယုံကြည်မှု၊ ဆက်ကပ်အပ်နှံခြင်းနှင့် ကျိုးနွံနာခံခြင်းတို့ကို အတုယူဖို့ ရည်ရွယ် သင့်သည်။ ထိုသို့ဖြင့် ဘုရားသခင်ထံ ကျွန်မ တိတ်ဆိတ်စွာ ဆုတောင်း ခဲ့သည်။ “ချစ်လှစွာသော ဘုရားသခင်။ ကိုယ်တော်က အပြစ်ကင်းစင်ပေမဲ့ ကျွန်မတို့ရဲ့ ကယ်တင်ခြင်းအတွက် ကားစင် တင်ခံခဲ့ရပါတယ်။ အဲဒီနောက်မှာ ကိုယ်တော်က ကိုယ်တော့် အသက်ကို စွန့်စားရင်း အမှုတော်ကို ဆောင်ရွက်ဖို့ တရုတ်ပြည်မှာ လူ့ဇာတိပြန်လည် ခံယူခဲ့ပါတယ်။ ကိုယ်တော့်ချစ်ခြင်းမေတ္တာက အရမ်းကြီးမားလွန်းတာဟာ ကိုယ်တော့်ကို ကျွန်မ ဘယ်တော့မှ ပြန်မပေးဆပ်နိုင်ပါဘူး။ ဒီနေ့ ကိုယ်တော်နဲ့ အတူ ကျွန်မ ဒုက္ခခံရတာဟာ ကျွန်မရဲ့ အကြီးမားဆုံး ဂုဏ်ဖြစ်ပြီး၊ ကိုယ်တော့် နှလုံးသားကို နှစ်သိမ့်ဖို့ ကျွန်မ သက်သေရပ်တည် လိုပါတယ်။ စာတန်က ကျွန်မ အသက်ကို ကျွန်မဆီက ယူသွားရင်တောင်၊ ညည်းညူတဲ့ စကားလုံးတစ်လုံး ကျွန်မ ဘယ်တော့မှပြောမှာ မဟုတ်ပါ ဘူး။” ကျွန်မစိတ်က ဘုရားချစ်ခြင်းမေတ္တာကို အာရုံစိုက် ထားရင်းဖြင့်၊ ကျွန်မ၏ ခန္ဓာကိုယ်ထဲမှ နာကျင်မှုသည် သိသာထင်ရှားစွာ ပျောက်ကွယ် သွားပုံရလေသည်။ ထိုည နှောင်းပိုင်းတွင် ကောက်ကျစ်သည့် ရဲများက ကျွန်မကို အဆိုင်းဖြင့် ဆက်ပြီး ညှဉ်းပန်းကြသည်။ နောက်တစ်နေ့ နံနက်၉နာရီခန့်မှသာ နောက်ဆုံးတွင် သူတို့ ကျွန်မ၏ ခြေထောက်များကို ကြိုးဖြေပေးပြီး၊ ကျွန်မကို ပြတင်းပေါက်မှ တွဲလောင်းချထားကြသည်။ ကျွန်မ၏ လက်နှစ်ခုလုံးသည် လုံးလုံး ထုံကျင်နေပြီး၊ ခံစားချက်မရှိဘဲ၊ ကျွန်မ၏ ခန္ဓာကိုယ်တစ်ခုလုံး ရောင်ကိုင်းနေလေသည်။ ထိုအချိန် တွင် ကျွန်မနှင့်အတူ တာဝန်ထမ်းဆောင်ခဲ့သည့် ညီအစ်မကို ဘေးချင်ကပ် စစ်မေးခန်းထဲသို့ ခေါ်လာခဲ့ကြသည်။ ရုတ်တရက်ကြီး၊ ရဲ ၈ယောက် ၉ယောက်က ကျွန်မ၏ စစ်မေးခန်းထဲသို့ စီတန်း လျှောက်လာပြီး၊ ပုဖိုင့်ဖိုင့် ရဲအရာရှိတစ်ဦးက ဒေါသတကြီး ဝင်လာ ကာ၊ ကျွန်မကို ကိုင်တွယ်နေသည့် ဆိုးယုတ်သော ရဲနှစ်ယောက် ကို “သူစကားပြောပြီလား” ဟု မေးလိုက်သည်။ “မပြောသေးဘူး” ဟု သူတို့က ပြန်ဖြေသည်။ သူတို့၏ အဖြေကို ကြားသည်နှင့် တပြိုင်နက် သူ ကျွန်မဆီသို့ ဦးတည်လာပြီး၊ ဒေါသထွက်စွာ “မင်းက မပူးပေါင်းသေးဘူးပဲ။ ငါတို့ မင်းနာမည်ကို သိတယ်၊ ပြီးတော့ မင်းက အသင်းတော်မှာ အရေးကြီးတဲ့ ခေါင်းဆောင်တစ်ယောက် ဖြစ်တယ်ဆိုတာ ငါတို့ သိတယ်။ ငါတို့ ဘာမှ မသိဘူးဆိုတဲ့ မှားတဲ့ထင်မြင်ချက်တော့ မရှိလေနဲ့။ ပိုက်ဆံတွေကို မင်းဘယ်မှာ ထားလဲ။” ဟု အော်ပြောခဲ့သည်။ ကျွန်မ တိတ်ဆိတ်နေသည် ကို မြင်သည့်အခါ၊ သူက၊ “မင်း ဝန်မခံရင်၊ ငါတို့ဘာသာ သိတဲ့ အချိန်မှာ မင်းအတွက် ပိုလို့တောင် ဆိုးဦးမယ်။ အသင်းတော်ထဲမှာ မင်းရဲ့ရာထူးကို ထောက်ရင်၊ မင်းက ထောင် အနှစ်နှစ်ဆယ် ကျခံရလိမ့်မယ်” ဟု ပြောလျက် ခြိမ်းခြောက်ခဲ့သည်။ ဤဆိုးယုတ်သောရဲများသည် အသင်းတော်၏ ရန်ပုံငွေများကို ရှာတွေ့ရန် လုံးလုံး သွေးရူးသွေးတန်း ဖြစ်နေခဲ့သည်။ သူတို့၏ အရိုင်းအစိုင်း ကဲ့သို့သော အင်္ဂါရပ်များကို ကြည့်လျက်၊ ကျွန်မ သွေးများက ဒေါသဖြင့် ဗလောင်ဆူလာပြီး၊ သူတို့ကို ငရဲ၏ အမှောင်မိုက်ဆုံးသော တွင်းထဲ ရောက်အောင် ကျိန်စာတိုက်ဖို့ ဘုရားသခင်ကို အနူးအညွတ် မတောင်းပန်ဘဲ မနေနိုင်ပါ။ နောက်ပိုင်းတွင် သူတို့က ကျွန်မ၏ ဘဏ်ကတ်ပြားကို ကိုင်ပြပြီး၊ ထိုကတ်ပြားပေါ်မှ အမည်နှင့် ကိုယ်ပိုင် စိစစ်ရေး နံပါတ်များကို တောင်းခဲ့သည်။ ကျွန်မက “သူတို့ မြင်ပါစေလေ၊ ဘာဖြစ်လဲ။ ဘာပဲဖြစ်ဖြစ် ငါ့မိသားစုက အဲဒီဘဏ်စာရင်းထဲကို အဲဒီလောက် ပိုက်ဆံတွေ လွှဲပေးတာလည်း မဟုတ်ဘူး။ သူတို့ မြင်တဲ့အခါကျရင်၊ အသင်းတော်ရန်ပုံငွေတွေအကြောင်း ငါ့ကို ဆက်ပြီး နားပူတော့မှာ မဟုတ်ဘူးလို့ထင်ပါတယ်” ဟု မိမိဘာသာ တွေးမိသည်။ ဆုံးဖြတ်ချက်ချလျက်၊ ကျွန်မ သူတို့ကို အမည်နှင့် ကိုယ်ပိုင်စိစစ်ရေး နံပါတ်တို့ကို ပြောပြလိုက်သည်။

နောက်ပိုင်းတွင် ကျွန်မ သန့်စင်ခန်းသွားရန် တောင်းဆိုခဲ့ပြီး၊ ထိုအချိန်မှသာလျှင် သူတို့က နောက်ဆုံးတွင် ကျွန်မကို အောက်ချ ပေးခဲ့သည်။ ထိုအချိန်တွင် ကျွန်မက ခြေထောက်များကို ထိန်းချုပ် နိုင်စွမ်း လုံးဝ မရှိတော့သည့်အတွက် သူတို့က ကျွန်မကို သန့်စင် ခန်းထဲသို့ သယ်ဆောင်သွားပြီး၊ အပြင်တွင် စောင့်ကြပ်ခဲ့သည်။ သို့သော်လည်း ကျွန်မ၏လက်များတွင် ခံစားချက်များအားလုံး ပျောက်ဆုံးနှင့်ခဲ့ပြီး၊ ကျွန်မ၏ ဦးနှောက်မှ ညွှန်ကြားချက်များသည် ၎င်းတို့ထံ မရောက်ခဲ့သောကြောင့် ကျွန်မ၏ ဘောင်းဘီကို လုံးလုံး မချွတ်နိုင်ဘဲ ထိုနေရာတွင် နံရံကို မှီပြီးသာ ကျွန်မ မတ်တပ်ရပ် ခဲ့သည်။ အချိန်အတော်ကြာအောင် ကျွန်မ မထွက်လာသေး သည့်အခါ၊ ရဲများထဲမှ တစ်ယောက်က တံခါးဖွင့်ပြီး ကျွန်မကို ကာမရာဂစိတ်ပြင်းပြသော အပြုံးဖြင့် “မင်းမပြီးသေးဘူးလား” ဟု အော်ပြောခဲ့သည်။ ကျွန်မ၏ လက်များ မလှုပ်နိုင်သောကြောင့်၊ သူက ကျွန်မဆီသို့ လျှောက်လာပြီး၊ ကျွန်မ၏ ဘောင်းဘီကို ချွတ်ကာ၊ ကျွန်မ ကိစ္စပြီးသည့်အချိန်တွင် ကျွန်မ၏ ဘောင်းဘီကို ချိတ်ပြန်တပ် ပေးခဲ့သည်။ အမျိုးသား အရာရှိတစ်အုပ်က မထိတထိ ရှုတ်ချသော မှတ်ချက်မျိုးစုံပေးပြီး၊ ကျွန်မကို သူတို့၏ ညစ်ညမ်း သောစကားများဖြင့် အရှက်ခွဲလျက် သန့်စင်ခန်းအပြင်တွင် စုဝေးခဲ့ကြသည်။ ကျွန်မကဲ့သို့ အပြစ်ကင်းသော အသက်နှစ်ဆယ် အရွယ် မိန်းမငယ် လေးတစ်ယောက်ကို အရှက်ခွဲသည့် ဤလူရမ်းကားများနှင့် မကောင်းဆိုးဝါးများ၏ တရားမမျှတမှုက ကျွန်မကို ရုတ်တရက် စိတ်ထိခိုက်စေပြီး၊ ကျွန်မ စတင်ငိုကြွေး ခဲ့သည်။ ကျွန်မ၏ လက်များ အမှန်တကယ် အကြောသေပြီး အနာဂတ်တွင် မိမိ ကိုယ်ကိုယ် စောင့်ရှောက် နိုင်စွမ်းမရှိပါက၊ ကျွန်မ သေသွားလျှင် ကောင်းမည်ဟုလည်း အတွေးပေါ်ပေါက်ခဲ့ သည်။ ထိုအခိုက်အတန့်တွင် ကျွန်မ ကောင်းမွန်စွာ လမ်းလျှောက် နိုင်ခဲ့ပါက၊ ကျွန်မ အဆောက်အဦးထဲမှ ခုန်ထွက်လိုက်ပြီး၊ ထိုနေရာ တွင်ပင် အဆုံးသတ် လိုက်မည်ဖြစ်သည်။ ကျွန်မ၏ အားအနည်းဆုံး အချိန်တွင်ပင်၊ အသင်းတော် ဓမ္မသီချင်းတစ်ပုဒ် ဖြစ်သည့် “ဘုရားသခင်၏ ဘုန်းကြီးသော နေ့ကို ကျွန်ုပ် မြင်တွေ့လိုသည်” က စိတ်ထဲရောက်လာခဲ့သည်။ “ကျွန်ုပ်၏ ချစ်ခြင်းနှင့် သစ္စာစောင့်သိခြင်းကို ဘုရားသခင်အား ကျွန်ုပ်ပေးကာ၊ ဘုရားသခင်ကို ဘုန်းထင်ရှားစေဖို့ ကျွန်ုပ်၏ တာဝန်ကို ဖြည့်ဆည်းမည်။ ဘုရားသခင်အပေါ် သက်သေခံချက်အတွက် ရပ်တည်ကာ စာတန်ကို လုံးဝ အလျော့မပေးဖို့ ကျွန်ုပ် စိတ်ပိုင်းဖြတ်ထားသည်။ အို ကျွန်ုပ်၏ ဦးခေါင်းကွဲကြေပြီး သွေးများ စီးဆင်းနိုင်၏၊ သို့သော် ဘုရားသခင်၏ လူတို့၏ သတ္တိသွေးများ မဆုံးရှုံးနိုင်ပေ။ ဘုရားသခင်၏ တိုက်တွန်းမှုက စိတ်နှလုံးတွင် တည်ထားသည်၊ နတ်ဆိုးစာတန်ကို အရှက်ရစေရန် ကျွန်ုပ် ဆုံးဖြတ်သည်။ နာကျင်ခြင်းနှင့် ဆင်းရဲဒုက္ခများကို ဘုရားသခင် ကြိုတင်ပြဠာန်းထားပေ။ ကိုယ်တော့်ကို သေသည်အထိ သစ္စာရှိပြီး နာခံမည်။ ဘုရားသခင်ကို တစ်ဖန် ဘယ်သောအခါမျှ ကျွန်ုပ် မျက်ရည်ကျစေမည် မဟုတ် သို့မဟုတ် စိုးရိမ်စေမည် မဟုတ်ပေ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ စာအုပ်ထဲရှိ) ဤဓမ္မသီချင်းက ကျွန်မကို ယုံကြည်မှုဖြင့် နောက်တစ်ကြိမ် ပြည့်ဝစေကာ၊ ကျွန်မ၏ စိတ်ဝိညာဉ်သည် အားကောင်းလာခဲ့သည်။ ကျွန်မက “ငါဟာ စာတန်ရဲ့ လှည့်ကွက်တွေနဲ့ အရူးအလုပ်မခံနိုင်ဘူး၊ ပြီးတော့ ဒီလိုဟာမျိုးနဲ့လည်း ငါ့ဘဝကို အဆုံးမသတ်သင့်ဘူး။ ငါက ဘုရားသခင်ကို ထိခိုက်ပြီး သစ္စာဖောက်တဲ့ဟာ တစ်ခုခုလုပ်အောင် သူတို့က ငါ့ကို အရှက်ခွဲပြီး၊ မခံချိမခံသာဖြစ်အောင် ပြောနေတာပဲ။ ငါသာသေခဲ့ရင်၊ သူတို့ရဲ့ ယုတ်မာတဲ့ အကြံအစည်ထဲကို ငါတိုက်ရိုက် ကျတာပဲ ဖြစ်မှာ။ စာတန်ရဲ့ လျှို့ဝှက်အကြံကို အောင်မြင်ဖို့ ခွင့်မပြုနိုင်ဘူး။ ငါက တကယ် မသန်မစွမ်း ဖြစ်ခဲ့ရင်တောင်၊ ငါ့မှာ ထွက်သက်တစ်ခု ရှိသေးသရွေ့၊ ဘုရားသခင်အတွက် သက်သေခံဖို့ ငါဆက်ပြီး အသက်ရှင်ရမယ်။”

စစ်မေးခန်းထဲသို့ ကျွန်မ ပြန်ရောက်သည့်အချိန်တွင်၊ ခြေကုန် လက်ပန်းကျခြင်းဖြင့် ကျွန်မ ကြမ်းပြင်ပေါ် ပြိုလဲကျ သွားသည်။ ရဲများက ကျွန်မကို ပြန်ထရပ်ရန် အမိန့်ပေးလျက် ဝန်းရံပြီး၊ အော်ဟစ်ကြလေသည်။ ကျွန်မကို မျက်နှာဖြတ်ရိုက် ခဲ့သည့် ထိုဝပုပု အရာရှိက ကျွန်မဆီသို့ ဦးတည်လာပြီး၊ ရက်စက်သော ကန်ချက် တစ်ခုဖြင့် ကန်လိုက်ကာ၊ ကျွန်မကို ဟန်ဆောင်နေသည်ဟု စွပ်စွဲခဲ့သည်။ ထိုအခိုက်အတန့်တွင် ကျွန်မ၏ ခန္ဓာကိုယ် စတင် တုန်ခါလာပြီး၊ အသက်ရှူကျပ်လာကာ၊ ပုံမှန်ထက် စတင်အသက် ပြင်းပြင်း ရှူခဲ့သည်။ ကျွန်မ၏ ဘယ်ဖက်ခြေထောက်နှင့် ကျွန်မ၏ ဘယ်ဖက်ရင်ဘတ်တို့သည် စတင်အကြောဆွဲလာပြီး၊ ကျုံ့လာခဲ့ သည်။ ကျွန်မ၏ ခန္ဓာကိုယ် တစ်ခုလုံး အေးစက်တောင့်တင်းသွားပြီး၊ အရာရှိနှစ်ယောက်က မည်မျှ ဆွဲပြီး၊ ဆန့်ဖို့ ကြိုးစားစေကာမူ၊ ကျွန်မကို သူတို့ မဆန့်နိုင်ခဲ့ပါ။ ကျွန်မ၏ စိတ်ထဲတွင်၊ ဘုရားသခင် က ကျွန်မအတွက် ထွက်ပေါက်တစ်ခုဖွင့်ပေးရန် ဤနာကျင်မှုနှင့် ဝေဒနာတို့ကို အသုံးပြုနေသည်ကို ကျွန်မသိခဲ့သည်၊ မဟုတ်ပါက သူတို့က ကျွန်မကို ဆက်လက်ပြီး ရက်စက်စွာ ညှဉ်းပန်းခဲ့မည် ဖြစ်သည်။ ကျွန်မ၏ စိုးရိမ်ရသည့် အခြေအနေကို မြင်ပြီးနောက်မှ သာလျှင်၊ ထိုဆိုးယုတ်သော ရဲများက နောက်ဆုံးတွင် ကျွန်မကို ရိုက်နှက် ခြင်းမှ ရပ်တန့်လိုက်ကြသည်။ ထို့နောက် သူတို့က ကျွန်မကို ကျားထိုင်ခုံတွင် သော့ခတ်လိုက်ပြီး၊ ကျွန်မကို စောင့်ကြည့်ရန် ရဲအရာရှိ နှစ်ဦးကို ထားခဲ့လျက်၊ ကျွန်မ၏ အသင်းတော် ညီအစ်မကို ညှဉ်းပန်းရန် ဘေးခန်းသို့သွားကြ လေသည်။ ကျွန်မ ညီအစ်မ၏ သွေးခဲအောင်ကြောက်လန့်စေသည့် ရုတ်တရက် စီခနဲ ကျယ်လောင်စွာ အော်ဟစ်သံကို အဖန်ဖန် ကြားလျက်၊ ထိုမကောင်း ဆိုးဝါးများဆီသို့ ပြေးသွားပြီး သူတို့ကို သေသည်အထိ အလွန် ဆိုးဆိုးရွားရွား တိုက်ခိုက်ချင်ခဲ့သော်လည်း၊ ဖြစ်နေသည့်အခြေအနေ များအရ ကျွန်မက ပုံလျက်သား ပြိုလဲကျပြီး၊ လုံးလုံး ခြေကုန် လက်ပန်းကျနေခဲ့သောကြောင့် ကျွန်မ၏ ညီအစ်မ သက်သေ ရပ်တည်နိုင်ရန် သူမကို ခွန်အားပေးရန်နှင့် ကာကွယ် စောင့်ရှောက်ရန် ဘုရားသခင်ကို ဆုတောင်းပြီး၊ အနူးအညွတ် တောင်းပန်ရုံသာ ကျွန်မ လုပ်နိုင်ခဲ့သည်။ တစ်ချိန်တည်းတွင်ပင်၊ လူများကို ဆင်းရဲဒုက္ခ ဇောက်ထဲ စိုက်ကျသွားစေသည့် ထိုဆိုးယုတ် ပြီး ကောက်ကျစ်သည့် ပါတီကို ခါးခါးသီးသီး ကျိန်ဆဲပြီး၊ လူသား အသွင်ရှိသော ဤသားရဲများကို အပြစ်ဒဏ်ပေးဖို့ ဘုရားသခင်ကို တောင်းလျှောက် ခဲ့သည်။ နောက်ပိုင်းတွင် အမြင်အားဖြင့် ကျွန်မ၏ နောက်ဆုံး ထွက်သက်ရောက်နေပြီး၊ ကျွန်မ ထိုနေရာတွင် လဲကျ သွားသည်ကို မြင်သည့်အခါ၊ သူတို့ တာဝန်ကျချိန်တွင် တစ်စုံ တစ်ယောက် သေအံ့ဆဲဆဲဖြစ်သည်ကို မဖြေရှင်းလိုဘဲ နောက်ဆုံး တွင် သူတို့က ကျွန်မကို ဆေးရုံသို့ ပို့ခဲ့ကြသည်။ ဆေးရုံသို့ ရောက်ပြီးနောက်၊ ကျွန်မ၏ ခြေထောက်များနှင့် ရင်ဘတ်တို့သည် စတင်အကြောဆွဲလာပြီး၊ ကျုံ့လာကာ၊ ကျွန်မ၏ ခန္ဓာကိုယ်ကို ဆန့်မတ်သည့် အနေအထား ပြန်ရောက်အောင် ဆွဲဆန့်ဖို့ လူအချို့ လိုအပ်ခဲ့သည်။ ကျွန်မ၏ လက်နှစ်ဖက်လုံး ပူဖောင်းများကဲ့သို့ ရောင်ကိုင်းနေပြီး သွေးခဲများဖြင့် ဖုံးလွှမ်းနေခဲ့သည်။ ကျွန်မ၏ လက်များသည် ပြည်ဖုများဖြင့် ဖောင်းနေပြီး၊ သူတို့အပ်ထိုး လိုက်သည်နှင့် တပြိုင်နက် သွေးများက သွေးပြန်ကြောမှ စီးထွက် လာပြီး၊ ဘေးတဝိုက်မှ ကလာပ်စည်းအစုများကို ပျံ့နှံ့စေကာ၊ ဆေးထိုးသည့် နေရာမှ သွေးထွက်လာသောကြောင့် သူတို့ ဆေးသွင်းခြင်းကို မစနိုင်ခဲ့ပါ။ ဆရာဝန်က ဖြစ်နေသည့်အရာကို မြင်သည့်အချိန်တွင် သူက “ငါတို့ ဒီလက်ထိပ်တွေ ဖြုတ်မှရမယ်” ဟု ပြောခဲ့သည်။ ကျွန်မမှာ နှလုံးရောဂါရှိသည်ကို သူက စိတ်ပူသော ကြောင့် နောက်ထပ် စစ်ဆေးခြင်းများအတွက် ကျွန်မကို စည်ပင်သာယာရေး ဆေးရုံသို့ စေလွှတ်ရန် ရဲများကို သူက အကြံပေးခဲ့သည်။ ထိုကောက်ကျစ်သောရဲများက ကျွန်မကို ကူညီဖို့ မည်သည့်အရာမျှ မလုပ်လိုသော်လည်း၊ ထို့နောက်ပိုင်းတွင် ကျွန်မကို ထပ်ပြီး လက်ထိပ်မခတ်တော့ပါ။ နောက်တစ်နေ့တွင် ကျွန်မကို စစ်မေးသည့် ရဲက ကျွန်မ၏ နှုတ်သက်သေခံ ထွက်ချက်အဖြစ် အသုံးပြုရန် ဘုရားသခင် အကြောင်း ပြစ်မှား စော်ကားခြင်းနှင့် အသရေဖျက်ခြင်းများ ပြည့်နှက်နေသည့် ထွက်ဆိုချက်တစ်ခုကို ရေးပြီး၊ ကျွန်မကိုလက်မှတ်ထိုးဖို့ အမိန့်ပေး ခဲ့သည်။ ထိုထွက်ဆိုချက်ကို လက်မှတ်ထိုးရန် ကျွန်မ ငြင်းဆန် သည့်အခါ၊ သူက စိတ်တိုလာပြီး၊ ကျွန်မ၏ လက်ကို ဆုပ်ကိုင်ကာ၊ ထိုထွက်ဆိုချက်ပေါ်တွင် ကျွန်မ၏ လက်ဗွေရာကို အတင်းအကျပ် နှိပ်လိုက်လေသည်။

ဧပြီလ ၉ရက်နေ့ ညနေ စောင်းချိန်တွင် ဌာနခွဲ ဒါရိုက်တာ နှင့် အခြား အမျိုးသားရဲအရာရှိနှစ်ဦးတို့သည် ကျွန်မကို ထိန်းသိမ်းရေး စခန်းသို့ လိုက်ပို့ခဲ့သည်။ ထိန်းသိမ်းရေးစခန်းမှ ဆရာဝန်က ကျွန်မ၏ ခန္ဓာကိုယ်တစ်ခုလုံး ရောင်ကိုင်းပြီး၊ ကျွန်မ၏ လက်များတွင် မည်သည့်ခံစားချက်မျှ မရှိဘဲ၊ အသက်ဘေးနှင့် တဲတဲလေးသာ လိုတော့ပုံရကာ ကျွန်မ လမ်းမလျှောက်နိုင်သည်ကို တွေ့မြင်သည့်အချိန်တွင် ထိုနေရာတွင် ကျွန်မ သေသွားနိုင်သည်ကို ကြောက်၍ ကျွန်မကို လက်ခံဖို့ ငြင်းပယ်ခဲ့သည်။ နောက်ပိုင်းတွင် ဌာနခွဲ ဒါရိုက်တာက ထိန်းသိမ်းရေးစခန်း အာဏာပိုင်နှင့် တစ်နာရီ နီးပါး စေ့စပ်ညှိနှိုင်းခဲ့ပြီး၊ ကျွန်မ တစ်စုံတစ်ခုဖြစ်ခဲ့ပါက၊ ထိန်းသိမ်းရေးစခန်း၏တာဝန် မဟုတ်ကြောင်း ကတိပေးပြီး နောက် မှသာလျှင်၊ အာဏာပိုင်က ကျွန်မကို ထိန်းသိမ်း စောင့်ရှောက်ဖို့ နောက်ဆုံးတွင် သဘောတူခဲ့သည်။

ဆယ်ရက်ကျော်ကြာပြီးနောက်၊ ဆိုးယုတ်သောရဲများ တစ်ဒါဇင်ကျော်တို့သည် ကျွန်မကို နေ့ရောညပါအဆိုင်းများဖြင့် စစ်မေးရန် အခြားနယ်မြေမှ ထိန်းသိမ်းရေးစခန်းသို့ ယာယီ ပြောင်းရွှေ့နေရာချထားခံရသည်။ အကျဉ်းသားတစ်ယောက် စစ်မေးခံ နိုင်သည့် အချိန်ပမာဏကို ကန့်သတ်ထားသော်လည်း ဤသည်မှာ အလွန်ဆိုးရွားသည့် ဗီဇတစ်ခုနှင့်ကြီးမားပြီး အရေးကြီးသည့် အမှုတစ်ခုဖြစ်သည်ဟု ရဲများက ပြောကြသည်၊ ထို့ကြောင့် သူတို့က ကျွန်မကို မနှောင့်ယှက်ဘဲမနေကြပါ။ ကျွန်မ၏ အားနည်းသည့် အခြေအနေကို ထောက်၍ သူတို့က ကျွန်မကို အချိန်ကြာမြင့်စွာ မေးမြန်းပါက၊ အရေးပေါ် ကျန်းမာရေး အခြေအနေတစ်မျိုးမျိုးရှိနိုင်သည်ကို စိုးရိမ်ကြသောကြောင့်၊ သူတို့၏ စစ်မေးခြင်းကို နံနက် ၁နာရီခန့်တွင် နိဂုံးချုပ်ပြီး ကျွန်မကို အကျဉ်းခန်းထဲသို့ ပြန်ပို့ကြကာ၊ နောက်တစ်နေ့နံနက် အရုဏ်တက် ချိန်တွင် ကျွန်မကို ဆင့်ခေါ်ကြလေသည်။ သူတို့က ကျွန်မကို သုံးရက်ဆက်တိုက် တစ်ရက်လျှင် ၁၈နာရီကြာ စစ်မေးခဲ့သည်။ သို့သော်လည်း သူတို့က ကျွန်မကို မည်မျှ ဖိ၍စစ်သော်ငြားလည်း၊ ကျွန်မက စကားတစ်လုံးမျှ မပြောခဲ့ပါ။ သူတို့၏ အကြမ်းနည်းက အလုပ်မဖြစ်သည်ကို သူတို့မြင်သည့်အချိန်တွင်၊ အနုနည်းများကို သူတို့ပြောင်းခဲ့သည်။ ကျွန်မ၏ ဒဏ်ရာများ အတွက် စတင်စိုးရိမ်မှုများပြသခဲ့ပြီး၊ သူတို့က ကျွန်မအတွက် ဆေးဝါးများကို ဝယ်ပေးကာ၊ ကျွန်မ၏ ဒဏ်ရာများကို လိမ်းဆေးများ လိမ်းပေးကြ သည်။ ဤရုတ်တရက် “ကြင်နာမှု” ပြခြင်းကို ရင်ဆိုင်ရပြီး၊ “ငါသူတို့ကို အသင်းတော်အကြောင်း အရေးမပါတဲ့ တစ်ခုခုကို ပြောလိုက်ရင်၊ အဆင်ပြေကောင်းပြေသွားနိုင်တယ်...” ဟု တွေးလျက် ကျွန်မ၏ သတိထားမှုကို လျှော့ချလိုက်သည်။ ရုတ်ချည်း ဆိုသကဲ့သို့ပင်၊ ဘုရားနှုတ်ကပတ်တော်များ ကျွန်မ၏ စိတ်နှလုံးထဲ ပေါ်ပေါက်လာခဲ့သည်။ “မဆင်မခြင် ချဉ်းကပ်မှု မပြုဘဲ၊ အမှုအရာများ သင့်အပေါ် ကျရောက်သောအခါ ငါ့ထံ မကြာခဏ တိုးဝင်ချဉ်းကပ်လော့။ ငါ၏ ပြစ်တင်ဆုံးမခြင်းအား ပုန်ကန်ပြစ်မှားခြင်းကို ရှောင်ရှားဖို့ရန်နှင့် စာတန်၏ ကောက်ကျစ်သော အကြံအစည်များထဲသို့ အဖမ်းစားခံရခြင်းကို ရှောင်ရှားရန် အခြေအနေအားလုံးတွင် သာ၍ဂရုစိုက်ကာ သတိထားလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၉၅)) ကျွန်မသည် စာတန်၏ ကောက်ကျစ်သော အကြံအစည်ထဲ ကျရောက်ခဲ့ ကြောင်းကို ရုတ်တရက် သတိပြုမိခဲ့သည်။ ဤလူများသည် လွန်ခဲ့သည့် ရက်အနည်းငယ်ခန့်က ကျွန်မကို နှိပ်စက်ညှဉ်းပန်း ခဲ့သည့် သူများသာ မဟုတ်ပါလော။ သူတို့သည် ၎င်းတို့၏ ပြောဆိုပြုမူပုံကို ပြောင်းလဲနိုင်သော်လည်း ၎င်းတို့၏ ဆိုးယုတ်သော သဘာဝသည် မပြောင်းလဲနိုင်ဘဲ၊ တစ်ချိန်က မကောင်းမဆိုးဝါး ဖြစ်သူသည် အမြဲတမ်း မကောင်းဆိုးဝါးဖြစ်လေသည်။ ၎င်းတို့သည် သိုးရေခြုံထားသည့် ဝံပုလွေများသာဖြစ်ကြောင်း နှင့် ၎င်းတို့သည် ဖုံးကွယ်ထားသည့် ရည်ရွယ်ချက်များ အမြဲတမ်း ထားသိုထား ကြောင်းတို့ကို ဘုရားသခင်၏ နှုတ်ကပတ်တော်များက ကျွန်မကို သတိပြုမိစေခဲ့သည်။ ရှေ့ဆက်ပြီး၊ သူတို့က ကျွန်မကို မည်သို့ စုံစမ်းနှောင့်ယှက်သည်ဖြစ်စေ၊ ဖိ၍စစ်သည်ဖြစ်စေ၊ ကျွန်မ နောက်ထပ် စကားတစ်လုံးမျှ ပြောမည်မဟုတ်ပါ။ နောက်မကြာမီ တွင် ဘုရားသခင်က သူတို့၏ စစ်မှန်သည့် စရိုက်များကို ထုတ်ဖော်ပြခဲ့သည်။ ဗိုလ်ကြီးဝူ ဟု သူတို့ခေါ်သည့် အရာရှိ တစ်ယောက်က ကျွန်မကို “မင်းက အသင်းတော်မှ ခေါင်းဆောင် တစ်ယောက်ဖြစ်ပေမဲ့လည်း၊ ဘယ်မှာ ငွေရှိတယ်ဆိုတာ မင်း မသိဘူးပေါ့ ဟုတ်လား။ မင်းငါတို့ကို မပြောရင်၊ သိအောင်လုပ်ဖို့ ငါတို့မှာ နည်းလမ်းတွေရှိတယ်” ဟု ပြင်းထန်စွာ မေးမြန်းခဲ့သည်။ အသက်ကြီးကြီး ပိန်လှီသော ရဲအရာရှိတစ်ယောက်က မိုးမွှန်အောင် ဆဲရေးတိုင်းထွားကာ၊ “သေချင်းဆိုး၊ မင်းကိုငါတို့က နည်းနည်း ပစားပေးတာ၊ မင်းက များများ ရောင့်တက်တယ်။ မင်းစကား မပြောရင်၊ ငါတို့မင်းကို အပြင်ထုတ်ပြီး၊ တွဲလောင်း ပြန်ချိတ်ထား မှာကွ။ အဲဒီအခါကျရင် မင်းက လီယူးဟူလန် ဖြစ်ချင်သေးပြီး၊ ငါတို့ကို သတင်းအချက်အလက်တွေ မပြောဘဲ ထိမ်ချန်ထား နိုင်သေးလား ကြည့်တာပေါ့။ မင်းကို ကိုင်တွယ်ဖို့ ငါ့မှာ နည်းလမ်းတွေ အများကြီးရှိသေးတယ်” ဟု အော်ဟစ်လေသည်။ သူက ဤသို့ စကားပိုပြောလေ၊ ကျွန်မက တိတ်ဆိတ်စွာနေရန် ပို၍ စိတ်ပိုင်းဖြတ်လေ ဖြစ်သည်။ သူက နောက်ဆုံးတွင် ဒေါသထွက်ပြီး၊ ကျွန်မဆီကို လျှောက်လာကာ၊ “ဒီအပြုအမူမျိုးနဲ့တော့၊ အနှစ် နှစ်ဆယ်ဆိုတာ သက်သာတဲ့ ထောင်ဒဏ်တစ်ခု ဖြစ်မှာပဲ” ဟု ပြောလျက် တွန်းထိုးခဲ့သည်။ ထို့နောက် သူက မခံချိမခံသာ ဖြစ်လျက် အခန်းထဲမှ ဒေါနှင့်မောနှင့် ထွက်သွားလေသည်။ နောက်ပိုင်းတွင် အမျိုးသား လုံခြုံရေး ကိစ္စရပ်များကို ကြီးကြပ် ကွပ်ကဲသည့် ပြည်သူ့လုံခြုံရေး စီရင်စု ဌာနမှ အရာရှိတစ်ယောက်က ကျွန်မကို မေးမြန်းဖို့ လာရောက်ခဲ့သည်။ သူက ဘုရားသခင်ကို တိုက်ခိုက်ပြီး အာခံသည့် မှတ်ချက်များစွာ ပြောဆိုခဲ့ပြီး၊ သူက မည်မျှ အတွေ့အကြုံရှိပြီး၊ ဗဟုသုတကြွယ်ဝကြောင်း အဆက် မပြတ် ကြွားဝါသည်မှာ အခြားအရာရှိများက သူ့ကို အလျှံပယ် ချီးမွမ်းလေသည်။ သူ၏ မိမိကိုယ်ကိုယ် ဟုတ်လှပြီဟု ဘဝင်ခိုက်ကာ၊ မိမိကိုယ်မိမိ ကျေနပ်နေသည့် အကျည်းတန်မှုကို စောင့်ကြည့်ပြီး၊ သူ၏ အမှန်တရားကို သွေဖည်ခြင်း၊ ကောလာဟလ ဖြန့်ဝေသည့် မုသားများနှင့် မှားယွင်းသော ထွက်ဆိုချက်များ အားလုံးကို ကြားရင်းဖြင့်၊ ဤအရာရှိကို ကျွန်မ မုန်းတီးပြီး ရွံရှာမိသည်။ သူ့ကိုကြည့်၍ပင် မရသောကြောင့် ကျွန်မ၏ ရှေ့တည့်တည့်မှ နံရံကိုသာ တည့်တည့်စိုက်ပြီး၊ သူ၏ အာဘော် တစ်ခုချင်းစီကို ကျွန်မ၏ခေါင်းထဲတွင် ပြန်လှန်ချေပခဲ့သည်။ သူ၏ ဒေါသတကြီး ရှည်လျားစွာ ဝေဖန်တိုက်ခိုက်ခြင်းက တစ်မနက်လုံး ကြာခဲ့ပြီး၊ နောက်ဆုံး သူပြီးဆုံးသည့်အခါ၊ ကျွန်မ မည်သည့်အရာ စဉ်းစားခဲ့သည်ကို သူက မေးမြန်းခဲ့သည်။ ကျွန်မက “ငါက ပညာ မတတ်ဘူး၊ ဒါကြောင့် နင်တောင်ပြောမြောက်ပြော ပြောနေတာ တွေကို ငါဘာမှမသိဘူး” ဟု စိတ်မရှည်စွာ ပြောခဲ့သည်။ ဒေါသ ထွက်လျက်၊ သူက အခြားစစ်မေးသူများကို “သူ့အတွက် မျှော်လင့်ချက် မရှိဘူး။ သူက ဘုရားသဘောဆန်သွားပြီလို့ ငါထင်တယ်၊ သူက ပြီးသွားပြီ” ဟု ပြောခဲ့သည်။ ထို့နောက် စိတ်ဓာတ်ကျစွာ သူက ကုပ်ချောင်း ကုပ်ချောင်း ထွက်သွားခဲ့ လေသည်။ ကျွန်မက ပီတိရွှန်းပြီး၊ သေရေးရှင်ရေးကာလ တစ်ခုပြီးတစ်ခုကို အောင်မြင် ကျော်လွှားရန် ဦးဆောင်ခြင်းအတွက် ဘုရားသခင်ကို ကျေးဇူးတင် ခဲ့သည်။

ထိန်းသိမ်းရေးစခန်း၌ ဆိုးယုတ်သော ရဲများက ကျွန်မ၏ အကျဉ်းခန်းထဲသို့ ကျွန်မကို တရွတ်တိုက် ဆွဲခေါ်သွားပြီး၊ ညီအစ်မဝမ် သည်လည်း ထိုအကျဉ်းခန်းတွင် ရှိနေသည်ကို တွေ့သည့်အခါ၊ ဤချစ်ရသောသူတစ်ယောက်ကို မြင်ရခြင်းက ကျွန်မ၏ နှလုံးသား ထဲသို့ နွေးထွေးမှုများ တစ်ဟုန်ထိုးစီးစေလေသည်။ ဤသည်မှာ ဘုရားသခင်၏ စီစဉ်ညွှန်ကြားခြင်း နှင့် စီစဉ်မှုဖြစ်ပြီး၊ ကျွန်မကို ဘုရားသခင် စောင့်ရှောက်နေသည်ကို ကျွန်မ သိခဲ့သည်၊ ပြီးလျှင် ထိုအချိန်က ကျွန်မသည် မသန်မစွမ်းဖြစ်လုနီးပါး ဖြစ်နေခဲ့ သောကြောင့် ဤအရာကို ဘုရားသခင် ဆောင်ရွက်တော်မူ ခဲ့သည်ကို ကျွန်မ သိခဲ့သည်- ကျွန်မ၏ လက်များနှင့် လက်မောင်းများသည် ရောင်ကိုင်းနေပြီး၊ ပြည်များဖြင့် ဖောင်းနေသည်၊ ကျွန်မ၏ လက်ချောင်းများတွင် ခံစားချက်မရှိဘဲ၊ ၎င်းတို့သည် ဝက်အူချောင်းများကဲ့သို့ ဖောင်းကား နေပြီး၊ ထိဖို့ ခက်ခဲသည်၊ ကျွန်မ၏ ခြေထောက်များက လှုပ်ရှား၍ မရနိုင် လောက်အောင် ရှိပြီး၊ ကျွန်မ၏ ခန္ဓာကိုယ်တစ်ခုလုံးသည် အားနည်းပြီး၊ နာကျင်မှုဖြင့် ဖိစီးနှိပ်စက်ခံရသည်။ ခြောက်လကြာ အောင်၊ ကျွန်မ၏ ပူလောင်သည့် အုတ်ခဲအိပ်ရာတွင် အမြဲနီးပါး မလှုပ်မရှားရှိခဲ့ပြီး မိမိကိုယ်ကိုယ် မစောင့်ရှောက်နိုင်ခဲ့ပါ။ ထိုအချိန်အတွင်း ကျွန်မ၏ ညီအစ်မက ကျွန်မကို နေ့တိုင်း စောင့်ရှောက်ခဲ့သည်- ကျွန်မကို သွားတိုက်ပေးသည်၊ ကျွန်မ၏ မျက်နှာကိုသစ်ပေးသည်၊ ကျွန်မကို ရေချိုးပေးသည်၊ ကျွန်မ၏ ဆံပင်ကို ဖီးပြီး၊ အစာကျွေးသည်...တစ်လနောက်ပိုင်း ကျွန်မ၏ ညီအစ်မက လွတ်သွားပြီး၊ ကျွန်မသည် တရားဝင် အဖမ်းခံခဲ့ရ ကြောင်း သတင်းပေးခံရသည်။ ကျွန်မ၏ ညီအစ်မလွတ်ပြီးနောက်၊ ကျွန်မသည် မိမိကိုယ်ကိုယ် မည်မျှ မစောင့်ရှောက်နိုင်သေးသည်ကို တွေးပြီး၊ ကျွန်မ မည်မျှကြာအောင် ထောင်ကျမည်ကို မသိဘဲလျက်၊ ကျွန်မ အလွန့်အလွန် ခိုကိုးရာမဲ့ပြီး၊ စိတ်ဓာတ်ကျခဲ့သည်။ ဘုရားသခင်ကို ကျွန်မ မခေါ်ဘဲ မနေနိုင်ခဲ့ပါ။ “အိုဘုရားသခင်၊ ကျွန်မက မသန်မစွမ်းတစ်ယောက်လို ခံစားရပါတယ်- ကျွန်မ ဒီလိုဆက်ပြီး ဘယ်လိုအသက်ရှင်ရမလဲ။ ကျွန်မ ဒီအခြေအနေကို အောင်မြင်ကျော်လွှားနိုင်ဖို့ ကျွန်မရဲ့ စိတ်နှလုံးကို ကွယ်ကာဖို့ ကိုယ်တော့်ကို ကျွန်မ အနူးအညွတ်တောင်းပန်ပါတယ်။” ကျွန်မ အလွန်စိတ်ညစ်နေပြီး၊ လုံးလုံး လမ်းပျောက်နေသည်ဟု ခံစားရစဉ်၊ ဘုရားနှုတ်ကပတ်တော်များက အတွင်းမှ ထူးထူးခြားခြား သိသာ ထင်ရှားစွာ လမ်းပြခဲ့ပါသည်။ “တစ်နေ့တွင် သင်တို့၏ဘုရားသခင်သည် သင်တို့ကို အကျွမ်းတဝင်မရှိဆုံးသော နေရာတစ်ခုတွင် ထားရှိမည်ကို သင်တို့ စဉ်းစားဖူးသလော။ သင်တို့ထံမှ အရာအားလုံးကို ငါလုယူကောင်း လုယူနိုင်သည့်တစ်နေ့တွင် သင်တို့ မည်သည့်အရာဖြစ်လာမည်ကို သင်တို့ စိတ်ကူးနိုင်ပါသလော။ ထိုနေ့တွင် သင်တို့၏အားအင်များသည် ယခုကဲ့သို့ ဖြစ်မည်လော။ သင်တို့၏ ယုံကြည်ခြင်းသည် ပြန်ပေါ်လာမည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်တို့သည် အမှုတော်ကို သိနားလည်ရမည်- စိတ်ရှုပ်ထွေးမှုဖြင့် မလိုက်ကြလေနှင့်။) ဘုရားနှုတ်ကပတ်တော်များက တောက်ပသော မီးပြတိုက်ကဲ့သို့ ကျွန်မ၏နှလုံးသားကို အလင်းပေးပြီး၊ သူ့အလိုတော်ကို ကျွန်မအား နားလည်သဘောပေါက်စေသည်။ ကျွန်မက “ငါအခုရင်ဆိုင်နေတဲ့ ပတ်ဝန်းကျင်က ငါရင်းနှီးကျွမ်းဝင်မှု အနည်းဆုံး ပတ်ဝန်းကျင် တစ်ခု ဖြစ်တယ်။ ဘုရားသခင်က ငါ့ယုံကြည်မှုကို စုံလင်စေဖို့ ဒီပတ်ဝန်းကျင်မျိုးထဲက သူ့အမှုတော်ကို ငါ့ကို တွေ့ကြုံခံစား စေချင်တယ်။ ငါ့ညီအစ်မက ငါ့ကို ထားခဲ့ပေမဲ့လည်း၊ ဘုရားသခင်က ဧကန်မုချ ထားမသွားပါဘူး။ ငါလျှောက်ခဲ့တဲ့ လမ်းကြောင်းကို ပြန်ပြောင်း တွေးကြည့်တော့၊ ဘုရားသခင်က ငါ့ကို လမ်းခရီးရဲ့ ခြေတစ်လှမ်းချင်းစီတိုင်းမှာ လမ်းပြခဲ့တယ်။ ဘုရားသခင်ကို အားကိုးရင် အောင်မြင်ကျော်လွှားလို့ မရနိုင်တဲ့ အခက်အခဲ ဆိုတာ မရှိပါဘူး” ဟု မိမိဘာသာ တွေးမိသည်။ ကျွန်မ၏ယုံကြည်ခြင်း အားနည်းနေသည်ကို မြင်မိသည့်အတွက် ကျွန်မ ဘုရားသခင်ထံ ဆုတောင်းခဲ့သည်။ “ချစ်လှစွာသော ဘုရားသခင်၊ ကျွန်မ ကိုယ့်ကိုယ်ကိုယ် ကိုယ်တော့်ရဲ့ လက်တော် ထဲမှာ လုံးလုံး ထားလိုပြီး၊ ကိုယ်တော့် စီစဉ်ညွှန်ကြားမှုတွေကို ကျိုးနွံနာခံလိုပါတယ်။ အနာဂတ်မှာ ကျွန်မ ဘယ်လို အခြေအနေတွေကို ရင်ဆိုင်ရပါစေ၊ ကျွန်မ ကိုယ်တော့်ကို ဆက်ကပ် အပ်နှံပြီး၊ နောက်ထပ် မညည်းညူတော့ပါဘူး။” ကျွန်မ၏ ဆုတောင်းခြင်းကို အဆုံးသတ် ပြီးနောက်၊ ငြိမ်သက်ခြင်းနှင့် တည်ငြိမ်ခြင်း အသိစိတ်တစ်ခုကို ကျွန်မ ခံစားခဲ့ရသည်။ နောက်တစ်နေ့ နေ့လည်တွင် ထောင့်စောင့်က အကျဉ်းသားအသစ် တစ်ယောက်ကို ခေါ်လာ သည်။ သူမက ကျွန်မ၏ အခြေအနေကို မြင်သည့် အချိန်တွင်၊ ကျွန်မ၏ တောင်းဆိုမှုပင်မပါဘဲ ကျွန်မကို စတင်စောင့်ရှောက် ခဲ့သည်။ ဤအရာတွင် ဘုရားသခင်၏ အံ့သြဖွယ်ဖြစ်ခြင်းနှင့် သစ္စာစောင့်သိခြင်းတို့ကို ကျွန်မ မြင်ခဲ့ရသည်။ ဘုရားသခင်က ကျွန်မကို စွန့်ပစ်မထားခဲ့ပါ- လူသားများ၏ အတွေးများအပါအဝင် ကောင်းကင်နှင့် မြေကြီးရှိ အရာအားလုံးသည် ဘုရားသခင်၏ လက်တော်ထဲတွင်ရှိသည်။ ဘုရားသခင်၏ စီစဉ်ညွှန်ကြားမှုများ နှင့် စီစဉ်မှုများကြောင့်သာ မဟုတ်ခဲ့ပါက၊ ကျွန်မ တစ်ခါမျှ မမြင်ဖူးသည့် ဤအမျိုးသမီးသည် ကျွန်မအပေါ် အဘယ့်ကြောင့် အလွန် ကောင်းနေလိမ့်မည်နည်း။ ထို့နောက်တွင် ဘုရားသခင်၏ ချစ်ခြင်းမေတ္တာကို ကျွန်မ ပို၍ပင် မျက်မြင်တွေ့ခဲ့ရသည်။ ထိန်းသိမ်းရေးစခန်းမှ ထိုအမျိုးသမီး လွတ်သည့်အချိန်တွင် ဘုရားသခင်က ကျွန်မ တစ်ခါမျှ မမြင်တွေ့ဖူးသည့် အမျိုးသမီး တစ်ယောက်ပြီးတစ်ယောက်ကို ကျွန်မကို စောင့်ရှောက်ဖို့ ပေါ်ပေါက်စေခဲ့ပြီး၊ သူတို့က ကျွန်မကို စောင့်ရှောက်ခြင်းအား တစ်ယောက်မှ တစ်ယောက်သို့ လက်ဆင့်ကမ်းနေကြသည်မှာ လက်ဆင့်ကမ်းအပြေးပြိုင်ပွဲ တုတ်တိုတစ်ခုကို လက်ဆင့်ကမ်းနေ သကဲ့သို့ပင် ဖြစ်ပါသည်။ သူတို့ အလွတ်ခံရပြီးနောက် ကျွန်မ၏ ငွေစာရင်းထဲသို့ ငွေလွှဲထည့် ပေးသည့် အကျဉ်းသားအချို့ပင် ရှိသေးသည်။ ဤအချိန်အတွင်းတွင် ကျွန်မ ခန္ဓာကိုယ်က အတော်အတန် ဒုက္ခခံခဲ့ရသော်လည်း၊ လူသားအတွက် ဘုရားသခင်၏ ချစ်ခြင်းမေတ္တာ၏ ရိုးသားမှုကို ကျွန်မ ကိုယ်တွေ့ တွေ့ကြုံခံစားနိုင်ခဲ့သည်။ လူသားသည် မည်သည့်အခြေအနေထဲသို့ ပစ်ချခံရပါစေ၊ ဘုရားသခင်က သူ့ကို မည်သည့်အခါမျှ မစွန့်ပစ်ဘဲ၊ သူ၏ အမြဲ အထောက်အကူ အဖြစ် အသုံးတော်ခံခဲ့သည်။ လူသည် ဘုရားသခင်၌ ယုံကြည်မှု မပျောက်ဆုံးသရွေ့၊ ဘုရားသခင်၏ လုပ်ဆောင်ချက်များကို သူ ဧကန်မုချ မျက်မြင်တွေ့နိုင်မည် ဖြစ်သည်။

ကျွန်မ တစ်နှစ်နှင့် သုံးလ ထိန်းသိမ်းခံခဲ့ရပြီးနောက်၊ “တရား ဥပဒေစိုးမိုးရေးကို နှောင့်ယှက်ရန် ရှဲကျောက် အဖွဲ့အစည်းမှ တစ်ဆင့် အလုပ်လုပ်ခြင်း” အတွက် တရုတ်ကွန်မြူနစ်ပါတီ အစိုးရ၏ စွဲချက်တင်ခြင်းကို ခံရကာ၊ သုံးနှစ်နှင့် ခြောက်လ ထောင်ဒဏ်ကျခံခဲ့ရသည်။ ကျွန်မ၏ ပြစ်မှုထင်ရှားစီရင်ခြင်း နောက်တွင်၊ စီရင်စု အမျိုးသမီးအကျဉ်းထောင်သို့ ထောင်ဒဏ်ကျ ခံရန် အပို့ခံရသည်။ ထောင်ထဲတွင် ကျွန်မတို့က ပို၍ပင် လူမဆန် သည့် ဆက်ဆံမှုကို ခံခဲ့ရသည်။ နေ့စဉ် ကျွန်မတို့ အလုပ်ကြမ်း အတင်းခိုင်းခံရပြီး၊ ကျွန်မတို့၏ နေ့စဉ် အလုပ်ပမာဏ သတ်မှတ်ချက်များက လူတစ်ယောက် ယုတ္တိရှိရှိ ပြီးအောင် လုပ်နိုင်သည့် အရာထက် များစွာပိုလေသည်။ ကျွန်မတို့ အလုပ်ကို မပြီးနိုင်ပါက၊ ကိုယ်ထိလက်ရောက် ရိုက်နှက်ပြစ်ဒဏ်ပေးခံရမည် ဖြစ်သည်။ အလုပ်ကြမ်းမှတစ်ဆင့် ကျွန်မတို့ ရရှိသည့် ငွေများ အားလုံးနီးပါးက ထောင်စောင့်များ၏ အိတ်ထဲသို့ ရောက်ကုန်သည်။ လူနေမှုစရိတ်တစ်ခုဟု မှတ်ယူရသည့် ယွမ်အနည်းငယ်ကိုသာ ကျွန်မတို့ လစဉ်ရရှိခဲ့သည်။ ထောင်ထဲတွင် အသုံးပြုထားသည့် တရားဝင် စာတန်းမှာ အလုပ်ကြမ်းမှတစ်ဆင့် ပညာပေးခြင်းဖြစ် သော်လည်း လက်တွေ့အရှိတရားတွင် ကျွန်မတို့က သူတို့အတွက် ငွေလုပ်စက်များသာ ဖြစ်ပြီး၊ သူတို့၏ အခမဲ့အစေခံများ ဖြစ်သည်။ ကြည့်ရသည်မှာတော့၊ အကျဉ်းသားများ၏ ထောင်ဒဏ်ကို လျှော့ချ ခြင်းအတွက် ထောင်စည်းကမ်းက အလွန်လူဆန်ပုံ ပေါက်သည်- အချို့သော သတ်မှတ်ချက်အချို့ကို ဖြည့်ဆည်းခြင်းအားဖြင့်၊ အကျဉ်းသားများသည် ၎င်းတို့၏ ပြစ်ဒဏ်နှင့်ပတ်သက်ပြီး သင့်တော်သော လျှော့ချခြင်းတစ်ခု အတွက် အရည်အချင်း ပြည့်မီနိုင်သည်။ သို့သော် အမှန်မှာမူ ၎င်းသည် ဟန်ပြတစ်ခုသာ ဖြစ်ပြီး၊ အပြင်ပန်းအတွက်သာ ဖြစ်သည်။ အမှန်အားဖြင့် သူတို့၏ လူဆန်သည့်ဟု ဆိုသော စနစ်မှာ စာရွက်ပေါ်မှ အနှစ်သာရမဲ့သော စကားလုံးများထက် မပိုပါ။ ထောင်စောင့်များ ကိုယ်တိုင် ထုတ်ပြန်သည့် အမိန့်များသည်သာလျှင် နယ်မြေ၏ စစ်မှန်သော ဥပဒေများသာ ဖြစ်သည်။ လုံလောက်သည့် “အလုပ်သမား” ပမာဏ သေချာစေဖို့ နှင့် ထောင်စောင့်များ၏ ဝင်ငွေများ မလျော့သွားစေရန် အာမခံဖို့ တို့အတွက် အကျဉ်းထောင်က နှစ်စဉ်အပြစ်ဒဏ် လျှော့ချခြင်း စုစုပေါင်းကို တင်းကျပ်စွာ ထိန်းချုပ်ထားသည်။ “အပြစ်ဒဏ်လျှော့ချခြင်းစာရင်း” သည် အလုပ်သမား၏ ထုတ်လုပ်အား တိုးစေရန် အကျဉ်းထောင်မှ အသုံးပြုသည့်စနစ် တစ်ခုဖြစ်သည်။ ထောင်ထဲကရာနှင့်ချီသော အကျဉ်းသားများထဲမှ ဆယ်ယောက်ခန့်သာလျှင် “အပြစ်ဒဏ်လျှော့ ချခြင်းစာရင်း” ထဲသို့ ပါဝင်ကြရသောကြောင့်၊ လူများက စာရင်းထဲတွင် ပါရန် အချင်းချင်း ခြေပုန်းခုတ်လျက် အလွန်အလုပ် ကြိုးစားကြသည်။ သို့သော်လည်း စာရင်းထဲတွင် ပါဝင်ခြင်းဖြင့် အဆုံးသတ်ကြသည့် အကျဉ်းသားအများစုသည် အစဦးကတည်းက အလုပ်ကြမ်းလုပ်ဖို့ မလိုအပ်ခဲ့သည့် ရဲအဆက်အသွယ်များရှိသည့် လူများ ဖြစ်ကြသည်။ အကျဉ်းသားများသည် မိမိတို့၏ မကျေ မချမ်းမှုကို မိမိဘာသာ ထိန်းထားရုံမျှလွဲပြီး တခြားရွေးချယ်စရာ မရှိခဲ့ပါ။ အချို့က ဆန္ဒပြခြင်းဖြင့် မိမိကိုယ်ကိုယ် သတ်သေကြ သော်လည်း၊ ဖြစ်ရပ်မှန်နောက်တွင် ဘေးဒုက္ခခံရသူ၏ မိသားစုများ ကို ကျေနပ်အောင်ပြုလုပ်ရန် ဇတ်လမ်းများ အလျဉ်းသင့်သလိုသာ ဖန်တီးသောကြောင့် သူတို့၏ သေဆုံးခြင်းများအားလုံးသည် အချည်းနှီး ဖြစ်ရသည်။ ထောင်ထဲတွင် ထောင်စောင့်များသည် ကျွန်မတို့ကို မည်သည့်အခါမျှ လူသားတစ်ယောက်ကဲသို့ မဆက်ဆံခဲ့ပါ။ ကျွန်မတို့က သူတို့ကို စကားပြောလိုပါက၊ ကျွန်မတို့က မြေပေါ်တွင် ဆောင့်ကြောင့်ထိုင်ပြီး၊ သူတို့ကို မော့ကြည့်ရသည်၊ ပြီးလျှင် တစ်စုံတစ်ခုကို သူတို့ အကြိုက်မတွေ့ ပါက၊ ရိုင်းစိုင်းသော ဆဲရေးတိုင်းထွာစကားများဖြင့် ကျွန်မတို့ကို ဒေါသဖြင့် ဝေဖန်ပြောဆိုပြီး စော်ကားသည်။ ကျွန်မ ပြစ်ဒဏ်၏ ရှည်လျားသော သုံးနှစ်ခွဲကာလသည် အဆုံးသတ်ပြီး ကျွန်မ အိမ်ပြန်သည့်အချိန်တွင် ကျွန်မ၏ မိသားစုသည် မှတ်မိနိုင် လောက်အောင် အလွန်ချည့်နဲ့ပြီး အားအင်ကုန်ခမ်းကာ လူ့အရိုးပဒေသာတစ်ခုနှင့် တူသည့် ကျွန်မကို မြင်ရာတွင် သူတို့ ခံစားရသည့် မချိတင်ကဲဝေဒနာကို မဖုံးကွယ်နိုင်ဘဲ မျက်ရည်များစွာ ကျခဲ့ရသည်။ သို့သော်လည်း ကျွန်မတို့၏ စိတ်နှလုံးများသည် ဘုရားသခင်ကို ကျေးဇူးတင်ခြင်းဖြင့် ပြည့်နှက်နေသည်။ ကျွန်မ အသက်ရှင်ဆဲဖြစ်ပြီး ကမ္ဘာပေါရှိ ထိုငရဲမှ မကျိုးမကန်း ထွက်လာ နိုင်ရန် ကျွန်မကို ကွယ်ကာခြင်းတို့အတွက် ကျွန်မတို့ ဘုရားသခင် ကို ကျေးဇူးတင်ခဲ့ပါသည်။

ကျွန်မ ထိန်းသိမ်းခံထားရစဉ်တွင် ဆိုးယုတ်သောရဲများသည် နှစ်ကြိမ်လာရောက်ပြီး၊ အိမ်ကို အကြောင်းမဲ့သက်သက် လှန်လှော မွှေနှောက်ကာ၊ ရှာဖွေခဲ့သည်ကို ကျွန်မ အိမ်ပြန်ရောက်ပြီးမှသာ သိခဲ့သည်။ ဘုရားသခင်ကို ယုံကြည်ကြသည့် ကျွန်မ၏ မိဘနှစ်ပါးလုံးသည် ကျွန်မတို့၏နေအိမ်မှ ထွက်ပြေးခဲ့ရပြီး၊ အစိုးရ၏ ဖမ်းဆီးမှုကို ရှောင်တိမ်းရန် ထွက်ပြေးတိမ်းရှောင်ခြင်းဖြင့် နှစ်နှစ်နီးပါး ကုန်ဆုံးခဲ့သည်။ နောက်ဆုံး သူတို့အိမ်ပြန်ရောက် သည့်အချိန်တွင် ခြံဝင်းထဲမှ ခြုံပုတ်များက အိမ်လောက် မြင့်သည်အထိ ကြီးထွားခဲ့ကြပြီးဖြစ်သည်။ အိမ်အမိုးတစ်စိတ် တစ်ဒေသ ပြိုလဲကျပြီး၊ နေရာတစ်ခုလုံးက အလွန်ဆိုးဝါးသော အရှုပ်ပုံတစ်ခုဖြစ်သွားခဲ့သည်။ ရဲများကလည်း ကျေးရွာထဲတွင် လျှောက်သွားပြီး ကျွန်မတို့အကြောင်း မုသားများကို ဖြန့်ဝေခဲ့သည်။ ကျွန်မ၏ မောင်လေးကို ကောလိပ်ပို့ရန် ကျွန်မက လူတစ်ယောက် ထံမှ များပြားသော ငွေပမာဏဖြစ်သည့် ယွမ် တစ်သန်းမှနေပြီး ယွမ် သန်းတစ်ရာထိ တက်အောင် လိမ်ယူခဲ့ကြောင်းနှင့် ကျွန်မ၏ မိဘများက လူတစ်ယောက်ကို ယွမ် သန်းအချို့ လိမ်ယူခဲ့ကြောင်းတို့ကို သူတို့က ဆိုခဲ့သည်။ ဤမကောင်းဆိုးဝါး အဖွဲ့သည် အောင်လက်မှတ်ရ ပညာရှင် လူလိမ်တစ်သိုက် ဖြစ်ကြပြီး၊ လိမ်ရာတွင် အတော်ဆုံး လူများ ဖြစ်ကြလေသည်။ အမှန်မှာမူ ကျွန်မ၏ မိဘများက အိမ်မှ ထွက်ပြေး သွားသောကြောင့် ကျွန်မ၏ မောင်လေးမှာကောလိပ် ကျောင်းလခကို ပေးဖို့နှင့် ကောလိပ်ပြီးဆုံးအောင်တက်ဖို့ သူ၏ ပညာတော်သင် ထောက်ပံ့ကြေး ပိုက်ဆံများနှင့် ချေးငွေများကို အသုံးပြုခဲ့ရသည်။ ထို့အပြင် သူ့အလုပ်အတွက် နေအိမ်မှ ထွက်သွားသည့်အချိန်တွင်၊ သူ့မှာ ကျွန်မတို့မိသားစု စိုက်ခဲ့သည့် ဂျုံစပါး ကောက်ပဲသီးနှံများကို ရောင်းချကာ၊ အနီရောင် ဘယ်ရီသီးများကို ရောင်းဖို့ လိုက်ကောက်ခြင်းတို့အားဖြင့် နည်းနည်းချင်းစီ ခရီးသွားစရိတ်ကို ပထမစုဆောင်းခဲ့ရသေးသည်။ သို့သော်လည်း ထိုနတ်ဆိုးများက ကျွန်မ၏ မိသားစုကို ယနေ့တိုင် ပျံ့နှံ့ဆဲဖြစ်သော ကောလာဟလများဖြစ်သည့် မှားယွင်းသော ထွက်ဆိုချက်များဖြင့် အမှုဆင်လျက် ယုတ္တိမတန်စွာ ပြုမူခဲ့သည်။ ယခုအခါတွင်ပင် နိုင်ငံရေး ဥပဒေချိုးဖောက်သူ အကျဉ်းသား တစ်ယောက် နှင့် လူလိမ်တစ်ယောက် အဖြစ် ကျွန်မ၏ ဂုဏ်သတင်းကြောင့် ကျေးရွာထဲတွင် ကျွန်မက ပစ်ပယ်ခံရဆဲ ဖြစ်သည်။ နတ်ဆိုးတစ်သိုက်ဖြစ်သည့် တရုတ်ကွန်မြူနစ်ပါတီကို ကျွန်မ အမှန်တကယ်ကို မုန်းတီးလေသည်။

ဘုရားသခင်နောက်ကို လိုက်ခြင်းအတွက် ကုန်ဆုံးခဲ့သည့် ကျွန်မ၏ နှစ်များကို ပြန်ပြောင်းတွေးရင်း၊ ကျွန်မသည် တရုတ်ကွန်မြူနစ်ပါတီ အစိုးရ၏ ဘီလူးသရဲစီးသော သဘာဝ နှင့် အနှစ်သာရတို့ကို ဖော်ထုတ်သည့် ဘုရားသခင်၏ နှုတ်ကပတ်တော်များကို သဘောတရားအဆင့်သာ လက်ခံခဲ့သော်လည်း ၎င်းတို့ကို မည်သည့်အခါကမျှ အမှန်တကယ် နားမလည်ခဲ့ပါ။ အကြောင်းမှာ ငယ်သည့်အရွယ်က ကျွန်မကို တိကျသောနည်းလမ်းတစ်ခုဖြင့် တွေးတောစေခြင်းဖြင့် ပုံစံသွင်းပြီး၊ စနစ်တကျ လှည့်စားခဲ့သည့် “မျိုးချစ် ပညာရေး” ၏ ဝါဒရေးရာ ရေသောက်မြစ်များဖြင့် ကျွန်မ သွတ်သွင်းခံခဲ့ရသည်၊ ဘုရားသခင်၏ နှုတ်ကပတ်တော်များက ချဲ့ကားခြင်းတစ်ခု ဖြစ်သည်ဟုပင် ကျွန်မ တွေးထင်ခဲ့သည်- ကွန်မြူနစ်ပါတီသည် အမြဲတမ်း မှန်ကန်ကြောင်း၊ စစ်တပ်က ကျွန်မတို့ မွေးရပ်ဌာနေကို ကာကွယ်ကြောင်းနှင့် ရဲများသည် လူ့အဖွဲ့အစည်းထဲမှ ဆိုးယုတ်သော လူစုများကို အပြစ်ဒဏ်ပေးပြီး အမြစ်ဖြတ်ကာ၊ လူထု၏ အကျိုးစီးပွားကို ဘေးဆီးရန်ကာ ပေးကြောင်းတို့ကို တွေးလျက် ကျွန်မတို့ နိုင်ငံကို ကျွန်မ၏ မြတ်နိုးကိုးကွယ်ခြင်းကို မစွန့်ပစ်နိုင်ခဲ့ပါ။ ထိုမကောင်း ဆိုးဝါးများ၏ လက်ထဲတွင် ညှဉ်းပန်းနှိပ်စက်ခြင်းကို တွေ့ကြုံ ခံစားခြင်းမှ တစ်ဆင့်သာလျှင်၊ တရုတ်ကွန်မြူနစ်ပါတီ အစိုးရ၏ စစ်မှန်သည့် စရိုက်ကို ကျွန်မ မြင်လာခဲ့သည်။ ၎င်းသည် အလွန့်အလွန် လှည့်စားပြီး၊ သူတော်ကောင်းယောင်ဆောင်ကာ၊ တရုတ်ပြည်သူများနှင့် တစ်ကမ္ဘာလုံးကို သူ၏ မုသားများဖြင့် နှစ်ပေါင်းများစွာ လိမ်လည်ခဲ့သည်။ “လွတ်လပ်စွာ ယုံကြည်ခွင့်နှင့် ဒီမိုကရက်တစ် ဥပဒေရေးရာ လူ့အခွင့်အရေးများ” ကို ထိန်းသိမ်းရန် ထပ်ခါထပ်ခါ ကြေညာခဲ့သော်လည်း အမှန်မှာမူ ၎င်းက ဘာသာရေး ယုံကြည်မှုကို အကြောင်းမဲ့သက်သက် နှိပ်ကွပ်လေသည်။ ၎င်းအမှန်တကယ် ထိန်းသိမ်းသည့်အရာမှာ ၎င်း၏ ကိုယ်ပိုင် နိုင်လိုမင်းထက်ပြုမှု၊ အတင်းအကျပ် ထိန်းချုပ်မှုနှင့် အာဏာရှင်ဝါဒ တို့ဖြစ်သည်။ ကွန်မြူနစ်ပါတီ၏ရက်စက်သော နှိပ်စက်ညှဉ်းပန်းမှုအောက်၌ ကျွန်မ၏ဇာတိခန္ဓာမှာ ပြင်းထန်စွာ ဒဏ်ရာရခဲ့သည်။ ပြီးလျှင် ဆင်းရဲဒုက္ခနှင့် အားနည်းမှုကို ခံစားခဲ့ရသော်လည်း ဘုရားသခင်၏နှုတ်ကပတ်တော်က ကျွန်မကို အဆက်မပြတ် ဉာဏ်အလင်းပေးခဲ့ပြီး ယုံကြည်ခြင်းနှင့် ခွန်အားတိုးမြှင့်ပေးခဲ့သည်။ စာတန်၏လှည့်ကွက်များကိုလည်း သိမြင်လာအောင် လမ်းပြပေးခဲ့ပြီး ဘုရားသခင်အတွက် သက်သေရပ်တည်နိုင်ခဲ့သည်။ တစ်ချိန်တည်းမှာပင် ကျွန်မသည် ဘုရားသခင်၏ ချစ်ခြင်းမေတ္တာနှင့် ကောင်းမြတ်မှုကို လေးလေးနက်နက်ခံစားခဲ့ရပြီး ဘုရားသခင်နောက်လိုက်သော ကျွန်မ၏ ယုံကြည်ခြင်းသည်လည်း ပိုမိုအားကောင်းလာသည်။ အနန္တတန်ခိုးရှင်ဘုရားသခင် ပြောသည့်အတိုင်းပင်၊ “ယခု အချိန်ကျပေပြီ။ ဤမကောင်းဆိုးဝါး၏ အကျည်းတန်သော မျက်နှာကို ဆုတ်ဖြဲဖို့ရန်နှင့် မျက်စိကွယ်စေခြင်း ခံခဲ့ရကာ ဆင်းရဲ ဒုက္ခနှင့် အခက်အခဲမျိုးစုံ ကြံ့ကြံ့ခံရပြီးဖြစ်သည့် လူများကို ၎င်းတို့၏ နာကျင်မှုမှ ထပြီး ဤဆိုးယုတ်သော နတ်ဆိုးအိုအား ကျောခိုင်းခွင့်ပေးရန် လူသားသည် ကြာမြင့်စွာကတည်းက သူ၏ ခွန်အား အားလုံးကို စုစည်းပြီးဖြစ်သည်၊ ဤအရာအတွက် သူ၏ အားထုတ်မှုအားလုံးကို ဆက်ကပ်မြှုပ်နှံပြီးဖြစ်ကာ အဖိုးအခတိုင်းကို ပေးဆပ်ပြီးဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ယခုတွင် ကျွန်မသည် အသင်းတော်သို့ ပြန်လာခဲ့ပြီး ဧဝံဂေလိဖြန့်ဝေခြင်းအားဖြင့် ကျွန်မ၏တာဝန်ကို ထမ်းဆောင်နေသည်။ ဘုရားသခင်ကို ကျေးဇူးတင်ချီးမွမ်းပါသည်။


၈၈။ အကျဉ်းထောင်၏ ဆင်းရဲဒုက္ခ

ရှောင်ဖန် တရုတ်နိုင်ငံ

၂၀၀၄ ခုနှစ် မေလ၏ နေ့တစ်နေ့မှာ ကျွန်မက ညီအစ်ကို မောင်နှမအချို့နှင့် ဝတ်ပြုအစည်းအဝေးလုပ်နေစဉ်၊ အယောက် ၂၀ ကျော်ရှိသည့် ရဲများက အတင်းဝင်လာကြသည်။ သူတို့က မြူနီစပယ် နိုင်ငံတော် လုံခြုံရေးတပ်ဖွဲ့ကဖြစ်ပြီး ကျွန်မ၏ လက်ကိုင်ဖုန်းကို လွန်ခဲ့သည့် လေးလမှာ စောင့်ကြည့်ခဲ့သည်ဟု ပြောကြသည်။ သူတို့က စီရင်စုအလိုက် နှိမ်နင်းရေးမှာ ပါသည်၊ အနန္တတန်ခိုးရှင်ဘုရားသခင်ကို ယုံကြည်သူများစွာ ဖမ်းခဲ့ပြီးဖြစ်သည်ဟု ပြောသည်။ သူတို့က ကျွန်မကို စစ်ဆေးမေးမြန်းဖို့အတွက် မြို့ထဲမှာရှိသည့် ကွန်မြူနစ်ပါတီ၏ ကျောင်းတစ်ကျောင်းကို ခေါ်သွားသည်။ ကျွန်မ အထဲရောက်သွားသည်နှင့် တစ်ပြိုင်နက် ကျွန်မ ဖိနပ်များကို ချွတ်ပြီး ဆောင့်ကြောင့်ထိုင်ဖို့ အမိန့်ပေးသည်။ အချိန်အနည်းငယ်ကြာတော့ ကျွန်မခြေထောက်များက ထုံလာသည်။ သို့ရာတွင် ကျွန်မ ပုံစံပြောင်းချင်သည့် အခါတိုင်းမှာ၊ ရဲက ကျွန်မကို အနည်းငယ်မျှ လှုပ်၍မရပါဟု ဟောက်လေသည်။ ကျွန်မကို နှစ်နာရီကျော် ထိုင်ခိုင်းထားပြီးမှ သူတို့က “မင်း ခေါင်းဆောင်က ဘယ်သူလဲ။ အသင်းတော်ရဲ့ ပိုက်ဆံတွေကို ဘယ်မှာ သိမ်းထားတာလဲ” ဟု မေးခွန်းများ စမေးသည်။ ကျွန်မ ဘာမှ မပြောပါ။ ထိုနောက်မှာ နိုင်ငံတော် လုံခြုံရေး တပ်ဖွဲ့ ဗိုလ်ကြီးက လက်ထိတ်တစ်ခုနှင့် ရောက်လာပြီး “သူနဲ့ အချိန်ဖြုန်းမနေနဲ့။ ဒါတွေရဲ့ အရသာကို သူ့ကို ခံစားကြည့်ခိုင်းလိုက်။” ဟု ကြမ်းကြမ်းတမ်းတမ်းနှင့် ပြောသည်။ ပြီးလျှင် သူက “ဟိုဘက်အခန်းက အသံကို ကြားရလား” ဟု ကျွန်မကိုပြောသည်။ နောက်တစ်ခန်းက အစ်မတစ်ယောက် အော်နေသည့် အသံကို ကျွန်မ ကြားရပြီး ချက်ချင်း စိတ်လှုပ်ရှားပြီး ကြောက်သွားသည်။ ရဲများက ငါ့ကို “အဲဒီလိုမျိုး နှိပ်စက်တော့မှာပဲ။ ငါ ဘယ်လို တောင့်ခံရမှာလဲ” ဟု စဉ်းစားမိသည်။ ထိုနောက်မှာ ဘုရားသခင်ကို ကျွန်မ တိတ်တဆိတ် ဆုတောင်းလိုက်သည်။ ကျွန်မကို ခွန်အားပေးဖို့ တောင်းလျှောက်ပြီး ကျွန်မ သူ့ကို အမှီပြုပြီး သက်သေရပ်တည်ဖို့ ဆန္ဒရှိပါသည်ဟု ပြောလိုက်သည်။ ထိုအချိန်တွင်ပင် ဗိုလ်ကြီးက ကျွန်မကို မြေကြီးပေါ် ကန်ချလိုက်သည်။ ကျွန်မလက်ကို နောက်ကျောမှာ လက်ထိတ်ခတ်ပြီး အပေါ်ဆွဲလိုက် အောက်ဆွဲချလိုက်လုပ်သည်။ ထိုကဲ့သို့ ကျွန်မကို အနည်းငယ်လောက် ဆွဲလိုက်၊ တရွတ်တိုက် ဆွဲလိုက် လုပ်ပြီးသည့်နောက်မှာ၊ ကျွန်မ တော်တော်နာကျင်ပြီး ချွေးများ ထွက်ကျလာသည်။ ထိုကဲ့သို့ ဆယ်မိနစ်ကျော်လောက် လုပ်ပြီး နောက်ဆုံးမှာ လွတ်ပေးလိုက်သည်။ ဤအရာက အလုပ်မဖြစ်သည်ကို မြင်သည့်အခါ၊ အခြားတစ်ခု စမ်းကြည့်ဖို့ သူတို့ ဆုံးဖြတ်ခဲ့ကြသည်။ အခြားနေရာက ရဲအချို့နှင့် မြို့ထဲက အဓိကရုဏ်းနှိမ်နင်းသည့် ရဲအချို့ကို ခေါ်လာကြပြီး အဖွဲ့တစ်ဖွဲ့ကို တစ်ကြိမ်စီ ကျွန်မကို စပြီး စစ်မေးကြသည်။ အဖွဲ့တစ်ဖွဲ့စီမှာ လေးယောက်ရှိပြီး ကျွန်မကို နေ့ရော ညပါ အလှည့်ကျ စောင့်ကြည့်ကြသည်။ ကျွန်မ အိပ်၍မရအောင် လုပ်ပြီးတော့ နှိပ်စက်ကြသည်။ ကျွန်မ မျက်လုံးကို ဆက်ပြီး ဖွင့်ထား၍မရတော့ဘဲ၊ ရုတ်တရက် အိပ်ပျော်သွားသည့်အချိန်မှာ ရဲများက ကျွန်မ မျက်နှာကို ရေအေးနှင့် ဆတ်ခနဲပက်ပြီး ကျွန်မ ဆံပင်ကိုဆွဲသည်။ ကျွန်မ စိတ်ဓာတ်ကျသွားပြီး ညီအစ်ကို မောင်နှမများအကြောင်း ထုတ်ပြောအောင်၊ ဘုရားသခင်ကို သစ္စာဖောက်အောင် လုပ်ဖို့ ကြိုးစားခြင်း ဖြစ်သည်။ နေ့တိုင်း ကျွန်မ အာရုံကြောများ ကျိုးပျက်သည့်အထိ ဆွဲဆန့်ခံရသည်။ ကျွန်မ ခဏလေး အာရုံစူးစိုက်မှု ပျောက်ဆုံးသွားပြီး အသင်းတော်နှင့်ပတ်သက်သည့် သတင်းအချက်အလက်များကို ဖွင့်ပြောမိမှာကို ကြောက်ခဲ့ရပါသည်။ ကျွန်မ စိတ်နှလုံးမှာ ဘုရားသခင်ကို အဆက်မပြတ် ဆုတောင်းသည်။ ဤဆိုးဝါးသည့်နေ့များကို ဖြတ်သန်းဖို့ ကျွန်မကို လမ်းပြဖို့အတွက် တောင်းလျှောက်ခဲ့သည်။ ရဲများက ကျွန်မကို တမင်သက်သက် အရှက်လည်း ခွဲသည်။ အမျိုးသား ရဲများက အပြင်မှာ ဝင်ထွက်သွားလာနေစဉ်၊ ကျွန်မ အိမ်သာ သုံးရသည့်အချိန်မှာ တံခါး ပိတ်ခွင့်မပေးပါ။ အချို့က တစ်ချက်ကြည့်သွားကြပြီး အချိန်အများစုမှာ သူတို့က ကျွန်မ အိမ်သာသုံးသည်ကို တံခါးဝမှာ ရပ်ရင်း ကြည့်နေကြသည်။ ကျွန်မကို ဤပုံစံနှင့် ၁၂ ရက်ကြာ စစ်မေးခံရပြီး နှိပ်စက်ခံရသည်။ ကျွန်မ ၁၀ ရက်ကျော် မအိပ်ရသေးသောကြောင့်၊ ကျွန်မ အာရုံကြောများက ပင်ပန်းနေပြီဖြစ်သည်။ နောက်ဆုံးမှာ ကျွန်မ တော်တော်ကို ဝမ်းချုပ်သွားသည်။ သူတို့ နှိပ်စက်၍ ကျွန်မ ကိုယ်အလေးအချိန်က ၅၈ ကီလိုမှ ၅၂ ကီလိုအထိ ကျသွားသည်။ ၁၂ ရက်ထဲနှင့်တင် ၆ ကီလို ကျသွားခဲ့သည်။

၁၃ ရက်မြောက်နေ့မှာ ရဲများက ကျွန်မကို မြို့ထဲမှာရှိသည့် ထိန်းသိမ်းရေးစခန်းတစ်ခုသို့ ခေါ်သွားသည်။ တစ်လ မပြည့်မီလောက်မှာ ကျွန်မကို စောင့်ကြည့်စစ်ဆေးဖို့အတွက် အဆင့်မြင့် ဟိုသည်တစ်ခုကို ခေါ်သွားခဲ့သည်။ ကျွန်မ၏ အမျိုးသားကို သူတို့ ခေါ်လာကြပြီး အခန်းတစ်ခန်းမှာ သူ့ကို ကျွန်မနှင့် ထားခဲ့သည်။ အသင်းတော်နှင့်ပတ်သက်ပြီး သတင်းအချက်အလက် ပေးဖို့အတွက် သူက ကျွန်မကို တိုက်တွန်းနိုင်စေဖို့ ဖြစ်သည်။ အစတော့ ကျွန်မ အားလျော့လာသည်။ ကျွန်မ အမျိုးသားနှင့် ဤငရဲတွင်းမှ တတ်နိုင်သမျှ အမြန်ဆုံး ထွက်သွားချင်ခဲ့သည်။ သို့ရာတွင် ထွက်သွားနိုင်ဖို့အတွက်က ဘုရားသခင်ကို ကျွန်မ သစ္စာဖောက်ပြီး ညီအစ်ကို မောင်နှမများအကြောင်း ဖွင့်ပြောရမည်။ ထိုအချိန်မှာ ဘုရားသခင်၏ နှုတ်ကပတ်တော်က စိတ်ထဲပေါ်လာသည်။ “သင်တို့သည် နိုးထကြရမည်ဖြစ်ပြီး၊ အချိန်တိုင်း၌ စောင့်စားနေကာ၊ ငါ၏ရှေ့မှောက်တွင် သာ၍ ဆုတောင်းကြရမည်။ သင်တို့သည် စာတန်၏ အမျိုးမျိုးသော အကြံများနှင့် ကောက်ကျစ်သော အကြံအစည်များကို သတိပြုရမည်၊ ဝိညာဉ်များကို သတိပြုရမည်၊ လူတို့ကို သိရမည်ဖြစ်ပြီး၊ လူများ၊ အဖြစ်အပျက်များနှင့် အမှုအရာမျိုးစုံတို့ကို ရိပ်စားမိနိုင်ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၇)) ရဲများက ကျွန်မ ဘုရားသခင်ကို သစ္စာဖောက်စေဖို့ ကျွန်မကို စိတ်ပျော့လာအောင်လုပ်ဖို့အတွက် ကျွန်မ အမျိုးသားကို ခေါ်လာခြင်း ဖြစ်သည်ကို ဘုရားသခင့်နှုတ်ကပတ်တော်က ကျွန်မကို သတိပေးခဲ့ပါသည်။ ဤသည်မှာ စာတန်၏ ဉာဏ်များသည့် အကြံအစည်ဖြစ်ပြီး ကျွန်မက သူ့ထောင်ချောက်ထဲ ကျနိုင်သည့် အန္တရာယ်ရှိနေသည်။ ရဲများက ကျွန်မကို စစ်မေးနေစဉ် သူတို့က ညီအစ်ကို မောင်နှမများ၏ နာမည်စာရင်းနှင့် ဓာတ်ပုံအချို့ကို ကျွန်မကို ပြပြီး ကျွန်မသိသည့်သူများကို ထောက်ပြခိုင်းသော်လည်း၊ ကျွန်မ ငြင်းဆန်ခဲ့သည်ကို တွေးမိသည်။ ကျွန်မ အမျိုးသားက ကျွန်မ၏ ယုံကြည်ခြင်းကို အမြဲတမ်း အားပေးပံ့ပိုးခဲ့သည်ကိုလည်း သတိရမိသည်။ ညီအစ်ကို မောင်နှမများ ပုန်းကွယ်နေနိုင်ပြီး အဖမ်းမခံရအောင် ရှောင်နိုင်ဖို့အတွက် ဤအခွင့်အရေးကို အသုံးချပြီး ကျွန်မ အမျိုးသားကို ထိုညီအစ်ကို မောင်နှမများကို သတိပေးခိုင်းမည်ဟု စဉ်းစားမိသည်။ သို့နှင့် ကျွန်မ အမျိုးသား၏ ပခုံးပေါ်မှာ ကျွန်မ ငိုနေသည့်ပုံဟန်ဆောင်ပြီး ကျွန်မ အစီအစဉ်ကို သူ့နားရွက်နားမှာ တိုးတိုးလေး ပြောလိုက်သည်။ သူက လုပ်ဖို့ သဘောတူသည်။ ကျွန်မ အံ့သြသွားသည်မှာ ရဲမေတစ်ယောက်က အခန်းထဲကို ချက်ချင်း အတင်းဝင်လာပြီး “ငါတို့ကို ကူညီဖို့ မင်းကို ဒီကို ခေါ်လာတာ။ ဘာများပြောနေတာလဲ။ ဒီက ထွက်သွားတော့” ဟု ကျွန်မ အမျိုးသားကို ပြောလိုက်သည်။ ရဲများက ကျွန်မ အမျိုးသားကို ကျွန်မ အသင်းတော်နှင့်ပတ်သက်သည့် အချက်အလက်များ ဖွင့်ပြောပြီး ဘုရားသခင်ကို သစ္စာဖောက်အောင် တိုက်တွန်းဖို့အတွက် လုပ်စေလိုခြင်း ဖြစ်သည်။ သို့ရာတွင် သူတို့၏ အကြံ အလုပ်မဖြစ်သည်ကို ဤရဲမေက သိသွားသည့်အခါမှာ၊ ဒေါသထွက်သွားပြီး ကျွန်မ အမျိုးသားကို အမြန်ခေါ်ထုတ်သွားသည်။ ဤရဲများက တော်တော် အန္တရာယ်များပြီး ဆိုးယုတ်ပေသည်။ စာတန်၏ ဉာဏ်များသည့် အကြံအစည်အောက် မကျရောက်ဖို့အတွက် ကာကွယ်ပေးခဲ့သည့် ဘုရားသခင်၏ လမ်းပြမှုကို ကျေးဇူးတင်ပါသည်။

ထိုနောက်မှာ ရဲများက ကျွန်မကို စစ်မေးဖို့အတွက် ကွန်မြူနစ်ပါတီ၏ကျောင်းကို ပြန်ခေါ်သွားခဲ့ပါသည်။ ကျားထိုင်ခုံတစ်ခုမှာ ကျွန်မကို လက်ထိတ်ခတ်သည်။ ရဲမေတစ်ယောက်က အခန်းထဲကို ချက်ချင်းဝင်လာပြီး ကျွန်မ မျက်နှာကို ပလပ်စတစ် ညှပ်ဖိနပ်နှင့် ဖြတ်ရိုက်သည်။ အားလုံး မှောင်မိုက်သွားပြီး ကျွန်မ ခုံပေါ် မှောက်ကျသွားသည်။ ကျွန်မ ဟန်ဆောင်နေသည်ဟု သူက ပြောသည်။ ထိုသို့နှင့် သူက ဆဲဆိုရင်း ကျွန်မ ထိုင်ခုံကို လှုပ်ခါပြီး ကျွန်မကို ဆက်ရိုက်သည်။ ကျွန်မ မျက်နှာက ခရမ်းသီးကဲ့သို့ ဖောင်းကားလာပြီး မျက်လုံးမှ သွေးများ စီးကျလာသည်။ ရဲသား တစ်ယောက်က ရောက်လာပြီး ကျားထိုင်ခုံမှ ကျွန်မကို သော့ဖွင့်ပေးသည်။ နောက်တော့ ထိုင်ခုံမှ ကျွန်မကို ကြမ်းကြမ်းတမ်းတမ်း ဆွဲခေါ်လိုက်ပြီး ကျားထိုင်ခုံအောက်ကို ကျွန်မကို ထည့်ဖို့ ကြိုးစားသည်။ အောက်မှာ ကျွန်မ သိပ်မဆန့်တော့ သူက ကျွန်မကို ကန်ပြီး ဆဲဆိုသည်။ ကျွန်မကို ခွေးလောက်ပင် အဆင့်မရှိပါဟု ပြောသည်။ ထိုင်ခုံအောက်ကို ကျွန်မကို သူတို့ ထိုးထည့်ပြီး မလှုပ်ဖို့ ပြောသည်။ ထိုနောက်မှာ ထိုင်ခုံပေါ် ပြန်တွန်းထည့်ပြီး ထပ်ပြီး လက်ထိတ်ခတ်သည်။ ဤကဲ့သို့ ကြမ်းကြမ်းတမ်းတမ်း အရိုက်ခံရပြီး အရှက်ခွဲခံရသောကြောင့်၊ ကျွန်မ တော်တော်ကို ဝမ်းနည်းမိပြီး စပြီး အားလျော့ လာခဲ့ပါသည်။ ကျွန်မ မိမိဘာသာ “ငါ့ကို နှိပ်စက်တာကို သူတို့ မရပ်ကြပါ။ ဘယ်တော့မှ ဆုံးမှာလဲ။” ဟု စဉ်းစားမိသည်။ ဤကဲ့သို့ အရမ်းနာကျင်နေရသည့်အခါမှာ ကျွန်မ သေချင်လာသည်။ သို့ရာတွင် ကျွန်မက ကျားထိုင်ခုံမှာ လက်ထိတ်ခတ်ခံထားရတော့ သေဖို့ အခွင့်အလမ်းမရှိပါ။ ထို့ကြောင့် ကျွန်မ စိတ်နှလုံးထဲမှ ဘုရားသခင်ကိုသာ ဆုတောင်းနေမိသည်။ နောက်တော့ သခင့်၏ ဧဝံဂေလိတရားကို ဟောကြား၍ ဖိနှိပ်ခံခဲ့ရသည့် သမိုင်းတစ်လျှောက်က သန့်ရှင်းသူများကို ကျွန်မ စဉ်းစားမိသည်။ အချို့က မြင်းများ၏ ဆွဲဖြဲခြင်းကို ခံရသည်။ အချို့က ကျောက်ခဲနှင့် ပေါက်သတ်ခံရသည်။ အချို့က လွှနှင့် အပိုင်းပိုင်း ဖြတ်ခံရသည်။ သူတို့အားလုံးက သာမန်လူများ မခံနိုင်သည့် နှိပ်စက်မှုများကို ကြုံခဲ့ရသည်။ သူတို့၏ အသက်များကို ရင်းပြီး ဘုရားသခင်ကို သူတို့အားလုံး သက်သေခံခဲ့ကြသည်။ သို့ရာတွင် ကျွန်မက ဤနာကျင်မှု အနည်းငယ်လေးကိုတောင်မှ မခံနိုင်ဘဲ၊ လွတ်မြောက်ဖို့ နည်းလမ်းအဖြစ် သေလိုသည့် စိတ်ဖြစ်ခဲ့သည်။ ကျွန်မက တော်တော်ကို အားနည်းပြီး၊ သက်သေခံနေခြင်း လုံးဝ မဟုတ်ပါ။ ဤရာများကို စဉ်းစားမိပြီး ကျွန်မ နောင်တနှင့် ဝေဒနာများနှင့် ပြည့်နေခဲ့သည်။ ထို့ကြောင့် ကျွန်မ ဆုတောင်းပြီး နောင်တရဖို့အတွက် ဘုရားသခင်၏ရှေ့မှောက်ကို အမြန်သွားသည်။ ထိုအချိန်မှာ ကျွန်မနားက ပြတင်းပေါက် အပြင်ဘက်မှာ ငှက်ကလေးတစ်ကောင် နားနေသည်ကို သတိပြုမိသည်။ အမွှေးက မီးခိုးရောင်ဖြစ်သည်။ ပြီးလျှင် ထိုနေ့မှာ မိုးဖွဲဖွဲရွာနေသည်ကို ကျွန်မ မှတ်မိသည်။ ထိုငှက်ကလေးက တကျိကျိနှင့် အော်နေပြီး “သက်သေရပ်တည်ပါ။ သက်သေရပ်တည်ပါ...” ဟု ပြောနေသလို ကျွန်မ ကြားရသည်။ ငှက်လေးက အော်သည်မှာ မြန်မြန်လာပြီး အသံက အက်လုနီးပါးဖြစ်လာသည်။ ကျွန်မကို သတိပေးဖို့အတွက် ဘုရားသခင်က ဤငှက်ကလေးကို အသုံးပြုနေသည်ကို ကျွန်မ သဘောပေါက်ခဲ့ပြီး ကျွန်မ တော်တော်ကို စိတ်ထိခိုက်ခံစားခဲ့ရပါသည်။ ကျွန်မ ဘုရားသခင်ကို ဆုတောင်းရင်းနှင့် ငိုခဲ့သည်။ “အဖ ဘုရားသခင် ကျွန်မ သတ္တိကြောင်သူ ဒါမှမဟုတ် ငကြောက်တစ်ယောက် မဖြစ်ချင်ပါဘူး။ ဒီလိုမျိုး အားနည်းပြီး ကြောက်တဲ့ပုံစံနဲ့ ကျွန်မ မသေချင်ပါဘူး။ ကျေးဇူးပြုပြီး ကျွန်မကို ယုံကြည်ခြင်းနဲ့ ခွန်အားပေးတော်မူပါ။ ကျွန်မ သက်သေရပ်တည်ပြီး စာတန်ကို အရှက်ရစေချင်ပါတယ်။” ဟု ပြောလိုက်သည်။ ထိုအချိန်တွင် ဘုရားသခင်၏ နှုတ်ကပတ်တော်များက စိတ်ထဲပေါ်လာသည်။ “သင်တို့သည် ‘အကြောင်းမူကား ယခုခဏခံရ၍ ပေါ့ပါးသော ဆင်းရဲခြင်း ဒုက္ခသည် အတိုင်းအထက် အလွန်ကြီးမြတ် လေးလံသော နိစ္စထာဝရ ဘုန်းအသရေကို ငါတို့အဖို့ ဖြစ်စေတတ်၏။’ ဟူသော စကားများကို မှတ်မိကောင်း မှတ်မိကြပေလိမ့်မည်။ ဤစကားများကို သင်တို့အားလုံး ယခင်က ကြားခဲ့ကြပြီးဖြစ်သော်လည်း သင်တို့ထဲမှ မည်သူမျှ ယင်းတို့၏စစ်မှန်သော အဓိပ္ပါယ်ကို နားမလည်ခဲ့ကြပေ။ ယနေ့တွင် သင်တို့သည် ထိုစကားများ၏ စစ်မှန်သောအရေးပါမှုကို လေးလေးနက်နက် သတိပြုမိကြသည်။ ဤစကားများသည် နောက်ဆုံးသောကာလအတွင်း၌ ဘုရားသခင်အားဖြင့် ပြည့်စုံလိမ့်မည်ဖြစ်ပြီး၊ အဆင်းနီသောနဂါးကြီး ခွေလျောင်းရာပြည်တွင် ယင်းနဂါးကြီး၏ လူမဆန်စွာ ညှဉ်းပန်းနှိပ်စက်ခံခဲ့သူများ၌ ပြည့်စုံလိမ့်မည်ဖြစ်သည်။ အဆင်းနီသောနဂါးကြီးသည် ဘုရားသခင်ကို ညှဉ်းပန်းနှိပ်စက်ပြီး၊ သူသည် ဘုရားသခင်၏ရန်သူ ဖြစ်၏။ သို့ဖြစ်၍ ဤပြည်၌ ဘုရားသခင်ကို ယုံကြည်သူများသည် အရှက်ကွဲခြင်းနှင့် ဖိနှိပ်ခြင်းတို့ကို ဤသို့ ခံကြရပြီး၊ အကျိုးဆက်အနေဖြင့် ဤစကားများသည် ဤလူစုတည်းဟူသော သင်တို့၌ ပြည့်စုံလေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) “ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာရှိပြီး ဘုရားသခင်၏စီစဉ်ညွှန်ကြားမှုကို ကျိုးနွံနာခံနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဘုရားသခင်၏နှုတ်ကပတ်တော်များက ကျွန်မကို နှစ်သိမ့်အားပေးခဲ့သည်။ တရုတ်ကွန်မြူနစ်ပါတီက ဘုရားသခင်၏ ရန်သူ စာတန်နတ်ဆိုးဖြစ်သောကြောင့်၊ ဘုရားသခင်ကို ယုံကြည်ပြီး မိမိတာဝန်ကို ထမ်းဆောင်သည့် လမ်းကြောင်းမှာ တရုတ်ကွန်မြူနစ်ပါတီက ဖိနှိပ်ပြီး အန္တရာယ်ပေးခံရခြင်းကို မရှောင်လွှဲနိုင်ကြောင်း ဘုရားသခင်၏ နှုတ်ကပတ်တော်များက ကျွန်မကို ပြသခဲ့ပါသည်။ သို့ရာတွင် ဘုရားသခင်၏ ဉာဏ်ပညာက စာတန်၏ ဉာဏ်များသည့် အကြံအစည်ကို အခြေခံပြီး အသုံးချခြင်း ဖြစ်သည်။ ဘုရားသခင်က ကျွန်မတို့၏ ယုံကြည်ခြင်းနှင့် နာခံခြင်းကို စုံလင်စေဖို့ စာတန်က လုပ်သည့် ဖိနှိပ်မှုနှင့် ရက်စက်သည့် နှိပ်စက်မှုများကို အသုံးပြုခြင်း ဖြစ်သည်။ ဤကဲ့သို့ လုပ်ရင်းနှင့် ဘုရားသခင်က အောင်မြင်သောသူ အုပ်စုကို ပြုလုပ်ပါသည်။ ကျွန်မက သမ္မာတရားကို ရရှိဖို့အတွက် ဒုက္ခခံနေခြင်းဖြစ်ပြီး ဤဒုက္ခခံခြင်းက အဓိပ္ပာယ်လည်း ရှိသည်။ ထိုက်လည်း ထိုက်တန်ပါသည်။ ထိုအချိန်တွင် ဘုရားသခင် ကိုယ်တော်တိုင်က ကျွန်မတို့ကို ကယ်တင်ဖို့အတွက် လူ့ဇာတိခံခဲ့သည်၊ ငြင်းပယ်ခြင်း၊ အသရေဖျက်ခြင်းများကို ခံယူခဲ့သည်၊ ခိုလှုံစရာနေရာ မရှာနိုင်ခဲ့ဘဲ၊ တရုတ်ကွန်မြူနစ်ပါတီ၏ လိုက်ဖမ်းခြင်း၊ ဖိနှိပ်ခြင်း ခံခဲ့ရပုံများကို ကျွန်မ တွေးမိသည်။ ဘုရားသခင်က ဤကဲ့သို့ ကြီးမားသည့် အရှက်ရခြင်း၊ နာကျင်ခြင်းများကို ခံခဲ့သည်။ ထို့ကြောင့် ဖောက်ပြန်ပျက်စီးသည့် လူသား တစ်ယောက်အနေနှင့် ကျွန်မ၏ သေးငယ်သည့် ဒုက္ခခံခြင်းက မည်မျှရှိမည်နည်း။ ခရစ်တော်နှင့်အတူ ဒုက္ခခံယူနိုင်ခြင်းက ဂုဏ်ယူစရာတစ်ခု ဖြစ်ပါသည်။ သေခြင်းကို ကျွန်မ ကြောက်ကြောက်ရွံ့ရွံ့နှင့် ရင်ဆိုင်နေ၍ မဖြစ်ပါ။ စာတန်က ကျွန်မကို မည်သို့ပင် နှိပ်စက်ပါစေ၊ ကျွန်မ၏ နောက်ဆုံးထွက်သက်အထိ ဘုရားသခင်ကို ကျေနပ်စေဖို့ သက်သေရပ်တည်မည်ဟု ဆုံးဖြတ်ခဲ့ပါသည်။ နောက်ပိုင်းမှာ နိုင်ငံတော် လုံခြုံရေး တပ်ဖွဲ့ခေါင်းဆောင်က “မင်းက ကောင်းကောင်း ခံနိုင်တဲ့ ပုံစံရှိတယ်။ မင်းကို ဒီလိုမျိုး ဆက်ဆံဖို့ စီစဉ်မထားခဲ့ပါဘူး။ မင်း ငါတို့ကို အကုန်လုံးပြောပြပြီး ပူးပေါင်းဆောင်ရွက်သရွေ့၊ မင်းရဲ့ မိသားစုနဲ့ ပြန်ပြီး ပေါင်းစည်းနိုင်အောင်လို့ မင်းကို မကြာခင် အိမ်ပြန်ခွင့်ပေးမယ်လို့ ငါ အာမခံပါတယ်။” ဟု ရန်လိုသည့် အပြုံးနှင့် ပြောသည်။ သူတို့က ကျွန်မ စားဖို့အတွက် ကြက်ပေါင်နှင့် ပေါင်မုန့်များ ယူလာပေးသည်။ သို့ရာတွင် ဤသည်က ကျွန်မ ဘုရားသခင်ကို သစ္စာဖောက်စေဖို့၊ ဖြားယောင်းဖို့အတွက် နောက်ထပ် ပရိယာယ်တစ်ခု ဖြစ်သည်ကို ကျွန်မ သိခဲ့ပါသည်။ ကျွန်မ သူတို့ကို ကြည့်ပြီး “နင်တို့ရဲ့ အပြုအမူကို ငါ အသိအမှတ်မပြုဘူး။ ဒီတော့ စိတ်ရှုပ်ခံမနေနဲ့။ ငါက နင်တို့ သင့်တော်သလို ခုတ်ဖြတ်ဖို့အတွက် အသားခုတ်စင်ပေါ်မှာရှိနေတဲ့ အသားပါပဲ။ ငါ ဒီကနေ အသက်ရှင်ရက် ထွက်ရမှာမဟုတ်ဘူးဆိုတာ ငါသိတယ်။ ဒါကို လက်ခံပြီးပြီ။ ဒီတော့ နင်တို့ လုပ်ချင်တာသာ လုပ်တော့။ နင်တို့မေးတဲ့အဖြေကို ငါ မသိဘူးဆိုတာ နင်တို့ကို ပြောပြီးပြီ။” ဟု သေသေချာချာ ပြောလိုက်သည်။ ယင်းတွင် သူက အေးစက်စက် အပြုံးနှင့် “အရမ်းကြီး အလေးအနက် မထားစမ်းပါနဲ့။ နည်းနည်း ပေါ့ပေါ့ပါးပါး နေစမ်းပါ။ ငါတို့ သိချင်တာကိုသာ ပြောလိုက်။ မင်း အိမ်ပြန်လို့ရတယ်။” ဟု ပြောသည်။ ပြီးလျှင် သူက လှည့်ပြီး တိတ်တဆိတ် ထွက်သွားသည်။ ထိုနောက်မှာ ရဲများက ကျွန်မကို ကျားထိုင်ခုံပေါ်မှာ ဆက်ပြီး ထိုင်ခိုင်းထားသည်။ နှစ်ပတ် ကြာပြီးသည့်နောက်မှာ ကျွန်မကို ထိန်းသိမ်းရေးစခန်းဆီ ခေါ်သွားကြသည်။ ယင်းတွင် ရှိသည့် ဝန်ထမ်းများက ကျွန်မကို တော်တော်ဆိုးသည့် ဒဏ်ရာများနှင့် တွေ့သည့်အခါမှာ၊ ကျွန်မကို လက်ခံဖို့ ငြင်းကြသည်။ ကျွန်မ လဲကျပြီး ထိခိုက်မိခြင်း ဖြစ်သည်ဟု ရဲများက ကျွန်မကို အတင်းပြောခိုင်းသောကြောင့်၊ ထိန်းသိမ်းရေးစခန်းက ရဲများက ရွေးစရာလမ်းမရှိတော့ဘဲ၊ ကျွန်မကို လက်ခံခဲ့ရသည်။

ထိန်းသိမ်းရေးစခန်းမှာ ကျွန်မ တစ်လ ကြာပြီးသည့်နောက်မှာ ရဲများက ကျွန်မကို ထပ်ပြီး စစ်မေးဖို့အတွက် ကွန်မြူနစ်ပါတီ၏ကျောင်းကို ပြန်ခေါ်လာခဲ့ပါသည်။ ကျားထိုင်ခုံမှာ ကျွန်မကို တစ်ရက်ကို ၂၄ နာရီ အချိန်ပြည့် ထိုင်ခိုင်းပါသည်။ မတ်မတ်ထိုင်ခိုင်းပြီး ခြေထောက်ကို ၉၀ ဒီဂရီ ကွေးထားရပါသည်။ ထိုကဲ့သို့ တစ်လ ကြာခဲ့သည်။ ကျွန်မ လည်ပင်းက မခံနိုင်လောက်အောင် နာပြီး ခြေထောက်များက တော်တော်ကို ရောင်ကိုင်းလာသည်။ ရဲများက ကျွန်မကို အမြဲတမ်း နောက်ပြောင်သည်။ စော်ကားသည်။ ရိုက်နှက်သည်။ ကျွန်မ စိတ်ထဲမှာ တော်တော် ဒေါသထွက်နေခဲ့သည်။ အထူးသဖြင့် အနန္တတန်ခိုးရှင်ဘုရားသခင်ကို ယုံကြည်သူများကို သူတို့ မည်သို့ ဖမ်းခဲ့ကြောင်း ပြောနေသည်ကို ကျွန်မ ကြားရသည်။ သူတို့ဖမ်းခဲ့သည့်သူက ယောက်ျားဖြစ်စေ၊ မိန်းမဖြစ်စေ၊ အသက်ကြီးသည်ဖြစ်စေ၊ ငယ်သည်ဖြစ်စေ သူတို့ ကြောက်အောင် အစမှာ နှိပ်စက်သည်၊ ပြီးလျှင် အဆုံးတွင် သူတို့အားလုံး လက်ခံသဘောတူကြရသည်သာ ဖြစ်သည်ဟု ပြောသည်။ ယင်းက တားဆီးသည့် နည်းလမ်းများပဲဟု သူတို့က ပြောသည်။ ညီအစ်ကို မောင်နှမများကို သူတို့ မည်သို့ ထိခိုက်နာကျင်စေခဲ့သည်ကို ဤမိစ္ဆာကောင်များက စိတ်လှုပ်ရှားရင်းနှင့် ကြွားဝါနေကြသည်ကို ကြားရသည့်အခါ၊ သူတို့ မိမိကိုယ်ကိုယ် ကျေနပ်ပြီး ရီကြခြင်း၊ လူမဆန်စွာ ရီမောကခြင်းများကို မြင်ရသည့်အခါ၊ ကျွန်မ အရမ်း မုန်းတီးပြီး အံကြိတ်မိသည်။ တရုတ်ကွန်မြူနစ်ပါတီက လူများကို အပျော် နာကျင်အောင်လုပ်သည့် တကယ့် နတ်ဆိုးဂိုဏ်းတစ်ခုသာ ဖြစ်သည်။ ဤမိစ္ဆာကောင်များကို ကျိန်ဆဲရင်းနှင့်၊ ကျွန်မ တိတ်တဆိတ် ဆုတောင်းခဲ့သည်။ နောက်ပိုင်းမှာ ကျွန်မထံမှ လိုချင်သည့် သတင်းအချက်အလက်ကို သူတို့မရခြင်းကို ရဲများ သိသွားသောကြောင့်၊ ကျွန်မကို ရာဇဝတ်သား ထိန်းသိမ်းရေးစခန်း တစ်ခုဆီကို ပို့ပြီး၊ ထို့နောက်မှာ ကျွန်မကို အယူဝါဒ သွတ်သွင်းဖို့အတွက် အခြားတစ်နေရာကို ပို့ခဲ့ပါသည်။ နောက်ဆုံးမှာ မြို့ထဲက ထိန်းသိမ်းရေးစခန်းဆီကို ပြန်ခေါ်သွားပြီး၊ ထိုနေရာတွင် တစ်နှစ်နှင့် သုံးလ အချုပ်ခံခဲ့ရသည်။ ကျွန်မ၏ စိတ်ဓာတ်ကို ရိုက်ချိုးဖို့၊ ဘုရားသခင်ကို ကျွန်မ သစ္စာဖောက်အောင်လုပ်ဖို့အတွက် ဤအရာများအားလုံးကို ရဲများက လုပ်ခဲ့ခြင်း ဖြစ်သည်။ သို့ရာတွင် သူတို့ မအောင်မြင်ခဲ့ပါ။ နောက်ပိုင်းမှာ သူတို့က ကျွန်မကို “ဥပဒေ တည်ထောင်ရေးကို နှောင့်ယှက်ရန် မြေရှင်စနစ် အစွန်းရောက်ဝါဒများ အသုံးပြုခြင်း” နှင့် တရားစွဲ၍ ထောင် လေးနှစ် ချခဲ့ပါသည်။

ထောင်ထဲမှာ ကျွန်မ အသက်ရှင်နေရက်နှင့် ငရဲကျသည်မှာ မည်သို့ခံစားရသည်ကို ထပ်ပြီး သိခဲ့ပါသည်။ လူတိုင်းမှာ သူတို့ထမ်းဆောင်ရမည့် ကိုယ်ပိုင်တာဝန်ရှိကြပြီး၊ ထုတ်လုပ်ရေး လမ်းကြောင်းတစ်ခုမှာ ကျွန်မကို အဝတ်အစားများ ချုပ်ဖို့ သတ်မှတ်ပေးပါသည်။ လုပ်ငန်းစဉ်အတိုင်း မလိုက်နိုင်သည့်သူ၊ သို့မဟုတ် မိမိတာဝန်ကို ပြီးအောင်မလုပ်နိုင်သည့်သူ အလုပ်ကို ည ၁၁ နာရီ၌ ပြီးသွားသည့်နောက်မှာ၊ မိနစ် ၃၀ မှ တစ်နာရီအထိ ရပ်နေခိုင်းပါသည်။ ထိုအချိန်ကာလအတွင်းမှာ အစာစားချိန်ကလွဲပြီး အလုပ်ခန်းထဲမှာပဲ အချိန်ကုန်ပါသည်။ ရေဆာသည့်အချိန်မှာ ရေသောက်ဖို့ ကျွန်မ အချိန်မပေးနိုင်ခဲ့ပါ။ ပြီးလျှင် အိမ်သာကိုပင် ပြေးသွားပြီး ပြေးပြန်လာရသည်။ နောက်ဆုံးကျတော့ ကျွန်မ ပြင်းပြင်းထန်ထန် ဝမ်းချုပ် သွားခဲ့သည်။ နေ့တိုင်း ထိုင်ပြီး တစ်နေကုန်အလုပ်လုပ်နေရင်း အချိန်ကုန်နေသောကြောင့်၊ ပြီးလျှင် လုပ်စရာများက အမြဲတမ်း အများကြီးရှိနေသောကြောင့် ဖြစ်ပါသည်။ ပြီးလျှင် ရဲများလက်ထဲမှာရှိနေစဉ် ခံခဲ့ရသည့် နှိပ်စက်မှုများ၊ ထိုကျားထိုင်ခုံမှာ နှစ်လကျော်ကြာ ထိုင်ခိုင်းခံရခြင်းများကြောင့်၊ နောက်ဆုံးမှာ လည်ပင်းက ထပ်ပြီး တော်တော်နာလာခဲ့သည်။ ပြီးလျှင် ခေါင်းကိုက်ခြင်း၊ မအီမသာဖြစ်ခြင်းများလည်း မကြာခဏ ခံစားရသည်။ တစ်ခါတွင် ရေချိုးခန်းထဲမှာ ကျွန်မ ချော်လဲသွားပြီး ကြမ်းပြင်ကို ခေါင်းနှင့် ခပ်ပြင်းပြင်း ရိုက်မိသည်။ ကျွန်မ ကျောက လှေကားထစ်များနှင့် ရိုက်မိသည်။ ကျွန်မ မူးဝေသွားပြီး လုံးဝ မလုပ်နိုင်ပါ။ ကျွန်မ ကျောရိုး ကျိုးသွားသကဲ့သို့ ခံစားခဲ့ရပြီး တော်တော် နာသည်။ အခြားအခန်းဖော်များကပင် ကျွန်မတော့ သေချာပေါက် သွားပြီ၊ သို့မဟုတ် မသန်စွမ်းဖြစ်မည်ဟု ပြောသည်။ သူတို့အားလုံး အကူအညီတောင်းဖို့ အော်ခေါ်ကြပြီး သတိပေးခေါင်းလောင်း တီးကြသည်။ သို့ရာတွင် မည်သူမှ မလာခဲ့ပါ။ နောက်ဆုံးတွင် ထောင်သားအချို့က ကျွန်မကို ကျွန်မအိပ်ရာပေါ်ကို သယ်ပေးသည်။ ကျွန်မ ခန္ဓာကိုယ်က ကျိုးသွားသလို ခံစားရပြီး နာ၍ ငိုနေသည်ကို မရပ်နိုင်ခဲ့ပါ။ ထိုညမှာ တော်တော်နာသောကြောင့်၊ လုံးဝ အိပ်၍မရပါ။ နောက်ဆုံးတွင် နောက်နေ့မနက် ၈နာရီမှာ အစောင့်တစ်ယောက်က ကျွန်မ အကျဉ်းခန်းကို ရောက်လာသည်။ စိတ်မရှည်သည့်ပုံနှင့် ကျွန်မ မည်မျှဆိုးဆိုးရွားရွား ဖြစ်သည်အထိ ထိခိုက်သွားသည်ကို သိရအောင် မေးသည်။ ကျွန်မက “ကျွန်မ ကျောရိုးကျိုးသွားပြီထင်တယ်။ လုံးဝ လှုပ်လို့မရဘူး။ ပြီးတော့ ခေါင်းက တော်တော်နာတယ်။” ဟု ပြောလိုက်သည်။ သို့ရာတွင် သူက လှောင်ပြီးတော့ “ပြဿနာ သိပ်မကြီးပါဘူး။ အလုပ်လုပ်ဖို့ ကိုယ့်ဘာသာ အပေါ်တက်ဖို့လိုတယ်။ နင့်မှာ လုပ်စရာတွေ အများကြီးရှိတယ်။ နင် မလှုပ်နိုင်ရင် နင့်ကို သယ်ဖို့ လူတစ်ယောက်ကို နင်ရှာရမယ်။ ဘယ်သူမှ မကူရင် နင့်ဘာသာ တွားသွားရမှာပဲ။” ဟု ပြောသည်။ ပြီးလျှင် သူက လှည့်ထွက်သွားသည်။ ထို့ကြောင့် ထိုဆိုးဝါးသည့် နာကျင်မှုကို ကျွန်မ တောင့်ခံခဲ့ပြီး အခြား ထောင်သားအချို့ကို ကျွန်မကို အိပ်ရာပေါ်မှ ဖြည်းဖြည်းချင်း ကူထပေးဖို့ ပြောရသည်။ ကျွန်မ ထိုင်သည့် ပုံစံအနေအထားရဖို့ မိနစ် ၃၀၊ ၄၀ လောက်ကြာသည်။ ပြီးလျှင် လှေကားခွင်ပေါ်ကို ကျွန်မ ဖြည်းဖြည်းချင်းသွားသည်။ ပြီးလျှင် လှေကားပေါ်တက်သည်။ ကျွန်မ လုပ်သည့်နေရာကို ရောက်ဖို့ တော်တော်ကို ကြိုးစားရသည်။ ပြီးလျှင် ကျွန်မ ထိုင်ဖို့ ကြိုးစားသည်။ သို့ရာတွင် အကြိမ်ဒါဇင်ပေါင်းများစွာ ကြိုးစားပြီးသည့်နောက်မှာ ကျွန်မ မထိုင်နိုင်ခဲ့ပါ။ နောက်ဆုံးတွင် ကျွန်မ၏ စက်ကို ကိုင်ထားပြီး အနာကို အံကြိတ်ခံရင်းနှင့် မိမိကိုယ်ကိုယ် ထိုင်ချဖို့ အားအပြည့် သုံးလိုက်သည်။ ကျွန်မ နောက်ကျောက တစ်ခုခုကျိုးသွားသလို ခံစားရပြီး အနာက တော်တော်ဆိုးဝါးသည်။ တာဝန်ကျသည့် ဆရာဝန်ရောက်လာသည့်အထိ ထိန်းထားရသည်မှာ တော်တော်ခက်ခဲသည်။ သို့ရာတွင် သူမလုပ်သည့်အရာက ကျွန်မကို အိုင်အိုဒင်းအချို့ ပွတ်ပေးပြီး နိုတူဂျင်ဆင်းဆေးပြား သုံးပြားသာ ပေးသွားသည်။ ထိုဆေးများ မျိုချပြီး အလုပ်ပြန်လုပ်ဖို့ သူမက ပြောသည်။ ထိုသို့နှင့် ကျွန်မ ခန္ဓာကိုယ်နှင့် နှလုံးသားမှာ ခံစားရသည့် နာကျင်မှုကြောင့်၊ ကျွန်မဆက်ပြီး မလုပ်နိုင်တော့သလို ခံစားခဲ့ရသည်။ ကျွန်မကို လူမဆန်စွာ ဆက်ဆံသည့်အတွက် ဤရဲများကို တော်တော် မုန်းတီးခဲ့ပါသည်။ သူတို့ အမြင်မှာ ထောင်သားများက ခွေးထက်မပိုပါ။ ကျွန်မတို့က သူတို့အတွက် ပိုက်ဆံရှာပေးဖို့ စက်များသာ ဖြစ်သည်။ ကျွန်မက ထောင်ထဲရောက်သည်မှာ တစ်နှစ်ပင် မပြည့်သေးဘဲ ကျွန်မကို စီရင်ချက်ချခြင်းမှာ လေးနှစ်ဖြစ်ရသည်ကို ကျွန်မ စဉ်းစားမိသည်။ ထိုမျှ ကြာသည့်အချိန်ကို ကျွန်မ ဘယ်လိုများ ခံနိုင်ရည်ရှိမည်နည်း။ ကျွန်မ အသက်ရှင်ကျန်ရစ်ခြင်း ရှိမရှိကို တကယ်ကို မသိခဲ့ပါ။ ဤသည်ကို စဉ်းစားမိရင်းနှင့် ကျွန်မ အရမ်း အထီးကျန်ပြီး အဖော်မဲ့လာသလို ခံစားခဲ့ရသည်။ ကျွန်မ ကိုယ်တိုင် သတိမထားမိလိုက်ဘဲ၊ ကျွန်မ အကြိုက်ဆုံး ဘုရားသခင်၏ နှုတ်ကပတ်တော် ဓမ္မတေးကို ညည်းမိသည်။ “ဒုက္ခကို သင်ရင်ဆိုင်ရသည့်အခါ၊ သင်သည် သွေးသားဇာတိအတွက် ပူပန်မှုကို ဘေးဖယ်သည့်အပြင် ဘုရားသခင်အပေါ် ညည်းတွားချက်များ မပြုဘဲ နေနိုင်ရမည်။ ဘုရားသခင်သည် သင့်ထံမှ သူ့ကိုယ်သူ ပုန်းကွယ်နေသည့်အခါ၊ သူ့နောက်သို့လိုက်ရန်၊ သင်၏ရှိရင်းစွဲမေတ္တာကို တုံ့ဆိုင်းခွင့်မပြုဘဲ သို့မဟုတ် ပျောက်ကွယ်ခွင့်မပြုဘဲ ထိန်းသိမ်းထားရန်အတွက် သင်၌ ယုံကြည်ခြင်း ရှိနိုင်ရမည်။ ဘုရားသခင် မည်သည့်အရာကို ပြုသည်ဖြစ်စေ သင်သည် သူ၏ စီစဉ်ပုံကို ကျိုးနွံနာခံကာ သူ့အပေါ် ညည်းတွားချက်များ ပြုမည့်အစား သင်ကိုယ်တိုင်၏ ဇာတိပကတိကို ကျိန်ဆဲရန် အသင့်ဖြစ်နေရမည်။ စမ်းသပ်မှုများကို သင်ရင်ဆိုင်ရသည့်အခါ သင်မြတ်နိုးသောတစ်စုံတစ်ရာနှင့် လမ်းခွဲရန် ဝန်လေးနေပါစေ သို့မဟုတ် ခါးသီးစွာ ငိုကြွေးနေပါစေ ဘုရားသခင်ကို သင်ကျေနပ်စေရမည်။ ဤသည်သာလျှင် စစ်မှန်သောချစ်ခြင်း နှင့် ယုံကြည်ခြင်းဖြစ်သည်။ သင်၏ တကယ့်ဝိညာဉ်ရင့်ကျက်မှုမှာ မည်သို့ဖြစ်ပါစေ၊ သင်၌ ဒုက္ခခံလိုစိတ်နှင့် စစ်မှန်သောယုံကြည်ခြင်း နှစ်ခုလုံးကို ဦးစွာပိုင်ဆိုင်ရမည်ဖြစ်ပြီး သင်၌ ဇာတိပကတိကို စွန့်လွှတ်လိုစိတ်လည်း ရှိရမည်။ သင်သည် ဘုရားသခင်၏အလိုတော်ကို ဖြည့်ဆည်းရန်အတွက် တစ်ကိုယ်ရေဆင်းရဲဒုက္ခများကို ကြံ့ကြံ့ခံရန်နှင့် သင်၏ တစ်ကိုယ်ရေ အကျိုးအမြတ်များအား လက်လွှတ်ဆုံးရှုံးမှုခံရရန် လိုလိုလားလားဖြစ်သင့်သည်။ သင်သည် သင့်စိတ်နှလုံးထဲတွင် သင့်ကိုယ်သင်နှင့်ပတ်သက်၍ နောင်တရနိုင်စွမ်းလည်း ရှိရမည်- အတိတ်တွင် သင်သည် ဘုရားသခင်ကို မကျေနပ်စေနိုင်ခဲ့သဖြင့် ယခုတွင် သင့်ကိုယ်သင် နောင်တရတတ်ခြင်းဖြစ်သည်။ သင်သည် ဤအရာများထဲမှ မည်သည့်အရာကိုမျှ ကင်းမဲ့ခြင်း မရှိရပေ၊ ဘုရားသခင် သင့်ကို စုံလင်စေမည်မှာ ဤအရာများအားဖြင့် ဖြစ်သည်။ သင်သည် ဤစံနှုန်းများနှင့် မပြည့်မီနိုင်ပါက စုံလင်အောင်ပြုခြင်း မခံရနိုင်ချေ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ ရှိ “စုံလင်သောသူ ဘယ်လိုဖြစ်နိုင်မည်နည်း”) ဤဓမ္မသီချင်းကို ကျွန်မ တိတ်တဆိတ် သီဆိုခဲ့သည်။ ကျွန်မ ဆိုလေလေ ပိုပြီး စိတ်ထိခိုက် ခံစားရလေလေဖြစ်သည်။ အားအင်အချို့ကို အတွင်းမှာ စပြီး ခံစားရသည်။ ပြီးလျှင် ကျွန်မ အခုအချိန်မှာ ဤနတ်ဆိုး၏ သားရဲတွင်းထဲမှာ ဒုက္ခခံနေရနိုင်သော်လည်း၊ ကျွန်မ၏ အားလျော့နေသည့် အခြေအနေမှာ ဘုရားသခင်၏ နှုတ်ကပတ်တော်များက ကျွန်မကို လမ်းပြနေဆဲ၊ ကျွန်မကို ယုံကြည်ခြင်းနှင့် ခွန်အား ပေးနေဆဲ ဖြစ်သည်ကို ခံစားရသည်။ ဘုရားသခင်က ကျွန်မထံမှ လုံးဝ ထွက်ခွာမသွားပါ။ ဘုရားသခင်၏ နှုတ်ကပတ်တော်များရှိနေသည့်အတွက် ကျွန်မ အထီးကျန်မည် မဟုတ်ပါ။ ဤကဲ့သို့ စဉ်းစားမိပြီး ကျွန်မ တော်တော်ကို သက်သာရာရသွားပြီး ဒုက္ခကို တောင့်ခံဖို့အတွက် ကျွန်မ၏ စိတ်ဓာတ်ကြံ့ခိုင်မှုနည်းပါးခြင်းကို နောင်တရမိသည်။ ဤဆင်းရဲဒုက္ခများ၊ စမ်းသပ်မှုများကို ရင်ဆိုင်ရပြီး ကျွန်မ အပျက်သဘောဆောင်သွားခဲ့ကာ ဘုရားသခင်၏ စိတ်နှလုံးကို ဒဏ်ရာရစေခဲ့ပါသည်။ ကျွန်မ အဖမ်းခံရပြီးကတည်းက ဖြတ်သန်းခဲ့ရသည့်အရာများကို တွေးမိသည်။ ရဲများက ကျွန်မကို နာကျင်အောင်လုပ်ခြင်း၊ နှိပ်စက်ခြင်းများကို တော်တော်ကြာ ခံခဲ့ရသည်။ ဘုရားသခင်၏ နှုတ်ကပတ်တော် လမ်းပြမှုကြောင့်၊ ဘုရားသခင်က ကျွန်မကို စောင့်ကြည့်နေခြင်းကြောင့်သာ မဟုတ်လျှင်၊ ယခု ကျွန်မ မကြာခဏ သေပြီးနေလောက်ပြီ ဖြစ်သည်။ ယခု ဤလူမဆန်သည့် ညှင်းပန်းမှုကို နောက်တစ်ခါ ခံစားရသည့်အချိန်မှာ ဘုရားသခင်ကို ကျွန်မ အမှီပြုသရွေ့ ဤသည်ကိုလည်း ကျွန်မ ဖြတ်သန်းနိုင်မည် ဖြစ်သည်ဆိုသည့် ယုံကြည်ခြင်း ရှိခဲ့ပါသည်။ ဘုရားသခင်က ကျွန်မ၏ ယုံကြည်ခြင်းကို စုံလင်စေဖို့အတွက် ဤအခြေအနေကို အသုံးပြုနေခြင်း ဖြစ်သည်။ ကျွန်မ ဘုရားသခင်ကို ထပ်ပြီး နာကျင်စေ၍ မဖြစ်သည်ကို သိခဲ့သည်။ ကျွန်မ ဘုရားသခင်ကို အမှီပြုပြီး အားတင်းရမည်။ အသက်ဆက်ရှင်ရမည်။ ဘုရားသခင်အတွက် သက်သေခံရမည်။ ဤအရာများကို စဉ်းစားမိပြီး ကျွန်မ ခံစားနေရသည့် စိတ်သောကက လျော့ကျသွားသည်။ ထိုအချိန်ကာလအတွင်းမှာ စာတန်က ကျွန်မအပေါ် ဖြစ်စေခဲ့သည့် နာကျင်မှုနှင့် နှိပ်စက်မှုများ တစ်လျှောက် ကျွန်မကို လမ်းပြပေးခဲ့သည်မှာ ဘုရားသခင်၏ နှုတ်ကပတ်တော်များသာ ဖြစ်သည်။ နောက်ဆုံးတွင် ကျွန်မအပေါ် ပြစ်ဒဏ်ချမှတ်ချက်က ပြီးသွားခဲ့ပြီး ကမ္ဘာမှာရှိသည့် ထိုငရဲထဲမှ ထွက်လာနိုင်သည့်အချိန်အထိ အသက်ရှင်ကျန်ရစ်ခဲ့ပါသည်။

ကျွန်မ အိမ်ပြန်ရောက်သည့်အခါမှာ ရဲများက ကျွန်မက လူလိမ်တစ်ယောက်ဖြစ်သည်ဟု ကောလာဟလများ ဖြန့်ရင်း အလုပ်ရှုပ်နေခဲ့သည်ဆိုတာကို ကျွန်မ ကြားရသည်။ အိမ်နီးနားချင်းများ၏ မကောင်းပြောခြင်းများ၊ စွပ်စွဲအပြစ်တင်ခံရခြင်းများ အားလုံးကို ရှောင်ဖို့အတွက် ကျွန်မ အမျိုးသားက အခြားတစ်နေရာမှာ အလုပ်ရှာခဲ့ရသည်။ ပြီးလျှင် သူက ကွာရှင်းချင်သည်ဟု ပြောသည်။ ကျွန်မ ထောင်ကျသောကြောင့်၊ သူ့အမေက တော်တော်ရှက်ပြီး ကျွန်မကိုပင် မကြည့်နိုင်တော့ပါ။ ကျွန်မသမီးက ဆရာများ၊ အတန်းဖော်များ၏ မရပ်မနား လှောင်ပြောင်ကဲ့ရဲ့မှုများကို ခံရသောကြောင့်၊ ရွာထဲမှာရှိသည့် ကလေး တစ်ယောက်ပင် သူနှင့် ကစားဖို့ ဆန္ဒမရှိတော့ပါ။ ဖြစ်ပျက်ခဲ့သည့်အရာများကို မြင်ရသည့်အခါ၊ ကျွန်မ မျက်ရည်ကို မထိန်းနိုင်ခဲ့ပါ။ ကျွန်မတို့က ပျော်ရွှင်သည့် မိသားစုတစ်ခု ဖြစ်ခဲ့ပါသည်။ ယခု တရုတ်ကွန်မြူနစ်ပါတီ၏ ဖိနှိပ်မှုကြောင့်၊ ဤအခြေအနေကို လျော့ကျသွားပြီ ဖြစ်သည်။ ကျွန်မ တရုတ်ကွန်မြူနစ်ပါတီကို အရိုးထဲမှပင် မုန်းသည်။ ဘုရားသခင်၏ နှုတ်ကပတ်တော်တစ်ပိုဒ်က ကျွန်မ စိတ်ထဲမှာ ပေါ်လာသည်။ အနန္တတန်ခိုးရှင် ဘုရားသခင် ပြောသည်မှာ- “ရှေးကာလ၏ ဘိုးဘေး များလော။ ချစ်မြတ်နိုးရသော ခေါင်းဆောင်များလော။ ၎င်းတို့ အားလုံးသည် ဘုရားသခင်အား ဆန့်ကျင်ကြ၏။ ၎င်းတို့၏ ဝင်ရောက်စွက်ဖက်မှုသည် ကောင်းကင်အောက်ရှိ အရာခပ်သိမ်းကို မှောင်မိုက်ခြင်း နှင့် ပရမ်းပတာဖြစ်ခြင်း အခြေအနေတစ်ခုတွင် ချန်ထားပြီးဖြစ်၏။ ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် အပြစ်ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။...ဘုရားသခင်၏ အမှုအဖို့ ထိုသို့သော ထိုးဖောက်၍ မရနိုင်သည့် အတားအဆီးကို အဘယ်ကြောင့် ထူထောင်ရသနည်း။ ဘုရားသခင်၏ လူစုကို လှည့်ဖြားရန် အဘယ်ကြောင့် အမျိုးမျိုးသော လှည့်ကွက်များကို အသုံးချသနည်း။ စစ်မှန်သော လွတ်လပ်မှု၊ တရားဝင် ရပိုင်ခွင့်နှင့် အကျိုးစီးပွားတို့မှာ အဘယ်မှာနည်း။ တရားမျှတခြင်းကား အဘယ်မှာနည်း။ ကိုယ်စိတ်ချမ်းသာခြင်းကား အဘယ်မှာနည်း။ နွေးထွေးမှုကား အဘယ်မှာနည်း။ ဘုရားသခင်၏ လူများအား လှည့်စားရန် အဘယ်ကြောင့် လှည့်ဖြားတတ်သော အကြံအစည်များကို အသုံးပြုသနည်း။ ဘုရားသခင်၏ ကြွလာခြင်းကို ဖိနှိပ်ရန် အဘယ်ကြောင့် အင်အားသုံးရသနည်း။ ဘုရားသခင်အား သူဖန်ဆင်းခဲ့သည့် ကမ္ဘာမြေကြီးပေါ်တွင် အဘယ်ကြောင့် လွတ်လပ်စွာ သွားလာခွင့်မပြုရသနည်း။ ဘုရားသခင်အား ခေါင်းချစရာ နေရာမရှိသည့်တိုင်အောင် အဘယ်ကြောင့် လိုက်လံဖမ်းဆီးသနည်း။ လူသားတို့ အလယ်တွင် နွေးထွေးမှုကား အဘယ်မှာနည်း။ လူတို့အလယ်တွင် ကြိုဆိုခြင်းကား အဘယ်မှာနည်း။ ဘုရားသခင်၌ ထိုသို့သော အသည်းအသန် တောင့်တခြင်းအား အဘယ်ကြောင့် ဖြစ်စေသနည်း။ ဘုရားသခင်အား အဘယ်ကြောင့် အထပ်ထပ် အော်ခေါ်စေသနည်း။ ဘုရားသခင်အား သူ၏ ချစ်လှစွာသော သားအတွက် စိတ်ပူစေရန် အဘယ်ကြောင့် အတင်းအကျပ် ပြုရသနည်း။ ဤမှောင်မိုက်သော လူ့အဖွဲ့အစည်းတွင် ၎င်း၏ ဆိုးရွားသည့် အစောင့်ခွေးများတို့သည် အဘယ်ကြောင့် ဘုရားသခင်အား သူဖန်ဆင်းခဲ့သည့် ကမ္ဘာလောကအလယ်တွင် လွတ်လပ်စွာ ဝင်ထွက်သွားလာ ခွင့်မပြုရသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ဘုရားသခင်၏ နှုတ်ကပတ်တော်များကို ချင့်ချိန်စဉ်းစားရင်းနှင့် ကျွန်မ တရုတ်ကွန်မြူနစ်ပါတီ၏ အကျည်းတန်မှုကို နှံ့နှံ့စပ်စပ် နားလည်သွားခဲ့သည်။ အပြင်ပန်းမှာ ဖြောင့်မတ်သလို ဟန်ဆောင်သည်။ “ဘာသာရေး ယုံကြည်မှု လွတ်လပ်ခွင့်၊” “ပြည်သူအတွက် ငြိမ်ဝတ်ပိပြားရေး၊” “ပြည်သူအပေါ် ဂရုစိုက်မှု” ဟူသည်တို့ကို အကြာကြီးပြောသည်။ သူတော်ကောင်းတရားနှင့် အကျင့်စာရိတ္တနှင့်ပတ်သက်ပြီး မှန်ကန်သည့်အရာများအားလုံးကို ပြောသည်။ သို့ရာတွင် လူမမြင်ကွယ်ရာမှာမူ ယုံကြည်သူများကို ဖမ်းဆီး ဖိနှိပ်ဖို့၊ ကောလာဟလများ ဖြန့်ဖို့၊ မည်သည့်နည်းလမ်းမဆို သုံးချင်သလို သုံးသည်။ အကျိုးရလဒ်အနေနှင့် ခရစ်ယာန်များ မရေမတွက်နိုင်အောင် ထောင်ထဲအပို့ခံရသည်။ အိမ် မပြန်နိုင်ကြပါ။ သူတို့မိသားစုများ ပြိုကွဲကြရသည်။ ယခင်က ကျွန်မ တရုတ်ကွန်မြူနစ်ပါတီက တကယ်တမ်းတွင် မည်သည့်အရာဖြစ်သည်ကို လုံးဝ မသိခဲ့ပါ။ ကျွန်မ ကိုးကွယ်ခဲ့ဖူးသည်။ သို့ရာတွင် တရုတ်ကွန်မြူနစ်ပါတီ၏ ဖိနှိပ်မှုကို ခံရပြီးသည့်နောက်မှာ တရုတ်ကွန်မြူနစ်ပါတီက လူများကို ထိခိုက်နစ်နာစေသည့် နတ်ဆိုးခေါင်းဆောင် ဖြစ်သည်ကို နောက်ဆုံးမှာ မြင်သွားသည်။ အနှစ်ချုပ်ကြည့်လျှင်၊ တရုတ်ကွန်မြူနစ်ပါတီက ဘုရားသခင်၏ ရန်သူ၊ သမ္မာတရား၏ ရန်သူဖြစ်သည်။ အဆိုးဝါးဆုံး၊ ခေတ်နောက်ပြန် အဆွဲဆုံး နတ်ဆိုးတစ်သိုက် ဖြစ်လေသည်။

ကျွန်မ ထောင်ကထွက်လာပြီးသည့်နောက်မှာ ရဲများက ကျွန်မကို စောင့်ကြည့်ခြင်း လုံးဝ လျော့မသွားပါ။ ကျွန်မတို့ မြို့ခံ ရဲစခန်းက ရဲများက ကျွန်မ ဘုရားသခင်ကို ယုံကြည်နေဆဲ ရှိမရှိကို အမြဲတမ်း မေးသည်။ ပြီးလျှင် ကျွန်မ အိမ်မှာ ဘုရားသခင်၏နှုတ်ကပတ်တော် ဖတ်သည့်အချိန် အိမ်ရှေ့တံခါးကို တင်းကျပ်နေအောင် သော့ခတ်ထားရသည်။ ကျွန်မ၏ ဘုရားသခင့်နှုတ်ကပတ်တော် စာအုပ်များကို အလျှို့ဝှက်ဆုံးနေရာမှာ သိမ်းရသည်။ အစည်းအဝေး သွားသည့်အခါမှာ သို့မဟုတ် ဧဝံဂေလိ ဟောသည့်အခါမှာ တော်တော် ဂရုစိုက်ပြီး သတိထားရသည်။ ၂၀၁၃ခုနှစ် မတ်လ၏ နေ့တစ်နေ့မှာ ကျွန်မ တာဝန်ယူရသည့် အသင်းတော်တစ်ခုက ခေါင်းဆောင်တစ်ယောက်နှင့် သင်းထောက်နှစ်ယောက် အဖမ်းခံရသည်။ အသင်းတော် ပစ္စည်းအချို့ကို ပြောင်းရွှေ့ဖို့ ကျွန်မ အမြန်စီစဉ်ရပြီး အချို့ ညီအစ်ကို မောင်နှမများကို သတိရှိဖို့ အသိပေးခဲ့ရသည်။ ဤအရာများအားလုံးကို ရှင်းနေသည့်အချိန်မှာပဲ အစ်မတစ်ယောက်ပြောသည်ကို ကျွန်မ ကြားရသည်။ “အဖမ်းခံရတဲ့ ခေါင်းဆောင်က သူ့မှာ ညီအစ်ကို မောင်နှမတွေရဲ့ စာရင်းရှိတော့ အခု ရဲက အဲဒီစာရင်းကို ရသွားပြီ” ဟု ပြောသည်။ ရဲများက စောင့်ကြည့်သည့် ဗီဒီယိုများအားလုံးကို ဆွဲဖြုတ်ပြီး လူစိမ်းများကို ရှာနေကြသည်၊ ယုံကြည်သူများကို ရှာဖို့အတွက် တစ်အိမ်တက် တစ်အိမ်ဆင်း လုပ်ဖို့ ပြင်ဆင်နေကြသည်ဟု သူက ပြောသည်။ သူတို့က “ပိုက်ကွန်မှ တစ်ကောင် ထွက်သွားခွင့်ပေးမှာထက် အကောင် တစ်ထောင် မှားဖမ်းမိတာ ပိုကောင်းသည်” ဟူသည့် ဤခြိမ်းခြောက်မှုကိုလည်း လုပ်ကြသည်။ ဤသည်ကို ကြားသည့်အခါ၊ ကျွန်မ တော်တော် စိတ်လှုပ်ရှားပြီး စိုးရိမ်မိသည်။ ယခင်က ကျွန်မ၏ ယုံကြည်မှုကြောင့်၊ ကျွန်မ အဖမ်းခံထားဖူးသည့်အတွက် ကျွန်မနှင့်ပတ်သက်သည့်ဖိုင်က သူတို့ဆီမှာ ရှိသည်။ ရဲများက မျက်နှာကို မှတ်မိသည့် စောင့်ကြည့်မှုကို အသုံးပြုလျှင်၊ ကျွန်မ အဖမ်းခံရမည်မှာ သေချာသည်။ ကျွန်မ ထပ်ပြီး အဖမ်းခံရလျှင်၊ ကျွန်မ အသက်ရှင်ဖို့ မဖြစ်နိုင်တော့ပါ။ သူတို့က သေချာပေါက် သတ်ပစ်မည် ဖြစ်သည်။ ဤသည်ကို စဉ်းစားမိပြီး ကျွန်မ တတ်နိုင်သမျှ အမြန်ဆုံး ထွက်သွားရမည်ကို သဘောပေါက်လိုက်သည်။ သို့ရာတွင် အခြားအသင်းတော် တစ်ခုကို ကျွန်မ ရောက်သည့်အခါ၊ ကျွန်မ စိတ်ကို ခပ်အေးအေး မထားနိုင်ဘဲ၊ တစ်ခုကို သတိရသွားသည်။ ထိုအသင်းတော်မှာ အရေးပေါ် စီစဉ်ဖို့ လိုအပ်သည့် အလုပ်များစွာ ရှိသည်၊ သို့ရာတွင် ကျွန်မကိုယ်တိုင်၏ အသက်ကို ကာကွယ်ဖို့အတွက် ကျွန်မ၏ တာဝန်ကို လွှတ်ချခဲ့သည်။ ကျွန်မ ယခု ထွက်သွားလျှင်၊ ဘုရားသခင့်အိမ်တော်၏ အကျိုးကို ကျွန်မ ကာကွယ်နေခြင်း မဟုတ်တော့ပါ။ ကျွန်မ၏ အသိတရားနှင့် လူသားဆန်မှုက အဘယ်နည်း။ ကျွန်မက သတ္တိနည်းသူ၊ ငကြောက်တစ်ယောက်လို ပြုမူနေခြင်း မဟုတ်ပါလား။ ဘုရားသခင်အပေါ် စစ်မှန်သည့် ယုံကြည်ခြင်း မရှိပါ။ ကျွန်မ၏ သက်သေခံမှုက အဘယ်နည်း။ ဤအရာများကို စဉ်းစားမိပြီး ဘုရားသခင်ရှေ့မှာ အမြန် ဆုတောင်းလိုက်သည်။ ကျွန်မ သက်သေရပ်တည်နိုင်ဖို့အတွက် ကျွန်မကို ကာကွယ်ဖို့၊ ယုံကြည်ခြင်းနှင့် ခွန်အားပေးအပ်ဖို့ တောင်းလျှောက်ခဲ့ပါသည်။

ထို့နောက်မှာ အနန္တတန်ခိုးရှင်ဘုရားသခင်၏ နှုတ်ကပတ်တော် တစ်ပိုဒ်ကို ဖတ်ခဲ့ပါသည်။ “လူတို့သည် ၎င်းတို့၏ဘဝများကို စွန့်လွှတ်ရန် အဆင်သင့်ဖြစ်သည့်အခါ၊ အရာရာတိုင်းသည် အသေးအဖွဲ ဖြစ်လာကြပြီး၊ မည်သူမျှ ၎င်းတို့ကို ခက်ခဲအောင် ပြုလုပ်နိုင်ခြင်းမရှိတော့ချေ။ အသက်ထက် မည်သည့်အရာသည် သာ၍အရေးကြီးနိုင်မည်နည်း။ ထို့ကြောင့် စာတန်သည် လူတို့အထဲတွင် နောက်ထပ် မည်သည့်အရာမျှ လုပ်ဆောင်နိုင်စွမ်း ရှိမလာပေ၊ လူနှင့် ပတ်သက်၍ ၎င်းလုပ်ဆောင်နိုင်သည့်အရာ မည်သည့်အရာမျှ မရှိပေ။ ‘ဇာတိပကတိ’ ၏ အဓိပ္ပာယ်ဖွင့်ဆိုချက်တွင် ဇာတိပကတိသည် စာတန်၏ ဖောက်ပြန်ပျက်စီးစေခြင်း ခံရသည်ဟု ဆိုထားသော်လည်း၊ လူတို့သည် မိမိတို့ကိုယ်ကိုယ် အမှန်တကယ် ဆက်ကပ်အပ်နှံပြီး စာတန်၏ တိုက်တွန်းခြင်း မခံရပါက၊ မည်သူမျှ ၎င်းတို့ကို ခက်ခဲအောင် ပြုလုပ်နိုင်ခြင်းမရှိချေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၃၆)) ဘုရားသခင့် နှုတ်ကပတ်တော်များကို တွေးဆရင်းနှင့် ဤအခြေအနေက ဘုရားသခင်၏ စမ်းသပ်မှုဖြစ်သည်၊ ဝိညာဉ်လောကမှာ စစ်ပွဲတစ်ခု ဖြစ်နေသည်ကို ကျွန်မ နားလည်ခဲ့ပါသည်။ စာတန်ကို အရှက်ရစေပြီး ဘုရားသခင်ကို သက်သေခံဖို့အတွက် ဘုရားသခင်နှင့်အတူ ရပ်တည်ပြီး ကျွန်မအသက်ကို ပေးရမည်ကို ကျွန်မ သိခဲ့သည်။ ဤကဲ့သို့ အရေးကြီးသည့်အချိန်မှာ ကျွန်မ လှည့်ပြေးဖို့ မဖြစ်နိုင်ပါ။ ဘုရားသခင့်အိမ်တော်၏အလုပ်ကို ကျွန်မ ကာကွယ်ရမည်။ ဤသည်က အသိတရားနှင့် လူသားဆန်မှု ရှိသည့်သူ တစ်ယောက် လုပ်သင့်သည့် အရာဖြစ်သည်။ ကျွန်မက ဖြောင့်မတ်ခြင်းကြောင့် ဖိနှိပ်မှုကို ခံနေရခြင်း ဖြစ်သည်။ သေသွားခဲ့လျှင်ပင် တန်ပါသည်။ ကျွန်မက ယုတ်ညံ့စွာ အသက်ရှင်ပြီး စာတန်ကို အရှုံးပေးလျှင်၊ ကျွန်မ ကိုယ်ခန္ဓာက အသက်ရှင်ကျန်ရစ်သော်လည်း၊ အသက်ရှင်နေသည့် အသေကောင်လို ဖြစ်ပေမည်။ ဤကဲ့သို့ စဉ်းစားမိသည့်အခါ၊ ကျွန်မ လွတ်မြောက်သွားသလို ခံစားရသည်။ ထို့ကြောင့် ကျွန်မ ထိုအသင်းတော်ကို အမြန် ပြန်သွားပြီး ဘုရားသခင့် နှုတ်ကပတ်တော် စာအုပ်အားလုံးကို ရွှေ့ပြောင်းဖို့ ညီအစ်ကို မောင်နှမများကို စီစဉ်ပေးခဲ့သည်။ ပြီးလျှင် သူတို့အားလုံးကို လူမမြင်အောင်နေဖို့ ပြောခဲ့သည်။ အသင်းတော်အလုပ်အားလုံး တော်တော်ကို မြန်မြန်ဆန်ဆန်နှင့် စီစဉ်ပြီးခဲ့ပြီး ဘုရားသခင်၏ လမ်းပြမှုအတွက် ဘုရားသခင်ကို ကျေးဇူးတင်ခဲ့ပါသည်။

အနန္တတန်ခိုးရှင်ဘုရားသခင်ကို နှစ် ၂၀ ကျော် ယုံကြည်ခဲ့ပြီး တရုတ်ကွန်မြူနစ်ပါတီ၏ ဖိနှိပ်ချုပ်ချယ်မှုကို အဆက်မပြတ် ခံနေရသည့်အခါမှာ၊ နာကျင်မှုအချို့ကို ကျွန်မ ခံခဲ့ရနိုင်သော်လည်း၊ ဘုရားသခင့်နှုတ်ကပတ်တော်၏ လမ်းပြမှုအောက်မှာ သမ္မာတရားအချို့ကို ကျွန်မ နားလည်ခဲ့ပြီး အမှန်နှင့်အမှား၊ ဖြောင့်မတ်ခြင်းနှင့် ဆိုးယုတ်ခြင်းကို ပိုင်းခြားသိမြင်ဖို့ သင်ယူရရှိခဲ့ပါသည်။ ဤကဲ့သို့ ထူးခြားသည့် အခြေအနေများ တစ်လျှောက်မှာ ဘုရားသခင်ကို အားကိုးဖို့လည်း သင်ယူရရှိခဲ့ပါသည်။ ဘုရားသခင့် နှုတ်ကပတ်တော်များမှာ သြဇာအာဏာကို ကျွန်မ တကယ်ခံစားရပြီး ဘုရားသခင်အပေါ် ကျွန်မ၏ ယုံကြည်ခြင်းက ကြီးထွားလာခဲ့သည်။ ဤအရာများအားလုံးက ဘုရားသခင်၏ ကျေးဇူးတော် ဖြစ်ပါသည်။ အနန္တတန်ခိုးရှင်ဘုရားသခင်ကို ကျေးဇူးတင်ချီးမွမ်းပါသည်။


၈၉။ အယူဝါဒသွတ်သွင်းခြင်းနှင့် ရင်ဆိုင်တိုက်ခိုက်ပွဲ တစ်ခု

ကျောက်လျန် တရုတ်နိုင်ငံ 

ကျွန်တော် ၁၉နှစ်တွင် ကျွန်တော့်၏ ယုံကြည်ခြင်းကြောင့် တရုတ်ကွန်မြူနစ်ပါတီ ရဲများဖမ်းဆီးခြင်း ခံခဲ့ရသည်။ ကျွန်တော် ဘုရားသခင်ကို ငြင်းပယ်ပြီး ညီအစ်ကို မောင်နှမများ အကြောင်း ဖွင့်ပြောအောင်လုပ်ဖို့အတွက် ကျွန်တော့်ကို ရက်ပေါင်း ၆၀ နှိပ်စက်ပြီး အယူဝါဒသွတ်သွင်းကြသည်။ ထိုအတွေ့အကြုံက ကျွန်တော့်နှလုံးသားထဲမှာ တော်တော် လောင်မြိုက်နေခဲ့သည်။ ကျွန်တော် လုံးဝ မေ့မည်မဟုတ်ပါ။

ထိုနေ့မနက် ဝတ်ပြုအစည်းအဝေးတစ်ခုကို ကျွန်တော် သွားသည့်လမ်းမှာ ထိုကို ရောက်ခါနီးတွင် အနားမှာ ကားသုံးစင်း ရပ်ထားသည်ကို သတိပြုမိသည်။ ကျွန်တော် အနည်းငယ် စိတ်မအေးနိုင်ဖြစ်သွားသည်။ ထိုနေရာမှာ ကားများများစားစား ရပ်လေ့မရှိပါ။ ကျွန်တော် ရောက်သည်နှင့် တစ်ပြိုင်နက် ညီအစ်ကို မောင်နှမများကို ပြောလိုက်သည်။ ကျွန်တော်တို့ ဝတ်ပြုအစည်းအဝေးက မလုံခြုံတော့သည်ကို ကျွန်တော်တို့ သဘောပေါက်ခဲ့သည်။ နေရာပြောင်းဖို့ကို ကျွန်တော်တို့ စပြီး ဆွေးနွေးကြသည်။ သိပ်မကြာမီတွင်ပင် ဝင်းထဲကို လူစိမ်းလေးယောက် ဝင်လာပြီး သူတို့က နိုင်ငံတော် လုံခြုံရေးတပ်ဖွဲ့က ဖြစ်ပြီး ဖွက်ထားသည့် ပေါက်ကွဲပစ္စည်းများကို ရှာဖို့ အိမ်ကို စစ်ဆေးခြင်း ဖြစ်သည်ဟု ပြောသည်။ သူတို့က ကျွန်တော်တို့ကို ဆိုဖာပေါ်မှာ အတင်းဖိကိုင်ထားပြီး ရှာဖွေသည်။ ဘာမှမတွေ့တော့ ကျွန်တော်နှင့် အခြားအစ်ကိုတစ်ယောက်ကို သူတို့ကားတစ်စီးထဲကို ထည့်လိုက်သည်။ ကျွန်တော်တို့ကို ရဲစခန်းကို ခေါ်သွားကြသည်။ ရဲစခန်းမှာ ရဲများက ကျွန်တော်တို့ကို မြေအောက်ခန်းထဲခေါ်သွားပြီး လူခွဲပြီး သော့ပိတ်ထားကြသည်။ ဤကဲ့သို့ ချက်ချင်းကြီး ဖမ်းခံလိုက်ရသည်မှာ အိပ်မက်တစ်ခုလိုဖြစ်သည်။ ရဲများက ကျွန်တော့်ကို ဘယ်လို ဆက်ဆံမည်ကို ကျွန်တော် လုံးဝ မသိခဲ့ပါ။ ကျွန်တော် အနည်းငယ်ကြောက်ပြီး ဘုရားသခင်ကို အဆက်မပြတ် ဆုတောင်းသည်။ ကျွန်တော့်ကို ယုံကြည်ခြင်းပေးဖို့ တောင်းလျှောက်သည်။ ကျွန်တော်တို့ မကြာခဏ ဆိုကြသည့် ဘုရားသခင့်နှုတ်ကပတ်တော် ဓမ္မသီချင်းမှ စာကြောင်းအချို့ကို စဉ်းစားမိသည်။ “အနန္တတန်ခိုးရှင်၏ သာလွန်ခြင်းနှင့် ကြီးမြတ်ခြင်းကျူး။” “ဤလောက၏အရာခပ်သိမ်းသည် အနန္တတန်ခိုးရှင်၏ အတွေးများနှင့် သူ၏မျက်လုံးများအောက်၌ လျင်မြန်စွာ ပြောင်းလဲ လေ၏။ လူသားမျိုးနွယ် တစ်ခါမျှ မကြားခဲ့ဖူးသောအရာများ ရုတ်တရက်ရောက်လာသော်လည်း လူသားမျိုးနွယ် ကာလတာရှည်စွာ ပိုင်ဆိုင်ခဲ့သောအရာများမှာ အမှုမဲ့အမှတ်မဲ့ တစ်စတစ်စဆုံးရှုံးလျက် နေ၏။ အနန္တတန်ခိုးရှင် မည်သည့်နေရာ၌ရှိကြောင်းကို မည်သူမျှ နားလည်သဘောပေါက်ခြင်း မရှိနိုင်ဘဲ အနန္တတန်ခိုးရှင်နှင့် ဆိုင်သည့် အသက်စွမ်းအား၏ အစွမ်းတန်ခိုး ကြီးမြတ်ခြင်းနှင့် သာလွန်ခြင်းကို မည်သူမျှ သာ၍ပင် မသိနိုင်ပေ။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ) ကျွန်တော် ဘုရားသခင်ကို “အနန္တတန်ခိုးရှင်ဘုရားသခင် ကိုယ်တော်ရဲ့ ကျေးဇူးတော်ကို ချီးမွမ်းပါတယ်။ ကိုယ်တော်က စကြဝဠာမှာ အရာရာကို အုပ်စိုးပြီး ကျွန်တော့်ရဲ့ ကံကြမ္မာက ကိုယ်တော့်လက်ထဲမှာရှိပါတယ်။ ဒီနေ့မှာ ရဲတွေ ကျွန်တော့်ကို ဖမ်းဆီးဖို့ ကိုယ်တော် ခွင့်ပြုခဲ့ပါတယ်။ သူတို့တွေ ကျွန်တော့်ကို ဘယ်လို နှိပ်စက်ပါစေ၊ ဘယ်လောက် ဒုက္ခခံစားရပါစေ ကျွန်တော် သက်သေရပ်တည် ချင်ပါတယ်။ ကိုယ်တော့်ကို သစ္စာဖောက်ပြီး ယုဒလိုဖြစ်တာမျိုး ဘယ်တော့မှ မဖြစ်ချင်ပါဘူး။” ဟု ဆုတောင်းခဲ့သည်။

ညနေ ၄ နာရီတွင် ရဲများက ကျွန်တော့်ကို အတော်ဝေးသည့် ဝင်းတစ်ဝင်းထံကို ခေါ်သွားကြသည်။ ထိုအထဲမှာ ဟိုတယ်တစ်ခုနှင့်တူသည့် လေးထပ်ရှိသည့် အဆောက်အဦး အတန်းလိုက် တစ်ခုရှိသည်။ ရဲများက လျှို့ဝှက်စစ်ဆေးမေးမြန်းဖို့နှင့် နှိပ်စက်ဖို့အတွက် ဟိုတယ်များသို့ ထိန်းသိမ်းထားသူများကို ပို့ကြသည်ဟု ညီအစ်ကို မောင်နှမများ အများကြီးက ပြောဖူးသည်။ သူတို့လည်း ကျွန်တော့်ကို နှိပ်စက်ဖို့များလားဟု ကျွန်တော် မတွေးဘဲ မနေနိုင်ခဲ့ပါ။ တော်တော် ခြောက်ကပ်သည့် နေရာတစ်ခု ဖြစ်ပါသည်။ ကျွန်တော့်ကို သူတို့ သတ်လို့ရပြီး ဘယ်သူကမှ သိမည်မဟုတ်ပါ။ တွေးကြည့်ရင်းနှင့် ကျွန်တော့် ကြောက်စိတ်က တိုးလာပြီး ဘုရားသခင်ကို မကြာခဏ တိတ်တဆိတ် အော်ခေါ်မိသည်။ လေးထပ်မြောက်မှာရှိသည့် အခန်းတစ်ခန်းကို ကျွန်တော့်ကို ခေါ်သွားကြသည်။ မှုခင်းပြစ်မှုဆိုင်ရာ ရဲတပ်ဖွဲ့ ခေါင်းဆောင်က သဘောကောင်းဟန်ဆောင်ပြီး “မင်း နာမည်က ဘာလဲ။ ဘယ်မှာနေလဲ။” ဟု ပြောသည်။ ကျွန်တော်က သူ့ကို “ဘာလို့ ကျွန်တော့်ကို ဖမ်းတာလဲ။ ဘာလို့ ဒီကို ခေါ်လာတာလဲ။” ဟု မေးလိုက်သည်။ သူက “ဒါ အထူးသဖြင့် ယုံကြည်သူတွေကို ပညာပေးပြီး ပြောင်းလဲဖို့ တရားဝင် ပညာရေး သင်တန်းပဲ။ ငါတို့က မင်းအကြောင်းကို အားလုံးသိထားလို့ မင်းကို ခေါ်တာ။ မဟုတ်ရင် တခြားတစ်ယောက်ကို ခေါ်မှာပေါ့။ အနန္တတန်ခိုးရှင်ဘုရားသခင် အသင်းတော်က အဓိက နိုင်ငံတော် ပစ်မှတ်ပဲ။ ရှင်းပစ်ဖို့ လုပ်ထားတာ။ အနန္တတန်ခိုးရှင်ဘုရားသခင် ယုံကြည်သူတွေက သေချာပေါက် အဖမ်းခံရမှာပဲ။” ဟု ပြောသည်။ “ဖွဲ့စည်းပုံ အခြေခံ ဥပဒေထဲမှာ လွတ်လပ်စွာ ယုံကြည်ကိုးကွယ်ခွင့် ပါတယ်မဟုတ်ဘူးလား။” ဟု ကျွန်တော်က မေးလိုက်သည်။ လှောင်ပြုံး ပြုံးရင်းနှင့် “လွတ်လပ်စွာ ယုံကြည်ကိုးကွယ်ခွင့် ဟုတ်လား။ အဲဒါက အကန့်အသတ် ရှိတယ်။ မင်းရဲ့ ယုံကြည်မှုမှာ ငါတို့ရဲ့ ပံ့ပိုးမှုကို ရဖို့၊ ပါတီပြောတာကို နားထောင်ပြီး ပါတီရဲ့ စည်းမျဉ်းတွေကို လိုက်နာရမယ်။ အနန္တတန်ခိုးရှင်ဘုရားသခင်ကို ယုံတာက မင်းကိုယ်မင်း ပါတီနဲ့ ဆန့်ကျင်ပြီးလုပ်နေတာပဲ။ ငါတို့က ဘယ်လိုလုပ်ပြီး မဖမ်းရမှာလဲ။” ဟု သူက ပြောလေသည်။ ကျွန်တော်က “ကျွန်တော်တို့က အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေကိုဖတ်ပြီး ဘုရားသခင်ကို သက်သေခံဖို့ ဧဝံဂေလိ ဝေမျှတာ သက်သက်ပါ။ နိုင်ငံရေးတွေထဲမှာ လုံးဝ ဝင်မပါပါဘူး။ ကျွန်တော်တို့က ကိုယ့်ကိုယ်ကိုယ် ပါတီနဲ့ ဆန့်ကျင်ပြီးလုပ်နေတာလို့ ဘယ်လိုလုပ် အခိုင်အမာ ပြောနိုင်ရတာလဲ။ အနန္တတန်ခိုးရှင် ဘုရားသခင် ပြောသည်မှာ- ‘ဘုရားသခင်သည် လူသား၏နိုင်ငံရေးတွင် မပါဝင်သော်လည်း၊ နိုင်ငံတစ်နိုင်ငံ သို့မဟုတ် လူမျိုးတစ်မျိုး၏ ကံကြမ္မာကို ဘုရားသခင် ထိန်းချုပ်ထားလေသည်။ ဘုရားသခင်သည် ဤကမ္ဘာလောကနှင့် စကြဝဠာတစ်ခုလုံးကို ထိန်းချုပ်၏။ လူသား၏ ကံကြမ္မာနှင့် ဘုရားသခင်၏ အကြံအစည်သည် အတွင်းကျကျ ဆက်နွှယ်ပြီး၊ မည်သည့်လူ၊ မည်သည့်နိုင်ငံကမျှ ဘုရားသခင်၏ အချုပ်အခြာအာဏာမှ မကင်းလွတ်ကင်းပေ။ အကယ်၍ လူသားသည် မိမိ၏ကံကြမ္မာကို သိလိုပါက၊ ဘုရားသခင်၏ရှေ့သို့ လာရပေမည်။ ဘုရားသခင်သည် သူ၏ နောက်ကို လိုက်လျှောက်ပြီး သူ့အား ကိုးကွယ်သောသူများကို အောင်မြင်ကြီးပွားစေပြီး၊ သူ့ကို ဆန့်ကျင်ကာ ငြင်းပယ်သောသူများ အပေါ် ကျဆင်းမှုနှင့် မျိုးသုဉ်းပျောက်ကွယ်ခြင်း ဆောင်ကြဉ်းလိမ့်မည် ဖြစ်သည်။’ (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဘုရားသခင့်နှုတ်ကပတ်တော်တွေက တော်တော်ရှင်းတယ်။ သူက စကြဝဠာကို အုပ်စိုးပြီး နိုင်ငံတွေ၊ လူတွေ အားလုံးရဲ့ ကံကြမ္မာက သူ့လက်ထဲမှာရှိတယ်။ ဒါပေမဲ့ ဘုရားသခင်က နိုင်ငံရေးတွေထဲမှာ ဝင်မပါဘူး။ လူတွေ သမ္မာတရားကို နားလည်နိုင်ပြီး သူတို့ရဲ့ ဖောက်ပြန်ပျက်စီးတဲ့ ဆိုးယုတ်တဲ့ စိတ်သဘောထားတွေကို ဖယ်ရှားနိုင်ဖို့၊ ကယ်တင်ခြင်း ခံရနိုင်ဖို့အတွက် အဓိကအားဖြင့် သမ္မာတရားကို ဖော်ပြပြီး တရားစီရင်ခြင်းအမှုကို ပြုဖို့ လူ့ဇာတိခံ ဘုရားသခင်က နောက်ဆုံးသောကာလမှာ ကမ္ဘာပေါ်ကို ကြွလာတာပါ” ဟု ပြန်တုံ့ပြန်လိုက်သည်။ ရဲက ကျွန်တော် ပြော၍ မပြီးမီပင် စိတ်မရှည်သလိုနှင့် ဝင်ဖြတ်ပြောပြီး အနန္တတန်ခိုးရှင်ဘုရားသခင် အသင်းတော်ကို စော်ကားသည့် စကားများမျိုးစုံ ပြောသည်။ ကျွန်တော့်၏ ယုံကြည်ခြင်းကို စွန့်လွှတ်ဖို့ သူက အကြံပြုသည်။ သူ မည်သည့်အရာကိုပြောပါစေ ဘုရားသခင့်ရှေ့မှောက်မှာ ကျွန်တော် စိတ်ငြိမ်သက်စွာနေပြီး စာတန်၏ လှည့်ကွက်များမှ ကျွန်တော့်ကို ကာကွယ်ဖို့ တောင်းလျှောက်ခဲ့သည်။

တတိယမြောက်နေ့ နေ့လည်လောက်မှာ သူတို့က ကျွန်တော့်ကို အစည်းအဝေးအခန်းထဲကို ပြန်ခေါ်သည်။ ရဲတစ်ယောက်က သူ့ကိုယ်သူ မိတ်ဆက်သည်။ သူက နိုင်ငံတော် လုံခြုံရေး တပ်ဖွဲ့ဗိုလ်ကြီးဖြစ်ပြီး ပညာရေးနှင့် ပြောင်းလဲရေးမှာလည်း လုပ်သည်ဟု သူက ကျွန်တော့်နာမည်၊ နေရပ်နှင့် အသင်းတော်၏ အချက်အလက်များကို မေးသည်။ ကျွန်တော် စကားပြောဖို့ ငြင်းဆန်ခဲ့သည်။ ထို့ကြောင့် သူက ကျွန်တော့်၏ ဘယ်ဘက်လက်ကို ဆန့်ပြီး စားပွဲပေါ်ကို တင်ခိုင်းသည်။ လက်ဝါးဖြန့်ခိုင်းထားပြီး သူက ဆေးလိပ်သောက်ရင်းနှင့် ပြာများကို ကျွန်တော့်လက်ထဲ ခါချပြီး “အခုခေတ် နည်းပညာနဲ့ဆိုရင် မင်း ပြောမလား၊ မပြောဘူးလားဆိုတာ ငါတို့ သိလာလိမ့်မယ်ဆိုတာ မင်းသိသင့်တယ်။ မင်းက ငတုံးလား။ ငါက မင်းကို အခွင့်အရေး ပေးထားတာ။ ငါ့စီးကရက်ရဲ့ ထိပ်ဖျားက ၈၀၀ ဒီဂရီ လောက်ရှိတယ်။ အဲဒါ ဘယ်လို ခံစားရလဲ သိချင်လား။” ဟု ပြောသည်။ သူက စီးကရက်ကို နှစ်ဖွာ သေချာရှိုက်လိုက်ပြီး စီးကရက်က နီရဲနေသည့် ထိပ်ဖျားနှင့် ကျွန်တော့်လက်ဝါးကို ထိုးလိုက်သည်။ ကျွန်တော်က နာပြီး လက်ကို ဆွဲလိုက်သည့်အခါမှာ အခြားရဲတစ်ယောက်က ကျွန်တော့်လက်ကို အတင်း ဖိကိုင်ထားသည်။ သူ့စီးကရက်ထိပ်ဖျားနှင့် ခဏခဏ ထိုးနေတော့ ကျွန်တော့်လက်ဝါးက စူးစူးရှရှနာပြီး ပူလောင်နေသည်။ ကျွန်တော့် နဖူးမှာ ချွေးများ လိမ့်ကျလာသည်။ အနည်းငယ် အားလျော့လာပြီး ကျွန်တော့် နာမည်ကို ပြောလိုက်သည်။ ထိုအချိန်မှာ ကျွန်တော့်ကို နှိပ်စက်ခြင်းကို သူတို့ ရပ်လိုက်ကြသည်။ သို့ရာတွင် ကျွန်တော့်ကို ဗီဒီယိုများ ကြည့်ခိုင်းပြီး အနန္တတန်ခိုးရှင် ဘုရားသခင် အသင်းတော်ကို ရှုတ်ချပြီး စော်ကားသည့် ကောလာဟလများကို ဖတ်ခိုင်းသည်။

ငါးရက်မြောက်နေ့ နေ့လည်မှာ ရှန်ဒုံ ကျောက်ယွမ် အမှုအကြောင်း သတင်းထုတ်လွှင့်မှုကို ကျွန်တော့်ကို ကြည့်ခိုင်းပြီး ကျွန်တော် မည်သို့ထင်သည်ကို မေးသည်။ ကျွန်တော်က “သူတို့တွေက အနန္တတန်ခိုးရှင်ဘုရားသခင် အသင်းတော်ကလူတွေ မဟုတ်ဘူး။ ကျွန်တော်တို့ အသင်းတော်က ဘယ်သူကမှ ဒါမျိုး လုပ်မှာမဟုတ်ဘူး။ ဧဝံဂေလိ မျှဝေတဲ့နေရာမှာ ကျွန်တော်တို့မှာ စည်းကမ်းတွေရှိတယ်။ ဘုရားသခင်ရှိတယ်လို့ ယုံကြည်တဲ့ ကြင်နာတတ်တဲ့သူတွေနဲ့ပဲ ကျွန်တော်တို့ ဝေမျှတာ။ ဆိုးတဲ့သူတွေနဲ့ မဟုတ်ဘူး။ ကျန်းလီဒုံလိုမျိုး ဆိုးဝါးတဲ့လူတွေက ဧဝံဂေလိ မျှဝေဖို့အတွက် ကျွန်တော်တို့ရဲ့ စံသတ်မှတ်ချက်တွေနဲ့ နည်းနည်းလေးမှ မကိုက်ညီဘူး။ ဘုရားသခင်က သူတို့ကို ယုံကြည်သူတွေအဖြစ် အသိအမှတ်မပြုဘူး။ အသင်းတော်က သူတို့ကို လုံးဝ လက်ခံမှာ မဟုတ်ဘူး။” ဟု ပြောလိုက်သည်။ ကျွန်တော့် ယုံကြည်ခြင်းက မယိုင်သေးသည်ကို တွေ့သည့်အခါ၊ သူက “မင်းတို့ ခေါင်းဆောင်တွေ အားလုံးကို ငါတို့ ဖမ်းပြီးပြီ။ သူတို့ကို မေးခွန်းတွေထုတ်ပြီး ငါတို့ အကုန်လုံးကို သိအောင်လုပ်မှာ။ ငါတို့ အချိန်ကို မင်းနဲ့ ဖြုန်းပစ်ဖို့ မလိုပါဘူး။ မင်းက ဘယ်လောက် ငယ်သေးတယ်ဆိုတာ တွေ့ရတော့ မင်းကို ကယ်တင်ချင်လို့ပါ။” ဟု ပြောသည်။ ကျွန်တော်က “အားလုံးက အလိမ်အညာတွေပဲ။ ငါ့ကို ဘုရားသခင်ကို သစ္စာဖောက်အောင် လုပ်ဖို့ ကြိုးစားနေတာ သက်သက်ပါ။ သူတို့တွေ ဘာပဲပြောပြော ငါ ညီအစ်ကို မောင်နှမတွေအကြောင်း လုံးဝ ဖွင့်မပြောဘူး။ ဘုရားသခင်ကို ငါ လုံးဝ သစ္စာမဖောက်ဘူး။” ဟု တွေးမိသည်။ ထိုနေ့ ညနေ ခုနစ်နာရီထိုးပြီးသည့်နောက်မှာ အယူဝါဒ သွတ်သွင်းသည့် သင်တန်းနှင့် စိတ်ပညာဗေဒကျွမ်းကျင်သူတစ်ယောက်က သင်တန်းနှင့် ပတ်သက်ပြီး သုံးသပ်ချက်များ ရေးခိုင်းသည်။ ကျွန်တော်က “ကျောက်ယွမ်အမှုက အနန္တတန်ခိုးရှင် ဘုရားသခင်ကို ယုံကြည်သူတစ်ယောက်က လုပ်တာ မဟုတ်ပါ။ မကောင်းတဲ့ နတ်ဆိုးတစ်ကောင်က လုပ်တာပါ။ သူလုပ်ခဲ့တာအတွက် ဘုရားသခင်ရဲ့ အပြစ်ဒဏ် ပေးတာကို ခံရမှာပါ။” ဟု ရေးလိုက်သည်။

ကိုးနာရီထိုးပြီး အနည်းငယ်လောက်ကြာတော့၊ နိုင်ငံတော် လုံခြုံရေး တပ်ဖွဲ့ ဗိုလ်ကြီးက ဝင်လာပြီး ကျွန်တော်ရေးခဲ့သည့်အရာနှင့်ပတ်သက်ပြီး သူက တော်တော်ကို မကျေနပ်ပါ။ သူက ဝင်လာပြီး ကျွန်တော့်ခုံမှ ကျွန်တော့်ကို လက်တစ်ဖက်နှင့်မပြီး အခြားလက်နှင့် ကျွန်တော့်ကို ထပ်ခါထပ်ခါ ရိုက်သည်။ ပြီးလျှင် ကြမ်းပြင်ပေါ်ကို ကျွန်တော့်ကို ကန်ပစ်သည်။ ပြီးလျှင် ကျွန်တော့်ကို ကုတင်ပေါ်ကို ဆွဲခေါ်ပြီး ထိုးကြိတ်သည်။ သုံးလေးခါလောက် ထိုးပြီး သစ်သား အင်္ကျီချိတ် တစ်ခုကို ယူပြီး ယင်းနှင့် ကျွန်တော့်ကို တစ်ကိုယ်လုံး ရိုက်ရင်း၊ အသင်းတော်နှင့်ပတ်သက်ပြီး သတင်းအချက်အလက်များ တောင်းသည်။ ကျွန်တော် ငြိမ်ပြီးသာ နေလေသည်။ ဤသည်ကို သူက စိတ်ဆိုးဒေါသထွက်ပြီး ကျွန်တော့် အဝတ်အစားများ အကုန်ချွတ်ဖို့ အမိန့်ပေးသည်။ သူက အရမ်းကို ရူးနှမ်းသလို ပုံစံဖြစ်နေသောကြောင့်၊ ကျွန်တော် ကြောက်သွားသည်။ ဘုရားသခင်ထံကို ကျွန်တော် တိတ်တိတ်လေး အဆက်မပြတ် ဆုတောင်းခဲ့သည်။ ကျွန်တော့်ကို ယုံကြည်ခြင်းနှင့် ခွန်အားပေးဖို့ တောင်းလျှောက်ခဲ့သည်။ သူက ကျွန်တော့်ကို ဆောင့်ဆွဲပြီး အဝတ်များ အတင်းချွတ်ခိုင်းသည်။ အင်္ကျီချိတ်နှင့် သုံးလေးကြိမ် ထပ်ရိုက်သည်။ နောက်တော့ သင်တန်းနည်းပြနှစ်ယောက်ကို ကျွန်တော့်ကို အိပ်ရာပေါ်မှာ ဖိကိုင်ထားခိုင်းသည်။ သင်တန်းနည်းပြများကို ရဲများက ငှားထားသော်လည်း၊ အသိတရားရှိပြီး ဆယ်ကျော်သက် အရွယ်တစ်ယောက်ကို နှိပ်စက်သည်မှာ ရဲများကို လိုက်လျောပေးမည်မဟုတ်ဟု ကျွန်တော် ထင်ခဲ့သည်။ ကျွန်တော် ထင်သည့်အရာ မှားသွားသည်။ ကျွန်တော့်ကို လုံးဝ လှုပ်မရအောင် တင်းတင်းကျပ်ကျပ် ဖိထားသည်။ နိုင်ငံတော် လုံခြုံရေးတပ်ဖွဲ့ ဗိုလ်ကြီးက သူ့ စီးကရက်နှင့် ကျွန်တော်၏ နို့သီးခေါင်းကို အရူးတစ်ယောက်လို ထိုးသည်။ ခဏလေးနှင့် မီးကျွမ်းသွားပြီး အသားကို မီးမြှိုက်သည့် အနံ့က လေထဲမှာ ပြန့်သွားသည်။ ကျွန်တော်က နာကျင်သောကြောင့် ချွေးများ စိုရွှဲနေပြီး ခြေထောက်များနှင့် ကန်ကျောက်နေသည်။ နောက်တော့ “ပြောမှာလား မပြောဘူးလား။” ဟု အော်ရင်း ကျွန်တော့် လိင်အင်္ဂါများကို စတို့တော့သည်။ နာပြီး အကျယ်ကြီး အော်ရင်း၊ ကျွန်တော့်မှာ “ငါ ဘုရားသခင်ကို သစ္စာဖောက်လို့ မဖြစ်ဘူး။” ဟူသည့် အတွေးတစ်ခုသာ လွှမ်းမိုးနေသည်။ ကျွန်တော့် နှလုံးသားထဲမှာ ဘုရားသခင်ထံ အဆက်မပြတ် ဆုတောင်းနေသည်။ ထိုဆိုးယုတ်သည့် ရဲ၏ နှိပ်စက်မှုကို ဖြတ်ကျော်နိုင်ဖို့အတွက် ကျွန်တော့်ကို ခွန်အားနှင့် ယုံကြည်ခြင်းပေးဖို့ ဘုရားသခင်ကို တောင်းပန်ခဲ့သည်။

ကျွန်တော်က ငြိမ်နေသောကြောင့်၊ ဗိုလ်ကြီးက “ငါမင်းကို ပိုပြီး မကြမ်းသရွေ့ မင်းက ကောင်းလာမှာမဟုတ်ဘူး။” ဟု ကြမ်းကြမ်းတမ်းတမ်းနှင့် ပြောသည်။ သူက လှည့်ပြီး ဓာတ်ဘူးတစ်ခုကို ကောက်ယူပြီး ရေဆူထားသည့် ရေများကို ကျွန်တော့်ပေါ် လောင်းချလိုက်သည်။ ကျွန်တော် နာပြီး အော်မိသည်။ သူက “ပြောမှာလား” ဟု အေးစက်စက်နှင့် ပြောသည်။ ကျွန်တော်က မကြောက်မရွံ့နှင့် “ကျွန်တော် ဘာမှ မသိပါ” ဟု ပြောလိုက်လေသည်။ ဤသည်ကို ကြားပြီးနောက် ဒေါသထွက်ပြီး ကျွန်တော့် ဗိုက်ပေါ်ကို နောက်ထပ် ရေဆူထားသည့် ရေနှစ်ခွက် လောင်းချသည်။ ကျွန်တော်က ခုနကကဲ့သို့ သိပ်မနာသည်ကို တွေ့သည့်အခါ၊ သူက ကျွန်တော့်ဗိုက်ကို ထိပြီး ရေက မပူပါဟု အော်ပြောသည်။ ပြီးလျှင် လှည့်ပြီး ရေတစ်အိုး ဆူအောင်လုပ်ထားဖို့ အမိန့်ပေးလိုက်သည်။ ထိုအချိန်မှာ သူ့မျက်မှာမှာ ပြုံးဖြဲဖြဲလုပ်ရင်းနှင့် “ခဏနေရင် မင်း ကိုယ်ပေါ်ကို ဆူပွက်နေတဲ့ ရေပူတွေ လောင်းချခံရတဲ့ အရသာကို မင်း ခံစားရတော့မယ်။” ဟု ပြောသည်။ ဤသည်ကိုကြားရသည့်အခါ၊ ကျွန်တော် စိတ်မထိန်းနိုင်ဘဲ ကြောက်လာသည်။ ခုနက ရေပူက ယခုထက် ပိုအေးသည်ကို တွေးမိသည်။ တကယ်ကို ပွက်နေသည့် ရေများ ကျွန်တော့်အပေါ် လောင်းချခြင်းခံရလျှင် ကျွန်တော် ခံနိုင်ပါ့မလား။ စိတ်လှုပ်ရှားပြီး ကြောက်နေရင်း “အနန္တတန်ခိုးရှင်ဘုရားသခင် ကျေးဇူးပြုပြီး ကျွန်တော့်ကို ယုံကြည်ခြင်းနဲ့ ခွန်အားပေးတော်မူပါ။ ကျွန်တော် သက်သေရပ်တည်ချင်ပါတယ်။ ကိုယ်တော့်ကို သစ္စာမဖောက်ချင်ဘူး။ ညီအစ်ကို မောင်နှမတွေအကြောင်းကို ဖွင့်မပြောချင်ပါဘူး။” ဟု ဘုရားသခင်ကို တိတ်တဆိတ် ဆုတောင်းခဲ့ပါသည်။ ဆုတောင်းပြီး ဘုရားသခင်၏ နှုတ်ကပတ်တော်များကို ကျွန်တော် တွေးမိသည်။ “ယုံကြည်ခြင်းသည် သစ်လုံးတစ်လုံးတည်း တံတားကဲ့သို့ ဖြစ်သည်- အသက်ကို လက်မှိုင်ချလျက် ဖက်တွယ်ထားသူတို့သည် ယင်းတံတားကို ဖြတ်ကူးရာတွင် အခက်ကြုံလိမ့်မည် ဖြစ်သော်လည်း၊ မိမိတို့ကိုယ်ကိုယ် စွန့်လွှတ်အနစ်နာခံရန် အသင့်ရှိသော သူတို့သည် ခြေမြဲကာ စိုးရိမ်မှုကင်းလျက် ဖြတ်ကူးနိုင်ကြ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ဘုရားသခင်၏ နှုတ်ကပတ်တော်များကို စဉ်းစားပြီး တွန့်ဆုတ်ပြီး ကြောက်လန့်သည့် အတွေးများ ရှိသည်မှာ စာတန်၏ လှည့်ကွက်ထဲကို ကျဆင်းခြင်းဖြစ်သည်ကို သဘောပေါက်မိပြီး ဘုရားသခင်အပေါ် ကျွန်တော် စစ်မှန်သည့် ယုံကြည်ခြင်းမရှိသည်ကို မြင်ခဲ့ရသည်။ သက်သေရပ်တည်ဖို့အတွက် ကျွန်တော့်အသက်ကို စွန့်ပြီး အချိန်အခိုက်အတန့်တိုင်းမှာ ဘုရားသခင်ကို ကျွန်တော် အမှီပြုခဲ့ရပါသည်။ ကျွန်တော့်ကို စောင့်နေသည့် နှိပ်စက်မှုကို ရင်ဆိုင်ဖို့ လိုအပ်သည့် ယုံကြည်ခြင်းကို ဤနားလည်မှုက ကျွန်တော့်ကို ပေးခဲ့ပါသည်။

ထိုအချိန်တွင် သူက စီးကရက်ကို မီးညှိပြီး နှစ်ခေါက် သေချာ ရှိုက်လိုက်သည်။ ကျွန်တော့်ရှေ့မှာ ရပ်ပြီး “သေချာထိုင်နေ။ ရေက ရတော့မယ်။” ဟု ကောက်ကျစ်သည့် အပြုံးနှင့် ပြောလေသည်။ သူက ပြောရင်းနှင့် ရေပူလောင်ထားသည့် နေရာတည့်တည့် ကျွန်တော့် ရင်ဘတ်ပေါ်ကို သူ့စီးကရက် ထိပ်ဖျားနှင့် ထိသည်။ နာသည်ကို ထိန်းထားဖို့ ကျွန်တော် ကြိုးစားနေခဲ့သည်။ ခုနစ်မိနစ်၊ ရှစ်မိနစ်ခန်အကြာတွင် ရေဆူလာသည်။ ရေနွေးအိုးမှ ရေပွက်ပြီး အငွေ့များ ထွက်လာသည်ကို မြင်ရသည့်အခါ၊ ကျွန်တော့် ဦးရေပြားက မရိုးမရွဖြစ်လာသည်။ ကျွန်တော့်ကိုယ်က တုန်နေပြီး ဆံပင်များအကုန် ထောင်နေသည်။ ရေနွေးအိုးကို သူက သယ်လာသည်။ အဖုံးကို ဖွင့်လိုက်ပြီး ကျွန်တော့်နားကို လာသည်။ ရေနွေးငွေ့များကို ကျွန်တော့်ကိုယ်ပေါ်မှ ခံစားရသည်။ နောက်တော့ သူက ရေနွေးအိုးကို ကျွန်တော့် ဗိုက်တည့်တည့်ကို ကပ်သည်။ လောင်ကျွမ်းသည့် နာကျင်မှုကို ခံစားရပြီး အလိုလို အော်ဟစ်မိသည်။ သူက ထိုအခွင့်အရေးကို ယူပြီး ကျွန်တော် ပြောမပြော ထပ်မေးသည်။ ကျွန်တော် ငြိမ်နေသည်ကို တွေ့သည့်အခါ၊ သူက ခွက်တစ်ခု ယူလိုက်ပြီး ရေဖြည့်လေသည်။ ကျွန်တော့် ရင်ဘတ်ပေါ်ကို ဖျန်းလိုက်သည်။ အရမ်းနာသောကြောင့်၊ ကျွန်တော် ထခုန်မိသည်။ ရေနွေးအိုးထဲမှာ ကုန်သွားသည့်အထိ ရေပူများကို ကျွန်တော့်ကို ဆက်ဖျန်းနေသည်။ ကျွန်တော် တုန်နေသည်မှာ ရပ်၍မရပါ။ ကျွန်တော့်၏ ကိုယ်အရှေ့ပိုင်းတစ်ခုလုံးက အပူလောင်ပြီး အနာများ ဖြစ်နေသည်။ အကြီးဆုံးက ကြက်ဥတစ်လုံး စာခန့်ရှိသည်။ နည်းပြများက မကြည့်နိုင်သောကြောင့်၊ ထွက်သွားချင်ကြသည်။ ထို့ကြောင့် သူက တံခါးထံကို တည့်တည့်သွားပြီး သော့ခတ်လိုက်သည်။ ပြီးလျှ “မသွားနဲ့။ ဒီမှာနေပြီး ကြည့်။ ငါသူ့ကို အရိပ်အကဲ နားလည်အောင် ဘယ်လိုပြနေတယ်ဆိုတာ ကြည့်။” ဟု အော်သည်။ ပြီးလျှင် နောက်ထပ် ရေနွေးအိုးသွားတည်ဖို့ သူတို့ကို ပြောသည်။ ယင်းကို ကြားသည့်အခါ၊ ကျွန်တော် ကြောက်စိတ်ကို မထိန်းနိုင်ခဲ့ပါ။ “နောက်ထပ်ရှိသေးတယ်။ ပထမရေအိုးကြောင့် ငါ ဒီအခြေအနေဖြစ်သွားရင်၊ နောက်ထပ် အပူလောင်ရင် ငါ ဘာဖြစ်သွားမလဲ။ ငါ အားတင်းပြီး နေနိုင်မှာလား။” ဟု ကျွန်တော် တွေးမိသည်။ ဘုရားသခင်ကို ကျွန်တော် အဆက်မပြတ် အော်ခေါ်ခဲ့သည်။ ယုံကြည်ခြင်းနှင့် ခွန်အားပေးဖို့ တောင်းလျှောက်ခဲ့သည်။ ထိုအချိန်မှာ ဘုရားသခင်ထံမှ ဤနှုတ်ကပတ်တော်များက စိတ်ထဲ ပေါ်လာသည်။ “အာဏာရှိသော သူတို့သည် အပြင်ပန်းအားဖြင့် ကြောက်စရာကောင်းသည်ဟု ထင်ရသော်လည်း ကြောက်ရွံ့ခြင်း မရှိနှင့်၊ အဘယ့်ကြောင့်ဆိုသော် ဤသည်မှာ သင်တို့တွင် ယုံကြည်မှု အနည်းငယ်သာ ရှိခြင်းကြောင့်ဖြစ်သည်။ သင်တို့၏ယုံကြည်ခြင်း ကြီးထွားသည့် ကာလပတ်လုံး မည်သည့်အရာမျှ အလွန်တရာ ခက်ခဲလိမ့်မည်မဟုတ်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၇၅)) ရဲများ ကျွန်တော့်ကို နှိပ်စက်နေခြင်းက ဘုရားသခင်၏ ခွင့်ပြုချက်နှင့် ဖြစ်ပျက်နေခြင်း ဖြစ်သည်။ ဘုရားသခင်က ကျွန်တော့် ယုံကြည်ခြင်းကို စုံလင်စေချင်သည်။ မည်မျှဆိုးပါစေ၊ မည်မျှကြမ်းကြုတ်ပါစေ ဘုရားသခင်၏လက်ထဲမှာ ရှိနေဆဲ ဖြစ်ပါသည်။ ကျွန်တော် ဆုတောင်းပြီး ဘုရားသခင်ကို အမှီပြုသရွေ့၊ စာတန်၏ နှိပ်စက်မှုကို အောင်မြင်နိုင်ဖို့ ဘုရားသခင်က ကျွန်တော့်ကို လမ်းပြမည်ကို ကျွန်တော် သိခဲ့ပါသည်။ ကျွန်တော် မကြောက်တော့ပါ။ ညှင်းပန်းမှုကို ဆက်ပြီး ရင်ဆိုင်ဖို့ ယုံကြည်ခြင်း ကျွန်တော့် မှာရှိခဲ့သည်။

မကြာမီတွင် ဒုတိယအိုးက ရေဆူလာသည်။ ထိုအိုးကို သူယူလာသည်။ ခွက်တစ်ခွက်ကို ရေပူများဖြည့်ပြီး ကျွန်တော့်ရှေ့ကို ယူလာသည်။ ကျွန်တော့်ယောက်ျားအင်္ဂါကို ထိုခွက်နှင့် စဖျန်းသည်။ နာ၍ အော်ဟစ်ခဲ့ပြီး မနေနိုင်ဘဲ နောက်ဆုတ်မိသည်။ သူက ရှေ့ကို အနည်းငယ်တိုးပြီး ကျွန်တော့်ကို မေးခွန်း ဆက်ထုတ်နေသည်။ သို့ရာတွင် ကျွန်တော် ဖြေဖို့ ငြင်းဆန်နေဆဲဖြစ်လေသည်။ သူက ကျွန်တော့် လိင်အင်္ဂါများ အောက်မှ ရေပူအပြည့်နှင့် ခွက်ကို ကိုင်ထားပြီး “ပြောမှာလား မပြောဘူးလား” ဟု မေးသည်။ ကျွန်တော်က တစ်ခွန်းမျှ မပြောပါ။ ခွက်ထဲကို ကျွန်တော့် လိင်အင်္ဂါများ လုံးဝ မြုပ်သွားအောင် သူက ခွက်ကို အပေါ်ကို ချက်ချင်း မြှင့်လိုက်သည်။ ကျွန်တော် နာပြီး အော်ရင်းနှင့် တုန်ခါနေကာ နောက်ကို အလိုလို ဆုတ်မိသည်။ ကျွန်တော် တကယ်ကို မခံနိုင်တော့ပါ။ အဆက်မပြတ် ဆုတောင်းသည်။ ဘုရားသခင်ကို အားအင်ပေးဖို့၊ သူ့ကို သစ္စာမဖောက်မိဖို့ တောင်းလျှောက်သည်။ ထိုနောက်မှာ သခင်ယေရှု ပြောခဲ့သည့်အရာတစ်ခုကို တွေးမိသည်။ “အကြင်သူသည် မိမိအသက်ကို ကယ်ဆယ်ခြင်းငှာအလိုရှိ၏။ ထိုသူသည် အသက်ရှုံးလိမ့်မည်။ အကြင်သူသည် ငါ့ကြောင့်အသက်ရှုံး၏၊ ထိုသူသည် အသက်ကို တွေ့လိမ့်မည်။” (ရှင်မဿဲခရစ်ဝင် ၁၆:၂၅) ကျွန်တော်က ရုပ်ပိုင်းဆိုင်ရာ ဒုက္ခကို ရှောင်ဖို့အတွက် အခြားသူများအကြောင်း ဖွင့်ပြောပြီး ဘုရားသခင်ကို သစ္စာဖောက်လိုက်လျှင်၊ ဘုရားသခင်၏ စိတ်သဘောထားကို ပုန်ကန်ပြစ်မှားမိမည်ကို ကျွန်တော် သိခဲ့သည်။ ကျွန်တော် ငရဲကျပြီး ထာဝရ ဒုက္ခခံရမည် ဖြစ်သည်။ ဤသည်ကို နားလည်ပြီး ကျွန်တော် မည်မျှ ဒုက္ခခံရပါစေ၊ အံကြိတ်ပြီး ဘုရားသခင်ကို ဘယ်တော့မှ သစ္စာမဖောက်ပါဟု စိတ်ပိုင်းဖြတ်ခဲ့ပါသည်။ ထိုရဲဆိုးက ကျွန်တော့် လိင်အင်္ဂါများအပေါ်ကို နောက်ထပ် ရေပူနှစ်ခွက်လောင်းပြီး ကျွန်တော့်ကို ဆက်မေးနေသည်။ ကျွန်တော် အောက်ကို ငုံ့ကြည့်လိုက်ပြီး ကျွန်တော့် လိင်အင်္ဂါများပေါ်က အပြင်အရေပြားက အပူလောင်နေသည်ကို တွေ့ရသည်။ နည်းပြနှစ်ယောက်က ကျွန်တော့်ကို မကြည့်ရဲပါ။ အကူအညီမဲ့နေရင်း “သား ပြောသာ ပြောလိုက်ပါ။ ဒီလို ဒုက္ခခံနေတော့ ဘာကောင်းလို့လဲ။” ဟု သူတို့က ပြောသည်။ ကျွန်တော် အသံတစ်သံမှ မထွက်ခဲ့ပါ။ ထိုအချိန်မှာ ရဲ၏ လက်ထောက်က ဝင်လာသည်။ သူ ကျွန်တော့်ကို မြင်သွားတော့ ခဏ အံ့သြမှင်သက်သွားသည်။ သူ့ခေါင်းကို ဘေးဘက်လှည့်ပြီး ကျွန်တော့်ထံ လျှောက်လာပြီး “ဝန်ခံလိုက်ပါ။ မင်းတို့လူတွေ အများကြီးကို ငါတို့ မိထားပြီးပြီ။ မင်း မပြောရင်တောင် တစ်ယောက်ယောက်က ပြောမှာပဲ။ ငါတို့က မင်းကို အခွင့်အရေး ပေးနေတာ။” ဟု ပြောလေသည်။ ကျွန်တော် ခေါင်းကို ငုံ့လိုက်ပြီး ဘာမှ မပြောပါ။ ကျွန်တော် တိတ်ဆိတ်နေသည်ကို မြင်ရတော့ ရဲက “မင်းတို့တွေ နောက်ဆုတ်ကြ။ သူ ဘယ်လောက်ခံနိုင်မလဲ ဆိုတာကို ငါကြည့်မည်။” ဟု ဒေါသထွက်ပြီး အော်သည်။ ထိုနောက်မှာ သူက ရေပူတစ်ခွက်လောင်းထည့်ပြီး ကျွန်တော့် ရင်ဘတ်ကို ထပ်ဖျန်းသည်။ ကျွန်တော် အော်ဟစ်ပြီး နာကျင်ခံစားနေရင်း ခုန်နေရသည်။ ကျွန်တော့်ကို ရေပူများနှင့် ပက်သည့်အခါ၊ ကျွန်တော့်ကိုယ်ပေါ်က ထိုအနာများက ပေါက်ပြီး အရေပြားက ကျွန်တော့်ကို ပြန်ကပ်သည်။ မကြာမီ အနာသစ်များက ပေါ်လာပြီး နာသည်မှာ မခံနိုင်အောင်ပင် ဖြစ်လေသည်။ ကျွန်တော် အနည်းငယ် အားလျော့လာသည်။ ကျွန်တော်က “ညီအစ်ကို မောင်နှမတွေ အများကြီးကို သူတို့က ဖမ်းပြီးသွားပြီ။ ငါ မပြောရင်တောင် တစ်ယောက်ယောက်က ပြောမှာပဲ။ ငါက ဘာလို့ ဒါတွေအားလုံးကို ဖြတ်သန်းနေရမှာလဲ။ ငါ ဒီလို ဒုက္ခမခံရအောင် သူတို့ကို နည်းနည်းလောက် ပြောပြလို့ရတာပဲ။” ဟု တွေးလိုက်သည်။ ရဲက ရပ်ဖို့ အစီအစဉ်မရှိသည်ကို ကျွန်တော် မြင်ခဲ့သည်။ ကျွန်တော့်ကို သူ နောက်ထပ် လုပ်မည့်အရာများအပေါ် ခံနိုင်ရည်ရှိမရှိ ကျွန်တော် လုံးဝ မသိခဲ့ပါ။ သို့ရာတွင် ပြောပြလိုက်လျှင် ကျွန်တော်က ယုဒ တစ်ယောက် ဖြစ်သွားမည်။ ထိုအချိန်မှာတွင် ဘုရားသခင်ထံမှ ဤနှုတ်ကပတ်တော်များကို တွေးမိသည်။ “သို့ရာတွင် ဆင်းရဲဒုက္ခကြီးစွာ ခံစားရချိန်များတွင် ငါ့အပေါ် စိုးစဉ်းမျှ သစ္စာစောင့်သိမှု မပြသခဲ့သူများအား ငါသည် နောက်ထပ် သနားကြင်နာတော့မည် မဟုတ်ဘဲ ငါ၏ကရုဏာသည် အကန့်အသတ်ရှိကြောင်းကို ငါရှင်းလင်းစေရမည်။ ထို့ပြင် တစ်ချိန်က ငါ့ကို သစ္စာဖောက်ခဲ့သူ မည်သူ့ကိုမျှ ငါနှစ်သက်ခြင်းမရှိ၊ ၎င်းတို့၏မိတ်ဆွေများ၏ အကျိုးအပေါ် သစ္စာဖောက်သူများနှင့် ငါသည် သာ၍ပင် ပတ်သက်ဆက်နွှယ်လိုခြင်း မရှိ။ ထိုသူသည် မည်သူပင်ဖြစ်စေ ဤသည်မှာ ငါ၏စိတ်သဘောထား ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားသခင်က သူတို့မိတ်ဆွေများ၏ အကျိုးစီးပွားများကို ရောင်းစားသည့်သူများနှင့် ဘာမျှ မပတ်သက်ချင်ပါ။ ကျွန်တော်က ပြောပြလိုက်လျှင်၊ ဘုရားသခင်ကို သစ္စာဖောက်သည့် သဘောဖြစ်သည် မဟုတ်ပါလား။ ကျွန်တော် ဘာမျှ ပြော၍မဖြစ်ပါ။ လုံးဝ မဖြစ်ပါ။ ကျွန်တော်က “ဘုရားသခင် ကျွန်တော့်ကို ဉာဏ်ပွင့်စေပြီး ညီအစ်ကို မောင်နှမတွေအကြောင်း ဖွင့်မပြောအောင် ပြုလုပ်ပေးတဲ့အတွက် ကျေးဇူးတင်ပါတယ်။ ကျွန်တော် ဘယ်လောက်ပဲ ဒုက္ခခံရနိုင်ပါစေ၊ ယုဒတစ်ယောက် လုံးဝ ဖြစ်မှာ မဟုတ်ပါဘူး။” ဟု တိတ်တဆိတ် ဆုတောင်းခဲ့သည်။

ကျွန်တော် တိတ်ဆိတ်နေသည်ကို မြင်သည့်အခါ၊ နိုင်ငံတော် လုံခြုံရေး တပ်ဖွဲ့ဗိုလ်ကြီးက စီးကရက်ကို မီးညှိလိုက်ပြီး ရက်စက်ယုတ်မာသည့် အပြုံးနှင့် “ဖြည်းဖြည်းလုပ်ကြတာပေါ့။ ငါတို့မှာ အချိန်များ အများကြီးရှိတယ်။” ဟု ပြောသည်။ ပြောရင်း ကျွန်တော့် နှာခေါင်းထဲကို မီးခိုးများ မှုတ်ထုတ်သည်။ ထိုနောက်မှာ ခွက်ကို သူကောက်ကိုင်လိုက်ပြီး ကျွန်တော့်ခေါင်းပေါ်ကို ရေပူများ လောင်းချသည်။ ကျွန်တော် အလိုလို နောက်ဆုတ်လိုက်ပြီး ရေများက ကျွန်တော့်၏ ညာဘက်နားရွက်မှ ကျွန်တော့် နောက်ကျောကို ဆင်းသွားသည်။ နာ၍ အော်ဟစ်ပြီး ကျွန်တော့် နောက်ကျောက မီးလောင်နေသလို ခံစားခဲ့ရသည်။ သူက နောက်ထပ် သုံးလေးခွက်ခန့် ကျွန်တော့် ဗိုက်မှ လောင်းချပြီး ကျွန်တော့် ပေါင်များကို ဖျန်းသည်။ သူ လောင်းချလိုက်သည့် နေရာများမှာ အနာများ ချက်ချင်းပေါက်လာသည်။ ရေနွေးအိုးကုန်သွားသည့်အခါ၊ နည်းပြများကို နောက်ထပ်တစ်အိုး သွားတည်ခိုင်းသည်။ လေးငါးဆယ်မိနစ်လောက်ကြာသည့်အခါ၊ တတိယမြောက် တစ်ခုက ပွက်လာသည်။ ရေနွေးအိုးမှ အငွေ့များ ထွက်လာသည်ကို မြင်ရသည့်အခါ၊ ကျွန်တော် တုန်နေသည်ကို မထိန်းနိုင်ခဲ့ပါ။ ပြုံးဖြဲဖြဲလုပ်ရင်းနှင့် သူက ရေနွေးအိုးကို ကောက်ကိုင်ပြီး “သိပ်ကောင်းတယ်။” ဟု ပြောသည်။ ထို့နောက်မှာ သူက ရေနွေးအိုးကို ကျွန်တော့်ကိုယ်ပေါ်မှာ ထပ်ပြီး ကပ်ရင်းနှင့် “ကဲ ပြောမှာလား မပြောဘူးလား” ဟု ခြိမ်းခြောက်ပြီးပြောသည်။ ကျွန်တော်က မဖြေပါ။ ထို့ကြောင့် သူက ကျွန်တော့်အပေါ်ကို ရေပူများ တစ်ခွက်ပြီးတစ်ခွက် လောင်းချသည်။ ကျွန်တော် နာကျင်မှုများနှင့် ပြည့်နေခဲ့သည်။ သူက ရပ်ဖို့ အစီအစဉ်မရှိသည်ကို ကျွန်တော် သိပြီး မည်မျှကြာကြာခံနိုင်မည်ကို ကျွန်တော် မသိခဲ့ပါ။ အရမ်းကို နာကျင်ခံစားရပြီး ဤကဲ့သို့ ဆက်ပြီး ခံစားနေရဖို့ မလိုတော့စေရန်၊ သေသာ သေချင်ခဲ့သည်။ ကျွန်တော့်၏ ဇာတိပကတိ အားနည်းချက်ကြောင့်၊ ဘယ်သူ့ကိုမျှ ဖွင့်ပြောမည် မဟုတ်တော့ပါ။ ကျွန်တော် မိမိကိုယ်ကိုယ် သတ်သေလို့ရနိုင်မည့် မာသည့် ပစ္စည်းတစ်ခုခုရှာဖို့ အခန်းကို လှည့်ပတ် ကြည့်လိုက်သည်။ သို့ရာတွင် စားပွဲတစ်လုံးသာရှိပြီး နံရံများက သစ်သားနှင့် လုပ်ထားသည်။ ကျွန်တော့်ခေါင်းကို တစ်ခါ ဆောင့်လိုက်ရုံနှင့် သေမည်ဟု မထင်ပါ။ ထို့ကြောင့် ပိုပြီး ညှဉ်းပန်းသည်ကို ကျွန်တော် ခံရမည် ဖြစ်သည်။ ကျွန်တော် ယခု ပြောမည်ဟု ပြောလိုက်၍ရပါသည်၊ သို့ဆိုလျှင် အခြားသူများ၏ အိမ်များကို ရွေးထုတ်ပြပေးဖို့ ကျွန်တော့်ကို သူတို့ ခေါ်သွားကြမည် ဟု တွေးမိသည်။ အပြင်ရောက်လျှင် ကားထဲမှ ခုန်ဆင်းပြီး သေလိုက်၍ရသည်။ ကျွန်တော် ဤကဲ့သို့ စဉ်းစားနေစဉ် ရဲက ကျွန်တော် ပြောမပြောကို ဆက်မေးနေသည်။ ကျွန်တော် ခေါင်းညိတ်လိုက်သည်။ သူတို့က ကျွန်တော့်ကို ချက်ချင်း အိမ်များကို ရွေးထုတ်ပြပေးဖို့ ခေါ်သွားမည်ဟု ထင်ခဲ့သည်။ သို့ရာတွင် အံ့သြသွားရသည်မှာ သူ့ကို အသင်းတော်အကြောင်းပြောဖို့ ကျွန်တော့်ကို မေးသည်။ အောက်ထပ်မှ ရဲဆယ်ယောက်ကျော်က ဝင်လာသည်။ ထိုအချိန်မှာ ကျွန်တော် တွန့်ဆုတ်မိသလို ခံစားရသည်။ ကျွန်တော် ယခုပင် ခေါင်းညိတ်လိုက်မိသောကြောင့်၊ ဘာမှမပြောလျှင် ကျွန်တော့်အပေါ် ပိုပြီး ရက်စက်သည့် နှိပ်စက်မှုများကို အသုံးပြုကြမလား။ ကျွန်တော် အသင်းတော်၏ နာမည်နှင့် တည်နေရာ ခန့်မှန်းခြေပြောပြလိုက်လျှင် ရမည်ဟု ထင်ခဲ့သည်။ အံ့ဩစရာကောင်းသည်မှာ၊ ကျွန်တော်က သူ့ကို တစ်လက်မလောက်ပေးလိုက်သော်လည်း၊ သူက တစ်မိုင်လောက် လိုချင်သည်။ အသင်းတော်နှင့်ပတ်သက်ပြီး ကျွန်တော့်ကို နောက်ထပ် မေးခွန်းများ ဆက်တိုက်မေးသည်။ စာတန်ကို ကျွန်တော် ဤကဲ့သို့ အလျှော့ပေးလိုက်သည်ကို တော်တာ် နောင်တရခဲ့ပါသည်။ ကျွန်တော် ဤကဲ့သို့ ဆက်သွားနေလျှင်၊ ကျွန်တော်က ယုဒတစ်ယောက်ဖြစ်သွားမှာ မဟုတ်ပါလား။ သူက ကျွန်တော့်ကို အခြားအကြောင်းအရာများမေးသည့်အခါ၊ မသိပါဟု အခိုင်အမာ ပြောလိုက်သည်။ သူက ကျွန်တော်နှင့် ဘာတိုးတက်မှုမျှ မရှိသောကြောင့်၊ ကျွန်တော့်အခန်းထဲကို ပြန်ခွင့်ပေးခဲ့ပါသည်။ ကျွန်တော့်အခန်းထဲမှာ “ငါ ဘာလို့ သေဖို့ ကြိုးစားနေတာလဲ။ ဘုရားသခင်က ငါ့ကို သေစေချင်သလား။ ဒါ အားနည်းတဲ့ လက္ခဏာမဟုတ်ဘူးလား။” ဟု မိမိဘာသာ စဉ်းစားသည်။ ထို့နောက်မှာ ဘုရားသခင်၏နှုတ်ကပတ်တော် ဓမ္မသီချင်းတစ်ပုဒ်ကို သတိရသည်။ “သင်၏ ဒုက္ခမည်မျှပင်ကြီးပါစေ၊ ဘုရားကို ကြိုးစားချစ်ပါ။” ဖြစ်သည်။ “ယနေ့တွင် လူအများစု၌ ထိုအသိပညာ မရှိကြပေ။ ဒုက္ခဝေဒနာခံစားရခြင်းမှာ တန်ဖိုးမရှိဟု ၎င်းတို့ယုံကြည်ကြသည်၊ ၎င်းတို့သည် လောကကြီး၏ စွန့်ပစ်ခြင်းကိုခံကြရသည်၊ ၎င်းတို့၏ နေအိမ်အသက်တာ၌ သောကရောက်ကြရသည်၊ ၎င်းတို့သည် ဘုရားသခင်၏ ချစ်မြတ်နိုးခြင်းကို မခံကြရဘဲ ၎င်းတို့၏ ရှေ့ရေးများမှာ စိတ်ဓာတ်ကျဖွယ်ရာဖြစ်၏။ အချို့သူများ၏ ဒုက္ခဝေဒနာခံစားရခြင်းမှာ လွန်ကဲပြင်းထန်လာပြီး ၎င်းတို့၏အတွေးများသည် သေခြင်းတရားဘက်သို့ လှည့်သွားကြသည်။ ဤသည်မှာ ဘုရားသခင်အတွက် စစ်မှန်သော ချစ်ခြင်းမဟုတ်ပေ။ ထိုသို့သော လူများသည် သူရဲဘောကြောင်သူများ ဖြစ်ကြပြီး ၎င်းတို့၌ ဇွဲလုံ့လဝီရိယ မရှိကြပေ၊ ၎င်းတို့သည် အားနည်းပြီး အစွမ်းမရှိသူများပင် ဖြစ်ကြတော့သည်။...ထို့ကြောင့် ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာရှိပြီး ဘုရားသခင်၏စီစဉ်ညွှန်ကြားမှုကို ကျိုးနွံနာခံနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ) ဘုရားသခင်၏နှုတ်ကပတ်တော်ကို စဉ်းစားကြည့်ရင်းနှင့် ကျွန်တော်က မည်မျှ သတ္တိနည်းသည်၊ အားနည်းသည်၊ မစွမ်းဆောင်နိုင်သည်တို့ကို မြင်ခဲ့ပါသည်။ ကျွန်တော့်၏ ဇာတိပကတိ အားနည်းချက်ကြောင့်၊ ဒုက္ခကို ကြောက်ရွံ့ခြင်းကြောင့် သေချင်ခဲ့သည်။ ဤသည်မှာ ဘုရားသခင်ကို ဘုန်းကျက်သရေ မတက်စေပါ။ ဤသည်မှာ စစ်မှန်သည့် သက်သေမဟုတ်ပါ။ ကျွန်တော် အဖမ်းမခံရမီက ကျွန်တော် တရုတ်ကွန်မြူနစ်ပါတီ၏ အဖမ်းခံရပြီး ဖိနှိပ်ခံရလျှင် အခြားညီအစ်ကို မောင်နှမများကဲ့သို့၊ သက်သေရပ်တည်ချင်သည်ဟု ဘုရားသခင်၏ရှေ့မှောက်မှာ ကျိန်ဆိုခဲ့ပါသည်။ ဘုရားသခင်ကို ကျွန်တော် ဘယ်တော့မှ သစ္စာမဖောက်ပါ။ ယုဒတစ်ယောက် ဖြစ်မည်မဟုတ်ပါ။ သို့ရာတွင် ကျွန်တော့်အပေါ်မှာ တစ်ခုခုဖြစ်ပျက်သည့်အခါ၊ ရဲများ နှိပ်စက်သည်ကို ရင်ဆိုင်ရသည့်အခါမှာ ဤအခြေအနေမှ ဘယ်လို လွတ်မြောက်နိုင်မည်ကို တွေးမိသည်။ သက်သေရပ်တည်ပြီး ဘုရားသခင်ကို ဘယ်လို ကျေနပ်စေမည်ကို မစဉ်းစားခဲ့ပါ။ ကျွန်တော်က ဘုရားသခင်အပေါ် စစ်မှန်သည့် ယုံကြည်ခြင်း၊ နာခံခြင်း မရှိခဲ့သည်ကို နားလည်သဘောပေါက်ခဲ့ပါသည်။ ဘုရားသခင်ကို ကျွန်တော် သစ္စာဖောက်ပြီး ကျွန်တော့်၏ သက်သေခံချက်ကို ဆုံးရှုံးရအောင် ရဲများက ကျွန်တော့်ကို နှိပ်စက်နေခြင်း ဖြစ်ပါသည်။ ကျွန်တော်က သေခြင်းမှ လွတ်မြောက်သွားခဲ့လျှင်၊ စာတန်၏ ဟားတိုက်စရာကြီး ဖြစ်သွားမည် မဟုတ်ပါလား။ ဤကဲ့သို့ စဉ်းစားမိပြီး ကျွန်တော့်အားနည်းချက်အပေါ် နောင်တများနှင့် ပြည့်နေခဲ့ပါသည်။ မည်သို့များ ကျွန်တော့်လျှာကို ဖြေလျှော့ပေးလိုက်မိသနည်း။ ဘုရားသခင်က ကျွန်တော့်ကို သက်သေခံဖို့ အခွင့်အရေးတစ်ခုပေးခဲ့သော်လည်း၊ ကျွန်တော်က မဆုပ်ကိုင်ထားခဲ့ပါ။ ဤသည်မှာ ဘုရားသခင်အတွက် နာကျင်ပြီး စိတ်ပျက်စေပါသည်။ သူတို့က ကျွန်တော့်ကို အိမ်များ ရွေးထုတ်ပေးစေချင်ပါက၊ ကျွန်တော် မသွားပါဟု စိတ်ပိုင်းဖြတ်လိုက်သည်။ သူတို့ ကျွန်တော့်ကို မည်မျှ နှိပ်စက်ပါစေ၊ ဘုရားသခင်ကို အမှီပြုပြီး သက်သေရပ်တည်မည်။ 

နောက်တစ်နေ့ မနက် ၆:၃၀ မှာ မြူနီစပယ် အစွန်းရောက်ဝါဒ တိုက်ဖျက်ရေး ရုံး၏ ဒါရိုက်တာက ကျွန်တော် မည်မျှ ဆိုးဆိုးဝါးဝါး ဒဏ်ရာရထားသည်ကို မြင်ပြီး လူတစ်ယောက်ကို ကျွန်တော့်ကို ဆေးရုံခေါ်သွားခိုင်းလိုက်သည်။ သူတို့ တာဝန်ခံစရာမလိုအောင် ဖြစ်သည်။ ဆေးရုံသွားသည့်လမ်းမှာ သူက ကျွန်တော့်ကို “ဆေးရုံမှာ ဘာတစ်ခွန်းမှ မပြောနဲ့။ မဟုတ်ရင်တော့ ဖြစ်လာမယ့် အကျိုးဆက်တွေအတွက် မင်းမှာ တာဝန်ရှိလိမ့်မယ်။” ဟု ရန်လိုသည့်ပုံစံနှင့် သတိပေးသည်။ ယင်းကို ကြားရသည့်အခါ၊ ကျွန်တော် အရမ်းကို စိတ်ဆိုးခဲ့သည်။ ကျွန်တော့်ကို ထိုမျှ ဆိုးဆိုးဝါးဝါး နာကျင်အောင်လုပ်ပြီးသည့်နောက်တွင်ပင် သူတို့က ကျွန်တော့်ကို ခြိမ်းခြောက်နေပြီး အမှန်တရားကို ပြောခွင့်မပေးပါ။ ဆိုးယုတ်ပြီး မုန်းတီးစရာ ကောင်းပါသည်။ မည်သို့များ ဤအပူလောင်ခြင်းများ ဖြစ်လာသည်ကို ဆရာဝန်က မေးသည်။ ကျွန်တော် သူ့ကို အမှန်အတိုင်းပြောလျှင်ပင် သူက မည်သည့်အရာမျှ လုပ်နိုင်မည် မဟုတ်သည်ကို သိသည်။ ဓာတ်ဘူးကွဲသွား၍ ဖြစ်သည်ဟု ပြောလိုက်သည်။ သူက မယုံမကြည်ဖြစ်ပြီး “ဓာတ်ဘူးကွဲတာကြောင့် ဒါတွေ အကုန် ဖြစ်သွားတာလား။” ဟု မေးသည်။ ရဲက ဆရာဝန်ကို ဘေးကို ချက်ချင်းဆွဲခေါ်လိုက်ပြီး သူ့ကို ခဏလောက် ခပ်တိုးတိုး ပြောလိုက်သည်။ နောက်တော့ ဆရာဝန်က ကျွန်တော့်၏ ဒဏ်ရာများကို စပြီး ကိုင်တွယ်ပြီး ကျွန်တော် ဆေးရုံလူနာအနေနှင့်နေဖို့ လိုသည်ဟု ပြောလေသည်။ ရဲက ဤသည်မှာ အထူးအခြေအနေဖြစ်ပြီး ကျွန်တော် နေ၍မရပါဟု ပြောပြီး တာဝန်အပြည့်အဝယူပါသည်ဆိုသည့် ဖောင်တစ်ခုကို လက်မှတ်ထိုးခိုင်းခဲ့သည်။ နောက်တော့ ကျွန်တော့်ကို အယူဝါဒသွတ်သွင်းသည့် စင်တာကို ချက်ချင်း ပြန်ခေါ်သွားခဲ့သည်။ ကျွန်တော့် ဒဏ်ရာများက သင်တန်းတက်ဖို့အတွက် တော်တော်ဆိုးလွန်းနေသည်။ သို့ရာတွင် ရဲများက ဤသည်ကို မကြိုက်ပါ။ ထို့ကြောင့် ကျွန်တော့်ကို နေ့တိုင်းစောင့်ကြည့်ပြီး အယူဝါဒ သွတ်သွင်းဖို့အတွက် လူနှစ်ယောက် လွတ်လိုက်သည်။ ကျွန်တော်၏ ယုံကြည်ခြင်းကို စွန့်လွှတ်အောင် လုပ်ဖို့အတွက် အကြမ်းနည်းရော၊ အနုနည်းနှင့်ပါ ကြိုးစားကြသည်။

ဆယ့်ခုနစ်ရက်ကြာပြီးသည့်နောက်မှာ ကျွန်တော့် ဒဏ်ရာများ မပျောက်သေးမီ၊ ကျွန်တော့်ကို သင်တန်းကို ပြန်ပို့ကြသည်။ သူတို့မှာ တက္ကသိုလ် ပရော်ဖက်ဆာ တစ်ယောက်နှင့် စိတ်ပညာကျွမ်းကျင်သူ တစ်ယောက်ရှိသည်။ သူတို့က ခင်မင်ဟန်ဆောင်ကြသည်။ စကားကောင်းများ ပြောပြီး ကျွန်တော်နှင့် ရင်းနှီးအောင်၊ ကျွန်တော် ဖွင့်ပြောလာအောင် ကြိုးစားကြသည်။ ဘုရားသခင်ထံကို ကျွန်တော် အကြိမ်ကြိမ် အော်ခေါ်ပြီး စာတန်၏ လှည့်ကွက်များမှ ကျွန်တော့်ကို ကာကွယ်ဖို့ တောင်းလျှောက်ခဲ့ရပါသည်။ ကျွန်တော် သူတို့နှင့် ဘုရားသခင်အပေါ် သက်သေခံချက် ဝေမျှသည်။ ကျွန်တော်က အလှည့်စားမခံသည်ကို မြင်သည့်အခါ၊ သူတို့ စိတ်ဆိုးကြသည်။ နောက်သုံးလေးရက်မှာ ကျွန်တော်တို့ အသင်းတော်ကို စော်ကားထားသည့်၊ သူတို့ရေးထားသည့် စာအုပ်များကို ကျွန်တော့်ကို ဖတ်ခိုင်းပြီး စော်ကားထားသည့် ဗီဒီယို အချို့ကို ကြည့်ခိုင်းပါသည်။ သူတို့ မည်သည့်နေရာမှ မည်သို့ ဖန်တီးထားမှန်းမသိသည့် ထိုအလိမ်အညာများ အားလုံးကြောင့် ကျွန်တော် မခံမရပ်နိုင်ဖြစ်ပြီး အော်ဂလီဆန်မိသည်။ သူတို့ပြောသည့်အရာ တစ်ခုမျှ ကျွန်တော် နားမထောင်ခဲ့ပါ။

တစ်မနက်မှာ ကျွန်တော်နေသည့်နေရာကို တိုင်းအဆင့် ဒါရိုက်တာက နည်းပြ သုံးလေးယောက်နှင့် ကြမ်းကြမ်းတမ်းတမ်း ဝင်လာသည်။ ဤကဲ့သို့ဖြစ်လာသည်ကို မြင်သည့်အခါ၊ ကျွန်တော် အနည်းငယ် ကြောက်သွားသည်။ ထို့ကြောင့် ကျွန်တော် တိတ်တိတ်လေး ဆုတောင်းသည်။ ကျွန်တော် ထိုဆိုးဝါးသည့် ရဲများကို ရင်ဆိုင်နိုင်ဖို့အတွက် ဉာဏ်ပညာကို ပေးဖို့ ဘုရားသခင်ထံကို တောင်းလျှောက်သည်။ သူက ခြိမ်းခြောက်ပြီး “အနန္တတန်ခိုးရှင်ဘုရားသခင် အသင်းတော်နဲ့ ရက် တစ်ရာတိုက်ပွဲနဲ့ပတ်သက်ပြီး မနေ့က ငါတို့ အစည်းအဝေး လုပ်တယ်။ ပြစ်ဒဏ်ချမှတ်ချက်တွေက ကြမ်းလိမ့်မယ်။ မင်းလို ငယ်တဲ့၊ အိမ်ထောင်မရှိတဲ့ လူတွေအတွက် ပိုတောင် ဆိုးဦးမယ်။ အထူးသဖြင့် မင်းလိုမျိုး စိတ်မပြောင်းတဲ့သူတွေက သေနတ်နဲ့ ပစ်သတ်တဲ့ အဖွဲ့ကို တန်းသွားရမှာ။ သူတို့က မင်းရဲ့ ခေါင်းကို ပစ်ပြီး ဦးနှောက်တွေ ထွက်သွားအောင် ပစ်မှာ။” ဟု ပြောလေသည်။ သူ ဤကဲ့သို့ပြောသည့်အခါ၊ ကျွန်တော် အနည်းငယ် ပြာသွားသည်။ သို့ရာတွင် သခင်ယေရှု၏ နှုတ်ကပတ်တော်များကို စဉ်းစားမိသည်။ “အကြင်သူသည် မိမိအသက်ကို ကယ်ဆယ်ခြင်းငှာအလိုရှိ၏။ ထိုသူသည် အသက်ရှုံးလိမ့်မည်။ အကြင်သူသည် ငါ့ကြောင့်အသက်ရှုံး၏၊ ထိုသူသည် အသက်ကို တွေ့လိမ့်မည်။” (ရှင်မဿဲခရစ်ဝင် ၁၆:၂၅) ဘုရားသခင်အတွက် အသေခံရသည်မှာ ဂုဏ်ယူစရာတစ်ခုဖြစ်ပြီး ဘုရားသခင်က မှတ်သားထားမည်ကို ကျွန်တော် သိပါသည်။ သို့ရာတွင် သေရမည်ကို ကြောက်ပြီး ဘုရားသခင်ကို သစ္စာဖောက်ခြင်းက ဘုရားသခင်၏ စိတ်သဘောထားကို ပုန်ကန်ပြစ်မှားမိမည် ဖြစ်ပြီး ဘုရားသခင်ကို စက်ဆုပ်ရွံရှာစေလိမ့်မည်။ ကျွန်တော့် ကိုယ်ခန္ဓာက ဆက်ပြီး အသက်ရှင်လျှင်ပင် ဘုရားသခင်၏ အမြင်မှာ ကျွန်တော် သေနေမည် ဖြစ်သည်။ ကျွန်တော့် ဝိညာဉ်က ဘုရားသခင်၏ ဖယ်ရှားခြင်းကို ခံရမည်ဖြစ်ပြီး ငရဲမှာ အပြစ်ဒဏ်ပေးခံရမည် ဖြစ်သည်။ ခေတ်များတစ်လျှောက်မှာ ယုံကြည်သူများ မရေမတွက်နိုင်အောင် ဖိနှိပ်ခံရပြီး အသေခံခဲ့ကြရသည်။ သူတို့အားလုံး ဘုရားသခင်အတွက် သက်သေရပ်တည်ကြသည်။ ယုံကြည်ခြင်းအတွက် အသတ်ခံရသည်ကို ဘုရားသခင်က ကျွန်တော့်ကို ချီးမြှောက်နေခြင်း ဖြစ်သည်။ သေရမည်ဆိုလျှင်ပင်၊ ဘုရားသခင်၏ အစီအစဉ်များကို နာခံပြီး သက်သေရပ်တည်ဖို့ ကျွန်တော် ဆန္ဒရှိနေခဲ့ပါသည်။ ကျွန်တော် တိတ်နေသောကြောင့်၊ ရဲက ကျွန်တော့်ကို “မင်း အိမ်ပြန်ချင်လား။ ထောင်ထဲကို ပြန်ချင်တာလား။” ဟု ခြိမ်းခြောက်သည်။ ကျွန်တော် အိမ်ကို အရမ်း ပြန်ချင်ပါသည်။ သို့ရာတွင် ထိုအတွက် ပေးဆပ်ရမည်မှာ နောင်တရသည့် စာကို လက်မှတ်ထိုးပြီး အသင်းတော်နှင့် အဆက်အသွယ်ဖြတ်ရမည် ဖြစ်သည်။ ကျွန်တော်က “ထောင်” ဟု ပြတ်ပြတ်သားသား ပြောလိုက်သည်။ သူ့မျက်လုံးများက ဒေါသများနှင့် ပြူးကျယ်သွားပြီး ကျွန်တော့်ကို “ကြည့်ရတာ မင်းက တကယ် ဒုက္ခ မခံစားရသေးဘူးထင်တယ်။” ဟု လက်ညှိုးထိုးပြီး ပြောလေသည်။ ထို့နောက် သူက စိတ်ဆိုးမာန်ဆိုးနှင့် ထွက်သွားသည်။

ထိုနောက်မှာ ကျွန်တော့်ကို အယူဝါဒသွတ်သွင်းဖို့အတွက် သင်းအုပ်ဆရာတစ်ယောက်ကို သူတို့ ရှာလာကြသည်။ ဝင်လာသည်နှင့် တစ်ပြိုင်နက် “သား မင်းက ငယ်သေးတယ်။ ငါပြောတာ နားထောင်ပါ။ မင်းက လမ်းမှားပေါ်ရောက်နေတယ်။” ဟု သူက ပြောသည်။ ကျမ်းစာမှာ ရှင်မဿဲခရစ်ဝင်ကျမ်း ၂၄:၂၃-၂၄ ကို ဖွင့်ပြီး ပြောသည်။ “သခင်ယေရှုက ပြန်လာပြီးနှင့်ပြီလို့ မင်းကပြောတယ်။ ဒါပေမဲ့ သမ္မာကျမ်းစာထဲမှာ ဘာရေးထားလဲ ကြည့်ကြည့်။ ‘ထိုအခါ သူတပါးက ဤအရပ်၌ ခရစ်တော်ရှိသည်၊ ထိုအရပ်၌ရှိသည်ဟု ဆိုသော်လည်း မယုံကြနှင့်။ အကြောင်းမူကား၊ ခရစ်တော်၏ အယောင်ကိုဆောင်သောသူနှင့် မိစ္ဆာပရောဖက်တို့သည် ပေါ်လာ၍ ရွေးချယ်သောသူတို့ကိုပင် လှည့်ဖြားနိုင်လျှင် လှည့်ဖြားလောက်အောင် ကြီးစွာသောနိမိတ်လက္ခဏာ၊ အံ့ဖွယ်သောအမှုတို့ကို ပြကြလိမ့်မည်။’ သခင်ကြွလာပြီလို့ပြောတဲ့ ဘယ်သူမဆို မှားတယ်။ မင်း ဒီ နောက်ကို လိုက်လို့မရဘူး။” ဟု ပြောသည်။ ကျွန်တော် ကျမ်းစာကို ယူလိုက်ပြီး “နောက်ဆုံးသောကာလမှာ သခင်ယေရှုက ပြန်ကြွလာတဲ့အခါ၊ လူတွေကို လှည့်စားဖို့အတွက် ခရစ်တော် ယောင်ဆောင်သူတွေနဲ့ ပရောဖက် အယောင်ဆောင်တွေက ကြီးမြတ်တဲ့ နိမိတ်လက္ခဏာတွေ၊ အံ့သြဖွယ်ရာတွေပြလိမ့်မယ်လို့ သခင်ယေရှုက ကျွန်တော်တို့ကို သတိပေးနေတာပါ။ သူက ကျွန်တော်တို့ကို သတိရှိဖို့ ပြောခဲ့တာပါ။ ခင်ဗျားက သခင်ကြွလာတဲ့ သတင်းတွေအကုန် မှားတယ်လို့ ပြောရင် သခင်ကိုယ်တိုင် ပြန်ကြွလာတာကို ငြင်းဆန်နေတာ မဟုတ်ဘူးလား။ ခရစ်တော် အယောင်ဆောင်တွေက သမ္မာတရားကို မပိုင်ဆိုင်ဘူး။ လူတွေကို သူတို့က နိမိတ်လက္ခဏာတွေ၊ အံ့သြဖွယ်ရာတွေနဲ့ လှည့်စားကြတာ။ အနန္တတန်ခိုးရှင်ဘုရားသခင်က အဲဒီအရာတွေကို မပြသဘူး။ သူက လူသားမျိုးနွယ်ကို အပြည့်အဝ သန့်စင်ပြီး ကယ်တင်ဖို့အတွက် သမ္မာတရားကို ဖော်ပြပြီး တရားစီရင်ခြင်း အမှုကို လုပ်ဆောင်တယ်။ အနန္တတန်ခိုးရှင်ဘုရားသခင်က ပြန်ကြွလာတဲ့ သခင်ယေရှုပါ။ စစ်မှန်တဲ့ တစ်ပါးတည်းသော ဘုရားဖြစ်ပါတယ်။” ဟု ပြန်ပြောလိုက်သည်။ ကျွန်တော်က သူ့အကွက်ထဲမရောက်သောကြောင့်၊ သူက စော်ကားသည့် စကားများ မျိုးစုံပြောသည်။ ကျွန်တော်က စိတ်ဆိုးပြီး “သန့်ရှင်းသော ဝိညာဉ်တော်ကို စော်ကားတာက အခုဘဝရော၊ နောက်ဘဝမှာပါ ခွင့်လွှတ်ခံရမှာမဟုတ်ဘူး။” ဟု တုံ့ပြန်ပြောလိုက်သည်။ ထိုအခါမှာ သူက ကျွန်တော့်ကို “မင်းက တကယ်ကို ခေါင်းမာတဲ့ ကလေးပဲ။ အသိတရားရှိစမ်းပါ သားရဲ့။ သူတို့လိုချင်တဲ့ ဘာကိုမဆို ပြောပြီး ဝန်ခံလိုက်ပါ။ မင်း တကယ်ကို သော့ပိတ်ခံရရင် နောင်တရလိမ့်မယ်။” ဟု ပြောသည်။ ကျွန်တော်က “ကျွန်တော် ဒါကို နောင်တရမှာ မဟုတ်ပါဘူး။ ပြီးတော့ ခင်ဗျားကို စစ်မှန်တဲ့လမ်းကို ရှာဖွေဖို့ သေချာ အကြံပေးချင်တယ်။ ဘုရားသခင်ကို အာခံတာကို ရပ်ပါ။ သိပ်ဆိုးတဲ့ အပြစ်ကို ခင်ဗျားကျူးလွန်ရင် အရမ်း နောက်ကျသွားလိမ့်မယ်။” ဟု ပြောလိုက်သည်။ စိတ်တိုနေရင်း၊ သူက “မင်းက မျှော်လင့်ချက်မရှိတော့ဘူး။ ခေါင်းမာလွန်းတယ်။” ဟု ကျွန်တော့်ကိုပြောသည်။ ထိုနောက်မှာ သူက မကျေမနပ်နှင့် ထပြီး ထွက်သွားသည်။

သုံးလေးရက်လောက် ကြာပြီးသည့်နောက်မှာ မှုခင်းပြစ်မှုဆိုင်ရာ ရဲတပ်ဖွဲ့ခေါင်းဆောင်က ကျွန်တော့်ကို ဘုရားသခင်ကို ငြင်းပယ်ပြီး စော်ကားသည့် စကားများကို အတင်း ထပ်ခါထပ်ခါ ပြောခိုင်းသည်။ ကျွန်တော်က ငြင်းဆန်သည့်အခါ၊ သူက “မင်းက ဒဏ်ခတ်ခံရမှာ မကြောက်ဘူးလား။ ဘုရားသခင်ဆိုတာ မရှိဘူး။ ဒါဆို ဘုရားသခင်က ဘယ်ကလာမှာလဲ။ ကိုယ့်ယုံကြည်မှုကို စွန့်လွှတ်လိုက်တဲ့လူတွေက အဆင်ပြေနေတာပဲ မဟုတ်ဘူးလား။” ဟု ကြမ်းကြမ်းတမ်းတမ်းနှင့် ပြောသည်။ ကျွန်တော်က “အခုအချိန်ခဏမှာ မသေသေးဘူးဆိုတာက ကောင်းမွန်တဲ့ ရလဒ်လို့ မဆိုလိုဘူး။ ဘုရားသခင်က လူတွေကို ချက်ချင်း အပြစ်ဒဏ်ပေးတာ မဟုတ်ဘူး။” ဟု ပြောလိုက်သည်။ သူက ကျွန်တော့်ကို စိတ်ဆိုးမာန်ဆိုးနှင့် ဆွဲကိုင်လိုက်ပြီး သုံးလေးခါလောက် ဖြတ်ရိုက်သည်။ သို့ရာတွင် ကျွန်တော် တစ်ခွန်းမှ မပြောသေးပါ။ ကျွန်တော်က သခင်ယေရှု ပြောခဲ့သည့်အရာတစ်ခုကို စဉ်းစားနေခဲ့သည်။ “ပြစ်မှားသောအပြစ်၊ ဘုရားကို ကဲ့ရဲ့သော အပြစ်အမျိုးမျိုးတို့နှင့် လွတ်စေခြင်းအခွင့်ကို လူတို့သည် ရနိုင်ကြ၏။ ဝိညာဉ်တော်ကို ကဲ့ရဲ့သောအပြစ်နှင့် လွတ်စေခြင်း အခွင့်ကို လူတို့သည် မရနိုင်ကြ။” (ရှင်မဿဲခရစ်ဝင် ၁၂:၃၁) ဤနှုတ်ကပတ်တော်များ၏ အားအင်ကြောင့်၊ ကျွန်တော် လုံးဝ မယိမ်းယိုင်ခဲ့ပါ။ ကျွန်တော် ဘာမျှ မပြောဘဲ၊ နှစ်နာရီလောက် ကုန်သွားသည်။ ဒေါသထွက်နေရင်း သူက ကျွန်တော့်ကို ဆံပင်မှ ကိုင်ပြီး အဆောင်ထံကို ပြန်ဆွဲခေါ်သွားသည်။ ပြီးလျှင် “သူ ဖွင့်မပြောမချင်း သူ့ကို အစာမကျွေးနဲ့။” ဟု ရက်စက်ယုတ်မာသည့် ပုံစံနှင့်ပြောသည်။ ကျွန်တော့် စိတ်နှလုံးထဲမှ ဘုရားသခင်ကို ဆုတောင်းခဲ့ပြီး သခင်ယေရှု၏ ဤနှုတ်ကပတ်တော်များက စိတ်ထဲပေါ်လာသည်။ “လူသည် မုန့်အားဖြင့်သာ အသက်ကိုမွေးရမည်မဟုတ်။ ဘုရားသခင် မိန့်တော်မူ သမျှ အားဖြင့် အသက်ကိုမွေးရမည်။” (ရှင်မဿဲခရစ်ဝင် ၄:၄) ဘုရားသခင်၏နှုတ်ကပတ်တော်များက ဘဝအတွက် ကျွန်တော်တို့၏ အာဟာရ ဖြစ်ပါသည်။ အစာမစားရလျှင်ပင် ဘုရားသခင် ခွင့်မပြုဘဲ၊ ကျွန်တော် သေမည်မဟုတ်ပါ။ အံ့သြစရာကောင်းသည်မှာ သန့်ရှင်းရေးလုပ်သည့် အစ်မကြီးက ထိုညမှာ ကျွန်တော့်ကို ပေါက်စီတစ်လုံး ခိုးပေးသည်။ လူများ၏ နှလုံးသားနှင့် စိတ်ဝိညာဉ်များသည် ဘုရားသခင်၏ လက်ထဲမှာရှိသည်ကို ကျွန်တော် တကယ် ခံစားခဲ့ရသည်။ ထိုနောက်မှာ ရဲများက သူတို့ရုံးကို ကျွန်တော့်ကို နေ့တိုင်း သန့်ရှင်းရေးလုပ်ခိုင်းသည်။ ဖြစ်ချင်တော့ စာရေးစားပွဲပေါ်မှာ နှုတ်ကပတ်တော်သည် လူ့ဇာတိ၌ ပေါ်လာ၏ စာအုပ်တစ်အုပ် ရှိနေသည်။ ကျွန်တော် နေ့စဉ် သန့်ရှင်းရေးလုပ်ရင်းနှင့် ထိုစာအုပ်ကို ခိုးကြည့်သည်။ ဘုရားသခင်၏ နှုတ်ကပတ်တော်များက ကျွန်တော့်ကို ယုံကြည်ခြင်းနှင့် ခွန်အားပေးပါသည်။ ရဲများက ကျွန်တော့်ကို ဘုရားမဲ့အယူဝါဒဆိုင်ရာ အယူမှားများကို အဆက်မပြတ် အများကြီး ထိုးထည့်နေသည်။ သို့ရာတွင် ဘုရားသခင်၏ နှုတ်ကပတ်တော် လမ်းပြမှုနှင့် ကျွန်တော့်အပေါ် လုံးဝ သက်ရောက်မှု မရှိခဲ့ပါ။

တစ်ရက်တွင် ကျွန်တော့်ကို အယူဝါဒ သွတ်သွင်းပြီး သွေးဆောင်ဖို့အတွက် သူတို့က တက္ကသိုလ် ပရော်ဖက်ဆာ နှစ်ယောက်ကို နည်းမျိုးစုံ ကြိုးစားခိုင်းသည်။ “မင်း အသိတရားဝင်လာပြီး စာသုံးစောင်ကို လက်မှတ်မထိုးရင် မင်း ထောင်ငါးနှစ်ကျပြီးတော့ နောက်ကျရင် မိန်းမ ရှာဖို့ ခက်သွားမှာ။ မင်းရဲ့ လူငယ်ဘဝကို ဘယ်လိုလုပ်ပြီး ဒီလို ဖြုန်းပစ်နိုင်မှာလဲ။ တန်ရဲ့လား။” ဟု ပြောသည်။ ဤသည်မှာ ကျွန်တော့်ကို တကယ် ထိသွားသည်။ ကျွန်တော် ဘယ်လောက် ငယ်နေသည်ကို စဉ်းစားကြည့်ပြီး၊ ထိုနေရာတွင် ကျွန်တော် တကယ်ကို နှစ်ချီပြီး ဒုက္ခခံရမည် ဟုတ်မဟုတ်ကို တွေးမိသည်။ ကျွန်တော် ဤသည်ကို စဉ်းစားနေရင်း၊ ကျွန်တော်က စာတန်၏ အကွက်ထဲ ရောက်နေသည်ကို သတိပြုမိလိုက်သည်။ ထို့ကြောင့် ကျွန်တော်က “အဖ ဘုရားသခင် စာတန်ရဲ့ လှည့်ကွက်ထဲကို ကျွန်တော် ရောက်လုနီးပါးဖြစ်ခဲ့ပါတယ်။ ကျွန်တော် သက်သေရပ်တည်နိုင်ဖို့အတွက် ကျေးဇူးပြုပြီး ကျွန်တော့်ကို ကာကွယ်တော်မူပါ။” ဟု အမြန်ဆုတောင်းလိုက်သည်။ ဆုတောင်းပြီးသည့်နောက်မှာ ဘုရားသခင်၏နှုတ်ကပတ်တော် ဓမ္မသီချင်းတစ်ပုဒ်ထဲက စာသားတစ်ကြောင်းကို တွေးမိသည်။ “လူငယ်တို့သည် သမ္မာတရား မကင်းမဲ့သင့်သကဲ့သို့ သူတော်ကောင်း ယောင်ဆောင်ခြင်းနှင့် မဖြောင့်မတ်ခြင်းတို့ကိုလည်း မသိုထားသင့်ပေ- မှန်ကန်သော ရပ်တည်ချက်တွင် ၎င်းတို့ ခိုင်ခိုင်မာမာ ရပ်တည်သင့်၏။ ၎င်းတို့သည် မျောပါသွားရုံသက်သက် မဖြစ်သင့်ဘဲ၊ တရားမျှတမှုနှင့် သမ္မာတရားအတွက် စွန့်လွှတ်မှုများ ပြုရသည့် စိတ်ဓာတ်နှင့် ရုန်းကန်ရဲသည့် စိတ်ဓာတ်တို့ ရှိသင့်သည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “ငယ်ရွယ်သူတို့ လုပ်ဆောင်ရမည့်အချက်များ”) သမ္မာတရားကို ရရှိဖို့ မည်သည့်နာကျင်မှုကိုမဆို ခံယူနိုင်ရမည်ကို ကျွန်တော် သိခဲ့ပါသည်။ ခဏတာ သက်သာမှုအတွက် ဘုရားသခင်ကို ကျွန်တော် သစ္စာဖောက်၍ မဖြစ်ပါ။ ရဲများက ကျွန်တော့်ကို မည်သည့်အရာလုပ်သည်ဖြစ်စေ ကျွန်တော် သက်သေရပ်တည်ပြီး ဘုရားသခင်ကို ကျေနပ်စေရမည်။ ကျွန်တော်က မည်သည့်အရာမျှ မပြောသောကြောင့်၊ သူတို့ ထွက်သွားကြသည်။ မည်သည့်အရာမျှ မတတ်နိုင်ကြတော့ပါ။ ထိုနေ့ နေ့လည်မှာ သင်းအုပ်ဆရာက ပြန်လာပြီး “မင်း ထောင်ကို သွားရတော့မယ်လို့ ငါကြားတယ်။ မင်း အဲဒီလို လုပ်လို့ မဖြစ်ဘူး။ အဲဒီမှာ ဘဝက လူမဆန်ဘူး။ မင်းလိုမျိုး ကောင်လေးက ခံနိုင်မယ်လို့ ထင်လား။” ဟု စစ်မှန်မှုမရှိသည့် အပြုံးနှင့် ပြောသည်။ သူက သူ့ဖုန်းကို ထုတ်လိုက်ပြီး နှိပ်စက်ခံထားရသည့် ခရစ်ယာန်များ၏ ပုံအချို့ကို ပြပြီး “သူတို့ကို ကြည့်စမ်း။ တချို့တွေက ၁၀ နှစ်ကျတယ်။ တချို့က နှစ် ၂၀ ကျတယ်။ တချို့က ထောင်ထဲမှာ သေကြတယ်။ မင်းက ယုံကြည်သူ စစ်စစ်တစ်ယောက်ဆိုတာ ငါ မြင်နိုင်ပါတယ်။ သူတို့ လက်မှတ်ထိုးစေချင်တဲ့ ဘာကိုမဆို ထိုးသာထိုးလိုက်ပါ။ မင်း ထွက်သွားရတဲ့အခါကျရင်၊ မင်းရဲ့ ယုံကြည်ခြင်းကို ကျင့်သုံးလို့ ရတယ်။ ဒီလိုမျိုး ဒုက္ခခံဖို့ မလိုပါဘူး။ အခု လက်မှတ်ထိုးလိုက်။ ငါ မင်းကိုယ်စား စကားနည်းနည်း ပြောပေးလိုက်မယ်။ မဟုတ်ရင် မင်း အခွင့်အရေး ရှိမှာမဟုတ်ဘူး။” ဟု ပြောသည်။ ကျွန်တော် တကယ်ကို ပြစ်ဒဏ်ချမှတ်ခံရလျှင်၊ ထောင်မှာ ရဲများက ကျွန်တော့်ကို သူတို့ဆန္ဒရှိသလို နှိပ်စက်၍ရသည်ဟု တွေးရင်းနှင့် ကျွန်တော် စိတ်ပူလာသည်။ နောက်ထပ် အများကြီး နာကျင်ခံစားရမည်မှာ သေချာသည်။ ကျွန်တော် စိတ်မထိန်းနိုင်ဘဲ ကြောက်လာသည်။ သို့ရာတွင် ထိုစာများကို လက်မှတ်ထိုးခြင်းက ဘုရားသခင်ကို သစ္စာဖောက်ခြင်းဖြစ်ပြီး ကျွန်တော့်မှာ သားရဲ အမှတ်တံဆိပ်ရှိလာမည်ကို သိခဲ့ပါသည်။ ကျွန်တော့် စိတ်နှလုံးထဲမှာ ဘုရားသခင်ကို ဆုတောင်းပြီး အော်ခေါ်ခဲ့သည်။ ကျွန်တော် သက်သေရပ်တည်နိုင်ဖို့အတွက် ယုံကြည်ခြင်းပေးဖို့ ဘုရားသခင်ကို တောင်းလျှောက်ခဲ့ပါသည်။ သင်းအုပ်ဆရာကို ကျွန်တော် “ကျွန်တော် လက်မှတ် မထိုးဘူး။” ဟု ပြောလိုက်သည်။ သူက မည်သို့ရှေ့ဆက်ရမည်ကို မသိဘဲ၊ ထွက်သွားသည်။

မြူနီစပယ် အစွန်းရောက်ဝါဒ တိုက်ဖျက်ရေး ရုံး၏ ဒါရိုက်တာကလည်း ကျွန်တော့်ကို စာသုံးစောင်မှာ လက်မှတ်ထိုးခိုင်းဖို့ ကြိုးစားသည်။ စိတ်ဆိုးမာန်ဆိုးနှင့် “ဘာမှ အပြောင်းအလဲမရှိတာ နှစ်လ ရှိနေပြီ။ အခု မင်းဆီကနေ သဘောထား တစ်မျိုးရဖို့ ငါ မျှော်လင့်တယ်။ မင်း မယုံကြည်တော့ဘူးလို့ ပြောရင် မင်း အိမ်ကိုပြန်လို့ရတယ်။ ဒါပေမဲ့ မင်း ယုံကြည်တယ်လို့ပြောရင်၊ ထောင်ကို ချက်ချင်း ပို့ခံရမယ်။ မင်း ယုံကြည်သူ ဖြစ်နေတုန်းပဲလား။” ဟု ကျွန်တော့်ကို ပြောသည်။ ကျွန်တော့်စိတ်ထဲမှာ တကယ်ကို ဒွိဟဖြစ်နေသည်။ ဟုတ်သည်ဟုပြောလျှင် ထောင်ကိုသွားရမည်။ ထိုနေရာတွင် မည်သို့နှိပ်စက်မှုမျိုးက ကျွန်တော့်ကို စောင့်နေမည်ကို ဘယ်သူ သိမည်နည်း။ သို့ရာတွင် မဟုတ်ပါဟုပြောလျှင်၊ ဘုရားသခင်ကို သစ္စာဖောက်ခြင်းဖြစ်မည်။ ကျွန်တော် ဆုတောင်းပြီး ကျွန်တော့်ကို သတ္တိပေးဖို့ ဘုရားကို တောင်းလျှောက်ခဲ့သည်။ ပြီးလျှင် သက်သေရပ်တည်ဖို့ ကျွန်တော် အဆင့်သင့်ဖြစ်ခဲ့ပါသည်။ ထိုအချိန်တွင် ဤဘုရားသခင်၏ နှုတ်ကပတ်တော်အပိုဒ်ကို သတိရမိသည်။ “ယေရှုသည် မိမိအတွက် အစီအစဉ်များ သို့မဟုတ် ကြိုတင်ပြင်ဆင်ခြင်းများ မပြုဘဲ၊ ဘုရားသခင်၏ အလိုတော်ကို အစွမ်းကုန် အရေးစိုက်ခဲ့သောကြောင့်၊ လူသားမျိုးနွယ် တစ်ရပ်လုံးကို ရွေးနုတ်ခြင်းအမှုဖြစ်သော ဘုရားသခင်၏ တာဝန်ပေး စေခိုင်းချက်ကို ပြီးမြောက်နိုင်ခဲ့သည်။ သူသည် ဘုရားသခင်၏ စီမံခန့်ခွဲမှုအစီအစဉ်ကို ဗဟိုချက်မ၌ပင် ထားနိုင်ခဲ့ပြီး ကောင်းကင်ဘုံရှိ အဖထံသို့ အစဉ် ဆုတောင်းခဲ့ကာ ကောင်းကင်ဘုံရှိ အဖ၏အလိုတော်ကို ရှာဖွေခဲ့သည်။ သူဆုတောင်း၍ ပြောဆိုခဲ့သည်မှာ- ‘အဖဘုရားသခင်၊ ကိုယ်တော်၏အလိုတော် ဖြစ်သည့်အရာကို ဖြစ်မြောက်စေပါ။ ကျွန်ုပ်၏ အလိုဆန္ဒများအတိုင်း မလုပ်ဆောင်ဘဲ၊ ကိုယ်တော်၏ အစီအစဉ်အတိုင်းသာ ဆောင်ရွက်တော်မူပါ။ လူသားသည် အားနည်းနိုင်သော်ငြားလည်း၊ ကိုယ်တော်သည် သူ့ကို အဘယ်ကြောင့် ဂရုစိုက်သင့်သနည်း။ ကိုယ်တော်၏ လက်ထဲတွင်ရှိသည့် ပုရွက်ဆိတ်သဖွယ် ဖြစ်သော လူသားသည် ကိုယ်တော်၏ အလေးထားမှုကို အဘယ်သို့ ထိုက်တန်နိုင်သနည်း။ ကျွန်ုပ်၏နှလုံးသားတွင် ကိုယ်တော်၏ အလိုတော်ကိုသာ ပြီးမြောက်စေလိုပြီး ကိုယ်တော်ကိုယ်တိုင်၏ ဆန္ဒများအတိုင်း ကျွန်ုပ်၌ ကိုယ်တော်ပြုမည့်အရာကို ကိုယ်တော်ပြုနိုင်စေဖို့ ကျွန်ုပ် ဆန္ဒရှိပါသည်။’” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “သခင် ယေရှုကို အတုယူကြစေ”) သခင်ယေရှုက ကားစင်တင်ခံရဖို့ သူ သွားသည့်လမ်းမှာ ဒုက္ခခံခဲ့ရသည်။ သူ့မှာ ဇာတိကပတိနှင့်ဆိုင်သည့် အားနည်းချက် ရှိသည်။ သို့ရာတွင် သူက ဘုရားသခင်၏ စေခိုင်းချက်ကို ပြီးပြည့်စုံအောင်လုပ်ဖို့ကို အာရုံစိုက်နိုင်ခဲ့သည်။ ရုပ်ပိုင်းဆိုင်ရာ နာကျင် ခံစားနေရသော်လည်း၊ ဘုရားသခင်၏ အစီအစဉ်များကို သူ နာခံခဲ့သည်။ ပြီးလျှင် ပေတရုက ဘုရားသခင်အပေါ် သူ့၏ ချစ်ခြင်းအတွက် သေသည့်အထိ လိုက်နာသွားဖို့၊ ဘုရားသခင်အတွက် ဇောက်ထိုးမိုးမျှော် ကားစင်အတင်ခံရဖို့ ဆန္ဒရှိခဲ့သည်။ ကျွန်တော့်၏ သေးငယ်သည့် ဒုက္ခခံရခြင်းက မည်သည့်အရာမျှ မဟုတ်ပါ။ ဘုရားသခင်၏ နှုတ်ကပတ်တော်များက ကျွန်တော့်ယုံကြည်ခြင်းကို ပိုမိုခိုင်မာစေခဲ့ပြီး ကျွန်တော် ကြောက်သည်ဟု မခံစားရတော့ပါ။ ကျွန်တော် တကယ်ကို ထောင်ကျလျှင်ပင်၊ ဘုရားသခင်အတွက် သက်သေရပ်တည်မည်ဟု စိတ်ပိုင်းဖြတ်ခဲ့ပါသည်။ ကျွန်တော်က “ဒါဆိုရင် ကျွန်တော် ထောင်ကို သွားမယ်။” ဟု ခိုင်ခိုင်မာမာနှင့် ပြောလိုက်သည်။ စိတ်ဆိုးရင်းနှင့် သူက “ပစ္စည်းတွေ သိမ်းလိုက်။ မနက်ဖြန်မင်း ထောင်ကို သွားရမယ်” ဟု ပြန်ပြောလိုက်သည်။ ပြီးလျှင် သူက တံခါးကို ဆောင့်ပိတ်လိုက်ပြီး စိတ်ဆိုးမာန်ဆိုး ထွက်သွားသည်။ အံ့သြစရာကောင်းသည်မှာ နှစ်ရက် ကြာပြီးသည့်နောက်မှာ ကျွန်တော့်မြို့က ရဲစခန်းက ရဲလေးယောက်ရောက်လာပြီး ကျွန်တော့်ကို အိမ်ပို့ပေးမည်ဟု ပြောသည်။ ထိုအချိန်အခိုက်အတန့်မှာ ဘုရားသခင်၏ လုပ်ဆောင်ချက်က တကယ်ကို အံ့သြဖွယ်ဖြစ်သည်ကို ကျွန်တော် ခံစားခဲ့ရသည်။ ပြီးလျှင် ကျွန်တော့်အတွက် သူ့၏ ဂရုစိုက်မှုနှင့် ညှာတာမှုကိုလည်း ခံစားရသည်။ ရဲများက ကျွန်တော့်ကို မြို့ထဲ ပြန်ပို့ပြီး နှုတ်ဖြင့် ထွက်ဆိုချက်တစ်ခုကို အသံသွင်းသည်။ ရဲစခန်းကို တစ်ပတ်တစ်ကြိမ် သတင်းပို့ဖို့ ပြောသည်။ ဘုရားသခင်၏ လမ်းပြမှုမှတစ်ဆင့် နောက်ပိုင်းမှာ ထိုနေရာမှ ကျွန်တော် ထွက်ပြေးခဲ့ပြီး ကျွန်တော့်တာဝန်ကို ပြန်ပြီး ထမ်းဆောင်နိုင်ခဲ့ပါသည်။

ရဲများ ဖမ်းဆီးခြင်းကိုခံရပြီး နှိပ်စက်ခံရခြင်းသည် ကျွန်တော့်အထဲမှာ လောင်မြိုက်နေခဲ့သည်။ ကွန်မြူနစ်ပါတီက မည်မျှ ရိုင်းစိုင်းပြီး လူမဆန်သည်ကို ကျွန်တော် မြင်တွေ့ခဲ့ရသည်။ သူတို့၏ ဘုရားသခင်ကို အာခံသည့် အနှစ်သာရကို အပြည့်အဝ မြင်ခဲ့ရသည်။ ထိုနတ်ဆိုးများကို ကျွန်တော် တော်တော်ကြီးကို မုန်းတီးသည်။ ဘုရားသခင်၏ နှုတ်ကပတ်တော်၏ ဘုန်းတန်ခိုးနှင့် သြဇာအာဏာကိုလည်း ကျွန်တော် ကြုံတွေ့ခဲ့ရပါသည်။ စမ်းသပ်မှုများနှင့် ဆင်းရဲဒုက္ခများမှတစ်ဆင့် ကျွန်တော့်ကို လမ်းပြဖို့၊ ယုံကြည်ခြင်းနှင့် ခွန်အားပေးဖို့ ဘုရားသခင်က သူ့နှုတ်ကပတ်တော်များကို ဆက်ပြီး အသုံးပြုနေခဲ့သည်။ ဘုရားသခင်ကသာ ကျွန်တော်တို့ကို ချစ်သည်၊ ဘုရားသခင်၏ နှုတ်ကပတ်တော်များကသာ ကျွန်တော်တို့၏ အသက်တာဖြစ်နိုင်သည်ကို ကျွန်တော် မြင်ခဲ့ရသည်။ ဘုရားသခင်အပေါ် ကျွန်တော့်၏ ယုံကြည်ခြင်းက ပို၍ပင် ကြီးမားလာပါသည်။ အနန္တတန်ခိုးရှင်ဘုရားသခင်၏ ကျေးဇူးတော်ဖြစ်ပါသည်။


၉၀။ စမ်းသပ်မှုနှင့် ဆင်းရဲဒုက္ခများမှတစ်ဆင့် စုံလင်ခြင်းခံရသော ယုံကြည်ခြင်း

ရှူးချန့် ကိုရီးယားနိုင်ငံ

ကျွန်မ အမေက ၁၉၉၃ ခုနှစ်မှာ ကျန်းမာရေး ပြဿနာတစ်ခု ဖြစ်ခဲ့ပါသည်။ ရလဒ်အနေနှင့် ကျွန်မတို့ တစ်မိသားစုလုံး သခင်ယေရှုကို ယုံကြည်ခဲ့ကြသည်။ ထိုနောက်ပိုင်းမှာ သူ ထူးထူးဆန်းဆန်း ပြန်ကောင်းလာသည်ကို ကြုံတွေ့ခဲ့ရသည်။ ထိုကစပြီး ကျွန်မ သူနှင့် တနင်္ဂနွေနေ့တိုင်း ဘုရားကျောင်း တက်ခဲ့ပါသည်။ ပြီးလျှင် ၂၀၀၀ ခုနှစ် နွေဦးရာသီမှာ သခင်ပြန်ကြွလာသည့် ဝမ်းမြောက်ဖွယ် သတင်းက ကျွန်မတို့ အိမ်ကို ရောက်လာပါသည်။ အနန္တတန်ခိုးရှင်ဘုရားသခင်၏ နှုတ်ကပတ်တော်များကို ဖတ်ပြီး သူက ပြန်ကြွလာသည့် သခင်ယေရှုဖြစ်သည်ကို ကျွန်မတို့ သေချာသွားခဲ့ပြီး အနန္တတန်ခိုးရှင်ဘုရားသခင်၏ နောက်ဆုံးသောကာလ အမှုတော်ကို လက်ခံခဲ့ပါသည်။ အနန္တတန်ခိုးရှင်ဘုရားသခင်၏ နှုတ်ကပတ်တော်များက ပံ့ပိုးသည့် ရေလောင်းပေးခြင်းနှင့် အာဟာရကို ခံစားရင်း ကျွန်မတို့ ထိုနှုတ်ကပတ်တော်များကို နေ့တိုင်း ဖတ်ခဲ့ကြသည်။ ဤသည်က ကျွန်မကို ဝိညာဉ်ရေးရာမှာ တကယ်ကို ပြုစု ပျိုးထောင်ပေးပါသည်။ သခင်ကြွလာခြင်းကို မျှော်လင့်တောင့်တနေသည့် လူများ မည်မျှပင် ဘုရားသခင်၏ အသံတော်ကို မကြားရသေးသည်ကိုလည်းကောင်း၊ သခင်ပြန်ကြွလာခြင်းကို မကြိုဆိုရသေးသည်ကိုလည်းကောင်း တွေးမိပြီး ကျွန်မ ဘုရားသခင်၏ အလိုတော်ကို အရေးထားပြီး ထိုလူများနှင့် နိုင်ငံတော် ဧဝံဂေလိတရားကို မျှဝေရမည်ကို ကျွန်မ သိခဲ့ပါသည်။ မကြာမီမှာ ကျွန်မ ဧဝံဂေလိ ဖြန့်ဝေဖို့အတွက် ကျွန်မ တာဝန်ကို စတင် ထမ်းဆောင်ခဲ့ပါသည်။ သို့ရာတွင် ကျွန်မ အံ့သြသွားရသည်မှာ ထိုကဲ့သို့လုပ်ရာတွင် ကျွန်မ တရုတ်ကွန်မြူနစ်ပါတီ ဖမ်းဆီးခြင်းကို ခံလိုက်ရသည်။

၂၀၁၃ခုနှစ် ဇန်နဝါရီလတုန်းက ညီအစ်ကို မောင်နှမ ခြောက်ယောက်နှင့်အတူ ဝတ်ပြုအစည်းအဝေးလုပ်နေစဉ်၊ ရုတ်တရက် ရဲ အယောက် ၂၀ ကျော်က အတင်းဝင်လာသည်။ သူတို့ထဲက နှစ်ယောက်က အရှေ့ကို အမြန်သွားပြီး လက်ထဲမှာ သေနတ်များနှင့် “မလှုပ်နဲ့။ မင်းတို့ကို ဝိုင်းထားပြီးပြီ။” ဟု ကျွန်မတို့ကို အော်သည်။ အခြားနှစ်ယောက်မှာက လျှပ်စစ်တုတ်များ ရှိသည်။ “လက်တွေ မြှောက်ထားပြီး နံရံကို မျက်နှာမူထား” ဟု သူတို့က အော်လေသည်။ သေနတ်တစ်လက်ကိုင်ထားသည့် ရဲတစ်ယောက်က “ငါတို့မင်းတို့နောက်ကိုလိုက်နေတာ အခုဆို နှစ်ပတ်လောက်ရှိပြီ။ မင်းက ရှောင်ရှောင်ပဲ။” ဟု ပြောသည်။ ဤသည်ကို ကြားရတော့ ကျွန်မ ကြောက်သွားသည်။ ကျွန်မ၏ ငယ်နာမည်ကို သူတို့ မည်သို့သိသနည်း ဟု တွေးမိသည်။ ပြီးလျှင် သူတို့က ငါ့ နောက်ကိုလိုက်နေသည်မှာ နှစ်ပတ်လောက်ရှိပြီ ပြောသည်။ သို့ဆိုလျှင် ယခုတစ်လောမှာ ကျွန်မ သွားသည့်နေရာတိုင်းကို သူတို့ သိသလား။ ထိုညီအစ်ကို မောင်နှမများအားလုံး အဖမ်းခံခဲ့ရပြီးပြီလား။ ကျွန်မ ထပ်ပြီး မစဉ်းစားနိုင်တော့ပါ။ အခြားသူများအတွက်ကိုသာ ကျွန်မ တိတ်တဆိတ် ဆုတောင်းခဲ့ပါသည်။ ရဲများ လုပ်ထားသည့် ပြင်ဆင်မှုများကို ကြည့်လျှင်ပင်၊ ကျွန်မကို လွယ်လွယ်နှင့် လွှတ်ပေးမည် မဟုတ်သည်ကို ကျွန်မ သိခဲ့သည်။ ပူပင်သောကရောက်ရင်းနှင့် ဘုရားသခင်ကို ကျွန်မ အော်ခေါ်ခဲ့သည်။ ထိုအချိန်မှာ ဘုရားသခင်ထံမှ ဤနှုတ်ကပတ်တော်များက စိတ်ထဲမှာ ပေါ်လာသည်။ “သင်သည် ဤအရာ ထိုအရာတို့ကို ကြောက်ရွံ့ခြင်း မရှိအပ်။ မည်မျှများပြားသော အခက်အခဲများနှင့် အန္တရာယ်များ သင်ရင်ဆိုင်ရစေကာမူ၊ ငါ၏ အလိုကို မပိတ်ဆီးဘဲ ဆောင်ရွက်နိုင်ဖို့အလို့ငှာ၊ သင်သည် မည်သည့် အဟန့်အတားမျှဖြင့် ပိတ်ဆို့ခံရခြင်းမရှိဘဲ ငါ၏ရှေ့၌ မြဲမြံလျက် နေနိုင်စွမ်းရှိသည်။ ဤသည်မှာ သင်၏ တာဝန်ဖြစ်သည်။...ကြောက်ရွံ့ခြင်းမရှိနှင့်။ ငါ၏မစခြင်းဖြင့်၊ အဘယ်သူသည် ဤလမ်းကို တစ်ကြိမ်တစ်ခါမျှ ပိတ်ဆို့နိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဘုရားသခင်၏ နှုတ်ကပတ်တော်များက ကျွန်မကို ငြိမ်းချမ်းခြင်း အသိစိတ်ကို ပေးပါသည်။ အရာအားလုံးက ကိုယ်တော့်လက်ထဲမှာရှိသည်၊ ထိုရဲများအားလုံးပင် ပါသည်ကို ကျွန်မ သိပါသည်။ ဘုရားသခင်က ကျွန်မ၏ အထောက်အပံ့အင်အားဖြစ်သောကြောင့်၊ ကျွန်မ ဘုရားသခင်ကို ဆုတောင်းပြီး အမှီပြုခဲ့ပါသည်။ ကျွန်မကိုယ်တိုင် မသိလိုက်ဘဲ၊ ရဲများက တစ်ချိန်လုံး ကျွန်မနောက်ကိုလိုက်ခြင်း ခံခဲ့ရသည်ကို သဘောပေါက်ပြီး အသင်းတော်အပေါ်ကို ထိုမျှ ကြီးမားသည့် ပြဿနာကို ယူဆောင်မိသည့်အတွက် တော်တော်တုံးအပြီး အကင်းမပါးခဲ့သောကြောင့်၊ ကျွန်မ မိမိကိုယ်ကိုယ် မုန်းတီးခဲ့ပါသည်။ ထိုအချိန်မှာ ကျွန်မ လုပ်နိုင်သည်က ညီအစ်ကို မောင်နှမများအတွက် ဆုတောင်းပေးဖို့သာ ဖြစ်သည်။ ကျွန်မ စိတ်ပိုင်းဖြတ်ပြီးလျှင် “ရဲတွေက ကျွန်မကို ဘယ်လိုပဲ နှိပ်စက်နိုင်ပါစေ၊ ကျွန်မ ညီအစ်ကို မောင်နှမတွေအကြောင်းကို လုံးဝ မဖော်ဘူး။ ယုဒလုပ်ပြီး ဘုရားသခင်ကို သစ္စာဖောက်တာ မလုပ်ဘူး။” ဟု ဆုတောင်းခဲ့သည်။ ထိုကဲ့သို့ ဆုတောင်းပြီးသည့်အခါမှာ ကျွန်မ မကြောက်တော့ပါ။ ကျွန်မမှာ ယုံကြည်ခြင်းနှင့် ခွန်အားနှင့် ပြည့်လာသည်။

ရဲများက သူခိုးဓါးပြများကဲ့သို့ တစ်အိမ်လုံးကို မွှေနှောက်ပစ်သည်။ ကျွန်မတို့၏ ဆဲလ်ဖုန်းများ၊ ဗီဒီယိုစက် ရှစ်ခု၊ တက်ဘလက် လေးခု၊ ဧဝံဂေလိစာအုပ်များ အများကြီးနှင့် ယွမ် ၁၀၀၀၀ကို သိမ်းသွားကြသည်။ သူတို့က ကျွန်မနှင့် အခြားအစ်မနှစ်ယောက်ကို ဧည့်ခန်းကို ခေါ်သွားပြီး ကြမ်းပြင်မှာ အတင်းအဓမ္မ ဆောင့်ကြောင့် ထိုင်ခိုင်းသည်။ ထိုအချိန်တွင် ရဲများက အစ်ကိုများကို အဆက်မပြတ် ရိုက်နေသည့် အသံများက အိပ်ခန်းတစ်ခန်းဆီမှ ထွက်လာသည်။ ကျွန်မ အရမ်းစိတ်တိုသွားပြီး “ကျွန်မတို့က ဘုရားသခင်ကို ယုံကြည်တာ သက်သက်ပါ။ တရားမဝင်တာ ဘာတစ်ခုမှ မလုပ်ဘူး။ ဘာလို့ ကျွန်မတို့ကို ဖမ်းတာလဲ။” ဟု တောင်းဆိုလိုက်သည်။ ရဲတစ်ယောက်က မုန်းစရာကောင်းသည့် ပုံစံနှင့် “ယုံကြည်ကိုးကွယ်မှုရှိတာက ဥပဒေကို ချိုးဖောက်တာပဲ။ ဒါ ပြစ်မှုပဲ။ ကွန်မြူနစ်ပါတီက မင်းတို့ ဥပဒေတစ်ခုကို ချိုးဖောက်နေတယ်လို့ ပြောရင် မင်းတို့ ဥပဒေ ချိုးဖောက်နေတာပဲ။ ပါတီက ဘုရားကို ယုံကြည်ခွင့် မပေးဘူး။ ဒါပေမဲ့ မင်းတို့က သူတို့ရဲ့ ပိုင်နက်ထဲမှာ လုပ်ရဲသေးတယ်။ ဒါက မင်းတို့က ပါတီနဲ့ အတိုက်အခံလုပ်နေတာပဲ။ မင်းတို့က သေချင်နေတာပဲ။” ဟု ပြောသည်။ ကျွန်မက “လွတ်လပ်စွာ ကိုးကွယ်ယုံကြည်ခွင့်က တရားဝင် အာမခံထားတယ် မဟုတ်ဘူးလား။” ဟု ပြောလိုက်လေသည်။ သူတို့က “မင်းတို့က ဘာတစ်ခုမှ မသိသေးပါဘူး။ လွတ်လပ်စွာ ကိုးကွယ်ယုံကြည်ခွင့်က အပြသက်သက်ပဲ။ နိုင်ငံခြားသားတွေ တွေ့ဖို့ အတွက်ပဲ။ ဒါပေမဲ့ မင်းတို့ ယုံကြည်သူတွေကတော့ ဒီလိုပဲ ဖြစ်မှာပဲ။” ဟု ရီရင်းနှင့် ပြောသည်။ သူက ဤကဲ့သို့ ပြောရင်းနှင့် ကျွန်မ မျက်နှာကို ဖြတ်ရိုက်ပြိး ရဲမေတစ်ယောက်က ရောက်လာပြီး ကျွန်မ လက်ကို ကန်သည်။ ကျွန်မ ဒေါသထွက်သွားပြီး ဘုရားသခင်၏ နှုတ်ကပတ်တော်များက စိတ်ထဲမှာ ပေါ်လာသည်။ “ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် အပြစ်ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ကွန်မြူနစ်ပါတီကို ခေါင်းဆောင်လုပ်ခိုင်းသည်မှာ တကယ်တမ်းက စာတန်ကို ခေါင်းဆောင်လုပ်ခိုင်းခြင်း ဖြစ်သည်။ သူတို့ ဥပဒေများအားလုံးက လှည့်စားဖို့အတွက် ရည်ရွယ်ထားခြင်း ဖြစ်သည်။ ပြင်ပလူများကို သူတို့က လွတ်လပ်စွာ ယုံကြည်ကိုးကွယ်ခွင့် ရှိသည်ဟု ပြောသည်။ သို့ရာတွင် တကယ်တမ်းတွင် မည်သူ့ကိုမျှ ဘုရားသခင်ကို ယုံကြည်ပြီး လမ်းမှန်ကို လျှောက်ခွင့်မပေးပါ။ အပြုသဘောဆောင်သည့်အရာ ဘာကိုမျှ ခွင့်မပြုပါ။ ခရစ်ယာန်များကို အကြီးအကျယ် ဖမ်းဆီးပြီး ထိခိုက်နစ်နာစေသည်။ ထိုရဲများက ယူနီဖောင်းဝတ်ထားသည့် ဓါးပြများ၊ လူယုတ်မာများသက်သက်သာ ဖြစ်သည်။ ကျွန်မ သူတို့နှင့် အကျိုးသင့်အကြောင်းသင့်ပြောဖို့ ကြိုးစားသည်မှာ ရီစရာကောင်းသည်။ ကျွန်မကို သူတို့ ရဲကားထဲ ထည့်သည့်အချိန်မှာ ကျွန်မတို့ကို ဝိုင်းထားသည့် ရဲကားများ ဆယ်စီးကျော်ခန့် ရှိသည်ကို တွေ့ရသည်။

ကျွန်မတို့ကို ကောင်တီ နိုင်ငံတော် လုံခြုံရေးတပ်ဖွဲ့သို့ ခေါ်သွားပြီးသည်နှင့် ရဲတစ်ယောက်က “ငါတို့ မင်းနဲ့ပတ်သက်ပြီး အချီကြီးမိထားတယ်။ မင်းအကြောင်းကို ငါတို့ အကုန်သိတယ်။ အရင် နှစ်ပတ်လောက်မှာ မင်း ရောက်ခဲ့တဲ့ မြို့တိုင်း၊ ကောင်တီတိုင်းကို ငါတို့ သိတယ်။ မင်းက အသင်းတော် ခေါင်းဆောင် တစ်ယောက်ဖြစ်မယ်။ မဟုတ်ရင် မင်းကို ဖမ်းမိဖို့ ဒီလောက် ကြီးတဲ့အင်အားအထိ စုထားမှာမဟုတ်ဘူး။ ငါတို့ မင်းကို ဒီနေရာမှာ မစစ်ဘူး။ ငါတို့မှာ အဲဒါအတွက် ‘နေရာကောင်း’ တစ်ခု ရှိတယ်။ မင်း မခံနိုင်အောင် ဖြစ်သွားမှာကိုပဲ ငါစိုးရိမ်တာပါ။” ဟု ကျွန်မကို ပြောသည်။ ထိုအချိန်ကျမှ သူတို့က ကျွန်မကို အသင်းတော်ခေါင်းဆောင် တစ်ယောက်နှင့် လူမှားသွားသည်ကို ကျွန်မ သဘောပေါက်လိုက်သည်။ ထိုအချိန်မှာ တကယ့်ခေါင်းဆောင်က အနည်းငယ်ပိုပြီး ဘေးကင်းမည်ကို သိပြီး ကျွန်မ အနည်းငယ် စိတ်သက်သာရာရခဲ့ပါသည်။ သို့ရာတွင် ကျွန်မ စိတ်ပူနေဆဲ ဖြစ်သည်။ ကျွန်မက အသင်းတော်ခေါင်းဆောင်တစ်ယောက်ဟု သူတို့က ထင်ပြီး ကျွန်မကို အလွယ်တကူနှင့် လွှတ်ပေးမည် မဟုတ်သည်ကို ကျွန်မ သိသည်။ သူတို့ ကျွန်မကို မည်သို့ ညှင်းပန်းမည်ကို ကျွန်မ မသိပါ။ ယုံကြည်ခြင်းနှင့် ခွန်အားပေးဖို့၊ ကျွန်မ သက်သေရပ်တည်အောင် ကူညီပေးဖို့ ဘုရားသခင်ထံ ဆုတောင်းခဲ့သည်။ ထိုနေ့ည ၁၁ နာရီထိုးပြီးသည့်နောက်မှာ ထို “နေရာကောင်း” ကို ခေါ်သွားဖို့ ကျွန်မကို ရဲကားတစ်စီးထဲ ထည့်လိုက်ကြသည်။ ကားထဲမှာ ရဲတစ်ယောက်က “ဒီ အနန္တတန်ခိုးရှင်ဘုရားသခင်ကို ယုံကြည်သူတွေကို ဘယ်လို ကိုင်တွယ်ရမယ်ကို မင်းတို့ မသိကြဘူး။ သူတို့ထံမှ ဘယ်အရာမဆို ရဖို့အတွက် တော်တော်ကို အားထည့်ရတယ်။ အလုပ်ဖြစ်မယ့် ဘယ်အရာကိုမဆို ငါတို့ လုပ်ရမယ်။ မဟုတ်ရင် သူတို့ ဝန်ခံချင်မှ ဝန်ခံလိမ့်မယ်။” ဟု ပြောသည်။ အခြား ရဲက “အေး ဟုတ်တယ်။ သေချာတာပေါ့။ မင်းက အဲဒီယုံကြည်သူတွေနဲ့ပတ်သက်ရင် နောက်ဆုံးအကွက်ရှိတယ်လို့ ကြားတယ်။ ဒါကြောင့် ဒီကိစ္စမှာ မင်းကို ခေါ်တာပေါ့။” ဟု ပြောလေသည်။ ဤသည်ကို ကြားရတော့ ကျွန်မအတွက် မည်သို့ ညှင်းပန်းမှုမျိုးကို စီစဉ်ထားသည်ကို စဉ်းစားမိသည်။ ကျွန်မ ဘုရားသခင်ကို တိတ်တဆိတ် ဆုတောင်းလိုက်သည်။ ပြီးလျှင် သခင်ယေရှု၏ ဤနှုတ်ကပတ်တော်များက ကျွန်မ စိတ်ထဲမှာ ပေါ်လာသည်။ “ကိုယ်ခန္ဓာကိုသာ သတ်၍ စိတ်ဝိညာဉ်ကို မသတ်နိုင်သော သူတို့ကို မကြောက်ကြနှင့်။ ကိုယ်ခန္ဓာနှင့်စိတ်ဝိညာဉ်ကို ငရဲ၌ ဖျက်ဆီးနိုင်သောသူကို သာ၍ ကြောက်ကြလော့။” (ရှင်မဿဲခရစ်ဝင် ၁၀:၂၈) “အကြင်သူသည် မိမိအသက်ကို ကယ်ဆယ်ခြင်းငှာအလိုရှိ၏။ ထိုသူသည် အသက်ရှုံးလိမ့်မည်။ အကြင်သူသည် ငါ့ကြောင့်အသက်ရှုံး၏၊ ထိုသူသည် အသက်ကို တွေ့လိမ့်မည်။” (ရှင်မဿဲခရစ်ဝင် ၁၆:၂၅) ဘုရားသခင်၏ နှုတ်ကပတ်တော်များက ကျွန်မ၏ ယုံကြည်ခြင်းမှာ ကျွန်မကို ခွန်အားပေးခဲ့ပါသည်။ ကျွန်မ အသက်က ဘုရားသခင်၏ လက်ထဲမှာရှိသည်၊ ကျွန်မ ဝိညာဉ်က သူ့လက်ထဲမှာရှိသည်ကို ကျွန်မ သိခဲ့သည်။ ကျွန်မ သေဖို့အတွက် စီစဉ်ထားလျှင်ပင်၊ ဘုရားသခင်၏ စီစဉ်ညွှန်ကြားမှုကို နာခံပြီး သူ့ကို လုံးဝ သစ္စာမဖောက်ဖို့ ကျွန်မ စိတ်ဆုံးဖြတ်ခဲ့ပါသည်။

သူတို့ ကျွန်မကို ကောင်တီ ရဲစခန်းကို ခေါ်သွားခဲ့ပြီး စစ်မေးသည့်အခန်းထဲကို ကျွန်မတို့ ရောက်သည်နှင့်တစ်ပြိုင်နက် အရမ်းငိုနေသည့် အစ်ကိုတစ်ယောက်၏ အသံကို ကျွန်မ ကြားရသည်။ ရဲတစ်ယောက်က စောင့်ကြည့်သည့် စက်ပစ္စည်းများကို ပိတ်ဖို့ အမိန့်ပေးလိုက်ပြီး အခြားနှစ်ယောက် ရောက်လာပြီး ကျွန်မကို လက်ထိတ်ခတ်သည်။ ကျွန်မ ညာလက်ကို ပခုံးနောက်မှ လိမ်ပြီး ဘယ်လက်ကို အောက်မှ ကျောဘက်ကို ဆွဲပြီးခတ်သည်။ လက်ထိတ်ကို အပေါ်အောက် လှုပ်ခါသည်။ ကျွန်မ လက်များ ကျိုးသွားတော့မလို ခံစားရသည်။ ထိုနောက်မှာ ကျွန်မ လက်နှင့် နောက်ကျော ကြားထဲကို ကျားထိုင်ခုံ၏ ဘောင်တစ်ခုနှင့် ထိုးသည်။ ကျွန်မလက်များ ဆွဲဖြဲခံရသလို ခံစားရသည်။ အရမ်းနာသည်မှာ ချွေးများက ကျွန်မ မျက်နှာမှာ လိမ့်ကျလာသည့်အထိ ဖြစ်လေသည်။ ရဲတစ်ယောက်က လက်ထိတ်ကို အားနှင့်ဆွဲလိုက်ပြီး “တော်တော်နာလား။ ဘယ်လိုခံစားရလဲ။” ဟု ပြောသည်။ အခြားတစ်ယောက်က “အမျိုးသမီးအဖော်အနေနဲ့ ဘာလို့ မလုပ်တာလဲ။ ဒါဆိုရင် ငါတို့ မင်းကို ဖမ်းမှာမဟုတ်ဘူး။” ဟု ရီရင်းနှင့် ပြောသည်။ ကျန်သည့်သူများအားလုံးက ယင်းကို ဝါးလုံးကွဲ ရီကြသည်။ သူတို့ အရှက်လုံးဝ မရှိသောကြောင့်၊ ကျွန်မ အော်ဂလီဆန်သွားသည်။ ရဲများ၏ ပါးစပ်မှ အရမ်း ရွံဖို့ကောင်းသည့်အရာများ ထွက်လာနိုင်မည်ဟု တစ်ခါမျှ စိတ်မကူးဖူးပါ။ သူတို့က သားရဲကောင်းများထက် နိမ့်ကျသည်။ သူတို့ထဲက တစ်ယောက်က “ဒီ စစ်မေးတာကို အမြန်မလုပ်ကြနဲ့။ အဆုံးကျရင် သူသိတာကို ငါတို့ကို အရမ်းကို ပြောပြချင်နေလိမ့်မယ်။ အခုက နေစမယ်။ သူ့ကို စားခွင့်၊ အိပ်ခွင့်၊ အိမ်သာသုံးခွင့် မပေးနဲ့။ သူ ဘယ်လောက်ကြာကြာ ထိန်းထားနိုင်မလဲ ကြည့်ရအောင်။” ဟု ပြောသည်။ ထိုနောက်မှာ ကျွန်မ လက်များက ခါးလောက်ရှိသည့် သတ္ထုတိုင်မှာ လက်ထိတ်ခတ်ထားသည်ကို သူက ကျွန်မလက်များကို တစ်အားဆွဲပြီး လိမ်သည်။ ကျွန်မ ဒူးလည်း မထောက်နိုင်ပါ။ မတ်တတ်လည်း မရပ်နိုင်ပါ။ သိပ်မကြာခင်မှာပဲ ကျွန်မ နောက်ကျောနှင့် ခြေထောက်များက ကိုက်လာသည်။ သူတို့က ကျွန်မကို အိပ်ခွင့်မပေးပါ။ မျက်လုံးပင် ပိတ်ခွင့်မပေးပါ။ ကျွန်မ မျက်လုံးများ မှေးလာသည်နှင့်တစ်ပြိုက်နက် ရဲက စားပွဲကို ရိုက်သည်။ ထိုင်ခုံကို ကန်သည်။ သို့မဟုတ် သတ္ထုတိုင်ကို ရိုက်သည်။ သို့မဟုတ် ကျွန်မ နားတည့်တည့်ကို အော်သည်။ ကျွန်မ ကြောက်အောင် ဆူညံသံပေါင်းစုံ လုပ်သည်။ ထို့ကြောင့် ကျွန်မက အရမ်းသတိရှိနေရသည့် အခြေအနေမှာရှိနေပြီး ခဏလေးပင် အေးအေးဆေးဆေး နေ၍မရခဲ့ပါ။ ကျွန်မ တိတ်တဆိတ်နှင့် ဆုတောင်းပြီး ဘုရားသခင်ကို အော်ခေါ်ခဲ့သည်။ ထိုအချိန်မှာ အနန္တတန်ခိုးရှင်ဘုရားသခင်၏ နှုတ်ကပတ်တော်များထဲမှ ဤအပိုဒ်ကို တွေးမိသည်။ “သမ္မာတရားအတွက် ခက်ခဲမှုကို သင်ခံစားရမည်၊ သမ္မာတရားထံ သင့်ကိုယ်သင် ပေးအပ်ရမည်၊ သမ္မာတရားအတွက် အရှက်တကွဲ ဖြစ်ခြင်းကို သင်ခံရမည်၊ ထို့နောက် သမ္မာတရားကို သင်ပိုမိုရရှိရန်အတွက် ပို၍ပင် ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားသခင်၏နှုတ်ကပတ်တော်များက ကျွန်မကို ယုံကြည်ခြင်း ပေးခဲ့သည်။ သမ္မာတရားကို ရဖို့ မည်သည့်အရာကိုမဆို ဒုက္ခခံရသည်မှာ ထိုက်တန်ပါသည်။ ကျွန်မ မည်မျှဒုက္ခခံရပါစေ ယင်းကို စွဲကိုင်ထားခဲ့သည်။ သက်သေခံပြီး စာတန်ကို အရှက်ရအောင်လုပ်ဖို့ ကျွန်မ စိတ်ဆုံးဖြတ်ထားခဲ့သည်။

နောက်နေ့မနက်မှာ ရဲ ခြောက်ယောက်၊ ခုနစ်ယောက်ခန့် ရောက်လာပြီး၊ အသင်းတော် ရန်ပုံငွေများ၏ နေရာနှင့် အထက်ပိုင်းခေါင်းဆောင်များက မည်သူဖြစ်သည်ကို ကျွန်မကို မေးသည်။ ကျွန်မ သူတို့ကို မည်သည့်အရာမျှ မပြောသည့်အခါ၊ ကျွန်မကို ရက်ရက်စက်စက် ရိုက်နှက်ကြသည်။ သူတို့ ထွက်သွားပြီးပြီးချင်း နောက် လူသုံးလေးယောက်ခန့် ရောက်လာပြီး ဤမေးခွန်းများကိုသာ မေးသည်။ ကျွန်မကို တစ်ရက်ကို ၂၄ နာရီ မရပ်မနား မေးကြသည်။ လေးရက်ကြာပြီးသည့်နောက်မှာ ကျွန်မ တစ်ကိုယ်လုံး ရောင်ကိုင်းလာသည်။ ကျွန်မ ခြေသလုံးများက အရမ်းရောင်လာပြီး ကျွန်မ ပေါင်လောက် တုတ်လာသည်။ ကျွန်မ အရမ်းဆာလောင်နေပြီး ပင်ပန်းနေခဲ့သည်။ ရဲမေတစ်ယောက်က ကျွန်မ အိပ်သွားသည်ကို တွေ့ပြီး ကျွန်မ ခြေထောက်ကို အားကုန် ကန်သည်။ ကျွန်မ၏ ကိုယ်အောက်ပိုင်း တစ်ခုလုံးမှာ မည်သည့်အရာမျှ မခံစားရတော့ပါ။ နောက်ကျောက မခံနိုင်လောက်အောင် နာသည်။ ကျိုးသွားသကဲ့သို့ ဖြစ်သည်။ ကျွန်မ မျက်လုံးများက ရောင်နေပြီး တော်တော်ကို ကျိန်းစပ်နေသည်။ မျက်လုံးများက အချိန်မရွေး ပေါက်ထွက် လာတော့မလို ခံစားရသည်။ တော်တော်ကို ဆိုးဆိုးဝါးဝါး နာကျင်ခဲ့ပါသည်။ ခဏတာ ကျွန်မ မျက်လုံးများကို မှိတ်ဖို့၊ ခြေထောက်များကို အနားယူဖို့ စိတ်ကူးမိလျှင်ပင်၊ တကယ့်ကို စည်းစိမ်တစ်ခုကဲ့သို့ ဖြစ်သည်။ ကျွန်မကို သူတို့ မည်မျှ ကြာသည့်အထိ နှိပ်စက်မည်ကို ကျွန်မ မသိခဲ့ပါ။ ကျွန်မကိုယ်ခန္ဓာက ခံနိုင်သည့်အတိုင်းအတာကို ရောက်နေပြီ၊ သိပ် မထိန်းထားနိုင်တော့ပါဟု ခံစားခဲ့ရသည်။ ကျွန်မ နှလုံးသားထဲမှာ အရမ်းကို အားနည်းသလို ခံစားရသည်။ ဘုရားသခင်ထံ ကျွန်မ ဆုတောင်းခဲ့သည်။ ယုံကြည်ခြင်းနှင့် ခွန်အားကို တောင်းလျှောက် ခဲ့ပါသည်။ ထိုအချိန်မှာ ဘုရားသခင့်နှုတ်ကပတ်တော်ထဲက ဤအပိုဒ်ကို ကျွန်မ တွေးမိသည်။ “သင်တို့အား ပေးပြီးသော ကောင်းချီးမင်္ဂလာများကို သင်တို့ လက်ခံဖူးသလော။ သင်တို့အတွက် ပြုထားခဲ့သော ကတိများကို သင်တို့ ရှာကြဖူးသလော။ ငါ့အလင်း၏ လမ်းပြပို့ဆောင်မှုအောက်တွင် သင်တို့သည် အမှောင် အင်အားများ၏ လည်ညှစ်ခြင်းကို ဧကန် ထိုးဖောက်ကျော်လွှားနိုင်လိမ့်မည်။ သင်တို့အား လမ်းပြနေသော အလင်းကို အမှောင်ထု၏ အလယ်တွင် သင်တို့ ဧကန်မုချ ဆုံးရှုံးလိမ့်မည် မဟုတ်။ သင်သည် ဖန်ဆင်းခြင်းအားလုံး၏ အရှင်သခင် ဧကန်မုချ ဖြစ်လိမ့်မည်။ သင်သည် စာတန်၏ ရှေ့မှောက်တွင် အောင်မြင်သောသူတစ်ဦး ဧကန်မုချ ဖြစ်လိမ့်မည်။ အဆင်းနီသော နဂါးကြီး၏ နိုင်ငံကျရှုံးချိန်တွင် သင်သည် ငါ၏ အောင်မြင်မှုကို သက်သေခံရန် မြောက်မြားလှစွာသော လူအုပ်ကြီး၏ အလယ်တွင် ရပ်ရလိမ့်မည်။ သင်တို့သည် သိနိမ်ပြည်တွင် တည်ကြည်လျက် မယိမ်းယိုင်ဘဲ ဧကန် ရှိကြလိမ့်မည်။ သင်တို့ သည်းခံရသည့် ဆင်းရဲဒုက္ခများမှတစ်ဆင့်၊ သင်တို့သည် ငါ၏ ကောင်းချီးမင်္ဂလာများကို အမွေခံကြရလိမ့်မည် ဖြစ်ပြီး၊ စကြဝဠာ တစ်ခွင်လုံးတစ်လျှောက် ငါ၏ ဘုန်းအသရေကို ဧကန်မုချ တောက်ပစေကြလိမ့်မည်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “အောင်နိုင်သူတို့၏သီချင်း”) “အတိတ်တွင် ပေတရုသည် ဘုရားသခင်အတွက် ဇောက်ထိုး ကားစင်တင်ခံခဲ့ရသည်။ သို့သော် သင်သည် အဆုံး၌ ဘုရားသခင်ကို စိတ်ကျေနပ်စေသင့်ပြီး ဘုရားသခင်အတွက် သင်၏အင်အားအလုံးစုံကို သုံးသင့်သည်။ ဘုရားသခင်၏ ကိုယ်စား ဖန်ဆင်းခံသတ္တဝါတစ်ဦးသည် မည်သည့်အရာ လုပ်ဆောင်နိုင်သနည်း။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ “ဖန်ဆင်းခံလူသားများ ဘုရားထံ အသနားခံရမည်”) ဘုရားသခင်၏ နှုတ်ကပတ်တော်များက ကျွန်မကို အားပေးခဲ့ပြီး ကျွန်မ၏ အားအင်များကို တိုးလာစေခဲ့ပါသည်။ ကျွန်မ ရက်ရက်စက်စက် နှိပ်စက်ခြင်းကို ခံရသည်။ သို့ရာတွင် ဘုရားသခင်က ကျွန်မဘေးမှာ နေခဲ့သည်။ သူ့၏ နှုတ်ကပတ်တော်များနှင့် ကျွန်မကို လမ်းပြနေခဲ့ပါသည်။ ဘုရားသခင်က ကျွန်မ၏ ယုံကြည်ခြင်းကို စုံလင်စေနိုင်ဖို့အတွက် ဤဆင်းရဲဒုက္ခမျိုးကို ကျွန်မ ကြုံနေရသည်၊ အဆင်းနီသော နဂါးကြီးရှေ့မှာ အောင်နိုင်သည့် သက်သေကို ခံရမည်ကို ကျွန်မ သိခဲ့ပါသည်။ ကျွန်မက ကြောက်သောကြောင့်၊ ဇာတိပကတိ ဒုက္ခကို ခံရသောကြောင့်၊ ဘုရားသခင်ကို သစ္စာဖောက်ခဲ့လျှင်ပင်၊ ကျွန်မဘဝက အဓိပ္ပာယ်မရှိဘဲ ကျန်နေခဲ့မည် ဖြစ်သည်။ အရမ်းကို အရှက်ရစရာ တစ်ခုဖြစ်ပေမည်။ ခေတ်တစ်လျှောက်က တမန်တော်များနှင့် ပရောဖက်များအကြောင်း ကျွန်မ တွေးမိသည်- ၎င်းတို့က ညှဉ်းပန်းနှိပ်စက်ခြင်းခံရပြီး သေခြင်းတရားကို ရင်ဆိုင်ခဲ့ရသော်လည်း၊ ဘုရားသခင်အပေါ် သူတို့၏ ယုံကြည်ခြင်းကို ထိန်းသိမ်းခဲ့ကြပြီး ဘုရားသခင်အတွက် ပြည့်စုံသည့် သက်သေကို ခံခဲ့ကြသည်။ ဘုရားသခင်၏ ခွင့်ပြုချက်နှင့် ကျွန်မက ရဲများ၏ နှိပ်စက်မှု၊ ထိခိုက်မှုကို ခံနေရခြင်း ဖြစ်သည်။ ကျွန်မ၏ ဝိညာဉ်ရင့်ကျက်မှုက သေးငယ်ပြီး ခေတ်အဆက်ဆက်က သန့်ရှင်းသူများနှင့် ကျွန်မ တစ်စက်မျှ ယှဉ်၍မရပါ။ သို့ရာတွင် ဘုရားသခင်အတွက် ထိုသက်သေကို ခံရဖို့ အခွင့်အရေးကို ရသည်မှာ ကျွန်မ အရမ်းကံကောင်းပါသည်။ ဘုရားသခင်အတွက် သက်သေခံဖို့၊ ဘုရားသခင်၏ နှလုံးသားကို အနည်းအကျဉ်း သက်သာစေဖို့ ကျွန်မ၏အသက်ကို စွန့်ဖို့ ဆန္ဒရှိနေပါသည်။ ဘုရားသခင်၏ နှုတ်ကပတ်တော်များကို တွေးတောခြင်းက ကျွန်မ၏ ရုပ်ပိုင်းဆိုင်ရာ နာကျင်မှုကို အတော်လေး သက်သာစေသည်ဟု ထင်ရပါသည်။ ကျွန်မ ငိုက်နေသည်ကို တွေ့ရတော့ ဗိုလ်ကြီးက ကျွန်မ ဆံပင်ကို ဆွဲပြီး ကျွန်မခေါင်းကို ရှေ့နောက် လှုပ်ခါသည်။ သူ့လက်သီးနှင့် ကျွန်မ၏ ခေါင်းနှင့် ရင်ဘတ်ကို ထိုးသည်။ သန့်စင်ခန်းကိုလည်း သတ်မှတ်ထားသည့်အချိန်မတိုင်မီအထိ ကျွန်မ သုံး၍မရသောကြောင့် ကျွန်မကို ပေးမသုံးပါ။ သန့်စင်ခန်း သွားရလျှင်ပင် ရဲမေတစ်ယောက်က အိမ်သာနားမှာ ရပ်နေပြီး ယုတ်မာသည့် စကားပေါင်းစုံ ပြောသည်။ ကျွန်မ တော်တော် ရှက်မိသည်။ သေချင်သလို ခံစားခဲ့ရသည်။ ထိုအချိန်မှာ ဘုရားသခင်ထံမှ ဤနှုတ်ကပတ်တော်များကို ကျွန်မ တွေးမိသည်။ “သင်တို့သည် ‘အကြောင်းမူကား ယခုခဏခံရ၍ ပေါ့ပါးသော ဆင်းရဲခြင်း ဒုက္ခသည် အတိုင်းအထက် အလွန်ကြီးမြတ် လေးလံသော နိစ္စထာဝရ ဘုန်းအသရေကို ငါတို့အဖို့ ဖြစ်စေတတ်၏။’ ဟူသော စကားများကို မှတ်မိကောင်း မှတ်မိကြပေလိမ့်မည်။ ဤစကားများကို သင်တို့အားလုံး ယခင်က ကြားခဲ့ကြပြီးဖြစ်သော်လည်း သင်တို့ထဲမှ မည်သူမျှ ယင်းတို့၏စစ်မှန်သော အဓိပ္ပါယ်ကို နားမလည်ခဲ့ကြပေ။ ယနေ့တွင် သင်တို့သည် ထိုစကားများ၏ စစ်မှန်သောအရေးပါမှုကို လေးလေးနက်နက် သတိပြုမိကြသည်။ ဤစကားများသည် နောက်ဆုံးသောကာလအတွင်း၌ ဘုရားသခင်အားဖြင့် ပြည့်စုံလိမ့်မည် ဖြစ်ပြီး၊ အဆင်းနီသောနဂါးကြီး ခွေလျောင်းရာ ပြည်တွင် ယင်းနဂါးကြီး၏ လူမဆန်စွာ ညှဉ်းပန်းနှိပ်စက် ခံခဲ့သူများ၌ ပြည့်စုံလိမ့်မည်ဖြစ်သည်။ အဆင်းနီသော နဂါးကြီးသည် ဘုရားသခင်ကို ညှဉ်းပန်းနှိပ်စက်ပြီး၊ သူသည် ဘုရားသခင်၏ရန်သူ ဖြစ်၏။ သို့ဖြစ်၍ ဤပြည်၌ ဘုရားသခင်ကို ယုံကြည်သူများသည် အရှက်ကွဲခြင်းနှင့် ဖိနှိပ်ခြင်းတို့ကို ဤသို့ ခံကြရပြီး၊ အကျိုးဆက်အနေဖြင့် ဤစကားများသည် ဤလူစုတည်းဟူသော သင်တို့၌ ပြည့်စုံလေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) ကျွန်မ၏ ယုံကြည်ခြင်းအတွက် အရှက်ခွဲခံရပြီး နှိပ်စက်ခံရသည်မှာ ဖြောင့်မတ်ခြင်းအကျိုးအတွက် ဒုက္ခခံရခြင်း ဖြစ်သည်ကို ဘုရားသခင့်နှုတ်ကပတ်တော်၏ ဉာဏ်အလင်းဖွင့်ပြခြင်းက ကျွန်မကို ပြသခဲ့ပါသည်။ သက်သေခံဖို့အတွက် ထိုအခွင့်အရေးကို ကျွန်မကို ပေးသည်မှာ ဘုရားသခင်၏ ကျေးဇူးတော်ဖြစ်သည်။ ဤအရာက ကျွန်မအတွက် ဂုဏ်ယူစရာတစ်ခု ဖြစ်ပါသည်။ သို့ရာတွင် ကျွန်မ အနည်းငယ် ရှက်မိသည့်အခါ၊ ရုပ်ပိုင်းဆိုင်ရာ ဒုက္ခကို အနည်းငယ် တွေ့ကြုံရသည့်အခါမှာ ဘုရားသခင်အပေါ် ကျွန်မ၏ ယုံကြည်ခြင်းက ပျောက်သွားပြီး သေဖို့ပင် စဉ်းစားခဲ့သည်။ ကျွန်မက ကိုယ်တိုင် ဘုန်းကျက်သရေကို ရခြင်း ဒါမှမဟုတ် အရှက်ရခြင်းများ အပေါ်မှာ တော်တော်အလေးထားခဲ့သည်။ ဤအရာက မည်သို့များ သက်သေခံသည့်ပုံစံမျိုးဖြစ်မည်နည်း။ ကျွန်မ သေရလျှင်ပင်၊ ဘုရားသခင်အတွက် သက်သေရပ်တည်မည်ဟု စိတ်ပိုင်းဖြတ်ခဲ့သည်။ သို့ရာတွင် ကျွန်မက အသွေးအသားမှာ အနည်းငယ် ဒုက္ခခံလိုက်ရသည်နှင့် မိမိကိုယ်ကိုယ် အဆုံးစီရင်ဖို့ စဉ်းစားနေခဲ့သည်။ ကျွန်မက စာတန်၏ လှည့်ကွက်များထဲက တစ်ခုကို ခံနေရခြင်း မဟုတ်ပါလား။ ကျွန်မ ဘုရားသခင်ကို သစ္စာဖောက်အောင်လုပ်ဖို့ စာတန်က ကြိုးစားနေခြင်း မဟုတ်ပါလား။ ကျွန်မ နောက်ဆုတ်ပြီး စာတန်၏ ဟားတိုက်စရာ အဖြစ်မခံနိုင်ပါ။ ကျွန်မ အသက်ဆက်ရှင်ရမည်။ ဘုရားသခင်အတွက် သက်သေရပ်တည်ရမည်။ စာတန်ကို အရှက်ရစေရမည်။ ဘုရားသခင်၏ အလိုတော်ကို ကျွန်မ နားလည်ပြီးသည်နှင့် “ဘုရားသခင် ကျွန်မ ကိုယ်တော့် လက်ထဲကို ကိုယ့်ကိုယ်ကိုယ် ထည့်ထားဖို့ အဆင်သင့်ရှိပါတယ်။ စာတန်က ကျွန်မကို ဘယ်လိုပဲ နှိပ်စက်နိုင်ပါစေ ကိုယ်တော့်အတွက် သက်သေခံပြီး ကိုယ်တော်ကို ဘယ်တော့မှ သစ္စာမဖောက်ပါဘူး။ အရာရာမှာ ကိုယ်တော်ရဲ့ စီစဉ်ညွှန်ကြားမှုနဲ့ အစီအစဉ်တွေကို နာခံပါမယ်။” ဟု ဆုတောင်းခဲ့သည်။ ဆုတောင်းပြီး ကျွန်မ အားအင်များ တိုးလာသလို ခံစားရသည်။

စစ်မေးသည့်အခန်းထဲ ပြန်ရောက်တော့ ရဲများက ကွန်ပြူတာကို ဖွင့်လိုက်ပြီး ကျွန်မ ရွေးထုတ်ပေးဖို့ အစ်မအချို့၏ ပုံများကို ထုတ်ပြသည်။ ဇန်နဝါရီ ၂၄ ရက် ညနေ ၂ နာရီလောက်မှာ မတူသည့်နေရာ သုံးလေးနေရာလောက်မှ ညီအစ်ကို မောင်နှမများကို ဖမ်းဆီးခဲ့သည်ဟုလည်း သူတို့က ပြောသည်။ ငြိုးပြီးလုပ်ကြသည့် စစ်ဆင်ရေးတစ်ခု ဖြစ်ပါသည်။ ကျွန်မ တော်တော် စိတ်ဆိုးခဲ့သည်။ ကျွန်မ မဖြေသည်ကို သိတော့၊ သူတို့က ခြိမ်းခြောက်ခြင်း၊ သွေးဆောင်ဖြားယောင်းခြင်း လုပ်ကြသည်။ “မင်းတို့လူတွေ အကြောင်း အားလုံးကို ငါတို့ သိပြီးထားပြီ။ ပြန်ခုခံနေလို့ အသုံးမဝင်ပါဘူး။ လူတိုင်းက ပြောပြပြီးပြီဆိုတော့ မင်းက သူတို့အကျိုးအတွက် ထိန်းထားတာ မင်းအတွက် ဘာကောင်းလို့လဲ။ ငါတို့က အခု မင်းကို သွားခွင့်ပေးရင်တောင် မင်းအသင်းတော်က မင်းကို ပြန်ဝင်ခွင့်ပေးမှာ မဟုတ်ဘူး။ ဉာဏ်ရှိစမ်းပါ။ အထက်ပိုင်း ခေါင်းဆောင်တွေက ဘယ်သူတွေကို၊ အသင်းတော် ရန်ပုံငွေတွေက ဘယ်မှာ သိမ်းထားတာလဲဆိုတာကို ငါတို့ကို ပြောပြလိုက်။ ဒါဆိုရင် နှစ်သစ်ကူးပွဲကျင်းပဖို့အတွက် မင်းကို အချိန်မီ အိမ်ပြန်ပို့ပေးမယ်။” ဟု ပြောသည်။ ကျွန်မ စကားတစ်လုံးမှ မပြောသေသောကြောင့်၊ “အသင်းတော် ပိုက်ဆံတွေ ဘယ်မှာလဲဆိုတာကို မင်း ငါတို့ကို မပြောရင် မင်းကို အဝတ်တွေ ချွတ်ပစ်ပြီး အမိုးကနေ ကြိုးနဲ့ ဆွဲချိတ်ထားမယ်။ သွေးတွေအိုင်နေအောင် ရိုက်ပစ်မယ်။ အဲဒီအချိန်မိနစ်တိုင်းကို အရသာခံပစ်မယ်။” ဟု ကျွန်မကို အော်သည်။ ဤကဲ့သို့ ကြားရတော့ ကျွန်မ ကြောက်သွားသည်။ ဤနတ်ဆိုးများက အားလုံး လုပ်နိုင်စွမ်းရှိသည်ကို ကျွန်မ မြင်ရပြီး ကျွန်မ ခံနိုင်ရည်ရှိမရှိကို မသိခဲ့ပါ။ ကျွန်မ အရမ်းစိုးရိမ်နေပြီး ထိုညမှာ သူတို့ ကျွန်မကို မည်သည့်အရာလုပ်မည်ကို ကျွန်မ မသိခဲ့ပါ။ ကြောက်ရွံ့ခြင်း၊ ဝမ်းနည်းခြင်းများ တလိပ်လိပ် တက်လာပြီးသည့်နောက်၊ ကျွန်မ အရမ်းကို အကူအညီမဲ့သလို ခံစားခဲ့ရသည်။ ကျွန်မ ဘုရားသခင်ကို အမြန်ဆုတောင်းပြီး သူ့၏ ကွယ်ကာမှုကို တောင်းလျှောက်ခဲ့ပါသည်။ ဆုတောင်းပြီးသည့်အခါ၊ ဘုရားသခင်၏နှုတ်ကပတ်တော်များကို ကျွန်မ တွေးမိသည်။ “လူတို့သည် ၎င်းတို့၏ဘဝများကို စွန့်လွှတ်ရန် အဆင်သင့်ဖြစ်သည့်အခါ၊ အရာရာတိုင်းသည် အသေးအဖွဲ ဖြစ်လာကြပြီး၊ မည်သူမျှ ၎င်းတို့ကို ခက်ခဲအောင် ပြုလုပ်နိုင်ခြင်းမရှိတော့ချေ။ အသက်ထက် မည်သည့်အရာသည် သာ၍အရေးကြီးနိုင်မည်နည်း။ ထို့ကြောင့် စာတန်သည် လူတို့အထဲတွင် နောက်ထပ် မည်သည့်အရာမျှ လုပ်ဆောင်နိုင်စွမ်း ရှိမလာပေ၊ လူနှင့် ပတ်သက်၍ ၎င်းလုပ်ဆောင်နိုင်သည့်အရာ မည်သည့်အရာမျှ မရှိပေ။ ‘ဇာတိပကတိ’ ၏ အဓိပ္ပာယ်ဖွင့်ဆိုချက်တွင် ဇာတိပကတိသည် စာတန်၏ ဖောက်ပြန်ပျက်စီးစေခြင်း ခံရသည်ဟု ဆိုထားသော်လည်း၊ လူတို့သည် မိမိတို့ကိုယ်ကိုယ် အမှန်တကယ် ဆက်ကပ်အပ်နှံပြီး စာတန်၏ တိုက်တွန်းခြင်း မခံရပါက၊ မည်သူမျှ ၎င်းတို့ကို ခက်ခဲအောင် ပြုလုပ်နိုင်ခြင်းမရှိချေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၃၆)) ကျွန်မက အရှက်ရပြီး သေရမည်ကို အရမ်းကြောက်နေခဲ့ကြောင်း ဘုရားသခင့်နှုတ်ကပတ်တော်များ၏ ဉာဏ်အလင်းဖွင့်ပြခြင်းက တစ်ဆင့် ကျွန်မ နားလည်ခဲ့ပါသည်။ စာတန်က ကျွန်မကို ဘုရားသခင်ကို သစ္စာဖောက်အောင်လုပ်ဖို့ ကျွန်မ၏ အားနည်းချက်ကို ဖမ်းဆုပ်ထားခြင်း ဖြစ်သည်။ ဤသည်မှာ စာတန်၏ လှည့်ကွက်ဖြစ်သည်။ ကျွန်မက မိမိအသက်ကို စွန့်နိုင်လျှင်၊ ကျွန်မ မခံယူနိုင်သည်မှာ မည်သည့်အရာ ရှိဦးမည်နည်း။ သူတို့ ကျွန်မကို ဤကဲ့သို့ ဆက်ဆံနေသည်မှာ ကျွန်မကို အရှက်ရစေခြင်းမဟုတ်ဘဲ၊ ရဲများက ဆိုးယုတ်ပြီး မုန်းတီးစရာကောင်းခြင်း သက်သက်သာ ဖြစ်သည်ကိုလည်း ကျွန်မ မြင်ခဲ့သည်။ ကျွန်မ၏ ဇာတိပကတိက ဘာတန်ဖိုးမျှ မရှိပါ။ ဘုရားသခင်ကို သက်သေခံပြီး စာတန်ကို အရှက်ရစေဖို့အတွက် ကျွန်မ၏ အသက်ကို စွန့်လွှတ်အနစ်နာခံဖို့ ကျွန်မ ဆန္ဒရှိလာခဲ့ပါသည်။ ဘုရားသခင်အတွက် ကျွန်မ သက်သေခံနိုင်လျှင် ထိုက်တန်သည်ကို၊ ကျွန်မ အလဟဿ အသက်ရှင်သလို မဖြစ်တော့သည်ကို ကျွန်မ သိခဲ့သည်။ ဤကဲ့သို့ စဉ်းစားမိပြီး ကျွန်မ မကြောက်တော့ပါ။ ကျွန်မမှာ ခွန်အားနှင့် ယုံကြည်ခြင်းနှင့် ပြည့်လာသည်။

ထိုနေ့ နေ့လည် ၁ နာရီ ဝန်းကျင်လောက်မှာ ကျွန်မ နှလုံးက အရမ်းခုန်လာပြီး အသက်ရှူရတာ ခက်လာသည်။ ခြေထောက်များက အားပျော့လာပြီး ကျွန်မ ကြမ်းပြင်ပေါ် လဲကျသွားခဲ့သည်။ ကျွန်မကို ထိုကဲ့သို့ မြင်ရတော့ သူတို့က “အလုပ်ရှုပ်ခံပြီး သေတော့မလို ဟန်ဆောင်မနေနဲ့။ မင်းကို လွတ်ပေးမှာမဟုတ်ဘူး။ ယုံကြည်သူတွေကို သေအောင် ရိုက်လည်း ကိစ္စမရှိဘူးလို့ ဗဟိုကော်မတီကပြောတယ်။ တစ်ယောက်ထပ်သေတော့ ယုံကြည်သူတစ်ယောက် ထပ်လျော့တာပေါ့။ တွင်းတစ်တွင်းတူးပြီး မင်းကို ပစ်ထည့်ထားလိုက်လို့ရတယ်။ ဘယ်သူမှ သိမှာမဟုတ်ဘူး” ဟု ပြောသည်။ နောက်ပိုင်းတွင် ကျွန်မ တကယ်ကို နေမကောင်းဖြစ်နေသည်ကို သူတို့ မြင်ပြီး ကျွန်မ သေသွားပြီး သူတို့ ပျာယာခတ်ကုန်ကြမည်ကို ကြောက်သောကြောင့်၊ ဆေးစစ်ဖို့အတွက် ကျွန်မကို ဆေးရုံ ခေါ်သွားကြသည်။ ဆရာဝန်က ကျွန်မ အားအင်က ကုန်ခန်းလာပြီး နှလုံးမှာ ပြဿနာဖြစ်သွားသည်၊ ကျွန်မ အစာအနည်းငယ် စားပြီး အနားယူသင့်သည်ဟု ပြောသည်။ သို့ရာတွင် ကျွန်မ ရှင်ရှင်၊ သေသေ သူတို့ ဂရုမစိုက်ပါ။ ဆေးရုံမှ ပြန်လာပြီး နာရီဝက်ကြာသည့်အခါ၊ သတ္ထုလက်ရန်းများမှာ ကျွန်မကို ထပ်ပြီး လက်ထိတ်ခတ်ကြသည်။ သူတို့၏ ကြမ်းတမ်းသည့် နည်းနှင့် မည်သည့်အရာမျှ မထူးခြားသည်ကို မြင်သည့်အခါ၊ ပိုပျော့ပြောင်းသည့် နည်းကို ပြောင်းသည်။ ရဲတစ်ယောက်က ဟန်လုပ်ထားသည့် နူးညံ့သည့် လေသံနှင့် ကျွန်မကို ပြောသည်။ သူက သခင့်အပေါ် ယုံကြည်ခြင်းကို မဆန့်ကျင်ပါ၊ သူ့အဘွားက ခရစ်ယာန်တစ်ယောက်ဖြစ်သည်၊ သူ့မှာ ရည်းစားမရှိပါ၊ ကျွန်မ အဘယ်မျှလှသည်ကို မြင်တော့ ကျွန်မကဲ့သို့ ရည်းစားတစ်ယောက် တကယ်ကို ရှာချင်သည်ဟုလည်း ပြောသည်။ ပြီးလျှင် နောက်တစ်ယောက်က “မင်းက ကိုယ့်အတွက်ကိုယ် ထည့်မတွက်ရင်တောင်မှ မင်းမိဘတွေကို ကြည့်သင့်တယ်။ အခု တရုတ်နှစ်သစ်ကူးရောက်တော့မယ်။ တခြားလူတိုင်းက သူတို့ မိသားစုတွေနဲ့ အတူရှိနေတယ်။ ဒါပေမဲ့ မင်းက ဒုက္ခခံနေရတယ်။ မင်းမိဘတွေသာ သိရင် တော်တော် ဝမ်းနည်းမှာပဲ။” ဟု ပြောသည်။ နောက် ရဲတစ်ယောက်က ဝင်ပြောသည်။ “ငါ့မှာ မင်းအရွယ်လောက်ရှိတဲ့ ကလေးတစ်ယောက်ရှိတယ်။ ငါလည်း မင်း ဒီလို ဒုက္ခခံနေရတာကို မမြင်ချင်ဘူး။ မင်း လိုအပ်တာကို ငါ့ကိုသာ ပြော။ ဒီနေရာမှာ ငါ ဆုံးဖြတ်ပိုင်ခွင့်ရှိတယ်။ မင်းကို ငါ အလုပ်လည်း ကူရှာပေးနိုင်တယ်။ မင်းသိတဲ့ ဘယ်အရာကိုမဆို ငါ့ကို ပြောလို့ရတယ်။” ဟု သူတို့ဘက်က ဒီ ဟန်ဆောင်မျက်နှာချိုသွေးနေသည့် အပြုအမူကို မြင်ရသည်မှာ ကျွန်မ အတွက် အော်ဂလီဆန်စရာကောင်းသည်။ ကျွန်မ ဘုရားသခင်၏ နှုတ်ကပတ်တော်များကို တွေးမိသည်။ “သင်တို့သည် နိုးထကြရမည်ဖြစ်ပြီး၊ အချိန်တိုင်း၌ စောင့်စားနေကာ၊ ငါ၏ရှေ့မှောက်တွင် သာ၍ ဆုတောင်းကြရမည်။ သင်တို့သည် စာတန်၏ အမျိုးမျိုးသော အကြံများနှင့် ကောက်ကျစ်သော အကြံအစည်များကို သတိပြုရမည်၊ ဝိညာဉ်များကို သတိပြုရမည်၊ လူတို့ကို သိရမည်ဖြစ်ပြီး၊ လူများ၊ အဖြစ်အပျက်များနှင့် အမှုအရာမျိုးစုံတို့ကို ရိပ်စားမိနိုင်ရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၇)) စာတန်က ကျွန်မ၏ စိတ်ခံစားချက်များကို အသုံးပြုဖို့၊ ကျွန်မကို မက်လုံးပေးဖို့ အကျိုးအမြတ် အနည်းငယ်လောက်ကို အသုံးပြုဖို့ ကြိုးစားနေခြင်း ဖြစ်သည်။ ကျွန်မ ဘုရားသခင်ကို သစ္စာဖောက်အောင်လုပ်ဖို့ ကြိုးစားနေခြင်း ဖြစ်ပါသည်။ စာတန်က အရှက်မဲ့ပြီး မုန်းတီးစရာကောင်းသည်။ စာတန်၏ လှည့်ကွက်များထဲ ရောက်လို့မဖြစ်သည်ကို ကျွန်မ သိခဲ့ပါသည်။ ထိုနောက်မှာ သူတို့ ကျွန်မကို မည်သို့ခြိမ်းခြောက်ပါစေ၊ သွေးဆောင်ဖြားယောင်းပါစေ ကျွန်မ စကားတစ်လုံးမျှ မပြောပါ။ သူတို့က တစ်ကြိမ်ကို လူ ခြောက်ယောက်၊ ခုနစ်ယောက်ခန့် အုပ်စုနှင့်လာသည်။ ကျွန်မကို ရှစ်ရက်နှင့် ရှစ်ည အလှည့်ကျ မေးကြသည်။ ကျွန်မဆီမှ ခံဝန်ချက် ထွက်လာဖို့အတွက် ခြိမ်းခြောက်ခြင်း၊ ခြောက်လှန့်ခြင်း၊ နှိပ်စက်ခြင်းများကို အသုံးပြုကြသည်။ သို့ရာတွင် ကျွန်မဆီမှ မည်သည့်သတင်းအချက်အလက်မျှ မရကြပါ။ နောက်ဆုံးမှာ ရဲတစ်ယောက်က “မင်းက မယုံနိုင်လောက်အောင် စိတ်ဓာတ်ခိုင်မာတာပဲ။ မင်းရဲ့ ဘုရားက ကြီးမြတ်ပါတယ်။” ဟု ပြောသည်။ ဤသည်ကိုကို ကြားရသည်မှာ ကျွန်မ တော်တော်ပျော်သည်။ စာတန် အရှက်ရပြီး ရှုံးနိမ့်သွားသည်ကို ကျွန်မ မြင်ရသည်။

ထိုနောက်မှာ သူတို့ ကျွန်မကို ထိန်းသိမ်းရေးစခန်းတစ်ခုထံမှ ခေါ်သွားသည်။ ထိုနေရာကို ရောက်တော့ ရဲမေတစ်ယောက်က စောင့်ကြည့်ကင်မရာကို ဖွင့်ထားရင်းနှင့် ကျွန်မကို အဝတ်များချွတ်ပြီး ရှာဖွေသည်။ အကျဉ်းခန်းထဲကို ကျွန်မ ရောက်သည်နှင့် အခြားထောင်သားများအားလုံးက ကျွန်မကို ကြမ်းကြမ်းတမ်းတမ်း ကြည့်ကြသည်။ ထောင်အစောင့်များက သူတို့ကို “ဒါ နောက်ထပ် ယုံကြည်သူတစ်ယောက်ပဲ။ သူ့ကို သေချာ ကောင်းကောင်းဂရုစိုက် လိုက်ကြ။” ဟု မြှောက်ပေးလိုက်သည်။ ကျွန်မ၏နေရာကိုပင် ကျွန်မ မသိသေးမီမှာ ထောင်သားတစ်ယောက်က ကျွန်မကို ရေအေးနှင့် ရေချိုးဖို့ အမိန့်ပေးသည်။ ရေအေးများ တစ်ခွက်ပြီးတစ်ခွက် ကျွန်မကိုယ်ပေါ်ကို ပက်တော့ ကျွန်မ တုန်တုန်ယင်ယင် ဖြစ်နေသည်။ အခြားထောင်သားများက တစ်ဖက်မှာနေပြီး ရီနေကြသည်။ အိမ်သာဆေးဖို့၊ သန့်ရှင်းရေးလုပ်ဖို့ ကျွန်မ နေ့တိုင်း ရေပုံးဆယ်ခေါက်ကျော်ခန့် ဆွဲရသည်။ ထမင်းစားသည့်အချိန် ရောက်လျှင်၊ အစားအစာများကို ကျွန်မကို တမင်သက်သက် လျှော့ပြီးပေးသည်။ ကျွန်မ မည်သည့်အခါမျှ ဗိုက်မပြည့်ပါ။ ညတွင် ကျွန်မ မအိပ်နိုင်အောင် ကျွန်မ၏ ကုတင်ဘောင်ကို တစ်အားကန်သည်။ ကျွန်မ လန့်သွားပြီး နှလုံးများ အရမ်းခုန်သွားသည်။ တော်တော်ဆိုးဝါးပါသည်။ နောက်ပိုင်းတွင် သူတို့က ကျွန်မကို အေးနေသည့် ကွန်ကရစ်ကြမ်းပြင်ပေါ် တစ်ယောက်တည်း အိပ်ခိုင်းသည်။ ထို့အပြင် အစောင့်များက ထောင်ဗိုလ်နှင့် လူသတ်သမားအချို့ကို ကျွန်မကို ညှဉ်းဆဲဖို့ တိုက်တွန်းသည်။ ပြီးလျှင် ရဲများက ကျွန်မကို အမြဲတမ်း မေးခွန်းများထုတ်နေပြီး ခြိမ်းခြောက်သည်။ “မင်းက နိုင်ငံရေးပြစ်မှု ကျူးလွန်သူပဲ။ မင်း သေသွားလည်း ဘယ်သူမှ ဂရုစိုက်မှာ မဟုတ်ဘူး။ မင်း မပြောပြရင် မင်းကို ဒီမှာ အချိန်အကန့်အသတ်မရှိ ထားထားမှာ။ ဒီကနေ ထွက်ရဖို့ မမျှော်လင့်နဲ့။” ဟု ပြောသည်။ ဤသည်ကို ကြားရသည်မှာ ကျွန်မအတွက် တော်တော်ဆိုးသည်။ ထိုလေးလ၏ ရက်တိုင်းမှာ နှိပ်စက်ခံရလေသည်။ ကျွန်မ တကယ်ကို မခံနိုင်တော့ပါ။ ဤအရာများအားလုံးက မည်သည့်အချိန်မှာ ပြီးဆုံးမည်ကို ကျွန်မ မသိခဲ့ပါ။ ကျွန်မ ရှေ့ဆက်သွားဖို့ အားအင်မရှိတော့ပါဟု ခံစားခဲ့ရသည်။ တော်တော်ကို အားနည်းနေသည်။ နာကျင်မှုများမှ လွတ်မြောက်ဖို့ ကျွန်မ သေဖို့ ဆန္ဒရှိနေသည်။ ကျွန်မ နာကျင်နေရင်းနှင့် ဘုရားသခင်ကို ဆုတောင်းခဲ့သည်။ ဆုတောင်းရင်းနှင့် ခါးခါးသီးသီး ငိုကြွေးသည်။ ဘုရားသခင်က လူ့ဇာတိခံယူခဲ့ပုံ၊ သမ္မာတရားကို ဖော်ပြပြီး လူသားမျိုးနွယ်ကို ကယ်တင်ဖို့ ကမ္ဘာမြေကို ကြွလာပုံများကို တွေးမိသည်။ ဘုရားသခင့်နှုတ်ကပတ်တော်များ၏ ရေလောင်ခြင်းနှင့် အာဟာရကို ကျွန်မ နှစ်သက်ခံစားနေခဲ့ပါသည်။ သို့ရာတွင် ဘုရားသခင်၏ ချစ်ခြင်းကို ကျွန်မ ပြန်မပေးဆပ်မီတွင် ဤကမ္ဘာမှ ကျွန်မ ထွက်ခွာချင်ခဲ့သည်။ အပြစ်များ၊ နောင်တများနှင့် ကျွန်မ ပြည့်နေခဲ့သည်။ ကျွန်မ ခံစားရသည်မှာ တော်တော်ဆိုးသည်။ ကျွန်မ နှလုံးသားကို ထုရိုက်ခံထားရသကဲ့သို့ ဖြစ်သည်။ ထိုအချိန်မှာ ဘုရားသခင်ထံမှ ဤနှုတ်ကပတ်တော်များကို ကျွန်မ တွေးမိပါသည်။ “ထို့ကြောင့် ဤနောက်ဆုံးသော ကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင် ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာရှိပြီး ဘုရားသခင်၏စီစဉ်ညွှန်ကြားမှုကို ကျိုးနွံနာခံနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) “သင်သည် လူသားတစ်ဦး ဖြစ်သည့်အတွက်၊ သင့်ကိုယ်သင် ဘုရားသခင်အတွက် အသုံးခံသင့်ပြီး ဆင်းရဲဒုက္ခအားလုံးကို ခံရပ်သင့်ပေသည်။ သင်သည် ယနေ့ခံစားရသော ဆင်းရဲဒုက္ခအနည်းငယ်ကို ဝမ်းမြောက်စွာနှင့် အသေအချာ လက်ခံသင့်ပြီး ယောဘနှင့် ပေတရုကဲ့သို့ အဓိပ္ပါယ်ရှိသော အသက်တာတစ်ခုကို အသက်ရှင်သင့်သည်။...သင်တို့သည် လမ်းကြောင်းမှန်ကို လိုက်စားရှာဖွေသောသူများ၊ တိုးတက်မှုကို ရှာဖွေသောသူများ ဖြစ်ကြသည်။ သင်တို့သည် အဆင်းနီသောနဂါးကြီး၏ တိုင်းနိုင်ငံထဲတွင် ထမြောက်ကြသူများ၊ ဘုရားသခင်က ဖြောင့်မတ်သည်ဟု ခေါ်ဆိုသောသူများ ဖြစ်ကြသည်။ ယင်းမှာ အဓိပ္ပါယ်အရှိဆုံး အသက်တာ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်း (၂)) ဘုရားသခင်၏ ဤနှုတ်ကပတ်တော်များကို ရင်ဆိုင်ရသည့်အခါ၊ ကျွန်မ တကယ်ကို အရှက်ရမိသည်။ ဘုရားသခင်က ကျွန်မတို့၏ အာဟာရအတွက် သမ္မာတရားများစွာကို ဖော်ပြဖို့ လူ့ဇာတိခံပြီး ကမ္ဘာပေါ်ကို ကြွလာခဲ့သည်။ ယခု လူများကို သူ့အတွက် သက်သေခံဖို့ သူ လိုအပ်သော်လည်း၊ ကျွန်မက အနည်းငယ် အရှက်ကွဲခြင်း ကြုံတွေ့ရသောကြောင့်၊ ရုပ်ပိုင်းဆိုင်ရာ ဒုက္ခခံရသောကြောင့်၊ ထိုအခြေအနေကို သေခြင်းမှတစ်ဆင့် လွတ်မြောက်ချင်ခဲ့သည်။ ဤသည်မှာ စစ်မှန်သည့် နာခံခြင်း မဟုတ်ပါ။ ယင်းက ဘုရားသခင်ကို ပုန်ကန်နေခြင်း မဟုတ်ပါလား။ ယောဘက သူပိုင်ဆိုင်သမျှအရာအားလုံးနှင့် သူ့သားသမီးများကို ဆုံးရှုံးခဲ့ရပုံ၊ ရောဂါ၏ ညှဉ်းပန်းမှုကို ခံရပုံ၊ သို့ရာတွင် ဘုရားသခင်ကို လုံးဝ အပြစ်မတင်ပုံများကို ကျွန်မ စဉ်းစားမိသည်။ သူက ဘုရားသခင်၏ အမည်နာမကို ဆက်ချီးမွမ်းနေပြီး ဘုရားသခင်ကို နာခံခဲ့သည်။ သူက ဘုရားသခင်အတွက် ပြည့်စုံသည့် သက်သေဖြစ်သည်။ ပြီးလျှင် ခေတ်ကာလများ တစ်လျှောက်မှာ တပည့်တော်များနှင့် ပရောဖက်များက ဘုရားသခင်အတွက် သူတို့အသက်များကို စွန့်လွှတ်ခဲ့ကြပြီး သွေးစွန်းခဲ့ကြသည်။ ဘုရားသခင်ဆီမှ ကျွန်မ အများကြီး ပျော်မွေ့ခံစားခဲ့ရသည်။ သို့ရာတွင် သူ့အတွက် ကျွန်မ ဘာကို စွန့်လွှတ်အနစ်နာခံခဲ့သနည်း။ ကျွန်မ တော်တော် တစ်ကိုယ်ကောင်းဆန်ပြီး မုန်းတီးစရာကောင်းခဲ့ပါသည်။ ဘုရားသခင် ကျွန်မအတွက် ပေးဆပ်ခဲ့သည့် အဖိုးအခနှင့် ထိုက်တန်အောင် ကျွန်မ မနေထိုင်ခဲ့ပါ။ ကျွန်မကို လူသားဟုပင် ခေါ်ဖို့ မထိုက်တန်ပါ။ ကျွန်မ နောင်တနှင့်အတူ ဘုရားသခင်၏ရှေ့မှောက်မှာ “ဘုရားသခင် ကျွန်မ မှားခဲ့ပါတယ်။ သေခြင်းကို ကျွန်မ မတွေးသင့်ပါဘူး။ ကျွန်မ ယောဘလို၊ ပေတရုလို ဖြစ်ချင်ပါတယ်။ ဘာကိုပဲ ရင်ဆိုင်ရပါစေ ကိုယ်တော့်အတွက် သက်သေ ရပ်တည်ချင်ပါတယ်။” ဟု ဆုတောင်းခဲ့သည်။ ဆုတောင်းခြင်းက နောက်ထပ် မည်သည့်အရာသာ လာပါစေ ရင်ဆိုင်ဖို့ ခွန်အားကို ကျွန်မကို ပေးခဲ့ပါသည်။ သိပ်မကြာမီတွင် ထောင်ဗိုလ်က သူ့၏ ပြစ်ဒဏ်သတ်မှတ်ချက်ကို ခံဖို့အတွက် ထောင်ကို ရွှေ့ပြောင်းခံခဲ့ရသည်။ ပြီးလျှင် အခြားထောင်သားအချို့ ပြောင်းရွှေ့ပြီး ရောက်လာကြသည်။ သူတို့က ကျွန်မကို ဂရုစိုက်ကြသည်။ သူတို့က နေ့စဉ်လိုအပ်သည့်ပစ္စည်းများကို ကျွန်မနှင့် မျှဝေသုံးကြပြီး ရာသီအလိုက် ဝတ်ဖို့ အဝတ်များကို ပေးကြသည်။ ဤသည်မှာ ဘုရားသခင်၏ စီစဉ်ညွှန်ကြားမှုနှင့် အစီအစဉ်များဖြစ်သည်ကို ကျွန်မ သိခဲ့ပါသည်။ ဘုရားသခင်၏ နှုတ်ကပတ်တော်ထဲမှာ ပြောသကဲ့သို့ ဖြစ်ပါသည်။ “သက်ရှိဖြစ်ဖြစ်၊ သက်မဲ့ဖြစ်ဖြစ် အရာအားလုံးသည် ဘုရားသခင်၏ အကြံအစည်များနှင့်အညီ ရွေ့လျားပြောင်းလဲကာ ပြန်လည်စတင်ပြီး ကွယ်ပျောက်သွားရမည်ဖြစ်သည်။ ဤသည်မှာ အရာအားလုံးကို ဘုရားသခင်တာဝန်ယူသည့် နည်းလမ်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်)

နောက်ပိုင်းမှာ ထိန်းသိမ်းရေးစခန်းမှာ အစ်မတစ်ယောက်နှင့် တွေ့ခဲ့သည်။ ကျွန်မအတွက် တကယ်ကို အားရကြည်နူးစရာ ဖြစ်လေသည်။ အချင်းချင်း အားပေးပြီး မိတ်သဟာယပြုဖို့အတွက် ဘုရားသခင့်နှုတ်ကပတ်တော်အချို့ကို ကျွန်မတို့ တိတ်တဆိတ် ကူးယူကြသည်။ ကျွန်မ နှလုံးသားက ပြည့်ဝပြီး ဝမ်းမြောက်ခြင်းကို ခံစားခဲ့ရပါသည်။ ထိုနောက် စက်တင်ဘာလ၏ နေ့တစ်နေ့မှာ ရဲများက ကျွန်မကို မေးခွန်းထုတ်ဖို့ ရောက်လာပြန်သည်။ ကျွန်မ စစ်မေးသည့်အခန်းထဲကို ရောက်သွားသည်နှင့် တစ်ပြိုင်နက် သူတို့က ကျွန်မကို ဓာတ်ပုံရိုက်ပြီး အွန်လိုင်းပေါ်တင်ကာ ကျွန်မ၏ အချက်အလက်များကို ရှာဖို့ အသုံးပြုမည်ဟု ပြောသည်။ သူတို့က ကျွန်မကို “မင်းအမှုက ရှင်းလို့ပြီးတော့မှာ။ အပြင်ထွက်ရဖို့ စဉ်းတောင်မစဉ်းစားနဲ့။ ခရစ်ယာန်တွေအတွက် ကွန်မြူနစ်ပါတီရဲ့ မူဝါဒက တစ်နှစ်စီရင်ချက်ကို သုံးနှစ် စီရင်ချက်ပြောင်းဖို့၊ သုံးနှစ်စီရင်ချက်ကို ခုနစ်နှစ် စီရင်ချက်ပြောင်းဖို့ပဲ။ ခရစ်ယာန်တွေကို စိတ်ထင်သလို သတ်ပစ်နိုင်ပြီး ဘယ်သူ့မှာမှ တာဝန်မရှိဘူး။ မင်း ဘယ်လောက် တောင့်ထားနိုင်မလဲဆိုတာကို ငါတို့ ကြည့်မယ်။” ဟု ခြိမ်းခြောက်ပြီး ပြောသည်။ တရုတ်ကွန်မြူနစ်ပါတီက မည်မျှဆိုးယုတ်ပြီး မုန်းတီးစရာကောင်းသည်ကို မြင်ရသည့်အခါ စာတန်နတ်ဆိုးကို ကျွန်မ ပို၍ပင် မုန်းမိသည်။ ကျွန်မ လုံးဝ မည်သည့်အခါမျှ လက်လျှော့အရှုံးပေးပြီး ဘုရားသခင်ကို သစ္စာဖောက်မည် မဟုတ်ပါ။ ကျွန်မ သူတို့ကို “အဲဒါကို နင်တို့ မေ့ထားလို့ရတယ်။ ကျွန်မ အပြင်ထွက်ဖို့ အစီအစဉ်မရှိဘူး။ ကျွန်မရဲ့ ဘဝတစ်လျှောက်မှာ ဘုရားသခင်ကို သိရပြီး ဖန်ဆင်းရှင်အတွက် သက်သေရပ်တည်နိုင်သရွေ့၊ ကျွန်မ ဒီမှာသေရရင်တောင်မှ ထိုက်တန်ပါတယ်။” ဟု အလေးအနက် ပြောလိုက်သည်။ ထိုအခါ ရဲများက စိတ်ဆိုးမာန်ဆိုးနှင့် ထွက်သွားသည်။

အာဏာပိုင်များ၏ တရားမဝင် ထိန်းသိမ်းထားသည်ကို ၁၀ လ ခံပြီးသည့်နောက် ၂၀၁၃ ခုနှစ်၊ နိုဝင်ဘာလမှာ ကျွန်မကို လွှတ်ပေးခဲ့ပါသည်။ ကွန်မြူနစ်ပါတီဖမ်းသည်ကို ခံရသည့် ကျွန်မ၏ အတွေ့အကြုံမှာ ရုပ်ပိုင်းဆိုင်ရာ ဒုက္ခခံခဲ့ရသော်လည်း၊ ဘုရားသခင်၏ နှုတ်ကပတ်တော်များက ကျွန်မကို တစ်ချိန်လုံး ဉာဏ်အလင်းဖွင့်ပြနေခဲ့ပါသည်။ စာတန်၏ စုံစမ်းသွေးဆောင်မှုများကို အောင်နိုင်ဖို့၊ သက်သေရပ်တည်ဖို့ ကျွန်မကို လမ်းပြနေခဲ့သည်။ ဘုရားသခင့်နှုတ်ကပတ်တော်များ၏ ဘုန်းတန်ခိုးနှင့် သြဇာအာဏာကို ကျွန်မ အမှန်တကယ် တွေ့ကြုံခဲ့ရပြီး ဘုရားသခင်အပေါ် ကျွန်မ၏ ယုံကြည်ခြင်းက တိုးလာခဲ့ပါသည်။ ဘုရားသခင်ကို မုန်းတီးသည့်၊ ဘုရားသခင်၏ ရန်သူဖြစ်သည့် တရုတ်ကွန်မြူနစ်ပါတီ၏ နတ်ဆိုးနှင့်တူသည့် အနှစ်သာရကိုလည်း ကျွန်မ ရှင်းရှင်းလင်းလင်း မြင်တွေ့ခဲ့ပါသည်။ ကျွန်မ တရုတ်ကွန်မြူနစ်ပါတီကို လုံးဝကျောခိုင်းပြီး ငြင်းပယ်ခဲ့သည်။ ဘုရားသခင်နောက်တော်ကိုလိုက်ဖို့ ကျွန်မ၏ စိတ်ဆုံးဖြတ်ချက်ကို ခိုင်မာစေခဲ့ပါသည်။ အနန္တတန်ခိုးရှင်ဘုရားသခင်၏ ကျေးဇူးတော်ချီးမွမ်းပါသည်။

YouTube: https://l.kingdomsalvation.org/my/video
Facebook: https://|.kingdomsalvation.org/my/facebook

Email: contact.my@kingdomsalvation.org

